




ОРШИЛ
Төгс Хүчит Бурхан ингэж хэлсэн байдаг: “Та нар өөрсдийнхөө 

хувь заяаны төлөө Бурханаар хүлээн зөвшөөрөгдөхөөр зорих 
ёстой. Өөрөөр хэлбэл, нэгэнт та нар Бурханы гэрийн гишүүн гэж 
тоологдсон гэдгээ хүлээн зөвшөөрсөн тул бүх зүйл дээр Бурханд 
сэтгэл санааны тайвшрал авчирч, Түүнийг хангалуун байлгах 
учиртай. Өөрөөр хэлбэл, чи үйлдлүүддээ зарчимтай байж, үнэнд 
нийцэх ёстой. Хэрвээ ингэж чадахгүй бол Бурханаар жигшигдэн, 
гологдож, хүн бүрд үл тоогдоно. Ийм таагүй байдалд ормогцоо 
чи Бурханы гэрийн гишүүн гэж тоологдож чадахгүй. Бурханаар 
хүлээн зөвшөөрөгдөхгүй байх гэдэг нь энэ юм” (Үг нь махбодоор 
илэрсэн номын “Гурван сануулга”). Бурханы үгийн энэ хэсэгт чухал 
үнэнийг тайлбарладаг: Бурханд итгэхдээ Бурханаар сайшаагдахыг 
хүсвэл “бүх зүйл дээр Бурханд сэтгэл санааны тайвшрал авчирч, 
Түүнийг хангалуун байлгах учиртай. Өөрөөр хэлбэл, чи үйлдлүүддээ 
зарчимтай байж, үнэнд нийцэх ёстой.” Энэ л Бурханд итгэхдээ 
аврагдаж, төгс болгуулах стандарт юм.

Энэ номд үнэнийг хэрэгжүүлэх нэг зуун далан зарчмыг жагсааж, 
Бурханд итгэхдээ үнэнийг хэрэгжүүлэх янз бүрийн талыг хөнддөг. 
Эдгээр нь Бурханы сонгосон хүмүүсийн амийн оролтод маш их ашиг 
тустай. Хэрэв амийн туршлагадаа энэ 170 зарчмыг ашиглаж сурч 
чадвал үнэнийг хэрэгжүүлэхэд амархан байх болно. Эдгээр зарчмын 
ихэнхийг дөрөв болгон хураангуйлж болно—төгс биш ч гэлээ чи 
үнэнийг ийм маягаар хэрэгжүүлж байгаа цагт зарчмын дагуу үйлддэг 
болж чадна. Туршлага нь гүнзгийрэхийн хэрээр хүмүүс бүр ч илүү 
бодитой, оновчтой, төгс зарчмыг олж авч чаддаг; энэ нь үнэн-бодит 
байдалд орох зам юм.

1. Бурханд итгэх зарчмууд

I. БУРХАНД ИТГЭХ ЗАРЧМУУДЫН ТАЛААР

1. Бурханд итгэх зарчмууд
(1) Бурхан бүх зүйлийг бүтээсэн бөгөөд бүхнийг захирдаг гэж 

итгэсний үндсэн дээр Бурханы ажлыг туулж, дуулгавартай дагах 
шаардлагатай. Хүн тэгж л аврал хүртэж чадна;

(2) Бурханы үгийг идэж уухыг хамгийн чухал гэж авч үзэн, 
завхралаа цэвэрлүүлэхийн тулд Бурханы шүүлт гэсгээлт, шалгалт 
цэвэршүүлэлт, засалт харьцалтад дуулгавартай байх шаардлагатай;

(3) Бурханы ажлыг туулахдаа бүтээгдсэн зүйлийн үүргийг сайтар 
биелүүлж, үнэнийг ойлгож, бодит байдалд орж, жинхэнэ гэрчлэл хийж 
чаддаг байх шаардлагатай;

(4) Аврал хүртэж, төгс болгуулахын тулд үнэнийг эрэлхийлж, 
Ариун Сүнсний ажлаар заавал төгс болгуулах шаардлагатай. Хүн 
ингэж байж л Бурханд үнэхээр үйлчилж, Түүнийг гэрчилж чадна.

Холбогдох Бурханы үг:

Хэдийгээр олон хүн Бурханд итгэдэг ч Бурханд итгэх итгэл гэж 
юу болохыг, Бурханы хүсэлд нийцэхийн тулд юу хийх ёстойгоо цөөн 
хүн л ойлгодог. Яагаад гэвэл, хүмүүс “Бурхан” гэх үг, “Бурханы ажил” 
гэх мэт хэлцийг мэддэг боловч Бурханыг мэддэггүй, Бурханы ажлыг 
бүр ч мэддэггүй. Тэгэхээр, Бурханыг мэддэггүй тэр бүх хүн будилсан 
итгэлтэй байдагт гайхах зүйлгүй юм. Бурханд итгэх нь тэдний хувьд 
хэтэрхий танил бус, хэтэрхий танил бус учраас хүмүүс Бурханд 
итгэх итгэлийг нухацтай авч үздэггүй. Ийм байдлаар тэд Бурханы 
шаардлагад нийцдэггүй. Өөрөөр хэлбэл, хэрвээ хүмүүс Бурханыг 
мэддэггүй, Түүний ажлыг мэддэггүй бол Бурханаар ашиглуулахад 
тохирохгүй, Бурханы хүслийг хангаж бүр ч чадахгүй. “Бурханд итгэх 
итгэл” гэдэг нь Бурхан байдаг гэдэгт итгэх явдал; энэ нь Бурханд 
итгэх итгэлийн хамгийн энгийн ухагдахуун юм. Үүнээс гадна, Бурхан 
байдаг гэж итгэх нь үнэхээр Бурханд итгэхтэй адилгүй; харин ч энэ нь 
шашны өнгө аяс ихтэй энгийн итгэл билээ. Бурханд итгэх жинхэнэ итгэл 
гэдэг нь Бурхан бүх зүйлийг захирдаг хэмээх итгэлд үндэслэн Бурханы 

үг ба ажлыг туулж, завхарсан зан чанараасаа ангижирч, Бурханы 
хүслийг хангаж, Бурханыг мэдэж авна гэсэн үг юм. Ийм төрлийн 
аяныг л “Бурханд итгэх итгэл” хэмээн нэрлэж болно. Гэсэн ч хүмүүс 
Бурханд итгэх итгэлийг ихэвчлэн энгийн, хөнгөн хийсвэр асуудал гэж 
үздэг. Бурханд ийм маягаар итгэдэг хүмүүс Бурханд итгэхийн утга 
учрыг алдсан байдаг бөгөөд эцсээ хүртэл үргэлжлүүлэн итгэлээ ч 
гэсэн, Бурханы сайшаалыг хэзээ ч хүртэж чадахгүй, учир нь тэд буруу 
замаар алхаж байдаг. Өнөөдөр ч гэсэн бичиг үсгийн дагуу, хоосон 
сургаал дотор Бурханд итгэдэг хүмүүс бий. Өөрсдөд нь Бурханд итгэх 
итгэлийн мөн чанар байхгүй гэдгийг тэд мэддэггүй бөгөөд Бурханы 
сайшаалыг хүртэж чадахгүй. Гэсэн ч амар амгалангийн ерөөл болон 
арвин их нигүүлслийн төлөө Бурханд залбирсаар байдаг. Бүгдээрээ түр 
зогсоод, зүрх сэтгэлээ тайван байлгаж, өөрсдөөсөө ингэж асууцгаая: 
Бурханд итгэх нь үнэхээр газар дэлхий дээрх хамгийн амархан зүйл 
юм гэж үү? Бурханд итгэнэ гэдэг Бурханаас их нигүүлслийг хүлээн 
авахаас цаашгүй юм гэж үү? Бурханд итгэдэг боловч Түүнийг 
мэддэггүй, Бурханд итгэдэг ч Түүнийг эсэргүүцдэг хүмүүс Бурханы 
хүслийг үнэхээр хангаж чадна гэж үү?

Үг нь махбодоор илэрсэн номын Өмнөх үг-ээс эш татав

Бурханд итгэх жинхэнэ итгэл нь гагцхүү аврагдах гэж л Түүнд 
итгэх явдал биш, сайн хүн байх явдал бүр ч биш. Мөн ердөө л хүний 
төрхтэй болох явдал ч биш юм. Үнэн хэрэгтээ хүмүүс итгэл гэдэг нь 
Бурхан байдаг гэдэгт, мөн Бурхан бол үнэн, зам, амь гэдэгт итгэх итгэл 
үнэмшил төдий юм гэсэн үзэл бодолтой байх ёсгүй. Түүнчлэн итгэл 
гэдэг нь чамаар Бурханыг хүлээн зөвшөөрүүлж, Тэр бол бүх зүйлийн 
Захирагч, төгс хүчит, мөн дэлхий дээрх бүх зүйлийг бүтээсэн, Тэрээр 
цор ганц, дээдийн дээд гэдэгт чамайг итгүүлэх явдал ч биш юм. Итгэл 
бол ердөө эдгээр баримтад итгэх асуудал биш. Бурхан чамайг бүхий 
л оршихуй болон зүрх сэтгэлээ Өөрт нь өгч, Өөрийг нь дуулгавартай 
дагаасай гэж хүсдэг—өөрөөр хэлбэл, чи Бурханыг дагаж, чамайг 
ашиглах боломжийг Бурханд олгож, Түүний төлөө дуртайяа үйлчлэл 
үзүүлэх ёстой; Түүний төлөө юу чадах бүхнээ хийх ёстой. Бурханы 
урьдчилан тогтоож, сонгосон хүмүүс л Түүнд итгэх ёстой байдаг юм 

биш. Үнэн хэрэгтээ хүн төрөлхтнийг Бурхан бүтээсэн тул бүх хүн 
төрөлхтөн Бурханыг шүтэн мөргөж, Бурханы үгийг сонсож, Түүнийг 
дуулгавартай дагах ёстой. Одоо энэ нь мөн чанарын асуудлыг хөнддөг. 
Хэрэв чи үргэлж “Бид мөнх амь олж авахын төлөө Бурханд итгэдэг 
бус уу? Аврагдахын төлөө Бурханд итгэдэг биш үү?” хэмээн хэлдэг 
бол Бурханд итгэх итгэл чинь ямар нэг юм олж авахын төлөө л итгэдэг 
нэмэлт асуудал мэт байна. Хүн Бурханд итгэх итгэлийг ингэж авч үзэх 
ёсгүй.

Эцсийн өдрүүдийн Христийн ярианы тэмдэглэл номын
“Үнэний эрэл хайгуул л Бурханд итгэх жинхэнэ итгэл юм”-аас эш татав

Өнөөдөр Бурханд итгэх бодитой итгэл гэж юу вэ? Энэ бол 
Бурханы үгийг амь-бодит байдлаа болгон хүлээж авах, мөн Бурханы 
үгээс Түүнийг мэдэж, Түүнийг жинхэнээсээ хайрлах юм. Тодруулбал: 
Энэ нь, Бурханыг дуулгавартай дагаж, Бурханыг хайрлаж, Бурханы 
бүтээлийн биелүүлэх ёстой үүргийг гүйцэтгэхийн төлөө Бурханд итгэх 
итгэл юм. Энэ бол Бурханд итгэхийн зорилго билээ. Та нар, Бурханы 
хайр татам байдлын тухай, Бурхан хэр хүндлүүлэх үнэ цэнтэй тухай, 
Бурхан бүтээлүүддээ хэрхэн авралын ажил хийж, тэднийг төгс 
болгодог тухай мэдлэгийг олж авах ёстой—энэ бол Бурханд итгэхдээ 
эзэмших ёстой наад захын зүйл юм. Бурханд итгэх итгэл нь үндсэндээ 
махан биеийн амьдралаа Бурханыг хайрлах амьдрал болгон өөрчилж, 
завхрал доторх амьдралаа Бурханы үгийн амь доторх амьдрал болгон 
өөрчилж, Сатаны эзэмшлээс гарч, Бурханы халамж, хамгаалалт дор 
амьдрахын нэр юм. Энэ бол, махан биедээ бус, Бурханд дуулгавартай 
байж чадах явдал, бүхий л зүрх сэтгэлийг чинь олж авч, чамайг төгс 
болгох боломжийг Бурханд олгож, ялзарсан сатанлаг зан чанараас 
өөрийгөө чөлөөлөх явдал юм. Бурханд итгэх итгэл нь үндсэндээ 
Бурханы агуу хүч чадал, алдар сууг чам дээр илэрхийлэхийн төлөө, 
мөн чамайг Бурханы хүслийг биелүүлж, Бурханы төлөвлөгөөг 
гүйцэлдүүлж, Сатаны өмнө Бурханд гэрчлэл хийж чаддаг байлгахын 
төлөө байдаг. Бурханд итгэх итгэл нь тэмдэг гайхамшиг харах хүсэлд 
л төвлөрсөн зүйл байж болохгүй, өөрийн махан биеийн төлөө ч байх 
ёсгүй. Бурханыг мэдэх эрэл хайгуулын төлөө, Бурханд дуулгавартай 

байж, Петр шиг үхэн үхтлээ Бурханыг дуулгавартай дагахын төлөө 
Бурханд итгэх ёстой. Эдгээр нь Бурханд итгэхийн гол зорилт юм. Хүн 
Бурханыг мэдэж, Бурханыг сэтгэл хангалуун болгохын тулд Бурханы 
үгийг идэж уудаг. Бурханы үгийг идэж, уух нь чамд Бурханы тухай 
илүү их мэдлэг өгдөг, үүний дараа л чи Бурханд дуулгавартай байж 
чадна. Бурханы талаар мэдлэгтэй байж л чи Бурханыг хайрлаж 
чадна, энэ бол хүний Бурханд итгэх итгэлд байх ёстой зорилго юм. 
Бурханд итгэхдээ чи үргэлж тэмдэг, гайхамшиг харахаар оролддог 
бол Бурханд итгэх энэ үзэл санаа чинь буруу байна. Бурханд итгэх нь 
үндсэндээ Бурханы үгийг амийн бодит байдал болгон хүлээн зөвшөөрөх 
явдал юм. Бурханы амнаас гарсан үгийг хэрэгжүүлж, тэдгээрийг 
өөрсдийнхөө дотор биелүүлэх нь л Бурханы зорилгын биелэлт билээ. 
Бурханд итгэхдээ хүн Бурханаар төгс болгуулж, Бурханд захирагдаж, 
Бурханд бүрэн дуулгавартай байхаар мэрийх хэрэгтэй. Хэрвээ чи 
гомдолгүйгээр Бурханд дуулгавартай байж, Бурханы хүслийг анхаарч, 
Петрийн биеийн хэмжээнд хүрч, Бурханы хэлсэн Петрийн хэв маягийг 
эзэмшиж чадвал Бурханд итгэх итгэлдээ амжилт олсон байх бөгөөд 
Бурханаар авхуулсныг чинь энэ нь илтгэнэ.

Үг нь махбодоор илэрсэн номын
“Бүгд Бурханы үгээр биелдэг”-ээс эш татав

Чи Бурханд итгэдэг тул Түүний үгийг идэж ууж, Түүний үгийг 
туулж, Түүний үгийг амьдран харуулах ёстой. Зөвхөн үүнийг л Бурханд 
итгэх итгэл гэж нэрлэж болно! Чи Бурханд итгэдэг гэж амаараа хэлдэг 
атлаа Түүний үгийн алийг нь ч хэрэгжүүлж, бодит байдал болгож 
чадахгүй бол үүнийг Бурханд итгэх гэж нэрлэхгүй. Харин ч, энэ нь 
“өлсгөлөнгөө дарахын тулд талх хайх” явдал юм. Өчүүхэн төдий ч 
бодит байдал эзэмшихгүйгээр ялихгүй гэрчлэл, хэрэггүй зүйлс болон 
өнгөц хэрэг явдлын талаар л ярих: эдгээр нь Бурханд итгэх итгэлийг 
бүрдүүлдэггүй бөгөөд чи Бурханд итгэх зөв замыг ердөө ухаарсангүй. 
Яагаад Бурханы үгийг аль болох их идэж уух ёстой вэ? Хэрвээ 
Түүний үгийг идэж уухгүй, зөвхөн тэнгэрт гарахыг л хичээдэг бол 
энэ нь Бурханд итгэж байгаа хэрэг үү? Бурханд итгэдэг хүний хийх 
ёстой эхний алхам юу вэ? Бурхан ямар замаар хүнийг төгс болгодог 

вэ? Бурханы үгийг идэж уухгүйгээр төгс болгуулж чадах уу? Бурханы 
үгийг өөрийн бодит байдал болгохгүй бол чамайг хаанчлалын ард 
гэж үзэж болох уу? Бурханд итгэх итгэл гэдэг нь яг юу гэсэн үг вэ? 
Бурханд итгэгч ядаж гаднаа ааш зан сайтай байх ёстой; хамгийн чухал 
нь Бурханы үгийг эзэмших явдал юм. Юу ч болж байсан чи Түүний 
үгээс хэзээ ч салж болохгүй. Бурханыг мэдэх, Түүний санаа зорилгыг 
биелүүлэх нь бүгд Түүний үгээр дамжин биелдэг. Ирээдүйд, улс 
үндэстэн, урсгал, шашин, салбар болгоныг Бурханы үгээр байлдан 
дагуулна. Бурхан шууд ярьж, бүх хүн Бурханы үгийг гартаа барьж, ийм 
арга замаар хүмүүс төгс болгуулна. Дотор гадна хааяагүй Бурханы үг 
тархана: Хүмүүс амаараа Бурханы үгийг ярьж, Бурханы үгийн дагуу 
хэрэгжүүлж, Бурханы үгийг дотроо хадгалж, дотор гаднагүй Бурханы 
үг нэвчсэн байх болно. Тийнхүү хүмүүс төгс болгуулна. Бурханы санаа 
зорилгыг биелүүлдэг, Түүнд гэрчлэл хийж чаддаг хүмүүс бол Бурханы 
үгийг бодит байдлаа болгосон хүмүүс юм.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Өнөөдөр чи бодитой Бурханд итгэхийн тулд зөв замд хөл тавих 
ёстой. Чи Бурханд итгэдэг бол зөвхөн ерөөл эрж хайх биш, харин 
Бурханыг хайрлаж, Бурханыг мэдэхээр эрж хайх ёстой. Чи Түүний 
гэгээрэл болоод өөрийнхөө эрлээр дамжуулан Түүний үгийг идэж, 
ууж, Бурханы талаар жинхэнэ ойлголттой болж, зүрх сэтгэлийнхээ 
гүнээс Бурханыг жинхэнээсээ хайрладаг болж чадна. Өөрөөр хэлбэл, 
Бурханыг гэсэн хайр чинь хэн ч сүйтгэж, саад болж чадахааргүй 
хамгийн жинхэнэ байх үед чи Бурханд итгэх зөв замаар явж байдаг. 
Чамайг Бурханд харьяалагддагийг энэ нь батална, учир нь зүрх сэтгэл 
чинь аль хэдийн Бурханы өмч болж өөр юу ч чамайг эрхшээлдээ 
оруулж чадахгүй. Өөрийн туршлага, төлсөн төлөөс болон Бурханы 
ажлын улмаас чи Бурханыг өөрийн эрхгүй хайрлаж чаддаг. Тэр үед чи 
Сатаны нөлөөнөөс ангижирч, Бурханы үгийн гэрэлд ирж амьдарна. 
Чи харанхуйн нөлөөнөөс ангижирсан үедээ л Бурханыг олж авсан 
гэж хэлж чадна. Бурханд итгэхдээ чи энэ зорилгыг эрж хайхыг хичээх 
ёстой. Энэ бол та нарын хүн нэг бүрийн үүрэг билээ. Та нараас хэн нь 

ч хэрэг явдлын одоогийн байгаа байдалд сэтгэл хангалуун байх ёсгүй. 
Та нар Бурханы ажилд хоёрдмол сэтгэлээр, хөнгөн хуумгай хандаж 
болохгүй. Та нар Бурханыг бүхий л талаар, цаг үргэлжид бодож, бүх 
зүйлийг Түүний төлөө хийх ёстой. Та нар ярих юм уу үйлдэх болгондоо 
Бурханы гэрийн ашиг сонирхлыг нэн тэргүүнд тавих хэрэгтэй. Зөвхөн 
ингэснээр л Бурханы зүрх сэтгэлийн дагуу байж чадна.

Үг нь махбодоор илэрсэн номын “Чи Бурханд итгэдэг тул
үнэний төлөө амьдрах учиртай”-аас эш татав

Бурханд үйлчилдэг хүн Түүний төлөө хэрхэн зовохыг л гагцхүү 
мэддэг байх ёсгүй; түүгээр зогсохгүй Бурханд итгэх нь Бурханы 
хайрыг эрэлхийлэх зорилготой гэдгийг ойлгох ёстой. Бурхан чамайг 
зөвхөн цэвэршүүлэх гэж, эсвэл зовоохын төлөө ашигладаггүй, харин 
чамайг Түүний үйлдлийг мэдэж, хүний амийн жинхэнэ ач холбогдлыг 
мэдээсэй, тэр тусмаа Бурханд үйлчлэх амар ажил биш гэдгийг 
мэдээсэй гэсэндээ ашигладаг. Бурханы ажлыг туулах нь нигүүлслийг 
эдлэх биш, харин Бурханыг хайрлах хайрынхаа төлөө зовох юм. Чи 
Бурханы нигүүлслийг эдэлдэг юм чинь Түүний гэсгээлтийг ч бас 
эдлэх ёстой; чи энэ бүхнийг туулах ёстой. Чи Бурханы гэгээрлийг 
дотроо мэдэрч чадна, Тэр чамтай хэрхэн харьцаж, шүүж байгааг мөн 
туулж чадна. Ингэснээр чиний туршлага иж бүрэн болно. Бурхан 
шүүлт, гэсгээлтийн ажлаа чам дээр хэрэгжүүлсэн. Бурханы үг чамтай 
харьцсан, түүгээр ч барахгүй мөн чамайг гэгээрүүлж, гэрэлтүүлсэн. 
Чамайг сөрөг, сул дорой байх үед Бурхан чиний төлөө санаа зовдог. 
Энэ бүх ажил нь хүний бүх зүйл Бурханы зохион байгуулалтын дотор 
байдаг гэдгийг чамд мэдүүлэхийн тулд юм. Бурханд итгэх гэдэг нь 
зовох, эсвэл Түүний төлөө төрөл бүрийн юм хийх явдал гэж чи бодож 
болох юм; Бурханд итгэхийн зорилго нь махан бие чинь амар тайван 
байх, чиний амьдралын бүх зүйл төвөггүй байх, эсвэл бүх зүйлд 
амгалан, тав тухтай байхын тулд байдаг гэж ч бодож болно. Гэхдээ 
эдгээрийн аль нь ч хүмүүсийн Бурханд итгэх итгэлтэйгээ холбох 
ёстой зорилго биш юм. Хэрэв чи эдгээр зорилгын төлөө итгэдэг бол 
харах өнцөг чинь буруу бөгөөд чамайг төгс болгох угаас боломжгүй. 
Бурханы үйлдэл, Бурханы зөвт зан чанар, Түүний мэргэн ухаан, 

Түүний үг, Түүний гайхалтай байдал, ойлгошгүй байдал нь бүгд 
хүмүүсийн ойлгох учиртай зүйлс юм. Чи ийм ойлголтоор дамжуулан 
өөрийн зүрх сэтгэл дэх бүх хувийн хэрэгцээ, найдвар, үзлийг арилгаж 
болох юм. Эдгээр зүйлийг арилгаж байж л Бурханы шаардсан нөхцөлд 
нийцэж чадна, үүнийг хийж байж л чи амьтай болж, Бурханыг сэтгэл 
хангалуун байлгаж чадна. Бурханд итгэх нь Түүнийг сэтгэл хангалуун 
байлгаж, Түүний шаарддаг зан чанарыг амьдран харуулах зорилготой 
байдаг, ингэснээр Түүний үйлдэл, алдар энэхүү ямар ч үнэ цэнгүй 
бүлэг хүнээр дамжин илэрч болох юм. Энэ бол Бурханд итгэх зөв харах 
өнцөг бөгөөд мөн чиний эрж хайх ёстой зорилт юм. Чи Бурханд итгэх 
талаар зөв үзэл бодолтой байж, Бурханы үгийг олж авахаар эрж хайх 
ёстой. Чи Бурханы үгийг идэж, уух хэрэгтэй, үнэнийг амьдран харуулж 
чаддаг байх ёстой, ялангуяа Түүний бодитой үйл хэрэг, орчлон даяарх 
гайхамшигтай үйл хэрэг, мөн махбодод хийдэг бодитой ажлыг нь харж 
чаддаг байх ёстой. Хүмүүс бодитой туршлагаараа дамжуулан Бурхан 
Өөрийн ажлыг тэдэн дээр яг хэрхэн хийдэг, тэдэнд чиглэсэн Түүний 
хүсэл юу болохыг үнэлж чадна. Энэ бүгд нь хүмүүсийн завхарсан 
сатанлаг зан чанарыг таягдан хаях зорилготой юм. Дотроо байгаа бүх 
цэвэр бус байдал, зөвт бус байдлыг хаяж, буруу санаа зорилгоо хаяж, 
Бурханд итгэх жинхэнэ итгэлийг бий болгосноор, жинхэнэ итгэлээр 
л чи Бурханыг үнэхээр хайрлаж чадна. Бурханд итгэх итгэлийнхээ 
суурин дээр л чи Түүнийг жинхэнээсээ хайрлаж чадна. Бурханд 
итгэхгүйгээр Түүнийг хайрлаж чадах уу? Чи Бурханд итгэдэг болохоор 
энэ талаар мунгинаад байж болохгүй. Зарим хүн Бурханд итгэх итгэл 
тэдэнд ерөөл авчирна гэдгийг харангуутаа эрч хүчээр дүүрэн болдог 
боловч цэвэршүүлэлтийг эдлэх ёстой гэдгийг харангуутаа бүх эрч 
хүчээ алддаг. Энэ нь Бурханд итгэх мөн үү? Эцсийн дүнд итгэлдээ чи 
Бурханы өмнө бүрэн дүүрэн дуулгавартай дагадаг болох ёстой. Чи 
Бурханд итгэдэг мөртөө Түүнээс юм нэхсээр байдаг, тавьж чадахгүй 
шашны олон үзэл, салж чадахгүй хувийн ашиг сонирхол чамд байдаг, 
махан биеийн ерөөлийг эрж хайсаар байдаг, махан биеийг чинь аварч, 
сүнсийг чинь аврахыг Бурханаас хүсдэг бол эдгээр нь бүгд харах 
өнцөг нь буруу хүмүүсийн зан авир юм. Шашны итгэл үнэмшилтэй 
хүмүүс Бурханд итгэдэг хэдий ч зан чанараа өөрчлөхөөр эрж 

хайдаггүй, Бурханыг мэдэхээр эрэлхийлдэггүй, харин махан биеийн 
ашиг сонирхлын араас л хөөцөлддөг. Та нарын дотор олон хүн шашны 
итгэл үнэмшлийн ангилалд хамаарах итгэлтэй байдаг; энэ бол Бурханд 
итгэх жинхэнэ итгэл биш юм. Бурханд итгэхийн тулд хүмүүс Түүний 
төлөө зовоход бэлэн зүрх сэтгэл, өөрийгөө хаях хүсэлтэй байх ёстой. 
Хүмүүс энэ хоёр нөхцөлийг хангахгүй л бол Бурханд итгэх тэдний 
итгэл хүчингүй, тэд зан чанарын өөрчлөлтөд хүрч чадахгүй. Үнэнийг 
жинхэнээсээ эрэлхийлдэг, Бурханы мэдлэгийг эрж хайдаг, амийг 
эрэлхийлдэг хүмүүс л Бурханд үнэхээр итгэдэг хүмүүс билээ.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Чи яагаад Бурханд итгэдэг вэ? Ихэнх хүн энэ асуултад будилдаг. 
Тэд үргэлж, бодитой Бурхан, тэнгэр дэх Бурхан хоёрын талаар тэс 
ондоо хоёр үзэл бодолтой байдаг нь тэд дуулгавартай дагахын тулд 
биш, харин тодорхой ашиг тус хүртэхийн тулд, эсвэл гай гамшгаас 
үүдсэн зовлонгоос мултрах гэж Бурханд итгэдэг гэдгийг харуулдаг. 
Тэр үед л тэд бага зэрэг дуулгавартай байдаг боловч дуулгавартай 
байдал нь болзолтой, хэтийн ирээдүйнхээ төлөө, албан хүчээр хийдэг. 
Тэгэхээр чи яг яагаад Бурханд итгэдэг юм бэ? Хэрвээ энэ нь гагцхүү 
хэтийн ирээдүй, хувь заяаны чинь төлөө юм бол огт итгэхгүй байсан 
нь дээр. Иймэрхүү итгэл бол өөрийгөө хуурч, өөрийгөө тайтгаруулж, 
өөрийгөө биширч буй хэрэг юм. Хэрвээ итгэл чинь Бурханыг 
дуулгавартай дагах суурин дээр үндэслээгүй бол эцсийн эцэст 
Бурханд тэрсэлснийхээ төлөө чи шийтгүүлэх болно. Итгэхдээ Бурханд 
дуулгавартай байхыг эрэлхийлдэггүй бүх хүн Бурханд тэрсэлдэг. 
Бурхан хүмүүсийг Өөрийг нь дуулгавартай дагадаг болоосой гэсэндээ 
үнэнийг эрж хайж, Өөрийнх нь үгээр цангаж, Өөрийнх нь үгийг идэж 
ууж, хэрэгжүүлэхийг тэднээс шаарддаг. Санаа зорилго чинь үнэхээр 
ийм бол Бурхан гарцаагүй чамайг өргөж, чамд нигүүлсэнгүй хандах 
нь лавтай. Энэ бол маргаангүй бөгөөд үүнийг өөрчлөхийн аргагүй 
билээ. Хэрвээ санаа зорилго чинь Бурханд дуулгавартай байхын тулд 
биш өөр зорилготой байдаг бол хэлж, хийдэг бүхэн чинь—Бурханы 
өмнө залбирах залбирал хийгээд үйлдэл бүр чинь хүртэл—Бурханы 

эсрэг байх болно. Чи зөөлөн дуутай, эелдэг зан ааштай байж болно, 
үйлдэл, илэрхийлэл бүр чинь зөв мэт, өөрөө чи дуулгавартай нэгэн шиг 
харагдаж болох ч санаа зорилго, Бурханд итгэх итгэлийн талаарх үзэл 
бодлын чинь тухайд гэвэл чиний хийдэг бүхэн Бурханы эсрэг, ёрын 
муу байдаг. Хонь шиг дуулгавартай харагддаг атлаа зүрх сэтгэлдээ муу 
санаа тээж явдаг хүмүүс хонины арьс нөмөрсөн чоно бөгөөд Бурханд 
шууд халддаг тэднээс Бурхан ганцыг нь ч өршөөхгүй. Ариун Сүнс 
тэднийг нэг бүрчлэн илчилж, хоёр нүүртэн болгоныг Ариун Сүнс 
гарцаагүй жигшин голох болно гэдгээ бүх хүнд харуулна. Санаа бүү 
зов, Бурхан тэдэнтэй нэг бүрчлэн харьцаж, ээлж дараалан зайлуулна.

Үг нь махбодоор илэрсэн номын “Бурханд итгэхдээ Бурханыг
дуулгавартай дагах ёстой”-оос эш татав

Хүмүүсийн Бурханд итгэхдээ гаргадаг хамгийн том алдаа нь тэд 
аман дээрээ л итгэдэг бөгөөд өдөр тутмын амьдралд нь Бурхан огт 
байдаггүй. Бүх хүн Бурханы оршихуйд үнэхээр итгэдэг хэр нь Бурхан 
өдөр тутмын амьдралынх нь нэг хэсэг биш байдаг. Бурханд хандсан 
олон залбирал хүмүүсийн амнаас гардаг боловч зүрх сэтгэлд нь Бурхан 
маш бага зай эзэлдэг учраас Бурхан тэднийг ахин дахин шалгадаг. 
Хүн цэвэр ариун биш болохоор хүмүүсийг шалгахаас өөр сонголт 
Бурханд байдаггүй, ингэснээр шалгалтын дунд тэд ичгүүрийг мэдэрч, 
өөрсдийгөө мэдэж авч болох юм. Эс бөгөөс хүн төрөлхтөн тэргүүн 
тэнгэр элчийн үр удам болж, улам бүр завхардаг. Хүн бүр Бурханд итгэх 
явцдаа Бурханаар тасралтгүй цэвэрлэгддэг учраас хувийн олон сэдэл, 
зорилгоо хөсөр хаядаг. Эс бөгөөс, Бурхан хэнийг ч ашиглах аргагүй, 
хийх ёстой ажлаа хүнд хийх ямар ч аргагүй болно. Бурхан эхлээд 
хүмүүсийг цэвэрлэдэг. Ийнхүү цэвэрлэх явцад хүмүүс өөрсдийгөө 
мэдэж авч, Бурхан тэднийг өөрчилж болох юм. Үүний дараа л Бурхан 
Өөрийн амийг тэдэн рүү оруулдаг бөгөөд ингэж байж л зүрх сэтгэл нь 
Бурхан руу бүрэн эргэж чадна. Тиймээс Бурханд итгэх нь хүмүүсийн 
хэлдэг шиг энгийн зүйл биш гэж Би хэлдэг. Бурханы харж байгаагаар 
чи зөвхөн мэдлэгтэй атлаа Түүний үгийг амиа болгоогүй бол; чи 
зөвхөн мэдлэгээр хязгаарлагдаад, үнэнийг хэрэгжүүлж, Бурханы үгийг 
амьдран харуулж чаддаггүй бол, энэ нь чамд одоог хүртэл Бурханыг 

хайрлах зүрх сэтгэл байхгүй гэдгийн баталгаа бөгөөд зүрх сэтгэл чинь 
Бурханд харьяалагддаггүй гэдгийг харуулдаг. Бурханд итгэснээрээ хүн 
Түүнийг мэдэж авч чадна: Энэ бол хүний эрж хайх учиртай эцсийн 
зорилго юм. Бурханы үгийг өөрийн биеэр хэрэгжүүлэхийн тулд чи 
тэдгээрийг амьдран харуулахад хүчин чармайлт гаргах ёстой. Хэрвээ 
чи зөвхөн хоосон сургаалын талаар мэддэг бол Бурханд итгээд ямар 
ч үр дүнгүй. Түүний үгийг бас хэрэгжүүлж, амьдран харуулж байгаа 
цагт л итгэл чинь бүрэн дүүрэн агаад Бурханы хүсэлд нийцэж байна 
гэж үзэх боломжтой.

Үг нь махбодоор илэрсэн номын “Чи Бурханд итгэдэг тул
үнэний төлөө амьдрах учиртай”-аас эш татав

Чи Бурханд итгэж, Бурханыг дагадаг тул зүрх сэтгэлдээ Бурханыг 
хайрлах ёстой. Чи завхарсан зан чанараа хаях ёстой, Бурханы хүслийг 
биелүүлэхээр эрж хайх ёстой ба Бурханы бүтээлийн үүргийг биелүүлэх 
ёстой. Чи Бурханд итгэж, Бурханыг дагадаг тул бүх зүйлийг Түүнд 
өргөн барих ёстой ба хувийн сонголт хийж, шаардлага тавих ёсгүй, 
мөн чи Бурханы хүслийг биелүүлэх ёстой. Чи бүтээгдсэн тул чамайг 
бүтээсэн Эзэнийг дуулгавартай дагах ёстой, учир нь чи төрөлхөөсөө 
өөрийгөө захирч чадахгүй бөгөөд хувь заяагаа хянах ямар ч чадваргүй. 
Чи Бурханд итгэдэг хүн тул ариун байдал болон өөрчлөлтийг эрж 
хайх ёстой. Нэгэнт чи Бурханы бүтээл тул өөрийн үүргийг мөрдөж, 
байр сууриа хадгалах ёстой ба үүргээсээ хэтрэн гарах учиргүй. Энэ нь 
чамайг хязгаарлахын төлөө, эсвэл хоосон сургаалаар чамайг нухчин 
дарахын төлөө байдаггүй, харин энэ бол үүргээ биелүүлж чадах зам 
чинь бөгөөд зөв шударгыг үйлддэг бүх хүний хүрч чадах, хүрэх ёстой 
зам юм.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Чи Бурханд итгэдэг бол Бурханыг дуулгавартай дагаж, үнэнийг 
хэрэгжүүлэн бүх үүргээ биелүүлэх ёстой. Үүнээс гадна чи туршлагажих 
хэрэгтэй зүйлсээ ойлгох ёстой. Чи зөвхөн харьцалт, сахилгажуулалт, 
шүүлтийг туулж, Бурханд дуртай байж чаддаг мөртөө Бурхан 

чамайг сахилгажуулж, чамтай харьцаж байгааг мэдэрч чадахгүй л 
байгаад байх юм бол энэ чинь хүлээн зөвшөөрөхийн аргагүй зүйл 
юм. Магадгүй энэ удаагийн цэвэршүүлэлтэд чи дороо бат зогсож 
чадах ч энэ чинь бас л хангалтгүй; чи урагш алхсаар байх ёстой. 
Бурханыг хайрлах хичээл хэзээ ч дуусдаггүй бөгөөд эцэс төгсгөл гэж 
үгүй. Бурханд итгэх нь туйлын энгийн зүйл гэж хүмүүс үздэг боловч 
бодитой туршлага олж авмагцаа Бурханд итгэх итгэл нь хүмүүсийн 
төсөөлдөг шиг хялбар зүйл биш гэдгийг ухамсарладаг. Бурхан хүнийг 
цэвэршүүлэхээр ажиллах үед хүн зовдог. Хүний цэвэршүүлэлт их байх 
тусам түүний Бурханыг хайрлах хайр өсөн нэмэгдэж, Бурханы сүр 
хүч түүнд илүү ихээр илчлэгдэх болно. Эсрэгээрээ, хүн цэвэршүүлэлт 
бага хүртэх тусам Бурханыг хайрлах түүний хайр өсөн нэмэгдэх 
нь багасаж, Бурханы сүр хүч түүнд илчлэгдэх нь ч багасна. Хүний 
цэвэршүүлэлт, зовлон шаналал их байх тусам, тарчлалыг илүү 
их туулах тусам, түүний Бурханыг хайрлах хайр улам гүнзгийрч, 
Бурханд итгэх итгэл нь илүү үнэн бодитой, Бурханы талаарх мэдлэг 
нь илүү гүн гүнзгий болдог. Цэвэршүүлэгдэх явцдаа ихээхэн зовж, 
ихээхэн харьцалт, сахилгажуулалт туулсан хүмүүс Бурханыг гүнзгий 
хайрладаг, Бурханы талаар илүү гүн гүнзгий, нэвтэрхий мэдлэгтэй 
байдгийг чи туршлагаараа харна. Харин харьцалт туулаагүй хүмүүс 
өнгөцхөн мэдлэгтэй байдаг бөгөөд тэд “Бурхан үнэхээр сайн, Тэр 
хүмүүст нигүүлсэл хайрладаг болохоор хүмүүс Түүнд дуртай байдаг” 
гэж хэлэхээс хэтэрдэггүй. Хүмүүс харьцалт, сахилгажуулалт туулбал 
Бурханы талаарх жинхэнэ мэдлэгийн тухай ярих чадвартай болдог. 
Тиймээс хүнд хийх Бурханы ажил гайхалтай байх тусмаа илүү үнэ 
цэн, ач холбогдолтой байдаг. Чиний хувьд ухаарахын аргагүй, үзэлтэй 
чинь нийцэшгүй байх тусмаа Бурханы ажил чамайг илүү их байлдан 
дагуулж, олж авч, төгс болгож чаддаг. Бурханы ажлын ач холбогдол 
хэчнээн их билээ! Хэрэв Бурхан хүнийг ийм байдлаар цэвэршүүлээгүй, 
энэхүү арга барилын дагуу ажиллаагүй бол Түүний ажил үр дүнгүй, 
ач холбогдолгүй байх байсан. Бурхан энэ бүлэг хүмүүсийг сонгож, 
олж аваад, эцсийн өдрүүдэд бүрэн төгс болгоно хэмээн урьд өмнө нь 
яригдаж байсан; үүнд ер бусын ач холбогдол бий. Бурханы та нарын 
дотор хийдэг ажил агуу байх тусам Бурханыг хайрлах та нарын хайр 

илүү гүнзгий, ариун байх юм. Бурханы ажил агуу байх тусам хүн 
Түүний мэргэн ухаанаас төдий чинээ ихийг ухаарч чадах ба Бурханы 
талаарх хүний мэдлэг төдий чинээ гүнзгийрдэг.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Хүний Бурханд итгэх итгэлийн хамгийн үндсэн шаардлага нь 
үнэнч шударга зүрх сэтгэлтэй байж, өөрийгөө бүрэн зориулж, үнэхээр 
дуулгавартай байх явдал юм. Хүний хувьд, жинхэнэ итгэлийн хариуд 
бүх амьдралаа өгч, үүгээр дамжуулан бүхий л үнэнийг олж авч, 
Бурханы бүтээлийн үүргээ биелүүлэх нь хамгийн хэцүү байдаг. Энэ 
нь бүтэлгүйтдэг хүмүүсийн хүршгүй зүйл бөгөөд Христийг олж 
чаддаггүй хүмүүсийн хувьд бүр ч хүршгүй юм. Хүн өөрийгөө Бурханд 
бүрэн зориулахдаа тийм ч сайн биш учраас, Бүтээгчийн өмнө үүргээ 
биелүүлэхийг хүсдэггүй учраас, үнэнийг харсан ч үүнээс зайлсхийж, 
өөрийн замаар явдаг учраас, үргэлж бүтэлгүйтсэн хүмүүсийн замыг 
даган эрж хайдаг учраас, мөн Тэнгэрийг үргэлж эсэргүүцдэг учраас 
дандаа бүтэлгүйтэж, Сатаны заль мэхэнд үргэлж автаж, өөрийнхөө 
урхи торонд ордог. Хүн Христийг мэддэггүй учраас, үнэнийг ойлгож, 
туулахдаа чадамгай биш учраас, Паулыг дэндүү их шүтэж, тэнгэрт 
хэтэрхий их шунадаг учраас, өөрт нь дуулгавартай байхыг Христээс 
үргэлж шаардаж, Бурханд тушаадаг учраас тэр агуу хүмүүс болон 
дэлхий ертөнцийн эрээн барааныг туулсан хүмүүс мөн л үхдэг 
бөгөөд Бурханы гэсгээлт дунд насан эцэслэдэг. Тийм хүмүүс эмгэнэлт 
үхлээр үхдэг ба тэдний үр дагавар буюу үхэл нь үндэслэлгүй биш 
юм гэж л Би хэлж чадна. Тэдний бүтэлгүйтэл нь Тэнгэрийн хуулинд 
бүр ч илүү тэвчишгүй биш гэж үү? Үнэн нь хүний ертөнцөөс 
үүддэг боловч хүмүүсийн дундах үнэнийг Христ дамжуулдаг. Энэ 
нь Христээс буюу Бурханаас Өөрөөс нь үүсэн гардаг ба хүний хүрч 
чадах зүйл биш. Гэхдээ Христ зөвхөн үнэнээр л хангадаг; үнэний 
төлөөх эрэл хайгуулдаа хүн амжилттай байх эсэхийг шийдэхийн тулд 
Тэр ирдэггүй. Тиймээс үнэн дэх амжилт, эсвэл бүтэлгүйтэл нь бүгд 
хүний эрэл хайгуулаас хамаардаг. Хүн үнэнд амжилт олох уу, эсвэл 
бүтэлгүйтэх үү гэдэг нь хэзээ ч Христтэй хамаатай байгаагүй, харин 

энэ нь хүний эрэл хайгуулаар тодорхойлогддог. Хүний хүрэх газар, 
түүний амжилт, эсвэл бүтэлгүйтлийг Бурханд хариуцуулж, Бурханд 
Өөрт нь үүрүүлж болохгүй, учир нь энэ бол Бурханы Өөрийн асуудал 
биш, харин Бурханы бүтээлүүдийн биелүүлэх ёстой үүрэгтэй шууд 
холбоотой.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

2. Бурханы үгийг идэж уух зарчмууд
(1) Бурханы хэлсэн одоогийн үгийг идэж ууж, байнга нөхөрлөж, 

улмаар тодорхой байдал, хэрэгжүүлэлтийн замд хүрэх шаардлагатай. 
Ингэснээр л хүн үнэн-бодит байдалд орж чадна;

(2) Үнэнийг ашиглан асуудлуудыг шийдвэрлэхийн тулд Бурханы 
сонгосон хүмүүсийн дунд болон чуулганд тулгарсан асуудлууд дээр 
Бурханы аль үгийг идэж уухыг сонгох шаардлагатай;

(3) Ариун Сүнсээр гэгээрүүлж, үнэний талаарх ойлголтод хүрэхийн 
тулд Бурханы үгийг идэж уухдаа Бурханы өмнө тайван байж, 
хичээнгүйлэн залбирч, Түүний үгийг тунгаан бодох шаардлагатай;

(4) Бурханы үгийг идэж ууж, үнэнийг нөхөрлөхөөр сонгохдоо 
тухайн цаг хугацаа бүрд тохирсон Бурханы гэрийн зохицуулалтын 
дагуу үйлдэж, улмаар Ариун Сүнсний ажилтай хөл нийлүүлэх 
шаардлагатай.

Холбогдох Бурханы үг:

Одоо бол Хаанчлалын эрин үе. Энэхүү шинэ эрин үед орсон эсэх 
чинь Бурханы үгийн бодит байдалд орсон эсэхээр чинь, мөн Түүний 
үг чиний амь-бодит байдал болсон эсэхээс хамаардаг. Бурханы үг хүн 
бүрд мэдэгддэг болохоор эцэстээ бүх хүн үгийн ертөнцөд амьдарч, 
Бурханы үг хүн бүрийг дотроос нь гэгээрүүлж, гэрэлтүүлнэ. Хэрвээ чи 
энэ хугацаанд Бурханы үгийг уншихдаа хайхрамжгүй байж, Түүний 
үгийг огт сонирхдоггүй бол байр байдал чинь буруу байгааг энэ нь 
харуулдаг. Хэрвээ чи Үгийн эрин үед орж чадахгүй бол Ариун Сүнс 
чиний дотор ажиллахгүй; хэрвээ чи энэ эрин үед орсон бол Тэр Өөрийн 

ажлыг хийнэ. Ариун Сүнсний ажлыг олж авахын тулд чи Үгийн эрин 
үеийн эхлэлд юу хийж болох вэ? Энэ эрин үед Бурхан дараах баримтыг 
та нарын дунд гүйцэлдүүлнэ: хүн бүр Бурханы үгийг амьдран 
харуулаад, үнэнийг хэрэгжүүлж чаддаг байж, Бурханыг чин сэтгэлээсээ 
хайрлана; бүх хүн Бурханы үгийг үндэс суурь, бодит байдлаа болгон 
ашиглаж, Бурханыг хүндлэх зүрх сэтгэлтэй байна; Бурханы үгийг 
хэрэгжүүлснээр хүн Бурхантай хамт хааны эрх мэдлийг эзэмшинэ. 
Энэ бол Бурханы биелүүлэх ажил юм. Чи Бурханы үгийг уншихгүй 
байж чадах уу? Өнөөдөр, Бурханы үгийг уншихгүйгээр ганц, хоёр 
хонож ч чадахгүй мэт санадаг олон хүн бий. Тэд Түүний үгийг өдөр 
бүр унших хэрэгтэй байдаг бөгөөд цаг зав гарахгүй бол Түүний үгийг 
сонсох нь хангалттай байдаг. Энэ бол хүмүүст Ариун Сүнсний өгдөг 
мэдрэмж бөгөөд тэдний зүрх сэтгэлийг хөдөлгөж эхэлдэг Түүний арга 
зам юм. Өөрөөр хэлбэл, Тэр хүмүүсийг үгээр захирдаг, ингэснээр тэд 
Бурханы үгийн бодит байдалд орж чаддаг. Хэрвээ Бурханы үгийг идэж, 
уулгүй ганц хоносны дараа дотор чинь харанхуйлж, цангаж, тэсэхийн 
аргагүй санагдаж байвал Ариун Сүнс чиний сэтгэлийг хөдөлгөсөн 
бөгөөд Тэр чамаас нүүр буруулаагүйг энэ нь харуулдаг. Тэгвэл чи 
энэ урсгалд байгаа нэгэн юм. Харин Бурханы үгийг идэж, уулгүйгээр 
ганц хоёр хоносны дараа чамд юу ч мэдрэгдэхгүй, огт цангахгүй 
байвал, мөн сэтгэл чинь огтхон ч хөдлөхгүй бол Ариун Сүнс чамаас 
нүүр буруулсныг энэ нь харуулдаг. Тэгвэл чиний дотоод байдалд 
ямар нэг юм буруу байна гэсэн үг; чи Үгийн эрин үед ороогүй бөгөөд 
хоцорч үлдсэн хүмүүсийн нэг юм. Бурхан хүмүүсийг захирахдаа 
үг ашигладаг; Бурханы үгийг идэж, уувал чамд сайхан санагддаг ба 
хэрвээ идэж уухгүй бол чамд дагах ямар ч зам байдаггүй. Бурханы үг 
нь хүмүүсийн хоол, мөн тэднийг хөдөлгөгч хүч болдог. Библид “Хүн 
зөвхөн талхаар амьдардаггүй, харин Бурханы амнаас гарах үг бүрээр 
амьдардаг” гэсэн байдаг. Бурхан өнөөдөр энэ ажлыг биелүүлж, энэ 
баримтыг та нар дээр гүйцэлдүүлнэ. Урьд нь хүмүүс Бурханы үгийг 
уншилгүй олон өдөр явсан ч ердийнхөөрөө хооллож, ажиллаж чаддаг 
байсан мөртөө яагаад өнөөдөр тэгдэггүй юм бэ? Энэ эрин үед Бурхан 
бүхнийг захирахын тулд голчлон үг ашигладаг. Бурханы үгээр хүн 
шүүгдэж, төгс болгуулж, эцэстээ хаанчлал руу хүргэгддэг. Ялангуяа 

Хаанчлалын эрин үед зөвхөн Бурханы үг л хүний амийг хангаж чадна, 
Бурханы үг л хүнд гэрэл болон хэрэгжүүлэлтийн замыг өгч чадна. Чи 
Бурханы үгийн бодит байдлаас холдолгүйгээр өдөр бүр Түүний үгийг 
идэж, ууж байгаа цагт Бурхан чамайг төгс болгож чадна.

Амийг эрэлхийлэх нь яарч болдог зүйл биш; амийн өсөлт ганц 
хоёрхон хоногийн дотор явагддаггүй. Бурханы ажил хэвийн, бодитой 
байдаг бөгөөд зайлшгүй туулах ёстой үйл явц гэж бий. Есүс бие 
махбодтой болж цовдлолын ажлаа гүйцэлдүүлэхэд гучин гурван жил 
хагас шаардагдсан—хүнийг ариусгаж, түүний амийг өөрчлөх нь 
туйлын хэцүү ажил биш үү? Бурханыг илэрхийлдэг хэвийн хүнийг 
бий болгох нь тийм ч амаргүй. Ялангуяа агуу улаан лууны үндэстэнд 
төрсөн, хэв чанар муутай хүмүүсийн хувьд ийм байдаг бөгөөд удаан 
хугацааны Бурханы үг болон ажил шаардагддаг. Иймээс үр дүн харах 
гэж бүү тэсэн яд. Чи Бурханы үгийг идэж, уухдаа идэвх санаачилгатай 
байж, Бурханы үгэнд илүү их хичээл чармайлт гаргах ёстой. Түүний 
үгийг уншиж дуусах үедээ бодитоор хэрэгжүүлж, Бурханы үгээс 
мэдлэг, ойлголт, ялган таних чадвар, мэргэн ухаанаа нэмэгдүүлж чаддаг 
байх ёстой. Үүгээр дамжуулан чи өөрийн мэдэлгүй өөрчлөгдөнө. 
Хэрвээ чи Бурханы үгийг идэж уух, унших, мэдэж авах, мэдэрч туулах, 
хэрэгжүүлэхийг өөрийн зарчим болгож чаддаг бол өөрийн мэдэлгүй 
төлөвшинө. Бурханы үгийг уншсаныхаа дараа ч хэрэгжүүлж чаддаггүй 
гэж хэлдэг хүмүүс бий. Чи юунд яарна вэ? Тодорхой биеийн хэмжээнд 
хүрэх үедээ чи Түүний үгийг хэрэгжүүлж чадна. Дөрөв юм уу таван 
настай хүүхэд, эцэг эхийгээ тэжээж, хүндэлж чаддаггүй гэж хэлнэ гэж 
үү? Одоогийн биеийн хэмжээ чинь хэр том болохыг чи мэдэх ёстой. 
Хэрэгжүүлж чадах зүйлээ хэрэгжүүл, Бурханы удирдлагыг үймүүлдэг 
нэгэн байхаас зайлсхий. Зүгээр л Бурханы үгийг идэж уу, мөн одоогоос 
эхлээд үүнийг зарчмаа болго. Бурхан чамайг бүрэн төгс болгож чадах 
эсэхэд одоохондоо бүү санаа зов. Үүнийг хараахан бүү судал. Бурханы 
үгийг аваад зүгээр л идэж уу, тэгвэл Бурхан чамайг бүрэн төгс болгох 
нь гарцаагүй. Гэхдээ Түүний үгийг идэж уухдаа баримтлах ёстой 
зарчим гэж бий. Сохроор бүү хий. Бурханы үгийг идэж уухдаа нэг 
талаар, өөрийн мэдэж авах ёстой үгийг—өөрөөр хэлбэл, үзэгдэлтэй 
холбоотой үгийг эрж хай—нөгөөтээгүүр бодитоор хэрэгжүүлэх ёстой 

буюу орох ёстой үгийг эрж хай. Нэг тал нь мэдлэгтэй хамаатай, нөгөө 
нь орохтой холбоотой. Хоёуланг нь ухаармагцаа—юуг мэдэх ёстой, 
юуг хэрэгжүүлэх ёстойгоо ухаарсан үедээ чи Бурханы үгийг хэрхэн 
идэж, уухаа мэднэ.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Бурханы үгийг идэж уух зарчмуудын нэг нь мэдлэгтэй, нөгөө нь 
оролттой холбоотой. Чи аль үгийг мэдэж авах ёстой вэ? Үзэгдэлтэй 
холбоотой үгийг мэдэж авах ёстой (жишээлбэл, Бурханы ажил одоо 
ямар эрин үед орсон, Бурхан одоо юу биелүүлэхийг хүсдэг, бие 
махбодтой болох гэж юу болох гэх зэрэг үг; энэ бүхэн нь үзэгдэлтэй 
холбоотой). Хүний орох ёстой зам гэдэг нь юуг хэлж байна вэ? Энэ 
нь хүний хэрэгжүүлж, орох ёстой Бурханы үгийг хэлдэг. Дээр буй 
зүйл бол Бурханы үгийг идэж уухын хоёр тал юм. Одоогоос эхлээд 
ийм маягаар Бурханы үгийг идэж уу. Хэрвээ чи үзэгдэлтэй хамаатай 
үгийг тодорхой ойлгочихвол цаг үргэлж уншаад байх хэрэггүй. Харин 
зүрх сэтгэлээ хэрхэн Бурхан руу эргүүлэх, Бурханы өмнө зүрх сэтгэлээ 
хэрхэн тайван байлгах, махан биеийг хэрхэн хаях гэх мэт оролтын 
талаарх үгийг илүү их идэж уух нь хамгийн чухал юм. Эдгээр нь 
чиний хэрэгжүүлэх ёстой зүйл мөн. Бурханы үгийг хэрхэн идэж уухаа 
мэдэхгүй бол жинхэнээсээ нөхөрлөх боломжгүй. Түүний үгийг хэрхэн 
идэж уухаа мэдэж, гол зүйлийг нь ухаармагц нөхөрлөл чинь чөлөөтэй 
болох ба ямар ч асуудал гарлаа гэсэн чи нөхөрлөж, бодит байдлыг 
ухаарч чадна. Бурханы үгийн талаар нөхөрлөхдөө бодит байдалгүй 
байвал чи гол зүйлийг ухаараагүй бөгөөд Бурханы үгийг хэрхэн идэж 
уухаа мэддэггүйг чинь энэ нь харуулдаг. Зарим хүнд Бурханы үгийг 
унших нь залхмаар санагддаг ба энэ нь хэвийн байдал биш. Бурханы 
үгээс хэзээ ч залхахгүй байж, үргэлж үүгээр цангаж, Бурханы үгийг 
үргэлж сайн гэж бодох нь хэвийн байдал юм. Үнэхээр орсон хүн 
Бурханы үгийг ингэж идэж уудаг. Бурханы үг дэндүү бодитой агаад 
хүний орох ёстой яг тэр зүйл мөн гэдгийг мэдрэх үед чинь; Түүний 
үг хүнд асар их тустай, ашигтай бөгөөд хүний амийн хангалт мөн 
гэдгийг мэдрэх үед чинь—Ариун Сүнс чамд ийм мэдрэмжийг өгдөг 

бөгөөд Ариун Сүнс чамайг хөдөлгөдөг. Энэ нь Ариун Сүнс чам дээр 
ажиллаж байгаа ба Бурхан чамаас нүүр буруулаагүй гэдгийг нотолдог. 
Бурхан үргэлж үг хэлж байгааг хараад зарим хүн Түүний үгээс залхаж, 
энийг уншсан ч бай, үгүй ч бай ямар ч ялгаагүй гэж боддог—энэ нь 
хэвийн байдал биш. Тэдэнд бодит байдалд орохоор цангадаг зүрх 
сэтгэл байдаггүй бөгөөд тийм хүмүүс төгс болгуулах гэж шимтдэггүй, 
мөн үүнд ач холбогдол өгдөггүй. Бурханы үгээр цангахгүй байгаа бол 
хэвийн бус байдалтай байгааг чинь энэ нь харуулдаг. Урьд нь, Бурхан 
чамаас нүүр буруулсан эсэхийг, дотроо амар тайван байгаа эсэх болон 
таашаал мэдэрсэн эсэхээр чинь тодорхойлдог байсан. Одоо бол, 
Бурханы үгээр цангадаг эсэх, Түүний үгийг бодит байдлаа болгосон 
эсэх, чи үнэнч эсэх, мөн Бурханы төлөө чадах бүхнээ хийж чаддаг эсэх 
чинь гол түлхүүр нь юм. Өөрөөр хэлбэл, хүн Бурханы үгийн бодит 
байдлаар үнэлэгддэг. Бурхан Өөрийн үгийг бүх хүн рүү чиглүүлдэг. 
Хэрвээ чи үүнийг уншихыг хүсдэг бол Тэр чамайг гэгээрүүлнэ, харин 
чи хүсэхгүй бол Тэр чамайг гэгээрүүлэхгүй. Зөвт байдлаар өлсөж, 
цангадаг, Өөрийг нь эрж хайдаг хүмүүсийг Бурхан гэгээрүүлдэг. Үгийг 
нь уншсаны дараа ч гэсэн Бурхан өөрсдийг нь гэгээрүүлээгүй гэж 
зарим хүн хэлдэг. Гэхдээ чи эдгээр үгийг ямархуу байдлаар уншсан бэ? 
Хэрвээ чи морин дэл дээрээс цэцэгс харж буй хүнтэй адилаар Түүний 
үгийг уншиж, бодит байдалд ямар ч ач холбогдол өгөөгүй бол Бурхан 
чамайг гэгээрүүлж яаж чадах юм бэ? Бурханы үгийг нандигнадаггүй 
хүн яаж Түүгээр төгс болгуулж чадах юм бэ? Хэрвээ чи Бурханы үгийг 
нандигнадаггүй бол чамд үнэн ч байхгүй, бодит байдал ч байхгүй байх 
болно. Хэрвээ чи Түүний үгийг нандигнадаг бол үнэнийг хэрэгжүүлж 
чадна; тэр үед л чи бодит байдлыг эзэмшинэ. Ийм учраас чи завтай 
ч бай, үгүй ч бай, орчин нөхцөл таатай ч бай, үгүй ч бай, шалгагдаж 
байгаа ч бай, үгүй ч бай цаг ямагт Бурханы үгийг идэж уух ёстой. 
Ерөнхийдөө, Бурханы үг бол хүний оршин тогтнолын суурь юм. 
Түүний үгээс хэн ч салж чадахгүй, харин өдөрт гурван хоол иддэг 
шигээ Түүний үгийг идэх ёстой. Бурханаар төгс болгуулж, авхуулах 
нь тийм амархан гэж үү? Чи одоо ойлгодог ч бай, үгүй ч бай, мөн 
Бурханы ажлыг тодорхой харсан ч бай, үгүй ч бай Бурханы үгийг 
аль болох их идэж уух ёстой. Энэ бол идэвх санаачилгатайгаар орж 

байгаа хэрэг юм. Бурханы үгийг уншсаны дараа орж чадах зүйлсээ 
яаравчлан хэрэгжүүлж, чадахгүй зүйлээ түр хойш тавь. Эхэндээ чиний 
ойлгож чадахгүй Бурханы үг их байж болох ч хоёр, гурван сарын 
дараа, магадгүй бүр жилийн дараа чи ойлгоно. Яагаад тэр вэ? Учир нь 
Бурхан хүмүүсийг ганц, хоёрхон хоногт төгс болгож чадахгүй. Ихэнх 
тохиолдолд, Түүний үгийг унших үедээ чи тэр дороо ойлгохгүй байж 
магадгүй. Тэр үед энэ нь ердөө бичвэрээс цаашгүй харагдаж магад; чи 
тэдгээрийг хэсэг хугацаанд туулсныхаа дараа л ойлгож чадна. Бурхан 
маш ихийг ярьсан болохоор Түүний үгийг идэж, уухын тулд чи чадах 
бүхнээ хийх ёстой, дараа нь чи өөрийн мэдэлгүй ойлгож авах бөгөөд 
нэг л мэдэхэд Ариун Сүнс чамайг гэгээрүүлнэ. Ариун Сүнс хүнийг 
гэгээрүүлэх үедээ хүнд ихэвчлэн мэдэгддэггүй. Цангаж, эрж хайх 
үед чинь Тэр чамайг гэгээрүүлж, залж чиглүүлдэг. Ариун Сүнсний 
ажилладаг зарчим нь чиний идэж уудаг Бурханы үгэнд төвлөрдөг. 
Бурханы үгэнд ямар ч ач холбогдол өгдөггүй, Түүний үгэнд үргэлж 
өөр хандлага баримталдаг—Түүний үгийг уншсан ч бай, үгүй ч бай 
ялгаагүй гэж мунгинан боддог бүх хүн бол бодит байдлыг эзэмшдэггүй 
хүмүүс юм. Ийм хүнээс Ариун Сүнсний ажлыг ч, Түүний гэгээрлийг 
ч харах аргагүй. Иймэрхүү хүмүүс бол сургаалт үлгэрийна Нангуо 
гуайтай адил, бусдын хүчээр амьдардаг дүр үзүүлэгчид юм.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Бурханы үгийг идэж, уух үедээ өөрийнхөө бодит байр байдлыг 
тэдгээртэй харьцуулах ёстой. Өөрөөр хэлбэл, бодит туршлагынхаа 
явцад өөрийнхөө дутагдлыг олж илрүүлэх үедээ чи хэрэгжүүлэх замыг 
олж, буруу сэдэл болон үзлээ орхих чадвартай байх ёстой. Энэ тухайд 
чи үргэлж чармайж, эдгээрийг биелүүлэхэд зүрх сэтгэлээ зориулдаг 
бол дагах замтай байх бөгөөд чамд хоосон санагдахгүй, тийнхүү чи 
хэвийн байдлаа хадгалж чадна. Тэр үед л чи өөрийнхөө аминд ачаа 
үүрдэг, итгэлтэй нэгэн байх болно. Бурханы үгийг уншсаныхаа дараа 
зарим хүн яагаад хэрэгжүүлж чаддаггүй юм бэ? Тэд хамгийн чухал 

а. Эх бичвэрт “сургаалт үлгэрийн” гэх хэллэг байдаггүй.

зүйлийг ухаарч чаддаггүйгээс болдог бус уу? Тэд амийг ноцтой 
авч үздэггүйгээс болдог бус уу? Тэд гол чухал зүйлсийг ухаарч 
чаддаггүй, хэрэгжүүлэх ямар ч замгүй байдгийн шалтгаан нь Бурханы 
үгийг унших үедээ тэдгээрийг өөрсдийнхөө байдалтай харьцуулж 
чаддаггүйгээс, мөн өөрсдийн байр байдлыг захирч чаддаггүйгээс 
болдог. Зарим хүн: “Би Бурханы үгийг уншаад, өөрийнхөө байдалтай 
харьцуулсан, бас завхарсан, хэв чанар муутай гэдгээ мэддэг ч Бурханы 
хүслийг хангалуун байлгах чадваргүй” гэж хэлдэг. Чи хамгийн өнгөц 
хэсгийг л харсан; махан биеийн зугаа цэнгэлийг хэрхэн хойш тавих, 
өөрийгөө зөвтгөдгөө хэрхэн болих, өөрийгөө хэрхэн өөрчлөх, эдгээр 
зүйлд хэрхэн орох, хэв чанараа хэрхэн сайжруулах, аль талаас эхлэх 
зэрэг чиний мэддэггүй олон бодит зүйл бий. Чи ердөө цөөн хэдэн 
өнгөцхөн зүйлийг л ухаардаг бөгөөд үнэхээр их завхарсан гэдгээ л 
мэддэг. Ах эгч нартайгаа уулзах үедээ чи хэр их завхарсан гэдгээ л 
ярьдаг ба өөрийгөө мэддэг, өөрийнхөө аминд асар их ачаа үүрсэн мэт 
санагддаг. Үнэндээ завхарсан зан чанар чинь өөрчлөгдөөгүй бөгөөд 
хэрэгжүүлэх замыг олоогүй гэдгийг чинь энэ нь баталдаг.

Үг нь махбодоор илэрсэн номын “Хэрэгжүүлэлт (7)”-оос эш татав

Бодит байдлын тухай мэдлэгтэй болох, Бурханы ажлыг нэгд 
нэггүй ойлгох—энэ хоёр нь Түүний үгээс харагддаг бөгөөд эдгээр 
айлдвараар л дамжуулан чи гэгээрэл олж авч чадна. Тиймээс чи 
Бурханы үгээр илүү их зэвсэглэх ёстой. Бурханы үгийн талаарх 
ойлголтоо нөхөрлөлөөр ярилц, ийм маягаар чи бусдыг гэгээрүүлж, 
тэдэнд гарах гарц өгч чадна—энэ бол бодитой зам юм. Бурхан чамд 
зориулж орчныг зохицуулахаас өмнө та нар дор бүрнээ Түүний үгээр 
зэвсэглэх ёстой. Энэ бол хүн бүрийн хийх ёстой зүйл; хойшлуулшгүй 
эн тэргүүний зүйл мөн. Эхлээд, Бурханы үгийг хэрхэн ууж, идэхээ 
мэддэг байх хэмжээнд хүр. Хийж чаддаггүй зүйлсийнхээ хувьд Түүний 
үгээс хэрэгжүүлэлтийн замыг эрж хайж, ойлгодоггүй аливаа асуудал, 
эсвэл өөрт чинь байж болох аливаа бэрхшээлийг эдгээр айлдвараас 
хай. Бурханы үгийг өөрийн хангалт болгож, бодит бэрхшээл болон 
асуудлаа шийдвэрлэхэд чинь туслах боломжийг тэдгээрт олго; бас 
Түүний үгийг амьдралынхаа туслагч болго. Эдгээр зүйл хичээл 

чармайлт гаргахыг чамаас шаарддаг. Бурханы үгийг идэж, уухдаа 
үр дүнд хүрэх ёстой; чи Түүний өмнө зүрх сэтгэлээ тайван байлгаж 
чаддаг байх ёстой, ямар нэг асуудалтай тулгарах болгондоо Түүний 
айлдваруудын дагуу хэрэгжүүлэх ёстой. Асуудалтай тулгараагүй 
байх үедээ чи зүгээр л Бурханы үгийг идэж, уухад анхаарах учиртай. 
Заримдаа чи залбирч, Бурханы хайрыг тунгаан бодож, Бурханы үгийн 
талаарх ойлголтоо нөхөрлөж, дотроо мэдэрсэн гэгээрэл, гэрэлтүүлэлт 
болон эдгээр айлдварыг унших үедээ гаргасан хариу үйлдлийнхээ 
талаар ярилцаж болох юм. Түүнчлэн, чи хүмүүст гарах гарц өгч чадна. 
Зөвхөн энэ л бодитой. Үүнийг хийхийн зорилго нь Бурханы үгийг 
өөрийн бодитой хангалт болгох явдал билээ.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Чи Бурханы хүслийг хэдий чинээ анхаарна, төдий чинээ их 
ачаа үүрнэ, үүрдэг ачаа чинь их байх тусам, туршлага чинь төдий 
чинээ баялаг байна. Бурханы хүслийг анхаарах үед чинь Бурхан 
чамд ачаа үүрүүлж, дараа нь чамд даалгасан даалгаврынхаа талаар 
чамайг гэгээрүүлнэ. Бурхан чамд энэхүү ачааг өгөхөд чи Бурханы 
үгийг идэж, ууж байхдаа холбогдох бүх үнэнд анхаарлаа хандуулна. 
Хэрвээ чи ах, эгч нарынхаа амийн байр байдалтай хамаатай ачаа 
үүрдэг бол тэр нь Бурханаас чамд даалгасан ачаа бөгөөд чи өдөр 
тутмынхаа залбиралд энэхүү ачааг байнга үүрнэ. Бурханы хийдэг 
зүйлийг чамд үүрүүлсэн бөгөөд Бурханы хийхийг хүсдэг зүйлийг 
чи хийхийг хүсэж байгаа; Бурханы ачааг өөрийн мэт хүлээж авах 
гэдэг нь энэ юм. Энэ үед Бурханы үгийг идэж ууж байхдаа чи энэ 
төрлийн асуудалд анхаарлаа төвлөрүүлж, “Эдгээр асуудлыг би хэрхэн 
шийдвэрлэх вэ? Чөлөөлөлтөд хүрч, сүнслэг таашаал эдлэх боломжийг 
ах эгч нартаа хэрхэн олгох вэ?” гэж бодно. Чи нөхөрлөж байхдаа эдгээр 
асуудлыг шийдвэрлэхэд анхаарлаа төвлөрүүлэх бөгөөд Бурханы үгийг 
идэж, ууж байхдаа эдгээр асуудалтай холбоотой үгийг идэж, уухад 
анхаарлаа төвлөрүүлнэ. Бурханы үгийг идэж, ууж байхдаа ч бас ачаа 
үүрнэ. Чи Бурханы шаардлагыг ойлгомогцоо аль замыг сонгох талаар 

илүү тодорхой бодол санаатай болно. Энэ нь чиний ачаагаар дамжин 
ирсэн Ариун Сүнсний гэгээрэл, гэрэлтүүлэлт бөгөөд энэ нь бас чамд 
хайрласан Бурханы удирдамж юм. Би яагаад үүнийг хэлж байна вэ? 
Хэрвээ чамд ямар ч ачаа байхгүй бол Бурханы үгийг идэж, ууж байхдаа 
чи анхааралтай байхгүй; ачаа үүрэнгээ Бурханы үгийг ууж, идэх үедээ 
чи мөн чанарыг нь ухаарч, замаа олж, Бурханы хүслийг анхаарч чадна. 
Тиймээс залбиралдаа чи, Бурхан чамд илүү их ачаа үүрүүлж, илүү их 
үүрэг даалгавар даалгаасай гэж хүсэх хэрэгтэй, ингэснээр өмнө чинь 
хэрэгжүүлэх илүү их зам байж болох юм; мөн ингэснээр Бурханы 
үгийг идэж, уух чинь илүү их үр нөлөөтэй байж, Бурханы үгийн мөн 
чанарыг ухаарч чаддаг болж, Ариун Сүнсээр илүү их хөдөлгөгдөх 
чадвартай болно.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Бурханы үгийг зөв арга замаар идэж уусан нөхцөлд л чамд үнэнийг 
ойлгуулж чадна. Гэхдээ зүгээр л үнэнийг ойлголоо гээд үнэн бодит 
байдалд орж чадна гэсэн үг биш. Зарим хүн сайн хэв чанартай ч үнэнд 
хайргүй байдаг. Тэд үнэнийг бага зэрэг ойлгож чаддаг ч үүнийгээ 
хэрэгжүүлдэггүй. Тийм хүмүүс үнэн бодит байдалд орж чаддаг уу? 
Үнэнийг ойлгоно гэдэг хоосон сургаал ойлгох шиг энгийн зүйл биш. 
Үнэнийг ойлгохын тулд Бурханы үгийг хэрхэн идэж уухаа мэддэг 
байх ёстой. Бурханыг хайрлах үнэний талаарх нэг хэсгийг идэж уух 
явдлаар жишээ авъя. “‘Хайр’ гэж хайрлах, мэдрэх, санаа тавихад зүрх 
сэтгэлээ ашигладаг цэвэр ариун, өө сэвгүй сэтгэл хөдлөлийг хэлдэг. 
Хайранд ямар ч болзол, саад бэрхшээл, орон зай гэж үгүй. Хайранд 
ямар ч сэжиг, хууран мэхлэлт, заль мэх байдаггүй. Хайранд ямар 
ч наймаа, бузар бохир үгүй” хэмээн Бурханы үгэнд хэлсэн байдаг. 
Бурхан хайрыг ингэж тодорхойлдог бөгөөд энэ бол үнэн билээ. Гэхдээ 
чи хэнийг хайрлах ёстой вэ? Нөхрөө хайрлах ёстой юу? Эхнэрээ юу? 
Ах эгч ээ юу? Үгүй. Бурхан хайрын тухай ярихдаа бусад хүнийг гэх 
хайрыг бус, харин Бурханыг хайрлах хүний хайрыг ярьж байдаг. Энэ 
хайр бол жинхэнэ хайр юм. Энэ үнэнийг яаж ухаарах ёстой вэ? Энэ 
нь, Бурхан хүмүүсийг Өөрт нь эргэлзэж, Өөрөөс нь зайгаа барихгүй, 

харин Өөрийг нь гэсэн ариун, өө сэвгүй хайртай байгаасай гэж хүсдэг 
гэсэн үг билээ. “Өө сэвгүй” гэдэг нь ямар ч ойворгон хүсэлгүй байж, 
Бурханд ямар ч хэтийдсэн шаардлага, болзол тавихгүй, ямар ч шалтаг 
тоочихгүй байхыг хэлдэг. Энэ нь, зүрх сэтгэлд чинь Тэр нэгдүгээрт 
байдаг, Түүний үг л чиний зүрх сэтгэлийг эзэмддэг гэсэн үг юм. Энэ 
бол ариун, өө сэвгүй сэтгэл хөдлөл байдаг. Энэхүү сэтгэл хөдлөл зүрх 
сэтгэлийн чинь тодорхой хэсгийг эзэлдэг. Чи үргэлж Түүний талаар 
бодож, Түүнийг санагалзаж байдаг бөгөөд хором мөч бүрд Бурханыг 
бодож чаддаг. Хайрлана гэдэг нь зүрх сэтгэлээрээ хайрлах гэсэн үг. Зүрх 
сэтгэлээрээ хайрлах нь санаа тавьж, сэтгэл гаргаж, хүсэн хүлээхээс 
бүрддэг. Зүрх сэтгэлээрээ хайрлаж чаддаг болохын тулд чи мэдэх үйл 
явцыг туулах ёстой. Одоохондоо чи Бурханы талаар багахан мэдлэгтэй 
ч, зүрх сэтгэлээрээ Түүнийг мөрөөсөж, хүсэн хүлээж, дуулгавартай 
дагаж, Түүнд санаа тавьж, залбирч, дуудах ёстой. Тэр ч бүү хэл, чи 
Түүний бодол, зовнилыг хуваалцах чадвартай байх ёстой. Эдгээр зүйлд 
зүрх сэтгэлээ зориулах ёстой. “Хүндэт Бурхан минь! Би Таны төлөө 
ийм ч юм хийж байна, тийм ч юм хийж байна!” гэж битгий зүгээр нэг 
дүр эсгэ. Бурханыг зүрх сэтгэлээрээ хайрлаж, сэтгэл хангалуун байлгах 
л бодитой. Хэдийгээр чи чанга хэлдэггүй ч Бурханыг зүрх сэтгэлдээ 
тээж, Түүний талаар зүрх сэтгэлдээ бодож байна. Чи нөхөр, эхнэр, үр 
хүүхэд, эцэг эхээ орхиж чадах ч зүрх сэтгэл чинь Бурхангүйгээр байх 
аргагүй. Бурхангүйгээр чи ер амьд явж чадахгүй. Тэгэхээр чиний зүрх 
сэтгэлд хайр байна, Бурхан байна гэсэн үг. “Хайрлах, мэдрэх, сэтгэл 
гаргадаг байхад зүрх сэтгэлээ ашигла”. Үүнд олон зүйл хамаардаг. 
Бурхан хүнээс жинхэнэ хайрыг шаарддаг. Өөрөөр хэлбэл, чи Түүнийг 
зүрх сэтгэлээрээ хайрлаж, санаа тавьж, үргэлж Түүнийг бодож явах 
ёстой. Тэглээ гээд зүгээр л тийм үг хэлнэ гэсэн үг биш, мөн энэ нь үйл 
хөдлөлөөрөө өөрийгөө хэрхэн илэрхийлэхийг чинь хэлж байгаа ч юм 
биш; харин гол нь аливааг зүрх сэтгэлээрээ хийж, бүх үйлдлээ зүрх 
сэтгэлдээ захирагдаж хийхийг хэлдэг. Ийм маягаар аливааг хийхэд 
ямар ч сэдэл, хольц, хардлага гэж үгүй. Ийм зүрх сэтгэл хавьгүй 
ариун байдаг. Зүрх сэтгэл дэх эргэлзээ чинь хэрхэн илэрдэг вэ? 
“Бурхан үүнийг хийх нь зөв үү? Яагаад Бурхан ингэж хэлэв? Бурхан 
ингэж хэлж байгаа нь цаанаа ямар ч шалтгаангүй бол үүнийг нь би 

дуулгавартай дагахгүй. Бурхан үүнийг хийх нь шударга бус бол би 
дуулгавартай дагахгүй. Одоохондоо үүнийг орхиё” гэж үргэлж бодож 
байх үед чинь илэрдэг. Эргэлзэхгүй байна гэдэг нь Бурханы хэлж, 
хийдэг юм бүхэн зөв, Бурханд зөв, буруу гэж зүйл байхгүйг таних 
гэсэн үг юм. Хүн Бурханыг дуулгавартай дагаж, Бурханд санаа тавьж, 
Бурханыг сэтгэл хангалуун байлгаж, бодол, зовнилыг нь хуваалцах 
ёстой. Бурханы хийдэг юм бүхэн утга учиртай санагддаг эсэх, хүний 
үзэл, төсөөлөлтэй нийцдэг эсэх, хүнд утга учиртай санагдах эсэхээс үл 
хамааран эдгээр зүйлийг чи хэзээд дуулгавартай дагаж, хүндэтгэсэн, 
дуулгавартай зүрх сэтгэлээр эдгээрт хандаж болно. Тийм хэрэгжүүлэлт 
үнэнд нийцдэг бус уу? Энэ нь хайрын илрэл, хэрэгжүүлэлт бус уу? 
Иймээс, Хэрэв чи Бурханы үгээс, Бурханы айлдварын ар дахь хүсэл, 
санаа зорилгыг ойлгодоггүй, Түүний үгийн хүрэхээр зорьдог зорилго, 
үр дүнг ойлгодоггүй, Түүний үг хүнд юуг бүтээж, юуг төгс болгохоор 
эрж хайдгийг ойлгодоггүй, эдгээр зүйлийг ойлгодоггүй бол үнэнийг 
хараахан ухаардаггүйг чинь энэ нь нотолдог. Яагаад Бурхан хэлдэг 
зүйлээ хэлдэг вэ? Яагаад Тэр тийм өнгөөр ярьдаг вэ? Яагаад Түүний 
айлддаг үг бүр тийм үнэн сэтгэлийн, чин үнэнч байдаг вэ? Яагаад 
Тэр тодорхой үгсийг ашиглахаар сонгодог вэ? Чи мэдэх үү? Хэрэв чи 
итгэлтэй хэлж чадахгүй бол Бурханы хүсэл, Түүний санаа зорилгыг 
ойлгодоггүй, Түүний үгийн цаад утгыг ойлгодоггүй гэсэн үг юм. Чи 
үүнийг ухаардаггүй бол яаж үнэнийг олж авч чадах юм бэ? Үнэнийг 
олж авна гэдэг нь хэлдэг үг бүрээр нь дамжуулан Бурханы утгыг 
ойлгоно гэсэн үг; Бурханы үгийг ойлгомогцоо хэрэгжүүлж чадна, 
Бурханы үгийг амьдран харуулж, өөрийн бодит байдал болгож чадна 
гэсэн үг юм. Бурханы үгийг нэгд нэггүй ойлгосон үедээ л чи үнэнийг 
үнэхээр ухан ойлгож чадна.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Дүгнэн хэлбэл, итгэлдээ Петрийн замаар явах гэдэг нь үнэнийг 
эрэлхийлэх замаар алхах явдал бөгөөд энэ нь бас өөрийгөө үнэхээр 
мэдэж авч, зан чанараа өөрчлөх зам юм. Петрийн замаар алхсанаар 
л хүн Бурханаар төгс болгуулах зам дээр байх болно. Хүн, Петрийн 

замаар яг хэрхэн явах болон үүнийг хэрхэн хэрэгжүүлэх талаар тун 
тодорхой мэдэж байх ёстой. Нэгдүгээрт хүн өөрийнхөө санаа зорилго, 
зүй зохисгүй эрэл хайгуул, тэр ч бүү хэл гэр бүл, махан биеийн бүх 
зүйлийг хойш тавих ёстой. Тэрээр бүх зүрх сэтгэлээ зориулах ёстой; 
өөрөөр хэлбэл, Бурханы үгэнд өөрийгөө бүрэн зориулж, Бурханы 
үгийг идэж, уухад анхаарлаа төвлөрүүлэн, Бурханы үгээс үнэнийг 
болон Бурханы санаа зорилгыг хайхад анхаарлаа төвлөрүүлж, 
бүх зүйл дээр Бурханы хүслийг ухаарахаар хичээх ёстой. Энэ бол 
хэрэгжүүлэлтийн хамгийн үндсэн, хамгийн чухал арга юм. Энэ 
нь Есүсийг харсныхаа дараа Петрийн хийсэн зүйл бөгөөд ийм 
маягаар хэрэгжүүлснээр л хүн хамгийн сайн үр дүнд хүрч чадна. 
Бурханы үгэнд үнэн сэтгэлээ зориулна гэдэг нь үндсэндээ үнэнийг 
эрж хайх, Бурханы санаа зорилгыг үгээс нь эрж хайх, Бурханы 
хүслийг ухаарахад анхаарлаа төвлөрүүлэх, Бурханы үгээс илүү их 
үнэнийг ойлгож, олж авах явдлыг агуулдаг. Бурханы үгийг уншиж 
байхдаа Петр хоосон сургаалыг ойлгоход анхаарлаа төвлөрүүлээгүй, 
теологийн мэдлэг олж авахад бүр ч анхаараагүй; харин ч үнэнийг 
ойлгож, Бурханыхүслийг ухаарч, Түүний зан чанар болон хайр татам 
байдлыг ойлгоход анхаарлаа төвлөрүүлж байлаа. Петр бас, хүний янз 
бүрийн завхарсан байдал, мөн түүнчлэн хүний завхарсан уг чанар, 
бодит дутагдлыг Бурханы үгээс ойлгож, улмаар Бурханыг хангалуун 
байлгахын тулд хүнд тавьдаг шаардлагынх нь бүх талыг биелүүлсэн 
юм. Петрт Бурханы үгийг баримталсан маш олон зөв хэрэгжүүлэлт 
байв; энэ нь Бурханы хүсэлтэй хамгийн их нийцэж байсан бөгөөд энэ 
бол хүн Бурханы ажлыг туулах зуураа хамтран ажиллах хамгийн сайн 
арга зам билээ. Бурханаас ирсэн хэдэн зуун шалгалтыг туулах үедээ 
Петр, хүнийг шүүсэн Бурханы үг бүртэй, хүнийг илчилсэн Бурханы 
үг болгонтой, хүнд тавих Бурханы шаардлагын үг бүртэй өөрийгөө 
чанд харьцуулан шалгаж, тэдгээр үгийн утга учрыг ухан ойлгохоор 
чармайсан юм. Тэрээр Есүсийн өөрт нь хэлсэн үг бүрийг тунгаан 
бодож, цээжлэхээр үнэн сэтгэлээсээ хичээсэн бөгөөд тун сайн үр дүнд 
хүрчээ. Ийм маягаар хэрэгжүүлснээр дамжуулан тэрээр Бурханы үгээс 
өөрийнхөө тухай ойлголтод хүрч чадсан бөгөөд хүний янз бүрийн 
завхарсан байдлыг ойлгож аваад зогсохгүй, мөн хүний мөн чанар, 

уг чанар, янз бүрийн дутагдлыг ойлгож авсан. Өөрийгөө үнэхээр 
ойлгох гэдэг нь энэ юм. Бурханы үгээс Петр өөрийгөө үнэхээр 
ойлгож аваад зогсохгүй, Бурханы үгэнд илэрхийлэгдсэн зүйл болох 
Бурханы зөвт зан чанар, Түүнд юу байгаа, Тэр юу болох, Өөрийнхөө 
ажлыг гэх Бурханы хүсэл, хүн төрөлхтөнд тавих Түүний шаардлага 
зэрэг эдгээр үгээс Бурханыг бүрэн мэдэж авсан юм. Тэрээр Бурханы 
зан чанар, мөн чанарыг мэдэж авсан; бас Бурханд юу байгаа, Тэр 
юу болохыг, түүнчлэн Бурханы хайр татам байдал, хүнд тавих 
Бурханы шаардлагыг мэдэж, ойлгож авчээ. Хэдийгээр Бурхан тэр үед 
өнөөдрийнх шигээ их яриагүй ч Петр ямартай ч эдгээр тал дээр үр 
дүнд хүрсэн юм. Энэ нь ховор, эрхэм нандин зүйл байлаа. Петр хэдэн 
зуун шалгалт туулсан боловч хий дэмий зовоогүй. Тэрээр Бурханы 
үг болон ажлаас өөрийгөө ойлгож аваад зогсохгүй, бас Бурханыг 
мэдэж авсан билээ. Үүнээс гадна, Бурханы үгэн дотроос тэрээр, 
хүн төрөлхтөнд тавих Бурханы шаардлагад нэн анхаарчээ. Бурханы 
хүсэлтэй нийцэлтэй байхын тулд хүн Бурханыг хангалуун байлгах 
ёстой аль ч талуудад Петр асар их хичээл чармайлт гаргаж, тов 
тодорхой ойлгож чадсан юм; энэ нь түүний өөрийн оролтод туйлын 
ашиг тустай байв. Бурхан юу ч ярьсан бай, тэдгээр үг амь, үнэн 
болж чадаж байгаа цагт Петр тэдгээрийг байн байн тунгаан бодож, 
ойлгохын тулд зүрх сэтгэлдээ шингээж чаддаг байлаа. Есүсийн үгийг 
сонссоныхоо дараа тэрээр тэдгээрийг үнэн сэтгэлээсээ авч үзэж 
чаддаг байсан нь Бурханы үгэнд анхаарлаа төвлөрүүлдэг байсныг нь 
ялангуяа харуулдаг бөгөөд тэрээр эцэст нь үнэхээр үр дүнд хүрсэн 
юм. Өөрөөр хэлбэл, тэрээр Бурханы үгийг чөлөөтэй хэрэгжүүлж, 
үнэнийг яг таг хэрэгжүүлж, Бурханы хүсэлтэй нийцэлтэй байж, 
бүхэлдээ Бурханы санаа зорилгод нийцүүлэн үйлдэж, хувийн санал 
бодол, төсөөллөө орхиж чаддаг байлаа. Ийм маягаар Петр Бурханы 
үгийн бодит байдалд орсон юм.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

3. Бурханы үгийг тунгаан бодох зарчмууд
(1) Бурханы үгийг уншихдаа үгчилсэн утгыг нь ойлгох төдийд 

анхаарлаа бүү төвлөрүүл. Хүн Бурханы үгээс Бурханы хүсэл болон 
хүнд тавих шаардлагыг нь ухаарахаар эрэлхийлэх ёстой;

(2) Бурханы үгийг хүний байр байдал, хүний өөрийн асуудлын 
хүрээнд унших ёстой, учир нь Бурханы үг яг нарийндаа хүний завхрал, 
дутагдалд чиглэдэг;

(3) Хүн байр сууриндаа бат зогсож, Бүтээгчид туйлын дуулгавартай 
сэтгэхүйгээр Бурханы үгийг тунгаан бодох шаардлагатай. Ингэснээр л 
хүн Бурханы гэгээрлийг олж авч чадна;

(4) Бурханд итгэлтэй байхын тулд Бурханы бүх үг үнэн гэдэгт 
итгэх шаардлагатай бөгөөд хүний мөн чанар завхралаар дүүрэн, ямар 
ч үнэнгүй гэдгийг тодорхой харснаар л хүн үнэнийг эрж хайж, хүлээн 
авч чадна.

Холбогдох Бурханы үг:

Хэрвээ чи үнэнийг эрэлхийлэхийг хүсвэл, үнэнийг ойлгож, олж 
авахыг хүсвэл Бурханы өмнө тайван байж, үнэнийг тунгаан бодох, 
Бурханы үгийг тунгаан бодож сурах ёстой. Үнэнийг тунгаан бодохын 
тулд дагах ёс журам гэж байдаг уу? Ямар нэг дүрэм байдаг уу? 
Цагийн хязгаарлалт байдаг уу? Үүнийг тодорхой нэг газар хийх ёстой 
юу? Үгүй—Бурханы үгийг хэдийд ч, хаана ч тунгаан бодож болно. 
Хэрвээ та нар ердийн утгагүй бодол, бүтэшгүй мөрөөдөлдөө бага цаг 
зарцуулж, үнэнийг тунгаан бодоход үүнийгээ ашиглах юм бол үр дүнд 
нь өдөрт хэдэн цагийг дэмий үрэхгүй байх вэ? Хүмүүс цаг нөхцөөхдөө 
юу хийдэг вэ? Тэд өдөржингөө чалчиж, хов ярьж, сонирхдог зүйлсээ 
л хийж, саваагүйтэж, өнгөрсөн цаг үеийн хэрэггүй зүйлсийн талаар 
л бодож, ирээдүй нь ямар байхыг төсөөлж, ирээдүйн хаанчлал хаана 
байхыг, там хаана байхыг боддог—эдгээр нь саваагүйтэл биш үү? 
Хэрвээ энэ цагийг эерэг зүйлд зарцуулбал—Бурханы өмнө тайван 
байж, Бурханы үгийг тунгаан бодох, үнэнийг нөхөрлөхөд илүү их цаг 
зарцуулж, үйлдэл бүрээ эргэцүүлж, тэдгээрийг Бурханд шинжүүлэхээр 
өмнө нь аваачаад дараа нь чиний ухаарч, таньж чадаагүй ямар нэг том 

асуудал байгаа эсэхийг харж, ялангуяа Бурханд хамгийн их тэрсэлдэг 
эгзэгтэй талбаруудаа харж, тэдгээрийг шийдвэрлэхийн тулд Бурханы 
холбогдох үгийг хайвал—чи аажмаар үнэн-бодит байдалд орно.

Хүн Бурханы үгийг хэрхэн тунгаан бодох ёстой вэ? Эхлээд чи 
сүнслэг нэр томьёо, үг хэллэгийг тодорхой болгох ёстой, дараа нь зөв 
гэж итгэдэг хэрэгжүүлэлтийн зарчмуудын талаар нөхөрлөх хэрэгтэй. 
Эдгээрийг чи маш тодорхой болгох ёстой. Зарим хүн “Би онолын хувьд 
эдгээр сүнслэг үг хэллэг, нэр томьёог сайн мэддэг, үгчилсэн утгыг нь 
сайн ойлгодог, гэхдээ тэдгээрийн бодит байдлыг яах вэ? Би тэдгээрийг 
яаж хэрэгжүүлэх ёстой вэ?” гэж хэлдэг. Бурханы үгийг ингэж тунгаан 
боддог; энэ талаас эхэл. Хүмүүс Бурханд итгэхдээ Түүний үгийг 
хэрхэн тунгаан бодохоо мэддэггүй бол үнэнд орж, үнэнийг ойлгоход 
нь асар их хэцүү байх болно. Хэрвээ хүмүүс үнэнийг үнэхээр ойлгох 
чадваргүй бол үнэн-бодит байдалд орж чадах уу? Тэд үнэн-бодит 
байдалд орж чадахгүй бол үнэнийг олж авч чадах уу? Хэрвээ хүмүүс 
үнэнийг олж авч чадахгүй, үнэн-бодит байдалд орж чадахгүй бол 
Бурханы хүслийг хангаж чадах уу? Энэ нь маш хэцүү байх болно. 
Жишээлбэл, “Бурханаас эмээж, муугаас зайлах” гэх байнга давтагддаг 
үгийг аваад үз: Чи эдгээр үгийг эргэцүүлж, “Бурханаас эмээх гэж юу 
вэ? Хэрвээ би ямар нэгэн буруу юм хэлбэл Бурханаас эмээж байгаа 
хэрэг мөн үү, биш үү? Тэгж ярих нь мууг хийж байгаа хэрэг үү, 
сайныг хийж байгаа хэрэг үү? Үүнийг Бурхан санах уу? Бурхан яллах 
уу? Ямар зүйлс муу вэ? Миний өөрийн санаа, сэдэл, бодол, үзэл бодол, 
миний хэлдэг, хийдэг зүйлийн цаад хөдөлгөгч хүч, эх сурвалж, миний 
илчилдэг янз бүрийн зан чанар—эдгээр нь муу гэж тооцогдох уу? 
Тэдгээрийн алийг Бурхан зөвшөөрдөг вэ? Алийг нь Бурхан үзэн яддаг 
вэ? Алийг нь Бурхан ялладаг вэ? Аль хэрэг явдал дээр би ноцтой алдаа 
хийх боломж өндөртэй вэ?” гэж өөртөө хэлэх ёстой. Энэ бүхнийг 
анхааран үзвээс зохилтой. Та нар үнэнийг байнга тунгаан боддог уу? 
Хэр их цагийг дэмий үрсэн бэ? Үнэнтэй холбоотой, Бурханд итгэх 
итгэлтэй холбоотой, амийн оролттой холбоотой, Бурханаас эмээж, 
муугаас зайлахтай холбоотой хэчнээн асуудлыг та нар бодож үзсэн бэ? 
Бурханы үгийг тунгаан бодох, эсвэл Бурханд итгэх итгэл болон үнэнтэй 
холбоотой асуудлыг тунгаан бодох чинь үр дүнд хүрвэл та нар амийн 

оролтод хүрсэн байх болно. Өнөөдөр та нар эдгээр зүйлийг хэрхэн 
тунгаан бодохоо мөн л мэддэггүй бөгөөд амийн оролтод хүрээгүй. 
Хүн амийн оролтод хүрч, Бурханы үгийг тунгаан бодож, асуудлыг 
эргэцүүлж чаддаг болохоороо үнэн-бодит байдалд орж эхэлсэн байдаг.

Эцсийн өдрүүдийн Христийн ярианы тэмдэглэл номын
“Үнэнийг байнга эргэцүүлснээр л

чи урагшлах замтай болж чадна”-аас эш татав

Бурханы үг гэж юу вэ? Энэ бол бүх эерэг зүйлийн бодит байдал; 
Бурханы хүнд хайрладаг үнэн, зам, амь юм. Бурханы үгс хоосон 
сургаал, уриа лоозон, учир гаргалгаа биш, нэг төрлийн гүн ухаан, 
эрдэм мэдлэг ч биш. Харин эдгээр нь хүний амь, оршин тогтнол 
болон ааш авир, зан чанар, хүний илчилдэг бүхэн, хүний зүрх сэтгэлд 
төрж, оюун санаанд оршдог санаа, санал бодолтой холбоотой. Хэрэв 
Бурханы үгийг тунгаах чинь эдгээр зүйлтэй уялдаагүй байдаг бол, 
хэрвээ чи Бурханы үгийг уншиж, номлол, нөхөрлөл сонсохдоо 
эдгээртэй уялдаагүй байдаг бол чиний ойлгож чаддаг зүйл өнгөцхөн, 
хязгаарлагдмал байх болно. Та нар Бурханы үгийг тунгааж сурах 
ёстой. Энэ нэн чухал. Бурханы үгийг тунгаах олон арга бий: Ариун 
Сүнснээс гэгээрэл, гэрэлтүүлэлт эрж хайн чимээгүй уншиж, зүрх 
сэтгэлдээ залбирч болно; түүнчлэн үнэнийг эрэлхийлэгсдийн хамтаар 
нөхөрлөж, залбиран уншиж ч болно; мөн мэдээж тунгаан бодохдоо 
нөхөрлөл, номлолыг нэгтгэн Бурханы үгийн талаарх ойлголт, ухаарлаа 
гүнзгийрүүлж болно. Янз бүрийн олон арга бий. Товчхондоо гэвэл, 
Бурханы үгийг уншихдаа эдгээрийг ойлгохыг хүсэж байвал Бурханы 
үгийг тунгааж, залбиран унших нь нэн чухал. Бурханы үгийг 
залбиран уншихын зорилго нь цээжээр уншиж чаддаг болох явдал 
биш, тэдгээрийг цээжлэх ч явдал биш; харин эдгээр үгийг залбиран 
уншиж, эргэцүүлснийхээ дараа үнэн зөв ойлгож, Бурханы хэлсэн 
эдгээр үгийн утга, мөн Бурханы санаа зорилгыг мэддэг болох явдал 
юм. Энэ нь тэндээс хэрэгжүүлэх ёстой замаа олж, өөрийнхөөрөө 
байхаас сэргийлэхийн төлөө байдаг. Түүнчлэн, энэ нь Бурханы үгэнд 
илчлэгдсэн элдэв янзын байдал, төрөл бүрийн хүмүүсийг ялган таних 
чадвартай байж, төрөл бүрийн хүнд хандах хэрэгжүүлэлтийн зөв 

замыг олж чаддаг байх явдал мөн. Үүний зэрэгцээ энэ нь төөрөлдөж, 
Бурханы үзэн яддаг замд хөл тавихаас зайлсхийх явдал юм. Залбиран 
уншиж, Бурханы үгийг тунгаахад суралцаж, үүнийгээ байнга хийдэг 
болсон цагт л Бурханы үг зүрх сэтгэлд чинь үндэслэж, чиний амь болж 
чадна.

Бурханы нөхөрлөлөөс эш татав

Хэрвээ чи үүргээ сайн биелүүлэхийг хүсвэл эхлээд үнэнийг 
ойлгож, үнэнийг эрж хайхаар илүү шаргуу оролдох ёстой. Үнэнийг эрж 
хайхын нэг чухал хэсэг нь Бурханы үгийг тунгаан бодож сурах явдал 
юм. Бурханы үгийг тунгаан бодох нь эдгээр үгийн цаад жинхэнэ утгыг 
ойлгох зорилготой: Эрж хайснаар чи Бурханы айлдварын утга учрыг, 
Тэр юу шаарддагийг, эдгээр үгэн дэх Түүний хүсэл юу болохыг мэдэж 
авна—үнэний бодит байдлыг ойлгох гэдэг нь энэ юм. Чи үнэний бодит 
байдлыг ойлгодог болмогцоо хэрэгжүүлэлтийн зарчмуудыг ухаарч 
чадах бөгөөд үнэн-бодит байдалд ч орно. Ийм маягаар, нэг л мэдэхэд 
чи өмнө нь ойлгодоггүй байсан асуудлууд дээрээ гэгээрч, шинэ мэдлэг 
ухаантай болж, тэдгээр нь аажмаар бодит байдал чинь болно.

Эцсийн өдрүүдийн Христийн ярианы тэмдэглэл номын
“Үнэнийг байнга эргэцүүлснээр л

чи урагшлах замтай болж чадна”-аас эш татав

Чи үнэн-бодит байдлын аль ч талыг нь сонссон бай, өөрийгөө 
үүнтэй харьцуулан үзэж, эдгээр үгийг амьдралдаа хэрэгжүүлж, 
хэрэгжүүлэлтдээ нэгтгэвэл ямар нэг зүйл олж авах нь гарцаагүй 
бөгөөд чи заавал өөрчлөгдөнө. Хэрвээ чи эдгээр үгийг зүгээр нэг 
гэдсэндээ чихэж, толгойдоо цээжилбэл хэзээ ч өөрчлөгдөхгүй. Номлол 
сонсож байхдаа чи ийнхүү тунгаан бодох хэрэгтэй: “Эдгээр үг нь ямар 
байдлыг хэлээд байна вэ? Эдгээр нь мөн чанарын аль талыг хэлээд 
байна вэ? Үнэний энэ талыг би ямар асуудлууд дээр хэрэглэх ёстой 
вэ? Би үнэний энэ талтай холбоотой зүйл хийх болгондоо үүний 
дагуу хэрэгжүүлж байна уу? Үүнийг хэрэгжүүлэх үед байр байдал 
минь эдгээр үгтэй нийцэж байна уу? Хэрэв нийцэхгүй байгаа бол 
би эрж хайж, нөхөрлөж, эсвэл хүлээх хэрэгтэй юу?” Чи амьдралдаа 

ийм маягаар хэрэгжүүлдэг үү? Хэрвээ тэгдэггүй бол амьдралд чинь 
Бурхан болон үнэн байхгүй байна. Чи бичиг үсэг, хоосон сургаалын 
дагуу, эсвэл ашиг сонирхол, итгэл үнэмшил, урам зоригийнхоо 
дагуу амьдардаг. Үнэнийг бодит байдал болгож эзэмшээгүй хүмүүс 
бол бодит байдалгүй хүмүүс бөгөөд Бурханы үгийг бодит байдлаа 
болгоогүй хүмүүс бол Түүний үг рүү ороогүй хүмүүс юм.

Эцсийн өдрүүдийн Христийн ярианы тэмдэглэл номын
“Үнэнч хүн байх хамгийн үндсэн хэрэгжүүлэлт”-ээс эш татав

Бурханы үгийг бодитоор ойлгож авна гэдэг энгийн хэрэг биш 
юм. “Би Бурханы үгийн үгчилсэн утгыг тайлбарлаж чадна, миний 
тайлбарыг хүн бүр сайн байна гэцгээн, намайг сайшаадаг тул би 
Бурханы үгийг ойлгодог гэсэн үг” гэж бүү бод. Энэ нь Бурханы үгийг 
ойлгохтой адилгүй. Хэрэв чи Бурханы айлдварууд дотроос гэрэл олж 
авч, Түүний үгийн жинхэнэ утга учрыг мэдэрсэн бол; Бурханы үгийн 
ар дахь санаа зорилго болон тэдгээр нь эцэстээ ямар үр нөлөөнд 
хүрэхийг илэрхийлж чаддаг бол, энэ бүх зүйлийг тодорхой ойлгомогц 
чинь Бурханы үгийн талаар тодорхой түвшний ойлголттой гэж 
тооцож болно. Тиймээс Бурханы үгийг ойлгоно гэдэг тийм ч энгийн 
хэрэг биш. Чи Бурханы үгийн үгчилсэн утгыг уран яруу тайлбарлаж 
чаддаг байлаа гээд үүнийг ойлгодог гэсэн үг биш юм. Үгчилсэн утгыг 
нь хэчнээн их тайлбарлаж чаддаг ч бай, чиний тайлбар мөн л хүний 
төсөөлөл, сэтгэлгээнд суурилдаг. Энэ нь ямар ч хэрэггүй! Бурханы 
үгийг чи хэрхэн ойлгож болох вэ? Гол түлхүүр нь тэдгээрийн дотроос 
үнэнийг эрж хайх явдал юм; тийм маягаар л чи Бурхан юу хэлдгийг 
үнэхээр ойлгож чадна. Бурхан үг хэлэх болгондоо зүгээр л ерөнхийд 
нь ярьдаггүй нь мэдээж. Түүний айлддаг өгүүлбэр бүр нь Бурханы 
үгэнд цаашдаа гарцаагүй илчлэгдэх дэлгэрэнгүй агуулгыг агуулдаг 
бөгөөд тэдгээрийг өөрөөр илэрхийлж болно. Үнэнийг илэрхийлдэг 
Бурханы арга замыг хүн ухан ойлгож чадахгүй. Бурханы айлдварууд 
маш гүн гүнзгий бөгөөд хүний сэтгэлгээгээр ухан ойлгож болохгүй. 
Хүмүүс хичээл чармайлт гаргаж байгаа цагт үнэний тал бүрийн бүхий 
л утга учрыг олж илрүүлж чадна; хэрвээ чи ингэвэл, тэдгээрийг туулах 
зуур чинь Ариун Сүнс чамайг гэгээрүүлэхийнхээ хэрээр үлдсэн 

нарийн ширийнийг бүрэн дүүргэж, улмаар энэ бодит байдлын талаарх 
ойлголтыг чамд өгнө. Нэг хэсэг нь Бурханы үгийг ойлгож, тэдгээрийг 
уншсанаар тодорхой агуулгыг нь эрж хайх явдал юм. Өөр нэг хэсэг 
нь Бурханы үгийг туулснаар дамжуулан далд утгыг нь ойлгож, Ариун 
Сүнснээс гэгээрэл олж авах явдал билээ. Үндсэндээ энэ хоёр арга 
замаар Бурханы үгийн талаарх жинхэнэ ойлголтод хүрдэг. Хэрвээ чи 
Түүний үгийг үгчлэн тайлбарлаж, эсвэл өөрийн бодол, төсөөллөөр 
тайлбарлах юм бол хэчнээн уран цэцнээр тайлбарлаж чаддаг байлаа 
ч гэсэн Бурханы үгийн талаарх ойлголт чинь бодитой бус байдаг. Чи 
Бурханы үгийн утга учрыг хам сэдвээс нь салган, буруугаар тайлбарлаж 
ч магадгүй бөгөөд ингэвэл бүр ч ярвигтай. Тиймээс Бурханы үгийг 
мэдсэнээр дамжуулан Ариун Сүнсний гэгээрлийг хүлээн авснаар 
үнэнийг үндсэндээ олж авдаг. Түүний үгийн үгчилсэн утгыг ойлгох 
юм уу тайлбарлаж чаддаг байх нь үнэнийг олж авсанд тооцогддоггүй. 
Хэрвээ чи Түүний үгийн үгчилсэн утгыг л тайлбарлах хэрэгтэй байсан 
бол Ариун Сүнсний гэгээрэл ямар хэрэгтэй юм бэ? Тэр тохиолдолд 
чамд тодорхой түвшний боловсрол л хэрэгтэй байх байсан бөгөөд 
боловсролгүй хүмүүст нэлээд бэрхшээлтэй байх байв. Бурханы ажил 
бол хүний уураг тархиар ойлгож болох зүйл биш юм. Бурханы үгийн 
талаарх жинхэнэ ойлголт нь үндсэндээ Ариун Сүнснээс гэгээрэл олж 
авахаас шалтгаалдаг; энэ нь үнэнийг олж авах үйл явц билээ.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Харьцуулаад үзэхэд Петрийн хүн чанар бусад элч нар болон 
ах эгч нарынхтай бараг адил байсан боловч үнэнийг гал цогтойгоор 
эрэлхийлж байснаараа бусдаас ялгарч байв; тэрээр Есүсийн хэлсэн 
бүхнийг үнэн сэтгэлээсээ тунгаан бодож байлаа. Есүс: “Ионагийн хүү 
Симон оо, чи Надад хайртай юу?” гэж асуухад Петр: “Би тэнгэр дэх 
Эцэгт л хайртай хэр нь газар дээрх Эзэнийг хайрлаж байгаагүй” гэж 
үнэнчээр хариулсан. Хожим нь тэр ойлгоод, “Энэ буруу юм байна; 
газар дээрх Бурхан чинь тэнгэр дэх Бурхан юм байна. Тэнгэр, газрын 
аль алинд нь нэг л Бурхан байдаг бус уу? Хэрэв би зөвхөн тэнгэр дэх 
Бурханыг хайрладаг бол миний хайр жинхэнэ биш юм; би газар дээрх 

Бурханыг хайрлах ёстой, учир нь тэгж байж л миний хайр жинхэнэ 
болно” гэж боджээ. Петр Есүсийн үгийг тунгаан бодож байж л 
Түүний хэлсэн үгийн жинхэнэ утгыг ийнхүү ойлгож авсан. Бурханыг 
хайрлахын тулд, энэхүү хайр нь жинхэнэ байхын тулд хүн газар дээрх 
бие махбодтой болсон Бурханыг хайрлах ёстой. Тодорхой бус, үл 
үзэгдэгч Бурханыг хайрлах нь бодитой ч биш, жинхэнэ ч биш, харин 
бодит, нүдэнд харагдах Бурханыг хайрлах нь үнэн билээ. Есүсийн 
үгээс Петр үнэнийг олж авч, Бурханы хүслийг ойлгосон. Бурханд 
итгэх Петрийн итгэл зөвхөн үнэнийг эрэлхийлэхэд л чиглэж байсан нь 
тодорхой юм; эцэст нь тэрээр бодитой Бурхан—газар дээрх Бурханыг 
гэх хайранд хүрсэн. Петр онцгойлон чин сэтгэлээсээ үнэнийг 
эрэлхийлж байсан. Есүс өөрт нь зөвлөгөө өгөх бүрд тэрээр Есүсийн 
үгийг чин сэтгэлээсээ тунгаан бодож байсан. Ариун Сүнс түүнийг 
гэгээрүүлж, Бурханы үгийн утга учрыг ойлгохоосоо өмнө тэр магадгүй 
сар жилээр, бүр хэдэн жилээр ч тунгаан бодсон байх; ийм маягаар Петр 
үнэнд орж, дараа нь түүний амь зан чанар өөрчлөгдөж, шинэчлэгдсэн. 
Хэрвээ хүн үнэнийг эрэлхийлдэггүй бол үнэнийг хэзээ ч ойлгохгүй. 
Бичиг үсэг, хоосон сургаалыг хэдэн арван мянган удаа хэлж болох ч 
тэдгээр нь ердөө л бичиг үсэг, хоосон сургаал хэвээрээ байна. Зарим 
хүн: “Христ бол үнэн, зам, амь” гэж л хэлдэг. Эдгээр үгийг чи хэдэн 
арван мянган удаа давтаж хэлсэн ч гэсэн ямар ч хэрэггүй хэвээр байх 
болно; үүний утга учрыг чи огт ойлгодоггүй. Христ бол үнэн, зам, амь 
гэж яагаад хэлдэг вэ? Туршлагаараа энэ талаар олж авсан мэдлэгээ чи 
тайлбарлаж чадах уу? Чи үнэн, зам, амийн бодит байдал руу орсон уу? 
Та нарыг үгийг нь туулж, мэдлэгтэй болоосой гэсэндээ Бурхан үгээ 
айлдсан; зүгээр нэг үг үсэг, сургаал ярих ямар ч хэрэггүй. Чи Бурханы 
үгийг ойлгож, үүнд орсон цагт л өөрийгөө мэдэж чадна. Хэрэв чи 
Бурханы үгийг ойлгодоггүй бол өөрийгөө мэдэж чадахгүй. Үнэнтэй 
байх үедээ л чи ялган таньж чадна; үнэн байхгүй бол ялган таньж 
чадахгүй. Үнэн байгаа үед л хэрэг явдлыг бүрэн дүүрэн ойлгож чадна; 
үнэн байхгүй бол хэрэг явдлыг ойлгож чадахгүй. Үнэн байгаа үед л 
өөрийгөө мэдэж чадна; үнэн байхгүй бол өөрийгөө мэдэж чадахгүй. 
Үнэн байгаа үед л чи зан чанараа өөрчилж чадна; үнэн байхгүй бол 
зан чанараа өөрчилж чадахгүй. Үнэнийг олж авсны дараа л Бурханы 

хүслийн дагуу үйлчилж чадна; үнэн байхгүй бол Бурханы хүслийн 
дагуу үйлчилж чадахгүй. Үнэнийг олж авсны дараа л Бурханд шүтэн 
мөргөж чадна; үнэн байхгүй бол шүтэн мөргөх чинь шашны зан үйл 
гүйцэтгэхээс өөрцгүй болно. Энэ бүхэн Бурханы үгээс үнэнийг олж 
авахаас хамаардаг.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хэрвээ хүмүүс үнэнд ямар ч хичээл чармайлт гаргахгүй бол эрт 
орой хэзээ нэгэн цагт унах бөгөөд бат зогсох гэж зүдэрнэ. Учир нь, 
тэдэнд шалгалт тохиолдоход шийдэл нь цөөн хэдэн бичиг үсэг, хоосон 
сургаалд оршихгүй. Бичиг үсэг, хоосон сургаал бодит асуудлуудыг 
шийдвэрлэж чадахгүй! Чи үнэн болгоныг тодорхой ойлгож, байнга 
эргэцүүлэн бодох ёстой, ингэснээр тэдгээрийг зүрх сэтгэлдээ ойлгож, 
нэгд нэггүй мэдэж авна; тэр үед л чи ямар нэг зүйл тохиолдох үед юу 
хийхээ мэднэ. Гэхдээ, хэрвээ чи эдгээрийг дэнслэн бодохгүй бол эдгээр 
үнэнийг олж авч чадах уу? Хэрвээ чи тэдгээрийг тунгаан боддоггүй 
бол хэчнээн олон удаа сонссон ч бай, эсвэл тэдгээрийн талаар хэр 
ихийг ярьж чаддаг ч бай, үгчилсэн утгаас нь хэзээ ч хэтрэхгүй. Эдгээр 
үгчилсэн утга нь Бурханд итгэх итгэл чинь аль хэдийн үр ашгаа 
өгчихсөн, мөн чи урам зориг, эрч хүчтэй учраас биеийн хэмжээ чинь 
маш том гэсэн хийсвэр санааг чамд үргэлж өгнө—гэвч чамд ямар 
нэг зүйл тохиолдмогц, эдгээр үгчилсэн утга нь чамд шалгалт юм уу 
туршилт бүрийг төвөггүй давна гэсэн баталгаа өгч чадахгүй гэдгийг 
чи олж мэднэ. Өөрсдөд нь ямар нэг зүйл тохиолдоход хүмүүс байнга 
будилж, “Энэ талаар би юу хийх ёстой вэ? Бушуухан Бурханы үгийг 
хайж, янз бүрийн зарчмыг ялгаж таних ёстой. Энэ нь үнэний аль талтай 
таарч байна вэ?” гэж боддог. Тэр үед чи хэтэрхий цөөхөн үнэнээр 
зэвсэглэснээ, дэндүү цөөхөн үнэн-бодит байдлыг ойлгодгоо ухаарна. 
Хүмүүс ихэвчлэн өөрсдөд нь хэрэгтэй үед л үүнийг олж мэддэг. Тийм 
биш үедээ тэд, өөрсдийгөө аль хэдийн олон үнэнээр зэвсэглэсэн 
бөгөөд үнэнээр бялхаж байгаа гэж үргэлж боддог. Тэд юугаар бялхаж 
байдаг вэ? Бичиг үсэг, хоосон сургаал, өнгөц байдлаар. Үнэнээр 
бялхаж байгаа гэж тэдэнд санагдах нь буруу юм; үнэнээр бялхаж байна 

гэж санагдвал чи аюулд орсон байна. Гэхдээ юу ч биш гэдгээ мэдэрч, 
чиний ойлгодоггүй зүйл их байгааг мэдэрвэл чи хэрхэн орох талаар 
эргэцүүлэн бодож чадна. Харин үнэнийг аль хэдийн эзэмшсэн, үүгээр 
бялхаж байгаа, чамд хангалттай байгаа, чи өөрийгөө мэддэг, Бурханыг 
хайрладаг, Бурханы төлөө бүхнийг хийж чадна гэж үргэлж боддог бол 
энэ нь аюулын дохио юм. Ингэж бодох тусам юу ч ойлгодоггүй, ямар 
ч үнэн-бодит байдалгүй гэдгийг чинь энэ нь улам нотолно. Энэ тухай 
анхааралтай бодоод үз. Үнэнийг тунгаан бодож сур; энэ нь Бурханд 
итгэдэг хүмүүсийн амьдралын маш чухал хэсэг юм.

Эцсийн өдрүүдийн Христийн ярианы тэмдэглэл номын
“Үнэнийг байнга эргэцүүлснээр л

чи урагшлах замтай болж чадна”-аас эш татав

4. Бурханы үгэнд хандах зарчмууд
(1) Бурханы үг бол шийдвэрлэх үнэн гэж итгэх шаардлагатай. 

Хүний үзэлтэй нийцэх эсэх, ойлгож болох эсэхээс нь үл хамааран 
Бурханы үгийг хүлээн авч, дуулгавартай дагах ёстой;

(2) Бурханы үгийн шүүлт, гэсгээлтийг хүлээн авах шаардлагатай. 
Ингэснээр л хүн өөрийнхөө завхралын мөн чанар болон үнэнийг 
мэдэж авч, завхарсан зан чанараа ариусгаж чадна;

(3) Хүн Бурханы зарим үгийг ойлгохгүй байвал Түүнд залбирч, 
үнэнийг эрж хайж, хэрэгжүүлэлт болон туршлагад анхаарах ёстой. 
Ингэснээр л хүн үнэнийг ойлгож, бодит байдалд орж чадна;

(4) Бурханы үгийг хэрэгжүүлж, туулах шаардлагатай. Ингэснээр л 
хүн үнэнийг ойлгож, Бурханыг танин мэдэж чадна; ингэснээр л Христ 
бол үнэн, зам, амь мөн гэдгийг баталгаажуулж чадна.

Холбогдох Бурханы үг:

Миний хэлдэг үг бол бүх хүн төрөлхтөнд чиглэсэн үнэн юм; 
тэдгээрийг тодорхой нэгэн хүнд юм уу нэг төрлийн хүнд л хандаж 
хэлдэг юм биш. Тиймээс та нар Миний үгийг үнэний өнцгөөс хүлээн 
авахад анхаарлаа төвлөрүүлж, бүрэн анхаарсан, чин сэтгэлийн 
хандлагатай байх ёстой; Миний хэлдэг ганц ч үг юм уу үнэнийг бүү 

үл ойшоо, Миний хэлдэг бүх үгэнд хөнгөн хуумгай бүү ханд. Та нар 
амьдралдаа үнэнтэй хамаагүй зүйл ихээхэн хийснийг Би хардаг тул 
үнэний зарц болж, хорлонт муу, муухай байдалд боолчлогдохгүй 
байж, үнэнийг гишгэлэхгүй, Бурханы гэрийн аль ч булан тохойг 
бузарлахгүй байхыг онцгойлон хүсэж байна. Энэ бол та нарт өгөх 
Миний сануулга юм.

Үг нь махбодоор илэрсэн номын “Гурван сануулга”-аас эш татав

Та нар Миний уйгагүй хүчин чармайлтыг хий дэмий үрэхгүй 
байж, түүнээс ч илүүтэйгээр, хичээнгүйлэн санаа тавьж буйг минь 
ойлгож, Миний үгийг хүн байхын үндэс суурь хэмээн үзээсэй л гэж 
Би найдаж байна. Та нарын сонсоход бэлэн үг энэ мөн ч бай, биш ч 
бай, та нарын дуртайяа хүлээн авах, эсвэл таагүй хүлээн авах үг 
мөн ч бай, биш ч бай, та нар нухацтай хандах ёстой. Эс тэгвэл, үл 
тоомсорлосон, хайхрамжгүй зан чанар, араншин чинь Намайг маш 
их гонсойлгож, үнэндээ Миний зэвүүцлийг төрүүлнэ. Та бүгд Миний 
үгийг ахин дахин, магадгүй бүр цээжээр мэддэг болтлоо хэдэн мянган 
удаа уншина гэж Би ихэд найдаж байна. Ийм маягаар л та нар Миний 
итгэл найдварыг нураахгүй байж чадна. Гэхдээ та нарын нэг нь ч одоо 
ингэж амьдардаггүй. Эсрэгээрээ та нар бүгд ханатлаа идэж, уудаг 
садар самуун амьдралд ташуурдаг бөгөөд та нарын нэг нь ч Миний 
үгийг ашиглан, зүрх сэтгэл, сүнсээ баяжуулдаггүй. Ийм учраас, Би хүн 
төрөлхтний жинхэнэ төрхийг ингэж дүгнэсэн: Хүн хэдийд ч Надаас 
урваж чадна, Миний үгэнд туйлын үнэнч байж чадах хэн ч үгүй.

Үг нь махбодоор илэрсэн номын
“Тун ноцтой асуудал: Урвалт (1)”-ээс эш татав

Би та нарт олон анхааруулга өгч, та нарыг байлдан дагуулахын 
тулд олон үнэнийг хайрласан. Одоо та нарт өмнөхөөсөө нэлээд 
их сайжирч, хүн ямар байх ёстой тухай олон зарчмыг ойлгож авч, 
итгэлтэй хүмүүст байх ёстой эрүүл ухаанаас маш ихийг эзэмшдэг 
болсон мэт санагддаг. Энэ бүхэн нь та нарын олон жилийн туршид 
хүрсэн үр дүн юм. Би та нарын амжилтыг үгүйсгэдэггүй боловч энэ 
олон жилийн турш Миний эсрэг тоо томшгүй олон удаа дуулгаваргүй 

байж, тэрсэлснийг чинь ч бас үгүйсгэдэггүй гэдгээ илэн далангүй 
хэлэх ёстой, учир нь та нарын дунд ганц ч ариун хүн байхгүй. Та нар 
бүгд ялгаагүй Сатаны завхруулсан хүмүүс юм; та нар бол Христийн 
дайснууд билээ. Өнөөг хүртэлх та нарын гэм буруу болон дуулгаваргүй 
байдал тоо томшгүй их байсаар ирсэн тул та нарт үргэлж үглэж яншиж 
байгааг минь бараг л гайхах зүйлгүй. Би та нартай хамт ийм маягаар 
амьдармааргүй байгаа ч ирээдүй болон хүрэх газрын чинь төлөө 
дахиад нэг үглэе. Та нар Надад хүлээцтэй хандахын сацуу айлдвар 
бүрд минь итгэж, Миний үгийн гүн гүнзгий утга санааг дүгнэж чадна 
гэж Би найдаж байна. Миний хэлдэг зүйлд эргэлзэж болохгүй, Миний 
үгийг хүссэнээрээ аваад дураараа хаяж бүр ч болохгүй; ингэх нь 
Надад тэвчихийн аргагүй санагддаг. Миний үгийг битгий шүүмжил, 
бүү хөнгөн хуумгай авч үз, Би та нарыг үргэлж уруу татаж байна гэж 
битгий ярь, эсвэл та нарт Миний хэлсэн зүйл алдаа мадагтай гэж бүр ч 
битгий хэл. Эдгээр зүйл ч бас Надад тэвчихийн аргагүй санагддаг. Та 
нар Надад болон Миний хэлдэг зүйлд ингэж сэжиглэн хандаж, Миний 
үгийг хэзээ ч ойлголгүй, Намайг үл ойшоодог учраас Би та бүхэнд 
нухацтайгаар хэлье: Миний хэлдэг зүйлийг гүн ухаантай бүү холбо; 
Миний үгийг зальт этгээдийн худал үгтэй бүү холбо. Тэр ч бүү хэл, 
Миний үгэнд басамжлалаар бүү хариул.

Үг нь махбодоор илэрсэн номын
“Гэм буруу нь хүнийг там руу хөтөлнө”-өөс эш татав

Үнэн бол бүх эерэг зүйлийн бодит байдал юм. Энэ нь хүний амь, 
хүний аялдаг зүг чиг байж чадна; мөн завхарсан зан чанараасаа ангижирч, 
Бурханаас эмээн, муугаас зайлдаг болж, Бурханыг дуулгавартай дагадаг 
хүн, шаардлага хангасан бүтээгдсэн зүйл, Бурханы хайрладаг, Түүний 
таалалд нийцдэг нэгэн болоход хүнийг хүргэж чадна. Үнэ цэнтэй 
байдлыг нь харгалзан үзээд хүн Бурханы үг болон үнэний талаар ямар 
хандлага, үзэл бодол баримтлах ёстой вэ? Энэ нь нэлээд илэрхий юм: 
Бурханд үнэхээр итгэдэг, Түүнийг хүндэлдэг зүрх сэтгэлтэй хүмүүсийн 
хувьд Түүний үг бол өөрсдийнх нь амьдралын эх булаг билээ. Хүн 
Бурханы үгийг эрхэмлэж, идэж ууж, эдэлж, тэдгээрийг өөрийн амь, 
алхах зүг чиг, бэлээхэн тусламж, хангалт болгон хүлээн авах ёстой; 

хүн үнэнийг судалж, шинжилж, таамаглаж, эргэлзэхийн оронд үнэний 
мэдэгдэл болон шаардлагад нийцүүлэн амьдарч, хэрэгжүүлж, туулж, 
өөрөөс нь шаардсан зүйл болон өөрт нь үнэний олгосон мэдэгдэл, 
шаардлага бүрд захирагдах ёстой. Үнэн нь хүний бэлээхэн тусламж, 
бэлэн хангалт бөгөөд хүний амь байж чадах учраас хүн үнэнийг 
хамгийн эрхэм нандин зүйл гэж үзэх ёстой, учир нь тэрээр амьдарч, 
Бурханы шаардлагыг хангадаг болж, Бурханаас эмээж, муугаас зайлан, 
өдөр тутмын амьдралаасаа хэрэгжүүлэх замыг олж, хэрэгжүүлэлтийн 
зарчмыг ухаарч, Бурханд дуулгавартай болохын тулд үнэнд найдах 
ёстой. Түүнчлэн хүн завхарсан зан чанараасаа ангижирч, аврагдсан 
нэгэн, шаардлага хангасан бүтээгдсэн зүйл болохын тулд үнэнд 
найдах ёстой.

Антихристүүдийг илчлэх нь номын “Тэд үнэнийг үл тоож,
зарчмуудыг ил тодоор зөрчиж, Бурханы гэрийн

зохицуулалтыг үл ойшоодог (Долоодугаар хэсэг)”-оос эш татав

Бурханы үгийн шүүлтийг хүлээн авах үедээ бид зовлонгоос айж, 
шаналлаас эмээх ёсгүй, Бурханы үг зүрх сэтгэлийг минь сүлбэх вий 
гэж бүр ч айх ёсгүй. Тэрээр биднийг хэрхэн шүүж, гэсгээж, завхарсан 
мөн чанарыг маань илчилдэг тухай Бурханы айлдваруудыг бид илүү их 
унших ёстой. Бид тэдгээрийг уншиж, өөрсдийгөө тэдгээртэй илүү их 
харьцуулах ёстой. Бусдыг тэдгээртэй бүү харьцуул—бид өөрсдийгөө 
харьцуулах ёстой. Бидэнд эдгээр зүйлийн аль нь ч дутагдаагүй; бид 
бүгд тэдгээртэй нийцэж чадна. Хэрвээ итгэхгүй бол өөрөө туулаад 
үз. Зарим хүн Бурханы үгийг уншсаныхаа дараа өөрсөд дээрээ 
хэрэгжүүлэх чадваргүй байдаг; эдгээр үгийн хэсгүүд өөрсдийнх 
нь тухай бус, харин бусад хүний тухай гэж тэд боддог. Жишээлбэл, 
Бурхан хүмүүсийг биеэ үнэлэгч, янхан хэмээн илчлэх үед зарим эгч 
нөхөртөө баараггүй үнэнч байсан болохоор тийм үг өөрсдийг нь 
хэлээгүй байх ёстой гэж боддог; зарим эгч гэрлээгүй, хэзээ ч бэлгийн 
харилцаанд орж байгаагүй учраас иймэрхүү үг мөн л өөрсдийнх 
нь тухай биш байх ёстой гэж боддог. Зарим ах эдгээр үгийг зөвхөн 
эмэгтэйчүүдэд хандсан, өөрсдөд нь огт хамаагүй гэж санадаг; зарим 
хүн Бурханы ийм үгийг дэндүү онцгүй сонсогдож байна гэж үзээд, 

хүлээн зөвшөөрөхөөс татгалздаг. Тэр ч бүү хэл зарим тохиолдолд, 
Бурханы үгийг буруу гэж хэлдэг хүмүүс ч бий. Энэ нь Бурханы 
үгэнд хандах зөв хандлага мөн үү? Хүмүүс Бурханы үгэнд үндэслэн 
өөрсдийгөө эргэцүүлж чаддаггүй. Энд “биеэ үнэлэгч”, “янхан” гэдэг 
нь хүмүүсийн садар самууны завхралыг хэлж байна. Эрэгтэй, эмэгтэй, 
гэрлэсэн, гэрлээгүй нь хамаагүй, хүн болгонд садар самууны завхрал 
бий—тэгэхээр яалаа гэж энэ чамд ямар ч хамаагүй байж болох билээ? 
Бурханы үг хүмүүсийн завхарсан зан чанарыг илчилдэг; эр ч бай, эм 
ч бай, хүний завхралын түвшин адилхан байдаг. Энэ нь баримт бус 
уу? Бурханы эдгээр айлдварыг сонсоход таатай эсэх нь хамаагүй, мөн 
бидэнд сайхан, муухай санагдах нь хамаагүй Бурханы хэлсэн үг бүрийг 
хүлээн зөвшөөрөх ёстой гэдгийг бид ямар нэг юм хийхээсээ өмнө 
ухаарах ёстой. Бурханы үгэнд бид ийм хандлага баримтлах учиртай. 
Энэ нь ямар төрлийн хандлага вэ? Энэ нь сүсэг бишрэлтэй, тэвчээртэй 
хандлага уу, эсвэл зовлонг хүлээн авсан хандлага уу? Эдгээрийн аль нь 
ч биш гэдгийг Би та нарт хэлье. Бурханы үг үнэн гэдгийг бид итгэлдээ 
бат баримтлах ёстой. Тэдгээр нь үнэхээр үнэн учраас ухаалгаар хүлээн 
зөвшөөрөх ёстой. Бид таньж, хүлээн зөвшөөрч чадах эсэхээсээ үл 
хамааран Бурханы үгэнд юун түрүүнд туйлын хүлээн зөвшөөрсөн 
хандлагатай байх ёстой. Бурханы үгийн мөр болгон нь тодорхой байр 
байдалд хамаатай байдаг. Өөрөөр хэлбэл, Түүний айлдварын нэг ч 
мөр гадаад төрх байдлын тухай байдаггүй, мөн гадна талын дүрэм 
журам юм уу хүмүүсийн энгийн зан авирын талаар бүр ч байдаггүй. 
Тийм байдаггүй. Хэрэв Бурханы айлдсан мөр болгоныг хүний энгийн 
зан авир юм уу гадаад төрх хэмээн үздэг бол чи ямар ч сүнслэг 
ойлголтгүй бөгөөд үнэн гэж юу болохыг ойлгодоггүй. Бурханы үг гүн 
гүнзгий байдаг. Хэр гүн гүнзгий вэ? Бурханы хэлдэг бүхэн, илчилдэг 
бүхэн хүмүүсийн завхарсан зан чанар болон тэдний амин доторх мөн 
чанартай холбоотой, гүн үндэслэсэн зүйлсийн тухай байдаг. Тэдгээр 
нь гадаад төрх биш, ялангуяа гадна талын зан авир биш. Хүмүүсийг 
гаднах төрхөөс нь харахад бүгд зүгээр харагдаж болно. Тэгвэл Бурхан 
яагаад зарим хүнийг муу ёрын сүнс, заримыг нь бузар сүнс гэж хэлдэг 
юм бэ? Энэ нь чамд үл харагдах зүйл юм. Тиймээс чи Бурханы үгийг 
баримтлахын тулд гадаад төрх юм уу гаднаасаа харагддаг зүйлд 

найдаж болохгүй. Ийм нөхөрлөлийн дараа Бурханы үгэнд хандах 
хандлагад чинь өөрчлөлт гарсан уу? Тэр өөрчлөлт хэчнээн их ч бай, 
бага ч бай, дараагийн удаад чи ийм үг унших үедээ ядаж л Бурханд 
учирлах гэж оролдохгүй. Чи, “Бурханы үг үнэхээр сонсоход хэцүү 
юм; би энэ хуудсыг уншихгүй. Зүгээр л алгасчихъя! Жаахан тайтгарал 
олохын тулд ерөөл, амлалтын талаар уншчих юм хайя” гэж хэлэхгүй. 
Унших зүйлээ чи ийм маягаар шилж сонгох ёсгүй.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Зарим хүн бусдад тусалж, Бурханд үйлчлэн, чуулганыг зүй ёсоор 
удирдахын тулд өөрсдийгөө үнэнээр зэвсэглэдэг. Энэ үзэл бодол зөв 
үү? Чи хэчнээн сургаал сонссон, төлөвлөгөө чинь юу байхаас үл 
хамааран юу хамгийн чухал, аль үзэл бодол нь хамгийн зөв болохыг 
Би чамд хэлж өгье: Ямар ч үүрэг гүйцэтгэж байсан гэсэн, мөн чи 
удирдагч ч бай, үгүй ч бай, чи юуны түрүүнд өөрийгөө Бурханы 
үгтэй харьцуулан шалгаж, тэдгээрийг өөртөө хэрэгжүүлэх ёстой. 
Эдгээр үгэнд ажил хийх зэмсэг эсвэл ажиллах явцдаа хуримтлуулсан 
зүйл гэж бүү ханд. Хэрэв энэ бүгд дээр амжилт олбол чи ажлаа сайн 
хийж чадах нь гарцаагүй. Хэрэв чи үргэлж бусад хүнийг эдгээр үгээр 
хэмжиж, эдгээр үгийг бусад хүн дээр хэрэгжүүлэх юм уу өөрийн 
ажлын давуу тал мэтээр үздэг бол чи асуудалд оржээ; чи Паулын 
замаар алхаж байна гэсэн үг. Энэ бол туйлын үнэн. Чи ийм үзэл 
бодолтой болохоор эдгээр үгэнд хоосон сургаал, онол гэж ханддаг нь 
эргэлзээгүй бөгөөд тэдгээрийг түгээж, ажлаа хийхийг хүсдэг, энэ бол 
маш аюултай зүйл. Хэрэв чи өөрийгөө Бурханы үгээр хэмжиж, өөр 
дээрээ хэрэгжүүлэхээс эхэлбэл хамгийн түрүүнд өөрчлөгдөж, оролтод 
хүрэх хүн нь чи байх болно. Чи өөрөө ямар нэг зүйлийг олж авч байж 
л биеийн хэмжээ, чадвар, хийх ёстой ажлаа сайн хийх чадалтай болно. 
Хэрэв чи биеийн хэмжээгүй, туршлагагүй, оролтыг олж аваагүй бол 
сохроор ажиллаж, сохроор завгүй гүйж байгаа бөгөөд үүнд ямар ч 
бодит үр дүн байхгүй. Чи үнэн-бодит байдлын аль ч талыг нь сонссон 
бай, өөрийгөө үүнтэй харьцуулан үзэж, эдгээр үгийг амьдралдаа 

хэрэгжүүлж, хэрэгжүүлэлтдээ нэгтгэвэл ямар нэг зүйл олж авах нь 
гарцаагүй бөгөөд чи заавал өөрчлөгдөнө. Хэрвээ чи эдгээр үгийг зүгээр 
нэг гэдсэндээ чихэж, толгойдоо цээжилбэл хэзээ ч өөрчлөгдөхгүй. 
Номлол сонсож байхдаа чи ийнхүү тунгаан бодох хэрэгтэй: “Эдгээр 
үг нь ямар байдлыг хэлээд байна вэ? Эдгээр нь мөн чанарын аль талыг 
хэлээд байна вэ? Үнэний энэ талыг би ямар асуудлууд дээр хэрэглэх 
ёстой вэ? Би үнэний энэ талтай холбоотой зүйл хийх болгондоо үүний 
дагуу хэрэгжүүлж байна уу? Үүнийг хэрэгжүүлэх үед байр байдал 
минь эдгээр үгтэй нийцэж байна уу? Хэрэв нийцэхгүй байгаа бол 
би эрж хайж, нөхөрлөж, эсвэл хүлээх хэрэгтэй юу?” Чи амьдралдаа 
ийм маягаар хэрэгжүүлдэг үү? Хэрвээ тэгдэггүй бол амьдралд чинь 
Бурхан болон үнэн байхгүй байна. Чи бичиг үсэг, хоосон сургаалын 
дагуу, эсвэл ашиг сонирхол, итгэл үнэмшил, урам зоригийнхоо 
дагуу амьдардаг. Үнэнийг бодит байдал болгож эзэмшээгүй хүмүүс 
бол бодит байдалгүй хүмүүс бөгөөд Бурханы үгийг бодит байдлаа 
болгоогүй хүмүүс бол Түүний үг рүү ороогүй хүмүүс юм. Миний юу 
хэлээд байгааг чи ойлгож байна уу? Хэрвээ чи ойлгож байвал хамгийн 
сайн, гэхдээ тэдгээрийн талаарх ойлголт чинь ямар байх, сонссон 
зүйлээсээ хэр ихийг ухаарч ойлгосноос үл хамааран хамгийн чухал 
зүйл нь ухаарч ойлгосноо амьдралдаа нэвтрүүлж, хэрэгжүүлж чаддаг 
байх явдал юм. Тэгсэн цагт л биеийн хэмжээ чинь өсөж чадна, тэгсэн 
цагт л зан чанарт чинь өөрчлөлт гарна.

Эцсийн өдрүүдийн Христийн ярианы тэмдэглэл номын
“Үнэнч хүн байх хамгийн үндсэн хэрэгжүүлэлт”-ээс эш татав

Олон хүн Бурханы үгийг бариад өдөр бүр уншдаг, бүр тэнд 
байгаа бүх сонгодог эшлэлийг өөрсдийн хамгийн эрхэм эрдэнэ шиг 
анхааралтай цээжлэхэд хүрдэг төдийгүй Бурханы үгийг хаа сайгүй 
номлож, Бурханы үгээр бусдыг хангаж, тусалж байдаг. Ингэх нь 
Бурханыг гэрчилж байгаа, Түүний үгийг гэрчилж байгаа хэрэг бөгөөд 
ингэх нь Бурханы замыг дагаж байна гэж тэд боддог; ингэх нь Бурханы 
үгээр амьдарч байна, ингэх нь Түүний үгийг бодит амьдралдаа 
авчирч байна, мөн ингэвэл Бурханы сайшаалыг хүртэж, аврагдаж, 
төгс болгуулах боломжтой гэж тэд боддог. Гэвч, тэд Бурханы үгийг 

номлож байхдаа ч гэсэн, хэрэгжүүлэхдээ хэзээ ч Бурханы үгийг дагаж 
мөрддөггүй, мөн Бурханы үгэнд илчлэгдсэн зүйлтэй өөрсдийгөө 
нийцүүлэхээр хичээдэггүй. Үүний оронд тэд Бурханы үгийг ашиглан 
бусдын хүндлэл, итгэлийг мэхлэн авч, өөрсдийн удирдлагыг эрхэлж, 
Бурханы алдрыг завшиж, хулгайлдаг. Тэд Бурханы ажил болон 
сайшаалаар шагнуулахын тулд Бурханы үгийг түгээх боломжийг 
ашиглах гэж хий дэмий найддаг. Хэчнээн олон жил өнгөрсөн ч гэлээ, 
энэ хүмүүс Бурханы үгийг номлох явцдаа Бурханы сайшаалыг хүртэж 
чадаагүйгээр үл барам, Бурханы үгийг гэрчлэх явцад өөрсдийн дагах 
ёстой замыг олж нээж чадаагүйгээр барахгүй, Бурханы үгээр бусдыг 
хангаж, туслах явцдаа өөрсдөдөө тусалж, өөрсдийгөө дэмжиж 
чадаагүйгээс гадна, энэ бүх зүйлийг хийх явцдаа Бурханыг мэдэж, 
Бурханыг хүндлэх жинхэнэ хүндлэлд хүрч чадаагүйгээр зогсохгүй; 
харин ч Бурханы талаарх буруу ойлголт нь улам бүр гүнзгийрч, 
Түүнийг сэжиглэх нь улам ч ноцтой болж, Түүний талаарх төсөөлөл 
нь бүр их хэтрүүлэгтэй болдог. Бурханы үгийн тухай онолын хангалт 
болон удирдлага дор тэд загас усанд орсон мэт, өөрсдийн ур чадварыг 
ядах юмгүй хялбархан ашиглаж байгаа мэт, өөрсдийн амьдралын 
зорилго, үүрэг даалгаврыг олсон мэт, шинэ амийг олж аваад, аврагдсан 
мэт, Бурханы үгийг цээжээр урсган уншихынхаа хамтаар үнэнийг олж 
авч, Бурханы хүслийг ухаарч, Бурханыг мэдэх замыг нээн олсон мэт, 
Бурханы үгийг номлох явцдаа Бурхантай дандаа нүүр тулан уулзсан 
мэт харагддаг. Мөн, тэд үргэлж цурхиран уйлтлаа “сэтгэл нь хөдөлдөг” 
ба Бурханы үгэн дэх “Бурханаар” байнга удирдуулснаар, Түүний 
чин сэтгэлийн анхаарал, сайн санаа зорилгыг нь тасралтгүй ухаарч 
байгаа мэт харагддагийн зэрэгцээ хүнийг аврах Бурханы аврал болон 
Түүний удирдлагыг ухаарч, Түүний мөн чанарыг мэдэж авч, Түүний 
зөвт зан чанарыг ойлгосон мэт харагддаг. Энэ сууринд үндэслэн тэд 
Бурханы оршин тогтнолд улам бүр бат итгэж, Түүний эрхэм дээд 
байдлын талаар улам бүр ухаарч, Түүний агуу, ер бусын байдлыг бүр 
ч гүнзгий мэдэрч байх шиг санагддаг. Тэд Бурханы үгийн тухай өнгөц 
мэдлэгт автан, итгэл нь өсөж, зовлон туулах шийдэмгий байдал нь 
батжиж, Бурханы талаарх мэдлэг нь гүнзгийрсэн мэт харагддаг. Тэд 
Бурханы үгийг үнэхээр туулахаас нааш Бурханы талаарх бүх мэдлэг, 

бодол санаа нь өөрсдийнх нь хий хоосон төсөөлөл, таамаглалаас гарч 
ирдэг гэдгийг хэрхэн мэдэх билээ. Тэдний итгэл Бурханаас ирсэн 
ямар ч туршилтыг дийлэхгүй, тэдний сүнслэг байдал болон биеийн 
хэмжээ гэгддэг зүйл нь Бурханы шалгалт юм уу үзлэгийг ердөө 
даахгүй, тэдний шийдвэр элсэн дээр баригдсан цайзтай адил бөгөөд 
тэдний хэлдэг Бурханы талаарх мэдлэг нь санаанаасаа зохиосон 
төсөөллөөс цаашгүй. Үнэндээ, Бурханы үгэнд “их хэмжээний хүчин 
чармайлт” гаргасан энэ хүмүүс жинхэнэ итгэл гэж юу болох, жинхэнэ 
дуулгавартай байдал гэж юу болох, жинхэнэ анхаарал халамж гэж 
юу болох, Бурханы талаарх жинхэнэ мэдлэг гэж юу болохыг хэзээ ч 
ухаараагүй. Тэд онол, төсөөлөл, мэдлэг, авьяас билиг, уламжлал, мухар 
сүсэг, тэр ч бүү хэл хүний ёс суртахууныг хүртэл аваад, тэдгээрийг 
Бурханд итгэх болон Түүнийг дагах “хөрөнгө”, “зэр зэвсэг” болгон, 
тэр ч байтугай тэдгээрийг Бурханд итгэх итгэл, Түүнийг дагах үндэс 
сууриа болгодог. Үүний зэрэгцээ, тэд бас энэ хөрөнгө, зэр зэвсгийг 
аваад, Бурханыг мэдэж, Бурханы хяналт, шалгалт, гэсгээлт, шүүлттэй 
нүүр тулж, харьцах шидэт сахиус болгодог. Эцэст нь, тэдний 
цуглуулсан зүйл шашны өнгө аяс, феодалын мухар сүсэг нэвчиж, 
романтик, хачин жигтэй, учир битүүлэг бүхэн шингэсэн Бурханы 
талаарх дүгнэлтээс цаашгүй зүйлээс бүрддэг. Бурханы талаарх тэдний 
мэдлэг, тодорхойлолт нь зөвхөн Дээд Тэнгэр, эсвэл Тэнгэр Эцэгт 
итгэдэг хүмүүсийнхтэй нэг хэвд цутгагдсан байдаг бол Бурханы 
бодитой байдал, мөн чанар, зан чанар, Түүнд юу байгаа, Тэр юу болох 
гэх зэрэг бодитой Бурхантай Өөртэй нь хамаатай юм бүхэн тэдний 
ухаарч ойлгож чадаагүй зүйлс бөгөөд тэдний мэдлэг үүнтэй огт 
хамааралгүй, бүр хойд, өмнөд туйл шиг хол байдаг. Ийм маягаар хэдий 
тэд Бурханы үгийн хангалт, тэжээл дор амьдардаг ч гэсэн Бурханаас 
эмээж, муугаас зайлах замаар алхаж үнэхээр чаддаггүй. Үүний 
жинхэнэ шалтгаан нь тэд хэзээ ч Бурханыг мэдэж аваагүй, мөн хэзээ ч 
Түүнтэй жинхэнээсээ холбогдож, ярилцаж байгаагүй. Иймээс тэдний 
хувьд Бурхантай харилцан ойлголцолд хүрч, Бурханд үнэхээр итгэж, 
Бурханыг дагаж, шүтэн мөргөх боломжгүй юм. Бурханы үгийг ийнхүү 
үзэж, Бурханыг ийнхүү үздэг тэдний харах өнцөг, хандлага нь тэднийг 
гар хоосон буцахад хүргэсэн бөгөөд Бурханаас эмээж, муугаас зайлах 

замаар мөнхөд алхаж чадахааргүй болоход хүргэсэн. Тэдний зорьж буй 
зорилго болон явж байгаа чиглэл нь тэд бол мөнхөд Бурханы дайсан, 
үүрд мөнхөд хэзээ ч аврал хүртэж чадахгүй гэдгийг илтгэдэг.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

Үнэнээр цангаж, үнэнийг эрж хайж, үнэнийг хайрладаг хүмүүсийн 
төлөө Бурхан үнэнийг илэрхийлдэг. Харин бичиг үсэг, хоосон сургаал 
л анхаардаг, урт бөгөөд сүржин үг хэлэх дуртай хүмүүсийн тухайд бол, 
тэд хэзээ ч үнэнийг олж авахгүй; тэд өөрсдийгөө хуурч байгаа. Ийм 
хүмүүс Бурханы үгийг унших талаар буруу үзэл бодолтой байдаг; тэд 
босоо юмыг унших гэж хүзүүгээ гилжийлгэдэг—тэдний харах өнцөг 
тэр чигээрээ буруу юм. Зарим хүн Бурханы үгийг шинжилж, ерөөгдөх 
ба хүний хүрэх газрын тухай Түүний хэлсэн зүйлсийг судлахаа л 
мэддэг. Бурханы үг тэдний үзэлтэй таарахгүй бол тэд сөрөг болж, эрэл 
хайгуулаа зогсоодог. Энэ нь үнэнийг сонирхдоггүйг нь харуулдаг. 
Ийм учраас тэд үнэнийг ноцтойгоор авч үздэггүй; тэд өөрсдийн үзэл, 
төсөөллийн үнэнийг л хүлээн зөвшөөрөх чадвартай. Хэдийгээр ийм 
хүмүүс Бурханд итгэх итгэлдээ оргилуун байдаг бөгөөд зарим нэг 
сайн үйл хийж, бусдад өөрсдийгөө сайнаар харагдуулахын тулд чадах 
бүхнээ хийхээр хичээдэг боловч ирээдүйд сайн хүрэх газартай байхын 
тулд л үүнийг хийж байгаа. Тэд чуулганы амьдралд мөн оролцож, 
бусдын л адил Бурханы үгийг ууж иддэг баримтыг үл харгалзан, 
үнэний бодит байдалд орж, үнэнийг олж авах тэдэнд бэрхшээлтэй 
байдаг. Бурханы үгийг идэж уудаг боловч ердөө л хэлбэрддэг зарим 
хүн байсаар байдаг; тэд хэдхэн бичиг үсэг, хоосон сургаал ойлгож 
авсан төдийхнөөр үнэнийг олж авсан гэж боддог. Тэд ямар мунхаг 
юм бэ! Бурханы үг бол үнэн. Гэхдээ Бурханы үгийг уншсаныхаа 
дараа хүн үнэнийг ойлгож, олж авах албагүй. Бурханы үгийг ууж 
идэх замаар үнэнийг олж авч чаддаггүй бол олж авсан зүйл чинь 
бичиг үсэг, хоосон сургаал байх болно. Үнэнийг олж авна гэж юу 
гэсэн үг болохыг чи мэддэггүй. Бурханы үгийг гартаа атгасан байж 
болох ч тэдгээрийг уншаад чи Бурханы хүслийг ойлгож чадахгүй 
байсаар, хэдэн бичиг үсэг, хоосон сургаал л олж авдаг. Юуны өмнө, 

Бурханы үг маш илэн далангүй, үнэхээр гүн гүнзгий гэдгийг чи 
ухаарах хэрэгтэй. Олон жилийн туршлагагүй бол чи Бурханы үгийг 
яаж ойлгож чадах юм бэ? Бурханы үгийн нэг өгүүлбэрийг нь хүртэл 
бүрэн туулахад бүхий л амьдрал шаардлагатай болно. Чи Бурханы 
үгийг уншдаг боловч Бурханы хүслийг ойлгодоггүй; Түүний үгийн 
санаа зорилго, тэдгээрийн гарал үүсэл, хүрэхээр чармайж буй үр 
нөлөө, юу гүйцэлдүүлэхээр эрэлхийлж буйг нь ойлгодоггүй. Хэрэв 
чи эдгээр зүйлийг алиныг нь ч ойлгодоггүй бол үнэнийг яаж ойлгож 
чадах юм бэ? Чи Бурханы үгийг олон удаа уншсан байж болно, 
магадгүй олон хэсгийг нь цээжээр уншиж чаддаг байж болох боловч 
огтхон ч өөрчлөгдөөгүй хэвээр, бас ямар ч ахиц гаргаагүй байдаг. 
Бурхантай харилцах харилцаа чинь урьдын адил хол, хөндий хэвээр 
байдаг. Бурхан та хоёрын хооронд урьдын адил хана хэрэм байсаар 
байдаг бөгөөд чи Түүнд эргэлзсээр байдаг. Чи Бурханыг ойлгодоггүй 
төдийгүй Түүнд шалтаг тоочиж, Түүний талаар үзэл өвөрлөдөг. 
Чи Түүнийг эсэргүүцэж, бүр доромжилдог. Энэ чинь яаж үнэнийг 
олж авсан гэсэн үг байж болох юм бэ? Хэдийгээр хүн бүр өдөр бүр 
уншдаг Бурханы үгийн номтой бөгөөд үнэний талаарх нөхөрлөлөөс 
хүлээн авдаг гэгээрлээ бичиж авдаг ч эцэстээ өөр өөр хүмүүс өөр 
өөр үр дүнд хүрдэг. Зарим нь хоосон сургаалд анхаардаг бол бусад 
нь хэрэгжүүлэлтдээ төвлөрдөг. Зарим нь гүн гүнзгий, нууцлаг юм 
судлахыг илүүд үздэг бол бусад нь хүний ирээдүйн хүрэх газрын талаар 
судлахыг илүүд үздэг. Зарим нь захиргааны зарлиг судлахыг илүүд 
үзэж байхад зарим нь тайтгарлын үг хайж, бусад нь зөгнөл уншихыг 
эрхэмлэдэг—хүмүүсийн анхаарлаа төвлөрүүлдэг зүйл өөр өөр байдаг. 
Зарим хүн чуулгануудад хэлдэг Ариун Сүнсний үгийг уншихыг илүүд 
үзэж, “Миний хөвгүүд” байхыг хүсдэг. Гэхдээ тийм хүмүүс эцэстээ юу 
олж авах вэ? Одоо үед, “Бурханы үг хэчнээн тайвшруулахуйц байгааг 
хараач! ‘Миний хөвгүүд ээ, Миний хөвгүүд ээ!’ гэж байна. Энэ ертөнц 
дээр өөр хэн биднийг ингэж тайтгаруулж чадах юм бэ?” гэдэг зарим 
нэг шинэ итгэгч бий. Энэ үг хэнд хандсаныг тэд ойлгодоггүй. Бурханы 
шинэ ажлыг хүлээн аваад нэг, хоёр жил болсныхоо дараа ч зарим хүн 
ойлгож чадахгүй хэвээр байдаг бөгөөд улайж, ичиж зоволгүйгээр ийм 
юм ичгүүр сонжуургүйгээр хэлдэг. Энэ нь үнэнийг ойлгож байгаа явдал 

уу? Тэд Бурханы хүслийг ч ойлгодоггүй байж Бурханы хөвгүүдийн 
байр суурийг авч зүрхэлдэг! Тийм хүмүүс Бурханы үгээс юу сурдаг 
вэ? Тэд гагцхүү Бурханы үгийг буруугаар тайлбарладаг! Үнэнийг 
хайрладаггүй хүмүүс Бурханы үгийг уншсан ч гэсэн хэзээ ч үнэнийг 
олж авахгүй. Хүн үнэнийг огт хайрладаггүй бол чамайг хэчнээн их 
нөхөрлөлөө ч анхаарал хандуулахгүй. Үнэнд хайртай хүмүүс Бурханы 
үгийг уншсаныхаа дараа Бурханы хүслийг ухаарахаар эрж хайна; тэд 
судалж, үнэний талаар бусадтай нөхөрлөнө. Ийм хүнд л үнэнийг олж 
авах найдлага бий.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Бурханы үгийг сонсож, Бурханы шаардлагыг дуулгавартай дагах 
нь хүнд тэнгэрээс заяасан ажил; Бурханы юу хэлэх нь хүний санаа 
тавих хэрэг биш. Бурхан юу хэлж, хүнээс юу ч хүсэх нь хамаагүй, 
Бурханы ялгамж чанар, мөн чанар, байр суурь өөрчлөгддөггүй, Тэр 
хэзээд Бурхан хэвээр байдаг. Түүнийг Бурхан гэдэгт эргэлзэхгүй 
байгаа бол чиний цорын ганц хариуцлага, цорын ганц хийх ёстой зүйл 
бол Түүний хэлэхийг сонсох явдал юм; энэ бол хэрэгжүүлэлтийн зам. 
Бурханы бүтээл Бурханы үгийг шинжиж, дүгнэн шинжилж, судалж, 
голж, үгтэй нь зөрчилдөж, дуулгаваргүй хандаж, эсвэл Бурханы үгийг 
үгүйсгэдэггүй; Бурхан үүнийг жигшдэг бөгөөд энэ бол Түүний хүнээс 
харахыг хүссэн зүйл биш. Тэгвэл хэрэгжүүлэлтийн зам гэж чухам юу 
юм бэ? Үнэндээ энэ нь тун энгийн: Сонсож сур, зүрх сэтгэлээрээ сонс, 
хүлээн ав, ойлго, ухаар, дараа нь зүрх сэтгэлээсээ явж хий, хэрэгжүүл, 
гүйцэлдүүл. Зүрх сэтгэлээрээ сонсож, ухаарсан зүйл чинь хэрэгжүүлж 
байгаа зүйлтэй чинь нягт холбоотой байдаг. Энэ хоёрыг бүү салга; 
чиний хэрэгжүүлж, дуулгавартай дагаж, гараараа хийдэг зүйл, завгүй 
хөөцөлдөж гүйдэг бүхэн зүрх сэтгэлдээ сонсож, ухаардаг зүйлтэй 
чинь холбоотой байдаг, эндээс л чи Бүтээгчийн үгийг дуулгавартай 
дагах чадварыг олж авдаг. Энэ бол хэрэгжүүлэлтийн зам юм.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав



46

I. Бурханд итгэх зарчмуудын талаар

Ноа Бурханыг шүтэн мөргөж, дагадаг жирийн хүмүүсийн нэг 
байсан. Бурханы үг түүнд ирэх үед тэр цааргалж, хойшлуулж, эсвэл 
алгуурлах хандлага гаргаагүй. Харин ч Бурханы үгийг ихэд нухацтай 
сонсож, Бурханы айлдвар бүрийг туйлын хянуур, анхааралтай сонсож, 
Бурханы тушаасан бүхнийг ойлгож, санахаар хичээнгүйлэн оролдож, 
юуг ч орхигдуулж зүрхлээгүй. Бурханд болон Бурханы үгэнд хандах 
хандлагад нь Бурханаас эмээх айдас байсан бөгөөд зүрх сэтгэлд нь 
Бурхан орон зай эзэлдэг байсныг, тэр Бурханд дуулгавартай байсныг 
энэ нь харуулж байв. Бурханы хэлсэн зүйлийг, Бурханы үгийн агуулгыг, 
Бурхан түүнээс юу хүсэж байгааг тэр сайтар сонсжээ. Дүн шинжилгээ 
хийлгүйгээр, харин хүлээн авч, анхааралтай сонсжээ. Түүний зүрх 
сэтгэлд ямар ч татгалзах, дургүйцэх, үл хүлцэх мэдрэмж байгаагүй; 
харин тэрээр Бурханы өөрөөс нь шаардсан үг бүрийг, юм болгоныг 
зүрх сэтгэлдээ тайван, хянуур, анхааралтай гэгч нь тэмдэглэж авсан. 
Бурхан түүнд зааварчилгаа бүрийг өгсний дараа Ноа Бурханы өөрт нь 
хэлсэн, даалгасан бүхнийг сайн дураар, нарийвчлан тэмдэглэж авсан. 
Дараа нь тэр өөрийн ажлыг хойш тавьж, хуучин амьдралынхаа дэглэм, 
төлөвлөгөөг эвдэн, Бурханы хийлгэхээр даалгасан бүхнийг болон 
бариулахыг хүссэн бүхээгт нь шаардлагатай бүх хэрэгцээт зүйлийг 
бэлтгэж эхэлсэн юм. Тэрээр Бурханы ямар ч үгийг, Бурханы шаардсан 
нэг ч зүйлийг, Бурханы үгэнд түүнээс шаардаж байсан ямар ч нарийн 
ширийнийг огоорч зүрхлээгүй. Бурханы өөрөөс нь шаардсан, өөрт 
нь даалгасан бүхний гол санаа, нарийн ширийн зүйлийг бүгдийг нь 
тэр өөрийн арга барилаар тэмдэглэн аваад, дараа нь тэдгээрийг ахин 
дахин тунгаан бодож, эргэцүүлсэн. Дараа нь Ноа Бурханы бэлтгээрэй 
гэж хүссэн бүх материалыг хайхаар явсан. Бурханы түүнд өгсөн 
зааварчилгаа бүрийн дараа тэрээр өөрийнхөө арга барилаар, Бурханы 
тушаасан, зааварчилсан бүгдэд зориулсан нарийвчилсан төлөвлөгөө, 
зохицуулалт гаргаад, дараа нь өөрийн төлөвлөгөө, зохицуулалт болон 
Бурханы хүссэн зүйлийн нарийн ширийн, тодорхой шат тус бүрийг 
алхам алхмаар хэрэгжүүлж, гүйцэтгэсэн. Том жижиг эсэхээс, хүний 
нүдэнд гайхамшигтай харагдах эсэхээс үл хамааран тэр бүх үйл явцын 
турш Ноагийн хийсэн бүхэн нь Бурханы хий гэж өөрт нь зааварчилсан, 
хэлсэн, шаардсан зүйл байсан юм. Бурханы даалгаврыг хүлээн авсныхаа 

дараа Ноагийн илэрхийлсэн бүхнээс харахад Бурханы үгэнд хандах 
түүний хандлага зүгээр л сонсохоос цаашгүй байсан юм биш, эдгээр 
үгийг сонссоныхоо дараа Ноа сэтгэл санаа нь сайхан, орчин нөхцөл 
тааламжтай, эсвэл хэрэгжүүлэхэд цаг хугацаа нь тохиромжтой үеийг 
сонгосон ч юм биш гэдэг нь илэрхий юм. Харин ч тэрээр өөрийн ажлыг 
хойш тавиад, амьдралынхаа хэмнэлийг эвдэж, тэр мөчөөс эхлээд 
Бурханы тушаасан бүхээгийн бүтээн байгуулалтыг өөрийн амьдрал, 
оршин тогтнолын хамгийн эн тэргүүний зүйл болгосон. Бурханы 
даалгавар болон үгэнд хандах түүний хандлага хайнга, хайхрамжгүй, 
эсвэл дураараа байгаагүй, голох хандлага бүр ч байгаагүй; харин тэр 
Бурханы үгийг анхааралтай сонсож, тэдгээрийг цээжилж, тунгаахын 
тулд зүрх сэтгэлээ зориулсан. Тэрээр Бурханы үгийг хүлээн авах, 
дуулгавартай дагах хандлага баримталж байсан. Бурханы хувьд, 
Бурханы жинхэнэ бүтээл Түүний үгэнд ийм л хандлагаар хандах ёстой 
юм. Энэ хандлагад татгалзал, шийдэмгий бус, дур зоргоороо байдал 
байгаагүй; үүнд хүний санаа зорилго ч холилдоогүй; энэ бол тэр 
чигээрээ бүтээгдсэн зүйлд байвал зохих хандлага байлаа.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав

Абрахам үнэнч шударга хүн байсан. Тэрээр Бурханы үгэнд нэг л 
хандлагаар ханддаг байсан: сонсох, хүлээн авах, дуулгавартай дагах. 
Тэр Бурханы хэлсэн бүхнийг сонсдог байсан; хэрэв Бурхан ямар нэг 
зүйлийг хар өнгөтэй гэж хэлбэл хэдий Абрахамд хар харагдахгүй 
байсан ч эргэлзэлгүйгээр хар гэж итгэдэг байсан. Хэрэв Бурхан ямар 
нэг зүйлийг цагаан гэвэл цагаан байсан. Ийм л энгийн байсан юм. 
Бурхан түүнд хүүхэд өгнө гэж хэлэхэд тэр дотроо “Би зуун настай. 
Хэрэв Бурхан надад хүүхэд өгөх болно гэж хэлж байгаа бол би 
Бурханд талархъя, Эзэндээ талархъя” гэж бодсон. Тэр асуудлын талаар 
хэт их бодоогүй; зүгээр л Бурханд итгэсэн. Тэгвэл энэхүү итгэлийн 
мөн чанар юу байсан бэ? Тэрээр Бурханы мөн чанар, ялгамж чанарт 
итгэсэн; Бүтээгчийн талаарх түүний итгэл үнэн байсан. Бурхан бол 
бүх зүйлийг бүтээх хүч чадалтай, Бурхан хүн төрөлхтнийг бүтээсэн 

гэж чангаар хэлдэг хэр нь зүрх сэтгэлдээ “Бид бичнээс үүсэж 
хөгжөөгүй бил үү? Бурхан бүх зүйлийг бүтээж байгааг би яагаад 
хараагүй юм бэ?” хэмээн эргэлздэг зарим хүнтэй тэр адилгүй байв. 
Бурханы яриаг сонсох бүрд тэр хүмүүсийн зүрх сэтгэлд том асуултын 
тэмдэг үүсдэг. Тэд Бурханы хэлсэн баримт, зүйл, зааварчилгаа 
бүрийг нарийвчлан, хичээнгүйлэн, хянуур судалж, дүн шинжилгээ 
хийх хэрэгтэй байдаг; эс бөгөөс, анхаарал болгоомжтой байхгүй бол 
залилуулж, ашиглуулж мэднэ. Гэхдээ Абрахам ийм байгаагүй. Тэр 
цэвэр ариун зүрх сэтгэлтэй байсан, Бурханы үгийг цэвэр ариун зүрх 
сэтгэлээр сонссон, хэдийгээр энэ удаад Бурханы хэлсэн зүйл түүний 
сэтгэлийг шаналгасан ч итгэж, дуулгавартай дагасаар байх сонголт 
хийсэн; Бурханы үг өөрчлөгдөхгүй, бодит байдал болох болно, тэдгээр 
үгийг бүтээгдсэн хүн төрөлхтөн хэрэгжүүлж, дуулгавартай дагах 
ёстой; Бурханы үгтэй тулгарах үедээ бүтээгдсэн хүн төрөлхтөнд 
сонголт хийх эрх байхгүй, судалж, задлан шинжлэх эрх бүр ч байхгүй 
гэдэгт итгэсэн. Бурханы үгэнд Абрахам ийм хандлагаар хандаж байсан 
юм. Тиймээс хэдий сэтгэл нь ихэд шаналж байсан ч хүүдээ хоргодох 
сэтгэл, хайр, өхөөрдөн энхрийлэх сэтгэлээсээ болж дээд зэргээр 
хямарч, зовж байсан ч хүүгээ Бурханд буцаан өгөхөөр шийдсэн. 
Яагаад түүнийг Бурханд буцааж өгөх хэрэгтэй байсан юм бэ? Хэрэв 
Бурхан шаардаагүй байсан бол тэрээр хүүгээ сайн дураар буцаан 
өгөх хэрэггүй байсан—гэхдээ нэгэнт Бурхан шаардсан болохоор 
түүнийг Бурханд буцааж өгөх ёстой байв; тэр ямар ч шалтаг хэлээгүй, 
хүмүүс Бурханд учирлахаар оролдох ёсгүй; Абрахам ийм хандлагатай 
байлаа. Тэр ийм цэвэр ариун зүрх сэтгэлээр Бурханыг дуулгавартай 
дагасан юм: Энэ бол Бурханы хүссэн зүйл, Бурханы харахыг хүссэн 
зүйл байлаа. Исаакийг өргөн барьснаараа Абрахамын гүйцэлдүүлсэн 
зүйл, Бурханы өмнө харуулсан бүхэн нь Бурханы харахыг хүссэн зүйл 
бөгөөд түүнийг туршсан Бурханы туршилт байсан юм. Гэсэн ч Бурхан 
Абрахамд Ноад хандсан шигээ хандаагүй. Тэр Абрахамд бүх түүх, үйл 
явц, энэ асуудлын цаадах бүхнийг хэлээгүй. Абрахам нэг л зүйлийг 
мэдэж байсан: Бурхан түүнээс Исаакийг буцаан өгөхийг хүссэн, 
тэгээд л болоо. Ингэснээрээ Бурхан түүнийг туршиж байгааг, ийм 
туршилтад оруулсныхаа дараа Бурхан түүнд болон түүний үр удамд 

юу гүйцэлдүүлэхийг хүсэж байгааг ч тэр мэдээгүй. Бурхан түүнд 
бүхнийг хэлээгүй, зүгээр л энгийн зааварчилгаа өгч, хүсэлт тавьсан. 
Тэгээд хэдийгээр Бурханы эдгээр үг тун энгийн, өршөөлгүй байсан 
ч хүлээж байсанчлан Абрахам Бурханы хүсэж, шаардсаны дагуу 
үйлдсэн: Тэр Исаакийг тахилын ширээн дээр тахил болгосон. Түүний 
өргөл зүгээр нэг ёсорхол байгаагүй, тэр зүгээр нэг дүр эсгээгүй, харин 
зүрх сэтгэлийнхээ гүнээс чин үнэнч байсныг түүний хийсэн бүхэн 
харуулж байна. Хэдийгээр тэвчиж чадахгүй байсан ч, энэ нь түүнийг 
шаналгаж байсан ч Бүтээгчийн хүссэн зүйлтэй тулгарах үедээ Абрахам 
ямар ч хүний сонгохгүй аргыг сонгосон: Бүтээгчийн шаардсан зүйлд 
туйлын дуулгавартай байх, ямар ч тохиролцоо, шалтаг, болзолгүйгээр 
дуулгавартай байх—тэрээр Бурханы шаардсан зүйлийг хийсэн. 
Тэгвэл түүнд юу байсан болохоор Бурханы шаардсан зүйлийг хийж 
чадсан юм бэ? Нэг талаар, тэр Бурханд жинхэнээсээ итгэдэг байсан; 
Бүтээгч бол Бурхан, өөрийнх нь Бурхан, Эзэн, бүх зүйлийг захирдаг, 
хүн төрөлхтнийг бүтээсэн Нэгэн гэдэгт итгэлтэй байсан. Энэ нь 
жинхэнэ итгэл байв. Нөгөө талаар, түүний зүрх сэтгэл цэвэр ариун 
байсан. Тэр Бүтээгчийн айлдсан үг бүрд итгэж, Бүтээгчийн айлдсан 
үг бүрийг шууд л, олон таван үггүй хүлээн авч чадсан. Нөгөөтээгүүр, 
Бүтээгчийн шаардсан зүйл ямар хэцүү байх, ямар их зовлон шаналлыг 
түүнд авчрахыг үл харгалзан тэр дуулгавартай байх хандлагыг буюу 
Бурханыг ятгах гэж, эсвэл хойшлуулж, татгалзах гэж оролдолгүйгээр 
харин бүрэн дүүрэн дуулгавартай байх, Бурханы шаардсан зүйл, үг, 
тушаал бүрийн дагуу үйлдэж, хэрэгжүүлэх хандлагыг сонгосон. 
Бурханы хүсэж, харахыг хүсэмжилж байсны дагуу Абрахам Исаакийг 
тахилын ширээн дээр өргөн барьж, түүнийг Бурханд тахил болгосон 
бөгөөд Бурхан зөв хүнээ сонгосон, Бурханы нүдэнд тэр бол зөв 
шударга нэгэн гэдгийг хийсэн бүхэн нь батлан харуулсан юм.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав

Бурханы ардууд л Бурханы үгийг нандигнаж, эрхэмлэж, дээдэлж, 
Бурханы хэлсэн үг, өгүүлбэр болгоныг болон Түүний ярих хэв маяг, 

ярьж буй өнцөг, хэсэг тус бүрд юу хэлж байгааг хүндэтгэдэг. Бурханы 
дайснууд л Түүний үгийг үргэлж дооглож, үл тоомсорлодог. Тэд 
Бурханы үгийг басамжилдаг. Тэд Бурханы үгийг үнэн, Бүтээгчийн 
хэлсэн үг гэж авч үздэггүй. Тиймээс зүрх сэтгэлдээ тэд үргэлж 
Бурханы үгийг өөрчилж, дур зоргоороо тайлбарлахыг хүсдэг. Тэд 
Бурханы үгийг хүний завхарсан дур сонирхол, завхарсан үзэл бодол, 
хүний завхарсан сэтгэхүй, гүн ухаанд нийцүүлж, эцэст нь илүү олон 
хүний сайшаалыг хүртэх гэсэндээ өөрсдийн арга зам, бодох хэв маяг, 
логик сэтгэхүйг ашиглан Бурханы үгийг өөрчлөхөөр оролддог. Юуны 
тухай байх нь, хэрхэн хэлэлцэж, аль өнцгөөс ярьж байх нь хамаагүй, 
Бурханы үг бол Бурханы үг. Завхарсан хүн төрөлхтөн Бурханы 
үгийг илүү хурдан ойлгож, илүү сайн үнэлж, илүү амархан олж аваг 
гэсэндээ, Түүний үгээс үнэнийг ойлгоосой гэсэндээ Бурхан ихэвчлэн 
хүний хэлийг, хүний арга барилыг, түүнчлэн хүмүүс ойлгоход хавьгүй 
амархан арга зам, дууны өнгө, логик ашиглан Өөрийн хүслийг 
тайлбарлаж, орох ёстой зүйлийг нь хүн төрөлхтөнд хэлж өгдөг. Гэвч яг 
эдгээр анхаарал татамгүй арга барил, дууны өнгө, үгийг антихристүүд 
Бурханд ял тулгаж, Түүний үг бол үнэн гэдгийг үгүйсгэхдээ ашигладаг. 
Антихристүүд Бурханы үгийг алдартай хүмүүсийн мэдлэг, зохиолтой 
байнга харьцуулдаг, тэр ч бүү хэл, олонд танигдсан хүмүүсийн яриа, 
үг хэллэг, ярианы өнгө, ёс суртахууны байдалтай харьцуулдаг. Тэгж 
харьцуулах тусмаа тэд Бурханы үгийг дурдахад зохисгүй, өнгөцхөн 
гэж бодох болж, Бурханы үг, Түүний дууны өнгө, хэв маяг болон 
Түүний ярьж буй өнцгийг өөрчилж, засахыг хүсдэг. Бурхан яаж ч 
ярьсан, эсвэл Бурханы хэлэх үг хүн төрөлхтөнд хэчнээн их ашиг 
тустай байх нь хамаагүй, антихристүүд Бурханы үгийг үнэн гэж 
үздэггүй. Бурханы үгээс тэд үнэнийг, хэрэгжүүлэлтийн зарчмыг, амийн 
оролтын замыг эрдэггүй; харин тэдгээрийг судалж шинжлэх гэсэн 
сэтгэлээр хандаж, Бурханы үгийг авч үзэхдээ эрчимтэй судалгаа, 
шинжилгээ хийх хандлага гаргадаг. Тэдгээрийг энэ тэр аргаар судалж, 
нэгд нэггүй шинжлээд тэд Бурханы үгэнд өөрчилж, “засах” хэрэгтэй 
хэсэг олон байна хэмээн үргэлжлүүлэн итгэдэг. Тиймээс антихрист 
Бурханы үгтэй учирсан өдрөөс хойш арав, хорь, гучин жилийн турш 
итгэгч байсныхаа дараа ч гэсэн, хүмүүсийн ярьдгийн эсрэгээр, зүрх 

сэтгэлийнхээ гүнд Бурханы үгэнд амь, үнэн байдаггүй гэж бодсоор 
байдаг төдийгүй, энэ бол хаанчлал руу орох үүд хаалга буюу тэнгэрт 
хүргэх зам гэдэгт итгэдэггүй. Тэд үүнийг хардаггүй. Үүнийг олж 
нээдэггүй. Тэгвэл тэд юу гэж боддог вэ? “Яагаад Бурханд итгэх тусам 
Бурханы үг надад огтхон ч онцгой биш гэж санагдана вэ? Удаан итгэх 
тусам Бурхан үгэнд үнэн байхгүй гэж улам их итгэх боллоо.” Энэ 
юу вэ? Энэ сайны тэмдэг үү, муугийн тэмдэг үү? (Энэ бол муугийн 
тэмдэг.) Яагаад муу гэж? Итгэл чинь нэгэнт ийм цэгт хүрсэн бол энэ 
хүрээд л бүх зүйл дуусах уу? Чиний итгэл дууссан байх уу?

Антихристүүдийг илчлэх нь номын “Тэд үнэнийг үл тоож,
зарчмуудыг ил тодоор зөрчиж, Бурханы гэрийн

зохицуулалтыг үл ойшоодог (Тавдугаар хэсэг)”-оос эш татав

Эхэндээ Би та нарыг илүү их үнэнээр хангахыг хүссэн боловч 
үнэнд хандах та нарын хандлага хэтэрхий цэвдэг, хайхрамжгүй 
байсан тул болих хэрэгтэй болсон; Би хүчин чармайлтаа дэмий 
үрэхийг хүсдэггүй, мөн хүмүүс үгийг минь зуурах атлаа бүх талаар 
Намайг эсэргүүцэж, гүтгэж, доромжлох зүйл хийж байгааг харахыг 
ч хүсдэггүй. Хандлага, хүн чанараас чинь болж Би, та нарын хувьд 
маш чухал үгийнхээ багахан хэсгээр та нарыг хангадаг бөгөөд энэ 
нь хүн төрөлхтний дундах Миний туршилтын ажил болдог юм. 
Одоо л Би гаргасан шийдвэр, төлөвлөгөө минь та нарын хэрэгцээнд 
нийцсэн байгааг үнэхээр баталгаажуулж, цаашлаад хүн төрөлхтөнд 
хандах Миний хандлага зөв болохыг баталлаа. Миний өмнө гаргасан 
та нарын олон жилийн зан авир, урьд нь Миний хэзээ ч хүлээн авч 
байгаагүй хариултыг Надад өгсөн. Уг хариултын асуулт нь энэ: “Хүн 
үнэний болоод жинхэнэ Бурханы өмнө ямар хандлагатай байдаг вэ?” 
Хүнд зориулсан Миний хүчин чармайлт хүнийг хайрлах мөн чанарыг 
минь баталдаг бөгөөд хүний Миний өмнө хийсэн үйлдэл бүхэн 
үнэнийг үзэн ядаж, Надтай дайсагнадаг мөн чанарыг нь баталдаг. 
Намайг дагадаг бүхэнд Би цаг үргэлж санаа тавьдаг боловч Намайг 
дагадаг хүмүүс хэзээд Миний үгийг хүлээн авах чадваргүй байдаг; 
тэд бүр Миний өгсөн зөвлөгөөг ч хүлээн авч чаддаггүй. Юу юунаас 
илүүтэй энэ л Намайг гуниглуулдаг. Миний хандлага чин сэтгэлийнх 

агаад Миний үг зөөлөн боловч хэн ч, хэзээ ч Намайг ойлгож чадаагүй, 
түүнчлэн хэн ч Намайг хүлээн авч чадаагүй. Миний даалгасан ажлыг 
хүн бүр санаандаа нийцүүлэн хийхээр хичээдэг; тэд Миний санаа 
зорилгыг эрж хайх нь байтугай өөрсдөөс нь юу шаардаж байгааг 
минь ч асуудаггүй. Тэд байнга л Миний эсрэг тэрсэлдэг хэр нь Надад 
үнэнчээр үйлчилдэг гэж хэлсээр байдаг. Өөрсдийнх нь хувьд хүлээн 
авах аргагүй, хэрэгжүүлж чадахгүй үнэн бол үнэн биш гэж олон хүн 
боддог. Ийм хүмүүсийн хувьд Миний үнэн үгүйсгэгдэж, хаягдах зүйл 
болдог. Үүний зэрэгцээ хүмүүс Намайг аман дээрээ Бурхан гэж хүлээн 
зөвшөөрдөг ч үнэн, зам, амь биш, харин гаднын хүн гэж бас боддог. 
Хэн ч энэ үнэнийг мэддэггүй: Миний үг бол үүрд үл өөрчлөгдөх үнэн 
юм. Би бол хүний амийн тэжээл бөгөөд хүн төрөлхтний цорын ганц 
хөтөч билээ. Миний үгийн үнэ цэн болон утга учир нь хүн төрөлхтөнд 
танигдаж, хүлээн зөвшөөрөгдсөн эсэхээр бус, харин үгийн өөрийнх 
нь мөн чанараар тодорхойлогддог. Энэ газар дэлхий дээр Миний 
үгийг ганц ч хүн хүлээн авахгүй байлаа ч гэсэн Миний үгийн үнэ 
цэн болон хүн төрөлхтөнд өгөх тусламжийг ямар ч хүн хэмжихийн 
аргагүй. Иймд Миний үгэнд тэрсэлж, үгийг минь няцаах юм уу, 
анзаардаггүй олон хүнтэй учрах үедээ Би ийм л хандлагатай байдаг: 
Цаг хугацаа болон баримтууд Миний гэрч болж, Миний үг бол үнэн, 
зам, амь юм гэдгийг харуулаг. Миний хэлсэн бүхэн зөв болохыг, энэ 
нь хүний эзэмших ёстой зүйл гэдгийг, мөн түүнчлэн энэ нь хүний 
хүлээн авах ёстой зүйл гэдгийг тэдэнд харуулаг. Намайг дагадаг 
бүх хүнд Би дараах баримтыг мэдэгдэх болно: Миний үгийг бүрэн 
хүлээн авч чаддаггүй хүмүүс, Миний үгийг хэрэгжүүлж чаддаггүй 
хүмүүс, Миний үгээс зорилго олж чаддаггүй хүмүүс, Миний үгийн 
ачаар аврал хүлээн авч чаддаггүй хүмүүс бол Миний үгээр яллагдсан, 
түүнчлэн Миний авралыг алдсан хүмүүс бөгөөд Миний саваа хэзээ ч 
тэднээс холдохгүй.

Үг нь махбодоор илэрсэн номын
“Та нар үйл хэргээ бодолцож үзэх учиртай”-аас эш татав

5. Бурханы үгийг мэдэх зарчмууд
(1) Бурханы үгийг идэж уух үедээ залбирсан зүрх сэтгэлээр үнэн 

голоосоо тунгаан бодож, Ариун Сүнсний гэгээрэл, гэрэлтүүлэлтийг 
эрж хайх шаардлагатай. Ингэснээр л хүн үнэнийг аажмаар ойлгож авч 
чадна;

(2) Бурханы үгийг уншихдаа Түүний хүсэл, шаардлага, түүнчлэн 
тэдгээрийг хэлэхдээ ямар үр нөлөөнд хүрэх гэснийг нь ойлгохоор 
эрэлхийлэх шаардлагатай. Бурханы үгийн талаар жинхэнэ мэдлэгтэй 
байх гэдэг нь энэ юм;

(3) Бурханы үгээс үнэний тал нэг бүрийн онцлог шинж, бүрэн утга 
учрыг эрж хайх шаардлагатай. Ингэснээр л Бурханы үгийн үнэнийг 
амархан ойлгоно;

(4) Хүн Бурханы үгийг хэрэгжүүлж, тэдгээрийг хэрэгжүүлж, 
туулснаар Ариун Сүнсний гэгээрлийг олж авахад анхаарлаа төвлөрүүлэх 
ёстой. Ингэснээр л хүн үнэний мөн чанар, жинхэнэ утга учрыг ойлгож 
чадна.

Холбогдох Бурханы үг:

Бурханыг мэдэх нь Бурханы үгийг уншиж, ойлгосноор хийгдэх 
ёстой. Зарим хүн: “Би бие махбодтой болсон Бурханыг харж байгаагүй 
юм чинь яаж Бурханыг мэдэж чадах юм бэ?” гэдэг. Үнэндээ, Бурханы 
үг бол Бурханы зан чанарын илэрхийлэл юм. Бурханы үгээс чи, хүн 
төрөлхтнийг гэх Түүний хайр болон авралыг, мөн тэднийг аврах 
Түүний арга барилыг харж болно… Яагаад гэвэл, Бурханы үгийг 
хүмүүс бичдэггүй, Бурхан Өөрөө илэрхийлдэг. Үүнийг Бурхан 
биечлэн илэрхийлсэн; Бурхан Өөрөө үг болон дотоод дуу хоолойгоо 
илэрхийлж байгаа. Яагаад тэдгээрийг чин сэтгэлийн үг гэж нэрлэдэг 
вэ? Яагаад гэвэл тэдгээр нь зүрх сэтгэлийн гүнээс гарч, Түүний 
зан чанар, хүсэл, бодол, хүн төрөлхтнийг гэх Түүний хайр, хүн 
төрөлхтнийг аврах Түүний аврал, хүн төрөлхтөнд тавих Түүний 
хүлээлтийг илэрхийлдэг… Бурханы айлдварууд хатуу, эелдэг зөөлөн, 
халамжтай үг агуулдаг, мөн хүний хүсэлтэй нийцдэггүй илчлэлийн 
зарим үг ч бий. Хэрвээ чи зөвхөн илчлэлийн үгийг харвал Бурхан 

нэлээд хатуу мэт санагдаж магадгүй. Хэрвээ эелдэг зөөлөн үгийг нь 
л харвал Бурхан тийм ч их эрх мэдэлтэй биш юм шиг санагдаж магад. 
Тиймээс чи үүнийг агуулгаас нь гажуудуулах ёсгүй; харин бүх өнцгөөс 
нь харах ёстой. Заримдаа Бурхан эелдэг, энэрэнгүй өнцгөөс ярьдаг ба 
тэгэхэд хүмүүс хүн төрөлхтнийг гэх Бурханы хайрыг хардаг; заримдаа 
Тэр хатуу чанд өнцгөөс ярьдаг бөгөөд ямар ч халдлагыг тэвчихгүй 
Бурханы зан чанарыг хүмүүс хардаг. Хүн тун бузар заваан бөгөөд 
Бурханы царайг харах юм уу Бурханы өмнө очих үнэ цэнгүй. Одоо 
хүмүүс Бурханы өмнө очих боломжтой байгаа нь гагцхүү Бурханы 
нигүүлсэл юм. Бурханы ажилладаг арга зам болон ажлынх нь утга 
учраас Бурханы мэргэн ухааныг харж болно. Хүмүүс Бурхантай шууд 
харилцдаггүй байсан ч гэсэн Бурханы үгээс эдгээр зүйлийг харж мөн л 
чадна. Бурханыг үнэхээр мэддэг хүний хувьд, Христтэй холбоо тогтоох 
үед энэ нь Бурханы талаарх урьдын мэдлэгтэй нь нийцэж чадна; харин 
зөвхөн онолын ойлголттой хүн Бурхантай учрах үедээ тус уялдаа 
холбоог харж чадахгүй. Үнэний энэ тал бол хамгийн гүн гүнзгий нууц 
юм; үүнийг ухан ойлгоход хэцүү байдаг. Бие махбодтой болох нууцын 
тухай Бурханы үгийг нэгтгэн дүгнэж, тэдгээрийг бүх өнцгөөс хараад, 
дараа нь хамтдаа залбирч, тунгаан бодож, үнэний энэ талын тухай 
улам их нөхөрлө. Ингэснээрээ чи Ариун Сүнсний гэгээрлийг олж авч 
чадах ба ойлгож эхэлнэ. Хүмүүс Бурхантай шууд холбоо тогтоох ямар 
ч боломжгүй учраас Бурханы тухай жинхэнэ мэдлэгтэй болохын тулд 
иймэрхүү туршлагад найдан хянуур урагшилж, бага багаар орох ёстой.

Эцсийн өдрүүдийн Христийн ярианы тэмдэглэл номын
“Бие махбодтой болсон Бурханыг хэрхэн мэдэх тухай”-аас эш татав

Хүн Бурханы үгийг хэрэгжүүлэхээсээ өмнө Бурханы үгийг мэдэх 
ёстой, өөрөөр хэлбэл, Бурханы хүслийг ойлгох ёстой. Зөвхөн ингэж л 
Бурханы үгийг үнэн зөв, Бурханы хүслийн дагуу хэрэгжүүлж чадна. 
Энэ бол үнэнийг эрж хайдаг хүн бүрд байх ёстой зүйл, бас Бурханыг 
мэдэхээр хичээдэг хүн бүрийн туулах ёстой үйл явц юм. Бурханы үгийг 
мэдэж авах үйл явц нь Бурханыг мэдэж авах, мөн түүнчлэн Бурханы 
ажлыг мэдэж авах үйл явц билээ. Иймээс үзэгдлийг мэдэх гэдэг нь бие 
махбодтой болсон Бурханы хүн чанарыг мэдэхийг хэлэхээр үл барам, 

Бурханы үг болон ажлыг мэдэхийг хэлдэг. Бурханы үгээс хүмүүс 
Бурханы хүслийг ойлгож авч, Бурханы ажлаас Бурханы зан чанарыг, 
Бурхан юу болохыг мэдэж авдаг.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Бурханы хэлдэг үг гаднаа энгийн ч бай, гүн гүнзгий ч бай, амь 
руу ороход хүнд шаардлагатай бүх үнэн юм; тэдгээр нь сүнсээрээ 
болон махан биеэрээ амьд үлдэх боломжийг хүнд олгодог амийн усны 
эх булаг билээ. Тэдгээр нь хүнийг амьд үлдэхэд хэрэгтэй зүйлээр; 
өдөр тутмын амьдралдаа биеэ авч явахад нь зориулсан зарчим, итгэл 
үнэмшлээр; авралд хүрэхийн тулд явах ёстой зам, зорилго болон 
чиглэлээр; Бурханы өмнө бүтээгдсэн зүйл нь болохын хувьд эзэмших 
ёстой бүх үнэнээр; Бурханыг хэрхэн дуулгавартай дагаж, шүтэн мөргөх 
тухай бүх үнэнээр хангадаг. Тэр нь хүний амьд үлдэх баталгаа, хүний 
өдөр тутмын талх төдийгүй, хүнийг хүчтэй, тэсвэртэй болгодог бат 
бөх дэмжлэг юм. Тэр нь бүтээгдсэн хүн төрөлхтөн хэвийн хүн чанарыг 
амьдран харуулдаг үнэн-бодит байдлаар баялаг, хүн төрөлхтнийг 
завхралаас чөлөөлж, Сатаны урхинаас мултлах үнэнээр баялаг, 
Бүтээгчээс бүтээгдсэн хүмүүст өгсөн чин сэтгэлийн сургаал, сануулга, 
зоригжуулалт болон тайтгарлаар баялаг байдаг. Тэр нь бүхий л эерэг 
зүйлийг ойлгоход хүмүүсийг удирдан гэгээрүүлдэг гэрэлт цамхаг, зөв 
шударга, сайн бүхнийг амьдран харуулж, эзэмшихэд хүнийг хүргэдэг 
баталгаа, хүмүүс, үйл явдлууд болон эд зүйлсийг бүгдийг нь хэмждэг 
хэмжүүр, мөн түүнчлэн хүмүүсийг аврал болон гэрлийн зам руу 
хөтөлдөг жолоодлогын тэмдэг юм.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

Амийг эрэлхийлэхдээ хоёр зүйлд анхаарах ёстой: нэгдүгээрт, 
Бурханы үгэн дотроос үнэнийг ойлгох; хоёрдугаарт, Бурханы үгэн 
дотроос өөрийгөө ойлгох. Энэ хоёр нь хамгийн үндсэн зүйл юм. 
Бурханы үгийн гадна ямар ч амь, ямар ч үнэн байдаггүй. Хэрэв 
чи Бурханы үгэн дотроос үнэнийг эрж хайдаггүй бол хаанаас эрж 

хайж чадах юм бэ? Дэлхий ертөнцийн хаана үнэн байна вэ? Дэлхий 
ертөнцийн бүх ном диавол Сатаны онолуудыг эмхэтгэсэн байдаг, тийм 
биз дээ? Тэдгээр нь өчүүхэн төдий ч үнэнийг агуулдаггүй! Бурханы 
үгээс үнэнийг ойлгохын хамгийн чухал хэсгүүд бол үгэн дотроос нь 
Бурханыг ойлгох, Бурханы үгэн дотроос хүний амьдралыг ойлгох, 
Түүний үгэн дотроос үнэний бүх талыг ойлгох, тухайлбал, Бурханы 
үгэн дотроос өөрийгөө үнэхээр ойлгох, хүний оршин тогтнолын утга 
учрыг олж илрүүлэх явдал билээ. Бүх үнэн Бурханы үгэн дотор байдаг. 
Бурханы үгээр дамжихгүй бол чи үнэнд орж чадахгүй. Чиний хүрэх 
ёстой гол үр дүн бол Бурханы үгийн талаар ойлголт, мэдлэгтэй болох 
явдал юм. Бурханы үгийн талаар бодитой ойлголттой байснаар чи 
үнэнийг ойлгож чадна. Энэ бол хамгийн үндсэн зүйл юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Хэрэв чи Бурханы үгээс, Бурханы айлдварын ар дахь хүсэл, санаа 
зорилгыг ойлгодоггүй, Түүний үгийн хүрэхээр зорьдог зорилго, үр 
дүнг ойлгодоггүй, Түүний үг хүнд юуг бүтээж, юуг төгс болгохоор 
эрж хайдгийг ойлгодоггүй, эдгээр зүйлийг ойлгодоггүй бол үнэнийг 
хараахан ухаардаггүйг чинь энэ нь нотолдог. Яагаад Бурхан хэлдэг 
зүйлээ хэлдэг вэ? Яагаад Тэр тийм өнгөөр ярьдаг вэ? Яагаад Түүний 
айлддаг үг бүр тийм үнэн сэтгэлийн, чин үнэнч байдаг вэ? Яагаад 
Тэр тодорхой үгсийг ашиглахаар сонгодог вэ? Чи мэдэх үү? Хэрэв чи 
итгэлтэй хэлж чадахгүй бол Бурханы хүсэл, Түүний санаа зорилгыг 
ойлгодоггүй, Түүний үгийн цаад утгыг ойлгодоггүй гэсэн үг юм. Чи 
үүнийг ухаардаггүй бол яаж үнэнийг олж авч чадах юм бэ? Үнэнийг 
олж авна гэдэг нь хэлдэг үг бүрээр нь дамжуулан Бурханы утгыг 
ойлгоно гэсэн үг; Бурханы үгийг ойлгомогцоо хэрэгжүүлж чадна, 
Бурханы үгийг амьдран харуулж, өөрийн бодит байдал болгож чадна 
гэсэн үг юм. Бурханы үгийг нэгд нэггүй ойлгосон үедээ л чи үнэнийг 
үнэхээр ухан ойлгож чадна.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Бурханы үгийг бодитоор ойлгож авна гэдэг энгийн хэрэг биш 
юм. “Би Бурханы үгийн үгчилсэн утгыг тайлбарлаж чадна, миний 
тайлбарыг хүн бүр сайн байна гэцгээн, намайг сайшаадаг тул би 
Бурханы үгийг ойлгодог гэсэн үг” гэж бүү бод. Энэ нь Бурханы үгийг 
ойлгохтой адилгүй. Хэрэв чи Бурханы айлдварууд дотроос гэрэл олж 
авч, Түүний үгийн жинхэнэ утга учрыг мэдэрсэн бол; Бурханы үгийн 
ар дахь санаа зорилго болон тэдгээр нь эцэстээ ямар үр нөлөөнд 
хүрэхийг илэрхийлж чаддаг бол, энэ бүх зүйлийг тодорхой ойлгомогц 
чинь Бурханы үгийн талаар тодорхой түвшний ойлголттой гэж 
тооцож болно. Тиймээс Бурханы үгийг ойлгоно гэдэг тийм ч энгийн 
хэрэг биш. Чи Бурханы үгийн үгчилсэн утгыг уран яруу тайлбарлаж 
чаддаг байлаа гээд үүнийг ойлгодог гэсэн үг биш юм. Үгчилсэн утгыг 
нь хэчнээн их тайлбарлаж чаддаг ч бай, чиний тайлбар мөн л хүний 
төсөөлөл, сэтгэлгээнд суурилдаг. Энэ нь ямар ч хэрэггүй! Бурханы 
үгийг чи хэрхэн ойлгож болох вэ? Гол түлхүүр нь тэдгээрийн дотроос 
үнэнийг эрж хайх явдал юм; тийм маягаар л чи Бурхан юу хэлдгийг 
үнэхээр ойлгож чадна. Бурхан үг хэлэх болгондоо зүгээр л ерөнхийд 
нь ярьдаггүй нь мэдээж. Түүний айлддаг өгүүлбэр бүр нь Бурханы 
үгэнд цаашдаа гарцаагүй илчлэгдэх дэлгэрэнгүй агуулгыг агуулдаг 
бөгөөд тэдгээрийг өөрөөр илэрхийлж болно. Үнэнийг илэрхийлдэг 
Бурханы арга замыг хүн ухан ойлгож чадахгүй. Бурханы айлдварууд 
маш гүн гүнзгий бөгөөд хүний сэтгэлгээгээр ухан ойлгож болохгүй. 
Хүмүүс хичээл чармайлт гаргаж байгаа цагт үнэний тал бүрийн бүхий 
л утга учрыг олж илрүүлж чадна; хэрвээ чи ингэвэл, тэдгээрийг туулах 
зуур чинь Ариун Сүнс чамайг гэгээрүүлэхийнхээ хэрээр үлдсэн 
нарийн ширийнийг бүрэн дүүргэж, улмаар энэ бодит байдлын талаарх 
ойлголтыг чамд өгнө. Нэг хэсэг нь Бурханы үгийг ойлгож, тэдгээрийг 
уншсанаар тодорхой агуулгыг нь эрж хайх явдал юм. Өөр нэг хэсэг 
нь Бурханы үгийг туулснаар дамжуулан далд утгыг нь ойлгож, Ариун 
Сүнснээс гэгээрэл олж авах явдал билээ. Үндсэндээ энэ хоёр арга 
замаар Бурханы үгийн талаарх жинхэнэ ойлголтод хүрдэг. Хэрвээ чи 
Түүний үгийг үгчлэн тайлбарлаж, эсвэл өөрийн бодол, төсөөллөөр 
тайлбарлах юм бол хэчнээн уран цэцнээр тайлбарлаж чаддаг байлаа 
ч гэсэн Бурханы үгийн талаарх ойлголт чинь бодитой бус байдаг. Чи 

Бурханы үгийн утга учрыг хам сэдвээс нь салган, буруугаар тайлбарлаж 
ч магадгүй бөгөөд ингэвэл бүр ч ярвигтай. Тиймээс Бурханы үгийг 
мэдсэнээр дамжуулан Ариун Сүнсний гэгээрлийг хүлээн авснаар 
үнэнийг үндсэндээ олж авдаг. Түүний үгийн үгчилсэн утгыг ойлгох 
юм уу тайлбарлаж чаддаг байх нь үнэнийг олж авсанд тооцогддоггүй. 
Хэрвээ чи Түүний үгийн үгчилсэн утгыг л тайлбарлах хэрэгтэй байсан 
бол Ариун Сүнсний гэгээрэл ямар хэрэгтэй юм бэ? Тэр тохиолдолд 
чамд тодорхой түвшний боловсрол л хэрэгтэй байх байсан бөгөөд 
боловсролгүй хүмүүст нэлээд бэрхшээлтэй байх байв. Бурханы ажил 
бол хүний уураг тархиар ойлгож болох зүйл биш юм. Бурханы үгийн 
талаарх жинхэнэ ойлголт нь үндсэндээ Ариун Сүнснээс гэгээрэл олж 
авахаас шалтгаалдаг; энэ нь үнэнийг олж авах үйл явц билээ.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Бурханы үг хүмүүст гэрэлт цамхаг болдог гэж яагаад хэлдэг вэ? 
Яагаад гэвэл, тэдгээрийг дэмий хоосон ярьдаггүй; тэдгээр нь ямар 
нэг онол, эсвэл сүржин үг биш, ямар нэг маргаан ч биш. Тэдгээрийг 
чи биелүүлэх, хэрэгжүүлэх учиртай тул байдаг юм. Чи асуудалтай 
тулгараад юу хийхээ мэдэхгүй, хэрэгжүүлэх зам байхгүй үед Бурханы 
үг ямар шаардлага тавьдаг талаар боддог. Түүний үгийг эргэцүүлэн 
бодсоны дараа чи урагшлах зам олж, тэдгээрийн утгыг ойлгодог. 
Тэгээд чи Түүний хүслийн дагуу хэрэгжүүлж чадна. Ийм маягаар 
хэрэгжүүлснээр чи бататгаж, энэ нь чамд сүнслэг амар амгалан, баяр 
баясгалан авчирдаг болохыг олж мэднэ; энэ нь бас бусдыг сургаж 
байгаа хэрэг юм. Бурханы үгийг хэрэгжүүлэх явцдаа чи тодорхой 
хэмжээний гэгээрлээс гадна туршлага, мэдлэг олж авдаг; чи зарим 
зүйлийг сэхээрдэг. Бурхан эдгээр үгийг хэлж, аливаа зүйлийг хүмүүсээр 
ямар нэгэн байдлаар хийлгэснээрээ юу хэлэх гэснийг нь ухаардаг. Чи 
хэрэгжүүлэлтийн зохих зарчмыг олж тогтоох ба Бурхан эдгээр үгийг 
айлдсан эх үүсвэр, ач холбогдлыг мэдэж авна. Энэ л үнэнийг ойлгож 
байгаа хэрэг юм. Чи үнэнийг ойлгомогц будилахаа, эсвэл оролцоход 
хэцүү санагддагаа болино; чи хэрэгжүүлэлтийн замтай болно. Бурханы 
үгийг хэрэгжүүлэх замтай болно гэж юу гэсэн үг вэ? Энэ нь чи 

хэрэгжүүлэлтийн цаад зарчмыг ухаж ойлгоно гэсэн үг юм; Бурхан 
ямар байдлыг хэлээд байгааг чи ойлгож, хэрхэн хэрэгжүүлэх ёстойгоо 
мэддэг болно. Бурханы үг чамд энгийн харагдаж болох ч, үнэндээ 
тэдгээр нь чамайг хэрхэн амьдрах ёстой, асуудалтай тулгарах үедээ юу 
хийх ёстой, чамд таарч болох аливаа бэрхшээлийг хэрхэн шийдвэрлэх 
ёстойг чамд хэлж өгдөг. Тэдгээр нь үнэн билээ. Тэдгээр нь чиний зам 
болж, аливаа асуудалд мэргэн ухаанаар, зарчимтай хандах боломж 
олгож, хэрэгжүүлэлтийн замтай болгож чадна. Хэрвээ чамд үүргээ 
гүйцэтгэхдээ, эсвэл өөр бусад хэрэг дээр дагах зам байдаг бол, аливаа 
зүйлийг зохицуулах зарчим байдаг бол, Бурханы үгийг мэддэг бол энэ 
нь үнэнийг, Бурханы үгийг ойлгодог гэдгийг чинь харуулж байна.

Эцсийн өдрүүдийн Христийн ярианы тэмдэглэл номын
“Хүн төрхтэй байхын тулд үүргээ бүхий л зүрх, санаа,

сэтгэлээрээ зохистой биелүүлэх шаардлагатай”-аас эш татав

Та нар Бурханы үгийн хуулийг мэддэг болсон уу? Зарим хүн: 
“Бурханы айлдвар болгон олон төрлийн агуулгатай, хэсэг, өгүүлбэр бүр 
нь өөр өөр утгатай болохоор санахад хэцүү, ойлгоход бэрх байдаг. Нэг 
догол мөрийн ерөнхий санааг нэгтгэн дүгнэх ч боломжгүй байдаг” гэж 
хэлдэг Хэв чанар муутай хүмүүст Бурханы үг бол хүрэхийн аргагүй. 
Энэ бол тууж, үргэлжилсэн үгийн зохиол юм уу, уран зохиолын бүтээл 
ч биш. Энэ бол үнэн; энэ бол хүнд амь өгдөг үг. Энэ бол зүгээр нэг оюун 
санаандаа тунгаан бодоод ойлгож болдог зүйл биш, бас багахан хүчин 
чармайлт нэмж гаргаад л хуулийг нь нэгтгэн дүгнэчхэж болохгүй. 
Тиймээс хүмүүс ямар талыг нь жаахан ойлгож, дүрмийнх нь талаар 
бага зэрэг ойлголттой болсон нь хамаагүй, энэ нь өрөөсгөл, өнгөцхөн, 
далайд ганцхан дусал болохоор л ойлголт байж болох бөгөөд Бурханы 
анх зорьсон санаанд үндсэндээ хүрэх боломжгүй юм. Бурханы үгийн 
ямар ч нийтлэл үнэний хэд хэдэн талыг агуулна. Жишээ нь, Бурханы 
бие махбодтой болсон нууцын тухай ярьж буй өгүүлэлд бие махбодтой 
болохын ач холбогдол нь бие махбодтой болсноор хийх ажлын хамт 
багтана. Мөн энэ нь хүмүүс Бурханд хэрхэн итгэх ёстойг агуулах 
бөгөөд бас хүмүүс Бурханыг хэрхэн ойлгож, хайрлах ёстойг агуулж 
байж болзошгүй; үүнд үнэний олон тал багтана. Чиний төсөөлдгөөр 

бие махбодтой болохын ач холбогдол хэдхэн талыг л агуулсан ба хэдэн 
өгүүлбэрээр нэгтгэн дүгнэж болдог юм бол хүн дээр хийдэг Бурханы 
ажил ямар үр дүнд хүрч чадах билээ? Бурханыг ойлгодог болгохын 
тулд бие махбодтой болохын ач холбогдлыг хүмүүст ойлгуулдаг. 
Хүн Бурханыг ойлгосныхоо дараа аяндаа Бурханыг хүндэтгэдэг зүрх 
сэтгэлтэй болдог бөгөөд одоо хүний хэрэгжүүлэлт үүнд хамаардаг. 
Тиймээс Бурханы үгийн ямар ч тал, үнэний ямар ч тал чиний 
төсөөлдөг шиг энгийн биш. Хэрвээ чи Бурханы үг хийгээд бурханлаг 
хэлийг энгийн гэж үздэг, ямар ч асуултад Бурханы үгийн догол мөрөөр 
хариулж болно гэж боддог бол тэр чинь үнэн биш. Өгүүлэл бүр 
Бурханы үгийг хэлэх олон өнцгийг агуулдаг бөгөөд хүмүүс Түүний 
үгийг тоймлох, эсвэл базаж дүгнэх ямар ч аргагүй. Та нар Түүний 
үгийг базаж дүгнэснийхээ дараа үгийн нэг хэсэг ямар нэг асуултад 
хариулчихсан гэж боддог, гэвч энэхүү хэсэг нь бас өөр асуултуудтай 
холбоотой байдаг. Үнэний бүх тал олон зүйлийг агуулдаг. Үнэн бол 
амь, үнэн хүнд баяр хөөр авчирч чадна, хэдэн удаа амьдраад, хэдэн 
зуун жил болоод ч үүнийг бүрэн туулж чадахгүй гэж яагаад хэлдэг 
вэ? Чи үнэний зарим талыг, эсвэл Бурханы үгийн зарим хэсгийг базаж 
дүгнэлээ гэж бодъё, тэгвэл чиний базаж дүгнэсэн тэр хэсэг томьёо, 
дүрэм журам, хоосон сургаал болчих ба үнэн биш байдаг. Яагаад 
тэр вэ? Яагаад гэвэл, чи хүмүүсийг төөрөгдүүлж, хоосон сургаал руу 
авчирч, тэднийг өөрийн хоосон сургаалын дагуу бодож, төсөөлж, 
асуултуудыг авч үздэг, мөн тэр хэсгийг тэгж уншдаг болгосон. Тэгээд 
тэд үүнийг байн байн уншиж, зөвхөн нэг асуулт харж, өөр бусад ямар 
ч талыг нь харахгүй. Эцэстээ үнэнийг, Бурханы үгийг туулж чадахгүй, 
өөрсдийгөө хоосон сургаалаар л зэвсэглэж, хоосон сургаал л ярилцаж 
чаддаг атлаа Бурханы талаар ойлголт байхгүй газарт тэднийг аваачих 
буй заа. Тэдний ярьж чадах зүйл нь таатай сонсогддог, зөв хоосон 
сургаал л байх боловч тэдэнд бодит байдал байхгүй, алхах замгүй 
болох буй заа. Ийм маягаар удирдах нь үнэхээр айхтар хор хөнөөл 
болдог.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Хүн болгон үнэнийг туулдаг боловч дор бүрнээ өөр өөр нөхцөл 
байдалд туулдаг бөгөөд хүн болгон өөр өөр зүйл олж авдаг. Гэсэн 
хэдий ч тэд мэдлэгээ нийлүүлээд ч ганцхан үнэнийг бүрэн дүүрэн 
ойлгомжтой илэрхийлэх чадваргүй л байдаг. Үнэн ийм л гүн гүнзгий 
байдаг! Олж авсан зүйлс, мэдлэг чинь үнэнийг орлож чадахгүй гэж 
яагаад хэлдэг вэ? Чи мэдлэгээ хүмүүстэй нөхөрлөдөг бөгөөд тэд 
үүнийг хоёр гуравхан өдөр л эргэцүүлснийхээ дараа бүрэн дүүрэн 
туулдаг. Гэтэл хүмүүс нэг насны амьдралаа зарцуулаад ч үнэнийг бас 
л бүрэн туулдаггүй; хүн нэг бүрийн туулсан зүйлийг нийлүүлээд ч 
үнэнийг бас л бүрэн дүүрэн туулахгүй. Тиймээс үнэн бол ер бусын гүн 
гүнзгий гэдэг нь харагдана. Үнэнийг үгээр бүрэн дүүрэн илэрхийлэх 
боломжгүй. Хүний хэлэнд үнэн гэдэг бол хүн төрөлхтний жинхэнэ 
мөн чанар билээ. Хүн үнэнийг хэзээ ч бүрэн дүүрэн туулж чадахгүй. 
Хүн үнэнээр амьдрах ёстой. Нэг үнэн бүх хүн төрөлхтний оршин 
тогтнолыг хэдэн мянган жилийн турш хангаж чадна.

Үнэн бол Бурханы Өөрийн амь юм; энэ нь Түүний зан чанар, 
Түүний мөн чанар, Түүний доторх бүхнийг төлөөлдөг. Хэрвээ чи, 
бага зэрэг туршлагатай байна гэдэг нь үнэнийг эзэмшинэ гэсэн үг 
гэж хэлдэг бол Бурханы зан чанарыг төлөөлж чадах уу? Чи үнэний 
тодорхой тал юм уу хэсгийн талаар жаахан туршлага, эсвэл гэрэлтэй 
байж болох боловч үүгээрээ бусдыг үүрд хангаж чадахгүй, иймээс 
олж авсан энэ гэрэл чинь үнэн биш; энэ ердөө хүмүүсийн хүрч чадах 
тодорхой түвшин юм. Энэ нь зүгээр л хүнд байх ёстой зүй зохистой 
туршлага, зүй зохистой ойлголт: үнэний талаарх бодитой туршлага 
болон мэдлэг юм. Туршлагад үндэслэсэн энэхүү гэрэл, гэгээрэл болон 
ойлголт нь хэзээ ч үнэнийг орлож чадахгүй; бүх хүн энэ үнэнийг бүрэн 
туулаад, туршлагаар олсон энэ ойлголтоо бүгдийг нь нийлүүлсэн 
ч гэсэн тэр ганц үнэний орыг эзэлж бас л чадахгүй. Урьд нь хэлж 
байсанчлан, “Үүнийг Би хүний ертөнцийн зарчмаар нэгтгэн дүгнэе: 
Хүмүүсийн дунд Намайг хайрладаг хэн ч үгүй.” Энэ бол үнэний үг; 
амьдралын жинхэнэ мөн чанар юм. Энэ нь хамгийн гүн гүнзгий зүйл; 
Бурханы Өөрийн илэрхийлэл юм. Чи үүнийг туулсаар байж болох 
бөгөөд гурван жилийн турш туулах юм бол өнгөц ойлголттой болно; 
долоо юм уу найман жил туулах юм бол бүр ч их ойлголт олж авах ч 

ойлголт чинь үнэний тэр нэг үгийг орлож хэзээ ч чадахгүй. Өөр хүн 
үүнийг хоёр жилийн турш туулсныхаа дараа жаахан ойлголттой болж 
магадгүй бөгөөд арван жил туулаад арай илүү гүн гүнзгий ойлголттой 
болж, насан туршдаа туулсныхаа дараа улам илүү ойлголттой болж 
магад—гэхдээ та хоёр олж авсан ойлголтоо нэгтгэсэн ч гэсэн—хэчнээн 
их ойлголт, хэдий их туршлага, хэр их ухаарал, хэдий их гэрэл, хэчнээн 
их үлгэр жишээтэй боллоо ч гэсэн—энэ бүхэн чинь үнэний тэр нэг 
үгийг орлож бас л чадахгүй. Өөрөөр хэлбэл, хүний амь үргэлж хүний 
л амь байх бөгөөд ойлголт чинь үнэнтэй, Бурханы санаа зорилготой, 
Бурханы шаардлагатай хэчнээн их нийцэж байх нь хамаагүй, үнэнийг 
орлож хэзээ ч чадахгүй гэж хэлж байна. Хүмүүс үнэнийг олж авсан 
гэж хэлэх нь тэдэнд зарим нэг бодит байдал байдаг, үнэний талаарх 
бага зэрэг ойлголт байдаг, Бурханы үгийн зарим бодит оролт байдаг, 
Бурханы үгийн талаарх зарим бодит туршлага байдаг, мөн тэд Бурханд 
итгэх итгэлдээ зөв зам дээр байдаг гэсэн утгатай. Бурханы цорын 
ганц үг л хүн насан туршдаа туулахад хангалттай байдаг; хүмүүс 
хэдэн насныхаа амьдралаар, эсвэл хэдэн мянган жилийн турш туулсан 
ч гэсэн ганц үнэнийг бүхэлд нь, нэгд нэггүй туулж мөн л чадахгүй. 
Хэрэв хүмүүс хэдхэн өнгөц үгс ойлгох төдий болсон атлаа үнэнийг 
олж авсан гэцгээж байвал энэ нь тэр чигээрээ, туйлын утгагүй үг 
болох бус уу?

Эцсийн өдрүүдийн Христийн ярианы тэмдэглэл номын
“Үнэн яг юу болохыг чи мэдэх үү?”-ээс эш татав

Бурханы ажил болон үг нь та нарын зан чанарт өөрчлөлт авчрахын 
төлөө юм; Түүний зорилго нь Өөрийн ажил болон үгийг та нарт 
ойлгуулж, мэдүүлэх төдий биш. Ингэх нь хангалтгүй юм. Бурханы 
үгийн ихэнх нь хүний хэлээр бичигдсэн бөгөөд Тэр тун ойлгомжтой 
ярьдаг болохоор ухаарч ойлгох чадвартай хүн чамд үүнийг ойлгох 
нь хэцүү байх учиргүй. Жишээ нь, Бурхан чамайг юуг ойлгож, 
хэрэгжүүлээсэй гэж хүсэж байгааг чи олж мэдэх бүрэн чадамжтай; 
энэ бол ухаарч ойлгох чадвартай хэвийн хүний хийж чадах ёстой зүйл. 
Ялангуяа одоогийн үе шатанд Бурханы хэлж байгаа үгс маш тодорхой, 
ил тод бөгөөд хүмүүсийн бодож үзээгүй олон зүйлээс гадна хүний бүх 

төрлийн байдлыг Бурхан онцолж байдаг. Түүний үг бүхнийг хамардаг 
бөгөөд тэргэл сарны гэрэл шиг тод байдаг. Тиймээс хүмүүс одоо олон 
асуудлыг ойлгодог боловч тэдэнд одоо ч дутагдсаар байгаа зүйл бол 
Түүний үгийг хэрэгжүүлэх явдал юм. Хүмүүс зүгээр л бэлэн өгсөн 
зүйлийг ойлгож авах гэж хүлээх бус, үнэний бүх талыг нарийвчлан 
туулж, илүү нарийн судалж, эрж хайх ёстой; эс бөгөөс тэд шимэгчээс 
нэг их дээрдэхгүй. Тэд Бурханы үгийг мэддэг боловч хэрэгжүүлдэггүй. 
Ийм хүн үнэнийг хайрладаггүй бөгөөд эцсийн дүнд таягдан хаягдах 
болно. 90-ээд оны Петр шиг байна гэдэг нь та нарын хүн нэг бүр 
Бурханы үгийг хэрэгжүүлж, өөрсдийн туршлагад жинхэнэ оролттой 
байж, Бурхантай хамтран ажиллахдаа улам илүү, бүр их гэгээрлийг 
олж авах ёстой бөгөөд энэ нь аминд чинь байнга нэмэгдэх дэмжлэг 
болно гэсэн үг юм. Бурханы маш олон үгийг уншсан ч та нар бичвэрийн 
утгыг нь л ойлгодог бөгөөд бодит туршлагаар олж авсан Бурханы 
үгийн талаарх шууд мэдлэг чинь хангалтгүй байвал Бурханы үгийг 
чи мэдэж авахгүй. Чиний хувьд, Бурханы үг амь биш, ердөө л амьгүй 
үсэг юм. Хэрэв чи зөвхөн амьгүй үсэг дагаж амьдарвал Бурханы үгийн 
мөн чанарыг ухаарч чадахгүй, Түүний хүслийг ч ойлгохгүй. Бодит 
туршлагаараа Бурханы үгийг туулсан үед л Түүний үгийн сүнслэг утга 
чамд илчлэгдэх бөгөөд зөвхөн туршлагаараа чи олон үнэний сүнслэг 
утгыг ухаарч, Бурханы үгийн нууцыг тайлж чадна. Хэрэв чи үүнийг 
хэрэгжүүлдэггүй бол Түүний үг хэдий тодорхой байсан ч чиний ухаарч 
авсан ганц зүйл нь хоосон үсэг, сургаал байх бөгөөд энэ нь чиний хувьд 
шашны дүрэм болсон байдаг. Энэ нь фарисайчуудын хийсэн зүйл бус 
уу? Хэрэв та нар Бурханы үгийг хэрэгжүүлж, туулах аваас энэ нь та 
нарын хувьд бодит зүйл болно; хэрэв та нар үүнийг хэрэгжүүлэхээр 
эрж хайхгүй бол Бурханы үг та нарын хувьд гуравдагч тэнгэрийн 
домгоос бараг ялгаагүй болно. Үнэндээ Бурханд итгэх үйл явц бол 
та нар Түүний үгийг туулж, Түүгээр авхуулах үйл явц бөгөөд үүнийг 
илүү тодорхой байдлаар хэлбэл Бурханд итгэх гэдэг нь Түүний үгийн 
талаар мэдлэг болон ойлголттой байж, Түүний үгийг туулж, амьдран 
харуулах явдал юм; энэ бол Бурханд итгэх итгэлийн чинь цаадах бодит 
байдал. Хэрэв Бурханд итгэхдээ Бурханы үгийг дотроосоо мэдэрч 
хэрэгжүүлэхээр эрж хайлгүй зөвхөн мөнх амь горьддог бол та нар 

мунхаг байна. Энэ нь найрт очсоноо өөрөө огт амсаж үзэлгүйгээр 
хоолыг нь зөвхөн хараад, амттай зүйлсийг нь цээжилж авахтай адил 
юм. Ийм хүн тэнэг биш гэж үү?

Хүн эзэмших ёстой үнэнээ Бурханы үгээс олдог бөгөөд энэ бол 
хүн төрөлхтөнд хамгийн ашиг тустай, хэрэгтэй үнэн юм. Энэ бол та 
нарын бие махбодод хэрэгтэй ханд, тэжээл бөгөөд хэвийн хүн чанараа 
сэргээхэд нь хүнд тусалдаг зүйл, хүний зэвсэглэх ёстой үнэн юм. 
Бурханы үгийг хэдий чинээ их хэрэгжүүлнэ, та нарын амь төдий чинээ 
хурдан цэцэглэж, үнэн төдий чинээ тодорхой болно. Биеийн хэмжээ 
чинь өсөх тусам та бүхэн сүнслэг ертөнцийн зүйлсийг илүү тодорхой 
харж, Сатаныг ялан дийлэх илүү их тэнхээтэй болно. Бурханы үгийг 
хэрэгжүүлснээр ойлгохгүй байсан олон үнэн чинь та нарт тодорхой 
болно. Ихэнх хүмүүс Бурханы үгийн бичвэрийг ойлгох төдийдөө 
сэтгэл ханадаг бөгөөд туршлагаа гүнзгийрүүлэн хэрэгжүүлэхийн 
оронд, өөрсдийгөө хоосон сургаалаар зэвсэглэхэд анхаардаг; гэвч энэ 
нь фарисайчуудын зам бус уу? Ийм байхад “Бурханы үг бол амь юм” 
гэсэн хэллэг тэдний хувьд яаж жинхэнэ байж чадах юм бэ? Бурханы 
үгийг унших төдийхнөөр бус гагцхүү түүнийг хэрэгжүүлсэн үед л 
хүний амь өснө. Хэрэв Бурханы үгийг ойлгох нь амь болон биеийн 
хэмжээтэй болоход хэрэгтэй бүхэн юм гэж чи итгэж байвал ойлголт 
чинь ташаа байна. Үнэнийг хэрэгжүүлсэн цагт Бурханы үгийг үнэхээр 
ойлгох бөгөөд “үнэнийг хэрэгжүүлснээр л үүнийг ойлгож чадна” 
гэдгийг чи ойлгож авах ёстой. Өнөөдөр Бурханы үгийг уншсаныхаа 
дараа чи Бурханы үгийг мэдлээ гэж л хэлж болно, харин ойлгочихлоо 
гэж хэлж болохгүй. Үнэнийг хэрэгжүүлэх цорын ганц зам бол эхлээд 
үүнийг ойлгох явдал гэж зарим хүн хэлдэг ч энэ нь ердөө зарим 
талаараа зөв бөгөөд бүхэлдээ үнэн зөв биш гэдэг нь лавтай юм. Үнэний 
талаар мэдлэгтэй болохоосоо өмнө чи тэр үнэнийг туулаагүй байдаг. 
Номлолоос сонсдог зүйлээ ойлгодог гэж чамд санагдах нь үнэндээ 
ойлгож байгаа хэрэг биш. Зүгээр л үнэний үг үсгийг эзэмшсэн төдий 
бөгөөд энэ нь үнэний жинхэнэ утгыг ойлгохтой адилгүй. Үнэний 
талаар зөвхөн өнгөц мэдлэгтэй байгаа чинь үнэндээ ойлгодог, эсвэл 
энэ талаар мэдлэгтэй гэсэн үг биш; үнэний жинхэнэ утга нь үнэнийг 
туулснаар гарч ирдэг. Тиймээс зөвхөн үнэнийг туулах үедээ чи 

үүнийг ойлгож чадна, тэр цагт л чи далд хэсгүүдийг нь ухаарч чадна. 
Туршлагаа гүнзгийрүүлэх нь үнэний далд утгыг ухаарах, мөн чанарыг 
нь ойлгох цорын ганц зам юм.

Үг нь махбодоор илэрсэн номын “Та нар
үнэнийг ойлгомогцоо хэрэгжүүлэх ёстой”-оос эш татав

6. Бурхантай ярилцах зарчмууд
(1) Бурханы үгээр Бурханд залбир, үнэнийг эрж хай, Түүний 

хүслийг ухаарахаар оролд, мөн Ариун Сүнсний гэгээрлийг олж авч 
чаддаг бай. Энэ бол Бурхантай ярилцах жинхэнэ яриа юм;

(2) Бурханы үгийг хэрэгжүүлж, туулахдаа хүн тэдгээрийг залбиран-
уншиж сурч, үнэнийг эрж хайх ёстой. Ийм маягаар залбирснаар Ариун 
Сүнсний гэгээрэл, гэрэлтүүлэлтийг хялбархан олж авна;

(3) Бурханы бүх үг бол үнэн юм. Бурханы үгээр Бурханд байнга 
залбирснаар л хүн Түүний хүсэл болон хэрэгжүүлэлтийн замыг 
ойлгож чадна;

(4) Шалгалт, цэвэршүүлэлтийн дунд Бурханд залбирч, хүслийг 
нь ухаарч, Түүнтэй жинхэнээсээ ярилцдаг болсноор л хүн Бурхантай 
харилцахдаа Бурханыг хялбархан мэдэж, дуулгавартай дагаж чадна.

Холбогдох Бурханы үг:

Хүмүүс Бурхантай харилцаа тогтоож хэрхэн чаддаг вэ? Ингэхийн 
тулд юунд түшиглэх хэрэгтэй вэ? Тэд Бурханаас гуйж, Бурханд 
залбирч, зүрх сэтгэлдээ Бурхантай хэлэлцэх явдалд түшиглэх ёстой. 
Энэ мэт харилцаатай байгаа цагт хүмүүс үргэлж Бурханы өмнө 
амьдардаг бөгөөд тийм хүмүүс их амар тайван байдаг. Зарим хүн 
бүх цагаа гаднах үйл хэрэгт зориулж, гаднах даалгавар хийгээд 
завгүй байдаг. Сүнслэг амьдралгүй нэг хоёр өдөр өнгөрсөн ч тэд юу 
ч мэдэрдэггүй; гурав юм уу, таван өдөр, эсвэл нэг хоёр сар өнгөрсөн 
ч бас л юу ч мэдэрдэггүй; тэд залбираагүй, гуйлт, сүнслэг ярилцлага 
хийгээгүй л байдаг. Ямар нэг зүйл тохиолдоход чи Бурханаас надад 
туслаач, залж чиглүүлээч, хангамж өгөөч, гэгээрүүлээч, Өөрийн тань 
хүслийг ойлгож, үнэний дагуу юу хийхээ мэдэж авах боломж олгооч 

хэмээн асуухыг гуйлт гэнэ. Залбирлын хамрах хүрээ нь илүү өргөн: 
Заримдаа чи сэтгэл доторх үгээ хэлж, өөрийн бэрхшээл, сөрөг тал, сул 
дорой байдлынхаа талаар Бурхантай ярилцдаг; мөн тэрслүү байдалтай 
байхдаа ч Бурханд залбирч, эсвэл өөрт чинь тодорхой байгаа эсэхээс 
үл хамааран өдөр тутам тохиолддог зүйлийнхээ тухай Түүнд ярьдаг. 
Энэ бол залбирал. Залбирлын хамрах хүрээ нь үндсэндээ Бурхантай 
ярилцаж, сэтгэлээ нээх явдал юм. Заримдаа тогтсон цагт залбирдаг, 
заримдаа үгүй; чи хэзээ ч, хаана ч хамаагүй залбирч болно. Сүнслэг 
ярилцлага бол хэт албаны бус. Заримдаа чамд асуудал гарсан байдаг 
бол заримдаа үгүй. Заримдаа үг ашигладаг, заримдаа үгүй. Асуудал 
гарсан үед чи энэ талаараа Бурхантай ярилцаж, залбирдаг; асуудалгүй 
үедээ Бурхан хүмүүсийг хэрхэн хайрлаж, тэдэнд анхаарал тавьж, 
тэднийг хэрхэн зэмлэдэг тухай боддог. Чи Бурхантай хүссэн цаг, 
хүссэн газраа ярилцах боломжтой. Сүнслэг ярилцлага гэдэг нь энэ 
юм. Заримдаа чи хийх юмаа хийж байтал сэтгэлийг чинь тавгүйтүүлэх 
зүйл бодогдвол сөхөрч суугаад нүдээ аних шаардлагагүй. Зүгээр л 
зүрх сэтгэлдээ: “Өө Бурхан минь, үүн дээр намайг залж чиглүүлээч. Би 
сул дорой тул үүнийг давж чадахгүй нь” гэж Бурханд хэлэх хэрэгтэй. 
Сэтгэл чинь хөдлөнө; цөөн хэдэн энгийн үг хэлэхэд л Бурхан мэддэг. 
Заримдаа чи гэрээ санаад “Өө Бурхан минь! Би гэрээ үнэхээр санаж 
байна…” гэдэг. Яг хэнийг санаж байгаагаа бол хэлдэггүй. Зүгээр л 
сэтгэлээр унаад энэ тухайгаа Бурханд хэлдэг. Бурханд залбирч, зүрх 
сэтгэлдээ юу байгааг хэлснээр л асуудал шийдэгдэж болдог. Бусадтай 
ярилцаад асуудлыг шийдэж чадах уу? Үнэнийг ойлгодог хүнтэй 
таарвал зүгээр л дээ, гэвч хэрвээ үнэнийг ойлгодоггүй—сөрөг, сул 
дорой хүнтэй таарвал чи нөлөөлж мэднэ. Хэрвээ Бурхантай ярилцвал 
Тэр чамайг тайтгаруулж, хөдөлгөнө. Бурханы үгийг Бурханы өмнө 
чимээгүйхэн уншиж чаддаг бол чи үнэнийг ойлгож, асуудлыг шийдэж 
чадна. Бурханы үг чамд гарах гарц олж, энэ бяцхан саад тотгорыг давж 
гарах боломж олгоно. Саад тотгор чамайг бүдрээхгүй, хазаарлахгүй, 
үүргийн гүйцэтгэлд чинь нөлөөлөх ч үгүй. Гэнэт сэтгэлээр жаахан 
унаж, дотроо зовних үе чамд гарна. Тэр үед Бурханд залбирахдаа 
бүү тээнэгэлз. Чи Бурханаас юу ч гуйдаггүй, хийж өгч, гэгээрүүлээч 
гэж хүсэх юу ч байхгүй байж болно—зүгээр л хэзээ ч, хаана ч байсан 

Бурхантай ярилцаж, сэтгэлээ нээ. Чи цаг ямагт юу мэдрэх ёстой вэ? 
“Бурхан үргэлж надтай хамт байдаг, Тэр намайг хэзээ ч орхиогүй 
гэдгийг би мэдэрч байна. Амарч байна уу, цуглаан дээр байна уу, 
эсвэл үүргээ гүйцэтгэж байна уу хамаагүй, хаана ч, юу ч хийж байсан 
миний гарыг Бурхан удирддаг, Тэр намайг хэзээ ч орхиогүй гэдгийг би 
зүрх сэтгэлдээ мэддэг”. Заримдаа өнгөрсөн хэдэн жилд өдөр бүрийг 
хэрхэн өнгөрүүлснээ эргэн санаад чи биеийн хэмжээгээ өссөнийг, 
Бурхан чамайг залж чиглүүлж байсныг, Бурханы хайр чамайг цаг 
ямагт хамгаалж ирснийг мэдэрдэг. Эдгээрийг бодоод зүрх сэтгэлдээ 
залбирч, Бурханд талархал өргөдөг: “Өө Бурхан минь, би Танд 
талархаж байна! Би үнэхээр сул дорой, эмзэг, гүн гүнзгий завхарсан. 
Та намайг ингэж залж чиглүүлээгүй бол би энэ хүртэл зөвхөн өөрийн 
хүчээр ирж чадахгүй байсан”. Энэ сүнслэг ярилцлага биш гэж үү? 
Хэрвээ хүмүүс Бурхантай ойр ойрхон ингэж ярилцдаг бол Бурханд 
хэлэх зүйл тэдэнд олон байх бус уу? Бурханд юу ч хэлэхгүйгээр тэд 
олон өдөр явдаггүй. Бурханд хэлэх зүйл чамд байхгүй үед Тэр чиний 
зүрх сэтгэлд байхгүй байдаг. Бурхан зүрх сэтгэлд чинь байдаг бөгөөд 
чи Бурханд итгэдэг бол сэтгэл доторх бүх зүйлээ, итгэлт анддаа ярих 
байсан зүйлээ ч гэсэн чи Түүнд хэлж чадна. Үнэндээ, Бурхан бол 
чиний хамгийн дотнын анд. Хэрвээ чи Бурханыг хамгийн итгэлт андаа 
гэж, хамгийн их найдаж, түшиж тулж, итгэж, нууцаа ярьдаг, хамгийн 
дотно гэр бүл шигээ үздэг бол Бурханд хэлэх зүйл чамд байхгүй байна 
гэдэг боломжгүй юм. Бурханд хэлэх зүйл чамд үргэлж байх юм бол 
чи ямагт Бурханы өмнө амьдрахгүй гэж үү? Хэрвээ үргэлж Бурханы 
өмнө амьдарч чадах юм бол Бурхан чамайг хэрхэн залж чиглүүлж, 
чамд хэрхэн санаа тавьж, хамгаалж, амар амгалан, баяр баясал авчирч, 
чамйг гэгээрүүлж, зэмлэж, сахилгажуулж, цээрлүүлж, шүүж, гэсгээж 
байгааг чи хэдийд ч мэдрэх болно; зүрх сэтгэлд чинь энэ бүхэн 
тодорхой, илэрхий болно. Чи юу ч мэдэхгүйгээр, Бурханд итгэдэг 
гэж л хэлээд зөвхөн нүд хуурахын тулд үүргээ гүйцэтгэж, цуглаанд 
оролцож, өдөр тутам Бурханы үгийг уншиж, залбирсан дүр эсгэсэн 
төдийхнөөр өдөр бүрийг тэгсхийж өнгөрүүлэхгүй—чинийх ердөө л 
иймэрхүү нэг шашны гадаад зан үйл биш болно. Харин чи хором мөч 
бүрд зүрх сэтгэлдээ Бурханд найдаж, залбирна, цаг ямагт Бурхантай 

ярилцана, бас Бурханд захирагдаж, Түүний өмнө амьдарч чадна.
Эцсийн өдрүүдийн Христийн ярианы тэмдэглэл номын

“Хэрвээ үргэлж Бурханы өмнө амьдарч чаддаггүй бол
чи үл итгэгч юм”-аас эш татав

Хүмүүс залбирлыг хэрэгжүүлж, залбирлын ач холбогдлыг ойлгож 
чаддаг байж болох ч залбирал үр нөлөөтэй байна гэдэг нь энгийн хэрэг 
биш. Залбирал бол хэлбэрдэж, горим журам дагаж, эсвэл Бурханы 
үгийг цээжээр унших явдал биш. Өөрөөр хэлбэл, залбирах нь тодорхой 
хэдэн үгийг тоть шиг давтаж, бусдыг дуурайх явдал биш. Бурханаар 
хөдөлгүүлэхийн тулд чи залбирлаар зүрх сэтгэлээ Бурханд өгч, зүрх 
сэтгэлээ Бурханд нээж чаддаг байдалд хүрэх ёстой. Залбирлаа үр 
нөлөөтэй байлгая гэвэл залбирал чинь Бурханы үгийг уншихад 
үндэслэх ёстой. Бурханы үгэн дотроос залбирснаар л хүн илүү их 
гэгээрэл, гэрэлтүүлэлтийг хүлээн авч чадна. Жинхэнэ залбирлын 
илрэлүүд нь: Бурханы шаарддаг бүхнийг хүсэн эрмэлздэг зүрх 
сэтгэлтэй байх, түүнчлэн Түүний шаарддаг зүйлийг гүйцэлдүүлэхийг 
хүсэж; Бурханы жигшдэг зүйлийг жигшиж, үүний үндсэн дээр энэ 
талаар бага зэрэг ойлголттой болж, Бурханы тайлбарласан үнэний 
талаар мэдэж, тодорхой ойлгох явдал юм. Залбирсны дараа шийдвэр, 
итгэл, мэдлэг болон хэрэгжүүлэлтийн замтай байхыг л жинхэнэ 
залбирал гэж нэрлэж болох бөгөөд ийм төрлийн залбирал л үр 
нөлөөтэй байж чадна. Гэсэн ч залбирал нь Бурханы үгийг эдэлж, үгээр 
нь Бурхантай ярилцах суурин дээр үндэслэх ёстой ба зүрх сэтгэл чинь 
Бурханыг эрж хайн, Бурханы өмнө тайван болж чаддаг байх ёстой. 
Иймэрхүү залбирал Бурхантай үнэхээр ярилцах үе шатанд аль хэдийн 
орсон байдаг.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Чи Бурханд хандах үед, Тэр чамд ямар нэг мэдрэмж, тодорхой 
санаа бүү хэл, тодорхой чиглэл ч өгөхгүй байх боломжтой боловч дараа 
нь зарим зүйлийг чамд ойлгуулдаг. Эсвэл энэ удаа чи юу ч ойлгоогүй 
байж болох ч Бурханд хандах нь зөв юм. Ийм маягаар хэрэгжүүлдэг 

хүмүүс дүрэм дагахын тулд ингэдэггүй, харин ч тэдний зүрх сэтгэлийн 
хэрэгцээ энэ бөгөөд хүн ингэж хэрэгжүүлэх ёстой. Бурханд хандаж, 
Бурханаас хашхиран гуйх болгонд гэгээрэл, удирдамж авч чаддаг 
юм биш; хүний амин дахь энэхүү сүнслэг байдал нь хэвийн, ердийн 
бөгөөд Бурханд хандах нь хүмүүс зүрх сэтгэлдээ Бурхантай хийж буй 
хэвийн харилцаа юм.

Заримдаа Бурханд хандана гэдэг нь тусгай үг ашиглан Бурханаас 
ямар нэг зүйл хийхийг гуйх юм уу Түүнээс тусгай удирдамж, 
хамгаалалт хүсэхийг хэлдэггүй. Харин ч хүмүүс асуудалтай тулгарах 
үедээ Бурханыг чин сэтгэлээсээ дуудах чадвартай байхыг хэлдэг. 
Тэгвэл хүмүүсийг дуудах үед Бурхан юу хийж байдаг вэ? Хүний зүрх 
сэтгэл хөдөлж, “Өө Бурхан минь, би үүнийг өөрөө хийж чадахгүй, яаж 
хийхээ мэдэхгүй, тэгээд надад сул дорой, сөрөг санагдаж байна” гэсэн 
бодол төрөх үед Бурхан энэ талаар мэддэггүй гэж үү? Хүмүүст ийм 
бодол төрөх үед зүрх сэтгэл нь чин үнэнч байдаг уу? Тэд Бурханыг ийм 
маягаар чин сэтгэлээсээ дуудах үед Бурхан туслахаар зөвшөөрдөг үү? 
Тэд ганц ч үг ган хийгээгүй байж болох ч чин сэтгэлээ харуулдаг тул 
Бурхан туслахаар зөвшөөрдөг. Хүн тун хүнд бэрхшээлтэй тулгараад, 
хандах хүнгүй болж, тун арга мухардсан үедээ цорын ганц найдвараа 
Бурханд тавьдаг. Тэдний залбирал ямар байдаг вэ? Сэтгэл санааных 
нь байдал ямар байдаг вэ? Тэд чин үнэнч байдаг уу? Тухайн үед ямар 
нэг нэмэлт хольц байдаг уу? Чи эцсийн ганц найдвар мэтээр Бурханд 
итгэж, Бурхан чамд тусална гэж найдах үед л зүрх сэтгэл чинь чин 
үнэнч байдаг. Чи төдийлөн их зүйл хэлээгүй байж болох ч зүрх сэтгэл 
чинь аль хэдийн хөдөлсөн байдаг. Өөрөөр хэлбэл, чи чин сэтгэлээ 
Бурханд өгч, Бурхан сонсдог. Бурхан сонсох үедээ бэрхшээлийг чинь 
хардаг ба чамайг гэгээрүүлж, удирдан чиглүүлж, чамд тусална.

Эцсийн өдрүүдийн Христийн ярианы тэмдэглэл номын
“Итгэгчид эхлээд дэлхий ертөнцийн

ёрын муу чиг хандлагыг нэвт харах хэрэгтэй”-ээс эш татав

Хүмүүс үүргээ яаруу сандруу биелүүлдэг болмогцоо хэрхэн 
туулахаа мэдэхээ больдог. Ажил хэрэг гээд завгүй болмогц тэдний 
сүнслэг байдал төвөгтэй болж, хэвийн нөхцөл байдлаа хадгалах 

чадвараа алддаг. Яагаад ийм байдаг юм бэ? Хэрэв чамаас жаахан ажил 
хийхийг гуйвал чи эрээ цээргүй, цадиггүй, Бурханд хандах хүсэлгүй, 
Бурханаас хол хөндий болдог. Хүмүүс хэрхэн туулахаа мэддэггүйг энэ 
нь нотолдог. Чи юу ч хийлээ гэсэн, үүнийг яагаад хийж байгаа, ямар 
санаа зорилго чамайг ийм зүйл хийхэд чиглүүлж байгаа, үүнийг хийх 
нь ямар ач холбогдолтой, асуудлын уг чанар юу болох, хийж байгаа 
зүйл чинь эерэг зүйл үү, сөрөг зүйл үү гэдгийг эхлээд ойлгох ёстой. 
Энэ бүх асуудлыг тодорхой ойлгох ёстой; зарчимтай үйлдэж чаддаг 
байхад энэ тун чухал юм. Хэрэв чи үүргээ биелүүлэхийн тулд ямар 
нэг зүйл хийж байгаа бол “Би үүнийг яаж хийх хэрэгтэй вэ? Үүргээ 
хааш яаш хийхгүйн тулд яаж сайн биелүүлэх вэ?” гэж тунгаан бодох 
хэрэгтэй. Тэгээд энэ асуудлаар Бурханд ойр дотно болох ёстой. 
Бурханд ойр дотно болно гэдэг нь энэ асуудлаар үнэнийг эрж хайж, 
хэрэгжүүлэх замыг эрж хайж, Бурханы хүслийг эрж хайж, Бурханыг 
хэрхэн хангалуун байлгах вэ гэдгийг эрж хайна гэсэн үг. Ингэж, хийдэг 
бүхэндээ Бурханд ойр дотно болдог. Энэ нь шашны зан үйл үйлдэх 
юм уу гадна талын үйлдэл хийхтэй хамаагүй. Харин энэ нь, Бурханы 
хүслийг эрж хайсны дараа үнэнд нийцүүлэн хэрэгжүүлэх зорилгоор 
хийгддэг. Чи юу ч хийгээгүй байхдаа үргэлж “Бурханд талархъя” 
гэж хэлдэг боловч юм хийж байх үедээ өөрийн хүссэнээр хийсээр 
байвал ийм төрлийн талархал нь зүгээр л гаднах үйлдэл юм. Чи үүргээ 
биелүүлэх юм уу ямар нэг зүйл хийх үедээ үргэлж ингэж бодох ёстой: 
Би энэ үүргийг яаж биелүүлэх ёстой вэ? Бурханы хүсэл юу вэ? Энэ 
нь, чи хийдэг зүйлээрээ дамжуулан Бурханд ойр дотно болох явдал, 
улмаар өөрийн үйлдэл, мөн түүнчлэн Бурханы хүслийн ар дахь зарчим, 
үнэнийг эрж хайн, хийдэг бүхэндээ Бурханаас холдохгүй байх явдал 
юм. Ийм хүн л Бурханд үнэхээр итгэдэг. Ойрд хүмүүс аливаа зүйлтэй 
таарах болгондоо бодит нөхцөл байдал ямар байгаагаас үл хамааран 
өөрсдийгөө ийм тийм юм хийж чадна гэж боддог тул зүрх сэтгэлд нь 
Бурхан байдаггүй бөгөөд үүнийгээ өөрсдийн хүслээр хийдэг. Тэдний 
үйл ажиллагааны чиглэл зохистой эсэх, үнэнтэй нийцдэг эсэхээс үл 
хамааран тэд зүгээр л зөрүүдлэн зүтгэж, хувийн санаа зорилгынхоо дагуу 
үйлддэг. Ихэвчлэн Бурхан тэдний зүрх сэтгэлд байгаа мэт санагддаг 
боловч аливааг хийх үед нь Бурхан тэдний зүрх сэтгэлд байдаггүй. 

“Би хийдэг зүйлдээ Бурханд ойртож чадахгүй байна. Урьд нь би шашны 
зан үйл үйлдэж дассан байсан, тэгээд Бурханд ойртох гэж хичээсэн ч 
ямар ч үр дүн гараагүй. Би Бурханд ойртож чадаагүй” гэж зарим хүн 
хэлдэг. Ийм хүмүүсийн зүрх сэтгэлд Бурхан байдаггүй, гагцхүү өөрсдөө 
л байдаг бөгөөд хийдэг бүхэндээ үнэнийг хэрэгжүүлж ер чаддаггүй. 
Үнэний дагуу үйлдэхгүй байна гэдэг нь аливааг өөрийн дураар хийнэ 
гэсэн үг бөгөөд аливааг өөрийн дураар хийнэ гэдэг нь Бурханыг 
орхино гэсэн үг; өөрөөр хэлбэл, тэдний зүрх сэтгэлд Бурхан байхгүй. 
Хүний санаа нь голдуу сайн, зөв зүйтэй гэж хүмүүст харагддаг бөгөөд 
үнэнийг тийм ч их зөрчдөггүй мэт харагддаг. Ийм маягаар аливааг 
хийх нь үнэнийг хэрэгжүүлж байгаа хэрэг гэж хүмүүст санагддаг; 
аливааг ингэж хийх нь Бурханд захирагдаж байгаа хэрэг гэж тэд боддог. 
Үнэн хэрэгтээ хүмүүс Бурханыг үнэхээр эрж хайж, энэ тухай Бурханд 
залбирч байгаа юм биш; мөн тэд Бурханы хүслийг хангалуун байлгахын 
тулд Бурханы шаардлагад нийцүүлэн сайн хийхээр хичээдэггүй. Тэдэнд 
ийм жинхэнэ байр байдал байдаггүй, тийм хүсэл ч байдаггүй. Энэ бол 
хэрэгжүүлэлтийнхээ явцад хүмүүсийн гаргадаг хамгийн том алдаа юм. 
Чи Бурханд итгэдэг боловч Бурханыг зүрх сэтгэлдээ байлгадаггүй. 
Энэ нь яаж нүгэл биш байх юм бэ? Чи өөрийгөө мэхэлж байгаа хэрэг 
бус уу? Тийм маягаар итгэвэл чи ямар үр дүнд хүрч чадах юм бэ? 
Түүнчлэн, итгэлийн ач холбогдол хаана байна вэ?

Эцсийн өдрүүдийн Христийн ярианы тэмдэглэл номын
“Бурханы хүслийг эрж хайх нь

үнэнийг хэрэгжүүлэхийн төлөө байдаг”-аас эш татав

7. Бурханд залбирч гуйх зарчмууд
(1) Бүх төрлийн бэрхшээлтэй тулгарах үедээ, эсвэл хэцүүдэж, 

мухардмал байдалтай тулгарах үедээ хүн залбирал, гуйлтаар Бурханд 
сэтгэлээ нээж, Түүний удирдлага, удирдамжийг эрж хайх ёстой;

(2) Бурханд залбирахдаа хүн Бурханаас гуйхаас гадна Түүнтэй 
байнга ярилцах ёстой; энгийн, нээлттэй яриагаар зүрх сэтгэлээ уудал; 
Түүний хүслийг ухаарч сур;

(3) Ялангуяа, Бурханы үгийг унших үедээ хүн Түүнээс үнэнийг 

эрж хайж, Түүний үгээр залбирч, Түүнтэй ярилцаж сурах ёстой. Энэ 
нь үнэнийг ойлгох хамгийн үр дүнтэй арга зам юм;

(4) Хүн хүндэлсэн зүрх сэтгэлээр, түүнчлэн эрүүл ухаанаар 
Бурханд залбирах ёстой. Хүн Түүнд хүсэлт тавих ёсгүй, Түүнийг 
албадаж, далимдуулан ашиглахаар оролдох ч ёсгүй, мөн Бурхантай 
наймаа хийхээр оролдох ёсгүй.

Холбогдох Бурханы үг:

Залбирал бол хүний Бурхантай хамтран ажилладаг арга замуудын 
нэг. Энэ нь Бурханыг дууддаг хүний арга, мөн Бурханы Сүнс хүний 
сэтгэлийг хөдөлгөдөг үйл явц юм. Залбиралгүй хүмүүс бол сүнсгүй 
үхдэлүүд бөгөөд тэдэнд Бурханаар хөдөлгөгдөх эрхтэн байхгүйн 
нотолгоо гэж хэлж болно. Залбиралгүйгээр хэвийн сүнслэг амьдралаар 
амьдрах боломжгүй, Ариун Сүнсний ажилтай хөл нийлүүлэх бүр ч 
боломжгүй. Залбиралгүй байх нь хүний Бурхантай харилцах харилцааг 
тасалдаг бөгөөд Бурханы сайшаалыг хүртэх боломжгүй байдаг. 
Бурханд итгэгчийн хувиар хүн хэдий чинээ их залбирна, Бурхан 
сэтгэлийг нь төдий чинээ их хөдөлгөж, хүн илүү их шийдвэртэй болж, 
Бурханаас шинэ гэгээрлийг илүү сайн хүлээн авч чаддаг. Үүний үр 
дүнд ийм хүнийг л Ариун Сүнс маш хурдан төгс болгож чадна.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Залбирал нь нэг төрлийн зан үйл биш; хүн Бурхан хоёрын 
хоорондох жинхэнэ яриа бөгөөд гүн гүнзгий ач холбогдолтой. 
Хүмүүсийн залбирлаас бид Бурханд шууд үйлчилж байгааг нь харж 
болно. Хэрэв чи залбирлыг зан үйл гэж үздэг бол Бурханд сайн 
үйлчлэхгүй нь лавтай. Чин сэтгэл, үнэн зүрхнээсээ залбирдаггүй бол 
Бурханы үзэл бодлоор бол чамайг оршин байдаггүй хүн гэж хэлж 
болно. Тэгвэл чи Ариун Сүнсийг яаж өөр дээрээ ажиллуулж чадах юм 
бэ? Үр дүнд нь чи хэсэг хугацаанд ажилласныхаа дараа эцэж цуцна. 
Одоогоос эхлээд чи залбиралгүйгээр ажиллаж чадахгүй. Залбирлаар 
ажил бий болж, залбирлаар үйлчлэл бий болдог юм. Чи удирдаж, 
Бурханд үйлчилдэг хүн атлаа залбиралд хэзээ ч хүчин чармайлт 

гаргахгүй, залбиралдаа хэзээ ч ноцтой хандаагүй бол үйлчилдэг 
байдал чинь чамайг эцэстээ уналтад хүргэнэ. Юунаас болоод хүмүүст 
залбирахгүй байх эрхтэй гэж санагддаг вэ? Бурхан бие махбодтой 
учраас тэд залбирахаа больсон уу? Энэ бол шалтаг биш; Би ч заримдаа 
залбирдаг. Эзэн Есүс махбодод байх үедээ шийдвэрлэх асуудал дээр 
бас залбирдаг байсан. Тэрээр ууланд, завин дээр, цэцэрлэгт залбирч 
байсан; Тэр мөн шавь нараа дагуулан залбирч байсан. Хэрвээ чи байнга 
Бурханы өмнө очиж, Түүнд залбирч чаддаг бол Бурханыг Бурхан гэж 
үздэгийг чинь энэ нь нотолдог. Харин залбирахаа үргэлж умартаж, 
аливааг үргэлж өөрийнхөөрөө хийж, Түүний ар хударгаар энэ, тэрийг 
хийдэг бол Бурханд үйлчилж байгаа хэрэг биш; чи ердөө өөрийнхөө 
ажил хэргийг явуулж байна. Тийм болохоор чи яллагдахгүй гэж үү? 
Гаднаа чи ямар нэгэн үймүүлсэн зүйл хийж байгаа мэт харагдахгүй, 
Бурханыг доромжилсон мэт ч санагдахгүй боловч чи өөрийнхөө 
юмыг л хийж байх болно. Ингэснээрээ чи саад болж байгаа бус уу? 
Гаднаа чи саад болоогүй мэт харагдсан ч гэсэн мөн чанартаа Бурханыг 
эсэргүүцэж байна.

Эцсийн өдрүүдийн Христийн ярианы тэмдэглэл номын
“Залбирлын ач холбогдол ба хэрэгжүүлэлт”-ээс эш татав

Жинхэнэ залбирал гэж юу вэ? Энэ нь зүрх сэтгэл доторх үгээ 
Бурханд хэлж, Бурханы хүслийг ухаарснаар Бурхантай ярьж, үгэнд нь 
үндэслэн Бурхантай ярилцан, Бурханд нэн ойр байгаагаа мэдэрч, Тэр 
өмнө чинь байгааг мэдэрч, Түүнд хэлэх зүйл бий гэж бодох явдал юм. 
Зүрх сэтгэл чинь гэрлээр дүүрч, Бурхан хэчнээн хайр татам болохыг 
мэдэрнэ. Чи тун их зоригжиж, үгийг чинь сонсоход ах эгч нарт таатай 
санагдана. Хэлсэн үг чинь тэдний зүрх сэтгэл доторх үг, тэдний хэлэхийг 
хүсдэг үг, мөн тэдний үгийг орлуулагч мэт санагдана. Жинхэнэ залбирал 
гэж энэ юм. Үнэхээр залбирсны дараа зүрх сэтгэлд чинь амар амгалан 
болж, баяр баясалтай санагдана. Бурханыг хайрлах хүч чадал нэмэгдэж, 
амьдралдаа Бурханыг хайрлахаас илүү үнэ цэнтэй, ач холбогдолтой юу 
ч байхгүй гэж санагдана. Залбирал чинь үр дүнтэй байсныг энэ бүхэн 
нотолдог. Чи ер нь ийм маягаар залбирч байсан уу?

Тэгвэл залбирлын агуулга юу вэ? Чиний залбирал алхам 

алхмаар, зүрх сэтгэлийн чинь жинхэнэ байр байдал, Ариун Сүнсний 
ажлын дагуу байх ёстой; мөн Бурханы хүсэл болон хүнээс шаарддаг 
шаардлагад нийцүүлэн Бурхантай ярилцах ёстой. Чи залбирлаа 
хэрэгжүүлж эхлэх үедээ эхлээд зүрх сэтгэлээ Бурханд өг. Бурханы 
хүслийг ухаарахаар бүү оролд, харин зүрх сэтгэл доторх үгээ Бурханд 
хэлэх гэж л хичээ. Бурханы өмнө очих үедээ ингэж хэл: “Өө Бурхан 
минь! Танд би дуулгаваргүй байдаг байснаа өнөөдөр л ухаарлаа. Би 
үнэхээр завхарсан бөгөөд жигшүүртэй. Би амьдралаа хий дэмий 
өнгөрөөсөөр иржээ. Өнөөдрөөс эхлээд би Таны төлөө амьдарна. Би 
утга учиртай амьдралыг амьдран харуулж, Таны хүслийг хангалуун 
байлгана. Таны Сүнс үргэлж миний дотор ажиллаж, намайг үргэлж 
гэрэлтүүлж, гэгээрүүлэх болтугай. Би Таны өмнө хүчтэй, цангинасан 
гэрчлэл хийе. Биднээс харагддаг Таны алдар, Таны гэрчлэл, Таны 
ялалтын баталгааг Сатанд хараг.” Ийм маягаар залбирах үед зүрх 
сэтгэл чинь бүрмөсөн чөлөөлөгдөнө. Ийм маягаар залбирснаар зүрх 
сэтгэл чинь Бурханд илүү ойртоно, ийм маягаар байнга залбирч 
чадвал Ариун Сүнс чиний дотор гарцаагүй ажиллана. Чи үргэлж ийм 
маягаар Бурханыг дуудаж, Бурханы өмнө шийдвэрээ гаргадаг бол 
Бурхан шийдвэрийг чинь хүлээн зөвшөөрч, зүрх сэтгэл болон бүхий 
л оршихуйг чинь олж авах өдөр ирж, эцэст нь чи Бурханаар төгс 
болгуулна. Залбирал та нарын хувьд дээд зэргийн ач холбогдолтой 
юм. Залбирах үедээ чи Ариун Сүнсний ажлыг хүлээн авч, зүрх сэтгэл 
чинь Бурханаар хөдөлгөгдөж, Бурханыг хайрлах хүч гарч ирдэг. 
Чи чин сэтгэлээсээ залбирдаггүй, Бурхантай ярилцахын тулд зүрх 
сэтгэлээ нээдэггүй бол Бурхан чиний дотор ажиллах ямар ч аргагүй 
байх болно. Чи залбирч, зүрх сэтгэл доторх бүх үгээ хэлсний дараа 
Бурханы Сүнс ажлаа эхлээгүй, мөн чи ямар ч урам зориг аваагүй бол 
зүрх сэтгэл чинь чин үнэнч биш, үг чинь үнэн биш, хольцтой хэвээр 
гэдгийг энэ нь харуулдаг. Залбирчхаад сэтгэл чинь ханамжтай байвал 
залбирлыг чинь Бурхан хүлээн зөвшөөрч, Бурханы Сүнс чиний дотор 
ажиллаж байна. Бурханы өмнө үйлчилдэг нэгэн болохын хувьд чи 
залбирахгүй байж болохгүй. Чи Бурхантай хийх нөхөрлөлийг үнэхээр 
л утга учиртай, үнэ цэнтэй гэж үздэг бол залбирлыг орхиж чадна гэж 
үү? Бурхантай ярилцахгүй байж хэн ч чадахгүй. Залбиралгүйгээр чи 

махан биед, Сатаны хүлээсэнд амьдардаг; жинхэнэ залбиралгүйгээр 
чи харанхуйн нөлөөн дор амьдардаг. Ах эгч та нар өдөр болгон үнэхээр 
залбирч чадна гэж Би найдаж байна. Энэ нь ёс заншил сахих явдал бус, 
тодорхой үр дүнд хүрэх явдал юм. Чи жаахан нойр, зугаа цэнгэлээс 
татгалзан, үүрээр өглөөний залбирлаа хийж, дараа нь Бурханы үгийг 
эдлэхэд бэлэн байна уу? Хэрвээ чи энэ маягаар ариун зүрх сэтгэлээр 
залбирч, Бурханы үгийг идэж, уудаг бол чамайг Бурхан улам илүү 
хүлээн зөвшөөрнө. Өглөө бүр үүнийг хийж, өдөр бүр зүрх сэтгэлээ 
Бурханд өгч, Бурхантай ярилцаж, харилцвал Бурханы талаарх мэдлэг 
чинь гарцаагүй ихсэж, Бурханы хүслийг илүү сайн ухаарч чадна. Чи 
ингэж хэлнэ: “Өө Бурхан минь! Би үүргээ биелүүлмээр байна. Та 
биднээс алдрыг олж авч, энэ бүлэг хүмүүс бидний хийсэн гэрчлэлийг 
эдлэг гэсэндээ би бүх оршихуйгаа Танд зориулж л чадна. Бидний 
дотор ажиллаач гэж би Танаас гуйя, ингэснээр би Таныг үнэхээр 
хайрлаж, сэтгэл хангалуун байлгаж, Таныг эрэлхийлдэг зорилгоо 
болгож чадна.” Энэ ачааг үүрэх үед чинь Бурхан чамайг гарцаагүй 
төгс болгоно. Чи зөвхөн өөрийнхөө төлөө залбиралгүй, харин Бурханы 
хүслийг биелүүлэх, Түүнийг хайрлахын төлөө бас залбирах ёстой. Энэ 
нь хамгийн жинхэнэ залбирал юм. Чи Бурханы хүслийг биелүүлэхийн 
төлөө залбирдаг хүн мөн үү?

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Залбирах үедээ чи Бурханы өмнө тайван зүрх сэтгэлтэй байж, 
чин үнэнч сэтгэлтэй байх ёстой. Чи үнэхээр Бурхантай ярилцан, 
залбирч байгаа—чи чихэнд чимэгтэй үгээр Бурханыг аргалах ёсгүй. 
Бурханы яг одоо гүйцэлдүүлэхийг хүсдэг зүйл дээр залбирал төвлөрөх 
ёстой. Чамд илүү их гэгээрэл, гэрэлтүүлэлт өгөхийг Бурханаас гуй, 
залбирахдаа өөрийн бодит байдал, бэрхшээл болон Бурханы өмнө 
гаргасан шийдвэрээ Түүний өмнө авчир. Залбирал бол дэг журмыг 
дагах явдал биш; энэ нь чин зүрх сэтгэлээр Бурханыг эрж хайх явдал 
юм. Зүрх сэтгэлээ Бурханы өмнө байнга тайван байлгахын тулд зүрх 
сэтгэлийг чинь хамгаалахыг Бурханаас гуй; Бурханы чамд зориулсан 
орчинд өөрийгөө мэдэж, жигшиж, хаядаг болж, улмаар Бурхантай 

хэвийн харилцаатай, Бурханыг үнэхээр хайрладаг хүн болгооч гэж 
Бурханаас гуй.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Хүмүүс залбирлыг хэрэгжүүлж, залбирлын ач холбогдлыг ойлгож 
чаддаг байж болох ч залбирал үр нөлөөтэй байна гэдэг нь энгийн хэрэг 
биш. Залбирал бол хэлбэрдэж, горим журам дагаж, эсвэл Бурханы 
үгийг цээжээр унших явдал биш. Өөрөөр хэлбэл, залбирах нь тодорхой 
хэдэн үгийг тоть шиг давтаж, бусдыг дуурайх явдал биш. Бурханаар 
хөдөлгүүлэхийн тулд чи залбирлаар зүрх сэтгэлээ Бурханд өгч, 
зүрх сэтгэлээ Бурханд нээж чаддаг байдалд хүрэх ёстой. Залбирлаа 
үр нөлөөтэй байлгая гэвэл залбирал чинь Бурханы үгийг уншихад 
үндэслэх ёстой. Бурханы үгэн дотроос залбирснаар л хүн илүү их 
гэгээрэл, гэрэлтүүлэлтийг хүлээн авч чадна. Жинхэнэ залбирлын 
илрэлүүд нь: Бурханы шаарддаг бүхнийг хүсэн эрмэлздэг зүрх 
сэтгэлтэй байх, түүнчлэн Түүний шаарддаг зүйлийг гүйцэлдүүлэхийг 
хүсэж; Бурханы жигшдэг зүйлийг жигшиж, үүний үндсэн дээр энэ 
талаар бага зэрэг ойлголттой болж, Бурханы тайлбарласан үнэний 
талаар мэдэж, тодорхой ойлгох явдал юм. Залбирсны дараа шийдвэр, 
итгэл, мэдлэг болон хэрэгжүүлэлтийн замтай байхыг л жинхэнэ 
залбирал гэж нэрлэж болох бөгөөд ийм төрлийн залбирал л үр 
нөлөөтэй байж чадна. Гэсэн ч залбирал нь Бурханы үгийг эдэлж, үгээр 
нь Бурхантай ярилцах суурин дээр үндэслэх ёстой ба зүрх сэтгэл чинь 
Бурханыг эрж хайн, Бурханы өмнө тайван болж чаддаг байх ёстой. 
Иймэрхүү залбирал Бурхантай үнэхээр ярилцах үе шатанд аль хэдийн 
орсон байдаг.

Залбирлын тухай хамгийн үндсэн мэдлэг:
1. Санаандаа орсон юуг ч бодлогогүйгээр бүү хэл. Зүрх сэтгэлд 

чинь ачаа байх ёстой, өөрөөр хэлбэл, залбирах үедээ чи зорилготой 
байх ёстой.

2. Залбирал Бурханы үгийг агуулах ёстой; энэ нь Бурханы үгэн 
дээр үндэслэх ёстой.

3. Залбирах үедээ чи хуучирсан асуудлыг сөхөх ёсгүй. Залбирал 

чинь Бурханы одоогийн үгтэй холбоотой байж, залбирах үедээ 
сэтгэлийнхээ гүн дэх бодлыг Бурханд хэлэх ёстой.

4. Бүлгийн залбирал төв дээр буюу Ариун Сүнсний өнөөгийн 
ажилд заавал төвлөрөх ёстой.

5. Бүх хүн бусдын төлөө залбирч сурах ёстой. Энэ нь Бурханы 
хүслийг анхаардгаа харуулах нэг арга зам юм.

Хувийн залбирлын амьдрал нь залбирлын ач холбогдлын тухай 
ойлголт болон залбирлын тухай үндсэн мэдлэгт үндэслэдэг. Өдөр 
тутмын амьдралдаа, дутагдлынхаа төлөө байнга залбирч, амь зан 
чанартаа өөрчлөлт гаргахын тулд залбирч, Бурханы үгийн тухай 
мэдлэгтээ үндэслэн залбир. Хүн бүр залбирлын амьдралаа бий болгох 
хэрэгтэй, тэд Бурханы үгийг мэдэхийн төлөө залбирч, Бурханы ажлын 
талаарх мэдлэгийг эрж хайхын тулд залбирах ёстой. Хувийн нөхцөл 
байдлаа Бурханы өмнө ил болго, залбирдаг арга барилд анхаарал 
хандуулалгүй бодитой бай, гол асуудал нь жинхэнэ ойлголтод хүрч, 
Бурханы үгийг бодитоор туулах явдал юм. Сүнслэг амийн оролтыг 
эрэлхийлдэг хoн олон өөр арга замаар залбирч чаддаг байх ёстой. 
Чимээгүй залбирал, Бурханы үгийг эргэцүүлэх, Бурханы ажлыг 
мэддэг болох—эдгээр нь бүгд хэвийн сүнслэг амьдралд орохын төлөөх 
сүнслэг нөхөрлөлийн зоримог ажлын жишээ бөгөөд Бурханы өмнөх 
байр байдлаа улам сайжруулж, амийн ахиц дэвшлийг бүр ч ихэсгэдэг. 
Товчхондоо бол Бурханы үгийг идэж, уух ч бай, эсвэл чимээгүй 
залбирч, чангаар тунхаглах ч бай, хийдэг бүхэн чинь Бурханы үг, ажил 
болон Түүний чам дээр хэрэгжүүлэхийг хүсдэг зүйлийг тодорхой 
ойлгохын төлөө байдаг. Бүр ч чухал нь, чиний хийдэг бүхэн Бурханы 
шаарддаг стандартад хүрч, амиа дараагийн түвшинд аваачихын төлөө 
байдаг. Хүнээс Бурханы шаарддаг хамгийн наад захын зүйл нь хүн 
Түүнд зүрх сэтгэлээ нээж чаддаг байх явдал юм. Хүн үнэн сэтгэлээ 
Бурханд өгч, зүрх сэтгэлд нь үнэхээр байгаа зүйлийг Бурханд хэлдэг 
бол Бурхан тухайн хүн дээр ажиллах хүсэлтэй байдаг. Бурхан хүний 
гажуудсан зүрх сэтгэлийг бус, ариун, үнэнч зүрх сэтгэлийг хүсдэг. 
Хүн Бурхантай үнэн сэтгэлээсээ ярьдаггүй бол Бурхан зүрх сэтгэлийг 
нь хөдөлгөж, дотор нь ажиллахгүй. Иймээс залбирлын гол чухал зүйл 
нь Бурхантай үнэн сэтгэлээсээ ярьж, өөрийнхөө дутагдал, тэрслүү зан 

чанарын талаар хэлж, өөрийгөө Түүний өмнө бүрэн нээх явдал юм; 
тэр үед л Бурхан залбирлыг чинь сонирхоно, эс бөгөөс Тэр чамаас 
царайгаа нууна. Залбирлын хамгийн наад захын шалгуур гэвэл чи 
Бурханы өмнө зүрх сэтгэлээ тайван байлгаж чаддаг байх ёстой, зүрх 
сэтгэл чинь Бурханаас холдох ёсгүй. Энэ хугацаанд чи илүү шинэлэг, 
дээгүүр мэдлэг ухаантай болоогүй байж болох ч байгаа байдлаа 
хадгалахын тулд залбирлыг ашиглах ёстой—уруудан доройтох ёсгүй. 
Энэ бол чиний хүрэх ёстой наад захын зүйл. Хэрвээ чи үүнийг ч 
гүйцэлдүүлж чадахгүй бол сүнслэг амьдрал чинь зөв замд ороогүйг энэ 
нь нотолно. Улмаар чи анх чамд байсан үзэгдлийг авч үлдэж чадалгүй, 
Бурханд итгэх итгэлээ алдаж, дараа нь шийдэмгий байдал чинь алга 
болно. Сүнслэг амьдрал руу орсон эсэхийн чинь нэг тэмдэг бол чиний 
залбирал зөв замд орсон эсэхийг харах явдал юм. Бүх хүн энэ бодит 
байдалд орох ёстой; тэд бүгд идэвхгүйгээр хүлээх бус, Ариун Сүнсээр 
хөдөлгөгдөх гэж ухамсартайгаар эрж хайн, өөрсдийгөө залбиралд 
ухамсартайгаар сургах ажлыг хийх ёстой. Тэр үед л тэд Бурханыг 
үнэхээр эрж хайдаг хүмүүс болно.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Чи яаж Ариун Сүнсээр хөдөлгүүлэхээр эрж хайдаг вэ? Гол чухал 
зүйл бол Бурханы өнөөгийн үгэн дотор амьдарч, Бурханы шаардлагад 
суурилан залбирах явдал юм. Ийм маягаар залбирахад Ариун Сүнс 
гарцаагүй чиний сэтгэлийг хөдөлгөнө. Хэрвээ чи Бурханы өнөөдөр 
хэлсэн үгэнд үндэслэн эрж хайдаггүй бол энэ нь үр дүнгүй. Чи 
залбирч, ингэж хэлэх ёстой: “Өө Бурхан минь! Би Таныг эсэргүүцдэг, 
бас Танд маш их өртэй; би маш дуулгаваргүй агаад Таныг хангалуун 
байлгаж хэзээ ч чаддаггүй. Өө Бурхан минь, Та намайг авраасай гэж 
би хүсэж байна, эцсээ хүртэл Танд үйлчлэл үзүүлэхийг хүсэж байна, 
Таны төлөө үхэхийг хүсэж байна. Та намайг шүүж, гэсгээдэг, гэхдээ 
надад ямар ч гомдол байхгүй; би Таныг эсэргүүцдэг ба үхвэл таарна, 
ингэснээр бүх хүн миний үхлээс Таны зөвт зан чанарыг харж болох 
юм.” Ийм маягаар зүрх сэтгэлийнхээ гүнээс залбирах үед чинь Бурхан 
чамайг сонсож, чамайг залж чиглүүлнэ; хэрвээ чи Ариун Сүнсний 

өнөөгийн үгийн суурин дээр залбирдаггүй бол Ариун Сүнс чиний 
сэтгэлийг хөдөлгөх боломжгүй. Хэрвээ чи Бурханы хүслийн дагуу, 
Бурханы өнөөдөр хийхийг хүсэж байгаа зүйлийн дагуу залбирдаг 
бол ингэж хэлнэ: “Өө Бурхан минь! Би Таны даалгаврыг хүлээн 
зөвшөөрч, Таны даалгаварт үнэнч байхыг хүсэж байна, хийж байгаа 
бүхнээ Бурханы ардуудын стандартад хүргэхийн тулд бүхий л 
амьдралаа Таны алдрын төлөө зориулахыг хүсэж байна. Та миний 
сэтгэлийг хөдөлгөх болтугай. Таны Сүнс намайг үргэлж гэгээрүүлж, 
миний хийдэг бүхнээр Сатаныг шившиглэж, эцэст нь Та намайг олж 
аваасай гэж хүсэж байна.” Хэрвээ чи Бурханы хүсэл дээр төвлөрөн 
ийм маягаар залбирвал Ариун Сүнс гарцаагүй чиний дотор ажиллана. 
Залбирлын чинь үг хэчнээн олон байх нь хамаагүй—Бурханы хүслийг 
ухаарсан уу, үгүй юу гэдэг чинь гол нь юм. Та нарт бүгдэд нь дараах 
туршлага байгаа байх: Заримдаа цуглаан дээр залбирч байхад Ариун 
Сүнсний ажлын хөдөлгөөн оргилдоо хүрч, хүн бүрийн хүч чадлыг 
нэмэгдүүлдэг. Зарим хүн залбирах зуураа гашуунаар уйлан, нулимс 
асгаруулж, Бурханы өмнө харуусалд автдаг ба зарим хүн шийдвэрээ 
харуулж, тангараг өргөдөг. Тэр нь Ариун Сүнсний ажлаар хүрдэг үр 
дүн юм. Өнөөдөр бүх хүн Бурханы үгэнд зүрх сэтгэлээ зориулах нь 
хамгийн чухал. Урьд нь хэлэгдсэн үгэнд бүү төвлөр; хэрвээ чи өмнө нь 
болж өнгөрсөн зүйлтэй зууралдсаар байвал Ариун Сүнс чиний дотор 
ажиллахгүй. Энэ нь хэчнээн чухал болохыг чи харав уу?

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Залбирч эхлэхдээ чи хэрээс хэтэрч, бүхнийг нэг дор биелүүлэхээр 
найдах ёсгүй. Чи хэрээс хэтэрсэн шаардлага тавиад, ам нээмэгцээ 
Ариун Сүнсээр хөдөлгөгдөж, гэгээрэл, гэрэлтүүлэлт хүртэнэ, эсвэл 
Бурхан чам дээр нигүүлслийг асгана гэж найдаж болохгүй. Ийм явдал 
тохиолдохгүй; Бурхан ер бусын зүйл хийдэггүй. Бурхан Өөрийнхөө 
цагт хүмүүсийн залбирлыг биелүүлдэг, мөн Өөрийнх нь өмнө 
үнэнч эсэхийг чинь харахын тулд заримдаа итгэлийг чинь туршдаг. 
Залбирах үедээ чи итгэлтэй, шаргуу, шийдвэртэй байх ёстой. Ихэнх 
хүн залбирахаар сургуулилж эхлэх үедээ Ариун Сүнсээр хөдөлгөгдөж 

чаддаггүй учраас хулчийдаг. Ингэж болохгүй! Чи тууштай байх ёстой; 
Ариун Сүнс сэтгэл хөдөлгөхийг мэдрэхэд болон эрж хайх, судалж 
шинжлэхэд төвлөрөх ёстой. Заримдаа хэрэгжүүлдэг зам чинь буруу 
байдаг, заримдаа хувийн сэдэл болон үзэл чинь Бурханы өмнө бат 
зогсож чаддаггүй тул Бурханы Сүнс чамайг хөдөлгөж чаддаггүй. Зарим 
үед Бурхан үнэнч үү, үгүй юу гэдгийг чинь хардаг. Товчхондоо гэвэл, 
чи өөрийгөө сургахад илүү их төлөөс төлөх ёстой. Хэрэгжүүлэлтийн 
чинь зам гажууд гэдгийг олж мэдвэл чи залбирдаг арга замаа өөрчилж 
болно. Чи чин сэтгэлээр эрж хайж, хүлээн авахаар хүсэн тэмүүлж байгаа 
цагт Ариун Сүнс чамайг энэ бодит байдалд аваачих нь лавтай. Заримдаа 
үнэн зүрх сэтгэлээсээ залбирсан ч чамд төдийлөн сэтгэл хөдөлсөн мэт 
санагддаггүй. Иймэрхүү үед чи итгэлдээ найдаж, Бурхан залбирлыг 
чинь хардаг гэж итгэх ёстой; чи залбирахдаа цөхрөлтгүй байх ёстой.

Үнэнч хүн бай; зүрх сэтгэл дэх хууран мэхлэлтээсээ ангижрахын 
тулд Бурханд залбир. Залбирлаар дамжуулан цаг үргэлж өөрийгөө 
ариусга, залбирлаар дамжуулан Бурханы Сүнсээр хөдөлгөгд, тэгээд 
зан чанар чинь аажмаар өөрчлөгдөнө. Жинхэнэ сүнслэг амьдрал бол 
залбирлын амьдрал юм—энэ нь Ариун Сүнсээр хөдөлгөгдсөн амьдрал 
юм. Ариун Сүнсээр хөдөлгөгдөх үйл явц нь хүний зан чанарыг 
өөрчлөх үйл явц билээ. Ариун Сүнсээр хөдөлгөгдөөгүй амьдрал бол 
сүнслэг амьдрал бус, харин шашны зан үйлийн л амьдрал юм. Ариун 
Сүнс байнга сэтгэлийг нь хөдөлгөдөг, мөн Ариун Сүнс гэгээрүүлж, 
гэрэлтүүлдэг хүмүүс л сүнслэг амьдралд орсон. Хүнийг залбирахад зан 
чанар нь тасралтгүй өөрчлөгддөг. Бурханы Сүнс түүнийг хэдий чинээ 
их хөдөлгөнө, тэрээр төдий чинээ идэвх санаачилгатай, дуулгавартай 
болдог. Иймээс түүний зүрх сэтгэл ч гэсэн аажмаар ариусаж, зан чанар 
нь алгуурхан өөрчлөгдөнө. Жинхэнэ залбирлын үр нөлөө энэ юм.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Асуудалтай тулгараад хамгийн түрүүнд хийх зүйл бол залбирах 
юм. Залбирал гэдэг нь зүгээр нэг сэтгэлгүйгээр чалчих явдал биш; 
тэглээ гээд ямар ч асуудлыг шийдэхгүй. Чи найм эсвэл арван удаа 
залбираад юу ч олж авахгүй байж болно, гэхдээ бүү шантар—чи 



81

7. Бурханд залбирч гуйх зарчмууд

залбирсаар байх ёстой. Ямар нэг зүйл тохиолдоход эхлээд залбир, 
эхлээд Бурханд хэл, Бурханы мэдэлд өг, Бурханаар туслуул, чамайг 
хөтөлж, чамд зам зааж өгөхийг Бурханд зөвшөөр. Чи Бурханыг 
нэгдүгээрт тавьсан, зүрх сэтгэлд чинь Бурхан байдгийг энэ нь 
нотолно. Асуудалтай тулгарах үедээ хамгийн түрүүнд хийдэг зүйл 
чинь эсэргүүцэж, уурлаж, хилэгнэх бол, юун түрүүнд сөрөг болдог 
бол, энэ нь зүрх сэтгэлд чинь Бурхан байдаггүйн илрэл юм. Бодит 
амьдрал дээр чамд ямар нэг зүйл тохиолдох болгонд чи залбирах 
ёстой. Хамгийн түрүүнд өвдөг сөгдөн, залбирах ёстой—энэ бол нэн 
чухал. Залбирал нь Бурханы өмнө Түүнд хандах хандлагыг чинь 
харуулдаг. Хэрвээ Бурхан зүрх сэтгэлд чинь байдаггүй байсан бол 
чи ингэхгүй. “Би залбирдаг ч Бурхан намайг гэгээрүүлдэггүй!” гэж 
зарим хүн хэлдэг. Тэгж хэлэх ёсгүй. Эхлээд залбирах сэдэл чинь зөв 
эсэхийг хар; хэрвээ чи үнэнийг үнэхээр эрж хайдаг, байнга Бурханд 
залбирдаг бол Тэр чамд ойлгуулахын тулд чамайг зарим зүйл дээр 
сайн гэгээрүүлж магадгүй—өөрөөр хэлбэл, Бурхан чамд ойлгуулна. 
Бурханы гэгээрэлгүйгээр чи өөрөө ойлгож чадахгүй байсан: Чамд 
авхаалж самбаа дутмаг, үүнийг ойлгох оюуны чадавх байхгүй бөгөөд 
хүний оюун ухаанаар үүнд хүрэхийн аргагүй. Ойлгох үед тэрхүү 
ойлголт чиний өөрийн оюун санаанаас төрөн гардаг гэж үү? Хэрвээ 
чамайг Ариун Сүнс гэгээрүүлээгүй бол Ариун Сүнсний ажлын утга 
учир юу болох, эсвэл Бурхан юу гэж хэлж байгааг чиний асуусан 
хэн ч мэдэхгүй; Бурхан Өөрөө чамд учрыг нь хэлэх үед л чи мэднэ. 
Иймээс чамд ямар нэг зүйл тохиолдох үед хамгийн түрүүнд хийх 
зүйл чинь залбирах юм. Залбирал нь эрж хайсан хандлагаар судалж 
шинжилж, бодол, санаа, хандлагаа илэрхийлэхийг шаарддаг—үүнийг 
агуулах ёстой. Зүгээр нэг хэлбэр төдий хийх нь ямар ч үр нөлөөгүй 
тул чамайг гэгээрүүлээгүй гэж Ариун Сүнсийг бүү буруутга. Миний 
олж мэдсэнээр зарим хүн Бурханд итгэх итгэлээ үргэлжлүүлсээр 
байдаг ч зөвхөн аман дээрээ л Бурханыг гэдэг. Тэдний зүрх сэтгэлд 
Бурхан байдаггүй, тэд Сүнсний ажлыг үгүйсгэж, залбирлыг ч бас 
үгүйсгэдэг; тэд гагцхүү Бурханы үгийг уншихаас өөрийг хийдэггүй. 
Үүнийг Бурханд итгэх итгэл гэж нэрлэж болох уу? Итгэлээс нь 
Бурхан бүрмөсөн алга болох хүртэл тэд үргэлжлүүлэн итгэсээр л 

байдаг. Ихэвчлэн ерөнхий ажил хэрэг зохицуулдаг, өөрсдийгөө маш 
завгүй, бүхий л хичээл зүтгэлийнхээ төлөө юу ч авдаггүй гэж боддог 
хүмүүс ялангуяа байдаг. Энэ бол хүмүүс Бурханд итгэхдээ зөв замаар 
алхахгүй байгаагийн нэг жишээ юм. Зөв замаар явах нь хэцүү ажил 
бус уу? Тэд ихээхэн сургаал ойлгосныхоо дараа ч гэсэн энэ замаар 
явж чаддаггүй бөгөөд уруудах замыг сонгох талтай байдаг. Иймээс 
ямар нэгэн зүйл тохиолдох үед та нар залбирч, эрж хайхад илүү их 
цаг зарцуулах ёстой—энэ бол та нарын хийх ёстой хамгийн наад 
захын зүйл юм. Бурханы хүсэл болоод Ариун Сүнсний санаа зорилгыг 
хэрхэн эрж хайхаа сурах нь гол түлхүүр юм. Хэрвээ Бурханд итгэдэг 
хүмүүс ингэж туулж, хэрэгжүүлэх чадваргүй бол юу ч олж авахгүй, 
итгэл нь талаар болно.

Эцсийн өдрүүдийн Христийн ярианы тэмдэглэл номын
“Чи бүх зүйлийг үнэний өнцгөөс харах ёстой”-оос эш татав

Шашны ёслолын залбирлыг Бурхан хамгийн их үзэн яддаг. Бурханд 
залбирахдаа чин сэтгэлээсээ залбирвал л хүлээн зөвшөөрөгддөг. Хэрэв 
чамд чин сэтгэлээсээ хэлэх юу ч байхгүй бол дуугүй бай; үргэлж битгий 
худал үг хэл, Бурханы өмнө сохроор тангараг бүү өргө, Түүнийг мэхлэх 
гэж бүү оролд, Түүнд хэчнээн их хайртай, Түүнд үнэнч байхыг ямар их 
хүсэж байгаа тухайгаа бүү ярь. Хэрэв чи хүслээ биелүүлэх чадваргүй, 
ийм шийдвэр, биеийн хэмжээгээр дутмаг бол ямар ч нөхцөл байдалд 
Бурханы өмнө ийм маягаар бүү залбир. Энэ бол доог тохуу юм. Доог 
тохуу гэдэг нь хэн нэгнээр даажигнаж, тоглоом хийх гэсэн утгатай. 
Хүмүүс ийм зан чанартайгаар Бурханы өмнө залбирвал хамгийн наад 
зах нь энэ бол хууран мэхлэлт юм. Хамгийн муугаар бодоход, үүнийг 
олон удаа хийвэл чи үнэхээр өөдгүй зан араншинтай юм. Бурхан 
чамайг ялласан бол үүнийг доромжлол гэж нэрлэнэ! Хүмүүс Бурханыг 
огт хүндэлдэггүй, Бурханыг хэрхэн хүндэлж, хайрлаж, Түүнийг сэтгэл 
хангалуун байлгахаа мэддэггүй. Тэдэнд үнэн тодорхой биш, эсвэл 
тэдний зан чанар завхарсан байвал Бурхан үүнийг зүгээр өнгөрөөнө. 
Гэвч тэд ийм зан араншингаа Бурханы өмнө авчирч, үл итгэгчид бусад 
хүмүүст ханддаг шиг Бурханд ханддаг. Түүнчлэн, тэд Түүний өмнө ёс 
төдий өвдөг сөгдөн залбирч, Бурханыг шалгаж, аргалахын тулд эдгээр 

үгийг ашигладаг бөгөөд дуусах үедээ өөрсдийгөө зэмлэдэггүйгээр үл 
барам, бас өөрсдийнхөө үйлдлийн ноцтой байдлыг ч мэдэрдэггүй. 
Тэр тохиолдолд Бурхан тэдэнтэй хамт байх уу? Бурханы өмнө огт 
байдаггүй хүнийг гэгээрүүлж, гэрэлтүүлж болох уу? Тэднийг үнэнээр 
гэгээрүүлж болох уу? (Үгүй, болохгүй.) Тэгвэл тэд асуудалтай байна. 
Та нар олон удаа ингэж залбирч байсан уу? Та нар үргэлж ингэдэг үү? 
Хүмүүс гадаад ертөнцөд хэтэрхий удаан байх үед тэднээс нийгмийн 
илжирсэн үнэр ханхалж, өөдгүй уг чанар нь ихсэж, сатанлаг хор, 
амьдрах арга замаар бялхдаг; тэдний амнаас худал хуурмаг, ов мэхтэй 
үгс гардаг, тэд бодохгүйгээр ярьж, эсвэл өөрсдийнх нь сэдэл, зорилгыг 
л агуулдаг үгийг үргэлж ярьдаг бөгөөд зөв зохистой сэдэлтэй байх 
нь тун ховор байдаг. Эдгээр нь ноцтой асуудал юм. Хүмүүс эдгээр 
сатанлаг амьдралын гүн ухаан, арга замыг Бурханы өмнө авчрах үедээ 
Бурханы зан чанарт халддаг бус уу? Тэгээд үүний үр дагавар нь юу 
байх вэ? Өнгөн дээрээ эдгээр залбирал нь Бурханыг хуурч, мэхлэхийг 
оролдож буй хэрэг бөгөөд Түүний хүсэл, шаардлагад нийцдэггүй. 
Үндсэндээ, энэ нь хүний уг чанараас үүддэг; энэ бол завхрал түрхэн 
зуур илэрч байгаа хэрэг биш юм.

Эцсийн өдрүүдийн Христийн ярианы тэмдэглэл номын
“Өөрийгөө мэдсэнээр л үнэнийг эрэлхийлж чадна”-аас эш татав

Бүх хүнд байдаг асуудлыг Би олж илрүүлсэн: Ямар нэгэн зүйл 
тохиолдоход тэд Бурханы өмнө ирж залбирдаг боловч тэдний хувьд 
залбирал нэг хэрэг, урдах асуудал нь өөр нэг хэрэг. Тэд өөрсдөд нь 
тохиолдож байгаа зүйлийн талаар залбиралдаа ярьж болохгүй гэж 
итгэдэг. Тэд хааяа нэг чин сэтгэлээсээ залбирдаг бөгөөд зарим хүн 
хэрхэн залбирахаа ч мэддэггүй. Үнэндээ залбирна гэдэг нь үндсэндээ 
зүрх сэтгэлдээ байгаа зүйлийг ердийнх шигээ л ярих явдал юм. Гэхдээ 
залбирч эхлэнгүүтээ байр сууриа мартдаг хүмүүс байдаг; тэд Бурханы 
хүсэлтэй нийцэх эсэхийг нь анхаарч үзэлгүй, Бурханаас ямар нэг зүйл 
өгөхийг шаарддаг ба үүний улмаас залбирал нь залбирах явцад хатаж 
ганддаг. Залбирах үедээ зүрх сэтгэлдээ юу ч гуйж байсан, юу ч хүсэн 
хүлээж байсан; эсвэл магадгүй шийдвэрлэхийг хүсдэг асуудал байгаа 
боловч тэр асуудлынхаа талаар ямар ч ойлголтгүй бөгөөд чамд мэргэн 

ухаан юм уу хүч чадал өгөхийг, чамайг гэгээрүүлэхийг Бурханаас гуйж 
байгаа бол—чи юу ч хүссэн байсан, үүнийгээ хэлэхдээ ухаалаг байх 
ёстой. Чи тийм биш байгаад, сөхөрч суун “Бурхан минь, надад хүч 
чадал өгөөч; уг чанарыг минь харуулаач; Таныг ажиллаач гэж гуйж 
байна; Танаас энийг, тэрийг гуйж байна; намайг ийм, тийм болгохыг 
Танаас гуйж байна…” гэж хэлбэл тийнхүү “гуйж” байгаа чинь албадсан 
шинж чанартай байдаг; энэ нь Бурханд шахалт үзүүлж, Түүнийг 
албадаж хүссэн зүйлээ хийлгэхийг оролдож буй хэрэг—тэр ч байтугай, 
нөхцөлөө чи ганцаараа урьдаас шийдсэн байна. Ариун Сүнсний харж 
байгаагаар, чи аль хэдийн нөхцөлөө тавиад, юу хиймээр байгаагаа 
шийдчихсэн байхад тийм залбирал ямар үр нөлөөтэй байх вэ дээ? Хүн 
эрж хайсан, дуулгавартай зүрх сэтгэлээр залбирах хэрэгтэй. Жишээ нь, 
чамд ямар нэгэн зүйл тохиолдоод, үүнийг хэрхэн зохицуулахаа сайн 
мэдэхгүй байвал чи: “Бурхан минь! Үүнийг яахаа би мэдэхгүй байна. 
Энэ асуудал дээр Таныг сэтгэл хангалуун байлгаж, Таны хүслийг эрж 
хайхыг хүсэж байна. Таны хүсэл биелэх болтугай. Би үүнийг өөрийн 
хүслээр биш, Таны хүслээр хийхийг л хүсэж байна. Хүний бүх хүсэл 
Таныхаас зөрүүтэй, Таныг эсэргүүцдэг, үнэнтэй нийцдэггүй гэдгийг Та 
мэднэ. Та намайг гэгээрүүлж, энэ асуудал дээр намайг залж чиглүүлж, 
намайг Танд халдахгүй байлгаач гэж би гуйя…” гэж хэлж болно. Ийм 
залбирлын өнгө аяс зохистой юм. Чи зүгээр л “Бурхан минь, Та надад 
тусалж, намайг залж чиглүүлж, надад зөв орчин нөхцөл, зөв хүмүүсийг 
бэлдэж өгч, ажлаа сайн хийх боломж олгооч гэж гуйя…” гэж хэлбэл 
чиний хүслийн дагуу үйлдэхийг Бурханаас гуйсан байх учраас чи 
залбирсныхаа дараа Бурханы хүслийг ойлгоогүй хэвээр байх болно.

Залбиралд ашигладаг үг чинь ухаалаг эсэхийг одоо чи магадлах 
ёстой. Залбирал чинь ухаалаг биш бол тэнэглэлээс чинь болсон, 
эсвэл санаатайгаар тэгсэн эсэх чинь хамаагүй, Ариун Сүнс чам дээр 
ажиллахгүй. Тиймээс залбирахдаа чи ухаалгаар, тохиромжтой өнгөөр 
ярих ёстой. Ингэж хэл: “Бурхан минь! Та миний сул тал, тэрслүү 
байдлыг мэднэ. Та зөвхөн Өөрийн хүслийн дагуу надад хүч чадал өгч, 
нөхцөл байдлаа даван туулахад минь туслаач гэж л би гуйя. Үүнийг л 
би гуйя. Таны хүсэл юу болохыг би мэдэхгүй ч ямартай ч Таны хүсэл 
биелэх болтугай. Намайг үйлчлэл үзүүлэгч юм уу товойлгогч болгосон 

ч гэсэн, би үүнийг дуртайяа хийнэ. Та надад хүч чадал, мэргэн ухаан 
өгөөч, энэ асуудал дээр Таныг сэтгэл хангалуун болгох боломж олгооч 
гэж би гуйя. Би зөвхөн Таны зохицуулалтад л захирагдахыг хүсэж 
байна…” Ингэж залбирсны дараа зүрх сэтгэл чинь тайвширна. Хэрвээ 
чи байнга гуйхаас өөрийг хийдэггүй бол хэчнээн ихийг хэлсэн ч 
гэсэн, бүгд хоосон үг л байх болно; юу хүсэж байгаагаа чи урьдчилан 
шийдчихсэн байх учраас Бурхан гуйлтын чинь хариуд ажиллахгүй. 
Чи өвдөг сөхрөн залбирахдаа ингэж хэл: “Бурхан минь! Та хүний 
сул талыг мэднэ, Та хүний байдлыг мэднэ. Та намайг энэ асуудал 
дээр гэгээрүүлээч гэж би гуйя. Таны хүслийг ойлгох боломж олгооч. 
Таны зохицуулсан бүхэнд захирагдахыг л би хүсэж байна; зүрх сэтгэл 
минь Таныг дуулгавартай дагахыг хүсэж байна…” Ингэж залбирваас 
Ариун Сүнс сэтгэлийг чинь хөдөлгөнө. Хэрвээ чи зөв залбирахгүй бол 
залбирал чинь улиг болж, Ариун Сүнс сэтгэлийг чинь хөдөлгөхгүй. 
Санаснаа ярьж, дэмий бүү чалч—ингэх нь ердөө хайхрамжгүй, хааш 
яаш байдал юм. Чамайг хайхрамжгүй, хааш яаш байвал Ариун Сүнс 
ажиллах уу? Хүн Бурханы өмнө ирэхдээ зөв, зохистой байж, тахил 
өргөхдөө бүгд сөхөрч суудаг байсан Хуулийн эрин үеийн тахилчид 
шиг сүсэглэж биширсэн хандлагатай байх ёстой. Залбирах нь энгийн 
зүйл биш. Хүн шүдээ ярзайлгаж, хумсаа сарвайлган Бурханы өмнө 
очих юм уу хөнжилдөө шигдчихээд идэвхгүйхэн залбирч, Бурхан 
өөрийг нь сонсож чадна гэж итгэх хандлагатай байж яаж болох вэ? 
Энэ бол сүсэг бишрэл биш! Би энд хүмүүсийг тодорхой нэг дүрэм 
журмыг баримтал гэж шаардах зорилгоор ярьж байгаа юм биш; хүн 
ядаж л зүрх сэтгэлээ Бурханд хандуулж, сүсэг бишрэлтэй хандлагаар 
Түүний өмнө очих хэрэгтэй.

Эцсийн өдрүүдийн Христийн ярианы тэмдэглэл номын
“Залбирлын ач холбогдол ба хэрэгжүүлэлт”-ээс эш татав

Өвдөг сөхрөн залбирна гэдэг нь Бурхантай зүрх сэтгэлээсээ 
ярилцахын нэр боловч, үүнийг мэдэж ав: Хүмүүсийн залбирал нь бас 
Ариун Сүнсний ажлын дамжуулагч суваг билээ. Зөв байдалд байгаа 
хүн залбирч, эрэлхийлж байх зуур Ариун Сүнс ч бас ажиллаж байдаг. 
Энэ бол хоёр өөр өнцгөөс ажиллах Бурхан, хүн хоёрын хоорондох сайн 

уялдаа юм, эсвэл үүнийг Бурхан хүнд зарим асуудлаа шийдвэрлэхэд нь 
тусалдаг гэж хэлж болох бөгөөд хүмүүс Бурханы өмнө ирэх үед энэ нь 
нэг төрлийн хамтын ажиллагаа болдог. Энэ нь бас Бурхан хүмүүсийг 
аварч, цэвэршүүлэх арга замуудын нэг, үүнээс гадна энэ нь хэвийн 
амийн оролтын зам билээ. Энэ бол зан үйл биш. Залбирал нь зүгээр 
нэг хүмүүст хүч тамир оруулдаг зүйл биш; хэрэв тийм байсан бол 
оромдсон болоод, хэдэн уриа хашхирахад хангалттай байх байсан, 
Бурханаас ямар нэгэн зүйл гуйх, шүтэн мөргөх, сүсэглэх шаардлагагүй 
байх байсан. Залбирал гэдэг гүн гүнзгий ач холбогдолтой зүйл! Хэрэв 
чи хэрхэн залбирахыг мэддэг, үргэлж залбирдаг, Бурханд захирагддаг, 
ухаалаг байнгын залбиралтай бол дотоод байдал чинь ихэвчлэн 
маш хэвийн байх болно. Нөгөөтээгүүр, залбирал чинь голдуу 
хэдхэн урианаас л бүрддэг, чи өөрөө ямар ч ачаа үүрдэггүй бөгөөд 
залбирахдаа юу хэлэх нь ухаалаг, ухаалаг биш, бас юу хэлбэл жинхэнэ 
сүсэг бишрэл болдоггүй талаар тунгаан боддоггүй, эдгээр асуудлыг 
хэзээ ч нухацтай авч үзэхгүй бол залбирал чинь хэзээ ч бүтэмжтэй 
байхгүй, дотоод байдал чинь үргэлж хэвийн бус байх болно. Эрүүл 
ухаан, жинхэнээсээ захирагдах, жинхэнээсээ шүтэн мөргөх гэж юу 
болох, залбирах ёстой өнцгийн талаарх хичээлд хэзээ ч гүн гүнзгий 
орохгүй, оролтоо ч бас гүнзгийрүүлэхгүй. Эдгээр нь бүгд нарийн зүйл 
юм. Та нарын ихэнх нь Надтай шууд харьцах нь ховор учраас Сүнсний 
өмнө залбирахаар хязгаарлагддаг бөгөөд чамайг залбирч эхэлмэгц энэ 
нь хэлж байгаа үг чинь ухаалаг эсэх; чи үнэхээр сүсэглэж байгаа эсэх; 
гуйж байгаа зүйл чинь Бурханы таалалд нийцэж байгаа эсэх; залбирал 
дунд чинь наймааны шинжтэй зүйл байгаа эсэх, хүний хир буртгаар 
бохирлогдсон эсэх; үг яриа, зан авир, шийдвэр чинь үнэнтэй нийцэж 
байгаа эсэх; Бурханыг онцгойлон хүндэтгэж, хүндэлж, дуулгавартай 
дагаж байгаа эсэх; мөн чи үнэхээр Бурханд Бурхан шиг хандаж байгаа 
эсэхийн тухай асуулт болдог. Залбирахдаа аминчлан хэлж байгаа 
зүйлдээ нухацтай хандаж, чин сэтгэлээсээ байх ёстой; ингэж байж 
л чи Христийн өмнө очихдоо эрүүл ухаантай байж чадна. Хэрэв чи 
Сүнсний өмнө нухацтай хандахгүй бол Христийн өмнө очихдоо үргэлж 
эсэргүүцэж, бодлогогүй үг хэлж, худлаа ярьж, үг яриа, үйлдлээрээ 
байнга саад болж, улмаар чи үргэлж зэмлэлийг мэдрэх болно. Яагаад 

чи үргэлж зэмлэлийг мэдрэх болно гэж? Учир нь дүрэм ёсоор чамд 
Бурханд хэрхэн шүтэн мөргөж, хандах тухай үнэний өчүүхэн ч мэдлэг 
байхгүй тул ийм асуудал тулгарахад чи будилж, хэрхэн хэрэгжүүлэхээ 
мэдэхгүй, байнга алдаа гаргадаг. Бурханд итгэдэг хүмүүс Түүний өмнө 
хэрхэн ирэх ёстой вэ? Залбирлаар дамжуулан, хэрхэн эрүүл ухаанаар 
ярьж, хүний байх ёстой байр сууринаас ярьж, хэрхэн дуулгавартай 
байдлаас ярьж, дотроо бухимдал төрж, юу хэлэх гээд байгаагаа 
хэлж чадахгүй үедээ хэрхэн ярьж, хэрхэн зүрх сэтгэлээсээ, үнэнийг 
өгүүлэхээ шинжлэх явдал юм. Үүнийг хэсэг хугацаанд хэрэгжүүлсний 
дараа Бурханы өмнө ирэхдээ чи үүнд хавьгүй сайн болсон байх болно. 
Ерөнхийдөө, Сүнсний өмнө залбирах залбирал чинь ухаалаг биш 
байдаг—чи үүнд хэзээ ч ач холбогдол өгч байгаагүй, тэр ч байтугай 
Бурхан анзаардаггүй юм чинь хүссэнээ хэлж болно, буруу зүйл 
хэлсэн ч хамаагүй гэж итгэдэг. Чи өдөржингөө хайхрамжгүй байж, 
мунгинадаг учраас Христийн өмнө ирэхдээ чи буруу зүйл хэлж, 
хийхээс айдаг. Гэвч буруу зүйл хийхээс эмээх тусам улам бүр буруу 
зүйл хийх агаад чи үүнийг хэзээ ч залруулж чадахгүй. Чи нэгэнт 
Христтэй байнга холбоотой байж, Христ чамтай нүүр тулан ярилцаж 
байгааг сонсож чадахгүй учраас хийж чадах зүйл чинь Сүнсний өмнө 
байнга очин залбирч, эрэлхийлэн, захирагдаж чаддаг л болох юм. 
Учир нь Би чамтай нүүр тулан ярьсан ч гэсэн энэ замаар алхахын тулд 
чи өөртөө найдсан хэвээр байх ёстой болно. Одоогоос эхлэн та нар 
залбирахдаа хэлсэн зүйлдээ илүү их анхаарал хандуулах ёстой. Цаг 
хугацаа өнгөрөх тусам аажмаар залбирч, тунгаан бодож, мэдрэх гээд 
үзээрэй, тэгвэл Ариун Сүнс чамайг гэгээрүүлмэгц энэ тал дээр чи 
ахиц гаргасан байх болно. Ариун Сүнс гэгээрүүлэх үед төрөх мэдрэмж 
нь онцгойлон нарийн байдаг. Ийм нарийн мэдрэмж, мэдлэгтэй болсны 
дараа чи зарим нэг зүйлийг хийж, Христтэй холбоо тогтоож, зарим 
нэг зүйлд санаа тавивал, ямар үгийг эрүүл ухаанаар хэлдэг, хэлдэггүй, 
ямар зүйлийг эрүүл ухаанаар хийдэг, хийдэггүй гэдгийг таньж чаддаг 
болно. Чи залбирлын зорилгодоо хүрсэн байх болно.

Эцсийн өдрүүдийн Христийн ярианы тэмдэглэл номын
“Залбирлын ач холбогдол ба хэрэгжүүлэлт”-ээс эш татав

Залбирал нь үндсэндээ чин сэтгэлээсээ ярих явдал юм. “Өө Бурхан 
минь! Та хүний завхралыг мэддэг. Өнөөдөр би бас нэг бодлогогүй 
зүйл хийчихлээ. Би санаархал өвөрлөсөн—би бол ов мэхтэй хүн. 
Таны хүсэл юм уу үнэний дагуу би үйлдээгүй. Би хүссэнээрээ үйлдэж, 
өөрийгөө зөвтгөх гэж оролдсон. Одоо би завхралаа таньж байна. 
Намайг улам их гэгээрүүлэн, үнэнийг ойлгож, хэрэгжүүлж, эдгээр 
завхралыг хаях боломж олгооч гэж би Танаас гуйя.” Ийм маягаар 
ярь; үнэн зөв хэрэг явдлын талаар үнэн зөв тоочиж ярь. Ихэнх хүн 
ихэнхдээ чин сэтгэлээсээ залбирдаггүй; тэд ердөө л толгойдоо хомс 
мэдлэгтэй, гэмших хүсэлтэйгээр өнгөрснийг эргэн дурсдаг хэр нь 
үнэнийг дэнсэлдэггүй, бас ухаардаг ч үгүй. Залбирч байхдаа Бурханыг 
үгийг дэнсэлж, үнэнийг эрж хайх нь дурсамж, мэдлэг төдийхнөөс 
хавьгүй гүн гүнзгий юм. Ариун Сүнсний ажлаас болж сэтгэл чинь 
хөдөлж, Түүний ажил чамайг гэгээрүүлж, гэрэлтүүлснээр чи жинхэнэ 
мэдлэгтэй болж, жинхэнээсээ гэмшихэд хүрнэ; тэдгээр нь хүний бодол 
санаа, мэдлэгээс хавьгүй илүү гүн гүнзгий билээ. Чи үүнийг маш сайн 
мэдэж байх ёстой. Хэрвээ чи ердөө л өнгөцхөн, эмх цэгцгүй бодож, 
шинжиж, хэрэгжүүлэх тохиромжтой замгүй, үнэний чигт багахан ахиц 
гаргадаг бол өөрчлөгдөж чадахгүй хэвээр үлдэнэ. Жишээ нь, хүмүүс 
чин сэтгэлээсээ Бурханы төлөө өөрсдийгөө зарлагадаж, Түүний хайрыг 
чин сэтгэлээсээ хариулахаар шийдэх үе байх боловч ийм хүсэлтэй 
байгаад чи нэг их эрч хүчтэйгээр өөрийгөө зарлагадаж чадахгүй, зүрх 
сэтгэлээ зорилгынхоо төлөө бүрэн дүүрэн зориулаагүй байж болно. 
Гэхдээ хэрэв залбирч, сэтгэл чинь хөдлөөд шийдэмгийгээр “Бурхан 
минь, би зовлон бэрхшээл туулахыг хүсэж байна; Таны шалгалтыг 
хүлээн авахыг хүсэж байна; Танд бүрэн дүүрэн захирагдахыг хүсэж 
байна. Би хэчнээн их зовж зүдэрсэн ч гэсэн, Таны хайрыг хариулахыг 
хүсэж байна. Би Таны агуу хайрыг эдэлдэг, Та намайг ихэд өргөсөн—
үүний төлөө би зүрх сэтгэлийнхээ гүнээс Танд талархаж, бүх алдрыг 
Танд өгч байна” гэж хэлбэл, ингэж залбирсны дараа бүх бие чинь хүч 
орж, чи хэрэгжүүлэх замтай болно. Энэ бол залбирлын үр нөлөө билээ. 
Хүнийг залбирсны дараа Ариун Сүнс түүн дээр ажиллахад бэлэн 
болж, түүнийг гэгээрүүлж, гэрэлтүүлж, залж чиглүүлэн, үнэнийг 
хэрэгжүүлэхэд шаардлагатай итгэл, эр зоригийг өгдөг. Бурханы үгийг 

өдөр болгон уншаад ийм үр дүнд хүрдэггүй боловч тэдгээрийг уншаад, 
тэр талаар нөхөрлөх үед зүрх сэтгэл нь цэлмэж, урагшлах ямар нэг 
зам олдог хүмүүс байдаг. Түүнчлэн хэрэв Ариун Сүнс сэтгэлийг чинь 
бага зэрэг хөдөлгөж, чамайг бага зэрэг залж чиглүүлэхийн зэрэгцээ 
багахан ачаа өгдөг бол үр дүн нь үнэхээр шал өөр байх болно. Бурханы 
үгийг ганцаараа унших үед тодорхой хэмжээгээр сэтгэл чинь хөдөлж, 
уйлж магадгүй боловч хэсэгхэн хугацааны дараа тэр мэдрэмж үгүй 
болдог. Гэхдээ чи уйлан, чин сэтгэлээсээ залбирч, үнэн сэтгэлийн 
жинхэнэ залбирал хэлбэл хэдэн өдөр үргэлжилж болох тийм их 
эрч хүчийг чамд өгнө. Энэ нь залбирлын үр нөлөө юм. Залбирал нь 
хүмүүсийг Бурханы өмнө ирүүлж, өөрсдөд нь Түүний өгөх зүйлийг 
хүлээн авхуулах зорилготой. Хэрвээ чи байнга залбирч, Бурханы өмнө 
ирж, Түүнтэй ярилцаж, Түүнтэй хэвийн харилцаатай байдаг бол Тэр 
үргэлж сэтгэлийг чинь хөдөлгөж, Түүний хангалтыг чи үргэлж хүлээн 
авна—Бурханы хангалтыг үргэлж хүлээн авдаг хүн өөрчлөгдөж, 
нөхцөл байдал нь байнга сайжирч байдаг. Ялангуяа, ах эгч нар хамтдаа 
залбирсны дараа онцгой их энерги бий болж, асар их зүйлийг олж авсан 
мэт тэдэнд санагддаг. Үнэндээ, хамтдаа байх хугацаандаа тэд нэг их 
нөхөрлөөгүй байж болно; гэр бүлээсээ, хорвоогоос татгалзахын тулд 
нэг хором ч хүлээж чадахааргүй болтол нь залбирал тэднийг сэрээдэг 
бөгөөд тэд юу ч хүсдэггүй, гагцхүү Бурхантай байхад л хангалттай 
байдаг. Ямар агуу итгэл вэ! Ариун Сүнсний ажлын хүнд өгдөг тэр 
хүчийг эцэс төгсгөлгүй эдэлж болно! Чи тэр хүчинд найдалгүй, харин 
ч алхахдаа өөрийгөө хүчилж, гөжүүдэлж, эсвэл өөрийн няцашгүй 
зориг, сэтгэлийн тэнхээндээ найдаж хэр хол явж чадах вэ? Чи нэг их 
хол явалгүй унаж доройтох болно; алхах явцдаа хүч чадлаа алдана. 
Хүмүүс эцсээ хүртэл Бурхантай холбоотой байх ёстой! Гэтэл хүн 
алхах тусмаа Бурханаас холдож оддог. Бурхан бол Бурхан, хүн бол хүн, 
дор бүрнээ өөр өөрийн замаар явдаг; Бурхан Бурханы үгийг хэлдэг, 
хүн Бурханыхтай адилгүй өөрийн замаар алхдаг. Хүн Бурханд итгэх 
хүч чадлаа алдах үедээ Бурханы өмнө ирж хэдэн үг залбираад, багахан 
хүч зээлдэж авдаг. Тэд тодорхой хэмжээний эрч хүчтэй болсныхоо 
дараа дахиад л явдаг. Хэсэг хугацааны дараа түлш нь дуусаж дахиад 
л Бурхан руу эргэж ирдэг. Ийм маягаар үйлдээд хүн удаан хугацаанд 

тэсэж чадахгүй; хүн Бурханыг орхин явбал түүнд урагшлах зам гэж 
байхгүй.

Эцсийн өдрүүдийн Христийн ярианы тэмдэглэл номын
“Залбирлын ач холбогдол ба хэрэгжүүлэлт”-ээс эш татав

Одоо олон хүнд биеэ барих чадвар онцгойлон дутагдаж байгааг 
Би олж мэдлээ. Яагаад тэр вэ? Учир нь тэд хэзээ ч залбирдаггүй. 
Хүмүүс залбирахгүй байх үедээ замбараагүй болдог, замбараагүй 
болохоороо сүсэг бишрэл, даруу төлөв байдлаа алддаг. Тэд хүн 
чанар, ёс жудгийн тухай, өөрийн завхарсан уг чанарыг мэдэх тухай 
л ярьдаг. Харин Ариун Сүнс яг хэрхэн үйлддэг, хүмүүсийн сэтгэлийг 
хэрхэн хөдөлгөдөг, хүмүүс өдөр тутмын амьдралдаа Бурханы хүслийг 
хэрхэн эрж хайх хэрэгтэй тухайд эдгээр нь бүгд алга болдог. Хүмүүс 
зүрх сэтгэлдээ Бурхан үнэхээр байдаг гэдэгт л итгэдэг, итгэлээс нь 
үлдсэн ганц зүйл нь Бурханыг хүлээн зөвшөөрөх явдал юм; сүнсний 
амийн хэрэг явдал үгүй болсон. Тэдний итгэл материаллаг ертөнц 
рүү л тэлж, тэд сүнсний хэрэг явдлыг үгүйсгэдэг учраас ганцаар 
алхахдаа төөрч, унадаг. Залбирдаггүй хүн үнэнийг хэрэгжүүлбэл, 
тодорхой цар хүрээн дотор л зарчмыг баримталж чадна—бүгд дүрэм 
журам төдий юм. Чи үйлдэлдээ Дээрхийн зохицуулалтыг баримталж, 
Бурханд халддаггүй байж болох ч дүрэм журмыг л баримталж байгаа. 
Хүмүүсийн сүнс одоо маш хөшүүн, үлбэгэр болсон. Бурхантай 
харилцах хүний харилцаанд Сүнс сэтгэлийг нь хөдөлгөж, гэгээрүүлэх 
гэх мэт олон ээдрээтэй зүйл байдаг. Хүн ийм зүйлсийг мэдэрч 
чаддаггүй—тэр хэтэрхий хөшүүн! Хүн Бурханы үгийг уншдаггүй, 
сүнсний амийн хэрэг явдлыг мэдэрдэггүй, өөрийн байдлыг захирч 
чаддаггүй. Сүнсний амийн байдлаа захирахын тулд залбирахгүй байж 
болохгүй, бас чуулганы амьдралаар амьдрахгүй байж ч болохгүй. 
Чамд тэгж санагдаж байна уу? Бурханд итгэхийн тулд хүн залбирах 
ёстой; залбиралгүйгээр Бурханд итгэх итгэлтэй төстэй байна гэж 
үгүй. Чи дүрэм журам баримтлах хэрэггүй, хаана ч, хэзээ ч залбирч 
болно гэж Би хэлдэг—тэгэхээр ховорхон залбирдаг зарим хүн байдаг. 
Тэд өглөө сэрээд залбирдаггүй, харин Бурханы үгийн хэдэн хэсгийг 
уншсан төдий болж, магтан дуу сонсдог. Өдөр нь тэд гадаад хэрэг 

явдал гээд завгүй байх бөгөөд шөнө унтахаар хэвтэхээсээ өмнө ч бас 
залбирдаггүй. Чамд ингэж санагддаггүй юу? Хэрвээ чи Бурханы үгийг 
унших төдий болоод, залбирдаггүй бол Түүний үгийг уншаад үгийг 
нь ухаж ойлгодоггүй шүтлэггүй хүнтэй адил бус уу? Залбирахгүйгээр 
зүрх сэтгэл оролцохгүй, хүний сүнсэнд хурц мэдрэмж төрж, сэтгэл нь 
хөдлөхгүй. Хүн хөшүүн, үлбэгэр байдаг; тэд зан чанарын өөрчлөлттэй 
холбоотой зүйлсийн талаар өнгөцхөн ярьж, Бурханд итгэдэг юм шиг 
санагддаг боловч сүнснийх нь гүн дэх мэдрэмж тийм ч хүчтэй биш 
байдаг. Тэд Бурханд итгэдэггүй хүмүүс шиг байдаг. Тэд залбирах 
гэж яаж ч хичээсэн, үг унагаж чаддаггүй. Энэ нь маш аюултай—энэ 
нь чи Бурханаас хэтэрхий хол байна, Тэр зүрх сэтгэлд чинь байхаа 
больсон гэсэн үг. Үнэндээ, гадаад хэрэг явдал, ажил зохицуулах болон 
залбирахаар сүнсэнд эргэж ирэх явдал хоорондоо зөрчилддөггүй. 
Зөрчилддөггүй төдийгүй залбирахаар сүнсэнд эргэж ирэх нь үнэндээ 
хүний ажилд илүү үр ашигтай байдаг.

Эцсийн өдрүүдийн Христийн ярианы тэмдэглэл номын
“Залбирлын ач холбогдол ба хэрэгжүүлэлт”-ээс эш татав

8. Бурханд залбирч, Түүнд шүтэн мөргөх зарчмууд
(1) Хүн залбирлын үеэр Ариун Сүнсний гэгээрэл, гэрэлтүүлэлтийг 

олж авах үедээ Бурханд талархаж, Бурханыг магтах ёстой. Ариун 
Сүнсний ажлыг эдлэх үедээ нүүрээрээ газар унан, Бурханд шүтэн 
мөргөх ёстой;

(2) Бурханы үгийг үргэлж унш. Үнэнийг ойлгож, Бурханы хайр 
болон ерөөлийг харах үедээ хүн Түүнд талархал, магтаал өргөх ёстой. 
Энэ нь Бурханыг шүтэх жинхэнэ шүтлэг юм;

(3) Хүн шалгалт, гай зовлонтой тулгарах үедээ гомдоллодоггүй, 
харин гэрчлэлдээ бат зогсдог бол энэ нь Бурханы хамгаалалтын үр дүн 
бөгөөд Бурханд талархал, магтаал өргөх ёстой;

(4) Бурханы шүүлт, гэсгээлтийг туулаад завхарсан мөн чанараа 
мэддэг болж, Бурханы зөвт, ариун байдлыг харах үедээ хүн Бурханд 
шүтэн мөргөх ёстой.

Холбогдох Бурханы үг:

Бурханыг шүтэн мөргөхөд зүрх сэтгэл, үнэнч шударга байдлаа 
ашиглахын тулд чи тайван, чин үнэнч зүрх сэтгэлтэй байх ёстой; 
зүрх сэтгэлийнхээ угт Бурханы хүсэл болон үнэнийг эрж хайхаа 
мэддэг байх ёстой бөгөөд үүргээ яаж сайн биелүүлэх талаар тунгааж, 
үүргийнхээ аль хэсгийг хараахан ойлгохгүй байгаа, үүргээ яаж илүү 
дээр хийж болох талаар тунгаан бодох ёстой. Зүрх сэтгэлдээ эдгээрийг 
үргэлж бодсоноор л чи үнэнийг олж авч чадна. Хэрэв эдгээр зүйл 
зүрх сэтгэлдээ үргэлж тунгаадаг зүйлс чинь биш бөгөөд оронд нь 
зүрх сэтгэл чинь оюун санааны зүйл, аль эсвэл гадна талын зүйлсээр 
дүүрч, Бурханыг шүтэн мөргөхөд зүрх сэтгэл, үнэнч шударга байдлаа 
ашиглахтай огт хамаагүй, бүр ямар ч хамаагүй зүйлд эзэмдүүлсэн 
байдаг бол чи үнэнийг олж авч чадах уу? Чи Бурхантай харилцаатай 
байдаг уу?

Эцсийн өдрүүдийн Христийн ярианы тэмдэглэл номын
“Үнэнч хүн байснаар л чи жинхэнэ

хүний төрхийг амьдран харуулж чадна”-аас эш татав

Жинхэнэ залбирал гэж юу вэ? Энэ нь зүрх сэтгэл доторх үгээ 
Бурханд хэлж, Бурханы хүслийг ухаарснаар Бурхантай ярьж, үгэнд 
нь үндэслэн Бурхантай ярилцан, Бурханд нэн ойр байгаагаа мэдэрч, 
Тэр өмнө чинь байгааг мэдэрч, Түүнд хэлэх зүйл бий гэж бодох явдал 
юм. Зүрх сэтгэл чинь гэрлээр дүүрч, Бурхан хэчнээн хайр татам 
болохыг мэдэрнэ. Чи тун их зоригжиж, үгийг чинь сонсоход ах эгч 
нарт таатай санагдана. Хэлсэн үг чинь тэдний зүрх сэтгэл доторх үг, 
тэдний хэлэхийг хүсдэг үг, мөн тэдний үгийг орлуулагч мэт санагдана. 
Жинхэнэ залбирал гэж энэ юм. Үнэхээр залбирсны дараа зүрх сэтгэлд 
чинь амар амгалан болж, баяр баясалтай санагдана. Бурханыг хайрлах 
хүч чадал нэмэгдэж, амьдралдаа Бурханыг хайрлахаас илүү үнэ 
цэнтэй, ач холбогдолтой юу ч байхгүй гэж санагдана. Залбирал чинь 
үр дүнтэй байсныг энэ бүхэн нотолдог.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Залбирал бол хэлбэрдэж, горим журам дагаж, эсвэл Бурханы 
үгийг цээжээр унших явдал биш. Өөрөөр хэлбэл, залбирах нь тодорхой 
хэдэн үгийг тоть шиг давтаж, бусдыг дуурайх явдал биш. Бурханаар 
хөдөлгүүлэхийн тулд чи залбирлаар зүрх сэтгэлээ Бурханд өгч, зүрх 
сэтгэлээ Бурханд нээж чаддаг байдалд хүрэх ёстой. Залбирлаа үр 
нөлөөтэй байлгая гэвэл залбирал чинь Бурханы үгийг уншихад үндэслэх 
ёстой. Бурханы үгэн дотроос залбирснаар л хүн илүү их гэгээрэл, 
гэрэлтүүлэлтийг хүлээн авч чадна. Жинхэнэ залбирлын илрэлүүд 
нь: Бурханы шаарддаг бүхнийг хүсэн эрмэлздэг зүрх сэтгэлтэй 
байх, түүнчлэн Түүний шаарддаг зүйлийг гүйцэлдүүлэхийг хүсэж; 
Бурханы жигшдэг зүйлийг жигшиж, үүний үндсэн дээр энэ талаар 
бага зэрэг ойлголттой болж, Бурханы тайлбарласан үнэний талаар 
мэдэж, тодорхой ойлгох явдал юм. Залбирсны дараа шийдвэр, итгэл, 
мэдлэг болон хэрэгжүүлэлтийн замтай байхыг л жинхэнэ залбирал гэж 
нэрлэж болох бөгөөд ийм төрлийн залбирал л үр нөлөөтэй байж чадна. 
Гэсэн ч залбирал нь Бурханы үгийг эдэлж, үгээр нь Бурхантай ярилцах 
суурин дээр үндэслэх ёстой ба зүрх сэтгэл чинь Бурханыг эрж хайн, 
Бурханы өмнө тайван болж чаддаг байх ёстой. Иймэрхүү залбирал 
Бурхантай үнэхээр ярилцах үе шатанд аль хэдийн орсон байдаг.

Үг нь махбодоор илэрсэн номын
“Залбирлыг хэрэгжүүлэх тухай”-аас эш татав

Хэрэв чи Бурханыг мэддэг, ойлгодог, мөн Түүний зарим хүслийг 
ухаарч чаддаг бол Түүнд үнэхээр итгэж, захирагдаж, Түүнийг үнэхээр 
хайрлаж, шүтэн мөргөж чаддаг. Харин эдгээр зүйлийг ойлгодоггүй бол 
чи зүгээр л дагалдаж байгаа хэрэг бөгөөд ердөө л урсгал даган явдаг 
дагалдагч юм. Үүнийг жинхэнэ дуулгавартай байдал, жинхэнэ шүтлэг 
гэж хэлж болохгүй. Жинхэнэ шүтлэг хэрхэн бий болдог вэ? Бурханыг 
үнэхээр мэддэг бүх хүн бүгд ялгаагүй, Түүнийг харах болгондоо 
шүтэн мөргөж, хүндэлдэг; тэд бүгд өвдөг сөгдөн, Түүнийг шүтэн 
мөргөх ёстой байдаг. Одоо бие махбодтой болсон Бурханыг ажиллах 
зуур хүмүүс Түүний зан чанар, Түүнд юу байгаа, Тэр юу болохыг 
ойлгодог байх тусмаа эдгээр зүйлийг улам их нандигнаж, Түүнийг 
улам хүндэлнэ. Ерөнхийдөө, хүмүүс бага ойлголттой байх тусмаа 

улам хайхрамжгүй болдог тул Бурханыг хүн хэмээн авч үздэг. Хэрвээ 
хүмүүс Бурханыг үнэхээр мэдэж, Түүнийг харсан бол айсандаа дагжин 
чичирнэ. “Миний араас ирэх Нэгэн надаас хүчирхэг, би Түүний гутлыг 
ч авч явах үнэ цэнгүй” гэж Иохан яагаад хэлсэн бэ? Дотроо тэрээр 
төдийлөн гүн гүнзгий ойлголттой байгаагүй ч Бурхан гайхалтай 
гэдгийг мэддэг байжээ. Өнөө үед хэчнээн хүн Бурханыг хүндэтгэж 
чаддаг вэ? Зан чанарыг нь мэддэггүй юм бол тэд яаж Бурханыг 
хүндэтгэж чадах юм бэ? Хүмүүс Христийн мөн чанарыг мэддэггүй, 
Бурханы зан чанарыг ч ойлгодоггүй, Бурханыг үнэхээр шүтэн мөргөж 
бүр ч чаддаггүй. Тэд Христийн эгэл, хэвийн гадаад төрхийг хардаг 
мөртөө мөн чанарыг нь мэддэггүй бол Христийг эгэл хүн мэт авч 
үзэхэд амархан юм. Тэд Түүнд хүндлэлгүй хандаж, Түүнийг хуурч, 
эсэргүүцэж, Түүнд дуулгаваргүй байж, Түүнийг шүүж магадгүй. Тэд 
өөрсдийгөө зөвтгөж, Түүний үгийг ноцтой авч үзэхгүй байж чадна; 
тэд бүр Бурханы талаар үзэл бий болгож, Түүнийг яллаж, доромжилж 
чадна. Эдгээр асуудлыг шийдвэрлэхийн тулд хүн Христийн мөн чанар 
болон бурханлаг чанарыг мэдэх ёстой. Энэ бол Бурханыг мэдэхийн 
үндсэн тал юм; энэ нь бодитой Бурханд итгэдэг хүн бүрийн орох 
ёстой, хүрэх ёстой зүйл билээ.

Эцсийн өдрүүдийн Христийн ярианы тэмдэглэл номын
“Бие махбодтой болсон Бурханыг хэрхэн мэдэх тухай”-аас эш татав

Иов хэдийгээр хэзээ ч хараагүй, Бурханы үгийг өөрийн чихээр 
сонсоогүй ч Иовын зүрх сэтгэлд Бурханы орон зай байсан. Тэгвэл 
Бурханд хандах Иовын хандлага ямар байсан бэ? Өмнө хэлсэнчлэн 
“Еховагийн нэр алдаршиг” хэмээх байсан юм. Бурханы нэрийг 
алдаршуулж байгаа нь ямар ч болзолгүй, нөхцөл байдал хамаагүй, 
мөн шалтгаангүй байсан. Иов зүрх сэтгэлээ Бурханд өгч, түүнийгээ 
Бурханаар хянуулахыг зөвшөөрсөн гэдгийг бид харж болно; түүний 
бодсон бүхэн, шийдсэн бүхэн, зүрх сэтгэлдээ төлөвлөсөн бүхэн 
Бурханы өмнө нээлттэй байсан бөгөөд Бурханаас нууж хаагаагүй юм. 
Түүний зүрх сэтгэл Бурханы эсрэг зогсоогүй, өөрийнх нь төлөө ямар 
нэг зүйл хийгээч гэж, эсвэл өөрт нь ямар нэг юм өгөөч гэж Бурханаас 
гуйгаагүй бөгөөд Бурханыг шүтэн мөргөснөөрөө ямар нэг ашиг 

олж авна гэсэн давруу хүсэл ч өвөрлөөгүй. Иов Бурхантай наймаа 
хэлэлцээгүй, Бурханд ямар ч хүсэлт, шаардлага тавиагүй. Тэрээр бүх 
зүйлийг захирах Бурханы агуу хүч чадал, эрх мэдлээс болж Бурханы 
нэрийг алдаршуулж байсан бөгөөд энэ нь ерөөл хүртсэн, эсвэл гай 
гамшигт нэрвэгдсэн эсэхээс нь хамаараагүй. Бурхан хүмүүсийг ерөөж, 
эсвэл тэдэнд гай гамшиг авчрах эсэхийг үл харгалзан, Бурханы хүч 
чадал, эрх мэдэл өөрчлөгдөхгүй, тиймээс хүний нөхцөл байдлыг үл 
харгалзан Бурханы нэрийг магтвал зохино гэж тэр үздэг байсан юм. 
Хүн Бурханаар ерөөгдөх нь Бурханы дээд эрхээс болдог бөгөөд хүнд 
гай гамшиг тохиолдох үед энэ нь ч бас Бурханы дээд эрхээс болдог. 
Бурханы хүч чадал, эрх мэдэл хүний бүх зүйлийг захиран, зохицуулдаг; 
хүний хувь заяаны гэнэтийн тайлбарлашгүй өөрчлөлтүүд нь Бурханы 
хүч чадал, эрх мэдлийн илрэл бөгөөд хүний үзэл бодлыг үл харгалзан 
Бурханы нэрийг магтвал зохино. Энэ нь өөрийн амьдралын хугацаанд 
Иовын мэдэрч, мэдэж авсан зүйл юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Бурханаар гэсгээгдэж байх үедээ Петр: “Өө Бурхан минь! Миний 
махан бие дуулгаваргүй бөгөөд Та намайг гэсгээж, намайг шүүдэг. Би 
Таны гэсгээлт, шүүлтэд баярлан хөөрдөг ба Та намайг хүсэхгүй байсан 
ч гэсэн Таны шүүлтээс би ариун, зөвт зан чанарыг тань хардаг. Намайг 
шүүх үед тань бусад хүмүүс Таны шүүлтээс Таны зөвт зан чанарыг 
харж болох учраас би сэтгэл хангалуун байдаг. Хэрвээ энэ нь Таны 
зан чанарыг илэрхийлж, бүх бүтээлд Таны зөвт зан чанарыг харуулах 
юм бол, мөн Таныг гэх хайр минь илүү цэвэр болж, би зөв шударга 
нэгний төрхтэй болж чадах юм бол Таны шүүлт сайн, учир нь Таны 
нигүүлсэнгүй хүсэл энэ билээ. Миний дотор одоо ч тэрслүү зүйл их 
байгаа ба Таны өмнө очиход тохирохгүй хэвээр гэдгээ би мэднэ. Хатуу 
ширүүн орчноор ч бай, эсвэл асар их зовлонгоор дамжуулаад ч бай, 
Та намайг бүр их шүүгээсэй гэж би хүсэж байна; Та юу ч хийсэн бай, 
миний хувьд энэ нь үнэ цэнтэй. Таны хайр маш гүн гүнзгий бөгөөд би 
өчүүхэн төдий ч гомдолгүйгээр Таны зохицуулалтад өөрийгөө өгөхөд 
бэлэн байна” гэж залбирсан. Энэ бол Бурханы ажлыг туулсны дараах 

Петрийн мэдлэг, мөн Бурханыг гэсэн түүний хайрын гэрчлэл юм… 
Амьдралынхаа бараг төгсгөлд, төгс болгуулсныхаа дараа Петр: “Өө 
Бурхан минь! Хэрвээ би дахиад хэдхэн жил амьдарсан бол Таныг гэх 
хайраа илүү ариун, илүү гүнзгий болгохыг хүсэх байсан” гэж хэлсэн 
юм. Загалмайд бараг цовдлогдох гэж байх үедээ тэр зүрх сэтгэлдээ 
ийнхүү залбирчээ: “Өө Бурхан минь! Таны цаг одоо ирлээ; надад 
зориулж Таны бэлтгэсэн цаг ирлээ. Би Таны төлөө цовдлогдох ёстой, 
Танд энэ гэрчлэлийг хийх ёстой ба миний хайр Таны шаардлагыг 
хангаж, илүү ариун болж чадна гэж би найдаж байна. Өнөөдөр би 
Таны төлөө үхэж, Таны төлөө загалмайд цовдлогдох боломжтой байгаа 
нь намайг тайвшруулж, санааг минь амрааж байна, учир нь миний 
хувьд Таны төлөө цовдлогдож, Таны хүслийг хангалуун байлгаж, Танд 
өөрийгөө өгч чаддаг байж, Танд амиа өргөн барихаас илүү таатай зүйл 
юу ч үгүй билээ. Өө Бурхан минь! Та үнэхээр хайр татам! Хэрвээ Та 
намайг амьдруулсан бол би Таныг хайрлахад бүр ч бэлэн байх байлаа. 
Амьд байгаа цагтаа би Таныг хайрлана. Би Таныг илүү гүн гүнзгий 
хайрлахыг хүсэж байна. Би зөв шударга биш, нүгэлтэй учраас Та 
намайг шүүж, намайг гэсгээж, намайг шалгадаг. Тэгээд Таны зөвт зан 
чанар надад бүр ч илэрхий болдог. Энэ нь миний хувьд ерөөл юм, учир 
нь би Таныг илүү гүн гүнзгий хайрлаж чадах ба Та намайг хайрлахгүй 
байсан ч гэсэн би Таныг ийм маягаар хайрлахад бэлэн байна. Энэ нь 
намайг илүү утга учиртай амьдралыг амьдран харуулах чадвартай 
болгодог учраас Таны зөвт зан чанарыг харахад би бэлэн байна. 
Миний амьдрал одоо илүү утга учиртай болсон мэт надад санагдаж 
байна, учир нь би Таны төлөө цовдлогдож байгаа ба Таны төлөө үхэх 
нь утга учиртай билээ. Гэсэн ч, би Таныг хэтэрхий бага мэддэг учраас, 
Таны хүслийг бүрэн хангалуун болгож чадахгүйгээ мэддэг учраас, мөн 
Таны ачийг хэтэрхий бага хариулсан учраас одоо ч сэтгэл ханахгүй 
байна. Амьдралдаа би, өөрийгөө Танд бүхэлд нь буцаан өгч чадаагүй; 
би мөн ч хол байна даа. Энэ мөчид эргээд бодоход би Танд маш их 
өртэйгөө мэдэрч байгаа бөгөөд бүх алдаагаа болон Танд буцаан өгч 
чадаагүй бүх хайраа эргүүлэн төлөхөд энэ мөчийг л ашиглаж чадна.”

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Олон жил өнгөрсний дараа хүн цэвэршүүлэлт, гэсгээлтийн 
бэрхшээлийг туулаад хашир болсон. Хэдийгээр хүн өнгөрсөн үеийн 
“алдар суу” болон “романтик байдлаа” алдсан ч хүний биеэ авч явах 
зарчмыг өөрийн мэдэлгүй ойлгож эхэлсэн ба хүн төрөлхтнийг аврахын 
төлөөх Бурханы олон жилийн зориулалтыг ойлгож эхэлсэн юм. Хүн 
харанхуй бүдүүлэг байдлаа аажмаар үзэн ядаж эхэлдэг. Тэр өөрийнхөө 
хэчнээн зэрлэг догшныг, Бурханд хандах бүх үл ойлголцлоо болон 
Түүнд тавьж байсан үндэслэлгүй шаардлагуудаа үзэн ядаж эхэлдэг. 
Цаг хугацааг буцааж болохгүй. Өнгөрсөн үеийн үйл явдлууд нь хүний 
харуусал дүүрэн дурсамж болж, Бурханы үг болон хайр хүний шинэ 
амьдралыг хөдөлгөгч хүч болдог. Хүний шарх өдөр өдрөөр эдгэрч, 
хүч чадал нь эргэн ирэхэд хүн өндийн босож, Төгс Хүчитийн царайг 
хараад… Тэр үргэлж миний хажууд байсан ба Түүний инээмсэглэл, 
Түүний үзэсгэлэнт царай маш сэтгэл хөдөлгөм хэвээр байж, Түүний 
зүрх сэтгэл Өөрийн бүтээсэн хүн төрөлхтнийхөө төлөө зовнисоор 
байдаг, Түүний гар одоо ч анхных шигээ дулаахан, хүчирхэг хэвээр 
гэдгийг л олж мэддэг. Хүн Еден цэцэрлэгт буцаж очсон мэт байдаг, 
гэхдээ энэ удаад хүн могойн уруу таталтыг цаашид сонсохгүй, цаашид 
Еховагаас нүүр буруулахгүй. Хүн Бурханы өмнө өвдөг сөгдөж, 
Бурханы инээмсэглэсэн царайг хараад өөрийн хамгийн эрхэм тахилыг 
өргөдөг—Өө! Эзэн минь, Бурхан минь!

Үг нь махбодоор илэрсэн номын
“Хүн Бурханы удирдлага дунд л аврагдаж чадна”-аас эш татав

9. Өдөр тутмын сүнслэг үйл ажиллагааны зарчмууд
(1) Завхарсан зан чанар нь илчлэгдэх үед хүн сүнслэг үйл ажиллагаа 

явуулах ёстой. Бурханы үгэнд үндэслэн өөрийгөө эргэцүүлж, мэдэж 
авч, завхарсан зан чанарынхаа илэрхийлэлд анхаарлаа хандуулах 
ёстой;

(2) Сүнслэг үйл ажиллагаагаар дамжуулан өөрийгөө эргэцүүлэхэд 
Бурханы шинжилтийг хүлээн авах шаардлагатай байдаг. Ийм маягаар 
л хүн зүрх сэтгэлээ Бурханд нээж, улмаар Ариун Сүнсний гэгээрлийг 
олж авч, өөрийнхөө гажуудлыг мэдэж авч чадна;



98

I. Бурханд итгэх зарчмуудын талаар

(3) Алхаж буй зам нь зөв эсэх, үүргээ хангалттай гүйцэтгэж 
байгаа эсэхийг болон тэрхүү гүйцэтгэлд өөрийнх нь сэдэл, зорилгын 
хэд нь холилдсон талаар хүн Бурханы үгэнд үндэслэн эргэцүүлэх 
шаардлагатай;

(4) Хүн үүргээ гүйцэтгэхдээ өөрийн алдаа, гэм бурууг, түүнчлэн 
ахиц дэвшил, ашиг хонжоог ч бас судалж, задлан шинжлэх ёстой. Ийм 
хэрэгжүүлэлт л аминд ахиц авчирдаг.

Холбогдох Бурханы үг:

Бурханд итгэх итгэл нь Бурханы үгийг туулах, бодит байдалд 
орохын үндэс суурь болсон хэвийн сүнслэг амьдралыг шаарддаг. Та 
нарын залбирах, Бурханд ойртох, магтан дуу дуулах, магтах, бясалгах, 
Бурханы үгийг тунгаах одоогийн хэрэгжүүлэлт “хэвийн сүнслэг 
амьдралтай” тэнцэх үү? Та нарын хэн нь ч мэдэхгүй юм шиг байна. 
Хэвийн сүнслэг амьдрал нь залбирах, магтан дуу дуулах, чуулганы 
амьдралд оролцох, Бурханы үгийг идэж, уух гэх мэт хэрэгжүүлэлтээр 
хязгаарлагддаггүй. Харин ч энэ нь шинэ, эрч хүчтэй сүнслэг 
амьдралаар амьдрахтай холбоотой. Хэрхэн хэрэгжүүлдэг чинь биш, 
харин хэрэгжүүлэлт чинь ямар үр дүнд хүрдэг нь чухал юм. Тийм 
хэрэгжүүлэлт үнэндээ ямар нэг үр нөлөөтэй эсэх, жинхэнэ ойлголтод 
хүргэдэг эсэхээс үл хамааран залбирах, магтан дуу дуулах, Бурханы 
үгийг идэж, уух, эсвэл тунгаан бодох нь хэвийн сүнслэг амьдралтай 
зайлшгүй холбоотой гэж ихэнх хүн итгэдэг. Ийм хүмүүс үр дүнг 
нь огтхон ч бодолгүйгээр өнгөц журмыг дагахад анхаардаг. Тэд 
бол шашны зан үйлэнд амьдардаг хүмүүс болохоос чуулган дотор 
амьдардаг хүмүүс биш бөгөөд хаанчлалын ардууд бүр ч биш юм. 
Тэдний залбирал, магтан дуу дуулах, Бурханы үгийг идэж, уух нь бүгд 
ердөө л шахалт шаардлагаар, чиг хандлагаас хоцрохгүйн тулд дүрэм 
журам дагаж байгаа болохоос дуртайяа, бас зүрх сэтгэлээсээ ч хийж 
байгаа биш юм. Энэ хүмүүс хэчнээн их залбирч, дуулсан ч хичээл 
зүтгэл нь ямар ч үр дүнгүй болно, учир нь тэдний хэрэгжүүлдэг зүйл 
нь ердөө л шашны зан үйл, дүрэм журам байдаг, тэд үнэндээ Бурханы 
үгийг хэрэгжүүлж байгаа юм биш. Тэд хэрхэн хэрэгжүүлж байгаагаа 
сүр болгоход л анхаардаг бөгөөд Бурханы үгийг дагаж мөрдөх дүрэм 



99

9. Өдөр тутмын сүнслэг үйл ажиллагааны зарчмууд

гэж авч үздэг. Ийм хүмүүс Бурханы үгийг хэрэгжүүлэхгүй байгаа, 
зүгээр л махан биеийн хүслийг хангаж, бусад хүмүүст харуулах гэж 
гүйцэтгэж байгаа. Эдгээр шашны дүрэм, зан үйл бүгд Бурханаас 
биш хүнээс гаралтай. Бурхан дүрэм дагадаггүй, ямар нэг хуульд ч 
захирагддаггүй. Харин ч Тэр өдөр бүр шинэ зүйл хийж, бодитой 
ажил бүтээдэг. Өдөр бүр өглөөний үйл ажиллагаанд оролцох, үдшийн 
залбирал болон хоолны өмнөх талархлын залбирал өргөх, бүх зүйлд 
талархах гэх мэт хэрэгжүүлэлтээр өөрсдийгөө хязгаарладаг Гурван-
Өөрөө Сүмийн хүмүүс шиг тэд үүнийгээ хэчнээн их, хэчнээн удаан 
хийсэн ч тэдэнд Ариун Сүнсний ажил байхгүй байх болно. Хүмүүс 
дүрэм журам дунд амьдарч, зүрх сэтгэл нь хэрэгжүүлэлтийн арга 
барил дээр төвлөрсөн байх үед Ариун Сүнс ажиллаж чадахгүй, 
учир нь тэдний зүрх сэтгэл дүрэм журам, хүний үзлээр дүүрэн 
байдаг. Иймээс Бурхан хөндлөнгөөс оролцож, тэдэн дээр ажиллах 
боломжгүй байдаг ба тэд зөвхөн хууль дүрмийн хяналт дор 
үргэлжлүүлэн амьдарч л чадна. Ийм хүмүүс Бурханы магтаалыг 
хүртэж үүрд чадахгүй.

Үг нь махбодоор илэрсэн номын
“Хэвийн сүнслэг амьдралын талаар”-аас эш татав

Хэвийн сүнслэг амьдрал бол Бурханы өмнө амьдарсан амьдрал 
юм. Залбирч байхдаа хүн Бурханы өмнө зүрх сэтгэлээ тайван байлгаж 
чадах бөгөөд залбирлаар дамжуулан Ариун Сүнсний гэгээрлийг эрж 
хайж, Бурханы үгийг мэдэж, Бурханы хүслийг ойлгож чадна. Бурханы 
үгийг идэж, ууснаар хүмүүс Бурханы одоогийн ажлын талаар илүү 
тодорхой, нарийн ойлголттой болж чадна. Тэд бас хэрэгжүүлэлтийн 
шинэ замыг олж авч чадах бөгөөд хуучинтай зууралдахгүй; тэдний 
хэрэгжүүлдэг бүхэн амийн өсөлтөд хүрэхийн төлөө байх болно. 
Залбирлын тухайд бол, хэчнээн өртэйгөө харуулахын тулд Бурханы 
өмнө сайхан сонсогддог хэдхэн үгийг хэлэх, эсвэл цурхиран уйлах явдал 
биш; харин ч энэ нь, сүнсээ ашиглахад өөрийгөө сургаж, Бурханы өмнө 
зүрх сэтгэлээ тайван байлгах боломжтой байж, бүхий л хэрэг явдал 
дээр Бурханы үгээс удирдамж эрж хайхад өөрийгөө сургах зорилготой, 
ингэж гэмээ нь хүний зүрх сэтгэл өдөр бүр цоо шинэ гэрэл рүү ойртож 

чадна, мөн ингэж гэмээ нь хүн идэвхгүй, залхуу биш болж, Бурханы 
үгийг хэрэгжүүлэх зөв замд хөл тавьж чадна. Өнөөгийн ихэнх хүн 
хэрэгжүүлэлтийн арга барилд анхаардаг мөртөө үнэнийг эрэлхийлж, 
амийн өсөлтөд хүрэхэд анхаардаггүй. Тэд энд хазайсан юм. Шинэ 
гэрлийг хүлээн авах чадвартай зарим хүн мөн байдаг боловч тэдний 
хэрэгжүүлэлтийн арга барил өөрчлөгддөггүй. Тэд Бурханы өнөөдрийн 
үгийг хүлээж авахаар найдангаа хуучин шашны үзлээ байлгасаар 
байдаг, иймээс тэдний хүлээж авдаг зүйл нь шашны үзлээр будсан өнөө 
л сургаал байдаг, тэд өнөөдрийн гэрлийг зүгээр хүлээн авахгүй байгаа. 
Үр дүнд нь тэдний хэрэгжүүлэлт бохирддог, шинэ савлагаатай өнөө л 
хуучин хэрэгжүүлэлт хэвээр байдаг. Хэчнээн сайн хэрэгжүүлдэг байж 
болох ч тэд бол хоёр нүүртнүүд. Бурхан хүмүүсийг өдөр бүр шинэ 
зүйл хийхэд хөтөлж, өдөр бүр шинэ мэдлэг ухаан, ойлголт олж авахыг 
тэднээс нэхэж, хуучинсаг хийгээд давтагдмал бус байхыг шаарддаг. 
Хэрэв чи Бурханд олон жил итгэсэн хэдий ч хэрэгжүүлэлтийн арга 
барил чинь огтхон ч өөрчлөгдөөгүй бол, гадаад хэрэг явдалд улайран, 
хамаг анхаарлаа хандуулсаар байгаа хэдий ч Бурханы үгийг эдлэхийн 
тулд Түүний өмнө тайван зүрх сэтгэлтэй байдаггүй бол чи юу ч олж 
авахгүй. Бурханы шинэ ажлыг хүлээн зөвшөөрөх тал дээр, хэрэв 
өөрөөр төлөвлөхгүй, хэрэгжүүлэлтээ шинэ арга замаар гүйцэтгэхгүй, 
шинэ ойлголтуудыг эрэлхийлэхгүй, харин хуучинтайгаа зууралдаж, 
хэрэгжүүлэлтийн арга замаа өөрчлөхгүйгээр шинэ гэрлийг хагас 
хугасхан хүлээж авдаг бол та нар шиг ийм хүмүүс энэ урсгалд нэр 
төдий байдаг. Бодит байдал дээр тэд бол Ариун Сүнсний урсгалын 
гаднах шашны фарисайчууд юм.

Үг нь махбодоор илэрсэн номын
“Хэвийн сүнслэг амьдралын талаар”-аас эш татав

Хэвийн сүнслэг амьдралаар амьдрахын тулд хүн шинэ гэрлийг 
өдөр бүр хүлээн авч, Бурханы үгийн талаарх жинхэнэ ойлголтыг 
эрэлхийлж чаддаг байх ёстой. Хүн үнэнийг тодорхой харж, бүх 
хэрэг явдалд хэрэгжүүлэлтийн замыг олж, Бурханы үгийг өдөр бүр 
уншсанаар шинэ асуултуудыг олж илрүүлж, хангалтгүй байдлаа 
ухаарах ёстой. Ингэж гэмээ нь хүн өөрийнх нь бүхий л оршихуйг 

хөдөлгөдөг хүсэн тэмүүлж, эрж хайдаг зүрх сэтгэлтэй байх боломжтой 
ба ингэж гэмээ нь магадгүй хүн Бурханы өмнө цаг үргэлж тайван 
байж, хоцорч үлдэхээс ихэд эмээнэ. Тасралтгүй оролтод хүрэхийг 
хүсдэг, хүсэн тэмүүлж, эрж хайдаг ийм зүрх сэтгэлтэй хүн сүнсний 
амьдралын зөв зам дээр байна. Ариун сүнсэнд сэтгэл нь хөдөлдөг, 
илүү сайн хийхийг хүсдэг, Бурханаар төгс болгуулахаар эрэлхийлэхэд 
бэлэн, Бурханы үгийг гүнзгий ойлгохоор хүсэн тэмүүлдэг, ер бусын 
зүйлийг эрэлхийлдэггүй, харин бодит төлөөс төлдөг, Бурханы хүсэлд 
үнэхээр санаа тавьдаг, туршлагаа илүү жинхэнэ, бодитой болгохын 
тулд үнэхээр оролтод хүрдэг, хоосон үг, сургаалыг эрэлхийлдэггүй 
эсвэл ер бусын зүйлийг мэдрэх гэж эрэлхийлдэггүй, аливаа нэг агуу 
хүнийг шүтдэггүй ийм хүмүүс нь хэвийн сүнслэг амьдралд орсон 
хүмүүс юм. Тэдний хийдэг бүхэн цаашдын амийн өсөлтөд хүрч, 
сүнсэндээ өөрсдийгөө шинэлэг, эрч хүчтэй болгох зорилготой бөгөөд 
тэд идэвхтэйгээр оролтод хүрч үргэлж чаддаг. Тэд өөрсдөө мэдэлгүй 
үнэнийг ойлгож, бодит байдалд ордог. Хэвийн сүнслэг амьдралтай 
хүмүүс өдөр бүр сүнсний чөлөөлөлт, эрх чөлөөг олдог ба тэд Бурханыг 
сэтгэл хангалуун байлгах хэмжээнд чөлөөтэй байдлаар Түүний үгийг 
хэрэгжүүлж чадна. Энэ хүмүүсийн хувьд залбирах нь тогтсон дүрэм, 
эсвэл журам биш юм. Тэд өдөр бүр шинэ гэрэлтэй хөл нийлүүлэн 
алхаж чаддаг. Жишээлбэл, хүмүүс Бурханы өмнө зүрх сэтгэлээ тайван 
байлгахад өөрсдийгөө сургадаг бөгөөд тэдний зүрх сэтгэл Бурханы 
өмнө үнэхээр тайван байж чаддаг, хэн ч тэднийг үймүүлж чаддаггүй. 
Ямар ч хүн, үйл явдал, зүйл тэдний хэвийн сүнслэг амьдралыг 
хязгаарлаж чадахгүй. Ийм сургуулилт нь үр дүн гаргахад чиглэсэн 
байдаг болохоос хүмүүсийг дүрэм дагадаг болгоход чиглэдэггүй. Энэ 
хэрэгжүүлэлт нь дүрэм дагах биш, харин хүмүүсийн амийн өсөлтийг 
дэмжихийн төлөө байдаг. Хэрэв чи энэ хэрэгжүүлэлтийг мөрдөх дүрэм 
л гэж харвал амь чинь хэзээ ч өөрчлөгдөхгүй. Чи магадгүй бусадтай 
адилхан хэрэгжүүлж болох ч эцсийн дүнд тэд Ариун Сүнсний ажилтай 
мөр зэрэгцэн алхаж чадаж байхад чи Ариун Сүнсний урсгалаас 
хасагддаг. Чи өөрийгөө хуурч байгаа бус уу? Эдгээр үг нь хүмүүст 
Бурханы өмнө зүрх сэтгэлээ тайван байлгаж, зүрх сэтгэлээ Бурханд 
хандуулах боломж олгох зорилготой, тэгж гэмээ нь тэдэнд хийх 

Бурханы ажил саадгүй байж, үр дүнд хүрч болох юм. Тэр үед л хүмүүс 
Бурханы хүсэлд нийцэж чадна.

Үг нь махбодоор илэрсэн номын
“Хэвийн сүнслэг амьдралын талаар”-аас эш татав

Бурханы өмнө зүрх сэтгэлээ тайван байлгах нь Бурханы үгэнд 
орох хамгийн чухал алхам юм. Одоо хүн бүр энэ хичээлд яаралтай 
орох хэрэгтэй. Бурханы өмнө зүрх сэтгэлээ тайван байлгахад дараах 
замаар орно:

1. Гаднах хэрэг явдлаас сэтгэлээ тат. Бурханы өмнө тайван байж, 
Бурханд залбирахад хамаг анхаарлаа хандуул.

2. Бурханы өмнө зүрх сэтгэлээ тайван байлгаж, Бурханы үгийг 
идэж ууж, эдэл.

3. Сэтгэлдээ Бурханы хайрыг бясалгаж, эргэцүүлж, Бурханы 
ажлыг тунгаа.

Нэгдүгээрт, залбирлын талаас эхэл. Тогтсон цагт нэгэн үзүүрт 
сэтгэлээр залбир. Цаг хэчнээн давчуу, ажил хэчнээн завгүй байлаа 
ч, чамд юу ч тохиолдлоо гэсэн өдөр бүр хэвийн байдлаар залбирч, 
Бурханы үгийг хэвийн байдлаар идэж уу. Ямар ч орчинд бай, Бурханы 
үгийг идэж ууж байгаа цагт сүнс чинь асар их таашаал авах бөгөөд 
эргэн тойрны хүмүүс, үйл явдал, юмсын нөлөөнд автахгүй. Ерөнхийдөө 
Бурханыг сэтгэлдээ бодох үед гадна болж байгаа зүйл төвөг болж 
чадахгүй. Биеийн хэмжээтэй байх гэдэг нь энэ юм. Залбирлаас эхэл: 
Бурханы өмнө тайван залбирах нь хамгийн үр өгөөжтэй. Үүний дараа 
Бурханы үгийг идэж ууж, Бурханы үгийг тунгаах замаар тэдгээрийн 
доторх гэрлийг эрж хайж, хэрэгжүүлэлтийн замыг олж, Бурханы үг 
хэлдэг зорилгыг мэдэж, тэдгээрийг ямар ч гажуудалгүйгээр ойлго. Ер 
нь гаднах зүйлд сатааралгүйгээр сэтгэлдээ Бурханд ойртож, Бурханы 
хайрыг эргэцүүлж, Бурханы үгийг тунгааж чадна гэдэг чиний хувьд 
хэвийн зүйл байх ёстой. Сэтгэл чинь тодорхой хэмжээнд тайвшрах үед 
чимээгүйхэн бодолхийлж чадаж, ямар ч орчинд дотроо Бурханы хайрыг 
эргэцүүлж, Түүнд үнэхээр ойртон, эцэстээ сэтгэлд чинь магтаал хурах 
бөгөөд ингэх нь залбирлаас ч дээр юм. Тэр үед чи тодорхой биеийн 
хэмжээтэй болно. Хэрвээ чи дээр тодорхойлсон төлөвт хүрч чадвал 

зүрх сэтгэл чинь Бурханы өмнө үнэхээр тайван байгааг нотолно. Эхний 
үндсэн хичээл энэ юм. Хүмүүсийг Бурханы өмнө тайван байж чаддаг 
болсных нь дараа л Ариун Сүнс хөдөлгөж, гэгээрүүлж, гэрэлтүүлж 
чадах бөгөөд ингэснээр л Бурхантай жинхэнээсээ ярилцаж, Бурханы 
хүсэл болон Ариун Сүнсний удирдамжийг ухаарч чадна. Дараа нь 
тэд сүнслэг амьдралын зөв замд орсон байх болно. Бурханы өмнө 
амьдрах сургалтаа тодорхой гүнд хүргэж, өөрсдийгөө хаяж, үзэн ядаж, 
Бурханы үгэнд амьдарч чаддаг болох үедээ тэд Бурханы өмнө зүрх 
сэтгэлээ үнэхээр тайван байлгасан байна. Хүмүүс өөрийгөө үзэн ядаж, 
харааж, хаяж чадаж байх нь Бурханы ажлын хүрсэн үр дүн бөгөөд тэд 
өөрсдөө ингэж чаддаггүй. Тиймээс Бурханы өмнө зүрх сэтгэлээ тайван 
байлгах хэрэгжүүлэлт нь хүмүүсийн нэн даруй орох ёстой хичээл юм.

Үг нь махбодоор илэрсэн номын “Бурханы өмнө зүрх сэтгэлээ
тайван байлгах тухай”-аас эш татав

Хэрэв зүрх сэтгэлээ Бурханы өмнө үнэхээр тайван байлгая гэвэл 
ухамсартайгаар хамтран ажиллах ёстой. Өөрөөр хэлбэл, та нар дор 
бүрнээ сүнслэг үйл ажиллагаандаа зориулах цаг болон хүмүүс, үйл 
явдал, зүйлсийг хойш тавих цагтай байж, зүрх сэтгэлээ Бурханы өмнө 
тайван байлгах ёстой. Хүн бүр хувийн сүнслэг үйл ажиллагааны 
тэмдэглэл хөтөлж, гүн гүнзгий ч бай, өнгөцхөн ч бай, Бурханы үгийн 
талаарх мэдлэг болон сүнс нь хэрхэн хөдөлдгийг тэмдэглэх ёстой; хүн 
бүр Бурханы өмнө зүрх сэтгэлээ ухамсартайгаар тайван байлгах ёстой. 
Хэрэв чи өдөр бүр нэг юм уу хоёр цагийг жинхэнэ сүнслэг амьдралд 
зориулж чадвал тэр өдөр амьдрал чинь баялаг санагдаж, зүрх сэтгэл 
чинь гэрэлтэй, тодорхой байх болно. Хэрэв чи өдөр бүр иймэрхүү 
сүнслэг амьдралаар амьдарвал зүрх сэтгэл чинь Бурханы эзэмшилд 
улам бүр эргэн очиж чадах ба сүнс чинь улам хүчтэй болж, нөхцөл 
байдал чинь тасралтгүй сайжирч, Ариун Сүнсний удирдан хөтөлдөг 
замаар алхах чадвар чинь нэмэгдэж, Бурхан чамд улам их ерөөл 
хайрлана. Сүнслэг амьдралын чинь зорилго бол ухамсартайгаар Ариун 
Сүнсний дэргэд байх явдал юм. Энэ нь дүрэм журмыг баримталж, эсвэл 
шашны зан үйл үйлдэх явдал биш, харин Бурхантай үнэхээр хамтран 
ажиллаж, өөрийн биеийг үнэхээр сахилгажуулах явдал юм—энэ нь 

хүний хийх ёстой зүйл тул та нар үүнийг туйлын их хичээл чармайлт 
гарган хийх хэрэгтэй. Хэдий чинээ сайн хамтран ажиллаж, хэдий 
чинээ их чармайлт гаргана, зүрх сэтгэл чинь төдий чинээ Бурхан 
руу буцаж чадах бөгөөд чи Түүний өмнө зүрх сэтгэлээ төдий чинээ 
тайван байлгаж чадна. Тодорхой нэг үед Бурхан зүрх сэтгэлийг чинь 
бүрэн олж авна. Хэн ч зүрх сэтгэлийг чинь ганхуулж, эсвэл булаан авч 
чадахгүй ба чи бүрмөсөн Бурханд харьяалагдана. Хэрэв чи энэ замаар 
алхвал Бурханы үг цаг ямагт чамд аяндаа илчлэгдэж, ойлгодоггүй 
бүхний чинь талаар чамайг гэгээрүүлнэ—хамтын ажиллагаагаараа 
дамжуулан энэ бүгдэд хүрч болно. Ийм учраас Бурхан: “Надтай 
хамтран ажилладаг бүх хүнийг Би хоёр дахин их шагнана” гэж үргэлж 
хэлдэг. Чи энэ замыг тодорхой харах ёстой. Чи зөв замаар алхахыг 
хүсдэг бол Бурханыг сэтгэл хангалуун байлгахын тулд чадах бүхнээ 
хийх ёстой. Сүнслэг амьдралд хүрэхийн тулд та нар боломжтой 
бүхнийг хийх ёстой. Эхэндээ чи энэ эрэл хайгуулд асар их үр дүнд 
хүрэхгүй байж болох ч ухарч буцах юм уу сөрөг байдалд хутгалдахыг 
өөртөө зөвшөөрөх ёсгүй—харин шаргуу ажилласаар л байх ёстой! 
Сүнслэг амьдралаар амьдрах тусам зүрх сэтгэл чинь Бурханы үгэнд 
улам эзэмдүүлж, эдгээр асуудалд үргэлж санаа зовж, энэ ачааг үргэлж 
үүрнэ. Дараа нь сүнслэг амьдралаараа дамжуулан сэтгэлийн гүн дэх 
үнэнээ Бурханд илчил; юу хийхийг хүсэж байгаагаа, юун тухай бодож 
байгаагаа, Түүний үгийг юу гэж ойлгож, юу гэж үзэж байгаагаа Түүнд 
хэл. Юуг ч, бүр өчүүхэн жаахныг ч бүү нуу! Зүрх сэтгэлдээ байгаа 
үгийг хэлж, Бурханд үнэн сэтгэлээ илчилж дад; зүрх сэтгэл дотор чинь 
байгаа л бол боломжтой бүх аргаар үүнийгээ хэл. Ийм маягаар ярих 
тусмаа чи Бурханы хайр татам байдлыг улам мэдэрч, зүрх сэтгэл чинь 
Бурханд улам хүчтэй татагдана. Ийм зүйл тохиолдох үед чи Бурхан 
чамд өөр хэнээс ч илүү ойр дотно гэдгийг мэдэрнэ. Чи юу ч болж 
байсан Бурханы хажуугаас огт холдохгүй. Хэрэв чи өдөр бүр ийм 
сүнслэг үйл ажиллагааг хэрэгжүүлж, үүнийг зориуд марталгүй, харин 
амьдралд чинь асар их ач холбогдолтой зүйл гэж үздэг бол Бурханы 
үг зүрх сэтгэлийг чинь эзэмдэнэ. Ариун Сүнс сэтгэл хөдөлгөх гэж 
үүнийг хэлдэг. Тэгээд зүрх сэтгэлийг чинь Бурхан үргэлж эзэмдэж 
байсан мэт, хайрладаг зүйл чинь үргэлж зүрх сэтгэлд чинь байсан 

мэт байх болно. Хэн ч чамаас үүнийг булаан авч чадахгүй. Ийм зүйл 
тохиолдоход Бурхан үнэхээр дотор чинь амьдарч, зүрх сэтгэлд чинь 
байр эзэлнэ.

Үг нь махбодоор илэрсэн номын “Хэвийн сүнслэг амьдрал
хүнийг зөв зам руу хөтөлдөг”-өөс эш татав

Өөрийгөө амиар зэвсэглэх үедээ чи Бурханы үгийг идэж, уухад 
анхаарах ёстой, мөн Бурханы талаарх мэдлэг, хүний амьдралын 
талаарх үзэл бодол, ялангуяа эцсийн өдрүүдэд Бурханы хийсэн ажлын 
талаарх мэдлэгээ ярьж чаддаг байх ёстой. Чи амийг эрэлхийлдэг тул 
өөрийгөө эдгээр зүйлээр зэвсэглэх ёстой. Бурханы үгийг идэж, уух 
үедээ өөрийнхөө бодит байр байдлыг тэдгээртэй харьцуулах ёстой. 
Өөрөөр хэлбэл, бодит туршлагынхаа явцад өөрийнхөө дутагдлыг 
олж илрүүлэх үедээ чи хэрэгжүүлэх замыг олж, буруу сэдэл болон 
үзлээ орхих чадвартай байх ёстой. Энэ тухайд чи үргэлж чармайж, 
эдгээрийг биелүүлэхэд зүрх сэтгэлээ зориулдаг бол дагах замтай 
байх бөгөөд чамд хоосон санагдахгүй, тийнхүү чи хэвийн байдлаа 
хадгалж чадна. Тэр үед л чи өөрийнхөө аминд ачаа үүрдэг, итгэлтэй 
нэгэн байх болно. Бурханы үгийг уншсаныхаа дараа зарим хүн яагаад 
хэрэгжүүлж чаддаггүй юм бэ? Тэд хамгийн чухал зүйлийг ухаарч 
чаддаггүйгээс болдог бус уу? Тэд амийг ноцтой авч үздэггүйгээс 
болдог бус уу? Тэд гол чухал зүйлсийг ухаарч чаддаггүй, хэрэгжүүлэх 
ямар ч замгүй байдгийн шалтгаан нь Бурханы үгийг унших үедээ 
тэдгээрийг өөрсдийнхөө байдалтай харьцуулж чаддаггүйгээс, мөн 
өөрсдийн байр байдлыг захирч чаддаггүйгээс болдог. Зарим хүн: 
“Би Бурханы үгийг уншаад, өөрийнхөө байдалтай харьцуулсан, 
бас завхарсан, хэв чанар муутай гэдгээ мэддэг ч Бурханы хүслийг 
хангалуун байлгах чадваргүй” гэж хэлдэг. Чи хамгийн өнгөц хэсгийг 
л харсан; махан биеийн зугаа цэнгэлийг хэрхэн хойш тавих, өөрийгөө 
зөвтгөдгөө хэрхэн болих, өөрийгөө хэрхэн өөрчлөх, эдгээр зүйлд 
хэрхэн орох, хэв чанараа хэрхэн сайжруулах, аль талаас эхлэх зэрэг 
чиний мэддэггүй олон бодит зүйл бий. Чи ердөө цөөн хэдэн өнгөцхөн 
зүйлийг л ухаардаг бөгөөд үнэхээр их завхарсан гэдгээ л мэддэг. Ах 
эгч нартайгаа уулзах үедээ чи хэр их завхарсан гэдгээ л ярьдаг ба 

өөрийгөө мэддэг, өөрийнхөө аминд асар их ачаа үүрсэн мэт санагддаг. 
Үнэндээ завхарсан зан чанар чинь өөрчлөгдөөгүй бөгөөд хэрэгжүүлэх 
замыг олоогүй гэдгийг чинь энэ нь баталдаг.

Үг нь махбодоор илэрсэн номын “Хэрэгжүүлэлт (7)”-оос эш татав

Бодит туршлагадаа чи эхлээд Бурханы үгийг хэрхэн идэж, уухаа 
мэдэх ёстой; мөн юу руу орох ёстойгоо болон өөрийн дутагдлыг Түүний 
үгэн дотроос олж мэдэж, өөрийн бодит туршлагад орохоор эрж хайж, 
хэрэгжүүлэх учиртай Бурханы үгийн хэсгийг аваад хэрэгжүүлэхээр 
хичээх ёстой. Бурханы үгийг идэж, уух нь нэгээхэн тал. Мөн түүнчлэн 
чуулганы амьдралыг хадгалахын сацуу хэвийн сүнслэг амьдралтай 
байж, одоогийн бүх байдлаа Бурханд өгч чаддаг байх ёстой. Түүний 
ажил хэрхэн өөрчлөгдөх нь хамаагүй, сүнслэг амьдрал чинь хэвийн 
хэвээр үлдэх ёстой. Сүнслэг амьдрал чиний хэвийн оролтыг хадгалж 
чадна. Бурхан юу хийдэг нь хамаагүй, чи сүнслэг амьдралаа тасралтгүй 
үргэлжлүүлж, үүргээ биелүүлэх учиртай. Энэ бол хүмүүсийн хийх 
ёстой зүйл. Энэ бүгд нь Ариун Сүнсний ажил боловч хэвийн нөхцөл 
байдалтай хүмүүсийн хувьд энэ нь төгс болгуулах байхад хэвийн 
бус нөхцөл байдалтай хүмүүст энэ нь шалгалт юм. Ариун Сүнсний 
цэвэршүүлэлтийн ажлын одоогийн үе шатанд зарим хүн, Бурханы 
ажил маш агуу бөгөөд хүмүүст цэвэршүүлэлт маргаангүй хэрэгтэй, эс 
тэгвээс тэдний биеийн хэмжээ дэндүү жижиг байх бөгөөд тэд Бурханы 
хүсэлд хүрэх аргагүй байх болно гэж хэлдэг. Гэсэн хэдий ч нөхцөл 
байдал нь сайн бус хүмүүсийн хувьд энэ нь Бурханыг эрэлхийлэхгүй 
байх шалтгаан, цугларалтад оролцохгүй байх, Бурханы үгийг идэж, 
уухгүй байх шалтгаан болдог. Бурханы ажилд Түүний юу хийдэг, 
ямар өөрчлөлт хийдэг нь хамаагүй хүмүүс хэвийн сүнслэг амьдралын 
суурийг хадгалах ёстой. Чи сүнслэг амьдралынхаа одоогийн үе шатанд 
хайнга байгаагүй байж магадгүй боловч, чи ихийг олж аваагүй л байгаа, 
асар их ургац хураагаагүй байгаа. Иймэрхүү нөхцөлд чи дүрмийг дагах 
л ёстой; аминдаа хохирол амсахгүйн тулд, Бурханы хүслийг хангахын 
тулд чи эдгээр дүрмийг мөрдөх ёстой. Хэрвээ сүнслэг амьдрал чинь 
хэвийн бус бол чи Бурханы одоогийн ажлыг ойлгож чадахгүй харин ч 
чиний үзэлтэй огт нийцдэггүй гэдгийг чи үргэлж мэдэрдэг ба Түүнийг 

дагахад бэлэн байдаг ч чамд дотоод хөдөлгөгч хүч дутагддаг. Иймээс 
Бурхан одоо юу хийж байгаа нь хамаагүй, хүмүүс хамтран ажиллах 
ёстой. Хэрвээ хүн хамтран ажилладаггүй бол Ариун Сүнс ажлаа хийж 
чадахгүй, хэрвээ хүмүүст хамтран ажиллах зүрх сэтгэл байхгүй бол 
Ариун Сүнсний ажлыг олж авч бараг чадахгүй. Хэрвээ чи Ариун 
Сүнсний ажлыг өөрийн дотор байлгахыг, Бурханы сайшаалыг олж 
авахыг хүсэж байвал Бурханы өмнө анхны үнэнч байдлаа хадгалах 
ёстой. Одоо чи илүү гүнзгий ойлголт, илүү дээд зэргийн онол, 
өөр бусад иймэрхүү зүйлтэй байх шаардлагагүй—анхдагч суурин 
дээр Бурханы үгийг баримтлах нь л шаардлагатай бүх зүйл юм. 
Хэрвээ хүмүүс Бурхантай хамтарч ажилладаггүй, гүнзгий оролтыг 
эрэлхийлдэггүй бол тэдэнд анх байсан бүх зүйлийг Бурхан булаан 
авна. Хүмүүс дотроо тав тухтай байдалд үргэлж шунадаг ба хэдийн 
байгаа зүйлийг эдлэхийг илүүд үздэг. Тэд ямар ч төлөөс төлөхгүйгээр 
Бурханы амлалтыг олж авахыг хүсдэг. Энэ бол хүн төрөлхтний тээдэг 
хэрээс хэтэрсэн бодол юм. Төлөөс төлөхгүйгээр амь олж авах—гэвч 
аливаа зүйл ийм амархан байсан гэж үү? Хүн Бурханд итгэж, амийн 
оролтыг эрж хайж, зан чанарын өөрчлөлтийг эрж хайх үедээ төлөөс 
төлж, Бурхан юу ч хийсэн, Түүнийг үргэлж дагах байдалд хүрэх ёстой. 
Энэ бол хүмүүсийн хийх ёстой зүйл юм. Чи энэ бүхнийг дүрэм болгож 
дагадаг ч гэсэн үүнийг үргэлж баримтлах ёстой бөгөөд шалгалтууд 
хэчнээн их байх нь хамаагүй Бурхантай харилцах хэвийн харилцаагаа 
орхиж болохгүй. Чи залбирч, чуулганы амьдралаа хадгалж, мөн ах эгч 
нараа хэзээ ч орхихгүй байж чадах ёстой. Бурхан чамайг шалгахад чи 
үнэнийг эрж хайсаар байх ёстой. Энэ бол сүнслэг амьдралын хамгийн 
наад захын шаардлага юм. Үргэлж эрж хайх хүсэлтэй байж, хамтран 
ажиллахыг мэрийж, бүх эрч хүчээ ашиглах—үүнийг хийх боломжтой 
юу? Хүмүүс үүнийг үндэс сууриа болговол тэд ялган таних чадвар, 
бодит байдлын оролтод хүрнэ. Өөрийн чинь байдал хэвийн байх 
үед Бурханы үгийг хүлээн зөвшөөрөхөд амархан байдаг; энэ нөхцөл 
байдалд үнэнийг хэрэгжүүлэхэд хэцүү санагддаггүй, Бурханы ажил 
агуу гэдгийг чи мэдэрдэг. Гэвч нөхцөл байдал чинь тааруу байвал 
Бурханы ажил хэчнээн агуу байсан, хэн нэгэн хэчнээн сайхан ярьдаг 
байсан ч, чи анхаарал хандуулахгүй. Хүний нөхцөл байдал хэвийн 

бус байх үед Бурхан тэдний дотор ажиллаж чадахгүй бөгөөд тэд зан 
чанарын өөрчлөлтөд хүрч чадахгүй.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Зарим хүн эрэл хайгуулдаа ихээхэн урам зоригтой байдаг ч зөв 
замд орж чаддаггүй. Учир нь тэд дэндүү хэнэггүй бөгөөд сүнслэг 
зүйлд огт анхаарал хандуулдаггүй. Тэд Бурханы үгийг хэрхэн туулахаа 
мэддэггүй, Ариун Сүнстэй хамт байх болон Ариун Сүнсний ажил 
юу болохыг огт мэддэггүй. Ийм хүмүүс урам зоригтой байдаг боловч 
мунхаг юм; тэд амийг эрэлхийлдэггүй. Учир нь чи Сүнсний тухай 
өчүүхэн төдий ч мэдлэггүй, Ариун Сүнсний одоогийн ажлын хөгжил 
дэвшлийн талаар юу ч мэддэггүй, өөрийнхөө сүнсэн дэх байдлыг ч 
мэддэггүй. Ийм хүмүүсийн итгэл будилуу бус уу? Ийм хүмүүсийн 
эрэл хайгуул эцэстээ юунд ч хүрдэггүй. Бурханд итгэх итгэлдээ амийн 
өсөлтөд хүрэх гол түлхүүр нь Бурхан ямар ажил хийдгийг туршлагаараа 
мэдэж, Бурханы хайр татам байдлыг харж, Бурханы хүслийг ойлгох 
явдал бөгөөд ингэснээр чи Бурханы бүх зохицуулалтад захирагдаж, 
Бурханы үгийг амиа болгохын тулд өөртөө шингээж, улмаар Бурханыг 
сэтгэл хангалуун болгодог. Хэрэв итгэл чинь будилуу бол, хэрэв чи 
сүнслэг хэрэг явдалд ямар ч анхаарал хандуулдаггүй, үнэнд ямар ч 
хүчин чармайлт гаргадаггүй бол Бурханы хүслийг ухаарч чадах уу? 
Хэрвээ чи Бурханы шаарддаг зүйлийг ойлгодоггүй бол туршлагажиж 
чадахгүй, улмаар хэрэгжүүлэлтийн замгүй байх болно. Бурханы үгийг 
туулахдаа чамд гаргадаг үр нөлөөг нь анхаарах ёстой бөгөөд ингэснээр 
чи Бурханыг үгээс нь мэдэж авч болох юм. Хэрвээ чи Бурханы үгийг 
уншихаа л мэддэг боловч яаж туулахаа мэддэггүй бол сүнслэг асуудлыг 
мэддэггүйг чинь энэ нь харуулдаг бус уу? Яг одоо ихэнх хүн Бурханы 
үгийг туулж чаддаггүй, тиймээс Бурханы ажлын талаар мэддэггүй. 
Энэ нь хэрэгжүүлж чадахгүй байгаа хэрэг бус уу? Хэрэв энэ маягаар 
үргэлжлүүлсээр байвал тэд хэзээ баялаг туршлагатай болж, амийн 
өсөлтөд хүрч чадах юм бэ? Энэ нь ердөө хоосон яриа болох бус уу? Та 
нарын дунд онолд анхаарлаа төвлөрүүлдэг, сүнслэг асуудлын талаар 
юу ч мэддэггүй хэрнээ Бурханаар асар их ашиглуулахыг, Бурханаар 



109

10. Бурханы өмнө тайван байх зарчмууд

ерөөгдөхийг хүссээр байдаг хүн олон бий. Энэ нь огтхон ч бодитой 
бус! Тиймээс та нар энэ дутагдлаа төгсгөл болгох ёстой. Тэгж гэмээнэ 
бүгд сүнслэг амьдралын зөв замд орж, жинхэнэ туршлагатай болж, 
Бурханы үгийн бодит байдалд үнэхээр орж болох юм.

Үг нь махбодоор илэрсэн номын
“Хэвийн байдалд хэрхэн орох вэ”-ээс эш татав

10. Бурханы өмнө тайван байх зарчмууд
(1) Хүн өдөр бүр Бурханы үгийг идэж уух ёстой. Бас Бурханд 

залбирч, Түүний үгийг тунгаан бодож, Түүний хүслийг ухаарахаар 
оролдох ёстой, ингэснээр зүрх сэтгэл нь Бурханы өмнө амархан тайван 
болно;

(2) Бүх зүйл дээр үнэнийг эрж хайж сур. Ялган таньж сур, мөн 
Бурханы үгийн дагуу зөв үйлдэж чаддаг бай. Ийнхүү хүн бүх зүйл 
дээр Бурханы өмнө амьдарч чадах нь лавтай;

(3) Хүн өдөр бүр өөрийгөө эргэцүүлэх ёстой, хэрвээ завхрал нь 
илчлэгдвэл, эсвэл засалт, харьцалт туулбал Бурханы үгийн үндсэн 
дээр асуудалд хандахын тулд үнэнийг ашиглахаар эрэлхийлэх ёстой;

(4) Хүн хийх юмгүй байх үедээ Бурханыг магтсан магтан дуу 
дуулж сурах ёстой, ингэснээр зүрх сэтгэл нь хөдөлж, Бурханы хайрын 
тухай бодох болно. Бурхан аяндаа тэдэнтэй хамт байхаар ирнэ.

Холбогдох Бурханы үг:

Бурханы өмнө ирж Түүний үгийг амиа болгон хүлээн зөвшөөрөхийн 
тулд чи эхлээд Бурханы өмнө тайван байх ёстой. Бурханы өмнө тайван 
байх үед чинь л Бурхан чамайг гэгээрүүлж, чамд мэдлэг өгнө. Хүмүүс 
Бурханы өмнө тайван байх тусмаа Бурханы гэгээрэл, гэрэлтүүлэлтийг 
төдий чинээ их хүлээн авч чаддаг. Энэ бүхэн нь хүмүүсээс чин 
сүсэгтэй, итгэлтэй байхыг шаарддаг; тэгж байж л тэд төгс болгуулж 
чадна. Сүнслэг амьдралд орох үндсэн гол хичээл бол Бурханы өмнө 
тайван байх явдал билээ. Бурханы өмнө тайван байснаар л сүнслэг 
бүх сургалт чинь үр ашигтай байх болно. Хэрвээ зүрх сэтгэл чинь 
Бурханы өмнө тайван байж чадахгүй бол чи Ариун Сүнсний ажлыг 

хүлээн авч чадахгүй. Юу ч хийж байсан хамаагүй, зүрх сэтгэл чинь 
Бурханы өмнө тайван байдаг бол чи Бурханы өмнө амьдардаг хүн 
юм. Юу ч хийж бай хамаагүй, зүрх сэтгэл чинь Бурханы өмнө тайван 
байж, Бурханд ойртдог бол Бурханы өмнө тайван байдаг хүн мөн 
гэдгийг чинь энэ нь баталдаг. Хэрвээ бусадтай ярьж юм уу, алхаж байх 
үедээ “Зүрх сэтгэл минь Бурханд ойртож байгаа ба гаднын зүйлсэд 
төвлөрдөггүй, бас би Бурханы өмнө тайван байж чадна” хэмээн хэлж 
чаддаг бол чи Бурханы өмнө тайван байдаг хүн мөн. Зүрх сэтгэлийг 
чинь гаднын хэрэг явдал руу татдаг ямарваа зүйлтэй, эсвэл зүрх 
сэтгэлийг чинь Бурханаас салгадаг хүмүүстэй бүү холбогд. Зүрх сэтгэл 
чинь Бурхантай ойр дотно байхад саад болдог юуг ч бай хойш тавьж, 
түүнээс хол бай. Энэ нь аминд чинь илүү их ач тустай. Одоо үе бол 
яг нарийндаа Ариун Сүнсний агуу ажлын цаг үе, Бурхан хүмүүсийг 
биечлэн төгс болгодог цаг үе билээ. Хэрвээ энэ мөчид чи Бурханы 
өмнө тайван байж чаддаггүй бол Бурханы сэнтийн өмнө буцаж 
очих хүн биш юм. Хэрвээ чи Бурханыг бус өөр зүйл эрэлхийлдэг 
бол Бурханаар төгс болгуулах ямар ч аргагүй байх болно. Өнөөдөр 
Бурханаас ийм айлдваруудыг сонсож чаддаг атлаа Түүний өмнө 
тайван байж чаддаггүй хүмүүс бол үнэнийг хайрладаггүй, Бурханыг 
хайрладаггүй хүмүүс мөн. Хэрвээ чи энэ мөчид өөрийгөө өргөн 
барихгүй юм бол юу хүлээгээд байгаа юм бэ? Өөрийгөө өргөн барих 
гэдэг нь Бурханы өмнө зүрх сэтгэлээ тайван байлгах явдал билээ. Тэр 
нь жинхэнэ өргөл байх юм. Одоо зүрх сэтгэлээ Бурханд үнэхээр өргөн 
барьдаг хэн боловч Бурханаар бүрэн төгс болгуулах нь лавтай. Юу ч 
байлаа гэсэн, чамайг үймүүлж чадахгүй; чамайг засах ч бай, чамтай 
харьцах ч бай, эсвэл чи урагшгүйтэл, бүтэлгүйтэлтэй тулгарсан ч бай, 
зүрх сэтгэл чинь Бурханы өмнө үргэлж тайван байх ёстой. Хүмүүс 
чамд яаж хандах нь хамаагүй, зүрх сэтгэл чинь Бурханы өмнө тайван 
байх ёстой. Чамд ямар ч нөхцөл байдал тулгарсан бай хамаагүй—гай 
гамшиг, зовлон, хавчлага юм уу, өөр өөр шалгалт хүрээлсэн ч бай 
хамаагүй—зүрх сэтгэл чинь Бурханы өмнө үргэлж тайван байх ёстой; 
эдгээр нь төгс болгох зам юм. Бурханы өмнө үнэхээр тайван байдаг 
нэгэнд л Бурханы одоогийн үг тодорхой болно. Тэгээд чи Ариун 
Сүнсний гэрэлтүүлэлт, гэгээрлээс гажилгүй илүү зөв хэрэгжүүлж, 

үйлчлэлд чинь илүү тодорхой чиглэл өгөх Бурханы санаа зорилгыг 
улам тодорхой ухаарч, Ариун Сүнсний хөдөлгөлт, удирдамжийг илүү 
нарийн зөв ухаарч, Ариун Сүнсний удирдамж дор амьдрахдаа итгэлтэй 
байж чадна. Энэ нь Бурханы өмнө үнэхээр тайван байснаар хүрдэг үр 
дүн билээ. Зүрх сэтгэл нь Бурханы өмнө тайван байдаггүйгээс болж 
хүмүүс Бурханы үгийг тодорхой ойлгодоггүй, хэрэгжүүлэлтийн ямар 
ч замгүй, Бурханы хүслийг ухаарч чаддаггүй, эсвэл хэрэгжүүлэлтийн 
зарчмаар дутагддаг. Бурханы өмнө тайван байх зорилго нь Бурханы 
үгээс нухацтай, прагматик, үнэн зөв, ил тод байдлыг эрж хайж, эцэстээ 
үнэнийг ойлгож, Бурханыг мэдэх явдал юм.

Үг нь махбодоор илэрсэн номын “Бурханы өмнө зүрх сэтгэлээ
тайван байлгах тухай”-аас эш татав

Бурханы өмнө зүрх сэтгэлээ тайван байлгах нь Бурханы үгэнд 
орох хамгийн чухал алхам юм. Одоо хүн бүр энэ хичээлд яаралтай 
орох хэрэгтэй. Бурханы өмнө зүрх сэтгэлээ тайван байлгахад дараах 
замаар орно:

1. Гаднах хэрэг явдлаас сэтгэлээ тат. Бурханы өмнө тайван байж, 
Бурханд залбирахад хамаг анхаарлаа хандуул.

2. Бурханы өмнө зүрх сэтгэлээ тайван байлгаж, Бурханы үгийг 
идэж ууж, эдэл.

3. Сэтгэлдээ Бурханы хайрыг бясалгаж, эргэцүүлж, Бурханы 
ажлыг тунгаа.

Нэгдүгээрт, залбирлын талаас эхэл. Тогтсон цагт нэгэн үзүүрт 
сэтгэлээр залбир. Цаг хэчнээн давчуу, ажил хэчнээн завгүй байлаа 
ч, чамд юу ч тохиолдлоо гэсэн өдөр бүр хэвийн байдлаар залбирч, 
Бурханы үгийг хэвийн байдлаар идэж уу. Ямар ч орчинд бай, Бурханы 
үгийг идэж ууж байгаа цагт сүнс чинь асар их таашаал авах бөгөөд 
эргэн тойрны хүмүүс, үйл явдал, юмсын нөлөөнд автахгүй. Ерөнхийдөө 
Бурханыг сэтгэлдээ бодох үед гадна болж байгаа зүйл төвөг болж 
чадахгүй. Биеийн хэмжээтэй байх гэдэг нь энэ юм. Залбирлаас эхэл: 
Бурханы өмнө тайван залбирах нь хамгийн үр өгөөжтэй. Үүний дараа 
Бурханы үгийг идэж ууж, Бурханы үгийг тунгаах замаар тэдгээрийн 
доторх гэрлийг эрж хайж, хэрэгжүүлэлтийн замыг олж, Бурханы үг 

хэлдэг зорилгыг мэдэж, тэдгээрийг ямар ч гажуудалгүйгээр ойлго. Ер 
нь гаднах зүйлд сатааралгүйгээр сэтгэлдээ Бурханд ойртож, Бурханы 
хайрыг эргэцүүлж, Бурханы үгийг тунгааж чадна гэдэг чиний хувьд 
хэвийн зүйл байх ёстой. Сэтгэл чинь тодорхой хэмжээнд тайвшрах үед 
чимээгүйхэн бодолхийлж чадаж, ямар ч орчинд дотроо Бурханы хайрыг 
эргэцүүлж, Түүнд үнэхээр ойртон, эцэстээ сэтгэлд чинь магтаал хурах 
бөгөөд ингэх нь залбирлаас ч дээр юм. Тэр үед чи тодорхой биеийн 
хэмжээтэй болно. Хэрвээ чи дээр тодорхойлсон төлөвт хүрч чадвал 
зүрх сэтгэл чинь Бурханы өмнө үнэхээр тайван байгааг нотолно. Эхний 
үндсэн хичээл энэ юм. Хүмүүсийг Бурханы өмнө тайван байж чаддаг 
болсных нь дараа л Ариун Сүнс хөдөлгөж, гэгээрүүлж, гэрэлтүүлж 
чадах бөгөөд ингэснээр л Бурхантай жинхэнээсээ ярилцаж, Бурханы 
хүсэл болон Ариун Сүнсний удирдамжийг ухаарч чадна. Дараа нь тэд 
сүнслэг амьдралын зөв замд орсон байх болно. Бурханы өмнө амьдрах 
сургалтаа тодорхой гүнд хүргэж, өөрсдийгөө хаяж, үзэн ядаж, Бурханы 
үгэнд амьдарч чаддаг болох үедээ тэд Бурханы өмнө зүрх сэтгэлээ 
үнэхээр тайван байлгасан байна. Хүмүүс өөрийгөө үзэн ядаж, харааж, 
хаяж чадаж байх нь Бурханы ажлын хүрсэн үр дүн бөгөөд тэд өөрсдөө 
ингэж чаддаггүй. Тиймээс Бурханы өмнө зүрх сэтгэлээ тайван байлгах 
хэрэгжүүлэлт нь хүмүүсийн нэн даруй орох ёстой хичээл юм. Зарим 
хүн Бурханы өмнө ихэвчлэн тайван байж чаддаггүйгээс гадна залбирч 
байхдаа ч Бурханы өмнө сэтгэлдээ тайван байж чаддаггүй. Ингэх нь 
Бурханы стандартад огт нийцэхгүй! Бурханы өмнө сэтгэлдээ тайван 
байх чадваргүй хүнийг Ариун Сүнс хөдөлгөж чадах уу? Хэрвээ чи 
Бурханы өмнө тайван байж чаддаггүй бол хүн ирэх үед, эсвэл бусдыг 
ярих үед анхаарал чинь сарних эрсдэлтэй бөгөөд бусдыг юм хийж 
байхад сэтгэл чинь бэлчих боломжтой, ингэсэн тохиолдолд чи Бурханы 
өмнө амьдрахгүй. Бурханы өмнө зүрх сэтгэл чинь үнэхээр тайван 
байдаг бол гаднын ертөнцөд болж байгаа ямар ч зүйлд сатаарахгүй, 
ямар ч хүн, үйл явдал, юманд эзэмдүүлэхгүй. Үүнд орох юм бол хүний 
идэвхгүй байдал эсвэл хүний үзэл, амьдралын гүн ухаан, хүмүүсийн 
хоорондох хэвийн бус харилцаа, санаа, бодол гэх мэт тэр бүх сөрөг 
зүйл аяндаа арилна. Чи Бурханы үгийг үргэлж тунгаан, сэтгэлдээ 
Бурханд үргэлж ойртож, Бурханы одоогийн үгэнд үргэлж эзэмдүүлдэг 

учраас тэдгээр сөрөг зүйл нэг л мэдэхэд чамайг орхино. Шинэ, эерэг 
зүйл чамайг эзэмдэх үед сөрөг хуучин зүйл байх газаргүй болох тул 
тэрхүү сөрөг зүйлсэд анхаарал бүү хандуул. Чи тэдгээрийг хянахын 
тулд хичээл зүтгэл гаргах хэрэггүй. Бурхан одоо хүнийг биечлэн төгс 
болгож, зүрх сэтгэлийг чинь олж авахыг хүсэж байгаа тул Бурханы 
өмнө тайван байж, Бурханы үгийг чадлынхаа хэрээр идэж ууж, эдэлж, 
Бурханыг магтсан магтан дууг чадах чинээгээрээ их дуулж, чам дээр 
ажиллах боломжийг Бурханд олгох ёстой. Түүний Сүнс зүрх сэтгэлийг 
чинь хөдөлгөдөг бөгөөд хэрэв чи Ариун Сүнсний удирдамжийг даган 
Бурханы өмнө амьдардаг болбол Бурханыг хангалуун байлгана. 
Хэрвээ чи Бурханы үгэнд амьдрахад анхаарч, үнэний тухай илүү их 
нөхөрлөж, Ариун Сүнсний гэгээрэл, гэрэлтүүлэлтийг олж авах юм бол 
шашны тэдгээр үзэл, өөрийгөө зөвтгөж, чухалчлах байдал чинь бүгд 
алга болоод, Бурханы төлөө өөрийгөө хэрхэн зарлагадах, Бурханыг 
хэрхэн хайрлаж, хангалуун болгохоо мэднэ. Тэгээд Бурхантай 
холбоогүй зүйлс нэг л мэдэхэд ухамсраас чинь бүрмөсөн арилна.

Үг нь махбодоор илэрсэн номын “Бурханы өмнө зүрх сэтгэлээ
тайван байлгах тухай”-аас эш татав

Бурханы одоогийн үгийг идэж, уух зуураа үгийг нь тунгаан 
бодож, залбирах нь Бурханы өмнө амар тайван байх эхний алхам 
билээ. Хэрвээ чи Бурханы өмнө үнэхээр тайван байж чаддаг бол 
Ариун Сүнсний гэгээрэл, гэрэлтүүлэлт чамтай хамт байх болно. 
Бурханы өмнө тайван байснаар бүх сүнслэг амьдрал биелдэг. 
Залбирахдаа чи Бурханы өмнө тайван байх ёстой, тэр үед л Ариун 
Сүнс сэтгэлийг чинь хөдөлгөж чадна. Бурханы үгийг идэж, уугаад 
Бурханы өмнө тайван байх үедээ чи гэгээрч, гэрэлтүүлэгдэж чадах 
бөгөөд Бурханы үгийг үнэхээр ойлгож чадна. Ердийн эргэцүүлэл, 
нөхөрлөлийн үйл ажиллагаандаа зүрх сэтгэлээрээ Бурханд ойртохдоо 
Бурханы өмнө тайван болж, Бурханд жинхэнээсээ ойр дотно болж, 
Бурханы хайр, Бурханы ажлыг жинхэнээсээ ойлгож, Бурханы санаа 
зорилгыг үнэхээр хайхарч, анхаарч чадна. Ердийн үед Бурханы өмнө 
тайван байж чаддаг байх тусмаа чи төдий чинээ гэрэлтүүлэгдэнэ, 
мөн завхарсан зан чанараа, чамд дутагддаг зүйл юу байдгийг, юунд 

орох ёстойгоо, ямар чиг үүрэг гүйцэтгэх ёстойгоо, өө сэв чинь хаана 
оршдогийг төдий чинээ мэдэж чадна. Бурханы өмнө тайван байснаар 
энэ бүхэн биелдэг. Хэрвээ чи Бурханы өмнө үнэхээр гүнээ тайван 
байдаг бол сүнсэн дэх нууцуудыг ухаарч, Бурхан одоо чам дээр юу 
хийхийг хүсдэгийг ухаарч, Бурханы үгийг илүү гүн гүнзгий ойлгож, 
Бурханы үгийн мөн чанар, гол утга, Бурханы үгийн оршихуйг ухаарч 
чадах бөгөөд хэрэгжүүлэлтийн замыг илүү тодорхой, нарийн зөв 
харж чадна. Хэрвээ чи хангалттай хэмжээнд сүнсээрээ тайван байж 
чадахгүй бол Ариун Сүнс чиний сэтгэлийг жаахан л хөдөлгөнө; 
дотроо хүчирхэгжсэн мэт чамд санагдаж, тодорхой хэмжээний 
таашаал, амар тайвныг мэдрэх боловч илүү гүн юуг ч ухаарахгүй. 
Би өмнө нь ингэж хэлсэн: Хэрвээ хүн бүх хүч чадлаа ашигладаггүй 
бол Миний дуу хоолойг сонсох юм уу, Миний царайг харахад хэцүү 
байх болно. Энэ нь Бурханы өмнө өнгөц хүчин чармайлт гаргахыг 
биш, харин гүнээ тайван байхыг хэлдэг. Бурханы өмнө үнэхээр амар 
тайван байж чаддаг хүн өөрийгөө дэлхий ертөнцийн бүх хүлээсээс 
чөлөөлж, Бурханаар эзэмдүүлж чаддаг. Бурханы өмнө тайван байж 
чаддаггүй бүх хүн гарцаагүй цадиггүй, дур зоргоороо байдаг. Бурханы 
өмнө тайван байх чадвартай бүх хүн бол Бурханы өмнө үнэн сүсэгтэй 
байдаг, Бурханыг хүсэн эрмэлздэг хүмүүс юм. Бурханы өмнө тайван 
байдаг хүмүүс л амийг үнэлж, сүнсээр нөхөрлөхийг үнэлж, Бурханы 
үгээр цангаж, үнэнийг эрэлхийлдэг. Бурханы өмнө амар тайван байхыг 
үнэлдэггүй, Бурханы өмнө тайван байх явдлыг хэрэгжүүлдэггүй хэн 
боловч нэрэлхүү, өнгөцхөн бөгөөд дэлхий ертөнцөд татагддаг, амьгүй 
билээ; тэр Бурханд итгэдэг гэж хэлдэг ч гэсэн ердөө л дүр эсгэж байгаа 
юм. Эцэстээ Бурханы төгс болгож, бүрэн гүйцэд болгодог хүмүүс 
нь Түүний өмнө тайван байж чаддаг хүмүүс мөн. Тиймээс Бурханы 
өмнө тайван байдаг хүмүүс агуу ерөөлөөр ивээгддэг. Бурханы үгийг 
идэж, уухад өдөртөө хомсхон цаг гаргадаг хүмүүс, гаднын хэрэг явдалд 
завгүй автаж, амийн оролтыг чухалчилдаггүй хүмүүс—эдгээр нь бүгд 
өсөх ирээдүйгүй хоёр нүүртнүүд юм. Бурханы өмнө тайван байж чаддаг, 
Бурхантай жинхэнээсээ ярилцаж чаддаг хүмүүс бол Бурханы ард билээ.

Үг нь махбодоор илэрсэн номын “Бурханы өмнө зүрх сэтгэлээ
тайван байлгах тухай”-аас эш татав

Хэрэв зүрх сэтгэлээ Бурханы өмнө үнэхээр тайван байлгая гэвэл 
ухамсартайгаар хамтран ажиллах ёстой. Өөрөөр хэлбэл, та нар дор 
бүрнээ сүнслэг үйл ажиллагаандаа зориулах цаг болон хүмүүс, үйл 
явдал, зүйлсийг хойш тавих цагтай байж, зүрх сэтгэлээ Бурханы өмнө 
тайван байлгах ёстой. Хүн бүр хувийн сүнслэг үйл ажиллагааны 
тэмдэглэл хөтөлж, гүн гүнзгий ч бай, өнгөцхөн ч бай, Бурханы үгийн 
талаарх мэдлэг болон сүнс нь хэрхэн хөдөлдгийг тэмдэглэх ёстой; хүн 
бүр Бурханы өмнө зүрх сэтгэлээ ухамсартайгаар тайван байлгах ёстой. 
Хэрэв чи өдөр бүр нэг юм уу хоёр цагийг жинхэнэ сүнслэг амьдралд 
зориулж чадвал тэр өдөр амьдрал чинь баялаг санагдаж, зүрх сэтгэл 
чинь гэрэлтэй, тодорхой байх болно. Хэрэв чи өдөр бүр иймэрхүү 
сүнслэг амьдралаар амьдарвал зүрх сэтгэл чинь Бурханы эзэмшилд 
улам бүр эргэн очиж чадах ба сүнс чинь улам хүчтэй болж, нөхцөл 
байдал чинь тасралтгүй сайжирч, Ариун Сүнсний удирдан хөтөлдөг 
замаар алхах чадвар чинь нэмэгдэж, Бурхан чамд улам их ерөөл 
хайрлана. Сүнслэг амьдралын чинь зорилго бол ухамсартайгаар Ариун 
Сүнсний дэргэд байх явдал юм. Энэ нь дүрэм журмыг баримталж, 
эсвэл шашны зан үйл үйлдэх явдал биш, харин Бурхантай үнэхээр 
хамтран ажиллаж, өөрийн биеийг үнэхээр сахилгажуулах явдал юм—
энэ нь хүний хийх ёстой зүйл тул та нар үүнийг туйлын их хичээл 
чармайлт гарган хийх хэрэгтэй. Хэдий чинээ сайн хамтран ажиллаж, 
хэдий чинээ их чармайлт гаргана, зүрх сэтгэл чинь төдий чинээ Бурхан 
руу буцаж чадах бөгөөд чи Түүний өмнө зүрх сэтгэлээ төдий чинээ 
тайван байлгаж чадна. Тодорхой нэг үед Бурхан зүрх сэтгэлийг чинь 
бүрэн олж авна. Хэн ч зүрх сэтгэлийг чинь ганхуулж, эсвэл булаан авч 
чадахгүй ба чи бүрмөсөн Бурханд харьяалагдана.

Үг нь махбодоор илэрсэн номын “Хэвийн сүнслэг амьдрал
хүнийг зөв зам руу хөтөлдөг”-өөс эш татав

Бурхан ямар хүмүүст дуртай вэ? Зүрх сэтгэл нь тайван байж 
чаддаг хүмүүст. Тайван байх үедээ энэ хүмүүс юу хийж байдаг вэ? 
Тэд яг модон хүүхэлдэй шиг юу ч бодохгүй байдаг уу? Тийм биш ээ. 
Тэд Бурханы өмнө тайван байж, Бурханд залбирч, Бурханы хүслийг 
эрж хайж, Бурханы хамгаалалт, гэгээрлийг гуйж байдаг. Түүнчлэн, 

үнэний аль нэг талыг ойлгохгүй байх үедээ үнэний тэр талын тухай 
гэгээрэл, гэрэлтүүлэлтийг хүлээн авч, тодорхой ойлголттой болохоор 
эрж хайдаг; аль эсвэл, ажлын тодорхой нэг хэсгийн хэцүү асуудал дээр 
Бурханы шийдэл, удирдамжийг авахаар эрж хайж байдаг. Бурханы 
өмнө тайван байх үед чамд хийх маш олон ажил хэрэг, гүйцэлдүүлэх 
хэрэгтэй маш олон зүйл байдаг. Энэ бол өөр хийх юм олдохгүй үедээ 
Бурханд тайлан өгч, “Өө Бурхан минь! Би энд байна, Та миний зүрх 
сэтгэлд байгаа, Та надтай хамт байгаа, намайг уруу таталтад битгий 
автуулаач” гэж хэлэх явдал биш. Энэ бол дүр эсгэлт, Бурханд хөнгөн 
хийсвэр хандаж байгаа хэрэг; энэ бол Бурханд үнэхээр итгэдэг хүн 
биш бөгөөд Бурхан ийм хүмүүст үнэнийг хайрладаггүй. Бурхан 
үнэнийг өгдөг хүмүүсийн хамгийн түрүүнд биелүүлэх ёстой зүйл 
юу вэ? Тэд зөв шударга байдлаар өлсдөг, чин үнэнч зүрх сэтгэлтэй 
байх ёстой. Зүрх сэтгэл чинь чин үнэнч байна гэж юу гэсэн үг вэ? 
Чи үнэнийг жинхэнээсээ хайрлана гэсэн үг. Бурханд үргэлж хөнгөн 
хийсвэр хандаж, чин үнэнч бус зүрх сэтгэлтэй байж, ердөө л тайлан 
өгч, мэндлэхийн тулд Бурханы өмнө очих санаа зорилго тээн, дараа нь 
өөрөө эцсийн шийдвэрийг гаргаж, явж аливааг өөрийнхөөрөө хийж, 
Бурханы ажлыг чамд даалгасны дараа Бурхан болон үнэнтэй ямар ч 
хамаагүй байхыг юу гэж нэрлэдэг вэ? Үүнийг Бурханыг эсэргүүцэж, 
өөрийнхөө ажил хэргийг эрхлэх гэдэг. Ийм байхад Бурхан чамайг 
гэгээрүүлэх үү? Үгүй. Та нар үнэний төлөө шамдаж, үнэнийг ойлгох 
замыг олсон уу? Та нар байнга Бурханы өмнө очиж, үнэнийг хайж, 
тайван зүрх сэтгэлээр Бурханд залбирах ёстой. Тайван байж сурах 
ёстой. Тайван байна гэдэг нь оюун санаагаа хоосолно гэсэн үг биш, 
харин асуух зүйлтэй байх, бодолтой байх, зүрх сэтгэлдээ ачаа тээх 
гэсэн үг, энэ нь чин үнэнч, өлссөн зүрх сэтгэлээр, үнэн болон Бурханы 
хүслээр өлссөн зүрх сэтгэлтэйгээр Бурханы өмнө очих гэсэн үг, мөн 
үүрэг, ажилдаа ачаа үүрэх гэсэн үг юм. Бурханы өмнө очиж, тайван 
байх үед чиний дотор энэ бүхэн байх ёстой.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

Хэрвээ зүрх сэтгэл чинь Бурханы өмнө үргэлж тайван байдаггүй 
бол чамайг төгс болгох арга Бурханд үгүй. Шийдвэргүй байна гэдэг 
зүрх сэтгэлгүй байхтай эн тэнцүү бөгөөд зүрх сэтгэлгүй хүн Бурханы 
өмнө тайван байж чадахгүй; ийм хүн Бурхан хэр их ажил хийдгийг, 
хэр их үг хэлдгийг мэддэггүй, хэрхэн хэрэгжүүлэхээ ч мэддэггүй. Энэ 
чинь зүрх сэтгэлгүй хүн биш гэж үү? Зүрх сэтгэлгүй хүн Бурханы 
өмнө тайван байж чадах уу? Зүрх сэтгэлгүй хүмүүсийг төгс болгох 
ямар ч арга Бурханд байдаггүй—тэд адгуус амьтнаас өөрцгүй. Бурхан 
маш тодорхой, ил тод ярьсан атал зүрх сэтгэл чинь хөдлөлгүй, 
Бурханы өмнө тайван байх чадваргүй хэвээр үлддэг. Чи адгуус амьтан 
биш үү? Зарим хүн Бурханы өмнө тайван байхаар хэрэгжүүлэх үедээ 
замаасаа гаждаг. Хоол хийх цаг болоход тэд хоол хийдэггүй, гэр орны 
ажил хийх цаг болоход хийдэггүй, харин зүгээр л залбирч, тунгаан 
бодсоор байдаг. Бурханы өмнө тайван байх гэдэг нь хоол хийхгүй, 
гэр орны ажил хийхгүй юм уу, аж амьдралаа мартана гэсэн үг биш; 
харин ч аливаа хэвийн байдалд Бурханы өмнө зүрх сэтгэлээ тайван 
байлгаж, Бурханд зориулсан орон зайг зүрх сэтгэлдээ байлгаж чадна 
гэсэн үг юм. Залбирах үедээ чи Бурханы өмнө зохих ёсоор сөхөрч 
залбирах ёстой; гэр орны ажил хийх юм уу хоол хийх үедээ Бурханы 
өмнө зүрх сэтгэлээ тайван байлгаж, Бурханы үгийг тунгааж, эсвэл 
магтан дуу дуул. Чи ямар ч нөхцөл байдалд байсан бай, өөрийн 
гэсэн хэрэгжүүлэлтийн арга замтай байж, Бурханд ойртохын тулд 
чадах бүхнээ хийх ёстой бөгөөд Бурханы өмнө зүрх сэтгэлээ тайван 
байлгахын тулд бүх чадлаараа хичээх хэрэгтэй. Боломж олдох үед 
нэгэн үзүүрт сэтгэлээр залбир; боломж олдохгүй бол урдах ажлаа 
хийх зуураа зүрх сэтгэлдээ Бурхантай ойрт. Бурханы үгийг идэж, ууж 
чадах үедээ идэж, уу; залбирч чадах үедээ залбир; Бурханыг дурсах 
үедээ дурсан бод. Өөрөөр хэлбэл, оролтод өөрийгөө дадлагажуулахын 
тулд орчиндоо нийцүүлэн чадах бүхнээ хий. Ямар ч асуудалгүй байх 
үед зарим хүн Бурханы өмнө тайван байж чаддаг боловч ямар нэг зүйл 
тохиолдмогц оюун санаа нь самуурдаг. Тэр нь Бурханы өмнө тайван 
байгаа хэрэг биш юм. Туршлагажих зөв зам бол ямар ч нөхцөл байдалд 
хүний зүрх сэтгэл Бурханаас холдохгүй, эсвэл гаднын хүмүүс, хэрэг 
явдал, юмсаас болж сатаарахгүй байх явдал бөгөөд ийм хүн л Бурханы 

өмнө үнэхээр тайван байдаг хүн мөн. Цугларалтын үеэр залбирахдаа 
зүрх сэтгэл нь Бурханы өмнө тайван байж чаддаг боловч бусадтай 
нөхөрлөхдөө Бурханы өмнө тайван байж чадахгүй, бодол нь зоргоороо 
хадуурдаг гэж зарим хүн хэлдэг. Энэ нь Бурханы өмнө тайван байгаа 
хэрэг биш. Өнөөдөр ихэнх хүн ийм байдалд байдаг бөгөөд зүрх сэтгэл 
нь Бурханы өмнө үргэлж тайван байж чаддаггүй. Тиймээс та нар энэ 
талаар өөрсдийгөө дадлагажуулахад илүү их хичээл чармайлт гаргаж, 
амийн туршлагын зөв замд алхам алхмаар орж, Бурханаар төгс 
болгуулах замаар явж эхлэх ёстой.

Үг нь махбодоор илэрсэн номын “Бурханы өмнө зүрх сэтгэлээ
тайван байлгах тухай”-аас эш татав

Хамгийн чухал асуудлуудын нэг бол Бурханы өмнө зүрх 
сэтгэлээ тайван байлгах явдал гэдгийг туршлагаас харж болно. Энэ 
нь хүмүүсийн сүнслэг амьдрал болон амийн өсөлттэй холбоотой 
асуудал юм. Зүрх сэтгэл чинь Бурханы өмнө тайван байх л юм бол 
үнэн болон зан чанарын өөрчлөлтийн төлөөх эрэл хайгуул чинь үр 
дүнгээ өгнө. Чи ачаа үүрч Бурханы өмнө ирдэг учраас, маш олон 
талаар дутуу дулимаг гэдгээ үргэлж мэдэрч, чиний мэдэх хэрэгтэй 
олон үнэн, туулах хэрэгтэй ихээхэн бодит байдал байдаг, мөн Бурханы 
хүсэлд бүх анхаарал халамжаа өгөх ёстой гэдгээ үргэлж мэдэрдэг 
учраас—эдгээр зүйл үргэлж оюун ухаанд чинь байдаг. Тэдгээр нь 
чамайг амьсгалж чадахааргүй болтол дээрээс чинь дарж байгаа мэт 
байдаг, тиймээс зүрх сэтгэлд чинь хүнд оргидог (гэхдээ чи идэвхгүй 
байдалд байдаггүй). Ийм хүмүүс л Бурханы үгийн гэгээрлийг хүлээн 
авч, Бурханы Сүнсээр хөдөлгөгдөх эрхтэй. Өөрсдийн ачаанаас болж, 
сэтгэлийн хүнд байдлаасаа болж, мөн Бурханы өмнө төлсөн төлөөс, 
амссан зовлонгоосоо болж тэд Түүний гэгээрэл, гэрэлтүүлэлтийг 
хүлээн авдаг гэж хэлж болно. Учир нь Бурхан хэнийг ч алагчилж 
үздэггүй. Тэр хүмүүст хандахдаа үргэлж шударга байдаг боловч бас 
хүмүүст дур зоргоороо, эсвэл болзолгүйгээр өгдөггүй. Энэ бол Түүний 
зөвт зан чанарын нэг тал юм. Бодит амьдрал дээр ихэнх хүмүүс энэ 
хүрээнд хараахан хүрээгүй байдаг. Ядаж л тэдний зүрх сэтгэл Бурхан 
руу хараахан бүрэн эргээгүй, тиймээс амь зан чанарт нь мөн л ямар 

ч томоохон өөрчлөлт гараагүй. Яагаад гэвэл, тэд зөвхөн Бурханы 
нигүүлсэл дунд амьдардаг ба Ариун Сүнсний ажлыг хараахан олж 
аваагүй байдаг. Бурханаар ашиглуулахын тулд хүмүүсийн хүрэх ёстой 
шалгуур энэ: Тэдний зүрх сэтгэл Бурхан руу эргэж, тэд Бурханы 
үгийн ачаа үүрч, хүсэн тэмүүлсэн зүрх сэтгэлтэй байж, үнэнийг эрж 
хайх шийдвэртэй байдаг. Ийм хүмүүс л Ариун Сүнсний ажлыг олж 
авч, гэгээрэл, гэрэлтүүлэлтийг удаа дараа олж авч чаддаг. Бурханы 
ашигладаг хүмүүс гаднаа бодлогогүй мэт, бусадтай хэвийн харилцаагүй 
мэт харагддаг боловч тэд ёс зүйтэй ярьдаг, хайхрамжгүй ярьдаггүй 
бөгөөд зүрх сэтгэлээ Бурханы өмнө үргэлж тайван байлгаж чаддаг. Яг 
ийм хүн л Ариун Сүнсээр ашиглагдахад тохирдог. Бурханы ярьдаг энэ 
“бодлогогүй” хүн бусадтай хэвийн харилцаагүй мэт харагддаг бөгөөд 
тэдэнд гадаад талын хайр эсвэл гаднах дадал байдаггүй боловч сүнслэг 
хэрэг явдлын талаар ярилцах үедээ зүрх сэтгэлээ нээж, Бурханы өмнөх 
бодит туршлагаараа олж авсан гэгээрэл, гэрэлтүүлэлтээрээ бусдыг 
харамгүй хангаж чаддаг. Ингэж тэд Бурханыг гэх хайраа илэрхийлж, 
Бурханы хүслийг хангалуун болгодог. Бусад хүмүүс бүгд тэднийг 
дооглож, гүтгэж байхад тэд гаднын хүмүүс, хэрэг явдал эсвэл зүйлст 
хянагдахаас зайлсхийж чаддаг бөгөөд Бурханы өмнө тайван байж 
бас л чаддаг. Ийм хүн өөрийн гэсэн өвөрмөц мэргэн ухаантай мэт 
санагддаг. Бусад хүн юу хийхээс үл хамааран тэдний зүрх сэтгэл 
Бурханыг хэзээ ч орхидоггүй. Бусад нь элдвийг ярьж, инээлдэн 
хөгжилдөж байхад тэдний зүрх сэтгэл мөн л Бурханы өмнө үлдэж, 
Бурханы үгийг эргэцүүлж, эсвэл зүрх сэтгэлдээ чимээгүйхэн Бурханд 
залбирч, Бурханы санаа зорилгыг эрж хайдаг. Тэд бусадтай хэвийн 
харилцаатай байхад хэзээ ч ач холбогдол өгдөггүй. Ийм хүн амьдралын 
гүн ухаангүй юм шиг санагддаг. Гаднаа энэ хүн цовоо сэргэлэн, дур 
булаам, гэнэн байдаг ч бас аядуу тайван мэдрэмжтэй байдаг. Энэ бол 
Бурханы ашигладаг хүний төрх билээ. Амьдралын гүн ухаан, эсвэл 
“хэвийн эрүүл ухаан” гэх мэтийн зүйлс ийм хүнд ердөө нэмэргүй; энэ 
нь бүх зүрх сэтгэлээ Бурханы үгэнд зориулсан хүн бөгөөд зүрх сэтгэлд 
нь Бурхан л байгаа мэт байдаг. Энэ бол “эрүүл ухаангүй” гэж Бурханы 
хэлдэг төрлийн хүн бөгөөд яг ийм хүнийг Бурхан ашигладаг. Бурханаар 
ашиглагдаж байгаа хүний шинж тэмдэг бол: Хэзээ, эсвэл хаана байх 

нь хамаагүй түүний зүрх сэтгэл үргэлж Бурханы өмнө байдаг бөгөөд 
бусад хүмүүс хэр садар самуун байж, шунал тачаал, махан биеэ хэр 
их өөгшүүлэх нь хамаагүй, энэ хүний зүрх сэтгэл Бурханыг хэзээ 
ч орхидоггүй хэвээр бөгөөд олон нийтийг дагадаггүй. Ийм төрлийн 
хүн л Бурханаар ашиглагдахад тохирдог бөгөөд энэ төрлийн хүнийг л 
Ариун Сүнс төгс болгодог. Хэрвээ чи эдгээр зүйлд хүрч чадахгүй бол 
Бурханаар авхуулж, Ариун Сүнсээр төгс болгуулах эрхгүй.

Үг нь махбодоор илэрсэн номын “Бурхантай хэвийн харилцаа
тогтоох нь маш чухал”-аас эш татав

11. Бурханы өмнө амьдрах зарчмууд
(1) Өдөр бүр Бурханы үгийн нэг хэсэг юм уу догол мөрийг идэж, 

уух шаардлагатай, дараа нь Бурханы үгэн дотор эрж хайж, залбирч, 
Түүнтэй үнэн сэтгэлээсээ ярилцах шаардлагатай;

(2) Өөрт тулгарсан юм болгондоо үнэнийг эрж хайж, Бурханд 
залбирч, Түүний өмнө тайван байж чаддаг болж, үнэнийг хэрэгжүүлэх 
замтай бай;

(3) Үүргээ гүйцэтгэхдээ бусадтай эв найртай хамтран ажиллаж, 
үнэнд дуулгавартай байх шаардлагатай. Хэрвээ асуудалтай тулгарвал 
чи тэдгээрийг шийдвэрлэхийн тулд Бурханы өмнө очиж, үнэнийг эрж 
хайх ёстой;

(4) Бүх зүйл дээр Бурханы шинжилтийг хүлээн ав. Үг хэл, байгаа 
байдал, үйл хэрэг чинь үнэнтэй нийцэлтэй байгаа эсэхийг эргэцүүлж, 
өөрийгөө үнэхээр мэдэж ав;

(5) Бурханы замыг бүх зүрх сэтгэл, бүх оюун санаагаараа дагах 
шаардлагатай. Бурханаас эмээж, муугаас зайлж, зарчмын дагуу үйлддэг 
бол. Бурханы өмнө амьдрах гэдэг нь энэ юм.

Холбогдох Бурханы үг:

Чи үргэлж Бурханы өмнө очиж, Түүний үгийг идэж, ууж, тунгаан 
бодож, чамд өгсөн сахилгажуулалт, удирдамжийг нь хүлээн зөвшөөрөх 
ёстой. Бурханы чамд зориулан зохицуулсан бүх орчин, хүмүүс, юмс, 
зүйлсэд чи захирагдаж чаддаг байх ёстой бөгөөд нэвт шувт ойлгож 

чадахгүй байгаа асуудлынхаа талаар байнга залбирч, үнэнийг эрж хайх 
ёстой; Бурханы хүслийг ойлгосноор л чи урагшлах замыг олж чадна. 
Чи Бурханыг хүндлэх зүрх сэтгэлтэй байж, хийх ёстой зүйлээ сэрэмж 
болгоомжтой хийх ёстой; мөн Бурханы өмнө замбараагүй бус, байнга 
тайван байх ёстой. Наад зах нь, ямар нэг зүйл тохиолдох үед эхлээд 
өөрийгөө тайвшруулж, дараа нь даруйхан залбирах хэрэгтэй. Залбирч, 
хүлээж, эрж хайснаар Бурханы хүслийг ойлгох болно. Энэ нь Бурханд 
хүндлэл үзүүлдэг хандлага бус уу? Хэрвээ чи сэтгэлийнхээ гүнд 
Бурханыг хүндэлж, Бурханд захирагддаг, Бурханы өмнө тайван байж, 
Түүний хүслийг ухаарч чаддаг бол энэ маягаар хамтран ажиллаж, 
хэрэгжүүлснээр хамгаалагдаж чадна. Чи уруу таталттай тулгарахгүй, 
эсвэл Бурханы удирдлагын төлөвлөгөөнд саад болох зүйл хийхгүй, 
мөн Бурханы зэвүүцлийг өдөөхөд ч хүрэхгүй. Бурханаас эмээдэг 
зүрх сэтгэлтэй бол чи Бурханыг гомдоохоос айна; уруу таталттай 
тулгармагцаа айж түгшсэн байдалтайгаар Түүний өмнө амьдарч, 
бүх зүйл дээр Түүнд захирагдан, Түүнийг хангалуун байлгаж чадна 
гэдэгтээ найдна. Ийнхүү хэрэгжүүлж, ийм төлөв байдалд тогтмол 
амьдарч, Бурханы өмнө байнга тайван байснаар л чи уруу таталт, ёрын 
муугаас өөрийн мэдэлгүйгээр зайгаа барьж чадна.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Хэрвээ хүмүүс Бурханд итгэхдээ дандаа Бурханы өмнө амьдардаггүй 
бол Бурханаас эмээж огт чадахгүй бөгөөд иймд муугаас зайлах 
чадваргүй байх болно. Эдгээр зүйл хоорондоо холбоотой. Хэрэв 
сэтгэлийнхээ гүнд үргэлж Бурханы өмнө амьдардаг бол чи хяналтад 
байх бөгөөд олон зүйл дээр Түүнээс эмээх болно. Чи хэтрүүлэхгүй, 
мөн ямар ч цадиггүй зүйл хийхгүй, түүнчлэн Бурханы үзэн яддаг 
зүйлийг ч хийхгүй бөгөөд эрүүл ухаангүй үг хэлэхгүй. Хэрэв чи 
Бурханы шинжилт, сахилгажуулалтыг хүлээн зөвшөөрвөл олон муу 
зүйл хийхээс зайлсхийнэ. Ингэснээрээ чи муугаас зайлах бус уу? 
Хэрэв чи Бурханд итгэхдээ Бурханыг зүрх сэтгэлдээ байгаа эсэхийг 
мэдэхгүй, мөн сэтгэлийнхээ гүнд юу хийхийг хүсдэгээ мэдэхгүй 

будилсан байдалд оршдог бол, Бурханы өмнө тайван байж чаддаггүй, 
өөрт чинь ямар нэг зүйл тохиолдоход Бурханд залбирч, үнэнийг эрж 
хайдаггүй бол, үргэлж дураараа үйлдэж, сатанлаг зан чанарынхаа 
дагуу амьдарч, биеэ тоосон зан чанараа илчилдэг бол, мөн Бурханы 
шинжилт, сахилгажуулалтыг хүлээн зөвшөөрдөггүй, Бурханд захи-
рагддаггүй бол ийм хүмүүс сэтгэлийнхээ гүнд ямагт Сатаны өмнө 
амьдарч, Сатан болон завхарсан зан чанартаа хянуулна. Иймээс 
энэ мэт хүмүүс нь Бурханыг өчүүхэн төдий ч хүндэлдэггүй. Тэд 
муугаас зайлж ер чаддаггүй бөгөөд ёрын муу зүйл хийхгүй байлаа ч 
гэсэн боддог бүхэн нь ёрын муу, үнэнтэй холбоогүйн дээр үнэнтэй 
харшилддаг. Тэгэхээр ийм хүмүүс үндсэндээ Бурхантай ямар ч 
холбоогүй байдаг уу? Тэд хэдийгээр д захирагддаг боловч Түүний өмнө 
хэзээ ч тайлагнаагүй, Түүнд хэзээ ч Бурхан хэмээн хандаагүй, Түүнд 
хэзээ ч өөрсдийг нь захирдаг Бүтээгч хэмээн хандаагүй, мөн Бурханыг 
өөрсдийнхөө Бурхан, Эзэн гэдгийг хэзээ ч хүлээн зөвшөөрөөгүй 
байдаг бөгөөд Бурханыг чин сэтгэлээсээ шүтэн мөргөе гэж хэзээ ч 
бодож үзээгүй байдаг. Ийм хүмүүс Бурханаас эмээнэ гэж юу гэсэн үг 
болохыг ойлгодоггүй бөгөөд ёрын мууг үйлдэх нь өөрсдийнх нь эрх 
гэж боддог. Тэд “Би хүссэнээ хийнэ. Өөрийнхөө хэргийг би өөрөө 
мэднэ, энэ нь өөр хэнд ч хамаагүй” гэж хэлдэг. Тэгсэн мөртөө Бурханд 
итгэх итгэлийг нэг төрлийн тарни, нэг хэлбэрийн зан үйл хэмээн 
үздэг. Энэ нь тэднийг үл итгэгч болгодог бус уу? Тэд бол үл итгэгчид! 
Тэгээд Бурхан энэ хүмүүсийг зүрх сэтгэлдээ юу гэж нэрлэдэг вэ? 
Бүхэл өдөржин тэдний боддог юм бүхэн нь ёрын муу байдаг. Тэд бол 
Бурханы гэрийн адгийн шаарнууд бөгөөд Тэр ийм хүмүүсийг Өөрийн 
гэрийн гишүүн гэж хүлээн зөвшөөрдөггүй.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Нэг өдрийн хугацаанд хэдэн цагийг чи үнэхээр Бурханы өмнө 
өнгөрүүлдэг вэ? Өдөр хоногийнхоо хэр ихийг Бурханд үнэхээр өгдөг 
вэ? Хэр ихийг махан биед өгдөг вэ? Зүрх сэтгэлээ үргэлж Бурхан руу 
хандуулж байх нь Бурханаар төгс болгуулах зөв зам дээр байх эхний 

алхам юм. Чи зүрх сэтгэл, бие болон бүхий л жинхэнэ хайраа Бурханд 
зориулж, тэдгээрийг Түүний өмнө тавиад, Түүнд бүрэн дуулгавартай 
байж, махан бие, гэр бүл, өөрийнхөө хувийн хүслийн төлөө биш, 
харин Бурханы гэрийн ашиг сонирхлын төлөө Түүний хүсэлд туйлын 
хайхрамжтай байж, бүх зүйл дээр Бурханы үгийг зарчим, суурь болгон 
авч үзэж чаддаг бол ийн үйлдсэнээр санаа зорилго, үзэл бодол чинь 
бүгд зөв байх бөгөөд чи Бурханы өмнө магтаалыг нь хүртдэг хүн байх 
болно. Бурханы дуртай хүмүүс бол Түүнд туйлын ханддаг хүмүүс юм; 
тэд бол ганцхан Түүнд үнэнч байж чаддаг хүмүүс билээ. Бурханы үзэн 
яддаг хүмүүс бол Түүнд хайхрамжгүй ханддаг, Түүний эсрэг тэрсэлдэг 
хүмүүс юм. Түүнд итгэдэг, Түүнийг үргэлж таашаахыг хүсдэг мөртөө 
өөрсдийгөө Түүний төлөө бүрэн зарлагадаж чаддаггүй хүмүүсийг Тэр 
үзэн яддаг. Түүнд хайртай гэж хэлдэг боловч зүрх сэтгэлдээ Түүний 
эсрэг тэрсэлдэг хүмүүсийг Тэр үзэн яддаг; хууран мэхлэхийн тулд 
цэцэг цэлмэг, чихэнд чимэгтэй үг ашигладаг хүмүүсийг Тэр үзэн 
яддаг. Бурханд үнэхээр зориулдаггүй, эсвэл Түүний өмнө үнэхээр 
захирагдаагүй хүмүүс урвамтгай бөгөөд уг чанартаа хэтэрхий биеэ 
тоосон байдаг. Хэвийн агаад бодитой Бурханы өмнө чин сэтгэлээсээ 
дуулгавартай байж чаддаггүй хүмүүс бол бүр ч их биеэ тоосон 
байдаг бөгөөд тэд ялангуяа тэргүүн тэнгэрэлчийн ачлалт үр удам 
юм. Өөрсдийгөө Бурханы төлөө үнэхээр зарлагаддаг хүмүүс бүхий 
л оршихуйгаа Түүний өмнө тавьдаг; тэд Түүний бүх айлдварт чин 
сэтгэлээсээ захирагддаг ба Түүний үгийг хэрэгжүүлж чаддаг. Тэд 
Бурханы үгийг оршин тогтнолынхоо суурь болгодог бөгөөд Бурханы 
үгэн дотроос аль хэсгийг нь хэрэгжүүлэхээ олж мэдэхийн тулд чин 
сэтгэлээсээ хайж чаддаг. Тэд бол үнэхээр Бурханы өмнө амьдардаг 
хүмүүс юм.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Өнөөдөр Бурханы шинжихийг хүлээн авч чаддаггүй бүхэн 
Түүний сайшаалыг хүртэж чадахгүй бөгөөд бие махбодтой болсон 
Бурханыг мэддэггүй хүмүүс төгс болгуулж чадахгүй. Хийж байгаа 



124

I. Бурханд итгэх зарчмуудын талаар

бүхнээ хараад Бурханы өмнө авчирч болох эсэхийг үзээрэй. Хийж 
байгаа бүхнээ Бурханы өмнө авчирч чадахгүй бол энэ нь мууг үйлдэгч 
болохыг чинь харуулж байна. Мууг үйлдэгч төгс болгуулж чадах 
уу? Үйлдэл, санаа зорилго, хариу үйлдэл бүр гээд хийж буй бүхнээ 
Бурханы өмнө авчрах хэрэгтэй. Чиний залбирал, Бурхантай ойр дотно 
байдал, Бурханы үгийг хэрхэн идэж уудаг, ах эгч нартайгаа хийсэн 
нөхөрлөл, чуулган доторх амьдрал, түншлэл дэх үйлчлэл гээд өдөр 
тутмын сүнслэг амьдралаа хүртэл Бурханы өмнө авчирч шинжүүлэх 
хэрэгтэй. Ийм хэрэгжүүлэлт амиа өсгөхөд чинь тусална. Бурханы 
шинжихийг хүлээн зөвшөөрөх явц нь ариусах явц юм. Бурханы 
шинжихийг хүлээн зөвшөөрч чадах тусам улам их ариусаж, Бурханы 
хүсэлд улам их нийцсэнээрээ самуун явдалд татагдахгүй, зүрх сэтгэл 
чинь Түүний өмнө амьдарна. Түүний шинжлэхийг хүлээн зөвшөөрөх 
тусам Сатан улам их шившиглэгдэж, махан биеэ хаях чадвар чинь 
улам нэмэгдэнэ. Тиймээс Бурханы шинжлэхийг хүлээн зөвшөөрөх 
нь хүмүүсийн дагах ёстой хэрэгжүүлэлтийн зам юм. Чи юу ч хийж 
байсан бай, ах эгч нартайгаа ярилцахдаа хүртэл үйлдлээ Бурханы 
өмнө авчирч, Түүнээр шинжүүлэхийг хичээж, Бурханыг Өөрийг нь 
дуулгавартай дагахаар зорьж болно. Энэ нь хэрэгжүүлдэг зүйлийг 
чинь хавьгүй илүү зөв болгоно. Чи хийж байгаа бүхнээ Бурханы өмнө 
авчирч, Бурханы шинжихийг хүлээн зөвшөөрөх л юм бол Бурханы 
өмнө амьдардаг нэгэн болж чадна.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Бурхан хүмүүсийн зүрх сэтгэлийг хэрхэн шинждэг вэ? Тэр зөвхөн 
нүдээрээ хардаггүй; Тэр чамд зориулан орчин бүрдүүлж гараараа 
зүрх сэтгэлд чинь хүрдэг. Би яагаад үүнийг хэлж байна вэ? Яагаад 
гэвэл, Бурхан чамд зориулан орчин бүрдүүлэх үедээ чамд дургүйцэл, 
жигшил, аль эсвэл баяр хөөр, дуулгавартай байдал төрж байгаа эсэхийг 
хардаг; чамайг чимээгүйхэн хүлээж байна уу, эсвэл үнэнийг эрж хайж 
байна уу гэдгийг Тэр хардаг; зүрх сэтгэл чинь хэрхэн өөрчлөгдөж, зүрх 
сэтгэл чинь ямар чигт өсөж байгааг Бурхан хардаг. Зүрх сэтгэлийн 

чинь өөрчлөлтийг, хүмүүс, үйл явдал, чамд Түүний бүрдүүлж өгсөн 
зүйлсийн талаарх чиний бодол, санаа бүрийг, сэтгэлийн чинь өөрчлөлт 
бүрийг Бурхан бүгдийг нь мэдэрч чадна. Чи эдгээр зүйлийн талаар 
хэнд ч хэлэх юм уу, эдгээрийн талаар залбираагүй. Чи эдгээрийн 
талаар зөвхөн зүрх сэтгэлдээ, өөрийн ертөнцөд бодсон—гэтэл Бурхан 
тэдгээрийг сайн мэддэг, тэдгээр нь Түүнд өдөр шиг тодорхой байдаг. 
Хүмүүс чамайг нүдээрээ хардаг, харин Бурхан зүрх сэтгэлээрээ чиний 
зүрх сэтгэлийг хөнддөг; Тэр чамтай ийм л ойрхон байдаг. Бурхан 
чамайг шинжиж байгааг чи мэдэрч чадаж байвал чи Бурханы өмнө 
амьдарч байна. Хэрвээ юу ч мэдрэхгүй байгаа бол чи өөрийнхөө 
ертөнцөд амьдарч байгаа бөгөөд энэ тохиолдолд чи асуудалд оржээ. Чи 
Бурханы өмнө амьдардаггүй, Бурхан та хоёр хөндий байдаг, чи Түүнээс 
хол, зүрх сэтгэл чинь ойрхон биш, хүрэлцдэггүй, Бурхан шинжихийг 
чи хүлээн авдаггүй бөгөөд Бурхан бас үүнийг мэддэг, Тэр үүнийг 
соргог мэдэрч чаддаг. Тиймээс чи шийдвэр, зорилготой болсон бөгөөд 
Бурханаар төгс болгуулж, Түүний хүслийг дагадаг, мөн Бурханаас 
эмээж муугаас зайлдаг нэгэн болохыг хүсэхдээ, ингэж шийдмэгцээ 
тогтмол залбирч, ийм зүйлийг гуйж, Бурханы өмнө амьдарч, Түүнээс 
зайлах юм уу Түүнийг орхихгүй байвал эдгээр зүйл чамд тодорхой 
болох бөгөөд Тэр үүнийг мэдэх болно. Зарим хүн “Надад энэ тодорхой 
байна; Бурхан үүнийг мэдэж байгаа болов уу?” гэж хэлдэг. Ийм үгэнд 
итгэхийн аргагүй. Ингэж хэлж байгаа чинь чи Бурхантай хэзээ ч 
ярилцаж байгаагүй, та хоёрын хооронд ямар ч харилцаа байхгүй гэдгийг 
баталж байна. Би яагаад ямар ч харилцаа байхгүй гэж хэлээд байна вэ? 
Учир нь чи Бурханы өмнө амьдардаггүй, тиймээс Бурхан чамтай байгаа 
эсэх, Тэр чамайг залж чиглүүлж, хамгаалж байгаа эсэх, чамайг буруу 
зүйл хийхэд Тэр зэмлэдэг эсэхийг огт мэдэрдэггүй. Хэрвээ үүнээс 
алийг нь ч мэдэрч чадахгүй бол чи Бурханы өмнө амьдрахгүй байна. 
Хэрвээ чи өөрийгөө л боддог, өөрийн бодолдоо ууссан бол Бурханы 
өмнө биш, өөрийнхөө ертөнцөд амьдарч байгаа бөгөөд Бурхан та 
хоёрын хооронд харилцаа алга байна.

Эцсийн өдрүүдийн Христийн ярианы тэмдэглэл номын
“Хэрвээ үргэлж Бурханы өмнө амьдарч чаддаггүй бол

чи үл итгэгч юм”-аас эш татав

Үнэн-бодит байдалд орох нь энгийн хэрэг биш. Гол нь үнэнийг 
эрж хайж, үнэнийг хэрэгжүүлэхэд анхаарах явдал юм. Чи эдгээр 
зүйлийг зүрх сэтгэлдээ өдөр бүр байлгах ёстой. Чи ямар ч асуудалтай 
тулгарлаа гэсэн өөрийнхөө ашиг сонирхлыг үргэлж бүү хамгаал; харин 
ч үнэнийг эрж хайж, өөрийгөө эргэцүүлж сур. Чамд ямар ч завхрал 
илчлэгдлээ гэсэн тэдгээрийг нягтлалгүй өнгөрүүлж болохгүй; өөрийн 
завхарсан мөн чанарыг эргэцүүлж, танивал хамгийн сайн. Хэрэв өдөр 
тутмын нөхцөл байдалд чи завхарсан зан чанараа яаж шийдвэрлэх, 
үнэнийг яаж хэрэгжүүлэх, үнэний зарчим гэж юу болох тухай л боддог 
бол үнэнийг ашиглан Бурханы үгийн дагуу асуудлаа шийдвэрлэж сурах 
чадвартай юм байна. Ингэснээр чи аажмаар бодит байдалд орно. Илүү 
өндөр байр сууринд хэрхэн хүрэх вэ, эсвэл бусдаар бишрүүлэхийн тулд 
тэдний өмнө юу хийх вэ гэсэн бодлоор оюун ухаан чинь дүүрдэг бол 
чи буруу зам дээр байна. Энэ нь чи аливааг Сатаны төлөө хийж байна; 
үйлчлэл үзүүлж байна гэсэн үг юм. Харин улам бүр хүн шиг болж, 
Бурханы санаа зорилгын дагуу байж, Түүнийг дуулгавартай дагах, 
Түүнийг хүндэтгэх чадвартай байж, хийж байгаа бүхэндээ биеэ барьж, 
Түүний нягт шинжилгээг хүлээн авдаг байхын тулд хэрхэн өөрчлөгдөх 
вэ гэсэн бодлоор оюун ухаан чинь дүүрдэг бол нөхцөл байдал чинь 
улам бүр дээрдэнэ. Бурханы өмнө амьдардаг нэгэн байна гэдэг нь 
энэ юм. Иймээс хоёр зам байдаг: Нэг нь ердөө л үйлдлийг онцолж, 
хувийн санаархал, хүсэл, санаа зорилго, төлөвлөгөөг биелүүлдэг; энэ 
бол Сатаны өмнө, түүний эзэмшил дор амьдарч байгаа хэрэг. Нөгөө 
зам нь Бурханы хүслийг хангаж, үнэн-бодит байдалд орж, Бурханд 
дуулгавартай байж, Түүнийг буруугаар ойлгохгүй, дуулгаваргүй зан 
гаргахгүй байхад онцлон анхаардаг, ингэснээр хүн Бурханыг хүндэлж, 
үүргээ сайн гүйцэтгэдэг. Бурханы өмнө амьдрах гэдэг нь энэ юм.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л хэвийн хүн чанарыг 

эзэмшиж чадна”-аас эш татав

Өдөр тутмынхаа амьдралд та нар Бурханы ажлыг туулж, Түүнд 
залбирахдаа хааш яаш байдаг—ажиллангаа та нар Бурханд залбирдаг. 
Үүнийг Бурханд сэтгэл зүрхээ өгч байна гэж хэлж болох уу? Та нар гэр 

орны асуудал, махан биеийн хэрэг явдлыг бодож байгаа; та нар үргэлж 
хоёрдмол сэтгэлтэй байдаг. Үүнийг Бурханы өмнө зүрх сэтгэлээ 
тайван байлгаж байна гэж үзэж болох уу? Учир нь та нарын зүрх 
сэтгэл байнга гадаад асуудлууд дээр төвлөрч, Бурханы өмнө буцан ирж 
чаддаггүй. Хэрэв зүрх сэтгэлээ Бурханы өмнө үнэхээр тайван байлгая 
гэвэл ухамсартайгаар хамтран ажиллах ёстой. Өөрөөр хэлбэл, та нар 
дор бүрнээ сүнслэг үйл ажиллагаандаа зориулах цаг болон хүмүүс, 
үйл явдал, зүйлсийг хойш тавих цагтай байж, зүрх сэтгэлээ Бурханы 
өмнө тайван байлгах ёстой. Хүн бүр хувийн сүнслэг үйл ажиллагааны 
тэмдэглэл хөтөлж, гүн гүнзгий ч бай, өнгөцхөн ч бай, Бурханы үгийн 
талаарх мэдлэг болон сүнс нь хэрхэн хөдөлдгийг тэмдэглэх ёстой; хүн 
бүр Бурханы өмнө зүрх сэтгэлээ ухамсартайгаар тайван байлгах ёстой. 
Хэрэв чи өдөр бүр нэг юм уу хоёр цагийг жинхэнэ сүнслэг амьдралд 
зориулж чадвал тэр өдөр амьдрал чинь баялаг санагдаж, зүрх сэтгэл 
чинь гэрэлтэй, тодорхой байх болно. Хэрэв чи өдөр бүр иймэрхүү 
сүнслэг амьдралаар амьдарвал зүрх сэтгэл чинь Бурханы эзэмшилд 
улам бүр эргэн очиж чадах ба сүнс чинь улам хүчтэй болж, нөхцөл 
байдал чинь тасралтгүй сайжирч, Ариун Сүнсний удирдан хөтөлдөг 
замаар алхах чадвар чинь нэмэгдэж, Бурхан чамд улам их ерөөл 
хайрлана. Сүнслэг амьдралын чинь зорилго бол ухамсартайгаар Ариун 
Сүнсний дэргэд байх явдал юм. Энэ нь дүрэм журмыг баримталж, 
эсвэл шашны зан үйл үйлдэх явдал биш, харин Бурхантай үнэхээр 
хамтран ажиллаж, өөрийн биеийг үнэхээр сахилгажуулах явдал юм—
энэ нь хүний хийх ёстой зүйл тул та нар үүнийг туйлын их хичээл 
чармайлт гарган хийх хэрэгтэй. Хэдий чинээ сайн хамтран ажиллаж, 
хэдий чинээ их чармайлт гаргана, зүрх сэтгэл чинь төдий чинээ Бурхан 
руу буцаж чадах бөгөөд чи Түүний өмнө зүрх сэтгэлээ төдий чинээ 
тайван байлгаж чадна. Тодорхой нэг үед Бурхан зүрх сэтгэлийг чинь 
бүрэн олж авна. Хэн ч зүрх сэтгэлийг чинь ганхуулж, эсвэл булаан авч 
чадахгүй ба чи бүрмөсөн Бурханд харьяалагдана. Хэрэв чи энэ замаар 
алхвал Бурханы үг цаг ямагт чамд аяндаа илчлэгдэж, ойлгодоггүй 
бүхний чинь талаар чамайг гэгээрүүлнэ—хамтын ажиллагаагаараа 
дамжуулан энэ бүгдэд хүрч болно. Ийм учраас Бурхан: “Надтай 
хамтран ажилладаг бүх хүнийг Би хоёр дахин их шагнана” гэж үргэлж 

хэлдэг. Чи энэ замыг тодорхой харах ёстой. Чи зөв замаар алхахыг 
хүсдэг бол Бурханыг сэтгэл хангалуун байлгахын тулд чадах бүхнээ 
хийх ёстой. Сүнслэг амьдралд хүрэхийн тулд та нар боломжтой 
бүхнийг хийх ёстой. Эхэндээ чи энэ эрэл хайгуулд асар их үр дүнд 
хүрэхгүй байж болох ч ухарч буцах юм уу сөрөг байдалд хутгалдахыг 
өөртөө зөвшөөрөх ёсгүй—харин шаргуу ажилласаар л байх ёстой! 
Сүнслэг амьдралаар амьдрах тусам зүрх сэтгэл чинь Бурханы үгэнд 
улам эзэмдүүлж, эдгээр асуудалд үргэлж санаа зовж, энэ ачааг үргэлж 
үүрнэ. Дараа нь сүнслэг амьдралаараа дамжуулан сэтгэлийн гүн дэх 
үнэнээ Бурханд илчил; юу хийхийг хүсэж байгаагаа, юун тухай бодож 
байгаагаа, Түүний үгийг юу гэж ойлгож, юу гэж үзэж байгаагаа Түүнд 
хэл. Юуг ч, бүр өчүүхэн жаахныг ч бүү нуу! Зүрх сэтгэлдээ байгаа 
үгийг хэлж, Бурханд үнэн сэтгэлээ илчилж дад; зүрх сэтгэл дотор чинь 
байгаа л бол боломжтой бүх аргаар үүнийгээ хэл. Ийм маягаар ярих 
тусмаа чи Бурханы хайр татам байдлыг улам мэдэрч, зүрх сэтгэл чинь 
Бурханд улам хүчтэй татагдана. Ийм зүйл тохиолдох үед чи Бурхан 
чамд өөр хэнээс ч илүү ойр дотно гэдгийг мэдэрнэ. Чи юу ч болж 
байсан Бурханы хажуугаас огт холдохгүй. Хэрэв чи өдөр бүр ийм 
сүнслэг үйл ажиллагааг хэрэгжүүлж, үүнийг зориуд марталгүй, харин 
амьдралд чинь асар их ач холбогдолтой зүйл гэж үздэг бол Бурханы 
үг зүрх сэтгэлийг чинь эзэмдэнэ. Ариун Сүнс сэтгэл хөдөлгөх гэж 
үүнийг хэлдэг. Тэгээд зүрх сэтгэлийг чинь Бурхан үргэлж эзэмдэж 
байсан мэт, хайрладаг зүйл чинь үргэлж зүрх сэтгэлд чинь байсан 
мэт байх болно. Хэн ч чамаас үүнийг булаан авч чадахгүй. Ийм зүйл 
тохиолдоход Бурхан үнэхээр дотор чинь амьдарч, зүрх сэтгэлд чинь 
байр эзэлнэ.

Үг нь махбодоор илэрсэн номын “Хэвийн сүнслэг амьдрал
хүнийг зөв зам руу хөтөлдөг”-өөс эш татав

Хүмүүс Бурхантай харилцаа тогтоож хэрхэн чаддаг вэ? Ингэхийн 
тулд юунд түшиглэх хэрэгтэй вэ? Тэд Бурханаас гуйж, Бурханд 
залбирч, зүрх сэтгэлдээ Бурхантай хэлэлцэх явдалд түшиглэх ёстой. 
Энэ мэт харилцаатай байгаа цагт хүмүүс үргэлж Бурханы өмнө 
амьдардаг бөгөөд тийм хүмүүс их амар тайван байдаг. Зарим хүн 

бүх цагаа гаднах үйл хэрэгт зориулж, гаднах даалгавар хийгээд 
завгүй байдаг. Сүнслэг амьдралгүй нэг хоёр өдөр өнгөрсөн ч тэд юу 
ч мэдэрдэггүй; гурав юм уу, таван өдөр, эсвэл нэг хоёр сар өнгөрсөн 
ч бас л юу ч мэдэрдэггүй; тэд залбираагүй, гуйлт, сүнслэг ярилцлага 
хийгээгүй л байдаг. Ямар нэг зүйл тохиолдоход чи Бурханаас надад 
туслаач, залж чиглүүлээч, хангамж өгөөч, гэгээрүүлээч, Өөрийн тань 
хүслийг ойлгож, үнэний дагуу юу хийхээ мэдэж авах боломж олгооч 
хэмээн асуухыг гуйлт гэнэ. Залбирлын хамрах хүрээ нь илүү өргөн: 
Заримдаа чи сэтгэл доторх үгээ хэлж, өөрийн бэрхшээл, сөрөг тал, сул 
дорой байдлынхаа талаар Бурхантай ярилцдаг; мөн тэрслүү байдалтай 
байхдаа ч Бурханд залбирч, эсвэл өөрт чинь тодорхой байгаа эсэхээс 
үл хамааран өдөр тутам тохиолддог зүйлийнхээ тухай Түүнд ярьдаг. 
Энэ бол залбирал. Залбирлын хамрах хүрээ нь үндсэндээ Бурхантай 
ярилцаж, сэтгэлээ нээх явдал юм. Заримдаа тогтсон цагт залбирдаг, 
заримдаа үгүй; чи хэзээ ч, хаана ч хамаагүй залбирч болно. Сүнслэг 
ярилцлага бол хэт албаны бус. Заримдаа чамд асуудал гарсан байдаг 
бол заримдаа үгүй. Заримдаа үг ашигладаг, заримдаа үгүй. Асуудал 
гарсан үед чи энэ талаараа Бурхантай ярилцаж, залбирдаг; асуудалгүй 
үедээ Бурхан хүмүүсийг хэрхэн хайрлаж, тэдэнд анхаарал тавьж, 
тэднийг хэрхэн зэмлэдэг тухай боддог. Чи Бурхантай хүссэн цаг, 
хүссэн газраа ярилцах боломжтой. Сүнслэг ярилцлага гэдэг нь энэ 
юм. Заримдаа чи хийх юмаа хийж байтал сэтгэлийг чинь тавгүйтүүлэх 
зүйл бодогдвол сөхөрч суугаад нүдээ аних шаардлагагүй. Зүгээр л 
зүрх сэтгэлдээ: “Өө Бурхан минь, үүн дээр намайг залж чиглүүлээч. Би 
сул дорой тул үүнийг давж чадахгүй нь” гэж Бурханд хэлэх хэрэгтэй. 
Сэтгэл чинь хөдлөнө; цөөн хэдэн энгийн үг хэлэхэд л Бурхан мэддэг. 
Заримдаа чи гэрээ санаад “Өө Бурхан минь! Би гэрээ үнэхээр санаж 
байна…” гэдэг. Яг хэнийг санаж байгаагаа бол хэлдэггүй. Зүгээр л 
сэтгэлээр унаад энэ тухайгаа Бурханд хэлдэг. Бурханд залбирч, зүрх 
сэтгэлдээ юу байгааг хэлснээр л асуудал шийдэгдэж болдог. Бусадтай 
ярилцаад асуудлыг шийдэж чадах уу? Үнэнийг ойлгодог хүнтэй 
таарвал зүгээр л дээ, гэвч хэрвээ үнэнийг ойлгодоггүй—сөрөг, сул 
дорой хүнтэй таарвал чи нөлөөлж мэднэ. Хэрвээ Бурхантай ярилцвал 
Тэр чамайг тайтгаруулж, хөдөлгөнө. Бурханы үгийг Бурханы өмнө 

чимээгүйхэн уншиж чаддаг бол чи үнэнийг ойлгож, асуудлыг шийдэж 
чадна. Бурханы үг чамд гарах гарц олж, энэ бяцхан саад тотгорыг давж 
гарах боломж олгоно. Саад тотгор чамайг бүдрээхгүй, хазаарлахгүй, 
үүргийн гүйцэтгэлд чинь нөлөөлөх ч үгүй. Гэнэт сэтгэлээр жаахан 
унаж, дотроо зовних үе чамд гарна. Тэр үед Бурханд залбирахдаа 
бүү тээнэгэлз. Чи Бурханаас юу ч гуйдаггүй, хийж өгч, гэгээрүүлээч 
гэж хүсэх юу ч байхгүй байж болно—зүгээр л хэзээ ч, хаана ч байсан 
Бурхантай ярилцаж, сэтгэлээ нээ. Чи цаг ямагт юу мэдрэх ёстой вэ? 
“Бурхан үргэлж надтай хамт байдаг, Тэр намайг хэзээ ч орхиогүй 
гэдгийг би мэдэрч байна. Амарч байна уу, цуглаан дээр байна уу, 
эсвэл үүргээ гүйцэтгэж байна уу хамаагүй, хаана ч, юу ч хийж байсан 
миний гарыг Бурхан удирддаг, Тэр намайг хэзээ ч орхиогүй гэдгийг би 
зүрх сэтгэлдээ мэддэг”. Заримдаа өнгөрсөн хэдэн жилд өдөр бүрийг 
хэрхэн өнгөрүүлснээ эргэн санаад чи биеийн хэмжээгээ өссөнийг, 
Бурхан чамайг залж чиглүүлж байсныг, Бурханы хайр чамайг цаг 
ямагт хамгаалж ирснийг мэдэрдэг. Эдгээрийг бодоод зүрх сэтгэлдээ 
залбирч, Бурханд талархал өргөдөг: “Өө Бурхан минь, би Танд 
талархаж байна! Би үнэхээр сул дорой, эмзэг, гүн гүнзгий завхарсан. 
Та намайг ингэж залж чиглүүлээгүй бол би энэ хүртэл зөвхөн өөрийн 
хүчээр ирж чадахгүй байсан”. Энэ сүнслэг ярилцлага биш гэж үү? 
Хэрвээ хүмүүс Бурхантай ойр ойрхон ингэж ярилцдаг бол Бурханд 
хэлэх зүйл тэдэнд олон байх бус уу? Бурханд юу ч хэлэхгүйгээр тэд 
олон өдөр явдаггүй. Бурханд хэлэх зүйл чамд байхгүй үед Тэр чиний 
зүрх сэтгэлд байхгүй байдаг. Бурхан зүрх сэтгэлд чинь байдаг бөгөөд 
чи Бурханд итгэдэг бол сэтгэл доторх бүх зүйлээ, итгэлт анддаа ярих 
байсан зүйлээ ч гэсэн чи Түүнд хэлж чадна. Үнэндээ, Бурхан бол 
чиний хамгийн дотнын анд. Хэрвээ чи Бурханыг хамгийн итгэлт андаа 
гэж, хамгийн их найдаж, түшиж тулж, итгэж, нууцаа ярьдаг, хамгийн 
дотно гэр бүл шигээ үздэг бол Бурханд хэлэх зүйл чамд байхгүй байна 
гэдэг боломжгүй юм. Бурханд хэлэх зүйл чамд үргэлж байх юм бол 
чи ямагт Бурханы өмнө амьдрахгүй гэж үү? Хэрвээ үргэлж Бурханы 
өмнө амьдарч чадах юм бол Бурхан чамайг хэрхэн залж чиглүүлж, 
чамд хэрхэн санаа тавьж, хамгаалж, амар амгалан, баяр баясал авчирч, 
чамйг гэгээрүүлж, зэмлэж, сахилгажуулж, цээрлүүлж, шүүж, гэсгээж 

байгааг чи хэдийд ч мэдрэх болно; зүрх сэтгэлд чинь энэ бүхэн 
тодорхой, илэрхий болно. Чи юу ч мэдэхгүйгээр, Бурханд итгэдэг 
гэж л хэлээд зөвхөн нүд хуурахын тулд үүргээ гүйцэтгэж, цуглаанд 
оролцож, өдөр тутам Бурханы үгийг уншиж, залбирсан дүр эсгэсэн 
төдийхнөөр өдөр бүрийг тэгсхийж өнгөрүүлэхгүй—чинийх ердөө л 
иймэрхүү нэг шашны гадаад зан үйл биш болно. Харин чи хором мөч 
бүрд зүрх сэтгэлдээ Бурханд найдаж, залбирна, цаг ямагт Бурхантай 
ярилцана, бас Бурханд захирагдаж, Түүний өмнө амьдарч чадна.

Эцсийн өдрүүдийн Христийн ярианы тэмдэглэл номын
“Хэрвээ үргэлж Бурханы өмнө амьдарч чаддаггүй бол

чи үл итгэгч юм”-аас эш татав

Хэрвээ чи Бурханы өмнө туршлагажихад тодорхой хугацаа 
зарцуулж, Бурханы ажил, Түүний зан чанарыг ойлгож авсан бол өөрийн 
мэдэлгүй л ихээхэн мэдлэг ухаан олж авах бөгөөд биеийн хэмжээ 
чинь аажмаар өснө. Чи олон сүнслэг зүйлийг илүү сайн ойлгох ба 
ялангуяа Бурханы ажлын талаар илүү тодорхой ойлголттой болно. Чи 
Бурханы үгс, Бурханы ажил, Бурханы бүх үйлдэл, Бурханы зан чанар 
болон Бурхан юу болох, Түүнд юу байгааг өөрийн амь хэмээн хүлээн 
авна. Хэрвээ чи дэлхий ертөнцөөр тэнүүчлэхээс өөр зүйл хийдэггүй 
бол далавч чинь улам хатуу болж, Бурханыг эсэргүүцэх эсэргүүцэл 
чинь улам их болно; тийм байхад Бурхан чамайг яаж ашиглах юм бэ? 
Чиний дотор “миний бодлоор” гэх зүйл хэтэрхий их байгаа учраас 
Бурхан чамайг ашигладаггүй. Чи хэдий чинээ Бурханы өмнө байна, 
төдий чинээ их туршлагатай болно. Хэрвээ чи дэлхий дээр адгуус мэт 
амьдарсаар л, аман дээрээ Бурханд итгэдэг дүр эсгэдэг боловч зүрх 
сэтгэл чинь өөр хаа нэгтээ байдаг бол, мөн одоо ч хорвоогийн амьдрах 
ухаанд суралцсаар байгаа бол урьдын бүх хөдөлмөр чинь талаар болох 
бус уу? Тиймээс хүмүүс Бурханы өмнө байх тусам Бурханаар төгс 
болгуулах нь төдий чинээ амархан байдаг. Энэ бол Ариун Сүнсний 
ажлаа хийдэг зам юм. Хэрвээ чи үүнийг ойлгодоггүй бол зөв замд 
орох боломж чамд байхгүй хийгээд Бурханаар төгс болгуулах талаар 
ярихын ч хэрэггүй. Чи хэвийн сүнслэг амьдралтай байж чадахгүй, 
яг л тахир татуу мэт байх ба зөвхөн шаргуу хөдөлмөрлөөд л байхаас 

биш Бурханы ямар ч ажил чамд байхгүй байх болно. Энэ нь чиний 
туршлагажилтын алдаа биш гэж үү? Чи Бурханы өмнө байхын тулд 
заавал залбирах албагүй; заримдаа Бурханыг бодож, эсвэл Түүний 
ажлыг тунгаан бодсоноор, заримдаа зарим хэрэг явдалтай харьцсанаар, 
заримдаа үйл явдлаар дамжуулан илчлэгдсэнээр чи Бурханы өмнө 
очдог. Ихэнх хүмүүс, “Би байнга залбирдаг болохоор Бурханы өмнө 
байдаггүй гэж үү?” гэж хэлдэг. Олон хүн “Бурханы өмнө” эцэс 
төгсгөлгүй залбирдаг. Магадгүй тэд аман дээрээ үргэлж залбирч байх 
боловч үнэндээ бол Бурханы өмнө амьдардаггүй. Ийм хүмүүсийн 
Бурханы өмнө нөхцөл байдлаа хадгалж чадах цорын ганц арга барил нь 
энэ юм; Бурхантай цаг ямагт харилцахын тулд зүрх сэтгэлээ ашиглах 
чадвар тэдэнд огтхон ч байдаггүй, мөн эргэцүүлж, чимээгүйхэн 
тунгаан бодсоноор туршлагажих юм уу Бурханы ачааг анхаарснаар 
оюун санаагаа ашиглан зүрх сэтгэлдээ Бурхантай харилцах замаар 
Бурханы өмнө очиж ч чаддаггүй. Тэд тэнгэр дэх Бурханд зөвхөн аман 
дээрээ залбирал өргөдөг. Ихэнх хүний зүрх сэтгэл Бурханаас хагацсан 
байдаг, ойртож ирэх үед нь л Бурхан тэдний зүрх сэтгэлд байдаг юм; 
ихэнхдээ бол Бурхан тэнд огт байдаггүй. Зүрх сэтгэлд нь Бурхан 
байдаггүйн илрэл энэ биш гэж үү? Хэрвээ зүрх сэтгэлд нь Бурхан 
үнэхээр байсан бол дээрэмчид болон адгуусны хийдэг зүйлийг тэд 
хийж чадах байсан гэж үү? Хэрвээ хүн Бурханыг үнэхээр хүндэлдэг 
бол үнэн зүрх сэтгэлээр Бурхантай харилцах бөгөөд бодол, санааг 
нь Бурханы үг үргэлж эзэмдэх болно. Тэд үг болон үйлдлээрээ алдаа 
гаргахгүй, Бурханыг илт эсэргүүцэх ямар ч зүйл хийхгүй. Итгэгч байх 
шалгуур ийм байдаг юм.

Үг нь махбодоор илэрсэн номын “Туршлагын талаар”-аас эш татав

Итгэлдээ хэрвээ хүмүүс аврал хүртмээр байгаа бол Бурханаас 
эмээдэг эсэх, тэдний зүрх сэтгэлд Бурханы орон зай байгаа эсэх нь гол 
асуудал юм. Хэрэв зүрх сэтгэл чинь Түүний өмнө амьдрах чадваргүй, 
Бурхантай ямар ч хэвийн харилцаагүй бол чи хэзээ ч аврагдахгүй. 
Авралд хүрэх зам чинь хаагдаж, чи мухардалд орсон байх болно. 
Бурханд итгэх итгэл чинь нэр төдий бол ямар ч нэмэргүй, хэр их 
хоосон сургаал ярьж чаддаг, хэр их зовсон чинь, эсвэл төрөлхийн 

авьяас билиг чинь хэр их байх нь хамаагүй. “Надаас холд, мууг 
үйлдэгч минь” гэж Бурхан хэлнэ. Чи мууг үйлдэгч гэж ангилагдсан 
байх болно. Чи Бурхантай ямар ч холбоогүй; Тэр чиний Захирагч биш, 
Тэр чиний Бүтээгч биш, Тэр чиний Бурхан биш, Тэр чиний шүтэн 
мөргөдөг Нэгэн биш, Тэр чиний дагадаг Нэгэн биш. Чи Сатан болон 
чөтгөрүүдийг дагадаг. Чи бол өөрөө өөрийнхөө эзэн. Эцэстээ ийм 
хүмүүсийг Бурхан таягдаж, жигшиж, голж, шийтгэнэ. Бурхан ийм 
хүмүүсийг авардаггүй. Хүмүүс Бурханыг өөрсдийн Эзэн, Захирагч гэж 
хүлээн зөвшөөрч, Бурхан бол үнэн, хүний зам ба амийн эх сурвалж 
мөн гэдгийг зөвшөөрөх үед, мөн хийдэг бүх зүйл, алхдаг зам болгон 
нь үнэн болон Бурхан, Бурханд дуулгавартай байдал, Бурханы замыг 
дагахтай холбогдох үед л аврагдана. Эс бөгөөс Бурхан тэднийг яллана. 
Хүмүүс зүгээр л аз дайраасай гэж найдах нь зүгээр үү? Өөрсдийнхөө 
үзэлтэй үргэлж зууралдах нь зүгээр үү? Тодорхойгүй, хийсвэр 
төсөөлөлтэй байнга зууралдах нь зүгээр үү? (Зүгээр биш.) Чамд зүгээр 
л аз дайрна гэж бүү бод; хэрвээ чи Бурханд итгэх итгэлдээ аврал 
хүртэхийг хүсэж байгаа бол явах өөр зам гэж үгүй…

Эдгээр номлолыг сонсоод юунд дуртай байх чинь хамаагүй; 
эцсийн эцэст цорын ганц зөв зам бол чамайг Бурханаас эмээж, муугаас 
зайлдаг болгох зам билээ. Чи Бурханд итгэдэг боловч итгэл чинь 
Түүнтэй ямар ч хамаагүй бол, Тэр чиний Эзэн, чиний Бүтээгч биш 
бол, Тэр хувь заяаны чинь Захирагч гэдгийг чи хүлээн авдаггүй, чамд 
зориулан Түүний зохион байгуулсан бүхэнд захирагддаггүй бол, Тэр 
бол үнэн гэдэг бодит үнэнийг хүлээн авдаггүй бол аврагдах мөрөөдөл 
чинь юу ч үгүй болно. Хэрвээ чи энэ замаар алхдаг бол сүйрлийн 
замаар явж байна. Өдөр бүр анхаарлаа төвлөрүүлж, эрэлхийлж, 
залбирч, гуйдаг зүйл чинь Бүтээгчид захирагдах ёстой, Бурхан бол 
чиний Эзэн гэдгийг чамд улам их мэдрүүлдэг байлаа гэж бодъё. Бас 
чамайг гэх Түүний дээд эрх, зохион байгуулалтыг чи дуртайяа хүлээн 
авч, дуулгавартай дагадаг, чамд зориулан Бурханы зохицуулдаг зүйлд 
захирагдан, байдал чинь улам хэвийн болж, Бурхантай харилцах 
харилцаа чинь улам дотно, Түүнийг гэх хайр чинь улам цэвэр ариун 
болж, тэгээд Бурханд тавих хэрээс хэтэрсэн хүсэл, гомдол, буруу 
ойлголт чинь улам цөөрч, мууг үйлдэх чинь улам л багасаж, муугаас 

улам ихээр зайлж, Бурханаас эмээх чинь улам илүү жинхэнэ болдог 
байлаа гэж бодъё. Тэгвэл одоо энэ нь юу гэсэн үг болох вэ? Энэ бол чи 
авралын замд хөл тавилаа гэсэн үг болно. Хэрвээ чи эрж хайдаг зүйлд 
чинь ямар ч буруу зүйл байхгүй, дагаж буй зам чинь зөв зам гэж боддог 
боловч эрж хайсны чинь эцэст Бурхан чамайг сахилгажуулаагүй, чи 
Түүний шүүлт, гэсгээлтийг мэдэрч чадахгүй, Түүгээр шинжүүлэх 
хүсэлгүй, өөрөө өөртөө эзэн байхыг хүсдэг бол энэ нь зөв зам биш. 
Чи эрж хайх тусмаа Бурханы өмнө цаг үргэлж амьдрах ёстой гэдгээ 
улам их мэдэрч, хэзээ нэг өдөр буруу зүйл хийнэ гэж, болгоомжтой 
байхгүй л бол Бурханд халдаж, асуудалд орох вий, тэгэх аваас Тэр 
чамайг гарцаагүй хаях бөгөөд үүнээс аймшигтай зүйл юу ч байхгүй 
гэж эмээдэг бол, мөн хүмүүс Бурханд итгэхдээ Түүнээс холдож 
болохгүй, хэрвээ тэд Түүний сахилгажуулалт, харьцалт, засалт, шүүлт, 
гэсгээлтээс холдвол энэ нь Бурханы халамж, хамгаалалтыг алдсантай 
адил байх болно гэж чамд санагддаг бол—хэрэв чи эдгээрийг 
ухаарвал, Бурханд залбирч “Өө Бурхан минь! Намайг шүүж, гэсгээж, 
намайг зэмлэж, сахилгажуулан, цаг үргэлж шинжиж, Таныг хүндэлдэг, 
муугаас зайлдаг болгооч гэж би Танаас гуйж байна” гэж хэлнэ. Энэ 
замын талаар чи юу гэж бодож байна? Энэ бол зөв зам билээ. Иймээс 
та нар өөрсдийгөө энэ стандартаар хэмжих ёстой: Та нар авралын 
замд байна уу? (Үгүй.) Авралын замаар явах амархан уу? (Бид 
Бурханы удирдамжид найдах ёстой.) Та нар Бурханд найдах ёстой, 
түүнчлэн та нарын хамтын ажиллагаанаас энэ нь шалтгаалдаг. Хэрэв 
энэ үгийг сонссоныхоо дараа авралын замд хараахан хөл тавиагүй 
гэдгээ мэдэрч байгаа ч санаа зовохгүй, үүнийг юман чинээ бодохгүй, 
эрт орой хэзээ нэгэн цагт хөл тавих өдөр ирнэ гэж санаж байгаа бол, 
хэрэв чи аливааг ингэж боддог бол авралын замаар алхахад бэрх байх 
болно. Тэгвэл энэ замд хөл тавих чадвартай байхын тулд чи ямар 
шийдвэртэй байх ёстой вэ? Чи, “Би авралын замаар ороогүй болохоор 
аюулд байна! Бурхан хүмүүсийг цаг ямагт Өөрийнх нь өмнө амьдрах 
ёстой, илүү их залбирах ёстой, бас сэтгэлийнхээ угт адгуу биш, амар 
амгалан байх ёстой гэж хэлдэг. Би даруйхан үүн шиг хэрэгжүүлж 
эхлэх хэрэгтэй” гэж хэлэх учиртай. Энэ нь зөв замаар ороход дөхөж 
байгаа явдал, тийм биз дээ? Энэ нь яг ийм л энгийн байдаг! Бурханы 

үгийг сонссон даруйдаа хэрэгжүүлдэг хүмүүс бол үнэнийг хайрладаг 
хүмүүс юм. Ямар хүмүүс Бурханы үгийг сонссоныхоо дараа гөжүүд, 
хайхрамжгүй, үл тоомсорлосон хэвээр үлдэж, тэдгээрт хөнгөн хийсвэр 
хандлагаар хандаж, нэг чихээрээ оруулаад нөгөө чихээрээ гаргадаг 
вэ? Энэ хүмүүс мунгинаа бус уу? Итгэлээр аврал олж авах ямар нэг 
дөт зам байна уу гэж хүмүүс үргэлж асуудаг. Байхгүй гэж Би хэлье. Та 
нарт Би тийм энгийн зам хэлж өгсөн, харин үүнийг сонссоныхоо дараа 
бас л хэрэгжүүлэхгүй байгаа бол та нар юу сайн, юу муу болохыг 
мэддэггүй юм байна. Тийм хүмүүс аврагдаж чадах уу? (Үгүй.) Тэд 
яасан ч аврагдахгүй гэж хэлж болохгүй, гэхдээ тэд асар их бэрхшээлтэй 
тулгарах нь лавтай. Нэг өдөр сэрээд тэд аливааг тунгаан, “Би энэ олон 
жил Бурханд итгэх итгэлээ нухацтай авч үзсэнгүй. Бурхан хүмүүсийг 
цаг ямагт Өөрийнх нь өмнө амьдрахыг хүсдэг, гэтэл би тэгдэггүй юм 
байна. Би даруйхан залбирах хэрэгтэй!” гэж хэлж магад. Тэд түгшиж, 
зүй зохистой юм хийж эхлэх ёстойгоо ухаардаг бөгөөд ингэхэд дэндүү 
оройтоогүй байдаг! Гэхдээ өтөлж хөгшрөөд хөдөлж чадахаа байж, эрж 
хайж эхлэх эрч хүчгүй болох хүртлээ бүү хүлээ. Хамгийн тохиромжтой 
цаг үеийг ач холбогдолгүй зүйлд үрэх нь шал дэмий. Цаг нь ирэхээр чи 
ямар ч хүрэх газар, үр дүнгүй хоцорно, тэгээд аврал хүртэх хамгийн 
зөв цаг үеэ алдаж өнгөрөөсөндөө харамсах цаг үлдэхгүй!

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

12. Ариун Сүнс ажиллаж байгааг баталгаажуулах 
зарчмууд

(1) Ариун Сүнснээс ирдэг зүйл Бурханы үг-үнэнтэй бүр гарцаагүй 
нийцдэг. Энэ нь хэзээ ч зөрчилддөггүй бөгөөд хүний үзэл, төсөөллийн 
нэг хэсэг биш гэдэг нь тодорхой юм;

(2) Ариун Сүнснээс ирдэг зүйл үнэн болон Бурханы хүслийг 
ойлгоход хүмүүсийг хүргэдэг. Энэ нь тэдний зүрх сэтгэлийг гэрэлтүүлж, 
хэрэгжүүлэлтийн замыг тэдэнд өгдөг;

(3) Ариун Сүнснээс ирдэг зүйл хүмүүст гэрэл авчирч, тэднийг 

харанхуйгаас гэтэлгэж, Бурханы тухай бодитой мэдлэг өгч, амийн 
оролтын замыг тодорхой ойлгуулдаг;

(4) Ариун Сүнснээс ирдэг зүйл хүмүүсийн амийн оролтод ашиг 
тусаа өгч, Бурханд итгэх итгэлдээ зөв замд хөл тавихад тэднийг 
хүргэн, үнэнийг хэрэгжүүлэх боломж олгодог.

Холбогдох Бурханы үг:

Ариун Сүнсний ажил бол идэвх санаачилгатай удирдамж болон 
эерэг гэгээрлийн нэг хэлбэр юм. Энэ нь хүмүүст идэвхгүй байхыг 
зөвшөөрдөггүй. Энэ нь тэдэнд тайтгарал авчирч, итгэл болон 
шийдэмгий байдлыг өгдөг ба Бурханаар төгс болгуулахаар эрэлхийлэх 
боломж олгодог. Ариун Сүнс ажиллах үед хүмүүс идэвхтэйгээр 
орж чаддаг; тэд идэвхгүй, албадуулсан байдаггүй, харин идэвх 
санаачилгаараа үйлддэг. Ариун Сүнс ажиллах үед хүмүүс баяртай 
агаад бэлэн байдаг бөгөөд дуулгавартай байхыг хүсэж, өөрсдийгөө 
даруу болгохдоо баяртай байдаг. Тэд дотроо шаналалтай, сул дорой 
байдаг хэрнээ хамтран ажиллах шийдвэртэй байдаг; тэд дуртайяа 
зовж, дуулгавартай байж чаддаг, мөн хүний хүсэл, хүний бодлоор 
сэвтээгүй, хүний шунал болон сэдлээр лавтайяа сэвтээгүй байдаг. 
Ариун Сүнсний ажлыг туулах үедээ тэд дотроо тун ариун байдаг. 
Ариун Сүнсний ажилтай хүмүүс Бурханыг гэх хайрыг болон ах эгч 
нарыг гэх хайрыг амьдран харуулдаг; тэд Бурханы баярладаг зүйлд 
баярлаж, Бурханы үзэн яддаг зүйлийг үзэн яддаг. Ариун Сүнсний 
ажлаар хөдөлгөгддөг хүмүүс хэвийн хүн чанартай байдаг бөгөөд 
үнэнийг байнга эрэлхийлдэг, мөн хүн чанарыг эзэмшдэг. Ариун Сүнс 
дотор нь ажиллах үед хүмүүсийн байр байдал улам бүр сайжирч, хүн 
чанар нь улам бүр хэвийн болдог бөгөөд зарим хамтын ажиллагаа нь 
мунхаг байж болох ч сэдэл нь зөв, оролт нь эерэг байдаг, тэд саад хийх 
гэж оролддоггүй, мөн тэдний дотор ямар ч хорон санаа байдаггүй. 
Ариун Сүнсний ажил хэвийн агаад бодитой, Ариун Сүнс хүний хэвийн 
амьдралын дүрмийн дагуу хүн дээр ажиллаж, хэвийн хүмүүсийн бодит 
эрэл хайгуулын дагуу хүмүүсийг гэгээрүүлж, залж чиглүүлдэг. Ариун 
Сүнс хүмүүс дээр ажиллах үедээ хэвийн хүмүүсийн хэрэгцээний 
дагуу залж чиглүүлж, гэгээрүүлдэг. Тэрээр хэрэгцээнийх нь дагуу 

тэднийг хангаж, дутагддаг зүйл болон дутагдлынх нь дагуу эергээр 
залж чиглүүлж, гэгээрүүлдэг. Ариун Сүнсний ажил хүмүүсийг бодит 
амьдрал дээр гэгээрүүлж, залж чиглүүлэхийн төлөө байдаг; тэд бодит 
амьдрал дээр Бурханы үгийг туулж байж л Ариун Сүнсний ажлыг харж 
чаддаг. Хүмүүс өдөр тутмын амьдралдаа эерэг байр байдалтай, хэвийн 
сүнслэг амьдралтай байвал Ариун Сүнсний ажилтай байдаг. Ийм 
байдалд тэд Бурханы үгийг идэж, уух үедээ итгэлтэй байдаг; залбирах 
үедээ урам зоригтой байдаг; ямарваа зүйл тохиолдоход идэвхгүй бус 
байдаг; ийм зүйл тохиолдож байхад тэд Бурханы сур хэмээн шаарддаг 
сургамжийг тэдгээр зүйлийн дотроос харж чаддаг. Тэд идэвхгүй, 
сул дорой биш байдаг бөгөөд бодит бэрхшээлтэй тулгарсан хэдий ч 
Бурханы бүх зохицуулалтыг дуулгавартай дагахад бэлэн байдаг.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Та нар олон нөхцөл байдалд хэрхэн хэрэгжүүлэхээ ердөө 
мэддэггүй ба Ариун Сүнс хэрхэн ажилладгийг бүр ч мэддэггүй. 
Заримдаа чи Ариун Сүнсэнд илт дуулгаваргүй зүйл хийдэг. Бурханы 
үгийг идэж, ууснаараа дамжуулан чи аливаа зүйлийн зарчмын талаар 
аль хэдийн ухаарсан байдаг тул дотор чинь зэмлэл болон түгшүүрийн 
мэдрэмж төрдөг; мэдээж энэ нь зарим үнэнийг мэдсэн нөхцөлд л 
хүний мэдрэх мэдрэмж юм. Хэрвээ хүмүүс Бурханы өнөөдрийн 
үгэнд нийцүүлэн хамтран ажилладаггүй, эсвэл хэрэгжүүлдэггүй бол 
Ариун Сүнсний ажилд саад болж байгаа бөгөөд тэд дотроо түгшүүр 
мэдрэх нь гарцаагүй. Чи тодорхой нэг талын зарчмыг ойлгодог 
боловч үүний дагуу хэрэгжүүлдэггүй гэе, тэгвэл чи дотроо зэмлэсэн 
мэдрэмжийг мэдэрнэ. Хэрвээ чи зарчмыг ойлгодоггүй, энэ талын 
үнэнийг огт мэддэггүй бол энэ асуудал дээр зэмлэсэн мэдрэмжийг 
заавал мэдрээд байхгүй. Ариун Сүнсний зэмлэл үргэлж нөхцөлтэй 
байдаг. Чи залбираагүй, Ариун Сүнстэй хамтран ажиллаагүй учраас 
ажлыг саатуулчихлаа гэж чи боддог. Үнэн хэрэгтээ үүнийг саатуулж 
чадахгүй. Ариун Сүнс өөр хэн нэгний сэтгэлийг хөдөлгөнө; Ариун 
Сүнсний ажил хэнээр ч хязгаарлагддаггүй. Бурханы урмыг хугаллаа 
гэж чамд санагддаг ба энэ нь мөс чанарт чинь байх ёстой мэдрэмж 

юм. Үнэнийг олж авч чадах уу, үгүй юу гэдэг чинь чиний л хэрэг 
бөгөөд Бурхантай хамаагүй. Заримдаа мөс чанар чинь буруушаалт 
мэдэрдэг боловч энэ нь Ариун Сүнсний гэгээрэл, гэрэлтүүлэлт биш, 
Ариун Сүнсний зэмлэл ч биш. Харин ч энэ нь хүний мөс чанар доторх 
мэдрэмж юм. Хэрвээ чи Бурханы нэр, Бурханы гэрчлэл, эсвэл Бурханы 
ажилтай холбоотой асуудал дээр дур зоргоороо үйлддэг бол Бурхан 
чамайг зүгээр орхихгүй. Гэхдээ үүнд хязгаар байдаг—ердийн, жаахан 
асуудлууд дээр Бурхан чамайг зовоохгүй. Тэр чамайг үл тооно. Хэрвээ 
чи зарчмуудыг зөрчиж, Бурханы ажлыг үймүүлж, нураавал Тэрээр 
уур хилэнгээ чам дээр гаргах ба чамайг яасан ч зүгээр орхихгүй. 
Чиний гаргадаг зарим алдаа нь хүний амьдралын замналд зайлшгүй 
тохиолддог. Жишээлбэл, чи мантуугаа зөв жигнээгүй бөгөөд энэ 
нь Бурхан чамайг сахилгажуулж байгаа хэрэг гэж хэлдэг—энэ бол 
хэлэхэд туйлын үндэслэлгүй зүйл. Бурханд итгэж эхлэхээс чинь өмнө 
иймэрхүү зүйл олон удаа тохиолдож байгаагүй гэж үү? Чамд энэ нь 
Ариун Сүнсний сахилгажуулалт шиг санагддаг боловч үнэн хэрэгтээ 
тийм биш (зарим онцгой нөхцөл байдлыг үл оролцуулан), учир нь 
энэхүү ажил тэр чигтээ Ариун Сүнснээс ирдэггүй, харин ч хүний 
мэдрэмжээс гардаг. Гэхдээ, итгэлтэй хүмүүсийн хувьд ингэж бодох нь 
хэвийн зүйл. Чи Бурханд итгээгүй байхдаа ингэж боддог байсан байж 
таарахгүй. Бурханд итгэж эхэлмэгцээ чи эдгээр зүйлийг эргэцүүлэхэд 
илүү их цаг зарцуулж эхэлдэг тул аяндаа ингэж бодож эхэлдэг. Энэ нь 
хэвийн хүмүүсийн бодлоос урган гардаг бөгөөд тэдний сэтгэхүйтэй 
хамаатай байдаг. Гэхдээ ийм бодол нь Ариун Сүнсний ажлын цар 
хүрээнд багтдаг зүйл биш гэдгийг Би чамд хэлье. Энэ нь, Ариун Сүнс 
хүмүүст бодлоор нь дамжуулан хэвийн хариу үйлдэл өгч буйн жишээ 
юм; гэхдээ энэ хариу үйлдэл нь Ариун Сүнсний ажил биш гэдгийг чи 
ойлгох ёстой. Ийм төрлийн “мэдлэгтэй” байх нь чамд Ариун Сүнсний 
ажил байгаа гэдгийг нотолдоггүй. Чиний мэдлэг Ариун Сүнсний 
гэгээрлээс гарч ирдэггүй, тэр ч бүү хэл энэ нь Ариун Сүнсний ажил 
биш. Энэ нь ердөө хүмүүсийн хэвийн бодлын үр дүн бөгөөд энэ нь 
Ариун Сүнсний гэгээрэл, гэрэлтүүлэлттэй ямар ч холбоогүй—эдгээр 
нь эрс ялгаатай зүйл үзэгдэл юм. Хүний ийм хэвийн бодол нь тэр чигтээ 
Ариун Сүнснээс гардаггүй. Ариун Сүнс хүмүүсийг гэгээрүүлэхээр 

ажиллах үедээ тэдэнд ерөнхийдөө Бурханы ажлын тухай, өөрсдийнх 
нь жинхэнэ оролт, жинхэнэ байр байдлын тухай мэдлэг өгдөг. Тэр 
бас, Бурханы яаралтай санаа зорилго болон өнөөдөр хүнд тавьдаг 
Бурханы шаардлагыг тэдэнд ойлгуулдаг, ингэснээр тэд хавчлага, 
саад бэрхшээлтэй тулгарсан ч гэсэн Бурханыг хангалуун байлган, 
хайрлахын тулд бүхнийг золиосолж, цусаа урсган, амиа өгөх байсан 
ч гэсэн Бурханы төлөө гэрчлэлд зогсож, харамсахгүйгээр ийнхүү хийх 
шийдвэртэй болдог. Хэрвээ чамд ийм шийдвэр байгаа бол Ариун 
Сүнс сэтгэлийг чинь хөдөлгөдөг ба чамд Ариун Сүнсний ажил байгаа 
гэсэн үг—гэхдээ урсан өнгөрөх хором бүрд чамд тийм сэтгэл хөдлөл 
байдаггүй гэдгийг мэдэж ав. Заримдаа цуглаан дээр Бурханы үгийг 
идэж, уух үед сэтгэл чинь туйлын их хөдөлж, зоригждог. Бусад хүмүүс 
Бурханы үгийн талаарх өөрсдийн туршлага, ойлголтыг нөхөрлөх үед 
тун шинэ, шинэлэг санагдаж, зүрх сэтгэл чинь тов тодорхой, гэгээлэг 
байдаг. Энэ нь бүгд Ариун Сүнсний ажил юм. Хэрвээ чи удирдагч 
бөгөөд ажиллахаар чуулган руу явах үед чинь Ариун Сүнс хосгүй 
гэгээрэл, гэрэлтүүлэлт өгч, чуулган дотор оршдог асуудлуудыг нэгд 
нэггүй ойлгуулж, тэдгээрийг шийдвэрлэхийн тулд үнэний талаар 
хэрхэн нөхөрлөхөө мэдэх боломж олгон, чамайг ажилдаа тун үнэнч, 
хариуцлагатай, нухацтай болгодог бол энэ бүхэн нь Ариун Сүнсний 
ажил мөн.

Үг нь махбодоор илэрсэн номын “Хэрэгжүүлэлт (1)”-ээс эш татав

Хүмүүсийн нөхцөл байдал хэвийн байх үед сүнслэг амьдрал болон 
махан бие дэх амьдрал нь хэвийн байдаг, эрүүл ухаан нь хэвийн, эмх 
цэгцтэй байдаг. Ийм нөхцөл байдалд байх үед тэдний дотроо туулж, 
мэдэж авдаг зүйлийг ерөнхийд нь Ариун Сүнсээр хөдөлгөгдсөнөөс 
гардаг (Бурханы үгийг идэж, уух үедээ мэдлэг ухаантай байх юм уу 
зарим нэг энгийн мэдлэг эзэмшиж, эсвэл зарим зүйл дээр үнэнч байж, 
эсвэл зарим зүйл дээр Бурханыг хайрлах чадалтай байх—энэ бүхэн 
Ариун Сүнснээс гардаг) гэж хэлж болно. Хүн дэх Ариун Сүнсний ажил 
тун хэвийн байдаг; хүн үүнийг мэдрэх чадваргүй бөгөөд энэ нь хүнээр 
өөрөөр нь дамжиж байгаа мэт санагддаг, гэхдээ үнэндээ энэ нь Ариун 
Сүнсний ажил юм. Өдөр тутмын амьдралд, Ариун Сүнс хүн бүрд их, 

бага ажлын аль алийг хийдэг бөгөөд гагцхүү энэ ажлын хэмжээ л 
ялгаатай байдаг. Зарим хүн сайн хэв чанартай байдаг бөгөөд аливааг 
хурдан ойлгодог, тэдний доторх Ариун Сүнсний гэгээрэл ялангуяа 
их байдаг. Харин зарим хүн хэв чанар муутай, аливааг ойлгохдоо 
удаан байдаг боловч Ариун Сүнс тэднийг дотроос нь хөдөлгөдөг 
бөгөөд тэд ч бас Бурханд үнэнч байж чадна—Ариун Сүнс Бурханыг 
эрэлхийлдэг бүх хүнд ажилладаг. Өдөр тутмын амьдралдаа хүмүүс 
Бурханыг эсэргүүцдэггүй, эсвэл Бурханы эсрэг тэрсэлдэггүй, Бурханы 
удирдлагад харшлах зүйлсийг хийдэггүй, Бурханы ажилд саад 
болдоггүй байх үед хүн нэг бүрд Бурханы Сүнс их, бага хэмжээгээр 
ажилладаг; Тэрээр тэднийг хөдөлгөж, гэгээрүүлж, тэдэнд итгэл, хүч 
чадал өгч, идэвх санаачилгатайгаар ороход хүргэж, мөн залхуурахгүй, 
махан биеийн зугаа цэнгэлд шунахгүй, үнэнийг хэрэгжүүлэхэд бэлэн 
байж, Бурханы үгийг хүсэн эрмэлзэхэд хүргэдэг. Энэ бүхэн нь Ариун 
Сүнснээс ирдэг ажил билээ.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Ариун Сүнсний ажил хүмүүст хамгийн их тус хүргэх арга зам 
нь тэдэнд олон үнэнийг ойлгож, Бурханы зарим хүслийг ойлгох 
боломж олгох, Бурханы хүслийн эсрэг үйл хийхийг нь болиулж, 
тэдэнд зөв чиглэлд ажиллаж, зөв замаас төөрөхгүй байх боломж 
олгох явдал байдаг. Хүмүүсийг гэгээрүүлэх Ариун Сүнсний ажил 
ямар зорилготой вэ? Заримдаа хүмүүсийг залж чиглүүлэх үүргийг 
гүйцэтгэдэг; заримдаа чамд сануулга болдог. Чамайг замаасаа төөрөх 
гэж байхад Тэр чамайг яг л таяг шиг тулж, дэмжин, зөв зам руу хөтөлж, 
залж чиглүүлдэг. Ариун Сүнс хүмүүсийг ямар гэрэл, ойлголтоор 
гэгээрүүлдэг, энэ нь хүмүүсийн хувийн нөхцөл байдлаас шалтгаалан 
ялгаатай байдаг эсэхээс үл хамааран, энэ нь хэзээ ч үнэнийг зөрчиж, 
үнэнтэй зөрчилддөггүй. Хэрэв хүн бүр ийнхүү туршлагажиж, үнэн 
сэтгэлээсээ эрж хайн, залбирч, жинхэнээсээ дуулгавартай байвал, 
хэрэв Ариун Сүнс тийнхүү үргэлжлүүлэн ажиллавал, хэрэв хүмүүс 
хурц, сэргэлэн ухаантай, Ариун Сүнсний гэгээрлийг ойлгодог бол 
тэдний биеийн хэмжээ маш хурдан өсөх болно. Тэд боломжийг атгасан 

байх болно. Ариун Сүнсний ажлын нэг онцлог шинж бол энэ нь маш 
хурдан—нүд ирмэх төдийд л дуусчихдаг. Чамайг үргэлж шахаж, өөр 
ямар ч байдлаар үйлдэх аргагүй болгодог ёрын муу сүнсний ажилтай 
энэ нь адилгүй. Заримдаа аюулын ирмэг дээр байх үед чинь Ариун 
Сүнс ажиллаж чамд мэдрэмж төрүүлж, дотор чинь тавгүй, түгшүүртэй 
санагдуулдаг. Энэ нь онцгой нөхцөл байдалд тохиолддог. Хэвийн 
туршлагынхаа үеэр хүмүүст ихэнхдээ багахан мэдрэмж, аль эсвэл 
хурц бодол, санаа төрдөг; утгыг нь чамд ойлгуулж, дараа нь тэрхүү 
утгыг хүний оюун санаагаар дамжуулан хүний хэл рүү хөрвүүлдэг. 
Үнэн хэрэгтээ хэрэв хүмүүс үргэлж энэ маягаар туршлагажиж, эдгээр 
үнэнийг сууриа болгож, Ариун Сүнсний ажилтай байж, үргэлж ажлыг 
нь олж авч чаддаг бол тэд үнэн замаас хазайх ямар ч боломж байхгүй. 
Бүхий л цаг хугацаанд чамтай хэн ч нөхөрлөхгүй, хэн ч чамайг залж 
чиглүүлэхгүй, чамд ямар ч ажлын зохицуулалтыг өгөхгүй байсан ч 
гэсэн, хэрэв чи энэ чиглэлд явсаар л байгаа бол буруу замаар орохгүй 
нь лавтай.

Эцсийн өдрүүдийн Христийн ярианы тэмдэглэл номын
“Чи бүх зүйлийг үнэний өнцгөөс харах ёстой”-оос эш татав

Хүнийг хэвийн байдалд байх үед Ариун Сүнс гэгээрэл хайрладаг; 
ийм үед хүмүүс хүлээж авсан гэгээрлээ өөрсдийн биеийн бодит 
хэмжээ гэж үргэлж андуурдаг, учир нь Ариун Сүнсний гэгээрүүлдэг 
байдал гойд хэвийн бөгөөд хүний дотор төрөлхөөсөө байдаг зүйлийг 
ашигладаг. Хүмүүсийг ажиллаж, үг хэлэх үед эсвэл залбирч, сүнслэг 
үйл ажиллагаа явуулах үед үнэн гэнэт тодорхой болно. Гэвч бодит 
байдал дээр хүний хардаг зүйл нь зөвхөн Ариун Сүнсний гэгээрэл 
(мэдээж энэ гэгээрэл нь хүний хамтын ажиллагаатай холбоотой) 
бөгөөд хүний биеийн жинхэнэ хэмжээг төлөөлдөггүй. Зарим нэг 
бэрхшээл, шалгалттай тулгардаг хэсэг хугацааны туршлагын дараа 
хүний биеийн жинхэнэ хэмжээ тийм нөхцөлд илэрхий болдог. Тэр 
үед л хүн биеийн хэмжээ нь төдийлөн сайнгүйг олж мэдэн, аминч зан, 
амин хувиа гэх бодол, шунал нь бүгд гарч ирдэг. Ийм туршлагын хэд 
хэдэн мөчлөгийн дараа л, урьд нь туулсан зүйлс өөрсдийнх нь бодит 
байдал бус, харин Ариун Сүнснээс ирсэн агшин зуурын гэрэлтүүлэлт 

байсан бөгөөд хүн энэ гэрлийг хүлээн авснаас цаашгүй гэдгийг 
сүнсээрээ сэрсэн олон хүн ухаарна. Ариун Сүнс аливааг хэрхэн бий 
болсон, хааш явж буйг тайлбарлалгүй тодорхой, ялгарахуйц байдлаар 
хүнийг гэгээрүүлэн үнэнийг ойлгуулдаг. Өөрөөр хэлбэл, хүний 
бэрхшээлийг энэ илчлэлд нэгтгэхийн оронд үнэнийг шууд илчилдэг. 
Хүн орох явцдаа бэрхшээлтэй тулгараад Ариун Сүнсний гэгээрлийг 
нэгтгэвэл энэ нь хүний бодит туршлага болдог.

Үг нь махбодоор илэрсэн номын “Ажил ба оролт (2)”-оос эш татав

Ариун Сүнсний ажил нь эерэг үйл явц байдаг байхад Сатаны 
ажил нь ухралт, сөрөг байдал, тэрслүү байдал, Бурханыг эсэргүүцэх, 
Бурханд итгэл алдах, мөн магтан дуу дуулах ч дургүй байх, үүргээ 
биелүүлэхэд дэндүү сул дорой байх явдал юм. Ариун Сүнсний 
гэгээрлээс үүдэн гардаг бүхэн нь нэлээд ердийн байдаг; энэ нь чамайг 
хүчилдэггүй. Хэрвээ чи үүнийг дагавал амар тайван байна; хэрвээ 
дагахгүй бол дараа нь зэмлүүлнэ. Ариун Сүнсний гэгээрэлтэйгээр 
чиний хийдэг юу ч хязгаарлагдаж, саатуулагдахгүй, чи чөлөөтэй байх 
ба чиний үйлдлүүдэд хэрэгжүүлэх зам байх болно, чи ямар нэгэн 
хязгаарлалтад автахгүй, харин Бурханы хүсэлд үндэслэн үйлдэж 
чадна. Сатаны ажил олон зүйл дээр чамд саад учруулдаг; энэ нь 
чамайг залбирах хүсэлгүй, Бурханы үгийг идэж, уухад хэтэрхий 
залхуу, чуулганы амьдралаар амьдрах дургүй болгодог бөгөөд чамайг 
сүнслэг амьдралаас хөндийрүүлдэг. Ариун Сүнсний ажил өдөр тутмын 
амьдралд чинь саад болдоггүй бөгөөд хэвийн сүнслэг амьдралд чинь 
саад болдоггүй.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Ариун Сүнс дотроос залж чиглүүлэх гэдэг огтхон ч ер бусын биш; 
үнэндээ энэ нь маш хэвийн юм. Өөрөөр хэлбэл, энэ нь үйлдэх зүй 
ёсны арга зам, хамгийн сайн арга зам гэдгийг чи зүрх сэтгэлийнхээ 
гүнд мэддэг. Ийм бодол үнэндээ нэлээд тодорхой байдаг; энэ нь 
эргэцүүллээс чинь үүдэн гараагүй, харин зүрх сэтгэлийн чинь гүнээс 
төрсөн нэг төрлийн мэдрэмж байсан бөгөөд заримдаа чи юунаас болж 

ингэснээ бүрэн ойлгодоггүй. Энэ нь үргэлж Ариун Сүнсний гэгээрэл 
л байдаг бөгөөд ихэнх хүнд хамгийн түгээмлээр ингэж тохиолддог. 
Хүний өөрийнх нь санаа үргэлж бодол эргэцүүллээс үүдэн гардаг 
бөгөөд бүгдэд нь хувийн хүсэл болон хувийн ашиг хонжоо олж болох 
ямар талбарууд байгаа, ямар нэгэн зүйл өөрт нь ямар давуу талтай 
байж болох талаарх санаа холилдсон байдаг; хүн болгоны шийдвэрт 
ийм зүйлс байдаг. Харин Ариун Сүнсний удирдамжид ийм хольц 
яавч байдаггүй. Ариун Сүнсний удирдамж, гэгээрэлд сайтар анхаарал 
хандуулах нь чухал; ялангуяа гол асуудлуудыг ухаж ойлгохын тулд 
нягт нямбай байх ёстой. Тархиа ашиглаж, өөрийн санаагаар үйлдэх 
дуртай хүмүүс ийм удирдамж, гэгээрлийг анзаарахгүй өнгөрөх 
хамгийн өндөр магадлалтай байдаг.

Эцсийн өдрүүдийн Христийн ярианы тэмдэглэл номын
“Удирдагчид болон ажилчдын ажлын үндсэн зарчим”-аас эш татав

Ариун Сүнс ямар хүмүүсийг гэгээрүүлдэг вэ? Хэрсүү, хурц 
оюун ухаантай хүмүүсийг. Тэдэнд мэдрэмж, гэгээрэл өгөхөд тэд энэ 
бол Ариун Сүнсний ажил бөгөөд Бурхан үүнийг хийж байна гэдгийг 
мэдэрч чаддаг. Заримдаа Ариун Сүнсэнд зэмлүүлмэгцээ мэддэг 
тул өөрсдийгөө хазаарладаг. Тэд бол Ариун Сүнсний гэгээрүүлдэг 
хүмүүс юм. Хэрвээ хүн хайхрамжгүй, сүнслэг зүйлсийг ойлгодоггүй 
бол өөрт нь мэдрэмж өгөх үед ухаарахгүй. Тэд Ариун Сүнсний 
ажлыг анхаардаггүй тул Ариун Сүнс тэднийг дахин гэгээрүүлэх 
гэж оролдохгүй. Хэрвээ тэд гурав, дөрвөн оролдлогын дараа тусгаж 
авахгүй хэвээр байвал Ариун Сүнс тэдэн дээр ажиллахаа болино. 
Яагаад зарим хүн урагшлах тусмаа улам дүнсгэр болж, сэтгэлээр 
унаж, эрч хүчээ алдаж, дотроо Ариун Сүнсний гэгээрэлгүй болдог 
вэ? Тэдний дотор амьгүй зүйлс, амьгүй хоосон сургаалаас өөр юм 
байдаггүй тул тэд яаж ер нь эрч хүчтэй байж чадах юм бэ? Хүмүүс 
зөвхөн урам зоригтоо л найдвал удаан тэсэж чадахгүй. Хүч чадалтай 
байхын тулд чи үнэнийг ойлгох ёстой. Тиймээс Бурханд итгэх итгэлдээ 
чи хурц оюун ухаантай байх ёстой, Бурханы үгийг нухацтай авч 
үзэж, өөрийгөө мэдэхэд анхаарлаа төвлөрүүлдэг байх ёстой. Үнэнийг 
ойлгосноор, мөн мэдэж туулснаар чи Бурханы хүслийг ойлгох ёстой; 

тэр үед л Ариун Сүнсний ажлыг олж авна. Ариун Сүнсний ажил ер 
бусын бодитой байдаг. Зарим хүн үнэнийг ойлгох чадвартай байдаг 
мөртөө Ариун Сүнсний ажлыг биечлэн туулдаггүй. Цаашлаад та нар 
хамгийн нарийн мэдрэмж, хамгийн хурц гэрэлд анхаарлаа төвлөрүүлэх 
ёстой. Чамд ямар нэг зүйл тохиолдох болгонд үүнийг ажиглаж, үүнд 
үнэний өнцгөөс хандах ёстой, ингэснээрээ чи аажмаар зөв замд хөл 
тавина.

Эцсийн өдрүүдийн Христийн ярианы тэмдэглэл номын
“Чи бүх зүйлийг үнэний өнцгөөс харах ёстой”-оос эш татав

13. Ариун Сүнсний ажлыг олж авах зарчмууд
(1) Зүрх сэтгэлдээ үнэнийг ойлгох гэсэн эрмэлзэлтэйгээр Бурханы 

үгийг үргэлж уншиж, тунгаан бодож, үнэхээр Бурханд залбирч, 
Түүнтэй ярилцах шаардлагатай;

(2) Үүргээ гүйцэтгэхийн тулд, түүнчлэн Бурханыг сэтгэл хангалуун 
байлгахын тулд үнэнч шударга хүн байхаар эрж хайж, өөрийгөө Бурханы 
төлөө чин сэтгэлээсээ зарлагадаж чаддаг байж, чадах бүхнээ хий;

(3) Өөрийн гэм буруу, илчилдэг завхралыг үргэлж эргэцүүл. 
Тэдгээрийг үнэнээр шийдвэрлэхээр эрэлхийлж, үнэн сэтгэлийн 
талархал, магтаалыг Бурханд өргөн барь;

(4) Бурхантай хэвийн харилцаа тогтоох шаардлагатай. Хүн 
Бурханы талаар үзэлтэй байх юм уу Түүнд дуулгаваргүй байх үедээ 
асуудлыг шийдвэрлэхийн тулд үнэнийг эрж хайж, үнэхээр гэмших 
ёстой.

Холбогдох Бурханы үг:

Хүн доторх Ариун Сүнсний замын эхний алхам нь юун түрүүнд 
хүний зүрх сэтгэлийг хүмүүс, үйл явдал, юмсаас татаж авч, Бурханы 
үгэнд оруулж, улмаар Бурханы үг ямар ч эргэлзээгүй, тэр чигтээ 
үнэн гэдгийг хүний зүрх сэтгэлд итгүүлэх явдал юм. Чи Бурханд 
итгэдэг бол Түүний үгэнд итгэх ёстой; Бурханд олон жил итгэснийхээ 
дараа Ариун Сүнсний сонгосон замыг мэдэхгүй хэвээр байдаг бол 
чи үнэхээр итгэгч мөн үү? Хэвийн хүний амьдрал буюу Бурхантай 

хэвийн харилцаатай хэвийн хүний амьдралд хүрэхийн тулд чи эхлээд 
Түүний үгэнд итгэх ёстой. Хэрвээ чи Ариун Сүнсний хүмүүст хийдэг 
ажлын эхний алхамд хүрээгүй байгаа бол чамд ямар ч суурь алга. Бүр 
хамгийн наад захын зарчимд ч хүрч чадахгүй бол чи урдах замаараа 
яаж алхах юм бэ? Бурханы, хүнийг төгс болгодог зөв замд хөл тавих 
гэдэг нь Ариун Сүнсний одоогийн ажлын зөв замд орно гэсэн үг юм; 
энэ нь Ариун Сүнсний алхдаг замд хөл тавина гэсэн үг. Яг одоо, Ариун 
Сүнсний алхдаг зам бол Бурханы одоогийн үг юм. Тиймээс хэрвээ 
хүмүүс Ариун Сүнсний замд хөл тавья гэвэл дуулгавартай байж, бие 
махбодтой болсон Бурханы одоогийн үгийг идэж уух ёстой. Түүний 
хийдэг ажил бол үгийн ажил юм; бүх зүйл Түүний үгээс эхэлж, бүх 
зүйл Түүний үгэнд, Түүний одоогийн үгэнд суурилдаг. Бие махбодтой 
болсон Бурханы талаар итгэлтэй байх ч бай, эсвэл бие махбодтой 
болсон Бурханыг мэдэх ч бай, аль аль нь Түүний үгэнд илүү их хичээл 
чармайлт гаргахыг шаарддаг. Эс бөгөөс хүмүүс юу ч хийж чадахгүй 
бөгөөд юу ч үгүй хоцорно. Бурханы үгийг идэж уусны үндсэн дээр 
Түүнийг мэдэж, Түүнийг сэтгэл хангалуун байлгаж эхэлснээр л 
хүмүүс аажмаар Бурхантай хэвийн харилцаа тогтоож чадна. Хүний 
хувьд Бурханы үгийг идэж уун, хэрэгжүүлэхээс илүү дээр хамтын 
ажиллагаа гэж үгүй. Ийм хэрэгжүүлэлтээр дамжуулан тэд Бурханы 
ардын гэрчлэлдээ бат зогсож хамгийн сайн чаддаг. Хүмүүс Бурханы 
одоогийн үгийн мөн чанарыг ойлгож, дуулгавартай дагаж чадах үедээ 
Ариун Сүнсний залж чиглүүлдэг зам дээр амьдарч, Бурханаар төгс 
болгуулах зөв замд хөл тавьсан байдаг.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Бурханы ажил бол үгээрээ дамжуулан чамайг хангах явдал юм. 
Чи Түүний үгийг дуулгавартай дагаж, хүлээн авсан цагт Ариун Сүнс 
чам дээр гарцаагүй ажиллана. Ариун Сүнс яг л Миний ярьсны дагуу 
ажилладаг. Миний хэлснээр хий, тэгээд Ариун Сүнс даруй чам дээр 
ажиллана. Би та нарыг хараг гэж шинэ гэрэл гаргаж, та нарыг эдүгээ 
цагийн гэрэл рүү авчирдаг. Чамайг энэ гэрэл рүү алхах үед Ариун 

Сүнс чам дээр нэн даруй ажиллах болно. “Би зүгээр л Таны хэлсэн 
зүйлийг хийхгүй” гэж зарим хүн гөжүүдлэн хэлж магадгүй. Тэгэхэд 
нь Би чамд, одоо чи замын төгсгөлд ирж, хатаж хорчийгоод амьгүй 
болжээ гэж хэлнэ. Тиймээс зан чанарынхаа өөрчлөлтийг туулах үедээ 
өнөөгийн гэрэлтэй хөл нийлүүлэн алхах нь хамгийн чухал юм. Ариун 
Сүнс Бурханы ашигладаг зарим хүн дээр ажиллаад зогсохгүй, мөн 
чуулганд ажилладаг. Тэр хэн дээр ч ажиллаж байж болно. Одоогоор 
Тэр чам дээр ажиллаж байж магадгүй бөгөөд чи энэ ажлыг туулна. 
Дараагийн цаг хугацаанд Тэр өөр хүн дээр ажиллаж болох бөгөөд 
тэр тохиолдолд чи яаравчлан дагах ёстой; өнөөгийн гэрлийг ойр 
дагах тусам амь чинь улам их өсөж чадна. Тухайн хүн ямар байх нь 
хамаагүй, Ариун Сүнс түүн дээр ажиллаж байгаа л бол чи дагах ёстой. 
Өөрийнхөө туршлагаар дамжуулан түүний туршлагыг мэдэр, тэгээд 
чи бүр ч өндөр зүйлсийг хүлээж авна. Ингэснээр чи илүү хурдан ахиц 
гаргана. Энэ бол хүний төгс болгуулах зам, амиа өсгөдөг арга зам юм.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Үгийг нь эрэлхийлж, эрхэмлэдэг хүмүүсийн дотор Бурхан ажилладаг. 
Бурханы үгийг эрхэмлэх тусам Ариун Сүнс чиний дотор илүү их 
ажиллана. Хүн Бурханы үгийг эрхэмлэх тусам Бурханаар төгс 
болгуулах боломж нь төдий чинээ нэмэгдэнэ. Өөрийг нь үнэхээр 
хайрладаг хүмүүсийг Бурхан төгс болгодог бөгөөд Өөрийнх нь өмнө 
зүрх сэтгэлээ тайван байлгадаг хүмүүсийг Тэр төгс болгодог. Бурханы 
бүх ажлыг эрхэмлэх, Бурханы гэгээрлийг эрхэмлэх, Бурханы хамт 
байгааг эрхэмлэх, Бурханы халамж, хамгаалалтыг эрхэмлэх, Бурханы 
үг хэрхэн бодит байдал чинь болж, амийг чинь хангаж байгааг 
эрхэмлэх нь бүгд Бурханы зүрх сэтгэлтэй хамгийн сайн нийцдэг. 
Хэрвээ чи Бурханы ажлыг эрхэмлэдэг бол, өөрөөр хэлбэл, чам дээр 
хийсэн Түүний бүх ажлыг эрхэмлэдэг бол Тэр чамайг ерөөж, чиний 
бүх зүйлийг өсгөж үржүүлэх болно. Чи Бурханы үгийг эрхэмлэдэггүй 
бол Тэр чиний дотор ажиллахгүй, харин итгэлийн чинь төлөө өчүүхэн 
нигүүлсэл соёрхоно, эсвэл чамайг багахан эд баялаг, гэр бүлийг чинь 

багахан амар амгалан байдлаар ерөөнө. Чи Бурханы үгийг бодит 
байдлаа болгон, Түүнийг сэтгэл хангалуун байлгаж, Түүний зүрх 
сэтгэлийн дагуу байж чаддаг байхаар хичээх ёстой. Ердөө л Түүний 
нигүүлслийг эдлэхийн төлөө мэрийх ёсгүй. Итгэгчдийн хувьд Бурханы 
ажлыг хүлээн авч, төгс болгуулж, Бурханы хүслийг биелүүлдэг хүмүүс 
болохоос илүү чухал зүйл үгүй. Энэ бол чиний эрэлхийлэх ёстой 
зорилго юм.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Бурхан маш ихийг ярьсан болохоор Түүний үгийг идэж, уухын 
тулд чи чадах бүхнээ хийх ёстой, дараа нь чи өөрийн мэдэлгүй 
ойлгож авах бөгөөд нэг л мэдэхэд Ариун Сүнс чамайг гэгээрүүлнэ. 
Ариун Сүнс хүнийг гэгээрүүлэх үедээ хүнд ихэвчлэн мэдэгддэггүй. 
Цангаж, эрж хайх үед чинь Тэр чамайг гэгээрүүлж, залж чиглүүлдэг. 
Ариун Сүнсний ажилладаг зарчим нь чиний идэж уудаг Бурханы 
үгэнд төвлөрдөг. Бурханы үгэнд ямар ч ач холбогдол өгдөггүй, Түүний 
үгэнд үргэлж өөр хандлага баримталдаг—Түүний үгийг уншсан ч бай, 
үгүй ч бай ялгаагүй гэж мунгинан боддог бүх хүн бол бодит байдлыг 
эзэмшдэггүй хүмүүс юм. Ийм хүнээс Ариун Сүнсний ажлыг ч, Түүний 
гэгээрлийг ч харах аргагүй. Иймэрхүү хүмүүс бол сургаалт үлгэрийна 
Нангуо гуайтай адил, бусдын хүчээр амьдардаг дүр үзүүлэгчид юм.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Хэрвээ чи Бурханы үгийг үргэлж идэж уун, Түүний хүсэлд 
анхаарал тавьж, Түүний үгийг хэрэгжүүлдэг бол Бурханд харьяалагдаж, 
Бурханы үгсээр амьдардаг хүн юм. Чи Сатаны эзэмшлээс ангижирч, 
Бурханы гэрэлд амьдрахыг хүсэж байна уу? Хэрвээ чи Бурханы үгсээр 
амьдардаг бол Ариун Сүнс ажлаа хийх боломжтой болно; хэрвээ 
чи Сатаны нөлөөн дор амьдардаг бол Ариун Сүнсэнд тийм боломж 

а. Эх бичвэрт “сургаалт үлгэрийн” гэх хэллэг байдаггүй.

олгохгүй. Хүмүүс дээр Ариун Сүнсний хийдэг ажил, хүмүүсийн дээр 
Түүний гэрэлтүүлдэг гэрэл, хүмүүст Түүний өгдөг итгэл хормын 
төдий л үргэлжилдэг; хэрвээ хүн анхаарал, болгоомжгүй байвал 
Ариун Сүнсний хийдэг ажил хажуугаар нь өнгөрөх болно. Хэрвээ 
хүмүүс Бурханы үгээр амьдардаг бол Ариун Сүнс тэдэнтэй хамт байж, 
тэдэн дээр ажиллана. Хэрвээ хүмүүс Бурханы үгээр амьдрахгүй байгаа 
бол Сатаны боолчлолд амьдардаг. Ялзарсан зан чанартай амьдардаг 
хүмүүстэй Ариун Сүнс хамт байдаггүй, эсвэл тэдэнд Ариун Сүнсний 
ажил байдаггүй. Хэрвээ чи Бурханы үгийн хүрээнд амьдарч буй бол, 
мөн Бурханы шаарддаг байдалд амьдардаг бол Түүнд харьяалагддаг 
ба Тэр чам дээр ажиллана; хэрвээ чи Бурханы шаардлагын хил хязгаар 
дотор амьдардаггүй, харин Сатаны эзэмшил дор амьдардаг бол Сатаны 
ялзрал дор амьдардаг чинь маргаангүй. Бурханы үгээр амьдарч, Түүнд 
зүрх сэтгэлээ өгснөөр л чи Түүний шаардлагад нийцэж чадна; чи 
Бурханы хэлснээр хийж, Бурханы айлдварыг оршин тогтнолынхоо 
үндэс, амьдралынхаа бодит байдал болгох ёстой бөгөөд тэр үед л чи 
Бурханд харьяалагдана. Хэрвээ чи үнэхээр Бурханы хүслийн дагуу 
хэрэгжүүлбэл Тэр чам дээр ажиллаж, чи Бурханы ерөөл дор, Бурханы 
дүр төрхийн гэрэлд амьдарч, Ариун Сүнсний хийдэг ажлыг ухаарч, 
Бурхантай хамт байхын баяр хөөрийг мэдэрнэ.

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Чи яаж Ариун Сүнсээр хөдөлгүүлэхээр эрж хайдаг вэ? Гол чухал 
зүйл бол Бурханы өнөөгийн үгэн дотор амьдарч, Бурханы шаардлагад 
суурилан залбирах явдал юм. Ийм маягаар залбирахад Ариун Сүнс 
гарцаагүй чиний сэтгэлийг хөдөлгөнө. Хэрвээ чи Бурханы өнөөдөр 
хэлсэн үгэнд үндэслэн эрж хайдаггүй бол энэ нь үр дүнгүй. Чи 
залбирч, ингэж хэлэх ёстой: “Өө Бурхан минь! Би Таныг эсэргүүцдэг, 
бас Танд маш их өртэй; би маш дуулгаваргүй агаад Таныг хангалуун 
байлгаж хэзээ ч чаддаггүй. Өө Бурхан минь, Та намайг авраасай гэж 
би хүсэж байна, эцсээ хүртэл Танд үйлчлэл үзүүлэхийг хүсэж байна, 
Таны төлөө үхэхийг хүсэж байна. Та намайг шүүж, гэсгээдэг, гэхдээ 
надад ямар ч гомдол байхгүй; би Таныг эсэргүүцдэг ба үхвэл таарна, 

ингэснээр бүх хүн миний үхлээс Таны зөвт зан чанарыг харж болох 
юм.” Ийм маягаар зүрх сэтгэлийнхээ гүнээс залбирах үед чинь Бурхан 
чамайг сонсож, чамайг залж чиглүүлнэ; хэрвээ чи Ариун Сүнсний 
өнөөгийн үгийн суурин дээр залбирдаггүй бол Ариун Сүнс чиний 
сэтгэлийг хөдөлгөх боломжгүй. Хэрвээ чи Бурханы хүслийн дагуу, 
Бурханы өнөөдөр хийхийг хүсэж байгаа зүйлийн дагуу залбирдаг 
бол ингэж хэлнэ: “Өө Бурхан минь! Би Таны даалгаврыг хүлээн 
зөвшөөрч, Таны даалгаварт үнэнч байхыг хүсэж байна, хийж байгаа 
бүхнээ Бурханы ардуудын стандартад хүргэхийн тулд бүхий л 
амьдралаа Таны алдрын төлөө зориулахыг хүсэж байна. Та миний 
сэтгэлийг хөдөлгөх болтугай. Таны Сүнс намайг үргэлж гэгээрүүлж, 
миний хийдэг бүхнээр Сатаныг шившиглэж, эцэст нь Та намайг олж 
аваасай гэж хүсэж байна.” Хэрвээ чи Бурханы хүсэл дээр төвлөрөн 
ийм маягаар залбирвал Ариун Сүнс гарцаагүй чиний дотор ажиллана. 
Залбирлын чинь үг хэчнээн олон байх нь хамаагүй—Бурханы хүслийг 
ухаарсан уу, үгүй юу гэдэг чинь гол нь юм. Та нарт бүгдэд нь дараах 
туршлага байгаа байх: Заримдаа цуглаан дээр залбирч байхад Ариун 
Сүнсний ажлын хөдөлгөөн оргилдоо хүрч, хүн бүрийн хүч чадлыг 
нэмэгдүүлдэг. Зарим хүн залбирах зуураа гашуунаар уйлан, нулимс 
асгаруулж, Бурханы өмнө харуусалд автдаг ба зарим хүн шийдвэрээ 
харуулж, тангараг өргөдөг. Тэр нь Ариун Сүнсний ажлаар хүрдэг үр 
дүн юм. Өнөөдөр бүх хүн Бурханы үгэнд зүрх сэтгэлээ зориулах нь 
хамгийн чухал. Урьд нь хэлэгдсэн үгэнд бүү төвлөр; хэрвээ чи өмнө нь 
болж өнгөрсөн зүйлтэй зууралдсаар байвал Ариун Сүнс чиний дотор 
ажиллахгүй. Энэ нь хэчнээн чухал болохыг чи харав уу?

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Ариун Сүнс энэ зарчмаар ажилладаг: Хүмүүсийн хамтын 
ажиллагаагаар дамжуулан, мөн идэвхтэй залбирч, хайж, Бурханд 
ойртож байгаагаар дамжуулан үр дүнд хүрч чаддаг бөгөөд тэднийг Ариун 
Сүнс гэрэлтүүлж, гэгээрүүлж чаддаг. Ариун Сүнс ганцаараа үйлддэг, 
эсвэл хүн ганцаараа хийдэг юм биш. Хоёулаа зайлшгүй шаардлагатай 
бөгөөд хүмүүс хамтран ажиллаж, Бурханы шаардлагуудын стандартад 

хүрэхээр эрэлхийлэх тусам, Ариун Сүнсний ажил төдий чинээ их 
болдог. Ариун Сүнсний ажил дээр нэмээд хүмүүсийн бодит хамтын 
ажиллагаа байснаар л бодит туршлагуудыг болон Бурханы үгийн 
талаарх мөн чанарын мэдлэгийг бий болгож чадна. Аажмаар, ийм 
маягаар туршлагажсанаар л төгс хүн эцэстээ бий болно. Бурхан ер 
бусын зүйл хийдэггүй; хүмүүсийн үзлээр бол Бурхан төгс хүчит бөгөөд 
бүх зүйлийг Бурхан хийдэг—үүний үр дүнд хүмүүс идэвхгүйгээр 
хүлээж, Бурханы үгийг уншдаггүй, эсвэл залбирдаггүй, ердөө Ариун 
Сүнс сэтгэлийг нь хөдөлгөхийг хүлээдэг. Харин зөв ойлголттой 
хүмүүс ингэж итгэдэг: Намайг хамтран ажиллахын хэрээр л Бурхан 
ажиллаж чадна. Бурханы ажлын надад үзүүлэх үр нөлөө хэрхэн 
хамтран ажиллахаас минь шалтгаалдаг. Бурханыг ярих үед Бурханы 
үгэнд шамдаж, эрж хайхын тулд би чадах бүхнээ хийх ёстой; энэ бол 
миний хийх ёстой зүйл.

Үг нь махбодоор илэрсэн номын
“Бодит байдлыг хэрхэн мэдэх тухай”-аас эш татав

Хамгийн чухал асуудлуудын нэг бол Бурханы өмнө зүрх сэтгэлээ 
тайван байлгах явдал гэдгийг туршлагаас харж болно. Энэ нь 
хүмүүсийн сүнслэг амьдрал болон амийн өсөлттэй холбоотой асуудал 
юм. Зүрх сэтгэл чинь Бурханы өмнө тайван байх л юм бол үнэн 
болон зан чанарын өөрчлөлтийн төлөөх эрэл хайгуул чинь үр дүнгээ 
өгнө. Чи ачаа үүрч Бурханы өмнө ирдэг учраас, маш олон талаар 
дутуу дулимаг гэдгээ үргэлж мэдэрч, чиний мэдэх хэрэгтэй олон 
үнэн, туулах хэрэгтэй ихээхэн бодит байдал байдаг, мөн Бурханы 
хүсэлд бүх анхаарал халамжаа өгөх ёстой гэдгээ үргэлж мэдэрдэг 
учраас—эдгээр зүйл үргэлж оюун ухаанд чинь байдаг. Тэдгээр нь 
чамайг амьсгалж чадахааргүй болтол дээрээс чинь дарж байгаа мэт 
байдаг, тиймээс зүрх сэтгэлд чинь хүнд оргидог (гэхдээ чи идэвхгүй 
байдалд байдаггүй). Ийм хүмүүс л Бурханы үгийн гэгээрлийг хүлээн 
авч, Бурханы Сүнсээр хөдөлгөгдөх эрхтэй. Өөрсдийн ачаанаас болж, 
сэтгэлийн хүнд байдлаасаа болж, мөн Бурханы өмнө төлсөн төлөөс, 
амссан зовлонгоосоо болж тэд Түүний гэгээрэл, гэрэлтүүлэлтийг 
хүлээн авдаг гэж хэлж болно. Учир нь Бурхан хэнийг ч алагчилж 

үздэггүй. Тэр хүмүүст хандахдаа үргэлж шударга байдаг боловч бас 
хүмүүст дур зоргоороо, эсвэл болзолгүйгээр өгдөггүй. Энэ бол Түүний 
зөвт зан чанарын нэг тал юм. Бодит амьдрал дээр ихэнх хүмүүс энэ 
хүрээнд хараахан хүрээгүй байдаг. Ядаж л тэдний зүрх сэтгэл Бурхан 
руу хараахан бүрэн эргээгүй, тиймээс амь зан чанарт нь мөн л ямар 
ч томоохон өөрчлөлт гараагүй. Яагаад гэвэл, тэд зөвхөн Бурханы 
нигүүлсэл дунд амьдардаг ба Ариун Сүнсний ажлыг хараахан олж 
аваагүй байдаг. Бурханаар ашиглуулахын тулд хүмүүсийн хүрэх ёстой 
шалгуур энэ: Тэдний зүрх сэтгэл Бурхан руу эргэж, тэд Бурханы үгийн 
ачаа үүрч, хүсэн тэмүүлсэн зүрх сэтгэлтэй байж, үнэнийг эрж хайх 
шийдвэртэй байдаг. Ийм хүмүүс л Ариун Сүнсний ажлыг олж авч, 
гэгээрэл, гэрэлтүүлэлтийг удаа дараа олж авч чаддаг.

Үг нь махбодоор илэрсэн номын “Бурхантай хэвийн харилцаа
тогтоох нь маш чухал”-аас эш татав

Ариун Сүнсний ажил өөрийн гэсэн зарчимтай, мөн болзолтой 
байдаг. Ариун Сүнс ерөнхийдөө ямар төрлийн хүн дээр ажилладаг 
вэ? Ариун Сүнсний ажлыг олж авахын тулд хүн юу эзэмших ёстой 
вэ? Ариун Сүнсний ажлыг олж авахын тулд хүн хамгийн наанадаж 
хүний мөстэй, үнэнч зүрх сэтгэлтэй байх ёстой бөгөөд хүний мөсөнд 
үнэнч шударга зангийн элемент байх ёстой гэдгийг хүн өөрийн итгэлд 
тодорхой ойлгох ёстой. Чамайг үнэнч шударга зүрх сэтгэлтэй болоход 
л, мөн хүний хүн чанарт байх ёстой хүний мөс, эрүүл ухаантай 
болоход л Ариун Сүнс чам дээр ажиллаж чадна. Бурхан хүний зүрх 
сэтгэлийн гүнийг харж, бүх зүйлийг ажигладаг гэж хүмүүс үргэлж 
хэлдэг. Гэхдээ зарим хүн яагаад хэзээ ч Ариун Сүнсний гэгээрлийг 
хүртдэггүйг, яагаад хэзээ ч нигүүлсэл хүртэж чаддаггүйг, яагаад 
хэзээ ч баяр хөөртэй байдаггүйг, яагаад үргэлж сөрөг байж, сэтгэлээр 
унадгийг, яагаад эерэг байж чаддаггүйг хүмүүс хэзээ ч мэддэггүй. 
Тэдний байдлыг хар. Энэ хүмүүсийн нэг нь ч хүний мөсгүй, эсвэл 
үнэнч шударга зүрх сэтгэлгүй гэдэг нь тодорхой. Амар амгалан, баяр 
хөөртэй байдаг, үүргээ гүйцэтгэхдээ үргэлж идэвхтэй, сайжирч байдаг 
хүмүүс, мөн үргэлж ямар нэг зүйл олж авдаг, үргэлж ойлгодог, хэсэг 
хугацааны дараа хичээл чармайлтаасаа үргэлж ямар нэг зүйл авдаг 

хүмүүс—тэд төсөөллөөрөө эдгээрийг олж авдаг уу? Ном судалснаар 
тэдгээр зүйлийг сурдаг уу? Тэдгээрийг хэрхэн олж авдаг вэ? Ариун 
Сүнсний ажлаас ангижирч болох уу? (Үгүй.) Ариун Сүнсний ажил бол 
гол зүйл. Чамайг үнэнч зүрх сэтгэл болон хүн чанарын урьдач нөхцөл 
болох хүний мөс, эрүүл ухаан эзэмшихэд Бурхан чамайг ажиглана. Та 
нар Ариун Сүнс хэрхэн ажилладаг зүй тогтлын учрыг олов уу? Ариун 
Сүнс ер нь үнэнч шударга зүрх сэтгэлтэй хүмүүс дээр ажилладаг 
бөгөөд хүмүүс хэцүү байдалд орж, үнэнийг эрж хайж байхад нь 
ажилладаг. Өчүүхэн төдий ч эрүүл ухаангүй, хүний мөсгүй хүмүүсийг 
Бурхан тоож үзэхгүй. Хүн маш үнэнч шударга боловч хэсэг хугацаанд 
зүрх сэтгэл нь Бурханаас холдсон бол, сайжрах хүсэлгүй бол, сөрөг 
байдалд ороод үүнээсээ гардаггүй бол, байдлаа шийдвэрлэхийн тулд 
залбирдаггүй, үнэнийг эрж хайдаггүй бол, хамтран ажилладаггүй 
бол байдал нь тэгж хааяа харанхуйлах хугацаанд, эсвэл түүний түр 
зуур доройтох хугацаанд Ариун Сүнс түүн дээр ажиллахгүй. Тэгвэл 
хүн чанарын ухамсаргүй хүн дээр Ариун Сүнс ажиллаж яаж чадах 
юм бэ? Тэгэх нь бүр ч боломжгүй. Тэгвэл тийм хүмүүс юу хийх 
ёстой вэ? Тэдэнд дагах зам бий юу? Тэд чин сэтгэлээсээ гэмшиж, 
үнэнч шударга хүмүүс болох ёстой. Хүн яаж үнэнч шударга болох 
вэ? Нэгдүгээрт, зүрх сэтгэлээ Бурханд нээх ёстой, Бурханаас үнэнийг 
эрж хайх ёстой; үнэнийг ойлгосныхоо дараа хэрэгжүүлэх ёстой. 
Дараа нь чи Бурханы зохицуулалтыг дуулгавартай дагаж, Бурханд 
өөрийгөө хариуцуулах ёстой. Ийм л маягаар чи Бурханы магтаалыг 
хүртэнэ. Чи эхлээд хувийн нэр хүнд, нэрэлхүү зангаа хойш тавьж, 
хувийн ашиг сонирхлоо орхих ёстой. Юуны түрүүнд тэдгээрийг хойш 
тавих гэж хичээ, хойш тавьчихсаныхаа дараа бүхий л бие, сэтгэлээ 
үүрэгтээ болон Бурханыг гэрчлэх ажилд зориул, тэгээд Бурхан чамайг 
хэрхэн залж чиглүүлэхийг, дотор чинь амар тайван, баяр хөөр бий 
болох эсэхийг, чамд ийм нотолгоо байгаа эсэхийг хар. Чи эхлээд үнэн 
сэтгэлээсээ гэмшиж, Бурханд өөрийгөө тушааж, зүрх сэтгэлээ Бурханд 
нээж, эрхэмлэдэг зүйлсээ хойш тавих ёстой. Хэрвээ чи тэдгээртэй 
зууралдсаар байх зуураа Бурханд хүсэлт тавих юм бол Ариун Сүнсний 
ажлыг олж авч чадах уу? Ариун Сүнсний ажил болзолтой байдаг 
бөгөөд Бурхан бол ёрын мууг үзэн яддаг, ариун Бурхан билээ. Хэрвээ 

хүмүүс үргэлж эдгээр зүйлтэй зууралдаж, өөрсдийгөө Бурханд байнга 
хаалттай байлгаж, Бурханы ажил болон удирдамжийг голдог бол 
Бурхан тэдэн дээр ажиллахаа болино. Бурхан хүн бүр дээр ажиллах 
ёстой юм биш, эсвэл Тэр чамайг албадан энэ, тэрийг хийлгэдэг юм 
биш. Тэр чамайг хүчилдэггүй. Муу ёрын сүнсний ажил нь хүмүүсийг 
албадан энэ, тэрийг хийлгэж, тэр ч бүү хэл, хүмүүсийг эзэмдэж, хянах 
явдал юм. Ариун Сүнс тун зөөлөн ажилладаг; Тэр чамайг хөдөлгөдөг 
ба чи үүнийг мэдэрдэггүй. Чи зүгээр л өөрийн мэдэлгүй ямар нэг зүйл 
ойлгож, ухаарчихсан юм шиг санагддаг. Ариун Сүнс хүмүүсийг ингэж 
хөдөлгөдөг ба хэрвээ тэд дуулгавартай дагах юм бол үнэхээр гэмшиж 
чадна гэдгээ мэдэж авна.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Бурхан хүмүүсийг төгс болгоход дүрэм байдаг бөгөөд чамайг 
хэрэгжүүлэх замтай болгож, бүх сөрөг байдлаас чинь салгахын 
тулд Тэрээр чиний хүсүүштэй хэсгийг ашиглан чамайг гэгээрүүлж, 
сүнсээрээ чөлөөлөгдөхөд чинь тусалж, Түүнийг хайрлах илүү их 
чадвартай болгодог. Ийм маягаар чи Сатаны завхарсан зан чанарыг 
хаяж чаддаг. Чи цайлган, нээлттэй байж, өөрийгөө мэдэн, үнэнийг 
хэрэгжүүлэхийг хүсдэг. Бурхан чамайг гарцаагүй ерөөх тул сул дорой, 
сөрөг байх үед чинь Тэр чамайг хоёр дахин их гэгээрүүлдэг бөгөөд 
өөрийгөө илүү сайн мэдэж, өөрийнхөө төлөө гэмшихийг илүү их 
хүсэж, хэрэгжүүлэх учиртай зүйлсээ илүү сайн хэрэгжүүлж чаддаг 
байхад чинь тусалдаг. Ийм маягаар л зүрх сэтгэл чинь тайван, амгалан 
байж чаддаг. Бурханыг мэдэхэд ерөнхийдөө анхаарлаа хандуулдаг, 
өөрийгөө мэдэхэд болон хэрэгжүүлэлтдээ анхаарал хандуулдаг хүн 
Бурханы ажил болон Түүний удирдамж, гэгээрлийг олон дахин хүлээн 
авч чаддаг болно. Хэдийгээр тийм хүн сөрөг байдалд байж болох ч мөс 
чанарынхаа үйлдэл юм уу Бурханы үгийн гэгээрлээс үүдэн аливааг 
даруй өөрчилж чаддаг.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Өдөр тутмын амьдралдаа, Бурхантай харилцах харилцааг чинь 
хэвийн бус болгох, өөрийн хэлдэг үг, хийдэг зүйлсийг чи ойлгох 
ёстой, тэгээд өөрийгөө засаж залруулж, зөв арга барилд орох ёстой. 
Үг, үйлдэл, хөдөлгөөн нэг бүрээ, мөн бодол, санаагаа цаг ямагт шалга. 
Өөрийн бодит байдлыг зөв ойлгож, Ариун Сүнсний ажлын арга барилд 
ор. Энэ бол Бурхантай хэвийн харилцаатай байх цорын ганц арга зам 
юм. Бурхантай харилцах харилцаа чинь хэвийн эсэхийг үнэлснээр чи 
санаа зорилгоо засаж, хүний уг чанар-мөн чанарыг ойлгож, өөрийгөө 
үнэхээр ойлгож авч чадна, ингэснээр чи бодит туршлага руу орж, 
өөрийгөө үнэхээр хаяж, санаатайгаар захирагдаж чадна. Бурхантай 
харилцах чиний харилцаа хэвийн эсэхтэй холбоотой эдгээр хэрэг 
явдлыг туулахдаа чи Бурханаар төгс болгуулах боломжийг олж, Ариун 
Сүнсний ажлын олон байдлыг ухаарч чаддаг болно. Мөн чи Сатаны 
олон арга заль, хуйвалдааныг нэвт харж чаддаг болно. Энэ зам чамайг 
Бурханаар төгс болгуулах зүгт хөтөлдөг. Бурхантай харилцаагаа зөв 
болгож байгаа чинь Бурханы бүх зохицуулалтад захирагдахын төлөө, 
мөн бодит туршлага руу илүү гүн орж, Ариун Сүнсний илүү их ажлыг 
олж авахын төлөө юм.

Үг нь махбодоор илэрсэн номын
“Бурхантай харилцах харилцаа чинь ямар вэ?”-ээс эш татав

14. Бурханы шинжилтийг хүлээн авах зарчмууд
(1) Бурханд залбирахдаа Түүний шинжилтийг хүлээн ав. Худлаа 

бүү ярь, эсвэл Түүнийг мэхлэхээр бүү оролд; зүрх сэтгэлдээ байгаа 
зүйлийг л хэл, үнэнийг эрж хай, Түүний хүслийг ухаарахаар эрж хай;

(2) Үүргээ гүйцэтгэхдээ Бурханы шинжилтийг хүлээн авах 
шаардлагатай. Үүргийнхээ гүйцэтгэлийг Бурханд тайлагнаж, санаа 
зорилгоо засаж залруулж, хуумгай, хааш яаш ажил болон заль мэхээ 
төгсгөл болго;

(3) Хувийн бүх хэрэг явдал дээр Бурханы шинжилтийг хүлээн ав. 
Үнэн-зарчмыг зөрчдөг аливаа зүйлийг залруулж, Бурханд гэмш;

(4) Бусдын өмнө ч бай, эсвэл тэдний нүднээс далдуур ч бай, 
өөрийн хийдэг юм бүхнийг Бурханы өмнө авчирч, Түүгээр шинжлүүл. 

Чамд тодорхой бус байгаа асуудлуудыг залбирлаараа Түүнд хэлж, 
үнэнийг эрж хай.

Холбогдох Бурханы үг:

Би зөвт, Би итгэмжит, Би хүний далдын далд сэтгэлийг нягталдаг 
Бурхан! Хэн нь үнэн, хэн нь худлыг Би дор нь илчилнэ. Бүү түгш; 
бүх зүйл Миний цагаар ажилладаг. Хэн Намайг чин сэтгэлээс хүсдэг, 
хэн Намайг хүсдэггүйг Би та нарт нэг нэгээр нь хэлнэ. Зүгээр л сайн 
идэж, сайн ууж, Миний өмнө ирэхдээ Надад ойр дөхөхөө л бод, харин 
Би ажлаа Өөрөө хийнэ. Үр дүнг нь хурдан харах гэж хэт бүү бачимд, 
Миний ажил бол нэгмөсөн хийж болдог зүйл биш. Үүнд Миний 
алхам, Миний мэргэн ухаан оршдог учраас Миний мэргэн ухаан 
илчлэгдэж чаддаг юм. Өөрийн гараар юу хийдгээ, мууг шийтгэж, 
сайныг шагнадаг болохоо Би та нарт харуулна. Би лав хэнд ч давуу эрх 
олгодоггүй. Намайг чин үнэнээр хайрлагчийг Би чин үнэнээр хайрлах 
ба Намайг чин үнэнээр хайрладаггүй хүмүүстэй уур хилэн минь 
хэзээд хамт байна, ийнхүү тэд Намайг жинхэнэ Бурхан, хүний далдын 
далд сэтгэлийг нягталдаг Бурхан гэдгийг байнга санах болно. Бусдын 
нүүрэн дээр нэг янзаар, ар хударгаар нь өөр янзаар бүү авирла; Би 
хийдэг бүхнийг чинь тодорхой хардаг бөгөөд хэдий чи бусдыг хуурч 
болох ч Намайг хуурч чадахгүй. Би тов тодорхой хардаг. Аливааг нууж 
хаах боломж чамд үгүй; бүгд Миний гарт байна. Өчүүхэн тооцоолол 
чинь чамд ашигтайгаар эргэсний төлөө өөрийгөө маш ухаантай гэж 
бүү бод. Би чамд хэлье, хүн хэчнээн олон төлөвлөгөөг, мянга, түмээр 
нь гаргаж болох боловч эцэст нь тэд Миний гараас зугтаж чадахгүй. 
Миний гар ганц хүнийг байтугай бүх зүйл, бүх үйл явдлыг удирддаг! 
Надаас бултаж, нуугдах гэж бүү оролд, аргалах юм уу, нуун далдлах 
гэж бүү оролд. Миний алдар суут төрх, Миний уур хилэн, Миний шүүлт 
нийтэд илчлэгдсэнийг чи хараагүй л байгаа юм биш биз дээ? Намайг 
чин сэтгэлээсээ хүсдэггүй хэнийг ч Би нэн даруй, ямар ч өршөөлгүй 
шүүх болно. Миний өрөвч сэтгэл дууссан; өөр үлдээгүй. Цаашид хоёр 
нүүртэй байхаа больж, цадиггүй, балмад явдлуудаа зогсоо.

“Үг нь махбодоор илэрсэн” номын
Христийн эхэн үеийн айлдваруудын “44-р бүлэг”-ээс эш татав

Бурханд итгэгч байна гэдэг нь хийж буй бүхнээ Түүний өмнө 
авчирч, шинжүүлэх ёстой гэсэн үг юм. Хийж буй зүйлээ Бурханы 
Сүнсний өмнө авчирч болох боловч Бурханы махбодын өмнө авчирч 
болохгүй бол чи Түүний Сүнсээр шинжүүлж байгаагүйг харуулж байна. 
Бурханы Сүнс гэж хэн бэ? Бурхан гэрчлэл хийдэг хүн хэн бэ? Тэд нэг 
биш гэж үү? Ихэнх нь Тэднийг хоёр тусдаа оршихуй гэж үзэн, Бурханы 
Сүнс бол Бурханы л Сүнс, харин Бурхан гэрчлэл хийдэг хүн бол ердөө 
л нэг хүн гэж итгэдэг. Гэвч чи андуурсан бус уу? Энэ хүн хэний өмнөөс 
ажилладаг вэ? Бие махбодтой болсон Бурханыг мэддэггүй хүмүүст 
сүнслэг ойлголт байдаггүй. Бурханы Сүнс, Түүний махбод болсон бие 
хоёр нэг бөгөөд учир нь Бурханы Сүнс махбодод биеллээ олдог. Энэ 
хүн чамд базаахгүй хандвал Бурханы Сүнс эелдэг хандана гэж үү? Чи 
будилсан бус уу? Өнөөдөр Бурханы шинжихийг хүлээн авч чаддаггүй 
бүхэн Түүний сайшаалыг хүртэж чадахгүй бөгөөд бие махбодтой 
болсон Бурханыг мэддэггүй хүмүүс төгс болгуулж чадахгүй. Хийж 
байгаа бүхнээ хараад Бурханы өмнө авчирч болох эсэхийг үзээрэй. 
Хийж байгаа бүхнээ Бурханы өмнө авчирч чадахгүй бол энэ нь мууг 
үйлдэгч болохыг чинь харуулж байна. Мууг үйлдэгч төгс болгуулж 
чадах уу? Үйлдэл, санаа зорилго, хариу үйлдэл бүр гээд хийж буй 
бүхнээ Бурханы өмнө авчрах хэрэгтэй. Чиний залбирал, Бурхантай 
ойр дотно байдал, Бурханы үгийг хэрхэн идэж уудаг, ах эгч нартайгаа 
хийсэн нөхөрлөл, чуулган доторх амьдрал, түншлэл дэх үйлчлэл 
гээд өдөр тутмын сүнслэг амьдралаа хүртэл Бурханы өмнө авчирч 
шинжүүлэх хэрэгтэй. Ийм хэрэгжүүлэлт амиа өсгөхөд чинь тусална. 
Бурханы шинжихийг хүлээн зөвшөөрөх явц нь ариусах явц юм. 
Бурханы шинжихийг хүлээн зөвшөөрч чадах тусам улам их ариусаж, 
Бурханы хүсэлд улам их нийцсэнээрээ самуун явдалд татагдахгүй, 
зүрх сэтгэл чинь Түүний өмнө амьдарна. Түүний шинжлэхийг хүлээн 
зөвшөөрөх тусам Сатан улам их шившиглэгдэж, махан биеэ хаях 
чадвар чинь улам нэмэгдэнэ. Тиймээс Бурханы шинжлэхийг хүлээн 
зөвшөөрөх нь хүмүүсийн дагах ёстой хэрэгжүүлэлтийн зам юм. Чи 
юу ч хийж байсан бай, ах эгч нартайгаа ярилцахдаа хүртэл үйлдлээ 
Бурханы өмнө авчирч, Түүнээр шинжүүлэхийг хичээж, Бурханыг 
Өөрийг нь дуулгавартай дагахаар зорьж болно. Энэ нь хэрэгжүүлдэг 

зүйлийг чинь хавьгүй илүү зөв болгоно. Чи хийж байгаа бүхнээ 
Бурханы өмнө авчирч, Бурханы шинжихийг хүлээн зөвшөөрөх л юм 
бол Бурханы өмнө амьдардаг нэгэн болж чадна.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Хэрэв чи Бурханы зүрх сэтгэлийн дагуу байхыг хүсвэл Түүний 
ажлыг дуулгавартай дагадаг зүрх сэтгэлтэй байж, үнэнийг эрэлхийлэхээр 
хичээж, бүх зүйл дээр Бурханы шинжилтийг хүлээн зөвшөөрөх 
ёстой. Чиний хийдэг бүхэн Бурханы шинжилтийг давсан уу? Санаа 
зорилго чинь зөв үү? Хэрэв санаа зорилго чинь зөв бол Бурхан чамайг 
сайшаана; хэрэв санаа зорилго чинь буруу бол зүрх сэтгэлийн чинь 
хайрладаг зүйл Бурхан биш, харин махан бие, Сатан юм гэдгийг 
харуулдаг. Тиймээс чи бүх зүйл дээр Бурханы шинжилтийг хүлээн 
зөвшөөрөх арга зам болгож залбирлыг ашиглах ёстой. Залбирах үед 
чинь Би хэдийгээр өмнө чинь биечлэн зогсож байхгүй ч Ариун Сүнс 
чамтай хамт байдаг бөгөөд Надад болон Бурханы Сүнсэнд хоёуланд 
нь чи залбирч байгаа. Чи энэ махбодод яагаад итгэдэг вэ? Түүнд 
Бурханы Сүнс байдаг учраас чи итгэдэг. Энэ хүнд Бурханы Сүнс 
байхгүй байсан бол чи Түүнд итгэх байсан уу? Чи энэ хүнд итгэхдээ 
Бурханы Сүнсэнд итгэдэг. Чи энэ хүнээс эмээхдээ Бурханы Сүнснээс 
эмээдэг. Бурханы Сүнсэнд итгэх итгэл нь энэ хүнд итгэх итгэл бөгөөд 
энэ хүнд итгэх итгэл нь мөн Бурханы Сүнсэнд итгэх итгэл юм. Чи 
залбирах үедээ Бурханы Сүнс чамтай хамт байгааг, Бурхан чиний өмнө 
байгааг мэдэрдэг, тиймээс ч чи Түүний Сүнсэнд залбирдаг. Өнөөдөр 
ихэнх хүмүүс үйлдлээ Бурханы өмнө авчрахаас хэтэрхий их айдаг; 
чи Түүний махбодыг мэхэлж магадгүй ч Түүний Сүнсийг мэхэлж 
чадахгүй. Бурханы шинжилтийг тэсвэрлэж чадахгүй аливаа хэрэг 
явдал үнэнтэй таардаггүй бөгөөд үүнийг хаях хэрэгтэй; үүнээс өөрөөр 
хийх нь Бурханы эсрэг нүгэл үйлдэж байгаа хэрэг. Иймээс чи залбирах 
үедээ, ах эгч нартайгаа ярилцаж, нөхөрлөх үедээ, үүргээ гүйцэтгэж, 
ажил хэргээ явуулах үедээ зүрх сэтгэлээ цаг үргэлж Бурханы өмнө 
тавих ёстой. Үүргээ биелүүлэх үед чинь Бурхан чамтай хамт байдаг 

бөгөөд санаа зорилго чинь зөв, Бурханы гэрийн ажлын төлөө 
байгаа цагт хийдэг бүхнийг чинь Тэр хүлээн зөвшөөрнө; чи үүргээ 
биелүүлэхэд чин сэтгэлээсээ өөрийгөө зориулах хэрэгтэй. Залбирах 
үедээ зүрх сэтгэлд чинь Бурханыг гэсэн хайр байдаг, Бурханы халамж, 
хамгаалалт, шинжилтийг эрэлхийлдэг бол, хэрэв эдгээр зүйл санаа 
зорилго чинь бол чиний залбирал үр дүнтэй байна. Жишээлбэл, 
цуглаан дээр залбирах үедээ чи зүрх сэтгэлээ нээж, Бурханд залбиран, 
худал хуурмаг зүйл ярилгүйгээр зүрх сэтгэлдээ байгаа зүйлийг Түүнд 
хэлбэл залбирал чинь гарцаагүй үр дүнтэй болно.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Бурхантай хэвийн харилцаатай байна гэдэг нь Бурханы ямар ч 
ажилд эргэлзэхгүй, үгүйсгэхгүй байж, Түүний ажилд захирагдаж 
чаддаг байна гэсэн үг юм. Энэ нь Бурханы өмнө зөв санаа зорилготой 
байж, өөртөө зориулан төлөвлөгөө зохиолгүй, бүх зүйл дээр Бурханы 
гэр бүлийн ашиг сонирхлыг анхааран үзэх гэсэн үг; мөн Бурханы 
шинжилтийг хүлээн зөвшөөрч, Бурханы зохицуулалтыг дуулгавартай 
дагах гэсэн үг юм. Чи хийж буй бүх зүйлдээ Бурханы өмнө зүрх 
сэтгэлээ тайван байлгаж чаддаг байх ёстой. Бурханы хүслийг 
ойлгодоггүй ч байсан гэсэн чи үүрэг, хариуцлагаа чадлынхаа хэрээр 
биелүүлсээр байх ёстой. Бурханы хүсэл чамд илчлэгдмэгц, үйлдвэл 
хожимдохгүй байх болно. Бурхантай харилцах харилцаа чинь хэвийн 
болоход чи хүмүүстэй ч бас хэвийн харилцаатай болох болно. Бүх 
зүйл Бурханы үгийн суурин дээр үндэслэдэг. Бурханы үгийг идэж 
уу, дараа нь Бурханы шаардлагыг хэрэгжүүл, үзэл бодлоо зөв болго, 
Бурханыг эсэргүүцэх юм уу чуулганыг үймүүлэх ямар нэгэн зүйл 
хийхээс зайлсхий. Ах, эгч нарын аминд ашиг тус өгдөггүй юуг ч бүү 
хий, бусдад тус нэмэр болохгүй юуг ч бүү хэл, ичгэвтэр зүйл бүү хий. 
Хийж буй бүхэндээ чигч шударга, хүндлүүштэй бай, үйлдэл болгоноо 
Бурханы өмнө үзүүлэхүйц байлга. Махан бие заримдаа сул дорой 
байж болох ч чи хувийн ашиг хонжооны төлөө шуналгүй, Бурханы 
гэр бүлийн ашиг сонирхлыг эн тэргүүнд тавьж, зөв шударгаар 

үйлдэж чаддаг байх ёстой. Хэрэв чи ийм маягаар хэрэгжүүлж чадвал 
Бурхантай харилцах харилцаа чинь хэвийн байх болно.

Чи хийдэг бүх зүйлдээ санаа зорилго чинь зөв эсэхийг шалгах 
ёстой. Хэрвээ чи Бурханы шаардлагын дагуу үйлдэж чаддаг бол 
Бурхантай харилцах харилцаа чинь хэвийн байдаг. Энэ бол хамгийн 
наад захын стандарт юм. Өөрийн санаа зорилгыг шалга, тэгээд буруу 
санаа зорилго гарч ирснийг олж мэдвэл тэдгээрийг орхиж, Бурханы 
үгийн дагуу үйлдэж чаддаг бай; тэгвэл чи Бурханы өмнө зөв нэгэн 
болох бөгөөд энэ нь эргээд Бурхантай харилцах харилцаа чинь хэвийн 
байгааг, мөн хийж байгаа бүхэн чинь өөрийнхөө төлөө бус, Бурханы 
төлөө байдаг гэдгийг харуулдаг. Чи хийдэг, хэлдэг бүхэндээ зүрх 
сэтгэлээ зөв байлгаж, үйлдэлдээ зөв шударга байж чаддаг бөгөөд 
сэтгэл хөдлөлдөө автдаггүй, өөрийн хүслийн дагуу ч үйлддэггүй 
байх ёстой. Эдгээр нь Бурханд итгэгчдийн биеэ авч явах ёстой 
зарчим юм.

Үг нь махбодоор илэрсэн номын
“Бурхантай харилцах харилцаа чинь ямар вэ?”-ээс эш татав

Хэн нэгэн чамайг хянаж, эсвэл ажиглаж, чамаас гүн гүнзгий 
асуулт асууж, чамтай илэн далангүй байж, энэ хугацаанд чиний байдал 
хэр байсныг олж мэдэхийг хичээхэд, тэр ч байтугай заримдаа тэд арай 
ширүүн хандаж, чамайг бага зэрэг засаж, сахилгажуулж, зэмлэдэг бол 
энэ бүхэн нь тэд Бурханы гэрийн ажилд ухамсартай, хариуцлагатай 
ханддаг учраас тэр юм. Энэ талаар чамд сөрөг бодол, мэдрэмж төрөх 
ёсгүй. Хүмүүсийн хянаж, ажиглаж, чамаас асууж шалгаахыг нь 
хүлээн авч чаддаг гэдэг нь Бурхан шинжихийг зүрх сэтгэлдээ хүлээн 
авдаг гэсэн үг юм. Хүмүүс чамайг хянаж, ажиглаж, чамаас асууж 
шалгаахыг нь хүлээн авдаггүй бол, хэрвээ чи энэ бүгдийг няцаадаг 
бол Бурхан шинжихийг хүлээн авч чадах уу? Бурханы шинжилт нь 
маш нарийвчилсан, гүн гүнзгий, хатуу байдаг; Бурхан шаарддаг зүйл 
үүнээс ч илүү тодорхой, хатуу чанд, гүн гүнзгий байдаг. Тиймээс, 
хэрвээ чи үүнийг хүмүүсээс хүлээн авч чадахгүй бол Бурханаас хүлээн 
авч чадна гэж хэлж байгаа чинь хоосон үг болох бус уу? Иймд Бурханы 
шинжиж, шинжлэхийг хүлээн зөвшөөрч чаддаг болохын тулд хүн 

эхлээд Бурханы гэр, удирдагч, ажилчид болон ах эгч нарын хянахыг 
хүлээн зөвшөөрч чаддаг болох ёстой.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (7)”-аас эш татав

Бурхан газар дэлхийг бүхэлд нь ажиглаж байдаг тул хүмүүс 
үнэнийг ойлгодог эсэх нь хамаагүй, ямар ч нөхцөлд муу зүйл хийж, 
амбицаараа үйлдээд ямарваа зүйлээс зүгээр мултарна гэх хүлээлттэй 
байх ёсгүй. “Газар дэлхийг бүхэлд нь” гэдэгт юу багтдаг вэ? Үүнд 
материаллаг болон материаллаг бус зүйлс аль аль нь багтдаг. Бурханыг 
хэмжих, Бурханы эрх мэдэл, бүхнийг чадагч байдлыг хэмжихэд оюун 
санаагаа бүү ашигла. Мэдлэггүй, хорон муу юуг ч бүү хий; эрт орой 
хэзээ нэгэн цагт хорон муу үйл залхаан цээрлүүлэлттэй тулгарч, нэг 
л өдөр Бурхан чамайг илчлэн, чи үр дагаврыг нь хүлээн авах ёстой 
болно. Иймээс Бурхан чамайг илчлэхээс өмнө чи тодорхой асуудлууд 
дээр Бурханы үгийг баримталж, эдгээр асуудлыг өөрөө олж мэдэж, 
эргэцүүлэхээр хичээсэн нь дээр. Эхлээд эдгээрийг өөрөө шийдэх гээд 
үз—Бурхан чамайг илчлэхийг бүү хүлээ. Бурханд илчлэгдэх үедээ 
чи идэвхгүй болдог бус уу? Чи үнэ цэнтэй хэвээр гэж үү? Бурхан 
чамайг шинжиж эхлэхээс авхуулаад илчлэх хүртэл чиний үнэ цэн, 
Бурханы нүдэнд харагдах байдалд ямар нэг өөрчлөлт гарсан уу? Хэр 
их өөрчлөлт гарсан бэ? Бурхан чамайг шинжих хугацаандаа чамд 
боломж олгож, асар их найдлага тавьдаг, харин чамайг илчлэх яг тэр 
өдөр болоход Бурханы чамд тавьдаг найдлага, чамд олгодог боломж 
асар өөр болдог. Энэ өөрчлөлт чамд юу авчрах вэ? Арай ноцтой биш 
нөхцөлд чи Бурханы зүрх сэтгэлд жигшигдэж, хойш тавигдахын 
ирмэгт байгаа хүмүүсийн нэг болж болох юм. “Хойш тавигдах” гэж 
юу гэсэн үг вэ? Энэ нь хойш тавигдаж, ажиглалтад байна гэсэн үг юм. 
Тэгвэл ноцтой тохиолдолд яах вэ? “Энэ хүн бол гай барцад, үйлчлэл 
үзүүлэхэд ч тохирохгүй. Би энэ хүнийг хэзээ ч аврахгүй!” гэж Бурхан 
зүрх сэтгэлдээ хэлнэ. Бурхан ийм санаа зорилготой болсон цагт чи 
бүрмөсөн дуусна. Тэр үед мөргөж, мэхийн ёслоод ямар ч нэмэргүй—
Бурхан чамд аль хэдийн хангалттай боломж олгосон, гэсэн ч чи алхам 
бүрд гэмшиж чадаагүй. Чи хэтэрхий дэндсэн. Иймээс, дотор чинь ямар 

асуудал байгаа нь, ямархуу завхрал илчилж байгаа чинь хамаагүй, чи 
Бурханы үгийг уншиж, номлол сонсож, аль эсвэл ах эгч нарын санал 
шүүмжийг авч байхдаа өөрийгөө эргэцүүлж, мэдэх ёстой. Чи Бурханы 
шинжилтийг хүлээн авч, Бурханы өмнө очин гэгээрэл, гэрэлтүүлэлтийг 
нь гуйх ёстой. Үүнийг яаж хийхээс үл хамааран асуудлаа урьдчилан 
олж тогтоож, алгуурлалгүйгээр эргэцүүлж, гэмшиж чаддаг байх нь 
хамгийн сайн. Юу ч хийлээ гэсэн, зүгээр л Бурхан чамайг илчлэхийг 
бүү хүлээ, тэгвэл харамсахад дэндүү оройтсон байх болно.

Антихристүүдийг илчлэх нь номын “Тэд ёрын муу, зальхай,
ов мэхтэй (Нэгдүгээр хэсэг)”-ээс эш татав

15. Бурханд тангараг өргөх зарчмууд
(1) Бурхан хүний зүрх сэтгэлийн гүнийг ч шинждэг гэдгийг 

ойлгох шаардлагатай. Бүх зүйл Түүний шинжилтэд өртдөг. Бурханыг 
сэтгэл хангалуун байлгах зорилготой өргөсөн андгай тангараг л ач 
холбогдолтой байдаг;

(2) Бурханд андгай тангараг өргөхөд Түүнээс эмээж, Түүнийг 
дуулгавартай дагадаг зүрх сэтгэл чухал; тийм зүрх сэтгэлээр хүн 
шударга ёс руу хандаж, гэрчлэлдээ бат зогсох урам зоригтой болдог;

(3) Бурханд өгсөн андгай тангараг нь амийн оролтын үйлчлэлээр 
хийгддэг. Өөрийнхөө зорилгод хүрэхийн тулд хүн хуурамч андгай 
өргөснөөр Бурханыг завшиж хэзээ ч болохгүй;

(4) Бурханд андгай, эсвэл тангараг өргөөд түүнийгээ даган 
мөрдөх, биелүүлэхээр чармайх шаардлагатай. Ийн үйлдэхгүй байх 
нь хариуцлагаа хөсөрдүүлсэн хэрэг; энэ нь Бурханыг завшиж, мэхлэх 
зорилготой худал үг мөн.

Холбогдох Бурханы үг:

Чи аль хэдийн Надад үйлчлэх шийдвэр гаргасан тул Би чамайг 
тавьж явуулахгүй. Би бол хартай Бурхан бөгөөд хүнийг харддаг 
Бурхан билээ. Нэгэнт чи өөрийн үгийг тахилын ширээн дээр аль 
хэдийн тавьсан тул яг нүдний минь өмнүүр зугтаан одохыг чинь Би 
тэвчихгүй, хоёр эзэнд үйлчлэхийг чинь ч тэвчихгүй. Өөрийнхөө үгийг 

Миний тахилын ширээн дээр, хоёр нүдний минь өмнө тавьсны дараа 
чамд өөр нэг хайр байж болно гэж чи бодоо юу? Тийм маягаар Намайг 
тэнэгтүүлэхийг Би яаж хүмүүст зөвшөөрч чадах юм бэ? Чи өөрийнхөө 
хэлээр Надад хааш яаш андгай, тангараг тавьж болно гэж бодоо юу? 
Чи Хамгийн Дээд Миний сэнтийгээр тангараглаж яаж чадах юм 
бэ? Чиний тангараг аль хэдийн алга болсон гэж чи бодоо юу? Би та 
нарт хэлье: Та нарын махан бие нас барж болох ч тангараг чинь үгүй 
болохгүй. Эцэст нь Би тангарагт чинь үндэслэн та нарыг яллана. Гэсэн 
ч Намайг аргалахын тулд та нар өөрсдийн үгийг Миний өмнө тавиад 
зүрх сэтгэлээрээ бузар сүнс болон муу ёрын сүнсэнд үйлчилж болно 
гэж боддог. Намайг хуурдаг тэр нохой, гахай шиг хүмүүсийг Миний 
уур хилэн яаж тэвчиж чадах юм бэ? Би Өөрийн захиргааны зарлигийг 
гүйцэтгэж, Надад итгэдэг тэр бүх ёсорхуу, “чин сүсэгт” хүмүүсийг 
бузар сүнснүүдийн гараас булаан авах ёстой ба ингэснээр тэд дэг 
журамтай байдлаар Надад “үйлчилж”, Миний шар үхэр, Миний адуу 
болж, Миний нядалгааны эрхээр байж магад юм. Би чамаар өмнөх 
шийдвэрийг чинь сэргээлгэж, Өөртөө дахин нэгэнтээ үйлчлүүлнэ. 
Намайг хууран мэхэлдэг ямар ч бүтээлийг Би тэвчихгүй. Чи Миний 
өмнө дур зоргоороо хүсэлт тавьж, худал хэлж болно гэж бодсон уу? Би 
чиний үг болон үйл хэргийг сонсоогүй, эсвэл хараагүй гэж бодсон уу? 
Чиний үг, үйл хэрэг яаж Надад харагдахгүй байж чадах юм бэ? Хүмүүс 
Намайг тийнхүү мэхлэхийг Би яаж ер нь зөвшөөрч чадах юм бэ?

Үг нь махбодоор илэрсэн номын
“Та нар бүгд маш жудаггүй!”-ээс эш татав

Та нарын дундаас хэн Миний өмнө шийдвэр гаргачихаад дараа 
нь түүнийгээ хаяагүй вэ? Хэн байн байн шийдвэр гаргахын оронд 
Миний өмнө урт хугацааны шийдвэр гаргасан бэ? Хүмүүс амар тайван 
байх үедээ Миний өмнө дандаа шийдвэр гаргаад, гай зовлонгийн 
цагт тэдгээрийг бүгдийг нь хүчингүй болгодог; тэгээд дараа нь 
шийдвэрээ дахин барьж аваад, Миний өмнө тавьдаг. Би овоолсон 
хогоос хүмүүсийн түүсэн энэ хаягдлыг хээгүй хүлээгээд авчихмаар 
тийм хүндлээд байхааргүй Нэгэн юм уу? Цөөхөн хүн л шийдвэрээ 
бат хадгалдаг, цөөн хэд нь цэвэр ариун байдаг ба цөөхөн хүн өөрсдөд 

нь хамгийн эрхэм зүйлийг тахил болгон Надад өргөдөг. Та нар бүгд 
адилхан бус уу? Хаанчлал дахь Миний ардуудын нэг гишүүн болохын 
хувьд хэрвээ та нар үүргээ биелүүлж чадахгүй бол Надад жигшигдэн 
гологдоно!

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“14-р бүлэг”-ээс эш татав

Шашны ёслолын залбирлыг Бурхан хамгийн их үзэн яддаг. Бурханд 
залбирахдаа чин сэтгэлээсээ залбирвал л хүлээн зөвшөөрөгддөг. Хэрэв 
чамд чин сэтгэлээсээ хэлэх юу ч байхгүй бол дуугүй бай; үргэлж битгий 
худал үг хэл, Бурханы өмнө сохроор тангараг бүү өргө, Түүнийг мэхлэх 
гэж бүү оролд, Түүнд хэчнээн их хайртай, Түүнд үнэнч байхыг ямар их 
хүсэж байгаа тухайгаа бүү ярь. Хэрэв чи хүслээ биелүүлэх чадваргүй, 
ийм шийдвэр, биеийн хэмжээгээр дутмаг бол ямар ч нөхцөл байдалд 
Бурханы өмнө ийм маягаар бүү залбир. Энэ бол доог тохуу юм. Доог 
тохуу гэдэг нь хэн нэгнээр даажигнаж, тоглоом хийх гэсэн утгатай. 
Хүмүүс ийм зан чанартайгаар Бурханы өмнө залбирвал хамгийн наад 
зах нь энэ бол хууран мэхлэлт юм. Хамгийн муугаар бодоход, үүнийг 
олон удаа хийвэл чи үнэхээр өөдгүй зан араншинтай юм. Бурхан 
чамайг ялласан бол үүнийг доромжлол гэж нэрлэнэ! Хүмүүс Бурханыг 
огт хүндэлдэггүй, Бурханыг хэрхэн хүндэлж, хайрлаж, Түүнийг сэтгэл 
хангалуун байлгахаа мэддэггүй. Тэдэнд үнэн тодорхой биш, эсвэл 
тэдний зан чанар завхарсан байвал Бурхан үүнийг зүгээр өнгөрөөнө. 
Гэвч тэд ийм зан араншингаа Бурханы өмнө авчирч, үл итгэгчид бусад 
хүмүүст ханддаг шиг Бурханд ханддаг. Түүнчлэн, тэд Түүний өмнө ёс 
төдий өвдөг сөгдөн залбирч, Бурханыг шалгаж, аргалахын тулд эдгээр 
үгийг ашигладаг бөгөөд дуусах үедээ өөрсдийгөө зэмлэдэггүйгээр үл 
барам, бас өөрсдийнхөө үйлдлийн ноцтой байдлыг ч мэдэрдэггүй. 
Тэр тохиолдолд Бурхан тэдэнтэй хамт байх уу? Бурханы өмнө огт 
байдаггүй хүнийг гэгээрүүлж, гэрэлтүүлж болох уу? Тэднийг үнэнээр 
гэгээрүүлж болох уу? (Үгүй, болохгүй.) Тэгвэл тэд асуудалтай байна.

Эцсийн өдрүүдийн Христийн ярианы тэмдэглэл номын
“Өөрийгөө мэдсэнээр л үнэнийг эрэлхийлж чадна”-аас эш татав

Чи залбирах үедээ, ах эгч нартайгаа ярилцаж, нөхөрлөх үедээ, 
үүргээ гүйцэтгэж, ажил хэргээ явуулах үедээ зүрх сэтгэлээ цаг үргэлж 
Бурханы өмнө тавих ёстой. Үүргээ биелүүлэх үед чинь Бурхан чамтай 
хамт байдаг бөгөөд санаа зорилго чинь зөв, Бурханы гэрийн ажлын 
төлөө байгаа цагт хийдэг бүхнийг чинь Тэр хүлээн зөвшөөрнө; чи 
үүргээ биелүүлэхэд чин сэтгэлээсээ өөрийгөө зориулах хэрэгтэй. 
Залбирах үедээ зүрх сэтгэлд чинь Бурханыг гэсэн хайр байдаг, Бурханы 
халамж, хамгаалалт, шинжилтийг эрэлхийлдэг бол, хэрэв эдгээр зүйл 
санаа зорилго чинь бол чиний залбирал үр дүнтэй байна. Жишээлбэл, 
цуглаан дээр залбирах үедээ чи зүрх сэтгэлээ нээж, Бурханд залбиран, 
худал хуурмаг зүйл ярилгүйгээр зүрх сэтгэлдээ байгаа зүйлийг Түүнд 
хэлбэл залбирал чинь гарцаагүй үр дүнтэй болно. Хэрэв чи зүрх 
сэтгэлдээ Бурханыг үнэхээр хайрладаг бол “Тэнгэр, газарт болон бүх 
зүйлийн дунд байдаг Бурхан Танд би амлая: Таны Сүнс миний хийдэг 
бүхнийг шалгаж, намайг цаг үргэлж хамгаалж, халамжлан, хийдэг бүх 
зүйлээ Таны өмнө байлгах боломж олгох болтугай. Миний зүрх сэтгэл 
Таныг хайрлахаа боливол, эсвэл хэзээ нэгэн цагт Танаас урвавал намайг 
хатуу чангаар гэсгээж, хараа. Энэ амьдралд ч, дараагийн амьдралд ч 
намайг бүү өршөө!” хэмээн Бурханд тангарагла. Чи ийм тангараг өгч 
зүрхлэх үү? Хэрэв чи ингэж зүрхлэхгүй бол хулчгар бөгөөд өөрийгөө 
хайрласаар байгааг чинь энэ нь харуулдаг. Чамд ингэх шийдвэр байна 
уу? Хэрэв үнэхээр ингэж шийдсэн бол ийм тангараг өгөх хэрэгтэй. 
Хэрэв чамд ингэж тангараглах шийдвэр байгаа бол Бурхан шийдвэрийг 
чинь биелүүлнэ. Чамайг Бурханд тангараг өгөхөд Тэр сонсдог. Чиний 
залбирал, хэрэгжүүлэлтийг хэмжсэнээр Бурхан нүгэлтэй юу, эсвэл 
зөв шударга уу гэдгийг чинь тодорхойлдог. Энэ нь одоо та нарыг төгс 
болгох үйл явц бөгөөд хэрэв чамд төгс болгуулах итгэл үнэхээр байвал 
хийдэг бүхнээ Бурханы өмнө авчирч, Түүний шинжилтийг хүлээж авах 
болно; хэрэв чи хэтэрхий тэрслүү зүйл хийх юм уу Бурханаас урвавал 
Тэр тангаргийг чинь биелүүлнэ, ингэснээр мөхөл ч бай, гэсгээлт ч 
бай, чамд юу ч тохиолдсон хамаагүй, энэ нь өөрийн чинь хийсэн хэрэг 
юм. Чи тангараг өгсөн тул үүнийгээ мөрдөх ёстой. Хэрэв чи тангараг 
өгдөг боловч мөрддөггүй бол мөхөх болно. Чинийх тангараг байсан 
болохоор Бурхан тангаргийг чинь биелүүлнэ. Зарим хүн залбирсныхаа 

дараа айж, “Бүх зүйл өнгөрлөө! Миний самуун амьдрах боломж үгүй 
боллоо; хорон муу зүйл хийх боломж үгүй боллоо; орчлон хорвоогийн 
хүсэлд ташуурах боломж үгүй боллоо!” хэмээн халагладаг. Энэ хүмүүс 
хорвоогийн юмс болон нүглийг хайрласаар байдаг бөгөөд мөхөх нь 
гарцаагүй.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Нэг хүн Бурханд өргөсөн тахилыг сайн харж хамгаална гэж 
амлан тангараг бичлээ гэж бодъё: Эрүүл ухаантай, хүн чанартай хүн 
юу гэж бичих вэ? Зохих байраа эзэлж, талархлаа илэрхийлэхийн 
тулд ямаршуу өнгө аяс, үг хэллэгээр тэд бичих ёстой вэ? Энэ энгийн 
асуудал биш—ялган таних чадвартай хүмүүс үүнийг хэлж мэднэ. 
Хэвийн бус хүмүүсийг хар: Сатан, антихрист, санасандаа хүрэгчдийн 
яриа тодорхой өнгө аястай байдаг. Жишээлбэл, захын нэг хүний хэлдэг 
эхний зүйл гэвэл, “Хэрвээ ердийн нэг хүн би Бурханд өргөсөн тахилын 
ганц зоосонд шунахайрвал аймшигтай үхлээр хараагдаж, хаалгаар 
гараад машинд дайруулж магад…” гэж хэлдэг. Энэ ямар өнгө аястай 
байна вэ? “Би” гэж эхэлж байна. Энэ нь хамгийн хэрээс хэтэрсэн зүйл; 
тэдний өнгө аяс, хэв маягийн цаад сэдэл бичвэрт нь илхэн байна. 
Энэ хэрээс хэтэрсэн тангараг биш үү? Иймэрхүү тангараг нь юу вэ? 
(Уриа лоозон.) Энэ нь хуурамч, хоёр нүүрт гэгддэг зүйл юм. Ийм биеэ 
тоосон тангараг—биеэ тоох юу байгаа юм бэ? Чи Бурханд тангараг 
тавьж байна; хэвийн хүн биеэ барьж, зохих байраа эзэлж, Бурханд 
үнэн сэтгэлийнхээ үгийг хэлэх байсан. Тэд пээдгэр, хямсгар байхгүй. 
Тангараг тавихдаа хүртэл ингэж биеэ тоодог хүмүүсийн зан чанар юу 
вэ? Мөн тэдний тангараг үнэн үү, худал уу? Үүнийг хэлэхэд хэцүү юм. 
Тэд юу гэж байна вэ гэвэл, “Чи надад итгэхгүй байгаа юм уу? Намайг 
Бурханы гэрийг завших гэж оролдож байна гэж айгаа юу, Бурханд 
өргөсөн тахилыг хулгайлна гэж айгаа юу? Чи намайг ашигладаг 
мөртөө надад итгэдэггүй, тэгээд бүр надаар тангараг өргүүлж байна. 
За яах вэ, би тангараг өргөе—харж бай!” гэж байна. Энэ ямар хандлага 
вэ? Биеэ тоосон, цадиггүй байх гэж үүнийг хэлдэг юм; тэд Бурхан руу 

сүржигнэж, тангараг ашиглан ёрын муу санаархлаа далдалж байна. 
Энэ Бурханыг хүндэлж байгаа хэрэг үү? Үүнд өчүүхэн ч сүсэг бишрэл 
байдаггүй. Ийм хүмүүс Сатан, антихристүүд юм; антихристүүд ийм 
юм хэлдэг. Тангараг өргөж байхдаа тэгж сүржигнэдэг нь ямар зан 
чанар вэ? Ийм хүмүүс аврагдаж чадах уу? Та нар ер нь тийм хүмүүстэй 
учирч байсан уу? Тийм хүмүүсийн зан авир, сэтгэлийн илэрхийлэл, зан 
чанарыг та нар ялган таньж чаддаггүй, тийм биз? Энэ хүмүүс саруул 
ухаантай, үнэнч шударга, сүнслэг зүйлийг ойлгож, Бурханд үнэнч 
байдаг гэж та нарын зарим нь боддог. Энэ ялган таних чадваргүй байгаа 
хэрэг бус уу? Тэдний тангаргийн шууд утга, үг хэллэгт илэрхий байгаа 
ийм булай зан авир, зан чанараас ямар ч өө олохгүй байгаа бол үнэнийг 
хэтэрхий бага ойлгодог гэсэн үг биш үү? Та нар хоосон сургаал л 
ойлгодог юм шиг байна. Ямар нэг зүйл нарийн ширийн, бодитой байх 
тусам та нар юу болохыг нь ялган таньж чаддаггүй; хоосон сургаал 
талдаа байх тусам нь та нар ханатлаа хоосон уриа лоозон аялгуулж, 
үүнийг илэрхийлэхдээ сайн байдаг. Та нар ер нь тийм тангараг бичиж 
үзсэн үү? (Тийм ээ.) Мөн чанартаа үүнд ялгаа байхгүй. Тангараг өргөх 
нь баатрын үхлээр үхэхэд бэлхнээр тулаанд дайран орохтой адилгүй; 
тангарагт тиймэрхүү дайчин сэтгэл шаардлагагүй. Бурханд тангараг 
өргөхдөө сайн бод: Чи яагаад үүнийг бичиж байгаа, хэнд тангараглаж, 
ийм баталгаа өгч байгаагаа ойлгох ёстой. Бурхан хүмүүсээс дайчин 
сэтгэл биш, тодорхой хандлагыг хүсдэг. Чиний дайчин сэтгэл бол 
биеэ тоосон байдал, сүржигнээн юм; энэ нь биеэ тоосон, сатанлаг зан 
чанарын илрэл мөн. Энэ бол сүсэг бишрэл биш, бүтээгдсэн зүйлийн 
харуулах учиртай зүйл биш, бүтээгдсэн зүйлийн байр суурийг бүр ч 
тусгадаггүй.

Антихристүүдийг илчлэх нь номын
“Тэд өөрсдийгөө өргөмжилж, гэрчилдэг”-аас эш татав

16. Бурханыг агуу хэмээн өргөмжлөх зарчмууд
(1) Шүүлт, гэсгээлт туулах үедээ Бурханы зөвт зан чанарыг 

мэдэж авч, Түүнээс эмээж, муугаас зайл. Ингэснээрээ чи аяндаа зүрх 
сэтгэлдээ Бурханыг агуу гэж өргөмжилнө;

(2) Ганцхан Бурханд дуулгавартай байж, шүтэн мөргө; ямар нэг 
хүнийг бүү шүт, бүү дага. Амьдралдаа бүх үйлдлээ Бурханы үг-үнэнд 
үндэслэ, дэлхий ертөнцийн чиг хандлагыг бүү дага;

(3) Өөрийгөө шударга ёс руу хандуулж, үнэн-зарчмыг ягштал 
баримталж, Бурханыг өргөмжилж, гэрчилж, Сатаны ёрын муу 
хүчинд буулт хийлгүйгээр Бурханы ажлыг хамгаалахаар мэрийх 
шаардлагатай;

(4) Бурханы үг-үнэнд зүрх сэтгэлээ захируулж, Христ бол үнэн, 
зам, амь гэдгийг нотлох шаардлагатай. Ингэснээр л хүн Бурханыг 
өргөмжилж, гэрчилж чадна.

Холбогдох Бурханы үг:

Бурхан бол бүх зүйлийг захирч, удирддаг Нэгэн. Тэр байгаа 
бүхнийг бүтээсэн, байгаа бүхнийг удирдаж, захирч, бас хангадаг. Энэ 
бол Бурханы байр суурь, Түүний ялгамж чанар юм. Бүх зүйл, байгаа 
бүхний хувьд Бурханы жинхэнэ ялгамж чанар нь бүх бүтээлийн 
Бүтээгч агаад Захирагч мөн. Бурханд байдаг ялгамж чанар нь ийм, Тэр 
бол бүх зүйлийн дунд цор ганц билээ. Хүн төрөлхтний дунд ч бай, 
сүнсний ертөнцөд ч бай, Бурханы бүтээлүүдийн нэг нь ч Бурханы 
ялгамж чанар, байр суурийг дуурайх юм уу орлох гэж ямар нэг арга, 
шалтаг хэрэглэж болохгүй, учир нь бүх зүйлийн дунд ийм ялгамж 
чанар, хүч чадал, эрх мэдэл, бүтээлийг захирах чадвартай цорын 
ганц Нэгэн байдаг нь бидний цор ганц Бурхан Өөрөө билээ. Тэр бүх 
зүйлийн дунд амьдарч, шилждэг; Тэр бүх зүйлийн дээр, хамгийн өндөр 
газар дээр гарч чадна. Тэр даруухнаар хүн болж, мах, цуснаас бүрддэг 
хүмүүсийн нэг болж, хүмүүстэй нүүр тулан уулзаж, тэдний баяр 
гунигийг хуваалцахын зэрэгцээ байгаа бүхнийг захирч бөгөөд байгаа 
бүхний хувь заяаг болон хаашаа явахыг нь шийддэг. Мөн түүнчлэн, 
Тэр бүх хүн төрөлхтний хувь заяаг замчилж, зүг чигийг нь залж 
чиглүүлдэг. Ийм Бурханд бүх амьд зүйл шүтэн мөргөж, дуулгавартай 
байж, Түүнийг мэдэх хэрэгтэй. Иймээс хүн төрөлхтний дунд чи ямар 
бүлэг, төрөлд багтаж байгаагаас үл хамааран Бурханд итгэж, Бурханыг 
дагаж, Бурханыг хүндэлж, Түүний захиргааг хүлээн зөвшөөрч, хувь 
заяаг чинь зохицуулах Бурханы зохицуулалтыг хүлээн зөвшөөрөх нь 

ямар ч хүн, аливаа бүх амьд зүйлийн хувьд цорын ганц, зайлшгүй 
сонголт юм. Бурханы цор ганц чанараас хүмүүс Түүний эрх мэдэл, 
зөвт зан чанар, мөн чанар болон бүх зүйлийг хангаж буй арга зам нь, 
бүгд тэр чигээрээ цор ганц болохыг хардаг; энэхүү цор ганц чанар нь 
Бурханы Өөрийнх нь жинхэнэ ялгамж чанарыг тодорхойлдгийн дээр, 
мөн Түүний байр суурийг тодорхойлдог. Иймд бүх бүтээгдсэн зүйлийн 
дотроос, сүнсний ертөнцөд, эсвэл хүн төрөлхтний дунд байдаг ямар 
нэгэн амьд зүйл Бурханы оронд зогсохыг хүссэн бол амжилт олох 
боломжгүй, Бурханы дүрд тоглохыг оролдох нь мөн л боломжгүй 
хэрэг. Энэ бол бодит баримт. Бурханы Өөрийнх нь ялгамж чанар, 
хүч чадал, байр суурьтай ийм Бүтээгч, Захирагчийн хүн төрөлхтнөөс 
шаарддаг шаардлага юу вэ? Үүнийг хүн бүр ойлгож, санах ёстой; энэ 
нь Бурхан, хүн хоёрт хоёуланд нь маш чухал!

Үг нь махбодоор илэрсэн номын
“Цор ганц Бурхан Өөрөө X”-аас эш татав

Бурхан бүх зүйлийг бүтээсэн, иймээс Тэр бүх бүтээлийг Өөрийн 
эрх мэдэл дор оруулж, Өөрийн эрх мэдэл дор захирагдуулдаг; Тэр бүх 
зүйлийг захирч, бүх зүйлийг Өөрийн гарт байлгана. Амьтан, ургамал, 
хүн төрөлхтөн, уул, гол нуур зэргийг оролцуулаад Бурханы бүх 
бүтээл бүгдээрээ Түүний эрх мэдэлд байх ёстой. Тэнгэр дэх болон 
газар дээрх бүх зүйл Түүний эрх мэдэл дор орох ёстой. Тэдэнд 
ямар ч сонголт байж болохгүй ба бүгд Түүний зохион байгуулалтад 
захирагдах ёстой. Үүнийг Бурхан зарлигдсан ба энэ нь Бурханы эрх 
мэдэл юм. Бурхан бүх зүйлийг захирдаг бөгөөд бүх зүйлийг цэгцэлж, 
жагсаан, Бурханы хүслийн дагуу төрлийнх нь дагуу ангилж, тус 
бүрийн байр суурийг нь оноодог. Хэчнээн том байх нь хамаагүй юу 
ч Бурханыг даван гарч чадахгүй, мөн бүх зүйл Бурханы бүтээсэн хүн 
төрөлхтөнд үйлчилдэг бөгөөд нэг ч зүйл Бурханд дуулгаваргүй байж, 
эсвэл Бурханд ямар нэгэн шаардлага тавьж зүрхэлдэггүй. Иймээс 
Бурханы бүтээл болохын хувьд хүн бас үүргээ биелүүлэх ёстой. 
Хүн бүх зүйлийн эзэн үү, эсвэл захирагч уу гэдгээс үл хамааран, бүх 
зүйлийн дундах хүний байр суурь хэчнээн өндөр байх нь хамаагүй 
тэр бол ердөө Бурханы эрх мэдэл дор буй өчүүхэн хүн, шалихгүй 

хүн, Бурханы бүтээлээс цаашгүй бөгөөд Бурханаас дээгүүр байж 
хэзээ ч чадахгүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

1. Хүн өөрийгөө дөвийлгөж, өргөмжлөх ёсгүй. Бурханыг шүтэн 
мөргөж, өргөмжлөх ёстой.

………………………
8. Бурханд итгэдэг хүмүүс Бурханыг дуулгавартай дагаж, шүтэн 

мөргөх ёстой. Чи ямар нэг хүнийг өргөмжилж, эсвэл бишрэн шүтэх 
ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, 
өөрийгөө гуравдугаарт тавих учиргүй. Ямар ч хүн зүрх сэтгэлд чинь 
орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг 
хүмүүсийг Бурхантай дүйцүүлж, адилтган бодох ёсгүй. Бурхан үүнийг 
тэвчихгүй.

Үг нь махбодоор илэрсэн номын
“Хаанчлалын эрин үед Бурханы сонгосон хүмүүсийн

дуулгавартай дагах ёстой захиргааны арван зарлиг”-аас эш татав

Бие махбодтой болсон Бурханы өнөөдөр олж авахыг хүсдэг 
бүлэг хүмүүс бол Түүний хүсэлд нийцдэг хүмүүс юм. Тэд зөвхөн 
Түүний ажилд захирагдах хэрэгтэй бөгөөд тэнгэр дэх Бурханы 
тухай санаа бодолд байнга анхаарч, тодорхойгүй байдалд амьдарч, 
махбод дахь Бурханд бэрхшээл учруулахаа болих хэрэгтэй. Түүнийг 
дуулгавартай дагаж чаддаг хүмүүс бол Түүний үгийг заавал сонсож, 
Түүний зохицуулалтад захирагддаг хүмүүс юм. Ийм хүмүүс тэнгэр 
дэх Бурхан үнэндээ яг ямар болох, эсвэл тэнгэр дэх Бурхан хүн 
төрөлхтний дунд одоогоор ямархуу ажил хийж байж болохыг огтхон 
ч анхаардаггүй; харин газар дээрх Бурханд зүрх сэтгэлээ бүрэн өгч, 
бүхий л оршихуйгаа Түүний өмнө тавьдаг. Тэд өөрсдийнхөө аюулгүй 
байдлыг хэзээ ч анхаардаггүй, бие махбодтой болсон Бурханы хэвийн 
агаад бодит байдлын талаар хэзээ ч төвөг уддаггүй. Махбод дахь 
Бурханд захирагддаг хүмүүс Түүгээр төгс болгуулж чадна. Тэнгэр дэх 
Бурханд итгэдэг хүмүүс юу ч олж авахгүй. Учир нь тэнгэр дэх Бурхан 

биш, харин газар дээрх Бурхан л хүмүүст амлалт, ерөөл хайрладаг 
билээ. Хүмүүс тэнгэр дэх Бурханыг үргэлж агуу хэмээн үзэж, газар 
дээрх Бурханыг эгэл жирийн хүн мэт үзэх ёсгүй; энэ нь шударга бус. 
Тэнгэр дэх Бурхан бол ер бусын мэргэн ухаантай агуу агаад гайхалтай 
атлаа огтхон ч оршин байдаггүй; газар дээрх Бурхан тун жирийн агаад 
шалихгүй; бас маш хэвийн. Түүнд ер бусын оюун ухаан юм уу газар 
донсолгом үйл үйлддэггүй; Тэр зүгээр л тун хэвийн, бодитой байдлаар 
ажиллаж, үгээ хэлдэг. Тэр аянгаар дамжуулан ярьдаггүй, эсвэл салхи 
бороог захирдаггүй ч гэсэн үнэхээр бие махбодтой болсон тэнгэр 
дэх Бурхан бөгөөд хүмүүсийн дунд амьдарч буй Бурхан үнэхээр 
мөн. Хүмүүс өөрсдийн ойлгож чадах, өөрсдийнх нь төсөөлөлд 
таарсан нэгнийг Бурхан гэж дөвийлгөөд, харин өөрсдийнхөө хүлээн 
зөвшөөрч чадахгүй, огтхон ч төсөөлж чадахгүй нэгнийг дорд хэмээн 
үзэх ёсгүй. Энэ бүхэн хүмүүсийн тэрслүү байдлаас урган гардаг; 
энэ нь Бурханыг эсэргүүцдэг хүн төрөлхтний эсэргүүцлийн бүх эх 
сурвалж юм.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

“Гэвч Би та нарт хэлье, энэ газарт сүмээс ч илүү аугаа Нэгэн 
байна. Хэрэв та нар Би тахилыг бус, өршөөлийг хүсдэг гэсэн нь ямар 
утгатай болохыг ойлгосон бол гэмгүй нэгэнийг буруутгахгүй байх 
байсан. Учир нь хүний Хүү Амралтын өдрийн ч Эзэн мөн” (Mатай 
12:6–8). Энд “сүм” гэж юуг хэлж байна вэ? Энгийн үгээр хэлбэл, “сүм” 
гэж сүр жавхлантай, өндөр барилгыг хэлдэг ба Хуулийн эрин үед сүм 
нь тахилчид Бурханд шүтэн мөргөдөг газар байсан юм. Эзэн Есүс “энэ 
газарт сүмээс ч илүү аугаа Нэгэн байна” гэхдээ “нэгэн” гэж хэнийг 
хэлсэн бэ? Мэдээжээр, “нэгэн” гэдэг нь бие махбодтой Эзэн Есүс 
байсан, учир нь зөвхөн Тэр л сүмээс илүү агуу байлаа. Тэдгээр үг нь 
хүмүүст юу хэлсэн бэ? Тэдгээр нь хүмүүсийг сүмээс гар гэж хэлсэн—
Бурхан аль хэдийн гарсан бөгөөд тэнд ажиллахаа больсон байсан, 
тиймээс хүмүүс сүмийн гадна Бурханы мөрийг хайж, Түүний шинэ 
ажилд Түүний алхмыг дагах ёстой юм. Эзэн Есүс үүнийг хэлсний цаад 

шалтгаан бол хуулийн доорх хүмүүс сүмийг Бурханаас Өөрөөс нь 
илүү агуу зүйл гэж үздэг болсон байв. Өөрөөр хэлбэл, хүмүүс Бурханд 
шүтэн мөргөхөөс илүү сүмд шүтэн мөргөж байсан учраас шүтээн 
шүтэлгүй Бурханыг шүт, учир нь Тэр бол дээдийн дээд гэдгийг Эзэн 
Есүс тэдэнд анхааруулжээ. Тиймээс Тэр: “Би тахилыг бус, өршөөлийг 
болгооно” гэж хэлсэн юм. Эзэн Есүсийн нүдээр бол хуулийн доорх 
ихэнх хүмүүс Еховаг шүтэн мөргөхөө больж, харин зүгээр л тахил 
өргөх үйлийг явуулах гээд байсан гэдэг нь тодорхой бөгөөд энэ үйл 
явц нь “шүтээн шүтэх” явдал гэж Эзэн Есүс тодорхойлсон. Эдгээр 
шүтээн шүтэгч нь сүмийг Бурханаас илүү агуу, илүү дээгүүр зүйл 
гэж үзэж байсан. Тэдний зүрх сэтгэлд Бурхан биш, зөвхөн сүм 
байсан бөгөөд хэрвээ тэд сүмээ алдвал амьдрах газраа алддаг байв. 
Сүмгүйгээр тэд шүтэн мөргөх газаргүй болж, тахилаа өргөж чадахгүй 
болдог байлаа. Тэдний амьдрах газар гэгч нь сүмд байрлаж, өөрсдийн 
хувийн хэрэг явдлыг хэрэгжүүлэх боломж олгон, Ехова Бурханыг 
шүтдэг гэсэн далбаан дор ажилладаг газар юм. Тэдний тахил өргөх 
гэгч нь сүмд үйлчилж байгаа гэсэн нэрийн дор ердөө л өөрсдийнхөө 
хувийн ичгэвтэр ажлыг гүйцэтгэх явдал байсан юм. Энэ нь тэр үеийн 
хүмүүс сүмийг Бурханаас илүү агуу гэж үздэгийн шалтгаан байв. 
Тэд сүмийг хоргодох газар, тахилыг хүмүүс болон Бурханыг хуурах 
баг болгон ашигласан учраас Эзэн Есүс хүмүүст анхааруулахын тулд 
үүнийг хэлсэн. Хэрвээ та нар эдгээр үгийг өнөө үед хамааруулж үзвэл 
энэ нь адилхан хүчинтэй, адилхан чиг хандлагатай хэвээр байна. 
Хэдийгээр өнөөдөр хүмүүс Хуулийн эрин үеийн хүмүүсийн туулсан 
Бурханы ажлаас ялгаатай ажлыг туулсан боловч тэдний уг чанарын 
мөн чанар нь адилхан. Өнөөдрийн ажлын орчин нөхцөлд хүмүүс “сүм 
бол Бурханаас илүү агуу” гэсэнтэй адил төрлийн зүйлийг хийсээр 
байна. Жишээ нь, хүмүүс үүргээ биелүүлэхийг өөрсдийн ажил мэт 
үздэг; Бурханд гэрчлэл хийж, агуу улаан луутай тулалдахыг тэд 
хүний эрхийг хамгаалсан, ардчилал, эрх чөлөөний төлөөх улс төрийн 
хөдөлгөөн мэтээр үздэг; тэд өөрсдийн үүргийг ашиглан ур чадвараа 
мэргэжил болгосон боловч Бурханаас эмээж, муугаас зайлах явдлыг 
зүгээр л нэг дагаж мөрдөх шашны номлолоос өөр юу ч биш мэт үздэг; 
гэх мэт. Эдгээр илэрхийлэл нь хүмүүсийн зүгээс мөн чанартаа “сүм 

бол Бурханаас илүү агуу” гэсэнтэй адил илэрхийлэл биш гэж үү? 
Хоёр мянган жилийн өмнө хүмүүс өөрсдийн хувийн ажил хэргийг 
бодит сүмд явуулж байсан бол өнөөдөр хүмүүс өөрсдийн хувийн ажил 
хэргийг биет бус сүмд явуулж байна. Дүрмийг эрхэмлэдэг тэр хүмүүс 
дүрмийг Бурханаас илүү агуу гэж үздэг, байр сууринд хайртай хүмүүс 
байр суурийг Бурханаас илүү агуу гэж үздэг, мэргэжилдээ хайртай 
хүмүүс мэргэжлээ Бурханаас илүү агуу гэж үздэг гэх мэт—тэдний 
бүхий л илэрхийлэл нь Намайг: “Хүмүүс үгээрээ Бурханыг хамгийн 
агуу гэж магтдаг боловч тэдний нүдэнд бүх зүйл Бурханаас илүү агуу 
байдаг” гэж хэлэхэд хүргэж байна. Учир нь хүмүүс Бурханыг дагах 
замдаа өөрсдийн авьяасыг харуулж, өөрсдийн ажил хэрэг, мэргэжлийн 
албыг гүйцэтгэх боломж олмогцоо Бурханаас холдож, хайртай ажил 
мэргэжилдээ өөрсдийгөө зориулдаг. Бурханаас тэдэнд даалгасан 
зүйл, Бурханы хүслийн тухайд бол тэдгээр зүйл аль хэдийн хаягдсан 
байдаг. Ийм тохиолдолд энэ хүмүүс болон хоёр мянган жилийн өмнө 
өөрсдийн ажил хэргийг сүмд явуулж байсан хүмүүсийн хооронд ямар 
ялгаа байна вэ?

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав

Бурханд чин сэтгэлээсээ итгэдэг хүмүүсийн зүрх сэтгэлд Бурхан 
үргэлж байдаг агаад Бурханыг хүндэлж, хайрладаг зүрх сэтгэлийг 
дотроо үргэлж тээдэг. Бурханд итгэдэг хүмүүс аливааг хянамгай, 
болгоомжтой хийх ёстой, бүх зүйлийг Бурханы шаардлагад нийцүүлж, 
Түүний зүрх сэтгэлийг хангалуун байлгахын тулд хийх хэрэгтэй. 
Тэд дур зоргоороо байж, хүссэн болгоноо хийх ёсгүй; ариун хүний 
ёс журамд энэ тохирохгүй. Хүмүүс галзууран гүйж, хаа сайгүй 
Бурханы туг далбааг намируулангаа энд тэндгүй сайрхаж, хууран 
мэхэлж болохгүй; энэ нь хамгийн тэрслүү үйлдэл юм. Гэр бүлд дүрэм 
журам, улс үндэстэнд хууль цааз гэж бий; тэгвэл Бурханы гэрт үүнээс 
ч илүү байх бус уу? Стандарт нь бүр ч хатуу чанд байх бус уу? Бүр 
их захиргааны зарлиг байдаг бус уу? Хүмүүс юу хүссэнээ хийж 
болох боловч Бурханы захиргааны зарлигийг хүссэнээрээ өөрчилж 
болохгүй. Бурхан бол хүмүүсийн халдахыг тэвчдэггүй Бурхан; Тэр 

бол хүмүүсийг үхүүлдэг Бурхан. Хүмүүс үүнийг үнэхээр аль хэдийн 
мэдэх бус уу?

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Муугаас зайлж чаддаг байхын урьдач нөхцөл нь Бурханаас эмээдэг 
зүрх сэтгэлтэй байх явдал юм. Бурханаас эмээдэг зүрх сэтгэл юунаас 
бий болдог вэ? Энэ нь Бурханыг өргөмжлөх явдал юм. Бурханыг 
өргөмжилнө гэж юу гэсэн үг вэ? Бүх зүйлийг Бурханы үгээр хэмжиж 
чаддаг байж, Бурханы үгийг стандарт, шалгуур болгон ашиглана гэсэн 
үг. Энгийнээр хэлбэл, зүрх сэтгэлд чинь Бурхан байдаг, зүрх сэтгэлдээ 
Бурханы талаар боддог байна гэсэн үг. Энэ нь, юу ч хийж байлаа гэсэн 
өөрийгөө үл умартаж, өөрийнхөө замаар явахгүй, өөрийгөө эн тэргүүнд 
тавихгүй байхыг хэлдэг; оронд нь чи Бурханыг өөрийн Эзэн болгож, 
бүх зүйл дээр “Би бол Бурханд итгэгч, би бол Бурханыг дагагч, би бол 
Бурханы сонгосон өчүүхэн, шалихгүй бүтээл. Би өөрийн гэсэн ямар ч 
санал бодолгүй, ямар ч шийдвэр гаргадаггүй, харин эдгээрийг Бурханд 
даатгадаг. Бурхан миний өмөг түшиг бөгөөд хийдэг бүхнийг минь 
замчлагч гэрэл мөн. Би Бурханы үгэнд үндэслэн, Бурханы хүслийн 
дагуу үйлдэх ёстой” гэж бодно. Зүрх сэтгэлдээ Бурханыг байлгах гэж 
үүнийг хэлдэг. Хийдэг бүхэндээ ойворгон, болчимгүй бүү бай. Бурханы 
үгэнд юу гэж хэлдэг тухай, тиймэрхүү байдлаар үйлдэхийг Бурхан 
үзэн яддаг эсэх, энэ нь Бурханы хүсэлтэй нийцдэг эсэхийг эхлээд бод. 
Зүрх сэтгэлдээ эхлээд асуулт асуу, тунгаан бод, олж мэдэх гэж хичээ. 
Хөнгөн хуумгай бүү бай. Хуумгай байх нь чиний төрөлхийн байдал, 
түргэн ууртай байдал, хүний хүслээс үүдэн гардаг. Үргэлж хөнгөн 
хуумгай байх нь Бурхан чиний зүрх сэтгэлд байхгүй байгааг нотолдог. 
Тийм тохиолдолд Бурханыг өргөмжилдөг гэх үг чинь хоосон үгээс 
цаашгүй бус уу? Чиний бодит байдал хаана байна? Чамд бодит байдал 
байхгүй. Чи Бурханыг өргөмжлөх чадваргүй. Чи бүх талаар хяналтыг 
авч, өөрийнхөө хүслийн дагуу үйлдэх гэж хичээдэг. Бурханаас эмээх 
зүрх сэтгэлтэй гэдэг чинь утгагүй үг биш үү? Чи худал хэлж байна. 
Бурханаас эмээх зүрх сэтгэлтэй хүмүүсээс яг юу харагддаг вэ? Бурханыг 
өргөмжлөх явдал. Бурханыг өргөмжлөх нь зүрх сэтгэлд чинь Бурхан 

байгааг онцгойлон илтгэдэг. Зүрх сэтгэлд чинь Бурхан байгаа гэдэг нь 
чухамдаа ямар нэг зүйл тохиолдох үед тайван, бодлоготой байж, хөнгөн 
хуумгай байлгүй, түргэн ууртай байдалдаа найдалгүй, Бурханы хүслийг 
тунгаан бодож, үнэн-зарчмыг хайх явдлаар илэрдэг. Үйлдэл хийх үедээ 
Бурханы үгэнд үндэслэдэг үү, эсвэл өөрийнхөө хүслийн дагуу хийдэг 
үү, өөрийн чинь хүсэл эн тэргүүнд тавигддаг уу, Бурханы үг эн тэргүүнд 
тавигддаг уу гэх энэ бүхэн Бурхан зүрх сэтгэлд чинь байгаа эсэхээс 
хамаарна. Бурхан зүрх сэтгэлд чинь байгаа гэж чи хэлдэг ч ямар нэг 
зүйл тохиолдох үед хөнгөн хуумгай байж, санаачилгыг гартаа авахаар 
оролдож, Бурханыг хойш тавьдаг. Чи Бурханаас асар их эмээдэг, ямар 
нэг зүйл тохиолдох үед үргэлж залбирдаг гэж хэлдэг. Гэхдээ залбирч 
дуусах үедээ чи үүнийг тунгаан бодоод, “Миний бодлоор энэ юм уу тэр 
зөв зам юм байна” гэж өөртөө хэлдэг. Энэ бүхэн чиний хувийн хүсэл 
бөгөөд хэн ч чамтай нөхөрлөл хийлээ гэсэн, ямар ч ялгаа гардаггүй. 
Тэгэхээр чамд Бурханаас эмээдэг зүрх сэтгэлтэй гэх ямар ч шинж 
тэмдэг байдаггүй бус уу? Чиний юу ч Бурханаас эмээх зүрх сэтгэлтэйг 
чинь илтгэдэггүй бол Бурханыг өргөмжилдөг, Бурхан зүрх сэтгэлд чинь 
байдаг гэж чамайг хэлэх үед эдгээр нь хоосон үгээс цаашгүй бөгөөд 
чиний хэрэгжүүлдэг зүйл биш юм. Зүрх сэтгэлд нь Бурхан байдаггүй, 
Бурханыг өргөмжлөх чадваргүй хүмүүс хэвийн хүн чанарын эрүүл 
ухааныг эзэмшдэг үү? (Үгүй.) Хэвийн хүн чанарын эрүүл ухаантай 
хүмүүсийн эн түрүүнд “Би Бурханд итгэгч, Бурханы авралын төлөө 
чармайдаг хүн боловч надад завхарсан зан чанар бий. Би бүх асуудал 
дээр өөрийгөө эн тэргүүнд тавьдаг, миний завхарсан зан чанар үргэлж 
ноёрхдог, би үргэлж дур зоргоороо байж, олон ааш гаргадаг, хийхийг 
хүсдэг бүхэн минь үнэнтэй харшилдаг, тэгэхээр би яаж завхарсан зан 
чанартаа үндэслээгүй байдлаар үйлдэж чадах юм вэ? Бурханы үгэнд юу 
гэж хэлдэг билээ? Үнэн-зарчим юу билээ?” гэж боддог. Эдгээр нь хэвийн 
хүн чанарын эрүүл ухаанаас үүддэг бодол, шинж тэмдэг мөн; эдгээр нь 
үйлдэлдээ баримтлах зарчим, хандлагын нэг юм. Хэвийн хүн чанарын 
эрүүл ухаантай байх үедээ чи ийм хандлагатай байдаг. Хэвийн хүн 
чанарын эрүүл ухааныг эзэмшээгүй үед чамд ийм хандлага байдаггүй. 
Тэгэхээр, хүн чанарын эрүүл ухаан амин чухал юм.

Бурханы нөхөрлөлөөс эш татав

Хүн бүтээгдсэн зүйл гэдгээ ухаарч эхэлмэгц Бурханыг сэтгэл 
хангалуун болгохын тулд жинхэнэ бүтээгдсэн зүйл болох найдвар 
түүнд төрнө. Үүний зэрэгцээ тийм хүмүүс Бурханыг өөрсдийнхөө Эзэн 
хэмээн хүлээн авч, Бурханы бүх шаардлага болон Түүний захиралтыг 
дуулгавартай дагахыг хүснэ. Тиймээс тэд дураараа аашлахаа больж, 
хийдэг бүхэндээ Бурханы санаа зорилго, үнэний зарчмыг эрж хайх 
болно. Тэд зүгээр л хүссэн бүхнээ хийхээ больж, өөрийн төлөвлөгөөний 
дагуу аливааг хийхээ болино. Тэгээд хувийн үзэл санаандаа найдахын 
оронд Бурханыг байнга бодолдоо тээж эхэлдэг бөгөөд субьектив хүсэл 
нь Бурханыг бүх талаар сэтгэл хангалуун болгож, үйлдлээрээ үнэнд 
нийцэж, Бурханы шаардлагыг хангах явдал байх болно. Ийм байдалд 
байгаа хүмүүс үнэнийг эрж хайж, үнэнийг хэрэгжүүлж, үнэн-бодит 
байдалд ороход суралцаж эхэлсэн нь эргэлзээгүй. Хэрэв чи ийм байдалд 
байгаа бөгөөд эдгээр зүйлийг хийж сурч эхэлсэн бол өөрийнхөө юм уу 
бусдыг сэтгэл хангалуун байлгахыг, эсвэл бүр өөрийн аминч хүслийг 
хангахыг оролдохын оронд харин ч хар аяндаа л Бурханы хүслийг 
эрж хайхад суралцаж эхлэн, Бурханы нэрийг хэрхэн гутаахгүй байх, 
Бурханыг хэрхэн өргөмжлөх, Бурханаас хэрхэн эмээх, Бурханыг 
хэрхэн сэтгэл хангалуун болгохыг эрж хайж эхэлнэ гэдгийг хэлэх 
нь илүүц юм. Хүмүүс иймэрхүү байдалд орж, ийм байдалтай байж 
эхэлсэн бол тэдний завхарсан зан чанар, завхарсан уг чанар бодлыг 
нь залж чиглүүлэхээ больж, бодол, үзэл санааг нь хянаж, нөлөөлөхөө 
болино. Завхарсан зан чанар, завхарсан уг чанар нь тэднийг цаашид 
хянаж чадахаа болино. Ийм байдалд ормогц субьектив хүсэл чинь 
эерэг зүйлсэд чиглэх бөгөөд завхралаа ил гаргахаас сэргийлэхийн 
тулд хэрхэн үйлдэх, дур зоргоороо аашилж, аминч, жигшүүртэй 
зүйл хийхгүй байхын тулд яах вэ гэдгээ чи ухаарч чаддаг болно. Ийм 
маягаар хэдийгээр чи завхарсан зан чанартай хэвээр байх боловч энэ 
нь чиний бүх зүйлийг ноёлдог байхаа больж, цаашид чамайг хянаж 
чадахаа болино. Тэгвэл чиний амьдралыг үнэн ноёлох бус уу?

Эцсийн өдрүүдийн Христийн ярианы тэмдэглэл номын
“Бурханд итгэх зөв замд орохын өмнө

хүмүүст байх таван төлөв байдал”-аас эш татав

Иов хэдийгээр хэзээ ч хараагүй, Бурханы үгийг өөрийн чихээр 
сонсоогүй ч Иовын зүрх сэтгэлд Бурханы орон зай байсан. Тэгвэл 
Бурханд хандах Иовын хандлага ямар байсан бэ? Өмнө хэлсэнчлэн 
“Еховагийн нэр алдаршиг” хэмээх байсан юм. Бурханы нэрийг 
алдаршуулж байгаа нь ямар ч болзолгүй, нөхцөл байдал хамаагүй, 
мөн шалтгаангүй байсан. Иов зүрх сэтгэлээ Бурханд өгч, түүнийгээ 
Бурханаар хянуулахыг зөвшөөрсөн гэдгийг бид харж болно; түүний 
бодсон бүхэн, шийдсэн бүхэн, зүрх сэтгэлдээ төлөвлөсөн бүхэн 
Бурханы өмнө нээлттэй байсан бөгөөд Бурханаас нууж хаагаагүй юм. 
Түүний зүрх сэтгэл Бурханы эсрэг зогсоогүй, өөрийнх нь төлөө ямар 
нэг зүйл хийгээч гэж, эсвэл өөрт нь ямар нэг юм өгөөч гэж Бурханаас 
гуйгаагүй бөгөөд Бурханыг шүтэн мөргөснөөрөө ямар нэг ашиг 
олж авна гэсэн давруу хүсэл ч өвөрлөөгүй. Иов Бурхантай наймаа 
хэлэлцээгүй, Бурханд ямар ч хүсэлт, шаардлага тавиагүй. Тэрээр бүх 
зүйлийг захирах Бурханы агуу хүч чадал, эрх мэдлээс болж Бурханы 
нэрийг алдаршуулж байсан бөгөөд энэ нь ерөөл хүртсэн, эсвэл гай 
гамшигт нэрвэгдсэн эсэхээс нь хамаараагүй. Бурхан хүмүүсийг ерөөж, 
эсвэл тэдэнд гай гамшиг авчрах эсэхийг үл харгалзан, Бурханы хүч 
чадал, эрх мэдэл өөрчлөгдөхгүй, тиймээс хүний нөхцөл байдлыг үл 
харгалзан Бурханы нэрийг магтвал зохино гэж тэр үздэг байсан юм. 
Хүн Бурханаар ерөөгдөх нь Бурханы дээд эрхээс болдог бөгөөд хүнд 
гай гамшиг тохиолдох үед энэ нь ч бас Бурханы дээд эрхээс болдог. 
Бурханы хүч чадал, эрх мэдэл хүний бүх зүйлийг захиран, зохицуулдаг; 
хүний хувь заяаны гэнэтийн тайлбарлашгүй өөрчлөлтүүд нь Бурханы 
хүч чадал, эрх мэдлийн илрэл бөгөөд хүний үзэл бодлыг үл харгалзан 
Бурханы нэрийг магтвал зохино. Энэ нь өөрийн амьдралын хугацаанд 
Иовын мэдэрч, мэдэж авсан зүйл юм. Иовын бүх бодол, үйлдэл нь 
Бурханы чихэнд хүрч, Бурханы өмнө очсон бөгөөд Бурханд чухал 
гэж харагдсан. Бурхан Иовын энэ мэдлэгийг нандигнаж, ийм зүрх 
сэтгэлтэй байгаад нь Иовыг эрхэмлэн хайрлажээ. Энэ зүрх сэтгэл нь 
Бурханы тушаалыг үргэлж, бүхий л газарт хүлээж, өөрт нь тохиолдсон 
бүхнийг хэдийд ч, хаана ч байсан дуртайяа хүлээн авч байв. Иов 
Бурханд ямар ч шаардлага тавиагүй. Түүний өөрөөсөө шаардаж 
байсан зүйл нь Бурханаас ирсэн бүх зохицуулалтыг хүлээж, хүлээн 

авч, нүүр тулж, дуулгавартай дагах явдал байсан; энэ нь түүний үүрэг 
гэж Иов бодсон бөгөөд энэ нь яг Бурханы хүссэн зүйл байсан юм. Иов 
хэзээ ч Бурханыг хараагүй, мөн Түүнийг ямар нэг үг хэлэхийг, тушаал 
өгөхийг, ямар нэг сургаал айлдахыг, эсвэл өөрт нь ямар нэг заавар 
өгөхийг сонсоогүй. Өнөөгийн үгээр бол, Бурхан үнэний талаар түүнд 
ямар ч гэгээрэл, удирдамж, хангалт өгөөгүй байхад тэр тийм мэдлэг 
болон Бурханд хандах хандлагыг эзэмшиж чадсан нь үнэ цэнэтэй зүйл 
байсан, тэр ийм зүйлсийг харуулсан нь Бурханд хангалттай байсан 
бөгөөд түүний гэрчлэл Бурханд сайшаагдаж, Бурханд эрхэмлэгдсэн. 
Иов Бурханыг хэзээ ч хараагүй, эсвэл Бурхан түүнд Өөрийн биеэр ямар 
нэг сургаал хэлэхийг сонсоогүй, гэхдээ Бурханы өмнө гүн онол ярьж, 
зөвхөн сайрхаж, тахил өргөх тухай ярьдаг боловч хэзээ ч Бурханы 
талаар жинхэнэ мэдлэгтэй байгаагүй, хэзээ ч Бурханаас үнэхээр 
эмээж байгаагүй хүмүүстэй харьцуулахад Иовын зүрх сэтгэл болон 
тэр өөрөө Бурханд хавьгүй илүү эрхэм нандин байсан билээ. Учир нь, 
Иовын зүрх сэтгэл цэвэр ариун агаад Бурханаас нуугдаагүй байсан, 
тэрээр хүн чанарын хувьд үнэнч шударга, зөөлөн сэтгэлтэй байж, 
шударга ёсыг болон эерэг бүхнийг хайрладаг байсан билээ. Зөвхөн 
тийм зүрх сэтгэл, хүн чанартай хүн л Бурханы замыг дагаж чадах 
байсан бөгөөд Бурханаас эмээж, муугаас зайлах чадвартай байсан. 
Тийм хүн Бурханы дээд эрхийг харж, Түүний эрх мэдэл, хүч чадлыг 
харж чадах ба Түүний дээд эрх болон зохицуулалтад дуулгавартай 
байж чадах хэмжээнд хүрэх юм. Зөвхөн тийм л хүн Бурханы нэрийг 
үнэхээр магтаж чадна. Яагаад гэвэл, тэрээр Бурхан өөрийг нь ерөөж, 
эсвэл өөрт нь гай гамшиг авчрах эсэхийг хардаггүй, учир нь бүх зүйл 
Бурханы гарт захирагддаг бөгөөд хүн санаа зовно гэдэг бол тэнэг зан, 
мунхаглал ухаан мөхөс байдлын, мөн Бурхан бүх зүйлийг захирдаг 
баримтад эргэлзэж, Бурханаас эмээдэггүйн шинж гэдгийг тэр мэддэг 
байсан. Иовын мэдлэг бол яг Бурханы хүсэж байсан зүйл юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Сатаны чадвар, чадамж хүнийхээс илүү бөгөөд хүний биелүүлэх 
аргагүй зүйлийг хийж чаддаг хэдий ч, Сатаны хийдэг зүйлд чиний 

атаархдаг эсвэл хүрэхийг эрмэлздэг эсэх, тэдгээрийг нь чи үзэн 
яддаг эсвэл жигшдэг эсэхээс үл хамааран, тэдгээрийг чи харж чаддаг 
ч бай, үгүй ч бай, Сатан хэр ихийг бүтээж, хэчнээн олон хүнийг 
мэхлэн өөрийгөө шүтүүлж, тахиулж чаддаг ч бай, түүнийг чи яаж ч 
тодорхойлдог бай хамаагүй Сатанд Бурханы эрх мэдэл, хүч чадал 
бий гэж хэлэх ямар ч боломжгүй. Бурхан бол Бурхан бөгөөд цорын 
ганцхан Бурхан байдаг гэдгийг чи мэдэх ёстой. Түүнчлэн, Бурханд л 
эрх мэдэл байдаг бөгөөд бүх зүйлийг захирч, удирдах хүч чадал байдаг 
гэдгийг чи мэдэх ёстой. Сатан хүмүүсийг хуурах чадвартай, Бурханыг 
дуурайж, Бурханы үзүүлсэн тэмдэг, гайхамшгийг хуулбарлаж чаддаг, 
мөн Бурханы хийсэнтэй төстэй зүйл хийдэг болохоор чи Бурханыг цор 
ганц биш, олон байдаг, тэд зүгээр л их, бага ур чадвартай, эзэмшдэг хүч 
чадлынх нь хүрээ ялгаатай гэж андууран итгэж болохгүй. Чи тэдний 
агуу байдлыг ирсэн дараалал, насны эрэмбээр нь жагсааж, Бурханаас 
өөр шүтээн байдаг, Бурханы эрх мэдэл, хүч чадал цор ганц биш хэмээн 
эндүүрэн итгэж болохгүй. Хэрвээ чи ийм үзэл санаатай бол, хэрвээ чи 
Бурханы цор ганц чанарыг хүлээн зөвшөөрдөггүй, бас Бурхан л эрх 
мэдэл эзэмшдэг гэдэгт итгэдэггүй бол, хэрвээ чи зөвхөн олон бурхан 
шүтэх үзэл санааг баримталдаг бол Би чамайг Бүтээлийн дундах хог 
шаар, Сатаны жинхэнэ биелэл, бас туйлын муу ёрын хүн гэж хэлнэ! 
Эдгээр үгийг хэлснээр Би та нарт юу заах гээд байгааг ойлгож байна 
уу? Цаг хугацаа, газар нутаг, чиний уг үндэс ямар байх нь хамаагүй, 
чи Бурханыг өөр ямар ч хүн, зүйл, эсвэл эд юмтай андуурах ёсгүй. 
Бурханы эрх мэдэл болон Бурханы Өөрийн мөн чанар чамд хэчнээн 
тайлагдашгүй, хүрэх аргагүй мэт санагддаг ч бай, Сатаны үг, үйл хэрэг 
чиний үзэл, төсөөлөлтэй хэчнээн их нийцдэг ч бай, эдгээрт чи хэчнээн 
сэтгэл ханамжтай байдаг ч бай бүү тэнэглэ, эдгээр ойлголтыг бүү 
хольж хутга, Бурханы оршин тогтнолыг бүү үгүйсгэ, Бурханы ялгамж 
чанар, байр суурийг бүү үгүйсгэ, зүрх сэтгэл дэх Бурханаа орлуулж, 
Бурханаа болгох гэж Сатаныг бүү оруул, Бурханыг бүү түлхэн гарга. 
Та нар ингэснийхээ үр дагаврыг төсөөлж чадна гэдэгт чинь Би 
эргэлзэхгүй байна!

Үг нь махбодоор илэрсэн номын
“Цор ганц Бурхан Өөрөө I”-ээс эш татав

17. Бурханаас эмээж, муугаас зайлах зарчмууд
(1) Бурханы шинжилтийг цаг ямагт хүлээн ав. Бүх зүйл дээр 

Бурханы үгийн дагуу өөрийгөө эргэцүүлж, үг үйлдэл бүрээ ойлгож, 
Бурханд үргэлж залбирч, зүрх сэтгэлээ дэлгэ;

(2) Бүх хүн, үйл явдал, зүйлд Бурханы үгэнд үндэслэн хандах 
шаардлагатай. Үзэл, төсөөллөөрөө үйлдлээ бүү удирдуул; бүх хэрэг явдал 
дээр үнэнийг эрж хайж, зарчмын дагуу үйлдэж чадах хэмжээнд хүр;

(3) Бурхан өөрийг нь яаж ч шүүж, шалгаж, цэвэршүүлсэн бай, 
эсвэл хүн үүнийг ойлгосон ч бай, үгүй ч бай Бурханыг дуулгавартай 
дагах ёстой. Үзэл бий болох юм бол яаравчлан үнэнийг эрж хайх ёстой;

(4) Бурханы захиргааны зарлиг, тушаалыг ойлгож, Түүний зан 
чанарыг үнэхээр мэддэг болж, Түүнийг хүндэлдэг болох шаардлагатай. 
Ингэснээр л хүн Түүнд халдахаас зайлсхийж чадна.

Холбогдох Бурханы үг:

Жинхэнэ бүтээл болохын хувьд, Бүтээгч гэж хэн болох, хүнийг 
бүтээсэн нь юуны төлөө болох, бүтээгдсэн зүйлийн үүрэг хариуцлагаа 
хэрхэн биелүүлэх, бүтээлийн Эзэнийг хэрхэн шүтэн мөргөхийг мэдэх 
ёстой бөгөөд Бүтээгчийн хүсэл, сэтгэлийн үг, шаардлагыг ойлгож, 
ухаарч, мэдэж, анхаарч, Бүтээгчийн үгийг даган мөрдөж—Бурханаас 
эмээж, муугаас зайлах ёстой.

Бурханаас эмээх гэж юу вэ? Хүн яаж муугаас зайлах вэ?
“Бурханаас эмээх” гэдэг нь хэлэхийн аргагүй айдас болон 

аймшгийг хэлдэггүй, бултан зугтах, зайгаа барих, бишрэн шүтэх, 
мухар сүсэг гэсэн үг ч биш. Харин энэ нь бишрэл, хүндлэл, итгэл, 
ойлголцол, анхаарал халамж, дуулгавартай байдал, зориулалт, хайр, 
түүнчлэн болзол тавихгүйгээр, гомдоллохгүйгээр шүтэн мөргөх, ач 
хариулах болон захирагдах гэсэн үг юм. Бурханы талаарх жинхэнэ 
мэдлэггүйгээр, хүмүүст жинхэнэ бишрэл, жинхэнэ итгэл, жинхэнэ 
ойлголт, жинхэнэ анхаарал халамж юм уу дуулгавартай байдал гэж 
байхгүй, харин зөвхөн айдас, түгшүүр, эргэлзээ, үл ойлголцол, булталт, 
зайлсхийлт л байх болно; Бурханы талаарх жинхэнэ мэдлэггүйгээр 
хүмүүс жинхэнээсээ зориулж, ач хариулна гэж байхгүй; Бурханы 

талаарх жинхэнэ мэдлэггүйгээр хүмүүс жинхэнээсээ шүтэн мөргөж, 
захирагдана гэж байхгүй, сохор шүтлэг, мухар сүсэг л байх болно; 
Бурханы талаарх жинхэнэ мэдлэггүйгээр хүмүүс Бурханы үгийг даган 
мөрдөж, Бурханаас эмээж, муугаас зайлж яавч чадахгүй. Эсрэгээр нь 
хүмүүсийн хийдэг үйл ажиллагаа, гаргадаг зан авир болгон нь тэрслүү, 
эсэргүүцэл, Бурханы тухай гүжирдсэн зэмлэл, гутаасан шүүлт, үнэн 
болон Бурханы үгийн жинхэнэ утга учрыг зөрчсөн муу үйлээр дүүрнэ.

Хүмүүс Бурханд үнэхээр итгэх үедээ Түүнийг жинхэнээсээ дагаж, 
Түүнд найдна; Бурханд үнэхээр итгэж, найдсанаар л хүмүүс жинхэнэ 
ойлголт, ухааралтай болж чаддаг; Бурханы талаар бодит ухааралтай 
болсноор л Түүнийг бодитоор анхаарч халамжилдаг; Бурханыг 
жинхэнээсээ анхаарч халамжилдаг байснаар л хүмүүс үнэхээр 
дуулгавартай болно; Бурханд жинхэнээсээ дуулгавартай байснаар 
л хүмүүс жинхэнээсээ зориулна; Бурханд жинхэнээсээ зориулснаар 
л хүмүүс болзол тавьж, гомдоллолгүй ач хариулна; жинхэнэ итгэл 
найдвар, жинхэнэ ойлголт, анхаарал халамж, жинхэнэ дуулгавартай 
байдал, жинхэнэ зориулалт, ач хариулалт байснаар л хүмүүс Бурханы 
зан чанар, мөн чанарыг үнэхээр мэдэж, Бүтээгчийн ялгамж чанарыг 
мэдэж авч чадна; Бүтээгчийг үнэхээр мэдэж авсан үедээ л хүмүүс 
жинхэнээсээ шүтэн мөргөж, захирагдаж чадна; Бүтээгчид жинхэнээсээ 
шүтэн мөргөж, захирагдах үедээ л хүмүүс муу арга замаа үнэхээр 
хойш тавих буюу муугаас зайлж чадна.

Эдгээр нь “Бурханаас эмээж, муугаас зайлах” бүхий л үйл явцыг 
бүрдүүлдэг төдийгүй Бурханаас эмээж, муугаас зайлах бүхий л агуулга 
юм. Түүнчлэн Бурханаас эмээж, муугаас зайлахын тулд явах ёстой зам юм.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

Бурханаас эмээж, муугаас зайлах зам нь яг ямархуу зам бэ? Энэ нь 
Бурханыг дуулгавартай дагахаар эрэлхийлж, Түүнийг бүрмөсөн, бүрэн 
дүүрэн дуулгавартай дагах явдал юм. Мөн хууран мэхлэлт, эсэргүүцэл, 
тэрслүү байдлын элементгүйгээр Бурханаас үнэн сэтгэлээсээ айж 
эмээх явдал, цэвэр ариун зүрх сэтгэлтэй байж, Бурханд туйлын үнэнч, 
дуулгавартай байх явдал билээ. Энэ үнэнч зан, дуулгавартай байдал нь 

харьцангуй биш, туйлын байх ёстой; энэ нь цаг хугацаа, орон зайнаас, 
эсвэл хэдэн настайгаас хамаардаггүй. Энэ нь Бурханаас эмээж, муугаас 
зайлах зам юм. Эрж хайх энэ замаар алхах зуураа чи аажмаар Бурханыг 
мэдэж авч, Түүний үйл хэргийг туулна; Түүний оршин тогтнолын үнэн 
мөнийг мэдэрч, Түүний дээд эрхийг мэдэрнэ. Тэр үед л чи эцэст нь бүх 
зүйл дээр Бурханы оршин тогтнолыг үнэхээр мэдэрнэ, Тэрээр чиний 
дэргэд байдгийг ч мэдэрнэ; тэр үед л чамд ийм ухаарал төрнө. Хэрвээ 
чи иймэрхүү байдлаар эрж хайдаггүй бол эдгээр зүйлийг хэзээ ч олж 
мэдэхгүй.

Эцсийн өдрүүдийн Христийн ярианы тэмдэглэл номын
“Хүн бол Бурханы удирдлагын төлөвлөгөөнөөс

хамгийн их ашиг хүртэгч”-ээс эш татав

Юуны өмнө Бурханы зан чанар бол сүр жавхлан, уур хилэн 
гэдгийг бид мэднэ; Тэр бол хэн нэгэнд нядлуулах хонь биш, хүмүүсийн 
хүссэнээрээ удирдах хүүхэлдэй бүр ч биш. Тэрээр мөн захируулдаг 
хоосон агаар ч биш. Хэрвээ чи Бурхан оршдог гэдэгт үнэхээр итгэдэг 
бол Бурханаас эмээдэг зүрх сэтгэлтэй байж, Түүний мөн чанарыг 
уурлуулах учиргүй гэдгийг мэдэх ёстой. Энэхүү уур хилэн нь нэг 
үгээс, нэг бодлоос, магадгүй хүмүүсийн нүдэнд бол, хүний ёс зүйгээр 
зүгээр өнгөрөөж болох зарим нэг өөдгүй зан авираас үүдсэн; эсвэл 
магадгүй хоосон сургаал, онолоос үүдэлтэй байж ч болно. Гэхдээ 
нэгэнт Бурханыг уурлуулсан бол чи боломжоо алдаж, төгсгөлийн 
өдрүүд чинь ирсэн байна. Энэ бол аймшигтай зүйл! Хэрвээ чи Бурханд 
халдаж болохгүй гэдгийг ойлгодоггүй бол Бурханаас айдаггүй, 
магадгүй Түүнд тогтмол халддаг байж болзошгүй юм. Хэрвээ чи 
Бурханаас хэрхэн эмээхээ мэддэггүй бол Бурханаас эмээж чадахгүй 
бөгөөд Бурханы замаар алхах—Бурханаас эмээж, муугаас зайлах зам 
дээр хэрхэн өөрөө гарахыг мэдэхгүй. Чи үүнийг мэддэг болж, Бурханд 
халдаж болохгүй гэдгийг ухаарч ойлгомогц, Бурханаас эмээж, муугаас 
зайлах гэж юу болохыг мэдэх болно.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Хэдийгээр Бурханы мөн чанар хайр агуулдаг бөгөөд Тэр хүн 
болгонд өршөөнгүй ханддаг боловч Түүний мөн чанар нь бас эрхэм 
чанар гэдгийг хүмүүс анзаардаггүй, мартсан байдаг. Түүнд хайр бий 
гэдэг нь хүмүүс Түүнд дураараа халдаж болдог, Тэр ямар ч мэдрэмж, 
хариу үйлдэл гаргахгүй гэсэн үг биш, түүнд өршөөл бий гэдэг нь 
хүмүүст хэрхэн хандах талаар Түүнд ямар ч зарчим байхгүй гэсэн үг 
бас биш билээ. Бурхан амьд; Тэр үнэхээр оршдог. Тэр бол төсөөллийн 
хүүхэлдэй, эсвэл өөр ямар нэг эд зүйлийн аль нь ч биш. Тэр оршдог 
болохоор бид Түүний зүрх сэтгэлийн дуу хоолойг цаг үргэлж 
анхааралтай сонсож, Түүний хандлагад нухацтай анхаарал хандуулж, 
Түүний мэдрэмжийг ойлгож авах хэрэгтэй. Бурханыг тодорхойлохдоо 
бид хүмүүсийн төсөөллийг ашиглах ёсгүй, бас хүмүүний бодол, 
хүслийг Түүнд тулган, Бурханыг хүний төсөөлөлд үндэслэсэн хүний 
арга барилаар хүнд ханддаг болгох ёсгүй. Хэрвээ тэгвэл чи Бурханыг 
уурлуулж, Бурханы уур хилэнг төрүүлж, Бурханы эрхэм чанарыг 
сорьж байна! Тиймээс энэ асуудал хэр хүнд болохыг та нар ойлгож 
авмагцаа өөрийнхөө үйлдэлд анхаарал болгоомжтой бай гэж Би та 
нарын хүн нэг бүрээс шаардаж байна. Хэлж ярихдаа ч мөн анхаарал 
болгоомжтой бай—чи Бурханд хэрхэн хандах тухайд бол анхаарал 
болгоомжтой байх тусмаа сайн! Бурханы хандлага ямар болохыг 
ойлгохгүй байхдаа хайхрамжгүй бүү ярь, хайхрамжгүй үйлдэл бүү 
хий, хайнга нэр хоч бүү зүүлгэ. Түүнээс ч чухал нь, дур зоргоороо 
дүгнэлт бүү хий. Үүний оронд чи хүлээж, эрж хайх ёстой; ийм үйлдэл 
нь бас Бурханаас эмээж, муугаас зайлахын илрэл юм. Юуны түрүүнд, 
хэрвээ чи үүнд хүрч чадвал, юуны түрүүнд, чи ийм хандлагатай 
бол тэнэглэл, харанхуй бүдүүлэг байдал болон аливаа юмсын цаад 
учир шалтгааныг ойлгодоггүй гээд Бурхан чамайг буруутгахгүй. 
Харин ч Бурханд халдахаас айдаг, Түүний санаа зорилгыг хүндэлдэг, 
Түүнийг дуулгавартай дагахад бэлэн хандлагын чинь ачаар Бурхан 
чамайг санаж, чамайг удирдан чиглүүлж, гэгээрүүлж, дутуу дулимаг, 
харанхуй бүдүүлэг байдлыг чинь тэвчих болно. Эсрэгээрээ, Түүнд 
хандах хандлага чинь хүндэтгэлгүй—Түүнийг хүссэнээрээ шүүж, 
Түүний санаа бодлыг дур зоргоороо таамаглаж, тодорхойлж байвал—
Бурхан чамайг яллаж, сахилгажуулж, бүр шийтгэнэ; эсвэл Тэр чиний 

талаар санал шүүмж хэлж магад. Тэрхүү санал шүүмж нь чиний 
төгсгөлтэй хамаатай байж ч болох юм. Тиймээс Би үүнийг дахин нэг 
удаа цохон тэмдэглэмээр байна: Та нар дор бүрнээ Бурханаас ирдэг 
бүхэнд анхаарал, болгоомжтой байх ёстой. Хайхрамжгүй бүү ярь, мөн 
хайхрамжгүй үйлдэл бүү хий. Чи ямар нэгэн зүйл хэлэхээсээ өмнө 
зогсоод бодох ёстой: Миний энэ үйлдвэл Бурханыг уурлуулах болов 
уу? Ингэснээрээ би Бурханыг хүндэлж байна уу? Энгийн асуудал дээр 
ч гэсэн чи эдгээр асуултыг ойлгох гэж оролдон, тэдгээрийг бодож 
үзэхэд илүү их хугацаа зарцуулах хэрэгтэй. Хэрвээ чи бүхий л талаар, 
бүх зүйл дээр, цаг ямагт эдгээр зарчмын дагуу үнэхээр хэрэгжүүлж, 
ялангуяа ямар нэг зүйлийг ойлгохгүй байх үедээ ийм хандлага 
баримталбал Бурхан чамайг үргэлж залж чиглүүлж, дагах замаар 
хангана.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Захиргааны зарлигуудын агуулгыг илүү сайн ойлгож, Бурханы зан 
чанарыг мэдэхэд хичээл чармайлт гарга гэж Би та нарт захидаг. Эс бөгөөс 
амаа хамхиж, ойворгон сүржин яриаг амныхаа зоргоор чалчихгүй байх 
нь та нарт хэцүү санагдах бөгөөд өөрийн мэдэлгүй Бурханы зан чанарт 
халдаж, харанхуйд унан, Ариун Сүнсийг дэргэдээсээ алдаж, гэрлийг 
алдана. Та нар үйлдэлдээ зарчимгүй байж, хэлэх ёсгүй юм хэлж, 
хийх ёсгүй зүйл хийдэг бол тохирох залхаан цээрлүүлэлтийг хүртэнэ. 
Хэдийгээр чи үг болон үйлдэлдээ зарчимгүй байдаг ч Бурхан аль 
алинд нь тун зарчимтай байдгийг мэдэх ёстой. Залхаан цээрлүүлэлт 
хүртэж байгаа чинь хүнд бус, Бурханд халдсанаас чинь болдог. Хэрвээ 
чи амьдралдаа Бурханы зан чанарын эсрэг олон зөрчил үйлдсэн бол 
тамын хүүхэд болох нь дамжиггүй. Хүнд чи зөвхөн үнэнтэй нийцэхгүй 
хэдхэн үйл хийсэн, өөр юу ч хийгээгүй мэт харагдаж болох юм. Гэхдээ 
Бурханы нүдээр бол чи аль хэдийн ямар ч нүглийн тахилгүй болсон 
хүн гэдгээ мэдэж байна уу? Чи Бурханы захиргааны зарлигийг нэгээс 
олон удаа зөрчсөн, түүнчлэн ямар ч гэмшсэн шинж тэмдэг үзүүлээгүй 
тул Бурхан хүнийг шийтгэдэг там руу унахаас өөр аргагүй. Бурханыг 

дагах зуураа цөөн тооны хүмүүс зарчмыг зөрчсөн зарим нэг үйл 
үйлдсэн боловч тэдэнтэй харьцаж, удирдамж өгсний дараа аажмаар 
завхралаа олж мэдээд, дараа нь бодит байдлын зөв замд орсон бөгөөд 
өнөөдөр ул суурьтай хэвээр байдаг. Ийм хүмүүс бол эцэстээ үлдэх 
хүмүүс юм. Гэвч Би үнэнч шударга хүмүүсийг эрж хайдаг; хэрвээ 
чи үнэнч шударга, зарчмын дагуу үйлддэг хүн бол Бурханы ойр 
дотнын хүн байж чадна. Хэрвээ үйлдлүүдээрээ чи Бурханы зан чанарт 
халддаггүй, Бурханы хүслийг эрж хайдаг, Бурханыг хүндэлдэг зүрх 
сэтгэлтэй бол итгэл чинь стандартад нийцнэ. Бурханыг хүндэлдэггүй, 
зүрх сэтгэл нь айн чичирдэггүй хэн боловч Бурханы захиргааны 
зарлигийг зөрчих өндөр магадлалтай. Олон хүн урам зоригоороо 
Бурханд үйлчилдэг боловч Бурханы захиргааны зарлигийн талаар 
огт ойлгодоггүй, Түүний үгийн утгыг бүр ч таамагладаггүй. Иймээс 
сайн санаа зорилгоороо тэд үргэлж Бурханы удирдлагад саад болох 
зүйлс хийж дуусдаг. Ноцтой тохиолдолд, тэд хөөгдөж, Түүнийг дагах 
өөр ямар ч боломжгүй болдог бөгөөд там руу хаягдаж, Бурханы 
гэртэй харилцах бүх харилцаа нь төгсдөг. Энэ хүмүүс мунхаг сайн 
санааныхаа хүчээр Бурханы гэрт ажилладаг бөгөөд эцэстээ Бурханы 
зан чанарыг уурлуулдаг. Хүмүүс албан тушаалтан, ноёдод үйлчилдэг 
арга замаа Бурханы гэрт авчирч, хэрэгжүүлэхээр оролдож, тэдгээрийг 
энд хялбархан хэрэглэж болно гэж хий дэмий бодож байдаг. Бурхан 
бол хурганы биш, харин арслангийн зан чанартай гэдгийг тэд хэзээ 
ч төсөөлж байгаагүй. Тиймээс Бурхантай анх удаа холбогдож байгаа 
хүмүүс Түүнтэй ярилцаж чаддаггүй, учир нь Бурханы зүрх сэтгэл 
хүнийхтэй адилгүй билээ. Олон үнэнийг ойлгосныхоо дараа л чи 
Бурханыг тасралтгүй мэдэж авч чадна. Энэ мэдлэг нь үг хэллэг, хоосон 
сургаалаас бүрддэггүй, харин Бурхантай ойр дотно болох эрдэнэс, Тэр 
чамд баярладгийн нотолгоо болон хэрэглэгдэж болно. Хэрвээ чи бодит 
мэдлэгээр дутмаг, үнэнээр зэвсэглээгүй бол урам зоригтой үйлчлэл 
чинь Бурханы жигшил, зэвүүцлийг л төрүүлж чадна.

Үг нь махбодоор илэрсэн номын “Гурван сануулга”-аас эш татав

Бурханд чин сэтгэлээсээ итгэдэг хүмүүсийн зүрх сэтгэлд Бурхан 
үргэлж байдаг агаад Бурханыг хүндэлж, хайрладаг зүрх сэтгэлийг 

дотроо үргэлж тээдэг. Бурханд итгэдэг хүмүүс аливааг хянамгай, 
болгоомжтой хийх ёстой, бүх зүйлийг Бурханы шаардлагад нийцүүлж, 
Түүний зүрх сэтгэлийг хангалуун байлгахын тулд хийх хэрэгтэй. 
Тэд дур зоргоороо байж, хүссэн болгоноо хийх ёсгүй; ариун хүний ёс 
журамд энэ тохирохгүй. Хүмүүс галзууран гүйж, хаа сайгүй Бурханы 
туг далбааг намируулангаа энд тэндгүй сайрхаж, хууран мэхэлж 
болохгүй; энэ нь хамгийн тэрслүү үйлдэл юм. Гэр бүлд дүрэм журам, 
улс үндэстэнд хууль цааз гэж бий; тэгвэл Бурханы гэрт үүнээс ч 
илүү байх бус уу? Стандарт нь бүр ч хатуу чанд байх бус уу? Бүр их 
захиргааны зарлиг байдаг бус уу? Хүмүүс юу хүссэнээ хийж болох 
боловч Бурханы захиргааны зарлигийг хүссэнээрээ өөрчилж болохгүй. 
Бурхан бол хүмүүсийн халдахыг тэвчдэггүй Бурхан; Тэр бол хүмүүсийг 
үхүүлдэг Бурхан. Хүмүүс үүнийг үнэхээр аль хэдийн мэдэх бус уу?

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Эрин үе болгонд Бурхан хүмүүсийн дунд ажиллаж байхдаа 
тэдэнд зарим үгийг хайрлаж, зарим үнэнийг хэлдэг. Эдгээр үнэн нь 
хүмүүсийн баримтлах ёстой зам, тэдний алхах ёстой зам, тэднийг 
Бурханаас эмээж, муугаас зайлж чаддаг болгох зам, амьдралдаа 
болон амьдралынхаа явцад хүмүүсийн хэрэгжүүлж, баримталбал 
зохих зам болдог. Ийм шалтгааны улмаас Бурхан эдгээр айлдварыг 
хүн төрөлхтөнд илэрхийлдэг. Бурханаас ирдэг эдгээр үгийг хүмүүс 
баримтлах ёстой бөгөөд тэдгээрийг баримтлах нь амь хүртэхийн 
тулд юм. Хэрвээ хүн тэдгээрийг баримталдаггүй, хэрэгжүүлдэггүй, 
Бурханы үгийг амьдралдаа амьдран харуулдаггүй бол энэ хүн 
үнэнийг хэрэгжүүлдэггүй юм байна. Түүнчлэн хэрвээ хүмүүс үнэнийг 
хэрэгжүүлэхгүй бол Бурханаас эмээж, муугаас зайлахгүй байна, мөн 
Бурханыг сэтгэл хангалуун байлгаж ч чадахгүй. Бурханыг сэтгэл 
хангалуун байлгах чадваргүй хүмүүс Бурханы сайшаалыг хүртэж 
чадахгүй, ийм хүмүүст төгсгөл байхгүй.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Чи үргэлж Бурханы өмнө очиж, Түүний үгийг идэж, ууж, тунгаан 
бодож, чамд өгсөн сахилгажуулалт, удирдамжийг нь хүлээн зөвшөөрөх 
ёстой. Бурханы чамд зориулан зохицуулсан бүх орчин, хүмүүс, юмс, 
зүйлсэд чи захирагдаж чаддаг байх ёстой бөгөөд нэвт шувт ойлгож 
чадахгүй байгаа асуудлынхаа талаар байнга залбирч, үнэнийг эрж хайх 
ёстой; Бурханы хүслийг ойлгосноор л чи урагшлах замыг олж чадна. 
Чи Бурханыг хүндлэх зүрх сэтгэлтэй байж, хийх ёстой зүйлээ сэрэмж 
болгоомжтой хийх ёстой; мөн Бурханы өмнө замбараагүй бус, байнга 
тайван байх ёстой. Наад зах нь, ямар нэг зүйл тохиолдох үед эхлээд 
өөрийгөө тайвшруулж, дараа нь даруйхан залбирах хэрэгтэй. Залбирч, 
хүлээж, эрж хайснаар Бурханы хүслийг ойлгох болно. Энэ нь Бурханд 
хүндлэл үзүүлдэг хандлага бус уу? Хэрвээ чи сэтгэлийнхээ гүнд 
Бурханыг хүндэлж, Бурханд захирагддаг, Бурханы өмнө тайван байж, 
Түүний хүслийг ухаарч чаддаг бол энэ маягаар хамтран ажиллаж, 
хэрэгжүүлснээр хамгаалагдаж чадна. Чи уруу таталттай тулгарахгүй, 
эсвэл Бурханы удирдлагын төлөвлөгөөнд саад болох зүйл хийхгүй, 
мөн Бурханы зэвүүцлийг өдөөхөд ч хүрэхгүй. Бурханаас эмээдэг 
зүрх сэтгэлтэй бол чи Бурханыг гомдоохоос айна; уруу таталттай 
тулгармагцаа айж түгшсэн байдалтайгаар Түүний өмнө амьдарч, 
бүх зүйл дээр Түүнд захирагдан, Түүнийг хангалуун байлгаж чадна 
гэдэгтээ найдна. Ийнхүү хэрэгжүүлж, ийм төлөв байдалд тогтмол 
амьдарч, Бурханы өмнө байнга тайван байснаар л чи уруу таталт, ёрын 
муугаас өөрийн мэдэлгүйгээр зайгаа барьж чадна.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Бурханы замаар алхах нь гаднаа дүрэм журам мөрдөх явдал биш; 
харин ч чамд асуудал тулгарах үед чи үүнийг Бурханы зохицуулсан 
нөхцөл байдал, Түүнээс чамд хайрласан хариуцлага, эсвэл Түүний 
чамд даалгасан даалгавар гэж юуны түрүүнд үзнэ гэсэн үг юм. Энэ 
асуудалтай тулгарах үедээ чи үүнийг бүр Бурханы чамд тавьсан 
шалгалт ч гэж үзэх ёстой. Энэ асуудалтай тулгарах үед чи зүрх 
сэтгэлдээ стандарттай болж, энэ хэрэг явдал Бурханаас ирсэн гэж 

бодох ёстой. Чи Бурханд үнэнч байхын зэрэгцээ үүргээ биелүүлж 
чадахуйц байдлаар үүнийг хэрхэн шийдэх талаар, мөн Түүнийг 
хилэгнүүлж, Түүний зан чанарт халдалгүйгээр хэрхэн үүнийг хийх 
талаар бодох ёстой… Бурханы замаар явахын тулд бид өөрсдөд маань, 
эсвэл бидний эргэн тойронд болж байгаа юуг ч, бүр өчүүхэн зүйлсийг 
ч зүгээр орхиж болохгүй; бид үүнд анхаарал хандуулах ёстой юу, үгүй 
юу гэж боддог ч байсан бай, ямар нэгэн асуудал тулгарсан л бол бид 
үүнийг зүгээр орхиж болохгүй. Болж буй бүхнийг Бурханы бидэнд 
өгсөн туршилт гэж харах ёстой. Юмыг ингэж харах талаар чи юу гэж 
бодож байна? Хэрвээ чи ийм хандлагатай бол энэ нь: Чи сэтгэлийнхээ 
гүнд Бурханаас эмээдэг бөгөөд муугаас зайлахад бэлэн гэсэн нэг 
баримтыг баталдаг. Хэрвээ чамд Бурханыг сэтгэл хангалуун байлгах 
энэ хүсэл байгаа бол чиний хэрэгжүүлж байгаа зүйл Бурханаас эмээж, 
муугаас зайлах стандартаас тийм ч холгүй байна.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Амийн оролтыг эрэлхийлэх үедээ ойлгох ёстой гол зүйл юу вэ? 
Сэдвээс нь үл хамааран Бурханы хэлсэн бүх үгээс, Тэр хүмүүсээс 
юу шаарддагийг, тэдэнд зориулсан стандартыг олж, дотроос нь 
хэрэгжүүлэлтийн замыг эрж хайх хэрэгтэй. Амьдрал дээр биеэ авч 
явах байдал, үзэл бодол, түүнчлэн байр байдал, илэрхийллээ бүх 
талаар тэдгээртэй харьцуул. Хамгийн чухал нь, юу хийх хэрэгтэй, 
үүргээ биелүүлэх явцдаа Бурханы хүслийг хэрхэн хангах, Бурханы 
шаардлагад бүрэн нийцүүлэн хэрхэн үйлдэж болохыг олж тогтоохын 
тулд өөрийгөө эдгээр зүйлтэй харьцуул. Үнэн-бодит байдалтай хүн 
бай; ердөө л бичиг үсэг, хоосон сургаал, шашны онолоор өөрийгөө 
зэвсэглэдэг хүн бүү бай. Сүнслэг дүр бүү эсгэ; сүнслэг хүний дүр 
бүү үзүүл. Чи хэрэгжүүлэлт болон өөрийн байдлыг үнэлэн дүгнэж, 
эргэцүүлэхэд Бурханы үгийг үндэс болгон ашиглахад анхаарч, 
дараа нь янз бүрийн нөхцөл байдалд хандах үзэл бодол, хандлагаа 
өөрчлөх ёстой. Эцэст нь чи Бурханыг нөхцөл байдал бүрд хүндэлж 
чадах бөгөөд яаран үйлдэж, өөрийн санааг дагаж, аливааг өөрийн 

дураар хийж, завхарсан зан чанар дотор амьдрахаа болино. Үүний 
оронд бүх үйлдэл, үг чинь Бурханы үг болон үнэнд үндэслэх болно; 
ингэснээр Бурханыг хүндлэх сэтгэл чамд аажмаар төрнө. Бурханыг 
хүндэлдэг зүрх сэтгэл нь үнэнийг эрэлхийлж байх зуур бий болдог; 
энэ нь биеэ барихаас үүддэггүй. Бүх биеэ барих явдал нь нэг төрлийн 
зан авирыг үүсгэдэг; энэ нь гадаад хязгаарлалт. Бурханыг хүндлэх 
жинхэнэ хүндлэл Бурханд итгэх явцад, үнэнийг ойлгож, үнэний дагуу 
хэрэгжүүлснээс, завхарсан зан чанараа аажмаар улам их багасгаж, 
байдлаа бага багаар сайжруулж, Бурханы өмнө байнга очиж чаддаг 
болсноос үүсдэг. Ийм үйл явц л жинхэнэ хүндлэлийг бий болгодог. 
Ийм цаг ирэхэд чи Бурханыг хүндэлнэ гэж юу болохыг мэддэг болох 
бөгөөд Бурханыг чин сэтгэлээсээ хүндэлж, Бурханыг гэх хүндлэлээ 
харуулахаасаа өмнө хүмүүс ямар төрлийн хандлага, байдал, ямархуу 
зан чанартай байх ёстойг дотроо, мэдэрнэ.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлдэг хүмүүс л

Бурханаас эмээх зүрх сэтгэлтэй байдаг”-аас эш татав

Иов Бурханы царайг хараагүй, Бурханы хэлсэн үгийг сонсоогүй 
бөгөөд тэр ч бүү хэл, Бурханы ажлыг биечлэн туулаагүй, гэхдээ түүний 
Бурханаас эмээх байдал болон шалгалтуудын үеийн гэрчлэлийг бүгд 
нүдээр харсан ба тэдгээрийг нь Бурхан хайрлаж, ихэд таашаан бахдаж, 
сайшааж, хүмүүс атаархаж, биширч, бүр үгээ олж ядан магтдаг. 
Түүний амьдралын тухайд гэвэл, агуу, ер бусын юм юу ч байгаагүй: 
Тэрээр бусад жирийн хүний адилаар хүнээс ялгарах юмгүй амьдарч, 
нар мандахад ажилдаа явж, нар жаргахад гэртээ амрахаар ирдэг 
байв. Ялгаа нь гэвэл, амьдралынхаа ердийн хэдэн арван жилийн 
туршид тэрээр өөр ямар ч хүний олж чадаагүй Бурханы замын 
талаарх мэдлэгийг олж авч, Бурханы агуу хүч чадал, дээд эрхийг 
ухаарч ойлгосон юм. Тэр бусад эгэл хүнээс илүү ухаалаг байгаагүй, 
гойд амь бөхтэй ч байгаагүй, цаашлаад түүнд онцгой далд ур чадвар 
ч байгаагүй. Гэхдээ түүний эзэмшсэн зүйл бол үнэнч, өрөвч зөөлөн 
сэтгэл, шулуун шударга зан чанар, шударга ёс, зөвт байдал болон 
эерэг зүйлсийг хайрладаг зан чанар байсан—эдгээр зүйлийн алийг ч 

эгэл хүмүүсийн ихэнх нь эзэмшдэггүй. Тэрээр хайр, хорслыг хооронд 
нь ялгадаг, шударга ёсны мэдрэмжтэй, тууштай, тэсвэр хатуужилтай, 
бодол санаандаа нарийн нягт анхаарал хандуулдаг байв. Тиймээс 
дэлхий дээрх ердийн амьдралдаа Бурханы хийсэн бүхий л ер бусын 
зүйлийг харж, Бурханы агуу, ариун, зөвт байдлыг харсан, хүний 
төлөө гэсэн Бурханы зовнил, нигүүлсэл, хамгаалалтыг харсан бөгөөд 
хамгийн дээд Бурханы хүндтэй байдал, эрх мэдлийг харсан билээ. 
Ямар ч эгэл хүнээс давсан эдгээр зүйлийг Иов олж авч чадсаны 
эхний шалтгаан бол, тэр ариун зүрх сэтгэлтэй байсан ба түүний зүрх 
сэтгэл Бурханд харьяалагдаж, Бүтээгчээр удирдуулж байсан юм. Хоёр 
дахь шалтгаан нь түүний эрэл хайгуул байсан: өө сэвгүй, төгс байж, 
Тэнгэрийн хүслийг дагадаг, Бурханд хайрлагдсан, муугаас зайлсан 
хүн байх гэсэн түүний эрэл хайгуул байв. Бурханыг харж, Бурханы 
үгийг сонсож чадахгүй байх зуураа Иов эдгээр зүйлийг эзэмшиж, 
эрэлхийлсэн; тэр Бурханыг хэзээ ч хараагүй боловч бүх зүйлийг 
захирдаг Бурханы арга барилыг мэдэж авсан бөгөөд Бурханы ингэж 
хийдэг мэргэн ухааныг ойлгосон юм. Хэдийгээр Бурханы хэлсэн үгийг 
хэзээ ч сонсож байгаагүй боловч хүнийг шагнах, хүнээс авах үйл хэрэг 
бүгд Бурханаас ирдэг гэдгийг Иов мэдэж байлаа. Хэдийгээр түүний 
амьдралын жилүүд бусад эгэл хүнийхээс өөр байгаагүй боловч түүний 
амьдралын энэхүү энгийн байдал нь бүх зүйлийг захирах Бурханы дээд 
эрхийн талаарх түүний мэдлэгт нөлөөлж, Бурханаас эмээж, муугаас 
зайлах замыг дагахад нь нөлөөлөхийг тэр зөвшөөрөөгүй. Түүний 
үзэхэд, бүх зүйлийн хууль Бурханы үйл хэргээр дүүрэн байсан бөгөөд 
Бурханы дээд эрхийг хүний амьдралын ямар ч хэсгээс харж болох 
байсан. Тэр Бурханыг хараагүй, гэхдээ Бурханы үйл хэрэг хаа сайгүй 
байгааг ухаарч чадсан бөгөөд дэлхий дээрх ердийн амьдралынхаа 
хугацаанд, өөрийн амьдралын бүх өнцөг булан бүрээс Бурханы ер 
бусын, гайхалтай үйл хэргийг харж, ухаарч, Бурханы гайхалтай 
зохицуулалтыг харж чадсан юм. Бурхан нуугдаж, чимээгүй байдаг 
нь Бурханы үйл хэргийг ойлгож, ухаарахад Иовд саад болоогүй, мөн 
Бурхан бүх зүйлийг захирдаг талаарх түүний мэдлэгт ч нөлөөлөөгүй. 
Түүний амьдрал нь бүх зүйлийн дотор нуугддаг Бурханы дээд эрх, 
зохицуулалтыг өдөр тутмын амьдралдаа мэдрэх ухаарал байлаа. Бүх 

зүйлийн дунд чимээгүй байдаг атлаа бүх зүйлийн хуулийг захирч 
Өөрийн зүрх сэтгэлийн дуу хоолой болон Өөрийн үгийг илэрхийлдэг 
Бурханы зүрх сэтгэлийн дуу хоолойг, Бурханы үгийг тэр бас өдөр 
тутмын амьдралдаа сонсож, ойлгодог байлаа. Тэгэхээр, хэрвээ хүмүүс 
Иов шиг хүн чанар, эрэл хайгуултай байх юм бол Иов шиг ухаарал, 
мэдлэг олж авч чадах ба бүх зүйлийг захирах Бурханы дээд эрхийн 
талаар Иовынхтой адилхан ойлголт, мэдлэгийг эзэмшиж чадах юм. 
Бурхан Иовд харагдаж, түүнтэй ярьж байгаагүй боловч Иов төгс, 
шулуун шударга байж, Бурханаас эмээж, муугаас зайлж чадсан юм. 
Өөрөөр хэлбэл, Бурхан хүнд харагдаж, түүнтэй ярихгүй байхад, 
бүх зүйлийн дундах Бурханы үйл хэрэг болон бүх зүйлийг захирах 
Түүний дээд эрх нь Бурханы оршин тогтнол, хүч чадал, эрх мэдлийг 
хүн мэдэж авахад хангалттай байдаг бөгөөд Бурханы хүч чадал, эрх 
мэдэл нь хүнийг Бурханаас эмээж, муугаас зайлах замд оруулахад 
хангалттай юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

“Бурханаас эмээж, муугаас зайлах” болон Бурханыг мэдэх нь 
тоо томшгүй олон уялдаагаар салшгүй холбогддог ба тэдгээрийн 
хоорондох холбоо илэрхий юм. Хэрвээ хүн муугаас зайлахыг хүсвэл 
эхлээд Бурханаас үнэхээр эмээх ёстой; хэрвээ хүн Бурханаас үнэхээр 
эмээхийг хүсвэл эхлээд Бурханы талаар жинхэнэ мэдлэгтэй байх 
ёстой; хэрвээ хүн Бурханы талаар мэдлэгтэй болохыг хүсвэл Бурханы 
үгийг туулж, Бурханы үгийн бодит байдалд орж, Бурханы цохилт, 
сахилгажуулалт, гэсгээлт, шүүлтийг туулах ёстой; хэрвээ хүн Бурханы 
үгийг туулахыг хүсвэл эхлээд Бурханы үгтэй нүүр тулж, Бурхантай 
нүүр тулж, хүмүүс, үйл явдал, эд зүйлтэй холбоотой төрөл бүрийн 
орчинд Бурханы үгийг туулах боломжоор хангахыг Бурханаас гуйх 
ёстой; хэрвээ хүн Бурхан болон Бурханы үгтэй нүүр тулахыг хүсвэл 
эхлээд цайлган, үнэнч зүрх сэтгэл, үнэнийг хүлээн авахад бэлэн 
байдал, зовлон бэрхшээл туулах хүсэл, муугаас зайлах шийдвэр, эр 
зориг болон жинхэнэ бүтээгдсэн зүйл болох хүсэл эрмэлзэлтэй байх 
ёстой… Ийм маягаар алхам алхмаар урагшилснаар чи Бурхантай улам 

бүр ойртож, зүрх сэтгэл чинь илүү ариун болж, чиний амьдрал болон 
амьд байхын үнэ цэн Бурханыг мэдэж авснаас чинь үүдэн улам бүр 
утга учиртай, улам бүр гэрэл гэгээтэй болно. Нэг л өдөр чи Бүтээгч 
оньсого байхаа больсныг болон Бүтээгч хэзээ ч чамаас нуугдаагүй, 
Бүтээгч хэзээ ч нүүрээ чамаас нуугаагүй, Бүтээгч чамаас огтхон ч 
хол байдаггүй, мөн Бүтээгч чиний цаг үргэлж боддог ч мэдрэмжээрээ 
хүрч чаддаггүй Нэгэн байхаа больж, үнэхээр баруун зүүн талд чинь 
хамгаалан зогсож, чиний амийг хангаж, хувь заяаг чинь хянаж байдаг 
гэдгийг мэдэрнэ. Тэрээр алс хол тэнгэрийн хаяанд байдаггүй, мөн 
Өөрийгөө өндөрт үүлэн дунд ч нуугаагүй. Тэр чиний яг хажууд, бүх 
зүйлийг чинь захирч байдаг, Тэр бол чиний бүх зүйл, чамд байгаа 
цорын ганц зүйл юм. Тийм Бурхан л зүрх сэтгэлээсээ Түүнийг хайрлаж, 
Түүнээс зүүгдэж, Түүнд ойр байж, Түүнийг биширч, Түүнийг алдахаас 
айж, Түүнээс татгалзах, Түүнд дуулгаваргүй байх, Түүнээс холдох, 
Түүнээс бултах хүсэлгүй болох боломжийг чамд олгодог. Түүнд 
анхаарал тавьж, Түүнийг дуулгавартай дагаж, чамд өгсөн бүхнийх 
нь ачийг хариулж, Түүний эрх мэдэлд захирагдахыг л чи хүсдэг. Чи 
цаашид Түүгээр удирдуулж, хангагдаж, халамжлуулж, хамгаалагдахаас 
татгалзахгүй, мөн чиний төлөөх Түүний захиралт, зохицуулалтаас 
цаашид татгалзахгүй. Түүнийг л дагаж, Түүний хажууд Түүнтэй хамт 
байхыг л чи хүсэх бөгөөд Түүнийг өөрийн цорын ганц амь гэж хүлээн 
авах, Түүнийг өөрийн цорын ганц Эзэн, өөрийн цорын ганц Бурхан 
гэж хүлээн авахыг л чи хүсдэг билээ.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

18. Бурханд найдаж, Түүнийг харах зарчмууд
(1) Бурхан бүхнийг бүтээсэн ба бүхнийг захирдаг гэдгийг мэдэж, 

бүх үйл явдал, зүйл Түүний гарт байдаг гэж итгэдэг байх шаардлагатай. 
Ингэснээр л хүн үнэхээр Түүнд найдаж, Түүнийг харж чадна;

(2) Бурханд найдаж, Түүнийг харах хэрэгжүүлэлтээр дамжуулан 
хүн Түүний үйлсийг харж, бүхнийг чадагч байдал, мэргэн ухааныг нь 
мэдэж, аажмаар Түүнийг хүндэлж, Түүнд дуулгавартай байж чадна;

(3) Христийг агуу гэж өргөмжлөх шаардлагатай; Ганцхан Христ 
үнэнийг илэрхийлж чадна. Бурханы үг бүхнийг гүйцэлдүүлнэ гэсэн 
итгэлээр хүн аяндаа Христийг дагаж, гэрчилж чадна;

(4) Шалгалт, гай зовлонтой тулгарах үедээ үнэнийг эрж хайж, 
Бурханы хүслийг ухаарахаар оролдон үгийнх нь дагуу Бурханд 
залбирах шаардлагатай. Үнэнийг хэрэгжүүлснээр л хүн гэрчлэлдээ бат 
зогсож чадна.

Холбогдох Бурханы үг:

Хамгийн агуу мэргэн ухаан бол бүх зүйл дээр Бурханыг харж, 
Бурханд найдах явдал юм. Энэ бол ихэнх хүмүүсийн ухаараагүй 
зүйл. Тэд оронд нь юунд итгэдэг вэ? “Би Бурханы үгийг илүү их 
судалж, илүү их сонсож, их уншдаг, би олон цуглаанд оролцож, 
олон ур чадвар, олон дуу сурдаг. Тэгээд би бүр ч их залбирч, ах эгч 
нартай бүр ч их нөхөрлөж, үүргээ илүү их гүйцэтгэж, илүү их зовж, 
илүү том төлөөс төлж, илүү олон зүйлийг орхидог, тиймээс хамгийн 
агуу мэргэн ухаан энэ байх.” Гэхдээ чи энэ бүгдийг хийдгийн эцсийн 
зорилгыг орхигдуулжээ. Хүн хэр их үнэнийг ойлгодог ч бай, хэчнээн 
олон үүрэг биелүүлсэн ч бай, тэдгээр үүргийг биелүүлж байхдаа 
хэдий их зүйл туулсан ч бай, биеийн хэмжээ нь хэчнээн том ч бай, 
жижиг ч бай, эсвэл ямар орчинд байгаа ч бай, хийдэг бүхэндээ заавал 
Бурханд хандаж, Түүнд найдах ёстой. Энэ бол хамгийн агуу мэргэн 
ухаан юм. Би яагаад үүнийг хамгийн агуу мэргэн ухаан гэдэг вэ? Хүн 
олон үнэнийг ойлгож авлаа ч гэсэн Бурханд найддаггүй бол болно 
гэж үү? Зарим хүн Бурханд жаахан удаан итгэснийхээ дараа зарим 
үнэнийг ойлгож авч, цөөн хэдэн шалгалт туулсан. Тэд бага зэрэг 
бодит туршлагатай болсон байж болох ч Бурханд хэрхэн найдахаа 
мэддэггүй, хэрхэн Бурханд хандаж, Бурханд найдахаа ч ойлгодоггүй. 
Ийм хүмүүс мэргэн ухаантай юу? Тэд хамгийн мунхаг хүмүүс бөгөөд 
өөрсдийгөө ухаалаг гэж бодогсод юм; тэд Бурханаас эмээж, муугаас 
зайлдаггүй. “Би олон үнэнийг ойлгож, үнэн-бодит байдлыг эзэмшдэг. 
Аливааг зүгээр л зарчимч байдлаар хийхэд болно. Би Бурханд үнэнч, 
бас Бурханд яаж ойр дотно болохыг мэднэ. Үнэнд найддаг маань 
хангалттай биш үү?” гэж зарим хүн хэлдэг. Хоосон сургаалын үүднээс 

яривал “үнэнд найдах” нь зүгээр. Гэвч олон удаа, олон нөхцөл байдалд 
хүмүүс үнэн гэж юу болох, үнэн-зарчим гэж юу болохыг мэддэггүй. 
Бодит туршлагатай бүх хүн үүнийг мэднэ. Жишээлбэл, чи зарим 
асуудалтай тулгарах үедээ тухайн асуудалтай холбоотой үнэнийг 
хэрхэн хэрэгжүүлэх, эсвэл хэрхэн ашиглах ёстойг мэдэхгүй байж 
магадгүй. Ийм үед чи яах ёстой вэ? Чи хэчнээн их бодит туршлагатай 
ч бай, бүх зүйлд үнэнийг эзэмшсэн байж чадахгүй. Бурханд хэчнээн 
олон жил итгэж, хэдий олон зүйл туулж, хэр их засалт, харьцалт, 
сахилгажуулалт туулсан ч гэсэн үнэний эх сурвалж нь чи мөн үү? 
“Үг нь махбодоор илэрсэн гэх номын тэдгээр алдартай айлдвар 
болон хэсгийг би цээжээр мэднэ; Би Бурханд найдаж, Бурханд 
хандах шаардлагагүй. Цаг нь ирэхэд Бурханы тэдгээр үгэнд найдахад 
л болно” гэж зарим хүн хэлдэг. Чиний цээжилсэн үг үхширмэл, 
харин тулгардаг орчин, байгаа байдал чинь хөдөлгөөнтэй байдаг. 
Яг таг үгийг ухаарч, олон сүнслэг хоосон сургаалын талаар ярих 
нь үнэнийг ойлгохтой дүйцдэггүй, нөхцөл байдал болгонд Бурханы 
хүслийг бүрэн ухаж ойлгохтой бүр ч тэнцдэггүй. Иймд эндээс сурах 
маш чухал нэг хичээл бий: Энэ бол, хүмүүс бүх зүйл дээр Бурханд 
хандах хэрэгтэй бөгөөд ингэснээр л тэд Бурханд найддаг болж 
чадна. Бурханд найдсанаар л тэд дагах замтай болно. Эс тэгвэл чи 
ямар нэг зүйлийг зөв зүйтэй, үнэн-зарчимд нийцтэйгээр хийж чадах 
ч Бурханд найддаггүй бол үйлдэл чинь ердөө л хүний үйл хэрэг 
байх бөгөөд Бурханыг хангалуун болгох албагүй. Хүмүүс үнэнийг 
маш өнгөцхөн ойлгодог тул янз бүрийн нөхцөл байдалтай тулгарах 
үедээ нэг төрлийн үнэнийг хэрэглэснээр дүрэм журмыг дагаж, бичиг 
үсэг, хоосон сургаалтай гөжүүдлэн зууралдах магадлалтай. Тэд олон 
асуудлыг ерөнхийдөө үнэн-зарчимд нийцэлтэйгээр гүйцэтгэж болох 
ч Бурханы удирдамжийг үүнээс харах боломжгүй, Ариун Сүнсний 
ажлыг ч харах боломжгүй. Энд нэг ноцтой асуудал байгаа нь хүмүүс 
өөрсдийн туршлага, ойлгосон дүрэм журам, хүний тодорхой нэг 
төсөөлөл дээр тулгуурлаж олон зүйлийг хийдэг явдал юм. Бурханд 
хандаж, Түүнд залбирснаар Бурханы хүслийг тодорхой ойлгон, дараа 
нь Түүний ажил, удирдамжид найдсанаар гарч ирдэг хамгийн сайн 
үр дүнд тэд арай гэж хүрч чаддаг. Энэ шалтгааны улмаас бүх зүйл 

дээр Бурханд хандаж, Түүнд найдах нь хамгийн агуу мэргэн ухаан 
юм гэж Би хэлдэг.

Эцсийн өдрүүдийн Христийн ярианы тэмдэглэл номын
“Итгэгчид эхлээд дэлхий ертөнцийн

ёрын муу чиг хандлагыг нэвт харах хэрэгтэй”-ээс эш татав

Бурханыг хүндэлж, Түүнд найдах явдлыг чи хэрхэн хэрэгжүүлэх 
ёстой вэ? Зарим хүн: “Би залуу байна, биеийн хэмжээ минь жижиг 
байна, Бурханд богино хугацаанд л итгэсэн. Би Бурханыг хэрхэн 
хүндлэхийг мэдэхгүй учраас Түүнд найдах надад хэцүү байдаг. Би 
Бурханд хэрхэн найдахыг ч бас мэдэхгүй” гэж хэлдэг. Энэ нь асуудал 
уу? Бурханыг хүндлэх нь хоосон сургаал уу? Ёс төдий зүйл үү? Үгүй. 
Зарим хүн: “Бурханд бидний найддаг зүйлсийн ихэнх нь үүргийнхээ 
төлөө л байдаг. Бид хувийн аар саар зүйлтэйгээ холбоотойгоор Бурханд 
найдах хэрэггүй. Түүнд энэ хамаагүй” гэдэг. Ингэж ойлгох нь зөв үү? 
(Үгүй, буруу.) Тэгэхээр хүмүүс ямар зүйл дээр Бурханыг хүндлэх 
ёстой вэ? (Бүх зүйл дээр.) “Бүх зүйл” гэж юу гэсэн үг вэ? (Асуудал том, 
жижгээс үл хамааран бид Бурханд хандаж, Түүнд найдах ёстой.) Заримд 
нь шүдээ сойздох, нүүрээ угаах, юм идэх гэх мэт хэвийн хүн чанарын 
зүйлс хамаардаг. Эдгээр зүйлийг чи өөрөө зохицуулахад зүгээр боловч 
онцгой нөхцөл байдалтай тулгарах үедээ залбирч, Бурханыг хүндлэх 
ёстой. Өнөөдөр чи ходоодноосоо болж тавгүйрхэж, үүрэгт чинь 
нөлөөлж байна гэж бодъё. Үүний төлөө чи залбирч, “Өө Бурхан минь, 
миний ходоод намайг өнөөдөр тавгүй болгож байна. Би буруу юм идэв 
үү, даарчхав уу, эсвэл үүрэгтээ чин сэтгэлээ зориулаагүй болохоор 
Та намайг сахилгажуулж байна уу? Гэгээрүүлж, зааж чиглүүлээч гэж 
би Танд залбирч байна” гэж хэлэх ёстой. Чи ийм маягаар Бурханаас 
гуйж гувших ёстой; “Бурханд найдах” гэж үүнийг хэлнэ. Гэхдээ 
Бурханд найдах явдал хэвийн хүн чанарын бүх үйл ажиллагаанд 
чинь нөлөөлөхийг зөвшөөрч болохгүй. Залбирч Бурханд найдсаныхаа 
дараа чи ердийнхөөрөө явж хоолоо идэх ёстой. Хэрвээ чи хоолоо идэж 
чадахгүй бол идэхэд илүү тохирох өөр юм ол. Хэрвээ гэдэс чинь маш 
их өвдөөд байвал эм уу, тэгээд мөн залбирч, эрж хайх ёстой. Мэдрэмж 
хайж явалгүйгээр хэвийн хүн чанараар ажиллах хэрэгтэй зүйлстэй 

л ажиллах ёстой. Гэхдээ чи энэ асуудал дээр Бурханыг эрж хайж, 
найдсан хэвээр байх ёстой. Дараа нь зарим хэрэг явдлаар дамжуулан 
Бурхан чамайг гэгээрүүлж, үүргийнхээ явцад зарим нэг тийм ч сайн 
биш зан авир харуулснаа чи өөрийн эрхгүй ухаарах боломжтой. Чи 
үүнийг ухаарсныхаа дараа даруйхан эргэцүүлэх хэрэгтэй. Чи Бурханы 
өмнө нүглээ улайж, гэмшин: “Өө Бурхан минь, үүргээ гүйцэтгэх үед 
зорилго минь хутгалдаж, дур зоргондоо найддаг. Би их тогтворгүй 
ааштай тул үүргийн минь ахиц дэвшилд нөлөөлчихлөө. Би Таны 
сахилгажуулалт, зэмлэлд талархъя. Би дахиж ингэхгүй. Намайг залж 
чиглүүлж, энэ удаад намайг өршөөгөөч гэж би Танд залбиръя” гэх 
ёстой. Залбирсныхаа дараа зүрх сэтгэл чинь тайвширна. Өөрийн 
мэдэлгүй өвчин чинь бага багаар дээрдэнэ. Хүн хийх учиртай зүйлээ 
хийх ёстой боловч түүнийгээ хийж байхдаа Бурханд найдахаа мартаж 
болохгүй—энэ бол хэрэгжүүлэлтийн зам билээ. Чи Бурханд хандах 
үед, Тэр чамд ямар нэг мэдрэмж, тодорхой санаа бүү хэл, тодорхой 
чиглэл ч өгөхгүй байх боломжтой боловч дараа нь зарим зүйлийг чамд 
ойлгуулдаг. Эсвэл энэ удаа чи юу ч ойлгоогүй байж болох ч Бурханд 
хандах нь зөв юм. Ийм маягаар хэрэгжүүлдэг хүмүүс дүрэм дагахын 
тулд ингэдэггүй, харин ч тэдний зүрх сэтгэлийн хэрэгцээ энэ бөгөөд 
хүн ингэж хэрэгжүүлэх ёстой. Бурханд хандаж, Бурханаас хашхиран 
гуйх болгонд гэгээрэл, удирдамж авч чаддаг юм биш; хүний амин дахь 
энэхүү сүнслэг байдал нь хэвийн, ердийн бөгөөд Бурханд хандах нь 
хүмүүс зүрх сэтгэлдээ Бурхантай хийж буй хэвийн харилцаа юм.

Заримдаа Бурханд хандана гэдэг нь тусгай үг ашиглан Бурханаас 
ямар нэг зүйл хийхийг гуйх юм уу Түүнээс тусгай удирдамж, 
хамгаалалт хүсэхийг хэлдэггүй. Харин ч хүмүүс асуудалтай тулгарах 
үедээ Бурханыг чин сэтгэлээсээ дуудах чадвартай байхыг хэлдэг. 
Тэгвэл хүмүүсийг дуудах үед Бурхан юу хийж байдаг вэ? Хүний зүрх 
сэтгэл хөдөлж, “Өө Бурхан минь, би үүнийг өөрөө хийж чадахгүй, яаж 
хийхээ мэдэхгүй, тэгээд надад сул дорой, сөрөг санагдаж байна…” 
гэсэн бодол төрөх үед Бурхан энэ талаар мэддэггүй гэж үү? Хүмүүст 
ийм бодол төрөх үед зүрх сэтгэл нь чин үнэнч байдаг уу? Тэд Бурханыг 
ийм маягаар чин сэтгэлээсээ дуудах үед Бурхан туслахаар зөвшөөрдөг 
үү? Тэд ганц ч үг ган хийгээгүй байж болох ч чин сэтгэлээ харуулдаг тул 

Бурхан туслахаар зөвшөөрдөг. Хүн тун хүнд бэрхшээлтэй тулгараад, 
хандах хүнгүй болж, тун арга мухардсан үедээ цорын ганц найдвараа 
Бурханд тавьдаг. Тэдний залбирал ямар байдаг вэ? Сэтгэл санааных 
нь байдал ямар байдаг вэ? Тэд чин үнэнч байдаг уу? Тухайн үед ямар 
нэг нэмэлт хольц байдаг уу? Чи эцсийн ганц найдвар мэтээр Бурханд 
итгэж, Бурхан чамд тусална гэж найдах үед л зүрх сэтгэл чинь чин 
үнэнч байдаг. Чи төдийлөн их зүйл хэлээгүй байж болох ч зүрх сэтгэл 
чинь аль хэдийн хөдөлсөн байдаг. Өөрөөр хэлбэл, чи чин сэтгэлээ 
Бурханд өгч, Бурхан сонсдог. Бурхан сонсох үедээ бэрхшээлийг чинь 
хардаг ба чамайг гэгээрүүлж, удирдан чиглүүлж, чамд тусална.

Эцсийн өдрүүдийн Христийн ярианы тэмдэглэл номын
“Итгэгчид эхлээд дэлхий ертөнцийн

ёрын муу чиг хандлагыг нэвт харах хэрэгтэй”-ээс эш татав

Хэчнээн сул дорой, идэвхгүй, хэчнээн гомдолтой, сөрөг байсан 
ч гэсэн, Бурханд үүнийгээ хэлээрэй. Бурхантай танихгүй хүн шиг 
бүү харьц; чи үүнийг хэнээс ч нууж болно, харин Бурханаас л бүү 
нуу, учир нь Бурхан бол чиний найдаж болох Нэгэн, Тэр бол чамайг 
аварч чадах цорын ганц Нэгэн юм. Хүмүүс Бурханы өмнө ирвэл л 
эдгээр зүйл шийдвэрлэгдэнэ. Бусдад найдаад нэмэргүй. Тиймээс, 
өөрсдийг нь сул дорой, идэвхгүй болгох магадлалтай зүйлтэй тулгарах 
үедээ Бурханы өмнө ирж, Бурханд найдаж чаддаг хүмүүс хамгийн 
ухаалаг байдаг. Томоохон, чухал үйл явдлууд тулгарч, Бурханд 
хамгийн ихээр итгэж найдах хэрэгтэй үедээ зүрх сэтгэлдээ эдгээрийн 
талаар бодлогоширч, өөрийгөө Бурханаас хамгийн хол байлгаж, 
Түүнээс хамгийн их нуугдах хүмүүс бол зөвхөн тэнэгүүд юм. Тэгээд 
тэдгээрийн талаар бодлогоширсоор байгаад юу болдог вэ? Эдгээр 
дургүйцэл нь сөргөлдөөн, сөргөлдөөн нь эсэргүүцэл, Түүний эсрэг 
эсэргүүцэл, эсэргүүцлийн дуу хоолой болдог. Энэ хүмүүс Бурхантай 
таарахаа больж, Бурхантай харилцах харилцаа нь бүрмөсөн эвдэрдэг. 
Гэхдээ ийм сул дорой, идэвхгүй байдалтай тулгарах үедээ ч гэсэн 
чи Бурханы өмнө ирэх сонголт гаргаж, чамайг захирах Бурханы 
дээд эрхийг, түүний зохион байгуулалт, зохицуулалтыг хүлээн авч, 
дуулгавартай дагах хандлагатай байдаг бөгөөд Бурхан чиний чин 

сэтгэл, сул дорой байдлыг хараад, чамайг хэрхэн залж чиглүүлж, сул 
дорой, идэвхгүй байдлаас хэрхэн гаргахаа мэдэж байдаг. Тиймээс, 
Бурханы удирдамж дор эдгээр зүйл шалихгүй амархан болдог; чамайг 
ухаараа ч үгүй байхад Бурхан тэдгээрийг үлдэн хөөхөд чинь тусалж, 
чи өөрийн мэдэлгүй гарах гарцыг олж, өөрийн мэдэлгүй хүчтэй болж, 
сул дорой байхаа больдог. Эргэж хараад чи тухайн үеийн сул дорой 
байдлаа яаж тийм гэнэн байсан байна аа хэмээн гайхдаг. Гэхдээ хүмүүс 
тийм л гэнэн байдаг. Бурханы дэмжлэггүйгээр тэд хэзээ ч гэнэн, тэнэг 
байдлаасаа төлөвшиж өөрчлөгдөж чадахгүй. Гагцхүү иймэрхүү гэнэн 
зүйлсийг туулах явцдаа хүмүүс Бурханы дээд эрхийг аажмаар хүлээн 
авч, захирагдаж, эдгээр асуудалтай шууд идэвхтэйгээр нүүр тулж, 
зарчим болон Бурханы хүслийг хайдаг. Иймэрхүү зүйлстэй тулгарах 
тусмаа Бурханаас улам холдож, Бурханаас улам нуугдаж, Бурхантай 
улам сөргөлдөж, Бурханыг улам эсэргүүцэж, Бурханд юу ч хэлэхгүй, 
Түүний үгийг ч уншихгүй байхын оронд эдгээр байдлын алинд нь ч 
тэд ордоггүй—энэ үед л хүмүүс улам төлөвшиж, илүү нас бие гүйцсэн 
болдог.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (17)”-аас эш татав

Төгс Хүчит Бурхан бүх зүйл, бүх хэрэг явдлыг захирдаг! Бид 
зүрх сэтгэлдээ Түүнийг цаг ямагт хүндэлж, сүнсэнд орж, Түүнтэй 
нөхөрлөж байгаа цагт Тэр эрж хайдаг бүх зүйлийг маань бидэнд 
үзүүлэх ба Түүний хүсэл бидэнд илчлэгдэх нь гарцаагүй. Тэр үед зүрх 
сэтгэл маань баяр баясалтай, амар амгалан, бүрэн тодорхой байдалд 
тайван байх болно. Түүний үгийн дагуу үйлдэж чаддаг байх нь маш 
чухал юм. Түүний хүслийг ухаарч, Түүний үгэнд найдаж амьдрах 
чадвартай байх нь л жинхэнэ туршлагад тооцогдоно.

“Үг нь махбодоор илэрсэн” номын
Христийн эхэн үеийн айлдваруудын “7-р бүлэг”-ээс эш татав

Чи эерэг талаас орох ёстой. Хэрвээ идэвхгүй байдлаар хүлээх 
юм бол сөрөг байсаар байх болно. Надтай хамтарч ажиллахдаа 
санаачилгатай байх ёстой; ажилч хичээнгүй бай, хэзээ ч бүү залхуур. 

Надтай үргэлж нөхөрлө, Надтай гүнээ ойр дотно бай. Хэрвээ 
ойлгохгүй бол, үр дүнд хурдан хүрэхийн төлөө тэвчээргүй загнаж 
болохгүй. Би чамд хэлэхгүй юм биш; Миний өмнө байхдаа Намайг 
түшиж тулдаг эсэхийг чинь, мөн итгэлтэйгээр Надад найддаг эсэхийг 
чинь хармаар байна. Чи үргэлж Надтай ойрхон байж, бүх асуудлыг 
Миний гарт даатгах ёстой. Битгий хий хоосон буц. Надтай хэсэг 
хугацаанд өөрийн мэдэлгүй ойр байсны дараа, Миний санаа зорилгууд 
чамд илчлэгдэнэ. Хэрвээ чи тэдгээрийг ухаарвал Надтай үнэхээр нүүр 
тулан уулзах бөгөөд Миний нүүр царайг үнэхээр олсон байх болно. 
Чи дотроо нэлээд тодорхой, тогтвортой байх бөгөөд найдах зүйлтэй 
болно. Тэгээд чи бас хүч чадал болон итгэлийг олж авах бөгөөд чамд 
бас урагшлах зам байх болно. Бүх зүйл чамд хялбархан байх болно.

“Үг нь махбодоор илэрсэн” номын
Христийн эхэн үеийн айлдваруудын “9-р бүлэг”-ээс эш татав

Хүмүүс ухамсаргүй байдлаар амьдран ихэнх цаг хугацаагаа 
өнгөрөөдөг. Тэд Бурханд найдах ёстой юу, өөрсдөдөө найдах ёстой юу 
гэдгээ мэддэггүй. Тэгээд өөрсдөдөө болон өөрсдийн эргэн тойрон дахь 
таатай нөхцөл, орчин, өөрсдөд нь ашигтай хүмүүс, үйл явдал, юманд 
найдахаар сонгох гээд байдаг. Хүмүүс үүндээ хамгийн сайн. Тэд 
Бурханд найдаж, Бурханд хандахдаа хамгийн тааруу, учир нь Бурханд 
хандах нь дэндүү төвөгтэй, харж болохгүй, хүрч болохгүй гэж тэдэнд 
санагддаг бөгөөд ингэх нь тодорхойгүй, бодитой бус гэж санагддаг. 
Иймээс тэд сургамжийнхаа энэ тал дээр хамгийн тааруу гүйцэтгэлтэй, 
оролт нь хамгийн өнгөц байдаг. Хэрэв чи Бурханыг биширч, Бурханд 
найдаж сурахгүй бол Бурхан чам дээр ажиллаж, чамайг замчилж, 
гэгээрүүлж байгааг хэзээ ч харахгүй. Эдгээр зүйлийг харж чадахгүй 
бол “Бурхан оршдог эсэх, Бурхан хүн төрөлхтний амьдрал дахь 
бүх зүйлийг залж чиглүүлдэг эсэх” гэх мэт асуултууд чиний зүрх 
сэтгэлийн гүнд цэг юм уу анхааруулгын тэмдгээр бус, асуултын 
тэмдгээр төгсөх болно. “Бурхан хүн төрөлхтний амьдрал дахь бүх 
зүйлийг залж чиглүүлдэг үү?”, “Бурхан хүний зүрх сэтгэлийн гүнийг 
ажигладаг уу?” Ямар шалтгаанаар чи эдгээрийг асуулт болгодог юм 
бэ? Хэрэв чи Бурханд үнэхээр найдаж, Бурханыг биширдэггүй бол 

Бурханд жинхэнээсээ итгэдэг болж чадахгүй. Бурханд жинхэнээсээ 
итгэдэг болж чадахгүй бол өнөөх асуултын тэмдгүүд үүрд тэндээ 
байж, Бурханы хийдэг бүхнийг дагалдах бөгөөд ямар ч цэг байхгүй 
байх болно.

Эцсийн өдрүүдийн Христийн ярианы тэмдэглэл номын
“Итгэгчид эхлээд дэлхий ертөнцийн

ёрын муу чиг хандлагыг нэвт харах хэрэгтэй”-ээс эш татав

19. Бурхантай хэвийн харилцаагаа хамгаалах зарчмууд
(1) Хүн зүрх сэтгэлээ Бурханд өгч, Түүнийг зүрх сэтгэлийнхээ 

эзэн болгох ёстой. Бүх хэрэг явдал дээр Түүнд залбирч, зүрх сэтгэлээ 
нээж, Түүнтэй хэвийн харилцаагаа хамгаалж чаддаг байх ёстой;

(2) Бурханы үгийг хэвийн байдлаар идэж ууж, үнэний талаар 
бусадтай байнга нөхөрлөж, үнэнийг хэрэгжүүлэхэд анхаарлаа 
төвлөрүүлж, үүргээ сайн гүйцэтгэснээр Бурханы хайрыг хариулах 
шаардлагатай;

(3) Чи Бурханы шинжилтийг цаг ямагт хүлээн авах ёстой. Бурханы 
гэрийн ашиг сонирхлыг эн тэргүүнд тавь, хувийн ашиг сонирхлын 
төлөө бүү хуйвалд, харин Бурханы зохицуулдаг бүхэнд дуулгавартай 
бай;

(4) Бүх хэрэг явдал дээр үнэн-зарчмыг эрж хайж, Бурханаас эмээж, 
муугаас зайл, Бурханыг мэдэхээр эрж хай, Түүнийг хайрлаж дад. Ийм 
маягаар чи аяндаа Түүнээс тусдаа байхгүй.

Холбогдох Бурханы үг:

Бурханд итгэхдээ чи Бурхантай хэвийн харилцаатай байх 
асуудлыг ядаж шийдвэрлэх ёстой. Бурхантай хэвийн харилцаагүй 
бол Бурханд итгэх итгэлийн чинь утга учир алдагддаг. Бурханы өмнө 
тайван байдаг зүрх сэтгэлтэй бол Бурхантай хэвийн харилцаа тогтоох 
бүрэн боломжтой. Бурхантай хэвийн харилцаатай байна гэдэг нь 
Бурханы ямар ч ажилд эргэлзэхгүй, үгүйсгэхгүй байж, Түүний ажилд 
захирагдаж чаддаг байна гэсэн үг юм. Энэ нь Бурханы өмнө зөв санаа 
зорилготой байж, өөртөө зориулан төлөвлөгөө зохиолгүй, бүх зүйл 

дээр Бурханы гэр бүлийн ашиг сонирхлыг анхааран үзэх гэсэн үг; 
мөн Бурханы шинжилтийг хүлээн зөвшөөрч, Бурханы зохицуулалтыг 
дуулгавартай дагах гэсэн үг юм. Чи хийж буй бүх зүйлдээ Бурханы 
өмнө зүрх сэтгэлээ тайван байлгаж чаддаг байх ёстой. Бурханы 
хүслийг ойлгодоггүй ч байсан гэсэн чи үүрэг, хариуцлагаа чадлынхаа 
хэрээр биелүүлсээр байх ёстой. Бурханы хүсэл чамд илчлэгдмэгц, 
үйлдвэл хожимдохгүй байх болно. Бурхантай харилцах харилцаа чинь 
хэвийн болоход чи хүмүүстэй ч бас хэвийн харилцаатай болох болно. 
Бүх зүйл Бурханы үгийн суурин дээр үндэслэдэг. Бурханы үгийг идэж 
уу, дараа нь Бурханы шаардлагыг хэрэгжүүл, үзэл бодлоо зөв болго, 
Бурханыг эсэргүүцэх юм уу чуулганыг үймүүлэх ямар нэгэн зүйл 
хийхээс зайлсхий. Ах, эгч нарын аминд ашиг тус өгдөггүй юуг ч бүү 
хий, бусдад тус нэмэр болохгүй юуг ч бүү хэл, ичгэвтэр зүйл бүү хий. 
Хийж буй бүхэндээ чигч шударга, хүндлүүштэй бай, үйлдэл болгоноо 
Бурханы өмнө үзүүлэхүйц байлга. Махан бие заримдаа сул дорой 
байж болох ч чи хувийн ашиг хонжооны төлөө шуналгүй, Бурханы 
гэр бүлийн ашиг сонирхлыг эн тэргүүнд тавьж, зөв шударгаар 
үйлдэж чаддаг байх ёстой. Хэрэв чи ийм маягаар хэрэгжүүлж чадвал 
Бурхантай харилцах харилцаа чинь хэвийн байх болно.

Үг нь махбодоор илэрсэн номын
“Бурхантай харилцах харилцаа чинь ямар вэ?”-ээс эш татав

Чи хийдэг бүх зүйлдээ санаа зорилго чинь зөв эсэхийг шалгах 
ёстой. Хэрвээ чи Бурханы шаардлагын дагуу үйлдэж чаддаг бол 
Бурхантай харилцах харилцаа чинь хэвийн байдаг. Энэ бол хамгийн 
наад захын стандарт юм. Өөрийн санаа зорилгыг шалга, тэгээд буруу 
санаа зорилго гарч ирснийг олж мэдвэл тэдгээрийг орхиж, Бурханы 
үгийн дагуу үйлдэж чаддаг бай; тэгвэл чи Бурханы өмнө зөв нэгэн 
болох бөгөөд энэ нь эргээд Бурхантай харилцах харилцаа чинь хэвийн 
байгааг, мөн хийж байгаа бүхэн чинь өөрийнхөө төлөө бус, Бурханы 
төлөө байдаг гэдгийг харуулдаг. Чи хийдэг, хэлдэг бүхэндээ зүрх 
сэтгэлээ зөв байлгаж, үйлдэлдээ зөв шударга байж чаддаг бөгөөд 
сэтгэл хөдлөлдөө автдаггүй, өөрийн хүслийн дагуу ч үйлддэггүй байх 
ёстой. Эдгээр нь Бурханд итгэгчдийн биеэ авч явах ёстой зарчим юм. 

Жижиг зүйлс хүний санаа зорилго болон биеийн хэмжээг илчилж 
чадах тул Бурханаар төгс болгуулах замд орохын тулд хүн эхлээд санаа 
зорилго болон Бурхантай харилцах харилцаагаа засаж залруулах ёстой. 
Бурхантай харилцах харилцаа чинь хэвийн болсон цагт л чи Түүгээр 
төгс болгуулж чадна; тэр үед л чиний доторх Бурханы харьцалт, засалт, 
сахилгажуулалт, цэвэршүүлэлт хүссэн үр дүндээ хүрч чадна. Өөрөөр 
хэлбэл, хэрвээ хүмүүс зүрх сэтгэлдээ Бурханыг байлгаж, хувийн 
ашиг хонжоо хайлгүй, өөрсдийн хэтийн ирээдүйн талаар бодолгүй 
(махан биеийн тухайд), харин ч амь руу орох ачааг үүрч, үнэнийг 
эрэлхийлэхийн төлөө чадах бүхнээ хийж, Бурханы ажилд захирагдаж 
чаддаг бол—хэрвээ чи үүнийг хийж чадвал эрэлхийлдэг зорилго чинь 
зөв байж, Бурхантай харилцах харилцаа чинь хэвийн болно. Бурхантай 
харилцах харилцаагаа зөв болгох нь сүнсний аянд орох эхний алхам гэж 
хэлж болно. Хэдийгээр хүний хувь заяа Бурханы гарт байдаг, Бурханаар 
урьдчилан тогтоогдсон бөгөөд өөрөө өөрчилж чадахгүй хэдий ч 
Бурханаар төгс болгуулж, эсвэл авхуулж чадах эсэх нь Бурхантай 
харилцах харилцаа чинь хэвийн байгаа эсэхээс хамаардаг. Чамд сул 
дорой, эсвэл дуулгаваргүй тал байж магадгүй—гэхдээ үзэл бодол 
болон санаа зорилго чинь зөв байгаа цагт, мөн Бурхантай харилцах 
харилцаа чинь зөв, хэвийн байгаа цагт чи Бурханаар төгс болгуулах 
шаардлагыг хангадаг. Хэрвээ чи Бурхантай зөв харилцаатай биш, 
махан биеийн төлөө, эсвэл гэр бүлийнхээ төлөө үйлддэг бол хэчнээн 
шаргуу ажилладаг чинь хамаагүй энэ бүгд юунд ч хүргэхгүй. Хэрвээ 
Бурхантай харилцах харилцаа чинь хэвийн бол бусад бүх зүйлийн учир 
олдоно. Бурханд итгэх итгэлийн тухай үзэл бодол чинь зөв эсэх, чи 
хэнд итгэдэг, хэний төлөө итгэдэг, яагаад итгэдгийг л Бурхан харахаас 
өөр юуг ч хардаггүй. Хэрвээ эдгээр зүйлийг тодорхой харж, үзэл 
бодлын хэрэгжүүлэлт чинь зөв байж чадвал аминд чинь ахиц дэвшил 
гарч, чи зөв замд орж чадах нь гарцаагүй. Хэрвээ Бурхантай харилцах 
харилцаа чинь хэвийн бус, Бурханд итгэх итгэлийн талаарх үзэл бодол 
чинь буруу бол бусад бүх зүйл талаар болох ба хэчнээн их итгэдэг 
байсан ч чи юу ч хүлээж авахгүй. Бурхантай харилцах харилцаа чинь 
хэвийн болсны дараа л махан биеийг орхиж, залбирч, зовж, тэсвэрлэж, 
захирагдаж, ах, эгч нартаа тусалж, Бурханы төлөө өөрийгөө илүү их 

зарлагадах гэх мэт үедээ чи Түүнээс магтаал хүртэнэ. Хийдэг зүйл 
чинь үнэ цэнтэй, ач холбогдолтой байх эсэх нь чиний санаа зорилго 
зөв эсэх, чиний үзэл бодол зөв зүйтэй эсэхээс хамаардаг. Өнөө үед 
олон хүний Бурханд итгэх итгэл нь толгойгоо гилжийлгэчхээд цаг 
руу харахтай адил болжээ—тэдний харах өнцөг гажсан байдаг бөгөөд 
нээлтээр тэдгээрийг засах ёстой. Хэрвээ энэ асуудал шийдэгдвэл бүх 
зүйл сайхан болно; шийдэгдэхгүй бол бүх зүйл юу ч биш болно. Зарим 
хүн Миний өмнө сайхан аашилдаг ч Миний ар хударгаар үргэлж 
эсэргүүцдэг. Эдгээр нь шударга бус, хуурмаг байдлын илрэл бөгөөд 
ийм хүн бол Сатаны зарц юм; тэд бол Бурханыг туршихаар ирдэг 
Сатаны нийтлэг биелэл юм. Хэрвээ чи Миний ажил болон Миний 
үгэнд захирагдаж чаддаг л бол зөв хүн мөн. Чи Бурханы үгийг идэж 
ууж чадаж байгаа цагт, хийдэг бүхэн чинь Бурханы өмнө үзүүлж 
болохуйц, хийдэг бүх зүйлдээ шударга чигч хандаж байгаа цагт, мөн 
ичгүүртэй эсвэл бусдын аминд хохирол учруулах зүйл хийхгүй байгаа 
цагт, гэрэлд амьдарч, Сатанд ашиглуулахыг зөвшөөрөхгүй байгаа цагт 
Бурхантай харилцах харилцаа чинь зөв зохистой байх болно.

Үг нь махбодоор илэрсэн номын
“Бурхантай харилцах харилцаа чинь ямар вэ?”-ээс эш татав

Хэвийн хүний амьдрал буюу Бурхантай хэвийн харилцаатай 
хэвийн хүний амьдралд хүрэхийн тулд чи эхлээд Түүний үгэнд итгэх 
ёстой. Хэрвээ чи Ариун Сүнсний хүмүүст хийдэг ажлын эхний 
алхамд хүрээгүй байгаа бол чамд ямар ч суурь алга. Бүр хамгийн 
наад захын зарчимд ч хүрч чадахгүй бол чи урдах замаараа яаж алхах 
юм бэ? Бурханы, хүнийг төгс болгодог зөв замд хөл тавих гэдэг нь 
Ариун Сүнсний одоогийн ажлын зөв замд орно гэсэн үг юм; энэ нь 
Ариун Сүнсний алхдаг замд хөл тавина гэсэн үг. Яг одоо, Ариун 
Сүнсний алхдаг зам бол Бурханы одоогийн үг юм. Тиймээс хэрвээ 
хүмүүс Ариун Сүнсний замд хөл тавья гэвэл дуулгавартай байж, бие 
махбодтой болсон Бурханы одоогийн үгийг идэж уух ёстой. Түүний 
хийдэг ажил бол үгийн ажил юм; бүх зүйл Түүний үгээс эхэлж, бүх 
зүйл Түүний үгэнд, Түүний одоогийн үгэнд суурилдаг. Бие махбодтой 
болсон Бурханы талаар итгэлтэй байх ч бай, эсвэл бие махбодтой 

болсон Бурханыг мэдэх ч бай, аль аль нь Түүний үгэнд илүү их хичээл 
чармайлт гаргахыг шаарддаг. Эс бөгөөс хүмүүс юу ч хийж чадахгүй 
бөгөөд юу ч үгүй хоцорно. Бурханы үгийг идэж уусны үндсэн дээр 
Түүнийг мэдэж, Түүнийг сэтгэл хангалуун байлгаж эхэлснээр л хүмүүс 
аажмаар Бурхантай хэвийн харилцаа тогтоож чадна. Хүний хувьд 
Бурханы үгийг идэж уун, хэрэгжүүлэхээс илүү дээр хамтын ажиллагаа 
гэж үгүй. Ийм хэрэгжүүлэлтээр дамжуулан тэд Бурханы ардын 
гэрчлэлдээ бат зогсож хамгийн сайн чаддаг. Хүмүүс Бурханы одоогийн 
үгийн мөн чанарыг ойлгож, дуулгавартай дагаж чадах үедээ Ариун 
Сүнсний залж чиглүүлдэг зам дээр амьдарч, Бурханаар төгс болгуулах 
зөв замд хөл тавьсан байдаг. Урьд нь хүмүүс зүгээр л Бурханы 
нигүүлслийг эрж хайж, амар амгалан, баяр хөөрийг эрэлхийлснээр 
Бурханы ажлыг олж авч чаддаг байсан боловч одоо юмс өөр болсон. 
Бие махбодтой болсон Бурханы үг байхгүй бол, Түүний үгийн бодит 
байдал байхгүй бол хүмүүс Бурханы сайшаалыг олж авч чадахгүй 
бөгөөд бүгд Бурханд таягдан хаягдана. Хэвийн сүнслэг амьдралд 
хүрэхийн тулд хүмүүс эхлээд Бурханы үгийг идэж ууж, хэрэгжүүлээд, 
дараа нь энэ суурин дээрээ Бурхантай хэвийн харилцаа тогтоох ёстой.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Хүмүүс зүрх сэтгэлээрээ Бурханы Сүнсэнд хүрч, тэгснээрээ 
Түүнийг сэтгэл хангалуун байлгаснаар, мөн зүрх сэтгэлээ ашиглан 
Бурханы үгтэй холбогдож, улмаар Бурханы Сүнсээр сэтгэлээ 
хөдөлгүүлснээр Бурханд итгэж, Бурханыг хайрлаж, Бурханыг сэтгэл 
хангалуун байлгадаг. Хэрвээ чи хэвийн сүнслэг амьдралд хүрч, 
Бурхантай хэвийн харилцаа тогтоохыг хүсэж байгаа бол эхлээд зүрх 
сэтгэлээ Түүнд өгөх ёстой. Түүний өмнө зүрх сэтгэлээ тайван байлгаж, 
зүрх сэтгэлээ бүхэлд нь Түүнд зориулсны дараа л чи аажмаар хэвийн 
сүнслэг амьдралтай болж чадна. Хэрвээ хүмүүс Бурханд итгэх итгэлдээ 
зүрх сэтгэлээ Түүнд өгдөггүй бол, хэрвээ тэдний зүрх сэтгэл Түүнд 
байдаггүй, тэд Түүний ачааг өөрийн мэт үздэггүй бол хийдэг бүхэн нь 
Бурханыг хууран мэхлэх үйл, шашны хүмүүсийн ердийн үйл бөгөөд 

Бурханы сайшаалыг хүртэж чадахгүй. Бурхан ийм хүнээс юу ч олж 
авч чаддаггүй; ийм төрлийн хүн Бурханы гэрт байгаа чимэглэл, илүүц 
агаад хэрэггүй зүйл адилаар Бурханы ажилд товойлгогч болон үйлчилж 
л чаддаг. Бурхан ийм хүнийг ашигладаггүй. Ийм хүн дээр Ариун 
Сүнс ажиллах боломж байдаггүйгээс гадна төгс болгуулах үнэ цэн ч 
байдаггүй. Ийм хүн бол үнэндээ алхаж яваа үхдэл юм. Тийм хүмүүст 
Ариун Сүнсний ашиглаж болох юу ч байдаггүй, харин ч эсрэгээрээ 
тэднийг бүгдийг нь Сатан хувьдаа завшиж, гүн гүнзгий завхруулсан. 
Бурхан энэ хүмүүсийг таягдан хаяна. Одоогоор Ариун Сүнс хүмүүсийг 
ашиглахдаа аливааг хийхийн тулд хүсүүштэй талуудыг нь ашиглаад 
зогсохгүй, мөн хүсэмгүй хэсгүүдийг нь ч төгс болгож, өөрчилдөг. 
Хэрвээ зүрх сэтгэл чинь Бурхан руу урсаж, Бурханы өмнө тайван байж 
чаддаг бол чи Ариун Сүнсээр ашиглагдаж, Ариун Сүнсний гэгээрэл, 
гэрэлтүүлэлтийг хүлээн авах боломжтой, эрхтэй байх болно, үүнээс 
ч илүүтэйгээр Ариун Сүнс дутагдлыг чинь нөхөх боломж чамд гарч 
ирнэ. Зүрх сэтгэлээ Бурханд өгөх үедээ чи эерэг талд илүү гүнзгий орж, 
мэдлэг ухааны илүү өндөр түвшинд хүрч чадна; сөрөг талд чи өөрийн 
алдаа, дутагдлын талаар илүү их ойлголттой болж, Бурханы хүслийг 
хангалуун байлгахаар эрэлхийлэхдээ илүү мэрийх бөгөөд идэвхгүй 
байхгүй, харин идэвхтэйгээр орох болно. Тиймээс чи зөв хүн болно. 
Зүрх сэтгэл чинь Бурханы өмнө тайван байгаа тохиолдолд Ариун 
Сүнснээс магтаал хүлээн авах болон Бурханд таалагдах эсэхийн чинь 
гол түлхүүр нь чи идэвхтэйгээр орж чадах уу, үгүй юү гэдэг юм. Ариун 
Сүнс хүнийг гэгээрүүлж, ашиглах үед энэ нь түүнийг хэзээ ч идэвхгүй 
болгодоггүй, харин үргэлж идэвхтэйгээр ахин дэвшихэд хүргэдэг. Энэ 
хүнд сул талууд байдаг хэдий ч тэдгээр сул талд үндэслэн амьдрахаас 
зайлсхийж чаддаг. Тэрээр өөрийн амийн өсөлтийг удаашруулахаас 
зайлсхийж, Бурханы хүслийг хангалуун байлгахаар эрэлхийлсээр 
байж чадна. Энэ бол стандарт мөн. Хэрвээ чи үүнд хүрч чадах юм бол 
Ариун Сүнсний өмнө байх болсон гэдгийг чинь хангалттай нотолдог. 
Хэрвээ хүн үргэлж сөрөг байвал, мөн хэрвээ гэгээрэл хүлээн авч, 
өөрийгөө мэдэж авсны дараа ч сөрөг, идэвхгүй хэвээр үлдээд, өндийн 
босож, Бурхантай хамт үйлдэж чадахгүй бол ийм төрлийн хүн ердөө 
Бурханы нигүүлслийг хүлээн авдаг боловч Ариун Сүнс түүнтэй хамт 

байдаггүй. Хүн сөрөг байх үед энэ нь, түүний зүрх сэтгэл Бурхан руу 
эргээгүй, түүний сүнсийг Бурханы Сүнс хөдөлгөөгүй гэсэн үг юм. 
Үүнийг бүгд ойлгох ёстой.

Үг нь махбодоор илэрсэн номын “Бурхантай хэвийн харилцаа
тогтоох нь маш чухал”-аас эш татав

Хэрвээ чи Бурхантай хэвийн харилцаатай байхыг хүсвэл зүрх 
сэтгэл чинь Бурхан руу эргэх ёстой. Үүнийг суурь болгоод чи бусад 
хүмүүстэй хэвийн харилцаатай байх болно. Хэрвээ чи Бурхантай 
хэвийн харилцаагүй бол бусад хүмүүстэй харилцах харилцаагаа 
хадгалахын тулд юу ч хийсэн бай, хэр шаргуу ажиллаж, эсвэл хэр их 
эрч хүч гаргасан ч бай, энэ нь бүгд хүний амьдралын гүн ухаанд л 
хамаарна. Чи хүмүүсээр магтуулах гэсэндээ хүний үзэл бодол, хүний 
гүн ухаанаар дамжуулан хүмүүсийн дундах байр сууриа хадгалж 
байгаа боловч хүмүүстэй хэвийн харилцаа тогтоохын тулд Бурханы 
үгийг дагаж байгаа биш. Хэрвээ чи хүмүүстэй харилцах харилцаандаа 
анхаардаггүй, харин Бурхантай хэвийн харилцаатай байдаг бол, хэрвээ 
чи зүрх сэтгэлээ Бурханд өгч, Түүнд дуулгавартай байж сурахыг 
хүсдэг бол бүх хүнтэй харилцах харилцаа чинь аяндаа хэвийн болно. 
Ийм маягаар эдгээр харилцаа нь махан бие дээр бус, харин Бурханы 
хайрын суурин дээр тогтдог. Махан биеийн харилцаа бараг байдаггүй 
ч сүнсэнд нөхөрлөл, хоёр талын хайр, тайтгарал, нэг нэгнээ гэсэн 
хангалт байдаг. Энэ бүхэн нь Бурханыг хангалуун байлгадаг зүрх 
сэтгэлийн суурин дээр хийгддэг. Эдгээр харилцааг хүний амьдралын 
гүн ухаанд түшиглэн хадгалдаггүй, харин энэ нь Бурханы төлөө 
ачаа үүрснээр дамжуулан хар аяндаа бий болдог. Энэ нь хүний 
хүчин чармайлтыг шаарддаггүй. Чи Бурханы үг-зарчмын дагуу л 
хэрэгжүүлэх хэрэгтэй. Чи Бурханы хүсэлд хайхрамжтай байхыг хүсэж 
байна уу? Бурханы өмнө “эрүүл ухаангүй” хүн байхыг хүсэж байна 
уу? Чи Бурханд зүрх сэтгэлээ бүрмөсөн өгч, хүмүүсийн дундах байр 
сууриа үл тоомсорлохыг хүсэж байна уу? Харилцдаг бүх хүнийхээ 
дундаас чи хэн хэнтэй нь хамгийн сайн харилцаатай байдаг вэ? Хэнтэй 
нь хамгийн муу харилцаатай байдаг вэ? Хүмүүстэй харилцах харилцаа 
чинь хэвийн үү? Чи бүх хүнд эн тэнцүү ханддаг уу? Чи амьдралын гүн 



206

I. Бурханд итгэх зарчмуудын талаар

ухааныхаа дагуу бусадтай харилцах харилцаагаа хадгалдаг уу, эсвэл 
тэдгээр нь Бурханы хайрын суурин дээр бий болсон уу? Хүн зүрх 
сэтгэлээ Бурханд өгөөгүй бол сүнс нь мулгуу, хөшүүн, мэдрэмжгүй 
болдог. Ийм хүн Бурханы үгийг хэзээ ч ойлгохгүй, Бурхантай хэзээ 
ч хэвийн харилцаатай байж чадахгүй; ийм хүний зан чанар хэзээ ч 
өөрчлөгдөхгүй. Зан чанараа өөрчлөх гэдэг нь зүрх сэтгэлээ Бурханд 
бүрэн өгч, Бурханы үгээс гэгээрэл, гэрэлтүүлэлт хүлээн авах үйл 
явц юм. Бурханы ажил нь, идэвхтэйгээр орох, мөн түүнчлэн сөрөг 
талуудаа мэдсэний дараа тэдгээрээс салах боломжийг хүнд олгодог. 
Бурханд зүрх сэтгэлээ өгөх хэмжээнд хүрэх үедээ чи сүнснийхээ 
доторх нарийн хөдөлгөөн бүрийг ухамсарлаж чадах бөгөөд Бурханаас 
хүлээн авсан гэгээрэл, гэрэлтүүлэлт бүрийг мэдэх болно. Үүнээс 
зуураад чи Ариун Сүнсээр төгс болгуулах зам руу аажмаар орно. Зүрх 
сэтгэл чинь Бурханы өмнө тайван байх тусам сүнс чинь төдий чинээ 
мэдрэмтгий, нарийн нямбай байж, Ариун Сүнс хэрхэн хөдөлгөдгийг 
илүү их ухамсарлаж чадна, тэгээд Бурхантай харилцах харилцаа чинь 
бүр улам хэвийн болно. Хүмүүсийн хоорондох хэвийн харилцаа нь 
Бурханд зүрх сэтгэлээ өгөх суурин дээр тогтдог болохоос хүний хүчин 
чармайлтаар тогтдоггүй. Зүрх сэтгэлд нь Бурхан үгүй бол хүмүүсийн 
хоорондох харилцаа нь ердөө махан биеийн харилцаа юм. Тэдгээр 
нь хэвийн бус, харин ч хүсэл тачаалд автсан байдаг. Тэр нь Бурханы 
жигшиж, үзэн яддаг харилцаа юм. Хэрвээ чи сүнс чинь хөдөлгөгдсөн 
гэж хэлдэг боловч өөртөө таалагддаг, өөрийнхөө өндрөөр үнэлдэг 
хүмүүстэй л нөхөрлөл хийхийг үргэлж хүсдэг бол, хэрвээ өөр хүн 
эрэлхийлж байгаа ч чамд таалагддаггүй, чи түүнийг ялгаварлаж, 
түүнтэй харилцдаггүй бол чи сэтгэл хөдлөлдөө автдаг бөгөөд чамд 
Бурхантай харилцах хэвийн харилцаа огт байхгүй гэдгийг энэ нь илүү 
их нотолдог. Чи Бурханыг мэхэлж, өөрийнхөө муу муухайг нуухаар 
оролдож байна. Чи зарим ойлголтыг хуваалцаж чаддаг ч гэсэн буруу 
санаа зорилго өвөрлөдөг бол хийдэг бүхэн чинь хүний стандартаар 
л сайн байдаг. Бурхан чамайг магтахгүй—чи Бурханы ачааны дагуу 
бус, махан биеийн дагуу үйлдэж байна. Хэрвээ чи Бурханы өмнө зүрх 
сэтгэлээ тайван байлгаж, Бурханыг хайрладаг хүн бүхэнтэй хэвийн 
харилцаатай байж чаддаг бол тэр үед л Бурханаар ашиглагдахад 

тохирно. Ийм маягаар, бусадтай яаж харилцаж байгаа чинь хамаагүй, 
энэ нь амьдралын гүн ухааны дагуу биш, харин Бурханы өмнө, 
Бурханы ачааг хайхардаг байдлаар амьдрах явдал байх болно. Та 
нарын дунд ийм хүн хэчнээн байдаг вэ? Бусадтай харилцах харилцаа 
чинь үнэхээр хэвийн үү? Энэ нь юун дээр үндэслэдэг вэ? Чиний дотор 
амьдралын гүн ухаан хэр их байдаг вэ? Тэдгээрийг хаясан уу? Хэрвээ 
зүрх сэтгэл чинь Бурхан руу бүрэн эргэж чадахгүй бол чи Бурханых 
биш—чи Сатанаас ирсэн бөгөөд эцэстээ мөн л Сатан руу буцаж 
очно. Чи Бурханы ардуудын нэг байхад тохирохгүй. Чи энэ бүгдийг 
анхааралтай авч үзэх шаардлагатай.

Үг нь махбодоор илэрсэн номын “Бурхантай хэвийн харилцаа
тогтоох нь маш чухал”-аас эш татав

Өдөр тутмын амьдралдаа, Бурхантай харилцах харилцааг чинь 
хэвийн бус болгох, өөрийн хэлдэг үг, хийдэг зүйлсийг чи ойлгох 
ёстой, тэгээд өөрийгөө засаж залруулж, зөв арга барилд орох ёстой. 
Үг, үйлдэл, хөдөлгөөн нэг бүрээ, мөн бодол, санаагаа цаг ямагт шалга. 
Өөрийн бодит байдлыг зөв ойлгож, Ариун Сүнсний ажлын арга барилд 
ор. Энэ бол Бурхантай хэвийн харилцаатай байх цорын ганц арга зам 
юм. Бурхантай харилцах харилцаа чинь хэвийн эсэхийг үнэлснээр чи 
санаа зорилгоо засаж, хүний уг чанар-мөн чанарыг ойлгож, өөрийгөө 
үнэхээр ойлгож авч чадна, ингэснээр чи бодит туршлага руу орж, 
өөрийгөө үнэхээр хаяж, санаатайгаар захирагдаж чадна. Бурхантай 
харилцах чиний харилцаа хэвийн эсэхтэй холбоотой эдгээр хэрэг 
явдлыг туулахдаа чи Бурханаар төгс болгуулах боломжийг олж, Ариун 
Сүнсний ажлын олон байдлыг ухаарч чаддаг болно. Мөн чи Сатаны 
олон арга заль, хуйвалдааныг нэвт харж чаддаг болно. Энэ зам чамайг 
Бурханаар төгс болгуулах зүгт хөтөлдөг. Бурхантай харилцаагаа зөв 
болгож байгаа чинь Бурханы бүх зохицуулалтад захирагдахын төлөө, 
мөн бодит туршлага руу илүү гүн орж, Ариун Сүнсний илүү их ажлыг 
олж авахын төлөө юм. Бурхантай хэвийн харилцаатай байх явдлыг 
хэрэгжүүлэх үед ихэнх тохиолдолд махан биеийг хаяж, Бурхантай 
бодитоор хамтран ажилласнаар амжилтад хүрнэ. “Хамтран ажиллах 
зүрх сэтгэлгүйгээр Бурханы ажлыг хүлээн авна гэдэг хэцүү; махан бие 

зовохгүй бол Бурханы ерөөл гэж үгүй; сүнс тэмцэхгүй бол Сатаныг 
гутаана гэж байхгүй” гэдгийг чи ойлгох хэрэгтэй. Хэрвээ чи эдгээр 
зарчмыг хэрэгжүүлж, нэгд нэгэнгүй ойлговол Бурханд итгэх итгэлийн 
талаарх үзэл бодол чинь зөв болно. Та нар одоогийн хэрэгжүүлэлтдээ 
“өлсгөлөнгөө дарахын тулд талх хайдаг” сэтгэлгээг халах ёстой, 
мөн “бүх зүйлийг Ариун Сүнс хийдэг, хүмүүс хөндлөнгөөс оролцож 
чадахгүй” гэсэн сэтгэлгээг халах ёстой. Ингэж хэлдэг хүн болгон 
“Хүмүүс хүссэн болгоноо хийж болно, цаг нь ирэхээр Ариун Сүнс 
ажлаа хийнэ. Хүмүүс махан биеийг хязгаарлах буюу хамтран ажиллах 
хэрэггүй; хамгийн чухал нь Ариун Сүнс биднийг хөдөлгөнө” гэж 
боддог. Эдгээр үзэл бодол нь бүгд утгагүй. Ийм нөхцөл байдалд Ариун 
Сүнс ажиллаж чаддаггүй. Иймэрхүү үзэл бодол Ариун Сүнсний ажилд 
асар том саад болдог. Ихэнхдээ Ариун Сүнсний ажил хүмүүсийн 
хамтын ажиллагаагаар дамжуулан биелдэг. Хамтран ажилладаггүй, 
шийдэмгий бус хэдий ч зан чанар нь өөрчлөгдөж, Ариун Сүнсний 
ажлыг хүлээж авч, Бурханаас гэгээрэл, гэрэлтүүлэлт авахыг хүсдэг 
хүмүүс үнэндээ хэрээс хэтэрсэн бодолтой байна. Үүнийг “өөрийгөө 
өөгшүүлж, Сатаныг өршөөж байгаа хэрэг” гэж нэрлэдэг. Ийм хүмүүс 
Бурхантай хэвийн харилцаатай байдаггүй. Чи өөрөөсөө сатанлаг зан 
чанарын олон илчлэл, илрэлийг олж, Бурханы өнөөгийн шаардлагад 
харшилсан, өөрт байдаг аливаа хэрэгжүүлэлтийг олох хэрэгтэй. Чи 
одоо Сатаныг хаяж чадах уу? Бурхантай хэвийн харилцаа тогтоож, 
Бурханы санаа зорилгын дагуу үйлдэж, шинэ амьдралтай шинэ хүн 
болох хэрэгтэй. Өнгөрсөн гэм буруу дээрээ бүү саат, хэтэрхий бүү 
харамс, босож зогсоод Бурхантай хамтарч ажиллах чадвартай бай, 
биелүүлэх ёстой үүргээ биелүүл. Ийм маягаар Бурхантай харилцах 
харилцаа чинь хэвийн болох болно.

Хэрвээ чи эдгээр үгийг уншсаны дараа аман дээрээ хүлээн 
зөвшөөрсөн гэх боловч зүрх сэтгэл чинь хөдлөөгүй хэвээр үлдэж, 
Бурхантай харилцах харилцаагаа хэвийн болгохоор эрэлхийлдэггүй 
бол Бурхантай харилцах харилцаандаа ач холбогдол өгдөггүй, үзэл бодол 
чинь хараахан зөв болоогүй, санаа зорилго чинь Бурханаар авхуулахад, 
Бурханыг алдаршуулахад чиглээгүй, харин ч Сатаны хуйвалдаанд 
давамгайлах боломж олгож, зорилгодоо хүрэхээр чиглэдгийг чинь энэ 

нь нотолдог. Ийм хүмүүс буруу санаа зорилго, алдаатай үзэл бодолтой 
байдаг. Бурхан юу ч хэлсэн, эсвэл яаж ч хэлсэн бай, ийм хүмүүс тун 
хэнэггүй байж, өчүүхэн ч өөрчлөгддөггүй. Тэдний зүрх сэтгэл ямар 
ч айдсыг мэдэрдэггүй, тэд ичгүүр сонжуургүй. Ийм хүн бол сүнсгүй 
мунхаг амьтан. Чи Бурханы айлдвар бүрийг унш, тэдгээрийг ойлгож 
авангуутаа хэрэгжүүл. Магадгүй махан бие чинь сул дорой, чи тэрслүү, 
эсэргүүцэж байсан тохиолдол байж болно; өнгөрсөнд яаж авирлаж 
байснаас үл хамааран энэ нь чухал биш бөгөөд өнөөдөр чиний амь 
боловсроход энэ нь саад болж чадахгүй. Өнөөдөр чи Бурхантай хэвийн 
харилцаатай байж чадаж байгаа цагт найдвар бий. Хэрвээ Бурханы 
үгийг унших бүрд чамд өөрчлөлт гарч, чиний амьдрал сайн тал руугаа 
өөрчлөгдсөнийг бусад хүн хараад хэлж чадахаар байвал Бурхантай 
харилцах харилцаа чинь одоо хэвийн, зөв болсныг энэ нь харуулдаг. 
Бурхан гэм бурууд нь үндэслэн хүмүүст ханддаггүй. Чи ойлгож, 
ухамсарламагцаа тэрсэлж, эсэргүүцэхээ больж чадаж л байвал Бурханд 
өршөөгдсөөр байх болно. Бурханаар төгс болгуулахаар эрэлхийлэх 
ойлголт, шийдвэр чамд байгаа үед Бурханы өмнө байх байдал чинь 
хэвийн болох болно. Юу ч хийж байсан, түүнийгээ хийж байхдаа 
дараах зүйлийг бодож үзэж байгаарай: Хэрэв би үүнийг хийвэл Бурхан 
юу гэж бодох бол? Энэ нь ах, эгч нарт ашиг тустай байх уу? Бурханы 
гэр дэх ажилд ашиг тустай байх уу? Залбирал, нөхөрлөл, үг яриа, ажил, 
хүмүүстэй харилцах харилцаандаа өөрийн санаа зорилгыг шинжилж, 
Бурхантай харилцах харилцаа чинь хэвийн эсэхийг шалга. Хэрвээ 
чи өөрийн санаа зорилго, бодлыг ялган таньж чаддаггүй бол чамд 
ялгаж салгах чадвар байхгүй бөгөөд энэ нь үнэний талаар маш бага 
ойлгодгийг чинь нотолдог. Хэрвээ чи Бурханы хийдэг бүхний талаар 
тодорхой ойлгож чаддаг, аливаа зүйлийг Түүний үгээр, Түүний талд 
зогсоод аливааг ухамсарлаж чаддаг бол үзэл бодол чинь зөв болсон 
байх болно. Тиймээс Бурхантай сайн харилцаа тогтоох нь Бурханд 
итгэдэг хүн бүрийн хувьд тэргүүн зэргийн чухал зүйл юм; хүн бүр 
үүнийг хамгийн чухал үүрэг даалгавар, амьдралынх нь хамгийн том 
үйл явдал хэмээн авч үзэх хэрэгтэй. Чиний хийдэг бүх зүйл Бурхантай 
хэвийн харилцаатай эсэхээр чинь хэмжигддэг. Хэрвээ Бурхантай 
харилцах харилцаа чинь хэвийн, санаа зорилго чинь зөв бол үйлд. 

Бурхантай харилцах хэвийн харилцаагаа хадгалахын тулд чи хувийн 
ашиг сонирхолдоо хохирол хүлээхээс айх ёсгүй; Сатанд давамгайлах 
боломж олгож болохгүй, Сатаны атгад орж болохгүй, Сатан чамайг 
элэг доог болгохыг зөвшөөрч болохгүй. Ийм санаа зорилготой байх нь 
Бурхантай харилцах харилцаа чинь хэвийн байгаагийн илрэл бөгөөд 
энэ нь махан биеийн төлөө бус, харин ч сүнсний амар амгалан, Ариун 
Сүнсний ажлыг олж авч, Бурханы хүслийг хангахын төлөө байдаг. 
Зөв байдалд орохын тулд Бурхантай сайн харилцаа бий болгож, 
Бурханд итгэх үзэл бодлоо зөв болгох ёстой. Ингэснээр Бурхан 
чамайг олж авч, Үгийнхээ үр жимсийг чамд илрүүлж, чамайг улам 
ихээр гэгээрүүлж, гэрэлтүүлэх боломжтой. Ийм маягаар чи зөв арга 
барилд орсон байх болно. Бурханы өнөөдрийн үгийг үргэлжлүүлэн 
идэж уу, Ариун Сүнсний ажлын одоогийн арга барил руу ор, Бурханы 
өнөөдрийн шаардлагад нийцүүлэн үйлд, хэрэгжүүлэлтийн хуучирсан 
арга барилыг бүү дага, аливааг хийх хуучин аргатай бүү зууралд, 
өнөөдрийн ажиллах арга барилд аль болох хурдан ор. Ингэвэл 
Бурхантай харилцах харилцаа чинь бүрмөсөн хэвийн болж, чи Бурханд 
итгэх зөв замд орсон байх болно.

Үг нь махбодоор илэрсэн номын
“Бурхантай харилцах харилцаа чинь ямар вэ?”-ээс эш татав

Бүтээгч юу ч хийсэн бай тэр нь зөв. Тэр юу ч хийсэн бай Түүний 
ялгамж чанар, байр суурь хэвээрээ үлдэх бөгөөд хүмүүс Түүнд шүтэн 
мөргөх хэрэгтэй. Тэр бол мөнхийн Эзэн, хүн төрөлхтний мөнхийн 
Бурхан бөгөөд энэ баримт хэзээ ч өөрчлөгдөхгүй. Бурханыг юм 
өгөх үед хүмүүс Түүнийг Бурхан гэж хүлээн зөвшөөрөөд, авах үед 
нь Бурхан биш гэдэг байж болохгүй. Энэ бол бүтээгдсэн зүйлсийн 
мэдлэг буруу байгаа болохоос Бурхан алдаа гаргасан хэрэг биш. Хэрэв 
хүмүүсийн туршлага энэ талаарх ойлголтыг тэдэнд өгч, энэ нь тэдэнд 
тодорхой болсон бол—хэрэв зүрх сэтгэлдээ тэд үүнийг үнэн гэж 
хүлээн зөвшөөрч чадвал тэр цагт тэдний Бурхантай харилцах харилцаа 
нь бүр ч хэвийн болно. Хэрэв чи Бурханы хийсэн бүхэн зөв гэдгийг 
үгээрээ л хүлээн зөвшөөрдөг бол энэ нь чиний хувьд хэзээд онол л 
байх бөгөөд асуудалтай тулгарах үедээ Бурханд учирлах гэж оролддог, 

Бурханыг ийм тийм зүйл хийх ёсгүй байсан гэж боддог хэвээр байх 
бөгөөд энэ тохиолдолд чи Бурхантай хэзээ ч хэвийн харилцаатай 
болохгүй. Хэрэв чи хэзээ ч энэ алхмын цаана гарч чадахгүй бол, энэ 
төрлийн үнэнийг бүрэн дүүрэн хүлээн авч, үнэн рүү орж чадахгүй бол 
Бурханы шаарддаг зүйлийг хэзээ ч биелүүлж чадахгүй тул Бурханы 
зохион байгуулалтыг бүрэн дуулгавартай дагаж чадахгүй, тиймээс чи 
үргэлж Бурханд учирлах гэж оролдон, өөрийн үндэслэлийг үнэнээс 
дээгүүр, ашиг тустай бөгөөд олон хүн өөрийг чинь дэмжинэ гэж 
үргэлж бодно. Хэдий олон хүн чамайг дэмжлээ ч гэсэн тэд бол үнэн 
биш, харин бүгд завхарсан хүмүүс; хэдий бүх хүн төрөлхтөн чамайг 
дэмжиж, чамтай нийлэн Бурханыг эсэргүүцсэн ч гэсэн Бурхан биш, 
харин хүн төрөлхтөн л буруутай байдаг. Энэ нь томьёолол, дүрэм, 
мэдэгдэл мөн үү? (Үгүй.) Энэ бол үнэн. Хүмүүс энэ төрлийн үнэнийг 
тогтмол эргэцүүлж, туулах ёстой. Бурхан хэд хэдэн үе шатны ажил 
хэрэгжүүлсэн бөгөөд үе шат бүрд Түүнийг эсэргүүцдэг олон хүн 
байсан. Эзэн Есүсийг золин авралын ажил хийхээр ирэх үед Израиль 
бүхэлдээ Түүнийг эсэргүүцсэн—гэсэн ч өнөөдөр олон зуун сая хүн 
Эзэн Есүс бол Аврагч гэдгийг хүлээн зөвшөөрч, дэлхий дахины 
хүмүүс Эзэн Есүст итгэдэг бөгөөд Эзэн Есүс бүх хүн төрөлхтнийг 
аль хэдийн золин аварсан. Энэ бол бодит баримт. Аль улсаас гаралтай 
байхаас үл хамааран хүмүүс Эзэн Есүсийн золин авралыг үгүйсгэхийг 
оролдох үед энэ нь нэмэргүй байдаг. Бүх хүн Бурханыг эсэргүүцэн 
боссон ч Бурханы л зөв байх болно. Бүх хүн төрөл бүрийн онолыг 
өргөн барилаа ч гэсэн, Бурханы хэлсэн нэг ч өгүүлбэр, эсвэл үнэнийг 
няцааж чадахгүй. Эдгээр үг нь хоосон сургаал биш, үнэн учраас 
хүмүүс тэдгээрийг байнга туулах ёстой. Тэгвэл тэдгээрийг туулах 
урьдач нөхцөл юу вэ? Чи эхлээд эдгээр үгийн зөв зүйтэй байдлыг 
хүлээн зөвшөөрч, хүлээн авч, хэрэгжүүлж, ойлгох ёстой. Нэг л мэдэхэд 
чи эдгээр үг зөв гэдгийг, үнэхээр үнэн болохыг олж мэднэ, тэр цагт 
тэдгээрийг эрхэмлэж эхэлнэ. Эцсийн эцэст хүмүүс аврал хүртэж чадах 
эсэх нь тэдний гүйцэтгэдэг үүргээс бус, харин үнэнийг ойлгож, олж 
авсан эсэх, мөн Бурханы зохион байгуулалтад захирагдаж, жинхэнэ 
бүтээгдсэн зүйл байж чадах эсэхээс хамаардаг. Бурхан зөвт бөгөөд 
ийм зарчмаар бүх хүн төрөлхтнийг хэмждэг. Энэ зарчим хувиршгүй, 

үүнийг чи санаж явах ёстой. Өөр зам олох талаар, эсвэл зарим бодит 
бус зүйлсийг эрэлхийлэх талаар бүү бод. Аврал хүртдэг бүх хүнээс 
Бурханы шаарддаг стандарт үүрд өөрчлөгддөггүй; чи хэн ч бай тэдгээр 
нь нэгэн хэвээр үлддэг.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

Бурхан хүн болох шиг дорд, гутамшигтай зүйл үгүй гэж боддоггүй 
хүн бүтээгдсэн хүн төрөлхтний дунд нэгээхэн ч үгүй. Энэ бол 
Бурханы хувирвал зохих хамгийн сүүлийн хэлбэр; өндөр дээд Бурхан 
Өөрөө онц гойд зүйлгүй нэгэн болж бие махбодтой болсон нь бүр ч 
доожоогүй байдаг. Өнөөдөр Бурханыг ийм нэг онц гойд зүйлгүй хүн 
болсон байхад та нар Түүнийг өөрийн Бурханаа гэж хүлээн авч, хүлээн 
зөвшөөрч чадсан баримт нь өөрөө гэрчлэл юм. Тийм тохиолдолд 
чиний Бурхантай харилцах хэвийн харилцаанд чинь юу нөлөөлж, хор 
хөнөөл учруулж чадах билээ? Юу ч чадахгүй. Үүнийг харгалзан үзвэл 
Христийг өөрийн Бурханаа гэж хүлээн зөвшөөрч чаддаг байх нь хүн 
Бурхан хоёрын харилцааг хэмжих хамгийн чухал шалгуур юм. Олон 
хүн Бурханд итгэдэг ч Бурхан бол үнэн гэдгийг зөвшөөрдөггүй—тийм 
байж тэд Бурханыг өөрсдийн Бурханаа гэж хүлээн зөвшөөрч чадах 
уу? Бурхан бол үнэн гэдгийг хүлээн зөвшөөрдөггүй хүмүүс Бурхантай 
чухам ямар харилцаатай байдаг вэ? Бурхан та хоёр хоёулаа хүний дүр, 
хүний дур сонирхол, хүний хэл, хүний төрхтэй бөгөөд хоёулаа хүний 
ертөнцөд амьдардаг. Гэхдээ чи байр сууриа залруулж чаддаг, Бурханы 
болон өөрийн байр суурийн ялгааг хэлж мэддэг, Бурхантай харилцах 
харилцаагаа засаж чаддаг бөгөөд энэ харилцаандаа хэзээ ч хязгаарыг 
давахгүй. Хэрэв хүмүүс энэ стандартад хүрч чадвал Бурханы хувьд тэд 
хангалттай бөгөөд ямар ч уруу таталт юм уу хүч Бурхантай харилцах 
харилцааг чинь сүйрүүлж чадахгүй. Энэ нь магадгүй хамгийн 
тогтвортой харилцаан юм; энэ бол стандарт. Үүний утга нь гэвэл, хэрэв 
энэ махбод болсон биетэй харилцах харилцаа чинь Бурхан хүн хоёрын 
хоорондох харилцааны түвшинд хүрээгүй, тийм харилцаатай биш 
бол “Би тэнгэр дэх Бурхантай сайн харилцаатай байдаг, энэ харилцаа 
маш хэвийн” гэж хэлж байгаа чинь үнэн гэж үү? Үгүй. Чиний ярьж 

байгаа зүйлийг хэн ер нь харсан юм бэ? Хаана харагдсан юм бэ? Үүнд 
ямар ч бодит үндэслэл байхгүй. Тиймээс, одоо та нар бие махбодтой 
болсон Бурхантай харилцах ийм харилцаанд хүрч чадах юу? (Үгүй.) 
Бэрхшээл нь хаана оршиж байна? Одоогоор, хүний ойлгодоггүй олон 
үнэн байдаг. Хүн ойлгодоггүй гэж юу гэсэн үг вэ? Завхарсан хүн 
төрөлхтөн бие махбодтой болсон Бурханы үзэл бодол, саналтай олон 
талаар нийцэхгүй үзэл бодол, саналтай байдаг гэсэн үг; энэ нь, олон 
зүйлд хандах хүний зарчим болон үндэслэл бие махбодтой болсон 
Бурханыхтай нийцдэггүй гэсэн үг юм. Тэгвэл энэ асуудлын уг үндэс 
хаана байна вэ? Бурхан болон хүн төрөлхтний хоорондох харилцаанд 
ямар хүчин зүйл нөлөөлж байна вэ? Хүн төрөлхтний завхарсан зан 
чанар нөлөөлж байна. Өөрөөр хэлбэл, хүн төрөлхтөн Сатаны талд 
зогссоор байдаг; хүн Сатаны хоронд найдан амьдарч, амьдарч байгаа 
байдлаараа Сатаны зан чанар, мөн чанарыг харуулдаг. Бурханы мөн 
чанар бол үнэн; энэ нь хувиршгүй. Тэгвэл Бурхантай нийцэлтэй 
байхын тулд хэн өөрчлөгдөх ёстой вэ? (Хүн төрөлхтөн.) Мэдээж хүн 
төрөлхтөн; энэ бол эргэлзээгүй. Тэгвэл хүн төрөлхтөн яаж өөрчлөгдөх 
учиртай вэ? Тэд Бурханы өмнө очиж, үнэнийг хүлээн авах ёстой; 
үнэнийг хүлээн авна гэдэг Бурханы аливааг хардаг байдал, Түүний 
үйлддэг зарчимтай нийцэлтэй болох хүний цорын ганц зам юм. Энэ 
замд хөл тавьсан цагт аливааг харах хандлага, арга зам, үйлддэг 
зарчим болон бусад бүх зүйл чинь аяндаа Бурхантай нийцтэй болж 
эхэлнэ. Ийм маягаар Бурхан та хоёрын хоорондох саад бартаа улам 
цөөрч, зөрчилдөөн байхгүй болж, Бурханыг судлах гэсэн оролдлого 
чинь ч бас улам бүр цөөрнө.

Эцсийн өдрүүдийн Христийн ярианы тэмдэглэл номын
“Бурхан, хүн хоёрын харилцааг залруулах нь чухал”-аас эш татав

Бүтээлийн Эзэн бүтээгдсэн зүйлд хандах үндсэн зарчим гэж 
байдаг бөгөөд энэ нь бас хамгийн өндөр дээд зарчим юм. Бүтээгдсэн 
зүйлд Тэрээр хэрхэн хандах нь Түүний удирдлагын төлөвлөгөө болон 
шаардлагад бүрэн үндэслэдэг; Тэр нэг ч хүнтэй зөвлөлдөх хэрэггүй, 
мөн нэг ч хүнээр зөвшөөрүүлэх шаардлагагүй. Тэр хийх учиртай 
бүхнээ хийж, хүмүүст хандах ёстой байдлаараа ханддаг бөгөөд Тэр 

юу ч хийсэн, хүмүүст яаж ч хандсан бай, бүгд бүтээлийн Эзэний 
ажилладаг зарчимд нийцдэг. Бүтээгдсэн зүйлс зөвхөн захирагдах л 
ёстой; тэдэнд өөр ямар ч сонголт байх ёсгүй. Энэ юуг харуулдаг вэ? 
Бүтээлийн Эзэн үргэлж бүтээлийн Эзэн байх болно; Тэрээр ямар ч 
бүтээгдсэн зүйлийг хүссэнээрээ зохион байгуулж, захирах хүч чадал, 
эрхтэй бөгөөд ингэхэд нь ямар ч шалтгаан хэрэггүй гэдгийг энэ нь 
харуулдаг. Энэ бол Түүний эрх мэдэл. Харин өөрсдөө бүтээгдсэн 
зүйл учраас, Бүтээгч хэрхэн үйлдэх ёстой, мөн Түүний хийдэг зүйл 
зөв, буруу эсэхийн талаар нэг ч бүтээгдсэн зүйл дүгнэлт хийх хүч 
чадал, эрхгүй байдаг, мөн бүтээлийн Эзэн өөрсдийг нь захирч, зохион 
байгуулж, үгүй хийх ёстой эсэхийг ямар ч бүтээгдсэн зүйл сонгох 
эрхгүй юм. Түүнчлэн, бүтээлийн Эзэн өөрсдийг нь хэрхэн захирч, 
үгүй хийхийг ганц ч бүтээгдсэн зүйл сонгох эрхгүй. Энэ бол хамгийн 
өндөр дээд үнэн. Бүтээлийн Эзэн Өөрийн бүтээгдсэн зүйлсэд юу ч 
хийлээ гэсэн, яаж ч хийлээ гэсэн, Түүний бүтээсэн хүмүүс бүтээлийн 
Эзэний тогтоосон энэ баримтыг эрж хайж, захирагдаж, мэдэж, хүлээн 
зөвшөөрөх гэсэн нэг зүйлийг л хийх ёстой. Эцсийн дүнд, бүтээлийн 
Эзэн удирдлагын төлөвлөгөөгөө биелүүлж, ажлаа гүйцэлдүүлсэн 
байх бөгөөд удирдлагын төлөвлөгөөгөө ямар ч саадгүй явуулна; 
харин бүтээгдсэн зүйлс Бүтээгчийн захиралт, зохицуулалтыг хүлээн 
зөвшөөрч, Түүний захиралт, зохицуулалтад захирагдсан тул үнэнийг 
олж авч, Бүтээгчийн хүслийг ойлгон, Түүний зан чанарыг мэдэж авсан 
байх болно. Та нарт хэлэх ёстой өөр нэг зарчим байна: Бүтээгч юу ч 
хийж, яаж ч харагддаг бай, хийдэг зүйл нь агуу үйл ч бай, өчүүхэн 
жаахан үйл ч бай хамаагүй, Тэр бол Бүтээгч хэвээр юм; харин Түүний 
бүтээсэн бүх хүн төрөлхтөн юу хийсэн нь, хэр авьяас билигтэй нь, 
хэр их ивээл хүртсэн нь хамаагүй, бүтээгдсэн зүйл хэвээр байна. 
Бүтээгдсэн хүн төрөлхтний хувьд Бүтээгчээс хэчнээн их нигүүлсэл, 
хэр их ерөөл хүртсэн нь хамаагүй, эсвэл хэр их өршөөл, хайр энэрэл, 
нинжин сэтгэл хүлээн авсан нь хамаагүй, өөрсдийгөө олноос онцгой 
гэж итгэж, Бурхантай эн зэрэгцэж чадна гэж үзэж, бүтээгдсэн 
зүйлийн дунд өндөр зиндаатай болсон гэж бодож болохгүй. Бурхан 
чамд хэчнээн их билиг авьяас хайрлаж, хэдий их нигүүлсэл өгч, хэр 
сайн хандсан ч бай, эсвэл цөөн хэдэн онцгой авьяас заяасан ч бай 



215

20. Амийн оролтод мөрдөх ёстой зарчмууд

хамаагүй, эдгээрийн аль нь ч чиний хөрөнгө биш. Чи бол бүтээгдсэн 
зүйл, иймээс чи үүрд бүтээгдсэн зүйл байх болно. “Би Бурханы гар 
дахь бяцхан хонгор нь. Бурхан над руу гар далайхгүй. Бурхан үргэлж 
хайр, халамж, зөөлөн энхрийлэл, мөн тайтгарал, урмын халуун 
дулаан шивнээгээр надад хандана” гэж чи хэзээ ч бодох ёсгүй. Харин 
ч Бүтээгчийн нүдэнд чи бусад бүх бүтээгдсэн зүйлтэй адил; Бурхан 
чамайг хүссэнээрээ ашиглаж, хүссэнээрээ зохион байгуулж чадах 
бөгөөд янз бүрийн хүмүүс, үйл явдал, юмс дунд чамаар элдэв янзын 
үүрэг гүйцэтгүүлэхээр хүссэнээрээ зохицуулж чадна. Хүмүүст байх 
ёстой мэдлэг, хүмүүсийн эзэмших ёстой эрүүл ухаан энэ юм. Хэрвээ 
хүн эдгээр үгийг ойлгож, хүлээн зөвшөөрч чадвал Бурхантай харилцах 
харилцаа нь илүү хэвийн болж, Бурхантай хамгийн зүй ёсны харилцаа 
тогтооно; хэрэв хүн эдгээр үгийг ойлгож, хүлээн зөвшөөрч чадвал 
байр сууриа зохих ёсоор олж, тэнд байраа эзэлж, үүргээ сахих болно.

Эцсийн өдрүүдийн Христийн ярианы тэмдэглэл номын
“Үнэнийг эрж хайснаар л Бурханы үйл хэргийг мэдэж чадна”-аас эш татав

20. Амийн оролтод мөрдөх ёстой зарчмууд
(1) Өдөр бүр Бурханы үгээс ядаж нэг догол мөр уншиж, тэдгээрийн 

гэрэлтүүлэлт болон хэрэгжүүлэлтийн замыг ухаарах хүртлээ тунгаан 
бод. Өдөр бүр зарим үнэнийг цуглуулдаг бол;

(2) Өдөр бүр ядаж нэг хэрэг явдал дээр үнэнийг эрж хайхад 
өөрийгөө сурга; Бурхан хүнээс юу шаарддагийг олж мэд, үнэнийг 
хэрэгжүүлж сур, Бурханд дуулгавартай бай;

(3) Бурханы үгийн дагуу өдөр бүр өөрийнхөө үг, үйл хэрэг 
бүрийг эргэцүүл. Үнэн-зарчмыг зөрчсөн зүйлсийг олж, залбирахдаа 
тэдгээрийн тухай Бурханд хэл, Түүнд гэмш;

(4) Үнэнч шударга хүн байж сурах шаардлагатай. Бүх зүйл дээр, 
үг яриа чинь үнэн зөв эсэхийг, хууран мэхлэх санаа зорилготой байгаа 
эсэхээ, бусдад чин үнэнчээр хандаж байгаа эсэхээ шалга;

(5) Бурханы үгийн дагуу хүмүүс, үйл явдлыг харж дад, хуурамч 
удирдагчид, антихристүүд, үл итгэгчдийг ялган таньж сур. Чи зөвхөн 
Бурханыг харж, Христийг дагах ёстой.

Холбогдох Бурханы үг:

Амийн оролт гэж юу вэ? Амийн оролт нь хүний амь, үйлдэл, 
амьдралын чиглэл, эрэл хайгуулын зорилгод гардаг өөрчлөлт юм. 
Урьд нь мунхаг, мэдлэггүй байж, үргэлж үзэл, бодол, махан биеийн 
төсөөллийн дагуу үйлдэж ирсэн хүн одоо Бурханы үгийн дагуу үйлдэх 
ёстой гэдгээ Бурханы илчлэл, усалгаа, хангалтаар дамжуулан ойлгож 
авч болдог. Түүнчлэн энэ хүн Бурханы үгэнд үндэслэн өөрийн үзэл, 
биеэ авч явах хэв маяг, амьдралын чиглэл, зорилгын тухайд өдөр 
тутмын амьдралдаа өөрчлөлт гаргасан байдаг. Энэ бол амийн оролт. 
Амийн оролтын үндэс суурь юу вэ? (Бурханы үг.) Энэ нь гол төлөв 
Бурханы үг болон үнэнтэй холбоотой байдаг. Амийн оролт нь Бурханы 
үгээс салшгүй, мөн үнэнээс салшгүй байдаг. Амь руу орсон хүмүүсээс 
юу харагддаг вэ? Тэд Бурханы үгэнд найдан амьдарч чаддаг; тэдний 
үйлдэл, үг яриа, асуудлын талаарх бодол, үзэл санаа, байр суурь, харах 
өнцөг бүгд Бурханы үг болон үнэнд тулгуурладаг. Эдгээр нь амь руу 
орсны илэрхийлэл юм.

Эцсийн өдрүүдийн Христийн ярианы тэмдэглэл номын
“Үнэний эрэл хайгуулд л амийн оролт бий”-ээс эш татав

Амийн оролтыг эрэлхийлэх үедээ ойлгох ёстой гол зүйл юу вэ? 
Сэдвээс нь үл хамааран Бурханы хэлсэн бүх үгээс, Тэр хүмүүсээс 
юу шаарддагийг, тэдэнд зориулсан стандартыг олж, дотроос нь 
хэрэгжүүлэлтийн замыг эрж хайх хэрэгтэй. Амьдрал дээр биеэ авч 
явах байдал, үзэл бодол, түүнчлэн байр байдал, илэрхийллээ бүх 
талаар тэдгээртэй харьцуул. Хамгийн чухал нь, юу хийх хэрэгтэй, 
үүргээ биелүүлэх явцдаа Бурханы хүслийг хэрхэн хангах, Бурханы 
шаардлагад бүрэн нийцүүлэн хэрхэн үйлдэж болохыг олж тогтоохын 
тулд өөрийгөө эдгээр зүйлтэй харьцуул. Үнэн-бодит байдалтай хүн 
бай; ердөө л бичиг үсэг, хоосон сургаал, шашны онолоор өөрийгөө 
зэвсэглэдэг хүн бүү бай. Сүнслэг дүр бүү эсгэ; сүнслэг хүний дүр 
бүү үзүүл. Чи хэрэгжүүлэлт болон өөрийн байдлыг үнэлэн дүгнэж, 
эргэцүүлэхэд Бурханы үгийг үндэс болгон ашиглахад анхаарч, 
дараа нь янз бүрийн нөхцөл байдалд хандах үзэл бодол, хандлагаа 

өөрчлөх ёстой. Эцэст нь чи Бурханыг нөхцөл байдал бүрд хүндэлж 
чадах бөгөөд яаран үйлдэж, өөрийн санааг дагаж, аливааг өөрийн 
дураар хийж, завхарсан зан чанар дотор амьдрахаа болино. Үүний 
оронд бүх үйлдэл, үг чинь Бурханы үг болон үнэнд үндэслэх болно; 
ингэснээр Бурханыг хүндлэх сэтгэл чамд аажмаар төрнө. Бурханыг 
хүндэлдэг зүрх сэтгэл нь үнэнийг эрэлхийлж байх зуур бий болдог; 
энэ нь биеэ барихаас үүддэггүй. Бүх биеэ барих явдал нь нэг төрлийн 
зан авирыг үүсгэдэг; энэ нь гадаад хязгаарлалт. Бурханыг хүндлэх 
жинхэнэ хүндлэл Бурханд итгэх явцад, үнэнийг ойлгож, үнэний дагуу 
хэрэгжүүлснээс, завхарсан зан чанараа аажмаар улам их багасгаж, 
байдлаа бага багаар сайжруулж, Бурханы өмнө байнга очиж чаддаг 
болсноос үүсдэг. Ийм үйл явц л жинхэнэ хүндлэлийг бий болгодог. 
Ийм цаг ирэхэд чи Бурханыг хүндэлнэ гэж юу болохыг мэддэг болох 
бөгөөд Бурханыг чин сэтгэлээсээ хүндэлж, Бурханыг гэх хүндлэлээ 
харуулахаасаа өмнө хүмүүс ямар төрлийн хандлага, байдал, ямархуу 
зан чанартай байх ёстойг дотроо, мэдэрнэ.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлдэг хүмүүс л

Бурханаас эмээх зүрх сэтгэлтэй байдаг”-аас эш татав

Амийн оролтдоо чи ядаж л зүрх сэтгэлээ Бурханы үгэнд зориулж, 
Бурханы үгийн шүүлт, гэсгээлтийг хүлээн зөвшөөрч чаддаг байх ёстой; 
чиний зүрх сэтгэл Бурханыг хүсэн эрмэлзэх ёстой ба чи үнэний гүн 
гүнзгий оролтыг болон Бурханы шаардсан зорилгыг эрэлхийлэх ёстой. 
Чамд ийм хүч чадал байгаа бол сэтгэлийг чинь Бурхан хөдөлгөж, зүрх 
сэтгэл чинь Бурхан руу хандаж эхэлснийг энэ нь харуулдаг.

Амийн оролтын эхний алхам нь зүрх сэтгэлээ Бурханы үгэнд 
бүрэн зориулах явдал бөгөөд хоёр дахь алхам нь Ариун Сүнс 
сэтгэлийг чинь хөдөлгөхийг хүлээн зөвшөөрөх явдал юм. Ариун 
Сүнс сэтгэлийг чинь хөдөлгөхийг хүлээн зөвшөөрснөөр хүрэх үр дүн 
юу вэ? Энэ нь, илүү гүн гүнзгий үнэнийг хүсэн эрмэлзэж, эрж хайж, 
судалж шинжлэх чадвартай байх болон эерэг байдлаар Бурхантай 
хамтран ажиллах чадвартай байх явдал юм. Өнөөдөр чи Бурхантай 
хамтран ажилладаг, өөрөөр хэлбэл, эрж хайж, залбирч, Бурханы үгийг 

ярилцахдаа зорилготой байдаг ба Бурханы шаардлагад нийцүүлэн 
үүргээ биелүүлдэг—зөвхөн энэ л Бурхантай хамтран ажиллах явдал 
юм. Хэрвээ чи Бурханаар хийлгэх тухай л ярьдаг боловч өөрөө ямар 
ч үйлдэл хийдэггүй, залбирдаггүй, бас эрж хайдаггүй бол үүнийг яаж 
хамтын ажиллагаа гэж нэрлэж болох юм бэ? Хэрвээ чамд хүний хамтын 
ажиллагааны ямар ч ул мөр байхгүй, зорилго бүхий оролтын сургалт 
байхгүй бол үүнийг хамтран ажиллаж байна гэж хэлэхгүй. Зарим хүн: 
“Бүх зүйл Бурханы урьдчилан тогтоолтоос хамаардаг, энэ бүгдийг 
Бурхан Өөрөө хийдэг; хэрвээ Бурхан үүнийг хийгээгүй бол хүн яаж 
чадах юм бэ?” гэдэг. Бурханы ажил хэвийн, өчүүхэн төдий ч ер бусын 
зүйлгүй бөгөөд идэвхтэй эрж хайснаар чинь л дамжуулан Ариун Сүнс 
ажилладаг, учир нь Бурхан хүнийг хүчилдэггүй—чи Бурханд ажиллах 
боломж олгох ёстой ба эрж хайдаггүй, эсвэл ордоггүй, өчүүхэн төдий 
ч хүсэн тэмүүлэх зүрх сэтгэлгүй бол Бурхан огт ажиллах боломжгүй. 
Бурханаар хөдөлгөгдөхийн тулд чи ямар замаар эрж хайж болох вэ? 
Залбирлаар, мөн Бурхантай ойр дотно болсноор. Гэхдээ хамгийн 
чухал нь, энэ нь Бурханы хэлсэн үгэнд үндэслэх ёстойг сана. Бурхан 
сэтгэлийг чинь байнга хөдөлгөх үед чи махан биед захирагддаггүй: 
Нөхөр, эхнэр, хүүхдүүд, мөнгө—тэдгээр нь бүгд чамайг дөнгөлөх 
чадваргүй бөгөөд чи үнэнийг эрэлхийлж, Бурханы өмнө амьдрахыг л 
хүснэ. Энэ үед чи эрх чөлөөт ертөнцөд амьдардаг хүн байх болно.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Амийг эрэлхийлэхдээ хоёр зүйлд анхаарах ёстой: нэгдүгээрт, 
Бурханы үгэн дотроос үнэнийг ойлгох; хоёрдугаарт, Бурханы үгэн 
дотроос өөрийгөө ойлгох. Энэ хоёр нь хамгийн үндсэн зүйл юм. 
Бурханы үгийн гадна ямар ч амь, ямар ч үнэн байдаггүй. Хэрэв 
чи Бурханы үгэн дотроос үнэнийг эрж хайдаггүй бол хаанаас эрж 
хайж чадах юм бэ? Дэлхий ертөнцийн хаана үнэн байна вэ? Дэлхий 
ертөнцийн бүх ном диавол Сатаны онолуудыг эмхэтгэсэн байдаг, тийм 
биз дээ? Тэдгээр нь өчүүхэн төдий ч үнэнийг агуулдаггүй! Бурханы 
үгээс үнэнийг ойлгохын хамгийн чухал хэсгүүд бол үгэн дотроос нь 
Бурханыг ойлгох, Бурханы үгэн дотроос хүний амьдралыг ойлгох, 

Түүний үгэн дотроос үнэний бүх талыг ойлгох, тухайлбал, Бурханы 
үгэн дотроос өөрийгөө үнэхээр ойлгох, хүний оршин тогтнолын утга 
учрыг олж илрүүлэх явдал билээ. Бүх үнэн Бурханы үгэн дотор байдаг. 
Бурханы үгээр дамжихгүй бол чи үнэнд орж чадахгүй. Чиний хүрэх 
ёстой гол үр дүн бол Бурханы үгийн талаар ойлголт, мэдлэгтэй болох 
явдал юм. Бурханы үгийн талаар бодитой ойлголттой байснаар чи 
үнэнийг ойлгож чадна. Энэ бол хамгийн үндсэн зүйл юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Амийн оролтын талаарх хүмүүсийн эрэл хайгуул нь Бурханы 
үгэнд үндэслэдэг. Урьд нь Түүний үгээс үүдэн бүх зүйл гүйцэлддэг гэж 
хэлдэг байсан ч хэн ч энэ баримтыг олж хараагүй. Хэрвээ чи одоогийн 
алхмыг туулбал бүх юм тодорхой болох ба чи ирээдүйн шалгалтуудад 
зориулан сайн суурь тавих болно. Бурхан юу ч хэллээ гэсэн гагцхүү 
Түүний үг рүү ороход анхаарлаа төвлөрүүл. Хүмүүсийг гэсгээж эхэлнэ 
гэж Бурханыг хэлэх үед Түүний гэсгээлтийг хүлээн зөвшөөр. Бурхан 
хүмүүсээс үхэхийг шаардах үед тэрхүү шалгалтыг хүлээн зөвшөөр. 
Хэрвээ чи үргэлж Түүний хамгийн шинэ айлдварууд дотор амьдарч 
байгаа бол эцэст нь Бурханы үг чамайг төгс болгоно. Бурханы үг рүү 
орох тусам чи төдий чинээ хурдан төгс болгуулна. Би яагаад ахин 
дахин нөхөрлөл хийж, та нараас Бурханы үгийг мэдэж, Бурханы үг 
рүү орохыг шаарддаг вэ? Бурханы үгийг эрэлхийлж, туулж, Түүний 
үгийн бодит байдалд орох үед чинь л Ариун Сүнс чиний дотор 
ажиллах боломжтой болдог. Тиймээс та нар бүгд Бурханы ажилладаг 
арга барил бүрд оролцогчид бөгөөд зовлон зүдүүр чинь ямар ч 
хэмжээтэй байсан бай, эцэст нь бүгд “бэлэг дурсгал” хүртэнэ. Эцсийн 
төгс төгөлдөрт хүрэхийн тулд чи Бурханы бүх үгэнд орох ёстой. 
Ариун Сүнс хүмүүсийг төгс болгохдоо нэг талыг баримталдаггүй; 
Тэрээр хүмүүсийн хамтын ажиллагааг шаарддаг ба хүн бүр Түүнтэй 
ухамсартайгаар хамтран ажиллах хэрэгтэй байдаг. Бурхан юу ч хэлдэг 
бай, Түүний үгэнд ороход л анхаарлаа төвлөрүүл—энэ нь аминд 
чинь илүү ашиг тустай байх болно. Бүх зүйл та нарын зан чанарыг 

өөрчлөхийн төлөө байдаг. Бурханы үгэнд орох үед зүрх сэтгэлийг чинь 
Тэр хөдөлгөж, ажлынхаа энэ алхамд Бурханы хүрэхийг хүсдэг бүхнийг 
чи ойлгож чадах бөгөөд үүнд хүрэх шийдвэртэй болно. Гэсгээлтийн 
цаг үед зарим хүн үүнийг ажлын арга барил гэж үзээд, Бурханы үгэнд 
итгээгүй. Үр дүнд нь тэд цэвэршүүлэлт туулаагүй бөгөөд ямар нэг 
зүйлийг олж авч, ойлголгүйгээр гэсгээлтийн цаг үеэс гарч ирсэн юм. 
Өчүүхэн ч эргэлзэлгүйгээр эдгээр үгэнд үнэхээр орсон, мөн Бурханы 
үг бол алдаа мадаггүй үнэн бөгөөд хүмүүс гэсгээгдэх ёстой гэж хэлдэг 
байсан зарим хүн бий. Тэд тэндээ хэсэг хугацаанд тэмцээд, өөрсдийн 
ирээдүй, хувь заяаг орхисон бөгөөд гарч ирэх үедээ зан чанартаа зарим 
нэг өөрчлөлт гаргаж, Бурханы талаар илүү гүнзгий ойлголттой болсон 
байлаа. Гэсгээлтээс гарч ирсэн хүмүүс бүгд Бурханы хайр татам 
байдлыг мэдэрсэн бөгөөд ажлын энэ алхам бол өөрсдөд нь буун ирж 
буй Бурханы агуу хайрын биелэл гэдгийг, мөн Бурханы хайрын байлдан 
дагуулалт, аврал гэдгийг ухаарчээ. Бас тэд Бурханы бодол үргэлж сайн 
байдаг бөгөөд хүнд Бурханы хийдэг бүхэн үзэн ядалтаас бус, хайраас 
гардаг гэж хэлсэн юм. Бурханы үгэнд итгээгүй, эсвэл Түүний үгийг 
анхаараагүй хүмүүс гэсгээлтийн цаг үед цэвэршүүлэлт туулаагүй 
бөгөөд үүний үр дүнд Ариун Сүнс тэдэнтэй хамт байгаагүй, тэд юу 
ч олж аваагүй. Гэсгээлтийн цаг үед орсон хүмүүсийн хувьд, хэдий тэд 
цэвэршүүлэлт туулсан ч Ариун Сүнс тэдний дотор нуугдмал байдлаар 
ажиллаж байсан ба үр дүнд нь тэдний амь зан чанар өөрчлөгджээ. 
Зарим хүн гаднаа маш эерэг, бүхэл өдөржингөө хөөр баяслаар дүүрэн 
байсан ч Бурханы үгийн цэвэршүүлэлтийн байдалд ороогүй байсан 
тул огтхон ч өөрчлөгдөөгүй юм, энэ нь Бурханы үгэнд итгээгүйн үр 
дагавар байв. Хэрвээ чи Бурханы үгэнд итгэдэггүй бол Ариун Сүнс 
чиний дотор ажиллахгүй. Бурхан Өөрийнх нь үгэнд итгэдэг бүх хүнд 
харагддаг ба Түүний үгэнд итгэж, Түүний үгийг хүлээн зөвшөөрдөг 
хүмүүс Түүний хайрыг олж авч чадна!

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Амийн оролтын хамгийн чухал эхлэлийн цэг нь юу вэ? Үүргээ 
биелүүлсээр байх—энэ л эн тэргүүнд тавигддаг. Үүргээ гүйцэтгэхээс 
л бүх зүйл эхэлдэг. Амийн оролт чинь үүргээ гүйцэтгэхээс эхэлдэг 
бөгөөд амийн оролтоор дамжуулан бага багаар чи үнэнийг ойлгож, 
үнэнийг олж авч эхэлдэг. Чи биеийн хэмжээтэй болж, амь чинь 
аажмаар өсөж, үнэний талаар жинхэнэ туршлагуудтай болж эхэлдэг, 
улмаар хэрэгжүүлэлтийн янз бүрийн зарчмыг ухаарч, ямар ч хүн, юмс, 
эд зүйлсэд баригдаж, үймдэггүй; ийм маягаар чи аажмаар Бурханы 
өмнө амьдарч эхэлдэг. Хэрэв чи ямар ч хүн, асуудал, юмст үймэхгүй, 
үнэнийг туулж чадаж байвал туршлага чинь арвин болох тусам 
Бурханыг гэрчилж улам сайн чаддаг болно. Бурханд гэрчлэл хийж 
улам сайн чаддаг болох үед чи аажмаар хэрэгтэй хүн болдог; хэрэгтэй 
хүн болбол чи Бурханы гэрт байх газартай болж, бат зогсож, сайн, 
чин сэтгэлтэй хүн болох болно. Тийнхүү чи Бурханы чамд хайрладаг 
бүхнийг хүртэх эрхтэй нэгэн болно.

Эцсийн өдрүүдийн Христийн ярианы тэмдэглэл номын
“Өөрийн үүргийг гүйцэтгэх туршлагаас
амийн оролт эхлэх ёстой”-оос эш татав

Амийн оролтыг эрэлхийлэхдээ хүн өдөр тутмын амьдралд 
тулгардаг асуудал бүр дээр өөрийн үг, үйл хэрэг, бодол, санааг 
шинжилж, өөрийнхөө байр байдлыг ухаарах ёстой; дараа нь эдгээрийг 
үнэнтэй харьцуулан шалгаж, үнэнийг эрж хайж, өөрийн ойлгодог 
үнэний үнэн-бодит байдалд орох ёстой. Үнэн-бодит байдалд орох 
явцдаа хүн өөрийн байр байдлыг ухаарч, үргэлж Бурханы өмнө очин 
залбирч, Түүнээс гуйх ёстой. Мөн түүнчлэн бусад ах эгчтэй нээлттэй 
зүрх сэтгэлээр үргэлж нөхөрлөж, үнэн-бодит байдалд орох замыг эрж 
хайж, үнэн-зарчмыг эрж хайх ёстой. Эцсийн эцэст хүн, өдөр тутмын 
амьдралдаа ямар зан чанар илчилдэг, үүнд нь Бурхан баярладаг эсэх, 
өөрийнх нь хэрэгжүүлдэг зам үнэн зөв эсэх, Бурханы үгтэй өөрийгөө 
харьцуулан шинжилснээр дотроосоо олж илрүүлсэн байдлаа шалгасан 
эсэх, үүнийгээ үнэн зөв шалгасан эсэх, энэ нь Бурханы үгтэй нийцдэг 
эсэх, мөн Бурханы үгтэй нийцэдэг байдлуудынхаа талаар үнэхээр 
өөрөө амжилт гаргаж, эерэг оролт хийсэн эсэхээ мэдэж авна. Чи 

үргэлж эдгээр байдал, ийм нөхцөл байдалд амьдрах үедээ аажмаар 
зарим үнэн болон өөрийнхөө бодит байдлын талаар үндсэн ойлголттой 
болно. Хүн эдгээр байдлын талаар болон үнэний бүх талын тухай 
үндсэн ойлголттой болох үедээ дотроо баялаг, арвин болдог; тэд тийм 
хөшүүн, ухаан муутай, ядуу тарчиг, хөөрхийлөлтэй байхаа больдог.

Эцсийн өдрүүдийн Христийн ярианы тэмдэглэл номын
“Зан чанарыг мэдэх нь зан чанарыг өөрчлөхийн үндэс”-ээс эш татав

Бурханд итгэх итгэлдээ амийн өсөлтөд хүрэх гол түлхүүр нь 
Бурхан ямар ажил хийдгийг туршлагаараа мэдэж, Бурханы хайр 
татам байдлыг харж, Бурханы хүслийг ойлгох явдал бөгөөд ингэснээр 
чи Бурханы бүх зохицуулалтад захирагдаж, Бурханы үгийг амиа 
болгохын тулд өөртөө шингээж, улмаар Бурханыг сэтгэл хангалуун 
болгодог. Хэрэв итгэл чинь будилуу бол, хэрэв чи сүнслэг хэрэг 
явдалд ямар ч анхаарал хандуулдаггүй, үнэнд ямар ч хүчин чармайлт 
гаргадаггүй бол Бурханы хүслийг ухаарч чадах уу? Хэрвээ чи Бурханы 
шаарддаг зүйлийг ойлгодоггүй бол туршлагажиж чадахгүй, улмаар 
хэрэгжүүлэлтийн замгүй байх болно. Бурханы үгийг туулахдаа чамд 
гаргадаг үр нөлөөг нь анхаарах ёстой бөгөөд ингэснээр чи Бурханыг 
үгээс нь мэдэж авч болох юм. Хэрвээ чи Бурханы үгийг уншихаа 
л мэддэг боловч яаж туулахаа мэддэггүй бол сүнслэг асуудлыг 
мэддэггүйг чинь энэ нь харуулдаг бус уу? Яг одоо ихэнх хүн Бурханы 
үгийг туулж чаддаггүй, тиймээс Бурханы ажлын талаар мэддэггүй. 
Энэ нь хэрэгжүүлж чадахгүй байгаа хэрэг бус уу? Хэрэв энэ маягаар 
үргэлжлүүлсээр байвал тэд хэзээ баялаг туршлагатай болж, амийн 
өсөлтөд хүрч чадах юм бэ? Энэ нь ердөө хоосон яриа болох бус уу? Та 
нарын дунд онолд анхаарлаа төвлөрүүлдэг, сүнслэг асуудлын талаар 
юу ч мэддэггүй хэрнээ Бурханаар асар их ашиглуулахыг, Бурханаар 
ерөөгдөхийг хүссээр байдаг хүн олон бий. Энэ нь огтхон ч бодитой 
бус! Тиймээс та нар энэ дутагдлаа төгсгөл болгох ёстой. Тэгж гэмээнэ 
бүгд сүнслэг амьдралын зөв замд орж, жинхэнэ туршлагатай болж, 
Бурханы үгийн бодит байдалд үнэхээр орж болох юм.

Үг нь махбодоор илэрсэн номын
“Хэвийн байдалд хэрхэн орох вэ”-ээс эш татав

Та нар бүгд амиа өсгөж, Бурханыг хайрлахаар эрэлхийлэх 
хүсэлтэй байгаа, тэгвэл чи өнгөц дадлуудаасаа салсан уу? Чи зөвхөн 
өнгөц дадлуудаасаа салж, саад учруулдаг, сайрхуу зан авирыг тэвчдэг 
бол энэ нь амийн өсөлтийг эрэлхийлж байгаа хэрэг мөн гэж үү? 
Хэрэв чи гадаад өнгөц зан авираас салсан боловч Бурханы үг рүү 
ордоггүй бол ахиц дэвшил идэвхтэй гаргахгүй байгааг чинь энэ нь 
харуулдаг. Гадаад өнгөц зан авирын уг үндэс юу вэ? Үйлдэл чинь 
амиа өсгөхийн төлөө байдаг уу? Чи Бурханы ардуудын нэг гэж хүлээн 
зөвшөөрөгдөхөөр эрж хайдаг уу? Анхаарлаа төвлөрүүлдэг бүхэн чинь 
чиний амьдран харуулдаг зүйл юм; хэрвээ чи өнгөц зан авирт анхаарлаа 
төвлөрүүлдэг бол зүрх сэтгэл чинь байнга гадагш чиглэж, амийн 
өсөлтийг эрэлхийлэх аргагүй болно. Бурхан зан чанарын өөрчлөлтийг 
шаарддаг боловч чи үргэлж гадаад зүйлсийг эрэлхийлж байдаг; ийм 
хүн зан чанараа өөрчлөх чадваргүй байдаг! Амийн төлөвшилд хүрэх 
явцад хүн бүр нэг замыг дагах ёстой байдаг бөгөөд тэд Бурханы 
үгийн шүүлт, гэсгээлт, төгс болголтыг хүлээн зөвшөөрөх ёстой. 
Чамд Бурханы үг байдаггүй боловч зөвхөн өөртөө итгэх итгэл болон 
хүсэл эрмэлзэлдээ найддаг бол хийж байгаа юм бүхэн чинь зөвхөн 
хичээл зүтгэлд л тулгуурлаж байдаг. Өөрөөр хэлбэл, хэрвээ чи амийн 
өсөлтийг хүсдэг бол Бурханы үгийг илүү ихээр идэж ууж, ойлгох 
ёстой. Түүний үгээр төгс болгуулдаг хэн бүхэн тэдгээрийг амьдран 
харуулж чаддаг; Түүний үгийн цэвэршүүлэлтийг туулдаггүй, Түүний 
үгийн шүүлтийг туулдаггүй хүмүүс Түүнд ашиглагдахад тэнцэж 
чадахгүй. Тэгэхээр та нар Түүний үгийг ямар хэмжээнд амьдран 
харуулдаг вэ? Та нар Бурханы үгийг идэж уун, түүнийгээ өөрийн 
амийн байдалтай харьцуулж чаддаг бөгөөд Миний хөндсөн асуудлууд 
дээр хэрэгжүүлэлтийн замыг олдог байх юм бол л хэрэгжүүлэлт чинь 
зөв болж, Бурханы хүсэлд нийцэх болно. Ийм хэрэгжүүлэлттэй хүн л 
Бурханыг хайрлах хүсэлтэй байдаг.

Үг нь махбодоор илэрсэн номын
“Бурханыг хайрлах жинхэнэ хайр аяндаа төрдөг”-өөс эш татав

Амийг эрэлхийлэх нь яарч болдог зүйл биш; амийн өсөлт ганц 
хоёрхон хоногийн дотор явагддаггүй. Бурханы ажил хэвийн, бодитой 

байдаг бөгөөд зайлшгүй туулах ёстой үйл явц гэж бий. Есүс бие 
махбодтой болж цовдлолын ажлаа гүйцэлдүүлэхэд гучин гурван жил 
хагас шаардагдсан—хүнийг ариусгаж, түүний амийг өөрчлөх нь 
туйлын хэцүү ажил биш үү? Бурханыг илэрхийлдэг хэвийн хүнийг 
бий болгох нь тийм ч амаргүй. Ялангуяа агуу улаан лууны үндэстэнд 
төрсөн, хэв чанар муутай хүмүүсийн хувьд ийм байдаг бөгөөд удаан 
хугацааны Бурханы үг болон ажил шаардагддаг. Иймээс үр дүн харах 
гэж бүү тэсэн яд. Чи Бурханы үгийг идэж, уухдаа идэвх санаачилгатай 
байж, Бурханы үгэнд илүү их хичээл чармайлт гаргах ёстой. Түүний 
үгийг уншиж дуусах үедээ бодитоор хэрэгжүүлж, Бурханы үгээс 
мэдлэг, ойлголт, ялган таних чадвар, мэргэн ухаанаа нэмэгдүүлж чаддаг 
байх ёстой. Үүгээр дамжуулан чи өөрийн мэдэлгүй өөрчлөгдөнө. 
Хэрвээ чи Бурханы үгийг идэж уух, унших, мэдэж авах, мэдэрч туулах, 
хэрэгжүүлэхийг өөрийн зарчим болгож чаддаг бол өөрийн мэдэлгүй 
төлөвшинө. Бурханы үгийг уншсаныхаа дараа ч хэрэгжүүлж чаддаггүй 
гэж хэлдэг хүмүүс бий. Чи юунд яарна вэ? Тодорхой биеийн хэмжээнд 
хүрэх үедээ чи Түүний үгийг хэрэгжүүлж чадна. Дөрөв юм уу таван 
настай хүүхэд, эцэг эхийгээ тэжээж, хүндэлж чаддаггүй гэж хэлнэ гэж 
үү? Одоогийн биеийн хэмжээ чинь хэр том болохыг чи мэдэх ёстой. 
Хэрэгжүүлж чадах зүйлээ хэрэгжүүл, Бурханы удирдлагыг үймүүлдэг 
нэгэн байхаас зайлсхий. Зүгээр л Бурханы үгийг идэж уу, мөн одоогоос 
эхлээд үүнийг зарчмаа болго. Бурхан чамайг бүрэн төгс болгож чадах 
эсэхэд одоохондоо бүү санаа зов. Үүнийг хараахан бүү судал. Бурханы 
үгийг аваад зүгээр л идэж уу, тэгвэл Бурхан чамайг бүрэн төгс болгох 
нь гарцаагүй. Гэхдээ Түүний үгийг идэж уухдаа баримтлах ёстой 
зарчим гэж бий. Сохроор бүү хий. Бурханы үгийг идэж уухдаа нэг 
талаар, өөрийн мэдэж авах ёстой үгийг—өөрөөр хэлбэл, үзэгдэлтэй 
холбоотой үгийг эрж хай—нөгөөтээгүүр бодитоор хэрэгжүүлэх ёстой 
буюу орох ёстой үгийг эрж хай. Нэг тал нь мэдлэгтэй хамаатай, нөгөө 
нь орохтой холбоотой. Хоёуланг нь ухаармагцаа—юуг мэдэх ёстой, 
юуг хэрэгжүүлэх ёстойгоо ухаарсан үедээ чи Бурханы үгийг хэрхэн 
идэж, уухаа мэднэ.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Үнэн-бодит байдал руу орох түлхүүр нь юу вэ? Үргэлж өөрийн 
хүслийг илэрхийлж, үргэлж тангараг өргөж, аливааг хийхээр шийдвэр 
гаргах ямар хэрэгтэй вэ? Энэ бодит бус. Яг одоо хамгийн бодит асуудал 
бол үүргээ хэрэгжүүлэх явцдаа үүрэгтээ хэрхэн хандаж, яаж амжилттай 
гүйцэлдүүлэх вэ гэдэгт анхаарлаа хандуулснаар амийн оролтод хүрэх 
явдал юм. Амийн оролттой байхыг өөрөөр юу гэж нэрлэж болох вэ? 
Үнэний туршлага авах. Энэ замаар дамжуулан амийн оролтод хүрдэг. 
Та нар амийн оролтод хүрсэн үү? Бурханд гэрчлэл хийж чадах уу? 
(Үгүй.) Ихэнхдээ чи хоосон сургаал дээр гацсан хэвээр байгаа бөгөөд 
үнэний жинхэнэ мэдлэг юм уу туршлага байхгүй нь үнэн үү? Хэрэв 
үнэнийг жинхэнээсээ мэдэж, туршлагаар мэдэрч чаддаггүй бол чи 
Бурханд гэрчлэл хийх чадваргүй байх болно. Ихэнхдээ Бурханы 
талаарх мэдлэг чинь ойлголт төдий байдаг: Чи Бурханы үгийг зөв 
гэж мэдэрдэг болохоор Амен гэж хэлэн санал нэгтэй байдаг—
гэхдээ чи эдгээрийг өөр дээрээ хэрэгжүүлж чаддаггүй, аливааг 
хийхдээ будилдаг хэвээр байгаа бөгөөд асуудлаа шийдвэрлэхийн 
тулд аль үнэнийг ашиглахаа мэддэггүй. Чи ихэнхдээ ийм байдалд 
байдаггүй гэж үү? Чи ихийг ойлгодог, ихийг ухаарсан хэдий ч 
тэдгээрийг хараахан хэрэгжүүлж, хэрэглээгүй байна. Ойлгосон үнэнээ 
хэрэгжүүлж, туулмагц та нарын амь өснө; энэ бол жишиг, шалгуур. 
Тэгээд нэг л өдөр үнэний тодорхой нэг талын ойлголтыг олж аваад, 
Бурханы хүслийг, Бурханы зан чанарыг, Бурханы талаарх мэдлэгээ 
гэрчлэхийн тулд энэ ойлголтынхоо заримаас ярьж чадаж байвал тэр 
цагт чи Бурханыг гэрчлэгч болох болно. Хэрэв чамд ойлгосон зүйл 
олон бөгөөд сургаалыг олон цагаар номлож чаддаг хэр нь өөрийнхөө 
асуудлыг шийдвэрлэж чаддаггүй, хэрхэн шийдвэрлэхийг мэддэггүй 
бол чи юу ойлгосон хэрэг вэ? (Үг болон хоосон сургаал.) Тэдгээрийн 
зарим нь үг, сургаал төдий бус. Ихэнх нь ойлголтод суурилсан мэдлэг: 
Эдгээр үг зөв гэдгийг чи мэдэрдэг, бусдын хэлсэн зүйлтэй санал 
нийлдэг хэдий ч үүнийг хэрхэн туршлагаар мэдэрч, өөр дээрээ хэрхэн 
хэрэгжүүлэхээ мэддэггүй—энэ бол ойлголтод суурилсан мэдлэг. Энэ 
асуудлыг хэрхэн шийдвэрлэж болох вэ? Чи үүрэгтээ буцан очих ёстой. 
Үүргээ гүйцэтгэх явцдаа өөрийн харуулдаг янз бүрийн завхрал, тоолж 
баршгүй олон байдлаа бага багаар шинжилж, тэдгээрийн учрыг нь 

олж, дараа нь тус бүрд нь нэг нэгээр нь тогтмол анхаарлаа хандуул. Чи 
өөрийн өөрийгөө зөвтгөдөг зан, зальжин байдал, юмыг үргэлж хойш 
татдаг эсвэл хөнгөн хуумгай, яаруу сандруу хэв маяг зэрэг харуулдаг 
янз бүрийн байдлаа шийдвэрлэж, тэдгээрээр дамжуулан завхарсан зан 
чанараа олж тогтоох ёстой. Завхарсан зан чанараа олж тогтоомогц юу 
хийх ёстойгоо чи мэдэх үү? Жишээлбэл, тодорхой нэг асуудал дээр 
чи зөвхөн нэр хүндээ бодож, аминч зангаа харуулсан үедээ хэрхвэл 
зохих вэ? Нэгдүгээрт нэр хүндийн талаарх бүх бодлоо орхих ёстой: 
“Би тэгж хэлсэн бол энэ нь нэр хүндээ хамгаалахын төлөө байх байж. 
Ингэж хэлэх нь цаанаа сэдэлтэй байх болно, би аминч, олхиогүй 
аашлах байж. Энэ бол миний завхарсан зан чанар, би иймэрхүү зүйл 
хэлэх ёсгүй. Би өөрийгөө ил болгож, өөрийн жинхэнэ төрхөө харуулж, 
зүрх сэтгэлдээ үнэхээр юу бодож байгаагаа хэлэх ёстой. Нэр хүндээ 
хамгаалж, бардам зандаа нийцүүлэх гэж хичээхийн оронд, нэр хүндээ 
алдсан нь дээр”. Ийнхүү өөрийгөө хаяж, сэтгэлийн гүн дэх бодлоо ил 
гаргаснаараа чи нэг талаар үнэнч шударга болж, нөгөө талаар өөрийн 
санаагаар авирлаж, нэр хүнддээ санаа тавихаа больдог. Чи үнэнийг 
хэрэгжүүлж, үүргээ илүү сайн гүйцэтгэж, үүрэгтээ хариуцлага үүрч 
чаддаг. Чи нэр хүндээ алдах боловч Бурханы гэрийн ашиг сонирхол, 
үнэнийг хамгаалдаг. Ингэж амьдрах нь шударга агаад зөв, хүмүүс 
болон Бурханы өмнө авчрахад тэнцэнэ. Энэ бол гайхалтай хэрэг! Ийм 
маягаар хэрэгжүүлэх нь магадгүй жаахан хүнд байж болох ч хүчин 
чармайлт болон хэрэгжүүлж байгаа зүйл чинь энэ чиглэлд зорьж 
байгаа бол хэдий хоёр, гурван удаа алдаж болох ч магадгүй тав дахь 
оролдлого дээрээ чи амжилт олж мэднэ. Тэгвэл чиний хувьд амжилт 
гэж юу вэ? Энэ нь чи үнэнийг хэрэгжүүлэх үедээ, чамайг Сатаны 
хүлээснээс чөлөөлөх, чамд өөрийгөө хаях боломж олгох, бардам зан, 
нэр хүнд, ашиг сонирхлоо хойш тавьж, аминч, олхиогүй байхаа болих 
тэрхүү алхмыг хийж чаддаг гэсэн үг юм. Тэгэхээр эндээс чи юуг харж 
байна вэ? Ингэж хийснээрээ чи өөрийгөө үнэнийг хайрладаг, үнэн, 
зөв шударга байдал, гэрэл рүү хүсэн тэмүүлдэг нэгэн гэдгээ бусдад 
харуулдаг. Түүний зэрэгцээ чи бас Сатаныг шившиглэдэг. Сатан 
чамайг завхруулсан, чамайг өөртөө санаа тавьдаг, аминч, нэр хүндээ 
боддог болгосон. Харин одоо эдгээр сатанлаг зүйл чамайг цаашид 

хүлж чадахгүй, чи тэдгээрээс ангижирч, бардам зан, нэр хүнд эсвэл 
хувийн ашиг сонирхолдоо захирагдахаа больж, үнэнийг хэрэгжүүлдэг 
болохоор Сатаныг шившиглэдэг. Сатаныг шившиглэх үед чи ялалт 
байгуулдаг бус уу? Бурханд хийх гэрчлэлдээ чи бат зогсдог бус уу? 
Сайн тулаан хийдэг бус уу? Сайн тулаан хийсний дараа зүрх сэтгэлд 
чинь амар амгалан, баяр хөөр, уужрах мэдрэмж төрдөг. Хэрэв хүмүүс 
үргэлж буруутай мэдрэмжтэй амьдарч, зүрх сэтгэл нь төөрөлдөж, баяр 
баясал, амар амгалан байхгүй, бүх зүйлээс болж байнга гунигтай, 
гутруу байдаг бол энэ нь юуг харуулж байна вэ? Тэд үнэнийг ховорхон 
хэрэгжүүлдэг, үнэнээс ихэвчлэн нүүр буруулж, аминчхан бөгөөд 
завхарсан сатанлаг зан чанартай амьдардаг гэдгийг харуулдаг. Тэд 
өөрсдийн алдар хүнд, нэр төр, байр суурь, ашиг сонирхолд санаа 
тавьдаг бөгөөд тэдэнд үнэн байхгүй гэдгийг харуулдаг. Тийм учраас 
тэдний шаналал их, санаа зовох юм олон бөгөөд дөнгө хүлээс нь арвин 
байдаг.

Эцсийн өдрүүдийн Христийн ярианы тэмдэглэл номын
“Өөрийн үүргийг гүйцэтгэх туршлагаас
амийн оролт эхлэх ёстой”-оос эш татав

Бурханд итгэх итгэлийн чинь тухайд үүргээ зүй ёсоор гүйцэтгэхээс 
гадна үнэнийг ойлгох, үнэн-бодит байдалд орох болон амь руу орохын 
тулд илүү их хүчин чармайлт гаргахын түлхүүр нь юу вэ? Чамд ямар 
нэг зүйл тохиолдоход анзааралгүй бүү өнгөрүүл; асуудалтай тулгараад 
тодорхой нэг зүйл бодож, тодорхой зан авир гаргаж, ямар нэг зүйлийг 
буруу гэж мэдэрч байгаа ч чухам юу болоод байгааг хэлж мэдэхгүй, 
энэ асуудал дээр хэрхэн хэрэгжүүлэхээ мэдэхгүй байгаа бол чи энэ 
асуудлаа уудлан ярьж, хүн бүртэй нөхөрлөх ёстой; ямар нэгэн асуудал 
байгааг олж мэдэх үедээ чи энэ талаар нөхөрлөх ёстой. Энэ талаар 
нөхөрлөх үед асуулт, эргэлзээ чинь өөрийн мэдэлгүй улам багасаж, 
илүү их үнэнийг ойлгох болно, улмаар нэг л мэдэхэд биеийн хэмжээ 
чинь өсөх болно. Үнэний тухайд чи илүү их хичээж, зүрх сэтгэлээ 
үүнд зориулах ёстой. Зарим хүн: “Би Бурханд хэдэн жил итгэж, олон 
сургаалыг ойлгосон. Би одоо суурьтай. Одоо гадаад дахь манай 
чуулганы амьдрал сайхан байна, ах эгч нар Бурханд итгэх итгэлийн 

асуудлыг өдөржингөө нөхөрлөхөөр цуглардаг, тийм болохоор би 
өөрөө ч мэдэлгүй тэжээгддэг—энэ л хангалттай. Амийн оролтынхоо 
асуудлыг, эсвэл тэрслүү байдлынхаа асуудлыг шийдвэрлэхээр хүчин 
чармайлт гаргах хэрэг надад байхгүй. Би залбирч, Бурханы үгийг 
идэж, ууж, магтан дуу дуулж, үүргээ гүйцэтгэх цагийн хуваариа өдөр 
бүр чанд сахидаг. Би хийх ёстой ажлаа нэгийг ч дутаахгүй хийдэг, 
эцсийн үр дүнд нь миний амь хар аяндаа л өсдөг” гэдэг. Итгэлдээ 
төөрөлдсөн хүмүүс ийм зүйл боддог. Бурханд итгэх итгэлийн зам бол 
хамгийн бодит зам; өндөр дуугаар ярьдаг боловч ямар нэг бодитой 
зүйл хийдэггүй хүмүүс юу ч олж авахгүй. Ямар хүмүүс юм олж авдаг 
вэ? Хал үзсэн хүмүүс. Энэ хүмүүс Бурханд итгэх итгэлийн замдаа 
тодорхой гол чухал зүйлсийг ухаарч чаддаг, прагматик бөгөөд хийж 
байгаа бүх зүйлдээ, хийж байгаа бүхнээ бодолцож үзэхдээ, бүх 
зүйлтэй эгцлэн нүүр тулахдаа, үнэн болгонд орохдоо бодитой ханддаг. 
Тэд өндөр дуугаар ярьдаг, эсвэл зөвхөн хийхэд л төвлөрдөг хүмүүс 
биш. Харин ч тэд өөрсдөд нь тохиолддог бүхэнд зүрх сэтгэлээрээ 
туршлагажиж, хийж байгаа бүхэндээ зүрх сэтгэлээ зориулснаараа 
тохиолдсон юм болгоны дараа ойлголт олж авдаг. Санал бодол нь зөрөх 
үед, эсвэл зарим онцгой тохиолдолд тэдэнд сурах хичээл байдаг. Зүрх 
сэтгэлтэй хүн ийм байдаг бөгөөд ийм төрлийн хүн эцэстээ үнэнийг 
олж авах болно. Уймраа хүмүүс эцэстээ үнэнийг олж авч чадахгүй; тэд 
зөвхөн биеийн хүчээ дайчилж, хийж бүтээж, өөрсдийгөө гайхуулахад 
анхаарлаа төвлөрүүлдэг бөгөөд үнэнийг олж авахад асар хэцүү байх 
болно. Үүнийг эргэцүүлээд үз: Яг ямар төрлийн хүн үнэн-бодит байдалд 
орж чаддаг вэ? Юманд ул суурьтай ханддаг, зүрх сэтгэлээ ашигладаг, 
зүрх сэтгэлтэй хүмүүс. Нэг талаар, тийм хүмүүс бодит байдал, бодитой 
зүйлс дээр илүү төвлөрдөг; үүнээс гадна тэд илүү прагматик байдаг, 
эерэг зүйлсийг хайрладаг, үнэнийг хайрладаг, бодит зүйлсэд дуртай 
байдаг. Ийм хүмүүс эцэстээ үнэнийг ойлгож, олж авч чадна.

Эцсийн өдрүүдийн Христийн ярианы тэмдэглэл номын
“Бурханд итгэхэд амийн оролт хамгийн чухал”-аас эш татав

Хүмүүс Бурханыг өөрсдийн амь болгох тухай байнга ярьдаг 
боловч хараахан тийм түвшинд хүртэл туршлагажаагүй байна. Бурхан 

миний амь, Тэр намайг өдөр бүр залж чиглүүлдэг, би Түүний үгийг 
өдөр бүр идэж уудаг, Түүнд өдөр бүр залбирдаг, иймээс Тэр миний 
амь болсон гэж чи зүгээр л хэлдэг. Ингэж хэлдэг хүмүүсийн мэдлэг 
тун өнгөц байдаг. Олон хүнд ямар ч суурь байдаггүй; Бурханы үгийг 
тэдэнд суулгасан байдаг боловч ямар нэгэн жимс гарах нь байтугай, 
соёолоогүй ч гүй байдаг. Өнөөдөр чи ямар хэмжээнд туршлагажсан 
бэ? Бурхан чамайг энэ хүртэл явтал чинь хүчилсний дараа, одоо л 
Бурханыг орхиж чадахгүй гэдгээ чи мэдэрдэг. Нэг л өдөр, чамайг 
тодорхой хэмжээнд туршлагажсан үед Бурхан чамайг явуулахаар 
боллоо гэхэд чи явж чадахгүй байх болно. Бурхангүйгээр байж 
чадахгүй гэдгээ чи дотроо үргэлж мэдрэх болно; чи эхнэр, нөхөр, 
хүүхэд, гэр бүл, эцэг, эхгүй, махан биеийн зугаа цэнгэлгүйгээр амьдарч 
чадах ч Бурхангүйгээр байж чадахгүй. Бурхангүй байх нь амиа алдаж 
байгаатай адил байх болно; чи Бурхангүйгээр амьдарч чадахгүй. Чи 
энэ түвшинд хүртэл туршлагажихад Бурханд итгэх итгэлдээ хүссэн 
үр дүнд хүрсэн байх болно, ийм маягаар Бурхан чиний амь болж, 
чиний оршин тогтнолын суурь болсон байх бөгөөд чи Бурханыг хэзээ 
ч дахин орхиж чадахгүй. Чи энэ түвшинд хүртэл туршлагажихдаа 
Бурханы хайрыг үнэхээр эдэлсэн байх болно, Бурхантай хангалттай 
дотно харилцаатай болоход, Тэр чиний амь, чиний хайр болж, тэр үед 
чи Бурханд залбираад ингэж хэлнэ: “Ээ, Бурхан минь! Би Таныг орхиж 
чадахгүй, Та бол миний амь, би өөр бусад бүх зүйлгүйгээр явж чадна, 
гэвч Тангүйгээр амьдарч чадахгүй.” Энэ бол хүмүүсийн жинхэнэ 
биеийн хэмжээ; энэ бол бодит амь. Зарим хүн өнөөдрийг хүртэл 
албан хүчээр ирж байсан: Тэд хүссэн ч хүсээгүй ч үргэлжлүүлэх ёстой 
бөгөөд хадны завсар хавчуулагдсан мэт тэдэнд үргэлж санагддаг. 
Бурхан бол чиний амь, тийм болохоор хэрвээ зүрх сэтгэлээс чинь 
Бурханыг авчихвал амиа алдахтай адил тийм мэдрэмж чамд төрөх 
ёстой; Бурхан чиний амь байж, чи Түүнийг орхиж чадахааргүй байх 
ёстой. Ингэвээс чи Бурханыг үнэхээр бодитоор мэдэрсэн байх болно, 
тэр үед чи Бурханыг хайрлахдаа жинхэнээсээ хайрлах бөгөөд энэ нь 
цорын ганц, ариун хайр байна. Нэг л өдөр, амь чинь тодорхой түвшинд 
хүртэл туршлагажих үед, чи Бурханд залбирч, Бурханы үгийг идэж уух 
үед Бурханыг дотроо орхиж чадахаа больж, хүссэн ч гэсэн Түүнийг 

мартаж чадахгүй байх болно. Бурхан чиний амь болсон байна; чи 
хорвоо ертөнцийг, эхнэр, нөхөр, хүүхдүүдээ мартаж чадах боловч 
Бурханыг мартахад хэцүү байх болно—мартах боломжгүй, энэ бол 
чиний жинхэнэ амь бөгөөд Бурханыг гэх жинхэнэ хайр юм. Бурханыг 
хайрлах хүмүүсийн хайр тодорхой түвшинд хүрэх үед тэдний 
хайрладаг юу ч Бурханыг гэсэн хайртай нь тэнцэхгүй; Бурханыг гэх 
тэдний хайр нэн тэргүүнд байдаг. Ийм маягаар бусад бүх зүйлийг 
орхих чадвартай болж, Бурханы бүх харьцалт, засалтыг хүлээн авахад 
бэлэн байдаг. Бусад бүх зүйлээс илүү Бурханыг гэх хайрыг олсон үедээ 
чи бодит байдалд, Бурханы хайранд амьдрах болно.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

21. Бурханы ажлыг туулах зарчмууд
(1) Бурханы үгийн бүх шүүлт, гэсгээлтийг хүлээн авч, дуулгавартай 

дагах шаардлагатай. Үүнээс гадна, засалт харьцалт болон шалгалт 
цэвэршүүлэлтийг хүлээн авах ёстой. Ингэж байж л хүн ариусгагдаж, 
аврагдаж чадна;

(2) Бурханы илэрхийлсэн бүх үнэнийг хүлээн авч, дуулгавартай 
дага. Хүн үүний хэр ихийг ойлгох нь хамаагүй, хэрэгжүүлж, туулах 
ёстой. Ингэж байж л хүн үнэн-бодит байдалд орж чадна;

(3) Гай зовлон, шалгалт тулгарах үед үнэнийг эрж хайж, Бурханд 
хандаж, Түүнд найдах нь шаардлагатай. Ингэж байж л хүн Түүний 
үйлсийг харж, Түүнийг үнэхээр мэддэг болж чадна;

(4) Ариун Сүнсний гэгээрэл, гэрэлтүүлэлт, дотоод удирдамжийг 
дуулгавартай дагаж, үнэн-зарчмын дагуу үүргээ сайн биелүүлэх 
шаардлагатай. Энэ нь Бурханд дуулгавартай байсны жинхэнэ 
гэрчлэл юм.

Холбогдох Бурханы үг:

Бурханд итгэх итгэл бол Бурханыг мэдэх эхний алхам юм. Бурханд 
итгэх энэхүү анхны итгэлээс Бурханд итгэх хамгийн гүн гүнзгий итгэл 
хүртэл ахин дэвших үйл явц нь Бурханыг мэдэж авах, Бурханы ажлыг 



231

21. Бурханы ажлыг туулах зарчмууд

мэдэрч туулах үйл явц билээ. Хэрвээ чи Бурханыг мэдэж авахын тулд 
биш, харин Бурханд итгэхийн тулд л итгэдэг бол итгэлд чинь ямар ч 
бодит байдал байхгүй бөгөөд итгэл чинь ариун болж чадахгүй гэдэгт 
эргэлзэх зүйлгүй. Хэрвээ Бурханы ажлыг туулах үйл явцдаа хүн 
аажмаар Бурханыг мэдэж авбал зан чанар нь аажмаар өөрчлөгдөж 
итгэл нь улам бүр жинхэнэ болно. Ингэж Бурханд итгэх итгэлдээ 
амжилт олохдоо хүн Бурханыг бүрэн олж авсан байх болно.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Ариун Сүнсний ажил өдрөөс өдөрт өөрчлөгдөж, алхам тутамдаа 
улам өндөрт дээшилж, маргаашийн илчлэл алхам алхмаар бүр ч 
өндөрт өгсөн, өнөөдрийнхөөс ч илүү өндөр болдог. Бурхан хүнийг 
төгс болгодог ажил нь ийм юм. Хүмүүс хөл нийлүүлэн алхаж чадахгүй 
бол хэдийд ч таягдан хаягдаж магадгүй. Хүмүүст дуулгавартай байх 
зүрх сэтгэл үгүй бол эцэст нь хүртэл дагаж чадахгүй. Урьдын эрин 
үе өнгөрчихсөн; энэ бол шинэ эрин үе. Шинэ эрин үед шинэ ажил 
хийгдэх ёстой. Ялангуяа хүмүүсийг төгс болгох сүүлчийн эрин үед 
Бурхан илүү шинэ ажлыг бүр ч хурдан гүйцэтгэнэ. Тийм учраас 
зүрх сэтгэлд нь дуулгавартай байдал байхгүй бол хүмүүст Бурханы 
мөрийг дагахад хэцүү байдаг. Бурхан ямар ч дүрэмд баригддаггүй, 
мөн Өөрийн ажлын аль ч шатыг хувиршгүй гэж үздэггүй. Харин ч 
Түүний хийдэг ажил хэзээд илүү шинэ, улам өндөр байдаг. Түүний 
ажил алхам бүрд улам бодитой болж, хүний бодит хэрэгцээнд улам 
бүр нийцдэг. Хүмүүс ийм ажлыг туулсныхаа дараа л зан чанарынхаа 
сүүлчийн өөрчлөлтөд хүрч чадна. Амийн тухай хүний мэдлэг улам 
өндөр түвшинд хүрдэг, иймээс Бурханы ажил ч мөн адил улам өндөр 
түвшинд хүрдэг. Хүн ийм маягаар л төгс болгуулж, Бурхан ашиглахад 
тохиромжтой болж чаддаг. Бурхан нэг талаар, хүний үзлийг няцааж, 
өөрчилж, нөгөө талаар, хүнийг илүү өндөр, илүү бодитой байдал руу, 
Бурханд итгэх итгэлийн хамгийн өндөр түвшин рүү хөтлөхийн тулд 
ийм маягаар ажилладаг, тэгснээр Бурханы хүсэл эцэст нь биелж чадна. 
Дур зоргоороо тэрсэлдэг дуулгаваргүй уг чанартай хүмүүс, Бурханы 
хурдтай бөгөөд эрчтэй урагшлах ажлын энэ үе шатанд бүгдээрээ 

таягдан хаягдах болно; сайн дураараа дуулгавартай байдаг, дуртайяа 
өөрсдийгөө даруу болгодог хүмүүс л замын төгсгөл хүртэл урагшилж 
чадна. Энэ төрлийн ажилд хэрхэн захирагдахыг, мөн өөрийн үзлийг 
хэрхэн хаяхыг та нар бүгдээрээ сурах хэрэгтэй. Алхам бүрдээ хянуур 
байх хэрэгтэй. Хайнга байвал чи Ариун Сүнсэнд гологдож, Бурханы 
ажлыг үймүүлдэг нэгэн болох нь дамжиггүй. Ажлын энэ үе шатыг 
туулахаас өмнө хүний хуучны хууль, дүрэм тоогоо алдаж, хүн учраа 
олохоо больсон ба үүний уршгаар биеэ тоож, өөрийгөө мартсан. Эдгээр 
нь цөм Бурханы шинэ ажлыг хүлээж авахаас хүнийг хазаарлаж байдаг 
саад тотгор юм; тэдгээр нь Бурханы талаарх хүний мэдлэгт дайсагнаж 
байдаг. Хүмүүс зүрх сэтгэлдээ дуулгавартай биш, бас үнэнийг 
эгээрэн хүсдэг ч үгүй байх нь аюултай байдаг. Хэрвээ чи зөвхөн 
энгийн ажил болон үгэнд л захирагддаг, илүү гүн гүнзгий зүйлийг 
хүлээн авах чадваргүй бол чи хуучнаа баримталдаг, Ариун Сүнсний 
ажилтай хөл нийлүүлж чадахгүй нэгэн юм. Бурханы хийдэг ажил эрин 
бүрд ялгаатай байдаг. Чи нэг үе шатанд асар их дуулгавартай байснаа 
дараагийн үед муу юм уу дуулгавартай байж чадахгүй байвал Бурхан 
чамайг орхих болно. Бурханыг энэ алхмаар явахад нь чи хөл нийлүүлэн 
явбал Түүнийг дараачийн алхмаар өгсөхөд үргэлжлүүлэн хөл нийлүүлэн 
явах ёстой. Гагцхүү тэгсэн цагт л чи Ариун Сүнсэнд дуулгавартай нэгэн 
байна. Нэгэнт чи Бурханд итгэдэг тул дуулгавартай байдалдаа тууштай 
хэвээр байх ёстой. Чи зүгээр л дураа хүрэхээр дуулгавартай байж, 
дургүйгээ хүрэхээр дуулгаваргүй байж болохгүй. Иймэрхүү маягийн 
дуулгавартай байдлыг Бурхан сайшаадаггүй. Миний нөхөрлөдөг шинэ 
ажилтай чи алхаа нийлүүлж чадахгүй, урьдын үгтэй зууралдсаар байвал 
аминд чинь яаж ахиц гарч чадах юм бэ? Бурханы ажил бол үгээрээ 
дамжуулан чамайг хангах явдал юм. Чи Түүний үгийг дуулгавартай 
дагаж, хүлээн авсан цагт Ариун Сүнс чам дээр гарцаагүй ажиллана. 
Ариун Сүнс яг л Миний ярьсны дагуу ажилладаг. Миний хэлснээр хий, 
тэгээд Ариун Сүнс даруй чам дээр ажиллана. Би та нарыг хараг гэж 
шинэ гэрэл гаргаж, та нарыг эдүгээ цагийн гэрэл рүү авчирдаг. Чамайг 
энэ гэрэл рүү алхах үед Ариун Сүнс чам дээр нэн даруй ажиллах болно. 
“Би зүгээр л Таны хэлсэн зүйлийг хийхгүй” гэж зарим хүн гөжүүдлэн 
хэлж магадгүй. Тэгэхэд нь Би чамд, одоо чи замын төгсгөлд ирж, 

хатаж хорчийгоод амьгүй болжээ гэж хэлнэ. Тиймээс зан чанарынхаа 
өөрчлөлтийг туулах үедээ өнөөгийн гэрэлтэй хөл нийлүүлэн алхах нь 
хамгийн чухал юм. Ариун Сүнс Бурханы ашигладаг зарим хүн дээр 
ажиллаад зогсохгүй, мөн чуулганд ажилладаг. Тэр хэн дээр ч ажиллаж 
байж болно. Одоогоор Тэр чам дээр ажиллаж байж магадгүй бөгөөд чи 
энэ ажлыг туулна. Дараагийн цаг хугацаанд Тэр өөр хүн дээр ажиллаж 
болох бөгөөд тэр тохиолдолд чи яаравчлан дагах ёстой; өнөөгийн 
гэрлийг ойр дагах тусам амь чинь улам их өсөж чадна. Тухайн хүн 
ямар байх нь хамаагүй, Ариун Сүнс түүн дээр ажиллаж байгаа л бол 
чи дагах ёстой. Өөрийнхөө туршлагаар дамжуулан түүний туршлагыг 
мэдэр, тэгээд чи бүр ч өндөр зүйлсийг хүлээж авна. Ингэснээр чи илүү 
хурдан ахиц гаргана. Энэ бол хүний төгс болгуулах зам, амиа өсгөдөг 
арга зам юм. Чи Ариун Сүнсний ажилд дуулгавартай байснаар төгс 
болгуулах замд хүрдэг. Чамайг төгс болгохын тулд Бурхан ямар 
төрлийн хүнээр дамжуулж ажиллахыг чи мэдэхгүй, мөн ямар хүн, 
үйл явдал, эсвэл зүйлээр дамжуулан Тэр чамд юмсыг олж авч эсвэл 
харах боломж олгохыг ч мэдэхгүй. Хэрвээ чи энэ зөв замд алхан орж 
чадвал чамд Бурханаар төгс болгуулах асар их найдлага байгааг энэ нь 
харуулдаг. Хэрвээ чи тэгж чадахгүй бол ирээдүй чинь баргар, гэрэлгүй 
гэдгийг энэ нь харуулдаг. Зөв замд ормогцоо чи бүх зүйл дээр илчлэл 
олж авна. Ариун Сүнс бусдад юу илчилдэг байх нь хамаагүй, хэрвээ чи 
тэдний мэдлэгт үндэслэн аливааг өөрөө туулж мэдэрвэл энэ туршлага 
амийн чинь нэг хэсэг болох ба энэ туршлагаасаа бусдыг хангаж чадна. 
Үгийг тоть шиг давтаж бусдыг хангадаг хүмүүс бол ямар ч туршлагагүй 
хүмүүс юм; чи өөрийн бодит туршлага, мэдлэгийн тухай ярьж эхлэхээсээ 
өмнө бусдын гэгээрэл, гэрэлтүүлэлтээр дамжуулан хэрэгжүүлэлтийн 
замыг олж сурах ёстой. Энэ нь чиний өөрийн аминд илүү их ашиг 
тустай байх болно. Чи Бурханаас ирдэг бүхнийг дуулгавартай дагаж 
ийм маягаар туршлагажих хэрэгтэй. Чи бүх зүйл дээр Бурханы хүслийг 
эрж хайж, бүх зүйлээс хичээл сурах хэрэгтэй, тэгвэл чиний амь өснө. 
Ийм хэрэгжүүлэлт нь хамгийн хурдан ахиц гаргадаг.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Хэрвээ чи Бурханы ажлын талаар ямар ч мэдлэггүй бол Бурхантай 
хэрхэн хамтран ажиллахаа мэдэхгүй. Хэрвээ чи Бурханы ажлын 
зарчмыг мэддэггүй, Сатан хүн дээр хэрхэн ажилладгийг мэддэггүй бол 
чамд хэрэгжүүлэлтийн зам байхгүй байх болно. Дан ганц хичээнгүй 
эрэл хайгуул чамд Бурханы шаардсан үр дүнд хүрэх боломж олгохгүй. 
Туршлагажих ийм арга барил Лоуренсынхтой адилхан: юмыг огт 
ялгаж салгахгүй, зөвхөн туршлагад анхаарлаа төвлөрүүлж, Сатаны 
ажил юу болох, Ариун Сүнсний ажил юу болох, Бурхангүй бол хүн 
ямар байдалтай байх, Бурхан ямар төрлийн хүмүүсийг төгс болгохыг 
хүсдэгийг огт мэдэхгүй байх. Өөр өөр төрлийн хүмүүстэй харьцахдаа 
ямар зарчим ашиглах ёстой, Бурханы одоогийн хүслийг хэрхэн 
ухаарах, Бурханы зан чанарыг хэрхэн мэдэх, Бурханы өршөөл, сүр 
жавхлан, зөвт байдал нь ямар хүмүүс, нөхцөл байдал, эрин үед 
чиглэдэг гээд эдгээрийн алийг нь ч ялган таних чадвар түүнд 
байдаггүй. Хэрвээ хүмүүст өөрсдийнх нь туршлагын суурь болсон 
олон үзэгдэл байхгүй бол амийн талаар ярих ч хэрэггүй, туршлагын 
тухайд бүр бодолтгүй; тэд бүх зүйлд мунхгаар захирагдаж, тэвчсээр 
байж чадна. Ийм хүмүүсийг төгс болгоход маш хэцүү. Хэрвээ чамд 
дээр дурдсан үзэгдлүүдийн аль нь ч байхгүй бол энэ чинь чамайг 
мулгуу нэгэн, Израильд үргэлж байж байдаг давсан баганатай адил 
гэдгийг хангалттай нотолж байна гээд хэлчихэд буруудахгүй. Ийм 
хүмүүс нэмэргүй, ямар ч хэрэггүй! Зарим хүн дандаа л сохроор 
захирагддаг, тэд үргэлж өөрийн толгой мэдэн, шинэ хэрэг явдлыг 
зохицуулахдаа дандаа өөрийнхөө хэв маягаар биеэ авч явах юм уу 
эсвэл дурдаад байх шаардлагагүй шалихгүй асуудлыг зохицуулахдаа 
“мэргэн ухаан” ашигладаг. Ийм хүмүүс ялган таних чадваргүй, тэд 
бусдад дээрэлхүүлж байгаатайгаа эвлэрчихсэн юм шиг уг чанартай 
байдаг бөгөөд үргэлжид хэвээрээ, хэзээ ч өөрчлөгддөггүй. Иймэрхүү 
хүмүүс бол өчүүхэн төдий ч ялгах таних чадваргүй тэнэгүүд юм. 
Тэд нөхцөл байдал, эсвэл өөр өөр хүмүүст тохирох арга хэмжээг нь 
авахаар хэзээ ч оролддоггүй. Ийм хүмүүст туршлага байдаггүй. Муу 
ёрын сүнсний ажилд эзэмдүүлсэн хүмүүстэй таарах үедээ толгой 
бөхийж, нүглээ улайдаг бөгөөд эсэргүүцэн босож, тэднийг яллах 
ч зүрх зориггүй болтлоо өөрсдийн тухай мэдлэгт хүлэгдсэн зарим 

хүнийг Би харж байсан. Ариун Сүнсний илэрхий ажилтай тулгарах 
үедээ тэд дуулгавартай дагаж зүрхэлдэггүй. Муу ёрын сүнс ч бас 
Бурханы гарт байдаг гэж тэд үздэг бөгөөд өндийн босож, тэднийг 
эсэргүүцэх өчүүхэн ч зориг зүрх тэдэнд байдаггүй. Ийм хүмүүс 
Бурханд гутамшиг авчирдаг, тэд Бурханы төлөө хүнд ачаа үүрч огт 
чадахгүй. Ийм тэнэгүүд юмыг огтхон ч ялгаж салгадаггүй. Тиймээс 
туршлагажих ийм арга барилаас салах ёстой, учир нь Бурханы нүдэнд 
энэ нь өмгөөлж болшгүй байдаг.

Бурхан үнэндээ л хүмүүст маш их ажил хийдэг, заримдаа 
тэднийг шалгаж, заримдаа тэднийг хатуужуулах орчныг бий болгож, 
мөн заримдаа тэднийг залж чиглүүлж, дутагдлыг нь засах үг 
айлддаг. Заримдаа Ариун Сүнс хүмүүсийг дутагдалтай олон талаа 
санамсаргүйгээр өөрсдөө нээж илрүүлэг гэсэндээ Бурханы бэлдсэн 
орчин руу хөтөлдөг. Хүмүүсийн үг, үйлдэл, бусдад болон аливаа 
зүйлд хандаж буй арга барилаар нь дамжуулан Ариун Сүнс өөрсдөд 
нь мэдэгдэлгүйгээр, өмнө нь ойлгодоггүй байсан олон зүйлийнх нь 
талаар хүмүүсийг гэгээрүүлж, олон хүн болон юмсыг илүү тодорхой 
харах, урьд нь мэддэггүй байсан ихэнх зүйлээ ухаж ойлгох боломж 
олгодог. Дэлхий ертөнцтэй харилцах үедээ чи хорвоогийн юмсыг 
аажмаар ялган таньж эхэлдэг бөгөөд насан эцэслэхээсээ өмнө “Хүн 
байх нь их бэрх юм” гэсэн дүгнэлтэд хүрч магадгүй. Хэрвээ чи 
Бурханы өмнө туршлагажихад тодорхой хугацаа зарцуулж, Бурханы 
ажил, Түүний зан чанарыг ойлгож авсан бол өөрийн мэдэлгүй л 
ихээхэн мэдлэг ухаан олж авах бөгөөд биеийн хэмжээ чинь аажмаар 
өснө. Чи олон сүнслэг зүйлийг илүү сайн ойлгох ба ялангуяа Бурханы 
ажлын талаар илүү тодорхой ойлголттой болно. Чи Бурханы үгс, 
Бурханы ажил, Бурханы бүх үйлдэл, Бурханы зан чанар болон Бурхан 
юу болох, Түүнд юу байгааг өөрийн амь хэмээн хүлээн авна. Хэрвээ 
чи дэлхий ертөнцөөр тэнүүчлэхээс өөр зүйл хийдэггүй бол далавч 
чинь улам хатуу болж, Бурханыг эсэргүүцэх эсэргүүцэл чинь улам их 
болно; тийм байхад Бурхан чамайг яаж ашиглах юм бэ? Чиний дотор 
“миний бодлоор” гэх зүйл хэтэрхий их байгаа учраас Бурхан чамайг 
ашигладаггүй. Чи хэдий чинээ Бурханы өмнө байна, төдий чинээ их 
туршлагатай болно. Хэрвээ чи дэлхий дээр адгуус мэт амьдарсаар 

л, аман дээрээ Бурханд итгэдэг дүр эсгэдэг боловч зүрх сэтгэл чинь 
өөр хаа нэгтээ байдаг бол, мөн одоо ч хорвоогийн амьдрах ухаанд 
суралцсаар байгаа бол урьдын бүх хөдөлмөр чинь талаар болох бус уу? 
Тиймээс хүмүүс Бурханы өмнө байх тусам Бурханаар төгс болгуулах 
нь төдий чинээ амархан байдаг. Энэ бол Ариун Сүнсний ажлаа хийдэг 
зам юм. Хэрвээ чи үүнийг ойлгодоггүй бол зөв замд орох боломж чамд 
байхгүй хийгээд Бурханаар төгс болгуулах талаар ярихын ч хэрэггүй. 
Чи хэвийн сүнслэг амьдралтай байж чадахгүй, яг л тахир татуу мэт 
байх ба зөвхөн шаргуу хөдөлмөрлөөд л байхаас биш Бурханы ямар ч 
ажил чамд байхгүй байх болно. Энэ нь чиний туршлагажилтын алдаа 
биш гэж үү?

Үг нь махбодоор илэрсэн номын “Туршлагын талаар”-аас эш татав

Хүн Бурханы ажлыг туулж, өөрийгөө мэдэж авч, завхарсан зан 
чанараасаа ангижирч, амийн өсөлтийг эрж хайх нь бүгд Бурханыг 
мэдэхийн төлөө байдаг. Хэрвээ чи зөвхөн өөрийгөө мэдэж, завхарсан 
зан чанартайгаа харьцахыг л хичээдэг атлаа Бурхан хүн дээр ямар 
ажил хийдэг, Түүний аврал хэр агуу болох, хэрхэн Бурханы ажлыг 
туулж, Бурханы үйл хэргийг нүдээр харах тухай ямар ч мэдлэггүй бол 
туршлага чинь ямар ч утгагүй. Үнэнийг хэрэгжүүлж, тэвчиж чаддаг л 
бол амь нь төлөвшсөн байгаа гэж чи бодож байвал амийн жинхэнэ утга 
учрыг эсвэл хүнийг төгс болгох Бурханы зорилгыг бас л ухаараагүй 
байна гэсэн үг юм. Нэг л өдөр чи шашны чуулгануудад, Гэмшлийн 
Чуулган юм уу Амийн Чуулганы гишүүдийн дунд ороод, залбирал 
нь “үзэгдлийг” агуулдаг, амийг эрж хайхдаа үгээр замчлуулж, сэтгэл 
нь хөдөлдөг үнэн сүсэгт олон хүнтэй таарах болно. Түүнчлэн, олон 
хэрэг явдал дээр тэд тэвчиж, өөрсдийгөө хойш тавьж, махан биедээ 
захирагдахгүй байж чаддаг. Тэр үед чи ялгааг нь хэлж чадахгүй: Тэдний 
хийдэг бүхнийг зөв, амийн төрөлхийн илэрхийлэл гэж чи бодно, харин 
тэдний итгэдэг нэр буруу байдаг нь хэчнээн харамсалтай билээ. Тийм 
үзэл бодол мунхаг биш гэж үү? Олон хүнд амь байдаггүй гэж яагаад 
хэлдэг вэ? Учир нь тэд Бурханыг мэддэггүй болохоор зүрх сэтгэлд 
нь Бурхан байхгүй, тэдэнд амь байхгүй гэж хэлдэг. Хэрвээ Бурханд 
итгэх итгэл чинь тодорхой түвшинд хүрч, Бурханы үйл хэрэг, Бурханы 

бодит байдал, Бурханы ажлын үе шат бүрийг бүрэн дүүрэн мэдэх 
чадвартай болсон бол чи үнэнийг эзэмшсэн байна. Хэрвээ чи Бурханы 
ажил болон зан чанарыг мэддэггүй бол туршлагад чинь ямар нэг зүйл 
дутуу л байна. Есүс ажлынхаа тэр үе шатыг хэрхэн хэрэгжүүлсэн, энэ 
үе шат хэрхэн хэрэгжиж байгаа, Нигүүлслийн эрин үед Бурхан ажлаа 
хэрхэн хийсэн, ямар ажил хийгдсэн, энэ үе шатанд ямар ажил хийгдэж 
байгаа гээд эдгээр зүйлийн талаар чи нэгд нэгэнгүй мэдэхгүй бол хэзээ 
ч итгэлтэй байж чадахгүй, үргэлж тээнэгэлзэх болно. Хэсэг хугацаанд 
туршлагажсаны дараа чи Бурханы хийсэн ажлыг, Түүний ажлын алхам 
бүрийг мэдэж чадвал, мөн Бурхан үгээ хэлж байгаагийн зорилго, 
Түүний хэлсэн ийм их үг яагаад биелээгүй тухай бүрэн дүүрэн 
мэдлэг олж авсан бол сэтгэлийн түгшүүр, цэвэршүүлэлтээс ангид 
байж, түдгэлзэлгүйгээр, зоригтойгоор өмнөх замаа даган явж чадна. 
Бурхан Өөрийн ажлаас үлэмж ихийг нь ямар аргаар биелүүлдгийг 
та нар харах ёстой. Тэр Өөрийн хэлдэг үгийг ашиглан, олон янзын 
үгээр дамжуулан хүнийг цэвэршүүлж, хүний үзлийг өөрчилдөг. Та 
нарын амссан бүх зовлон, туулсан бүх цэвэршүүлэлт, дотроо хүлээн 
авсан харьцалт, туулсан гэгээрэл бүхэн Бурханы хэлсэн үгээр дамжин 
биелсэн юм. Юунаас болж хүн Бурханыг дагадаг вэ? Бурханы үгээс 
болж! Бурханы үг туйлын нууцлагаас гадна хүний зүрх сэтгэлийг 
хөдөлгөж, сэтгэлийнх нь гүн дэх зүйлсийг илчилж, өнгөрсөнд болсон 
зүйлсийг хүнд мэдүүлж, ирээдүйд болох зүйлсийг тодорхой харах 
боломж олгож чаддаг. Иймээс Бурханы үгээс болж хүн зовлон туулж, 
мөн Бурханы үгээс болж төгс болгуулдаг: Энэ үед л хүн Бурханыг 
дагадаг. Энэ үе шатанд хүний хийх ёстой зүйл бол Бурханы үгийг 
хүлээн авах явдал бөгөөд төгс болгуулах ч бай, цэвэршүүлэлт амсах 
ч бай, гол түлхүүр нь Бурханы үг билээ. Энэ бол Бурханы ажил, бас 
өнөөдөр хүний мэдвэл зохих үзэгдэл юм.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Хүмүүс Бурханы ажлыг туулахын тулд эхлээд Түүний одоогийн 
ажлыг, мөн хүн төрөлхтөн хэрхэн хамтран ажиллах хэрэгтэйг ойлгох 
ёстой. Үнэндээ, энэ нь хүн бүрийн ойлгох ёстой зүйл юм. Бурхан 



238

I. Бурханд итгэх зарчмуудын талаар

юу хийх нь хамаагүй, энэ нь цэвэршүүлэлт байна уу, эсвэл Тэр үг 
хэлэхгүй ч байсан, Бурханы ажлын нэг ч алхам хүн төрөлхтний 
үзэлтэй нийцдэггүй. Түүний ажлын алхам бүр хүмүүсийн үзлийг бут 
цохиж, эвддэг. Энэ бол Түүний ажил. Гэхдээ, Бурханы ажил тодорхой 
үе шатанд хүрсэн тул Тэр ямартай ч бүх хүн төрөлхтнийг үхүүлэхгүй 
гэдэгт чи итгэх ёстой. Тэр хүн төрөлхтөнд амлалт болон ерөөлийн аль 
алийг нь өгдөг бөгөөд Түүнийг эрэлхийлдэг бүх хүн ерөөлийг нь олж 
авч чадна, харин тэгдэггүй хүмүүсийг Бурхан хөсөр хаях болно. Энэ 
нь чиний эрэл хайгуулаас шалтгаалдаг. Өөр бусад зүйлээс үл хамааран, 
Бурханы ажил дуусах үед хүн нэг бүр тохирсон хүрэх газартай байх 
болно гэдэгт чи итгэх ёстой. Бурхан хүн төрөлхтнийг сайхан хүсэл 
эрмэлзлээр хангасан боловч эрэл хайгуулгүйгээр тэдгээрийг олж 
авах боломжгүй. Чи одоо үүнийг харж чаддаг байх ёстой—Бурхан 
хүмүүсийг цэвэршүүлж, гэсгээх нь Түүний ажил, харин хүмүүсийн 
хувьд цаг үргэлж зан чанарын өөрчлөлтийг эрэлхийлэх ёстой. Бодит 
туршлагадаа чи эхлээд Бурханы үгийг хэрхэн идэж, уухаа мэдэх 
ёстой; мөн юу руу орох ёстойгоо болон өөрийн дутагдлыг Түүний 
үгэн дотроос олж мэдэж, өөрийн бодит туршлагад орохоор эрж хайж, 
хэрэгжүүлэх учиртай Бурханы үгийн хэсгийг аваад хэрэгжүүлэхээр 
хичээх ёстой. Бурханы үгийг идэж, уух нь нэгээхэн тал. Мөн түүнчлэн 
чуулганы амьдралыг хадгалахын сацуу хэвийн сүнслэг амьдралтай 
байж, одоогийн бүх байдлаа Бурханд өгч чаддаг байх ёстой. Түүний 
ажил хэрхэн өөрчлөгдөх нь хамаагүй, сүнслэг амьдрал чинь хэвийн 
хэвээр үлдэх ёстой. Сүнслэг амьдрал чиний хэвийн оролтыг хадгалж 
чадна. Бурхан юу хийдэг нь хамаагүй, чи сүнслэг амьдралаа тасралтгүй 
үргэлжлүүлж, үүргээ биелүүлэх учиртай. Энэ бол хүмүүсийн хийх 
ёстой зүйл. Энэ бүгд нь Ариун Сүнсний ажил боловч хэвийн нөхцөл 
байдалтай хүмүүсийн хувьд энэ нь төгс болгуулах байхад хэвийн 
бус нөхцөл байдалтай хүмүүст энэ нь шалгалт юм. Ариун Сүнсний 
цэвэршүүлэлтийн ажлын одоогийн үе шатанд зарим хүн, Бурханы 
ажил маш агуу бөгөөд хүмүүст цэвэршүүлэлт маргаангүй хэрэгтэй, эс 
тэгвээс тэдний биеийн хэмжээ дэндүү жижиг байх бөгөөд тэд Бурханы 
хүсэлд хүрэх аргагүй байх болно гэж хэлдэг. Гэсэн хэдий ч нөхцөл 
байдал нь сайн бус хүмүүсийн хувьд энэ нь Бурханыг эрэлхийлэхгүй 

байх шалтгаан, цугларалтад оролцохгүй байх, Бурханы үгийг идэж, 
уухгүй байх шалтгаан болдог. Бурханы ажилд Түүний юу хийдэг, 
ямар өөрчлөлт хийдэг нь хамаагүй хүмүүс хэвийн сүнслэг амьдралын 
суурийг хадгалах ёстой. Чи сүнслэг амьдралынхаа одоогийн үе шатанд 
хайнга байгаагүй байж магадгүй боловч, чи ихийг олж аваагүй л байгаа, 
асар их ургац хураагаагүй байгаа. Иймэрхүү нөхцөлд чи дүрмийг дагах 
л ёстой; аминдаа хохирол амсахгүйн тулд, Бурханы хүслийг хангахын 
тулд чи эдгээр дүрмийг мөрдөх ёстой. Хэрвээ сүнслэг амьдрал чинь 
хэвийн бус бол чи Бурханы одоогийн ажлыг ойлгож чадахгүй харин ч 
чиний үзэлтэй огт нийцдэггүй гэдгийг чи үргэлж мэдэрдэг ба Түүнийг 
дагахад бэлэн байдаг ч чамд дотоод хөдөлгөгч хүч дутагддаг. Иймээс 
Бурхан одоо юу хийж байгаа нь хамаагүй, хүмүүс хамтран ажиллах 
ёстой. Хэрвээ хүн хамтран ажилладаггүй бол Ариун Сүнс ажлаа хийж 
чадахгүй, хэрвээ хүмүүст хамтран ажиллах зүрх сэтгэл байхгүй бол 
Ариун Сүнсний ажлыг олж авч бараг чадахгүй. Хэрвээ чи Ариун 
Сүнсний ажлыг өөрийн дотор байлгахыг, Бурханы сайшаалыг олж 
авахыг хүсэж байвал Бурханы өмнө анхны үнэнч байдлаа хадгалах 
ёстой. Одоо чи илүү гүнзгий ойлголт, илүү дээд зэргийн онол, 
өөр бусад иймэрхүү зүйлтэй байх шаардлагагүй—анхдагч суурин 
дээр Бурханы үгийг баримтлах нь л шаардлагатай бүх зүйл юм. 
Хэрвээ хүмүүс Бурхантай хамтарч ажилладаггүй, гүнзгий оролтыг 
эрэлхийлдэггүй бол тэдэнд анх байсан бүх зүйлийг Бурхан булаан 
авна. Хүмүүс дотроо тав тухтай байдалд үргэлж шунадаг ба хэдийн 
байгаа зүйлийг эдлэхийг илүүд үздэг. Тэд ямар ч төлөөс төлөхгүйгээр 
Бурханы амлалтыг олж авахыг хүсдэг. Энэ бол хүн төрөлхтний тээдэг 
хэрээс хэтэрсэн бодол юм. Төлөөс төлөхгүйгээр амь олж авах—гэвч 
аливаа зүйл ийм амархан байсан гэж үү? Хүн Бурханд итгэж, амийн 
оролтыг эрж хайж, зан чанарын өөрчлөлтийг эрж хайх үедээ төлөөс 
төлж, Бурхан юу ч хийсэн, Түүнийг үргэлж дагах байдалд хүрэх ёстой. 
Энэ бол хүмүүсийн хийх ёстой зүйл юм. Чи энэ бүхнийг дүрэм болгож 
дагадаг ч гэсэн үүнийг үргэлж баримтлах ёстой бөгөөд шалгалтууд 
хэчнээн их байх нь хамаагүй Бурхантай харилцах хэвийн харилцаагаа 
орхиж болохгүй. Чи залбирч, чуулганы амьдралаа хадгалж, мөн ах эгч 
нараа хэзээ ч орхихгүй байж чадах ёстой. Бурхан чамайг шалгахад чи 

үнэнийг эрж хайсаар байх ёстой. Энэ бол сүнслэг амьдралын хамгийн 
наад захын шаардлага юм. Үргэлж эрж хайх хүсэлтэй байж, хамтран 
ажиллахыг мэрийж, бүх эрч хүчээ ашиглах—үүнийг хийх боломжтой 
юу? Хүмүүс үүнийг үндэс сууриа болговол тэд ялган таних чадвар, 
бодит байдлын оролтод хүрнэ. Өөрийн чинь байдал хэвийн байх 
үед Бурханы үгийг хүлээн зөвшөөрөхөд амархан байдаг; энэ нөхцөл 
байдалд үнэнийг хэрэгжүүлэхэд хэцүү санагддаггүй, Бурханы ажил 
агуу гэдгийг чи мэдэрдэг. Гэвч нөхцөл байдал чинь тааруу байвал 
Бурханы ажил хэчнээн агуу байсан, хэн нэгэн хэчнээн сайхан ярьдаг 
байсан ч, чи анхаарал хандуулахгүй. Хүний нөхцөл байдал хэвийн 
бус байх үед Бурхан тэдний дотор ажиллаж чадахгүй бөгөөд тэд зан 
чанарын өөрчлөлтөд хүрч чадахгүй.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Бурханы ажлыг туулах нь нигүүлслийг эдлэх биш, харин Бурханыг 
хайрлах хайрынхаа төлөө зовох юм. Чи Бурханы нигүүлслийг эдэлдэг 
юм чинь Түүний гэсгээлтийг ч бас эдлэх ёстой; чи энэ бүхнийг туулах 
ёстой. Чи Бурханы гэгээрлийг дотроо мэдэрч чадна, Тэр чамтай 
хэрхэн харьцаж, шүүж байгааг мөн туулж чадна. Ингэснээр чиний 
туршлага иж бүрэн болно. Бурхан шүүлт, гэсгээлтийн ажлаа чам дээр 
хэрэгжүүлсэн. Бурханы үг чамтай харьцсан, түүгээр ч барахгүй мөн 
чамайг гэгээрүүлж, гэрэлтүүлсэн. Чамайг сөрөг, сул дорой байх үед 
Бурхан чиний төлөө санаа зовдог. Энэ бүх ажил нь хүний бүх зүйл 
Бурханы зохион байгуулалтын дотор байдаг гэдгийг чамд мэдүүлэхийн 
тулд юм. Бурханд итгэх гэдэг нь зовох, эсвэл Түүний төлөө төрөл 
бүрийн юм хийх явдал гэж чи бодож болох юм; Бурханд итгэхийн 
зорилго нь махан бие чинь амар тайван байх, чиний амьдралын бүх 
зүйл төвөггүй байх, эсвэл бүх зүйлд амгалан, тав тухтай байхын тулд 
байдаг гэж ч бодож болно. Гэхдээ эдгээрийн аль нь ч хүмүүсийн 
Бурханд итгэх итгэлтэйгээ холбох ёстой зорилго биш юм. Хэрэв чи 
эдгээр зорилгын төлөө итгэдэг бол харах өнцөг чинь буруу бөгөөд 
чамайг төгс болгох угаас боломжгүй. Бурханы үйлдэл, Бурханы зөвт 
зан чанар, Түүний мэргэн ухаан, Түүний үг, Түүний гайхалтай байдал, 

ойлгошгүй байдал нь бүгд хүмүүсийн ойлгох учиртай зүйлс юм. 
Чи ийм ойлголтоор дамжуулан өөрийн зүрх сэтгэл дэх бүх хувийн 
хэрэгцээ, найдвар, үзлийг арилгаж болох юм. Эдгээр зүйлийг арилгаж 
байж л Бурханы шаардсан нөхцөлд нийцэж чадна, үүнийг хийж байж 
л чи амьтай болж, Бурханыг сэтгэл хангалуун байлгаж чадна. Бурханд 
итгэх нь Түүнийг сэтгэл хангалуун байлгаж, Түүний шаарддаг зан 
чанарыг амьдран харуулах зорилготой байдаг, ингэснээр Түүний 
үйлдэл, алдар энэхүү ямар ч үнэ цэнгүй бүлэг хүнээр дамжин илэрч 
болох юм. Энэ бол Бурханд итгэх зөв харах өнцөг бөгөөд мөн чиний 
эрж хайх ёстой зорилт юм. Чи Бурханд итгэх талаар зөв үзэл бодолтой 
байж, Бурханы үгийг олж авахаар эрж хайх ёстой. Чи Бурханы үгийг 
идэж, уух хэрэгтэй, үнэнийг амьдран харуулж чаддаг байх ёстой, 
ялангуяа Түүний бодитой үйл хэрэг, орчлон даяарх гайхамшигтай үйл 
хэрэг, мөн махбодод хийдэг бодитой ажлыг нь харж чаддаг байх ёстой. 
Хүмүүс бодитой туршлагаараа дамжуулан Бурхан Өөрийн ажлыг 
тэдэн дээр яг хэрхэн хийдэг, тэдэнд чиглэсэн Түүний хүсэл юу болохыг 
үнэлж чадна. Энэ бүгд нь хүмүүсийн завхарсан сатанлаг зан чанарыг 
таягдан хаях зорилготой юм. Дотроо байгаа бүх цэвэр бус байдал, зөвт 
бус байдлыг хаяж, буруу санаа зорилгоо хаяж, Бурханд итгэх жинхэнэ 
итгэлийг бий болгосноор, жинхэнэ итгэлээр л чи Бурханыг үнэхээр 
хайрлаж чадна.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Бурхан хүнийг шүүсэн ч бай, хараасан ч бай, аль аль нь хүнийг 
төгс болгодог: Хоёулаа хүний доторх ариун бус зүйлийг төгс болгохын 
төлөө хийгддэг. Энэ аргаар дамжуулан хүн цэвэршүүлэгдэж, хүний 
дотор дутагдаж байгаа зүйл Түүний үг, ажлаар дамжуулан төгс болдог. 
Бурханы ажлын алхам бүр—хатуу ширүүн үг ч бай, шүүлт ч бай, эсвэл 
гэсгээлт ч бай—хүнийг төгс болгодог бөгөөд туйлын зохистой байдаг. 
Эрин үеүдийн туршид Бурхан ийм ажил хэзээ ч хийж байгаагүй; 
өнөөдөр Тэр та нарын дотор ажилладаг болохоор та нар Түүний мэргэн 
ухааныг ойлгодог. Та нар дотроо жаахан өвдөж шаналсан ч зүрх сэтгэл 
чинь тууштай, амар амгалан байгаа; Бурханы ажлын энэ үе шатыг 

эдлэх чадвартай байгаа нь та нарын ерөөл билээ. Ирээдүйд юу олж авч 
чадах чинь хамаагүй, өнөөдөр та нарын дотор Бурханы хийсэн ажил 
бүхэлдээ хайр гэдгийг л та нар хардаг. Хэрвээ хүн Бурханы шүүлт, 
цэвэршүүлэлтийг туулдаггүй бол түүний үйлдэл, урам зориг үргэлж 
өнгөцхөн түвшинд үлдэж, зан чанар нь үргэлж өөрчлөгдөөгүй хэвээр 
үлдэнэ. Үүнийг Бурханаар авхуулсанд тооцдог уу? Эдүгээ хүний дотор 
биеэ тоосон, ихэрхүү зан ихээхэн байсаар байгаа боловч хүний зан 
чанар урьдынхаасаа хавьгүй илүү тогтвортой байдаг. Бурхан чамтай 
харьцдаг нь чамайг аврахын төлөө байдаг бөгөөд чи тухайн үед хэсэг 
шаналж магадгүй боловч зан чанарт чинь өөрчлөлт гарах өдөр ирнэ. 
Тэр үед чи эргэж хараад, Бурханы ажил хэчнээн ухаалаг болохыг 
ойлгоно, тэр үед л чи Бурханы хүслийг үнэхээр ойлгож чадна. Өнөөдөр 
Бурханы хүслийг ойлгодог гэж хэлдэг зарим хүн байдаг боловч тэр нь 
дэндүү бодитой бус юм. Үнэн хэрэгтээ тэд худал ярьж байна, яагаад 
гэвэл, Бурханы хүсэл хүнийг аврахын төлөө байдаг уу, эсвэл хараахын 
төлөө байдаг уу гэдгийг тэд одоогоор хараахан ойлгоогүй байгаа. Чи 
одоо үүнийг тодорхой харж чадахгүй байж болох ч Бурхан алдрыг олж 
авсан өдөр ирснийг харах үе ирж, Бурханыг хайрлах нь хэчнээн утга 
учиртайг харна, ингэснээр чи хүний амьдралыг мэдэж авч, махан бие 
чинь Бурханыг хайрлах ертөнцөд амьдарч, сүнс чинь эрх чөлөөтэй 
болж, амьдрал чинь баяр хөөрөөр дүүрч, чи үргэлж Бурханд ойр 
байж, үргэлж Бурхан руу харан найдах болно. Тэр цагт чи өнөөдрийн 
Бурханы ажил хэчнээн үнэ цэнтэйг лавтайяа мэднэ.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Бурхан хүнийг цэвэршүүлэхээр ажиллах үед хүн зовдог. Хүний 
цэвэршүүлэлт их байх тусам түүний Бурханыг хайрлах хайр өсөн 
нэмэгдэж, Бурханы сүр хүч түүнд илүү ихээр илчлэгдэх болно. 
Эсрэгээрээ, хүн цэвэршүүлэлт бага хүртэх тусам Бурханыг хайрлах 
түүний хайр өсөн нэмэгдэх нь багасаж, Бурханы сүр хүч түүнд 
илчлэгдэх нь ч багасна. Хүний цэвэршүүлэлт, зовлон шаналал их байх 
тусам, тарчлалыг илүү их туулах тусам, түүний Бурханыг хайрлах 
хайр улам гүнзгийрч, Бурханд итгэх итгэл нь илүү үнэн бодитой, 

Бурханы талаарх мэдлэг нь илүү гүн гүнзгий болдог. Цэвэршүүлэгдэх 
явцдаа ихээхэн зовж, ихээхэн харьцалт, сахилгажуулалт туулсан 
хүмүүс Бурханыг гүнзгий хайрладаг, Бурханы талаар илүү гүн 
гүнзгий, нэвтэрхий мэдлэгтэй байдгийг чи туршлагаараа харна. 
Харин харьцалт туулаагүй хүмүүс өнгөцхөн мэдлэгтэй байдаг 
бөгөөд тэд “Бурхан үнэхээр сайн, Тэр хүмүүст нигүүлсэл хайрладаг 
болохоор хүмүүс Түүнд дуртай байдаг” гэж хэлэхээс хэтэрдэггүй. 
Хүмүүс харьцалт, сахилгажуулалт туулбал Бурханы талаарх жинхэнэ 
мэдлэгийн тухай ярих чадвартай болдог. Тиймээс хүнд хийх Бурханы 
ажил гайхалтай байх тусмаа илүү үнэ цэн, ач холбогдолтой байдаг. 
Чиний хувьд ухаарахын аргагүй, үзэлтэй чинь нийцэшгүй байх тусмаа 
Бурханы ажил чамайг илүү их байлдан дагуулж, олж авч, төгс болгож 
чаддаг. Бурханы ажлын ач холбогдол хэчнээн их билээ! Хэрэв Бурхан 
хүнийг ийм байдлаар цэвэршүүлээгүй, энэхүү арга барилын дагуу 
ажиллаагүй бол Түүний ажил үр дүнгүй, ач холбогдолгүй байх байсан. 
Бурхан энэ бүлэг хүмүүсийг сонгож, олж аваад, эцсийн өдрүүдэд 
бүрэн төгс болгоно хэмээн урьд өмнө нь яригдаж байсан; үүнд ер 
бусын ач холбогдол бий. Бурханы та нарын дотор хийдэг ажил агуу 
байх тусам Бурханыг хайрлах та нарын хайр илүү гүнзгий, ариун байх 
юм. Бурханы ажил агуу байх тусам хүн Түүний мэргэн ухаанаас төдий 
чинээ ихийг ухаарч чадах ба Бурханы талаарх хүний мэдлэг төдий чинээ 
гүнзгийрдэг. Эцсийн өдрүүдэд Бурханы удирдлагын төлөвлөгөөний 
зургаан мянган жил төгсгөл болно. Тийм амархан төгсөж чадах болов 
уу? Тэр хүн төрөлхтнийг байлдан дагуулмагц Түүний ажил дуусах уу? 
Ийм хялбар байж болно гэж үү? Хүмүүс үнэхээр ийм л хялбар хэмээн 
төсөөлдөг боловч Бурханы хийдэг зүйл тийм ч хялбар биш юм. Чи 
Бурханы ажлын аль ч хэсгийг дурдсан бай хүний хувьд бүгд ойлгохын 
аргагүй юм. Хэрэв чи үүнийг ухан ойлгож чаддаг байсан бол Бурханы 
ажил ач холбогдолгүй, үнэ цэнгүй байх байлаа. Бурханы хийсэн 
ажлыг ойлгохын аргагүй; чиний үзлээс тэс ондоо юм. Чиний үзэлтэй 
нийцэхгүй байх тусам Бурханы ажил ямар их утга учиртай болох нь 
илүү их харагддаг; чиний үзэлтэй таардаг байсан бол утга учиргүй 
байх байлаа. Өнөөдөр чи Бурханы ажил үнэхээр гайхалтай болохыг 
мэдэрдэг бөгөөд гайхалтай гэдгийг нь мэдрэх тусам Бурхан чамд улам 

ойлгохын аргагүй санагдаж, Бурханы үйл хэрэг ямар агуу болохыг чи 
хардаг. Хэрэв Тэр хүнийг байлдан дагуулахын тулд хэдхэн өнгөцхөн, 
хааш яаш ажил хийгээд л дараа нь юу ч хийгээгүй бол хүн Бурханы 
ажлын ач холбогдлыг олж харж чадахгүй байх байсан. Одоо чи бага 
зэргийн цэвэршүүлэлт хүлээн авч байгаа ч энэ нь амийн өсөлтөд чинь 
асар их ашиг тустай; тиймээс ийм бэрхшээл зовлон туулах нь та нарт 
нэн чухал шаардлагатай билээ. Өнөөдөр чи багахан цэвэршүүлэлт 
хүлээн авч байгаа ч дараа нь чи Бурханы үйл хэргийг үнэхээр олж 
харж чаддаг болж, эцэст нь “Бурханы үйл хэрэг үнэхээр гайхалтай юм 
аа!” гэж хэлнэ. Энэ нь чиний зүрх сэтгэл дэх үгс байх болно. Бурханы 
цэвэршүүлэлтийг хэсэг хугацаанд туулаад (үйлчлэл үзүүлэгчдийг 
шалгах шалгалт ба гэсгээлтийн цаг үе) зарим хүн эцэст нь “Бурханд 
итгэх үнэхээр хэцүү!” гэж хэлсэн. Тэд “үнэхээр хэцүү” гэдэг үгийг 
хэрэглэсэн нь Бурханы үйлдлүүдийг ойлгохын аргагүй, Бурханы ажил 
маш их ач холбогдол, үнэ цэнтэй бөгөөд хүн Түүний ажлыг эрхэмлэвэл 
туйлын зохилтой болохыг үнэндээ харуулж байна. Намайг тийм их 
ажил хийсний дараа чи өчүүхэн ч мэдлэг эзэмшээгүй байвал Миний 
ажил үнэ цэнтэй хэвээр байж чадах уу? Энэ нь чамайг “Бурханд 
үйлчлэх үнэхээр хэцүү, Бурханы үйлдлүүд үнэхээр гайхалтай, Бурхан 
үнэхээр мэргэн ухаантай! Бурхан их хайр татам юм!” гэж хэлэхэд 
хүргэнэ. Хэрэв туршлагажих үеийг туулсныхаа дараа чи ийм үг хэлж 
чадаж байвал Бурханы ажлыг олж авсныг чинь энэ нотолж байгаа юм.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Бурханы ажил болон үг нь та нарын зан чанарт өөрчлөлт авчрахын 
төлөө юм; Түүний зорилго нь Өөрийн ажил болон үгийг та нарт 
ойлгуулж, мэдүүлэх төдий биш. Ингэх нь хангалтгүй юм. Бурханы 
үгийн ихэнх нь хүний хэлээр бичигдсэн бөгөөд Тэр тун ойлгомжтой 
ярьдаг болохоор ухаарч ойлгох чадвартай хүн чамд үүнийг ойлгох 
нь хэцүү байх учиргүй. Жишээ нь, Бурхан чамайг юуг ойлгож, 
хэрэгжүүлээсэй гэж хүсэж байгааг чи олж мэдэх бүрэн чадамжтай; 
энэ бол ухаарч ойлгох чадвартай хэвийн хүний хийж чадах ёстой зүйл. 
Ялангуяа одоогийн үе шатанд Бурханы хэлж байгаа үгс маш тодорхой, 

ил тод бөгөөд хүмүүсийн бодож үзээгүй олон зүйлээс гадна хүний бүх 
төрлийн байдлыг Бурхан онцолж байдаг. Түүний үг бүхнийг хамардаг 
бөгөөд тэргэл сарны гэрэл шиг тод байдаг. Тиймээс хүмүүс одоо олон 
асуудлыг ойлгодог боловч тэдэнд одоо ч дутагдсаар байгаа зүйл бол 
Түүний үгийг хэрэгжүүлэх явдал юм. Хүмүүс зүгээр л бэлэн өгсөн 
зүйлийг ойлгож авах гэж хүлээх бус, үнэний бүх талыг нарийвчлан 
туулж, илүү нарийн судалж, эрж хайх ёстой; эс бөгөөс тэд шимэгчээс 
нэг их дээрдэхгүй. Тэд Бурханы үгийг мэддэг боловч хэрэгжүүлдэггүй. 
Ийм хүн үнэнийг хайрладаггүй бөгөөд эцсийн дүнд таягдан хаягдах 
болно. 90-ээд оны Петр шиг байна гэдэг нь та нарын хүн нэг бүр 
Бурханы үгийг хэрэгжүүлж, өөрсдийн туршлагад жинхэнэ оролттой 
байж, Бурхантай хамтран ажиллахдаа улам илүү, бүр их гэгээрлийг 
олж авах ёстой бөгөөд энэ нь аминд чинь байнга нэмэгдэх дэмжлэг 
болно гэсэн үг юм. Бурханы маш олон үгийг уншсан ч та нар бичвэрийн 
утгыг нь л ойлгодог бөгөөд бодит туршлагаар олж авсан Бурханы 
үгийн талаарх шууд мэдлэг чинь хангалтгүй байвал Бурханы үгийг 
чи мэдэж авахгүй. Чиний хувьд, Бурханы үг амь биш, ердөө л амьгүй 
үсэг юм. Хэрэв чи зөвхөн амьгүй үсэг дагаж амьдарвал Бурханы үгийн 
мөн чанарыг ухаарч чадахгүй, Түүний хүслийг ч ойлгохгүй. Бодит 
туршлагаараа Бурханы үгийг туулсан үед л Түүний үгийн сүнслэг утга 
чамд илчлэгдэх бөгөөд зөвхөн туршлагаараа чи олон үнэний сүнслэг 
утгыг ухаарч, Бурханы үгийн нууцыг тайлж чадна. Хэрэв чи үүнийг 
хэрэгжүүлдэггүй бол Түүний үг хэдий тодорхой байсан ч чиний ухаарч 
авсан ганц зүйл нь хоосон үсэг, сургаал байх бөгөөд энэ нь чиний хувьд 
шашны дүрэм болсон байдаг. Энэ нь фарисайчуудын хийсэн зүйл бус 
уу? Хэрэв та нар Бурханы үгийг хэрэгжүүлж, туулах аваас энэ нь та 
нарын хувьд бодит зүйл болно; хэрэв та нар үүнийг хэрэгжүүлэхээр 
эрж хайхгүй бол Бурханы үг та нарын хувьд гуравдагч тэнгэрийн 
домгоос бараг ялгаагүй болно. Үнэндээ Бурханд итгэх үйл явц бол 
та нар Түүний үгийг туулж, Түүгээр авхуулах үйл явц бөгөөд үүнийг 
илүү тодорхой байдлаар хэлбэл Бурханд итгэх гэдэг нь Түүний үгийн 
талаар мэдлэг болон ойлголттой байж, Түүний үгийг туулж, амьдран 
харуулах явдал юм; энэ бол Бурханд итгэх итгэлийн чинь цаадах бодит 
байдал. Хэрэв Бурханд итгэхдээ Бурханы үгийг дотроосоо мэдэрч 

хэрэгжүүлэхээр эрж хайлгүй зөвхөн мөнх амь горьддог бол та нар 
мунхаг байна. Энэ нь найрт очсоноо өөрөө огт амсаж үзэлгүйгээр 
хоолыг нь зөвхөн хараад, амттай зүйлсийг нь цээжилж авахтай адил 
юм. Ийм хүн тэнэг биш гэж үү?

Үг нь махбодоор илэрсэн номын “Та нар
үнэнийг ойлгомогцоо хэрэгжүүлэх ёстой”-оос эш татав

Та нар өдөр тутам үүргээ биелүүлэхдээ Бурханы ажлыг туулдаг 
уу? Асуудалтай тулгарах үедээ Бурханд залбирсан уу, мөн тэдгээрийг 
үнэнийг эрж хайснаар шийдвэрлэж чаддаг уу? Энэ нь амийн оролтын 
асуудалтай холбоотой. Хэрэв хүн үүргээ биелүүлэхдээ өөрийн 
байдлыг харгалзаж үздэггүй, мөн асуудал шийдвэрлэхдээ Бурханы 
үгийг ашигладаггүй бол тэр үүргийн биелэлт Бурханд итгэхтэй ямар 
ч хамаагүй юм. Чи ямар ч үүрэг гүйцэтгэж, юу ч хийж байлаа гэсэн 
холбогдох Бурханы үгийн тал болон өөрийн бодол, санал, буруу сэдлийг 
харгалзаж үзэх ёстой. Эдгээр нь бүгд хүний байдлын хэсэг юм. Хүний 
байдалд юу багтдаг вэ? Үүнд хүмүүсийн байр суурь, хандлага, сэдэл, 
үзэл бодол болон зарим нэг гүн ухаан, логик, мэдлэг багтдаг бөгөөд 
энэ бүх зүйл товчхондоо хүмүүсийн үйлдэл, бусдад хандах хандлагын 
ердийн горим, арга барилтай холбоотой. Даалгавартай тулгарах үедээ 
чи эхлээд өөрийн үзэл бодол юу болохыг шинжих ёстой—энэ бол 
эхний алхам. Хоёр дахь алхам нь тэр үзэл бодол зөв эсэхийг шинжих 
явдал юм. Тэгвэл өөрийн үзлийн зөв үү, буруу юу гэдгийг яаж тогтоох 
ёстой вэ? Үүнийг нэг удаад Бурханы үгээр тогтоож, дахин нэг удаад 
жишээлбэл, Бурханы үгийн илэрхий шаардлага, Бурханы гэрийн 
ажлын зохицуулалт, дүрэм, аль эсвэл Бурханы гэрийн ашиг сонирхол 
гэх тийм төрлийн даалгаврын зарчмын дагуу тодорхойлдог. Үзэд 
бодол зөв эсэхийг тогтоохдоо эдгээрийг ашигла—эдгээр нь хэмжих 
стандарт юм.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

Хэрэв чи Бурханы дээд эрхэд итгэдэг бол өдөр тутмын сайн, 
муу аль ч тохиолдол санаандгүй тохиолддоггүй гэдэгт итгэх ёстой. 

Хэн нэгэн чамд зориуд хатуу хандаж, чамайг онилж байгаа юм биш; 
үүнийг бүгдийг нь Бурхан зохицуулдаг. Бурхан яагаад энэ бүх зүйлийг 
зохион байгуулдаг вэ? Хэн болохыг чинь илчилж, чамайг ил болгохын 
төлөө ингэдэг юм биш; чамайг илчлэх нь эцсийн зорилго биш. Харин 
энэ нь чамайг төгс болгож, аврах зорилготой. Бурхан яаж тэгдэг вэ? 
Тэр эхлээд чамд завхарсан зан чанар, уг чанар, мөн чанар, дутагдал, 
дутагддаг зүйлийг чинь ухамсарлуулдаг. Чи эдгээр зүйлийг мэдэж, 
тодорхой ойлгосноор л үнэнийг эрэлхийлж, завхарсан зан чанараа 
аажмаар хаяж чадна. Энэ нь Бурхан чамд боломж олгож байгаа хэрэг 
юм. Чи энэ боломжийг хэрхэн ашиглахаа мэддэг байх ёстой бөгөөд 
Бурхантай тэрсэлдэх ёсгүй. Ялангуяа эргэн тойронд чинь Бурханы 
зохицуулсан хүмүүс, хэрэг явдал, зүйлстэй тулгарах үедээ юмс 
хүссэнээр чинь болохгүй байна гэж үргэлж бүү бод; байнга зугтахыг 
хүсэж, Бурханыг үргэлж буруутган, буруугаар ойлгож болохгүй. 
Хэрвээ чи байнга ийм зүйлс хийдэг бол Бурханы ажлыг туулж байгаа 
хэрэг биш бөгөөд ингэснээр үнэн-бодит байдал руу ороход маш хэцүү 
болно. Чи ямар нэг зүйлтэй тулгараад бүрэн ойлгож чадахгүй байсан ч, 
бэрхшээл үүсэх үед ч дуулгавартай байж сурах ёстой. Эхлээд Бурханы 
өмнө очиж, илүү их залбирах ёстой. Ингэснээр, нэг л мэдэхэд дотоод 
байр байдалд чинь өөрчлөлт гарна, асуудлаа шийдвэрлэхийн тулд чи 
үнэнийг эрж хайж чадна. Ийнхүү чи Бурханы ажлыг туулж чадна. 
Ийм зүйл тохиолдоход дотор чинь үнэн-бодит байдал ажиллах бөгөөд 
чи ийнхүү ахин дэвшиж, амийн байдалд чинь өөрчлөлт гарна. Энэ 
өөрчлөлтийг туулж, үнэн-бодит байдалтай болмогцоо чи бас биеийн 
хэмжээтэй болох бөгөөд биеийн хэмжээний хамтаар амь ирнэ.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

Хүмүүс Бурханы ажлыг туулах үедээ Тэр бол хэмжээлшгүй, 
ухаалаг, гайхалтай гэдгийг эхлээд мэдэж, өөрийн эрхгүй Түүнийг 
хүндэлж, Түүний хийдэг ажлын нууцыг мэдэрдэг ба үүнд хүний 
оюун ухааны мэдлэгийн хүрээ хүрэхээргүй юм. Хүмүүс зөвхөн 
Түүний шаардлагад нийцэж, Түүний хүслийг биелүүлж чаддаг 

байхыг л хүсдэг; тэд Түүнээс давахыг хүсдэггүй, учир нь Түүний 
хийдэг ажил хүний бодол, төсөөллөөс хамаагүй давуу бөгөөд хүн 
оронд нь хийж чадахгүй. Хүн өөрөө ч хангалтгүй байдлаа мэддэггүй 
атал Бурхан шинэ замыг нээж, хүнд шинэ, илүү сайхан ертөнцийг 
авчрахаар ирдэг тул хүн төрөлхтөн шинэ ахиц дэвшилд хүрч, шинээр 
эхэлдэг. Бурханы талаар хүмүүсийн мэдэрдэг зүйл бишрэл биш, харин 
ч зөвхөн бишрэлээр зогсохгүй. Тэдний хамгийн гүнзгий туршлага нь 
хайр, хүндлэл байдаг; Бурхан бол үнэхээр гайхалтай гэдэг мэдрэмж 
юм. Тэрээр хүний хийж чадахгүй ажлыг хийж, хэлж чадахгүй зүйлийг 
хэлдэг. Бурханы ажлыг туулсан хүмүүс үргэлж үгээр илэрхийлэхийн 
аргагүй мэдрэмжтэй байдаг. Илүү гүнзгий туршлагатай хүмүүс 
Бурханыг гэх хайрыг ойлгож чаддаг; тэд Бурханы хайр татам байдлыг 
мэдэрч, Түүний ажил маш ухаалаг, маш гайхалтай гэдгийг мэдэрдэг, 
улмаар тэдний дунд хязгааргүй их хүч үүсдэг. Энэ бол айдас, эсвэл 
түр зуурын хайр, хүндлэл биш, харин хүнийг гэсэн Бурханы энэрэл, 
хүлээцтэй байдлын тухай гүн гүнзгий мэдрэмж юм. Гэвч, Түүний 
гэсгээлт, шүүлтийг туулсан хүмүүс сүр жавхланг нь мэдэрч, Тэр ямар ч 
халдлагыг тэвчдэггүй гэдгийг мэдэрдэг. Түүний ихээхэн ажлыг туулсан 
хүмүүс хүртэл Түүнийг ойлгож чаддаггүй; Түүнийг үнэн голоосоо 
хүндэлдэг бүх хүн Бурханы ажил хүний үзэлтэй нийцдэггүй, хүний 
үзэлтэй үргэлж сөргөлддөг гэдгийг мэддэг. Хүмүүс бишрэлээр дүүрэн 
байж, Өөрийг нь дагаж байгаа мэт царайлах нь Түүнд хэрэггүй; харин 
ч жинхэнэ хүндлэл, жинхэнэ дуулгавартай байдал л хэрэгтэй. Бурханы 
ихээхэн ажилд, жинхэнэ туршлагатай хэн боловч Бурханыг хүндэлдэг 
ба энэ нь зүгээр нэг бишрэлээс илүү юм. Хүмүүс Бурханы гэсгээлт, 
шүүлтийн ажлаас үүдэн Түүний зан чанарыг харсан бөгөөд тиймээс 
зүрхнийхээ угаас Бурханыг хүндэтгэн биширдэг. Бурханыг хүн хүндэлж, 
дуулгавартай дагах учиртай, учир нь Түүний оршихуй болон зан чанар 
бүтээгдсэн зүйлийнхтэй адилгүй, үүнээс дээгүүр юм. Бурхан бол өөрөө 
оршин тогтнодог, үүрд мөнхийн, бүтээгдсэн бус зүйл бөгөөд Бурханыг л 
хүндэлж, дуулгавартай дагавал зохино; хүн ийм шаардлага хангадаггүй. 
Тиймээс, Бурханы ажлыг туулсан, Бурханыг жинхэнээсээ мэддэг хүмүүс 
Түүнийг хүндэлдэг. Харин Түүний талаарх үзлээ орхидоггүй—Түүнийг 
Бурхан гэж ер үздэггүй хүмүүст—Бурханыг гэх хүндлэл байдаггүй, 

хэдийгээр тэд Бурханыг дагадаг ч байлдан дагуулагддаггүй; тэд бол 
угаасаа дуулгаваргүй хүмүүс юм. Бүтээгдсэн бүх зүйл Бүтээгчийг 
хүндэлдэг зүрх сэтгэлтэй болж, Түүнд шүтэн мөргөж, ямар ч 
болзолгүйгээр Түүний ноёрхолд захирагдах үр дүнд хүрэхийн тулд 
Тэрээр ингэж ажилладаг. Энэ бол Түүний бүх ажлын хүрэхээр зорьж 
буй эцсийн үр дүн юм. Хэрвээ ийм ажлыг туулсан хүмүүс Бурханыг 
өчүүхэн ч хүндэлдэггүй бол, мөн урьдын дуулгаваргүй байдал нь огтхон 
ч өөрчлөгддөггүй бол таягдан хаягдах нь гарцаагүй. Хэрвээ Бурханыг 
гэх хүний хандлага зөвхөн бишрэх юм уу зайнаас хүндлэх явдал боловч 
Түүнийг өчүүхэн ч хайрладаггүй бол энэ нь Бурханыг хайрлах сэтгэлгүй 
хүний хүрсэн үр дүн бөгөөд ийм хүнд төгс болгуулах нөхцөл дутдаг. 
Хэрвээ ийм их ажил хүний жинхэнэ хайрыг олж авч чадахгүй бол ийм 
хүн Бурханыг олж аваагүй бөгөөд үнэнийг жинхэнээсээ эрэлхийлдэггүй. 
Бурханыг хайрладаггүй хүн үнэнийг хайрладаггүй, тиймээс Бурханыг 
олж авч чаддаггүй, Бурханы сайшаалыг хүртэж бүр ч чаддаггүй. Ийм 
хүмүүс Ариун Сүнсний ажлыг яаж ч туулж, шүүлтийг яаж ч туулсан 
бай, Бурханыг хүндэлж чаддаггүй. Тэд бол уг чанар нь өөрчлөгдөшгүй, 
туйлын хорон муу зан чанартай хүмүүс юм. Бурханыг хүндэлдэггүй 
бүх хүн таягдан хаягдаж, шийтгэлийн бай болж, ёрын мууг үйлддэг 
хүмүүсийн адилаар шийтгүүлж, зөв шударга бусыг үйлдсэн хүмүүсээс 
ч илүү зовох болно.

Үг нь махбодоор илэрсэн номын
“Бурханы ажил ба хүний ажил”-аас эш татав

Олон жил өнгөрсний дараа хүн цэвэршүүлэлт, гэсгээлтийн 
бэрхшээлийг туулаад хашир болсон. Хэдийгээр хүн өнгөрсөн үеийн 
“алдар суу” болон “романтик байдлаа” алдсан ч хүний биеэ авч явах 
зарчмыг өөрийн мэдэлгүй ойлгож эхэлсэн ба хүн төрөлхтнийг аврахын 
төлөөх Бурханы олон жилийн зориулалтыг ойлгож эхэлсэн юм. Хүн 
харанхуй бүдүүлэг байдлаа аажмаар үзэн ядаж эхэлдэг. Тэр өөрийнхөө 
хэчнээн зэрлэг догшныг, Бурханд хандах бүх үл ойлголцлоо болон 
Түүнд тавьж байсан үндэслэлгүй шаардлагуудаа үзэн ядаж эхэлдэг. 
Цаг хугацааг буцааж болохгүй. Өнгөрсөн үеийн үйл явдлууд нь хүний 
харуусал дүүрэн дурсамж болж, Бурханы үг болон хайр хүний шинэ 

амьдралыг хөдөлгөгч хүч болдог. Хүний шарх өдөр өдрөөр эдгэрч, 
хүч чадал нь эргэн ирэхэд хүн өндийн босож, Төгс Хүчитийн царайг 
хараад… Тэр үргэлж миний хажууд байсан ба Түүний инээмсэглэл, 
Түүний үзэсгэлэнт царай маш сэтгэл хөдөлгөм хэвээр байж, Түүний 
зүрх сэтгэл Өөрийн бүтээсэн хүн төрөлхтнийхөө төлөө зовнисоор 
байдаг, Түүний гар одоо ч анхных шигээ дулаахан, хүчирхэг хэвээр 
гэдгийг л олж мэддэг. Хүн Еден цэцэрлэгт буцаж очсон мэт байдаг, 
гэхдээ энэ удаад хүн могойн уруу таталтыг цаашид сонсохгүй, цаашид 
Еховагаас нүүр буруулахгүй. Хүн Бурханы өмнө өвдөг сөгдөж, 
Бурханы инээмсэглэсэн царайг хараад өөрийн хамгийн эрхэм тахилыг 
өргөдөг—Өө! Эзэн минь, Бурхан минь!

Үг нь махбодоор илэрсэн номын
“Хүн Бурханы удирдлага дунд л аврагдаж чадна”-аас эш татав

22. Үнэнийг эрэлхийлэх зарчмууд
(1) Бурханы үгийг үргэлж идэж ууж, Түүнтэй үнэн сэтгэлээсээ 

ярилцаж, Түүний үгээс үнэнийг эрж хайж чаддаг байж, үнэнийг 
хэрэгжүүлж, бодит байдалд орох шаардлагатай;

(2) Бурханы ажилд дуулгавартай байж, Түүний шүүлт гэсгээлт, 
засалт харьцалтыг хүлээн авах шаардлагатай. Мөн завхарсан зан 
чанараа өөрчлөхийн тулд өөрийгөө эргэцүүлж, өөрийгөө мэдэж чаддаг 
байх шаардлагатай;

(3) Бурхантай хэвийн харилцаа тогтоож, өөрийгөө Түүний төлөө 
чин сэтгэлээсээ зарлагаддаг болох шаардлагатай. Ингэснээр л хүн 
Ариун Сүнсний ажлаар удирдуулж, төгс болгуулж чадна;

(4) Петрийн замаар алхаж, бүх хэрэг явдал дээр үнэнийг эрж хайж, 
өөрийгөө эргэцүүлж, зан чанараа өөрчлөхөд анхаарлаа төвлөрүүлж, 
Бурханыг үнэхээр хайрладаг хүн болох шаардлагатай.

Холбогдох Бурханы үг:

Үнэн бол бүх эерэг зүйлийн бодит байдал юм. Энэ нь хүний 
амь, хүний аялдаг зүг чиг байж чадна; мөн завхарсан зан чанараасаа 
ангижирч, Бурханаас эмээн, муугаас зайлдаг болж, Бурханыг дуулгавартай 

дагадаг хүн, шаардлага хангасан бүтээгдсэн зүйл, Бурханы хайрладаг, 
Түүний таалалд нийцдэг нэгэн болоход хүнийг хүргэж чадна. Үнэ 
цэнтэй байдлыг нь харгалзан үзээд хүн Бурханы үг болон үнэний 
талаар ямар хандлага, үзэл бодол баримтлах ёстой вэ? Энэ нь нэлээд 
илэрхий юм: Бурханд үнэхээр итгэдэг, Түүнийг хүндэлдэг зүрх 
сэтгэлтэй хүмүүсийн хувьд Түүний үг бол өөрсдийнх нь амьдралын 
эх булаг билээ. Хүн Бурханы үгийг эрхэмлэж, идэж ууж, эдэлж, 
тэдгээрийг өөрийн амь, алхах зүг чиг, бэлээхэн тусламж, хангалт 
болгон хүлээн авах ёстой; хүн үнэнийг судалж, шинжилж, таамаглаж, 
эргэлзэхийн оронд үнэний мэдэгдэл болон шаардлагад нийцүүлэн 
амьдарч, хэрэгжүүлж, туулж, өөрөөс нь шаардсан зүйл болон өөрт нь 
үнэний олгосон мэдэгдэл, шаардлага бүрд захирагдах ёстой. Үнэн нь 
хүний бэлээхэн тусламж, бэлэн хангалт бөгөөд хүний амь байж чадах 
учраас хүн үнэнийг хамгийн эрхэм нандин зүйл гэж үзэх ёстой, учир 
нь тэрээр амьдарч, Бурханы шаардлагыг хангадаг болж, Бурханаас 
эмээж, муугаас зайлан, өдөр тутмын амьдралаасаа хэрэгжүүлэх 
замыг олж, хэрэгжүүлэлтийн зарчмыг ухаарч, Бурханд дуулгавартай 
болохын тулд үнэнд найдах ёстой. Түүнчлэн хүн завхарсан зан 
чанараасаа ангижирч, аврагдсан нэгэн, шаардлага хангасан бүтээгдсэн 
зүйл болохын тулд үнэнд найдах ёстой.

Антихристүүдийг илчлэх нь номын “Тэд үнэнийг үл тоож,
зарчмуудыг ил тодоор зөрчиж, Бурханы гэрийн

зохицуулалтыг үл ойшоодог (Долоодугаар хэсэг)”-оос эш татав

Яг одоо Бурхан эцсийн өдрүүдийн шүүлтийн ажил хийж байгаа 
бөгөөд олон үг илэрхийлсэн. Бурханд итгэх замд бид үнэнтэй 
холбоотой ихээхэн зүйлтэй тулгарсан. Үнэнийг эрж хайхгүй бол зам 
гэж үгүй тул бид үнэний талаар мэдлэгтэй байх ёстой бөгөөд Бурханы 
үгийг унших үедээ бодит байдалтай нэгтгэх ёстой. Бурханы бүх үг 
үнэн бөгөөд эдгээрийг биечлэн туулах ёстой. Хүмүүс төрсөн цагаасаа 
эхлээд насанд хүрч, ажиллаж эхлэн, гэр бүлтэй болж, ажил албаа 
төвхнүүлэх хүртэл, насан туршид нь—тэдэнтэй тулгардаг хүмүүс, 
үйл явдал, зүйлс, тохиолддог бусад бүх зүйлийг оролцуулаад үнэнийг 
хөнддөг юу ч байдаггүй бөгөөд үнэнээр дамжуулан ойлгодог зүйл 

бүр ч байдаггүй. Иймээс хүн нэг бүр үнэнийг мэддэггүй. Бид бүгд 
үнэнгүй учраас л өнөөдрөөс эхлэн үнэнийг эрэлхийлэх ёстой; ингэх 
шаардлагатай. Бурханд итгэхдээ үнэнийг эрэлхийлэх ёстой, үнэн л 
чамайг өөрчилж, төгс болгож, аварч, Бурханы өмнө үнэхээр аваачиж 
чадна гэдгийг хараахан ухаараагүй байгаа бол үнэн сонирхлыг чинь 
татаж чадахгүй учраас чи үүнийг эрэлхийлэх чадваргүй байдаг. “Би 
Бурханд итгэхдээ эргэлзэх юмгүйгээр Бурханы үгийг идэж ууж, 
чуулганы амьдралаар амьдарч, үүргээ биелүүлж, сайн мэдээ номлодог 
нь хангалттай шүү дээ—гэтэл бас яагаад үнэнийг эрэлхийлэх хэрэгтэй 
юм бэ? Би ер нь хэзээ ч нүгэл үйлддэггүй, Бурханыг эсэргүүцдэггүй, 
бас антихрист ч биш. Би хорон муугаас зайлдаг. Намайг замчилж, тус 
болох хэдэн энгийн дүрэм л хэрэгтэй, тэгээд л боллоо; учир нь олдохгүй 
ямар ч үнэнийг эрэлхийлэх хэрэг надад байхгүй” гэж зарим хүн хэлдэг. 
Энэ нь аливааг авч үзэх зөв арга мөн үү? (Биш.) Яагаад биш гэж? 
(Яагаад гэвэл, хүмүүс үнэнийг олж авсан цагтаа л Бурханаар авруулж 
чаддаг.) Яг одоо авралд нь үнэн хэр чухал болохыг бүдэг бадаг мэдэж 
байгаа зарим хүн байгаа нь сайн хэрэг. Гэхдээ энэ мэдлэг үндэслэж 
чадах эсэх дараа нь чи үнэнийг яаж эрэлхийлэх вэ гэдгээс шалтгаална. 
Үнэнийг эрэлхийлэх нь маш чухал. Жишээлбэл, чи сөрөг, сул дорой 
байх үедээ үнэний дэмжлэг, хангалтгүйгээр хатуужилтай болж чадах 
уу? Сул дорой байдлаа даван туулж чаддаг уу? Яагаад сөрөг, сул дорой 
байснаа ухаарч чаддаг уу? Мэдээж үгүй. Чи үүргээ гүйцэтгэж байхдаа 
хайнга, хааш яаш байх үедээ үнэнийг эрж хайлгүйгээр завхралынхаа 
энэ талыг засаж чаддаг уу? Бурханд үнэнч байж чадах уу? Хүмүүс 
үнэнийг эрж хайхгүй бол өөрсдийгөө мэдэж, завхарсан зан чанараа 
засаж чадах уу? Үгүй. Хүмүүс Бурханы талаар цаг үргэлж үзэл тээж, 
Бурханыг өөрсдийн үзэл, төсөөлөлтэй үргэлж харьцуулж байх үед 
иймэрхүү зүйлсийг үнэнгүйгээр шийдвэрлэж болох уу? Болохгүй. 
Өдөр тутмын амьдрал дахь аливаа асуудлыг оролцуулаад бидэнд 
тулгардаг нэлээд зүйл дээр хэрвээ бид үнэнийг эзэмшдэггүй, эрж 
хайдаггүй, түүнчлэн үнэнийг ойлгодоггүй бол, мөн иймэрхүү зүйлийн 
талаар Бурханы хэлдэг зүйл, Бурханы хүслийг мэддэггүй бол тулгарч 
байгаа зүйлд хэрхэн хандах вэ? Арай гайгүй хүмүүс нь өөрсдийн 
мэдэх үг, хэллэг, дүрэм журам ашиглан, эсвэл хүний арга барилыг 

ашиглан шийдэл олох гэж хичээж болох ч эдгээр нь үнэнийг орлоод 
асуудлыг нь шийдвэрлэж чадах уу? Хэрэв бид үнэнийг эрж хайдаггүй 
бол амьдралын маань юу ч ямар ч зарчимгүй, мөн бид хэрэгжүүлэх 
замгүй байдаг бөгөөд зорилго, чиглэл бүр ч байдаггүй гэж хэлж болох 
юм. Хэрэв ийм байгаа бол бидний хийдэг бүхэн Бурханыг эсэргүүцэж, 
Бурханаас урвадаг. Тиймээс Бурхан бидний хийдэг бүхнийг үзэн 
ядаж, хараадаг бус уу? Үйлдлийг маань Бурхан шүүж, гэсгээх бус уу? 
Иймээс үнэнийг үнэхээр ойлгохын өмнө хүн болгон Бурханы зарим 
шүүлт, гэсгээлт, цээрлүүлэлт, сахилгажуулалттай тулгарч магадгүй—
энэ бүхэн нь хүмүүсийг үнэнийг олж авахад хүргэх зорилготой.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Амийг эрэлхийлэхдээ хоёр зүйлд анхаарах ёстой: нэгдүгээрт, 
Бурханы үгэн дотроос үнэнийг ойлгох; хоёрдугаарт, Бурханы үгэн 
дотроос өөрийгөө ойлгох. Энэ хоёр нь хамгийн үндсэн зүйл юм. 
Бурханы үгийн гадна ямар ч амь, ямар ч үнэн байдаггүй. Хэрэв 
чи Бурханы үгэн дотроос үнэнийг эрж хайдаггүй бол хаанаас эрж 
хайж чадах юм бэ? Дэлхий ертөнцийн хаана үнэн байна вэ? Дэлхий 
ертөнцийн бүх ном диавол Сатаны онолуудыг эмхэтгэсэн байдаг, тийм 
биз дээ? Тэдгээр нь өчүүхэн төдий ч үнэнийг агуулдаггүй! Бурханы 
үгээс үнэнийг ойлгохын хамгийн чухал хэсгүүд бол үгэн дотроос нь 
Бурханыг ойлгох, Бурханы үгэн дотроос хүний амьдралыг ойлгох, 
Түүний үгэн дотроос үнэний бүх талыг ойлгох, тухайлбал, Бурханы 
үгэн дотроос өөрийгөө үнэхээр ойлгох, хүний оршин тогтнолын утга 
учрыг олж илрүүлэх явдал билээ. Бүх үнэн Бурханы үгэн дотор байдаг. 
Бурханы үгээр дамжихгүй бол чи үнэнд орж чадахгүй. Чиний хүрэх 
ёстой гол үр дүн бол Бурханы үгийн талаар ойлголт, мэдлэгтэй болох 
явдал юм. Бурханы үгийн талаар бодитой ойлголттой байснаар чи 
үнэнийг ойлгож чадна. Энэ бол хамгийн үндсэн зүйл юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав



254

I. Бурханд итгэх зарчмуудын талаар

Дүгнэн хэлбэл, итгэлдээ Петрийн замаар явах гэдэг нь үнэнийг 
эрэлхийлэх замаар алхах явдал бөгөөд энэ нь бас өөрийгөө үнэхээр 
мэдэж авч, зан чанараа өөрчлөх зам юм. Петрийн замаар алхсанаар 
л хүн Бурханаар төгс болгуулах зам дээр байх болно. Хүн, Петрийн 
замаар яг хэрхэн явах болон үүнийг хэрхэн хэрэгжүүлэх талаар тун 
тодорхой мэдэж байх ёстой. Нэгдүгээрт хүн өөрийнхөө санаа зорилго, 
зүй зохисгүй эрэл хайгуул, тэр ч бүү хэл гэр бүл, махан биеийн бүх 
зүйлийг хойш тавих ёстой. Тэрээр бүх зүрх сэтгэлээ зориулах ёстой; 
өөрөөр хэлбэл, Бурханы үгэнд өөрийгөө бүрэн зориулж, Бурханы 
үгийг идэж, уухад анхаарлаа төвлөрүүлэн, Бурханы үгээс үнэнийг 
болон Бурханы санаа зорилгыг хайхад анхаарлаа төвлөрүүлж, 
бүх зүйл дээр Бурханы хүслийг ухаарахаар хичээх ёстой. Энэ 
бол хэрэгжүүлэлтийн хамгийн үндсэн, хамгийн чухал арга юм. 
Энэ нь Есүсийг харсныхаа дараа Петрийн хийсэн зүйл бөгөөд ийм 
маягаар хэрэгжүүлснээр л хүн хамгийн сайн үр дүнд хүрч чадна. 
Бурханы үгэнд үнэн сэтгэлээ зориулна гэдэг нь үндсэндээ үнэнийг 
эрж хайх, Бурханы санаа зорилгыг үгээс нь эрж хайх, Бурханы 
хүслийг ухаарахад анхаарлаа төвлөрүүлэх, Бурханы үгээс илүү их 
үнэнийг ойлгож, олж авах явдлыг агуулдаг. Бурханы үгийг уншиж 
байхдаа Петр хоосон сургаалыг ойлгоход анхаарлаа төвлөрүүлээгүй, 
теологийн мэдлэг олж авахад бүр ч анхаараагүй; харин ч үнэнийг 
ойлгож, Бурханыхүслийг ухаарч, Түүний зан чанар болон хайр татам 
байдлыг ойлгоход анхаарлаа төвлөрүүлж байлаа. Петр бас, хүний янз 
бүрийн завхарсан байдал, мөн түүнчлэн хүний завхарсан уг чанар, 
бодит дутагдлыг Бурханы үгээс ойлгож, улмаар Бурханыг хангалуун 
байлгахын тулд хүнд тавьдаг шаардлагынх нь бүх талыг биелүүлсэн 
юм. Петрт Бурханы үгийг баримталсан маш олон зөв хэрэгжүүлэлт 
байв; энэ нь Бурханы хүсэлтэй хамгийн их нийцэж байсан бөгөөд энэ 
бол хүн Бурханы ажлыг туулах зуураа хамтран ажиллах хамгийн сайн 
арга зам билээ. Бурханаас ирсэн хэдэн зуун шалгалтыг туулах үедээ 
Петр, хүнийг шүүсэн Бурханы үг бүртэй, хүнийг илчилсэн Бурханы 
үг болгонтой, хүнд тавих Бурханы шаардлагын үг бүртэй өөрийгөө 
чанд харьцуулан шалгаж, тэдгээр үгийн утга учрыг ухан ойлгохоор 
чармайсан юм. Тэрээр Есүсийн өөрт нь хэлсэн үг бүрийг тунгаан 

бодож, цээжлэхээр үнэн сэтгэлээсээ хичээсэн бөгөөд тун сайн үр дүнд 
хүрчээ. Ийм маягаар хэрэгжүүлснээр дамжуулан тэрээр Бурханы үгээс 
өөрийнхөө тухай ойлголтод хүрч чадсан бөгөөд хүний янз бүрийн 
завхарсан байдлыг ойлгож аваад зогсохгүй, мөн хүний мөн чанар, уг 
чанар, янз бүрийн дутагдлыг ойлгож авсан. Өөрийгөө үнэхээр ойлгох 
гэдэг нь энэ юм. Бурханы үгээс Петр өөрийгөө үнэхээр ойлгож аваад 
зогсохгүй, Бурханы үгэнд илэрхийлэгдсэн зүйл болох Бурханы зөвт 
зан чанар, Түүнд юу байгаа, Тэр юу болох, Өөрийнхөө ажлыг гэх 
Бурханы хүсэл, хүн төрөлхтөнд тавих Түүний шаардлага зэрэг эдгээр 
үгээс Бурханыг бүрэн мэдэж авсан юм. Тэрээр Бурханы зан чанар, 
мөн чанарыг мэдэж авсан; бас Бурханд юу байгаа, Тэр юу болохыг, 
түүнчлэн Бурханы хайр татам байдал, хүнд тавих Бурханы шаардлагыг 
мэдэж, ойлгож авчээ. Хэдийгээр Бурхан тэр үед өнөөдрийнх шигээ их 
яриагүй ч Петр ямартай ч эдгээр тал дээр үр дүнд хүрсэн юм. Энэ нь 
ховор, эрхэм нандин зүйл байлаа. Петр хэдэн зуун шалгалт туулсан 
боловч хий дэмий зовоогүй. Тэрээр Бурханы үг болон ажлаас өөрийгөө 
ойлгож аваад зогсохгүй, бас Бурханыг мэдэж авсан билээ. Үүнээс 
гадна, Бурханы үгэн дотроос тэрээр, хүн төрөлхтөнд тавих Бурханы 
шаардлагад нэн анхаарчээ. Бурханы хүсэлтэй нийцэлтэй байхын тулд 
хүн Бурханыг хангалуун байлгах ёстой аль ч талуудад Петр асар 
их хичээл чармайлт гаргаж, тов тодорхой ойлгож чадсан юм; энэ нь 
түүний өөрийн оролтод туйлын ашиг тустай байв. Бурхан юу ч ярьсан 
бай, тэдгээр үг амь, үнэн болж чадаж байгаа цагт Петр тэдгээрийг 
байн байн тунгаан бодож, ойлгохын тулд зүрх сэтгэлдээ шингээж 
чаддаг байлаа. Есүсийн үгийг сонссоныхоо дараа тэрээр тэдгээрийг 
үнэн сэтгэлээсээ авч үзэж чаддаг байсан нь Бурханы үгэнд анхаарлаа 
төвлөрүүлдэг байсныг нь ялангуяа харуулдаг бөгөөд тэрээр эцэст нь 
үнэхээр үр дүнд хүрсэн юм. Өөрөөр хэлбэл, тэрээр Бурханы үгийг 
чөлөөтэй хэрэгжүүлж, үнэнийг яг таг хэрэгжүүлж, Бурханы хүсэлтэй 
нийцэлтэй байж, бүхэлдээ Бурханы санаа зорилгод нийцүүлэн үйлдэж, 
хувийн санал бодол, төсөөллөө орхиж чаддаг байлаа. Ийм маягаар 
Петр Бурханы үгийн бодит байдалд орсон юм. Петр үндсэндээ ингэж 
хийсэн учраас үйлчлэл нь Бурханы хүсэлтэй нийцэж байсан юм.

Хүн үүргээ гүйцэтгэж байхдаа Бурханыг хангалуун байлгаж, үг 

болон үйлдэлдээ зарчимч байж, үнэний тал бүрийн үнэн-бодит байдалд 
орж чаддаг бол Бурханаар төгс болгуулдаг хүн мөн. Ийм хүмүүст 
Бурханы үг болон ажил бүрэн үр нөлөөтэй байсаар ирсэн, Бурханы үг 
тэдний амь болж, тэд үнэнийг олж авсан бөгөөд Бурханы үгийн дагуу 
амьдарч чаддаг гэж хэлэхэд болно. Үүний дараа тэдний махан биеийн 
уг чанар буюу анхдагч оршин тогтнолынх нь гол суурь ганхаж, нуран 
унана. Хүмүүс Бурханы үгийг амиа болгон эзэмшсэнийхээ дараа шинэ 
хүмүүс болцгооно. Хэрэв тэд Бурханы үгийг амиа болгож, Бурханы 
ажлын үзэгдэл, хүн төрөлхтөнд тавьдаг шаардлага, хүмүүст өгдөг 
илчлэл, Бурханы хүр гэж шаарддаг жинхэнэ амьдралын стандартыг 
амиа болгон, эдгээр үг, үнэний дагуу амьдардаг бол Бурханы үгээр 
төгс болгуулдаг. Ийм хүмүүс дахин төрж, Бурханы үгээр дамжуулан 
шинэ хүмүүс болцгоосон юм. Энэ бол үнэнийг эрэлхийлсэн Петрийн 
зам; энэ нь төгс болгуулах зам, Бурханы үгээр төгс болж, Бурханы 
үгээс амь олж авах зам байсан юм. Бурханы илэрхийлсэн үнэн түүний 
амь болсон бөгөөд тэр үед л үнэнийг олж авсан хүн болсон билээ.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Петрийн эрж хайсан бүхэн Бурханы зүрх сэтгэлийн дагуу байв. 
Тэр Бурханы хүслийг хангахаар эрэлхийлсэн ба зовлон зүдүүр, гай 
тотгорыг үл хайхран Бурханы хүслийг хангахад бэлэн байлаа. Бурханд 
итгэгчийн хувьд үүнээс илүү сайн эрэл хайгуул гэж үгүй. Паулын эрж 
хайсан зүйл өөрийнх нь махан бие, үзэл, төлөвлөгөө, арга ухаантай 
холилдсон. Тэр яавч шаардлага хангасан Бурханы бүтээл байгаагүй, 
Бурханы хүслийг хангахаар эрэлхийлсэн хүн ч байгаагүй. Петр 
Бурханы зохион байгуулалтад захирагдахаар хичээсэн ба хэдийгээр 
хийсэн ажил нь их биш байсан ч түүний эрэл хайгуулын ар дахь 
сэдэл болон алхсан зам зөв байсан; хэдий тэр олон хүнийг олж авч 
чадаагүй ч үнэний замыг эрэлхийлж чадсан юм. Үүнээс үүдэн, тэр 
бол шаардлага хангасан Бурханы бүтээл байсан гэж хэлж болно. 
Өнөөдөр чи ажилчин биш байлаа ч гэсэн, Бурханы бүтээлийн үүргийг 
биелүүлж, Бурханы бүх зохион байгуулалтад захирагдахаар эрэлхийлж 
чаддаг байх ёстой. Чи Бурханы хэлсэн бүхэнд дуулгавартай байж, бүх 

төрлийн гай зовлон, цэвэршүүлэлтийг туулж чаддаг байх ёстой ба сул 
дорой хэдий ч зүрх сэтгэлдээ Бурханыг хайрлаж чаддаг байх ёстой. 
Өөрсдийн амийн төлөө хариуцлага үүрдэг хүмүүс Бурханы бүтээлийн 
үүргийг биелүүлэхэд бэлэн байдаг ба тийм хүмүүсийн эрэл хайгуулд 
хандах үзэл бодол зөв байдаг. Эдгээр нь Бурханд хэрэгтэй хүмүүс юм. 
Хэрвээ чи их ажил хийж, бусад хүмүүс чамаас юм сурч авсан боловч 
чи өөрөө өөрчлөгдөөгүй, ямар ч гэрчлэл хийгээгүй, эсвэл ямар нэг 
жинхэнэ туршлагатай болоогүй, тийм болохоор амьдралынхаа эцэст 
ч гэсэн чиний хийсэн юу ч гэрчлэл хийгээгүй бол чи өөрчлөгдсөн 
хүн мөн үү? Чи үнэнийг эрж хайдаг хүн мөн үү? Тухайн үед Ариун 
Сүнс чамайг ашигласан ч чамайг ашиглах үедээ ажилд ашиглаж болох 
хэсгийг чинь л ашигласан бөгөөд ашиглагдаж болохгүй хэсгийг чинь 
Тэр ашиглаагүй. Хэрвээ чи өөрчлөгдөхөөр эрж хайсан бол ашиглагдах 
явцдаа аажмаар төгс болгуулах байсан. Гэсэн ч эцэстээ авхуулж чадах 
эсэхэд чинь Ариун Сүнс ямар ч хариуцлага хүлээдэггүй бөгөөд энэ нь 
эрэл хайгуулын чинь байдлаас хамаардаг. Чиний хувийн зан чанарт 
ямар ч өөрчлөлт байхгүй бол эрэл хайгуулд хандах үзэл бодол чинь 
буруугаас энэ нь болдог. Хэрвээ чи ямар ч шагнал хүртээгүй бол тэр 
нь өөрийн чинь асуудал бөгөөд чи өөрөө үнэнийг хэрэгжүүлээгүй, 
Бурханы хүслийг биелүүлж чаддаггүйгээс болдог. Иймээс чиний 
хувийн туршлагаас илүү чухал зүйл гэж юу ч үгүй, хувийн оролтоос 
чинь илүү шийдвэрлэх зүйл гэж юу ч үгүй! Зарим хүн эцэст нь, “Би 
Таны төлөө маш их ажил хийсэн, хэдийгээр биширмээр амжилт 
гаргаагүй байж болох ч би хичээнгүйлэн чармайсаар ирсэн. Та намайг 
зүгээр л тэнгэр лүү аваачиж, амийн жимс идүүлж болохгүй гэж үү?” 
хэмээн хэлнэ. Би ямар хүмүүсийг хүсдэгийг чи мэдэх ёстой; ариун 
бус хүмүүс хаанчлалд орохыг зөвшөөрөхгүй, ариун бус хүмүүс ариун 
газрыг балиартуулахыг зөвшөөрөхгүй. Хэдийгээр чи их ажил хийж, 
олон жилийн турш ажилласан ч эцэст нь өрөвдмөөр бузар хэвээр 
байвал Миний хаанчлалд орохыг хүсэх чинь Тэнгэрийн хуулиар 
тэвчишгүй юм! Дэлхий ертөнц бүтээгдсэнээс эхлээд өнөөдрийг хүртэл 
Надад ая тал зассан хүмүүст Би Миний хаанчлалд амархан орох 
боломжийг хэзээ ч олгож байгаагүй. Энэ бол тэнгэрийн дүрэм бөгөөд 
хэн ч үүнийг зөрчиж болохгүй! Чи амийг эрж хайх ёстой. Өнөөдөр, 

төгс болгуулах хүмүүс Петртэй адил төрлийнх юм: Тэд бол зан 
чанараа өөрчлөхөөр эрж хайдаг хүмүүс бөгөөд Бурханд гэрчлэл хийж, 
Бурханы бүтээлийн үүргээ биелүүлэхэд бэлэн байдаг хүмүүс юм. Тийм 
хүмүүс л төгс болгуулна. Хэрвээ чи зөвхөн шагнал горилоод, амь зан 
чанараа өөрчлөхөөр эрэлхийлдэггүй бол бүх хичээл чармайлт чинь 
талаар өнгөрнө—энэ бол өөрчлөгдөшгүй үнэн юм!

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Үнэний эрэл хайгуул нь бодит асуудал, мөн бодитой хичээл юм. 
Бид өөрсдийн төсөөлөл, бодол, үзэл, өчүүхэн мэдлэгт тулгуурлан 
үнэний талаар ойлголттой болж, үнэнийг хэрэгжүүлж чадахгүй; 
энэ тийм амархан биш. Бид жинхэнээсээ төлөөс төлж, өдөр тутмын 
амьдралдаа үүнийг туулж, эрж хайж, тунгааж, нөхөрлөхөөр үнэхээр 
оролдож, үүн дээр ажиллах шаардлагатай; тэгсэн цагт л бид бага 
багаар оролтод хүрч, Бурханы үг болон үнэнтэй холбоотой зүйл олж 
авна. Нэг л өдөр чи үнэн гэж юу болох, мөн чанар нь юу болохыг 
ойлгож, бие махбодтой болсон Бурханы хэлсэн үг бол бидэнд 
тулгардаг бүх зүйл дээр бодитоор хэрэгжүүлэх ёстой зарчим, бидний 
амьдралын зорилго, чиглэл гэдгийг мэддэг болсон цагт Бурханы 
хийдэг бүх зүйл яг хэр их утга учиртай, бие махбодтой болсон Бурхан 
бидний хувьд хэчнээн чухал, үнэ цэнтэй болохыг олж харна! Бурханы 
хэлдэг бүх зүйл, Бурханы хийдэг ажлын алхам бүр, Бурханы айлдвар, 
үйлдэл, үйл хөдлөл бүр, Бурханы бүх санаа, үзэл бодол цаанаа хүнийг 
аврах зорилготой бөгөөд хүмүүст аврагдах боломж олгохыг зорьдог. 
Эдгээрийн аль нь ч хий хоосон байдаггүй, дор бүрнээ жинхэнэ, 
бодит байдаг. Иймээс хүмүүс Нигүүлслийн эрин үеэс ирсэн байна 
уу, шүтлэггүй хүмүүсийн дундаас гарсан байна уу хамаагүй, бүгд 
мөрөөдөхөө болих ёстой; тэд төсөөллийнхөө өнцгөөс Бурханд итгэхээ 
больж, өөрсдийн хүслэнт байдлын хий хоосон бодол дунд амьдрахаа 
болих ёстой. Бурханы жинхэнэ, бодит ажил биднээс үнэхээр, бодитоор 
туулж, төлөөс төлөхийг шаарддаг; тэгсэн цагт л туршлагаар олж авсан 
үнэн маань бидний олж авдаг амь болно. Бурханы ажлыг туулж байхад 
хамгийн гол нь үнэнийг олж авах ёстой. Үнэнийг олж авсан үед чиний 

зүрх сэтгэлд Бурханыг гэх орон зай бий болно—Бурхан яг ийм зүйлд 
хүрэхийг хүсдэг. Чи үнэнийг ойлгож, юу болохыг нь мэддэг болмогц, 
үнэн зүрх сэтгэлд чинь үндэслэсний дараа, мөн үнэнийг үнэхээр 
туулмагц Бурханы үг угтаа үнэхээр амь чинь болсон байх болно. Энэ 
үйл явц бодитой юу? Үнэхээр бодитой. Тэгвэл энэ үйл явцад бид 
юу хийх шаардлагатай вэ? Юун түрүүнд бид Бурханы үгийн бодит 
байдлыг туулж, үүн рүү орох ёстой. Бурханы бидэнд хийхийг хүсдэг 
зүйл, хүрэхийг хүсдэг үр дүнг мэддэг байх ёстой. Бурхан бидэн дээр 
үндсэндээ хоёр үр дүнд хүрэхийг хүсдэг: Нэгдүгээрт, өөрсдийг маань 
мэдүүлэх, хоёрдугаарт, Бурханыг мэдүүлэх.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Бурхан бол хүнээр итгүүлэхийн тулд биш, харин хүнээр 
хайрлуулахын тулд, шүтэн мөргүүлж, эрж хайлгахын тулд байдаг. 
Хэрвээ чи өнөөдөр эрэлхийлдэггүй бол “Тэр үед би яагаад Бурханыг 
зохих ёсоор дагаж, зохих ёсоор хангалуун байлгаж, амь зан чанартаа 
өөрчлөлт хийхийг зорьсонгүй вэ? Тухайн үед Бурханд захирагдаж 
чадаагүйдээ, Бурханы үгийн тухай мэдлэгийг эрэлхийлээгүйдээ би 
үнэхээр харамсаж байна. Бурхан тэр үед маш ихийг хэлсэн; би яагаад 
эрэлхийлж чадаагүй юм бол оо? Би маш тэнэг байжээ!” гэж хэлэх өдөр 
ирэх болно. Чи тодорхой хэмжээнд өөрийгөө үзэн ядна. Өнөөдөр чи 
Миний хэлдэг үгэнд итгэдэггүй, тэдгээрт огт анхаарал хандуулдаггүй; 
энэхүү ажил түгэх өдөр ирэх үед чи үүнийг бүхэлд нь хараад харамсана, 
тэгээд тэр үед цочин мэгдэнэ. Ерөөл байгаа ч чи хэрхэн эдлэхээ 
мэддэггүй, үнэн байгаа ч чи эрэлхийлдэггүй. Чи өөрийгөө басамжилж 
байгаа бус уу? Өнөөдөр, Бурханы ажлын дараагийн алхам хараахан 
эхлээгүй байгаа хэдий ч чамд тавьсан шаардлага, амьдран харуул гэж 
чамаас шаардсан зүйлд ямар ч илүүц зүйл байхгүй. Маш их ажил, 
маш их үнэн байгаа; тэдгээрийг чи мэдвэл зохистой бус уу? Бурханы 
гэсгээлт, шүүлт чиний сүнсийг сэрээх чадваргүй гэж үү? Бурханы 
гэсгээлт, шүүлт чамайг өөрийгөө үзэн ядахад хүргэх чадваргүй гэж 
үү? Чи Сатаны нөлөөн дор амар амгалан, баяр хөөртэй, бие махбодын 

багахан тав тухтай байдалд амьдрахдаа сэтгэл хангалуун байна уу? Чи 
бүх хүнээс хамгийн дорд муу нь биш гэж үү? Авралыг харсан мөртөө 
үүнийг олж авахаар зорьдоггүй хүмүүс бол хамгийн тэнэг хүмүүс; тэд 
бол махан биеийн хүсэлд шунадаг, Сатаныг таашаадаг хүмүүс юм. 
Бурханд итгэх итгэл чинь ямар ч төвөгтэй байдал, гай зовлон, өчүүхэн 
төдий ч хүндрэл бэрхшээлд хүргэхгүй гэж чи найддаг. Чи дандаа эдгээр 
үнэ цэнгүй зүйлийг эрэлхийлдэг ба амийг ямар ч үнэ цэнгүй гэж үзээд, 
харин хэрээс хэтэрсэн бодлоо үнэнээс түрүүнд тавьдаг. Чи үнэхээр үнэ 
цэнгүй! Чи гахай шиг амьдардаг—чи гахай, нохойноос ямар ялгаатай 
юм бэ? Үнэнийг эрэлхийлдэггүй, харин махан биеийг л хайрладаг 
хүмүүс бүгд араатан биш гэж үү? Сүнсгүй үхдэлүүд бүгд алхаж яваа 
цогцос биш гэж үү? Та нарын дунд хэчнээн их үг яригдсан бэ? Та 
нарын дунд хийгдсэн ажил өчүүхэн төдий гэж үү? Та нарын дунд Би 
хэчнээн ихийг өгсөн бэ? Тэгвэл чи яагаад үүнийг олж аваагүй юм бэ? 
Чамд гомдоллох зүйл юу байгаа юм бэ? Чи махан биеийг хэтэрхий их 
хайрладаг учраас юу ч олж аваагүй биш гэж үү? Чиний бодол хэтэрхий 
туйлширснаас энэ нь болсон бус уу? Хэтэрхий тэнэгээс чинь болсон бус 
уу? Хэрвээ чи эдгээр ерөөлийг олж авч чадахгүй бол чамайг авраагүйн 
төлөө Бурханыг буруутгаж болох уу? Чиний эрэлхийлдэг зүйл бол 
Бурханд итгэснийхээ дараа амар амгаланг олж чадах явдал, хүүхдүүд 
чинь өвчин хуучаас ангид байх, нөхөр чинь сайн ажилтай байх, хүү 
чинь сайн эхнэр олж авах, охин чинь дажгүй нөхөртэй болох, үхэр 
адуу чинь газраа сайн хагалах, ургац ургахын тулд жилийн турш цаг 
агаар сайхан байх. Чиний эрэлхийлдэг зүйл энэ. Чиний эрэл хайгуул 
зөвхөн тав тухтай амьдрахын төлөө байдаг, мөн ямар ч осол танай 
гэр бүлд тохиолдохгүй байх, салхи шуурга хажуугаар чинь өнгөрөх, 
нүүр царайд чинь элс шороо хүрэхгүй байх, ургац чинь үерт автахгүй 
байх, ямар ч гамшигт нэрвэгдэхгүй байх, Бурханы тэвэрт амьдрах, 
тохитой гэр оронд амьдрахын төлөө байдаг. Махан биеийн таашаалыг 
үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс 
байдаг уу? Чи араатан биш гэж үү? Би хариуд нь юу ч нэхэлгүйгээр 
үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд 
итгэдэг хүмүүсийн нэг мөн гэж үү? Би жинхэнэ хүний амьдралыг чамд 
өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй 

биш үү? Гахай хүний амьдралыг эрэлхийлдэггүй, цэвэрлүүлэхийг 
зорьдоггүй ба амьдрал гэж юу болохыг ойлгодоггүй. Өдөр болгон 
ходоодоо дүүртэл идчихээд зүгээр л унтаад өгдөг. Би чамд үнэн 
замыг өгсөн, гэсэн ч чи үүнийг олж аваагүй: Чи гар хоосон байгаа. 
Чи гахайных шиг амьдралаа үргэлжлүүлэхийг хүсэж байна уу? Тийм 
хүмүүс амьд байхын ач холбогдол юу вэ? Амьдрал чинь жигшүүртэй 
агаад олиггүй, чи бохир заваан, садар самуун дунд амьдардаг, ямар ч 
зорилгыг эрэлхийлдэггүй; чиний амьдрал хамгийн олиггүй биш гэж 
үү? Чамд Бурханыг харах нүүр байгаа юу? Хэрвээ чи ийм маягаар 
үргэлжлүүлбэл юу ч олж авахгүй биш үү? Үнэн зам чамд өгөгдсөн, 
гэхдээ үүнийг эцэстээ олж авах уу, үгүй юу гэдэг чинь чиний хувийн 
эрэл хайгуулаас хамаарна.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хүн утга учиртай амьдралыг амьдран харуулахаар зорих ёстой 
ба одоогийн нөхцөл байдалдаа сэтгэл ханах ёсгүй. Петрийн дүр 
төрхийг амьдран харуулахын тулд хүн Петрийн мэдлэг, туршлагыг 
эзэмших ёстой. Хүн илүү өндөр дээд, илүү гүн гүнзгий зүйлсийг 
эрэлхийлэх ёстой. Бурханыг гэх илүү гүн гүнзгий, илүү ариун хайрыг, 
мөн үнэ цэнтэй, утга учиртай амьдралыг эрэлхийлэх ёстой. Зөвхөн энэ 
л амьдрал юм; энэ үед л хүн Петртэй адил байх болно. Чи эерэг талд 
идэвхтэйгээр орох идэвх санаачилга гаргахад төвлөрөх ёстой ба илүү 
гүн гүнзгий, илүү нарийн ширийн, илүү бодитой үнэнийг үл хайхран 
орхих зуураа түрхэн зуурын амар тайвны төлөө ухарч няцахыг өөртөө 
дуулгавартайяа зөвшөөрөх ёсгүй. Чиний хайр бодит байх ёстой ба 
чи энэхүү доройтож гажуудсан, зовох юмгүй, амьтныхаас өөрцгүй 
амьдралаас өөрийгөө чөлөөлөх арга замыг олох ёстой. Чи утга учиртай, 
үнэ цэнтэй амьдралыг амьдран харуулах ёстой бөгөөд өөрийгөө 
хуурч, амьдралаа тоглоом шиг үзэх ёсгүй. Бурханыг хайрлахаар 
хүсэн тэмүүлдэг хүн бүрийн хувьд олж авч чадашгүй үнэн гэж үгүй 
бөгөөд бат зогсож чадахааргүй шударга ёс гэж үгүй билээ. Чи хэрхэн 
амьдрах ёстой вэ? Чи Бурханыг хэрхэн хайрлаж, Түүний хүслийг 
биелүүлэхийн тулд энэхүү хайраа хэрхэн ашиглах ёстой вэ? Чиний 

амьдралд үүнээс илүү том зүйл байхгүй. Юун түрүүнд, чи тийм хүсэл 
тэмүүлэл, цөхрөлтгүй оролдлоготой байх ёстой ба ноён нуруугүй, 
сул дорой амьтад шиг байх ёсгүй. Чи утга учиртай амьдралыг, утга 
учиртай үнэнийг хэрхэн туулахыг сурах ёстой бөгөөд тийм маягаар 
өөртөө хааш яаш хандах ёсгүй. Нэг л мэдэхэд амьдрал чинь урсаад 
өнгөрнө; үүний дараа чамд Бурханыг хайрлах өөр боломж олдох уу? 
Үхсэнийхээ дараа хүн Бурханыг хайрлаж чадах уу? Чи Петр шиг хүсэл 
тэмүүлэлтэй, мөс чанартай байх ёстой; амьдрал чинь утга учиртай 
байх ёстой, мөн чи өөрөөрөө тоглох ёсгүй. Хүний хувиар, Бурханыг 
эрэлхийлдэг хүний хувиар чи амьдралдаа хэрхэн хандахаа, өөрийгөө 
Бурханд хэрхэн өргөл болгох ёстойгоо, Бурханд итгэх итгэлээ хэрхэн 
илүү утга учиртай байлгах ёстойгоо болон нэгэнт Бурханыг хайрладаг 
тул яаж илүү ариун, илүү сайхан, илүү сайн байдлаар Түүнийг хайрлах 
ёстойгоо анхааралтай бодолцон үзэж чаддаг байх ёстой. Өнөөдөр 
чи байлдан дагуулагдсандаа сэтгэл хангалуун байгаад зогсохгүй, 
ирээдүйд алхах замаа ч бас бодолцон үзэх ёстой. Чи төгс болгуулах 
хүсэл тэмүүлэл, зориг зүрхтэй байх ёстой ба өөрийгөө чадваргүй гэж 
дандаа бодох ёсгүй. Үнэн хүнийг алагчилж үздэг үү? Үнэн хүмүүсийг 
албаар эсэргүүцэж чадах уу? Хэрвээ чи үнэнийг эрэлхийлбэл энэ 
нь чамайг цөхрүүлж чадах уу? Хэрвээ чи шударга ёсны төлөө бат 
зогсвол энэ нь чамайг түлхэн унагаах уу? Хэрвээ чи үнэхээр амийг 
эрэлхийлэхээр эрмэлздэгбол амь чамаас зугтаж чадах уу? Хэрвээ чамд 
үнэн байхгүй бол энэ нь, үнэн чамайг үл тоодгоос болдог юм биш, 
харин чи үнэнээс хол хөндий байдгаас болдог; хэрвээ чи шударга ёсны 
төлөө бат зогсож чаддаггүй бол шударга ёсонд ямар нэг буруу зүйл 
байгаа юм биш, харин чи шударга ёс бодит баримттай нийцдэггүй гэж 
үздэгээс болдог; хэрвээ чи олон жил эрж хайсан ч амийг олж аваагүй 
бол амь чамд мөс чанаргүй хандаж байгаа юм биш, харин чамд амийг 
гэх мөс чанар байхгүй бөгөөд амийг хөөн зайлуулснаас болдог; хэрвээ 
чи гэрэлд амьдардаг ч гэрлийг олж авах чадваргүй байсаар ирсэн бол 
гэрэл чамайг гэрэлтүүлж чаддаггүйгээс энэ нь болсон юм биш, харин чи 
гэрлийн оршин тогтнолд ямар ч анхаарал хандуулаагүй болохоор гэрэл 
чамаас чимээгүй холдон одсоноос болдог. Хэрвээ чи эрэлхийлдэггүй 
бол чамайг, амьдралдаа ямар ч зориг зүрхгүй, харанхуйн хүчийг 

эсэргүүцэн сөрөх сэтгэлгүй, үнэ цэнгүй хог шаар гэж л хэлж болно. 
Чи хэтэрхий сул дорой! Чи өөрийг чинь хүрээлэн байгаа Сатаны 
хүчнээс зугтах чадваргүй ба ийм аюулгүй, амар тайван амьдралаар 
амьдарч, мэдлэггүй хэвээр үхэхийг л хүсдэг. Чиний биелүүлэх ёстой 
зүйл бол байлдан дагуулагдах эрэл хайгуул; энэ бол чиний хүлээсэн 
үүрэг. Хэрвээ чи байлдан дагуулагдахдаа л сэтгэл ханадаг бол гэрлийн 
оршин тогтнолыг хөөн зайлуулж байгаа хэрэг юм. Чи үнэний төлөө 
зовлон зүдүүр туулах ёстой, үнэний төлөө өөрийгөө зориулах ёстой, 
үнэний төлөө доромжлол амсах ёстой, илүү их үнэнийг олж авахын 
тулд илүү их зовлон амсах ёстой. Энэ нь чиний хийх ёстой зүйл юм. 
Амар амгалан гэр бүлийн амьдралын төлөө чи үнэнийг хаях ёсгүй ба 
түр зуурын таашаалын төлөө өөрийн амьдралын нэр хүнд, ёс жудгийг 
алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү 
утга учиртай амьдралын замыг эрэлхийлэх ёстой. Хэрвээ чи энгийн 
дорд амьдралаар амьдардаг ба ямар ч зорилгыг эрэлхийлдэггүй бол 
амьдралаа дэмий үрж байгаа хэрэг биш гэж үү? Чи тийм амьдралаас 
юу олж авч чадах юм бэ? Чи нэг үнэний төлөө бие махбодын бүх 
таашаалыг орхих ёстой ба багахан таашаалын төлөө бүх үнэнийг хаях 
ёсгүй. Иймэрхүү хүмүүст ямар ч ёс жудаг, нэр хүнд байдаггүй; тэдний 
оршин тогтнолд ямар ч утга учир байдаггүй!

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

23. Бурханы хүслийг ухаарахаар эрж хайх зарчмууд
(1) Хүнд Бурханы тавьдаг шаардлагаас үнэнийг эрж хайхдаа 

Бурханы үгийг ашиглах ёстой. Бат бөх байр суурийг ол, хүний үзэл, 
төсөөлөлд хэзээ ч бүү удирдуул;

(2) Хүн Бурханы талаар үзэл, буруу ойлголттой байх үедээ 
үүнийгээ шийдэхийн тулд үнэнийг эрж хайх ёстой, биеэ тоож, өөрийгөө 
зөвтгөдөг байх ёсгүй. Хүнд үнэн байхгүй, харин завхрал л бий;

(3) Үнэн-зарчимтай, үүргийн гүйцэтгэлтэй холбоотой асуудлууд 
дээр үнэнийг ойлгохоор эрж хайж, хүний үзэл, төсөөллийг засаж 
залруул. Ингэснээр л хүн Бурханы хүслийг үнэн зөв ухаарч чадна;

(4) Шалгалт, цэвэршүүлэлтийн дунд хүн Бурханд залбирч, 
Бурханы хүсэл болон шаардлагыг ойлгохоор эрж хайх ёстой. Үнэнийг 
хэрэгжүүлж, Бурханыг дуулгавартай дагаж, гэрчлэлдээ бат зогсдог бол.

Холбогдох Бурханы үг:

Өнөөдөр Бурхан та нарыг шүүж, гэсгээж, ялладаг боловч чамайг 
ялладгийн зорилго нь чамд өөрийг чинь мэдүүлэхийн төлөө юм 
гэдгийг чи мэдэх ёстой. Чамд өөрийг чинь мэдүүлж, зан чанарыг 
чинь өөрчилж, түүнчлэн үнэ цэнийг чинь мэдүүлж, Бурханы бүх 
үйлдэл зөвт агаад Түүний зан чанар, Түүний ажлын хэрэгцээний 
дагуу байдаг, Тэр хүнийг аврахын төлөө Өөрийн төлөвлөгөөний дагуу 
ажилладаг, Тэр бол хүнийг хайрлаж, хүнийг аварч, мөн хүнийг шүүж, 
гэсгээдэг зөвт Бурхан юм гэдгийг харуулах гэсэндээ Бурхан яллаж, 
харааж, шүүж, гэсгээдэг. Хэрвээ чи дорд байр суурьтай, завхарсан, 
дуулгаваргүй гэдгээ л мэддэг боловч өнөөдөр чам дээр хийдэг шүүлт, 
гэсгээлтээрээ дамжуулан Бурхан Өөрийн авралыг ил болгохыг 
хүсдэг гэдгийг мэддэггүй бол туршлагажих ямар ч аргагүй бөгөөд 
цааш үргэлжлүүлж бүр ч чадахгүй. Бурхан хөнөөх юм уу устгахын 
тулд ирээгүй, харин шүүж, харааж, гэсгээж, аврахын тулд ирсэн юм. 
Түүний 6,000 жилийн удирдлагын төлөвлөгөө төгсөх хүртэл—Тэрээр 
төрөл бүрийн хүний төгсгөлийг илчлэхээс өмнө—газар дээрх Бурханы 
ажил авралын төлөө байх болно; үүний зорилго нь гагцхүү Өөрийг нь 
хайрладаг хүмүүсийг бүрмөсөн бүрэн төгс болгож, Өөрийн ноёрхол 
дор аваачихын төлөө байдаг. Бурхан хүмүүсийг хэрхэн авардаг нь 
хамаагүй, энэ нь бүхэлдээ, тэднийг хуучин сатанлаг уг чанараас нь 
салгаснаар хийгддэг; өөрөөр хэлбэл, тэднээр амийг эрж хайлгуулснаар 
Бурхан тэднийг авардаг. Хэрвээ тэгэхгүй бол Бурханы авралыг хүлээн 
авах ямар ч аргагүй байх болно. Аврал бол Бурханы Өөрийн ажил 
бөгөөд амийг эрэлхийлэх нь аврал хүлээн авахын тулд хүний хийх 
ёстой зүйл юм. Хүний нүдээр аврал бол Бурханы хайр бөгөөд Бурханы 
хайр нь гэсгээлт, шүүлт, хараал байж болохгүй; аврал нь хайр, энэрэл, 
түүнчлэн тайтгарлын үгсийг агуулах ёстой, мөн Бурханы хайрласан 
хязгааргүй их ерөөлийг агуулах ёстой. Бурхан хүнийг аврах үедээ 
Өөрийн ерөөл, нигүүлслээр дамжуулан сэтгэлийг нь хөдөлгөдөг 

болохоор хүмүүс зүрх сэтгэлээ Бурханд өгч чаддаг гэж хүмүүс боддог. 
Өөрөөр хэлбэл, Тэр хүний сэтгэлийг хөдөлгөж байгаа нь түүнийг 
аварч байгаа хэрэг юм. Ийм аврал нь наймаацсанаар хийгддэг. Бурхан 
өөрсдөд нь зуу дахин ихийг өгөх үед л хүн Бурханы нэрийн өмнө 
захирагдаж, Түүний төлөө сайн ажиллаж, Түүнд алдар суу авчрахаар 
чармайна. Энэ нь хүн төрөлхтний төлөөх Бурханы санаа зорилго 
биш юм. Бурхан завхарсан хүн төрөлхтнийг аврахын тулд газар дээр 
ажиллахаар ирсэн; үүнд ямар ч худал хуурмаг байхгүй. Эс бөгөөс Тэр 
ажлаа хийхийн тулд биечлэн ирэхгүй байх байсан нь лавтай. Урьд 
нь Түүний авралын арга барил хамгийн их хайр, энэрлийг харуулж 
байсан болохоор Тэр бүх хүн төрөлхтний төлөө Өөрт байгаа бүхнээ 
Сатанд өгсөн юм. Өнөөдөр өнгөрсөн үетэй огт адилгүй: Өнөөдөр та 
нарт хайрласан аврал эцсийн өдрүүдэд, бүх зүйл төрлийнхөө дагуу 
ангилагдах үед тохиолдож байгаа; та нарыг аврах арга барил хайр 
юм уу энэрэл биш, харин хүнийг илүү бүрэн дүүрэн аврахын төлөөх 
гэсгээлт, шүүлт юм. Тиймээс та нарын хүлээн авдаг бүхэн гэсгээлт, 
шүүлт, өршөөлгүй цохилт байдаг боловч энэ хэрцгий цохилтод 
өчүүхэн төдий ч шийтгэл байхгүй гэдгийг мэдэж ав. Миний үг хэчнээн 
хатуу ширүүн байхаас үл хамааран та нарт тохиолддог зүйл бол ердөө 
тун хүний үнэргүй санагддаг цөөхөн хэдэн үг бөгөөд Би хэчнээн их 
уурласан ч бай, та нар дээр буун ирдэг зүйл нь мөн л сургаалын үг 
бөгөөд Би та нарт хор хөнөөл учруулах гээгүй, эсвэл та нарыг цаазлах 
гээгүй. Энэ нь бүгд баримт бус уу? Өнөөдөр зөвт шүүлт байсан ч бай, 
эсвэл хайр найргүй цэвэршүүлэлт, гэсгээлт байсан ч бай, бүгд авралын 
төлөө байдаг гэдгийг мэдэж ав. Өнөөдөр бүх зүйлийг төрлөөр нь 
ангилж, эсвэл хүний төрлүүдийг ил болгож байгаа эсэхээс үл хамааран, 
Бурханы бүх үг болон ажлын зорилго нь Бурханыг үнэхээр хайрладаг 
хүмүүсийг аврах явдал юм. Зөвт шүүлт нь хүнийг ариусгахын төлөө, 
хайр найргүй цэвэршүүлэлт нь хүнийг цэвэрлэхийн төлөө; хатуу үг, 
эсвэл цээрлүүлэлт нь хоёулаа ариусгаж, аврахын төлөө байдаг.

Үг нь махбодоор илэрсэн номын
“Та нар байр суурийн ерөөлийг хойш тавьж,

хүнийг аврах Бурханы хүслийг ойлгох ёстой”-оос эш татав

Үнэний талаарх ойлголт чинь та нарын нөхцөл байдалтай нийлж 
байна уу? Бодит амьдрал дээр аль үнэн нь чамтай учирсан хүмүүс, 
юмс болон зүйлстэй холбоотой байгааг чи эхлээд бодох ёстой; эдгээр 
үнэний дундаас л чи Бурханы хүслийг олж, өөртөө тулгарсан зүйлийг 
Түүний хүсэлтэй холбож чадах юм. Үнэний аль тал нь чамд учирсан 
зүйлстэй холбоотой болохыг мэдэлгүйгээр шууд Бурханы хүслийг 
хайхаар явбал энэ нь нэлээд муйхар арга бөгөөд үр дүнд хүрч чадахгүй. 
Хэрэв чи үнэнийг хайж, Бурханы хүслийг ойлгохыг хүсэж байгаа 
бол эхлээд чамд ямар зүйлс тохиолдсон болон тэдгээр нь үнэний 
ямар талтай холбоотой болохыг харж, чиний туулж амссан зүйлтэй 
холбоотой үнэнийг Бурханы үгээс хайх хэрэгтэй. Дараа нь чи өөртөө 
тохирох хэрэгжүүлэлтийн замыг тэрхүү үнэнээс хайна; ийм байдлаар 
чи Бурханы хүслийн талаар шууд бусаар ойлгож чадна. Үнэнийг хайж, 
хэрэгжүүлэх нь эргэцүүлж бодолгүй шууд л нэг сургаалыг хэрэглэх, 
эсвэл нэг хэв загварыг дагах явдал биш юм. Үнэн бол нэгэн хэвийн 
зүйл ч биш, хууль ч биш. Энэ нь үхмэл биш—энэ бол амь, энэ бол амьд 
зүйл бөгөөд бүтээлийн дагах ёстой дүрэм, хүний өөрийнхөө амьдралд 
байлгах ёстой дүрэм юм. Энэ бол амссан туршлагаараа улам сайн 
ойлгох ёстой зүйл билээ. Чи өөрийнхөө туршлагаар ямар түвшинд 
хүрсэн нь хамаагүй, энэ бүгд Бурханы үг болон үнэнээс салшгүй 
байдаг. Бурханы зан чанарын талаар юу ойлгодог чинь, мөн Бурханд 
юу байгаа, Тэр юу болох талаар юу мэддэг чинь бүгд Бурханы үгээр 
илэрхийлэгддэг; тэдгээр нь үнэнээс салгах аргагүй холбоотой байдаг. 
Бурханы зан чанар, Түүнд юу байгаа, Тэр юу болох нь өөрсдөө үнэн 
юм; уг үнэн нь Бурханы зан чанар болон Түүнд юу байгаа, Тэр юу 
болохын жинхэнэ илрэл билээ. Энэ нь Бурханд юу байгаа болон Тэр юу 
болохыг тод томруун болгож, ойлгомжтойгоор илэрхийлдэг; Бурхан 
юунд дуртай, Тэр юунд дургүй, Тэр чамаас юу хий гэж хүсэж байгаа 
болон Тэр чамд юу хийхийг зөвшөөрдөггүй, ямар хүмүүсийг Тэр 
жигшдэг болон ямар хүмүүсийг Тэр бахаддагийг чамд илүү тодорхой 
хэлж өгдөг. Бурханы илэрхийлдэг үнэний ард Түүний баяр баясгалан, 
уур, гуниг, аз жаргал болон Түүний мөн чанар байгааг хүмүүс харж 
болно—энэ нь Түүний зан чанарын илэрхийлэл юм. Бурханд юу 
байгаа болон Тэр юу болохыг мэдэж, Түүний үгээс зан чанарыг нь 

ойлгохоос гадна хамгийн чухал зүйл бол бодитой туршлагаар энэхүү 
ойлголтод хүрэх шаардлага юм. Хэрвээ хүн Бурханыг мэдэхийн тулд 
бодит амьдралаас холдвол үүнийгээ биелүүлж чадахгүй. Бурханы 
үгээс зарим нэг ойлголт олж авч чаддаг хүмүүс байсан ч гэсэн энэ 
нь онол болон үгээр хязгаарлагддаг бөгөөд Бурхан үнэндээ ямар вэ 
гэдгээс зөрүүтэй байдаг.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав

Чи ямар ч үүрэг гүйцэтгэлээ гэсэн, Бурханы хүслийг ухаарч, 
Бурхан үүргээс чинь юу шаарддагийг ойлгохоор хичээх ёстой, тэгсэн 
цагт л зарчмын дагуу асуудлыг зохицуулж чадна. Үүргээ биелүүлэхдээ 
чи хувийн дур сонирхлынхоо дагуу хийж, өөрийн хүссэнээр хийж, 
өөрөө аз жаргалтай, тав тухтай, нэр төртэй болохоор хийж огт 
болохгүй. Хэрэв чи Бурханд дур сонирхлоо хүчээр тулгах юм уу 
өөрийн дур сонирхлыг үнэн мэт хэрэгжүүлж, үнэний зарчим мэт 
дагаж мөрдөх юм бол тэр нь үүргээ биелүүлж байгаа хэрэг биш бөгөөд 
үүргээ ийм маягаар биелүүлбэл Бурхан дурсан санахгүй. Зарим хүн 
үнэнийг ойлгодоггүй бөгөөд үүргээ сайн биелүүлнэ гэж юу гэсэн үг 
болохыг мэддэггүй. Тэд зүрх сэтгэл, хүчин чармайлтаа зориулж, махан 
биеэ хаяж, зовсон тул үүргээ биелүүлж байгаа нь стандартад нийцэх 
учиртай гэж боддог—гэхдээ тэгвэл яагаад Бурхан үргэлж сэтгэл 
хангалуун бус байдаг юм бэ? Энэ хүмүүс хаана буруутав? Бурханы 
шаардлагыг эрж хайхын оронд өөрсдийн санаа бодлын дагуу үйлдсэн 
нь тэдний алдаа байсан; тэд өөрсдийн хүсэл, сонирхол, аминч сэдлийг 
үнэн хэмээн авч үзсэн бөгөөд тэдгээрийг Бурханы дуртай зүйл, 
Бурханы стандарт, шаардлага мэт авч үзсэн. Тэд өөрсдийнхөө зөв, 
сайн, сайхан гэж боддог зүйлсийг үнэн хэмээн үзсэн; энэ бол буруу 
юм. Үнэн хэрэгтээ, хүмүүс заримдаа ямар нэг зүйлийг зөв гэж бодож 
болох ч энэ нь Бурханы хүсэлтэй нийцдэг гэсэн үг байх албагүй. 
Хүмүүс ямар нэг зүйлийг зөв гэж бодох тусмаа, өөрсдийнх нь бодож 
буй зүйл Бурханы шаардлагад нийцдэг эсэхийг харахын тулд үнэнийг 
төдий чинээ их эрж хайх ёстой. Хэрвээ энэ нь Бурханы шаардлага 
болон үгтэй зөрчилдөж таарвал чи үүнийг зөв гэж бодож байсан ч 

гэсэн үүнийг хүлээн зөвшөөрөх аргагүй, энэ нь ердөө хүний бодол 
бөгөөд чи үүнийг хэчнээн зөв гэж бодож байсан ч гэсэн энэ нь үнэнтэй 
нийцэх албагүй. Буруу, зөвийг тодорхойлох чинь гагцхүү Бурханы 
үгэнд үндэслэх ёстой бөгөөд чи ямар нэг зүйлийг хэдий зөв гэж бодож 
байсан ч Бурханы үгийн үндэслэл байхгүй л бол үүнийг хаях ёстой. 
Үүрэг гэж юу вэ? Энэ нь хүмүүст Бурханы даалгасан даалгавар юм. 
Тэгвэл чи үүргээ хэрхэн биелүүлэх ёстой вэ? Бурханы шаардлага, 
стандартын дагуу, хүний хувийн хүсэл бус, үнэний зарчимд үндэслэн 
үйлдсэнээр. Ийм маягаар, үүргийн гүйцэтгэл чинь стандартад нийцнэ.

Эцсийн өдрүүдийн Христийн ярианы тэмдэглэл номын
“Хүн үнэний зарчмыг эрж хайснаар л

үүргээ сайн биелүүлж чадна”-аас эш татав

Бурхан, хүн хоёрыг эн тэнцүү мэт ярьж болохгүй. Түүний мөн 
чанар болон ажил нь хүний хувьд хамгийн ойлгошгүй, мэдэхэд 
бэрхтэй юм. Хэрвээ Бурхан хүний ертөнцөд биечлэн Өөрийн ажлыг 
хийж, Өөрийн үгийг хэлээгүй бол хүн Бурханы хүслийг хэзээ ч ойлгож 
чадахгүй байх байлаа. Тэгвэл бүхий л амьдралаа Бурханд зориулсан 
хүмүүс хүртэл Түүний сайшаалыг хүртэж чадахгүй байх байв. Хэрвээ 
Бурхан ажиллаж эхлэхгүй бол хүн хэчнээн сайн ажиллалаа ч гэсэн, 
бүгд хий дэмий болно, учир нь Бурханы бодол үргэлж хүний бодлоос 
дээгүүр байх ба Бурханы мэргэн ухааныг хүн ойлгошгүй билээ. 
Иймээс Бурханыг болон Түүний ажлыг “бүрэн ойлгодог” гэж хэлдэг 
хүмүүс бол чадваргүй хүмүүс гэж Би хэлдэг; тэд бүгд биеэ тоосон, 
мунхаг байдаг. Хүн Бурханы ажлыг тодорхойлох ёсгүй; түүнчлэн, 
хүн Бурханы ажлыг тодорхойлж чадахгүй. Бурханы нүдээр бол хүн 
шоргоолж шиг өчүүхэн юм; тэгэхээр хүн яаж Бурханы ажлыг ойлгож 
чадах юм бэ? “Бурхан ингэж, тэгж ажилладаггүй”, эсвэл “Бурхан ийм, 
тийм” хэмээн чалчих дуртай хүмүүс биеэ тоосон байдалтай ярьж 
байгаа бус уу? Махан биетэй хүнийг Сатан завхруулсан гэдгийг бид 
бүгд мэдэх ёстой. Бурханыг эсэргүүцэх нь хүн төрөлхтний уг чанар 
юм. Хүн төрөлхтөн Бурхантай эн зэрэгцэж чадахгүй, Бурханы ажилд 
зөвлөгөө өгч бүр ч чадахгүй. Бурхан хүнийг хэрхэн залж чиглүүлдгийн 
тухайд бол, энэ нь Бурханы Өөрийн ажил юм. Хүн ийм, тийм гэсэн 

үзэл бодол илэрхийлэлгүйгээр захирагдах ёстой, учир нь хүн бол тоос 
шороо төдий билээ. Нэгэнт бид Бурханыг эрж хайхаар зорьж байгаа 
тул Бурханыг бодолцож үзэг гэсэндээ Бурханы ажилд өөрсдийн үзлийг 
нэмэх ёсгүй, тэр ч байтугай Бурханы ажлыг зориуд эсэргүүцэхийн тулд 
завхарсан зан чанараа чадлынхаа хэрээр ашиглах ёсгүй. Тэгвэл бид 
антихристүүд болох бус уу? Тийм хүмүүс яаж Бурханд итгэж чадах 
юм бэ? Бид Бурхан байдаг гэдэгт итгэдэг, Түүнийг сэтгэл хангалуун 
байлгаж, Түүнийг харахыг хүсдэг учраас үнэний замыг эрэлхийлэх 
ёстой ба Бурхантай нийцэлтэй байх замыг хайх ёстой. Бид Бурханыг 
зөрүүдлэн эсэргүүцэж зогсох ёсгүй. Тийм үйлдлээс ямар сайн үр 
дагавар гарах юм бэ?

Үг нь махбодоор илэрсэн номын Өмнөх үг-ээс эш татав

Хүмүүс үүргээ яаруу сандруу биелүүлдэг болмогцоо хэрхэн 
туулахаа мэдэхээ больдог. Ажил хэрэг гээд завгүй болмогц тэдний 
сүнслэг байдал төвөгтэй болж, хэвийн нөхцөл байдлаа хадгалах 
чадвараа алддаг. Яагаад ийм байдаг юм бэ? Хэрэв чамаас жаахан ажил 
хийхийг гуйвал чи эрээ цээргүй, цадиггүй, Бурханд хандах хүсэлгүй, 
Бурханаас хол хөндий болдог. Хүмүүс хэрхэн туулахаа мэддэггүйг энэ 
нь нотолдог. Чи юу ч хийлээ гэсэн, үүнийг яагаад хийж байгаа, ямар 
санаа зорилго чамайг ийм зүйл хийхэд чиглүүлж байгаа, үүнийг хийх 
нь ямар ач холбогдолтой, асуудлын уг чанар юу болох, хийж байгаа 
зүйл чинь эерэг зүйл үү, сөрөг зүйл үү гэдгийг эхлээд ойлгох ёстой. 
Энэ бүх асуудлыг тодорхой ойлгох ёстой; зарчимтай үйлдэж чаддаг 
байхад энэ тун чухал юм. Хэрэв чи үүргээ биелүүлэхийн тулд ямар 
нэг зүйл хийж байгаа бол “Би үүнийг яаж хийх хэрэгтэй вэ? Үүргээ 
хааш яаш хийхгүйн тулд яаж сайн биелүүлэх вэ?” гэж тунгаан бодох 
хэрэгтэй. Тэгээд энэ асуудлаар Бурханд ойр дотно болох ёстой. 
Бурханд ойр дотно болно гэдэг нь энэ асуудлаар үнэнийг эрж хайж, 
хэрэгжүүлэх замыг эрж хайж, Бурханы хүслийг эрж хайж, Бурханыг 
хэрхэн хангалуун байлгах вэ гэдгийг эрж хайна гэсэн үг. Ингэж, хийдэг 
бүхэндээ Бурханд ойр дотно болдог. Энэ нь шашны зан үйл үйлдэх 
юм уу гадна талын үйлдэл хийхтэй хамаагүй. Харин энэ нь, Бурханы 
хүслийг эрж хайсны дараа үнэнд нийцүүлэн хэрэгжүүлэх зорилгоор 

хийгддэг. Чи юу ч хийгээгүй байхдаа үргэлж “Бурханд талархъя” 
гэж хэлдэг боловч юм хийж байх үедээ өөрийн хүссэнээр хийсээр 
байвал ийм төрлийн талархал нь зүгээр л гаднах үйлдэл юм. Чи үүргээ 
биелүүлэх юм уу ямар нэг зүйл хийх үедээ үргэлж ингэж бодох ёстой: 
Би энэ үүргийг яаж биелүүлэх ёстой вэ? Бурханы хүсэл юу вэ? Энэ 
нь, чи хийдэг зүйлээрээ дамжуулан Бурханд ойр дотно болох явдал, 
улмаар өөрийн үйлдэл, мөн түүнчлэн Бурханы хүслийн ар дахь зарчим, 
үнэнийг эрж хайн, хийдэг бүхэндээ Бурханаас холдохгүй байх явдал 
юм. Ийм хүн л Бурханд үнэхээр итгэдэг. Ойрд хүмүүс аливаа зүйлтэй 
таарах болгондоо бодит нөхцөл байдал ямар байгаагаас үл хамааран 
өөрсдийгөө ийм тийм юм хийж чадна гэж боддог тул зүрх сэтгэлд нь 
Бурхан байдаггүй бөгөөд үүнийгээ өөрсдийн хүслээр хийдэг. Тэдний 
үйл ажиллагааны чиглэл зохистой эсэх, үнэнтэй нийцдэг эсэхээс үл 
хамааран тэд зүгээр л зөрүүдлэн зүтгэж, хувийн санаа зорилгынхоо 
дагуу үйлддэг. Ихэвчлэн Бурхан тэдний зүрх сэтгэлд байгаа мэт 
санагддаг боловч аливааг хийх үед нь Бурхан тэдний зүрх сэтгэлд 
байдаггүй. “Би хийдэг зүйлдээ Бурханд ойртож чадахгүй байна. 
Урьд нь би шашны зан үйл үйлдэж дассан байсан, тэгээд Бурханд 
ойртох гэж хичээсэн ч ямар ч үр дүн гараагүй. Би Бурханд ойртож 
чадаагүй” гэж зарим хүн хэлдэг. Ийм хүмүүсийн зүрх сэтгэлд Бурхан 
байдаггүй, гагцхүү өөрсдөө л байдаг бөгөөд хийдэг бүхэндээ үнэнийг 
хэрэгжүүлж ер чаддаггүй. Үнэний дагуу үйлдэхгүй байна гэдэг нь 
аливааг өөрийн дураар хийнэ гэсэн үг бөгөөд аливааг өөрийн дураар 
хийнэ гэдэг нь Бурханыг орхино гэсэн үг; өөрөөр хэлбэл, тэдний зүрх 
сэтгэлд Бурхан байхгүй. Хүний санаа нь голдуу сайн, зөв зүйтэй гэж 
хүмүүст харагддаг бөгөөд үнэнийг тийм ч их зөрчдөггүй мэт харагддаг. 
Ийм маягаар аливааг хийх нь үнэнийг хэрэгжүүлж байгаа хэрэг гэж 
хүмүүст санагддаг; аливааг ингэж хийх нь Бурханд захирагдаж байгаа 
хэрэг гэж тэд боддог. Үнэн хэрэгтээ хүмүүс Бурханыг үнэхээр эрж 
хайж, энэ тухай Бурханд залбирч байгаа юм биш; мөн тэд Бурханы 
хүслийг хангалуун байлгахын тулд Бурханы шаардлагад нийцүүлэн 
сайн хийхээр хичээдэггүй. Тэдэнд ийм жинхэнэ байр байдал 
байдаггүй, тийм хүсэл ч байдаггүй. Энэ бол хэрэгжүүлэлтийнхээ 
явцад хүмүүсийн гаргадаг хамгийн том алдаа юм. Чи Бурханд итгэдэг 

боловч Бурханыг зүрх сэтгэлдээ байлгадаггүй. Энэ нь яаж нүгэл биш 
байх юм бэ? Чи өөрийгөө мэхэлж байгаа хэрэг бус уу? Тийм маягаар 
итгэвэл чи ямар үр дүнд хүрч чадах юм бэ? Түүнчлэн, итгэлийн ач 
холбогдол хаана байна вэ?

Чамайг тодорхой нэг зүйл хийх үед Бурхан маш сэтгэл ханамжгүй 
байсан. Тийм зүйл хийх гэж байхдаа чи Бурханд залбирсан уу? “Энэ 
асуудлыг Бурханы өмнө аваачсан бол Бурхан юу гэж үзэх байсан бол? 
Бурхан энэ талаар мэдсэн бол баярлах болов уу, уцаарлах болов уу? 
Үүнийг жигших юм болов уу?” гэж чи ер нь тунгаан бодож үзсэн үү? 
Чи үүнийг эрж хайгаагүй, тийм биз? Бусад хүн чамд сануулсан ч гэсэн 
чи тэр асуудлыг сүртэй юм биш, ямар ч зарчмаас зөрөөгүй, нүгэл биш 
гэж бодсоор л байх байсан. Үүнээс үүдэн чиний хийсэн зүйл Бурханы 
зан чанарт халдаж, Бурханыг асар их уурлуулж, тэр ч бүү хэл чамайг 
үзэн ядахад хүргэсэн. Хэрвээ чи үйлдэхээсээ өмнө тухайн асуудлыг 
эрж хайж, шинжилж, тодорхой харсан бол энэ тухайд барьцтай 
болох байсан биш үү? Заримдаа хүмүүс сайнгүй байдалд байлаа ч 
гэсэн хийхээр төлөвлөж байгаа бүх зүйлээ судалж, эрж хайхын тулд 
Бурханы өмнө нухацтайгаар аваачих юм бол ямар нэг томоохон алдаа 
гаргахгүй. Үнэнийг хэрэгжүүлэхдээ хүмүүс алдаа гаргахаас зайлсхийх 
хэцүү, гэвч чи аливааг хийхдээ яаж үнэний дагуу хийхийг мэддэг атлаа 
үнэний дагуу хэрэгжүүлдэггүй бол гол асуудал нь чи үнэнийг огт 
хайрладаггүй. Үнэнийг хайрладаггүй хүний зан чанар өөрчлөгдөхгүй. 
Хэрвээ чи Бурханы хүслийг үнэн зөвөөр ухаарч чаддаггүй, хэрхэн 
хэрэгжүүлэхээ мэддэггүй бол бусадтай нөхөрлөх ёстой. Хэрвээ тухайн 
асуудлыг хэн ч тодорхой харж чадахгүй байх шиг байвал чи хамгийн 
боломжийн шийдлийг хэрэгжүүлэх ёстой. Гэхдээ ийм маягаар 
хэрэгжүүлэхдээ бага зэрэг алдаа гаргасан гэдгээ эцэст нь олж мэдвэл 
үүнийгээ даруйхан залруулах ёстой, тэгвэл Бурхан энэ алдааг нүгэл 
гэж тооцохгүй. Энэ асуудлыг хэрэгжүүлэхдээ чи зөв санаа зорилготой 
байж, үнэний дагуу хэрэгжүүлж байсан бөгөөд зүгээр л үүнийг 
тодорхой харалгүй, үйлдэл чинь зарим нэг алдаанд хүргэсэн учраас 
энэ нь хэргийг хөнгөрүүлж болох нөхцөл байсан. Гэхдээ одоо үед 
олон хүн зүгээр л хоёр гартаа найдан ажиллаж, иймээ тиймээ юмыг 
өөрсдийн оюун ухаанд найдан хийдэг болсон бөгөөд “Энэ маягаар 

хэрэгжүүлэх нь Бурханы хүсэлд нийцдэг үү? Үүнийг ийм маягаар хийх 
юм бол Бурхан баяртай байх уу? Ийм маягаар хийвэл Бурхан надад 
итгэх үү? Ийм маягаар хийх юм бол би үнэнийг хэрэгжүүлэх үү?” гэх 
эдгээр асуултыг бодолцож үзэх нь ховорхон байдаг. Бурхан энэ явдлыг 
сонсоод, “Чи үүнийг зөв, зохистой байдлаар хийжээ. Энэ чигээрээ 
байгаарай” гэж хэлж чадах уу? Чи өөрт тулгардаг асуудал болгоноо 
анхааралтай шинжилж чаддаг уу? Нэг бүрд нь нухацтай, нягт нямбай 
хандаж чаддаг уу? Аль эсвэл үүнийг хийж байгаа байдлыг чинь Бурхан 
үзэн яддаг эсэх, чиний арга барилыг бусад бүх хүн юу гэж боддог, мөн 
үүнийг өөрийнхөө хүсэлд тулгуурлан, хүслээ хангахаар хийж байгаа 
эсэхээ тунгаан бодож чаддаг уу…? Чи энэ талаар илүү их бодолхийлж, 
эрж хайх ёстой ба алдаа чинь улам бүр багасна. Аливааг энэ маягаар 
хийснээр чи үнэнийг үнэхээр эрж хайдаг, Бурханыг хүндэлдэг хүн 
гэдгээ батална, учир нь чи үнэний шаарддаг чиглэлийн дагуу аливааг 
хийж байгаа билээ.

Эцсийн өдрүүдийн Христийн ярианы тэмдэглэл номын
“Бурханы хүслийг эрж хайх нь

үнэнийг хэрэгжүүлэхийн төлөө байдаг”-аас эш татав

Чи юу ч хийсэн бай, үүнээс үнэнийг эрж хайж, дуулгавартай 
байж сурах ёстой. Үнэний дагуу үйлдэж байгаа цагт чи зөв үйлдэж 
байна. Үүнийг хэлсэн хүн нь хүүхэд ч бай, эсвэл хамгийн нүдэнд 
өртөмгүй залуухан ах, эгч нар ч бай, тэдний хэлдэг зүйл үнэнтэй 
нийцэж байгаа цагт хийж буй зүйл чинь сайн үр дүнтэй байж, 
Бурханы хүсэлд нийцнэ. Асуудлыг зохицуулах нь чиний эрмэлзэл, 
үүнийг зохицуулдаг зарчмаас чинь хамаарна. Хэрвээ чиний зарчим 
хүний хүслээс төрөн гардаг бол, хэрвээ хүний бодол, үзэл, төсөөллөөс 
гардаг бол, эсвэл хүний сэтгэл хөдлөл, үзэл бодлоос гардаг бол эх 
сурвалж нь буруу байх учраас асуудлыг зохицуулах чинь буруу байх 
болно. Чиний үзэл бодол үнэний зарчимд үндэслэж, асуудлыг үнэн-
зарчмын дагуу шийдвэрлэхэд чи тухайн асуудлыг зөв шийдвэрлэх нь 
дамжиггүй. Заримдаа бусад хүн уг асуудлыг шийдвэрлэж байгааг чинь 
тэр үед хүлээн зөвшөөрч чадахгүй байх бөгөөд тийм үед тэд өөрсдийн 
үзэлтэй байгаа мэт, зүрх сэтгэл нь амархан тавгүйтдэг мэт санагдаж 

болзошгүй. Гэвч, хэсэг хугацааны дараа чиний зөв гэдэг нь батлагдана. 
Бурханы хүсэлтэй нийцдэг асуудлууд цаг хугацаа өнгөрөхийн хэрээр 
улам сайн харагдана; харин Бурханы хүсэлтэй нийцдэггүй асуудлууд 
буюу хүний хүсэлтэй нийцдэг, хүний үүсгэсэн асуудлуудын үр дүн цаг 
хугацаа өнгөрөхийн хэрээр дордож, бүгд тийм болох нь батлагдана. 
Үйлдэх үедээ чи хэний зам чамайг залж чиглүүлэх ёстой, ёсгүй 
талаар бүү санаа зов, таамаглал бүү гарга. Юун түрүүнд чи эрж хайж, 
залбирах ёстой, дараа нь урагшлах замаа мэдэрч, хүн бүртэй хамт 
нөхөрлөх ёстой. Нөхөрлөлийн зорилго юу вэ? Энэ нь, аливааг Бурханы 
хүслийн дагуу нягт нямбай хийж, Бурханы хүсэлд нийцүүлэн үйлдэх 
боломжийг хүнд олгодог. Ингэж хэлэх нь арай жаахан сүртэй тул энэ 
нь үнэн-зарчмын дагуу асуудлыг нарийн нямбай шийдвэрлэх боломж 
олгодог гэж хэлье—ингэвэл арай илүү бодитой юм. Үүнд хүрч чадахад 
л хангалттай.

Эцсийн өдрүүдийн Христийн ярианы тэмдэглэл номын
“Завхарсан зан чанарыг шийдвэрлэх зам”-аас эш татав

Загалмайд цовдлуулахынхаа өмнө Эзэн Есүс залбирал хэлсэн. 
Яг юу гэж хэлсэн билээ? (“Хэрвээ боломжтой бол энэ аягыг Надаас 
өнгөрүүлээч: гэхдээ Миний хүслээр биш, харин Таны хүслээр болог.” 
“Хэрэв Би үүнийг уухаас нааш энэ нь өнгөрөхгүй юм бол, Таны хүсэл 
биелэг” [Матай 26:39, 42].) Бүтээгдсэн хүн төрөлхтний гишүүний 
хувиар хүмүүс Бурханы хүслийг ойлгодоггүй учраас ийм эрж хайх үйл 
явцыг бүгд туулах ёстой. Энэ бол хэвийн үйл явц юм. Гэхдээ хэрхэн 
эрж хайх чинь хамаагүй, эрж хайх үйл явц хэчнээн урт удаан, хүнд 
бэрх, хэцүү байх нь хамаагүй, бүр эхнээсээ Бурханы хийхээр шийдсэн 
юу ч, хэзээ ч өөрчлөгдөж байгаагүй, бас Тэр хэзээ ч үүнийг өөрчлөхөөр 
шийдэж байгаагүй. Хүмүүс эрж хайж, хүлээж болно, мөн үнэндээ юу 
үнэн зөв болох талаар ойлгож, мэдэж, тодруулах үйл явцыг Бурхан 
хүмүүст зөвшөөрдөг боловч Тэр нэг ч шийдвэрээ хэзээ ч өөрчлөхгүй. 
Тиймээс чамд тохиолддог зүйлс санамсаргүй тохиолддог, эсвэл гай 
гамшиг, гарцаагүй үхлээс ямар нэгэн байдлаар мултарсан чинь сохор аз, 
тохиолдлын хэрэг юм гэж чи бодох ёсгүй. Тийм биш. Хамгийн томоос 
хамгийн бага хүртэл, энгийн нүдээр харж болох зүйлээс өчүүхэн 

жижиг хүртэл, бүтээгдсэн хүн төрөлхтнөөс бүр бичил биетэн хүртэл 
бүтээгдсэн зүйл болгонд зориулан урьдаас тогтоосон төлөвлөгөө, 
тодорхой зохицуулалт Бурханд байдаг. Бүтээгчийн бүтээсэн зүйл 
энэ юм. Өвчин туссан зарим хүн, зарим нэг үйл ажиллагаанаас болж 
ядарсны улмаас, эсвэл санаандгүй буруу зүйл идсэний улмаас өвдсөн 
гэж хэлдэг. Тийм шалтгаан бүү хай; ингэх нь бүгд сөрөг, эсэргүүцсэн 
хандлага юм. Чамд зориулан Бурханы зохицуулсан орчин, хүмүүс, 
үйл явдал, зүйлстэй чи эергээр нүүр тулах ёстой. Бодит шалтгаан 
хайх хэрэггүй; харин энэ үйл явдалтай чамайг учруулсан Бүтээгчийн 
хүсэл, хандлага яг юу болохыг, бүтээгдсэн зүйлийн хувиар үүнд ямар 
хандлагаар хандах ёстойгоо эерэг талаас нь ойлгох хэрэгтэй; чиний 
эрж хайх ёстой зам энэ юм. Хүн амьд гарвал тэр нь хэзээ ч санамсаргүй 
байдаггүй, бас зайлшгүй ч байдаггүй; Бүтээгчийн зохицуулалт, 
санаа зорилго, дээд эрх тэнд үргэлж байж байдаг. Юу ч хоосон биш. 
Бурханы үг, Түүний хүсэл, үнэн бүгд хоосон гэж чи бодож байна уу? 
Тийм биш! Хүмүүс Бурханы хүслийг ухаараагүй байхдаа тодорхой 
үзэл, төсөөлөлтэй байх талтай бөгөөд тэрхүү үзэл, төсөөлөл нь тун 
зөв мэт, Бурханы хүсэл байх ёстой мэт санагддаг. Үнэндээ Бурханы 
өнцгөөс бол огтхон ч тийм байдаггүй. Хүмүүс “Миний энэ бодол зөв; 
би маш их итгэлтэй, Бурханыг хүндэлдэг. Би захирагдсан; би Түүнийг 
хайрладаг” гэж боддог. Үнэндээ, Бурхан чиний энэ бодол, үйлдлийг огт 
анхаарч үздэггүй. Өөрийнхөө зөв гэж бодохдоо чи үнэндээ үнэнийг огт 
ойлгоогүй, бас олж аваагүй байдаг. Энэ бүхнийг ухан ойлгож, эцсийн 
дүндээ Бүтээгчийн дээд эрх, зохицуулалт, урьдчилан тогтоосноор бүх 
зүйл хийгддэг гэх бодит баримтыг ухаармагц чамд тулгарсан бүхний 
үр дүн үнэхээр гарна, тэр үед л чи Бурханы хүсэлд үнэхээр нийцэж, 
тэр үед л үүнийг үнэхээр ойлгоно.

Эцсийн өдрүүдийн Христийн ярианы тэмдэглэл номын
“Үнэнийг эрж хайснаар л Бурханы үйл хэргийг мэдэж чадна”-аас эш татав

Хэрвээ итгэгчийн үйлдэл үнэнтэй холбоогүй бол тэрээр үл 
итгэгчтэй адил юм. Ийм хүн бол зүрх сэтгэлд нь Бурхан байхгүй, 
Бурханыг орхидог хүн бөгөөд тийм хүн эзнийхээ төлөө зарим нэг хар 
бор ажил хийж, багахан төлбөр аваад яваад өгдөг, Бурханы гэр дэх 

хөлсний ажилчин шиг байдаг. Энэ бол Бурханд итгэдэг хүн ер биш. 
Бурханаар хүлээн зөвшөөрүүлэхийн тулд чи юу хийж болохыг өмнө 
нь дурдсан. Бурханаар хүлээн зөвшөөрүүлэх нь чиний бодож, ажиллах 
ёстой эн тэргүүний зүйл; энэ нь чиний хэрэгжүүлэлтийн зарчим, цар 
хүрээ байх ёстой. Хийж байгаа зүйл чинь үнэнтэй нийцэлтэй эсэхийг 
чи яагаад олж тогтоох ёстой вэ гэвэл, энэ нь үнэнтэй нийцэлтэй байвал 
Бурханы хүсэлд лавтай нийцдэг. Чи асуудлын зөв, буруу эсэх, бусад 
бүх хүний санаанд нийцэж байгаа эсэх, өөрийн чинь хүсэлтэй нийцэж 
байгаа эсэхийг хэмжих ёстой юм биш; харин энэ нь үнэнтэй нийцдэг 
эсэх, мөн чуулганы ажил, ашиг сонирхолд үр өгөөжтэй эсэхийг олж 
тогтоох ёстой. Хэрвээ чи эдгээр зүйлийг харгалзан үздэг бол аливааг 
хийхдээ Бурханы хүсэлтэй улам бүр нийцэлтэй болно. Хэрвээ чи 
аливааг хийхдээ эдгээр талыг харгалзан үздэггүй, зүгээр л өөрийнхөө 
хүсэлд найддаг бол тэдгээрийг буруу хийх нь лавтай, учир нь хүний 
хүсэл үнэн биш бөгөөд мэдээж Бурхантай нийцэлгүй байдаг. Хэрвээ 
чи Бурханаар хүлээн зөвшөөрүүлэхийг хүсвэл өөрийн хүслийн дагуу 
бус, үнэний дагуу хэрэгжүүлэх ёстой. Зарим хүн үүргээ биелүүлэх 
нэрийдлээр тодорхой нэг хувийн ажил хэргээ явуулдаг. Ах эгч нар 
нь үүнийг зохисгүй гэж үзэж, өөрсдийг нь зэмлэдэг ч энэ хүмүүс 
буруушаалтыг хүлээн зөвшөөрдөггүй. Энэ нь чуулганы ажил, санхүү, 
хүмүүсийг оролцуулаагүй хувийн асуудал байсан учраас үнэний цар 
хүрээг зөрчсөнд тооцогдохгүй, Бурхан энэ асуудалд оролцох ёсгүй 
гэж тэд боддог. Та нарт зарим зүйл ямар нэг зарчим юм уу үнэнтэй 
хамаагүй хувийн асуудал мэт санагдаж магад. Гэхдээ хийсэн зүйлийг 
чинь харахад, чи Бурханы гэр бүлийн ажлыг бодолцож, хийсэн 
зүйл чинь ямар нөлөө үзүүлэхийг огт харгалзан үзээгүй учраас маш 
аминчхан аашилсан; чи гагцхүү өөрийнхөө ашиг тусыг бодолцож 
байж. Энэ нь угаасаа ариун хүмүүсийн ёс зүй, түүнчлэн хүний хүн 
чанартай холбоотой асуудлыг хамардаг. Чиний хийж байсан зүйл 
чуулганы ашиг сонирхолтой ч, үнэнтэй ч хамаагүй байлаа гэсэн 
үүргээ биелүүлэх нэрийдлээр хувийн асуудлаа зохицуулах нь үнэнтэй 
нийцдэггүй. Чи юу хийж байгаа, хэрэг явдал хэр том, эсвэл жижиг 
байх, мөн үүнийг Бурханы гэр бүл дэх үүргээ биелүүлэхийн тулд 
хийж байна уу, эсвэл хувийн шалтгаанаар хийж байна уу гэдэг чинь 

хамаагүй, хийж байгаа зүйл чинь Бурханы хүсэлд нийцэж байгаа 
эсэхийг, түүнчлэн хүн чанартай хүний хийх зүйл мөн эсэхийг чи 
бодож үзэх ёстой. Хийж байгаа бүх зүйлдээ ингэж үнэнийг эрж хайдаг 
бол чи үнэхээр Бурханд итгэдэг хүн юм. Хэрэв чи бүх хэрэг явдал, 
бүх үнэнд ийм маягаар хандвал зан чанарын өөрчлөлтөд хүрч чадна. 
Зарим хүн хувийн зүйл хийж байхдаа үнэнийг зүгээр л үл тоомсорлож, 
хүссэнээрээ хийж, өөрийнхөө дуртай, өөрт нь ашигтай ямар ч 
байдлаар хийж болно гэж боддог. Энэ нь Бурханы гэр бүлд хэрхэн 
нөлөөлж болох талаар тэд өчүүхэн ч анхаарч үздэггүй, хийж байгаа 
зүйл нь ариун хүмүүсийн ёс зүйд нийцэх эсэхийг ч бодолцож үздэггүй. 
Эцэст нь тухайн хэргээ дуусгамагцаа дотор нь харанхуйлж, тавгүйтэж 
эхэлдэг ч яагаад гэдгийг нь мэддэггүй. Энэ цээрлүүлэлт зүй ёсных 
биш гэж үү? Бурханы зөвшөөрдөггүй зүйлийг хийдэг бол чи Бурханд 
халджээ. Хэрвээ хүн үнэнийг хайрладаггүй бөгөөд аливааг байнга 
өөрсдийн хүсэлд үндэслэн хийдэг бол үргэлж Бурханд халдана. Ийм 
хүмүүсийн хийдэг зүйлийг Бурхан ерөнхийдөө хүлээн зөвшөөрдөггүй 
бөгөөд хэрэв тэд гэмшихгүй бол шийтгэл нэг их холгүй байх болно.

Эцсийн өдрүүдийн Христийн ярианы тэмдэглэл номын
“Бурханы хүслийг эрж хайх нь

үнэнийг хэрэгжүүлэхийн төлөө байдаг”-аас эш татав

24. Үнэнийг эрж хайх зарчмууд
(1) Хүн Бурханы үгэнд бэрхшээлтэй тулгарах үедээ Бурханд 

залбирч, үнэнийг эрж хайх ёстой. Түүнчлэн тэд Бурханы үгийг үргэлж 
тунгаан бодож, Түүний үгээс хариулт хайхад анхаарлаа төвлөрүүлэх 
ёстой;

(2) Хүн ямар ч хүний үгийг сохроор хүлээн авах ёсгүй, харин 
үүнийг Бурханы үгтэй харьцуулж үзээд ялган таньдаг байх ёстой. 
Бурханы үгэнд үндэслэсэн зүйл л үнэнтэй нийцдэг;

(3) Бурханы үгийг уншихаас гадна Бурханы гэрийн номлол, 
нөхөрлөлийг сонсоход анхаарлаа төвлөрүүл. Ариун Сүнсний гэгээрэл, 
гэрэлтүүлэлтээс ирсэн зүйл л үнэнтэй нийцдэг;

(4) Хоосон сургаал ойлгох нь үнэнийг ойлгох хэрэг биш. Үнэн бол 

амь; энэ нь бодит байдал, үүнээс гадна энэ нь зарчим юм. Туршлагаар 
нотлогдсон зүйл л үнэнтэй нийцдэг.

Холбогдох Бурханы үг:

Хэрэв чи амиа өсгөхийг хүсвэл бүх зүйл дээр үнэнийг эрж хайх 
ёстой. Чи юу ч хийж байлаа гэсэн, үнэнтэй нийцэлтэй байхын тулд 
хэрхэн авирлах талаар эрэлхийлэх ёстой, үнэнийг зөрчдөг ямар өө 
сэв дотор чинь оршиж байгааг олж мэдэх ёстой; чи эдгээр зүйлийг 
тодорхой ойлгох ёстой. Юу хийж байгаагаас үл хамааран чи үнэ цэнтэй 
эсэхийг нь бодолцон үзэх ёстой. Чи утга учиртай зүйлсийг хийж болох 
боловч утга учиргүй зүйлсийг хийх ёсгүй. Хийж ч болох, хийхгүй ч 
байж болох зүйлсийн тухайд гэвэл орхих боломжтой бол орхих ёстой. 
Эс бөгөөс, тэдгээр зүйлийг хэсэг хугацаанд хийж байгаад хожим нь 
болих хэрэгтэй гэж санагдвал шийдвэрээ хурдан гаргаж, даруй орхи. 
Энэ бол хийж байгаа бүх зүйлдээ чиний баримтлах ёстой зарчим 
юм. Зарим хүн ийм асуулт тавьдаг: Үнэнийг эрж хайж, хэрэгжүүлнэ 
гэдэг урсгал сөрж завиа сэлүүрдэх мэт, урагш сэлүүрдэхээ больчихвол 
арагш хөвөх мэт яагаад тийм их хэцүү байдаг юм бэ? Ёрын мууг юм 
уу утга учиргүй зүйл хийх нь завиараа урсгал даган явж байгаа мэт 
яагаад үнэндээ хавьгүй илүү амархан байдаг юм бэ? Яагаад тэгдэг юм 
бэ? Учир нь хүн төрөлхтөн Бурханаас урвадаг уг чанартай. Сатаны 
уг чанар хүмүүсийн дотор зонхилох үүрэгтэй болсон бөгөөд энэ нь 
эсэргүү хүчин юм. Бурханаас урвадаг уг чанартай хүмүүс мэдээж, 
Бурханаас урвах зүйлийг хийх тун магадлалтай бөгөөд эерэг үйлдэл 
хийх нь тэдэнд угаасаа хэцүү байдаг. Энэ нь хүн төрөлхтний уг чанар 
болон мөн чанараар бүрэн шийдэгддэг. Чи үнэнийг үнэхээр ойлгож, 
чин сэтгэлээсээ хайрлаж эхэлмэгцээ үнэнд нийцэлтэй зүйл хийх 
хүчтэй болно. Тэгээд энэ нь хэвийн, ядах юмгүй, таатай зүйл болох 
бөгөөд аливаа сөрөг зүйлийг хийхэд асар их хүчин чармайлт шаардах 
мэт чамд санагддаг. Яагаад гэвэл, үнэн чиний зүрх сэтгэлд зонхилох 
үүрэгтэй болсон. Хэрэв чи хүний амьдралын тухай, ямархуу хүн 
байх—хэрхэн ний нуугүй, шулуун шударга, үнэнч хүн байх, хэрхэн 
Бурханд гэрчлэл хийж, Түүнд үйлчилдэг хүн байх тухай үнэнийг 
ойлгох юм бол—Бурханыг эсэргүүцдэг муу үйл дахин хэзээ ч үйлдэж 

чадахгүй, мөн хуурамч удирдагч, хуурамч ажилчин, антихристийн 
үүргийг ч хэзээ ч гүйцэтгэхгүй. Сатан чамайг мэхэлж, муу хүн чамайг 
өдөөн хатгасан ч гэсэн, чи үүнийг хийхгүй; хэн чамайг албадахаар 
оролдох нь хамаагүй, чи мөн л тийнхүү авирлахгүй. Хүмүүс үнэнийг 
олж авч, амиа болгох үедээ ёрын мууг үзэн ядаж, сөрөг зүйлд дотроо 
зэвүүцэж чаддаг. Амь зан чанар нь өөрчлөгдөж, Бурханаар төгс 
болгуулсан тул тэдний хувьд мууг үйлдэх нь хэцүү байх болно.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Яг одоо Бурхан эцсийн өдрүүдийн шүүлтийн ажил хийж байгаа 
бөгөөд олон үг илэрхийлсэн. Бурханд итгэх замд бид үнэнтэй 
холбоотой ихээхэн зүйлтэй тулгарсан. Үнэнийг эрж хайхгүй бол зам 
гэж үгүй тул бид үнэний талаар мэдлэгтэй байх ёстой бөгөөд Бурханы 
үгийг унших үедээ бодит байдалтай нэгтгэх ёстой. Бурханы бүх үг 
үнэн бөгөөд эдгээрийг биечлэн туулах ёстой. Хүмүүс төрсөн цагаасаа 
эхлээд насанд хүрч, ажиллаж эхлэн, гэр бүлтэй болж, ажил албаа 
төвхнүүлэх хүртэл, насан туршид нь—тэдэнтэй тулгардаг хүмүүс, 
үйл явдал, зүйлс, тохиолддог бусад бүх зүйлийг оролцуулаад үнэнийг 
хөнддөг юу ч байдаггүй бөгөөд үнэнээр дамжуулан ойлгодог зүйл 
бүр ч байдаггүй. Иймээс хүн нэг бүр үнэнийг мэддэггүй. Бид бүгд 
үнэнгүй учраас л өнөөдрөөс эхлэн үнэнийг эрэлхийлэх ёстой; ингэх 
шаардлагатай. Бурханд итгэхдээ үнэнийг эрэлхийлэх ёстой, үнэн л 
чамайг өөрчилж, төгс болгож, аварч, Бурханы өмнө үнэхээр аваачиж 
чадна гэдгийг хараахан ухаараагүй байгаа бол үнэн сонирхлыг чинь 
татаж чадахгүй учраас чи үүнийг эрэлхийлэх чадваргүй байдаг. “Би 
Бурханд итгэхдээ эргэлзэх юмгүйгээр Бурханы үгийг идэж ууж, 
чуулганы амьдралаар амьдарч, үүргээ биелүүлж, сайн мэдээ номлодог 
нь хангалттай шүү дээ—гэтэл бас яагаад үнэнийг эрэлхийлэх хэрэгтэй 
юм бэ? Би ер нь хэзээ ч нүгэл үйлддэггүй, Бурханыг эсэргүүцдэггүй, 
бас антихрист ч биш. Би хорон муугаас зайлдаг. Намайг замчилж, тус 
болох хэдэн энгийн дүрэм л хэрэгтэй, тэгээд л боллоо; учир нь олдохгүй 
ямар ч үнэнийг эрэлхийлэх хэрэг надад байхгүй” гэж зарим хүн хэлдэг. 

Энэ нь аливааг авч үзэх зөв арга мөн үү? (Биш.) Яагаад биш гэж? 
(Яагаад гэвэл, хүмүүс үнэнийг олж авсан цагтаа л Бурханаар авруулж 
чаддаг.) Яг одоо авралд нь үнэн хэр чухал болохыг бүдэг бадаг мэдэж 
байгаа зарим хүн байгаа нь сайн хэрэг. Гэхдээ энэ мэдлэг үндэслэж 
чадах эсэх дараа нь чи үнэнийг яаж эрэлхийлэх вэ гэдгээс шалтгаална. 
Үнэнийг эрэлхийлэх нь маш чухал. Жишээлбэл, чи сөрөг, сул дорой 
байх үедээ үнэний дэмжлэг, хангалтгүйгээр хатуужилтай болж чадах 
уу? Сул дорой байдлаа даван туулж чаддаг уу? Яагаад сөрөг, сул дорой 
байснаа ухаарч чаддаг уу? Мэдээж үгүй. Чи үүргээ гүйцэтгэж байхдаа 
хайнга, хааш яаш байх үедээ үнэнийг эрж хайлгүйгээр завхралынхаа 
энэ талыг засаж чаддаг уу? Бурханд үнэнч байж чадах уу? Хүмүүс 
үнэнийг эрж хайхгүй бол өөрсдийгөө мэдэж, завхарсан зан чанараа 
засаж чадах уу? Үгүй. Хүмүүс Бурханы талаар цаг үргэлж үзэл тээж, 
Бурханыг өөрсдийн үзэл, төсөөлөлтэй үргэлж харьцуулж байх үед 
иймэрхүү зүйлсийг үнэнгүйгээр шийдвэрлэж болох уу? Болохгүй. 
Өдөр тутмын амьдрал дахь аливаа асуудлыг оролцуулаад бидэнд 
тулгардаг нэлээд зүйл дээр хэрвээ бид үнэнийг эзэмшдэггүй, эрж 
хайдаггүй, түүнчлэн үнэнийг ойлгодоггүй бол, мөн иймэрхүү зүйлийн 
талаар Бурханы хэлдэг зүйл, Бурханы хүслийг мэддэггүй бол тулгарч 
байгаа зүйлд хэрхэн хандах вэ? Арай гайгүй хүмүүс нь өөрсдийн 
мэдэх үг, хэллэг, дүрэм журам ашиглан, эсвэл хүний арга барилыг 
ашиглан шийдэл олох гэж хичээж болох ч эдгээр нь үнэнийг орлоод 
асуудлыг нь шийдвэрлэж чадах уу? Хэрэв бид үнэнийг эрж хайдаггүй 
бол амьдралын маань юу ч ямар ч зарчимгүй, мөн бид хэрэгжүүлэх 
замгүй байдаг бөгөөд зорилго, чиглэл бүр ч байдаггүй гэж хэлж болох 
юм. Хэрэв ийм байгаа бол бидний хийдэг бүхэн Бурханыг эсэргүүцэж, 
Бурханаас урвадаг. Тиймээс Бурхан бидний хийдэг бүхнийг үзэн 
ядаж, хараадаг бус уу? Үйлдлийг маань Бурхан шүүж, гэсгээх бус уу? 
Иймээс үнэнийг үнэхээр ойлгохын өмнө хүн болгон Бурханы зарим 
шүүлт, гэсгээлт, цээрлүүлэлт, сахилгажуулалттай тулгарч магадгүй—
энэ бүхэн нь хүмүүсийг үнэнийг олж авахад хүргэх зорилготой.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Үнэнийг эрж хайх нь чухал. Үнэнийг эрж хайх юм бол чи үнэнийг 
гарцаагүй олж авна; үнэнийг эрж хайдаггүй, харин үргэлж л хүний 
зөвтгөх шалтгааны тухай ярьдаг бол эцэст нь чи Бурханы тухай буруу 
ойлголтыг л олж авна. Эдгээр нь хоёр зам юм. Чи өөрийгөө зөвтгөх 
шалтгаанаар байнга анхаарал татаж, “Би ажил хийсэн, харин ямар ч 
муу зүйл хийгээгүй, намайг магтаж, шагнаагүйг тань би хайхрахгүй 
ч Та надтай хатуу харьцаж, намайг шүүж, цэвэршүүлдэг. Бурханы 
хайр хаана байна вэ? Би яагаад үүнийг хараагүй юм бэ? Бурхан хүнд 
хайртай гэж хүн бүр хэлдэг, харин яахаараа надаас бусдыг хайрладаг 
юм бэ?” гэдэг. Чиний бүх эгдүүцэл гарч ирдэг. Ийм байр байдалтай 
хүн үнэнийг олж авч чадах уу? (Үгүй.) Хүний Бурхантай харилцах 
харилцаанд асуудал үүссэн бөгөөд асуудал үүсэх бүрд хүн эргэж 
хардаггүй, эндүү ташаа бодол, харах өнцөг, төөрөгдөл, эсвэл алагчилж 
бодох арга замаа ч орхидоггүй, харин оронд нь Бурханыг эсэргүүцэх 
гэж зүтгэдэг. Энэ нь, Бурхан чамайг орхиж, чи Бурханыг орхих үр 
дүнд л хүргэж чадна. Чи Бурханыг эгдүүцэх сэтгэлээр дүүрэн байдаг; 
чи Түүний дээд эрхийг үгүйсгэж, ялладаг, үүнд захирагдахыг үл хүсэж, 
Түүний зохицуулалтад захирагдахыг хүсдэггүй. Бүр ч ноцтой нь чи, 
Бурханы зөв, Тэр бол үнэн гэдгийг үгүйсгэнэ—энэ бол үр дагавар нь 
юм. Харин чи үнэнийг эрж хайвал итгэдэг Бурхан чинь үнэн, зам, амь, 
хайр гэдгийг баталгаажуулаад зогсохгүй, Бурханы хийдэг зүйл зөв, 
хүмүүсийг цэвэршүүлдэг нь зөв гэдгийг ч бас батална. Хүн завхарсан 
зан чанартай, бүх үйл хэрэг, зан авир, илчилдэг бүхэн нь Бурханд 
дайсагнадаг учраас Бурханы хайрыг хүртэх эрхгүй. Гэсэн ч хүнд 
Бурхан өнөөх анхаарал, халамжаа тавьсаар байдаг ба хүнийг биечлэн 
шалгаж, цэвэршүүлэхийн тулд орчин тойрныг нь зохицуулж, өөрчлөлт 
туулах боломжтой болгодог; Тэрээр энэ орчноор дамжуулан хүнд 
үнэнээр зэвсэглэж, үнэнийг олж авах боломж олгодог. Бурхан хүнийг 
маш бодитой хайраар, маш их хайрладаг бөгөөд Бурхан бол тэр чигтээ 
итгэмжит юм. Чи үүнийг мэдэрнэ. Хэрэв Бурхан эдгээрийг хийгээгүй 
бол хүн хаа хүртэл унасан байхыг хэн ч хэлж мэдэхгүй! Хүн байр 
суурь, алдар нэр, эд хөрөнгөө удирдах гэж оролддог ч эцэст нь энэ 
бүх зүйлийг хийснийхээ дараа бусдыг өөрийн талд урвуулж, тэднийг 
өөрийнхөө өмнө авчирдаг. Энэ нь Бурханыг эсэргүүцэж байгаа хэрэг 

биш үү? Ийм маягаар үргэлжлүүлэхийн үр дагаврыг төсөөлөхийн 
аргагүй! Бурхан гойд сайн ажил хийн, цагийг нь олж энэ бүхнийг 
зогсоодог! Хэдийгээр Бурханы хийдэг зүйл хүнийг илчилж, шүүдэг ч 
бас хүнийг авардаг. Энэ бол жинхэнэ хайр юм. Үүнийг өөрөө ухаарах 
үедээ чи үнэний энэ талыг олж авчихсан байх биш үү? Үүнийг өөрөө 
ухаарч, ийм ойлголтод хүрч, эдгээр үнэнийг ойлгосон үедээ хүн 
Бурханд эгдүүцсээр байдаг уу? Үгүй—энэ нь арилсан байдаг бөгөөд 
бүрэн сүсэг бишрэлтэйгээр, бүрмөсөн үнэмшээд тэд Бурханы зохион 
байгуулалт, зохицуулалтад захирагддаг. Дараагийн удаа тийм нөхцөл 
байдалтай тулгарах үедээ тэд Бурханы хийдэг бүхэн зөв зүйтэй, хүний 
хийдэг зүйл лавтайяа буруу, хүн тэрслүү мөртөө үнэнийг эзэмшдэггүй 
гэдгийг ухаарна. Тэд маш хурдан захирагдаж сурдаг. Үүнд хүрч 
чаддаг хүмүүс энэ түвшинд очихын тулд олон удаагийн цэвэршүүлэлт 
туулдаг.

Эцсийн өдрүүдийн Христийн ярианы тэмдэглэл номын
“Бурханд итгэхийн хамгийн чухал хэсэг бол

үнэнийг хэрэгжүүлэх явдал юм”-аас эш татав

Үнэний талаарх ойлголт чинь та нарын нөхцөл байдалтай нийлж 
байна уу? Бодит амьдрал дээр аль үнэн нь чамтай учирсан хүмүүс, 
юмс болон зүйлстэй холбоотой байгааг чи эхлээд бодох ёстой; эдгээр 
үнэний дундаас л чи Бурханы хүслийг олж, өөртөө тулгарсан зүйлийг 
Түүний хүсэлтэй холбож чадах юм. Үнэний аль тал нь чамд учирсан 
зүйлстэй холбоотой болохыг мэдэлгүйгээр шууд Бурханы хүслийг 
хайхаар явбал энэ нь нэлээд муйхар арга бөгөөд үр дүнд хүрч чадахгүй. 
Хэрэв чи үнэнийг хайж, Бурханы хүслийг ойлгохыг хүсэж байгаа 
бол эхлээд чамд ямар зүйлс тохиолдсон болон тэдгээр нь үнэний 
ямар талтай холбоотой болохыг харж, чиний туулж амссан зүйлтэй 
холбоотой үнэнийг Бурханы үгээс хайх хэрэгтэй. Дараа нь чи өөртөө 
тохирох хэрэгжүүлэлтийн замыг тэрхүү үнэнээс хайна; ийм байдлаар 
чи Бурханы хүслийн талаар шууд бусаар ойлгож чадна. Үнэнийг хайж, 
хэрэгжүүлэх нь эргэцүүлж бодолгүй шууд л нэг сургаалыг хэрэглэх, 
эсвэл нэг хэв загварыг дагах явдал биш юм. Үнэн бол нэгэн хэвийн 
зүйл ч биш, хууль ч биш. Энэ нь үхмэл биш—энэ бол амь, энэ бол амьд 

зүйл бөгөөд бүтээлийн дагах ёстой дүрэм, хүний өөрийнхөө амьдралд 
байлгах ёстой дүрэм юм. Энэ бол амссан туршлагаараа улам сайн 
ойлгох ёстой зүйл билээ. Чи өөрийнхөө туршлагаар ямар түвшинд 
хүрсэн нь хамаагүй, энэ бүгд Бурханы үг болон үнэнээс салшгүй 
байдаг. Бурханы зан чанарын талаар юу ойлгодог чинь, мөн Бурханд 
юу байгаа, Тэр юу болох талаар юу мэддэг чинь бүгд Бурханы үгээр 
илэрхийлэгддэг; тэдгээр нь үнэнээс салгах аргагүй холбоотой байдаг. 
Бурханы зан чанар, Түүнд юу байгаа, Тэр юу болох нь өөрсдөө үнэн 
юм; уг үнэн нь Бурханы зан чанар болон Түүнд юу байгаа, Тэр юу 
болохын жинхэнэ илрэл билээ. Энэ нь Бурханд юу байгаа болон Тэр юу 
болохыг тод томруун болгож, ойлгомжтойгоор илэрхийлдэг; Бурхан 
юунд дуртай, Тэр юунд дургүй, Тэр чамаас юу хий гэж хүсэж байгаа 
болон Тэр чамд юу хийхийг зөвшөөрдөггүй, ямар хүмүүсийг Тэр 
жигшдэг болон ямар хүмүүсийг Тэр бахаддагийг чамд илүү тодорхой 
хэлж өгдөг. Бурханы илэрхийлдэг үнэний ард Түүний баяр баясгалан, 
уур, гуниг, аз жаргал болон Түүний мөн чанар байгааг хүмүүс харж 
болно—энэ нь Түүний зан чанарын илэрхийлэл юм. Бурханд юу 
байгаа болон Тэр юу болохыг мэдэж, Түүний үгээс зан чанарыг нь 
ойлгохоос гадна хамгийн чухал зүйл бол бодитой туршлагаар энэхүү 
ойлголтод хүрэх шаардлага юм. Хэрвээ хүн Бурханыг мэдэхийн тулд 
бодит амьдралаас холдвол үүнийгээ биелүүлж чадахгүй. Бурханы 
үгээс зарим нэг ойлголт олж авч чаддаг хүмүүс байсан ч гэсэн энэ 
нь онол болон үгээр хязгаарлагддаг бөгөөд Бурхан үнэндээ ямар вэ 
гэдгээс зөрүүтэй байдаг.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав

Үнэнийг хэрэгжүүлж, ойлгохыг хүсвэл эн түрүүнд өөрт тулгарсан 
бэрхшээл, эргэн тойронд чинь болдог зүйлсийн мөн чанарыг ойлгож, 
эдгээр хэрэг явдалд ямар асуудал байгааг, тэдгээр нь үнэний ямар талд 
хамаатайг ойлгох ёстой. Чи эдгээр зүйлийг эрж хайх ёстой ба дараа нь 
бодит бэрхшээлдээ үндэслэн үнэнийг эрж хайх ёстой. Тийм маягаар 
чи аажмаар туршлагатай болж, өөрт чинь тохиолддог бүх зүйлээс 
Бурханы гарыг харж, мөн Түүний хийхийг хүсдэг зүйл, чамд гаргахыг 

хүсдэг үр дүнг харж чадна. Чи өөрт тохиолддог юуг ч Бурханд итгэх 
итгэл болон үнэнтэй холбоотой гэж хэзээ ч бодолгүй, “Би үүнийг 
зохицуулдаг өөрийн гэсэн аргатай; надад үнэн болон Бурханы үг 
хэрэггүй. Цуглаанд оролцох, Бурханы үгийг унших юм уу үүргээ 
гүйцэтгэх үедээ би үнэн болон Бурханы үгтэй өөрийгөө харьцуулан 
шалгана” гэж өөртөө хэлдэг байж магадгүй. Гэр бүл, ажил, гэрлэлт, 
ирээдүйтэй чинь холбоотой, амьдралд чинь тохиолддог өдөр тутмын 
зүйлс, энэ мэт янз бүрийн зүйл үнэнтэй ямар ч холбоогүй гэж бодон, 
эдгээрийг хүний арга барил ашиглан шийдвэрлэдэг бол, хэрэв ийм 
маягаар туулдаг бол чи үнэнийг хэзээ ч олж авахгүй; Бурхан чамд 
яг юу хийхийг хүсдэгийг, эсвэл Бурханы хүрэхээр хүсдэг үр дүн юу 
болохыг чи хэзээ ч ойлгохгүй. Үнэнийг эрэлхийлэх нь урт удаан үйл 
явц юм. Үүнд энгийн тал ч бий, ээдрээтэй тал ч бий. Энгийнээр хэлбэл, 
бид эргэн тойрондоо болдог бүх зүйлээс үнэнийг эрж хайн, Бурханы 
үгийг хэрэгжүүлж, туулах учиртай; ингэж эхэлмэгц чи Бурханд итгэх 
итгэлдээ хэчнээн их үнэнийг олж авч, эрэлхийлэх ёстойгоо улам бүр 
харж, үнэн бол маш бодитой бөгөөд үнэн бол амь гэдгийг харах болно. 
Бурханд үйлчилдэг хүмүүс болон чуулганы удирдагчид л бүх зүйлийг 
үнэний дагуу хийх шаардлагатай болохоос ердийн дагалдагчид тэгэх 
шаардлагагүй гэдэг нь худал юм; хэрэв тийм байсан бол Бурханы 
илэрхийлсэн үг тийм ч их ач холбогдолгүй байх сан. Та нарт одоо 
үнэнийг эрэлхийлэх зам байгаа юу? Үнэнийг эрэлхийлэхэд хамгийн 
эхлээд анхаарлаа хандуулах ёстой зүйл юу вэ? Юун түрүүнд чи 
Бурханы үгийг идэж ууж, нөхөрлөл сонсоход илүү их цаг зарцуулах 
ёстой. Асуудалтай тулгарах үедээ залбирч, илүү их эрж хай. Илүү их 
үнэнээр зэвсэглэж, амийн оролтод хүрч, биеийн хэмжээтэй болсон 
үедээ та нар бодит зүйл хийж, бага зэрэг ажил хариуцаж чадах бөгөөд 
улмаар зарим шалгалт, сорилтыг туулах чадвартай болно. Тэр үед та нар 
зарим үнэнийг үнэхээр ойлгож, олж авснаа мэдэрч, Бурханы хэлсэн үг 
хүмүүст хэрэгтэй, мөн тэдний олж авах учиртай зүйл бөгөөд энэ нь л 
хүмүүст амь өгч чадах ертөнц дээрх цорын ганц үнэн гэдгийг мэдэрнэ.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Чи юу ч хийлээ гэсэн, үүнийг яагаад хийж байгаа, ямар санаа 
зорилго чамайг ийм зүйл хийхэд чиглүүлж байгаа, үүнийг хийх нь 
ямар ач холбогдолтой, асуудлын уг чанар юу болох, хийж байгаа 
зүйл чинь эерэг зүйл үү, сөрөг зүйл үү гэдгийг эхлээд ойлгох ёстой. 
Энэ бүх асуудлыг тодорхой ойлгох ёстой; зарчимтай үйлдэж чаддаг 
байхад энэ тун чухал юм. Хэрэв чи үүргээ биелүүлэхийн тулд ямар 
нэг зүйл хийж байгаа бол “Би үүнийг яаж хийх хэрэгтэй вэ? Үүргээ 
хааш яаш хийхгүйн тулд яаж сайн биелүүлэх вэ?” гэж тунгаан бодох 
хэрэгтэй. Тэгээд энэ асуудлаар Бурханд ойр дотно болох ёстой. 
Бурханд ойр дотно болно гэдэг нь энэ асуудлаар үнэнийг эрж хайж, 
хэрэгжүүлэх замыг эрж хайж, Бурханы хүслийг эрж хайж, Бурханыг 
хэрхэн хангалуун байлгах вэ гэдгийг эрж хайна гэсэн үг. Ингэж, хийдэг 
бүхэндээ Бурханд ойр дотно болдог. Энэ нь шашны зан үйл үйлдэх 
юм уу гадна талын үйлдэл хийхтэй хамаагүй. Харин энэ нь, Бурханы 
хүслийг эрж хайсны дараа үнэнд нийцүүлэн хэрэгжүүлэх зорилгоор 
хийгддэг. Чи юу ч хийгээгүй байхдаа үргэлж “Бурханд талархъя” 
гэж хэлдэг боловч юм хийж байх үедээ өөрийн хүссэнээр хийсээр 
байвал ийм төрлийн талархал нь зүгээр л гаднах үйлдэл юм. Чи үүргээ 
биелүүлэх юм уу ямар нэг зүйл хийх үедээ үргэлж ингэж бодох ёстой: 
Би энэ үүргийг яаж биелүүлэх ёстой вэ? Бурханы хүсэл юу вэ? Энэ 
нь, чи хийдэг зүйлээрээ дамжуулан Бурханд ойр дотно болох явдал, 
улмаар өөрийн үйлдэл, мөн түүнчлэн Бурханы хүслийн ар дахь зарчим, 
үнэнийг эрж хайн, хийдэг бүхэндээ Бурханаас холдохгүй байх явдал 
юм. Ийм хүн л Бурханд үнэхээр итгэдэг. Ойрд хүмүүс аливаа зүйлтэй 
таарах болгондоо бодит нөхцөл байдал ямар байгаагаас үл хамааран 
өөрсдийгөө ийм тийм юм хийж чадна гэж боддог тул зүрх сэтгэлд нь 
Бурхан байдаггүй бөгөөд үүнийгээ өөрсдийн хүслээр хийдэг. Тэдний 
үйл ажиллагааны чиглэл зохистой эсэх, үнэнтэй нийцдэг эсэхээс үл 
хамааран тэд зүгээр л зөрүүдлэн зүтгэж, хувийн санаа зорилгынхоо 
дагуу үйлддэг. Ихэвчлэн Бурхан тэдний зүрх сэтгэлд байгаа мэт 
санагддаг боловч аливааг хийх үед нь Бурхан тэдний зүрх сэтгэлд 
байдаггүй. “Би хийдэг зүйлдээ Бурханд ойртож чадахгүй байна. 
Урьд нь би шашны зан үйл үйлдэж дассан байсан, тэгээд Бурханд 
ойртох гэж хичээсэн ч ямар ч үр дүн гараагүй. Би Бурханд ойртож 

чадаагүй” гэж зарим хүн хэлдэг. Ийм хүмүүсийн зүрх сэтгэлд Бурхан 
байдаггүй, гагцхүү өөрсдөө л байдаг бөгөөд хийдэг бүхэндээ үнэнийг 
хэрэгжүүлж ер чаддаггүй. Үнэний дагуу үйлдэхгүй байна гэдэг нь 
аливааг өөрийн дураар хийнэ гэсэн үг бөгөөд аливааг өөрийн дураар 
хийнэ гэдэг нь Бурханыг орхино гэсэн үг; өөрөөр хэлбэл, тэдний зүрх 
сэтгэлд Бурхан байхгүй. Хүний санаа нь голдуу сайн, зөв зүйтэй гэж 
хүмүүст харагддаг бөгөөд үнэнийг тийм ч их зөрчдөггүй мэт харагддаг. 
Ийм маягаар аливааг хийх нь үнэнийг хэрэгжүүлж байгаа хэрэг гэж 
хүмүүст санагддаг; аливааг ингэж хийх нь Бурханд захирагдаж байгаа 
хэрэг гэж тэд боддог. Үнэн хэрэгтээ хүмүүс Бурханыг үнэхээр эрж 
хайж, энэ тухай Бурханд залбирч байгаа юм биш; мөн тэд Бурханы 
хүслийг хангалуун байлгахын тулд Бурханы шаардлагад нийцүүлэн 
сайн хийхээр хичээдэггүй. Тэдэнд ийм жинхэнэ байр байдал байдаггүй, 
тийм хүсэл ч байдаггүй. Энэ бол хэрэгжүүлэлтийнхээ явцад хүмүүсийн 
гаргадаг хамгийн том алдаа юм. Чи Бурханд итгэдэг боловч Бурханыг 
зүрх сэтгэлдээ байлгадаггүй. Энэ нь яаж нүгэл биш байх юм бэ? Чи 
өөрийгөө мэхэлж байгаа хэрэг бус уу? Тийм маягаар итгэвэл чи ямар 
үр дүнд хүрч чадах юм бэ? Түүнчлэн, итгэлийн ач холбогдол хаана 
байна вэ?

Чамайг тодорхой нэг зүйл хийх үед Бурхан маш сэтгэл ханамжгүй 
байсан. Тийм зүйл хийх гэж байхдаа чи Бурханд залбирсан уу? “Энэ 
асуудлыг Бурханы өмнө аваачсан бол Бурхан юу гэж үзэх байсан бол? 
Бурхан энэ талаар мэдсэн бол баярлах болов уу, уцаарлах болов уу? 
Үүнийг жигших юм болов уу?” гэж чи ер нь тунгаан бодож үзсэн үү? 
Чи үүнийг эрж хайгаагүй, тийм биз? Бусад хүн чамд сануулсан ч гэсэн 
чи тэр асуудлыг сүртэй юм биш, ямар ч зарчмаас зөрөөгүй, нүгэл биш 
гэж бодсоор л байх байсан. Үүнээс үүдэн чиний хийсэн зүйл Бурханы 
зан чанарт халдаж, Бурханыг асар их уурлуулж, тэр ч бүү хэл чамайг 
үзэн ядахад хүргэсэн. Хэрвээ чи үйлдэхээсээ өмнө тухайн асуудлыг 
эрж хайж, шинжилж, тодорхой харсан бол энэ тухайд барьцтай 
болох байсан биш үү? Заримдаа хүмүүс сайнгүй байдалд байлаа ч 
гэсэн хийхээр төлөвлөж байгаа бүх зүйлээ судалж, эрж хайхын тулд 
Бурханы өмнө нухацтайгаар аваачих юм бол ямар нэг томоохон алдаа 
гаргахгүй. Үнэнийг хэрэгжүүлэхдээ хүмүүс алдаа гаргахаас зайлсхийх 

хэцүү, гэвч чи аливааг хийхдээ яаж үнэний дагуу хийхийг мэддэг атлаа 
үнэний дагуу хэрэгжүүлдэггүй бол гол асуудал нь чи үнэнийг огт 
хайрладаггүй. Үнэнийг хайрладаггүй хүний зан чанар өөрчлөгдөхгүй. 
Хэрвээ чи Бурханы хүслийг үнэн зөвөөр ухаарч чаддаггүй, хэрхэн 
хэрэгжүүлэхээ мэддэггүй бол бусадтай нөхөрлөх ёстой. Хэрвээ тухайн 
асуудлыг хэн ч тодорхой харж чадахгүй байх шиг байвал чи хамгийн 
боломжийн шийдлийг хэрэгжүүлэх ёстой. Гэхдээ ийм маягаар 
хэрэгжүүлэхдээ бага зэрэг алдаа гаргасан гэдгээ эцэст нь олж мэдвэл 
үүнийгээ даруйхан залруулах ёстой, тэгвэл Бурхан энэ алдааг нүгэл 
гэж тооцохгүй. Энэ асуудлыг хэрэгжүүлэхдээ чи зөв санаа зорилготой 
байж, үнэний дагуу хэрэгжүүлж байсан бөгөөд зүгээр л үүнийг 
тодорхой харалгүй, үйлдэл чинь зарим нэг алдаанд хүргэсэн учраас 
энэ нь хэргийг хөнгөрүүлж болох нөхцөл байсан. Гэхдээ одоо үед 
олон хүн зүгээр л хоёр гартаа найдан ажиллаж, иймээ тиймээ юмыг 
өөрсдийн оюун ухаанд найдан хийдэг болсон бөгөөд “Энэ маягаар 
хэрэгжүүлэх нь Бурханы хүсэлд нийцдэг үү? Үүнийг ийм маягаар хийх 
юм бол Бурхан баяртай байх уу? Ийм маягаар хийвэл Бурхан надад 
итгэх үү? Ийм маягаар хийх юм бол би үнэнийг хэрэгжүүлэх үү?” гэх 
эдгээр асуултыг бодолцож үзэх нь ховорхон байдаг. Бурхан энэ явдлыг 
сонсоод, “Чи үүнийг зөв, зохистой байдлаар хийжээ. Энэ чигээрээ 
байгаарай” гэж хэлж чадах уу? Чи өөрт тулгардаг асуудал болгоноо 
анхааралтай шинжилж чаддаг уу? Нэг бүрд нь нухацтай, нягт нямбай 
хандаж чаддаг уу? Аль эсвэл үүнийг хийж байгаа байдлыг чинь Бурхан 
үзэн яддаг эсэх, чиний арга барилыг бусад бүх хүн юу гэж боддог, мөн 
үүнийг өөрийнхөө хүсэлд тулгуурлан, хүслээ хангахаар хийж байгаа 
эсэхээ тунгаан бодож чаддаг уу…? Чи энэ талаар илүү их бодолхийлж, 
эрж хайх ёстой ба алдаа чинь улам бүр багасна. Аливааг энэ маягаар 
хийснээр чи үнэнийг үнэхээр эрж хайдаг, Бурханыг хүндэлдэг хүн 
гэдгээ батална, учир нь чи үнэний шаарддаг чиглэлийн дагуу аливааг 
хийж байгаа билээ.

Эцсийн өдрүүдийн Христийн ярианы тэмдэглэл номын
“Бурханы хүслийг эрж хайх нь

үнэнийг хэрэгжүүлэхийн төлөө байдаг”-аас эш татав

Юуг ч сайн хийхийн тулд үнэн-зарчмыг эрж хайх шаардлагатай. 
Хүн юмыг хийж байхдаа яаж сайн хийх вэ гэдгээ нэгэн үзүүрт 
сэтгэлээр бодох ёстой бөгөөд Бурханы өмнө залбирч, эрж хайхын тулд 
өөрийгөө тайван байлгах шаардлагатай. Ямар нэг зүйл хийхийн өмнө 
бусадтай нөхөрлөж, нөхөрлөл хийх хүн байхгүй бол тухайн асуудлыг 
өөрөө тунгааж, тэр зүйлийг сайн хийх арга замыг эрж хайж, залбирах 
шаардлагатай. Бурханы өмнө өөрийгөө тайван байлгана гэдэг энэ 
юм. Чи Бурханы өмнө тайван байхын тулд юу ч бодох хэрэггүй; чи 
үйлдэхийн зэрэгцээ тунгаан бодож, зүрх сэтгэлдээ эрж хайх, хүлээх 
хандлагатайгаар энэ асуудлыг зохицуулах тохиромжтой арга замыг 
эрж хайх ёстой. Хэрэв чи тухайн асуудлыг огтхон ч мэдэхгүй бол асуух 
хүн ол. Тэднээс чи ямар хандлагаар асуух ёстой вэ? Үнэндээ чи эрж 
хайж, хүлээж, Бурхан хэрхэн ажилладгийг ажиж байх ёстой. Ариун 
Сүнс дотроос чинь тэр даруй гэрэлтүүлэх гэрэл асааж буй мэтээр 
чамайг гэгээрүүлж, замчилдаг юм биш. Бурхан чамд ойлгуулахын 
тулд хүн юм уу үйл явдлыг ямагт ашигладаг. Залбирахаар сүрхий 
сөгдөөд, тэндээ олон цагаар байхаас өөрөөр эрж хайх олон арга зам 
бий; ингэх нь бусад бүх асуудлыг саатуулдаг. Заримдаа хүн алхаж 
явахдаа асуудлыг тунгаан бодож болох юм; заримдаа асуудал гарах 
үед энэ тухай бүлгээрээ нөхөрлөхөөр яаравчилж магад; хааяа хүн 
Дээрхийг эрж хайж болно. Зарим үед ганцаараа Бурханы үгийг уншиж 
болно; заримдаа яаралтай асуудал гарахад хүн тухайн нөхцөл байдлын 
бодит байдлыг ойлгохын тулд газар дээр нь яаран очоод, дараа нь зүрх 
сэтгэлдээ залбирч, эрж хайх зуураа эхний ээлжид, одоо ухаарч буй 
зарчмынхаа дагуу асуудлыг зохицуулж болно. Та нар аливааг чадварлаг 
байдлаар ийнхүү хийх ёстой! Асуудал гарах болгонд сандраад байж 
болохгүй. Та нар эрж хайх хэд хэдэн аргад суралцах ёстой: Үүрэг 
гээд завгүй байх үедээ хэр завгүй байгаадаа тааруулан эрж хай; цаг 
завтай байх үедээ завтай байгаа нөхцөлдөө тааруулан эрж хайж, 
хүлээ. Янз бүрийн арга зам бий. Хүлээхэд хангалттай хугацаа байвал 
хэсэг хугацаанд хүлээ. Томоохон асуудалд яаруу байж болохгүй; 
яарсандаа алдаа гаргасны үр дагавар санаанд багтамгүй байх болно. 
Хамгийн сайн үр дүнд хүрэхийн тулд хүлээж, дараа нь юу болохыг 
ажих ёстой, эс бөгөөс чи тухайн нөхцөл байдлын талаар мэдлэгтэй 

хүнээр туслуулна. Эдгээр нь бүгд эрж хайх арга зам юм. Бурхан 
хүмүүсийг гэгээрүүлэхэд ганцхан арга ашигладаг юм биш; Бурханы үг 
ч чамайг дангаараа гэгээрүүлдэггүй, мөн Бурхан үргэлж эргэн тойрны 
чинь хүмүүсээр чамд удирдамж өгдөггүй. Чиний мэргэшлээс гадуур 
асуудал, урьд нь хэзээ ч дайралдаж байгаагүй зүйлсийн тухайд Бурхан 
чамайг яаж гэгээрүүлдэг вэ? Бурхан тиймэрхүү тулгарсан асуудлыг 
ойлгодог тодорхой хүмүүсийг ашигладаг. Чи тэднийг яаран олж, хэдэн 
зөвлөмж ав, тэгээд зарчмын дагуу зөв зүйл хий, үүнийг хийж байхад 
чинь Бурхан чамайг замчилна. Гэхдээ чи тухайн мэргэжлийн чадвар, 
мэргэшлийн талаар бага зэрэг ойлгож, зарим нэг ухагдахуунтай байх 
ёстой; энэ суурин дээр юу хийх ёстой талаар чинь Бурхан чамайг 
гэгээрүүлнэ.

Бурханы нөхөрлөлөөс эш татав

Чи бүх зүйлээс Бурханы хүслийг эрж хайх хэрэгтэй, бүх зүйлээс 
үнэнийг эрж хайх ёстой. Жишээлбэл, хоол, хувцас, хувийн асуудал гэх 
мэт юмсаас чи хэрхэн үнэнийг эрж хайдаг вэ? Эдгээр зүйлд эрж хайх 
үнэн байдаг уу? Зарим нь: “Ямар ч байсан сайн идэж, сайхан хувцаслах 
сайхан; муу идэж, муухан хувцасласнаар хүн алдахад хүрнэ” гэж 
хэлдэг. Ийм үзэл бодолд үнэний хувь бий юу? Амьдралд сайн идэж, 
сайхан хувцаслах амин чухал уу? Огтхон ч үгүй. Өөрөөр хэлбэл, хүн 
Бурханыг мэдэж, үнэнийг олж авч үнэхээр чаддаг бол тэр хүн хийдэг 
бүхнээрээ Бурханд гэрчлэл хийж, Бурханыг сэтгэл хангалуун байлгаж 
байдаг. Тэр хүн хэчнээн муухан идэж, хувцасласан ч гэсэн түүний 
амьдралд үнэ цэн байсаар байдаг, мөн тэрээр Бурханы сайшаалыг 
хүртэж чадна—энэ хамгийн утга учиртай зүйл бус уу? Хүн ямар 
хувцас өмсөх нь огт чухал биш; сайхан хувцас өмссөнөөр ерөөгдөнө 
гэсэн баталгаа байхгүй. Буруу замаар явбал бас л хараагдана, харин 
ноорхой хувцас өмссөн боловч үнэнийг олж авсан хүн ялгаагүй л 
Бурханаар ерөөгдөнө. Тиймээс хоол, хувцасны асуудалд хэрхэн хандах 
талаар эрж хайх үнэн гэж бий, үүргээ гүйцэтгэхэд хэрхэн хандах 
талаар эрж хайх үнэн бүр ч их бий. Бурханы даалгаврыг хэрхэн 
авч үздэг вэ гэдэг чинь маш ноцтой асуудал юм! Хэрэв чи Бурханы 
даалгасан зүйлийг гүйцэлдүүлж чадахгүй бол Түүний өмнө амьдрахад 

тохирохгүй бөгөөд шийтгүүлбэл зохино. Хүмүүс Бурханы даалгасан 
ямар ч даалгаврыг гүйцэлдүүлэх ёстой гэдэг нь Тэнгэрээр тогтоогдож, 
газраар хүлээн зөвшөөрөгддөг; энэ нь тэдний хамгийн өндөр дээд 
хариуцлага, яг л амь шиг нь чухал. Хэрвээ чи Бурханы даалгаврыг 
нухацтай авч үздэггүй бол хамгийн ноцтой байдлаар Түүнээс урваж 
байгаа хэрэг; ингэвэл чи Иудасаас илүү эмгэнэлтэй бөгөөд хараалгавал 
зохино. Хүмүүс Бурханы даалгасан зүйлд хэрхэн хандах талаар нэгд 
нэггүй ойлгох ёстой бөгөөд хүнд даалгадаг Түүний даалгаврууд нь 
Бурханы өргөмжлөл, онцгой ивээл гэдгийг ядаж ухамсарлах ёстой; 
тэдгээр нь хамгийн алдар цуутай зүйлс юм. Бусад бүх зүйлийг орхиж 
болно; хүн амиа золиослох хэрэгтэй болсон ч Бурханы даалгаврыг мөн 
л биелүүлэх ёстой. Эрж хайх үнэн энд байхгүй гэж үү? Зан чанарын 
өөрчлөлтөд хүрэх нь эцэстээ үнэнийг эрж хайхтай холбоотой байдаг! 
Хэрвээ чи, хүмүүс яагаад амьдардаг, амьдралыг ямар өнцгөөс харах 
ёстой тухай үнэнийг ойлговол амьдралын талаарх үзэл бодол чинь 
өөрчлөгдөх бус уу? Үүнээс ч илүүтэйгээр энд эрж хайх үнэн бий. 
Бурханыг хайрлахад ямар үнэн байдаг вэ? Хүмүүс яагаад Түүнийг 
хайрлах ёстой вэ? Түүнийг хайрлахын ач холбогдол юу вэ? Хүн 
Бурханыг хайрлах тухай үнэний талаар тодорхой ойлголттой болж, 
сэтгэлийнхээ гүнд Түүнийг хайрлаж чадвал, тэр хүн зүрх сэтгэлдээ 
Бурханыг өчүүхэн бага хайрладаг ч гэсэн, түүний амь жинхэнэ бөгөөд 
тэрээр хамгийн их ерөөгдсөн хүмүүсийн нэг байдаг. Бүх зүйлээс 
үнэнийг эрж хайдаг хүмүүсийн амь хамгийн хурдан өсөж, зан чанарын 
өөрчлөлтөд хүрч чаддаг. Бүх зүйлээс үнэнийг эрж хайдаг тэр л 
хүмүүсийг Бурхан хайрладаг. Үзэл, хоосон сургаалд найдаж, эсвэл бүх 
зүйл дээр хууль дүрэм дагадаг бол хүн ахиж дэвшихгүй; тэрээр хэзээ 
ч үнэнийг олж авахгүй бөгөөд эрт орой хэзээ нэгэн цагт таягдуулна. 
Бурхан ийм хүнийг хамгийн их үзэн яддаг.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хэрвээ итгэгчийн үйлдэл үнэнтэй холбоогүй бол тэрээр үл 
итгэгчтэй адил юм. Ийм хүн бол зүрх сэтгэлд нь Бурхан байхгүй, 
Бурханыг орхидог хүн бөгөөд тийм хүн эзнийхээ төлөө зарим нэг хар 

бор ажил хийж, багахан төлбөр аваад яваад өгдөг, Бурханы гэр дэх 
хөлсний ажилчин шиг байдаг. Энэ бол Бурханд итгэдэг хүн ер биш. 
Бурханаар хүлээн зөвшөөрүүлэхийн тулд чи юу хийж болохыг өмнө 
нь дурдсан. Бурханаар хүлээн зөвшөөрүүлэх нь чиний бодож, ажиллах 
ёстой эн тэргүүний зүйл; энэ нь чиний хэрэгжүүлэлтийн зарчим, цар 
хүрээ байх ёстой. Хийж байгаа зүйл чинь үнэнтэй нийцэлтэй эсэхийг 
чи яагаад олж тогтоох ёстой вэ гэвэл, энэ нь үнэнтэй нийцэлтэй байвал 
Бурханы хүсэлд лавтай нийцдэг. Чи асуудлын зөв, буруу эсэх, бусад 
бүх хүний санаанд нийцэж байгаа эсэх, өөрийн чинь хүсэлтэй нийцэж 
байгаа эсэхийг хэмжих ёстой юм биш; харин энэ нь үнэнтэй нийцдэг 
эсэх, мөн чуулганы ажил, ашиг сонирхолд үр өгөөжтэй эсэхийг олж 
тогтоох ёстой. Хэрвээ чи эдгээр зүйлийг харгалзан үздэг бол аливааг 
хийхдээ Бурханы хүсэлтэй улам бүр нийцэлтэй болно. Хэрвээ чи 
аливааг хийхдээ эдгээр талыг харгалзан үздэггүй, зүгээр л өөрийнхөө 
хүсэлд найддаг бол тэдгээрийг буруу хийх нь лавтай, учир нь хүний 
хүсэл үнэн биш бөгөөд мэдээж Бурхантай нийцэлгүй байдаг. Хэрвээ 
чи Бурханаар хүлээн зөвшөөрүүлэхийг хүсвэл өөрийн хүслийн дагуу 
бус, үнэний дагуу хэрэгжүүлэх ёстой. Зарим хүн үүргээ биелүүлэх 
нэрийдлээр тодорхой нэг хувийн ажил хэргээ явуулдаг. Ах эгч нар 
нь үүнийг зохисгүй гэж үзэж, өөрсдийг нь зэмлэдэг ч энэ хүмүүс 
буруушаалтыг хүлээн зөвшөөрдөггүй. Энэ нь чуулганы ажил, санхүү, 
хүмүүсийг оролцуулаагүй хувийн асуудал байсан учраас үнэний цар 
хүрээг зөрчсөнд тооцогдохгүй, Бурхан энэ асуудалд оролцох ёсгүй 
гэж тэд боддог. Та нарт зарим зүйл ямар нэг зарчим юм уу үнэнтэй 
хамаагүй хувийн асуудал мэт санагдаж магад. Гэхдээ хийсэн зүйлийг 
чинь харахад, чи Бурханы гэр бүлийн ажлыг бодолцож, хийсэн 
зүйл чинь ямар нөлөө үзүүлэхийг огт харгалзан үзээгүй учраас маш 
аминчхан аашилсан; чи гагцхүү өөрийнхөө ашиг тусыг бодолцож 
байж. Энэ нь угаасаа ариун хүмүүсийн ёс зүй, түүнчлэн хүний хүн 
чанартай холбоотой асуудлыг хамардаг. Чиний хийж байсан зүйл 
чуулганы ашиг сонирхолтой ч, үнэнтэй ч хамаагүй байлаа гэсэн 
үүргээ биелүүлэх нэрийдлээр хувийн асуудлаа зохицуулах нь үнэнтэй 
нийцдэггүй. Чи юу хийж байгаа, хэрэг явдал хэр том, эсвэл жижиг 
байх, мөн үүнийг Бурханы гэр бүл дэх үүргээ биелүүлэхийн тулд 

хийж байна уу, эсвэл хувийн шалтгаанаар хийж байна уу гэдэг чинь 
хамаагүй, хийж байгаа зүйл чинь Бурханы хүсэлд нийцэж байгаа 
эсэхийг, түүнчлэн хүн чанартай хүний хийх зүйл мөн эсэхийг чи 
бодож үзэх ёстой. Хийж байгаа бүх зүйлдээ ингэж үнэнийг эрж хайдаг 
бол чи үнэхээр Бурханд итгэдэг хүн юм. Хэрэв чи бүх хэрэг явдал, 
бүх үнэнд ийм маягаар хандвал зан чанарын өөрчлөлтөд хүрч чадна. 
Зарим хүн хувийн зүйл хийж байхдаа үнэнийг зүгээр л үл тоомсорлож, 
хүссэнээрээ хийж, өөрийнхөө дуртай, өөрт нь ашигтай ямар ч 
байдлаар хийж болно гэж боддог. Энэ нь Бурханы гэр бүлд хэрхэн 
нөлөөлж болох талаар тэд өчүүхэн ч анхаарч үздэггүй, хийж байгаа 
зүйл нь ариун хүмүүсийн ёс зүйд нийцэх эсэхийг ч бодолцож үздэггүй. 
Эцэст нь тухайн хэргээ дуусгамагцаа дотор нь харанхуйлж, тавгүйтэж 
эхэлдэг ч яагаад гэдгийг нь мэддэггүй. Энэ цээрлүүлэлт зүй ёсных 
биш гэж үү? Бурханы зөвшөөрдөггүй зүйлийг хийдэг бол чи Бурханд 
халджээ. Хэрвээ хүн үнэнийг хайрладаггүй бөгөөд аливааг байнга 
өөрсдийн хүсэлд үндэслэн хийдэг бол үргэлж Бурханд халдана. Ийм 
хүмүүсийн хийдэг зүйлийг Бурхан ерөнхийдөө хүлээн зөвшөөрдөггүй 
бөгөөд хэрэв тэд гэмшихгүй бол шийтгэл нэг их холгүй байх болно.

Эцсийн өдрүүдийн Христийн ярианы тэмдэглэл номын
“Бурханы хүслийг эрж хайх нь

үнэнийг хэрэгжүүлэхийн төлөө байдаг”-аас эш татав

25. Үнэнийг хэрэгжүүлэх зарчмууд
(1) Үнэнийг ойлгох нь гарцаагүй Бурханы үгэнд үндэслэдэг 

бөгөөд үнэнийг хэрэгжүүлэхдээ хүн дүрэм журмыг хуулбарлаж, 
ягштал дагахын оронд хэрэгжүүлэлтийн зарчмыг тодорхойлох ёстой;

(2) Үнэнийг хэрэгжүүлэх зарчмууд нь мэдээж Бурхан болон үнэнд 
захирагддаг бөгөөд чуулганы ажил болон хүний амийн оролтод ашиг 
тустай байдаг;

(3) Хүн үнэнийг хэрэгжүүлж байгаадаа сэтгэл амар байна 
гэж өөрөө батлах нь хангалтгүй; үнэнийг ойлгодог өөр хэн нэгэн 
баталгаажуулж өгөх ёстой, ингэхгүйгээр нийт үнэн зөв байдал нь 
баталгаатай биш;

(4) Бурханы үгийн шаардлага, Дээрхийн ажлын зохицуулалтын 
дагуу үүргээ гүйцэтгэж, Ариун Сүнсний дотоод гэгээрэл, удирдамжийг 
дуулгавартай дага. Энэ ч бас үнэнийг хэрэгжүүлж байгаа хэрэг;

(5) Үнэнийг хэрэгжүүлэх нь хүнийг бодит байдал руу хөтлөөд 
зогсохгүй, бас бусдыг босгон байгуулдаг. Зөвхөн энэ л амийн 
туршлагын жинхэнэ гэрчлэл юм.

Холбогдох Бурханы үг:

Хүн эзэмших ёстой үнэнээ Бурханы үгээс олдог бөгөөд энэ бол 
хүн төрөлхтөнд хамгийн ашиг тустай, хэрэгтэй үнэн юм. Энэ бол та 
нарын бие махбодод хэрэгтэй ханд, тэжээл бөгөөд хэвийн хүн чанараа 
сэргээхэд нь хүнд тусалдаг зүйл, хүний зэвсэглэх ёстой үнэн юм. 
Бурханы үгийг хэдий чинээ их хэрэгжүүлнэ, та нарын амь төдий чинээ 
хурдан цэцэглэж, үнэн төдий чинээ тодорхой болно. Биеийн хэмжээ 
чинь өсөх тусам та бүхэн сүнслэг ертөнцийн зүйлсийг илүү тодорхой 
харж, Сатаныг ялан дийлэх илүү их тэнхээтэй болно. Бурханы үгийг 
хэрэгжүүлснээр ойлгохгүй байсан олон үнэн чинь та нарт тодорхой 
болно. Ихэнх хүмүүс Бурханы үгийн бичвэрийг ойлгох төдийдөө 
сэтгэл ханадаг бөгөөд туршлагаа гүнзгийрүүлэн хэрэгжүүлэхийн 
оронд, өөрсдийгөө хоосон сургаалаар зэвсэглэхэд анхаардаг; гэвч энэ 
нь фарисайчуудын зам бус уу? Ийм байхад “Бурханы үг бол амь юм” 
гэсэн хэллэг тэдний хувьд яаж жинхэнэ байж чадах юм бэ? Бурханы 
үгийг унших төдийхнөөр бус гагцхүү түүнийг хэрэгжүүлсэн үед л 
хүний амь өснө. Хэрэв Бурханы үгийг ойлгох нь амь болон биеийн 
хэмжээтэй болоход хэрэгтэй бүхэн юм гэж чи итгэж байвал ойлголт 
чинь ташаа байна. Үнэнийг хэрэгжүүлсэн цагт Бурханы үгийг үнэхээр 
ойлгох бөгөөд “үнэнийг хэрэгжүүлснээр л үүнийг ойлгож чадна” 
гэдгийг чи ойлгож авах ёстой. Өнөөдөр Бурханы үгийг уншсаныхаа 
дараа чи Бурханы үгийг мэдлээ гэж л хэлж болно, харин ойлгочихлоо 
гэж хэлж болохгүй. Үнэнийг хэрэгжүүлэх цорын ганц зам бол эхлээд 
үүнийг ойлгох явдал гэж зарим хүн хэлдэг ч энэ нь ердөө зарим 
талаараа зөв бөгөөд бүхэлдээ үнэн зөв биш гэдэг нь лавтай юм. Үнэний 
талаар мэдлэгтэй болохоосоо өмнө чи тэр үнэнийг туулаагүй байдаг. 
Номлолоос сонсдог зүйлээ ойлгодог гэж чамд санагдах нь үнэндээ 

ойлгож байгаа хэрэг биш. Зүгээр л үнэний үг үсгийг эзэмшсэн төдий 
бөгөөд энэ нь үнэний жинхэнэ утгыг ойлгохтой адилгүй. Үнэний 
талаар зөвхөн өнгөц мэдлэгтэй байгаа чинь үнэндээ ойлгодог, эсвэл 
энэ талаар мэдлэгтэй гэсэн үг биш; үнэний жинхэнэ утга нь үнэнийг 
туулснаар гарч ирдэг. Тиймээс зөвхөн үнэнийг туулах үедээ чи 
үүнийг ойлгож чадна, тэр цагт л чи далд хэсгүүдийг нь ухаарч чадна. 
Туршлагаа гүнзгийрүүлэх нь үнэний далд утгыг ухаарах, мөн чанарыг 
нь ойлгох цорын ганц зам юм. Тиймээс үнэнтэй байхад чи хаа ч хүрж 
чадах боловч дотор чинь үнэн байхгүй бол шашны хүмүүс байтугай, 
гэр бүлийн гишүүдээ ч итгүүлэх гэж оролдох талаар бодох хэрэггүй. 
Үнэн байхгүй бол чи будрах цасан ширхэгтэй л адил байх болно, харин 
үнэнтэй бол аз жаргалтай, эрх чөлөөтэй байж чадах бөгөөд хэн ч чам 
руу дайрч чадахгүй. Онол хэр баттай байх нь хамаагүй, үнэнийг даван 
гарч чадахгүй. Үнэнтэй байхад дэлхийг ч хөдөлгөж, уулс хийгээд 
тэнгис далайг ч нүүлгэж болно, харин үнэн дутмаг бол хотын бат бэх 
хана хэрэм өтөнд идэгдэж юу ч үгүй болоход хүрнэ. Энэ бол илэрхий 
бодит байдал.

Үг нь махбодоор илэрсэн номын “Та нар
үнэнийг ойлгомогцоо хэрэгжүүлэх ёстой”-оос эш татав

Үнэнийг хэрэгжүүлэхэд хамгийн чухал зүйл нь юу вэ? Эхлээд 
чи зарчмыг ухаарах ёстой бус уу? Зарчмууд нь юу вэ? Зарчмууд нь 
үнэний бодитой тал. Чи Бурханы үгийн өгүүлбэрийг уншаад энэ бол 
үнэн гэж боддог ч доторх зарчмуудыг нь ухаардаггүй; өгүүлбэр нь 
зөв юм шиг санагддаг ч ямар талаараа бодитой, эсвэл ямар байдлыг 
хөндөх учиртайг нь мэддэггүй. Зарчмуудыг нь, хэрэгжүүлэлтийн 
замыг нь чи ухаарч чаддаггүй. Ойлгосон энэ үнэн чинь чиний хувьд 
ердөө л хоосон сургаал. Гэхдээ чи тэрхүү өгүүлбэрийн үнэн-бодит 
байдал болоод Бурханы шаардлага юу болохыг нэгэнт ухаарчихвал, 
хэрэв эдгээрийг үнэхээр ойлгоод, төлөөс төлж, хэрэгжүүлж чадаж 
байвал, тэр цагт чи тэрхүү үнэнийг олж авна. Үнэнийг олж авснаар 
чиний завхарсан зан чанар бага багаар шийдвэрлэгдэж, тэрхүү үнэн 
чамд ордог. Үнэний бодит байдлыг хэрэгжүүлж чадаж байвал, чиний 
үүргийн гүйцэтгэл, үйлдэл бүр, хүний хувьд биеэ авч явах байдал 

чинь энэхүү үнэний хэрэгжүүлэлтийн зарчимд тулгуурлаж байвал, 
чи өөрчлөгдсөн бус уу? Хамгийн гол нь чи үнэн-бодит байдалд 
хүрсэн хүн болсон. Үнэн-бодит байдалд хүрсэн хүн зарчмын дагуу 
үйлддэг хүнтэй адилгүй бус уу? Зарчмын дагуу үйлддэг хүн тэгвэл 
үнэнд хүрсэн хүнтэй адилгүй бус уу? Үнэнд хүрсэн хүн бас Бурханы 
хүсэлд нийцэж чадахгүй гэж үү? Эдгээр нь хоорондоо ингэж 
холбогддог.

Бурханы нөхөрлөлөөс эш татав

Чи шашны хэдэн зан үйл мөрддөг вэ? Чи хэдэн удаа Бурханы 
үгийн эсрэг тэрсэлж, өөрийнхөөрөө хийж байсан бэ? Бурханы 
ачаанд үнэхээр анхаарал хандуулж, Түүний хүслийг биелүүлэхийг 
эрэлхийлдгээсээ болоод чи хэдэн удаа Бурханы үгийг хэрэгжүүлж 
байсан бэ? Чи Бурханы үгийг ойлгож, хэрэгжүүлэх ёстой. Өөрийн бүх 
үйлдэл, үйл хэрэгт зарчимтай бай, гэхдээ энэ нь дүрэмд баригдах юм уу 
зөвхөн нүд хуурахын тулд арай ядан хийх явдал биш; харин Бурханы 
үгээр амьдарч, үнэнийг хэрэгжүүлнэ гэсэн үг юм. Ийм хэрэгжүүлэлт 
л Бурханыг хангалуун байлгадаг. Бурханы таалалд нийцэх аливаа 
үйл ажиллагаа нь дүрэм биш, харин үнэний хэрэгжүүлэлт билээ. 
Зарим хүн олны анхаарлыг өөртөө татах дуртай байдаг. Ах эгч 
нарынхаа дэргэд Бурханд өртэй гэж ярьдаг ч ар хударгаар нь үнэнийг 
хэрэгжүүлэлгүй, шал эсрэгээр нь хийдэг. Тэд шашны фарисайчууд 
биш гэж үү? Бурханыг үнэн голоосоо хайрладаг, үнэнтэй хүн нь 
Бурханд үнэнч нэгэн боловч үүнийгээ ил гаргадаггүй. Асуудал үүсэхэд 
тэрээр үнэнийг хэрэгжүүлэхэд бэлэн байдаг ба мөс чанарынхаа эсрэг 
үг, үйлдэл хийдэггүй. Орчин нөхцөл ямар ч байсан хамаагүй, асуудал 
үүсэх үед тэрээр мэргэн ухаанаа харуулдаг, үйл хэрэгтээ зарчимтай 
байдаг. Ийм хүн л жинхэнээсээ үйлчилдэг нэгэн юм. Бурханд өртэй 
тухайгаа үргэлж дүр эсгэдэг хүмүүс байдаг; тэд өдөржин санаа 
зовнисон байдлаар хөмсгөө зангидаж, дүр эсгэн, өрөвдөлтэй царайлж 
өдөр хоногоо өнгөрүүлдэг. Хэчнээн жигшүүртэй гээч! “Бурханд ямар 
өртэй тухайгаа надад хэлж болох уу?” гэж асуувал тэд хэлэх үггүй 
болно. Хэрвээ чи Бурханд үнэнч бол гаднаа энэ талаар бүү ярь; харин 
бодит хэрэгжүүлэлтээр Бурханыг гэх хайраа харуулж, чин үнэнч 

сэтгэлээр Түүнд залбир. Бурхантай үг хэлээрээ, хааш яаш л харьцдаг 
хүмүүс бол бүгд хоёр нүүртнүүд!

Үг нь махбодоор илэрсэн номын
“Бурханд итгэхдээ шашны зан үйлд биш

бодит байдалд анхаарлаа хандуулах ёстой”-оос эш татав

Олон хүн, гэр бүл, ажил мэргэжлээ хойш тавьж, үүргээ гүйцэтгэж 
чаддаг байх гэх мэт тодорхой арга замаар гаднаа авирладаг, тиймээс 
тэд үнэнийг хэрэгжүүлж байгаа гэж боддог. Гэвч Бурхан тэднийг 
үнэнийг хэрэгжүүлж байна гэж хүлээн зөвшөөрдөггүй. Хэрвээ хийдэг 
юм бүхэн чинь хувийн сэдэл агуулдаг, хольцтой байдаг бол чи үнэнийг 
хэрэгжүүлэхгүй байна; чи зүгээр л өнгөц зан байдал харуулж байна. 
Хатуухан хэлбэл, чиний зан байдлыг Бурхан магадгүй яллана; Тэр 
үүнийг сайшаахгүй, эсвэл дурсан санахгүй. Үүнийг цааш нь задлан 
шинжилбэл, чи мууг үйлдэж, зан байдал чинь Бурханыг эсэргүүцэж 
байна. Гаднаа чи юунд ч саад болж, үймүүлээгүй ба бодитой хохирол 
учруулж, ямар нэг үнэнийг зөрчөөгүй. Энэ нь логиктой, ухаалаг 
харагддаг ч үйлдлийн чинь мөн чанар мууг үйлдэж, Бурханыг 
эсэргүүцэхтэй хамаатай. Тиймээс чи Бурханы үгийг харгалзан үзээд 
үйлдлийнхээ ар дахь сэдлийг харснаар, зан чанарт чинь өөрчлөлт 
гарсан эсэхийг болон үнэнийг хэрэгжүүлж байгаа эсэхээ тодорхойлох 
ёстой. Энэ нь, чиний үйлдэл хүний төсөөлөл, хүний санаа зорилгод 
нийцэж байгаа эсэх, эсвэл чиний дур сонирхолд нийцэж байгаа 
эсэх талаарх хүний үзэл бодлоос хамаардаггүй; тийм зүйлс чухал 
биш. Харин ч энэ нь, Бурхан чамайг Өөрийнх нь хүсэлд нийцэж 
байна гэж хэлэх эсэхээс, мөн үйлдэл чинь үнэний бодит байдалтай 
эсэхээс, Түүний шаардлага, стандартад нийцдэг эсэхээс хамаардаг. 
Бурханы шаардлагуудтай өөрийгөө харьцуулан үзэх нь л үнэн зөв 
юм. Зан чанарын өөрчлөлт болон үнэнийг хэрэгжүүлэх нь хүмүүсийн 
төсөөлдөг шиг энгийн, амархан биш. Та нар одоо ойлгов уу? Та 
нарт энэ талаар ямар нэгэн туршлага байгаа юу? Асуудлуудын мөн 
чанарын тухайд бол та нар ойлгохгүй байж магадгүй; та нарын оролт 
дэндүү өнгөцхөн байсан. Та нар үүрийн гэгээнээс үдшийн бүрий 
хүртэл бүхий л өдөржингөө гүйж, эрт босож, орой унтдаг атлаа амь 

зан чанартаа өөрчлөлт гаргаагүй, тийм өөрчлөлт нь юуг хамардгийг 
ухаарч чадаагүй. Энэ нь оролт чинь хэтэрхий өнгөцхөн байна гэсэн 
үг биз дээ? Бурханд хэчнээн олон жил итгэснээс үл хамааран та нар 
амь зан чанарын өөрчлөлтөд хүрэхтэй холбоотой мөн чанар болон 
гүн гүнзгий зүйлсийг мэдэрдэггүй байж магадгүй. Та нарын зан чанар 
чинь өөрчлөгдсөн гэж болох уу? Бурхан чамайг магтах уу, үгүй юү 
гэдгийг яаж мэдэх вэ? Хамгийн наад зах нь, өөрийнхөө хийж байгаа 
бүхний талаар чи зүрх сэтгэлдээ гойд тууштай байх бөгөөд үүргээ 
биелүүлж, Бурханы гэрт ямар нэгэн ажил хийж байх үедээ, эсвэл 
ердийн үед Ариун Сүнс чамайг замчилж, гэгээрүүлж, чам дотор 
ажиллаж байгааг мэдэрнэ. Биеэ авч явах байдал чинь Бурханы үгтэй 
нягт зохицох ба тодорхой түвшний туршлагатай болмогцоо чи урьд нь 
авирлаж байсан байдал чинь харьцангуй тохиромжтой байсан гэдгийг 
мэдэрнэ. Гэхдээ, хэсэг хугацаанд туршлага олж авсныхаа дараа чи, 
урьд нь хийсэн зарим зүйл чинь зохисгүй байсныг мэдэрч, тэдгээрт 
сэтгэл дундуур байж, үнэндээ чиний хийсэн зүйлд ямар ч үнэн 
байгаагүйг мэдэрвэл хийсэн бүхэн чинь Бурханыг эсэргүүцэж байсан 
гэдгийг энэ нь нотолдог. Чиний үйлчлэл тэрслүү байдал, эсэргүүцэл, 
хүний хэрэгжүүлэлтээр дүүрэн байсан гэдгийг энэ нь нотолдог.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Үнэнийг хэрэгжүүлэхийн шалгуур яг юу вэ? Үнэнийг хэрэгжүүлж 
байгаа эсэхийг чинь хэрхэн үнэлж, тогтоодог вэ? Бурханы үгийг 
сонсоод хүлээн авдаг хүн мөн эсэхийг чинь Бурхан хэрхэн 
тодорхойлдог вэ? Түүнд итгэж, номлол сонссон хугацаанд дотоод 
байдалд чинь, Түүнд дуулгаваргүй байдалд чинь, завхарсан зан 
чанарын чинь янз бүрийн талын мөн чанарт ямар нэгэн өөрчлөлт 
гарсан эсэхийг Тэр хардаг. Чи эдгээрийг үнэнээр сольсон эсэхийг, 
гадаад зан авир, үйлдэлдээ, эсвэл зүрх сэтгэлийнхээ гүн дэх завхарсан 
зан чанарын мөн чанартаа өөрчлөгдсөн эсэхийг чинь хардаг. Бурхан 
чамайг эдгээр зүйлийн дагуу үнэлдэг. Энэ олон жил номлол сонсож, 
Бурханы үгийг идэж уучхаад чиний өөрчлөлтүүд ердөө өнгөцхөн 
үү, эсвэл мөн чанарынх уу? Чиний зан чанарт өөрчлөлт гарсан уу? 

Бурханы талаарх эндүүрэл, Бурханд дуулгаваргүй байдал, Бурханы 
даалгасан даалгавар, үүрэгт хандах хандлагад чинь өөрчлөлт гарсан 
уу? Бурханы эсрэг дуулгаваргүй байдал чинь багассан уу? Ямар нэгэн 
зүйл тохиолдож, дуулгаваргүй гэдэг чинь илчлэгдэх үед чи өөрийгөө 
эргэцүүлж чаддаг уу? Дуулгавартай байж чадах уу? Чи Бурханы 
даалгасан даалгавар, үүрэгт илүү үнэнч болсон уу, энэ үнэнч зан 
хольцгүй цэвэр үү? Номлол сонсож байсан хугацаанд чиний сэдэл, 
санаархал, хүсэл, санаа зорилго цэвэрлэгдсэн үү? Эдгээр нь үнэлж 
хэмжих шалгуур биш гэж үү? Тэгээд бас Бурханы тухай эндүүрэл чинь 
байна: Чи анхны үзэл, тодорхойгүй хийсвэр төсөөлөл, дүгнэлттэйгээ 
зууралдсаар байна уу? Гомдол болон бусад сөрөг сэтгэл хөдлөл чамд 
байсаар байна уу? Эдгээр зүйлийн тухайд өөрчлөлт гарсан уу? Эдгээр 
талд ямар ч өөрчлөлт гараагүй бол чи ямархуу хүн бэ? Энэ нь нэг 
баримтыг нотолдог: Чи бол үнэнийг хэрэгжүүлдэг хүн биш.

Эцсийн өдрүүдийн Христийн ярианы тэмдэглэл номын
“Бурханы үгийг хэрэгжүүлснээр л

зан чанартаа өөрчлөлт хийж чадна”-аас эш татав

Бурханд итгэж эхэлсэн цагаасаа хойш хүмүүс олон буруу санаа 
бодол өвөрлөж ирсэн. Үнэнийг хэрэгжүүлэхгүй байх үед бүх санаа 
бодол чинь зөв мэт чамд санагддаг боловч ямар нэг зүйл тохиолдоход 
чамд маш олон буруу санаа бодол байгааг чи харах болно. Тиймээс, 
Бурхан хүмүүсийг төгс болгохдоо Бурханы талаарх мэдлэгт нь саад 
болж буй олон үзэл тэдэнд байгааг ойлгуулдаг. Санаа бодол чинь буруу 
гэдгийг ухаарах үедээ чи хэрвээ өөрийн үзэл болон санаа бодлын 
дагуу хэрэгжүүлэхээ больж чаддаг, мөн чамд юу ч тохиолдож байсан 
Бурханд гэрчлэл хийж, байр сууриндаа бат зогсож чаддаг бол махан 
биеийг эсэргүүцсэнийг чинь энэ нь нотолдог. Махан биеийг эсэргүүцэх 
үед чиний дотор тэмцэл болох нь гарцаагүй. Сатан хүмүүсээр 
өөрийгөө дагуулах гэж оролдож, махан биеийн үзлийг дагаж, махан 
биеийн ашиг сонирхлыг хамгаалуулах гэж оролддог—гэхдээ Бурханы 
үг хүмүүсийг дотроос нь гэгээрүүлж, гэрэлтүүлэх бөгөөд энэ үед 
Бурханыг дагах уу, эсвэл Сатаныг дагах уу гэдгээ чи өөрөө шийддэг. 
Бурхан гол нь хүмүүсийн дотоод зүйлтэй харьцаж, Бурханы зүрх 

сэтгэлийн дагуу байдаггүй бодол болон үзэлтэй нь харьцахын тулд 
үнэнийг хэрэгжүүлэхийг хүмүүсээс хүсдэг. Ариун Сүнс хүмүүсийн 
зүрх сэтгэлийг хөдөлгөж, гэгээрүүлж, гэрэлтүүлдэг. Иймээс болж 
буй бүх зүйлийн цаана тэмцэл байдаг: Хүмүүс үнэнийг, Бурханыг гэх 
хайрыг хэрэгжүүлэх бүрд агуу тэмцэл болж байдаг бөгөөд махан бие 
нь бүхэлдээ зүгээр мэт байх боловч зүрх сэтгэлийнх нь гүнд үнэндээ 
үхэл амьдралын тэмцэл явагдаж байх болно—энэхүү хүчтэй тэмцлийн 
дараа, асар их эргэцүүллийн дараа л ялалт, ялагдал нь шийдэгддэг. 
Хүн уйлах уу, эсвэл инээх үү гэдгээ мэддэггүй. Хүмүүсийн санаа 
бодлын ихэнх нь буруу, эсвэл Бурханы ажлын ихээхэн хэсэг нь тэдний 
үзэлтэй зөрчилддөг учраас хүмүүс үнэнийг хэрэгжүүлэх үед нүднээс 
далд асар их тэмцэл болж байдаг. Энэхүү үнэнийг хэрэгжүүлснээр 
хүмүүс, Бурханыг сэтгэл хангалуун байлгахаар эргэлт буцалтгүй 
шийдэхээсээ өмнө бусдын нүднээс далдуур уйтгар гунигийн нулимсыг 
хэмжээлшгүй их урсгасан байх болно. Энэхүү тэмцлээс болж хүмүүс 
зовлон зүдүүр, цэвэршүүлэлт туулдаг; энэ нь жинхэнэ зовлон юм. 
Тэмцэл чам дээр ирэх үед хэрвээ чи Бурханы талд үнэхээр зогсож 
чаддаг бол Бурханыг сэтгэл хангалуун болгож чадна. Үнэнийг 
хэрэгжүүлэх явцад хүн дотроо зовох нь гарцаагүй; хэрвээ үнэнийг 
хэрэгжүүлэх үед хүмүүсийн доторх бүх зүйл зөв байдаг байсан бол 
тэд Бурханаар төгс болгуулах хэрэггүй, мөн ямар ч тэмцэл болохгүй, 
тэд зовж зүдрэхгүй байх байсан. Бурхан ашиглахад тохирохгүй олон 
зүйл хүмүүст байдаг, махан биеийн тэрслүү зан чанар их байдаг учраас 
хүмүүс махан биеийг эсэргүүцэх хичээлийг илүү гүн гүнзгий сурах 
хэрэгтэй байдаг. Үүнийг Бурхан зовлон гэж нэрлэдэг бөгөөд Өөртэй 
нь хамт үүнийг туулахыг хүнээс Тэр хүссэн. Бэрхшээлтэй тулгарах 
үедээ чи яаран Бурханд залбирдаг: “Өө, Бурхан минь! Би Таныг сэтгэл 
хангалуун байлгахыг хүсэж байна, Таны зүрх сэтгэлийг хангалуун 
байлгахын тулд сүүлчийн зовлон бэрхшээлийг туулахыг хүсэж байна, 
надад тулгарах саад бэрхшээл хэчнээн их байх нь хамаагүй, би Таныг 
сэтгэл хангалуун байлгах ёстой. Амиа бүхэлд нь өгөх ёстой байсан 
ч гэсэн би Таныг сэтгэл хангалуун байлгах ёстой!” Ийм шийдэмгий 
байдалтайгаар, ингэж залбирахдаа чи гэрчлэлдээ бат зогсож чадна. 
Үнэнийг хэрэгжүүлэх болгондоо, цэвэршүүлэлт туулах бүрдээ, 

шалгуулах болгондоо, мөн Бурханы ажил өөрсөд дээр нь ирэх бүрд 
хүмүүс асар их шаналал амсах ёстой болдог. Энэ бүхэн нь хүмүүст 
зориулсан туршилт учраас тэдний бүгдийнх нь дотор тэмцэл болж 
байдаг. Энэ бол тэдний төлдөг бодит төлөөс юм. Бурханы үгийг илүү 
их уншиж, илүү их гүйх нь тодорхой хэмжээний төлөөс мөн. Үүнийг 
хүмүүс хийх учиртай, энэ бол тэдний үүрэг, тэдний биелүүлэх ёстой 
хариуцлага мөн боловч хүмүүс дотроо байгаа хаях хэрэгтэй зүйлсээ 
хаях ёстой. Тэгэхгүй бол гадаад зовлон зүдүүр чинь хэчнээн их байх, 
хэчнээн их гүйх чинь хамаагүй бүх зүйл хий дэмий болох болно! 
Өөрөөр хэлбэл, чиний дотоод өөрчлөлтүүд л гадаад зовлон зүдүүр 
чинь үнэ цэнтэй байх эсэхийг тодорхойлдог. Чиний дотоод зан чанар 
өөрчлөгдөж, үнэнийг хэрэгжүүлэх үед гадаад бүх зовлон зүдүүр чинь 
Бурханы сайшаалыг хүртэнэ; хэрвээ чиний дотоод зан чанарт ямар 
нэгэн өөрчлөлт гараагүй бол гаднаа хэчнээн их зовлон зүдүүр амсаж, 
хэр их гүйх чинь хамаагүй Бурханы сайшаал хүртэхгүй—Бурханы 
баталгаажуулаагүй зовлон бэрхшээл хий дэмий байдаг. Тиймээс чиний 
төлсөн төлөөсийг Бурхан сайшаах эсэх нь чамд өөрчлөлт гарсан эсэх, 
мөн Бурханы хүслийг хангаж, Бурханы тухай мэдлэгтэй болж, Бурханд 
үнэнч байхын тулд үнэнийг хэрэгжүүлж, өөрийн санаа бодол болон 
үзлийг эсэргүүцдэг эсэхээр чинь тодорхойлогддог. Хэчнээн их гүйх 
чинь хамаагүй, хэрвээ чи өөрийн санаа бодлыг эсэргүүцэхийг хэзээ ч 
мэдэхгүй зөвхөн гаднаа үйлдэж, омголон байхыг л эрж хайж, өөрийн 
аминд хэзээ ч анхаарал хандуулж байгаагүй бол зовлон бэрхшээл чинь 
хий дэмий байх болно. Хэрвээ тодорхой орчинд, хэлмээр байгаа зарим 
зүйл чамд байдаг ч үүнийг хэлэх нь буруу, ингэж хэлэх нь ах, эгч нарт 
ашиг тусгүй, тэднийг гомдоож болзошгүй гэж санагдвал чи үүнийг 
хэлэхгүйгээр дотроо шаналахыг илүүд үзнэ, учир нь эдгээр үг Бурханы 
хүсэлд нийцэж чадахгүй. Энэ үед чиний дотор тэмцэл өрнөх боловч 
чи хайртай зүйлээ орхиж, шаналахад бэлэн байна. Бурханыг сэтгэл 
хангалуун байлгахын тулд энэхүү зовлон бэрхшээлийг туулахад бэлэн 
байна, хэдий чи дотроо шаналах боловч махан биеийг өөгшүүлэхгүй, 
Бурханы зүрх сэтгэл хангалуун байх учраас чи ч бас дотроо 
тайвшрах болно. Энэ бол үнэхээр төлөөс төлж байгаа хэрэг бөгөөд 
ийм төлөөсийг Бурхан хүсдэг. Хэрвээ чи ийм маягаар хэрэгжүүлбэл 



300

I. Бурханд итгэх зарчмуудын талаар

Бурхан чамайг маргаангүй ерөөнө; хэрвээ чи үүнд хүрч чадахгүй бол 
хэр их ойлгосон, хэр сайн ярьж чаддаг чинь хамаагүй, энэ бүхэн ямар 
ч хэрэггүй байх болно! Хэрвээ Бурханыг хайрлах замдаа чи, Бурханыг 
Сатантай тулалдахад Бурханы талд зогсох чадвартай байж, Сатан 
руу эргэж очихгүй бол Бурханыг гэх хайрыг олж авч, гэрчлэлдээ бат 
зогссон байх болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Үнэнийг хэрэгжүүлэхдээ хүмүүс алдаа гаргахаас зайлсхийх 
хэцүү, гэвч чи аливааг хийхдээ яаж үнэний дагуу хийхийг мэддэг 
атлаа үнэний дагуу хэрэгжүүлдэггүй бол гол асуудал нь чи үнэнийг огт 
хайрладаггүй. Үнэнийг хайрладаггүй хүний зан чанар өөрчлөгдөхгүй. 
Хэрвээ чи Бурханы хүслийг үнэн зөвөөр ухаарч чаддаггүй, хэрхэн 
хэрэгжүүлэхээ мэддэггүй бол бусадтай нөхөрлөх ёстой. Хэрвээ тухайн 
асуудлыг хэн ч тодорхой харж чадахгүй байх шиг байвал чи хамгийн 
боломжийн шийдлийг хэрэгжүүлэх ёстой. Гэхдээ ийм маягаар 
хэрэгжүүлэхдээ бага зэрэг алдаа гаргасан гэдгээ эцэст нь олж мэдвэл 
үүнийгээ даруйхан залруулах ёстой, тэгвэл Бурхан энэ алдааг нүгэл 
гэж тооцохгүй. Энэ асуудлыг хэрэгжүүлэхдээ чи зөв санаа зорилготой 
байж, үнэний дагуу хэрэгжүүлж байсан бөгөөд зүгээр л үүнийг 
тодорхой харалгүй, үйлдэл чинь зарим нэг алдаанд хүргэсэн учраас 
энэ нь хэргийг хөнгөрүүлж болох нөхцөл байсан. Гэхдээ одоо үед 
олон хүн зүгээр л хоёр гартаа найдан ажиллаж, иймээ тиймээ юмыг 
өөрсдийн оюун ухаанд найдан хийдэг болсон бөгөөд “Энэ маягаар 
хэрэгжүүлэх нь Бурханы хүсэлд нийцдэг үү? Үүнийг ийм маягаар хийх 
юм бол Бурхан баяртай байх уу? Ийм маягаар хийвэл Бурхан надад 
итгэх үү? Ийм маягаар хийх юм бол би үнэнийг хэрэгжүүлэх үү?” гэх 
эдгээр асуултыг бодолцож үзэх нь ховорхон байдаг. Бурхан энэ явдлыг 
сонсоод, “Чи үүнийг зөв, зохистой байдлаар хийжээ. Энэ чигээрээ 
байгаарай” гэж хэлж чадах уу? Чи өөрт тулгардаг асуудал болгоноо 
анхааралтай шинжилж чаддаг уу? Нэг бүрд нь нухацтай, нягт нямбай 
хандаж чаддаг уу? Аль эсвэл үүнийг хийж байгаа байдлыг чинь Бурхан 
үзэн яддаг эсэх, чиний арга барилыг бусад бүх хүн юу гэж боддог, мөн 

үүнийг өөрийнхөө хүсэлд тулгуурлан, хүслээ хангахаар хийж байгаа 
эсэхээ тунгаан бодож чаддаг уу…? Чи энэ талаар илүү их бодолхийлж, 
эрж хайх ёстой ба алдаа чинь улам бүр багасна. Аливааг энэ маягаар 
хийснээр чи үнэнийг үнэхээр эрж хайдаг, Бурханыг хүндэлдэг хүн 
гэдгээ батална, учир нь чи үнэний шаарддаг чиглэлийн дагуу аливааг 
хийж байгаа билээ.

Хэрвээ итгэгчийн үйлдэл үнэнтэй холбоогүй бол тэрээр үл 
итгэгчтэй адил юм. Ийм хүн бол зүрх сэтгэлд нь Бурхан байхгүй, 
Бурханыг орхидог хүн бөгөөд тийм хүн эзнийхээ төлөө зарим нэг хар 
бор ажил хийж, багахан төлбөр аваад яваад өгдөг, Бурханы гэр дэх 
хөлсний ажилчин шиг байдаг. Энэ бол Бурханд итгэдэг хүн ер биш. 
Бурханаар хүлээн зөвшөөрүүлэхийн тулд чи юу хийж болохыг өмнө 
нь дурдсан. Бурханаар хүлээн зөвшөөрүүлэх нь чиний бодож, ажиллах 
ёстой эн тэргүүний зүйл; энэ нь чиний хэрэгжүүлэлтийн зарчим, цар 
хүрээ байх ёстой. Хийж байгаа зүйл чинь үнэнтэй нийцэлтэй эсэхийг 
чи яагаад олж тогтоох ёстой вэ гэвэл, энэ нь үнэнтэй нийцэлтэй байвал 
Бурханы хүсэлд лавтай нийцдэг. Чи асуудлын зөв, буруу эсэх, бусад 
бүх хүний санаанд нийцэж байгаа эсэх, өөрийн чинь хүсэлтэй нийцэж 
байгаа эсэхийг хэмжих ёстой юм биш; харин энэ нь үнэнтэй нийцдэг 
эсэх, мөн чуулганы ажил, ашиг сонирхолд үр өгөөжтэй эсэхийг олж 
тогтоох ёстой. Хэрвээ чи эдгээр зүйлийг харгалзан үздэг бол аливааг 
хийхдээ Бурханы хүсэлтэй улам бүр нийцэлтэй болно. Хэрвээ чи 
аливааг хийхдээ эдгээр талыг харгалзан үздэггүй, зүгээр л өөрийнхөө 
хүсэлд найддаг бол тэдгээрийг буруу хийх нь лавтай, учир нь хүний 
хүсэл үнэн биш бөгөөд мэдээж Бурхантай нийцэлгүй байдаг. Хэрвээ 
чи Бурханаар хүлээн зөвшөөрүүлэхийг хүсвэл өөрийн хүслийн дагуу 
бус, үнэний дагуу хэрэгжүүлэх ёстой. Зарим хүн үүргээ биелүүлэх 
нэрийдлээр тодорхой нэг хувийн ажил хэргээ явуулдаг. Ах эгч нар 
нь үүнийг зохисгүй гэж үзэж, өөрсдийг нь зэмлэдэг ч энэ хүмүүс 
буруушаалтыг хүлээн зөвшөөрдөггүй. Энэ нь чуулганы ажил, санхүү, 
хүмүүсийг оролцуулаагүй хувийн асуудал байсан учраас үнэний цар 
хүрээг зөрчсөнд тооцогдохгүй, Бурхан энэ асуудалд оролцох ёсгүй 
гэж тэд боддог. Та нарт зарим зүйл ямар нэг зарчим юм уу үнэнтэй 
хамаагүй хувийн асуудал мэт санагдаж магад. Гэхдээ хийсэн зүйлийг 

чинь харахад, чи Бурханы гэр бүлийн ажлыг бодолцож, хийсэн 
зүйл чинь ямар нөлөө үзүүлэхийг огт харгалзан үзээгүй учраас маш 
аминчхан аашилсан; чи гагцхүү өөрийнхөө ашиг тусыг бодолцож 
байж. Энэ нь угаасаа ариун хүмүүсийн ёс зүй, түүнчлэн хүний хүн 
чанартай холбоотой асуудлыг хамардаг. Чиний хийж байсан зүйл 
чуулганы ашиг сонирхолтой ч, үнэнтэй ч хамаагүй байлаа гэсэн 
үүргээ биелүүлэх нэрийдлээр хувийн асуудлаа зохицуулах нь үнэнтэй 
нийцдэггүй. Чи юу хийж байгаа, хэрэг явдал хэр том, эсвэл жижиг 
байх, мөн үүнийг Бурханы гэр бүл дэх үүргээ биелүүлэхийн тулд 
хийж байна уу, эсвэл хувийн шалтгаанаар хийж байна уу гэдэг чинь 
хамаагүй, хийж байгаа зүйл чинь Бурханы хүсэлд нийцэж байгаа 
эсэхийг, түүнчлэн хүн чанартай хүний хийх зүйл мөн эсэхийг чи 
бодож үзэх ёстой. Хийж байгаа бүх зүйлдээ ингэж үнэнийг эрж хайдаг 
бол чи үнэхээр Бурханд итгэдэг хүн юм. Хэрэв чи бүх хэрэг явдал, 
бүх үнэнд ийм маягаар хандвал зан чанарын өөрчлөлтөд хүрч чадна. 
Зарим хүн хувийн зүйл хийж байхдаа үнэнийг зүгээр л үл тоомсорлож, 
хүссэнээрээ хийж, өөрийнхөө дуртай, өөрт нь ашигтай ямар ч 
байдлаар хийж болно гэж боддог. Энэ нь Бурханы гэр бүлд хэрхэн 
нөлөөлж болох талаар тэд өчүүхэн ч анхаарч үздэггүй, хийж байгаа 
зүйл нь ариун хүмүүсийн ёс зүйд нийцэх эсэхийг ч бодолцож үздэггүй. 
Эцэст нь тухайн хэргээ дуусгамагцаа дотор нь харанхуйлж, тавгүйтэж 
эхэлдэг ч яагаад гэдгийг нь мэддэггүй. Энэ цээрлүүлэлт зүй ёсных 
биш гэж үү? Бурханы зөвшөөрдөггүй зүйлийг хийдэг бол чи Бурханд 
халджээ. Хэрвээ хүн үнэнийг хайрладаггүй бөгөөд аливааг байнга 
өөрсдийн хүсэлд үндэслэн хийдэг бол үргэлж Бурханд халдана. Ийм 
хүмүүсийн хийдэг зүйлийг Бурхан ерөнхийдөө хүлээн зөвшөөрдөггүй 
бөгөөд хэрэв тэд гэмшихгүй бол шийтгэл нэг их холгүй байх болно.

Эцсийн өдрүүдийн Христийн ярианы тэмдэглэл номын
“Бурханы хүслийг эрж хайх нь

үнэнийг хэрэгжүүлэхийн төлөө байдаг”-аас эш татав

Чи хэр их үнэнийг ойлгодог вэ? Үндсэндээ хэр ихийг хэрэгжүүлдэг 
вэ? Чи хэнийг нь илүү хайрладаг вэ, Бурханыг уу, эсвэл өөрийгөө юу? 
Чи өгөх нь их байдаг уу, эсвэл авах нь их байдаг уу? Санаа зорилго 

чинь буруу байх үед чи хэчнээн удаа хуучин би-гээ хаяж, Бурханы 
хүслийг хангасан бэ? Энэ хэдхэн асуулт л олон хүнийг тэвдүүлнэ. 
Ихэнх хүмүүсийн хувьд өөрсдийнх нь санаа зорилго буруу байгааг 
ухаарсан ч гэсэн бурууг санаатайгаар хийдэг бөгөөд өөрсдийн махан 
биеийг яагаад ч хаядаггүй. Ихэнх хүн өөрсдийн доторх нүглийг 
хяналтаасаа гаргаж, үйлдэл бүрээ нүглээр удирдуулдаг. Тэд өөрсдийн 
нүглийг ялан дийлж чаддаггүй бөгөөд нүгэлд амьдарсаар байдаг. 
Одоогийн энэ шатанд ирчхээд, хэчнээн олон ёрын муу үйл хийснээ 
мэддэггүй хэн байна вэ? Хэрвээ чи мэдэхгүй гэж хэлбэл, чи жишимгүй 
худлаа ярьж байна. Шулуухан хэлэхэд, энэ бүгд нь хуучин би-гээ 
хаяхыг хүсэхгүй байгаа хэрэг юм. Үнэ цэнгүй өчнөөн олон гэмшсэн 
“үгийг зүрх сэтгэлээсээ” хэллээ гээд ямар хэрэгтэй юм бэ? Амиа 
өсгөхөд чинь энэ тусалдаг уу? Өөрийгөө мэдэх нь бүтэн цагийн ажил 
юм гэж хэлж болно. Хүмүүсийн дуулгавартай байдал болон Бурханы 
үгийг хэрэгжүүлдгээр нь дамжуулан Би тэднийг төгс болгодог. Хэрвээ 
чи хувцас өмсдөг шигээ ухаалаг, гоё ганган харагдахын тулд л Бурханы 
үгийг өмсдөг бол өөрийгөө болон бусдыг хуурч байгаа бус уу? Хэрвээ 
чи зөвхөн яриад хэзээ ч хэрэгжүүлдэггүй бол юунд хүрэх юм бэ?

Олон хүн хэрэгжүүлэлтийн тухай бага сага ярьж, өөрсдийн хувийн 
сэтгэгдлийн тухай ярьж чаддаг боловч үүний дийлэнх нь бусдын үгээс 
олж авсан гэрэлтүүлэлт байдаг. Энэ нь тэдний өөрсдийнх нь хувийн 
хэрэгжүүлэлтийн юуг ч агуулдаггүй, туршлагаасаа харсан зүйлийг нь 
ч агуулдаггүй. Энэ асуудлыг Би өмнө нь задлан шинжилсэн; Намайг 
юу ч мэдэхгүй гэж бүү бод. Чи цаасан бар төдий мөртөө Сатаныг ялж, 
ялгуусан гэрчлэл хийж, Бурханы дүр төрхийг амьдран харуулах тухай 
ярих юм гэж үү? Энэ бүгд утгагүй зүйл! Бурханы өнөөдөр айлдсан бүх 
үг чамайг бишрүүлэхийн тулд байдаг гэж чи бодож байна уу? Чиний 
ам, хуучин би-гээ хаях хийгээд үнэнийг хэрэгжүүлэх тухай ярьдаг атал 
гар чинь өөр үйл үйлдэж, зүрх сэтгэл чинь өөр хуйвалдаан сэддэг—
чи ямар гээч хүн бэ? Гар, зүрх сэтгэл хоёр чинь яагаад ав адил биш 
юм бэ? Өчнөөн олон номлол хоосон үг болжээ; зүрх шимшрэм биш 
гэж үү? Хэрвээ чи Бурханы үгийг хэрэгжүүлж чаддаггүй бол Ариун 
Сүнсний ажилладаг замд хараахан ороогүй, чамд Ариун Сүнсний 
ажил хараахан байхгүй, мөн Түүний удирдамж чамд хараахан байхгүй 



304

I. Бурханд итгэх зарчмуудын талаар

гэдгийг энэ нь нотолдог. Хэрвээ чи Бурханы үгийг ойлгож л чаддаг 
боловч хэрэгжүүлж чаддаггүй гэж хэлбэл чи үнэнийг хайрладаггүй хүн 
юм. Бурхан ийм хүмүүсийг аврах гэж ирдэггүй. Есүс нүгэлтнүүдийг 
аварч, ядуусыг аварч, тэр бүх даруу хүнийг аврахын тулд цовдлогдох 
үедээ асар их зовлон шаналлыг амссан. Түүний цовдлол нүглийн 
тахил болсон. Хэрвээ чи Бурханы үгийг хэрэгжүүлж чаддаггүй бол 
аль болох хурдан явах хэрэгтэй; Бурханы гэрт хувалз шиг бүү хоргод. 
Бурханыг илэрхий эсэргүүцэх зүйлсийг хийхээ болих нь хүртэл олон 
хүнд хэцүү байдаг. Тэд үхлээ хайж байгаа хэрэг бус уу? Тэд яаж 
Бурханы хаанчлалд орох тухай ярьж чадаж байна аа? Түүний царайг 
харах зүрх зориг тэдэнд байх уу? Бурханы өгдөг хоолыг идэж, Түүнд 
тэрсэлдэг шударга бус юмсыг хийж, Түүний чамд хайрласан ерөөлийг 
эдлэхийг Бурхан чамд зөвшөөрч байхад хүртэл муу санаатай, дотуур 
тамиртай байж, хуйвалдаан хийдэг—тэдгээрийг хүлээн авахад гарыг 
чинь түлж байгаа мэт чамд санагддаггүй гэж үү? Нүүр чинь улайхыг 
мэдэрдэггүй юм уу? Бурханд тэрсэлсэн зүйл хийж, “дураараа дургих” 
хуйвалдаан хийчхээд чи айж эмээдэггүй юм уу? Хэрвээ чи юу ч 
мэдэрдэггүй юм бол яаж ирээдүйн тухай ярьж чадна вэ? Угаасаа 
чамд аль эртнээс ирээдүй гэж байгаагүй, тиймээс чамд илүү их ямар 
хүлээлт бас байж болох юм бэ? Хэрвээ чи ямар нэгэн ичгүүргүй зүйл 
хэлдэг атлаа ямар ч зэмлэл мэдэрдэггүй, зүрх сэтгэл чинь ямар ч 
мэдрэмжгүй бол чамайг Бурхан аль хэдийнээ хаячихсан гэсэн үг биш 
гэж үү? Зоргоороо, цадиггүй ярьж, үйлдэх нь чиний уг чанар болжээ; 
ийм байвал ер нь чи яаж Бурханаар төгс болгуулах юм бэ? Чи дэлхийг 
тойрон алхаж чадах уу? Хэн чамд үнэмших юм бэ? Чиний жинхэнэ 
уг чанарыг мэддэг хүмүүс чамаас зай барих болно. Энэ нь Бурханы 
шийтгэл бус уу? Ерөнхийдөө, зөвхөн яриад, хэрэгжүүлдэггүй бол 
өсөлт гэж байхгүй. Ярьж байхад чинь Ариун Сүнс чам дээр ажиллаж 
байж болох ч, хэрвээ чи хэрэгжүүлдэггүй бол Ариун Сүнс ажиллахаа 
болино. Хэрвээ чи энэ чигээрээ үргэлжлүүлбэл ирээдүйн тухай, эсвэл 
Бурханы ажилд бүх оршихуйгаа өгөх тухай яриа яаж байж болох юм 
бэ? Чи бүх оршихуйгаа өргөх тухай ярьж л чаддаг боловч жинхэнэ 
хайраа Бурханд өгөөгүй. Бурхан чамаас амаараа ярих үнэн сэтгэл л 
хүлээж авсан. Үнэнийг хэрэгжүүлэх санаа зорилгоо чи Түүнд өгдөггүй. 

Чиний биеийн жинхэнэ хэмжээ энэ байж болох уу? Хэрвээ чи энэ 
чигээрээ үргэлжлүүлсээр байвал хэзээ Бурханаар төгс болгуулах бол? 
Өөрийнхөө харанхуй, бүрхэг ирээдүйн төлөө чи сэтгэл түгшихгүй 
байна гэж үү? Бурхан чамд найдвар тасарсныг чи мэдрэхгүй байна гэж 
үү? Бурхан илүү олон, шинэ хүмүүсийг төгс болгохыг хүсэж байгааг 
чи мэддэггүй гэж үү? Хуучин зүйлс үлдэж чадах уу? Чи Бурханы 
үгэнд өнөөдөр анхаарал хандуулахгүй байна: Чи маргаашийг хүлээж 
байна уу?

Үг нь махбодоор илэрсэн номын “Авралд хүрдэг хүн
бол үнэнийг хэрэгжүүлэхийг хүсдэг хүн юм”-аас эш татав

Бурханд чин сэтгэлээсээ итгэдэг хүмүүс бол Бурханы үгийг 
хэрэгжүүлэх хүсэлтэй, үнэнийг хэрэгжүүлэх хүсэлтэй хүмүүс юм. 
Бурханд гэрчлэл хийхдээ бат зогсож үнэхээр чаддаг хүмүүс нь бас 
Түүний үгийг хэрэгжүүлэх хүсэлтэй, үнэний талд жинхэнээсээ зогсож 
чадах хүмүүс юм. Заль мэх хэрэглэж, шударга бусыг үйлддэг хүмүүс 
нь бүгд үнэнээр дутагддаг бөгөөд бүгдээрээ Бурханд шившиг авчирдаг. 
Чуулганд хэрүүл маргаан үүсгэдэг хүмүүс нь Сатаны боолууд, Сатаны 
биелэл юм. Ийм хүмүүс маш хорлонтой. Ялган таних чадваргүй, 
үнэний талд зогсох чадваргүй хүмүүс бүгд хорон муу санаа өвөрлөж, 
үнэнийг гутаадаг. Түүгээр ч барахгүй тэд Сатаны жинхэнэ төлөөлөгч 
юм. Тэднийг золин аврахын аргагүй, мэдээжийн хэрэг таягдан 
хаях болно. Үнэнийг хэрэгжүүлдэггүй хүмүүсийг Бурханы гэр бүл 
үлдэхийг зөвшөөрдөггүй, чуулганыг санаатайгаар нураадаг хүмүүст 
ч үлдэхийг зөвшөөрдөггүй. Гэвч одоо бол хөөн зайлуулах ажил 
хийх цаг биш; тийм хүмүүс эцэстээ зүгээр л илчлэгдэж, таягдуулна. 
Энэ хүмүүс дээр дахин ямар ч хэрэггүй ажил зарлагадахгүй; Сатанд 
харьяалагддаг хүмүүс үнэний талд зогсож чаддаггүй байхад үнэнийг 
эрж хайдаг хүмүүс чаддаг. Үнэнийг хэрэгжүүлдэггүй хүмүүс үнэний 
замыг сонсож, үнэнийг гэрчлэх эрхгүй. Үнэн ердөө л тэдний чихэнд 
зориулагдаагүй; харин ч хэрэгжүүлдэг хүмүүст хандсан байдаг. Хүн 
бүрийн төгсгөл илчлэгдэхээс өмнө чуулганыг үймүүлж, Бурханы 
ажилд саад хийдэг хүмүүсийг одоохондоо эхлээд хойш тавьж, дараа 
нь харьцана. Ажил дуусмагц энэ хүмүүсийг нэг нэгээр нь илчилж, 

дараа нь таягдан хаяна. Одоохондоо, үнэнээр хангаж байх үед тэднийг 
үл ойшооно. Үнэн бүхэлдээ хүнд илчлэгдэх үед тэр хүмүүсийг таягдан 
хаях ёстой; тэр цаг үе нь бүх хүнийг төрлийнх нь дагуу ангилах цаг 
үе байна. Ялган таних чадваргүй хүмүүс ялихгүй заль мэхнийхээ 
улмаас ёрын муу хүмүүсийн гарт сүйрч, уруу татагдан, хэзээ ч эргэж 
ирэхгүй. Тэд үнэнийг хайрладаггүй, үнэний талд зогсох чадваргүй, 
муу хүмүүсийг дагаж, тэдний талд зогсдог, муу хүмүүстэй сүлбэлдэж, 
Бурханыг эсэргүүцдэг учраас тэдэнд ингэж хандвал зохино. Муу 
хүмүүс ёрын мууг ялгаруулдаг гэдгийг тэд маш сайн мэддэг атлаа зүрх 
сэтгэлээ чангалан, үнэнээс нүүр буруулж тэднийг дагадаг. Үнэнийг 
хэрэгжүүлдэггүй мөртөө хөнөөлтэй, ой гутам зүйлсийг хийгч энэ 
хүмүүс бүгд мууг үйлдэж байгаа бус уу? Тэдний дунд өөрсдийгөө 
хаан гэж нэрийддэг, мөн тэднийг дагадаг бусад хүн байгаа хэдий ч 
Бурханыг эсэргүүцдэг уг чанар нь бүгд адил бус уу? Бурхан өөрсдийг 
нь авардаггүй гэж хэлэх ямар шалтаг тэдэнд байх юм бэ? Бурханыг 
зөвт бус гэж хэлэх ямар шалтаг тэдэнд байх юм вэ? Өөрсдийнх нь 
ёрын муу байдал тэднийг сүйрүүлж байгаа бус уу? Өөрсдийнх нь 
тэрслүү байдал там руу чирч байгаа бус уу? Үнэнийг хэрэгжүүлдэг 
хүмүүс эцэст нь үнэний улмаас аврагдаж, төгс болгуулна. Үнэнийг 
хэрэгжүүлдэггүй хүмүүс эцэстээ үнэний улмаас өөртөө сүйрэл авчрах 
болно. Үнэнийг хэрэгжүүлдэг болон хэрэгжүүлдэггүй хүмүүсийг 
хүлээж буй төгсгөл ийм билээ.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

26. Бурханы үгийн бодит байдалд орох зарчмууд
(1) Үнэний талаарх ойлголт нь хэчнээн гүехэн, эсвэл гүнзгий байх 

нь хамаагүй, хүн үнэнийг хэрэгжүүлж чаддаг байх ёстой. Хүн үнэнийг 
улам гүн ухах тусмаа Бурханы үгийн бодит байдлыг аяндаа амьдран 
харуулж эхэлдэг;

(2) Хүн Бурханы үгийг хэрэгжүүлж, туулахдаа үнэнийг ойлгож, 
хүнээс Бурханы шаарддаг бүхэн бодитой гэдгийг хараад аяндаа 
үнэнийг хэрэгжүүлэх дуртай болдог;

(3) Хүн Бурханы үгийг байнга хэрэгжүүлж, туулснаар Ариун 
Сүнсний гэгээрэл, удирдамжийг олж авч чаддаг бөгөөд үнэнийг 
хэрэгжүүлэх үедээ сэтгэлийн амар амгалан, чөлөөлөлтийг мэдэрдэг;

(4) Үнэнийг байнга хэрэгжүүлдэг хүмүүс Бурханы үгийн бодит 
байдлыг амьдран харуулах үедээ тэгж байгаагаа зүрх сэтгэлдээ 
тодорхой мэддэг бөгөөд үнэнийг ойлгодог хүмүүс ч бас үүнийгээ 
тодорхой харж чаддаг.

Холбогдох Бурханы үг:

Бурхан бол бодитой Бурхан: Түүний бүх ажил бодитой, Түүний 
хэлдэг бүх үг бодитой, мөн Түүний илэрхийлдэг бүх үнэн бодитой. 
Түүний үг биш бүхэн утгагүй, оршин байдаггүй, ул үндэсгүй байдаг. 
Өнөөдөр Ариун Сүнс Бурханы үг рүү хүмүүсийг залж чиглүүлэх гэж 
байгаа. Хэрвээ хүмүүс бодит байдал руу орохоор эрэлхийлж байгаа 
бол бодит байдлыг эрж хайж, бодит байдлыг мэдэх ёстой, үүний дараа 
тэд бодит байдалд туршлагажиж, бодит байдлыг амьдран харуулах 
ёстой. Хүмүүс бодит байдлыг хэдий чинээ их мэднэ, бусдын үг 
жинхэнэ эсэхийг төдий чинээ их таньж чаддаг; хүмүүс бодит байдлыг 
хэдий чинээ их мэднэ, төдий чинээ бага үзэлтэй байдаг; хүмүүс бодит 
байдалд хэдий чинээ их туршлагажна, бодитой Бурханы үйл хэргийг 
төдий чинээ их мэддэг ба завхарсан, сатанлаг зан чанараасаа салах нь 
тэдний хувьд төдий чинээ амархан байдаг; хүмүүс хэдий чинээ бодит 
байдалтай байна, Бурханыг төдий чинээ их мэдэж, махан биеийг төдий 
чинээ их жигшиж, үнэнийг хайрладаг; хүмүүс хэдий чинээ бодит 
байдалтай байна, Бурханы шаардлагын стандартад төдий чинээ дөхөж 
очдог. Бурханаар авхуулдаг хүмүүс бол бодит байдлыг эзэмшсэн, 
бодит байдлыг мэддэг, бодит байдалд туршлагажсанаар дамжуулан 
Бурханы бодит үйл хэргийг мэдэж авсан хүмүүс юм. Бурхантай 
бодитоор хамтран ажиллаж, биеэ сахилгажуулах тусмаа чи Ариун 
Сүнсний ажлыг төдий чинээ олж авч, бодит байдлыг төдий чинээ 
олж авч, мөн Бурханаар улам их гэгээрүүлэгдэж, улмаар Бурханы 
бодит үйл хэргийн талаарх мэдлэг чинь төдий чинээ ихэснэ. Хэрвээ 
чи Ариун Сүнсний одоогийн гэрэлд амьдарч чаддаг бол өнөөгийн 
хэрэгжүүлэлтийн зам чамд улам тодорхой болж, шашны үзэл болон 

өнгөрсөн үеийн хуучин хэрэгжүүлэлтээс өөрийгөө илүү сайн салгаж 
чадна. Өнөөдөр бодит байдал бол анхаарлын төв юм: Хүмүүс хэдий 
чинээ бодит байдалтай байна, үнэний тухай мэдлэг нь төдий чинээ 
тодорхой болж, Бурханы хүслийн талаарх ойлголт нь төдий чинээ 
ихэсдэг. Бодит байдал нь бүх бичиг үсэг, хоосон сургаалыг даван гарч 
чаддаг, бүх онол болон мэдлэгээс давж чаддаг ба хүмүүс бодит байдалд 
анхаарлаа төвлөрүүлэх тусам, Бурханыг төдий чинээ чин сэтгэлээсээ 
хайрлаж, Түүний үгээр өлсөж, цангадаг. Хэрвээ чи үргэлж бодит 
байдалд анхаарлаа төвлөрүүлдэг бол амьдралын гүн ухаан, шашны 
үзэл болон төрөлхийн зан авир чинь Бурханы ажлыг даган аяндаа 
арилна. Бодит байдлыг эрэлхийлдэггүй, бодит байдлын талаар ямар ч 
мэдлэггүй хүмүүс ер бусын зүйлсийн араас хөөцөлдөх талтай байдаг 
ба амархан мэхлэгдэнэ. Ариун Сүнс ийм хүмүүс дээр ажиллах ямар 
ч аргагүй байдаг тул тэдэнд хий хоосон, амьдрал нь ямар ч утгагүй 
санагддаг.

Үг нь махбодоор илэрсэн номын
“Бодит байдлыг хэрхэн мэдэх тухай”-аас эш татав

Бурхан хүмүүсээс бодит байдлын тухай зүгээр нэг ярьж чаддаг 
байхыг шаарддаггүй. Тийм байсан бол хэтэрхий хялбар байх бус уу? 
Тэгвэл Бурхан яагаад амийн оролтын тухай ярьдаг вэ? Тэр яагаад 
өөрчлөлтийн талаар ярьдаг вэ? Хэрвээ хүн бодит байдлын тухай 
хоосон ярьж л чаддаг бол зан чанарын өөрчлөлтөд хүрч чадах уу? 
Хаанчлалын сайн цэргүүд зөвхөн бодит байдлын тухай л ярих буюу 
сайрхдаг бүлэг хүн болоход бэлтгэгддэггүй, харин цаг ямагт Бурханы 
үгийг амьдран харуулж, ямар ч саад бартаа тулгарсан гуйвшгүй байж, 
ямагт Бурханы үгийн дагуу амьдарч, дэлхий рүү буцахгүй байхаар 
бэлтгэгддэг. Энэ нь Бурханы ярьдаг бодит байдал бөгөөд хүнд тавьдаг 
Бурханы шаардлага мөн. Тиймээс Бурханы ярьсан бодит байдлыг 
дэндүү энгийн гэж бүү бод. Ариун Сүнснээс ирсэн гэгээрэл төдийхөн 
нь бодит байдалтай болохтой адилгүй: Энэ бол хүмүүсийн биеийн 
хэмжээ бус—энэ бол Бурханы нигүүлсэл бөгөөд хүн үүнд ямар ч 
хувь нэмэр оруулдаггүй. Хүн бүр Петрийн зовлонг туулах ёстой, тэр 
ч бүү хэл Петрийн алдрыг олж авах ёстой бөгөөд үүнийгээ Бурханы 

ажлыг олж авсныхаа дараа амьдран харуулдаг. Үүнийг л бодит 
байдал гэж нэрлэж болно. Бодит байдлын тухай ярьж чаддаг учраас 
бодит байдлыг олж авсан гэж бүү бод. Тэр чинь эндүүрэл. Ингэж 
бодох нь Бурханы хүсэлтэй нийцдэггүй бөгөөд үүнд ямар ч бодит ач 
холбогдол байхгүй. Цаашид ийм зүйл бүү ярь—ийм үг хэллэгийг үгүй 
болго! Бурханы үгийн тухай худал ойлголттой бүх хүн үл итгэгч юм. 
Тэдэнд ямар ч бодит мэдлэг байдаггүй, бодит биеийн хэмжээ бол бүр 
ч байдаггүй; тэд бол бодит байдалгүй мэдлэггүй хүмүүс юм. Өөрөөр 
хэлбэл Бурханы үгийн мөн чанарын гадна амьдрагсад бол үл итгэгчид 
билээ. Хүмүүсийн үл итгэгчид хэмээн үздэг хүмүүс нь Бурханы 
нүдэнд араатнууд бөгөөд үл итгэгчид хэмээн Бурханы үздэг хүмүүс 
нь Бурханы үгийг амиа болгоогүй хүмүүс юм. Тиймээс Бурханы үгийн 
бодит байдал байхгүй, Бурханы үгийг амьдран харуулж чаддаггүй 
хүмүүсийг үл итгэгчид гэж хэлж болно. Бурханы санаа зорилго нь 
хүн бүрийг Өөрийн үгийг амьдран харуулахад хүргэх—хүн бүрээр 
бодит байдлын тухай зүгээр нэг яриулах бус, харин бүр цаашлаад 
хүн бүрд Өөрийн үгийн бодит байдлыг амьдран харуулах боломж 
олгох юм. Хүний ухамсарладаг бодит байдал хэт өнгөц, ямар ч үнэ 
цэнгүй, Бурханы хүслийг гүйцэлдүүлж чадахгүй, хэтэрхий дорд, 
бүр дурдахын ч хэрэггүй, дэндүү дутуу дулимаг бөгөөд Бурханы 
шаардлагын стандартаас хэтэрхий доогуур юм. Та нарын дундаас хэн 
нь ойлголтынхоо талаар ярихаа л мэддэг боловч замыг зааж чаддаггүй 
болохыг харж, мөн хэн нь хэрэгцээгүй хог болохыг олж мэдэхийн тулд 
нэг бүрийг чинь сайтар нягтлан шинжлэх болно. Үүнийг цаашдаа 
санаж яв! Хоосон мэдлэгийн талаар бүү ярь—хэрэгжүүлэх зам, бодит 
байдлын тухай л ярь. Бодит мэдлэгээс бодит хэрэгжүүлэлт рүү, дараа 
нь хэрэгжүүлэлтээс бодитоор амьдран харуулахад шилж. Бусдад бүү 
сургаал айлд, бодит мэдлэгийн тухай бүү ярь. Ойлголт чинь зам бол 
энэ талаар чөлөөтэй ярьж болно; хэрвээ тийм биш бол амаа хамхиад, 
ярихаа боль! Чиний ярьдаг зүйл ямар ч хэрэггүй. Бурханыг хууран 
мэхэлж, бусдыг өөртөө атаархуулахын тулд чи ойлголтын талаар 
ярьдаг. Санаархал чинь энэ биш гэж үү? Чи зориуд бусдаар даажигнаж 
байгаа бус уу? Үүнд ямар нэгэн үнэ цэн байна уу? Ойлголтын тухай 
туулж мэдэрснийхээ дараа яривал, сайрхаж байгаа мэт санагдахгүй. 

Эс бөгөөс чи ихэрхүү үг чалчдаг нэгэн юм. Чамд бодит туршлагаараа 
даван туулж чаддаггүй олон зүйл байдаг бөгөөд чи махан биеэ 
эсэргүүцэж чаддаггүй, ямагт хүссэнээ хийж, Бурханы хүслийг үл 
хангадаг атлаа онолын ойлголтын талаар ичих нүүргүйгээр ярьсаар 
байдаг, чи ичгүүргүй амьтан! Бурханы үгийн тухай ойлголтоо ярих 
тал дээр ийм бөх зүрх гаргасаар байдаг, чи ямар эрээ цээргүй юм 
бэ! Уран ярьж, сайрхах нь чиний уг чанар болж, үүнийгээ хийгээд 
чи бүр гаршчихсан. Чи ярихыг хүсэх болгондоо төвөггүй ярьдаг 
боловч хэрэгжүүлэх болохоороо нэмж хачирлах дуртай. Энэ чинь 
бусдыг хуурч байгаа хэрэг бус уу? Чи хүмүүсийг хуурч болох ч 
Бурханыг хуурч чадахгүй. Хүмүүс юм мэдэхгүй, ялган таних чадвар 
ч байхгүй, харин Бурхан ийм хэрэг явдалд ноцтой ханддаг, Тэр чамайг 
өршөөхгүй. Ах, эгч нар чинь чамайг дэмжиж, чиний ойлголтыг 
магтаж, чамайг биширч магадгүй ч бодит байдал чамд байхгүй бол 
Ариун Сүнс чамайг өршөөхгүй. Бодитой Бурхан өө сэвийг чинь ухаж 
төнхөхгүй байж магадгүй ч Бурханы Сүнс чамайг үл ойшоох бөгөөд 
үүнийг тэсвэрлэхэд чамд хангалттай хэцүү байх болно. Чи үүнд итгэж 
байна уу? Хэрэгжүүлэлтийн бодит байдлын тухай илүү их ярихаа чи 
аль хэдийн мартчихсан уу? Бодитой замуудын тухай илүү их ярихаа 
аль хэдийн мартчихсан уу? “Сүртэй онол, ямар ч хэрэггүй гоё чамин 
үг бага ярьж, одоогоос хэрэгжүүлж эхэлсэн нь хавьгүй дээр.” Эдгээр 
үгийг чи мартчихсан уу? Чи огт ойлгохгүй байна уу? Бурханы хүслийн 
талаарх ямар ч ойлголт чамд байхгүй гэж үү?

Үг нь махбодоор илэрсэн номын “Үнэнийг хэрэгжүүлэх нь л
бодит байдалтай болж байгаа хэрэг”-ээс эш татав

Амийн оролтын талаарх хүмүүсийн эрэл хайгуул нь Бурханы 
үгэнд үндэслэдэг. Урьд нь Түүний үгээс үүдэн бүх зүйл гүйцэлддэг гэж 
хэлдэг байсан ч хэн ч энэ баримтыг олж хараагүй. Хэрвээ чи одоогийн 
алхмыг туулбал бүх юм тодорхой болох ба чи ирээдүйн шалгалтуудад 
зориулан сайн суурь тавих болно. Бурхан юу ч хэллээ гэсэн гагцхүү 
Түүний үг рүү ороход анхаарлаа төвлөрүүл. Хүмүүсийг гэсгээж эхэлнэ 
гэж Бурханыг хэлэх үед Түүний гэсгээлтийг хүлээн зөвшөөр. Бурхан 
хүмүүсээс үхэхийг шаардах үед тэрхүү шалгалтыг хүлээн зөвшөөр. 

Хэрвээ чи үргэлж Түүний хамгийн шинэ айлдварууд дотор амьдарч 
байгаа бол эцэст нь Бурханы үг чамайг төгс болгоно. Бурханы үг рүү 
орох тусам чи төдий чинээ хурдан төгс болгуулна. Би яагаад ахин 
дахин нөхөрлөл хийж, та нараас Бурханы үгийг мэдэж, Бурханы үг 
рүү орохыг шаарддаг вэ? Бурханы үгийг эрэлхийлж, туулж, Түүний 
үгийн бодит байдалд орох үед чинь л Ариун Сүнс чиний дотор 
ажиллах боломжтой болдог. Тиймээс та нар бүгд Бурханы ажилладаг 
арга барил бүрд оролцогчид бөгөөд зовлон зүдүүр чинь ямар ч 
хэмжээтэй байсан бай, эцэст нь бүгд “бэлэг дурсгал” хүртэнэ. Эцсийн 
төгс төгөлдөрт хүрэхийн тулд чи Бурханы бүх үгэнд орох ёстой. 
Ариун Сүнс хүмүүсийг төгс болгохдоо нэг талыг баримталдаггүй; 
Тэрээр хүмүүсийн хамтын ажиллагааг шаарддаг ба хүн бүр Түүнтэй 
ухамсартайгаар хамтран ажиллах хэрэгтэй байдаг. Бурхан юу ч хэлдэг 
бай, Түүний үгэнд ороход л анхаарлаа төвлөрүүл—энэ нь аминд 
чинь илүү ашиг тустай байх болно. Бүх зүйл та нарын зан чанарыг 
өөрчлөхийн төлөө байдаг. Бурханы үгэнд орох үед зүрх сэтгэлийг чинь 
Тэр хөдөлгөж, ажлынхаа энэ алхамд Бурханы хүрэхийг хүсдэг бүхнийг 
чи ойлгож чадах бөгөөд үүнд хүрэх шийдвэртэй болно. Гэсгээлтийн 
цаг үед зарим хүн үүнийг ажлын арга барил гэж үзээд, Бурханы үгэнд 
итгээгүй. Үр дүнд нь тэд цэвэршүүлэлт туулаагүй бөгөөд ямар нэг 
зүйлийг олж авч, ойлголгүйгээр гэсгээлтийн цаг үеэс гарч ирсэн юм. 
Өчүүхэн ч эргэлзэлгүйгээр эдгээр үгэнд үнэхээр орсон, мөн Бурханы 
үг бол алдаа мадаггүй үнэн бөгөөд хүмүүс гэсгээгдэх ёстой гэж хэлдэг 
байсан зарим хүн бий. Тэд тэндээ хэсэг хугацаанд тэмцээд, өөрсдийн 
ирээдүй, хувь заяаг орхисон бөгөөд гарч ирэх үедээ зан чанартаа зарим 
нэг өөрчлөлт гаргаж, Бурханы талаар илүү гүнзгий ойлголттой болсон 
байлаа. Гэсгээлтээс гарч ирсэн хүмүүс бүгд Бурханы хайр татам 
байдлыг мэдэрсэн бөгөөд ажлын энэ алхам бол өөрсдөд нь буун ирж 
буй Бурханы агуу хайрын биелэл гэдгийг, мөн Бурханы хайрын байлдан 
дагуулалт, аврал гэдгийг ухаарчээ. Бас тэд Бурханы бодол үргэлж сайн 
байдаг бөгөөд хүнд Бурханы хийдэг бүхэн үзэн ядалтаас бус, хайраас 
гардаг гэж хэлсэн юм. Бурханы үгэнд итгээгүй, эсвэл Түүний үгийг 
анхаараагүй хүмүүс гэсгээлтийн цаг үед цэвэршүүлэлт туулаагүй 
бөгөөд үүний үр дүнд Ариун Сүнс тэдэнтэй хамт байгаагүй, тэд юу 

ч олж аваагүй. Гэсгээлтийн цаг үед орсон хүмүүсийн хувьд, хэдий тэд 
цэвэршүүлэлт туулсан ч Ариун Сүнс тэдний дотор нуугдмал байдлаар 
ажиллаж байсан ба үр дүнд нь тэдний амь зан чанар өөрчлөгджээ. 
Зарим хүн гаднаа маш эерэг, бүхэл өдөржингөө хөөр баяслаар дүүрэн 
байсан ч Бурханы үгийн цэвэршүүлэлтийн байдалд ороогүй байсан 
тул огтхон ч өөрчлөгдөөгүй юм, энэ нь Бурханы үгэнд итгээгүйн үр 
дагавар байв. Хэрвээ чи Бурханы үгэнд итгэдэггүй бол Ариун Сүнс 
чиний дотор ажиллахгүй. Бурхан Өөрийнх нь үгэнд итгэдэг бүх хүнд 
харагддаг ба Түүний үгэнд итгэж, Түүний үгийг хүлээн зөвшөөрдөг 
хүмүүс Түүний хайрыг олж авч чадна!

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Бодит байдлын тухай мэдлэгтэй болох, Бурханы ажлыг нэгд 
нэггүй ойлгох—энэ хоёр нь Түүний үгээс харагддаг бөгөөд эдгээр 
айлдвараар л дамжуулан чи гэгээрэл олж авч чадна. Тиймээс чи 
Бурханы үгээр илүү их зэвсэглэх ёстой. Бурханы үгийн талаарх 
ойлголтоо нөхөрлөлөөр ярилц, ийм маягаар чи бусдыг гэгээрүүлж, 
тэдэнд гарах гарц өгч чадна—энэ бол бодитой зам юм. Бурхан чамд 
зориулж орчныг зохицуулахаас өмнө та нар дор бүрнээ Түүний үгээр 
зэвсэглэх ёстой. Энэ бол хүн бүрийн хийх ёстой зүйл; хойшлуулшгүй 
эн тэргүүний зүйл мөн. Эхлээд, Бурханы үгийг хэрхэн ууж, идэхээ 
мэддэг байх хэмжээнд хүр. Хийж чаддаггүй зүйлсийнхээ хувьд Түүний 
үгээс хэрэгжүүлэлтийн замыг эрж хайж, ойлгодоггүй аливаа асуудал, 
эсвэл өөрт чинь байж болох аливаа бэрхшээлийг эдгээр айлдвараас 
хай. Бурханы үгийг өөрийн хангалт болгож, бодит бэрхшээл болон 
асуудлаа шийдвэрлэхэд чинь туслах боломжийг тэдгээрт олго; бас 
Түүний үгийг амьдралынхаа туслагч болго. Эдгээр зүйл хичээл 
чармайлт гаргахыг чамаас шаарддаг. Бурханы үгийг идэж, уухдаа 
үр дүнд хүрэх ёстой; чи Түүний өмнө зүрх сэтгэлээ тайван байлгаж 
чаддаг байх ёстой, ямар нэг асуудалтай тулгарах болгондоо Түүний 
айлдваруудын дагуу хэрэгжүүлэх ёстой. Асуудалтай тулгараагүй 
байх үедээ чи зүгээр л Бурханы үгийг идэж, уухад анхаарах учиртай. 

Заримдаа чи залбирч, Бурханы хайрыг тунгаан бодож, Бурханы үгийн 
талаарх ойлголтоо нөхөрлөж, дотроо мэдэрсэн гэгээрэл, гэрэлтүүлэлт 
болон эдгээр айлдварыг унших үедээ гаргасан хариу үйлдлийнхээ 
талаар ярилцаж болох юм. Түүнчлэн, чи хүмүүст гарах гарц өгч чадна. 
Зөвхөн энэ л бодитой. Үүнийг хийхийн зорилго нь Бурханы үгийг 
өөрийн бодитой хангалт болгох явдал билээ.

Нэг өдрийн хугацаанд хэдэн цагийг чи үнэхээр Бурханы өмнө 
өнгөрүүлдэг вэ? Өдөр хоногийнхоо хэр ихийг Бурханд үнэхээр өгдөг 
вэ? Хэр ихийг махан биед өгдөг вэ? Зүрх сэтгэлээ үргэлж Бурхан руу 
хандуулж байх нь Бурханаар төгс болгуулах зөв зам дээр байх эхний 
алхам юм. Чи зүрх сэтгэл, бие болон бүхий л жинхэнэ хайраа Бурханд 
зориулж, тэдгээрийг Түүний өмнө тавиад, Түүнд бүрэн дуулгавартай 
байж, махан бие, гэр бүл, өөрийнхөө хувийн хүслийн төлөө биш, 
харин Бурханы гэрийн ашиг сонирхлын төлөө Түүний хүсэлд туйлын 
хайхрамжтай байж, бүх зүйл дээр Бурханы үгийг зарчим, суурь болгон 
авч үзэж чаддаг бол ийн үйлдсэнээр санаа зорилго, үзэл бодол чинь 
бүгд зөв байх бөгөөд чи Бурханы өмнө магтаалыг нь хүртдэг хүн байх 
болно. Бурханы дуртай хүмүүс бол Түүнд туйлын ханддаг хүмүүс юм; 
тэд бол ганцхан Түүнд үнэнч байж чаддаг хүмүүс билээ. Бурханы үзэн 
яддаг хүмүүс бол Түүнд хайхрамжгүй ханддаг, Түүний эсрэг тэрсэлдэг 
хүмүүс юм. Түүнд итгэдэг, Түүнийг үргэлж таашаахыг хүсдэг мөртөө 
өөрсдийгөө Түүний төлөө бүрэн зарлагадаж чаддаггүй хүмүүсийг Тэр 
үзэн яддаг. Түүнд хайртай гэж хэлдэг боловч зүрх сэтгэлдээ Түүний 
эсрэг тэрсэлдэг хүмүүсийг Тэр үзэн яддаг; хууран мэхлэхийн тулд 
цэцэг цэлмэг, чихэнд чимэгтэй үг ашигладаг хүмүүсийг Тэр үзэн 
яддаг. Бурханд үнэхээр зориулдаггүй, эсвэл Түүний өмнө үнэхээр 
захирагдаагүй хүмүүс урвамтгай бөгөөд уг чанартаа хэтэрхий биеэ 
тоосон байдаг. Хэвийн агаад бодитой Бурханы өмнө чин сэтгэлээсээ 
дуулгавартай байж чаддаггүй хүмүүс бол бүр ч их биеэ тоосон 
байдаг бөгөөд тэд ялангуяа тэргүүн тэнгэрэлчийн ачлалт үр удам 
юм. Өөрсдийгөө Бурханы төлөө үнэхээр зарлагаддаг хүмүүс бүхий 
л оршихуйгаа Түүний өмнө тавьдаг; тэд Түүний бүх айлдварт чин 
сэтгэлээсээ захирагддаг ба Түүний үгийг хэрэгжүүлж чаддаг. Тэд 
Бурханы үгийг оршин тогтнолынхоо суурь болгодог бөгөөд Бурханы 

үгэн дотроос аль хэсгийг нь хэрэгжүүлэхээ олж мэдэхийн тулд чин 
сэтгэлээсээ хайж чаддаг. Тэд бол үнэхээр Бурханы өмнө амьдардаг 
хүмүүс юм. Хэрвээ чиний хийдэг зүйл аминд чинь ашиг тустай бөгөөд 
Түүний үгийг идэж, ууснаар өөрийнхөө дотоод хэрэгцээ, дутагдлыг 
хангаж, улмаар амь зан чанар чинь өөрчлөгдвөл энэ нь Бурханы 
хүслийг хангалуун байлгана. Хэрвээ чи Бурханы шаардлагын дагуу 
үйлддэг бол, мөн махан биеийг хангахын оронд Түүний хүслийг 
хангалуун байлгадаг бол үүгээрээ Бурханы үгийн бодит байдалд орсон 
байх болно. Бурханы үгийн бодит байдалд илүү бодитоор орох тухай 
ярих үед энэ нь, чи үүргээ биелүүлж, Бурханы шаардлагыг хангаж 
чадна гэсэн үг юм. Иймэрхүү бодитой үйлдлүүдийг л Түүний үгийн 
бодит байдалд орох гэж нэрлэж болно. Хэрвээ чи энэ бодит байдалд 
орж чаддаг бол чамд үнэн байна. Энэ нь бодит байдалд орохын эхлэл 
юм; чи эхлээд энэ сургуулилтыг хийх ёстой ба тэр үед л бүр илүү 
гүн гүнзгий бодит байдалд орж чадна. Тушаалуудыг хэрхэн мөрдөх, 
Бурханы өмнө хэрхэн үнэнч байх талаар бод; хэзээ хаанчлалд орж 
чадах талаараа байнга бүү бод. Зан чанар чинь өөрчлөгдөхгүй бол 
боддог юм чинь хэрэггүй байх болно! Бурханы үгийн бодит байдалд 
орохын тулд чи эхлээд өөрийн санаа бодлыг бүгдийг нь Бурханы төлөө 
болгох ёстой—энэ бол хамгийн наад захын шаардлага юм.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Дүгнэн хэлбэл, итгэлдээ Петрийн замаар явах гэдэг нь үнэнийг 
эрэлхийлэх замаар алхах явдал бөгөөд энэ нь бас өөрийгөө үнэхээр 
мэдэж авч, зан чанараа өөрчлөх зам юм. Петрийн замаар алхсанаар 
л хүн Бурханаар төгс болгуулах зам дээр байх болно. Хүн, Петрийн 
замаар яг хэрхэн явах болон үүнийг хэрхэн хэрэгжүүлэх талаар тун 
тодорхой мэдэж байх ёстой. Нэгдүгээрт хүн өөрийнхөө санаа зорилго, 
зүй зохисгүй эрэл хайгуул, тэр ч бүү хэл гэр бүл, махан биеийн бүх 
зүйлийг хойш тавих ёстой. Тэрээр бүх зүрх сэтгэлээ зориулах ёстой; 
өөрөөр хэлбэл, Бурханы үгэнд өөрийгөө бүрэн зориулж, Бурханы үгийг 
идэж, уухад анхаарлаа төвлөрүүлэн, Бурханы үгээс үнэнийг болон 



315

26. Бурханы үгийн бодит байдалд орох зарчмууд

Бурханы санаа зорилгыг хайхад анхаарлаа төвлөрүүлж, бүх зүйл дээр 
Бурханы хүслийг ухаарахаар хичээх ёстой. Энэ бол хэрэгжүүлэлтийн 
хамгийн үндсэн, хамгийн чухал арга юм. Энэ нь Есүсийг харсныхаа 
дараа Петрийн хийсэн зүйл бөгөөд ийм маягаар хэрэгжүүлснээр л 
хүн хамгийн сайн үр дүнд хүрч чадна. Бурханы үгэнд үнэн сэтгэлээ 
зориулна гэдэг нь үндсэндээ үнэнийг эрж хайх, Бурханы санаа 
зорилгыг үгээс нь эрж хайх, Бурханы хүслийг ухаарахад анхаарлаа 
төвлөрүүлэх, Бурханы үгээс илүү их үнэнийг ойлгож, олж авах явдлыг 
агуулдаг. Бурханы үгийг уншиж байхдаа Петр хоосон сургаалыг 
ойлгоход анхаарлаа төвлөрүүлээгүй, теологийн мэдлэг олж авахад 
бүр ч анхаараагүй; харин ч үнэнийг ойлгож, Бурханыхүслийг ухаарч, 
Түүний зан чанар болон хайр татам байдлыг ойлгоход анхаарлаа 
төвлөрүүлж байлаа. Петр бас, хүний янз бүрийн завхарсан байдал, 
мөн түүнчлэн хүний завхарсан уг чанар, бодит дутагдлыг Бурханы 
үгээс ойлгож, улмаар Бурханыг хангалуун байлгахын тулд хүнд 
тавьдаг шаардлагынх нь бүх талыг биелүүлсэн юм. Петрт Бурханы 
үгийг баримталсан маш олон зөв хэрэгжүүлэлт байв; энэ нь Бурханы 
хүсэлтэй хамгийн их нийцэж байсан бөгөөд энэ бол хүн Бурханы 
ажлыг туулах зуураа хамтран ажиллах хамгийн сайн арга зам билээ. 
Бурханаас ирсэн хэдэн зуун шалгалтыг туулах үедээ Петр, хүнийг 
шүүсэн Бурханы үг бүртэй, хүнийг илчилсэн Бурханы үг болгонтой, 
хүнд тавих Бурханы шаардлагын үг бүртэй өөрийгөө чанд харьцуулан 
шалгаж, тэдгээр үгийн утга учрыг ухан ойлгохоор чармайсан юм. 
Тэрээр Есүсийн өөрт нь хэлсэн үг бүрийг тунгаан бодож, цээжлэхээр 
үнэн сэтгэлээсээ хичээсэн бөгөөд тун сайн үр дүнд хүрчээ. Ийм 
маягаар хэрэгжүүлснээр дамжуулан тэрээр Бурханы үгээс өөрийнхөө 
тухай ойлголтод хүрч чадсан бөгөөд хүний янз бүрийн завхарсан 
байдлыг ойлгож аваад зогсохгүй, мөн хүний мөн чанар, уг чанар, янз 
бүрийн дутагдлыг ойлгож авсан. Өөрийгөө үнэхээр ойлгох гэдэг нь энэ 
юм. Бурханы үгээс Петр өөрийгөө үнэхээр ойлгож аваад зогсохгүй, 
Бурханы үгэнд илэрхийлэгдсэн зүйл болох Бурханы зөвт зан чанар, 
Түүнд юу байгаа, Тэр юу болох, Өөрийнхөө ажлыг гэх Бурханы хүсэл, 
хүн төрөлхтөнд тавих Түүний шаардлага зэрэг эдгээр үгээс Бурханыг 
бүрэн мэдэж авсан юм. Тэрээр Бурханы зан чанар, мөн чанарыг мэдэж 

авсан; бас Бурханд юу байгаа, Тэр юу болохыг, түүнчлэн Бурханы 
хайр татам байдал, хүнд тавих Бурханы шаардлагыг мэдэж, ойлгож 
авчээ. Хэдийгээр Бурхан тэр үед өнөөдрийнх шигээ их яриагүй ч 
Петр ямартай ч эдгээр тал дээр үр дүнд хүрсэн юм. Энэ нь ховор, 
эрхэм нандин зүйл байлаа. Петр хэдэн зуун шалгалт туулсан боловч 
хий дэмий зовоогүй. Тэрээр Бурханы үг болон ажлаас өөрийгөө 
ойлгож аваад зогсохгүй, бас Бурханыг мэдэж авсан билээ. Үүнээс 
гадна, Бурханы үгэн дотроос тэрээр, хүн төрөлхтөнд тавих Бурханы 
шаардлагад нэн анхаарчээ. Бурханы хүсэлтэй нийцэлтэй байхын тулд 
хүн Бурханыг хангалуун байлгах ёстой аль ч талуудад Петр асар 
их хичээл чармайлт гаргаж, тов тодорхой ойлгож чадсан юм; энэ нь 
түүний өөрийн оролтод туйлын ашиг тустай байв. Бурхан юу ч ярьсан 
бай, тэдгээр үг амь, үнэн болж чадаж байгаа цагт Петр тэдгээрийг 
байн байн тунгаан бодож, ойлгохын тулд зүрх сэтгэлдээ шингээж 
чаддаг байлаа. Есүсийн үгийг сонссоныхоо дараа тэрээр тэдгээрийг 
үнэн сэтгэлээсээ авч үзэж чаддаг байсан нь Бурханы үгэнд анхаарлаа 
төвлөрүүлдэг байсныг нь ялангуяа харуулдаг бөгөөд тэрээр эцэст нь 
үнэхээр үр дүнд хүрсэн юм. Өөрөөр хэлбэл, тэрээр Бурханы үгийг 
чөлөөтэй хэрэгжүүлж, үнэнийг яг таг хэрэгжүүлж, Бурханы хүсэлтэй 
нийцэлтэй байж, бүхэлдээ Бурханы санаа зорилгод нийцүүлэн үйлдэж, 
хувийн санал бодол, төсөөллөө орхиж чаддаг байлаа. Ийм маягаар 
Петр Бурханы үгийн бодит байдалд орсон юм.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Үнэн-бодит байдалд орох нь энгийн хэрэг биш. Гол нь үнэнийг 
эрж хайж, үнэнийг хэрэгжүүлэхэд анхаарах явдал юм. Чи эдгээр 
зүйлийг зүрх сэтгэлдээ өдөр бүр байлгах ёстой. Чи ямар ч асуудалтай 
тулгарлаа гэсэн өөрийнхөө ашиг сонирхлыг үргэлж бүү хамгаал; харин 
ч үнэнийг эрж хайж, өөрийгөө эргэцүүлж сур. Чамд ямар ч завхрал 
илчлэгдлээ гэсэн тэдгээрийг нягтлалгүй өнгөрүүлж болохгүй; өөрийн 
завхарсан мөн чанарыг эргэцүүлж, танивал хамгийн сайн. Хэрэв өдөр 
тутмын нөхцөл байдалд чи завхарсан зан чанараа яаж шийдвэрлэх, 
үнэнийг яаж хэрэгжүүлэх, үнэний зарчим гэж юу болох тухай л боддог 

бол үнэнийг ашиглан Бурханы үгийн дагуу асуудлаа шийдвэрлэж сурах 
чадвартай юм байна. Ингэснээр чи аажмаар бодит байдалд орно. Илүү 
өндөр байр сууринд хэрхэн хүрэх вэ, эсвэл бусдаар бишрүүлэхийн тулд 
тэдний өмнө юу хийх вэ гэсэн бодлоор оюун ухаан чинь дүүрдэг бол 
чи буруу зам дээр байна. Энэ нь чи аливааг Сатаны төлөө хийж байна; 
үйлчлэл үзүүлж байна гэсэн үг юм. Харин улам бүр хүн шиг болж, 
Бурханы санаа зорилгын дагуу байж, Түүнийг дуулгавартай дагах, 
Түүнийг хүндэтгэх чадвартай байж, хийж байгаа бүхэндээ биеэ барьж, 
Түүний нягт шинжилгээг хүлээн авдаг байхын тулд хэрхэн өөрчлөгдөх 
вэ гэсэн бодлоор оюун ухаан чинь дүүрдэг бол нөхцөл байдал чинь 
улам бүр дээрдэнэ. Бурханы өмнө амьдардаг нэгэн байна гэдэг нь 
энэ юм. Иймээс хоёр зам байдаг: Нэг нь ердөө л үйлдлийг онцолж, 
хувийн санаархал, хүсэл, санаа зорилго, төлөвлөгөөг биелүүлдэг; энэ 
бол Сатаны өмнө, түүний эзэмшил дор амьдарч байгаа хэрэг. Нөгөө 
зам нь Бурханы хүслийг хангаж, үнэн-бодит байдалд орж, Бурханд 
дуулгавартай байж, Түүнийг буруугаар ойлгохгүй, дуулгаваргүй зан 
гаргахгүй байхад онцлон анхаардаг, ингэснээр хүн Бурханыг хүндэлж, 
үүргээ сайн гүйцэтгэдэг. Бурханы өмнө амьдрах гэдэг нь энэ юм.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л хэвийн хүн чанарыг 

эзэмшиж чадна”-аас эш татав

Үнэн болгон дээр хүмүүс тухайн үнэний дотоод утга учир юу 
болох, үнэний тэр талыг хэрхэн хэрэгжүүлэх, үүн рүү хэрхэн орохыг 
эрж хайж, тунгаан бодож, судлах ёстой. Эдгээрийг хүмүүс хийх 
ёстой. Бурханд итгэх итгэлдээ одоо эзэмших ёстой үнэний янз бүрийн 
талаас та нар гагцхүү шууд утга, хоосон сургаал, гадаад үзэмжийг л 
ойлгодог, харин үнэний мөн чанарыг туулаагүй болохоор ойлгодоггүй. 
Жишээлбэл: үүргээ биелүүлэх, Бурханыг хайрлах хүрээнд маш их үнэн 
байдаг бөгөөд хүмүүс өөрсдийгөө мэдэхийг хүсвэл нэлээд их үнэнийг 
ойлгох ёстой. Түүнчлэн бие махбодтой болохын ач холбогдол, нууцын 
талаар ойлгох ёстой үнэн нэлээд их бий. Тухайлбал, хүмүүс яаж биеэ 
авч явах, Бурханыг яаж шүтэн мөргөх, Бурханыг яаж дуулгавартай 
дагах, Бурханы хүсэлд нийцэхийн тулд юу хийх, Бурханд яаж үйлчлэх 

ёстой гэх энэ бүх нарийн ширийн зүйл нэлээд их үнэнийг агуулдаг. Та 
нар үнэний эдгээр янз бүрийн тал дээр үнэнийг яаж бодож, тунгаадаг 
вэ? Эдгээрийн нэг бүрд хүмүүсийн туулах ёстой маш гүн гүнзгий үнэн 
байдаг. Хэрэв чи өнгөн дээрээ л энэ үгийн талаар яриад, тунгааж, 
туулахын тулд эдгээр зүйлийн гүнд хэзээ ч ордоггүй бол үүрд үгийн 
өнгөн талд амьдрах бөгөөд хэзээ ч өөрчлөгдөхгүй.

Эцсийн өдрүүдийн Христийн ярианы тэмдэглэл номын
“Үнэний эрэл хайгуул л Бурханд итгэх жинхэнэ итгэл юм”-аас эш татав

Зарим хүн бусдад тусалж, Бурханд үйлчлэн, чуулганыг зүй ёсоор 
удирдахын тулд өөрсдийгөө үнэнээр зэвсэглэдэг. Энэ үзэл бодол зөв 
үү? Чи хэчнээн сургаал сонссон, төлөвлөгөө чинь юу байхаас үл 
хамааран юу хамгийн чухал, аль үзэл бодол нь хамгийн зөв болохыг 
Би чамд хэлж өгье: Ямар ч үүрэг гүйцэтгэж байсан гэсэн, мөн чи 
удирдагч ч бай, үгүй ч бай, чи юуны түрүүнд өөрийгөө Бурханы 
үгтэй харьцуулан шалгаж, тэдгээрийг өөртөө хэрэгжүүлэх ёстой. 
Эдгээр үгэнд ажил хийх зэмсэг эсвэл ажиллах явцдаа хуримтлуулсан 
зүйл гэж бүү ханд. Хэрэв энэ бүгд дээр амжилт олбол чи ажлаа сайн 
хийж чадах нь гарцаагүй. Хэрэв чи үргэлж бусад хүнийг эдгээр үгээр 
хэмжиж, эдгээр үгийг бусад хүн дээр хэрэгжүүлэх юм уу өөрийн 
ажлын давуу тал мэтээр үздэг бол чи асуудалд оржээ; чи Паулын 
замаар алхаж байна гэсэн үг. Энэ бол туйлын үнэн. Чи ийм үзэл 
бодолтой болохоор эдгээр үгэнд хоосон сургаал, онол гэж ханддаг нь 
эргэлзээгүй бөгөөд тэдгээрийг түгээж, ажлаа хийхийг хүсдэг, энэ бол 
маш аюултай зүйл. Хэрэв чи өөрийгөө Бурханы үгээр хэмжиж, өөр 
дээрээ хэрэгжүүлэхээс эхэлбэл хамгийн түрүүнд өөрчлөгдөж, оролтод 
хүрэх хүн нь чи байх болно. Чи өөрөө ямар нэг зүйлийг олж авч байж 
л биеийн хэмжээ, чадвар, хийх ёстой ажлаа сайн хийх чадалтай болно. 
Хэрэв чи биеийн хэмжээгүй, туршлагагүй, оролтыг олж аваагүй бол 
сохроор ажиллаж, сохроор завгүй гүйж байгаа бөгөөд үүнд ямар ч 
бодит үр дүн байхгүй. Чи үнэн-бодит байдлын аль ч талыг нь сонссон 
бай, өөрийгөө үүнтэй харьцуулан үзэж, эдгээр үгийг амьдралдаа 
хэрэгжүүлж, хэрэгжүүлэлтдээ нэгтгэвэл ямар нэг зүйл олж авах нь 
гарцаагүй бөгөөд чи заавал өөрчлөгдөнө. Хэрвээ чи эдгээр үгийг зүгээр 

нэг гэдсэндээ чихэж, толгойдоо цээжилбэл хэзээ ч өөрчлөгдөхгүй. 
Номлол сонсож байхдаа чи ийнхүү тунгаан бодох хэрэгтэй: “Эдгээр 
үг нь ямар байдлыг хэлээд байна вэ? Эдгээр нь мөн чанарын аль талыг 
хэлээд байна вэ? Үнэний энэ талыг би ямар асуудлууд дээр хэрэглэх 
ёстой вэ? Би үнэний энэ талтай холбоотой зүйл хийх болгондоо үүний 
дагуу хэрэгжүүлж байна уу? Үүнийг хэрэгжүүлэх үед байр байдал 
минь эдгээр үгтэй нийцэж байна уу? Хэрэв нийцэхгүй байгаа бол 
би эрж хайж, нөхөрлөж, эсвэл хүлээх хэрэгтэй юу?” Чи амьдралдаа 
ийм маягаар хэрэгжүүлдэг үү? Хэрвээ тэгдэггүй бол амьдралд чинь 
Бурхан болон үнэн байхгүй байна. Чи бичиг үсэг, хоосон сургаалын 
дагуу, эсвэл ашиг сонирхол, итгэл үнэмшил, урам зоригийнхоо 
дагуу амьдардаг. Үнэнийг бодит байдал болгож эзэмшээгүй хүмүүс 
бол бодит байдалгүй хүмүүс бөгөөд Бурханы үгийг бодит байдлаа 
болгоогүй хүмүүс бол Түүний үг рүү ороогүй хүмүүс юм. Миний юу 
хэлээд байгааг чи ойлгож байна уу? Хэрвээ чи ойлгож байвал хамгийн 
сайн, гэхдээ тэдгээрийн талаарх ойлголт чинь ямар байх, сонссон 
зүйлээсээ хэр ихийг ухаарч ойлгосноос үл хамааран хамгийн чухал 
зүйл нь ухаарч ойлгосноо амьдралдаа нэвтрүүлж, хэрэгжүүлж чаддаг 
байх явдал юм. Тэгсэн цагт л биеийн хэмжээ чинь өсөж чадна, тэгсэн 
цагт л зан чанарт чинь өөрчлөлт гарна.

Эцсийн өдрүүдийн Христийн ярианы тэмдэглэл номын
“Үнэнч хүн байх хамгийн үндсэн хэрэгжүүлэлт”-ээс эш татав

Хүн Бурханд итгэхдээ, өөрийн зан чанарыг өөрчлөхийг хүсвэл 
өөрийгөө бодит амьдралаас салгах ёсгүй. Чи бодит амьдралд өөрийгөө 
мэдэж, өөрийгөө хаяж, үнэнийг хэрэгжүүлж, түүнчлэн бүх зүйл дээр 
биеэ авч явах зарчмууд, суурь мэдлэг, ёс журмыг суралцах ёстой, 
ингэсний дараа чи аажмаар өөрчлөгдөж чадна. Хэрвээ чи бодит байдалд 
гүн нэвтрэхгүйгээр, бодит амьдралд орохгүйгээр зөвхөн онолын 
мэдлэгт анхаарч, шашны зан үйл дунд амьдарвал бодит байдалд хэзээ 
ч орохгүй, өөрийгөө, үнэнийг, Бурханыг хэзээ ч мэдэхгүй, үргэлж 
сохор, мэдлэггүй байх болно. Хүмүүсийг аврах Бурханы ажил нь 
хүнийг богинохон хугацаанд хэвийн хүний амьдралаар амьдруулах 
явдал биш, эндүү ташаа үзэл, хоосон сургаалыг нь өөрчлөх явдал ч 

биш. Харин хүмүүсийн хуучин зан чанарыг өөрчлөх, амьдралын 
хуучин маягийг нь тэр чигт нь өөрчлөх, бүх хоцрогдсон сэтгэлгээ, 
сэтгэл санааны байдлыг өөрчлөх нь Түүний зорилго юм. Зөвхөн 
чуулганы амьдралд анхаарснаар хүний амьдралын хуучин зуршил, 
эсвэл урт удаан хугацаанд амьдарч ирсэн хуучин маягийг өөрчлөхгүй. 
Ямар ч атугай, хүн бодит амьдралаас тасарч болохгүй. Хэвийн хүн 
чанарыг зөвхөн чуулганы амьдралд төдийгүй бодит амьдралд амьдран 
харуулахыг; үнэнийг зөвхөн чуулганы амьдралд төдийгүй бодит 
амьдралд амьдран харуулахыг; өөрсдийн чиг үүргийг зөвхөн чуулганы 
амьдралд төдийгүй бодит амьдралд гүйцэтгэхийг Бурхан хүмүүсээс 
хүсдэг. Бодит байдалд орохдоо хүн бүх зүйлийг бодит амьдрал руу 
хандуулах ёстой. Хэрвээ хүмүүс Бурханд итгэхдээ, бодит амьдралд 
орсноор дамжуулан өөрсдийгөө мэдэж чадахгүй бол, мөн бодит 
амьдрал дээр хэвийн хүн чанарыг амьдран харуулж чадахгүй бол 
бүтэлгүй хүмүүс болно. Бурханд дуулгаваргүй хүмүүс нь бүгдээрээ 
бодит амьдралд орж чаддаггүй хүмүүс юм. Тэд бүгдээрээ хүн чанарын 
талаар ярьдаг мөртөө чөтгөрийн уг чанарыг амьдран харуулдаг хүмүүс 
юм. Тэд бол бүгдээрээ үнэний тухай ярьдаг мөртөө хоосон сургаалыг 
амьдран харуулдаг хүмүүс юм. Бодит амьдралд үнэнийг амьдран 
харуулж чаддаггүй хүмүүс бол Бурханд итгэдэг ч Түүнд жигшигдэн 
гологддог хүмүүс билээ. Чи бодит амьдралд оролтоо хэрэгжүүлж, 
өөрийн дутагдал, дуулгаваргүй болон мунхаг байдал, хэвийн бус хүн 
чанар, сул талыг мэдэх ёстой. Ийм маягаар мэдлэг чинь чиний бодит 
нөхцөл байдал, бодит бэрхшээлтэй нэгдэнэ. Ийм төрлийн мэдлэг л 
бодит бөгөөд байр байдлаа бүрэн ухамсарлаж, зан чанарын өөрчлөлтөд 
хүрэх боломжийг чамд олгож чаддаг.

Үг нь махбодоор илэрсэн номын “Чуулганы амьдрал ба
бодит амьдралыг хэлэлцэх нь”-ээс эш татав

27. Бурханы үгээр амьдрах зарчмууд
(1) Бурханы үгийг хэрэгжүүлж, туулж, тэдгээрийг мэддэг болох 

шаардлагатай. Ингэх нь Бурханы үгийг бодит амьдралд хэрхэн 
хэрэгжүүлж, хэрхэн тэдгээрийн дагуу амьдрахыг мэдэх явдал юм;

(2) Бүх асуудал дээр үнэнийг эрж хайх шаардлагатай. Хүн 
асуудлыг шийдвэрлэхийн тулд үнэнийг ашиглах үедээ хэрэгжүүлж, 
орох замтай болдог бөгөөд Бурханы үгээс гажихгүй;

(3) Хүмүүс, зүйлсийг Бурханы үгийн дагуу харж, үнэнийг ойлгож 
авч, зарчимтай үйлдэх шаардлагатай. Ингэх нь Бурханы үгийг бодит 
амьдралд авчирдаг;

(4) Шалгалт, гай зовлонгийн дунд хүн Бурханд байнга залбирч, 
Түүнийг хүлээх ёстой. Түүний үгийн гэгээрэл, удирдамжтай байхад 
дагах зам бий.

Холбогдох Бурханы үг:

Хүмүүс үнэнийг ойлгож, үүнийг амиа болгон амьдрах үед энэ нь 
ямар амийг хэлдэг вэ? Энэ нь, амьдралаа Бурханы үгэнд үндэслэх 
тэдний чадварыг хэлдэг; энэ нь, тэд Бурханы үгийн талаар бодит 
мэдлэгтэй, үнэний талаар жинхэнэ ойлголттой гэсэн үг юм. Хүмүүс 
дотроо ийм шинэ амьтай болох үедээ Бурханы үг-үнэнд суурилан 
амьдарч, үнэний хүрээнд амьдарч байдаг. Хүмүүсийн амь үнэнийг 
мэдэж авч, туулахад төвлөрдөг бөгөөд үүнийг суурь болгоод тэрхүү 
цар хүрээнээс давахгүй байхад төвлөрдөг; үнэн-амийг олж авах 
тухай ярих үед энэ амийг хэлж байгаа юм. Үнэнийг амиа болгон 
амьдрах гэдэг нь үнэний амь чиний дотор байгаа хэрэг биш, мөн 
чи үнэнийг амиа болгон эзэмшиж, чи үнэн болж, дотоод амь чинь 
үнэний амь болсон ч юм биш; чи бол үнэн-амь мөн гэж хэлж бүр ч 
болохгүй. Эцсийн эцэст чиний амь хүний амь хэвээр байгаа. Зүгээр 
л хүн Бурханы үгээр амьдарч, үнэний мэдлэгийг эзэмшиж, үүнийг 
гүн гүнзгий түвшинд ойлгож чадна; энэ ойлголтыг чамаас булаан авч 
болохгүй. Чи эдгээр зүйлийг бүрэн дүүрэн туулж, ойлгон, тэдгээр нь 
маш сайн, эрхэм нандин гэдгийг мэдэрч, тэдгээрийг амьдралынхаа 
үндэс хэмээн хүлээн авч эхэлдэг; түүнчлэн чи эдгээр зүйлд найдан 
амьдардаг ба хэн ч үүнийг өөрчилж чадахгүй: Тэгвэл энэ нь 
чиний амь юм. Өөрөөр хэлбэл, чиний амь үнэний талаарх ойлголт, 
туршлага, ухаарал гэх эдгээр зүйлийг л агуулдаг ба чи юу ч хийлээ 
гэсэн амьдралаа эдгээрт үндэслэж, энэ цар хүрээнээс хэтрэхгүй, 
эсвэл эдгээр хил хязгаарыг давахгүй; чамд байх амь чухамдаа энэ 

юм. Бурханы ажлын эцсийн зорилго бол хүмүүсийг ийм амьтай 
байлгах явдал билээ.

Эцсийн өдрүүдийн Христийн ярианы тэмдэглэл номын
“Үнэн яг юу болохыг чи мэдэх үү?”-ээс эш татав

Бурхан Өөрийн амь болон Өөрт юу байгаа, Өөрөө юу болохыг 
хүмүүст өгсөн, ингэснээр тэд үүнийг амьдран харуулж, Бурханд юу 
байгаа, Тэр юу болохыг болон Түүний өгсөн үнэнийг амьдрах чиглэл, 
замаа болгож, өөрсдийн амь болгож, энэ амиар амьдарна. Тэгвэл, 
Бурхан Өөрийн амийг хүмүүст харамгүй хайрлаж, улмаар үүнийг 
тэдний амь болгосон гэж хэлж болох уу? Тэгвэл хүмүүс Бурханаас 
юу олж авсан юм бэ? Бурханы хүлээлт үү? Бурханы амлалт уу? 
Эсвэл юу вэ? Бурханаас тэдний олж авсан зүйл нь хоосон үг биш, 
харин Бурханы амь юм! Бурхан хүмүүст амь хайрладгаас гадна 
Бурханы энэ амийг аваад, өөрийн амь болгож, амьдран харуул гэсэн 
нэг шаардлага тавьдаг. Энэ амийг амьдран харуулахыг чинь хараад 
Бурханы сэтгэл ханадаг. Энэ бол Бурханы цорын ганц шаардлага 
юм. Иймээс хүмүүсийн Бурханаас олж авдаг зүйл үнэлж баршгүй 
бөгөөд Бурхан хүмүүст хамгийн үнэлж баршгүй энэ зүйлийг 
хайрлаж байхдаа юу ч олж аваагүй; үүнээс хамгийн их ашиг хүртэгч 
нь хүн юм. Хүмүүс Бурханы амийг амиа болгон хүлээн авч байхдаа 
үнэнийг ойлгож, хүн байхын зарчмыг олж авч, хүн байхын үндэс 
суурьтай болж, хүн байхын тулд дагах хэрэгтэй чигээ ч бас олдог. 
Тэд дахин хэзээ ч Сатанд хууртаж, хүлэгдэж, мөн муу хүмүүст 
хууртаж, ашиглуулахаа больж, муу ёрын чиг хандлагаар бохирдож, 
бузартаж, хүлэгдэж, уруу татагдахаа больдог. Хүмүүс тэнгэр, газрын 
хооронд эрх чөлөөтэй амьдарч, чөлөөлөгддөг. Тэд ямар ч ёрын муу, 
харанхуйн хүчний хор хөнөөлд өртөхөө больж, үнэхээр Бурханы эрх 
мэдэл дор амьдарч чаддаг. Өөрөөр хэлбэл, тэд энэ амийг амьдран 
харуулж байхдаа ямар ч зовлон шаналал туулахаа больж, оронд нь 
аз жаргалтай, хүндрэл бэрхшээлгүй амьдардаг; тэд эрх чөлөөтэй 
амьдарч, Бурхантай хэвийн харилцаатай байдаг. Тэгээд Бурханы 
эсрэг тэрсэлж, Түүнийг эсэргүүцэж чадахаа больж, харин ч үнэхээр 
Бурханы дээд эрхийн дор амьдарч чаддаг. Тэд дотроо ч, гаднаа ч зөв, 

зохистой амьдралаар амьдарч, жинхэнэ хүмүүс болдог.
Эцсийн өдрүүдийн Христийн ярианы тэмдэглэл номын

“Хүн бол Бурханы удирдлагын төлөвлөгөөнөөс
хамгийн их ашиг хүртэгч”-ээс эш татав

Хүмүүс үнэнийг ойлгож, хэрэгжүүлэхийн зорилго бол тэд үнэнийг 
амьдран харуулах, ойлгодог, хэрэгжүүлдэг үнэнийг амиа болгох явдал 
юм. Үнэнийг амиа болгоно гэж юу гэсэн үг вэ? Тэдгээр нь үйлдэл, 
амь, зан авир, оршин тогтнолын чинь суурь, эх үүсвэр болно гэсэн үг 
юм—тэдгээр нь амьдрах арга барилыг чинь өөрчилдөг. Хүмүүс өмнө 
нь юугаар амьдардаг байсан бэ? Тэдэнд итгэл байсан ч бай, үгүй ч 
бай, тэд Бурханы үг, эсвэл үнэнээр амьдардаггүй байсан. Бүтээгдсэн 
зүйлийн амьдрах ёстой арга зам нь энэ мөн үү? Бурхан хүнээс юу 
хүсдэг вэ? (Хүмүүс Түүний үгээр амьдраасай гэж.) Бурханд үнэхээр 
итгэдэг хүмүүст байх ёстой зорилго бол Түүний үгээр амьдрах явдал 
билээ; бүтээгдсэн зүйл ингэж амьдрах ёстой. Бурханы нүдэнд ийм 
хүмүүс бол жинхэнэ бүтээгдсэн зүйл. Тиймээс үг яриа, үйлдэл, зан 
авирын зарчмын чинь аль нь, оршин тогтнолын чинь зорилго, биеэ авч 
явах байдал чинь Бурхантай нийцэлтэй, аль нь Бурханы чамаас хүсдэг 
зүйлд нийцдэг, аль нь Бурханы үг, шаардлагад ямар ч хамаагүй болохыг 
та нар тунгаан бодох ёстой. Хэрвээ чи эдгээр зүйлийг үргэлж тунгаан 
боддог бол яваандаа оролтод хүрэх болно. Хэрвээ чи эдгээр зүйлийг 
тунгаан боддоггүй бол зүгээр нэг өнгөцхөн хүчин чармайлт гаргаад 
хэрэг байхгүй; оромдсон болж, дүрэм журам дагаж, зан үйл хийх нь 
эцэстээ чамд юу ч авчрахгүй. Тэгэхээр ер нь Бурханд итгэх итгэл гэж 
юу вэ? Бурханд итгэх итгэл гэдэг нь үнэндээ Сатанд завхруулсан хүн 
байснаа Бурханы нүдэнд жинхэнэ бүтээгдсэн зүйл болж өөрчлөгдөх 
үйл явц юм. Хүн одоо амьдрахдаа Сатаны зан чанар, уг чанарын эрхэнд 
байдаг бол Бурханы нүдэнд сэтгэл ханамжтай байдаг бүтээгдсэн 
зүйл нь мөн үү? Чи Бурханд итгэдэг, Бурханыг, Бурханы дээд эрхийг 
хүлээн зөвшөөрдөг, Бурхан чамд бүх зүйлийг өгдөг гэдгийг хүлээн 
зөвшөөрдөг гэж хэлдэг боловч Бурханы үгийг амьдран харуулдаг уу? 
Чи Бурханы шаардлагын дагуу амьдардаг уу? Бурханы замыг дагадаг 
уу? Чам шиг ийм бүтээгдсэн зүйл Бурханы өмнө очиж, Бурхантай 

хамт амьдарч чадах уу? Бурханаас эмээх зүрх сэтгэл чамд байдаг уу? 
Чиний амьдран харуулдаг зүйл, алхдаг зам Бурхантай нийцэлтэй юу? 
(Үгүй.) Тэгэхээр одоо Бурханд итгэх итгэлийн чинь утга учир юу вэ? 
Чи зөв замд орсон уу? Чи Бурханыг дагаж, Бурханы нэрд итгэж, хүлээн 
зөвшөөрөх, Бурханыг Бүтээгч, Дээд Эзэнээ гэж хүлээн зөвшөөрдөг 
чинь ердөө л ёс төдий зүйл, дүр эсгэж байгаа хэрэг. Гэвч мөн чанартаа 
чи Бурханы дээд эрх, Бурханы зохион байгуулалтыг хүлээж аваагүй, 
Бурхантай бүрэн нийцэлтэй болж чаддаггүй. Өөрөөр хэлбэл, Бурханд 
итгэх итгэлийнхээ утга учрыг чи бүрэн дүүрэн ухаараагүй. Хэдийгээр 
чи Бурханд итгэдэг боловч, завхралаа хаяж, авралд хүрээгүй, Бурханд 
итгэхийн бодитой талд нь ороогүй байна. Үүнийг ингэж харвал 
Бурханд итгэнэ гэдэг энгийн зүйл биш.

Бурханы нөхөрлөлөөс эш татав

Бурханы хэлдэг үг гаднаа энгийн ч бай, гүн гүнзгий ч бай, амь 
руу ороход хүнд шаардлагатай бүх үнэн юм; тэдгээр нь сүнсээрээ 
болон махан биеэрээ амьд үлдэх боломжийг хүнд олгодог амийн усны 
эх булаг билээ. Тэдгээр нь хүнийг амьд үлдэхэд хэрэгтэй зүйлээр; 
өдөр тутмын амьдралдаа биеэ авч явахад нь зориулсан зарчим, итгэл 
үнэмшлээр; авралд хүрэхийн тулд явах ёстой зам, зорилго болон 
чиглэлээр; Бурханы өмнө бүтээгдсэн зүйл нь болохын хувьд эзэмших 
ёстой бүх үнэнээр; Бурханыг хэрхэн дуулгавартай дагаж, шүтэн мөргөх 
тухай бүх үнэнээр хангадаг. Тэр нь хүний амьд үлдэх баталгаа, хүний 
өдөр тутмын талх төдийгүй, хүнийг хүчтэй, тэсвэртэй болгодог бат 
бөх дэмжлэг юм. Тэр нь бүтээгдсэн хүн төрөлхтөн хэвийн хүн чанарыг 
амьдран харуулдаг үнэн-бодит байдлаар баялаг, хүн төрөлхтнийг 
завхралаас чөлөөлж, Сатаны урхинаас мултлах үнэнээр баялаг, 
Бүтээгчээс бүтээгдсэн хүмүүст өгсөн чин сэтгэлийн сургаал, сануулга, 
зоригжуулалт болон тайтгарлаар баялаг байдаг. Тэр нь бүхий л эерэг 
зүйлийг ойлгоход хүмүүсийг удирдан гэгээрүүлдэг гэрэлт цамхаг, зөв 
шударга, сайн бүхнийг амьдран харуулж, эзэмшихэд хүнийг хүргэдэг 
баталгаа, хүмүүс, үйл явдлууд болон эд зүйлсийг бүгдийг нь хэмждэг 
хэмжүүр, мөн түүнчлэн хүмүүсийг аврал болон гэрлийн зам руу 
хөтөлдөг жолоодлогын тэмдэг юм. Бурханы үгийн бодит туршлага 

дунд л хүн үнэн болон амиар хангагдаж чадна; эндээс л хүн хэвийн 
хүн чанар гэж юу болох, утга учиртай амьдрал гэж юу болох, жинхэнэ 
бүтээгдсэн зүйл гэж юу болох, Бурханд үнэхээр дуулгавартай байх 
гэж юу болохыг ойлгож авч чадна; эндээс л Бурханыг хэрхэн анхаарч 
халамжлах ёстойг, бүтээгдсэн зүйлийн үүргээ хэрхэн биелүүлэх ёстойг, 
хэрхэн жинхэнэ хүний дүртэй болох ёстойг ойлгож авч чадна; эндээс 
л жинхэнэ итгэл, жинхэнэ шүтлэг мөргөл гэж юу гэсэн үг болохыг 
ойлгож авч чадна; тэнгэр, газар бүх зүйлийн Захирагч хэн болохыг 
ойлгож авч чадна; бүхнийг захирагч Нэгний бүх зүйлийг захирч, 
удирдаж, хангадаг арга барилыг ойлгож авч чадна; бүхнийг захирагч 
Нэгний оршин тогтнож, үзэгдэж, ажилладаг арга барилыг ухаарч 
ойлгож авч чадна. Бурханы үгийг бодитоор туулахаас өөрөөр хүнд 
Бурханы үг болон үнэний талаарх ямар ч жинхэнэ мэдлэг, ойлголт 
байдаггүй. Ийм хүн бол чухамдаа амьд үхдэл, бүрэн цогцос бөгөөд 
Бүтээгчтэй хамаатай бүх мэдлэг түүнтэй огтхон ч хамаагүй байдаг. 
Бурханы нүдээр ийм хүн хэзээ ч Түүнд итгээгүй, мөн хэзээ ч Түүнийг 
дагаж байгаагүй, иймээс Бурхан ийм хүнийг жинхэнэ бүтээгдсэн зүйл 
гэх нь байтугай Өөрийн итгэгч, дагалдагч гэж хэзээ ч үздэггүй.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

Бурхан хүнээс нэгэн сэтгэлийн хайрыг шаарддаг; Тэрээр юу 
шаарддаг гэхээр хүнийг Өөрийнх нь үгээр бодлоо дүүргэж, Түүнийг гэх 
зүрх дүүрэн хайранд эзэмдүүлэхийг шаарддаг. Бурханы үгээр амьдрах, 
Түүний үгэн дотроос хүний эрж хайх ёстой зүйлийг хайх, үгийнх нь 
төлөө Бурханыг хайрлах, Бурханы үгийн төлөө гүйх, Бурханы үгийн 
төлөө амьдрах—эдгээр нь бүгд хүний хүрэхээр зүтгэх ёстой зорилго 
юм. Бүх зүйл Бурханы үгэнд үндэслэн бий болох ёстой; ингэснээр л 
хүн Бурханы шаардлагуудад нийцэж чадна. Хэрвээ хүн Бурханы үгээр 
зэвсэглээгүй бол Сатанд эзэмдүүлсэн өт хорхойноос өөрцгүй билээ! 
Бодоод үз: Бурханы хэчнээн үг чиний дотор үндэслэсэн бэ? Чи ямар 
зүйл дээр Бурханы үгийн дагуу амьдарч байгаа вэ? Чи ямар зүйл дээр 
Бурханы үгийн дагуу амьдраагүй вэ? Хэрвээ Бурханы үг чамайг бүрэн 
эзэмдээгүй бол яг юу зүрх сэтгэлийг чинь эзэмддэг юм бэ? Өдөр 

тутмын амьдралдаа чи Сатанд захирагдаж байна уу, эсвэл Бурханы 
үгэнд эзэмдүүлж байна уу? Чиний залбирал Түүний үгэнд суурилдаг 
уу? Чи Бурханы үгийн гэгээрлээр дамжуулан сөрөг байдлаасаа гарсан 
уу? Бурханы үгийг оршин тогтнолынхоо суурь болгох нь хүн бүрийн 
орох ёстой зүйл юм. Хэрвээ чиний амьдралд Бурханы үг байхгүй бол 
чи харанхуйн нөлөөн дор амьдарч байгаа бөгөөд Бурханд тэрсэлж, 
Бурханыг эсэргүүцэж, Түүний нэрийг гутааж байна. Ийм хүмүүс 
Бурханд итгэх нь тэр чигтээ дураараа аашилж, үймүүлж байгаа хэрэг. 
Чи амьдралынхаа хэр ихийг Түүний үгийн дагуу амьдарч өнгөрүүлсэн 
бэ? Чиний амьдралын хэдий хэр нь Түүний үгийн дагуу байгаагүй вэ? 
Бурханы үгийн чамаас шаардсан зүйлсийн хэр их нь чамд биеллээ 
олсон бэ? Хэр их нь биелээгүй вэ? Чи эдгээр зүйлийг нарийн шалгаж 
үзсэн YY?

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Хэрвээ чи Бурханы үгийг үргэлж идэж уун, Түүний хүсэлд 
анхаарал тавьж, Түүний үгийг хэрэгжүүлдэг бол Бурханд харьяалагдаж, 
Бурханы үгсээр амьдардаг хүн юм. Чи Сатаны эзэмшлээс ангижирч, 
Бурханы гэрэлд амьдрахыг хүсэж байна уу? Хэрвээ чи Бурханы үгсээр 
амьдардаг бол Ариун Сүнс ажлаа хийх боломжтой болно; хэрвээ 
чи Сатаны нөлөөн дор амьдардаг бол Ариун Сүнсэнд тийм боломж 
олгохгүй. Хүмүүс дээр Ариун Сүнсний хийдэг ажил, хүмүүсийн дээр 
Түүний гэрэлтүүлдэг гэрэл, хүмүүст Түүний өгдөг итгэл хормын 
төдий л үргэлжилдэг; хэрвээ хүн анхаарал, болгоомжгүй байвал 
Ариун Сүнсний хийдэг ажил хажуугаар нь өнгөрөх болно. Хэрвээ 
хүмүүс Бурханы үгээр амьдардаг бол Ариун Сүнс тэдэнтэй хамт байж, 
тэдэн дээр ажиллана. Хэрвээ хүмүүс Бурханы үгээр амьдрахгүй байгаа 
бол Сатаны боолчлолд амьдардаг. Ялзарсан зан чанартай амьдардаг 
хүмүүстэй Ариун Сүнс хамт байдаггүй, эсвэл тэдэнд Ариун Сүнсний 
ажил байдаггүй. Хэрвээ чи Бурханы үгийн хүрээнд амьдарч буй бол, 
мөн Бурханы шаарддаг байдалд амьдардаг бол Түүнд харьяалагддаг 
ба Тэр чам дээр ажиллана; хэрвээ чи Бурханы шаардлагын хил хязгаар 
дотор амьдардаггүй, харин Сатаны эзэмшил дор амьдардаг бол Сатаны 

ялзрал дор амьдардаг чинь маргаангүй. Бурханы үгээр амьдарч, Түүнд 
зүрх сэтгэлээ өгснөөр л чи Түүний шаардлагад нийцэж чадна; чи 
Бурханы хэлснээр хийж, Бурханы айлдварыг оршин тогтнолынхоо 
үндэс, амьдралынхаа бодит байдал болгох ёстой бөгөөд тэр үед л чи 
Бурханд харьяалагдана. Хэрвээ чи үнэхээр Бурханы хүслийн дагуу 
хэрэгжүүлбэл Тэр чам дээр ажиллаж, чи Бурханы ерөөл дор, Бурханы 
дүр төрхийн гэрэлд амьдарч, Ариун Сүнсний хийдэг ажлыг ухаарч, 
Бурхантай хамт байхын баяр хөөрийг мэдэрнэ.

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Бурханд итгэгч ядаж гаднаа ааш зан сайтай байх ёстой; хамгийн 
чухал нь Бурханы үгийг эзэмших явдал юм. Юу ч болж байсан чи 
Түүний үгээс хэзээ ч салж болохгүй. Бурханыг мэдэх, Түүний санаа 
зорилгыг биелүүлэх нь бүгд Түүний үгээр дамжин биелдэг. Ирээдүйд, 
улс үндэстэн, урсгал, шашин, салбар болгоныг Бурханы үгээр байлдан 
дагуулна. Бурхан шууд ярьж, бүх хүн Бурханы үгийг гартаа барьж, ийм 
арга замаар хүмүүс төгс болгуулна. Дотор гадна хааяагүй Бурханы үг 
тархана: Хүмүүс амаараа Бурханы үгийг ярьж, Бурханы үгийн дагуу 
хэрэгжүүлж, Бурханы үгийг дотроо хадгалж, дотор гаднагүй Бурханы 
үг нэвчсэн байх болно. Тийнхүү хүмүүс төгс болгуулна. Бурханы санаа 
зорилгыг биелүүлдэг, Түүнд гэрчлэл хийж чаддаг хүмүүс бол Бурханы 
үгийг бодит байдлаа болгосон хүмүүс юм.

Үгийн эрин үе буюу Мянган жилийн хаанчлалын эрин үед орох 
нь өнөөдөр хийгдэж буй ажил юм. Одоогоос эхлээд Бурханы үгийн 
талаар нөхөрлө. Бурханы үгийг идэж, ууж, туулснаар чи Бурханы 
үгийг амьдран харуулж чадна. Бусдыг үнэмшүүлэхийн тулд чи 
бодитой туршлагатай байх ёстой. Хэрвээ чи Бурханы үгийн бодит 
байдлыг амьдран харуулж чадахгүй бол хэн ч үнэмшихгүй! Бурханы 
ашигладаг бүх хүн Бурханы үгийн бодит байдлыг амьдран харуулж 
чадна. Хэрвээ чи ийм бодит байдлыг бий болгож, Бурханд гэрчлэл 
хийж чадахгүй бол Ариун Сүнс чиний дотор ажиллаагүй, бас чи төгс 
болгуулаагүй гэдгийг энэ нь харуулдаг. Энэ бол Бурханы үгийн ач 
холбогдол билээ. Бурханы үгээр цангадаг зүрх сэтгэл чамд байгаа юу? 

Бурханы үгээр цангадаг хүмүүс үнэнээр цангадаг бөгөөд зөвхөн тийм 
хүмүүс л Бурханаар ерөөгддөг. Ирээдүйд Бурхан бүх шашин болон 
бүх урсгалд илүү олон үг хэлнэ. Тэрээр та нарыг бүрэн төгс болгохын 
тулд эхлээд та нарын дунд үг хэлж, дуу хоолойгоороо айлдаад, дараа 
нь Харь үндэстнүүдийг байлдан дагуулахын тулд тэдний дунд үгээ 
хэлж, Өөрийн дуу хоолойгоор айлдана. Түүний үгээр дамжуулан бүгд 
чин сэтгэлээсээ бүрэн дүүрэн үнэмшинэ. Бурханы үг болон Түүний 
илчлэлээр дамжуулан хүний завхарсан зан чанар багасаж, хүний дүр 
төрхтэй болж, тэрслүү зан чанар нь цөөрдөг. Үг эрх мэдэлтэйгээр 
хүн дээр ажиллаж, Бурханы гэрэл дотор хүнийг байлдан дагуулдаг. 
Одоогийн эрин үед Бурханы хийдэг ажил болон Түүний ажлын 
эргэлтийн цэгийг бүгдийг нь Түүний үгэн дотроос олж болно. Хэрвээ 
чи Түүний үгийг уншдаггүй бол юу ч ойлгохгүй. Түүний үгийг идэж 
ууснаар, ах эгч нартайгаа нөхөрлөснөөр, өөрийн бодит туршлагаар 
дамжуулан чи Бурханы үгийн талаар бүрэн дүүрэн мэдлэгтэй болно. 
Тэр үед л чи Бурханы үгийн бодит байдлыг үнэхээр амьдран харуулж 
чадна.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Хүн үүргээ гүйцэтгэж байхдаа Бурханыг хангалуун байлгаж, үг 
болон үйлдэлдээ зарчимч байж, үнэний тал бүрийн үнэн-бодит байдалд 
орж чаддаг бол Бурханаар төгс болгуулдаг хүн мөн. Ийм хүмүүст 
Бурханы үг болон ажил бүрэн үр нөлөөтэй байсаар ирсэн, Бурханы үг 
тэдний амь болж, тэд үнэнийг олж авсан бөгөөд Бурханы үгийн дагуу 
амьдарч чаддаг гэж хэлэхэд болно. Үүний дараа тэдний махан биеийн 
уг чанар буюу анхдагч оршин тогтнолынх нь гол суурь ганхаж, нуран 
унана. Хүмүүс Бурханы үгийг амиа болгон эзэмшсэнийхээ дараа шинэ 
хүмүүс болцгооно. Хэрэв тэд Бурханы үгийг амиа болгож, Бурханы 
ажлын үзэгдэл, хүн төрөлхтөнд тавьдаг шаардлага, хүмүүст өгдөг 
илчлэл, Бурханы хүр гэж шаарддаг жинхэнэ амьдралын стандартыг 
амиа болгон, эдгээр үг, үнэний дагуу амьдардаг бол Бурханы үгээр 
төгс болгуулдаг. Ийм хүмүүс дахин төрж, Бурханы үгээр дамжуулан 
шинэ хүмүүс болцгоосон юм. Энэ бол үнэнийг эрэлхийлсэн Петрийн 

зам; энэ нь төгс болгуулах зам, Бурханы үгээр төгс болж, Бурханы 
үгээс амь олж авах зам байсан юм. Бурханы илэрхийлсэн үнэн түүний 
амь болсон бөгөөд тэр үед л үнэнийг олж авсан хүн болсон билээ.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Хэрвээ хүмүүс Бурханы зан чанарын талаар үнэхээр ойлгодог, 
Түүний ариун, зөвт байдлыг үнэн сэтгэлээсээ магтаж чаддаг бол тэд 
Түүнийг үнэхээр мэддэг, мөн үнэнийг эзэмшдэг гэсэн үг; тэр үед л тэд 
гэрэлд амьдардаг. Дэлхий ертөнц болон амьдралын талаарх хүний үзэл 
бодол өөрчлөгдмөгц л хүн үндсээрээ өөрчлөгддөг. Хүн амьдралын 
зорилготой байж, үнэний дагуу биеэ авч явах үед, Бурханд туйлын 
захирагдаж, Түүний үгээр амьдрах үед, сэтгэлийнх нь гүнд амар 
тайван, гэрэлтэй санагдах үед, зүрх сэтгэл нь харанхуйгаас ангид байх 
үед, Бурханы өмнө бүрэн эрх чөлөөтэй, хязгаарлагдалгүй амьдрах 
үед, зөвхөн тэр үед л хүн жинхэнэ хүний амьдралаар амьдардаг ба 
тэр үед л хүн үнэнийг эзэмшдэг хүн болдог. Үүнээс гадна, чиний 
эзэмшилд байдаг бүх үнэн Бурханы үгээс, Бурханаас Өөрөөс нь ирсэн. 
Бүхий л орчлон ертөнц болон бүх зүйлийн Захирагч—Дээдийн Дээд 
Бурхан чамайг жинхэнэ хүний амьдралаар амьдарч буй жинхэнэ 
хүн хэмээн сайшаадаг. Бурханы сайшаалаас илүү утга учиртай юу 
байх билээ? Үнэнийг эзэмших гэдэг нь энэ юм. Сатаны ноёрхдог 
өнөөдрийн дэлхийд, мянга мянган жилийн түүхийн туршид бүх хүн 
төрөлхтөн дундаас хэн амийг олж авсан бэ? Хэн ч олж аваагүй. Учир 
нь хүн төрөлхтөн бол Бурханыг эсэргүүцсэн бүх хүн юм. Амьдралдаа, 
амьд үлдэхдээ тэдний баримталж ирсэн бүх зүйл Сатанаас ирсэн, 
Сатанаар хүлээн зөвшөөрөгдсөн, Бурханы үгийн яг эсрэгээр байдаг. 
Тиймээс хүмүүс бол Бурханыг эсэргүүцэж, Түүний хараалыг амсдаг 
бодгалиуд учраас тэдэнд яриад байх амь байхгүй. Хэдийгээр тэд 
“мөрөө үлдээж”, “нэрээ зуун үе дамжуулан өвлүүлж үлдээн”, “мөнхийн 
алдрыг эдэлж”, “нэрээ үүрд үлдээхийг” хүсдэг боловч энэ бүхэн ямар 
ч утгагүй. Үнэндээ тэд хэзээ ч дахин төрөхгүйгээр эртнээс Бурханд 
хараагдсан. Хэн ч байсан бай, алдартнуудын үг үндсэндээ Бурхантай 
санал нийлдэггүй бөгөөд үхсэнийхээ дараа тэд тамын арван найм 

дахь түвшинд шийтгүүлдэг. Зөвхөн Бурхан л үнэн. Бурхан тэнгэр, 
газар, тэдгээрийн доторх бүхнийг удирдаж, бүгдийг захирдаг. Бурханд 
итгэхгүй, Бурханд захирагдахгүй байвал үнэнийг олж авч чадахгүй. 
Хэрэв чи Бурханы үгийн дагуу амьдардаг бол зүрх сэтгэлийнхээ гүнд 
сэргэж, санаа амарч, харьцуулшгүй жаргалыг бас эдэлнэ. Тэр үед чи 
үнэхээр амийг олж авсан байх болно.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

28. Бурханы үгийн шүүлт, гэсгээлтийг хүлээн авах 
зарчмууд

(1) Бурханы үг эргэлзээгүй үнэн гэдгийг хүлээн зөвшөөрөх 
шаардлагатай. Хүний үзэлтэй нийцдэг ч бай, үгүй ч бай, тэдгээр нь 
эерэг зүйлсийн бодит байдал юм. Тэнгэр нурж уналаа ч Бурханы үг 
өөрчлөгдөхгүй хэвээр үлддэг;

(2) Бурханы үгийн илчлэлт, шүүлт хэчнээн ширүүн, сэтгэл 
шархлуулам байх нь хамаагүй, бодит баримттай тодорхой хэмжээнд 
нийцэж л байгаа цагт хүн тэдгээрийг хүлээн авч, дуулгавартай дагаж, 
Ариун Сүнсний гэгээрэл, гэрэлтүүлэлтийг эрж хайх ёстой;

(3) Шалгалт, цэвэршүүлэлт туулахаас үл шалтгаалан хүн Бурханд 
залбирч, үнэнийг эрж хайж, Бурханы үгийн дагуу хэрэгжүүлж, 
гэрчлэлдээ бат зогсож, тэгснээрээ Сатаныг шившиглэх ёстой;

(4) Засалт, харьцалт туулахдаа хүн дуулгавартай дагаж, хүлээн авч 
сурах ёстой, дараа нь асуудлаа шийдвэрлэж, завхралаа цэвэрлэхийн 
тулд өөрийгөө эргэцүүлж, үнэнийг эрж хайх ёстой.

Холбогдох Бурханы үг:

Хүнийг золин аврахаас өмнө Сатаны олон хор аль хэдийн түүний 
дотор суучихсан бөгөөд Сатанаар олон мянган жил завхруулагдсаны 
дараа хүний дотор Бурханыг эсэргүүцэх уг чанар тогтсон байдаг. 
Тиймээс хүнийг золин аврах нь хүнийг өндөр үнээр буцаан авсан золин 
авралаас цаашгүй байсан боловч хүний доторх хорт уг чанарыг таягдан 
хаяагүй юм. Ингэж их бузартсан хүн Бурханд үйлчлэхүйц болохоосоо 

өмнө өөрчлөгдөх ёстой. Шүүлт, гэсгээлтийн энэ ажлаар дамжуулан 
өөрийнхөө доторх бохир, завхарсан мөн чанарын талаар хүн бүрэн 
мэдэж авах бөгөөд бүрэн өөрчлөгдөж, цэвэр болж чадна. Ийм маягаар 
л хүн Бурханы сэнтийн өмнө буцан очих үнэ цэнтэй болж чадна. 
Өнөөдөр хийгдэж байгаа бүх ажил нь хүнийг цэвэрлэж, өөрчлөхийн 
төлөө байдаг; үгийн шүүлт, гэсгээлт, мөн цэвэршүүлэлтээр дамжуулан 
хүн завхралаа хаяж, ариусгагдаж чадна. Ажлын энэ үе шатыг авралын 
ажил гэж үзэхээс илүүгээр ариусгалтын ажил гэж нэрлэх нь илүү 
тохиромжтой. Үнэндээ энэ үе шат нь байлдан дагуулалтын шат, 
мөн түүнчлэн авралын ажлын хоёр дахь үе шат юм. Үгийн шүүлт, 
гэсгээлтээр дамжуулан хүнийг Бурхан олж авдаг; цэвэршүүлж, шүүж, 
ил болгоход үгийг ашигласнаар хүний зүрх сэтгэлийн доторх хольц, 
үзэл, сэдэл, хувийн хүсэл эрмэлзэл бүгд бүрэн илчлэгддэг. Хүнийг 
золин аварч, нүглийг нь уучилсан тухайд бол, Бурхан хүний гэм 
бурууг санадаггүй, гэм буруугийнх нь дагуу хүнд ханддаггүй гэж л авч 
үзэж болох юм. Гэвч махан биед амьдардаг хүн нүглээс ангижраагүй 
бол үргэлжлүүлэн нүгэл үйлдэж, завхарсан сатанлаг зан чанараа 
эцэс төгсгөлгүй илчилж л чадна. Энэ бол хүний амьдардаг, нүгэл 
үйлдэж, нүглээ уучлуулдаг эцэс төгсгөлгүй орчлын амьдрал юм. Хүн 
төрөлхтний ихэнх нь өдөр нь нүгэл үйлдээд орой нь нүглээ улайдаг. 
Ийм маягаар нүглийн тахил хүний хувьд үүрд хүчинтэй байдаг ч 
энэ нь хүнийг нүглээс аварч чадахгүй. Хүн завхарсан зан чанартай 
байсаар байгаа тул авралын ажлын хагас нь л гүйцэлдсэн. Тухайлбал, 
хүмүүс Моабын үр удам гэдгээ ухаарах үедээ гомдлын үг хэлж, амийг 
эрэлхийлэхээ больж, туйлын сөрөг болдог. Хүмүүс Бурханы ноёрхол 
дор бүрэн захирагдаж чадахгүй байсаар байгааг энэ нь харуулдаггүй 
гэж үү? Энэ нь яг нарийндаа завхарсан сатанлаг зан чанар биш 
гэж үү? Гэсгээлтэд өртөөгүй байх үедээ чи гараа бусдынхаас, бүр 
Есүсийнхээс ч илүү өндөрт өргөж байсан. Тэгээд чи чанга дуугаар 
ийнхүү хашхирсан: “Бурханы хайртай хүү болно! Бурханы дотнын 
хүн болно! Сатанд сөгдөхийн оронд бид үхэхийг илүүд үзнэ! Хөгшин 
Сатаны эсрэг босоцгоо! Агуу улаан лууны эсрэг босоцгоо! Агуу улаан 
луу арчаагүйгээр эрх мэдлээ алдах болтугай! Бурхан биднийг бүрэн 
төгс болгох болтугай!” Хашхираан чинь бусад бүх хүнийхээс ч илүү 

чанга байсан. Харин дараа нь гэсгээлтийн цаг үе ирэхэд хүмүүсийн 
завхарсан зан чанар дахин нэгэнтээ илчлэгдсэн юм. Тэгээд тэдний 
хашхираан намжиж, шийдэмгий байдал нь бүтэлгүйтсэн. Энэ бол 
хүний завхрал; нүглээс илүү гүн нэвчсэн энэ нь Сатаны суулгасан, 
хүний дотор гүнзгий үндэслэсэн зүйл юм. Хүн өөрийнхөө нүглийг 
мэддэг болох нь маш амаргүй; тэр өөрийнх нь дотор гүнзгий 
үндэслэсэн уг чанарыг таних ямар ч аргагүй байдаг бөгөөд энэ үр 
дүнд хүрэхийн тулд үгийн шүүлтэд найдах ёстой. Тэгж байж л хүн энэ 
үеэс эхлэн аажмаар өөрчлөгдөж чадна.

Үг нь махбодоор илэрсэн номын
“Бие махбодтой болохын нууц (4)”-өөс эш татав

Эцсийн өдрүүдэд Христ хүнийг сургах, хүний мөн чанарыг ил 
болгох, хүний үг болон үйлдэлд нь дүн шинжилгээ хийхийн тулд 
төрөл бүрийн үнэнийг хэрэглэдэг. Хүний үүрэг, хүн яаж Бурханд 
дуулгавартай байх ёстой, хүн яаж Бурханд үнэнч байх ёстой, хүн 
яаж хэвийн хүн чанарыг амьдран харуулах учиртай болон Бурханы 
мэргэн ухаан, зан чанар гэх зэрэг төрөл бүрийн үнэн эдгээр үгэнд 
агуулагддаг. Эдгээр үг нь бүгд хүний мөн чанар болон ялзарсан зан 
чанар луу чиглэдэг. Ялангуяа, хүн Бурханыг хэрхэн голдгийг илчилсэн 
үгсийг, хүн Сатаны биелэл, Бурханы эсрэг дайсны хүч болдогтой 
холбогдуулан хэлсэн байдаг. Шүүлтийн ажлаа хийхдээ Бурхан хүний уг 
чанарыг ердөө хэдхэн үгээр тодорхой болгодог юм биш; Тэрээр удаан 
хугацааны туршид илчилж, харьцаж, засдаг. Илчлэл, харьцалт болон 
засалтын эдгээр аргыг энгийн үгээр бус, харин хүнд огт байдаггүй 
үнэнээр л орлуулж болно. Зөвхөн ийм төрлийн арга барилыг л шүүлт 
гэж нэрлэж болно; ийм төрлийн шүүлтээр л дамжуулан хүн номхорч, 
Бурханд захирагдахаар бүрэн үнэмшээд зогсохгүй, Бурханы тухай 
жинхэнэ мэдлэгийг олж авч чаддаг. Шүүлтийн ажлын авчирдаг зүйл 
гэвэл Бурханы жинхэнэ дүр төрх болон өөрийнх нь тэрслүү байдлын 
үнэний талаарх хүний ойлголт юм. Шүүлтийн ажил нь хүнд Бурханы 
хүслийн тухай, Бурханы ажлын зорилгын тухай, хүний ойлгошгүй 
нууцуудын тухай ихээхэн ойлголт олж авах боломж олгодог. Түүнчлэн, 
өөрийн ялзарсан мөн чанар болон ялзралынхаа үндсийг таньж мэдэх, 

хүний муу муухайг нээн илрүүлэх боломжийг олгодог. Энэ бүх үр дүнг 
шүүлтийн ажил авчирдаг, учир нь энэ ажлын мөн чанар нь үнэндээ 
Бурханы үнэн, зам, амийг Түүнд итгэдэг бүх хүнд нээх ажил юм. 
Энэ ажил нь Бурханы хийдэг шүүлтийн ажил билээ. Хэрэв чи эдгээр 
үнэнийг чухалчлан авч үздэггүй, эдгээр үнэнээс хэрхэн зайлсхийх вэ, 
эсвэл тэдгээртэй хамааралгүй шинэ замыг хэрхэн олох вэ гэж л үргэлж 
боддог бол Би чамайг хүнд нүгэлтэн гэж хэлнэ. Чи Бурханд итгэдэг атлаа 
үнэнийг болон Бурханы хүслийг эрж хайдаггүй, мөн чамайг Бурханд 
ойртуулдаг замыг ч хайрладаггүй бол Би чамайг, шүүлтээс бултахаар 
оролдож буй нэгэн, агуу цагаан сэнтийгээс зугтдаг хүүхэлдэй, урвагч 
гэж хэлнэ. Бурхан нүдэн дээр нь зугтаж байгаа тэрслүү хэнийг ч болов 
өршөөхгүй. Ийм хүмүүс илүү хүнд шийтгэл хүртэх болно. Бурханы 
өмнө шүүгдэхээр очиж, улмаар ариусгагдсан хүмүүс Бурханы хаанчлалд 
үүрд амьдарна. Мэдээж энэ нь ирээдүйд тохиох зүйл юм.

Үг нь махбодоор илэрсэн номын
“Христ шүүлтийн ажлыг үнэнээр хийдэг”-ээс эш татав

Өнөөдөр Бурхан та нарыг шүүж, гэсгээж, ялладаг боловч чамайг 
ялладгийн зорилго нь чамд өөрийг чинь мэдүүлэхийн төлөө юм 
гэдгийг чи мэдэх ёстой. Чамд өөрийг чинь мэдүүлж, зан чанарыг 
чинь өөрчилж, түүнчлэн үнэ цэнийг чинь мэдүүлж, Бурханы бүх 
үйлдэл зөвт агаад Түүний зан чанар, Түүний ажлын хэрэгцээний 
дагуу байдаг, Тэр хүнийг аврахын төлөө Өөрийн төлөвлөгөөний дагуу 
ажилладаг, Тэр бол хүнийг хайрлаж, хүнийг аварч, мөн хүнийг шүүж, 
гэсгээдэг зөвт Бурхан юм гэдгийг харуулах гэсэндээ Бурхан яллаж, 
харааж, шүүж, гэсгээдэг. Хэрвээ чи дорд байр суурьтай, завхарсан, 
дуулгаваргүй гэдгээ л мэддэг боловч өнөөдөр чам дээр хийдэг шүүлт, 
гэсгээлтээрээ дамжуулан Бурхан Өөрийн авралыг ил болгохыг 
хүсдэг гэдгийг мэддэггүй бол туршлагажих ямар ч аргагүй бөгөөд 
цааш үргэлжлүүлж бүр ч чадахгүй. Бурхан хөнөөх юм уу устгахын 
тулд ирээгүй, харин шүүж, харааж, гэсгээж, аврахын тулд ирсэн юм. 
Түүний 6,000 жилийн удирдлагын төлөвлөгөө төгсөх хүртэл—Тэрээр 
төрөл бүрийн хүний төгсгөлийг илчлэхээс өмнө—газар дээрх Бурханы 
ажил авралын төлөө байх болно; үүний зорилго нь гагцхүү Өөрийг нь 

хайрладаг хүмүүсийг бүрмөсөн бүрэн төгс болгож, Өөрийн ноёрхол 
дор аваачихын төлөө байдаг. Бурхан хүмүүсийг хэрхэн авардаг нь 
хамаагүй, энэ нь бүхэлдээ, тэднийг хуучин сатанлаг уг чанараас нь 
салгаснаар хийгддэг; өөрөөр хэлбэл, тэднээр амийг эрж хайлгуулснаар 
Бурхан тэднийг авардаг. Хэрвээ тэгэхгүй бол Бурханы авралыг хүлээн 
авах ямар ч аргагүй байх болно. Аврал бол Бурханы Өөрийн ажил 
бөгөөд амийг эрэлхийлэх нь аврал хүлээн авахын тулд хүний хийх 
ёстой зүйл юм. Хүний нүдээр аврал бол Бурханы хайр бөгөөд Бурханы 
хайр нь гэсгээлт, шүүлт, хараал байж болохгүй; аврал нь хайр, энэрэл, 
түүнчлэн тайтгарлын үгсийг агуулах ёстой, мөн Бурханы хайрласан 
хязгааргүй их ерөөлийг агуулах ёстой. Бурхан хүнийг аврах үедээ 
Өөрийн ерөөл, нигүүлслээр дамжуулан сэтгэлийг нь хөдөлгөдөг 
болохоор хүмүүс зүрх сэтгэлээ Бурханд өгч чаддаг гэж хүмүүс боддог. 
Өөрөөр хэлбэл, Тэр хүний сэтгэлийг хөдөлгөж байгаа нь түүнийг 
аварч байгаа хэрэг юм. Ийм аврал нь наймаацсанаар хийгддэг. Бурхан 
өөрсдөд нь зуу дахин ихийг өгөх үед л хүн Бурханы нэрийн өмнө 
захирагдаж, Түүний төлөө сайн ажиллаж, Түүнд алдар суу авчрахаар 
чармайна. Энэ нь хүн төрөлхтний төлөөх Бурханы санаа зорилго 
биш юм. Бурхан завхарсан хүн төрөлхтнийг аврахын тулд газар дээр 
ажиллахаар ирсэн; үүнд ямар ч худал хуурмаг байхгүй. Эс бөгөөс Тэр 
ажлаа хийхийн тулд биечлэн ирэхгүй байх байсан нь лавтай. Урьд 
нь Түүний авралын арга барил хамгийн их хайр, энэрлийг харуулж 
байсан болохоор Тэр бүх хүн төрөлхтний төлөө Өөрт байгаа бүхнээ 
Сатанд өгсөн юм. Өнөөдөр өнгөрсөн үетэй огт адилгүй: Өнөөдөр та 
нарт хайрласан аврал эцсийн өдрүүдэд, бүх зүйл төрлийнхөө дагуу 
ангилагдах үед тохиолдож байгаа; та нарыг аврах арга барил хайр 
юм уу энэрэл биш, харин хүнийг илүү бүрэн дүүрэн аврахын төлөөх 
гэсгээлт, шүүлт юм. Тиймээс та нарын хүлээн авдаг бүхэн гэсгээлт, 
шүүлт, өршөөлгүй цохилт байдаг боловч энэ хэрцгий цохилтод 
өчүүхэн төдий ч шийтгэл байхгүй гэдгийг мэдэж ав. Миний үг хэчнээн 
хатуу ширүүн байхаас үл хамааран та нарт тохиолддог зүйл бол ердөө 
тун хүний үнэргүй санагддаг цөөхөн хэдэн үг бөгөөд Би хэчнээн их 
уурласан ч бай, та нар дээр буун ирдэг зүйл нь мөн л сургаалын үг 
бөгөөд Би та нарт хор хөнөөл учруулах гээгүй, эсвэл та нарыг цаазлах 

гээгүй. Энэ нь бүгд баримт бус уу? Өнөөдөр зөвт шүүлт байсан ч бай, 
эсвэл хайр найргүй цэвэршүүлэлт, гэсгээлт байсан ч бай, бүгд авралын 
төлөө байдаг гэдгийг мэдэж ав. Өнөөдөр бүх зүйлийг төрлөөр нь 
ангилж, эсвэл хүний төрлүүдийг ил болгож байгаа эсэхээс үл хамааран, 
Бурханы бүх үг болон ажлын зорилго нь Бурханыг үнэхээр хайрладаг 
хүмүүсийг аврах явдал юм. Зөвт шүүлт нь хүнийг ариусгахын төлөө, 
хайр найргүй цэвэршүүлэлт нь хүнийг цэвэрлэхийн төлөө; хатуу үг, 
эсвэл цээрлүүлэлт нь хоёулаа ариусгаж, аврахын төлөө байдаг.

Үг нь махбодоор илэрсэн номын
“Та нар байр суурийн ерөөлийг хойш тавьж,

хүнийг аврах Бурханы хүслийг ойлгох ёстой”-оос эш татав

Хүмүүс зан чанараа өөрсдөө өөрчилж чаддаггүй; тэд Бурханы 
үгийн шүүлт, гэсгээлт, зовлон, цэвэршүүлэлтийг туулж, эсвэл Түүний 
үгийн харьцалт, сахилгажуулалт, засалтыг туулах ёстой. Тэр үед л 
тэд Бурханд дуулгавартай, үнэнч болж чадах бөгөөд Түүнд хааш яаш 
хандахаа болино. Бурханы үгийн цэвэршүүлэлт дор хүмүүсийн зан 
чанар өөрчлөгддөг. Түүний үгийн илчлэлт, шүүлт, сахилгажуулалт, 
харьцалтыг туулснаар л хүмүүс болчимгүй авирлаж зүрхлэхээ болиод, 
харин ч тууштай, тайван болно. Хамгийн чухал нь тэд хүний үзлүүдтэй 
нийцэхгүй байсан ч гэсэн Бурханы одоогийн үг, ажилд захирагдаж 
чаддаг бөгөөд тэдгээр үзлийг орхиж, дуртайяа захирагдаж чаддаг.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Завхралаа ариусгаж, амь зан чанартаа өөрчлөлт гаргахыг хүсвэл 
үнэнийг гэх хайр болон үнэнийг хүлээн зөвшөөрөх чадвар чамд байх 
ёстой. Үнэнийг хүлээн зөвшөөрөх гэдэг нь юу гэсэн үг вэ? Үнэнийг 
хүлээн зөвшөөрнө гэдэг нь чи ямар ч завхарсан зан чанартай бай, эсвэл 
агуу улаан лууны ямар ч хор уг чанарт чинь байдаг бай, Бурханы үгээр 
илчлэгдэх үедээ үүнийг хүлээн зөвшөөрч, эдгээр үгэнд захирагдана 
гэсэн үг; чи тэдгээрийг болзолгүйгээр, шалтаг тоочилгүйгээр, шилж 
сонголгүйгээр хүлээн зөвшөөрч, Бурханы хэлдэг зүйлд үндэслэн 

өөрийгөө мэдэж авдаг. Бурханы үгийг хүлээн зөвшөөрнө гэдэг нь 
энэ юм. Бурхан юу ч хэлсэн бай, Түүний айлдварын хэр их нь зүрх 
сэтгэлийг чинь сүлбэсэн ч бай, Тэр ямар ч үг хэрэглэсэн бай хамаагүй, 
хэлдэг зүйл нь үнэн мөн л бол чи хүлээн авч чадах ба бодит байдалтай 
нийцэж байгаа л бол үүнийг хүлээн зөвшөөрч чадна. Бурханы үгийг 
хэчнээн гүн гүнзгий ойлгодгоосоо үл хамааран чи үүнд захирагдаж 
чаддаг бөгөөд Ариун Сүнсний илчилсэн, ах эгч нарынхаа нөхөрлөсөн 
гэрлийг хүлээн зөвшөөрч, үүнд захирагддаг. Ийм хүн тодорхой 
хэмжээнд үнэнийг эрэлхийлэх үедээ үнэнийг олж авч, зан чанараа 
өөрчилж чадна. Үнэнийг хайрладаггүй хүмүүс дажгүй хүн чанартай 
байж болох ч үнэний тухайд мунгинуу байдаг бөгөөд үүнийг нухацтай 
авч үздэггүй. Хэдийгээр тэд цөөн хэдэн сайн үйл хийх чадвартай, 
өөрсдийгөө Бурханы төлөө зарлагадаж, золиос гаргаж чаддаг байж 
болох ч зан чанарын өөрчлөлтөд хүрч чаддаггүй.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Бурханы үгийн шүүлтийг хүлээн авах үедээ бид зовлонгоос айж, 
шаналлаас эмээх ёсгүй, Бурханы үг зүрх сэтгэлийг минь сүлбэх вий 
гэж бүр ч айх ёсгүй. Тэрээр биднийг хэрхэн шүүж, гэсгээж, завхарсан 
мөн чанарыг маань илчилдэг тухай Бурханы айлдваруудыг бид илүү их 
унших ёстой. Бид тэдгээрийг уншиж, өөрсдийгөө тэдгээртэй илүү их 
харьцуулах ёстой. Бусдыг тэдгээртэй бүү харьцуул—бид өөрсдийгөө 
харьцуулах ёстой. Бидэнд эдгээр зүйлийн аль нь ч дутагдаагүй; бид 
бүгд тэдгээртэй нийцэж чадна. Хэрвээ итгэхгүй бол өөрөө туулаад 
үз. Зарим хүн Бурханы үгийг уншсаныхаа дараа өөрсөд дээрээ 
хэрэгжүүлэх чадваргүй байдаг; эдгээр үгийн хэсгүүд өөрсдийнх 
нь тухай бус, харин бусад хүний тухай гэж тэд боддог. Жишээлбэл, 
Бурхан хүмүүсийг биеэ үнэлэгч, янхан хэмээн илчлэх үед зарим эгч 
нөхөртөө баараггүй үнэнч байсан болохоор тийм үг өөрсдийг нь 
хэлээгүй байх ёстой гэж боддог; зарим эгч гэрлээгүй, хэзээ ч бэлгийн 
харилцаанд орж байгаагүй учраас иймэрхүү үг мөн л өөрсдийнх 
нь тухай биш байх ёстой гэж боддог. Зарим ах эдгээр үгийг зөвхөн 
эмэгтэйчүүдэд хандсан, өөрсдөд нь огт хамаагүй гэж санадаг; зарим 

хүн Бурханы ийм үгийг дэндүү онцгүй сонсогдож байна гэж үзээд, 
хүлээн зөвшөөрөхөөс татгалздаг. Тэр ч бүү хэл зарим тохиолдолд, 
Бурханы үгийг буруу гэж хэлдэг хүмүүс ч бий. Энэ нь Бурханы 
үгэнд хандах зөв хандлага мөн үү? Хүмүүс Бурханы үгэнд үндэслэн 
өөрсдийгөө эргэцүүлж чаддаггүй. Энд “биеэ үнэлэгч”, “янхан” гэдэг 
нь хүмүүсийн садар самууны завхралыг хэлж байна. Эрэгтэй, эмэгтэй, 
гэрлэсэн, гэрлээгүй нь хамаагүй, хүн болгонд садар самууны завхрал 
бий—тэгэхээр яалаа гэж энэ чамд ямар ч хамаагүй байж болох билээ? 
Бурханы үг хүмүүсийн завхарсан зан чанарыг илчилдэг; эр ч бай, эм 
ч бай, хүний завхралын түвшин адилхан байдаг. Энэ нь баримт бус 
уу? Бурханы эдгээр айлдварыг сонсоход таатай эсэх нь хамаагүй, мөн 
бидэнд сайхан, муухай санагдах нь хамаагүй Бурханы хэлсэн үг бүрийг 
хүлээн зөвшөөрөх ёстой гэдгийг бид ямар нэг юм хийхээсээ өмнө 
ухаарах ёстой. Бурханы үгэнд бид ийм хандлага баримтлах учиртай. 
Энэ нь ямар төрлийн хандлага вэ? Энэ нь сүсэг бишрэлтэй, тэвчээртэй 
хандлага уу, эсвэл зовлонг хүлээн авсан хандлага уу? Эдгээрийн аль нь 
ч биш гэдгийг Би та нарт хэлье. Бурханы үг үнэн гэдгийг бид итгэлдээ 
бат баримтлах ёстой. Тэдгээр нь үнэхээр үнэн учраас ухаалгаар хүлээн 
зөвшөөрөх ёстой. Бид таньж, хүлээн зөвшөөрч чадах эсэхээсээ үл 
хамааран Бурханы үгэнд юун түрүүнд туйлын хүлээн зөвшөөрсөн 
хандлагатай байх ёстой. Бурханы үгийн мөр болгон нь тодорхой байр 
байдалд хамаатай байдаг. Өөрөөр хэлбэл, Түүний айлдварын нэг ч 
мөр гадаад төрх байдлын тухай байдаггүй, мөн гадна талын дүрэм 
журам юм уу хүмүүсийн энгийн зан авирын талаар бүр ч байдаггүй. 
Тийм байдаггүй. Хэрэв Бурханы айлдсан мөр болгоныг хүний энгийн 
зан авир юм уу гадаад төрх хэмээн үздэг бол чи ямар ч сүнслэг 
ойлголтгүй бөгөөд үнэн гэж юу болохыг ойлгодоггүй. Бурханы үг гүн 
гүнзгий байдаг. Хэр гүн гүнзгий вэ? Бурханы хэлдэг бүхэн, илчилдэг 
бүхэн хүмүүсийн завхарсан зан чанар болон тэдний амин доторх мөн 
чанартай холбоотой, гүн үндэслэсэн зүйлсийн тухай байдаг. Тэдгээр 
нь гадаад төрх биш, ялангуяа гадна талын зан авир биш. Хүмүүсийг 
гаднах төрхөөс нь харахад бүгд зүгээр харагдаж болно. Тэгвэл Бурхан 
яагаад зарим хүнийг муу ёрын сүнс, заримыг нь бузар сүнс гэж хэлдэг 
юм бэ? Энэ нь чамд үл харагдах зүйл юм. Тиймээс чи Бурханы үгийг 



338

I. Бурханд итгэх зарчмуудын талаар

баримтлахын тулд гадаад төрх юм уу гаднаасаа харагддаг зүйлд 
найдаж болохгүй. Ийм нөхөрлөлийн дараа Бурханы үгэнд хандах 
хандлагад чинь өөрчлөлт гарсан уу? Тэр өөрчлөлт хэчнээн их ч бай, 
бага ч бай, дараагийн удаад чи ийм үг унших үедээ ядаж л Бурханд 
учирлах гэж оролдохгүй. Чи, “Бурханы үг үнэхээр сонсоход хэцүү 
юм; би энэ хуудсыг уншихгүй. Зүгээр л алгасчихъя! Жаахан тайтгарал 
олохын тулд ерөөл, амлалтын талаар уншчих юм хайя” гэж хэлэхгүй. 
Унших зүйлээ чи ийм маягаар шилж сонгох ёсгүй.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Хүний бодол санаа болгоны дотор, үйлдэл бүрийнх нь цаад 
сэдэл дотор завхарсан зан чанар нь нуугдаж байдаг; энэ нь аливаа 
зүйлийн талаарх хүний үзэл бодол бүрд, мөн Бурханы хийдэг бүхэнд 
хандах тэдний хандлага дахь бодол, ойлголт, үзэл, хүсэл болгоны 
дотор нуугдаж байдаг. Эдгээр зүйлийн дотор энэ нь далдлагдаж 
байдаг. Тэгвэл Бурхан юу хийдэг вэ? Хүний эдгээр зүйлд Бурхан 
хэрхэн ханддаг вэ? Тэр чамайг илчлэх орчныг зохицуулдаг. Тэр 
чамайг илчлээд зогсохгүй бас шүүнэ. Завхарсан зан чанараа харуулах 
үед, Бурханыг эсэргүүцдэг бодол, санаатай байх үед, Бурхантай 
тэмцэлддэг төлөв байдал, үзэл бодолтой байх үед, Бурханыг буруугаар 
ойлгох юм уу Түүнийг эсэргүүцэж, тэмцэх төлөв байдалтай байх үед 
чинь Бурхан чамайг зэмлэж, шүүж, гэсгээж, заримдаа бүр шийтгэж, 
сахилгажуулна. Чамайг сахилгажуулж, зэмлэх нь ямар зорилготой вэ? 
Боддог зүйл чинь хүний үзэл бөгөөд тэдгээр нь буруу, санаа зорилго 
чинь Сатанаас төрөн гарсан, хүний хүслээс үүдэлтэй, тэдгээр нь 
Бурханыг төлөөлдөггүй, Бурхантай харш, Бурханы санаа зорилгыг 
биелүүлж чадахгүй, Бурханд жигшил, үзэн ядалтыг төрүүлдэг, Түүний 
уур хилэн төдийгүй хараалыг нь өдөөдөг болохыг чамд ойлгуулах 
явдал юм. Үүнийг ухаарсныхаа дараа чи санаа зорилгоо өөрчилж 
чадна. Тэгвэл тэдгээрийг яаж өөрчилдөг вэ? Эн түрүүнд, Бурханы чамд 
ханддаг байдал, Түүний чамд зориулан зохицуулдаг орчин, хүмүүс, 
үйл явдал, юмст захирагдах ёстой. Алдаа, дутагдал болгоныг бүү эр, 

объектив шалтгаан бүү тооч, хариуцлагаас бүү булз. Хоёрдугаарт, 
Бурханыг хийдэг зүйлээ хийх үед нь хүмүүсийн хэрэгжүүлж, орох 
ёстой үнэнийг эрж хай. Бурхан чамаас эдгээр зүйлийг ойлгохыг 
шаарддаг. Чи завхарсан зан чанар, сатанлаг мөн чанараа танин мэдэж, 
дараа нь Бурханы зохицуулдаг орчинд захирагдаж чаддаг байж, 
эцэстээ Бурханы шаарддаг зүйлийг хүслийнх нь дагуу хэрэгжүүлж, 
Түүний хүслийг хангаж чаддаг байгаасай гэж Тэр хүсдэг. Тэгсэн цагт 
чи сорилтыг давсан байх болно.

Эцсийн өдрүүдийн Христийн ярианы тэмдэглэл номын
“Хүн үнэхээр дуулгавартай байвал л

жинхэнэ итгэлтэй байж чадна”-аас эш татав

Хүн махан бие дотор амьдардаг нь хүний тамд амьдардаг гэсэн үг 
бөгөөд Бурханы шүүлт, гэсгээлт байхгүй бол хүн Сатантай адил бохир 
заваан юм. Хүн яаж ариун байж чадах билээ? Бурханы гэсгээлт болон 
шүүлт бол хүний хамгийн сайн хамгаалалт, хамгийн агуу нигүүлсэл 
гэж Петр бодож байв. Бурханы гэсгээлт, шүүлтээр л дамжуулан хүн 
сэрж, махан биеийг үзэн ядаж, Сатаныг үзэн ядаж чадна. Бурханы 
хатуу чанд сахилгажуулалт хүнийг Сатаны нөлөөнөөс чөлөөлж, 
өөрийнх нь жижигхэн ертөнцөөс чөлөөлдөг ба Бурханы гэрэлд хүнийг 
амьдруулдаг. Гэсгээлт, шүүлтээс илүү дээр аврал гэж үгүй! Петр 
ийнхүү залбирсан юм: “Өө Бурхан минь! Та намайг гэсгээж, шүүсээр 
байгаа цагт намайг орхиогүй гэдгийг тань би мэдэх болно. Та надад 
баяр хөөр, амар амгаланг өгөлгүй, зовлон шаналалд амьдруулж, тоо 
томшгүй олон цохилт оноож байсан ч гэсэн Та намайг орхиогүй 
л бол зүрх сэтгэл минь тайван байх болно. Өнөөдөр, Таны гэсгээлт, 
шүүлт миний хамгийн сайн хамгаалалт, хамгийн агуу ерөөл болсон 
билээ. Таны өгдөг нигүүлсэл намайг хамгаалдаг. Өнөөдөр Таны надад 
хайрладаг нигүүлсэл бол Таны зөвт зан чанарын илрэл бөгөөд энэ нь 
гэсгээлт, шүүлт юм; түүнчлэн энэ нь шалгалт, түүнээс ч илүүтэйгээр 
зовлонгийн амьдрал билээ.” Петр махан биеийн зугаа цэнгэлийг хойш 
тавьж, илүү гүн гүнзгий хайрыг, илүү их хамгаалалтыг эрж хайж 
чадсан, учир нь тэр Бурханы гэсгээлт, шүүлтээс маш их нигүүлслийг 
олж авсан билээ. Хүн Сатаны зохион байгуулалт, нөлөөнөөс ангижирч, 

Бурханы гэрэлд амьдрахын тулд амьдралдаа цэвэрлэгдэж, зан чанартаа 
өөрчлөлт гаргахыг хүсвэл, мөн утга учиртай амьдралыг амьдран 
харуулж, бүтээлийн үүргээ биелүүлэхийг хүсвэл Бурханы гэсгээлт, 
шүүлтийг хүлээн авах ёстой ба Бурханы сахилгажуулалт, цохилтыг 
өөрөөсөө холдуулах ёсгүй. Бурханы гэсгээлт, шүүлт бол гэрэл, хүний 
авралын гэрэл бөгөөд хүний хувьд хамгийн сайн ерөөл, хамгийн агуу 
нигүүлсэл, хамгийн сайн хамгаалалт гэдгийг мэдэж ав. Хүн Сатаны 
нөлөөн дор амьдарч, махан биед оршдог; хэрвээ тэр цэвэрлэгдэхгүй, 
мөн Бурханы хамгаалалтыг хүлээн авдаггүй бол улам илүү доройтно. 
Хэрвээ хүн Бурханыг хайрлахыг хүсдэг бол цэвэрлэгдэж, аврагдах 
ёстой. Петр ийнхүү залбирсан: “Бурхан минь, надад элэгсэг хандах 
үед тань би баярлан хөөрч, тайтгарлыг мэдэрдэг; Та намайг гэсгээх 
үед би бүр ч их тайтгарал, баяр хөөрийг мэдэрдэг. Хэдий би сул 
дорой байж, үгээр хэлэхийн аргагүй зовлон туулж байгаа ч, хэдийгээр 
нулимс, уйтгар гуниг байдаг ч гэсэн, энэхүү уйтгар гуниг нь миний 
дуулгаваргүй байдлаас болдог, миний сул доройгоос болдог гэдгийг 
Та мэднэ. Таны хүслийг хангаж чаддаггүй учраас би уйлдаг, Таны 
шаардлагад хүрч чадахгүй учраас би уй гашуу, харууслыг мэдэрдэг, 
гэхдээ би энэ түвшинд хүрэхэд бэлэн байна, Таныг сэтгэл хангалуун 
байлгахын тулд чадах бүхнээ хийхэд бэлэн байна. Таны гэсгээлт надад 
хамгаалалт авчирч, хамгийн сайн авралыг өгсөн; Таны шүүлт тэсвэр, 
тэвчээрийг тань даван гардаг. Таны гэсгээлт, шүүлтгүйгээр би Таны 
өршөөл, өгөөмөр сэтгэлийг эдлэхгүй байх байсан. Өнөөдөр, Таны хайр 
тэнгэрүүдийг даван гарсан ба бусад бүх зүйлээс илүү давдгийг би бүр 
ч сайн хардаг. Таны хайр бол зөвхөн өршөөл, хайр энэрэл биш; үүнээс 
ч илүүтэйгээр гэсгээлт, шүүлт билээ. Таны гэсгээлт, шүүлтээс би маш 
ихийг олсон. Таны гэсгээлт, шүүлтгүйгээр нэг ч хүн цэвэрлэгдэхгүй 
байсан, мөн нэг ч хүн Бүтээгчийн хайрыг мэдэрч чадахгүй байх 
байсан. Хэдийгээр би хэдэн зуун шалгалт, зовлон шаналлыг туулж, бүр 
үхэхдээ тулсан ч гэсэн, Таныг үнэхээр мэдэж, дээд зэргийн авралыг 
олж авах боломжийг энэ нь надад олгосон. Хэрвээ Таны гэсгээлт, 
шүүлт, сахилгажуулалт намайг орхисон бол би Сатаны эзэмшил дор 
харанхуйд амьдрах байлаа. Хүний махан бие ямар ашигтай юм бэ? 
Хэрвээ Таны гэсгээлт, шүүлт намайг орхисон бол Таны Сүнс намайг 

орхисонтой адил, Та надтай хамт байхаа больсонтой адил байх 
байлаа. Хэрвээ тийм байсан бол би яаж үргэлжлүүлэн амьдарч чадах 
билээ? Хэрвээ Та надад өвчин өгч, эрх чөлөөг минь авах юм бол би 
үргэлжлүүлэн амьдарч чадна, харин Таны гэсгээлт, шүүлт намайг 
орхивол би амьдрах ямар ч аргагүй болох байсан. Хэрвээ надад Таны 
гэсгээлт, шүүлт байгаагүй бол Таны хайрыг алдах байсан. Таны хайр 
бол дэндүү гүн гүнзгий, үгээр илэрхийлэхийн аргагүй хайр билээ. 
Таны хайр байхгүй бол би Сатаны эзэмшил дор амьдарч, Таны суу 
алдарт царайг харж чадахгүй байх байсан. Би яаж үргэлжлүүлэн 
амьдарч чадах билээ? Тийм харанхуй байдал, тийм амьдралыг би 
тэвчиж чадахгүй. Тантай хамт байгаа нь Таныг харахтай адил тул би 
Таныг яаж орхиж чадах билээ? Би Танаас гуйя, санаа амраасан хэдхэн 
үг байлаа ч гэсэн миний хамгийн их тайвшралыг надаас бүү аваач гэж 
би Танаас хүсэж байна. Би Таны хайрыг эдэлсэн ба өнөөдөр би Танаас 
хол байж чадахгүй; би Таныг хайрлахгүй байж яахан чадах билээ? Таны 
хайраас болж би уй гашуугийн ихээхэн нулимс урсгасан, гэсэн ч тийм 
амьдрал нь илүү утга учиртай, мөн намайг илүү их баяжуулж, намайг 
илүү их өөрчилж чадах ба бүтээлийн эзэмших ёстой үнэнд хүрэх 
боломжийг надад олгож чадна гэдгийг би үргэлж мэдэрдэг байсан.”

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Бага зэргийн хязгаарлалт, зовлон бэрхшээл туулах нь та нарын 
хувьд сайн хэрэг; хэрвээ та нарыг амар тайван байлгавал та нар 
сүйрнэ, тэгвэл та нар яаж хамгаалагдаж чадах юм бэ? Өнөөдөр та 
нар гэсгээгдэж, шүүгдэж, хараагддаг учраас л хамгаалагддаг. Ихээхэн 
зовсон учраас л хамгаалагддаг. Хэрвээ тэгээгүй бол та нар аль хэдийн 
доройтолд орох байсан. Энэ нь та нарт зориуд хүндрэл учруулж 
байгаа хэрэг биш—хүний уг чанарыг өөрчлөхөд хэцүү байдаг 
бөгөөд хүмүүсийн зан чанарыг өөрчлөхийн тулд ингэх ёстой юм. 
Өнөөдөр та нарт Паулын мөс чанар, эрүүл ухаан ч байдаггүй, түүний 
ухамсар ч байдаггүй. Та нарыг үргэлж дарамталж байх ёстой бөгөөд 
сүнсийг чинь сэрээхийн тулд үргэлж гэсгээж, шүүж байх ёстой. 
Гэсгээлт, шүүлт бол та нарын аминд хамгийн ашиг тустай зүйл юм. 

Шаардлагатай үед бас баримтуудын ирэлтийн гэсгээлт байх ёстой; 
тэр үед л та нар бүрэн захирагдана. Гэсгээлт, хараалгүйгээр толгой 
бөхийх дургүй, захирагдах дургүй тийм уг чанар та нарт байдаг. 
Нүдний чинь өмнөх баримтгүйгээр ямар ч үр нөлөө байхгүй байх 
болно. Та нарын ёс жудаг хэтэрхий дорд агаад үнэ цэнгүй! Гэсгээлт, 
шүүлтгүйгээр та нарыг байлдан дагуулах хэцүү бөгөөд шударга бус, 
дуулгаваргүй байдлыг чинь дарахад бэрх байх болно. Хуучин уг чанар 
чинь маш гүн үндэслэсэн байдаг. Хэрвээ та нарыг сэнтий дээр тавих 
юм бол та нар тэнгэрийн өндөр, газрын гүний талаар юу ч мэдэхгүй, 
тэр ч бүү хэл хаашаа чиглэн явж байгаагаа ч мэдэхгүй. Та нар бүр 
хаанаас ирснээ ч мэдэхгүй тул бүтээлийн Эзэнийг яаж мэдэх юм бэ? 
Өнөөдрийн цагаа олсон гэсгээлт, хараалгүйгээр сүүлчийн өдрүүд 
чинь аль хэдийн ирчихсэн байх байлаа. Та нарын хувь заяаны талаар 
ярихын ч хэрэггүй—бүр ч их аюул заналхийлж байгаа бус уу? Цагаа 
олсон энэхүү гэсгээлт, шүүлтгүйгээр та нар хэчнээн их биеэ тоож, хэр 
их доройтохыг хэн мэдэх билээ. Энэ гэсгээлт, шүүлт та нарыг өдий 
хүргэсэн ба амьдралыг чинь хадгалсан. Хэрвээ та нарыг “эцгийнхтэй” 
чинь адилхан арга барил хэрэглэн “сургаж боловсруулсан” бол ямар 
ертөнцөд орох байсныг чинь хэн мэдэх билээ! Та нарт өөрсдийгөө 
хянах, эргэцүүлэх ямар ч чадвар байхгүй. Та нар шиг хүмүүсийн 
хувьд, ямар нэг саад бэрхшээл, үймээн самуун учруулалгүй, зүгээр л 
дагаж, дуулгавартай байвал Миний зорилго биелнэ. Та нар өнөөдрийн 
гэсгээлт, шүүлтийг хүлээн авахдаа илүү дээр байх ёстой бус уу? Та 
нарт өөр ямар сонголт байгаа юм бэ?

Үг нь махбодоор илэрсэн номын “Хэрэгжүүлэлт (6)”-аас эш татав

Би та нарыг одоо ийм маягаар шүүвэл эцэст нь та нар ямар түвшний 
ойлголттой байх вэ? Хэдийгээр байр суурь чинь өндөр биш боловч 
ямартай ч Бурханы өргөлтийг эдэлсэн гэж та нар хэлнэ. Дорд зиндаанд 
төрсөн учраас та нарт байр суурь байхгүй бөгөөд Бурханы өргөлтөөс 
болж байр суурьтай байгаа—энэ бол та нарт Түүний хайрласан зүйл 
юм. Өнөөдөр та нар Бурханы сургалтыг, Түүний гэсгээлт болон 
шүүлтийг биечлэн хүлээн авч чаддаг. Бүр ч илүүтэйгээр энэ нь Түүний 
өргөлт юм. Бас та нар Түүний ариусгалт болон шатаалтыг биечлэн 

хүлээн авч чаддаг. Энэ бол Бурханы агуу хайр билээ. Эрин үеүдийн 
туршид Түүний ариусгалт болон шатаалтыг хүлээн авсан ганц ч хүн 
байгаагүй, Түүний үгээр төгс болгуулж чадсан нэг ч хүн байгаагүй. 
Бурхан одоо та нартай нүүр тулан ярилцаж, та нарыг ариусгаж, дотоод 
тэрслүү занг чинь илчилж байна—энэ нь үнэхээр Түүний өргөлт 
билээ. Хүмүүс ямар чадвартай вэ? Давидын хөвгүүд байсан ч, эсвэл 
Моабын үр удам байсан ч, дүгнэн хэлбэл хүмүүс нь сайрхаад байх 
юмгүй, бүтээгдсэн зүйл юм. Нэгэнт та нар Бурханы бүтээл болохоор 
бүтээлийн үүргийг биелүүлэх ёстой. Та нарт тавих өөр шаардлага 
байхгүй. Та нар ингэж залбирах ёстой: “Өө Бурхан минь! Надад байр 
суурь байсан ч, үгүй ч одоо би өөрийгөө ойлгож байна. Хэрвээ миний 
байр суурь өндөр бол Таны өргөлтөөс болж байгаа бөгөөд хэрвээ дорд 
бол энэ нь Таны тогтоосноос болж байгаа билээ. Бүх зүйл Таны гарт 
оршдог. Надад ямар ч сонголт, ямар ч гомдол байхгүй. Намайг энэ 
улсад, энэ хүмүүсийн дунд төрнө гэдгийг Та тогтоосон бөгөөд бүх зүйл 
Таны тогтоосон зүйл дотор байдаг учраас би зөвхөн Таны ноёрхол дор 
бүрэн дуулгавартай байх ёстой. Би байр суурь боддоггүй; эцсийн эцэст 
би бол ердөө бүтээлүүдийн л нэг. Хэрвээ Та намайг ёроолгүй нүхэнд, 
гал болон хүхэртэй нуурт хийвэл би ердөө л нэг бүтээлээс цаашгүй. 
Хэрвээ Та намайг ашиглавал би бүтээл. Та намайг төгс болгосон ч 
би мөн л бүтээл. Та намайг төгс болгохгүй бол би бүтээлээс өөрцгүй 
учраас Таныг хайрласаар л байх болно. Би бол бүтээлийн Эзэний 
бүтээсэн өчүүхэн жаахан бүтээл, бүтээгдсэн бүх хүний дундах нэгэн 
төдий билээ. Та намайг бүтээсэн бөгөөд надад хүссэнээ хийхийн 
тулд одоо намайг дахин нэгэнтээ Өөрийн гарт байрлуулсан. Бүх зүйл 
Таны тогтоосон зүйл учраас би Таны хэрэгсэл, Таны товойлгогч 
байхад бэлэн байна. Хэн ч үүнийг өөрчилж чадахгүй. Бүх зүйл, бүх 
үйл явдал Таны гарт байдаг.” Цаг нь ирэх үед чи байр суурийн талаар 
бодохоо больж, үүнээс ангижирна. Тэр үед л чи өөртөө итгэлтэйгээр, 
зоригтойгоор эрж хайж чадах бөгөөд тэр үед л зүрх сэтгэл чинь ямар 
нэгэн хязгаарлалтаас ангид болж чадна. Эдгээр зүйлээс ангижирмагц 
хүмүүст өөр санаа зовнил байхаа болино.

Үг нь махбодоор илэрсэн номын “Чи яагаад
товойлгогч байхыг хүсдэггүй юм бэ?”-ээс эш татав

Хэрвээ чи төгс болгуулахыг зорьдог хүн бол гэрчлэл хийсэн байх 
ба ингэж хэлэх болно: “Алхам алхмаар хийгддэг Бурханы энэ ажилд 
би Бурханы гэсгээлт, шүүлтийг хүлээн авсан бөгөөд асар их зовлон 
туулсан хэдий ч Бурхан хүнийг хэрхэн төгс болгодгийг мэдэж авсан, 
Бурханы хийдэг ажлыг олж авсан, Бурханы зөвт байдлын тухай 
мэдлэгтэй болсон ба Түүний гэсгээлт намайг аварсан. Түүний зөвт зан 
чанар над дээр ирж, надад ерөөл, нигүүлсэл авчирсан; Түүний гэсгээлт, 
шүүлт л намайг хамгаалж, ариусгасан. Хэрвээ намайг Бурхан гэсгээж, 
шүүгээгүй бол, хэрвээ Бурханы хатуу ширүүн үг над дээр ирээгүй 
бол би Бурханыг мэдэж чадахгүй байх байсан, аврагдаж ч чадахгүй 
байх байсан. Бүтээгдсэн зүйлийн хувиар хүн Бүтээгчийн бүтээсэн бүх 
зүйлийг эдлээд зогсохгүй, хамгийн чухал нь бүх бүтээл Бурханы зөвт 
зан чанар болон зөвт шүүлтийг эдлэх ёстой, учир нь Бурханы зан чанар 
хүний таашаалыг хүртүүштэй гэдгийг би өнөөдөр харж байна. Сатаны 
завхруулсан бүтээл болохын хувьд хүн Бурханы зөвт зан чанарыг 
эдлэх ёстой. Түүний зөвт зан чанарт гэсгээлт, шүүлт байдаг, түүнчлэн 
агуу хайр байдаг. Хэдийгээр би өнөөдөр Бурханы хайрыг бүрэн дүүрэн 
олж авч чадахгүй байсан ч үүнийг харах сайн хувь тавилантай байсан 
ба үүгээр би ерөөгдсөн.” Энэ бол төгс болгуулсан хүмүүсийн алхсан 
зам бөгөөд тэдний ярьдаг мэдлэг юм. Ийм хүмүүс Петртэй адил; тэд 
Петртэй адил туршлагатай. Ийм хүмүүс бас амийг олж авсан, үнэнийг 
эзэмшдэг хүмүүс юм. Тэд бүр эцсийг нь хүртэл туулах үедээ Бурханы 
шүүлтийн үеэр Сатаны нөлөөнөөс бүрмөсөн ангижирч, Бурханаар 
авхуулах нь гарцаагүй.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Чи одоо шүүлт гэж юу болохыг, үнэн гэж юу болохыг ойлгож 
байна уу? Ойлгосон бол Би чамайг шүүлтэд дуулгавартай захирагд 
гэж захья, эс бөгөөс чи Бурханаар сайшаагдах, Бурханаар хаанчлалд 
нь хүргүүлэх боломжийг хэзээ ч олж авахгүй. Шүүлтийг л хүлээн 
зөвшөөрдөг боловч хэзээ ч ариусгагдаж чадахгүй хүмүүс, өөрөөр 
хэлбэл, шүүлтийн ажлын ид дундуур зугтдаг хүмүүс үүрд Бурханаар 
жигшигдэн, гологдох болно. Тэд Бурханаас урваж, Бурханы эсрэг 

тэрсэлсэн учир нүгэл нь фарисайчуудынхаас арвин агаад хүнд. 
Үйлчлэл үзүүлэхэд ч тохирохгүй ийм хүмүүс илүү хатуу хэр нь бас 
мөнхийн шийтгэлийг хүлээн авах болно. Нэгэнтээ үнэнч байдлаа 
үгээр харуулсан боловч, дараа нь Өөрөөс нь урвасан ямар ч урвагчийг 
Бурхан өршөөхгүй. Ийм хүмүүс сүнс, сэтгэл, биеийн шийтгэлээр 
дамжуулан цээрлүүлэлт хүртэнэ. Энэ нь яг Бурханы зөвт зан чанарын 
илчлэл биш гэж үү? Хүнийг шүүж, илчилдэг Бурханы зорилго энэ 
биш гэж үү? Шүүлтийн явцад төрөл бүрийн хорон муу үйл хийсэн 
бүх хүнийг Бурхан муу ёрын сүнсээр дүүрсэн газар орон луу илгээдэг 
бөгөөд тэдгээр муу ёрын сүнсний зоргоор махан биеийг нь устгуулахад 
тэдний биеэс хүүрийн үнэр ханхалдаг. Энэ нь тэдэнд тохирох 
цээрлүүлэлт юм. Бурхан тэдгээр үнэнч бус хуурамч итгэгч, хуурамч 
элч, хуурамч ажилчдын хийсэн нүгэл нэг бүрийг бүртгэлийн номд нь 
бичиж авдаг; тэгээд цаг нь ирэхэд Тэр тэднийг хэзээ ч бүү дахин төрөг, 
дахин хэзээ ч бүү гэрэл үзэг гэж бохир сүнснүүдийн дунд хаяж, бүхий 
л биеийг нь эдгээр бохир сүнсээр бузарлуулдаг. Нэгэн цагт үйлчлэл 
хийсэн боловч эцсийг нь хүртэл үнэнч үлдэж чаддаггүй эдгээр хоёр 
нүүртнийг Бурхан хорон муу хүмүүсийн тоонд оруулдаг ба ингэснээр 
тэд хорон муу нэгний зөвлөгөөн дор алхаж, эмх замбараагүй бүлгийнх 
нь нэг хэсэг болдог; эцэст нь Бурхан тэднийг үндсээр нь устгана. 
Христэд хэзээ ч үнэнч байгаагүй, ямар ч хүчин чармайлт зориулаагүй 
хүмүүсийг Бурхан хөсөр хаяж, хэзээ ч ойшоохгүй бөгөөд эрин үе 
солигдоход тэднийг бүгдийг нь устгана. Тэд Бурханы хаанчлалд орж 
чадах нь байтугай, газар дээр ч оршин байхаа болино. Бурханд хэзээ 
ч чин үнэнч байгаагүй, харин нөхцөл байдлын улмаас Түүнтэй ёс 
төдий харьцахаас аргагүйд хүрсэн хүмүүс нь Түүний ардуудын төлөө 
үйлчлэл хийдэг хүмүүсийн тоонд ордог. Ийм хүмүүсээс цөөн хэд нь л 
амьд үлдэж чаддаг ба ихэнх нь үйлчлэл хийхэд ч тэнцэхгүй хүмүүсийн 
хамтаар мөхөх болно. Эцэст нь Бурханы ардууд, хөвгүүд болон тахилч 
болгохоор Бурханы урьдчилан тогтоосон хүмүүс зэрэг Өөртэй нь санаа 
нэгтэй бүх хүнийг Бурхан хаанчлалдаа аваачна. Тэд Бурханы ажлын 
охь нь байх болно. Бурханы тогтоосон ангиллын алинд нь ч багтаж 
чаддаггүй хүмүүсийн тухайд гэвэл, тэд үл итгэгчдийн тоонд орно. 
Тэдний үр дүн ямар байхыг та нар лавтай төсөөлж чадна. Та нарт хэлэх 

ёстой бүхнээ Би аль хэдийн хэлсэн; ямар замыг сонгох нь бүгд зөвхөн 
өөрсдийн чинь сонголт. Та нарын ойлгох ёстой зүйл бол энэ: Бурханы 
ажил Бурхантай хөл нийлүүлж чадахгүй хэнийг ч, хэзээ ч хүлээдэггүй 
ба Бурханы зөвт зан чанар ямар ч хүнд өршөөл үзүүлдэггүй.

Үг нь махбодоор илэрсэн номын
“Христ шүүлтийн ажлыг үнэнээр хийдэг”-ээс эш татав

29. Засалт, харьцалт хүлээн авах зарчмууд
(1) Засалт, харьцалт хүлээн авах нь Бурханы шүүлт, гэсгээлтэд 

дуулгавартай байх явдал бөгөөд энэ нь үнэнийг дуулгавартай дагана 
гэсэн үг юм. Хэрвээ хүн засалт, харьцалтыг хүлээн авч чадвал 
жинхэнээсээ гэмшиж чадна;

(2) Хүн засалт, харьцалт туулж байхдаа Бурханд залбирах ёстой, 
мөн энэ нь баримттай ямар хэмжээнд нийцэх нь хамаагүй, үүнийг 
хүлээн авч, дуулгавартай дагах ёстой. Энэ бол өөрийгөө мэдэх хамгийн 
сайн боломж юм;

(3) Бүх засалт, харьцалт бол баримтуудын ирэлтээр дамжин ирдэг 
шүүлт, гэсгээлт юм; энэ бол Бурханы онцгой хайр мөн. Хүн үүнийг 
хүлээн авч, дуулгавартай дагах ёстой бөгөөд тэд үүний ач тусыг 
гарцаагүй хүртэнэ;

(4) Засалт, харьцалт туулах нь амийн оролтын хамгийн агуу 
хичээл юм. Хүн өөрийгөө эргэцүүлж, өөрийгөө хаядаг болж, үнэнийг 
хэрэгжүүлж, Бурханыг дуулгавартай дагах ёстой.

Холбогдох Бурханы үг:

Эцсийн өдрүүдэд Христ хүнийг сургах, хүний мөн чанарыг ил 
болгох, хүний үг болон үйлдэлд нь дүн шинжилгээ хийхийн тулд 
төрөл бүрийн үнэнийг хэрэглэдэг. Хүний үүрэг, хүн яаж Бурханд 
дуулгавартай байх ёстой, хүн яаж Бурханд үнэнч байх ёстой, хүн 
яаж хэвийн хүн чанарыг амьдран харуулах учиртай болон Бурханы 
мэргэн ухаан, зан чанар гэх зэрэг төрөл бүрийн үнэн эдгээр үгэнд 
агуулагддаг. Эдгээр үг нь бүгд хүний мөн чанар болон ялзарсан зан 
чанар луу чиглэдэг. Ялангуяа, хүн Бурханыг хэрхэн голдгийг илчилсэн 

үгсийг, хүн Сатаны биелэл, Бурханы эсрэг дайсны хүч болдогтой 
холбогдуулан хэлсэн байдаг. Шүүлтийн ажлаа хийхдээ Бурхан хүний уг 
чанарыг ердөө хэдхэн үгээр тодорхой болгодог юм биш; Тэрээр удаан 
хугацааны туршид илчилж, харьцаж, засдаг. Илчлэл, харьцалт болон 
засалтын эдгээр аргыг энгийн үгээр бус, харин хүнд огт байдаггүй 
үнэнээр л орлуулж болно. Зөвхөн ийм төрлийн арга барилыг л шүүлт 
гэж нэрлэж болно; ийм төрлийн шүүлтээр л дамжуулан хүн номхорч, 
Бурханд захирагдахаар бүрэн үнэмшээд зогсохгүй, Бурханы тухай 
жинхэнэ мэдлэгийг олж авч чаддаг. Шүүлтийн ажлын авчирдаг зүйл 
гэвэл Бурханы жинхэнэ дүр төрх болон өөрийнх нь тэрслүү байдлын 
үнэний талаарх хүний ойлголт юм. Шүүлтийн ажил нь хүнд Бурханы 
хүслийн тухай, Бурханы ажлын зорилгын тухай, хүний ойлгошгүй 
нууцуудын тухай ихээхэн ойлголт олж авах боломж олгодог. Түүнчлэн, 
өөрийн ялзарсан мөн чанар болон ялзралынхаа үндсийг таньж 
мэдэх, хүний муу муухайг нээн илрүүлэх боломжийг олгодог. Энэ 
бүх үр дүнг шүүлтийн ажил авчирдаг, учир нь энэ ажлын мөн чанар 
нь үнэндээ Бурханы үнэн, зам, амийг Түүнд итгэдэг бүх хүнд нээх 
ажил юм. Энэ ажил нь Бурханы хийдэг шүүлтийн ажил билээ. Хэрэв 
чи эдгээр үнэнийг чухалчлан авч үздэггүй, эдгээр үнэнээс хэрхэн 
зайлсхийх вэ, эсвэл тэдгээртэй хамааралгүй шинэ замыг хэрхэн олох 
вэ гэж л үргэлж боддог бол Би чамайг хүнд нүгэлтэн гэж хэлнэ. Чи 
Бурханд итгэдэг атлаа үнэнийг болон Бурханы хүслийг эрж хайдаггүй, 
мөн чамайг Бурханд ойртуулдаг замыг ч хайрладаггүй бол Би чамайг, 
шүүлтээс бултахаар оролдож буй нэгэн, агуу цагаан сэнтийгээс зугтдаг 
хүүхэлдэй, урвагч гэж хэлнэ. Бурхан нүдэн дээр нь зугтаж байгаа 
тэрслүү хэнийг ч болов өршөөхгүй. Ийм хүмүүс илүү хүнд шийтгэл 
хүртэх болно. Бурханы өмнө шүүгдэхээр очиж, улмаар ариусгагдсан 
хүмүүс Бурханы хаанчлалд үүрд амьдарна. Мэдээж энэ нь ирээдүйд 
тохиох зүйл юм.

Үг нь махбодоор илэрсэн номын
“Христ шүүлтийн ажлыг үнэнээр хийдэг”-ээс эш татав

Чи Бурханд итгэдэг бол Бурханыг дуулгавартай дагаж, үнэнийг 
хэрэгжүүлэн бүх үүргээ биелүүлэх ёстой. Үүнээс гадна чи туршлагажих 

хэрэгтэй зүйлсээ ойлгох ёстой. Чи зөвхөн харьцалт, сахилгажуулалт, 
шүүлтийг туулж, Бурханд дуртай байж чаддаг мөртөө Бурхан 
чамайг сахилгажуулж, чамтай харьцаж байгааг мэдэрч чадахгүй л 
байгаад байх юм бол энэ чинь хүлээн зөвшөөрөхийн аргагүй зүйл 
юм. Магадгүй энэ удаагийн цэвэршүүлэлтэд чи дороо бат зогсож 
чадах ч энэ чинь бас л хангалтгүй; чи урагш алхсаар байх ёстой. 
Бурханыг хайрлах хичээл хэзээ ч дуусдаггүй бөгөөд эцэс төгсгөл гэж 
үгүй. Бурханд итгэх нь туйлын энгийн зүйл гэж хүмүүс үздэг боловч 
бодитой туршлага олж авмагцаа Бурханд итгэх итгэл нь хүмүүсийн 
төсөөлдөг шиг хялбар зүйл биш гэдгийг ухамсарладаг. Бурхан хүнийг 
цэвэршүүлэхээр ажиллах үед хүн зовдог. Хүний цэвэршүүлэлт их байх 
тусам түүний Бурханыг хайрлах хайр өсөн нэмэгдэж, Бурханы сүр 
хүч түүнд илүү ихээр илчлэгдэх болно. Эсрэгээрээ, хүн цэвэршүүлэлт 
бага хүртэх тусам Бурханыг хайрлах түүний хайр өсөн нэмэгдэх 
нь багасаж, Бурханы сүр хүч түүнд илчлэгдэх нь ч багасна. Хүний 
цэвэршүүлэлт, зовлон шаналал их байх тусам, тарчлалыг илүү 
их туулах тусам, түүний Бурханыг хайрлах хайр улам гүнзгийрч, 
Бурханд итгэх итгэл нь илүү үнэн бодитой, Бурханы талаарх мэдлэг 
нь илүү гүн гүнзгий болдог. Цэвэршүүлэгдэх явцдаа ихээхэн зовж, 
ихээхэн харьцалт, сахилгажуулалт туулсан хүмүүс Бурханыг гүнзгий 
хайрладаг, Бурханы талаар илүү гүн гүнзгий, нэвтэрхий мэдлэгтэй 
байдгийг чи туршлагаараа харна. Харин харьцалт туулаагүй хүмүүс 
өнгөцхөн мэдлэгтэй байдаг бөгөөд тэд “Бурхан үнэхээр сайн, Тэр 
хүмүүст нигүүлсэл хайрладаг болохоор хүмүүс Түүнд дуртай байдаг” 
гэж хэлэхээс хэтэрдэггүй. Хүмүүс харьцалт, сахилгажуулалт туулбал 
Бурханы талаарх жинхэнэ мэдлэгийн тухай ярих чадвартай болдог. 
Тиймээс хүнд хийх Бурханы ажил гайхалтай байх тусмаа илүү үнэ 
цэн, ач холбогдолтой байдаг. Чиний хувьд ухаарахын аргагүй, үзэлтэй 
чинь нийцэшгүй байх тусмаа Бурханы ажил чамайг илүү их байлдан 
дагуулж, олж авч, төгс болгож чаддаг. Бурханы ажлын ач холбогдол 
хэчнээн их билээ! Хэрэв Бурхан хүнийг ийм байдлаар цэвэршүүлээгүй, 
энэхүү арга барилын дагуу ажиллаагүй бол Түүний ажил үр дүнгүй, 
ач холбогдолгүй байх байсан. Бурхан энэ бүлэг хүмүүсийг сонгож, 
олж аваад, эцсийн өдрүүдэд бүрэн төгс болгоно хэмээн урьд өмнө нь 



349

29. Засалт, харьцалт хүлээн авах зарчмууд

яригдаж байсан; үүнд ер бусын ач холбогдол бий. Бурханы та нарын 
дотор хийдэг ажил агуу байх тусам Бурханыг хайрлах та нарын хайр 
илүү гүнзгий, ариун байх юм. Бурханы ажил агуу байх тусам хүн 
Түүний мэргэн ухаанаас төдий чинээ ихийг ухаарч чадах ба Бурханы 
талаарх хүний мэдлэг төдий чинээ гүнзгийрдэг.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Хүмүүс зан чанараа өөрсдөө өөрчилж чаддаггүй; тэд Бурханы 
үгийн шүүлт, гэсгээлт, зовлон, цэвэршүүлэлтийг туулж, эсвэл Түүний 
үгийн харьцалт, сахилгажуулалт, засалтыг туулах ёстой. Тэр үед л 
тэд Бурханд дуулгавартай, үнэнч болж чадах бөгөөд Түүнд хааш яаш 
хандахаа болино. Бурханы үгийн цэвэршүүлэлт дор хүмүүсийн зан 
чанар өөрчлөгддөг. Түүний үгийн илчлэлт, шүүлт, сахилгажуулалт, 
харьцалтыг туулснаар л хүмүүс болчимгүй авирлаж зүрхлэхээ болиод, 
харин ч тууштай, тайван болно. Хамгийн чухал нь тэд хүний үзлүүдтэй 
нийцэхгүй байсан ч гэсэн Бурханы одоогийн үг, ажилд захирагдаж 
чаддаг бөгөөд тэдгээр үзлийг орхиж, дуртайяа захирагдаж чаддаг.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Хүнийг төгс болгодог олон арга барил Бурханд бий. Тэрээр хүний 
завхарсан зан чанартай харьцахдаа төрөл бүрийн орчныг хэрэглэж, 
хүнийг ил болгохын тулд төрөл бүрийн зүйл ашигладаг; нэг талаар 
Тэр хүнтэй харьцдаг, нөгөө талаар хүнийг ил болгодог, өөр нэг талаар 
Тэр хүнийг илчилж, хүний зүрх сэтгэлийн гүн дэх “нууцыг” ухан 
гаргаж, илчлэн, олон байр байдлыг нь илчилснээр, уг чанарыг нь хүнд 
харуулдаг. Бурхан бодитой гэдгийг хүнд мэдэгдэх гэсэндээ илчлэл, 
хүнтэй харьцах, хүнийг цэвэршүүлэх, гэсгээх гэх мэт олон арга замаар 
Бурхан хүнийг төгс болгодог.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Бурхан хүн нэг бүр дээр ажилладаг бөгөөд ямар ч арга барилтай 
бай, Өөртөө үйлчлэл хийлгэхээр ямар төрлийн хүн, хэрэг явдал, 
зүйлсийг ашигладаг ч бай, үг нь ямар ч өнгө аястай бай хамаагүй, 
чамайг аврах гэсэн эцсийн ганц л зорилготой байдаг. Чамайг 
аврахаасаа өмнө Тэр чамайг өөрчлөх хэрэгтэй, тэгэхээр жаахан 
зовохоос өөр яалтай билээ? Чи зовох ёстой болно. Энэ зовлонд олон 
зүйл багтаж болох юм. Бурхан чамд өөрийг чинь мэдүүлэхийн тулд 
эргэн тойрны чинь хүмүүс, юмс, зүйлсийг бий болгох юм уу чамтай 
шууд харьцаж, чамайг засаж, илчилж магадгүй. Мэс заслын ширээн 
дээр хэвтэх хүнтэй яг адилаар, чи сайн үр дүнд хүрэхийн төлөө зарим 
нэг өвдөлтийг туулах ёстой. Засалт, харьцалт туулах болгонд, Бурхан 
хүмүүс, юмс, зүйлсийг бий болгох болгонд энэ нь сэтгэлийг чинь 
хөдөлгөж, чамд түлхэц өгдөг бол энэ нь зөв бөгөөд чи биеийн хэмжээтэй 
болж, үнэн-бодит байдал руу орно. Хэрэв чи засуулж, харьцуулж, 
орчныг чинь Бурхан босгох болгонд огтхон ч шаналж, тавгүйтдэггүй, 
юу ч мэдэрдэггүй, мөн Бурханы хүслийг эрж хайхаар Түүний өмнө 
очдоггүй, залбирч, үнэнийг эрж хайдаггүй бол үнэхээр тун хөшүүн 
юм! Хүн хэтэрхий хөшүүн, сүнсээрээ хэзээ ч ухамсарладаггүй байвал 
Бурхан ажиллах ямар ч аргагүй. “Энэ хүн дэндүү хөшүүн, хэтэрхий 
гүн гүнзгий завхарсан байна. Миний хийсэн бүхнийг, гаргасан бүх 
хүчин чармайлтыг хар; Би түүн дээр маш олон зүйл хийсэн ч зүрх 
сэтгэлийг нь хөдөлгөж чадахгүй, сүнсийг нь сэрээж чадахгүй хэвээр 
л байна. Энэ хүн асуудалд орно; түүнийг аврахад амаргүй юм” гэж 
Бурхан хэлнэ. Хэрвээ Бурхан чиний төлөө тодорхой орчин, хүмүүс, 
хэрэг явдал, зүйлсийг зохицуулбал, Тэрээр чамайг засаж, харьцан, 
чи үүнээс сургамж авдаг бол, Бурханы өмнө ирж, үнэнийг эрж хайж 
сураад, өөрийн мэдэлгүй гэгээрч, гэрэлтэж, үнэнийг олж авч, эдгээр 
орчинд өөрчлөлт туулж, ололттой болж, ахиц гаргасан бол, хэрэв чи 
Бурханы хүслийг бага зэрэг ойлгож эхлэн, гомдоллохоо боливол энэ 
бүхэн нь чи эдгээр орчны шалгалт дунд бат зогсож, туршилтыг даван 
туулсан гэсэн үг болно. Ийнхүү чи энэ сорилтыг туулсан байх болно. 
Туршилтыг тэсвэрлэдэг хүмүүсийг Бурхан хэрхэн авч үзэх вэ? Тэд 
үнэн зүрх сэтгэлтэй, ийм төрлийн зовлонг туулах чадвартай бөгөөд 
сэтгэлийнхээ гүнд үнэнийг хайрлаж, үнэнийг хүсдэг гэж Бурхан 

хэлнэ. Бурхан чамайг ийнхүү үнэлбэл чи биеийн хэмжээтэй хүн байх 
бус уу? Тэгвэл чи амьтай байх бус уу? Ийм амийг яаж олж авдаг вэ? 
Үүнийг Бурхан өгдөг үү? Энэ бол Бурхан чамд аяга хоол биечлэн 
авчирч, чамайг хооллохын тулд яг амны чинь өмнө барьж буй хэрэг 
бөгөөд чи идмэгцээ цадан, бат зогсож чаддаг. Эдгээр зүйлийг чи ингэж 
харж, ойлгох ёстой; ингэх нь Бурханаас ирдэг бүх зүйлд дуулгавартай 
байх явдал юм. Чи ийм сэтгэлгээ, ийм хандлагатай байх ёстой бөгөөд 
үнэнийг эрж хайж сурах ёстой. Чи хүндрэл бэрхшээлдээ байнга 
гаднын шалтгаан хайж, бусдыг буруутгаж, эсвэл хүмүүсээс алдаа олох 
ёсгүй; Бурханы санаа зорилгыг тодорхой ойлгох ёстой. Гаднаа зарим 
хүн чиний тухай үзэл бодолтой, чамайг алагчилдаг мэт санагдаж 
болох ч аливааг чи ингэж харах ёсгүй. Хэрэв чи аливааг эндүү ташаа 
өнцгөөс харвал шалтаг тоочихоос өөр зүйл хийхгүй бөгөөд юу ч олж 
авч чадахгүй. Чи аливааг бодитоор, шулуун шударгаар харах ёстой; 
тийм маягаар чи үнэнийг эрж хайж, Бурханы санаа зорилгыг ойлгоно. 
Үзэл бодол, сэтгэл санааны байдлаа залруулсан цагт үнэнийг олж 
авч чадна. Тэгвэл яагаад үүнийг хийж болдоггүй юм бэ? Чи яагаад 
эсэргүүцдэг юм бэ? Хэрэв эсэргүүцэхээ боливол чи үнэнийг олж авах 
болно. Эсэргүүцвэл чи юу ч олж авахгүйн дээр Бурханы сэтгэлийг 
өвтгөж, урмыг нь хугална. Бурханы урам яагаад хугардаг вэ? Энэ нь 
чамайг хооллохоор Бурханы өөрийн биеэр авчирсан аягатай хоолыг 
цааш түлхэхтэй адил хэрэг. Чи өлсөхгүй байна, надад хэрэггүй гэж 
хэлж байна; Бурхан чамайг ид гэж ахин дахин ятгах боловч чи идэхийг 
хүсэхгүй байсаар байна. Чи өлсгөлөн байхыг илүүд үзнэ. Үнэндээ юу 
ч үгүй хоосон байгаа хэр нь чи өөрийгөө цатгалан байна гэж боддог. 
Ийм хүмүүс өөрийгөө маш их зөвтгөдөг бөгөөд хамгийн ядуу хоосон, 
өрөвдөлтэй хүмүүс юм.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

Засалт, харьцалтын асуудал дээр хүмүүсийн ухамсарлах ёстой 
хамгийн үндсэн гол зүйл юу вэ? Засалт, харьцалт бол үүргээ стандартад 
нийцүүлэн биелүүлэхийн тулд тулгарах ёстой зүйл, аврал хүртэх үйл 

явцын зайлшгүй чухал хэсэг юм. Хүн бүр үүнтэй тулгарах ёстой. 
Хүнийг засаж, харьцах нь тэдний ирээдүй, хувь заяатай холбоотой 
зүйл мөн үү? (Үгүй.) Тэгвэл хэн нэгнийг засаж, харьцах нь тэднийг юм 
уу өөр ямар нэг зүйлийг яллаж байгаа хэрэг мөн үү? (Энэ нь зарчимд 
ороход нь хүмүүст тусалж байгаа хэрэг.) Яг зөв. Энэ бол хамгийн 
зөв ойлголт. Хэн нэгнийг засаж, харьцана гэдэг нь нэг төрлийн 
сахилгажуулалт, нэг төрлийн цээрлүүлэлт хэдий ч мөн хүмүүст туслах 
нэг хэлбэр юм. Засалт, харьцалт нь чамд буруу эрэл хайгуулаа цаг 
тухайд нь өөрчлөх боломж олгодог. Энэ нь чамд өөрийн асуудлыг цаг 
тухайд нь танин мэдэж, өөрийн харуулдаг завхарсан зан чанараа цаг 
тухайд нь таних боломж олгодог. Ямартай ч засалт, харьцалт нь үүргээ 
илүү сайн гүйцэтгэхэд чинь тусалдаг, үүргээ зарчмын дагуу биелүүлж, 
амжиж авралыг олж авах боломж олгодог, чамайг төөрөлдөхөөс 
амжиж авардаг, мөн гай гамшиг учруулахаас чинь сэргийлдэг.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Наймдугаар хэсэг)”-аас эш татав

Зарим хүн засалт, харьцалт туулсныхаа дараа “Болсон явдалд би 
ганцаараа буруутай биш байхад яагаад бүх хариуцлагыг над руу түлхэж 
байгаа юм бэ? Эргэн тойрны хүмүүсийн хэн нь ч яагаад миний төлөө 
дуугарсангүй вэ? Тэд ганцхан надад бүх хариуцлагыг үүрүүлсэн. ‘Нэг 
нь буруутаж, бусад нь ашиг тус хүртсэн’ л хэрэг боллоо. Би үнэхээр 
азгүй юм! Яагаад энэ бүх муу зүйл надад байнга тохиолдоод, сайн 
сайхан зүйлс хэзээ ч тохиолддоггүй юм бэ?” гэж дотроо боддог. Энэ нь 
ямар төрлийн сэтгэл хөдлөл вэ? Энэ бол эсэргүүцэл. Хэдийгээр тийм 
хүмүүс гаднаа толгой дохиж, буруугаа хүлээж, хариуцлагыг хүлээн 
авсан ч зүрх сэтгэлдээ ингэж гомдоллосоор байдаг: “Шаардлагатай бол 
тэд надтай харьцаж болно, гэхдээ тэдний хэлсэн зүйл үнэхээр хатуу 
байсан; намайг тэр бүх хүний өмнө шүүмжилсэн. Би ичиж байна. Тэд 
намайг бүр хүн гэж ч авч үзсэнгүй! Би ердөө жижиг алдаа гаргасан; 
тэгээд л тэр. Тэд яагаад энэ талаар ярьсаар байх ёстой юм бэ?” Ийм 
хүмүүс эсэргүүцэж, голж, зөрүүдлэн зөрчилдөөн үүсгэдэг, бодлогогүй 
байдаг бөгөөд шалтаг тоочдог. Ийм сэтгэл хөдлөл, бодолтойгоор хүн 
үнэхээр дуулгавартай хандлагатай байж чадахгүй.

Дуулгавартай байдал бол сурахад хамгийн хэцүү хичээл. Аливаа 
зүйл үзэлтэй чинь нийцэж байх үед чи хүлээн авч, дуулгавартай дагадаг; 
чамд ашигтай үед дур сонирхолд чинь яг нийцэж байна гэж бодоод 
чи баяртай байдаг. Дуулгавартай байж эхэлмэгц чиний хувьд бүх 
зүйл төвөггүй явагдаж байдаг; зүрх сэтгэлийнхээ гүнд чи тогтвортой, 
амар амгалан, гэм зэмгүй, аз жаргалтай, баяр хөөртэй байдаг. Харин 
үзэлтэй чинь нийцэхгүй үед дуулгавартай байна гэдэг чиний хувьд элс 
залгихтай л адил хэцүү; бухимдмаар, түгшүүртэй, шаналгаатай байдаг. 
Учир шалтгаан байгаа ч чи түүнийгээ илэрхийлж чадахгүй, сэтгэл 
хөдлөлөө дарах хэрэгтэй болдог. Чамд бүрэн хэлмэгдсэн мэт санагдавч 
энэ талаар ярих хүн нэг ч байдаггүй. “Түүний хэлсэн зүйл зөв. Түүний 
албан тушаал минийхээс өндөр. Тийм болохоор би сонсохгүй байж яаж 
болох билээ? Би үүнийг хүлээгээд л авчихъя. Дараагийн удаа би илүү 
анхааралтай байж, дахиж эрсдэл гаргахгүй байя. Эрсдэл гаргалаа гээд 
сайн зүйл болохгүй. Түрүүлж урагш алхсан хүн харьцалт амсдаг. Би 
дахиж урагш гарахгүй; бүгдийг зөнгөөр нь явуулж, аль болох анхаарал 
татахгүй байя. Дуулгавартай байна гэдэг амаргүй. Маш хэцүү! Урам 
зоригийн гал руу минь хувин дүүрэн хүйтэн ус цацсан. Намайг үүнд 
буруутгаж болохгүй; эхэндээ би тун цайлган, нээлттэй байсан ч надтай 
байнга харьцдаг байсан. Би дахиж ийм төрлийн хүн байхыг хүсэхгүй 
байна; ийм байдлаар биеэ авч явна гэдэг ядаргаатай. Одоогоос эхлэн би 
зүгээр л хойш сууж, дотроо юу мэдэрч байгаагаа хэнд ч илчлэхгүй, хэн 
ч асуусан хэлэхгүй; би зүгээр л бүгдийг нь дотроо хадгална.” Энэ ямар 
төрлийн хандлага вэ? Энэ бол зүгээр л нэг туйлаас нөгөө рүү шилжиж 
байгаа хэрэг. Хүнийг дуулгавартай байлгаж сургахын эцсийн зорилго юу 
вэ? Хэчнээн их шударга бус байдлыг амсаж, хэр их хөлс, хүчин чармайлт 
гаргасан, эсвэл нэр төр, ихэрхүү зан, нэр хүнд чинь хэр их хугарсан нь 
хамаагүй, эдгээр зүйл үнэн хэрэгтээ хоёрдогч; хамгийн чухал зүйл бол 
байр байдлаа өөрчлөх явдал юм. Ямар байдал вэ? Хүмүүс алдаа хийхээр, 
эсвэл алдаа хийхээргүй байдалд байна уу хамаагүй, тэд ихэвчлэн зүрх 
сэтгэлийнхээ гүнд нэг төрлийн хатуу чанд, тэрслүү байдал өвөрлөдөг. 
Түүнчлэн тэдний дотор “Үйлдэл, санаа зорилго минь зөв байгаа цагт Та 
надтай харьцах ёсгүй бөгөөд би дуулгаваргүй байхад зүгээр” гэж боддог 
нэг төрлийн логик сэтгэхгүй оршин байдаг. Хийсэн зүйл нь үнэнтэй 

нийцэж байгаа эсэхийг, ямар үр дагаварт хүргэдгийг тэд дурддаггүй. 
“Би сайхан сэтгэлтэй, хорлонтой санаа зорилгогүй биш л бол Та намайг 
хүлээн авах ёстой” гэж тэд боддог. Энэ нь хүний сэтгэхүй биш гэж үү? 
Энэ бол хүний сэтгэхүй бөгөөд энд ямар ч дуулгавартай байдал алга. 
Чи өөрийн сэтгэхүйг үнэн гэж тооцож, үнэнийг илүүц гэж үздэг. Чиний 
сэтгэхүйд нийцэж байвал үнэн, өөрийн чинь сэтгэхүйгээс зөрж байвал 
үнэн биш гэж боддог. Ингэж боддог хэн боловч хамгийн утгагүй, биеэ 
тоосон, өөрийгөө зөвтгөдөг нэгэн юм. Дуулгавартай байдлын хичээл 
нь хүмүүст ямар байдлыг шийдвэрлэхэд тусалдаг вэ? Дуулгавартай 
болохын тулд тэд тодорхой хэмжээнд ухаалаг байх хэрэгтэй юу? Тухайн 
асуудал дээр бид зөв буруугийн алийг хийсэн нь хамаагүй, Бурхан 
сэтгэл хангалуун бус байгаа цагт бид Бурханыг сонсож, Бурханы үгийг 
стандарт болгон ашиглах ёстой. Ингэх нь ухаалаг хэрэг, тийм биз дээ? 
Энэ бол хүн төрөлхтөнд байх ёстой эрүүл ухаан; тэд юун түрүүнд 
өөрсдийгөө үүгээр зэвсэглэх ёстой. Хэр их зовсон, бидний санаархал, 
зорилго юу байсан, эсвэл тухайн үед бидэнд ямар учир шалтгаан байсныг 
бид авч хэлэлцэх ёсгүй. Бурхан сэтгэл хангалуун бус, бид Бурханы 
шаардлагыг хангаагүй л байгаа бол Бурхан бол үнэн гэдгийг харгалзан 
үзээд бид Бурханыг сонсох ёстой бөгөөд Түүнд учирлах юм уу Түүнтэй 
маргахаар оролдох ёсгүй. Хэрэв чамд ийм ухаалаг байдал байгаа бол чи 
дуулгавартай байж чадна; өөрөөр хэлбэл, хэрэв чи орчин нөхцөлөөсөө 
үл хамааран Бурханы эсрэг тэрсэлдэггүй, Түүний тавьсан шаардлагыг 
үл хэрэгсдэггүй, Түүний шаардлага зөв буруу эсэхийг шинжилдэггүй 
бол хатуу, тэрслүү байдал болон өөртөө шалтаг бодож олох гэсэн дур 
сонирхол чинь шийдвэрлэгдэх болно. Эдгээр байдал хүн бүрийн дотор 
байдаг бус уу? Хүмүүст ийм байдал ихэвчлэн төрж, “Миний арга 
зам логик сэтгэлгээтэй нийцэж байгаа цагт Таны арга зам зөв байж 
таарахгүй, тийм болохоор Таныг дуулгавартай дагахгүй байх нь миний 
хувьд үндэслэлтэй, шударга хэрэг” гэж боддог. Энэ нь хүмүүсийн хувьд 
түгээмэл байдал боловч чи иймэрхүү ухаалаг байдлаар зэвсэглэсэн бол 
ийм байдлын заримыг үр дүнтэйгээр шийдвэрлэж чадна.

Эцсийн өдрүүдийн Христийн ярианы тэмдэглэл номын
“Бурханд итгэх зөв замд орохын өмнө

хүмүүст байх таван төлөв байдал”-аас эш татав

Харьцалт, засалтын цаг болоход хүмүүсийн анхны хариу үйлдэл 
бол Бурханы хэлж байгаа зүйл юм уу Түүний шаардлага юу болохыг, 
Бурханы илчилдэг хүний асуудал, байр байдал, зан чанар юу 
болохыг, эсвэл хүн эдгээр зүйлийг хэрхэн хүлээн авч, харгалзан үзэж, 
дуулгавартай дагах ёстойг бүтээгдсэн зүйлийн өнцгөөс сонсохгүй 
байх явдал юм. Тийм зүйл хүмүүсийн оюун санаанд байдаггүй. 
Бурхан хүмүүстэй хэрхэн ярьдаг, тэднийг хэрхэн залж чиглүүлдэг 
байх нь хамаагүй, хэрвээ Бурханы ярианы өнгө, хэв маяг хүлээлттэй 
нь нийцэхгүй бол—өөрсдийнх нь сэтгэл санаа, бардамнал, хүний сул 
талыг харгалзан үзээгүй бол—хүмүүс үзэлтэй болж, Бурханыг Бурхан 
гэж үзэхийг хүсдэггүй, өөрсдийгөө бүтээгдсэн зүйл гэж ч үзэхийг 
хүсдэггүй. Энд буй хамгийн том асуудал бол Бурхан хөгжилтэй цаг, 
амархан ажил өгөх үед хүмүүс бүтээгдсэн зүйлийн хувиар үйлдэхэд 
бэлэн байдаг боловч Бурхан хүмүүсийг сахилгажуулж, илчилж, 
хичээл сургаж, үнэнийг ойлгуулж, Өөрийн хүслийг мэдүүлэхийн тулд 
саад бэрхшээл учруулах үед—ийм цаг үед хүмүүс Түүнээс дахин 
нүүр буруулж, бүтээгдсэн зүйл байхыг хүсэхээ больдог. Тэгвэл хүн 
бүтээгдсэн зүйл байхыг хүсэхгүй байх үедээ тийм үзэл бодол, тийм 
байр сууриас Бурханд дуулгавартай байж чадах уу? Тэд Бурханы 
ялгамж чанар, мөн чанарыг хүлээн авч чадах уу? Чадахгүй. Сайхан 
зантай, сайн байр байдалтай, урам зоригтой байх үе буюу хүмүүс 
Бурханы итгэмжит хүн байхыг хүсдэг тэр цаг үе нь—Бурханы 
тогтоосон орчинд засалт, харьцалттай тулгараад Түүнийг орхихыг 
хүсэх цаг үе болж өөрчлөгддөг, ямар их эрс өөрчлөлт билээ дээ. Энэ 
асуудлын үнэн мөн нь яг юу юм бэ? Хүмүүс юу мэдэх ёстой вэ? 
Бүтээгдсэн зүйлийн хувиар хүн Бурханд ямар хандлагаар хандах 
ёстойгоо мэдэх учиртай бус уу? Дагах хэрэгтэй зарчмууд нь юу вэ? 
Завхарсан хүний хувьд, хүнд Бурханы өгдөг бүх зүйл болон Түүний 
зохицуулдаг орчинд ямар үзэл бодол баримтлах ёстой вэ? Хүмүүс 
Бурханы харьцалт, засалтыг хэрхэн харах ёстой вэ? Хүмүүс тийм 
зүйлсийг тунгаан бодох ёстой бус уу? (Тийм.) Хүмүүс иймэрхүү 
зүйлийг эргэцүүлэн бодох ёстой. Хүн Бурханд хэзээ, хэрхэн хандах 
нь хамаагүй, үнэн хэрэгтээ хүний ялгамж чанар өөрчлөгддөггүй; 
хүмүүс хэзээд бүтээгдсэн зүйл байна. Хэрвээ чи бүтээгдсэн зүйлийн 

байр суурьтайгаа эвлэрдэггүй бол тэрслүү гэсэн үг бөгөөд зан чанараа 
өөрчилж, Бурханаас эмээж, муугаас зайлахад хол байна гэсэн үг 
юм. Чи бүтээгдсэн зүйлийн байр суурьтайгаа эвлэрсэн бол Бурханд 
хандахдаа ямархуу хандлагатай байх ёстой вэ? Ядаж л болзолгүйгээр 
дуулгавартай дагах гэсэн энэ нэг зүйлийг эзэмших ёстой. Тэр нь, ямар 
ч үед Бурханы хийдэг зүйл хэзээ ч буруу байдаггүй бөгөөд хэрвээ 
буруу зүйл тохиолдвол хүмүүс л алдаа гаргасан гэдгийг мэднэ гэсэн 
үг юм. Үүссэн орчноос үл хамааран—ялангуяа саад бэрхшээлтэй 
тулгараад, тэр тусмаа Бурхан хүмүүсийг илчилж, ил болгох үед—юун 
түрүүнд хүний хийх ёстой зүйл бол Бурханы хэлдэг, хийдэг зүйл зөв, 
буруу эсэхийг шийдэхийн тулд Бурханыг шинжилж, шүүхийн оронд 
Бурханы өмнө очин эргэцүүлж, үг хэл, үйл хэрэг, завхарсан мөн 
чанараа шинжлэх явдал юм. Хэрвээ чи зөв байр сууриндаа байвал яг 
юу хийх учиртайгаа мэдэж байх ёстой. Хүмүүс завхарсан зан чанартай 
бөгөөд үнэнийг ойлгодоггүй. Энэ нь тийм ч том асуудал биш. Харин 
хүмүүс завхарсан зан чанартай, үнэнийг ойлгодоггүй мөртөө үнэнийг 
эрж хайхгүй хэвээр байдаг—энэ л жинхэнэ асуудал юм. Чи завхарсан 
зан чанартай, үнэнийг ойлгодоггүй, Бурханыг дур зоргоороо шүүж, 
ааш зан, сэтгэл хөдлөлөөрөө Түүнд хандаж, Түүнтэй харилцаж байдаг. 
Гэвч чи үнэнийг эрж хайдаггүй, хэрэгжүүлдэггүй бол юмс тийм ч 
энгийн байхгүй. Чи Бурханыг дуулгавартай дагаж чадахгүйгээр үл 
барам Түүнтэй зөрчилдөж, Түүнийг буруугаар ойлгож, Түүний талаар 
гомдоллож, Түүнийг шүүж, тэр ч бүү хэл, зүрх сэтгэлдээ Түүнийг 
зэмлэж, голж, Тэр бол зөвт биш, Түүний хийдэг юм бүхэн зөв байх 
албагүй гэж хэлж ч мэднэ. Ийм юм хийж магадгүй чинь аюултай биш 
гэж үү? (Тийм.) Энэ нь тун аюултай. Үнэнийг эрж хайхгүй байх нь 
хэдийд ч, хаана ч амиа алдахад хүргэж болно. Чиний сэтгэл хөдлөл, 
эрмэлзэл, хүсэл, эсвэл хүслэнт байдал одоо хэчнээн ундарч оргилж 
байсан ч, чи Бурханыг зүрх сэтгэлдээ хэчнээн их хайрладаг байсан ч 
энэ бүхэн түр зуурынх.

Антихристүүдийг илчлэх нь номын “Тэд үнэнийг үл тоож,
зарчмуудыг ил тодоор зөрчиж, Бурханы гэрийн

зохицуулалтыг үл ойшоодог (Гуравдугаар хэсэг)”-оос эш татав

Зарим хүн харьцалт, засалт туулсныхаа дараа идэвхгүй болдог; 
тэд үүргээ гүйцэтгэх бүх эрч хүчээ алддаг бөгөөд үнэнч зангаа ч алдаж 
дуусдаг. Яагаад тэр вэ? Энэ нь нэг талаар, хүмүүс өөрсдийн үйлдлийн 
мөн чанарыг ухамсарлаж чаддаггүйгээс болдог ба энэ нь харьцалт, 
засалтад захирагдаж чадахгүй байхад хүргэдэг. Энэ нь, биеэ тоосон, 
ихэрхүү, үнэнийг хайрладаггүй уг чанараар нь тодорхойлогддог. Бас 
нөгөө талаар, харьцалт, засалт туулахын ач холбогдлыг ойлгодоггүйгээс 
нь болдог. Засалт, харьцалт туулах нь тэдний үр дүн тодорхойлогдсон 
гэсэн үг гэж хүмүүс бүгд итгэдэг. Үүний үр дүнд тэд, хэрвээ Бурханд 
бага зэрэг үнэнч байх юм бол харьцалт, засалт туулах ёсгүй; хэрэв 
өөрсөдтэй нь харьцах юм бол энэ нь Бурханы хайр, зөвт байдлыг 
илтгэхгүй гэж эндүүрэн боддог. Ийм буруу ойлголт нь олон хүнийг 
Бурханд “үнэнч” байж зүрхлэхгүйд хүргэдэг. Үнэндээ, эцсийн эцэст 
энэ нь хүмүүс дэндүү зальхай байдгаас болдог; тэд зовлон бэрхшээл 
туулахыг хүсдэггүй. Тэд ердөө хялбар арга замаар ерөөл олж авахыг л 
хүсдэг. Хүмүүс Бурханы зөвт байдлыг мэддэггүй. Бурхан ямар нэг зөвт 
зүйл хийгээгүй юм биш, эсвэл Тэр ямар ч зөвт зүйл хийхгүй байгаа юм 
биш; зүгээр л хүмүүс Бурханы хийдэг зүйл зөвт гэж хэзээ ч боддоггүй. 
Хүний нүдээр, хэрвээ Бурханы ажил хүний хүсэлтэй нь нийцэхгүй, 
эсвэл тэдний хүлээлтэд нийцэхгүй бол Бурхан зөвт бус болж таардаг. 
Гэхдээ, өөрсдийнх нь үйлдэл зохисгүй, үнэнд нийцдэггүй гэдгийг 
хүмүүс хэзээ ч мэддэггүй, өөрсдийнх нь үйлдэл Бурханыг эсэргүүцэж 
байгааг хэзээ ч ухаардаггүй. Бурхан хэзээ ч хүмүүсийг зэмлэж, тэдэнтэй 
харьцаж, гэм буруугийнх нь төлөө тэднийг засаагүй, харин оронд нь 
Түүнтэй хамт хооллож, цагийг сайхан өнгөрүүлэхийг зөвшөөрсөн бол 
хүмүүс Бурханы талаар хэзээ ч гомдоллохгүй, зөвт бус гэж Түүнийг 
шүүмжлэхгүй байх байлаа. Хоёр нүүрлэсэн тэд үнэндээ Түүнийг 
нэлээд зөвт гэж хэлэх байв. Ийм хүмүүс Бурханыг мэддэг үү? Тэдний 
бодол Түүнийхтэй бүрэн гүйцэд нийцэж чадах уу? Тийм хүмүүс 
Түүний санаа зовохыг болиулж яаж чадах билээ? Бурхан хүмүүсийг 
шүүж, засаж, харьцаж байх үедээ тэднийг Өөрт нь захирагдаж, Өөрийг 
нь хайрлаж чаддаг болоосой гэсэндээ амь зан чанарыг нь ариусгаж, 
өөрчлөхийг хичээж байдгийг хүмүүс огт таамагладаггүй; тэд чухамдаа 
Бурханыг зөвт гэдэгт итгэдэггүй. Түүнийг бага зэрэг зэмлэнгүй 

болох юм уу хүмүүстэй харьцах төдийд тэд сөрөг, сул дорой болж 
Түүний талаар гомдоллож эхэлдэг. Өөрчлөгдсөнийхөө дараа хүмүүс 
өөрсдийгөө хэрхэн илэрхийлж байгааг Бурхан хардаг гэдэгт тэд 
итгэхийг хүсдэггүй; тэд чухамдаа өөрчлөгдөх ямар ч сонирхолгүй 
байдаг. Хэрэв энэ байдал чинь үргэлжилсээр байвал та нар өөрсдийн 
үзэлд хууртаж, ариусгагдаж, төгс болгуулж чадахгүй.

Эцсийн өдрүүдийн Христийн ярианы тэмдэглэл номын
“Хүмүүсийн илрэл нь тэдний үр дүнг тодорхойлдгийн 

утга учир”-аас эш татав

Бурханы шүүлт, гэсгээлтийг туулж, харьцалт, засалтыг нь амссаныхаа 
дараа, эсвэл үнэн төрх нь илчлэгдмэгц зарим хүн өөрсдийнх нь үр дүн 
өөрчлөгдөх аргагүй гэсэн үг гэж итгэдэг. Ихэнх хүн үүнээс цаадхыг 
харж чаддаггүй; тэд үүн дээр гацаж, хэрхэн урагшлахаа мэддэггүй. 
Ерөнхийдөө тэд хараахан харьцалт, засалт амсаагүй, ямар ч бэрхшээл 
туулаагүй байхдаа итгэлдээ үнэнийг эрэлхийлж, Бурханы хүслийг 
биелүүлэх ёстой гэж боддог. Гэвч өчүүхэн цохилт амсах юм уу ямар 
нэг бэрхшээл гарч ирмэгц тэдний урвамтгай уг чанар гарч ирдэг. 
Үүнийг харахад ой гутам. Дараа нь тэд ч бас ингэх нь ой гутам 
гэдгийг мэдэрч, эцэст нь өөрсдийнхөө төгсгөлийг хязгаарлан, “Миний 
хувьд бүх юм өнгөрлөө! Би ийм юм хийж чаддаг юм бол өнгөрлөө 
гэсэн үг биш үү? Бурхан намайг хэзээ ч аврахгүй” гэцгээдэг. Олон 
хүн ийм байдалтай байдаг. Хүн бүр ийм байдаг гэж ч хэлж болно. 
Яагаад хүмүүс өөрсдийгөө ийнхүү хязгаарладаг вэ? Хүн төрөлхтнийг 
аврах Бурханы санаа зорилгыг тэд ойлгоогүй хэвээр байгааг энэ нь 
нотолдог. Ганцхан удаа харьцалт туулаад л чи үнэнийг эрэлхийлэхээ 
удаан хугацаагаар завсарладаг; ганц ялихгүй алдаа гаргаад л чи үүргээ 
гүйцэтгэхээ больдог; бүр өчүүхэн явдал ч чамайг гацаанд оруулж 
болно. Хүмүүс өөрсдийгөө арван хуруу тэгш, өө сэвгүй гэж бодох 
үедээ л урам зоригтой байдаг, харин хэт завхарсан гэдгээ олж мэдэх 
үедээ үнэнийг үргэлжлүүлэн эрэлхийлэх зүрх зориггүй байдаг. “Би 
гарцаагүй баларлаа; аврагдах ямар ч аргагүй юм байна. Бурхан намайг 
уучиллаа ч гэсэн, би өөрийгөө уучилж чадахгүй; би хэзээ ч өөрчлөгдөж 
чадахгүй” гэх мэтээр бухимдал, сөрөг байдалтай үг хэлсэн хүн олон 

бий. Хүмүүс Бурханы хүслийг ойлгодоггүй бөгөөд Бурханы ажлыг 
одоо ч мэддэггүйг энэ нь харуулдаг. Үнэн хэрэгтээ хүмүүс хэвийн 
оролтынхоо үед заримдаа завхарсан зан чанар илчилж, өө сэвтэй 
үйлдэл хийж, өөрсдөө ямар ч хариуцлага хүлээхгүй, үнэнч бус, хайнга, 
хааш яаш байдаг—энэ бүгд тун ердийн зүйл, зайлшгүй хэв маягийн 
нэг хэсэг юм. Ийм зүйл илчлэгдээгүй бол тэднийг завхарсан хүмүүс 
гэж нэрлэж яаж болох юм бэ? Хэрэв хүн төрөлхтөн завхарсан биш 
байсан бол Бурханы авралын ажил ямар ч ач холбогдолгүй байх сан. 
Одоогийн нөхцөл байдал гэвэл, хүмүүст үнэн байхгүй; тэд үнэндээ 
өөрсдийгөө мэдэхгүй, өөрсдийнх нь байдал тодорхойгүй байдаг тул 
тэднийг илчилж, анхаарлын төвд оруулах хэрэгтэй. Хүмүүс бүгд 
хөшүүн, мангуу учраас илчлэгдэх үедээ л гэгээрэх бөгөөд иймэрхүү 
ажил хийхгүй бол тэд өөрчлөгдөхгүй.

Эцсийн өдрүүдийн Христийн ярианы тэмдэглэл номын
“Хүмүүсийн уг чанар хоорондоо төстэй,

мөн ялгаатай гэдгийг хүн ойлгох ёстой”-ээс эш татав

Чи хэрэг явдлын талаар бага зэрэг ойлголттой болсныхоо дараа 
шууд хэрэгжүүлээд эхэлж чадах уу? Чи үүнийг нэн даруй хэрэгжүүлж 
эхэлж чадахгүй. Чамайг ойлгож байх зуур бусад хүн чамайг засаж, 
чамтай харьцдаг ба үнэний зарчимд нийцүүлэн үйлдэхэд хүрээлэн 
буй орчин чинь чамайг албадан, хүчилдэг. Заримдаа хүмүүс үүнийг 
туулахыг хүсдэггүй ба “Би яагаад тэгж хийж болохгүй гэж? Би ингэж 
хийх ёстой юм уу?” хэмээн хэлдэг. Бусад нь “Хэрвээ чи Бурханд 
итгэдэг бол үүнийг ингэж хийх ёстой. Ингэж хийх нь үнэнд нийцдэг” 
хэмээдэг. Хүмүүс зарим нэг шалгалтыг туулж, эцэст нь Бурханы хүсэл 
болон зарим үнэнийг ойлгосон тодорхой түвшинд хүрэх үедээ үнэний 
зарчмын дагуу үйлдэхдээ бага зэрэг аз жаргалтай, дуртай байх болно. 
Эхэндээ хүмүүс үнэнийг хэрэгжүүлэхдээ дурамжхан байдаг. Үүргээ 
үнэнчээр биелүүлэхийг жишээ болгон аваад үз. Өөрийн үүргийг 
биелүүлж, Бурханд үнэнч байх талаар чамд зарим нэг ойлголт байдаг 
бөгөөд чи бас холбогдох үнэнийг ойлгодог боловч хэзээ өөрийгөө 
Бурханд бүрэн зориулж чадах юм бэ? Хэзээ чи өөрийнхөө үүргийг 
үг хэл, үйл хэргээрээ биелүүлэх юм бэ? Үүнд үйл явц шаардагдана. 

Энэ явцад чи олон бэрхшээл туулж болох юм. Зарим хүн чамтай 
харьцаж, бусад нь чамайг шүүмжилж магадгүй. Хүн бүхний харц чам 
дээр тогтох ба тэр үед л чи буруутайгаа ухаарч, үнэндээ тааруухан 
ажилласан нэгэн мөн гэдгээ, үүргээ биелүүлэхэд үнэнч зан дутмаг байх 
нь хүлээн зөвшөөрөх аргагүй гэдгийг, мөн хааш яаш, хайхрамжгүй 
байх ёсгүй гэдгээ ухаарч эхэлнэ. Ариун Сүнс чамайг дотроос чинь 
гэгээрүүлж, алдаа гаргах үед чинь зэмлэнэ. Энэ явцад чи өөрийнхөө 
талаар зарим зүйлийг ойлгож, хэтэрхий их хольцтой гэдгээ, үүргээ 
биелүүлэхдээ хэтэрхий олон хувийн сэдэл өвөрлөдөг, дэндүү олон 
давруу хүсэлтэй байдаг гэдгээ мэднэ. Эдгээр зүйлийн мөн чанарыг 
ойлгомогцоо чи Бурханы өмнө ирж залбиран, үнэхээр гэмшиж чадна; 
ийм маягаар чи тэрхүү бохироос цэвэрлэгдэж чадна. Хэрэв чи өөрийн 
бодит асуудлуудыг шийдэхийн тулд ийм маягаар байнга үнэнийг эрж 
хайвал итгэлийн зөв замд аажмаар хөл тавина. Хүний завхарсан зан 
чанар ариусах тусам амь зан чанар нь төдий чинээ өөрчлөгдөнө.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Хэд хэдэн удаа бүтэлгүйтэж, унасан байна гэдэг муу зүйл биш; 
илчлэгдэх ч муу зүйл биш юм. Чи харьцалт, засалт туулсан ч бай, 
илчлэгдсэн ч бай, үүнийг цаг үргэлж санах ёстой: Илчлэгдэнэ гэдэг 
яллагдаж байгаа гэсэн үг биш. Илчлэгдэх нь сайн зүйл бөгөөд өөрийгөө 
мэдэж авах хамгийн сайхан боломж юм. Энэ нь амийн туршлагад 
чинь эргэлт авчирч чаддаг. Үүнгүйгээр завхралынхаа үнэнийг ойлгох 
боломж бололцоо, нөхцөл байдал, орчин чамд үгүй байх болно. Чи 
дотроо байгаа зүйлсийг, мөн танихад бэрх, ил болгоход хэцүү, дотор 
чинь гүн нуугдсан тэр бүх талыг мэдэж авч чадах юм бол энэ нь 
сайн зүйл. Өөрийгөө үнэхээр мэдэж чадна гэдэг нь арга замаа засаж 
залруулж, шинэ хүн болох хамгийн сайхан боломж мөн; энэ нь чиний 
хувьд шинэ амийг олж авах хамгийн сайхан боломж билээ. Өөрийгөө 
үнэхээр мэдмэгцээ чи, үнэн хүний амь болох нь үнэхээр эрхэм нандин 
зүйл гэдгийг харж чадах бөгөөд үнэнээр ангаж, бодит байдалд орно. 
Энэ нь үнэхээр гайхалтай зүйл! Хэрэв чи энэ боломжийг шүүрэн 
аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, 

өөрийнхөө талаар жинхэнэ мэдлэг олж авч чадвал сөрөг, сул дорой 
байдал дундаас эргэн хөл дээрээ зогсож чадна. Энэ босгыг давмагцаа 
чи урагш том алхаж, үнэний бодит байдалд орж чадна.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

30. Шалгалт, цэвэршүүлэлт туулах зарчмууд
(1) Шалгалт, цэвэршүүлэлт нь бүгд Бурханы төлөвлөгөөний хэсэг 

юм. Тэдгээр нь Бурханы хайр бөгөөд тэдгээрийн дотор Түүний хүсэл, 
шаардлага бий. Энэ бол хамгийн том сургамж мөн;

(2) Шалгалт туулах үедээ хүн хэчнээн их завхрал илчлэх нь 
хамаагүй, хэдэн удаа унаж, бүтэлгүйтэх нь хамаагүй, Бурханд хэзээ ч 
дургүйцэж болохгүй, харин өөрийгөө мэдэж, чин сэтгэлээсээ гэмших 
ёстой;

(3) Шалгалт, цэвэршүүлэлт бол зан чанараа өөрчлөх хамгийн том 
сургамж юм. Хэрвээ хүн Бурханд залбирч, Түүнд найдаж, үнэнийг 
эрж хайж, бэрхшээлийг дуртайяа туулж чаддаг бол бат зогсож чадах 
нь гарцаагүй;

(4) Шалгалтын үеэр бүх хэрэг явдал дээр үнэнийг эрж хайж, 
Бурханы хүслийг ухаарахаар оролд, чи харанхуйд унахгүй, харин 
гарцаагүй Бурханы үгээр замчлуулж, гэрлийн замыг харах болно.

Холбогдох Бурханы үг:

Хүмүүс Бурханд итгэхдээ ирээдүйд ерөөл хүртэхээр эрж хайдаг; 
энэ нь тэдний итгэлийн зорилго юм. Бүх хүн ийм санаархал, найдлага 
тээдэг ч, тэдний уг чанар дахь завхралыг шалгалтаар дамжуулан 
шийдвэрлэх ёстой. Чи ямар талуудад ариусаагүй байна, тэр талаараа 
цэвэршүүлэгдэх ёстой—энэ бол Бурханы зохицуулалт юм. Бурхан 
чамд зориулсан орчныг бүрдүүлж, завхралыг чинь мэдүүлэхийн 
тулд чамайг хүчээр цэвэршүүлдэг. Эцэст нь чи үхэх байлаа ч гэсэн 
өөрийн явуулга, хүслийг орхиж, Бурханы дээд эрх, зохицуулалтад 
захирагдах хэмжээнд очдог. Тиймээс, хэрвээ хүмүүс хэдэн жилийн 

цэвэршүүлэлтгүй, мөн тодорхой хэмжээний зовлон туулаагүй бол 
өөрсдийн бодол болон зүрх сэтгэл дэх махан биеийн завхралын 
хүлээсээс ангижирч чадахгүй. Сатаны хүлээсэнд автсаар байгаа аль 
ч тал бай, өөрийн гэсэн хүсэл, шаардлага агуулсаар байгаа аль ч тал 
бай, эдгээр нь чиний зовох ёстой талууд юм. Зовлонгоор л дамжуулан 
хичээл сурч чадна, өөрөөр хэлбэл, үнэнийг олж авч, Бурханы хүслийг 
ойлгож чадна. Үнэн хэрэгтээ зовлонт шалгалтыг туулснаар олон 
үнэнийг ойлгодог. Тав тухтай, амар тайван орчинд, эсвэл орчин нөхцөл 
таатай байх үед хэн ч Бурханы хүслийг ухан ойлгож, Бурханы төгс 
хүчин, мэргэн ухааныг танин мэдэж, Бурханы зөвт зан чанарыг ухаарч 
чадахгүй. Тэгэх боломжгүй!

Эцсийн өдрүүдийн Христийн ярианы тэмдэглэл номын
“Хүн шалгалтуудын дунд Бурханыг хэрхэн 

сэтгэл хангалуун байлгах ёстой вэ”-ээс эш татав

Хүний байдал болон Түүнд хандах хүний хандлагатай нүүр тулаад 
Бурхан шинэ ажил хийж, Өөрийнхөө талаар мэдлэгтэй, бас Өөртөө 
дуулгавартай болгож, хайрладаг, гэрчлэл хийдэг болгосон. Иймээс хүн 
Бурханы цэвэршүүлэлт төдийгүй шүүлт, харьцалт, засалтыг туулах 
ёстой, ингэхгүйгээр хүн Бурханыг хэзээ ч мэдэхгүй бөгөөд Түүнийг 
үнэхээр хайрлаж, Түүнд гэрчлэл хийж хэзээ ч чадахгүй. Бурхан 
хүнийг зүгээр л өрөөсгөл үр дүнгийн төлөө бус, харин олон талт үр 
дүнгийн төлөө цэвэршүүлдэг. Ингэж л Бурхан үнэнийг эрж хайх 
хүсэлтэй хүмүүсийн шийдвэр, хайрыг төгс болгохын тулд тэдэн дээр 
цэвэршүүлэлтийн ажил хийдэг. Үнэнийг эрж хайхыг хүсдэг, Бурханыг 
хүсэмжилдэг хүмүүст ийм цэвэршүүлэлтээс илүү утга учиртай, ач 
тустай зүйл гэж үгүй. Бурхан бол эцсийн эцэст Бурхан учир Бурханы 
зан чанарыг хүн мэдэж, ойлгоход амар биш. Эцсийн эцэст Бурхан 
хүнийх шиг зан чанартай байх боломжгүй учраас Түүний зан чанарыг 
мэднэ гэдэг хүнд амаргүй байдаг. Үнэн хүнд төрөлхөөс байдаггүй 
бөгөөд Сатаны завхруулсан хүмүүс үүнийг ойлгоход амаргүй байдаг; 
хүнд үнэн, үнэнийг хэрэгжүүлэх шийдэмгий зан байдаггүйн дээр 
зовж, цэвэршүүлэгдэж, шүүгдэхгүй бол шийдэмгий зан нь хэзээ ч төгс 
болохгүй. Цэвэршүүлэлт нь бүх хүний хувьд шаналгаатай, хүлээн 

зөвшөөрөхөд маш хэцүү байдаг хэдий ч цэвэршүүлэлтийн үеэр Бурхан 
зөвт зан чанараа хүнд ил болгож, хүнд тавих шаардлагаа ил тод болгож, 
хүнийг улам их гэгээрэл, улам бодитой засалт, харьцалтаар хангадаг; 
Тэрээр баримт, үнэн хоёрыг харьцуулах замаар хүнд өөрийнх нь талаар 
болон үнэний талаар илүү их мэдлэг өгч, Бурханы хүслийн талаар 
улам их ойлгуулж, улмаар Бурханыг илүү жинхэнэ, цэвэр ариунаар 
хайрлах боломжийг олгодог. Цэвэршүүлэлт явуулах Бурханы зорилго 
ийм юм. Хүнд Бурханы хийдэг бүх ажил нь өөрийн гэсэн зорилго, 
ач холбогдолтой байдаг; Бурхан утга учиргүй ажил хийдэггүй, хүнд 
ашиггүй ажил ч хийдэггүй. Цэвэршүүлэлт нь хүмүүсийг Бурханы 
дэргэдээс холдуулна гэсэн үг биш, тэднийг тамд устгана гэсэн ч үг 
биш. Харин цэвэршүүлэлтийн үеэр хүний зан чанар, санаа зорилго, 
хуучин үзэл бодлыг өөрчилж, Бурханыг гэх хайрыг нь өөрчилж, 
хүний бүхий л амьдралыг өөрчилнө гэсэн үг юм. Цэвэршүүлэлт бол 
хүнийг турших жинхэнэ туршилт, бодит сургалтын нэг хэлбэр бөгөөд 
цэвэршүүлэлтийн үеэр л хүний хайр төрөлх үүргээ гүйцэтгэж чадна.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Бурхан хүнийг цэвэршүүлэхээр ажиллах үед хүн зовдог. Хүний 
цэвэршүүлэлт их байх тусам түүний Бурханыг хайрлах хайр өсөн 
нэмэгдэж, Бурханы сүр хүч түүнд илүү ихээр илчлэгдэх болно. 
Эсрэгээрээ, хүн цэвэршүүлэлт бага хүртэх тусам Бурханыг хайрлах 
түүний хайр өсөн нэмэгдэх нь багасаж, Бурханы сүр хүч түүнд 
илчлэгдэх нь ч багасна. Хүний цэвэршүүлэлт, зовлон шаналал их байх 
тусам, тарчлалыг илүү их туулах тусам, түүний Бурханыг хайрлах 
хайр улам гүнзгийрч, Бурханд итгэх итгэл нь илүү үнэн бодитой, 
Бурханы талаарх мэдлэг нь илүү гүн гүнзгий болдог. Цэвэршүүлэгдэх 
явцдаа ихээхэн зовж, ихээхэн харьцалт, сахилгажуулалт туулсан 
хүмүүс Бурханыг гүнзгий хайрладаг, Бурханы талаар илүү гүн 
гүнзгий, нэвтэрхий мэдлэгтэй байдгийг чи туршлагаараа харна. 
Харин харьцалт туулаагүй хүмүүс өнгөцхөн мэдлэгтэй байдаг 
бөгөөд тэд “Бурхан үнэхээр сайн, Тэр хүмүүст нигүүлсэл хайрладаг 
болохоор хүмүүс Түүнд дуртай байдаг” гэж хэлэхээс хэтэрдэггүй. 

Хүмүүс харьцалт, сахилгажуулалт туулбал Бурханы талаарх жинхэнэ 
мэдлэгийн тухай ярих чадвартай болдог. Тиймээс хүнд хийх Бурханы 
ажил гайхалтай байх тусмаа илүү үнэ цэн, ач холбогдолтой байдаг. 
Чиний хувьд ухаарахын аргагүй, үзэлтэй чинь нийцэшгүй байх тусмаа 
Бурханы ажил чамайг илүү их байлдан дагуулж, олж авч, төгс болгож 
чаддаг. Бурханы ажлын ач холбогдол хэчнээн их билээ! Хэрэв Бурхан 
хүнийг ийм байдлаар цэвэршүүлээгүй, энэхүү арга барилын дагуу 
ажиллаагүй бол Түүний ажил үр дүнгүй, ач холбогдолгүй байх байсан. 
Бурхан энэ бүлэг хүмүүсийг сонгож, олж аваад, эцсийн өдрүүдэд 
бүрэн төгс болгоно хэмээн урьд өмнө нь яригдаж байсан; үүнд ер 
бусын ач холбогдол бий. Бурханы та нарын дотор хийдэг ажил агуу 
байх тусам Бурханыг хайрлах та нарын хайр илүү гүнзгий, ариун байх 
юм. Бурханы ажил агуу байх тусам хүн Түүний мэргэн ухаанаас төдий 
чинээ ихийг ухаарч чадах ба Бурханы талаарх хүний мэдлэг төдий чинээ 
гүнзгийрдэг. Эцсийн өдрүүдэд Бурханы удирдлагын төлөвлөгөөний 
зургаан мянган жил төгсгөл болно. Тийм амархан төгсөж чадах болов 
уу? Тэр хүн төрөлхтнийг байлдан дагуулмагц Түүний ажил дуусах уу? 
Ийм хялбар байж болно гэж үү? Хүмүүс үнэхээр ийм л хялбар хэмээн 
төсөөлдөг боловч Бурханы хийдэг зүйл тийм ч хялбар биш юм. Чи 
Бурханы ажлын аль ч хэсгийг дурдсан бай хүний хувьд бүгд ойлгохын 
аргагүй юм. Хэрэв чи үүнийг ухан ойлгож чаддаг байсан бол Бурханы 
ажил ач холбогдолгүй, үнэ цэнгүй байх байлаа. Бурханы хийсэн 
ажлыг ойлгохын аргагүй; чиний үзлээс тэс ондоо юм. Чиний үзэлтэй 
нийцэхгүй байх тусам Бурханы ажил ямар их утга учиртай болох нь 
илүү их харагддаг; чиний үзэлтэй таардаг байсан бол утга учиргүй 
байх байлаа. Өнөөдөр чи Бурханы ажил үнэхээр гайхалтай болохыг 
мэдэрдэг бөгөөд гайхалтай гэдгийг нь мэдрэх тусам Бурхан чамд улам 
ойлгохын аргагүй санагдаж, Бурханы үйл хэрэг ямар агуу болохыг чи 
хардаг. Хэрэв Тэр хүнийг байлдан дагуулахын тулд хэдхэн өнгөцхөн, 
хааш яаш ажил хийгээд л дараа нь юу ч хийгээгүй бол хүн Бурханы 
ажлын ач холбогдлыг олж харж чадахгүй байх байсан. Одоо чи бага 
зэргийн цэвэршүүлэлт хүлээн авч байгаа ч энэ нь амийн өсөлтөд чинь 
асар их ашиг тустай; тиймээс ийм бэрхшээл зовлон туулах нь та нарт 
нэн чухал шаардлагатай билээ. Өнөөдөр чи багахан цэвэршүүлэлт 

хүлээн авч байгаа ч дараа нь чи Бурханы үйл хэргийг үнэхээр олж 
харж чаддаг болж, эцэст нь “Бурханы үйл хэрэг үнэхээр гайхалтай юм 
аа!” гэж хэлнэ. Энэ нь чиний зүрх сэтгэл дэх үгс байх болно. Бурханы 
цэвэршүүлэлтийг хэсэг хугацаанд туулаад (үйлчлэл үзүүлэгчдийг 
шалгах шалгалт ба гэсгээлтийн цаг үе) зарим хүн эцэст нь “Бурханд 
итгэх үнэхээр хэцүү!” гэж хэлсэн. Тэд “үнэхээр хэцүү” гэдэг үгийг 
хэрэглэсэн нь Бурханы үйлдлүүдийг ойлгохын аргагүй, Бурханы ажил 
маш их ач холбогдол, үнэ цэнтэй бөгөөд хүн Түүний ажлыг эрхэмлэвэл 
туйлын зохилтой болохыг үнэндээ харуулж байна. Намайг тийм их 
ажил хийсний дараа чи өчүүхэн ч мэдлэг эзэмшээгүй байвал Миний 
ажил үнэ цэнтэй хэвээр байж чадах уу? Энэ нь чамайг “Бурханд 
үйлчлэх үнэхээр хэцүү, Бурханы үйлдлүүд үнэхээр гайхалтай, Бурхан 
үнэхээр мэргэн ухаантай! Бурхан их хайр татам юм!” гэж хэлэхэд 
хүргэнэ. Хэрэв туршлагажих үеийг туулсныхаа дараа чи ийм үг хэлж 
чадаж байвал Бурханы ажлыг олж авсныг чинь энэ нотолж байгаа юм.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Бурханы цэвэршүүлэлт хэдий чинээ их байна, хүмүүсийн зүрх 
сэтгэл төдий чинээ Бурханыг хайрлаж чаддаг. Зүрх сэтгэл дэх шаналал 
нь тэдний аминд ач тустай бөгөөд Бурханы өмнө тэд улам амар 
амгалан, Бурхантай харилцах харилцаа нь илүү дотно болж, Бурханы 
дээдийн дээд хайр, дээдийн дээд авралыг улам сайн харж чаддаг. Петр 
олон зуун удаа цэвэршүүлэлт туулж, Иов хэд хэдэн шалгалт туулсан. 
Бурханаар төгс болгуулахыг хүсэж байвал та нар ч гэсэн олон зуун удаа 
цэвэршүүлэлт туулах ёстой; та нар энэ үйл явцыг туулж, энэ алхамд 
найдаж байж л Бурханы хүслийг хангаж, Бурханаар төгс болгуулж 
чадна. Цэвэршүүлэлт бол Бурхан хүмүүсийг төгс болгох шилдэг арга 
юм; цэвэршүүлэлт болон гашуун шалгалтууд л хүмүүсийн зүрх сэтгэл 
дэх Бурханыг гэсэн жинхэнэ хайрыг гаргаж ирж чадна. Бэрхшээл 
үгүй бол Бурханыг гэх жинхэнэ хайр хүмүүст дутагддаг; тэднийг 
дотроос нь туршиж, цэвэршүүлэлт үнэхээр туулуулахгүй бол зүрх 
сэтгэл нь үргэлж хаа нэгтээ гадна байх болно. Тодорхой хэмжээнд 
цэвэршүүлэгдсэнээр чи өөрийн сул тал, хүндрэл бэрхшээлийг олж 

харж, хэр их дутагдалтай гэдгээ, тулгарсан олон асуудлыг даван гарах 
чадваргүй гэдгээ, дуулгаваргүй байдал чинь хэчнээн их болохоо олж 
харна. Шалгалтын үеэр л хүмүүс бодит байдлаа үнэнээр нь мэдэж авч 
чаддаг бөгөөд шалгалтын улмаас хүмүүс илүү сайн төгс болгуулж 
чаддаг.

Амьдралдаа Петр олон зуун удаа цэвэршүүлэлт туулж, олон хүнд 
сорилтыг амссан. Энэхүү цэвэршүүлэлт Бурханыг хайрлах дээдийн 
дээд хайрынх нь суурь, бүхий л амьдралынх нь хамгийн чухал 
туршлага болсон юм. Тэр дээдийн дээд хайраар Бурханыг хайрлаж 
чадсан нь нэг талаараа Бурханыг хайрлая гэсэн шийдвэрээс нь болсон; 
гэхдээ үүнээс ч илүүтэйгээр түүний туулсан цэвэршүүлэлт болон 
зовлонгоос болсон юм. Энэ зовлон нь Бурханыг хайрлах замд түүний 
хөтөч болж, хамгийн дурсамжтай зүйл нь болсон билээ. Хэрвээ хүмүүс 
Бурханыг хайрлахдаа цэвэршүүлэлтийн шаналлыг амсахгүй бол хайр 
нь өө сэвээр дүүрэн, өөрийн дураар хайраа сонгодог; иймэрхүү хайр 
Сатаны санаагаар дүүрэн байдаг бөгөөд Бурханы хүслийг хангаж 
огт чаддаггүй. Бурханыг хайрлая гэж шийдэх нь Бурханыг үнэхээр 
хайрлахтай адилгүй. Сэтгэл дотроо тэд Бурханыг хайрлаж, Бурханыг 
хангалуун байлгахыг л бодож, бодол санаа нь хүний ямар ч санааг 
агуулаагүй мэт, бүхэлдээ Бурханы төлөө байдаг мэт боловч бодол 
санааг нь Бурханы өмнө аваачихад Бурхан сайшааж ерөөдөггүй. 
Хүмүүс бүх үнэнийг бүрэн ойлгож, бүгдийг нь мэдэж авсан үед ч 
гэсэн үүнийг Бурханыг хайрлаж буйн шинж, энэ хүмүүс Бурханыг 
үнэхээр хайрладаг гэж хэлж болохгүй. Хүмүүс олон үнэнийг ойлголоо 
ч гэсэн цэвэршүүлэлтийг туулахгүйгээр эдгээр үнэнийг хэрэгжүүлэх 
чадваргүй байдаг; цэвэршүүлэлтийн үеэр л хүмүүс эдгээр үнэний 
бодит утга учрыг ойлгож, тэр үед л эдгээрийн дотоод утга учрыг 
жинхэнээсээ үнэлж чаддаг. Тэр үед дахин оролдох үедээ тэд үнэнийг 
зүй зохистойгоор, Бурханы хүслийн дагуу хэрэгжүүлж чаддаг; тэр 
үед хүний санаа бодол нь цөөрч, завхрал нь багасаж, сэтгэл хөдлөл 
нь багасдаг; тэр үед л хэрэгжүүлэлт нь Бурханыг хайрлах хайрын 
жинхэнэ илэрхийлэл байдаг. Зүгээр нэг амаараа хүлээн зөвшөөрч, 
оюун санаагаараа хүссэнээр Бурханыг хайрлах үнэний үр дүнд 
хүрдэггүй, мөн тэр үнэнийг зүгээр нэг ойлгосноор ч хүрч чадахгүй. 

Хүмүүс төлөөс төлж, цэвэршүүлэлтийн үеэр илүү их гашуун зовлон 
амсах шаардлагатай бөгөөд тэгсэн цагт л хайр нь ариун болж, Бурханы 
зүрх сэтгэлийн дагуу болдог.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Шалгалтыг туулж байхдаа хүмүүс сул дорой болж, дотроо сөрөг 
байдал тээж, Бурханы хүсэл болон хэрэгжүүлэлтийн замыг тодорхой 
харж чадахгүй байх нь хэвийн юм. Гэвч ямар ч тохиолдолд Иовын 
адилаар Бурханы ажилд итгэх итгэл чамд байх ёстой бөгөөд Бурханыг 
үгүйсгэх ёсгүй. Хэдийгээр Иов сул дорой байж, төрсөн өдрөө хараасан 
боловч Ехова хүний амьдрал дахь бүх зүйлийг хайрласан, мөн Ехова 
бол тэднийг бүгдийг нь авч явах Нэгэн мөн гэдгийг тэр үгүйсгээгүй. 
Түүнийг яаж ч шалгасан тэр энэ бодлоо хадгалсан. Туршлагынхаа 
явцад чи Бурханы үгээр дамжуулан ямар цэвэршүүлэлт туулах нь 
хамаагүй, хүн төрөлхтнөөс Бурханы шаарддаг зүйл бол товчхондоо 
тэдний итгэл, Өөрийг нь гэх хайр юм. Ийм байдлаар ажилласнаараа 
Тэр хүмүүсийн итгэл, хайр, тэмүүллийг төгс болгодог. Бурхан төгс 
болгох ажлыг хүмүүс дээр хийдэг бөгөөд хүмүүс үүнийг харж, мэдэрч 
чаддаггүй; ийм нөхцөлд чиний итгэл шаардлагатай. Юмыг энгийн 
нүдээр харах боломжгүй үед хүмүүст итгэл шаардлагатай болдог 
бөгөөд үзлээ орхиж чадахгүй үед чинь чамд итгэл хэрэгтэй байдаг. 
Бурханы ажлын талаар тодорхой ойлголтгүй байх үедээ чиний хийх 
ёстой зүйл бол итгэлтэй байж, дороо бат зогсож, гэрчлэлд зогсох 
юм. Иов энэ цэгт хүрэх үед Бурхан түүнд харагдаж, түүнтэй ярьсан. 
Өөрөөр хэлбэл, итгэл дотроосоо л чи Бурханыг харж чадах бөгөөд 
итгэл байгаа цагт Бурхан чамайг төгс болгоно. Итгэл үгүй бол Тэр 
үүнийг хийж чадахгүй. Чиний олж авахаар найдаж байгаа бүхнийг 
Бурхан чамд хайрлана. Чамд итгэл байхгүй бол төгс болгуулж 
чадахгүй бөгөөд чи Бурханы үйлсийг харж чадахгүй, Түүний төгс 
хүчийг харж бүр ч чадахгүй. Бодитой туршлагаараа Түүний үйлдлийг 
харна гэсэн итгэл чамд байгаа үед Бурхан чамд харагдаж, Тэр чамайг 
дотроос чинь гэгээрүүлж, чиглүүлэх болно. Ийм итгэл үгүй бол Бурхан 
үүнийг хийж чадахгүй. Хэрэв чи Бурханд найдах найдвараа алдсан 

бол Түүний ажлыг хэрхэн туулж чадах юм бэ? Тиймээс чамд итгэл 
байгаа бөгөөд Бурханд эргэлзэх эргэлзээ тээгээгүй үед л, Түүнийг юу 
ч хийсэн, Түүнд итгэх жинхэнэ итгэл чамд байгаа үед л туршлагаар 
чинь дамжуулан Тэр чамайг гэгээрүүлж, гэрэлтүүлэх бөгөөд тэр цагт 
л чи Түүний үйлдлийг харж чадна. Энэ бүхэнд бүгдэд нь итгэлээр 
дамжуулан хүрдэг. Итгэл зөвхөн цэвэршүүлэлтээр дамжин ирдэг 
бөгөөд цэвэршүүлэлт байхгүй бол итгэл бий болж чадахгүй. “Итгэл” 
хэмээх энэхүү үг юуг хэлдэг вэ? Итгэл гэдэг нь аливаа зүйлийг 
харж, барьж чадахгүй үед, Бурханы ажил хүний үзэлтэй нийцэхгүй 
үед, хүн хүрэхийн аргагүй үед хүнд байх ёстой жинхэнэ итгэл 
үнэмшил, чин үнэн зүрх сэтгэл юм. Энэ бол Миний ярьдаг итгэл юм. 
Бэрхшээл зовлон, цэвэршүүлэлтийн цаг үед хүмүүст итгэл хэрэгтэй 
бөгөөдитгэлийг цэвэршүүлэлт дагалддаг; цэвэршүүлэлт, итгэл хоёрыг 
салгах боломжгүй. Бурхан яаж ч ажилласан, орчин нөхцөл чинь ямар 
ч байсан чи амийг эрэлхийлж, үнэнийг эрж хайж, Бурханы ажлын 
талаарх мэдлэгийг эрж хайж, Түүний үйлдлийн талаар ойлголттой 
байж, үнэний дагуу үйлдэж чаддаг. Ингэх нь жинхэнэ итгэлтэй байх 
явдал бөгөөд үүгээрээ чи Бурханд итгэх итгэлээ алдаагүй гэдгээ 
харуулдаг. Цэвэршүүлэлтээр дамжуулан үнэнийг эрэлхийлэхдээ 
туйлбартай байж чаддаг бол, Бурханыг үнэхээр хайрлаж чаддаг, Түүний 
талаарх эргэлзээ бий болгодоггүй бол, Тэр юу ч хийсэн Түүнийг сэтгэл 
хангалуун байлгахын тулд үнэнийг хэрэгжүүлсээр байдаг бол, Түүний 
хүслийг гүн гүнзгий эрж хайж, Түүний хүсэлд санаа тавьж чаддаг бол 
л чи Бурханд итгэх жинхэнэ итгэлтэй байж чадна. Урьд нь чамайг хаан 
суух болно гэж Бурхан айлдахад чи Түүнийг хайрласан бөгөөд Тэр 
чамд Өөрийгөө ил тод харуулахад чи Түүнийг эрж хайсан. Гэвч одоо 
Бурхан нуугдсан, Түүнийг харж чадахгүй, чамд саад тотгор таарсан 
энэ үед чи одоо Бурханд найдах найдвараа алдах уу? Тэгэхээр чи цаг 
үргэлж амийг эрэлхийлж, Бурханы хүслийг хангахаар эрж хайх ёстой. 
Үүнийг л жинхэнэ итгэл гэдэг бөгөөд энэ бол хамгийн үнэн, хамгийн 
сайхан хайр билээ.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Бурханд итгэх итгэл нь Түүнд дуулгавартай байж, Түүний 
ажлыг туулахыг шаарддаг. Бурхан маш их ажил хийсэн—хүмүүсийн 
хувьд энэ нь бүгд төгс болголт, цэвэршүүлэлт, түүнээс ч илүүтэйгээр 
гэсгээлт гэж хэлж болох юм. Хүний үзэлтэй нийцсэн Бурханы ажлын 
нэг ч алхам байгаагүй; хүмүүсийн эдэлсэн зүйл бол Бурханы хатуу 
үг юм. Бурханыг ирэх үед хүмүүс Түүний сүр жавхлан, уур хилэнг 
эдлэх ёстой. Гэхдээ Түүний үг хэчнээн хатуу байх нь хамаагүй, Тэр 
хүн төрөлхтнийг аварч, төгс болгохоор ирдэг. Бүтээгдсэн зүйлийн 
хувьд хүмүүс биелүүлэх ёстой үүргээ биелүүлж, цэвэршүүлэлт дунд 
Бурханы төлөө гэрчлэлд зогсох ёстой. Шалгалт бүрд тэд гэрчлэх ёстой 
гэрчлэлээ баримталж, Бурханы төлөө цангинасан гэрчлэл хийх ёстой. 
Үүнийг хийдэг хүн бол ялагч юм. Бурхан чамайг хэрхэн цэвэршүүлэх 
нь хамаагүй, чи итгэл дүүрэн хэвээр байж, Бурханд итгэх итгэлээ хэзээ 
ч алддаггүй. Чи хүний хийх ёстой зүйлийг хийдэг. Энэ бол хүнээс 
Бурханы шаарддаг зүйл бөгөөд хүний зүрх сэтгэл Түүн рүү бүрмөсөн 
эргэн ирж, өнгөрөн одох хором бүрд Түүн рүү эргэж чаддаг байх ёстой. 
Энэ бол ялагч юм. “Ялагч” гэж Бурханы нэрлэдэг хүмүүс нь Сатаны 
нөлөөн дор, Сатаны бүслэлтэд байхдаа, өөрөөр хэлбэл, харанхуйн 
хүчний дунд байх үедээ гэрчлэлд зогсож, итгэлээ хадгалж, Бурханд 
үнэнч байдлаа хадгалж чадсаар байдаг хүмүүс юм. Юу ч болж байсан, 
чи Бурханы өмнө цэвэр ариун зүрх сэтгэлээ хадгалж, Бурханыг хайрлах 
жинхэнэ хайраа хадгалж чадсаар байдаг бол Бурханы өмнө гэрчлэлд 
зогсож байгаа бөгөөд үүнийг Бурхан “ялагч” байх гэж нэрлэдэг.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Бурханы ажлын үе шат бүрд хүмүүсийн хамтран ажиллах 
ёстой арга зам байдаг. Бурхан хүмүүсийг цэвэршүүлдэг болохоор 
цэвэршүүлэлт туулахдаа тэд итгэлтэй байдаг. Бурхан хүмүүсийг төгс 
болгодог болохоор тэд Бурханаар төгс болгуулах итгэлтэй байж, Түүний 
цэвэршүүлэлтийг хүлээн зөвшөөрөхөд, Бурханы харьцалт, засалтад 
бэлэн байдаг. Хүмүүст гэгээрэл, гэрэлтүүлэлт авчирч, Өөртэйгөө 
хамтран ажиллуулж, хэрэгжүүлүүлэхийн тулд Бурханы Сүнс хүмүүсийн 
дотор ажилладаг. Бурхан цэвэршүүлэлтийн үеэр ярьдаггүй. Тэр Өөрийн 

дуу хоолойгоор айлддаггүй боловч хүмүүсийн хийх ёстой ажил 
байж л байгаа. Чи өөрт хэдийн байгаа зүйлийг баримтлах ёстой, чи 
Бурханд залбирч, Бурхантай ойр байж, Бурханы өмнө гэрчлэлд зогсож 
чадсаар байх ёстой; ийм маягаар чи үүргээ биелүүлнэ. Хүмүүсийн 
итгэл болон хайрыг шалгах Бурханы шалгалтууд нь Түүнд илүү их 
залбирч, Бурханы өмнө Түүний үгийг илүү их амтлахыг шаарддаг 
гэдгийг та бүхэн Түүний ажлаас тодорхой харах хэрэгтэй. Бурхан 
чамайг гэгээрүүлж, Өөрийн хүслийг чамд ойлгуулдаг боловч чи 
үүний алийг нь ч хэрэгжүүлдэггүй бол юу ч олж авахгүй. Бурханы 
үгийг хэрэгжүүлэх үедээ чи Түүнд залбирч чадсаар байх ёстой бөгөөд 
Түүний үгийг амтлах үедээ Түүний өмнө ирж, эрж хайж, урам хугаралт, 
хүйтэн сэтгэлийн ямар ч ул мөргүйгээр Түүнд итгэх итгэлээр дүүрэн 
байх ёстой. Бурханы үгийг хэрэгжүүлдэггүй хүмүүс цугларалтын үеэр 
эрч хүчээр дүүрэн байдаг боловч гэртээ харих үедээ харанхуйд унадаг. 
Хамт цуглахыг хүртэл хүсдэггүй зарим хүн бий. Иймээс хүмүүс ямар 
үүрэг биелүүлэх ёстойг чи тодорхой ойлгох ёстой. Бурханы хүсэл 
чухам юу болохыг чи мэдэхгүй байж болох боловч үүргээ гүйцэтгэж, 
залбирах ёстой үедээ залбирч, үнэнийг хэрэгжүүлэх ёстой үедээ 
хэрэгжүүлж, хүмүүсийн хийх ёстой зүйлсийг хийж чадна. Чи анхны 
үзэгдлээ баримталж чадна. Ийм маягаар Бурханы ажлын дараагийн 
алхмыг хүлээн зөвшөөрөх илүү боломжтой болно. Бурхан нуугдмал 
байдлаар ажиллах үед чи эрж хайдаггүй бол энэ нь асуудал болдог. 
Цугларалтуудын үеэр Түүнийг ярьж, номлох үед чи урам зоригтойгоор 
сонсдог ч Түүнийг ярихгүй байх үед чи эрч хүчээр дутаж, ухарч няцдаг. 
Ямар төрлийн хүн ингэдэг вэ? Энэ бол ердөө л урсгалаараа явдаг хүн 
юм. Тэд ямар ч үзэл баримтлал, гэрчлэл, үзэгдэлгүй байдаг! Ихэнх 
хүмүүс ийм байдаг. Хэрвээ ийм маягаар үргэлжлүүлбэл нэг л өдөр асар 
том шалгалт ирэх үед чи шийтгэлд унах болно. Үзэл баримтлалтай 
байх нь Бурхан хүмүүсийг төгс болгох явцад маш чухал байдаг. Хэрвээ 
чи Бурханы ажлын нэг ч үе шатанд эргэлздэггүй, хүний үүргийг 
биелүүлж, Бурханы чамаар хэрэгжүүлүүлдэг зүйлийг чин сэтгэлээсээ 
баримталдаг бол, өөрөөр хэлбэл, Бурханы захиасыг санаж, Тэр өнөө үед 
юу ч хийдэг байсан Түүний захиасыг мартдаггүй бол, Түүний ажилд 
эргэлздэггүй, үзэл баримтлалаа хадгалж, гэрчлэлээ баримталж, алхам 

алхмаар ялалтад хүрдэг бол эцэст нь чи Бурханаар төгс болгуулж, 
ялагч болгуулах болно. Хэрвээ чи Бурханы шалгалтуудын алхам бүрд 
бат зогсож чаддаг, эцсийг нь хүртэл бат зогсож чаддаг бол чи бол 
ялагч, Бурханаар төгс болгуулсан нэгэн юм.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Хэрвээ чи Бурханы зан чанарыг мэддэггүй бол шалгалтын үеэр 
гарцаагүй унана, яагаад гэвэл Бурхан яаж хүмүүсийг төгс болгодог, 
ямар арга замаар тэднийг төгс болгодгийг мэддэггүй бөгөөд Бурханы 
шалгалт чам дээр ирж, үзэлтэй чинь нийцэхгүй байх үед чи бат зогсож 
чадахгүй. Бурханы жинхэнэ хайр бол Түүний бүхий л зан чанар бөгөөд 
Бурханы зан чанар бүхэлдээ хүмүүст харагдах үед энэ нь махан биед 
юу авчирдаг вэ? Бурханы зөвт зан чанар хүмүүст харагдах үед тэдний 
махан бие ихээхэн өвдөлт шаналал амсах нь гарцаагүй. Хэрвээ чи энэ 
шаналлыг амсахгүй бол Бурханаар төгс болгуулж чадахгүй, Бурханд 
жинхэнэ хайрыг зориулж бас чадахгүй. Хэрвээ Бурхан чамайг төгс 
болговол Өөрийн бүх зан чанарыг чамд гарцаагүй харуулна. Бүтээлийн 
цаг үеэс өнөөдрийг хүртэл Бурхан Өөрийн зан чанарыг бүхэлд нь хүнд 
хэзээ ч харуулж байгаагүй, харин Өөрийн урьдчилан тогтоож, сонгосон 
энэ бүлэг хүмүүст эцсийн өдрүүдэд илчилдэг бөгөөд хүмүүсийг төгс 
болгосноор Өөрийн зан чанарыг ил болгож, үүгээр дамжуулан бүлэг 
хүмүүсийг бүрэн төгс болгодог. Хүмүүсийн төлөө гэсэн Бурханы 
жинхэнэ хайр ийм билээ. Бурханы жинхэнэ хайрыг мэдрэхэд туйлын 
их зовлон шаналал туулж, өндөр төлөөс төлөхийг шаарддаг. Зөвхөн 
үүний дараа л тэд Бурханаар авхуулж, Бурханд жинхэнэ хайраа буцаан 
өгч чадах бөгөөд тэр үед л Бурханы зүрх сэтгэл хангалуун байх 
болно. Хэрвээ хүмүүс Бурханаар төгс болгуулахыг, Түүний хүслийг 
биелүүлж, жинхэнэ хайраа Бурханд бүрэн дүүрэн өгөхийг хүсдэг 
бол үхэхээс дор өвдөлтийг амсахын тулд нөхцөл байдлаасаа ихээхэн 
зовлон зүдүүр, тарчлалыг туулах ёстой бөгөөд эцэстээ тэд жинхэнэ 
зүрх сэтгэлээ Бурханд буцааж өгөхөөс аргагүй болно. Хүн Бурханд 
үнэхээр хайртай эсэх нь зовлон бэрхшээл болон цэвэршүүлэлтийн 
үеэр илчлэгддэг. Бурхан хүмүүсийн хайрыг ариусгадаг, энэ нь ч бас 

зовлон бэрхшээл, цэвэршүүлэлтийн дунд л хийгддэг билээ.
Үг нь махбодоор илэрсэн номын “Бурханыг хайрлах нь л

үнэхээр Бурханд итгэж буй хэрэг”-ээс эш татав

Цэвэршүүлэлтийн ажлын гол зорилго нь хүмүүсийн итгэлийг төгс 
болгох юм. Эцэст нь юунд хүрэх вэ гэхээр чи явахыг хүссэн ч явж 
чадахгүй, зарим хүн үлдсэн өчүүхэн найдвараа алдсан байсан ч гэсэн 
итгэсээр байж чадна, мөн хүмүүс хэтийн төлөвийнхөө төлөө ямар ч 
найдвар тээхээ болих юм. Зөвхөн энэ үед л Бурханы цэвэршүүлэлт 
дуусдаг. Амьдрал, үхлийн хооронд эргэлддэг үе шатанд хүн хүрээгүй 
л байгаа, тэд үхлийг үзээгүй учраас цэвэршүүлэлтийн явц хараахан 
дуусаагүй байна. Үйлчлэл үзүүлэгчийн шатанд байсан хүмүүс хүртэл 
дээд зэргээр цэвэршүүлэгдээгүй. Иов дээд зэргийн цэвэршүүлэлтийг 
туулсан, түүнд итгэж найдах юу ч байгаагүй. Хүмүүс ямар ч найдваргүй, 
итгэж найдах юу ч байхгүй болох хүртлээ цэвэршүүлэлтийг туулах 
ёстой—энэ л жинхэнэ цэвэршүүлэлт билээ. Үйлчлэл үзүүлэгчийн цаг 
үед зүрх сэтгэл чинь Бурханы өмнө үргэлж тайван байсан бол, Тэр юу 
ч хийсэн, чиний төлөө гэсэн Түүний хүсэл ямар ч байсан, чи Түүний 
зохицуулалтыг үргэлж дуулгавартай дагасан бол замын төгсгөлд 
Бурханы хийсэн бүхнийг чи ойлгох болно. Чи Иовын шалгалтыг 
туулдаг, мөн нэгэн зэрэг Петрийн шалгалтыг туулдаг. Иовыг турших 
үед тэр гэрчлэлд зогсож, эцэст нь Ехова түүнд илчлэгдсэн. Гэрчлэлд 
зогссоны дараа л тэр Бурханы нүүр царайг харах эрхтэй болсон. “Би 
бузар газар нутгаас нуугдаж, ариун хаанчлалд Өөрийгөө харуулдаг” 
гэж яагаад хэлдэг вэ? Энэ нь чи ариун байж, гэрчлэлд зогссон үед 
л Бурханы нүүр царайг харах нэр хүндтэй болж чадна гэсэн үг юм. 
Хэрэв чи Түүний төлөө гэрчлэлд зогсож чадахгүй бол Түүний нүүр 
царайг харах нэр хүнд чамд байхгүй. Цэвэршүүлэлттэй тулгарахад 
ухарч няцан, Бурханы эсрэг гомдол гаргаж, ингэснээрээ Түүний төлөө 
гэрчлэлд зогсож чадалгүй, Сатаны доог тохуу болбол чи Бурханы 
илрэлтийг олж харахгүй. Хэрэв чи шалгалтын дунд өөрийн махан 
биеийг харааж, Бурханы эсрэг гомдоллолгүй, гомдоллож, үгээрээ 
нүгэл үйлдэлгүйгээр өөрийн махан биеийг жигшиж чадсан Иов шиг 
байвал гэрчлэлд зогсох болно. Цэвэршүүлэлтийг тодорхой хэмжээгээр 

туулсан ч Иов шиг хэвээр байж, Бурханы өмнө бүрэн дуулгавартай 
байж, Түүнээс өөр зүйл шаардахгүй, бас өөрийн үзэлгүй байж чадах 
аваас Бурхан чамд харагдана. Одоо чамд Бурхан харагддаггүйн учир 
нь чамд маш олон өөрийн гэсэн үзэл, хувийн алагчлал, хувиа хичээсэн 
бодол, хувийн шаардлага, махан биеийн ашиг сонирхол байдаг бөгөөд 
чи Түүний царай төрхийг харахад тэнцэхгүй. Хэрэв чи Бурханыг 
хардаг байсан бол өөрийн үзлээр Түүнийг хэмжинэ, ингэснээрээ чи 
Түүнийг загалмайд цовдлох байсан. Чиний үзэлтэй нийцэхгүй олон 
зүйл чамд тохиолддог боловч чи тэдгээрийг хойш тавьж, тэдгээр 
зүйлээс Бурханы үйлдлийн талаар мэдлэг олж авч чаддаг бөгөөд 
цэвэршүүлэлтийн дунд Бурханыг хайрладаг зүрх сэтгэлээ илчилдэг 
бол энэ нь гэрчлэлд зогсох билээ. Гэр чинь амар тайван, махан 
биеийн тав тухад чи дуртай, хэн ч чамайг хяхан хавчихгүй, чуулган 
дахь ах эгч нар чинь чамайг дуулгавартай дагадаг бол чи Бурханыг 
хайрладаг зүрх сэтгэлээ харуулж чадах уу? Ийм нөхцөл байдал чамайг 
цэвэршүүлж чадах уу? Цэвэршүүлэлтээр л дамжуулан Бурханыг гэх 
хайраа харуулж чадна, чиний үзэлтэй нийцдэггүй зүйл тохиолдсоноор 
л чи төгс болгуулж чадна. Олон эсрэг, сөрөг зүйлийн үйлчлэлээр, 
мөн Сатаны үйлдэл, буруушаалт, үймээн, мэхлэлт гээд бүх төрлийн 
илрэлийг хэрэглэснээр Сатаны дургүй хүрмээр царайг Бурхан чамд 
тодорхой харуулж, ингэснээрээ Сатаныг ялган таних, Сатаныг үзэн 
ядаж, хаях чадварыг чинь төгс болгодог.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Та нар бүгд шалгалт, цэвэршүүлэлт дунд байдаг. Цэвэршүүлэлтийн 
үеэр Бурханыг хэрхэн хайрлах ёстой вэ? Цэвэршүүлэлт туулснаар 
хүмүүс Бурханд жинхэнэ магтаал өргөж чаддаг бөгөөд цэвэршүүлэлтийн 
дундаас өөрсдийгөө тун их дутуу дулимаг гэдгээ ойлгож чаддаг. 
Цэвэршүүлэлт хэдий чинээ их байна, махан биеэ төдий чинээ хаяж 
чаддаг; цэвэршүүлэлт нь хэдий чинээ их байна, Бурханыг хайрлах 
хүмүүсийн хайр төдий чинээ их байдаг. Энэ бол та нарын ойлгох 
ёстой зүйл юм. Яагаад хүмүүс цэвэршүүлэгдэх ёстой вэ? Ямар үр 
дүнд хүрэхээр зорьдог вэ? Хүнийг цэвэршүүлэх Бурханы ажлын 

ач холбогдол юу вэ? Чи үнэхээр Бурханыг эрж хайдаг бол тодорхой 
хэмжээнд Түүний цэвэршүүлэлтийг туулсныхаа дараа маш сайн, 
туйлын шаардлагатай гэдгийг нь мэдэрнэ. Цэвэршүүлэлтийн үеэр 
хүн Бурханыг хэрхэн хайрлах ёстой вэ? Бурханы цэвэршүүлэлтийг 
хүлээн зөвшөөрөхийн тулд гэж Түүнийг хайрлахаар шийдсэнээр: 
Цэвэршүүлэлтийн үеэр дотроо тарчилж, зүрхийг чинь хутгаар сийчиж 
байгаа мэт байдаг ч Бурханыг хайрладаг зүрх сэтгэлээр чи Түүнийг 
сэтгэл хангалуун болгохыг хүсдэг бөгөөд махан биеэ анхаарахыг 
хүсдэггүй. Бурханыг гэх хайрыг хэрэгжүүлнэ гэж үүнийг хэлдэг. 
Дотроо шархалж, зовлон чинь тодорхой хэмжээнд хүрсэн ч чи 
Бурханы өмнө очиж, “Өө Бурхан минь! Би Таныг орхиж чадахгүй. 
Дотор минь харанхуй байгаа ч би Таныг сэтгэл хангалуун болгохыг 
хүсэж байна; Та миний зүрх сэтгэлийг мэднэ, Таныг надад хайраа 
илүү их зориулаасай гэж би хүсэх байна” хэмээн залбирахад бэлэн 
хэвээр байдаг. Энэ бол цэвэршүүлэлтийн үеийн хэрэгжүүлэлт юм. 
Бурханыг гэх хайрыг сууриа болговол цэвэршүүлэлт чамайг Бурханд 
илүү ойртуулж, Бурхантай илүү ойр дотно болгож чадна. Бурханд 
итгэдэг учраас чи зүрх сэтгэлээ Бурханд өргөн барих ёстой. Хэрвээ чи 
зүрх сэтгэлээ Бурханд өргөж, Түүний өмнө дэлгэвэл цэвэршүүлэлтийн 
үеэр Бурханыг үгүйсгэх, Түүнийг орхин явах боломжгүй байх болно. 
Ингэснээр Бурхантай харилцах харилцаа чинь улам ойр дотно, улам 
хэвийн болж, Бурхантай улам ойр ойрхон ярих болно. Үргэлж ийм 
маягаар хэрэгжүүлбэл чи Бурханы гэрэлд, үгийнх нь удирдамж дор 
илүү их цагийг өнгөрөөж, зан чанарт чинь бас улам их өөрчлөлт 
гарч, мэдлэг чинь өдөр өдрөөр нэмэгдэнэ. Бурханы шалгалт гэнэт 
чам дээр буух өдөр ирэх үед чи Бурханы дэргэд байж чадах төдийгүй 
Түүнд гэрчлэл хийж чадна. Тэр үед чи Иов болон Петр шиг байна. 
Бурханд гэрчлэл хийснээрээ Түүнийг үнэхээр хайрлаж, Түүний 
төлөө баяртайгаар амиа өгнө; чи Бурханы гэрч, Бурханы хайртай 
нэгэн байх болно. Цэвэршүүлэлт туулсан хайр сул дорой биш, харин 
хүчтэй байдаг. Бурхан чамайг хэзээ, хэрхэн шалгалт туулуулахаас 
үл хамааран чи амьдрах, үхэх эсэхээ ч хайхралгүй, Бурханы төлөө 
бүхнийг дуртайяа хөсөр хаяж, Бурханы төлөө юуг ч баяртайяа тэвчиж 
чадваас хайр чинь цэвэр ариун, итгэл чинь бодитой байх болно. Тэгсэн 

цагт л чи үнэхээр Бурханаар хайрлагдсан нэгэн, үнэхээр Бурханаар 
төгс болгуулсан нэгэн байх болно.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

31. Хавчлага, гай зовлон туулах зарчмууд
(1) Бурханы мэргэн ухаан нь Сатаны башир заль дээр бий болдог 

бөгөөд хавчлага, гай зовлон нь Бурханы зөвшөөрлөөр тохиолддог 
гэдгийг мэд. Тэдгээр нь хүнийг илчилж, төгс болгох зорилготой;

(2) Хавчигдаж, гай зовлонд өртсөн туршлага нь агуу улаан луу 
болох Сатаны чөтгөрлөг мөн чанар, үзэшгүй муухай төрхийг тодорхой 
харж, улмаар Бурханы ариун, зөвт байдлыг мэдэх боломжийг хүнд 
олгодог;

(3) Хавчлага, гай зовлонгоор дамжуулан хүн өөрийн хулчгар зан, 
дутагдал, эмзэг байдлыг зэрвэс хардаг бөгөөд үүнээс үүдсэн ичгүүр 
нь түүнийг сэрээж, үнэнгүйгээр хүн хаягдмал хэмээх бодит баримтыг 
ухааруулдаг;

(4) Хавчлага, гай зовлон нь хүмүүсийг ил болгож, таягдан хаях 
чадвартай. Тэдгээр нь бас Бурханыг үнэхээр хайрладаг хүмүүсийг 
Сатаныг үзэн ядаж, агуу улаан лууг хаяж, түүнчлэн Бурханы зөвт, 
ариун байдлыг магтдаг болгон төгс болгож чадна.

Лавлагаанд зориулсан Библийн эшлэлүүд:

“Биеийг хөнөөх боловч сүнсийг хөнөөж үл чадах хүмүүсээс бүү 
ай: харин бие болоод сүнс хоёуланг нь тамд устгаж чадах Түүнээс ай” 
(Матай 10:28).

“Өөрийн амийг олсон хүн түүнийгээ алдах болно, Миний төлөө 
амиа алдсан хүн түүнийгээ олох болно” (Матай 10:39).

Холбогдох Бурханы үг:

Бурханд итгэгчийн хувьд эцсийн өдрүүд дэх Бурханы ажлыг болон 
өнөөдөр чамд хийдэг Бурханы төлөвлөсөн ажлыг хүлээн авснаараа 
Бурханаас үнэхээр агуу өргөмжлөл, авралыг хүртсэн гэдгээ та нар 

хүн бүрчлэн ойлгох ёстой. Бүхий л орчлон ертөнц даяарх Бурханы 
бүх ажил зөвхөн энэ бүлэг хүмүүс дээр төвлөрсөн. Тэрээр та нарын 
төлөө бүхнээ золиосолсон; Тэрээр орчлон ертөнц даяарх Сүнсний 
бүх ажлыг буцаан авч, та нарт өгсөн. Тийм учраас та нар бол хувьтай 
хүмүүс. Түүнчлэн Тэрээр алдар суугаа Өөрийн сонгосон хүмүүс болох 
Израилиас та нар луу шилжүүлсэн, Өөрийн төлөвлөгөөний зорилгыг 
энэ бүлэг хүнээр дамжуулан бүрэн харуулна. Тиймээс та нар бол 
Бурханы өвийг хүлээн авах хүмүүс, бүр түүгээр ч барахгүй Бурханы 
алдрын өв залгамжлагчид билээ. Магадгүй та бүхэн эдгээр үгийг 
санаж байгаа байх: “Учир нь цаг зуурын хөнгөн зовлон маань бидэнд 
зориулан алдрын мөнхийн жинг үлэмж арвин болгодог.” Урьд нь та нар 
бүгд энэ үгийг сонссон атлаа хэн ч энэ үгийн жинхэнэ утгыг ойлгоогүй. 
Өнөөдөр тэдгээрийн бодит ач холбогдлыг та нар сайн мэднэ. Бурхан 
эцсийн өдрүүдэд эдгээр үгээ агуу улаан луу цагариглан хэвтэж байдаг 
газар нутагт түүний харгисаар хяхаж хавчсан хүмүүс дээр биелүүлэх 
болно. Агуу улаан луу Бурханыг хавчдаг, Бурханы дайсан тул энэ 
газар нутагт Бурханд итгэдэг хүмүүс ийнхүү доромжлол, хавчлагад 
өртдөг бөгөөд эдгээр үг энэ бүлэг хүмүүс, та нарт биелдэг. Бурханыг 
эсэргүүцдэг газарт эхлүүлсэн учраас Бурханы бүх ажилд асар их саад 
тотгор учирч, Түүний олон үгийг гүйцэлдүүлэхэд цаг хугацаа ордог; 
иймээс Бурханы үгийн улмаас хүмүүс цэвэршүүлэгддэг. Энэ нь бас 
зовлонгийн нэг хэсэг юм. Агуу улаан лууны газар нутагт Өөрийн 
ажлыг явуулах нь Бурханд асар хэцүү байдаг боловч ийм бэрхшээлээр 
дамжуулан Бурхан Өөрийн ажлын нэг үе шатыг хэрэгжүүлж, Өөрийн 
мэргэн ухаан, гайхалтай үйл хэргийг харуулдгийн дээр энэ бүлэг 
хүнийг бүрэн төгс болгохын тулд энэхүү боломжийг ашигладаг. 
Хүмүүсийн амссан зовлон, тэдний хэв чанар болон энэ бузар газар 
нутаг дахь хүмүүсийн бүх сатанлаг зан чанарын улмаас Бурхан 
ариусгалт, байлдан дагуулалтын ажлаа явуулдаг, ингэснээр Тэр үүнээс 
алдар сууг олж, Өөрийнх нь үйл хэргийг гэрчилдэг хүмүүсийг олж авч 
болох юм. Энэ бүлэг хүмүүсийн төлөө Бурханы гаргасан бүх золиосны 
утга учир бүхэлдээ ийм билээ. Өөрөөр хэлбэл, Бурхан Өөрийг нь 
эсэргүүцдэг хүмүүсээр л дамжуулан байлдан дагуулах ажлыг хийдэг. 
Ингэж байж л Бурханы агуу хүч чадлыг харуулж чадна. Өөрөөр хэлбэл, 

бохир газар нутагт байгаа хүмүүс л Бурханы алдрыг өвлөн авбал зохих 
бөгөөд энэ л Бурханы агуу хүч чадлыг тодотгож чадна. Иймээс бохир 
заваан газар нутгаас, бохир заваан газар амьдардаг хүмүүсээс Бурханы 
алдрыг олж авдаг. Бурханы хүсэл ийм билээ. Есүсийн ажлын үе шат 
үүнтэй ижил байсан: Тэрээр Өөрийг нь хяхан хавчсан фарисайчуудын 
дунд л алдрыг олж авч чадах байсан. Фарисайчууд хяхан хавчиж, 
Иудас урваагүй бол Есүс цовдлуулах нь бүү хэл доог тохуу болж, 
гүжирдүүлэхгүй, ингэснээрээ алдрыг олж авч чадахгүй байх байсан. 
Бурхан эрин үе болгонд, махбодод ажлаа хийхдээ алдрыг олж авч, 
олж авахаар зорьсон хүмүүсээ олж авдаг. Энэ бол Бурханы ажлын 
төлөвлөгөө, Түүний удирдлага билээ.

Үг нь махбодоор илэрсэн номын “Бурханы ажил
хүний төсөөлдөг шиг энгийн үү?”-ээс эш татав

Намайг ажлаа албан ёсоор эхлэх үед бүх хүн Намайг хөдлөхөд 
хөдөлж, тийнхүү орчлон ертөнц даяарх хүмүүс өөрсдөө Миний 
алхамтай хөл нийлүүлж, орчлон ертөнц дахинд “баяр баясал” бий 
болох ба хүн Надаас урам зориг авна. Үүний үр дүнд агуу улаан луу 
өөрөө Надад шавхуурдуулан будилж, самуурсан байдалд орж, Миний 
ажилд үйлчлэх ба хэдий дургүй байсан ч энэ нь өөрийн хүслийг 
дагаж чадахгүй, харин Надад захирагдахаас өөр ямар ч аргагүй 
болдог. Миний бүхий л төлөвлөгөөнд агуу улаан луу бол Миний 
товойлгогч, Миний дайсан, түүнчлэн Миний зарц; тиймээс Би тэрэнд 
тавих Өөрийн “шаардлагуудыг” хэзээ ч сулруулаагүй. Тийм учраас 
бие махбодтой болсон Миний ажлын сүүлчийн шат тэрний гэрт 
гүйцэлддэг. Ийм маягаар агуу улаан луу Миний төлөө зохистойгоор 
үйлчлэл үзүүлж илүү сайн чадна, үүгээр Би агуу улаан лууг байлдан 
дагуулж, Өөрийн төлөвлөгөөг гүйцээнэ.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“29-р бүлэг”-ээс эш татав

Бурхан хүн төрөлхтний нэг хэсгийг төгс болгохын тулд муу ёрын 
сүнсний ажлын нэг хэсгийг ашиглахаар зорьдог, ингэснээр энэ хүмүүс 

диаволуудын үйл хэргийг нэвт шувт бүрэн харж, бүх хүн төрөлхтөнд 
“өвөг дээдсээ” үнэхээр мэдэх боломжийг олгодог. Зөвхөн энэ аргаар 
хүмүүс бүрэн чөлөөлөгдөж, диаволуудын үр садыг байтугай өвөг 
дээдсийг нь ч хаядаг. Энэ нь агуу улаан лууг бүрэн ялах Бурханы 
жинхэнэ зорилго бөгөөд ингэснээр бүх хүн агуу улаан лууны жинхэнэ 
төрхийг мэдэж, үүний багийг бүрмөсөн хуулан хаяж, жинхэнэ төрхийг 
нь харах юм. Энэ нь Бурханы хүрэхийг хүсэж байгаа зүйл, энэ нь 
Түүний газар дээр хийсэн бүх ажлын эцсийн зорилго бөгөөд бүх 
хүн төрөлхтөнд хэрэгжүүлэхийг зорьсон зүйл юм. Үүнийг Бурханы 
зорилгын төлөө бүх зүйлийг дайчлах гэж нэрлэдэг.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “41-р бүлэг”-ээс эш татав

Эцсийн өдрүүдийн бүлэг хүмүүсийн дундах Миний ажил бол 
урьд өмнө үзэгдээгүй төсөл бөгөөд тиймээс Миний алдар сансар 
огторгуйд түгж, бүх хүн Миний төлөө сүүлчийн зовлон бэрхшээлийг 
туулах ёстой. Та нар Миний хүслийг ойлгож байна уу? Энэ бол хүнд 
тавих Миний эцсийн шаардлага, өөрөөр хэлбэл, бүх хүн агуу улаан 
лууны өмнө Миний төлөө цуурайтсан гэрчлэл хийж, өөрсдийгөө 
Надад сүүлчийн удаа өргөн барьж, эцсийн удаа Миний шаардлагыг 
хэрэгжүүлж чадна гэж Би найдаж байна. Та нар үнэхээр үүнийг хийж 
чадах уу? Та нар өнгөрсөн үед Миний зүрх сэтгэлийг хангалуун болгох 
чадваргүй байсан—та нар эцсийн удаа энэ хэв маягийг эвдэж чадах 
уу? Би хүмүүст эргэцүүлэх боломж олгодог; Надад хариулт өгөхөөс нь 
өмнө Би тэднээр анхааралтай тунгаан бодуулдаг—ингэх нь буруу юу? 
Би хүний хариултыг хүлээж, түүний “хариу захиаг” хүлээдэг—Миний 
шаардлагыг биелүүлэх итгэл та нарт байна уу?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“34-р бүлэг”-ээс эш татав

Эдгээр хүмүүс бол агуу улаан лууны үр удам гэдгийг өмнө нь 
хэлсэн. Үнэн хэрэгтээ, тодорхой хэлэх юм бол тэд агуу улаан лууны 

биелэл юм. Бурхан тэднийг мөхлийн замд албадан аваачиж, хядах 
үед—эргэлзэх юмгүйгээр—агуу улаан лууны сүнс тэдэн дотор ажиллах 
боломжгүй болдог. Ийм байдлаар хүмүүс мөхлийн зам руу алхах үе 
нь бас агуу улаан лууны үхэх үе юм. Бурханы “агуу нигүүлслийг” 
хариулахаар үхлийг ашиглах явдал гэж үүнийг хэлж болно—энэ нь 
агуу улаан лууны улс орон дундах Бурханы ажлын зорилго билээ. 
Хүмүүс амиа золиослоход бэлэн байх үед бүх зүйл ялихгүй болж, хэн 
ч тэднийг дийлж чадахгүй. Аминаас илүү чухал зүйл юу байх юм бэ? 
Тиймээс Сатан хүмүүст өөр юу ч хийх чадваргүй болдог ба тэр хүнийг 
яаж ч чадахгүй. Хэдийгээр “махан биеийн” тодорхойлолтод махан 
бие Сатанаар завхруулагдсан гэдэг боловч хэрвээ хүмүүс үнэхээр 
өөрсдийгөө зориулж, Сатанаар жолоодуулахгүй бол хэн ч тэднийг 
дийлж чадахгүй—энэ мөчид махан бие өөр нэг чиг үүргээ гүйцэтгэж, 
Бурханы Сүнсний удирдамжийг албан ёсоор хүлээн авч эхлэх болно. 
Энэ бол шаардлагатай үйл явц бөгөөд энэ нь алхам алхмаар тохиолдох 
ёстой; эс бөгөөс Бурхан зөрүүд махан биед ажиллах ямар ч аргагүй 
байх байсан юм. Бурханы мэргэн ухаан ийм билээ.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “36-р бүлэг”-ээс эш татав

Сатан хэчнээн ч “хүчирхэг” бай, хэчнээн ч эр зориг, хүсэл 
эрмэлзэлтэй бай, хэчнээн ч их хор хохирол учруулах чадалтай бай, 
хүнийг ялзруулж, урхидах арга барил нь хэчнээн ч өргөн хүрээтэй 
бай, хүнийг айлган сүрдүүлэх заль мэх, явуулга нь хэчнээн ч ухаалаг 
бай, оршин тогтнодог хэлбэр нь хэчнээн ч хувирамтгай бай хамаагүй, 
тэр хэзээ ч ганц боловч амьд зүйлийг бүтээж чадаагүй, хэзээ ч бүх 
зүйлийн оршин тогтнолын хууль, дүрмийг тогтоож чадаагүй, бас 
амьтай, амьгүй аливаа эд юмыг хэзээ ч удирдаж, захирч чадаагүй 
юм. Орчлон ертөнц, өргөн уудам газар нутаг даяар, түүнээс төрж, 
түүнээс болж оршин тогтнодог нэг ч хүн, нэг ч эд юм байхгүй; 
түүнд захируулж, удирдуулдаг нэг ч хүн, нэг ч юм байхгүй. Харин ч 
эсрэгээрээ, тэр Бурханы эрх мэдэл дор амьдрах ёстойгоор барахгүй 
Бурханы бүх тушаал, захирамжийг дуулгавартай дагах ёстой. Бурханы 

зөвшөөрөлгүйгээр газар дээрх дусал ус юм уу элсний ширхэгт хүрэх 
ч Сатанд хэцүү; Бурханы зөвшөөрөлгүйгээр Бурханы бүтээсэн хүн 
төрөлхтөн байтугай газар дээрх шоргоолжийг ч хөдөлгөх эрх чөлөө 
Сатанд байхгүй. Бурханы нүдээр бол Сатан, уулын сараана цэцэгс, 
агаарт нисэх шувууд, тэнгисийн загас, хөрс шороон дээрх өтнөөс 
ч дорд. Бүх зүйлийн дундах түүний үүрэг гэвэл бүх зүйлд болон 
хүн төрөлхтөнд үйлчилж, бас Бурханы ажил болон удирдлагын 
төлөвлөгөөнд үйлчлэх явдал юм. Түүний уг чанар хэчнээн ч хорлонтой, 
мөн чанар нь хэчнээн ч ёрын муу бай, Бурханд үйлчлэл үзүүлж, 
Бурханы товойлгогч байх чиг үүргээ л ухамсартайгаар биелүүлэх нь 
түүний хийж чадах ганц зүйл юм. Сатаны мөн чанар, байр суурь ийм 
байдаг. Түүний мөн чанар нь амь, хүч чадал, эрх мэдэлтэй холбоогүй; 
тэр бол ердөө л Бурханы гар дахь тоглоом, Бурханд үйлчлэх машин 
төдий юм!

Үг нь махбодоор илэрсэн номын
“Цор ганц Бурхан Өөрөө I”-ээс эш татав

Чи энэнээс ч нэг, тэрнээс ч нэг айх хэрэггүй; Хэчнээн олон 
бэрхшээл, аюултай тулгарч магадгүй ч гэсэн чи ямар ч сааданд 
түүртэлгүй Миний өмнө тууштай байх чадвартай байна, тэгж Миний 
хүсэл саадгүй хэрэгжиж болно. Энэ чиний үүрэг; эс бөгөөс Би уур 
хилэнгээ чам дээр буулгаж, Өөрийн гараар… Тэгээд чи эцэс төгсгөлгүй 
сэтгэлийн зовлон үзнэ. Чи бүхнийг тэвчих ёстой; чи байгаа бүхнээ 
орхиход бэлэн, Намайг дагахын тулд чадах бүхнээ хийж, Миний төлөө 
бүхнээ зарцуулахад бэлэн байх ёстой. Одоо бол Би чамайг шалгах цаг, 
Надад чи үнэнч байх уу? Намайг чи замын төгсгөл хүртэл үнэнчээр 
дагаж чадах уу? Бүү ай; Миний дэмжлэг байхад энэ замыг хэн хааж 
чадах билээ? Үүнийг сана! Бүү март! Тохиолдсон бүх зүйлд Миний 
сайн санаа зорилго бий, бүгд Миний ажиглалт дор байдаг. Чи үг, 
үйлдэл бүртээ Миний үгийг дагаж чадах уу? Галын шалгалтууд чам 
дээр ирэхэд чи өвдөг сөгдөж, хашхирах уу? Эсвэл, урагш явж чадахгүй 
навтайх уу?

Чи дотроо Миний зоригийг тээж, итгэдэггүй төрөл төрөгсөдтэйгөө 
нүүр тулахдаа зарчимтай байх ёстой. Харин чи бас Миний төлөө 

ямар ч харанхуй хүчинд бууж өгөх ёсгүй. Төгс замаар алхахын тулд 
Миний мэргэн ухааныг түш; Сатаны хуйвалдаан биелэх боломж бүү 
олго. Миний дэргэд зүрх сэтгэлээ байлгахад бүх хүчин чармайлтаа 
гарга, Би чамайг тайтгаруулж, амар амгалан, баяр хөөр авчирна. Бусад 
хүний өмнө онцгой байх гэж бүү тэмүүл; Намайг хангалуун байлгах 
нь илүү үнэ цэнэтэй, чухал биш гэж үү? Намайг хангалуун байлгахдаа 
чи үүрдийн, насан туршийн баяр хөөр, амар амгалангаар бүр ч илүү их 
дүүрэн болохгүй гэж үү? Чиний одоогийн зовлон ирээдүйн ерөөл чинь 
хэчнээн агуу байхыг илтгэдэг; үүнийг дүрслэхийн аргагүй. Чи хэчнээн 
агуу ерөөл авахаа мэдэхгүй, үүний тухай мөрөөдөж ч чадахгүй. 
Өнөөдөр энэ бодитой болсон; маш бодитой! Энэ төдий холгүй байна, 
чи харж чадах нь уу? Үүний өчүүхэн хэсэг бүр нь Миний дотор бий; 
урдах зам ямар их гэгээтэй байна гээч! Нулимсаа арч, зовлон, уй 
гунигийг дахин бүү мэдэр. Бүх юмыг Миний гар зохицуулсан, Миний 
зорилго гэвэл, та нарыг удалгүй ялагчид болгож, Өөртэйгөө хамт алдар 
сууд аваачих явдал юм. Чи өөрт тохиолдсон бүхний төлөө нийцүүлэн 
талархаж, үлэмж магтах ёстой; тэгснээр Миний зүрх сэтгэлийг ихэд 
хангалуун болгоно.

Христийн ер бусын амь хэдийн илэрсэн; чамд айх зүйл юу ч үгүй. 
Сатанууд бидний хөл дор байгаа ба тэдний цаг нэг их удахгүй. Сэр! 
Садар самууны хорвоог хөсөр хая; үхлийн ангалаас өөрийгөө чөлөөл! 
Юу болсон ч хамаагүй, Надад үнэнч байж, зоригтойгоор урагшил; Би 
бол чиний бат бөх хад, тиймээс Намайг түш!

“Үг нь махбодоор илэрсэн” номын
Христийн эхэн үеийн айлдваруудын “10-р бүлэг”-ээс

Хэрвээ хүмүүс ямар ч итгэлгүй байвал энэ замаар үргэлжлүүлэхэд 
амаргүй. Бурханы ажил хүмүүсийн үзэлтэй өчүүхэн ч нийцдэггүй 
гэдгийг хүн бүхэн одоо харж чадна. Бурхан хүний үзэлтэй огт 
нийцэхгүй маш олон үг айлдаж, маш их ажил хийсэн. Тиймээс хүмүүс 
аль хэдийн харсан зүйл болон туршлагаараа олж авсан зүйлдээ үнэнч 
байж чадах итгэлтэй, сэтгэлийн тэнхээтэй байх ёстой. Бурхан хүмүүст 
юу хийдэг нь хамаагүй, тэд өөрсдийн эзэмшдэг зүйлийг баримталж, 
Бурханы өмнө чин сэтгэлтэй байж, эцсээ хүртэл Түүнд үнэнч хэвээр 

байх ёстой. Энэ бол хүн төрөлхтний үүрэг. Хүмүүс хийх ёстой зүйлээ 
баримтлах ёстой. Бурханд итгэх итгэл нь Түүнд дуулгавартай байж, 
Түүний ажлыг туулахыг шаарддаг. Бурхан маш их ажил хийсэн—
хүмүүсийн хувьд энэ нь бүгд төгс болголт, цэвэршүүлэлт, түүнээс 
ч илүүтэйгээр гэсгээлт гэж хэлж болох юм. Хүний үзэлтэй нийцсэн 
Бурханы ажлын нэг ч алхам байгаагүй; хүмүүсийн эдэлсэн зүйл 
бол Бурханы хатуу үг юм. Бурханыг ирэх үед хүмүүс Түүний сүр 
жавхлан, уур хилэнг эдлэх ёстой. Гэхдээ Түүний үг хэчнээн хатуу 
байх нь хамаагүй, Тэр хүн төрөлхтнийг аварч, төгс болгохоор ирдэг. 
Бүтээгдсэн зүйлийн хувьд хүмүүс биелүүлэх ёстой үүргээ биелүүлж, 
цэвэршүүлэлт дунд Бурханы төлөө гэрчлэлд зогсох ёстой. Шалгалт 
бүрд тэд гэрчлэх ёстой гэрчлэлээ баримталж, Бурханы төлөө 
цангинасан гэрчлэл хийх ёстой. Үүнийг хийдэг хүн бол ялагч юм. 
Бурхан чамайг хэрхэн цэвэршүүлэх нь хамаагүй, чи итгэл дүүрэн 
хэвээр байж, Бурханд итгэх итгэлээ хэзээ ч алддаггүй. Чи хүний хийх 
ёстой зүйлийг хийдэг. Энэ бол хүнээс Бурханы шаарддаг зүйл бөгөөд 
хүний зүрх сэтгэл Түүн рүү бүрмөсөн эргэн ирж, өнгөрөн одох хором 
бүрд Түүн рүү эргэж чаддаг байх ёстой. Энэ бол ялагч юм. “Ялагч” гэж 
Бурханы нэрлэдэг хүмүүс нь Сатаны нөлөөн дор, Сатаны бүслэлтэд 
байхдаа, өөрөөр хэлбэл, харанхуйн хүчний дунд байх үедээ гэрчлэлд 
зогсож, итгэлээ хадгалж, Бурханд үнэнч байдлаа хадгалж чадсаар 
байдаг хүмүүс юм. Юу ч болж байсан, чи Бурханы өмнө цэвэр ариун 
зүрх сэтгэлээ хадгалж, Бурханыг хайрлах жинхэнэ хайраа хадгалж 
чадсаар байдаг бол Бурханы өмнө гэрчлэлд зогсож байгаа бөгөөд 
үүнийг Бурхан “ялагч” байх гэж нэрлэдэг. Бурхан чамайг ерөөх үед 
эрэл хайгуул чинь гойд сайн байдаг боловч Түүний ерөөл байхгүй 
үед ухарч няцдаг бол энэ нь цэвэр ариун байдал мөн үү? Энэ зам нь 
үнэн гэдэгт итгэлтэй байгаа л бол чи эцсийг нь хүртэл дагах ёстой; 
чи Бурханд үнэнч байдлаа хадгалах ёстой. Чамайг төгс болгохын 
тулд Бурхан Өөрөө газар дээр ирсэн гэдгийг харсан болохоор чи зүрх 
сэтгэлээ Түүнд бүхлээр нь өгөх ёстой. Тэр юу хийдэг нь хамаагүй, бүр 
эцэст нь чамд тааламжгүй үр дүн товлосон ч гэсэн чи Түүнийг дагасаар 
байж чаддаг бол энэ нь Бурханы өмнө цэвэр ариун байдлаа хадгалж 
буй хэрэг юм. Ариун сүнслэг бие болон ариун онгон охиныг Бурханд 

өргөх нь Бурханы өмнө чин сэтгэлээ хадгалж байгаа гэсэн үг билээ. 
Хүн төрөлхтний хувьд чин сэтгэл бол цэвэр ариун байдал бөгөөд 
Бурханд чин сэтгэлээсээ хандаж чаддаг байх нь цэвэр ариун байдлыг 
хадгалж байгаа хэрэг юм. Энэ бол чиний хэрэгжүүлэх ёстой зүйл. Чи 
залбирах ёстой үедээ залбир; нөхөрлөхөөр цуглах ёстой үедээ цуглар; 
магтан дуу дуулах ёстой үедээ магтан дуу дуул; мөн махан биеийг 
хаях ёстой үедээ махан биеийг хая. Үүргээ гүйцэтгэх үедээ аргацааж 
бүү хий; шалгалттай тулгарах үедээ бат зогс. Энэ бол Бурханд үнэнч 
байх юм. Хэрвээ чи хүмүүсийн хийх ёстой зүйлийг баримталдаггүй 
бол өмнөх бүх зовлон, шийдвэр чинь хий дэмий болох болно.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Яг одоо, чиний ойлгодог тэдгээр үзэгдэл болон үнэн ирээдүйн 
туршлагын чинь суурийг тавьж байна; хожмын гай зовлонд та нар 
бүгд эдгээр үгийг бодитоор туулна. Хожим нь шалгалт ирж, гай зовлон 
туулах үедээ чи өнөөдөр хэлдэг “Ямар ч гай зовлон, шалгалт, их 
гамшигтай тулгарсан, би Бурханыг сэтгэл хангалуун байлгах ёстой” 
хэмээх үгийг бодох болно. Петрийн туршлагын талаар, дараа нь 
Иовын туршлагын талаар бодоод үз—чи өнөөдрийн үгээр урамшина. 
Зөвхөн ийм маягаар л итгэл чинь зоригжиж чадна. Тухайн үед Петр 
өөрийгөө Бурханы шүүлт, гэсгээлтийг хүлээж авах эрхгүй гэж хэлсэн 
бөгөөд цаг нь ирэхэд чи ч бас өөрөөрөө дамжуулан Бурханы зөвт 
зан чанарыг бүх хүнд харуулахдаа бэлэн байх болно. Түүний шүүлт, 
гэсгээлтийг чи дуртайяа хүлээн авч, Түүний шүүлт, гэсгээлт, хараал 
чамд тав тух болно. Одоо, үнэнээр зэвсэглэхгүй байх чинь ердөө 
хүлээн зөвшөөрөхийн аргагүй юм. Үүнгүйгээр чи ирээдүйд бат зогсож 
чадахгүй төдийгүй, одоогийн ажлыг туулж чадахгүй байж магадгүй. 
Тэгвэл чи таягдан хаягдаж, шийтгэгдэх хүмүүсийн нэг болох бус уу? 
Яг одоо, чам дээр ирсэн ямар ч баримт байгаагүй, дутагдаж байгаа 
аль ч талаар чинь Би чамайг хангасан; Би бүх талаас ярьдаг. Та нар 
тийм ч их зовлон туулаагүй; ямар ч төлөөс төлөлгүйгээр бэлэн байгаа 
зүйлийг авдаг, түүнээс ч илүүтэйгээр, та нарт өөрийн гэсэн жинхэнэ 
туршлага, мэдлэг ухаан байдаггүй. Тиймээс та нарын ойлгодог зүйл 

бол жинхэнэ биеийн хэмжээ чинь биш. Та нар ойлгох, мэдэх, харахаар 
хязгаарлагддаг боловч нэг их үр дүнд хүрээгүй. Хэрэв Би та нарт хэзээ 
ч анхаарал хандуулаагүй, харин гэрт чинь туршлагажуулсан бол та 
нар асар уудам дэлхий ертөнц рүү аль эрт гүйж одох байсан. Ирээдүйд 
алхах зам чинь зовлонгийн замнал байна, хэрэв чи замын одоогийн энэ 
хэсэгт амжилттай алхвал ирээдүйд илүү их гай зовлон туулах үедээ 
гэрчлэлтэй байх болно. Хэрэв чи хүний амьдралын ач холбогдлыг 
ойлгодог, хүний амьдралын зөв замд орсон бөгөөд ирээдүйд Бурхан 
чамд яаж ч хандсан ямар ч гомдол, сонголтгүйгээр Түүний эрхээр 
захирагддаг, Бурханд ямар ч шаардлага тавьдаггүй бол чи ийм маягаар 
үнэ цэнтэй хүн болно. Яг одоо чи гай зовлон туулаагүй байгаа учраас 
аливаа зүйлийг ялгалгүйгээр дуулгавартай дагаж чадна. Бурхан яаж 
ч хөтөлсөн бай, тэр зам нь сайн, Түүний бүх зохион байгуулалтад 
захирагдана гэж чи хэлдэг. Бурхан чамайг гэсгээсэн ч бай, хараасан ч 
бай, чи Түүнийг сэтгэл хангалуун байлгахад бэлэн байх болно. Гэсэн 
ч чиний одоо хэлдэг зүйл биеийн хэмжээг чинь төлөөлөх албагүй. 
Одоо хийхийг хүсдэг зүйл чинь чамайг эцсээ хүртэл дагах чадвартай 
гэдгийг харуулж чадахгүй. Асар их гай зовлон чам дээр ирэх үед, эсвэл 
хавчлага, дарамт, бүр илүү их шалгалт туулах үедээ чи эдгээр үгийг 
хэлж чадахгүй. Тэр үед чи ийм ойлголттой байж, бат зогсож чадвал энэ 
нь чиний биеийн хэмжээ байх болно. Тухайн үед Петр ямар байсан бэ? 
Петр: “Эзэн минь, би өөрийн амийг Таны төлөө золиосолно. Хэрэв Та 
намайг үхүүлбэл би үхнэ!” гэж хэлсэн. Тухайн үед тэр ингэж залбирдаг 
байсан. Тэрээр мөн “Бусад хүн Таныг хайрлахгүй байсан ч гэсэн 
би эцсээ хүртэл Таныг хайрлах ёстой. Би Таныг цаг үргэлж дагана” 
гэж хэлсэн. Тухайн үедээ тэр ингэж хэлж байсан боловч өөр дээр нь 
шалгалт ирэнгүүт тэр нуран унаж, уйлсан. Петр Эзэнийг гурвантаа 
үгүйсгэснийг та нар бүгд мэдэж байгаа биз дээ? Шалгалт өөрсөд дээр 
нь ирэхэд уйлж, хүний сул дорой байдлыг харуулах олон хүн байдаг. Чи 
өөрийнхөө эзэн нь биш. Үүнд чи өөрийгөө хянаж чадахгүй. Магадгүй 
өнөөдөр чи үнэхээр сайн байгаа байж болох боловч тохиромжтой 
орчинд байгаа болохоор тэр юм. Маргааш тэр нь өөрчлөгдвөл чи 
хулчгар зан, чадваргүй байдал, жигшүүртэй, үнэ цэнгүй байдлаа 
харуулна. Чиний “эршүүд байдал” аль эрт юу ч биш болж, заримдаа 

чи бүр даалгавраа нэг тийш нь хаяад, яваад өгч ч магадгүй. Энэ нь 
тухайн үед ойлгосон зүйл чинь чиний жинхэнэ биеийн хэмжээ биш 
байсныг харуулдаг. Хүн Бурханыг үнэхээр хайрладаг эсэх, үнэхээр 
Бурханы эрхээр захирагдаж чаддаг эсэх, Бурханы шаарддаг зүйлийг 
биелүүлэхэд бүх хүчээ дайчилж чаддаг эсэх, Бурханд үнэнч хэвээр 
байж, амиа золиослох байсан ч гэсэн бүх зүйлийн хамгийн сайныг нь 
Бурханд өгдөг эсэхийг харахын тулд хүний жинхэнэ биеийн хэмжээг 
харах ёстой.

Үг нь махбодоор илэрсэн номын “Чи замын сүүлчийн хэсэгт
яаж алхах ёстой вэ?”-ээс эш татав

Өнөөдөр ихэнх хүмүүст тийм мэдлэг байдаггүй. Тэд зовлон үнэ 
цэнгүй, дэлхий ертөнц өөрсдийг нь хаясан, ар гэрийнх нь амьдрал 
төвөгтэй, өөрсдийг нь Бурхан хайрладаггүй, хэтийн ирээдүй нь бүрхэг 
гэж итгэдэг. Зарим хүний зовлон дээд цэгтээ хүрэхэд тэдний бодол үхэл 
рүү ханддаг. Энэ бол Бурханыг гэх жинхэнэ хайр биш; тийм хүмүүс 
бол хулчгарууд, тэд ямар ч хатуужилгүй, сул дорой, хүчин мөхөс! Хүн 
Өөрийг нь хайрлаасай хэмээн Бурхан хүсэмжилдэг, гэвч хүн Түүнийг 
хайрлах тусам хүний зовлон улам ихэсдэг бөгөөд хүн Түүнийг хайрлах 
тусам хүний шалгалт улам ихэсдэг. Хэрвээ чи Түүнийг хайрлавал төрөл 
бүрийн зовлон чамайг нөмөрнө, хэрвээ хайрлахгүй бол магадгүй бүх 
зүйл төвөггүй явагдаж, эргэн тойрны чинь бүх юм амар жимэр болно. 
Бурханыг хайрлах үедээ чи, эргэн тойрны чинь ихэнх зүйл даван 
туулшгүй гэдгийг, бас биеийн хэмжээ чинь дэндүү жаахан учраас 
цэвэршүүлэгдэнэ гэдгээ мэдэрнэ; түүнчлэн, чи Бурханыг хангалуун 
байлгах чадваргүй байх бөгөөд Бурханы хүсэл хэтэрхий өндөр дээд, 
хүн хүрэхийн аргагүй гэдгийг үргэлж мэдэрнэ. Энэ бүхнээс болж 
чи цэвэршүүлэгдэнэ—чиний дотор ихээхэн сул тал байдаг, мөн 
Бурханы хүслийг хангах чадваргүй зүйл их байдаг учраас чи дотроо 
цэвэршүүлэгдэнэ. Гэсэн ч цэвэршүүлэлтээр л дамжуулан ариусгалтад 
хүрдэг гэдгийг та нар тодорхой харах ёстой. Тиймээс эцсийн энэ 
өдрүүдэд та нар Бурханд гэрчлэл хийх ёстой. Зовлон чинь хэчнээн их 
байх нь хамаагүй, та нар бүр эцсийг нь хүртэл алхах ёстой, эцсийн 
амьсгалаа авч байхдаа ч Бурханд үнэнч байж, Бурханы зохицуулалтад 

захирагдсаар байх ёстой; энэ нь л Бурханыг үнэхээр хайрлаж байгаа 
хэрэг бөгөөд энэ нь л хүчтэй, цангинасан гэрчлэл юм. Сатанд уруу 
татагдах үедээ чи: “Миний зүрх сэтгэл Бурханд харьяалагддаг, Бурхан 
намайг аль хэдийн олж авсан. Би чамайг хангалуун байлгаж чадахгүй—
би Бурханыг хангалуун байлгахын төлөө бүхнээ зориулах ёстой” 
гэж хэлэх хэрэгтэй. Чи Бурханыг хангалуун байлгах тусам Бурхан 
чамайг улам их ерөөж, Бурханыг гэх хайр чинь төдий чинээ хүчтэй 
байдаг; иймээс чи бас итгэлтэй, шийдвэртэй байж, Бурханыг хайрлаж 
өнгөрүүлсэн амьдралаас илүү үнэ цэнтэй, ач холбогдолтой юу ч үгүй 
гэдгийг мэдэрнэ. Хүн Бурханыг хайрлаж байж л уй гашуугүй байдаг гэж 
хэлж болно. Махан бие чинь сульдаж, олон бодит зовлонд ороогдох үе 
байдаг боловч тийм үеүдэд чи Бурханд үнэхээр найдах бөгөөд сүнсэн 
дотроо тайтгарч, итгэлтэй байж, түшиглэх ямар нэгэн зүйл чамд байгааг 
мэдэрнэ. Ийм маягаар чи олон орчин нөхцөлийг даван гарч чадах тул 
амсдаг зовлон шаналлаасаа болоод Бурханы талаар гомдоллохгүй. Харин 
дуулж, бүжиглэж, залбирч, цугларч, нөхөрлөж, Бурханыг бодохыг хүсэх 
бөгөөд эргэн тойронд чинь Бурханы зохицуулдаг бүх хүн, хэрэг явдал, 
зүйл тохиромжтой гэдгийг мэдэрнэ. Чи Бурханыг хайрладаггүй бол 
харсан бүхэн чинь чамд яршигтай санагдаж, нүдэнд чинь юу ч аятайхан 
харагдахгүй; сүнсээрээ чи чөлөөтэй бус, харин сэтгэлийн дарамттай 
байх ба зүрх сэтгэл чинь үргэлж Бурханы талаар гомдоллоно, мөн маш 
их тарчлаан амсаж байгаа чинь тун шударга бус юм гэж чамд үргэлж 
санагдана. Хэрвээ чи аз жаргалын хойноос хөөцөлддөггүй, харин 
Бурханыг хангалуун байлгахын тулд, Сатанаар буруутгагдахгүйн 
төлөө эрэлхийлдэг бол ийм эрэл хайгуул чамд Бурханыг хайрлах асар 
их хүч өгнө. Хүн Бурханы хэлсэн бүхнийг хэрэгжүүлэх чадвартай, 
бас хийдэг бүхэн нь Бурханыг хангалуун байлгах чадвартай—бодит 
байдлыг эзэмших гэдэг нь энэ юм. Бурханыг хангалуун байлгахаар 
эрэлхийлнэ гэдэг нь Бурханы үгийг хэрэгжүүлэхийн тулд Бурханыг 
гэх хайраа ашиглах явдал юм; цаг хугацаанаас үл хамааран—бусад 
хүн хүч чадалгүй байлаа ч гэсэн—чиний дотор Бурханыг хайрладаг, 
Бурханыг гүнээ эгээрэн хүсэж, Бурханыг үгүйлдэг зүрх сэтгэл байсаар 
байгаа. Энэ бол жинхэнэ биеийн хэмжээ юм. Чиний биеийн хэмжээ яг 
хэр том болох нь Бурханыг хэр их хайрладгаас чинь, туршигдах үедээ 

бат зогсож чаддаг эсэхээс чинь, тодорхой орчин нөхцөл тохиолдоход 
сул дорой болдог эсэхээс чинь, мөн ах, эгч нар чинь чамайг голох үед 
байр сууриндаа бат зогсож чаддаг эсэхээс чинь хамаардаг; Бурханыг 
гэх хайр чинь яг ямархуу болохыг бодит баримтууд харуулна. Бурхан 
хүнд үнэхээр хайртай гэдгийг Бурханы олон ажлаас харж болно, 
гэхдээ хүний сүнсний нүд хараахан бүрэн нээгдээгүй бөгөөд тэрээр 
Бурханы ажил болон хүслийн ихээхнийг тодорхой харж чаддаггүй, 
Бурханы хайр татам олон зүйлийг ч тодорхой харж чаддаггүй; хүнд 
Бурханыг гэх жинхэнэ хайр дэндүү бага байдаг. Чи энэ бүх хугацаанд 
Бурханд итгэсэн ба өнөөдөр Бурхан зугтах бүх арга замыг чинь 
хаасан. Үнэнийг хэлэхэд, чи зөв замыг буюу Бурханы хатуу шүүлт, 
дээд авралаар чамайг удирдан хөтөлсөөр ирсэн зөв замыг сонгохоос 
өөр аргагүй. Бэрхшээл, цэвэршүүлэлт туулсны дараа л хүн Бурхан 
хайр татам гэдгийг мэддэг. Өнөөдрийг хүртэл туулсан болохоор хүн 
Бурханы хайр татам байдлын нэг хэсгийг мэдэж авсан гэж хэлж болно, 
гэхдээ хүн маш дутуу дулимаг учраас энэ нь бас л хангалтгүй. Хүн 
Бурханы гайхалтай ажлыг, мөн Бурханы зохицуулсан зовлонгийн бүх 
цэвэршүүлэлтийг илүү их туулах ёстой. Тэр үед л хүний амь зан чанар 
өөрчлөгдөж чадна.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Эдгээр үгийг одоо хэлчихсэн гэдгийг чи санах ёстой: Хожим нь 
чи илүү их гай зовлон, илүү их зовлон зүдүүр туулна! Төгс болгуулах 
нь энгийн, амархан зүйл биш. Ядаж л Иовынх шиг, эсвэл түүнийхээс ч 
илүү их итгэл чамд байх ёстой. Ирээдүйн шалгалт Иовын шалгалтаас ч 
илүү их байх бөгөөд урт хугацааны гэсгээлт туулсаар байх ёстой гэдгээ 
чи мэдэх хэрэгтэй. Энэ энгийн зүйл гэж үү? Хэв чанараа сайжруулж 
чадахгүй бол, ойлгох чадвар чинь дутуу дулимаг байвал, мөн хэтэрхий 
багыг мэддэг бол тэр үед чамд ямар ч гэрчлэл байхгүй, харин Сатаны 
тоглоом, зугаа болох болно. Үзэгдлийг одоо хадгалж чадахгүй бол 
чамд ямар ч суурь байхгүй бөгөөд ирээдүйд чи хөсөр хаягдана! Замын 
аль ч хэсэг нь явахад амархан биш тул үүнийг хөнгөхнөөр бүү авч үз. 
Үүнийг одоо сайтар дэнсэлж үзээд бэлтгэлээ хий, ингэснээр энэ замын 

сүүлчийн хэсэгт зохих ёсоор алхаж болох юм. Энэ бол ирээдүйд алхах 
ёстой, бүх хүний алхах ёстой зам юм. Энэ ойлголтыг анхааралгүй 
өнгөрөөх ёсгүй; чамд Миний хэлдэг зүйл бүгд дэмий байдаг гэж 
бүү бод. Энэ бүхнийг сайтар ашиглах өдөр чамд ирнэ—Би үгээ хий 
дэмий айлдсан байж болохгүй. Энэ бол өөрийгөө зэвсэглэх, ирээдүйн 
замыг засах үе билээ. Чи хожим алхах ёстой замыг бэлдэх хэрэгтэй; 
чи ирээдүйд хэрхэн бат зогсож чадах талаараа санаа зовж, сэтгэл 
түгшин, ирээдүйн замдаа сайн бэлдэх ёстой. Ховдог, залхуу бүү бай! 
Цаг хугацаагаа хамгийн сайн ашиглахын тулд чадах бүх зүйлээ бүгдийг 
нь хийх ёстой, ингэснээр чи хэрэгтэй бүхнээ олж авч магад. Чамайг 
ойлгоосой гэсэндээ Би бүхнийг чамд өгч байна. Гурав хүрэхгүй жилийн 
дотор Би маш олон зүйл хэлж, маш их ажил хийснийг чи өөрийн нүдээр 
харсан. Ийм маягаар ажиллаж ирсний минь нэг шалтгаан нь хүмүүс 
маш их дутуу дулимаг бөгөөд нөгөө нэг шалтгаан нь цаг хугацаа 
хэтэрхий богино; цаашид хойшлуулж болохгүй. Хүмүүс гэрчлэл хийж, 
ашиглагдахаасаа өмнө эхлээд дотроо тов тодорхой байдалд хүрэх ёстой 
гэж чи төсөөлдөг, гэвч тэгэх нь хэтэрхий удаан байх бус уу? Тэгвэл 
Би чамайг хэр удаан дагалдах ёстой байх вэ? Өтөлж, бууралтталаа Би 
чамайг дагалдана гэвэл тэгэх боломжгүй! Илүү их гай зовлон туулснаар 
бүх хүн дотроо жинхэнэ ойлголтод хүрнэ. Эдгээр нь ажлын алхмууд 
юм. Чи өнөөдөр нөхөрлөсөн үзэгдлийг бүрэн ойлгож, жинхэнэ биеийн 
хэмжээтэй болмогцоо ирээдүйд ямар ч бэрхшээл туулсан цочирдохгүй, 
тэсвэрлэж чадна. Намайг ажлын энэхүү сүүлчийн алхмыг гүйцээж, 
эцсийн үгийг айлдаж дуусах үед ирээдүйд хүмүүс өөр өөрийн замаар 
алхах хэрэгтэй болно. Өмнө нь айлдсан үгийг энэ нь биелүүлнэ: Хүн 
нэг бүрд зориулсан даалгавар, хүн болгонд хийх ажил Ариун Сүнсэнд 
байдаг. Ирээдүйд хүн бүр Ариун Сүнсээр удирдуулан алхах ёстой 
замаараа алхана. Гай зовлон туулж байхдаа хэн бусдын төлөө санаа 
тавьж чадах вэ? Хувь хүн бүр өөрийн гэсэн зовлонтой байдаг, дор 
бүрнээ өөрийн гэсэн биеийн хэмжээтэй байдаг. Хэний ч биеийн хэмжээ 
өөр нэгнийхтэй ижилхэн байдаггүй. Нөхрүүд нь эхнэрүүдээ, эцэг эхчүүд 
нь хүүхдүүдээ халамжилж чадахгүй; хэн ч өөр хэн нэгний төлөө санаа 
тавьж чадахгүй. Энэ нь, харилцан халамжилж, дэмжих боломжтой 
хэвээр байгаа одоогийнх шиг байхгүй. Төрөл бүрийн хүнийг ил болгох 

үе байх болно. Өөрөөр хэлбэл, Бурхан хоньчныг цохиход хонин сүрэг 
тарж бутрах бөгөөд тэр үед та нарт ямар ч жинхэнэ удирдагч байхгүй 
байх болно. Хүмүүс хуваагдана—та нар хамт цугларч чаддаг одоогийнх 
шиг байхгүй. Ирээдүйд Ариун Сүнсний ажилгүй хүмүүс жинхэнэ 
төрхөө харуулна. Нөхрүүд эхнэрээсээ урваж, эхнэрүүд нөхрөөсөө 
урваж, хүүхдүүд нь эцэг эхээсээ урваж, эцэг эх нь хүүхдүүдээ хяхан 
хавчина—хүний зүрх сэтгэлийг ухан ойлгохын аргагүй! Хүний хувьд 
хийж болох бүхэн нь өөрт байгаа зүйлээ хадгалж, замын сүүлчийн 
хэсэгт зүй зохистой алхах явдал юм. Яг одоо та нар үүнийг тодорхой 
харахгүй байна; та нар бүгд харалган. Ажлын энэ алхмыг амжилттай 
туулах амар зүйл биш.

Үг нь махбодоор илэрсэн номын “Чи замын сүүлчийн хэсэгт
яаж алхах ёстой вэ?”-ээс эш татав

Хүн Хаанчлалын эрин үед бүрмөсөн бүрэн төгс болгуулна. 
Байлдан дагуулалтын ажлын дараа хүн цэвэршүүлэлт, гай зовлон 
амсах болно. Энэ гай зовлонгийн үеэр ялан гарч, гэрчлэлд зогсож чадах 
хүмүүс бол эцэстээ бүрэн төгс болгуулах хүмүүс юм; тэд бол ялагчид 
билээ. Энэ гай зовлонгийн үеэр хүн энэ цэвэршүүлэлтийг хүлээн авах 
шаардлагатай бөгөөд энэ цэвэршүүлэлт нь Бурханы ажлын сүүлийн 
тохиолдол юм. Бурханы бүх удирдлагын ажил дуусгавар болохын 
өмнө хүн сүүлийн удаа цэвэршүүлэгдэж, Бурханыг дагадаг бүх хүн 
энэхүү сүүлчийн туршилтыг, энэ сүүлчийн цэвэршүүлэлтийг хүлээн 
зөвшөөрөх ёстой. Гай зовлонд автсан хүмүүс Ариун Сүнсний ажилгүй, 
Бурханы удирдамжгүй байдаг боловч үнэхээр байлдан дагуулагдсан, 
Бурханыг үнэхээр эрж хайдаг хүмүүс эцэстээ бат зогсоно; тэд бол 
хүн чанартай, Бурханыг үнэхээр хайрладаг хүмүүс юм. Бурхан юу 
ч хийдэг бай, энэ ялагчид үзэгдлээс салахгүй бөгөөд гэрчлэлдээ 
бүтэлгүйтэлгүйгээр үнэнийг хэрэгжүүлсээр байх болно. Тэд бол 
эцэстээ үлэмж гай зовлонгоос гарч ирэх хүмүүс юм. Үймээн самууныг 
өөрсдийнхөө төлөө ашигладаг хүмүүс өнөөдөр бусдын хүчээр хоолоо 
олж идсээр байх ч эцсийн гай зовлон, эцсийн туршилтаас нэг нь ч 
зугтаж чадахгүй. Ялах хүмүүсийн хувьд тийм гай зовлон нь үлэмж 
их цэвэршүүлэлт юм; харин үймээн самууныг өөрсдийнхөө төлөө 

ашигладаг хүмүүсийн хувьд энэ нь бүрэн таягдан хаягдах ажил 
мөн. Тэднийг яаж ч шалгасан бай, зүрх сэтгэлд нь Бурхан байдаг 
хүмүүсийн үнэнч байдал өөрчлөгдөхгүй хэвээр үлддэг; харин зүрх 
сэтгэлд нь Бурхан байдаггүй хүмүүсийн хувьд, Бурханы ажил махан 
биед нь ашиггүй болмогц тэд Бурханыг үзэх үзэл бодлоо өөрчилж, 
бүр Бурханаас салж оддог. Ийм хүмүүс бол эцэстээ бат зогсохгүй, 
Бурханы ерөөлийг л хайдаг, өөрсдийгөө Бурханы төлөө зарцуулж, 
зориулах хүсэлгүй хүмүүс юм. Ийм олиггүй хүмүүс Бурханы ажил 
дуусгавар болох үед бүгд хөөгдөх ба огт өрөвдүүлэх үнэ цэнгүй. Хүн 
чанаргүй хүмүүс Бурханыг үнэхээр хайрлах чадваргүй. Орчин нөхцөл 
нь амар тайван, аюулгүй, эсвэл ашигтай байгаа үед тэд Бурханд бүрэн 
дуулгавартай байдаг боловч хүссэн зүйлээ алдвал, эсвэл эцэстээ 
няцаагдвал даруй бослого гаргадаг. Ердөө ганцхан шөнийн дотор 
тэд инээмсэглэсэн, “сайхан сэтгэлтэй” хүн байснаа муухай царайтай, 
хэрцгий алуурчин болж, өчигдрийн өглөгийн эзэнтэйгээ ямар ч шалтаг, 
шалтгаангүйгээр гэнэт заналт дайсан мэт харьцдаг. Нүд цавчилгүй 
хөнөөж мэдэх энэ чөтгөрүүдийг хэрвээ хөөхгүй бол тэд далд аюул 
болохгүй гэж үү? Хүнийг аврах ажил нь байлдан дагуулалтын ажил 
дууссаны дараа биелдэггүй. Байлдан дагуулалтын ажил дууссан хэдий 
ч хүнийг ариусгах ажил дуусаагүй; хүн бүрэн ариусгагдаж, Бурханд 
үнэхээр захирагддаг хүмүүс бүрэн төгс болгуулж, зүрх сэтгэлдээ 
Бурхангүй дүр эсгэгчид арилмагц л ийм ажил дуусна. Бурханы ажлын 
сүүлийн үе шатанд Түүнийг сэтгэл хангалуун болгодоггүй хүмүүс 
бүрмөсөн таягдан хаягдах ба таягдан хаягддаг хүмүүс нь диаволынх 
юм. Тэд Бурханы сэтгэлийг хангалуун байлгах чадваргүй тул Бурханы 
эсрэг тэрсэлдэг бөгөөд хэдий энэ хүмүүс өнөөдөр Бурханыг дагадаг 
ч эцэстээ үлдэх хүмүүс мөн гэдгийг энэ нь баталдаггүй. “Бурханыг 
эцсээ хүртэл дагадаг хүмүүс аврал хүртэнэ” гэдэг үгэнд байгаа 
“дагах” гэдгийн утга учир нь гай зовлонгийн дунд бат зогсох гэсэн үг 
юм. Өнөөдөр, Бурханыг дагах нь амархан гэж олон хүн итгэдэг, гэхдээ 
Бурханы ажил дуусах гэж байх үед чи “дагах” гэдгийн жинхэнэ утгыг 
мэдэх болно. Өнөөдөр чи байлдан дагуулагдсаныхаа дараа Бурханыг 
дагах чадвартай байлаа ч төгс болгуулах хүмүүсийн нэг мөн гэдгийг 
чинь энэ нь баталдаггүй. Шалгалт туулах чадваргүй, гай зовлонгийн 

дунд ялгуусан байх чадваргүй хүмүүс эцэстээ бат зогсож чадахгүй 
тул Бурханыг эцсээ хүртэл дагаж чадахгүй. Бурханыг үнэхээр дагадаг 
хүмүүс ажлынхаа туршилтыг давж гарах чадвартай байдаг байхад 
Бурханыг үнэхээр дагадаггүй хүмүүс Бурханы ямар ч шалгалтыг тэсэн 
гарах чадваргүй байдаг. Эрт орой хэзээ нэгэн цагт тэд хөөгдөнө, харин 
ялагчид хаанчлалд үлдэнэ. Хүн Бурханыг үнэхээр эрж хайдаг эсэх 
нь түүний ажлын туршилтаар, өөрөөр хэлбэл, Бурханы шалгалтаар 
тодорхойлогддог бөгөөд хүний өөрийн шийдвэртэй ямар ч хамаагүй. 
Бурхан аливаа хүнийг дур зоргоороо голдоггүй; Түүний хийдэг бүхэн 
хүнийг бүрэн үнэмшүүлж чадна. Тэрээр хүнд үл үзэгдэх юмс, эсвэл 
хүн үнэмшихээргүй ажил хийдэггүй. Хүний итгэл үнэн худал эсэх нь 
баримтаар нотлогддог ба хүн үүнийг шийдэж чадахгүй. “Буудай үрийн 
сүүл болж чадахгүй, үрийн сүүл буудай болж чадахгүй” гэдэг нь 
эргэлзээгүй. Бурханыг үнэхээр хайрладаг бүх хүн эцэстээ хаанчлалд 
үлдэх ба Бурхан Өөрийг нь үнэхээр хайрладаг хэнд ч зохисгүй 
хандахгүй. Хаанчлал дахь ялагчид өөр өөр чиг үүрэг болон гэрчлэлдээ 
үндэслэн тахилч юм уу дагагч болж үйлчлэх бөгөөд гай зовлон 
дунд ялгуусан байдаг бүх хүн хаанчлал доторх тахилчдын бүлэг 
болно. Орчлон ертөнц даяарх сайн мэдээний ажил дуусгавар болох 
үед тахилчдын бүлэг байгуулагдана. Тэр цаг ирэхэд хүн Бурханы 
хаанчлалд үүргээ гүйцэтгэж, хаанчлал дотор Бурхантай хамт амьдрах 
ёстой. Тахилчдын бүлэгт ахлах тахилчид болон тахилчид байх ба 
үлдсэн хэсэг нь Бурханы хөвгүүд, ардууд байх болно. Энэ бүхэн нь 
гай зовлонгийн үеэр Бурханд хийсэн гэрчлэлээр нь тодорхойлогддог; 
тэдгээр нь дур зоргоороо өгдөг цол биш. Хүн байр сууриа олмогц 
Бурханы ажил зогсоно, учир нь бүгд төрлөөрөө ангилагдаж, анхдагч 
байр сууриндаа эргэн очдог бөгөөд энэ нь Бурханы ажил гүйцэлдсэний 
тэмдэг, Бурханы ажил болон хүний хэрэгжүүлэлтийн эцсийн үр 
дүн, мөн Бурханы ажлын үзэгдэл болон хүний хамтын ажиллагааны 
биелэлт юм. Эцэст нь хүн Бурханы хаанчлалд амарч, Бурхан ч гэсэн 
оршин суудаг газартаа амрахаар буцна. Энэ нь Бурхан, хүн хоёрын 
6,000 жилийн хамтын ажиллагааны эцсийн үр дүн байх болно.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Хаанчлал хүмүүсийн дунд өргөжиж, хүмүүсийн дунд бүрэлдэж, 
хүмүүсийн дунд өндийн босож байна; Миний хаанчлалыг устгаж 
чадах ямар ч хүч байхгүй. Өнөөдрийн хаанчлалд байгаа ардуудаас хэн 
чинь хүмүүсийн дундах нэг гишүүн биш вэ? Та нараас хэн чинь хүний 
нөхцөл байдлын гадна оршдог вэ? Миний шинэ эхлэх цэг олон түмэнд 
зарлагдах үед хүмүүс хариуд нь яах вэ? Хүний ертөнцийн байдлыг 
та нар нүдээрээ харсан; та нар энэ дэлхий ертөнцөд үүрд амьдрах 
найдлага өвөрлөдөггүй биз дээ? Би одоо Өөрийнхөө ардуудын 
дунд алхаж, дунд нь амьдарч байна. Өнөөдөр Намайг жинхэнээсээ 
хайрладаг хүмүүс ерөөлтэй еэ; Надад захирагддаг хүмүүс ерөөлтэй еэ, 
тэд Миний хаанчлалд үлдэх нь лавтай. Намайг мэддэг хүмүүс ерөөлтэй 
еэ, тэд Миний хаанчлалд эрх мэдэл эзэмших нь лавтай. Намайг эрж 
хайдаг хүмүүс ерөөлтэй еэ, тэд Сатаны хүлээсээс зугтаж, Надаас ерөөл 
эдлэх нь дамжиггүй. Өөрсдийгөө хаяж чаддаг хүмүүс ерөөлтэй еэ, тэд 
гарцаагүй Миний эзэмшилд орж, Миний хаанчлалын баялгийг өвлөнө. 
Миний төлөө ийш тийш гүйдэг хүмүүсийг Би санаж, Миний төлөө 
зарлагаддаг хүмүүсийг баяртайгаар хүлээн авна, мөн Надад тахил 
өргөдөг хүмүүст Би таашаан эдлэх зүйл өгнө. Миний үгийг таашаан 
эдэлдэг хүмүүсийг Би ерөөнө; тэд Миний хаанчлалын гол нурууг 
тулах багана байх нь гарцаагүй, тэд Миний гэрт хосгүй их баялагтай 
байх нь лавтай, хэн ч тэдэнтэй эн зэрэгцэж чадахгүй. Өөрсдөд чинь 
өгсөн ерөөлийг та нар ер нь хүлээн авсан уу? Та нарт өгсөн амлалтыг 
ер нь эрж хайсан уу? Та нар Миний гэрлийн удирдамж дор харанхуйн 
хүчний дарлалаас гарцаагүй ангижирч, харанхуйн дунд өөрсдийг чинь 
замчлах гэрлийг алдахгүй нь лавтай. Та нар бүх бүтээлийн эзэн байх 
нь лавтай. Та нар Сатаны өмнө ялагч байх нь гарцаагүй. Агуу улаан 
лууны хаанчлал нуран унахад та нар Миний ялалтад гэрчлэл хийхээр 
үй олон хүн дунд зогсох нь гарцаагүй. Синимийн нутагт та нар бат, 
тууштай зогсох нь маргаангүй. Туулсан зовлонгоороо дамжуулан 
та нар Миний ерөөлийг өвлөж, бүхий л орчлон ертөнц даяар Миний 
алдрыг цацруулах нь дамжиггүй.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“19-р бүлэг”-ээс эш татав

32. Сатаны уруу таталтыг даван гарах зарчмууд
(1) Сатанд уруу татагдах үедээ хүн хурдхан залбирч, үнэнийг эрж 

хайх ёстой. Хариулах юм уу, сонголт хийхдээ бүү яар, эс бөгөөс чи 
уруу татагдах вий;

(2) Хүн Бурханы олон үгийг ердийн байдлаар уншиж, Сатаны 
уруу таталтыг даван гарах арга барил, зарчмуудыг ойлгож, эзэмших 
ёстой. Ингэх нь Сатаны уруу таталтыг даван гарахад асар ашиг тустай 
байдаг;

(3) Сүнсний ертөнцөд явагддаг дайн бол Бурханы сонгосон 
хүмүүсийг буруутгахдаа Сатаны Бурхантай тавьсан мөрий юм гэдгийг 
тодорхой харах шаардлагатай. Гэрчлэлд зогссоноор л хүн Бурханы 
сайшаалд нийцдэг;

(4) Бурханы үг бол үнэн бөгөөд Сатаны диаволлог үг үүрд 
төөрөгдөл хэвээр үлдэнэ гэсэн бат итгэлтэй байх шаардлагатай. 
Ингэснээр л хүн үнэнийг ашиглан Сатаны эсрэг цохилт өгч, үүнийг 
шившиглэж чадна.

Холбогдох Бурханы үг:

Хаанчлалыг байгуулах нь сүнсний ертөнц рүү шууд чиглэдэг. 
Өөрөөр хэлбэл, сүнсний ертөнцийн тулаан Миний бүх ардын 
дунд шууд ил болдог бөгөөд зөвхөн чуулганд ч төдийгүй ялангуяа 
Хаанчлалын эрин үед хүн бүр байнга тулалдаж байгаа гэдгийг энэ нь 
хангалттай харуулдаг. Тэд махан биетэй хэр нь сүнсний ертөнц шууд 
илчлэгдэж, сүнсний ертөнцийн амьдралтай холбогддог. Тиймээс, та 
нар үнэнч байж эхлэх үедээ Миний ажлын дараагийн хэсэгт зохих 
ёсоор бэлдэх ёстой. Та нар зүрх сэтгэлээ бүхэлд нь өгөх ёстой; тэр үед 
л Миний зүрх сэтгэлийг хангалуун байлгаж чадна. Урьд нь чуулганд 
юу тохиолдсоныг Би огт тоодоггүй; өнөөдөр энэ нь хаанчлалд байна. 
Миний төлөвлөгөөнд Сатан алхам бүрийг үргэлж өсгий даран дагасаар 
ирсэн ба Миний мэргэн ухааны товойлгогчийн хувиар Миний анхдагч 
төлөвлөгөөг тасалдуулах арга зам олох гэж үргэлж оролдсоор ирсэн. 
Гэхдээ түүний зальхай явуулгад Би автаж болно гэж үү? Тэнгэр, газар 
дээр буй бүх зүйл Надад үйлчилдэг; Сатаны зальхай явуулга өөр 

байж чадна гэж үү? Яг энд Миний мэргэн ухаан огтлолцдог; энэ нь 
яг нарийндаа Миний үйл хэргийн гайхалтай байдал бөгөөд Миний 
бүхий л удирдлагын төлөвлөгөө хэрэгждэг зарчим юм. Хаанчлалыг 
байгуулах эринд Би Сатаны зальхай явуулгаас мөн л зайлсхийдэггүй, 
харин хийх ёстой ажлаа үргэлжлүүлэн хийдэг. Орчлон ертөнц болон 
бүх зүйлийн дундаас Би Сатаны үйл хэргийг Өөрийн товойлгогч 
болгон сонгосон. Энэ нь Миний мэргэн ухааны илрэл биш гэж үү? 
Миний ажлын гайхалтай байдал яг энэ биш гэж үү?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“8-р бүлэг”-ээс эш татав

Бурханы хийдэг бүхэн чухал шаардлагатай бөгөөд онцгой ач 
холбогдол агуулдаг, учир нь Түүний хүнд хийдэг бүхэн Түүний 
удирдлага болон хүн төрөлхтний авралтай холбоотой байдаг. Мэдээж, 
Иов хэдийгээр Бурханы нүдэнд төгс, шулуун шударга байсан ч гэсэн 
Иовд хийсэн Бурханы ажил өөр байгаагүй. Өөрөөр хэлбэл, Бурхан юу 
хийдэг, ямар аргаар хийдгийг үл харгалзан, төлөөс, зорилтыг нь ь үл 
харгалзан Түүний үйлдлийн зорилго өөрчлөгддөггүй. Түүний зорилго 
бол Бурханы үг, Бурханы шаардлага ба түүнчлэн, хүний төлөө гэсэн 
Бурханы хүслийг хүний дотор оруулах явдал; өөрөөр хэлбэл, хүнд 
Бурханы зүрх сэтгэлийг ойлгуулан Бурханы мөн чанарыг ухааруулах, 
мөн Бурханы дээд эрх болон зохицуулалтыг дуулгавартай дагах боломж 
олгох, тэгснээр Бурханаас эмээж, муугаас зайлдаг болох боломжийг 
олгон Бурханы эерэг гэж итгэдэг бүхнийг Өөрийн алхмуудын дагуу 
хүнд оруулах явдал—энэ бүхэн нь Бурханы хийдэг бүх зүйлийн 
зорилгын нэг тал юм. Нөгөө нэг тал нь, Сатан бол Бурханы ажил дахь 
товойлгогч, үйлчлэл үзүүлэгч учраас хүнийг үргэлж Сатанд өгдөг; энэ 
нь Сатаны сорилт, дайралтуудаас Сатаны хорон муу, бузар, жигшмээр 
байдлыг харах боломжийг хүмүүст олгохын тулд Бурханы ашигладаг 
арга бөгөөд тэгснээр хүмүүсийг Сатаныг үзэн ядаж, сөрөг зүйлийг 
мэдэж, ялгаж чаддаг болгодог. Энэ үйл явц нь Бурханы үг, Бурханы 
талаарх мэдлэг болон Бурханд дуулгавартай байх, Бурханд итгэх итгэл, 
Түүнээс эмээх байдлын ачаар тэд Сатаны дайралтуудыг ялж, Сатаны 

буруушаалтыг ялах хүртлээ өөрсдийгөө Сатаны хяналтаас, Сатаны 
буруушаалт, хөндлөнгийн оролцоо болон дайралтуудаас аажмаар 
чөлөөлөх боломжийг тэдэнд олгодог; зөвхөн тэр үед л тэд Сатаны 
эзэмшлээс бүрэн чөлөөлөгдсөн байх болно. Хүмүүс чөлөөлөгдөх нь 
Сатан ялагдсан гэсэн үг, тэд цаашид Сатаны аманд хоол байхаа больж, 
тэднийг залгихын оронд Сатан тэднийг сулласан гэсэн үг. Ийм хүмүүс 
шулуун шударга байдаг учраас, Бурханд итгэлтэй, дуулгавартай 
бөгөөд Түүнээс эмээдэг учраас, мөн тэд Сатанаас бүрмөсөн салдаг 
учраас энэ. Тэд Сатаныг шившиглэдэг, Сатаныг хулчийлгадаг ба 
Сатаныг бүрэн дүүрэн ялдаг. Бурханыг дагах тэдний итгэл үнэмшил, 
Бурханд дуулгавартай байж, Түүнээс эмээдэг нь Сатаныг ялдаг бөгөөд 
Сатан тэднийг бүрмөсөн орхиход хүргэдэг. Зөвхөн ийм хүмүүсийг л 
Бурхан үнэхээр авах ба энэ нь хүнийг аврах Бурханы эцсийн зорилго 
юм. Хэрвээ тэд аврагдахыг хүсэж, Бурхан тэднийг бүрэн аваасай 
гэж хүсэж байвал Бурханыг дагадаг бүх хүн Сатаны их, бага сорилт, 
дайралтын аль алинтай тулгарах ёстой. Эдгээр сорилт, дайралтаас гарч 
ирсэн хүмүүс Сатаныг бүрэн ялж чаддаг бөгөөд Бурханаар авруулсан 
хүмүүс юм. Өөрөөр хэлбэл, Бурханаар авруулсан хүмүүс нь Бурханы 
шалгалтыг туулж, тоо томшгүй олон удаа Сатанд соригдож, түүний 
дайралтад өртсөн хүмүүс юм. Бурханаар авруулсан хүмүүс Бурханы 
хүсэл, шаардлагыг ойлгож, Бурханы дээд эрх, зохицуулалтыг хүлээн 
зөвшөөрч чаддаг бөгөөд Сатаны сорилт дунд Бурханаас эмээж, 
муугаас зайлах замыг хаядаггүй. Бурханаар авруулсан хүмүүс үнэнч, 
зөөлөн сэтгэлтэй байдаг ба хайр, хорслыг хооронд нь ялгадаг, шударга 
ёсны мэдрэмжтэй, ухаалаг байдаг бөгөөд Бурханд анхаарал тавьж, 
Бурханы юм бүхнийг эрхэмлэн дээдэлж чаддаг. Тийм хүмүүс Сатанд 
баригдаж, тандуулж, буруушаагдаж, эсвэл хүчирхийлэлд нь ордоггүй; 
тэд бүрэн эрх чөлөөтэй байдаг, бүрэн чөлөөлөгдөж, суллагдсан байдаг 
юм. Иов бол яг тийм эрх чөлөөтэй хүн байсан, Бурхан яагаад түүнийг 
Сатанд гардуулан өгсөн чухам учир нь энэ билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Хүмүүс хараахан аврагдаагүй байх үед тэдний амьдралд Сатан 
үргэлж оролцож, бүр хянаж байсан. Өөрөөр хэлбэл, аврагдаагүй 
хүмүүс бол Сатаны хоригдлууд бөгөөд тэд эрх чөлөөгүй, Сатан тэднийг 
суллаагүй, тэд Бурханыг шүтэн мөргөх шаардлага хангаагүй, эсвэл 
тэгэх эрхгүй байдаг бөгөөд тэднийг Сатан ойрхон мөшгин хөөж, хайр 
найргүй дайрч байдаг. Тийм хүмүүст яриад байх аз жаргал байдаггүй, 
яриад байх хэвийн оршин тогтнох ямар ч эрх байхгүй, түүнчлэн яриад 
байх ямар ч нэр төр байдаггүй. Чи зөвхөн бат зогсож, Сатантай тэмцэл 
хийж, Бурханд итгэдгээ, Түүнд дуулгавартай байдгаа, Бурханаас 
эмээдэг байдлаа Сатантай үхэх сэхэхээ үзэх тулааныхаа зэвсэг болгон 
ашиглах л юм бол Сатаныг бүрэн ялж, чамайг хараад л сүүлээ хавчин 
зугтаж, хулчийдаг болгоно, ингэснээр тэр чиний эсрэг өөрийн дайралт, 
буруушаалтуудыг бүрэн орхино—зөвхөн тэр үед л чи аврагдаж, 
эрх чөлөөтэй болно. Хэрвээ чи Сатанаас бүрэн салахаар шийдсэн 
ч Сатаныг ялахад туслах зэвсгээр зэвсэглээгүй бол аюулд орсон 
хэвээр байх болно; цаг хугацаа өнгөрөхийн хэрээр, Сатанд маш их 
тамлагдсанаас болоод чамд өчүүхэн төдий ч хүч чадал үлдээгүй байх 
үед чи мөн л гэрчлэл хийх чадваргүй, өөрийгөө Сатаны буруушаалт, 
дайралтаас бүрэн чөлөөлөөгүй байгаа бол аврагдах найдвар чамд бага 
байх болно. Эцэст нь, Бурханы ажлын төгсгөл тунхаглагдах үед чи бас 
л Сатаны атганд хэвээр байж, өөрийгөө чөлөөлж чадахгүй, тиймээс 
чамд боломж, эсвэл найдвар хэзээ ч байхгүй байх юм. Тэгэхээр, ийм 
хүмүүс Сатанд бүрэн олзлогдсон байх болно гэсэн үг.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Иов эхний шалгалтыг амсах үедээ бүх эд хөрөнгө, үр хүүхдээ 
алдсан боловч үүний дүнд тэр балраагүй, эсвэл Бурханы эсрэг 
гомдоллосон ямар нэг зүйлийг хэлээгүй. Тэр Сатаны уруу таталтыг 
давж гарсан, өөрийн эд агуурс, үр хүүхдийг давж, өөртөө байгаа бүх 
өмч хөрөнгийг алдах шалгалтыг давж гарсан, өөрөөр хэлбэл, Бурхан 
юмсыг нь буцаан авахад тэр дуулгавартай байж чадсан ба Бурханы 
хийсэн зүйлээс болж Бурханд талархал, магтаал өргөж чадсан. Сатаны 
эхний сорилтын үеэр Иовын зан төлөв ийм байсан, мөн Бурханы эхний 

шалгалтын үед Иовын гэрчлэл ийм байсан юм. Хоёр дахь шалгалтаар 
Сатан Иовыг зовоохын тулд гараа сунгаж, Иов урьд өмнө үзээгүй 
айхтар их өвдөлтийг мэдэрсэн боловч түүний гэрчлэл нь хүмүүсийг 
гайхшируулж орхиход хангалттай байв. Тэр Сатаныг дахин нэг ялахын 
тулд сэтгэлийн тэнхээ, итгэл үнэмшил, Бурханд дуулгавартай байдал, 
Бурханаас эмээх байдлаа ашигласан бөгөөд түүний зан төлөв болон 
гэрчлэлийг Бурхан бас дахин сайшааж, ивээсэн юм. Энэ сорилтын үеэр 
Иов, бие махбодын өвдөлт нь Бурханд итгэх итгэл болоод дуулгавартай 
байдлыг нь өөрчилж чадахгүй, мөн Бурханд үнэнч зүтгэдгийг нь 
болон Бурханаас эмээдгийг нь үгүй болгож чадахгүй гэдгийг Сатанд 
харуулахын тулд бодит зан төлөвөө ашигласан; тэрээр үхэлтэй нүүр 
тулснаас болоод Бурханаас татгалзахгүй, өөрийн төгс, шулуун шударга 
байдлыг хаяхгүй байх байсан. Иовын шийдэмгий байдал нь Сатаныг 
хулчийлгаж, итгэл нь Сатаныг түгшээж, бэмбэгнүүр болгосон, үхэл, 
амьдралын тулааны үеэр Сатаны эсрэг тулалдсан хэр чинээ нь Сатанд 
гүн гүнзгий үзэн ядалт, хорсол төрүүлж, түүний төгс, шулуун шударга 
байдал Сатаныг өөр юу ч хийж чадахгүй болгосон болохоор Сатан 
түүний эсрэг дайралтуудаа орхисон бөгөөд Ехова Бурханы өмнө Иовыг 
буруушааж байснаа больсон. Энэ нь, Иов дэлхийг ялан дийлсэн, махан 
биеийг ялан дийлсэн, Сатаныг ялан дийлсэн, үхлийг ялан дийлсэн 
гэсэн үг юм; тэр бол Бурханд бүрэн дүүрэн, үнэхээр харьяалагддаг 
хүн байлаа. Энэ хоёр шалгалтын үеэр Иов гэрчлэлдээ бат зогсож, 
төгс, шулуун шударга байдлаа амьдран харуулж, Бурханаас эмээж, 
муугаас зайлдаг амьдралын зарчмынхаа цар хүрээг өргөжүүлжээ. Энэ 
хоёр шалгалтыг туулснаар Иовд илүү баялаг туршлага хуримтлагдаж, 
энэхүү туршлага нь түүнийг улам боловсорсон, хашир хүн болгосон, 
мөн илүү хүчтэй, илүү агуу итгэл үнэмшилтэй болгосон ба энэ нь 
түүнийг хатуу баримталдаг зарчимч чанарынхаа үнэн зөв, үнэ цэнэтэй 
байдалд улам илүү итгэдэг болгосон юм. Ехова Бурхан Иовыг шалгасан 
нь хүнийг гэх Бурханы анхаарал халамжийн талаар гүн ойлголт, 
мэдрэмжийг түүнд өгсөн ба Бурханы хайрын үнэ цэнэтэй байдлыг 
мэдрэх боломжийг олгосон, энэ үеэс эхлээд Бурханаас эмээдэг байдалд 
нь Бурханыг анхаарах, хайрлах нэмэгдсэн. Ехова Бурханы шалгалтууд 
нь Иовыг Түүнээс холдуулаагүйгээр үл барам, харин түүний зүрх 

сэтгэлийг Бурханд илүү ойртуулсан. Иовын амссан махан биеийн 
өвдөлт нь дээд цэгт хүрэх үед Ехова Бурханы санаа зовохыг мэдэрсэн 
түүнийг нь төрсөн өдрөө хараахаас өөр аргагүйд хүргэсэн юм. Тийм 
зан төлөв нь эртнээс төлөвлөсөн зүйл байгаагүй, харин түүний зүрх 
сэтгэлээс гарсан Бурханыг анхаарах, хайрлах төрөлхийн илэрхийлэл 
байсан, энэ нь Бурханыг бодож, хайрлахаас нь гарсан төрөлхийн 
илчлэл байсан. Өөрөөр хэлбэл, тэр өөрийгөө жигшиж байсан учраас, 
Бурханыг зовоохыг хүсээгүй, бас зовоож тэвчихгүй байсан учраас 
түүний халамж, хайр нь өөрийгөө үл хайрлах цэгт хүрсэн. Энэ 
үед Иов Бурханыг гэсэн удаан хугацааны хүндлэл, хүсэл тэмүүлэл 
ба Бурханд зориулсан үнэнч зүтгэлээ дээшлүүлж, анхаарал тавих 
болон хайрлах түвшинд аваачсан. Үүний зэрэгцээ мөн Бурханд итгэх 
өөрийн итгэл, дуулгавартай байдал болон Бурханаас эмээх байдлыг 
дээшлүүлж, анхаарал тавих, хайрлах түвшинд аваачсан. Бурханд хор 
учруулах ямар нэг зүйл хийхийг тэр өөртөө зөвшөөрөөгүй, Бурханыг 
гомдоох байдлаар авирлахыг өөртөө зөвшөөрөөгүй бөгөөд өөрийнхөө 
учир шалтгааны улмаас Бурханд ямар нэг уй гашуу, гансрал, гуниглал 
учруулахыг ч өөртөө зөвшөөрөөгүй юм. Бурханы нүдэнд Иов 
хэдийгээр урьдын Иов хэвээрээ байсан ч, Иовын итгэл, дуулгавартай 
байдал, Бурханаас эмээх байдал нь Бурханд бүрэн дүүрэн сэтгэл 
ханамж, баяр баясал авчирсан. Энэ үед Бурханы түүнээс хүлээж 
байсан төгс байдалд Иов хүрсэн ба тэрээр Бурханы нүдэнд “төгс 
ба шулуун шударга” гэж дуудаж үнэхээр болохуйц хүн болсон байв. 
Түүний зөв шударга үйл хэрэг нь Сатаныг ялан дийлж, Бурханд хийх 
гэрчлэлдээ бат зогсох боломжийг түүнд олгосон. Иймээс зөв шударга 
үйл хэрэг нь түүнийг төгс болгож, түүний амийн үнэ цэн дээшлэн, 
хэзээ хэзээнээс илүү давамгайлах боломжийг олгосон бөгөөд цаашид 
Сатан сорьж, довтлохгүй анхны хүн болгосон билээ. Иов зөв шударга 
байсан учраас Сатанд буруушаагдаж, соригдсон; Иов зөв шударга 
байсан учраас Сатаны гарт өгөгдсөн; Иов зөв шударга байсан учраас 
Сатаныг даван гарч, ялсан бөгөөд өөрийн гэрчлэлд бат зогссон. 
Энэ үеэс хойш Иов хэзээ ч Сатаны гарт орохгүй анхны хүн болж, 
үнэхээр Бурханы сэнтийн өмнө ирж, гэрлийн дор, Бурханы ерөөлийн 
дор Сатаны мөрдлөг, хорлолгүйгээр амьдарчээ… Тэрээр Бурханы 

нүдэнд жинхэнэ хүн болсон; тэр чөлөөлөгдсөн…
Үг нь махбодоор илэрсэн номын “Бурханы ажил,

Бурханы зан чанар ба Бурхан Өөрөө II”-оос эш татав

Иов Сатаны хөнөөл сүйтгэлд зовсон атлаа Ехова Бурханы нэрийг 
орхиогүй л байсан. Түүний эхнэр анх эхэлж, хүний нүдэнд харагдах 
дүрээр Сатаны үүргийг гүйцэтгэн Иов руу дайрч давшилсан. Эх 
бичвэрт үүнийг ингэж дүрсэлсэн байна: “Тэгэхэд эхнэр нь түүнд, ‘Чи 
одоо ч гэсэн үнэнч шударга байдлаа хадгалж байна уу? Бурханыг 
хараа, тэгээд үх’ гэв” (Иов 2:9). Эдгээр нь хүний дүрээр хэлсэн 
Сатаны үг байсан юм. Тэдгээр нь дайралт, буруушаалт, түүнчлэн уруу 
таталт, сорилт, гүтгэлэг байлаа. Сатан Иовын бие махбод руу дайрч 
бүтэлгүйтчихээд Иовын зарчимч чанар руу шууд дайрсан ба үүнийг 
ашиглан Иовын зарчимч чанарыг хаяулж, Бурханаас татгалзуулж, 
цаашид амьдрахыг нь болиулах гэж хүсэж байв. Иймээс ч Сатан 
Иовыг уруу татахын тулд ийм үгсийг ашиглахыг хүсжээ: Хэрвээ Иов 
Еховагийн нэрийг орхивол энэ бүх зовлон шаналлыг туулах хэрэггүй; 
тэр өөрийгөө махан биеийн өвчин шаналлаас чөлөөлж чадах юм. 
Эхнэрийнхээ зөвлөгөөтэй тулгараад Иов, “Чи мунхаг эм шиг ярьж 
байна. Юу гэнэ ээ? Бид Бурханы гараас сайныг хүлээн аваад мууг 
хүлээн авахгүй юу?” (Иов 2:10) гэж түүнийг загнасан. Иов эдгээр 
үгийг эртнээс мэддэг байсан боловч энэ удаад тэдгээрийн талаарх 
Иовын үнэнхүү мэдлэг батлагджээ.

Эхнэр нь түүнд Бурханыг хараа, тэгээд үх гэж зөвлөсөн нь дараах 
утгатай байлаа: “Чиний Бурхан чамтай ингэж харьцаж байхад чи 
яагаад Түүнийг хараахгүй байгаа юм бэ? Одоо хүртэл юугаа хийж 
амьдарч байгаа юм бэ? Бурхан чинь чамд тийм шударга бус байхад 
чи одоо ч ‘Еховагийн нэр алдаршиг’ гэж хэлсээр л байна. Чи Түүний 
нэрийг алдаршуулж байхад Тэр чамд яаж гай гамшиг авчирч чадаж 
байна вэ? Хурдал, Бурханы нэрийг хая, тэгээд Түүнийг цаашид бүү 
дага. Тэгээд чиний бэрхшээл эцэс болно.” Энэ мөчид Бурхан, Иовоос 
харахыг хүссэн гэрчлэл бий болсон. Ямар ч энгийн хүн тийм гэрчлэл 
хийж чадаагүй бөгөөд бид ч бас үүнийг Библийн ямар ч түүхээс 
уншихгүй—гэхдээ Иов эдгээр үгийг хэлэхээс ч өмнө Бурхан үүнийг 

аль хэдийнээ харчихсан байсан. Бурханы зөв гэдгийг бүгдэд батлахыг 
Иовд зөвшөөрөх гэж л Бурхан энэ боломжийг ашиглахыг хүссэн юм. 
Эхнэрийнхээ зөвлөгөөтэй нүүр тулаад Иов өөрийн зарчимч чанарыг 
орхиж, Бурханаас татгалзаагүйгээр үл барам эхнэртээ бас ингэж 
хэлсэн: “Бид Бурханы гараас сайныг хүлээн аваад мууг хүлээн авахгүй 
юу?”. Эдгээр үг ихээхэн жинтэй юу? Энд эдгээр үгийн жинг баталж 
чадах ганцхан баримт байна. Эдгээр үгийн жин гэвэл, тэдгээрийг 
Бурхан зүрх сэтгэлдээ хүлээн зөвшөөрсөн ба тэдгээр нь Бурханы 
хүсэмжилсэн зүйл, Бурханы сонсохыг хүссэн зүйл, харахыг эгээрэн 
хүссэн үр дүн юм; эдгээр үг нь бас Иовын гэрчлэлийн охь манлай 
билээ. Үүгээр Иовын төгс, зөв шударга байдал, мөн Бурханаас эмээж, 
муугаас зайлдаг байдал бүгд нотлогдсон. Тэр соригдож байх үедээ, 
бүр бүх бие нь яр хатгинд баригдсан байхдаа хүртэл, дээд зэргийн 
тарчилгаа амсаж байхдаа, эхнэр болон хамаатнууд нь түүнд зөвлөж 
байх үед ч бас л ийм үгийг хэлж байсанд Иовын эрхэм нандин чанар 
оршино. Өөрөөр хэлбэл, ямар ч сорилт байсан, зовлон зүдгүүр, 
тарчилгаа хэчнээн хүнд бэрх байсан ч, үхэл хүртэл ирэх байсан 
ч хамаагүй, тэрээр Бурханаас татгалзах юм уу, Бурханаас эмээж, 
муугаас зайлах замаас няцахгүй гэдэгтээ зүрх сэтгэлдээ итгэж байсан. 
Тэгэхээр Бурхан түүний зүрх сэтгэлд хамгийн чухал байр суурь эзэлж 
байсан ба зүрх сэтгэлд нь зөвхөн Бурхан л байсныг харж болно. Ийм 
учраас бид Библид түүний тухай ийн дүрсэлснийг уншдаг: Энэ бүгдэд 
Иов уруулаараа нүгэл үйлдсэнгүй. Тэр хэлээр нүгэл үйлдээгүйгээр үл 
барам зүрх сэтгэлдээ ч Бурханы талаар гомдоллоогүй. Тэр Бурханы 
зүрх сэтгэлийг шархлуулсан үг хэлээгүй, Бурханыг гомдоосон зүйл ч 
хийгээгүй. Тэр амаараа Бурханы нэрийг алдаршуулсан төдийгүй, зүрх 
сэтгэлдээ ч Бурханы нэрийг алдаршуулсан; түүний ам, зүрх сэтгэл нэг 
байв. Энэ бол Бурханы харсан жинхэнэ Иов байсан бөгөөд Бурхан, 
Иовыг эрхэмлэн хайрласан чухамхүү шалтгаан энэ байсан юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Иовын итгэл, дуулгавартай байдал болон Сатаныг ялан дийлсэн 
гэрчлэл нь хүмүүсийг асар их дэмжиж, зоригжуулах эх сурвалж 

болдог. Тэд Иовоос авралынхаа найдварыг олж хардаг, мөн итгэл, 
дуулгавартай байдал болон Бурханаас эмээх байдлаар дамжуулан 
Сатаныг дийлж, Сатаныг ялах нь бүрэн боломжтой юм гэдгийг 
хардаг. Бурханы дээд эрх болон зохицуулалтыг үг дуугүй хүлээн 
зөвшөөрч, бүх зүйлээ алдсаны дараа ч Бурханыг орхихгүй гэсэн 
шийдвэр, итгэлтэй байгаа цагт Сатанд ичгүүр, ялагдал авчирч чадах 
бөгөөд Сатаныг айлгаж, яаран зугтаалгахын тулд—амиа алдах 
байсан ч хамаагүй—зөвхөн гэрчлэлдээ бат зогсох шийдвэр болон 
тэвчээрийг эзэмших хэрэгтэй гэдгийг тэд хардаг. Иовын гэрчлэл нь 
хойч үеийнхэнд өгсөн анхааруулга бөгөөд хэрвээ тэд Сатаныг ялахгүй 
юм бол Сатаны буруушаалт болон хөндлөнгийн оролцооноос хэзээ 
ч ангижирч чадахгүй, мөн Сатаны хүчирхийлэл, дайралтаас хэзээ 
ч зугтаж чадахгүй гэдгийг энэхүү анхааруулга тэдэнд хэлдэг билээ. 
Иовын гэрчлэл хойч үеийнхнийг гэгээрүүлсэн юм. Энэ гэгээрэл нь 
хүмүүст, тэд зөвхөн төгс, шулуун шударга байсан цагт л Бурханаас 
эмээж, муугаас зайлж чадна гэдгийг сургадаг; Бурханаас эмээж, 
муугаас зайлж чадах л юм бол Бурханд хүчтэй, жинтэй гэрчлэл хийж 
чадна гэдгийг сургадаг; Бурханд хүчтэй, жинтэй гэрчлэл хийж чадах 
л юм бол Сатанд хэзээ ч захирагдахгүй бөгөөд Бурханы удирдамж, 
хамгаалалт дор амьдарна—зөвхөн тэр үед л тэд үнэхээр аврагдсан байх 
болно. Иовын хүн чанар, түүний амьдралын эрэл хайгуулыг аврал эрж 
хайдаг хүн бүр дуурайх ёстой. Бүхий л амьдралынхаа туршид түүний 
амьдран харуулсан зүйл болон шалгалтуудын үеэр биеэ авч явсан 
байдал нь Бурханаас эмээж, муугаас зайлах замыг эрж хайдаг тэр бүх 
хүний хувьд үнэт эрдэнэ билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Петр олон жилийн турш Надад үнэнч байсан мөртөө хэзээ ч 
үглэж гоншигноогүй, гомдоллоогүй; Иов хүртэл түүнтэй эн зэрэгцэж 
чадаагүй бөгөөд эрин үеүдийн туршид ариун хүмүүс ч бүгдээрээ 
Петрээс хамаагүй дор байсан. Тэр Намайг мэдэхээр эрэлхийлээд 
зогсоогүй, мөн Сатаныг зальхай явуулгаа хэрэгжүүлж байх үеэр 
Намайг мэдэж авсан юм. Энэ нь Петрийг Надад олон жил үйлчилж, 

үргэлж Миний хүсэлтэй нийцэхэд хүргэсэн ба иймээс тэр хэзээ ч 
Сатанд ашиглуулж байгаагүй. Петр Иовын итгэлээс сургамж авсан 
атлаа Иовын дутагдлыг ч бас тодорхой ойлгож байв. Хэдийгээр Иов 
агуу итгэлтэй байсан ч түүнд сүнсний ертөнц дэх хэрэг явдлын талаарх 
мэдлэг дутмаг байсан тул тэр бодит байдалтай зохицоогүй олон үг 
хэлсэн; Иовын мэдлэг өнгөц байсан бөгөөд төгс болж чадахгүй байсан 
гэдгийг энэ нь харуулдаг. Тиймээс Петр сүнсний мэдрэмжийг олж 
авахад үргэлж төвлөрч, сүнсний ертөнцийн хөдөлгөөнийг ажиглахад 
анхаарлаа үргэлж хандуулдаг байжээ. Үүний үр дүнд, тэр Миний 
хүслээс ямар нэг зүйл олж мэдэж чадсанаар үл барам, бас Сатаны 
зальхай явуулгаас жаахан ойлгосон. Үүнээс үүдэн Миний талаарх 
түүний мэдлэг эрин үеүдийн туршид байсан өөр хэнийхээс ч илүү их 
байлаа.

Хэрэв хүмүүс Намайг мэдэхийг хүсвэл сүнсэн дотроо анхааралтай 
эргэцүүлэх ёстой гэдгийг Петрийн туршлагаас харахад хэцүү 
биш. Гаднаа Надад тодорхой хэмжээгээр “зориулахыг” Би чамаас 
шаарддаггүй; энэ бол хоёрдогч ач холбогдолтой зүйл. Хэрэв чи 
Намайг мэдэхгүй бол чиний ярьдаг бүх итгэл, хайр, үнэнч байдал 
зүгээр л хоосон санаа төдий; тэдгээр нь дэмий яриа бөгөөд чи Миний 
өмнө асар их бардамнан сайрхдаг ч өөрийгөө мэддэггүй хүн болох 
нь лавтай. Тиймээс чи дахин нэг удаа Сатанд урхидуулаад өөрийгөө 
чөлөөлж чадахгүй байх болно; чи мөхлийн хүү, сүйрлийн бай болно. 
Гэхдээ хэрвээ чи Миний үгэнд хүйтэн хөндий, хайхрамжгүй ханддаг 
бол Намайг эргэлзээгүй эсэргүүцэж байна. Энэ бол бодит баримт 
бөгөөд Миний гэсгээсэн олон янзын сүнснүүдийг сүнсний ертөнцийн 
үүд хаалгаар сайтар харсан чинь дээр. Миний үгтэй тулгараад 
тэднээс аль нь Миний үгэнд идэвхгүй, хайхрамжгүй, үл зөвшөөрсөн 
байдлаар хандаагүй вэ? Аль нь Миний үгэнд эрээ цээргүй хандаагүй 
вэ? Аль нь Миний үгээс өө сэв олох гэж оролдоогүй вэ? Тэднээс аль 
нь өөрсдийгөө “хамгаалахын” тулд Миний үгийг “хамгаалах зэвсэг” 
болгон ашиглаагүй вэ? Тэд Миний үгийн агуулгыг Намайг мэдэх 
арга зам болгон ашиглаагүй, харин зүгээр л тоглодог тоглоом шиг 
хэрэглэсэн. Ингэснээрээ тэд Намайг шууд эсэргүүцэж байсан бус уу? 
Миний үг хэн бэ? Миний Сүнс хэн бэ? Би та нарт маш олон удаа ийм 

асуулт тавьсан атал тэдгээрийн талаарх мэдлэг ухаан чинь ер нь илүү 
өндөр, тодорхой болсон уу? Та нар ер нь тэдгээрийг үнэхээр туулсан 
уу? Би та нарт дахин нэг удаа сануулъя: Хэрвээ та нар Миний үгийг 
мэддэггүй, хүлээн авдаггүй, хэрэгжүүлдэггүй бол Миний гэсгээлтийн 
бай болох нь гарцаагүй! Сатаны хохирогч болох нь гарцаагүй!

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“8-р бүлэг”-ээс эш татав

Бурханы хэлсэн “Сүнсний ертөнцийн тулаан Миний бүх ардын 
дунд шууд ил болдог” гэдэг нь хүмүүс зөв замд орж, Бурханыг 
мэдэж эхлэх үед хүн бүр дотроо Сатанд уруу татагддагаар зогсохгүй, 
чуулганд ч гэсэн Сатанд уруу татагдах болно гэсэн үг юм. Гэхдээ энэ 
нь хүн бүрийн явах ёстой зам болохоор хэн ч айж түгших хэрэггүй. 
Сатаны уруу таталт хэд хэдэн хэлбэрээр ирж болно. Хэн нэгэн хүн 
Бурханы хэлдэг зүйлийг үл тоомсорлож, эсвэл орхиж магадгүй, мөн 
бусад хүмүүсийн эерэг байдлыг мохоохын тулд сөрөг зүйл хэлж ч 
магадгүй; гэхдээ ийм хүн ихэнхдээ бусад хүмүүсийг өөртөө татахгүй. 
Үүнийг ялган салгахад хэцүү байдаг. Үүний гол шалтгаан нь энэ: 
Тийм хүн цуглаанд оролцохдоо идэвх санаачилгатай байж болох 
боловч үзэгдлүүдийн талаар тодорхой мэддэггүй. Хэрвээ чуулган 
түүнээс сэрэмжлэхгүй бол чуулган бүхэлдээ түүний сөрөг байдалд 
автан Бурханд хүйтэн хөндий хандаж, улмаар Бурханы үгэнд анхаарал 
хандуулахгүй байж болох юм—энэ нь Сатаны уруу таталтад автаж 
байгаа хэрэг юм. Тийм хүн Бурханы эсрэг шууд тэрслэхгүй байж болох 
ч Бурханы үгийг ойлгоогүй, Бурханыг мэдэхгүй учраас гомдоллож, 
эсвэл зүрх сэтгэлдээ гомдол дургүйцэл тээж магадгүй. Тэгээд Бурхан 
өөрийг нь орхисон болохоор гэгээрэл, гэрэлтүүлэлт хүлээн авах 
чадваргүй гэж хэлж болох юм. Тэрээр явахыг хүсэх ч бага зэрэг айх ба 
Бурханы ажил Бурханаас ирдэггүй, харин муу ёрын сүнсний ажил юм 
гэж хэлнэ.

Яагаад Бурхан Петрийг байн байн дурддаг вэ? Яагаад Тэр, Иов 
хүртэл түүнтэй эн зэрэгцэж чадаагүй гэж хэлдэг вэ? Ингэж хэлэх нь 
хүмүүсийг Петрийн үйл хэргийг анхаарахад хүргээд зогсохгүй, мөн 



404

I. Бурханд итгэх зарчмуудын талаар

зүрх сэтгэлдээ байгаа бүх үлгэр жишээг, хамгийн их итгэлтэй байсан 
Иовын үлгэр жишээг ч хойш тавихад хүргэдэг. Ийм маягаар л илүү 
дээр үр дүнд хүрч болох ба хүмүүс Петрийг дуурайхаар чармайн 
бүхнээ хойш тавьж, тэгснээрээ Бурханыг мэдэхэд нэг алхам ойртож 
чадна. Бурханыг мэдэхийн тулд Петрийн сонгосон хэрэгжүүлэлтийн 
замыг Бурхан хүмүүст харуулсан бөгөөд ингэхийн зорилго нь 
хүмүүст лавлагаа өгөхийн төлөө байдаг. Бурхан дараа нь “Гэхдээ 
хэрвээ чи Миний үгэнд хүйтэн хөндий, хайхрамжгүй ханддаг бол 
Намайг эргэлзээгүй эсэргүүцэж байна. Энэ бол бодит баримт” хэмээн 
хэлэх үедээ хүмүүсийг уруу татах Сатаны арга замуудын нэгийг 
зөгнөсөн юм. Эдгээр үгэнд Бурхан Сатаны ашиглахаар оролдох 
зальжин явуулгыг зөгнөсөн; тэдгээр нь сэрэмжлүүлэг болдог. Хүн 
бүр Бурханы үгэнд хайхрамжгүй ханддаг байх боломжгүй ч зарим 
хүн энэ уруу таталтад автана. Тиймээс эцэст нь Бурхан: “Хэрвээ та 
нар Миний үгийг мэддэггүй, хүлээн авдаггүй, хэрэгжүүлдэггүй бол 
Миний гэсгээлтийн бай болох нь гарцаагүй! Сатаны хохирогч болох 
нь гарцаагүй!” хэмээн дахин онцлон хэлсэн билээ. Энэ бол хүмүүст 
өгөх Бурханы зөвлөгөө, гэхдээ Бурханы зөгнөсөнчлөн эцэст нь хэсэг 
хүмүүс Сатаны хохирогчид болох нь лавтай.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “8-р бүлэг”-ээс эш татав

Матай 4:8–11 Диавол Түүнийг дахин асар өндөр ууланд аваачаад 
дэлхийн бүх хаанчлалыг болон алдар сууг нь үзүүллээ; Тэгээд тэр 
Түүнд, “Хэрвээ Чи газар унан, надад мөргөвөл би энэ бүхнийг чамд 
өгнө” гэв. Тэгэхэд Есүс түүнд, “Зайл, Сатан: учир нь ‘Чи өөрийн 
Бурхан Эзэнийг шүтэн мөргөж, зөвхөн Түүнд үйлчил’ гэж бичигдсэн 
байдаг” гэж хэлжээ. Тэгээд диавол Түүнийг орхиход тэнгэрэлчүүд 
ирж, Түүнд үйлчилж эхлэв.

Өмнөх хоёр явуулга нь бүтэлгүйтчихсэн атал диавол Сатан бас 
нэгэн явуулга хийхээр оролджээ: Эзэн Есүст ертөнцийн бүх хаант улс, 
тэдгээрийн алдар сууг үзүүлээд, намайг шүтээч гэж хүссэн байна. Энэ 
нөхцөл байдлаас диаволын үнэн төрхийн тухайд юу харагдаж байна вэ? 



405

32. Сатаны уруу таталтыг даван гарах зарчмууд

Диавол Сатан туйлын ичгүүргүй гэдэг нь харагдаж байна уу? (Тийм ээ.) 
Яагаад ичгүүргүй байна вэ? Бүх зүйлийг Бурхан бүтээсэн атал Сатан 
эргээд Бурханд бүх зүйлийг үзүүлж, “Энэ бүх хаант улсын эд баялаг, 
алдар сууг хар. Намайг шүтвэл энэ бүхнийг Чамд өгье” хэмээсэн. Энэ 
нь байдлыг орвонгоор нь эргүүлсэн хэрэг бус уу? Сатан ичгүүргүй 
бус уу? Бурхан бүх зүйлийг бүтээхдээ бүхнийг Өөрийн таашаалд 
зориулан бүтээсэн гэж үү? Бурхан хүн төрөлхтөнд бүх зүйлийг өгсөн, 
харин Сатан энэ бүхнийг булааж авахыг хүссэн бөгөөд бүгдийг нь 
булаачхаад, “Намайг шүт! Намайг шүт, тэгвэл энэ бүхнийг Чамд өгье” 
гэж Бурханд хэлсэн. Энэ бол Сатаны үзэшгүй муухай царай мөн; тэр 
туйлын ичгүүргүй! Сатан “ичгүүр” гэдэг үг ямар утгатайг ч мэддэггүй. 
Энэ нь Сатаны ёрын муу байдлын бас нэг жишээ юм. Ичгүүр гэж юу 
болохыг ч тэр мэддэггүй. Бурхан бүх зүйлийг бүтээсэн, мөн Бурхан 
бүх зүйлийг удирдаж, ноёрхдог гэдгийг Сатан мэддэг нь тодорхой. Бүх 
зүйл Бурханы харьяа байдаг болохоос хүнд харьяалагддаггүй, Сатанд 
бүр ч харьяалагддаггүй. Гэтэл диавол Сатан бүх зүйлийг Бурханд 
өгнө гэж ичихгүй хэлсэн. Сатан дахиад л утгагүй, ичгүүргүй аашилж 
байгаагийн бас нэгэн жишээ энэ бус уу? Үүнээс үүдэн Бурхан Сатаныг 
улам ч их үзэн яддаг, тийм биз дээ? Гэвч Сатан яаж ч оролдлоо гэсэн 
Эзэн Есүс хууртсан уу? Эзэн Есүс юу гэж хэлсэн бэ? (“Чи өөрийн 
Бурхан Эзэнийг шүтэн мөргөж, зөвхөн Түүнд үйлчил.”) Эдгээр үг нь 
бодит утгатай юу? (Тийм ээ.) Ямаршуу бодит утгатай вэ? Сатаны ёрын 
муу, ичгүүргүй байдал ярианаас нь харагддаг. Иймээс хүн Сатаныг 
шүтвэл ямар үр дүнд хүрэх вэ? Бүх хаант улсын эд баялаг, алдар сууг 
хүртэх үү? (Үгүй.) Тэгвэл юу хүртэх вэ? Хүн төрөлхтөн яг л Сатан 
шиг ичгүүргүй, хөгийн болох уу? (Тэгнэ.) Тэгвэл тэд Сатанаас ямар ч 
ялгаагүй болно. Иймээс Эзэн Есүс, “Чи өөрийн Бурхан Эзэнийг шүтэн 
мөргөж, зөвхөн Түүнд үйлчил” хэмээсэн нь хүн нэг бүрд чухал үг юм. 
Энэ нь чи Эзэнээс өөр, Бурханаас өөр нэгэнд үйлчилсэн бол, диавол 
Сатаныг шүтсэн бол Сатантай адилхан бузар булайд хөлбөрнө гэсэн 
үг. Тэгээд чи Сатаны ичгүүргүй, ёрын мууг хуваалцаж, яг Сатаны яг 
адилаар Бурханыг сорьж, Бурхан руу дайрч давшилна. Тэгээд чи ямар 
үр дүнд хүрэх вэ? Бурханд жигшигдэж, Бурханаар цохиулж унан, 
сөнөх болно. Эзэн Есүсийг Сатан хэдэнтээ сориод бүтэлгүйтсэнийхээ 



406

I. Бурханд итгэх зарчмуудын талаар

дараа дахин оролдож үзсэн үү? Дахин оролдолгүй яваад өгсөн. Энэ 
юуг нотолдог вэ? Бурханы өмнө Сатаны ёрын муу уг чанар, хорлонт 
зан, утгагүй, дэмий балай байдлыг дурдах ч хэрэггүй гэдгийг 
нотолдог. Эзэн Есүсийн гуравхан өгүүлбэрт ялагдчихаад Сатан нүүрээ 
харуулахаас ч ичиж, сүүлээ хавчин яаран гүйсэн бөгөөд Эзэн Есүсийг 
дахин хэзээ ч сориогүй. Сатаны энэ сорилтыг Эзэн Есүс дийлсэн тул 
Өөрийн хийх ёстой ажил, өмнөө байгаа албыг амархан үргэлжлүүлж 
чадсан юм. Энэ нөхцөлд Эзэн Есүсийн хэлсэн үг, хийсэн бүхнийг өнөө 
үед хэрэглэсэн бол хүн нэг бүрд ямарваа бодит утга учиртай байх уу? 
(Тийм ээ.) Ямар бодит утга байх вэ? Сатаныг ялах амархан хэрэг үү? 
Сатаны ёрын муу уг чанарын талаар хүмүүс тодорхой ойлголттой 
байх ёстой юу? Сатаны сорилтын талаар хүмүүс нарийн ойлголттой 
байх ёстой юу? (Тийм ээ.) Чи өөрийн амьдралд Сатаны сорилтыг 
туулахдаа ёрын муу уг чанарыг нь нэвт харж чадсан бол түүнийг ялж 
чадах бус уу? Хэрвээ Сатаны утгагүй, дэмий балай байдлын талаар 
мэдсэн бол чи мөн л Сатаны талд зогсон Бурхан руу дайрч давшилна 
гэж үү? Сатаны хорлонтой, ичгүүргүй байдал чамаар дамжин хэрхэн 
илэрч байгааг ойлгосон бол, эдгээр зүйлийг тодорхой таньж, ухаарсан 
бол Бурханыг ийм маягаар дайрч давшилж, сорьсоор байх уу? (Үгүй, 
тэгэхгүй.) Тэгвэл юу хийх вэ? (Бид Сатаны эсрэг тэрсэлж, түүнийг 
хөсөр хаях байсан.) Тэгэх амархан хэрэг үү? Тэр амаргүй. Ингэхийн 
тулд хүмүүс тогтмол залбирч, Бурханы өмнө байнга очиж, өөрсдийгөө 
шинжих ёстой. Мөн Бурханаас сахилгажуулалт, шүүлт, гэсгээлт 
хүртэхийг зөвшөөрөх ёстой. Ийм маягаар л хүмүүс Сатаны ов мэх, 
хяналтаас аажмаар ангижирна.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Газар дээр төрөл бүрийн муу ёрын сүнс амрах газар хайн үүрд 
тэнүүчилж, идэж болох хүний цогцсыг эцэс төгсгөлгүй хайж байна. 
Миний ардууд аа! Та нар Миний халамж, хамгаалалт дотор үлдэх 
ёстой. Хэзээ ч бүү садар самуун бай! Хэзээ ч бүү болчимгүй авирла! 
Харин үнэнч байдлаа Миний гэрт өргөл болго, та нар диаволын арга 
мэхний эсрэг зөвхөн үнэнч байдлаар л сөрөг дайралт хийж чадна. Та 

нар ямар ч нөхцөл байдалд, өнгөрсөнтэйгээ адилаар авирлан, Миний 
өмнө нэгийг хийж, Миний ар хударгаар өөрийг хийх ёсгүй; тэгэх юм 
бол та нар аль хэдийн аврагдах аргагүй болжээ. Би иймэрхүү үг дэндүү 
ихийг айлдсан бус уу? Хүний хуучин уг чанар засаршгүй учраас л Би 
хүмүүст ахин дахин сануулах ёстой болсон. Бүү залх! Миний хэлж 
байгаа бүхэн та нарын хувь заяаг хамгаалахын төлөө байдаг! Бузар 
заваан газар л Сатанд яг хэрэгтэй зүйл юм; аврагдах найдваргүй байх 
тусам, мөн садар самуун байж, хориг хязгаарлалтад захирагдахаас 
татгалзах тусам бузар сүнснүүд та нарт нэвтрэх аливаа боломжийг 
төдий чинээ их ашиглана. Та нар энэ цэгт хүрсэн бол үнэнч байдал 
чинь ямар ч бодит зүйлгүй дэмий яриа болох ба бузар сүнснүүд 
шийдвэрийг чинь залгиж, дуулгаваргүй байдал юм уу сатанлаг явуулга 
болгон хувиргаад Миний ажлыг үймүүлэхэд ашиглана. Тэр үеэс Би 
та нарыг хэдийд ч цохиж болзошгүй. Энэ нөхцөл байдал хэчнээн 
ноцтой болохыг хэн ч ойлгодоггүй; хүмүүс бүгд сонссон зүйлээ 
чихнийхээ хажуугаар л өнгөрүүлдэг ба өчүүхэн төдий ч болгоомжтой 
байдаггүй. Урьд өмнө болсон зүйлсийг Би санадаггүй; Би дахин нэг 
удаа “мартсанаар” чамд өршөөнгүй хандана гэж чи үнэндээ хүлээсээр 
байна уу? Хүмүүс Намайг эсэргүүцсэн ч гэсэн Би тэрийг нь тэдний 
эсрэг хэрэглэхгүй, учир нь тэдний биеийн хэмжээ хэтэрхий жаахан, 
иймээс Би тэдэнд хэт өндөр шаардлага тавиагүй. Тэднээс Би садар 
самуун бус байж, хориг хязгаарлалтад захирагд гэж л шаарддаг. Энэ 
нэг болзлыг хангах нь та нарын чадвараас давсан зүйл биш биз дээ?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“10-р бүлэг”-ээс эш татав

Хүмүүс дээр Бурханы хийдэг ажлын алхам бүрд, гаднаа энэ 
нь хүмүүсийн хоорондын харилцаа мэт, хүний зохицуулалт, хүний 
хөндлөнгийн оролцооноос үүдэлтэй мэт харагддаг. Гэвч нүднээс 
далдуур, ажлын алхам бүр, тохиолдож буй юм бүхэн нь Бурханы 
өмнө Сатаны тавьсан бооцоо бөгөөд Бурханд гэрчлэл хийхдээ бат 
зогсохыг хүмүүсээс шаарддаг. Жишээ нь, Иовыг шалгасан үеийг 
авч үзье: Нүднээс далдуур Сатан Бурхантай мөрий тавьж байсан 

бөгөөд Иовд тохиолдсон зүйл нь хүмүүсийн үйл хэрэг, хүмүүсийн 
хөндлөнгийн оролцоо байсан. Та нарт хийдэг Бурханы ажлын алхам 
бүрийн ард Сатаны Бурхантай тавьсан мөрий байдаг—энэ бүгдийн ард 
тэмцэл байдаг. Жишээлбэл, ах эгч нараа алагчилж үздэг бол Бурханд 
таалагдахгүй болов уу гэж чамд санагддаг, хэлэхийг хүсдэг үг байх 
боловч хэлэхгүй бол чиний дотор таагүй санагдаж, энэ мөчид чиний 
дотор тэмцэл эхэлнэ: “Би хэлэх үү, болих уу?” Энэ бол тэмцэл. Иймээс 
чамтай тулгардаг бүх зүйлд тэмцэл байдаг, чиний дотор тэмцэл байх 
үед, чи бодитоор хамтран ажиллаж, бодитоор зовсны ачаар Бурхан 
чиний дотор ажилладаг. Эцэст нь чи сэтгэл доторх асуудлыг хойш 
тавьж чаддаг болж, уур бухимдал аяндаа намждаг. Энэ бол Бурхантай 
хамтран ажилласны чинь үр дүн юм. Хүмүүс бүх зүйлийг хийхэд 
хүчин чармайлтдаа тодорхой хэмжээний төлөөс төлөх шаардлагатай 
болдог. Бодит зовлон бэрхшээлгүйгээр Бурханыг сэтгэл хангалуун 
болгож чадахгүй; Бурханыг сэтгэл хангалуун болгоход дөхөж очих 
ч үгүй, хоосон уриа лоозон урсгахаас цаашгүй! Эдгээр хоосон уриа 
лоозон нь Бурханыг сэтгэл хангалуун болгож чадах уу? Бурхан, Сатан 
хоёр сүнсний ертөнцөд тулаан хийх үед чи Бурханыг хэрхэн сэтгэл 
хангалуун болгож, Түүнд хийх гэрчлэлдээ хэрхэн бат зогсох ёстой 
вэ? Чамд тохиолддог бүхэн асар их шалгалт гэдгийг, мөн Бурхан 
чамаар гэрчлэл хийлгэх хэрэгтэй болох тэр цаг үе гэдгийг чи мэдэх 
ёстой. Гаднаа тэдгээр нь чухал биш юм шиг байж болох ч эдгээр зүйл 
тохиолдох үед Бурханд хайртай юу, үгүй юу гэдэг чинь харагддаг. 
Хэрвээ хайртай бол чи Түүнд гэрчлэл хийхдээ бат зогсож чадна, хэрвээ 
чи Түүнийг гэх хайрыг хэрэгжүүлээгүй бол үнэнийг хэрэгжүүлдэг хүн 
биш гэдгийг, мөн чамд үнэн, амь байхгүй агаад чамайг хог хаягдал 
гэдгийг чинь энэ нь харуулдаг! Хүмүүст тохиолддог бүхэн нь Бурханд 
гэрчлэл хийхдээ бат зогсох хэрэгтэй үед нь тохиолддог. Одоохондоо 
чамд ямар ч томоохон зүйл тохиолдоогүй, чи агуу гэрчлэл хийдэггүй 
хэдий ч өдөр тутмын амьдралын чинь нарийн ширийн болгон Бурханд 
гэрчлэл хийх асуудал байдаг. Хэрвээ чи ах эгч нар, гэр бүлийн гишүүд, 
эргэн тойронд чинь байгаа хүн бүрийн бахдал бишрэлийг олж авч 
чадвал; хэрвээ нэгэн өдөр үл итгэгч ирээд хийдэг бүхнийг чинь 
биширч, Бурханы хийдэг бүхэн гайхалтай гэдгийг харвал чи гэрчлэл 

хийсэн байх болно. Чамд мэдлэг ухаан байхгүй, хэв чанар чинь дорд 
байсан хэдий ч Бурхан чамайг төгс болгосноор чи Түүнийг сэтгэл 
хангалуун болгож, Түүний хүсэлд санаа тавьж, Бурхан хамгийн дорд 
хэв чанартай хүмүүст ямар агуу ажил хийснийг бусдад харуулж чаддаг. 
Хүмүүс Бурханыг мэдэж авч, Сатаны өмнө ялагчид болж, Бурханд 
туйлын үнэнч байх үед энэ бүлэг хүмүүсээс илүү ноён нуруутай хэн 
ч байхгүй байх бөгөөд энэ нь хамгийн агуу гэрчлэл юм. Хэдийгээр чи 
агуу ажил хийх чадваргүй ч Бурханыг сэтгэл хангалуун болгож чаддаг. 
Бусад хүн үзлээ хойш тавьж чаддаггүй боловч чи чадна; бусад хүн 
өөрсдийн бодит туршлагын үеэр Бурханд гэрчлэл хийж чаддаггүй ч 
чи бодит биеийн хэмжээ болон үйлдлээрээ Бурханы хайрыг хариулж, 
Түүнд цангинасан гэрчлэл хийж чадна. Зөвхөн үүнийг л Бурханыг 
үнэхээр хайрлаж байгаад тооцно. Хэрвээ чи ингэж чадахгүй бол гэр 
бүлийнхээ гишүүд, ах эгч нарынхаа дунд, эсвэл дэлхийн хүмүүсийн 
өмнө гэрчлэл хийдэггүй. Хэрвээ чи Сатаны өмнө гэрчлэл хийж 
чадахгүй бол Сатан чамайг шоолон инээж, чамайг доог тохуу, тоглоом 
мэт үзэх болно, тэр үргэлж чамайг шоглож, ухаан мэдрэлийг чинь 
алдуулна. Ирээдүйд агуу шалгалт чамд тулгарч болзошгүй боловч 
өнөөдөр хэрвээ чи Бурханыг үнэн сэтгэлээсээ хайрладаг бол, өмнө 
чинь хэчнээн агуу шалгалт байгаа нь хамаагүй, чамд юу тохиолдохоос 
үл хамааран, гэрчлэлдээ бат зогсож, Бурханыг сэтгэл хангалуун 
болгож чаддаг бол зүрх сэтгэл чинь тайвширч, ирээдүйд хэчнээн агуу 
шалгалттай тулгарсан ч чи айхгүй. Ирээдүйд юу тохиолдохыг та нар 
харж чадахгүй; өнөөдрийн нөхцөл байдалд л та нар Бурханыг сэтгэл 
хангалуун болгож чадна. Та нар ямар нэгэн агуу ажил хийх чадваргүй 
бөгөөд бодит амьдрал дээр үгийг нь туулснаар Бурханыг сэтгэл 
хангалуун болгож, Сатаныг ичгүүрт оруулах хүчтэй, цангинасан 
гэрчлэл хийхэд анхаарах ёстой. Хэдийгээр махан бие чинь сэтгэл 
хангалуун бус үлдэж, зовж шаналсан ч чи Бурханыг сэтгэл хангалуун 
болгож, Сатаныг ичгүүрт оруулсан байх болно. Хэрвээ чи үргэлж 
ийм маягаар хэрэгжүүлдэг бол Бурхан өмнөх замыг чинь нээж өгнө. 
Нэг л өдөр агуу шалгалт ирэхэд бусад хүн доош унах боловч чи бат 
зогсох чадвартай хэвээр байна: Төлсөн төлөөснөөс чинь болж Бурхан 
чамайг хамгаалах учраас чи бат зогсож, доош унахгүй байж чадна. 

Ерөнхийдөө чи үнэнийг хэрэгжүүлж, Өөрийг нь үнэхээр хайрладаг 
зүрх сэтгэлээр Бурханыг сэтгэл хангалуун болгож чаддаг бол хожмын 
шалгалтуудын үеэр Бурхан чамайг гарцаагүй хамгаална. Чи мунхаг 
агаад биеийн хэмжээ бага, дорд хэв чанартай байсан ч Бурхан 
чамайг ялгаварлан гадуурхахгүй. Чиний санаа бодол зөв эсэхээс энэ 
нь хамаардаг. Өнөөдөр чи Бурханыг сэтгэл хангалуун болгож чадна, 
ингэхдээ чи хамгийн өчүүхэн жижиг зүйлд ч гэсэн анхаарал хандуулж, 
бүх зүйл дээр Бурханыг сэтгэл хангалуун болгож, Бурханыг үнэхээр 
хайрладаг зүрх сэтгэлтэй байж, чин зүрх сэтгэлээ Бурханд өгдөг бөгөөд 
ойлгож чадахгүй зарим зүйл байсан ч чи санаа бодлоо зөв болгож, 
Бурханы хүслийг эрж хайхаар Бурханы өмнө ирж, Бурханыг сэтгэл 
хангалуун болгохын тулд хэрэгтэй бүхнийг хийж чаддаг. Магадгүй ах 
эгч нар чинь чамайг хаяж болох ч зүрх сэтгэл чинь Бурханыг сэтгэл 
хангалуун болгож, чи махан биеийн жаргалд шунахгүй. Хэрвээ чи 
үргэлж ийм байдлаар хэрэгжүүлбэл агуу шалгалтууд чам дээр ирэх 
үед хамгаалагдах болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Чи одоо ямар төрлийн шалгалтыг тэвчиж чаддаг вэ? Чи өөрийгөө 
аль хэдийн суурьтай болсон гэж хэлж зүрхлэх үү? Туршилттай нүүр 
тулах үедээ чи бат зогсож чадах уу? Жишээлбэл, чи орчин нөхцөлийн 
туршилт, байр суурь, нэр төрийн туршилт, гэрлэлтийн туршилт аль 
эсвэл санхүүгийн туршилтад ялалт байгуулж чадах уу? Туршилтын 
хэдэн түвшин байдаг вэ? Аль түвшинд нь чи ялалт байгуулж чадах 
вэ? Магадгүй хэн нэгнийг итгэлээсээ болоод баривчлагдсан тухай 
сонсоод, хэн нэгнийг баривчлагдаж, хэрцгийгээр тамлагдсаныг 
хараад айхгүй байж болох ч өөрөө баривчлагдаад, энэ төрлийн орчин 
нөхцөлтэй өөрийн биеэр нүүр тулах үедээ чи бат зогсож чадах уу? Энэ 
агуу туршилт биш гэж үү? Жишээлбэл, чи Бурханд урам зоригтойгоор 
итгэдэг, төлөв төвшин хүн чанартай, үүргээ гүйцэтгэхийн тулд орон 
гэр, ажил мэргэжлээ умартаж, их зовлон амссан хүнийг мэддэг. Нэг 
өдөр итгэлээсээ болоод тэр гэнэт баривчлагдан, ял авч, хожим нь 
түүнийг зодуулж нас барсныг чи сонслоо. Энэ чиний хувьд туршилт 

мөн үү? Тийм туршилтын үеэр чамд ямар санагдах вэ? Чи үүнийг 
хэрхэн давж гарах вэ? Тийм үйл явдалтай тулгарах үедээ чи үнэнийг 
эрж хайх уу? Энэ туршилтын явцад бат зогсож чадна, Бурханы санаа 
зорилгыг ойлгож, энэ туршилтаар дамжуулан үнэнийг олж авна гэдгээ 
баталгаажуулахын тулд чи үнэнийг хэрхэн эрж хайдаг вэ? Чи эдгээр 
зүйлийн талаар бодож үзсэн үү? Тийм туршилтад ялалт байгуулахад 
амархан уу? Жирийн ёс журамтай харшилдаг ийм төрлийн онцгой 
үйл явдлыг чи хэрхэн давж гардаг вэ? Бурханы ажлын талаар аливаа 
үзэл чамд байхгүй, Түүний талаар ямар ч гомдол байхгүй болохоор 
энэ төрлийн туршилтыг төвөггүйхэн туулж гарна гэдгээ чи яаж 
баталгаажуулж чадах юм бэ? Үнэний эрэл хайгуулын төлөө чиний 
зэвсэглэх ёстой зүйл энэ мөн бус уу? (Тийм.) Тэгвэл чиний биеийн 
хэмжээ одоо ямар түвшинд байна вэ? Ямар түвшний туршилтад чи 
ялалт байгуулж чадах вэ? Зүрх сэтгэлдээ чи тодорхой мэдэх үү? Чи 
биеийн хэмжээний түвшнээ болон ямар үнэнээр зэвсэглэсэн болохоо 
тодорхой мэдэж байх ёстой. Ямар туршилтад ялалт байгуулж чадах, 
аль шалгалтыг хүлээн авч чадахаа мэддэг байх ёстой. Бурханыг сэтгэл 
хангалуун болгодог хүн байхын тулд аль шалгалттай нүүр тулахад аль 
үнэнийг эзэмшиж, аль үнэнийг эрэлхийлэх ёстойгоо мэддэг байх ёстой. 
Эдгээр зүйлийг чи сайтар мэдэж байх ёстой. Нэгэн хэвийн, хүмүүст 
ихэвчлэн тулгардаг, хүний үзэл, төсөөлөлд нэлээд сайн нийцдэг 
асуудал чамд тулгарах үед чи тэдгээрийг ялж гарч чаддаг. Харин 
үзэл, төсөөлөлтэй чинь нийцэхээргүй асуудалтай тулгарвал чи үүнийг 
хэрхэн давж гарах вэ? Энэ үйл явдалд зориулж чи өөрийгөө үнэнээр 
хэрхэн зэвсэглэж, үүнийг төвөггүйхэн туулж гарахын тулд ямар 
төрлийн үнэнээр өөрийгөө зэвсэглэвэл зохих вэ? Эрж хайвал зохих 
зүйл энэ биш гэж үү? Та нарын туулдаг зарим нэг нийтлэг туршилт 
юу вэ? Албан тушаал, нэр төр, эсрэг хүйсийн хүнтэйгээ харилцаа 
үүсгэх—үндсэндээ энэ бүгд нь түгээмэл туршилт юм. Эдгээр түгээмэл 
туулдаг туршилтын тухайд та нар одоогийн биеийн хэмжээгээрээ 
аль туршилтын дундуур өөрийгөө ялж, үнэнийг зөрчих, үймээн, саад 
тотгор учруулах, Бурханыг эсэргүүцэж, дуулгаваргүй загнах юм уу 
Бурханы зүрх сэтгэлийг шархлуулах ямар ч зүйл хийлгүйгээр үүргээ 
сайн гүйцэтгэж чадах вэ? Үүний нэг тал бол чи тогтмол өөрийгөө 

эргэцүүлж, шинжиж, өөрийн чинь үйлдэлд Бурханыг эсэргүүцдэг зүйл 
байгаа эсэх, Бурханы хүслийг хайхардаг эсэх, үнэнийг хэрэгжүүлдэг 
эсэхээ харах ёстой. Энэ бол өөрийгөө эргэцүүлж, шинжих тал юм. 
Дээр нь чи үнэнийг үргэлж эрж хайж, үйлдэл чинь үнэнтэй, Бурханы 
санаа зорилго, шаардлагатай нийцэж байна уу гэдгийг харах ёстой. 
Энэ бол идэвхтэй тал. Чи энэ хоёр талын хоёуланд нь хүрэх ёстой: Чи 
идэвхтэй болон идэвхгүй талын аль алинаас нь орж чадах ёстой. Ийм 
маягаар хүн үүргээ сайн гүйцэтгэж чадна.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Хүнийг хангах, дэмжих байнгын ажлынхаа үеэр Бурхан хүнд 
Өөрийн хүсэл болон шаардлагыг бүхэлд нь хэлж, Өөрийн үйл 
хэрэг, зан чанар, Түүнд юу байгаа болон Тэр юу болохоо харуулдаг. 
Зорилго нь, хүнийг биеийн хэмжээгээр зэвсэглэж, Бурханыг дагах 
зуураа Бурханаас олон янзын үнэнийг—Сатантай хийх тулалдаанд 
Бурханаас хүнд өгсөн зэвсэг болох үнэнийг олж авах боломжийг 
хүнд олгох явдал юм. Тэгж зэвсэглээд хүн Бурханы туршилттай 
нүүр тулах ёстой. Бурханд хүнийг турших олон арга барил, арга зам 
байдаг боловч тэр бүхэн нь Бурханы дайсан болох Сатаны “хамтын 
ажиллагааг” шаарддаг. Өөрөөр хэлбэл, Сатантай тулалдах зэвсгийг 
хүнд өгснөөр Бурхан хүнийг Сатанд өгч, хүний биеийн хэмжээг 
“турших” боломжийг Сатанд олгодог. Хэрвээ хүн Сатаны тулалдааны 
эгнээг сэтлэн гарч, Сатаны бүслэлтээс зугтаан амьд гарч чадвал уг 
туршилтыг давсан байх юм. Гэвч хэрвээ хүн Сатаны тулалдааны 
эгнээг орхин явж чадалгүй, Сатанд бууж өгөх юм бол уг туршилтыг 
даваагүй байх болно. Хүний ямар ч талыг Бурхан шалгалаа гэсэн, 
Түүний шалгалтын шалгуур бол Сатаны дайралтад өртөх үедээ хүн 
гэрчлэлдээ бат зогсож байна уу, үгүй юу, мөн Сатанд урхидуулсан 
үедээ Бурханыг хаяж, Сатанд бууж өгөн, захирагдсан уу, үгүй юу гэдэг 
юм. Хүн аврагдах уу, үгүй юу гэдэг нь Сатаныг даван гарч, ялж чадах 
эсэхээс хамаардаг ба эрх чөлөөг олж авч чадах уу, үгүй юу гэдэг нь 
Бурханы түүнд өгсөн зэвсгийг ганцаараа өргөж, Сатаны боолчлолыг 
ялж, Сатаны найдварыг бүрэн алдуулж, өөрийгөө орхиулж чадах 

эсэхээс хамаардаг гэж хэлж болно. Хэрвээ Сатан найдвараа орхиж, хэн 
нэгнийг суллавал, энэ нь Сатан энэ хүнийг Бурханаас авах гэж дахин 
хэзээ ч оролдохгүй, энэ хүнийг дахин хэзээ ч буруушааж, түүнд саад 
болохгүй, дахин хэзээ ч түүнийг хэрцгийгээр тарчлаахгүй, дайрахгүй 
гэсэн үг юм; зөвхөн ийм хүнийг л Бурхан үнэхээр авах болно. Энэ нь 
Бурхан хүмүүсийг олж авдаг бүхий л үйл явц юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

33. Агуу улаан лууг хаях зарчмууд
(1) Хавчигдаж, гай зовлон туулснаар л хүн агуу улаан лууны 

үзэшгүй муухай төрх, ёрын муу, эсэргүү мөн чанарыг тодорхой 
ойлгож, түүнийг үнэн сэтгэлээсээ үзэн ядаж чадна;

(2) Бурхангүй үзэл, материализм, хувьсал гэх мэт агуу улаан лууны 
бүх онол ёрын муу, эсэргүү, гажууд гэдгийг таних мэдэх шаардлагатай;

(3) Агуу улаан лууны тоймгүй олон төөрөгдөл, хор Хятадын ард 
түмнийг мэхэлж, завхруулсан болохоор тэд үзэшгүй муухай байдаг 
бөгөөд өдгөө чөтгөр, араатнууд болсон гэдгийг тодорхой харах 
шаардлагатай;

(4) Агуу улаан лууг хаяхын тулд үнэнийг асар их ойлгож, 
агуу улаан лууны башир залийг нэвт харж, жинхэнэ гэрчлэл болон 
туршлагаар Сатаныг шившиглэж чаддаг байх шаардлагатай.

Холбогдох Бурханы үг:

Агуу улаан лууны илрэл нь Намайг эсэргүүцдэг, Миний үгийн 
утгыг ойлгож, ухаарах нь дутмаг, Намайг дандаа хяхан хавчдаг ба 
Миний удирдлагад саад хийхийн тулд явуулга ашиглах гэдэг. Сатан 
дараах байдлаар илэрдэг: Надтай эрх мэдлийн төлөө тэмцэлддэг, 
Миний сонгосон ардуудыг эзэмшихийг хүсдэг, Миний ардуудыг 
мэхлэх гэж сөрөг үг гаргадаг. Диаволын илрэл нь (Миний нэрийг 
хүлээн зөвшөөрдөггүй, итгэдэггүй хүмүүс бүгд диавол) дараах 
байдалтай: махан биеийн таашаалд шунадаг, муу хуял тачаалд автдаг, 
Сатаны хүлээсэнд амьдардаг, Намайг зарим нь эсэргүүцэж, зарим нь 

дэмждэг (гэхдээ тэд бол Миний хайртай хөвгүүд гэдгийг нотолдоггүй). 
Тэргүүн тэнгэрэлчийн илрэл дараах шинжтэй: давлиун ярьдаг, сүсэг 
бишрэлгүй, хүмүүст зааж сургах гээд үргэлж Миний дууны өнгийг 
дуурайдаг, гаднаа Намайг дуурайхад л анхаарч, иддэгийг минь идэж, 
ашигладгийг минь ашигладаг; товчхондоо Надтай эн зэрэгцэхийг 
хүсдэг, алдар нэрд дуртай боловч Миний хэв чанар дутдаг, Миний 
амь үгүй, хэрэггүй нэг хог байдаг. Сатан, диавол, тэргүүн тэнгэрэлч 
гурав нь бүгд агуу улаан лууны нийтлэг баримт тул Надаар урьдчилан 
тогтоогдож, сонгогдоогүй хүмүүс бүгд агуу улаан лууны үр сад 
мөн: Энэ бол гарцаагүй! Тэд бүгд Миний дайснууд. (Гэвч Сатаны 
үймүүлэхийг оролцуулаагүй. Хэрвээ уг чанар чинь Миний хэв чанар 
бол хэн ч үүнийг өөрчилж чадахгүй. Та нар одоо бас л махбодод 
амьдарч байгаа тул Сатаны сорилттой үе үе тулгарна—энэ бол 
зайлшгүй—гэхдээ та нар үргэлж болгоомжтой байх ёстой). Тиймээс 
Би Өөрийн ууган хөвгүүдээс бусад агуу улаан лууны бүх үр садыг хаях 
болно. Тэдний уг чанар хэзээ ч өөрчлөгдөж чадахгүй, энэ нь Сатаны 
хэв чанар юм. Тэд диаволыг илтгэдэг, тэд тэргүүн тэнгэрэлчийг 
амьдран харуулдаг. Энэ бүхэлдээ үнэн. Миний ярьж байгаа агуу улаан 
луу бол нэг том улаан луу биш; харин Намайг эсэргүүцдэг муу ёрын 
сүнс бөгөөд “агуу улаан луу” гэдэг нь адилхан утгатай үг юм. Тэгэхээр 
Ариун Сүнснээс бусад бүх сүнс бол муу ёрын сүнс бөгөөд агуу улаан 
лууны үр сад гэж хэлэхэд болно. Үүнийг хүн бүр тов тодорхой ойлгох 
хэрэгтэй.

“Үг нь махбодоор илэрсэн” номын
Христийн эхэн үеийн айлдваруудын “96-р бүлэг”-ээс эш татав

Хятад бол бүх улс орноос хамгийн хоцрогдмол бөгөөд агуу улаан 
лууны цагариглан хэвтдэг газар юм, энд хуурамч шүтээн шүтэж, хар 
шид хийдэг хамгийн олон хүн, мөн хамгийн олон сүм байдаг ба энэ нь 
бузар чөтгөрийн оршин суудаг газар билээ. Чи үүнээс төрсөн, үүний 
боловсролыг эзэмшиж, нөлөөнд нь автсан; үүгээр завхруулагдаж, 
тамлуулсан, гэхдээ чамайг сэрээсний дараа чи үүнийг хаяж, Бурханаар 
бүрэн авахуулдаг. Энэ бол Бурханы алдар, иймээс ажлын энэ үе шат 
асар их ач холбогдолтой. Бурхан ийм агуу далайцтай ажил хийж, 

маш олон үг хэлсэн бөгөөд эцэст нь та нарыг бүрмөсөн олж авна—
энэ бол Бурханы удирдлагын ажлын нэг хэсэг бөгөөд та нар бол 
Сатантай хийж буй Бурханы тулааны “ялалтын олз” юм. Та нар 
үнэнийг хэдий чинээ их ойлгоно, чуулганы амьдрал чинь төдий чинээ 
сайжирч, агуу улаан лууг төдий чинээ буулгаж авна. Эдгээр нь бүгд 
сүнсний ертөнцийн хэрэг явдлууд юм—тэдгээр нь сүнсний ертөнцийн 
тулаан бөгөөд Бурхан ялалт авчрах үед Сатан шившиглэгдэж, нуран 
унана. Бурханы ажлын энэ үе шат үлэмж их ач холбогдолтой. Бурхан 
тийм далайцтай ажил хийж, энэ бүлэг хүмүүсийг бүрмөсөн авардаг 
болохоор чи Сатаны нөлөөнөөс зугтаж, ариун газарт амьдарч, Бурханы 
гэрэлд амьдарч, гэрлийн манлайлал болон удирдамжтай байж чаддаг. 
Мөн амьд байгаа чинь утга учиртай байдаг. Та нарын идэж, өмсөж 
байгаа зүйл үл итгэгчдийнхээс өөр; та нар Бурханы үгийг эдэлж, утга 
учиртай амьдралаар амьдардаг—тэгвэл тэд юу эдэлдэг вэ? Тэд “өвөг 
дээдсийнхээ өв хөрөнгийг” болон “үндэсний сэтгэлийг” л эдэлдэг. 
Тэдэнд хүн чанарын өчүүхэн ч ул мөр байдаггүй! Та нарын хувцас, 
үг, үйлдэл бүгд тэднийхээс өөр. Эцсийн эцэст та нар бузар заваанаас 
бүрмөсөн зайлж, Сатаны уруу таталтад хууртахаа больж, Бурханы 
өдөр тутмын хангалтыг олж авна. Та нар үргэлж болгоомжтой байх 
ёстой. Хэдий бузар газарт амьдардаг боловч та нар бузар заваанаар 
бохирдоогүй ба Бурханы хажууд амьдарч, Түүний агуу хамгаалалтыг 
хүлээн авч чадна. Бурхан та нарыг энэхүү шар газар нутагт байгаа 
бүх хүний дундаас сонгосон. Та нар хамгийн ерөөгдсөн хүмүүс биш 
гэж үү? Бүтээгдсэн зүйл болохын хувьд чи мэдээж Бурханд шүтэн 
мөргөж, утга учиртай амьдралыг эрэлхийлэх ёстой. Хэрвээ чи Бурханд 
шүтэн мөргөхгүй, харин бузар махан биед амьдарвал зүгээр л хүний 
өмсгөлтэй араатан биш гэж үү? Хүн болохын хувьд чи Бурханы төлөө 
өөрийгөө зарцуулж, бүх зовлонг тэвчих ёстой! Өнөөдөр өөрт чинь 
учирсан жаахан зовлонг чи баяртайгаар, итгэлтэйгээр хүлээн авч, Иов, 
Петр хоёр шиг утга учиртай амьдралаар амьдрах ёстой. Энэ дэлхий 
ертөнцөд хүн диаволын хувцсыг өмсөж, диаволын өгсөн хоолыг идэж, 
диаволын хяналтан дор ажиллаж, үйлчилж, түүний бузар заваанд 
нухлагддаг. Хэрвээ чи амьдралын утга учрыг ухаардаггүй, эсвэл үнэн 
замыг олж авдаггүй бол ингэж амьдрахад ямар ач холбогдол байх юм 

бэ? Та нар бол зөв замыг эрэлхийлдэг, ахиц дэвшлийг эрж хайдаг 
хүмүүс юм. Та нар бол агуу улаан лууны улс оронд өндийн боссон, 
Бурханы зөв шударга гэж нэрлэдэг хүмүүс билээ. Энэ нь хамгийн утга 
учиртай амьдрал биш гэж үү?

Үг нь махбодоор илэрсэн номын “Хэрэгжүүлэлт (2)”-оос эш татав

Дээрээс доошоо, эхлэлээс төгсгөл хүртэл Сатан Бурханы ажлыг 
үймүүлж, Түүнийг эсэргүүцэн авирласаар ирсэн. “Эртний соёлын өв”, 
үнэ цэнтэй “эртний соёлын мэдлэг”, “Даосизм болон Күнзийн сургаал”, 
“Күнзийн сонгодог бүтээл болон феодалын ёс заншил” зэрэг энэ 
бүх яриа нь хүнийг тамд аваачсан. Орчин үеийн дэвшилтэт шинжлэх 
ухаан, технологи, түүнчлэн өндөр хөгжсөн аж үйлдвэр, хөдөө аж ахуй, 
бизнес хаа ч харагддаггүй. Харин ч, Бурханы ажлыг зориуд үймүүлж, 
эсэргүүцэж, нураахын тулд эртний “бичнүүдийн” дэлгэрүүлсэн 
феодалын ёс заншлыг л цохон тэмдэглэдэг. Энэ нь өнөөг хүртэл хүнийг 
зовоон шаналгаад зогсохгүй, бүр хүнийг бүхлээр нь залгихыг1 хүсдэг. 
Феодализмын ёс суртахуун, ёс зүйн сургаал дамжиж, эртний соёлын 
мэдлэг өвлөгдөн ирсэн нь хүнд аль хэдийн нөлөөлж, тэднийг том, 
жижиг диаволууд болгон хувиргажээ. Бурханыг баяртайяа хүлээж авч, 
Бурханыг ирэхэд баярлан угтах хүн цөөхөн байдаг. Бүх хүний царай 
хөнөөлт санаархлаар дүүрч, үхлийн амьсгал газар сайгүй агаарт түгдэг. 
Тэд Бурханыг энэ газар нутгаас хөөхийг зорьдог; гартаа хутга, сэлэм 
бариад Бурханыг “газрын хөрснөөс арчих” тулааны байраа эзэлдэг. 
Бурхан байдаггүй гэж хүнд үргэлж зааж сургадаг диаволын энэ газар 
нутаг даяар хуурамч шүтээнүүд тархан, шатаж буй цаас, хүжний дотор 
муухайрам үнэр шингэсэн агаар амьсгал боогдуулам маш нягт байдаг. 
Энэ нь хорт могой мушгиран мурилзахад ханхалдаг хаягдал лагийн өмхий 
үнэр шиг байдаг болохоор хүн бөөлжихгүй байж чаддаггүй. Үүнээс 
гадна, ёрын муу чөтгөрүүд бичвэрийг аялгуулан уншиж байгаа чимээг 
тэндээс дөнгөн данган сонсож болох ба энэ чимээ тамын гүнээс гарч 
байгаа мэт санагддаг болохоор өөрийн эрхгүй нуруугаар хүйт даадаг. 

1. “Залгих” гэдэг нь диаволуудын хааны догшин хэрцгий зан авирыг хэлдэг ба 
энэ нь хүмүүсийг тэр чигт нь цөлмөдөг.

Энэ газар нутагт солонгын долоон өнгөтэй хуурамч шүтээнүүдийг 
хаа сайгүй тавиад, уг газрыг нүд гялбам ертөнц болгон хувиргах 
зуураа олиггүй явуулга нь амжилттай болсон мэт диаволуудын хаан 
хорлонтойгоор инээсээр байдаг. Харин тэгэхэд хүн юу ч мэдэхгүй 
хэвээр үлддэг бөгөөд диавол өөрийг нь эрүүл ухаангүй болж, ялагдан 
толгой гудайх хүртэл нь хэдийнээ завхруулсан гэдгийг ч хүн мэдэхгүй. 
Диавол, Бурханы бүх юмыг нэг цохилтоор л бүрмөсөн устгаж, 
Түүнийг дахин доромжилж, хөнөөхийг хүсдэг; тэгээд Түүний ажлыг 
нурааж, үймүүлэхээр санаархдаг. Эн тэнцүү байр суурьтай байхыг энэ 
нь яаж Бурханд зөвшөөрч чадах билээ? Газар дээрх хүмүүсийн дундах 
ажилд нь Бурхан “хөндлөнгөөс оролцохыг” яаж тэвчиж чадах билээ? 
Жигшүүртэй нүүр царайг нь илчлэхийг Бурханд зөвшөөрч яахан чадах 
билээ? Өөрийнх нь ажлыг замбараагүй болгохыг Бурханд зөвшөөрч 
яахан чадах билээ? Уур хилэн нь буцалж буй энэ диавол, газар дээрх 
хаант улсынх нь шүүхийг захирахыг Бурханд зөвшөөрч яахан чадах 
билээ? Бурханы дээд хүчинд дуртайяа бөхийж яахан чадах билээ? 
Түүний жигшүүрт үнэн төрх юу вэ гэдэг нь илчлэгдсэн, ингэснээр хүн 
инээх үү, уйлах уу гэдгээ мэдэхээ больдог ба энэ талаар ярихад үнэхээр 
хэцүү. Үүний мөн чанар энэ биш гэж үү? Муухай сэтгэлтэй тэрээр 
өөрийгөө итгэхийн аргагүй үзэсгэлэнтэй сайхан гэж итгэсээр байдаг. 
Гэмт хэргийн хамсаатнуудын2 бүлэг! Тэд зугаа цэнгэлд умбаж, үймээн 
самуун өдөөхийн тулд мөнх бус ертөнцөд буун ирээд, маш их үймээн 
дэгдээдэг болохоор дэлхий ертөнц хувирамтгай, тогтворгүй газар 
болж, хүний зүрх сэтгэл айдас хүйдэс, түгшүүрээр дүүрдэг бөгөөд 
тэд хүнээр маш их тоглосон болохоор хүний царай талын догшин 
араатных шиг, туйлын муухай болж, анхдагч ариун хүний эцсийн 
ул мөр арилсан юм. Үүнээс гадна, тэд газар дээрх дээд эрх мэдлийг 
авахыг хүсдэг. Тэд, арай ядан урагшилтал нь Бурханы ажилд маш 
их саад хийдэг бөгөөд хүнийг зэс, ган хана мэт чанд битүүмжилсэн. 
Маш олон ноцтой нүгэл үйлдэж, маш их гамшиг учруулчхаад тэд 
гэсгээлтээс өөр зүйл хүлээж яаж чадна вэ? Чөтгөрүүд болон муу ёрын 
сүнснүүд хэсэг зуур газар дээр галзуурсан мэт гүйж, Бурханы хүсэл 

2. “Гэмт хэргийн хамсаатнууд” гэдэг нь “бүлэг балмад этгээд” гэдэгтэй адилхан.

болон уйгагүй хичээл чармайлтын аль алийг нэвтэршгүй болтол нь 
чанд битүүмжилсэн. Энэ бол үнэхээр аймшигт нүгэл! Бурхан яаж 
санаа зовохгүй байж чадах юм бэ? Бурхан яаж хилэгнэхгүй байж чадах 
юм бэ? Тэд Бурханы ажилд ноцтой саад учруулж, үүнийг эсэргүүцсэн: 
Дэндүү тэрслүү! Том, жижиг тэр чөтгөрүүд арслангийн хөл доорх 
цөөвөр чоно адил авирлаж, ёрын муу урсгалыг даган, замдаа үймээн 
самуун дэгдээдэг. Үнэнийг мэдээд ч тэд зориуд эсэргүүцдэг, энэ 
тэрслүү хөвгүүд! Одоо тамын хаан нь хааны сэнтийдээ заларсан 
мэт тэд маадгар, сэхүүн болчихоод бусдыг басамжилдаг. Тэдний хэд 
нь үнэнийг эрж хайж, шударга байдлыг дагадаг вэ? Тэд бүгдээрээ 
гахай, нохойноос өөрцгүй араатнууд бөгөөд овоолсон өтөг баасан 
дунд өмхий ялаануудын бүлгийг тэргүүлэн, сэхүүн байдлаар өөртөө 
баяр хүргэн толгойгоо сэгсэрч, элдэв янзын төвөг удаж3 байдаг. Тэд 
өөрсдөө өмхий ялаанаас цаашгүй гэдгээ мэдэлгүйгээр, тамын хаан 
нь бүгдээс агуу хаан мөн гэж боддог. Түүгээр ч зогсохгүй, тэд гахай, 
нохой эцэг эхийнхээ хүчийг далимдуулан, Бурханы оршин тогтнолыг 
гүжирддэг. Өчүүхэн жаахан ялаанууд тэд эцэг эхийгээ шүдтэй халим4 

шиг том гэж итгэдэг. Тэд өөрсдөө жижигхэн, харин эцэг эх нь тэднээс 
олон зуун сая дахин том, бохир заваан гахай, нохой юм гэдгийг тэд 
ер мэддэггүй. Тэгээд өөрсдийнхөө дорд байдлыг мэдэлгүйгээр тэдгээр 
гахай, нохойн ялгаруулсан илжирсэн үнэрт түшиглэн галзуурсан мэт 
гүйлдэж, ирээдүйн үе удмаа үлдээхээр хий дэмий хүсдэг ба ичихээ 
мэддэггүй! Нуруундаа ногоон далавчтай (тэд Бурханд итгэдэг гэж 
зүтгэдгийг энэ нь хэлж байна) тэд ихэмсэглэн, өөрсдийн гоо үзэсгэлэн, 
сэтгэл татам байдлыг хаа сайгүй сайрхангаа өөрсдийн бие дэх бузар 
булайг хүн рүү нууцаар шидэж байдаг. Үүнээс гадна, тэд өөрсдөдөө 
дэндүү сэтгэл хангалуун байж, солонгын өнгөтэй далавчаа ашиглан 
бузар булайгаа далдалж чадах юм шиг байдаг бөгөөд эдгээр аргаар 

3. “Элдэв янзын төвөг удах” гэдэг нь чөтгөр шиг хүмүүс хяналтаас гарч, 
Бурханы ажилд саад хийн, эсэргүүцэж байгааг хэлдэг.

4. “Шүдтэй халим” гэдгийг тохуурхан хэрэглэсэн. Ялаанууд маш жижиг 
болохоор тэдний хувьд гахай, нохойнууд шүдтэй халим мэт том харагддаг гэдгийг 
хэлсэн зүйрлэл юм.

тэд жинхэнэ Бурханы оршин тогтнолыг хяхан хавчдаг (энэ нь шашны 
ертөнцөд нүднээс далдуур явагддаг зүйлийг хэлж байна). Ялааны 
далавч дур булаам үзэсгэлэнтэй байж болох ч эцсийн эцэст энэ нь 
бохироор дүүрч, нянгаар бүрхэгдсэн өчүүхэн бүтээлээс цаашгүй 
гэдгийг хүн яаж мэдэх билээ? Гахай, нохой эцэг эхийнхээ хүчээр тэд 
цадиггүй харгис догшноор газар нутаг даяар галзуурсан мэт гүйдэг 
(Бурханыг хяхан хавчдаг шашны албан тушаалтнууд улс орны засгийн 
газрын хүчтэй дэмжлэгт түшиглэн жинхэнэ Бурхан болон үнэний эсрэг 
тэрсэлдгийг энэ нь хэлж байна). Энэ нь, Иудейн фарисайчуудын сүнс 
Бурханы хамтаар агуу улаан лууны үндэстэнд буюу хуучин үүрэндээ 
буцан ирсэн мэт байдаг. Тэд хавчлагын өөр нэг хэсгийг эхлүүлэн, хэдэн 
мянган жилийн өмнөх ажлаа үргэлжлүүлсэн. Доройтмол энэ бүлэг 
хүмүүс эцэстээ газар дээр мөхөх нь лавтай! Хэдэн мянганы дараа, 
бузар сүнснүүд нь бүр ч их зальжин, овжин болсон харагдаж байна. Тэд 
Бурханы ажлыг нууцаар нураах арга замыг байнга бодож байгаа. Элбэг 
дэлбэг арга заль, ов мэхээрээ тэд хэдэн мянган жилийн өмнөх эмгэнэлт 
явдлыг эх орондоо дахин сэргээхийг хүсэж, Бурханыг бараг хашхиртал 
нь өдөөн хатгадаг бөгөөд Бурхан тэднийг ор мөргүй устгахаар гурав 
дахь тэнгэр лүү буцахаар байж яддаг. Хүн Бурханыг хайрлахын тулд 
Бурханы хүслийг ухаарч, баяр хөөр, уйтгар гунигийг нь мэдэж, Тэр юуг 
үзэн яддагийг ойлгох ёстой. Үүнийг хийх нь хүний оролтыг бүр ч их 
зоригжуулна. Хүний оролт хурдан байх тусам, Бурханы хүсэл төдий 
чинээ хурдан хангалуун болдог ба хүн диаволуудын хааныг тодорхой 
харах тусмаа Бурхан руу улам ойртож, Бурханы хүслийг биелүүлнэ.

Үг нь махбодоор илэрсэн номын “Ажил ба оролт (7)”-оос эш татав

Бурханы эцсийн өдрүүдийн ажил нь хүн бүрийн сүнсийг өөрчилж, 
хүн болгоны оюун санааг өөрчлөхийн төлөө байдаг болохоор асар их 
гэмтэл авсан зүрх сэтгэл нь сэргэж, улмаар ёрын мууд маш гүн гүнзгий 
хорлогдсон сэтгэлийг нь авардаг гэж Би маш олон удаа хэлсэн; энэ 
нь хүмүүсийн сүнсийг сэргээж, хүйтэн сэтгэлийг нь гэсгээж, тэдэнд 
сэргэх боломж олгохын төлөө байдаг. Энэ бол Бурханы хамгийн 
агуу хүсэл юм. Хүний амь болон туршлага хэчнээн сүрлэг, эсвэл гүн 
гүнзгий болох тухай ярихаа түр хойш тавья; хүмүүсийн зүрх сэтгэл 

сэргэж, тэд зүүднээсээ сэрээд, агуу улаан лууны учруулсан хор 
хөнөөлийг сайн мэдэх үед Бурханы үйлчлэлийн ажил дууссан байх 
болно. Бурханы ажил дуусдаг өдөр нь бас хүн Бурханд итгэх зөв замыг 
албан ёсоор эхлүүлдэг өдөр юм. Энэ үед Бурханы үйлчлэл төгсөлдөө 
очсон байх болно: Махбод болсон Бурханы ажил бүрмөсөн дууссан 
байх ба хүн биелүүлэх учиртай үүргээ албан ёсоор биелүүлж эхэлнэ—
тэрээр үйлчлэлээ хэрэгжүүлнэ. Энэ нь Бурханы ажлын алхмууд юм. 
Тиймээс та нар эдгээр зүйлийг мэдсэн суурин дээрээс өөрсдийн орох 
замыг олох ёстой. Энэ бүхэн нь та нарын ойлгох ёстой зүйл юм. Хүний 
зүрх сэтгэлийн гүнд өөрчлөлт гарсан үед л оролт нь сайжирна, учир 
нь Бурханы ажил бол золин аврагдсан боловч харанхуйн хүчний дор 
амьдарсаар байгаа, хэзээ ч сэрээгүй хүнийг чөтгөрүүдийн цугладаг 
энэ газраас бүрэн аврахын төлөө байдаг; хүн нүглийн мянганаас 
чөлөөлөгдөж, Бурханы хайртай хүн болж, агуу улаан лууг бүрмөсөн 
цохин унагааж, Бурханы хаанчлалыг байгуулж, Бурханы зүрх сэтгэлийг 
даруй амраахын төлөө; мөн цээжин дотор чинь бугшсан үзэн ядалтаа юуг 
ч үлдээлгүйгээр гаргаж, тэдгээр өөдгүй нянг устгаж, үхэр адууныхаас 
өөрцгүй энэ амьдралыг орхих боломжтой болж, боол байхаа больж, 
агуу улаан лууд чөлөөтэй дэвслүүлж, түүнд захирагдахаа болихын 
төлөө байдаг; та нар энэ бүтэлгүйтсэн улс үндэстнийх байхаа больж, 
жигшүүрт агуу улаан лууд харьяалагдахаа больж, түүнд боолчлогдохоо 
болино. Бурхан чөтгөрүүдийн үүрийг гарцаагүй хэдэн хэсэг тасчин 
хаях бөгөөд та нар Бурханы хажууд зогсоно—та нар Бурханд 
харьяалагддаг, харин боолуудын энэхүү хаант улсад харьяалагддаггүй. 
Бурхан энэ харанхуй нийгмийг аль хэдийн голдоо ортол үзэн ядсан. 
Тэрээр шүдээ зуун, энэхүү хорон санаатай, жигшүүрт хөгшин могой 
дээр хөлөө тавихаар тэсэж ядан байгаа ба ингэснээр энэ нь хэзээ ч 
дахин босож чадахгүй, дахин хэзээ ч хүнийг хүчирхийлэхгүй; Бурхан 
үүний урьдын үйлдлүүдийг өршөөхгүй, хүнийг хууран мэхэлдгийг нь 
тэвчихгүй бөгөөд эрин үеүдийн туршид үйлдсэн нүгэл нэг бүрийнх 
нь төлөө тооцоо бодно; бүх ёрын муугийн энэ толгойлогчийг5 Бурхан 

5. “Бүх ёрын муугийн толгойлогч” гэдэг нь хөгшин диаволыг хэлж байна. 
Энэхүү хэллэг дээд зэргийн дургүйцлийг илэрхийлдэг.

өчүүхэн төдий ч хэлтрүүлэхгүй, үүнийг бүрмөсөн устгана.
Үг нь махбодоор илэрсэн номын “Ажил ба оролт (8)”-аас эш татав

Бурхан Синимийн газар нутагт бүлэг ялагчдыг олж авна гэдгээ 
олон газарт зөгнөсөн. Дэлхийн Зүүн зүгт ялагчдыг олж авах тул хоёр 
дахь удаа бие махбод болсон Бурханы хөл тавьдаг газар нь ямар ч 
эргэлзээгүй Синимийн нутаг буюу агуу улаан лууны цагариглан 
хэвтэж байгаа яг тэр газар юм. Тэнд Бурхан агуу улаан лууны үр удмыг 
олж авснаар үүнийг бүрмөсөн ялж, шившиглэдэг. Бурхан гүн гүнзгий 
зовж шаналж байгаа энэ хүмүүсийг сэрээж, бүрэн сэртэл нь сэргээж, 
манангаас гаргаж, тэднээр агуу улаан лууг голуулах гэж байна. Тэд 
зүүд нойрноосоо сэрж, агуу улаан лууны мөн чанарыг таньж, бүхий 
л зүрх сэтгэлээ Бурханд өгч, харанхуйн хүчний дарлалаас өндийн 
босож, дэлхийн Зүүн зүгт зогсож, Бурханы ялалтын баталгаа болж 
чадна. Зөвхөн ийм маягаар л Бурхан алдрыг олж авна.

Үг нь махбодоор илэрсэн номын “Ажил ба оролт (6)”-аас эш татав

Олон мянган жилийн турш энэ нь бузрын газар байсаар ирсэн. 
Энэ нь тэвчихийн аргагүй бохир заваан, зовлон зүдүүрээр дүүрэн 
бөгөөд сүг сүнснүүд хаа сайгүй тархан, залилан мэхэлж, ул үндэсгүй 
буруутгаж,6 балмад догшин, хорлонтой байж, энэхүү чөтгөрт хотыг 
гишгэчин, цогцоснуудыг тараан хаяж орхидог; илжирсэн өмхий 
үнэр газар нутгийг бүрхэж, агаарт шингэдэг бөгөөд хатуу чанд 
хамгаалагдсан7 байдаг. Тэнгэрээс цааших дэлхий ертөнцийг хэн харж 
чадах билээ? Диавол хүний биеийг бүхэлд нь чанга хүлж, хоёр нүдийг 
нь халхалж, амыг нь бат хамхидаг. Диаволуудын хаан өнөөг хүртэл 
хэдэн мянган жилийн турш догшин ширүүн авирлангаа нэвтрэхийн 
аргагүй чөтгөрүүдийн өргөө мэт чөтгөрт хотыг нүд салгалгүй харсаар 

6. “Ул үндэсгүй буруутгаж” гэдэг нь хүмүүсийг хорлодог диаволын арга 
барилыг хэлж байна.

7. “Хатуу чанд хамгаалагдсан” гэдэг нь хүмүүсийг зовоон шаналгадаг диаволын 
арга тун хэрцгий бөгөөд хүмүүсийг хөдөлж чадахаа больтол нь асар их хянадаг 
гэдгийг илтгэдэг.

байдаг; тэр хооронд, энэхүү сүрэг манаач нохой нь догшин харцаар 
ширтэж, Бурхан мэдээгүй байхад нь барьж аваад, бүгдийг нь устгаж, 
амар тайван, аз жаргалтай газаргүй болгоно гэдгээс гүнээ айж байдаг. 
Чөтгөрт хотын ийм хүмүүс яаж ер нь Бурханыг харсан байж чадах юм 
бэ? Тэд ер нь Бурханы энхрийлэл, хайр татам байдлыг амссан гэж үү? 
Хүний ертөнцийн хэрэг явдлын талаар тэд юу мэдэх юм бэ? Бурханы 
тэсэж ядсан хүслийг тэдний хэн нь ойлгож чадах юм бэ? Тэгвэл, бие 
махбодтой болсон Бурхан бүрмөсөн нуугдмал хэвээр үлддэгт гайхах 
юмгүй: Өршөөлгүй, догшин хэрцгий чөтгөрүүдтэй ийм харанхуй 
нийгэмд, нүд цавчилгүй хүмүүсийг хөнөөдөг диаволын хаан яаж хайр 
татам, эелдэг зөөлөн, бас ариун Бурханы оршин тогтнолыг тэвчиж 
чадах юм бэ? Бурханы ирэхийг магтан сайшааж, уухайлж яаж чадах 
юм бэ? Энэ боолууд! Тэд сайхан сэтгэлийг үзэн ядалтаар хариулдаг, 
мөн аль эртнээс Бурханыг басамжилсан, Бурхантай зүй бусаар 
харьцдаг, туйлын харгис хэрцгий бөгөөд Бурханыг өчүүхэн төдий ч 
анхаардаггүй, тонуул дээрэм хийдэг, мөс чанараа бүгдийг нь алдсан, 
мөс чанараа үл тоож, гэм зэмгүй хүмүүсийг мэдрэлгүй байдал руу 
уруу татдаг. Эртний өвөг дээдэс үү? Хайртай удирдагчид уу? Тэд бүгд 
Бурханыг эсэргүүцдэг! Тэдний хөндлөнгийн оролцоо нь тэнгэрийн 
доорх бүхнийг түнэр харанхуй, эмх замбараагүй байдалтай болгосон! 
Шашны эрх чөлөө юу? Иргэдийн хууль ёсны эрх, ашиг уу? Тэдгээр 
нь бүгд нүглээ нуух заль мэх юм! Хэн Бурханы ажлыг тэврэн авсан 
бэ? Бурханы ажлын төлөө хэн амиа золиосолж, цусаа урсгасан бэ? 
Үеэс үед, эцэг эхээс хүүхдүүд хүртэл боолчлогдсон хүн Бурханыг 
эрээ цээргүйгээр боолчилсон—энэ нь яаж уур хилэн өдөөхгүй байж 
чадах юм бэ? Олон мянган жилийн үзэн ядалт сэтгэлд хурж, нүгэлт 
байдлын мянган жил зүрх сэтгэлд сийлэгдсэн—энэ нь яаж дургүйцэл 
төрүүлэхгүй байж чадах юм бэ? Бурханы өшөөг авч, Түүний дайсныг 
бүрмөсөн устга, цаашид хяналтаас гарах боломжийг үүнд бүү олго, 
хүссэнээрээ төвөг учруулахыг бүү зөвшөөр! Одоо цаг нь болсон: Энэ 
чөтгөрийн жигшүүрт царайг урж хаяад, харалган болж, төрөл бүрийн 
зовлон, бэрхшээл туулсан хүмүүст зовлон шаналлаасаа өндийн босож, 
энэ ёрын муу хөгшин диаволаас нүүр буруулах боломж олгохын 
тулд хүн аль хэдийн бүх хүч чадлаа дайчилж, бүх хичээл чармайлтаа 

зориулж, бүх төлөөсийг төлсөн. Бурханы ажилд яагаад ийм туулшгүй 
их саад бартааг тавина вэ? Бурханы хүмүүсийг мэхлэхийн тулд яагаад 
янз бүрийн арга заль хэрэглэнэ вэ? Жинхэнэ эрх чөлөө, хууль ёсны 
эрх, ашиг хаана байна вэ? Шударга ёс хаана байна? Тайтгарал хаана 
байна вэ? Халуун дулаан байдал хаана байна? Бурханы ардуудыг 
мэхлэхийн тулд яагаад ов мэхтэй арга хэрэглэнэ вэ? Бурханы ирэлтийг 
дарахын тулд яагаад хүч хэрэглэнэ вэ? Өөрийн бүтээсэн газар дэлхий 
дээр чөлөөтэй хэрэн хэсэх боломжийг Бурханд яагаад олгодоггүй 
юм бэ? Толгойгоо тавиад амрах газаргүй болтол нь Бурханыг яагаад 
мөшгөнө вэ? Хүмүүсийн дундах халуун дулаан байдал хаана байна 
вэ? Хүмүүсийн дундах угталт хаана байна вэ? Бурханыг яагаад тэгж 
цөхрөнгөө бартал нь хүлээлгэнэ вэ? Бурханыг яагаад ахин дахин 
хашхирахад хүргэнэ вэ? Бурханыг яагаад хайртай Хүүгийнхээ төлөө 
санаа зов гэж хүчилнэ вэ? Энэхүү харанхуй нийгмийн өрөвдөлтэй 
манаач нохойнууд нь Өөрийн бүтээсэн дэлхийдээ чөлөөтэй ирж, 
очихыг Бурханд яагаад зөвшөөрдөггүй юм бэ? Шаналал, зовлон дунд 
амьдардаг хүн яагаад ойлгодоггүй юм бэ? Та нарын төлөө Бурхан 
асар их тарчлааныг тэвчиж, асар их шаналан Өөрийн хайртай Хүү, 
Өөрийн мах цусыг та нарт хайрласан, тэгвэл та нар яагаад хараагүй 
дүр үзүүлсээр байдаг юм бэ? Хүн бүрийг бүхэлд нь харахад Бурханы 
ирэлтийг голж, Бурханы нөхөрлөлөөс татгалздаг. Та нар яагаад ийм 
увайгүй байдаг юм бэ? Та нар ийм харанхуй нийгэмд шударга бус 
байдлыг туулахад бэлэн байна уу? Үүрдийн дайсагналаар ходоодоо 
дүүргэхийн оронд яагаад диаволуудын хааны “ялгадсаар” өөрсдийгөө 
дүүргэдэг юм бэ?

Үг нь махбодоор илэрсэн номын “Ажил ба оролт (8)”-аас эш татав

Бурханы ажлын саад бартаа хэчнээн их билээ? Хүн ер нь 
үүнийг мэдсэн үү? Хүмүүс гүн-шингэсэн мухар сүсгийн хэтрүүлэгт 
хоригдсон болохоор Бурханы жинхэнэ нүүр царайг хэн мэдэж чадах 
юм бэ? Тун өнгөц, утгагүй энэхүү хоцрогдмол соёлын мэдлэгтэйгээр 
тэд Бурханы хэлсэн үгийг яаж бүрэн ойлгож чадах юм бэ? Тэдэнтэй 
нүүр тулан ярилцаж, амаараа хооллосон ч гэсэн тэд яаж ойлгож чадах 
юм бэ? Заримдаа Бурханы үгийг үл ойшоодог мэт байдаг: Хүмүүст 

өчүүхэн төдий ч хариу үйлдэл байдаггүй, тэд толгойгоо сэгсрээд, 
юу ч ойлгодоггүй. Энэ нь яаж сэтгэл түгшээхгүй байж чадах юм бэ? 
Энэхүү “хол хөндий,8 эртний соёлын түүх болон соёлын мэдлэг” нь 
ямар ч үнэ цэнгүй ийм бүлэг хүмүүсийг хүмүүжүүлсэн. Эртний 
энэ соёл—эрхэм нандин өв бол—бөөн хог хаягдал юм! Энэ нь аль 
хэдийн үүрдийн ичгүүр болсон бөгөөд үүнийг дурдахын ч хэрэггүй! 
Энэ нь хүмүүст Бурханыг эсэргүүцэх заль мэх, арга барилыг зааж, 
улсын боловсролын “захиалгат, зөөлөн удирдамж”9 нь хүмүүсийг 
Бурханд бүр ч дуулгаваргүй болгосон. Бурханы ажлын хэсэг болгон 
нь туйлын хэцүү бөгөөд Түүний ажлын алхам бүр Бурханы хувьд 
сэтгэл түгшмээр байсан. Газар дээрх Түүний ажил хэчнээн хэцүү вэ! 
Газар дээрх Бурханы ажлын алхмууд асар их зовлон бэрхшээлийг 
агуулдаг: Хүний сул тал, дутагдал, хүүхдэрхүү зан, мэдлэггүй байдал 
болон хүний бүх зүйлийг Бурхан нямбай төлөвлөж, анхааралтай авч 
үздэг. Хүн бол өгөөшөөр барьж, эсвэл өдөөн хатгаж зүрхэлмээргүй 
цаасан бартай адил; үл ялиг хүрэнгүүт л тэр хазаж, эсвэл унаж, замаа 
алддаг бөгөөд өчүүхэн төдий л анхаарал алдвал хуучин хэвэндээ орж, 
Бурханыг үл тоодог, эсвэл өөрийн бие дэх бохир зүйлсэд ташуурахын 
тулд гахай, нохой эцэг эх рүүгээ гүйдэг. Ямар их саад тотгор вэ! Бурхан 
ажлынхаа алхам бүрд шахам сорилтод өртөж, бараг алхам бүрдээ асар 
их аюулыг сөрдөг. Түүний үгс чин үнэнч, шударга бөгөөд муу санаагүй 
байдаг, гэсэн ч хэн тэдгээрийг хүлээн зөвшөөрөхийг хүсдэг вэ? Хэн 
бүрэн дүүрэн захирагдахыг хүсдэг вэ? Энэ нь Бурхны зүрх сэтгэлийг 
шархлуулдаг. Тэр хүний төлөө өдөр шөнөгүй шаргуу хөдөлмөрлөж, 
хүний амийн төлөө сэтгэл зовнилд автаж, хүний сул талыг өрөвддөг. 
Ажлынхаа алхам бүрд, хэлдэг үг бүрдээ Тэр олон ээдрээ бартааг 
туулсан; Тэрээр үргэлж хадны завсар хавчуулагдсан мэт байж, хүний 
сул тал, дуулгаваргүй байдал, хүүхдэрхүү зан, эмзэг байдлын … талаар 
цаг үргэлжид, ахин дахин боддог. Хэн ер нь үүнийг мэдсэн юм бэ? Тэр 
хэнд итгэн ярьж болох юм бэ? Хэн ойлгож чадах юм бэ? Тэрээр хүний 
нүгэл, ноён нуруу дутмаг байдал, эргэж буцсан аашийг үргэлж үзэн 

8. “Хол хөндий” гэдгийг тохуурхан хэрэглэсэн.
9. “Захиалгат, зөөлөн удирдамж” гэдгийг тохуурхан хэрэглэсэн.

яддаг бөгөөд хүний эмзэг байдалд үргэлж санаа зовж, хүний өмнө 
орших замыг дэнслэн боддог. Хүний үг, үйл хэргийг ажиглахдаа Тэр 
үргэлж өршөөл энэрэл, уур уцаараар дүүрдэг бөгөөд эдгээр зүйлийг 
харах нь Түүний зүрх сэтгэлд шаналал авчирдаг. Гэм зэмгүй хүн эцэст 
нь хөшүүн болсон; Бурхан яагаад үргэлж тэдэнд хүндрэл учруулдаг 
юм бэ? Мөхөс дорой хүнд цөхрөлтгүй зан үнэхээр байдаггүй; яагаад 
Бурхан хүнд байнга тэгж уурлах ёстой гэж? Сул дорой, хүч чадалгүй 
хүнд өчүүхэн төдий ч амин чанар байхаа больдог; дуулгаваргүй 
байдлынх нь төлөө Бурхан яагаад үргэлж түүнийг зэмлэх ёстой юм бэ? 
Тэнгэр дэх Бурханы заналхийллийг хэн тэсвэрлэж чадах вэ? Эцсийн 
эцэст хүн бол эмзэг, арга мөхөстсөн байдалтай байдаг ба хүнийг 
аажмаар өөрийгөө эргэцүүлэг гэсэндээ Бурхан Өөрийнхөө уурыг зүрх 
сэтгэлийнхээ гүнд булсан. Гэсэн ч ноцтой бэрхшээлтэй байгаа хүн 
Бурханы хүслийг өчүүхэн төдий ч ойлгоогүй; хүн диаволуудын хөгшин 
хааны хөл дор гишгэлүүлсэн атлаа үүнийгээ огт мэддэггүй бөгөөд 
үргэлж Бурхантай сөргөлддөг, эсвэл Бурханд халуун ч биш, хүйтэн ч 
биш ханддаг. Бурхан маш олон үг хэлсэн атал хэн ер нь тэдгээрийг 
ноцтойгоор авч үзсэн юм бэ? Хүн Бурханы үгийг ойлгодоггүй мөртөө 
сандарч тэвдэхгүй хэвээр үлдэж, ямар ч хүсэл тэмүүлэлгүй байдаг 
бөгөөд хөгшин диаволын мөн чанарыг хэзээ ч үнэхээр мэдэж аваагүй. 
Хүмүүс Үхэгсдийн оронд, тамд амьдардаг боловч далайн ёроол дахь 
ордонд амьдардаг гэдэгтээ итгэдэг; өөрсдийг нь агуу улаан луу хяхан 
хавчдаг ч өөрсдийгөө лууны улсаар “ивээгдсэн”10 гэж боддог; өөрсдөөр 
нь диавол тохуурхдаг ч махан биеийн жүжиглэх өндөр чадварыг эдэлж 
байна гэж боддог. Тэд ямар бохир заваан, дорд өөдгүй амьтад вэ! Хүн 
золгүй явдалтай тулгарсан ч мэддэггүй бөгөөд энэ харанхуй нийгэмд 
бүтэмжгүй хэргийг ар араас нь туулдаг11 боловч хэзээ ч сэрээгүй. Тэр 
өөрийгөө энхрийлдэг байдал болон боолын зан чанараас хэзээ салах 
вэ? Хүн яагаад Бурханы зүрх сэтгэлийг тэгтлээ их үл хайхардаг вэ? 

10. “Ивээгдсэн” гэдэг нь үхээнц харагддаг, ямар ч ухамсаргүй хүмүүсийг 
тохуурхан хэрэглэгдсэн.

11. “Бүтэмжгүй хэргийг ар араас нь туулдаг” гэдэг нь хүмүүс агуу улаан лууны 
газар нутагт төрсөн бөгөөд толгой өндийн цэх явж чаддаггүй гэдгийг илтгэдэг.

Энэ дарлал, бэрхшээлийг тэр сэм зөвтгөдөг юм уу? Харанхуйг гэрэл 
болгон өөрчлөх өдрийг хүсдэггүй гэж үү? Шударга бус явдлыг зөв 
шударга байдал, үнэн болгож дахин нэгэнтээ засаж залруулахыг тэр 
хүсдэггүй гэж үү? Хүмүүс үнэнийг хаяж, бодит баримтыг мушгин 
гуйвуулж байхад тэр зүгээр л хараад, юу ч хийхгүй байхыг хүсдэг 
юм уу? Энэ ад үзсэн байдлыг тэвчсээр байгаадаа тэр аз жаргалтай 
байдаг гэж үү? Тэр боол байхыг хүсэж байна уу? Ийм бүтэлгүй байр 
байдалтай боолуудтай хамт Бурханы гарт мөхөхийг хүсэж байна уу? 
Чиний шийдэмгий зан хаана байна вэ? Хүсэл эрмэлзэл чинь хаана 
байна вэ? Чиний нэр хүнд хаана байна? Ёс жудаг чинь хаана байна? 
Эрх чөлөө чинь хаана байна? Чи бүхий л амьдралаа12 агуу улаан луу, 
диаволуудын хааны төлөө золиослохыг хүсэж байна уу? Түүгээр 
үхтэлээ тамлуулахдаа чи аз жаргалтай байдаг уу? Оёоргүй гүний 
гадаргуу эмх замбараагүй, харанхуй байдаг, харин энгийн ардууд ийм 
зовлон зүдүүр туулж, Тэнгэр өөд уйлж, газарт гомдоллодог. Хүн хэзээ 
толгой өндийн цэх явж чадах вэ? Туранхай, эцэнхий хүн яаж энэ харгис 
түрэмгий диаволтай тэмцэлдэж чадах юм бэ? Яагаад тэр өөрийн 
амьдралыг Бурханд аль болох хурдан өгдөггүй юм бэ? Яагаад тэр 
эргэлзэн тээнэгэлзсээр байдаг юм бэ? Бурханы ажлыг хэзээ дуусгаж 
чадах юм бэ? Тэгээд зорилгогүйгээр дээрэлхүүлж, дарлагдсан түүний 
бүхий л амьдрал эцэстээ хий дэмий өнгөрсөн байх болно; хүн яагаад 
ирэхдээ ч тийм их яарч, явахдаа ч тийм их яаравчилдаг юм бэ? Бурханд 
өгөх ямар нэгэн эрхэм нандин зүйлийг тэр яагаад хадгалдаггүй вэ? 
Хүн үүрдийн үзэн ядалтыг мартчихсан гэж үү?

Үг нь махбодоор илэрсэн номын “Ажил ба оролт (8)”-аас эш татав

Хэдэн мянган жилийн турш үргэлжилсэн эртний соёл болон 
түүхийн тухай мэдлэг нь хүний сэтгэлгээ, үзэл болон оюун санааны 
төлвийг нэвтэршгүй, задаршгүй13 болтол маш ягштал чанга би-
түүмжилсэн юм. Хүмүүс тамын арван найм дахь хүрээнд амьдарч, 

12. “Бүхий л амьдралаа золиослох” гэдгийг дорд үзсэн утгаар хэлсэн.
13. “Задаршгүй” гэдэг нь энд егөөдөх зорилготой бөгөөд хүмүүсийн мэдлэг, 

соёл, сэтгэл санааны байдал хөшүүн байдаг гэсэн утгатай.

тэндээ яг л газар доорх гяндан руу Бурханаар цөлөгдөөд хэзээ ч гэрэл 
хардаггүй мэт байдаг. Мөн феодалын сэтгэлгээ нь хүмүүсийг маш их 
дарангуйлсан болохоор арайхийн амьсгалж, амьсгал нь боогдож байгаа 
мэт байдаг. Үүнийг эсэргүүцэх өчүүхэн ч хүч тэдэнд байдаггүй; тэд 
дуугүйхэн тэвчихээс өөрийг хийдэггүй… Хэн ч, хэзээ ч зөв шударга 
байдал, шударга ёсны төлөө тэмцэж, эсвэл өндийн босож зүрхлээгүй; 
хүмүүс өдрөөс өдөрт, жилээс жилд феодал эздийн цохилт, хүчирхийлэл 
доор амьтныхаас дор амьдралаар амьдардаг. Хүний ертөнцөд аз 
жаргал эдлэхийн тулд Бурханыг эрж хайя гэж тэд хэзээ ч бодоогүй. 
Хүмүүс гандаж, хатаад, шаргалтан унаж буй намрын навчис шиг 
болтлоо зодуулсан мэт байдаг. Хүмүүс ой санамжаа хэдийнээ алдсан; 
тэд хүний ертөнц гээч тамд арга мөхөстөн амьдарч, энэхүү тамтайгаа 
хамт мөхөхийн тулд эцсийн өдөр ирэхийг хүлээн, хүсэн эрмэлздэг 
эцсийн өдөр нь амар амгаланг эдлэх өдөр нь мэт байдаг. Феодалын ёс 
зүй хүний амьдралыг “Үхэгсдийн орон” руу аваачиж, улмаар хүний 
эсэргүүцэх чадварыг сулруулжээ. Төрөл бүрийн дарангуйлал нь 
хүнийг алхам алхмаар Үхэгсдийн орон руу илүү гүн унагаж, Бурханаас 
улам холдуулснаар өнөөдөр хүн Бурханыг огт танихгүй болсон бөгөөд 
тааралдах үедээ Бурханаас зайлсхийхээр яаравчилдаг. Хүн урьд нь 
Түүнийг хэзээ ч мэддэг байгаагүй мэт, мөн хэзээ ч харж байгаагүй 
мэт Түүнийг анхаардаггүй ба нэг талд ганцааранг нь орхидог. Гэсэн ч 
Бурхан амьдралынх нь урт удаан аяны туршид хүнийг хүлээн, Өөрийн 
номхоршгүй уур омгийг хүн рүү хэзээ ч чулуудалгүй, хүний гэмшиж, 
шинээр эхлэхийг л чимээгүйхэн, ганц ч үг хэлэлгүй хүлээсээр ирсэн 
юм. Бурхан хүний ертөнцийн зовлонг хүнтэй хуваалцахаар аль хэдийн 
хүний ертөнцөд ирсэн. Хүнтэй хамт амьдарсан энэ бүх хугацаанд 
хэн ч Түүний оршин тогтнолыг олж илрүүлээгүй. Бурхан биечлэн 
авчирсан ажлаа хэрэгжүүлэх зуураа хүний ертөнц дэх ядуу байдлын 
зовлон зүдгүүрийг чимээгүйхэн л тэвчдэг. Тэрээр Эцэг Бурханы хүсэл 
болон хүн төрөлхтний хэрэгцээний төлөө тэвчсээр байж, урьд өмнө 
нь хүний хэзээ ч туулж байгаагүй зовлонг туулдаг. Эцэг Бурханы 
хүслийн төлөө, бас хүн төрөлхтний хэрэгцээний төлөө Тэрээр хүний 
өмнө чимээгүйхэн үйлчилж, Өөрийгөө даруу байлгасан юм. Эртний 
соёлын талаарх мэдлэг нь хүнийг Бурханы өмнөөс сэмхэн хулгайлж, 

диаволуудын хаан болон түүний үр удамд өгсөн. Дөрвөн Ном ба Таван 
Сонгодога нь хүний сэтгэлгээ болон үзлийг өөр нэг тэрслүү эрин үе рүү 
аваачиж, Ном/Сонгодог зохиолыг эмхэтгэсэн хүмүүсийг урьдынхаасаа 
бүр их бишрэхэд хүнийг хүргэж, улмаар Бурханы талаарх эндүү ташаа 
үзлийг нь улам нэмэгдүүлсэн юм. Хүнд мэдэгдэлгүйгээр диаволуудын 
хаан Бурханыг хүний зүрх сэтгэлээс хайр найргүйгээр хөөгөөд, дараа 
нь өөрөө хүний сэтгэлийг баяр хөөртэйгээр эзэмджээ. Тэр үеэс хойш 
хүн муухай, хорон муу сэтгэлтэй, диаволын хааны царай төрхтэй 
болсон юм. Бурханд хандах үзэн ядалт түүний цээжийг дүүргэсэн ба 
диаволуудын хааны хорон санаа нь хүнийг бүрэн автах хүртэл өдрөөс 
өдөрт дотор нь тархдаг. Хүн өчүүхэн төдий ч эрх чөлөөтэй байхаа 
больж, диаволуудын хааны урхинаас ангижрах аргагүй байлаа. Хүн 
тэр дороо баривчлагдан, түүний өмнө бууж өгч, хүлцэнгүйгээр унахаас 
өөр сонголтгүй болжээ. Аль эрт хүний сэтгэл, зүрх нялх балчир 
хэвээр байх үед диаволуудын хаан бурхангүй үзлийн хавдрын үрийг 
суулгаж, “шинжлэх ухаан, технологийг судалж, Дөрвөн Шинэчлэлтийг 
биелүүл, дэлхий дээр Бурхан гэгч зүйл үгүй” гэх мэт төөрөгдлийг 
хүнд заасан. Түүгээр ч зогсохгүй, “Үйлдвэрлэлийн ажил хөдөлмөртөө 
түшиглэн сайхан эх орныг бүтээцгээе” хэмээн боломж олдох бүрд 
хашхирч, улс орныхоо төлөө үнэнчээр зүтгэхийн тулд бага наснаасаа 
эхлээд бэлдэхийг хүн нэг бүрээс шаарддаг. Хүн өөрийн эрхгүй түүний 
өмнө хүргэгдсэн бөгөөд тэр эргэлзэлгүйгээр бүх гавьяаг нь (бүх хүн 
төрөлхтнийг гартаа барьж байдаг Бурханд харьяалагдах гавьяаг гэсэн 
үг) өөртөө авсан. Түүнд ичих мэдрэмж хэзээ ч байгаагүй. Түүнчлэн, 
энэ нь Бурханы ардыг ичгүүр сонжуургүйгээр булаан авч, гэр лүүгээ 
буцаан чирээд, ширээн дээр хулгана шиг үсрэн гарч, хүнээр өөрийгөө 
Бурхан мэт шүтүүлсэн. Тийм цөхөрсөн амьтан! Энэ нь: “Дэлхий дээр 
Бурхан гэгч зүйл байхгүй. Салхи байгалийн хуулийн дагуу хувирлаас 
үүсэн гардаг; ус ууршиж, хүйтэн агаарт гарах үедээ конденсацлагдан, 
газар дээр бороо болон дусалдаг; газар хөдлөлт бол геологийн 
өөрчлөлтөөс үүдэн газрын гадарга чичрэх явдал юм; нарны гадаргуу 

а. Дөрвөн Ном ба Таван Сонгодог нь Хятад дахь Күнзийн сургаалын нэр 
нөлөөтэй ном юм.

дээрх цөмийн дэлбэрэлтээс болж үүссэн агаарын хуурайшлын 
улмаас ган гачиг болдог. Эдгээр нь бүгд байгалийн үзэгдэл. Хаана нь 
Бурханы үйл хэрэг байгаа юм бэ?” гэх мэт гүжирдсэн, цочирдмоор 
зүйл хашхирдаг. Тэр ч бүү хэл, дараахтай адил ичгүүргүй үг хэллэг 
хашхирдаг хүмүүс ч бий: “Хүн эрт цагт бичнээс хувьсаж бий болсон 
ба өнөөдрийн дэлхий ертөнц ойролцоогоор олон зуун жилийн тэртээх 
хүй нэгдлийн нийгмээс залгамжлан бий болсон. Улс орон хөгжин 
цэцэглэж, уруудан доройтох эсэх нь бүхэлдээ ард түмнийх нь гарт 
байдаг”. Ардуур нь, диаволын хаан өөрийгөө тахиулж, шүтүүлэхийн 
тулд хүнээр өөрийгөө ханан дээр өлгүүлэх юм уу ширээн дээр 
тавиулдаг. “Ямар ч Бурхан байдаггүй” хэмээн хашгирахын зэрэгцээ 
энэ нь өөрийгөө Бурхан болгон тавьж, Бурханыг газар дэлхийн зах 
хязгаараас цааш бүдүүлгээр түлхэх зуураа Бурханы оронд зогсож, 
диаволуудын хааны үүрэг гүйцэтгэдэг. Үнэхээр эрүүл ухаангүй! Энэ 
нь хүнийг, өөрийг нь голдоо ортол үзэн ядахад хүргэдэг. Бурхан, тэр 
хоёр заналт дайснууд бөгөөд зэрэгцэн оршиж чадахгүй мэт санагддаг. 
Энэ нь хуулиас гадуур, эрх чөлөөтэй хэрэн хэсэх14 зуураа Бурханыг 
хөөн зайлуулах арга сийлж байдаг. Үнэхээр диаволуудын хаан! Бид 
үүний оршин тогтнолыг яаж тэвчиж болох юм бэ? Энэ нь Бурханы 
ажлыг үймүүлж, бүхэлд нь бүрмөсөн эмх замбараагүй15 болгож орхих 
хүртлээ амрахгүй бөгөөд эцсээ хүртэл, үхэх сэхэхээ үзэн Бурханыг 
эсэргүүцэхийг хүсэж байгаа мэт, Бурханыг зориуд сөргөж, улам 
ойртон давшилдаг. Жигшүүрт царай хэдийнээ бүрэн ил болсноор энэ 
нь одоо гэмтэж, навсайсан16 хүнд бэрх байдалд орсон ч Бурханыг 
үзэн ядах нь багасалгүй, ганцхан үмхэлтээр Бурханыг залгиснаар л 
зүрх сэтгэлдээ хураасан үзэн ядалтаа арилгаж чадах юм шиг байдаг. 
Бурханы энэхүү дайсныг бид яахан тэвчиж чадах билээ! Үүнийг 

14. “Хуулиас гадуур, эрх чөлөөтэй хэрэн хэсэх” гэдэг нь диавол зэрлэг догшноор, 
галзуурсан мэт явдаг гэдгийг илтгэдэг.

15. “Бүрмөсөн эмх замбараагүй” гэдэг нь диаволын хэрцгий зан авир харж 
тэвчихийн аргагүй байдгийг хэлдэг.

16. “Гэмтэж, навсайсан” гэдэг нь диаволын хааны үзэшгүй муухай царайг 
хэлдэг.

үндсээр нь устгаж, бүрэн сөнөөж байж л амьдралын маань хүсэл 
биелнэ. Галзуурсан мэт үргэлжлүүлэхийг нь яаж зөвшөөрч болох юм 
бэ? Хүн тэнгэрнарыг мэддэггүй, үхээнц, мэдрэмжгүй болох хүртэл 
энэ нь хүнийг завхруулсан юм. Хүн хэвийн хүний эрүүл ухааныг 
алдсан. Ирээдүйн төлөөх бүх санаа зовнилыг арилгаж, Бурханы ажлыг 
урьд өмнө үзэгдээгүй сүр жавхланд хурдхан хүргэхийн тулд үүнийг 
устгаж, шатаахад бүхий л оршихуйгаа зориулж яагаад болохгүй гэж? 
Энэ өөдгүй бүлэг этгээд хүний ертөнцөд ирж, үймээн самуунтай 
болгосон. Тэд бүх хүнийг ангалын ирмэгт аваачиж, тэднийг доош 
түлхэн хэдэн хэсэг болгоод, дараа нь цогцсыг нь залгихаар нууцхан 
төлөвлөсөн. Тэд Бурханы төлөвлөгөөг нураахаар дэмий найдаж, 
Бурхантай тэмцэлдэн, эрсдэлтэй бооцоонд бүхнээ тавьдаг.17 Энэ 
нь яавч амархан биш! Эцсийн эцэст, хамгийн жигшүүрт гэмт хэрэг 
үйлдсэн диаволын хаанд зориулсан загалмай бэлтгэгдчихсэн. Бурхан 
загалмайд харьяалагддаггүй. Тэрээр үүнийг диавол руу аль хэдийн 
шидчихсэн. Бурхан аль эрт ялгууснаар гарч ирээд, хүн төрөлхтний 
нүгэлд харамсан гашуудахаа больсон боловч бүх хүн төрөлхтөнд 
аврал авчирна.

Үг нь махбодоор илэрсэн номын “Ажил ба оролт (7)”-оос эш татав

Агуу улаан лууг та нар үнэхээр үзэн яддаг гэж үү? Үнэхээр, чин 
сэтгэлээсээ үзэн яддаг уу? Яагаад Би та нараас ийм олон удаа асуув? 
Би энэ асуултыг яагаад ахин дахин асуугаад байна вэ? Та нарын 
сэтгэлд агуу улаан лууны ямар дүр зураг байдаг вэ? Үүнийг үнэхээр 
зайлуулсан уу? Түүнийг үнэхээр эцгээ гэж үздэггүй юу? Асуултад 
минь байгаа санаа зорилгыг бүх хүн ухаарах ёстой. Энэ нь хүмүүсийн 
уурыг хүргэх, хүмүүсийн дунд үймээн дэгдээх, хүний гарах замыг 
өөрөөр нь олуулахын төлөө бус, харин агуу улаан лууны хүлээснээс 
чөлөөлөгдөх боломжийг бүх хүнд олгохын төлөө байдаг. Гэвч хэн 
ч санаа зовох учиргүй. Бүхнийг Би үгээрээ гүйцэлдүүлнэ; Миний 

17. “Эрсдэлтэй бооцоонд бүхнээ тавих” гэдэг нь эцэст нь хожно гэж найдан бүх 
мөнгөө ганцхан бооцоонд тавих гэсэн үг юм. Энэ нь диаволын өөдгүй муу, олиггүй 
арга зальд зориулсан зүйрлэл юм. Энэ илэрхийллийг тохуурхан хэрэглэсэн.

гүйцэтгэх ажилд ямар ч хүн оролцож болохгүй, үүнийг ямар ч хүн 
хийж чадахгүй. Би бүх газрын агаарыг арчин цэвэрлэж, чөтгөрүүдийн 
бүх ул мөрийг газар дэлхий дээрээс үгүй хийнэ. Би аль хэдийн эхэллээ, 
агуу улаан луу орогнодог газарт Би гэсгээлтийн ажлынхаа эхний 
алхмыг эхлүүлнэ. Ийнхүү Миний гэсгээлт бүхий л орчлонд буусан 
гэдгийг, мөн Би бүх газрыг хардаг тул агуу улаан луу, элдэв янзын 
бузар сүнс гэсгээлтээс минь зайлахад хүчин мөхөстөнө гэдгийг харж 
болно. Газар дээрх Миний ажил дуусаж, өөрөөр хэлбэл шүүлтийн эрин 
үе эцэслэхэд агуу улаан лууг Би албан ёсоор гэсгээнэ. Миний ардууд 
агуу улаан лууг зөвт байдлаар гэсгээхийг минь харж, зөвт байдлаас 
минь үүдэн магтаал урсгаж, зөвт байдлаас минь үүдэн ариун нэрийг 
минь үүрд шагших нь лавтай. Одоогоос та нар үүргээ албан ёсоор 
гүйцэтгэж, газар даяар Намайг албан ёсоор үүрдийн үүрд магтана!

Шүүлтийн эрин үе оргилдоо хүрэхэд Би ажлаа дуусгах гэж яарахын 
оронд гэсгээлтийн эрин үеийн нотолгоонд үүнийгээ нэгтгэж, энэ 
нотолгоог Өөрийн бүх ардад харуулна; үүнээс илүү их үр өгөөж гарна. 
Энэ нотолгоо бол агуу улаан лууг гэсгээдэг Миний арга хэрэгсэл бөгөөд 
Би ардууддаа үүнийг өөрсдийнх нь нүдээр үзүүлж, улмаар тэд Миний 
зан чанарыг илүү сайн мэднэ. Агуу улаан луу гэсгээгдсэн цагт ардууд 
минь Намайг эдэлдэг. Агуу улаан лууны эсрэг хүмүүсийг нь босгож, 
бослого хийлгэх нь Миний төлөвлөгөө бөгөөд ардуудаа төгс болгодог 
Миний арга, мөн бүх ард маань амиа өсгөх сайхан боломж энэ юм.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“28-р бүлэг”-ээс эш татав

Бурхан хүн төрөлхтний нэг хэсгийг төгс болгохын тулд муу ёрын 
сүнсний ажлын нэг хэсгийг ашиглахаар зорьдог, ингэснээр энэ хүмүүс 
диаволуудын үйл хэргийг нэвт шувт бүрэн харж, бүх хүн төрөлхтөнд 
“өвөг дээдсээ” үнэхээр мэдэх боломжийг олгодог. Зөвхөн энэ аргаар 
хүмүүс бүрэн чөлөөлөгдөж, диаволуудын үр садыг байтугай өвөг 
дээдсийг нь ч хаядаг. Энэ нь агуу улаан лууг бүрэн ялах Бурханы 
жинхэнэ зорилго бөгөөд ингэснээр бүх хүн агуу улаан лууны жинхэнэ 
төрхийг мэдэж, үүний багийг бүрмөсөн хуулан хаяж, жинхэнэ төрхийг 

нь харах юм. Энэ нь Бурханы хүрэхийг хүсэж байгаа зүйл, энэ нь 
Түүний газар дээр хийсэн бүх ажлын эцсийн зорилго бөгөөд бүх 
хүн төрөлхтөнд хэрэгжүүлэхийг зорьсон зүйл юм. Үүнийг Бурханы 
зорилгын төлөө бүх зүйлийг дайчлах гэж нэрлэдэг.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “41-р бүлэг”-ээс эш татав

Бурханд гэрчлэл хийж, агуу улаан лууг шившиглэхийн тулд хүн 
зарчимтай байх ёстой, мөн нэг нөхцөлийг хангаж байх ёстой: Хүн 
зүрх сэтгэлдээ Бурханыг хайрлаж, Түүний үг рүү орох ёстой. Хэрвээ 
чи Бурханы үг рүү орохгүй бол Сатаныг шившиглэх ямар ч аргагүй 
байх болно. Амь чинь өссөнөөр чи агуу улаан лууг орхиж, түүнд 
туйлын их доромжлол авчирдаг; энэ нь л агуу улаан лууг үнэхээр 
шившиглэж байгаа хэрэг юм. Чи Бурханы үгийг хэрэгжүүлэхийг хэдий 
чинээ их хүснэ, Бурханыг гэх хайр, агуу улаан лууг гэх үзэн ядалт чинь 
төдий чинээ нотлогддог; чи Бурханы үгэнд дуулгавартай байх тусам, 
үнэнийг хүсэн эрмэлздэг чинь төдий чинээ батлагддаг. Бурханы үгийг 
хүсэн эрмэлздэггүй хүмүүс бол амьгүй хүмүүс юм. Тийм хүмүүс бол 
Бурханы үгийн гаднах, шашинд харьяалагддаг хүмүүс билээ. Бурханд 
үнэхээр итгэдэг хүмүүс Бурханы үгийг идэж, ууснаар дамжуулан 
үгийнх нь талаар илүү гүн гүнзгий мэдлэгтэй байдаг. Хэрвээ чи 
Бурханы үгийг хүсэн эрмэлздэггүй бол Бурханы үгийг жинхэнээсээ 
идэж, ууж чадахгүй бөгөөд Бурханы үгийн талаар ямар ч мэдлэггүй 
бол Бурханыг гэрчилж, сэтгэлийг нь хангалуун болгох ямар ч аргагүй 
байна.

Үг нь махбодоор илэрсэн номын
“Бурханы өнөөдрийн ажлыг мэддэг хүмүүс л

Бурханд үйлчилж болно”-оос эш татав

Өнөөдөр чи төгс болгуулахаар эрж хайж, эсвэл гаднах хүн 
чанараа өөрчилж, хэв чанараа сайжруулахаар эрж хайж болох боловч 
өнөөдөр Бурханы хийдэг бүхэн утга учиртай, ашиг тустай гэдгийг 
ойлгож чаддаг байх нь хамгийн чухал юм: Энэ нь, бузар газарт төрсөн 

чамд бузар булайгаас зугтаж, үүнээс ангижрах боломж олгодог, 
мөн Сатаны нөлөөг даван гарч, Сатаны харанхуйн нөлөөг орхих 
боломж олгодог. Эдгээр зүйлд анхаарлаа төвлөрүүлснээр чи энэхүү 
бузар газарт хамгаалагддаг. Эцэст нь чамаас ямар гэрчлэл өгөхийг 
хүсдэг вэ? Чи бузар газарт төрсөн ч бохир заваанаар дахин хэзээ ч 
сэвтэхгүйгээр ариун болж чаддаг, Сатаны эзэмшил дор амьдардаг ч 
Сатаны нөлөөнөөс салж, Сатанаар эзэмдүүлдэг ч үгүй, дарлуулдаг 
ч үгүй бөгөөд Төгс Хүчитийн гарт амьдардаг. Энэ бол гэрчлэл, мөн 
Сатантай хийсэн тулааны ялалтын нотолгоо. Чи Сатаныг хаяж чаддаг 
бөгөөд амьдран харуулдаг зүйлдээ сатанлаг зан чанарыг илчлэхээ 
болиод, харин хүнийг бүтээхдээ Бурханы хүнээс шаардсан зүйл буюу 
хэвийн хүн чанар, хэвийн эрүүл ухаан, хэвийн гүн ойлголт, Бурханыг 
хайрлах хэвийн шийдвэр, Бурханд үнэнч байдлыг амьдран харуулдаг. 
Энэ нь Бурханы бүтээлийн хийдэг гэрчлэл билээ. “Бид бузар газарт 
төрсөн боловч Бурханы хамгаалалтын улмаас, Түүний удирдлагын 
улмаас, Тэр биднийг байлдан дагуулсан учраас өөрсдийгөө Сатаны 
нөлөөнөөс салгасан. Өнөөдөр дуулгавартай байж чадаж байгаа 
маань ч бас Бурханаар байлдан дагуулагдахын үр нөлөө бөгөөд 
бидний сайнаас, эсвэл бид аяндаа Бурханыг хайрласнаас болоогүй. 
Бурхан биднийг сонгож, урьдчилан тогтоосон учраас л бид өнөөдөр 
байлдан дагуулагдсан ба Түүнд гэрчлэл хийх чадвартай болж, Түүнд 
үйлчилж чаддаг; бас Тэр биднийг сонгож, биднийг хамгаалсан учраас 
л бид аврагдаж, Сатаны эзэмшлээс ангижирсан ба бузар завааныг 
орхиж, агуу улаан лууны үндэстэн дотор ариусгагдаж чаддаг” гэж 
чи хэлдэг. Түүнчлэн, гаднаа амьдран харуулдаг зүйл чинь, чи хэвийн 
хүн чанартай, хэлдэг зүйл чинь эрүүл ухаантай бөгөөд хэвийн хүний 
төрхийг амьдран харуулдаг гэдгийг чинь харуулна. Бусад хүмүүс 
чамайг харах үедээ “Энэ агуу улаан лууны дүр төрх биш гэж үү?” гэж 
хэлэх ёсгүй. Эгч нарын биеэ авч явах байдал эгч нарт тохирдоггүй, ах 
нарын биеэ авч явах байдал ах нарт тохирдоггүй ба ариун хүмүүсийн 
ёс зүй огт байдаггүй. Тэгэхээр хүмүүс “Бурхан тэднийг Моабын удам 
гэж хэлсэнд гайхах зүйл алга, Түүний түмэн зөв!” хэмээн хэлнэ. 
Хүмүүс та нарыг хараад, “Бурхан та нарыг Моабын удам гэж хэлсэн 
хэдий ч амьдран харуулдаг зүйл чинь Сатаны нөлөөг орхисон гэдгийг 

чинь нотоллоо; хэдий тэдгээр зүйл та нарын дотор байсаар байгаа ч 
та нар тэдгээрээс нүүр буруулж чаддаг ба бүрэн байлдан дагуулагдсан 
гэдгийг чинь энэ нь харуулдаг” гэж хэлбэл байлдан дагуулагдаж, 
аврагдсан та нар: “Моабын удам гэдэг нь үнэн боловч бид Бурханаар 
авруулсан ба хэдийгээр Моабын удам урьд нь хаягдаж, хараагдаж, 
Израилийн ард түмнээр Харь үндэстэн дунд цөлөгдсөн ч өнөөдөр 
Бурхан биднийг аварсан. Бид бүх хүнээс хамгийн завхарсан нь гэдэг 
үнэн—үүнийг Бурхан зарлигдсан, энэ бол баримт, хэн ч үүнийг 
үгүйсгэж чадахгүй. Гэвч өнөөдөр бид энэ нөлөөнөөс зугтсан. Бид 
өвөг дээдсээ үзэн яддаг, мөн өвөг дээдсээсээ нүүр буруулж, үүнийг 
бүрмөсөн хаяж, Бурханы бүх зохицуулалтыг дуулгавартай дагаж, 
Бурханы хүслийн дагуу үйлдэж, бидэнд тавьдаг Түүний шаардлагыг 
биелүүлж, Бурханы хүслийг хангалуун байлгахыг хүсэж байна. Моаб 
Бурханаас урвасан, Бурханы хүслийн дагуу үйлдээгүй бөгөөд Бурхан 
түүнийг үзэн ядсан. Гэвч бид Бурханы зүрх сэтгэлийг анхаарах ёстой 
ба өнөөдөр Бурханы хүслийг нэгэнт ойлгосон учраас Бурханаас урваж 
болохгүй, харин хуучин өвөг дээдсээсээ татгалзах ёстой!” гэж хэлнэ. 
Урьд нь Би агуу улаан луунаас татгалзах тухай ярьсан бөгөөд өнөөдөр 
хүмүүсийн хуучин өвөг дээдсээс татгалзах тухай голчлон ярилаа. 
Энэ бол хүмүүсийн байлдан дагуулалтын тухай нэг гэрчлэл бөгөөд 
өнөөдөр хэрхэн ордгоос чинь үл хамааран, энэ хэсэг дэх чиний гэрчлэл 
дутуу дулимаг байх ёсгүй.

Үг нь махбодоор илэрсэн номын
“Байлдан дагуулалтын ажлын дотоод үнэн (2)”-оос эш татав

34. Сатаны нөлөөнөөс ангижрах зарчмууд
(1) Бурханы шүүлт, гэсгээлтийг хүлээн авч, өөрийнхөө завхралын 

үнэн мөнийг болон мөн чанарыг үнэхээр мэдэж авч, зүрх сэтгэлийнхээ 
угаас Сатаныг үзэн ядаж, хаях шаардлагатай;

(2) Бурханы үгийг идэж уухад анхаарлаа төвлөрүүлж, бүх хэрэг 
явдал дээр үнэнийг эрж хайж, завхралын илэрхийллээ эргэцүүлэн, 
үнэнийг хэрэгжүүлж, Бурханыг дуулгавартай дагаж чаддаг болох 
шаардлагатай;

(3) Агуу улаан луу, антихристүүд, хуурамч удирдагчид, ёрын муу 
сүнс, ёрын муу хүмүүсийг ялган танихын тулд үнэнээр зэвсэглэж, 
Сатаны мэхлэлтэд автахгүй байхаа баттай болгох шаардлагатай;

(4) Бүх үнэнийг хүлээн авах шаардлагатай бөгөөд Бурханыг 
үнэхээр мэдсэнээр амьдрал болон үнэт зүйлсийн талаар шинэ үзэл 
бодолтой болж, улмаар Бурханыг хайрлаж, дуулгавартай дагадаг хүн 
болох шаардлагатай.

Холбогдох Бурханы үг:

Хэрвээ чи Бурханы сайшаалыг хүртэхийг хүсдэг бол эхлээд 
Сатаны харанхуйн нөлөөнөөс ангижирч, зүрх сэтгэлээ Бурханд нээж, 
Бурхан руу бүрэн хандуулах ёстой. Чиний одоо хийж байгаа зүйлсийг 
Бурхан сайшаах уу? Чи зүрх сэтгэлээ Бурхан руу хандуулсан уу? 
Хийсэн бүхэн чинь Бурханы чамаас шаардсан зүйлс мөн үү? Тэдгээр 
нь үнэнд нийцдэг үү? Чи цаг ямагт өөрийгөө шалган нягталж, Бурханы 
үгийг идэж уухдаа төвлөрч, Түүний өмнө зүрх сэтгэлээ дэлгэж, 
Түүнийг чин сэтгэлээсээ хайрлаж, Бурханы төлөө өөрийгөө үнэнчээр 
зарлагадах ёстой. Тийм хүмүүс Бурханы сайшаалыг хүлээн авах нь 
лавтай.

Бурханд итгэдэг атлаа үнэнийг эрэлхийлдэггүй бүх хүн Сатаны 
нөлөөнөөс ангижрах аргагүй байдаг. Үнэнч шударгаар амьдардаггүй, 
бусдын өмнө нэг янзаар аашилж, харин ар хударгаар нь өөрөөр 
авирладаг, гаднаа даруу төлөв, тэвчээртэй, хайр энэрэлтэй мөртөө 
мөн чанартаа зусар зальхай, ов мэхтэй, Бурханд үнэнч биш хүмүүс 
бол харанхуйн нөлөөн дор амьдарч буй хүмүүсийн нийтлэг төлөөлөл 
юм. Тэд бол хорт могойн төрлийн хүмүүс мөн. Зөвхөн өөрсдийн ашиг 
тусын төлөө Бурханд итгэдэг, өөрсдийгөө зөвтгөдөг, их зантай, онгироо 
сагсуу, байр сууриа хамгаалдаг хүмүүс бол Сатаныг хайрлаж, үнэнийг 
эсэргүүцдэг хүмүүс билээ. Тэд бол Бурханыг эсэргүүцдэг, Сатанд 
бүрэн харьяалагддаг хүмүүс юм. Бурханы ачааг боддоггүй, Бурханд 
үнэн сэтгэлээсээ үйлчилдэггүй, өөрсдийн ашиг сонирхол болон гэр 
бүлийнхээ ашиг сонирхолд байнга санаа тавьдаг, Бурханы төлөө 
өөрсдийгөө зарлагадахын тулд бүхнийг орхих чадваргүй, Түүний 
үгээр хэзээ ч амьдардаггүй хүмүүс Бурханы үгийн гадна амьдарч 

байгаа юм. Тийм хүмүүс Бурханы сайшаалыг хүртэж чадахгүй.
Бурхан хүмүүсийг бүтээхдээ тэдэнд Өөрийн баялгийг эдлүүлж, 

Өөрийгөө тэднээр үнэхээр хайрлуулахын төлөө байсан; ийм маягаар 
хүмүүс Түүний гэрэлд амьдрах байлаа. Өнөөдөр Бурханыг хайрлаж 
чаддаггүй, Түүний ачааг боддоггүй, Бурханд зүрх сэтгэлээ бүрэн 
өгч чаддаггүй, Бурханы зүрх сэтгэлийг өөрсдийн мэт авч үздэггүй, 
Бурханы ачааг өөрсдийн мэт үүрэлцэж чаддаггүй хүмүүсийн дээр 
Бурханы гэрэл гэрэлтдэггүй, тиймээс тэд бүгд харанхуйн нөлөөн дор 
амьдарч байгаа. Тэд Бурханы хүслийг эрс эсэргүүцдэг зам дээр байдаг 
бөгөөд хийдэг бүхэнд нь өчүүхэн ч үнэн байдаггүй. Тэд Сатантай 
хамт шалбаагт хөлбөрдөг. Тэд бол харанхуйн нөлөөн дор амьдарч буй 
хүмүүс юм. Хэрвээ чи Бурханы үгийг үргэлж идэж уун, Түүний хүсэлд 
анхаарал тавьж, Түүний үгийг хэрэгжүүлдэг бол Бурханд харьяалагдаж, 
Бурханы үгсээр амьдардаг хүн юм. Чи Сатаны эзэмшлээс ангижирч, 
Бурханы гэрэлд амьдрахыг хүсэж байна уу? Хэрвээ чи Бурханы үгсээр 
амьдардаг бол Ариун Сүнс ажлаа хийх боломжтой болно; хэрвээ 
чи Сатаны нөлөөн дор амьдардаг бол Ариун Сүнсэнд тийм боломж 
олгохгүй. Хүмүүс дээр Ариун Сүнсний хийдэг ажил, хүмүүсийн дээр 
Түүний гэрэлтүүлдэг гэрэл, хүмүүст Түүний өгдөг итгэл хормын 
төдий л үргэлжилдэг; хэрвээ хүн анхаарал, болгоомжгүй байвал 
Ариун Сүнсний хийдэг ажил хажуугаар нь өнгөрөх болно. Хэрвээ 
хүмүүс Бурханы үгээр амьдардаг бол Ариун Сүнс тэдэнтэй хамт байж, 
тэдэн дээр ажиллана. Хэрвээ хүмүүс Бурханы үгээр амьдрахгүй байгаа 
бол Сатаны боолчлолд амьдардаг. Ялзарсан зан чанартай амьдардаг 
хүмүүстэй Ариун Сүнс хамт байдаггүй, эсвэл тэдэнд Ариун Сүнсний 
ажил байдаггүй. Хэрвээ чи Бурханы үгийн хүрээнд амьдарч буй бол, 
мөн Бурханы шаарддаг байдалд амьдардаг бол Түүнд харьяалагддаг 
ба Тэр чам дээр ажиллана; хэрвээ чи Бурханы шаардлагын хил хязгаар 
дотор амьдардаггүй, харин Сатаны эзэмшил дор амьдардаг бол Сатаны 
ялзрал дор амьдардаг чинь маргаангүй. Бурханы үгээр амьдарч, Түүнд 
зүрх сэтгэлээ өгснөөр л чи Түүний шаардлагад нийцэж чадна; чи 
Бурханы хэлснээр хийж, Бурханы айлдварыг оршин тогтнолынхоо 
үндэс, амьдралынхаа бодит байдал болгох ёстой бөгөөд тэр үед л чи 
Бурханд харьяалагдана. Хэрвээ чи үнэхээр Бурханы хүслийн дагуу 

хэрэгжүүлбэл Тэр чам дээр ажиллаж, чи Бурханы ерөөл дор, Бурханы 
дүр төрхийн гэрэлд амьдарч, Ариун Сүнсний хийдэг ажлыг ухаарч, 
Бурхантай хамт байхын баяр хөөрийг мэдэрнэ.

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Харанхуйн нөлөөн дор амьдардаг хүмүүс бол үхэл дунд амьдардаг, 
Сатанд эзэмдүүлсэн хүмүүс юм. Хүмүүс Бурханаар аврагдаж, 
Бурханаар шүүгдэж, гэсгээгдэлгүйгээр үхлийн нөлөөнөөс зугтаж 
чадахгүй, амьд болж чадахгүй. Энэ “үхмэл хүмүүс” Бурханд гэрчлэл 
хийж чаддаггүй, Бурханд ашиглагдаж ч чаддаггүй, хаанчлалд орж 
бүр ч чадахгүй. Бурхан үхэгсдийн бус, амьд хүмүүсийн гэрчлэлийг 
хүсдэг ба үхэгсдээс бус, амьд хүмүүсээс Өөрийнх нь төлөө ажиллахыг 
шаарддаг. “Үхэгсэд” бол Бурханыг эсэргүүцэн тэрсэлдэг хүмүүс юм; 
тэд бол сүнс нь мэдрэлгүй бөгөөд Бурханы үгийг ойлгодоггүй хүмүүс, 
үнэнийг хэрэгжүүлдэггүй, Бурханд өчүүхэн төдий ч үнэнч биш, мөн 
Сатаны эзэмшил дор амьдарч, Сатанд ашиглагддаг хүмүүс юм. Үхэгсэд 
үнэний эсрэг зогсож, Бурханы эсрэг тэрслэн, дорд, жигшүүрт, хорон, 
хэрцгий, зальхай, муу санаатай байснаараа өөрсдийгөө харуулдаг. Ийм 
хүмүүс Бурханы үгийг идэж уусан ч гэсэн Бурханы үгийг амьдран 
харуулж чаддаггүй; тэд амьд боловч алхаж буй үхдэлүүд, амьсгалдаг 
цогцсууд юм. Үхэгсэд Бурханыг сэтгэл хангалуун байлгах ямар ч 
чадваргүй бөгөөд Түүнд бүрэн дүүрэн дуулгавартай байж бүр ч 
чаддаггүй. Тэд ердөө л Түүнийг мэхэлж, доромжилж, Түүнээс урваж 
чаддаг бөгөөд амьдран харуулдаг бүх хэв маягаараа Сатаны уг чанарыг 
илчилдэг. Хүмүүс амьд хүн болж, Бурханд гэрчлэл хийж, Бурханаар 
хүлээн зөвшөөрөгдөхийг хүсвэл Бурханы авралыг хүлээн зөвшөөрөх 
ёстой; Түүний шүүлт, гэсгээлтэд баяртайгаар захирагдах ёстой, мөн 
Бурханы засалт, харьцалтыг баяртайгаар хүлээн авах ёстой. Тэр үед 
л тэд Бурханы шаарддаг бүх үнэнийг хэрэгжүүлэх чадвартай болно, 
тэр үед л тэд Бурханы авралыг олж авч, үнэхээр амьд хүн болох болно. 
Амьд хүмүүс бол Бурханаар аврагдсан хүмүүс, тэд Бурханаар шүүгдэж, 
гэсгээгдсэн бөгөөд өөрсдийгөө зориулахад бэлэн байдаг, амиа Бурханд 
дуртайяа өгч, бүхий л амьдралаа Бурханд баяртайгаар зориулдаг. 

Амьд хүмүүс Бурханд гэрчлэл хийх үед л Сатан шившиглэгдэнэ, амьд 
хүмүүс л Бурханы сайн мэдээний ажлыг түгээж чадна, амьд хүмүүс л 
Бурханы зүрх сэтгэлийн дагуу байж чадна, амьд хүмүүс л жинхэнэ хүн 
юм. Анх Бурханы бүтээсэн хүн амьд байсан боловч Сатаны завхралын 
улмаас хүн үхлийн дунд, Сатаны нөлөөн дор амьдардаг, иймээс 
хүмүүс сүнсгүй үхэгсэд болсон, Бурханыг эсэргүүцдэг дайснууд 
болсон, Сатаны хэрэгсэл болсон, мөн Сатаны хоригдол болцгоосон. 
Бурханы бүтээсэн бүх амьд хүн үхдэл болсон учраас Бурхан гэрчлэлээ 
алдсан, мөн Тэр Өөрийнхөө бүтээсэн, Өөрийнх нь амьсгалыг агуулдаг 
цорын ганц зүйл болох хүн төрөлхтнийг алдсан юм. Бурхан гэрчлэлээ 
буцаан авч, Өөрийнх нь гараар бүтээгдсэн боловч Сатанд олзлогдсон 
хүмүүсийг буцааж авъя гэвэл тэднийг амьд хүн болгохын тулд дахин 
амилуулах ёстой, тэгээд Тэр тэднийг гэрэлдээ амьдруулахын тулд 
буцаан авах ёстой. Үхэгсэд бол сүнсгүй, туйлын хөшүүн, Бурханыг 
эсэргүүцдэг хүмүүс юм. Хамгийн гол нь тэд бол Бурханыг мэддэггүй 
хүмүүс. Энэ хүмүүс Бурханд дуулгавартай байх өчүүхэн төдий ч санаа 
зорилгогүй, зөвхөн Түүний эсрэг тэрсэлж, Түүнийг эсэргүүцдэг ба 
өчүүхэн ч үнэнч сэтгэлгүй байдаг. Амьд хүмүүс бол сүнс нь дахин 
төрсөн, Бурханд дуулгавартай байхаа мэддэг, Бурханд үнэнч хүмүүс 
юм. Тэд үнэн болон гэрчлэлийг эзэмшдэг бөгөөд энэ хүмүүс л Бурханы 
гэрт Түүний таалалд нийцдэг.

Үг нь махбодоор илэрсэн номын “Чи амилсан хүн мөн үү?”-ээс эш татав

Хүнийг байлдан дагуулах эцсийн үе шат нь Сатантай хийх 
тулааны сүүлчийн үе шат төдийгүй Сатаны эзэмшлээс хүнийг 
бүрэн аврах ажил юм. Хүнийг байлдан дагуулахын дотоод утга 
учир нь, Сатаны биелэл болсон Сатаны ялзруулсан хүн байлдан 
дагуулагдсаныхаа дараа Бүтээгч рүү эргэн очих явдал бөгөөд үүгээр 
дамжуулан тэр Сатаныг хаяж, Бурхан руу бүрмөсөн буцаж очно. Ийм 
замаар хүн бүрэн аврагдсан байх болно. Иймээс байлдан дагуулалтын 
ажил нь Сатаны эсрэг тулааны сүүлчийн ажил бөгөөд Сатаныг ялахын 
төлөөх Бурханы удирдлагын эцсийн үе шат юм. Энэ ажилгүйгээр 
хүний бүрэн аврал эцсийн дүндээ боломжгүй болно, Сатаныг бүрэн 
ялах ч боломжгүй болж, хүн төрөлхтөн хэзээ ч гайхалтай хүрэх 

газарт орж, Сатаны нөлөөнөөс чөлөөлөгдөж чадахгүй байх байсан 
юм. Үүний үр дүнд, Сатантай хийх тулаан дуусахаас нааш хүнийг 
аврах ажил дуусна гэж байхгүй, учир нь Бурханы удирдлагын ажлын 
цөм нь хүн төрөлхтний авралын төлөө байдаг. Хамгийн эртний хүн 
төрөлхтөн Бурханы гарт байсан боловч Сатаны уруу таталт, ялзралын 
улмаас хүн Сатанд хүлэгдэж, ёрын муу нэгний гарт орсон. Тиймээс 
Бурханы удирдлагын ажлын ялах учиртай бай нь Сатан болсон юм. 
Сатан хүнийг эрхшээлдээ оруулсан учраас, мөн хүн бол Бурханы бүх 
удирдлагаа хэрэгжүүлэхдээ ашигладаг хөрөнгө учраас хүнийг аваръя 
гэвэл түүнийг Сатаны гараас эргүүлээд булаах ёстой, өөрөөр хэлбэл, 
Сатанд олзлогдсон байсан хүнийг буцаан олж авах ёстой гэсэн үг. 
Тиймээс, хүний хуучин зан чанарын өөрчлөлт, анхдагч эрүүл ухааныг 
нь сэргээх өөрчлөлтөөр дамжуулан Сатаныг ялах ёстой. Ийм маягаар, 
олзлогдсон хүнийг Сатаны гараас эргүүлээд булаан авч болно. Хэрвээ 
хүнийг Сатаны нөлөө болон хүлээснээс чөлөөлбөл Сатан шившиг 
болж, эцсийн эцэст хүнийг буцаан олж авч, Сатан ялагдах болно. 
Сатаны харанхуй нөлөөнөөс чөлөөлөгдсөн учраас хүн энэ бүх тулааны 
олз омог болж, Сатан нь энэ тулаан дуусмагц шийтгэгдэх бай болно, 
үүний дараа хүн төрөлхтнийг аврах бүхий л ажил дууссан байх болно.

Үг нь махбодоор илэрсэн номын “Хүний хэвийн амьдралыг сэргээж,
түүнийг гайхалтай сайхан хүрэх газарт аваачих нь”-аас эш татав

Харанхуйн нөлөө гэж юу вэ? “Харанхуйн нөлөө” гэдэг нь Сатан 
хүмүүсийг мэхэлж, завхруулж, хүлж, хянадаг нөлөө юм; Сатаны нөлөө 
бол үхлийн уур амьсгалтай нөлөө. Сатаны эзэмшилд амьдардаг бүх 
хүн мөхөх тавилантай.

Бурханд итгэдэг болсныхоо дараа харанхуйн нөлөөнөөс хэрхэн 
ангижрах вэ? Бурханд чин сэтгэлээсээ залбирсныхаа дараа чи зүрх 
сэтгэлээ Түүн рүү бүрэн хандуулж, энэ үед Бурханы Сүнс зүрх 
сэтгэлийг чинь хөдөлгөдөг. Чи өөрийгөө Түүнд бүрэн зориулах 
хүсэлтэй болдог ба энэ мөчид чи харанхуйн нөлөөнөөс ангижирсан 
байдаг. Хэрвээ хүний хийдэг бүхэн Бурханы таалалд нийцэж, Түүний 
шаардлагуудыг хангадаг бол тухайн хүн Бурханы үгээр, Бурханы 
халамж, хамгаалалт дор амьдардаг хүн юм. Хэрвээ хүмүүс Бурханы 

үгийг хэрэгжүүлж чадахгүй, Түүнийг байнга хууран мэхлэх гэж 
оролддог, Түүнд хааш яаш байдлаар ханддаг, оршин тогтнолд нь 
итгэдэггүй аваас ийм хүмүүс бүгд харанхуйн нөлөөн дор амьдарч 
буй хэрэг юм. Бурханы авралыг хүлээн аваагүй хүмүүс бүгд Сатаны 
эзэмшил дор амьдарч байгаа; өөрөөр хэлбэл, тэд бүгд харанхуйн 
нөлөөн дор амьдардаг. Бурханд итгэдэггүй хүмүүс Сатаны эзэмшил 
дор амьдарч байгаа. Бурханы оршин тогтнолд итгэдэг хүмүүс ч гэсэн 
Бурханы гэрэлд заавал амьдарч байх албагүй, учир нь Түүнд итгэдэг 
хүмүүс үнэндээ Түүний үгээр амьдардаг, эсвэл Бурханыг дуулгавартай 
дагаж чаддаг хүмүүс биш байх магадлалтай. Хүн Бурханд итгэхээс 
хэтэрдэггүй бөгөөд тэрээр Бурханыг мэддэггүй учраас аанай л 
хуучин дүрэм журмаар, үхмэл үгс дунд, харанхуй, тодорхойгүй 
амьдралаар амьдарч, Бурханаар бүрэн ариусгагдаагүй, бүрмөсөн 
авхуулаагүй байна. Иймээс Бурханд итгэдэггүй хүмүүс харанхуйн 
нөлөөн дор амьдардаг нь хэлүүлэлтгүй ойлгомжтой боловч Бурханд 
итгэдэг хүмүүс хүртэл Ариун Сүнс өөрсөд дээр нь ажиллаагүйн 
улмаас харанхуйн нөлөөн дор амьдарсаар байдаг. Бурханы нигүүлсэл, 
Бурханы өршөөлийг хүлээн аваагүй хүмүүс болон Ариун Сүнсний 
ажлыг харж чаддаггүй хүмүүс бүгд харанхуйн нөлөөнд амьдардаг; 
Бурханы нигүүлслийг эдэлдэг мөртөө Түүнийг мэддэггүй хүмүүс ч 
бас ихэнхдээ харанхуйн нөлөөнд амьдарч байгаа. Хэрвээ хүн Бурханд 
итгэдэг ч амьдралынхаа ихэнхийг харанхуйн нөлөөнд өнгөрүүлбэл 
тухайн хүний оршин тогтнол утга учраа алдчихсан байдаг тул Бурхан 
оршин байдагт итгэдэггүй хүмүүсийг бол ярихын ч хэрэггүй юм.

Бурханы ажлыг хүлээн зөвшөөрдөггүй юм уу Бурханы ажлыг 
хүлээн зөвшөөрдөг боловч Түүний шаардлагад нийцэж чаддаггүй 
бүх хүн харанхуйн нөлөөн дор амьдардаг. Үнэнийг эрэлхийлдэг, 
Бурханы шаардлагад нийцэж чаддаг хүмүүс л Түүнээс ерөөл хүлээн 
авч, харанхуйн нөлөөнөөс ангижирна. Чөлөөлөгдөөгүй, зарим зүйлээр 
үргэлж удирдуулж байдаг, Бурханд зүрх сэтгэлээ өгч чадахгүй байгаа 
хүмүүс бол Сатанд боолчлогдон, үхлийн уур амьсгалд амьдарч байгаа 
хүмүүс юм. Үүрэгтээ үнэнч бус, Бурханы даалгаварт үнэнч бус, 
чуулган дахь чиг үүргээ гүйцэтгэдэггүй хүмүүс харанхуйн нөлөөн дор 
амьдарч байна. Чуулганы амьдралыг санаатайгаар үймүүлдэг, ах эгч 

нарын хоорондын харилцааг зориуд сүйтгэдэг, эсвэл өөрсдийн бүлгийг 
бүрдүүлдэг хүмүүс бүр гүн харанхуйн нөлөөн дор, Сатаны боолчлолд 
амьдардаг. Бурхантай хэвийн бус харилцаатай, үргэлж хэрээс хэтэрсэн 
юм хүсдэг, үргэлж ашиг хонжоо олохыг хүсдэг, өөрсдийн зан чанарыг 
өөрчлөхөөр огтхон ч эрж хайдаггүй хүмүүс бол харанхуйн нөлөөн 
дор амьдардаг хүмүүс юм. Үнэнийг хэрэгжүүлэхдээ үргэлж хайнга, 
нухацтай бус байж, Бурханы хүсэлд нийцүүлэхийг хичээдэггүй, оронд 
нь өөрсдийн махан биеийг л хангахыг хичээдэг хүмүүс ч бас харанхуйн 
нөлөөн дор, үхэлд ороогдон амьдарч байгаа хүмүүс билээ. Бурханы 
төлөө ажиллахдаа шударга бус байдал, заль мэх ашигладаг, Бурхантай 
хааш яаш байдлаар харьцдаг, Бурханыг хуурч мэхэлдэг, үргэлж 
хувиа хичээдэг хүмүүс бол харанхуйн нөлөөн дор амьдарч байгаа 
хүмүүс юм. Бурханыг чин сэтгэлээсээ хайрлаж чаддаггүй, үнэнийг 
эрэлхийлдэггүй, зан чанараа өөрчлөхөд анхаарлаа төвлөрүүлдэггүй 
бүх хүн харанхуйн нөлөөн дор амьдардаг.

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Харанхуйн нөлөөнөөс ангижрахын тулд чи эхлээд Бурханд үнэнч 
байж, зүрх сэтгэлдээ үнэнийг эрэлхийлэх хүсэл эрмэлзэлтэй байх 
ёстой; тэгсэн цагт л чи зөв байдалтай байх болно. Зөв байдалтай 
амьдрах нь харанхуйн нөлөөнөөс ангижрах урьдчилсан нөхцөл юм. 
Зөв байдалгүй байна гэдэг нь чи Бурханд үнэнч бус бөгөөд зүрх 
сэтгэлдээ үнэнийг эрэлхийлэх хүсэл эрмэлзэлгүй гэсэн үг. Тэгвээс 
харанхуйн нөлөөнөөс ангижрах талаар ярихын ч хэрэггүй. Миний үг 
бол хүн харанхуйн нөлөөнөөс ангижрах үндэс суурь бөгөөд Миний 
үгийн дагуу хэрэгжүүлж чаддаггүй хүмүүс харанхуйн нөлөөний 
боолчлолоос ангижирч чадахгүй. Зөв байдалтай амьдрах гэдэг нь 
Бурханы үгийн удирдамж дор амьдрах, Бурханд үнэнч байдалтай 
амьдрах, үнэнийг эрж хайх байдалтай амьдрах, Бурханы төлөө чин 
сэтгэлээсээ өөрийгөө зориулах бодит байдалд амьдрах, Бурханыг чин 
сэтгэлээсээ хайрлах байдалтай амьдрах явдал юм. Эдгээр байдал болон 
энэ бодит байдал дотор амьдардаг хүмүүс үнэн рүү гүн орох тусмаа 
аажмаар өөрчлөгдөнө. Тэд ажил лавшрахын хэрээр өөрчлөгдөж, эцэст 

нь Бурханаар гарцаагүй авхуулах, Бурханыг чин сэтгэлээсээ хайрладаг 
хүн болно. Харанхуйн нөлөөнөөс ангижирсан хүмүүс Бурханы 
хүслийг яваандаа олж мэдэн, Бурханы хүслийг алхам алхмаар ойлгож, 
эцэстээ Бурханы ойр дотнын хүн болно. Тэд Бурханы тухай үзэл 
тээдэггүй, Түүний эсрэг тэрсэлдэггүйгээр үл барам, урьд нь өөрсдийг 
нь эзэмдэж байсан үзэл, тэрслүү занг улам их жигшдэг ба тэдний зүрх 
сэтгэлд Бурханыг гэх жинхэнэ хайр бий болдог. Харанхуйн нөлөөнөөс 
ангижирч чаддаггүй хүмүүс махан биедээ бүрэн эзэмдүүлдэг ба тэрслүү 
зангаар дүүрэн байдаг; тэдний зүрх сэтгэл хүний үзэл, амьдралын гүн 
ухаан болон өөрсдийнх нь санаа зорилго, төлөвлөгөөгөөр дүүрдэг. 
Бурхан хүнээс нэгэн сэтгэлийн хайрыг шаарддаг; Тэрээр юу шаарддаг 
гэхээр хүнийг Өөрийнх нь үгээр бодлоо дүүргэж, Түүнийг гэх зүрх 
дүүрэн хайранд эзэмдүүлэхийг шаарддаг. Бурханы үгээр амьдрах, 
Түүний үгэн дотроос хүний эрж хайх ёстой зүйлийг хайх, үгийнх нь 
төлөө Бурханыг хайрлах, Бурханы үгийн төлөө гүйх, Бурханы үгийн 
төлөө амьдрах—эдгээр нь бүгд хүний хүрэхээр зүтгэх ёстой зорилго 
юм. Бүх зүйл Бурханы үгэнд үндэслэн бий болох ёстой; ингэснээр л 
хүн Бурханы шаардлагуудад нийцэж чадна. Хэрвээ хүн Бурханы үгээр 
зэвсэглээгүй бол Сатанд эзэмдүүлсэн өт хорхойноос өөрцгүй билээ! 
Бодоод үз: Бурханы хэчнээн үг чиний дотор үндэслэсэн бэ? Чи ямар 
зүйл дээр Бурханы үгийн дагуу амьдарч байгаа вэ? Чи ямар зүйл дээр 
Бурханы үгийн дагуу амьдраагүй вэ? Хэрвээ Бурханы үг чамайг бүрэн 
эзэмдээгүй бол яг юу зүрх сэтгэлийг чинь эзэмддэг юм бэ? Өдөр 
тутмын амьдралдаа чи Сатанд захирагдаж байна уу, эсвэл Бурханы 
үгэнд эзэмдүүлж байна уу? Чиний залбирал Түүний үгэнд суурилдаг 
уу? Чи Бурханы үгийн гэгээрлээр дамжуулан сөрөг байдлаасаа гарсан 
уу? Бурханы үгийг оршин тогтнолынхоо суурь болгох нь хүн бүрийн 
орох ёстой зүйл юм. Хэрвээ чиний амьдралд Бурханы үг байхгүй бол 
чи харанхуйн нөлөөн дор амьдарч байгаа бөгөөд Бурханд тэрсэлж, 
Бурханыг эсэргүүцэж, Түүний нэрийг гутааж байна. Ийм хүмүүс 
Бурханд итгэх нь тэр чигтээ дураараа аашилж, үймүүлж байгаа хэрэг. 
Чи амьдралынхаа хэр ихийг Түүний үгийн дагуу амьдарч өнгөрүүлсэн 
бэ? Чиний амьдралын хэдий хэр нь Түүний үгийн дагуу байгаагүй вэ? 
Бурханы үгийн чамаас шаардсан зүйлсийн хэр их нь чамд биеллээ 

олсон бэ? Хэр их нь биелээгүй вэ? Чи эдгээр зүйлийг нарийн шалгаж 
үзсэн YY?

Харанхуйн нөлөөнөөс ангижрахад нэг талаас Ариун Сүнсний 
ажил, нөгөө талаас хүний чин сэтгэлийн хамтын ажиллагаа 
шаардлагатай. Хүн зөв замд ороогүй байна гэж Би яагаад хэлдэг вэ? 
Зөв замд орсон хүмүүс юун түрүүнд зүрх сэтгэлээ Бурханд өгч чадна. 
Энэ бол ороход маш удаан хугацаа шаардагддаг даалгавар юм, учир нь 
хүн төрөлхтөн үргэлж харанхуйн нөлөөн дор амьдарсаар ирсэн бөгөөд 
Сатаны боолчлолд хэдэн мянган жил байсаар ирсэн. Тиймээс энэ 
оролтод ганц хоёрхон хоногийн дотор хүрч чадахгүй. Хүмүүс өөрсдийн 
байр байдлыг ойлгоосой гэсэндээ Би энэ асуудлыг өнөөдөр хөндлөө; 
харанхуйн нөлөө гэж юу болох, гэрэл дотор амьдрах гэж юу болохыг 
хүн ялган таньж чаддаг болох үед оролт хавьгүй амархан болдог. 
Яагаад гэвэл, Сатаны нөлөөнөөс ангижрахаасаа өмнө Сатаны нөлөө 
гэж юу болохыг чи мэдэх ёстой; ингэсний дараа л чи үүнээс ангижрах 
замыг олно. Түүнээс хойш юу хийх вэ гэдэг бол хүний өөрийнх нь 
асуудал. Бүх зүйл рүү эерэг талаас ор, хэзээ ч бүү идэвхгүйгээр хүлээ. 
Ийм маягаар л чи Бурханаар авхуулж чадна.

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Аврал хүртэхийг хүсвэл чиний давах ёстой эхний туршилт бол 
Сатаныг хэрхэн ялах, дайсагнагч хүчнийг болон гадаад ертөнцийн 
саад тотгорыг хэрхэн ялан дийлэхэд суралцах явдал юм. Сатаны 
хүчний эсрэг тулаанд эцсээ хүртэл үхэн хатан тэмцэх биеийн хэмжээ, 
хангалттай үнэнийг эзэмшдэг болсон цагт—гагцхүү тэгсэн цагт 
л чи үнэнийг тогтмол эрэлхийлж чадах бөгөөд тэр үед л үнэнийг 
эрэлхийлж, аврал хүртэх замд тууштай, алдаа мадаггүй орж чаддаг. 
Хэрвээ чи энэ туршилтыг давж чадахгүй бол чамайг асар их аюулд 
байна гэж хэлж болох бөгөөд антихристэд баригдаж, Сатаны нөлөөн 
дор амьдардаг болох эрсдэлтэй юм. Одоо та нарын дунд үнэнийг 
эрэлхийлж байгаа хүмүүст саад хийж, тэднийг бүдрүүлдэг зарим 
хүн байж болзошгүй, тэд тэр хүмүүсийн дайсан мөн. Та нар үүнийг 
хүлээн зөвшөөрдөг үү? Энэ баримттай нүүр тулж, үүнийг баримт 

гэж хүлээн зөвшөөрч ч зүрхэлдэггүй хүмүүс бий. Бодит байдал дээр, 
чуулганд эдгээр зүйл үнэхээр оршин байдаг; зүгээр л хүмүүс тэднийг 
ялган таньж чаддаггүй. Хэрвээ чи антихристүүдийн туршилт гэх энэ 
туршилтыг давж чадахгүй бол антихристүүд чамайг хууран мэхэлж, 
хянах юм уу чамайг зовоож, тамлаж, шахан зайлуулж, дарангуйлж, 
хүчирхийлнэ. Эцэст нь өчүүхэн жаахан амь чинь удаан тэсэлгүй хатах 
болно; чи Бурханд итгэлтэй байхаа больж, Түүнийг орхин яваад, 
“Бурхан бүр зөвт ч биш юм байна; Бурхан хаана байгаа юм бэ? Энэ 
ертөнцөд ямар ч зөвт байдал, гэрэл алга, бас хүн төрөлхтнийг аврах 
Бурханы аврал гэх юм алга. Бид ажиллаж, мөнгө олж өдөр хоногоо 
нөхцөөсөн нь дээр юм байна!” гэж хэлнэ. Чи Бурханыг үгүйсгэж, 
Бурхан оршдог гэдэгт итгэхээ больдог; аврал хүртэх бүх найдлага 
чинь бүрмөсөн үгүй болдог. Тиймээс чи аврал хүртэж болох газарт 
хүрч очихыг хүсвэл давах ёстой эхний туршилт чинь Сатаныг нэвт 
шувт харж чаддаг байх явдал, бас чи босоод Сатаныг илчилж, хаях 
эр зоригтой байх ёстой. Тэгвэл Сатан хаана байна вэ? Сатан чиний 
дэргэд, эргэн тойронд чинь байдаг; тэр ч байтугай чиний зүрх сэтгэл 
дотор амьдарч байж ч магад. Хэрвээ чи сатанлаг зан чанар дотор 
амьдарч байгаа бол Сатанд харьяалагддаг гэж хэлж болно. Сүнсний 
ертөнцийн Сатаныг чи харж, хүрч чадахгүй боловч бодит амьдралд 
оршдог Сатан хаа сайгүй байдаг. Үнэнийг жигшдэг ямар ч хүн ёрын 
муу бөгөөд үнэнийг хүлээн авдаггүй ямар ч удирдагч, ажилчин бол 
антихрист, ёрын муу хүн юм. Тийм хүмүүс амьд Сатан биш үү? Энэ 
хүмүүс чиний шүтэж, хүндэлдэг яг тэр хүмүүс ч байж магад; чамайг 
удирддаг, аль эсвэл чиний аль эртнээс найдаж, биширч, зүрх сэтгэлдээ 
итгэж, түшиглэсэн хүмүүс байж болох юм. Гэвч үнэндээ тэд чиний замд 
тээглэж, аврал хүртэхэд чинь саад болж байгаа замын садаа мөн; тэд бол 
антихристүүд. Тэд чиний амьдрал, алхдаг замыг хяналтдаа авч, аврал 
хүртэх боломжийг чинь сүйрүүлж чаддаг. Хэрвээ чи тэднийг таньж, 
нэвт шувт харж чадахгүй бол хэзээ хэзээгүй урхинд унаж, тэдэнд 
олзлогдож, баригдаж болзошгүй. Иймээс чи асар их аюулд байна.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

Хүний махан бие Сатаных, энэ нь дуулгаваргүй зан чанараар 
дүүрэн, харамсмаар бузар заваан бөгөөд бохир зүйл юм. Хүмүүс 
махан биеийн зугаа цэнгэлд маш их шунадаг, махан биеийн хэтэрхий 
олон илэрхийлэл байдаг ба иймээс Бурхан махан биеийг тодорхой 
хэмжээгээр зэвүүцдэг. Хүмүүс Сатаны бузар заваан, завхарсан 
зүйлсийг орхих үедээ Бурханы авралыг олж авдаг. Гэвч хэрвээ 
тэд бузар заваан болон завхралаас өөрсдийгөө салгаж чадахгүй 
хэвээр үлдвэл Сатаны эзэмшил дор байсаар байх болно. Хүмүүсийн 
хуйвалдаан, хуурмаг зан болон шударга бус байдал нь Сатаны зүйлс 
юм. Бурхан чамайг аварч байгаа нь чамайг Сатаны эдгээр зүйлээс 
салгахын төлөө байдаг. Бурханы ажил буруу байж болохгүй, энэ нь 
бүгд хүмүүсийг харанхуйгаас аврахын төлөө байдаг. Чи тодорхой 
хэмжээгээр итгэж, махан биеийн завхралаас өөрийгөө салгаж, энэ 
завхралд дөнгөлөгдөхөө больж чадах үедээ аврагдчихсан байх бус уу? 
Чи Сатаны эзэмшил дор амьдарч байх үедээ Бурханыг илэрхийлэх 
чадваргүй, бузар заваан зүйл байх бөгөөд Бурханы өв залгамжлалыг 
хүлээн авахгүй. Цэвэрлэгдэж, төгс болгуулмагцаа чи ариун байх 
болно, мөн хэвийн хүн байх ба Бурханаар ерөөгдөж, таашаагдана.

Үг нь махбодоор илэрсэн номын “Хэрэгжүүлэлт (2)”-оос эш татав

Хүн махан бие дотор амьдардаг нь хүний тамд амьдардаг гэсэн үг 
бөгөөд Бурханы шүүлт, гэсгээлт байхгүй бол хүн Сатантай адил бохир 
заваан юм. Хүн яаж ариун байж чадах билээ? Бурханы гэсгээлт болон 
шүүлт бол хүний хамгийн сайн хамгаалалт, хамгийн агуу нигүүлсэл 
гэж Петр бодож байв. Бурханы гэсгээлт, шүүлтээр л дамжуулан хүн 
сэрж, махан биеийг үзэн ядаж, Сатаныг үзэн ядаж чадна. Бурханы 
хатуу чанд сахилгажуулалт хүнийг Сатаны нөлөөнөөс чөлөөлж, 
өөрийнх нь жижигхэн ертөнцөөс чөлөөлдөг ба Бурханы гэрэлд хүнийг 
амьдруулдаг. Гэсгээлт, шүүлтээс илүү дээр аврал гэж үгүй! Петр 
ийнхүү залбирсан юм: “Өө Бурхан минь! Та намайг гэсгээж, шүүсээр 
байгаа цагт намайг орхиогүй гэдгийг тань би мэдэх болно. Та надад 
баяр хөөр, амар амгаланг өгөлгүй, зовлон шаналалд амьдруулж, тоо 
томшгүй олон цохилт оноож байсан ч гэсэн Та намайг орхиогүй 
л бол зүрх сэтгэл минь тайван байх болно. Өнөөдөр, Таны гэсгээлт, 

шүүлт миний хамгийн сайн хамгаалалт, хамгийн агуу ерөөл болсон 
билээ. Таны өгдөг нигүүлсэл намайг хамгаалдаг. Өнөөдөр Таны надад 
хайрладаг нигүүлсэл бол Таны зөвт зан чанарын илрэл бөгөөд энэ нь 
гэсгээлт, шүүлт юм; түүнчлэн энэ нь шалгалт, түүнээс ч илүүтэйгээр 
зовлонгийн амьдрал билээ.” Петр махан биеийн зугаа цэнгэлийг хойш 
тавьж, илүү гүн гүнзгий хайрыг, илүү их хамгаалалтыг эрж хайж 
чадсан, учир нь тэр Бурханы гэсгээлт, шүүлтээс маш их нигүүлслийг 
олж авсан билээ. Хүн Сатаны зохион байгуулалт, нөлөөнөөс ангижирч, 
Бурханы гэрэлд амьдрахын тулд амьдралдаа цэвэрлэгдэж, зан чанартаа 
өөрчлөлт гаргахыг хүсвэл, мөн утга учиртай амьдралыг амьдран 
харуулж, бүтээлийн үүргээ биелүүлэхийг хүсвэл Бурханы гэсгээлт, 
шүүлтийг хүлээн авах ёстой ба Бурханы сахилгажуулалт, цохилтыг 
өөрөөсөө холдуулах ёсгүй. Бурханы гэсгээлт, шүүлт бол гэрэл, хүний 
авралын гэрэл бөгөөд хүний хувьд хамгийн сайн ерөөл, хамгийн агуу 
нигүүлсэл, хамгийн сайн хамгаалалт гэдгийг мэдэж ав. Хүн Сатаны 
нөлөөн дор амьдарч, махан биед оршдог; хэрвээ тэр цэвэрлэгдэхгүй, 
мөн Бурханы хамгаалалтыг хүлээн авдаггүй бол улам илүү доройтно. 
Хэрвээ хүн Бурханыг хайрлахыг хүсдэг бол цэвэрлэгдэж, аврагдах 
ёстой. Петр ийнхүү залбирсан: “Бурхан минь, надад элэгсэг хандах 
үед тань би баярлан хөөрч, тайтгарлыг мэдэрдэг; Та намайг гэсгээх 
үед би бүр ч их тайтгарал, баяр хөөрийг мэдэрдэг. Хэдий би сул 
дорой байж, үгээр хэлэхийн аргагүй зовлон туулж байгаа ч, хэдийгээр 
нулимс, уйтгар гуниг байдаг ч гэсэн, энэхүү уйтгар гуниг нь миний 
дуулгаваргүй байдлаас болдог, миний сул доройгоос болдог гэдгийг 
Та мэднэ. Таны хүслийг хангаж чаддаггүй учраас би уйлдаг, Таны 
шаардлагад хүрч чадахгүй учраас би уй гашуу, харууслыг мэдэрдэг, 
гэхдээ би энэ түвшинд хүрэхэд бэлэн байна, Таныг сэтгэл хангалуун 
байлгахын тулд чадах бүхнээ хийхэд бэлэн байна. Таны гэсгээлт надад 
хамгаалалт авчирч, хамгийн сайн авралыг өгсөн; Таны шүүлт тэсвэр, 
тэвчээрийг тань даван гардаг. Таны гэсгээлт, шүүлтгүйгээр би Таны 
өршөөл, өгөөмөр сэтгэлийг эдлэхгүй байх байсан. Өнөөдөр, Таны хайр 
тэнгэрүүдийг даван гарсан ба бусад бүх зүйлээс илүү давдгийг би бүр 
ч сайн хардаг. Таны хайр бол зөвхөн өршөөл, хайр энэрэл биш; үүнээс 
ч илүүтэйгээр гэсгээлт, шүүлт билээ. Таны гэсгээлт, шүүлтээс би маш 

ихийг олсон. Таны гэсгээлт, шүүлтгүйгээр нэг ч хүн цэвэрлэгдэхгүй 
байсан, мөн нэг ч хүн Бүтээгчийн хайрыг мэдэрч чадахгүй байх 
байсан. Хэдийгээр би хэдэн зуун шалгалт, зовлон шаналлыг туулж, бүр 
үхэхдээ тулсан ч гэсэн, Таныг үнэхээр мэдэж, дээд зэргийн авралыг 
олж авах боломжийг энэ нь надад олгосон. Хэрвээ Таны гэсгээлт, 
шүүлт, сахилгажуулалт намайг орхисон бол би Сатаны эзэмшил дор 
харанхуйд амьдрах байлаа. Хүний махан бие ямар ашигтай юм бэ? 
Хэрвээ Таны гэсгээлт, шүүлт намайг орхисон бол Таны Сүнс намайг 
орхисонтой адил, Та надтай хамт байхаа больсонтой адил байх 
байлаа. Хэрвээ тийм байсан бол би яаж үргэлжлүүлэн амьдарч чадах 
билээ? Хэрвээ Та надад өвчин өгч, эрх чөлөөг минь авах юм бол би 
үргэлжлүүлэн амьдарч чадна, харин Таны гэсгээлт, шүүлт намайг 
орхивол би амьдрах ямар ч аргагүй болох байсан. Хэрвээ надад Таны 
гэсгээлт, шүүлт байгаагүй бол Таны хайрыг алдах байсан. Таны хайр 
бол дэндүү гүн гүнзгий, үгээр илэрхийлэхийн аргагүй хайр билээ. 
Таны хайр байхгүй бол би Сатаны эзэмшил дор амьдарч, Таны суу 
алдарт царайг харж чадахгүй байх байсан. Би яаж үргэлжлүүлэн 
амьдарч чадах билээ? Тийм харанхуй байдал, тийм амьдралыг би 
тэвчиж чадахгүй. Тантай хамт байгаа нь Таныг харахтай адил тул би 
Таныг яаж орхиж чадах билээ? Би Танаас гуйя, санаа амраасан хэдхэн 
үг байлаа ч гэсэн миний хамгийн их тайвшралыг надаас бүү аваач гэж 
би Танаас хүсэж байна. Би Таны хайрыг эдэлсэн ба өнөөдөр би Танаас 
хол байж чадахгүй; би Таныг хайрлахгүй байж яахан чадах билээ? 
Таны хайраас болж би уй гашуугийн ихээхэн нулимс урсгасан, гэсэн 
ч тийм амьдрал нь илүү утга учиртай, мөн намайг илүү их баяжуулж, 
намайг илүү их өөрчилж чадах ба бүтээлийн эзэмших ёстой үнэнд 
хүрэх боломжийг надад олгож чадна гэдгийг би үргэлж мэдэрдэг 
байсан.”

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хүн бүхий л амьдралдаа Сатаны эзэмшил дор амьдардаг, өөрөө 
Сатаны нөлөөнөөс ангижирч чадах хүн нэг ч үгүй. Бүгд өчүүхэн ч утга 
учиргүй, эсвэл үнэ цэнгүйгээр бохир заваан дэлхийд, завхрал, хоосрол 

дунд амьдардаг; тэд махан биеийн төлөө, шунал тачаалын төлөө, 
Сатаны төлөө тийм хэнэггүй амьдралаар амьдардаг. Тэдний оршин 
тогтнолд өчүүхэн төдий ч үнэ цэн үгүй. Өөрийг нь Сатаны нөлөөнөөс 
чөлөөлөх үнэнийг хүн олж авч чадахгүй. Хэдийгээр хүн Бурханд 
итгэж, Библи уншдаг ч өөрийгөө Сатаны нөлөөний хяналтаас хэрхэн 
чөлөөлөхийг ойлгодоггүй. Эрин үеүдийн туршид маш цөөхөн хүн энэ 
нууцыг олж илрүүлсэн, тун цөөн хүн үүнийг ухаарсан. Ийм болохоор, 
хэдийгээр хүн Сатаныг жигшиж, махан биеийг жигшдэг ч Сатаны 
урхидалтын нөлөөллөөс хэрхэн ангижрахаа мэддэггүй. Өнөөдөр, 
та нар Сатаны эзэмшил дор байсаар байгаа бус уу? Дуулгаваргүй 
үйлдэлдээ та нар гэмшдэггүй, бохир заваан, дуулгаваргүй гэдгээ 
бүр ч мэдэрдэггүй. Бурханыг эсэргүүцсэнийхээ дараа ч гэсэн сэтгэл 
амар байж, асар их амар амгаланг мэдэрдэг. Энэхүү амгалан байдал 
нь завхарсан байдлаас чинь болдоггүй гэж үү? Энэхүү санаа амар 
байдал дуулгаваргүй байдлаас чинь гардаггүй гэж үү? Хүмүүс хүний 
тамд амьдардаг, Сатаны харанхуй нөлөөн дор амьдардаг; газар нутаг 
даяар сүнснүүд хүнтэй хамт амьдарч, хүний махан бие рүү бага багаар 
халдан довтолдог. Газар дээр чи үзэсгэлэнтэй сайхан диваажинд 
амьдардаггүй. Чиний байгаа газар бол диаволын ертөнц, хүний там, 
үхэгсдийн ертөнц юм. Хэрвээ хүн цэвэрлэгдэхгүй бол бохир заваан 
байдаг; хэрвээ тэр Бурханаар хамгаалуулж, халамжлуулахгүй бол 
Сатаны хоригдол хэвээр үлддэг; хэрвээ шүүгдэж, гэсгээгдэхгүй бол 
Сатаны харанхуй нөлөөний дарлалаас зугтах ямар ч аргагүй байх 
болно. Чиний харуулдаг завхарсан зан чанар болон амьдран харуулдаг 
дуулгаваргүй зан авир Сатаны эзэмшил дор амьдарсаар байгааг 
чинь батлахад хангалттай. Хэрвээ чиний оюун санаа болон бодол 
цэвэрлэгдээгүй бол, мөн чиний зан чанар шүүгдэж, гэсгээгдээгүй 
бол бүхий л оршихуй чинь Сатаны эзэмшлийн хяналтад байж, оюун 
санаа чинь Сатанд захирагдах ба бодлыг чинь Сатан зохион байгуулж, 
бүх оршихуйг чинь Сатаны гар хянаж байдаг. Чи одоо Петрийн 
стандартаас яг хэр хол байгаагаа мэдэж байна уу? Чамд тийм хэв 
чанар байгаа юу? Чи өнөөдрийн гэсгээлт, шүүлтийг хэр их мэддэг 
вэ? Петрийн мэдэж авсан зүйлийн хэр ихийг эзэмшдэг вэ? Хэрвээ 
өнөөдөр чи мэдэж авч чадахгүй бол ирээдүйд энэ мэдлэгийг олж авч 

чадах уу? Чам шиг залхуу, хулчгар хүмүүс гэсгээлт, шүүлтийг ердөө ч 
мэдэх чадваргүй. Хэрвээ чи махан биеийн амар тайван, махан биеийн 
зугаа цэнгэлээр хөөцөлдвөл цэвэрлэгдэх ямар ч аргагүй байх ба эцэст 
нь Сатан руу эргэн очно, учир нь чиний амьдран харуулдаг зүйл бол 
Сатан, мөн махан бие билээ. Өнөөдрийн байдлаар олон хүн амийг 
эрэлхийлдэггүй ба тэд ариусгагдах тухай, эсвэл илүү гүн гүнзгий 
амийн туршлага руу орох тухай анхаардаггүй гэсэн үг юм. Тийм 
болохоор тэд яаж төгс болгуулж чадах юм бэ? Амийг эрэлхийлдэггүй 
хүмүүст төгс болгуулах ямар ч боломж байхгүй бөгөөд Бурханы тухай 
мэдлэгийг эрэлхийлдэггүй, зан чанараа өөрчлөхийг зорьдоггүй хүмүүс 
Сатаны харанхуй нөлөөнөөс зугтаах чадваргүй байдаг. Зүгээр л зан 
үйл мөрдөж, ердийн үйл ажиллагаанд оролцдог шашны итгэгчдийн 
адилаар тэд Бурханыг мэдэх болон зан чанарын өөрчлөлтөд орох талаар 
нухацтай ханддаггүй. Энэ нь цагийн гарз биш гэж үү? Хэрвээ Бурханд 
итгэх итгэлдээ хүн, амийн асуудлуудад нухацтай ханддаггүй, үнэн 
рүү орохоор эрэлхийлдэггүй, зан чанараа өөрчлөхийг ч зорьдоггүй, 
тэр ч байтугай Бурханы ажлын талаарх мэдлэгийг эрж хайдаггүй бол 
төгс болгуулж чадахгүй. Хэрвээ чи төгс болгуулахыг хүсэж байвал 
Бурханы ажлыг ойлгох ёстой. Ялангуяа Түүний гэсгээлт, шүүлтийн 
ач холбогдлыг, мөн энэ ажлыг яагаад хүн дээр хийдгийг ойлгох 
ёстой. Чи үүнийг хүлээн авч чадах уу? Ийм төрлийн гэсгээлтийн үеэр 
чи Петртэй адилхан туршлага, мэдлэгийг олж авч чадах уу? Хэрвээ 
чи Бурханы тухай болон Ариун Сүнсний ажлын тухай мэдлэгийг 
эрэлхийлж, зан чанартаа өөрчлөлт хийхээр зорьдог бол төгс болгуулах 
боломж олдоно.

Төгс болгуулах хүмүүсийн хувьд байлдан дагуулагдах ажлын 
энэ алхам зайлшгүй шаардлагатай; хүн байлдан дагуулагдмагцаа 
л төгс болгуулах ажлыг туулж чадна. Зөвхөн байлдан дагуулагдах 
үүргийг л биелүүлэх нь тийм ч их үнэ цэнтэй биш бөгөөд Бурханаар 
ашиглуулахад тохирохгүй. Чи сайн мэдээ түгээхэд хувь нэмэр оруулах 
ямар ч аргагүй байх болно, учир нь чи амийг эрэлхийлдэггүй, өөрийгөө 
өөрчилж, шинэчлэхээр эрэлхийлдэггүй, иймээс чамд амийн ямар ч 
бодит туршлага байдаггүй. Энэхүү алхам алхмаар хийгддэг ажлын 
үеэр чи нэгэнтээ үйлчлэл үзүүлэгч, товойлгогч болж ажилласан боловч 

эцэстээ Петр шиг байхыг зорьдоггүй, мөн эрэл хайгуул чинь Петрийн 
төгс болгуулсан замын дагуу байдаггүй бол мэдээж зан чанарын 
өөрчлөлтийг туулахгүй. Хэрвээ чи төгс болгуулахыг зорьдог хүн бол 
гэрчлэл хийсэн байх ба ингэж хэлэх болно: “Алхам алхмаар хийгддэг 
Бурханы энэ ажилд би Бурханы гэсгээлт, шүүлтийг хүлээн авсан 
бөгөөд асар их зовлон туулсан хэдий ч Бурхан хүнийг хэрхэн төгс 
болгодгийг мэдэж авсан, Бурханы хийдэг ажлыг олж авсан, Бурханы 
зөвт байдлын тухай мэдлэгтэй болсон ба Түүний гэсгээлт намайг 
аварсан. Түүний зөвт зан чанар над дээр ирж, надад ерөөл, нигүүлсэл 
авчирсан; Түүний гэсгээлт, шүүлт л намайг хамгаалж, ариусгасан. 
Хэрвээ намайг Бурхан гэсгээж, шүүгээгүй бол, хэрвээ Бурханы хатуу 
ширүүн үг над дээр ирээгүй бол би Бурханыг мэдэж чадахгүй байх 
байсан, аврагдаж ч чадахгүй байх байсан. Бүтээгдсэн зүйлийн хувиар 
хүн Бүтээгчийн бүтээсэн бүх зүйлийг эдлээд зогсохгүй, хамгийн 
чухал нь бүх бүтээл Бурханы зөвт зан чанар болон зөвт шүүлтийг 
эдлэх ёстой, учир нь Бурханы зан чанар хүний таашаалыг хүртүүштэй 
гэдгийг би өнөөдөр харж байна. Сатаны завхруулсан бүтээл болохын 
хувьд хүн Бурханы зөвт зан чанарыг эдлэх ёстой. Түүний зөвт зан 
чанарт гэсгээлт, шүүлт байдаг, түүнчлэн агуу хайр байдаг. Хэдийгээр 
би өнөөдөр Бурханы хайрыг бүрэн дүүрэн олж авч чадахгүй байсан 
ч үүнийг харах сайн хувь тавилантай байсан ба үүгээр би ерөөгдсөн.” 
Энэ бол төгс болгуулсан хүмүүсийн алхсан зам бөгөөд тэдний ярьдаг 
мэдлэг юм. Ийм хүмүүс Петртэй адил; тэд Петртэй адил туршлагатай. 
Ийм хүмүүс бас амийг олж авсан, үнэнийг эзэмшдэг хүмүүс юм. Тэд 
бүр эцсийг нь хүртэл туулах үедээ Бурханы шүүлтийн үеэр Сатаны 
нөлөөнөөс бүрмөсөн ангижирч, Бурханаар авхуулах нь гарцаагүй.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

35. Жинхэнэ итгэлтэй байх зарчмууд
(1) Жинхэнэ итгэл нь Бурханы үгийг туулж, ойлгосноос үүдэлтэй 

бөгөөд үнэнийг ойлгох, Бурханы ажлыг мэдэх суурин дээр бий болдог;
(2) Бурханы үгийг уншихдаа хичээнгүй байх; Бурханы шүүлт, 

гэсгээлтийг хүлээн авч, дуулгавартай дагах, түүнчлэн Бурханы засалт, 
харьцалтыг туулах; Түүний зөвт зан чанарыг мэдэж авах шаардлагатай;

(3) Оноогдсон үүргээ гүйцэтгэх; үнэнийг хүлээн авч, хэрэгжүүлж 
чаддаг байх, үнэнч шударга хүн болох; Бурханы зохицуулдаг бүх 
зүйлийг дуулгавартай дагадаг болох шаардлагатай;

(4) Бүх хэрэг явдал дээр залбирч, үнэнийг эрж хай, Бурхантай 
үнэнээсээ ярилц, үнэнийг ойлгож чаддаг байж, Бурханы үйлдлийг 
болон Түүний үг бүхнийг гүйцэлдүүлдгийг хар.

Холбогдох Бурханы үг:

Мосе хадыг цохих үед Еховагийн хүртээсэн ус оргилон гарсан, 
энэ нь түүний итгэлээс болсон юм. Давид, Ехова Намайг магтсан 
хөгжим тоглож—зүрх сэтгэл нь баяр хөөрөөр дүүрэх үед—энэ нь 
түүний итгэлээс болсон. Иов уулыг бүрхэж байсан мал сүргээ болон 
гэр бүлийн үнэлж баршгүй эзэмшлээ алдаж, бие нь хатгиар бүрхэгдэх 
үед энэ нь түүний итгэлээс болсон юм. Тэр Ехова Миний дуу хоолойг 
сонсож, Ехова Миний алдрыг харах үед энэ нь түүний итгэлээс болсон 
билээ. Петр Есүс Христийг дагаж чадсан нь өөрийнх нь итгэлээс 
болсон. Тэр Миний төлөө загалмайд цовдлогдож, суу алдартай гэрчлэл 
хийсэн нь ч бас түүний итгэлээс болсон юм. Иохан, хүний Хүүгийн 
гайхалтай дүрийг харах үед энэ нь түүний итгэлээс болсон. Эцсийн 
өдрүүдийн үзэгдлийг харах үед ч энэ нь мөн л түүний итгэлээс болсон. 
Харь үндэстэн гэж нэрлэгддэг хүмүүс Миний илчлэлийг олж авч, 
хүмүүсийн дунд Өөрийн ажлыг хийхээр махбодод эргэн ирснийг минь 
мэдэж авсан нь ч бас тэдний итгэлээс болсон юм. Миний хатуу чанга 
үгээр цохиулдаг ч тэдгээрээр тайтгаруулагдаж, аврагддаг бүх хүн, 
итгэлээсээ болж ингээгүй гэж үү? Хүмүүс итгэлээсээ үүдэн маш ихийг 
хүлээн авсан бөгөөд энэ нь үргэлж ерөөл байдаггүй. Тэд Давидын 
мэдэрсэн аз жаргал, баяр хөөрийг хүлээн авахгүй, эсвэл Мосе шиг 
Еховагийн хайрласан усыг авахгүй байж магад. Жишээлбэл, Иов 
итгэлээсээ үүдэн Еховагаар ерөөгдсөн боловч бас гай гамшиг амссан. 
Чи ерөөгдсөн ч, эсвэл гай гамшиг амссан ч, аль аль нь ерөөлтэй 
үйл явдал юм. Итгэлгүйгээр чи байлдан дагуулалтын энэхүү ажлыг 
хүлээн авч чадахгүй, өнөөдөр нүдний чинь өмнө харагддаг Еховгийн 

үйл хэргийг харж бүр ч чадахгүй. Чи харж чадахгүй, тэр ч бүү хэл 
хүлээн авч чадахгүй байх болно. Эдгээр гай зовлон, гамшиг болон бүх 
шүүлт—хэрвээ эдгээр нь чамд тохиолдоогүй бол чи өнөөдөр Еховагийн 
үйл хэргийг харж чадах байсан уу? Өнөөдөр, итгэл нь чамд байлдан 
дагуулагдах боломж олгодог бөгөөд байлдан дагуулагдах нь чамд 
Еховагийн үйл хэрэг бүрд итгэх боломжийг олгодог. Итгэлийн улмаас 
л чи ийм гэсгээлт, шүүлтийг хүлээн авдаг. Энэ гэсгээлт, шүүлтээр 
дамжуулан чи байлдан дагуулагдаж, төгс болдог. Өнөөдөр чиний 
хүлээн авч байгаа ийм гэсгээлт, шүүлтгүйгээр итгэл чинь хий дэмий 
байх болно, учир нь чи Бурханыг мэддэггүй байна; Түүнд хэчнээн 
итгэсэн чинь хамаагүй, итгэл чинь бодит байдалд үндэслээгүй, хоосон 
илэрхийлэл төдий байна. Чамайг бүрэн дуулгавартай болгодог байлдан 
дагуулалтын энэ ажлыг хүлээн авсны дараа л чиний итгэл жинхэнэ, 
бат бөх болж, зүрх сэтгэл чинь Бурхан руу эргэдэг. “Итгэл” хэмээх 
энэхүү үгээс болж чи асар их шүүлт, хараал амсдаг ч гэсэн, жинхэнэ 
итгэлтэй байж, хамгийн жинхэнэ, хамгийн бодитой, хамгийн үнэ 
цэнтэй зүйлийг хүлээн авдаг. Яагаад гэвэл, зөвхөн шүүлтийн явцад л 
чи Бурханы бүтээлийн эцсийн хүрэх газрыг хардаг; энэхүү шүүлтээс л 
чи Бүтээгч хайрлагдах ёстой гэдгийг хардаг; ийм байлдан дагуулалтын 
ажлаас л чи Бурханы гарыг хардаг; энэ байлдан дагуулалтаас чи хүний 
амьдралыг бүрэн ойлгож эхэлдэг; энэ байлдан дагуулалтаас чи хүний 
амьдралын зөв замыг олж авч, “хүн” гэдгийн жинхэнэ утга учрыг 
ойлгож эхэлдэг; зөвхөн энэ байлдан дагуулалтаас л чи Төгс Хүчитийн 
зөвт зан чанар болон үзэсгэлэнтэй сайхан, алдарт дүр төрхийг хардаг; 
энэхүү байлдан дагуулалтын ажлаас л чи хүний гарал үүслийг мэдэж 
авч, бүх хүн төрөлхтний “үхэшгүй мөнхийн түүхийг” ойлгодог; энэ 
байлдан дагуулалтаас л чи хүн төрөлхтний өвөг дээдэс болоод хүн 
төрөлхтний завхралын уг сурвалжийг танин мэдэж авдаг; энэ байлдан 
дагуулалтаас чи баяр хөөр, тайтгарал, түүнчлэн эцэс төгсгөлгүй 
цээрлүүлэлт, сахилгажуулалт болон Бүтээгчээс Өөрийн бүтээсэн 
хүн төрөлхтөнд өгсөн зэмлэлийн үгийг хүлээн авдаг; энэ байлдан 
дагуулалтын ажлаас чи ерөөл хүлээн авдаг, мөн хүний хүртэх ёстой 
гай гамшгийг хүлээн авдаг… Энэ нь бүгд өчүүхэн итгэлээс чинь болж 
байгаа бус уу? Эдгээр зүйлийг олж авсны дараа итгэл чинь өсөөгүй 

гэж үү? Чи үлэмж ихийг олж аваагүй гэж үү?
Үг нь махбодоор илэрсэн номын

“Байлдан дагуулалтын ажлын дотоод үнэн (1)”-ээс эш татав

Ажлын энэ үе шатанд биднээс туйлын их итгэл, хайр шаардагддаг. 
Ажлын энэ үе шат өмнөх бүх үе шатнаас өөр учраас бид ялихгүй 
хайнга байдлаас үүдэн бүдэрч болзошгүй: Бурханы төгс болгож буй 
зүйл нь нүдэнд үзэгдэхгүй, гарт баригдахгүй, хүн төрөлхтний итгэл 
юм. Бурханы хийдэг зүйл бол үгийг итгэл, хайр, амь болгон хувиргах 
явдал. Хүмүүс олон зуун цэвэршүүлэлт туулаад, Иовоос илүү итгэл 
эзэмшдэг цэгт хүрэх ёстой. Тэд Бурханыг хэзээ ч орхилгүйгээр асар 
их зовлон, элдэв янзын тамлалтыг тэсвэрлэх ёстой. Тэд үхэн үхтлээ 
дуулгавартай байж, Бурханд асар их итгэх үед Бурханы ажлын энэ үе 
шат гүйцэлддэг.

Үг нь махбодоор илэрсэн номын “Зам… (8)”-аас эш татав

Шалгалтыг туулж байхдаа хүмүүс сул дорой болж, дотроо сөрөг 
байдал тээж, Бурханы хүсэл болон хэрэгжүүлэлтийн замыг тодорхой 
харж чадахгүй байх нь хэвийн юм. Гэвч ямар ч тохиолдолд Иовын 
адилаар Бурханы ажилд итгэх итгэл чамд байх ёстой бөгөөд Бурханыг 
үгүйсгэх ёсгүй. Хэдийгээр Иов сул дорой байж, төрсөн өдрөө хараасан 
боловч Ехова хүний амьдрал дахь бүх зүйлийг хайрласан, мөн Ехова 
бол тэднийг бүгдийг нь авч явах Нэгэн мөн гэдгийг тэр үгүйсгээгүй. 
Түүнийг яаж ч шалгасан тэр энэ бодлоо хадгалсан. Туршлагынхаа 
явцад чи Бурханы үгээр дамжуулан ямар цэвэршүүлэлт туулах нь 
хамаагүй, хүн төрөлхтнөөс Бурханы шаарддаг зүйл бол товчхондоо 
тэдний итгэл, Өөрийг нь гэх хайр юм. Ийм байдлаар ажилласнаараа 
Тэр хүмүүсийн итгэл, хайр, тэмүүллийг төгс болгодог. Бурхан төгс 
болгох ажлыг хүмүүс дээр хийдэг бөгөөд хүмүүс үүнийг харж, мэдэрч 
чаддаггүй; ийм нөхцөлд чиний итгэл шаардлагатай. Юмыг энгийн 
нүдээр харах боломжгүй үед хүмүүст итгэл шаардлагатай болдог 
бөгөөд үзлээ орхиж чадахгүй үед чинь чамд итгэл хэрэгтэй байдаг. 
Бурханы ажлын талаар тодорхой ойлголтгүй байх үедээ чиний хийх 
ёстой зүйл бол итгэлтэй байж, дороо бат зогсож, гэрчлэлд зогсох 

юм. Иов энэ цэгт хүрэх үед Бурхан түүнд харагдаж, түүнтэй ярьсан. 
Өөрөөр хэлбэл, итгэл дотроосоо л чи Бурханыг харж чадах бөгөөд 
итгэл байгаа цагт Бурхан чамайг төгс болгоно. Итгэл үгүй бол Тэр 
үүнийг хийж чадахгүй. Чиний олж авахаар найдаж байгаа бүхнийг 
Бурхан чамд хайрлана. Чамд итгэл байхгүй бол төгс болгуулж 
чадахгүй бөгөөд чи Бурханы үйлсийг харж чадахгүй, Түүний төгс 
хүчийг харж бүр ч чадахгүй. Бодитой туршлагаараа Түүний үйлдлийг 
харна гэсэн итгэл чамд байгаа үед Бурхан чамд харагдаж, Тэр чамайг 
дотроос чинь гэгээрүүлж, чиглүүлэх болно. Ийм итгэл үгүй бол Бурхан 
үүнийг хийж чадахгүй. Хэрэв чи Бурханд найдах найдвараа алдсан 
бол Түүний ажлыг хэрхэн туулж чадах юм бэ? Тиймээс чамд итгэл 
байгаа бөгөөд Бурханд эргэлзэх эргэлзээ тээгээгүй үед л, Түүнийг юу 
ч хийсэн, Түүнд итгэх жинхэнэ итгэл чамд байгаа үед л туршлагаар 
чинь дамжуулан Тэр чамайг гэгээрүүлж, гэрэлтүүлэх бөгөөд тэр цагт 
л чи Түүний үйлдлийг харж чадна. Энэ бүхэнд бүгдэд нь итгэлээр 
дамжуулан хүрдэг. Итгэл зөвхөн цэвэршүүлэлтээр дамжин ирдэг 
бөгөөд цэвэршүүлэлт байхгүй бол итгэл бий болж чадахгүй. “Итгэл” 
хэмээх энэхүү үг юуг хэлдэг вэ? Итгэл гэдэг нь аливаа зүйлийг 
харж, барьж чадахгүй үед, Бурханы ажил хүний үзэлтэй нийцэхгүй 
үед, хүн хүрэхийн аргагүй үед хүнд байх ёстой жинхэнэ итгэл 
үнэмшил, чин үнэн зүрх сэтгэл юм. Энэ бол Миний ярьдаг итгэл юм. 
Бэрхшээл зовлон, цэвэршүүлэлтийн цаг үед хүмүүст итгэл хэрэгтэй 
бөгөөдитгэлийг цэвэршүүлэлт дагалддаг; цэвэршүүлэлт, итгэл хоёрыг 
салгах боломжгүй. Бурхан яаж ч ажилласан, орчин нөхцөл чинь ямар 
ч байсан чи амийг эрэлхийлж, үнэнийг эрж хайж, Бурханы ажлын 
талаарх мэдлэгийг эрж хайж, Түүний үйлдлийн талаар ойлголттой 
байж, үнэний дагуу үйлдэж чаддаг. Ингэх нь жинхэнэ итгэлтэй байх 
явдал бөгөөд үүгээрээ чи Бурханд итгэх итгэлээ алдаагүй гэдгээ 
харуулдаг. Цэвэршүүлэлтээр дамжуулан үнэнийг эрэлхийлэхдээ 
туйлбартай байж чаддаг бол, Бурханыг үнэхээр хайрлаж чаддаг, Түүний 
талаарх эргэлзээ бий болгодоггүй бол, Тэр юу ч хийсэн Түүнийг сэтгэл 
хангалуун байлгахын тулд үнэнийг хэрэгжүүлсээр байдаг бол, Түүний 
хүслийг гүн гүнзгий эрж хайж, Түүний хүсэлд санаа тавьж чаддаг бол 
л чи Бурханд итгэх жинхэнэ итгэлтэй байж чадна. Урьд нь чамайг хаан 

суух болно гэж Бурхан айлдахад чи Түүнийг хайрласан бөгөөд Тэр 
чамд Өөрийгөө ил тод харуулахад чи Түүнийг эрж хайсан. Гэвч одоо 
Бурхан нуугдсан, Түүнийг харж чадахгүй, чамд саад тотгор таарсан 
энэ үед чи одоо Бурханд найдах найдвараа алдах уу? Тэгэхээр чи цаг 
үргэлж амийг эрэлхийлж, Бурханы хүслийг хангахаар эрж хайх ёстой. 
Үүнийг л жинхэнэ итгэл гэдэг бөгөөд энэ бол хамгийн үнэн, хамгийн 
сайхан хайр билээ.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Урьд нь хүмүүс амлалтаа өгөхөөр Бурханы өмнө бүгд ирж “Өөр 
хэн ч Бурханыг хайрладаггүй байсан ч гэсэн би Түүнийг хайрлах 
ёстой” гэж хэлдэг байсан. Гэвч одоо цэвэршүүлэлт чам дээр ирж, 
энэ нь чиний үзэлтэй нийцэхгүй болохоор чи Бурханд итгэх итгэлээ 
алддаг. Энэ жинхэнэ хайр мөн гэж үү? Иовын үйл хэргийн тухай чи 
олон удаа уншиж байсан байж тэр талаар мартлаа гэж үү? Жинхэнэ 
хайр итгэл дотроос л хэлбэрээ олдог. Чиний туулдаг цэвэршүүлэлтээр 
дамжин Бурханыг гэх бодит хайр чинь бий болдог бөгөөд чи 
итгэлээрээ дамжуулан бодитой туршлагадаа Бурханы хүсэлд санаа 
тавьж чаддаг ба мөн л итгэлээр дамжуулан махан биеэ хаяж, амийг 
эрж хайдаг; энэ бол хүмүүсийн хийх ёстой зүйл юм. Хэрэв чи үүнийг 
хийдэг бол Бурханы үйлдлийг харж чаддаг болно, харин чамд итгэл 
дутагдаж байвал Бурханы үйлдлийг харж, Түүнийг ажлыг туулж 
чадахгүй. Бурханаар ашиглуулж, төгс болгуулахыг хүсдэг бол зовж 
зүдрэх хүсэл, итгэл, тэсвэр хатуужил, дуулгавартай байдал, Бурханы 
ажлыг туулах, Түүний хүслийг ухаж ойлгох, Түүний уй гашуунд 
санаа тавих чадвар гээд бүгдийг чи эзэмших ёстой. Хүнийг төгс 
болгох хялбар биш бөгөөд туулсан цэвэршүүлэлт бүр чинь чамаас 
итгэл, хайр шаарддаг. Чи Бурханаар төгс болгуулахыг хүсдэг бол 
замаар ердөө хурдлан урагшлах нь хангалтгүй, Бурханы төлөө ердөө 
өөрийгөө зарлагадах ч бас хангалтгүй. Бурханаар төгс болгуулдаг хүн 
болж чадахын тулд чи олон зүйлийг эзэмших ёстой. Зовлон зүдүүртэй 
тулгарах үедээ чи махан биеийн төлөөх зовнилоо хойш тавьж, Бурханы 
эсрэг гомдол гаргахгүй байж чаддаг байх ёстой. Бурхан Өөрийгөө 

чамаас нуух үед Түүнийг дагах итгэлтэй байж, урьдын хайраа бөхөөж, 
сарниулалгүйгээр хадгалж чаддаг байх ёстой. Бурхан юу ч хийсэн чи 
Түүний зохицуулалтад захирагдаж, Түүний эсрэг гомдол гаргахаасаа 
илүү махан биеэ хараахад бэлэн байх ёстой. Чи шалгалттай тулгарах 
үедээ хэдийгээр гашуун нулимс унагаж, хайртай эд зүйлээсээ хагацах 
дургүй байсан ч гэсэн Бурханыг сэтгэл хангалуун болгох ёстой. Энэ 
л жинхэнэ хайр, итгэл билээ. Чиний жинхэнэ биеийн хэмжээ ямар ч 
байсан гэсэн бэрхшээл зовлонг эдлэх хүсэл болон жинхэнэ итгэлийн 
аль алиныг нь чи эхлээд эзэмших ёстой бөгөөд махан биеийг хаях 
хүсэл мөн чамд байх ёстой. Чи Бурханы хүслийг хангахын тулд хувийн 
бэрхшээл зовлонг тэсэж даван, хувийн ашиг сонирхолдоо хохирол 
амсахад бэлэн байх хэрэгтэй. Мөн чи зүрх сэтгэлдээ харамслыг 
мэдэрч чаддаг байх ёстой: Урьд нь чи Бурханыг сэтгэл хангалуун 
байлгаж чаддаггүй байсан, одоо чи харамсаж чадна. Эдгээрийн аль 
нь ч чамд дутагдах ёсгүй—ийм зүйлсээр дамжуулан Бурхан чамайг 
төгс болгоно. Хэрэв чи эдгээр шалгуурыг хангаж чадахгүй бол төгс 
болгуулж чадахгүй.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Иов, Бурханыг хэзээ ч харж байгаагүй боловч өөрийнхөө итгэлд 
үнэнч байж чадсан, өөр ямар ч хүн ингэж чадаагүй. Яагаад бусад 
хүн тэгж чадаагүй вэ? Яагаад гэвэл, Бурхан Иовтой яриагүй, эсвэл 
түүнд ил харагдаагүй бөгөөд хэрвээ тэр үнэхээр итгээгүй байсан бол 
цааш үргэлжлүүлэн явж чадахгүй, мөн Бурханаас эмээж, муугаас 
зайлах замыг чанд баримталж чадахгүй байх байсан. Энэ үнэн биш 
гэж үү? Иов эдгээр үгийг хэлснийг уншаад чамд ямар санагдаж байна 
вэ? Иовын төгс, шулуун шударга байдал болон Бурханы өмнө зөв 
шударга байдаг нь жинхэнэ бөгөөд Бурханы зүгээс хэтрүүлсэн хэрэг 
биш гэдгийг чи мэдэрч байна уу? Хэдийгээр Бурхан Иовд бусад хүнд 
ханддагтай адил хандаж, түүнд харагдаагүй, түүнтэй яриагүй боловч 
Иов үнэнч шударга чанараа бат хадгалж, Бурханы дээд эрхэд итгэсээр 
байсан бөгөөд цаашлаад, Бурханыг гомдоохоос айдаг байсны дүнд 
ахин дахин шатаалт тахил өргөж, Бурханы өмнө залбирдаг байсан 

юм. Бурханыг хараагүй хэрнээ Бурханаас эмээх Иовын чадвараас бид, 
эерэг зүйлсийг хэчнээн их хайрлаж байсныг нь болон түүний итгэл 
хэчнээн тууштай, бодитой байсныг харж болно. Бурхан өөрөөс нь 
нуугдаж байсан учраас Бурханы оршин тогтнолыг үгүйсгээгүй, мөн 
Бурханыг хэзээ ч хараагүй учраас итгэлээ алдаж, Бурханыг орхиогүй. 
Үүний оронд, бүх зүйлийг захирах Бурханы нуугдмал ажил дундаас 
Бурханы оршин тогтнолыг ухаарч, Бурханы дээд эрх болон хүч чадлыг 
мэдэрсэн юм. Бурхан нуугдсан учраас тэр шулуун шударга байхаа 
болиогүй, мөн Бурхан хэзээ ч өөрт нь үзэгдээгүй учраас Бурханаас 
эмээж, муугаас зайлах замыг орхиогүй. Өөрийн оршин тогтнолыг 
батлахын тулд ил гарч ирээч гэж Иов Бурханаас хэзээ ч гуйгаагүй, учир 
нь тэр аль хэдийн бүх зүйлийн дундаас Бурханы дээд эрхийг харсан 
бөгөөд тэрээр бусдын олж авч чадаагүй ерөөл, нигүүлслийг олж авсан 
гэж итгэж байсан билээ. Хэдийгээр Бурхан түүнээс нуугдсан хэвээр 
үлдсэн ч, Бурханд итгэх Иовын итгэл хэзээ ч ганхаагүй. Тиймдээ ч 
тэр өөр хэнд ч байгаагүй зүйл болох Бурханы сайшаал болон Бурханы 
ерөөлийн үр шимийг хүртсэн юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Төгс Хүчит Бурхан, бүх зүйлийн Тэргүүн Өөрийн сэнтийгээс 
хааны эрх мэдлээ захиран зарцуулдаг. Тэрээр орчлон ертөнц болон бүх 
зүйлийг захирдаг бөгөөд газар даяар бид бүгдийг залж чиглүүлж байна. 
Бид хором мөч бүрд Түүнтэй ойр байж, нэг ч хормыг алдалгүйгээр, 
бидний цаг үргэлж сурах хичээлийг тээн Түүний өмнө тайвнаар очих 
болно. Хүрээлэн буй орчноос авхуулаад хүмүүс, юмс, эд зүйлс хүртэл 
бүгд Түүний сэнтийн зөвшөөрөлтэй оршин байдаг. Ямар ч тохиолдолд 
зүрх сэтгэлдээ гомдол бүү төрүүл, эс тэгвээс Бурхан чамд нигүүлслээ 
хайрлахгүй. Өвчин зовлон тохиолдвоос энэ нь Бурханы хайр бөгөөд 
Түүний сайн санаа үүний ард байгаа нь мэдээж. Бие чинь багахан 
зовлон туулж болох ч Сатанаас ирэх санааг бүү өөгшүүл. Өвчин 
дундаа Бурханыг магтаж, магтаал дундаа Бурханыг таашаа. Өвчинтэй 
нүүр туулахдаа бүү хулчий, үргэлжлүүлэн эрж хайж, хэзээ ч бүү бууж 
өг, тэгвэл Бурхан Өөрийн гэрлийг чам дээр тусгах болно. Иовын итгэл 



458

I. Бурханд итгэх зарчмуудын талаар

ямар байсан бэ? Төгс Хүчит Бурхан бол бүхнийг чадагч эмч билээ! 
Өвчинд оршино гэдэг нь өвдөхийн нэр, сүнсэнд оршино гэдэг эрүүл 
байхын нэр. Тиймээс ганц ч болов амьсгал үлдсэн байвал Бурхан 
чамайг үхүүлэхгүй.

Дахин амилсан Христийн амь бидний дотор бий. Бурханы өмнө 
бидний итгэл маргаангүй дутмаг. Бурхан бидний дотор жинхэнэ итгэл 
хайрлах болтугай. Бурханы үг үнэхээр сайхан! Бурханы үг бол хүчтэй 
эм юм! Энэ нь диаволууд болон Сатаныг шившиг болгодог! Бурханы 
үгийг ухаарах нь бидэнд дэмжлэг болдог. Түүний үг зүрх сэтгэлийг 
маань хурдан авардаг! Бурханы үг бүхнийг сарниулж, бүгдийг амар 
тайван болгодог. Итгэл бол дан гуалин гүүртэй адил, өрөвдөлтэйгээр 
амьтайгаа зууралддаг хүмүүс гатлахад хэцүү, харин өөрсдийгөө 
золиослоход бэлэн хүмүүс хөл алдалгүй, санаа амар гаталж чаддаг. 
Хүн бүрэг, аймхай бодол тээдэг бол Сатан биднийг итгэлийн гүүрийг 
гаталж, Бурхан руу орох вий гэж айсандаа хуурч буй хэрэг юм. Сатан 
өөрийн бодлыг бидэнд илгээхийн тулд боломжит бүх арга замыг сэдэж 
байгаа. Бид Бурханаас гэрлээрээ биднийг гэрэлтүүлэхийг гуйн хором 
мөч бүрд залбирч, дотроосоо Сатаны хорыг гадагшлуулахын тулд 
хором мөч бүрд Бурханд найдан, Бурханд хэрхэн ойртох талаар хором 
мөч бүрд сүнсэн дотроо хэрэгжүүлж, бүхий л оршихуйгаа Бурханаар 
ноёрхуулах учиртай.

“Үг нь махбодоор илэрсэн” номын
Христийн эхэн үеийн айлдваруудын “6-р бүлэг”-ээс

Бурханд итгэх жинхэнэ итгэлтэй хүмүүсээс юу харагддаг вэ? 
Тэд Бурханы үгэнд итгэдэг бөгөөд өөрсдийн амьдралд Бурханы 
үгийн бодит байдлыг амьдран харуулж чаддаг. Тэд Бурханы оршин 
тогтнол, дээд эрхэд итгэдэг бөгөөд эдгээр зүйлд итгээд зогсохгүй энэ 
хуулийг өдөр тутмын амьдралдаа мөрдөж, Бурханы дээд эрх, зохион 
байгуулалтыг цаг ямагт эрж хайж, дуулгавартай дагаж, хүлээж чаддаг. 
Тэд аливааг шуудхан өөрсдийнхөөрөө хийдэггүй, өөрсдийн хүссэн 
юмыг заавал авна гэдэггүй, мөн Бурханы оршин тогтнол, дээд эрхэд 
эргэлздэггүй, хүслийг нь Бурхан биелүүлэхгүй баймагц Бурханы 
талаар гомдоллож, Бурханыг буруугаар ойлгодоггүй. Чиний итгэж, 

хүлээн зөвшөөрдөг үнэн болон Бурханы үг чиний бодит байдал болж, 
тэдгээр нь чиний бодол, санаа, амь, бүхий л амьдралын чинь замнах 
чиглэлийг удирдан чиглүүлэх үед чи Бурханд жинхэнээсээ итгэх 
чадвартай болдог. Чи жинхэнэ итгэл үнэмшил, жинхэнэ дуулгавартай 
байдлаас төрсөн жинхэнэ итгэлийг эзэмших үед л чиний итгэл Бурханд 
итгэх жинхэнэ итгэл байх болно! Хүмүүс жинхэнэ итгэлийг ийнхүү 
олж авдаг билээ.

Эцсийн өдрүүдийн Христийн ярианы тэмдэглэл номын
“Хүн үнэхээр дуулгавартай байвал л

жинхэнэ итгэлтэй байж чадна”-аас эш татав

Бурханы үгийг туулж, мэдэрсэн хүмүүс тэдгээр нь дор бүрнээ 
юуг хэлж байгаа эсэх, Бурхан хүмүүс дотор яаж ажилладаг эсэх, 
Бурханы үг хэрхэн гүйцэлдэж, биелдэг эсэхийг ойлгодог. Энэ хүмүүс 
бодит туршлагаар тиймэрхүү зүйлсийн нарийн ширийнийг ойлгож 
авсан байдаг. Тэд Бурхан хүнийг хэрхэн захирч, залж чиглүүлдгийг 
мэддэг. Тэр ч бүү хэл тодорхой асуудал дээр Бурхан хүмүүсийг 
хэрхэн сахилгажуулдаг, бодит амьдрал дээр Бурхан хүмүүсийг ойлгох 
учиртай зүйлээр нь өдөр бүр хэрхэн хангадаг, хүмүүсийг бүх зүйл дээр 
Бурханы үгийг туулж, үнэний ойлголт, Бурханы талаарх мэдлэг олж 
авахад нь Бурхан хэрхэн замчилдаг гэх мэт тийм нарийн зүйлийг ч 
мэддэг. Тэд эдгээр нарийн үйл явцын талаар ярьж чаддаг. Тэдэнд ямар 
ч сүрлэг хоосон сургаал, уран үг байдаггүй ч тэдний хэлдэг бүх зүйл 
бодитой, үнэнд нийцэлтэй байдаг. Өөрөөр хэлбэл, тэд хэлдэг тэдгээр 
үгээ туршлагаас сурч, бодит байдлаас болон амьдралаасаа туулсан 
бөгөөд тэдний хэлдэг бүх зүйл жинхэнэ, бодитой, үндэслэлтэй байдаг. 
Энэ нь хоосон төсөөлөл дээр үндэслэдэггүй. Чамайг энэ хүмүүсээс 
Бурхан яг хаана байгаа эсэх, хэн болох эсэхийг асуух үед тэд гойд 
нарийн тайлбарлаж чадахгүй байж болох ч Бурхан яагаад үнэн эсэх, 
Бурхан яагаад зам эсэхийг туршлагын хэл ашиглан чамд хэлж өгнө. 
Тэд Бурхан ямар мөн чанартай эсэх, Бурхан хаана байгаа эсэхийг 
баримт болон өөрсдийн хувийн туршлагыг ашиглан чамд хэлж өгөх 
бөгөөд Бурханы үйл хэргийг гэрчлэх, Бурхан бол үнэн, зам, амь 
гэдгийг гэрчлэх, Бурхан хүний хувь заяаг хэрхэн захирч, хүмүүсийг 

өдөр тутмын амьдралд нь хэрхэн замчилж, асуудал болгон дээр 
бэрхшээлийг аюулгүй даван туулахад удирддагийг бодит туршлагаа 
ашиглан гэрчилнэ. Энэ нь нэлээд бодитой биш байна уу? Тийм хүмүүс 
Бурханд итгэдэг бус уу? Тэдний итгэл ямар суурин дээр босдог вэ? 
Бурханаар хөдөлгөгдөж, Бурханы удирдамж, бүр Бурханы зэмлэл, 
сахилгажуулалтаар хөдөлгөгдөх ямар байдгийг тэд хоёр нүдээрээ 
харж, хоёр чихээрээ сонсож, өөрсдийн биеэр үзэж, махбодоороо 
туулсан. Түүнчлэн тэд Бурханы дээд эрх, зохион байгуулалтыг туулсан 
юм. Бурхан хүмүүсийг сул дорой байх үед нь урамшуулж, ухуулж, 
тайтгаруулж, замчлахад үгээ хэрхэн ашигладгийг тэд туулсан. Бурхан 
хүмүүсийг хэрхэн сахилгажуулдаг, Өөрийнх нь эсрэг тэрслэх үед 
хэрхэн шүүж, гэсгээдгийг туулсан бөгөөд Бурханы аль үгийг сонсож, 
алийг нь туулснаа тэд мэдэрдэг. Мөн хүн асуудалтай тулгараад, 
мэгдэж, тулгамдан, яахаа мэдэхгүй байх үедээ залбирч, хайхаар 
Бурханы өмнө очдог бөгөөд тиймэрхүү асуудал дээр хэрэгжүүлэх 
зарчмыг ойлгуулахын тулд Бурхан хүнд ямар төрлийн гэгээрэл, 
ямаршуу удирдамж дэмжлэг өгдгийг мэдэрсэн. Эдгээр нь Бурханы 
ажлыг туулахдаа хүмүүсийн олж авдаг бүх зүйлээс хамгийн эрхэм 
нандин нь биш гэж үү? Эдгээр зүйлтэйгээр чи Бурханд итгэх жинхэнэ 
итгэлтэй байх бөгөөд жинхэнэ итгэлтэйгээр чи Бурханд үнэхээр итгэх 
болно.

Бурханы нөхөрлөлөөс эш татав

Одоогоор та нар үүргээ гүйцэтгэхдээ маш их урам зоригтой байна, 
гэвч урам зоригтой байна гэдэг нь чи заавал итгэдэг гэсэн үг мөн үү? 
Жинхэнэ итгэл үүний нэг бүрдэл мөн үү? Ойворгон байдал, зуурдын 
бадарсан урам зориг үүнд байдаг уу? Итгэл бүхий зүрх сэтгэл юунаас 
хамгийн их айдаг вэ? Үүний хамгийн их айдаг зүйл бол бодит байдал 
нүүрлэх явдал. Үүний хамгийн их айдаг зүйл нь цэвэршүүлэлт байдаг. 
Тэгвэл хүнд жинхэнэ итгэл байгааг ямар төрлийн цэвэршүүлэлт 
харуулж болох вэ? Жинхэнэ итгэлийг чинь Бурханд харуулж, чамд 
тэр итгэлдээ найдан Бурханы өмнө амьдрах, Бурханд дуулгавартай 
байж, Бурханыг дагах боломж олгож чаддаг юуг чи эзэмших ёстой 
вэ? Бурхан юу ч хийлээ гэсэн, ямар ч төрлийн бэрхшээл, гай зовлон, 

шаналал чамд нүүрлэлээ гэсэн, бүр чиний хувь заяа, хэтийн ирээдүйд 
хамаатай байлаа ч гэсэн, чи хүндрэл бэрхшээл биш болтол нь Бурханы 
зохион байгуулалтад захирагдах чадвартай байж, жинхэнэ итгэлтэй 
гэдгээ нотлохын тулд юуг эзэмших ёстой вэ? Өөрөөр хэлбэл, Бурхан 
чамайг туршиж, нэг орчинд оруулж, чамайг шалгаж, цэвэршүүлж, 
чамаас аливааг булаах үед, Бурханы хийдэг зүйл чиний үзэлтэй 
харшлах үед чи өөрийнхөө итгэлийн үнэн гэдгийг нотолж, жинхэнэ 
итгэл эзэмшдэг гэдгээ батлахын тулд ямар зүйлсийг амьдран харуулж, 
эзэмшиж болох вэ? Хамгийн наад зах нь, бүх эд зүйл, юм болон хүний 
хувь заяаг Бурхан Өөрийн гараар хянадаг, тэдгээрт бүгдэд нь Бурханы 
зохион байгуулалт, зохицуулалт байдаг, мөн тэдгээрийг хүн шийдэж, 
тооцоолж, төлөвлөдөг юм биш гэдгийг чи үнэхээр ойлгох ёстой. 
Хамгийн түрүүнд эдгээр зүйлийг ойлго. Хүнд жинхэнэ итгэл байгаа 
гэх илрэлийн нэг тал энэ юм. Жинхэнэ итгэлтэй гэдгээ нотлохын 
тулд чи өөр ямар зүйл, ямар үнэнийг эзэмших ёстой вэ? (Шалгалт, 
цэвэршүүлэлт туулж байхдаа Бурханы гарыг харсан байх. Бурханы 
хийдэг бүхэн сайн сайхан бөгөөд бүгд биднийг өөрчилж, ариусгахын 
төлөө байдгийг харсан байх. Энэ нь бүгд аврал юм.) Тэр бол нэг хэсэг 
нь. Хүмүүсийн тухайд, Бурханы хийдэг бүхэн тэднийг цэвэрлэж, 
аврахын тулд байдаг бөгөөд энэ нь бүгд үнэнийг агуулж, хүмүүст 
үр өгөөж өгдөг. Тэгвэл, чи эдгээр зүйлийг туулсан уу? Одоогоор, чи 
эдгээрийг ердөө л мэддэг үү, аль эсвэл эдгээрийн нэг хэсгийг аль эрт 
туулчихсан уу? Чиний туршлага хэдий хэр байна, чиний эзэмшдэг 
итгэл төдий хэр хэмжээтэй байдаг. Туулсан шүүлт, гэсгээлт, шалгалт, 
цэвэршүүлэлтийн чинь тэр хэмжээгээр чиний дотор итгэл төрдөг. 
Итгэл туршлагаас гардаг. Энэ нь үнэнийг ойлгосноор үүсдэг бөгөөд 
Бурханыг мэдсэнээр төрдөг. Энэ нь шашны ном судар судалснаар 
үүсдэггүй. Хэрэв чиний амнаас гарч байгаа үг бусад хүнээс сонссон 
зүйл байдаг бол энэ нь чиний бодит туршлага, жинхэнэ итгэл 
байх албагүй. Чи эдгээр зүйлийг биечлэн туулах ёстой. “Үүнийг 
Бурхан хийдэг юм байна. Бурханы дээд эрх ийм байдаг юм байна, 
Бурханы зохион байгуулалт, зохицуулалт ийм байдаг юм байна” гэж 
баталгаажуулан, чи өөрөө тэдгээрийг олж авах ёстой. Энэ л дангаараа 
чиний өөрийн жинхэнэ биеийн хэмжээ бөгөөд жинхэнэ итгэлийн чинь 

эх сурвалж мөн. Хэрэв чиний туршлага энэ түвшинд хүрээгүй бол, 
хэрэв чи бусдыг сонсохоос өөр. Хэрэв чиний туний үгийг зөв зүйтэй, 
үнэн гэж бодон, сонссон бүхнээ зөвшөөрч, өөрөө үзээгүй, туулаагүй 
мөртөө зүгээр л хүлээн зөвшөөрдөг бол энэ нь чиний жинхэнэ итгэл 
биш. Энэ нь бусад хүний жинхэнэ итгэл байх магадлалтай ч чинийх 
бол биш. Та нар өнөөг хүртэл хэр их ахиц гаргав? Та нар номлох 
чадвартай, мөн бусдад дэмжлэг туслалцаа үзүүлэх, тэднийг хангахад 
эдгээр үгийг болон зөв хоосон сургаалыг ашиглах чадвартай. Гэхдээ 
эдгээр зүйл тэднийг хангасан шиг чинь чамайг хангаж чадах эсэхийг ер 
нь бодож үзсэн үү? Нэг өдөр чи мөн адил тиймэрхүү бэрхшээл, жишээ 
нь Иовд тулгарсан шиг тийм шалгалттай тулгарах үедээ Иов шиг 
Бурханаас эмээж, муугаас зайлах замыг сонгож чадах уу? (Чадахгүй.) 
Одоохондоо та нар тэгэх чадваргүй байгаа бөгөөд үүнд асуудал байна. 
Бурханы ажлыг туулалгүй зүгээр л Бурханд итгэх нь хангалтгүй. Энэ 
нь жинхэнэ итгэлд хүргэх чадваргүй юм.

Эцсийн өдрүүдийн Христийн ярианы тэмдэглэл номын
“Жинхэнэ итгэлд хүрэхийн тулд юуг эзэмших ёстой вэ”-ээс эш татав

Хэрвээ хүмүүс ямар ч итгэлгүй байвал энэ замаар үргэлжлүүлэхэд 
амаргүй. Бурханы ажил хүмүүсийн үзэлтэй өчүүхэн ч нийцдэггүй 
гэдгийг хүн бүхэн одоо харж чадна. Бурхан хүний үзэлтэй огт 
нийцэхгүй маш олон үг айлдаж, маш их ажил хийсэн. Тиймээс хүмүүс 
аль хэдийн харсан зүйл болон туршлагаараа олж авсан зүйлдээ үнэнч 
байж чадах итгэлтэй, сэтгэлийн тэнхээтэй байх ёстой. Бурхан хүмүүст 
юу хийдэг нь хамаагүй, тэд өөрсдийн эзэмшдэг зүйлийг баримталж, 
Бурханы өмнө чин сэтгэлтэй байж, эцсээ хүртэл Түүнд үнэнч хэвээр 
байх ёстой. Энэ бол хүн төрөлхтний үүрэг. Хүмүүс хийх ёстой зүйлээ 
баримтлах ёстой. Бурханд итгэх итгэл нь Түүнд дуулгавартай байж, 
Түүний ажлыг туулахыг шаарддаг. Бурхан маш их ажил хийсэн—
хүмүүсийн хувьд энэ нь бүгд төгс болголт, цэвэршүүлэлт, түүнээс 
ч илүүтэйгээр гэсгээлт гэж хэлж болох юм. Хүний үзэлтэй нийцсэн 
Бурханы ажлын нэг ч алхам байгаагүй; хүмүүсийн эдэлсэн зүйл 
бол Бурханы хатуу үг юм. Бурханыг ирэх үед хүмүүс Түүний сүр 
жавхлан, уур хилэнг эдлэх ёстой. Гэхдээ Түүний үг хэчнээн хатуу 

байх нь хамаагүй, Тэр хүн төрөлхтнийг аварч, төгс болгохоор ирдэг. 
Бүтээгдсэн зүйлийн хувьд хүмүүс биелүүлэх ёстой үүргээ биелүүлж, 
цэвэршүүлэлт дунд Бурханы төлөө гэрчлэлд зогсох ёстой. Шалгалт 
бүрд тэд гэрчлэх ёстой гэрчлэлээ баримталж, Бурханы төлөө 
цангинасан гэрчлэл хийх ёстой. Үүнийг хийдэг хүн бол ялагч юм. 
Бурхан чамайг хэрхэн цэвэршүүлэх нь хамаагүй, чи итгэл дүүрэн 
хэвээр байж, Бурханд итгэх итгэлээ хэзээ ч алддаггүй. Чи хүний хийх 
ёстой зүйлийг хийдэг. Энэ бол хүнээс Бурханы шаарддаг зүйл бөгөөд 
хүний зүрх сэтгэл Түүн рүү бүрмөсөн эргэн ирж, өнгөрөн одох хором 
бүрд Түүн рүү эргэж чаддаг байх ёстой. Энэ бол ялагч юм. “Ялагч” гэж 
Бурханы нэрлэдэг хүмүүс нь Сатаны нөлөөн дор, Сатаны бүслэлтэд 
байхдаа, өөрөөр хэлбэл, харанхуйн хүчний дунд байх үедээ гэрчлэлд 
зогсож, итгэлээ хадгалж, Бурханд үнэнч байдлаа хадгалж чадсаар 
байдаг хүмүүс юм. Юу ч болж байсан, чи Бурханы өмнө цэвэр ариун 
зүрх сэтгэлээ хадгалж, Бурханыг хайрлах жинхэнэ хайраа хадгалж 
чадсаар байдаг бол Бурханы өмнө гэрчлэлд зогсож байгаа бөгөөд 
үүнийг Бурхан “ялагч” байх гэж нэрлэдэг.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

36. Христийг дагах зарчмууд
(1) Эцсийн өдрүүдийн Христ л хүмүүсийг ариусгаж, аварч чадна, 

Тэр бол бодитой Бурхан мөн гэдгийг мэдэх шаардлагатай. Ингэснээр л 
тодорхойгүй Бурханыг хүний зүрх сэтгэлээс арилгаж чадна;

(2) Христийн илэрхийлсэн бүх үнэнийг хүлээн авч, Бурханы үгийг 
хэрэгжүүлж, туулж, үүргээ гүйцэтгэх шаардлагатай. Ийн үйлддэг хүн 
л Христийг дагагч юм;

(3) Христийн үгийн шүүлтийг туулж, Түүний бүх ажилд дуулга-
вартай байснаар л хүн, Христ бол үнэн, зам, амь гэдгийг мэдэж чадна;

(4) Христийг зүрх сэтгэлдээ эн тэргүүнд байлгах шаардлагатай; 
ингэснээр л хүн Бурханыг агуу гэж өргөмжилдөг. Хүнийг бүү шүт, 
хүнийг бүү дага; гагцхүү Христийг л өргөмжилж, гэрчил.

Холбогдох Бурханы үг:

Эцсийн өдрүүдэд Христ хүнийг сургах, хүний мөн чанарыг ил 
болгох, хүний үг болон үйлдэлд нь дүн шинжилгээ хийхийн тулд 
төрөл бүрийн үнэнийг хэрэглэдэг. Хүний үүрэг, хүн яаж Бурханд 
дуулгавартай байх ёстой, хүн яаж Бурханд үнэнч байх ёстой, хүн 
яаж хэвийн хүн чанарыг амьдран харуулах учиртай болон Бурханы 
мэргэн ухаан, зан чанар гэх зэрэг төрөл бүрийн үнэн эдгээр үгэнд 
агуулагддаг. Эдгээр үг нь бүгд хүний мөн чанар болон ялзарсан зан 
чанар луу чиглэдэг. Ялангуяа, хүн Бурханыг хэрхэн голдгийг илчилсэн 
үгсийг, хүн Сатаны биелэл, Бурханы эсрэг дайсны хүч болдогтой 
холбогдуулан хэлсэн байдаг. Шүүлтийн ажлаа хийхдээ Бурхан хүний уг 
чанарыг ердөө хэдхэн үгээр тодорхой болгодог юм биш; Тэрээр удаан 
хугацааны туршид илчилж, харьцаж, засдаг. Илчлэл, харьцалт болон 
засалтын эдгээр аргыг энгийн үгээр бус, харин хүнд огт байдаггүй 
үнэнээр л орлуулж болно. Зөвхөн ийм төрлийн арга барилыг л шүүлт 
гэж нэрлэж болно; ийм төрлийн шүүлтээр л дамжуулан хүн номхорч, 
Бурханд захирагдахаар бүрэн үнэмшээд зогсохгүй, Бурханы тухай 
жинхэнэ мэдлэгийг олж авч чаддаг. Шүүлтийн ажлын авчирдаг зүйл 
гэвэл Бурханы жинхэнэ дүр төрх болон өөрийнх нь тэрслүү байдлын 
үнэний талаарх хүний ойлголт юм. Шүүлтийн ажил нь хүнд Бурханы 
хүслийн тухай, Бурханы ажлын зорилгын тухай, хүний ойлгошгүй 
нууцуудын тухай ихээхэн ойлголт олж авах боломж олгодог. Түүнчлэн, 
өөрийн ялзарсан мөн чанар болон ялзралынхаа үндсийг таньж 
мэдэх, хүний муу муухайг нээн илрүүлэх боломжийг олгодог. Энэ 
бүх үр дүнг шүүлтийн ажил авчирдаг, учир нь энэ ажлын мөн чанар 
нь үнэндээ Бурханы үнэн, зам, амийг Түүнд итгэдэг бүх хүнд нээх 
ажил юм. Энэ ажил нь Бурханы хийдэг шүүлтийн ажил билээ. Хэрэв 
чи эдгээр үнэнийг чухалчлан авч үздэггүй, эдгээр үнэнээс хэрхэн 
зайлсхийх вэ, эсвэл тэдгээртэй хамааралгүй шинэ замыг хэрхэн олох 
вэ гэж л үргэлж боддог бол Би чамайг хүнд нүгэлтэн гэж хэлнэ. Чи 
Бурханд итгэдэг атлаа үнэнийг болон Бурханы хүслийг эрж хайдаггүй, 
мөн чамайг Бурханд ойртуулдаг замыг ч хайрладаггүй бол Би чамайг, 
шүүлтээс бултахаар оролдож буй нэгэн, агуу цагаан сэнтийгээс зугтдаг 

хүүхэлдэй, урвагч гэж хэлнэ. Бурхан нүдэн дээр нь зугтаж байгаа 
тэрслүү хэнийг ч болов өршөөхгүй. Ийм хүмүүс илүү хүнд шийтгэл 
хүртэх болно. Бурханы өмнө шүүгдэхээр очиж, улмаар ариусгагдсан 
хүмүүс Бурханы хаанчлалд үүрд амьдарна. Мэдээж энэ нь ирээдүйд 
тохиох зүйл юм.

Үг нь махбодоор илэрсэн номын
“Христ шүүлтийн ажлыг үнэнээр хийдэг”-ээс эш татав

Эцсийн өдрүүдийн Христ амийг, мөн өнө удаан мөнхөд үргэлжлэх 
үнэний замыг авчирдаг. Энэ үнэн бол хүн амийг олж авах зам, 
нөгөөтээгүүр хүн Бурханыг мэдэж, Бурханаар сайшаагдах цорын 
ганц зам юм. Хэрвээ чи эцсийн өдрүүдийн Христийн өгсөн амийн 
замыг эрж хайхгүй бол хэзээ ч Есүсийн сайшаалыг олж, тэнгэрийн 
хаанчлалын үүдээр орох шаардлагыг хангаж чадахгүй. Учир нь чи 
бол түүхийн хоригдол агаад утсан хүүхэлдэй юм. Дүрэм журам, бичиг 
үсэгт захирагдаж, түүхэнд дөнгөлүүлсэн хүмүүс хэзээ ч амийг олж авч 
чадахгүй, мөнх амийн замыг ч бас хэзээ ч олж авч чадахгүй. Яагаад 
гэвэл, тэдэнд байгаа бүхэн бол сэнтийгээс урсах амийн ус биш, харин 
ердөө л хэдэн мянган жилийн турш тогтонги байсан булингартай ус 
юм. Амийн усаар хангагдаагүй хүмүүс үүрд хүүр, Сатаны зугаа, тамын 
хүү хэвээр үлдэнэ. Ийм маягаар, тэд Бурханыг хэрхэн харж чадах вэ? 
Хэрвээ чи зөвхөн өнгөрсөнтэй зууралдаж, юу ч хийлгүйгээр аливаа 
зүйлийг байгаагаар нь байлгахыг хичээн, байгаа байдлаа өөрчилж, 
түүхийг хаяхаар хичээдэггүй бол үргэлж Бурханы эсрэг байхгүй гэж 
үү? Бурханы ажлын алхмууд нь долгилох давлагаа, нүргэлэх аянга мэт 
далайцтай, хүчирхэг—гэтэл чи мунхаглалдаа хөтлөгдөж, юу ч хийлгүй 
зүгээр суугаад сүйрлээ хүлээж байна. Ийм байж чи яаж Хурганы 
мөрийг дагадаг нэгэн гэж тооцогдох юм бэ? Чи өөрийнхөө зууралддаг 
тэр Бурханыг үргэлж шинэ, хэзээ ч хуучирдаггүй Бурхан гэж яаж 
батлах вэ? Мөн шарласан номуудын чинь бичиг үсэг яаж чамайг шинэ 
эринд аваачих вэ? Тэдгээр нь яаж чамайг Бурханы ажлын алхмуудыг 
хайхад хөтлөх вэ? Мөн яаж чамайг тэнгэр лүү аваачих вэ? Чиний 
гарт буй зүйл бол түр зуурын тайтгарал өгөх бичиг үсэг болохоос 
амь өгөх чадалтай үнэн биш юм. Чиний уншдаг бичвэрүүд зүгээр л 

хэл яриаг чинь баяжуулдаг зүйл болохоос төгс болгуулах зам байх нь 
байтугай, хүний амьдралыг мэдэхэд туслах мэргэн ухааны үг ч биш 
юм. Энэ зөрөө чамд ямар нэг юм бодогдуулахгүй байна уу? Энэ чамд 
доторх нууцуудыг нь ойлгуулахгүй байна гэж үү? Чи өөрөө тэнгэрт 
хүрч очиж, Бурхантай уулзаж чадах уу? Бурхан ирэхгүй бол чи өөрөө 
тэнгэрт хүрч очиж, Бурхантай хамт гэр бүлийн аз жаргал эдэлж чадах 
уу? Чи одоо ч мөрөөдсөөр л байна уу? Тэгвэл Би чамайг мөрөөдөхөө 
больж, одоо хэн ажиллаж байгааг, эцсийн өдрүүдэд хүмүүсийг аврах 
ажлыг хэн явуулж байгааг хар гэж зөвлөж байна. Эс бөгөөс чи хэзээ ч 
үнэнийг олж авч чадахгүй, мөн хэзээ ч амийг олж авч чадахгүй.

Үг нь махбодоор илэрсэн номын “Эцсийн өдрүүдийн Христ л
хүнд мөнх амийн замыг өгч чадна”-аас эш татав

Бурханыг дагахад хамгийн чухал нь бүх зүйл Бурханы өнөөгийн 
үгийн дагуу байх ёстой: Чи амийн оролтыг эрэлхийлж байна уу, эсвэл 
Бурханы хүслийг хангалуун байлгахаар эрэлхийлж байна уу хамаагүй, 
бүх зүйл Бурханы өнөөгийн үгэнд төвлөрөх ёстой. Хэрвээ чиний 
ярилцаж, эрэлхийлдэг зүйл Бурханы өнөөгийн үгэнд төвлөрдөггүй 
бол чи Бурханы үгийн гадна байгаа хүн бөгөөд Ариун Сүнсний ажил 
огт байхгүй. Өөрийнх нь мөрийг дагадаг хүмүүсийг Бурхан хүсдэг. 
Урьд нь ойлгосон зүйл чинь хэчнээн гайхалтай, хольцгүй байх нь 
хамаагүй Бурхан үүнийг хүсдэггүй бөгөөд хэрвээ чи тийм зүйлсийг 
хойш тавьж чадахгүй бол тэдгээр нь ирээдүйн оролтод чинь асар их 
саад бартаа болно. Ариун Сүнсний өнөөгийн гэрлийг дагаж чаддаг 
бүх хүн ерөөгддөг. Өнгөрсөн эрин үеүдийн хүмүүс ч бас Бурханы 
мөрийг дагасан, гэхдээ тэд өнөөдрийг хүртэл дагаж чадаагүй; энэ бол 
эцсийн өдрүүдийн хүмүүсийн ерөөл юм. Ариун Сүнсний өнөөгийн 
ажлыг дагаж чаддаг, мөн Бурханы мөрийг дагаж чаддаг, улмаар 
Бурхан өөрсдийг нь хаашаа ч хөтөлсөн дагадаг хүмүүс бол Бурханаар 
ерөөгддөг хүмүүс билээ. Ариун Сүнсний өнөөгийн ажлыг дагадаггүй 
хүмүүс Бурханы үгийн ажилд ороогүй бөгөөд хэчнээн их ажиллаж, 
хэдий их зовж, хэчнээн ийш тийш гүйлээ ч гэсэн Бурханы хувьд энэ нь 
ямар ч утгагүй бөгөөд Бурхан тэднийг сайшаахгүй. Өнөөдөр, Бурханы 
өнөөгийн үгийг дагадаг бүх хүн Ариун Сүнсний урсгалд байдаг; 

Бурханы өнөөгийн үгээс ангид хүмүүс Ариун Сүнсний урсгалын 
гадна байдаг бөгөөд тийм хүмүүсийг Бурхан сайшаадаггүй.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Бурханы ажлын тухай үзэл, төсөөлөл чинь хэчнээн олон байх 
нь хамаагүй, урьд нь чи хэрхэн өөрийнхөө хүслийн дагуу үйлдэж, 
Бурханы эсрэг тэрсэлсэн нь хамаагүй, хэрвээ үнэнийг үнэхээр 
эрэлхийлж, Бурханы үгийн шүүлт, гэсгээлтийг хүлээн авч, Бурханы 
үгийн засалт, харьцалтыг хүлээн авдаг бол; Бурханы зохион байгуулдаг 
бүх зүйл дээр Бурханы замыг дагаж, Бурханы үгэнд дуулгавартай 
байж, Түүний хүслийг эрж хайж, Түүний үг болон Түүний хүсэлд 
нийцүүлэн хэрэгжүүлж чаддаг, дуулгавартай байхаар чармайж чаддаг, 
бүхий л хүсэл, эрмэлзэл, санаа зовнил, сэдэл, Бурханд дайсагнасан 
байдлаа хойш тавьж чаддаг бол—тэр үед л чи Бурханыг дагаж байна! 
Чи Бурханыг дагадаг гэж хэлдэг боловч хийдэг бүхнээ өөрийнхөө 
хүслийн дагуу хийдэг. Хийдэг бүхэндээ чи өөрийн зорилго, өөрийн 
төлөвлөгөөтэй байдаг; чи үүнийг Бурханд даатгадаггүй. Тэгвэл 
Бурхан чиний Бурхан хэвээрээ юу? Хэрвээ Бурхан чиний Бурхан биш 
бол Бурханыг дагадаг гэж хэлж байгаа чинь хоосон үг биш үү? Тийм 
үг нь хүмүүсийг хуурах гэсэн оролдлого бус уу? Чи Бурханыг дагадаг 
гэж хэлдэг ч бүх үйлдэл, зан авир, амьдралын талаарх үзэл бодол, 
үнэт зүйлс, асуудалд хандаж, шийдвэрлэдэг хандлага, зарчмууд чинь 
бүгд Сатанаас ирдэг—чи энэ бүхнийг бүхэлд нь Сатаны зарчим болон 
логикийн дагуу зохицуулдаг. Тэгэхээр чи Бурханыг дагадаг гэж үү?

…Бурханд итгэх итгэлийг тодорхойлох хамгийн энгийн арга 
бол Бурхан байдаг гэдэгт итгээд, энэ суурин дээрээ Түүнийг дагаж, 
Түүнд дуулгавартай байж, Түүний ноёрхол, зохион байгуулалт, 
зохицуулалтыг хүлээн авч, Түүний үгийг сонсож, Түүний үгийн дагуу 
амьдарч, бүх зүйлийг Түүний үгийн дагуу хийж, жинхэнэ бүтээгдсэн 
зүйл байж, Түүнээс эмээж, муугаас зайлах явдал юм; зөвхөн энэ л 
Бурханд итгэх жинхэнэ итгэл мөн. Бурханыг дагах гэдэг нь энэ юм. 
Чи Бурханыг дагадаг гэж хэлдэг боловч зүрх сэтгэлдээ Бурханы үгийг 
хүлээн авдаггүй, Түүний ноёрхол, зохион байгуулалт, зохицуулалтыг 

хүлээн авдаггүй. Хэрвээ чи Бурханы хийдэг зүйлийн талаар үргэлж 
үзэл тээж, Түүний хийдэг зүйлийг үргэлж буруугаар ойлгож, энэ 
талаар гомдоллодог бол; хэрвээ чи үргэлж сэтгэл хангалуун бус байж, 
Түүний хийдэг зүйлийг үргэлж өөрийнхөө үзэл, төсөөллөөр хэмжиж, 
ханддаг бол; хэрвээ чи үргэлж өөрийн гэсэн ойлголттой байдаг бол 
энэ чинь төвөг учруулна. Чи Бурханы ажлыг туулахгүй байгаа бөгөөд 
Түүнийг үнэхээр дагах ямар ч аргагүй. Ийм байх нь Бурханд итгэх 
итгэл биш юм.

Эцсийн өдрүүдийн Христийн ярианы тэмдэглэл номын
“Шашны итгэл хэзээ ч аврал руу хөтлөхгүй”-ээс эш татав

Петр Есүсийг олон жилийн турш дагаад, бусад хүнд байдаггүй 
нэлээд их зүйлийг Түүнээс олж харсан юм. Өөрийг нь нэг жил дагасны 
дараа Есүс Петрийг арван хоёр шавийнхаа дундаас сонгожээ. (Мэдээж 
Есүс үүнийгээ ил хэлээгүй бөгөөд бусад нь энэ тухай огт мэдээгүй юм.) 
Амьдрал дээр Петр Есүсийн хийдэг бүх зүйлээр өөрийгөө хэмждэг 
байв. Хамгийн гол нь, Есүсийн номлосон мэдээ Петрийн зүрх сэтгэлд 
сийлэгдсэн байсан юм. Петр Есүст туйлын үнэнч, тууштай байсан 
бөгөөд Түүний эсрэг ямар ч гомдол огт хэлээгүй юм. Иймээс Есүсийн 
явсан газар бүрд Петр итгэмжит нөхөр нь болсон билээ. Петр Есүсийн 
сургаал, зөөлөн үгийг ажиглаж, юугаар хооллож, юу өмсөж, хаана 
байрлаж, яаж аялдгийг нь ажигладаг байв. Тэгээд бүх талаар Есүсийг 
даган дуурайдаг байлаа. Петр хэзээ ч өөрийгөө зөвтгөлгүй, хоцрогдсон 
бүхнийг хаяж, үг яриа, үйл хэргийнхээ аль алинд Есүсийн үлгэр 
жишээг дагадаг байсан юм. Тэнгэр газар, бүх зүйл Төгс Хүчитийн 
гарт байдаг, ийм учраас өөрт нь хувийн сонголт гэж үгүй гэдгийг Петр 
тэр үед мэдэрчээ. Түүнчлэн Есүс юу болох бүхнийг Петр уусган авч, 
үлгэр жишээ болгон ашигладаг байлаа. Есүс хийдэг зүйлдээ Өөрийгөө 
зөвтгөдөггүй байсан; Өөрийнхөө талаар онгирохын оронд хүмүүсийн 
сэтгэлийг хайраар хөдөлгөдөг байсныг Есүсийн амьдрал харуулдаг. 
Есүс юу болохыг янз бүрийн зүйл харуулсан бөгөөд үүнээс үүдэн Петр 
Түүний бүх зүйлийг даган дуурайсан юм. Есүсийн хайр татам байдлыг 
Петр өөрийн туршлагаар улам бүр мэдрээд, “Би орчлон ертөнц даяар 
Төгс Хүчитийг хайсан, бас тэнгэр газар, бүх зүйлийн гайхамшгийг 

харсан тул Төгс Хүчитийн хайр татам байдлыг гүнээ мэдэрлээ. Гэхдээ 
миний зүрх сэтгэлд хэзээ ч жинхэнэ хайр байгаагүй, бас би Төгс 
Хүчитийн хайр татам байдлыг хоёр нүдээрээ хэзээ ч хараагүй байсан. 
Өнөөдөр, Төгс Хүчитийн нүд намайг ивээн харж, эцэст нь би Бурханы 
хайр татам байдлыг мэдэрлээ. Хүн төрөлхтөн Бурханыг зүгээр л бүх 
зүйлийг бүтээсэн болохоор нь хайрладаг юм биш гэдгийг эцэст нь 
би олж мэдлээ; өдөр тутмын амьдралдаа би Түүний энгүй хайр татам 
байдлыг оллоо. Үүнийг яг одоо харж болох зүйлээр хязгаарлаж яахан 
болох билээ?” гэх мэт зүйл хэлсэн юм. Цаг хугацаа өнгөрөхийн хэрээр 
Петрт ч бас хайр татам зүйл нэлээд их гарч ирсэн юм. Тэрээр Есүст маш 
дуулгавартай болж, мэдээж бас нэлээд хэдэн бүтэлгүйтэл амсжээ. Есүс 
янз бүрийн газарт номлол хийхээр Петрийг авч явахад Петр үргэлж 
даруу байж, Есүсийн номлолыг сонсдог байлаа. Есүсийг олон жил 
дагасан гээд Петр хэзээ ч биеэ тоогоогүй юм. Есүс ажлаа дуусгахын 
тулд цовдлогдох гэж ирсэн хэмээн хэлэхийг сонсоод Петр үе үе зүрх 
сэтгэлдээ энэлэн шаналж, нууцаар цурхиран уйлдаг байв. Гэсэн хэдий 
ч тэр “золгүй” өдөр эцэст нь ирсэн билээ. Есүсийг баривчлагдсаны 
дараа Петр загасчны завиндаа ганцаараа цурхиран уйлж, үүний төлөө 
олон залбирал хэлжээ. Гэвч энэ нь Эцэг Бурханы хүсэл бөгөөд хэн 
ч үүнийг өөрчилж чадахгүй гэдгийг зүрх сэтгэлдээ мэдэж байлаа. 
Петр гагцхүү хайраасаа л үүдэн энэлэн шаналж, нүдэндээ нулимс 
цийлгэнүүлсээр байсан юм. Энэ мэдээж хүний сул тал байв. Иймээс 
Есүс загалмайд цовдлогдоно гэдгийг олж мэдээд Петр: “Та явсныхаа 
дараа бидний дунд байж, биднийг харж хандахаар эргэн ирэх үү? Бид 
Тантай уулзаж чаддаг хэвээр байх уу?” гэж Есүсээс асуусан билээ. 
Хэдийгээр эдгээр үг маш гэнэн, хүний үзлээр дүүрэн байсан ч Петрийн 
зовлонгийн гашууныг Есүс мэдэж байсан тул хайраараа Петрийн сул 
талыг бодолцон үзээд: “Петр, Би чамайг хайрласан. Тэрийг чи мэдэх 
үү? Хэдийгээр хэлж байгаа зүйл чинь цаанаа ямар ч шалтгаангүй 
ч Би эргэн амилсныхаа дараа хүмүүст 40 хоногийн турш харагдана 
гэдгийг Эцэг амласан. Миний Сүнс та бүхний дээр байнга нигүүлсэл 
хайрлана гэдэгт чи итгэхгүй байна уу?” хэмээжээ. Петр үүгээр бага 
зэрэг тайтгарсан ч нэг юм дутагдаж байгаа мэт санагдсаар байсан тул 
Есүс дахин амилсныхаа дараа эхний удаад түүнд ил тод үзэгдсэн юм. 

Гэхдээ Петрийг үзэлтэйгээ зууралдсаар байхаас сэргийлэхийн тулд 
Есүс Өөрт нь зориулж бэлдсэн элбэг дэлбэг хоолноос татгалзаад нүд 
ирмэхийн зуурт алга болжээ. Тэр мөчөөс хойш Петр эцэст нь Эзэн 
Есүсийг илүү гүн гүнзгий ойлгох болж, бүр ч их хайрласан юм. Есүс 
дахин амилсныхаа дараа Петрт үе үе харагддаг байлаа. Дөчин өдөр нь 
дуусаж, тэнгэр өөд гарсныхаа дараа Тэрээр Петрт дахиад гурван удаа 
үзэгджээ. Илрэлт бүр нь яг Ариун Сүнсний ажил гүйцэлдэж, шинэ 
ажил эхлэх гэж байхад тохиосон билээ.

Петр насан туршдаа загасчилж амин зуулгаа залгуулсан ч хамгийн 
гол нь тэрээр номлох гэж амьдарсан юм. Тэгээд хожмын жилүүддээ 
Петрийн нэг, хоёрдугаар захидлаас гадна тухайн үеийн Филаделфийн 
чуулганд хэд хэдэн захиа бичжээ. Петр тэр үеийн хүмүүсийн 
сэтгэлийг гүнээ хөдөлгөсөн юм. Өөрийн амжилт ололтыг ашиглан 
хүмүүст сургаал айлдахын оронд тэднийг амийн зохих хангалтаар 
хангадаг байлаа. Явахынхаа өмнө Есүсийн сургасан сургаалыг хэзээ ч 
мартаагүй тэрээр насан туршдаа тэдгээрээс урам зориг авчээ. Есүсийг 
дагаж байхдаа Петр Эзэний хайрыг үхлээрээ хариулж, бүх зүйл дээр 
Түүний үлгэр жишээг дагахаар сэтгэл шулуудсан юм. Есүс үүнийг 
нь зөвшөөрсөн тул Петрийг 53 настай байхад (Есүсийг явснаас хойш 
20 гаруй жилийн дараа) хүсэл эрмэлзлийг нь биелүүлэхэд туслахаар 
Есүс түүнд үзэгджээ. Удаах долоон жилийн амьдралаа Петр өөрийгөө 
мэдэж авахад зориулсан юм. Энэ долоон жилийн төгсгөлд нэгэн өдөр 
тэрээр уруу харан цовдлогдож, улмаар ер бусын амьдралаа эцэслэсэн 
билээ.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “Петрийн амьдралын тухайд”-аас эш татав

Тодорхой нэг өдөр хүртэл туршлагажих үедээ чи, Бурханы махбод 
болсон бие, хэвийн хүн чанар, Түүнд байгаа бүхэн, Түүний илчилдэг 
зүйл хэдий чинээ хэвийн байна, бидний аврал төдий чинээ их байдаг 
бөгөөд тэдгээр нь хэдий чинээ хэвийн байна, бидэнд төдий чинээ 
хэрэгтэй байдаг гэдгийг мэдэрнэ. Хэрвээ бие махбодтой болсон Бурхан 
ер бусын байсан бол газар дээрх бид Бурханаар сонгогдож, аврагдсан 

байлаа ч гэсэн, бидний нэг нь ч бүрэн аврал хүртэж чадахгүй байх 
байв. Учир нь Бурханы даруу, далд байдал, харваас эгэл жирийн энэхүү 
Бурханы хэвийн, бодитой байдлаас л үүдэн хүн төрөлхтөн аврагдах 
боломжтой байдаг. Хүмүүст дуулгаваргүй байдал, завхарсан сатанлаг 
зан чанарын мөн чанар байдгаас болж Бурханы эсрэг бүх төрлийн үзэл, 
буруу ойлголт, дайсагнал үүсдэг; тэр ч бүү хэл, эдгээр үзлээс үүдэн 
хүмүүс бахархалтайгаар, өөртөө итгэлтэйгээр энэ Христийг байнга 
үгүйсгэж, Түүний хэвийн хүн чанарыг үгүйсгэдэг—энэ нь том алдаа 
юм. Хэрвээ чи бүрэн аврал хүртэхийг хүсвэл, Бурханы аврал болон 
Бурханы шүүлт, гэсгээлтийг хүртмээр байвал эхлээд Христ болон 
Түүний хэвийн хүн чанарын талаарх янз бүрийн үзэл, эндүү ташаа 
тодорхойлолтоо хойш тавьж, Христийн талаарх элдэв янзын ойлголт, 
үзэл санаагаа орхиж, Түүнээс ирдэг бүхнийг хүлээн авах арга зам 
бодох ёстой. Тэр үед л Түүний хэлдэг үг, илэрхийлдэг үнэн аажмаар 
зүрх сэтгэлд чинь орж, чиний амь болно. Хэрэв чи Түүнийг дагахыг 
хүсэж байвал Түүнтэй холбоотой бүхнийг хүлээн авах учиртай; 
Түүний эсрэг зогсож, өөрийн үзлийг ашиглан Түүнийг үргэлж 
буруугаар ойлгох ёсгүй, мөн үзэлтэйгээ зууралдаж, Түүнийг байнга 
буруугаар ойлгон, Түүнд эргэлзэж, тэр ч бүү хэл, Түүнийг эсэргүүцэж, 
сөрөх ёсгүй. Ийм хандлагатай байвал чи өөрийгөө л хорлоно; энэ нь 
чамд өчүүхэн ч тус болохгүй.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Үг яриа, зан авирт чинь Христэд үл итгэдэг элементүүд чинь 
харагддаг. Хийдэг бүхний чинь сэдэл, зорилгод үл итгэл шингэсэн 
байдаг. Та нарын харцны золбоо хүртэл Христэд үл итгэх байдлыг 
агуулдаг. Та нар дор бүрнээ, хором бүрд үл итгэлийн элементийг 
өвөрлөж байдаг гэж хэлж болно. Энэ нь бие махбодтой болсон 
Бурханд үл итгэх байдал биеэр чинь гүйж буй цусанд нэвт шингэсэн 
учраас та нар хором мөч бүрд Христээс урвах аюулд байдаг гэсэн үг 
юм. Тиймээс, Бурханд итгэх замд үлдээдэг мөр чинь жинхэнэ биш 
гэж Би хэлдэг; Бурханд итгэх зам дээр алхахдаа чи хөлөө газарт бат 

тавьдаггүй—чи зүгээр л хэлбэр төдий хийж байна. Та нар Христийн 
үгэнд хэзээ ч бүрэн итгэдэггүй бөгөөд даруйхан хэрэгжүүлж 
чаддаггүй. Та нарын Христэд итгэдэггүйн шалтгаан энэ юм. Үргэлж 
Түүний талаар үзэлтэй байдаг чинь Түүнд итгэдэггүйн бас нэг 
шалтгаан мөн. Христийн ажлын талаар үргэлж эргэлзэх, Христийн 
үгийг чихнийхээ хажуугаар өнгөрөөх, Христийн хийсэн ямар ч ажлын 
талаар санаа бодол өвөрлөж, энэ ажлыг зөвөөр ойлгож чадахгүй байх, 
яаж ч тайлбарлалаа гэсэн үзлээ хаяхад хэцүү байх зэрэг нь бүгдээрээ 
та нарын зүрх сэтгэлд холилдсон үл итгэлийн элементүүд юм. Та 
нар хэзээ ч ард хоцролгүй, Христийн ажлыг дагадаг хэдий ч зүрх 
сэтгэлд чинь хэт их тэрслүү байдал холилдсон байна. Энэхүү тэрслүү 
байдал нь Бурханд итгэх итгэлд чинь байгаа хир буртаг юм. Та нар 
тэгж бодохгүй байж магад, гэхдээ чи санаа зорилгоо энэ дотроос 
танин мэдэж чадахгүй бол мөхөх хүмүүсийн дунд байх нь гарцаагүй. 
Учир нь Бурхан Өөрт нь эргэлздэг хүмүүсийг бус, харин үнэхээр 
итгэдэг хүмүүсийг л төгс болгодог бөгөөд Түүнийг Бурхан гэж хэзээ ч 
итгээгүй хэр нь Түүнийг дурамжхан дагадаг хүмүүсийг бол бүр ч төгс 
болгохгүй.

Зарим хүн шүүлтэд байтугай, үнэнд ч баясдаггүй. Харин тэд эрх 
мэдэл, эд баялагт баясдаг; ийм хүмүүсийг эрх мэдэл эрэлхийлэгчид 
гэж нэрлэдэг. Тэд дэлхий дээрх нөлөө бүхий урсгал, шашны 
сургуулиас ирсэн пастор, багш нарыг л эрж хайдаг. Тэд үнэний замыг 
хүлээн зөвшөөрсөн хэдий ч, хагас дутуу л итгэж байдаг; тэд зүрх 
сэтгэл, оюун санаагаа бүрэн зориулах чадваргүй, амаараа Бурханы 
төлөө өөрсдийгөө зарлагадах тухай ярих боловч харц нь агуу пастор, 
багш нар дээр төвлөрч, Христийг зэрвэс ч хардаггүй. Зүрх сэтгэл нь 
нэр төр, эд баялаг, яруу алдрыг анхаардаг. Ийм өчүүхэн хүн тийм олон 
хүнийг байлдан дагуулах чадвартай, ийм эгэл жирийн хүн, хүнийг 
төгс болгох чадвартай байх боломжгүй гэж тэд боддог. Тоос тортог, 
өтөг бууц дундах тэдгээр хэн ч биш хүн Бурханы сонгосон хүмүүс 
байх боломжгүй гэж тэд боддог. Хэрвээ ийм хүмүүсийг Бурхан авардаг 
байсан бол тэнгэр газар орвонгоороо эргэж, бүх хүн элгээ хөштөл 
инээх байсан гэж тэд үздэг. Хэрэв Бурхан энэхүү хэн ч биш хүмүүсийг 
төгс болгохоор сонгох юм бол өнөөх агуу хүмүүс Бурхан Өөрөө болох 

байсан гэж тэд боддог. Тэдний харах өнцгийг үл итгэл сэвтүүлсэн 
байдаг; тэд үл итгээд ч зогсохгүй, зүгээр л утгагүй араатнууд юм. 
Учир нь тэд байр суурь, нэр хүнд, эрх мэдлийг л үнэлдэг, зөвхөн том 
бүлэглэл, урсгалуудыг л хүндэтгэдэг. Тэд Христээр удирдуулж байгаа 
хүмүүсийг огтхон ч тоодоггүй; тэд ердөө л Христ, үнэн, амиас нүүр 
буруулсан урвагчид юм.

Чи Христийн даруу занг бус, харин эрхэм хүндтэй байр суурь 
бүхий тэр хуурамч хоньчдыг л гайхан биширдэг. Чи Христийн хайр 
татам байдал, мэргэн ухааныг биш, харин бузар булай ертөнцөд 
хөлбөрдөг тэдгээр самуун явдалтныг эрхэмлэн хайрладаг. Чи толгой 
хоргодох газаргүй Христийн шаналлыг шоолж, харин тахилыг эрж 
хайн, цадиггүй амьдардаг тэдгээр үхдэлийг гайхан биширдэг. Чи 
Христтэй хамт зовохыг хүсдэггүй, харин махан бие, үгээр л чамайг 
тэтгэж, хянаж байдаг тэр бодлогогүй антихристүүдийн тэвэрт дуртайяа 
очдог. Одоо ч гэсэн зүрх сэтгэл чинь тэдэн рүү, тэдний нэр хүнд, байр 
суурь, нөлөө рүү хандсан хэвээр байна. Гэсэн ч, чи Христийн ажилд 
үнэмшихэд хэцүү гэсэн хандлага баримталсан хэвээр, үүнийг хүлээн 
зөвшөөрөхийг хүсдэггүй. Иймээс Христийг хүлээн зөвшөөрөх 
итгэл чамд байхгүй гэж Би хэлдэг. Чамд өөр ямар ч сонголт байхгүй 
байсан учраас л өнөөг хүртэл Түүнийг дагасан. Зүрх сэтгэлд чинь 
хэд хэдэн сүрлэг дүр төрх үүрд сүндэрлэж байгаа; чи тэдний үг, 
үйл бүрийг, мөн нөлөө бүхий үг, гарыг нь ч мартаж чаддаггүй. Та 
нарын зүрх сэтгэлд тэд үүрд дээдийн дээд, үүрд баатрууд хэвээрээ 
байдаг. Харин өнөөдрийн Христийн хувьд тийм биш. Чиний зүрх 
сэтгэлд Тэр үүрд ялихгүй хэвээрээ, үүрд хүндэтгэл хүлээх зохисгүй 
хэвээрээ. Учир нь Тэр хэтэрхий эгэл, хэтэрхий бага нөлөөтэй, ямар 
ч сүрлэг байдалгүй.

Ямар ч байсан, үнэнийг үнэлдэггүй бүх хүн бол үл итгэгчид, 
үнэнээс урвагчид юм гэж Би хэлдэг. Ийм хүмүүс хэзээ ч Христийн 
сайшаалыг хүртэхгүй. Чиний дотор хэр их үл итгэл байгааг, мөн 
Христээс хэр их урваж байгаагаа чи одоо олж тогтоов уу? Би чамд 
ингэж захья: Чи үнэний замыг сонгосон тул өөрийгөө үнэн сэтгэлээсээ 
зориулах хэрэгтэй; хоёрдмол сэтгэлээр, хайнга бүү бай. Бурхан бол 
дэлхий ертөнцөд ч, хэн нэг хүнд ч биш, харин Түүнд үнэхээр итгэж, 

Түүнийг шүтэн мөргөж, Түүнд үнэнч агаад итгэлтэй байдаг бүх хүнд 
харьяалагддаг гэдгийг чи ойлгох ёстой.

Үг нь махбодоор илэрсэн номын
“Чи Бурханы жинхэнэ итгэгч мөн үү?”-ээс эш татав

Та нар Бурханыг баярлуулахыг хүсэн эрмэлздэг мөртөө Бурханаас 
хол байдаг. Энд ямар асуудал байна вэ? Та нар Түүний үгийг хүлээн 
зөвшөөрдөг ч харьцалт, засалтыг нь хүлээн зөвшөөрдөггүй, Түүний 
зохицуулалт бүрийг хүлээн зөвшөөрч, Түүнд бүрэн итгэлтэй байж 
бүр ч чаддаггүй. Тэгвэл энд ямар асуудал байна вэ? Эцсийн дүндээ, та 
нарын итгэл бол хоосон өндөгний хальс бөгөөд ангаахай бий болгож 
хэзээ ч чадахгүй. Учир нь итгэл чинь та нарт үнэнийг авчраагүй, 
эсвэл амийг өгөөгүй, харин ч оронд нь дэмжлэг, найдварын хуурмаг 
мэдрэмжийг та нарт өгсөн. Бурханд итгэх итгэлийн чинь зорилго үнэн 
ба амь биш, харин дэмжлэг, найдварын энэхүү мэдрэмж юм. Тиймээс, 
Бурханд итгэх итгэлийн замнал чинь бялдууч зан, ичгүүргүй байдлаар 
дамжуулан Бурханд тал засахаар хичээдгээс өөр юу ч биш бөгөөд 
үүнийг яавч жинхэнэ итгэл хэмээн үзэж болохгүй гэж Би хэлдэг. Ийм 
итгэлээс яаж ангаахай төрж болох юм бэ? Өөрөөр хэлбэл, ийм итгэл 
юу биелүүлж чадах юм бэ? Бурханд итгэх итгэлийн чинь зорилго 
бол өөрийнхөө зорилгыг биелүүлэхэд Бурханыг ашиглах явдал юм. 
Цаашлаад энэ нь Бурханы зан чанарт халддагийн чинь баримт биш 
гэж үү? Та нар тэнгэр дэх Бурханы оршин тогтнолд итгээд, газар 
дээрх Бурханы оршин тогтнолыг үгүйсгэдэг ч Би та нарын үзэл 
бодлыг хүлээн зөвшөөрдөггүй; ул суурьтай байж, газар дээрх Бурханд 
үйлчилдэг хүмүүсийг л Би сайшаадаг, харин газар дээрх Христийг огт 
хүлээн зөвшөөрдөггүй хүмүүсийг хэзээ ч сайшаадаггүй. Тийм хүмүүс 
тэнгэр дэх Бурханд хэчнээн үнэнч байх нь хамаагүй, эцэстээ тэд хорон 
санаатныг шийтгэдэг Миний гараас зайлахгүй. Энэ хүмүүс бол хорон 
санаатнууд; тэд бол Бурханыг эсэргүүцдэг бөгөөд Христийг хэзээ 
ч дуртайяа дуулгавартай дагадаггүй ёрын муу хүмүүс юм. Мэдээж 
тэдний тоонд Христийг мэддэггүй, цаашлаад хүлээн зөвшөөрдөггүй 
хүмүүс багтдаг. Тэнгэр дэх Бурханд үнэнч байгаа цагт Христэд 
хүссэнээрээ хандаж болно гэж чи итгэдэг үү? Тэгэх нь буруу! Чи 

Христийг мэдэхгүй бол тэнгэр дэх Бурханыг мэдэхгүй. Тэнгэр дэх 
Бурханд хэчнээн үнэнч байх чинь хамаагүй энэ нь зүгээр л нэг хоосон 
яриа, хуурамч дүр эсгэлт юм, учир нь газар дээрх Бурхан нь үнэн болон 
илүү гүнзгий мэдлэгийг хүлээн авахад хүнд ач тустайгаар үл барам, 
хүнийг яллаж, улмаар хорон санаатнуудыг шийтгэх баримтуудыг 
цуглуулахад бүр ч их ач тустай. Чи энд байгаа ашиг тустай болон хор 
хөнөөлтэй үр дүнг ойлгов уу? Чи тэдгээрийг туулсан уу? Та нар энэ 
үнэнийг аль болох хурдан ойлгоосой гэж Би хүсэж байна: Бурханыг 
мэдэхийн тулд чи тэнгэр дэх Бурханыг мэдээд зогсохгүй, хамгийн 
чухал нь газар дээрх Бурханыг мэдэх ёстой. Аль нь чухал талаар бүү 
будил, эсвэл хоёрдогч зүйлээр гол зүйлийг бүү орлуул. Зөвхөн ийм 
маягаар л чи Бурхантай үнэхээр сайн харилцаатай болж, Бурхантай 
илүү ойр болж, зүрх сэтгэлээ Түүнд улам ойртуулж чадна. Хэрвээ чи 
олон жил итгэлтэй байж, Надтай удаан хугацаанд холбоотой байсан ч 
Надаас хол хэвээр үлдсэн бол, чи Бурханы зан чанарт байнга халдаж 
байсан байж таарна, мөн чиний төгсгөлийг тооцоолоход маш хэцүү 
байх болно гэж Би хэлнэ. Надтай олон жил харилцаатай байсан 
чинь чамайг хүн чанартай, үнэнтэй хүн болгон өөрчлөөгүй, харин ч 
муу арга зам чинь чиний уг чанарт шингэж, чи хоёр дахин их зантай 
болоод зогсохгүй Миний талаарх буруу ойлголт чинь ч бас ихсэж, 
улмаар чи Намайг хань хамсаатан шигээ үзэж эхэлбэл өвчин эмгэг 
чинь өнгөцхөн биш, харин ясанд чинь нэвчсэн байна гэж Би хэлнэ. 
Тэгээд чи, оршуулгын чинь бэлтгэл ажил хийгдэхийг л хүлээх үлдэнэ. 
Тэр үед чиний Бурхан болохыг Надаас гуйж гувших хэрэггүй, учир нь 
чи үхэх ёстой нүгэл, уучилшгүй нүгэл үйлдсэн билээ. Би чамд өршөөл 
үзүүлж чадсан ч гэсэн, тэнгэр дэх Бурхан амийг чинь авахаар зүтгэнэ, 
учир нь Бурханы зан чанарын эсрэг халдсан чинь энгийн асуудал биш, 
харин уг чанартаа тун ноцтой юм. Цаг нь ирэхэд, чамд урьдчилан 
хэлээгүй гэж Намайг бүү буруутга. Энэ бүхэн нь ийм байх болно: Чи 
газар дээрх Бурхан буюу Христэд эгэл жирийн хүн мэт хандах үедээ, 
өөрөөр хэлбэл, энэ Бурхан нь хүнээс өөрцгүй гэж итгэх үедээ мөхөх 
болно. Энэ нь та бүхэнд өгөх цорын ганц сануулга минь билээ.

Үг нь махбодоор илэрсэн номын
“Газар дээрх Бурханыг хэрхэн мэдэх вэ”-ээс эш татав

Христийн хэлсэн үнэнд найдалгүйгээр амь олж авахыг хүсдэг 
хүмүүс бол газар дэлхий дээрх хамгийн инээдэмтэй хүмүүс, Христийн 
авчирсан амийн замыг хүлээн авдаггүй хүмүүс бол бүтэшгүй мөрөөдөлд 
автсан хүмүүс юм. Иймд Би эцсийн өдрүүдийн Христийг хүлээн 
авдаггүй хүмүүсийг Бурхан үүрд үзэн ядна гэж хэлдэг. Христ бол хүний 
эцсийн өдрүүдэд хаанчлалд орох үүд хаалга бөгөөд үүнийг хэн ч тойрч 
эс гарна. Христээр дамжилгүйгээр хэн ч Бурханаар төгс болгуулахгүй. 
Чи Бурханд итгэдэг, иймээс чи Түүний үгийг хүлээн зөвшөөрч, Түүний 
замыг дуулгавартай дагах ёстой. Чи үнэнийг ойлгохгүйгээр, амийн 
хангалтыг хүлээн зөвшөөрөхгүйгээр ерөөл хүртэнэ гэж санахын ч 
хэрэггүй. Христэд үнэхээр итгэдэг бүх хүнийг амиар хангахын тулд Тэр 
эцсийн өдрүүдэд ирсэн. Энэ ажил нь хуучин эринийг төгсгөж, шинэ 
эринд орохын төлөө байдаг бөгөөд Түүний ажил бол шинэ эринд орох 
бүх хүний явах ёстой зам юм. Хэрвээ чи хүлээн зөвшөөрч чадахгүй, 
оронд нь яллаж, доромжилж, бүр хяхаж хавчдаг бол мөнхийн галд шатах 
тавилантай бөгөөд Бурханы хаанчлалд хэзээ ч орж чадахгүй. Учир нь 
энэ Христ бол Өөрөө Ариун Сүнсний илэрхийлэл, Бурханы илэрхийлэл, 
Бурханы газар дэлхий дээрх ажлаа даалгасан Нэгэн билээ. Иймд хэрвээ 
чи эцсийн өдрүүдийн Христийн хийсэн бүхнийг хүлээн зөвшөөрч 
чадахгүй бол Ариун Сүнсийг доромжилж байна гэж Би хэлнэ. Ариун 
Сүнсийг доромжилдог хүмүүсийн амсах ёстой залхаан цээрлүүлэлт 
бүгдэд тодорхой байдаг. Хэрвээ чи эцсийн өдрүүдийн Христийг 
эсэргүүцэж, голбол үр дагаврыг нь өмнөөс чинь үүрч чадах хэн ч байхгүй 
гэж Би бас хэлдэг. Түүнчлэн энэ өдрөөс хойш Бурханы сайшаалыг хүртэх 
өөр боломж чамд олдохгүй; чи өөрийгөө аврахыг оролдсон ч Бурханы 
царайг дахин хэзээ ч харахгүй. Учир нь чиний эсэргүүцдэг зүйл хүн биш, 
чиний голдог зүйл ямар нэг шалихгүй хүн биш, харин Христ билээ. Чи 
үүний үр дагавар юу байхыг мэдэж байна уу? Чи жижиг алдаа гаргасан 
биш, харин асар том нүгэл үйлдсэн байх болно. Иймээс, үнэн л чамд 
амь авчирч, өөр юу ч биш зөвхөн үнэн л чамд дахин төрж, Бурханы 
царайг харах боломж олгох учраас Би бүх хүнд үнэний өөдөөс архирч, 
болгоомжгүй шүүмжлэл хэлэхгүй байхыг зөвлөж байна.

Үг нь махбодоор илэрсэн номын “Эцсийн өдрүүдийн Христ л
хүнд мөнх амийн замыг өгч чадна”-аас эш татав

37. Гэрчлэлдээ бат зогсох зарчмууд
(1) Бурханы үгийг идэж, уухад анхаарлаа төвлөрүүлж, Бурханы 

ажлын талаар жинхэнэ мэдлэгтэй болж, үзэгдлийг сууриа болгох 
шаардлагатай. Ингэснээр л хүн шалгалт, гай зовлонтой тулгарах үедээ 
жинхэнэ итгэлтэй болно;

(2) Иовын итгэлтэй байснаар л хүн Бурханыг буруутгаж, 
Бурханаас урвахын оронд өөрийгөө хараахыг илүүд үзэж, шалгалтын 
зовлонг туулж чадна;

(3) Шалгалт, гай зовлонтой тулгарах үедээ хүн Бурханы өмнө 
тайван байж, Түүний үгийн удирдамжийг эрж хайж, Түүнд найдаж 
сурах ёстой. Тэр үед л хүн бат зогсож чадна;

(4) Сатан чамайг яаж мэхэлж, уруу татаж, эсвэл хяхан хавчих нь 
хамаагүй, хэрвээ чи Бурханд залбирч, амиа өгч чаддаг бол Бурханд 
дуулгавартай, үнэнч байж чадна.

Холбогдох Бурханы үг:

Бурханд итгэх итгэл нь Түүнд дуулгавартай байж, Түүний ажлыг 
туулахыг шаарддаг. Бурхан маш их ажил хийсэн—хүмүүсийн хувьд 
энэ нь бүгд төгс болголт, цэвэршүүлэлт, түүнээс ч илүүтэйгээр 
гэсгээлт гэж хэлж болох юм. Хүний үзэлтэй нийцсэн Бурханы ажлын 
нэг ч алхам байгаагүй; хүмүүсийн эдэлсэн зүйл бол Бурханы хатуу 
үг юм. Бурханыг ирэх үед хүмүүс Түүний сүр жавхлан, уур хилэнг 
эдлэх ёстой. Гэхдээ Түүний үг хэчнээн хатуу байх нь хамаагүй, Тэр 
хүн төрөлхтнийг аварч, төгс болгохоор ирдэг. Бүтээгдсэн зүйлийн 
хувьд хүмүүс биелүүлэх ёстой үүргээ биелүүлж, цэвэршүүлэлт дунд 
Бурханы төлөө гэрчлэлд зогсох ёстой. Шалгалт бүрд тэд гэрчлэх ёстой 
гэрчлэлээ баримталж, Бурханы төлөө цангинасан гэрчлэл хийх ёстой. 
Үүнийг хийдэг хүн бол ялагч юм. Бурхан чамайг хэрхэн цэвэршүүлэх 
нь хамаагүй, чи итгэл дүүрэн хэвээр байж, Бурханд итгэх итгэлээ хэзээ 
ч алддаггүй. Чи хүний хийх ёстой зүйлийг хийдэг. Энэ бол хүнээс 
Бурханы шаарддаг зүйл бөгөөд хүний зүрх сэтгэл Түүн рүү бүрмөсөн 
эргэн ирж, өнгөрөн одох хором бүрд Түүн рүү эргэж чаддаг байх ёстой. 
Энэ бол ялагч юм. “Ялагч” гэж Бурханы нэрлэдэг хүмүүс нь Сатаны 



478

I. Бурханд итгэх зарчмуудын талаар

нөлөөн дор, Сатаны бүслэлтэд байхдаа, өөрөөр хэлбэл, харанхуйн 
хүчний дунд байх үедээ гэрчлэлд зогсож, итгэлээ хадгалж, Бурханд 
үнэнч байдлаа хадгалж чадсаар байдаг хүмүүс юм. Юу ч болж байсан, 
чи Бурханы өмнө цэвэр ариун зүрх сэтгэлээ хадгалж, Бурханыг 
хайрлах жинхэнэ хайраа хадгалж чадсаар байдаг бол Бурханы өмнө 
гэрчлэлд зогсож байгаа бөгөөд үүнийг Бурхан “ялагч” байх гэж 
нэрлэдэг. Бурхан чамайг ерөөх үед эрэл хайгуул чинь гойд сайн байдаг 
боловч Түүний ерөөл байхгүй үед ухарч няцдаг бол энэ нь цэвэр ариун 
байдал мөн үү? Энэ зам нь үнэн гэдэгт итгэлтэй байгаа л бол чи эцсийг 
нь хүртэл дагах ёстой; чи Бурханд үнэнч байдлаа хадгалах ёстой. 
Чамайг төгс болгохын тулд Бурхан Өөрөө газар дээр ирсэн гэдгийг 
харсан болохоор чи зүрх сэтгэлээ Түүнд бүхлээр нь өгөх ёстой. Тэр юу 
хийдэг нь хамаагүй, бүр эцэст нь чамд тааламжгүй үр дүн товлосон 
ч гэсэн чи Түүнийг дагасаар байж чаддаг бол энэ нь Бурханы өмнө 
цэвэр ариун байдлаа хадгалж буй хэрэг юм. Ариун сүнслэг бие болон 
ариун онгон охиныг Бурханд өргөх нь Бурханы өмнө чин сэтгэлээ 
хадгалж байгаа гэсэн үг билээ. Хүн төрөлхтний хувьд чин сэтгэл бол 
цэвэр ариун байдал бөгөөд Бурханд чин сэтгэлээсээ хандаж чаддаг 
байх нь цэвэр ариун байдлыг хадгалж байгаа хэрэг юм. Энэ бол чиний 
хэрэгжүүлэх ёстой зүйл. Чи залбирах ёстой үедээ залбир; нөхөрлөхөөр 
цуглах ёстой үедээ цуглар; магтан дуу дуулах ёстой үедээ магтан дуу 
дуул; мөн махан биеийг хаях ёстой үедээ махан биеийг хая. Үүргээ 
гүйцэтгэх үедээ аргацааж бүү хий; шалгалттай тулгарах үедээ бат зогс. 
Энэ бол Бурханд үнэнч байх юм. Хэрвээ чи хүмүүсийн хийх ёстой 
зүйлийг баримталдаггүй бол өмнөх бүх зовлон, шийдвэр чинь хий 
дэмий болох болно.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Бурханы төлөө цангинасан гэрчлэл хийх нь чамд бодитой 
Бурханы талаарх ойлголт байгаа юу, үгүй юү гэдэгтэй болон эгэл 
жирийн байгаад зогсохгүй хэвийн энэ хүний өмнө дуулгавартай байж, 
бүр үхэлд хүртэл дуулгавартай байж чадах уу, үгүй юү гэдэгтэй чинь 
үндсэндээ хамаатай. Хэрвээ чи энэ дуулгавартай байдлаар дамжуулан 



479

37. Гэрчлэлдээ бат зогсох зарчмууд

Бурханы төлөө үнэхээр гэрчлэл хийдэг бол Бурханаар авхуулсан гэсэн 
үг юм. Үхэлд хүртэл захирагдаж, Түүний өмнө гомдоллохгүй, шүүлт 
хийхгүй, гүжирдэхгүй, ямар ч үзэлгүй, ямар нэгэн далд санаагүй байж 
чаддаг бол ийм маягаар Бурхан алдрыг олж авна. Хүний дорд үздэг 
эгэл хүний өмнө дуулгавартай байж, ямар ч үзэлгүйгээр үхэлд хүртэл 
захирагдаж чаддаг байх нь жинхэнэ гэрчлэл билээ. Хүмүүсийг ор гэж 
Бурханы шаарддаг бодит байдал нь Түүний үгийг дуулгавартай дагаж, 
хэрэгжүүлж, бодитой Бурханы өмнө бөхийж, завхралаа мэдэж, Түүний 
өмнө зүрх сэтгэлээ нээж, эцэст нь эдгээр үгээр нь дамжуулан Түүгээр 
авхуулж чаддаг байх явдал юм. Эдгээр айлдвар чамайг байлдан 
дагуулж, чамайг Түүнд бүрэн дуулгавартай болгох үед Бурхан алдрыг 
олж авдаг; үүгээр дамжуулан Тэр Сатаныг шившиглэж, Өөрийн ажлыг 
дуусгадаг. Бие махбодтой болсон Бурханы бодитой байдлын талаар 
ямар ч үзэлгүй байх үедээ буюу энэ шалгалтад бат зогсох үедээ чи 
энэ гэрчлэлийг сайн хийжээ. Хэрвээ чамд бодитой Бурханы талаар 
бүрэн ойлгож, Петр шиг үхэлд хүртэл захирагдаж чадах өдөр ирвэл 
чи Бурханаар авхуулж, төгс болгуулна. Бурханы хийдэг, чиний үзэлтэй 
нийцдэггүй зүйл бол чамд зориулсан шалгалт юм. Хэрвээ Бурханы 
ажил чиний үзэлтэй нийцэж байсан бол энэ нь чамаас зовохыг, эсвэл 
цэвэршүүлэгдэхийг шаардахгүй. Түүний ажил маш бодитой, чиний 
үзэлтэй нийцдэггүй учраас тийм үзлийг хаяхыг чамаас шаарддаг. Ийм 
учраас энэ нь чиний хувьд шалгалт юм. Бурханы бодит байдлаас л 
болж бүх хүн шалгалтуудын дунд байгаа; Түүний ажил ер бусын биш, 
харин бодитой. Түүний бодитой үгсийг, Түүний бодитой айлдваруудыг 
ямар ч үзэлгүйгээр бүрэн ойлгосноор, мөн ажил нь бодитой болох 
тусам Түүнийг чин сэтгэлээсээ хайрлаж чаддаг байснаар чи Түүгээр 
авхуулна. Бурханы олж авах бүлэг хүмүүс бол Бурханыг мэддэг 
хүмүүс; өөрөөр хэлбэл, Түүний бодит байдлыг мэддэг хүмүүс юм. 
Үүнээс гадна, тэд бол Бурханы бодитой ажилд захирагдаж чаддаг 
хүмүүс билээ.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Гэрчлэлийн эцсийн алхам бол төгс болгуулж чадах эсэхийн чинь 
тухай гэрчлэл юм—өөрөөр хэлбэл, бие махбодтой болсон Бурханы 
амаар хэлэгдсэн бүх үгийг ойлгоод чи Бурханы тухай мэдлэгтэй 
болж, Түүний талаар тодорхой мэддэг болж, Бурханы амнаас гардаг 
бүх үгийг амьдран харуулж, чамаас шаарддаг Петрийн хэв маяг 
болон Иовын итгэл гэх Бурханы болзлыг биелүүлж, тэгснээр үхэх 
хүртлээ дуулгавартай байж, өөрийгөө тэр чигт нь Түүнд өгч, эцэст нь 
стандартад нийцэх хүний дүр төрхөд хүрдэг ба энэ нь Бурханы шүүлт, 
гэсгээлтийг туулсны дараа байлдан дагуулагдаж, төгс болгуулсан 
хүний дүр төрх гэсэн үг юм. Энэ нь эцсийн гэрчлэл—эцэстээ төгс 
болгуулсан хүний хийх учиртай гэрчлэл билээ. Эдгээр нь чиний хийх 
ёстой гэрчлэлийн хоёр алхам бөгөөд тэдгээр нь харилцан уялдаатай, 
аль аль нь зайлшгүй хэрэгтэй. Гэхдээ чиний мэдэх ёстой нэг зүйл бий: 
Өнөөдөр чамаас Миний шаарддаг гэрчлэл дэлхий ертөнцийн хүмүүс 
рүү чиглэдэггүй, ямар нэгэн хувь хүн рүү ч чиглэдэггүй, харин чамаас 
Миний шаарддаг зүйлд чиглэдэг. Энэ нь, Намайг хангалуун байлгаж 
чаддаг эсэхээр чинь болон та бүхэнд тавих Миний шаардлагын 
стандартад бүрэн нийцэж чадах эсэхээр чинь хэмжигддэг. Энэ бол та 
нарын ойлгох ёстой зүйл юм.

Үг нь махбодоор илэрсэн номын “Хэрэгжүүлэлт (4)”-өөс эш татав

Гэрчлэлдээ бат зогсоно гэдэг нь юу гэсэн үг вэ? Зарим хүн, 
одоогийнх шигээ зүгээр л дагадаг ба амийг олж авч чадах эсэх талаар 
санаа зовдоггүй; амийг эрэлхийлдэггүй гэж хэлдэг боловч бас ухарч 
буцдаггүй. Тэд ажлын энэ үе шатыг л Бурхан гүйцэтгэж байгаа гэж 
хүлээн зөвшөөрдөг. Энэ нь гэрчлэлдээ бүтэлгүйтэж байгаа хэрэг биш 
үү? Тийм хүмүүс байлдан дагуулагдах тухай гэрчлэл ч хийдэггүй. 
Байлдан дагуулагдсан хүмүүс бусад бүх зүйлийг үл хамааран дагадаг 
ба амийг эрэлхийлж чаддаг. Тэд бодитой Бурханд итгээд зогсохгүй, мөн 
Бурханы бүх зохицуулалтыг дагахаа мэддэг. Тэд бол гэрчлэл хийдэг 
хүмүүс юм. Гэрчлэл хийдэггүй хүмүүс хэзээ ч амийг эрэлхийлээгүй 
ба учраа олохгүй дагасаар л байдаг. Чи дагадаг байж болох боловч энэ 
нь байлдан дагуулагдсан гэсэн үг биш, учир нь чи өнөөдрийн Бурханы 
ажлын талаар ямар ч ойлголтгүй байдаг. Байлдан дагуулагдахын 

тулд тодорхой болзлуудыг хангах ёстой. Дагадаг бүх хүн байлдан 
дагуулагдсан биш, учир нь зүрх сэтгэлдээ чи өнөөдрийн Бурханыг 
яагаад дагах ёстойгоо огт ойлгодоггүй, мөн яаж өдий хүрснээ, 
өнөөдрийг хүртэл хэн чамайг дэмжсэнийг ч мэддэггүй. Зарим хүн 
Бурханд итгэх итгэлээ хэрэгжүүлэхдээ үргэлж мунгинаж, будилдаг; 
тиймээс дагах гэдэг нь гэрчлэлтэй гэсэн үг байх албагүй. Жинхэнэ 
гэрчлэл гэж яг юу юм бэ? Энд ярьж байгаа гэрчлэл хоёр хэсэгтэй: Нэг 
нь байлдан дагуулагдсаны гэрчлэл, нөгөө нь төгс болгуулсны гэрчлэл 
(энэ нь мэдээж, хожмын асар их шалгалт, гай зовлонгийн дараах 
гэрчлэл байна). Өөрөөр хэлбэл, хэрвээ чи гай зовлон, шалгалтуудын 
үеэр бат зогсож чаддаг бол гэрчлэлийн хоёр дахь алхмыг хийчихсэн 
байх болно. Өнөөдрийн шийдвэрлэх чухал зүйл бол гэрчлэлийн эхний 
алхам буюу гэсгээлт, шүүлтийн шалгалт болгонд бат зогсож чаддаг 
байх явдал юм. Энэ нь байлдан дагуулагдах тухай гэрчлэл билээ. Учир 
нь одоо үе бол байлдан дагуулалтын цаг үе. (Одоо үе бол газар дээрх 
Бурханы ажлын цаг үе; бие махбодтой болсон Бурханы газар дээрх 
үндсэн ажил бол газар дээр Өөрийг нь дагадаг энэ бүлэг хүмүүсийг 
шүүлт, гэсгээлтээр дамжуулан байлдан дагуулах явдал юм гэдгийг чи 
мэдэх ёстой.) Чи байлдан дагуулагдах талаар гэрчлэл хийх чадвартай 
байх эсэх нь эцсийг нь хүртэл дагаж чадах эсэхээс чинь хамаараад 
зогсохгүй үүнээс ч чухал нь, Бурханы ажлын алхам бүрийг туулангаа 
Бурханы гэсгээлт, шүүлтийн талаар үнэхээр ойлгож чадах эсэхээс, 
мөн энэ бүх ажлыг үнэхээр ухамсарладаг эсэхээс чинь хамаардаг. 
Бүр эцсийг нь хүртэл дагах төдийхнөөр арай ядан ард нь гарч 
чадахгүй. Чи гэсгээлт, шүүлтийн тохиолдол болгонд дуртайяа буулт 
хийж чаддаг, туулж байгаа ажлынхаа алхам бүрийг үнэхээр ойлгох 
чадвартай байх ёстой бөгөөд Бурханы зан чанарын талаарх мэдлэгт 
хүрч, дуулгавартай байж чаддаг байх ёстой. Энэ нь та нараас шаарддаг 
байлдан дагуулагдсан тухай эцсийн гэрчлэл юм. Байлдан дагуулагдах 
тухай гэрчлэл нь үндсэндээ бие махбодтой болсон Бурханы талаарх 
мэдлэгийг чинь хэлдэг. Хамгийн гол нь, гэрчлэлийн энэ алхам нь 
бие махбодтой болсон Бурханы төлөө байдаг. Чи дэлхий ертөнцийн 
хүмүүсийн өмнө, эсвэл эрх мэдэлтэй хүмүүсийн өмнө юу хийж, хэлдэг 
чинь хамаагүй; хамгийн чухал нь чи Бурханы амнаас гарсан бүх үгийг 

болон Түүний бүх ажлыг дуулгавартай дагаж чаддаг эсэх юм. Тиймээс 
гэрчлэлийн энэ алхам нь Сатан болон Бурханы бүх дайсан руу буюу 
Бурхан хоёр дахь удаагаа махбод болж, бүр илүү агуу ажлыг хийхээр 
ирнэ гэдэгт итгэдэггүй, цаашлаад Бурхан махбодод эргэн ирсэн тухай 
баримтад итгэдэггүй чөтгөрүүд болон өстөн дайснууд рүү чиглэдэг. 
Өөрөөр хэлбэл, энэ нь бүх антихрист рүү—бие махбодтой болсон 
Бурханд итгэдэггүй бүх дайсан руу чиглэдэг.

Үг нь махбодоор илэрсэн номын “Хэрэгжүүлэлт (4)”-өөс эш татав

Чи Иовын шалгалтыг туулдаг, мөн нэгэн зэрэг Петрийн шалгалтыг 
туулдаг. Иовыг турших үед тэр гэрчлэлд зогсож, эцэст нь Ехова түүнд 
илчлэгдсэн. Гэрчлэлд зогссоны дараа л тэр Бурханы нүүр царайг 
харах эрхтэй болсон. “Би бузар газар нутгаас нуугдаж, ариун 
хаанчлалд Өөрийгөө харуулдаг” гэж яагаад хэлдэг вэ? Энэ нь чи 
ариун байж, гэрчлэлд зогссон үед л Бурханы нүүр царайг харах нэр 
хүндтэй болж чадна гэсэн үг юм. Хэрэв чи Түүний төлөө гэрчлэлд 
зогсож чадахгүй бол Түүний нүүр царайг харах нэр хүнд чамд 
байхгүй. Цэвэршүүлэлттэй тулгарахад ухарч няцан, Бурханы эсрэг 
гомдол гаргаж, ингэснээрээ Түүний төлөө гэрчлэлд зогсож чадалгүй, 
Сатаны доог тохуу болбол чи Бурханы илрэлтийг олж харахгүй. 
Хэрэв чи шалгалтын дунд өөрийн махан биеийг харааж, Бурханы 
эсрэг гомдоллолгүй, гомдоллож, үгээрээ нүгэл үйлдэлгүйгээр өөрийн 
махан биеийг жигшиж чадсан Иов шиг байвал гэрчлэлд зогсох 
болно. Цэвэршүүлэлтийг тодорхой хэмжээгээр туулсан ч Иов шиг 
хэвээр байж, Бурханы өмнө бүрэн дуулгавартай байж, Түүнээс өөр 
зүйл шаардахгүй, бас өөрийн үзэлгүй байж чадах аваас Бурхан чамд 
харагдана. Одоо чамд Бурхан харагддаггүйн учир нь чамд маш олон 
өөрийн гэсэн үзэл, хувийн алагчлал, хувиа хичээсэн бодол, хувийн 
шаардлага, махан биеийн ашиг сонирхол байдаг бөгөөд чи Түүний 
царай төрхийг харахад тэнцэхгүй. Хэрэв чи Бурханыг хардаг байсан 
бол өөрийн үзлээр Түүнийг хэмжинэ, ингэснээрээ чи Түүнийг 
загалмайд цовдлох байсан. Чиний үзэлтэй нийцэхгүй олон зүйл чамд 
тохиолддог боловч чи тэдгээрийг хойш тавьж, тэдгээр зүйлээс Бурханы 
үйлдлийн талаар мэдлэг олж авч чаддаг бөгөөд цэвэршүүлэлтийн дунд 

Бурханыг хайрладаг зүрх сэтгэлээ илчилдэг бол энэ нь гэрчлэлд зогсох 
билээ.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Иовын итгэл, дуулгавартай байдал болон Сатаныг ялан дийлсэн 
гэрчлэл нь хүмүүсийг асар их дэмжиж, зоригжуулах эх сурвалж 
болдог. Тэд Иовоос авралынхаа найдварыг олж хардаг, мөн итгэл, 
дуулгавартай байдал болон Бурханаас эмээх байдлаар дамжуулан 
Сатаныг дийлж, Сатаныг ялах нь бүрэн боломжтой юм гэдгийг 
хардаг. Бурханы дээд эрх болон зохицуулалтыг үг дуугүй хүлээн 
зөвшөөрч, бүх зүйлээ алдсаны дараа ч Бурханыг орхихгүй гэсэн 
шийдвэр, итгэлтэй байгаа цагт Сатанд ичгүүр, ялагдал авчирч чадах 
бөгөөд Сатаныг айлгаж, яаран зугтаалгахын тулд—амиа алдах 
байсан ч хамаагүй—зөвхөн гэрчлэлдээ бат зогсох шийдвэр болон 
тэвчээрийг эзэмших хэрэгтэй гэдгийг тэд хардаг. Иовын гэрчлэл нь 
хойч үеийнхэнд өгсөн анхааруулга бөгөөд хэрвээ тэд Сатаныг ялахгүй 
юм бол Сатаны буруушаалт болон хөндлөнгийн оролцооноос хэзээ 
ч ангижирч чадахгүй, мөн Сатаны хүчирхийлэл, дайралтаас хэзээ 
ч зугтаж чадахгүй гэдгийг энэхүү анхааруулга тэдэнд хэлдэг билээ. 
Иовын гэрчлэл хойч үеийнхнийг гэгээрүүлсэн юм. Энэ гэгээрэл нь 
хүмүүст, тэд зөвхөн төгс, шулуун шударга байсан цагт л Бурханаас 
эмээж, муугаас зайлж чадна гэдгийг сургадаг; Бурханаас эмээж, 
муугаас зайлж чадах л юм бол Бурханд хүчтэй, жинтэй гэрчлэл хийж 
чадна гэдгийг сургадаг; Бурханд хүчтэй, жинтэй гэрчлэл хийж чадах 
л юм бол Сатанд хэзээ ч захирагдахгүй бөгөөд Бурханы удирдамж, 
хамгаалалт дор амьдарна—зөвхөн тэр үед л тэд үнэхээр аврагдсан байх 
болно. Иовын хүн чанар, түүний амьдралын эрэл хайгуулыг аврал эрж 
хайдаг хүн бүр дуурайх ёстой. Бүхий л амьдралынхаа туршид түүний 
амьдран харуулсан зүйл болон шалгалтуудын үеэр биеэ авч явсан 
байдал нь Бурханаас эмээж, муугаас зайлах замыг эрж хайдаг тэр бүх 
хүний хувьд үнэт эрдэнэ билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Бурханы үгийг бодит байдлаа болгохгүй бол чамд ямар ч бодитой 
биеийн хэмжээ байдаггүй. Шалгагдах цаг ирэхэд чи гарцаагүй 
унана, тэр үед жинхэнэ биеийн хэмжээ чинь илчлэгдэнэ. Харин 
бодит байдалд орохоор байнга эрж хайдаг хүмүүс шалгалтад өртөх 
үедээ Бурханы ажлын зорилгыг ойлгож авдаг. Мөс чанартай бөгөөд 
Бурханаар цангадаг хүн Бурханы хайрыг хариулахын тулд бодитой 
үйлдэл хийх ёстой. Бодит байдал эзэмшээгүй хүмүүс ялимгүй хэрэг 
явдлын өмнө ч бат зогсож чадахгүй. Бодитой биеийн хэмжээтэй 
болон биеийн хэмжээгүй хүмүүсийн хоорондох ялгаа энэ юм. Аль 
аль нь Бурханы үгийг идэж, уудаг ч яагаад зарим нь шалгалт дунд бат 
зогсож чаддаг байхад бусад нь зугтдаг юм бэ? Илт ялгаа бол заримд 
нь бодитой биеийн хэмжээ дутмаг байдаг; тэд Бурханы үгийг бодит 
байдлаа болгоогүй бөгөөд Түүний үг тэдний дотор үндэслээгүй. 
Шалгагдмагцаа тэд замынхаа төгсгөлд очдог. Тэгвэл яагаад зарим нь 
шалгалтуудын дунд бат зогсож чаддаг юм бэ? Учир нь тэд үнэнийг 
ойлгодог, үзэгдэлтэй байдаг, мөн Бурханы үг болон шаардлагыг 
ойлгож, улмаар шалгалтад бат зогсож чаддаг. Энэ бол бодитой биеийн 
хэмжээ, энэ нь бас амь юм. Зарим хүн Бурханы үгийг уншдаг боловч 
хэрэгжүүлдэггүй, эсвэл тэдгээрийг нухацтай авч үздэггүй; тэдгээрийг 
нухацтай авч үздэггүй хүмүүс хэрэгжүүлэлтэд ач холбогдол өгдөггүй. 
Бурханы үгийг бодит байдлаа болгоогүй хүмүүс бол бодитой биеийн 
хэмжээгүй бөгөөд тийм хүмүүс шалгалтад бат зогсож чадахгүй.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Хүмүүс дээр Бурханы хийдэг ажлын алхам бүрд, гаднаа энэ 
нь хүмүүсийн хоорондын харилцаа мэт, хүний зохицуулалт, хүний 
хөндлөнгийн оролцооноос үүдэлтэй мэт харагддаг. Гэвч нүднээс 
далдуур, ажлын алхам бүр, тохиолдож буй юм бүхэн нь Бурханы 
өмнө Сатаны тавьсан бооцоо бөгөөд Бурханд гэрчлэл хийхдээ бат 
зогсохыг хүмүүсээс шаарддаг. Жишээ нь, Иовыг шалгасан үеийг 
авч үзье: Нүднээс далдуур Сатан Бурхантай мөрий тавьж байсан 
бөгөөд Иовд тохиолдсон зүйл нь хүмүүсийн үйл хэрэг, хүмүүсийн 
хөндлөнгийн оролцоо байсан. Та нарт хийдэг Бурханы ажлын алхам 

бүрийн ард Сатаны Бурхантай тавьсан мөрий байдаг—энэ бүгдийн ард 
тэмцэл байдаг. Жишээлбэл, ах эгч нараа алагчилж үздэг бол Бурханд 
таалагдахгүй болов уу гэж чамд санагддаг, хэлэхийг хүсдэг үг байх 
боловч хэлэхгүй бол чиний дотор таагүй санагдаж, энэ мөчид чиний 
дотор тэмцэл эхэлнэ: “Би хэлэх үү, болих уу?” Энэ бол тэмцэл. Иймээс 
чамтай тулгардаг бүх зүйлд тэмцэл байдаг, чиний дотор тэмцэл байх 
үед, чи бодитоор хамтран ажиллаж, бодитоор зовсны ачаар Бурхан 
чиний дотор ажилладаг. Эцэст нь чи сэтгэл доторх асуудлыг хойш 
тавьж чаддаг болж, уур бухимдал аяндаа намждаг. Энэ бол Бурхантай 
хамтран ажилласны чинь үр дүн юм. Хүмүүс бүх зүйлийг хийхэд 
хүчин чармайлтдаа тодорхой хэмжээний төлөөс төлөх шаардлагатай 
болдог. Бодит зовлон бэрхшээлгүйгээр Бурханыг сэтгэл хангалуун 
болгож чадахгүй; Бурханыг сэтгэл хангалуун болгоход дөхөж очих 
ч үгүй, хоосон уриа лоозон урсгахаас цаашгүй! Эдгээр хоосон уриа 
лоозон нь Бурханыг сэтгэл хангалуун болгож чадах уу? Бурхан, Сатан 
хоёр сүнсний ертөнцөд тулаан хийх үед чи Бурханыг хэрхэн сэтгэл 
хангалуун болгож, Түүнд хийх гэрчлэлдээ хэрхэн бат зогсох ёстой 
вэ? Чамд тохиолддог бүхэн асар их шалгалт гэдгийг, мөн Бурхан 
чамаар гэрчлэл хийлгэх хэрэгтэй болох тэр цаг үе гэдгийг чи мэдэх 
ёстой. Гаднаа тэдгээр нь чухал биш юм шиг байж болох ч эдгээр зүйл 
тохиолдох үед Бурханд хайртай юу, үгүй юу гэдэг чинь харагддаг. 
Хэрвээ хайртай бол чи Түүнд гэрчлэл хийхдээ бат зогсож чадна, хэрвээ 
чи Түүнийг гэх хайрыг хэрэгжүүлээгүй бол үнэнийг хэрэгжүүлдэг хүн 
биш гэдгийг, мөн чамд үнэн, амь байхгүй агаад чамайг хог хаягдал 
гэдгийг чинь энэ нь харуулдаг! Хүмүүст тохиолддог бүхэн нь Бурханд 
гэрчлэл хийхдээ бат зогсох хэрэгтэй үед нь тохиолддог. Одоохондоо 
чамд ямар ч томоохон зүйл тохиолдоогүй, чи агуу гэрчлэл хийдэггүй 
хэдий ч өдөр тутмын амьдралын чинь нарийн ширийн болгон Бурханд 
гэрчлэл хийх асуудал байдаг. Хэрвээ чи ах эгч нар, гэр бүлийн гишүүд, 
эргэн тойронд чинь байгаа хүн бүрийн бахдал бишрэлийг олж авч 
чадвал; хэрвээ нэгэн өдөр үл итгэгч ирээд хийдэг бүхнийг чинь биширч, 
Бурханы хийдэг бүхэн гайхалтай гэдгийг харвал чи гэрчлэл хийсэн 
байх болно. Чамд мэдлэг ухаан байхгүй, хэв чанар чинь дорд байсан 
хэдий ч Бурхан чамайг төгс болгосноор чи Түүнийг сэтгэл хангалуун 

болгож, Түүний хүсэлд санаа тавьж, Бурхан хамгийн дорд хэв чанартай 
хүмүүст ямар агуу ажил хийснийг бусдад харуулж чаддаг. Хүмүүс 
Бурханыг мэдэж авч, Сатаны өмнө ялагчид болж, Бурханд туйлын 
үнэнч байх үед энэ бүлэг хүмүүсээс илүү ноён нуруутай хэн ч байхгүй 
байх бөгөөд энэ нь хамгийн агуу гэрчлэл юм. Хэдийгээр чи агуу ажил 
хийх чадваргүй ч Бурханыг сэтгэл хангалуун болгож чаддаг. Бусад 
хүн үзлээ хойш тавьж чаддаггүй боловч чи чадна; бусад хүн өөрсдийн 
бодит туршлагын үеэр Бурханд гэрчлэл хийж чаддаггүй ч чи бодит 
биеийн хэмжээ болон үйлдлээрээ Бурханы хайрыг хариулж, Түүнд 
цангинасан гэрчлэл хийж чадна. Зөвхөн үүнийг л Бурханыг үнэхээр 
хайрлаж байгаад тооцно. Хэрвээ чи ингэж чадахгүй бол гэр бүлийнхээ 
гишүүд, ах эгч нарынхаа дунд, эсвэл дэлхийн хүмүүсийн өмнө гэрчлэл 
хийдэггүй. Хэрвээ чи Сатаны өмнө гэрчлэл хийж чадахгүй бол Сатан 
чамайг шоолон инээж, чамайг доог тохуу, тоглоом мэт үзэх болно, тэр 
үргэлж чамайг шоглож, ухаан мэдрэлийг чинь алдуулна. Ирээдүйд агуу 
шалгалт чамд тулгарч болзошгүй боловч өнөөдөр хэрвээ чи Бурханыг 
үнэн сэтгэлээсээ хайрладаг бол, өмнө чинь хэчнээн агуу шалгалт 
байгаа нь хамаагүй, чамд юу тохиолдохоос үл хамааран, гэрчлэлдээ бат 
зогсож, Бурханыг сэтгэл хангалуун болгож чаддаг бол зүрх сэтгэл чинь 
тайвширч, ирээдүйд хэчнээн агуу шалгалттай тулгарсан ч чи айхгүй. 
Ирээдүйд юу тохиолдохыг та нар харж чадахгүй; өнөөдрийн нөхцөл 
байдалд л та нар Бурханыг сэтгэл хангалуун болгож чадна. Та нар 
ямар нэгэн агуу ажил хийх чадваргүй бөгөөд бодит амьдрал дээр үгийг 
нь туулснаар Бурханыг сэтгэл хангалуун болгож, Сатаныг ичгүүрт 
оруулах хүчтэй, цангинасан гэрчлэл хийхэд анхаарах ёстой. Хэдийгээр 
махан бие чинь сэтгэл хангалуун бус үлдэж, зовж шаналсан ч чи 
Бурханыг сэтгэл хангалуун болгож, Сатаныг ичгүүрт оруулсан байх 
болно. Хэрвээ чи үргэлж ийм маягаар хэрэгжүүлдэг бол Бурхан өмнөх 
замыг чинь нээж өгнө. Нэг л өдөр агуу шалгалт ирэхэд бусад хүн доош 
унах боловч чи бат зогсох чадвартай хэвээр байна: Төлсөн төлөөснөөс 
чинь болж Бурхан чамайг хамгаалах учраас чи бат зогсож, доош 
унахгүй байж чадна. Ерөнхийдөө чи үнэнийг хэрэгжүүлж, Өөрийг нь 
үнэхээр хайрладаг зүрх сэтгэлээр Бурханыг сэтгэл хангалуун болгож 
чаддаг бол хожмын шалгалтуудын үеэр Бурхан чамайг гарцаагүй 



487

37. Гэрчлэлдээ бат зогсох зарчмууд

хамгаална. Чи мунхаг агаад биеийн хэмжээ бага, дорд хэв чанартай 
байсан ч Бурхан чамайг ялгаварлан гадуурхахгүй. Чиний санаа бодол 
зөв эсэхээс энэ нь хамаардаг. Өнөөдөр чи Бурханыг сэтгэл хангалуун 
болгож чадна, ингэхдээ чи хамгийн өчүүхэн жижиг зүйлд ч гэсэн 
анхаарал хандуулж, бүх зүйл дээр Бурханыг сэтгэл хангалуун болгож, 
Бурханыг үнэхээр хайрладаг зүрх сэтгэлтэй байж, чин зүрх сэтгэлээ 
Бурханд өгдөг бөгөөд ойлгож чадахгүй зарим зүйл байсан ч чи санаа 
бодлоо зөв болгож, Бурханы хүслийг эрж хайхаар Бурханы өмнө ирж, 
Бурханыг сэтгэл хангалуун болгохын тулд хэрэгтэй бүхнийг хийж 
чаддаг. Магадгүй ах эгч нар чинь чамайг хаяж болох ч зүрх сэтгэл 
чинь Бурханыг сэтгэл хангалуун болгож, чи махан биеийн жаргалд 
шунахгүй. Хэрвээ чи үргэлж ийм байдлаар хэрэгжүүлбэл агуу 
шалгалтууд чам дээр ирэх үед хамгаалагдах болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Бурханы ажлын үе шат бүрд хүмүүсийн хамтран ажиллах 
ёстой арга зам байдаг. Бурхан хүмүүсийг цэвэршүүлдэг болохоор 
цэвэршүүлэлт туулахдаа тэд итгэлтэй байдаг. Бурхан хүмүүсийг төгс 
болгодог болохоор тэд Бурханаар төгс болгуулах итгэлтэй байж, Түүний 
цэвэршүүлэлтийг хүлээн зөвшөөрөхөд, Бурханы харьцалт, засалтад 
бэлэн байдаг. Хүмүүст гэгээрэл, гэрэлтүүлэлт авчирч, Өөртэйгөө 
хамтран ажиллуулж, хэрэгжүүлүүлэхийн тулд Бурханы Сүнс хүмүүсийн 
дотор ажилладаг. Бурхан цэвэршүүлэлтийн үеэр ярьдаггүй. Тэр Өөрийн 
дуу хоолойгоор айлддаггүй боловч хүмүүсийн хийх ёстой ажил 
байж л байгаа. Чи өөрт хэдийн байгаа зүйлийг баримтлах ёстой, чи 
Бурханд залбирч, Бурхантай ойр байж, Бурханы өмнө гэрчлэлд зогсож 
чадсаар байх ёстой; ийм маягаар чи үүргээ биелүүлнэ. Хүмүүсийн 
итгэл болон хайрыг шалгах Бурханы шалгалтууд нь Түүнд илүү их 
залбирч, Бурханы өмнө Түүний үгийг илүү их амтлахыг шаарддаг 
гэдгийг та бүхэн Түүний ажлаас тодорхой харах хэрэгтэй. Бурхан 
чамайг гэгээрүүлж, Өөрийн хүслийг чамд ойлгуулдаг боловч чи 
үүний алийг нь ч хэрэгжүүлдэггүй бол юу ч олж авахгүй. Бурханы 
үгийг хэрэгжүүлэх үедээ чи Түүнд залбирч чадсаар байх ёстой бөгөөд 

Түүний үгийг амтлах үедээ Түүний өмнө ирж, эрж хайж, урам хугаралт, 
хүйтэн сэтгэлийн ямар ч ул мөргүйгээр Түүнд итгэх итгэлээр дүүрэн 
байх ёстой. Бурханы үгийг хэрэгжүүлдэггүй хүмүүс цугларалтын үеэр 
эрч хүчээр дүүрэн байдаг боловч гэртээ харих үедээ харанхуйд унадаг. 
Хамт цуглахыг хүртэл хүсдэггүй зарим хүн бий. Иймээс хүмүүс ямар 
үүрэг биелүүлэх ёстойг чи тодорхой ойлгох ёстой. Бурханы хүсэл 
чухам юу болохыг чи мэдэхгүй байж болох боловч үүргээ гүйцэтгэж, 
залбирах ёстой үедээ залбирч, үнэнийг хэрэгжүүлэх ёстой үедээ 
хэрэгжүүлж, хүмүүсийн хийх ёстой зүйлсийг хийж чадна. Чи анхны 
үзэгдлээ баримталж чадна. Ийм маягаар Бурханы ажлын дараагийн 
алхмыг хүлээн зөвшөөрөх илүү боломжтой болно. Бурхан нуугдмал 
байдлаар ажиллах үед чи эрж хайдаггүй бол энэ нь асуудал болдог. 
Цугларалтуудын үеэр Түүнийг ярьж, номлох үед чи урам зоригтойгоор 
сонсдог ч Түүнийг ярихгүй байх үед чи эрч хүчээр дутаж, ухарч 
няцдаг. Ямар төрлийн хүн ингэдэг вэ? Энэ бол ердөө л урсгалаараа 
явдаг хүн юм. Тэд ямар ч үзэл баримтлал, гэрчлэл, үзэгдэлгүй байдаг! 
Ихэнх хүмүүс ийм байдаг. Хэрвээ ийм маягаар үргэлжлүүлбэл нэг 
л өдөр асар том шалгалт ирэх үед чи шийтгэлд унах болно. Үзэл 
баримтлалтай байх нь Бурхан хүмүүсийг төгс болгох явцад маш чухал 
байдаг. Хэрвээ чи Бурханы ажлын нэг ч үе шатанд эргэлздэггүй, 
хүний үүргийг биелүүлж, Бурханы чамаар хэрэгжүүлүүлдэг зүйлийг 
чин сэтгэлээсээ баримталдаг бол, өөрөөр хэлбэл, Бурханы захиасыг 
санаж, Тэр өнөө үед юу ч хийдэг байсан Түүний захиасыг мартдаггүй 
бол, Түүний ажилд эргэлздэггүй, үзэл баримтлалаа хадгалж, 
гэрчлэлээ баримталж, алхам алхмаар ялалтад хүрдэг бол эцэст нь чи 
Бурханаар төгс болгуулж, ялагч болгуулах болно. Хэрвээ чи Бурханы 
шалгалтуудын алхам бүрд бат зогсож чаддаг, эцсийг нь хүртэл бат 
зогсож чаддаг бол чи бол ялагч, Бурханаар төгс болгуулсан нэгэн юм.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Бурханаар гэсгээгдэж байх үедээ Петр: “Өө Бурхан минь! Миний 
махан бие дуулгаваргүй бөгөөд Та намайг гэсгээж, намайг шүүдэг. Би 
Таны гэсгээлт, шүүлтэд баярлан хөөрдөг ба Та намайг хүсэхгүй байсан 

ч гэсэн Таны шүүлтээс би ариун, зөвт зан чанарыг тань хардаг. Намайг 
шүүх үед тань бусад хүмүүс Таны шүүлтээс Таны зөвт зан чанарыг 
харж болох учраас би сэтгэл хангалуун байдаг. Хэрвээ энэ нь Таны 
зан чанарыг илэрхийлж, бүх бүтээлд Таны зөвт зан чанарыг харуулах 
юм бол, мөн Таныг гэх хайр минь илүү цэвэр болж, би зөв шударга 
нэгний төрхтэй болж чадах юм бол Таны шүүлт сайн, учир нь Таны 
нигүүлсэнгүй хүсэл энэ билээ. Миний дотор одоо ч тэрслүү зүйл их 
байгаа ба Таны өмнө очиход тохирохгүй хэвээр гэдгээ би мэднэ. Хатуу 
ширүүн орчноор ч бай, эсвэл асар их зовлонгоор дамжуулаад ч бай, 
Та намайг бүр их шүүгээсэй гэж би хүсэж байна; Та юу ч хийсэн бай, 
миний хувьд энэ нь үнэ цэнтэй. Таны хайр маш гүн гүнзгий бөгөөд би 
өчүүхэн төдий ч гомдолгүйгээр Таны зохицуулалтад өөрийгөө өгөхөд 
бэлэн байна” гэж залбирсан. Энэ бол Бурханы ажлыг туулсны дараах 
Петрийн мэдлэг, мөн Бурханыг гэсэн түүний хайрын гэрчлэл юм… 
Амьдралынхаа бараг төгсгөлд, төгс болгуулсныхаа дараа Петр: “Өө 
Бурхан минь! Хэрвээ би дахиад хэдхэн жил амьдарсан бол Таныг гэх 
хайраа илүү ариун, илүү гүнзгий болгохыг хүсэх байсан” гэж хэлсэн 
юм. Загалмайд бараг цовдлогдох гэж байх үедээ тэр зүрх сэтгэлдээ 
ийнхүү залбирчээ: “Өө Бурхан минь! Таны цаг одоо ирлээ; надад 
зориулж Таны бэлтгэсэн цаг ирлээ. Би Таны төлөө цовдлогдох ёстой, 
Танд энэ гэрчлэлийг хийх ёстой ба миний хайр Таны шаардлагыг 
хангаж, илүү ариун болж чадна гэж би найдаж байна. Өнөөдөр би 
Таны төлөө үхэж, Таны төлөө загалмайд цовдлогдох боломжтой байгаа 
нь намайг тайвшруулж, санааг минь амрааж байна, учир нь миний 
хувьд Таны төлөө цовдлогдож, Таны хүслийг хангалуун байлгаж, Танд 
өөрийгөө өгч чаддаг байж, Танд амиа өргөн барихаас илүү таатай зүйл 
юу ч үгүй билээ. Өө Бурхан минь! Та үнэхээр хайр татам! Хэрвээ Та 
намайг амьдруулсан бол би Таныг хайрлахад бүр ч бэлэн байх байлаа. 
Амьд байгаа цагтаа би Таныг хайрлана. Би Таныг илүү гүн гүнзгий 
хайрлахыг хүсэж байна. Би зөв шударга биш, нүгэлтэй учраас Та 
намайг шүүж, намайг гэсгээж, намайг шалгадаг. Тэгээд Таны зөвт зан 
чанар надад бүр ч илэрхий болдог. Энэ нь миний хувьд ерөөл юм, учир 
нь би Таныг илүү гүн гүнзгий хайрлаж чадах ба Та намайг хайрлахгүй 
байсан ч гэсэн би Таныг ийм маягаар хайрлахад бэлэн байна. Энэ нь 

намайг илүү утга учиртай амьдралыг амьдран харуулах чадвартай 
болгодог учраас Таны зөвт зан чанарыг харахад би бэлэн байна. 
Миний амьдрал одоо илүү утга учиртай болсон мэт надад санагдаж 
байна, учир нь би Таны төлөө цовдлогдож байгаа ба Таны төлөө үхэх 
нь утга учиртай билээ. Гэсэн ч, би Таныг хэтэрхий бага мэддэг учраас, 
Таны хүслийг бүрэн хангалуун болгож чадахгүйгээ мэддэг учраас, мөн 
Таны ачийг хэтэрхий бага хариулсан учраас одоо ч сэтгэл ханахгүй 
байна. Амьдралдаа би, өөрийгөө Танд бүхэлд нь буцаан өгч чадаагүй; 
би мөн ч хол байна даа. Энэ мөчид эргээд бодоход би Танд маш их 
өртэйгөө мэдэрч байгаа бөгөөд бүх алдаагаа болон Танд буцаан өгч 
чадаагүй бүх хайраа эргүүлэн төлөхөд энэ мөчийг л ашиглаж чадна.”

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Өнөөдөр чи хэрхэн байлдан дагуулагдах талаар болон байлдан 
дагуулагдсаныхаа дараа хүмүүс биеэ хэрхэн авч явах талаар мэддэг 
байх ёстой. Чи өөрийгөө байлдан дагуулагдсан гэж хэлэх байх, гэвч чи 
үхэлд хүртэл дуулгавартай байж чадах уу? Ямар нэгэн хэтийн ирээдүй 
байгаа эсэхээс үл хамааран чи эцсээ хүртэл дагах чадвартай байх 
ёстой бөгөөд орчин ямар ч байлаа гэсэн, Бурханд итгэх итгэлээ алдах 
ёсгүй. Эцэстээ чи гэрчлэлийн хоёр талыг биелүүлэх ёстой: Иовын 
гэрчлэл—үхэлд хүртэл дуулгавартай байх ба Петрийн гэрчлэл—
Бурханыг гэх дээд зэргийн хайр. Нэг талаар чи Иов шиг байх ёстой: 
Тэр бүх материаллаг хөрөнгөө алдаж, махан биеийн өвчин шаналалд 
нэрвэгдсэн атлаа Еховагийн нэрийг хаяагүй. Энэ нь Иовын гэрчлэл 
байв. Петр үхэлд хүртэл Бурханыг хайрлаж чадсан. Тэрээр загалмайд 
цовдлогдож, үхэлтэйгээ нүүр тулах үедээ Бурханыг хайрласаар байсан; 
тэр хэтийн ирээдүйгээ бодоогүй, эсвэл сайхан найдвар, хэрээс хэтэрсэн 
бодлоо эрэлхийлээгүй бөгөөд зөвхөн Бурханыг хайрлаж, Бурханы бүх 
зохицуулалтыг дуулгавартай дагахаар зорьсон билээ. Энэ бол чиний 
хүрэх ёстой стандарт, ингэвэл чамайг гэрчлэлтэй гэж үзэх бөгөөд чи 
байлдан дагуулагдсаныхаа дараа төгс болгуулсан нэгэн болно.

Үг нь махбодоор илэрсэн номын
“Байлдан дагуулалтын ажлын дотоод үнэн (2)”-оос эш татав

38. Итгэлийн замаа сонгох зарчмууд
(1) Ариун Сүнсний удирдамжийг дуулгавартай дагахаар эрэлхийлж, 

Ариун Сүнсний ажлыг олж авч, Бурханы үгийг хэрэгжүүлж, туулах 
шаардлагатай. Ингэснээр л хүн Бурханд итгэх зөв замд хөл тавьж 
чадна;

(2) Ганцхан Христ л үнэн, зам, амь гэдгийг мэдэх шаардлагатай. 
Ганцхан Христийг дага; Түүний үгийн дагуу хэрэгжүүлэхэд хэзээ ч 
буруудахгүй;

(3) Петрийг дуурайж, өөрийгөө байнга эргэцүүлж, өөрийгөө мэдэхээр 
ажиллаж, Бурханыг зүрх сэтгэлээрээ хайрлахаар эрэлхийлж, бодит 
үйлдлээрээ Бурханы хайрыг хариулах шаардлагатай;

(4) Бурханы хүслийг Түүний одоогийн үгийн дагуу чамбай 
ухааран, үнэнийг ойлгож, Бурханыг мэдэхээр эрж хайх шаардлагатай. 
Ингэснээр л хүн Бурханы замыг дагаж чадна.

Холбогдох Бурханы үг:

Ихэнх хүмүүс ирээдүйн хүрэх газрынхаа төлөө, эсвэл түр 
зуурын зугаа цэнгэлийн төлөө Бурханд итгэдэг. Ямар ч харьцалт 
туулаагүй хүмүүсийн хувьд тэнгэрт орохын төлөө, шагнал хүртэхийн 
төлөө Бурханд итгэдэг. Тэд төгс болгуулахын төлөө, эсвэл Бурханы 
бүтээлийн үүргийг биелүүлэхийн төлөө Бурханд итгэдэггүй. Өөрөөр 
хэлбэл, ихэнх хүн өөрсдийн хариуцлагыг биелүүлэхийн тулд юм уу 
өөрсдийн үүргийг гүйцэтгэхийн тулд Бурханд итгэдэггүй. Утга учиртай 
амьдралаар амьдрахын тулд Бурханд итгэдэг хүмүүс ховорхон, мөн 
хүн амьд байгаа тул Бурханыг хайрлах ёстой, учир нь энэ нь Тэнгэрээр 
тогтоогдож, газраар зөвшөөрөгдсөн бөгөөд хүний хүлээсэн үүрэг мөн 
гэж итгэдэг хүмүүс байдаггүй. Ийм маягаар, хэдийгээр өөр өөр хүмүүс 
өөрсдийн хувийн зорилгыг эрэлхийлдэг боловч тэдний эрэл хайгуулын 
зорилго болон үүний ар дахь сэдэл бүгд төстэй байдгаас гадна 
ихэнхийнх нь сүсэг бишрэлийн бай ихээхэн адил байдаг. Сүүлийн хэдэн 
мянган жилийн турш олон итгэгч нас барсан ба олон итгэгч нас бараад 
дахин төрсөн. Бурханыг эрж хайдаг хүн ердөө ганц хоёроор зогсохгүй, 
тэр ч бүү хэл нэг, хоёр мянгаар ч зогсохгүй, гэхдээ энэ хүмүүсийн 

ихэнх нь өөрсдийн хэтийн ирээдүй, эсвэл ирээдүйн сайн сайхан итгэл 
найдварынхаа араас хөөцөлддөг. Христэд үнэнч хүмүүс ховорхон. 
Олон үнэн сүсэгт итгэгч өөрсдийн урхи торонд ороогдон нас нөгчсөн, 
түүнчлэн ялалт авчирсан хүмүүсийн тоо ч өчүүхэн бага. Өнөөг хүртэл, 
хүмүүсийн бүтэлгүйтдэг шалтгаан, эсвэл ялалтын нууцыг хүмүүс 
мэдэхгүй хэвээр байгаа. Христийг эрж хайхад донтсон хүмүүс одоо 
ч сэхээрээгүй, эдгээр нууцын үнэн мөнийг олж мэдээгүй, учир нь тэд 
ердөө мэддэггүй. Хэдий тэд эрэл хайгуулдаа уйгагүй хүчин чармайлт 
гаргадаг ч тэдний алхдаг зам нь амжилтын зам биш, харин өмнөх 
үеийнхнийх нь нэгэнтээ алхаж байсан бүтэлгүйтлийн зам юм. Ийм 
маягаар, хэрхэн эрж хайснаас үл хамааран тэд харанхуй руу хөтөлдөг 
замаар алхдаггүй гэж үү? Тэдний олж авдаг зүйл гашуун үр жимс биш 
гэж үү? Өнгөрсөн үед амжилтад хүрсэн хүмүүсийг дуурайдаг хүмүүст 
эцэстээ зол завшаан тохиолдох уу, эсвэл гай гамшиг тохиолдох уу 
гэдгийг урьдчилан таамаглахад хэцүү. Тэгвэл бүтэлгүйтсэн хүмүүсийн 
мөрийг даган эрж хайдаг хүмүүсийн хувьд хэчнээн дор байх вэ? Тэд 
бүр ч их бүтэлгүйтэх боломжтой бус уу? Тэдний алхдаг замд ямар 
үнэ цэн байх билээ? Тэд цагаа дэмий үрж байгаа бус уу? Хүмүүс 
эрэл хайгуулдаа амжилтад хүрэх, эсвэл бүтэлгүйтэхээс үл хамааран, 
товчхондоо үүнд шалтгаан байдаг ба тэдний амжилт эсвэл бүтэлгүйтэл 
нь дур зоргоороо эрж хайснаар тодорхойлогддог биш юм.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Хүний Бурханд итгэх итгэлийн хамгийн үндсэн шаардлага 
нь үнэнч шударга зүрх сэтгэлтэй байж, өөрийгөө бүрэн зориулж, 
үнэхээр дуулгавартай байх явдал юм. Хүний хувьд, жинхэнэ итгэлийн 
хариуд бүх амьдралаа өгч, үүгээр дамжуулан бүхий л үнэнийг олж 
авч, Бурханы бүтээлийн үүргээ биелүүлэх нь хамгийн хэцүү байдаг. 
Энэ нь бүтэлгүйтдэг хүмүүсийн хүршгүй зүйл бөгөөд Христийг олж 
чаддаггүй хүмүүсийн хувьд бүр ч хүршгүй юм. Хүн өөрийгөө Бурханд 
бүрэн зориулахдаа тийм ч сайн биш учраас, Бүтээгчийн өмнө үүргээ 
биелүүлэхийг хүсдэггүй учраас, үнэнийг харсан ч үүнээс зайлсхийж, 
өөрийн замаар явдаг учраас, үргэлж бүтэлгүйтсэн хүмүүсийн замыг 

даган эрж хайдаг учраас, мөн Тэнгэрийг үргэлж эсэргүүцдэг учраас 
дандаа бүтэлгүйтэж, Сатаны заль мэхэнд үргэлж автаж, өөрийнхөө 
урхи торонд ордог. Хүн Христийг мэддэггүй учраас, үнэнийг ойлгож, 
туулахдаа чадамгай биш учраас, Паулыг дэндүү их шүтэж, тэнгэрт 
хэтэрхий их шунадаг учраас, өөрт нь дуулгавартай байхыг Христээс 
үргэлж шаардаж, Бурханд тушаадаг учраас тэр агуу хүмүүс болон 
дэлхий ертөнцийн эрээн барааныг туулсан хүмүүс мөн л үхдэг 
бөгөөд Бурханы гэсгээлт дунд насан эцэслэдэг. Тийм хүмүүс эмгэнэлт 
үхлээр үхдэг ба тэдний үр дагавар буюу үхэл нь үндэслэлгүй биш 
юм гэж л Би хэлж чадна. Тэдний бүтэлгүйтэл нь Тэнгэрийн хуулинд 
бүр ч илүү тэвчишгүй биш гэж үү? Үнэн нь хүний ертөнцөөс 
үүддэг боловч хүмүүсийн дундах үнэнийг Христ дамжуулдаг. Энэ 
нь Христээс буюу Бурханаас Өөрөөс нь үүсэн гардаг ба хүний хүрч 
чадах зүйл биш. Гэхдээ Христ зөвхөн үнэнээр л хангадаг; үнэний 
төлөөх эрэл хайгуулдаа хүн амжилттай байх эсэхийг шийдэхийн тулд 
Тэр ирдэггүй. Тиймээс үнэн дэх амжилт, эсвэл бүтэлгүйтэл нь бүгд 
хүний эрэл хайгуулаас хамаардаг. Хүн үнэнд амжилт олох уу, эсвэл 
бүтэлгүйтэх үү гэдэг нь хэзээ ч Христтэй хамаатай байгаагүй, харин 
энэ нь хүний эрэл хайгуулаар тодорхойлогддог. Хүний хүрэх газар, 
түүний амжилт, эсвэл бүтэлгүйтлийг Бурханд хариуцуулж, Бурханд 
Өөрт нь үүрүүлж болохгүй, учир нь энэ бол Бурханы Өөрийн асуудал 
биш, харин Бурханы бүтээлүүдийн биелүүлэх ёстой үүрэгтэй шууд 
холбоотой. Ихэнх хүмүүс Паул, Петр хоёрын эрэл хайгуул болон 
хүрэх газрын талаар бага зэрэг мэддэг ч Петр, Паул хоёрын үр дүнгээс 
өөрийг мэддэггүй ба Петрийн амжилтын ар дахь нууцыг, эсвэл Паулыг 
бүтэлгүйтэхэд хүргэсэн дутагдлыг мэддэггүй. Иймээс хэрвээ та нар 
тэдний эрэл хайгуулын мөн чанарыг нэгд нэггүй ойлгож огт чадахгүй 
бол олонхын чинь эрэл хайгуул ч бас бүтэлгүйтнэ, та нараас цөөн хэд 
нь амжилтад хүрсэн ч гэсэн Петртэй эн тэнцүү байж мөн л чадахгүй. 
Хэрвээ эрэл хайгуулын чинь зам зөв бол амжилтад хүрэх найдвар чамд 
байна; хэрвээ үнэнийг эрж хайн явж байгаа зам чинь буруу бол чи үүрд 
амжилтад хүрч чадахгүй байх ба Паултай адил төгсгөлтэй тулгарна.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Петр төгс болгуулсан хүн байв. Тэрээр гэсгээлт, шүүлт туулж, 
Бурханыг гэх цэвэр хайрыг олж авсныхаа дараа л бүрэн дүүрэн төгс 
болгуулсан; түүний алхсан зам нь төгс болгуулах зам байлаа. Өөрөөр 
хэлбэл, Петрийн алхсан зам бүр эхнээсээ л зөв байсан ба Бурханд 
итгэх сэдэл нь зөв байсан, иймээс тэр төгс болгуулсан нэгэн болж, 
урьд өмнө нь хүний хэзээ ч алхаж байгаагүй шинэ замаар явсан юм. 
Харин Паулын алхсан зам эхнээсээ л Христийг эсэргүүцэх зам байсан 
бөгөөд Ариун Сүнс түүнийг ашиглаж, билиг авьяас, бүх давуу талыг 
нь Өөрийн ажилд ашиглахыг хүссэн учраас л тэр Христийн төлөө 
хэдэн арван жил ажилласан билээ. Тэрээр ердөө л Ариун Сүнсний 
ашигласан хүн байсан бөгөөд Есүс түүний хүн чанарт нааштай 
хандсанаас болж биш, харин билиг авьяасаасаа болж ашиглагдсан юм. 
Тэр цохигдсон учраас л Есүсийн төлөө ажиллаж чадсан болохоос биш, 
үүнийг хийхдээ баяртай байсан юм биш. Ариун Сүнсний гэгээрэл, 
удирдамжаас болж тэр ийм ажил хийж чадсан бөгөөд хийсэн ажил 
нь түүний эрэл хайгуулыг юм уу хүн чанарыг яавч төлөөлөөгүй. 
Паулын ажил зарцын ажлыг төлөөлж байсан, өөрөөр хэлбэл, тэрээр 
элчийн ажил хийсэн юм. Харин Петр өөр байлаа: Тэр ч бас зарим 
нэг ажил хийсэн; энэ нь Паулын ажил шиг агуу байгаагүй ч тэрээр 
өөрийн оролтыг эрэлхийлэх зуураа ажилласан бөгөөд түүний ажил 
Паулын ажлаас өөр байв. Петрийн ажил нь Бурханы бүтээлийн 
үүргийг биелүүлсэн явдал байсан юм. Тэр элчийн байр сууринаас 
ажиллаагүй, харин Бурханыг хайрлахаар эрэлхийлэнгээ ажилласан 
билээ. Ажлынх нь явцад Паулд бас хувийн эрэл хайгуул байсан: 
Түүний эрэл хайгуул гагцхүү ирээдүйн итгэл найдвар болон сайхан 
хүрэх газрын төлөөх хүслийнх нь төлөө байсан юм. Ажлынхаа үеэр 
тэр цэвэршүүлэлтийг хүлээн зөвшөөрөөгүй, мөн харьцалт, засалтыг 
ч хүлээн зөвшөөрөөгүй. Хийсэн ажил нь Бурханы хүслийг хангаж, 
хийсэн бүхэн нь Бурханд таалагдсаар байгаа цагт эцэстээ түүнийг 
шагнал хүлээж байгаа гэж итгэсэн. Түүний ажилд ямар ч хувийн 
туршлага байгаагүй—энэ нь бүхэлдээ ажиллахын төлөө хийгдсэн 
бөгөөд өөрчлөгдөх эрэл хайгуулын дунд хийгдээгүй. Түүний ажил 
дахь бүх юм наймаа байсан, харин Бурханы бүтээлийн үүрэг юм уу 
дуулгавартай байдлын алийг ч агуулаагүй. Өөрийнх нь ажлын явцад 

Паулын хуучин зан чанарт ямар ч өөрчлөлт гараагүй. Түүний ажил 
ердөө бусдад үйлчлэх явдал байсан ба зан чанарт нь өөрчлөлт гаргаж 
чадаагүй юм. Паул төгс болгуулалгүйгээр, мөн харьцалт туулалгүйгээр 
шууд ажилласан ба шагнал авах гэсэн сэдэлтэй байв. Петр бол өөр 
байлаа: Тэрээр засалт, харьцалт туулсан, цэвэршүүлэлт туулсан хүн 
байв. Петрийн ажлын зорилго болон сэдэл нь үндсэндээ Паулынхаас 
өөр байсан юм. Хэдийгээр Петр их хэмжээний ажил хийгээгүй ч зан 
чанарт нь олон өөрчлөлт гарсан ба эрж хайсан зүйл нь үнэн болон 
бодит өөрчлөлт байлаа. Түүний ажил зүгээр л гагцхүү ажлын төлөө 
хийгдээгүй. Паул хэдийгээр их ажил хийсэн ч энэ нь бүхэлдээ Ариун 
Сүнсний ажил байсан бөгөөд Паул энэ ажилд хамтран ажилласан 
хэдий ч үүнийг туулаагүй. Ариун Сүнс өөрөөр нь дамжуулж их ажил 
хийгээгүй учраас л Петр хавьгүй бага ажил хийсэн юм. Тэдний ажлын 
хэмжээ төгс болгуулсан эсэхийг нь тодорхойлоогүй; нэгнийх нь эрэл 
хайгуул шагнал авахын төлөө байсан, нөгөөгийнх нь Бурханы хүслийг 
хангалуун байлгахын тулд хайр татам дүр төрхийг амьдран харуулж 
чадах хэмжээнд Бурханыг гэх туйлын хайранд хүрч, Бурханы бүтээлийн 
үүргээ биелүүлэхийн төлөө байсан юм. Гаднаа тэд өөр байсан, мөн 
чанар нь ч бас өөр байсан. Хэр их ажил хийсэнд нь үндэслээд тэдний 
хэн нь төгс болгуулсныг чи тодорхойлж чадахгүй. Петр Бурханыг 
хайрладаг нэгний дүрийг амьдран харуулахыг, Бурханыг дуулгавартай 
дагадаг нэгэн байхыг, харьцалт, засалтыг хүлээн зөвшөөрдөг нэгэн 
байхыг, Бурханы бүтээлийн хувиар үүргээ биелүүлдэг нэгэн байхаар 
эрэлхийлсэн. Тэрээр өөрийгөө Бурханд зориулж, өөрийгөө бүхэлд 
нь Бурханы гарт даатгаж, үхэх хүртлээ Түүнд дуулгавартай байж 
чадсан юм. Энэ нь түүний хийхээр шийдсэн зүйл, түүнчлэн түүний 
биелүүлсэн зүйл байлаа. Түүний төгсгөл эцэстээ яагаад Паулынхаас 
өөр байсны үндсэн шалтгаан нь энэ юм. Петрт Ариун Сүнсний хийсэн 
ажил нь түүнийг төгс болгохын төлөө байсан бөгөөд Паулд хийсэн 
ажил нь түүнийг ашиглахын төлөө байсан. Яагаад гэвэл, тэдний уг 
чанар болон эрэл хайгуулын талаарх үзэл бодол адилхан байгаагүй 
юм. Хоёулаа Ариун Сүнсний ажилтай байсан. Петр энэ ажлыг өөртөө 
хэрэгжүүлж, бас үүгээр бусдыг хангасан; харин Паул Ариун Сүнсний 
ажлыг бүхэлд нь бусдад өгөөд, өөрөө үүнээс юу ч олж аваагүй. Ийм 

маягаар Ариун Сүнсний ажлыг маш олон жил туулсны дараа ч Паулд 
гарсан өөрчлөлт нь бараг байхгүйтэй адил байв. Тэрээр бараг төрөлх 
байдлаараа үлдсэн ба урьдын Паул хэвээрээ байлаа. Олон жилийн 
ажлын хүнд хэцүүг туулсныхаа дараа тэр ердөө хэрхэн “ажиллахыг” 
сурч, тэвчээртэй байж сурсан боловч түүний хуучин уг чанар—ихэд 
өрсөлддөг, ашиг хонжоонд шунадаг уг чанар нь хэвээр үлдсэн юм. 
Маш олон жил ажилласныхаа дараа тэрээр завхарсан зан чанараа 
мэдээгүй, хуучин зан чанараасаа ч салж чадаагүй бөгөөд эдгээр нь 
түүний ажлаас илт харагдсаар байв. Түүнд ердөө арай илүү ажлын 
туршлага байсан боловч тийм өчүүхэн туршлага нь дангаараа түүнийг 
өөрчилж чадаагүй ба оршин тогтнолын талаарх түүний үзэл бодлыг, 
эсвэл эрэл хайгуулынх нь ач холбогдлыг өөрчилж чадаагүй. Тэрээр 
Христийн төлөө олон жил ажиллаж, Эзэн Есүсийг дахин хэзээ ч хяхан 
хавчаагүй хэдий ч түүний зүрх сэтгэл дэх Бурханы талаарх мэдлэгт 
ямар ч өөрчлөлт гараагүй. Өөрөөр хэлбэл, тэр өөрийгөө Бурханд 
зориулахын тулд ажиллаагүй, харин ирээдүйн хүрэх газрынхаа төлөө 
албан хүчээр ажилласан гэсэн үг юм. Учир нь эхэндээ тэр Христийг 
хяхан хавчиж байсан бөгөөд Христэд дуулгавартай байгаагүй; тэрээр 
Христийг зориуд эсэргүүцдэг төрөлхийн тэрслүү хүн, мөн Ариун 
Сүнсний ажлын талаар ямар ч мэдлэггүй хүн байлаа. Өөрийнх нь ажил 
бараг дуусаж байх үед тэрээр Ариун Сүнсний ажлыг мэдэхгүй хэвээр 
байсан бөгөөд Ариун Сүнсний хүсэлд өчүүхэн төдий ч анхаарал 
хандуулалгүйгээр, зүгээр л зан авирынхаа дагуу дур зоргоороо 
үйлдсэн юм. Иймээс түүний уг чанар Христэд дайсагнаж байсан ба 
үнэнийг дуулгавартай дагаагүй. Ариун Сүнсний ажилд хаягдсан, 
Ариун Сүнсний ажлыг мэддэггүй, бас Христийг эсэргүүцдэг ийм хүн 
яаж аврагдаж чадах юм бэ? Хүн аврагдаж чадах уу, үгүй юу гэдэг нь 
хэр их ажил хийснээс, эсвэл хэр их зориулснаас хамаардаггүй, харин 
Ариун Сүнсний ажлыг мэддэг эсэхээр, үнэнийг хэрэгжүүлж чаддаг 
эсэхээр болон эрэл хайгуулын талаарх үзэл бодол нь үнэнтэй нийцдэг 
эсэхээр тодорхойлогддог.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Петр харьцалт, цэвэршүүлэлт туулснаар төгс болгуулсан. Тэрээр: 
“Би цаг ямагт Бурханы хүслийг хангалуун байлгах ёстой. Хийж 
байгаа бүхэндээ би зөвхөн Бурханы хүслийг хангахаар эрж хайдаг ба 
гэсгээгдэж, шүүгдэж байсан ч үүнийг баяртайяа хийнэ” гэж хэлсэн 
юм. Петр өөрт байгаа бүхнийг Бурханд өгсөн ба түүний ажил, үг, 
бүхий л амьдрал тэр чигтээ Бурханыг хайрлахын төлөө байв. Тэр бол 
ариун байдлыг эрж хайдаг хүн байсан бөгөөд туршлагажих тусам 
түүний зүрх сэтгэлийн гүн дэх Бурханыг гэх хайр улам их болж 
байлаа. Харин Паул зөвхөн гадна талын ажил хийсэн бөгөөд хэдийгээр 
шаргуу ажилласан ч түүний ажил хөдөлмөр ажлаа зохих ёсоор хийж, 
улмаар шагнал авахын төлөө байсан юм. Ямар ч шагнал авч чадахгүй 
гэдгээ мэдэж байсан бол тэр өөрийн ажлыг орхих байв. Петр өөрийн 
зүрх сэтгэл доторх жинхэнэ хайрыг л анхаарч байсан бөгөөд тэр нь 
бодитой, мөн биелүүлж болохуйц зүйл байлаа. Тэр шагнал авах эсэх 
талаар анхаараагүй, харин өөрийнх нь зан чанар өөрчлөгдөж чадах 
эсэхийг анхаарсан. Паул бүр ч илүү шаргуу ажиллах талаар анхаарч, 
гадна талын ажил, зориулалт болон хэвийн хүмүүсийн туулдаггүй 
хоосон сургаалын талаар анхаарсан. Тэрээр зүрх сэтгэлийнхээ гүн 
дэх өөрчлөлтийг ч, Бурханыг гэх жинхэнэ хайрыг ч огт анхаараагүй. 
Петрийн туршлага нь Бурханыг гэх жинхэнэ хайр, жинхэнэ мэдлэгт 
хүрэхийн төлөө байв. Түүний туршлага нь Бурхантай илүү ойр дотно 
харилцаатай болж, бодитоор амьдран харуулахын төлөө байжээ. 
Паулын ажил нь Есүсийн даалгасан зүйлээс болсон ба өөрийн хүсэн 
эрмэлзэж байсан зүйлийг олж авахын төлөө байсан ч эдгээр нь 
өөрийнхөө талаарх болон Бурханы талаарх мэдлэгтэй нь хамаагүй 
байв. Түүний ажил гагцхүү гэсгээлт, шүүлтээс зугтахын төлөө байсан. 
Петрийн цэвэр ариун хайрыг эрж хайж, Паул зөвт байдлын титмийг 
эрж хайжээ. Петр Ариун Сүнсний ажлыг олон жил туулсан бөгөөд 
Христийн талаар бодитой мэдлэгтэй, түүнчлэн өөрийнхөө талаар 
гүн гүнзгий мэдлэгтэй байсан. Иймээс Бурханыг гэх түүний хайр 
цэвэр байв. Олон жилийн цэвэршүүлэлт нь Есүс болон амийн талаарх 
түүний мэдлэгийг дээшлүүлсэн ба түүний хайр нөхцөлгүй хайр, идэвх 
санаачилгатай хайр байсан, тэрээр хариуд нь юу ч гуйгаагүй, ямар нэг 
ашиг тус хүртэнэ гэж ч найдаагүй. Паул олон жилийн турш ажилласан 

мөртөө Христийн талаар асар их мэдлэг эзэмшээгүй бөгөөд өөрийнх 
нь талаарх түүний мэдлэг ч бас өчүүхэн бага байлаа. Түүнд Христийг 
гэх хайр ердөө байгаагүй ба түүний ажил, явсан замнал нь эцсийн нэр 
хүндийг олж авахын төлөө байсан. Түүний эрж хайсан зүйл хамгийн 
цэвэр хайр биш, харин хамгийн сайхан титэм байв. Тэр идэвхтэйгээр 
эрж хайгаагүй, харин ч идэвхгүй байсан; тэр үүргээ биелүүлээгүй, 
харин Ариун Сүнсний ажилд баригдсаныхаа дараа албан хүчээр 
эрж хайсан юм. Иймээс тэр бол шаардлага хангасан Бурханы бүтээл 
байсан гэдгийг эрэл хайгуул нь нотолдоггүй; харин Петр бол өөрийн 
үүргийг биелүүлж, Бурханы шаардлагыг хангасан бүтээл байлаа. 
Бурханд хувь нэмрээ оруулсан бүх хүн шагнал хүртэх ёстой ба хувь 
нэмэр хэдий чинээ их байна, Бурханы тааллыг хүртэх нь төдий чинээ 
баталгаатай гэж хүн боддог. Хүний үзэл бодлын мөн чанар нь арилжаа 
наймааны шинжтэй байдаг бөгөөд Бурханы бүтээлийн хувиар үүргээ 
биелүүлэхийн тулд идэвхтэйгээр эрж хайдаггүй. Бурханы хувьд, 
хүмүүс Бурханыг гэх жинхэнэ хайр болон Бурханд бүрэн дуулгавартай 
байдлыг эрж хайх тусам, өөрөөр хэлбэл, Бурханы бүтээлийн хувиар 
үүргээ биелүүлэхээр эрж хайх тусам, Бурханы сайшаалыг төдий 
чинээ хүртэж чадна. Бурханы үзэл бодол бол анхдагч үүрэг болон 
байр сууриа сэргээхийг хүнээс шаардах явдал юм. Хүн бол Бурханы 
бүтээл, иймээс хүн Бурханд ямар нэгэн шаардлага тавьж даврах ёсгүй 
ба Бурханы бүтээлийн үүргээ биелүүлэхээс өөрийг хийх ёсгүй. Паул, 
Петр хоёрын хүрэх газар хувь нэмрийнх нь хэмжээгээр биш, харин 
Бурханы бүтээлийн үүргээ биелүүлж чадсан эсэхээр хэмжигдсэн; 
тэдний хүрэх газар нь хэр их ажил хийсэн, эсвэл бусад хүмүүс тэднийг 
хэрхэн үнэлсний дагуу биш, харин анхнаасаа юу эрж хайснаар 
нь тодорхойлогдсон. Иймээс Бурханы бүтээлийн хувиар өөрийн 
үүргийг идэвхтэйгээр биелүүлэхээр хичээх нь амжилтад хүрэх зам; 
Бурханыг гэх жинхэнэ хайрын замыг эрж хайх нь хамгийн зөв зам; 
хуучин зан чанараа өөрчилж, Бурханыг гэх цэвэр хайрыг эрж хайх 
нь амжилтад хүрэх зам юм. Амжилтад хүрэх ийм зам нь Бурханы 
бүтээлийн анхдагч үүргээ, түүнчлэн анхдагч дүр төрхөө сэргээх зам 
юм. Энэ нь сэргэлтийн зам бөгөөд түүнчлэн эхнээсээ эцэс хүртэлх 
Бурханы бүх ажлын зорилго билээ. Хэрвээ хүний эрэл хайгуулд 

хувийн хэмжээлшгүй шаардлага болон зохисгүй хүсэл эрмэлзэл нь 
холилдвол үүгээр хүрэх үр дүн хүний зан чанарыг өөрчилж чадахгүй. 
Энэ нь сэргэлтийн ажилтай зөрөлддөг бөгөөд Ариун Сүнсний хийдэг 
ажил биш гэдэг нь эргэлзээгүй тул ийм төрлийн эрэл хайгуулыг 
Бурхан хүлээн зөвшөөрдөггүй гэдгийг нотолдог. Бурханы хүлээн 
зөвшөөрдөггүй эрэл хайгуул ямар ач холбогдолтой байх юм бэ?

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Паулын хийсэн ажил хүний өмнө харагдсан, харин зүрх сэтгэлийнх 
нь гүн дэх Бурханыг гэх хайр хэр цэвэр байсан, Бурханыг хэр их 
хайрласан бэ гэдэг нь хүний харж чадахгүй зүйл юм. Хүн түүний 
хийсэн ажлыг л харж чаддаг ба түүнийг Ариун Сүнс гарцаагүй 
ашиглаж байсан гэдгийг л мэддэг тул чуулгануудыг хангаж чаддаг 
байсан болохоор Паул Петрээс илүү дээр байсан, ажил нь илүү их 
байсан гэж боддог. Петр хувийн туршлагадаа л анхаарч, ховорхон 
ажлынхаа явцад цөөн хэдэн хүнийг л олж авсан. Түүний цөөн хэдхэн, 
бараг хүн мэдэхгүй захидал байдаг боловч зүрх сэтгэлийнх нь гүн 
дэх Бурханыг гэсэн хайр хэр их байсныг хэн мэдэх билээ? Паул өдөр 
бүр Бурханы төлөө ажилласан: Хийх ажил байгаа л бол тэр хийсэн. 
Ийм маягаар титмийг авч, Бурханыг хангалуун байлгаж чадна гэж 
түүнд санагдсан, гэхдээ ажлаараа дамжуулан өөрийгөө өөрчлөх арга 
замыг эрж хайгаагүй. Петр амьдралдаа Бурханы хүслийг хангаагүй л 
бол сэтгэл нь тавгүйтдэг байв. Бурханы хүслийг хангаагүй л бол тэр 
харуусаж, Бурханы зүрх сэтгэлийг хангалуун байлгахаар чармайж 
чадах тохиромжтой арга замыг эрж хайдаг байлаа. Өөрийнхөө 
амьдралын хамгийн бага, хамгийн ялихгүй талуудад хүртэл тэрээр 
Бурханы хүслийг хангахыг өөрөөсөө шаардсаар байсан юм. Хуучин 
зан чанарынхаа тухайд бол тэр бүр ч хатуу чанга байж, үнэнд илүү 
гүнзгий орохын тулд өөртөө тавьсан шаардлагадаа бүр ч нарийн чанд 
хандаж байлаа. Паул зөвхөн өнгөц нэр төр, байр суурийг л эрж хайсан. 
Тэр хүмүүсийн өмнө онгирохоор хичээсэн бөгөөд амийн оролтод 
илүү гүнзгий орохоор эрж хайгаагүй. Тэрээр бодит байдал биш, 
хоосон номлолыг л анхаарч байв. “Паул Бурханы төлөө маш их ажил 

хийсэн, гэтэл Бурхан яагаад түүнийг дурсан санадаггүй юм бэ? Петр 
Бурханы төлөө багахан ажил гүйцэтгэсэн, чуулгануудад их хувь нэмэр 
оруулаагүй, тэгвэл Бурхан яагаад түүнийг төгс болгосон юм бэ?” 
гэж зарим хүн хэлдэг. Петр Бурханыг тодорхой хэмжээнд хайрласан 
бөгөөд үүнийг Бурхан шаардсан; зөвхөн ийм хүмүүс л гэрчлэлтэй 
байдаг. Тэгвэл Паул ямар вэ? Паул Бурханыг ямар хэмжээнд хайрласан 
бэ? Паулын ажил юуны төлөө байсан бэ? Мөн Петрийн ажил юуны 
төлөө байсан бэ? Петр тийм ч их ажил хийгээгүй, гэхдээ түүний зүрх 
сэтгэлийн гүнд юу байсныг чи мэдэх үү? Паулын ажил чуулгануудыг 
хангаж, чуулгануудыг дэмжихтэй хамаатай байв. Петрийн туулсан 
зүйл бол өөрийнх нь амь зан чанарын өөрчлөлт байсан; тэрээр 
Бурханыг гэх хайрыг туулсан юм. Чи тэдний мөн чанар дахь ялгааг 
мэдсэн болохоор эцсийн эцэст хэн нь үнэхээр Бурханд итгэснийг болон 
хэн нь Бурханд үнэхээр итгээгүйг харж чадна. Тэдний нэг нь Бурханыг 
үнэхээр хайрласан, нөгөө нь Бурханыг үнэхээр хайрлаагүй; нэг нь зан 
чанартаа өөрчлөлт гаргасан, нөгөө нь тэгээгүй; нэг нь даруухнаар 
үйлчилсэн ба хүмүүст амар анзаарагдаагүй, харин нөгөөх нь 
хүмүүсээр шүтэгдсэн, агуу нэр хүндтэй байсан; нэг нь ариун байдлыг 
эрж хайсан, нөгөөх нь тэгээгүй, хэдий тэр бузар биш байсан ч цэвэр 
хайрыг эзэмшээгүй; нэг нь жинхэнэ хүн чанартай, нөгөө нь тийм биш 
байсан; нэг нь Бурханы бүтээлийн эрүүл ухааныг эзэмшсэн, нөгөөх нь 
тэгээгүй. Энэ нь Паул, Петр хоёрын мөн чанар дахь ялгаа юм. Петрийн 
алхсан зам нь амжилтын зам байсан, бас хэвийн хүн чанарыг сэргээж, 
Бурханы бүтээлийн үүргээ сэргээх зам байсан. Петр амжилттай 
бүх хүнийг төлөөлдөг. Паулын алхсан зам нь бүтэлгүйтлийн зам 
бөгөөд өнгөц төдий захирагдаж, өөрсдийгөө зарлагаддаг, Бурханыг 
жинхэнээсээ хайрладаггүй бүх хүнийг төлөөлдөг. Паул үнэнийг 
эзэмшээгүй бүх хүнийг төлөөлдөг. Бурханд итгэх итгэлдээ Петр бүх 
зүйл дээр Бурханыг хангалуун байлгахаар эрж хайсан ба Бурханаас 
ирсэн бүхэнд дуулгавартай хандахаар хичээсэн. Тэрээр өчүүхэн төдий 
ч гомдолгүйгээр гэсгээлт, шүүлт, түүнчлэн цэвэршүүлэлт, гай зовлон, 
амьдралынхаа гачигдлыг хүлээн зөвшөөрч чадсан бөгөөд эдгээрийн 
юу ч Бурханыг гэх хайрыг нь өөрчилж чадаагүй. Энэ нь Бурханыг гэсэн 
туйлын хайр байсан бус уу? Бурханы бүтээлийн үүргийг биелүүлсэн 

бус уу? Гэсгээлт, шүүлт, гай зовлонгийн үед ч чи үргэлж үхэх хүртлээ 
дуулгавартай байж чадах бөгөөд энэ нь Бурханы бүтээлийн хүрэх 
ёстой зүйл, мөн Бурханыг гэх хайрын цэвэр ариун байдал юм. Хэрвээ 
хүн ийм түвшинд хүрч чадах юм бол Бурханы бүтээл байхад тохирох 
бөгөөд Бүтээгчийн хүслийг үүнээс илүү хангалуун байлгах юу ч үгүй. 
Чи Бурханы төлөө ажиллаж чаддаг гэж төсөөл, гэхдээ чи Бурханд 
дуулгавартай ханддаггүй ба Бурханыг үнэхээр хайрлах чадваргүй. 
Ийм маягаар чи Бурханы бүтээлийн үүргээ биелүүлэхгүйгээр үл 
барам Бурханаар яллагдана, учир нь чи үнэнийг эзэмшдэггүй, 
Бурханд дуулгавартай байх чадваргүй, Бурханд дуулгаваргүй хүн 
юм. Чи Бурханы төлөө ажиллах талаар л анхаардаг бөгөөд үнэнийг 
хэрэгжүүлэх, эсвэл өөрийгөө мэдэх талаар анхаардаггүй. Бүтээгчийг 
ойлгодоггүй, мэддэггүй бөгөөд Бүтээгчид дуулгавартай байдаггүй, 
мөн Түүнийг хайрладаггүй. Чи бол төрөлхийн Бурханд дуулгаваргүй 
хүн, иймээс тийм хүмүүсийг Бүтээгч хайрладаггүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Хүн бусдыг хувь нэмрийнх нь дагуу хэмждэг. Бурхан хүнийг 
хэмжихдээ уг чанарынх нь дагуу ханддаг. Амийг эрж хайдаг хүмүүсийн 
дундаас Паул өөрийнхөө мөн чанарыг мэддэггүй хүн байсан. Тэрээр 
огтхон ч даруухан, дуулгавартай байгаагүй, Бурханыг эсэргүүцдэг 
мөн чанараа ч мэддэг байгаагүй. Иймээс тэрээр нарийн ширийн 
туршлага туулаагүй хүн байсан бөгөөд үнэнийг хэрэгжүүлдэггүй хүн 
байлаа. Харин Петр өөр байжээ. Тэр өөрийн дутагдал, сул талыг болон 
Бурханы бүтээлийн хувиар өөрийн завхарсан зан чанарыг мэддэг 
байсан тул зан чанараа өөрчилж чадах хэрэгжүүлэлтийн замтай байв; 
тэрээр зөвхөн хоосон сургаалтай ч бодит байдалгүй хүмүүсийн нэг 
байгаагүй юм. Өөрчлөгддөг хүмүүс бол аврагдсан шинэ хүмүүс бөгөөд 
үнэнийг эрэлхийлэхэд тэнцдэг хүмүүс юм. Өөрчлөгддөггүй хүмүүс нь 
төрөлхийн хоцрогдмол хүмүүст харьяалагддаг; тэд бол аврагдаагүй 
хүмүүс, өөрөөр хэлбэл, Бурханы жигшин голдог хүмүүс билээ. Тэдний 
ажил хэчнээн их байсан ч тэднийг Бурхан санахгүй. Чи үүнийг 
өөрийнхөө эрэл хайгуултай харьцуулах үед эцсийн эцэст Петр шиг хүн 

үү, Паул шиг хүн үү гэдэг чинь илэрхий байх учиртай. Хэрвээ чиний 
эрэл хайгуулд ямар ч үнэн байхгүй хэвээр бол, мөн өнөөдөр ч гэсэн чи 
Паул шиг биеэ тоосон, эрээ цээргүй, уран ярьж, бардамнадаг хэвээр 
бол бүтэлгүй өөдгүй хүн гэдэг чинь эргэлзээгүй юм. Хэрвээ чи Петр 
шиг эрж хайж, хэрэгжүүлэлт болон жинхэнэ өөрчлөлтийг эрэлхийлж, 
биеэ тоосон юм уу эрх дураараа биш, харин үүргээ биелүүлэхээр 
зорьдог бол ялалтад хүрч чадах Бурханы бүтээл байх болно.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Та нар бүгд одоо ямар замаар алхаж байна вэ? Хэрвээ энэ нь амийг 
эрж хайж, өөрийгөө ойлгож, Бурханыг мэдэх тухайд Петрийнхтэй 
ижил түвшинд биш бол та нар Петрийн замаар алхахгүй байна. Өнөө 
үед ихэнх хүн: “Би ерөөл хүртэхийн тулд Бурханы төлөө өөрийгөө 
зарлагадаж, төлөөс төлөх ёстой. Ерөөл хүртэхийн тулд Бурханы төлөө 
бүхнээ орхих ёстой; Бурханы даалгасан зүйлийг гүйцэлдүүлж, үүргээ 
сайн биелүүлэх ёстой” гэсэн байдалтай байна. Үүнд ерөөл хүртэх 
санаархал зонхилдог бөгөөд энэ нь гагцхүү Бурханаас шагнал олж авч, 
титэм хүртэх зорилгоор өөрийгөө зарлагадаж буйн нэг жишээ юм. Ийм 
хүмүүсийн зүрх сэтгэлд үнэн байдаггүй бөгөөд хаа сайгүй гайхуулдаг 
хоосон сургаалын үгээс л тэдний ойлголт бүрддэг нь лавтай. Тэдний 
зам бол Паулын зам юм. Ийм хүмүүсийн итгэл нь байнга хөдөлмөрлөх 
үйл бөгөөд ихийг хийх тусам Бурханд үнэнчээ төдий чинээ нотолно; 
бас ихийг хийх тусам нь Бурхан гарцаагүй сэтгэл ханамжтай байна; 
ихийг хийх тусмаа Бурханы өмнө титэм хүртэх гавьяа байгуулж, 
Бурханы гэр дэх хамгийн агуу ерөөлийг лавтайяа хүртэнэ гэж зүрх 
сэтгэлдээ боддог. Христийн төлөө зовлон туулж, номлож, үхэх 
юм бол, мөн өөрсдийн амийг золиосолж, Бурханы даалгасан бүх 
үүргийг гүйцэтгэж чадах юм бол Бурханы хамгийн их ерөөгдсөн 
хүмүүс буюу хамгийн агуу ерөөлийг хүртэх хүмүүсийн нэг болж, 
гарцаагүй титэм хүртэнэ гэж тэд боддог. Энэ бол яг Паулын төсөөлж, 
эрж хайж байсан зүйл юм; энэ бол түүний алхсан яг тэр зам бөгөөд 
тэрээр ийм л бодолд хөтлөгдөж, Бурханд үйлчлэхээр ажилласан. Ийм 
бодол, санаа зорилго сатанлаг уг чанараас төрөн гардаг бус уу? Газар 

дэлхий дээр байхдаа мэдлэгээр хөөцөлдөх ёстой, үүнийг олж авсны 
дараа л олноос онцгойрч, албан тушаалтан болж, байр суурьтай болж 
чадна гэж итгэдэг хорвоогийн хүмүүсийн адилаар тэд байр суурьтай 
болмогцоо санаархлаа гүйцэлдүүлж, гэр орон, бизнесээ тодорхой 
түвшинд хүргэж чадна гэж боддог. Бүх үл итгэгч энэ замаар алхдаг бус 
уу? Ийм сатанлаг уг чанарт захирагддаг хүмүүс итгэлдээ Паул шиг л 
байж чадна: “Би Бурханы төлөө өөрийгөө зарлагдахын тулд бүхнийг 
хаях ёстой; би Түүний өмнө үнэнч байх ёстой бөгөөд эцэст нь хамгийн 
сүр жавхлантай титэм, хамгийн агуу ерөөлийг хүртэнэ.” Энэ нь 
дэлхий ертөнцийн зүйлсийг эрэлхийлдэг хорвоогийн хүмүүсийнхтэй 
адилхан хандлага юм; тэд ямар ч ялгаагүй бөгөөд адилхан уг чанартай 
байдаг. Хүмүүс ийм төрлийн сатанлаг уг чанартай байх үедээ дэлхий 
ертөнцөд мэдлэг, байр суурь, эрдэм олж авч, бусдаас ялгарахаар 
эрэлхийлнэ; Бурханы гэрт тэд Бурханы төлөө өөрсдийгөө зарлагадаж, 
итгэлтэй байж, эцэст нь титэм болон агуу ерөөл хүртэхээр эрэлхийлнэ. 
Хэрэв хүмүүс Бурханд итгэгч болсныхоо дараа үнэнийг эзэмшдэггүй, 
зан чанарын өөрчлөлт туулаагүй бол энэ замаар явах нь лавтай. Энэ 
бол хэний ч үгүйсгэж чадахгүй бодит байдал, Петрийнхээс шал эсрэг 
зам билээ. Та бүхэн одоогоор аль зам дээр байна вэ? Хэдийгээр чи 
Паулын замаар явна гэж төлөвлөөгүй байж магадгүй ч уг чанар чинь 
чамайг энэ замаар явуулахаар шийдсэн бөгөөд чи өөрийн мэдэлгүй 
энэ замаар явж байгаа. Хэдийгээр чи Петрийн зам дээр хөл тавихыг 
хүсдэг боловч үүнийг хэрхэн хийхээ сайн мэдэхгүй бол өөрийн эрхгүй 
Паулын замаар явах болно: Энэ бол бодит нөхцөл байдал билээ.

Өнөө үед хүн Петрийн замаар яг хэрхэн алхах ёстой вэ? Хэрвээ 
чи Петр, Паул хоёрын замыг ялгаж чаддаггүй бол, эсвэл тэднийг огт 
мэддэггүй бол Петрийн замаар алхаж байна гэж хэчнээн хэллээ ч 
гэсэн тэр чинь зүгээр л хоосон үг юм. Чи эхлээд Петрийн зам, Паулын 
зам гэж юу болохыг тодорхой ойлгох хэрэгтэй. Хэрвээ чи Петрийн 
зам бол амийн зам, төгс төгөлдөрт хүрэх цорын ганц зам юм гэдгийг 
үнэхээр ойлговол, тэр үед л түүний замаар алхах тодорхой арга зам 
болоод үнэнийг мэдэж, ухаарах чадвартай болно. Хэрвээ чи Петрийн 
замыг ойлгодоггүй бол чиний явах зам гарцаагүй Паулынх байна, 
учир нь чиний хувьд өөр ямар ч зам байхгүй; чамд сонголт байхгүй. 



504

I. Бурханд итгэх зарчмуудын талаар

Үнэн байдаггүй, шийдэмгий биш хүмүүст Петрийн замаар алхахад 
хэцүү санагдана. Бурхан одоо та нарт аврагдах, төгс болгуулах замыг 
илчилсэн гэж хэлж болно. Энэ бол Бурханы нигүүлсэл, өргөлт бөгөөд 
Тэр та нарыг Петрийн зам руу залж чиглүүлдэг. Бурханы удирдамж, 
гэгээрэл байхгүй бол хэн ч Петрийн замаар явж чадахгүй; цорын 
ганц сонголт нь Паулын замаар явж, сүйрэл рүү хүргэх Паулын 
мөрийг дагах явдал юм. Тухайн үед тэр замаар алхах нь буруу гэж 
Паулд санагдаагүй; энэ нь зөв гэдэгт тэр бүрэн итгэж байсан. Түүнд 
үнэн байгаагүй, тэр тусмаа зан чанарын өөрчлөлт туулаагүй. Тэрээр 
өөртөө хэтэрхий их итгэж, тэр замаар явахад өчүүхэн ч асуудалгүй гэж 
үзсэн. Тэр итгэл дүүрэн, өөртөө туйлын итгэлтэйгээр үргэлжлүүлэн 
урагшилсан. Эцэст нь тэр хэзээ ч сэхээрээгүй; түүний хувьд амьдрах 
нь Христ гэж бодсоор байсан. Тийм болохоор Паул бүр эцсээ хүртэл 
тэр замаар үргэлжлүүлэн явж, эцэст нь шийтгүүлэх цаг болоход түүний 
хувьд бүх юм дууссан байв. Паулын замд зан чанарын өөрчлөлтийг 
эрж хайх нь бүү хэл өөрийгөө мэдэж авах явдал ч хамаагүй байсан. 
Тэрээр уг чанараа хэзээ ч задлан шинжлээгүй, өөрийгөө юу болохыг 
ч огт мэдэж аваагүй; Есүсийг хяхан хавчсан гол буруутан нь гэдгээ 
л мэдэж байв. Тэр өөрийн уг чанарыг өчүүхэн төдий ч ойлгоогүй 
бөгөөд ажлаа дуусгасны дараа Паул үнэндээ өөрийгөө Христ мөн 
бөгөөд шагнуулах ёстой гэж бодож байсан. Паулын хийсэн ажил 
ердөө л Бурханы төлөө хийсэн үйлчлэл байсан юм. Паул өөрөө Ариун 
Сүнснээс зарим илчлэлийг хүлээн авсан хэдий ч түүнд үнэн эсвэл амь 
огт байгаагүй. Түүнийг Бурхан авраагүй; түүнийг Бурхан шийтгэсэн 
билээ. Петрийн зам бол төгс төгөлдрийн зам гэж яагаад хэлдэг вэ? 
Яагаад гэвэл, Петр хэрэгжүүлэхдээ амь, Бурханыг мэдэхээр эрж хайх, 
өөрийгөө мэдэхэд онцгой ач холбогдол өгсөн юм. Бурханы ажлыг 
туулснаараа тэр өөрийгөө мэдэж авч, хүний завхарсан байдлын талаар 
ойлголттой болж, дутагдлаа мэдэж авч, хүмүүсийн эрэлхийлэх ёстой 
хамгийн үнэ цэнтэй зүйлийг олж илрүүлсэн билээ. Тэрээр Бурханыг 
чин сэтгэлээсээ хайрлаж чаддаг, Бурханы хайрыг хариулж сурсан, 
зарим үнэнийг олж авч, Бурханы шаарддаг бодит байдалтай болсон. 
Шалгалтынхаа үеэр хэлсэн бүх зүйлээс нь Петр үнэхээр Бурханыг 
хамгийн сайн ойлгодог нэгэн байсныг харж болно. Бурханы үгээс маш 

их үнэнийг ойлгож авсан учраас түүний зам улам бүр гэрэлтэй болж, 
Бурханы хүсэлтэй улам бүр нийцсэн юм. Хэрвээ Петр энэ үнэнийг 
эзэмшээгүй бол түүний явсан зам тийм ч зөв байж чадахгүй байх 
байлаа.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Петрийн эрж хайсан бүхэн Бурханы зүрх сэтгэлийн дагуу байв. 
Тэр Бурханы хүслийг хангахаар эрэлхийлсэн ба зовлон зүдүүр, гай 
тотгорыг үл хайхран Бурханы хүслийг хангахад бэлэн байлаа. Бурханд 
итгэгчийн хувьд үүнээс илүү сайн эрэл хайгуул гэж үгүй. Паулын эрж 
хайсан зүйл өөрийнх нь махан бие, үзэл, төлөвлөгөө, арга ухаантай 
холилдсон. Тэр яавч шаардлага хангасан Бурханы бүтээл байгаагүй, 
Бурханы хүслийг хангахаар эрэлхийлсэн хүн ч байгаагүй. Петр 
Бурханы зохион байгуулалтад захирагдахаар хичээсэн ба хэдийгээр 
хийсэн ажил нь их биш байсан ч түүний эрэл хайгуулын ар дахь 
сэдэл болон алхсан зам зөв байсан; хэдий тэр олон хүнийг олж авч 
чадаагүй ч үнэний замыг эрэлхийлж чадсан юм. Үүнээс үүдэн, тэр 
бол шаардлага хангасан Бурханы бүтээл байсан гэж хэлж болно. 
Өнөөдөр чи ажилчин биш байлаа ч гэсэн, Бурханы бүтээлийн үүргийг 
биелүүлж, Бурханы бүх зохион байгуулалтад захирагдахаар эрэлхийлж 
чаддаг байх ёстой. Чи Бурханы хэлсэн бүхэнд дуулгавартай байж, бүх 
төрлийн гай зовлон, цэвэршүүлэлтийг туулж чаддаг байх ёстой ба сул 
дорой хэдий ч зүрх сэтгэлдээ Бурханыг хайрлаж чаддаг байх ёстой. 
Өөрсдийн амийн төлөө хариуцлага үүрдэг хүмүүс Бурханы бүтээлийн 
үүргийг биелүүлэхэд бэлэн байдаг ба тийм хүмүүсийн эрэл хайгуулд 
хандах үзэл бодол зөв байдаг. Эдгээр нь Бурханд хэрэгтэй хүмүүс юм. 
Хэрвээ чи их ажил хийж, бусад хүмүүс чамаас юм сурч авсан боловч 
чи өөрөө өөрчлөгдөөгүй, ямар ч гэрчлэл хийгээгүй, эсвэл ямар нэг 
жинхэнэ туршлагатай болоогүй, тийм болохоор амьдралынхаа эцэст 
ч гэсэн чиний хийсэн юу ч гэрчлэл хийгээгүй бол чи өөрчлөгдсөн 
хүн мөн үү? Чи үнэнийг эрж хайдаг хүн мөн үү? Тухайн үед Ариун 
Сүнс чамайг ашигласан ч чамайг ашиглах үедээ ажилд ашиглаж болох 
хэсгийг чинь л ашигласан бөгөөд ашиглагдаж болохгүй хэсгийг чинь 

Тэр ашиглаагүй. Хэрвээ чи өөрчлөгдөхөөр эрж хайсан бол ашиглагдах 
явцдаа аажмаар төгс болгуулах байсан. Гэсэн ч эцэстээ авхуулж чадах 
эсэхэд чинь Ариун Сүнс ямар ч хариуцлага хүлээдэггүй бөгөөд энэ нь 
эрэл хайгуулын чинь байдлаас хамаардаг. Чиний хувийн зан чанарт 
ямар ч өөрчлөлт байхгүй бол эрэл хайгуулд хандах үзэл бодол чинь 
буруугаас энэ нь болдог. Хэрвээ чи ямар ч шагнал хүртээгүй бол тэр 
нь өөрийн чинь асуудал бөгөөд чи өөрөө үнэнийг хэрэгжүүлээгүй, 
Бурханы хүслийг биелүүлж чаддаггүйгээс болдог. Иймээс чиний 
хувийн туршлагаас илүү чухал зүйл гэж юу ч үгүй, хувийн оролтоос 
чинь илүү шийдвэрлэх зүйл гэж юу ч үгүй! Зарим хүн эцэст нь, “Би 
Таны төлөө маш их ажил хийсэн, хэдийгээр биширмээр амжилт 
гаргаагүй байж болох ч би хичээнгүйлэн чармайсаар ирсэн. Та намайг 
зүгээр л тэнгэр лүү аваачиж, амийн жимс идүүлж болохгүй гэж үү?” 
хэмээн хэлнэ. Би ямар хүмүүсийг хүсдэгийг чи мэдэх ёстой; ариун 
бус хүмүүс хаанчлалд орохыг зөвшөөрөхгүй, ариун бус хүмүүс ариун 
газрыг балиартуулахыг зөвшөөрөхгүй. Хэдийгээр чи их ажил хийж, 
олон жилийн турш ажилласан ч эцэст нь өрөвдмөөр бузар хэвээр 
байвал Миний хаанчлалд орохыг хүсэх чинь Тэнгэрийн хуулиар 
тэвчишгүй юм! Дэлхий ертөнц бүтээгдсэнээс эхлээд өнөөдрийг хүртэл 
Надад ая тал зассан хүмүүст Би Миний хаанчлалд амархан орох 
боломжийг хэзээ ч олгож байгаагүй. Энэ бол тэнгэрийн дүрэм бөгөөд 
хэн ч үүнийг зөрчиж болохгүй! Чи амийг эрж хайх ёстой. Өнөөдөр, 
төгс болгуулах хүмүүс Петртэй адил төрлийнх юм: Тэд бол зан 
чанараа өөрчлөхөөр эрж хайдаг хүмүүс бөгөөд Бурханд гэрчлэл хийж, 
Бурханы бүтээлийн үүргээ биелүүлэхэд бэлэн байдаг хүмүүс юм. Тийм 
хүмүүс л төгс болгуулна. Хэрвээ чи зөвхөн шагнал горилоод, амь зан 
чанараа өөрчлөхөөр эрэлхийлдэггүй бол бүх хичээл чармайлт чинь 
талаар өнгөрнө—энэ бол өөрчлөгдөшгүй үнэн юм!

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Петр, Паул хоёрын мөн чанар дахь ялгаанаас чи амийг 
эрэлхийлдэггүй бүх хүн дэмий хөдөлмөрлөдөг гэдгийг ойлгох ёстой! 
Чи Бурханд итгэж, Бурханыг дагадаг тул зүрх сэтгэлдээ Бурханыг 

хайрлах ёстой. Чи завхарсан зан чанараа хаях ёстой, Бурханы 
хүслийг биелүүлэхээр эрж хайх ёстой ба Бурханы бүтээлийн үүргийг 
биелүүлэх ёстой. Чи Бурханд итгэж, Бурханыг дагадаг тул бүх зүйлийг 
Түүнд өргөн барих ёстой ба хувийн сонголт хийж, шаардлага тавих 
ёсгүй, мөн чи Бурханы хүслийг биелүүлэх ёстой. Чи бүтээгдсэн 
тул чамайг бүтээсэн Эзэнийг дуулгавартай дагах ёстой, учир нь чи 
төрөлхөөсөө өөрийгөө захирч чадахгүй бөгөөд хувь заяагаа хянах 
ямар ч чадваргүй. Чи Бурханд итгэдэг хүн тул ариун байдал болон 
өөрчлөлтийг эрж хайх ёстой. Нэгэнт чи Бурханы бүтээл тул өөрийн 
үүргийг мөрдөж, байр сууриа хадгалах ёстой ба үүргээсээ хэтрэн 
гарах учиргүй. Энэ нь чамайг хязгаарлахын төлөө, эсвэл хоосон 
сургаалаар чамайг нухчин дарахын төлөө байдаггүй, харин энэ бол 
үүргээ биелүүлж чадах зам чинь бөгөөд зөв шударгыг үйлддэг бүх 
хүний хүрч чадах, хүрэх ёстой зам юм. Хэрвээ чи Петр, Паул хоёрын 
мөн чанарыг харьцуулбал хэрхэн эрж хайх ёстойгоо мэдэх болно. 
Петр, Паул хоёрын алхсан замын нэг нь төгс болгуулах зам, нөгөө 
нь таягдан хаягдах зам юм; Петр болон Паул нь хоёр өөр замыг 
төлөөлдөг. Хэдийгээр аль аль нь Ариун Сүнсний ажлыг хүлээн авч, 
хоёулаа Ариун Сүнсний гэгээрэл, гэрэлтүүлэлтийг олж авч, аль аль 
нь Эзэн Есүсийн даалгасан зүйлийг хүлээн зөвшөөрсөн ч тус бүрээс 
нь гарсан үр дүн адилхан байгаагүй: Нэг нь үнэхээр үр дүнд хүрсэн 
ба нөгөө нь тэгээгүй. Тэдний мөн чанараас, хийсэн ажлаас, гаднаа 
илэрхийлж байсан зүйлээс, тэдний эцсийн төгсгөлөөс чи ямар замаар 
явах учиртайгаа, аль замыг нь сонгон алхах хэрэгтэйгээ ойлгох 
ёстой. Тэд гарцаагүй хоёр өөр замаар алхсан. Паул, Петр хоёр зам тус 
бүрийн хамгийн сайн төлөөлөгч байсан тул бүр анхнаасаа энэ хоёр 
замын үлгэр жишээ болсон. Паулын туршлагын гол зүйлс юу вэ, тэр 
яагаад үүндээ хүрээгүй вэ? Петрийн туршлагын гол зүйлс юу вэ, тэр 
хэрхэн төгс болгуулсан бэ? Хэрвээ чи тус бүрийнх нь анхаарч байсан 
зүйлсийг харьцуулах юм бол Бурхан яг ямар төрлийн хүнийг хүсдэг, 
Бурханы хүсэл юу болох, Бурханы зан чанар юу болох, ямар төрлийн 
хүн эцэстээ төгс болгуулах, мөн түүнчлэн ямар төрлийн хүн төгс 
болгуулж чадахгүйг мэднэ; мөн төгс болгуулах хүмүүсийн зан чанар 
ямар байх, төгс болгуулахгүй хүмүүсийн зан чанар ямар байхыг мэдэх 

бөгөөд мөн чанарын эдгээр асуудлыг Петр, Паул хоёрын туршлагаас 
харж болно. Бурхан бүх зүйлийг бүтээсэн, иймээс Тэр бүх бүтээлийг 
Өөрийн эрх мэдэл дор оруулж, Өөрийн эрх мэдэл дор захирагдуулдаг; 
Тэр бүх зүйлийг захирч, бүх зүйлийг Өөрийн гарт байлгана. Амьтан, 
ургамал, хүн төрөлхтөн, уул, гол нуур зэргийг оролцуулаад Бурханы 
бүх бүтээл бүгдээрээ Түүний эрх мэдэлд байх ёстой. Тэнгэр дэх 
болон газар дээрх бүх зүйл Түүний эрх мэдэл дор орох ёстой. Тэдэнд 
ямар ч сонголт байж болохгүй ба бүгд Түүний зохион байгуулалтад 
захирагдах ёстой. Үүнийг Бурхан зарлигдсан ба энэ нь Бурханы эрх 
мэдэл юм. Бурхан бүх зүйлийг захирдаг бөгөөд бүх зүйлийг цэгцэлж, 
жагсаан, Бурханы хүслийн дагуу төрлийнх нь дагуу ангилж, тус 
бүрийн байр суурийг нь оноодог. Хэчнээн том байх нь хамаагүй юу 
ч Бурханыг даван гарч чадахгүй, мөн бүх зүйл Бурханы бүтээсэн хүн 
төрөлхтөнд үйлчилдэг бөгөөд нэг ч зүйл Бурханд дуулгаваргүй байж, 
эсвэл Бурханд ямар нэгэн шаардлага тавьж зүрхэлдэггүй. Иймээс 
Бурханы бүтээл болохын хувьд хүн бас үүргээ биелүүлэх ёстой. Хүн 
бүх зүйлийн эзэн үү, эсвэл захирагч уу гэдгээс үл хамааран, бүх 
зүйлийн дундах хүний байр суурь хэчнээн өндөр байх нь хамаагүй 
тэр бол ердөө Бурханы эрх мэдэл дор буй өчүүхэн хүн, шалихгүй хүн, 
Бурханы бүтээлээс цаашгүй бөгөөд Бурханаас дээгүүр байж хэзээ 
ч чадахгүй. Бурханы бүтээл болохын хувьд хүн Бурханы бүтээлийн 
үүргийг биелүүлэхээр эрж хайж, өөр сонголт хийлгүйгээр Бурханыг 
хайрлахаар хичээх ёстой, учир нь Бурхан хүний хайрыг хүртвээс 
зохино. Бурханыг хайрлахаар эрж хайдаг хүмүүс ямар нэг хувийн эрх 
ашгийг, эсвэл өөрсдийн хүсэн хүлээдэг зүйлийг эрж хайх ёсгүй; энэ нь 
эрэл хайгуулын хамгийн зөв зүйтэй арга барил юм. Хэрвээ эрж хайдаг 
зүйл чинь үнэн бол, хэрэгжүүлдэг зүйл чинь үнэн бол, олж авсан 
зүйл чинь зан чанарын өөрчлөлт бол чиний явж байгаа зам зөв байна. 
Хэрвээ эрж хайдаг зүйл чинь махан биеийн ерөөл бол, хэрэгжүүлдэг 
зүйл чинь чиний өөрийн үзлээс гарсан үнэн бол, мөн зан чанарт чинь 
ямар ч өөрчлөлт гараагүй, махбод дахь Бурханд огтхон ч дуулгаваргүй 
хандаж, тодорхой бус байдалтай амьдарсаар байгаа бол чиний эрж 
хайдаг зүйл чамайг гарцаагүй там руу аваачна, учир нь чиний алхдаг 
зам бүтэлгүйтлийн зам юм. Төгс болгуулах уу, таягдан хаягдах уу гэдэг 

чинь чиний өөрийн эрэл хайгуулаас хамаардаг, өөрөөр хэлбэл, амжилт 
эсвэл бүтэлгүйтэл нь хүний алхаж буй замаас хамаардаг.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

39. Петрийн замаар алхах зарчмууд
(1) Петр үнэнийг хайрласан, Эзэн Есүсийн номлолыг сонсох 

дуртай байсан. Тэрээр Эзэний үгийг хэрэгжүүлж, туулахад анхаарсан 
бөгөөд бүх хэрэг явдал дээр туйлын бодитой, жинхэнэ байсан;

(2) Петр өөрийгөө мэдэхэд анхаарлаа төвлөрүүлсэн, мөн 
өөрийнхөө завхралын илэрхийллийг үнэнээсээ харуусан эргэцүүлж 
чаддаг байсан. Тэр махан биеийг үзэн ядаж, чин сэтгэлээсээ гэмшиж 
чадсан;

(3) Петр Бурханыг хайрлахаар эрж хайж, Христээс маш их хайр 
татам зүйлийг олж харсан. Цаг хугацаа өнгөрөхийн хэрээр Есүс түүнд 
улам хайр татам санагдаж, Петр Бурханыг хайрладаг хүн болсон;

(4) Петр Бурханыг хүндэлдэг байсан. Өчүүхэн төдий тэрслүү зан 
гаргасандаа ч асар их харамсаж чаддаг, үнэнийг эрэлхийлдэг байсан. 
Эцэстээ, үхэлд дуулгавартай байх, мөн Бурханыг гэх хамгийн агуу 
хайранд хүрсэн юм;

(5) Петр сүүлчийнхээ долоон жилд олон зуун шалгалт туулсныхаа 
дараа л Бурханыг гэх хамгийн агуу хайр ба үхэлд дуулгавартай байдалд 
хүрч, цангинасан гэрчлэлээ өргөсөн юм.

Холбогдох Бурханы үг:

Дүгнэн хэлбэл, итгэлдээ Петрийн замаар явах гэдэг нь үнэнийг 
эрэлхийлэх замаар алхах явдал бөгөөд энэ нь бас өөрийгөө үнэхээр 
мэдэж авч, зан чанараа өөрчлөх зам юм. Петрийн замаар алхсанаар 
л хүн Бурханаар төгс болгуулах зам дээр байх болно. Хүн, Петрийн 
замаар яг хэрхэн явах болон үүнийг хэрхэн хэрэгжүүлэх талаар тун 
тодорхой мэдэж байх ёстой. Нэгдүгээрт хүн өөрийнхөө санаа зорилго, 
зүй зохисгүй эрэл хайгуул, тэр ч бүү хэл гэр бүл, махан биеийн бүх 
зүйлийг хойш тавих ёстой. Тэрээр бүх зүрх сэтгэлээ зориулах ёстой; 

өөрөөр хэлбэл, Бурханы үгэнд өөрийгөө бүрэн зориулж, Бурханы 
үгийг идэж, уухад анхаарлаа төвлөрүүлэн, Бурханы үгээс үнэнийг 
болон Бурханы санаа зорилгыг хайхад анхаарлаа төвлөрүүлж, 
бүх зүйл дээр Бурханы хүслийг ухаарахаар хичээх ёстой. Энэ бол 
хэрэгжүүлэлтийн хамгийн үндсэн, хамгийн чухал арга юм. Энэ 
нь Есүсийг харсныхаа дараа Петрийн хийсэн зүйл бөгөөд ийм 
маягаар хэрэгжүүлснээр л хүн хамгийн сайн үр дүнд хүрч чадна. 
Бурханы үгэнд үнэн сэтгэлээ зориулна гэдэг нь үндсэндээ үнэнийг 
эрж хайх, Бурханы санаа зорилгыг үгээс нь эрж хайх, Бурханы 
хүслийг ухаарахад анхаарлаа төвлөрүүлэх, Бурханы үгээс илүү их 
үнэнийг ойлгож, олж авах явдлыг агуулдаг. Бурханы үгийг уншиж 
байхдаа Петр хоосон сургаалыг ойлгоход анхаарлаа төвлөрүүлээгүй, 
теологийн мэдлэг олж авахад бүр ч анхаараагүй; харин ч үнэнийг 
ойлгож, Бурханыхүслийг ухаарч, Түүний зан чанар болон хайр татам 
байдлыг ойлгоход анхаарлаа төвлөрүүлж байлаа. Петр бас, хүний янз 
бүрийн завхарсан байдал, мөн түүнчлэн хүний завхарсан уг чанар, 
бодит дутагдлыг Бурханы үгээс ойлгож, улмаар Бурханыг хангалуун 
байлгахын тулд хүнд тавьдаг шаардлагынх нь бүх талыг биелүүлсэн 
юм. Петрт Бурханы үгийг баримталсан маш олон зөв хэрэгжүүлэлт 
байв; энэ нь Бурханы хүсэлтэй хамгийн их нийцэж байсан бөгөөд энэ 
бол хүн Бурханы ажлыг туулах зуураа хамтран ажиллах хамгийн сайн 
арга зам билээ. Бурханаас ирсэн хэдэн зуун шалгалтыг туулах үедээ 
Петр, хүнийг шүүсэн Бурханы үг бүртэй, хүнийг илчилсэн Бурханы 
үг болгонтой, хүнд тавих Бурханы шаардлагын үг бүртэй өөрийгөө 
чанд харьцуулан шалгаж, тэдгээр үгийн утга учрыг ухан ойлгохоор 
чармайсан юм. Тэрээр Есүсийн өөрт нь хэлсэн үг бүрийг тунгаан 
бодож, цээжлэхээр үнэн сэтгэлээсээ хичээсэн бөгөөд тун сайн үр дүнд 
хүрчээ. Ийм маягаар хэрэгжүүлснээр дамжуулан тэрээр Бурханы үгээс 
өөрийнхөө тухай ойлголтод хүрч чадсан бөгөөд хүний янз бүрийн 
завхарсан байдлыг ойлгож аваад зогсохгүй, мөн хүний мөн чанар, уг 
чанар, янз бүрийн дутагдлыг ойлгож авсан. Өөрийгөө үнэхээр ойлгох 
гэдэг нь энэ юм. Бурханы үгээс Петр өөрийгөө үнэхээр ойлгож аваад 
зогсохгүй, Бурханы үгэнд илэрхийлэгдсэн зүйл болох Бурханы зөвт 
зан чанар, Түүнд юу байгаа, Тэр юу болох, Өөрийнхөө ажлыг гэх 

Бурханы хүсэл, хүн төрөлхтөнд тавих Түүний шаардлага зэрэг эдгээр 
үгээс Бурханыг бүрэн мэдэж авсан юм. Тэрээр Бурханы зан чанар, 
мөн чанарыг мэдэж авсан; бас Бурханд юу байгаа, Тэр юу болохыг, 
түүнчлэн Бурханы хайр татам байдал, хүнд тавих Бурханы шаардлагыг 
мэдэж, ойлгож авчээ. Хэдийгээр Бурхан тэр үед өнөөдрийнх шигээ их 
яриагүй ч Петр ямартай ч эдгээр тал дээр үр дүнд хүрсэн юм. Энэ нь 
ховор, эрхэм нандин зүйл байлаа. Петр хэдэн зуун шалгалт туулсан 
боловч хий дэмий зовоогүй. Тэрээр Бурханы үг болон ажлаас өөрийгөө 
ойлгож аваад зогсохгүй, бас Бурханыг мэдэж авсан билээ. Үүнээс 
гадна, Бурханы үгэн дотроос тэрээр, хүн төрөлхтөнд тавих Бурханы 
шаардлагад нэн анхаарчээ. Бурханы хүсэлтэй нийцэлтэй байхын тулд 
хүн Бурханыг хангалуун байлгах ёстой аль ч талуудад Петр асар 
их хичээл чармайлт гаргаж, тов тодорхой ойлгож чадсан юм; энэ нь 
түүний өөрийн оролтод туйлын ашиг тустай байв. Бурхан юу ч ярьсан 
бай, тэдгээр үг амь, үнэн болж чадаж байгаа цагт Петр тэдгээрийг 
байн байн тунгаан бодож, ойлгохын тулд зүрх сэтгэлдээ шингээж 
чаддаг байлаа. Есүсийн үгийг сонссоныхоо дараа тэрээр тэдгээрийг 
үнэн сэтгэлээсээ авч үзэж чаддаг байсан нь Бурханы үгэнд анхаарлаа 
төвлөрүүлдэг байсныг нь ялангуяа харуулдаг бөгөөд тэрээр эцэст нь 
үнэхээр үр дүнд хүрсэн юм. Өөрөөр хэлбэл, тэрээр Бурханы үгийг 
чөлөөтэй хэрэгжүүлж, үнэнийг яг таг хэрэгжүүлж, Бурханы хүсэлтэй 
нийцэлтэй байж, бүхэлдээ Бурханы санаа зорилгод нийцүүлэн үйлдэж, 
хувийн санал бодол, төсөөллөө орхиж чаддаг байлаа. Ийм маягаар 
Петр Бурханы үгийн бодит байдалд орсон юм. Петр үндсэндээ ингэж 
хийсэн учраас үйлчлэл нь Бурханы хүсэлтэй нийцэж байсан юм.

Хүн үүргээ гүйцэтгэж байхдаа Бурханыг хангалуун байлгаж, үг 
болон үйлдэлдээ зарчимч байж, үнэний тал бүрийн үнэн-бодит байдалд 
орж чаддаг бол Бурханаар төгс болгуулдаг хүн мөн. Ийм хүмүүст 
Бурханы үг болон ажил бүрэн үр нөлөөтэй байсаар ирсэн, Бурханы үг 
тэдний амь болж, тэд үнэнийг олж авсан бөгөөд Бурханы үгийн дагуу 
амьдарч чаддаг гэж хэлэхэд болно. Үүний дараа тэдний махан биеийн 
уг чанар буюу анхдагч оршин тогтнолынх нь гол суурь ганхаж, нуран 
унана. Хүмүүс Бурханы үгийг амиа болгон эзэмшсэнийхээ дараа шинэ 
хүмүүс болцгооно. Хэрэв тэд Бурханы үгийг амиа болгож, Бурханы 

ажлын үзэгдэл, хүн төрөлхтөнд тавьдаг шаардлага, хүмүүст өгдөг 
илчлэл, Бурханы хүр гэж шаарддаг жинхэнэ амьдралын стандартыг 
амиа болгон, эдгээр үг, үнэний дагуу амьдардаг бол Бурханы үгээр 
төгс болгуулдаг. Ийм хүмүүс дахин төрж, Бурханы үгээр дамжуулан 
шинэ хүмүүс болцгоосон юм. Энэ бол үнэнийг эрэлхийлсэн Петрийн 
зам; энэ нь төгс болгуулах зам, Бурханы үгээр төгс болж, Бурханы 
үгээс амь олж авах зам байсан юм. Бурханы илэрхийлсэн үнэн түүний 
амь болсон бөгөөд тэр үед л үнэнийг олж авсан хүн болсон билээ.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Петрийн эрж хайсан зүйл бол Бурханы үгийн цэвэршүүлэлтээр 
дамжуулан, Бурханы өгсөн олон янзын шалгалт дунд өөрийгөө 
мэдэж авах, өөрөөс нь юу илчлэгдсэнийг харах явдал байв. Эцэст 
нь өөрийгөө үнэхээр ойлгож авах үедээ Петр хүмүүс хэчнээн гүн 
гүнзгий завхарсныг, хэчнээн үнэ цэнгүй, Бурханд үйлчлэхэд зохисгүй 
болохыг, Бурханы өмнө амьдрах эрхгүй болохыг ухаарчээ. Тэгээд 
Петр Бурханы өмнө нүүрээрээ газар унан мөргөсөн юм. Эцэст нь 
тэрээр: “Бурханыг мэдэх нь хамгийн эрхэм нандин зүйл! Хэрвээ би 
Бурханыг мэдэлгүйгээр үхсэн бол үнэхээр өрөвдөлтэй байх байсан; 
Бурханыг мэдэх нь хамгийн чухал, хамгийн утга учиртай зүйл гэдгийг 
би мэдэрч байна. Хэрвээ хүн Бурханыг мэддэггүй бол амьдрах эрхгүй 
бөгөөд түүнд ямар ч амьдрал байхгүй” гэж боджээ. Петрийн туршлага 
энэ хэмжээнд хүрэх үед тэрээр өөрийнхөө уг чанарыг мэдэж авч, энэ 
талаар харьцангуй сайн ойлголттой болсон байлаа. Магадгүй тэр 
үүнийг өнөөгийн хүмүүс шиг тодорхой тайлбарлаж чадахгүй байсан 
байж болох ч Петр энэ байр байдалд үнэхээр хүрсэн юм. Тиймээс 
амийг эрэлхийлж, Бурханаар төгс болгуулах нь Бурханы айлдварууд 
дотроос өөрийнхөө уг чанарыг мэдэж авч, түүнчлэн уг чанарынхаа 
талуудыг ухамсарлаж, үүнийг үгээр үнэн зөв илэрхийлж, тодорхой, 
илэн далангүй ярихыг шаарддаг. Зөвхөн энэ л өөрийгөө үнэхээр 
мэдэх явдал бөгөөд чи Бурханы шаарддаг үр дүнд хүрсэн байх 
болно. Хэрвээ мэдлэг чинь энэ цэгт хараахан хүрээгүй ч чи өөрийгөө 
мэддэг хэмээн зүтгэж, амийг олж авсан гэж хэлж байгаа бол ердөө 

сагсуурч байгаа бус уу? Чи өөрийгөө мэддэггүй, мөн Бурханы өмнө 
юу болохоо, хүн байх стандартад үнэхээр нийцсэн эсэхээ, хэчнээн 
олон сатанлаг элементийг дотроо агуулсаар байгаагаа ч мэддэггүй. 
Чи хэнд харьяалагддаг тухайгаа одоо ч тодорхой мэддэггүй бөгөөд 
өөрийгөө огт мэддэггүй, тэгвэл чи яаж Бурханы өмнө эрүүл ухаантай 
байж чадах юм бэ? Амийг эрэлхийлж байхдаа Петр шалгалтуудын 
үеэр өөрийгөө ойлгож, зан чанараа өөрчлөхөд анхаарлаа төвлөрүүлж, 
Бурханыг мэдэхээр чармайсан бөгөөд эцэст нь “Хүмүүс амьдралдаа 
Бурханыг ойлгохоор эрж хайх ёстой; Түүнийг мэдэх нь хамгийн 
шийдвэрлэх чухал зүйл. Хэрвээ би Бурханыг мэддэггүй бол үхэх үедээ 
тайван байж чадахгүй. Өөрийг нь мэдэнгүүт Бурхан намайг үхүүлэх 
юм бол би үүнийг хийхдээ бас л хамгийн их сэтгэл хангалуун байх 
болно; би өчүүхэн ч гомдоллохгүй ба бүх амьдрал минь ханамжтай 
байх болно” гэж бодсон юм. Петр Бурханд итгэж эхэлсэн даруйдаа ийм 
түвшний ойлголт олж авч, ийм цэгт хүрч чадаагүй юм; эхлээд тэрээр 
асар олон шалгалт туулах хэрэгтэй болсон. Түүний туршлага тодорхой 
хэмжээнд хүрэх ёстой байсан бөгөөд өөрийгөө бүрэн ойлгосныхоо 
дараа л тэрээр Бурханыг мэдэхийн үнэ цэнийг мэдэрч чадсан билээ. 
Тиймээс Петрийн явсан зам бол амийг олж авах, төгс болгуулах зам 
байв; түүний онцгой хэрэгжүүлэлт үндсэндээ энэ тал дээр төвлөрч 
байлаа.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Петр гэгч энэ хүн гойд сайн хэв чанартай хүн байсан, гэхдээ түүний 
нөхцөл байдал Паулынхаас өөр байлаа. Түүний эцэг, эх Намайг хавчдаг, 
Сатанд эзэмдүүлсэн чөтгөрүүдэд харьяалагддаг байсан, энэ шалтгааны 
улмаас тэд Петрт замыг дамжуулсан гэж хэлж болохгүй юм. Цэцэн 
цэлмэг, төрөлхийн оюун билэгтэй Петрийг эцэг эх нь бага балчраас нь 
хайрладаг байжээ; харин өсөж том болсныхоо дараа тэр тэдний дайсан 
болсон, учир нь тэр үргэлж Намайг мэдэхээр эрэлхийлдэг байсан ба 
энэ нь түүнийг эцэг эхийгээ орхиход хүргэсэн. Яагаад гэвэл, юуны 
өмнө тэнгэр, газар, бүх зүйл Төгс Хүчитийн гарт байдаг, бүх эерэг 
зүйл Бурханаас эхтэй ба Сатаны ямар ч боловсруулалтаар дамжилгүй 

Түүнээс шууд ирдэг гэдэгт тэр итгэдэг байсан юм. Товойлгогч болон 
үйлчлэх эцэг эхийнх нь сөрөг жишээ байснаар энэ нь түүнийг Миний 
хайр, энэрлийг илүү амархан таних боломжтой болгож, улмаар Намайг 
эрж хайх хүслийг нь улам бадраасан юм. Тэр зөвхөн Миний үгийг 
идэж, уухад их анхаараад зогсоогүй, Миний санаа зорилгыг ухаарахад 
бүр ч их анхаарал хандуулсан бөгөөд сүнсэндээ үргэлж гярхай, 
сүйхээтэй байхын тулд өөрийн бодолд байнга хашир, болгоомжтой 
байсан, иймд хийсэн бүхэндээ Миний тааллыг хүртэж чадсан юм. 
Жирийн амьдралдаа тэр бүтэлгүйтлийн занганд унахаас машид айж, 
хүчин чармайлтаа нэмэхэд өөртөө түлхэц өгөхийн тулд, урьд өмнө 
бүтэлгүйтсэн хүмүүсээс сургамж авахад онцгой анхаарч байв. Мөн 
эрин үеүдийн туршид Бурханыг хайрлаж байсан бүх хүний итгэл 
болон хайрыг өөрийн болгоход сайтар анхаарчээ. Ийм байдлаар тэр 
өөрийнхөө өсөх үйл явцыг зөвхөн сөрөг талууд дээр төдийгүй, бүр 
ч чухал нь Миний өмнө Намайг хамгийн сайн мэдэх нэгэн хүн болж 
чадталаа эерэг талууд дээр хурдасгасан юм. Ийм ч учраас, тэрээр 
байгаа бүхнээ Миний гарт атгуулж, бүр идэх, өмсөх, унтахдаа ч юм 
уу ер нь хаана ч байхдаа өөрийнхөө эзэн байхаа больж, харин бүх зүйл 
дээр Намайг сэтгэл хангалуун байлгасны үндсэн дээр Миний өгөөмөр 
хишгийг эдэлсэн гэдгийг төсөөлөхөд хэцүү биш. Би түүнийг олон ч 
удаа шалгалтад оруулж, энэ нь мэдээж хэрэг түүнийг хагас үхлүүт 
болгож орхисон, гэвч энэ олон зуун шалгалтын дунд ч тэр Надад итгэх 
итгэлээ хэзээ ч алдаж, урам хугараагүй. Өөрийг нь хэдийн хаячихсан 
гэж Намайг хэлэхэд ч тэрээр зүрх алдаж, цөхрөлд автаагүй, харин 
Намайг бодитой байдлаар, урьдын хэрэгжүүлэлтийн зарчмын дагуу 
хайрласаар байлаа. Хэдий тэр Намайг хайрладаг байсан ч Би түүнийг 
магтахгүй, харин эцэст нь түүнийг Сатаны гарт хаяна гэж Би түүнд 
хэлсэн. Махан биед нь хүрээгүй, зөвхөн үг хэрэглэн явуулсан эдгээр 
шалгалтын дунд ч тэр Надад залбирсаар л байсан: “Өө, Бурхан минь! 
Тэнгэр газар хийгээд үй олон зүйлийн дунд Төгс Хүчит Таны гарт эс 
багтах хүн, бүтээл, эсвэл аливаа зүйл байна уу? Таныг надад өршөөл 
үзүүлэхийг хүсэх үед, зүрх сэтгэл минь Таны өршөөлд машид баясдаг; 
Та надад шүүлт хийхийг хүсэх үед, хэдий би үнэ цэнгүй байж мэдэх ч 
Таны үйл хэргийн гүн гүнзгий нууцыг улам их мэдэрдэг, учир нь Та 

эрх мэдэл, мэргэн ухаанаар дүүрэн билээ. Миний бие махбод хэдий 
зововч сүнсэндээ би тайтгардаг. Таны мэргэн ухаан, Таны үйл хэргийг 
би хэрхэн шагшин магтахгүй байх билээ? Таныг мэдэж авсныхаа дараа 
үхэх байсан ч би хэзээд бэлэн, дуртай байх болно. Өө, Төгс Хүчит 
Нэгэн минь! Та Өөрийгөө надад харуулахыг үнэхээр хүсэхгүй байгаа 
биш биз дээ? Таны шүүлтийг би үнэхээр хүлээн авах үнэ цэнгүй биш 
биз дээ? Таны харахыг хүсэхгүй байгаа зүйл надад байгаа юм болов 
уу?” Ийм төрлийн шалгалт дунд Петр хэдийгээр Миний санааг яг 
таг ухаарч чадаагүй боловч Надад ашиглагдах нь (зөвхөн Миний 
шүүлтийг хүлээн авч, ингэснээр хүмүүс Миний сүр жавхлан, уур 
хилэнг үзэх байсан ч бай) нэр төр, хувийн алдрын хэрэг гэж үзсэн нь 
илэрхий бөгөөд шалгалтад орсондоо ердөө гутраагүй юм. Миний өмнө 
үнэнч байсан тул, бас өөрийг нь Би ерөөсөн учраас тэрээр хэдэн мянган 
жилийн турш хүн төрөлхтөнд үлгэр жишээ, дуурайл болсон билээ. Энэ 
нь чухамдаа та нарын дагавал зохих үлгэр жишээ биш гэж үү?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“6-р бүлэг”-ээс эш татав

Хүн махан бие дотор амьдардаг нь хүний тамд амьдардаг гэсэн үг 
бөгөөд Бурханы шүүлт, гэсгээлт байхгүй бол хүн Сатантай адил бохир 
заваан юм. Хүн яаж ариун байж чадах билээ? Бурханы гэсгээлт болон 
шүүлт бол хүний хамгийн сайн хамгаалалт, хамгийн агуу нигүүлсэл 
гэж Петр бодож байв. Бурханы гэсгээлт, шүүлтээр л дамжуулан хүн 
сэрж, махан биеийг үзэн ядаж, Сатаныг үзэн ядаж чадна. Бурханы 
хатуу чанд сахилгажуулалт хүнийг Сатаны нөлөөнөөс чөлөөлж, 
өөрийнх нь жижигхэн ертөнцөөс чөлөөлдөг ба Бурханы гэрэлд хүнийг 
амьдруулдаг. Гэсгээлт, шүүлтээс илүү дээр аврал гэж үгүй! Петр 
ийнхүү залбирсан юм: “Өө Бурхан минь! Та намайг гэсгээж, шүүсээр 
байгаа цагт намайг орхиогүй гэдгийг тань би мэдэх болно. Та надад 
баяр хөөр, амар амгаланг өгөлгүй, зовлон шаналалд амьдруулж, тоо 
томшгүй олон цохилт оноож байсан ч гэсэн Та намайг орхиогүй 
л бол зүрх сэтгэл минь тайван байх болно. Өнөөдөр, Таны гэсгээлт, 
шүүлт миний хамгийн сайн хамгаалалт, хамгийн агуу ерөөл болсон 

билээ. Таны өгдөг нигүүлсэл намайг хамгаалдаг. Өнөөдөр Таны надад 
хайрладаг нигүүлсэл бол Таны зөвт зан чанарын илрэл бөгөөд энэ нь 
гэсгээлт, шүүлт юм; түүнчлэн энэ нь шалгалт, түүнээс ч илүүтэйгээр 
зовлонгийн амьдрал билээ.” Петр махан биеийн зугаа цэнгэлийг хойш 
тавьж, илүү гүн гүнзгий хайрыг, илүү их хамгаалалтыг эрж хайж 
чадсан, учир нь тэр Бурханы гэсгээлт, шүүлтээс маш их нигүүлслийг 
олж авсан билээ. Хүн Сатаны зохион байгуулалт, нөлөөнөөс ангижирч, 
Бурханы гэрэлд амьдрахын тулд амьдралдаа цэвэрлэгдэж, зан чанартаа 
өөрчлөлт гаргахыг хүсвэл, мөн утга учиртай амьдралыг амьдран 
харуулж, бүтээлийн үүргээ биелүүлэхийг хүсвэл Бурханы гэсгээлт, 
шүүлтийг хүлээн авах ёстой ба Бурханы сахилгажуулалт, цохилтыг 
өөрөөсөө холдуулах ёсгүй. Бурханы гэсгээлт, шүүлт бол гэрэл, хүний 
авралын гэрэл бөгөөд хүний хувьд хамгийн сайн ерөөл, хамгийн агуу 
нигүүлсэл, хамгийн сайн хамгаалалт гэдгийг мэдэж ав. Хүн Сатаны 
нөлөөн дор амьдарч, махан биед оршдог; хэрвээ тэр цэвэрлэгдэхгүй, 
мөн Бурханы хамгаалалтыг хүлээн авдаггүй бол улам илүү доройтно. 
Хэрвээ хүн Бурханыг хайрлахыг хүсдэг бол цэвэрлэгдэж, аврагдах 
ёстой. Петр ийнхүү залбирсан: “Бурхан минь, надад элэгсэг хандах 
үед тань би баярлан хөөрч, тайтгарлыг мэдэрдэг; Та намайг гэсгээх 
үед би бүр ч их тайтгарал, баяр хөөрийг мэдэрдэг. Хэдий би сул 
дорой байж, үгээр хэлэхийн аргагүй зовлон туулж байгаа ч, хэдийгээр 
нулимс, уйтгар гуниг байдаг ч гэсэн, энэхүү уйтгар гуниг нь миний 
дуулгаваргүй байдлаас болдог, миний сул доройгоос болдог гэдгийг 
Та мэднэ. Таны хүслийг хангаж чаддаггүй учраас би уйлдаг, Таны 
шаардлагад хүрч чадахгүй учраас би уй гашуу, харууслыг мэдэрдэг, 
гэхдээ би энэ түвшинд хүрэхэд бэлэн байна, Таныг сэтгэл хангалуун 
байлгахын тулд чадах бүхнээ хийхэд бэлэн байна. Таны гэсгээлт надад 
хамгаалалт авчирч, хамгийн сайн авралыг өгсөн; Таны шүүлт тэсвэр, 
тэвчээрийг тань даван гардаг. Таны гэсгээлт, шүүлтгүйгээр би Таны 
өршөөл, өгөөмөр сэтгэлийг эдлэхгүй байх байсан. Өнөөдөр, Таны хайр 
тэнгэрүүдийг даван гарсан ба бусад бүх зүйлээс илүү давдгийг би бүр 
ч сайн хардаг. Таны хайр бол зөвхөн өршөөл, хайр энэрэл биш; үүнээс 
ч илүүтэйгээр гэсгээлт, шүүлт билээ. Таны гэсгээлт, шүүлтээс би маш 
ихийг олсон. Таны гэсгээлт, шүүлтгүйгээр нэг ч хүн цэвэрлэгдэхгүй 

байсан, мөн нэг ч хүн Бүтээгчийн хайрыг мэдэрч чадахгүй байх 
байсан. Хэдийгээр би хэдэн зуун шалгалт, зовлон шаналлыг туулж, бүр 
үхэхдээ тулсан ч гэсэн, Таныг үнэхээр мэдэж, дээд зэргийн авралыг 
олж авах боломжийг энэ нь надад олгосон. Хэрвээ Таны гэсгээлт, 
шүүлт, сахилгажуулалт намайг орхисон бол би Сатаны эзэмшил дор 
харанхуйд амьдрах байлаа. Хүний махан бие ямар ашигтай юм бэ? 
Хэрвээ Таны гэсгээлт, шүүлт намайг орхисон бол Таны Сүнс намайг 
орхисонтой адил, Та надтай хамт байхаа больсонтой адил байх 
байлаа. Хэрвээ тийм байсан бол би яаж үргэлжлүүлэн амьдарч чадах 
билээ? Хэрвээ Та надад өвчин өгч, эрх чөлөөг минь авах юм бол би 
үргэлжлүүлэн амьдарч чадна, харин Таны гэсгээлт, шүүлт намайг 
орхивол би амьдрах ямар ч аргагүй болох байсан. Хэрвээ надад Таны 
гэсгээлт, шүүлт байгаагүй бол Таны хайрыг алдах байсан. Таны хайр 
бол дэндүү гүн гүнзгий, үгээр илэрхийлэхийн аргагүй хайр билээ. 
Таны хайр байхгүй бол би Сатаны эзэмшил дор амьдарч, Таны суу 
алдарт царайг харж чадахгүй байх байсан. Би яаж үргэлжлүүлэн 
амьдарч чадах билээ? Тийм харанхуй байдал, тийм амьдралыг би 
тэвчиж чадахгүй. Тантай хамт байгаа нь Таныг харахтай адил тул би 
Таныг яаж орхиж чадах билээ? Би Танаас гуйя, санаа амраасан хэдхэн 
үг байлаа ч гэсэн миний хамгийн их тайвшралыг надаас бүү аваач гэж 
би Танаас хүсэж байна. Би Таны хайрыг эдэлсэн ба өнөөдөр би Танаас 
хол байж чадахгүй; би Таныг хайрлахгүй байж яахан чадах билээ? 
Таны хайраас болж би уй гашуугийн ихээхэн нулимс урсгасан, гэсэн 
ч тийм амьдрал нь илүү утга учиртай, мөн намайг илүү их баяжуулж, 
намайг илүү их өөрчилж чадах ба бүтээлийн эзэмших ёстой үнэнд 
хүрэх боломжийг надад олгож чадна гэдгийг би үргэлж мэдэрдэг 
байсан.”

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Петр амьдралдаа Бурханы хүслийг хангаагүй л бол сэтгэл нь 
тавгүйтдэг байв. Бурханы хүслийг хангаагүй л бол тэр харуусаж, 
Бурханы зүрх сэтгэлийг хангалуун байлгахаар чармайж чадах 
тохиромжтой арга замыг эрж хайдаг байлаа. Өөрийнхөө амьдралын 

хамгийн бага, хамгийн ялихгүй талуудад хүртэл тэрээр Бурханы 
хүслийг хангахыг өөрөөсөө шаардсаар байсан юм. Хуучин зан 
чанарынхаа тухайд бол тэр бүр ч хатуу чанга байж, үнэнд илүү 
гүнзгий орохын тулд өөртөө тавьсан шаардлагадаа бүр ч нарийн 
чанд хандаж байлаа… Бурханд итгэх итгэлдээ Петр бүх зүйл дээр 
Бурханыг хангалуун байлгахаар эрж хайсан ба Бурханаас ирсэн 
бүхэнд дуулгавартай хандахаар хичээсэн. Тэрээр өчүүхэн төдий ч 
гомдолгүйгээр гэсгээлт, шүүлт, түүнчлэн цэвэршүүлэлт, гай зовлон, 
амьдралынхаа гачигдлыг хүлээн зөвшөөрч чадсан бөгөөд эдгээрийн 
юу ч Бурханыг гэх хайрыг нь өөрчилж чадаагүй. Энэ нь Бурханыг гэсэн 
туйлын хайр байсан бус уу? Бурханы бүтээлийн үүргийг биелүүлсэн 
бус уу? Гэсгээлт, шүүлт, гай зовлонгийн үед ч чи үргэлж үхэх 
хүртлээ дуулгавартай байж чадах бөгөөд энэ нь Бурханы бүтээлийн 
хүрэх ёстой зүйл, мөн Бурханыг гэх хайрын цэвэр ариун байдал юм. 
Хэрвээ хүн ийм түвшинд хүрч чадах юм бол Бурханы бүтээл байхад 
тохирох бөгөөд Бүтээгчийн хүслийг үүнээс илүү хангалуун байлгах 
юу ч үгүй. Чи Бурханы төлөө ажиллаж чаддаг гэж төсөөл, гэхдээ 
чи Бурханд дуулгавартай ханддаггүй ба Бурханыг үнэхээр хайрлах 
чадваргүй. Ийм маягаар чи Бурханы бүтээлийн үүргээ биелүүлэхгүйгээр 
үл барам Бурханаар яллагдана, учир нь чи үнэнийг эзэмшдэггүй, 
Бурханд дуулгавартай байх чадваргүй, Бурханд дуулгаваргүй хүн 
юм. Чи Бурханы төлөө ажиллах талаар л анхаардаг бөгөөд үнэнийг 
хэрэгжүүлэх, эсвэл өөрийгөө мэдэх талаар анхаардаггүй. Бүтээгчийг 
ойлгодоггүй, мэддэггүй бөгөөд Бүтээгчид дуулгавартай байдаггүй, 
мөн Түүнийг хайрладаггүй. Чи бол төрөлхийн Бурханд дуулгаваргүй 
хүн, иймээс тийм хүмүүсийг Бүтээгч хайрладаггүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Есүсийг дагах хугацаанд Петрт Есүсийн талаар олон санаа бодол 
төрсөн бөгөөд Түүнийг үргэлж өөрийн өнцгөөс шүүдэг байв. Петр 
Сүнсний талаар тодорхой түвшний ойлголттой байсан хэдий ч түүний 
ойлголт зарим талаар тодорхой бус байсан тул тэрээр: “Би тэнгэрлэг 
Эцэгийн илгээсэн хүнийг дагах ёстой. Ариун Сүнсний сонгосон 



519

39. Петрийн замаар алхах зарчмууд

нэгнийг би хүлээн зөвшөөрөх ёстой” гэж хэлсэн юм. Тэрээр Есүсийн 
хийсэн зүйлсийг ойлгоогүй, тэдгээрийг тодорхой мэдээгүй. Есүсийг 
хэсэг хугацаанд дагасныхаа дараа тэр Есүсийн хэлсэн, хийсэн зүйлийг 
болон Есүсийг Өөрийг нь сонирхож эхэлсэн. Есүс хайр, хүндэтгэлийн 
аль алиныг төрүүлж буйг тэр мэдэрсэн; тэр Түүнтэй холбогдож, 
Түүний дэргэд байх дуртай байсан бөгөөд Есүсийн үгийг сонсох нь 
түүнд хангалт, тусламж үзүүлсэн юм. Есүсийг дагасан хугацаандаа 
Петр, Түүний амьдралын бүх зүйлийг буюу үйлдэл, үг, хөдөлгөөн, 
илэрхийллийг нь ажиглаж, үнэн сэтгэлээсээ авч үзсэн. Тэгээд Есүс 
бол эгэл хүмүүстэй адилгүй гэх гүн гүнзгий ойлголтыг олж авчээ. 
Хэдийгээр Есүсийн гадаад төрх дэндүү хэвийн байсан ч Тэрээр хүнийг 
гэх хайр, энэрэл, хүлээцтэй байдлаар дүүрэн байсан юм. Түүний 
хийсэн, эсвэл хэлсэн бүхэн нь бусдад асар их тус дэм болсон бөгөөд 
Петр өмнө нь хэзээ ч хараагүй, өөрт нь ч бас байгаагүй зүйлсийг 
Есүсээс харж, олж авсан. Хэдийгээр Есүст асар том бие бялдар ч, ер 
бусын хүн чанар ч байхгүй боловч Түүнд үнэхээр хосгүй, эгэл бус 
байдал байдаг гэж Петр харсан юм. Петр үүнийг бүрэн тайлбарлаж 
чадахгүй байсан хэдий ч Есүс өрөөл бусдаас өөрөөр үйлддэгийг 
харсан, учир нь Түүний хийсэн зүйлс хэвийн хүмүүсийн хийдгээс тун 
өөр байсан билээ. Есүстэй харилцсан цагаасаа хойш Петр, Түүний 
зан араншин жирийн хүнийхээс өөр гэдгийг бас харжээ. Есүс үргэлж 
тууштай үйлддэг, хэзээ ч яардаггүй, аливааг хэзээ ч дэгсдүүлдэггүй, 
эсвэл дарж хэлдэггүй, харин хэвийн агаад биширмээр зан араншинг 
харуулан амьдардаг байлаа. Ярихдаа Есүс илэн далангүй, нигүүлсэнгүй 
ярьж, үргэлж хөгжилтэй атлаа амарлингуй байдлаар ярилцдаг байсан 
ч Өөрийнхөө ажлыг гүйцэтгэхдээ эрхэм чанараа хэзээ ч алдаагүй юм. 
Есүс заримдаа үг дуу цөөтэй байх мөртөө бусад үед зогсоо чөлөөгүй 
ярьж байхыг Петр харсан. Заримдаа Тэр маш их баярласандаа наадан 
тоглож, дэвэн дэгдэх тагтаа мэт харагддаг байсан ч зарим үед маш их 
гунигласандаа юу ч ярилгүй, орь гунигт автан, хал үзэж, хашир суусан 
эх хүн шиг байдаг байв. Заримдаа Тэр дайснаа устгахаар давшиж буй 
баатарлаг цэрэг шиг уур хилэнгээр дүүрэн байдаг ба заримдаа бүр 
архирч буй арслантай төстэй байдаг байлаа. Заримдаа Тэр баярлан 
инээж, бусад үед нь залбирч, уйлж байв. Есүс хэрхэн авирлаж байснаас 

үл хамааран, Петр Түүнийг хязгааргүй хайрлаж, хүндлэх болжээ. 
Есүсийн инээд түүнийг аз жаргалаар бялхуулж, Есүсийн уй гашуу 
түүнийг уйтгар гунигт автуулж, уур хилэн нь түүнийг айлгаж, харин 
өршөөл, уучлал, хүмүүст тавьдаг хатуу чанд шаардлага нь түүнийг 
Есүст үнэхээр хайртай болгож, Түүнийг үнэхээр хүндэлж, хүсэн 
тэмүүлэх эрмэлзлийг нь бий болгожээ. Мэдээж, Петр хэдэн жилийн 
турш Есүсийн хажууд амьдарч байхдаа энэ бүхнийг аажмаар ухаарч 
эхэлсэн юм.

Үг нь махбодоор илэрсэн номын
“Петр Есүсийг хэрхэн мэдэж авсан тухай”-аас эш татав

Петр юунд хамгийн их харамсаж байсан бэ? Петрийг “Та бол 
амьд Бурханы Хүү” гэж хэлсний дараахан Есүс Петрээс өөр нэг 
асуулт асуусан (гэхдээ үүнийг Библид ийм маягаар тэмдэглээгүй 
байдаг). Есүс: “Петр ээ! Чи Намайг ер нь хайрлаж байсан уу?” гэж 
түүнээс асуусан юм. Түүний хэлж байгааг Петр ойлгоод: “Эзэн минь! 
Би нэгэнтээ тэнгэр дэх Эцэгийг хайрлаж байсан боловч Таныг хэзээ 
ч хайрлаж байгаагүй гэдгээ хүлээн зөвшөөрч байна” гэжээ. Тэгэхэд 
Есүс: “Хэрвээ хүмүүс тэнгэр дэх Эцэгийг хайрладаггүй бол газар 
дээрх Хүүг хайрлаж яахан чадах билээ? Хэрвээ хүмүүс Эцэг Бурханы 
илгээсэн Хүүг хайрладаггүй бол яаж тэнгэр дэх Эцэгийг хайрлаж 
чадах билээ? Хэрвээ хүмүүс газар дээрх Хүүг үнэхээр хайрладаг 
бол тэнгэр дэх Эцэгийг ч үнэхээр хайрладаг” гэв. Петр энэ үгийг 
сонсоод, дутагдлаа ухаарчээ. Тэрээр “Би тэнгэр дэх Эцэгийг нэгэнтээ 
хайрласан боловч Таныг хэзээ ч хайрлаагүй” хэмээх үгээсээ болж 
нулимс урсгах хэмжээнд үргэлж харуусдаг байлаа. Есүсийг дахин 
амилж, дээш өргөгдсөний дараа тэрээр энэ үгэндээ бүр ч их харуусаж, 
гашууджээ. Урьдын ажил болон одоогийн биеийн хэмжээгээ эргээд 
бодохоороо тэр үргэлж Есүсийн өмнө очин залбирч, Бурханы хүслийг 
хангалуун байлгаагүй, мөн Бурханы стандартад нийцэхгүй байгаадаа 
үргэлж харамсан, өртэй санагддаг байлаа. Эдгээр асуудал нь түүний 
хамгийн том ачаа болсон билээ. Тэрээр: “Нэг л өдөр би Танд өөрт 
байгаа бүхнийг болон өөрийгөө бүхэлд нь зориулна, би Танд хамгийн 
үнэ цэнтэй болгоныг өгнө” гэсэн. Тэрээр: “Бурхан минь! Надад нэг 

л итгэл, нэг л хайр бий. Амь минь ямар ч үнэ цэнгүй, бас бие минь 
ч үнэ цэнгүй. Надад нэг л итгэл, нэг л хайр бий. Оюун ухаанд минь 
Танд итгэх итгэл, зүрх сэтгэлд минь Таныг хайрлах хайр байдаг; Танд 
миний өгч чадах зүйл өөр юу ч биш, энэ хоёр л байна” гэжээ. Петр 
Есүсийн үгээр асар их зоригжсон, учир нь цовдлогдохоосоо өмнө Есүс 
түүнд: “Би энэ дэлхийнх биш, чи ч бас энэ дэлхийнх биш” гэсэн. Дараа 
нь Петрийг асар их өвдөх үед Есүс түүнд: “Петр ээ, чи мартчихав уу? 
Би дэлхийнх биш, Өөрийнхөө ажлын төлөө л Би арай эрт явж одсон. 
Чи ч бас дэлхийнх биш, чи үнэхээр мартчихаа юу? Би чамд хоёр удаа 
хэлсэн, санахгүй байна уу?” хэмээн сануулсан юм. Үүнийг сонсоод 
Петр: “Би мартаагүй!” гэв. Тэгэхэд Есүс ингэж хэлсэн: “Чи нэгэнтээ 
тэнгэрт Надтай хамт аз жаргалтай байж, хэсэг хугацааг Миний хажууд 
өнгөрүүлсэн. Чи Намайг санаж, Би чамайг санадаг. Хэдийгээр Миний 
нүдээр бол бүтээлүүдийг дурдахын ч хэрэггүй боловч гэм зэмгүй 
агаад хайр татам нэгнийг Би яаж хайрлахгүй байж чадах юм бэ? Чи 
Миний амлалтыг мартчихаа юу? Чи газар дээрх Миний даалгаврыг 
хүлээн зөвшөөрөх ёстой; Миний даалгасан үүргийг биелүүлэх ёстой. 
Нэг л өдөр Би чамайг заавал хажуудаа аваачна.” Үүнийг сонсоод Петр 
улам их зоригжиж, бүр ч их урам зориг авсан болохоор загалмай дээр 
байхдаа тэр: “Бурхан минь! Би Таныг хангалттай хайрлаж чадахгүй! 
Та надаас үхэхийг гуйсан ч гэсэн би Таныг бас л хангалттай хайрлаж 
чадахгүй! Та сүнсийг минь хааш нь ч илгээсэн, Өөрийнхөө урьдын 
амлалтыг биелүүлэх ч бай, үгүй ч бай, дараа нь Та юу ч хийсэн бай, 
би Таныг хайрлаж, Танд итгэдэг” гэж хэлж чадсан юм. Тэрээр өөрийн 
итгэл, жинхэнэ хайрыг баримталж байлаа.

Үг нь махбодоор илэрсэн номын
“Петр Есүсийг хэрхэн мэдэж авсан тухай”-аас эш татав

Петр олон жилийн турш Надад үнэнч байсан мөртөө хэзээ ч 
үглэж гоншигноогүй, гомдоллоогүй; Иов хүртэл түүнтэй эн зэрэгцэж 
чадаагүй бөгөөд эрин үеүдийн туршид ариун хүмүүс ч бүгдээрээ 
Петрээс хамаагүй дор байсан. Тэр Намайг мэдэхээр эрэлхийлээд 
зогсоогүй, мөн Сатаныг зальхай явуулгаа хэрэгжүүлж байх үеэр 
Намайг мэдэж авсан юм. Энэ нь Петрийг Надад олон жил үйлчилж, 

үргэлж Миний хүсэлтэй нийцэхэд хүргэсэн ба иймээс тэр хэзээ ч 
Сатанд ашиглуулж байгаагүй. Петр Иовын итгэлээс сургамж авсан 
атлаа Иовын дутагдлыг ч бас тодорхой ойлгож байв. Хэдийгээр Иов 
агуу итгэлтэй байсан ч түүнд сүнсний ертөнц дэх хэрэг явдлын талаарх 
мэдлэг дутмаг байсан тул тэр бодит байдалтай зохицоогүй олон үг 
хэлсэн; Иовын мэдлэг өнгөц байсан бөгөөд төгс болж чадахгүй байсан 
гэдгийг энэ нь харуулдаг. Тиймээс Петр сүнсний мэдрэмжийг олж 
авахад үргэлж төвлөрч, сүнсний ертөнцийн хөдөлгөөнийг ажиглахад 
анхаарлаа үргэлж хандуулдаг байжээ. Үүний үр дүнд, тэр Миний 
хүслээс ямар нэг зүйл олж мэдэж чадсанаар үл барам, бас Сатаны 
зальхай явуулгаас жаахан ойлгосон. Үүнээс үүдэн Миний талаарх 
түүний мэдлэг эрин үеүдийн туршид байсан өөр хэнийхээс ч илүү их 
байлаа.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“8-р бүлэг”-ээс эш татав

Амьдралдаа Петр олон зуун удаа цэвэршүүлэлт туулж, олон хүнд 
сорилтыг амссан. Энэхүү цэвэршүүлэлт Бурханыг хайрлах дээдийн 
дээд хайрынх нь суурь, бүхий л амьдралынх нь хамгийн чухал 
туршлага болсон юм. Тэр дээдийн дээд хайраар Бурханыг хайрлаж 
чадсан нь нэг талаараа Бурханыг хайрлая гэсэн шийдвэрээс нь болсон; 
гэхдээ үүнээс ч илүүтэйгээр түүний туулсан цэвэршүүлэлт болон 
зовлонгоос болсон юм. Энэ зовлон нь Бурханыг хайрлах замд түүний 
хөтөч болж, хамгийн дурсамжтай зүйл нь болсон билээ. Хэрвээ хүмүүс 
Бурханыг хайрлахдаа цэвэршүүлэлтийн шаналлыг амсахгүй бол хайр 
нь өө сэвээр дүүрэн, өөрийн дураар хайраа сонгодог; иймэрхүү хайр 
Сатаны санаагаар дүүрэн байдаг бөгөөд Бурханы хүслийг хангаж 
огт чаддаггүй. Бурханыг хайрлая гэж шийдэх нь Бурханыг үнэхээр 
хайрлахтай адилгүй. Сэтгэл дотроо тэд Бурханыг хайрлаж, Бурханыг 
хангалуун байлгахыг л бодож, бодол санаа нь хүний ямар ч санааг 
агуулаагүй мэт, бүхэлдээ Бурханы төлөө байдаг мэт боловч бодол 
санааг нь Бурханы өмнө аваачихад Бурхан сайшааж ерөөдөггүй. 
Хүмүүс бүх үнэнийг бүрэн ойлгож, бүгдийг нь мэдэж авсан үед ч 



523

39. Петрийн замаар алхах зарчмууд

гэсэн үүнийг Бурханыг хайрлаж буйн шинж, энэ хүмүүс Бурханыг 
үнэхээр хайрладаг гэж хэлж болохгүй. Хүмүүс олон үнэнийг ойлголоо 
ч гэсэн цэвэршүүлэлтийг туулахгүйгээр эдгээр үнэнийг хэрэгжүүлэх 
чадваргүй байдаг; цэвэршүүлэлтийн үеэр л хүмүүс эдгээр үнэний 
бодит утга учрыг ойлгож, тэр үед л эдгээрийн дотоод утга учрыг 
жинхэнээсээ үнэлж чаддаг. Тэр үед дахин оролдох үедээ тэд үнэнийг 
зүй зохистойгоор, Бурханы хүслийн дагуу хэрэгжүүлж чаддаг; тэр 
үед хүний санаа бодол нь цөөрч, завхрал нь багасаж, сэтгэл хөдлөл 
нь багасдаг; тэр үед л хэрэгжүүлэлт нь Бурханыг хайрлах хайрын 
жинхэнэ илэрхийлэл байдаг. Зүгээр нэг амаараа хүлээн зөвшөөрч, 
оюун санаагаараа хүссэнээр Бурханыг хайрлах үнэний үр дүнд 
хүрдэггүй, мөн тэр үнэнийг зүгээр нэг ойлгосноор ч хүрч чадахгүй. 
Хүмүүс төлөөс төлж, цэвэршүүлэлтийн үеэр илүү их гашуун зовлон 
амсах шаардлагатай бөгөөд тэгсэн цагт л хайр нь ариун болж, Бурханы 
зүрх сэтгэлийн дагуу болдог. Өөрийг нь хайрлахыг хүнээс шаардахдаа 
Бурхан хүсэл тэмүүлэл юм уу хүслээ ашиглан Өөрийг нь хайрлахыг 
хүнээс шаарддаггүй; Түүнд үйлчлэхийн тулд үнэнийг ашиглаж, үнэнч 
байснаар л хүн Түүнийг үнэхээр хайрлаж чадна.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Петрийн эрж хайсан бүхэн Бурханы зүрх сэтгэлийн дагуу байв. 
Тэр Бурханы хүслийг хангахаар эрэлхийлсэн ба зовлон зүдүүр, гай 
тотгорыг үл хайхран Бурханы хүслийг хангахад бэлэн байлаа. Бурханд 
итгэгчийн хувьд үүнээс илүү сайн эрэл хайгуул гэж үгүй. Паулын эрж 
хайсан зүйл өөрийнх нь махан бие, үзэл, төлөвлөгөө, арга ухаантай 
холилдсон. Тэр яавч шаардлага хангасан Бурханы бүтээл байгаагүй, 
Бурханы хүслийг хангахаар эрэлхийлсэн хүн ч байгаагүй. Петр 
Бурханы зохион байгуулалтад захирагдахаар хичээсэн ба хэдийгээр 
хийсэн ажил нь их биш байсан ч түүний эрэл хайгуулын ар дахь 
сэдэл болон алхсан зам зөв байсан; хэдий тэр олон хүнийг олж авч 
чадаагүй ч үнэний замыг эрэлхийлж чадсан юм. Үүнээс үүдэн, тэр 
бол шаардлага хангасан Бурханы бүтээл байсан гэж хэлж болно. 
Өнөөдөр чи ажилчин биш байлаа ч гэсэн, Бурханы бүтээлийн үүргийг 

биелүүлж, Бурханы бүх зохион байгуулалтад захирагдахаар эрэлхийлж 
чаддаг байх ёстой. Чи Бурханы хэлсэн бүхэнд дуулгавартай байж, бүх 
төрлийн гай зовлон, цэвэршүүлэлтийг туулж чаддаг байх ёстой ба сул 
дорой хэдий ч зүрх сэтгэлдээ Бурханыг хайрлаж чаддаг байх ёстой. 
Өөрсдийн амийн төлөө хариуцлага үүрдэг хүмүүс Бурханы бүтээлийн 
үүргийг биелүүлэхэд бэлэн байдаг ба тийм хүмүүсийн эрэл хайгуулд 
хандах үзэл бодол зөв байдаг. Эдгээр нь Бурханд хэрэгтэй хүмүүс юм. 
Хэрвээ чи их ажил хийж, бусад хүмүүс чамаас юм сурч авсан боловч 
чи өөрөө өөрчлөгдөөгүй, ямар ч гэрчлэл хийгээгүй, эсвэл ямар нэг 
жинхэнэ туршлагатай болоогүй, тийм болохоор амьдралынхаа эцэст 
ч гэсэн чиний хийсэн юу ч гэрчлэл хийгээгүй бол чи өөрчлөгдсөн 
хүн мөн үү? Чи үнэнийг эрж хайдаг хүн мөн үү? Тухайн үед Ариун 
Сүнс чамайг ашигласан ч чамайг ашиглах үедээ ажилд ашиглаж болох 
хэсгийг чинь л ашигласан бөгөөд ашиглагдаж болохгүй хэсгийг чинь 
Тэр ашиглаагүй. Хэрвээ чи өөрчлөгдөхөөр эрж хайсан бол ашиглагдах 
явцдаа аажмаар төгс болгуулах байсан. Гэсэн ч эцэстээ авхуулж чадах 
эсэхэд чинь Ариун Сүнс ямар ч хариуцлага хүлээдэггүй бөгөөд энэ нь 
эрэл хайгуулын чинь байдлаас хамаардаг. Чиний хувийн зан чанарт 
ямар ч өөрчлөлт байхгүй бол эрэл хайгуулд хандах үзэл бодол чинь 
буруугаас энэ нь болдог. Хэрвээ чи ямар ч шагнал хүртээгүй бол тэр 
нь өөрийн чинь асуудал бөгөөд чи өөрөө үнэнийг хэрэгжүүлээгүй, 
Бурханы хүслийг биелүүлж чаддаггүйгээс болдог. Иймээс чиний 
хувийн туршлагаас илүү чухал зүйл гэж юу ч үгүй, хувийн оролтоос 
чинь илүү шийдвэрлэх зүйл гэж юу ч үгүй! Зарим хүн эцэст нь, “Би 
Таны төлөө маш их ажил хийсэн, хэдийгээр биширмээр амжилт 
гаргаагүй байж болох ч би хичээнгүйлэн чармайсаар ирсэн. Та намайг 
зүгээр л тэнгэр лүү аваачиж, амийн жимс идүүлж болохгүй гэж үү?” 
хэмээн хэлнэ. Би ямар хүмүүсийг хүсдэгийг чи мэдэх ёстой; ариун 
бус хүмүүс хаанчлалд орохыг зөвшөөрөхгүй, ариун бус хүмүүс ариун 
газрыг балиартуулахыг зөвшөөрөхгүй. Хэдийгээр чи их ажил хийж, 
олон жилийн турш ажилласан ч эцэст нь өрөвдмөөр бузар хэвээр 
байвал Миний хаанчлалд орохыг хүсэх чинь Тэнгэрийн хуулиар 
тэвчишгүй юм! Дэлхий ертөнц бүтээгдсэнээс эхлээд өнөөдрийг хүртэл 
Надад ая тал зассан хүмүүст Би Миний хаанчлалд амархан орох 

боломжийг хэзээ ч олгож байгаагүй. Энэ бол тэнгэрийн дүрэм бөгөөд 
хэн ч үүнийг зөрчиж болохгүй! Чи амийг эрж хайх ёстой. Өнөөдөр, 
төгс болгуулах хүмүүс Петртэй адил төрлийнх юм: Тэд бол зан 
чанараа өөрчлөхөөр эрж хайдаг хүмүүс бөгөөд Бурханд гэрчлэл хийж, 
Бурханы бүтээлийн үүргээ биелүүлэхэд бэлэн байдаг хүмүүс юм. Тийм 
хүмүүс л төгс болгуулна. Хэрвээ чи зөвхөн шагнал горилоод, амь зан 
чанараа өөрчлөхөөр эрэлхийлдэггүй бол бүх хичээл чармайлт чинь 
талаар өнгөрнө—энэ бол өөрчлөгдөшгүй үнэн юм!

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

40. Бурханы авралыг хүртэх зарчмууд
(1) Бурханы шүүлт гэсгээлт, засалт харьцалт, шалгалт цэвэр-

шүүлэлтийг хүлээн авч, Түүний зөвт зан чанарыг мэддэг болж, улмаар 
зүрх сэтгэлдээ Бурханыг гэх хүндлэл бий болгох шаардлагатай;

(2) Бурханы үгийг идэж уухдаа үнэнийг хүлээн авч, чаддаг байж, 
үнэнийг хэрэгжүүлж, улмаар Ариун Сүнсний ажлыг олж авч, үнэнийг 
ойлгож авч, бодит байдалд орох шаардлагатай;

(3) Бурхантай хэвийн харилцаа тогтоох шаардлагатай. Түүнд 
залбирч, Түүний үгээр Түүнтэй ярилцаж чаддаг байж, Түүнийг зүрх 
сэтгэлдээ эн тэргүүнд тавьж, тэндээ Хаан болгон хаанчлуул;

(4) Хуурамч удирдагчид, антихристүүд, элдэв янзын тэрс үзэл, 
төөрөгдлийг ялган таньж чаддаг, Христийг дуулгавартай дагаж, 
гэрчилж чаддаг бай. Ингэснээр л хүн аврагдаж чадна.

Холбогдох Бурханы үг:

Эцсийн өдрүүдийн ажил бол үг хэлэх явдал юм. Үгийн 
тусламжтайгаар хүнд асар их өөрчлөлт гарч болно. Эдгээр үгийг 
хүлээн зөвшөөрснөөр өнөөгийн хүмүүст гарч байгаа өөрчлөлтүүд нь 
Нигүүлслийн эрин үеийн тэмдэг, гайхамшгийг хүлээн зөвшөөрсөн 
хүмүүсийнхээс хамаагүй их. Учир нь Нигүүлслийн эрин үед гараа 
дээр нь тавьж, залбирснаар хүнээс чөтгөрүүдийг хөөн зайлуулж 
байсан боловч хүний доторх завхарсан зан чанар хэвээр үлдсэн юм. 

Хүний өвчнийг эдгээж, нүглийг нь өршөөсөн боловч хүний доторх 
завхарсан сатанлаг зан чанарыг яг яаж арилгах тухайд бол энэ 
ажил хараахан хийгдээгүй. Хүн итгэлээсээ үүдэн аврагдаж, нүглээ 
уучлуулсан боловч хүний нүгэлт уг чанар арилаагүй бөгөөд дотор нь 
үлдсэн юм. Бие махбодтой болсон Бурханы тусламжтайгаар хүний 
нүглийг уучилсан боловч хүний дотор нүгэл байхаа больсон гэсэн 
үг биш. Нүглийн тахилаар дамжуулан хүний нүглийг өршөөж болох 
боловч хүний нүгэл үйлдэхийг яг яаж болиулах, нүгэлт уг чанарыг нь 
яаж бүрэн арилгаж, өөрчлөх тухайд бол хүн энэ асуудлыг шийдвэрлэх 
ямар ч аргагүй байдаг. Хүний нүглийг өршөөсөн нь Бурханы 
цовдлолын ажлаас үүдсэн боловч хүн хуучны, завхарсан сатанлаг 
зан чанар дотроо үргэлжлүүлэн амьдарсан юм. Ийм болохоор хүнийг 
сатанлаг завхарсан зан чанараас нь бүрэн аврах ёстой, ингэснээр 
түүний нүгэлт уг чанар дахин хэзээ ч хөгжихгүйгээр бүрэн арилж, 
улмаар хүний зан чанар өөрчлөгдөх боломжтой болох юм. Энэ нь 
амийн өсөлтийн замыг, амийн замыг болон зан чанараа өөрчлөх замыг 
ухаарахыг хүнээс шаарддаг. Түүнчлэн, энэ замын дагуу хэрэгжүүлж, 
зан чанараа аажмаар өөрчилж, гэрлийн гялбаан дор амьдарч, хийдэг 
бүхнээ Бурханы хүслийн дагуу байлгаж, завхарсан сатанлаг зан 
чанараа хаяж, Сатаны харанхуйн нөлөөнөөс ангижирч, улмаар нүглээс 
бүрэн ангижрахыг хүнээс шаарддаг. Тэгсэн цагт л хүн бүрэн аврал 
хүртэнэ. Есүсийг ажлаа хийж байх үед Түүний талаарх хүний мэдлэг 
мөн л бүдэг бадаг, тодорхойгүй байв. Тэр бол Давидын хүү гэдэгт 
хүн үргэлж итгэж байсан ба Тэр бол агуу эш үзүүлэгч, хүний нүглийг 
золин аварсан энэрэнгүй Эзэн хэмээн тунхагласан юм. Итгэлийнхээ 
хүчээр зарим нь Түүний хувцасны заханд хүрэх төдийд эдгэж, сохор 
хүн харж, үхсэн хүн ч дахин амилж байлаа. Гэвч хүн өөрийнх нь дотор 
гүн үндэслэсэн завхарсан сатанлаг зан чанарыг олж мэдэж чадаагүй, 
үүнийг хэрхэн хаяхыг ч мэдээгүй. Хүн махан биеийн амар амгалан, аз 
жаргал, нэг гишүүнийх нь итгэл бүхий л гэр бүлийнхэнд ерөөл авчрах, 
өвчнийг эдгээх гэх мэт ихээхэн нигүүлслийг хүлээн авчээ. Үлдсэн нь 
хүний сайн үйл хэрэг, мөн түүний сүсэг бишрэлтэй төрх байдал байв; 
хэрвээ хүн эдгээрт үндэслэн амьдарч чаддаг бол түүнийг боломжийн 
итгэгч гэж үздэг байлаа. Ийм итгэгчид л үхсэнийхээ дараа диваажинд 

орж чадах байсан ба энэ нь тэд аврагдсан гэсэн үг байлаа. Гэвч энэ 
хүмүүс амьдрах хугацаандаа амийн замыг огт ойлгоогүй юм. Тэд зан 
чанараа өөрчлөх ямар ч замгүйгээр тогтмол давтамжтайгаар нүгэл 
үйлдэж, дараа нь нүглээ улайдаг байсан: Нигүүлслийн эрин үе дэх 
хүний нөхцөл байдал ийм байлаа. Хүн бүрэн аврал хүртсэн үү? Үгүй! 
Тиймээс ажлын тэрхүү үе шат дууссаны дараа шүүлт, гэсгээлтийн 
ажил хэвээр үлдсэн юм. Энэ үе шат нь үгийн тусламжтайгаар хүнийг 
ариусгаж, улмаар түүнд дагах зам өгөхийн төлөө байдаг. Хэрвээ 
чөтгөрийг хөөн зайлуулахаа үргэлжлүүлсээр байсан бол энэ үе шат 
үр дүнгүй, утга учиргүй байх байлаа, учир нь энэ нь хүний нүгэлт уг 
чанарыг арилгаж чадахгүй бөгөөд хүн нүглээ уучлуулаад л зогсонги 
байдалд орох байв. Цовдлолын ажил аль хэдийн дуусаж, Бурхан 
Сатаныг ялан дийлсэн учраас нүглийн тахилаар дамжуулан хүн нүглээ 
уучлуулсан. Гэвч хүний доторх завхарсан зан чанар хэвээр үлдэж, хүн 
нүгэл үйлдэж, Бурханыг эсэргүүцэж мөн л чаддаг бөгөөд Бурхан хүн 
төрөлхтнийг олж аваагүй. Тийм учраас ажлын энэ үе шатанд Бурхан 
хүний завхарсан зан чанарыг илчлэхийн тулд үг ашиглаж, зөв замын 
дагуу хэрэгжүүлэхэд түүнийг хүргэдэг. Энэ үе шат нь өмнөхийг бодвол 
илүү утга учиртай, мөн түүнчлэн илүү үр дүнтэй байдаг, учир нь одоо 
цагт хүний амийг шууд хангаж, хүний зан чанарыг бүрэн шинэчлэхэд 
хүргэдэг зүйл нь үг билээ; энэ нь ажлын илүү бүрэн гүйцэд үе шат юм. 
Тиймээс эцсийн өдрүүдэд бие махбодтой болсон Бурхан нь Бурхан бие 
махбодтой болохын ач холбогдлыг гүйцээж, хүнийг аврах Бурханы 
удирдлагын төлөвлөгөөг бүрэн дуусгасан юм.

Үг нь махбодоор илэрсэн номын
“Бие махбодтой болохын нууц (4)”-өөс эш татав

Бурханд итгэхийн ач холбогдол нь аврагдах явдал, тэгвэл аврагдах 
гэж юу гэсэн үг вэ? “Аврагдах”, “Сатаны харанхуй нөлөөнөөс 
ангижрах”—хүмүүс эдгээр сэдвийн талаар үргэлж ярьдаг боловч 
аврагдах гэж юу гэсэн үг болохыг мэддэггүй. Аврагдах гэдэг нь юу 
гэсэн үг вэ? Энэ нь Бурханы хүсэлтэй холбоотой. Аврагдах гэдгийг 
энгийн үгээр хэлбэл, чи үргэлжлүүлэн амьдарч чадна, мөн чи буцаад 
амьдарсан гэсэн үг. Тэгвэл үүнээс өмнө чи үхсэн байдаг уу? Чи ярьж, 

амьсгалж чаддаг тул чамайг яаж үхсэн гэж хэлэх юм бэ? (Сүнс нь 
үхсэн байдаг.) Сүнс нь үхсэн бол хүн үхсэн байдаг гэж яагаад хэлдэг 
вэ? Ингэж хэлдгийн үндэслэл юу вэ? Авралд хүрэхээсээ өмнө хүмүүс 
хэний эзэмшил дор амьдардаг вэ? (Сатаны эзэмшил дор.) Тэгвэл 
Сатаны эзэмшил дор амьдрахын тулд хүмүүс юунд найддаг вэ? Тэд 
сатанлаг уг чанар болон завхарсан зан чанартаа найдан амьдардаг. Хүн 
эдгээр зүйлээр амьдрах үед түүний бүхий л оршихуй—махан бие, мөн 
сүнс, бодол гэх мэт бусад бүх тал нь амьд байдаг уу, үхмэл байдаг уу? 
Бурханы үзэл бодлоор бол, үхмэл байдаг. Гаднаа чи амьсгалж, бодож 
байгаа мэт харагддаг боловч байнга бодож байгаа бүхэн чинь ёрын 
муу байдаг; чи Бурханыг эсэргүүцдэг, Бурханы эсрэг тэрсэлдэг зүйл 
бодож, Бурханы жигшиж, үзэн ядаж, ялладаг зүйлийг боддог. Бурханы 
нүдээр энэ бүх зүйл махан биед харьяалагдаад зогсохгүй тэр чигтээ 
Сатан болон диаволуудад харьяалагддаг. Тэгвэл Бурханы нүдээр хүн 
гэж юу вэ? Тэд хүн мөн үү? Үгүй, биш. Бурхан тэднийг диавол, адгуус, 
Сатан, амьд Сатан гэж хардаг! Хүмүүс Сатаны зүйлс болон мөн 
чанараар амьдардаг бөгөөд Бурханы нүдээр тэд өөрсдөө хүний махан 
биеийг өмссөн амьд Сатан юм. Бурхан ийм хүмүүсийг амьд үхдэл; 
үхсэн хүмүүс гэж тодорхойлдог. Бурхан завхарсан сатанлаг зан чанар, 
завхарсан сатанлаг мөн чанараараа амьдардаг эдгээр амьд үхдэлийг 
авахын тулд өнөөгийн авралын ажлаа хийдэг бөгөөд энэхүү үхсэн 
гэгддэг хүмүүсийг аваад, амь оруулдаг. Аврагдана гэж үүнийг хэлдэг.

Бурханд итгэх нь аврагдахын төлөө байдаг. Аврагдах гэдэг нь 
үхсэн хүнээс амьд хүн болж хувирах гэсэн утгатай. Үүний утга нь, 
амьсгал чинь сэргэж, чи амь ордог; чи Бурханыг мэдэж чаддаг бөгөөд 
Түүнд шүтэн мөргөхөөр өвдөг сөгдөж чаддаг. Зүрх сэтгэлд чинь 
Бурханы эсрэг эсэргүүцэл гэж байхаа больдог; чи Түүнийг эсэргүүцэж, 
дайрч давшилж, Түүний эсрэг тэрслэхээ больдог. Бурханы нүдээр ийм 
хүмүүс л үнэхээр амьд юм. Хэрэв хэн нэгэн би зүгээр л Бурханыг 
хүлээн зөвшөөрдөг гэж хэлбэл тэр амьд хүмүүсийн нэг мөн үү, биш 
үү? (Үгүй ээ, биш.) Тэгвэл амьд хүмүүс гэж ямар төрлийн хүмүүс 
вэ? Амьд хүмүүс ямархуу бодит байдлыг эзэмшдэг вэ? Амьд хүмүүс 
ядаж л хүний хэлээр ярьж чаддаг. Тэр нь юу вэ? Тэдний хэлдэг үг үзэл 
санаа, бодол, ялган таних чадвар агуулдаг. Амьд хүмүүс ихэвчлэн ямар 

зүйлийн талаар боддог, ямар зүйл хийдэг вэ? Тэд хүний харилцаанд 
оролцож, үүргээ биелүүлдэг. Тэдний хийдэг, хэлдэг зүйлийн уг чанар 
юу вэ? Тэдний илчилдэг, боддог, хийдэг бүхэн Бурханаас эмээж, 
муугаас зайлах уг чанартайгаар хийгддэг. Илүү оновчтой хэлбэл, амьд 
хүмүүсийн нэг болохын чинь хувьд Бурхан чиний үйл хэрэг, бодол 
бүрийг ялладаггүй, мөн жигшиж, голдоггүй; харин ч хүлээн зөвшөөрч, 
сайшаадаг. Энэ нь амьд хүмүүсийн хийдэг зүйл бөгөөд энэ нь бас амьд 
хүмүүсийн хийх ёстой зүйл юм.

Эцсийн өдрүүдийн Христийн ярианы тэмдэглэл номын
“Хүн үнэхээр дуулгавартай байвал л

жинхэнэ итгэлтэй байж чадна”-аас эш татав

Хүмүүс амьд хүн болж, Бурханд гэрчлэл хийж, Бурханаар хүлээн 
зөвшөөрөгдөхийг хүсвэл Бурханы авралыг хүлээн зөвшөөрөх ёстой; 
Түүний шүүлт, гэсгээлтэд баяртайгаар захирагдах ёстой, мөн Бурханы 
засалт, харьцалтыг баяртайгаар хүлээн авах ёстой. Тэр үед л тэд 
Бурханы шаарддаг бүх үнэнийг хэрэгжүүлэх чадвартай болно, тэр үед 
л тэд Бурханы авралыг олж авч, үнэхээр амьд хүн болох болно. Амьд 
хүмүүс бол Бурханаар аврагдсан хүмүүс, тэд Бурханаар шүүгдэж, 
гэсгээгдсэн бөгөөд өөрсдийгөө зориулахад бэлэн байдаг, амиа Бурханд 
дуртайяа өгч, бүхий л амьдралаа Бурханд баяртайгаар зориулдаг. 
Амьд хүмүүс Бурханд гэрчлэл хийх үед л Сатан шившиглэгдэнэ, амьд 
хүмүүс л Бурханы сайн мэдээний ажлыг түгээж чадна, амьд хүмүүс л 
Бурханы зүрх сэтгэлийн дагуу байж чадна, амьд хүмүүс л жинхэнэ хүн 
юм. Анх Бурханы бүтээсэн хүн амьд байсан боловч Сатаны завхралын 
улмаас хүн үхлийн дунд, Сатаны нөлөөн дор амьдардаг, иймээс 
хүмүүс сүнсгүй үхэгсэд болсон, Бурханыг эсэргүүцдэг дайснууд 
болсон, Сатаны хэрэгсэл болсон, мөн Сатаны хоригдол болцгоосон. 
Бурханы бүтээсэн бүх амьд хүн үхдэл болсон учраас Бурхан гэрчлэлээ 
алдсан, мөн Тэр Өөрийнхөө бүтээсэн, Өөрийнх нь амьсгалыг агуулдаг 
цорын ганц зүйл болох хүн төрөлхтнийг алдсан юм. Бурхан гэрчлэлээ 
буцаан авч, Өөрийнх нь гараар бүтээгдсэн боловч Сатанд олзлогдсон 
хүмүүсийг буцааж авъя гэвэл тэднийг амьд хүн болгохын тулд дахин 
амилуулах ёстой, тэгээд Тэр тэднийг гэрэлдээ амьдруулахын тулд 

буцаан авах ёстой. Үхэгсэд бол сүнсгүй, туйлын хөшүүн, Бурханыг 
эсэргүүцдэг хүмүүс юм. Хамгийн гол нь тэд бол Бурханыг мэддэггүй 
хүмүүс. Энэ хүмүүс Бурханд дуулгавартай байх өчүүхэн төдий ч санаа 
зорилгогүй, зөвхөн Түүний эсрэг тэрсэлж, Түүнийг эсэргүүцдэг ба 
өчүүхэн ч үнэнч сэтгэлгүй байдаг. Амьд хүмүүс бол сүнс нь дахин 
төрсөн, Бурханд дуулгавартай байхаа мэддэг, Бурханд үнэнч хүмүүс 
юм. Тэд үнэн болон гэрчлэлийг эзэмшдэг бөгөөд энэ хүмүүс л Бурханы 
гэрт Түүний таалалд нийцдэг.

Үг нь махбодоор илэрсэн номын “Чи амилсан хүн мөн үү?”-ээс эш татав

Итгэлдээ хэрвээ хүмүүс аврал хүртмээр байгаа бол Бурханаас 
эмээдэг эсэх, тэдний зүрх сэтгэлд Бурханы орон зай байгаа эсэх нь гол 
асуудал юм. Хэрэв зүрх сэтгэл чинь Түүний өмнө амьдрах чадваргүй, 
Бурхантай ямар ч хэвийн харилцаагүй бол чи хэзээ ч аврагдахгүй. 
Авралд хүрэх зам чинь хаагдаж, чи мухардалд орсон байх болно. 
Бурханд итгэх итгэл чинь нэр төдий бол ямар ч нэмэргүй, хэр их 
хоосон сургаал ярьж чаддаг, хэр их зовсон чинь, эсвэл төрөлхийн 
авьяас билиг чинь хэр их байх нь хамаагүй. “Надаас холд, мууг 
үйлдэгч минь” гэж Бурхан хэлнэ. Чи мууг үйлдэгч гэж ангилагдсан 
байх болно. Чи Бурхантай ямар ч холбоогүй; Тэр чиний Захирагч биш, 
Тэр чиний Бүтээгч биш, Тэр чиний Бурхан биш, Тэр чиний шүтэн 
мөргөдөг Нэгэн биш, Тэр чиний дагадаг Нэгэн биш. Чи Сатан болон 
чөтгөрүүдийг дагадаг. Чи бол өөрөө өөрийнхөө эзэн. Эцэстээ ийм 
хүмүүсийг Бурхан таягдаж, жигшиж, голж, шийтгэнэ. Бурхан ийм 
хүмүүсийг авардаггүй. Хүмүүс Бурханыг өөрсдийн Эзэн, Захирагч гэж 
хүлээн зөвшөөрч, Бурхан бол үнэн, хүний зам ба амийн эх сурвалж 
мөн гэдгийг зөвшөөрөх үед, мөн хийдэг бүх зүйл, алхдаг зам болгон 
нь үнэн болон Бурхан, Бурханд дуулгавартай байдал, Бурханы замыг 
дагахтай холбогдох үед л аврагдана. Эс бөгөөс Бурхан тэднийг яллана. 
Хүмүүс зүгээр л аз дайраасай гэж найдах нь зүгээр үү? Өөрсдийнхөө 
үзэлтэй үргэлж зууралдах нь зүгээр үү? Тодорхойгүй, хийсвэр 
төсөөлөлтэй байнга зууралдах нь зүгээр үү? (Зүгээр биш.) Чамд зүгээр 
л аз дайрна гэж бүү бод; хэрвээ чи Бурханд итгэх итгэлдээ аврал 
хүртэхийг хүсэж байгаа бол явах өөр зам гэж үгүй…

Эдгээр номлолыг сонсоод юунд дуртай байх чинь хамаагүй; 
эцсийн эцэст цорын ганц зөв зам бол чамайг Бурханаас эмээж, муугаас 
зайлдаг болгох зам билээ. Чи Бурханд итгэдэг боловч итгэл чинь 
Түүнтэй ямар ч хамаагүй бол, Тэр чиний Эзэн, чиний Бүтээгч биш 
бол, Тэр хувь заяаны чинь Захирагч гэдгийг чи хүлээн авдаггүй, чамд 
зориулан Түүний зохион байгуулсан бүхэнд захирагддаггүй бол, Тэр 
бол үнэн гэдэг бодит үнэнийг хүлээн авдаггүй бол аврагдах мөрөөдөл 
чинь юу ч үгүй болно. Хэрвээ чи энэ замаар алхдаг бол сүйрлийн 
замаар явж байна. Өдөр бүр анхаарлаа төвлөрүүлж, эрэлхийлж, 
залбирч, гуйдаг зүйл чинь Бүтээгчид захирагдах ёстой, Бурхан бол 
чиний Эзэн гэдгийг чамд улам их мэдрүүлдэг байлаа гэж бодъё. Бас 
чамайг гэх Түүний дээд эрх, зохион байгуулалтыг чи дуртайяа хүлээн 
авч, дуулгавартай дагадаг, чамд зориулан Бурханы зохицуулдаг зүйлд 
захирагдан, байдал чинь улам хэвийн болж, Бурхантай харилцах 
харилцаа чинь улам дотно, Түүнийг гэх хайр чинь улам цэвэр ариун 
болж, тэгээд Бурханд тавих хэрээс хэтэрсэн хүсэл, гомдол, буруу 
ойлголт чинь улам цөөрч, мууг үйлдэх чинь улам л багасаж, муугаас 
улам ихээр зайлж, Бурханаас эмээх чинь улам илүү жинхэнэ болдог 
байлаа гэж бодъё. Тэгвэл одоо энэ нь юу гэсэн үг болох вэ? Энэ бол чи 
авралын замд хөл тавилаа гэсэн үг болно.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Хүний махан бие Сатаных, энэ нь дуулгаваргүй зан чанараар 
дүүрэн, харамсмаар бузар заваан бөгөөд бохир зүйл юм. Хүмүүс 
махан биеийн зугаа цэнгэлд маш их шунадаг, махан биеийн хэтэрхий 
олон илэрхийлэл байдаг ба иймээс Бурхан махан биеийг тодорхой 
хэмжээгээр зэвүүцдэг. Хүмүүс Сатаны бузар заваан, завхарсан 
зүйлсийг орхих үедээ Бурханы авралыг олж авдаг. Гэвч хэрвээ 
тэд бузар заваан болон завхралаас өөрсдийгөө салгаж чадахгүй 
хэвээр үлдвэл Сатаны эзэмшил дор байсаар байх болно. Хүмүүсийн 
хуйвалдаан, хуурмаг зан болон шударга бус байдал нь Сатаны зүйлс 
юм. Бурхан чамайг аварч байгаа нь чамайг Сатаны эдгээр зүйлээс 

салгахын төлөө байдаг. Бурханы ажил буруу байж болохгүй, энэ нь 
бүгд хүмүүсийг харанхуйгаас аврахын төлөө байдаг. Чи тодорхой 
хэмжээгээр итгэж, махан биеийн завхралаас өөрийгөө салгаж, энэ 
завхралд дөнгөлөгдөхөө больж чадах үедээ аврагдчихсан байх бус уу? 
Чи Сатаны эзэмшил дор амьдарч байх үедээ Бурханыг илэрхийлэх 
чадваргүй, бузар заваан зүйл байх бөгөөд Бурханы өв залгамжлалыг 
хүлээн авахгүй. Цэвэрлэгдэж, төгс болгуулмагцаа чи ариун байх 
болно, мөн хэвийн хүн байх ба Бурханаар ерөөгдөж, таашаагдана.

Үг нь махбодоор илэрсэн номын “Хэрэгжүүлэлт (2)”-оос эш татав

Хүн махан бие дотор амьдардаг нь хүний тамд амьдардаг гэсэн үг 
бөгөөд Бурханы шүүлт, гэсгээлт байхгүй бол хүн Сатантай адил бохир 
заваан юм. Хүн яаж ариун байж чадах билээ? Бурханы гэсгээлт болон 
шүүлт бол хүний хамгийн сайн хамгаалалт, хамгийн агуу нигүүлсэл 
гэж Петр бодож байв. Бурханы гэсгээлт, шүүлтээр л дамжуулан хүн 
сэрж, махан биеийг үзэн ядаж, Сатаныг үзэн ядаж чадна. Бурханы 
хатуу чанд сахилгажуулалт хүнийг Сатаны нөлөөнөөс чөлөөлж, 
өөрийнх нь жижигхэн ертөнцөөс чөлөөлдөг ба Бурханы гэрэлд хүнийг 
амьдруулдаг. Гэсгээлт, шүүлтээс илүү дээр аврал гэж үгүй! Петр 
ийнхүү залбирсан юм: “Өө Бурхан минь! Та намайг гэсгээж, шүүсээр 
байгаа цагт намайг орхиогүй гэдгийг тань би мэдэх болно. Та надад 
баяр хөөр, амар амгаланг өгөлгүй, зовлон шаналалд амьдруулж, тоо 
томшгүй олон цохилт оноож байсан ч гэсэн Та намайг орхиогүй 
л бол зүрх сэтгэл минь тайван байх болно. Өнөөдөр, Таны гэсгээлт, 
шүүлт миний хамгийн сайн хамгаалалт, хамгийн агуу ерөөл болсон 
билээ. Таны өгдөг нигүүлсэл намайг хамгаалдаг. Өнөөдөр Таны надад 
хайрладаг нигүүлсэл бол Таны зөвт зан чанарын илрэл бөгөөд энэ нь 
гэсгээлт, шүүлт юм; түүнчлэн энэ нь шалгалт, түүнээс ч илүүтэйгээр 
зовлонгийн амьдрал билээ.” Петр махан биеийн зугаа цэнгэлийг хойш 
тавьж, илүү гүн гүнзгий хайрыг, илүү их хамгаалалтыг эрж хайж 
чадсан, учир нь тэр Бурханы гэсгээлт, шүүлтээс маш их нигүүлслийг 
олж авсан билээ. Хүн Сатаны зохион байгуулалт, нөлөөнөөс ангижирч, 
Бурханы гэрэлд амьдрахын тулд амьдралдаа цэвэрлэгдэж, зан чанартаа 
өөрчлөлт гаргахыг хүсвэл, мөн утга учиртай амьдралыг амьдран 

харуулж, бүтээлийн үүргээ биелүүлэхийг хүсвэл Бурханы гэсгээлт, 
шүүлтийг хүлээн авах ёстой ба Бурханы сахилгажуулалт, цохилтыг 
өөрөөсөө холдуулах ёсгүй. Бурханы гэсгээлт, шүүлт бол гэрэл, хүний 
авралын гэрэл бөгөөд хүний хувьд хамгийн сайн ерөөл, хамгийн агуу 
нигүүлсэл, хамгийн сайн хамгаалалт гэдгийг мэдэж ав. Хүн Сатаны 
нөлөөн дор амьдарч, махан биед оршдог; хэрвээ тэр цэвэрлэгдэхгүй, мөн 
Бурханы хамгаалалтыг хүлээн авдаггүй бол улам илүү доройтно. Хэрвээ 
хүн Бурханыг хайрлахыг хүсдэг бол цэвэрлэгдэж, аврагдах ёстой.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Бурханы хийдэг бүхэн чухал шаардлагатай бөгөөд онцгой ач 
холбогдол агуулдаг, учир нь Түүний хүнд хийдэг бүхэн Түүний 
удирдлага болон хүн төрөлхтний авралтай холбоотой байдаг. Мэдээж, 
Иов хэдийгээр Бурханы нүдэнд төгс, шулуун шударга байсан ч гэсэн 
Иовд хийсэн Бурханы ажил өөр байгаагүй. Өөрөөр хэлбэл, Бурхан юу 
хийдэг, ямар аргаар хийдгийг үл харгалзан, төлөөс, зорилтыг нь ь үл 
харгалзан Түүний үйлдлийн зорилго өөрчлөгддөггүй. Түүний зорилго 
бол Бурханы үг, Бурханы шаардлага ба түүнчлэн, хүний төлөө гэсэн 
Бурханы хүслийг хүний дотор оруулах явдал; өөрөөр хэлбэл, хүнд 
Бурханы зүрх сэтгэлийг ойлгуулан Бурханы мөн чанарыг ухааруулах, 
мөн Бурханы дээд эрх болон зохицуулалтыг дуулгавартай дагах боломж 
олгох, тэгснээр Бурханаас эмээж, муугаас зайлдаг болох боломжийг 
олгон Бурханы эерэг гэж итгэдэг бүхнийг Өөрийн алхмуудын дагуу 
хүнд оруулах явдал—энэ бүхэн нь Бурханы хийдэг бүх зүйлийн 
зорилгын нэг тал юм. Нөгөө нэг тал нь, Сатан бол Бурханы ажил дахь 
товойлгогч, үйлчлэл үзүүлэгч учраас хүнийг үргэлж Сатанд өгдөг; энэ 
нь Сатаны сорилт, дайралтуудаас Сатаны хорон муу, бузар, жигшмээр 
байдлыг харах боломжийг хүмүүст олгохын тулд Бурханы ашигладаг 
арга бөгөөд тэгснээр хүмүүсийг Сатаныг үзэн ядаж, сөрөг зүйлийг 
мэдэж, ялгаж чаддаг болгодог. Энэ үйл явц нь Бурханы үг, Бурханы 
талаарх мэдлэг болон Бурханд дуулгавартай байх, Бурханд итгэх итгэл, 
Түүнээс эмээх байдлын ачаар тэд Сатаны дайралтуудыг ялж, Сатаны 
буруушаалтыг ялах хүртлээ өөрсдийгөө Сатаны хяналтаас, Сатаны 

буруушаалт, хөндлөнгийн оролцоо болон дайралтуудаас аажмаар 
чөлөөлөх боломжийг тэдэнд олгодог; зөвхөн тэр үед л тэд Сатаны 
эзэмшлээс бүрэн чөлөөлөгдсөн байх болно. Хүмүүс чөлөөлөгдөх нь 
Сатан ялагдсан гэсэн үг, тэд цаашид Сатаны аманд хоол байхаа больж, 
тэднийг залгихын оронд Сатан тэднийг сулласан гэсэн үг. Ийм хүмүүс 
шулуун шударга байдаг учраас, Бурханд итгэлтэй, дуулгавартай 
бөгөөд Түүнээс эмээдэг учраас, мөн тэд Сатанаас бүрмөсөн салдаг 
учраас энэ. Тэд Сатаныг шившиглэдэг, Сатаныг хулчийлгадаг ба 
Сатаныг бүрэн дүүрэн ялдаг. Бурханыг дагах тэдний итгэл үнэмшил, 
Бурханд дуулгавартай байж, Түүнээс эмээдэг нь Сатаныг ялдаг бөгөөд 
Сатан тэднийг бүрмөсөн орхиход хүргэдэг. Зөвхөн ийм хүмүүсийг л 
Бурхан үнэхээр авах ба энэ нь хүнийг аврах Бурханы эцсийн зорилго 
юм. Хэрвээ тэд аврагдахыг хүсэж, Бурхан тэднийг бүрэн аваасай 
гэж хүсэж байвал Бурханыг дагадаг бүх хүн Сатаны их, бага сорилт, 
дайралтын аль алинтай тулгарах ёстой. Эдгээр сорилт, дайралтаас гарч 
ирсэн хүмүүс Сатаныг бүрэн ялж чаддаг бөгөөд Бурханаар авруулсан 
хүмүүс юм. Өөрөөр хэлбэл, Бурханаар авруулсан хүмүүс нь Бурханы 
шалгалтыг туулж, тоо томшгүй олон удаа Сатанд соригдож, түүний 
дайралтад өртсөн хүмүүс юм. Бурханаар авруулсан хүмүүс Бурханы 
хүсэл, шаардлагыг ойлгож, Бурханы дээд эрх, зохицуулалтыг хүлээн 
зөвшөөрч чаддаг бөгөөд Сатаны сорилт дунд Бурханаас эмээж, 
муугаас зайлах замыг хаядаггүй. Бурханаар авруулсан хүмүүс үнэнч, 
зөөлөн сэтгэлтэй байдаг ба хайр, хорслыг хооронд нь ялгадаг, шударга 
ёсны мэдрэмжтэй, ухаалаг байдаг бөгөөд Бурханд анхаарал тавьж, 
Бурханы юм бүхнийг эрхэмлэн дээдэлж чаддаг. Тийм хүмүүс Сатанд 
баригдаж, тандуулж, буруушаагдаж, эсвэл хүчирхийлэлд нь ордоггүй; 
тэд бүрэн эрх чөлөөтэй байдаг, бүрэн чөлөөлөгдөж, суллагдсан байдаг 
юм. Иов бол яг тийм эрх чөлөөтэй хүн байсан, Бурхан яагаад түүнийг 
Сатанд гардуулан өгсөн чухам учир нь энэ билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Иовын итгэл, дуулгавартай байдал болон Сатаныг ялан дийлсэн 
гэрчлэл нь хүмүүсийг асар их дэмжиж, зоригжуулах эх сурвалж 

болдог. Тэд Иовоос авралынхаа найдварыг олж хардаг, мөн итгэл, 
дуулгавартай байдал болон Бурханаас эмээх байдлаар дамжуулан 
Сатаныг дийлж, Сатаныг ялах нь бүрэн боломжтой юм гэдгийг 
хардаг. Бурханы дээд эрх болон зохицуулалтыг үг дуугүй хүлээн 
зөвшөөрч, бүх зүйлээ алдсаны дараа ч Бурханыг орхихгүй гэсэн 
шийдвэр, итгэлтэй байгаа цагт Сатанд ичгүүр, ялагдал авчирч чадах 
бөгөөд Сатаныг айлгаж, яаран зугтаалгахын тулд—амиа алдах 
байсан ч хамаагүй—зөвхөн гэрчлэлдээ бат зогсох шийдвэр болон 
тэвчээрийг эзэмших хэрэгтэй гэдгийг тэд хардаг. Иовын гэрчлэл нь 
хойч үеийнхэнд өгсөн анхааруулга бөгөөд хэрвээ тэд Сатаныг ялахгүй 
юм бол Сатаны буруушаалт болон хөндлөнгийн оролцооноос хэзээ 
ч ангижирч чадахгүй, мөн Сатаны хүчирхийлэл, дайралтаас хэзээ 
ч зугтаж чадахгүй гэдгийг энэхүү анхааруулга тэдэнд хэлдэг билээ. 
Иовын гэрчлэл хойч үеийнхнийг гэгээрүүлсэн юм. Энэ гэгээрэл нь 
хүмүүст, тэд зөвхөн төгс, шулуун шударга байсан цагт л Бурханаас 
эмээж, муугаас зайлж чадна гэдгийг сургадаг; Бурханаас эмээж, 
муугаас зайлж чадах л юм бол Бурханд хүчтэй, жинтэй гэрчлэл хийж 
чадна гэдгийг сургадаг; Бурханд хүчтэй, жинтэй гэрчлэл хийж чадах 
л юм бол Сатанд хэзээ ч захирагдахгүй бөгөөд Бурханы удирдамж, 
хамгаалалт дор амьдарна—зөвхөн тэр үед л тэд үнэхээр аврагдсан байх 
болно. Иовын хүн чанар, түүний амьдралын эрэл хайгуулыг аврал эрж 
хайдаг хүн бүр дуурайх ёстой. Бүхий л амьдралынхаа туршид түүний 
амьдран харуулсан зүйл болон шалгалтуудын үеэр биеэ авч явсан 
байдал нь Бурханаас эмээж, муугаас зайлах замыг эрж хайдаг тэр бүх 
хүний хувьд үнэт эрдэнэ билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Хүмүүс хараахан аврагдаагүй байх үед тэдний амьдралд Сатан 
үргэлж оролцож, бүр хянаж байсан. Өөрөөр хэлбэл, аврагдаагүй 
хүмүүс бол Сатаны хоригдлууд бөгөөд тэд эрх чөлөөгүй, Сатан тэднийг 
суллаагүй, тэд Бурханыг шүтэн мөргөх шаардлага хангаагүй, эсвэл 
тэгэх эрхгүй байдаг бөгөөд тэднийг Сатан ойрхон мөшгин хөөж, хайр 
найргүй дайрч байдаг. Тийм хүмүүст яриад байх аз жаргал байдаггүй, 



536

I. Бурханд итгэх зарчмуудын талаар

яриад байх хэвийн оршин тогтнох ямар ч эрх байхгүй, түүнчлэн яриад 
байх ямар ч нэр төр байдаггүй. Чи зөвхөн бат зогсож, Сатантай тэмцэл 
хийж, Бурханд итгэдгээ, Түүнд дуулгавартай байдгаа, Бурханаас 
эмээдэг байдлаа Сатантай үхэх сэхэхээ үзэх тулааныхаа зэвсэг болгон 
ашиглах л юм бол Сатаныг бүрэн ялж, чамайг хараад л сүүлээ хавчин 
зугтаж, хулчийдаг болгоно, ингэснээр тэр чиний эсрэг өөрийн дайралт, 
буруушаалтуудыг бүрэн орхино—зөвхөн тэр үед л чи аврагдаж, 
эрх чөлөөтэй болно. Хэрвээ чи Сатанаас бүрэн салахаар шийдсэн 
ч Сатаныг ялахад туслах зэвсгээр зэвсэглээгүй бол аюулд орсон 
хэвээр байх болно; цаг хугацаа өнгөрөхийн хэрээр, Сатанд маш их 
тамлагдсанаас болоод чамд өчүүхэн төдий ч хүч чадал үлдээгүй байх 
үед чи мөн л гэрчлэл хийх чадваргүй, өөрийгөө Сатаны буруушаалт, 
дайралтаас бүрэн чөлөөлөөгүй байгаа бол аврагдах найдвар чамд бага 
байх болно. Эцэст нь, Бурханы ажлын төгсгөл тунхаглагдах үед чи бас 
л Сатаны атганд хэвээр байж, өөрийгөө чөлөөлж чадахгүй, тиймээс 
чамд боломж, эсвэл найдвар хэзээ ч байхгүй байх юм. Тэгэхээр, ийм 
хүмүүс Сатанд бүрэн олзлогдсон байх болно гэсэн үг.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Аврал хүртэхийн тулд хүн ямар болзол хангах ёстой вэ? Эн 
тэргүүнд сатанлаг антихристийг илрүүлэх чадвартай байх ёстой; 
тэдэнд үнэний энэ тал байх ёстой. Үнэний энэ талыг эзэмшсэнээр 
л тэд Бурханд жинхэнээсээ итгэн, хүнийг шүтэж, дагахыг цээрлэж 
чаддаг; антихристийг таньж чаддаг хүмүүс л Бурханд үнэхээр 
итгэж, Бурханыг дагаж, Бурханд гэрчлэл хийх чадвартай байдаг. 
Антихристийг танихын тулд хүмүүс эхлээд хүн болон юмсыг тов 
тодорхой, ойлголттойгоор харж сурах ёстой; мөн тэд антихристийн 
мөн чанарыг ухамсарлаж, бүх явуулга, заль мэх, дотоод сэдэл, 
зорилгыг нь нэвт шувт харах ёстой. Хэрвээ чи ингэж чадвал бат 
зогсож чадна. Аврал хүртэхийг хүсвэл чиний давах ёстой эхний 
туршилт бол Сатаныг хэрхэн ялах, дайсагнагч хүчнийг болон гадаад 
ертөнцийн саад тотгорыг хэрхэн ялан дийлэхэд суралцах явдал юм. 
Сатаны хүчний эсрэг тулаанд эцсээ хүртэл үхэн хатан тэмцэх биеийн 

хэмжээ, хангалттай үнэнийг эзэмшдэг болсон цагт—гагцхүү тэгсэн 
цагт л чи үнэнийг тогтмол эрэлхийлж чадах бөгөөд тэр үед л үнэнийг 
эрэлхийлж, аврал хүртэх замд тууштай, алдаа мадаггүй орж чаддаг. 
Хэрвээ чи энэ туршилтыг давж чадахгүй бол чамайг асар их аюулд 
байна гэж хэлж болох бөгөөд антихристэд баригдаж, Сатаны нөлөөн 
дор амьдардаг болох эрсдэлтэй юм. Одоо та нарын дунд үнэнийг 
эрэлхийлж байгаа хүмүүст саад хийж, тэднийг бүдрүүлдэг зарим 
хүн байж болзошгүй, тэд тэр хүмүүсийн дайсан мөн. Та нар үүнийг 
хүлээн зөвшөөрдөг үү? Энэ баримттай нүүр тулж, үүнийг баримт 
гэж хүлээн зөвшөөрч ч зүрхэлдэггүй хүмүүс бий. Бодит байдал дээр, 
чуулганд эдгээр зүйл үнэхээр оршин байдаг; зүгээр л хүмүүс тэднийг 
ялган таньж чаддаггүй. Хэрвээ чи антихристүүдийн туршилт гэх энэ 
туршилтыг давж чадахгүй бол антихристүүд чамайг хууран мэхэлж, 
хянах юм уу чамайг зовоож, тамлаж, шахан зайлуулж, дарангуйлж, 
хүчирхийлнэ. Эцэст нь өчүүхэн жаахан амь чинь удаан тэсэлгүй хатах 
болно; чи Бурханд итгэлтэй байхаа больж, Түүнийг орхин яваад, 
“Бурхан бүр зөвт ч биш юм байна; Бурхан хаана байгаа юм бэ? Энэ 
ертөнцөд ямар ч зөвт байдал, гэрэл алга, бас хүн төрөлхтнийг аврах 
Бурханы аврал гэх юм алга. Бид ажиллаж, мөнгө олж өдөр хоногоо 
нөхцөөсөн нь дээр юм байна!” гэж хэлнэ. Чи Бурханыг үгүйсгэж, 
Бурхан оршдог гэдэгт итгэхээ больдог; аврал хүртэх бүх найдлага 
чинь бүрмөсөн үгүй болдог. Тиймээс чи аврал хүртэж болох газарт 
хүрч очихыг хүсвэл давах ёстой эхний туршилт чинь Сатаныг нэвт 
шувт харж чаддаг байх явдал, бас чи босоод Сатаныг илчилж, хаях 
эр зоригтой байх ёстой. Тэгвэл Сатан хаана байна вэ? Сатан чиний 
дэргэд, эргэн тойронд чинь байдаг; тэр ч байтугай чиний зүрх сэтгэл 
дотор амьдарч байж ч магад. Хэрвээ чи сатанлаг зан чанар дотор 
амьдарч байгаа бол Сатанд харьяалагддаг гэж хэлж болно. Сүнсний 
ертөнцийн Сатаныг чи харж, хүрч чадахгүй боловч бодит амьдралд 
оршдог Сатан хаа сайгүй байдаг. Үнэнийг жигшдэг ямар ч хүн ёрын 
муу бөгөөд үнэнийг хүлээн авдаггүй ямар ч удирдагч, ажилчин бол 
антихрист, ёрын муу хүн юм. Тийм хүмүүс амьд Сатан биш үү? Энэ 
хүмүүс чиний шүтэж, хүндэлдэг яг тэр хүмүүс ч байж магад; чамайг 
удирддаг, аль эсвэл чиний аль эртнээс найдаж, биширч, зүрх сэтгэлдээ 

итгэж, түшиглэсэн хүмүүс байж болох юм. Гэвч үнэндээ тэд чиний 
замд тээглэж, аврал хүртэхэд чинь саад болж байгаа замын садаа мөн; 
тэд бол антихристүүд. Тэд чиний амьдрал, алхдаг замыг хяналтдаа 
авч, аврал хүртэх боломжийг чинь сүйрүүлж чаддаг. Хэрвээ чи тэднийг 
таньж, нэвт шувт харж чадахгүй бол хэзээ хэзээгүй урхинд унаж, тэдэнд 
олзлогдож, баригдаж болзошгүй. Иймээс чи асар их аюулд байна.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

Сатанаар завхруулагдсаныхаа дараа хүн араатан болсон юм. 
Түүний бодол ёрын муу, бузраар дүүрч, ямар ч сайн сайхан, ариун 
байдалгүй болсон. Энэ нь Сатан биш гэж үү? Бурханы ихээхэн ажлыг 
туулсан боловч чи өөрчлөгдөөгүй, эсвэл цэвэрлэгдээгүй. Чи Сатаны 
эзэмшил дор амьдарсаар байдаг ба Бурханд мөн л захирагддаггүй. 
Энэ бол байлдан дагуулагдсан боловч төгс болгуулаагүй хүн юм. 
Тийм хүнийг яагаад төгс болгуулаагүй гэдэг вэ? Учир нь энэ хүн 
амийг буюу Бурханы ажлын тухай мэдлэгийг эрэлхийлдэггүй бөгөөд 
зөвхөн махан биеийн зугаа цэнгэл, түр зуурын тав тухад шунадаг. 
Үүний үр дүнд, тэдний амь зан чанарт ямар ч өөрчлөлт байдаггүй ба 
тэд Бурханаар бүтээгдсэн хүний анхдагч дүр төрхийг олж аваагүй. 
Тийм хүмүүс бол алхаж яваа цогцос, ямар ч сүнсгүй үхдэлүүд юм! 
Сүнсэн дэх хэрэг явдлын тухай мэдлэгийг эрэлхийлдэггүй, ариун 
байдлыг эрэлхийлдэггүй, үнэнийг амьдран харуулахаар зорьдоггүй, 
зөвхөн сөрөг талд байлдан дагуулагдахад л сэтгэл ханадаг, Бурханы 
үгээр амьдарч, ариун хүмүүс болж чаддаггүй хүмүүс бол аврагдаагүй 
хүмүүс билээ. Учир нь, хэрвээ хүнд үнэн байхгүй бол Бурханы 
шалгалтын үеэр бат зогсож чадахгүй; Бурханы шалгалтын үеэр бат 
зогсож чадах хүмүүс л аврагдсан хүмүүс юм. Би Петр шиг хүмүүсийг, 
төгс болгуулахаар зорьдог хүмүүсийг л хүсдэг. Өнөөдрийн үнэн нь, 
үүнийг эрж хайж, хүсэн тэмүүлдэг хүмүүст өгөгддөг. Энэхүү аврал нь 
Бурханаар авруулахыг хүсэн тэмүүлдэг хүмүүст өгөгддөг ба зөвхөн 
та нар үүнийг олж авах учиртай юм биш. Бурхан ч гэсэн та нарыг 
олж авах нь үүний зорилго юм; та нар Бурханаар авхуулахын тулд 

Бурханыг олж авдаг. Өнөөдөр Би эдгээр үгийг та нарт хэлж, та нар 
үүнийг сонссон, тэгээд та нар эдгээр үгийн дагуу хэрэгжүүлэх ёстой. 
Эцэст нь, эдгээр үгийг хэрэгжүүлэх үе чинь эдгээр үгээр дамжуулаад 
Би та нарыг олж авах үе байх болно; үүний зэрэгцээ та нар ч бас эдгээр 
үгийг олж авсан байна, өөрөөр хэлбэл, та нар дээд зэргийн энэхүү 
авралыг олж авсан байх болно. Цэвэрлэгдмэгцээ та нар жинхэнэ хүн 
болсон байх болно. Хэрвээ чи үнэнийг амьдран харуулж, эсвэл төгс 
болгуулсан нэгний төрхийг амьдран харуулах чадваргүй бол чамайг 
хүн биш, харин алхаж яваа цогцос, араатан гэж хэлж болно, учир нь чи 
үнэнгүй буюу Еховагийн амьсгалгүй хүн тул ямар ч сүнсгүй үхсэн хүн 
юм! Хэдийгээр байлдан дагуулагдсаны дараа гэрчлэл хийх боломжтой 
ч олж авсан зүйл чинь өчүүхэн аврал төдий бөгөөд чи сүнстэй амьд 
оршихуй болоогүй. Хэдийгээр чи гэсгээлт, шүүлт туулсан ч үүний 
үр дүнд зан чанар чинь шинэчлэгдэж, өөрчлөгдөөгүй; чи одоо ч 
хуучнаараа байгаа, одоо ч Сатанд харьяалагддаг ба цэвэрлэгдсэн хүн 
биш. Төгс болгуулсан хүмүүс л үнэ цэнтэй бөгөөд тийм хүмүүс л 
жинхэнэ амьдралыг олж авсан.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

41. Бурхантай нийцэлтэй болох зарчмууд
(1) Бурханы үгийн шүүлт, гэсгээлтийг хүлээн авч, завхарсан зан 

чанараа ариусгах шаардлагатай. Ингэснээр л хүн Бурханд дуулгаваргүй 
байж, Бурханыг эсэргүүцэхгүй байх нь баталгаатай болно;

(2) Үнэнийг эрэлхийлж, үнэний янз бүрийн талыг ойлгож авах 
шаардлагатай. Ингэснээр л аливаа зүйлийн талаарх хүний үзэл бодол 
Христийнхтэй нийцэж, тэдгээртэй зөрчилдөхгүй байх нь баталгаатай 
болно;

(3) Бурханы бүх үгийг дуулгавартай дагах шаардлагатай. Хүн 
үүнийг ойлгохгүй байхдаа ч гэсэн үнэнд дуулгавартай байхыг 
эрэлхийлэн, Бурханд дуулгаваргүй байж, Бурханыг эсэргүүцэхгүй 
байж сурах ёстой;

(4) Христээр төгс болгуулах явдлыг хүлээн авч, амь зан чанартаа 

өөрчлөлт гаргах шаардлагатай. Ингэснээр л хүн Христэд туйлын 
дуулгавартай байж, Түүнийг гэрчилдэг хүн болж чадна.

Холбогдох Бурханы үг:

Би хүмүүсийн дунд их ажил хийсэн бөгөөд энэ хугацаандаа бас 
олон ч үг илэрхийлсэн. Эдгээр үг нь бүгд хүний авралын төлөө бөгөөд 
хүнийг Надтай нийцэлтэй болгохын тулд илэрхийлэгдсэн юм. Гэвч 
Би газар дээр Өөртэй минь нийцэлтэй байдаг хүн цөөн хэдийг л олж 
авсан, иймээс Миний үгийг хүн нандигнадаггүй гэж Би хэлнэ, учир 
нь хүн Надтай нийцдэггүй билээ. Энэ мэтчилэн, Миний хийдэг ажил 
хүнийг ердөө л Надад шүтэн мөргүүлэхийн төлөө байдаггүй; хамгийн 
гол нь, хүнийг Надтай нийцэлтэй байж чаддаг болгохын төлөө байдаг. 
Завхарсан хүн бүхэн Сатаны урхинд амьдардаг, мөн махан биед, 
аминчхан хүсэлд автан амьдардаг ба тэдний дунд Надтай нийцдэг 
хүн нэг ч байхгүй. Надтай нийцтэй гэж хэлдэг хүмүүс байдаг ч бүгд 
тодорхойгүй шүтээн шүтдэг. Хэдийгээр тэд Миний нэрийг ариун 
хэмээн хүлээн зөвшөөрдөг ч Минийхээс эсрэг замаар явдаг, тэдний 
үг биеэ тоосон зан, өөртөө итгэлтэй байдлаар дүүрэн байдаг. Учир нь 
угтаа тэд бүгдээрээ Миний эсрэг байдаг бөгөөд Надтай нийцдэггүй. 
Өдөр болгон тэд Библиэс Миний ул мөрийг эрж хайж, “тохиромжтой” 
эшлэлийг тохиолдлоор олоод, түүнийгээ уйгагүй уншиж, судар мэт 
цээжээр дууддаг. Тэд Надтай хэрхэн нийцэлтэй байхаа мэддэггүй, 
Надтай дайсагнах гэж юуг хэлдгийг ч мэддэггүй. Зүгээр л бичвэрүүдийг 
сохроор уншдаг. Тэд өөрсдийн хэзээ ч хараагүй, харж ч чадахгүй 
тодорхойгүй Бурханыг Библи дотор хязгаарлачхаад, үүнийгээ завтай 
цагтаа гаргаж хардаг. Тэд ердөө Библийн хүрээнд л Миний оршин 
тогтнолд итгэдэг, тэд Намайг Библитэй адилтгадаг; Библи байхгүй 
бол Би гэж үгүй, Би байхгүй бол Библи гэж үгүй. Тэд Миний оршин 
тогтнол болон үйлдэлд ямар ч анхаарал хандуулдаггүй, харин оронд 
нь Бичвэрийн үг нэг бүрд туйлын онцгой анхаарал хандуулдаг бөгөөд 
Бичвэрт зөгнөөгүй л бол Намайг хийхийг хүссэн зүйлээ огт хийх ёсгүй 
гэж олонх нь итгэдэг. Тэд Бичвэрт хэтэрхий их ач холбогдол өгдөг. Тэд 
үг үсгийг хэтэрхий чухалчилж, эцэстээ бүр хэлсэн үг бүрийг минь 
дэнсэлж, Намайг яллахад Библийн эшлэлүүдийг ашигладаг гэж хэлж 

болно. Тэдний эрж хайдаг зүйл нь Надтай нийцэлтэй байх зам юм уу 
үнэнтэй нийцэлтэй байх зам бус, харин Библийн үгтэй нийцэлтэй байх 
зам бөгөөд Библитэй нийцэхгүй л бол бүгдийг нь, огт ялгалгүйгээр 
Миний ажил биш гэж тэд итгэдэг. Ийм хүмүүс фарисайчуудын ачлалт 
үр удам биш гэж үү? Иудейн фарисайчууд Есүсийг яллахын тулд 
Мосегийн хуулийг ашигласан. Тэр үед тэд Есүстэй нийцэлтэй байхыг 
эрж хайгаагүй, харин хуулийг үг үсэггүй хичээнгүйлэн дагаж, бүр 
Есүст Хуучин Гэрээний хуулийг дагаагүй, мөн Мессиа биш хэмээн 
ял оноогоод, эцэст нь гэм зэмгүй Есүсийг загалмайд цовдолсон. Тэд 
ямар мөн чанартай байсан бэ? Тэд үнэнтэй нийцэлтэй байх замыг 
хайгаагүй юм биш үү? Тэд Миний хүсэл болон Миний ажлын үе шат, 
арга барилын аль алиныг нь хайхардаггүй байсан мөртөө Бичвэрийн 
үг нэг бүрээр хэнээрхдэг байсан. Тэд үнэнийг эрж хайдаг биш, харин 
үгтэй салахгүй зууралддаг хүмүүс байсан; тэд Бурханд итгэдэг биш, 
харин Библид итгэдэг хүмүүс байсан юм. Үнэн хэрэгтээ тэд Библийн 
хоточ нохой байсан. Библийн ашиг сонирхлыг хамгаалж, Библийн 
нэр төрийг хадгалж, Библийн алдар хүндийг хамгаалахын тулд тэд 
эцэст нь өршөөнгүй Есүсийг загалмайд цовдлохдоо тулсан. Тэд ердөө 
Библийг хамгаалахын төлөө, хүмүүсийн зүрх сэтгэл дэх Библийн 
үг нэг бүрийн байр суурийг хадгалахын төлөө л үүнийг хийсэн юм. 
Иймээс тэд Бичвэрийн номлолыг мөрддөггүй байсан Есүсийг үхлийн 
ялаар яллахын тулд өөрсдийн ирээдүй болон нүглийн тахилыг хаяхыг 
илүүд үзсэн. Тэд Бичвэрийн үг нэг бүрийн боол байгаагүй гэж үү?

Тэгвэл өнөөдрийн хүмүүс ямар вэ? Христ үнэнийг илэрхийлэхээр 
ирчхээд байхад тэд тэнгэрт орж, нигүүлсэл хүртэхийн тулд Христийг 
энэ ертөнцөөс хөөн зайлуулахыг илүүд үзнэ. Библийн ашиг сонирхлыг 
хамгаалахын тулд үнэний ирэлтийг бүрмөсөн үгүйсгэхийг илүүд үзэж, 
Библийн мөнх оршин тогтнолыг баталгаажуулахын тулд махбодод 
эргэн ирсэн Христийг загалмайд дахин цовдлохыг илүүд үзнэ. Зүрх 
сэтгэл нь ийм хорлонтой, Надад тийм их дайсагнадаг уг чанартай 
байж хүн яаж Миний авралыг хүртэж чадах юм бэ? Би хүмүүсийн 
дунд амьдардаг атал хүн Миний оршин байгааг мэддэггүй. Өөр дээр 
нь гэрлээ тусгах үед ч хүн Миний оршин байгааг мэдэхгүй хэвээр 
байдаг. Намайг уур хилэнгээ өөр дээр нь буулгах үед хүн Миний 

оршин тогтнолыг бүр ч эрс үгүйсгэдэг. Хүн үг үсэгтэй, Библитэй 
нийцэхээр эрэлхийлдэг, гэхдээ үнэнтэй нийцэлтэй байх замыг хайхаар 
нэг ч хүн Миний өмнө ирдэггүй. Хүн тэнгэр дэх Намайг хүндэлж, 
тэнгэр дэх Миний оршин тогтнолд онцгой анхаарал хандуулдаг атлаа 
хүмүүсийн дунд амьдардаг Би бол ердөө л тун өчүүхэн нэгэн болохоор 
махбод дахь Миний талаар хэн ч санаа тавьдаггүй. Библийн үгтэй л, 
тодорхойгүй Бурхантай л нийцэлтэй байхыг эрж хайдаг хүмүүс Надад 
өөдгүй дорд харагддаг. Учир нь тэдний шүтэн мөргөдөг зүйл нь үхмэл 
үг, бас өөрсдөд нь тоо томшгүй их эд баялаг өгөх чадвартай Бурхан юм. 
Тэдний шүтэн мөргөдөг зүйл нь оршин байдаггүй агаад хүний эрхээр 
байдаг Бурхан юм. Тэгвэл ийм хүмүүс Надаас юу олж авч чадах юм 
бэ? Хүн ердөө л үгээр илэрхийлэхийн аргагүй дорд юм. Миний эсрэг 
байж, Надаас хязгааргүй ихийг шаарддаг, үнэнийг огт хайрладаггүй, 
Миний эсрэг тэрсэлдэг тэр хүмүүс яаж Надтай нийцэлтэй байж чадах 
юм бэ?

Миний эсрэг байдаг хүмүүс бол Надтай нийцэлгүй хүмүүс юм. 
Мөн үнэнийг хайрладаггүй хүмүүс ч Надтай нийцэлгүй хүмүүс. 
Миний эсрэг тэрсэлдэг хүмүүс бол бүр ч Миний эсрэг байдаг, Надтай 
нийцдэггүй хүмүүс билээ. Надтай нийцэлгүй бүх хүнийг Би муу ёрын 
нэгний гарт өгч, муу ёрын нэгний ялзралд орхиж, хорон муу үйлийг 
нь илчлэхийн тулд зөнгөөр нь орхиж, эцэст нь муу ёрын нэгэнд 
залгиулахаар шилжүүлнэ. Хэчнээн хүн Намайг шүтэн мөргөдөг 
нь Надад хамаагүй, өөрөөр хэлбэл, хэчнээн хүн Надад итгэдэг нь 
хамаагүй. Хэчнээн хүн Надтай нийцэлтэй вэ гэдэг л санааг минь 
чилээдэг ганц зүйл юм. Учир нь Надтай нийцэлгүй бүх хүн бол Надаас 
урвадаг муу ёрын хүмүүс билээ; тэд Миний дайсан бөгөөд дайснуудаа 
Би Өөрийн гэрт “тахихгүй.” Надтай нийцэлтэй хүмүүс Миний гэрт 
үүрд Надад үйлчилнэ, харин Надтай дайсагнадаг хүмүүс Миний 
шийтгэлийг үүрд амсана. Библийн үгийг л анхаарч, үнэний талаар юм 
уу Миний мөрийг эрж хайх талаар хайхрамжгүй ханддаг хүмүүс бүгд 
Миний эсрэг байдаг, учир нь тэд Библийн дагуу Намайг хязгаарлаж, 
Библийн дотор Намайг хорьдог, тэд ийм байдлаар үйлдэх нь миний 
хувьд туйлын их доромжлол юм. Ийм хүмүүс яаж Миний өмнө ирж 
чадах юм бэ? Тэд Миний үйл хэрэгт, Миний хүсэлд, эсвэл үнэнд ямар 

ч анхаарал хандуулдаггүй, харин ч хүнийг үхүүлдэг үгэнд донтдог. 
Тийм хүмүүс яаж Надтай нийцэлтэй байж чадах юм бэ?

Үг нь махбодоор илэрсэн номын “Чи Христтэй
нийцэлтэй байх замыг эрж хайх ёстой”-оос эш татав

Би маш олон үг илэрхийлж, хүсэл болон зан чанараа ч бас 
илэрхийлсэн, гэсэн атал хүмүүс одоо ч Намайг мэдэж, Надад итгэх 
чадваргүй л байна. Эсвэл, тэд одоо ч Намайг дуулгавартай дагаж 
чаддаггүй гэж хэлж болно. Библид амьдрагсад, хууль дунд амьдрагсад, 
загалмай дээр амьдрагсад, дүрэм журмын дагуу амьдрагсад, өнөөдөр 
Миний хийдэг ажлын дунд амьдрагсад дундаас хэн нь Надтай 
нийцэлтэй вэ? Та нар ерөөл, шагнал хүртэх тухай л боддогоос биш, 
Надтай хэрхэн нийцэлтэй байх, Намайг эсэргүүцдэг Нэгэн болохоос 
хэрхэн сэргийлэх талаар хэзээ ч бодолцож үзээгүй. Би та нарт үнэхээр 
урам хугарч байна, учир нь та нарт Би маш ихийг өгөөд, хариуд нь та 
нараас өчүүхэн багыг олж авсан. Та нарын заль мэх, их зан, шунал, 
тансаглах хүсэл, урвалт, дуулгаваргүй байдал—эдгээрийн аль нь Надад 
анзаарагдалгүй өнгөрөх юм бэ? Та нар Намайг аргацааж, Намайг 
хуурч, Намайг гутааж, Намайг аргалж, тахилын төлөө Намайг хяхаж, 
сүрдүүлдэг—ийм хорон үйл яаж Миний шийтгэлээс мултарч чадах юм 
бэ? Та нарын эдгээр муу үйл бол Миний дайсан гэдгийн чинь нотолгоо, 
бас Надтай үл нийцдэгийн чинь нотолгоо юм. Та нар дор бүрнээ 
өөрсдийгөө Надтай маш нийцэлтэй гэж итгэдэг, гэхдээ тийм байсан юм 
бол эдгээр маргашгүй нотлох баримт тэгээд хэнд нь хамаарах юм бэ? 
Та нар өөрсдийгөө Надад туйлын чин үнэнч, итгэмжит гэдэгт итгэдэг. 
Та нар өөрсдийгөө маш сайхан сэтгэлтэй, өр нимгэн бөгөөд Надад 
маш ихийг зориулсан гэж боддог. Бас Миний төлөө хангалттай ихийг 
хийсэн гэж боддог. Гэвч та нар эдгээр итгэлээ өөрсдийнхөө зан авиртай 
жишиж үзсэн үү? Та нар бол ихэд биеэ тоосон, ихээхэн шуналтай, 
ихээхэн хайхрамжгүй гэж Би хэлнэ; та нарын Намайг хуурдаг арга 
заль нэлээд сүйхээтэй, бас та нарт жигшүүрт санаа зорилго болон 
арга барил их бий. Та нарын үнэнч байдал үнэхээр шалихгүй, чин 
сэтгэл чинь дэндүү өчүүхэн, мөс чанар чинь бүр ч дутмаг. Зүрх 
сэтгэл чинь дэндүү хорлонтой байдаг бөгөөд хэнийг ч, цаашлаад 

Намайг ч хэлтрүүлдэггүй. Та нар хүүхдүүдийнхээ төлөө, нөхрийнхөө 
төлөө, эсвэл өөрийнхөө бүрэн бүтэн байдлын төлөө Намайг гэртээ 
оруулдаггүй. Надад санаа тавихын оронд та нар өөрсдийнхөө гэр бүл, 
үр хүүхэд, байр суурь, ирээдүй болоод өөрсдийн жаргал цэнгэлд санаа 
тавьдаг. Та нар үг хэлж, үйлдэл хийх үедээ хэзээ Миний талаар бодож 
байсан юм бэ? Тэсгэм хүйтэн өдрүүдэд ухаан бодол чинь үр хүүхэд, 
нөхөр, эхнэр, эцэг эх рүүгээ л чиглэдэг. Аагим халуун өдрүүдэд ч 
гэсэн та нарын бодол санаанд Намайг гэх орон зай байдаггүй. Үүргээ 
биелүүлэхдээ чи хувийн ашиг сонирхол, аюулгүй байдал, гэр бүлийн 
гишүүдээ л боддог. Чи Миний төлөө гэх юм юу хийсэн юм бэ? Хэзээ 
чи Миний талаар бодож байсан бэ? Хэзээ чи Миний төлөө, бас Миний 
ажлын төлөө ямар ч үнээр хамаагүй өөрийгөө зориулж байсан юм 
бэ? Надтай нийцэлтэй гэдгийн чинь нотолгоо хаана байна вэ? Надад 
үнэнч гэдгийн чинь бодит байдал хаана байна вэ? Дуулгавартай 
байдлын чинь бодит байдал хаана байна вэ? Санаа зорилго чинь хэзээ 
Надаас ерөөл олж авахын төлөө байгаагүй билээ? Та нар бүгд Намайг 
хуурч, мэхлэн, үнэнээр тоглоом хийж, үнэний оршин байгааг нуун, 
үнэний мөн чанараас урвадаг. Надтай ингэж дайсагнасны чинь төлөө 
та нарыг ирээдүйд юу хүлээж байгаа вэ? Та нар ердөө л тодорхойгүй 
Бурхантай нийцэлтэй байхыг болон тодорхойгүй итгэлийг эрж хайдаг, 
гэсэн ч та нар Христтэй нийцэлтэй биш. Ийм хорлонт үйл чинь хорон 
муу хүмүүст тохирсон яг тэр шийтгэлийг хүртэхгүй гэж үү? Тэр 
үед та нар Христтэй нийцэлгүй хэн ч уур хилэнгийн өдрөөс зугтаж 
чадахгүй гэдгийг ухаарч, Христтэй дайсагнадаг хүмүүст ямар төрлийн 
залхаан цээрлүүлэлт ирэхийг мэдэх болно. Тэр өдөр ирэх үед Бурханд 
итгэснийхээ төлөө ерөөгдөж, тэнгэрт орох мөрөөдөл чинь нуран 
унана. Харин Христтэй нийцэлтэй хүмүүсийн хувьд бол өөр хэрэг. 
Тэд маш ихийг алдаж, олон бэрхшээл туулсан ч хүн төрөлхтөнд өгсөн 
бүх өв залгамжлалыг минь хүлээн авах болно. Би л зөвт Бурхан бөгөөд 
Би л хүн төрөлхтнийг үзэсгэлэнтэй сайхан хүрэх газар луу аваачих 
чадвартай гэдгийг та нар эцэст нь ойлгоно.

Үг нь махбодоор илэрсэн номын “Чи Христтэй
нийцэлтэй байх замыг эрж хайх ёстой”-оос эш татав

Христтэй уулзахаасаа өмнө магад чи, зан чанараа бүрэн 
өөрчлөгдсөн, өөрийгөө Христийн үнэнч дагагч, Христийн ерөөлийг 
хүлээн авах чамаас илүү гавьяатай хүн өөр байхгүй бөгөөд олон замаар 
явж, ихээхэн ажил хийж, их үр дүн гаргасан болохоороо эцэст нь 
титэм хүлээн авах хүмүүсийн нэг болох нь гарцаагүй хэмээн итгэдэг. 
Гэвч чиний мэддэггүй байж болох нэг бодит үнэн бий: Христийг харах 
үед хүний завхарсан зан чанар болон тэрслүү байдал, эсэргүүцэл нь 
ил болдог бөгөөд тэр үед ил болдог тэрслүү байдал, эсэргүүцэл нь 
хэзээ хэзээнийхээс ч илүү бүрэн дүүрэн, бүхэлдээ илчлэгддэг. Учир 
нь Христ бол хүний Хүү—хэвийн хүн чанартай, хүний Хүү учраас 
хүн Түүнийг дээдэлдэг ч үгүй, мөн хүндэлдэг ч үгүй. Бурхан махбодод 
амьдардаг болохоор л хүний тэрслүү байдал нэгд нэггүй агаад тийм 
тод томруунаар ил болсон. Иймээс Христийн ирэлт нь хүн төрөлхтний 
бүх тэрслүү байдлыг ухан гаргаж, хүн төрөлхтний уг чанарыг илэрхий 
болгосон гэж Би хэлдэг. Үүнийг “барыг уулнаас буулгах” болон “чоныг 
үүрнээс нь гаргах” гэж нэрлэдэг. Чи өөрийгөө Бурханд үнэнч гэж хэлж 
зүрхлэх үү? Бурханд туйлын дуулгавартай байдаг гэж чи хэлж зүрхлэх 
үү? Чи тэрслүү биш гэж хэлж зүрхлэх үү? Зарим хүн, “Бурхан намайг 
шинэ орчинд оруулах болгонд би дургүйцэн бувтнахгүйгээр байнга 
захирагддаг, цаашлаад би Бурханы талаар ямар ч үзэл тээдэггүй” гэдэг. 
Зарим нь, “Бурхан надад ямар ч ажил өгсөн бай, би чадлынхаа хэрээр 
хийдэг, хэзээ ч хуумгай ханддаггүй” гэж хэлнэ. Тэгвэл Би та нараас 
ингэж асууя: Та нар Христтэй хамт амьдрахдаа Түүнтэй нийцэлтэй 
байж чадах уу? Та нар хэр удаан Түүнтэй нийцэлтэй байх вэ? Нэг 
өдөр үү? Хоёр өдөр үү? Нэг цаг уу? Хоёр цаг уу? Та нарын итгэлийг 
магтууштай байж болох ч тууштай байдал та нарт нэг их байдаггүй. Чи 
Христтэй жинхэнээсээ хамт амьдрах үед өөрийгөө зөвтгөдөг, өөрийгөө 
чухалчилдаг зан чинь чиний үг, үйлдлээр дамжуулан бага багаар 
илчлэгддэг бөгөөд та нарын бардамнах хүсэл, дуулгаваргүй сэтгэлгээ, 
сэтгэл дундуур байдал ч бас аяндаа илчлэгдэнэ. Эцэст нь чиний биеэ 
тоосон зан улам нэмэгдсээр Христтэй гал ус мэт зөрчилдөх хэмжээнд 
хүрэхэд уг чанар чинь бүрэн ил болно. Тэр үед чиний үзэл далдлагдахаа 
больж, гомдол чинь ч гэсэн аяндаа ил гарах бөгөөд олиггүй хүн чанар 
чинь бүрэн ил болно. Гэхдээ тэр үед ч гэсэн чи тэрслүү байдлаа хүлээн 

зөвшөөрөхийг хүсэхгүй, харин оронд нь ийм Христийг хүн хүлээн 
зөвшөөрөхөд амаргүй, Тэр хүнд хэтэрхий хатуу ханддаг, хэрвээ илүү 
эелдэг зөөлөн Христ байсан бол Түүнд бүрэн захирагдах байсан юм 
гэж итгэдэг. Та нар тэрслүү байдлаа зөвтгөх шалтгаантай, тэвчээрийг 
чинь барах үед л та нар Түүний эсрэг тэрсэлдэг гэж итгэдэг. Христийг 
Бурхан гэж үздэггүй, Түүнийг дуулгавартай дагах бодолгүй байдаг 
тухайгаа та нар хэзээ ч бодож байгаагүй. Тэгсэн мөртөө чи Христээс 
хүслийнхээ дагуу ажиллахыг муйхарлан шаарддаг бөгөөд Түүнийг 
нэг л зүйлийг чиний бодсоноос өөрөөр хиймэгц Түүнийг Бурхан биш, 
харин хүн юм байна гэж чи итгэдэг. Ийм маягаар Түүнтэй тэмцэлдсэн 
хүн та нарын дунд олон байдаггүй гэж үү? Эцсийн эцэст та нар хэнд 
итгэдэг юм бэ? Та нар ямар байдлаар эрж хайдаг вэ?

Үг нь махбодоор илэрсэн номын
“Христтэй нийцдэггүй хүмүүс

гарцаагүй Бурханыг эсэргүүцэгчид юм”-аас эш татав

Та нар Христийг харахыг үргэлж хүсдэг, гэхдээ өөрсдийгөө 
ингэж өндрөөр үнэлэх хэрэггүй гэж Би та нарыг ятгах байна. Хүн 
бүр Христийг харж болох боловч хэн ч Христийг харахад тохирохгүй 
гэж Би хэлдэг. Хүний уг чанар нь ёрын муу, биеэ тоосон зан, тэрслүү 
байдлаар дүүрэн учраас Христийг харах мөчид уг чанар чинь чамайг 
үгүй хийж, үхлээр яллах болно. Ахтай (эсвэл эгчтэй) харилцах 
харилцаа чинь чиний талаар ихийг өгүүлэхгүй байж болно, гэвч 
Христтэй харилцах үед тийм ч амар байхгүй. Хэзээ ч хамаагүй үзэл 
чинь үндэслэж, биеэ тоосон зан чинь соёолж, тэрслүү байдал чинь 
инжрээр жимсэлж болзошгүй. Иймэрхүү хүн чанартай байж чи 
Христтэй харилцахад хэрхэн тохирох билээ? Өдөр болгоны хором бүрд 
чи Түүнд Бурхан гэж хандаж үнэхээр чадах уу? Бурханд захирагдах 
бодит байдал чамд үнэхээр бий юү? Та нар өөрийнхөө зүрх сэтгэл 
дэх өндөр дээд Бурханыг Ехова гэж шүтэн мөргөдөг хэр нь нүднээ 
илхэн Христийг хүн гэж үздэг. Та нарын эрүүл ухаан дэндүү дорд, хүн 
чанар чинь даанч дорой ажээ! Та нар Христийг үргэлж Бурхан гэж 
үзэх чадваргүй; хааяа хааяахан дураа хүрэх үедээ л Түүнийг барьж 
аваад, Бурхан гэж шүтэн мөргөх бөлгөө. Тийм учраас Би та нарыг 

Бурханы итгэгчид биш, харин Христийг эсэргүүцдэг бүлэг хамсаатан 
гэж хэлж байгаа юм. Бусдад сайхан сэтгэл гаргадаг хүмүүсийн ч 
ачийг хариулдаг байтал та нарын дунд ийм ажил хийсэн Христ, хүний 
хайрыг ч хүлээсэнгүй, хүнээс хариу төлөөс, дуулгавартай байдлыг ч 
хүлээн авсангүй. Энэ нь сэтгэл өвтгөм зүйл биш гэж үү?

Чи олон жил Бурханд итгэж, хэзээ ч хэнийг ч хараагаагүй, эсвэл 
нэг ч муу үйл үйлдээгүй байж магадгүй, гэхдээ Христтэй харилцахдаа 
чи үнэнийг ярьж, үнэнч шударга зан гаргаж, эсвэл Христийн үгийг 
дуулгавартай дагаж чаддаггүй; тийм болохоор Би чамайг дэлхий дээрх 
хамгийн хорон муу, хорлонтой хүн гэж Би хэлдэг юм. Чи хамаатан 
садан, найз нөхөд, эхнэр (эсвэл нөхөр), хөвгүүд охид, эцэг эхдээ 
гойд найрсаг, үнэнч хайртай байж, бусдыг хэзээ ч завшиж байгаагүй 
байж болох боловч, хэрвээ чи Христтэй нийцэлтэй байх чадваргүй, 
эв зохицолтой харьцаж чаддаггүй бол хэдий хөршүүддээ тусламж 
үзүүлэхэд байгаа бүхнээ зарлагаддаг, эсвэл эцэг эх, гэр бүлийн 
гишүүдээ сайтар халамжилдаг байсан ч гэсэн, Би чамайг бас л хорон 
муу хүн, тэр ч байтугай зальжин арга мэхээр дүүрэн нэгэн гэж хэлнэ. 
Бусадтай эв найртай байдаг, эсвэл хэдхэн сайн үйл хийсэн болохоороо 
л өөрийгөө Христтэй нийцэлтэй гэж бүү бод. Чи тусархаг санаа 
зорилгоороо Тэнгэрийн ерөөлийг шударга бус аргаар олж авч чадна 
гэж бодож байна уу? Хэдхэн сайн үйл хийх нь дуулгавартай байдлыг 
чинь орлож чадна гэж чи бодож байна уу? Хэдийгээр та нарын нэг 
нь ч харьцалт, засалтыг хүлээн зөвшөөрч чаддаггүй, бүгдэд чинь 
Христийн хэвийн хүн чанарыг хүлээн зөвшөөрөхөд хэцүү санагддаг 
боловч та нар Бурханд дуулгавартай гэдгээ байнга зарлаж байдаг. Та 
нарынх шиг ийм итгэл тохирох залхаан цээрлүүлэлтээ хүртэнэ. Хий 
хоосон төөрөгдөлд автаж, Христийг харахыг хүсэхээ боль, учир нь 
та нарын биеийн хэмжээ хэтэрхий жаахан, бүр Түүнийг харахад ч 
тохирохооргүй жаахан. Чи тэрслүү байдлаа бүрэн хаяж, Христтэй эв 
зохицолтой байж чаддаг болсон мөчид Бурхан чамд аяндаа харагдана. 
Хэрвээ чи засалт, шүүлт туулахгүйгээр Бурхантай уулзахаар очвол 
гарцаагүй Бурханыг эсэргүүцэгч болох бөгөөд сүйрэх тавилантай. 
Хүний уг чанар төрөлхийн Бурханд дайсагнадаг, учир нь бүх хүнийг 
Сатан хамгийн гүн ялзруулсан. Хэрвээ хүн завхрал дундаасаа 

гаралгүйгээр Бурхантай харилцахаар оролдвол эндээс ямар ч сайн 
үр дүн гарахгүй нь тодорхой; үг, үйлдэл нь түүний завхралыг алхам 
тутамд нь ил болгох нь гарцаагүй бөгөөд Бурхантай харилцах үед 
тэрслүү байдал нь бүх талаараа илчлэгдэнэ. Хүн өөрийн мэдэлгүйгээр 
Христийг эсэргүүцэж, Христийг хуурч, Христийг хаядаг; тэр үед хүн 
нэн аюултай байдалд орох ба энэ нь үргэлжилбэл тэр шийтгүүлэх 
нэгэн болно.

Үг нь махбодоор илэрсэн номын
“Христтэй нийцдэггүй хүмүүс

гарцаагүй Бурханыг эсэргүүцэгчид юм”-аас эш татав

Одоо та нар, дотор чинь Надаас урвах урвалт хэр их үлдсэнийг 
мэдэхийн тулд өөрсдийгөө аль болох хурдан шинжлэх ёстой. Та нарын 
хариуг Би тэсэн ядан хүлээж байна. Надтай харьцахдаа хуумгай бүү 
бай. Би хэзээ ч хүмүүстэй тоглоом тоглодоггүй. Хэрвээ Би ямар нэг юм 
хийнэ гэж хэлсэн бол гарцаагүй хийнэ. Би та нар дор бүрнээ Миний 
үгийг нухацтай авч үздэг хүмүүс байж, тэдгээрийг шинжлэх ухааны 
зөгнөлт зохиол мэт үзэхгүй гэдэгт Би найдаж байна. Би та нараас 
төсөөлөл биш, бодитой үйлдэл л хүсдэг. Дараа нь та нар Миний энэ 
асуултуудад хариулах ёстой: 1. Хэрвээ чи үнэхээр үйлчлэл үзүүлэгч 
мөн бол хайнга, сөрөг байдлын ямар ч элементгүйгээр Надад үнэнчээр 
үйлчлэл үзүүлж чадах уу? 2. Чамайг хэзээ ч үнэлж байгаагүйг минь 
олж мэдэх юм бол чи насан туршдаа үлдээд, Надад үйлчлэл үзүүлсээр 
байж чадах уу? 3. Чамайг ихээхэн хичээл зүтгэл гаргасан ч гэсэн Би 
чамд тун хүйтэн хөндий хандсаар байвал анзаарагдалгүйгээр Миний 
төлөө үргэлжлүүлэн ажиллаж чадах уу? 4. Чамайг Миний төлөө 
зарлага гаргасны дараа Би ялихгүй хүсэлтийг чинь биелүүлдэггүй бол 
чи сэтгэлээр унаж, Надад урам хугарах уу, эсвэл бүр уурсан хилэгнэж, 
хараал зүхэл хашхирах уу? 5. Хэрвээ чи Надад үргэлж маш үнэнч 
байж, Намайг ихэд хайрлаж байсан ч өвчин зовлон, ядуурлын тарчлаан 
амсаж, найз нөхөд, төрөл төрөгсдөдөө орхигдох юм уу амьдралдаа өөр 
золгүй явдал туулбал Намайг гэх үнэнч зан, хайр чинь үргэлжилсээр 
байх уу? 6. Зүрх сэтгэлдээ төсөөлсөн зүйлээс чинь нэг нь ч Миний 
хийсэнтэй таардаггүй бол чи ирээдүйн замдаа хэрхэн алхах вэ? 7. 



549

41. Бурхантай нийцэлтэй болох зарчмууд

Хэрвээ чи хүртэнэ гэж найдаж байсан зүйлийнхээ нэгийг нь ч хүлээн 
авч чадахгүй бол Миний дагалдагч хэвээр байж чадах уу? 8. Хэрвээ 
чи Миний ажлын зорилго, ач холбогдлыг хэзээ ч ойлгож байгаагүй 
бол дураараа шүүлт хийж, дүгнэлт гаргадаггүй дуулгавартай хүн 
байж чадах уу? 9. Намайг хүн төрөлхтөнтэй хамт байх зуур чи 
Миний хэлсэн бүх үг, хийсэн бүх ажлыг эрхэмлэн нандигнаж чадах 
уу? 10. Чи ямар нэг юм хүлээн авахгүй байсан ч гэсэн, насан туршдаа 
Миний төлөө зовоход бэлэн, Миний үнэнч дагалдагч байж чадах уу? 
11. Миний төлөө чи ирээдүйн амьдралын замаа бодолцон үзэхгүй, 
төлөвлөхгүй, бэлдэхгүй байж чадах уу? Эдгээр асуулт та нарт тавих 
Миний сүүлчийн шаардлагыг төлөөлдөг бөгөөд та нар бүгд Надад 
хариулт өгч чадна гэж Би найдаж байна. Чи эдгээр асуултын ганц, 
хоёрыг нь л биелүүлсэн бол үргэлжлүүлэн чармайх ёстой. Хэрвээ чи 
эдгээр шаардлагаас ганцыг нь ч биелүүлж чадахгүй бол гарцаагүй 
там руу хаягдах төрлийн хүн юм. Ийм хүмүүст Би нэмж юм хэлэх 
шаардлагагүй, учир нь тэд Надтай нийцэж чадах хүмүүс яавч биш. 
Ямар ч нөхцөлд Надаас урваж чадах хүнийг Би яаж Өөрийн гэрт 
байлгаж чадах билээ?

Үг нь махбодоор илэрсэн номын
“Тун ноцтой асуудал: Урвалт (2)”-оос эш татав

Одоогоор, хүний ойлгодоггүй олон үнэн байдаг. Хүн ойлгодоггүй 
гэж юу гэсэн үг вэ? Завхарсан хүн төрөлхтөн бие махбодтой болсон 
Бурханы үзэл бодол, саналтай олон талаар нийцэхгүй үзэл бодол, 
саналтай байдаг гэсэн үг; энэ нь, олон зүйлд хандах хүний зарчим 
болон үндэслэл бие махбодтой болсон Бурханыхтай нийцдэггүй гэсэн 
үг юм. Тэгвэл энэ асуудлын уг үндэс хаана байна вэ? Бурхан болон хүн 
төрөлхтний хоорондох харилцаанд ямар хүчин зүйл нөлөөлж байна вэ? 
Хүн төрөлхтний завхарсан зан чанар нөлөөлж байна. Өөрөөр хэлбэл, 
хүн төрөлхтөн Сатаны талд зогссоор байдаг; хүн Сатаны хоронд 
найдан амьдарч, амьдарч байгаа байдлаараа Сатаны зан чанар, мөн 
чанарыг харуулдаг. Бурханы мөн чанар бол үнэн; энэ нь хувиршгүй. 
Тэгвэл Бурхантай нийцэлтэй байхын тулд хэн өөрчлөгдөх ёстой вэ? 
(Хүн төрөлхтөн.) Мэдээж хүн төрөлхтөн; энэ бол эргэлзээгүй. Тэгвэл 

хүн төрөлхтөн яаж өөрчлөгдөх учиртай вэ? Тэд Бурханы өмнө очиж, 
үнэнийг хүлээн авах ёстой; үнэнийг хүлээн авна гэдэг Бурханы аливааг 
хардаг байдал, Түүний үйлддэг зарчимтай нийцэлтэй болох хүний 
цорын ганц зам юм. Энэ замд хөл тавьсан цагт аливааг харах хандлага, 
арга зам, үйлддэг зарчим болон бусад бүх зүйл чинь аяндаа Бурхантай 
нийцтэй болж эхэлнэ. Ийм маягаар Бурхан та хоёрын хоорондох саад 
бартаа улам цөөрч, зөрчилдөөн байхгүй болж, Бурханыг судлах гэсэн 
оролдлого чинь ч бас улам бүр цөөрнө.

Эцсийн өдрүүдийн Христийн ярианы тэмдэглэл номын
“Бурхан, хүн хоёрын харилцааг залруулах нь чухал”-аас эш татав

Зан чанараа өөрчлөхөөр эрж хайхдаа чи өөрийнхөө тухай 
ойлголтоор тодорхой түвшинд хүрэх ёстой бөгөөд ингэснээр уг 
чанарын чинь дотор оршдог сатаны хорыг олж илрүүлж чадна. Чи 
Бурханыг эсэргүүцэх, Бурханы эсрэг тэрслэх гэж юу гэсэн үг болохыг 
мэдэх ёстой бөгөөд бүх хэрэг явдал дээр биеэ хэрхэн авч явбал үнэнд 
нийцэхийг мэдэх ёстой. Түүнчлэн Бурханы хүсэл, хүнд тавьдаг Түүний 
шаардлагын талаар зарим нэг ойлголт авах ёстой. Бурханы өмнө мөс 
чанар, эрүүл ухаан эзэмшсэн байх ёстой бөгөөд онгироо байдлаар 
ярьж, Бурханыг хуурах ёсгүй, мөн Бурханыг эсэргүүцэх зүйл хийхээ 
болих ёстой. Ингэснээр зан чанар чинь өөрчлөгдсөн байх болно. 
Зан чанар нь өөрчлөгдсөн хүмүүс зүрх сэтгэлийнхээ гүнд Бурханыг 
хүндэлж, Бурханы эсрэг тэрслүү байдал нь аажмаар багасдаг. Түүнчлэн 
тэднийг үүргээ биелүүлэхэд нь бусад хүн санаа зовох шаардлагагүй 
болж, Ариун Сүнс тэдэн дээр үргэлж сахилгажуулах ажил хийх 
хэрэггүй болдог. Тэд үндсэндээ Бурханд захирагдаж чаддаг бөгөөд 
аливаа зүйлийн талаарх тэдний үзэл бодолд үнэн оршиж байдаг. Энэ 
нь бүгд Бурхантай нийцэлтэй болсонтой тэнцэнэ.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

42. Бурхан хүнийг төгс болгох зарчмууд
(1) Үнэнийг үнэхээр хайрлаж, эрэлхийлдэг, Бурханыг чин сэтгэлээсээ 

хайрладаг хүмүүсийг л Бурхан төгс болгодог. Бурханыг зүрх сэтгэлдээ 
хайрладаггүй хүн хэзээ ч төгс болгуулж чадахгүй;

(2) Өөрийнх нь үгэнд илэрхийлснээр Бурхан хүмүүсийг зөвт зан 
чанараараа төгс болгодог бөгөөд тэдгээрээс хүн өөрийгөө мэдэж, 
улмаар жинхэнэ гэмшил, өөрчлөлтийг бий болгодог;

(3) Бурхан хүмүүсийг шүүлт гэсгээлт, засалт харьцалт, шалгалт 
цэвэршүүлэлтээрээ төгс болгож, Бурханы талаар мэддэг болгож, зан 
чанарт нь өөрчлөлт гаргадаг;

(4) Бурханыг хангалуун байлгахын тулд өөрийгөө Түүний төлөө 
чин үнэнчээр зарлагадаж, бүтээгдсэн зүйлийн үүргийг гүйцэтгэхийн 
тулд чадах бүхнээ хийж, үнэнийг эрэлхийлж, зарчмын дагуу 
үйлддэг бол.

Холбогдох Бурханы үг:

Өөртэй нь хамтран ажиллахыг хичээдэг, Түүний ажлыг дуулгавартай 
дагаж чаддаг, Бурханы хэлдэг үгийг үнэн гэж итгэдэг, Бурханы 
шаардлагыг хэрэгжүүлж чаддаг хүмүүсээс бүрддэг тодорхой бүлэг 
хүмүүсийг Бурхан одоо олж авахыг хүсдэг; тэд бол зүрх сэтгэлдээ 
жинхэнэ ойлголттой, төгс болгуулж чадах хүмүүс бөгөөд төгс 
болгуулах замаар гарцаагүй алхаж чадна. Төгс болгуулж чадахгүй 
хүмүүс нь Бурханы ажлын талаар тодорхой ойлголтгүй, Бурханы үгийг 
идэж уудаггүй, Түүний үгийг анхаардаггүй, зүрх сэтгэлдээ Бурханыг 
гэх хайргүй хүмүүс юм. Бие махбодтой болсон Бурханд эргэлзэж, 
Түүний талаар үргэлж тээнэгэлзэн, үгийг нь хэзээ ч нухацтайгаар авч 
үзэлгүй, Түүнийг үргэлж мэхэлдэг хүмүүс бол Бурханыг эсэргүүцдэг, 
Сатанд харьяалагддаг хүмүүс юм; ийм хүмүүсийг төгс болгох ямар ч 
аргагүй.

Хэрвээ чи төгс болгуулахыг хүсвэл эхлээд Бурханд таалагдах 
ёстой, учир нь Тэр Өөрт нь таалагддаг, Өөрийнх нь зүрх сэтгэлийн 
дагуух хүмүүсийг төгс болгодог билээ. Хэрэв чи Бурханы зүрх 
сэтгэлийн дагуу байхыг хүсвэл Түүний ажлыг дуулгавартай дагадаг 



552

I. Бурханд итгэх зарчмуудын талаар

зүрх сэтгэлтэй байж, үнэнийг эрэлхийлэхээр хичээж, бүх зүйл дээр 
Бурханы шинжилтийг хүлээн зөвшөөрөх ёстой.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Үгийг нь эрэлхийлж, эрхэмлэдэг хүмүүсийн дотор Бурхан 
ажилладаг. Бурханы үгийг эрхэмлэх тусам Ариун Сүнс чиний дотор 
илүү их ажиллана. Хүн Бурханы үгийг эрхэмлэх тусам Бурханаар 
төгс болгуулах боломж нь төдий чинээ нэмэгдэнэ. Өөрийг нь үнэхээр 
хайрладаг хүмүүсийг Бурхан төгс болгодог бөгөөд Өөрийнх нь өмнө 
зүрх сэтгэлээ тайван байлгадаг хүмүүсийг Тэр төгс болгодог. Бурханы 
бүх ажлыг эрхэмлэх, Бурханы гэгээрлийг эрхэмлэх, Бурханы хамт 
байгааг эрхэмлэх, Бурханы халамж, хамгаалалтыг эрхэмлэх, Бурханы 
үг хэрхэн бодит байдал чинь болж, амийг чинь хангаж байгааг 
эрхэмлэх нь бүгд Бурханы зүрх сэтгэлтэй хамгийн сайн нийцдэг. 
Хэрвээ чи Бурханы ажлыг эрхэмлэдэг бол, өөрөөр хэлбэл, чам дээр 
хийсэн Түүний бүх ажлыг эрхэмлэдэг бол Тэр чамайг ерөөж, чиний 
бүх зүйлийг өсгөж үржүүлэх болно. Чи Бурханы үгийг эрхэмлэдэггүй 
бол Тэр чиний дотор ажиллахгүй, харин итгэлийн чинь төлөө өчүүхэн 
нигүүлсэл соёрхоно, эсвэл чамайг багахан эд баялаг, гэр бүлийг чинь 
багахан амар амгалан байдлаар ерөөнө. Чи Бурханы үгийг бодит 
байдлаа болгон, Түүнийг сэтгэл хангалуун байлгаж, Түүний зүрх 
сэтгэлийн дагуу байж чаддаг байхаар хичээх ёстой. Ердөө л Түүний 
нигүүлслийг эдлэхийн төлөө мэрийх ёсгүй. Итгэгчдийн хувьд Бурханы 
ажлыг хүлээн авч, төгс болгуулж, Бурханы хүслийг биелүүлдэг хүмүүс 
болохоос илүү чухал зүйл үгүй. Энэ бол чиний эрэлхийлэх ёстой 
зорилго юм.

Үг нь махбодоор илэрсэн номын
“Өөрийнх нь зүрх сэтгэлийн дагуух хүмүүсийг

Бурхан төгс болгодог”-оос эш татав

Өнөөдөр Бурхан хүнийг албан ёсоор төгс болгож эхэллээ. Төгс 
болгуулахын тулд хүмүүс Бурханы үгийн илчлэл, шүүлт, гэсгээлтийг 



553

42. Бурхан хүнийг төгс болгох зарчмууд

туулах ёстой бөгөөд Бурханы үгийн шалгалт, цэвэршүүлэлтийг 
(үйлчлэл үзүүлэгчдийн шалгалт гэх мэт) туулах ёстой, мөн үхлийн 
шалгалтыг тэсвэрлэж чаддаг байх ёстой. Тэгэхээр Бурханы шүүлт, 
гэсгээлт, шалгалт дунд Бурханы хүслийг үнэхээр мөрддөг хүмүүс 
Бурханыг зүрх сэтгэлийнхээ угаас магтаж чаддаг бөгөөд Бурханыг 
туйлын дуулгавартай дагаж, өөрсдийгөө орхиж, улмаар чин үнэнч, 
нэгэн үзүүрт, цэвэр ариун зүрх сэтгэлээр Бурханыг хайрлаж чаддаг; 
төгс хүн ийм байдаг бөгөөд Бурханы хийхээр зорьдог ажил, Түүний 
гүйцэлдүүлэх ажил яг энэ мөн.

Үг нь махбодоор илэрсэн номын
“Бурханы ажлын алхмуудын тухай”-аас эш татав

Эцсийн өдрүүдэд, хүнийг төгс болгохын тулд Бурхан үндсэндээ үг 
ашигладаг. Тэр хүнийг дарангуйлах юм уу үнэмшүүлэхийн тулд тэмдэг, 
гайхамшиг ашигладаггүй; Бурханы хүч чадлыг энэ нь ил болгож 
чадахгүй. Бурхан зөвхөн тэмдэг, гайхамшиг үзүүлсэн бол Бурханы 
бодит байдлыг илэрхий болгох боломжгүй болж, улмаар хүнийг төгс 
болгох ч боломжгүй байх байв. Бурхан тэмдэг, гайхамшгаар хүнийг 
төгс болгодоггүй, харин үгээр хүнийг усалж, хариулдаг бөгөөд үүний 
дараа л хүн бүрэн дуулгавартай болж, Бурханы талаар мэдлэгтэй 
болдог. Энэ бол Түүний хийдэг ажил, хэлдэг үгийн зорилго юм. 
Бурхан хүнийг төгс болгохын тулд тэмдэг, гайхамшиг үзүүлэх арга 
барил ашигладаггүй—Тэрээр хүнийг төгс болгохын тулд үг ашигладаг 
ба ажлын олон өөр арга барилыг ашиглаж хүнийг төгс болгодог. 
Үгийн цэвэршүүлэлт, харьцалт, засалт, хангалтын аль нь байх нь 
хамаагүй, Бурхан хүнийг төгс болгож, Бурханы ажил, мэргэн ухаан, 
гайхалтай байдлын талаар хүнд илүү их мэдлэг өгөхийн тулд олон 
өөр өнцгөөс ярьдаг… Асар их гай гамшиг дундаас гарч ирдэг бүлэг 
ялагчдыг Зүүн зүгээс олж авдаг гэдгийг Би өмнө нь хэлсэн. Эдгээр 
үг ямар утга учиртай вэ? Авхуулсан энэ хүмүүс шүүлт, гэсгээлт, 
харьцалт, засалт болон бүх төрлийн цэвэршүүлэлтийг туулсны дараа 
л үнэхээр дуулгавартай болсон гэсэн үг юм. Ийм хүмүүсийн итгэл нь 
тодорхойгүй, хийсвэр бус, харин бодитой байдаг. Тэд ямар ч тэмдэг, 
гайхамшиг, ямар ч ер бусын зүйл хараагүй; тэд ойлгоход бэрх бичиг 

үсэг, хоосон номлол, гүн гүнзгий ойлголтын тухай ярьдаггүй; харин 
тэдэнд бодит байдал, Бурханы үг болон Бурханы бодит байдлын 
тухай жинхэнэ мэдлэг байдаг. Ийм бүлэг хүмүүс Бурханы хүч чадлыг 
илэрхий болгож илүү сайн чадах бус уу?

Үг нь махбодоор илэрсэн номын
“Бүгд Бурханы үгээр биелдэг”-ээс эш татав

Бурхан ямар арга барилаар дамжуулан хүнийг төгс болгодог вэ? 
Өөрийнхөө зөвт зан чанараар үүнийг гүйцэтгэдэг. Бурханы зан чанар 
нь үндсэндээ зөвт байдал, уур хилэн, сүр жавхлан, шүүлт, хараалаас 
бүрддэг бөгөөд Тэрээр хүнийг үндсэндээ шүүлтээрээ дамжуулан 
төгс болгодог. Зарим хүн ойлгодоггүй бөгөөд Бурхан яагаад хүнийг 
шүүлт, хараалаар л төгс болгож чаддаг юм бэ гэж асуудаг. Тэд: “Бурхан 
хүнийг хараавал хүн үхэхгүй гэж үү? Хэрэв Бурхан хүнийг шүүвэл 
хүн яллагдахгүй гэж үү? Тэгвэл түүнийг яаж бас төгс болгож чадах 
юм бэ?” гэцгээдэг. Энэ бол Бурханы ажлыг мэддэггүй хүмүүсийн үг 
юм. Бурхан хүний дуулгаваргүй занг харааж, хүний нүглийг шүүдэг. 
Тэрээр хатуу ширүүнээр, хайр найргүйгээр ярьдаг хэдий ч хүний дотор 
буй бүхнийг илчилж, эдгээр хатуу үгээр хүний доторх гол зүйлийг ил 
болгож, ийм шүүлтээр дамжуулан махан биеийн мөн чанарын талаар 
хүнд гүн гүнзгий мэдлэг өгч, улмаар хүн Бурханы өмнө дуулгавартай 
байдаг. Хүний махан бие нүгэл болон Сатанд харьяалагддаг, энэ нь 
дуулгаваргүй бөгөөд Бурханы гэсгээлтийн бай юм. Тиймээс хүнд 
өөрийгөө мэдэх боломжийг олгохын тулд Бурханы шүүлтийн үг түүн 
дээр буух ёстой ба төрөл бүрийн цэвэршүүлэлт хэрэглэх ёстой; зөвхөн 
тэр үед л Бурханы ажил үр нөлөөтэй болж чадна.

Бурханы хэлсэн үгээс үзэхэд хүний махан биеийг Тэр аль хэдийн 
ялласан нь харагддаг. Тэгэхээр эдгээр үг нь хараалын үг биш гэж 
үү? Бурханы хэлсэн үг хүний үнэн царайг илчилж, тийм илчлэлээр 
дамжуулан хүнийг шүүдэг бөгөөд Бурханы хүслийг хангаж чадахгүй 
гэдгээ мэдэх үедээ хүн дотроо гашуудан харуусаж, Бурханд маш их 
өртэйгөө, Бурханы хүсэлд хүрч чадахгүй гэдгээ мэдэрдэг. Ариун Сүнс 
чамайг дотроос чинь сахилгажуулах үе байдаг ба энэ сахилгажуулалт 
Бурханы шүүлтээс гардаг; Бурхан чамайг зэмлэж, чамаас царайгаа 

нуун, чамайг үл хайхарч, дотор чинь ажиллахгүй байж, чамайг 
цэвэршүүлэхийн тулд чимээгүйхэн гэсгээх үе бий. Хүний доторх 
Бурханы ажил нь үндсэндээ Өөрийн зөвт зан чанарыг ил болгохын 
төлөө байдаг. Эцэстээ хүн Бурханы өмнө ямар гэрчлэл хийдэг вэ? 
Бурхан бол зөвт Бурхан, Түүний зан чанар бол зөвт байдал, уур 
хилэн, гэсгээлт, шүүлт юм гэдгийг хүн гэрчилдэг; хүн Бурханы зөвт 
зан чанарыг гэрчилдэг. Хүнийг төгс болгохын тулд Бурхан шүүлтээ 
хэрэглэдэг, Тэр хүнийг хайрлаж, аварсан—гэхдээ Түүний хайр хэр 
ихийг агуулдаг вэ? Тэнд шүүлт, сүр жавхлан, уур хилэн, хараал бий. 
Урьд нь Бурхан хүнийг хараасан хэдий ч ёроолгүй нүхэнд бүрмөсөн 
хаяагүй, харин хүний итгэлийг цэвэршүүлэхийн тулд тэр аргыг 
ашигласан; хүнийг Тэр үхүүлээгүй, харин хүнийг төгс болгохын 
төлөө үйлдсэн юм. Махан биеийн мөн чанар Сатаных байдаг—Бурхан 
үүнийг яг зөв хэлсэн—гэхдээ Бурханы гүйцэтгэсэн баримт хэлсэн 
үгийнх нь дагуу гүйцэлддэггүй. Тэр Өөрийгөө хайрлуулах гэж, мөн 
махан биеийн мөн чанарыг мэдүүлэх гэж чамайг хараадаг; чамайг 
сэрээж, чамд буй дутагдлыг ухааруулж, хүний туйлын үнэ цэнгүй 
байдлыг мэдүүлэх гэсэндээ Тэр чамайг гэсгээдэг. Тиймээс Бурханы 
хараал, Түүний шүүлт, Түүний сүр жавхлан, уур хилэн—бүгд хүнийг 
төгс болгохын төлөө байдаг билээ. Өнөөдөр Бурханы хийдэг бүхэн, 
мөн та нарын дотор Түүний ил болгодог зөвт зан чанар—энэ бүхэн нь 
хүнийг төгс болгохын төлөө байдаг. Энэ нь Бурханы хайр юм.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Бурханы цэвэршүүлэлт хэдий чинээ их байна, хүмүүсийн зүрх 
сэтгэл төдий чинээ Бурханыг хайрлаж чаддаг. Зүрх сэтгэл дэх шаналал 
нь тэдний аминд ач тустай бөгөөд Бурханы өмнө тэд улам амар 
амгалан, Бурхантай харилцах харилцаа нь илүү дотно болж, Бурханы 
дээдийн дээд хайр, дээдийн дээд авралыг улам сайн харж чаддаг. Петр 
олон зуун удаа цэвэршүүлэлт туулж, Иов хэд хэдэн шалгалт туулсан. 
Бурханаар төгс болгуулахыг хүсэж байвал та нар ч гэсэн олон зуун удаа 
цэвэршүүлэлт туулах ёстой; та нар энэ үйл явцыг туулж, энэ алхамд 
найдаж байж л Бурханы хүслийг хангаж, Бурханаар төгс болгуулж 

чадна. Цэвэршүүлэлт бол Бурхан хүмүүсийг төгс болгох шилдэг арга 
юм; цэвэршүүлэлт болон гашуун шалгалтууд л хүмүүсийн зүрх сэтгэл 
дэх Бурханыг гэсэн жинхэнэ хайрыг гаргаж ирж чадна. Бэрхшээл 
үгүй бол Бурханыг гэх жинхэнэ хайр хүмүүст дутагддаг; тэднийг 
дотроос нь туршиж, цэвэршүүлэлт үнэхээр туулуулахгүй бол зүрх 
сэтгэл нь үргэлж хаа нэгтээ гадна байх болно. Тодорхой хэмжээнд 
цэвэршүүлэгдсэнээр чи өөрийн сул тал, хүндрэл бэрхшээлийг олж 
харж, хэр их дутагдалтай гэдгээ, тулгарсан олон асуудлыг даван гарах 
чадваргүй гэдгээ, дуулгаваргүй байдал чинь хэчнээн их болохоо олж 
харна. Шалгалтын үеэр л хүмүүс бодит байдлаа үнэнээр нь мэдэж авч 
чаддаг бөгөөд шалгалтын улмаас хүмүүс илүү сайн төгс болгуулж 
чаддаг.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Чиний үзэлтэй нийцэхгүй олон зүйл чамд тохиолддог боловч чи 
тэдгээрийг хойш тавьж, тэдгээр зүйлээс Бурханы үйлдлийн талаар 
мэдлэг олж авч чаддаг бөгөөд цэвэршүүлэлтийн дунд Бурханыг 
хайрладаг зүрх сэтгэлээ илчилдэг бол энэ нь гэрчлэлд зогсох билээ. 
Гэр чинь амар тайван, махан биеийн тав тухад чи дуртай, хэн ч чамайг 
хяхан хавчихгүй, чуулган дахь ах эгч нар чинь чамайг дуулгавартай 
дагадаг бол чи Бурханыг хайрладаг зүрх сэтгэлээ харуулж чадах уу? 
Ийм нөхцөл байдал чамайг цэвэршүүлж чадах уу? Цэвэршүүлэлтээр 
л дамжуулан Бурханыг гэх хайраа харуулж чадна, чиний үзэлтэй 
нийцдэггүй зүйл тохиолдсоноор л чи төгс болгуулж чадна. Олон эсрэг, 
сөрөг зүйлийн үйлчлэлээр, мөн Сатаны үйлдэл, буруушаалт, үймээн, 
мэхлэлт гээд бүх төрлийн илрэлийг хэрэглэснээр Сатаны дургүй 
хүрмээр царайг Бурхан чамд тодорхой харуулж, ингэснээрээ Сатаныг 
ялган таних, Сатаныг үзэн ядаж, хаях чадварыг чинь төгс болгодог.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Ариун Сүнс хүн бүрийн дотор алхах замтай байдаг бөгөөд хүн 
бүрд төгс болгуулах боломж олгодог. Сөрөг талаар чинь дамжуулан 

завхралыг чинь чамд мэдүүлдэг бөгөөд дараа нь сөрөг талыг авч 
хаяснаар хэрэгжүүлэх замыг чи олно; эдгээр нь бүгд төгс болгуулдаг 
арга замууд чинь юм. Түүнчлэн, өөрийнхөө доторх зарим эерэг 
зүйлийн байнгын удирдамж, гэрэлтүүлэлтээр дамжуулан чи идэвх 
санаачилгатайгаар үүргээ биелүүлж, мэдлэг ухаанаа нэмэгдүүлж, ялган 
таних чадвартай болно. Нөхцөл байдал чинь сайн байх үед чи Бурханы 
үгийг уншихыг онцгойлон хүсэж, Бурханд залбирахыг онцгойлон 
хүсэж, сонсдог номлолуудаа өөрийн байр байдалд хамаатуулан ойлгож 
чадна. Ийм үед Бурхан чамайг дотроос чинь гэгээрүүлж, гэрэлтүүлэн 
эерэг талын зарим зүйлийг ухааруулдаг. Ингэж чи эерэг талд төгс 
болгуулдаг. Сөрөг байдалд чи сул дорой, идэвхгүй байдаг; зүрх 
сэтгэлд чинь Бурхан байхгүйг мэдэрдэг ч Бурхан чамайг гэрэлтүүлж, 
хэрэгжүүлэх замаа олоход чинь тусалдаг. Энэ байдлаас гарах нь сөрөг 
талд төгс болгуулж байгаа хэрэг юм. Бурхан хүнийг эерэг, сөрөг 
талын аль алинд төгс болгож чаддаг. Энэ нь туршлагажиж чаддаг 
эсэх, Бурханаар төгс болгуулахыг эрэлхийлдэг эсэхээс чинь хамаардаг. 
Хэрвээ чи Бурханаар төгс болгуулахыг үнэхээр хичээдэг бол сөрөг 
зүйл чамд хохирол учруулж чадахгүй, харин илүү бодитой зүйлсийг 
авчран, дотор чинь дутагдаж байгаа зүйлийг илүү сайн мэдэж чаддаг, 
бодит байдлаа илүү сайн ухамсарлаж чаддаг болгож, хүнд юу ч 
байхгүй, хүн юу ч биш гэдгийг харуулдаг; хэрвээ чи шалгалтуудыг 
туулахгүй бол мэдэхгүй бөгөөд бусдаас дээгүүр, бусад бүх хүнээс 
илүү юм шиг чамд үргэлж санагдана. Энэ бүхнээр дамжуулан, өмнө 
нь тохиолдсон бүхнийг Бурхан хийж, Бурхан хамгаалдаг байсныг чи 
ойлгоно. Шалгалтад орох нь чамайг хайр, итгэлгүй болгож орхидог, 
чамд залбирал дутагдаж, чи магтан дуу дуулж чадахгүй болдог бөгөөд 
дунд нь чи нэг л мэдэхэд өөрийгөө мэдэж авдаг. Хүнийг төгс болгодог 
олон арга барил Бурханд бий. Тэрээр хүний завхарсан зан чанартай 
харьцахдаа төрөл бүрийн орчныг хэрэглэж, хүнийг ил болгохын 
тулд төрөл бүрийн зүйл ашигладаг; нэг талаар Тэр хүнтэй харьцдаг, 
нөгөө талаар хүнийг ил болгодог, өөр нэг талаар Тэр хүнийг илчилж, 
хүний зүрх сэтгэлийн гүн дэх “нууцыг” ухан гаргаж, илчлэн, олон 
байр байдлыг нь илчилснээр, уг чанарыг нь хүнд харуулдаг. Бурхан 
бодитой гэдгийг хүнд мэдэгдэх гэсэндээ илчлэл, хүнтэй харьцах, 

хүнийг цэвэршүүлэх, гэсгээх гэх мэт олон арга замаар Бурхан хүнийг 
төгс болгодог.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Бурхан хүмүүсийг төгс болгоход дүрэм байдаг бөгөөд чамайг 
хэрэгжүүлэх замтай болгож, бүх сөрөг байдлаас чинь салгахын 
тулд Тэрээр чиний хүсүүштэй хэсгийг ашиглан чамайг гэгээрүүлж, 
сүнсээрээ чөлөөлөгдөхөд чинь тусалж, Түүнийг хайрлах илүү их 
чадвартай болгодог. Ийм маягаар чи Сатаны завхарсан зан чанарыг 
хаяж чаддаг. Чи цайлган, нээлттэй байж, өөрийгөө мэдэн, үнэнийг 
хэрэгжүүлэхийг хүсдэг. Бурхан чамайг гарцаагүй ерөөх тул сул дорой, 
сөрөг байх үед чинь Тэр чамайг хоёр дахин их гэгээрүүлдэг бөгөөд 
өөрийгөө илүү сайн мэдэж, өөрийнхөө төлөө гэмшихийг илүү их 
хүсэж, хэрэгжүүлэх учиртай зүйлсээ илүү сайн хэрэгжүүлж чаддаг 
байхад чинь тусалдаг. Ийм маягаар л зүрх сэтгэл чинь тайван, амгалан 
байж чаддаг. Бурханыг мэдэхэд ерөнхийдөө анхаарлаа хандуулдаг, 
өөрийгөө мэдэхэд болон хэрэгжүүлэлтдээ анхаарал хандуулдаг хүн 
Бурханы ажил болон Түүний удирдамж, гэгээрлийг олон дахин хүлээн 
авч чаддаг болно. Хэдийгээр тийм хүн сөрөг байдалд байж болох ч мөс 
чанарынхаа үйлдэл юм уу Бурханы үгийн гэгээрлээс үүдэн аливааг 
даруй өөрчилж чаддаг. Хүн өөрийн бодит байдал, Бурханы зан чанар 
болон ажлыг мэддэг байх үед зан чанарын өөрчлөлтөд үргэлж хүрдэг. 
Өөрийгөө мэдэж, өөрийгөө нээхийг хүсдэг хүн үнэнийг хэрэгжүүлж 
чадна. Энэ төрлийн хүн бол Бурханд үнэнч хүн бөгөөд ойлголт нь 
гүнзгий эсвэл өнгөцхөн, хомсхон эсвэл арвин ямар ч бай, Бурханд 
үнэнч хүн Бурханы талаар ойлголттой байдаг. Энэ бол Бурханы зөвт 
байдал бөгөөд хүмүүсийн олж авдаг зүйл; өөрсдийнх нь ололт юм. 
Бурханы талаар ойлголттой хүн бол үндэс суурьтай, үзэгдэлтэй нэгэн 
юм. Энэ төрлийн хүн Бурханы махбодын талаар, Бурханы үг, Бурханы 
ажлын талаар итгэлтэй байдаг. Бурхан хэрхэн ажиллаж, эсвэл ярьдаг, 
эсвэл бусад хүмүүс хэрхэн үймээн үүсгэдгээс үл хамааран тэр байр 
сууриндаа бат зогсож, Бурханы төлөө гэрчлэлд зогсож чаддаг. Хүн ийм 
байх тусмаа өөрийн ойлгодог үнэнийг улам их хэрэгжүүлж чаддаг. 

Учир нь тэр үргэлж Бурханы үгийг хэрэгжүүлж, Бурханы талаар илүү 
их ойлголт олж авч, үүрд Бурханы төлөө гэрчлэлд зогсох шийдвэртэй 
байдаг.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Бурхан хүн төрөлхтний нэг хэсгийг төгс болгохын тулд муу ёрын 
сүнсний ажлын нэг хэсгийг ашиглахаар зорьдог, ингэснээр энэ хүмүүс 
диаволуудын үйл хэргийг нэвт шувт бүрэн харж, бүх хүн төрөлхтөнд 
“өвөг дээдсээ” үнэхээр мэдэх боломжийг олгодог. Зөвхөн энэ аргаар 
хүмүүс бүрэн чөлөөлөгдөж, диаволуудын үр садыг байтугай өвөг 
дээдсийг нь ч хаядаг. Энэ нь агуу улаан лууг бүрэн ялах Бурханы 
жинхэнэ зорилго бөгөөд ингэснээр бүх хүн агуу улаан лууны жинхэнэ 
төрхийг мэдэж, үүний багийг бүрмөсөн хуулан хаяж, жинхэнэ төрхийг 
нь харах юм. Энэ нь Бурханы хүрэхийг хүсэж байгаа зүйл, энэ нь 
Түүний газар дээр хийсэн бүх ажлын эцсийн зорилго бөгөөд бүх 
хүн төрөлхтөнд хэрэгжүүлэхийг зорьсон зүйл юм. Үүнийг Бурханы 
зорилгын төлөө бүх зүйлийг дайчлах гэж нэрлэдэг.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “41-р бүлэг”-ээс эш татав

Бурхан хүн төрөлхтнийг төгс болгох үе шатанд хүмүүсийн тоо 
үргэлжлэн өсөх боломжгүй—зөвхөн цөөрнө. Эдгээр цэвэршүүлэлтээр 
л дамжуулан хүмүүс төгс болгуулж чадна. Харьцалт, сахилгажуулалт, 
туршилт, гэсгээлт, хараагдалт—энэ бүхнийг чи тэсвэрлэж чадах уу? 
Ах эгч нар нь бүгд асар их эрч хүчтэйгээр эрж хайж байгаа, онцгойлон 
сайн нөхцөл байдалд байгаа чуулганыг харах үедээ, чи өөрөө 
зоригждог. Тэд нар бүгд явж, зарим нь итгэхээ больж, зарим нь бизнес 
хийхээр, эсвэл гэрлэхээр явж, зарим нь шашинд элсчихсэн байх өдөр 
ирэх үед чи бат зогсож чадах уу? Чи дотроо нөлөөнд нь автахгүй үлдэж 
чадах уу? Бурхан хүн төрөлхтнийг төгс болгох нь тийм ч амар зүйл 
биш! Тэр хүмүүсийг цэвэршүүлэхийн тулд олон зүйлийг ашигладаг. 
Хүмүүс эдгээрийг арга барил гэж үздэг боловч Бурханы анхдагч 

санаа зорилгоор бол эдгээр нь арга барил огт биш, харин баримт юм. 
Эцэст нь Тэр хүмүүсийг тодорхой хэмжээнд цэвэршүүлж, тэд ямар 
ч гомдолгүй болох үед, Түүний ажлын энэхүү үе шат дуусах болно. 
Ариун Сүнсний агуу ажил бол чамайг төгс болгох явдал бөгөөд Тэр 
ажиллахгүй, Өөрийгөө нуух үед энэ нь чамайг төгс болгох бүр ч илүү 
зорилготой, ялангуяа ийм маягаар хүмүүст Бурханыг гэх хайр байгаа 
эсэх, Түүнд үнэхээр итгэлтэй байдаг эсэхийг харж болно. Бурхан илэн 
далангүй ярих үед чи хайх хэрэггүй байдаг; Түүнийг нуугдах үед л 
чи эрж хайж, тэмтчин урагшлах хэрэгтэй. Чи бүтээгдсэн зүйлийн 
үүргийг биелүүлж чаддаг байх ёстой, ирээдүйн үр дүн болон хүрэх 
газар чинь ямар ч байлаа гэсэн, амьд байх хугацаандаа Бурханы 
талаарх мэдлэг, Бурханыг гэх хайрыг эрэлхийлж чаддаг байх ёстой, 
мөн Бурхан чамд яаж ч ханддаг байсан, гомдоллохоос зайлсхийж 
чаддаг байх ёстой. Ариун Сүнс хүмүүсийн дотор ажиллахад нэг 
болзол байдаг. Тэд цангаж, эрж хайж, Бурханы үйлдлийн талаар 
хайнга биш, эргэлзэхгүй байж, цаг үргэлж өөрсдийн үүргийг сахин 
биелүүлж чадах ёстой; зөвхөн ингэж байж л Ариун Сүнсний ажлыг 
олж авч чадна. Бурханы ажлын алхам бүрд хүн төрөлхтнөөс шаарддаг 
зүйл бол үлэмж их итгэлтэй байдал, эрж хайхын тулд Бурханы өмнө 
ирэх юм—туршлагаар л дамжуулан хүмүүс Бурхан хэчнээн хайр 
татам болохыг, Ариун Сүнс хүмүүст хэрхэн ажилладгийг олж мэдэж 
чаддаг. Хэрвээ чи туршлагаждаггүй бол, тэмтчин урагшилдаггүй бол, 
эрж хайдаггүй бол юу ч олж авахгүй. Чи туршлагаараа дамжуулан 
тэмтчин урагшлах ёстой бөгөөд өөрийн туршлагаар л дамжуулан 
Бурханы үйлдлийг харж, Түүний гайхалтай, ойлгошгүй байдлыг 
танин мэдэж чадна.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Төгс болгуулахыг хүсэж байгаа бүхэнд төгс болгуулах боломж 
бий, иймээс хүн бүр тайвшрах ёстой: Ирээдүйд та нар бүгд хүрэх 
газарт орно. Харин чи төгс болгуулах хүсэлгүй, гайхалтай сайхан 
ертөнцөд орох хүсэлгүй байвал өөрийн чинь л асуудал юм. Төгс 
болгуулахыг хүсдэг, Бурханд үнэнч, дуулгавартай байж, чиг үүргээ 

үнэнчээр биелүүлдэг—ийм бүх хүн төгс болгуулж чадна. Өнөөдөр, 
үүргээ үнэнчээр биелүүлдэггүй, Бурханд үнэнч биш, Бурханд 
захирагддаггүй, ялангуяа Ариун Сүнсний гэгээрэл, гэрэлтүүлэлтийг 
хүлээн авсан боловч үүнийгээ хэрэгжүүлдэггүй—ийм бүх хүн төгс 
болгуулж чадахгүй. Бурханд үнэнч, дуулгавартай байхыг хүсдэг 
бүх хүн, жаахан мэдлэггүй байсан хэдий ч төгс болгуулж чадна; 
эрэлхийлэх хүсэлтэй бүх хүн төгс болгуулж чадна. Үүнд санаа зовох 
хэрэггүй. Чи энэ чиглэлд эрэлхийлэх хүсэлтэй л байвал төгс болгуулж 
чадна. Би та нараас хэнийг чинь ч хаяж, таягдахыг хүсдэггүй, гэхдээ 
хэрвээ хүн амжилт гаргахаар хичээхгүй бол өөрийгөө л сүйтгэж 
байгаа хэрэг; чамайг таягддаг нь Би биш, харин чи өөрөө юм. Чи 
өөрөө амжилт гаргая гэж хичээдэггүй, залхуурч үүргээ биелүүлдэггүй, 
үнэнч биш, үнэнийг эрэлхийлдэггүй, үргэлж хүссэнээрээ хийж, 
дураараа аашилж, өөрийн алдар хүнд, ашиг хонжооны төлөө тэмцэж, 
эсрэг хүйстэнтэй харьцахдаа цадиггүй байдаг бол нүглийнхээ ачааг 
өөрөө үүрэх болно; өөр хэнээр ч өрөвдүүлэх үнэ цэн чамд байхгүй. 
Миний зорилго бол та бүгдийг төгс болгох, ядаж л байлдан дагуулах 
явдал, ингэснээр ажлын энэ үе шат амжилттай дуусах боломжтой. Хүн 
бүрийг төгс болгож, эцэст нь Өөрөө олж авч, бүрэн цэвэрлэж, хайртай 
хүмүүсээ болгох нь Бурханы хүсэл билээ. Би та нарыг хоцрогдмол гэнэ 
үү, хэв чанар муутай гэнэ үү хамаагүй, энэ бол бүгд баримт. Миний 
ингэж хэлдэг нь та нарыг хаях санаатай байгаа, та нарт итгэл алдсан 
гэдгийг батлахгүй, чамайг аврах хүсэлгүйг минь ч батлахгүй. Өнөөдөр 
Би та нарыг аврах ажил хийхээр ирсэн, өөрөөр хэлбэл, Миний хийдэг 
ажил бол авралын ажлын үргэлжлэл юм. Төгс болгуулах боломж 
хүн бүрд бий: Хүсэж, эрэлхийлж л байгаа тохиолдолд та нар эцэстээ 
ийм үр дүнд хүрч чадах ба та нараас нэг нь ч хаягдахгүй. Хэрвээ чи 
дорд хэв чанартай бол, чамд тавих Миний шаардлага дорд хэв чанарт 
чинь таарсан байх болно; хэрвээ чи дээд хэв чанартай бол чамд тавих 
Миний шаардлага дээд хэв чанарт чинь таарсан байх болно; хэрвээ чи 
мэдлэггүй, бичиг үсэгт тайлагдаагүй бол чамд тавих Миний шаардлага 
бичиг үсэгт тайлагдаагүй байдалд чинь таарсан байх болно; хэрвээ чи 
бичиг үсэгт тайлагдсан бол чамд тавих Миний шаардлага бичиг үсэгт 
тайлагдсан гэх баримтын чинь дагуу байх болно; хэрвээ чи ахимаг 

настай бол чамд тавих Миний шаардлага насанд чинь таарсан байх 
болно; хэрвээ чи зочломтгой байх чадвартай бол чамд тавих Миний 
шаардлага үүнд чинь таарсан байх болно; хэрвээ чи зочломтгой байж 
чадахгүй, харин сайн мэдээг түгээх, чуулганд үйлчлэх, бусад ерөнхий 
ажил хэрэгт оролцох зэрэг тодорхой чиг үүрэг л биелүүлж чадна гэвэл 
чамайг төгс болгох маань гүйцэтгэдэг чиг үүрэгт чинь таарсан байх 
болно. Үнэнч байж, эцсийг нь хүртэл дуулгавартай дагаж, Бурханыг 
хайрлах дээдийн дээд хайрыг эрэлхийлнэ гэдэг нь чиний биелүүлэх 
ёстой зүйл бөгөөд энэ гурван зүйлээс илүү сайн хэрэгжүүлэлт гэж 
үгүй. Эцсийн эцэст хүн энэ гурван зүйлийг биелүүлэх шаардлагатай 
ба хэрвээ тэдгээрийг биелүүлж чадвал төгс болгуулна. Гэвч юун 
түрүүнд чи үнэхээр эрэлхийлэх ёстой, урагш, дээш идэвхийлэн зүтгэх 
ёстой ба тэр тал дээр идэвхгүй байх ёсгүй. Хүн бүхэн төгс болгуулах 
боломжтой, мөн төгс болгуулах чадвартай гэж Би хэлсэн, энэ нь үнэн 
боловч чи эрэл хайгуулдаа сайжрахаар хичээдэггүй. Хэрвээ энэ гурван 
шалгуурт хүрэхгүй бол чамайг эцэст нь таягдан хаях ёстой. Бүх хүн 
хөл нийлүүлээсэй, Ариун Сүнсний ажил, гэгээрэлтэй байгаасай, 
эцсээ хүртэл дуулгавартай байж чаддаг байгаасай гэж Би хүсдэг, учир 
нь энэ бол та нарын дор бүрнээ биелүүлэх ёстой үүрэг билээ. Та нар 
бүгд үүргээ биелүүлсэн үедээ төгс болгуулсан байх болно, мөн та нар 
цангинасан гэрчлэлтэй байх болно. Гэрчлэлтэй бүх хүн нь Сатаныг 
ялж, Бурханы амлалтыг авсан хүмүүс бөгөөд ирээдүйд гайхалтай 
хүрэх газарт амьдрахаар үлдэх хүмүүс юм.

Үг нь махбодоор илэрсэн номын “Хүний хэвийн амьдралыг сэргээж,
түүнийг гайхалтай сайхан хүрэх газарт аваачих нь”-аас эш татав

Бурханы төгс болгохоор зорьж буй хүмүүс бүгд Түүний ерөөл 
болон өвийг хүлээн авна. Өөрөөр хэлбэл, тэд Бурханд юу байгаа, Тэр 
юу болохыг шингээн авч, ингэснээр энэ нь тэдэнд байдаг зүйл болдог; 
Бурханы бүх үгийг тэдэнд оруулж өгсөн байдаг; Бурхан юу ч байлаа 
гэсэн, та нар энэ бүгдийг яг байгаагаар нь шингээн авч, тэгснээрээ 
үнэнийг амьдран харуулж чаддаг. Энэ бол Бурханаар төгс болгуулж, 
Бурханаар авхуулдаг хүн юм. Ийм хүн л Бурханы хайрласан ерөөлийг 
хүртэх эрхтэй:

1. Бурханы хайрыг бүхэлд нь олж авах.
2. Бүх зүйл дээр Бурханы хүслийн дагуу үйлдэх.
3. Бурханы удирдамжийг олж авч, Бурханы гэрэлд амьдарч, 

Бурханы гэгээрлийг олж авах.
4. Бурханы хайрладаг дүрийг газар дээр амьдран харуулж; 

Бурханы төлөө цовдлогдон, үхлээрээ Бурханы хайрыг хариулах эрхтэй 
болсон Петрийн адил Бурханыг үнэхээр хайрлаж; Петртэй адил алдар 
суутай байх.

5. Газар дээрх бүх хүнээр хайрлуулж, хүндлүүлж, бишрүүлэх.
6. Үхэл болон үхэгсдийн орны хүлээсийг бүхий л талаар даван 

гарч, Сатаны ажилд ямар ч боломж өгөлгүй, Бурханаар эзэмдүүлж, 
шинэ соргог, гал цогтой сүнсэнд амьдарч, залхаж ядардаггүй байх.

7. Бурханы алдрын өдөр ирж буйг харсан мэт бүхий л 
амьдралынхаа туршид үгээр илэрхийлэхийн аргагүй баяр хөөр, 
догдлолыг ямагт мэдэрдэг байх.

8. Бурхантай хамт алдрыг хүртэж, Бурханы хайртай ариун 
хүмүүстэй адил төрхтэй байх.

9. Газар дээрх Бурханы хайрладаг нэгэн, өөрөөр хэлбэл, Бурханы 
хайртай хүү болох.

10. Хэлбэрээ өөрчлөн, Бурхантай хамт гурав дахь тэнгэр өөд гарч, 
махан биеийг даван гарах.

Үг нь махбодоор илэрсэн номын
“Төгс болгуулсан хүмүүст өгөх амлалт”-аас эш татав

43. Төгс болгуулахаар эрж хайх зарчмууд
(1) Зүрх сэтгэлээ Бурханд өгч, өөрийгөө Бурханд бүрэн зориулж, 

Бурханы төлөө зарлагадаж, Бурханы үгийг үнэн сэтгэлээсээ уншиж, 
Түүний үгээр Түүнтэй ярилцах шаардлагатай;

(2) Өөрийгөө чин сэтгэлээсээ Бурханы төлөө зарлагадаж, үүргээ 
гүйцэтгэхдээ завхарсан зан чанараа шийдвэрлэхийн тулд үнэнийг эрж 
хай. Бусадтай эв зохицолтойгоор хамтран ажиллаж, үүргээ хангалттай 
гүйцэтгэ;

(3) Бурханы үгийн шүүлт, гэсгээлт, засалт, харьцалтыг хүлээн авч, 

худал үг, хуурамч байдал, ов мэх, хааш яаш, хуумгай ажлаа бүрмөсөн 
төгсгөл болго. Үнэнч шударга хүн бай;

(4) Төрөл бүрийн шалгалтын үеэр үнэнийг эрж хайж, үзэл болон 
завхралыг шийдвэрлэж, Бурханы хүсэлд анхаарал хандуулж сур, мөн 
Бурханыг үнэхээр дуулгавартай дагадаг бол.

Холбогдох Бурханы үг:

Хүн Хаанчлалын эрин үед бүрмөсөн бүрэн төгс болгуулна. 
Байлдан дагуулалтын ажлын дараа хүн цэвэршүүлэлт, гай зовлон 
амсах болно. Энэ гай зовлонгийн үеэр ялан гарч, гэрчлэлд зогсож 
чадах хүмүүс бол эцэстээ бүрэн төгс болгуулах хүмүүс юм; тэд бол 
ялагчид билээ. Энэ гай зовлонгийн үеэр хүн энэ цэвэршүүлэлтийг 
хүлээн авах шаардлагатай бөгөөд энэ цэвэршүүлэлт нь Бурханы ажлын 
сүүлийн тохиолдол юм. Бурханы бүх удирдлагын ажил дуусгавар 
болохын өмнө хүн сүүлийн удаа цэвэршүүлэгдэж, Бурханыг дагадаг 
бүх хүн энэхүү сүүлчийн туршилтыг, энэ сүүлчийн цэвэршүүлэлтийг 
хүлээн зөвшөөрөх ёстой. Гай зовлонд автсан хүмүүс Ариун Сүнсний 
ажилгүй, Бурханы удирдамжгүй байдаг боловч үнэхээр байлдан 
дагуулагдсан, Бурханыг үнэхээр эрж хайдаг хүмүүс эцэстээ бат зогсоно; 
тэд бол хүн чанартай, Бурханыг үнэхээр хайрладаг хүмүүс юм. Бурхан 
юу ч хийдэг бай, энэ ялагчид үзэгдлээс салахгүй бөгөөд гэрчлэлдээ 
бүтэлгүйтэлгүйгээр үнэнийг хэрэгжүүлсээр байх болно. Тэд бол 
эцэстээ үлэмж гай зовлонгоос гарч ирэх хүмүүс юм. Үймээн самууныг 
өөрсдийнхөө төлөө ашигладаг хүмүүс өнөөдөр бусдын хүчээр хоолоо 
олж идсээр байх ч эцсийн гай зовлон, эцсийн туршилтаас нэг нь ч 
зугтаж чадахгүй. Ялах хүмүүсийн хувьд тийм гай зовлон нь үлэмж 
их цэвэршүүлэлт юм; харин үймээн самууныг өөрсдийнхөө төлөө 
ашигладаг хүмүүсийн хувьд энэ нь бүрэн таягдан хаягдах ажил мөн… 
Хүнийг аврах ажил нь байлдан дагуулалтын ажил дууссаны дараа 
биелдэггүй. Байлдан дагуулалтын ажил дууссан хэдий ч хүнийг 
ариусгах ажил дуусаагүй; хүн бүрэн ариусгагдаж, Бурханд үнэхээр 
захирагддаг хүмүүс бүрэн төгс болгуулж, зүрх сэтгэлдээ Бурхангүй 
дүр эсгэгчид арилмагц л ийм ажил дуусна. Бурханы ажлын сүүлийн 
үе шатанд Түүнийг сэтгэл хангалуун болгодоггүй хүмүүс бүрмөсөн 

таягдан хаягдах ба таягдан хаягддаг хүмүүс нь диаволынх юм. Тэд 
Бурханы сэтгэлийг хангалуун байлгах чадваргүй тул Бурханы эсрэг 
тэрсэлдэг бөгөөд хэдий энэ хүмүүс өнөөдөр Бурханыг дагадаг ч 
эцэстээ үлдэх хүмүүс мөн гэдгийг энэ нь баталдаггүй. “Бурханыг 
эцсээ хүртэл дагадаг хүмүүс аврал хүртэнэ” гэдэг үгэнд байгаа 
“дагах” гэдгийн утга учир нь гай зовлонгийн дунд бат зогсох гэсэн үг 
юм. Өнөөдөр, Бурханыг дагах нь амархан гэж олон хүн итгэдэг, гэхдээ 
Бурханы ажил дуусах гэж байх үед чи “дагах” гэдгийн жинхэнэ утгыг 
мэдэх болно. Өнөөдөр чи байлдан дагуулагдсаныхаа дараа Бурханыг 
дагах чадвартай байлаа ч төгс болгуулах хүмүүсийн нэг мөн гэдгийг 
чинь энэ нь баталдаггүй. Шалгалт туулах чадваргүй, гай зовлонгийн 
дунд ялгуусан байх чадваргүй хүмүүс эцэстээ бат зогсож чадахгүй 
тул Бурханыг эцсээ хүртэл дагаж чадахгүй. Бурханыг үнэхээр дагадаг 
хүмүүс ажлынхаа туршилтыг давж гарах чадвартай байдаг байхад 
Бурханыг үнэхээр дагадаггүй хүмүүс Бурханы ямар ч шалгалтыг тэсэн 
гарах чадваргүй байдаг. Эрт орой хэзээ нэгэн цагт тэд хөөгдөнө, харин 
ялагчид хаанчлалд үлдэнэ. Хүн Бурханыг үнэхээр эрж хайдаг эсэх 
нь түүний ажлын туршилтаар, өөрөөр хэлбэл, Бурханы шалгалтаар 
тодорхойлогддог бөгөөд хүний өөрийн шийдвэртэй ямар ч хамаагүй. 
Бурхан аливаа хүнийг дур зоргоороо голдоггүй; Түүний хийдэг бүхэн 
хүнийг бүрэн үнэмшүүлж чадна. Тэрээр хүнд үл үзэгдэх юмс, эсвэл 
хүн үнэмшихээргүй ажил хийдэггүй. Хүний итгэл үнэн худал эсэх нь 
баримтаар нотлогддог ба хүн үүнийг шийдэж чадахгүй. “Буудай үрийн 
сүүл болж чадахгүй, үрийн сүүл буудай болж чадахгүй” гэдэг нь 
эргэлзээгүй. Бурханыг үнэхээр хайрладаг бүх хүн эцэстээ хаанчлалд 
үлдэх ба Бурхан Өөрийг нь үнэхээр хайрладаг хэнд ч зохисгүй 
хандахгүй. Хаанчлал дахь ялагчид өөр өөр чиг үүрэг болон гэрчлэлдээ 
үндэслэн тахилч юм уу дагагч болж үйлчлэх бөгөөд гай зовлон 
дунд ялгуусан байдаг бүх хүн хаанчлал доторх тахилчдын бүлэг 
болно. Орчлон ертөнц даяарх сайн мэдээний ажил дуусгавар болох 
үед тахилчдын бүлэг байгуулагдана. Тэр цаг ирэхэд хүн Бурханы 
хаанчлалд үүргээ гүйцэтгэж, хаанчлал дотор Бурхантай хамт амьдрах 
ёстой. Тахилчдын бүлэгт ахлах тахилчид болон тахилчид байх ба 
үлдсэн хэсэг нь Бурханы хөвгүүд, ардууд байх болно. Энэ бүхэн нь 

гай зовлонгийн үеэр Бурханд хийсэн гэрчлэлээр нь тодорхойлогддог; 
тэдгээр нь дур зоргоороо өгдөг цол биш. Хүн байр сууриа олмогц 
Бурханы ажил зогсоно, учир нь бүгд төрлөөрөө ангилагдаж, анхдагч 
байр сууриндаа эргэн очдог бөгөөд энэ нь Бурханы ажил гүйцэлдсэний 
тэмдэг, Бурханы ажил болон хүний хэрэгжүүлэлтийн эцсийн үр 
дүн, мөн Бурханы ажлын үзэгдэл болон хүний хамтын ажиллагааны 
биелэлт юм. Эцэст нь хүн Бурханы хаанчлалд амарч, Бурхан ч гэсэн 
оршин суудаг газартаа амрахаар буцна. Энэ нь Бурхан, хүн хоёрын 
6,000 жилийн хамтын ажиллагааны эцсийн үр дүн байх болно.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Өөрийнх нь тухай мэдлэгийг хүн олж аваасай гэсэндээ, мөн 
Өөрийнхөө гэрчлэлийн төлөө Бурхан шүүлт, гэсгээлтийн ажил хийдэг. 
Завхарсан зан чанарыг нь Тэр шүүхгүй л бол хүн, халдахыг тэвчдэггүй 
Түүний зөвт зан чанарыг мэдэж чадахгүй, Бурханы талаарх хуучин 
мэдлэгээ шинэ болгож бас чадахгүй байх байсан. Өөрийн гэрчлэлийн 
төлөө, Өөрийн удирдлагын төлөө Тэр Өөрийгөө бүхэлд нь ил болгож, 
улмаар ил тод илрэлтээрээ дамжуулан Бурханы талаарх мэдлэгт хүрч, 
зан чанараа өөрчилж, Бурханд цангинасан гэрчлэл хийх боломжийг 
хүнд олгодог. Бурханы төрөл бүрийн олон ажлаар дамжуулан хүний 
зан чанарт өөрчлөлт гардаг; зан чанар нь ингэж өөрчлөгдөхгүйгээр 
хүн Бурханд гэрчлэл хийж, Бурханы зүрх сэтгэлийн дагуу байж 
чадахгүй. Хүний зан чанарын өөрчлөлт нь хүн өөрийгөө Сатаны 
хүлээс, харанхуйн нөлөөнөөс чөлөөлж, үнэхээр Бурханы ажлын үлгэр 
дуурайл, загвар, Бурханы гэрч, Бурханы зүрх сэтгэлийн дагуу байдаг 
нэгэн болсныг илтгэдэг. Өнөөдөр, бие махбодтой болсон Бурхан газар 
дээр ажлаа хийхээр ирсэн бөгөөд Өөрийнх нь талаар мэдлэгтэй болж, 
Өөрт нь дуулгавартай байж, Өөрийг нь гэрчилж, Өөрийнх нь бодитой 
агаад хэвийн ажлыг мэдэж, хүний үзэлтэй нийцдэггүй Өөрийнх нь бүх 
үг, ажлыг дуулгавартай дагаж, хүнийг аврахаар Өөрийнх нь хийдэг бүх 
ажил хийгээд хүнийг байлдан дагуулахаар гүйцэлдүүлдэг Өөрийнх 
нь бүх үйл хэрэгт гэрчлэл хийхийг хүнээс шаарддаг. Бурханд гэрчлэл 
хийдэг хүмүүс Бурханы тухай мэдлэгтэй байх ёстой; ийм гэрчлэл 

л үнэн зөв, бодитой байдаг, ийм гэрчлэл л Сатаныг ичээж чадна. 
Шүүлт, гэсгээлт болон харьцалт, засалтыг нь туулж Түүнийг мэдэж 
авсан хүмүүсийг Бурхан Өөртөө гэрчлэл хийлгэхэд ашигладаг. Өөртөө 
гэрчлэл хийлгэхдээ Тэр Сатаны завхруулсан хүмүүсийг ашиглаж, 
зан чанар нь өөрчлөгдөж, Түүний ерөөлийг хүртсэн хүмүүсийг 
ч бас ашигладаг. Хүн зөвхөн амаараа магтах нь Түүнд хэрэггүй, 
мөн Өөрийнх нь авраагүй Сатаны төрлийнхний магтаал, гэрчлэл ч 
Түүнд хэрэггүй. Бурханыг мэддэг хүмүүс л Бурханд гэрчлэл хийхэд 
тохирно, зан чанар нь өөрчлөгдсөн хүмүүс л Түүнд гэрчлэл хийхэд 
тохирно. Өөрийнх нь нэрийг санаатайгаар шившиглэхийг Бурхан хүнд 
зөвшөөрөхгүй.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Бурханыг үнэхээр гэрчилдэг хүмүүс яагаад Түүнд цангинасан 
гэрчлэл хийх чадвартай байдгийн шалтгаан нь тэдний гэрчлэл 
Бурханыг гэх жинхэнэ мэдлэг болон жинхэнэ хүсэл тэмүүлэлд 
суурилдагт оршино. Ийм гэрчлэлийг сэтгэл хөдлөлөөр биш, харин 
Бурхан болон Түүний зан чанарын талаарх мэдлэгийн дагуу хийдэг. 
Тэд Бурханыг мэдэж авсан учраас Бурханыг гарцаагүй гэрчилж, 
Бурханыг хүсэмжилдэг бүх хүнд Бурханыг мэдүүлж, Бурханы хайр 
татам байдал, бодитой байдлын талаар мэддэг байх ёстой гэдгээ 
мэдэрдэг. Яг л хүмүүсийн Бурханыг хайрлах хайр шиг, тэдний гэрчлэл 
хар аяндаа бий болдог бөгөөд бодитой, бодит ач холбогдолтой, 
үнэ цэнтэй байдаг. Энэ нь идэвхгүй, хий хоосон, утгагүй зүйл биш 
юм. Бурханыг үнэхээр хайрладаг хүмүүсийн амьдрал хамгийн үнэ 
цэнтэй, утга учиртай байдаг, зөвхөн тэд л Бурханд үнэхээр итгэдгийн 
шалтгаан нь энэ хүмүүс Бурханы гэрэлд амьдарч, Бурханы ажил болон 
удирдлагын төлөө амьдарч чаддагаас болдог. Учир нь тэд харанхуйд 
биш, харин гэрэлд амьдардаг; тэд утга учиргүй амьдралаар биш, харин 
Бурханы ерөөсөн амьдралаар амьдардаг. Бурханыг хайрладаг хүмүүс 
л Бурханыг гэрчлэх чадвартай, зөвхөн тэд л Бурханыг гэрчлэгчид, 
тэднийг л Бурхан ерөөдөг, зөвхөн тэд л Бурханы амлалтыг хүлээн 
авах чадвартай юм. Бурханыг хайрладаг хүмүүс нь Бурханы дотнын 

хүмүүс; тэд бол Бурханы хайрладаг хүмүүс бөгөөд Бурхантай хамт 
ерөөл эдэлж чадна. Зөвхөн ийм хүмүүс л мөнх амьдарч, зөвхөн тэд 
л Бурханы хайр халамж, хамгаалалт дор үүрд амьдрах болно. Бурхан 
хүмүүсээр хайрлуулахын тулд байдаг, Тэрээр бүх хүний хайрыг хүртэх 
эрхтэй боловч бүх хүн Бурханыг хайрлаж чаддаггүй, мөн бүх хүн 
Бурханыг гэрчилж, Бурхантай хамт эрх барьж чадахгүй. Тэд Бурханыг 
гэрчилж, Бурханы ажилд бүхий л хүчин чармайлтаа зориулж чаддаг 
учраас Бурханыг үнэхээр хайрладаг хүмүүс өөрсдийг нь эсэргүүцэж 
зүрхлэх хүнгүйгээр тэнгэрийн дор хаа сайгүй алхан явж, газар дээр 
эрх мэдэл эзэмшиж, Бурханы бүх ард түмнийг захирч чадна. Энэ 
хүмүүс дэлхийн өнцөг булан бүрээс нэгдэн нийлсэн бөгөөд өөр өөр 
хэлээр ярьдаг, арьсны өнгө нь өөр боловч оршихуй нь нэгэн адил утга 
учиртай; тэд бүгд Бурханыг хайрладаг зүрх сэтгэлтэй, бүгд адилхан 
гэрчлэл хийдэг, адилхан шийдвэртэй, адилхан хүсэлтэй байдаг. 
Бурханыг хайрладаг хүмүүс дэлхий даяар чөлөөтэй алхаж, Бурханыг 
гэрчилдэг хүмүүс орчлон ертөнц даяар аялж чадна. Энэ хүмүүс бол 
Бурханы хайртай хүмүүс, Бурхан тэднийг ерөөсөн бөгөөд тэд үүрд 
Түүний гэрэлд амьдрах болно.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Би Петр шиг хүмүүсийг, төгс болгуулахаар зорьдог хүмүүсийг 
л хүсдэг. Өнөөдрийн үнэн нь, үүнийг эрж хайж, хүсэн тэмүүлдэг 
хүмүүст өгөгддөг. Энэхүү аврал нь Бурханаар авруулахыг хүсэн 
тэмүүлдэг хүмүүст өгөгддөг ба зөвхөн та нар үүнийг олж авах учиртай 
юм биш. Бурхан ч гэсэн та нарыг олж авах нь үүний зорилго юм; та 
нар Бурханаар авхуулахын тулд Бурханыг олж авдаг. Өнөөдөр Би 
эдгээр үгийг та нарт хэлж, та нар үүнийг сонссон, тэгээд та нар эдгээр 
үгийн дагуу хэрэгжүүлэх ёстой. Эцэст нь, эдгээр үгийг хэрэгжүүлэх 
үе чинь эдгээр үгээр дамжуулаад Би та нарыг олж авах үе байх болно; 
үүний зэрэгцээ та нар ч бас эдгээр үгийг олж авсан байна, өөрөөр 
хэлбэл, та нар дээд зэргийн энэхүү авралыг олж авсан байх болно. 
Цэвэрлэгдмэгцээ та нар жинхэнэ хүн болсон байх болно. Хэрвээ чи 
үнэнийг амьдран харуулж, эсвэл төгс болгуулсан нэгний төрхийг 

амьдран харуулах чадваргүй бол чамайг хүн биш, харин алхаж яваа 
цогцос, араатан гэж хэлж болно, учир нь чи үнэнгүй буюу Еховагийн 
амьсгалгүй хүн тул ямар ч сүнсгүй үхсэн хүн юм! Хэдийгээр байлдан 
дагуулагдсаны дараа гэрчлэл хийх боломжтой ч олж авсан зүйл чинь 
өчүүхэн аврал төдий бөгөөд чи сүнстэй амьд оршихуй болоогүй. 
Хэдийгээр чи гэсгээлт, шүүлт туулсан ч үүний үр дүнд зан чанар чинь 
шинэчлэгдэж, өөрчлөгдөөгүй; чи одоо ч хуучнаараа байгаа, одоо ч 
Сатанд харьяалагддаг ба цэвэрлэгдсэн хүн биш. Төгс болгуулсан хүмүүс 
л үнэ цэнтэй бөгөөд тийм хүмүүс л жинхэнэ амьдралыг олж авсан.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Бурханаар төгс болгуулахаар эрэлхийлэхийн тулд хүн Бурханаар 
төгс болгуулах гэж юу гэсэн үг болохыг, төгс болгуулахын тулд 
ямар нөхцөлийг биелүүлсэн байх ёстойгоо эхлээд ойлгох ёстой. 
Эдгээрийг ойлгомогцоо хүн хэрэгжүүлэлтийн замыг хайх ёстой. 
Төгс болгуулахын тулд тодорхой хэв чанартай байх ёстой. Олон хүн 
төрөлхөөсөө хангалттай хэв чанартай байдаггүй бөгөөд тэр тохиолдолд 
чи төлөөс төлж, хувийн үзэл бодлын үүднээс шаргуу хөдөлмөрлөх 
ёстой. Хэв чанар чинь муу байх тусам илүү хувийн хүчин чармайлт 
гаргах ёстой. Чи Бурханы үгийг ойлгож, Бурханы үгийг хэрэгжүүлэх 
тусмаа төгс төгөлдрийн замд илүү хурдан хөл тавих болно. Залбирлаар 
дамжуулан чи залбирлын талбарт төгс болгуулж чадна; бас Бурханы 
үгийг идэж, ууж, тэдгээрийн мөн чанарыг ойлгож, Бурханы үгийн 
бодит байдлыг амьдран харуулснаар төгс болгуулж чадна. Бурханы 
үгийг өдөр тутам туулснаар өөрт чинь юу дутагдаж байгааг мэдэж 
авах ёстой; түүнчлэн, хөнөөлт дутагдал болон сул талаа танин мэдэж, 
Бурханд залбирч, Бурханаас гуйх хэрэгтэй. Тэгснээр чи аажмаар төгс 
болгуулна. Төгс төгөлдөрт хүрэх зам бол: залбирах, Бурханы үгийг 
идэж, уух, Бурханы үгийн мөн чанарыг ухаарах; Бурханы үгийн 
туршлагад орох; өөртөө дутагдаж буй зүйлийг мэдэж авах; Бурханы 
ажилд захирагдах; Бурханыг гэх хайраараа дамжуулан Бурханы ачааг 
анхаарч, махан биеийг хаях; ах, эгч нартайгаа байнгын нөхөрлөх 
явдал, энэ нь туршлагыг чинь баяжуулж чадна. Нийтийн амьдрал ч 

бай, хувийн амьдрал ч бай хамаагүй, том эсвэл жижиг цугларалт ч бай 
хамаагүй, энэ бүхэн нь чамд туршлага хуримтлуулж, сургалт хүлээж 
авах боломж олгож, ингэснээр Бурханы өмнө зүрх сэтгэл чинь тайван 
байж, Бурхан руу эргэн ирж чадна. Энэ бүхэн нь төгс болгуулах үйл 
явцын нэг хэсэг юм. Өмнө дурдсанчлан, Бурханы үгийг туулах гэдэг 
нь үнэхээр Бурханы үгийг амталж, амьдран харуулж чаддаг байна 
гэсэн үг бөгөөд ингэснээр чи Бурханд итгэх илүү их итгэл, хайрыг олж 
авна. Ийм маягаар чи завхарсан, сатанлаг зан чанараа аажмаар хаяж; 
зохисгүй сэдлээс өөрийгөө чөлөөлж; хэвийн хүний төрхийг амьдран 
харуулна. Чиний дотор Бурханыг гэх хайр хэдий чинээ их байна, 
өөрөөр хэлбэл, чи Бурханаар хэдий чинээ төгс болгуулна, Сатаны 
завхралд төдий чинээ бага автана. Чи бодит туршлагаараа дамжуулан, 
төгс болгуулах замд аажмаар хөл тавина. Тиймээс, хэрвээ чи төгс 
болгуулахыг хүсдэг бол Бурханы хүслийг анхаарч, Бурханы үгийг 
туулах нь нэн чухал юм.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Чи төгс болгуулахыг үнэхээр хүсэж байна уу? Хэрвээ чи 
Бурханаар төгс болгуулахыг үнэхээр хүсэж байгаа бол махан биеэ хаях 
зоригтой, Бурханы үгийг хэрэгжүүлж чаддаг, мөн идэвхгүй эсвэл сул 
дорой биш байх болно. Чи Бурханаас ирдэг юм бүхэнд дуулгавартай 
байж чаддаг, ил, далд хийдэг бүх үйлдэл чинь Бурханд харуулахуйц 
байх болно. Хэрвээ чи үнэнч шударга бөгөөд бүх зүйл дээр үнэнийг 
хэрэгжүүлдэг бол төгс болгуулна. Бусдын нүүрэн дээр нэг янзаар, ар 
хударгаар нь өөр янзаар авирладаг зальжин хүмүүс төгс болгуулах 
хүсэлгүй байдаг. Тэд бүгдээрээ мөхөл болон сүйрлийн хүүхдүүд 
билээ; тэд Бурханд биш, харин Сатанд харьяалагддаг. Тэд бол Бурханы 
сонгодог төрлийн хүн биш! Хэрвээ чиний үйлдэл, зан авир Бурханы 
өмнө үзүүлж, Бурханы Сүнс шинжилж болохооргүй бол энэ нь чамд 
асуудал байгаагийн баталгаа юм. Чи Бурханы шүүлт, гэсгээлтийг 
хүлээн авч, зан чанарынхаа өөрчлөлтөд санаа тавьсан цагт л төгс 
болгуулах замд хөл тавьж чадна. Бурханаар төгс болгуулж, Бурханы 
хүслийг гүйцэтгэхийг үнэхээр хүсэж байгаа бол гомдлын ганц ч үг ган 

хийхгүй, Бурханы ажлыг үнэлэх буюу шүүж зүрхлэхгүйгээр Бурханы 
бүх ажлыг дуулгавартай дагах хэрэгтэй. Эдгээр нь Бурханаар төгс 
болгуулах наад захын шаардлагууд юм. Бурханаар төгс болгуулахаар 
эрж хайдаг хүмүүсээс шаарддаг хамгийн чухал шаардлага бол бүх 
зүйлийг Бурханыг хайрладаг зүрх сэтгэлээр үйлдэх юм. “Бурханыг 
хайрлах зүрх сэтгэлээр үйлдэх” гэдэг нь юу гэсэн үг вэ? Энэ нь чиний 
бүх үйлдэл, зан авир Бурханы өмнө үзүүлж болохуйц байна гэсэн 
үг. Зөв санаа зорилготой учраас үйлдэл чинь зөв ч бай, буруу ч бай, 
тэрийгээ Бурханд юм уу ах, эгч нартаа харуулахаас айхгүй байж; чи 
Бурханы өмнө тангараг өргөж зүрхэлдэг. Чи Бурханаар шинжүүлэхийн 
тулд санаа зорилго, бодол, санаа болгоноо Түүний өмнө үзүүлэх ёстой; 
ийм маягаар хэрэгжүүлж, орох юм бол чиний амийн ахиц дэвшил 
хурдан байх болно.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Бурханаар ашиглуулж, төгс болгуулахыг хүсдэг бол зовж зүдрэх 
хүсэл, итгэл, тэсвэр хатуужил, дуулгавартай байдал, Бурханы ажлыг 
туулах, Түүний хүслийг ухаж ойлгох, Түүний уй гашуунд санаа тавих 
чадвар гээд бүгдийг чи эзэмших ёстой. Хүнийг төгс болгох хялбар биш 
бөгөөд туулсан цэвэршүүлэлт бүр чинь чамаас итгэл, хайр шаарддаг. 
Чи Бурханаар төгс болгуулахыг хүсдэг бол замаар ердөө хурдлан 
урагшлах нь хангалтгүй, Бурханы төлөө ердөө өөрийгөө зарлагадах 
ч бас хангалтгүй. Бурханаар төгс болгуулдаг хүн болж чадахын 
тулд чи олон зүйлийг эзэмших ёстой. Зовлон зүдүүртэй тулгарах 
үедээ чи махан биеийн төлөөх зовнилоо хойш тавьж, Бурханы эсрэг 
гомдол гаргахгүй байж чаддаг байх ёстой. Бурхан Өөрийгөө чамаас 
нуух үед Түүнийг дагах итгэлтэй байж, урьдын хайраа бөхөөж, 
сарниулалгүйгээр хадгалж чаддаг байх ёстой. Бурхан юу ч хийсэн чи 
Түүний зохицуулалтад захирагдаж, Түүний эсрэг гомдол гаргахаасаа 
илүү махан биеэ хараахад бэлэн байх ёстой. Чи шалгалттай тулгарах 
үедээ хэдийгээр гашуун нулимс унагаж, хайртай эд зүйлээсээ хагацах 
дургүй байсан ч гэсэн Бурханыг сэтгэл хангалуун болгох ёстой. Энэ 

л жинхэнэ хайр, итгэл билээ. Чиний жинхэнэ биеийн хэмжээ ямар ч 
байсан гэсэн бэрхшээл зовлонг эдлэх хүсэл болон жинхэнэ итгэлийн 
аль алиныг нь чи эхлээд эзэмших ёстой бөгөөд махан биеийг хаях 
хүсэл мөн чамд байх ёстой. Чи Бурханы хүслийг хангахын тулд хувийн 
бэрхшээл зовлонг тэсэж даван, хувийн ашиг сонирхолдоо хохирол 
амсахад бэлэн байх хэрэгтэй. Мөн чи зүрх сэтгэлдээ харамслыг 
мэдэрч чаддаг байх ёстой: Урьд нь чи Бурханыг сэтгэл хангалуун 
байлгаж чаддаггүй байсан, одоо чи харамсаж чадна. Эдгээрийн аль 
нь ч чамд дутагдах ёсгүй—ийм зүйлсээр дамжуулан Бурхан чамайг 
төгс болгоно. Хэрэв чи эдгээр шалгуурыг хангаж чадахгүй бол төгс 
болгуулж чадахгүй.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Петрийн эрж хайсан зүйл бол Бурханы үгийн цэвэршүүлэлтээр 
дамжуулан, Бурханы өгсөн олон янзын шалгалт дунд өөрийгөө 
мэдэж авах, өөрөөс нь юу илчлэгдсэнийг харах явдал байв. Эцэст 
нь өөрийгөө үнэхээр ойлгож авах үедээ Петр хүмүүс хэчнээн гүн 
гүнзгий завхарсныг, хэчнээн үнэ цэнгүй, Бурханд үйлчлэхэд зохисгүй 
болохыг, Бурханы өмнө амьдрах эрхгүй болохыг ухаарчээ. Тэгээд 
Петр Бурханы өмнө нүүрээрээ газар унан мөргөсөн юм. Эцэст нь 
тэрээр: “Бурханыг мэдэх нь хамгийн эрхэм нандин зүйл! Хэрвээ би 
Бурханыг мэдэлгүйгээр үхсэн бол үнэхээр өрөвдөлтэй байх байсан; 
Бурханыг мэдэх нь хамгийн чухал, хамгийн утга учиртай зүйл гэдгийг 
би мэдэрч байна. Хэрвээ хүн Бурханыг мэддэггүй бол амьдрах эрхгүй 
бөгөөд түүнд ямар ч амьдрал байхгүй” гэж боджээ. Петрийн туршлага 
энэ хэмжээнд хүрэх үед тэрээр өөрийнхөө уг чанарыг мэдэж авч, энэ 
талаар харьцангуй сайн ойлголттой болсон байлаа. Магадгүй тэр 
үүнийг өнөөгийн хүмүүс шиг тодорхой тайлбарлаж чадахгүй байсан 
байж болох ч Петр энэ байр байдалд үнэхээр хүрсэн юм. Тиймээс 
амийг эрэлхийлж, Бурханаар төгс болгуулах нь Бурханы айлдварууд 
дотроос өөрийнхөө уг чанарыг мэдэж авч, түүнчлэн уг чанарынхаа 
талуудыг ухамсарлаж, үүнийг үгээр үнэн зөв илэрхийлж, тодорхой, 
илэн далангүй ярихыг шаарддаг. Зөвхөн энэ л өөрийгөө үнэхээр мэдэх 

явдал бөгөөд чи Бурханы шаарддаг үр дүнд хүрсэн байх болно. Хэрвээ 
мэдлэг чинь энэ цэгт хараахан хүрээгүй ч чи өөрийгөө мэддэг хэмээн 
зүтгэж, амийг олж авсан гэж хэлж байгаа бол ердөө сагсуурч байгаа бус 
уу? Чи өөрийгөө мэддэггүй, мөн Бурханы өмнө юу болохоо, хүн байх 
стандартад үнэхээр нийцсэн эсэхээ, хэчнээн олон сатанлаг элементийг 
дотроо агуулсаар байгаагаа ч мэддэггүй. Чи хэнд харьяалагддаг 
тухайгаа одоо ч тодорхой мэддэггүй бөгөөд өөрийгөө огт мэддэггүй, 
тэгвэл чи яаж Бурханы өмнө эрүүл ухаантай байж чадах юм бэ? 
Амийг эрэлхийлж байхдаа Петр шалгалтуудын үеэр өөрийгөө ойлгож, 
зан чанараа өөрчлөхөд анхаарлаа төвлөрүүлж, Бурханыг мэдэхээр 
чармайсан бөгөөд эцэст нь “Хүмүүс амьдралдаа Бурханыг ойлгохоор 
эрж хайх ёстой; Түүнийг мэдэх нь хамгийн шийдвэрлэх чухал зүйл. 
Хэрвээ би Бурханыг мэддэггүй бол үхэх үедээ тайван байж чадахгүй. 
Өөрийг нь мэдэнгүүт Бурхан намайг үхүүлэх юм бол би үүнийг 
хийхдээ бас л хамгийн их сэтгэл хангалуун байх болно; би өчүүхэн ч 
гомдоллохгүй ба бүх амьдрал минь ханамжтай байх болно” гэж бодсон 
юм. Петр Бурханд итгэж эхэлсэн даруйдаа ийм түвшний ойлголт олж 
авч, ийм цэгт хүрч чадаагүй юм; эхлээд тэрээр асар олон шалгалт туулах 
хэрэгтэй болсон. Түүний туршлага тодорхой хэмжээнд хүрэх ёстой 
байсан бөгөөд өөрийгөө бүрэн ойлгосныхоо дараа л тэрээр Бурханыг 
мэдэхийн үнэ цэнийг мэдэрч чадсан билээ. Тиймээс Петрийн явсан 
зам бол амийг олж авах, төгс болгуулах зам байв; түүний онцгой 
хэрэгжүүлэлт үндсэндээ энэ тал дээр төвлөрч байлаа.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Эдүгээ та нарын голчлон эрж хайх ёстой зүйл бол бүх зүйл дээр 
Бурханаар төгс болгуулж, өөрт тулгарсан бүх хүн, хэрэг явдал, зүйлээр 
дамжуулан Бурханаар төгс болгуулах явдал юм, ингэснээр Бурхан юу 
болохыг илүү ихээр та нарт оруулах болно. Та нар эхлээд Бурханы 
өвийг газар дээр хүлээн авах ёстой; тэгсэн цагт л Бурханаас илүү их, 
илүү агуу ерөөлийг өвлөх эрхтэй болно. Энэ бүгд нь та нарын эрж хайх 
ёстой, юуны өмнө ойлгох ёстой зүйл юм. Бүх зүйл дээр Бурханаар төгс 
болгуулахаар эрж хайх тусмаа чи бүх зүйлээс Бурханы гарыг төдий 



574

I. Бурханд итгэх зарчмуудын талаар

чинээ их харж чадах бөгөөд тэгснээр янз бүрийн хэрэг явдал дээр, янз 
бүрийн өнцгөөс Бурханы үгийн оршихуй болон Түүний үгийн бодит 
байдал руу орохоор идэвхтэйгээр эрж хайна. Чи нүгэл үйлдэхгүй, 
ямар ч үзэлгүй, амьдралын гүн ухаангүй, хүний хүсэл зориггүй байх 
төдийхнөөр сөрөг байдалдаа сэтгэл хангалуун болж болохгүй. Бурхан 
хүнийг үй олон аргаар төгс болгодог; бүх хэрэг явдалд төгс болгуулах 
боломж бий бөгөөд олж авсан зүйлийг чинь илүү баяжуулахын тулд 
Тэр чамайг эерэг талаас нь төдийгүй сөрөг талаас нь ч бас төгс болгож 
чадна. Бурханаар төгс болгуулах боломж, авхуулах тохиол өдөр болгон 
гарч байдаг. Хэсэг хугацаанд ийнхүү туршлагажсаны дараа чи асар 
их өөрчлөгдөж, өмнө нь мэддэггүй байсан маш олон зүйлийг аяндаа 
ойлгоно. Бусдаар заалгах хэрэггүй; мэдээгүй байхад чинь Бурхан 
чамайг гэгээрүүлэх болно, ингэснээр чи бүх зүйл дээр гэгээрлийг олж, 
бүх туршлагадаа илүү нарийн орно. Бурхан чамайг баруун зүүн тийш 
хэлбийлгэхгүйгээр залж чиглүүлнэ. Тэгээд чи Түүгээр төгс болгуулах 
замд хөл тавина.

Үг нь махбодоор илэрсэн номын
“Төгс болгуулсан хүмүүст өгөх амлалт”-аас эш татав

Бурханаар төгс болгуулахыг, Бурханы үгийг идэж ууснаар төгс 
болох явдлаар хязгаарлаж болохгүй. Иймэрхүү туршлага нь хэтэрхий 
өрөөсгөл, хэтэрхий багыг багтаадаг бөгөөд хүмүүсийг маш бага хүрээнд 
хязгаарлахаас өөр аргагүй болно. Тийм учраас хүмүүс шаардлагатай 
сүнслэг шим тэжээлээр ихээхэн дутагдах болно. Хэрвээ та нар Бурханаар 
төгс болгуулахыг хүсэж байвал бүх зүйл дээр хэрхэн туршлагажихыг 
сурч, өөрт тохиолдож буй бүхнээс гэгээрлийг олж авч чаддаг байх 
ёстой. Сайн ч бай, муу ч бай чи үүнээс үр ашиг хүртэх ёстой бөгөөд 
энэ нь чамайг сөрөг болгох ёсгүй. Юу ч болсон бай, чи хүний харах 
өнцгөөс юмыг задлан шинжилж, судлах (ингэх нь чиний туршлагын 
гажуудал болно) биш Бурханы талд зогсож байхдаа юмыг дэнсэлж 
чаддаг байх ёстой. Хэрвээ чи ингэж туршлагаждаг бол зүрх сэтгэл 
чинь чиний амийн ачаагаар дүүрэх болно; чи байнга Бурханы дүр 
төрхийн гэрэлд амьдарч, хэрэгжүүлэлтийнхээ хувьд тийм ч амар 
хазайхгүй. Ийм хүмүүсийн өмнө гэгээлэг ирээдүй байдаг. Бурханаар 

төгс болгуулах маш олон боломж бий. Энэ бүгд нь та нар Бурханыг 
үнэхээр хайрладаг хүмүүс мөн эсэхээс, Бурханаар төгс болгуулж, 
Бурханаар авхуулж, Түүний ерөөл, өвийг хүлээн авах шийдэмгий 
байдал та нарт байгаа эсэхээс хамаардаг. Зөвхөн шийдэмгий байдал 
байгаад хангалтгүй. Та нар ихээхэн мэдлэгтэй байх ёстой, эс бөгөөс 
хэрэгжүүлэлтээсээ үргэлж хазайх болно. Бурхан та нарыг нэг бүрчлэн 
төгс болгохыг хүсдэг. Одоогийн байдлаар, ихэнх хүн Бурханы ажлыг 
аль хэдийн удаан хугацаанд хүлээн зөвшөөрсөн хэдий ч Бурханы 
нигүүлслийг эдлэх төдийхнөөр өөрсдийгөө хязгаарлагдаж, Түүнээс 
махан биеийн багахан тав тухыг хүлээн авахыг л хүсэж байдаг атлаа 
илүү их, илүү өндөр илчлэл хүлээн авахыг хүсдэггүй бөгөөд хүний 
зүрх сэтгэл үргэлж гадна байсаар байгаа гэдгийг энэ нь харуулдаг. 
Хэдийгээр хүний ажил, үйлчлэл болон Бурханыг гэх хайрын сэтгэлд 
нь сэв арай бага байдаг ч дотоод мөн чанар, хоцрогдмол сэтгэлгээнийх 
нь тухайд бол хүн махан биеийн амар амгалан, зугаа цэнгэлийг байнга 
эрж хайсаар байдгийн дээр хүнийг төгс болгох Бурханы нөхцөл 
болон зорилго юу болохыг ойшоодоггүй. Иймээс ихэнх хүний амьдрал 
бүдүүлэг, доройтсон хэвээр, өчүүхэн төдий ч өөрчлөгдөөгүй. Тэд зүгээр 
л Бурханд итгэх итгэлийг чухал зүйл гэж үздэггүй, бусдын төлөө л 
итгэж байгаа юм шиг, хэлбэр төдий хийж, хааш яаш аргацаан, урсгал 
даган зорилгогүй амьдардаг. Цөөн хэд нь л бүх зүйл дээр Бурханы 
үг рүү орохоор эрж хайж чаддаг, илүү их, баялаг зүйлсийг олж авч, 
өнөөдөр Бурханы гэр дэх үлэмж их хөрөнгөтэй хүмүүс болж, Бурханы 
ерөөлийг илүү их хүлээн авдаг хүмүүс юм. Хэрвээ чи бүх зүйл дээр 
Бурханаар төгс болгуулахаар эрж хайж, газар дээр Бурханы амласан 
зүйлийг хүлээн авч чаддаг бол, хэрвээ чи бүх зүйл дээр Бурханаар 
гэгээрүүлэгдэхээр эрж хайж, цаг хугацааг дэмий өнгөрөөдөггүй 
бол идэвхтэйгээр ороход хамгийн тохирсон зам энэ мөн билээ. Ийм 
маягаар л чи Бурханаар төгс болгуулах үнэ цэнтэй, эрхтэй байна.

Үг нь махбодоор илэрсэн номын
“Төгс болгуулсан хүмүүст өгөх амлалт”-аас эш татав

Бурханы үгийг идэж, уух, залбирал үйлдэх, Бурханы ачааг хүлээн 
авах, Түүний даалгасан даалгаврыг хүлээн авах—энэ бүхэн нь чамайг 

өмнөө замтай байлгахын төлөө байдаг. Чамд Бурханы даалгасан ачаа 
хүнд байх тусам Бурханаар төгс болгуулахад илүү амархан байх 
болно. Зарим хүн дуудлага авсан ч гэсэн Бурханд үйлчлэхдээ бусадтай 
хамтран ажиллахыг хүсдэггүй; тэд бол зөвхөн тав тухтай байдалд 
умбахыг хүсдэг залхуу хүмүүс юм. Бусадтай хамтран үйлчлэхийг 
чамаас шаардах тусам чи илүү их туршлага хуримтлуулна. Илүү их 
ачаа, туршлагатай байснаар чи төгс болгуулах илүү их боломжтой 
болно. Тиймээс хэрвээ чи Бурханд чин сэтгэлээсээ үйлчилж чадвал 
Бурханы ачааг анзаарна; тийм болохоор Бурханаар төгс болгуулах 
илүү их боломжтой болно. Ийм бүлэг хүмүүс л одоогоор төгс болгуулж 
байгаа. Ариун Сүнс чиний сэтгэлийг хөдөлгөх тусам, чи Бурханы ачааг 
анзаарахад илүү их цаг зориулж, Бурханаар илүү их төгс болгуулж, 
Бурханаар илүү их авхуулна—тэгээд эцэст нь чи Бурханы ашигладаг 
хүн болно. Одоогоор чуулганы төлөө ямар ч ачаа үүрдэггүй зарим хүн 
байдаг. Энэ хүмүүс хойрго, назгай бөгөөд махан биеэ л хайхардаг. Ийм 
хүмүүс туйлын аминч, маш харалган байдаг. Чи энэ асуудлыг тодорхой 
харж чадахгүй бол ямар ч ачаа үүрэхгүй. Чи Бурханы хүслийг анзаарах 
тусам Бурхан чамд илүү их ачаа даалгана. Аминчхан хүмүүс тийм зүйл 
амсахыг хүсдэггүй; төлөөс төлөхийг хүсдэггүй бөгөөд үүний үр дүнд 
Бурханаар төгс болгуулах боломжоо алдана. Тэд өөрсдийгөө хорлож 
байгаа бус уу? Чи Бурханы хүслийг анхаардаг нэгэн бол чуулганы 
төлөө жинхэнэ ачаатай болно. Үнэн хэрэгтээ, үүнийг чуулганы төлөө 
үүрдэг ачаа гэхийн оронд амийнхаа төлөө үүрдэг ачаа гэж нэрлэвэл 
илүү зохилтой, учир нь чуулганы төлөө бий болгодог энэ ачааны чинь 
зорилго нь ийм туршлага ашиглан Бурханаар төгс болгуулах явдал юм. 
Тиймээс чуулганы төлөө хамгийн их ачаа үүрдэг хэн боловч, мөн амь 
руу орохдоо ачаа үүрдэг хэн боловч Бурханаар төгс болгуулдаг хүмүүс 
байх болно. Чи үүнийг тодорхой харсан уу? Чиний байгаа чуулган элс 
шиг тархай бутархай боловч чи үүнд санаа зовдог ч үгүй, түгшдэг ч 
үгүй бол, мөн ах, эгч нар чинь Бурханы үгийг хэвийн байдлаар идэж, 
уухгүй байгааг хараагүй царайлдаг бол чи ямар ч ачаа үүрээгүй байна. 
Ийм хүмүүс бол Бурханы баярлан бахаддаг төрлийн хүмүүс биш юм. 
Бурханы баярлан бахаддаг төрлийн хүмүүс зөв шударга байдлаар 
өлсөж, цангадаг бөгөөд Бурханы хүслийг анхаардаг. Тиймээс та нар 

одоо Бурханы ачааг анхаардаг болох ёстой; Бурханы ачааг анхаардаг 
болохоосоо өмнө чи Бурхан зөвт зан чанараа бүх хүн төрөлхтөнд 
илчлэхийг хүлээх ёсгүй. Тэр үед хэтэрхий оройтсон байх бус уу? 
Одоо үе бол Бурханаар төгс болгуулах сайхан боломж юм. Хэрвээ чи 
энэ боломжийг алдвал, Мосе Канааны сайхан нутагт орж чадалгүй, 
насан туршдаа харамсаж, харуусалтайгаар нас эцэслэсэн шиг үлдсэн 
амьдралынхаа турш үүндээ харамсана. Бурхан бүх хүнд Өөрийн 
зөвт зан чанарыг илчилмэгц чи харууслаар дүүрнэ. Бурхан чамайг 
гэсгээдэггүй ч гэсэн, чи харууссанаасаа болж өөрийгөө гэсгээнэ. Зарим 
хүн үүнд үнэмшдэггүй боловч хэрвээ чи итгэхгүй байгаа бол зүгээр 
л хүлээгээд харзна. Эдгээр үгийг хэрэгжүүлэх цор ганц зорилготой 
зарим хүн байдаг. Харин чи эдгээр үгийн төлөө өөрийгөө золиослохыг 
хүсэж байна уу?

Хэрвээ чи Бурханаар төгс болгуулах боломжийг эрж хайдаггүй 
бол, мөн төгс төгөлдрийг эрж хайхдаа бусдаас урьтахаар чармайдаггүй 
бол эцэстээ харууслаар дүүрнэ. Төгс төгөлдөрт хүрэх хамгийн сайхан 
боломж одоо байна; одоо бол туйлын сайхан цаг. Чи Бурханаар төгс 
болгуулахаар үнэн сэтгэлээсээ эрэлхийлдэггүй бол Түүний ажил 
дуусмагц хэтэрхий оройтсон байх болно—чи боломжоо алдсан байх 
болно. Чиний хүсэл эрмэлзэл хэчнээн их байсан ч Бурхан ажлаа 
гүйцэтгэхээ болих юм бол хэчнээн их хүчин чармайлт гаргаад ч хэзээ 
ч төгс төгөлдөрт хүрч чадахгүй. Ариун Сүнсийг асар ихээр ажиллаж 
байхад чи энэ боломжийг ашиглаж, хамтран ажиллах ёстой. Хэрэв энэ 
боломжийг алдвал ямар ч хүчин чармайлт гаргасан бай, чамд дахиад 
өөр боломж олгохгүй. Зарим нэг чинь: “Бурхан минь, би Таны ачааг 
анхаарахыг хүсэж байна, Таны хүслийг хангахыг хүсэж байна!” гэж 
хашхирдаг. Гэвч чамд хэрэгжүүлэх ямар ч зам байдаггүй тул ачаа чинь 
удаан үргэлжлэхгүй. Харин урд чинь зам байвал чи алхам алхмаар 
туршлага хуримтлуулах бөгөөд туршлага чинь зохион байгуулалттай, 
эмх цэгцтэй байна. Нэг ачааг дуусгасны дараа чамд өөр нэг ачаа өгнө. 
Амийн туршлага чинь гүнзгийрэх тусам ачаа чинь ч илүү гүн гүнзгий 
болно. Зарим хүн Ариун Сүнс сэтгэлийг нь хөдөлгөх үед л ачаа 
үүрдэг; хэсэг хугацааны дараа хэрэгжүүлэх замгүй болмогцоо ямар 
ч ачаа үүрэхээ больдог. Чи Бурханы үгийг зүгээр л идэж, ууснаараа 

ачаа бий болгож чадахгүй. Олон үнэнийг ойлгосноор чи ялган таних 
чадвартай болж, үнэнийг ашиглан асуудлуудыг шийдвэрлэж сураад, 
Бурханы үг, Бурханы хүслийн талаар илүү нарийн ойлголттой болно. 
Эдгээр зүйлтэй байснаар чи үүрэх ачаа бий болгох бөгөөд тэр үед л 
ажлыг зүй зохистойгоор гүйцэтгэж чадна. Чи ачаатай боловч үнэний 
талаар тодорхой ойлголтгүй бол бас л нэмэргүй; чи Бурханы үгийг 
биечлэн туулж, тэдгээрийг хэрхэн хэрэгжүүлэхээ мэддэг байх ёстой. 
Чи өөрөө бодит байдалд орсны дараа л бусдыг хангаж, удирдан 
хөтөлж, Бурханаар төгс болгуулж чадна.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Төгс болгуулсан хүмүүс хэвийн хүн чанартай байдгаар үл барам, 
мөс чанарын хэмжүүрээс даван гарсан, мөс чанарын стандартаас илүү 
өндөр дээд үнэнийг эзэмшдэг; тэд Бурханы хайрыг хариулахад мөс 
чанараа ашигладгаар үл барам, үүнээс ч илүүтэйгээр Бурханыг мэдсэн 
ба Бурхан бол хайр татам, хүний хайрыг хүртүүштэй гэдгийг, мөн 
хайрлуулах зүйл Бурханд маш их байдаг болохоор хүн өөрийн эрхгүй 
Бурханыг хайрладаг гэдгийг харсан! Төгс болгуулсан хүмүүсийн 
Бурханыг гэх хайр нь хувийн хүсэл тэмүүллээ биелүүлэхийн төлөө 
байдаг. Тэдний хайр бол аяндаа гардаг хайр, эргүүлээд юу ч нэхдэггүй 
хайр бөгөөд арилжаа наймаа биш. Тэд Бурханыг мэддэгээсээ болоод л 
Түүнийг хайрладаг. Тийм хүмүүс Бурхан өөрсдөд нь нигүүлсэл 
хайрлах эсэхийг анхаардаггүй ба Бурханыг хангалуун байлгах төдийд 
л сэтгэл ханадаг. Тэд Бурхантай наймаа хийдэггүй, мөн “Та надад 
өгсөн, тиймээс хариуд нь би Таныг хайрлана; хэрвээ Та надад өгөхгүй 
бол би ч гэсэн хариуд нь Танд юу ч өгөхгүй” гэх мөс чанараар 
Бурханыг гэх хайраа хэмждэггүй. Төгс болгуулсан хүмүүс: “Бурхан 
бол Бүтээгч бөгөөд бидэн дээр Өөрийн ажлыг гүйцэтгэдэг. Төгс 
болгуулах энэ боломж, нөхцөл, эрх надад байгаа тул би утга учиртай 
амьдралыг амьдран харуулахаар эрэлхийлж, Түүнийг хангалуун 
болгох ёстой” гэж үргэлж боддог. Петрийн мэдэрсэн зүйлтэй энэ нь яг 
адилхан: Тэр хамгийн сул дорой байх үедээ Бурханд залбирч, “Өө 
Бурхан минь! Цаг хугацаа, орон зайнаас үл хамааран би Таныг үргэлж 

санадаг гэдгийг Та мэднэ. Цаг хугацаа, орон зай ямар ч байсан, би 
Таныг хайрлахыг хүсдэгийг Та мэднэ, гэхдээ миний биеийн хэмжээ 
хэтэрхий жаахан, би дэндүү сул дорой, хүчин мөхөс, миний хайр 
хэтэрхий хязгаарлагдмал, Танд хандах чин сэтгэл минь дэндүү хомс 
билээ. Таны хайртай харьцуулбал би зүгээр л амьдрахад ч тохирохгүй. 
Миний амьдрал хий дэмий биш байж, Таны хайрын ачийг хариулаад 
зогсохгүй, түүнчлэн өөрт байгаа бүхнээ Танд зориулахыг л би хүсдэг. 
Хэрвээ би Таныг хангалуун болгож чадвал бүтээлийн хувиар сэтгэлийн 
амар амгаланг олж авах ба үүнээс өөр юуг ч би хүсэхгүй. Хэдийгээр 
би одоо сул дорой, хүч чадалгүй байгаа ч Таны ятгалгыг мартахгүй, 
Таны хайрыг мартахгүй. Одоо би зөвхөн Таны хайрыг хариулахаас 
хэтрэхгүй байна. Өө Бурхан минь, надад таагүй санагдаж байна! 
Өөрийн зүрх сэтгэл дэх хайрыг би Танд хэрхэн буцаан өгөх вэ, би яаж 
чадах бүхнээ хийж, Таны хүслийг биелүүлж чаддаг байж, өөртөө 
байгаа бүхнийг Танд өргөн барьж чадах билээ? Та хүний сул талыг 
мэднэ; би яаж Таны хайрыг хүртэхүйц байж чадах юм бэ? Өө Бурхан 
минь! Миний биеийн хэмжээ жаахан гэдгийг, миний хайр хэтэрхий 
хомс гэдгийг Та мэднэ. Ийм орчинд би яаж чадах бүхнээ хийх вэ? 
Таны хайрыг хариулах ёстойгоо би мэднэ, өөртөө байгаа бүхнийг Танд 
өгөх ёстойгоо би мэднэ, гэвч өнөөдөр миний биеийн хэмжээ хэтэрхий 
жаахан байна. Надад хүч чадал, итгэл өгөхийг би Танаас гуйж байна, 
ингэснээр би Танд зориулах илүү цэвэр ариун хайрыг эзэмшиж чаддаг 
болж, өөртөө байгаа бүхнийг Танд зориулж чаддаг болно; би Таны 
хайрыг хариулах чадвартай байгаад зогсохгүй, Таны гэсгээлт, шүүлт, 
шалгалт болон илүү хүчтэй хараалыг ч гэсэн туулж чадна. Та надад 
Өөрийн хайрыг харуулсан ба Таныг хайрлахгүй байж би чадахгүй, 
хэдий би өнөөдөр сул дорой, хүчин мөхөс байгаа ч Таныг мартаж 
яахан чадах билээ? Таны хайр, гэсгээлт, шүүлт бүгд Таныг надад 
мэдүүлсэн ч Та маш агуу учраас Таны хайрыг хангах чадваргүйгээ би 
бас мэдэрдэг. Би өөртөө байгаа бүхнийг хэрхэн Бүтээгчид зориулж 
чадах билээ?” гэж хэлсэн. Петрийн хүсэлт ийм байсан ч биеийн 
хэмжээ нь хэтэрхий хангалтгүй байлаа. Энэ мөчид зүрхэнд нь хутга 
зоогоод эргүүлж байгаа мэт түүнд санагджээ. Тэрээр шаналан тарчилж 
байлаа; тийм нөхцөл байдалд тэр юу хийхээ мэдэхгүй байв. Гэсэн ч 

тэр ийнхүү үргэлжлүүлэн залбирсан юм: “Өө Бурхан минь! Хүний 
биеийн хэмжээ балчир бага, мөс чанар нь сул дорой ба миний хийж 
чадах цорын ганц зүйл бол Таны хайрыг хариулах билээ. Өнөөдөр би 
Таны хүслийг хэрхэн хангахаа мэддэггүй бөгөөд чадах бүхнээ хийж, 
байгаа бүхнээ өгч, өөрт байгаа бүхнийг Танд зориулахыг л хүсдэг. 
Таны шүүлтээс үл хамааран, Таны гэсгээлтээс үл хамааран, Та надад 
юу өгөхөөс үл хамааран, Та надаас юу авахаас үл хамааран, Танд 
хандах өчүүхэн төдий гомдлоос ч намайг чөлөөлж өгөөч. Олон удаа, 
Та намайг гэсгээж, шүүх үед би дотроо гомдоллон, ариун байдалд 
хүрэх юм уу Таны хүслийг биелүүлэх чадваргүй байсан. Таны хайрыг 
хариулсан минь аргагүй байдалд орсноос болсон ба энэ мөчид би 
өөрийгөө бүр ч их үзэн ядаж байна.” Бурханыг гэх илүү цэвэр ариун 
хайрыг эрж хайсан учраас Петр ийнхүү залбирсан юм. Тэрээр эрж 
хайж, гуйж байсан, түүнчлэн өөрийгөө буруутгаж, өөрийн нүглийг 
Бурханд улайж байлаа. Тэрээр Бурханд өртэйгөө мэдэрч, өөрийгөө 
үзэн ядсан мөртөө бас бага зэрэг гунигтай, идэвхгүй байв. Бурханы 
хүслийн төлөө хангалттай сайн байж чадахгүй байгаа мэт, чадлаараа 
хичээж чадахгүй байгаа мэт түүнд дандаа санагддаг байжээ. Тийм 
нөхцөл байдалд Петр Иовын итгэлийг эрэлхийлсээр байсан. Иовын 
итгэл хэчнээн их байсныг тэр харсан, учир нь өөрийнх нь бүх зүйл 
Бурханаас өгөгдсөн, Бурхан өөрөөс нь бүх юмыг эргүүлэн авах нь зүйн 
хэрэг бөгөөд Бурхан Өөрийн хүссэнээр хэнд ч өгч болно—энэ бол 
Бурханы зөвт зан чанар гэдгийг Иов харсан юм. Иовд ямар ч гомдол 
байгаагүй, Бурханыг магтсаар байж чадсан. Петр ч бас өөрийгөө 
мэдэж байсан ба зүрх сэтгэлдээ ийнхүү залбирсан: “Өнөөдөр би, мөс 
чанараа ашиглан Таны хайрыг хариулж байгаадаа, мөн хэчнээн их 
хайрыг Танд буцааж өгсөндөө сэтгэл ханах ёсгүй, учир нь миний 
бодол санаа хэтэрхий завхарсан бөгөөд би Таныг Бүтээгч хэмээн харж 
чаддаггүй билээ. Би одоо ч гэсэн Таныг хайрлахад тохирохгүй учраас 
өөртөө байгаа бүхнийг Танд зориулж чаддаг болох ёстой ба үүнийг би 
дуртайяа хийх болно. Би Таны хийсэн бүхнийг мэдэж, сонголтгүй 
байх ёстой ба Таны хайрыг харж, Таныг магтан, Таны ариун нэрийг 
дээдлэн магтаж чаддаг байх ёстой, ингэснээр Та надаар дамжуулан 
агуу алдар сууг олж авч болох юм. Би Таныг гэх энэ гэрчлэлдээ бат 



581

43. Төгс болгуулахаар эрж хайх зарчмууд

зогсоход бэлэн байна. Өө Бурхан минь! Таны хайр маш эрхэм нандин, 
гайхалтай сайхан; би муу ёрын нэгний гарт амьдрахыг хүсэж яахан 
чадах билээ? Намайг Та бүтээсэн бус уу? Би яаж Сатаны эзэмшил дор 
амьдарч чадах юм бэ? Би бүхий л оршихуй минь Таны гэсгээлт дунд 
амьдрахыг илүүд үзнэ. Би муу ёрын нэгний эзэмшил дор амьдрахыг 
хүсэхгүй байна. Хэрвээ би ариусгагдаж, өөрт байгаа бүхнээ Таны 
төлөө зориулж чадах л юм бол өөрийн бие болон оюун санааг Таны 
шүүлт, гэсгээлтэд өргөн барихад бэлэн байна, учир нь би Сатаныг 
жигшдэг ба түүний эзэмшил дор амьдрахыг хүсдэггүй. Намайг 
шүүснээрээ Та Өөрийн зөвт зан чанарыг харуулдаг; би аз жаргалтай, 
өчүүхэн төдий ч гомдолгүй байна. Бүтээлийн үүргээ биелүүлж чадаж 
л байвал миний бүх амьдралыг Таны шүүлт дагалдахад би бэлэн 
байна, үүгээр дамжуулан би Таны зөвт зан чанарыг мэдэж авч, муу 
ёрын нэгний нөлөөнөөс өөрийгөө ангижруулна.” Петр үргэлж ингэж 
залбирсан, үргэлж ингэж эрж хайсан ба харьцангуй өндөр түвшинд 
хүрсэн. Тэрээр Бурханы хайрыг буцаан төлж чадаад зогсохгүй, 
хамгийн чухал нь бүтээлийн үүргээ ч бас биелүүлсэн юм. Тэр мөс 
чанартаа зэмлүүлээгүйгээр үл барам, мөс чанарын стандартыг даван 
гарч чадсан юм. Түүний залбирал Бурханы өмнө очсоор байсан 
болохоор түүний хүсэл тэмүүлэл улам өндөр болж, Бурханыг гэх хайр 
нь бүр ч их болсон. Хэдий тэр зовлонт шаналлыг туулсан ч Бурханыг 
хайрлахаа мартаагүй ба Бурханы хүслийг ойлгох чадвартай болохоор 
эрж хайсаар байсан юм. Залбиралдаа тэр дараах үгсийг хэлсэн: “Би 
Таны хайрыг хариулахаас хэтрээгүй. Би Сатаны өмнө Танд гэрчлэл 
хийгээгүй, Сатаны нөлөөнөөс өөрийгөө чөлөөлж чадаагүй ба махан 
бие дотор амьдарсаар л байна. Би Сатаныг ялж, түүнийг шившиглэхийн 
тулд өөрийн хайрыг ашиглаж, улмаар Таны хүслийг хангахыг хүсэж 
байна. Би өөрийнхөө өчүүхэн хэсгийг ч Сатанд өгөлгүйгээр, өөрийгөө 
бүхэлд нь Танд өгөхийг хүсэж байна, учир нь Сатан бол Таны дайсан 
билээ.” Ийнхүү эрж хайх тусам, түүний сэтгэл улам хөдөлж, эдгээр 
зүйлийн талаарх түүний мэдлэг улам ихэссэн. Нэг л мэдэхэд тэрээр 
Сатаны нөлөөнөөс өөрийгөө чөлөөлж, Бурханд өөрийгөө бүрмөсөн 
буцаан аваачих ёстой гэдгийг мэдэж авсан юм. Энэ нь түүний хүрсэн 
түвшин байлаа. Тэр Сатаны нөлөөг даван гарч, махан биеийн зугаа 

цэнгэл, таашаалаас ангижирч байсан ба Бурханы гэсгээлт, шүүлтийн 
аль алийг илүү гүн гүнзгий мэдрэхэд бэлэн байв. Тэрээр: “Би Таны 
гэсгээлт дунд, Таны шүүлт дунд амьдардаг хэдий ч, хэчнээн их зовсон 
ч гэсэн Сатаны эзэмшил дор амьдрахыг хүсэхгүй л байна, Сатаны ов 
мэхэнд автахыг ч хүсэхгүй л байна. Би Таны хараал дунд амьдрахдаа 
баярлаж, Сатаны ерөөл дунд амьдрахдаа шаналдаг. Таны шүүлтийн 
дунд амьдарснаар би Таныг хайрладаг, энэ нь надад асар их баяр хөөр 
авчирдаг. Таны гэсгэээлт, шүүлт зөвт агаад ариун; энэ нь намайг 
цэвэрлэхийн төлөө, үүнээс ч илүүтэйгээр намайг аврахын төлөө 
байдаг. Би Таны халамжинд байхын тулд бүх амьдралаа Таны 
шүүлтийн дунд өнгөрөөхийг илүүд үзнэ. Би Сатаны эзэмшил дор ганц 
ч хором амьдрахыг хүсэхгүй; би Танаар цэвэрлүүлэхийг хүсдэг; зовлон 
бэрхшээл туулсан ч гэсэн Сатанд ашиглуулж, хууртахыг би хүсэхгүй. 
Энэхүү бүтээл би Танаар ашиглуулж, Танаар эзэмдүүлж, Танаар 
шүүгдэж, Танаар гэсгээгдэх ёстой. Би бүр Танаар хараалгах ёстой. Та 
намайг ерөөхийг хүсэх үед миний зүрх сэтгэл баярлан хөөрдөг, учир 
нь би Таны хайрыг харсан билээ. Та бол Бүтээгч, би бол бүтээл: би 
Танаас урваж, Сатаны эзэмшил дор амьдрах ёсгүй, мөн Сатанаар 
ашиглуулах ч ёсгүй. Сатаны төлөө амьдарсны оронд би Таны морь, 
эсвэл үхэр байх ёстой. Бие махбодын жаргалгүйгээр Таны гэсгээлтийн 
дунд амьдрах нь надад илүү дээр бөгөөд Таны нигүүлслийг алдах 
байсан ч энэ нь надад таашаал авчирна. Таны нигүүлсэл надтай хамт 
байдаггүй хэдий ч би Танаар гэсгээгдэж, шүүгдэх дуртай; энэ нь Таны 
хамгийн сайн ерөөл, хамгийн агуу нигүүлсэл билээ. Хэдий Та надад 
үргэлж сүр жавхлантай, уур хилэнтэй ханддаг ч би Таныг орхин явж 
чадахгүй, мөн Таныг хангалттай хайрлаж ч чаддаггүй. Би Таны гэрт 
амьдрахыг илүүд үзнэ, Танаар хараалгаж, гэсгээгдэж, цохиулахыг 
илүүд үзэх ба Сатаны эзэмшил дор амьдрахыг хүсэхгүй, мөн зөвхөн 
махан биеийн төлөө яарч, завгүй байхыг ч хүсэхгүй, махан биеийн 
төлөө амьдрахыг бүр ч хүсэхгүй” гэсэн юм. Петрийн хайр цэвэр ариун 
хайр байв. Энэ нь төгс болгуулах туршлага, төгс болгуулах хамгийн 
өндөр түвшин юм; үүнээс илүү утга учиртай амьдрал гэж үгүй.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хэрвээ Бурханд итгэх итгэлдээ хүн, амийн асуудлуудад нухацтай 
ханддаггүй, үнэн рүү орохоор эрэлхийлдэггүй, зан чанараа өөрчлөхийг 
ч зорьдоггүй, тэр ч байтугай Бурханы ажлын талаарх мэдлэгийг эрж 
хайдаггүй бол төгс болгуулж чадахгүй. Хэрвээ чи төгс болгуулахыг 
хүсэж байвал Бурханы ажлыг ойлгох ёстой. Ялангуяа Түүний 
гэсгээлт, шүүлтийн ач холбогдлыг, мөн энэ ажлыг яагаад хүн дээр 
хийдгийг ойлгох ёстой. Чи үүнийг хүлээн авч чадах уу? Ийм төрлийн 
гэсгээлтийн үеэр чи Петртэй адилхан туршлага, мэдлэгийг олж авч 
чадах уу? Хэрвээ чи Бурханы тухай болон Ариун Сүнсний ажлын 
тухай мэдлэгийг эрэлхийлж, зан чанартаа өөрчлөлт хийхээр зорьдог 
бол төгс болгуулах боломж олдоно.

Төгс болгуулах хүмүүсийн хувьд байлдан дагуулагдах ажлын 
энэ алхам зайлшгүй шаардлагатай; хүн байлдан дагуулагдмагцаа 
л төгс болгуулах ажлыг туулж чадна. Зөвхөн байлдан дагуулагдах 
үүргийг л биелүүлэх нь тийм ч их үнэ цэнтэй биш бөгөөд Бурханаар 
ашиглуулахад тохирохгүй. Чи сайн мэдээ түгээхэд хувь нэмэр оруулах 
ямар ч аргагүй байх болно, учир нь чи амийг эрэлхийлдэггүй, өөрийгөө 
өөрчилж, шинэчлэхээр эрэлхийлдэггүй, иймээс чамд амийн ямар ч 
бодит туршлага байдаггүй. Энэхүү алхам алхмаар хийгддэг ажлын 
үеэр чи нэгэнтээ үйлчлэл үзүүлэгч, товойлгогч болж ажилласан боловч 
эцэстээ Петр шиг байхыг зорьдоггүй, мөн эрэл хайгуул чинь Петрийн 
төгс болгуулсан замын дагуу байдаггүй бол мэдээж зан чанарын 
өөрчлөлтийг туулахгүй. Хэрвээ чи төгс болгуулахыг зорьдог хүн бол 
гэрчлэл хийсэн байх ба ингэж хэлэх болно: “Алхам алхмаар хийгддэг 
Бурханы энэ ажилд би Бурханы гэсгээлт, шүүлтийг хүлээн авсан 
бөгөөд асар их зовлон туулсан хэдий ч Бурхан хүнийг хэрхэн төгс 
болгодгийг мэдэж авсан, Бурханы хийдэг ажлыг олж авсан, Бурханы 
зөвт байдлын тухай мэдлэгтэй болсон ба Түүний гэсгээлт намайг 
аварсан. Түүний зөвт зан чанар над дээр ирж, надад ерөөл, нигүүлсэл 
авчирсан; Түүний гэсгээлт, шүүлт л намайг хамгаалж, ариусгасан. 
Хэрвээ намайг Бурхан гэсгээж, шүүгээгүй бол, хэрвээ Бурханы хатуу 
ширүүн үг над дээр ирээгүй бол би Бурханыг мэдэж чадахгүй байх 
байсан, аврагдаж ч чадахгүй байх байсан. Бүтээгдсэн зүйлийн хувиар 
хүн Бүтээгчийн бүтээсэн бүх зүйлийг эдлээд зогсохгүй, хамгийн 



584

I. Бурханд итгэх зарчмуудын талаар

чухал нь бүх бүтээл Бурханы зөвт зан чанар болон зөвт шүүлтийг 
эдлэх ёстой, учир нь Бурханы зан чанар хүний таашаалыг хүртүүштэй 
гэдгийг би өнөөдөр харж байна. Сатаны завхруулсан бүтээл болохын 
хувьд хүн Бурханы зөвт зан чанарыг эдлэх ёстой. Түүний зөвт зан 
чанарт гэсгээлт, шүүлт байдаг, түүнчлэн агуу хайр байдаг. Хэдийгээр 
би өнөөдөр Бурханы хайрыг бүрэн дүүрэн олж авч чадахгүй байсан 
ч үүнийг харах сайн хувь тавилантай байсан ба үүгээр би ерөөгдсөн.” 
Энэ бол төгс болгуулсан хүмүүсийн алхсан зам бөгөөд тэдний ярьдаг 
мэдлэг юм. Ийм хүмүүс Петртэй адил; тэд Петртэй адил туршлагатай. 
Ийм хүмүүс бас амийг олж авсан, үнэнийг эзэмшдэг хүмүүс юм. Тэд 
бүр эцсийг нь хүртэл туулах үедээ Бурханы шүүлтийн үеэр Сатаны 
нөлөөнөөс бүрмөсөн ангижирч, Бурханаар авхуулах нь гарцаагүй.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хүмүүс төгс болгуулах замд хөл тавих үед хуучин зан чанараа 
өөрчлөх чадвартай болдог. Түүнчлэн, тэдний амь өссөөр байдаг ба 
тэд аажмаар үнэнд илүү гүн гүнзгий ордог. Тэд дэлхий ертөнцийг 
үзэн ядаж, үнэнийг эрэлхийлдэггүй бүх хүнийг үзэн ядаж чаддаг. 
Тэд ялангуяа өөрсдийгөө үзэн яддаг, гэхдээ үүнээс ч илүүтэйгээр 
өөрсдийгөө тодорхой мэддэг. Тэгээд үнэнээр амьдрахыг хүсэж, үнэнийг 
эрэлхийлэхийг зорилгоо болгодог. Тэд уураг тархиныхаа бий болгосон 
бодол дотор амьдрахыг хүсдэггүй бөгөөд хүний өөрийгөө зөвтгөдөг 
байдал, онгироо, ихэрхүү занг жигшдэг. Тэд ёс зүйн өндөр мэдрэмжтэй 
ярьдаг, ялган таних чадвар, мэргэн ухаантайгаар аливааг зохицуулж, 
Бурханд үнэнч, дуулгавартай байдаг. Гэсгээлт, шүүлтийн тохиолдлыг 
туулбал тэд идэвхгүй, сул дорой болдоггүйгээр үл барам, Бурханы 
энэхүү гэсгээлт, шүүлтэд талархдаг. Бурханы шүүлт, гэсгээлтгүйгээр 
байж чадахгүй; энэ нь тэднийг хамгаалдаг гэж тэд итгэдэг. Тэд амар 
амгалан, баяр хөөр, өлсгөлөнгөө дарах талх эрж хайх итгэлийг 
эрэлхийлдэггүй. Түр зуурын махан биеийн зугаа цэнгэлийн араас ч 
хөөцөлддөггүй. Энэ нь төгс болгуулсан хүмүүст гардаг зүйл юм.

Үг нь махбодоор илэрсэн номын
“Байлдан дагуулалтын ажлын дотоод үнэн (4)”-өөс эш татав

Хүн үүргээ гүйцэтгэж байхдаа Бурханыг хангалуун байлгаж, үг 
болон үйлдэлдээ зарчимч байж, үнэний тал бүрийн үнэн-бодит байдалд 
орж чаддаг бол Бурханаар төгс болгуулдаг хүн мөн. Ийм хүмүүст 
Бурханы үг болон ажил бүрэн үр нөлөөтэй байсаар ирсэн, Бурханы үг 
тэдний амь болж, тэд үнэнийг олж авсан бөгөөд Бурханы үгийн дагуу 
амьдарч чаддаг гэж хэлэхэд болно. Үүний дараа тэдний махан биеийн 
уг чанар буюу анхдагч оршин тогтнолынх нь гол суурь ганхаж, нуран 
унана. Хүмүүс Бурханы үгийг амиа болгон эзэмшсэнийхээ дараа шинэ 
хүмүүс болцгооно. Хэрэв тэд Бурханы үгийг амиа болгож, Бурханы 
ажлын үзэгдэл, хүн төрөлхтөнд тавьдаг шаардлага, хүмүүст өгдөг 
илчлэл, Бурханы хүр гэж шаарддаг жинхэнэ амьдралын стандартыг 
амиа болгон, эдгээр үг, үнэний дагуу амьдардаг бол Бурханы үгээр 
төгс болгуулдаг. Ийм хүмүүс дахин төрж, Бурханы үгээр дамжуулан 
шинэ хүмүүс болцгоосон юм. Энэ бол үнэнийг эрэлхийлсэн Петрийн 
зам; энэ нь төгс болгуулах зам, Бурханы үгээр төгс болж, Бурханы 
үгээс амь олж авах зам байсан юм. Бурханы илэрхийлсэн үнэн түүний 
амь болсон бөгөөд тэр үед л үнэнийг олж авсан хүн болсон билээ.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

II. ӨӨРИЙГӨӨ МЭДЭХ ЗАРЧМУУДЫН ТАЛААР

44. Эргэцүүллээр дамжуулан өөрийгөө мэдэх зарчмууд
(1) Хүнийг шүүж, илчилдэг Бурханы үгийн өгүүлбэр бүрийг 

өөрийгөө байнга эргэцүүлэх үндэс болгон ашиглах шаардлагатай. Хүн 
Бурханы үгийн мөр бүртэй өөрийгөө харьцуулахаар чармайх ёстой;

(2) Бүх хэрэг явдал дээр, үг хэл, зан авир, байгаа байдал, эсвэл 
бодол санаанд чинь завхралын чинь илэрхийлэл байгаа эсэхийг 
эргэцүүл; мөн тэдгээр нь үнэнтэй нийцэж байгаа эсэхийг, Бурханы зан 
чанарт халдаж байгаа эсэхийг эргэцүүл;

(3) Хүн өөрийгөө эргэцүүлэхдээ гэм буруу, завхралын илэрхийллээ 
ойлгох шаардлагатай, ингэснээр тэд уг чанар-мөн чанараа мэдэж авч, 
хэчнээн өрөвдөлтэй болохоо харна;

(4) Засалт харьцалт, шалгалт цэвэршүүлэлт, эсвэл ухралт бүтэл-
гүйтэлтэй тулгарах үедээ хүн Бурханд улам ч их залбиран, үнэнийг 
дуулгавартай дагаж, махан биеийг хаяж сурах ёстой. Хүн хэзээ ч 
учирлаж, шалтаглах ёсгүй;

(5) Өөрийгөө эргэцүүлэхдээ хуурамч удирдагч, антихристүүдийн 
унаж, бүтэлгүйтсэн туршлагыг ашиглах нь хамгийн шилдэг сургалт 
юм; энэ нь хүний заалгасан хичээлийг хоёр дахин ихэсгэдэг.

Холбогдох Бурханы үг:

Сатанд хорлогдож, дэвслүүлэн, үзэл санаа, ёс суртахуун, мэдлэг 
ухаан, эрүүл ухаанд нь Сатан ноцтой хор хүргэсний улмаас хүнд 
ялзарсан зан чанар үүсдэг. Суурь зүйлийг нь Сатан завхруулж, 
Бурханы анх бүтээсэнтэй огт адилгүй болгосон учраас л хүн Бурханыг 
эсэргүүцэж, үнэнийг ойлгодоггүй. Тиймээс Бурханы талаарх мэдлэг, 
үнэний талаарх мэдлэгийг нь өөрчлөх үзэл санаа, мэдлэг ухаан, эрүүл 
ухааны өөрчлөлтөөс нь хүний зан чанарын өөрчлөлт эхлэх ёстой. 
Хамгийн гүн завхарсан газар нутагт төрсөн хүмүүс Бурхан юу болохыг, 
Бурханд итгэх гэж юу гэсэн үг болохыг бүр ч мэддэггүй. Хүмүүс хэдий 
чинээ их завхарсан байна, Бурханы оршин тогтнолыг төдий чинээ 
мэддэггүй, эрүүл ухаан, мэдлэг ухаанаар төдий чинээ дульхан байдаг. 

Бурханд тэрсэлж, эсэргүүцдэг нь Сатан хүнийг завхруулснаас эхтэй. 
Сатан завхруулсан учраас хүний мөс чанар хөшүүн болсны дээр хүн 
ёс суртахуунгүй, үзэл бодол нь доройтсон, хоцрогдмол сэтгэлгээтэй 
байдаг. Сатанд завхруулагдахаасаа өмнө хүн Бурханыг аяндаа дагаж, 
үгийг нь сонсоод Түүнийг дуулгавартай дагадаг байсан. Тэр угийн 
эрүүл ухаан, мөс чанар сайтай, хэвийн хүн чанартай байсан. Сатан 
завхруулсны дараа хүний төрөлх эрүүл ухаан, мөс чанар, хүн чанар 
үлбэгэр болж, Сатанд эрэмдэглүүлсэн. Тиймээс түүний дуулгавартай 
байдал болоод Бурханыг гэх хайр нь үгүй болсон. Хүний эрүүл ухаан 
хэвийн бус болж, зан чанар нь амьтныхтай адил болсон. Бурханд 
тэрслэх нь улам бүр олширч, ноцтой болсон. Гэсэн ч хүн үүнийгээ 
мэддэггүй, ухамсарладаг ч үгүй, ердөө л сохроор эсэргүүцэж, тэрсэлж 
байдаг. Хүний зан чанар эрүүл ухаан, мэдлэг ухаан, мөс чанараар нь 
илэрдэг; эрүүл ухаан, мэдлэг ухаан нь эрүүл саруул биш, мөс чанар 
нь туйлын үлбэгэр болсон учраас хүний зан чанар Бурханы эсрэг 
тэрсэлдэг. Хүн эрүүл ухаан, мэдлэг ухаанаа өөрчилж чадахгүй бол 
зан чанараа өөрчилж, бас Бурханы хүсэлд нийцүүлнэ гэж санахын 
ч хэрэггүй. Ухаан нь эрүүл саруул биш бол хүн Бурханд үйлчилж 
чадахгүйн дээр Бурханд ашиглуулахад тохирохгүй. “Хэвийн эрүүл 
ухаан” гэдэг нь Бурханд дуулгавартай, үнэнч байж, Бурханыг хүсэн 
эрмэлзэж, Бурханы талаар огт эргэлзэхгүй, Бурханыг гэсэн мөс 
чанартай байхыг хэлдэг. Бурханд нэгэн санаа сэтгэлээр зүтгэж, 
Бурханыг зориуд эсэргүүцэхгүй байхыг хэлдэг. Хэвийн бус ухаантай 
хүмүүс ийм байдаггүй. Сатан ялзруулснаас хойш хүн Бурханы талаар 
үзэлтэй болж, Бурханыг гэсэн хүсэл эрмэлзэл, Түүнд үнэнч байдлаа 
гээж, Бурханыг гэх мөс чанар гэж бүр юу ч үгүй болсон. Хүн Бурханыг 
санаатайгаар эсэргүүцэж, шүүмжилдэг, тэр ч бүү хэл ар хударгаар 
нь Түүн рүү хараал зүхэл урсгадаг. Түүнийг Бурхан гэдгийг хүн 
сайн мэддэг атлаа ар хударгаар нь Түүнийг шүүмжилж, Бурханыг 
дуулгавартай дагах ямар ч бодолгүй, ердөө л Түүнээс утга учиргүй 
юм нэхэж, Түүнд шаардлага тавьдаг. Хэвийн бус ухаантай ийм хүмүүс 
жигшүүрт зан авираа мэдэж, тэрслүү байдалдаа харамсах чадваргүй 
юм. Хэрвээ хүмүүс өөрсдийгөө мэдэх чадвартай бол эрүүл ухаан 
нь бага зэрэг сэргэсэн байна; өөрсдийгөө хараахан мэдэж чадаагүй 

хүмүүс хэдий чинээ Бурханы эсрэг тэрсэлж байна, төдий чинээ ухаан 
нь эрүүл саруул бус байдаг.

Үг нь махбодоор илэрсэн номын “Зан чанар чинь өөрчлөгдөхгүй байх нь
Бурханд дайсагнаж буй хэрэг”-ээс эш татав

Зан чанарын өөрчлөлтөд хүрэх гол түлхүүр нь уг чанараа мэдэх 
явдал бөгөөд энэ нь Бурханы илчлэлийн дагуу явагдах ёстой. Бурханы 
үгээс л хүн үзэшгүй муухай уг чанараа мэдэж, өөрийн уг чанар дахь 
Сатаны янз бүрийн хорыг таньж, өөрийн мунхаг, мэдлэггүйг ухаарч, 
уг чанарынхаа сул дорой, сөрөг элементүүдийг танин мэдэж чаддаг. 
Эдгээрийг бүрэн мэдээд, өөрийгөө үнэхээр үзэн ядаж, махан биеэ 
хаяж, Бурханы үгийг тууштайгаар хэрэгжүүлж, Ариун Сүнс болон 
Бурханы үгэнд бүрмөсөн захирагдахад бэлэн болж чадсаны дараа чи 
Петрийн замаар орсон байх болно.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Өөрийгөө мэдэхийн тулд чи завхралынхаа илэрхийлэл, эмзэг цэг, 
зан чанар, уг чанар, мөн чанараа мэдэх ёстой. Түүнчлэн чи гэртээ ч 
бай, гадаа ч бай, цуглаанд оролцож байхдаа, Бурханы үгийг идэж ууж 
байхдаа юм уу тулгарсан асуудал болгондоо, өдөр тутмын амьдралдаа 
харуулдаг зүйлс буюу өөрийн сэдэл, харах өнцөг, аливаа юм болгонд 
хандах хандлагыг нарийвчлан мэдэх ёстой. Эдгээр зүйлээр дамжуулан 
чи өөрийгөө мэдэж авах ёстой. Өөрийгөө илүү гүн гүнзгий түвшинд 
мэдэхийн тулд Бурханы үгийг нэгтгэх ёстой; Түүний үгэнд үндэслэн 
өөрийгөө мэдсэнээр л үр дүнд хүрч чадна. Бурханы үгийн шүүлтийг 
хүлээн авах үедээ бид зовлонгоос айж, шаналлаас эмээх ёсгүй, Бурханы 
үг зүрх сэтгэлийг минь сүлбэх вий гэж бүр ч айх ёсгүй. Тэрээр биднийг 
хэрхэн шүүж, гэсгээж, завхарсан мөн чанарыг маань илчилдэг тухай 
Бурханы айлдваруудыг бид илүү их унших ёстой. Бид тэдгээрийг 
уншиж, өөрсдийгөө тэдгээртэй илүү их харьцуулах ёстой. Бусдыг 
тэдгээртэй бүү харьцуул—бид өөрсдийгөө харьцуулах ёстой. Бидэнд 
эдгээр зүйлийн аль нь ч дутагдаагүй; бид бүгд тэдгээртэй нийцэж 
чадна. Хэрвээ итгэхгүй бол өөрөө туулаад үз. Зарим хүн Бурханы үгийг 

уншсаныхаа дараа өөрсөд дээрээ хэрэгжүүлэх чадваргүй байдаг; эдгээр 
үгийн хэсгүүд өөрсдийнх нь тухай бус, харин бусад хүний тухай гэж 
тэд боддог. Жишээлбэл, Бурхан хүмүүсийг биеэ үнэлэгч, янхан хэмээн 
илчлэх үед зарим эгч нөхөртөө баараггүй үнэнч байсан болохоор тийм 
үг өөрсдийг нь хэлээгүй байх ёстой гэж боддог; зарим эгч гэрлээгүй, 
хэзээ ч бэлгийн харилцаанд орж байгаагүй учраас иймэрхүү үг мөн л 
өөрсдийнх нь тухай биш байх ёстой гэж боддог. Зарим ах эдгээр үгийг 
зөвхөн эмэгтэйчүүдэд хандсан, өөрсдөд нь огт хамаагүй гэж санадаг; 
зарим хүн Бурханы ийм үгийг дэндүү онцгүй сонсогдож байна гэж 
үзээд, хүлээн зөвшөөрөхөөс татгалздаг. Тэр ч бүү хэл зарим тохиолдолд, 
Бурханы үгийг буруу гэж хэлдэг хүмүүс ч бий. Энэ нь Бурханы 
үгэнд хандах зөв хандлага мөн үү? Хүмүүс Бурханы үгэнд үндэслэн 
өөрсдийгөө эргэцүүлж чаддаггүй. Энд “биеэ үнэлэгч”, “янхан” гэдэг 
нь хүмүүсийн садар самууны завхралыг хэлж байна. Эрэгтэй, эмэгтэй, 
гэрлэсэн, гэрлээгүй нь хамаагүй, хүн болгонд садар самууны завхрал 
бий—тэгэхээр яалаа гэж энэ чамд ямар ч хамаагүй байж болох билээ? 
Бурханы үг хүмүүсийн завхарсан зан чанарыг илчилдэг; эр ч бай, эм 
ч бай, хүний завхралын түвшин адилхан байдаг. Энэ нь баримт бус 
уу? Бурханы эдгээр айлдварыг сонсоход таатай эсэх нь хамаагүй, мөн 
бидэнд сайхан, муухай санагдах нь хамаагүй Бурханы хэлсэн үг бүрийг 
хүлээн зөвшөөрөх ёстой гэдгийг бид ямар нэг юм хийхээсээ өмнө 
ухаарах ёстой. Бурханы үгэнд бид ийм хандлага баримтлах учиртай. 
Энэ нь ямар төрлийн хандлага вэ? Энэ нь сүсэг бишрэлтэй, тэвчээртэй 
хандлага уу, эсвэл зовлонг хүлээн авсан хандлага уу? Эдгээрийн аль нь 
ч биш гэдгийг Би та нарт хэлье. Бурханы үг үнэн гэдгийг бид итгэлдээ 
бат баримтлах ёстой. Тэдгээр нь үнэхээр үнэн учраас ухаалгаар хүлээн 
зөвшөөрөх ёстой. Бид таньж, хүлээн зөвшөөрч чадах эсэхээсээ үл 
хамааран Бурханы үгэнд юун түрүүнд туйлын хүлээн зөвшөөрсөн 
хандлагатай байх ёстой. Бурханы үгийн мөр болгон нь тодорхой байр 
байдалд хамаатай байдаг. Өөрөөр хэлбэл, Түүний айлдварын нэг ч мөр 
гадаад төрх байдлын тухай байдаггүй, мөн гадна талын дүрэм журам 
юм уу хүмүүсийн энгийн зан авирын талаар бүр ч байдаггүй. Тийм 
байдаггүй. Хэрэв Бурханы айлдсан мөр болгоныг хүний энгийн зан 
авир юм уу гадаад төрх хэмээн үздэг бол чи ямар ч сүнслэг ойлголтгүй 



590

II. Өөрийгөө мэдэх зарчмуудын талаар

бөгөөд үнэн гэж юу болохыг ойлгодоггүй. Бурханы үг гүн гүнзгий 
байдаг. Хэр гүн гүнзгий вэ? Бурханы хэлдэг бүхэн, илчилдэг бүхэн 
хүмүүсийн завхарсан зан чанар болон тэдний амин доторх мөн 
чанартай холбоотой, гүн үндэслэсэн зүйлсийн тухай байдаг. Тэдгээр 
нь гадаад төрх биш, ялангуяа гадна талын зан авир биш.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Хүмүүс өөрсдийгөө мэдье гэвэл жинхэнэ байр байдлаа ойлгох 
ёстой. Өөрийн байр байдлыг мэдэхийн хамгийн чухал тал бол өөрийн 
бодол, санааг ухаарах явдал юм. Цаг үе болгонд хүмүүсийн бодлыг нэг 
гол зүйл хянаж байдаг. Хэрвээ чи өөрийн бодлыг ухаж ойлгож чадвал 
цаана нь байгаа зүйлсийг ухаж ойлгож чадна. Хүмүүс бодол, санаагаа 
хянаж чаддаггүй. Гэхдээ эдгээр бодол, санаа хаанаас гаралтай, эдгээрийн 
цаад сэдэл юу болох, эдгээр бодол, санаа хэрхэн үүсдэг, эдгээрийг юу 
хянадаг, эдгээр нь ямар шинж чанартайг мэдэх шаардлагатай. Зан чанар 
чинь өөрчлөгдсөний дараа өөрчлөгдсөн хэсгээс чинь үүссэн бодол, 
санаа, зүрх сэтгэлдээ эрэлхийлдэг хүсэл, эрэл хайгуулын талаарх үзэл 
бодол чинь өөр байх болно. Чиний өөрчлөгдөөгүй зүйлс, тодорхой 
ойлгодоггүй зүйлс, мөн үнэний туршлагаар солиогүй зүйлсээс чинь 
үүдсэн бодол, санаа бузар булай, бохир, үзэшгүй муухай байдаг. Өнөө 
үед, Бурханы ажлыг хэдэн жил туулсан хүмүүс эдгээр асуудлын талаар 
бага зэрэг мэдрэмж, ойлголттой болсон байдаг. Бурханы ажлыг богинохон 
хугацаанд туулсан хүмүүс эдгээр асуудлыг хараахан ойлгодоггүй; тэд 
тодорхой мэдэхгүй хэвээр байдаг. Өөрсдийнх нь эмзэг цэг хаана байдгийг, 
эсвэл ямар талууд дээр амархан унахаа тэд мэддэггүй. Та нар одоогоор 
ямар төрлийн хүн гэдгээ мэддэггүй бөгөөд ямар хүн болохыг чинь 
бусад хүмүүс тодорхой хэмжээнд харж чадах хэдий ч чи үүнийг 
мэдэрч чаддаггүй. Чи ердийн бодол, санаагаа тодорхой ялган таньж 
чаддаггүй, эдгээр асуудлын мөн чанар юу болох тухай тодорхой 
ойлголт чамд байдаггүй. Чи аль талаар гүн гүнзгий ойлгох тусмаа тэр 
талаар улам их өөрчлөгдөнө; ийнхүү чиний хийдэг зүйлс үнэний дагуу 
байх бөгөөд Бурханы шаардлагад нийцэж, Бурханы хүсэлд ойртоно. 

Ийм маягаар эрж хайснаар л үр дүнд хүрч чадна.
Эцсийн өдрүүдийн Христийн ярианы тэмдэглэл номын

“Бурханд байнга шаардлага тавьдаг
хүмүүс бол хамгийн ухаангүй хүмүүс юм”-аас эш татав

Өөрийнхөө талаар юуг мэдэж болох вэ? Юун түрүүнд, чи үг хэл, 
үйл хэрэгтээ ямар зан чанар харуулдгаа мэдэх ёстой. Заримдаа энэ нь 
биеэ тоосон зан, заримдаа заль мэх, харин заримдаа ёрын муу байдаг. 
Бас асуудалтай тулгарах үед сэдэл чинь Бурханы хүсэлтэй нийцэж 
чадахгүй, эсвэл үнэний дагуу байж чадахгүй байгаа эсэхийг мэдэх 
учиртай. Түүнчлэн, үүрэгтээ хандах хандлага чинь ачаа үүрэх юм уу 
чин сэтгэлээ зориулах хандлага мөн эсэх, Бурханы төлөө өөрийгөө 
зарлагадахдаа үнэн сэтгэлээсээ ханддаг эсэхээ, эсвэл тийнхүү үйлдэж 
байгаа чинь наймаацах зорилготой байна уу гэдгийг мэдэх ёстой. 
Түүнчлэн, Бурханд хэрээс хэтэрсэн шаардлага тавьдаг эсэх, зүрх 
сэтгэл чинь дуулгавартай эсэх, Бурханы зохион байгуулсан орчин 
нөхцөл, хүмүүс, үйл явдал, юмстай нүүр тулгарах үедээ үнэнийг 
эрж хайж чаддаг эсэхээ мэдэх учиртай. Үнэнийг хайрладаг хүн 
мөн эсэх, ямархуу хүн чанартай, мөс чанар, эрүүл ухаантай эсэх, 
асуудалтай тулгарах үедээ тооцоолон бодож, тохиролцоо хийх гэсэн 
байр байдалтай байдаг эсэх, эсвэл үнэнийг эрж хайж, өөрийн үзэл, 
төсөөлөл, санаархал, хүсэл, төлөвлөгөөг орхиж чаддаг эсэхээ, мөн 
үнэнийг эрж хайдаг хүн мөн эсэхээ ч бас олж мэд. Түүнээс гадна 
өөрийгөө мэдэхийн өөр нэг тал нь өөрийн зан аашийг ойлгож, 
шулуун шударга хүн мөн эсэх, мөс чанартай, сайхан сэтгэлтэй 
эсэхээ мэдэх явдал юм. Төрөл бүрийн орчин нөхцөл, хүн, үйл явдал, 
юмст хандах хандлагаасаа чи зан аашаа харж чадах бөгөөд үнэнийг 
хайрладаг хүн мөн эсэхээ, Бурханд жинхэнээсээ итгэдэг эсэхээ мэдэж 
авах боломжтой. Бурхантай шууд холбоотой асуудал дээр ямархуу 
хандлага гаргадгаа ч бас хар: Түүнд, Түүний нэр, Түүний махбодод 
хэрхэн ханддаг вэ—хүндэтгэж, дуулгавартай байдаг уу? Өөр бас юу 
байдаг гэж чи хэлэх вэ? (Хэв чанарынхаа хэмжээг мэдэх.) (Амьдралыг 
үзэх үзэл, үнэт зүйлс, юуг даган мөрддөгөө ойлгох. Юуг эрэлхийлдэг, 
ямар замаар явж буйгаа мэдэх.) Эдгээр нь хүмүүсийн ойлгох ёстой бүх 

зүйл юм. Ерөнхийдөө бол, өөрийгөө бүх талаар мэднэ гэдэг нь гол нь 
өөрийн хэв чанар, зан төлөвийг мэдэх, үнэнийг хайрладаг эсэх болон 
алхаж буй зам, амьдралыг үзэх үзэл, үнэт зүйлс, Бурханд хандах бүх 
төрлийн хандлагаа мэдэх явдал билээ. Энэ бүх зүйл багтана.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (2)”-аас эш татав

Өөрсдийгөө мэднэ гэдэг нь бидний бодол, үзэл санаанд Бурханыг 
эсэргүүцдэг, үнэнтэй огт нийцэлгүй, үнэнийг агуулдаггүй ямар зүйлс 
байгааг мэдэх явдал юм. Жишээлбэл, хүний биеэ тоож, өөрийгөө 
зөвтгөдөг байдал, худал хуурмаг, ов мэх нь хүмүүст танихад амархан 
завхарсан зан чанарт нь байдаг талууд билээ. Чи ердөө л үнэний талаар 
хэдхэн удаа нөхөрлөх юм уу, байнга нөхөрлөх замаар, эсвэл ах эгч нар 
байдлыг чинь хэлж өгснөөр тэдгээрийн талаар бага зэрэг мэдлэгтэй 
болж болно. Үүнээс гадна хүн болгон янз бүрийн түвшинд биеэ 
тоосон, ов мэхтэй байдаг. Гэвч хүмүүсийн бодол, үзэл санааг мэдэх 
амаргүй; тэдгээр нь хүний зан чанарыг мэдэхтэй адил амархан биш. 
Эдгээр нь гүн уг үндэстэй зүйлс юм. Иймээс чи зан авир, гаднаа биеэ 
авч явах байдлаа жаахан өөрчилсөн байх үед чиний олж илрүүлээгүй, 
Бурханы эсрэг сэтгэхүй, үзэл, санаа, чиний хүлээн авсан уламжлалт 
соёлын боловсролын олон тал байсаар байдаг. Эдгээр нь биднийг 
Бурхантай дайсагнахад хүргэдэг гүнзгий шингэсэн зүйл юм. Иймээс 
Бурхан чиний үзэлтэй нийцэхгүй зүйл, аль эсвэл Бурханыг хийнэ гэж 
төсөөлснөөс чинь өөр зүйл хийх үед чи эсэргүүцэж, тэрслэх болно. 
Бурхан яагаад тийм үйлдэл гаргасныг чи ойлгохгүй байх бөгөөд 
хэдийгээр Бурханы хийдэг юм бүхэнд үнэн байдаг гэдгийг мэддэг, 
захирагдахыг хүсэж болох ч тэгж чадахгүй байх болно. Чи яагаад 
захирагдаж чаддаггүй вэ? Яагаад тэгж эсэргүүцэж, тэрсэлдэг юм бэ? 
Учир нь хүний бодол, үзэл санаанд Бурханд дайсагнадаг, Бурханы 
үйлддэг зарчим, Бурханы мөн чанарт дайсагнадаг зарим нэг зүйл 
байдаг. Хүн тэдгээр бодол, үзэл санаагаа мэдэхэд хэцүү байдаг.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Зүрх сэтгэлд маань байгаа юм бүхэн Бурхантай дайсагнадаг. Үүнд 
бидний сайн гэж боддог, тэр ч бүү хэл эерэг гэж итгэдэг зүйлс багтдаг. 
Бид эдгээр зүйлийг үнэн, хэвийн хүн чанарын нэг хэсэг, эерэг зүйлс 
хэмээн жагсааж ирсэн; гэвч Бурханы өнцгөөс бол тэдгээр нь Түүний 
зэвүүцдэг зүйлс юм. Бидний боддог зүйл болон Бурханы хэлсэн үнэн 
хоёрын хоорондох зөрүү хэмжээлшгүй. Үүнийг хэмжихийн аргагүй. 
Иймээс бид өөрсдийгөө мэдэх ёстой. Бидний үзэл санаа, үзэл бодол, 
үйлдлээс эхлээд хүлээн авсан соёлын боловсрол хүртэлх юм бүхнийг 
гүнзгий ухаж, нэгд нэггүй задлан шинжлүүштэй. Эдгээр зүйлийн 
зарим нь нийгмийн орчноос гардаг бол зарим нь гэр бүл, сургуулийн 
боловсролоос, бусад нь номоос гардаг. Мөн зарим нь бидний үзэл, 
төсөөллөөс гардаг. Эдгээр зүйл бидний үг, үйлдлийг хүлж, хянаж, 
оюун ухааныг маань ноёрхож, хийдэг зүйлсийн маань сэдэл, санаа, 
зорилгыг залж чиглүүлдэг учраас хамгийн аймшигтай. Хэрвээ бид 
эдгээр зүйлийг ухан гаргахгүй бол Бурханы үгийг дотроо хэзээ ч 
бүрэн хүлээн авахгүй бөгөөд хэзээ ч Бурханы шаардлагыг бүрмөсөн 
хүлээн зөвшөөрч, хэрэгжүүлэхгүй. Чи өөрийн үзэл санаа, үзэл бодол, 
зөв гэж итгэдэг зүйлсийг өвөрлөсөөр байгаа цагт Бурханы үгийг хэзээ 
ч бүхэлд нь бүрэн дүүрэн хүлээн зөвшөөрөхгүй бөгөөд тэдгээрийг 
анхдагч хэлбэрээр нь хэрэгжүүлэхгүй; чи тэдгээрийг эхлээд оюун 
ухаандаа боловсруулсны дараа л хэрэгжүүлэх нь лавтай. Чи аливааг 
ингэж хийх бөгөөд бусдад ч бас ийм маягаар тусална: Чи Бурханы 
үгийн талаар мөн л нөхөрлөж магад хэдий ч үргэлж өөрийн хольцыг 
хольж, үнэнийг хэрэгжүүлэх гэдэг нь энэ бөгөөд чи үнэнийг ойлгосон, 
бүх зүйлийг эзэмшдэг гэж бодно. Хүний байр байдал өрөвдөлтэй 
биш гэж үү? Аймшигтай биш гэж үү? Эдгээр зүйлийг бүхэлд нь хэлж, 
илэрхий болгоход ганц хоёр үг хангалтгүй. Мэдээжийн хэрэг, түрүүн 
дурдсан Сатаны зуу гаруй хор гэх мэт өөр олон зүйл амьдралд бий. 
Чи энэ үгийг ойлгосон ч өөрийгөө үүнтэй хэрхэн харьцуулдаг вэ? Чи 
өөрөө өөрийгөө эргэцүүлж байсан уу? Чи ч бас эдгээр хоронд хувь 
нэмэр оруулдаггүй гэж үү? Тэдгээр нь боддог зүйлийг чинь харуулдаг 
биз дээ? Чи аливаа зүйлийг хийхдээ бас эдгээр хоронд түшиглэдэг 
бус уу? Хувийн туршлагаа гүн гүнзгий ухаж ойлгон, эдгээр үгтэй 
жиших ёстой. Бид Сатаны хорын тэрхүү жагсаалтыг хайнга байдлаар 

унших юм уу, хальт харчхаад буцааж тавиад өөрсдийгөө үнэнийг 
хэрэгжүүлж байна гэж итгэн, Бурханы үгийг утга учиргүй уншиж, 
бодит байдалтай холбох юм уу өөрийн жинхэнэ байдлыг харж 
чадахгүй, хэрэгжүүлэлтдээ Бурханы үгийн бичиг үсэг, дүрэм журмыг 
л баримталдаг бол энэ тийм энгийн зүйл гэж үү? Хүмүүс бол амьд 
зүйлс: Тэд бүгд бодолтой бөгөөд бодлоос нь үүссэн зүйлс зүрх сэтгэлд 
нь үндэс сууриа тавьдаг. Хүн үйлдэл хийхэд эдгээр үүссэн зүйл гарч 
ирэх нь лавтай, учир нь эдгээр нь аль хэдийн тухайн хүний амь болсон 
байдаг. Иймээс чиний хийдэг зүйл болгонд яаж хийхийг чинь захирч, 
явцыг чинь жолооддог үзэл бодол, зарчим гэж бий. Чи үйлдэх үедээ 
иймэрхүү зүйл дотор чинь оршдог эсэхийг мэднэ. Одоо чи мэдээж 
үзэл бодлоо шинжихдээ Бурханд дайсагнах юу ч байхгүй гэж чамд 
санагддаг. Чи өөрийгөө үнэнч шударга, үнэнч, үүргээ биелүүлэхэд 
бэлэн, Бурханы төлөө золиос гаргаж, өөрийгөө зарлагадах чадвартай, 
бүхий л талаар нэлээд мундаг гэж боддог. Гэхдээ Бурхан эр зоригийг 
чинь туршиж, чамаар даалгавар гүйцэтгүүлэх юм уу, аль эсвэл 
Бурхан чамд тохиолдох ямар нэг зүйлийг хийсэн бол үүнийг чи яаж 
зохицуулах вэ? Тиймэрхүү цаг үед үзэл бодол чинь үерийн далан 
сэтэрсэн мэт гадагшаа өршөөлгүйгээр түрэн гарах болно. Тэдгээр 
нь чиний хяналтаас гарч, хянах боломжгүй болох бөгөөд чи хэчнээн 
үзэн ядлаа ч тэдгээр нь өнөөх янзаараа түрэн гарч, Бурханыг бүхэлдээ 
эсэргүүцдэг зүйлс гарч ирнэ. “Яагаад би үүнийг яаж ч чадаагүй юм 
бэ? Би Бурханыг эсэргүүцэхийг хүсдэггүй хэр нь юунд эсэргүүцнэ вэ? 
Би Бурханыг шүүж, Түүний хийдэг зүйлийн талаар үзэлтэй байхыг 
хүсэхгүй байгаа хэр нь тийм үзэлтэй байж яаж болох юм бэ?” гэж 
хэлэх үедээ чи өөрийгөө мэдэхээр, Бурханыг эсэргүүцэж, Түүний 
одоо хийж буй ажилд дайсагнаж, эсэргүүцдэг юу чиний дотор байгааг 
ажиглахаар чармайх ёстой.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Өөрийгөө эргэцүүлж, өөрийгөө мэдэхийн гол түлхүүр нь энэ: 
Тодорхой талуудад сайн хийж, зөв хийсэн гэж санагдах тусам, мөн 

тодорхой талуудад Бурханы хүслийг хангаж чадна, эсвэл бардамнаж 
чадна гэж бодох тусмаа чи тэр талууд дээр өөрийгөө мэдэж, өөрт чинь 
ямар ариун бус зүйлс байгааг, түүнчлэн чиний доторх ямар зүйлс 
Бурханы хүслийг хангаж чадахгүй байгааг харахын тулд төдий чинээ 
гүнзгий ухаж төнхвөл зохино. Паулаар жишээ авъя. Паул гойд их 
мэдлэгтэй байсан бөгөөд номлолын ажилдаа ихээхэн зовсон. Түүнийг 
олон хүн онцгойлон биширдэг байжээ. Үүний үр дүнд Паул ихээхэн 
ажил гүйцэтгэснийхээ дараа өөрт нь титэм зэхэгдсэн байх болно 
гэж бодсон. Үүнээс үүдэн тэр буруу замаар улам уруудсаар, эцэст 
нь Бурханаар шийтгүүлсэн билээ. Хэрвээ тухайн үед тэр өөрийгөө 
эргэцүүлж, задлан шинжилсэн бол тэгж бодохгүй байх байв. Өөрөөр 
хэлбэл, Паул Эзэн Есүсийн үгээс үнэнийг эрж хайхад анхаараагүй; 
харин өөрийн үзэл, төсөөлөлд л итгэдэг байсан юм. Хэдэн сайн 
зүйл хийж, сайхан зан авир харуулсан цагт Бурханаар сайшаагдаж, 
шагнуулна гэж тэр боддог байв. Эцэст нь үзэл, төсөөлөл нь түүний 
оюун ухааныг сохолж, үнэн төрхийг нь халхалсан билээ. Гэвч хүмүүс 
үүнийг мэдээгүй бөгөөд Бурхан үүнийг илчлээгүй байх үед тэд Паулыг 
хүрэх стандарт, дагах үлгэр жишээ болгож, өөрсдийнх нь тэмүүлдэг 
нэгэн, эрэл хайгуулын бай, мөн даган дуурайх бай гэж үздэг байв. 
Паулын тухай энэ түүх нь Бурханд итгэдэг хүн бүрд анхааруулга 
болдог, өөрөөр хэлбэл, бид өөрсдийгөө гойд сайн хийлээ гэж бодох 
юм уу зарим талаар тун авьяас билигтэй гэж бодон, зарим талаар 
өөрчлөгдөж, харьцалт амсах хэрэггүй гэж итгэх бүрдээ өөрсдийгөө 
тэр талаас нь илүү сайн мэдэж, эргэцүүлэхээр чармайх хэрэгтэй; энэ 
нь амин чухал юм. Учир нь, сайн гэж үздэг талуудад чинь үнэндээ 
Бурханыг эсэргүүцдэг ямар нэг зүйл байгаа эсэхийг харахын тулд чи 
үүнийгээ ухаж төнхөж, үүндээ анхаарал хандуулж, задлан шинжлэхгүй 
нь лавтай.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Хэзээ ч, хаана ч, ямар ч нөхцөлд бид өөрсдийгөө мэдэж, задлан 
шинжилж, гүн гүнзгий судлах чадвартай бөгөөд эдгээр асуудалд 

тэргүүлэх ач холбогдолтой хэмээн хандах чадвартай. Хэрэв тэгвэл бид 
шагнал хүртэх нь гарцаагүй бөгөөд өөрсдийгөө мэдэх асуудал дээр 
гарцаагүй аажмаар ахиц гаргана. Тэгснээр бид үнэнийг хэрэгжүүлж, 
улам их үнэнтэй болж, Бурханы үгийн бодит байдал улам бүр бидний 
амь болно. Харин чи өөрийгөө мэдэх асуудалд огт ороогүй бол үнэний 
хэрэгжүүлэлт чинь худал хуурмаг байх болно. Учир нь чи гаднах 
олон үзэгдэлд хууртана. Зан авир чинь дээрдэж, урьдынхаасаа илүү 
эелдэг зөөлөн болж, бусдыг илүү их бодолцдог, бусдад илүү тэвчээр, 
хүлээцтэй ханддаг, бусдыг илүү их уучилдаг болсноо чи мэдэрч магад. 
Иймээс чи өөрийгөө хэвийн хүн чанар эзэмшсэн, угийн агуу, өндөг 
шиг өөгүй амьтан гэж боддог. Гэхдээ Бурханы өнцгөөс бол чи Бурханы 
стандарт, шаардлагад хүрэхэд маш хол хэвээр байдаг. Бид хэзээд нь 
үнэнийг үнэхээр хэрэгжүүлж, хэзээд нь огт хэрэгжүүлэлгүй зүгээр л 
гадаад зан авираа жаахан өөрчилсөн байдгаа мэддэггүй гэдгийг энэ нь 
харуулдаг. Чуулганы амьдрал нь нэлээд хэвийн байдаг, ах эгч нартайгаа 
харилцан тэвчээртэй, хамгийн их эв найртайгаар нийцтэй байж чаддаг 
гэж одоо олон хүн боддог. Тэд өөрсдийгөө хэнтэй ч хэрүүл маргаангүй 
нийцтэй байж чаддаг, мөн юу ч боллоо гэсэн тэвчээртэй байж, зөв 
хандлага баримталж чаддаг гэж боддог. Сүнслэг амьдралаа ч ялангуяа 
хэвийн гэж боддог бөгөөд Бурханы үгийг уншихдаа мэрийлт гаргаж, 
Бурханыг хүндлэх зүрх сэтгэлтэй байдаг ч олон асуудлаарх тэдний 
үзэл бодол үнэнтэй эсрэгцсэн, Бурханд дайсагнасан хэвээр байдаг. Тэд 
үнэнийг хараахан олж аваагүйг энэ нь хангалттай харуулдаг. Иймээс 
өөрсдийгөө тал бүрээс нь мэдэх асуудал дээр бид үнэнийг эрж хайж, 
өөрсдийнхөө талаар мэдлэгийг гүнзгийрүүлэхээр эрэлхийлэх ёстой.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Үнэнч шударга байхаар эрмэлзэж, Бурханд захирагдахад өөрийгөө 
сургах байна уу, эсвэл ах эгч нартайгаа найрсгаар харилцаж, хэвийн хүн 
чанарыг амьдран харуулах ч бай, үнэний аль ч талыг эрэлхийллээ гэсэн, 
үнэн бүр өөрийгөө мэдэх асуудлыг хөнддөг тул, хүн амьдралынхаа 
өдөр бүр үнэнийг хэрэгжүүлэхэд орж чаддаг. Үнэнч шударга байхаар 

эрмэлзэх нь өөрийгөө мэдэхтэй холбоотой бус уу? Чи ов мэхтэй, 
үнэнч шударга бус гэдгээ мэдэж авах хүртлээ үнэнч шударга байхаар 
эрмэлзэхгүй. Бурханыг дуулгавартай дагаж чадаагүйгээ мэдэж аваад чи 
Бурханд дуулгавартай байх явдлыг хэрэгжүүлж, Бурханыг дуулгавартай 
дагахын тулд хийх ёстой зүйлийг эрж хайна. Хэрэв чи өөрийгөө 
мэддэггүй бол үнэнч шударга байхаар эрмэлзэж, Бурханд захирагддаг 
талаар юу ч ярьсан хий хоосон байна. Учир нь хүн завхарсан зан 
чанартай бөгөөд үнэний аль ч талыг хэрэгжүүлэхэд амаргүй байдаг, 
мөн тал бүр нь хүний завхарсан зан чанар дотор хэрэгждэг. Үнэний 
аль ч талыг хэрэгжүүлэхэд чиний завхарсан зан чанар заавал цухалзаж, 
үнэнч шударга байх эрмэлзлийг чинь бөхөөж, Бурханд дуулгавартай 
байхад чинь саад хийж, ах эгч нартаа тэвчээр, хүлээцгүй болгоно. 
Хэрэв чи үүнийг таньж, задлан шинжилж, илрүүлэлгүй, үнэнийг 
хэрэгжүүлэхдээ өөрийн төсөөлөлд найдах юм бол хэрэгжүүлэлт чинь 
жинхэнэ хэрэгжүүлэлт биш байх болно. Иймээс хүн үнэний аль ч талыг 
хэрэгжүүлж, юу ч хийж байлаа гэсэн эхлээд өөрийгөө мэдэх ёстой. 
Өөрийгөө мэдэх гэдэг нь өөрийн үг, үйл, хөдөлгөөн, үйлдэл бүрээ 
мэдэх; өөрийн оюун санаа, бодол, сэдэл, үзэл, төсөөллийг мэдэх; тэр ч 
бүү хэл амьдралын талаарх ертөнцийн гүн ухаан, дотроо буй Сатаны 
янз бүрийн хор, түүнчлэн сургуульд эзэмшсэн мэдлэг, боловсролыг 
мэдэх явдал юм. Энэ бүхнийг задлан шинжлэх ёстой. Хэдийгээр хүн 
Бурханд итгэдэг болсноосоо хойш асар олон сайн ажил хийсэн байж 
болох ч тэдний хувьд олон асуудал бүрхэг байж болох төдийгүй тэд 
үнэний талаарх ойлголтод хараахан хүрээгүй ч байж болно. Гэвч олон 
сайн ажлаасаа үүдээд өөрсдийгөө аль хэдийн Бурханы үгэнд амьдрах 
болсон, Түүнд захирагдаж, Түүний хүслийг нэлээд хангасан гэж 
тэдэнд санагддаг. Учир нь чи сөрөг нөхцөл байдал үүсээгүй үед хий 
гэснийг л хийдэг; ямар ч үүргийг эргэлзэлгүй биелүүлж, эсэргүүцэл 
үзүүлдэггүй. Сайн мэдээ түгээ гэж чамд хэлэхэд энэ бэрхшээлийг чи 
үүрч чаддаг бөгөөд огт гомдоллодоггүй, мөн ийш тийш гүйж, биеийн 
хүчний хөдөлмөр хий гэх үед чи хэлснээр нь хийдэг. Ингэж харагддаг 
учраас чи Бурханд захирагддаг хүн, үнэний жинхэнээсээ эрэлхийлэгч 
гэж өөртөө санагддаг. Гэвч чамаас илүү гүн гүнзгий лавлаж, “Чи 
үнэнч хүн мөн үү? Чи Бурханд үнэхээр захирагддаг хүн мөн үү? 

Өөрчлөгдсөн зан чанартай хүн мөн үү?” гэж асуувал, чамаас тийнхүү 
асууж, чамайг үнэнтэй харьцуулан шинжвэл чи ч, ер нь хэн ч байсан, 
дутуу дулимаг гэдэг нь мэдэгдэнэ гэж хэлж болох бөгөөд бас ямар ч 
хүн үнэний дагуу үнэхээр хэрэгжүүлэх чадваргүй байдаг. Иймээс 
бүх хүний үйлдэл, үйл хэргийн уг үндэс, мөн түүнчлэн үйлдлийнх 
нь мөн чанар хийгээд төрөлхийн чанарыг үнэнтэй харьцуулбал бүгд 
яллагдана. Энэ ямар учиртай вэ? Учир нь хүн өөрийгөө мэддэггүй; 
ямагт Бурханд өөрийнхөөрөө итгэж, үүргээ өөрийнхөөрөө биелүүлж, 
Бурханд өөрийнхөөрөө үйлчилдэг. Түүгээр ч барахгүй, өөрийгөө 
итгэл, эрүүл ухаанаар дүүрэн гэж бодон, эцэстээ маш их зүйлийг олж 
авсан мэт санагддаг. Тэгээд өөрийгөө аль хэдийнээ Бурханы хүслийн 
дагуу үйлдэж байна, Бурханы хүслийг бүрэн биелүүллээ, Бурханы 
шаардлагыг аль хэдийн хангаад, Түүний хүслийг дагаж байна гэж 
өөрийн эрхгүй санагддаг. Хэрэв чамд ингэж санагддаг бол, аль 
эсвэл хэдэн жил Бурханд итгэхдээ зарим нэг зүйлийг олж авсан гэж 
санагдаж байгаа бол тэр тусмаа өөртөө дүгнэлт хийж Бурханы өмнө 
эргэн очиж, итгэсэн он жилүүддээ, алхсан замаа эргэн харж, Бурханы 
өмнөх бүх үйлдэл, зан авир чинь Түүний сэтгэлд бүрэн нийцэж байгаа 
эсэх, Бурханыг эсэргүүцдэг юуг хийдэг, Бурханыг сэтгэл хангалуун 
болгож чаддаг юуг хийдэг, хийж байгаа зүйл чинь үнэхээр Бурханы 
шаардлагад нийцдэг эсэх, Түүний хүсэлд бүрэн нийцүүлж болох 
эсэхийг харах хэрэгтэй. Чи энэ бүхнийг сайн ойлгох ёстой.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Бурхан хүнийг эерэг, сөрөг талын аль алинд төгс болгож чаддаг. 
Энэ нь туршлагажиж чаддаг эсэх, Бурханаар төгс болгуулахыг 
эрэлхийлдэг эсэхээс чинь хамаардаг. Хэрвээ чи Бурханаар төгс 
болгуулахыг үнэхээр хичээдэг бол сөрөг зүйл чамд хохирол учруулж 
чадахгүй, харин илүү бодитой зүйлсийг авчран, дотор чинь дутагдаж 
байгаа зүйлийг илүү сайн мэдэж чаддаг, бодит байдлаа илүү сайн 
ухамсарлаж чаддаг болгож, хүнд юу ч байхгүй, хүн юу ч биш 
гэдгийг харуулдаг; хэрвээ чи шалгалтуудыг туулахгүй бол мэдэхгүй 

бөгөөд бусдаас дээгүүр, бусад бүх хүнээс илүү юм шиг чамд үргэлж 
санагдана. Энэ бүхнээр дамжуулан, өмнө нь тохиолдсон бүхнийг 
Бурхан хийж, Бурхан хамгаалдаг байсныг чи ойлгоно. Шалгалтад орох 
нь чамайг хайр, итгэлгүй болгож орхидог, чамд залбирал дутагдаж, чи 
магтан дуу дуулж чадахгүй болдог бөгөөд дунд нь чи нэг л мэдэхэд 
өөрийгөө мэдэж авдаг. Хүнийг төгс болгодог олон арга барил Бурханд 
бий. Тэрээр хүний завхарсан зан чанартай харьцахдаа төрөл бүрийн 
орчныг хэрэглэж, хүнийг ил болгохын тулд төрөл бүрийн зүйл 
ашигладаг; нэг талаар Тэр хүнтэй харьцдаг, нөгөө талаар хүнийг ил 
болгодог, өөр нэг талаар Тэр хүнийг илчилж, хүний зүрх сэтгэлийн гүн 
дэх “нууцыг” ухан гаргаж, илчлэн, олон байр байдлыг нь илчилснээр, 
уг чанарыг нь хүнд харуулдаг. Бурхан бодитой гэдгийг хүнд мэдэгдэх 
гэсэндээ илчлэл, хүнтэй харьцах, хүнийг цэвэршүүлэх, гэсгээх гэх мэт 
олон арга замаар Бурхан хүнийг төгс болгодог.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Бурханы шалгалтын үеэр хүн нэг талаар, өөрийнхөө дутагдлыг 
мэдэж авч, өчүүхэн, олиггүй, дорд гэдгээ болон өөрт нь юу ч байхгүй, 
өөрөө юу ч биш гэдгийг хардаг; нөгөө талаар, шалгалтынхаа үеэр 
Бурхан хүнд зориулан өөр өөр орчин бүтээж, хүнийг Бурханы хайр 
татам байдлыг улам илүү мэдрэх чадвартай болгодог. Өвдөлт шаналал 
асар их, заримдаа гэтлэхийн аргагүй байдаг ч—бүр няц дарам 
гаслангийн хэмжээнд хүрдэг ч—үүнийг туулаад хүн өөрийнх нь доторх 
Бурханы ажил хэчнээн хайр татам болохыг хардаг бөгөөд энэ суурин 
дээр л Бурханыг гэх жинхэнэ хайр хүний дотор төрдөг. Өнөөдөр хүн, 
гагцхүү Бурханы нигүүлсэл, хайр, өршөөлтэйгээр өөрийгөө үнэхээр 
мэдэж чадахгүй, хүний мөн чанарыг мэдэж бүр ч чадахгүй гэдгийг 
хардаг. Бурханы цэвэршүүлэлт, шүүлтийн аль алинаар л дамжуулан, 
цэвэршүүлэлтийн үйл явцын үеэр л хүн дутагдлаа мэдэж, өөрт нь юу ч 
байхгүй гэдгийг мэдэж чадна.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Хэд хэдэн удаа бүтэлгүйтэж, унасан байна гэдэг муу зүйл биш; 
илчлэгдэх ч муу зүйл биш юм. Чи харьцалт, засалт туулсан ч бай, 
илчлэгдсэн ч бай, үүнийг цаг үргэлж санах ёстой: Илчлэгдэнэ гэдэг 
яллагдаж байгаа гэсэн үг биш. Илчлэгдэх нь сайн зүйл бөгөөд өөрийгөө 
мэдэж авах хамгийн сайхан боломж юм. Энэ нь амийн туршлагад 
чинь эргэлт авчирч чаддаг. Үүнгүйгээр завхралынхаа үнэнийг ойлгох 
боломж бололцоо, нөхцөл байдал, орчин чамд үгүй байх болно. Чи 
дотроо байгаа зүйлсийг, мөн танихад бэрх, ил болгоход хэцүү, дотор 
чинь гүн нуугдсан тэр бүх талыг мэдэж авч чадах юм бол энэ нь 
сайн зүйл. Өөрийгөө үнэхээр мэдэж чадна гэдэг нь арга замаа засаж 
залруулж, шинэ хүн болох хамгийн сайхан боломж мөн; энэ нь чиний 
хувьд шинэ амийг олж авах хамгийн сайхан боломж билээ. Өөрийгөө 
үнэхээр мэдмэгцээ чи, үнэн хүний амь болох нь үнэхээр эрхэм нандин 
зүйл гэдгийг харж чадах бөгөөд үнэнээр ангаж, бодит байдалд орно. 
Энэ нь үнэхээр гайхалтай зүйл! Хэрэв чи энэ боломжийг шүүрэн 
аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, 
өөрийнхөө талаар жинхэнэ мэдлэг олж авч чадвал сөрөг, сул дорой 
байдал дундаас эргэн хөл дээрээ зогсож чадна. Энэ босгыг давмагцаа 
чи урагш том алхаж, үнэний бодит байдалд орж чадна.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

45. Гэм буруугаа эргэцүүлэх зарчмууд
(1) Хүнийг гэм буруу үйлдэх үед цөхрөлд бүү автуул, харин энэ 

нь хүмүүсийг боломжит дээд хэмжээнд аврах гэсэн Бурханы хүсэл 
гэдгийг ойлго. Жинхэнэ гэмшил хамгийн чухал;

(2) Хүн гэм бурууг олж илрүүлэх үедээ Бурханд залбирч, Түүний 
үгийн дагуу өөрийгөө эргэцүүлж, гэм буруугийнхаа мөн чанар, эх 
сурвалжийг мэдэж авч, өөрийгөө үзэн яддаг болж, улмаар гэмшиж 
чаддаг болох ёстой;

(3) Гэм буруугийн мөн чанар, эх сурвалжийг барьж авч, үнэнээр 
үүнийг шийдвэрлэ. Үнэнийг хэрэгжүүлэх явдлаар гэм бурууг орлуул, 

эс бөгөөс чи хуучин замдаа орж, Бурханы зан чанарт халдах вий;
(4) Урьдын гэм буруудаа хязгаарлагдаж бүү зов. Чи үнэнийг 

эрэлхийлж, чин сэтгэлээсээ гэмшиж, үүргээ гүйцэтгэхдээ зарчмын 
дагуу үйлдэж байгаа цагт Бурханаар авруулах боломжтой хэвээр 
байна.

Холбогдох Бурханы үг:

Бурханд удаан хугацаанд итгэсэн хүмүүс гайхалтай сайхан хүрэх 
газартай болно гэж чин сэтгэлээсээ найдсаар ирсэн бөгөөд өөрсдөд 
нь зол завшаан гэнэт тохионо гэж Бурханы бүх итгэгч найддаг. Тэгээд 
нэг л мэдэхэд тэнгэрт хаа нэгтээ амар амгалан сууж байх болно гэж 
тэд бүгд найддаг. Гэхдээ сайхан бодолтой энэ хүмүүс тэнгэрээс унаж 
ирэх тийм сайн зол завшааныг хүлээн авах юм уу тэнгэр дэх суудалд 
суухад тэнцэх эсэхээ ч огт мэдээгүй гэж Би хэлдэг. Та нар одоо 
өөрсдийгөө сайн мэддэг хэр нь эцсийн өдрүүдийн гай гамшиг болон 
муу хүмүүсийг шийтгэдэг Төгс Хүчитийн гараас зугтаж чадна гэж 
найдсаар байгаа. Сайхан мөрөөдөлтэй байж, аливааг өөрсдийнхөөрөө 
байлгахыг хүсэх нь ганц нэг хүний гайхалтай санаа биш, харин 
Сатаны завхруулсан бүх хүний нийтлэг онцлог юм шиг санагддаг. 
Тэгсэн ч гэсэн Би та нарын хэрээс хэтэрсэн энэ хүсэл болон ерөөл 
хүртэх гэсэн эрмэлзлийг эцэс болгохыг хүссээр л байна. Та нарын 
гэм буруу тоо томшгүй, тэрслүү байсан баримтууд ч үргэлж нэмэгдэж 
байхад ирээдүйн төлөөх сайхан төлөвлөгөө чинь үүнтэй яаж тохирох 
юм бэ? Чи биеэ огт барилгүйгээр, хүссэнээрээ алдаа гаргадаг атлаа 
мөрөөдөл чинь биелээсэй гэж хүссээр байгаа бол гүн нойрссоор 
байж, хэзээ ч бүү сэр гэж Би чамайг шавдуулна—учир нь чинийх бол 
хий хоосон мөрөөдөл бөгөөд зөвт Бурханы өмнө Тэр чамайг онцлон 
үзэхгүй. Хэрвээ чи мөрөөдөл чинь биелээсэй гэж л хүсдэг бол хэзээ ч 
бүү мөрөөд; харин үнэн болон баримттай үүрд нүүр тул. Энэ л чиний 
аврагдаж болох цорын ганц зам юм. Энэхүү арга барилын тодорхой 
алхмууд юу вэ?

Нэгдүгээрт, бүх гэм буруугаа харж, үнэнтэй нийцдэггүй бүх ааш 
авир, бодлоо шинжил.

Та нарын амархан хийж чадах нэг зүйл бол энэ бөгөөд оюун 

ухаантай бүх хүн үүнийг хийж чадна гэж Би итгэж байна. Гэвч, гэм 
буруу болон үнэн гэж юу гэсэн үг болохыг огт мэддэггүй хүмүүс үүнд 
хамаарахгүй, учир нь үндсэндээ тэд бол оюун ухаантай хүмүүс биш 
юм. Би Бурханаар хүлээн зөвшөөрөгдсөн, үнэнч, захиргааны ямар ч 
зарлигийг ноцтой зөрчөөгүй, гэм буруугаа амархан таньж мэддэг 
хүмүүстэй ярилцаж байна. Энэ нь та нараас Миний шаарддаг нэг зүйл 
бөгөөд биелүүлэхэд амархан хэдий ч энэ нь та нараас Миний шаарддаг 
цорын ганц зүйл биш. Ямартай ч, энэ шаардлагыг та нар нууцаар 
шоолохгүй, ялангуяа үүнийг дорд үзэж, хөнгөн хуумгай хандахгүй 
гэж Би найдаж байна. Үүнд нухацтай хандах ёстой ба хайхрамжгүй 
хандаж болохгүй.

Хоёрдугаарт, гэм буруу болон дуулгаваргүй байдал бүрдээ 
холбогдох үнэнийг эрж хайн, энэ үнэнийг ашиглан тэдгээр асуудлыг 
шийдвэрлэ. Тэгээд дараа нь гэм буруутай үйл хэрэг болон дуулгаваргүй 
бодол, үйлдлээ үнэний хэрэгжүүлэлтээр орлуул.

Гуравдугаарт, үргэлж сүйхээтэй, байнга овжин байдаг биш, харин 
үнэнч хүн бай. (Энд Би та нараас үнэнч хүн байгаач гэж дахин хүсэж 
байна.)

Энэ гурван зүйлийг бүгдийг нь биелүүлж чаддаг бол чи хувьтай 
хүмүүсийн нэг буюу мөрөөдөл нь биелж, сайн зол завшаан хүртдэг 
хүн юм. Та нар энэ гурван таагүй хүсэлтэд нухацтай хандаж магадгүй, 
эсвэл хариуцлагагүй хандаж магадгүй. Аль нь ч бай, Миний зорилго 
бол та нарын мөрөөдлийг биелүүлж, туйлын зорилгыг хэрэгжүүлэхийн 
төлөө болохоос та нараар даажигнаж, тоглоом хийх явдал биш юм.

Үг нь махбодоор илэрсэн номын
“Гэм буруу нь хүнийг там руу хөтөлнө”-өөс эш татав

Чи хэдий чинээ их гэм буруу үйлдэнэ, сайн хүрэх газар олж 
авах боломж чинь төдий чинээ бага байдаг. Харин эсрэгээрээ, гэм 
буруу бага үйлдэх тусам, Бурханаар магтуулах боломж чинь улам их 
байна. Надаар уучлуулах боломжгүй болтлоо гэм буруу чинь ихэсвэл 
уучлагдах боломжоо чи бүрмөсөн алдсан байх болно. Тэгвэл, хүрэх 
газар чинь дээр биш, харин доор байна. Хэрвээ Надад итгэхгүй байгаа 
бол чи зориг гаргаад, бурууг үйлд, тэгээд юунд хүрэхээ хар. Хэрвээ чи 

үнэнийг чин сэтгэлээсээ хэрэгжүүлдэг хүн бол гэм буруугаа уучлуулах 
боломжтой байх нь гарцаагүй бөгөөд дуулгаваргүй байх чинь улам 
багасаж, улам цөөрнө. Хэрвээ чи үнэнийг хэрэгжүүлэхийг хүсдэггүй 
хүн бол Бурханы өмнөх гэм буруу чинь гарцаагүй ихсэж, дуулгаваргүй 
байдлын чинь хэмжээ хязгаартаа хүртлээ улам бүр нэмэгдэх бөгөөд 
тэр нь бүрмөсөн устах цаг чинь байх болно. Тэр үед ерөөл хүртэх 
гэсэн таатай мөрөөдөл чинь сүйрнэ. Өөрийн гэм бурууг томоогүй, 
тэнэг хүний алдаа төдий гэж бүү үз, мөн дорд хэв чанар чинь боломж 
олгоогүй болохоор үнэнийг хэрэгжүүлээгүй гэх шалтаг бүү тооч. 
Түүнчлэн үйлдсэн гэм буруугаа гагцхүү юм мэдэхгүй хүний үйлдэл 
гэж бүү үз. Хэрвээ чи өөрийгөө уучилж, өр зөөлөн хандахдаа сайн бол 
үнэнийг хэзээ ч олж авахгүй хулчгар бөгөөд гэм буруу чинь чамайг 
зовоохоо хэзээ ч болихгүй, харин чамайг үнэний шаардлагад хэзээ ч 
нийцүүлэлгүй, үүрд Сатаны үнэнч хамтрагч хэвээр үлдээнэ гэдгийг Би 
хэлье. Чамд өгөх Миний зөвлөгөө мөн л энэ: Өөрийнхөө хүрэх газарт 
анхаараад нуугдмал гэм буруугаа анзааралгүй бүү үлдээ; гэм бурууг 
ноцтойгоор авч үз, хүрэх газартаа санаа зовсноосоо болоод ямар нэг 
гэм буруугаа бүү орхигдуул.

Үг нь махбодоор илэрсэн номын
“Гэм буруу нь хүнийг там руу хөтөлнө”-өөс эш татав

Үнэндээ хүн болгон их бага хэмжээнд гэм буруу үйлдсэн 
байдаг. Чи ямар нэг зүйлийг гэм буруу гэж мэдэхгүй байх үедээ 
үүнд ухаан сэхээгүй байдлаар хандаж, аль эсвэл өөрийн санаа бодол, 
хэрэгжүүлэлт, ойлгох арга замтай зууралдсаар байж магад. Гэхдээ ах 
эгч нарын нөхөрлөл юм уу Бурханы илчлэлээр дамжуулан нэг л өдөр 
чи энэ бол гэм буруу, Бурханд халдаж буй хэрэг гэдгийг олж мэддэг. Тэр 
үед чи ямар хандлагатай байх вэ? Бас л хүлээзнэж, учирлаж, маргаж, 
өөрийн санааг баримталж, хийж байгаа зүйл чинь үнэнтэй нийцдэг 
гэж итгэсээр байх гэж үү? Энэ нь чиний Бурханд хандах хандлагатай 
хамаатай. Давид өөрийн гэм бурууд ямар хандлагаар хандаж байсан 
бэ? Гэмшил—тэр гэм бурууг үйлдэхээ больсон. Тэгээд тэр яасан бэ? 
Өөрийг нь шийтгээч гэж Бурханаас гуйн залбирсан: “Хэрвээ би дахин 
ийм алдаа гаргавал Бурхан намайг шийтгэж, үхэлд хүргэх болтугай!” 

гэсэн. Давидын шийдвэр ийм байсан бөгөөд энэ нь жинхэнэ гэмшил 
байсан юм. Ердийн хүмүүс үүнд хүрч чаддаг уу? Ердийн хүмүүс 
маргах гэж оролдохгүй, хариуцлагаа үг дуугүй хүлээн зөвшөөрөх 
юм бол сайн хэрэг, гэхдээ тэд зүрх сэтгэлдээ, “Үүнийг дахин хэн ч 
сөхөхгүй гэж найдъя. Би элэг доог болно шүү дээ” гэж боддог. Энэ 
жинхэнэ гэмшил мөн үү? Үнэхээр гэмшихийн тулд чи урьдын ёрын 
муугаа хаяж, орхиж, дахин тийм зүйл хийхгүй байх ёстой. За, тэгэхээр 
яах ёстой вэ? Зүгээр л ёрын мууг хаяж, тийм зүйл хийхгүй, тэр талаар 
бодохгүй байхад л болох уу? Бурханд чи яаж ханддаг вэ? Бурхан одоо 
чамайг илчилж байгаад ямар хандлага баримтлах вэ? (Бид Бурханы 
шийтгэлийг хүлээн авна.) Бурханы шийтгэл, шүүлт, гэсгээлтийг 
хүлээн авах нь үүний нэг хэсэг. Нөгөө хэсэг нь Бурханы шийтгэлийг 
хүлээн авах зуураа Бурханы шинжихийг зөвшөөрөх явдал юм. Аль 
аль хэсгийг хүлээн авах үед чиний шийдвэр ямар байх вэ? Ирээдүйд 
тиймэрхүү нөхцөл, тийм асуудалтай тулгарах үедээ чи яах вэ? Жинхэнэ 
гэмшилгүйгээр хүн ёрын мууг хаяж чадахгүй бөгөөд хаана ч, хэзээ ч 
бахь байдагтаа эргэн орж, өнөөх л муу зүйлээ хийж, нөгөө л гэм бурууг 
үйлдэж, нэг алдаагаа ахин дахин гаргаж магад. Энэ нь үнэнд болон 
Бурханд хандах хүний хандлагыг илчилдэг. Тэгвэл хүн гэм бурууг 
бүрэн хөсөр хаяхын тулд юу хийж болох вэ? Үнэнийг хэрэгжүүлэх үү? 
Хүн үнэний тухай зөв хандлагатай байх ёстой. Тэгвэл үнэний талаарх 
зөв хандлагаа харуулахын тулд хүн ямар хандлагатай байж, хэрхэн 
хэрэгжүүлэх ёстой вэ? Чи ийм асуудалтай дахин тулгарах үедээ уруу 
татагдвал юу хийх вэ? Хоёр үгээр бол, “Хол бай!”. Үүний зэрэгцээ хүн 
нэг төрлийн алдаагаа дахин гаргах юм бол Бурханд шийтгүүлье хэмээн 
сэтгэл шулуудах ёстой. Ингэх нь тухайн зүйлийг зүрх сэтгэлийнхээ 
угаас үзэн ядаж, хамгийн өөдгүй, ёрын муу, Бурханд халддаг зүйл, 
мөнхийн толбо гэж үзэж байгаа явдал юм. “Хэрсүү хүн мууг урьдаас 
хараад, нуугддаг: харин гэнэн хүн угтан явж, шийтгүүлдэг” (Сургаалт 
үгс 22:3) гэж Библид хэлсэн байдаг. Энэ бол гэнэн байдал бус, ердөө 
л мунхаглал юм. “Хол бай” гэдэг нь хэрэгжүүлэлтийн ямаршуу зам 
бэ? (Сайн зам.) Гэхдээ хол байж чадахгүй үе байдаг уу? Тэр үед чи 
яах вэ? Зүрх сэтгэлдээ Бурханд чин үнэнчээр залбирч, аливааг зохион 
байгуулаач хэмээн Түүнээс гуйх ёстой. Зарим шалгалт нь мөн уруу 

таталт байдаг. Бурхан яагаад чамд тийм зүйл тохиолдохыг зөвшөөрдөг 
вэ? Эдгээр нь санамсаргүйгээр тохиолддоггүй. Бурхан чамайг шалгаж, 
туршиж байгаа нь энэ юм. Бурханы зохицуулсан нөхцөл, Бурханы 
оноосон шалгалтаас чи нүүр буруулж, эрээ цээргүй хандлага гаргаж, 
залбирах ч үгүй, эрж хайх ч үгүй, тэдгээр нөхцөл байдал, шалгалтаас 
хэрэгжүүлэх замыг хайдаггүй гэдгийг чинь, Бурханд хандах хүний 
хандлагыг энэ нь хэлээд өгч байгаа бус уу? “Би тэгж бодоогүй, тийм 
санаа зорилго надад байхгүй” гэцгээдэг хүмүүс бий. Хэрэв чамд 
санаархал байхгүй юм бол Бурханд хандах хандлага чинь ямар юм бэ? 
Зарим хандлага санаатай, зорилготой байдаг бол зарим нь санаандгүй 
байдаг. Чинийх ямар нь вэ? Эрээ цээргүй, Бурханыг нухацтай авч 
үздэггүй хүн үнэнийг хайрладаг хүн мөн үү? Үнэн хийгээд Бурханд 
хүүхдийн тоглоом, хий хоосон зүйл гэж ханддаг хүн үнэнийг хайрладаг 
нэгэн биш гэдэг нь баттай билээ.

Бурханы нөхөрлөлөөс эш татав

Зарим хүн үнэнийг хайрладаг учраас үнэнийг эрэлхийлэх хүч 
чадалтай байдаг. Чи золиос гаргах чадвартай байх ёстой; өөрийн 
чинь ашиг сонирхолд хамаатай зүйл тулгарахад түүнийг хойш тавьж 
чаддаг байх ёстой. Хэрвээ тэгж чаддаггүй бол үнэнийг эрэлхийлэх хүч 
чадал чинь үнэндээ хэр их вэ? Ийм зүйлтэй тулгарахдаа өөрийн ашиг 
сонирхлыг орхиж чаддаггүй бол, үргэлж амиа хичээдэг бол, доройтох 
мөчид оюун санаа чинь үргэлж бууж өгдөг бөгөөд дотроо “Энэ надад 
ямар ч ашиг тусгүй, бүх хүчин зүтгэлийнхээ төлөө би юу ч олж 
авахгүй, би үүнийг ингэж л хийнэ” гэж боддог бол чи төөрч одох нь 
гарцаагүй бөгөөд мууг үйлдэхгүй ч гэсэн үнэнийг бас хэрэгжүүлэхгүй. 
Чи үнэнийг эрэлхийлдэггүй, хэрэгжүүлдэг ч үгүй, эерэг зүйлсийг 
хайрладаггүй; үүний уршгаар чиний нэр төр, ашиг сонирхлыг хөндсөн 
ямар нэгэн зүйл тулгарахад улам сөрөг болж, хүмүүс чиний талаар юу 
боддог, өөртөө яаж завшиж болох вэ гэдэг л анхаарлаа хандуулдаг. Чи 
яагаад ийм сөрөг байдгаа, эсвэл алдар хүнд, хувийн ашиг сонирхлыг 
яагаад юм бүхнээс дээдлэн сонгохоос сийдэггүй байдлаа өчүүхэн 
төдий ч эргэцүүлж үздэггүй. Асуудал чухам юундаа байна вэ? Асуудал 
гарч ирэх үед үнэний дагуу хэрэгжүүлэхгүй байх нь гэм буруу юм; 

хоёр дахь асуудал гарч ирэх үед чи бас л үнэний дагуу хэрэгжүүлэхгүй, 
ашиг сонирхлоо хамгаалж, өөрийгөө бүх талаар аюулгүй байлгахын 
тулд үнэнийг хэрэгжүүлэхгүй байхаар сонгодог бол гэм буруу чинь 
өсөн нэмэгдэх бөгөөд эцсийн төгсгөл чинь ямар байх вэ? Энэ нь 
тодорхой харагдаж байна: Энэ бүх гэм буруугийн чинь хамтаар 
чиний сонголт, эрэл хайгуул, хувийн хүсэл болон үйлдэл хийхдээ 
сонгодог зам, чиглэл гээд энэ бүхнийг бүхэлд нь авч үзвэл чи тамд л 
очиж таарна гэсэн үг юм. Энэ чухал зүйл биш гэж үү? Хамтад нь авч 
үзвэл энэ бүх гэм буруу нь ёрын муу үйл хэрэгтэй дүйцдэг. Зарим хүн 
өөрт тулгарсан асуудлаа нарийвчлан эргэцүүлдэг; зарим нь огтхон ч 
эргэцүүлдэггүй, залбирдаг ч үгүй муу үйл хэрэгтэй дүйцдэг. Зарим хүн 
өөрт тул үнэнээс хазайж, эсвэл үнэнийг сөрөх үед тэд Бурханы өмнө 
ирдэггүй, харин асуудалдаа хатуу сэтгэлээр хандан, зугтахыг илүүд 
үздэг бөгөөд “Би хүний нүдэнд өртөөгүй, Бурхан ч эргэн тойронд 
харагдахгүй байна. Юу хийснийг минь Бурхан мэдэх эсэх нь надад 
хамаагүй. Ашиг сонирхол минь хадгалагдаж л байвал миний хувьд 
асуудал хангалттай шийдэгдсэн. Бүх зүйл дээр миний хувийн ашиг 
сонирхол нэгдүгээрт тавигддаг” гэж боддог. Эцэст нь Бурханы замыг 
дагах юм уу Бурханы гэрийн ашиг сонирхлыг хамгаалахын оронд тэд 
өөрсдийгөө хамгаалахаар сонгодог. Энэ нь гэм буруу биш гэж үү? Энэ 
бол гэм буруу гэдэг нь үнэндээ тодорхой харагддаг.

Эцсийн өдрүүдийн Христийн ярианы тэмдэглэл номын
“Бурханд итгэхийн хамгийн чухал хэсэг бол

үнэнийг хэрэгжүүлэх явдал юм”-аас эш татав

Заримдаа ажлаа дуусгасны дараа зүрх сэтгэл чинь бага зэрэг 
тавгүйтдэг. Сайтар нягтлаад үзвэл, асуудал үнэхээр байгааг олж 
мэднэ. Үүнийг засаж залруулах ёстой болж, дараа нь чамд сэтгэл амар 
санагдана. Тайван бус байдал чинь нэмэлт цаг зарцуулах хэрэгтэй, 
илүү сайн анхаарал хандуулах ёстой асуудал байгааг нотолдог. Энэ 
бол үүргээ гүйцэтгэх нухацтай, хариуцлагатай хандлага юм. Хүн 
нухацтай, хариуцлагатай, үнэнч, ажилсаг байвал ажлаа зүй зохистой 
хийх болно. Заримдаа чамд тийм зүрх сэтгэл байдаггүй ба чи тов 
тодорхой алдааг олж, илрүүлж чаддаггүй. Хүнд тийм зүрх сэтгэл 

байвал Ариун Сүнсний сануулга болон удирдамжтайгаар асуудлыг 
тодорхойлж чадна. Гэхдээ Ариун Сүнс чамайг залж чиглүүлж, чамд 
тийм ухаарал өгч, ямар нэгэн зүйл буруу байгааг мэдрүүлсэн ч чамд 
тийм зүрх сэтгэл байхгүй бол чи асуудлыг олж тогтоох чадваргүй 
хэвээр байх болно. Тэгвэл энэ нь юу харуулдаг вэ? Энэ нь хүмүүс 
хамтран ажиллах нь маш чухал гэдгийг; тэдний зүрх сэтгэл маш чухал 
бөгөөд бодол, санаа зорилгоо хаашаа чиглүүлдэг нь тун чухал гэдгийг 
харуулдаг. Хүмүүс үүргээ гүйцэтгэж байхдаа зүрх сэтгэлдээ юу 
агуулдаг ба хэр их хүч энерги гаргаж байгааг Бурхан шинжиж, харж 
чаддаг. Хүмүүс хийж байгаа зүйлдээ бүхий л зүрх сэтгэл, хүч чадлаа 
зориулах нь амин чухал. Хамтын ажиллагаа ч бас чухал бүрэлдэхүүн 
хэсэг юм. Хүмүүс гүйцэлдүүлсэн үүрэг болон хийсэн зүйлийнхээ 
талаар ямар ч харуусалгүй байх гэж, мөн Бурханд өргүй байх гэж 
мэрийдэг л бол тэд бүх зүрх сэтгэл, хүч чадлаараа үйлдэж байдаг 
болно. Хэрэв өнөөдөр чи бүхий л зүрх сэтгэл, хүч чадлаа өгөхгүй 
бол дараа нь юм буруугаар эргэж, үр дагавар гарах үед харамслаа ч 
хэтэрхий оройтсон байх бус уу? Чи үүрд өртэй болж, сэтгэлд чинь 
сэв сууна! Үүргийн гүйцэтгэл дэх толбо бол гэм буруу юм. Тиймээс 
чи өөрт ноогдсон хийх ёстой, хийх хэрэгтэй зүйлийг зүй ёсоор 
гүйцэтгэхийн тулд бүхий л зүрх сэтгэл, хүч чадлаараа мэрийх ёстой. 
Тэдгээр зүйлийг хайхрамжгүй, хааш яаш хийж болохгүй. Чамд ямар 
ч харамсах зүйл байх ёсгүй. Энэ маягаар энэ үед биелүүлсэн үүргийг 
чинь Бурхан санана. Бурханы санадаг зүйл бол сайн үйл юм. Тэгвэл 
ямар зүйлс санагддаггүй вэ? Тэдгээр нь гэм буруу юм. Яг одоо ийнхүү 
тодорхойлбол хүмүүс эдгээрийг муу үйл хэмээн хүлээн зөвшөөрөхгүй 
байж магад боловч энэ асуудлаар ноцтой үр дагавар гарч, сөрөг үр 
нөлөө учрах өдөр ирэхэд чи үүнийг зүгээр л зан авирын гэм буруу бус, 
муу үйл гэдгийг мэдрэх болно. Тийнхүү ухаарах үедээ чи гэмшиж, 
дотроо бодно: Үүнийг эртхэн ойлгосон бол ийм зүйл болохгүй байх 
байсан юм! Хэрвээ би арай илүү бодолтой байж, арай илүү хүчин 
чармайлт гаргасан бол ийм зүйл болохгүй байсан юм. Зүрх сэтгэлээс 
чинь мөнхийн толбыг юу ч арилгахгүй. Хэрэв үүнээс болж мөнхийн 
өртэй үлдэх бол чи асуудалд орно. Иймээс өнөөдөр үүргээ биелүүлэх, 
даалгавар хүлээн авах бүрдээ чи хамаг чадлаараа, бүх зүрх сэтгэлээрээ 

хийхээр чармайх ёстой. Чи гэмшиж, харамсахгүйгээр, Бурханд 
санагдаж, сайн үйл байхаар хийх ёстой. Нэг нүдээ нээж, нөгөөг нь 
аниад хайнга, хааш яаш бүү үйлд, чи харамсаж, залруулж чадахгүй 
байх болно. Энэ нь гэм буруу болж, эцэст нь чи зүрх сэтгэлдээ үргэлж 
гэмшиж, өртэй санагдаж, буруутгана. Энэ хоёр замын аль нь хамгийн 
сайн бэ? Аль нь зөв зам бэ? Ямар ч харуусалгүйгээр үүргээ бүх зүрх 
сэтгэл, хүч чадлаараа гүйцэтгэж, сайн үйл бэлдэж хуримтлуулах. Гэм 
буруугаа хуримтлуулж, тэрэндээ харамсаж, өрөнд орж болохгүй. Хүн 
хэтэрхий олон гэм буруу үйлдвэл юу тохиолддог вэ? Тэд Бурханы 
өмнө Бурханы уурыг өөрсдөдөө хуримтлуулдаг! Хэрвээ чи бүр ч их 
гэм буруу үйлдэх юм бол чамд хандах Бурханы уур хилэн улам бүр 
ихсэж, эцэст нь чи шийтгүүлнэ.

Бурханы нөхөрлөлөөс эш татав

Багахан гэм буруу үйлдсэн зарим хүн “Бурхан намайг илчилж, 
таягдан хаясан уу? Тэр намайг цохиж унагах болов уу?” гэж 
гайхширдаг. Энэ удаад Бурхан хүмүүсийг цохихын тулд биш, 
харин хүмүүсийг байж болох хамгийн дээд хэмжээнд аврахын тулд 
ажиллахаар ирсэн. Огт алдаа хийдэггүй хэн байна вэ? Бүх хүнийг 
цохиж унагаавал энэ яаж “аврал” байх вэ? Зарим гэм бурууг зориуд 
хийдэг байхад заримыг нь санаандгүй хийдэг. Чи санаандгүй үйлддэг 
гэм буруугаа таньсныхаа дараа өөрчлөгдөж чадвал өөрчлөгдөхөөс 
чинь өмнө Бурхан чамайг цохиж унагаах уу? Бурхан хүмүүсийг ийм 
маягаар аварч болох уу? Тэр ингэж ажилладаггүй! Чи санаандгүйгээр 
ч юм уу, эсвэл тэрслүү уг чанараасаа болоод гэм буруу үйлддэгээсээ 
үл хамааран гэм бурууг үйлдмэгцээ яаран бодит байдалд сэрж, 
үргэлжлүүлэн урагшлах ёстой гэдгээ санах ёстой; ямар ч нөхцөл 
байдал үүссэн хамаагүй, чи урагшлах ёстой. Бурханы хийж буй ажил 
бол авралын ажил, Тэр аврахыг хүсдэг хүмүүсээ хээв нэг цохиж 
унагахгүй. Өөрчлөгдөж чадах хэмжээнээс чинь үл хамааран эцэстээ 
Бурхан чамайг цохиж унагалаа ч гэсэн Түүний ингэх нь гарцаагүй зөвт 
байна; цаг нь ирэхэд Тэр чамд ойлгуулна. Яг одоо та нар үнэний төлөө 
эрмэлзэж, амийн оролтод анхаарч, үүргээ зүй ёсоор биелүүлэхээр эрж 
хайхад санаа тавих ёстой. Ингэхэд алдаа байхгүй! Эцэст нь, Бурхан 

чамд яаж ч хандсан үргэлж зөвт байна; чи үүнд эргэлзэх ёсгүй, 
санаа зовох хэрэггүй. Одоохондоо чи Бурханы зөвт байдлыг ойлгож 
чадахгүй ч гэсэн үнэмших өдөр ирнэ. Бурхан ажлаа гэрэлд, шударгаар 
хийдэг; Тэр бүх зүйлийг ил тод мэдэгддэг. Хэрвээ та нар энэ сэдвийг 
сайтар дэнслэн бодвол Бурханы ажил хүмүүсийг аварч, зан чанарыг нь 
өөрчилж байгаа гэдэг дүгнэлтэд хүрэх болно. Түүний ажил хүмүүсийн 
зан чанарыг өөрчлөх ажил тул хүмүүс зан чанараа илчлэхгүй бол юу 
ч хийх боломжгүй, юунд ч хүрэхгүй. Завхралаа илчилснийхээ дараа 
хүмүүс өчүүхэн ч гэмшихгүй, урьдын адил үйлдсээр байвал Бурханы 
зан чанарт халдана. Бурхан хүмүүсийг янз бүрийн хэмжээгээр 
цээрлүүлэх бөгөөд тэд гэм буруугийнхаа төлөө төлөөс төлнө. Чи үе үе 
өөрийн эрхгүй замаа алдаж, Бурхан үүнийг чинь чамд хэлж өгч, чамайг 
цэвэрлэж, чамтай харьцдаг. Хэрвээ чи сайн тал руугаа өөрчлөгдвөл 
Бурхан чамд хариуцлага тооцохгүй. Энэ бол зан чанарын өөрчлөлтийн 
хэвийн үйл явц бөгөөд авралын ажлын жинхэнэ ач холбогдол энэ үйл 
явцад илэрдэг. Энэ бол гол шижим!

Эцсийн өдрүүдийн Христийн ярианы тэмдэглэл номын
“Бурханы хүсэл бол хамгийн дээд

боломжит хэрээр хүмүүсийг аврах”-аас эш татав

Өмнө дурдсанчлан, урьд өмнийн үйл явдлыг цохилтоор цэв 
цэвэрхэн болгож болно; өнгөрснийг ирээдүйгээр халж болно; Бурханы 
хүлээцтэй байдал далай шиг зах хязгааргүй. Гэвч эдгээр үгэнд зарчим 
бас бий. Бурхан чиний үйлдсэн ямар ч нүглийг, хэчнээн ч их байсан цэв 
цэвэрхэн болгочихгүй. Бурханы бүх ажилд зарчим бий. Урьд өмнө нь 
энэ асуудалд чиглэсэн захиргааны зарлигийг тогтоосон—хүн Бурханы 
нэрийг хүлээж авахаасаа өмнө үйлдсэн бүх нүглийг нь Бурхан уучилж, 
өршөөдөг бөгөөд чуулганд орж ирснийхээ дараа нүгэл үйлдсэн хэвээр 
байгаа хүмүүст зориулсан тогтолцоо байдаг: Шалихгүй нүгэл үйлддэг 
нэгэнд гэмших боломж олгодог бол давтан үйлддэг гэмтнийг хөөдөг. 
Бурхан Өөрийн ажилд хүмүүсийг байж болох хамгийн дээд хэмжээгээр 
тэвчиж ирсэн бөгөөд Бурханы ажил бол үнэхээр хүмүүсийг аврах 
ажил гэдгийг үүнээс харж болно. Гэхдээ ажлын энэ эцсийн шатанд 
өршөөхийн аргагүй нүгэл үйлдвэл, чамайг үнэхээр золин аврах аргагүй 

бөгөөд чи өөрчлөгдөж чадахгүй. Хүмүүсийн зан чанарыг ариусгаж, 
өөрчлөх үйл явц Бурханд бий. Хүмүүсийн завхарсан уг чанарыг байнга 
илэрхийлж, өөрчлөх үйл явцад Бурхан Өөрийн авралын зорилгод 
хүрдэг. Зарим хүн “Энэ миний уг чанар хойно би үүнийгээ аль болох 
их илчилж, ил болгосныхоо дараа мэдэж авч, үнэнийг хэрэгжүүлнэ” 
гэж боддог. Энэ үйл явц шаардлагатай юу? Хэрвээ чи үнэхээр үнэнийг 
хэрэгжүүлж, бусад хүний янз бүрийн тэмцлийн заримыг өөрөөсөө 
олж хардаг бол өөрөө тийм зан авир гаргахаас зайлсхийх болно. Энэ 
нь шууд бус өөрчлөлт бус уу? Заримдаа чи нэг зүйл хиймээр санагдах 
боловч хийхээсээ өмнө үүнийг буруу гэдгийг ухаарч, больдог. Энэ ч 
бас чамайг аврагдахад нөлөөлдөг бус уу? Үнэн болгоныг хэрэгжүүлнэ 
гэдэг үйл явц юм. Хүн дөнгөж хэрэгжүүлж эхлэх үедээ үнэн зөв, алдаа 
мадаггүй байна гэдэг боломжгүй, хүний өөрийнх нь хүслээр сэвтээгүй 
хэрэгжүүлэлт ч мөн адил боломжгүй. Бүхэлд нь өөрийн хүслийн 
дагуу зохицуулдаг хэд хэдэн асуудал үлдсэн байдаг боловч харьцалт 
туулж, цэвэрлэгдээд чи эцэст нь бүхэлдээ Бурханы хүсэл, үгийн дагуу 
хэрэгжүүлдэг болно. Энэ бол өөрчлөлт юм.

Эцсийн өдрүүдийн Христийн ярианы тэмдэглэл номын
“Бурханы хүсэл бол хамгийн дээд

боломжит хэрээр хүмүүсийг аврах”-аас эш татав

Та нарт одоо өчүүхэн төдий найдвар байгаа л бол өнгөрсөн үйл 
явдлыг Бурхан санаж байгаа эсэхээс үл хамааран ямар сэтгэлгээг 
баримтлах ёстой вэ? “Би зан чанараа өөрчилж, Бурханыг мэдэхээр 
эрэлхийлэх ёстой, Сатанд дахин хэзээ ч хууртахгүй, Бурханы нэрийг 
шившиглэх юуг ч дахин хэзээ ч хийхгүй байх ёстой.” Хүмүүс аврагдаж 
чадах эсэх, тэдэнд ямар нэг найдвар бий эсэхийг тодорхойлдог гол 
зүйлс юу вэ? Номлол сонссоны дараа үнэнийг ойлгож чаддаг эсэх, 
үнэнийг хэрэгжүүлж чаддаг эсэх, өөрчлөгдөж чаддаг эсэх чинь чухал. 
Эдгээр нь гол түлхүүр юм. Хэрэв чи ердөө харуусаж, аливааг хийхдээ 
зүгээр л өнөөх хуучны аргаараа хүссэнээ хийж, үнэнийг эрж хайхгүйн 
сацуу хуучин үзэл бодол, хуучин дадалтайгаа зууралдсаар, огт 
ойлголтгүй байдаг төдийгүй улам дордсоор байдаг бол чамд найдлага 
үгүй бөгөөд чамайг хаях ёстой. Чи Бурханыг ойлгож, өөрийгөө ойлгох 

тусам, өөрийнхөө уг чанарыг улам нэгд нэггүй ойлгох тусам өөрөө 
өөртөө эзэн байж улам сайн чадна. Өөрийнхөө туршлагыг нэгтгэн 
дүгнэснийхээ дараа чи энэ асуудал дээр дахин хэзээ ч бүтэлгүйтэхгүй. 
Үнэн хэрэгтээ хүн бүр өө сэвтэй бөгөөд зүгээр л тэдэнд хариуцлага 
тооцдоггүй. Энэ нь хүн бүрд байдаг—заримд нь багахан, зарим нь 
ихээхэн байдаг; зарим нь шулуухан ярьдаг, зарим нь нууцлаг байдаг. 
Зарим хүн бусдын мэддэг зүйлийг хийдэг, харин зарим хүн бусдад 
мэдэгдэлгүйгээр хийдэг. Хүн бүрд өө сэв байдаг бөгөөд тэд бүгдээрээ 
биеэ тоосон, өөрийгөө зөвтгөдөг зан гэх мэт тодорхой нэг завхарсан 
зан чанарыг илчилдэг; эсвэл ажилдаа аливаа алдаа, эндэл гаргаж, 
бага зэрэг тэрслүү байдаг. Завхарсан ямар ч хүн эдгээр зүйлээс 
зайлсхийж чадахгүй учраас эдгээр нь бүгд өршөөж болох зүйл юм. 
Гэвч чи үнэнийг ойлгомогцоо тэдгээрээс зайлсхийх ёстой бөгөөд урьд 
нь болсон зүйлд үргэлж сэтгэл зовних шаардлагагүй болно. Харин 
үнэнийг ойлгосныхоо дараа ч өөрчлөгдөхгүй байх вий, буруу гэдгийг 
нь мэдэх атлаа аливааг хийсээр байх вий, буруу гэдгийг нь сонссон 
атлаа тодорхой хэв маягаар үйлдсээр байх вий гэх айдас бий. Тийм 
хүмүүс золин аврагдах аргагүй байдаг.

Эцсийн өдрүүдийн Христийн ярианы тэмдэглэл номын
“Бурханд үйлчлэхийн тулд хүн Петрийн замаар алхах ёстой”-оос эш татав

Хүн завхарсан зан чанараа мэддэг байх ёстой. Тэр өөрийн уг 
чанар, өөрөө юу хийсэн, сонгосон зам эсвэл гэм буруу, алдааныхаа 
талаар мэддэг байх ёстой—тэдгээрийг тэр задлан шинжлэх ёстой. 
Түүнчлэн хүн яагаад ийм зүйл хийхээс сийдэггүй, ийм зүйл хийдгийн 
уг чанар нь юу болохыг тодорхой олж харах ёстой. Бурхан хүнд 
зориулж яг юу төлөвлөж байгааг бас ойлгох ёстой. Хүн хийсэн 
алдааныхаа төлөө буруутай, өртэй, ялтай санагдаж магадгүй боловч 
тэр үргэлж сөрөг байдалд гацах нь зөв үү? Иймэрхүү хандлага, ийм 
бодолтой байх нь зөв үү? Энэ нь үнэнтэй нийцдэг үү? Энэ нь Бурханы 
хүсэлтэй нийцдэг үү? Чиний байдал үнэхээр үүнээс гарч ирсэн үү? 
Үүнийг үнэхээр залруулсан уу? Эсвэл тэрхүү өнгөрсөн асуудал 
одоогийн хэрэгжүүлэлт юм уу, алхаж буй замд чинь нөлөөлсөн 
хэвээр, нөлөөгөө тусгадаг уу? Хэрвээ чи үүний үр нөлөөг байнга 

мэдэрдэг бол энэ асуудлыг чи зүрх сэтгэлдээ бүрэн шийдвэрлээгүй, 
мөн чанарыг нь мэдэж аваагүй, эсвэл авах ёстой сургамжаа аваагүй 
гэдгийг харуулдаг. Энэ нь зөвхөн Бурханыг мэдэх тухай асуудал биш, 
энэ бол хүний уг чанар, эсвэл мөн чанараас үүсдэг зүйл юм. Одоо ямар 
асуудлыг яаралтай авч үзэх вэ? Урдах замаараа хэрхэн алхах—тэр 
бүлэг төгссөн. Бурхан хүний завхралын илрэлд хүн эцэст нь үнэнийг 
хүлээн авч, завхралаа шийдвэрлэж чадах эсэхийнх нь дагуу харьцдаг. 
Түүнчлэн хүмүүс бол Сатаны үр удам бөгөөд тэд Бурханы зан чанарт 
халдсан ч байсан, үгүй ч байсан уг чанар мөн чанар нь хэвдээ л байдаг. 
Чи ямар нэг зүйлийг хийсэн, харин өөр нэг хүнд үүнийг хийх боломж 
гараагүй байж таарсан байх. Тэгээд тэр зүйлийг хийсэн хүн нь чи 
болохоор Бурханы өмнө ямар хандлагатай байх ёстой, Түүний өмнө 
өгөх учиртай хариулт, Тэр юу хүсдэг талаар зүрх сэтгэлдээ тодорхой 
мэдэж байх ёстой. Чи эдгээр зүйлийг бүрэн дүүрэн ойлгож, тэдгээрийг 
маш тодорхой авч үзэж, эрэлхийлэх учиртай зүйлээ эрэлхийлдэг 
бөгөөд тийм зүйлийн нөлөөнд автаж, баригддаггүй, харин явах 
учиртай урдах замаараа явж—тэр зүйлийг бүрмөсөн ардаа орхи, тэгээд 
гүйцэтгэх учиртай үүргээ гүйцэтгэ. Нэг талаар, одоо үүргээ гүйцэтгэх 
нь өнгөрсөн гэм буруугаа цайруулах нэг арга юм. Энэ бол сөрөг 
бөгөөд хэдийгээр төдий л хүсүүштэй хандлага биш боловч чамд байх 
ёстой хамгийн наад захын боломжийн сэтгэлгээ юм. Нөгөө талаар, 
чи идэвх санаачилгатай байж, “Урьд өмнө нь би юу ч хийсэн байсан, 
одоо би Бурханы хүсэл хийгээд үнэнийг ойлгодог болсон. Би чадах 
бүхнээ Бурханд өргөхийн тулд бүхнийг хийх ёстой. Би хариуцлагаа 
сайн биелүүлж, үүргээ сайн гүйцэтгэх ёстой. Бүтээгдсэн зүйлийн хийх 
ёстой зүйл нь энэ билээ” гэж хэлэх ёстой. Чи эерэг хандлагаар орох 
ёстой. Бурханы талаар чамд үзэл байна уу, эсвэл завхралаа харуулан 
Түүний зан чанарт халддаг эсэх чинь хамаагүй, чи өөрийнхөө талаар 
эргэцүүлж, үнэнийг эрж хайх ёстой. Сургамж аваад өнгөрсөн үеийн 
сөрөг зүйл өөрт чинь нөлөөлөхийг бүү зөвшөөр. Тэрийг бүрмөсөн 
ардаа орхи.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн Бурханы тухай үзэл,

буруу ойлголтоо шийдвэрлэж чадна”-аас эш татав

Хүмүүс Сатаны завхралд өртсөн тул Бурханы ажлын явцад 
завхралаа илчлэх магадлалтайгаас гадна бас бага зэрэг гэм буруу 
үйлдэх гээд байдаг. Гэхдээ үүний зэрэгцээ Бурханы ажил бас 
тэдэн дээр зарим нэг үр дүнд хүрдэг. Бурхан үр дүнгийн талаар 
огт бодолгүй, хүний уг чанар илчлэгдэж байгааг л хардаг байсан 
бол үүнийг хүмүүсийг аварч байна гэж хэлж болохгүй. Авралын 
үр дүн гол нь хүмүүс үүргээ биелүүлж, үнэнийг хэрэгжүүлэхэд 
илэрдэг. Тэд энэ тал дээр хэр олон ололт амжилт гаргасныг, тэгээд 
тэдний гэм буруугийн хэмжээг Бурхан хардаг. Тэдний үр дүн хийгээд 
үлдэх эсэхийг тодорхойлоход энэ хоёр хүчин зүйлийн аль аль нь 
нөлөөлдөг. Жишээлбэл, урьд нь зарим хүн асар их завхрал харуулж, 
махан биеийн талаар нэн их анхаардаг байсан. Тэд Бурханы төлөө 
өөрсдийгөө зарлагадах хүсэлгүй, мөн Бурханы гэрийн ашиг сонирхлыг 
ч хамгаалдаггүй байлаа. Гэхдээ хэдэн жилийн турш номлол сонссоныхоо 
дараа тэд бодит өөрчлөлтийг туулсан. Тэд үүргээ биелүүлэхдээ үнэн-
зарчимд хүрэхээр зорьж мэддэг бөгөөд улам их үр дүнд хүрдэг. Мөн 
тэд бүх зүйл дээр Бурханы талд зогсож, Бурханы гэрийн ажлыг 
хамгаалахын тулд чадах бүхнээ хийж чаддаг. Амь зан чанараа 
өөрчилнө гэж үүнийг хэлдэг бөгөөд энэ бол Бурханы хүсэж буй 
өөрчлөлт юм. Түүнчлэн зарим хүн өөрт нь үзэл төрөх үед тэрийгээ 
түгээх дуртай байсан бол харин одоо үзэл төрөх үед үзлээ түгээх юм 
уу Бурханы эсрэг зүйл хийлгүйгээр үнэнийг эрж хайж, захирагдаж 
чаддаг. Тэнд өөрчлөлт гарсан уу? Зарим хүн хэн нэгэн өөртэй нь 
харьцаж, зассан даруйд шууд эсэргүүцдэг байсан; харин одоо тэдэнд 
ийм зүйл тохиолдох үед тэд өөрсдийгөө мэдэж, үүнийг хүлээн авч 
чаддаг. Дараагаар нь тэд зарим нэг жинхэнэ өөрчлөлтийг туулдаг. Энэ 
чинь үр нөлөө биш гэж үү? Гэхдээ чиний өөрчлөлт хэчнээн их байлаа 
ч уг чанар чинь бүгд нэр дор өөрчлөгдөх боломжгүй. Гэм буруугаас 
бүрэн ангижрах боломжгүй. Хэрэв хэн нэгэн Бурханд итгэх зөв замд 
орж, бүх зүйлд үнэнийг эрж хайж мэддэг болбол хэдий бага зэрэг 
дуулгаваргүй байдал харуулсан ч тэр үедээ үүнийгээ ухамсарлах 
болно. Ийнхүү ухамсарлаж байгаа нь тэдэнд шуурхай өөрчлөлтийг 
авчирч, нөхцөл байдал нь улам бүр сайжрах болно. Тэд ганц хоёр 
удаа гэм бурууг үйлдэж магадгүй ч энэ нь ахин дахин давтагдахгүй. 

Өөрчлөлт гэдэг нь энэ юм. Энэ төрлийн өөрчлөлт нь Бурханы ажлыг 
туулсан хүн илүү их үнэнийг хэрэгжүүлж, Бурханы шаарддаг зарим 
зүйлийг хийж чаддаг гэсэн үг юм. Тийм хүн гэм буруу үйлдэх нь 
улам бүр багасаж, дуулгаваргүй байдал нь улам бүр ноцтой биш 
болно. Бурханы ажил үр дүнгээ өгсөн нь эндээс тодорхой болдог; 
эдгээр үр дүн гарсан байгааг харуулах ийм төрлийн илэрхийллийг Тэр 
хүмүүсээс хүсдэг. Тийм учраас хүний үр дүнг зохицуулах Бурханы хэв 
маяг болон хүнтэй харьцаж буй байдал нь туйлын зөвт, үндэслэлтэй, 
шударга байдаг. Чи өөрийгөө Бурханы төлөө зарлагадахад бүхий л 
хүчин чармайлтаа зориулж, өөрийн хэрэгжүүлбэл зохих үнэнийг 
зоригтойгоор, итгэлтэйгээр, эргэлзэлгүйгээр л хэрэгжүүлэх хэрэгтэй, 
тэгвэл Бурхан чамтай шударга бус харьцахгүй. Бодоод үз: Үнэнийг 
хэрэгжүүлдэг хүмүүс Бурханаар шийтгүүлж болно гэж үү? Олон 
хүн Түүний зөвт зан чанарын талаар үргэлж эргэлзэж, үнэнийг 
хэрэгжүүлсэн ч гэсэн шийтгүүлнэ гэж айдаг; үнэнч сэтгэлээ харуулсан 
ч гэсэн Тэр үүнийг харахгүй гэж тэд үргэлж эмээдэг. Ийм хүмүүс 
Бурханы зөвт зан чанарын тухай ямар ч мэдлэггүй байдаг.

Эцсийн өдрүүдийн Христийн ярианы тэмдэглэл номын
“Хүмүүсийн илрэл нь тэдний үр дүнг тодорхойлдгийн 

утга учир”-аас эш татав

46. Өөрийнх нь зан чанар өөрчлөгдсөн эсэхийг эргэцүүлэх 
зарчмууд

(1) Үнэнч шударга хүн байх оролдлого чинь үр дүнтэй байсан 
эсэхийг, худал үг, хууран мэхлэлт чамд бас л үлдсэн эсэхийг, үүргээ 
гүйцэтгэхдээ үнэнч байдаг эсэхээ, зарчмуудын дагуу үйлдэж чадах 
эсэхээ эргэцүүл;

(2) Аливаа зүйлийн талаарх үзэл бодол, амьдралын талаарх 
санаа бодол, үнэт зүйлс чинь үнэнтэй нийцдэг эсэхийг; хэчнээн олон 
сатанлаг гүн ухаан болон хуулиас ангижирснаа; мөн өөрчлөгдсөн 
эсэхээ эргэцүүл;

(3) Иовын итгэлийг эзэмшсэн эсэхээ, Бурханаас эмээж, муугаас 
зайлж чаддаг эсэхээ, Бурханыг үнэхээр мэддэг, хайрладаг эсэхээ эргэцүүл;

(4) Чи үнэнийг хэрэгжүүлж, Бурханд үнэхээр дуулгавартай байдаг 
хүн мөн эсэхээ, шалгалтын дунд Сатаныг ялан дийлж, гэрчлэлдээ бат 
зогсож, Бурханыг сэтгэл хангалуун байлгах чадвартай эсэхээ эргэцүүл.

Холбогдох Бурханы үг:

Бурханы төрөл бүрийн олон ажлаар дамжуулан хүний зан чанарт 
өөрчлөлт гардаг; зан чанар нь ингэж өөрчлөгдөхгүйгээр хүн Бурханд 
гэрчлэл хийж, Бурханы зүрх сэтгэлийн дагуу байж чадахгүй. Хүний 
зан чанарын өөрчлөлт нь хүн өөрийгөө Сатаны хүлээс, харанхуйн 
нөлөөнөөс чөлөөлж, үнэхээр Бурханы ажлын үлгэр дуурайл, загвар, 
Бурханы гэрч, Бурханы зүрх сэтгэлийн дагуу байдаг нэгэн болсныг 
илтгэдэг. Өнөөдөр, бие махбодтой болсон Бурхан газар дээр ажлаа 
хийхээр ирсэн бөгөөд Өөрийнх нь талаар мэдлэгтэй болж, Өөрт нь 
дуулгавартай байж, Өөрийг нь гэрчилж, Өөрийнх нь бодитой агаад 
хэвийн ажлыг мэдэж, хүний үзэлтэй нийцдэггүй Өөрийнх нь бүх үг, 
ажлыг дуулгавартай дагаж, хүнийг аврахаар Өөрийнх нь хийдэг бүх 
ажил хийгээд хүнийг байлдан дагуулахаар гүйцэлдүүлдэг Өөрийнх 
нь бүх үйл хэрэгт гэрчлэл хийхийг хүнээс шаарддаг. Бурханд гэрчлэл 
хийдэг хүмүүс Бурханы тухай мэдлэгтэй байх ёстой; ийм гэрчлэл 
л үнэн зөв, бодитой байдаг, ийм гэрчлэл л Сатаныг ичээж чадна. 
Шүүлт, гэсгээлт болон харьцалт, засалтыг нь туулж Түүнийг мэдэж 
авсан хүмүүсийг Бурхан Өөртөө гэрчлэл хийлгэхэд ашигладаг. Өөртөө 
гэрчлэл хийлгэхдээ Тэр Сатаны завхруулсан хүмүүсийг ашиглаж, 
зан чанар нь өөрчлөгдөж, Түүний ерөөлийг хүртсэн хүмүүсийг 
ч бас ашигладаг. Хүн зөвхөн амаараа магтах нь Түүнд хэрэггүй, 
мөн Өөрийнх нь авраагүй Сатаны төрлийнхний магтаал, гэрчлэл ч 
Түүнд хэрэггүй. Бурханыг мэддэг хүмүүс л Бурханд гэрчлэл хийхэд 
тохирно, зан чанар нь өөрчлөгдсөн хүмүүс л Түүнд гэрчлэл хийхэд 
тохирно. Өөрийнх нь нэрийг санаатайгаар шившиглэхийг Бурхан хүнд 
зөвшөөрөхгүй.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Зан чанарын өөрчлөлт гэдэг нь юу гэсэн утгатай вэ? Үнэнийг 
хайрладаг хүмүүс Бурханы ажлыг туулангаа Түүний үгийн шүүлт, 
гэсгээлтийг хүлээн зөвшөөрч, бүх төрлийн зовлон, цэвэршүүлэлтийг 
туулах үед энэ нь тохиолддог. Тийм хүн доторх сатаны хороо цэвэрлэж, 
завхарсан зан чанараасаа бүрэн ангижирдаг, ингэснээр Бурханы үг 
болон Түүний бүх зохион байгуулалт, зохицуулалтад захирагдаж, 
дахин хэзээ ч Түүний эсрэг тэрсэлж, эсэргүүцэхгүй байж чаддаг. Энэ 
нь зан чанарын өөрчлөлт юм… Зан чанарын өөрчлөлт гэдэг нь, үнэнийг 
хайрлаж, хүлээн зөвшөөрдөг учраас тухайн хүн эцэстээ Бурханыг 
эсэргүүцдэг дуулгаваргүй уг чанараа мэдэж авч, хүн хэтэрхий гүн 
гүнзгий завхарсан гэдгийг ойлгож, хүний утгагүй, ов мэхтэй байдлыг 
танин мэдэж, хүний ядуу дорой, өрөвдөлтэй байдлыг танин мэддэг 
бөгөөд эцэстээ хүний уг чанар болон мөн чанарыг ойлгож авдаг гэсэн 
үг юм. Энэ бүхнийг мэдсэнээр тэр өөрийгөө бүрмөсөн үгүйсгэж, хаяж, 
Бурханы үгээр амьдарч, бүх зүйл дээр үнэнийг хэрэгжүүлэх чадвартай 
болдог. Энэ нь Бурханыг мэддэг хүн юм; мөн зан чанараа өөрчилсөн 
хүн юм.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Зан чанарын өөрчлөлт гэдэг нь үндсэндээ хүний уг чанарын 
өөрчлөлтийг хэлдэг. Хүний уг чанарын зүйлийг гаднах зан авираас 
нь харах боломжгүй юм; эдгээр нь түүний оршин тогтнолын үнэ цэн, 
ач холбогдолтой шууд хамаатай байдаг билээ. Өөрөөр хэлбэл, эдгээр 
нь амьдралыг үзэх хүний үзэл, үнэт зүйл, зүрх сэтгэлийнх нь гүн дэх 
зүйлс болон мөн чанартай шууд хамаатай байдаг. Хэрвээ хүн үнэнийг 
хүлээн зөвшөөрч чаддаггүй бол эдгээр тал дээр ямар ч өөрчлөлт 
гарахгүй. Бурханы ажлыг туулж, үнэнд бүрэн орж, өөрийн үнэт зүйл 
болон оршин тогтнол, амьдралын талаарх үзэл бодлоо өөрчилж, 
өөрийн үзэл бодлыг Бурханыхтай нийцүүлж, мөн Бурханд бүрэн 
захирагдаж, үнэнч байх чадвартай болсноор л хүний зан чанарыг 
өөрчлөгдсөн гэж хэлж болно. Чи жаахан хүчин чармайлт гаргаж 
байгаа мэт харагддаг, бэрхшээлийн өмнө уян хатан байж, Дээрхээс 
ирсэн ажлын зохицуулалтыг гүйцэтгэж, яв гэсэн газар луу явж чаддаг 



617

46. Өөрийнх нь зан чанар өөрчлөгдсөн эсэхийг эргэцүүлэх зарчмууд

байж болох ч эдгээр нь зан авирын багахан өөрчлөлт төдий бөгөөд зан 
чанарын өөрчлөлт гэж тооцоход хангалтгүй юм. Чи олон замаар явж, 
олон бэрхшээл туулж, ихээхэн доромжлолыг тэсвэрлэж чаддаг байж 
болно; Бурхантай маш ойр мэт чамд санагдаж, Ариун Сүнс чам дээр 
жаахан ажил хийж болно. Гэсэн хэдий ч үзэлтэй чинь нийцдэггүй 
зүйлийг Бурхан хий хэмээн хүсэх үед чи мөн л захирагдахгүй байж 
магадгүй; харин ч шалтаг хайж, Бурханыг эсэргүүцэж, тэрсэлж, 
бүр Түүнийг шүүмжлэн, Түүний эсрэг тэмцэхдээ ч тулж магад. Энэ 
нь ноцтой асуудал байх болно! Чи одоо ч Бурханыг эсэргүүцдэг уг 
чанартай бөгөөд ямар ч өөрчлөлт гараагүй гэдгийг энэ нь харуулна. 
Зарим хүн Бурханыг шүүхдээ тулж, Түүнийг зөвт бус гэдэг. Тэр ч бүү 
хэл, тэд Бурханы талаар үзэл тээдэг, мөн Бурхантай маргах юм уу 
Түүнд шаардлага тавин: “Асуудлын зөв, бурууг тогтоох боломжийг 
хүн бүрд олгохын тулд Бурхан энэ зүйлийг ил тод хийх ёстой” гэж 
ч чаддаг. Хүмүүс ийм үйлдэл хийх чадвартай гэх баримт нь тэд бол 
Бурханыг эсэргүүцдэг чөтгөрүүд мөн гэдгийг нотолдог. Тэдний уг 
чанар хэзээ ч өөрчлөгдөхгүй. Ийм төрлийн хүнийг орхих ёстой. 
Үнэнийг хүлээн авч чаддаг, Бурханы ажлыг мэдэхгүй байх үедээ 
үнэнийг эрж хайж, судалж, ойлгож авдаг, Бурханы ажлыг дуулгавартай 
дагаж чаддаг тийм хүмүүст л үнэнийг эзэмшиж, зан чанартаа өөрчлөлт 
гаргах найдвар байдаг. Туршлагаараа ялган таних шаардлагатай зарим 
хэвийн байдал бий. Магадгүй чи залбирах үедээ гашуунаар уйлдаг, 
эсвэл зүрх сэтгэлдээ Бурханыг гэх асар их хайрыг мэдэрч, Бурханд 
ойр гэж санагддаг байх. Энэ нь зүгээр л Ариун Сүнс чиний дотор 
ажиллах үеийн байр байдал боловч чи Бурханыг хайрладаг хүн биш 
хэвээр, үнэнийг эзэмшсэн хүн биш хэвээр байдаг бөгөөд зан чанар нь 
өөрчлөгдсөн хүн бүр ч биш байдаг.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Зан чанараа өөрчлөхөөр эрж хайхдаа чи өөрийнхөө тухай 
ойлголтоор тодорхой түвшинд хүрэх ёстой бөгөөд ингэснээр уг 
чанарын чинь дотор оршдог сатаны хорыг олж илрүүлж чадна. Чи 
Бурханыг эсэргүүцэх, Бурханы эсрэг тэрслэх гэж юу гэсэн үг болохыг 

мэдэх ёстой бөгөөд бүх хэрэг явдал дээр биеэ хэрхэн авч явбал үнэнд 
нийцэхийг мэдэх ёстой. Түүнчлэн Бурханы хүсэл, хүнд тавьдаг Түүний 
шаардлагын талаар зарим нэг ойлголт авах ёстой. Бурханы өмнө мөс 
чанар, эрүүл ухаан эзэмшсэн байх ёстой бөгөөд онгироо байдлаар 
ярьж, Бурханыг хуурах ёсгүй, мөн Бурханыг эсэргүүцэх зүйл хийхээ 
болих ёстой. Ингэснээр зан чанар чинь өөрчлөгдсөн байх болно. 
Зан чанар нь өөрчлөгдсөн хүмүүс зүрх сэтгэлийнхээ гүнд Бурханыг 
хүндэлж, Бурханы эсрэг тэрслүү байдал нь аажмаар багасдаг. Түүнчлэн 
тэднийг үүргээ биелүүлэхэд нь бусад хүн санаа зовох шаардлагагүй 
болж, Ариун Сүнс тэдэн дээр үргэлж сахилгажуулах ажил хийх 
хэрэггүй болдог. Тэд үндсэндээ Бурханд захирагдаж чаддаг бөгөөд 
аливаа зүйлийн талаарх тэдний үзэл бодолд үнэн оршиж байдаг. Энэ 
нь бүгд Бурхантай нийцэлтэй болсонтой тэнцэнэ.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Зан чанарын өөрчлөлт нь хэдэн шинж чанартай. Нэг нь, зөв зүйлд, 
мөн үнэнтэй нийцэлтэй зүйлд захирагдаж чаддаг байх явдал юм. Зөв 
зүйтэй, үнэнтэй нийцэлтэй, Бурханы гэр бүлийн ажилд ч бас ашиг 
тустай л юм хэлж байвал хөгшин залуу, чамтай эв найртай эсэх нь, 
та хоёрын харилцаа сайн, муу байх нь хамаагүй, чи үүнийг сонсож, 
хүлээн авч, зөвшөөрч чадах бөгөөд өөр ямар ч хүчин зүйлийн нөлөөнд 
автахгүй. Энэ бол тэр онцлог шинжийн эхний тал юм. Юун түрүүнд 
чи үнэнийг болон зөв зүйтэй, үнэнтэй нийцдэг зүйлсийг хүлээн авч 
чадна. Өөр нэг тал нь, асуудалтай тулгарах болгондоо үнэнийг эрж 
хайж чаддаг байх явдал. Чи үнэнийг хүлээн аваад зогсохгүй, бас 
үүнийг эрж хайж чаддаг байх ёстой. Жишээлбэл, хэрвээ чи хэний ч 
ухан ойлгож чаддаггүй шинэ асуудалтай тулгарвал үнэнийг эрж хайж, 
асуудлыг үнэн-зарчимд нийцүүлж, Бурханы шаардлагыг хангахын 
тулд юу хийж, хэрэгжүүлэх ёстойгоо харж чадна. Бас өөр нэг тал нь 
Бурханы хүсэлд хайхрамжтай байх чадвартай болох юм. Бурханы 
хүслийг хэрхэн харгалзан үзэх ёстой вэ? Энэ нь ямар үүрэг биелүүлж 
байгаагаас чинь, мөн үүнд Бурхан ямар шаардлага тавьдгаас хамаардаг. 

Чи энэ зарчмыг ухаарах ёстой: Үүргээ Бурханы шаардлагын дагуу 
хэрэгжүүлж, Бурханыг хангалуун байлгахаар чармай. Чи бас Бурханы 
хүслийг ойлгож, үүргийн чинь хүссэн үр дүн юу болохыг ойлгох 
ёстой, мөн хариуцлагатай, итгэлтэй байдлаар үйлдэж чаддаг байх 
ёстой. Энэ бүхэн нь Бурханы хүсэлд хайхрамжтай байх арга зам билээ. 
Хэрвээ чи одоо хийж байгаа зүйлдээ Бурханы хүслийг хэрхэн анхаарч 
үзэхээ мэддэггүй бол Бурханы хүслийг хайхарч, Бурханыг хангалуун 
байлгахын тулд эрж хайх ёстой. Хэрвээ та нар энэ гурван зарчмыг 
хэрэгжүүлж, үнэндээ тэдгээрийн дагуу хэр сайн амьдарч байгаагаа 
тодорхойлж, хэрэгжүүлэлтийн замыг олбол асуудлыг зарчимч байдлаар 
зохицуулж байх болно.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л завхарсан зан чанарын хүлээсээс

ангижирч чадна”-аас эш татав

Зан чанарын өөрчлөлтийг эрэлхийлэхдээ чи зан чанарын өөрч-
лөлттэй хамаагүй, тэр хүрээнд нь байдаггүй зүйл бол гадаад талын 
сайхан зан авир болохыг, мөн зан чанарын өөрчлөлтийн талаар 
ярихдаа Бурхан юу яриад байсныг, Бурхан хүмүүсийн юуг өөрчлөхийг 
хүсдэгийг ойлгох ёстой. Хүмүүс эдгээр зүйлийг ойлгох ёстой. Зан 
чанарын өөрчлөлт гэж чиний боддог зүйл болон зан чанарын өөрчлөлт 
гэж Бурханы хэлдэг зүйл нь хоёр өөр зүйл, хоёр зам юм. Чиний оюун 
санаанд байгаа зүйл эцэстээ Бурханы хүсэлтэй нийцэхгүй. Зан чанарын 
өөрчлөлт гэж Бурханы хэлдэг зүйл нь хүн үнэнийг хэрэгжүүлж, 
Бурханы шүүлт, гэсгээлт, харьцалт, засалт, шалгалт, цэвэршүүлэлтийг 
туулах замаар Бурханы хүсэл болон үнэн-зарчмын тухай ойлголтод 
хүрэх, мөн Бурханд захирагдаж, Бурханыг хүндлэх сэтгэлтэй болж, 
Бурханы талаар буруу ойлголтгүй болж, Бурханы талаар жинхэнэ 
мэдлэгтэй болж, Түүнд үнэн сэтгэлээсээ шүтэн мөргөдөг болох 
хүртлээ үнэн-зарчмын дагуу амьдран харуулах явдал юм. Бурханы 
ярьдаг зүйл нь хүний зан чанартай хамаатай зүйл юм; тэгэхээр хүмүүс 
зан чанарын өөрчлөлтийн талаар ярихдаа юуг хэлээд байдаг вэ? Тэд 
хүний зан авир сайжирсан, заль мэхгүй, ёс журамтай харагддаг, хэл 
яриа нь соёлтой, бусадтай харилцах харилцаандаа мөс чанартаа 

анхаардаг, ёс суртахууны стандарттай байхыг хэлдэг. Бурханы хэлдэг 
зүйл энэ хоёрын хооронд ялгаа байна уу? Хүмүүстэй холбоотой ч бай, 
юмстай холбоотой ч бай, бүх хөдөлгөгч хүч, үйлдлийн чинь цаадах 
зарчим, үнэлгээний стандарт чинь үнэнтэй нийцэх ёстой бөгөөд чи 
үнэн-зарчмыг эрж хайх ёстой. Ингэж байж л зан чанарын өөрчлөлтөд 
хүрч чадна. Хэрвээ чи зан авирын стандартыг үргэлж хэмжүүр болгон 
ашиглаж, зан авирын гадаад өөрчлөлтөд үргэлж анхаардаг боловч 
завхарсан зан чанараа шийдвэрлэхээр үнэнийг эрж хайдаггүй бол 
Бурханы зөвт агаад ариун байдлын талаарх мэдлэгт хүрч чадахгүй, энэ 
тохиолдолд Бурханыг жинхэнээсээ хүндлэх сэтгэл чамд яаж төрөх юм 
бэ? Хэрвээ хүн Бурханаас эмээж, муугаас зайлж чадахгүй бол хэчнээн 
сайхан зан авиртай байлаа гээд Бурханд үнэхээр захирагдаж чадна 
гэсэн үг биш. Тиймээс хүнд хэчнээн олон сайхан зан авир байлаа гээд 
зан чанар нь өөрчлөгдсөн гэсэн үг биш юм.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л хэвийн хүн чанарыг 

эзэмшиж чадна”-аас эш татав

Хүмүүс сайхан авирлаж болох ч энэ нь үнэнийг эзэмшдэг гэсэн 
утгатай байх албагүй. Урам зоригтой байх нь хоосон сургаалыг 
мөрдөж, дүрэм журмыг дагахад л тэднийг хүргэж чадна; үнэнгүй 
хүмүүс бодит асуудлуудыг шийдвэрлэх ямар ч аргагүй, мөн хоосон 
сургаал ч үнэнийг орлож чадахгүй. Зан чанарын өөрчлөлт туулсан 
хүмүүс өөр байдаг; тэд үнэнийг ойлгосон байдаг, бүх асуудлыг ялган 
таньдаг, хэрхэн Бурханы хүсэлд нийцүүлэн үйлдэхээ, хэрхэн үнэн-
зарчимд нийцүүлэн үйлдэхээ, мөн Бурханыг хангалуун байлгахын 
тулд хэрхэн үйлдэхээ мэддэг бөгөөд харуулдаг завхралынхаа мөн 
чанарыг ойлгодог. Өөрсдийнх нь санаа болон үзэл илчлэгдэх үед тэд 
ялган таньж, махан биеийг хаяж чаддаг. Зан чанарын өөрчлөлт ингэж 
илэрхийлэгддэг. Зан чанарын өөрчлөлт туулсан хүмүүсийн үндсэн 
гол зүйл бол тэд үнэнийг тодорхой ойлгож авсан байдаг ба аливааг 
гүйцэтгэхдээ үнэнийг харьцангуй үнэн зөв хэрэгжүүлдэг, мөн завхралаа 
үргэлж харуулаад байдаггүй. Ерөнхийдөө, зан чанар нь өөрчлөгдсөн 
хүмүүс нэлээд ухаалаг, ялган таних чадвартай харагддаг бөгөөд 

үнэний талаарх ойлголтоосоо үүдэн, өөрийгөө зөвтгөдөг байдал болон 
биеэ тоосон занг тийм ч их харуулдаггүй. Тэд өөрсдийнхөө илчилсэн 
завхралын ихэнхийг нэвт харж, ялган таньж чаддаг тул биеэ тоосон 
зан гаргадаггүй. Тэд хүний байр суурь юу болох, яаж ухаалаг авирлах, 
үүргээ хэрхэн биелүүлэх, юу хэлэх, юу хэлэхгүй байх, ямар хүмүүст 
юу хэлж, юу хийх талаар нарийн бодож ухаарах чадвартай байдаг. 
Ийм учраас иймэрхүү хүмүүсийг харьцангуй ухаалаг гэж хэлдэг. Зан 
чанарын өөрчлөлт туулсан хүмүүс хүний төрхийг үнэхээр амьдран 
харуулдаг ба үнэнийг эзэмшдэг. Тэд аливааг үнэний дагуу ярьж, харж 
үргэлж чаддаг бөгөөд хийдэг юм бүхэндээ зарчимтай байдаг; тэд 
аливаа хүн, хэрэг явдал, зүйлсийн нөлөөнд автдаггүй бөгөөд бүгд 
өөрсдийн гэсэн үзэл бодолтой байж, үнэн-зарчмыг баримталж чаддаг. 
Тэдний зан чанар харьцангуй тогтвортой байдаг, тэд гуйвж дайвдаггүй 
ба орчин нөхцөл нь ямар ч байсан, өөрсдийн үүргийг хэрхэн зохих 
ёсоор биелүүлэхээ, мөн Бурханыг хангалуун байлгахын тулд хэрхэн 
авирлахаа ойлгодог. Зан чанар нь үнэхээр өөрчлөгдсөн хүмүүс өнгөц 
түвшинд өөрсдийгөө сайн харагдуулахын тулд юу хийх талаар 
анхаардаггүй; тэд Бурханыг хангалуун байлгахын тулд юу хийхээ 
дотроо тодорхой мэдэж байдаг. Тиймээс гаднаа тийм ч урам зоригтой 
биш, эсвэл тийм ч агуу зүйл хийгээгүй мэт харагдаж болох ч тэдний 
хийдэг бүхэн утга учиртай, үнэ цэнтэй, бодит үр дүнтэй байдаг. Зан 
чанар нь өөрчлөгдсөн хүмүүс ихээхэн үнэнийг эзэмшдэг нь гарцаагүй 
бөгөөд аливааг харах тэдний үзэл бодол болон зарчимч үйлдлээр 
үүнийг баталгаажуулж болно. Үнэнийг эзэмшдэггүй хүмүүст зан 
чанарын өөрчлөлт огт байдаггүй. Зан чанарын өөрчлөлт гэдэг нь хүн 
чанар нь төлөвшиж, туршлагажсан гэсэн үг биш; энэ нь үндсэндээ, 
Бурханы тухай мэдлэгт хүрч, үнэний талаар ойлгосноос нь үүдэн хүний 
уг чанарын доторх зарим сатанлаг хор өөрчлөгдөхийг хэлдэг. Өөрөөр 
хэлбэл, эдгээр сатанлаг хор цэвэрлэгдэж, Бурханы илэрхийлсэн үнэн 
ийм хүмүүсийн дотор үндэслэж, тэдний амь болж, оршин тогтнолынх 
нь суурь болдог. Тэр үед л тэд шинэ хүмүүс болж, улмаар зан чанарын 
өөрчлөлтийг туулдаг. Зан чанарын өөрчлөлт гэдэг нь хүмүүсийн гадаад 
зан чанар урьдынхаасаа даруу төлөв болж, биеэ тоосон зантай байснаа 
одоо ухаалгаар ярилцаж чаддаг болж, хэнийг ч сонсдоггүй байснаа 

одоо бусдыг сонсож чаддаг болсон гэсэн үг биш; ийм гадаад талын 
өөрчлөлтийг зан чанарын өөрчлөлт гэж хэлж болохгүй. Зан чанарын 
өөрчлөлт нь мэдээж ийм байр байдал, илэрхийллийг агуулдаг, гэхдээ 
хамгийн чухал зүйл бол дотроо тэдний амь өөрчлөгдсөн. Бурханы 
илэрхийлдэг үнэн тэдний жинхэнэ амь болж, доторх сатанлаг хор 
нь таягдан хаягдаж, үзэл бодол нь бүрмөсөн өөрчлөгдсөн бөгөөд 
тэдгээрийн аль нь ч дэлхий ертөнцийнхтэй нийцдэггүй. Энэ хүмүүс 
агуу улаан лууны явуулга болон хор яг юу болохыг харж чаддаг; 
амьдралын жинхэнэ мөн чанарыг ухаарсан. Иймээс тэдний амьдралын 
үнэт зүйл өөрчлөгдсөн бөгөөд энэ нь хамгийн үндсэн гол өөрчлөлт, 
мөн зан чанарын өөрчлөлтийн мөн чанар билээ.

Эцсийн өдрүүдийн Христийн ярианы тэмдэглэл номын
“Гадаад талын өөрчлөлт болон зан чанарын өөрчлөлтийн 

хоорондох ялгаа”-аас эш татав

Зан чанарын өөрчлөлтөд хүрэх нь энгийн зүйл биш; энэ нь ердөө 
зан авирын цөөн хэдэн өөрчлөлт гаргаж, үнэний талаар бага зэрэг 
мэдлэг олж авч, үнэний тал бүрийг туулсан туршлагаа бага зэрэг ярьж 
чаддаг байж, бага зэрэг өөрчлөгдөж, эсвэл сахилгажуулагдсаныхаа 
дараа бага зэрэг дуулгавартай болж чаддаг байна гэсэн үг биш. Эдгээр 
зүйл амь зан чанарын өөрчлөлт гэж тооцогддоггүй. Би яагаад ингэж 
хэлдэг вэ? Чи зарим талаар өөрчлөгдсөн байж болох ч үнэнийг үнэхээр 
хэрэгжүүлэхгүй хэвээр байгаа. Магадгүй чи хэсэг зуур тохиромжтой 
орчин, таатай нөхцөл байдалд байснаас болоод, эсвэл одоогийн орчин 
нөхцөл чинь чамайг албадсанаас болоод ийм маягаар авирладаг 
байх. Түүнчлэн, сэтгэл санааны байдал чинь тогтвортой, Ариун Сүнс 
ажиллаж байх үед чи хэрэгжүүлж чаддаг. Хэрвээ чи шалгалт туулж, 
шалгалтуудын үеэр Иовтой адил зовж байсан бол, эсвэл Бурхан өөрөөс 
нь үхэхийг шаардсан Петртэй адил байсан бол “Таныг мэдэж авсныхаа 
дараа би үхсэн ч гэсэн зүгээр” хэмээн хэлж чадах байсан уу? Зан 
чанарын өөрчлөлт ганцхан шөнийн дотор гардаггүй бөгөөд үнэнийг 
ойлгомогцоо чи орчин нөхцөл болгонд хэрэгжүүлээд байж чаддаггүй. 
Энэ нь хүний уг чанартай хамаатай. Заримдаа чи үнэнийг хэрэгжүүлж 
байгаа мэт харагдаж болох ч бодит байдал дээр үйлдлийн чинь уг 

чанараас тэгж байгаа чинь харагддаггүй. Олон хүн, гэр бүл, ажил 
мэргэжлээ хойш тавьж, үүргээ гүйцэтгэж чаддаг байх гэх мэт тодорхой 
арга замаар гаднаа авирладаг, тиймээс тэд үнэнийг хэрэгжүүлж байгаа 
гэж боддог. Гэвч Бурхан тэднийг үнэнийг хэрэгжүүлж байна гэж 
хүлээн зөвшөөрдөггүй. Хэрвээ хийдэг юм бүхэн чинь хувийн сэдэл 
агуулдаг, хольцтой байдаг бол чи үнэнийг хэрэгжүүлэхгүй байна; чи 
зүгээр л өнгөц зан байдал харуулж байна. Хатуухан хэлбэл, чиний 
зан байдлыг Бурхан магадгүй яллана; Тэр үүнийг сайшаахгүй, эсвэл 
дурсан санахгүй. Үүнийг цааш нь задлан шинжилбэл, чи мууг үйлдэж, 
зан байдал чинь Бурханыг эсэргүүцэж байна. Гаднаа чи юунд ч саад 
болж, үймүүлээгүй ба бодитой хохирол учруулж, ямар нэг үнэнийг 
зөрчөөгүй. Энэ нь логиктой, ухаалаг харагддаг ч үйлдлийн чинь мөн 
чанар мууг үйлдэж, Бурханыг эсэргүүцэхтэй хамаатай. Тиймээс чи 
Бурханы үгийг харгалзан үзээд үйлдлийнхээ ар дахь сэдлийг харснаар, 
зан чанарт чинь өөрчлөлт гарсан эсэхийг болон үнэнийг хэрэгжүүлж 
байгаа эсэхээ тодорхойлох ёстой. Энэ нь, чиний үйлдэл хүний төсөөлөл, 
хүний санаа зорилгод нийцэж байгаа эсэх, эсвэл чиний дур сонирхолд 
нийцэж байгаа эсэх талаарх хүний үзэл бодлоос хамаардаггүй; тийм 
зүйлс чухал биш. Харин ч энэ нь, Бурхан чамайг Өөрийнх нь хүсэлд 
нийцэж байна гэж хэлэх эсэхээс, мөн үйлдэл чинь үнэний бодит 
байдалтай эсэхээс, Түүний шаардлага, стандартад нийцдэг эсэхээс 
хамаардаг. Бурханы шаардлагуудтай өөрийгөө харьцуулан үзэх нь л 
үнэн зөв юм. Зан чанарын өөрчлөлт болон үнэнийг хэрэгжүүлэх нь 
хүмүүсийн төсөөлдөг шиг энгийн, амархан биш. Та нар одоо ойлгов 
уу? Та нарт энэ талаар ямар нэгэн туршлага байгаа юу? Асуудлуудын 
мөн чанарын тухайд бол та нар ойлгохгүй байж магадгүй; та нарын 
оролт дэндүү өнгөцхөн байсан. Та нар үүрийн гэгээнээс үдшийн бүрий 
хүртэл бүхий л өдөржингөө гүйж, эрт босож, орой унтдаг атлаа амь 
зан чанартаа өөрчлөлт гаргаагүй, тийм өөрчлөлт нь юуг хамардгийг 
ухаарч чадаагүй. Энэ нь оролт чинь хэтэрхий өнгөцхөн байна гэсэн 
үг биз дээ? Бурханд хэчнээн олон жил итгэснээс үл хамааран та нар 
амь зан чанарын өөрчлөлтөд хүрэхтэй холбоотой мөн чанар болон 
гүн гүнзгий зүйлсийг мэдэрдэггүй байж магадгүй. Та нарын зан чанар 
чинь өөрчлөгдсөн гэж болох уу? Бурхан чамайг магтах уу, үгүй юү 

гэдгийг яаж мэдэх вэ? Хамгийн наад зах нь, өөрийнхөө хийж байгаа 
бүхний талаар чи зүрх сэтгэлдээ гойд тууштай байх бөгөөд үүргээ 
биелүүлж, Бурханы гэрт ямар нэгэн ажил хийж байх үедээ, эсвэл 
ердийн үед Ариун Сүнс чамайг замчилж, гэгээрүүлж, чам дотор 
ажиллаж байгааг мэдэрнэ. Биеэ авч явах байдал чинь Бурханы үгтэй 
нягт зохицох ба тодорхой түвшний туршлагатай болмогцоо чи урьд нь 
авирлаж байсан байдал чинь харьцангуй тохиромжтой байсан гэдгийг 
мэдэрнэ. Гэхдээ, хэсэг хугацаанд туршлага олж авсныхаа дараа чи, 
урьд нь хийсэн зарим зүйл чинь зохисгүй байсныг мэдэрч, тэдгээрт 
сэтгэл дундуур байж, үнэндээ чиний хийсэн зүйлд ямар ч үнэн 
байгаагүйг мэдэрвэл хийсэн бүхэн чинь Бурханыг эсэргүүцэж байсан 
гэдгийг энэ нь нотолдог. Чиний үйлчлэл тэрслүү байдал, эсэргүүцэл, 
хүний хэрэгжүүлэлтээр дүүрэн байсан гэдгийг энэ нь нотолдог.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Хүмүүс юунд үндэслэн амьдардаг байсан бэ? Хүн бүр өөрийнхөө 
төлөө амьдардаг. Хүн бүр өөрийгөө боддог, би үхэхээр чи үх—энэ бол 
хүний уг чанарын товчлол юм. Хүмүүс өөрсдийнхөө төлөө Бурханд 
итгэдэг; тэд аливааг орхиж, Бурханы төлөө өөрсдийгөө зарлагадаж, 
Түүнд үнэнч байдаг боловч энэ бүх зүйлийг өөрсдийнхөө төлөө л 
хийдэг. Дүгнэж хэлбэл, тэд өөрсдөдөө ерөөл олж авах зорилгоор 
энэ бүхнийг хийдэг. Нийгэм дээр бүгд хувийн ашиг тусын төлөө 
хийгддэг. Бурханд итгэх нь гагцхүү ерөөл хүртэхийн төлөө л байдаг. 
Ерөөл хүртэхийн төлөө л хүмүүс бүх зүйлийг хаяж, ихээхэн зовлонг 
тэсвэрлэж чаддаг: Энэ нь бүгд хүний завхарсан уг чанарын баримтат 
нотолгоо юм. Гэхдээ зан чанарын өөрчлөлт туулсан хүмүүс өөр байдаг; 
тэд, хэрхэн утга учиртай амьдрах, хүн гэж нэрлэгдэхүйц байхын тулд 
хүний ямар үүргийг биелүүлэх, Бурханыг хэрхэн шүтэн мөргөх, 
Бурханыг хэрхэн дуулгавартай дагаж, сэтгэл хангалуун байлгах вэ 
гэдэг нь хүн байх гэдгийн суурь бөгөөд Тэнгэрээр тогтоогдож, газраар 
хүлээн зөвшөөрөгддөг үүрэг хариуцлага гэж боддог. Эс бөгөөс тэд 
хүн гэж нэрлэгдэхэд тохирохгүй; амьдрал нь хоосон, утга учиргүй 
байна гэж тэд итгэдэг. Хүмүүс Бурханыг хангалуун байлгаж, үүргээ 

сайн биелүүлж, утга учиртай амьдралаар амьдрахын тулд амьдрах 
ёстой, ингэснээр үхэх цаг нь ирэхэд сэтгэл хангалуун байж, өчүүхэн 
төдий ч харамсахгүй, хий дэмий амьдраагүй байх болно гэж тэдэнд 
санагддаг. Энэ хоёр өөр нөхцөл байдлыг харьцуулснаар сүүлчийнх 
нь зан чанараа өөрчилсөн хүн мөн гэдгийг харж болох бөгөөд тэр 
хүний амь зан чанар өөрчлөгдсөн тул амьдралын талаарх үзэл бодол 
нь гарцаагүй өөрчлөгдсөн. Тэрээр өөр үнэт зүйлстэй болсон тул ахин 
хэзээ ч өөрийнхөө төлөө амьдрахгүй бөгөөд дахин хэзээ ч ерөөл хүртэх 
зорилгоор Бурханд итгэхгүй. Тийм хүн: “Бурханыг мэдэж авсаныхаа 
дараа үхвэл миний хувьд үхэл гэж юу юм бэ? Хэрвээ би Бурханыг мэдэж 
чадвал утга учиртай амьдралаар амьдарч чадна, тэгээд хий дэмий 
амьдрахгүй, мөн ямар нэг харуусал тээн үхэхгүй; би ямар ч гомдолгүй 
байх болно” гэж хэлж чадна. Амьдралын талаарх өөрчлөгдсөн үзэл 
бодол энэ бус уу? Иймээс дотроо үнэнийг эзэмшиж, Бурханы талаарх 
мэдлэгтэй байх нь хүний амь зан чанарын өөрчлөлтийн гол шалтгаан 
юм; тийнхүү амьдралын талаарх хүний үзэл бодол өөрчлөгдөж, үнэт 
зүйлс нь урьдынхаас өөр болдог. Өөрчлөлт дотроос, хүний аминаас 
эхэлдэг; энэ нь гаднах өөрчлөлт төдий биш гэдэг нь лавтай. Зарим 
шинэ итгэгч Бурханд итгэж эхэлснийхээ дараа шашингүй ертөнцийг 
ардаа орхидог. Хожим нь шүтлэггүй хүмүүстэй тулгарах үедээ эдгээр 
итгэгч хэлэх үг багатай байдаг бөгөөд шүтлэггүй төрөл төрөгсөд, найз 
нөхөдтэйгөө бараг холбоо барьдаггүй. Шүтлэггүй хүмүүс: “Энэ хүн 
өөрчлөгдчихжээ” гэж хэлдэг. Тэгэхэд нь итгэгчид: “Миний зан чанар 
үнэхээр өөрчлөгдчихөж; энэ шүтлэггүй хүмүүс намайг өөрчлөгдсөн 
гэлээ” гэж боддог. Үнэндээ энэ хүний зан чанар үнэхээр өөрчлөгдсөн 
үү? Түүний харуулдаг зүйл гадаад талын өөрчлөлт төдийхөн байдаг. 
Түүний аминд ямар ч бодитой өөрчлөлт гараагүй бөгөөд сатанлаг уг 
чанар нь огт хөндөгдөлгүй, дотор нь үндэслэсэн хэвээр байдаг. Хүмүүс 
заримдаа Ариун Сүнсний ажлаас үүдэн урам зоригт автдаг; гадна 
талын зарим нэг өөрчлөлт гарч магадгүй, мөн тэд цөөн хэдэн сайн 
үйл үйлдэж магадгүй. Гэвч энэ нь зан чанарын өөрчлөлтөд хүрэхтэй 
адилгүй. Хэрвээ чамд үнэн байхгүй, аливаа зүйлийн талаарх үзэл бодол 
чинь өөрчлөгдөөгүй, бүр шүтлэггүй хүмүүсийнхээс ч ялгаагүй байдаг 
бол, үнэт зүйлс, амьдралын талаарх бодол чинь ч өөрчлөгдөөгүй бол, 

наад зах нь байх ёстой Бурханыг хүндлэх сэтгэл ч чамд байхгүй бол чи 
зан чанарын өөрчлөлтөд огтхон ч хүрээгүй байна.

Эцсийн өдрүүдийн Христийн ярианы тэмдэглэл номын
“Гадаад талын өөрчлөлт болон зан чанарын өөрчлөлтийн 

хоорондох ялгаа”-аас эш татав

Хүний амь зан чанарыг өөрчлөх эрэл хайгуулд хэрэгжүүлэлтийн 
зам энгийн байдаг. Хэрвээ бодит туршлагаараа чи Ариун Сүнсний 
одоогийн үгийг дагаж, Бурханы ажлыг туулж чаддаг бол зан чанар 
чинь өөрчлөгдөж чадна. Хэрвээ чи Ариун Сүнсний хэлсэн бүхнийг 
дагаж, эрж хайдаг бол Түүнд дуулгавартай нэгэн бөгөөд зан 
чанарт чинь өөрчлөлт гарна. Хүмүүсийн зан чанар Ариун Сүнсний 
одоогийн үгээр өөрчлөгддөг; хэрвээ чи өнгөрсөн үеийн хуучин 
туршлага, дүрэм журамтай үргэлж зууралддаг бол зан чанар чинь 
өөрчлөгдөж чадахгүй. Ариун Сүнсний өнөөдрийн үг бүх хүнээс 
хэвийн хүн чанарын амьдралд орохыг шаарддаг ч чи гадна талын зүйлд 
төвлөрсөн хэвээр байж, бодит байдлын талаар төөрөлдөж, нухацтай 
авч үздэггүй бол Ариун Сүнсний ажилтай хөл нийлүүлж чадаагүй 
нэгэн, Ариун Сүнсний удирдамжийн замд ороогүй нэгэн юм. Зан 
чанар чинь өөрчлөгдөж чадах эсэх нь Ариун Сүнсний одоогийн үгтэй 
хөл нийлүүлдэг эсэхээс чинь, чамд жинхэнэ мэдлэг байгаа эсэхээс 
хамаардаг. Энэ нь та нарын урьд нь ойлгож байсантай адилгүй. Урьд 
нь чиний ойлгосон зан чанарын өөрчлөлт бол, түргэн шүүдэг чиний 
хувьд Бурханы сахилгажуулалтаар дамжуулан бодлогогүй ярихаа 
болих явдал байсан; гэхдээ энэ бол өөрчлөлтийн ердөө нэг тал. Яг 
одоо хамгийн чухал нь Ариун Сүнсний удирдамжийг дагах явдал: 
Бурханы хэлсэн бүхнийг дагаж, хэлсэн бүхэнд нь дуулгавартай бай. 
Хүмүүс зан чанараа өөрсдөө өөрчилж чаддаггүй; тэд Бурханы үгийн 
шүүлт, гэсгээлт, зовлон, цэвэршүүлэлтийг туулж, эсвэл Түүний үгийн 
харьцалт, сахилгажуулалт, засалтыг туулах ёстой. Тэр үед л тэд 
Бурханд дуулгавартай, үнэнч болж чадах бөгөөд Түүнд хааш яаш 
хандахаа болино. Бурханы үгийн цэвэршүүлэлт дор хүмүүсийн зан 
чанар өөрчлөгддөг. Түүний үгийн илчлэлт, шүүлт, сахилгажуулалт, 
харьцалтыг туулснаар л хүмүүс болчимгүй авирлаж зүрхлэхээ болиод, 

харин ч тууштай, тайван болно. Хамгийн чухал нь тэд хүний үзлүүдтэй 
нийцэхгүй байсан ч гэсэн Бурханы одоогийн үг, ажилд захирагдаж 
чаддаг бөгөөд тэдгээр үзлийг орхиж, дуртайяа захирагдаж чаддаг. Урьд 
нь зан чанарын өөрчлөлтийн тухай яриа нь гол төлөв өөрийгөө хаяж, 
махан биеийг зовоох, өөрийн биеийг сахилгажуулах, махан биеийн 
дур сонирхлоос ангижрах тухай байсан—энэ нь нэг төрлийн зан 
чанарын өөрчлөлт юм. Зан чанарын өөрчлөлтийн жинхэнэ илэрхийлэл 
нь Бурханы одоогийн үгэнд дуулгавартай байж, Түүний шинэ ажлыг 
үнэхээр мэдэх явдал гэдгийг одоо хүн бүр мэддэг болжээ. Ийм маягаар, 
хүмүүсийн өөрсдийнх нь үзлээр будагдсан байсан Бурханы талаарх 
урьдын ойлголтыг арилгаж болох бөгөөд хүмүүс Бурханы талаар 
жинхэнэ мэдлэгтэй болж, Түүнд дуулгавартай болж чадна—энэ нь л 
зан чанарын өөрчлөлтийн жинхэнэ илэрхийлэл юм.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Завхралаа ариусгаж, амь зан чанартаа өөрчлөлт гаргахыг хүсвэл 
үнэнийг гэх хайр болон үнэнийг хүлээн зөвшөөрөх чадвар чамд байх 
ёстой. Үнэнийг хүлээн зөвшөөрөх гэдэг нь юу гэсэн үг вэ? Үнэнийг 
хүлээн зөвшөөрнө гэдэг нь чи ямар ч завхарсан зан чанартай бай, эсвэл 
агуу улаан лууны ямар ч хор уг чанарт чинь байдаг бай, Бурханы үгээр 
илчлэгдэх үедээ үүнийг хүлээн зөвшөөрч, эдгээр үгэнд захирагдана 
гэсэн үг; чи тэдгээрийг болзолгүйгээр, шалтаг тоочилгүйгээр, шилж 
сонголгүйгээр хүлээн зөвшөөрч, Бурханы хэлдэг зүйлд үндэслэн 
өөрийгөө мэдэж авдаг. Бурханы үгийг хүлээн зөвшөөрнө гэдэг нь 
энэ юм. Бурхан юу ч хэлсэн бай, Түүний айлдварын хэр их нь зүрх 
сэтгэлийг чинь сүлбэсэн ч бай, Тэр ямар ч үг хэрэглэсэн бай хамаагүй, 
хэлдэг зүйл нь үнэн мөн л бол чи хүлээн авч чадах ба бодит байдалтай 
нийцэж байгаа л бол үүнийг хүлээн зөвшөөрч чадна. Бурханы үгийг 
хэчнээн гүн гүнзгий ойлгодгоосоо үл хамааран чи үүнд захирагдаж 
чаддаг бөгөөд Ариун Сүнсний илчилсэн, ах эгч нарынхаа нөхөрлөсөн 
гэрлийг хүлээн зөвшөөрч, үүнд захирагддаг. Ийм хүн тодорхой 
хэмжээнд үнэнийг эрэлхийлэх үедээ үнэнийг олж авч, зан чанараа 

өөрчилж чадна. Үнэнийг хайрладаггүй хүмүүс дажгүй хүн чанартай 
байж болох ч үнэний тухайд мунгинуу байдаг бөгөөд үүнийг нухацтай 
авч үздэггүй. Хэдийгээр тэд цөөн хэдэн сайн үйл хийх чадвартай, 
өөрсдийгөө Бурханы төлөө зарлагадаж, золиос гаргаж чаддаг байж 
болох ч зан чанарын өөрчлөлтөд хүрч чаддаггүй.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хүн Бурханд итгэхдээ, өөрийн зан чанарыг өөрчлөхийг хүсвэл 
өөрийгөө бодит амьдралаас салгах ёсгүй. Чи бодит амьдралд өөрийгөө 
мэдэж, өөрийгөө хаяж, үнэнийг хэрэгжүүлж, түүнчлэн бүх зүйл дээр 
биеэ авч явах зарчмууд, суурь мэдлэг, ёс журмыг суралцах ёстой, 
ингэсний дараа чи аажмаар өөрчлөгдөж чадна. Хэрвээ чи бодит байдалд 
гүн нэвтрэхгүйгээр, бодит амьдралд орохгүйгээр зөвхөн онолын 
мэдлэгт анхаарч, шашны зан үйл дунд амьдарвал бодит байдалд хэзээ ч 
орохгүй, өөрийгөө, үнэнийг, Бурханыг хэзээ ч мэдэхгүй, үргэлж сохор, 
мэдлэггүй байх болно. Хүмүүсийг аврах Бурханы ажил нь хүнийг 
богинохон хугацаанд хэвийн хүний амьдралаар амьдруулах явдал биш, 
эндүү ташаа үзэл, хоосон сургаалыг нь өөрчлөх явдал ч биш. Харин 
хүмүүсийн хуучин зан чанарыг өөрчлөх, амьдралын хуучин маягийг 
нь тэр чигт нь өөрчлөх, бүх хоцрогдсон сэтгэлгээ, сэтгэл санааны 
байдлыг өөрчлөх нь Түүний зорилго юм. Зөвхөн чуулганы амьдралд 
анхаарснаар хүний амьдралын хуучин зуршил, эсвэл урт удаан 
хугацаанд амьдарч ирсэн хуучин маягийг өөрчлөхгүй. Ямар ч атугай, 
хүн бодит амьдралаас тасарч болохгүй. Хэвийн хүн чанарыг зөвхөн 
чуулганы амьдралд төдийгүй бодит амьдралд амьдран харуулахыг; 
үнэнийг зөвхөн чуулганы амьдралд төдийгүй бодит амьдралд амьдран 
харуулахыг; өөрсдийн чиг үүргийг зөвхөн чуулганы амьдралд 
төдийгүй бодит амьдралд гүйцэтгэхийг Бурхан хүмүүсээс хүсдэг. 
Бодит байдалд орохдоо хүн бүх зүйлийг бодит амьдрал руу хандуулах 
ёстой. Хэрвээ хүмүүс Бурханд итгэхдээ, бодит амьдралд орсноор 
дамжуулан өөрсдийгөө мэдэж чадахгүй бол, мөн бодит амьдрал дээр 
хэвийн хүн чанарыг амьдран харуулж чадахгүй бол бүтэлгүй хүмүүс 
болно. Бурханд дуулгаваргүй хүмүүс нь бүгдээрээ бодит амьдралд 

орж чаддаггүй хүмүүс юм. Тэд бүгдээрээ хүн чанарын талаар ярьдаг 
мөртөө чөтгөрийн уг чанарыг амьдран харуулдаг хүмүүс юм. Тэд бол 
бүгдээрээ үнэний тухай ярьдаг мөртөө хоосон сургаалыг амьдран 
харуулдаг хүмүүс юм. Бодит амьдралд үнэнийг амьдран харуулж 
чаддаггүй хүмүүс бол Бурханд итгэдэг ч Түүнд жигшигдэн гологддог 
хүмүүс билээ. Чи бодит амьдралд оролтоо хэрэгжүүлж, өөрийн 
дутагдал, дуулгаваргүй болон мунхаг байдал, хэвийн бус хүн чанар, 
сул талыг мэдэх ёстой. Ийм маягаар мэдлэг чинь чиний бодит нөхцөл 
байдал, бодит бэрхшээлтэй нэгдэнэ. Ийм төрлийн мэдлэг л бодит 
бөгөөд байр байдлаа бүрэн ухамсарлаж, зан чанарын өөрчлөлтөд 
хүрэх боломжийг чамд олгож чаддаг.

Үг нь махбодоор илэрсэн номын “Чуулганы амьдрал ба
бодит амьдралыг хэлэлцэх нь”-ээс эш татав

Хүмүүс, амьдралын талаарх үзэл бодол, оршин тогтнолынх нь утга 
учир, үндэс суурь бүрмөсөн өөр болж, яс махандаа тултал өөрчлөгдөж, 
өөр хүн болох хүртлээ туршлагажих үед энэ нь гайхалтай байхгүй гэж 
үү? Энэ бол асар их өөрчлөлт, газар доргим өөрчлөлт билээ. Чи дэлхий 
ертөнцийн алдар нэр, ашиг хонжоо, байр суурь, мөнгө хөрөнгө, зугаа 
цэнгэл, эрх мэдэл болон алдар сууг сонирхохоо больж, эдгээрээс 
хялбархан татгалзаж чадах үедээ л хүний төрхтэй болно. Эцэстээ 
бүрэн төгс болгуулах хүмүүс ийм бүлэг байх болно; тэд үнэний төлөө, 
Бурханы төлөө, шударга зүйлийн төлөө амьдардаг. Энэ нь жинхэнэ 
хүний төрх юм.

Эцсийн өдрүүдийн Христийн ярианы тэмдэглэл номын
“Хүмүүсийн уг чанар хоорондоо төстэй,

мөн ялгаатай гэдгийг хүн ойлгох ёстой”-ээс эш татав

47. Өөрийгөө үнэхээр мэдэх зарчмууд
(1) Хэрвээ чи өөрийгөө эргэцүүлж, ойлгож, Бурханы үгийн шүүлт, 

илчлэлийн дагуу өөрийгөө цэгнэж үздэг бол муу муухай, ёрын муугаа 
харж чаддаг болно;

(2) Шалгалт, цэвэршүүлэлтийн дунд, мөн засалт, харьцалт туулж 

байхдаа завхарсан зан чанараа илчилснээс үүдэн өөрийгөө мэдэх нь 
хамгийн жинхэнэ бөгөөд үүгээр дамжуулан хүн бүрэн үнэмшиж 
чадна;

(3) Бүтэлгүйтэл туулж байхдаа юу чамайг унаж, бүтэлгүйтэхэд 
хүргэж байгааг, мөн чиний ямар хязгаарлалт тийм үр дагавар 
авчирсныг тодорхой шинжил. Уг чанар, мөн чанараа харж чаддаг бай;

(4) Уг чанар-мөн чанараа болон завхарсан зан чанарынхаа 
илчлэгдсэн хэсгүүдийг тодорхой харах хамгийн хялбар арга зам бол 
алхаж буй замаа болон үүргээ биелүүлэхэд чамайг юу зоригжуулдаг 
талаар эргэцүүлэх явдал юм.

Холбогдох Бурханы үг:

Хэдэн мянган жилийн завхралын дараа хүн хөшүүн, мулгуу 
болжээ; Бурханд тэрслүү байдал нь түүхийн хуудаснаа тэмдэглэгдэж, 
хүн өөрөө ч тэрслүү үйлдлүүдээ бүгдийг нь өчиж барахааргүй 
хэмжээнд тултлаа Бурханыг эсэргүүцдэг чөтгөр болсон юм. Учир 
нь Сатан хүнийг гүн завхруулж, хаашаа эргэхээ мэдэхгүй болтол нь 
төөрүүлсэн. Хүн өнөөдөр ч Бурханаас урвасаар байна: Бурханыг 
хараад ч урвадаг, Бурханыг харж чадахгүй байхдаа ч мөн л урвадаг. 
Бурханы хараал, уур хилэнг нүдээр үзсэнийхээ дараа ч гэсэн Түүнээс 
урвадаг хүмүүс хүртэл бий. Иймээс хүний эрүүл ухааны анхдагч чиг 
үүрэг нь алдагдаж, мөс чанарынх нь анхдагч чиг үүрэг ч алдагдсан 
гэж Би хэлнэ. Хүнийг Би хүний арьс нөмөрсөн араатан, хорт могой 
гэж хардаг, Миний нүдний өмнө хэчнээн өрөвдөлтэй харагдах гэж 
хичээлээ ч Би түүнд хэзээ ч өршөөнгүй хандахгүй, учир нь хүн хар 
цагаан, үнэн ба үнэн бишийн ялгааг мэддэггүй. Хүний эрүүл ухаан 
маш хөшүүн, гэсэн ч тэр ерөөл олж авахыг хүсдэг; хүн чанар нь маш 
олиггүй атлаа хааны дээд эрхтэй байхыг хүсдэг. Ийм эрүүл ухаантай 
байж тэр хэний хаан байж чадах юм бэ? Тийм хүн чанартай байж тэр 
хэрхэн сэнтийд суух юм бэ? Хүн үнэхээр ичгүүргүй! Ихэрхүү зантай 
өөдгүй амьтан! Ерөөл олж авахыг хүсдэг хүмүүст гэж хэлэхэд, та нар 
эхлээд толь олоод өөрсдийнхөө муухай дүрийг хар гэж Би зөвлөх 
байна—хаан болоход хэрэгтэй бүхэн чамд бий юу? Ерөөл хүртэж 
чадах хүний царай чамд байна уу? Зан чанарт чинь өчүүхэн төдий ч 

өөрчлөлт гараагүй, ямар ч үнэнийг хэрэгжүүлээгүй атлаа чи гайхалтай 
маргаашийг хүсэж л суудаг. Чи өөрийгөө мэхэлж байна! Ийм бохир 
заваан газарт төрсөн хүнд нийгэм ноцтой муу нөлөө үзүүлж ирсэн, 
тэрээр бурангуй нийгмийн ёс зүйн нөлөөнд автаж, “дээд боловсролын 
байгууллага”-д суралцаж ирсэн. Хоцрогдмол үзэл санаа, завхарсан ёс 
суртахуун, амьдралыг харах тааруухан үзэл, амьдралын жигшүүрт 
гүн ухаан, ямар ч хэрэггүй оршин тогтнол, амьдралын дорд хэв маяг, 
зуршил—энэ бүгд нь хүний зүрх сэтгэлийг асар ихээр үймүүлж, мөс 
чанарыг нь муутгаж, ноцтой доройтуулдаг. Ингэснээр хүн Бурханаас 
улам бүр холдож, Түүнийг улам их эсэргүүцдэг болсон. Хүний зан 
чанар өдөр ирэх тусам улам харгис болж, Бурханы төлөө юугаа ч 
орхиход бэлэн, Бурханыг дуртайяа дуулгавартай дагах, цаашлаад 
Бурханы илрэлтийг сайн дураараа эрж хайх хүн ганц ч үгүй болсон. 
Харин ч хүн Сатаны эзэмшил дор зугаа цэнгэл хөөцөлдөхөөс өөр юу 
ч хийдэггүй, намаг балчигтай газарт махан биеийн завхралд өөрийгөө 
тушаадаг. Харанхуйд амьдардаг тэр хүмүүс үнэнийг сонссон хэдий 
ч хэрэгжүүлье гэж боддоггүй, Бурханы илрэлтийг харсан ч гэсэн 
Түүнийг эрж хайх сонирхолгүй байдаг. Ингэж их доройтсон хүн 
төрөлхтөнд аврагдах боломж яаж байх юм бэ? Ингэж их уналтад орсон 
хүн төрөлхтөн гэрэлд амьдарч яаж чадах юм бэ?

Үг нь махбодоор илэрсэн номын “Зан чанар чинь өөрчлөгдөхгүй байх нь
Бурханд дайсагнаж буй хэрэг”-ээс эш татав

Өөрийнхөө талаарх мэдлэг чинь өнгөц зүйлсийг хальт танихыг л 
хамардаг бол—чи өөрийгөө биеэ тоосон, өөрийгөө зөвтгөдөг, Бурханы 
эсрэг тэрсэлж, Бурханыг эсэргүүцдэг гэж л хэлдэг бол энэ нь жинхэнэ 
мэдлэг биш, харин хоосон сургаал юм. Чи бодит баримтыг үүнтэй 
нэгтгэх ёстой: Өөрийнхөө доторх сэдлийг ил болгож, эндүү ташаа үзэл 
бодол, төөрөлдсөн үзэл санаа тээж байгаа талуудаа нөхөрлөж, задлан 
шинжлэх ёстой. Зөвхөн ингэх нь л жинхэнээсээ мэдлэгтэй байгаа 
хэрэг. Чи сэдэл болон мөн чанарынхаа эх үүсвэрийг мэдэхэд анхаарах 
ёстой. Дан ганц үйлдлээсээ ойлголт аваад байж болохгүй; мөн чанарыг 
нь ойлгож, асуудлын эх үндсийг шийдвэрлэх ёстой. Хэсэг хугацаа 
өнгөрмөгц өөрийгөө эргэцүүлж, аль асуудлыг нь шийдвэрлэсэн, 

аль нь хэвээр байгаа, тэдгээрийг хэрхэн шийдвэрлэх ёстойг нэгтгэн 
дүгнэх ёстой. Тиймээс чи бас үнэнийг эрж хайх ёстой. Үргэлж 
бусдаар удирдуулаад байж болохгүй; өөрийн гэсэн амийн оролтын 
зам чамд байх ёстой. Хийж байгаа зүйлийн чинь аль нь буруу, үнэнтэй 
нийцэхгүй байна, үг, сэдлийн чинь аль нь буруу, ямар зан чанарыг чи 
харуулаад байна гэх мэтээр чи өөрийгөө байнга шинжих ёстой. Хэрэв 
чи байнга ингэж ордог, өөртөө хатуу шаардлага тавьдаг бол аажим 
боловч тууштайгаар энэ тал дээр илүү их ойлголттой болно; эцэст 
нь чи бүгдийнх нь учрыг олж, өөрийгөө ердөө л дүүрчихсэн хүн юм 
гэдгээ олж харна. Үнэхээр тийм мэдлэгтэй болох өдөр ирэхэд чи биеэ 
тоосон зан гаргаж чадахаа болино. Яг одоо хамгийн чухал нь юу вэ? 
Хүмүүс нөхөрлөж, задлан шинжилснийхээ дараа ийм зүйлийн талаар 
ойлгож, мэдэж авдаг боловч өөрсдийгөө мэдэхгүй хэвээр байдаг. 
Зарим хүн: “Би яаж өөрийгөө мэдэхгүй байх юм бэ? Биеэ тоосон зан 
гаргаад байдаг асуудлуудыг би мэднэ” гэж хэлдэг. Хэрэв чи мэддэг л 
юм бол зан чанар чинь биеэ тоосон гэдгийг яагаад мэддэггүй юм бэ? 
Чамд яагаад хувийн ахиц дэвшил гаргахаар эрж хайх үе, байр суурь, 
бусдаас онцгойрохын хүслэн болох үе байдаг юм бэ? Энэ нь биеэ 
тоосон уг чанар чинь арилаагүй байна гэсэн үг! Тиймээс үйлдлийн 
чинь цаана байгаа сэдэл, үзэл бодол, санаа бодлоос өөрчлөлтийг 
эхлэх ёстой. Хүмүүсийн хэлдэг зүйлийн ихэнх нь ёжилсон, хорон 
агаад дууны өнгөнд нь биеэ тоосон шинж байдгийг та нар хүлээн 
зөвшөөрөх үү? Тэдний үгэнд нь сэдэл, хувийн санаа бодол байдаг; 
хэлж байгаа зүйлээс нь үүнийг харж болно. Биеэ тоосон зан гаргаагүй 
үедээ үг яриа, царайны илэрхийлэл нь тодорхой хэв маягтай болдог 
хүмүүс байдаг боловч биеэ тоосон зан нь илрэхээрээ ярьж байгаа 
байдал нь өөрчлөгдөж, Сатаны муухай царай гарч ирдэг. Хүн болгон 
сэдэл өвөрлөж байдаг. Зальжин хүмүүсийг аваад үзье: Тэд ярихдаа 
үргэлж шивнэж, нүдээ анивчиж байдаг; үүнд нь сэдэл агуулагдаж 
байдаг. Зарим хүн намуухан дуугаар, сэмхэн ярьдаг; үгэнд нь явуулга 
агуулагдаж байдаг боловч дууны өнгө, төрхөөрөө юу ч илчилдэггүй. 
Тийм хүмүүс бүр ч илүү зальжин, аврахад маш хэцүү байдаг.

Эцсийн өдрүүдийн Христийн ярианы тэмдэглэл номын
“Шинэ эрин үед хэрхэн орох вэ”-ээс эш татав

Чи ямар завхарсан зүйлийг харуулсаар байх, ямар зүйл хийсээр 
байх магадлалтай гээд—өөрийн харуулдаг завхарсан зан чанарыг 
тодорхой хэмжээгээр одоо таньж чаддаг болсон. Энэ бүхнийг чи 
мэддэг боловч хамгийн хэцүү зүйл нь өөрийгөө хянаж чаддаг байх 
явдал юм. Чи ямар нэгэн зүйл хэзээ хийхээ, эсвэл ямар ноцтой зүйл 
хийж чадахаа мэддэггүй. Магадгүй чамд хэзээ ч хийхгүй, хэлэхгүй 
гэж бодож байсан зүйлс байдаг ч цаг үе, орчин нөхцөл нь гарвал 
чи тэдгээрийг үнэхээр хэлж, хийсэн байдаг. Хүмүүс ийм гэнэтийн 
зүйлсийг хянаж чаддаггүй. Яагаад тэр вэ? Яагаад гэвэл, хүмүүс уг 
чанар, мөн чанараа нэвт шувт ойлгодоггүй; энэ талаарх мэдлэг нь 
хангалттай гүнзгий биш учраас үнэнийг хэрэгжүүлэхэд тэднээс маш 
их хүчин чармайлт шаарддаг. Жишээ нь, зарим хүн нэлээд ов мэхтэй, 
үг үйлдэл нь хуурамч байдаг хэр нь завхрал чинь аль талаараа 
хамгийн ноцтой вэ гэж асуувал тэд “Би бага зэрэг л ов мэхтэй” гэж 
хэлнэ. Тэд өөрсдийгөө багахан ов мэхтэй гэж л хэлэх боловч уг 
чанар нь өөрөө ов мэх гэдгийг хэлдэггүй, өөрсдийгөө ов мэхтэй хүн 
гэдэггүй. Тэд өөрсдийн уг чанарыг огтоос гүнзгий хардаггүй бөгөөд 
үүнийг ноцтой зүйл гэж үздэггүй, бас бусад хүн шиг нэвт шувт ч 
хардаггүй. Бусад хүн тэр хүнийг маш ов мэхтэй, шударга бус гэдгийг, 
үг болгонд нь заль мэх байдаг, үг үйлдэл нь хэзээ ч үнэнч шударга 
биш гэдгийг хардаг атал тэрээр өөрийгөө гүнзгий харж чаддаггүй. 
Тэдэнд байж таарсан аливаа мэдлэг нь өнгөцхөн төдий байдаг. Тэд 
ярьж, үйлдэх болгондоо уг чанартаа байгаа зүйлийг илчилдэг хэр нь 
үүнийгээ мэддэггүй. Тэд хийж байгаа зүйлдээ үнэнч байна, аливааг 
үнэний дагуу хийж байна гэж боддог. Өөрөөр хэлбэл, Хүмүүс уг 
чанараа дэндүү өнгөцхөн ойлгодог бөгөөд энэхүү ойлголт болон 
Бурханы шүүлт, илчлэлийн үгийн хооронд асар их зөрүү байдаг. 
Энэ нь Бурханы илчилдэг зүйлд алдаа байна гэсэн үг биш, харин ч 
өөрсдийн уг чанарын талаарх гүн гүнзгий ойлголт хүмүүст дутмаг 
байгаа юм. Хүмүүст өөрсдийнх нь талаарх үндсэн, мөн чанарын 
ойлголт байдаггүй; харин ч тэд үйлдэл болон гадаад илэрхийлэл 
дээрээ төвлөрч, эрч хүчээ зориулдаг. Хэн нэгэн ховорхон тохиолдолд 
өөрийгөө мэдэх тухай ямар нэгэн зүйл хэлсэн ч гэсэн энэ нь тийм ч 
гүнзгий биш байна. Хэн ч, хэзээ ч өөрийгөө би ийм төрлийн зүйл 

хийж, эсвэл ямар нэг зүйл илэрхийлдэг учраас ийм төрлийн хүн, 
ийм төрлийн уг чанартай гэж бодож үзээгүй. Бурхан хүний уг чанар, 
мөн чанарыг илчилсэн боловч өөрсдийнх нь аливааг хийж байгаа 
байдал болон ярьж байгаа байдал өө сэвтэй, алдаа дутагдалтайг л 
хүмүүс ойлгодог; тиймээс үнэнийг хэрэгжүүлэх нь хүмүүсийн хувьд 
хэцүү бэрх ажил юм. Хүмүүс өөрсдийн алдааг цаг зуурын илрэл 
төдий зүйл бөгөөд өөрсдийнх нь уг чанарын илэрхийлэл гэхээс илүү 
хайхрамжгүйгээс болж харуулдаг зүйл гэж боддог. Ингэж боддог 
хүмүүс үнэнийг үнэн хэмээн хүлээн зөвшөөрч чаддаггүй бөгөөд 
үнэнээр цангадаггүй тул үнэнийг хэрэгжүүлж чаддаггүй; тиймээс 
үнэнийг хэрэгжүүлэх үедээ дүрэм журмыг хааш яаш дагадаг. Хүмүүс 
өөрсдийн уг чанарыг хэтэрхий ялзарсан гэж хардаггүй бөгөөд 
өөрсдийгөө устгуулж, шийтгүүлэхүйц тийм муу гэдэгт итгэдэггүй. 
Тэд хааяа худал хэлэх нь том асуудал биш гэж бодоцгоон, өөрсдийгөө 
урьдынхаас хамаагүй дээр болсон гэж үздэг; гэвч үнэн хэрэгтээ 
тэд стандартаас хаа хол байдаг, учир нь хүмүүст гаднаа үнэнийг 
зөрчдөггүй зарим үйлдэл л байдаг боловч үнэн хэрэгтээ тэд үнэнийг 
хэрэгжүүлж байгаа юм биш.

Эцсийн өдрүүдийн Христийн ярианы тэмдэглэл номын
“Хүний уг чанарыг ойлгож, үнэнийг хэрэгжүүлэх нь”-ээс эш татав

Хүмүүст өөрсдийг нь мэдүүлэхийн тулд Бурхан олон өөр арга 
ашигладаг. Бурхан хүмүүст, туршлагаар дамжуулан өөрсдийгөө 
аажмаар мэдэж авах боломж олгодог. Тэрээр шалгалт, шүүлт, эсвэл 
гэсгээлт ашигладаг ч бай хамаагүй, үг яриагаар, эсвэл бодит баримтаар, 
Бурханы үгийн шүүлт, гэсгээлт, сахилгажуулалтыг тасралтгүй туулж, 
Бурханы үгийн гэгээрэл, гэрэлтүүлэлтийг туулах боломжийг хүмүүст 
олгодог. Үүний зэрэгцээ Бурхан хүмүүст өөрсдийнх нь завхрал, 
тэрслүү байдал, уг чанарыг таниулдаг. Тэгвэл энэ бүхнийг хийх 
Бурханы эцсийн зорилго юу вэ? Энэ нь, Бурханы ажлыг туулж буй хүн 
болгонд хүн гэж юу болохыг мэдэгдэх явдал юм. “Хүн гэж юу болох” 
гэдэгт юу багтдаг вэ? Хүмүүст ялгамж чанар, байр суурь, үүрэг, 
хариуцлагаа таних боломж олгох явдал үүнд багтдаг. Энэ нь хүн гэж 
хэн болохыг, чи өөрөө хэн болохыг чамд мэдүүлэхийн төлөө байдаг. 

Бурхан хүмүүст өөрсдийгөө мэдэх боломж олгодгийн эцсийн зорилго 
энэ юм.

Бурханы нөхөрлөлөөс эш татав

Зан чанарын өөрчлөлтөд хүрэх гол түлхүүр нь уг чанараа мэдэх 
явдал бөгөөд энэ нь Бурханы илчлэлийн дагуу явагдах ёстой. Бурханы 
үгээс л хүн үзэшгүй муухай уг чанараа мэдэж, өөрийн уг чанар дахь 
Сатаны янз бүрийн хорыг таньж, өөрийн мунхаг, мэдлэггүйг ухаарч, 
уг чанарынхаа сул дорой, сөрөг элементүүдийг танин мэдэж чаддаг. 
Эдгээрийг бүрэн мэдээд, өөрийгөө үнэхээр үзэн ядаж, махан биеэ 
хаяж, Бурханы үгийг тууштайгаар хэрэгжүүлж, Ариун Сүнс болон 
Бурханы үгэнд бүрмөсөн захирагдахад бэлэн болж чадсаны дараа чи 
Петрийн замаар орсон байх болно.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Өөрийгөө мэдэхийн тулд чи завхралынхаа илэрхийлэл, эмзэг цэг, 
зан чанар, уг чанар, мөн чанараа мэдэх ёстой. Түүнчлэн чи гэртээ ч 
бай, гадаа ч бай, цуглаанд оролцож байхдаа, Бурханы үгийг идэж ууж 
байхдаа юм уу тулгарсан асуудал болгондоо, өдөр тутмын амьдралдаа 
харуулдаг зүйлс буюу өөрийн сэдэл, харах өнцөг, аливаа юм болгонд 
хандах хандлагыг нарийвчлан мэдэх ёстой. Эдгээр зүйлээр дамжуулан 
чи өөрийгөө мэдэж авах ёстой. Өөрийгөө илүү гүн гүнзгий түвшинд 
мэдэхийн тулд Бурханы үгийг нэгтгэх ёстой; Түүний үгэнд үндэслэн 
өөрийгөө мэдсэнээр л үр дүнд хүрч чадна.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Бурханы үгийг уншиж байхдаа Петр хоосон сургаалыг ойлгоход 
анхаарлаа төвлөрүүлээгүй, теологийн мэдлэг олж авахад бүр ч 
анхаараагүй; харин ч үнэнийг ойлгож, Бурханыхүслийг ухаарч, 
Түүний зан чанар болон хайр татам байдлыг ойлгоход анхаарлаа 
төвлөрүүлж байлаа. Петр бас, хүний янз бүрийн завхарсан байдал, 

мөн түүнчлэн хүний завхарсан уг чанар, бодит дутагдлыг Бурханы 
үгээс ойлгож, улмаар Бурханыг хангалуун байлгахын тулд хүнд 
тавьдаг шаардлагынх нь бүх талыг биелүүлсэн юм. Петрт Бурханы 
үгийг баримталсан маш олон зөв хэрэгжүүлэлт байв; энэ нь Бурханы 
хүсэлтэй хамгийн их нийцэж байсан бөгөөд энэ бол хүн Бурханы 
ажлыг туулах зуураа хамтран ажиллах хамгийн сайн арга зам билээ. 
Бурханаас ирсэн хэдэн зуун шалгалтыг туулах үедээ Петр, хүнийг 
шүүсэн Бурханы үг бүртэй, хүнийг илчилсэн Бурханы үг болгонтой, 
хүнд тавих Бурханы шаардлагын үг бүртэй өөрийгөө чанд харьцуулан 
шалгаж, тэдгээр үгийн утга учрыг ухан ойлгохоор чармайсан юм. 
Тэрээр Есүсийн өөрт нь хэлсэн үг бүрийг тунгаан бодож, цээжлэхээр 
үнэн сэтгэлээсээ хичээсэн бөгөөд тун сайн үр дүнд хүрчээ. Ийм маягаар 
хэрэгжүүлснээр дамжуулан тэрээр Бурханы үгээс өөрийнхөө тухай 
ойлголтод хүрч чадсан бөгөөд хүний янз бүрийн завхарсан байдлыг 
ойлгож аваад зогсохгүй, мөн хүний мөн чанар, уг чанар, янз бүрийн 
дутагдлыг ойлгож авсан. Өөрийгөө үнэхээр ойлгох гэдэг нь энэ юм.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Петрийн эрж хайсан зүйл бол Бурханы үгийн цэвэршүүлэлтээр 
дамжуулан, Бурханы өгсөн олон янзын шалгалт дунд өөрийгөө 
мэдэж авах, өөрөөс нь юу илчлэгдсэнийг харах явдал байв. Эцэст 
нь өөрийгөө үнэхээр ойлгож авах үедээ Петр хүмүүс хэчнээн гүн 
гүнзгий завхарсныг, хэчнээн үнэ цэнгүй, Бурханд үйлчлэхэд зохисгүй 
болохыг, Бурханы өмнө амьдрах эрхгүй болохыг ухаарчээ. Тэгээд 
Петр Бурханы өмнө нүүрээрээ газар унан мөргөсөн юм. Эцэст нь 
тэрээр: “Бурханыг мэдэх нь хамгийн эрхэм нандин зүйл! Хэрвээ би 
Бурханыг мэдэлгүйгээр үхсэн бол үнэхээр өрөвдөлтэй байх байсан; 
Бурханыг мэдэх нь хамгийн чухал, хамгийн утга учиртай зүйл гэдгийг 
би мэдэрч байна. Хэрвээ хүн Бурханыг мэддэггүй бол амьдрах эрхгүй 
бөгөөд түүнд ямар ч амьдрал байхгүй” гэж боджээ. Петрийн туршлага 
энэ хэмжээнд хүрэх үед тэрээр өөрийнхөө уг чанарыг мэдэж авч, энэ 
талаар харьцангуй сайн ойлголттой болсон байлаа. Магадгүй тэр 
үүнийг өнөөгийн хүмүүс шиг тодорхой тайлбарлаж чадахгүй байсан 

байж болох ч Петр энэ байр байдалд үнэхээр хүрсэн юм. Тиймээс 
амийг эрэлхийлж, Бурханаар төгс болгуулах нь Бурханы айлдварууд 
дотроос өөрийнхөө уг чанарыг мэдэж авч, түүнчлэн уг чанарынхаа 
талуудыг ухамсарлаж, үүнийг үгээр үнэн зөв илэрхийлж, тодорхой, 
илэн далангүй ярихыг шаарддаг. Зөвхөн энэ л өөрийгөө үнэхээр 
мэдэх явдал бөгөөд чи Бурханы шаарддаг үр дүнд хүрсэн байх 
болно. Хэрвээ мэдлэг чинь энэ цэгт хараахан хүрээгүй ч чи өөрийгөө 
мэддэг хэмээн зүтгэж, амийг олж авсан гэж хэлж байгаа бол ердөө 
сагсуурч байгаа бус уу? Чи өөрийгөө мэддэггүй, мөн Бурханы өмнө 
юу болохоо, хүн байх стандартад үнэхээр нийцсэн эсэхээ, хэчнээн 
олон сатанлаг элементийг дотроо агуулсаар байгаагаа ч мэддэггүй. 
Чи хэнд харьяалагддаг тухайгаа одоо ч тодорхой мэддэггүй бөгөөд 
өөрийгөө огт мэддэггүй, тэгвэл чи яаж Бурханы өмнө эрүүл ухаантай 
байж чадах юм бэ? Амийг эрэлхийлж байхдаа Петр шалгалтуудын 
үеэр өөрийгөө ойлгож, зан чанараа өөрчлөхөд анхаарлаа төвлөрүүлж, 
Бурханыг мэдэхээр чармайсан бөгөөд эцэст нь “Хүмүүс амьдралдаа 
Бурханыг ойлгохоор эрж хайх ёстой; Түүнийг мэдэх нь хамгийн 
шийдвэрлэх чухал зүйл. Хэрвээ би Бурханыг мэддэггүй бол үхэх үедээ 
тайван байж чадахгүй. Өөрийг нь мэдэнгүүт Бурхан намайг үхүүлэх 
юм бол би үүнийг хийхдээ бас л хамгийн их сэтгэл хангалуун байх 
болно; би өчүүхэн ч гомдоллохгүй ба бүх амьдрал минь ханамжтай 
байх болно” гэж бодсон юм. Петр Бурханд итгэж эхэлсэн даруйдаа ийм 
түвшний ойлголт олж авч, ийм цэгт хүрч чадаагүй юм; эхлээд тэрээр 
асар олон шалгалт туулах хэрэгтэй болсон. Түүний туршлага тодорхой 
хэмжээнд хүрэх ёстой байсан бөгөөд өөрийгөө бүрэн ойлгосныхоо 
дараа л тэрээр Бурханыг мэдэхийн үнэ цэнийг мэдэрч чадсан билээ. 
Тиймээс Петрийн явсан зам бол амийг олж авах, төгс болгуулах зам 
байв; түүний онцгой хэрэгжүүлэлт үндсэндээ энэ тал дээр төвлөрч 
байлаа.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Хүний уг чанарыг хэрхэн ойлгох вэ? Уг чанараа ойлгоно гэдэг 
үнэндээ сэтгэлийнхээ гүнийг задлан шинжилнэ гэсэн үг; аминд чинь 

байгаа зүйл үүнд багтдаг. Чи Сатаны логик, Сатаны үзэл бодлын дагуу 
амьдарсаар ирсэн; өөрөөр хэлбэл, Сатаны амиар амьдарч ирсэн юм. 
Сэтгэлийнхээ гүн дэх зүйлийг ил болгосноор л чи уг чанараа таньж 
чадна. Эдгээр зүйлийг хэрхэн ил болгож болох вэ? Тэдгээрийг ганц 
хоёрхон үйл явдал төдийхнөөр ил болгож, задлан шинжилж болдоггүй; 
ихэнхдээ ямар нэг зүйлийг хийж дууссаныхаа дараа чи мөн л ойлгож 
аваагүй байдаг. Жаахан ухаарч, ойлгож автал чинь гурваас таван жил 
шаардагдаж болох юм. Олон нөхцөл байдалд чи өөрийгөө эргэцүүлж, 
мэдэж авах ёстой бөгөөд гүн гүнзгий ухаж төнхөх үедээ л үр дүнг нь 
харна. Үнэний талаарх ойлголт чинь улам гүн гүнзгий болохын хэрээр 
өөрийгөө эргэцүүлж, өөрийгөө мэдсэнээр дамжуулан чи уг чанар, мөн 
чанараа аажмаар мэдэж авна. Уг чанараа мэдэхийн тулд чи цөөн хэдэн 
зүйлийг гүйцэтгэх ёстой. Нэгдүгээрт, чи юунд дуртай болохоо тодорхой 
ойлгох ёстой. Энэ нь идэж ууж, өмсөж зүүх дуртай зүйлийг чинь хэлж 
байгаа юм биш; харин чамд таалагддаг зүйлс, чиний атаархдаг зүйлс, 
шүтдэг зүйлс, эрж хайдаг зүйлс, зүрх сэтгэлдээ анхаарал хандуулдаг 
зүйлс, холбоо тогтооход таатай байдаг хүмүүс, чиний хийх дуртай 
зүйлс болон зүрх сэтгэлдээ шүтээн болгодог хүмүүсийг хэлж байгаа 
юм. Жишээлбэл, ихэнх хүн дээгүүр байр суурьтай, гоёмсог үг яриа, 
ааш аягтай хүмүүст дуртай байдаг, эсвэл цэцэн цэлмэгээр зусардан 
ярьдаг, дүр эсгэдэг хүмүүст дуртай байдаг. Тэд ямар хүмүүстэй 
харилцах дуртай талаар дээр дурдлаа. Харин хүмүүст таалагддаг 
зүйлсийн тухайд гэвэл, зарим амархан юмыг хийх дуртай байх, бусдын 
сайн гэж боддог, хүмүүсээр магтуулж, сайшаалгах зүйлсийг хийх 
дуртай байх зэрэг багтдаг. Хүмүүсийн уг чанарт, дуртай зүйлсийнх нь 
нийтлэг шинж байдаг. Өөрөөр хэлбэл, тэд гаднах үзэмжид нь бусдын 
атаархдаг хүмүүс, үйл явдал, зүйлсэд дуртай байдаг, мөн үзэсгэлэнтэй, 
маш тансаг харагддаг, хүмүүсийн туйлын их шүтэн биширдэг хүмүүс, 
үйл явдал, юмсад дуртай байдаг. Хүмүүсийн таалдаг эдгээр зүйл нь 
агуу, нүд гялбам, гоёмсог, сүрлэг байдаг. Хүмүүс бүгд ийм зүйлсийг 
шүтдэг. Хүмүүс ямар ч үнэнийг эзэмшдэггүй, мөн жинхэнэ хүний 
ямар ч төрхгүй байдгийг харж болно. Эдгээр зүйлийг шүтэх нь 
огтхон ч ач холбогдолгүй атал хүмүүс эдгээрт дурласаар л байдаг. 
Хүмүүсийн дуртай эдгээр зүйл нь Бурханд итгэдэггүй хүмүүст тун 

сайхан санагддаг бөгөөд тэд эдгээр зүйлийг эрэлхийлэхийг онцгойлон 
хүсдэг… Ийм зүйлсийг эрмэлзэх нь хорвоогийн хүмүүстэй хамт 
намаг балчигт хутгалдаж буй хэрэг. Үүнийг Бурхан жигшин голдог. 
Үүнд үнэн, хүн чанар байхгүй агаад энэ нь сатанлаг юм. Хүний уг 
чанарыг дуртай зүйлээс нь ухаж гаргах гэдэг нь энэ юм. Хүмүүсийн 
дуртай зүйлийг хувцаслаж байгаа байдлаас нь харж болно: Зарим хүн 
анхаарал татахаар, тод өнгөтэй, эсвэл этгээд хачин хувцас өмсөхийг 
хүсдэг. Тэд өмнө нь хэний ч зүүж байгаагүй зүүсгэл зүүж явах бөгөөд 
эсрэг хүйстнийхээ сэтгэлийг татаж чадах зүйлд дуртай байдаг. Тэд ийм 
хувцас, зүүсгэл өмсөж зүүж байгаа нь амьдралдаа, зүрх сэтгэлийнхээ 
гүнд ийм зүйлд дуртай болохыг нь харуулж байгаа юм. Тэдний дуртай 
зүйл нь эрхэмсэг, аятайхан биш. Тэдгээр нь үнэхээр жинхэнэ хүний 
зүйлс биш юм. Ийм зүйлд дуртай байгаа нь зөв шударга бус байгаа 
хэрэг. Тэдний харагдах байдал хорвоогийн хүмүүстэй яг адилхан 
байдаг. Тэднээс өчүүхэн үнэнийг ч харж чадахгүй. Тиймээс, чиний 
дурлаж, анхаарч, шүтэж, атаархдаг, зүрх сэтгэлдээ өдөр бүр боддог 
зүйлс бүгд уг чанарын чинь төлөөлөл юм. Чиний уг чанар зөвт бус 
байдлыг таалдаг, мөн ноцтой нөхцөлд уг чанар чинь ёрын муу, 
засаршгүй байдгийг нотлоход энэ хангалттай. Уг чанараа ийм маягаар 
шинжлэх хэрэгтэй; өөрөөр хэлбэл, амьдралдаа юуг таалдаг, юуг хаядгаа 
шинжил. Чи хэн нэгэнд хэсэг зуур сайн хандаж болох ч түүнд дуртай 
гэдгийг чинь энэ нь нотолдоггүй. Чиний үнэхээр таалдаг зүйл бол яг 
уг чанарт чинь байгаа зүйл юм; яс чинь хугарлаа ч чамд таалагдсаар 
байх бөгөөд хэзээ ч орхиж чаддаггүй. Үүнийг өөрчлөх амаргүй. Хань 
ижлээ олох явдлыг жишээ болгон авч үз. Хэрвээ нэгэн эмэгтэй хэн 
нэгэнд үнэхээр дурласан бол хэн ч түүнийг зогсоож чадахгүй. Хөлийг 
нь хугалсан ч гэсэн тэр эмэгтэй түүнтэй хамт байхыг хүсэх л болно; 
үхэх байсан ч гэсэн түүнтэй гэрлэхийг хүснэ. Яагаад тэр вэ? Яагаад 
гэвэл, хүмүүсийн зүрх сэтгэлийн гүнд байгаа зүйлийг хэн ч өөрчилж 
чадахгүй. Хүн амьсгаа хураасан ч гэсэн сүнс нь мөн л адилхан зүйлд 
дурлах болно; эдгээр нь хүний уг чанарын зүйлс бөгөөд хүний мөн 
чанарыг төлөөлдөг. Хүмүүсийн дуртай зүйл зарим зөв шударга бус 
байдлыг агуулдаг. Зарим нь тийм зүйлсэд илэрхий дурладаг байхад 
зарим нь үгүй байдаг; зарим нь тэдгээрт ихэд дуртай байдаг байхад 

бусад нь үгүй байдаг; зарим хүн өөрийгөө хянадаг, харин зарим нь 
өөрсдийгөө хянаж чаддаггүй. Зарим хүн харанхуй зүйлсэд живэх 
магадлалтай байдаг нь тэдэнд өчүүхэн төдий ч амь байдаггүй гэдгийг 
нотолдог. Хэрвээ хүмүүс эдгээр зүйлд эзэмдүүлж, хязгаарлуулахгүй 
байж чаддаг бол тэдний зан чанар бага зэрэг өөрчлөгдсөн ба тэд бага 
зэргийн биеийн хэмжээтэй гэдгийг энэ нь нотолдог. Зарим хүн бага 
зэрэг үнэнийг ойлгодог бөгөөд өөрсдөд нь амь байгаа ба Бурханыг 
хайрладаг гэдгээ мэдэрдэг. Үнэндээ энэ нь мөн л хэтэрхий эрт байна, 
зан чанараа өөрчлөх нь энгийн хэрэг биш. Хүний уг чанарыг ойлгоход 
амархан уу? Чи бага зэрэг ойлгосон ч гэсэн үүнийг өөрчлөхөд амархан 
биш байх болно. Энэ нь хүмүүсийн хувьд хэцүү талбар юм. Эргэн 
тойрны чинь хүмүүс, хэрэг явдал, эсвэл зүйлс хэрхэн өөрчлөгдөхөөс 
үл хамааран, дэлхий ертөнц хэрхэн орвонгоороо эргэхээс үл хамааран, 
хэрвээ үнэн дотроос чинь замчилдаг бол, хэрвээ үнэн чиний дотор 
үндэслэж, Бурханы үг амьдралыг чинь, дуртай зүйлийг чинь, дадлага 
туршлага болон оршин тогтнолыг чинь залж чиглүүлдэг бол тэр үед 
чи үнэхээр өөрчлөгдсөн байх болно. Тэгвэл өөрчлөлт гээч энэ зүйл нь 
ердөө хүмүүс бага зэрэг хамтран ажиллаж, бага зэргийн урам зориг, 
итгэлтэй байх явдал боловч үүнийг өөрчлөлт гэж үзэж болохгүй ба 
хүмүүст амь байгааг энэ нь нотолдоггүй; энэ нь зүгээр л хүмүүсийн 
шилэлт сонголтоос цаашгүй.

Хүмүүсийн уг чанартаа дуртай байдаг зүйлсийг ухан гаргахаас 
гадна уг чанарт нь хамаарах бусад талыг ч бас ухан гаргах хэрэгтэй. 
Жишээлбэл, хүмүүсийн аливааг үзэх үзэл бодол, амьдралын арга 
барил, зорилго, амьдралыг үзэх үзэл, амьдралын үнэт зүйлс, бас 
үнэнтэй холбоотой бүх зүйлийн талаарх үзэл бодол гэх мэт. Энэ 
бүх зүйл хүмүүсийн сэтгэлийн гүнд байдаг бөгөөд зан чанарын 
өөрчлөлттэй шууд хамаатай юм. Тэгвэл завхарсан хүн төрөлхтний 
амьдралыг үзэх үзэл бодол ямар байдаг вэ? Үүнийг ингэж хэлж 
болно: “Хүн бүр өөрийгөө боддог ба би үхэхээр чи үх.” Хүмүүс бүгд 
өөрсдийнхөө төлөө амьдардаг; илүү тодорхой хэлбэл, тэд махан 
биеийн төлөө амьдарч байгаа. Ердөө амандаа хоол хийхийн төлөө л 
амьдарч байгаа. Энэ оршин тогтнол амьтныхаас ямар ялгаатай юм 
бэ? Ингэж амьдрахад ямар ч үнэ цэн байдаггүй, тэр ч бүү хэл ямар 

ч утга учир байдаггүй. Амьдралын талаарх үзэл бодол чинь дэлхий 
ертөнцөд амьдрахдаа юунд түшиглэдэг, юуны төлөө амьдардаг, хэрхэн 
амьдардаг вэ гэдгийг агуулдаг—энэ нь хүний уг чанарын мөн чанартай 
холбоотой бүх зүйл юм. Хүмүүсийн уг чанарыг задлан шинжилснээр 
чи хүмүүс бүгд Бурханыг эсэргүүцэж байгааг харна. Тэд бүгд диавол 
бөгөөд үнэхээр сайн хүн гэж байдаггүй. Хүмүүсийн уг чанарыг 
задлан шинжилснээр л хүний мөн чанар, завхралыг мэдэж, хүмүүс 
үнэндээ юунд харьяалагддаг, тэдэнд үнэндээ юу дутагддаг, тэд юугаар 
зэвсэглэх ёстой, яаж хүний төрхийг амьдран харуулах ёстойг ойлгож 
болно. Хүний уг чанарыг үнэхээр задлан шинжлэх нь амаргүй бөгөөд 
Бурханы үгийг туулж, жинхэнэ туршлагатай болохгүйгээр үүнийг 
хийж чадахгүй.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Хүмүүсийн уг чанарыг мэдэх тухайд хамгийн чухал зүйл бол 
ертөнцийг харах хүний үзэл бодол, амьдрал болон үнэт зүйлийн 
талаарх үзэл бодлоос нь уг чанарыг нь харах явдал юм. Диаволын 
хүмүүс бүгд өөрсдийнхөө төлөө амьдардаг. Амьдралын талаарх тэдний 
үзэл бодол, уриа лоозон нь гол төлөв “Хүн бүр өөрийгөө боддог, би 
үхэхээр чи үх” гэх мэт Сатаны сургаалаас үүдэн гардаг. Газар дэлхийн 
тэрхүү диавол хаад, агуу хүмүүс, гүн ухаантнуудын хэлсэн үг хүний 
жинхэнэ амь болсон. Ялангуяа Хятадын ард түмний “мэргэн” хэмээн 
шагшдаг Күнзийн дийлэнх үг хүмүүсийн амь болсон. Түүнчлэн 
Буддын шашин, Бумбын шашны алдартай зүйр үг болон янз бүрийн 
алдартай хүмүүсийн байнга эшлэгддэг сонгодог үгс бий; эдгээр нь 
бүгд Сатаны гүн ухаан, Сатаны уг чанарын тойм юм. Эдгээр нь мөн 
Сатаны уг чанарын хамгийн сайн дүрслэл, тайлбар болдог. Хүний зүрх 
сэтгэлд нэвчсэн эдгээр хор бүгд Сатанаас гаралтай; өчүүхэн төдий нь 
ч Бурханаас үүдээгүй. Ийм диаволын үг нь бас Бурханы үгийн шал 
эсрэг байдаг. Бүх эерэг зүйлийн бодит байдал Бурханаас гаралтай, 
хүнийг хордуулдаг бүх сөрөг зүйл Сатанаас гаралтай гэдэг нь туйлын 
тодорхой юм. Иймээс амьдралыг үзэх үзэл болон үнэт зүйлээс нь 
хүний уг чанарыг болон хэнд харьяалагддагийг нь ялган таньж 

болно. Улс орны засгийн газар, алдартай, агуу хүмүүсийн боловсрол 
болон нөлөөллөөр дамжуулан Сатан хүмүүсийг завхруулдаг. Тэдний 
диаволын үг хүний амь-уг чанар болсон юм. “Хүн бүр өөрийгөө 
боддог, би үхэхээр чи үх” гэдэг нь хүн бүрд шингэж, хүний амь болсон 
сатаны алдартай үг юм. Амьдралын гүн ухааны иймэрхүү өөр үг ч 
бас бий. Сатан хүмүүсийг боловсруулахын тулд улс орон бүрийн 
сайхан уламжлалт соёлыг ашиглан, хүн төрөлхтнийг сүйрлийн эх 
захгүй ангал руу унаж, залгиулахад хүргэсэн бөгөөд Сатанд үйлчилж, 
Бурханыг эсэргүүцдэг учраас эцэстээ хүмүүс Бурханаар устгагддаг. 
Хэдэн арван жилийн турш нийгэмд идэвхтэй байсан хүнээс дараах 
асуултыг асуулаа гэж төсөөл: “Энэ дэлхий дээр маш олон жил амьдарч, 
маш ихийг биелүүлэхдээ чи ямар алдартай үгийн дагуу амьдарсан 
бэ?” Тэрээр: “Хамгийн чухал нь ‘Албан тушаалтнуудад бэлэг өгдөг 
хүн цохилтод нь өртдөггүй, бялдуучилдаггүй хүн юунд ч хүрдэггүй’ 
гэдэг юм” хэмээн хэлж магадгүй. Эдгээр үг тэр хүний уг чанарыг 
төлөөлж байгаа бус уу? Байр суурь олж авахын төлөө аливаа аргыг 
ичгүүр сонжуургүйгээр ашиглах нь түүний уг чанар бөгөөд албан 
тушаалтан байх нь түүнд амь өгдөг зүйл юм. Хүмүүсийн амьдрал, 
биеэ авч явах байдал, зан авирт олон сатанлаг хор байсаар байдаг; 
тэдэнд бараг ямар ч үнэн байдаггүй. Жишээлбэл, тэдний амьдралын 
гүн ухаан, аливааг хийх арга зам, онч мэргэн үг нь бүгд агуу улаан 
лууны хороор дүүрэн байдаг бөгөөд тэдгээр нь бүгд Сатанаас ирдэг. 
Тиймээс хүмүүсийн яс, цусаар дамждаг бүх зүйл Сатаны зүйлс юм. 
Тэр бүх албан тушаалтан, эрх баригчид, амжилт гаргасан хүмүүст 
амжилтад хүрэх өөрсдийн гэсэн зам болон нууц байдаг. Тийм нууц 
тэдний уг чанарыг төгс төлөөлдөггүй гэж үү? Тэд дэлхий ертөнц 
дээр тийм том зүйл хийсэн бөгөөд тэдгээрийн ард орших арга заль, 
далд явуулгыг хэн ч нэвт харж чаддаггүй. Тэдний уг чанар хэчнээн 
өөдгүй, хорлонтой болохыг энэ нь харуулдаг. Хүн төрөлхтнийг 
Сатан гүн гүнзгий завхруулж ирсэн. Сатаны хор хүн нэг бүрийн 
цусаар урсдаг бөгөөд хүний уг чанар завхарсан, ёрын муу, тэрслүү, 
мөн Сатаны гүн ухаанаар дүүрч, үүнд автсан байдгийг харж 
болно—энэ нь тэр чигтээ Бурханаас урвадаг уг чанар билээ. Ийм 
учраас хүмүүс Бурханыг эсэргүүцэж, Бурханыг сөрөн зогсдог. Ийм 

маягаар уг чанарыг нь задлан шинжилбэл хүн өөрийгөө амархан 
мэдэж авч чадна.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хүний мөн чанарыг хэрхэн мэдэх вэ? Хүнийг шалихгүй зүйл хийх 
юм уу юу ч хийхгүй байх үед уг чанар, мөн чанарыг нь чи олж мэдэж 
чадахгүй. Харин тэдний байнга илчилдэг зүйл, үйлдлийнх нь ар дахь 
санаархал, хийдэг зүйлийнх нь цаад зорилго, өвөрлөдөг хүсэл, алхдаг 
замаас эдгээр нь харагддаг. Хамгийн гол нь, Бурханы зохицуулсан 
орчин, Бурханы өөрсдөд нь биечлэн хийсэн зүйлтэй тулгарах, шалгалт, 
цэвэршүүлэлт, засалт, харьцалт амсах юм уу Бурханаар биечлэн 
гэрэлтүүлэгдэж, замчлуулах үедээ тэд ямар хандлагатай байгаагаас 
эдгээр зүйл харагддаг. Энэ бүхэн юутай хамаатай вэ? Энэ нь хүний 
үйлдэл, амьдрал, бие авч явдаг зарчимтай хамаатай. Түүнчлэн 
хүний эрэл хайгуулын чиглэл, зорилго, эрэлхийлдэг арга барилтай 
холбоотой. Өөрөөр хэлбэл, энэ нь тухайн хүний явдаг зам, амьдардаг 
байдал, найдаж амьдардаг зүйл, оршин тогтнолынх нь үндэс суурьтай 
хамаатай байдаг.

Эцсийн өдрүүдийн Христийн ярианы тэмдэглэл номын
“Паулын уг чанар, мөн чанарыг хэрхэн ялган таних тухай”-аас эш татав

Өнөө үед ихэнх хүн өөрсдийнхөө талаар маш өнгөцхөн ойлголттой 
байна. Уг чанарынх нь нэг хэсэг болсон зүйлийг тэд огт тодорхой 
мэдэж аваагүй. Харин цөөн хэдэн завхарсан байдал, хийх магадлалтай 
зүйлс, ганц хоёр дутагдлаа л мэддэг бөгөөд үүнээсээ үүдэн өөрсдийгөө 
мэддэг гэж итгэдэг. Түүнчлэн тэд цөөн хэдэн дүрэм баримталж, зарим 
талаар алдаа гаргахаас сэргийлж, тодорхой нэг гэм бурууг үйлдэхээс 
зайлсхийж чадах юм бол өөрсдийгөө Бурханд итгэх итгэлдээ бодит 
байдлыг эзэмшдэг гэж тооцон, аврагдана гэж үздэг. Энэ бол тэр 
чигтээ хүний төсөөлөл юм. Хэрэв чи эдгээр зүйлийг дагаж мөрдвөл 
үнэхээр ямар ч гэм бурууг үйлдэхээс зайлсхийж чаддаг болох уу? Зан 
чанарт чинь жинхэнэ өөрчлөлт гарсан байх уу? Чи үнэхээр хүний 
төрхийг амьдран харуулж байх уу? Тийм маягаар Бурханыг үнэхээр 

сэтгэл хангалуун болгож чадах уу? Яавч чадахгүй, энэ бол гарцаагүй. 
Хүн өндөр стандарттай байж, үнэнийг олж авч, амь зан чанараа 
бага зэрэг өөрчилснөөр л Бурханд итгэх итгэл хэрэгждэг. Иймээс, 
хүмүүс өөрсдийнхөө талаар хэтэрхий өнгөцхөн мэдлэгтэй бол ямар ч 
асуудлыг шийдэх боломжгүй, амь зан чанар нь ердөө өөрчлөгдөхгүй. 
Өөрийгөө гүн гүнзгий түвшинд мэдэх буюу уг чанараа мэдэж, тэрхүү 
уг чанарт ямар элементүүд багтдаг, тэдгээр нь хэрхэн үүсдэг, хаанаас 
гардаг болохыг мэдэх шаардлагатай. Түүнчлэн, чи эдгээр зүйлийг үзэн 
ядаж үнэхээр чаддаг уу? Үзэшгүй муухай сүнс, ёрын муу уг чанараа 
чи харсан уу? Өөрийнхөө үнэн төрхийг үнэхээр ойлгож чадвал чи 
өөрийгөө үзэн ядаж эхэлнэ. Чи өөрийгөө үзэн ядаж, дараа нь Бурханы 
үгийг хэрэгжүүлэх үедээ махан биеийг хаяж чадах бөгөөд үнэнийг 
хэрэгжүүлэх хүчтэй болно, мөн бэрхшээлтэй санагдахаа болино. 
Яагаад олон хүн махан биеийн дур сонирхлоо дагадаг вэ? Учир нь 
тэд өөрсдийгөө нэлээд сайн гэж тооцон, өөрсдийнх нь үйлдэл зөв, 
зүй зохистой, ямар ч алдаа мадаггүй, тэр ч бүү хэл бүхэлдээ зөв гэж 
боддог тул шударга ёс өөрсдийнх нь талд байгаа гэж үзэн үйлдэж 
чаддаг. Өөрийнх нь уг чанар чухамдаа юу болохыг таньж, энэ нь 
хэчнээн үзэшгүй муухай, жигшүүртэй, өрөвдөлтэй болохыг таньж 
чадвал хүн өөртөө хэтэрхий бардахгүй, хэт улайран биеэ тоохгүй 
бөгөөд урьдынхтайгаа адилаар өөртөө тийм сэтгэл хангалуун байхгүй. 
“Би чин үнэнч, ул суурьтай байж, Бурханы зарим үгийг хэрэгжүүлэх 
ёстой. Тэгэхгүй бол хүн байх стандартад нийцэхгүй, Бурханы өмнө 
амьдрахад ичгүүртэй байх болно” гэж түүнд санагддаг. Тэгээд үнэхээр 
шалихгүй, үнэхээр өчүүхэн гэдгээ олж хардаг. Энэ үед түүнд үнэнийг 
хэрэгжүүлэх нь амархан болж, тэрээр илүү хүн төрхтэй харагддаг. 
Хүмүүс өөрсдийгөө үнэхээр үзэн ядсан үедээ л махан биеийг хаяж 
чаддаг. Өөрсдийгөө үзэн ядахгүй бол махан биеийг хаяж чадахгүй. 
Өөрийгөө үнэхээр үзэн ядах нь: Нэгдүгээрт, өөрийн уг чанарыг мэдэх; 
хоёрдугаарт, өөрийгөө ядуу дорой, өрөвдөлтэй хэмээн харж, туйлын 
өчүүхэн, шалихгүй гэж үзэж, өөрийнхөө өрөвдөлтэй, бузар сүнсийг 
харах гэсэн цөөн хэдэн зүйлээс бүрддэг. Хүн үнэндээ юу болохоо 
тодорхой харж, ийм үр дүнд хүрсэн үед өөрийнхөө талаар үнэхээр 
мэдэж авдаг бөгөөд өөрийгөө бүрэн мэддэг болсон гэж хэлж болно. 

Тэр үед л хүн өөрийгөө үнэхээр үзэн ядаж, бүр харааж чаддаг бөгөөд 
огтхон ч хүний төрхгүй болтлоо Сатаны гүн завхралд өртсөн гэдгээ 
үнэхээр мэдэрдэг. Нэг л өдөр үхлийн аюул нүүрлэх үед ийм хүн, “Энэ 
бол Бурханы зөвт шийтгэл. Бурхан үнэхээр зөвт юм; би үнэхээр үхэх 
ёстой!” гэж бодно. Энэ үед тэрээр гомдол мэдүүлэхгүй, тэр ч бүү хэл 
Бурханыг буруутгахгүй бөгөөд зүгээр л Бурханаар газрын хөрснөөс 
арчуулахуйц маш ядуу зүдүү, өрөвдөлтэй, маш бузар булай, завхарсан 
гэдгээ мэдэрч, түүнийх шиг сүнс газар дээр амьдрахад тохирохгүй 
гэж санагдана. Тэр үед энэ хүн Бурханыг эсэргүүцэхгүй, тэр ч бүү 
хэл Бурханаас урвахгүй. Хэрэв хүн өөрийгөө мэдэхгүй, өөрийгөө бас 
нэлээд сайнд тооцсоор байвал үхэл хаалга тогших үед энэ хүн: “Би 
Бурханд маш сайн итгэсэн. Хэчнээн шаргуу эрж хайсан гээч! Би маш 
ихийг өгч, асар их зовсон, гэтэл эцэст нь Бурхан одоо надаас үхээч 
гэж хүсэж байна. Бурханы зөвт байдал хаачсаныг би мэдэхгүй. Яагаад 
Тэр надаас үх гэж хүсэж байгаа юм бэ? Над шиг хүн хүртэл үхэх ёстой 
юм бол хэн аврагдаж чадах юм бэ? Хүн төрөлхтөн төгсгөл болох юм 
биш үү?” гэж бодно. Юун түрүүнд, энэ хүн Бурханы талаар үзэлтэй 
байна. Хоёрдугаарт, энэ хүн гомдоллож, ямар ч дуулгавартай байдал 
харуулахгүй байна. Ингэх нь яг Паултай адил: Паул үхэх гэж байхдаа 
өөрийгөө мэддэггүй байсан бөгөөд Бурханы шийтгэл ойртох үед 
гэмшихэд хэтэрхий оройтсон байлаа.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Өөрийнхөө завхралыг олж илрүүлэх чадвартай байх тусам чинь 
энэ нь илүү үнэн зөв байж, мөн чанараа чи илүү их мэдэж чадах 
бөгөөд тэгснээр аврагдах магадлал чинь нэмэгдэж, авралд чи илүү 
ойртоно; асуудлаа олж мэдэх чадваргүй, өөрийгөө сайн хүн, нэлээд 
мундаг хүн гэж боддог байх тусам чи авралын замаас улам холдож, 
асар их аюулд байсаар байдаг. Өдөржин таахалзаж, амжилт ололтоо 
гайхуулж, өөрсдийгөө уран цэцэн үгтэй, ухаалаг, үнэнийг ойлгодог, 
үнэнийг хэрэгжүүлж чаддаг, золиослол гаргах чадвартай гэж хэлдэг 
хэн бүхний биеийн хэмжээ нэн өчүүхэн байдаг. Ямар төрлийн хүн 
аврагдах найдлага өндөртэй, авралын замаар алхах чадвартай байдаг 

вэ? Өөрсдийнхөө завхарсан зан чанарыг үнэхээр мэддэг хүмүүс тийм 
байдаг. Мэдлэг нь гүн гүнзгий байх тусам тэд авралд улам ойртдог. 
Завхарсан зан чанараа мэдэж, юу ч биш, хэнд ч хэрэггүй, амьд Сатан 
гэдгээ мэдэж—мөн чанараа үнэхээр мэдэх үед энэ нь ноцтой асуудал 
биш болдог. Энэ муу зүйл биш, сайн зүйл. Өөрсдийгөө мэдэх тусмаа 
улам сөрөг болж, “Бүгд өнгөрлөө, Бурханы шүүлт, гэсгээлт над 
дээр буулаа, энэ бол шийтгэл, залхаан цээрлүүлэлт, Бурхан намайг 
хүсдэггүй юм байна, надад аврагдах найдлага алга” гэж дотроо боддог 
хүн бий юу? Энэ хүмүүс ийм төөрөгдөлтэй байх уу? Үнэн хэрэгтээ, 
хүмүүс хэр найдлагагүй гэдгээ таньж мэдэх тусам тэдний хувьд 
илүү их найдлага байдаг; тэд сөрөг байх ёсгүй, мөн бууж өгөх ёсгүй. 
Өөрийгөө мэднэ гэдэг сайн зүйл—энэ бол авралд хүрэхийн тулд алхах 
ёстой зам юм. Хэрвээ чи Бурханыг олон янзаар эсэргүүцдэг завхарсан 
зан чанар, мөн чанараа огт мэдэрдэггүй бол, мөн өөрчлөгдөх ямар ч 
төлөвлөгөөгүй байгаа бол асуудалд орсон байна; тийм хүмүүс аль 
хэдийн мэдрэлгүй болж, үхсэн байдаг. Үхэгсдийг эргэн амилуулж 
болох уу? Аль хэдийн үхсэн учраас болохгүй.

Эцсийн өдрүүдийн Христийн ярианы тэмдэглэл номын
“Өөрийгөө мэдсэнээр л үнэнийг эрэлхийлж чадна”-аас эш татав

Амийг эрж хайдаг хүмүүсийн дундаас Паул өөрийнхөө мөн 
чанарыг мэддэггүй хүн байсан. Тэрээр огтхон ч даруухан, дуулгавартай 
байгаагүй, Бурханыг эсэргүүцдэг мөн чанараа ч мэддэг байгаагүй. 
Иймээс тэрээр нарийн ширийн туршлага туулаагүй хүн байсан бөгөөд 
үнэнийг хэрэгжүүлдэггүй хүн байлаа. Харин Петр өөр байжээ. Тэр 
өөрийн дутагдал, сул талыг болон Бурханы бүтээлийн хувиар өөрийн 
завхарсан зан чанарыг мэддэг байсан тул зан чанараа өөрчилж чадах 
хэрэгжүүлэлтийн замтай байв; тэрээр зөвхөн хоосон сургаалтай ч 
бодит байдалгүй хүмүүсийн нэг байгаагүй юм. Өөрчлөгддөг хүмүүс 
бол аврагдсан шинэ хүмүүс бөгөөд үнэнийг эрэлхийлэхэд тэнцдэг 
хүмүүс юм. Өөрчлөгддөггүй хүмүүс нь төрөлхийн хоцрогдмол 
хүмүүст харьяалагддаг; тэд бол аврагдаагүй хүмүүс, өөрөөр хэлбэл, 
Бурханы жигшин голдог хүмүүс билээ. Тэдний ажил хэчнээн их байсан 
ч тэднийг Бурхан санахгүй. Чи үүнийг өөрийнхөө эрэл хайгуултай 

харьцуулах үед эцсийн эцэст Петр шиг хүн үү, Паул шиг хүн үү гэдэг 
чинь илэрхий байх учиртай. Хэрвээ чиний эрэл хайгуулд ямар ч үнэн 
байхгүй хэвээр бол, мөн өнөөдөр ч гэсэн чи Паул шиг биеэ тоосон, эрээ 
цээргүй, уран ярьж, бардамнадаг хэвээр бол бүтэлгүй өөдгүй хүн гэдэг 
чинь эргэлзээгүй юм. Хэрвээ чи Петр шиг эрж хайж, хэрэгжүүлэлт 
болон жинхэнэ өөрчлөлтийг эрэлхийлж, биеэ тоосон юм уу эрх 
дураараа биш, харин үүргээ биелүүлэхээр зорьдог бол ялалтад хүрч 
чадах Бурханы бүтээл байх болно. Паул өөрийн мөн чанарыг, эсвэл 
завхралыг мэдээгүй, дуулгаваргүй байдлаа бүр ч мэдээгүй. Тэрээр 
Христийг жигшүүртэйгээр эсэргүүцэж байснаа хэзээ ч дурдаагүй, 
мөн тийм ч их харамсаагүй. Тэрээр зөвхөн товч тайлбар тавьсан ба 
зүрх сэтгэлийнхээ гүнд Бурханд бүрэн захирагдаагүй. Хэдий тэр 
Дамаскийн замд хөсөр унасан боловч зүрх сэтгэлийн гүнээс өөрийгөө 
шинжлээгүй. Тэр ажиллаж байгаа төдийдөө л сэтгэл ханаж байсан 
бөгөөд өөрийгөө мэдэж, хуучин зан чанараа өөрчлөх нь хамгийн 
чухал асуудал гэдгийг анхаарч үзээгүй. Тэр ердөө үнэнийг ярьж 
байгаадаа, мөс чанараа тайтгаруулахын тулд бусдыг хангаж байгаадаа, 
өөрийгөө тайвшруулж, урьдын нүглээ уучлахын тулд Есүсийн шавь 
нарыг хавчихаа больсондоо сэтгэл хангалуун байсан. Түүний зорьсон 
зорилго нь ирээдүйн титэм болон түр зуурын ажлаас цаашгүй байсан, 
түүний зорьсон зорилго нь үлэмж элбэг нигүүлсэл байсан. Тэрээр 
хангалттай үнэнийг эрж хайгаагүй, урьд нь ойлгоогүй байсан үнэн рүү 
илүү гүнзгий орохоор ч эрэлхийлээгүй. Иймээс өөрийнх нь талаарх 
түүний мэдлэгийг худлаа байсан гэж хэлж болох бөгөөд тэрээр 
гэсгээлт, шүүлтийг хүлээн зөвшөөрөөгүй. Тэр ажиллаж чаддаг байсан 
гэдэг нь өөрийн уг чанар, эсвэл мөн чанарыг мэдэж байсан гэсэн үг 
биш; тэрээр гадна талын хэрэгжүүлэлтэд л анхаарлаа төвлөрүүлж 
байв. Түүнчлэн, түүний зорьж байсан зүйл нь өөрчлөлт биш, харин 
мэдлэг байсан юм. Түүний ажил бүхэлдээ Дамаскийн замд Есүс 
харагдсаны үр дүн байлаа. Энэ нь анхнаасаа түүний хийхээр шийдсэн 
зүйл байгаагүй, мөн хуучин зан чанар нь засалтыг хүлээн зөвшөөрсний 
дараа тохиолдсон ажил ч байгаагүй. Тэр яаж ч ажилласан бай, хуучин 
зан чанар нь өөрчлөгдөөгүй, иймээс түүний ажил урьдын нүглийг нь 
цайруулж чадаагүй, харин тухайн үеийн чуулгануудад тодорхой үүрэг 

гүйцэтгэсэн төдий юм. Хуучин зан чанар нь өөрчлөгдөөгүй ийм хүн—
өөрөөр хэлбэл, аврал хүртээгүй хүн бол бүр ч үнэнгүй хүн бөгөөд Эзэн 
Есүсээр хүлээн зөвшөөрөгдөх хүмүүсийн нэг болж яасан ч чадаагүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

48. Жинхэнэ гэмшлийн зарчмууд
(1) Бурханы шүүлт, гэсгээлтийг хүлээн авч, дуулгавартай дага. 

Завхралынхаа үнэнийг харж, завхарсан зан чанараа ариусгаж, хүний 
төрхийг амьдран харуул;

(2) Гэм буруу үйлдэх үедээ өөрийгөө эргэцүүлснээр өөрийгөө 
мэдэх чадвартай болж, үнэнийг эрж хайж, зарчмуудын дагуу үйлдэж 
чаддаг бол. Жинхэнэ өөрчлөлтөд хүрч, улмаар Бурханыг үнэхээр 
дуулгавартай дагадаг нэгэн бол;

(3) Бурханы үгийг хэрэгжүүлж, туулж, худал хуурмаг, дүр эсгэлтээ 
хаяж чаддаг бай, худал хэлж, хууран мэхлэхээ боль; харин ч үүргээ 
үнэнчээр сайн гүйцэтгэж, үнэнч шударга хүн бол;

(4) Бурханы шүүлт, гэсгээлт, шалгалт, цэвэршүүлэлтийг туулж, 
Түүний зөвт зан чанарыг мэдэж авч, Бурханаас эмээж, муугаас зайлдаг 
болж, Түүний өмнө амьдар.

Холбогдох Бурханы үг:

Нэгэн цагт хүн бүр Бурханыг эсэргүүцсэн ба нэгэн цагт хүн 
бүр Бурханы эсрэг тэрсэлсэн. Гэвч хэрвээ чи бие махбодтой болсон 
Бурханыг дуртайяа дуулгавартай дагаж, энэ үеэс эхлэн үнэнч 
байдлаараа Бурханы зүрх сэтгэлийг хангалуун байлгаж, хэрэгжүүлэх 
учиртай үнэнийг хэрэгжүүлж, биелүүлэх учиртай үүргээ биелүүлж, 
мөрдөх учиртай дэг журмыг мөрддөг бол чи Бурханыг сэтгэл 
хангалуун байлгахын тулд тэрслүү байдлаа хаяхыг хүсдэг, Бурханаар 
төгс болгуулж чадах хүн юм. Чи алдаагаа харахаас татгалзаж, гэмших 
санаагүй байвал, мөн Бурхантай хамтран ажиллаж, Бурханыг сэтгэл 
хангалуун байлгах өчүүхэн ч болов санаа зорилгогүйгээр тэрслүү 
үйлдлээ хэвээр үргэлжлүүлж байвал чам шиг ийм зөрүүд, тэнэг хүн 

гарцаагүй шийтгүүлэх ба Бурханаар төгс болгуулах нэгэн байж хэзээ 
ч чадахгүй. Тийм болохоор чи өнөөдөр Бурханы дайсан, маргааш ч 
бас Бурханы дайсан байх бөгөөд цаашид ч Бурханы дайсан хэвээр 
үлдэх болно; чи үүрд Бурханыг эсэргүүцэгч, Бурханы дайсан байх 
болно. Тэгвэл Бурхан чамайг яаж хэлтрүүлж чадах юм бэ? Бурханыг 
эсэргүүцэх нь хүний уг чанар боловч уг чанараа өөрчлөх нь дааж 
давшгүй байдгаас болоод хүн Бурханыг эсэргүүцэх “нууцыг” зориуд 
эрж хайх ёсгүй. Хэрвээ тийм бол хэтэрхий оройтохоосоо өмнө явсан 
чинь дээр, ирээдүйд гэсгээлт чинь илүү хатуу ширүүн болох вий, 
мөн зэрлэг догшин уг чанар чинь гарч ирж, махан бие чинь эцэстээ 
Бурханаар устгуулахдаа тултал дийлдэшгүй болох вий. Чи ерөөл 
хүртэхийн тулд Бурханд итгэдэг; гэвч эцэст нь золгүй явдал л чамд 
тохиолдох юм бол ичгүүртэй байх бус уу? Өөр төлөвлөгөө зохиосон нь 
хамаагүй дээр гэж Би та нарыг шавдуулж байна. Өөр юу ч хийсэн бай, 
Бурханд итгэхээс дээр байх болно: Мэдээж ганцхан энэ зам л байдаг 
байж таарахгүй. Та нар үнэнийг эрж хайгаагүй бол үргэлжлүүлэн 
амьдрах байсан биз дээ? Яах гэж ийм маягаар Бурхантай зөрөлдөх 
ёстой гэж?

Үг нь махбодоор илэрсэн номын “Бурханыг мэддэггүй бүх хүн бол
Бурханыг эсэргүүцдэг хүмүүс юм”-аас эш татав

Бурханд итгэн амьдрах явцдаа хүн бүр Бурханыг эсэргүүцэж, 
хууран мэхэлдэг зүйл хийсэн. Зарим алдаа эндлийг зөрчил гэж тооцох 
хэрэггүй боловч зарим нь уучилшгүй байдаг; учир нь захиргааны 
зарлигийг зөрчдөг буюу Бурханы зан чанарт халддаг олон үйл хэрэг 
бий. Өөрийнхөө хувь заяанд санаа тавьдаг олон хүн эдгээр үйл хэрэг 
нь юу болохыг асууж магадгүй. Та нар угаасаа биеэ тоосон, ихэрхүү 
бөгөөд баримтад захирагдахыг хүсдэггүй гэдгээ мэдэх ёстой. Ийм 
учраас өөрсдийгөө эргэцүүлсний чинь дараа Би та нарт бага багаар 
хэлэх болно. Захиргааны зарлигуудын агуулгыг илүү сайн ойлгож, 
Бурханы зан чанарыг мэдэхэд хичээл чармайлт гарга гэж Би та нарт 
захидаг. Эс бөгөөс амаа хамхиж, ойворгон сүржин яриаг амныхаа 
зоргоор чалчихгүй байх нь та нарт хэцүү санагдах бөгөөд өөрийн 
мэдэлгүй Бурханы зан чанарт халдаж, харанхуйд унан, Ариун Сүнсийг 

дэргэдээсээ алдаж, гэрлийг алдана. Та нар үйлдэлдээ зарчимгүй байж, 
хэлэх ёсгүй юм хэлж, хийх ёсгүй зүйл хийдэг бол тохирох залхаан 
цээрлүүлэлтийг хүртэнэ. Хэдийгээр чи үг болон үйлдэлдээ зарчимгүй 
байдаг ч Бурхан аль алинд нь тун зарчимтай байдгийг мэдэх ёстой. 
Залхаан цээрлүүлэлт хүртэж байгаа чинь хүнд бус, Бурханд халдсанаас 
чинь болдог. Хэрвээ чи амьдралдаа Бурханы зан чанарын эсрэг олон 
зөрчил үйлдсэн бол тамын хүүхэд болох нь дамжиггүй. Хүнд чи 
зөвхөн үнэнтэй нийцэхгүй хэдхэн үйл хийсэн, өөр юу ч хийгээгүй мэт 
харагдаж болох юм. Гэхдээ Бурханы нүдээр бол чи аль хэдийн ямар 
ч нүглийн тахилгүй болсон хүн гэдгээ мэдэж байна уу? Чи Бурханы 
захиргааны зарлигийг нэгээс олон удаа зөрчсөн, түүнчлэн ямар ч 
гэмшсэн шинж тэмдэг үзүүлээгүй тул Бурхан хүнийг шийтгэдэг там 
руу унахаас өөр аргагүй.

Үг нь махбодоор илэрсэн номын “Гурван сануулга”-аас эш татав

Бурханд удаан хугацаанд итгэсэн хүмүүс гайхалтай сайхан хүрэх 
газартай болно гэж чин сэтгэлээсээ найдсаар ирсэн бөгөөд өөрсдөд 
нь зол завшаан гэнэт тохионо гэж Бурханы бүх итгэгч найддаг. Тэгээд 
нэг л мэдэхэд тэнгэрт хаа нэгтээ амар амгалан сууж байх болно гэж 
тэд бүгд найддаг. Гэхдээ сайхан бодолтой энэ хүмүүс тэнгэрээс унаж 
ирэх тийм сайн зол завшааныг хүлээн авах юм уу тэнгэр дэх суудалд 
суухад тэнцэх эсэхээ ч огт мэдээгүй гэж Би хэлдэг. Та нар одоо 
өөрсдийгөө сайн мэддэг хэр нь эцсийн өдрүүдийн гай гамшиг болон 
муу хүмүүсийг шийтгэдэг Төгс Хүчитийн гараас зугтаж чадна гэж 
найдсаар байгаа. Сайхан мөрөөдөлтэй байж, аливааг өөрсдийнхөөрөө 
байлгахыг хүсэх нь ганц нэг хүний гайхалтай санаа биш, харин 
Сатаны завхруулсан бүх хүний нийтлэг онцлог юм шиг санагддаг. 
Тэгсэн ч гэсэн Би та нарын хэрээс хэтэрсэн энэ хүсэл болон ерөөл 
хүртэх гэсэн эрмэлзлийг эцэс болгохыг хүссээр л байна. Та нарын 
гэм буруу тоо томшгүй, тэрслүү байсан баримтууд ч үргэлж нэмэгдэж 
байхад ирээдүйн төлөөх сайхан төлөвлөгөө чинь үүнтэй яаж тохирох 
юм бэ? Чи биеэ огт барилгүйгээр, хүссэнээрээ алдаа гаргадаг атлаа 
мөрөөдөл чинь биелээсэй гэж хүссээр байгаа бол гүн нойрссоор 
байж, хэзээ ч бүү сэр гэж Би чамайг шавдуулна—учир нь чинийх бол 

хий хоосон мөрөөдөл бөгөөд зөвт Бурханы өмнө Тэр чамайг онцлон 
үзэхгүй. Хэрвээ чи мөрөөдөл чинь биелээсэй гэж л хүсдэг бол хэзээ ч 
бүү мөрөөд; харин үнэн болон баримттай үүрд нүүр тул. Энэ л чиний 
аврагдаж болох цорын ганц зам юм. Энэхүү арга барилын тодорхой 
алхмууд юу вэ?

Нэгдүгээрт, бүх гэм буруугаа харж, үнэнтэй нийцдэггүй бүх ааш 
авир, бодлоо шинжил.

Та нарын амархан хийж чадах нэг зүйл бол энэ бөгөөд оюун 
ухаантай бүх хүн үүнийг хийж чадна гэж Би итгэж байна. Гэвч, гэм 
буруу болон үнэн гэж юу гэсэн үг болохыг огт мэддэггүй хүмүүс үүнд 
хамаарахгүй, учир нь үндсэндээ тэд бол оюун ухаантай хүмүүс биш 
юм. Би Бурханаар хүлээн зөвшөөрөгдсөн, үнэнч, захиргааны ямар ч 
зарлигийг ноцтой зөрчөөгүй, гэм буруугаа амархан таньж мэддэг 
хүмүүстэй ярилцаж байна. Энэ нь та нараас Миний шаарддаг нэг зүйл 
бөгөөд биелүүлэхэд амархан хэдий ч энэ нь та нараас Миний шаарддаг 
цорын ганц зүйл биш. Ямартай ч, энэ шаардлагыг та нар нууцаар 
шоолохгүй, ялангуяа үүнийг дорд үзэж, хөнгөн хуумгай хандахгүй 
гэж Би найдаж байна. Үүнд нухацтай хандах ёстой ба хайхрамжгүй 
хандаж болохгүй.

Хоёрдугаарт, гэм буруу болон дуулгаваргүй байдал бүрдээ 
холбогдох үнэнийг эрж хайн, энэ үнэнийг ашиглан тэдгээр асуудлыг 
шийдвэрлэ. Тэгээд дараа нь гэм буруутай үйл хэрэг болон дуулгаваргүй 
бодол, үйлдлээ үнэний хэрэгжүүлэлтээр орлуул.

Гуравдугаарт, үргэлж сүйхээтэй, байнга овжин байдаг биш, харин 
үнэнч хүн бай. (Энд Би та нараас үнэнч хүн байгаач гэж дахин хүсэж 
байна.)

Энэ гурван зүйлийг бүгдийг нь биелүүлж чаддаг бол чи хувьтай 
хүмүүсийн нэг буюу мөрөөдөл нь биелж, сайн зол завшаан хүртдэг 
хүн юм. Та нар энэ гурван таагүй хүсэлтэд нухацтай хандаж магадгүй, 
эсвэл хариуцлагагүй хандаж магадгүй. Аль нь ч бай, Миний зорилго 
бол та нарын мөрөөдлийг биелүүлж, туйлын зорилгыг хэрэгжүүлэхийн 
төлөө болохоос та нараар даажигнаж, тоглоом хийх явдал биш юм.

Үг нь махбодоор илэрсэн номын
“Гэм буруу нь хүнийг там руу хөтөлнө”-өөс эш татав

Үнэндээ хүн болгон их бага хэмжээнд гэм буруу үйлдсэн 
байдаг. Чи ямар нэг зүйлийг гэм буруу гэж мэдэхгүй байх үедээ 
үүнд ухаан сэхээгүй байдлаар хандаж, аль эсвэл өөрийн санаа бодол, 
хэрэгжүүлэлт, ойлгох арга замтай зууралдсаар байж магад. Гэхдээ ах 
эгч нарын нөхөрлөл юм уу Бурханы илчлэлээр дамжуулан нэг л өдөр 
чи энэ бол гэм буруу, Бурханд халдаж буй хэрэг гэдгийг олж мэддэг. Тэр 
үед чи ямар хандлагатай байх вэ? Бас л хүлээзнэж, учирлаж, маргаж, 
өөрийн санааг баримталж, хийж байгаа зүйл чинь үнэнтэй нийцдэг 
гэж итгэсээр байх гэж үү? Энэ нь чиний Бурханд хандах хандлагатай 
хамаатай. Давид өөрийн гэм бурууд ямар хандлагаар хандаж байсан 
бэ? Гэмшил—тэр гэм бурууг үйлдэхээ больсон. Тэгээд тэр яасан бэ? 
Өөрийг нь шийтгээч гэж Бурханаас гуйн залбирсан: “Хэрвээ би дахин 
ийм алдаа гаргавал Бурхан намайг шийтгэж, үхэлд хүргэх болтугай!” 
гэсэн. Давидын шийдвэр ийм байсан бөгөөд энэ нь жинхэнэ гэмшил 
байсан юм. Ердийн хүмүүс үүнд хүрч чаддаг уу? Ердийн хүмүүс 
маргах гэж оролдохгүй, хариуцлагаа үг дуугүй хүлээн зөвшөөрөх 
юм бол сайн хэрэг, гэхдээ тэд зүрх сэтгэлдээ, “Үүнийг дахин хэн ч 
сөхөхгүй гэж найдъя. Би элэг доог болно шүү дээ” гэж боддог. Энэ 
жинхэнэ гэмшил мөн үү? Үнэхээр гэмшихийн тулд чи урьдын ёрын 
муугаа хаяж, орхиж, дахин тийм зүйл хийхгүй байх ёстой. За, тэгэхээр 
яах ёстой вэ? Зүгээр л ёрын мууг хаяж, тийм зүйл хийхгүй, тэр талаар 
бодохгүй байхад л болох уу? Бурханд чи яаж ханддаг вэ? Бурхан одоо 
чамайг илчилж байгаад ямар хандлага баримтлах вэ? (Бид Бурханы 
шийтгэлийг хүлээн авна.) Бурханы шийтгэл, шүүлт, гэсгээлтийг 
хүлээн авах нь үүний нэг хэсэг. Нөгөө хэсэг нь Бурханы шийтгэлийг 
хүлээн авах зуураа Бурханы шинжихийг зөвшөөрөх явдал юм. Аль 
аль хэсгийг хүлээн авах үед чиний шийдвэр ямар байх вэ? Ирээдүйд 
тиймэрхүү нөхцөл, тийм асуудалтай тулгарах үедээ чи яах вэ? Жинхэнэ 
гэмшилгүйгээр хүн ёрын мууг хаяж чадахгүй бөгөөд хаана ч, хэзээ ч 
бахь байдагтаа эргэн орж, өнөөх л муу зүйлээ хийж, нөгөө л гэм бурууг 
үйлдэж, нэг алдаагаа ахин дахин гаргаж магад. Энэ нь үнэнд болон 
Бурханд хандах хүний хандлагыг илчилдэг. Тэгвэл хүн гэм бурууг 
бүрэн хөсөр хаяхын тулд юу хийж болох вэ? Үнэнийг хэрэгжүүлэх үү? 
Хүн үнэний тухай зөв хандлагатай байх ёстой. Тэгвэл үнэний талаарх 

зөв хандлагаа харуулахын тулд хүн ямар хандлагатай байж, хэрхэн 
хэрэгжүүлэх ёстой вэ? Чи ийм асуудалтай дахин тулгарах үедээ уруу 
татагдвал юу хийх вэ? Хоёр үгээр бол, “Хол бай!”. Үүний зэрэгцээ хүн 
нэг төрлийн алдаагаа дахин гаргах юм бол Бурханд шийтгүүлье хэмээн 
сэтгэл шулуудах ёстой. Ингэх нь тухайн зүйлийг зүрх сэтгэлийнхээ 
угаас үзэн ядаж, хамгийн өөдгүй, ёрын муу, Бурханд халддаг зүйл, 
мөнхийн толбо гэж үзэж байгаа явдал юм. “Хэрсүү хүн мууг урьдаас 
хараад, нуугддаг: харин гэнэн хүн угтан явж, шийтгүүлдэг” (Сургаалт 
үгс 22:3) гэж Библид хэлсэн байдаг. Энэ бол гэнэн байдал бус, ердөө 
л мунхаглал юм. “Хол бай” гэдэг нь хэрэгжүүлэлтийн ямаршуу зам 
бэ? (Сайн зам.) Гэхдээ хол байж чадахгүй үе байдаг уу? Тэр үед чи 
яах вэ? Зүрх сэтгэлдээ Бурханд чин үнэнчээр залбирч, аливааг зохион 
байгуулаач хэмээн Түүнээс гуйх ёстой. Зарим шалгалт нь мөн уруу 
таталт байдаг. Бурхан яагаад чамд тийм зүйл тохиолдохыг зөвшөөрдөг 
вэ? Эдгээр нь санамсаргүйгээр тохиолддоггүй. Бурхан чамайг шалгаж, 
туршиж байгаа нь энэ юм. Бурханы зохицуулсан нөхцөл, Бурханы 
оноосон шалгалтаас чи нүүр буруулж, эрээ цээргүй хандлага гаргаж, 
залбирах ч үгүй, эрж хайх ч үгүй, тэдгээр нөхцөл байдал, шалгалтаас 
хэрэгжүүлэх замыг хайдаггүй гэдгийг чинь, Бурханд хандах хүний 
хандлагыг энэ нь хэлээд өгч байгаа бус уу? “Би тэгж бодоогүй, тийм 
санаа зорилго надад байхгүй” гэцгээдэг хүмүүс бий. Хэрэв чамд 
санаархал байхгүй юм бол Бурханд хандах хандлага чинь ямар юм бэ? 
Зарим хандлага санаатай, зорилготой байдаг бол зарим нь санаандгүй 
байдаг. Чинийх ямар нь вэ? Эрээ цээргүй, Бурханыг нухацтай авч 
үздэггүй хүн үнэнийг хайрладаг хүн мөн үү? Үнэн хийгээд Бурханд 
хүүхдийн тоглоом, хий хоосон зүйл гэж ханддаг хүн үнэнийг хайрладаг 
нэгэн биш гэдэг нь баттай билээ.

Бурханы нөхөрлөлөөс эш татав

Зарим хүн юм хийх үедээ өөрсдийнхөө хүслийг дагадаг. Тэд 
зарчмуудыг зөрчдөг бөгөөд биеэ тоосон гэдгээ, үнэн өөрт нь байхгүй 
учраас л алдаа гаргасан гэдгээ хүлээн зөвшөөрдөг. Зүрх сэтгэлдээ тэд: 
“Надаас өөр хэн ч эрсдэл гаргадаггүй, тэгээд эцэст нь би хариуцлагад 
унадаг. Миний л тэнэгийнх. Дараагийн удаа тийм юм хийж, эрсдэл 

гаргахгүй. Түрүүлж дуугарсан хөхөөний ам хөлддөг шүү дээ!” гэж ч 
гомдоллодог. Та нар энэ хандлагын талаар юу гэж бодож байна вэ? Энэ 
нь гэмшлийн хандлага мөн үү? (Биш.) Энэ ямар хандлага вэ? Гаргасан 
алдаагаараа дамжуулан тэд зальхай, ов мэхтэй болдог—унаж босож 
байж ухаан суудаг гэсэн үг. “Аз болоход би гамшиг тарьсангүй. Хэрвээ 
би гамшиг учруулсан бол там руу очиж, устгагдах байж. Ирээдүйд би 
илүү болгоомжтой байх ёстой.” Тэд үнэнийг эрж хайдаггүй, асуудлыг 
зохицуулах, асуудалд хандахдаа шалихгүй зан, зальхай явуулгаа 
ашигладаг. Ийм маягаар тэд үнэнийг олж авч чадах уу? Чадахгүй—тэд 
гэмшиж мэддэггүй. Гэмших үедээ хийх эхний зүйл бол хийсэн зүйлээ 
мэдэж, хаана алдаа гаргаснаа, асуудлыг мөн чанарыг, илчилсэн зан 
чанараа ойлгох явдал юм; эдгээр зүйлийг эргэцүүлж, хүлээн ав, дараа 
нь үнэний дагуу хэрэгжүүл. Энэ нь гэмшлийн хандлага юм. Нөгөө 
талаар, асуудлыг авч үзэх арга зам чинь урьдынхаасаа илүү зальтай 
болж, арга барил чинь улам ухаалаг, далд болж, асуудлыг зохицуулах 
илүү олон арга чамд байгаа бол асуудал нь ов мэхтэй байхтай адил 
тийм ч энгийн биш. Чи нууц арга ашиглаж байгаа, хүнд хэлэхээргүй 
нууц чамд байдаг бөгөөд хийж буй зүйл чинь ёрын муу юм. Бурхан 
чамайг хэтэрхий хатуу, ёрын муу гэж үздэг, алдаа гаргаснаа гаднаа 
хүлээн зөвшөөрч, харьцалт засалтыг хүлээн авдаг мөртөө өчүүхэн 
төдий ч гэмшлийн хандлага гаргадаггүй хүн гэж үздэг. Учир нь, үйл 
явдлын дараа, эсвэл үүнийг тохиолдож байх явцад чи үнэний дагуу 
огт хэрэгжүүлдэггүй, үнэнийг эрж хайдаг ч үгүй. Чиний хандлага бол 
асуудлыг шийдвэрлэх юм уу асуудлаас зайлсхийж, бусад хүн асуудлын 
ул мөрийг ч тэр, баглааных нь заадлыг нь ч олж харж чадахааргүй 
болгохын тулд цэвэрхэн баглаж боох Сатаны арга барил, аргачлал, гүн 
ухааныг ашигладаг хандлага юм—эцэст нь чи өөрийгөө нэлээд ухаалаг 
гэж бодно. Өөрт тохиолдсон асуудлын өмнө үнэхээр эргэцүүлж, 
гэмшиж, нүглээ улайгаад, дараа нь үнэнийг эрж хайж, үнэний дагуу 
хэрэгжүүлж байгааг чинь биш, харин үүнийг л Бурхан хардаг. Чиний 
хандлага бол үнэнийг эрж хайж, үнэнийг хэрэгжүүлж буй хандлага 
биш, Бурханы дээд эрх, зохицуулалтад захирагдах хандлага ч биш, 
харин асуудлаа шийдвэрлэхийн тулд Сатаны аргачлал, арга барилыг 
ашиглаж буй хандлага юм. Чи бусдад хуурамч сэтгэгдэл төрүүлж, 

Бурханаар илчлэгдэхийг эсэргүүцдэг бөгөөд чамд зориулж Бурханы 
зохион байгуулсан орчин нөхцөлийн тухайд сөргөлдөж, хамгаалсан 
байдалтай байдаг. Энэ нь, зүрх сэтгэл чинь урьдынхаасаа ч илүү 
хаалттай байна гэсэн үг юм. Хэрвээ чи Бурханд илүү хаалттай байх юм 
бол амар тайван, баяр хөөртэйгөөр гэрэлд амьдарсаар байж чадах уу? 
Цаашид чадахгүй—чи үнэнээс зайлж, Бурханаас зайлсан. Ийм байдал 
хүмүүст давамгайлдаг уу? “Би энэ удаа харьцалт туулсан. Дараагийн 
удаа би илүү болгоомжтой, илүү ухаалаг байх ёстой. Ухаалаг байх 
нь амьдралын суурь—ухаалаг биш хүмүүс бол тэнэгүүд.” Хэрвээ чи 
өөрийгөө үргэлж ингэж залж чиглүүлж, өдөөн хатгаж байгаа бол ер нь 
ямар нэг юманд хүрэх үү? Чи үнэнийг олж авч чадах уу? Чамд асуудал 
тулгарахад үнэнийг эрж хайж чадах юм бол чи үнэний нэг талыг 
ойлгож, үнэний тэр талыг олж авч чадна. Үнэнийг ойлгосноор юунд 
хүрч болох вэ? Чи үнэний нэг талыг ойлгох үедээ Бурханы хүслийн 
нэг талыг ойлгож, Бурхан яагаад үүнийг чамд ирүүлснийг, яагаад чамд 
тийм шаардлага тавьсныг, чамайг ингэж цээрлүүлж, сахилгажуулах 
орчныг яагаад зохион байгуулсныг, чамайг сахилгажуулахын тулд 
Тэр яагаад энэ асуудлыг ашигласныг, энэ асуудал дээр яагаад унаж, 
бүтэлгүйтэж, илчлэгдсэнээ чи ойлгоно. Хэрвээ чи эдгээр зүйлийг 
ойлгож чадвал үнэнийг эрэлхийлж, амийн оролтод хүрч чадна. 
Хэрвээ чи эдгээр зүйлийг ойлгож чаддаггүй, эдгээр баримтыг хүлээн 
зөвшөөрдөггүй, харин эсэргүүцэж, тэрсэлж, өөрийгөө нуун далдлахын 
тулд өөрийн гэсэн арга барилыг ашиглаж, бусад бүх хүн болон 
Бурханд хуурамч царай гаргах гэж зүтгэсээр байдаг бол үүрд мөнх 
үнэнийг олж авч чадахгүй.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн Бурханы тухай үзэл,

буруу ойлголтоо шийдвэрлэж чадна”-аас эш татав

Зарим хүн урьд нь антихристийн тодорхой зан чанар харуулсан: 
Дэггүй, дур зоргоороо байж, үргэлж өөрийнхөөрөө зүтгэдэг байсан. 
Гэхдээ засалт, харьцалт, ах эгч нарын хийсэн нөхөрлөлөөр, мөн 
шилжиж, халагдаж, томоохон бэрхшээл туулж, хэсэг хугацаанд сөрөг 
байснаа дараа нь “Ямар ч байсан би үүргээ зохих ёсоор биелүүлэхийг 

чухалчлах ёстой. Би антихристийн замаар алхаж байгаа боловч 
антихрист гэж ангилагдчихаагүй тул итгэлдээ сайн байх ёстой, чин 
үнэнчээр эрэлхийлэх ёстой. Үнэнийг эрэлхийлэх замд ямар ч буруу 
юм байхгүй” гэж бодон бага багаар засраад гэмшдэг. Эдгээр нь тэдэнд 
буй сайн илрэл бөгөөд үүргээ биелүүлж байхдаа тэд үнэн-зарчмыг 
эрж хайж, бусадтай харилцаж байхдаа ч үнэн-зарчмыг эрж хайдаг. Тэд 
бүх талаар илүү дээр чиглэлд явж байдаг. Тэгвэл тэд өөрчлөгдсөн бус 
уу? Энэ нь антихристийн замаар алхаж байснаа үнэнийг хэрэгжүүлж, 
эрэлхийлэх зам руу орж байгаа явдал юм. Тэдэнд найдлага, боломж 
байгаа бөгөөд тэд засарч чаддаг. Тийм хүмүүсийг ганц удаа 
антихристийн зарим илрэл харуулж, антихристийн замаар алхсан гээд 
антихристүүд гэж ангилж болох уу? Үгүй. Антихристүүд гэмшдэггүй, 
ямар ч ичгүүргүй байдаг төдийгүй ширүүн, ёрын муу зан чанартай, 
үнэнийг жигшдэг. Үнэнийг туйлгүй жигшдэг нь юуг тодорхойлдог 
вэ? Тэдний хэзээ ч гэмшиж чадахгүйг тодорхойлдог. Тэд үнэнийг 
тэгтлээ жигшдэг бол үнэнийг хэрэгжүүлж, гэмшиж чадах уу? Тэгэх 
боломжгүй. Гэмшиж чаддаг хүмүүст байдаг лавтай нэг зүйл гэвэл, 
тэд алдаа гаргасан ч Бурханы шүүлт, гэсгээлтийг хүлээн зөвшөөрч, 
Бурханы хэлсэн үнэнийг зөвшөөрч чаддаг, хамтран ажиллахын тулд 
чадах чинээгээрээ хичээж, мөн Бурханы үгийг хувийнхаа зарчим, 
амьдралынхаа бодит байдал болгож чаддаг явдал юм. Тэд үнэнийг 
хүлээн зөвшөөрч, сэтгэлийнхээ угт үүнийг жигшдэггүй. Ялгаа нь 
энэ бус уу? Харин антихристүүд хэнийг ч сонсдоггүй, үнэнийг 
үнэн гэж итгэдэггүй бөгөөд Бурханы үгийг үнэн гэж хүлээн 
зөвшөөрдөггүй.

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Нэгдүгээр хэсэг)”-аас эш татав

Өнөө үед ихэнх хүн өөрсдийнхөө талаар маш өнгөцхөн ойлголттой 
байна. Уг чанарынх нь нэг хэсэг болсон зүйлийг тэд огт тодорхой 
мэдэж аваагүй. Харин цөөн хэдэн завхарсан байдал, хийх магадлалтай 
зүйлс, ганц хоёр дутагдлаа л мэддэг бөгөөд үүнээсээ үүдэн өөрсдийгөө 
мэддэг гэж итгэдэг. Түүнчлэн тэд цөөн хэдэн дүрэм баримталж, зарим 
талаар алдаа гаргахаас сэргийлж, тодорхой нэг гэм бурууг үйлдэхээс 

зайлсхийж чадах юм бол өөрсдийгөө Бурханд итгэх итгэлдээ бодит 
байдлыг эзэмшдэг гэж тооцон, аврагдана гэж үздэг. Энэ бол тэр 
чигтээ хүний төсөөлөл юм. Хэрэв чи эдгээр зүйлийг дагаж мөрдвөл 
үнэхээр ямар ч гэм бурууг үйлдэхээс зайлсхийж чаддаг болох уу? Зан 
чанарт чинь жинхэнэ өөрчлөлт гарсан байх уу? Чи үнэхээр хүний 
төрхийг амьдран харуулж байх уу? Тийм маягаар Бурханыг үнэхээр 
сэтгэл хангалуун болгож чадах уу? Яавч чадахгүй, энэ бол гарцаагүй. 
Хүн өндөр стандарттай байж, үнэнийг олж авч, амь зан чанараа 
бага зэрэг өөрчилснөөр л Бурханд итгэх итгэл хэрэгждэг. Иймээс, 
хүмүүс өөрсдийнхөө талаар хэтэрхий өнгөцхөн мэдлэгтэй бол ямар ч 
асуудлыг шийдэх боломжгүй, амь зан чанар нь ердөө өөрчлөгдөхгүй. 
Өөрийгөө гүн гүнзгий түвшинд мэдэх буюу уг чанараа мэдэж, тэрхүү 
уг чанарт ямар элементүүд багтдаг, тэдгээр нь хэрхэн үүсдэг, хаанаас 
гардаг болохыг мэдэх шаардлагатай. Түүнчлэн, чи эдгээр зүйлийг үзэн 
ядаж үнэхээр чаддаг уу? Үзэшгүй муухай сүнс, ёрын муу уг чанараа 
чи харсан уу? Өөрийнхөө үнэн төрхийг үнэхээр ойлгож чадвал чи 
өөрийгөө үзэн ядаж эхэлнэ. Чи өөрийгөө үзэн ядаж, дараа нь Бурханы 
үгийг хэрэгжүүлэх үедээ махан биеийг хаяж чадах бөгөөд үнэнийг 
хэрэгжүүлэх хүчтэй болно, мөн бэрхшээлтэй санагдахаа болино. 
Яагаад олон хүн махан биеийн дур сонирхлоо дагадаг вэ? Учир нь 
тэд өөрсдийгөө нэлээд сайн гэж тооцон, өөрсдийнх нь үйлдэл зөв, 
зүй зохистой, ямар ч алдаа мадаггүй, тэр ч бүү хэл бүхэлдээ зөв гэж 
боддог тул шударга ёс өөрсдийнх нь талд байгаа гэж үзэн үйлдэж 
чаддаг. Өөрийнх нь уг чанар чухамдаа юу болохыг таньж, энэ нь 
хэчнээн үзэшгүй муухай, жигшүүртэй, өрөвдөлтэй болохыг таньж 
чадвал хүн өөртөө хэтэрхий бардахгүй, хэт улайран биеэ тоохгүй 
бөгөөд урьдынхтайгаа адилаар өөртөө тийм сэтгэл хангалуун байхгүй. 
“Би чин үнэнч, ул суурьтай байж, Бурханы зарим үгийг хэрэгжүүлэх 
ёстой. Тэгэхгүй бол хүн байх стандартад нийцэхгүй, Бурханы өмнө 
амьдрахад ичгүүртэй байх болно” гэж түүнд санагддаг. Тэгээд үнэхээр 
шалихгүй, үнэхээр өчүүхэн гэдгээ олж хардаг. Энэ үед түүнд үнэнийг 
хэрэгжүүлэх нь амархан болж, тэрээр илүү хүн төрхтэй харагддаг. 
Хүмүүс өөрсдийгөө үнэхээр үзэн ядсан үедээ л махан биеийг хаяж 
чаддаг. Өөрсдийгөө үзэн ядахгүй бол махан биеийг хаяж чадахгүй. 

Өөрийгөө үнэхээр үзэн ядах нь: Нэгдүгээрт, өөрийн уг чанарыг мэдэх; 
хоёрдугаарт, өөрийгөө ядуу дорой, өрөвдөлтэй хэмээн харж, туйлын 
өчүүхэн, шалихгүй гэж үзэж, өөрийнхөө өрөвдөлтэй, бузар сүнсийг 
харах гэсэн цөөн хэдэн зүйлээс бүрддэг. Хүн үнэндээ юу болохоо 
тодорхой харж, ийм үр дүнд хүрсэн үед өөрийнхөө талаар үнэхээр 
мэдэж авдаг бөгөөд өөрийгөө бүрэн мэддэг болсон гэж хэлж болно. 
Тэр үед л хүн өөрийгөө үнэхээр үзэн ядаж, бүр харааж чаддаг бөгөөд 
огтхон ч хүний төрхгүй болтлоо Сатаны гүн завхралд өртсөн гэдгээ 
үнэхээр мэдэрдэг. Нэг л өдөр үхлийн аюул нүүрлэх үед ийм хүн, “Энэ 
бол Бурханы зөвт шийтгэл. Бурхан үнэхээр зөвт юм; би үнэхээр үхэх 
ёстой!” гэж бодно. Энэ үед тэрээр гомдол мэдүүлэхгүй, тэр ч бүү хэл 
Бурханыг буруутгахгүй бөгөөд зүгээр л Бурханаар газрын хөрснөөс 
арчуулахуйц маш ядуу зүдүү, өрөвдөлтэй, маш бузар булай, завхарсан 
гэдгээ мэдэрч, түүнийх шиг сүнс газар дээр амьдрахад тохирохгүй 
гэж санагдана. Тэр үед энэ хүн Бурханыг эсэргүүцэхгүй, тэр ч бүү 
хэл Бурханаас урвахгүй. Хэрэв хүн өөрийгөө мэдэхгүй, өөрийгөө бас 
нэлээд сайнд тооцсоор байвал үхэл хаалга тогших үед энэ хүн: “Би 
Бурханд маш сайн итгэсэн. Хэчнээн шаргуу эрж хайсан гээч! Би маш 
ихийг өгч, асар их зовсон, гэтэл эцэст нь Бурхан одоо надаас үхээч 
гэж хүсэж байна. Бурханы зөвт байдал хаачсаныг би мэдэхгүй. Яагаад 
Тэр надаас үх гэж хүсэж байгаа юм бэ? Над шиг хүн хүртэл үхэх ёстой 
юм бол хэн аврагдаж чадах юм бэ? Хүн төрөлхтөн төгсгөл болох юм 
биш үү?” гэж бодно. Юун түрүүнд, энэ хүн Бурханы талаар үзэлтэй 
байна. Хоёрдугаарт, энэ хүн гомдоллож, ямар ч дуулгавартай байдал 
харуулахгүй байна. Ингэх нь яг Паултай адил: Паул үхэх гэж байхдаа 
өөрийгөө мэддэггүй байсан бөгөөд Бурханы шийтгэл ойртох үед 
гэмшихэд хэтэрхий оройтсон байлаа.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Та нар Ариун Сүнс хэрхэн ажилладаг зүй тогтлын учрыг олов 
уу? Ариун Сүнс ер нь үнэнч шударга зүрх сэтгэлтэй хүмүүс дээр 
ажилладаг бөгөөд хүмүүс хэцүү байдалд орж, үнэнийг эрж хайж 
байхад нь ажилладаг. Өчүүхэн төдий ч эрүүл ухаангүй, хүний мөсгүй 

хүмүүсийг Бурхан тоож үзэхгүй. Хүн маш үнэнч шударга боловч хэсэг 
хугацаанд зүрх сэтгэл нь Бурханаас холдсон бол, сайжрах хүсэлгүй бол, 
сөрөг байдалд ороод үүнээсээ гардаггүй бол, байдлаа шийдвэрлэхийн 
тулд залбирдаггүй, үнэнийг эрж хайдаггүй бол, хамтран ажилладаггүй 
бол байдал нь тэгж хааяа харанхуйлах хугацаанд, эсвэл түүний түр 
зуур доройтох хугацаанд Ариун Сүнс түүн дээр ажиллахгүй. Тэгвэл 
хүн чанарын ухамсаргүй хүн дээр Ариун Сүнс ажиллаж яаж чадах 
юм бэ? Тэгэх нь бүр ч боломжгүй. Тэгвэл тийм хүмүүс юу хийх 
ёстой вэ? Тэдэнд дагах зам бий юу? Тэд чин сэтгэлээсээ гэмшиж, 
үнэнч шударга хүмүүс болох ёстой. Хүн яаж үнэнч шударга болох 
вэ? Нэгдүгээрт, зүрх сэтгэлээ Бурханд нээх ёстой, Бурханаас үнэнийг 
эрж хайх ёстой; үнэнийг ойлгосныхоо дараа хэрэгжүүлэх ёстой. 
Дараа нь чи Бурханы зохицуулалтыг дуулгавартай дагаж, Бурханд 
өөрийгөө хариуцуулах ёстой. Ийм л маягаар чи Бурханы магтаалыг 
хүртэнэ. Чи эхлээд хувийн нэр хүнд, нэрэлхүү зангаа хойш тавьж, 
хувийн ашиг сонирхлоо орхих ёстой. Юуны түрүүнд тэдгээрийг хойш 
тавих гэж хичээ, хойш тавьчихсаныхаа дараа бүхий л бие, сэтгэлээ 
үүрэгтээ болон Бурханыг гэрчлэх ажилд зориул, тэгээд Бурхан чамайг 
хэрхэн залж чиглүүлэхийг, дотор чинь амар тайван, баяр хөөр бий 
болох эсэхийг, чамд ийм нотолгоо байгаа эсэхийг хар. Чи эхлээд үнэн 
сэтгэлээсээ гэмшиж, Бурханд өөрийгөө тушааж, зүрх сэтгэлээ Бурханд 
нээж, эрхэмлэдэг зүйлсээ хойш тавих ёстой. Хэрвээ чи тэдгээртэй 
зууралдсаар байх зуураа Бурханд хүсэлт тавих юм бол Ариун Сүнсний 
ажлыг олж авч чадах уу? Ариун Сүнсний ажил болзолтой байдаг 
бөгөөд Бурхан бол ёрын мууг үзэн яддаг, ариун Бурхан билээ. Хэрвээ 
хүмүүс үргэлж эдгээр зүйлтэй зууралдаж, өөрсдийгөө Бурханд байнга 
хаалттай байлгаж, Бурханы ажил болон удирдамжийг голдог бол 
Бурхан тэдэн дээр ажиллахаа болино. Бурхан хүн бүр дээр ажиллах 
ёстой юм биш, эсвэл Тэр чамайг албадан энэ, тэрийг хийлгэдэг юм 
биш. Тэр чамайг хүчилдэггүй. Муу ёрын сүнсний ажил нь хүмүүсийг 
албадан энэ, тэрийг хийлгэж, тэр ч бүү хэл, хүмүүсийг эзэмдэж, хянах 
явдал юм. Ариун Сүнс тун зөөлөн ажилладаг; Тэр чамайг хөдөлгөдөг 
ба чи үүнийг мэдэрдэггүй. Чи зүгээр л өөрийн мэдэлгүй ямар нэг зүйл 
ойлгож, ухаарчихсан юм шиг санагддаг. Ариун Сүнс хүмүүсийг ингэж 

хөдөлгөдөг ба хэрвээ тэд дуулгавартай дагах юм бол үнэхээр гэмшиж 
чадна гэдгээ мэдэж авна.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Бурханыг дагах явцдаа мунхаг, мэдлэггүй байдал, янз бүрийн 
завхарсан зан чанараасаа болоод хүмүүс дуулгаваргүй гэдгээ үргэлж 
илчилж, Бурханыг буруугаар ойлгож, бүр Бурханд гомддог. Тэд 
замаа алддаг, зарим нь бүр сөрөг, ажилдаа хойрго болж, Бурханд 
гомдон, итгэлээ алддаг. Хүмүүсийн амьдралын янз бүрийн үе шатанд 
дуулгаваргүй зан авир гарч ирэх нь олонтоо. Тэд зүрх сэтгэлдээ 
Бурханыг байлгаж, Бурхан ажиллаж байгааг мэддэг мөртөө заримдаа 
тэр баримтыг ойлгож чаддаггүй. Тэд гаднаа дуулгавартай байж 
чаддаг хэдий ч сэтгэлийнхээ гүнд хүлээн зөвшөөрч ер чаддаггүй. 
Сэтгэлийнхээ гүнд хүлээн зөвшөөрч чаддаггүй гэдэг нь юунаас 
илэрхий байдаг вэ? Үүний нэг илрэл нь, тэд бүх зүйлийг мэдэж 
байгаа хэр нь хийсэн зүйлээ зүгээр л хойш тавиад, Бурханы өмнө ирж 
алдаагаа хүлээн, “Бурхан минь, миний буруу байжээ. Би дахиж ийм 
юм хийхгүй. Таны хүслийг эрж хайж, Таны хэлснээр хийнэ. Би Таныг 
анхаардаггүй байсан; би төлөвшөөгүй, дуулгаваргүй, мунхаг байжээ. 
Одоо л үүнийг мэдэж байна” хэмээн хэлж чаддаггүй. Хүмүүс ямар 
хандлагаар өөрсдийнхөө алдааг хүлээн зөвшөөрдөг вэ? (Тэд эргэлт 
хийхийг хүсдэг.) Хэрвээ хүмүүс мөс чанар, эрүүл ухаантай, үнэнийг 
хүсэн эрмэлздэг мөртөө алдаагаа засаж залруулж огт мэддэггүй, 
харин ч өнгөрсөн үе бол өнгөрсөн хэмээн бодож, хэзээ ч буруу юм 
хийж байгаагүй гэдэгтээ итгэлтэй байдаг бол энэ нь ямар төрлийн 
зан чанарыг харуулдаг вэ? Ямар зан авирыг харуулдаг вэ? Ийм зан 
авирын мөн чанар юу вэ? Тийм хүмүүс хатуужсан байдаг бөгөөд 
юу ч тохиолдлоо гэсэн тэрхүү замаа л дагана. Бурхан тийм хүмүүст 
дургүй. Бурханы үгийг Ниневе хотынхонд анх дамжуулахдаа Иона 
юу гэсэн бэ? (“Ердөө дөч хоногийн дараа Ниневе хөмөрнө” [Иона 
3:4] гэсэн.) Ниневе хотынхон энэ үгэнд ямар хариу үйлдэл үзүүлсэн 
бэ? Бурхан өөрсдийг нь устгах гэж байгааг харангуутаа тэд таар, 
үнс авч, Түүнд нүглээ улайхаар яаравчилсан. Гэмших гэдэг нь энэ 

юм. Тийм гэмшил хүнд асар их боломж олгодог. Ямар боломж вэ? 
Үргэлжлүүлэн амьдрах боломж. Үүргээ гүйцэтгэхдээ ч, эсвэл аврал 
хайхдаа ч тийм гэмшилгүй бол чиний хувьд цааш үргэлжлүүлэхэд 
хэцүү байх болно. Бурхан чамайг сахилгажуулж, цээрлүүлж байсан ч, 
эсвэл Тэр чамд сануулж, чамайг ятгаж байхад ч, үе шат бүрд Бурхан та 
хоёрын хооронд зөрчилдөөн гарахад чи өөрийнхөө санаа, үзэл бодол, 
хандлагатай зууралдсаар байгаа цагт алхаа чинь урагш чиглэж байлаа 
ч гэсэн Бурхан та хоёрын хоорондох зөрчил, Түүний талаарх буруу 
ойлголт, гомдол, тэрслүү байдал чинь засагдахгүй бөгөөд хэрвээ чи 
эргэлт хийхгүй бол Бурхан Өөрийнхөө зүгээс чамайг таягдан хаяна. 
Чи хүлээсэн үүргээ орхиогүй, үүргээ биелүүлж чадсан хэдий ч, мөн 
Бурханы даалгаврыг хүлээн авч, үүндээ үнэнч байсан хэдий ч Бурхан 
та хоёрын хооронд бий болсон маргаанд чиний уясан зангилаа үүрд 
үлдэх болно. Хэрвээ чи үүнийг тайлахгүй, эсвэл тавьж явуулахгүй, 
харин ч Бурханы буруу, би хэлмэгдсэн гэж итгэсээр байвал эргэлт 
хийгээгүй гэсэн үг юм. Хүмүүс эргэлт хийхэд Бурхан яагаад тийм их 
ач холбогдол өгдөг вэ? Бүтээгдсэн зүйл ямар хандлагаар Бүтээгчийг 
авч үзэх ёстой вэ? Бүтээгч юу ч хийсэн бай, Түүний зөв гэдгийг хүлээн 
зөвшөөрдөг хандлагаар. Хэрвээ чи үүнийг хүлээн зөвшөөрдөггүй бол 
Бүтээгч үнэн, зам, амь гэдэг нь чиний хувьд зүгээр л хий хоосон үг 
байх болно. Хэрвээ чиний хувьд тэдгээр нь хий хоосон үг бол Бурхан 
чамайг аварч чадах уу? Чадахгүй. Чи шаардлага хангахгүй; Бурхан чам 
шиг хүмүүсийг авардаггүй. “Бурхан хүмүүсээс гэмшиж, эргэлт хийж 
мэддэг байхыг шаарддаг. За яах вэ, би олон зүйл дээр эргэлт хийгээгүй. 
Надад ингэх цаг байсаар байгаа гэж үү?” гэж зарим хүн хэлдэг. Тийм 
ээ, цаг байсаар байгаа. Түүнчлэн зарим хүн: “Ямар зүйлс дээр би 
эргэлт хийх ёстой юм бэ? Өнгөрсөн үеийн зүйл өнгөрч, мартагдсан” 
гэдэг. Хэрвээ зан чанар чинь ганц өдөр ч өөрчлөгдөхгүй бол, үйлдлийн 
чинь юу үнэнтэй нийцдэггүй, юу Бурхантай нийцэж чаддаггүйг 
мэдэж авалгүйгээр чи ганц өдрийг ч өнгөрөөх юм бол Бурхан та 
хоёрын хооронд байгаа зангилаа хараахан тайлагдсангүй; асуудал 
шийдвэрлэгдээгүй, өнгөрөө ч үгүй. Энэ зан чанар чиний дотор байдаг; 
энэ санаа, үзэл бодол, хандлага чиний дотор байдаг. Зөв орчин нөхцөл 
гарч ирмэгц үзэл бодол чинь дахин нэгэнтээ гарч ирнэ, Бурхантай 

зөрчилдөх зөрчил чинь гарч ирнэ. Тиймээс, чи өнгөрснийг засаж 
залруулахгүй байж болох ч ирээдүйд тохиолдох зүйлсийг залруулах 
ёстой. Тэдгээрийг яаж залруулах вэ? Чи эргэлт хийж, өөрийнхөө бодол 
санаа, санаархлыг хойш тавих ёстой. Нэгэнт чамд ийм санаа зорилго 
байгаа бол аяндаа энэ нь бас дуулгавартай хандлага болно. Гэхдээ илүү 
тодорхой хэлэх юм бол, энэ нь үнэндээ хүмүүс Бүтээгч Бурханд хандах 
хандлагадаа эргэлт хийхийг хэлдэг; энэ нь Бүтээгч бол үнэн, зам, амь 
гэсэн баримтыг хүлээн зөвшөөрч, баталгаажуулах явдал юм. Хэрвээ 
чи эргэж чадвал, өөрийнхөө зөв гэж боддог, завхарсан хүн төрөлхтөн 
нийтээрээ зөв гэж боддог тэр зүйлсийг хойш тавьж чадна гэдгийг 
чинь энэ нь харуулдаг; харин ч чи Бурханы үг бол үнэн, эерэг зүйлс 
мөн гэдгийг хүлээн зөвшөөрч байна. Хэрвээ чи ийм хандлагатай байж 
чадвал Бүтээгчийн ялгамж чанар, мөн чанарыг хүлээн зөвшөөрдгийг 
чинь энэ нь нотолно. Бурхан асуудлыг ингэж хардаг бөгөөд тиймээс 
Тэр үүнийг нэн чухал гэж үздэг.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (3)”-аас эш татав

Ниневегийн хаан энэ мэдээг сонсоод сэнтийнээсээ босож, өмсгөлөө 
тайлан, таар нөмрөөд, үнсэн дээр суусан. Тэгээд тэр, хотод байгаа хэн 
ч юу ч амсаж болохгүй, үхэр хонь, өөр бусад ямар ч амьтан идээшилж, 
ус ууж болохгүй хэмээн тунхагласан. Хүн болон мал амьтад адилхан 
таар нөмрөх учиртай, хүмүүс чин сэтгэлээсээ Бурханаас гуйх ёстой 
байсан. Бас хүн бүр муу замаасаа татгалзаж, хүчирхийлэл хийдгээ 
болих ёстой гэж хаан тунхагласан. Эдгээр үйлдлээс үзвэл, Ниневегийн 
хаан үнэн сэтгэлээсээ гэмшиж байсан юм. Сэнтийнээсээ босож, хааны 
өмсгөлөө тайлж, таар нөмрөн, үнсэн дээр суусан гээд түүний хийсэн 
эдгээр үйлдэл нь Ниневегийн хаан хааны байр сууриа орхиж, энгийн 
ардын хамтаар таар өмссөн гэдгийг хүмүүст хэлж өгдөг. Өөрөөр 
хэлбэл, Ехова Бурханы тунхаглалыг сонссоныхоо дараа Ниневегийн 
хаан өөрийн муу замыг, хүчирхийлэл хийхээ үргэлжлүүлэхээр хаан 
суудлаа эзэгнээгүй; харин ч өөрийн барьж байсан эрх мэдлийг орхиж, 
Ехова Бурханы өмнө гэмшсэн. Энэ үед Ниневегийн хаан, хааны хувиар 

гэмшээгүй; xарин Бурханы энгийн албатын хувиар гэмшиж, нүглээ 
улайхын тулд Бурханы өмнө очсон. Түүнчлэн Ехова Бурханы өмнө өөр 
шиг нь нүглээ улайж, гэмшихийг бүхий л хотынхонд бас хэлсэн; дээр 
нь нэмээд, үүнийг хийх тодорхой төлөвлөгөө түүнд байсныг Сударт 
ийнхүү өгүүлжээ: “Хүн, адгуус амьтан, мал сүрэг юу ч амсаж болохгүй: 
тэд юм идэж, ус ууж болохгүй … хүн Бурханд хандан чадлаараа гуй, 
хүн бүр ёрын муу замаасаа эргэж, гар дахь хүчирхийллээ хая.” Хотын 
захирагч болохын хувьд Ниневегийн хаан эрхэм дээд байр суурь 
болоод эрх дархтай бөгөөд хүссэн бүхнээ хийж чадах байсан. Ехова 
Бурханы тунхаглалтай нүүр тулах үедээ тэр хэрэг явдлыг үл тоож, 
эсвэл зүгээр л ганцаараа гэмшиж, нүглээ улайж болох байсан; хотын 
хүмүүсийн гэмших эсэхийн тухайд бол тэрээр үүнийг огт тоохгүй 
орхиж болох байсан юм. Гэхдээ Ниневегийн хаан огтхон ч ингээгүй. 
Тэр сэнтийнээсээ босож, үнс, таар өмсөж, Ехова Бурханы өмнө 
гэмшиж, нүглээ улайгаад зогсохгүй, бас уг хотод байгаа бүх хүн, малд 
мөн адил ингэхийг тушаасан. Тэр ч бүү хэл тэрээр “Бурханд хандан 
чадлаараа гуйхыг” хүмүүст тушаасан. Энэхүү хэд хэдэн үйлдлээрээ 
Ниневегийн хаан, удирдагч хүний хийх ёстой зүйлийг үнэхээр 
биелүүлсэн. Түүний үйлдлүүд нь хүн төрөлхтний түүхэн дэх ямар 
ч хааны хувьд хийхэд хэцүү зүйл байсан ба үнэндээ өөр ямар ч хаан 
ийм зүйл хийж чадаагүй. Эдгээр үйлдлийг хүн төрөлхтний түүхэнд 
урьд өмнө болж байгаагүй зүйл гэж хэлж болох бөгөөд хүн төрөлхтөн 
үүнийг дуурсаж, даган дуурайваас зохистой. Хүн үүссэн цагаас хойш 
бүхий л хаад Бурханыг сөрж, эсэргүүцэхэд албатуудаа хөтөлж байсан. 
Өөрсдийн хорон муугийнхаа төлөө аврал эрэн Бурханаас гуйж, 
Ехова Бурханы өршөөлийг хүлээн авч, заналхийлж буй шийтгэлээс 
зайлсхийхэд хэн ч, хэзээ ч албатуудаа хөтөлж байгаагүй. Ниневегийн 
хаан харин албатуудаа Бурхан руу хандуулж, дор бүрнээ хорон муу 
замыг орхиж, хүчирхийлэл хийхээ болиход хүргэж чадсан. Түүнчлэн 
тэр хаан ширээгээ орхиж чадсан бөгөөд хариуд нь Ехова Бурхан 
сэтгэл нь өөрчлөгдөж, харамсаж, уур хилэнгээ татаж, хотын хүмүүст 
амьд үлдэх боломж олгож, тэднийг сүйрлээс хамгаалжээ. Энэхүү 
хааны үйлдлийг хүн төрөлхтний түүхэн дэх ховор гайхамшиг, тэр ч 
бүү хэл завхарсан хүн төрөлхтөн Бурханы өмнө гэмшиж, нүглээ улайж 

байгаагийн үлгэр дуурайл гэж л нэрлэж болно.
Үг нь махбодоор илэрсэн номын

“Цор ганц Бурхан Өөрөө II”-оос эш татав

Энэхүү “ёрын муу зам” нь цөөн хэдэн муу үйлийг хэлдэггүй, харин 
хүмүүсийн зан авир урган гардаг ёрын муу эх сурвалжийг хэлдэг. 
“Ёрын муу замаасаа эргэх” гэдэг нь тухайн хүмүүс дахин хэзээ ч тийм 
үйлдэл гаргахгүй гэсэн үг юм. Өөрөөр хэлбэл, тэд ахин хэзээ ч ийм ёрын 
муу авир гаргахгүй; тэдний үйлдлийн арга барил, эх үүсвэр, зорилго, 
санаа зорилго, зарчим бүгд өөрчлөгдсөн; зүрх сэтгэлдээ таашаал, аз 
жаргал авчрахын тулд тэд дахин хэзээ ч тэдгээр арга барил, зарчмыг 
ашиглахгүй. “Гар дахь хүчирхийллээ хаях” гэдгийн “хаях” гэдэг нь 
болих, орхих, өнгөрснөөсөө бүрэн салах, хэзээ ч эргэж буцахгүй байх 
гэсэн утгатай. Ниневегийн хүмүүс хүчирхийлэл хийхээ болих үед 
энэ нь тэдний жинхэнэ гэмшлийг баталж, бас илэрхийлсэн. Бурхан 
хүмүүсийн гадаад байдлыг харж, мөн зүрх сэтгэлийг нь ажигладаг. 
Ниневе хотынхон чин сэтгэлээсээ гэмшихийг нь гарцаагүй ажиглаж, 
мөн ёрын муу замаа орхиж, хүчирхийлэл хийхээ больсныг нь хараад 
Бурхан зүрх сэтгэлээ өөрчилсөн. Өөрөөр хэлбэл, энэ хүмүүсийн авир, 
зан байдал, аливааг хийх янз бүрийн арга, түүнчлэн үнэн сэтгэлээсээ 
нүглээ улайж, гэмшсэн учраас Бурханы сэтгэл өөрчлөгдөж, санаагаа 
өөрчилж, шийдвэрээ буцаан, тэднийг шийтгэж сүйрүүлэхээ больсон. 
Тиймээс Ниневегийн хүмүүсийн төгсгөл өөрчлөгдсөн. Тэд амиа золин 
аварсны зэрэгцээ Бурханы өршөөл, хүлээцтэй байдлыг хүртсэн, энэ 
мөчид Бурхан бас уур хилэнгээ татсан билээ.

Үг нь махбодоор илэрсэн номын
“Цор ганц Бурхан Өөрөө II”-оос эш татав

Бурхан Ниневе хотынхонд хэчнээн их уурласан ч гэсэн, тэднийг 
мацаг барихаа зарлаж, таар, үнс өмсмөгц Түүний зүрх сэтгэл нь 
зөөлөрч, санаа нь өөрчлөгдөж эхэлсэн. Хотыг нь устгах болно гэдгээ 
тэдэнд тунхаглах үед буюу тэднийг нүглээ улайж, гэмшихээс өмнө, 
Бурхан тэдэнд уурласан хэвээр байв. Тэднийг гэмшлийн хэд хэдэн 
үйлдэл хийнгүүт Ниневегийн хүмүүст уурлах Бурханы уур аажмаар 

өршөөл, хүлээцтэй байдал болон хувирсан. Бурханы зан чанарын энэ 
хоёр тал нэг үйл явдал дээр давхцан илэрсэнд ямар ч зөрчилдөх зүйл 
байхгүй. Тэгэхээр ийнхүү зөрчилдөхгүй гэдгийг хүн хэрхэн ойлгож, 
мэдэх ёстой вэ? Ниневегийн хүмүүсийг гэмших үед Бурхан, энэхүү 
хоёр эсрэг тэсрэг мөн чанарыг илэрхийлэн, харуулж, Бурханы мөн 
чанарын үнэн бодитой агаад халдашгүй байдлыг харах боломжийг 
хүмүүст олгосон. Хүмүүст дараах зүйлийг хэлэхийн тулд Бурхан 
Өөрийн хандлагыг ашигласан: Бурхан хүмүүсийг тэвчдэггүй, эсвэл 
тэдэнд өршөөл үзүүлэхийг хүсдэггүйдээ биш; харин хүмүүс Бурханд 
үнэхээр гэмших нь ховор, муу замаасаа татгалзаж, хүчирхийлэл хийхээ 
болих нь ховор билээ. Өөрөөр хэлбэл, Бурхан хүнд уурлахдаа хүнийг 
жинхэнээсээ гэмшиж чадна гэж найддаг, үнэндээ хүний жинхэнэ 
гэмшлийг харна гэж найддаг, тэгсэн тохиолдолд Тэр хүнд өршөөлөө 
өгөөмрөөр хайрлаж, хүлээцтэй хандсаар байх болно. Өөрөөр хэлбэл, 
хүний ёрын муу авир Бурханы уур хилэнг төрүүлдэг байхад Бурханыг 
сонсож, Түүний өмнө үнэхээр гэмшдэг, мөн муу замаасаа татгалзаж, 
хүчирхийлэл хийхээ больсон хүмүүст Бурхан өршөөлөө хайрлаж, 
хүлээцтэй ханддаг. Ниневе хотынхонд хандсан байдлаас Бурханы 
хандлага маш тодорхой харагдсан: Бурханы өршөөл, хүлээцтэй 
байдлыг хүртэх нь огтоос хэцүү биш, хүнээс Тэр жинхэнэ гэмшлийг 
л шаарддаг. Хүмүүс муу замаасаа татгалзаж, хүчирхийлэл үйлдэхээ 
больсон цагт Бурхан зүрх сэтгэлээ, тэдэнд хандах хандлагаа өөрчилнө.

Үг нь махбодоор илэрсэн номын
“Цор ганц Бурхан Өөрөө II”-оос эш татав

49. Өөрийгөө үгүйсгэж, махан биеийг хаях зарчмууд
(1) Бурханы үгийн үндсэн дээр завхарсан мөн чанараа мэдэж, 

махан биеийг сатанлаг уг чанар хянадаг гэх үнэнийг нэвт харах 
шаардлагатай. Ийм маягаар хүн махан биеийг үнэхээр үзэн ядаж 
чадна;

(2) Хэрэг явдал боломжгүй гэж санагдах тусам, үзэл, төсөөлөлтэй 
нь нийцэхгүй байх тусам хүн үнэнийг улам их эрж хайж, өөрийгөө 
үгүйсгэж, Бурханыг дуулгавартай дагах ёстой;

(3) Хүний үзэл, төсөөлөл, мэдрэмж хэчнээн зөв байж таарах нь 
хамаагүй, тэдгээр нь үнэн биш бөгөөд Бурханы үгээс хэр цөөхөн нь 
хүний үзэлтэй нийцэж таарах нь хамаагүй, Түүний үг бол үнэн юм;

(4) Бүх хэрэг явдал дээр үнэн-зарчмыг эрж хайж, өөрийн итгэл 
үнэмшил, үзэл бодлыг орхиж, махан биеийг хаях шаардлагатай. 
Зөвхөн ингэснээр л хүн үнэнийг хэрэгжүүлж, хүний төрхийг амьдран 
харуулж чадна.

Холбогдох Бурханы үг:

Хэрвээ хүмүүс хүний амьдралын зөв зам, мөн түүнчлэн хүн 
төрөлхтнийг удирдах Бурханы зорилгыг үнэхээр тодорхой харж 
чаддаг бол өөрсдийн ирээдүй, хувь заяаг зүрх сэтгэлдээ эрдэнэс мэт 
нандигнахгүй. Тэд гахай, нохойноос долоон дор эцэг эхдээ үйлчлэх 
сонирхолгүй болох байсан. Хүний ирээдүй, хувь заяа нь яг нарийндаа 
өнөө үеийн, Петрийн “эцэг эх” гээч зүйл биш гэж үү? Тэдгээр нь яг л 
хүний мах цус мэт байдаг. Махан биеийн хүрэх газар болон ирээдүй яг 
ямар байх вэ? Амьд ахуйдаа Бурханыг харах уу, эсвэл нас барсныхаа 
дараа сүнсээрээ Бурхантай уулзах уу? Махан бие маргааш гамшиг 
зовлонгийн асар том зууханд эцэслэх үү, эсвэл гал түймэр дотор байх 
уу? Хүний махан бие золгүй явдал амсах, эсвэл зовох эсэхтэй хамаатай 
иймэрхүү асуултууд нь одоогийн энэ урсгал дахь уураг тархитай, 
эрүүл ухаантай хэн болгоны хамгийн их санаа зовдог томоохон мэдээ 
биш гэж үү? (Энд, зовох гэдэг нь ерөөл хүлээн авахыг хэлдэг; хожмын 
шалгалтууд хүний хүрэх газарт ач тустай гэсэн үг юм. Золгүй явдал 
гэдэг нь бат зогсож чадахгүй байх, эсвэл мэхлэгдэхийг хэлдэг; эсвэл 
энэ нь, хүн золгүй нөхцөл байдалтай тулгарч, гай гамшгийн дунд амиа 
алдана, мөн хүний сүнсэнд тохиромжтой хүрэх газар байхгүй гэсэн 
утгатай.) Хүмүүс эрүүл саруул ухаантай байдаг хэдий ч боддог зүйл 
нь тэдний эрүүл ухаанд байх ёстой зүйлтэй бүрэн нийцдэггүй байж 
магадгүй. Учир нь тэд нэлээд будилдаг ба аливааг сохроор дагадаг. Тэд 
юунд орох учиртайгаа нэгд нэггүй ухаарч, ялангуяа гай зовлонгийн 
үеэр (өөрөөр хэлбэл, зууханд цэвэршүүлэгдэх үеэр) юунд орох ёстой, 
мөн галын шалгалтын үеэр юугаар зэвсэглэх ёстойгоо ялгаж салгах 
ёстой. Шавж хорхойноос ч долоон дор, гахай нохой шиг эцэг эхдээ 



667

49. Өөрийгөө үгүйсгэж, махан биеийг хаях зарчмууд

(махан бие гэсэн үг) үргэлж битгий үйлчил. Хэт сэтгэлээ зовоож, их 
юм бодож, тархиа гашилгах ямар хэрэгтэй юм бэ? Махан бие чамд 
харьяалагддаггүй, харин ганцхан чамайг ч биш, бас Сатаныг захирдаг 
Бурханы гарт бий. (Махан бие анхнаасаа Сатанд харьяалагддаг гэсэн 
үг. Сатан ч гэсэн Бурханы гарт байдаг учраас үүнийг ингэж л хэлж 
болно. Учир нь ийм маягаар хэлэх нь илүү үнэмшилтэй; хүмүүс тэр 
чигтээ Сатаны эзэмшил дор байдаггүй, харин Бурханы гарт байдаг 
гэдгийг энэ нь хэлж өгдөг.) Чи махан биеийн тарчлаан дор амьдарч 
байгаа, гэхдээ махан бие чамд харьяалагддаг уу? Чиний хяналтан 
дор байдаг уу? Үүнээс болж тархиа гашилгах ямар хэрэгтэй юм бэ? 
Аль эртнээс яллагдаж, хараагдаж, бузар сүнсээр бузарлагдсан өмхий 
махан биеийнхээ төлөө чи Бурханаас улайран гуйх ямар хэрэгтэй юм 
бэ? Сатаны хамсаатанг зүрх сэтгэлдээ үргэлж ойрхон байлгах ямар 
хэрэгтэй юм бэ? Махан бие чиний жинхэнэ ирээдүй, гайхалтай итгэл 
найдвар, чиний амьдралын жинхэнэ хүрэх газрыг сүйрүүлж магадгүй 
гэдэгт чи санаа зовохгүй байна гэж үү?

Үг нь махбодоор илэрсэн номын
“Хүн төрөлхтнийг удирдахын зорилго”-оос эш татав

Хэрвээ чи эцсийн өдрүүдийн ажлын гучин хувийг (энэхүү гучхан 
хувь бол Ариун Сүнсний өнөөдрийн ажил болоод эцсийн өдрүүд дэх 
Бурханы үгийн ажлыг ойлгох гэсэн үг) ойлгож чадсан бол өнөөдрийнх 
шиг олон жилийн турш завхарсан махан биедээ үргэлжлүүлэн 
“үйлчлэх” юм уу “ачлалтай” хандахгүй байх байсан юм. Хүмүүс одоо 
урьд өмнө үзэгдээгүйгээр ахиж дэвшсэн бөгөөд цаашид түүхийн хүрд 
мэт өнхөрсөөр байхаа болино гэдгийг чи тодорхой харах учиртай. 
Илжирсэн махан бие чинь аль эртнээс ялаагаар бүрхэгдсэн тул өнөөг 
хүртэл Бурханы үргэлжлүүлсэн түүхийн хүрдийг буцаан эргүүлэх 
хүч үүнд яахан байх билээ? Чимээгүйхэн цохилох эцсийн өдрүүдийн 
цагийг дахин чаг чаг цохилуулж, зүүг нь нар зөв эргүүлсээр байж 
яахан чадах билээ? Өтгөн манангаар хучигдсан мэт санагдах дэлхий 
ертөнцийг дахин хувиргаж яахан чадах билээ? Чиний махан бие уулс 
болон гол мөрнийг сэргээж чадах уу? Багахан чиг үүрэгтэй махан 
бие чинь чиний хүсэн эрмэлзэж байсан хүмүүний ертөнцийг үнэхээр 

сэргээж чадна гэж үү? Чи үр удмаа “хүн” болгон хүмүүжүүлж үнэхээр 
чадах уу? Чи одоо үүнийг ойлгож байна уу? Чиний махан бие яг юунд 
харьяалагддаг вэ? Хүнийг аврах, төгс болгох, өөрчлөх гэсэн Бурханы 
анхдагч санаа зорилго нь чамд гайхалтай сайхан эх нутаг өгөх юм уу 
хүний махан биед амар тайван амралтыг авчрахын төлөө байгаагүй; 
энэ нь Түүний алдар суу, Түүний гэрчлэлийн төлөө, хүн төрөлхтний 
хожмын илүү сайхан зугаа цэнгэлийн төлөө байсан, ингэснээр тэд 
төд удалгүй амарч чадах юм. Гэсэн ч энэ нь махан биеийн чинь төлөө 
байдаггүй, учир нь хүн бол Бурханы удирдлагын үндсэн хөрөнгө 
бөгөөд хүний махан бие бол ердөө л хавсралт билээ. (Хүн бол сүнс 
болон биетэй объект, харин махан бие бол ердөө л илжирч мууддаг 
зүйл. Махан бие бол удирдлагын төлөвлөгөөнд ашиглагддаг багаж 
хэрэгсэл гэсэн үг юм.) Бурхан хүмүүсийг төгс болгож, бүрэн дүүрэн 
болгож, олж авах нь тэдний махан биед илд болон цохилт, мөн 
түүнчлэн эцэс төгсгөлгүй зовлон, галын шатаалт, өршөөлгүй шүүлт, 
гэсгээлт, хараал, дуусашгүй олон шалгалтыг л авчирдаг гэдгийг чи 
мэдэх учиртай. Энэ нь хүнийг удирдах ажлын дотоод түүх болон 
үнэн юм. Гэсэн ч энэ бүх зүйл хүний махан биед чиглэдэг бөгөөд 
дайсагналын сум хүний махан бие рүү хайр найргүйгээр онилдог (учир 
нь хүн гэмгүй). Энэ бүхэн Түүний алдар суу болон гэрчлэлийн төлөө, 
мөн Түүний удирдлагын төлөө байдаг. Учир нь Түүний ажил ганцхан 
хүн төрөлхтний төлөө байдаггүй, харин бүхий л төлөвлөгөөний төлөө, 
түүнчлэн хүн төрөлхтнийг бүтээх үеийн Түүний анхдагч хүслийг 
биелүүлэхийн төлөө байдаг. Тиймээс хүний туулдаг зүйлийн ерэн хувь 
нь зовлон болон галын шалгалтуудыг агуулж магадгүй бөгөөд хүний 
махан биеийн хүсэн хүлээсэн аз жаргалтай, сайхан өдрүүд маш цөөхөн 
байдаг, эсвэл бүр огт байдаггүй. Хүн махан биеэр аз жаргалтай хором 
мөчийг эдэлж, Бурхантай хамт сайхан цаг хугацааг өнгөрүүлж бүр ч 
чаддаггүй. Махан бие бохир тул хүний махан бие Бурханы гэсгээлтийг 
л хардаг, эсвэл эдэлдэг ба үүнд эрүүл ухаан дутагдаж байсан мэт, хүнд 
энэ нь таалагддаггүй. Учир нь Бурхан, хүнд таалагддаггүй, хүний 
халдахыг тэвчдэггүй, мөн дайснуудаа үзэн яддаг зөвт зан чанараа 
харуулна. Бурхан боломжит бүх аргаар дамжуулан Өөрийн бүх зан 
чанарыг ил тод илчилж, улмаар Сатантай хийсэн зургаан мянган 

жилийн тулааны ажил буюу бүх хүн төрөлхтнийг аварч, хуучны 
Сатаныг устгах ажлаа төгсгөнө!

Үг нь махбодоор илэрсэн номын
“Хүн төрөлхтнийг удирдахын зорилго”-оос эш татав

Зовлон бэрхшээл туулахыг шаардсан ямар нэг зүйл тохиолдоход 
Бурханы хүсэл юу болох, Түүний хүсэлд хэрхэн санаа тавих 
хэрэгтэйгээ чи ойлгох ёстой. Чи өөрийгөө сэтгэл хангалуун байлгах 
ёсгүй: Эхлээд өөрийгөө хойш тавь. Махан биеэс илүү жигшүүртэй 
юу ч байхгүй. Чи Бурханыг сэтгэл хангалуун байлгахаар эрэлхийлж, 
үүргээ биелүүлэх ёстой. Ийм бодолтой байхад энэ хэрэг явдал дээр 
Бурхан чамд онцгой гэгээрэл авчирч, зүрх сэтгэл чинь бас тайтгарлыг 
олох болно. Чамд том ч бай, жижиг ч бай ямар нэг асуудал тохиолдоход 
чи эхлээд өөрийгөө хойш тавьж, махан биеийг бүх зүйлээс хамгийн 
дорд зүйл гэж үзэх ёстой. Чи махан биеийг хэдий чинээ их хангалуун 
байлгана, төдий чинээ дураараа аашилдаг; энэ удаа чи түүнийг 
хангалуун болговол дараагийн удаа илүү ихийг хүснэ. Ийнхүү 
үргэлжлэхийн хэрээр хүмүүс махан биеийг бүр ч их хайрлаж эхэлдэг. 
Махан бие үргэлж хэрээс хэтэрсэн хүсэлтэй, тэрийгээ хангахыг, идэх, 
өмсөх зүйлс байна уу, эсвэл уураа барьж дийлэхгүй байх, сул тал, 
залхуурлаа өөгшүүлэх байна уу аль нь ч байсан хүслийг нь хангахыг 
үргэлж чамаас шаарддаг… Чи махан биеийг сэтгэл хангалуун байлгах 
тусам дур хүсэл нь үлэмж их болж, улам цадиггүй болсоор хүмүүсийн 
махан бие илүү гүн гүнзгий үзэл тээж, Бурханд дуулгаваргүй хандаж, 
өөрийгөө өргөмжилж, Бурханы ажилд эргэлздэг болох хэмжээнд 
хүрдэг. Чи махан биеийг сэтгэл хангалуун байлгах тусам махан биеийн 
сул тал төдий чинээ их болдог; сул талыг чинь хэн ч өрөвдөхгүй 
байгаа мэт чамд үргэлж санагдаж, Бурхан хэтэрхий даварсан гэж чи 
үргэлж итгэнэ, тэгээд чи: “Бурхан яаж ийм хахир хатуу байж чадаж 
байна вэ? Тэр яагаад хүмүүст зөөлөн хандахгүй байна вэ?” гэж хэлэх 
болно. Хүмүүс махан биеийг сэтгэл хангалуун байлгаж, хэтэрхий их 
энхрийлэхээрээ өөрсдийгөө сүйрүүлдэг. Хэрвээ чи Бурханыг үнэхээр 
хайрладаг, махан биеийг сэтгэл хангалуун байлгадаггүй бол Бурханы 
хийдэг бүхэн маш зөв, маш сайн бөгөөд Тэрээр тэрслүү байдлыг 

чинь харааж, зөв шударга бус байдлыг чинь шүүх нь зүй ёсных 
гэдгийг харна. Бурхан чамайг цээрлүүлж, сахилгажуулан, хатуужуулах 
орчныг чинь бий болгож, чамайг Өөрийнхөө өмнө албадан ирүүлэх 
цаг ирнэ—тэр үед Бурханы хийж байгаа зүйлс гайхалтай гэдгийг чи 
үргэлж мэдрэх болно. Тиймээс чамд тийм ч их шаналал байхгүй мэт 
санагдаж, Бурхан үнэхээр хайр татам гэдгийг мэдэрнэ. Хэрвээ чи махан 
биеийн сул талыг өөгшүүлж, Бурхан дэндэж байна гэж хэлдэг бол 
үргэлж шаналж, үргэлж сэтгэлээр унаж, Бурханы бүх ажлын талаар 
тодорхой мэдэхгүй байхын дээр Бурхан хүний сул талуудыг огтхон 
ч өрөвддөггүй мэт, хүний бэрхшээлүүдийг мэддэггүй мэт санагдана. 
Иймээс чи туйлын шударга бус явдлыг туулсан мэт үргэлж золгүй 
ганцаардмал байдлыг мэдрэх үедээ гомдоллож эхэлнэ. Ийм маягаар 
махан биеийн сул талуудыг чи хэдий чинээ их өөгшүүлнэ, Бурхан 
дэндэж байна гэж улам их санагдсаар, бүр Бурханы ажлыг үгүйсгэж, 
Бурханыг эсэргүүцэж эхлэн, огтхон ч дуулгаваргүй байдаг болох 
хүртлээ дордоно. Тиймээс чи махан биеийг эсэргүүцэж, өөгшүүлэхгүй 
байх ёстой: “Миний нөхөр (эхнэр), хүүхдүүд, хэтийн ирээдүй, гэрлэлт, 
гэр бүл—аль нь ч хамаагүй! Зүрх сэтгэлд минь Бурхан л байдаг, махан 
биеийг биш Бурханыг сэтгэл хангалуун байлгахын тулд би чадах 
бүхнээ хийх ёстой.” Чи ингэж шийдэх ёстой. Хэрвээ чи үргэлж ийм 
шийдэмгий байвал багахан хүчин чармайлтаар л үнэнийг хэрэгжүүлж, 
өөрийгөө хойш тавьж чадна. Урьд цагт нэгэн тариачин зам дээр хөлдөж 
хөшсөн могой байхыг олж үзжээ. Тариачин түүнийг аваад цээжиндээ 
тэвэрсэн бөгөөд амь орсныхоо дараа могой тариачныг хатгаж амийг 
нь хөнөөжээ гэж ярьдаг. Хүний махан бие энэ могойтой адил: Үүний 
мөн чанар нь хүмүүсийн амийг хорлох байдаг учраас махан бие 
хүссэн бүхнээ авах үед чи амиа алддаг. Махан бие бол Сатаных. Түүнд 
хэрээс хэтэрсэн хүсэл байдаг, өөрийгөө л боддог, тав тухыг эдэлж, 
зугаа цэнгэлд умбахыг хүсэж, залхуу хойргод баригддагийн дээр 
тодорхой хэмжээнд сэтгэл хангалуун байлгавал эцэстээ чамайг залгих 
болно. Өөрөөр хэлбэл, хэрвээ чи энэ удаад үүнийг сэтгэл хангалуун 
байлгавал дараагийн удаа илүү ихийг хүсэж ирэх болно. Махан биед 
үргэлж хэрээс хэтэрсэн хүсэл, шинэ хэрэгцээ шаардлага байдаг ба 
чамаар бүр илүү эрхэмлүүлж, тав тухтай байдал дунд амьдрахын тулд 

махан биеэ өөгшүүлдгийг чинь ашигладаг—хэрвээ чи үүнийг дийлж 
гарч чадахгүй бол эцэстээ өөрийгөө сүйрүүлнэ. Бурханы өмнө амийг 
олж авч чадах эсэх, мөн эцсийн төгсгөл чинь ямар байх нь махан биеэ 
хэрхэн эсэргүүцэхээс чинь шалтгаалдаг. Бурхан чамайг аварч, чамайг 
сонгож, заяа төөргийг чинь тогтоосон атал өнөөдөр чи Түүнийг сэтгэл 
хангалуун байлгаж, үнэнийг хэрэгжүүлж, Бурханыг үнэхээр хайрладаг 
зүрх сэтгэлээр махан биеэ эсэргүүцэхийг хүсдэггүй бол эцэстээ чи 
өөрийгөө сүйрүүлж, улмаар асар их шаналлыг туулах болно. Хэрвээ чи 
махан биеийг үргэлж өөгшүүлдэг бол дотор чинь бүрмөсөн харанхуй 
болох тэр өдөр ирэх хүртэл Сатан аажмаар чамайг залгиж, амьгүй, 
эсвэл өчүүхэн ч Сүнсгүй болгож орхино. Харанхуйд амьдрах үедээ чи 
Сатанд олзлогдож, зүрх сэтгэлд чинь Бурхан байхаа болих бөгөөд тэр 
үед чи Бурханы оршихуйг үгүйсгэж, Түүнийг орхино. Тиймээс, хэрвээ 
хүмүүс Бурханыг хайрлахыг хүсдэг бол шаналлын төлөөс төлж, 
зовлон бэрхшээл туулах ёстой. Гаднаа омголон, бэрхшээл зовлонтой 
байж, илүү ихийг уншиж, илүү их гүйх хэрэггүй; үүний оронд тэд 
хэрээс хэтэрсэн бодол, хувийн ашиг сонирхол, өөрийн санаа тавьдаг 
зүйл, үзэл, санаа зорилго гэх мэт дотроо байдаг зүйлийг хойш тавих 
ёстой. Бурханы хүсэл ийм билээ.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Бурхан хүмүүсийн гадаад зан чанартай харьцах нь Түүний ажлын 
бас нэг хэсэг юм; жишээлбэл, хүмүүсийн гадаад, хэвийн бус хүн чанар, 
эсвэл тэдний амьдралын хэв маяг, зуршил, арга зам, ёс заншил, түүнчлэн 
тэдний гадаад хэрэгжүүлэлт болон омголон зантай харьцдаг. Гэвч Тэр 
үнэнийг хэрэгжүүлж, зан чанараа өөрчлөхийг хүмүүсээс шаардахдаа, 
тэдний дотоод санаа бодол болон үзэлтэй нь голлон харьцдаг. Зөвхөн 
өөрийнхөө гадаад зан чанартай харьцах тийм ч хэцүү биш; дуртай 
зүйлээ идэхгүй байхыг өөрөөсөө шаардахтай л адил, амархан. Гэвч 
доторх үзлийг чинь хөнддөг зүйлийг тавьж явуулахад тийм ч хялбар 
биш. Махан биеийг эсэргүүцэж, төлөөс төлж, Бурханы өмнө зовохыг 
энэ нь хүмүүсээс шаарддаг. Хүмүүсийн санаа бодлын тухайд ялангуяа 
ийм байдаг. Бурханд итгэж эхэлсэн цагаасаа хойш хүмүүс олон 

буруу санаа бодол өвөрлөж ирсэн. Үнэнийг хэрэгжүүлэхгүй байх үед 
бүх санаа бодол чинь зөв мэт чамд санагддаг боловч ямар нэг зүйл 
тохиолдоход чамд маш олон буруу санаа бодол байгааг чи харах 
болно. Тиймээс, Бурхан хүмүүсийг төгс болгохдоо Бурханы талаарх 
мэдлэгт нь саад болж буй олон үзэл тэдэнд байгааг ойлгуулдаг. Санаа 
бодол чинь буруу гэдгийг ухаарах үедээ чи хэрвээ өөрийн үзэл болон 
санаа бодлын дагуу хэрэгжүүлэхээ больж чаддаг, мөн чамд юу ч 
тохиолдож байсан Бурханд гэрчлэл хийж, байр сууриндаа бат зогсож 
чаддаг бол махан биеийг эсэргүүцсэнийг чинь энэ нь нотолдог. Махан 
биеийг эсэргүүцэх үед чиний дотор тэмцэл болох нь гарцаагүй. Сатан 
хүмүүсээр өөрийгөө дагуулах гэж оролдож, махан биеийн үзлийг 
дагаж, махан биеийн ашиг сонирхлыг хамгаалуулах гэж оролддог—
гэхдээ Бурханы үг хүмүүсийг дотроос нь гэгээрүүлж, гэрэлтүүлэх 
бөгөөд энэ үед Бурханыг дагах уу, эсвэл Сатаныг дагах уу гэдгээ чи 
өөрөө шийддэг. Бурхан гол нь хүмүүсийн дотоод зүйлтэй харьцаж, 
Бурханы зүрх сэтгэлийн дагуу байдаггүй бодол болон үзэлтэй нь 
харьцахын тулд үнэнийг хэрэгжүүлэхийг хүмүүсээс хүсдэг. Ариун 
Сүнс хүмүүсийн зүрх сэтгэлийг хөдөлгөж, гэгээрүүлж, гэрэлтүүлдэг. 
Иймээс болж буй бүх зүйлийн цаана тэмцэл байдаг: Хүмүүс үнэнийг, 
Бурханыг гэх хайрыг хэрэгжүүлэх бүрд агуу тэмцэл болж байдаг 
бөгөөд махан бие нь бүхэлдээ зүгээр мэт байх боловч зүрх сэтгэлийнх 
нь гүнд үнэндээ үхэл амьдралын тэмцэл явагдаж байх болно—энэхүү 
хүчтэй тэмцлийн дараа, асар их эргэцүүллийн дараа л ялалт, ялагдал нь 
шийдэгддэг. Хүн уйлах уу, эсвэл инээх үү гэдгээ мэддэггүй. Хүмүүсийн 
санаа бодлын ихэнх нь буруу, эсвэл Бурханы ажлын ихээхэн хэсэг 
нь тэдний үзэлтэй зөрчилддөг учраас хүмүүс үнэнийг хэрэгжүүлэх 
үед нүднээс далд асар их тэмцэл болж байдаг. Энэхүү үнэнийг 
хэрэгжүүлснээр хүмүүс, Бурханыг сэтгэл хангалуун байлгахаар эргэлт 
буцалтгүй шийдэхээсээ өмнө бусдын нүднээс далдуур уйтгар гунигийн 
нулимсыг хэмжээлшгүй их урсгасан байх болно. Энэхүү тэмцлээс 
болж хүмүүс зовлон зүдүүр, цэвэршүүлэлт туулдаг; энэ нь жинхэнэ 
зовлон юм. Тэмцэл чам дээр ирэх үед хэрвээ чи Бурханы талд үнэхээр 
зогсож чаддаг бол Бурханыг сэтгэл хангалуун болгож чадна. Үнэнийг 
хэрэгжүүлэх явцад хүн дотроо зовох нь гарцаагүй; хэрвээ үнэнийг 

хэрэгжүүлэх үед хүмүүсийн доторх бүх зүйл зөв байдаг байсан бол 
тэд Бурханаар төгс болгуулах хэрэггүй, мөн ямар ч тэмцэл болохгүй, 
тэд зовж зүдрэхгүй байх байсан. Бурхан ашиглахад тохирохгүй олон 
зүйл хүмүүст байдаг, махан биеийн тэрслүү зан чанар их байдаг учраас 
хүмүүс махан биеийг эсэргүүцэх хичээлийг илүү гүн гүнзгий сурах 
хэрэгтэй байдаг. Үүнийг Бурхан зовлон гэж нэрлэдэг бөгөөд Өөртэй 
нь хамт үүнийг туулахыг хүнээс Тэр хүссэн. Бэрхшээлтэй тулгарах 
үедээ чи яаран Бурханд залбирдаг: “Өө, Бурхан минь! Би Таныг сэтгэл 
хангалуун байлгахыг хүсэж байна, Таны зүрх сэтгэлийг хангалуун 
байлгахын тулд сүүлчийн зовлон бэрхшээлийг туулахыг хүсэж байна, 
надад тулгарах саад бэрхшээл хэчнээн их байх нь хамаагүй, би Таныг 
сэтгэл хангалуун байлгах ёстой. Амиа бүхэлд нь өгөх ёстой байсан 
ч гэсэн би Таныг сэтгэл хангалуун байлгах ёстой!” Ийм шийдэмгий 
байдалтайгаар, ингэж залбирахдаа чи гэрчлэлдээ бат зогсож чадна.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Үнэний эрэл хайгуул нь тэсвэр тэвчээр, шийдэмгий байдлыг 
шаарддаг. Чи энэ удаад Бурханы хүслийг хангалуун байлгаж чадаагүй 
бол өөрийгөө зэвүүцэж, дараагийн удаа амжилтад хүрнэ гэж дотроо 
чимээгүйхэн шийдэж чаддаг байх ёстой. Хэрэв энэ удаад Бурханы ачааг 
анхаараагүй бол хожим нь адилхан саад бэрхшээлтэй нүүр тулахдаа 
махан биеийг эсэргүүцэж, Бурханы хүслийг хангалуун байлгахаар 
сэтгэл шулуудсан байх ёстой. Ингэж байж чи магтуулахуйц болно. 
Зарим хүн бодол, эсвэл санаа нь зөв эсэхийг ч мэддэггүй; тэр хүмүүс 
бол тэнэгүүд! Чи зүрх сэтгэлээ захирч, махан биеийг эсэргүүцэхийг 
хүсвэл эхлээд санаа зорилго чинь зөв эсэхийг мэдэх ёстой; тэр үед л чи 
зүрх сэтгэлээ захирч чадна. Хэрвээ чи санаа зорилго чинь зөв эсэхийг 
мэдэхгүй бол зүрх сэтгэлээ захирч, махан биеийг эсэргүүцэж чадна 
гэж үү? Эсэргүүцсэн ч чи будилсан байдлаар эсэргүүцнэ. Андуу ташаа 
санаа зорилгоо хэрхэн эсэргүүцэхээ чи мэддэг байх хэрэгтэй; махан 
биеийг эсэргүүцэх гэж үүнийг хэлдэг юм. Санаа зорилго, бодол, санаа 
чинь буруу гэдгийг мэдсэн даруйдаа чи чиглэлээ өөрчилж, зөв замаар 
алхах хэрэгтэй. Энэ асуудлыг эхлээд шийд, мөн үүнтэй холбогдуулан 

орохын тулд өөрийгөө сурга, учир нь зөв санаа зорилготой эсэхээ чи 
хамгийн сайн мэдэж байгаа. Андуу ташаа санаа зорилго чинь засагдаж, 
Бурханы төлөө байдаг болмогц чи зүрх сэтгэлээ захирах зорилгодоо 
хүрсэн байх болно.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Үзэлтэй чинь ямар ч хамаагүй зүйл тохиолдох үед чи үргэлжлүүлээд 
Бурханы үгийг идэж ууж, үүргээ хэвийн гүйцэтгэж чаддаг. Харин 
үзэлтэй чинь зөрчилддөг, үзлээс чинь давсан, зөрчилдөөн үүсэхэд 
хүргэдэг зүйл тохиолдох үед чи тэдгээрийг хэрхэн шийдвэрлэдэг вэ? 
Үзлээ дураар нь дургиулж, жамаар нь байлгадаг уу, аль эсвэл үзлээ 
шийдвэрлэн, хязгаарлаж, хаяхаар хичээдэг үү? Асуудалтай тулгарах 
үедээ үзэл тээдэг, үүнийгээ хойш тавьдаггүйгээр зогсохгүй бусдыг 
хайж олоод түгээн дэлгэрүүлэх гэдэг зарим хүн бий. Тэд бусдыг ч 
гэсэн ийм үзэлтэй болгохын тулд эдгээр үзлээ гаргах боломжийг 
хайж байдаг. Зарим хүн “Бурханы хийдэг бүхэн утга учиртай гэж та 
нар хэлдэг ч миний л мэдэхээр гэвэл, тохиолдсон зүйлд ямар ч утга 
учир алга. Энэ нь үнэнээс зөрүүтэй байна, үнэнээс зөрүүтэй зүйлтэй 
тулгарах үедээ би ямар нэг юм хэлж, зөв шударга байдлыг хамгаалах 
ёстой!” гэцгээн өөрсдийгөө зөвтгөх гэж хичээдэг. Ийм ааш авир 
зохистой юу? Зөв замыг дагахын тулд чи юу хийх ёстой вэ? Үзэл 
бүхий зарим хүн аливааг бодож тунгаагаад, Бурхантай харилцах 
харилцаа нь хэвийн биш, Бурханы талаар буруу ойлголт өөрсдөд нь 
төрсөн, ийм үзэлтэй байх нь ноцтой асуудал гэдгийг ухаардаг. Үзлээ 
шийдвэрлэхгүй бол ихээхэн аюулд орж, эсэргүүцэж, эргэлзэж, тэр ч 
бүү хэл, Бурханаас нүүр буруулах магадлалтай болно гэж тэд боддог. 
Тиймээс Бурханд залбирч, үзлээ хойш тавьдаг. Тэд эхлээд өөрсдийн 
эндүү ташаа үзэл бодлыг няцаагаад, дараа нь үнэнийг эрж хайдаг. 
Үүний үр дүнд, цаг хугацаа өнгөрөхийн хэрээр үзлээ бүрэн задлан 
шинжилж, бүрмөсөн хойш тавьж, шийдвэрлээгүй байж болох ч бодол, 
зан авирыг нь үнэн дотроос нь чиглүүлж, үүргээ гүйцэтгэхэд нь ч бас 
замчилдаг тул тэдний үүрэгт нөлөө үзүүлдэггүй. Магадгүй нэг өдөр 
тэдэнд ямар нэг зүйл тохиолдох үед үзэл нь шийдвэрлэгддэг. Энэ 

нь хэрэгжүүлэх зөв арга зам бус уу? Зарим хүн өөрсдийнх нь төлөө 
Бурханы хийсэн зохицуулалт юм уу Бурханы хийсэн юманд бага 
зэрэг сэтгэл дундуур байж, үүнээсээ үүдэн үзэлтэй болж болох бөгөөд 
улмаар үүргээ биелүүлэхдээ тоомжиргүй болж, үүргээ зохих ёсоор 
биелүүлдэггүй. Тэгээд зүрх сэтгэлдээ эсэргүүцэл, сэтгэл ханамжгүй 
байдал, хорсолтой, нэг ёсны сөрөг байдалд байнга оршдог. Ийм зан 
авир зөв үү? Иймэрхүү зүйлийг шийдвэрлэх амархан уу? Жишээ нь, 
чи өөрийгөө маш ухаалаг гэж бодож явтал дараа нь Би чамайг мунхаг, 
сүнслэг асуудлыг ойлгодоггүй гэж хэллээ гэе. Үүнийг сонсоод чи 
уурлаж, эсэргүүцдэг: “Намайг сүнслэг асуудал ойлгодоггүй гэж хэн ч 
хэлж зүрхлэхгүй. Өнөөдөр би анх удаа л ийм юм сонслоо. Энэ үгийг 
хүлээн зөвшөөрч чадахгүй. Би сүнслэг асуудал ойлгодоггүй байсан 
бол чуулган удирдаж чадна гэж үү? Ийм агуу ажил хийж чадна гэж 
үү?” гэдэг. Зөрчилдөөн үүсэж байна, тийм үү? Тэгэхээр яах ёстой 
вэ? Иймэрхүү зүйл тохиолдох үед хүмүүст өөрсдийгөө эргэцүүлэхэд 
амархан байдаг уу? Ямар хүмүүс өөрсдийгөө эргэцүүлж чаддаг вэ? 
Үнэнийг хүлээн авч, эрж хайдаг хүмүүс. Эхлээд чи өөрийгөө няцаах 
ёстой. Өөрийнхөө талаар үнэн зөв мэдлэггүй, өөрийнхөө зөв, буруу 
эсэхийг мэдэрч чаддаггүй, эсвэл тодорхой хэмжээнд мунхаг харанхуй 
байлаа ч гэсэн, Бурхан чамайг мунхаг, сүнслэг асуудал ойлгодоггүй 
гэж хэлэхийг сонсох үед чи өөрөө мэддэггүй байсан ч гэсэн, энэ нь 
уг чанар-мөн чанарын чинь талаарх Бурханы тодорхойлолт юм—
чи өөрөөр бодож байсан ч гэсэн, энэ үгийг үнэн гэж хүлээн авч, 
өөртөө хэрэглэх ёстой. Дараа нь, чи бусадтай ажиллаж, харилцаж 
байхдаа өөрийгөө тэдэнтэй харьцуулаад, сүнслэг асуудлын талаар 
ойлгодоггүйгээр зогсохгүй, бас нэлээд мэдлэггүй гэдгээ олж хардаг. 
Ноцтой асуудалтай гэдгээ олж мэдээд чи Бурханы хэлсэн зүйлийг 
бүрэн хүлээн авч чаддаг бус уу? Чи эдгээр үгийг хүлээн авах ёстой. 
Эхлээд үүнийг дүрэм, тодорхойлолт, эсвэл үзэл баримтлал гэх өнцгөөс 
хүлээн аваад, дараа нь бодит амьдралдаа хэрэглэх арга замыг бодож ол, 
үүнийг мэдэж, туулах аргыг бодож ол. Цаг хугацаа өнгөрөхийн хэрээр 
чи өөрийгөө үнэн зөв үнэлдэг болно. Тэр үед чи Бурханы талаар буруу 
ойлголттой хэвээр байх уу? Энэ асуудлаар Бурхан та хоёрын дунд 
ямар ч санал зөрөлдөөнгүй байх үед чи өөрийнхөө талаарх Бурханы 

үнэлгээг эсэргүүцэх чадвартай хэвээр байх уу? Чи үүнийг хүлээн авч, 
дуулгаваргүй байхаа болино. Үнэнийг хүлээн авч, энэ асуудлыг бүрэн 
ойлгож чадах юм бол чи нэг алхам урагшилна; хэрвээ үүнийг хүлээн 
авахгүй бол байгаа байрандаа үүрд гацаж, ямар ч ахиц гаргахгүй. 
Үнэнийг хүлээн авах нь чухал уу? (Чухал.) Хүмүүс Бурханы талаарх 
үзлээ хойш тавих ёстой, Түүний үгийг дайсагнаж, эсэргүүцэх ёсгүй; 
энэ нь л үнэнийг хүлээн авах хандлага юм.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Хүмүүст Бурханы талаарх буруу ойлголт, үзэл төрөх үед эхлээд 
Бурхан бол үнэн, хүмүүст үнэн байхгүй, андуурсан хүн нь гарцаагүй 
тэд өөрсдөө гэдгийг хүлээн зөвшөөрөх ёстой. Энэ нь нэг төрлийн ёс 
төдий зүйл үү? Хэрвээ чи энэ хэрэгжүүлэлтийг ёс төдий л зүйл гээд л 
өнгөцхөн авч хэрэглэвэл алдаагаа мэдэж авч чадах уу? Хэзээ ч үгүй. 
Үүнд хэдэн алхам шаардлагатай. Нэгдүгээрт, үйлдэл чинь зарчимтай 
нийцэж байгаа эсэхийг тодорхойлох ёстой. Санаа зорилгоо эхлээд бүү 
хар; санаа зорилго чинь зөв боловч хэрэгжүүлдэг зарчим чинь буруу 
байх үе байдаг. Би яагаад хэрэгжүүлдэг зарчим чинь буруу байдаг гэж 
хэлж байна вэ? Чи эрж хайсан байж болох ч, зарчим гэж юу болох 
талаар огт ойлголтгүй байж магадгүй; чи огтхон ч эрж хайгаагүй, 
үйлдлээ дан ганц сайн санаа, урам зориг, төсөөлөл, туршлага дээрээ 
тулгуурласан учраас алдаа гаргасан байж магадгүй. Чи үүнийг 
төсөөлж байна уу? Ямар нэг зүйлийг урьдаас таамаглаж чадаагүй 
үедээ чи алдаа гаргадаг—тэгээд чи илчлэгдсэн бус уу? Илчлэгдчихээд 
Бурхантай өрсөлдсөн хэвээр байвал чи яаж андуурсан байх билээ? 
Хамгийн том алдаа чинь ямар нэгэн зүйл буруу хийж, зарчмыг 
зөрчиж, ингэснээрээ хохирол, өөр бусад үр дагаварт хүргэсэнд биш, 
харин буруу зүйл хийсэн мөртөө бахь байдгаараа, алдаагаа хүлээн 
зөвшөөрч чаддаггүйд байгаа юм; чи Бурханыг үзэл, төсөөллөөрөө 
эсэргүүцэж, Түүний ажил зөв байсан гэдгийг үгүйсгэдэг хэвээр байна. 
Чиний хамгийн том, хамгийн ноцтой алдаа энэ юм. Хүний ийм байдал 
Бурханыг яагаад эсэргүүцэх болдог вэ? Бурханы хийдэг юм бүхэн ба 

Түүний дээд эрх бол зөв, мөн тэдгээрийн ач холбогдол юу болохыг 
хүмүүс хүлээн зөвшөөрдөг ч байсан, үгүй ч байсан, өөрсдөө буруу 
гэдгээ тэд эхлээд хүлээн зөвшөөрч чадахгүй бол Бурханыг эсэргүүцсэн 
байдалтай байдаг. Энэ байдлыг засаж залруулахын тулд юу хийх ёстой 
вэ? Бурханы хүслийг эрж хайх нь урьд дурдсанчлан, хүмүүст тийм 
ч бодитой биш байдаг. Зарим хүн “Эрж хайх нь тийм ч бодитой биш 
юм бол, ингэх шаардлагагүй, эрж хайж, ойлгож болох зүйлийг эрж 
хайх хэрэггүй гэсэн үг үү? Би тэр шатыг алгасаж болох юм байна” 
гэж хэлдэг. Ингэж болох уу? Ийм байдлаар үйлддэг хүн аврагдахын 
аргагүй бус уу? Ийм хүмүүсийн тайлбарлаж байгаа нь үнэхээр 
гажуудсан, алдаатай байдаг. Бурханы хүслийг эрж хайх нь хүмүүсийн 
хувьд бага зэрэг тойруу даалгавар байдаг; хэрвээ тэд илүү бодитой 
дөт замаар явахыг хүсэж байгаа бол өөрсдийгөө үгүйсгэж, өөрсдийгөө 
хаяж, өөрсдийнх нь үйлдэл буруу, үнэнтэй нийцэхгүй гэдгийг мэддэг 
болж, тэгээд үнэн-зарчмыг эрж хайхаас эхлэх ёстой. Эдгээр нь алхмууд 
юм. Эдгээр нь энгийн мэт санагдаж магадгүй ч, хэрэгжүүлэхэд олон 
бэрхшээл гардаг, учир нь хүмүүст завхарсан зан чанараас гадна янз 
бүрийн төсөөлөл, элдэв янзын шаардлага, мөн хүсэл байдаг нь бүгд 
л хүмүүст өөрсдийгөө үгүйсгэж, буулгахад нь саад болдог. Эдгээр нь 
хийхэд амархан зүйл биш.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (3)”-аас эш татав

Ямар ч асуудал, ямар ч байдал байлаа гэсэн, үнэнээр үргэлж 
шийдвэрлэж болдог. Чи ямар ч асуудалтай байлаа гэсэн үнэнийг 
хүлээн авч, үүнийг онолоос бодит байдал болгож, хэрэгжүүлж, үүнд 
орж байгаа цагт ямар хүн байх чинь хамаагүй өөрчлөгдөж, өснө. Энэ 
бол гарцаагүй; энэ лавтай үнэн юм. Хүмүүсийн зүрх сэтгэл, тэдний 
сонголт болон асуудалтай тулгарах үедээ Бурханаас нүүр буруулдаг 
уу, аль эсвэл Бурханыг дуулгавартай дагаж, үгэнд нь захирагддаг уу 
гэдэгт гол нь оршдог. Түүнчлэн, хүмүүс аливаа зүйлтэй нүүр тулах 
үедээ бие махбодын хорхойслоо хангахаар сонгодог уу, эсвэл махан 
биеэ хаяж, үнэнийг хэрэгжүүлж, Бурханы үгийн дагуу үйлддэг 

үү гэдэг нь чухал юм. Гол анхаарал эдгээр зүйл дээр байдаг. Махан 
биеэ хангаж, хорхойслоо дарахаар ямагт сонгож, бие махбодын дур 
сонирхол, хүслийг дагадаг хүмүүс үнэнийг хэрэгжүүлэхийн утга 
учир, үнэ цэнийг хэзээ ч мэдэрч чадахгүй. Нөгөөтээгүүр, махан 
биеэ хаяж, өөрсдийн төлөвлөгөө, хүслийг орхиж чаддаг, үнэний 
дагуу хэрэгжүүлж, үнэн-бодит байдалд орж чаддаг хүмүүс үнэнийг 
хэрэгжүүлэх гэж юу гэсэн үг болохыг аажмаар мэдэрч, үнэнийг 
хэрэгжүүлэхийн хөгжөөн, таашаалыг ухаардаг болж, Бурханы үгийн 
ач холбогдол, Бурхан хүмүүсээс ингэж авирла гэж шаарддагийн 
утга учир, үнэ цэн юу болохыг алхам алхмаар мэдэрдэг. Хүмүүс 
ийм зүйл хийх үед ямар үр дүн гардаг вэ? Тэд эерэг зүйлийг улам 
бүр таашааж, сөрөг зүйлсийг ялган таних чадвар нь улам сайжирдаг 
бөгөөд эдгээрийг улам бүр үзэн ядаж, жигшиж, зэвүүцдэг. Хүмүүс 
ийм байдал, илэрхийлэлтэй болсон цагт Бурханд итгэх итгэл нь улам 
нэмэгдэнэ. Хэрэв тэд үргэлж ийм маягаар хэрэгжүүлбэл өөрсдийн 
завхрал, ёрын муу байдал, биеэ тоосон, аминчхан, дуулгаваргүй 
байдал, эсэргүүцлийг жигшиж, уг чанар-мөн чанараа үзэн ядаж, 
үүнийгээ улам их үзэн ядаж, жигшиж, дургүйцдэг. Үүний зэрэгцээ 
тэд бас өөрсдийнхөө холбогддог эргэн тойрныхоо ямар ч сөрөг зүйлд 
дургүйцнэ. Тэдний ийм байдал улам ихэснэ. Нэг талаар, өөрсдийгөө 
мэдсэнээр ийм үр дүнд хүрдэг. Нөгөөтээгүүр, ингэж үзэн ядаж, 
жигшдэг болж байхад хүмүүсийн үнэнд хандах хандлагад ямар 
өөрчлөлт гардаг вэ? Тэд үнэнийг хэрэгжүүлэх биеийн хэмжээ, 
хангалттай сэтгэлийн тэнхээтэй байж чадахыг хүсэн мөрөөсөж 
эхэлдэг бөгөөд үнэн-бодит байдалд орж, Бурханы хүслийг хангаж, 
мөс чанар, эрүүл ухаан, үнэн-бодит байдалтай бүтээгдсэн зүйл байж 
чадна гэж найддаг. Түүнчлэн тэд Бурханд дуулгавартай байж, Бурханы 
зохицуулсан бүх орчинд захирагдаж, Түүний эсрэг тэрслэхгүй байхыг 
хүсэмжилдэг; Бурханы хүслийг хангаж чаддаг байхыг хүсдэг.

Эцсийн өдрүүдийн Христийн ярианы тэмдэглэл номын
“Бүх зүйл дээр үнэнийг эрж хайснаар л

үнэн-бодит байдалд орж чадна”-аас эш татав

49. Өөрийгөө үгүйсгэж, махан биеийг хаях зарчмууд

Хүмүүс өөрсдийнхөө талаар хэтэрхий өнгөцхөн мэдлэгтэй бол 
ямар ч асуудлыг шийдэх боломжгүй, амь зан чанар нь ердөө 
өөрчлөгдөхгүй. Өөрийгөө гүн гүнзгий түвшинд мэдэх буюу уг чанараа 
мэдэж, тэрхүү уг чанарт ямар элементүүд багтдаг, тэдгээр нь хэрхэн 
үүсдэг, хаанаас гардаг болохыг мэдэх шаардлагатай. Түүнчлэн, чи 
эдгээр зүйлийг үзэн ядаж үнэхээр чаддаг уу? Үзэшгүй муухай сүнс, 
ёрын муу уг чанараа чи харсан уу? Өөрийнхөө үнэн төрхийг үнэхээр 
ойлгож чадвал чи өөрийгөө үзэн ядаж эхэлнэ. Чи өөрийгөө үзэн 
ядаж, дараа нь Бурханы үгийг хэрэгжүүлэх үедээ махан биеийг хаяж 
чадах бөгөөд үнэнийг хэрэгжүүлэх хүчтэй болно, мөн бэрхшээлтэй 
санагдахаа болино. Яагаад олон хүн махан биеийн дур сонирхлоо 
дагадаг вэ? Учир нь тэд өөрсдийгөө нэлээд сайн гэж тооцон, өөрсдийнх 
нь үйлдэл зөв, зүй зохистой, ямар ч алдаа мадаггүй, тэр ч бүү хэл 
бүхэлдээ зөв гэж боддог тул шударга ёс өөрсдийнх нь талд байгаа гэж 
үзэн үйлдэж чаддаг. Өөрийнх нь уг чанар чухамдаа юу болохыг таньж, 
энэ нь хэчнээн үзэшгүй муухай, жигшүүртэй, өрөвдөлтэй болохыг 
таньж чадвал хүн өөртөө хэтэрхий бардахгүй, хэт улайран биеэ тоохгүй 
бөгөөд урьдынхтайгаа адилаар өөртөө тийм сэтгэл хангалуун байхгүй. 
“Би чин үнэнч, ул суурьтай байж, Бурханы зарим үгийг хэрэгжүүлэх 
ёстой. Тэгэхгүй бол хүн байх стандартад нийцэхгүй, Бурханы өмнө 
амьдрахад ичгүүртэй байх болно” гэж түүнд санагддаг. Тэгээд үнэхээр 
шалихгүй, үнэхээр өчүүхэн гэдгээ олж хардаг. Энэ үед түүнд үнэнийг 
хэрэгжүүлэх нь амархан болж, тэрээр илүү хүн төрхтэй харагддаг. 
Хүмүүс өөрсдийгөө үнэхээр үзэн ядсан үедээ л махан биеийг хаяж 
чаддаг. Өөрсдийгөө үзэн ядахгүй бол махан биеийг хаяж чадахгүй. 
Өөрийгөө үнэхээр үзэн ядах нь: Нэгдүгээрт, өөрийн уг чанарыг мэдэх; 
хоёрдугаарт, өөрийгөө ядуу дорой, өрөвдөлтэй хэмээн харж, туйлын 
өчүүхэн, шалихгүй гэж үзэж, өөрийнхөө өрөвдөлтэй, бузар сүнсийг 
харах гэсэн цөөн хэдэн зүйлээс бүрддэг. Хүн үнэндээ юу болохоо 
тодорхой харж, ийм үр дүнд хүрсэн үед өөрийнхөө талаар үнэхээр 
мэдэж авдаг бөгөөд өөрийгөө бүрэн мэддэг болсон гэж хэлж болно. 
Тэр үед л хүн өөрийгөө үнэхээр үзэн ядаж, бүр харааж чаддаг бөгөөд 
огтхон ч хүний төрхгүй болтлоо Сатаны гүн завхралд өртсөн гэдгээ 
үнэхээр мэдэрдэг. Нэг л өдөр үхлийн аюул нүүрлэх үед ийм хүн, “Энэ 

II. Өөрийгөө мэдэх зарчмуудын талаар

бол Бурханы зөвт шийтгэл. Бурхан үнэхээр зөвт юм; би үнэхээр үхэх 
ёстой!” гэж бодно. Энэ үед тэрээр гомдол мэдүүлэхгүй, тэр ч бүү хэл 
Бурханыг буруутгахгүй бөгөөд зүгээр л Бурханаар газрын хөрснөөс 
арчуулахуйц маш ядуу зүдүү, өрөвдөлтэй, маш бузар булай, завхарсан 
гэдгээ мэдэрч, түүнийх шиг сүнс газар дээр амьдрахад тохирохгүй 
гэж санагдана. Тэр үед энэ хүн Бурханыг эсэргүүцэхгүй, тэр ч бүү 
хэл Бурханаас урвахгүй. Хэрэв хүн өөрийгөө мэдэхгүй, өөрийгөө бас 
нэлээд сайнд тооцсоор байвал үхэл хаалга тогших үед энэ хүн: “Би 
Бурханд маш сайн итгэсэн. Хэчнээн шаргуу эрж хайсан гээч! Би маш 
ихийг өгч, асар их зовсон, гэтэл эцэст нь Бурхан одоо надаас үхээч 
гэж хүсэж байна. Бурханы зөвт байдал хаачсаныг би мэдэхгүй. Яагаад 
Тэр надаас үх гэж хүсэж байгаа юм бэ? Над шиг хүн хүртэл үхэх ёстой 
юм бол хэн аврагдаж чадах юм бэ? Хүн төрөлхтөн төгсгөл болох юм 
биш үү?” гэж бодно. Юун түрүүнд, энэ хүн Бурханы талаар үзэлтэй 
байна. Хоёрдугаарт, энэ хүн гомдоллож, ямар ч дуулгавартай байдал 
харуулахгүй байна. Ингэх нь яг Паултай адил: Паул үхэх гэж байхдаа 
өөрийгөө мэддэггүй байсан бөгөөд Бурханы шийтгэл ойртох үед 
гэмшихэд хэтэрхий оройтсон байлаа.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

50. Өөрийгөө хаях зарчмууд
(1) Бурханы шүүлт, гэсгээлтийг хүлээн авч, уг чанар-мөн чанараа 

мэд. Өөрийгөө үнэхээр мэдсэнээр л хүн өөрийгөө хаяж, харааж чадна;
(2) Махан биеийг хараах нь үндсэндээ Сатаныг хараах явдал юм. 

Хэрвээ хүн үнэнийг хэрэгжүүлдэггүй, эсвэл Бурханыг хайрладаггүй 
бол Тэнгэрээс тогтоож, газраар зөвшөөрснөөр тэд хараагдах ёстой;

(3) Бурханыг үнэхээр мэдсэнээр л хүн Сатаныг жинхэнээсээ үзэн 
ядаж чадна. Бурханыг буруутгахын оронд өөрийгөө харааж, Бурханыг 
сэтгэл хангалуун байлгахын тулд гэрчлэлдээ бат зогс;

(4) Агуу улаан лууг үнэхээр үзэн яддаг хүн өөрийгөө үзэн ядаж, 
харааж чаддаг бөгөөд улмаар агуу улаан лууг хаяж, Бурханыг үнэхээр 
хайрлаж, дуулгавартай дагаж чаддаг.

50. Өөрийгөө хаях зарчмууд

Холбогдох Бурханы үг:

Одоо хийгдэж байгаа ажил бол хүмүүсээр Сатаныг, хуучин өвөг 
дээдсийг нь орхиулах ажил юм. Үгээр хийдэг бүх шүүлт нь хүн 
төрөлхтний ялзармал зан чанарыг ил болгож, хүмүүст амьдралын 
мөн чанарыг ойлгох боломж олгохыг зорьдог. Энэхүү удаа дараагийн 
шүүлт нь хүмүүсийн зүрх сэтгэлийг зүсдэг. Шүүлт бүр тэдний хувь 
заяанд шууд нөлөөлдөг бөгөөд зүрх сэтгэлийг нь шархлуулах учиртай, 
ингэснээр тэд энэ бүх зүйлийг орхиж, улмаар амьдралыг мэдэж авч, 
энэхүү бузар ертөнцийг мэдэж, мөн Бурханы мэргэн ухаан, төгс хүчит 
байдлыг болон Сатаны ялзруулсан энэ хүн төрөлхтнийг танин мэдэж 
чадна. Ийм төрлийн гэсгээлт, шүүлтийг хүлээн авах тусам хүний 
зүрх сэтгэл төдий чинээ их шархалж, сүнс нь төдий чинээ их сэрэх 
боломжтой. Дээд зэргээр ялзарсан, хамгийн ихээр мэхлэгдсэн энэ 
хүмүүсийн сүнсийг сэрээх нь ийм төрлийн шүүлтийн зорилго юм. 
Хүн сүнсгүй, өөрөөр хэлбэл, сүнс нь аль хэдийн үхсэн бөгөөд Тэнгэр 
байдаг гэдгийг тэр мэддэггүй, Бурхан байдаг гэдгийг мэддэггүй, мөн 
өөрийгөө үхлийн ёроолгүй ангалд тэмцэлдэж байгааг ч мэддэггүй нь 
тодорхой; тэрээр газар дээрх энэ муу ёрын тамд амьдарч байгаагаа ер 
нь яаж мэдэж чадах юм бэ? Ялзарсан цогцос нь Сатаны завхралаар 
дамжин Үхэгсдийн оронд унасан гэдгийг тэр яахан мэдэж чадах юм 
бэ? Газар дээрх бүх зүйлийг хүн төрөлхтөн аль эрт авах юмгүй болтол 
нь сүйтгэсэн гэдгийг тэр яахан мэдэж чадах юм бэ? Мөн Бүтээгч 
өнөөдөр газар дэлхий дээр ирээд Өөрийн аварч чадах завхарсан 
бүлэг хүмүүсийг хайж байгааг тэрээр яахан мэдэж чадах билээ? Хүн 
боломжтой бүх шүүлт, цэвэршүүлэлтийг туулсны дараа ч гэсэн мунхаг 
ухамсар нь бас л арай ядан хөдөлж, үнэндээ л мэдрэлгүй шахуу байдаг. 
Хүн төрөлхтөн үнэхээр доройтжээ! Хэдийгээр ийм төрлийн шүүлт нь 
тэнгэрээс унадаг ширүүн мөндөртэй адил ч гэсэн хүнд хамгийн их 
ач тустай. Хүмүүсийг ийнхүү шүүгээгүй бол ямар ч үр дүн гарахгүй 
байх байсан бөгөөд хүмүүсийг гаслангийн ёроолгүй ангалаас аварна 
гэдэг огт боломжгүй байх байсан юм. Хэрвээ энэ ажил байгаагүй бол 
Үхэгсдийн орноос гарч ирнэ гэдэг хүмүүсийн хувьд маш хэцүү байх 
байсан, учир нь тэдний зүрх сэтгэл аль эрт үхэж, сүнс нь аль хэдийн 

Сатанд гишгэчүүлсэн. Доройтлын хамгийн гүнд живсэн та нарыг 
аврахын тулд та нарыг хашхиран дуудаж, хүчээр шүүх шаардлагатай, 
тэгсэн цагт л та нарын мөс шиг цэвдэг зүрх сэтгэл сэрэх болно.

Үг нь махбодоор илэрсэн номын “Төгс болгуулсан хүмүүс л
утга учиртай амьдралаар амьдарч чадна”-аас эш татав

Хүмүүс өөрсдийнхөө жинхэнэ байдлыг бүрэн мэдэхээргүй болтлоо 
Сатанаар завхруулагдсан. Гэвч Бурханы хувьд, Сатаны хор тэдний 
биеийн бүх хэсэгт, чөмгөнд нь хүртэл байдаг; үүний улмаас Бурханы 
илчлэл гүн гүнзгий байх тусмаа, хүмүүс улам айдастай болдог 
учраас бүх хүнд Сатаныг мэдүүлж, хүний дотор байгаа Сатаныг 
харуулдаг, учир нь тэд Сатаныг энгийн нүдээр харах чадваргүй байж 
ирсэн билээ. Ингээд бүгд бодит байдалд орсон тул, Бурхан хүний уг 
чанарыг ил болгодог—өөрөөр хэлбэл, Тэр Сатаны дүр төрхийг ил 
болгодог—тэгснээрээ бодит, биет Сатаныг харах боломжийг хүнд 
олгож, бодитой Бурханыг мэдэхэд тэдэнд хавьгүй дээр болдог. Бурхан 
махбод дахь Өөрийг нь мэдэх боломжийг хүнд олгож, Сатанд хэлбэр 
дүрс өгснөөрөө бүх хүний махан бие дэх бодит, биет Сатаныг мэдэх 
боломжийг хүнд олгодог. Яригдсан янз бүрийн байдал нь Сатаны 
үйлсийн илэрхийлэл юм. Иймээс махан биетэй бүх хүн, Сатаны дүр 
төрхийн биелэл гэж хэлж болно. Бурхан дайснуудтайгаа таардаггүй, 
тэд бие биедээ дайсагнадаг, хоёр өөр хүч учраас чөтгөр бол үүрд 
чөтгөр, Бурхан бол үүрд Бурхан байдаг; тэд гал ус шиг зохицолгүй, 
тэнгэр газар шиг үүрд салангид байдаг.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “22-р бүлэг ба 23-р бүлэг”-ээс эш татав

Хүн төрөлхтөн бол Миний дайсан. Хүн төрөлхтөн бол Надтай 
сөргөлдөж, дуулгаваргүй байдаг ёрын муу нэгэн. Хүн төрөлхтөн бол 
чухамдаа Миний хараасан ёрын муу нэгний үр удам. Хүн төрөлхтөн 
бол чухамдаа Надаас урвасан тэргүүн тэнгэрэлчийн хойч үе. Хүн 
төрөлхтөн бол үнэндээ аль эрт Надад гологдсоноосоо хойш эвлэршгүй 
дайсан минь болсон диаволын залгамж халаа. Бүх хүн төрөлхтний 

дээр тэнгэр бүрхэн харанхуйлж, огтхон ч цэлмэх шинжгүй байх агаад 
хүний ертөнц түнэр харанхуйд автаж, улмаар тэнд амьдарч байгаа хүн 
нүднийхээ өмнө сунгасан гараа ч тэр, толгой өнгийлгөх үедээ нарыг 
ч олж харж чадахгүй байх ажээ. Хөл доорх зам нь шалбаагтай, хотгор 
хонхортой, тахир мурий нугачаатай; газар тэр аяараа хүүр цогцсоор 
бүрхээстэй. Харанхуй булан үхэгсдийн хүүрээр дүүрч, сэрүүхэн, 
сүүдэртэй буланд чөтгөр бөөнөөрөө үүрлэжээ. Хүний ертөнцийн 
хаа сайгүй чөтгөрүүд сүрэглэн ирж буцна. Элдэв янзын араатны 
үр сад бузар буртагт баригдчихаад ширүүн тулаанд орж, үүний дуу 
чимээ нь зүрхэнд айдас хуруулна. Ийм цаг үед, ийм дэлхий ертөнц, 
“газрын диваажинд” амьдралын жаргал цэнгэлийг эрж хайхын тулд 
хүн хаачдаг вэ? Амьдралын хүрэх газраа олохын тулд хаачих вэ? 
Сатаны хөлд эртнээс дэвслүүлсэн хүн төрөлхтөн анхнаасаа л Сатаны 
дүрд орсон жүжигчин байсан—хамгийн гол нь хүн төрөлхтөн Сатаны 
биелэл бөгөөд Сатанд гэрчлэл хийгч нотолгооны үүрэг гүйцэтгэдэг 
нь тов тодорхой. Ийм хүн төрөлхтөн, гажуудсан бөөн шаар шавхруу, 
хүний энэ завхарсан гэр бүлийн үр удам Бурханд гэрчлэл хийж яахан 
чадах билээ? Миний суу алдар хаанаас ирдэг вэ? Миний гэрчлэлийг 
хүн хаанаас нь ярьж эхэлж болох вэ? Учир нь хүн төрөлхтнийг аль 
эрт завхруулсан Миний дайсан, эрт үед бүтээж алдар суу, амьдран 
харуулалтаараа дүүргэсэн хүмүүсийг минь аль эрт авч бузарлачхаад 
Миний эсрэг зогсож байна. Алдар сууг минь булааж, Сатаны муу 
муухай, мөн сайн, мууг мэдүүлэгч модны жимсний шүүсийг ихэд 
хольсон хорыг л хүнд шингээжээ.

Үг нь махбодоор илэрсэн номын
“Жинхэнэ хүн байхын утга учир”-аас эш татав

Өнөө үед ихэнх хүн өөрсдийнхөө талаар маш өнгөцхөн ойлголттой 
байна. Уг чанарынх нь нэг хэсэг болсон зүйлийг тэд огт тодорхой 
мэдэж аваагүй. Харин цөөн хэдэн завхарсан байдал, хийх магадлалтай 
зүйлс, ганц хоёр дутагдлаа л мэддэг бөгөөд үүнээсээ үүдэн өөрсдийгөө 
мэддэг гэж итгэдэг. Түүнчлэн тэд цөөн хэдэн дүрэм баримталж, зарим 
талаар алдаа гаргахаас сэргийлж, тодорхой нэг гэм бурууг үйлдэхээс 
зайлсхийж чадах юм бол өөрсдийгөө Бурханд итгэх итгэлдээ бодит 

байдлыг эзэмшдэг гэж тооцон, аврагдана гэж үздэг. Энэ бол тэр 
чигтээ хүний төсөөлөл юм. Хэрэв чи эдгээр зүйлийг дагаж мөрдвөл 
үнэхээр ямар ч гэм бурууг үйлдэхээс зайлсхийж чаддаг болох уу? Зан 
чанарт чинь жинхэнэ өөрчлөлт гарсан байх уу? Чи үнэхээр хүний 
төрхийг амьдран харуулж байх уу? Тийм маягаар Бурханыг үнэхээр 
сэтгэл хангалуун болгож чадах уу? Яавч чадахгүй, энэ бол гарцаагүй. 
Хүн өндөр стандарттай байж, үнэнийг олж авч, амь зан чанараа 
бага зэрэг өөрчилснөөр л Бурханд итгэх итгэл хэрэгждэг. Иймээс, 
хүмүүс өөрсдийнхөө талаар хэтэрхий өнгөцхөн мэдлэгтэй бол ямар ч 
асуудлыг шийдэх боломжгүй, амь зан чанар нь ердөө өөрчлөгдөхгүй. 
Өөрийгөө гүн гүнзгий түвшинд мэдэх буюу уг чанараа мэдэж, тэрхүү 
уг чанарт ямар элементүүд багтдаг, тэдгээр нь хэрхэн үүсдэг, хаанаас 
гардаг болохыг мэдэх шаардлагатай. Түүнчлэн, чи эдгээр зүйлийг үзэн 
ядаж үнэхээр чаддаг уу? Үзэшгүй муухай сүнс, ёрын муу уг чанараа 
чи харсан уу? Өөрийнхөө үнэн төрхийг үнэхээр ойлгож чадвал чи 
өөрийгөө үзэн ядаж эхэлнэ. Чи өөрийгөө үзэн ядаж, дараа нь Бурханы 
үгийг хэрэгжүүлэх үедээ махан биеийг хаяж чадах бөгөөд үнэнийг 
хэрэгжүүлэх хүчтэй болно, мөн бэрхшээлтэй санагдахаа болино. 
Яагаад олон хүн махан биеийн дур сонирхлоо дагадаг вэ? Учир нь 
тэд өөрсдийгөө нэлээд сайн гэж тооцон, өөрсдийнх нь үйлдэл зөв, 
зүй зохистой, ямар ч алдаа мадаггүй, тэр ч бүү хэл бүхэлдээ зөв гэж 
боддог тул шударга ёс өөрсдийнх нь талд байгаа гэж үзэн үйлдэж 
чаддаг. Өөрийнх нь уг чанар чухамдаа юу болохыг таньж, энэ нь 
хэчнээн үзэшгүй муухай, жигшүүртэй, өрөвдөлтэй болохыг таньж 
чадвал хүн өөртөө хэтэрхий бардахгүй, хэт улайран биеэ тоохгүй 
бөгөөд урьдынхтайгаа адилаар өөртөө тийм сэтгэл хангалуун байхгүй. 
“Би чин үнэнч, ул суурьтай байж, Бурханы зарим үгийг хэрэгжүүлэх 
ёстой. Тэгэхгүй бол хүн байх стандартад нийцэхгүй, Бурханы өмнө 
амьдрахад ичгүүртэй байх болно” гэж түүнд санагддаг. Тэгээд үнэхээр 
шалихгүй, үнэхээр өчүүхэн гэдгээ олж хардаг. Энэ үед түүнд үнэнийг 
хэрэгжүүлэх нь амархан болж, тэрээр илүү хүн төрхтэй харагддаг. 
Хүмүүс өөрсдийгөө үнэхээр үзэн ядсан үедээ л махан биеийг хаяж 
чаддаг. Өөрсдийгөө үзэн ядахгүй бол махан биеийг хаяж чадахгүй. 
Өөрийгөө үнэхээр үзэн ядах нь: Нэгдүгээрт, өөрийн уг чанарыг мэдэх; 

хоёрдугаарт, өөрийгөө ядуу дорой, өрөвдөлтэй хэмээн харж, туйлын 
өчүүхэн, шалихгүй гэж үзэж, өөрийнхөө өрөвдөлтэй, бузар сүнсийг 
харах гэсэн цөөн хэдэн зүйлээс бүрддэг. Хүн үнэндээ юу болохоо 
тодорхой харж, ийм үр дүнд хүрсэн үед өөрийнхөө талаар үнэхээр 
мэдэж авдаг бөгөөд өөрийгөө бүрэн мэддэг болсон гэж хэлж болно. 
Тэр үед л хүн өөрийгөө үнэхээр үзэн ядаж, бүр харааж чаддаг бөгөөд 
огтхон ч хүний төрхгүй болтлоо Сатаны гүн завхралд өртсөн гэдгээ 
үнэхээр мэдэрдэг. Нэг л өдөр үхлийн аюул нүүрлэх үед ийм хүн, “Энэ 
бол Бурханы зөвт шийтгэл. Бурхан үнэхээр зөвт юм; би үнэхээр үхэх 
ёстой!” гэж бодно. Энэ үед тэрээр гомдол мэдүүлэхгүй, тэр ч бүү хэл 
Бурханыг буруутгахгүй бөгөөд зүгээр л Бурханаар газрын хөрснөөс 
арчуулахуйц маш ядуу зүдүү, өрөвдөлтэй, маш бузар булай, завхарсан 
гэдгээ мэдэрч, түүнийх шиг сүнс газар дээр амьдрахад тохирохгүй 
гэж санагдана. Тэр үед энэ хүн Бурханыг эсэргүүцэхгүй, тэр ч бүү 
хэл Бурханаас урвахгүй. Хэрэв хүн өөрийгөө мэдэхгүй, өөрийгөө бас 
нэлээд сайнд тооцсоор байвал үхэл хаалга тогших үед энэ хүн: “Би 
Бурханд маш сайн итгэсэн. Хэчнээн шаргуу эрж хайсан гээч! Би маш 
ихийг өгч, асар их зовсон, гэтэл эцэст нь Бурхан одоо надаас үхээч 
гэж хүсэж байна. Бурханы зөвт байдал хаачсаныг би мэдэхгүй. Яагаад 
Тэр надаас үх гэж хүсэж байгаа юм бэ? Над шиг хүн хүртэл үхэх ёстой 
юм бол хэн аврагдаж чадах юм бэ? Хүн төрөлхтөн төгсгөл болох юм 
биш үү?” гэж бодно. Юун түрүүнд, энэ хүн Бурханы талаар үзэлтэй 
байна. Хоёрдугаарт, энэ хүн гомдоллож, ямар ч дуулгавартай байдал 
харуулахгүй байна. Ингэх нь яг Паултай адил: Паул үхэх гэж байхдаа 
өөрийгөө мэддэггүй байсан бөгөөд Бурханы шийтгэл ойртох үед 
гэмшихэд хэтэрхий оройтсон байлаа.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Зан чанарын өөрчлөлтөд хүрэх гол түлхүүр нь уг чанараа мэдэх 
явдал бөгөөд энэ нь Бурханы илчлэлийн дагуу явагдах ёстой. Бурханы 
үгээс л хүн үзэшгүй муухай уг чанараа мэдэж, өөрийн уг чанар дахь 
Сатаны янз бүрийн хорыг таньж, өөрийн мунхаг, мэдлэггүйг ухаарч, 
уг чанарынхаа сул дорой, сөрөг элементүүдийг танин мэдэж чаддаг. 

Эдгээрийг бүрэн мэдээд, өөрийгөө үнэхээр үзэн ядаж, махан биеэ 
хаяж, Бурханы үгийг тууштайгаар хэрэгжүүлж, Ариун Сүнс болон 
Бурханы үгэнд бүрмөсөн захирагдахад бэлэн болж чадсаны дараа чи 
Петрийн замаар орсон байх болно. Хүмүүс үнэнийг эзэмшдэггүй, 
өөрсдөөсөө урвах чадваргүй тул Бурханы нигүүлсэл, Ариун Сүнсний 
гэгээрэл, удирдамжгүйгээр энэ замаар алхах хэцүү байх байв.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Бурхан хүмүүсийн гадаад зан чанартай харьцах нь Түүний ажлын 
бас нэг хэсэг юм; жишээлбэл, хүмүүсийн гадаад, хэвийн бус хүн чанар, 
эсвэл тэдний амьдралын хэв маяг, зуршил, арга зам, ёс заншил, түүнчлэн 
тэдний гадаад хэрэгжүүлэлт болон омголон зантай харьцдаг. Гэвч Тэр 
үнэнийг хэрэгжүүлж, зан чанараа өөрчлөхийг хүмүүсээс шаардахдаа, 
тэдний дотоод санаа бодол болон үзэлтэй нь голлон харьцдаг. Зөвхөн 
өөрийнхөө гадаад зан чанартай харьцах тийм ч хэцүү биш; дуртай 
зүйлээ идэхгүй байхыг өөрөөсөө шаардахтай л адил, амархан. Гэвч 
доторх үзлийг чинь хөнддөг зүйлийг тавьж явуулахад тийм ч хялбар 
биш. Махан биеийг эсэргүүцэж, төлөөс төлж, Бурханы өмнө зовохыг 
энэ нь хүмүүсээс шаарддаг. Хүмүүсийн санаа бодлын тухайд ялангуяа 
ийм байдаг. Бурханд итгэж эхэлсэн цагаасаа хойш хүмүүс олон 
буруу санаа бодол өвөрлөж ирсэн. Үнэнийг хэрэгжүүлэхгүй байх үед 
бүх санаа бодол чинь зөв мэт чамд санагддаг боловч ямар нэг зүйл 
тохиолдоход чамд маш олон буруу санаа бодол байгааг чи харах 
болно. Тиймээс, Бурхан хүмүүсийг төгс болгохдоо Бурханы талаарх 
мэдлэгт нь саад болж буй олон үзэл тэдэнд байгааг ойлгуулдаг. Санаа 
бодол чинь буруу гэдгийг ухаарах үедээ чи хэрвээ өөрийн үзэл болон 
санаа бодлын дагуу хэрэгжүүлэхээ больж чаддаг, мөн чамд юу ч 
тохиолдож байсан Бурханд гэрчлэл хийж, байр сууриндаа бат зогсож 
чаддаг бол махан биеийг эсэргүүцсэнийг чинь энэ нь нотолдог. Махан 
биеийг эсэргүүцэх үед чиний дотор тэмцэл болох нь гарцаагүй. Сатан 
хүмүүсээр өөрийгөө дагуулах гэж оролдож, махан биеийн үзлийг 
дагаж, махан биеийн ашиг сонирхлыг хамгаалуулах гэж оролддог—
гэхдээ Бурханы үг хүмүүсийг дотроос нь гэгээрүүлж, гэрэлтүүлэх 

бөгөөд энэ үед Бурханыг дагах уу, эсвэл Сатаныг дагах уу гэдгээ чи 
өөрөө шийддэг. Бурхан гол нь хүмүүсийн дотоод зүйлтэй харьцаж, 
Бурханы зүрх сэтгэлийн дагуу байдаггүй бодол болон үзэлтэй нь 
харьцахын тулд үнэнийг хэрэгжүүлэхийг хүмүүсээс хүсдэг. Ариун 
Сүнс хүмүүсийн зүрх сэтгэлийг хөдөлгөж, гэгээрүүлж, гэрэлтүүлдэг. 
Иймээс болж буй бүх зүйлийн цаана тэмцэл байдаг: Хүмүүс үнэнийг, 
Бурханыг гэх хайрыг хэрэгжүүлэх бүрд агуу тэмцэл болж байдаг 
бөгөөд махан бие нь бүхэлдээ зүгээр мэт байх боловч зүрх сэтгэлийнх 
нь гүнд үнэндээ үхэл амьдралын тэмцэл явагдаж байх болно—энэхүү 
хүчтэй тэмцлийн дараа, асар их эргэцүүллийн дараа л ялалт, ялагдал нь 
шийдэгддэг. Хүн уйлах уу, эсвэл инээх үү гэдгээ мэддэггүй. Хүмүүсийн 
санаа бодлын ихэнх нь буруу, эсвэл Бурханы ажлын ихээхэн хэсэг 
нь тэдний үзэлтэй зөрчилддөг учраас хүмүүс үнэнийг хэрэгжүүлэх 
үед нүднээс далд асар их тэмцэл болж байдаг. Энэхүү үнэнийг 
хэрэгжүүлснээр хүмүүс, Бурханыг сэтгэл хангалуун байлгахаар эргэлт 
буцалтгүй шийдэхээсээ өмнө бусдын нүднээс далдуур уйтгар гунигийн 
нулимсыг хэмжээлшгүй их урсгасан байх болно. Энэхүү тэмцлээс 
болж хүмүүс зовлон зүдүүр, цэвэршүүлэлт туулдаг; энэ нь жинхэнэ 
зовлон юм. Тэмцэл чам дээр ирэх үед хэрвээ чи Бурханы талд үнэхээр 
зогсож чаддаг бол Бурханыг сэтгэл хангалуун болгож чадна. Үнэнийг 
хэрэгжүүлэх явцад хүн дотроо зовох нь гарцаагүй; хэрвээ үнэнийг 
хэрэгжүүлэх үед хүмүүсийн доторх бүх зүйл зөв байдаг байсан бол 
тэд Бурханаар төгс болгуулах хэрэггүй, мөн ямар ч тэмцэл болохгүй, 
тэд зовж зүдрэхгүй байх байсан. Бурхан ашиглахад тохирохгүй олон 
зүйл хүмүүст байдаг, махан биеийн тэрслүү зан чанар их байдаг учраас 
хүмүүс махан биеийг эсэргүүцэх хичээлийг илүү гүн гүнзгий сурах 
хэрэгтэй байдаг. Үүнийг Бурхан зовлон гэж нэрлэдэг бөгөөд Өөртэй 
нь хамт үүнийг туулахыг хүнээс Тэр хүссэн. Бэрхшээлтэй тулгарах 
үедээ чи яаран Бурханд залбирдаг: “Өө, Бурхан минь! Би Таныг сэтгэл 
хангалуун байлгахыг хүсэж байна, Таны зүрх сэтгэлийг хангалуун 
байлгахын тулд сүүлчийн зовлон бэрхшээлийг туулахыг хүсэж байна, 
надад тулгарах саад бэрхшээл хэчнээн их байх нь хамаагүй, би Таныг 
сэтгэл хангалуун байлгах ёстой. Амиа бүхэлд нь өгөх ёстой байсан 
ч гэсэн би Таныг сэтгэл хангалуун байлгах ёстой!” Ийм шийдэмгий 

байдалтайгаар, ингэж залбирахдаа чи гэрчлэлдээ бат зогсож чадна. 
Үнэнийг хэрэгжүүлэх болгондоо, цэвэршүүлэлт туулах бүрдээ, 
шалгуулах болгондоо, мөн Бурханы ажил өөрсөд дээр нь ирэх бүрд 
хүмүүс асар их шаналал амсах ёстой болдог. Энэ бүхэн нь хүмүүст 
зориулсан туршилт учраас тэдний бүгдийнх нь дотор тэмцэл болж 
байдаг. Энэ бол тэдний төлдөг бодит төлөөс юм. Бурханы үгийг илүү 
их уншиж, илүү их гүйх нь тодорхой хэмжээний төлөөс мөн. Үүнийг 
хүмүүс хийх учиртай, энэ бол тэдний үүрэг, тэдний биелүүлэх ёстой 
хариуцлага мөн боловч хүмүүс дотроо байгаа хаях хэрэгтэй зүйлсээ 
хаях ёстой. Тэгэхгүй бол гадаад зовлон зүдүүр чинь хэчнээн их байх, 
хэчнээн их гүйх чинь хамаагүй бүх зүйл хий дэмий болох болно! 
Өөрөөр хэлбэл, чиний дотоод өөрчлөлтүүд л гадаад зовлон зүдүүр 
чинь үнэ цэнтэй байх эсэхийг тодорхойлдог. Чиний дотоод зан чанар 
өөрчлөгдөж, үнэнийг хэрэгжүүлэх үед гадаад бүх зовлон зүдүүр чинь 
Бурханы сайшаалыг хүртэнэ; хэрвээ чиний дотоод зан чанарт ямар 
нэгэн өөрчлөлт гараагүй бол гаднаа хэчнээн их зовлон зүдүүр амсаж, 
хэр их гүйх чинь хамаагүй Бурханы сайшаал хүртэхгүй—Бурханы 
баталгаажуулаагүй зовлон бэрхшээл хий дэмий байдаг. Тиймээс чиний 
төлсөн төлөөсийг Бурхан сайшаах эсэх нь чамд өөрчлөлт гарсан эсэх, 
мөн Бурханы хүслийг хангаж, Бурханы тухай мэдлэгтэй болж, Бурханд 
үнэнч байхын тулд үнэнийг хэрэгжүүлж, өөрийн санаа бодол болон 
үзлийг эсэргүүцдэг эсэхээр чинь тодорхойлогддог. Хэчнээн их гүйх 
чинь хамаагүй, хэрвээ чи өөрийн санаа бодлыг эсэргүүцэхийг хэзээ ч 
мэдэхгүй зөвхөн гаднаа үйлдэж, омголон байхыг л эрж хайж, өөрийн 
аминд хэзээ ч анхаарал хандуулж байгаагүй бол зовлон бэрхшээл чинь 
хий дэмий байх болно. Хэрвээ тодорхой орчинд, хэлмээр байгаа зарим 
зүйл чамд байдаг ч үүнийг хэлэх нь буруу, ингэж хэлэх нь ах, эгч нарт 
ашиг тусгүй, тэднийг гомдоож болзошгүй гэж санагдвал чи үүнийг 
хэлэхгүйгээр дотроо шаналахыг илүүд үзнэ, учир нь эдгээр үг Бурханы 
хүсэлд нийцэж чадахгүй. Энэ үед чиний дотор тэмцэл өрнөх боловч 
чи хайртай зүйлээ орхиж, шаналахад бэлэн байна. Бурханыг сэтгэл 
хангалуун байлгахын тулд энэхүү зовлон бэрхшээлийг туулахад бэлэн 
байна, хэдий чи дотроо шаналах боловч махан биеийг өөгшүүлэхгүй, 
Бурханы зүрх сэтгэл хангалуун байх учраас чи ч бас дотроо 

тайвшрах болно. Энэ бол үнэхээр төлөөс төлж байгаа хэрэг бөгөөд 
ийм төлөөсийг Бурхан хүсдэг. Хэрвээ чи ийм маягаар хэрэгжүүлбэл 
Бурхан чамайг маргаангүй ерөөнө; хэрвээ чи үүнд хүрч чадахгүй бол 
хэр их ойлгосон, хэр сайн ярьж чаддаг чинь хамаагүй, энэ бүхэн ямар 
ч хэрэггүй байх болно! Хэрвээ Бурханыг хайрлах замдаа чи, Бурханыг 
Сатантай тулалдахад Бурханы талд зогсох чадвартай байж, Сатан 
руу эргэж очихгүй бол Бурханыг гэх хайрыг олж авч, гэрчлэлдээ бат 
зогссон байх болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Ямар ч асуудал, ямар ч байдал байлаа гэсэн, үнэнээр үргэлж 
шийдвэрлэж болдог. Чи ямар ч асуудалтай байлаа гэсэн үнэнийг 
хүлээн авч, үүнийг онолоос бодит байдал болгож, хэрэгжүүлж, үүнд 
орж байгаа цагт ямар хүн байх чинь хамаагүй өөрчлөгдөж, өснө. Энэ 
бол гарцаагүй; энэ лавтай үнэн юм. Хүмүүсийн зүрх сэтгэл, тэдний 
сонголт болон асуудалтай тулгарах үедээ Бурханаас нүүр буруулдаг 
уу, аль эсвэл Бурханыг дуулгавартай дагаж, үгэнд нь захирагддаг уу 
гэдэгт гол нь оршдог. Түүнчлэн, хүмүүс аливаа зүйлтэй нүүр тулах 
үедээ бие махбодын хорхойслоо хангахаар сонгодог уу, эсвэл махан 
биеэ хаяж, үнэнийг хэрэгжүүлж, Бурханы үгийн дагуу үйлддэг 
үү гэдэг нь чухал юм. Гол анхаарал эдгээр зүйл дээр байдаг. Махан 
биеэ хангаж, хорхойслоо дарахаар ямагт сонгож, бие махбодын дур 
сонирхол, хүслийг дагадаг хүмүүс үнэнийг хэрэгжүүлэхийн утга 
учир, үнэ цэнийг хэзээ ч мэдэрч чадахгүй. Нөгөөтээгүүр, махан 
биеэ хаяж, өөрсдийн төлөвлөгөө, хүслийг орхиж чаддаг, үнэний 
дагуу хэрэгжүүлж, үнэн-бодит байдалд орж чаддаг хүмүүс үнэнийг 
хэрэгжүүлэх гэж юу гэсэн үг болохыг аажмаар мэдэрч, үнэнийг 
хэрэгжүүлэхийн хөгжөөн, таашаалыг ухаардаг болж, Бурханы үгийн 
ач холбогдол, Бурхан хүмүүсээс ингэж авирла гэж шаарддагийн утга 
учир, үнэ цэн юу болохыг алхам алхмаар мэдэрдэг. Хүмүүс ийм 
зүйл хийх үед ямар үр дүн гардаг вэ? Тэд эерэг зүйлийг улам бүр 
таашааж, сөрөг зүйлсийг ялган таних чадвар нь улам сайжирдаг 
бөгөөд эдгээрийг улам бүр үзэн ядаж, жигшиж, зэвүүцдэг. Хүмүүс 

ийм байдал, илэрхийлэлтэй болсон цагт Бурханд итгэх итгэл нь улам 
нэмэгдэнэ. Хэрэв тэд үргэлж ийм маягаар хэрэгжүүлбэл өөрсдийн 
завхрал, ёрын муу байдал, биеэ тоосон, аминчхан, дуулгаваргүй 
байдал, эсэргүүцлийг жигшиж, уг чанар-мөн чанараа үзэн ядаж, 
үүнийгээ улам их үзэн ядаж, жигшиж, дургүйцдэг. Үүний зэрэгцээ 
тэд бас өөрсдийнхөө холбогддог эргэн тойрныхоо ямар ч сөрөг зүйлд 
дургүйцнэ. Тэдний ийм байдал улам ихэснэ. Энэ нь өөрсдийгөө 
мэдсэнээр хүрдэг үр дүн юм.

Эцсийн өдрүүдийн Христийн ярианы тэмдэглэл номын
“Бүх зүйл дээр үнэнийг эрж хайснаар л

үнэн-бодит байдалд орж чадна”-аас эш татав

Хэрэв чиний дотор үнэхээр үнэн байдаг бол алхдаг зам чинь аяндаа 
зөв байх болно. Үнэн байхгүй бол ёрын мууг үйлдэхэд амархан бөгөөд 
чи өөрийн эрхгүй үүнийг хийнэ. Жишээлбэл, хэрвээ биеэ тоосон, 
ихэрхүү зан дотор чинь оршиж байгаа бол Бурханыг эсэргүүцэхгүй 
байх боломжгүй мэт чамд санагдана; Түүнийг эсэргүүцэх ёстой мэт 
санагдана. Чи үүнийг зориуд хийхгүй; өөрийн биеэ тоосон, ихэрхүү уг 
чанарт захирагдан хийх болно. Биеэ тоосон, ихэрхүү зангаасаа болж 
чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр 
нь чамайг өөрийгөө өргөмжилж, байнга өөрийгөө гайхуулж, сүүлдээ 
Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь 
чи өөрийн санаа, бодол, үзлийг шүтэх ёстой үнэн болгож хувиргана. 
Биеэ тоосон, ихэрхүү уг чанарынхаа эрхшээлд байдаг хүмүүс хэчнээн 
их ёрын муу үйл хийдгийг хараач! Ёрын муу үйлээ шийдвэрлэхийн тулд 
уг чанарынхаа асуудлыг эхлээд тэд шийдвэрлэх ёстой. Зан чанарын 
өөрчлөлтгүйгээр энэ асуудлыг сууриар нь шийдвэрлэх боломжгүй 
болно. Бурханы талаар зарим нэг ойлголттой болох үед, мөн өөрийн 
завхралыг харж, биеэ тоосон, ихэрхүү зангийн жигшүүртэй, муухай 
байдлыг таних үед чамд зэвүүцмээр, ой гутмаар, гансрам санагдана. 
Бурханыг сэтгэл хангалуун болгох зүйлийг чи ухамсартайгаар 
хийж чаддаг байх бөгөөд ингэснээр амар амгаланг мэдэрнэ. Чи 
ухамсартайгаар Бурханд гэрчлэл хийж чаддаг болж, улмаар таашаалыг 
мэдэрнэ. Чи ухамсартайгаар багаа хуулж, булай муухайгаа ил болгоно, 

ингэснээр дотор чинь сайхан санагдаж, сэтгэл санааны байдал чинь 
дээрдсэнийг мэдэрнэ. Тиймээс зан чанараа өөрчлөхөөр эрж хайх 
эхний алхам нь Бурханы үгийг ойлгож, үнэнд орохоор эрж хайх явдал 
юм. Зөвхөн үнэнийг ойлгосноор л чи ялган таних чадвартай болж 
чадна; ялган таних чадвартай болсноор л юмыг нэгд нэггүй ойлгож 
чадна; юмыг бүрэн дүүрэн ойлгосноор л махан биеэ хаяж, Бурханд 
итгэх итгэлийн зөв замд алхам алхмаар орж чадна. Хүмүүс үнэнийг 
эрэлхийлэхдээ хэр зэрэг шийдэмгий байхаас энэ нь хамаардаг. Хүн 
үнэхээр шийдсэн бол зургаан сар юм уу жилийн дараа зөв замд орж 
эхэлнэ. Гурав юм уу таван жилийн дотор тэд үр дүн харж, аминдаа 
ахиц гаргаж байгаагаа мэдэрнэ. Хэрэв чи Бурханд итгэдэг боловч 
үнэнийг эрэлхийлдэггүй бол ямар ч өөрчлөлт туулалгүй арван жил ч 
итгэж болно. Эцэст нь чи Бурханд итгэнэ гэж яг үүнийг л хэлдэг юм 
байна гэж бодно; өмнө нь хорвоо ертөнц дээр амьдарч байсантай чинь 
бараг л адилхан юм, амьд байна гэдэг утга учиргүй юм гэж чи бодно. 
Үнэн байхгүй бол амьдрал хоосон гэдгийг энэ нь үнэхээр харуулдаг. 
Чи хоосон сургаалын хэдэн үг хэлж чадаж магадгүй ч чамд тайван 
бус, түгшүүртэй санагдсаар байх болно. Хүмүүс Бурханы талаар бага 
зэрэг мэдлэгтэй, хэрхэн утга учиртай амьдралаар амьдрахыг мэддэг, 
Бурханыг сэтгэл хангалуун болгодог зарим зүйлийг хийж чаддаг 
бол жинхэнэ амьдрал энэ юм, ингэж амьдарч байж л амьдрал утга 
учиртай болно, Бурханыг бага ч гэсэн сэтгэл хангалуун болгож, сэтгэл 
ханамжтай байхын тулд ингэж амьдрах ёстой гэж тэдэнд санагдана. 
Хэрэв тэд ухамсартайгаар Бурханыг сэтгэл хангалуун байлгаж, 
үнэнийг хэрэгжүүлж, өөрсдийгөө хаяж, санаа бодлоо орхиж, Бурханы 
хүслийг дуулгавартай дагаж, санаа тавьж чадвал—энэ бүхнийг 
ухамсартайгаар хийж чаддаг бол—үнэнийг яг таг хэрэгжүүлнэ, 
жинхэнээсээ үнэнийг хэрэгжүүлнэ гэж үүнийг хэлэх бөгөөд энэ нь 
тэдний урьд өмнө төсөөлөлдөө найддаг байсан, хоосон сургаал, дүрэм 
журамтай зууралддаг байснаас маш өөр юм. Үнэн хэрэгтээ үнэнийг 
ойлгодоггүй байхад аливаа зүйлийг хийх маш ядаргаатай, хоосон 
сургаал, дүрэм журам баримтлах нь зүдэргээтэй, мөн зорилгогүйгээр, 
юмыг сохроор хийх нь хэцүү бэрх байдаг. Тэд үнэнийг олж авч байж л 
чөлөөтэй болж чадна—энэ худал биш—ингэж байж тэд юмыг амархан, 

баяртайгаар хийж чадна. Ийм байдлыг эзэмшсэн хүмүүст үнэн байдаг; 
тэд бол зан чанар нь өөрчлөгдсөн хүмүүс юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

51. Уналт, бүтэлгүйтэлд хандах зарчмууд
(1) Өөрийнхөө уналт, бүтэлгүйтлийн эх сурвалжийг задлан 

шинжилж, ойлгох шаардлагатай. Биеэ тоосон уг чанар, утгагүй байдал, 
өрөөсгөл хандлагатай хүмүүс өөрийн эрхгүй унаж, бүтэлгүйтнэ 
гэдгийг харах ёстой;

(2) Уналт, бүтэлгүйтэлд Бурханы сайн хүсэл байдаг гэдгийг мэдэх 
шаардлагатай. Эдгээр нь өөрийгөө мэдэж авах хамгийн сайхан боломж 
бөгөөд ихэвчлэн эргэлт хийхэд хүнийг хөтөлдөг;

(3) Үнэнийг эрэлхийлэхдээ хүн шийдэмгий байх ёстой. Унаж, 
бүтэлгүйтэхээс айж болохгүй. Хэрвээ хүн байнга үнэнийг хүлээн авч, 
дуулгавартай дагаж чаддаггүй бол аврагдаж чадахгүй;

(4) Хүн бүтэлгүйтлээсээ сургамж авч, аливаа гэм бурууг засаж 
залруулахын тулд үнэнийг эрж хайх ёстой. Хүн жинхэнээсээ гэмшиж 
байгаа цагт Бурханаар авруулах нь дамжиггүй.

Холбогдох Бурханы үг:

Бурхан чамайг элдэв янзын салхи шуурга, зовлон зүдүүр, бэрхшээл, 
олон тооны бүтэлгүйтэл, ухралт туулахад хүргэдэг, ингэснээр эцсийн 
эцэст эдгээр зүйлийг туулах явцдаа чи Бурханы хэлдэг бүх зүйл зөв, 
чиний итгэл, үзэл, төсөөлөл, мэдэл, гүн ухааны онол, гүн ухаан, 
хорвоо ертөнцөөс чиний сурсан зүйл, эцэг эхийн чинь зааж өгсөн юм 
бүгд буруу гэдгийг олж мэддэг. Тэдгээр нь чамайг амьдралын зөв зам 
руу залж чиглүүлж чадахгүй, мөн үнэнийг ойлгож, Бурханы өмнө 
очиход хүргэж чадахгүй бөгөөд чиний алхдаг зам бол бүтэлгүйтлийн 
зам юм. Эцсийн эцэст Бурхан чамд үүнийг ухааруулна. Чиний хувьд 
энэ нь шаардлагатай үйл явц бөгөөд аврал туулах явцдаа чиний олж 
авах ёстой зүйл юм. Гэвч энэ нь бас Бурханыг гуниглуулдаг: Хүмүүс 

тэрслүү, завхарсан зан чанартай учраас ийм үйл явцыг туулж, эдгээр 
ухралтыг мэдрэх ёстой. Гэвч хүн үнэнийг үнэхээр хайрладаг, Бурханаар 
авруулахыг үнэхээр хүсдэг, жишээ нь, шалгалт, сахилгажуулалт, 
шүүлт, гэсгээлт гэх зэрэг Бурханы авралын янз бүрийн арга барилыг 
хүлээн авахад бэлэн, тэгж зовохоор шийдсэн, энэ төлөөсийг төлөхөд 
бэлэн бол Бурхан үнэндээ тэднийг тийм их бэрхшээл туулаасай гэж 
хүсдэггүй, мөн тэднийг тийм олон саад бартаа, бүтэлгүйтэл туулаасай 
гэж ч хүсдэггүй. Гэхдээ хүмүүс дэндүү тэрслүү. Тэд нугачаатай замаар 
явж, эдгээр бэрхшээлийг туулах хүсэлтэй байдаг. Хүн тийм л төрлийн 
зүйл бөгөөд Бурхан хүмүүсийг Сатанд хүлээлгэн өгч, тэднийг тогтмол 
хатуужуулах янз бүрийн нөхцөл байдалд оруулахаас өөр аргагүй 
болдог, улмаар тэд эдгээр нөхцөл байдлаас янз бүрийн туршлага 
олж авч, элдэв сургамж авч, бүхий л төрлийн ёрын муу зүйлийн мөн 
чанарыг таньдаг. Дараа нь тэд эргэн хараад, Бурханы үг бол үнэн 
гэдгийг олж мэдэн, Бурханы үг үнэн, Бурхан л бүх эерэг зүйлийн 
бодит байдал, Бурхан л хүнийг үнэнхүү хайрладаг Нэгэн, Бурханаас 
дээр, илүү халамжтай хэн ч үгүй гэдгийг хүлээн зөвшөөрдөг. Эцэст 
нь хүмүүс ямар хэмжээнд хүртлээ хатууждаг вэ? “Би төрөл бүрийн 
нөхцөл байдлыг туулсан, надад үнэнийг ойлгуулж, үнэнийг эдлүүлж, 
намайг үнэн-бодит байдалд оруулж чадах ганц нөхцөл байдал, ганц 
хүн, юм, эд зүйл гэж байдаггүй. Би гагцхүү Бурханы үгийн дагуу 
дуулгавартайгаар хэрэгжүүлж, хүний байр сууринд дуулгавартайгаар 
үлдэж, бүтээгдсэн зүйлийн байр суурь, үүргийг мөрдөж, Бурханы дээд 
эрх, зохицуулалтыг дуулгавартайгаар хүлээн авч, ямар ч гомдол, ямар 
ч сонголтгүй, өөрийн гэсэн шаардлага, хүсэлгүйгээр Бүтээгчийн өмнө 
очиж л чадна” гэж хэлэх хэмжээнд хүртлээ хатууждаг. Хүмүүс ийм 
түвшинд хүрсэн үедээ Бурханы өмнө үнэхээр мөргөдөг бөгөөд Бурхан 
тэднээр туулуулах өөр нөхцөл байдал нэмж бүтээх хэрэггүй болдог. 
Тэгвэл та нар ямар замаар явмаар байна вэ? Субъектив хүсэлдээ 
хэн ч бэрхшээл туулахыг хүсдэггүй бөгөөд ухралт, бүтэлгүйтэл, гай 
зовлон, бухимдал, салхи шуурга туулахыг хэн ч хүсдэггүй. Гэхдээ өөр 
арга зам гэж үгүй. Хүний доторх зүйлс, түүний уг чанар-мөн чанар, 
тэрслүү байдал, бодол, харах өнцөг нь дэндүү ээдрээтэй байдаг; 
өдөр бүр тэдгээр нь чиний дотор холилдон, орооцолдож, сэтгэлийг 

чинь булингартуулдаг. Чи бага зэрэг үнэн-бодит байдалд орж, 
үнэнийг жаахан ойлгож, завхарсан зан чанарынхаа мөн чанар, үзэл, 
төсөөллөө даван туулах хүч дутдаг. Тиймээс чи нөгөө чиг хандлагыг 
хүлээн авахаас өөр аргагүй байдаг: бүтэлгүйтэл, бухимдлыг тогтмол 
мэдэрч, байнга унаж, бэрхшээлээр ийш тийш чулуудуулж, шалбаагт 
хөлбөрсөөр эцэст нь чи “Би ядарч байна, бас залхаж байна, ингэж 
амьдармааргүй байна. Эдгээр бүтэлгүйтлийг туулмааргүй байна, харин 
Бүтээгчийн өмнө дуулгавартайгаар очмоор байна. Би Бурханы үгийг 
сонсож, юу хэлснийг нь хийнэ. Зөвхөн энэ л амьдралын зөв зам юм” 
гэж хэлэх өдөр ирнэ. Бүрэн ялагдал хүлээсэн өдрөө л чи Бурханы өмнө 
очно. Үүнээс чи Бурханы зан чанарын талаар ямар нэг зүйл мэдэж авдаг 
уу? Хүнд хандах Бурханы хандлага юу вэ? Бурхан юу ч хийлээ гэсэн 
хүнд хамгийн сайн сайхныг хүсдэг. Бурхан ямар ч орчин бүрдүүлж, 
чамаас юу ч хийхийг хүслээ гэсэн хамгийн сайн үр дүн харахыг үргэлж 
хүсдэг. Чи ямар нэг зүйл туулж, ухралт, бүтэлгүйтэлтэй тулгарлаа гэе. 
Бурхан чамайг бүтэлгүйтээд, өөрийгөө өнгөрлөө, Сатанд олзлууллаа 
гэж бодож, тэндээсээ дахин хэзээ ч хөл дээрээ босолгүй, гутралд 
орохыг харахыг хүсдэггүй—Бурхан ийм үр дүн харахыг хүсдэггүй. 
Бурхан юу харахыг хүсдэг вэ? Энэ асуудал дээр чи бүтэлгүйтсэн ч 
үнэнийг эрж хайж, бүтэлгүйтлийнхээ шалтгааныг олж чадна; ийнхүү 
бүтэлгүйтсэн гэх баримтаа хүлээн зөвшөөрөөд, үүнээсээ юм олж авч, 
сургамж авч, тэгж аашлах нь буруу байж гэдгийг, Бурханы үгийн дагуу 
үйлдэх нь л зөв гэдгийг ухаарч чаддаг. “Би муу, бас завхарсан сатанлаг 
зан чанартай. Би дотроо тэрслүү бөгөөд Бурханы ярьдаг зөв шударга 
хүн болоход нэлээд хол байна, бас надад Бурханаас эмээх зүрх сэтгэл 
байхгүй” гэдгийг чи ухаардаг. Үзэгдэл, асуудлын жинхэнэ баримтыг 
ухаарч, энэхүү ухралт, бүтэлгүйтлээр дамжуулан аливааг ойлгож, 
өсдөг. Бурхан үүнийг харахыг хүсдэг. “Өснө” гэж юу гэсэн үг вэ? Энэ 
нь Бурхан чамайг олж авах боломжтой болж, чи аврал хүртэж чадна 
гэсэн үг. Чи үнэн-бодит байдалд орж чаддаг болж, Бурханаас эмээж, 
муугаас зайлах замд хөл тавихад нэг алхам ойртсон гэсэн үг. Бурхан 
үүнийг харахыг хүсдэг. Бурхан сайн санаагаар үйлддэг, Түүний бүх 
үйл нуугдмал хайрыг нь агуулдаг бөгөөд үүнийг хүмүүс ихэнхдээ 
ойлгож мэдэрч чаддаггүй. Хүн явцуу бодолтой, өчүүхэн, зүрх сэтгэл нь 

зүүний сүвэгч шиг нарийхан; Бурхан өөрийг нь хүлээн зөвшөөрөхгүй 
эсвэл нигүүлсэл, ерөөл өгөхгүй байх үед тэрээр Бурханыг буруутгадаг. 
Гэсэн ч Бурхан хүнтэй маргалддаггүй; Тэр нигүүлсэл, ач тусыг хэрхэн 
олж авч болох, нигүүлсэл хүний хувьд юу гэсэн үг болох, түүнээс 
хүн юу олж авч болохыг хүнд мэдүүлэх орчныг бэлдэж тавьдаг. Их 
хэмжээгээр идвэл эрүүл мэндэд чинь муу гэж Бурханы хэлдэг зарим 
нэг сайхан зүйлийг чи идэх дуртай байлаа гэж бодъё. Чи үг сонсохгүй, 
харин идэх гэж зүтгэх бөгөөд тэр сонголтыг чөлөөтэй хийхийг Бурхан 
чамд зөвшөөрдөг. Үр дүнд нь чи өвдөнө. Хэд хэдэн удаа үүнийг 
туулсныхаа дараа Бурханы үг зөв, Түүний хэлдэг бүхэн үнэн, Түүний 
үгийн дагуу хэрэгжүүлэх ёстой гэдгийг чи ойлгож авдаг. Энэ бол зөв 
зам билээ. Тэгвэл хүмүүсийн туулдаг эдгээр ухралт, бүтэлгүйтэл, уй 
гуниг юу болдог вэ? Чи Бурханы уйгагүй санаа зорилгыг ойлгож, бас 
Бурханы үг зөв гэдэгт итгэж, бат итгэлтэй болдог; Бурханд итгэх итгэл 
чинь өсдөг. Өөр зүйл ч бас бий: Энэ хэсэг хугацааны бүтэлгүйтлийг 
туулснаар чи Бурханы үгийн үнэн зөв, оновчтой байдлыг ухаардаг 
болж, Бурханы үг үнэн гэдгийг олж харж, үнэнийг хэрэгжүүлэх 
зарчмыг ойлгодог. Иймээс, хэдийгээр энэ нь бас шаналгаатай, 
хүмүүсийг хатуужуулдаг зүйл боловч бүтэлгүйтэл туулах нь хүмүүст 
сайн. Харин тийнхүү хатуужаад чи эцэст нь Бурхан руу буцан очиж, 
Бурханы үгийг хүлээн авч, тэдгээрийг үнэн хэмээн үзэхэд хүрдэг бол 
тийм хатуужил, ухралт, бүтэлгүйтлийг дэмий туулаагүй хэрэг. Бурхан 
үүнийг харахыг хүсдэг билээ.

Эцсийн өдрүүдийн Христийн ярианы тэмдэглэл номын
“Паулын уг чанар, мөн чанарыг хэрхэн ялган таних тухай”-аас эш татав

Хэд хэдэн удаа бүтэлгүйтэж, унасан байна гэдэг муу зүйл биш; 
илчлэгдэх ч муу зүйл биш юм. Чи харьцалт, засалт туулсан ч бай, 
илчлэгдсэн ч бай, үүнийг цаг үргэлж санах ёстой: Илчлэгдэнэ гэдэг 
яллагдаж байгаа гэсэн үг биш. Илчлэгдэх нь сайн зүйл бөгөөд өөрийгөө 
мэдэж авах хамгийн сайхан боломж юм. Энэ нь амийн туршлагад 
чинь эргэлт авчирч чаддаг. Үүнгүйгээр завхралынхаа үнэнийг ойлгох 
боломж бололцоо, нөхцөл байдал, орчин чамд үгүй байх болно. Чи 
дотроо байгаа зүйлсийг, мөн танихад бэрх, ил болгоход хэцүү, дотор 

чинь гүн нуугдсан тэр бүх талыг мэдэж авч чадах юм бол энэ нь 
сайн зүйл. Өөрийгөө үнэхээр мэдэж чадна гэдэг нь арга замаа засаж 
залруулж, шинэ хүн болох хамгийн сайхан боломж мөн; энэ нь чиний 
хувьд шинэ амийг олж авах хамгийн сайхан боломж билээ. Өөрийгөө 
үнэхээр мэдмэгцээ чи, үнэн хүний амь болох нь үнэхээр эрхэм нандин 
зүйл гэдгийг харж чадах бөгөөд үнэнээр ангаж, бодит байдалд орно. 
Энэ нь үнэхээр гайхалтай зүйл! Хэрэв чи энэ боломжийг шүүрэн 
аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, 
өөрийнхөө талаар жинхэнэ мэдлэг олж авч чадвал сөрөг, сул дорой 
байдал дундаас эргэн хөл дээрээ зогсож чадна. Энэ босгыг давмагцаа 
чи урагш том алхаж, үнэний бодит байдалд орж чадна.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

Чиний бүтэлгүйтэл, сул дорой байдлын олон туршлага, сөрөг 
байдалтай байх үеийг бүгдийг нь Бурханы шалгалт гэж хэлж болно. 
Учир нь бүх зүйл Бурханаас ирдэг, бүх зүйл, үйл явдал Түүний гарт 
байдаг. Чиний бүтэлгүйтэх эсэх эсвэл чиний сул дорой байж, бүдрэх 
эсэх нь бүгд Бурханаас шалтгаалах бөгөөд Бурханы гарт байдаг. 
Бурханы харах өнцгөөс энэ бол чиний шалгалт, хэрэв чи үүнийг 
таньж чадахгүй бол энэ нь уруу таталт болох болно. Хүмүүсийн таних 
ёстой хоёр төрлийн байдал байдаг: Нэг нь Ариун Сүнснээс ирдэг ба 
нөгөөгийнх нь магадлалтай эх үүсвэр нь Сатан юм. Нэг нь, Ариун 
Сүнс чамайг гэрэлтүүлснээр чамд өөрийгөө мэдэх, өөрийгөө жигших, 
өөртөө харамсах сэтгэл төрж, Бурханыг үнэхээр хайрлах, Түүнийг 
сэтгэл хангалуун байлгахад зүрх сэтгэлээ зориулах боломж олгодог 
байр байдал юм. Нөгөө нь чи өөрийгөө мэддэг боловч, сөрөг, сул 
дорой байдаг байр байдал юм. Энэ байдлыг Бурханы цэвэршүүлэлт, 
мөн Сатаны уруу таталт ч гэж хэлж болно. Хэрэв чи үүнийг чамайг 
аврах Бурханы аврал гэж танивал, мөн одоо Түүнд гүнээ өртэй гэдгээ 
мэдэрвэл, хэрэв одоогоос эхлэн Түүний ачийг хариулахаар хичээж, 
цаашид ийм доройтолд унахаа боливол, Түүний үгийг идэж, уухад 
хүчин чармайлт гаргавал, өөрийгөө үргэлж дутуу байна гэж үзэж, 

хүсэн тэмүүлэх зүрх сэтгэлтэй байвал энэ нь Бурханы шалгалт юм. 
Зовлон зүдүүр дуусаж, чи дахин нэгэнтээ урагшлах үед Бурхан чамайг 
хөтөлж, гэрэлтүүлж, гэгээрүүлж, тэжээн тэтгэсээр байх болно. Харин 
чи үүнийг танихгүй, сөрөг байж, өөрийгөө зүгээр л цөхрөлд оруулж, 
ийм байдлаар бодвол Сатаны уруу таталт чам дээр ирсэн байх болно. 
Иов шалгалт туулах үед Бурхан, Сатан хоёр хоорондоо мөрий тавьж 
байсан бөгөөд Иовыг зовоохыг Бурхан Сатанд зөвшөөрсөн. Хэдийгээр 
энэ нь Бурханы Иовыг шалгах шалгалт байсан ч гэсэн үнэн хэрэгтээ 
Сатан түүн дээр ирсэн. Сатаны хувьд тэр Иовыг уруу татаж байсан 
боловч Иов Бурханы талд байсан. Тийм байгаагүй бол Иов уруу 
таталтад орох байсан. Хүмүүс уруу таталтад ормогцоо аюулд ордог. 
Цэвэршүүлэлт туулахыг Бурханы шалгалт гэж хэлж болох боловч 
хэрэв чи сайн байдалтай биш бол үүнийг Сатаны уруу таталт гэж 
хэлж болно. Үзэгдэл чамд тодорхой биш бол Сатан чамайг буруутгаж, 
үзэгдлийг чинь тодорхойгүй болгоно. Чи өөрөө ч мэдэлгүй уруу 
таталтад автана.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

“Эцсийг нь хүртэл дагадаг хүн аврагдана” гэж хэлсээр ирсэн 
боловч үүнийг хэрэгжүүлэх амархан гэж үү? Энэ нь амаргүй бөгөөд 
зарим хүн эцсийг нь хүртэл дагаж чаддаггүй. Тэд шалгалт, сорилт, 
шаналалтай тулгарч, унаж, дахин цааш урагшилж чадахгүй байх 
цаг ирж магадгүй юм. Шийдвэрийг чинь ганхуулж, зүрх сэтгэлийг 
чинь эзэмдэж, үүргээ биелүүлэх чадвар, урагш ахих ахицыг чинь 
хязгаарлаж чадах, өдөр бүр тулгардаг том, жижиг бүх зүйлд хичээнгүй 
хандах шаардлагатай; тэдгээрийг сайтар шинжлээд үнэн мөнийг 
нь эрж хайх ёстой. Эдгээр нь туршлагын ертөнцөд тохиолддог бүх 
зүйл юм. Зарим хүн сөрөг зүйл тохиолдоход үүргээ орхидог бөгөөд 
бүтэлгүйтэл бүрийн дараа хөл дээрээ босож чаддаггүй. Энэ хүмүүс 
бүгд үнэнийг хайрладаггүй мунхгууд бөгөөд насан туршдаа итгэсэн 
ч гэсэн үнэнийг олж авахгүй. Ийм мунхаг хүмүүс яаж эцсээ хүртэл 
дагаж чадах юм бэ? Нэг зүйл чамд арван удаа тохиолдоход үүнээс юу 
ч олж авч чаддаггүй бол чи дульхан, хэрэггүй хүн юм. Авхаалжтай 

хүмүүс болон сүнслэг хэрэг явдлыг ойлгодог жинхэнэ хэв чанартай 
хүмүүс бол үнэний хайгуулчид мөн; тэдэнд арван удаа ямар нэг зүйл 
тохиолдох юм бол тэд магадгүй найман тохиолдолд нь урам зориг авч, 
сургамж олж авч, бага зэрэг гэгээрэл хүртэж, зарим нэг ахиц дэвшил 
гаргаж чадна. Сүнслэг хэрэг явдлыг ойлгодоггүй тэнэг хүнд арван 
удаа ямар нэг юм тохиолдох үед ганц нь ч тэдний аминд тус болохгүй, 
нэг нь ч тэднийг өөрчлөхгүй, мөн нэг нь ч уг чанарыг нь тэдэнд 
ойлгуулахгүй бөгөөд тэгээд л тэд дуусна. Өөрсдөд нь ямар нэг зүйл 
тохиолдох бүрд тэд унадаг бөгөөд унах бүрд нь өөр нэг хүн тэднийг 
түшиж тулж, аргадах хэрэгтэй байдаг; тусламж, дэмжлэггүйгээр тэд 
өндийн босож чадахгүй. Ямар нэг зүйл тохиолдох болгонд тэд унах 
аюултай байдаг бол, мөн тухай бүрд уруудан доройтох аюултай байдаг 
бол энэ нь тэдний хувьд төгсгөл бус уу? Ийм хэрэггүй хүмүүсийг аврах 
өөр үндэслэл байна гэж үү? Хүн төрөлхтнийг аврах Бурханы аврал нь 
үнэнийг хайрладаг хүмүүсийг аврах аврал, хүсэл, шийдвэртэй хэсгийг 
нь, мөн тэдний зүрх сэтгэл дэх үнэн болон зөв шударга байдлыг 
хүсэн эрмэлздэг хэсгийг нь аврах аврал юм. Хүний шийдвэр гэдэг нь 
тэдний зүрх сэтгэл доторх зөв шударга байдал, сайн сайхан, үнэнийг 
хүсэн эрмэлздэг хэсэг бөгөөд мөс чанартай байдаг. Бурхан үнэнийг 
ойлгуулж, олж авхуулах, завхралыг нь цэвэрлэж, амь зан чанарыг нь 
өөрчлөхийн тулд хүмүүсийн энэ хэсгийг аварч, үүгээр дамжуулан 
завхарсан зан чанарыг нь өөрчилдөг. Хэрвээ чиний дотор эдгээр зүйл 
байдаггүй бол чи аврагдаж чадахгүй. Чиний дотор үнэнийг гэх хайр, 
зөв шударга байдал болон гэрлийг гэх хүсэл эрмэлзэл байдаггүй бол; 
ёрын муутай тулгарах болгонд чамд ёрын муу зүйлийг хаях хүсэл 
байдаггүй, хүндрэл бэрхшээлийг туулах шийдвэр ч байдаггүй бол; 
түүнчлэн, мөс чанар чинь хөшүүн бол; үнэнийг хүлээн авах чадвар 
чинь ч бас хөшүүн болж, үнэн болон тохиолдож байгаа үйл явдалд 
мэдрэмжгүй ханддаг бол; бүх хэрэг явдлыг ялган таньж чаддаггүй, 
аливааг өөрөө зохицуулж, шийдвэрлэж чаддаггүй бол аврагдах ямар 
ч аргагүй юм. Ийм хүнд сайшаах ямар ч зүйл байдаггүй, мөн түүн 
дээр ажиллахад зохистой юу ч байдаггүй. Тэдний мөс чанар хөшүүн, 
оюун санаа нь будилуу байдаг, мөн зүрх сэтгэлийнхээ гүнд үнэнийг 
хайрладаггүй, зөв шударга байдлыг ч хүсэн эрмэлздэггүй бөгөөд 

Бурхан үнэний талаар хэчнээн тодорхой, илэрхий ярилаа ч гэсэн аль 
эрт үхчихсэн мэт хариу үйлдэл үзүүлдэггүй. Тэдний хувьд бүх юм 
дууссан бус уу? Амьсгалж байгаа хүнийг хиймэл амьсгалаар аварч 
болно, харин аль хэдийн үхээд, сүнс нь явчихсан бол хиймэл амьсгал 
ямар ч нэмэргүй. Хэрвээ асуудалтай тулгарах болгондоо чи бултаж, 
үүнээс зайлсхийхээр оролддог бол гэрчлэл хийгээгүй гэсэн үг юм; 
ийм болохоор чи хэзээ ч аврагдаж чадахгүй бөгөөд бүрмөсөн дуусчээ. 
Чамд асуудал тохиолдох үед чи сийрэг ухаантай, зөв хандлагатай байх 
ёстой, мөн сонголт хийх ёстой. Асуудал шийдвэрлэхийн тулд та нар 
үнэнийг ашиглаж сурах ёстой. Ердийн үед, зарим үнэнийг ойлгохын 
хэрэг юу вэ? Энэ нь зүгээр л гэдсийг чинь цатгахын төлөө байдаг 
юм биш, бас ердөө л чамайг хэлэх юмтай байлгахын төлөө, эсвэл 
бусдын асуудлыг шийдвэрлэхийн төлөө ч байдаг юм биш. Хамгийн 
чухал нь тэдгээр нь өөрийн чинь асуудал, бэрхшээлийг шийдвэрлэхэд 
хэрэглэгддэг—өөрийнхөө бэрхшээлийг шийдвэрлэснийхээ дараа л 
чи бусдын бэрхшээлийг шийдвэрлэж чадна. Петрийг яагаад үр жимс 
гэж хэлдэг вэ? Яагаад гэвэл үнэ цэнтэй зүйлс, төгс болгууштай зүйлс 
түүнд байсан; тэр үнэнийг эрж хайхаар шийдсэн, хүсэл зориг нь 
гуйвшгүй байсан; мөн эрүүл ухаантай, зовлон бэрхшээлийг амсахад 
бэлэн, зүрх сэтгэлдээ үнэнийг хайрладаг байсан бөгөөд тохиолдсон 
зүйлийг зүгээр өнгөрүүлдэггүй байсан. Эдгээр нь бүгд давуу тал юм. 
Хэрвээ чамд эдгээр давуу талын аль нь ч байдаггүй бол асуудал гарна 
гэсэн үг. Чи туршлагажих чадваргүй, ямар ч туршлагагүй, бусдын 
бэрхшээлийг шийдвэрлэж чадахгүй. Яагаад гэвэл, чи хэрхэн орохоо 
мэддэггүй. Аливаа зүйл чамд тохиолдоход чи будилж самгарддаг; 
тэгээд сэтгэлээр унаж, уйлж, сөрөг болж, зугтдаг бөгөөд юу ч хийсэн 
зөв зохицуулж чаддаггүй.

Эцсийн өдрүүдийн Христийн ярианы тэмдэглэл номын
“Будилж төөрөлдсөн хүмүүс аврагдаж чадахгүй”-ээс эш татав

Хүн завхарсан зан чанараа мэддэг байх ёстой. Тэр өөрийн уг 
чанар, өөрөө юу хийсэн, сонгосон зам эсвэл гэм буруу, алдааныхаа 
талаар мэддэг байх ёстой—тэдгээрийг тэр задлан шинжлэх ёстой. 
Түүнчлэн хүн яагаад ийм зүйл хийхээс сийдэггүй, ийм зүйл хийдгийн 

уг чанар нь юу болохыг тодорхой олж харах ёстой. Бурхан хүнд 
зориулж яг юу төлөвлөж байгааг бас ойлгох ёстой. Хүн хийсэн 
алдааныхаа төлөө буруутай, өртэй, ялтай санагдаж магадгүй боловч 
тэр үргэлж сөрөг байдалд гацах нь зөв үү? Иймэрхүү хандлага, ийм 
бодолтой байх нь зөв үү? Энэ нь үнэнтэй нийцдэг үү? Энэ нь Бурханы 
хүсэлтэй нийцдэг үү? Чиний байдал үнэхээр үүнээс гарч ирсэн үү? 
Үүнийг үнэхээр залруулсан уу? Эсвэл тэрхүү өнгөрсөн асуудал 
одоогийн хэрэгжүүлэлт юм уу, алхаж буй замд чинь нөлөөлсөн 
хэвээр, нөлөөгөө тусгадаг уу? Хэрвээ чи үүний үр нөлөөг байнга 
мэдэрдэг бол энэ асуудлыг чи зүрх сэтгэлдээ бүрэн шийдвэрлээгүй, 
мөн чанарыг нь мэдэж аваагүй, эсвэл авах ёстой сургамжаа аваагүй 
гэдгийг харуулдаг. Энэ нь зөвхөн Бурханыг мэдэх тухай асуудал биш, 
энэ бол хүний уг чанар, эсвэл мөн чанараас үүсдэг зүйл юм. Одоо ямар 
асуудлыг яаралтай авч үзэх вэ? Урдах замаараа хэрхэн алхах—тэр 
бүлэг төгссөн. Бурхан хүний завхралын илрэлд хүн эцэст нь үнэнийг 
хүлээн авч, завхралаа шийдвэрлэж чадах эсэхийнх нь дагуу харьцдаг. 
Түүнчлэн хүмүүс бол Сатаны үр удам бөгөөд тэд Бурханы зан чанарт 
халдсан ч байсан, үгүй ч байсан уг чанар мөн чанар нь хэвдээ л байдаг. 
Чи ямар нэг зүйлийг хийсэн, харин өөр нэг хүнд үүнийг хийх боломж 
гараагүй байж таарсан байх. Тэгээд тэр зүйлийг хийсэн хүн нь чи 
болохоор Бурханы өмнө ямар хандлагатай байх ёстой, Түүний өмнө 
өгөх учиртай хариулт, Тэр юу хүсдэг талаар зүрх сэтгэлдээ тодорхой 
мэдэж байх ёстой. Чи эдгээр зүйлийг бүрэн дүүрэн ойлгож, тэдгээрийг 
маш тодорхой авч үзэж, эрэлхийлэх учиртай зүйлээ эрэлхийлдэг 
бөгөөд тийм зүйлийн нөлөөнд автаж, баригддаггүй, харин явах 
учиртай урдах замаараа явж—тэр зүйлийг бүрмөсөн ардаа орхи, тэгээд 
гүйцэтгэх учиртай үүргээ гүйцэтгэ. Нэг талаар, одоо үүргээ гүйцэтгэх 
нь өнгөрсөн гэм буруугаа цайруулах нэг арга юм. Энэ бол сөрөг 
бөгөөд хэдийгээр төдий л хүсүүштэй хандлага биш боловч чамд байх 
ёстой хамгийн наад захын боломжийн сэтгэлгээ юм. Нөгөө талаар, 
чи идэвх санаачилгатай байж, “Урьд өмнө нь би юу ч хийсэн байсан, 
одоо би Бурханы хүсэл хийгээд үнэнийг ойлгодог болсон. Би чадах 
бүхнээ Бурханд өргөхийн тулд бүхнийг хийх ёстой. Би хариуцлагаа 
сайн биелүүлж, үүргээ сайн гүйцэтгэх ёстой. Бүтээгдсэн зүйлийн хийх 

ёстой зүйл нь энэ билээ” гэж хэлэх ёстой. Чи эерэг хандлагаар орох 
ёстой. Бурханы талаар чамд үзэл байна уу, эсвэл завхралаа харуулан 
Түүний зан чанарт халддаг эсэх чинь хамаагүй, чи өөрийнхөө талаар 
эргэцүүлж, үнэнийг эрж хайх ёстой. Сургамж аваад өнгөрсөн үеийн 
сөрөг зүйл өөрт чинь нөлөөлөхийг бүү зөвшөөр. Тэрийг бүрмөсөн 
ардаа орхи.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн Бурханы тухай үзэл,

буруу ойлголтоо шийдвэрлэж чадна”-аас эш татав

Бидний орчин нөхцөл ямар ноцтой байх, бидэнд ямар төрлийн 
бэрхшээл тохиолдох, бид хэр сул дорой, эсвэл хэр сөрөг байхаас үл 
хамааран бид зан чанарын өөрчлөлтөд төдийгүй Бурханы хэлсэн 
үгэнд итгэл алдрах ёсгүй хэмээн шийдвэр гаргах хэрэгтэй. Бурхан 
хүнд амлалт өгсөн, харин хүн энэхүү амлалтыг хүлээж авахын тулд 
шийдвэр гаргаж, тууштай байх ёстой. Бурхан хулчгаруудад дургүй, 
Бурхан шийдэмгий хүмүүст дуртай. Чи маш их завхрал илчилж, 
тахир муруй олон замаар явж, олон гэм бурууг үйлдэж, эсвэл урьд нь 
Бурханыг эсэргүүцэж байсан байж магадгүй; аль эсвэл зарим хүн зүрх 
сэтгэлдээ Бурханыг доромжилж, Бурханд гомдоллон үглэж, Бурханыг 
эсэргүүцэж байж магадгүй—Бурхан эдгээр зүйлийг хардаггүй, зөвхөн 
тэднийг хэзээ нэг өдөр өөрчлөгдөх эсэхийг хардаг. Библид үрэлгэн 
хүү эргэн ирсэн тухай түүх гардаг. Эзэн Есүс яагаад ийм сургаалт 
зүйрлэлийг айлдсан бэ? Хүн төрөлхтнийг аврах Бурханы хүсэл чин 
сэтгэлийнх юм. Тэрээр хүмүүст гэмших, өөрчлөгдөх боломж өгдөг. Энэ 
явцдаа хүмүүсийг ойлгож, сул тал болон завхралынх нь хэмжээг гүн 
гүнзгий мэдэж байдаг. Хүмүүс бүдэрч, бүтэлгүйтнэ гэдгийг Тэр мэднэ. 
Энэ нь яг л хүүхэд алхаж сурахтай адил: Бие чинь хэчнээн хүчтэй 
байсан ч чамд бүдрэх, тээглэн унах үе тохионо. Эх хүн үрээ ойлгодог 
шиг Бурхан хүн бүрийг ойлгодог. Тэрээр хүн бүрийн бэрхшээл, хүн 
бүрийн сул тал, мөн хүн бүрийн хэрэгцээг ойлгодог; үүнээс гадна зан 
чанарын өөрчлөлт рүү орох явцад хүмүүст ямар бэрхшээл тулгардаг, 
ямар сул тал, бүтэлгүйтэл тохиолдохыг бас ойлгодог—Бурхан үүнийг 
төгс ойлгодог. Тиймээс, Бурхан хүмүүсийн зүрх сэтгэлийн гүнийг 

шинждэг. Чи хэчнээн сул дорой байсан ч Бурханы нэрийг хаяхгүй 
байгаа цагт, Бурханыг юм уу энэ замаас гажихгүй байгаа цагт чамд 
зан чанарын өөрчлөлтөд хүрэх боломж үргэлж байна. Бид зан чанарын 
өөрчлөлтөд хүрэх боломжтой гэдэг нь үлдэх найдвар бидэнд бий гэсэн 
үг бөгөөд бидэнд үлдэх найдвар байгаа гэдэг нь Бурханаар авруулах 
найдвар бий гэсэн үг юм.

Эцсийн өдрүүдийн Христийн ярианы тэмдэглэл номын
“Зан чанарын өөрчлөлт нь юу болох

болон зан чанарын өөрчлөлтөнд хүрэх зам”-аас эш татав

52. Өөртөө зөв хандах зарчмууд
(1) Бурханы үгийн дагуу өөрийгөө байнга эргэцүүлж, өөрийгөө 

мэдэж, завхралынхаа үнэн мөнийг болон дутагдлаа нэвт харах 
шаардлагатай. Ингэснээр л хүн өөрийгөө мэддэг болж чадна;

(2) Үнэнийг ойлгосноор л хүн юу ч үгүй, ядуу дорд сүнс төдий 
гэдгээ тодорхой харж, мэдэж чадна, ингэснээр л хүн биеэ тоосон, 
өөрийгөө зөвтгөдөг зангаасаа ангижирч чадна;

(3) Ухралт, бүтэлгүйтэлтэй тулгарах үедээ хүн цөхрөлд автах 
ёсгүй. Өөрийгөө эргэцүүлснээр л өөрийгөө мэдэж, үнэнийг ойлгохоор 
эрэлхийлснээр л хүн өөртөө зохистой байдлаар хандаж чадна;

(4) Бурханы үгийн шүүлт, гэсгээлт, засалт, харьцалтыг туулж, 
завхарсан зан чанараа ариусгаснаар л хүн үнэнийг хэрэгжүүлж, хүний 
төрхийг амьдран харуулж чадна.

Холбогдох Бурханы үг:

Хүмүүс бодит асуудлаа үнэн зөвөөр харж чадахгүй байх үед энэ 
нь бас Бурханы талаарх мэдлэгт нь нөлөөлдөг. Зарим хүн хэт муу хэв 
чанартай юм уу ноцтой гэм буруу үйлдсэн гэдгээ ухаармагцаа цөхрөлд 
автаж, өөртөө итгэх итгэлээ алддаг. Тэгээд үнэнийг хэрэгжүүлэхийн 
тулд хүндрэл бэрхшээл туулах хүсэлгүй болж, зан чанараа өөрчлөхийг 
ч эрэлхийлдэггүй; тэд огт өөрчлөгдөөгүй гэдэгтээ итгэдэг. Үнэндээ энэ 
хүмүүст өөрчлөлт гарсан боловч өөрсдөө энэ баримтыг олж илрүүлж 
чаддаггүй. Харин ч гагцхүү алдаандаа анхаарч, Бурхантай хамтран 

ажиллах хүсэлгүй болдог. Энэ нь тэдний хэвийн оролтыг саатуулаад 
зогсохгүй Бурханы талаарх буруу үзлийг нь нэмэгдүүлдэг. Түүгээр 
ч үл барам, тэдний хүрэх газарт нөлөөлдөг. Иймээс та нар илүү гүн 
гүнзгий орж, хүрэх учиртай өөрчлөлтийн үр нөлөөнд хүрэхийн тулд 
энэ асуудлыг маш нухацтай бодолцож үзэх ёстой юм.

Зарим хүн сөрөг байдал дунд байгаа хэр нь үүргээ биелүүлэхдээ 
“үр дүн нь ямар ч байлаа гэсэн эцсээ хүртэл итгэлтэй байна” гэх 
хандлага баримталсаар байж чаддаг. Энэ бол өөрчлөлт гэж Би хэлдэг 
ч та нар өөрсдөө үүнийг таньж чаддаггүй. Үнэндээ чи өөрийгөө 
няхуур шинжвэл завхарсан зан чанарын чинь нэг хэсэг аль хэдийн 
өөрчлөгдсөнийг олж харна; гэхдээ чи өөрийгөө ямагт хамгийн өндөр 
стандарттай харьцуулах үед тэдгээрт хүрч чадахгүйн зэрэгцээ дотроо 
аль хэдийн гаргасан аливаа өөрчлөлтөө ч үгүйсгэнэ. Хүмүүс энд 
төөрөлддөг. Хэрвээ чи үнэхээр зөв, бурууг ялгаж салгаж чаддаг хүн 
бол өөртөө гарсан өөрчлөлтийг мэдэж авахад гэмгүй; чи тэдгээрийг 
олж хараад зогсохгүй цаашид хэрэгжүүлэх зам олж болно. Тийм юм 
болох үед чи шаргуу ажиллаж байгаа цагт найдлага байгаа гэдгийг 
олж харна; мөн чи засаршгүй биш гэдгээ харна. Яг одоо Би чамд хэлье: 
Асуудлаа зөв зүйтэй харж чаддаг хүмүүст найдлага бий; тэд сөрөг 
байдлаас гарч чадна.

Чи өөрийгөө угаасаа аврагдах аргагүй гэж боддог тул үнэнийг 
орхидог, ингээд эцэст нь хамгийн үндсэн үнэнээс ч татгалздаг. 
Магадгүй чи үнэнийг хэрэгжүүлж чадахгүй байгаа юм биш, харин 
хэрэгжүүлэх боломжоо хаясан байх. Чи үнэнийг орхисон бол 
өөрчлөгдөж чадна гэж үү? Үнэнийг орхих юм бол Бурханд итгэх итгэлд 
чинь ямар утга байгаа юм бэ? Аль хэдийн хэлсэнчлэн, “Хэзээ гэдэг нь 
хамаагүй, зан чанараа өөрчлөхөөр эрж хайхад хэзээ ч буруутдаггүй.” 
Чи энэ үгийг мартаа юу? Гэсэн ч чи өөрийгөө найдлагагүй гэж боддог. 
Хэрэв чи эерэг эрэл хайгуулаа гээсэн бол сөрөг зүйл гарч ирэх бус уу? 
Тэгвэл чи сөрөг байхаас зайлсхийж яаж чадах юм бэ? Иймээс Би чамд 
хэлээд л байна: Чи өөрийгөө үнэн зөвөөр авч үзэж, үнэнийг орхихгүй 
байх ёстой.

Эцсийн өдрүүдийн Христийн ярианы тэмдэглэл номын
“Өөрийгөө зөвөөр үзэж, үнэнийг бүү орхи”-оос

Хүмүүс завхарсан зан чанар илчилдэг. Энэ бол баримт. Үүнээс 
хэн ч зайлсхийж, ангижирч чаддаггүй. Тэд энэ баримттай нүүр тулах 
ёстой. Яагаад тийм байдаг вэ? “Би байнга завхарсан зан чанараа 
илчилж байна. Үүнийг хэзээ ч өөрчилж чадахгүй нь. Хийх юм юу 
байгаа юм бэ? Би зүгээр л ийм юм уу? Бурхан надад дургүйлхэж, 
намайг үзэн яддаг болов уу?” гэж зарим нь хэлдэг. Ийм хандлага 
зөв үү? Ийм сэтгэхүй зөв үү? Хүмүүс завхарсан зан чанартай байдаг 
бөгөөд завхарсан зан чанараа үргэлж илчилдэг байлаа гээд өнгөрсөн, 
засаршгүй гэсэн үг биш. Хүмүүс үе үе завхарсан зан чанар илчилдэг 
нь тэдний амийг Сатаны завхарсан зан чанар хянадаг, тэдний мөн 
чанар нь Сатаны мөн чанар гэдгийг нотолдог. Хүмүүс энэ баримтыг 
зөвшөөрч, хүлээн авах учиртай. Хүний уг мөн чанар, Бурханы мөн 
чанар хоорондоо ялгаатай. Энэ баримтыг хүлээн зөвшөөрснийхөө дараа 
тэд яах учиртай вэ? Хүмүүс завхарсан зан чанар цухалзуулах үедээ, 
махан биеийн таашаалд умбаж, Бурханаас хөндийрөх үедээ, эсвэл 
Бурхан өөрсдийнх нь санаанд нийцэхгүй байдлаар ажиллаж, сэтгэлд 
нь гомдол төрөх үед энэ бол асуудал, завхарсан зан чанар, Бурханы 
эсрэг тэрслэлт, Бурханыг эсэргүүцэх эсэргүүцэл гэдгийг, үнэнтэй 
нийцдэггүй, Бурханы эсрэг хараал гэдгийг даруйхан мэдэж авах ёстой. 
Хүмүүс эдгээр зүйлийг ухаарах үедээ гомдоллож, сөрөг, идэвхгүй 
болох ёсгүй, сэтгэлээр унах бүр ч ёсгүй. Харин тэд өөрсдийгөө илүү 
гүн гүнзгий эргэцүүлж, мэдэх чадвартай болох ёстой. Үүнээс гадна тэд 
идэвх санаачилгатайгаар Бурханы өмнө очих чадвартай болох учиртай 
бөгөөд идэвхгүй байх ёсгүй. Тэд Бурханы зэмлэл, сахилгажуулалтыг 
эрж хайж, хүлээн зөвшөөрөхийн тулд өөрсдийн санаачилгаар Бурханы 
өмнө очиж, өөрсдийн байдлыг даруйхан эргүүлээд үнэн болон Бурханы 
үгийн дагуу хэрэгжүүлэх чадвартай, зарчмын дагуу үйлдэж чаддаг 
болох ёстой. Ийм маягаар чиний Бурхантай харилцах харилцаа, мөн 
чиний дотоод байдал улам бүр хэвийн болно. Чи завхарсан зан чанар, 
завхралын мөн чанар болон Сатаны янз бүрийн үзэшгүй муухай байдлыг 
улам бүр тодорхой таньж чаддаг болно. Тэгээд “Сатан надад саад болж 
байсан”, “Сатан надад ийм санаа өгсөн” гэх тийм мунхаг, томоогүй үг 
хэлэхээ болино. Оронд нь чи завхарсан зан чанар, Бурханыг хүмүүс 
эсэргүүцдэгийн мөн чанар, Сатаны мөн чанарын талаар оновчтой 

мэдлэгтэй болно. Чи эдгээр зүйлд хандах илүү оновчтой арга замтай 
болж, эдгээр зүйл чамайг боогдуулахгүй. Бага зэрэг завхарсан зан 
чанараа илчилж, гэм буруу үйлдэж, үүргээ хааш яаш хийсэн үедээ, аль 
эсвэл өөрийн мэдэлгүй үргэлж идэвхгүй, сөрөг байдалд орох үедээ 
чи сул дорой болж, Бурханд болон Бурханы авралд итгэл алдрахгүй. 
Чи тийм нөхцөлд амьдрахын оронд завхарсан зан чанартайгаа зөвөөр 
нүүр тулж, хэвийн сүнслэг амьдралаар амьдарч чадах бөгөөд завхарсан 
зан чанар чинь илчлэгдэх үед үүнийг шуурхайлан эргүүлж, даруйхан 
Бурханы өмнө амьдарч, Бурханы сахилгажуулалт, зэмлэлийг эрж 
хайх чадвартай байх болно. Чи өөрийн завхарсан зан чанар, Сатаны 
мөн чанар, янз бүрийн сөрөг, идэвхгүй байдалд хянуулахгүй, 
харин үнэний эрэл, авралд итгэх итгэл, Бурханы шүүлт, гэсгээлт, 
сахилгажуулалт, зэмлэлийг хүлээн зөвшөөрөх итгэл чинь нэмэгдэнэ. 
Энэ маягаар хүмүүс эрх чөлөөтэй амьдрах бус уу? Энэ бол үнэнийг 
хэрэгжүүлж олж авах зам төдийгүй авралын зам юм. Завхарсан зан 
чанар хүмүүсийн гүнд үндэслэсэн байдаг. Сатаны мөн чанар болон уг 
чанар тэдний бодол, ааш авир, сэтгэлгээг хянадаг. Гэвч үнэн, Бурханы 
ажил болон авралын дэргэд үүний алинд ч санаа зоволтгүй бөгөөд 
энэ нь ямар ч бэрхшээл үүсгэдэггүй. Хүмүүст өөрсдийн завхарсан зан 
чанар, тулгарсан асуудал, хязгаарлалтаас үл хамааран явж болох зам бий. 
Эдгээрийг шийдвэрлэх арга байдаг бөгөөд эдгээрийг шийдвэрлэхтэй 
холбогдох үнэн гэж бий. Иймээс тэдэнд аврагдах найдвар байгаа 
бус уу?

Бурханы нөхөрлөлөөс эш татав

Хүмүүс асуудал нь яг хэр ноцтой байгааг олж илрүүлбэл сайн уу, 
муу юу? Сайн. Өөрийнхөө завхралыг олж илрүүлэх чадвартай байх 
тусам чинь энэ нь илүү үнэн зөв байж, мөн чанараа чи илүү их мэдэж 
чадах бөгөөд тэгснээр аврагдах магадлал чинь нэмэгдэж, авралд чи 
илүү ойртоно; асуудлаа олж мэдэх чадваргүй, өөрийгөө сайн хүн, 
нэлээд мундаг хүн гэж боддог байх тусам чи авралын замаас улам 
холдож, асар их аюулд байсаар байдаг. Өдөржин таахалзаж, амжилт 
ололтоо гайхуулж, өөрсдийгөө уран цэцэн үгтэй, ухаалаг, үнэнийг 
ойлгодог, үнэнийг хэрэгжүүлж чаддаг, золиослол гаргах чадвартай 

гэж хэлдэг хэн бүхний биеийн хэмжээ нэн өчүүхэн байдаг. Ямар 
төрлийн хүн аврагдах найдлага өндөртэй, авралын замаар алхах 
чадвартай байдаг вэ? Өөрсдийнхөө завхарсан зан чанарыг үнэхээр 
мэддэг хүмүүс тийм байдаг. Мэдлэг нь гүн гүнзгий байх тусам тэд 
авралд улам ойртдог. Завхарсан зан чанараа мэдэж, юу ч биш, хэнд ч 
хэрэггүй, амьд Сатан гэдгээ мэдэж—мөн чанараа үнэхээр мэдэх үед 
энэ нь ноцтой асуудал биш болдог. Энэ муу зүйл биш, сайн зүйл. 
Өөрсдийгөө мэдэх тусмаа улам сөрөг болж, “Бүгд өнгөрлөө, Бурханы 
шүүлт, гэсгээлт над дээр буулаа, энэ бол шийтгэл, залхаан цээрлүүлэлт, 
Бурхан намайг хүсдэггүй юм байна, надад аврагдах найдлага алга” 
гэж дотроо боддог хүн бий юу? Энэ хүмүүс ийм төөрөгдөлтэй байх 
уу? Үнэн хэрэгтээ, хүмүүс хэр найдлагагүй гэдгээ таньж мэдэх тусам 
тэдний хувьд илүү их найдлага байдаг; тэд сөрөг байх ёсгүй, мөн бууж 
өгөх ёсгүй. Өөрийгөө мэднэ гэдэг сайн зүйл—энэ бол авралд хүрэхийн 
тулд алхах ёстой зам юм. Хэрвээ чи Бурханыг олон янзаар эсэргүүцдэг 
завхарсан зан чанар, мөн чанараа огт мэдэрдэггүй бол, мөн өөрчлөгдөх 
ямар ч төлөвлөгөөгүй байгаа бол асуудалд орсон байна; тийм хүмүүс 
аль хэдийн мэдрэлгүй болж, үхсэн байдаг. Үхэгсдийг эргэн амилуулж 
болох уу? Аль хэдийн үхсэн учраас болохгүй.

Эцсийн өдрүүдийн Христийн ярианы тэмдэглэл номын
“Өөрийгөө мэдсэнээр л үнэнийг эрэлхийлж чадна”-аас эш татав

Бурхан хүмүүстэй хэрхэн харьцах нь тэд хэдэн настай, ямар 
орчинд төрсөн, хэр авьяаслаг болохоос хамаардаггүй. Харин Тэр 
хүмүүсийн үнэнд хандах хандлагад нь суурилж харьцдаг бөгөөд 
энэхүү хандлага нь тэдний зан чанартай холбоотой байдаг. Хэрэв 
чи үнэний талаар зөв хандлагатай байж, үнэнийг хүлээн авах, даруу 
хандлагатай байх юм бол Бурхан чамайг муу хэв чанартай байлаа ч 
гэсэн гэгээрүүлж, ямар нэг зүйл олж авах боломж олгоно. Хэрэв чи 
сайн хэв чанартай атлаа үргэлж биеэ тоож, байнга өөрийнхөө зөв гэж 
бодон, өөр хэн нэгний хэлсэн юуг ч хүлээн зөвшөөрөхийг хүсэлгүй, 
үргэлж эсэргүүцдэг бол Бурхан чам дээр ажиллахгүй. Энэ хүн муу 
зан чанартай, юу ч хүлээн авах үнэ цэнгүй гэж Тэрээр хэлэх бөгөөд 
нэгэнтээ чамд байсан зүйлийг хүртэл булаан авах болно. Ил болгуулах 

гэгч нь энэ юм. Чи харваас юу ч биш, юм бүхэнд эв хавгүй атлаа 
өөрийгөө бас л нэлээд дажгүй, юуг ч гүйцэлдүүлэх чадвартай, бүх 
талаар хүн болгоноос давуу гэж боддог. Чи бусдын өмнө өөрийнхөө 
өө сэв, алдаа дутагдлыг хэзээ ч хэлэлцдэггүй бөгөөд сул тал, сөрөг 
байдлаа мөн харуулдаггүй. Чи үргэлж өрсөлдөх чадвартай мэт дүр 
эсгэж, бусдад хуурамч сэтгэгдэл төрүүлж, бүх зүйл дээр чадамгай, сул 
талгүй, ямар ч тусламж хэрэггүй, бусдын саналыг сонсох хэрэгцээгүй, 
сул талаа нөхөхийн тулд бусдын давуу талаас суралцах хэрэггүй мэтээр 
бодогдуулж, өөрийгөө үргэлж бусдаас дээр байх мэт санагдуулах гэж 
хичээдэг. Энэ ямар гээч зан чанар вэ? (Биеэ тоосон байдал.) Тийм хүн 
хөөрхийлөлтэй амьдралаар амьдардаг. Тэр хүн үнэхээр баян уу? Баян 
биш. Тийм хүн шинэ зүйл сурдаг ч үгүй, хүлээн зөвшөөрдөг ч үгүй. 
Дотроо тэр маш хатаж гандсан, хязгаарлагдмал, ядуу зүдүү байдаг. 
Тийм хүн аливаа зүйлийн цаад зарчмыг ойлгодоггүй бөгөөд зарчмыг 
ухаж ойлгох чадваргүй, Бурханы хүслийн талаар ямар ч ойлголтгүй, 
гагцхүү дүрэмтэй зууралдаж, Бурханы үгийн шууд утгад л маш их 
хүчин зүтгэл зарцуулж мэддэг. Иймээс тэр хязгаарлагдмал үр дүнд 
хүрдэг. Иймэрхүү хүн муу зан чанартай байдаг.

Та нар үүргээ биелүүлэхийн тулд бусадтай хамтран ажиллаж 
байх үедээ өөр өөр санал бодлыг сонсож чаддаг уу? Бусдын хэлэх 
үгийг хүлээн зөвшөөрч чаддаг уу? (Би үргэлж өөрийнхөө санаатай 
зууралддаг байсан, гэхдээ хүн болгон цуглаж, аливааг хэлэлцэх 
үед бид ихэвчлэн зөв юм хийдэг, бас олон удаа миний хувийн үзэл 
бодол буруу, ахархан байсан гэдгийг Бурханы зохицуулсан нөхцөлд 
илчлэгдсэнийхээ дараа олж харсан. Би бусадтай эв найртай ажиллах 
хэчнээн чухлыг ухаарч авсан.) Тэгээд чи үүнээс юу сурч мэдсэн бэ? 
Та нар хэн нэгнийг төгс гэж боддог уу? Хэчнээн их хүчтэй, хэдий 
чадварлаг, авьяастай ч бай тэд мөн л төгс биш юм. Хүмүүс үүнийг 
хүлээн зөвшөөрөх ёстой; энэ бол баримт. Хүч чадал, давуу тал, алдаа 
дутагдлаа зөв харж байгаа хэн бүхний хамгийн зохистой хандлага ч 
бас энэ бөгөөд хүмүүсийн эзэмших ёстой ухаалаг байдал энэ юм. Ийм 
ухаалаг байдалтайгаар чи өөрийн төдийгүй бусдын давуу тал болон 
сул талтай зүй зохистойгоор харьцаж чадах бөгөөд ингэснээр тэдэнтэй 
хамт эв эетэй ажиллах боломж бүрдэнэ. Хэрэв чи үнэний энэ талаар 

зэвсэглэж, үнэн-бодит байдалд орж чадвал аливаа сул талаа нөхөхдөө 
бие биеийнхээ давуу талд түшиглэн, ах эгч нартайгаа эв эетэйгээр 
зохицож чадна. Ийм маягаар чи ямар ч үүрэг гүйцэтгэж, юу ч хийж 
байлаа гэсэн үүндээ үргэлж сайжирч, Бурханы ерөөлийг хүртэнэ. 
Хэрэв чи үргэлж өөрийгөө нэлээд сайн, чамтай харьцуулахад бусад нь 
муу гэж боддог бол, мөн үргэлж эцсийн шийдвэр гаргахыг хүсдэг бол 
төвөгтэй байх болно. Хүн зөв юм хэлж болох ч ч: “Түүний хэлсэн зүйл 
зөв ч гэлээ би түүнтэй санал нийлэх юм бол бусад маань намайг юу 
гэж бодох билээ? Тэгэхээр би түүн шиг сайн биш гэсэн үг биз дээ? Би 
түүнтэй санал нийлж болохгүй. Түүний саналыг дагаж байгаа гэдгээ 
бусдад мэдэгдүүлэхгүй байж, үүнийг өөрийнхөөрөө хийж байна гэж 
бодогдуулах арга олох хэрэгтэй. Тэгвэл тэд намайг өндрөөр үнэлнэ” 
гэж боддог. Хэрэв чи бусадтай үргэлж ийнхүү харьцдаг бол үүнийг 
эв найртай хамтын ажиллагаа гэж нэрлэж болох уу? Үүний гаж 
нөлөө юу байх вэ? Цаг хугацаа өнгөрөхийн хэрээр хүмүүс чамайг 
нэвт шувт харж чадна. Тэгээд чамайг дэндүү зальхай, үнэний дагуу 
үйлддэггүй, үнэнч шударга бус гэцгээнэ. Хүн бүр чамайг жигшиж, 
чи хаягдах тун магадлалтай байх болно. Хүн болгонд хаягддаг 
хүнийг Бурхан хэрхэн авч үздэг вэ? Бурхан ч бас түүнийг жигшдэг. 
Бурхан иймэрхүү хүнийг яагаад жигшдэг вэ? Ийм хүний үүргээ 
биелүүлэх хүчин зүтгэл үнэнч шударга байж болох ч энэ ямар төрлийн 
хандлага вэ? Бурхан үүнийг жигшдэг. Ийм хүний зан чанар Бурханы 
өмнө илчлэгдэж, түүний зүрх сэтгэл, оюун санаан дахь бүх зүйл, 
бүхий л санаа зорилго нь Бурханы хувьд үзэн ядмаар байдаг; Бурхан 
эдгээрийг ой гутам, ёрын муу гэж үздэг. Зорилгодоо хүрч, бусдад 
бишрүүлэхийн тулд туйлын онцгүй арга барил, заль мэх ашиглах нь 
Бурханы жигшдэг зан авир юм.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л хэвийн хүн чанарыг 

эзэмшиж чадна”-аас эш татав

Хэн ч өөрийгөө төгс, нэрд гарсан, сурвалжит юм уу бусдаас онцгой 
гэж бүү бодог; энэ бүхэн бүгдээрээ хүний биеэ тоосон, мэдлэггүй зан 
чанараас үүдэлтэй. Өөрийгөө үргэлж бусдаас өөр гэж бодох нь биеэ 

тоосон зан чанар юм; дутагдлаа хэзээ ч хүлээн зөвшөөрч чадахгүй, 
алдаа, бүтэлгүйтэлтэйгээ нүүр тулж огт чадахгүй байх нь биеэ тоосон 
зан чанараас болдог; бусдыг өөрөөсөө дээгүүр юм уу өөрөөсөө 
илүү гэдэгтэй эвлэрч огт чадахгүй байх нь биеэ тоосон зан чанараас 
үүдэлтэй; аливаа асуудлын талаарх бусдын бодол, санал, үзэл бодол 
өөрийнхөөс чинь дээр гэдгийг хэзээ ч хүлээн зөвшөөрч чадахгүй, 
өөрийнхөөс чинь дээр байх үед сөрөг болж, ярихыг хүсэлгүй, гонсойж, 
сэтгэлээр унаж, бухимдаж байгаа бол энэ нь биеэ тоосон зан чанараас 
үүдэлтэй юм. Биеэ тоосон зан чанар чамайг нэр төрөө хамгаалдаг, 
бусдын удирдамжийг хүлээн зөвшөөрч чаддаггүй, дутагдалтайгаа 
нүүр тулах чадваргүй, өөрийн бүтэлгүйтэл, алдааг хүлээн зөвшөөрөх 
чадваргүй болгодог. Түүгээр ч зогсохгүй хэн нэгэн чамаас илүү дээр 
байх үед энэ нь зүрх сэтгэлд чинь үзэн ядалт, атаархлыг төрүүлдэг 
бөгөөд чамд дарамттай санагддаг болохоор чи үүргээ гүйцэтгэхийг 
хүсэхээ больж, гүйцэтгэхдээ хааш яаш болдог. Биеэ тоосон зан 
чанар чиний дотор эдгээр зан байдал, хэрэгжүүлэлтийг бий болгож 
чадна. Хэрэв чи энэ бүх нарийн ширийнийг бага багаар даван гарч, 
тэдгээрийг ойлгож, илүү гүнзгий танин мэдэж чаддаг бол; хэрэв эдгээр 
бодол, ойлголт, зан авирыг хүртэл аажмаар хаяж, тэдгээрт хүлэгдэхгүй 
байж чаддаг бол; үүргээ гүйцэтгэхдээ өөрт тохирох байр сууриа олж, 
зарчмын дагуу үйлдэж, өөрийн хийж чадах, гүйцэтгэвэл зохих үүргийг 
гүйцэтгэж чаддаг бол цаг хугацаа өнгөрөхийн хэрээр үүргээ илүү сайн 
гүйцэтгэж чадна. Энэ бол үнэний бодит байдал руу орох оролт юм. 
Хэрэв чи үнэний бодит байдал руу орж чадвал бусдад хүний төрхтэй 
харагдах бөгөөд хүмүүс “Энэ хүн байр суурийнхаа дагуу биеэ авч 
явдаг бөгөөд үүргээ ул суурьтай гүйцэтгэдэг. Тэрээр төрөлх байдал, 
халуун сэтгэл юм уу завхарсан, сатанлаг зан чанартаа түшиглэж үүргээ 
гүйцэтгэдэггүй. Даруу төлөв авирладаг, зүрх сэтгэлдээ Бурханыг 
хүндэтгэдэг бөгөөд зан авир, илэрхийлэл нь өөрийн махбод, дуртай 
зүйлсийг орхисон гэдгийг нь илчилдэг” гэж хэлнэ. Биеэ тийнхүү авч 
явах нь ямар гайхалтай гээч! Заримдаа бусад хүн дутагдлыг чинь 
гаргаж хэлэх үед чи хүлээн зөвшөөрч чадахаас гадна өөдрөг байж, 
алдаа, дутагдалтайгаа тайвнаар нүүр тулдаг. Сэтгэл санааны байдал 
чинь нэлээд хэвийн, хэт туйлшрал, хөөрүү сэтгэлээс ангид байдаг. 

Хүний төрхтэй байна гэдэг чинь энэ биш гэж үү? Ийм хүмүүс л эрүүл 
ухаан сайтай байдаг.

Эцсийн өдрүүдийн Христийн ярианы тэмдэглэл номын
“Биеэ авч явахдаа хүний баримталбал зохих зарчим”-аас эш татав

“Би нэлээд сайн хүн; Бурханыг эсэргүүцэх юу ч хийгээгүй, бас 
Түүний төлөө маш их зовсон. Яагаад Бурхан одоо ч намайг ингэж 
цэвэрлэж, харьцана вэ? Яагаад Бурхан намайг ер хүлээн зөвшөөрч, 
өргөдөггүй юм бэ?” гэж хэлдэг хүмүүс бий. Бас зарим нь, “Би шулуун 
шударга хүн; эхийн хэвлийд байхаасаа хойш л Бурханд итгэсэн, одоо ч 
итгэж байна. Би маш ариун! Би Бурханы төлөө өөрийгөө зарлагадахын 
тулд гэр бүлээ орхиж, ажлаасаа гарсан, тэгээд Бурхан намайг 
хэчнээн их хайрладгийг бодсоор байдаг. Одоо Бурхан хүмүүсийг 
нэг их хайрлахгүй байх шиг байна, тэгээд би мартагдаж хоцорсон 
мэт санагдаж, Бурханд урам хугарч, гутарч байна” гэцгээдэг. Энэ 
хүмүүс юу буруу хийгээд байна вэ? Тэд зохих байрандаа үлдээгүй; 
хэн гэдгээ мэддэггүй бөгөөд өөрсдийгөө Бурханы хүндэлж, өргөж, 
эрхэмлэж, нандигнах ёстой хүндэт эрхмүүд гэж үргэлж боддог. Хэрэв 
хүмүүс байнга ийм буруу үзэл баримталж, ийм утгагүй, үндэслэлгүй 
шаардлага тавих юм бол асуудалд хүргэнэ. Тэгвэл хүнд ханддаг 
Бурханы байдалд нийцэлтэй байж, эдгээр бэрхшээлийг шийдвэрлэж, 
Бурханд тавьдаг ийм шаардлагаа орхихын тулд хүмүүс юу хийх ёстой 
вэ, өөрсдийгөө яаж мэдэж, өөрсдөдөө яаж хандах ёстой вэ? Зарим 
хүнийг Бурханы гэр удирдагч болгосон бөгөөд тэд саад болж, түвэг 
удах зүйл юу ч хийхгүйгээр ажлаа нэлээд сайн гүйцэтгэдэг; хожим 
нь Бурхан тэднийг ил болгохын тулд тодорхой нэг нөхцөл байдалд 
оруулж, удирдагчаас огцруулах үед тэд “Хуурамч удирдагч, хуурамч 
ажилчин, саад хийж, үймүүлэхийг оролддог хүмүүсийг л халж солих 
хэрэгтэй байтал саад болж, түвэг удаагүй би яагаад халагддаг билээ?” 
хэмээн учирлах гэж оролдож эхэлдэг. Тэдний урам нь хугардаг. Яагаад? 
Тэд өөрсдийгөө энэ албан тушаалд тохирно, тэднийг халах ёсгүй 
байсан, ийм зүйл тэдэнд илэрч байгаа болохоор л шаардлага хангадаг 
гэж итгэдэг. Тиймээс тэдний бодлоор бол Бурхан тэднийг шаардлага 
хангаж байхад албан тушаалаас нь огцруулсан учраас тэд хүлээн 

авдаггүй, ийнхүү тэдний дотор Бурханы үйлдлийн тухай үзэл бий 
болдог. Тэгээд ийм үзэл төрж эхлэхэд тэдэнд өөрсдөд нь шударга бус 
хандсан юм шиг санагдаж, “Удирдагч нарыг сонгож, таягдан хаяхад 
зарчим байдаг гээгүй билүү? Болсон явдалд ямар ч зарчим байхгүй 
юм шиг надад санагдаж байна, Бурхан алдаа гаргалаа даа!” хэмээн 
гомдоллож эхэлдэг. Товчхондоо Бурхан ашиг сонирхлыг нь хохироож, 
сэтгэлийг нь шархлуулах зүйл хиймэгц тэд өө эрж эхэлдэг. Энэ 
асуудал уу? Энэ асуудлыг хэрхэн шийдвэрлэж болох вэ? Чи хэн гэдгээ 
мэдэх ёстой. Ямар ч билиг авьяас, давуу талтай байлаа гэсэн, ямар ч 
ур чадвар, чадавхтай байлаа гэсэн, бүр Бурханы гэрт ямар ч гавьяа 
байгуулж, хэдий их нааш цааш гүйж, хэр их давуу тал хуримтлуулсан 
байлаа ч хамаагүй, эдгээр зүйл Бурханд юу ч биш бөгөөд хэрвээ чиний 
зогсож байгаа газарт тэдгээр нь чухал санагдвал Бурхан та хоёрын 
хооронд дахиад л үл ойлголцол, зөрчилдөөн үүссэн байна бус уу? Энэ 
асуудлыг яаж шийдвэрлэх ёстой вэ? Бурхан та хоёрын хоорондох зай 
завсрыг багасгаж, эдгээр зөрчилдөөнийг шийдвэрлэж, өөрийнхөө зөв 
гэж бодож, өөрийн зууралддаг тэр зүйлсийг үгүйсгэх ёстой. Тэгснээр 
Бурхан та хоёр хол байхаа болж, чи өөрийн байранд зүй ёсоор зогсож, 
захирагдаж, Бурханы хийдэг бүхэн зөв гэдгийг таньж, өөрийгөө 
үгүйсгэж, орхиж чадна. Өөрийн байгуулсан гавьяаг нэг ёсны давуу 
тал гэж үзэхээ больж, Бурханд ч нөхцөл тавих гэж оролдохоо больж, 
Түүнд шаардлага тавьж, Түүнээс шагнал нэхэхээ болино. Тэр үед чамд 
бэрхшээл гарахаа болино. Бурханы талаарх бүх хүний буруу үзэл 
яагаад үүсдэг вэ? Хүмүүс өөрсдийгөө өчүүхэн ч мэддэггүй учраас 
үүсдэг; нарийндаа гэвэл, тэд Бурханы нүдэнд ямаршуу зүйлс болохоо 
мэддэггүй. Тэд өөрсдийгөө дэндүү дээгүүр үнэлж, Бурханы нүдэн дэх 
байр сууриа дэндүү өндөрт тооцдог бөгөөд хүний үнэ цэн, хөрөнгө 
гэж тооцдог зүйлээ өөрсдийнх нь аврагдах эсэхийг хэмждэг Бурханы 
стандарт гэж үздэг. Ингэх нь буруу. Чи Бурханы зүрх сэтгэлд ямар 
байр суурь эзэлдэг, мөн Бурхан чамд яаж хандвал зохистойг мэддэг 
байх ёстой. Үүнийг мэднэ гэдэг үнэнд нийцэж, Бурханы үзэл бодолд 
нийцэлтэй байгаа хэрэг. Чиний хэрэгжүүлэлт, өөртөө хандах хандлага 
энэ мэдлэгийн дагуу байх үед Бурхан, та хоёрын хооронд ямар ч 
зөрчилдөөн байхаа болино. Тэгээд Бурхан чамд дахин Өөрийн арга 



712

II. Өөрийгөө мэдэх зарчмуудын талаар

замаар хандах үед чи захирагдаж чадах бус уу? Чи зүрх сэтгэлдээ бага 
зэрэг тавгүйтэж, аль эсвэл эдгээр зүйлийг үл ойлгон, чиний хүссэн 
шиг биш байгаа мэт мэдэрч болох хэдий ч эдгээр үнэнээр зэвсэглэж, 
эдгээр үнэнийг ойлгодог болсон байх тул, мөн байр сууриндаа бат 
зогсож чадах тул Бурханы эсрэг тэмцэхээ болино, тэгэхээр чамайг 
сөнөхөд хүргэх өнөөх зан авир, хэрэгжүүлэлт үгүй болно гэсэн үг. 
Тэгээд чи аюулгүй байх бус уу? Аюулгүй болмогцоо чи ул суурьтай 
болох бөгөөд үүнийг Петрийн замаар алхах гэдэг билээ.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

53. Биеэ тоосон, ихэрхүү занг засах зарчмууд
(1) Бурханы шүүлт, гэсгээлтийг хүлээн авч, завхралынхаа бузар 

булай үнэн мөнийг харж чаддаг байх шаардлагатай. Ийм маягаар хүн 
ямархуу зүйл вэ гэдгээ мэдэж авдаг;

(2) Засалт харьцалт, шалгалт илчлэлтийг хүлээн авах, хэчнээн 
эмзэг болохоо харж чаддаг байх шаардлагатай. Ийм маягаар хүн 
жинхэнэ ааш араншингаа мэдэж авдаг;

(3) Хүн олон ухралт, бүтэлгүйтэл туулаад, тэдгээрийн гол 
шалтгаан нь биеэ тоосон зан гэдгийг олж мэдэх үедээ аяндаа биеэ 
хавьгүй дээр авч явдаг бөгөөд байгаа байдал нь улам зөөлөрдөг;

(4) Бурханы шүүлт, гэсгээлтийг туулж, Түүний зөвт зан чанарыг 
мэдэж, Түүнийг хүндэлдэг болох шаардлагатай. Ийм маягаар хүн биеэ 
зөв авч явдаг болж чадна.

Холбогдох Бурханы үг:

Сатан хүн төрөлхтнийг завхруулсан тул тэдний уг чанар өөрчлөгдөж 
эхлэн, хэвийн хүнд байдаг эрүүл ухаанаа аажмаар алдсан. Тэд одоо 
хүний байр сууринаас хүн шиг авирлахаа больжээ; харин ч тэд 
хүний байр суурийг даван гарахыг хүсдэг бөгөөд илүү өндөр, илүү 
том зүйлийг хүсэн эрмэлздэг. Тэгвэл тэр илүү өндөр зүйл нь юу вэ? 
Тэд Бурханаас давж, тэнгэрийг давж, бусад бүхнийг даван гарахыг 
хүсдэг. Хүмүүс яагаад ийм болсны уг үндэс нь юу вэ? Эцсийн эцэст, 

хүний уг чанар дэндүү биеэ тоосон байдаг. “Биеэ тоосон” гэдэг нь 
гутаан доромжилсон нэр томьёо бөгөөд хэн ч үүнийг өөртөө зүүхийг 
хүсдэггүй. Гэхдээ үнэндээ хүн бүр биеэ тоосон зантай бөгөөд 
завхарсан бүх хүн ийм мөн чанартай байдаг. Зарим хүн “Би өчүүхэн 
төдий ч биеэ тоодоггүй. Би тэргүүн тэнгэрэлч байхыг хэзээ ч хүсээгүй, 
Бурханаас юм уу өөр бусдаас давж гарахыг ч хэзээ ч хүсээгүй. Би 
үргэлж хүмүүжилтэй, хариуцлагатай байсан” гэж хэлдэг. Заавал тийм 
байх албагүй; эдгээр үг буруу юм. Хүмүүс уг чанар, мөн чанартаа 
биеэ тоосон байдалтай болмогцоо Бурханд дуулгаваргүй байж, 
Бурханыг эсэргүүцдэг, Бурханы үгийг үл анхаарч, Бурханы талаар 
үзэл үүсгэдэг, Бурханы эсрэг тэрсэлдэг, өөрсдийгөө өргөмжилж, 
гэрчилдэг юм хийх чадвартай болдог. Чи биеэ тоодоггүй гэж хэлдэг 
ч чамд хэдэн чуулган өгч, удирдах боломж олголоо гэж үзье; Би 
чамтай харьцаагүй, Бурханы гэр бүлийн хэн ч чамайг засаагүй гэж 
үзье: Чи хэсэг хугацаанд удирдсаныхаа дараа тэднийг хөлдөө аваачиж, 
тэднийг өөртөө дуулгавартай болгоно. Яагаад тэр вэ? Энэ нь чиний 
уг чанараар тодорхойлогддог; энэ бол гагцхүү төрөлхийн илчлэл юм. 
Чи үүнийг сурахын тулд онцгойлон хичээл зүтгэл гаргах хэрэггүй, 
мөн бусдаар онцлон заалгах шаардлагагүй. Мөн алийг нь ч албаар 
хийх хэрэггүй; иймэрхүү нөхцөл байдал чамд аяндаа бий болдог: Чи 
хүмүүсийг өөрийнхөө өмнө дуулгавартай байлгаж, өөрийгөө тэднээр 
шүтүүлж, өргөмжлүүлж, гэрчлүүлж, бүх зүйл дээр тэднийг үгэндээ 
оруулаад, өөрийнхөө эрх мэдлийн хүрээнээс гаргадаггүй. Чиний 
удирдлага дор иймэрхүү нөхцөл байдал аяндаа тохиолддог. Тэгвэл 
эдгээр нөхцөл байдал яаж бий болдог вэ? Эдгээр нь хүний биеэ тоосон 
уг чанараар тодорхойлогддог. Биеэ тоосон зангийн илрэл нь Бурханы 
эсрэг тэрсэлж, эсэргүүцэх явдал юм. Хүмүүс биеэ тоож, өөрийгөө 
чухалчилж, өөрийгөө зөвтгөдөг бол бие даасан хаант улсаа байгуулж, 
аливааг хүссэнээрээ хийх хандлагатай байдаг. Түүнчлэн тэд бусдыг 
гартаа оруулж, өөртөө татдаг. Хүмүүс ийм зүйл хийх чадвартай 
учраас биеэ тоосон зангийнх нь мөн чанар тэргүүн тэнгэрэлчийнх 
болсон гэсэн үг юм. Тэдний биеэ тоосон, өөрийгөө чухалчилдаг зан 
тодорхой нэг түвшинд хүрэхэд тэр нь тэднийг тэргүүн тэнгэрэлч мөн 
бөгөөд Бурханыг хойш тавина гэдгийг нь тодорхойлдог. Хэрвээ чи 

тийм биеэ тоосон зан чанартай бол зүрх сэтгэлд чинь Бурхан ямар ч 
зай эзлэхгүй.

Эцсийн өдрүүдийн Христийн ярианы тэмдэглэл номын
“Хүний биеэ тоосон уг чанар бол

Бурханыг эсэргүүцдэгийнх нь уг үндэс юм”-аас эш татав

Биеэ тоосон зан бол хүний завхарсан зан чанарын уг үндэс юм. 
Хүмүүс биеэ тоосон байх тусмаа, Бурханыг эсэргүүцэх боломжтой 
байдаг. Энэ асуудал хэр ноцтой вэ? Биеэ тоосон зан чанартай хүмүүс 
өөрсдийгөө бусдаас дээгүүр гэж үзээд зогсохгүй, Бурханд их зан гаргадаг 
нь хамгийн ноцтой. Зарим хүн гаднаа Бурханд итгэж, дагадаг мэт харагдаж 
болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг 
эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон 
зан чанарын мөн чанар, уг үндэс бөгөөд Сатанаас гаралтай. Тиймээс 
биеэ тоосон зангийн асуудлыг шийдвэрлэх ёстой. Өөрийгөө бусдаас 
дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ 
тоосон зан чанар хүнийг Бурханд, Түүний захиралт, зохицуулалтад 
захирагдахад саад болдог; ийм хүн бусдыг захирах эрх мэдлийн 
төлөө Бурхантай үргэлж өрсөлдөх хандлагатай байдаг. Энэ төрлийн 
хүн Бурханыг хайрлаж, Түүнд захирагдах нь байтугай, Бурханыг 
өчүүхэн ч хүндэлдэггүй. Биеэ тоосон, ихэрхүү хүмүүс, ялангуяа бүр 
эрүүл ухаанаа алдталаа биеэ тоосон хүмүүс Бурханд итгэхдээ Түүнд 
захирагдаж чаддаггүй бөгөөд бүр өөрсдийгөө өргөмжилж, өөрсдөдөө 
гэрчлэл хийдэг. Ийм хүмүүс Бурханыг хамгийн их эсэргүүцдэг. Хэрвээ 
хүмүүс Бурханыг хүндэтгэдэг болохыг хүсвэл эхлээд биеэ тоосон зан 
чанараа шийдвэрлэх ёстой. Биеэ тоосон зан чанараа хэдий чинээ нэгд 
нэггүй шийдвэрлэнэ, Бурханыг төдий чинээ хүндэтгэх бөгөөд тэр цагт 
л чи Түүнд захирагдаж, үнэнийг олж авч, Түүнийг мэдэж чадна.

Бурханы нөхөрлөлөөс эш татав

Хэрэв чиний дотор үнэхээр үнэн байдаг бол алхдаг зам чинь аяндаа 
зөв байх болно. Үнэн байхгүй бол ёрын мууг үйлдэхэд амархан бөгөөд 
чи өөрийн эрхгүй үүнийг хийнэ. Жишээлбэл, хэрвээ биеэ тоосон, 
ихэрхүү зан дотор чинь оршиж байгаа бол Бурханыг эсэргүүцэхгүй 

байх боломжгүй мэт чамд санагдана; Түүнийг эсэргүүцэх ёстой мэт 
санагдана. Чи үүнийг зориуд хийхгүй; өөрийн биеэ тоосон, ихэрхүү уг 
чанарт захирагдан хийх болно. Биеэ тоосон, ихэрхүү зангаасаа болж 
чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр 
нь чамайг өөрийгөө өргөмжилж, байнга өөрийгөө гайхуулж, сүүлдээ 
Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь 
чи өөрийн санаа, бодол, үзлийг шүтэх ёстой үнэн болгож хувиргана. 
Биеэ тоосон, ихэрхүү уг чанарынхаа эрхшээлд байдаг хүмүүс хэчнээн 
их ёрын муу үйл хийдгийг хараач! Ёрын муу үйлээ шийдвэрлэхийн 
тулд уг чанарынхаа асуудлыг эхлээд тэд шийдвэрлэх ёстой. Зан чанарын 
өөрчлөлтгүйгээр энэ асуудлыг сууриар нь шийдвэрлэх боломжгүй болно. 
Бурханы талаар зарим нэг ойлголттой болох үед, мөн өөрийн завхралыг 
харж, биеэ тоосон, ихэрхүү зангийн жигшүүртэй, муухай байдлыг таних 
үед чамд зэвүүцмээр, ой гутмаар, гансрам санагдана. Бурханыг сэтгэл 
хангалуун болгох зүйлийг чи ухамсартайгаар хийж чаддаг байх бөгөөд 
ингэснээр амар амгаланг мэдэрнэ. Чи ухамсартайгаар Бурханд гэрчлэл 
хийж чаддаг болж, улмаар таашаалыг мэдэрнэ. Чи ухамсартайгаар 
багаа хуулж, булай муухайгаа ил болгоно, ингэснээр дотор чинь сайхан 
санагдаж, сэтгэл санааны байдал чинь дээрдсэнийг мэдэрнэ. Тиймээс 
зан чанараа өөрчлөхөөр эрж хайх эхний алхам нь Бурханы үгийг 
ойлгож, үнэнд орохоор эрж хайх явдал юм. Зөвхөн үнэнийг ойлгосноор 
л чи ялган таних чадвартай болж чадна; ялган таних чадвартай болсноор 
л юмыг нэгд нэггүй ойлгож чадна; юмыг бүрэн дүүрэн ойлгосноор л 
махан биеэ хаяж, Бурханд итгэх итгэлийн зөв замд алхам алхмаар орж 
чадна. Хүмүүс үнэнийг эрэлхийлэхдээ хэр зэрэг шийдэмгий байхаас энэ 
нь хамаардаг.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Зарим хүн ялангуяа Паулыг шүтдэг: Тэд гадагш гарч, үг хэлж, 
ажил хийх дуртай, мөн цуглаанд оролцож, номлох дуртай, хүмүүс 
өөрсдийг нь сонсож, шүтэж, тойрон хүрээлэхэд дуртай байдаг. Тэд 
бусдын зүрх сэтгэлд байр суурь эзлэх дуртай бөгөөд өөрсдийнх нь 

гаргадаг дүр төрхийг бусад хүн үнэлэхэд дуртай байдаг. Тэдний уг 
чанарыг эдгээр ааш авираас шинжилье: Тэдний уг чанар ямар вэ? 
Хэрвээ тэд үнэхээр ийм маягаар авирладаг бол биеэ тоосон агаад 
ихэрхүү гэдгийг нь харуулахад энэ нь хангалттай. Тэд Бурханд 
огтхон ч шүтэн мөргөдөггүй; тэд өндөр байр сууринд тэмүүлдэг ба 
бусдыг удирдаж, эзэмдэж, бусдын зүрх сэтгэлд байр суурь эзлэхийг 
хүсдэг. Энэ бол Сатаны сонгодог дүр юм. Тэдний уг чанараас ялгарч 
харагддаг зүйл нь биеэ тоосон, ихэрхүү зан, Бурханыг шүтэн мөргөх 
дургүй байдал, бусдаар шүтүүлэх хүсэл юм. Ийм ааш авираас тэдний 
уг чанарыг маш тодорхой харж болно.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Зарим хүн өөрсдийгөө завхарсан зан чанаргүй, биеэ тоосон биш 
гэдэг. Энэ ямар хүмүүс вэ? Тэд бол хамгийн их биеэ тоосон хүмүүс 
юм. Үнэн хэрэгтээ тэд өөр хэнээс ч илүү биеэ тоосон, тэрслүү байдаг; 
хүн өөрийгөө хэдий чинээ завхарсан биш гэж хэлнэ, төдий чинээ биеэ 
тоосон, өөрийгөө зөвтгөдөг зантай байдаг. Яагаад бусад нь өөрсдийгөө 
мэддэг, байр байдлаа харгалзан үзэж чаддаг байхад чи чадахгүй байгаа 
юм бэ? Чи онцгой гэж үү? Чи ариун хүн гэж үү? Вакуум орчинд 
амьдардаг гэж үү? Хүн төрөлхтнийг Сатан завхруулсан, хүмүүс 
завхарсан зан чанартай гэдгийг чи хүлээн зөвшөөрдөггүй тул хамгийн 
тэрслүү, хамгийн биеэ тоосон хүн юм. Чинийхээр бол дэлхий дээр 
өчнөөн төчнөөн сайн хүн бий—тэгвэл яагаад харанхуйгаар дүүрэн, 
бузар, завхралаар дүүрэн, зөрчилдөөнөөр дүүрэн байдаг юм бэ? Хүний 
ертөнцөд хүн бүр яагаад бие биеэсээ авдаг, булаадаг юм бэ? Бурханд 
итгэгчид хүртэл ямар ч ялгаагүй: Тэд үргэлж бие биетэйгээ зөрчилдөж, 
тэмцэлдэж байгаа. Энэ тэмцэл хаанаас үүдэн гардаг юм бэ? Биеэ 
тоосон зангаас. Товчхондоо, энэ нь хүний завхралын мөн чанар болох 
биеэ тоосон зантай салшгүй холбоотой; энэ нь хүний уг чанарын биеэ 
тоосон, тэрслүү байдал халин гарч байгаа хэрэг юм. Хүмүүс Бурханд 
итгэдэг мөртөө яагаад үнэнийг хэрэгжүүлэх чадваргүй байдаг юм бэ? 
Бурханд итгэдэг хэр нь яагаад Бурхантай нийцэлтэй байж чаддаггүй юм 
бэ? Энэ нь ч бас хүмүүсийн биеэ тоосон уг чанараар тодорхойлогддог. 

Хүн төрөлхтөн үргэлж Бурханыг эсэргүүцэж, тэрсэлж байдаг бөгөөд 
энэ нь Бурханы буруу үйлээс, Бурханд үнэн дутмаг байдгаас болдог 
юм биш, харин Сатан хүнийг дэндүү гүн завхруулсан, хүн хэтэрхий 
биеэ тоосон, эрүүл ухаан хэтэрхий дутмаг, үнэнийг огтхон ч хүлээн 
авдаггүйгээс болдог тул хүн Бурхантай нийцэлтэй байж хэзээ ч 
чадахгүй, үргэлж Бурханыг сөрөн зогсож, Бурханыг цааш түлхдэг. 
Хүн Бурхан хоёрын харилцаа одоо ямар цэгт хүрсэн бэ? Хүн Бурханы 
дайсан, Бурханыг товойлгогч болсон. Бурхан хүнийг илчилж, аврахын 
тулд үнэнийг илэрхийлдэг боловч хүн хүлээн авахаас татгалзаж, ямар 
ч анхаарал хандуулдаггүй. Хий гэж Бурханы шаарддаг зүйлийг нь хүн 
хийдэггүй; нөгөө талаар, Бурханы үзэн яддаг, зэвүүцдэг зүйлийг хүн 
хийдэг. Бурхан бол үнэн, гэсэн ч Түүнийг хүн голдог. Бурхан хүний 
завхарсан зан чанарыг шүүж, гэсгээдэг ч хүн танин мэдэх чадваргүй 
хэвээр үлддэг. Хүн ямар биеэ тоосон юм бэ? Өөрсдийгөө хаан болж 
хаанчилна гэж үргэлж хэлдэг хүмүүс урьд нь байсан. Энэ нь биеэ 
тоосон зангийн жишээ бөгөөд хүний завхарсан зан чанар юм. Бурхан 
хүнийг аврахын тулд махбод болсон боловч Бурханыг хүлээн авсныхаа 
хариуд хүмүүс амьжиргааны өртөг, шагнал, адис нэхсэн, тэр ч бүү хэл, 
Бурханыг хүлээн авсан тухайгаа бардамнан ярьж, бусдад өндрөөр 
үнэлүүлэхийн тулд өөрсдийгөө Бурханы хайртай хүмүүс гэж хэлсэн. 
Цөөн тооны хүмүүс өөрсдийнх нь хүлээн авсан Нэгэн бол Бурхан 
гэдгийг тодорхой мэдэж байсан ч хариуд нь чуулганаас мөнгө нэхсэн. 
Биеэ тоосон энэ хүмүүс өөрсдийгөө завхарсан зан чанаргүй гэдэг, мөн 
өөр хэнээс ч илүү дээр итгэл үнэмшилтэй, өөр хэнээс ч илүү Бурханд 
үнэнч, хэнээс ч илүү сайн ажилладаг гэж хэлдэг. Чи үнэхээр тийм сайн 
үйлддэг гэж үү? Хэрвээ чи үнэхээр сайн юм бол яагаад биеэ тоосон 
зүйл хийх магадлалтай байдаг юм бэ? Яагаад чи хүнлэг зүйлс хийх 
чадваргүй байдаг юм бэ? Чамд яагаад ямар ч хүний төрх байдаггүй юм 
бэ? Хүмүүсийн биеэ тоосон зан, бүх зүйлийг хүсдэг хэр нь Бурханыг 
хүсдэггүй байхдаа тулсан бөгөөд хүмүүс ямар ч булай, жигшүүртэй 
зүйл хийх боловч Бурханыг шүтэн мөргөж, дуулгавартай дагахгүй.

Эцсийн өдрүүдийн Христийн ярианы тэмдэглэл номын
“Хүний биеэ тоосон уг чанар бол

Бурханыг эсэргүүцдэгийнх нь уг үндэс юм”-аас эш татав

Удирдагч болон үйлчилдэг зарим хүн үргэлж өөр байхыг оролдож, 
бусдаас илүү давуу байж, өөр хэдэн шинэ арга заль сэдэж олохыг 
хүсэж байдаг, ингэснээр үнэхээр хэр их чадвартай болохыг нь Бурхан 
харна гэж боддог. Гэсэн хэдий ч үнэнийг ойлгож, Бурханы үг рүү орох 
талаар анхаардаггүй; тэд үргэлж чадвараа гайхуулахыг хүсдэг; энэ нь 
яг нарийндаа биеэ тоосон уг чанарын илэрхийлэл биш гэж үү? Зарим 
нь бүр: “Үүнийг хийвэл би Бурханыг их баярлуулна; Түүнд энэ үнэхээр 
таалагдана гэдэгт би итгэлтэй байна. Энэ удаа би Бурханд заавал 
харуулна даа; Түүнд сайхан гэнэтийн бэлэг барина” гэж хэлдэг. Энэхүү 
“гэнэтийн явдлын” үр дүнд тэд Ариун Сүнсний ажлыг алдаж, Бурханд 
таягдуулдаг! Оюун санаандаа орсон юуг ч яаран бүү хий. Үйлдлийнхээ 
үр дагаврыг нь бодолцохгүй бол юмс яаж зүгээр байх юм бэ? Бурханы 
зан чанарт халдаж, бас Түүний захиргааны зарлигийг зөрчөөд сүүлдээ 
таягдуулах үедээ чамд хэлэх үг үлдэхгүй. Санаа зорилго болон 
үүнийг зориуд хийсэн эсэхээс чинь үл хамааран хэрвээ чи Бурханы 
зан чанарыг юм уу, Бурханы хүслийг ойлгодоггүй бол Түүнд амархан 
халдаж, Түүний захиргааны зарлигийг зөрчих магадлалтай болно; 
энэ бол хүн бүрийн сэрэмжлэх ёстой зүйл юм. Чи Бурханы захиргааны 
зарлигийг асар ноцтой зөрчсөн, Бурханы зан чанарт халдсан л бол 
санаатай ингэсэн үү, санаандгүй ингэсэн үү гэдгийг Бурхан харгалзаж 
үзэхгүй. Энэ нь чиний тодорхой харах хэрэгтэй асуудал юм. Энэ 
асуудлыг тодорхой ойлгож чадахгүй бол чамд гарцаагүй асуудал үүсгэх 
болно. Бурханд үйлчлэхдээ хүмүүс агуу дэвшил гаргаж, агуу зүйл 
хийж, агуу үг хэлж, агуу ажил гүйцэтгэж, томоохон ном хэвлэж, том том 
цуглаан хийж, агуу удирдагч байхыг хүсдэг. Хэрвээ чи үргэлж ийм том 
санаархалтай явдаг бол Бурханы захиргааны зарлигийг зөрчинө; ингэдэг 
хүмүүс хурдан үхэх болно. Хэрвээ чи Бурханд үйлчлэхдээ томоотой 
биш, чин сүсэггүй бөгөөд Бурханд үйлчлэхдээ хянуур биш байх юм бол 
эрт орой хэзээ нэгэн цагт Бурханы зан чанарт халдах болно.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Хэн ч өөрийгөө төгс, нэрд гарсан, сурвалжит юм уу бусдаас онцгой 
гэж бүү бодог; энэ бүхэн бүгдээрээ хүний биеэ тоосон, мэдлэггүй зан 

чанараас үүдэлтэй. Өөрийгөө үргэлж бусдаас өөр гэж бодох нь биеэ 
тоосон зан чанар юм; дутагдлаа хэзээ ч хүлээн зөвшөөрч чадахгүй, 
алдаа, бүтэлгүйтэлтэйгээ нүүр тулж огт чадахгүй байх нь биеэ тоосон 
зан чанараас болдог; бусдыг өөрөөсөө дээгүүр юм уу өөрөөсөө 
илүү гэдэгтэй эвлэрч огт чадахгүй байх нь биеэ тоосон зан чанараас 
үүдэлтэй; аливаа асуудлын талаарх бусдын бодол, санал, үзэл бодол 
өөрийнхөөс чинь дээр гэдгийг хэзээ ч хүлээн зөвшөөрч чадахгүй, 
өөрийнхөөс чинь дээр байх үед сөрөг болж, ярихыг хүсэлгүй, гонсойж, 
сэтгэлээр унаж, бухимдаж байгаа бол энэ нь биеэ тоосон зан чанараас 
үүдэлтэй юм. Биеэ тоосон зан чанар чамайг нэр төрөө хамгаалдаг, 
бусдын удирдамжийг хүлээн зөвшөөрч чаддаггүй, дутагдалтайгаа 
нүүр тулах чадваргүй, өөрийн бүтэлгүйтэл, алдааг хүлээн зөвшөөрөх 
чадваргүй болгодог. Түүгээр ч зогсохгүй хэн нэгэн чамаас илүү дээр 
байх үед энэ нь зүрх сэтгэлд чинь үзэн ядалт, атаархлыг төрүүлдэг 
бөгөөд чамд дарамттай санагддаг болохоор чи үүргээ гүйцэтгэхийг 
хүсэхээ больж, гүйцэтгэхдээ хааш яаш болдог. Биеэ тоосон зан 
чанар чиний дотор эдгээр зан байдал, хэрэгжүүлэлтийг бий болгож 
чадна. Хэрэв чи энэ бүх нарийн ширийнийг бага багаар даван гарч, 
тэдгээрийг ойлгож, илүү гүнзгий танин мэдэж чаддаг бол; хэрэв эдгээр 
бодол, ойлголт, зан авирыг хүртэл аажмаар хаяж, тэдгээрт хүлэгдэхгүй 
байж чаддаг бол; үүргээ гүйцэтгэхдээ өөрт тохирох байр сууриа олж, 
зарчмын дагуу үйлдэж, өөрийн хийж чадах, гүйцэтгэвэл зохих үүргийг 
гүйцэтгэж чаддаг бол цаг хугацаа өнгөрөхийн хэрээр үүргээ илүү сайн 
гүйцэтгэж чадна. Энэ бол үнэний бодит байдал руу орох оролт юм. 
Хэрэв чи үнэний бодит байдал руу орж чадвал бусдад хүний төрхтэй 
харагдах бөгөөд хүмүүс “Энэ хүн байр суурийнхаа дагуу биеэ авч 
явдаг бөгөөд үүргээ ул суурьтай гүйцэтгэдэг. Тэрээр төрөлх байдал, 
халуун сэтгэл юм уу завхарсан, сатанлаг зан чанартаа түшиглэж үүргээ 
гүйцэтгэдэггүй. Даруу төлөв авирладаг, зүрх сэтгэлдээ Бурханыг 
хүндэтгэдэг бөгөөд зан авир, илэрхийлэл нь өөрийн махбод, дуртай 
зүйлсийг орхисон гэдгийг нь илчилдэг” гэж хэлнэ. Биеэ тийнхүү авч 
явах нь ямар гайхалтай гээч! Заримдаа бусад хүн дутагдлыг чинь 
гаргаж хэлэх үед чи хүлээн зөвшөөрч чадахаас гадна өөдрөг байж, 
алдаа, дутагдалтайгаа тайвнаар нүүр тулдаг. Сэтгэл санааны байдал 

чинь нэлээд хэвийн, хэт туйлшрал, хөөрүү сэтгэлээс ангид байдаг. 
Хүний төрхтэй байна гэдэг чинь энэ биш гэж үү? Ийм хүмүүс л эрүүл 
ухаан сайтай байдаг.

Эцсийн өдрүүдийн Христийн ярианы тэмдэглэл номын
“Биеэ авч явахдаа хүний баримталбал зохих зарчим”-аас эш татав

Хүмүүс зан чанараа өөрсдөө өөрчилж чаддаггүй; тэд Бурханы 
үгийн шүүлт, гэсгээлт, зовлон, цэвэршүүлэлтийг туулж, эсвэл Түүний 
үгийн харьцалт, сахилгажуулалт, засалтыг туулах ёстой. Тэр үед л 
тэд Бурханд дуулгавартай, үнэнч болж чадах бөгөөд Түүнд хааш яаш 
хандахаа болино. Бурханы үгийн цэвэршүүлэлт дор хүмүүсийн зан 
чанар өөрчлөгддөг. Түүний үгийн илчлэлт, шүүлт, сахилгажуулалт, 
харьцалтыг туулснаар л хүмүүс болчимгүй авирлаж зүрхлэхээ болиод, 
харин ч тууштай, тайван болно. Хамгийн чухал нь тэд хүний үзлүүдтэй 
нийцэхгүй байсан ч гэсэн Бурханы одоогийн үг, ажилд захирагдаж 
чаддаг бөгөөд тэдгээр үзлийг орхиж, дуртайяа захирагдаж чаддаг.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Бага зэргийн хязгаарлалт, зовлон бэрхшээл туулах нь та нарын 
хувьд сайн хэрэг; хэрвээ та нарыг амар тайван байлгавал та нар 
сүйрнэ, тэгвэл та нар яаж хамгаалагдаж чадах юм бэ? Өнөөдөр та 
нар гэсгээгдэж, шүүгдэж, хараагддаг учраас л хамгаалагддаг. Ихээхэн 
зовсон учраас л хамгаалагддаг. Хэрвээ тэгээгүй бол та нар аль хэдийн 
доройтолд орох байсан. Энэ нь та нарт зориуд хүндрэл учруулж 
байгаа хэрэг биш—хүний уг чанарыг өөрчлөхөд хэцүү байдаг 
бөгөөд хүмүүсийн зан чанарыг өөрчлөхийн тулд ингэх ёстой юм. 
Өнөөдөр та нарт Паулын мөс чанар, эрүүл ухаан ч байдаггүй, түүний 
ухамсар ч байдаггүй. Та нарыг үргэлж дарамталж байх ёстой бөгөөд 
сүнсийг чинь сэрээхийн тулд үргэлж гэсгээж, шүүж байх ёстой. 
Гэсгээлт, шүүлт бол та нарын аминд хамгийн ашиг тустай зүйл юм. 
Шаардлагатай үед бас баримтуудын ирэлтийн гэсгээлт байх ёстой; 
тэр үед л та нар бүрэн захирагдана. Гэсгээлт, хараалгүйгээр толгой 

бөхийх дургүй, захирагдах дургүй тийм уг чанар та нарт байдаг. 
Нүдний чинь өмнөх баримтгүйгээр ямар ч үр нөлөө байхгүй байх 
болно. Та нарын ёс жудаг хэтэрхий дорд агаад үнэ цэнгүй! Гэсгээлт, 
шүүлтгүйгээр та нарыг байлдан дагуулах хэцүү бөгөөд шударга бус, 
дуулгаваргүй байдлыг чинь дарахад бэрх байх болно. Хуучин уг чанар 
чинь маш гүн үндэслэсэн байдаг. Хэрвээ та нарыг сэнтий дээр тавих 
юм бол та нар тэнгэрийн өндөр, газрын гүний талаар юу ч мэдэхгүй, 
тэр ч бүү хэл хаашаа чиглэн явж байгаагаа ч мэдэхгүй. Та нар бүр 
хаанаас ирснээ ч мэдэхгүй тул бүтээлийн Эзэнийг яаж мэдэх юм бэ? 
Өнөөдрийн цагаа олсон гэсгээлт, хараалгүйгээр сүүлчийн өдрүүд 
чинь аль хэдийн ирчихсэн байх байлаа. Та нарын хувь заяаны талаар 
ярихын ч хэрэггүй—бүр ч их аюул заналхийлж байгаа бус уу? Цагаа 
олсон энэхүү гэсгээлт, шүүлтгүйгээр та нар хэчнээн их биеэ тоож, хэр 
их доройтохыг хэн мэдэх билээ. Энэ гэсгээлт, шүүлт та нарыг өдий 
хүргэсэн ба амьдралыг чинь хадгалсан. Хэрвээ та нарыг “эцгийнхтэй” 
чинь адилхан арга барил хэрэглэн “сургаж боловсруулсан” бол ямар 
ертөнцөд орох байсныг чинь хэн мэдэх билээ! Та нарт өөрсдийгөө 
хянах, эргэцүүлэх ямар ч чадвар байхгүй. Та нар шиг хүмүүсийн 
хувьд, ямар нэг саад бэрхшээл, үймээн самуун учруулалгүй, зүгээр л 
дагаж, дуулгавартай байвал Миний зорилго биелнэ. Та нар өнөөдрийн 
гэсгээлт, шүүлтийг хүлээн авахдаа илүү дээр байх ёстой бус уу? Та 
нарт өөр ямар сонголт байгаа юм бэ?

Үг нь махбодоор илэрсэн номын “Хэрэгжүүлэлт (6)”-аас эш татав

Бурханаар байлдан дагуулагдсаны дараа хүмүүсийн наад захын 
эзэмших ёстой эрүүл ухаан бол биеэ тоосон байдлаар яавч ярихгүй 
байх явдал юм. Тэд “газар дээрх өтөг бууц мэт” дорд байр сууринд 
зогсож, үнэн зүйл ярих ёстой; энэ нь хамгийн сайн байх болно. 
Ялангуяа Бурханд гэрчлэл хийх үед хэрвээ чи хэтрүүлэгтэй, хий дэмий 
яриагүйгээр, худал хуурмаг, хууран мэхлэлтгүйгээр чин сэтгэлээсээ 
үнэхээр бага зэрэг үнэн үг ярьж чаддаг бол зан чанар чинь бага зэрэг 
өөрчлөгдсөн байх болно, энэ бол Бурханаар байлдан дагуулагдмагц 
гарах ёстой өөрчлөлт юм. Хэрвээ чи ийм хэмжээний ч эрүүл ухаантай 
байж чадахгүй бол үнэхээр хүнтэй төстэй харагдахгүй. Ирээдүйд бүх 

улс үндэстэн, бүс нутгийг Бурхан байлдан дагуулах үед Бурханыг 
магтсан томоохон цугларалт дээр чи дахиад биеэ тоон авирлаж 
эхлэх юм бол хаягдаж, таягдуулна. Одоогоос эхлээд чи үргэлж ёс 
журамтай байж, ялгамж чанар, байр сууриа тодорхой танин мэдэж, 
бахь байдагтаа буцаж орох ёсгүй. Хүний биеэ тоосон, ихэрхэг зан 
бол Сатаны нийтлэг дүр юм. Өөрийнхөө энэ талыг өөрчлөхгүйгээр чи 
хэзээ ч хүн шиг харагдахгүй ба үргэлж Сатаны зүс царайтай байна. 
Энэ талаар мэдлэгтэй байсан ч бүрэн өөрчлөгдөхөд хангалтгүй. Чи 
бас олон удаагийн цэвэршүүлэлтийг туулах хэрэгтэй. Засалт, харьцалт 
амсахгүйгээр чи цаашдаа аюулд өртсөөр байх болно. Харьцалт, засалт 
туулахгүйгээр чи алсдаа мөн л аюулд орно. Ирээдүйд дэлхий даяарх 
Бурханы сонгосон хүмүүс Бурханы эцсийн өдрүүдийн ажлыг хүлээн 
авч, “Бурхан Хятадад бүлэг ялагчийг олж авсан талаар биднийг аль 
хэдийн гэгээрүүлсэн” хэмээн хэлэх үед та нар: “Бидэнд бардамнах юм 
юу ч үгүй, бүгд Бурханы нигүүлслээр өгөгдсөн гэдгийг бид ухаарч 
байна. Бид ялагчид гэж нэрлэгдэх эрхгүй” гэж бодно. Гэвч цаг хугацаа 
өнгөрөхийн хэрээр чи өөрийгөө ямар нэг зүйл хэлэх чадвартай гэж 
харж, гадаадынхан энд ч, тэнд ч илчлэл хүлээн авч байгааг сонсож 
эхлэхдээ “Ариун Сүнс ингэж гэгээрүүлдэг, бид гадаадынхнаас 
илүү ихийг мэддэг тул ялагчид хэмээн нэрлэгдэх ёстой!” хэмээн 
бодолхийлнэ. Чи одоо зүрх сэтгэлдээ үүнийг чимээгүйхэн зөвшөөрөх 
бөгөөд эцэст нь ил тод хүлээн зөвшөөрөх нь эргэлзээгүй. Хүмүүс 
магтагдаж, байр сууриар туршигдахыг дааж давж чаддаггүй. Хүмүүс 
чамайг үргэлж магтдаг бол чи аюулд орно. Зан чанар нь өөрчлөгдөөгүй 
хүмүүс бат зогсож чадахгүй.

Сурсан зангаа сэдрээхгүйн тулд чи зан чанар чинь хараахан 
өөрчлөгдөөгүй гэдгийг, Бурханаас урвадаг уг чанар дотор чинь гүн 
үндэслэсэн хэвээр байгааг эн тэргүүнд танин мэдэх ёстой. Чи одоо ч 
Бурханаас урвах өндөр эрсдэлтэй бөгөөд мөхөлд унах боломж байсаар 
байна. Өөр гурван томоохон зүйл бий: Нэгдүгээрт, чи Бурханыг 
хараахан мэдэж аваагүй; хоёрдугаарт, зан чанар чинь өөрчлөгдөөгүй; 
гуравдугаарт, хүний төрхийг хараахан олж аваагүй бөгөөд сайн 
хүмүүсийн дунд чи хамгийн доод гишгүүрийг эзэлдэг. Хүн бүхэн 
эдгээр зүйлийг тодорхой ойлгосон байх ёстой. Хүмүүс бүгд дараах 

уриаг бэлдэж, сийлүүлэх буюу бичиж авах хэрэгтэй: “Би бол диавол”, 
“Би байнга хуучин арга барил руугаа буцаж ордог”, “Би үргэлж аюулд 
байдаг”, эсвэл “Би газар дээрх өтөг бууц”. Ийм уриаг өөртөө байнга 
сануулбал магадгүй бага зэрэг үр дүн гарна, гэвч хамгийн чухал 
нь Бурханы үгийг илүү их уншиж, уг чанараа ойлгож авах ёстой. 
Зөвхөн бодит өөрчлөлтөд хүрч байж л чи аюулгүй байх болно. Өөр 
нэг зүйл бол, Бурханыг гэрчлэгчийн байр сууринд хэзээ ч бүү зогс; 
зөвхөн хувийн туршлагаасаа л ярьж болно. Бурхан та нарыг хэрхэн 
аварсан тухай ярьж, Бурхан та нарыг хэрхэн байлдан дагуулсан тухай 
нөхөрлөж, өөрсдөд чинь Бурханы хайрласан нигүүлслийн талаар 
ярьж болно. Та нар хамгийн гүн гүнзгий завхарсан хүмүүс; та нар 
бол өтөг бууц, хог хаягдал. Зөвхөн Бурханаар л дамжуулан өргөгдсөн 
гэдгээ хэзээ ч бүү март. Хамгийн завхарсан, хамгийн бузар булай 
хүмүүс болохоор чинь бие махбодтой болсон Бурхан та нарыг аварч, 
ийм үлэмж их нигүүлслийг хайрласан юм. Иймээс та нарт бардамнах 
зүйл юу ч байхгүй бөгөөд Бурханыг магтаж, Түүнд талархахаас өөр 
аргагүй. Та нар Бурханы нигүүлслийн ачаар л аврагддаг билээ.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Чи өөрийгөө тэнгэрээс ялимгүй доогуур ч газраас хавьгүй өндөр, 
төрөлхийн авьяастан гэж бүү бод. Чи өөр хэнээс ч илүү ухаантай 
биш—өөрийгөө хэтэрхий өндрөөр үнэлж, бусдаас дор гэж хэзээ ч 
үздэггүй учраас чамайг газар дээрх эрүүл ухаантай ямар ч хүнээс илүү 
гайхмаар тэнэг гэж ч хэлж болох юм; чи Миний үйлдлийг нэгд нэггүй 
мэддэг юм шиг санагддаг. Үнэн хэрэгтээ чи эрүүл ухаан угаас дутмаг 
хүн, учир нь Миний хийх зүйлийн талаар чи огт мэддэггүй, одоо юу 
хийж байгааг минь бүр ч мэддэггүй. Тиймээс чи, хүний амьдралын 
талаар өчүүхэн ч мэддэггүй мөртөө газраа хагалахдаа Тэнгэрийн 
ерөөлд найддаг хөгшин тариачинтай ч эн тэнцэхгүй гэж Би хэлсэн. Чи 
амьдралынхаа талаар нэг секунд ч бодож үздэггүй бөгөөд нэр хүндийн 
талаар юу ч мэддэггүй, өөрийнхөө талаар бүр ч мэддэггүй. Чи туйлын 
“өндөр дээд!”… Би чамд нэг үнэнийг хэлье: Өнөөдөр чамд хүндлэлийн 

зүрх сэтгэл байгаа юу, үгүй юү гэдэг нь тун бага хамаатай; Би тэр 
талаар түгшдэг ч үгүй, санаа зовдог ч үгүй. Харин Би чамд үүнийг 
ч бас хэлэх ёстой: Суралцдаггүй, мэдлэггүй хэвээр үлддэг “авьяаслаг 
хүн” чи эцэстээ өөрийгөө биширсэн, ялимгүй ухаалаг зангаасаа болж 
сүйрнэ—чи зовж, гэсгээгддэг нэгэн байх болно. Би чамайг тамд 
зовсоор байхад чинь дагалдан явахуйц тийм тэнэг биш, учир нь Би 
чамтай адилхан төрлийнх биш. Чи бол Надаар хараагдсан атлаа Надаар 
заалгаж, авруулдаг бүтээл гэдгээ бүү март. Миний салахыг хүсдэггүй 
зүйл чамд огт байхгүй. Ажлаа хийх болгондоо Би ямар нэг хүн, үйл 
явдал, эд зүйлээр хэзээ ч хязгаарлагддаггүй. Хүн төрөлхтөнд хандах 
Миний хандлага, үзэл бодол үргэлж нэгэн хэвийн хэвээр байсан. Чи 
Миний удирдлагын хавсралт бөгөөд өөр ямар ч зүйлээс илүү онцгой 
байхааргүй учраас Би чамд тийм ч таатай ханддаггүй. Чамд өгөх 
Миний зөвлөгөө энэ: Чи Бурханы бүтээлээс цаашгүй гэдгээ цаг ямагт 
санаж бай! Чи Надтай хамт амьдардаг байж болох ч ялгамж чанараа 
мэдэж байх ёстой; өөрийгөө хэтэрхий өндрөөр бүү бод. Би чамайг 
шүүмжлээгүй, эсвэл чамтай харьцаагүй, харин чамтай инээмсэглэн 
учирсан ч гэсэн, чи Надтай адил төрлийнх гэдгийг энэ нь нотолдоггүй; 
чи үнэнийг эрэлхийлдэг хүмүүсийн нэг болохоос өөрөө үнэн биш 
гэдгээ мэдэж байх ёстой! Чи Миний үгийн дагуу өөрчлөгдөхөө хэзээ 
ч болих ёсгүй. Чи үүнээс зугтаж чадахгүй. Энэ гайхалтай хугацаанд, 
ийм ховор боломж ирэхэд ямар нэгэн зүйл сурахаар хичээ гэж Би 
чамд зөвлөе. Намайг бүү хуур; Намайг мэхлэхээр оролдон зусардах 
чинь Надад хэрэггүй. Намайг эрж хайх чинь огтхон ч Миний төлөө 
байдаггүй, харин өөрийн чинь төлөө байдаг билээ!

Үг нь махбодоор илэрсэн номын
“Суралцдаггүй агаад мэдлэггүй хэвээр үлддэг хүмүүс:

Тэд араатан биш гэж үү?”-ээс эш татав

Хүмүүс өөрсдийнхөө талаар хэтэрхий өнгөцхөн мэдлэгтэй 
бол ямар ч асуудлыг шийдэх боломжгүй, амь зан чанар нь ердөө 
өөрчлөгдөхгүй. Өөрийгөө гүн гүнзгий түвшинд мэдэх буюу уг чанараа 
мэдэж, тэрхүү уг чанарт ямар элементүүд багтдаг, тэдгээр нь хэрхэн 
үүсдэг, хаанаас гардаг болохыг мэдэх шаардлагатай. Түүнчлэн, чи 

эдгээр зүйлийг үзэн ядаж үнэхээр чаддаг уу? Үзэшгүй муухай сүнс, 
ёрын муу уг чанараа чи харсан уу? Өөрийнхөө үнэн төрхийг үнэхээр 
ойлгож чадвал чи өөрийгөө үзэн ядаж эхэлнэ. Чи өөрийгөө үзэн 
ядаж, дараа нь Бурханы үгийг хэрэгжүүлэх үедээ махан биеийг хаяж 
чадах бөгөөд үнэнийг хэрэгжүүлэх хүчтэй болно, мөн бэрхшээлтэй 
санагдахаа болино. Яагаад олон хүн махан биеийн дур сонирхлоо 
дагадаг вэ? Учир нь тэд өөрсдийгөө нэлээд сайн гэж тооцон, өөрсдийнх 
нь үйлдэл зөв, зүй зохистой, ямар ч алдаа мадаггүй, тэр ч бүү хэл 
бүхэлдээ зөв гэж боддог тул шударга ёс өөрсдийнх нь талд байгаа гэж 
үзэн үйлдэж чаддаг. Өөрийнх нь уг чанар чухамдаа юу болохыг таньж, 
энэ нь хэчнээн үзэшгүй муухай, жигшүүртэй, өрөвдөлтэй болохыг 
таньж чадвал хүн өөртөө хэтэрхий бардахгүй, хэт улайран биеэ тоохгүй 
бөгөөд урьдынхтайгаа адилаар өөртөө тийм сэтгэл хангалуун байхгүй. 
“Би чин үнэнч, ул суурьтай байж, Бурханы зарим үгийг хэрэгжүүлэх 
ёстой. Тэгэхгүй бол хүн байх стандартад нийцэхгүй, Бурханы өмнө 
амьдрахад ичгүүртэй байх болно” гэж түүнд санагддаг. Тэгээд үнэхээр 
шалихгүй, үнэхээр өчүүхэн гэдгээ олж хардаг. Энэ үед түүнд үнэнийг 
хэрэгжүүлэх нь амархан болж, тэрээр илүү хүн төрхтэй харагддаг. 
Хүмүүс өөрсдийгөө үнэхээр үзэн ядсан үедээ л махан биеийг хаяж 
чаддаг. Өөрсдийгөө үзэн ядахгүй бол махан биеийг хаяж чадахгүй. 
Өөрийгөө үнэхээр үзэн ядах нь: Нэгдүгээрт, өөрийн уг чанарыг мэдэх; 
хоёрдугаарт, өөрийгөө ядуу дорой, өрөвдөлтэй хэмээн харж, туйлын 
өчүүхэн, шалихгүй гэж үзэж, өөрийнхөө өрөвдөлтэй, бузар сүнсийг 
харах гэсэн цөөн хэдэн зүйлээс бүрддэг. Хүн үнэндээ юу болохоо 
тодорхой харж, ийм үр дүнд хүрсэн үед өөрийнхөө талаар үнэхээр 
мэдэж авдаг бөгөөд өөрийгөө бүрэн мэддэг болсон гэж хэлж болно. 
Тэр үед л хүн өөрийгөө үнэхээр үзэн ядаж, бүр харааж чаддаг бөгөөд 
огтхон ч хүний төрхгүй болтлоо Сатаны гүн завхралд өртсөн гэдгээ 
үнэхээр мэдэрдэг. Нэг л өдөр үхлийн аюул нүүрлэх үед ийм хүн, “Энэ 
бол Бурханы зөвт шийтгэл. Бурхан үнэхээр зөвт юм; би үнэхээр үхэх 
ёстой!” гэж бодно. Энэ үед тэрээр гомдол мэдүүлэхгүй, тэр ч бүү хэл 
Бурханыг буруутгахгүй бөгөөд зүгээр л Бурханаар газрын хөрснөөс 
арчуулахуйц маш ядуу зүдүү, өрөвдөлтэй, маш бузар булай, завхарсан 
гэдгээ мэдэрч, түүнийх шиг сүнс газар дээр амьдрахад тохирохгүй 

гэж санагдана. Тэр үед энэ хүн Бурханыг эсэргүүцэхгүй, тэр ч бүү 
хэл Бурханаас урвахгүй. Хэрэв хүн өөрийгөө мэдэхгүй, өөрийгөө бас 
нэлээд сайнд тооцсоор байвал үхэл хаалга тогших үед энэ хүн: “Би 
Бурханд маш сайн итгэсэн. Хэчнээн шаргуу эрж хайсан гээч! Би маш 
ихийг өгч, асар их зовсон, гэтэл эцэст нь Бурхан одоо надаас үхээч 
гэж хүсэж байна. Бурханы зөвт байдал хаачсаныг би мэдэхгүй. Яагаад 
Тэр надаас үх гэж хүсэж байгаа юм бэ? Над шиг хүн хүртэл үхэх ёстой 
юм бол хэн аврагдаж чадах юм бэ? Хүн төрөлхтөн төгсгөл болох юм 
биш үү?” гэж бодно. Юун түрүүнд, энэ хүн Бурханы талаар үзэлтэй 
байна. Хоёрдугаарт, энэ хүн гомдоллож, ямар ч дуулгавартай байдал 
харуулахгүй байна. Ингэх нь яг Паултай адил: Паул үхэх гэж байхдаа 
өөрийгөө мэддэггүй байсан бөгөөд Бурханы шийтгэл ойртох үед 
гэмшихэд хэтэрхий оройтсон байлаа.

Эцсийн өдрүүдийн Христийн ярианы тэмдэглэл номын
“Өөрийгөө мэдэх нь голчлон хүний уг чанарыг мэдэх явдал юм”-аас эш татав

Бурхан хүнийг бүтээж, түүнд амийн амьсгал үлээж оруулаад, 
Өөрийнхөө оюун ухаан, Өөрийн чадвар, Түүнд юу байгаа болон Тэр 
юу болохоосоо заримыг нь өгсөн. Бурхан хүнд энэ бүх зүйлийг өгсний 
дараа хүн бие даан зарим нэг юм хийж, өөрөө бодож сэтгэж чаддаг 
болсон. Хэрвээ хүний бодож, хийж байгаа зүйл Бурханы нүдэнд сайн 
харагдаж байвал Бурхан түүнийг зөвшөөрч, саад болдоггүй. Хүний 
хийж байгаа зүйл зөв бол Бурхан зүгээр орхидог. Иймээс “Адам амьтан 
бүрийг нэрлэсэн нь тийнхүү тэдний нэр болжээ” гэсэн өгүүлбэр юуг 
илтгэдэг вэ? Энэ нь, төрөл бүрийн амьтанд өгсөн нэрээс алийг нь ч 
өөрчлөх хэрэггүй гэж үзсэнийг илтгэж байна. Адам амьтныг ямраар 
нэрлэхэд нь Бурхан тухайн амьтны нэрийг батлан “Тийм болог” гэж 
хэлж байжээ. Тэр хэрэг дээр Бурхан ямар нэг санал бодол илэрхийлсэн 
үү? Үгүй, Тэр мэдээж тэгээгүй. Та нар эндээс юу олж мэдэв? Бурхан 
хүнд оюун ухаан өгсөн ба хүн юм хийхдээ Бурханаас заяасан оюун 
ухаанаа ашигласан. Хэрвээ хүний хийдэг зүйл Бурханы нүдэнд эерэг 
бол Бурхан ямар ч шүүлт, шүүмжлэлгүйгээр баталж, зөвшөөрч, хүлээн 
авдаг. Энэ нь ямар ч хүн, ямар ч муу ёрын сүнс юм уу, Сатаны хийж 
чадахгүй зүйл юм. Та нар эндээс Бурханы зан чанарын илэрхийллийг 

харж байна уу? Хүн төрөлтөн, нэг ялзарсан этгээд, эсвэл Сатан өөрийнх 
нь өмнөөс яг хамар дор нь юм хийхийг бусдад зөвшөөрөх байсан уу? 
Мэдээж, үгүй! Тэд өөрсдөөс нь ялгаатай өөр хүн юм уу, өөр хүчтэй энэ 
байр суурийн төлөө тэмцэх байсан уу? Мэдээж, тэгэх байсан! Хэрвээ 
тухайн мөчид нэг ялзарсан этгээд юм уу, Сатан Адамтай хамт байсан 
бол Адамын хийж байсан зүйлийг лав зөвшөөрөхгүй байх байсан. 
Тэдэнд бие даан бодох чадвар болон өөрийн онцлог ухвар байгаа 
гэдгийг батлахын тулд тэд Адамын хийсэн бүхнийг ор тас үгүйсгэн: 
“Чи үүнийг ингэж нэрлэмээр байна уу? Гэхдээ би энийг ингэж 
нэрлэхгүй, би үүнийг тэгж нэрлэнэ; чи үүнийг Том гэж нэрлэлээ, харин 
би Харри гэж нэрлэнэ. Би хэчнээн ухаалаг гэдгээ үзүүлэх хэрэгтэй” 
гэх байлаа. Энэ ямархуу уг чанар вэ? Энэ нь учиргүй биеэ тоосон зан 
биш гэж үү? Харин Бурхан ямар вэ? Түүнд тийм зан чанар бий юу? 
Бурхан Адамын хийж байсан зүйлийг хачин байдлаар эсэргүүцсэн 
үү? Хариулт нь маргаангүй “Үгүй”! Бурханы илчилдэг зан чанарт 
маргаанч, биеэ тоосон, эсвэл өөрийгөө зөвтгөдөг зан өчүүхэн төдий ч 
байдаггүй. Энд энэ нь маш тодорхой байна. Хэдийгээр энэ нь ялимгүй 
зүйл мэт боловч хэрвээ чи Бурханы мөн чанарыг ойлгохгүй бол, хэрвээ 
зүрх сэтгэл чинь Бурхан яаж ажилладгийг болон Бурханы хандлага юу 
болохыг ухаарах гэж хичээхгүй бол чи Бурханы зан чанарыг мэдэхгүй, 
эсвэл Бурханы зан чанарын илэрхийлэл болон илчлэлийг харж 
чадахгүй.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө I”-ээс эш татав

Захиргааны зарлигуудын агуулгыг илүү сайн ойлгож, Бурханы 
зан чанарыг мэдэхэд хичээл чармайлт гарга гэж Би та нарт захидаг. 
Эс бөгөөс амаа хамхиж, ойворгон сүржин яриаг амныхаа зоргоор 
чалчихгүй байх нь та нарт хэцүү санагдах бөгөөд өөрийн мэдэлгүй 
Бурханы зан чанарт халдаж, харанхуйд унан, Ариун Сүнсийг 
дэргэдээсээ алдаж, гэрлийг алдана. Та нар үйлдэлдээ зарчимгүй байж, 
хэлэх ёсгүй юм хэлж, хийх ёсгүй зүйл хийдэг бол тохирох залхаан 
цээрлүүлэлтийг хүртэнэ. Хэдийгээр чи үг болон үйлдэлдээ зарчимгүй 
байдаг ч Бурхан аль алинд нь тун зарчимтай байдгийг мэдэх ёстой. 

Залхаан цээрлүүлэлт хүртэж байгаа чинь хүнд бус, Бурханд халдсанаас 
чинь болдог. Хэрвээ чи амьдралдаа Бурханы зан чанарын эсрэг олон 
зөрчил үйлдсэн бол тамын хүүхэд болох нь дамжиггүй. Хүнд чи 
зөвхөн үнэнтэй нийцэхгүй хэдхэн үйл хийсэн, өөр юу ч хийгээгүй мэт 
харагдаж болох юм. Гэхдээ Бурханы нүдээр бол чи аль хэдийн ямар 
ч нүглийн тахилгүй болсон хүн гэдгээ мэдэж байна уу? Чи Бурханы 
захиргааны зарлигийг нэгээс олон удаа зөрчсөн, түүнчлэн ямар ч 
гэмшсэн шинж тэмдэг үзүүлээгүй тул Бурхан хүнийг шийтгэдэг там 
руу унахаас өөр аргагүй. Бурханыг дагах зуураа цөөн тооны хүмүүс 
зарчмыг зөрчсөн зарим нэг үйл үйлдсэн боловч тэдэнтэй харьцаж, 
удирдамж өгсний дараа аажмаар завхралаа олж мэдээд, дараа нь бодит 
байдлын зөв замд орсон бөгөөд өнөөдөр ул суурьтай хэвээр байдаг. 
Ийм хүмүүс бол эцэстээ үлдэх хүмүүс юм.

Үг нь махбодоор илэрсэн номын “Гурван сануулга”-аас эш татав

54. Сөрөг байдлыг шийдвэрлэх зарчмууд
(1) Эхлээд, сөрөг байдал үүсгэдэг орчин нөхцөлийг шинжил: Ямар 

үйл ажиллагаа үүнийг үүсгэж байна, ямар хязгаарлалт үүнд хүргэж 
байна, гарах үр дагавар нь ямар байна;

(2) Сөрөг байдлын мөн чанар, эх сурвалжийг ойлгож, үүнтэй 
холбоотой зан чанарыг мэдэх шаардлагатай. Гол асуудлыг нь харснаар 
л хүн өөрийгөө үнэхээр мэдэж чадна;

(3) Сөрөг байдалтай тулгарах үедээ хүн өөрийгөө мэдэж сурах 
ажил хийх ёстой. Сөрөг байдлын асуудлыг үндсээр нь арилгахын тулд 
өөрийгөө зэвсэглэх ёстой үнэнийг мэдэж байх шаардлагатай;

(4) Хүн сатанлаг зан чанар дотор орших үед сөрөг байдал хэдийд ч 
үүсэж, улмаар Бурханы эсрэг бослого, эсэргүүцэлд хүргэж болзошгүй. 
Бүх хэрэг явдал дээр сөрөг байдлыг засаж залруулахын тулд хүн 
үнэнийг эрж хайх ёстой.

Холбогдох Бурханы үг:

Хүмүүс сэтгэлийнхээ гүнд сөрөг, сул дорой байдал, сэтгэлийн 
хямрал, эмзэг байдал; байнгын өөдгүй санаархал; эсвэл нэр хүнд, 

аминч хүсэл, өөрсдийн ашиг сонирхолд үргэлж автах явдал гэсэн 
нэлээд хэдэн муу байдал өвөрлөдөг; эсвэл тэд өөрсдийгөө хэв чанар 
муутай, зарим төрлийн сөрөг байдалтай гэж боддог. Тувт эдгээр 
байдалд амьдрахад Ариун Сүнсний ажлыг олж авахад чамд маш 
хэцүү. Хэрвээ Ариун Сүнсний ажлыг олж авахад бэрхшээлтэй 
байдаг бол чи дотроо тун цөөн эерэг зүйл агуулах бөгөөд үнэнийг 
олж авахад бэрх байх болно. Хүмүүс үргэлж сэтгэлийн тэнхээндээ 
найдан тэвчээр гаргаж, ийм тийм маягаар биеэ барьдаг боловч тэдгээр 
сөрөг, тааламжгүй байдлаас өөрсдийгөө ангижруулж мөн л чаддаггүй. 
Үүний нэг хэсэг нь хүний учир шалтгаанаас болдог; хүмүүс өөрсдөд 
нь тохирох хэрэгжүүлэлтийн замыг олж чаддаггүй. Өөр нэг шалтгаан 
буюу бас нэг томоохон шалтгаан гэвэл, хүмүүс үргэлж эдгээр сөрөг, 
уруудаж доройтох байдалд ордог бөгөөд Ариун Сүнс ажилладаггүй. 
Тэр тэдэнд хааяа гэгээрэл өгдөг байлаа ч гэсэн тэдэн дээр том ажил 
хийдэггүй. Тиймээс арга хэмжээ авахад хүмүүсээс асар их хичээл 
чармайлт шаардагддаг бөгөөд ямар нэг зүйлийг харж, ойлгоход тэдэнд 
хэцүү байдаг. Хэтэрхий олон сөрөг, тааламжгүй зүйл чиний доторх 
бүх орон зайг эзэлсэн учраас гэгээрэл, гэрэлтүүлэлт олж авах чамд 
хэцүү, гэрэлтэй байх тун хэцүү байдаг. Хэрвээ хүн Ариун Сүнсний 
гэгээрлийг хүртэж чадахгүй бол, Ариун Сүнсний ажлыг олж авч 
чадахгүй бол эдгээр байдлыг орхиж чадахгүй ба эдгээр сөрөг байдлыг 
өөрчилж чадахгүй; Ариун Сүнс ажиллахгүй бөгөөд чи урагшлах зам 
олж чадахгүй. Ийм хоёр шалтгаанаар эерэг, хэвийн байдалд ороход 
чамд хэцүү байдаг. Чи үүргээ биелүүлэхдээ ихийг тэвчиж, шаргуу 
ажилладаг хэдий ч, асар их хичээл чармайлт зарцуулж, гэр орон, ажил 
мэргэжлээ орхиж, бүх юмыг бүрмөсөн орхиж чаддаг хэдий ч дотоод 
байдал чинь үнэндээ бас л өөрчлөгдөөгүй. Үнэнийг хэрэгжүүлж, үнэн-
бодит байдалд ороход чинь хэтэрхий олон ээдрээ бартаа чамайг барьсан 
хэвээр байдаг. Чиний доторх орон зайг янз бүрийн зүйл дүүргэдэг: 
Хувийн үзэл, төсөөлөл, мэдлэг, амьдралын гүн ухаан, түүнчлэн сөрөг 
зүйлс, аминч хүсэл, хувийн ашиг сонирхол, нэр хүндийн тухай санаа 
зовнил, бусадтай хийдэг маргаан. Хүмүүсийн дотор ямар ч эерэг зүйл 
байдаггүй. Тэдний тархи толгой сөрөг, тааламжгүй бодлоор дүүрэн; 
энэ нь хэний ч үгүйсгэж чадахгүй баримт юм. Тэдний зүрх сэтгэлийг 

сатанлаг зүйлс дүүргэж, эзэмдсэн. Хэрвээ чи эдгээр зүйлийг арилгахгүй 
бол, эдгээр байдлаас өөрийгөө ангижруулж чадахгүй бол, хүүхдийн 
жинхэнэ төрхтэй—цайлган, цовоо цолгин, гэнэн, чин сэтгэлтэй, цэвэр 
ариун—болон өөрчлөгдөж чадахгүй бол, мөн Бурханы өмнө очихгүй 
бол үнэнийг олж авахад маш хэцүү байх болно.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Байнга эсвэл ховорхон, ноцтой эсвэл ялихгүй байна уу, аль 
эсвэл идэвхгүй болгодог, илэрхий хүчин зүйл байдаг ч байсан үгүй ч 
байсан, хүн бүрд идэвхгүй байх үе байдаг боловч ердөө цөөн хэдэн 
бодол, санаа, үзэл бодол, төсөөлөл, үзэл л тэднийг идэвхгүй байдалд 
автуулдаг. Ямар ч тохиолдолд, нөхцөл байдал эсвэл тэдний байдал 
ямар ч байсан гэсэн, завхарсан зан төлөв дотроо амьдарч байгаа 
цагт хүмүүст тодорхой нэг идэвхгүй байдалд автах үе гарах л болно. 
Мэдээжийн хэрэг, хүмүүс биеийн хэмжээтэй, үнэнийг эрэлхийлдэг 
бол идэвхгүй байдал нь удаан үргэлжлэхгүй, биеийн хэмжээ нь 
өсөж, үнэнийг эрэлхийлэхийн хэрээр аажмаар цөөрнө. Хэрэв хүмүүс 
үнэнийг эрэлхийлэхгүй бол тэдний идэвхгүй байдал, сэтгэлзүйн 
төлөв, идэвхгүй бодол, хандлага нь улам бүр элбэгшдэг бөгөөд 
олширч, хуримтлагдах нь улам нэмэгддэг. Тиймээс идэвхгүй байдлыг 
шийдвэрлэх нь маш чухал. Үүнд чи хэрхэн хандах нь бас маш чухал. 
Ямар ч байсан идэвхгүй байдалд хандах арга зам чинь идэвхгүй арга 
барил юм уу эсэргүүцэж, сөргөлдөх сэтгэлзүйн төлөвийг агуулж 
болохгүй; үүний оронд чи үнэнийг эрж хайх замаар үүнтэй харьцах 
хэрэгтэй. Чамайг идэвхгүй байдалд автуулж чадах зарим нэг талбар их 
байх тусам, Бурханы эсрэг дуулгаваргүй, сэтгэл хангалуун бус байдал, 
дургүйцэл гэх мэтийг өдөөж, чамайг Түүний эсрэг эсэргүүцлийн дуу 
хоолойгоо илэрхийлэхэд хүргэх талбар, асуудлууд их байх тусам чи 
Бурханы өмнө улам олон ирж, үнэнийг хайх хэрэгтэй. Хэрэв чи нэг 
л зүйл, нэг л өгүүлбэр, нэг л санаа, үзэл бодлоос болоод идэвхгүй 
байдалд автсан бол уг асуудлын талаарх ойлголт чинь ташаа, чамд үзэл, 
төсөөлөл байдаг, энэ асуудлыг харах өнцөг чинь үнэнтэй нийцдэггүй 
нь лавтай гэдгийг энэ нь баталж байна. Ийм цаг үе чамаас асуудалд 

зөвөөр хандаж, аль болох эртхэн, даруй асуудлыг эргүүлэхээр мэрийж, 
эдгээр үзэлд барьц алдаж, төөрөлдөхгүй, Бурханд дуулгаваргүй, 
сэтгэл хангалуун бус, дургүйцсэн байдалд автахгүй байхыг шаарддаг. 
Идэвхгүй байдлыг даруй, нэгд нэггүй шийдвэрлэх нь амин чухал. 
Мэдээжийн хэрэг, арга хэрэгсэл, арга барилаас үл хамааран хамгийн 
шилдэг хандлага бол ердөө л үнэнийг эрж хайж, Бурханы үгийг их 
уншиж, Бурханы гэгээрлийг эрж хайхаар Бурханы өмнө ирэх явдал 
юм; заримдаа чи үзэл бодол, санаагаа тэр даруй эргүүлж чадахгүй 
байж болох ч ядахдаа л өөрийнхөө буруу гэдгийг, чиний эдгээр бодол 
гажуудсан гэдгийг мэдэх болно. Хүрэх хамгийн наад захын үр дүн бол 
эдгээр буруу үзэл бодол, санаа нь чиний үүргээ биелүүлэх чин сэтгэлд 
нөлөөлөхгүй, Бурхантай харилцах харилцаанд чинь нөлөө үзүүлэхгүй 
бөгөөд залбирч, зүрх сэтгэлээ нээхээр Бурханы өмнө ирэхийг чинь 
болиулахгүй байх юм; ядахдаа л ийм үр дүнд хүрэх хэрэгтэй. Хэрэв 
чи идэвхгүй байдал, Бурханд дуулгаваргүй, сэтгэл хангалуун бус, 
дургүйцэх сэтгэлзүйн төлөв юм уу байдалд автсан бөгөөд хэчнээн 
бусадтай нөхөрлөж, үүнийг үл хэрэгсэхийг хичээсэн ч гэсэн чи Бурханы 
үгийг уншиж, Бурханы өмнө залбирахаар ирэхийг хүсэхгүй бол асуудал 
ноцтой болох болно. Чи “Би үүргээ гүйцэтгэхээ хойшлуулаагүй, үнэн 
сэтгэлээсээ гүйцэтгэсэн, би эцсээ хүртэл чин сэтгэлээ зориулах болно” 
гэж хэлдэг. Энэ мэдэгдэл үнэн үү? Хэрэв чамд шийдвэрлээгүй идэвхгүй 
байдал байгаа бол өөрөө алга болох уу? Идэвхгүй байдал өөрөө алга 
болж болох уу? Энэхүү идэвхгүй байдлыг шийдвэрлэх арга зам болгож 
даруй үнэнийг хайхгүй л бол нэмэгдсээр байх бөгөөд улам ноцтой л 
болох боломжтой. Үр дагавар нь зөвхөн улам бүр хүндрэх болно; эерэг 
тал руугаа бус харин хортой тал руугаа л нэмэгдэх болно. Тиймээс 
идэвхгүй байдал гарч ирэх үед чи үнэнийг эрж хайн, үүнийг аль болох 
эртхэн шийдвэрлэх ёстой. Энэ бол ноцтой асуудал.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (17)”-аас эш татав

Бурхан тэднийг шүүж, гэсгээхээс өмнө хүмүүс олон байдлыг 
дамжин өнгөрсөн байх болно. Жишээ нь, хүмүүст байнга харагддаг 
сөрөг байдал байна: Бусад хүн үүргээ өөрөөс нь илүү үр бүтээлтэй 

гүйцэтгэхэд тэд сөрөг байдаг; бусдын гэр бүл өөрийнхөөс нь илүү 
эв нэгдэлтэй байхад тэд сөрөг байдаг; бусдын нөхцөл өөрийнхөөс нь 
дээр, эсвэл хэв чанар нь өндөр байхад тэд сөрөг байдаг; тэднийг арай 
эрт сэрээвэл, үүрэг нь зүдэргээтэй байх үед, тэр ч байтугай тийм биш 
байсан ч тэд сөрөг байдаг. Юу ч болж байсан тэд сөрөг байдаг. Хэрвээ 
энэ хүмүүс эрж хайхад онцгой хүчин чармайлт гаргаж, төлөөс төлөхдөө 
тун боломжтой бөгөөд бага зэрэг хэв чанартай, зарим хэмжээний 
бодитой ажил хийж чаддаг бол бусдын үзэл энэ хүмүүсийн талаар “Тэр 
хүмүүс үргэлж сөрөг байдаг нь тоогүй еэ. Бурхан бага зэрэг алагчилж 
үзээд тэднийг сөрөг биш болгож, сөрөг байдлаас нь гаргах ёстой бус 
уу? Бурхан ажлаа яагаад хийхгүй байна вэ?” гэж хэлэхэд хүргэж магад. 
Ийм хүмүүст Бурхан юу хийдэг вэ? Тэдэнд хандах Түүний хандлага 
ямар байдаг вэ? Тэр тэднийг сахилгажуулдаггүй, бас тэдэнтэй 
харьцаж, засдаггүй; Тэр тэднийг зүгээр л нэг тийш нь хийдэг. Энэ 
юу гэсэн үг вэ? Энэ нь хэрвээ чи үргэлж сөрөг байж, Бурханы хийдэг 
ямар ч зүйлд хэзээ ч сэтгэл ханадаггүй бол Тэр чамайг нэг тийш нь 
хаяж, хүлээлгэнэ гэсэн үг юм. Ариун Сүнс хэрэггүй ажил хийдэггүй. 
Зарим хүн “Бурхан үүнийг хийхгүй бол Тэр хайрлахгүй байна гэсэн 
үг!” гэж хэлдэг. Бурханы хайр ингэж илэрдэггүй. Сөрөг байдал нь 
хүмүүст асуудал байна гэсэн үг: Тэд үнэнийг хүлээж авч чадахгүй, 
Бурханы хийдэг бүхэнд байнга сэтгэл дундуур байдаг; түүнчлэн тэд 
үнэнийг огтхон ч эрж хайж, хэрэгжүүлдэггүй. Бурхан яагаад ийм 
хүмүүст уриалаг хэвээр байх юм бэ? Тэд эрүүл ухааныг сонсдоггүй 
бус уу? Эрүүл ухааныг сонсдоггүй хүмүүст хандах Бурханы хандлага 
ямар байдаг вэ? Тэр тэднийг хаяж, үл тоодог. Чи хүссэнээрээ үйлдэж, 
итгэхийг хүсдэг бол итгэж болно; хэрвээ чи итгэж, эрж хайдаг бол олж 
авч болно. Бурхан хүн болгонтой шударга харьцдаг. Хэрвээ чи үнэнийг 
хүлээж авдаггүй, үл захирагдах хандлагатай бол, Бурханы шаардлагад 
нийцдэггүй бол хүссэн зүйлдээ итгэ; мөн хэрвээ чи орхиж явмаар 
байгаа бол даруй явж болно. Хэрвээ чи үүргээ гүйцэтгэхийг хүсэхгүй 
байгаа бол юу ч хийлээ гэсэн шившигтэй авир бүү гарга, эсвэл 
өөрийгөө бүү дөвийлгө, харин дуртай тийшээгээ даруйхан яв. Бурхан 
ийм хүмүүсийг үлд гэж ятгадаггүй. Түүний хандлага ийм билээ. 
Бүтээгдсэн зүйл гэдэг нь илэрхий байдаг мөртөө чи бүтээгдсэн зүйл 

шиг үйлдэхийг хэзээ ч хүсдэггүй, харин ч тэргүүн тэнгэр элч байхыг 
хүсдэг бол Бурхан чамд анхаарал хандуулж чадна гэж үү? Жирийн 
хүн гэдэг нь илэрхий байдаг мөртөө чи үргэлж онцгойлж, эрхэмлэсэн 
харьцаа хүсэж, мөн бүх зүйл дээр бусдаас давуу байр суурь, зиндаатай 
хүн байхыг хүсдэг бол чи дэндэж байна, чамд эрүүл ухаан алга. Эрүүл 
ухаан байхгүй хүнийг Бурхан хэрхэн үздэг вэ? Тэр тэднийг юу гэж 
үнэлдэг вэ? Ийм хүмүүс эрүүл ухааныг сонсдоггүй!

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (3)”-аас эш татав

Хүмүүст Бурханы гүйцэтгэдэг ажил нь үндсэндээ үнэнийг олж авах 
боломжийг тэдэнд олгохын тулд байдаг; чамаар амийг эрэлхийлүүлэх 
нь чамайг төгс болгохын төлөө байдаг бөгөөд энэ бүгд нь чамайг 
Бурханд ашиглагдахад тохирохуйц болгохын төлөө байдаг. Чиний 
одоо эрэлхийлж буй бүхэн зөвхөн нууцуудад чих тавьж, Бурханы 
үгийг сонсож, нүдээ хужирлаж, ямар нэг шинэ зүйл, чиг хандлага 
байгаа эсэхийг харахаар хайж, сониуч зангаа хангах байдаг. Хэрвээ 
зүрх сэтгэлд чинь иймэрхүү санаа зорилго байгаа бол чи яагаад ч 
Бурханы шаардлагыг хангаж чадахгүй. Үнэнийг эрэлхийлдэггүй 
хүмүүс эцсийг нь хүртэл дагаж чадахгүй. Яг одоо, Бурхан ямар нэг 
зүйл хийхгүй байгаа юм биш, харин хүмүүс Бурханы ажлаас залхсан 
учраас хамтран ажиллахгүй байгаа юм. Тэд Түүний ерөөл хайрлахаар 
айлддаг үгийг нь сонсохыг л хүсдэг бөгөөд Түүний шүүлт, гэсгээлтийн 
үгийг нь сонсохыг хүсдэггүй. Үүний шалтгаан юу вэ? Яагаад гэвэл, 
хүмүүсийн ерөөл олж авах гэсэн хүсэл биелээгүй учраас тэд идэвхгүй, 
сул дорой болсон. Бурхан Өөрийг нь дагах боломжийг хүмүүст зориуд 
олгодоггүй юм биш, мөн хүн төрөлхтөнд зориуд цохилт өгч байгаа ч 
юм биш. Өөрсдийнх нь санаа зорилго зохисгүй байдаг учраас л хүмүүс 
идэвхгүй, сул дорой байдаг. Бурхан бол хүнд амь өгдөг Бурхан бөгөөд 
хүнийг үхэлд хүргэж чадахгүй. Хүмүүсийн сөрөг, сул дорой байдал, 
ухралт няцалт бүгд өөрсдөөс нь үүдэлтэй.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Том, жижиг хэрэг явдлын аль нь ч тохиолдсон бай, чи үргэлж 
сөрөг, сул дорой байдаг ба ямар ч гэрчлэл хийдэггүй. Хүний хийх, 
хамтран ажиллах ёстой зүйл дээр чи бүтэлгүйтэж, зүрх сэтгэлд чинь 
Бурхан ч, үнэн ч байхгүй гэдгийг нотолдог. Ариун Сүнсний ажил 
хүмүүсийн сэтгэлийг хэрхэн хөдөлгөдгийг одоохондоо орхиё. Маш 
олон үнэнийг сонсож, Бурханы ажлыг туулсан жилүүдийнхээ ул мөр 
төдийхнөөр, багахан мөс чанар, сайн дурын хязгаарлалтаараа тэд одоо 
байгаа шигээ хөшүүн, сул дорой байх биш, хамгийн доод стандартад 
нийцэж чаддаг байх ёстой. Энэ бол гайхалтай зүйл. Сүүлийн хэдэн жил 
аргацааж ирсэн чинь тодорхой байна—тэгээгүй бол та нар яалаа гэж 
ийм хөшүүн, үлбэгэр байх юм бэ? Үнэндээ чи өөрийгөө хязгаарлаж, 
“Би зүгээр биш байна—би хэтэрхий завхарсан. Юм ийм л байдаг, би 
зүгээр л үүнтэй эвлэрэх хэрэгтэй!” хэмээн бодсон. Эрэлхийлэхдээ 
чи хүчин чармайлт гаргаагүй ба “Энэ бол миний сорилт. Намайг гэр 
лүү минь явуулсан нь дээр дээ!” гэдэг. Ямар утгагүй юм бэ? Энэ бол 
ердөө л хариуцлагаас зайлсхийж, бултаж буй хэрэг! Хэрэв чамд бага 
ч болов мөс чанар, эрүүл ухаан байдаг бол хийх учиртай зүйл болон 
үүрэг даалгавраа зохих ёсоор биелүүлж дуусгах ёстой; оргодол байна 
гэдэг аймшигтай зүйл бөгөөд Бурханаас урваж буй хэрэг юм. Үнэнийг 
эрэлхийлэхэд гуйвшгүй хүсэл шаардагддаг, хэтэрхий сөрөг, сул 
дорой хүмүүс юунд ч хүрэхгүй. Тэд эцсийг нь хүртэл Бурханд итгэж 
чадахгүйн дээр үнэнийг олж авч, зан чанарын өөрчлөлтөд хүрэхийг 
хүссэн ч бас л найдлага бага байдаг. Шийдэмгий, үнэнийг эрэлхийлдэг 
хүмүүс л үнэнийг олж авч, Бурханаар төгс болгуулж чадна.

Эцсийн өдрүүдийн Христийн ярианы тэмдэглэл номын
“Будилж төөрөлдсөн хүмүүс аврагдаж чадахгүй”-ээс эш татав

Хүмүүс бэрхшээлтэй тулгарах юм уу засуулж харьцуулах, аль 
эсвэл унаж, бүтэлгүйтэх үедээ сөрөг болохоос зайлсхийж болдог. 
Үүний үндсэн шалтгаан юу вэ? Учир нь тэд үнэнийг хүлээн авч чаддаг 
юм. Үнэнийг хүлээн авч чадсанаар тэд сөрөг байхаа больдог. Үнэнийг 
хүлээн авахгүй, бэрхшээлээ үргэлж сэтгэлдээ тээж, тэдгээрийгээ хэзээд 
шийдвэрлэж чаддаггүй бол тэд үргэлж сөрөг байх болно; энэ нь тэдний 
үнэнийг ойлгох ойлголттой холбоотой. Сөрөг болсон зарим хүнд 

зориулж нөхөрлөхөөр, “Надтай битгий нөхөрлө; би бүгдийг нь ойлгож 
байгаа” гэдэг. Тэд үнэхээр бүгдийг ойлгодог уу? Хэрвээ тэд үнэхээр 
л бүгдийг нь ойлгодог байсан бол сөрөг хэвээр байх гэж үү? Тэдний 
дурддаг энэ ойлголтод юу багтдаг вэ? Тэд хоосон сургаал, үгчилсэн 
утгыг нь ойлгодог гэсэн үг. Үнэн хэрэгтээ тэд үнэнийг ойлгодоггүй. Тэд 
яагаад үнэнийг ойлгодоггүй атлаа сургаалыг хүлээн авч чаддаг вэ? (Тэд 
Бурханы үгийг туулдаггүй; тэдгээрийг тунгаадаггүй, мөн үнэнийг эрж 
хайдаггүй; тэгээд завхарсан зан чанараа үүнтэй жишиж үздэггүй.) Яг 
ийм юм л болоод байгаа юм. Тэд өөрсдийн ойлгодог тэдгээр сургаалыг 
авч хэрэгжүүлдэггүй, мөн ашигладаггүй; тэгээд ердөө л бусад хүнд 
тэдгээрийнхээ тухай ярьж, номлохоос цааш хэтэрдэггүй. Тэд өөрсдөө 
үнэнийг хүлээн авдаггүй бөгөөд иймэрхүү байдлаар сөрөг, сул дорой, 
тэрслүү байдал, буруу үзэл, гомдлоо шийдвэрлэж чаддаггүй. Тэгвэл 
сөрөг байж, бууран доройтож, цөхрөлд автах асуудлыг шийдвэрлэх 
хамгийн сайн арга юу вэ? (Үнэнийг хүлээн авах явдал.) Энэ нь 
үнэнийг өөрийн ойлголтод үндэслэн хүлээн авч, дараа нь үнэн-бодит 
байдалд орох явдал юм. Үүнийг хэлэх амархан ч орох үед бэрхшээл 
тулгардаг бөгөөд үүнээс үүдэн ороход хэцүү болдог. Иймээс чи үнэн 
гэж юу болохыг үнэхээр ойлгох ёстой. Хэрэв чи үргэлж ойлгож байна 
гэж боддог ч өөрийн бэрхшээлийг шийдвэрлэж чаддаггүй бол үнэнийг 
ойлгоогүй гэдгийг чинь энэ нотолдог. Өөрийн ойлгодог сургаал дээр 
үндэслэж, тэдгээрийг үнэн гэж үзэж, өөрийгөө тэдгээрээр жишиж, 
тэдгээрийг хэрэгжүүлэх аваас бэрхшээл чинь шийдэгдэнэ; сул дорой, 
сөрөг байхад чинь ч эдгээр нь асуудал болохгүй бөгөөд чи цөхөрч, 
зогсонги байдалд орохгүй. Ийм аргаар л чухамдаа сөрөг байдлыг 
шийдвэрлэдэг билээ.

Эцсийн өдрүүдийн Христийн ярианы тэмдэглэл номын
“Үнэнч хүн байснаар л хүн үнэхээр жаргалтай байж чадна”-аас эш татав

Идэвхгүй байдал бол зайлсхийхэд маш хэцүү зүйл. Хэн ч 
идэвхгүй байж болно. Зарим хүний хувьд энэ нь удаан хугацаанд 
үргэлжилдэг бол зармынх нь хувьд богино байдаг. Зарим нь яагаад 
идэвхгүй байгаа тухайгаа ярьж чадаж байхад зарим нь чаддаггүй, 
шалтгаан нь хэтэрхий жижигхэн, дурдахын ч хэрэггүй зүйл байдаг ч 

тэднийг идэвхгүй байдалд автуулж чадсаар байдаг. Өчүүхэн жижиг, 
ач холбогдолгүй зүйлс хүмүүсийг идэвхгүй болгож, хоёр өдрийн 
турш сэтгэлээр унагаж, идэж чадахгүй, гансран холхиж, ятгах гээд ч 
нэмэргүй, нэг үгээр хэлэхэд аз жаргалгүй болгож болно. Ийм асуудлыг 
хэрхэн шийдвэрлэж болох вэ? Хэрэв аливаа нэг зүйл үнэхээр өчүүхэн 
бөгөөд ач холбогдолгүй, чи ч тэр талаар ярихыг хүсэхгүй, бусад хүн ч 
мэдэхийг хүсэхгүй байгаа бол үүнийг чи өөрөө үлдэн хөөх хэрэгтэй, 
бусад хүнд халдаагаад яваад байх хэрэггүй. Хүмүүс ямар нэгэн 
зүйлийн учрыг нь олж чадахгүй байгаа үед үүнийгээ ядаж л бусад 
хүнд лавтай тараагаад яваад байж болохгүй. Чи Бурханаас эмээх 
зүрх сэтгэлтэй бөгөөд Бурханы дагалдагч гэдгээ хүлээн зөвшөөрсөн 
л бол үймүүлэх, тасалдуулах ямар ч зүйлийг санаатайгаар хийх 
ёсгүй. Энэ бол чиний баталгаа өгөх ёстой зүйл юм. Хэрэв чи хэвийн 
хүн чанар, эрүүл ухаантай бол, өөрөөр хэлбэл сэтгэцийн өвчтэй, 
чөтгөрт эзэмдүүлсэн, эсвэл өөрийгөө хянах чадваргүй биш л бол 
үүнийг хийх ёсгүй; чөтгөр чамд ярихыг зааварлах үед чи ярих ёстой 
байдаг, чи юу ч хийж чадахгүй, үүнийг муу ёрын сүнс хийдэг. Чамд 
хэвийн хүн чанар байгаа л бол үүнийг хийх болно гэдэгтээ баталгаа 
өгөх хэрэгтэй. Хэдийгээр идэвхгүй байгаа ч гэсэн чи бага зэрэг мөс 
чанартай л байх хэрэгтэй, чадах бүхнээ хийх ёстой, чадах чинээгээрээ, 
хүссэн хэмжээгээрээ хийх ёстой; ийм сэтгэлгээтэй хүмүүсийг л мөс 
чанартайд тооцож болох бөгөөд дотор чинь хэдий идэвхгүй байдал 
байгаа ч Бурхан жижиг зүйлийг өөлж эсвэл цааш хүндрүүлэхгүй. 
Хэрэв чи бусадтай ярих хүсэлтэй байгаа бөгөөд хүмүүс чамд туслах 
боломжтой байгаа бол энэ нь хамгийн сайн хэрэг; хэрэв чи өөр хэнд ч 
хэлэхийг хүсэхгүй байгаа бол үүнийгээ өөрөө аажмаар зохицуулаарай. 
Бурхантай ярилцаж, хариултыг хай, тэгээд аажмаар өөрчлөгд. Хэрэв 
чи өөрийг чинь идэвхгүй болгодог маш ноцтой, томоохон зүйлд 
нэрвэгдсэн байгаа бол, жишээлбэл, халагдсаны дараа чамд ямар 
ч найдвар байхгүй мэт санагдаж байгаа бол, эсвэл хатуу засуулж, 
харьцуулсан тул өөрийгөө хараагдсан, яллагдсан гэж мэдэрч байгаа 
бол, бүр эсвэл гэр бүлд чинь ноцтой хэрэг явдал тохиолдож, гэр 
бүлийн гишүүд, хайртай хүмүүс чинь нас барж, Бурхан аваад явсан 
бөгөөд эдгээр зүйл чамайг идэвхгүй байдалд оруулж, чи Бурханы 

тухай зарим нэг буруу ташаа ойлголттой, идэвхгүй байдалтай байгаа, 
цөхрөлийг мэдэрч байвал—ийм нөхцөлд чи юу хийх ёстой вэ? Үүнийг 
ч бас шийдвэрлэж болно. Биеийн хэмжээтэй цөөн хэдэн хүнийг олж 
нөхөрлөн, тэдэнд зүрх сэтгэлдээ байгаа зүйлийг хэл. Бурханы өмнө 
ирж, энэ бүх идэвхгүй, сул дорой байдал, ойлгохгүй байгаа, давах 
боломжгүй зүйлсийнхээ талаар үнэнч шударгаар ярьж, Түүнд мэдээлэх 
нь илүү чухал юм—тэдгээрийг бүү нуу. Зарим зүйл хоолой дээр чинь 
тээглэж, үгээр илэрхийлэхэд бэрх байдаг: Тэдгээрийн тухай бусдад 
битгий ярь, бусдыг үймүүлж, хор хөнөөл бүү учруул, харин Бурханы 
өмнө ирж, Бурханд хэл. Яагаад Бурханд хэлэх хэрэгтэй вэ? Идэвхгүй, 
сул дорой байдлын зарим үг хүмүүсийг чөдөрлөж болно. Тэдгээрийн 
талаар чи Бурханд ярих ёстой. Зарим хүн “Хэрэв би Бурханд хэлбэл 
Тэр намайг яллах уу?” гэдэг. Бурханыг эсэргүүцдэг, Түүний ялладаг 
олон зүйлийг чи хийгээгүй гэж үү? Тэр энэ нэг зүйлийг хайхардаг уу? 
Тэр хайхардаггүй. Тэгэхээр чамайг хэлсэн, хэлээгүй Бурхан чиний 
юу бодож байгааг мэддэг. Хэрэв чамд энэ талаар ярих газар байхгүй, 
эсвэл хэлчихээр биеийн хэмжээтэй тохирох хүн олдохгүй байгаа бол 
Бурханы өмнө ирж, Түүнд үнэнээр нь хэлэх нь хамгийн зөв. Чи Бурханд 
өөрийнхөө сул тал, дуулгаваргүй зан, бүр дургүйцлийнхээ тухай ч 
хэлж болно. Зүгээр л бага зэрэг бухимдлаа дарахыг л хүссэн байлаа ч 
зүгээр—Бурхан үүнийг ялладаггүй. Үүнийг Бурхан яагаад ялладаггүй 
вэ? Бурхан хүмүүсийн биеийн хэмжээг мэддэг. Чамайг Түүнд хэлэхгүй 
байсан ч мэдэж байдаг. Бурханд хэлбэл энэ нь нэг талаараа чиний хувьд 
Бурханд дуулгавартай байх боломж, Бурханд өөрийгөө ил болгох 
завшаан юм. Нөгөө талаар энэ нь мөн Бурханд дуулгавартай байгаа 
хандлагыг илтгэдэг. Ядахдаа л чи зүрх сэтгэл чинь Бурханд нээлттэй 
гэдгийг Түүнд харуулж байна; зүгээр л чи сул дорой, энэ асуудлыг ялан 
дийлэхэд биеийн хэмжээ чинь хангалтгүй байгаа хэрэг. Ийм л учиртай. 
Хэрэв чамд дуулгаваргүй хандах ямар ч санаа зорилго байхгүй бол 
хандлага чинь дуулгавартай байна; ердөө л биеийн хэмжээ чинь 
хэтэрхий жижиг бөгөөд энэ асуудал чиний хувьд тэсвэрлэхэд хэтэрхий 
ахдаж байна. Чи өөрийгөө бүрэн нээж, Бурханд илэрхийлэх үед хэлж 
буй зүйлд чинь сул дорой байдал, дургүйцэл, ялангуяа идэвхгүй, сөрөг 
олон зүйл байдаг хэдий ч нэг зөв зүйл байдаг. Юу тэр вэ? Чи завхарсан 

гэдгээ хүлээж, өөрийгөө Бурханы бүтээл гэдгээ хүлээн зөвшөөрч, 
Бүтээгч Бурханы ялгамж чанарыг үгүйсгэдэггүй бөгөөд Бурхан та 
хоёрын хоорондын харилцаа бол бүтээгдсэн зүйл, Бүтээгч хоёрын 
харилцаа юм. Ялан дийлэхэд хамгийн хэцүү, чамайг сул дорой болгох 
хамгийн магадлал ихтэй зүйлсээ Бурханд даатгаж, зүрх сэтгэлдээ 
байгаа бүхнээ Бурханд хэлэх үед энэ нь чиний хандлагыг харуулдаг. 
Зарим хүн “Бурханд хэлээд миний идэвхгүй байдал шийдэгдсэнгүй, 
би ялан дийлж чадахгүй хэвээр л байна” гэдэг. Бүү санаа зов—цаг 
хугацаа өнгөрөхийн хэрээр Бурхан чамайг аажмаар хүчирхэг, эхэн 
үеийнх шигээ сул дорой биш болгоно. Хэчнээн сул дорой, идэвхгүй, 
хэчнээн гомдолтой, сөрөг байсан ч гэсэн, Бурханд үүнийгээ хэлээрэй. 
Бурхантай танихгүй хүн шиг бүү харьц; чи үүнийг хэнээс ч нууж 
болно, харин Бурханаас л бүү нуу, учир нь Бурхан бол чиний найдаж 
болох Нэгэн, Тэр бол чамайг аварч чадах цорын ганц Нэгэн юм. 
Хүмүүс Бурханы өмнө ирвэл л эдгээр зүйл шийдвэрлэгдэнэ. Бусдад 
найдаад нэмэргүй. Тиймээс, өөрсдийг нь сул дорой, идэвхгүй болгох 
магадлалтай зүйлтэй тулгарах үедээ Бурханы өмнө ирж, Бурханд 
найдаж чаддаг хүмүүс хамгийн ухаалаг байдаг. Томоохон, чухал үйл 
явдлууд тулгарч, Бурханд хамгийн ихээр итгэж найдах хэрэгтэй үедээ 
зүрх сэтгэлдээ эдгээрийн талаар бодлогоширч, өөрийгөө Бурханаас 
хамгийн хол байлгаж, Түүнээс хамгийн их нуугдах хүмүүс бол зөвхөн 
тэнэгүүд юм. Тэгээд тэдгээрийн талаар бодлогоширсоор байгаад юу 
болдог вэ? Эдгээр дургүйцэл нь сөргөлдөөн, сөргөлдөөн нь эсэргүүцэл, 
Түүний эсрэг эсэргүүцэл, эсэргүүцлийн дуу хоолой болдог. Энэ хүмүүс 
Бурхантай таарахаа больж, Бурхантай харилцах харилцаа нь бүрмөсөн 
эвдэрдэг. Гэхдээ ийм сул дорой, идэвхгүй байдалтай тулгарах үедээ ч 
гэсэн чи Бурханы өмнө ирэх сонголт гаргаж, чамайг захирах Бурханы 
дээд эрхийг, түүний зохион байгуулалт, зохицуулалтыг хүлээн авч, 
дуулгавартай дагах хандлагатай байдаг бөгөөд Бурхан чиний чин 
сэтгэл, сул дорой байдлыг хараад, чамайг хэрхэн залж чиглүүлж, сул 
дорой, идэвхгүй байдлаас хэрхэн гаргахаа мэдэж байдаг. Тиймээс, 
Бурханы удирдамж дор эдгээр зүйл шалихгүй амархан болдог; чамайг 
ухаараа ч үгүй байхад Бурхан тэдгээрийг үлдэн хөөхөд чинь тусалж, 
чи өөрийн мэдэлгүй гарах гарцыг олж, өөрийн мэдэлгүй хүчтэй болж, 

сул дорой байхаа больдог. Эргэж хараад чи тухайн үеийн сул дорой 
байдлаа яаж тийм гэнэн байсан байна аа хэмээн гайхдаг. Гэхдээ хүмүүс 
тийм л гэнэн байдаг. Бурханы дэмжлэггүйгээр тэд хэзээ ч гэнэн, тэнэг 
байдлаасаа төлөвшиж өөрчлөгдөж чадахгүй. Гагцхүү иймэрхүү гэнэн 
зүйлсийг туулах явцдаа хүмүүс Бурханы дээд эрхийг аажмаар хүлээн 
авч, захирагдаж, эдгээр асуудалтай шууд идэвхтэйгээр нүүр тулж, 
зарчим болон Бурханы хүслийг хайдаг. Иймэрхүү зүйлстэй тулгарах 
тусмаа Бурханаас улам холдож, Бурханаас улам нуугдаж, Бурхантай 
улам сөргөлдөж, Бурханыг улам эсэргүүцэж, Бурханд юу ч хэлэхгүй, 
Түүний үгийг ч уншихгүй байхын оронд эдгээр байдлын алинд нь ч 
тэд ордоггүй—энэ үед л хүмүүс улам төлөвшиж, илүү нас бие гүйцсэн 
болдог.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (17)”-аас эш татав

Хүмүүст голдуу байдаг байдал нь нэг бол тэд зөвхөн ерөөгдөж, титэм 
хүлээж авахыг хүсдэг, эс бөгөөс цөөн хэдэн удаа бүтэлгүйтсэнийхээ 
дараа өөрсдийнх нь хувьд дууссан, үүнийг ч бас Бурхан тогтоосон 
гэж боддог. Хоёулаа л буруу. Хэрэв чи цагаа олж эргэж, бодлоо 
өөрчилж, өөрийн гараар үйлдсэн мууг хойш тавьж, Бурханы өмнө 
эргэн ирж, Бурханд улайж, гэмшин, үйлдэл болон алхаж буй замаа 
буруу гэдгийг хүлээн зөвшөөрч, бүтэлгүйтсэнээ хүлээж, хэчнээн 
хир толботой ч гэсэн бууж өгөлгүйгээр Бурханы чамд заасан замын 
дагуу хэрэгжүүлж чадвал чи зөв зүйлийг хийж байна. Зан чанарын 
өөрчлөлтийг туулж, аврагдах явцад хүмүүс олон бэрхшээлтэй тулгарах 
болно. Үүнд Бурханы гаргаж тавьсан нөхцөл байдалд захирагдаж 
чадахгүй байх, хүмүүсийн өөрсдийнх нь янз бүрийн бодол, харах 
өнцөг, төсөөлөл, завхарсан зан чанар, мэдлэг, билиг авьяас, эсвэл 
тэдний хувийн асуудал, алдаа орно. Чи бүх хэлбэрийн бэрхшээлтэй 
тэмцэх ёстой. Тэгээд эдгээр тоолж баршгүй олон бэрхшээл, байдлыг 
ялан дийлснийхээ дараа зүрх сэтгэл дэх тулаан чинь дуусахад чи үнэн-
бодит байдлыг олж авч, дөнгөнөөс мултарч, улмаар чөлөөлөгдсөн байх 
болно. Энэ үйл явцын үед хүмүүст ихэвчлэн тулгардаг нэг асуудал 
нь хүмүүс яг л Паул шиг өөртөө байгаа асуудлыг олж тогтоохоосоо 

өмнө өөрийгөө хэн бүхнээс илүү бөгөөд хэн ч ерөөгдөөгүй ч гэсэн 
би ерөөгдөнө гэж боддог явдал юм. Асуудлыг олж илрүүлэхээрээ тэд 
өөрсдийгөө юу ч биш, тэдний хувьд бүх зүйл дууслаа гэж боддог. 
Үргэлж хоёр тийшээ туйлширдаг. Чи эдгээр туйлшралыг ялан дийлэх 
ёстой: Бэрхшээлтэй тулгарах үедээ энэ асуудлыг үнэхээр хэцүү, 
засахад туйлын бэрх гэдгийг аль хэдийн ухамсарласан байсан ч гэсэн, 
чи үүнтэй зүй ёсоор нүүр тулж, яг л яс идэж буй шоргоолж мэт бага 
багаар хэмлэсээр энэхүү байдлыг өөрчилж, Бурханы өмнө ирж, үүнийг 
шийдвэрлэхэд туслахыг Бурханаас хүсдэг; чи Бурханы өмнө гэмших 
ёстой. Гэмшинэ гэдэг бол чиний үнэнийг хүлээн авах зүрх сэтгэлтэй, 
дуулгавартай хандлагатай гэдгийн баталгаа бөгөөд найдвар бий гэсэн 
үг. Тэгээд хэрэв энэ бүхний дундуур аливаа бэрхшээл гарч ирэх юм 
бол бүү ай. Бурханы өмнө залбирахаар яаравчил; Бурхан чамайг 
нууцаар ажиглаж, хүлээж байгаа бөгөөд чи Түүний удирдлагын ажлын 
тохиргоо, урсгал, хүрээнээс холдоогүй байгаа цагт найдвар бий, бууж 
өгч болохгүй. Хэрэв энэ нь завхарсан зан чанарын хэвийн илрэл бол 
эрэл хайгуулаа үргэлжлүүлж, орохыг хүсэж байгаа цагт эдгээр асуудал 
шийдвэрлэгдэх өдөр ирнэ. Чи үүнд итгэлтэй байх хэрэгтэй. Бурхан 
бол үнэн—энэ жижигхэн асуудлаа шийдвэрлэгдэхгүй байх вий гэж 
айх хэрэг чамд бий юү? Энэ бүхэн шийдвэрлэгдэх боломжтой байхад 
юунд сөрөг байна вэ? Бурхан чамайг хаяагүй байхад юунд өөртөө бууж 
өгнө вэ? Чи бууж өгөх ёсгүй. Сөрөг байлгүй, асуудалд зөв байдлаар 
хандахын тулд хүмүүс амийн оролтын тодорхой нэг энгийн хуулиудыг, 
тэдгээрийн зарим нэг хэвийн илэрхийлэл, илрэлийг мэддэг байх ёстой, 
хааяа тохиох сөрөг, сул дорой байдал, төөрөгдлөө маш энгийн гэж 
үзэж, тэдгээрт зөвөөр хандаж чаддаг байх хэрэгтэй. Заримдаа тэдний 
завхарсан зан чанарын илрэл нэлээд ноцтой, жигшүүртэй байдаг. 
Ялангуяа хүмүүс Бурханаар сахилгажуулагдаж байгаагаа тодорхой 
мэдэж байх үе байдаг бөгөөд энэ тохиолдолд бүү ай: Бурхан чамайг 
сахилгажуулж л байгаа бол, Тэр чамд анхаарал тавьж, хамгаалж, 
дотор чинь ажиллаж, чамтай үргэлж хамт байсаар байгаа цагт энэ нь 
Бурхан чамайг хаяагүй гэдгийг баталж байна. Бурхан чамайг орхиж, 
чи харанхуйд живсэн мэт санагдах үед ч гэсэн бүү ай: Чи тамд биш, 
амьд байсаар байгаа цагт чамд боломж байгаа. Харин чи Паул шиг 

эцэстээ өөрийгөө амьд Христ гэж гэрчилбэл чиний хувьд бүх зүйл 
дуусна. Чамд ямар боломж байгаа вэ? Чи Бурханы өмнө очиж чадна, 
“Өө Бурхан минь, хэрэгжүүлэлтийн замын энэ тал, үнэний энэ талыг 
ойлгох боломжийг Та надад олгодог ч болоосой” хэмээн залбирч, 
Түүнээс хариултыг эрж хайж болно. Тийнхүү шаардлагад нийцэж 
байгаа цагт чамд аврагдах найдвар бий бөгөөд чи эцсийг нь үзэх болно. 
Эдгээр үг хангалттай тодорхой байна уу? Сөрөг болох хандлагатай 
хэвээрээ л байна уу? Хүмүүс Бурханы хүслийг ойлгох үед тэдний зам 
мөр өргөн байдаг. Хэрэв тэд Түүний хүслийг ойлгохгүй бол зам мөр 
нь нарийн, зүрх сэтгэл нь харанхуй, тэдэнд явах зам үгүй. Үнэнийг 
ойлгодоггүй хүмүүс ийм байдаг: Тэд ахархан бодолтой, үргэлж л 
жижиг сажиг зүйлийг өөлж, Бурханы тухай гомдоллож, Түүнийг 
буруугаар ойлгодог—үр дүнд нь цааш явах тусам нь зам мөр нь алга 
болдог. Үнэндээ хүмүүс Бурханыг ойлгодоггүй. Хэрэв Бурхан хүмүүст 
тэдний төсөөлдөг шиг хандсан бол хүн төрөлхтөн аль хэдийн зүйл 
дууссан байх байсан.

Эцсийн өдрүүдийн Христийн ярианы тэмдэглэл номын
“Паулын уг чанар, мөн чанарыг хэрхэн ялган таних тухай”-аас эш татав

Бурханы авардаг хүмүүс нь Сатаны завхралд өртөж, улмаар 
завхарсан зан чанартай болсон хүмүүс юм; тэд өндөг шиг өөгүй төгс 
хүмүүс юм уу вакум орчинд амьдардаг хүмүүс биш. Зарим нь завхралаа 
илчилмэгцээ “Би дахиад л Бурханыг эсэргүүцлээ; Түүнд маш олон 
жилийн турш итгэсэн мөртөө одоо ч өөрчлөгдөөгүй байна. Бурхан 
намайг хүсэхээ больсон нь лавтай!” гэж боддог. Энэ нь ямархуу 
хандлага вэ? Тэд өөрсдийгөө орхисон бөгөөд Бурхан өөрсдийг нь 
хүсэхээ больсон гэж боддог. Ингэх нь Бурханыг буруугаар ойлгож 
байгаа хэрэг бус уу? Чамайг ийм сөрөг байх үед хуяг дуулганаас 
чинь ан цав олох нь Сатанд хамгийн амархан бөгөөд Сатаныг амжилт 
олмогц үр дагавар нь төсөөлөхийн аргагүй байдаг. Иймээс чи хэчнээн 
ч хүнд байдалд орж, чамд хэчнээн их сөрөг санагдаж байлаа ч гэсэн 
хэзээ ч бууж өгөх ёсгүй! Амь нь өсөж, аврагдаж байхдаа хүмүүс 
заримдаа буруу замаар ордог, эсвэл замаа алддаг. Тэд хэсэг зуур, 
амьдралдаа зарим нэг төлөвшөөгүй байдал, зан авир харуулдаг, эсвэл 

заримдаа сөрөг, сул дорой болж, буруу зүйл хэлж, бүдэрч ойчиж, эсвэл 
бүтэлгүйтэлд өртдөг. Бурханы үзэл бодлоор бол ийм зүйл бүгд хэвийн 
бөгөөд Бурхан эдгээрээс болж сүржигнэхгүй. Тэд ямар гүн завхарсныг, 
Бурханыг хэзээ ч сэтгэл хангалуун болгож чадахгүй гэдгийг хараад 
зарим хүний сэтгэл өвддөг бөгөөд ийм харууслыг мэдэрч чаддаг 
хүмүүс ихэвчлэн Бурханы авралын бай болдог. Өөрсдөд нь аврал 
хэрэгтэй гэж боддоггүй, өөрсдийгөө аль хэдийн төгс гэж боддог 
хүмүүс бол Бурханы аврах хүмүүс биш. Би яагаад та нарт үүнийг 
хэлж байна вэ? Миний хэлэх гэсэн зүйл бол чи итгэлтэй байх ёстой: 
“Хэдий би одоо сул дорой, унаж, бүтэлгүйтсэн байгаа ч нэг л өдөр 
өсөж, Бурханыг сэтгэл хангалуун болгож, үнэнийг ойлгож, аврагдах 
болно.” Чи ийм итгэлтэй байх ёстой. Ямар ч саад бартаа, бэрхшээл, 
бүтэлгүйтэл, уналт тулгарсан гэсэн чи сөрөг байж болохгүй; ямар 
төрлийн хүмүүсийг Бурхан авардгийг чи мэдэх ёстой. Түүнчлэн, 
хэрэв чи өөрийгөө Бурханаар авруулахад тохирохгүй гэж боддог бол, 
хааяа Бурханы хувьд жигшмээр, тааламжгүй байгаагаа мэдэрдэг бол, 
эсвэл урьд нь чамд Бурханаар огт хүлээн зөвшөөрөгдөөгүй, гологдох 
үе байсан бол бүү санаа зов. Чи одоо үүнийг мэддэг тул хэтэрхий 
оройтоогүй байна; гэмшиж л байгаа цагт Бурхан чамд аврагдах 
боломж олгоно.

Эцсийн өдрүүдийн Христийн ярианы тэмдэглэл номын
“Бурханд итгэхэд амийн оролт хамгийн чухал”-аас эш татав

Ариун Сүнс хүн бүрийн дотор алхах замтай байдаг бөгөөд хүн 
бүрд төгс болгуулах боломж олгодог. Сөрөг талаар чинь дамжуулан 
завхралыг чинь чамд мэдүүлдэг бөгөөд дараа нь сөрөг талыг авч 
хаяснаар хэрэгжүүлэх замыг чи олно; эдгээр нь бүгд төгс болгуулдаг 
арга замууд чинь юм. Түүнчлэн, өөрийнхөө доторх зарим эерэг 
зүйлийн байнгын удирдамж, гэрэлтүүлэлтээр дамжуулан чи идэвх 
санаачилгатайгаар үүргээ биелүүлж, мэдлэг ухаанаа нэмэгдүүлж, ялган 
таних чадвартай болно. Нөхцөл байдал чинь сайн байх үед чи Бурханы 
үгийг уншихыг онцгойлон хүсэж, Бурханд залбирахыг онцгойлон 
хүсэж, сонсдог номлолуудаа өөрийн байр байдалд хамаатуулан ойлгож 
чадна. Ийм үед Бурхан чамайг дотроос чинь гэгээрүүлж, гэрэлтүүлэн 

эерэг талын зарим зүйлийг ухааруулдаг. Ингэж чи эерэг талд төгс 
болгуулдаг. Сөрөг байдалд чи сул дорой, идэвхгүй байдаг; зүрх 
сэтгэлд чинь Бурхан байхгүйг мэдэрдэг ч Бурхан чамайг гэрэлтүүлж, 
хэрэгжүүлэх замаа олоход чинь тусалдаг. Энэ байдлаас гарах нь сөрөг 
талд төгс болгуулж байгаа хэрэг юм. Бурхан хүнийг эерэг, сөрөг 
талын аль алинд төгс болгож чаддаг. Энэ нь туршлагажиж чаддаг 
эсэх, Бурханаар төгс болгуулахыг эрэлхийлдэг эсэхээс чинь хамаардаг. 
Хэрвээ чи Бурханаар төгс болгуулахыг үнэхээр хичээдэг бол сөрөг 
зүйл чамд хохирол учруулж чадахгүй, харин илүү бодитой зүйлсийг 
авчран, дотор чинь дутагдаж байгаа зүйлийг илүү сайн мэдэж чаддаг, 
бодит байдлаа илүү сайн ухамсарлаж чаддаг болгож, хүнд юу ч 
байхгүй, хүн юу ч биш гэдгийг харуулдаг; хэрвээ чи шалгалтуудыг 
туулахгүй бол мэдэхгүй бөгөөд бусдаас дээгүүр, бусад бүх хүнээс 
илүү юм шиг чамд үргэлж санагдана. Энэ бүхнээр дамжуулан, өмнө 
нь тохиолдсон бүхнийг Бурхан хийж, Бурхан хамгаалдаг байсныг чи 
ойлгоно. Шалгалтад орох нь чамайг хайр, итгэлгүй болгож орхидог, 
чамд залбирал дутагдаж, чи магтан дуу дуулж чадахгүй болдог бөгөөд 
дунд нь чи нэг л мэдэхэд өөрийгөө мэдэж авдаг.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Бурханы өмнө зүрх сэтгэл чинь үнэхээр тайван байдаг бол 
гаднын ертөнцөд болж байгаа ямар ч зүйлд сатаарахгүй, ямар ч хүн, 
үйл явдал, юманд эзэмдүүлэхгүй. Үүнд орох юм бол хүний идэвхгүй 
байдал эсвэл хүний үзэл, амьдралын гүн ухаан, хүмүүсийн хоорондох 
хэвийн бус харилцаа, санаа, бодол гэх мэт тэр бүх сөрөг зүйл аяндаа 
арилна. Чи Бурханы үгийг үргэлж тунгаан, сэтгэлдээ Бурханд үргэлж 
ойртож, Бурханы одоогийн үгэнд үргэлж эзэмдүүлдэг учраас тэдгээр 
сөрөг зүйл нэг л мэдэхэд чамайг орхино. Шинэ, эерэг зүйл чамайг 
эзэмдэх үед сөрөг хуучин зүйл байх газаргүй болох тул тэрхүү сөрөг 
зүйлсэд анхаарал бүү хандуул. Чи тэдгээрийг хянахын тулд хичээл 
зүтгэл гаргах хэрэггүй. Бурхан одоо хүнийг биечлэн төгс болгож, зүрх 
сэтгэлийг чинь олж авахыг хүсэж байгаа тул Бурханы өмнө тайван 
байж, Бурханы үгийг чадлынхаа хэрээр идэж ууж, эдэлж, Бурханыг 

магтсан магтан дууг чадах чинээгээрээ их дуулж, чам дээр ажиллах 
боломжийг Бурханд олгох ёстой. Түүний Сүнс зүрх сэтгэлийг чинь 
хөдөлгөдөг бөгөөд хэрэв чи Ариун Сүнсний удирдамжийг даган 
Бурханы өмнө амьдардаг болбол Бурханыг хангалуун байлгана.

Үг нь махбодоор илэрсэн номын “Бурханы өмнө зүрх сэтгэлээ
тайван байлгах тухай”-аас эш татав

Одоо сөрөг зүйлсэд анхаарал хандуулах ёсгүй. Эхлээд чи сөрөг 
сэтгэгдэл төрүүлдэг зүйл бүрийг хойш нь тавьж, умарт. Чи аливаа 
хэрэг явдалд хандахдаа эрж судалж, тэмтчин урагшилдаг, Бурханд 
захирагддаг зүрх сэтгэлээр хандах ёстой. Та нар сул талаа олж илрүүлэх 
бүрдээ эрхшээлд нь оролгүй, үүнийгээ үл харгалзан хийх ёстой үүргээ 
биелүүлдэг бол нааштай алхам хийсэн байна. Жишээлбэл: Ахмад ах 
эгч нарт чинь шашны үзэл байдаг хэдий ч чи залбирч, захирагдаж, 
Бурханы үгийг идэж ууж, магтан дуу дуулж чаддаг… Нэг үгээр хэлбэл, 
өөрийн хийж чадах ямар ч зүйлийг, өөрийн гүйцэтгэж чадах ямар ч 
үүргийг биелүүлэхдээ бүхий л хүчээ дайчлан өөрийгөө зориулах 
хэрэгтэй. Идэвхгүйгээр бүү хүлээ. Үүргээ гүйцэтгэхдээ Бурханыг 
сэтгэл хангалуун байлгаж чаддаг байх нь эхний алхам юм. Дараа нь 
үнэнийг ойлгож, Бурханы үгийн бодит байдалд орж чадах үедээ чи 
Бурханаар төгс болгуулсан байх болно.

Үг нь махбодоор илэрсэн номын
“Хүн бүр үүргээ гүйцэтгэх тухай”-аас эш татав

Зарим хүн сөрөг байдал дунд байгаа хэр нь үүргээ биелүүлэхдээ 
“үр дүн нь ямар ч байлаа гэсэн эцсээ хүртэл итгэлтэй байна” гэх 
хандлага баримталсаар байж чаддаг. Энэ бол өөрчлөлт гэж Би хэлдэг 
ч та нар өөрсдөө үүнийг таньж чаддаггүй. Үнэндээ чи өөрийгөө 
няхуур шинжвэл завхарсан зан чанарын чинь нэг хэсэг аль хэдийн 
өөрчлөгдсөнийг олж харна; гэхдээ чи өөрийгөө ямагт хамгийн өндөр 
стандарттай харьцуулах үед тэдгээрт хүрч чадахгүйн зэрэгцээ дотроо 
аль хэдийн гаргасан аливаа өөрчлөлтөө ч үгүйсгэнэ. Хүмүүс энд 
төөрөлддөг. Хэрвээ чи үнэхээр зөв, бурууг ялгаж салгаж чаддаг хүн 
бол өөртөө гарсан өөрчлөлтийг мэдэж авахад гэмгүй; чи тэдгээрийг 

олж хараад зогсохгүй цаашид хэрэгжүүлэх зам олж болно. Тийм юм 
болох үед чи шаргуу ажиллаж байгаа цагт найдлага байгаа гэдгийг 
олж харна; мөн чи засаршгүй биш гэдгээ харна. Яг одоо Би чамд хэлье: 
Асуудлаа зөв зүйтэй харж чаддаг хүмүүст найдлага бий; тэд сөрөг 
байдлаас гарч чадна.

Чи өөрийгөө угаасаа аврагдах аргагүй гэж боддог тул үнэнийг 
орхидог, ингээд эцэст нь хамгийн үндсэн үнэнээс ч татгалздаг. 
Магадгүй чи үнэнийг хэрэгжүүлж чадахгүй байгаа юм биш, харин 
хэрэгжүүлэх боломжоо хаясан байх. Чи үнэнийг орхисон бол өөрчлөгдөж 
чадна гэж үү? Үнэнийг орхих юм бол Бурханд итгэх итгэлд чинь ямар 
утга байгаа юм бэ? Аль хэдийн хэлсэнчлэн, “Хэзээ гэдэг нь хамаагүй, 
зан чанараа өөрчлөхөөр эрж хайхад хэзээ ч буруутдаггүй.” Чи энэ үгийг 
мартаа юу? Гэсэн ч чи өөрийгөө найдлагагүй гэж боддог. Хэрэв чи эерэг 
эрэл хайгуулаа гээсэн бол сөрөг зүйл гарч ирэх бус уу? Тэгвэл чи сөрөг 
байхаас зайлсхийж яаж чадах юм бэ? Иймээс Би чамд хэлээд л байна: 
Чи өөрийгөө үнэн зөвөөр авч үзэж, үнэнийг орхихгүй байх ёстой.

Эцсийн өдрүүдийн Христийн ярианы тэмдэглэл номын
“Өөрийгөө зөвөөр үзэж, үнэнийг бүү орхи”-оос эш татав

55. Утгагүй байдлаас сэргийлэх зарчмууд
(1) Бурханы үгийг идэж ууж, үнэнийг эрж хайхад анхаарлаа 

төвлөрүүл, Бурханы үгийг өөрийн бодол, төсөөллөөр тайлбарлах гэж 
бүү оролд, харин тэдгээрийг хэрэгжүүлж, туулж, ойлгоход анхаарлаа 
төвлөрүүл;

(2) Бурханы үгийг идэж, уух үедээ чи бодит утга учрыг нь эрж 
хайх, тунгаан бодох хичээл чармайлтаа хоёр дахин нэмэгдүүл. 
Тэдгээрийг бүү шүүрдэж самна, хам сэдвээс нь бүү салга, харин 
тэдгээрийг хэлсэн Түүний хүслийг ойлго;

(3) Хүн үнэний талаар цэвэр ойлголттой хүмүүстэй ойр ойрхон 
нөхөрлөх ёстой. Ингэснээр л хүн утгагүй байдал, өрөөсгөл хандлагаас 
ангижирч, цэвэр ойлголт, мэдлэгт хүрч чадна;

(4) Ариун Сүнсний ашигладаг хүний хариулга, усалгааг 
дуулгавартай дага. Үнэний талаар цэвэр ойлголттой болж, үүнийг 

дуулгавартай дагаж сур. Ингэснээр л өрөөсгөл хандлага, утгагүй 
байдлыг засаж залруулж болно.

Холбогдох Бурханы үг:

Бурханд итгэгчийн хувиар чи бүх зүйл дээр ганцхан Түүнд 
үнэнч байх ёстой ба бүх зүйл дээр Түүний хүсэлд нийцэж чаддаг 
байх ёстой. Гэвч, хэдийгээр хүн бүр энэ сургаалыг ойлгодог боловч 
хүний элдэв төрлийн бэрхшээлээс болоод—жишээ нь, мэдлэггүй 
байдал, мунхаглал, завхралаас нь болоод эдгээр хамгийн илэрхий, 
хамгийн үндсэн үнэн хүнээс бүрэн харагддаггүй тул төгсгөлийг чинь 
шийдэхээсээ өмнө Би та нарын хувьд хамгийн чухал хэдэн зүйлийг 
эхлээд хэлж өгөх учиртай. Намайг үргэлжлүүлэхээс өмнө та нар 
эхлээд үүнийг ойлгох ёстой: Миний хэлдэг үг бол бүх хүн төрөлхтөнд 
чиглэсэн үнэн юм; тэдгээрийг тодорхой нэгэн хүнд юм уу нэг төрлийн 
хүнд л хандаж хэлдэг юм биш. Тиймээс та нар Миний үгийг үнэний 
өнцгөөс хүлээн авахад анхаарлаа төвлөрүүлж, бүрэн анхаарсан, чин 
сэтгэлийн хандлагатай байх ёстой; Миний хэлдэг ганц ч үг юм уу 
үнэнийг бүү үл ойшоо, Миний хэлдэг бүх үгэнд хөнгөн хуумгай бүү 
ханд. Та нар амьдралдаа үнэнтэй хамаагүй зүйл ихээхэн хийснийг 
Би хардаг тул үнэний зарц болж, хорлонт муу, муухай байдалд 
боолчлогдохгүй байж, үнэнийг гишгэлэхгүй, Бурханы гэрийн аль ч 
булан тохойг бузарлахгүй байхыг онцгойлон хүсэж байна. Энэ бол та 
нарт өгөх Миний сануулга юм.

Үг нь махбодоор илэрсэн номын “Гурван сануулга”-аас эш татав

Бурханы үгийг бодитоор ойлгож авна гэдэг энгийн хэрэг биш 
юм. “Би Бурханы үгийн үгчилсэн утгыг тайлбарлаж чадна, миний 
тайлбарыг хүн бүр сайн байна гэцгээн, намайг сайшаадаг тул би 
Бурханы үгийг ойлгодог гэсэн үг” гэж бүү бод. Энэ нь Бурханы үгийг 
ойлгохтой адилгүй. Хэрэв чи Бурханы айлдварууд дотроос гэрэл олж 
авч, Түүний үгийн жинхэнэ утга учрыг мэдэрсэн бол; Бурханы үгийн 
ар дахь санаа зорилго болон тэдгээр нь эцэстээ ямар үр нөлөөнд 
хүрэхийг илэрхийлж чаддаг бол, энэ бүх зүйлийг тодорхой ойлгомогц 
чинь Бурханы үгийн талаар тодорхой түвшний ойлголттой гэж 

тооцож болно. Тиймээс Бурханы үгийг ойлгоно гэдэг тийм ч энгийн 
хэрэг биш. Чи Бурханы үгийн үгчилсэн утгыг уран яруу тайлбарлаж 
чаддаг байлаа гээд үүнийг ойлгодог гэсэн үг биш юм. Үгчилсэн утгыг 
нь хэчнээн их тайлбарлаж чаддаг ч бай, чиний тайлбар мөн л хүний 
төсөөлөл, сэтгэлгээнд суурилдаг. Энэ нь ямар ч хэрэггүй! Бурханы 
үгийг чи хэрхэн ойлгож болох вэ? Гол түлхүүр нь тэдгээрийн дотроос 
үнэнийг эрж хайх явдал юм; тийм маягаар л чи Бурхан юу хэлдгийг 
үнэхээр ойлгож чадна. Бурхан үг хэлэх болгондоо зүгээр л ерөнхийд 
нь ярьдаггүй нь мэдээж. Түүний айлддаг өгүүлбэр бүр нь Бурханы 
үгэнд цаашдаа гарцаагүй илчлэгдэх дэлгэрэнгүй агуулгыг агуулдаг 
бөгөөд тэдгээрийг өөрөөр илэрхийлж болно. Үнэнийг илэрхийлдэг 
Бурханы арга замыг хүн ухан ойлгож чадахгүй. Бурханы айлдварууд 
маш гүн гүнзгий бөгөөд хүний сэтгэлгээгээр ухан ойлгож болохгүй. 
Хүмүүс хичээл чармайлт гаргаж байгаа цагт үнэний тал бүрийн бүхий 
л утга учрыг олж илрүүлж чадна; хэрвээ чи ингэвэл, тэдгээрийг туулах 
зуур чинь Ариун Сүнс чамайг гэгээрүүлэхийнхээ хэрээр үлдсэн 
нарийн ширийнийг бүрэн дүүргэж, улмаар энэ бодит байдлын талаарх 
ойлголтыг чамд өгнө. Нэг хэсэг нь Бурханы үгийг ойлгож, тэдгээрийг 
уншсанаар тодорхой агуулгыг нь эрж хайх явдал юм. Өөр нэг хэсэг 
нь Бурханы үгийг туулснаар дамжуулан далд утгыг нь ойлгож, Ариун 
Сүнснээс гэгээрэл олж авах явдал билээ. Үндсэндээ энэ хоёр арга 
замаар Бурханы үгийн талаарх жинхэнэ ойлголтод хүрдэг. Хэрвээ чи 
Түүний үгийг үгчлэн тайлбарлаж, эсвэл өөрийн бодол, төсөөллөөр 
тайлбарлах юм бол хэчнээн уран цэцнээр тайлбарлаж чаддаг байлаа 
ч гэсэн Бурханы үгийн талаарх ойлголт чинь бодитой бус байдаг. Чи 
Бурханы үгийн утга учрыг хам сэдвээс нь салган, буруугаар тайлбарлаж 
ч магадгүй бөгөөд ингэвэл бүр ч ярвигтай. Тиймээс Бурханы үгийг 
мэдсэнээр дамжуулан Ариун Сүнсний гэгээрлийг хүлээн авснаар 
үнэнийг үндсэндээ олж авдаг. Түүний үгийн үгчилсэн утгыг ойлгох 
юм уу тайлбарлаж чаддаг байх нь үнэнийг олж авсанд тооцогддоггүй. 
Хэрвээ чи Түүний үгийн үгчилсэн утгыг л тайлбарлах хэрэгтэй байсан 
бол Ариун Сүнсний гэгээрэл ямар хэрэгтэй юм бэ? Тэр тохиолдолд 
чамд тодорхой түвшний боловсрол л хэрэгтэй байх байсан бөгөөд 
боловсролгүй хүмүүст нэлээд бэрхшээлтэй байх байв. Бурханы ажил 

бол хүний уураг тархиар ойлгож болох зүйл биш юм. Бурханы үгийн 
талаарх жинхэнэ ойлголт нь үндсэндээ Ариун Сүнснээс гэгээрэл олж 
авахаас шалтгаалдаг; энэ нь үнэнийг олж авах үйл явц билээ.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Бурханы үгээс үнэнийг ойлгохын хамгийн чухал хэсгүүд бол үгэн 
дотроос нь Бурханыг ойлгох, Бурханы үгэн дотроос хүний амьдралыг 
ойлгох, Түүний үгэн дотроос үнэний бүх талыг ойлгох, тухайлбал, 
Бурханы үгэн дотроос өөрийгөө үнэхээр ойлгох, хүний оршин 
тогтнолын утга учрыг олж илрүүлэх явдал билээ. Бүх үнэн Бурханы 
үгэн дотор байдаг. Бурханы үгээр дамжихгүй бол чи үнэнд орж 
чадахгүй. Чиний хүрэх ёстой гол үр дүн бол Бурханы үгийн талаар 
ойлголт, мэдлэгтэй болох явдал юм. Бурханы үгийн талаар бодитой 
ойлголттой байснаар чи үнэнийг ойлгож чадна. Энэ бол хамгийн 
үндсэн зүйл юм. Зарим хүн ажиллаж, номлодог бөгөөд гаднаа Бурханы 
айлдварын талаар нөхөрлөж байгаа мэт харагддаг ч ярьж байгаа бүхэн 
нь Бурханы үгийн үгчилсэн утга бөгөөд ямар ч үндэслэлтэй зүйл 
дурддаггүй. Тэдний номлол нь хэлний сурах бичгээс зааж байгаа мэт, 
төрөл төрлөөр нь, тал талаар нь эмхэлсэн байдаг бөгөөд тэднийг ярьж 
дуусах үед хүн бүхэн магтаж: “Энэ хүн бодит байдалтай юм. Тэр маш 
сайн, ийм дэлгэрэнгүй номлолоо” гэдэг. Номлож дууссаныхаа дараа 
тийм хүмүүс өөрсдийнх нь номлолыг эмхэтгэж, хүн бүрд илгээ гэж 
бусдад хэлдэг. Ингэснээрээ тэд бусдыг хуурахад хүрсэн бөгөөд тэдний 
номлодог бүхэн нь гажууд онол юм. Гаднаа тэд зөвхөн Бурханы үгийг 
л номлож байгаа мэт харагддаг бөгөөд тэдний номлол үнэнтэй нийцдэг 
мэт үзэгддэг. Гэхдээ илүү анхааралтай ялган салгах юм бол энэ нь бичиг 
үсэг, хоосон сургаал, хуурамч үндэслэлийн сацуу хүний зарим нэг 
төсөөлөл, үзэл, түүнчлэн Бурханыг хязгаарладаг зарим зүйл төдийхөн 
юм гэдгийг чи харна. Иймэрхүү номлол нь Бурханы ажилд саад болж 
байгаатай адил бус уу? Энэ нь Бурханыг эсэргүүцдэг үйлчлэл юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Урьд нь, хүмүүсийн туршлагажих байдалд ихээхэн гажуудал, тэр 
ч бүү хэл төөрөгдөл байдаг байв. Тэд зүгээр л Бурханы шаардлагын 
стандартыг ойлгоогүй тул олон талбарт хүмүүсийн туршлага гажуудсан 
юм. Бурхан хэвийн хүн чанарыг амьдран харуулах чадвартай байхыг 
л хүнээс шаарддаг. Жишээлбэл, хүмүүс хоол хүнс, хувцаслалттай 
холбоотой орчин үеийн ёс заншлыг дагаж, костюм өмсөж, зангиа зүүж, 
орчин үеийн урлагийн талаар бага зэрэг суралцаж, чөлөөт цагаараа 
урлаг, соёл, үзвэр үйлчилгээ таашаан соёрхож болно. Тэд дурсамжтай 
зураг авч, ном уншиж, хэрэгтэй мэдлэгээ олж авч, харьцангуй сайн 
амьдрах орчинтой байж болно. Энэ нь хэвийн хүн чанарын амьдралд 
тохирдог бүх зүйл боловч хүмүүс эдгээрийг Бурханы жигшдэг зүйл 
мэт үзэн, тэдгээрийг хийхээс татгалздаг. Тэдний хэрэгжүүлэлт ердөө 
хэдхэн дүрэм журмыг дагахаас бүрддэг бөгөөд энэ нь ямар ч утга 
учиргүй, залхмаар уйтгартай амьдрал руу хөтөлдөг. Үнэндээ Бурхан 
хүмүүсээс аливааг ийм маягаар хий гэж хэзээ ч шаардаагүй. Хүмүүс 
бүгд зан чанараа хязгаарлахыг хүсэж, Бурханд ойр байхын тулд 
сүнсэндээ тасралтгүй залбирч, оюун ухаан нь Бурханы зорьж буй 
зүйлсийг байнга тунгаан бодож, нүд нь энэ тэрийг тасралтгүй ажиглаж, 
Бурхантай харилцах харилцаа нь ямар нэгэн байдлаар тасрах вий гэдгээс 
асар их эмээж байдаг. Эдгээр нь бүгд хүмүүсийн өөрсдөө гаргасан 
дүгнэлт юм; тэдгээр нь хүмүүсийн өөрсдөдөө зориулж тогтоосон дүрэм 
журам билээ. Хэрвээ чи өөрийнхөө уг чанар-мөн чанарыг мэддэггүй, 
хэрэгжүүлэлт чинь ямар түвшинд хүрч чадахыг ойлгодоггүй бол 
хүнээс Бурханы шаарддаг стандарт яг юу болохыг лавтай мэдэх ямар 
ч аргагүй байна, мөн хэрэгжүүлэлтийн үнэн зөв зам ч чамд байхгүй 
байна. Мөн хүнээс Бурханы шаарддаг зүйл яг юу болохыг чи ойлгож 
чаддаггүй тул оюун санаа чинь үргэлж эргэж байдаг ба Бурханы санаа 
зорилгыг задлан шинжлэхээр тархиа гашилган, Ариун Сүнсээр сэтгэлээ 
хөдөлгүүлж, гэгээрүүлэгдэх арга замыг хайн тэмтэчдэг. Үүний үр 
дүнд чи тохиромжтой гэж бодсон, хэрэгжүүлэлтийн зарим арга замыг 
бий болгодог. Бурхан хүнээс яг юу шаарддагийг чи ер мэддэггүй; чи 
зүгээр л санаа зовох юмгүйгээр өөрийнхөө цогц хэрэгжүүлэлтийг 
гүйцэтгэн, үр дүнгийн талаар багахан анхаардаг ба хэрэгжүүлэлтэд 
чинь гажуудал юм уу алдаа мадаг байгаа эсэхийг бүр ч тоодоггүй. 

Ийм маягаар, хэрэгжүүлэлтэд чинь үнэн зөв байдал аяндаа дутагддаг 
бөгөөд зарчимгүй байдаг. Үүнд ялангуяа, хүний хэвийн эрүүл ухаан, 
мөс чанар, Бурханы сайшаал, Ариун Сүнсний баталгаа дутагддаг. 
Ийм хэрэгжүүлэлт нь ердөө дүрэм журам дагаж байгаа хэрэг буюу 
өөрийгөө хязгаарлаж, хянахын тулд зориуд илүү их ачаа үүрч байгаа 
хэрэг юм. Гэвч хэрэгжүүлэлтийн чинь ихэнх нь хэрэггүй үйл явц юм уу 
зан үйл гэдгийг мэдэлгүйгээр чи өөрийнхөө хэрэгжүүлэлтийг нарийн 
нягт гэж боддог. Үндсэндээ зан чанарын ямар ч өөрчлөлтгүй, ямар ч 
шинэ ойлголтгүй, ямар ч шинэ оролтгүйгээр олон жилийн турш ингэж 
хэрэгжүүлдэг олон хүн бий. Тэд олон удаа бодлогогүй, хүний үнэргүй 
үйл үйлдэн, хүмүүсийг будилуулж, бүрмөсөн мухардуулах байдлаар 
авирлах хэмжээнд очих хүртлээ нэгэн хэвийн хуучин алдаагаа давтаж, 
хэрцгий догшин уг чанараа бүрэн ашигладаг. Ийм хүмүүсийг зан 
чанарын өөрчлөлт туулсан гэж хэлж болох уу?

Үг нь махбодоор илэрсэн номын “Хэрэгжүүлэлт (1)”-ээс эш татав

Оролтыг эрж хайх зуураа бүх зүйлийг судлах ёстой. Бүх зүйлийг 
Бурханы үг, үнэний дагуу нэгд нэггүй тунгаан бодох ёстой бөгөөд 
тэгснээр чи тэдгээрийг Бурханы хүсэлд бүрэн дүүрэн нийцэхүйц 
байдлаар хэрхэн зохицуулахаа мэддэг болно. Хувийн хүслээс чинь 
урган гардаг зүйлсийг тэгээд хаяж болно. Чи аливааг хэрхэн Бурханы 
хүслийн дагуу хийх вэ гэдгийг мэдэх тул явж очоод л хийчихнэ. Бүх 
зүйл жам ёсоороо л болж буй мэт санагдах бөгөөд хэтэрхий амархан 
мэт санагдана. Үнэнтэй хүмүүс юмыг ингэж хийдэг. Тэгээд чи зан 
чанараа өөрчилсөн гэдгээ бусдад үнэхээр харуулж чадах бөгөөд тэд 
гарцаагүй сайн үйл хийжээ гэдгийг чинь, мөн аливааг зарчмын дагуу 
хийдэг, бас бүх зүйлийг зөв хийдэг гэдгийг чинь харна. Энэ бол үнэнийг 
ойлгодог, бага зэрэг хүний төрхтэй хүн юм. Мэдээж хэрэг, Бурханы үг 
зарим хүн дээр үр дүнд хүрчээ. Хүмүүс үнэнийг үнэхээр ойлгомогцоо 
өөрсдийн байгаа байдлыг ялган таньж, төвөгтэй хэрэг явдлыг ухан 
ойлгож, хэрэгжүүлэлтийн зүй зохистой арга замыг мэдэж чаддаг. Хэрэв 
чи үнэнийг ойлгодоггүй бол байр байдлаа ялган таньж чадахгүй. Чи 
өөрийгөө эсэргүүцэхийг хүсэх боловч үүнийг яаж хийх, юуг эсэргүүцэж 
байгаагаа огтхон ч мэдэхгүй байх болно. Чи хувийн хүслээ хаяхыг хүсэх 

боловч хэрэв хувийн хүсэл чинь үнэнтэй нийцдэг гэж боддог бол үүнийг 
яаж хаяж чадах вэ? Чи Ариун Сүнс үүнийг гэгээрүүлдэг гэж бодож 
ч магадгүй учраас яаж ч байсан үүнийг хаяхаас татгалзана. Тиймээс 
хүмүүст үнэн байхгүй үед хувийн хүслээс нь үүсдэг юм бүхэн, өөрсдийнх 
нь хүний хольц, сайн санаа, мунгинуу хайр, хүний хэрэгжүүлэлт зөв 
зүйтэй бөгөөд үнэнтэй нийцдэг гэж бодох магадлал нэлээд өндөр 
байдаг. Тэгвэл чи эдгээр зүйлийг хэрхэн эсэргүүцэж чадах вэ? Хэрэв 
чи үнэнийг ойлгодоггүй, эсвэл үнэнийг хэрэгжүүлэх гэдэг нь юу гэсэн 
үг болохыг мэддэггүй бөгөөд нүд чинь харанхуйлж, хаашаа эргэхээ огт 
мэдэхгүй учраас зөв гэж боддог зүйлдээ үндэслэж л юмыг хийж чаддаг 
бол замаас гажсан, эндүү ташаа тодорхой нэг үйл хийнэ. Эдгээр үйлийн 
зарим нь дүрэм баримтлах явдал байна, зарим нь урам зоригоос үүдэн 
гарна, зарим нь Сатанаас үүсэн гарч, үймээн үүсгэнэ. Үнэнгүй хүмүүс 
бага зэрэг зүүн тийш, дараа нь бага зэрэг баруун тийш; нэг минутад зөв 
байснаа, дараагийн минутад хазайж, ямар ч нарийвчлалгүй үйлддэг. 
Үнэнгүй хүмүүс юмыг огт утгагүй байдлаар хардаг. Тэгэхээр хэрэг 
явдлыг тэд яаж зүй зохистойгоор зохицуулж чадах юм бэ? Аливаа 
асуудлыг хэрхэн шийдвэрлэж чадах вэ? Үнэнийг ойлгоно гэдэг хийхэд 
амархан зүйл биш. Бурханы үгийг ухаарч чаддаг байна гэдэг нь үнэнийг 
ойлгохоос шалтгаалдаг бөгөөд хүмүүсийн ойлгож чадах үнэнд хязгаар 
бий. Тэд насан туршдаа Бурханд итгэсэн ч гэсэн Бурханы үгийн талаарх 
ойлголт нь бас л хязгаарлагдмал байдаг. Харьцангуй туршлагатай 
хүмүүс ч гэсэн сайндаа л, Бурханыг илэрхий эсэргүүцдэг зүйл, илэрхий 
ёрын муу зүйл, хэнд ч ашиггүй зүйл хийхээ больж чаддаг. Тэдний хувьд 
хувийн хүслийн юу ч холилдоогүй байдалд хүрэх боломжгүй байдаг. 
Учир нь хүмүүс хэвийн бодол боддог бөгөөд зарим бодол нь Бурханы 
үгтэй нийцэж, хувийн хүсэл гэж ангилж болохооргүй ухаарлын нэг 
талд хамаардаг. Гэхдээ Бурханы үг, үнэн, Ариун Сүнсний гэгээрлийн 
эсрэг байдаг хувийн хүслийн хэсгүүдийг ялган таних нь гол чухал юм. 
Тиймээс чи Бурханы үгийг мэдэхийн тулд хүчин чармайлт гаргах ёстой 
бөгөөд үнэнийг ойлгож байж л ялган таних чадвартай болж чадна.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

56. Үзэл, төсөөллийг шийдвэрлэх зарчмууд
(1) Бурхан ганцаараа үнэн, Түүний үгээс үнэн ирдэг гэдгийг, 

мөн хүний үзэл, төсөөлөл хэчнээн сайн байж таарлаа ч гэсэн, хоосон 
сургаал төдий хэвээр үлддэг гэдгийг тогтоох шаардлагатай;

(2) Хүний үзэл, төсөөлөл бол Бурханы үгтэй огтхон ч нийцдэггүй 
бөгөөд үнэний мөн чанартай нийцэлгүй байдаг. Үзэл, төсөөллөөр 
амьдардаг хүн аврагдаж чадахгүй;

(3) Үнэн бол үзлийн цорын ганц өстөн юм. Хүн Бурханы үгээс 
ихийг уншиж, үнэнийг эрж хайх ёстой; ингэснээр л хүний үзэл, 
төсөөллөө бүрэн засаж залруулж чадна;

(4) Бурханы үгийг хэрэгжүүлж, туулж, үнэний талаар ойлголттой 
болж, Бурханы тухай жинхэнэ мэдлэгтэй болох шаардлагатай. Ингэснээр 
л хүний үзэл, төсөөллөөс бүрэн ангижирч чадна.

Холбогдох Бурханы үг:

Та нар Бурханы ажлын зарчмыг мэддэггүй, мөн Ариун Сүнсний 
ажилд хөнгөн хуумгай ханддаг учраас Бурханы ажлыг эсэргүүцэж, 
өөрсдийн үзлийг ашиглан өнөөдрийн ажлыг хэмждэг гэдгээ мэдэж ав. 
Та нар өөрсдийн үзэл болон төрөлхийн биеэ тоосон зангаасаа үүдэн 
Бурханыг эсэргүүцэж, Ариун Сүнсний ажилд саад болдог. Энэ нь 
Бурханы ажил буруугаас болдоггүй, харин та нар угаасаа хэтэрхий 
дуулгаваргүйгээс болдог. Зарим хүн Бурханд итгэсний дараа хүн 
хаанаас бий болсныг ч баттай хэлж чаддаггүй атлаа Ариун Сүнсний 
ажлын зөв, бурууг үнэлж, олон нийтийн өмнө үг хэлж зүрхэлдэг. Тэр 
ч байтугай тэд Ариун Сүнсний шинэ ажилтай элч нарт хүртэл сургаал 
айлдаж, гар хөлөө гозолзуулан, элий балай зүйл ярьдаг; тэдний хүн 
чанар хэтэрхий дорд бөгөөд тэдэнд өчүүхэн төдий ч эрүүл ухаан 
байдаггүй. Тийм хүмүүс Ариун Сүнсний ажилд гологдож, тамын галд 
шатаагдах өдөр ирэх бус уу? Тэд Бурханы ажлыг мэддэггүй, харин 
Түүний ажлыг шүүмжилж, мөн Түүнд хэрхэн ажиллахыг нь заахаар 
оролддог. Тийм ухаангүй хүмүүс Бурханыг яаж мэдэж чадах юм бэ? 
Хүн Бурханыг эрж хайж, мэдрэх явцдаа Түүнийг мэдэж авдаг; харин 
Бурханыг дураараа шүүмжлэх явцдаа Ариун Сүнсний гэгээрлээр 

дамжуулан мэдэж авдаг юм биш. Бурханы талаарх хүмүүсийн мэдлэг 
хэдий чинээ үнэн зөв байна, тэд Түүнийг төдий чинээ бага эсэргүүцдэг. 
Харин хүмүүс Бурханыг хэдий чинээ бага мэднэ, Түүнийг төдий чинээ 
амархан эсэргүүцдэг. Чиний үзэл, чиний хуучин уг чанар, чиний 
хүн чанар, зан байдал, ёс суртахуун, үзэл баримтлал бол Бурханыг 
эсэргүүцэх хөрөнгө бөгөөд ёс суртахуун нь завхарсан, хэв чанар 
нь өөдгүй, хүн чанар нь дорд болох тусмаа чи төдий чинээ Бурханы 
дайсан байдаг. Үзэл ихтэй, өөрийгөө зөвтгөдөг зан чанартай хүмүүс 
бие махбодтой болсон Бурханд бүр ч их дайсагнадаг ба тийм хүмүүс 
бол антихристүүд юм. Хэрвээ чиний үзлийг залруулахгүй бол энэ чинь 
үргэлж Бурханы эсрэг байх болно; чи хэзээ ч Бурхантай нийцэлтэй 
байж чадалгүй, үргэлж Түүнээс тусдаа байх болно.

Хуучин үзлээ хойш тавьснаар л чи шинэ мэдлэгийг олж авч 
чадна, гэхдээ хуучин мэдлэг нь хуучин үзэлтэй заавал адил байх 
албагүй. “Үзэл” гэдэг нь хүний төсөөлсөн, бодит байдалтай нийцэхгүй 
зүйлсийг хэлдэг. Хэрвээ хуучин мэдлэг нь хуучин эрин үед аль хэдийн 
хоцрогдсон бөгөөд хүнийг шинэ ажилд ороход нь саад болдог бол ийм 
мэдлэг ч бас үзэл юм. Хүн ийм мэдлэгт зөв хандлага баримталж чадвал, 
мөн хуучин, шинэ хоёрыг хослуулснаар Бурханыг хэд хэдэн өөр талаас 
нь мэдэж чадвал тэрхүү хуучин мэдлэг нь хүнд нэмэр болж, шинэ эрин 
үед орох үндэс суурь нь болдог… Хүн ой ухаандаа өөрийн төсөөлсөн 
Бурханд итгэн, бодит байдлын Бурханыг эрж хайдаггүй. Нэг хүнд нэг 
төрлийн итгэл байвал зуун хүний дунд зуун төрлийн итгэл байх болно. 
Хүн Бурханы ажлын бодит байдлыг хараагүй учраас тийм итгэлийг 
эзэмшдэг, учир нь тэр үүнийг зөвхөн чихээр сонссоноос биш, нүдээр 
үзээгүй. Хүн үлгэр, домог сонссон байдаг боловч Бурханы ажлын 
баримтын талаарх мэдлэгийг сонссон байх нь ховор. Тиймээс нэг 
жил итгэсэн хүмүүс өөрсдийн үзлээр Бурханд итгэдэг. Насан туршдаа 
Бурханд итгэсэн хүмүүс ч бас тэгдэг. Баримтыг харж чаддаггүй хүмүүс 
Бурханы талаарх үзэл бүхий итгэлээсээ хэзээ ч мултарч чадахгүй. 
Өөрийгөө хуучин үзлийн хүлээсээс чөлөөлж, шинэ хүрээнд орлоо 
гэж хүн итгэдэг. Бурханы жинхэнэ царайг харж чадахгүй хүмүүсийн 
мэдлэг бол үзэл, цуурхал л төдий гэдгийг хүн мэдэхгүй гэж үү? Хүн 
өөрийнхөө үзлийг алдаа мадаггүй зөв гэж бодон, эдгээр үзэл Бурханаас 

ирдэг гэж боддог. Өнөөдөр хүн Бурханы ажлыг нүдээр харах үедээ 
олон жилийн турш хуримтлагдсан үзлээ зоргоор нь тавьдаг. Өнгөрсөн 
үеийн төсөөлөл, санаа нь энэ үе шатны ажилд саад болсон ба ийм 
үзлийг орхиж, тийм санааг няцаах нь хүний хувьд хэцүү болсон. Алхам 
алхмаар явагдах энэ ажлын тухайд бол, өнөөдрийг хүртэл Бурханыг 
дагасан олон хүний үзэл улам бүр ноцтой болсон бөгөөд энэ хүмүүст 
бие махбодтой болсон Бурханы эсрэг эвлэршгүй үзэн ядалт аажмаар 
үүссэн. Энэхүү үзэн ядалтын эх сурвалж нь хүний үзэл, төсөөлөлд 
оршдог. Хүний үзэл, төсөөлөл нь өнөөдрийн ажил буюу хүний үзэлтэй 
нийцдэггүй ажлын дайсан болжээ. Баримт нь хүнд төсөөлөлдөө умбах 
боломж олгодоггүй, түүнчлэн хүн дураараа няцаахыг зөвшөөрдөггүй, 
мөн хүний үзэл, төсөөлөл нь баримт байгааг тэвчдэггүй, цаашлаад хүн 
баримтын үнэн зөв байдлыг бодож үздэггүй, зүгээр л өөрийн үзлийг 
дураар нь тавьж, өөрийн төсөөллийг ашигладаг учраас л ийм зүйл 
болсон юм. Үүнийг хүний үзлийн алдаа л гэж хэлж болохоос биш, 
Бурханы ажлын алдаа гэж хэлж болохгүй. Хүн хүссэн бүхнээ төсөөлж 
болох ч Бурханы ажлын ямар ч үе шат юм уу үүний өчүүхэн төдий 
хэсгийг ч дураараа няцааж болохгүй; Бурханы ажлын баримт нь хүн 
халдашгүй юм.

Үг нь махбодоор илэрсэн номын
“Бурханы ажлын гурван үе шатыг мэдэх нь

Бурханыг мэдэх зам юм”-аас эш татав

Хэрвээ та нар өөрсдийн үзлээр Бурханыг өөрчлөгдөшгүй шавар 
хөшөө аятай хэмжиж, хязгаарладаг бол, Бурханыг тэр чигт нь Библийн 
хэмжүүрээр хязгаарлаж, хязгаарлагдмал цар хүрээний ажлаар 
хайрцагладаг бол Бурханыг ялласан гэдгийг чинь энэ нь баталдаг. 
Хуучин Гэрээний эрин үед иудейчүүд Бурханыг Мессиа л гэж 
нэрлэж болох мэт, Мессиа гэгддэг Нэгэн л Бурхан байж болох юм 
шиг Бурханыг өөрсдийнхөө зүрх сэтгэлдээ тээдэг тогтсон хэлбэртэй 
шүтээн шигээ бодсон учраас, мөн хүн төрөлхтөн Бурханд (амьгүй) 
шавар хөшөө мэт үйлчилж, шүтэн мөргөдөг байсан учраас тухайн 
үеийн Есүсийг загалмайд цовдолж, үхлийн ял оноосон бөгөөд гэмгүй 
Есүсийг тийнхүү үхлээр ялласан юм. Бурхан ямар ч гэм буруугүй 

байсан атал хүн Түүнийг өршөөхөөс татгалзаж, үхлийн ял оноохоор 
зүтгэсэн болохоор Есүс цовдлогдсон билээ. Хүн Бурханы удирдлагад 
төгс нэвтэрсэн мэт, Бурханы хийдэг бүхнийг гарын арван хуруу шигээ 
мэддэг юм шиг Бурханыг өөрчлөгдөшгүй гэж үргэлж боддог бөгөөд 
ганцхан ном буюу Библийн үндсэн дээр Түүнийг тодорхойлдог. 
Хүмүүс дэндүү утгагүй, дээд зэргээр биеэ тоосон байдаг ба бүгдээрээ 
дэгсдүүлэх чадвартай. Бурханы тухай мэдлэг чинь хэр их байх нь 
хамаагүй, Би чамайг бас л Бурханыг мэддэггүй, Бурханыг хамгийн 
их эсэргүүцдэг хүн, мөн Бурханыг ялласан гэж хэлдэг, учир нь чи 
Бурханы ажлыг дуулгавартай дагах, Бурханаар төгс болгуулах замаар 
алхах ямар ч чадваргүй. Яагаад Бурхан хүний үйлдэлд хэзээ ч сэтгэл 
ханадаггүй вэ? Учир нь хүн хэтэрхий их үзэлтэй болохоороо Бурханыг 
мэддэггүй бөгөөд Бурханы тухай мэдлэг нь бодит байдалтай өчүүхэн ч 
нийцдэггүй, харин нэг сэдвийг өөрчлөлтгүйгээр, нэгэн хэмээр давтаж, 
нөхцөл байдал болгонд нэг аргаа ашигладаг. Иймээс өнөөдөр Бурхан 
газар дээр ирээд хүнээр дахин нэг удаа загалмайд цовдлуулсан.

Үг нь махбодоор илэрсэн номын
“Хорон муу хүмүүс гарцаагүй шийтгүүлнэ”-ээс эш татав

Бурханы ажилд үргэлж шинэ хөгжил явагдаж байдаг учраас шинэ 
ажил гарч ирэхэд хоцрогдож, хуучирдаг ажил гэж бий. Хуучин ба 
шинэ эдгээр өөр өөр төрлийн ажил нь нэг нэгтэйгээ зөрчилддөггүй, 
харин харилцан бие биеэ нөхдөг; алхам бүр нь сүүлийн алхмаасаа 
үргэлжилдэг. Шинэ ажил байгаа учраас, хуучин зүйлс мэдээж 
таягдан хаягдах ёстой. Жишээ нь, аль эртнээс хэвшиж тогтсон хүний 
зарим хэрэгжүүлэлт болон дадал болсон үгс нь хүний олон жилийн 
туршлага, сургаалтай хослон хүний сэтгэлд элдэв янзын үзлийг бий 
болгожээ. Бурхан Өөрийн жинхэнэ царай болон төрөлх зан чанарыг 
хүнд хараахан бүрэн илчлээгүй нь эрт цагийн уламжлалт онолууд 
олон жилийн туршид түгэн дэлгэрсэнтэй хавсран хүний тийм үзэл 
бүрэлдэхэд илүү тааламжтай байсаар ирсэн юм. Бурханд итгэх хүний 
итгэлийн явцад янз бүрийн үзэл нөлөөлснөөр Бурханы талаарх элдэв 
янзын үзэл бүхий ойлголт хүмүүст тасралтгүй бий болж, хувьсан 
өөрчлөгдөхөд хүрсэн бөгөөд үүний үр дүнд Бурханд үйлчилдэг шашны 

олон хүн Түүний дайсан болсон гэж хэлж болох юм. Иймээс, хүмүүсийн 
шашны үзэл хүчтэй байх тусам Бурханыг улам эсэргүүцдэг ба төдий 
чинээ Бурханы дайснууд болдог. Бурханы ажил үргэлж шинэлэг, хэзээ 
ч хуучин байдаггүй; энэ нь хэзээ ч хоосон сургаалыг бий болгодоггүй, 
харин их бага хэмжээгээр тасралтгүй өөрчлөгдөн, шинэчлэгдэж 
байдаг. Ийм маягаар ажиллах нь Бурханы Өөрийн төрөлх зан чанарын 
илэрхийлэл билээ. Энэ нь бас Бурханы ажлын угийн зарчим бөгөөд 
Өөрийн удирдлагыг хэрэгжүүлдэг Бурханы арга барилын нэг юм. 
Хэрвээ Бурхан ийм маягаар ажиллаагүй бол хүн өөрчлөгдөхгүй, эсвэл 
Бурханыг мэдэж чадахгүй, Сатан ялагдахгүй байх байсан. Тиймээс, 
замбараагүй харагддаг ч үнэндээ тогтмол мөчлөгтэй тасралтгүй 
өөрчлөлтүүд Түүний ажилд гарч байдаг. Гэхдээ хүний Бурханд итгэдэг 
байдал нэлээд өөр. Хүн хуучны, танил сургаал болон системтэй 
зууралддаг бөгөөд тэдгээр нь хуучных байх тусам, төдий чинээ таатай 
байдаг. Хүний хад чулуу мэт өөрчлөгдөшгүй, мунхаг ухаан санаа 
Бурханы ойлгохын аргагүй шинэ ажил, үгийг хэрхэн хүлээн зөвшөөрч 
чадах билээ? Үргэлж шинэлэг, хэзээ ч хуучин байдаггүй Бурханыг хүн 
үзэн яддаг; тэрээр хөгшин хөвөө, буурал үстэй, хөдөлгөөнгүй, хуучин 
Бурхандаа л дуртай. Тиймээс, Бурхан, хүн хоёрын аль алинд өөрсдийн 
гэсэн дуртай зүйл байдаг учраас хүн Бурханы дайсан болжээ. Бурхан 
шинэ ажлаа бараг зургаан мянган жилийн турш хийсээр ирсэн үе 
буюу өнөөдөр ч гэсэн энэ олон зөрчилдөөн оршсоор л байна. Тэгэхээр 
тэдгээр нь засаршгүй ажээ. Магадгүй энэ нь хүний зөрүүд зангаас, 
эсвэл Бурханы захиргааны зарлигийг хэн ч зөрчих аргагүйгээс болдог 
байх—гэхдээ тэдгээр шашны албан тушаалтнуудыг өгөршсөн хуучин 
ном, цаастай зууралдсаар байхад Бурхан дэргэд нь хэн ч байхгүй мэт 
дуусаагүй удирдлагын ажлаа хийдэг. Эдгээр зөрчилдөөн нь Бурхан, 
хүн хоёрыг дайснууд болгодог ба эвлэрэхийн аргагүй байдаг ч гэсэн 
Бурхан тэдгээрт огт анхаарал хандуулдаггүй, тийм зүйл байгаа ч 
юм шиг, байхгүй ч юм шиг ханддаг. Харин хүн итгэл, үзэлтэйгээ 
зууралдсаар, тэдгээрийгээ хэзээ ч орхидоггүй. Гэхдээ нэг зүйл илэрхий: 
Хэдий хүн байрнаасаа хазайдаггүй ч Бурханы хөл үргэлж хөдөлж, 
нөхцөл байдлаас хамааран байраа үргэлж өөрчилж байдаг. Эцэст нь 
хүн л ямар ч тэмцэлгүйгээр ялагдана. Харин Бурхан бол ялагдсан 

дайснуудынхаа хамгийн том дайсан нь, бас ялагдсан болон ялагдаагүй 
хүн төрөлхтний бүгдийнх нь аварга юм. Хэн Бурхантай тэмцэж, ялалт 
байгуулж чадах юм бэ? Хүний үзлийн ихэнх нь Бурханы ажлаас үүдэн 
гарсан учраас Бурханаас үүсэлтэй мэт санагддаг. Гэсэн ч үүнээс болоод 
Бурхан хүнийг уучилдаггүй, түүнчлэн Бурханы ажлаас үүдэн Бурханы 
ажилд хамааралгүй бүтээгдэхүүнийг багц багцаар нь “Бурханы төлөө” 
бүтээсэнд нь хүнийг магтаалаар булдаг ч үгүй. Харин ч Тэрээр хүний 
үзэл болон хуучин сүсэг бишрэлийг туйлын их зэвүүцдэг ба эдгээр үзэл 
анх гарч ирсэн хугацааг ч хүлээн зөвшөөрөх бодолгүй байдаг. Хүний 
үзлийг хүн түгээдэг учраас Өөрийнх нь ажлаас үүдэн эдгээр үзэл бий 
болсон гэдгийг Бурхан огтхон ч хүлээн зөвшөөрдөггүй; тэдгээрийн 
эх сурвалж нь хүний бодол, оюун ухаан бөгөөд Бурхан биш, харин 
Сатан юм. Бурханы санаа зорилго нь үргэлж Өөрийнхөө ажлыг хуучин 
үхмэл биш, харин шинэлэг, эрч хүчтэй байлгахын төлөө байсаар ирсэн 
ба хүнээр баримтлуулдаг зүйлс нь үүрд мөнхийн, хувиршгүй биш, 
харин эрин үе, цаг хугацааны хамтаар өөрчлөгддөг. Учир нь Тэр бол 
хүнийг үхүүлж, хуучинсаг байлгадаг диавол биш, харин амьдруулж, 
шинэлэг байлгадаг Бурхан билээ. Та нар үүнийг ойлгоогүй л байна 
уу? Хуучинсаг үзэл бодолтой учраас чи Бурханы тухай үзэлтэй байдаг 
бөгөөд тэдгээрийгээ хаяж чаддаггүй. Энэ нь, Бурханы ажилд эрүүл 
ухаан бараг байдаггүй, эсвэл Бурханы ажил хүний хүслээс зөрдгөөс 
болдог юм биш, түүнчлэн Бурхан үүргээ үргэлж цалгардуулдгаас ч 
болдог юм биш. Харин чи хэтэрхий дуулгаваргүй учраас, мөн чамд 
Бурханы бүтээлийн төрх өчүүхэн төдий ч байдаггүй учраас үзлээ 
орхиж чаддаггүй; Бурхан чамд хүндрэл учруулаад байдаг юм биш. Энэ 
бүхэн чамаас болсон ба Бурхантай ямар ч хамаагүй; бүх зовлон, золгүй 
явдлыг хүн бий болгодог. Бурханы бодол үргэлж сайн байдаг: Тэр 
чамайг үзэл бий болгоосой гэж хүсдэггүй, харин эрин үе өнгөрөхийн 
хэрээр өөрчлөгдөж, шинэчлэгдээсэй гэж хүсдэг. Гэсэн ч чи өөрт чинь 
юу сайн болохыг мэддэггүй, үргэлж шинжлэн шалгаж, аль эсвэл 
нягтлан үзэж байдаг. Бурхан чамд хүндрэл учруулаад байгаа юм биш, 
харин чи Бурханыг огт хүндэлдэггүй, мөн дуулгаваргүй байдал чинь 
дэндүү их. Өчүүхэн жаахан бүтээгдсэн зүйл урьд нь Бурханы өгсөн 
зүйлийн ялимгүй бага хэсгийг авч зүрхэлдэг, дараа нь эргээд үүнийгээ 

ашиглан Бурхан руу дайрч давшилдаг—энэ нь хүний дуулгаваргүй 
байдал биш гэж үү? Хүмүүст өөрсдийн үзэл бодлыг Бурханы өмнө 
илэрхийлэх эрх огт байхгүй, үнэ цэнгүй, олиггүй, илжирсэн, уран 
цэцэн үг хэлээ хүссэнээрээ гайхуулах эрх бүр ч байхгүй—өнөөх 
илжирсэн үзлүүдийг бол дурдахын ч хэрэггүй гэж хэлж болно. Тэдгээр 
нь бүр ч үнэ цэнгүй бус уу?

Үг нь махбодоор илэрсэн номын
“Бурханы өнөөдрийн ажлыг мэддэг хүмүүс л

Бурханд үйлчилж болно”-оос эш татав

Бурханыг махбод болж, хүмүүсийн дунд ажиллахаар ирэх үед 
бүгд Бурханыг харж, үгийг нь сонсож, махбодоороо Бурханы хийдэг 
бүх үйл хэргийг хардаг. Тэр үед хүний бүх үзэл хөөс болдог. Бурхан 
махбодоор гарч ирэхийг харсан хүмүүсийн хувьд, хэрвээ тэд Түүнийг 
дуртайяа дуулгавартай дагадаг бол яллагдахгүй, харин зориуд Түүний 
эсрэг зогсдог хүмүүсийг Бурханыг эсэргүүцэгч гэж үзэх болно. Тийм 
хүмүүс бол антихристүүд, Бурханыг зориуд эсэргүүцдэг дайснууд юм. 
Бурханы талаар үзэл өвөрлөдөг боловч Түүнийг дуулгавартай дагахад 
бэлэн, дуулгавартай дагахыг хүсдэг хүмүүс яллагдахгүй. Бурхан 
бодол, санаанд нь үндэслэж бус, харин санаа зорилго, үйлдэлд нь 
үндэслэн хүнийг ялладаг. Хэрвээ хүнийг бодол, санааных нь үндсэн 
дээр ялладаг байсан бол Бурханы хилэнт гараас зугтаж чадах ганц ч 
хүн үгүй. Бие махбодтой болсон Бурханыг санаатайгаар эсэргүүцдэг 
хүмүүс дуулгаваргүй байдлынхаа улмаас шийтгүүлнэ. Бурханыг дур 
зоргоороо эсэргүүцдэг энэ хүмүүсийн тухайд бол, тэдний эсэргүүцэл 
Бурханы талаарх үзлээс нь үүдэн гардаг ба энэ нь Бурханы ажлыг 
үймүүлэх үйлдэл хийхэд хүргэдэг. Энэ хүмүүс Бурханы ажлыг 
зориуд эсэргүүцэж, сүйрүүлдэг. Тэд Бурханы талаар үзэлтэй байгаад 
зогсохгүй Түүний ажлыг үймүүлэх зүйлсийг хийдэг, энэ шалтгааны 
улмаас ийм төрлийн хүмүүс яллагдана. Бурханы ажлыг дур зоргоороо 
үймүүлдэггүй хүмүүсийг нүгэлтнүүд хэмээн яллахгүй, учир нь тэд 
дуртайяа дуулгавартай дагаж чаддаг бөгөөд үймээн, саад тотгор 
учруулах үйлдэл хийдэггүй. Ийм хүмүүс яллагдахгүй. Гэхдээ хүмүүс 
Бурханы ажлыг олон жилийн турш туулсан ч Бурханы талаар үзэл 

өвөрлөсөөр, бие махбодтой болсон Бурханы ажлыг мэдэх чадваргүй 
хэвээр байж, хэчнээн олон жил Түүний ажлыг туулсан ч Бурханы 
талаар үзэл тээсээр, Бурханыг мэдэж авч чадахгүй хэвээр байвал 
үймүүлэх юм хийгээгүй ч гэсэн тэдний зүрх сэтгэл Бурханы талаарх 
олон үзлээр дүүрсэн байх ба эдгээр үзэл ил болоогүй ч гэсэн, тийм 
хүмүүс Бурханы ажилд ямар ч тус дэмгүй байдаг. Тэд Бурханы төлөө 
сайн мэдээ түгээж, эсвэл Түүний төлөө гэрчлэлд зогсож чадахгүй. Ийм 
хүмүүс бол ямар ч хэрэггүй, тэнэгүүд билээ. Тэд Бурханыг мэддэггүй, 
түүнчлэн Бурханы талаарх үзлээ хаяж огт чаддаггүй учраас яллагддаг. 
Үүнийг ингэж хэлж болно: Шинэхэн итгэсэн хүмүүсийн хувьд Бурханы 
талаар үзэл тээх юм уу Түүний талаар юу ч мэдэхгүй байх нь хэвийн 
юм, харин Бурханд олон жил итгэж, Бурханы ихээхэн ажлыг туулсан 
хүн үзэл өвөрлөсөөр байх нь хэвийн бус бөгөөд Бурханы талаар ямар ч 
мэдлэггүй байх нь бүр ч хэвийн бус юм. Энэ нь хэвийн бус байдал учраас 
тэд яллагддаг. Энэ хэвийн бус хүмүүс бүгд хог новш; тэд бол Бурханыг 
хамгийн их эсэргүүцдэг хүмүүс бөгөөд Бурханы нигүүлслийг хий 
дэмий эдэлсэн хүмүүс юм. Ийм хүмүүс эцэстээ бүгд таягдан хаягдана!

Үг нь махбодоор илэрсэн номын “Бурханыг мэддэггүй бүх хүн бол
Бурханыг эсэргүүцдэг хүмүүс юм”-аас эш татав

Та нар ийм олон жил Бурханд итгэсэн бөгөөд хэдийгээр зарим 
үнэнийг ойлгодог ч дотроо дор бүрнээ өөрсдийн гэсэн ойлголт, итгэл, 
төсөөлөлтэй байдаг—эдгээр нь бүгд Бурханы санаа зорилго болон 
үнэнтэй харшилдаж, зөрчилддөг. Эдгээр зүйл бол хүмүүсийн үзэл 
юм. Үнэнээс зөрүүтэй бүх зүйл хүний үзэл, төсөөлөлд харьяалагддаг. 
Тэгвэл хүний үзэл яаж бий болдог вэ? Олон өөр шалтгаан бий. Нэг 
талаар, энэ нь мэдлэг түгэн дэлгэрч, нэвтэрч байгаа хэрэг; мөн 
уламжлалт соёлын алгуур нөлөө, нийгмийн чиг хандлага, гэр бүлийн 
тодорхой зарим сургаалын нөлөө ч бас байгаа. Ерөнхийдөө Сатаны 
хорон муу нийгэм хүнд нөлөөлж, хүнийг үзэл сурталжуулсан; энэ нь 
хүний үзлийн уг шалтгаан юм.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Хүмүүсийн үзэл юу идэж, яаж унтдагт нь ямар ч нөлөөгүй байж, 
хүний хэвийн амьдралд нөлөөлөхгүй байж болох ч хүмүүсийн оюун 
санаа, бодолд оршин байдаг ба хүмүүсийг сүүдэр мэт дагаж, цаг 
ямагт мөшгөж байдаг. Байнга арилгаж байхгүй бол эдгээр нь чиний 
зан авир, сэтгэлгээг цаг ямагт хянаж, үнэлэлт дүгнэлтийг чинь хянаж, 
Бурханы тухай мэдлэгийг чинь хянаж, Бурхантай харилцах харилцааг 
чинь хянана. Үзэл бол томоохон асуудал юм. Хүмүүс Бурханы талаар 
үзэлтэй байх нь Бурхан, хүн хоёрын хооронд хана боссонтой адил 
бөгөөд энэ нь Бурханы үнэн царайг харахад саад болж, Бурханы 
жинхэнэ зан чанар, үнэн мөн чанарыг харах боломжгүй болгодог—
учир нь хүмүүс өөрсдийн үзэл, төсөөлөл дунд амьдарч, Бурханы 
зөв, буруу эсэхийг тогтоох, Бурханы хийдэг бүхнийг цэгнэж, яллаж, 
шүүхэд үзлээ ашигладаг. Ингэснээр хүмүүс ихэвчлэн ямаршуу 
байдалд ордог вэ? Үзэл дунд амьдрах үедээ хүмүүс Бурханд үнэхээр 
дуулгавартай байж чадах уу? Бурханд үнэхээр итгэж чадах уу? Бага 
зэрэг дуулгавартай байлаа ч гэсэн энэ нь тэдний өөрсдийнх нь үзэл, 
төсөөллийн дагуу байдаг. Хүн үзэл, төсөөллийнхөө дагуу захирагдмагц 
үүнд Сатан болон гадаад ертөнцийн, үнэнээс зөрүүтэй хувийн зүйлс 
холилддог. Бурханы талаарх хүний үзлийн асуудал ноцтой; энэ нь 
хүн, Бурхан хоёрын хоорондох яаралтай шийдвэрлэх хэрэгтэй том 
асуудал юм. Бурханы өмнө очдог хүн болгон үзэл авчирдаг, Бурханы 
талаар элдэв янзын хардлага сэрдлэг авчирдаг. Түүнчлэн тэд өөрсдөд 
нь Бурханы өгдөг бүхэнтэй тулгарахдаа, Бурханы зохицуулалт, зохион 
байгуулалттай тулгарахдаа Бурханы талаар тоймгүй олон буруу 
ойлголт авчирдаг гэж ч хэлж болно. Тэгвэл дараа нь тэд Бурхантай 
харилцах ямаршуу харилцаатай тулгардаг вэ? Хүмүүс Бурханыг 
цаг ямагт буруугаар ойлгож, үргэлж сэрдэж, Бурханы зөв үү, буруу 
юу гэдгийг цэгнэхийн тулд өөрсдийн стандартыг байнга ашиглаж, 
Бурханы үг, ажил бүрийг дэнсэлдэг. Энэ ямар гээч зан авир вэ? Тэд 
Бурханыг эсэргүүцэж, тэрсэлж, яллаж, доромжилж, шүүж, Бурхантай 
өрсөлдөж, бүр ч ноцтой тохиолдолд Бурхантай “халз тулалдаж” байна. 
Хамгийн ноцтой нь, хүмүүс үзлээсээ үүдэн жинхэнэ Бурханыг Өөрийг 
нь хүлээн авч, үнэнийг хүлээн авч, дуулгавартай дагах чадваргүй 
болдог тул Бурханы оршин тогтнолыг үгүйсгэж, өөрсдийн дагадаг 

Бурханыг орхих магадлалтай байдаг. Энэ бол аймшигтай асуудал 
билээ.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Хүмүүст Бурханы талаарх буруу ойлголт, үзэл төрөх үед эхлээд 
Бурхан бол үнэн, хүмүүст үнэн байхгүй, андуурсан хүн нь гарцаагүй 
тэд өөрсдөө гэдгийг хүлээн зөвшөөрөх ёстой. Энэ нь нэг төрлийн ёс 
төдий зүйл үү? Хэрвээ чи энэ хэрэгжүүлэлтийг ёс төдий л зүйл гээд л 
өнгөцхөн авч хэрэглэвэл алдаагаа мэдэж авч чадах уу? Хэзээ ч үгүй. 
Үүнд хэдэн алхам шаардлагатай. Нэгдүгээрт, үйлдэл чинь зарчимтай 
нийцэж байгаа эсэхийг тодорхойлох ёстой. Санаа зорилгоо эхлээд бүү 
хар; санаа зорилго чинь зөв боловч хэрэгжүүлдэг зарчим чинь буруу 
байх үе байдаг. Би яагаад хэрэгжүүлдэг зарчим чинь буруу байдаг гэж 
хэлж байна вэ? Чи эрж хайсан байж болох ч, зарчим гэж юу болох 
талаар огт ойлголтгүй байж магадгүй; чи огтхон ч эрж хайгаагүй, 
үйлдлээ дан ганц сайн санаа, урам зориг, төсөөлөл, туршлага дээрээ 
тулгуурласан учраас алдаа гаргасан байж магадгүй. Чи үүнийг 
төсөөлж байна уу? Ямар нэг зүйлийг урьдаас таамаглаж чадаагүй 
үедээ чи алдаа гаргадаг—тэгээд чи илчлэгдсэн бус уу? Илчлэгдчихээд 
Бурхантай өрсөлдсөн хэвээр байвал чи яаж андуурсан байх билээ? 
Хамгийн том алдаа чинь ямар нэгэн зүйл буруу хийж, зарчмыг 
зөрчиж, ингэснээрээ хохирол, өөр бусад үр дагаварт хүргэсэнд биш, 
харин буруу зүйл хийсэн мөртөө бахь байдгаараа, алдаагаа хүлээн 
зөвшөөрч чаддаггүйд байгаа юм; чи Бурханыг үзэл, төсөөллөөрөө 
эсэргүүцэж, Түүний ажил зөв байсан гэдгийг үгүйсгэдэг хэвээр байна. 
Чиний хамгийн том, хамгийн ноцтой алдаа энэ юм. Хүний ийм байдал 
Бурханыг яагаад эсэргүүцэх болдог вэ? Бурханы хийдэг юм бүхэн ба 
Түүний дээд эрх бол зөв, мөн тэдгээрийн ач холбогдол юу болохыг 
хүмүүс хүлээн зөвшөөрдөг ч байсан, үгүй ч байсан, өөрсдөө буруу 
гэдгээ тэд эхлээд хүлээн зөвшөөрч чадахгүй бол Бурханыг эсэргүүцсэн 
байдалтай байдаг. Энэ байдлыг засаж залруулахын тулд юу хийх ёстой 
вэ? Бурханы хүслийг эрж хайх нь урьд дурдсанчлан, хүмүүст тийм 

ч бодитой биш байдаг. Зарим хүн “Эрж хайх нь тийм ч бодитой биш 
юм бол, ингэх шаардлагагүй, эрж хайж, ойлгож болох зүйлийг эрж 
хайх хэрэггүй гэсэн үг үү? Би тэр шатыг алгасаж болох юм байна” 
гэж хэлдэг. Ингэж болох уу? Ийм байдлаар үйлддэг хүн аврагдахын 
аргагүй бус уу? Ийм хүмүүсийн тайлбарлаж байгаа нь үнэхээр 
гажуудсан, алдаатай байдаг. Бурханы хүслийг эрж хайх нь хүмүүсийн 
хувьд бага зэрэг тойруу даалгавар байдаг; хэрвээ тэд илүү бодитой 
дөт замаар явахыг хүсэж байгаа бол өөрсдийгөө үгүйсгэж, өөрсдийгөө 
хаяж, өөрсдийнх нь үйлдэл буруу, үнэнтэй нийцэхгүй гэдгийг мэддэг 
болж, тэгээд үнэн-зарчмыг эрж хайхаас эхлэх ёстой. Эдгээр нь алхмууд 
юм. Эдгээр нь энгийн мэт санагдаж магадгүй ч, хэрэгжүүлэхэд олон 
бэрхшээл гардаг, учир нь хүмүүст завхарсан зан чанараас гадна янз 
бүрийн төсөөлөл, элдэв янзын шаардлага, мөн хүсэл байдаг нь бүгд 
л хүмүүст өөрсдийгөө үгүйсгэж, буулгахад нь саад болдог. Эдгээр нь 
хийхэд амархан зүйл биш.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (3)”-аас эш татав

Хүмүүсийн үзлийг үнэнийг ашиглан шийдвэрлэх ёстой; хүний 
гаргасан шийдлээр зүгээр л хойш тавьж болохгүй—энэ нь тийм 
амархан биш. Хүмүүс зөв шударга хэрэг явдалд огт зүтгэлгүй атлаа 
үзэл болон тэрс, утгагүй зүйлтэй зууралдах магадлалтай, үүнийгээ 
хойш тавихад бэрх байдаг. Үүний шалтгаан юу вэ? Учир нь тэд 
завхарсан сатанлаг зан чанартай. Хүмүүсийн үзэл их ч бай, бага ч 
бай, ноцтой ч бай, үгүй ч бай, завхарсан зан чанаргүй бол эдгээр 
үзлийг шийдвэрлэхэд амархан. Эцсийн эцэст үзэл гэдэг нь зүгээр 
л нэг маягийн сэтгэхүй юм. Гэхдээ хүмүүсийн хатуу цэвдэг, хорон 
муу, биеэ тоосон байдал гэх зэрэг завхарсан зан чанараас үүдэн үзэл 
нь хүмүүсийг Бурханыг эсэргүүцэж, буруугаар ойлгож, тэр ч бүү 
хэл, Бурханыг шүүхэд хүргэх түлхэц болдог. Тэд үүнийгээ хэлэхгүй 
байж болох ч чиний үзэл бодлыг эсэргүүцэж, хүлээн зөвшөөрдөггүй 
гэдгийг зан авир нь харуулдаг. Завхарсан зан чанарт захирагдаад 
тэд үзэлтэйгээ зууралддаг—энэ нь тэдний зан чанараас болдог. 

Иймээс үзэл шийдвэрлэгдэхэд хүмүүсийн завхарсан зан чанар ч 
мөн шийдвэрлэгддэг. Хүмүүс завхарсан зан чанараа шийдвэрлэвэл 
төлөвшөөгүй, гэнэн бодол—бүр аль хэдийн хэлбэржсэн үзэл ч—тэдний 
хувьд асуудал биш болдог; эдгээр нь зүгээр л бодол бөгөөд үүргээ 
гүйцэтгэхэд чинь, Бурханд дуулгавартай байхад чинь нөлөөлдөггүй. 
Үзэл, завхарсан зан чанар хоорондоо холбоотой. Заримдаа чиний зүрх 
сэтгэлд үзэл байдаг ч энэ нь үйлдлийг чинь чиглүүлдэггүй. Ашиг 
сонирхол чинь шууд зөрчигдөөгүй тохиолдолд үүнийг чи үл тоодог. 
Гэхдээ үл тоолоо гээд үзэл дотор чинь завхарсан зан чанар байхгүй 
гэсэн үг биш бөгөөд үзлээс чинь зөрүүтэй юм тохиолдох үед чи зан 
чанартаа ноёрхуулсан, тодорхой хандлагаар үзэлтэйгээ зууралддаг. Энэ 
зан чанар нь хатуу цэвдэг байдал байж болно, биеэ тоосон зан, заналт 
байдал ч байж болно; чи Бурханд онгирч, “Миний үзэл бодол эрдэм 
шинжилгээний үүднээс олон удаа батлагдсан. Хүмүүс олон мянган 
жилийн турш ийм үзэл бодол баримталсан байтал яагаад би тэгэх 
ёсгүй юм бэ? Хэрвээ Таны зөв биш байвал үүнийг Та үнэн, бусад бүх 
зүйлээс дээд гэж хэлсээр байж яаж болдог юм бэ? Миний үзэл бодол 
бүх хүн төрөлхтнийхөөс хамгийн дээд нь!” гэдэг. Нэг үзэл чамайг 
ингэж аашилж, ийнхүү сагсуурахад хүргэж болдог. Энэ юунаас үүддэг 
вэ? Завхарсан зан чанараас үүддэг. Үзэл, хүний завхарсан зан чанар 
хоорондоо асар их холбоотой бөгөөд хүмүүсийн үзлийг шийдвэрлэх 
ёстой. Бурханд итгэх итгэлийн тухай хүмүүсийн үзэл шийдвэрлэгдсэн 
цагт Бурханы гэрийн ажлын зохицуулалтыг дуулгавартай дагахад 
амархан болдог тул тэд үүргээ илүү саадгүй гүйцэтгэж, үл сатааран, 
хөндлөнгөөс оролцож, саад хийдэггүй, мөн Бурханыг шившиглэх 
юу ч хийдэггүй. Хэрвээ хүмүүсийн үзэл, төсөөллийг шийдэхгүй бол 
тэдний хувьд саад тотгор, үймээн учруулах зүйл хийхэд амархан 
болдог. Илүү ноцтой тохиолдолд, хүмүүсийн үзэл нь бие махбодтой 
болсон Бурханд хандах элдэв янзын эсэргүүцлийг хүмүүст төрүүлэх 
боломжтой бөгөөд энэ нь чамайг Христэд эргэлзэж, Түүнийг хүлээн 
авч чадахгүй болгохын сацуу үнэнийг хүлээн авч, үнэн-бодит байдалд 
ороход чинь нөлөөлдөг. Бүр ч ноцтой тохиолдолд, Бурханы ажлын 
талаарх хүмүүсийн янз бүрийн үзэл нь Бурханыг ажил, Бурханы 
ажилладаг арга зам, Бурханы дээд эрх, зохицуулалтыг үгүйсгэхэд 

тэднийг хүргэдэг—тэр тохиолдолд, тэд аврагдах ямар ч найдваргүй. 
Хүмүүс Бурханы аль талын тухай үзэлтэй байх нь хамаагүй, эдгээр 
үзлийн ард завхарсан зан чанар отож байдаг бөгөөд энэ нь эдгээр 
завхарсан зан чанарыг улам дордуулж, завхарсан зан чанараа ашиглан 
Бурханы ажил, Бурхан Өөрөө, Бурханы зан чанарт хандах бүр ч олон 
шалтгааныг хүмүүст өгдөг. Энэ нь завхарсан зан чанараараа Бурханыг 
эсэргүүцэхийг нь улам их турхирдаг бус уу? Энэ бол хүний үзлийн үр 
дагавар юм.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Хүнийг аврах Бурханы аврал зүгээр ч нэг дэмий хоосон үг биш. 
Үнэнтэй нийцдэггүй үзэл, төсөөлөл, мэдлэг, гүн ухаан, уламжлалт 
соёл гэх мэт завхарсан хүн төрөлхтний зүйлсийг шийдвэрлэх, мөн 
эдгээр зүйлийг задлан шинжлэх замаар эерэг зүйлс юунаас бүрддэг, 
сөрөг зүйлс юунаас бүрддэг, ямар зүйл Бурханаас үүддэг, ямар зүйл 
Сатанаас үүддэг, үнэн гэж юу болох, Сатаны гүн ухаан, логик гэж юу 
болохыг хүнд ойлгуулахын тулд Бурхан энэ бүх үнэнийг илэрхийлдэг. 
Хүмүүс эдгээр зүйл үнэндээ юу болохыг нэвт шувт харж чаддаг болох 
үедээ амьдралын зөв замыг эрэлхийлэхээр аяндаа сонгодог бөгөөд 
үнэнийг хэрэгжүүлж, Бурханы шаардсанаар хийж, сөрөг зүйлсийг 
ялган таньж чаддаг. Энэ нь хүнээс Бурханы шаарддаг зүйл төдийгүй 
хүмүүсийг төгс болгож, аврах стандарт нь юм. “Бурхан хүний үзлийг 
задлан шинжилдэг, гэхдээ надад ямар ч үзэл байхгүй. Үзэлтэй хүмүүс 
ихэвчлэн зальхай хөгшин үнэгнүүд, аль эсвэл теологичид, хоёр нүүрт 
фарисайчууд байдаг. Би тийм биш” гэж зарим хүн хэлдэг. Энд ямар 
асуудал байна вэ? Тэд өөрсдийгөө мэддэггүй. Тэдэнд ямар ч нөхөрлөл 
хийсэн бай, үүнийг өөрсдөдөө хэрэглэж чаддаггүй, өөрсдийгөө тийм 
биш гэж боддог. Энэ нь мэдлэггүй байдал бөгөөд сүнслэг зүйлсийн 
талаар тэд ямар ч ойлголтгүй байдаг. Та нар ингэж бодож чадах уу? 
Өнөөдөр ихэнх хүн ингэж боддоггүй. Тэд олон номлол сонссон 
бөгөөд хүн бүр ийм идэвхгүй, сөрөг завхрал болон үзэлтэй байдаг, 
эдгээрийг задлан шинжлэхэд ичих юмгүй гэдгийг мэдэрдэг; түүнчлэн 



765

56. Үзэл, төсөөллийг шийдвэрлэх зарчмууд

эдгээрийг задлан шинжилснийхээ дараа, энэ нь бусдыг ялган таних 
чадвартай болоход тусална, өөрсдөө өснө, мөн үнэнийг илүү хурдан 
ойлгож чаддаг болно гэж боддог. Иймээс тэд бүгд өөрсдийгөө ил 
тод задлан шинжилж чаддаг. Тэгвэл ийм тохиолдолд үзлийг задлан 
шинжлэх нь ямар зорилготой байдаг вэ? Эдгээр үзлийг хойш тавьж, 
хүн, Бурхан хоёрын хоорондох үл ойлголцлыг шийдвэрлээд, дараа 
нь Бурханы хүнээс шаарддаг зүйлд анхаарах, авралын замд яаж 
орохыг мэдэх, үнэнийг хэрэгжүүлэхийн тулд юу хийх вэ гэдгийг 
мэдэхэд анхаарлаа хандуулах боломжийг хүмүүст олгох зорилготой 
байдаг. Эцэст нь тогтмол ингэж хэрэгжүүлснээр зорьсон үр дүнд 
хүрдэг. Нэг талаар, хүмүүс Бурханы хүслийг ойлгож авч, Бурханд 
дуулгавартай байж чаддаг, нөгөө талаар, хорон муу үзэл, төсөөлөл 
болон мэдлэгээс үүдэлтэй зүйлс гэх зэрэг олон сөрөг зүйлийг голж, 
эсэргүүцэх дархлаатай болно. Шашны ухаантан, теологич, шашны 
пастор, ахлагчтай нүүр тулах үедээ чи ярилцаж эхэлмэгцээ л тэднийг 
нэвт шувт харж, элдэв янзын үзэл, төсөөлөл, тэрс үзэл, төөрөгдлийг 
нь няцаахдаа үнэнийг ашиглаж чадна. Энэ нь, сөрөг зүйлийг таньж 
чаддаг, зарим үнэнийг ойлгосон, тодорхой биеийн хэмжээтэй, иймд 
энэ шашны удирдагч, эрхмүүдтэй нүүр тулах үедээ тэднээс сүрддэггүй 
гэдгийг чинь харуулдаг. Тэдний ярьдаг мэдлэг, эрдэм, гүн ухаан, тэр ч 
бүү хэл бүх үзэл суртал, онол үндэслэлгүй байдаг, учир нь чи шашны 
бичиг үсэг, хоосон сургаал, үзэл, төсөөллийг нэвт шувт харсан бөгөөд 
шашны зүйлс чамайг хуурч чадахаа больсон. Гэхдээ та нар хараахан 
тийм болоогүй байна. Шашны эдгээр луйварчин, фарисай юм уу 
багахан байр суурьтай хүнтэй тулгараад та нар сүрддэг; тэдний хэлж 
байгаа зүйл буруу, үзэл төсөөллөөс бүрдсэн, мэдлэгээс үүссэн гэдгийг 
мэддэг хэдий ч хэрхэн няцаахаа мэддэггүй бөгөөд хаанаас эхлэн задлан 
шинжлэх, энэ хүмүүсийг ямар үгээр илчлэхээ мэддэггүй. Үнэнийг 
ойлгоогүй хэвээр байгаа чинь эндээс харагддаг бус уу? Иймээс та нар 
үнэнээр зэвсэглэж, өөрсдийгөө задлан шинжилж сурах ёстой. Үнэнийг 
ойлгосон үедээ та нар бусад хүнийг нэвт шувт харж чадна, харин 
үнэнийг ойлгодоггүй бол тэднийг хэзээ ч нэвт шувт харахгүй. Хүмүүс, 
зүйлсийг нэвт шувт харахын тулд үнэнийг ойлгох ёстой; үнэнийг үндэс 
суурь, амиа болгохгүйгээр чи юунд ч гүн гүнзгий нэвтэрч чадахгүй.

Хүмүүс янз бүрийн үзэл, төсөөллийг шийдвэрлэсэн үедээ Бурханы 
үгийн мэдлэг, туршлагатай болдгийн зэрэгцээ Бурханы үгийн бодит 
байдалд бас орсон байдаг. Бурханы үгийн бодит байдалд орох явцад 
хүмүүсийн дотор төрдөг янз бүрийн үзэл, төсөөлөл нэг нэгээрээ 
шийдвэрлэгдэж, Бурханы ажил, Бурханы мөн чанар, хүмүүст хандах 
Бурханы янз бүрийн хандлагын талаарх хүмүүсийн мэдлэгт өөрчлөлт 
гардаг. Энэ өөрчлөлт хэрхэн бий болдог вэ? Хүмүүс янз бүрийн үзэл, 
төсөөллөө хойш тавих үед, мөн мэдлэг, гүн ухаан, уламжлалт соёл, 
гадаад ертөнцөөс үүддэг янз бүрийн санаа, үзэл бодлоо хойш тавьж, 
оронд нь Бурханаас ирдэг, үнэнтэй холбоотой янз бүрийн үзэл бодлыг 
хүлээн авах үед бий болдог. Иймээс хүмүүс Бурханы үгийг амиа болгон 
хүлээн авах үедээ Бурханы үгийн бодит байдалд бас ордог бөгөөд 
үнэнийг ашиглан аливаа асуултыг авч үзэж, бодож, үнэнийг ашиглан 
асуудлыг шийдвэрлэж чаддаг; үзлийг шийдвэрлэснээр хүмүүсийн 
амьдрал, оршин тогтнолд гардаг өөрчлөлт нь энэ юм. Хүмүүст ийм 
өөрчлөлт гарах үед Бурхантай харилцах харилцаа нь бүтээгдсэн зүйл, 
Бүтээгч хоёрын харилцаа болдог. Энэ түвшний харилцаанд өрсөлдөөн, 
уруу таталт гэж үгүй бөгөөд тэрслүү байдал маш бага байдаг; хүмүүс 
Бурханд хавьгүй илүү дуулгавартай, илүү ойлгодог, шүтлэгтэй, үнэн 
сүсэгтэй, үнэнч шударга байж, Бурханаас үнэхээр эмээдэг. Гэхдээ 
хүмүүсийн үзлийг шийдвэрлэнэ гэдэг маш шаналгаатай үйл явц юм. 
Хүмүүс өөрсдийгөө үгүйсгэж, үзлээ хойш тавьж, өөрсдийн зөв гэж 
боддог зүйлийг хойш тавьж, зууралддаг зүйл, зөв зүйтэй гэж үзэж, 
насан туршдаа эрэлхийлж, хүсэн тэмүүлсэн зүйлсээ хойш тавих ёстой. 
Тэгэхээр хүмүүс өөрсдийгөө хаяж, Сатаны ертөнцөөс сурсан мэдлэг, 
гүн ухаан, тэр ч бүү хэл өөрсдийн оршин тогтнох арга замыг хойш 
тавьж, оршин тогтнолын суурь, уг үндэс нь үнэн болох амьдралын өөр 
арга замаар эдгээрийг солих ёстой гэсэн үг юм. Иймээс хүмүүс асар 
их зовлонг тэсвэрлэх ёстой. Тийм зовлон нь бие махбодын өвчин, өдөр 
тутмын амьдралын бэрхшээл, хүндрэл биш, харин өөр өөр зүйл, хүн 
төрөлхтний талаарх чиний зүрх сэтгэл дэх элдэв янзын үзэл бодлын 
өөрчлөлт, эсвэл бүр Бурханы талаарх мэдлэгийн чинь янз бүрийн 
талын өөрчлөлтөөс ч үүдэн гарч болох бөгөөд дэлхий ертөнц, хүний 
оршин тогтнол, хүн төрөлхтөн, тэр ч бүү хэл Бурханы талаарх чиний 

мэдлэг, үзэл бодлыг орвонгоор нь эргүүлдэг.
Эцсийн өдрүүдийн Христийн ярианы тэмдэглэл номын

“Үзлээ шийдвэрлэснээр л Бурханд итгэх зөв замд 
орж чаддаг (1)”-аас эш татав

Нэг үзэл гарч ирэхэд тухайн үзэл ямар байх нь хамаагүй, 
эхлээд үүнийг оюун ухаандаа тунгаан бодож, задлан шинжлэх цаг 
гарга. Ингэж бодох нь зөв эсэхийг судал. Хэрвээ ийм зүйл бодох нь 
эндүү ташаа, буруу хэрэг, мөн Бурханы эсрэг доромжлол гэдгийг 
тодорхой мэдэрвэл цаг алдалгүй Бурханд залбирч, Түүний гэгээрэл, 
удирдамжийг гуй. Асуудлыг оюун санаандаа хадгал, дараа нь сүнслэг 
үйл ажиллагаа, цуглааны үеэр болон үүргээ гүйцэтгэхдээ холбогдох 
бусад асуудлыг аажмаар мэдэж авч, туулж мэдэр—тийм асуудлыг 
мэдэж авч, туулах зуураа өөрийнхөө үзлийг шийдвэрлэхэд анхаарлаа 
төвлөрүүл. Мэдээж, чи бас бусад хүмүүстэй зүй ёсны нөхөрлөл хийж, 
энэ талаарх сэдвүүдийг хэлэлцэж, тэднээс тусламж авч, Бурханы үгээс 
шийдэл олохоор чармайж болно. Бурханы ингэж ярьсан нь зөв гэдгийг 
чи Бурханы үг болон өөрийнхөө туршлагаас аажмаар батлах бөгөөд 
өөрийнхөө үзлийн асуудлыг шийдвэрлэхэд чинь энэ нь асар их үр 
нөлөөтэй байх болно. Түүнчлэн чи Бурханы ийм үг, ажлыг хүлээн авч, 
туулдаг, эцэст нь Бурханы хүслийг ойлгож авч, Бурханы зан чанарын 
талаар мэдлэгтэй болдог учраас өөрийнхөө үзлийг шийдвэрлэж, хойш 
тавих ба Бурханыг буруугаар ойлгохгүй, Бурханаас сэрэмжлэхгүй, 
мөн Бурханд үндэслэлгүй шаардлага тавихгүй. Энэ бол нэг төрлийн 
шийдвэрлэж болох үзэл юм.

Засахад хэцүү, хүмүүсийн шийдвэрлэж чаддаггүй өөр нэг төрлийн 
үзэл байдаг. Шийдвэрлэхэд хэцүү үзлүүдийн талаар хүмүүсийн дагах 
ёстой нэг зарчим бий. Хэрвээ чи тийм үзэл гаргаж хэлбэл, энэ нь үзэл 
тараах явдал болдог. Үзэл тараахын үр дагавар, шинж чанарын талаар 
Би аль хэдийн нөхөрлөсөн бөгөөд чи энэ асуудлын мөн чанарыг 
ойлгосон байх ёстой тул чанга дуугаар яаруу тайлбар хэлэхийн 
оронд иймэрхүү зүйлийг дотроо цэгнэж үзсэн чинь дээр. Хэрвээ чи 
“Эдгээр зүйлийг дотроо хадгалах надад хэцүү байдаг, би үүнийг 
тэвчиж чадахгүй” гэдэг бол Бурханд залбирахдаа тэдгээрийнхээ 

талаар ярь. Чи Бурханд юу хэлэх ёстой вэ? “Өө Бурхан минь! Надад 
иймэрхүү бодол төрөөд байна. Би хойш тавихыг хүсэж байгаа ч 
чадахгүй нь. Эдгээр зүйл Таныг доромжилдог гэдгийг би мэднэ, би 
Таны тусламж, удирдамжийг гуйж байна, намайг сахилгажуулж, 
намайг илчлэх тохиромжтой арга ашиглаж, миний үзэл буруу 
гэдгийг надад ухааруулаач гэж гуйя. Таны ашиглах ямар ч аргыг би 
дуртайяа хүлээж авна” гэж хэл. Хүмүүсийг үймүүлж, төөрөлдүүлж 
чадах тийм үзлүүдийг гаргаж хэлэхийн оронд дотроо хадгал. Хэрвээ 
тэдгээрийг дотроо хадгалахад хэцүү санагдаж байвал өөртөө аяархан 
шивнээд хэл. Тэгээд нэмэргүй бол чи залбиралдаа тэдгээрийн талаар 
ярьж, эдгээр үзлийг хойш тавих боломжийг чамд олгох Бурханы 
удирдамж, Түүний үгийн гэгээрлийг гуйх ёстой. Зарим хүн: “Хэрвээ 
цуглааны үеэр ах эгч нарт эдгээр үзлийг хэлэх нь үзэл тараах явдал 
юм бол дотроо хадгалахад хэцүү байх үедээ би үүнийг гэр бүлийн 
гишүүддээ хэлбэл зүгээр үү?” гэдэг. Хэрвээ гэр бүлийн гишүүд чинь 
бүгд ах эгч нар бөгөөд эдгээр үзлийг гаргаж хэлэх нь тэдний сэтгэлийг 
үймүүлдэг бол үүнийг хийх нь зөв үү? Хэрвээ чиний хэлдэг зүйл 
хүмүүст сөрөг нөлөө үзүүлдэг, тэдэнд хохиролтой, хор хөнөөлтэй, 
хуурч төөрөлдүүлдэг бол яаж ч байсан бүү хэл. Чи залбирч, үүнийг 
шийдвэрлэхийг Бурханаас гуйх ёстой. Чи сүсэг бишрэлтэй, зөв 
шударга байдлаар өлссөн зүрх сэтгэлтэй байдаг л бол үзэлийг чинь 
шийдвэрлэж болно. Бурханы үг засаж чадахгүй юу ч үгүй, шийдвэрлэж 
чадахгүй ямар ч асуудал үгүй; харин тэдгээрийг хүлээн авч чаддаг, 
хэрэгжүүлэхийг хүсдэг чинь, мөн үзлээ хойш тавьж чаддаг эсэх чинь 
л чухал. Хэрвээ чи тэгж итгэдэг бол залбиралдаа энэ талаар Бурханаас 
гуйх ёстой. Яаж ч гуйлаа гэсэн, Бурхан чамайг гэгээрүүлдэггүй, ямар 
нэг зүйлийг тодорхой ойлгох боломж олгодоггүй хэр нь зүрх сэтгэл, 
дотоод ухамсартаа чи энэ үзэл бол юу ч биш гэдэгт өөрийн эрхгүй 
итгэж эхэлдэг, энэ нь чамайг үймүүлэхээ больдог, мөн Бурхан яагаад 
тэгж ажилласныг чи хэдийгээр ойлгодоггүй ба Бурхан яагаад тийн 
үйлдсэнээ чамд хэлэхийн тулд тодорхой үг, эсвэл тодорхой үнэнийг 
ашиглаагүй, Өөрийн санаа зорилгыг чамд ойлгуулаагүй бөгөөд 
үзлээ засах боломжийг чамд олгосон боловч тэр үзэл чиний дотор 
хэлбэржээгүй, энэ нь чиний амьдралыг, урд чинь буй замыг, хэвийн 

сүнслэг амьдралыг чинь үймүүлдэггүй—тэр ч бүү хэл, Бурхантай 
харилцах хэвийн харилцааг чинь эвдэггүй, угаасаа үүргээ гүйцэтгэхэд 
чинь ч бас нөлөөлдөггүй бол—энэ үзэл үндсэндээ шийдвэрлэгдсэн бус 
уу? Энэ нь хэрэгжүүлэлтийн зам юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (16)”-аас эш татав

Бурхан юу хийх нь хамаагүй, чиний хувьд хүлээн авахад 
амархан байсан ч, эсвэл хүлээн авахад хэцүү, чамд үзэл төрүүлэх 
магадлалтай байсан ч, товчхондоо Бурханы ялгамж чанар үүнээс 
болж өөрчлөгддөггүй; Тэрээр үргэлж Бүтээгч байх бөгөөд чи үргэлж 
Бурханы бүтээл байх болно. Хэрвээ чи аливаа үзлийн хязгаарлалтад 
авталгүй, Бурхантай бүтээл болон Бүтээгчийн хоорондох харилцааг 
хадгалж чаддаг бол Бурханы жинхэнэ бүтээл мөн юм. Хэрвээ чи аливаа 
үзлийн нөлөө, үймээнд автахгүй байж чаддаг, зүрх сэтгэлийнхээ 
угаас үнэхээр дуулгавартай байх чадвартай бол, мөн үнэний талаарх 
ойлголт чинь гүн гүнзгий юм уу өнгөцхөн байхаас үл хамааран үзлээ 
хойш тавьж, тэдгээрт хязгаарлагдахгүй байж чаддаг, Бурхан л үнэн, 
зам, амь бөгөөд Бурхан л үүрд Бурхан байна, ямар ч алдаа гаргахгүй 
гэж боддог бол чи аврагдаж чадна. Үнэн хэрэгтээ, хүн бүрийн биеийн 
хэмжээ хязгаарлагдмал байдаг. Хүмүүсийн оюун ухаанд хэр олон 
зүйлийг багтааж болох вэ? Тэд Бурханыг мэдэж чадах уу? Бурханыг 
ухан ойлгож чадах уу? Тэр нь хоосон мөрөөдөл юм! Бурханы өмнө 
хүмүүс үргэлж нялхас байна гэдгийг бүү март. Хэрвээ чи өөрийгөө 
ухаалаг гэж үргэлж боддог бол, үргэлж сайрхаж, бүхний учрыг олж 
мэдэхээр оролдож, “Хэрвээ би үүнийг ойлгохгүй бол Таныг миний 
Бурхан гэж хүлээн зөвшөөрч чадахгүй, Таныг миний Бурхан мөн гэж 
хүлээн авч чадахгүй, Таныг Бүтээгч гэж хүлээн зөвшөөрч чадахгүй. 
Хэрвээ Та миний үзлийг шийдвэрлэхгүй атал Таныг Бурхан гэж хүлээн 
зөвшөөрч, Таны дээд эрхийг хүлээн авч, Таныг дуулгавартай дагана 
гэж бодож байвал Та дэмий мөрөөдөж байна” гэж хэлдэг бол юмс 
буруугаар эргэжээ. Тэд яаж буруугаар эргэсэн бэ? Бурхан ийм зүйлсийг 
чамтай хэлэлцдэггүй. Тэрээр хүнд үргэлж дараах байдлаар хандана: 
Хэрвээ чи, Бурханыг өөрийнхөө Бурхан гэж хүлээн авдаггүй бол Тэр 

чамайг Өөрийнхөө бүтээлүүдийн нэг гэж хүлээн авахгүй. Бурхан 
чамайг Өөрийнхөө бүтээлүүдийн нэг гэж хүлээн авахгүй байх үед 
Түүнд хандах хандлагаас чинь үүдэн Бурхантай харилцах харилцаанд 
чинь өөрчлөлт гардаг. Хэрвээ чи дуулгавартай дагаж чаддаггүй, 
Бурханы ялгамж чанар, мөн чанарыг болон Бурханы хийдэг бүхнийг 
хүлээн авдаггүй бол чиний ялгамж чанарт өөрчлөлт гарна. Чи Бурханы 
бүтээл хэвээр гэж үү? Хэрвээ Бурхан чамайг хүлээн зөвшөөрөхгүй 
бол өөрөөр зүтгээд ямар ч нэмэргүй. Хэрвээ чи Бурханы бүтээл биш 
бөгөөд Бурхан чамайг хүсдэггүй бол чамд аврагдах найдвар байсаар 
байна гэж үү? Хэрвээ чи Бурханы бүтээлийн биелүүлэх учиртай үүрэг, 
хариуцлагыг гүйцэтгэж чаддаггүй бол, Бурханы бүтээлийн байр 
сууриас Бүтээгчид ханддаггүй бол Бурхан чамд хэрхэн хандах вэ? Тэр 
чамайг хэрхэн харах вэ? Бурхан ч бас чамайг Өөрийнхөө бүтээлүүдийн 
нэг гэж үзэхгүй, харин диавол Сатан гэж үзнэ. Чи өөрийгөө ухаалаг 
гэж бодсон бус уу? Чи яаж өөрийгөө диавол Сатан болгочхов оо? 
Энэ нь ухаалаг биш, харин тэнэг хэрэг. Эдгээр үг хүмүүст юу зааж 
сургадаг вэ? Тэд Бурханы өмнө биеэ зөв авч явах ёстой. Чиний үзэлд 
шалтгаан байсан ч гэсэн өөрийгөө үнэнийг эзэмшсэн, Бурханы эсрэг 
шуугиан дэгдээж, Түүний талаар мэдэгдэл хийх шаардлага хангасан 
гэж бүү бод. Чи юу ч хийлээ гэсэн, тийм байж болохгүй. Бурханы 
бүтээлийн ялгамж чанараа алдсан л бол чи дуусна—энэ бол тоглоом 
биш. Хүмүүс үзэлтэй байх үедээ өөр хандлага баримталж, өөр шийдэл 
хэрэглэдэг учраас л үр дүн нь тэс өөр байдаг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (16)”-аас эш татав

Зарчмуудыг ухаармагц үзлийг шийдвэрлэхэд амархан болдог. 
Үзэлд чөдөрлүүлэхийг өөртөө бүү зөвшөөр; хэрвээ чи тэдгээрийг 
шийдвэрлэж чадах бол шийдвэрлэхийн тулд хамаг чадлаараа 
хичээ, хэрвээ чадахгүй бол энэ нь үүрэг болон Бурхантай харилцах 
харилцаанд чинь нөлөөлөхийг бүү зөвшөөр. Иймээс чи мөн эдгээр 
үзлийг тараах ёсгүй; хорон муу хүмүүсийн нэг бүү бай, үймээн самуун, 
саад тотгор үүсгэдэг нэгэн бүү бай, Сатаны элч төлөөлөгч бүү бай, 
Сатаны гарц бүү бай. Хэчнээн шаргуу хичээдэг ч бай хамаагүй, хэрвээ 

чи ердөө өнгөн талыг нь шүргээд, үзлийг бүрэн шийдвэрлэж чаддаггүй 
бол зүгээр л тоохгүй бай; үнэний эрэл хайгуул, амийн оролтын эрэл 
хайгуулд чинь нөлөөлөхийг бүү зөвшөөр. Зарчмын эдгээр янз бүрийн 
талыг ухаарснаар ихэнх тохиолдолд хүмүүс хамгаалагдаж чадна. 
Хэрвээ чи үнэнийг хүлээн авдаг, эерэг зүйлсийг хайрладаг, ёрын муу 
биш, үймүүлж, саад болохыг хүсдэггүй, зориуд ийм зүйл хийдэггүй 
хүн бол чамд үзэл төрөх үед чи ихэвчлэн хамгаалагдах болно. Үндсэн 
зарчим нь энэ: Чамд үзэл төрж, тэр нь шийдвэрлэхэд хэцүү бол тэр 
талаар ямар нэг зүйл хийх гэж бүү яар; эхлээд хүлээ, Бурхан алдаа 
гаргадаггүй. Энэ зарчмыг сана. Үүнээс гадна, чи үүргээ хойш тавих 
ёсгүй—энэ нь үзлийн нөлөөнд автах ёсгүй. Чамд үзэл төрмөгц дотроо 
“Намайг тэнэгтлээ гээд хэн тоох юм бэ? Миний сэтгэл санаа тааруухан 
байна, би яавч сайн юм хийнэ гэж байхгүй” гэж бүү бод. Хэрвээ чи 
ингэж боддог бол юмс буруугаар эргэнэ; хандлага чинь сөрөг, хааш 
яаш байдалтай, хэлбэрддэг болж өөрчлөгдмөгц энэ нь төвөгтэй болох 
бөгөөд үзэл чиний дотор зүйлсийг өдөөж буй хэрэг юм. Үзэл чиний 
дотор асуудал үүсгэж, үүргээ гүйцэтгэхэд чинь нөлөөлөх үед Бурхантай 
харилцах харилцаа чинь аль хэдийн өөрчлөгдсөн байдаг. Чиний доторх 
үзэл шийдвэрлэгдээгүй байх үед зарим нь үүргээ гүйцэтгэхэд чинь 
нөлөөлдөггүй, харин зарим нь нөлөөлдөг. Үүрэгт нөлөөлөх үр нөлөө 
гэвэл, эдгээр үзэл чамайг Бурханд эргэлзэхэд хүргэдэг; чи үүргээ зохих 
ёсоор гүйцэтгэдэггүй, үүргээ биелүүлэхгүй байхын үр дагавар бий 
гэдгийг мэдэрдэггүй, Бурханаас айдаггүй, эмээдэггүй—энэ нь аюултай 
бөгөөд чи уруу таталтад автаж, Сатанд хууртаж, Сатанд булаагдаж 
байгаа хэрэг. Чиний хийдэг сонголт, үзэлдээ хандах хандлага чинь 
маш чухал; үзлийг шийдвэрлэж чадах эсэхээс үл хамааран, тэдгээрийг 
ямар түвшинд шийдвэрлэж чадахаас үл хамааран, Бурхан та хоёрын 
хоорондох хэвийн харилцаа өөрчлөгдөх ёсгүй. Нэг талаар, чи Бурханы 
дэлгэж тавьсан бүхнийг дуулгавартай дагаж чаддаг байх ёстой: Бурхан 
алдаа гаргадаггүй, энэ талаарх мэдлэг, үүнтэй холбоотой үнэн хэзээ ч 
өөрчлөгдөх ёсгүй. Нөгөө талаар, чи Бурханы чамд даалгасан үүргийг 
хойш тавих ёсгүй, өөрийнхөө ачааг хөнгөлөх ёсгүй. Хэрвээ дотроо 
юм уу гаднаа чи огт эсэргүүцдэггүй, дургүйцдэггүй, тэрсэлдэггүй, 
Бурханд дуулгаваргүй ханддаггүй бол Бурхан дуулгавартай байдлыг 

чинь, хүлээж байгаа гэдгийг чинь л харна. Чамд үзэл байсаар байж 
болох ч дуулгаваргүй байдал, эсэргүүцэл байхгүй учраас Бурхан 
дуулгаваргүй байдлыг чинь хардаггүй; Бурхан чамайг Өөрийнхөө 
бүтээлүүдийн нэг гэж үзсээр байдаг. Гэтэл хэрвээ зүрх сэтгэл чинь 
гомдол, сэтгэл ханамжгүй байдлаар дүүрэн, чи залхаан цээрлүүлэх 
боломж хайж байгаа бол, үүргээ гүйцэтгэхийг хүсдэггүй бол, энэ 
нь үүргийн гүйцэтгэлд чинь нөлөөлж, чи бүр ачаагаа хөнгөлөх 
гэж оролддог бол, зүрх сэтгэлд чинь Бурханы талаарх элдэв янзын 
үндэслэлгүй гомдол байдаг, мөн үүргээ гүйцэтгэх явцад чинь сэтгэл 
ханамжгүй байдлын зарим илрэл гарч ирдэг бол энэ удаа Бурхантай 
харилцах харилцаанд чинь асар их өөрчлөлт гарчээ. Чиний байр суурь 
Бурханы бүтээлийн байр суурь байхаа больж, чи Бурханы бүтээл 
байхаа больж, харин диавол Сатаны гарц болсон—иймээс Бурхан 
чамд тийм ч эелдэг хандахгүй. Хүмүүс ийм цэгт хүрсэн бол аюултай 
нутаг дэвсгэрт байна. Бурхан юу ч хийхгүй байлаа ч гэсэн чи чуулганд 
тогтворгүй байдалд байна. Иймээс хийдэг бүх зүйлдээ—ялангуяа энэ 
нь үзэл шийдвэрлэх гэх мэт асуудлыг агуулах үед—хүмүүс Бурханд 
халдах, Бурханаар яллуулах, эсвэл бусдыг гомдоож, хохироох зүйл 
хийхээс зайлсхийхээр хичээх ёстой. Энэ бол зарчим юм.

Бурханы талаар үзэлтэй байх нь том асуудал! Хүлээн авч, 
дуулгавартай байж, сонсохоос гадна, хүн Бурхан хоёрын хооронд 
хамгийн түгээмэл харагддаг зүйл бол хүмүүс Бурханы талаар үзэлтэй 
байх явдал юм. Үүнийг тоолгүй орхиж яавч болохгүй. Хэрвээ хүмүүст 
эдгээр үзэлд хандах зөв арга барил, зам байхгүй бол Бурханыг дагах 
нь тэдэнд маш хэцүү бэрх болж, олон тойруу замаар явах бөгөөд гэнэ 
алдмагцаа Бурханд дуулгаваргүй, Бурханд дайсагнасан замд хөл тавьж 
болзошгүй юм. Ийм замд хөл тавих үед тэдний хувьд бүх юм дуусна—
тэдэнд боломж байсаар байна гэж та нар бодож байна уу? Үүнийг 
засахад амаргүй; тэдэнд ямар ч боломж байхгүй. Иймээс Бурханы 
бүтээл мөн гэдгийг чинь Бурхан үгүйсгэхээс өмнө чи Бурханы бүтээл 
байж сурах ёстой. Бүтээгчийг хэрхэн судлахыг, эсвэл чиний итгэдэг 
Бурхан бол Бүтээгч мөн гэдгийг хэрхэн нотолж, батлахыг сурах гэж 
бүү оролд—энэ нь чиний үүрэг ч биш, чиний хариуцлага ч биш. 
Хүмүүсийн өдөр бүр зүрх сэтгэлдээ эргэцүүлж, бодох ёстой зүйл бол 

яаж Бурханы сайн бүтээл байх вэ гэдэг болохоос биш, Бурхан Бүтээгч 
мөн эсэхийг, Тэр Бурхан мөн эсэхийг, Бурхан ямар нэг зүйл хийх үед 
үүнийг хийх нь зөв эсэхийг батлах явдал биш—чиний судлах ёстой 
зүйл энэ биш.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (16)”-аас эш татав

57. Бурханыаас сэрэмжилдэг байдал, Түүний талаарх 
буруу ойлголтыг засаж залруулах зарчмууд

(1) Христ ганцаараа хүн төрөлхтний Аврагч. Зөвхөн Тэр л хүнд 
үнэн болон амийг хайрлаж чадна, Түүнийхээс өөр аврал гэж үгүй;

(2) Бурханы шүүлт гэсгээлт, шалгалт цэвэршүүлэлт, засалт 
харьцалт нь бүгд хүнийг аварч, төгс болгохын төлөө хийгддэг 
бөгөөд бүгдээрээ хүнийг гэх хайрын илэрхийлэл юм гэдгийг мэдэх 
шаардлагатай;

(3) Хүн үзэлтэй нь нийцэхгүй үйл явдалтай тулгарах үедээ 
үнэнийг эрж хайж, Бурханы хүслийг ойлгож, Түүний зан чанарын 
талаар мэдлэгтэй болох гэж оролдох ёстой. Ингэснээр л хүн үзэл, 
буруу ойлголтоосоо ангижирч чадна;

(4) Бурханы эсрэг байнга хамгаалж, Бурханыг буруугаар ойлгодог 
хүмүүс бол ов мэхтэй хүмүүс бөгөөд Бурхан бол үнэн гэдэгт итгэдэггүй 
бүх хүн нь тэр чигтээ жигшүүртэй этгээд—үл итгэгчид, шүтлэггүй 
хүмүүс юм.

Холбогдох Бурханы үг:

Өнөөдөр Бурхан та нарыг шүүж, гэсгээж, ялладаг боловч чамайг 
ялладгийн зорилго нь чамд өөрийг чинь мэдүүлэхийн төлөө юм 
гэдгийг чи мэдэх ёстой. Чамд өөрийг чинь мэдүүлж, зан чанарыг чинь 
өөрчилж, түүнчлэн үнэ цэнийг чинь мэдүүлж, Бурханы бүх үйлдэл зөвт 
агаад Түүний зан чанар, Түүний ажлын хэрэгцээний дагуу байдаг, Тэр 
хүнийг аврахын төлөө Өөрийн төлөвлөгөөний дагуу ажилладаг, Тэр 
бол хүнийг хайрлаж, хүнийг аварч, мөн хүнийг шүүж, гэсгээдэг зөвт 
Бурхан юм гэдгийг харуулах гэсэндээ Бурхан яллаж, харааж, шүүж, 

гэсгээдэг. Хэрвээ чи дорд байр суурьтай, завхарсан, дуулгаваргүй 
гэдгээ л мэддэг боловч өнөөдөр чам дээр хийдэг шүүлт, гэсгээлтээрээ 
дамжуулан Бурхан Өөрийн авралыг ил болгохыг хүсдэг гэдгийг 
мэддэггүй бол туршлагажих ямар ч аргагүй бөгөөд цааш үргэлжлүүлж 
бүр ч чадахгүй. Бурхан хөнөөх юм уу устгахын тулд ирээгүй, харин 
шүүж, харааж, гэсгээж, аврахын тулд ирсэн юм. Түүний 6,000 жилийн 
удирдлагын төлөвлөгөө төгсөх хүртэл—Тэрээр төрөл бүрийн хүний 
төгсгөлийг илчлэхээс өмнө—газар дээрх Бурханы ажил авралын төлөө 
байх болно; үүний зорилго нь гагцхүү Өөрийг нь хайрладаг хүмүүсийг 
бүрмөсөн бүрэн төгс болгож, Өөрийн ноёрхол дор аваачихын төлөө 
байдаг. Бурхан хүмүүсийг хэрхэн авардаг нь хамаагүй, энэ нь бүхэлдээ, 
тэднийг хуучин сатанлаг уг чанараас нь салгаснаар хийгддэг; өөрөөр 
хэлбэл, тэднээр амийг эрж хайлгуулснаар Бурхан тэднийг авардаг. 
Хэрвээ тэгэхгүй бол Бурханы авралыг хүлээн авах ямар ч аргагүй байх 
болно. Аврал бол Бурханы Өөрийн ажил бөгөөд амийг эрэлхийлэх нь 
аврал хүлээн авахын тулд хүний хийх ёстой зүйл юм. Хүний нүдээр 
аврал бол Бурханы хайр бөгөөд Бурханы хайр нь гэсгээлт, шүүлт, 
хараал байж болохгүй; аврал нь хайр, энэрэл, түүнчлэн тайтгарлын 
үгсийг агуулах ёстой, мөн Бурханы хайрласан хязгааргүй их ерөөлийг 
агуулах ёстой. Бурхан хүнийг аврах үедээ Өөрийн ерөөл, нигүүлслээр 
дамжуулан сэтгэлийг нь хөдөлгөдөг болохоор хүмүүс зүрх сэтгэлээ 
Бурханд өгч чаддаг гэж хүмүүс боддог. Өөрөөр хэлбэл, Тэр хүний 
сэтгэлийг хөдөлгөж байгаа нь түүнийг аварч байгаа хэрэг юм. Ийм 
аврал нь наймаацсанаар хийгддэг. Бурхан өөрсдөд нь зуу дахин ихийг 
өгөх үед л хүн Бурханы нэрийн өмнө захирагдаж, Түүний төлөө 
сайн ажиллаж, Түүнд алдар суу авчрахаар чармайна. Энэ нь хүн 
төрөлхтний төлөөх Бурханы санаа зорилго биш юм. Бурхан завхарсан 
хүн төрөлхтнийг аврахын тулд газар дээр ажиллахаар ирсэн; үүнд 
ямар ч худал хуурмаг байхгүй. Эс бөгөөс Тэр ажлаа хийхийн тулд 
биечлэн ирэхгүй байх байсан нь лавтай. Урьд нь Түүний авралын 
арга барил хамгийн их хайр, энэрлийг харуулж байсан болохоор Тэр 
бүх хүн төрөлхтний төлөө Өөрт байгаа бүхнээ Сатанд өгсөн юм. 
Өнөөдөр өнгөрсөн үетэй огт адилгүй: Өнөөдөр та нарт хайрласан 
аврал эцсийн өдрүүдэд, бүх зүйл төрлийнхөө дагуу ангилагдах үед 

тохиолдож байгаа; та нарыг аврах арга барил хайр юм уу энэрэл биш, 
харин хүнийг илүү бүрэн дүүрэн аврахын төлөөх гэсгээлт, шүүлт юм. 
Тиймээс та нарын хүлээн авдаг бүхэн гэсгээлт, шүүлт, өршөөлгүй 
цохилт байдаг боловч энэ хэрцгий цохилтод өчүүхэн төдий ч шийтгэл 
байхгүй гэдгийг мэдэж ав. Миний үг хэчнээн хатуу ширүүн байхаас 
үл хамааран та нарт тохиолддог зүйл бол ердөө тун хүний үнэргүй 
санагддаг цөөхөн хэдэн үг бөгөөд Би хэчнээн их уурласан ч бай, та 
нар дээр буун ирдэг зүйл нь мөн л сургаалын үг бөгөөд Би та нарт хор 
хөнөөл учруулах гээгүй, эсвэл та нарыг цаазлах гээгүй. Энэ нь бүгд 
баримт бус уу? Өнөөдөр зөвт шүүлт байсан ч бай, эсвэл хайр найргүй 
цэвэршүүлэлт, гэсгээлт байсан ч бай, бүгд авралын төлөө байдаг 
гэдгийг мэдэж ав. Өнөөдөр бүх зүйлийг төрлөөр нь ангилж, эсвэл 
хүний төрлүүдийг ил болгож байгаа эсэхээс үл хамааран, Бурханы бүх 
үг болон ажлын зорилго нь Бурханыг үнэхээр хайрладаг хүмүүсийг 
аврах явдал юм. Зөвт шүүлт нь хүнийг ариусгахын төлөө, хайр 
найргүй цэвэршүүлэлт нь хүнийг цэвэрлэхийн төлөө; хатуу үг, эсвэл 
цээрлүүлэлт нь хоёулаа ариусгаж, аврахын төлөө байдаг. Тиймээс 
өнөөдрийн авралын арга барил нь өнгөрсөн үеийнхтэй адилгүй. 
Өнөөдөр зөвт шүүлтээр дамжуулан та нарт аврал ирсэн ба энэ нь та 
нарыг төрлөөр нь ангилах сайн хэрэгсэл юм. Түүнчлэн, хайр найргүй 
гэсгээлт нь та нарын дээд зэргийн аврал болдог—энэхүү гэсгээлт, 
шүүлтийн өмнө та нар юу хэлэх юм бэ? Та нар эхнээсээ дуустлаа 
үргэлж авралыг эдлээгүй гэж үү? Та нар бие махбодтой болсон 
Бурханыг харж, Түүний бүхнийг чадагч байдал болон мэргэн ухааныг 
ухаарсан; үүнээс гадна, удаа дараагийн цохилт, сахилгажуулалтыг 
туулсан. Гэхдээ та нар бас дээд зэргийн нигүүлслийг хүртээгүй гэж 
үү? Та нарын ерөөл өөр хэнийхээс ч илүү их биш гэж үү? Та нарын 
нигүүлсэл бүр Соломоны эдэлсэн алдар суу болон эд баялгаас илүү 
элбэг дэлбэг билээ! Энэ талаар бодоод үз: Хэрвээ Миний ирсэн санаа 
зорилго та нарыг аврахын оронд яллаж, шийтгэхийн төлөө байсан бол 
өдөр хоногууд чинь ийм удаан үргэлжлэх байсан гэж үү? Мах цустай 
нүгэлт оршихуй болох та нар өнөөдрийг хүртэл амьд үлдэж чадах 
байсан уу? Хэрвээ Миний зорилго ердөө та нарыг шийтгэхийн төлөө 
байсан бол Би яах гэж махбод болж, ийм том ажил үйлс эхлүүлэх 

юм бэ? Та нар шиг эгэл хүмүүсийг шийтгэхэд ганцхан үг айлдахад л 
болчих биш үү? Би та нарыг зориуд ялласныхаа дараа мөн л устгах 
хэрэгтэй юм гэж үү? Та нар Миний энэ үгэнд одоо ч итгэхгүй л байна 
уу? Би ердөө хайр, энэрлээр л дамжуулан хүнийг аварч чадах юм гэж 
үү? Эсвэл Би хүнийг аврахын тулд зөвхөн цовдлол ашиглах юм гэж 
үү? Миний зөвт зан чанар хүнийг бүрмөсөн дуулгавартай болгоход 
илүү тохиромжтой биш гэж үү? Энэ нь хүнийг бүрэн дүүрэн аварч 
чадах бус уу?

Үг нь махбодоор илэрсэн номын
“Та нар байр суурийн ерөөлийг хойш тавьж,

хүнийг аврах Бурханы хүслийг ойлгох ёстой”-оос эш татав

Та нар бүгд нүгэлт, завхай газар амьдардаг бөгөөд бүгд завхай, 
нүгэлтэй. Өнөөдөр та нар Бурханыг хараад зогсохгүй, бүр ч чухал 
нь гэсгээлт, шүүлтийг хүлээн авч, үнэхээр гүн гүнзгий авралыг 
хүртсэн, өөрөөр хэлбэл, Бурханы хамгийн агуу хайрыг хүлээн авсан. 
Өөрийн хийдэг бүхэндээ Бурхан та нарыг үнэхээр хайрладаг. Түүнд 
ямар ч муу санаа зорилго байхгүй. Та нарын нүглээс болж л Тэр та 
нарыг шүүдэг, ингэснээр та нар өөрсдийгөө шинжилж, энэхүү үлэмж 
их авралыг хүлээн авна. Энэ бүхэн нь хүнийг бүрэн төгс болгох 
зорилгоор хийгддэг. Эхнээсээ эцсээ хүртэл Бурхан хүнийг аврахын 
тулд чадах бүхнээ хийсээр ирсэн бөгөөд Өөрийн бүтээсэн хүмүүсийг 
Өөрийн гараар бүрэн устгахыг хүсдэггүй. Өнөөдөр Тэр та нарын дунд 
ажиллахаар ирсэн; энэ нь бүр ч илүү их аврал биш гэж үү? Хэрвээ Тэр 
та нарыг үзсэн ядсан бол та нарыг биечлэн удирдахын тулд ийм их 
хэмжээний ажлыг мөн л хийх байсан уу? Яагаад Тэр ингэж зовох ёстой 
юм бэ? Бурхан та нарыг үзэн яддаггүй, эсвэл та нарын эсрэг муу санаа 
агуулдаггүй. Бурханы хайр бол хамгийн жинхэнэ хайр гэдгийг та нар 
мэдэх ёстой. Хүмүүс дуулгаваргүй учраас л Тэр шүүлтээр дамжуулан 
тэднийг аврах хэрэгтэй болсон; тэгэхгүй бол хүмүүсийг аврах 
боломжгүй байх байв. Та нар хэрхэн амьдрахыг мэддэггүй, бүр хэрхэн 
амьдрах талаар ч ойлгодоггүй учраас, мөн энэхүү завхай, нүгэлтэй 
газарт амьдардаг ба өөрсдөө завхай, бузар диаволууд учраас та нарыг 
бүр их доройтуулж Тэр тэвчдэггүй, одоогийнх шигээ энэхүү бохир 

бузар газарт амьдарч, Сатанд хүссэнээр нь гишгэлүүлэхийг чинь харж 
тэвчдэггүй, та нарыг Үхэгсдийн орон руу унагаж ч тэвчдэггүй. Тэрээр 
энэ бүлэг хүмүүсийг олж авч, та нарыг бүрэн аврахыг л хүсдэг. Энэ 
нь та нар дээр байлдан дагуулалтын ажлыг хийхийн үндсэн зорилго 
бөгөөд энэ нь гагцхүү авралын төлөө байдаг. Чам дээр хийгддэг 
бүхэн хайр, аврал юм гэдгийг хэрвээ чи харж чаддаггүй бол, хэрвээ 
чи энэ нь зүгээр л арга барил, хүнийг тарчлаах зам, итгэхийн аргагүй 
зүйл гэж боддог бол зовлон, бэрхшээл туулахын тулд өөрийнхөө 
ертөнц рүү буцсан нь дээр! Хэрвээ чи энэ урсгалд байж, энэ шүүлт, 
энэ энгүй авралыг эдэлж, хүний ертөнцийн хаанаас ч олдохгүй энэ 
бүх ерөөлийг эдэлж, энэ хайрыг эдлэхийг хүсэж байгаа бол сайн бай: 
Байлдан дагуулалтын ажлыг хүлээн авахын тулд энэ урсгалд бай, 
тэгвэл төгс болгуулж чадна. Өнөөдөр чи Бурханы шүүлтийн улмаас 
бага зэрэг зовлон шаналал, цэвэршүүлэлт туулж болох ч энэхүү зовлон 
шаналалд үнэ цэн, утга учир бий. Бурханы гэсгээлт, шүүлт хүмүүсийг 
цэвэршүүлж, хайр найргүй илчилдэг хэдий ч зорилго нь нүглийнх 
нь төлөө тэднийг шийтгэж, тэдний махан биеийг шийтгэхийн төлөө 
байдаг—энэ ажлын юу ч тэдний махан биеийг яллан сүйрүүлэхээр 
зорьдоггүй. Үгийн хатуу чанд илчлэлт нь бүгд чамайг зөв зам руу 
хөтлөх зорилготой. Та нар энэ ажлын маш ихийг биечлэн туулсан ба 
энэ нь та нарыг муу зам руу хөтлөөгүй нь тодорхой! Энэ бүхэн нь 
чамаар хэвийн хүн чанарыг амьдран харуулуулахын төлөө байдаг 
бөгөөд энэ бүхэнд хэвийн хүн чанараараа хүрэх боломжтой. Бурханы 
ажлын алхам бүр нь чиний хэрэгцээнд үндэслэж, сул талын чинь 
дагуу, бодит биеийн хэмжээний чинь дагуу хийгддэг бөгөөд дааж 
давшгүй ямар ч ачааг та нарт өгдөггүй. Үүнийг чи одоо тодорхой 
мэддэггүй бөгөөд Би чамд хатуу хандаж байгаа мэт санагддаг, 
үнэндээ чамайг өдөр бүр гэсгээж, шүүж, зэмлэдгийн шалтгаан нь Би 
чамайг үзэн яддагаас болдог гэж чи үргэлж итгэдэг. Гэхдээ чиний 
амсдаг зүйл гэсгээлт, шүүлт мөн хэдий ч энэ нь үнэндээ чамайг гэх 
хайр, хамгийн агуу хамгаалалт билээ. Хэрвээ чи энэ ажлын илүү гүн 
гүнзгий утга учрыг ухаарч чадахгүй бол чиний хувьд үргэлжлүүлэн 
туулах боломжгүй болно. Энэхүү аврал чамд тайтгарал авчрах ёстой. 
Ойлгож ухамсарлахаас бүү татгалз. Өдий хүрсэн болохоор чи байлдан 

дагуулалтын ажлын ач холбогдлыг тодорхой ойлгосон байх ёстой 
бөгөөд энэ талаар янз бүрийн үзэл бодол өвөрлөх ёсгүй!

Үг нь махбодоор илэрсэн номын
 “Байлдан дагуулалтын ажлын дотоод үнэн (4)”-өөс эш татав

Олон хүн Бурханы хүслийг ойлгодоггүй; Бурханы урьдчилан 
тогтоодог хүн бүр гарцаагүй аврагдах бөгөөд Бурханы урьдчилан 
тогтоодоггүй хүн бүр юмыг илүү сайн хийсэн ч гэсэн аврагдахгүй гэж 
тэд боддог. Бурхан хүмүүсийн үр дүнг гүйцэтгэл болон зан авирт нь 
тулгуурлан тодорхойлохгүй гэж тэд боддог. Хэрэв чи ингэж боддог 
бол Бурханыг ихэд буруугаар ойлгож байна. Хэрэв Бурхан үнэхээр 
ингэсэн бол зөвт байна гэж үү? Бурхан дараах зарчимд үндэслэн 
хүмүүсийн үр дүнг тодорхойлдог: Эцсийн дүнд хүмүүсийн үр дүн 
хувийн гүйцэтгэл болон зан авираар нь тодорхойлогдоно. Чи Бурханы 
зөвт зан чанарыг харж чаддаггүй бөгөөд Бурханыг үргэлж буруугаар 
ойлгож, Түүний санаа зорилгыг мушгин гуйвуулдаг; энэ нь чамайг 
байнга гутранги, сэтгэл дундуур байхад хүргэдэг. Энэ чинь өөрийгөө 
хохироож байгаа хэрэг бус уу? Үнэн хэрэгтээ, чи Бурханы санаа 
зорилгыг үнэхээр ойлгож, үүнд итгэлтэй байдаг уу? Бурханы үгийг 
тодорхойлж, үгүйсгэхийн тулд чи “Бурханы урьдчилан тогтоолт”-
ыг үргэлж ашигладаг. Энэ бол Бурханыг ноцтой буруугаар ойлгож 
байгаа хэрэг! Чи Бурханы ажлыг огт ойлгодоггүй, Бурханы хүслийг 
огт ойлгодоггүй; түүнээс гадна чи Бурхан Өөрийн удирдлагын 
зургаан мянган жилийн ажилд гаргасан нөр их хүч чармайлтыг 
ойлгодоггүй. Чи цөхрөлд автаж, Бурханыг яах бол гэж таамаглаж, 
Түүнд эргэлздэг; чи үйлчлэл үзүүлэгч болохоос айж, “Надад мундаг 
гэх зүйл юу ч байхгүй; намайг яагаад энэ ажилд дэвшүүлж байгаа 
юм бол? Бурхан намайг ашиглаж байгаа юм болов уу? Тэр одоо 
надаар үйлчлэл хийлгүүлчхээд, цаашид хэрэггүй болохоор надаас 
ангижрахаар төлөвлөж байна уу?” гэж боддог. Бурханыг ингэж бодох 
нь Түүнийг эрх баригчдын эгнээнд оруулж байгаа хэрэг бус уу? Чи 
Бурханыг үргэлж буруу ойлгож ирсэн; Бурханыг муухайгаар бодож, 
Түүнийг зэвүүцэж адалсан. Бурханы үгэнд, Түүний чин сэтгэлд чи 
хэзээ ч итгээгүй, идэвхтэйгээр үйлчлэл үзүүлэгч байхаар эрэлхийлж, 

үйлчлэл үзүүлэгчийн замаар алхах санаачилга гаргасан боловч зан 
чанараа өөрчлөхөөр эрж хайгаагүй, бас үнэнийг хэрэгжүүлэхийн тулд 
зовлон эдлээгүй. Эцэст нь чи хариуцлагаа Бурхан руу түлхэж, Тэр 
чамайг урьдаас тогтоогоогүй, чамд чин сэтгэлээсээ хандаагүй гэж 
хэлсэн. Асуудал юунд байна вэ? Чи Бурханы санаа зорилгыг буруу 
ойлгодог, Бурханы үгэнд итгэдэггүй, үнэнийг хэрэгжүүлдэггүй, үүргээ 
гүйцэтгэж байхдаа өөрийгөө зориулдаггүй. Чи яаж Бурханы хүслийг 
хангаж чадах юм бэ? Ийм хүмүүс үйлчлэл үзүүлэгч байж яагаад ч 
чадахааргүй юм чинь Бурхантай хэлэлцээр хийж чадахуйц байж яаж 
чадах юм бэ? Хэрвээ чи Бурханыг зөвт биш гэж боддог юм бол Түүнд 
яагаад итгэдэг юм бэ? Бурханы гэр бүлийн төлөө чармайн зүтгэхээс 
чинь өмнө Бурхан чамд “Чи бол хаанчлалын ардын нэг бөгөөд энэ 
хэзээ ч өөрчлөгдөхгүй” гэж аминчлан хэлээсэй гэж чи үргэлж хүссэн 
бөгөөд хэрвээ Тэр ингэж хэлэхгүй бол үнэн зүрх сэтгэлээ чи Түүнд 
хэзээ ч өгөхгүй. Ийм хүмүүс хэчнээн тэрслүү билээ! Зан чанараа 
өөрчлөхөд хэзээ ч анхаардаггүй маш олон хүнийг Би харсан, тэд 
үнэнийг хэрэгжүүлэхийг бүр ч хэрэгсдэггүй. Тэд зөвхөн өөрсдийгөө 
сайн хүрэх газартай болох эсэх, Бурхан тэдэнд хэрхэн хандах, тэднийг 
Өөрийнхөө ардыг болгох гэж урьдаас тогтоосон эсэх болон өөр бусад 
сураг ажгийн асуудалд л анхаарал хандуулдаг. Үнэнч шударгаар 
ажилладаггүй ийм хүмүүс яаж мөнх амьдралыг олж авч чадах юм бэ? 
Тэд яаж Бурханы гэр бүлд үлдэж чадах юм бэ?

Би одоо та нарт хатуу хэлье: Урьдаас тогтоосон хүн үнэнийг 
хэрэгжүүлдэггүй бол эцэстээ тэр хүн таягдан хаягдана; харин өөрийгөө 
Бурханы төлөө чин сэтгэлээсээ зарлагаддаг, үнэнийг хэрэгжүүлэхээр 
чадах бүхнээ хийдэг хүн (түүнийг үлдээхээр урьдаас тогтоогдсон 
хүн биш гэж хүмүүс үздэг боловч) урьдаас тогтоогдсон гэгч 
үнэнч зүтгэлгүй хүмүүсээс илүү дээр эцсийн хүрэх газартай байх 
болно, учир нь Бурхан зөвт зан чанартай. Чи ийм үгэнд итгэж 
байна уу? Чи ийм үгэнд итгэж чадахгүй, аливааг буруу аргаар хийсэн 
хэвээр байвал чи лав амьд үлдэж чадахгүй гэж Би чамд хэлнэ, учир 
нь чи Бурханыг үнэхээр хүсдэггүй бөгөөд үнэнд дургүй. Нэгэнт ийм 
болохоор Бурхан хүмүүсийг урьдаас тогтоодог нь чухал биш. Үүнийг 
би хэлж байгаагийн шалтгаан бол эцэст нь Бурхан хүмүүсийн үр дүнг 

гүйцэтгэл, зан авираар нь тодорхойлно; гэхдээ бодитойгоор яривал, 
Бурхан урьдаас тогтоодог нь багахан л үүрэг гүйцэтгэдэг, гол үүрэг 
гүйцэтгэдэггүй. Чи энэ үгсийг ойлгож байна уу?

Эцсийн өдрүүдийн Христийн ярианы тэмдэглэл номын
“Бурханы хүсэл бол хамгийн дээд

боломжит хэрээр хүмүүсийг аврах”-аас эш татав

Бусдыг сэжиглэдэггүй хүмүүсийг Би маш их үнэлдэг ба үнэнийг 
дуртайяа хүлээн зөвшөөрдөг хүмүүс Надад таалагддаг; ийм хоёр 
төрлийн хүмүүсийг Би асар их халамжилна, учир нь Миний нүдээр 
бол тэд үнэнч хүмүүс билээ. Хэрвээ чи ов мэхтэй бол бүх хүн, бүх 
хэрэг явдалд сэрэмжилж, сэжиглэж хандах бөгөөд тиймээс Надад 
итгэх итгэл чинь хардлагын суурин дээр үндэслэнэ. Ийм итгэлийг 
Би хэзээ ч хүлээн зөвшөөрч чадахгүй. Жинхэнэ итгэлгүй болохоор 
чамд жинхэнэ хайр бүр ч байдаггүй. Хэрвээ чи Бурханд эргэлзэж, 
Түүний талаар хүссэнээрээ боддог бол гарцаагүй хамгийн зальтай 
хүн юм. Бурхан хүнтэй адил байж чадах эсэхийг чи эргэцүүлэн 
боддог: уучилшгүй нүгэлтэй, жудаггүй, шударга бус, эрүүл ухаангүй, 
шударга ёсны мэдрэмж дутмаг, муу арга заль хэрэглэдэг, урвамтгай, 
зальхай, ёрын муу, харанхуйд дуртай гэх мэт. Хүмүүс ийм бодолтой 
байдгийн шалтгаан нь тэдэнд Бурханы талаарх өчүүхэн төдий ч 
мэдлэг байдаггүйгээс болдог бус уу? Тийм итгэл нь нүглээс өөрцгүй! 
Түүнчлэн, Миний таалалд нийцдэг хүмүүс бол яг нарийндаа бялдууч, 
зусарчид бөгөөд ийм чадвар дутмаг хүмүүсийг Бурханы гэрт ч хүлээн 
авахгүй, тэд тэнд хөлөө олoхгүй гэж итгэдэг хүмүүс ч бий. Энэ олон 
жилийн турш эзэмшсэн мэдлэг чинь энэ үү? Та нарын олж авсан зүйл 
энэ үү? Миний талаарх та нарын мэдлэг зөвхөн ийм буруу ойлголтоор 
зогсдоггүй; Бурханы Сүнсийг доромжилж, Тэнгэрийг гутаадаг чинь 
үүнээс ч дор. Ийм учраас, та нарынх шиг ийм итгэл та нарыг Надаас 
улам холдуулж, Намайг илүү их эсэргүүцэхэд хүргэнэ гэж Би хэлдэг. 
Олон жилийнхээ ажлаар та нар олон үнэнийг харсан боловч Миний 
чих юу сонссоныг та нар мэдэх үү? Та нараас хэр олон нь үнэнийг 
хүлээн зөвшөөрөхөд бэлэн байна вэ? Та нар үнэний төлөө төлөөс 
төлөхөд бэлэн гэж бүгдээрээ итгэдэг ч хэд чинь үнэний төлөө үнэхээр 

зовсон бэ? Зүрх сэтгэлд чинь зөв шударга бус байдал л байдаг учраас 
та нар, хэн ч байсан хамаагүй хүн бүр зальтай, шударга бус гэж 
бодоод, бие махбодтой болсон Бурхан ч гэсэн хэвийн хүнтэй адилаар 
нинжин сэтгэлгүй, өр зөөлөн хайргүй байж чадна гэж ч итгэхэд хүрдэг. 
Үүнээс ч илүүтэйгээр, эрхэм дээд ёс жудаг, өршөөнгүй, өр зөөлөн уг 
чанар тэнгэр дэх Бурханд л оршдог гэж та нар итгэдэг. Тийм ариун 
хүн оршин байдаггүй бөгөөд зөвхөн харанхуй, ёрын муу л газар 
дээр ноёлдог, харин Бурхан бол хүмүүсийн сайн, сайхныг гэх хүсэл 
эрмэлзлээ даатгадаг зүйл, хүний зохиосон үлгэр домгийн нэгэн юм 
гэж та нар итгэдэг. Та нарын оюун ухаанд, тэнгэр дэх Бурхан бол 
маш шулуун шударга, зөвт, агуу, шүтэн мөргөж, бишрэхүйц байдаг; 
харин газар дээрх энэ Бурхан нь тэнгэр дэх Бурханы орлогч, багаж 
хэрэгсэл төдий байдаг. Энэ Бурхан нь тэнгэр дэх Бурхантай эн тэнцүү 
байж болохгүй, Түүнтэй зэрэгцүүлэн үзэж бүр ч болохгүй гэж та нар 
итгэдэг. Бурханы агуу байдал болон нэр хүндийн тухайд гэвэл тэдгээр 
нь тэнгэр дэх Бурханы алдар сууд харьяалагддаг, харин хүний уг чанар 
болон завхралын тухайд бол, тэдгээр нь газар дээрх Бурханд ч байдаг 
шинж чанар юм. Тэнгэр дэх Бурхан мөнхөд сүрлэг байдаг байхад газар 
дээрх Бурхан мөнхөд ялихгүй, сул дорой, чадваргүй байдаг. Тэнгэр 
дэх Бурхан сэтгэл хөдлөлд автдаггүй, зөвхөн зөвт байдалтай байдаг, 
харин газар дээрх Бурханд хувиа хичээсэн сэдэл л байдаг ба ямар ч 
шударга байдал, эрүүл ухаан байдаггүй. Тэнгэр дэх Бурханд өчүүхэн 
төдий ч шударга бус зан байдаггүй, мөнхөд итгэмжит байдаг бол газар 
дээрх Бурханд шударга бус тал үргэлж байдаг. Тэнгэр дэх Бурхан 
хүнийг халуун дотноор хайрладаг байхад газар дээрх Бурхан хүнийг 
хангалтгүй халамжилдаг, тэр ч бүү хэл хүнийг бүрмөсөн үл ойшоодог. 
Ийм андуу ташаа мэдлэг та нарын зүрх сэтгэлд удаан хадгалагдсан ба 
ирээдүйд ч гэсэн бас үүрд хадгалагдах байх. Та нар шударга бус хүний 
байр сууриас Христийн бүх үйл хэргийг авч үздэг ба хорон муу хүний 
өнцгөөс Түүний бүх ажил, ялгамж чанар, мөн чанарыг үнэлдэг. Та нар 
ноцтой алдаа гаргасан ба өмнөх үеийнхнийхээ хэзээ ч хийж байгаагүй 
зүйлийг хийсэн. Өөрөөр хэлбэл, та нар тэргүүндээ титэмтэй, тэнгэр 
дэх сүрлэг Бурханд л үйлчилдэг бөгөөд үл үзэгдэхийн төдий маш 
ялимгүй Бурханд хэзээ ч санаа тавьдаггүй. Энэ нь та нарын нүгэл биш 

гэж үү? Энэ нь Бурханы зан чанарын эсрэг зөрчлийн чинь сонгодог 
жишээ биш гэж үү?

Үг нь махбодоор илэрсэн номын
“Газар дээрх Бурханыг хэрхэн мэдэх вэ”-ээс эш татав

Бурханы талаар буруугаар ойлгох үед чамд байдаг хатуу, өрөөсгөл 
элемент үнэнийг эрж хайхад чинь саад болох болно. Хэрэв буруу 
ойлголт чинь арилбал чи үнэнийг эрж хайж чадна; арилахгүй бол 
чиний зүрх сэтгэл чинь хөндийрсөн санагдаж, хааш яаш байдлаар 
залбирна; энэ бол Бурханыг хуурч байгаа хэрэг бөгөөд Тэр үүнийг 
сонсохгүй. Чи Бурханыг буруугаар ойлгож, холдож, хөндийрсөн 
мэдрэмж төрмөгц зүрх сэтгэл чинь Бурханд хаалттай болж, Бурханы 
үгийг сонсож, үнэнийг эрэлхийлэхийг хүсдэггүй. Чи юу ч хийлээ гэсэн 
зүгээр л оромдсон болж, дүр эсгэж, ов мэх гаргаж байдаг. Бурханы 
талаарх хүний буруу ойлголт шийдэгдэж, хүн энэ саадыг давсан үедээ 
Бурханы өмнө үнэхээр үнэнч сэтгэлээр очиж, Бурханы үг, Бурханы 
шаардлага болгоныг чин сэтгэлээсээ авч үзэх болно. Хэрэв Бурхан, хүн 
хоёрын хооронд зөрчилдөөн, зай завсар, үл ойлголцол байгаа бол хүн 
Сатаны үүрэг гүйцэтгэж, Бурханыг эсэргүүцэж байгаа хэрэг. Ийнхүү 
эсэргүүцэхийн үр дагавар юу вэ? Тийм хүн Бурханд захирагдаж 
чаддаг уу? Тэд үнэнийг хүлээн зөвшөөрч чаддаг уу? Тэд аль алийг нь 
чаддаггүй бөгөөд зан чанарынх нь өөрчлөлт ч зогсонги байдалд ордог. 
Иймээс хүн өөрийнхөө янз бүрийн байдлыг шинжихдээ нэг талаар 
өөрийгөө мэдэхийн тулд ингэдэг бол нөгөө талаар Бурханы талаарх 
буруу ойлголтоо шинжихэд анхаарах шаардлага гардаг. Эдгээр буруу 
ойлголт юунд хүргэдэг вэ? Үзэл, төсөөлөл, хязгаарлалт, эргэлзээ, 
судалгаа, таамаглал. Чи ийм байдалд автах үед Бурхантай харилцах 
харилцаанд чинь асуудал үүсдэг. Үүнийг шийдэхийн тулд даруй 
үнэнийг эрж хайх ёстой—үүнийг заавал шийдвэрлэх ёстой. Бурханы 
талаар буруу ойлголттой бол тэр асуудлаа шийдтэл үүргээ гүйцэтгэж 
болохгүй гэж зарим нь боддог. Энэ нь үндэслэлтэй юу? (Үгүй.) Үүргээ 
гүйцэтгэхээ бүү хойш тавь, харин үүргээ гүйцэтгэхийнхээ зэрэгцээ 
асуудлаа шийд. Үүргээ гүйцэтгэх үед Бурханы талаарх буруу ойлголт 
чинь өөрийн мэдэлгүй багасаж эхлэх бөгөөд асуудал хаанаас үүссэн, 

хэр ноцтой болохыг чи олж мэднэ. Нэг л өдөр та нар, “Хүн бол 
бүтээгдсэн зүйл, Бүтээгч үүрд миний Эзэн; энэ мөн чанар ч, хүний 
байр суурь ч, Бурханы байр суурь ч өөрчлөгддөггүй. Бурхан юу ч 
хийлээ гэсэн, бүр Бурханы хийдэг зүйлийг бүх хүн төрөлхтөн буруу 
гэж үзлээ ч гэсэн Бурханы хийсэн зүйлийг би үгүйсгэж болохгүй, бас 
Тэр бол үнэн гэдгийг үгүйсгэж болохгүй. Бурхан бол үүрдийн алдаа 
мадаггүй, хамгийн дээд үнэн. Хүн өөрийн байр сууриндаа бат зогсох 
ёстой; Бурханыг судлахын оронд Бурханы зохион байгуулалт, бүх 
үгийг нь хүлээн зөвшөөрөх ёстой. Бурханы хэлж, хийдэг бүхэн зөв. 
Хүн Бурханд элдэв шаардлага тавих ёсгүй—бүтээгдсэн зүйл тэгэх 
эрхгүй. Бурхан надад тоглоом тохуу мэт хандлаа ч гэсэн би захирагдах 
л ёстой, тэгэхгүй бол тэр нь Бурханы биш, миний л асуудал” гэж ухаарч 
чадаж магадгүй. Үнэний энэ талын туршлага, мэдлэгтэй болох үедээ 
чи Бурханд дуулгавартай байдалд үнэхээр ороод, дахиж томоохон 
бэрхшээлтэй тулгарахгүй бөгөөд үүргээ биелүүлж байна уу, үнэний 
янз бүрийн талыг хэрэгжүүлж байна уу хамаагүй, олон бэрхшээл 
шийдвэрлэгдсэн байх болно. Энэ бол хамгийн агуу, гүн гүнзгий үнэн. 
Олон удаа хүмүүс янз бүрийн бэрхшээлтэй тулгарч, төрөл бүрийн саад 
гарч, аль эсвэл эвлэрэх аргагүй зүйлтэй учрах үед тэд буруу байранд 
зогсож байгаагаас энэ нь үүдэлтэй байдаг: Тэд Бурханыг буруугаар 
ойлгодог; Бурханыг судлахыг хүсэж, Бурханд Бурхан гэж хандахыг 
хүсдэг; тэд Бурханы хэлж, хийдэг бүхэн зөв гэдгийг үгүйсгэхийг 
хүсдэг; Бурхан бол үнэн гэдгийг үгүйсгэхийг хүсдэг. Тэгэхээр тэр 
хүн бүтээгдсэн зүйл байх хүсэлгүй, харин Бурхантай эн зэрэгцэж, 
Бурханаас өө хайхыг хүсэж байгааг энэ нь илтгэдэг. Ингэвэл асуудал 
үүснэ. Хэрэв чи үүргээ биелүүлж, бүтээгдсэн зүйлийн байр сууриндаа 
бат зогсож чадвал Бурханы хийдэг зүйлийг эсэргүүцэх сэтгэл чамд 
үндсэндээ огт төрөхгүй. Чи бага зэрэг буруугаар ойлгож, зарим 
нэг үзэлтэй байж болох ч хамгийн наад зах нь чи Бурханы зохион 
байгуулалтыг хүлээн зөвшөөрөхөд бэлэн хандлагатай байж, Бурханд 
захирагдахад бэлэн байр суурьтай байх тул Бурханыг эсэргүүцэх 
сэтгэл чамд төрөхгүй.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

Хүмүүс Бурханы шалгалтад үргэлж санаа зовж, эмээдэг атлаа 
дандаа Сатаны урхинд амьдарч, Сатанд довтлуулж, хүчирхийлүүлдэг 
аюултай орчинд амьдарч байна—гэхдээ тэд айдсыг мэдэхгүй, 
амарлингуй байдаг. Юу болоод байна вэ? Бурханд итгэх хүний итгэл 
зөвхөн өөрийнх нь харж чадах зүйлсээр л хязгаарлагддаг. Тэрээр 
хүнийг гэсэн Бурханы хайр, зовнил, хүнд тавих Түүний өрөвч сэтгэл, 
анхаарал халамжийг өчүүхэн төдий ч үнэлдэггүй. Харин хүнБурханы 
шалгалт, шүүлт, гэсгээлт, сүр жавхлан, уур хилэнгийн талаар бага 
зэрэг айдас, түгшүүртэй байдгаас биш Бурханы сайн санааны талаар 
өчүүхэн ч ойлголтгүй байдаг. Шалгалтын талаар дурдахад Бурхан 
далд сэдэл агуулж байгаа мэт хүмүүст санагддаг, тэр ч байтугай 
зарим нь Бурхан хорон муу санаа өвөрлөдөг гэж итгэдэг бөгөөд 
Бурхан тэдэнд яг юу хийх гэж байгааг мэддэггүй; тиймээс, Бурханы 
дээд эрх болон зохицуулалтад дуулгавартай байх тухай хашхирахын 
зэрэгцээ хүнийг захирах Бурханы дээд эрх болон хүнийг гэх Бурханы 
зохицуулалтыг эсэргүүцэж, тэрслэхийн тулд чадах бүхнээ хийдэг, учир 
нь хэрвээ тэд анхааралтай байхгүй бол Бурхан тэднийг төөрөгдүүлэх 
болно, хэрвээ тэд өөрсдийн хувь заяаг захирахгүй бол тэдэнд байгаа 
бүхнийг Бурхан авч, тэдний амь төгсөж ч болох юм гэж тэд итгэдэг. 
Хүн Сатаны баазад байдаг, гэхдээ тэр Сатанд хүчирхийлүүлж байгаа 
талаараа хэзээ ч санаа зовдоггүй бөгөөд Сатанд хүчирхийлүүлдэг 
мөртлөө Сатанд олзлогдохоос хэзээ ч айдаггүй. Хүн, Бурханы авралыг 
хүлээн зөвшөөрч байна гэж хэлээд л байдаг мөртлөө хэзээ ч Бурханд 
итгээгүй, эсвэл Бурхан хүнийг үнэхээр Сатаны савраас аврах болно 
гэж итгээгүй. Хэрвээ хүн Иовтой адилаар Бурханы зохион байгуулалт 
болон зохицуулалтад захирагдаж, өөрийн бүхий л оршихуйг Бурханы 
гарт өгч чадах юм бол хүний төгсгөл Иовынхтой адил байж—
Бурханы ерөөлийг хүлээж авахгүй гэж үү? Хэрвээ хүн Бурханы дээд 
эрхийг хүлээн зөвшөөрч, захирагдаж чадах юм бол алдах зүйл юу 
байна вэ? Тиймээс та нар үйлдлээ анхаарч, өөрт тохиолдох гэж буй 
бүх зүйлд болгоомжтой хандаж бай гэж Би зөвлөж байна. Бүү яарч, 
уулгамчил, мөн Бурханд болон та нарын төлөө Түүний зохицуулсан 
хүмүүс, аливаа үйл явдал болон юманд өөрийн түргэн зангаар, 
өөрийн зөнгөөр, эсвэл өөрийн төсөөлөл, үзлээр бүү ханд; та нар 

үйлдэлдээ болгоомжтой байх ёстой ба Бурханы уур хилэнг хүргэхээс 
зайлсхийхийн тулд залбирч, илүү их эрж хайх ёстой гэж Би зөвлөж 
байна. Үүнийг санаж яв!

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Бурханы авардаг хүмүүс нь Сатаны завхралд өртөж, улмаар 
завхарсан зан чанартай болсон хүмүүс юм; тэд өндөг шиг өөгүй 
төгс хүмүүс юм уу вакум орчинд амьдардаг хүмүүс биш. Зарим нь 
завхралаа илчилмэгцээ “Би дахиад л Бурханыг эсэргүүцлээ; Түүнд 
маш олон жилийн турш итгэсэн мөртөө одоо ч өөрчлөгдөөгүй байна. 
Бурхан намайг хүсэхээ больсон нь лавтай!” гэж боддог. Энэ нь ямархуу 
хандлага вэ? Тэд өөрсдийгөө орхисон бөгөөд Бурхан өөрсдийг нь 
хүсэхээ больсон гэж боддог. Ингэх нь Бурханыг буруугаар ойлгож 
байгаа хэрэг бус уу? Чамайг ийм сөрөг байх үед хуяг дуулганаас 
чинь ан цав олох нь Сатанд хамгийн амархан бөгөөд Сатаныг амжилт 
олмогц үр дагавар нь төсөөлөхийн аргагүй байдаг. Иймээс чи хэчнээн 
ч хүнд байдалд орж, чамд хэчнээн их сөрөг санагдаж байлаа ч гэсэн 
хэзээ ч бууж өгөх ёсгүй! Амь нь өсөж, аврагдаж байхдаа хүмүүс 
заримдаа буруу замаар ордог, эсвэл замаа алддаг. Тэд хэсэг зуур, 
амьдралдаа зарим нэг төлөвшөөгүй байдал, зан авир харуулдаг, эсвэл 
заримдаа сөрөг, сул дорой болж, буруу зүйл хэлж, бүдэрч ойчиж, эсвэл 
бүтэлгүйтэлд өртдөг. Бурханы үзэл бодлоор бол ийм зүйл бүгд хэвийн 
бөгөөд Бурхан эдгээрээс болж сүржигнэхгүй. Тэд ямар гүн завхарсныг, 
Бурханыг хэзээ ч сэтгэл хангалуун болгож чадахгүй гэдгийг хараад 
зарим хүний сэтгэл өвддөг бөгөөд ийм харууслыг мэдэрч чаддаг 
хүмүүс ихэвчлэн Бурханы авралын бай болдог. Өөрсдөд нь аврал 
хэрэгтэй гэж боддоггүй, өөрсдийгөө аль хэдийн төгс гэж боддог 
хүмүүс бол Бурханы аврах хүмүүс биш. Би яагаад та нарт үүнийг 
хэлж байна вэ? Миний хэлэх гэсэн зүйл бол чи итгэлтэй байх ёстой: 
“Хэдий би одоо сул дорой, унаж, бүтэлгүйтсэн байгаа ч нэг л өдөр 
өсөж, Бурханыг сэтгэл хангалуун болгож, үнэнийг ойлгож, аврагдах 
болно.” Чи ийм итгэлтэй байх ёстой. Ямар ч саад бартаа, бэрхшээл, 
бүтэлгүйтэл, уналт тулгарсан гэсэн чи сөрөг байж болохгүй; ямар 

төрлийн хүмүүсийг Бурхан авардгийг чи мэдэх ёстой. Түүнчлэн, 
хэрэв чи өөрийгөө Бурханаар авруулахад тохирохгүй гэж боддог бол, 
хааяа Бурханы хувьд жигшмээр, тааламжгүй байгаагаа мэдэрдэг бол, 
эсвэл урьд нь чамд Бурханаар огт хүлээн зөвшөөрөгдөөгүй, гологдох 
үе байсан бол бүү санаа зов. Чи одоо үүнийг мэддэг тул хэтэрхий 
оройтоогүй байна; гэмшиж л байгаа цагт Бурхан чамд аврагдах 
боломж олгоно.

Эцсийн өдрүүдийн Христийн ярианы тэмдэглэл номын
“Бурханд итгэхэд амийн оролт хамгийн чухал”-аас эш татав

Бурханы ганц үгээс болж хүмүүс, Бурхан өөрсдийнх нь талаар 
дүгнэлтэд хүрч, өөрсдийг нь орхисон гэж үргэлж боддог—үүний 
улмаас тэд Бурханыг үргэлжлүүлэн дагаж, урагшлах хүсэлгүй болдог. 
Үнэндээ чи орхигдоно гэж юу болохыг ойлгодоггүй; өөрийгөө 
орхидог чинь л жинхэнэ орхилт юм. Заримдаа Бурханы чамайг 
тодорхойлсон үг бол зүгээр л уурласандаа хэлсэн үг юм; Бурхан 
чиний талаар дүгнэлтэд хүрсэн хэрэг яавч биш, чамайг яллаж 
байгаа хэрэг ч биш, Бурханы эцсийн шийтгэл бүр ч биш бөгөөд Бурхан 
эцсийн хүрэх газрыг чинь тогтоож байгаа явдал ч биш. Энэ нь чамайг 
шүүж, харьцах үгээс цаашгүй. Тэдгээр нь чамд зориулсан Бурханы 
дэврүүн найдлагыг өгүүлдэг, чамд сануулж, анхааруулах үг бөгөөд 
Бурханы зүрх сэтгэлээс гарсан үг юм. Гэвч шүүлтийн энэ үгээс үүдэн 
бүдэрч, Бурханыг хаядаг зарим хүн бий. Зарим нь хэсэг хугацаанд 
сул дорой байчхаад Бурханы өмнө ирж, “Ингэж болохгүй. Би урагш 
үргэлжлүүлж, Бурханы шаардсанаар хийх ёстой. Хэрэв хүмүүс 
Бүтээгчийг орхивол амьдрал нь үнэ цэнгүй болдог. Бүтээгдсэн зүйлийн 
үнэ цэнийг амьдран харуулахын тулд би Бурханыг дагасаар байх ёстой” 
гэж хэлдэг. Тэгвэл тэд Бурханыг хэрхэн дагаж болох вэ? Тэд урьдынх 
шигээ дагах ёсгүй. Урьд нь тэд үүрэгтээ үнэнч бус байсан. Засалт, 
харьцалт хүлээн авах дургүй, мөн өчүүхэн бэрхшээл туулсныхаа дараа 
үргэлж гомдоллодог байсан. Чи тэр замаараа алхахаа болихёстой, 
өөр арга замаар алхаж, Бурханы шаардсанаар хийх ёстой бөгөөд 
Бурхан чиний буруу гэж хэлбэл өөрийн үзэл, төсөөллийг ашиглан ямар 
нэг дүгнэлт хийж, Бурханыг эсэргүүцэх гэж оролдохгүй байх ёстой; 

чи дуулгавартай байж, буруугаа хүлээх ёстой. Энэ нь хэрэгжүүлэх 
зам бус уу? Хүмүүс хэрэгжүүлэх замтай байх үедээ Бурханаас 
холдож хадуурдаг уу? Заримдаа хүмүүс Бурхан өөрсдийг нь орхисон 
гэж боддог. Гэвч үнэндээ Бурхан чамайг орхиогүй, зүгээр л чамайг 
жигшиж, чамд анхаарал хандуулахыг хүсдэггүй. Гэхдээ Бурхан 
чамайг үнэхээр орхисон юм биш. Бурханы гэрт үүргээ биелүүлэхээр 
хичээл зүтгэл гаргадаг ч өөрсдийн мөн чанар, харуулсан янз 
бүрийн зүйлээсээ үүдэн үнэндээ Бурханд хаягддаг хүмүүс бий; тэд 
үнэхээр сонгогдоогүй, ердөө хэсэг хугацаанд л үйлчлэл үзүүлсэн. 
Харин зарим хүнийг Бурхан сахилгажуулж, цээрлүүлж, шүүхийн 
тулд чадах бүхнээ хийдэг; Тэрээр тэдэнд хандахдаа хүний үзэлд 
нийцдэггүй янз бүрийн арга ашигладаг. Зарим хүн үл ойлгож, Бурхан 
өөрсдийг нь дээрэлхэж, сэтгэлийг нь шархлуулж байна гэж боддог. 
Тэд Бурханы өмнө амьдрах ямар ч нэр төргүй гэж бодож, Бурханыг 
цаашид шархлуулахыг хүсдэггүй бөгөөд санаачилга гарган Бурханыг 
орхидог. Өөрсдийнх нь амьдардаг арга зам ухаалаг гэж боддог тул 
тэд санаачилга гарган Бурханыг орхидог—гэвч үнэн хэрэгтээ Бурхан 
тэднийг хаяагүй. Тийм хүмүүс Бурханы хүслийг огт ойлгодоггүй. 
Тэд зарим талаар хэт мэдрэг байж, Бурханы авралыг орхихдоо 
тулдаг. Тэд үнэхээр мөс чанартай гэж үү? Бурхан заримдаа хүмүүсээс 
зайгаа барьж, заримдаа өөрсдийгөө эргэцүүлэг хэмээн тэднийг хэсэг 
хугацаанд хойш тавьдаг ч үнэндээ тэднийг хаяагүй; Бурхан тэдэнд 
гэмших боломж олгож байгаагаас биш, тэднийг үнэнээсээ хаяж байгаа 
юм биш. Бурхан олон муу үйл үйлдсэн антихристүүд болон хорон муу 
хүмүүсийг л үнэхээр хаядаг. “Би Ариун Сүнсний ажилгүй байгаа мэт 
санагдаж байна, бас урт удаан хугацаанд Ариун Сүнсний гэгээрэлгүй 
байлаа. Бурхан намайг хаясан юм болов уу?” гэж зарим хүн хэлдэг. 
Энэ бол эндүүрэл юм. Бурхан чамайг хаясан, Бурхан чамайг аврахгүй 
гэж чи хэлдэг, тэгвэл Бурхан чиний төгсгөлийг тогтоосон хэрэг үү? 
Ариун Сүнсний ажлыг мэдэрч чадахгүй үе байдаг ч Бурханы үгийг 
унших эрхийг чинь Бурхан хассан уу? Чи хэвийн хүний бодолтой, 
авралд хүрэх зам чинь хаагдаагүй байхад юунд гуниглана вэ? Хүмүүс 
сайнгүй байдалд ороод, үүнийгээ шийдвэрлэхийн тулд үнэнийг эрж 
хайхын оронд үргэлж Бурханд буруугаа нялзааж, “Бурхан минь, Та 

намайг хүсэхгүй байна, тэгэхээр би ч бас Таныг хүсэхгүй” гэцгээдэг. 
Энэ бол зүгээр л үндэслэлгүй байгаа хэрэг.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Заримдаа Бурхан чамайг илчилж, сахилгажуулахын тулд тодорхой 
асуудлыг ашигладаг. Тэглээ гээд чи таягдан хаягдсан гэсэн үг үү? 
Төгсгөл чинь ирсэн гэсэн үг үү? Үгүй. Энэ нь хүүхэд дуулгаваргүй 
байж, алдаа гаргасантай адил юм. Эцэг эх нь хүүхдээ загнаж, шийтгэж 
болно, гэвч хүүхэд нь эцэг эхийнхээ санаа зорилгыг ухаарч, яагаад 
өөрт нь тэгж хандаж байгааг ойлгож чадахгүй бол үнэндээ өөрөө 
тэдний төрсөн хүүхэд мөн эсэхээ гайхаж эхэлнэ. Эцэг эхийнх нь 
үйлдлийн цаад жинхэнэ шалтгаан юу байсан бэ? Гол нь ирээдүйд 
чамайг өөрсдийнх нь хэлэх үгийг нухацтай хүлээж авч, хий гэснээр 
нь хийх чадвартай байж, зөвлөгөөнийх нь дагуу биеэ авч явж, үгэнд 
нь оролгүй, санааг нь зовоох зүйл бүү хийгээсэй хэмээн чамд сургамж 
өгөх зорилготой байдаг бөгөөд тэгсэн цагт тэдгээр нь зорьсон үр 
нөлөөгөө өгөх болно. Хэрэв чи эцэг эхийнхээ үгэнд орсон бол ахиц 
гаргах бус уу? Мөн тэд санаа зовох шаардлагагүй болох бус уу? 
Тэгээд тэд чамд сэтгэл ханамжтай байх бус уу? Чамайг тэгж шийтгэх 
хэрэгтэй хэвээр байх гэж үү? Иймээс олон тохиолдолд хүмүүсийн 
зовнил өөрсдийнх нь ашиг сонирхлоос улбаалдаг. Ер нь бол, тэд 
ямар ч үр дүнгүй байх вий гэж айдаг: “Хэрвээ тохиолдлоор Бурхан 
намайг илчилж, таягдан хаяж, голох юм бол би яаж ч чадахгүй. Хэрвээ 
Бурхан намайг хүсэхгүй байна гэж хэлбэл хүсэхгүй л байгаа хэрэг”. 
Энэ нь Бурханы талаарх чиний буруу ойлголт юм. Эдгээр нь ердөө 
л чиний бодол. Чи Бурханы санаа зорилго юу болохыг олж мэдэх 
ёстой. Тэр хүмүүсийг таягдан хаях гэж бус, өсгөх санаа зорилгоор 
ил болгодог. Үүнээс гадна, заримдаа чи өөрийгөө ил болгуулж байна 
гэж бодож болох ч үнэн хэрэгтээ тэгээгүй байдаг. Ихэвчлэн дорд 
хэв чанартай, үнэнийг ойлгодоггүйн дээр биеэ тоосон зан чанартай, 
онгирох дуртай, тэрслүү зан чанартай, ухамсаргүй, хайнга, үүргээ 
гүйцэтгэхдээ хайхрамжгүй учраас хүмүүс ажлаа тааруухан хийж, 

үүргээ зүй зохистой биелүүлдэггүй. Нөгөөтээгүүр чи заримдаа чамтай 
хуваалцсан зарчмыг чанд сахилгүй, нэг чихээрээ оруулаад, нөгөө 
чихээрээ гаргадаг. Тэгээд хүссэнээ хийж, бусадтай илүү их нөхөрлөл 
хийхээсээ өмнө үйлдэл хийж, хуулийг уландаа гишгэдэг. Үйлдэл чинь 
дурдаад байх сайн үр дүн өгдөггүй бөгөөд зарчимд харшилдаг. Энэ тал 
дээр чи сахилгажуулагдах ёстой, иймээс үүнийг яаж таягдан хаягдсан 
гэж хэлж болох юм бэ? Чи үүнд зөв аргаар хандах ёстой. Үүнд хандах 
зөв арга зам юу вэ? Үнэнийг ойлгодоггүй асуудал дээрээ чи эрж 
хайх ёстой. Эрж хайх гэдэгт юуг хамруулж байна вэ? Энэ нь хоосон 
сургаалыг ойлгохын тулд эрж хайх төдий зүйл биш юм. Чи Бурханы 
хүслийг ойлгохын сацуу Бурханы гэрийн хийсэн энэ ажлын зарчмыг 
ойлгох ёстой. Зарчим гэж юу вэ? Зарчим бол хоосон сургаал биш. 
Үүнд, иймэрхүү асуудлыг ажлын зохицуулалтад юу гэж тайлбарласан 
байдаг, ийм ажлыг хийх тухайд Дээрх юу гэж тушаасан, ийм төрлийн 
үүргийг биелүүлэх болон Бурханы хүслийг биелүүлэх хэрэгцээ 
шаардлагын тухай Бурханы үг юу гэж хэлсэн байдаг вэ гэсэн хэд хэдэн 
шалгуур байдаг. Бурханы хүслийг биелүүлэх шалгуур юу вэ? Тэдгээр 
нь үнэн-зарчмын дагуу үйлдэхтэй холбоотой. Ерөнхийдөө бол тэдгээр 
нь Бурханы гэрийн ашиг сонирхол болон Бурханы гэрийн ажлыг 
эн тэргүүнд тавьдаг юм. Илүү нарийвчилбал, бүх тал дээр ямар ч 
томоохон асуудал үүсэх ёсгүй, Бурханд ямар ч ичгүүр авчрахгүй байх 
ёстой. Хүмүүс эдгээр зарчмыг өөрийн болгох юм бол санаа зовох нь 
аяндаа багасах бус уу? Тэгээд тэд буруу ойлголтоо бас тавьж явуулах 
бус уу? Чи буруу ойлголтоо хойш тавьж, Бурханы талаар үндэслэлгүй 
бодол тээхээ больмогц чиний дотор сөрөг зүйлс ноёрхох байр суурь 
эзлэхээ аажмаар болих бөгөөд ийм төрлийн асуудалд чи зөв зүйтэй 
хандана. Иймээс үнэнийг эрж хайж, Бурханы хүслийг ойлгохоор эрж 
хайх нь чухал юм.

Эцсийн өдрүүдийн Христийн ярианы тэмдэглэл номын
“Бурханы үгийг хэрэгжүүлснээр л

зан чанартаа өөрчлөлт хийж чадна”-аас эш татав

Та нар дор бүрнээ үнэнийг эрэлхийлэх ёстой гэж Би та нарт 
эхнээсээ л байнга захисан. Тэгэх боломж байгаа л бол бүү шантар; 

үнэнийг эрэлхийлэх нь үүрэг, хариуцлага, хүн бүрийн үүрэг, хүн 
бүрийн алхах ёстой зам, мөн аврагдаж болох бүх хүний алхах ёстой 
зам билээ. Гэтэл хэн ч үүнийг анхаардаггүй—хэн ч үүнийг чухал 
асуудал гэж боддоггүй, хоосон дүрэмдсэн яриа төдий гэж итгэж, хүн 
болгон хүссэнээ боддог. Тийм ч учраас эхнээсээ өнөөдрийг хүртэл 
Бурханы үгийн номыг гартаа тас зуурч уншдаг, номлол сонсдог, үүргээ 
гүйцэтгэх явцдаа бүгд л шүүлт, гэсгээлтийг хүлээн авсан юм шиг 
байдаг, Бурханы удирдамжийг хүлээн авдаг олон хүн байсаар байгаа 
боловч үнэндээ хүн, Бурхан хоёрын хооронд харилцаа тогтоогүй 
бөгөөд бүх хүн төсөөлөл, үзэл, буруу ойлголт, таамаглалдаа хөтлөгдөөд 
Бурханы үг, ажил, мөн Түүний удирдамжийг хэрхэн үзэх тухайд 
өдөр бүр эргэлзэж, сөрөг байдалд амьдардаг. Хэрвээ чи ийм байдалд 
амьдардаг бол сөрөг байдлыг яаж хаяж чадах юм бэ? Тэрслүү байдлыг 
яаж хаяж чадах юм бэ? Бурханы чамд өгсөн даалгавар, үүрэгт ханддаг 
ов мэхтэй, ёрын муу, аль эсвэл таамаглаж, буруу ойлгодог сэтгэлгээ, 
хандлагаа чи яаж хаяж чадах юм бэ? Тэдгээрийг хаяж чадахгүй нь 
мэдээж. Тиймээс хэрвээ чи үнэнийг эрэлхийлж, хэрэгжүүлэн үнэн-
бодит байдалд орох замыг эхлүүлэхийг хүсэж байгаа бол даруйхан 
Бурханы өмнө ирж, Түүнд залбирч, Түүний хүслийг ухаж ойлгохыг 
хичээх ёстой—Түүний хүслийг ойлгох нь хамгийн чухал зүйл юм. 
Чи толгой доторх бодол, санаан дотроо өдөр бүр амьдарч, “Би юу 
бодоод байна вэ? Би юу хүсдэг вэ? Надад Бурханы талаар ямархуу 
буруу ойлголт, үзэл байна вэ? Би ямар зүйл дээр Бурханд эргэлздэг 
вэ? Бурхан намайг гомдоох, гуниглуулах, аль эсвэл надад таамаг, 
эргэлзээ төрүүлэхээр юу хийсэн бэ?” хэмээн байнга гайхширч 
байхынхаа оронд үүнийг хийх ёстой. Хэрвээ чи бүх л өдөржин эдгээр 
зүйлийг тунгаан бодоход автдаг бол үнэнийг ойлгож чадна гэж үү? Чи 
энэ замаар цаашлах тусам Бурханы талаарх буруу ойлголт чинь улам 
гүнзгийрч, Түүнтэй харилцах харилцаа чинь улам хөндийрдөг; цаашаа 
явах тусмаа чи улам их муу үйл, гэм буруу хуримтлуулдаг гэж хэлж 
болох юм. Чи үүргээ гүйцэтгэж магадгүй боловч гүйцэтгэхдээ үүрэг, 
хариуцлагадаа хайхрамжгүй, салан задгай, эсэргүүцсэн, тэрслүү, тэр ч 
байтугай хааш яаш, хүндэтгэлгүй хандлагатай байдаг. Үүнээс эцэстээ 
юу гарч таарах вэ? Үр дүнд нь чи зовж зүдэрч, үүргээ гүйцэтгэх 

үедээ үнэнийг олж аваагүй байх бөгөөд үнэнийг олж авч, үнэн-бодит 
байдалд орж бас чадахгүй. Ийм үр дүн гарахад хүргэдэг шалтгаан 
нь юу вэ? Учир нь хүмүүсийн зүрх сэтгэлд Бурханы талаарх үзэл, 
буруу ойлголт байдаг—эдгээр бодитой асуудлыг шийдвэрлээгүй 
байна. Тиймээс хүн, Бурхан хоёрын хооронд их зааг ялгаа үргэлж 
байдаг. Тэгэхээр хүн Бурханы өмнө очихыг хүсдэг бол Бурханы 
талаарх өөртөө байсаар байгаа аливаа буруу ойлголт, мөн аливаа үзэл, 
асуулт, таамаг, төсөөллийг эхлээд шийдвэрлэх ёстой. Эдгээр зүйлийг 
өөрөөсөө шинжилж шалгах ёстой. Хэрвээ хүнд Бурханы талаарх үзэл, 
эсвэл буруу ойлголт байдаг бол энэ нь энгийн асуудал биш. Хэрвээ 
тэр хүн үнэнийг олж аваагүй, үзэл, буруу ойлголтоо үнэнийг эрж хайх 
замаар шийдвэрлэдэггүй бол эдгээр зүйл өөрөө аяндаа алга болчихгүй. 
Хэдийгээр тэдгээр нь үүргийн гүйцэтгэл, үнэний эрэлхийлэлд чинь 
нөлөөлөхгүй байж магадгүй боловч чамд зарим нэг асуудал, онцгой 
нөхцөл байдал тулгарахад тэдгээр нь дахин гарч ирэх ба тэдгээрийг 
шийдвэрлэх хүртэл ингэж гарч ирсээр байх болно. Бурханы өмнө очиж, 
өөрийгөө эргэцүүлэх явдал бол гол нь Бурханы талаарх хүний буруу 
ойлголт, үзлийг шийдвэрлэх арга хэрэгсэл бөгөөд асуудал болгоныг 
шийдвэрлэх бүрд Бурхантай харилцах хүний харилцаа арай илүү 
хэвийн болж, хүний амь боловсроход нэг алхам урагшилдаг. Хүн олон 
үзэл, буруу ойлголтоо шийдвэрлэхээр Бурхан тэр хоёрын хоорондох 
зааг хавьгүй бага болж, Бурханд итгэх итгэл нь нэмэгддэг—их 
итгэл байхад хүний үнэний хэрэгжүүлэлтийг хавьгүй цөөн зүйл 
сэвтүүлдэг бөгөөд үнэний хэрэгжүүлэлтэд нь хавьгүй бага өө сэв, 
саад бартаа байдаг.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн Бурханы тухай үзэл,

буруу ойлголтоо шийдвэрлэж чадна”-аас эш татав

Чамд асуудал тулгарахад үнэнийг эрж хайж чадах юм бол чи 
үнэний нэг талыг ойлгож, үнэний тэр талыг олж авч чадна. Үнэнийг 
ойлгосноор юунд хүрч болох вэ? Чи үнэний нэг талыг ойлгох үедээ 
Бурханы хүслийн нэг талыг ойлгож, Бурхан яагаад үүнийг чамд 
ирүүлснийг, яагаад чамд тийм шаардлага тавьсныг, чамайг ингэж 

57. Бурханыаас сэрэмжилдэг байдал,  
Түүний талаарх буруу ойлголтыг засаж залруулах зарчмууд

цээрлүүлж, сахилгажуулах орчныг яагаад зохион байгуулсныг, чамайг 
сахилгажуулахын тулд Тэр яагаад энэ асуудлыг ашигласныг, энэ 
асуудал дээр яагаад унаж, бүтэлгүйтэж, илчлэгдсэнээ чи ойлгоно. 
Хэрвээ чи эдгээр зүйлийг ойлгож чадвал үнэнийг эрэлхийлж, амийн 
оролтод хүрч чадна. Хэрвээ чи эдгээр зүйлийг ойлгож чаддаггүй, 
эдгээр баримтыг хүлээн зөвшөөрдөггүй, харин эсэргүүцэж, тэрсэлж, 
өөрийгөө нуун далдлахын тулд өөрийн гэсэн арга барилыг ашиглаж, 
бусад бүх хүн болон Бурханд хуурамч царай гаргах гэж зүтгэсээр 
байдаг бол үүрд мөнх үнэнийг олж авч чадахгүй.

Хэрвээ чи үнэнч шударга, үнэнийг хүлээн авдаг хандлагатай бол; 
тэвчихэд хэчнээн хэцүү байсан ч гэсэн, нэр төрөө алдсан ч гэсэн, эдгээр 
асуудалд үнэнд захирагдаж, үнэнийг хайрладаг хандлагаар ханддаг бол; 
Бурханы өмнө тэдгээрийг эрж хайж, хүлээж авахаар очдог, тэдгээрийг 
хүлээж авахдаа чи хийдэг, илчилдэг бүх зүйл, сэдлээ тасралтгүй задлан 
шинжилж, эргэцүүлдэг бол—чи өөрийн мэдэлгүй дэвшил гаргаж, үнэн 
чиний дотор ажиллах болно. Эдгээр асуудал шийдвэрлэгдэхэд, мөн 
чамд асуудал тулгарах үед хандлага, үзэл бодол, байдал чинь улам бүр 
эерэг байдалтай болоход Бурхан та хоёрын хоорондох зааг хэвээрээ 
байх уу? Байсан ч гэсэн улам багасаж, Бурханы талаарх асуулт, 
мөн Түүнд чиглэсэн таамаг, буруу ойлголт, гомдол, тэрслүү байдал, 
эсэргүүцэл чинь цөөрнө. Ийм зүйлс цөөрөөд дараа нь ямар нэг зүйл 
тохиолдоход чи илүү амгалан байна; чи тайван болж хэрэгжүүлэлтийн 
зөв замыг эрж хайна. Үйл явдал тохиолдох болгонд чи түгшдэг бөгөөд 
үнэнийг өчүүхэн ч эрэлхийлэхгүйгээр үргэлж хүний арга барил 
ашиглахыг хүсдэг бол төвөгтэй. Үүнийг зохицуулахын тулд чи хүний 
арга барилд найдах нь гарцаагүй—энэ бол хүний санаанд орж ирдэг 
хамгийн эхний хариу үйлдэл бөгөөд зальжин арга барил, “ухаалаг” 
арга ухаан, амьдралын гүн ухаан ч бас гарч ирдэг. Ийм зүйлс удаан 
хугацаанд шаналгасан, үнэн рүү хэзээ ч ханддаггүй, харин хүний 
арга барилыг хэрхэн хэрэглэх тухай байнга бодож байдаг хүмүүс 
бий; тэд маш удаан тэмцсэн болохоор ядарч туйлдан үхээнц болдог. 
Хүн үнэнийг хэрэгжүүлж, эрэлхийлэхгүй байхаар ийм л өрөвдөлтэй 
байдаг. Хэдийгээр чи одоо үүргээ сайн дураараа гүйцэтгэж, сайн 
дураараа золиос гаргаж, өөрийгөө зарлагадаж байж магадгүй ч гэсэн 



793

Бурханы талаарх буруу ойлголт, таамаг, эргэлзээ, гомдол чинь, тэр ч 
байтугай Түүнд тэрсэлж, эсэргүүцэж байгаа чинь шийдвэрлэгдэхгүй 
бол, Түүнийг эсэргүүцэж, чамайг захирах Түүний дээд эрхийг жигшин 
голоход ашигладаг янз бүрийн арга, ухаан чинь шийдвэрлэгдэхгүй 
бол чиний дотор үнэн ноёрхох боломж бараг үгүй болж, амьдрал чинь 
зүдэргээтэй байх болно. Хүмүүс ийм сөрөг байдалд үргэлж тэмцэж, 
шаналж, намаг балчигт шигдсэн мэт тийчгэнэж, үргэлж үнэн худал, 
зөв буруугийн дунд амьдардаг. Тэд үнэнийг хэрхэн олж ирлүүлж чадах 
вэ? Үнэнийг эрж хайхын тулд хүн эхлээд захирагдах ёстой. Хэсэг 
хугацаанд туулж мэдсэний дараа зарим үр дүн харагдах болно, тэр 
үед үнэнийг ойлгоход амархан. Хэрвээ хүн буруу зөв нь юу болохыг 
ойлгох гэж үргэлж хичээж, үнэн худал нь юу болоход орооцолдвол 
үнэнийг олж мэдэх, ойлгох ямар ч аргагүй. Тэгээд хүн үнэнийг хэзээ 
ч ойлгож чадахгүй бол энэ нь юунд хүргэх вэ? Үнэнийг ойлгохгүйгээс 
буруу ойлголт бий болдог; буруу ойлголттой байхад гонсойж гомдох 
сэтгэл төрөх амархан; гомдол тэсэрвэл эсэргүүцэл болдог; эсэргүүцэл 
нь тэр дороо гэм буруу болдог; олон гэм буруу даруй тоо томшгүй 
ёрын муу болно, тэгээд тэр үед хүн шийтгүүлэх ёстой болдог. Гарч 
болох үр дагавар нь энэ юм. Тэгэхээр үнэнийг эрэлхийлнэ гэдэг нь 
зүгээр л үүргээ сайн гүйцэтгэх, дуулгавартай байх, дүрэм журам 
дагах, сүсэг бишрэлтэй харагдах, гэгээнтний ёс журамтай байх гэсэн 
үг биш. Энэ нь зүгээр л ийм асуудлыг шийдвэрлэх гэсэн үг биш, 
харин Бурханд ханддаг бүх төрлийн буруу үзэл бодлыг шийдвэрлэх 
гэсэн үг юм. Үнэнийг ойлгох зорилго нь хүний завхарсан зан чанарыг 
шийдвэрлэх явдал юм; эдгээр завхарсан зан чанар шийдвэрлэгдэхэд 
хүн Бурханы талаар буруу ойлголттой байхаа больж, хүн Бурхан 
хоёрын хоорондох харилцаа аажмаар сайжирч, улам бүр хэвийн 
болно. Тиймээс завхарсан зан чанарыг шийдвэрлэсэн цагт Бурханы 
талаарх хүний эргэлзээ, сэжиг, буруу ойлголт, асуулт, гомдол, мөн 
түүний эсэргүүцэл, тэр ч байтугай Бурханыг шалгадаг нь хүртэл бүгд 
бага багаар шийдвэрлэгдэнэ. Завхарсан зан чанар шийдвэрлэгдэхэд 
даруй ямар илрэл үзэгддэг вэ? (Бурханд хандах хүний хандлага 
өөрчлөгддөг.) Бурханы талаарх хүний хандлага бүр ямар байдлаар 
илэрдэг вэ? Тэдгээр нь чамд тохиолддог үйл явдал болгонд, тэр үйл 

явдалд харьцах байдал, хандлагад чинь, анхны хариу үйлдэл, байдалд 
чинь илэрдэг. Хандлагыг чинь юу шийддэг вэ? Энэ асуудал дээр 
чамд үнэн байгаа эсэх, үнэнийг эрж хайсан эсэх, үнэнийг олж авахыг 
хүсдэг эсэх, үнэнийг ойлгодог эсэх чинь үүнийг шийддэг. Бурхан хүн 
хоёрын хоорондын харилцаа сайжирсан нь ямар байдлаар илэрдэг 
вэ? Өдөр бүр таардаг хүмүүс, үйл явдал, юмстай хэрхэн харьцдагаар 
чинь илэрдэг. Үүнд үүргийн гүйцэтгэл багтах уу? (Багтана.) Тэр бол 
харилцаа. Тийм ч учраас үнэнийг хэрэгжүүлж, эрэлхийлэх нь хамгийн 
чухал! Чи үнэнийг эрэлхийлдэггүй мөртөө Бурханы талаарх үзэл, 
гомдол, буруу ойлголтынхоо асуудлыг шийдвэрлэхийг хүсдэг бол 
шийдвэрлэж чадах уу? Энгийн бодолтой учраас ийм бодол төрдөггүй 
гэж хэлдэг зарим хүн бий. Тэд шийдвэрлэж чаддаг уу? Завхарсан зан 
чанар бодлоос гардаг уу? Бодлоос гардаггүй—энэ бол хүний амь 
бөгөөд хүн амьдрахын тулд үүнд найддаг. Уг үндэс нь хүний дотор 
байдаг бөгөөд хүний мөн чанар юм. Үүнийг арилгаж, авч хаях ямар 
ч арга хэрэгсэл хүнд байхгүй. Зөвхөн үнэнийг ашиглаж байж л эдгээр 
асуудлыг шийдвэрлэж чадна.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн Бурханы тухай үзэл,

буруу ойлголтоо шийдвэрлэж чадна”-аас эш татав

Хүмүүс Бурханыг ойлгодоггүй, Түүний зан чанарыг мэддэггүй бол 
зүрх сэтгэлээ Түүнд хэзээ ч үнэнээсээ нээж чадахгүй. Тэд Бурханыг 
ойлгомогцоо Түүний зүрх сэтгэлд байгаа зүйлийг ойлгож, амтлахаар 
сонирхож, үүнд итгэж эхэлнэ. Бурханы зүрх сэтгэлд байгаа зүйлийг 
ойлгож, амтлах үед зүрх сэтгэл чинь аажмаар, бага багаар Түүнд 
нээгддэг. Зүрх сэтгэлээ Түүнд нээх үедээ чи Бурхантай наймаацсан 
наймаа чинь, Бурханаас нэхдэг зүйл чинь, хэрээс хэтэрсэн хүсэл чинь 
хэчнээн ичгүүртэй, жигшүүртэй болохыг мэдрэх болно. Зүрх сэтгэлээ 
Бурханд үнэхээр нээх үедээ Түүний зүрх сэтгэл маш хязгааргүй ертөнц 
болохыг чи ойлгож, өмнө нь хэзээ ч үзэж мэдэрч байгаагүй хүрээнд 
орох болно. Энэ хүрээнд ямар ч башир арга, ямар ч хууран мэхлэлт, 
ямар ч харанхуй, ямар ч хорон муу байдаггүй. Тэнд зөвхөн чин сэтгэл 
болон итгэлтэй байдал байдаг; зөвхөн гэрэл болон шударга зан байдаг; 



795

зөвхөн зөвт байдал болон сайхан сэтгэл байдаг. Энэ нь хайр, халамжаар 
дүүрэн, энэрэл нигүүлсэл, хүлээцтэй байдлаар дүүрэн байдаг бөгөөд 
үүгээр дамжуулан чи амьд байхын аз жаргал, баяр хөөрийг мэдэрнэ. 
Эдгээр зүйл нь зүрх сэтгэлээ Бурханд нээсний чинь дараа Түүний 
чамд илчлэх зүйл юм. Энэхүү хязгааргүй ертөнц Бурханы мэргэн 
ухаанаар дүүрэн, Түүний бүхнийг чадагч байдлаар дүүрэн байдаг; 
энэ нь мөн Түүний хайр, Түүний эрх мэдлээр дүүрэн байдаг. Эндээс 
чи Бурханд юу байгаа болон Тэр юу болох, Түүнд юу баяр баясгалан 
авчирдаг, Тэр яагаад санаа зовдог, Тэр яагаад гунигладаг, Тэр яагаад 
уурладаг … гэх мэт бүх талыг харж болно. Энэ нь өөрийнхөө зүрх 
сэтгэлийг нээж, Бурханыг оруулсан хүн нэг бүрийн харж чадах зүйл 
юм. Чи зүрх сэтгэлээ Түүнд нээсэн цагт л Бурхан зүрх сэтгэлд чинь 
орж чадна. Хэрвээ Тэр зүрх сэтгэлд чинь орох л юм бол чи Бурханд юу 
байгаа болон Тэр юу болохыг харж чадах ба мөн чамайг гэх Түүний 
хүслийг харж чадна. Тэр үед чи Бурханы талаарх юм бүхэн маш үнэ 
цэнтэй бөгөөд Түүнд юу байгаа, Тэр юу болохыг үнэхээр эрхэмлэвээс 
зохистой гэдгийг олж мэдэх болно. Үүнтэй харьцуулахад эргэн 
тойронд чинь байгаа хүмүүс, юмс, үйл явдлууд, тэр ч байтугай хайртай 
хүмүүс, хань нөхөр, дуртай зүйлсийг чинь бараг дурдахын ч хэрэггүй 
юм. Тэдгээр нь маш өчүүхэн, маш дорд; ямар ч эд зүйл чамайг дахин 
хэзээ ч татаж чадахгүй, мөн ямар ч эд зүйл чамайг уруу татан, үүний 
төлөө ямарваа нэгэн төлөөс төлүүлж дахиад хэзээ ч чадахгүй гэдгийг 
чи мэдэрнэ. Бурханы даруу зангаас чи Түүний агуу байдал, бүхнээс 
давуу чанарыг нь харах болно; түүнчлэн чиний нэлээд жижиг гэж 
итгэж байсан, Түүний хийсэн зүйлээс чи Түүний хязгааргүй мэргэн 
ухааныг болон хүлээцтэй байдлыг харж, Түүний тэвчээр, тэсвэр, мөн 
чиний талаарх ойлголтыг харах болно. Энэ нь чамд Түүнийг хайрлах 
хайрыг төрүүлнэ. Хүн төрөлхтөн ийм бузар ертөнцөд амьдарч байгааг, 
хажууд чинь байгаа хүмүүс, амьдралд чинь тохиолддог зүйлс, бүр 
хайрладаг хүмүүсийг чинь ч, чамайг гэсэн тэдний хайр, хамгаалалт, 
халамж гэгчийг нь хүртэл дурдахын ч хэрэггүй—гагцхүү Бурхан л 
чиний хайртай Нэгэн бөгөөд чиний хамгийн их эрхэмлэдэг Нэгэн бол 
гагцхүү Бурхан юм гэдгийг чи тэр өдөр мэдрэх болно. Тэр өдөр ирэхэд 
дараах зүйлийг хэлэх хүмүүс гарна гэж Би итгэж байна: Бурханы хайр 

57. Бурханыаас сэрэмжилдэг байдал,  
Түүний талаарх буруу ойлголтыг засаж залруулах зарчмууд

маш агуу бөгөөд Түүний мөн чанар маш ариун—Бурханд ямар ч заль 
мэх, ямар ч хорон муу, ямар ч атаархал, хэрүүл тэмцэл байдаггүй, харин 
зөвхөн зөвт байдал, жинхэнэ байдал л байдаг ба Бурханд юу байгаа, 
Тэр юу болохын юм бүхнийг хүн хүсэн эрмэлзэх хэрэгтэй. Хүмүүс 
үүний төлөө хичээж, эрмэлзэх хэрэгтэй. Үүнд хүрэх хүн төрөлхтний 
чадвар юун дээр үндэслэдэг вэ? Энэ нь Бурханы зан чанарын талаарх 
хүмүүсийн ойлголт болон Бурханы мөн чанарын талаарх тэдний 
ойлголт дээр үндэслэдэг. Иймээс Бурханы зан чанарыг болон Түүнд 
юу байгаа, Тэр юу болохыг ойлгох нь хүн бүрийн насан туршийн 
хичээл бөгөөд энэ нь зан чанараа өөрчлөхийг эрмэлздэг, Бурханыг 
мэдэхийг эрмэлздэг хүн бүрийн зорих насан туршийн зорилго юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав

III. ЧУУЛГАНЫ АМЬДРАЛЫН  
ЗАРЧМУУДЫН ТАЛААР

58. Чуулганы амьдралаар амьдрах зарчмууд
(1) Бурханы үгийг их унших шаардлагатай. Тэдгээрээр дамжуулан, 

өөрийгөө мэдэж, үнэнийг хэрэгжүүлсэн туршлагаасаа өөрийнхөө 
гэрчлэлийг нөхөрлөх ба бие биеэ дэмжиж, хангах ёстой;

(2) Чи үүргээ гүйцэтгэхийн тулд өөрийгөө сургах ёстой. Үүргээ 
биелүүлж байхдаа завхралаа мэдэж ав, үнэнийг дуулгавартай дагаж 
сур, бусадтай эв зохицолтой хамтран ажилла, хүний төрхийг амьдран 
харуул;

(3) Засалт, харьцалтыг хүлээн авах шаардлагатай; хүн үнэнийг эрж 
хайж, өөрийгөө мэдэж, улмаар завхралаа ариусгах ёстой. Ийм маягаар 
хэрэгжүүлэх нь амийн ахиц гаргахад хамгийн их ач тустай байдаг;

(4) Бүх хэрэг явдлыг сэтгэл хөдлөл юм уу амьдралын гүн ухаанд 
биш, харин Бурханы үгэнд үндэслэ. Бусадтай харилцахдаа зарчимч 
бай. Бие биеэ хайрлаж, хянаж, бие биедээ тусал.

Холбогдох Бурханы үг:

Бурханыг дагахад хамгийн чухал нь бүх зүйл Бурханы өнөөгийн 
үгийн дагуу байх ёстой: Чи амийн оролтыг эрэлхийлж байна уу, эсвэл 
Бурханы хүслийг хангалуун байлгахаар эрэлхийлж байна уу хамаагүй, 
бүх зүйл Бурханы өнөөгийн үгэнд төвлөрөх ёстой. Хэрвээ чиний 
ярилцаж, эрэлхийлдэг зүйл Бурханы өнөөгийн үгэнд төвлөрдөггүй 
бол чи Бурханы үгийн гадна байгаа хүн бөгөөд Ариун Сүнсний ажил 
огт байхгүй. Өөрийнх нь мөрийг дагадаг хүмүүсийг Бурхан хүсдэг. 
Урьд нь ойлгосон зүйл чинь хэчнээн гайхалтай, хольцгүй байх нь 
хамаагүй Бурхан үүнийг хүсдэггүй бөгөөд хэрвээ чи тийм зүйлсийг 
хойш тавьж чадахгүй бол тэдгээр нь ирээдүйн оролтод чинь асар их 
саад бартаа болно. Ариун Сүнсний өнөөгийн гэрлийг дагаж чаддаг 
бүх хүн ерөөгддөг. Өнгөрсөн эрин үеүдийн хүмүүс ч бас Бурханы 
мөрийг дагасан, гэхдээ тэд өнөөдрийг хүртэл дагаж чадаагүй; энэ бол 
эцсийн өдрүүдийн хүмүүсийн ерөөл юм. Ариун Сүнсний өнөөгийн 

ажлыг дагаж чаддаг, мөн Бурханы мөрийг дагаж чаддаг, улмаар 
Бурхан өөрсдийг нь хаашаа ч хөтөлсөн дагадаг хүмүүс бол Бурханаар 
ерөөгддөг хүмүүс билээ. Ариун Сүнсний өнөөгийн ажлыг дагадаггүй 
хүмүүс Бурханы үгийн ажилд ороогүй бөгөөд хэчнээн их ажиллаж, 
хэдий их зовж, хэчнээн ийш тийш гүйлээ ч гэсэн Бурханы хувьд энэ нь 
ямар ч утгагүй бөгөөд Бурхан тэднийг сайшаахгүй. Өнөөдөр, Бурханы 
өнөөгийн үгийг дагадаг бүх хүн Ариун Сүнсний урсгалд байдаг; 
Бурханы өнөөгийн үгээс ангид хүмүүс Ариун Сүнсний урсгалын 
гадна байдаг бөгөөд тийм хүмүүсийг Бурхан сайшаадаггүй.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Хаанчлалын сургалтад орох гэдэг нь Бурханы ардын амьдралаар 
амьдарч эхэлнэ гэсэн үг—чи тийм сургалтыг хүлээн зөвшөөрөхөд 
бэлэн байна уу? Яарсан мэдрэмжтэй байхад бэлэн үү? Бурханы 
сахилгажуулалт дор амьдрахад бэлэн үү? Бурханы гэсгээлт дор 
амьдрахад бэлэн үү? Бурханы үг чам дээр ирж, чамайг турших үед 
чи хэрхэн үйлдэх вэ? Бүх төрлийн баримттай тулгарах үедээ чи юу 
хийх вэ? Урьд нь чи амь дээр анхаарлаа төвлөрүүлээгүй; өнөөдөр чи 
амь-бодит байдалд ороход төвлөрч, амь зан чанарын өөрчлөлтийг 
эрэлхийлэх ёстой. Энэ нь хаанчлалын ардуудын биелүүлэх ёстой 
зүйл юм. Бурханы ард болох бүх хүн амийг эзэмших ёстой бөгөөд 
хаанчлалын сургалтыг хүлээн зөвшөөрч, өөрсдийн амь зан чанарын 
өөрчлөлтийг эрэлхийлэх ёстой. Хаанчлалын ардуудаас Бурханы 
шаарддаг зүйл энэ юм.

Хаанчлалын ардуудад Бурхан дараах шаардлагыг тавьдаг:
1. Тэд Бурханы даалгаврыг хүлээн зөвшөөрөх ёстой. Өөрөөр 

хэлбэл, Бурханы эцсийн өдрүүдийн ажилд хэлэгдсэн бүх үгийг хүлээн 
зөвшөөрөх ёстой.

2. Тэд хаанчлалын сургалтад орох ёстой.
3. Тэд зүрх сэтгэлээ Бурханаар хөдөлгүүлэхээр эрэлхийлэх 

ёстой. Зүрх сэтгэл чинь Бурхан руу бүрмөсөн эргэж, хэвийн сүнслэг 
амьдралтай болох үедээ чи эрх чөлөөтэй ертөнцөд амьдарна, энэ 
нь Бурханы хайрын халамж, хамгаалалт дор амьдарна гэсэн үг 

юм. Бурханы халамж, хамгаалалт дор амьдрах үедээ л чи Бурханд 
харьяалагдана.

4. Тэд Бурханаар авхуулах ёстой.
5. Тэд газар дээрх Бурханы алдрын илрэл болох ёстой.
Энэ таван зүйл бол та нарт Миний даалгасан даалгавар юм. Би 

үгээ Бурханы ардуудад хэлдэг бөгөөд хэрвээ чи эдгээр даалгаврыг 
хүлээн зөвшөөрөх дургүй байгаа бол Би хүчлэхгүй—гэхдээ тэдгээрийг 
үнэхээр хүлээн зөвшөөрвөл чи Бурханы хүслийг биелүүлж чадна. 
Өнөөдөр та нар Бурханы даалгаврыг хүлээн зөвшөөрч эхэлдэг ба 
хаанчлалын ардууд болж, хаанчлалын ардуудаас шаарддаг стандартад 
хүрэхээр эрэлхийлдэг. Энэ нь оролтын эхний алхам юм. Хэрвээ чи 
Бурханы хүслийг бүрэн биелүүлэхийг хүсвэл энэ таван даалгаврыг 
хүлээн зөвшөөрөх ёстой ба тэдгээрийг биелүүлж чадвал Бурханы 
зүрх сэтгэлийн дагуу байж, Бурханд асар их ашиглагдах нь гарцаагүй. 
Өнөөдрийн хамгийн чухал зүйл бол хаанчлалын сургалтад орох явдал 
юм. Хаанчлалын сургалтад орох нь сүнслэг амьдралтай хамаатай. Урьд 
нь сүнслэг амьдралын талаар огт яриагүй, харин өнөөдөр хаанчлалын 
сургалтад орж эхлэхдээ чи албан ёсоор сүнслэг амьдралд ордог.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Зүй зохистой чуулганы амьдралтай байх шаардлагатайг номло-
луудад байнга дурддаг. Тэгвэл яагаад чуулганы амьдрал одоо ч 
дээрдээгүй, урьдын хэвээр байсаар байна вэ? Цоо шинэ, өөр амьдралын 
хэв маяг яагаад байхгүй байна вэ? Ерээд оны хүн аль өнгөрсөн үеийн 
эзэн хаан шиг амьдрах нь зохистой байж болох уу? Хүмүүсийн одоо 
идэж, уудаг амттаныг өмнөх эрин үеүдэд ховорхон амсаж байсан 
байж болох боловч чуулганы амьдралд томоохон эргэлт гарсангүй. 
Энэ нь хуучин дарсыг шинэ лонхонд хийж байгаагаас ялгаа алга 
байсан. Тэгвэл Бурхан ийм их үг хэлэхийн хэрэг юу байна вэ? Ихэнх 
газрын чуулганууд ер өөрчлөгдсөнгүй. Үүнийг Би нүдээрээ үзсэн 
бөгөөд энэ нь Миний зүрх сэтгэлд тодорхой байна; хэдий Би чуулганы 
амьдралыг Өөрөө туулаагүй ч, чуулганы цугларалтын нөхцөл байдлыг 
гарын арван хуруу шигээ мэддэг. Тэд тийм ч их ахиц гаргаагүй. Өмнө 

хэлсэнчлэн, энэ нь хуучин дарсыг шинэ лонхонд хийж байгаатай яг 
адилхан. Юу ч өөрчлөгдсөнгүй! Хэн нэгэн өөрсдийг нь хариулж 
байхад тэд гал шиг асдаг боловч өөрсдийг нь дэмжих хэн ч байхгүй 
байх үед хэсэг мөс шиг байдаг. Бодитой зүйлсийн талаар ярьж чадах 
хүн олон биш бөгөөд удирдлагыг гартаа авч чадах хүн тун ховорхон. 
Номлолууд хэдийгээр сүрлэг байдаг ч оролтод хүрсэн хүн бараг үгүй. 
Цөөн хүн Бурханы үгийг нандигнадаг. Тэд Бурханы үгийг хүлээн авах 
үедээ нулимс асгаруулж, хойш тавих үедээ баяр хөөртэй болж, түүнээс 
холдохоороо үлбийж, өнгө зүсгүй болдог. Шулуухан хэлэхэд, та нар 
Бурханы үгийг огт нандигнадаггүй бөгөөд өнөөдөр Түүний амнаас 
гардаг үгийг эрдэнэ гэж хэзээ ч хардаггүй. Түүний үгийг уншихдаа та 
нар түгшиж, цээжлэхэд хэцүү санагддаг ба Бурханы үгийг хэрэгжүүлэх 
тухайд гэвэл худгийн насосын бариулыг адууны хялгасаар эргүүлэхээр 
оролдож байгаатай адилхан—хэчнээн ч шаргуу хичээлээ гэсэн та нар 
хангалттай эрч хүч гаргаж ердөө чаддаггүй. Бурханы үгийг уншихдаа 
үргэлж сэргэдэг атлаа хэрэгжүүлэх үедээ мартаж байдаг. Үнэндээ 
эдгээр үгийг ингэж уйгагүй хэлж, ийм тэвчээртэй давтах хэрэггүй юм; 
хүмүүс Бурханы үгийг хэрэгжүүлэлгүйгээр зүгээр л сонсдог байдал нь 
Бурханы ажилд саад болсон. Би үүнийг сөхөхгүй байж чадахгүй нь, энэ 
талаар ярихгүй байж чадахгүй нь. Би ингэж хийхээс аргагүй; бусдын 
сул талыг ил болгох дуртайдаа ингэж байгаа юм биш. Хэрэгжүүлэлт 
чинь бараг л хангалттай бөгөөд илчлэл оргилдоо хүрэхэд та нарын 
оролт мөн оргилдоо хүрсэн гэж та нар боддог гэж үү? Энэ тийм энгийн 
гэж үү? Өөрсдийн чинь туршлага үндсэндээ бий болдог суурийг 
та нар хэзээ ч шинжилдэггүй! Энэ мөчид, та нарын цугларалтыг 
чуулганы зохистой амьдрал гэж нэрлэж огт болохгүй, мөн зохистой 
сүнслэг амьдрал бас огт биш. Энэ бол ердөө л чалчиж, дуулах дуртай 
хэдэн хүний цугларалт юм. Хатуухан хэлэхэд, үүнд бодит байдал нэг 
их алга. Улам тодруулж хэлбэл, хэрвээ чи үнэнийг хэрэгжүүлдэггүй 
бол бодит байдал хаана байна вэ? Өөрийгөө бодит байдалтай гэж 
хэлдэг чинь сайрхал бус уу? Үргэлж ажил гүйцэтгэдэг хүмүүс биеэ 
тоосон, ихэрхүү байдаг байхад үргэлж дуулгавартай дагадаг хүмүүс 
дуугүй байж, толгой гудайж, сургалтын ямар ч боломжгүй байдаг. 
Ажил хийдэг хүмүүс ярихаас өөрийг хийлгүй, сүржин яриагаа л 

үргэлжлүүлсээр байдаг бөгөөд дагалдагчид зөвхөн сонсдог, ярих 
ямар ч өөрчлөлт байдаггүй, энэ бүгд нь ердөө л өнгөрсөн үеийн арга 
зам юм! Өнөөдөр, захирагдаж чадаж байгаа, мөн саад болох буюу 
дур зоргоороо авирлаж зүрхлэхгүй байгаа чинь Бурханы захиргааны 
зарлиг ирснээс болж байгаа юм; энэ нь туршлагаар дамжуулан чиний 
туулсан өөрчлөлт биш. Бурханы захиргааны зарлигийг зөрчдөг зарим 
зүйлийг чи өнөөдөр хийж зүрхлэхээ больсон нь Бурханы үгийн ажил 
илэрхий нөлөөтэй байсан бөгөөд хүмүүсийг байлдан дагуулсан учраас 
тэр юм. Би хэн нэгнээс асууя: Өнөөдрийн ололт амжилтын хэчнээнийг 
нь чи өөрийн шаргуу ажлын хөлс хүчээр олсон бэ? Үүнээс хэчнээнийг 
нь Бурхан чамд шууд хэлж өгсөн бэ? Чи юу гэж хариулах вэ? Чи 
мэгдэн сандарч, хэлэх үггүй болох уу? Бусад нь чамайг тэжээлээр 
хангах гэж өөрсдийн олон бодитой туршлагын талаар илэн далангүй 
ярьж чадаж байхад чи зүгээр л бусдын хийсэн хоолыг таашаан суудаг 
нь ямар учиртай юм бэ? Чамд ичгүүртэй санагдахгүй байна уу?

Үг нь махбодоор илэрсэн номын “Авралд хүрдэг хүн
бол үнэнийг хэрэгжүүлэхийг хүсдэг хүн юм”-аас эш татав

Ах эгч нар Бурханы үгийг чөлөөтэй, хязгаарлалтгүйгээр нөхөрлөж, 
өөрсдийн ухаарал, ойлголт, туршлагыг нөхөрлөж, өөрсдийн бэрхшээлийг 
нөхөрлөж чаддаг байх нь чуулганы амьдралын хэвийн нөхцөл байдал 
байх ёстой. Мэдээж тэд чуулганы удирдагчдыг шүүмжилж, илчилж, 
санал бодлоо илэрхийлж болно, мөн тусламж үзүүлж, зөвлөгөө өгч 
бас болно. Энэ бүх зүйлийг чөлөөтэй хийж чаддаг, хэвийн бөгөөд 
ганц нэг хүнээр хянуулдаггүй байх ёстой. Чуулганы амьдралын талбар 
бүрд ах эгч нар хэрхэн ярьж, үйлдэж, авирлах, бас бусадтай хэвийн 
харилцах гэх мэтийн талаарх шаардлага, зохицуулалт, зарчим Бурханы 
гэрт байдаг. Эдгээр зүйл нь хэний ч шийдэх юм биш. Үйлдэл хийхдээ 
ах эгч нар бусдын харцыг анхаарах шаардлагагүй, бусдын тушаалыг 
дагах шаардлагагүй, хэн нэгний хяналтан дор ч байх шаардлагагүй. 
Хэн ч чиглүүлэгч биш, хэн ч залуурчин биш; хүмүүс зүг чигээ олж 
болох, мөн дуулгавартай дагах ёстой цорын ганц зүйл бол Бурханы 
гэрийн нөхөрлөсөн зарчим, Бурханы үг юм. Хэрвээ чи үргэлж бусдын 
хяналтад байж, бусдын харцыг үргэлж анхаардаг бол ярьж байх үедээ 

нэг хүний харц эвгүй, нэг нь хөмсөг зангидсан, гунигтай байхыг 
хараад юу ч хэлж зүрхэлдэггүй бол; Бурханы үг, өөрийн ойлголт, 
ухаарлыг нөхөрлөж байхдаа үргэлж бусдад боогдоод чөлөөтэй байж 
хэзээ ч чаддаггүй, аливааг зарчмын дагуу хийж чаддаггүй, хэн нэгний 
үг, нэр хүнд, нүүрний илэрхийлэл, дууны өнгө, тэдний үгэн дэх ёжтой 
сануулга чиний зарчим болдог бол чи тэр хүний толгойлсон бүлэглэлд 
хянуулдаг юм байна. Энэ бол асуудал. Ийм чуулганы амьдрал, энэ 
нөхцөл байдал нь чуулганы хэвийн дэг журмын илрэл биш. Удирдагч, 
ажилчид урагш гарч, эдгээр зүйлийг шийдвэрлэх ёстой боловч ах эгч 
нарт ч бас чуулганы хэвийн дэг журмыг хамгаалах хариуцлага болон 
эрх байдаг. Тэд саад болж, үймүүлж, бүлэглэл үүсгэж, хүмүүсийг 
хянадаг хүмүүсийг зогсоож, илчилж, задлан шинжлэх ёстой бөгөөд 
тэдний ятгалга, хяналтад орохоос татгалзах ёстой, ингэснээр чуулганд 
ямарваа нэг шалтгаанаар ямар ч бүлэглэл гарч ирэхгүй. Жишээлбэл, 
хөрөнгө чинээний дагуу бүлэглэл үүсгэх, эсвэл нас, хүйс, нийгмийн 
байр суурь, боловсролын түвшин, харагдах байдал, сайн муу хүн 
чанарын түвшин гэх мэтийг зиндаа, зэрэг дэв юм уу бүлгүүдийг ялган 
салгах шалгуур, шалтаг болгох явдал чуулганд байж болохгүй. Нөхцөл 
байдал ямар байх нь хамаагүй, зэрэг дэв, зиндаагаар хуваагдаж, 
чуулганд бүлэглэлүүд гарч ирэх нь чуулганы хэвийн дэг журмыг 
үймүүлж, саад учруулна. Эдгээр нь удирдагч, ажилчдын шийдвэрлэх 
ёстой асуудал юм. Товчхондоо, ямар ч шалтгаан байх нь хамаагүй, 
хэрвээ бүлэглэл, фракц, эсвэл бүлэг үүсэж, тодорхой хэмжээний эрх 
мэдэл олж аваад чуулганы хэвийн амьдрал, чуулганы дэг журамд 
нөлөөлж, үймүүлбэл ийм төрлийн нөхцөл байдлыг зогсоож, хазаарлах 
ёстой бөгөөд тэр ч бүү хэл, оролцогчдыг нь тусгаарлаж, зайлуулж 
болно. Энэ нь чуулганы амьдралын үеэр бүлэглэл гарч ирэхэд удирдагч, 
ажилчдын хийх ёстой зүйл, биелүүлэх ёстой хариуцлага юм. Бид 
эндээс юу ойлгох хэрэгтэй вэ? Хэрвээ нэг бүлэг хүмүүс чуулган дахь 
хүч болж, чуулганы удирдагчид, Бурханы гэрийн ажил, Бурханы үгийг 
эсэргүүцэж, тэрсэлж чаддаг бол, мөн чуулганы амьдралын хэвийн дэг 
журмыг үймүүлж, сүйтгэж чаддаг бол тийм зан авир, үйлдэл, хэрэг 
явдлыг хазаарлаж, зохицуулах ёстой. Бүлэглэлүүдийг гишүүдийнх нь 
тоогоор ялгадаг уу? Нэг хүнийг бүлэглэл гэж тооцохгүй, харин хоёр 

юм уу түүнээс олон хүнийг тэгж тооцно. Хэрвээ хоёр хүн нэлээд эвтэй 
байдаг боловч чуулганыг ямар нэг байдлаар үймүүлдэггүй бол тэднээс 
болгоомжлох хэрэггүй; харин тэднийг үймээн тарьж, хүч үүсгэж, үйлдэл 
хийхэд бэлэн болмогц нь зогсоож, хазаарлах ёстой. Энэ бол зарчим юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (13)”-аас эш татав

Биднийг аварч, өөрчлөхийн тулд Бурхан урьдчилан мэдрүүлж, эш 
үзүүлэх цөөн хэдэн ажил хийх төдий болдоггүй, тэр ажлаа дуусгаад 
л зогсдоггүй, хүмүүсийн гадаад зан авирыг ч өөрчилдөггүй гэдгийг 
бид Бурханы үгээс харж чаддаг. Харин ч Тэр бидний нэг бүрийг зүрх 
сэтгэлийн маань хамгийн гүнээс, зан чанар, уг мөн чанараас маань 
эхлэн өөрчлөхийг, хүн нэг бүрээр маань эх үндсээр нь хувиргахыг 
хүсдэг. Бурхан ингэж ажилладаг юм бол бид өөрсдийнхөө төлөө хэрхэн 
үйлдвэл зохих вэ? Бид зан чанартаа, эрж хайж буй зүйлдээ, хийж буй 
бүх зүйлдээ хариуцлагатай байж, хийж буй бүхэндээ нухацтай хандаж, 
юунд ч хааш яаш байлгүй, зан авирынхаа бүх талыг шинжүүлж чаддаг 
байх хэрэгтэй. Аливааг хийж дуусах бүрдээ өөрийнхөө зөв хийсэн 
гэж бодож байгаа тал бүрээ шинжүүлэх ёстой—мөн түүнчлэн буруу 
хийсэн гэж бодож байгаа талаа ч гэсэн шинжүүлэх ёстой. Үүний 
тулд ах эгч нар нөхөрлөж, эрж хайж, нэгэндээ туслахын тулд илүү 
их цагийн хамт өнгөрүүлэх шаардлагатай. Нөхөрлөх тусам илүү их 
гэрэл бидний зүрх сэтгэлд орж ирдэг; дараа нь Бурхан биднийг бүх 
асуудалтай маань холбоотойгоор гэгээрүүлэх болно. Хэрэв бидний 
хэн нь ч санасан бодсоноо хэлэхгүй зүгээр л сайн хүн мэт харагдах 
гэж дүр эсгэж, бусдын бодолд сайхан сэтгэгдэл үлдээх найдвар тээн, 
өөрсдийгөө өндрөөр үнэлээсэй, бүү тохуурхаасай гэж хүсдэг бол 
бид хөгжих ямар ч боломжгүй. Хэрэв үргэлж сайн хүн мэт харагдах 
гэж дүр эсгэвэл чи хөгжихгүй, үүрд харанхуйд амьдрах болно. Чи 
бас өөрчлөгдөж чадахгүй. Хэрэв өөрчлөгдөхийг хүсэж байгаа бол чи 
төлөөс төлж, өөрийгөө ил болгож, зүрх сэтгэлээ бусдад нээх ёстой 
бөгөөд тэгснээрээ чи өөртөө болон бусдад өгөөжтэй байна. Хэн нэгэн 
“Саяхны туршлагынхаа тухай хэдэн зүйл хэлбэл ямар вэ?” гэхэд хэн 
ч мөн чанарын асуудлын тухай ярьдаггүй; хэн ч өөрийгөө задлан 

шинжилж, ил болгодоггүй. Хүмүүс үг болон хоосон сургаалын талаар 
ярих үед хэн ч асуудалгүй байдаг боловч өөрийгөө мэдэх талаар ярих 
үед хэн ч юу ч хэлдэггүй. Өөрийн талаар багахан мэдлэгтэй хүмүүс 
үүнийгээ ил болгож бас зүрхэлдэггүй; ингэх зориггүй байдаг. Эцэст 
нь юу болдог вэ? Хүмүүс хамт байх үедээ биедээ харилцан долигонож 
зусарддаг. Хэн ч өөрийн жинхэнэ дүр төрхөө гарган харуулж, задлан 
шинжлүүлж, хүн болгонд мэдүүлэхийг хүсдэггүй. Нэгэнт ийм нөхцөл 
байдал бий болсон бол жинхэнэ чуулганы амьдрал орших боломжтой 
юу? Боломжгүй. Зарим хүн “Би чуулганы амьдралын олон жилийн 
туршлагатай, би үргэлж тун сэтгэл хангалуун байдаг, би тухай бүр 
баяр хөөрийг мэдэрдэг. Цуглаан дээр залбирч, магтаалын дуу дуулах 
үед бидний сэтгэл ихэд хөдөлж, нулимс хацар даган урсдаг. Заримдаа 
бид маш их догдолсондоо хөлөрч эхлэн, бүх ах эгч бүжиглэж, дуулдаг. 
Бидний чуулганы амьдрал маш гайхалтай! Бурханы үгийг идэж уух үед 
Тэр зүрх сэтгэлийн маань гүн рүү хандан ярьж байгааг бид мэдэрдэг. 
Нөхөрлөх үед хүн бүр эрч хүчийг мэдэрдэг” гэж хэлдэг. Чуулганы ийм 
амьдралыг арав орчим жил туулах нь ямар үр дүнтэй вэ? Хэн ч үнэнч 
шударга байхад анхаардаггүй, хэн ч өөрийгөө задлан шинжилдэггүй, 
хэн ч ах эгч нартаа жинхэнэ байдлаа хуваалцдаггүй, хэн ч өөрийн 
дотоод сэдэл, завхарлаа ил болгодоггүй. Чуулганы амьдралын тэр арав 
орчим жилийг хий дэмий амьдарч, хүмүүсийн мэдрэмж, “баяр хөөр” 
гээч дунд бүжиглэж, дуулж л өнгөрөөжээ. Тэр баяр хөөр, аз жаргал 
хаанаас ирдэг вэ? Энэ бол Бурханы харахыг хүсдэг зүйл биш, Түүнийг 
сэтгэл хангалуун болгодог ч үгүй, учир нь Бурханы харахыг хүсдэг 
зүйл бол хүмүүсийн өөрчлөлт, Тэр хүмүүсийг Өөрийнх нь үгийг 
үнэхээр амьдран харуулж байгааг харахыг хүсдэг гэж Би зүрхэлж 
хэлье. Цуглаанд оролцож, гойд оргилуун сэтгэлтэй байхдаа магтан 
дууны номоо барин, Өөрийг нь магтан дуулж, бүжиглэж байхыг Тэр 
харахыг хүсдэггүй. Тэр эдгээр зүйлийг харахыг хүсэмжилдэггүй. 
Эсрэгээрээ, Бурхан эдгээр зүйлийг хараад эмгэнэж, зүрх нь шархалж, 
ихэд түгшдэг, учир нь Тэр сая сая үг хэлсэн хэр нь та нарын хэн нь 
ч тэдгээрийн хэрэгжүүлж, амьдран харуулаагүй. Бурхан үүнд санаа 
зовдог. Ихэвчлэн чуулганы амьдралыг мэдэрснийхээ дараа чи сэтгэл 
ханамжийг мэдэрдэг. Тодорхой хэмжээгээр аз жаргалтай, амар амгалан 

байж, баяр хөөр, тав тухыг мэдэрч, эсвэл Бурханыг магтах тал дээр 
сүнслэг байдлаараа тодорхой хэмжээнд сэтгэл хангалуун байх үедээ 
итгэл чинь маш сайн байсан гэж боддог. Чи эдгээр хуурамч дүр төрхтэй 
зууралдаж, тэдгээрийг өөрийн давуу тал, итгэлдээ олж авсан зүйл мэт 
үзэж, зан чанараа өөрчлөн, авралын замд орохынхоо оронд үүнийг 
ашигладаг. Тэгээд чи өөрийгөө үнэнийг эрэлхийлэх юм уу үнэнч 
шударга байхаар эрж хайх шаардлагагүй гэж санадаг; чи өөрийгөө 
ил болгох юм уу Бурханы үгийг хэрэгжүүлэх гэж хичээдэггүй. Ийм 
учраас Бурханы чиний төлөө гүнээ санаа зовдог.

Эцсийн өдрүүдийн Христийн ярианы тэмдэглэл номын
“Үнэнч хүн байх хамгийн үндсэн хэрэгжүүлэлт”-ээс эш татав

Хүн болгон үнэнд анхаарч, үнэнийг олж авахаар чармайдаг 
ийм уур амьсгал чуулганы дотор байх ёстой. Хүмүүс хөгшин ч бай, 
залуу ч бай, ахмад итгэгчид ч бай, биш ч бай, хэдий их чадвартай ч 
бай хамаагүй; хэн нь зөв үг хэлдэг, үнэнтэй нийцэлтэй ярьдаг, хэн нь 
Бурханы гэрийн ашиг сонирхлыг бодож байна, хэн нь Бурханы гэрийн 
ажлыг зүрх сэтгэлдээ хамгийн их тээдэг, хэн нь эерэг зүйлийн талаар 
нэлээд их мэдлэгтэй, хэн нь зөвт байдлын мэдрэмжээ хуваалцдаг, хэн 
нь төлөөс төлөхөд бэлэн байна вэ гэдгийг харах ёстой. Ах эгч нар 
ийм хүмүүсийг л дэмжиж, сайшаах хэрэгтэй. Үнэнийг эрэлхийлэхээс 
үүддэг ийм шулуун шударга уур амьсгал чуулганд давамгайлах ёстой; 
ингэснээр та нар Ариун Сүнсний ажилтай болох бөгөөд Бурхан 
ерөөл, удирдамжаа хайрлана. Хэрвээ чуулганд үлгэр түүх ярьж, нэг 
нэгнийхээ талаар сүр бадруулж, бие биедээ өс санаж, бие биедээ 
атаархаж, хоорондоо арцалддаг уур амьсгал давамгайлбал Ариун 
Сүнс та нар дээр яавч ажиллахгүй. Бие биеийнхээ эсрэг тэмцэж, 
нууцаар сөргөлдөж, хууран мэхэлж, залилж, нэг нэгнийхээ эсрэг 
хуйвалдах нь ёрын муу уур амьсгал мөн! Хэрвээ чуулганд тийм уур 
амьсгал давамгайлдаг бол Ариун Сүнс яавч Бурханы ажлыг хийхгүй. 
Эзэн Есүс үүнтэй холбогдох нэг үг хэлсэн байдаг. Юу гэж хэлснийг 
нь та нар санаж байна уу? (“Би та нарт дахин хэлье, хэрвээ та нараас 
хоёр нь ямар нэг зүйлийг гуйх талаар газар дээр санаа нийлбэл тэнгэр 
дэх Миний Эцэг тэдний төлөө үүнийг биелүүлнэ. Учир нь хоёр юм 

уу гурван хүн Миний нэрээр цугларвал Би тэдний дунд байх болно” 
[Матай 18:19–20]). Энэ үнэн. Бурхан хэлсэндээ хүрдэг. Хэрвээ чи 
Бурханы хүслийн эсрэг явж, Бурханы хэлснээр хийхгүй бол Бурхан 
чамаас хол хөндий болно. Тиймээс чи үргэлж бусдаас өө хайж, бусдын 
тухай дургүйцдэг зүйлдээ анхаарлаа төвлөрүүлж, бусад хүн чамд 
дургүй гэдэгт ямагт анхаарлаа төвлөрүүлэх болно. Энэ нь асуудал 
үүсгэнэ. Хэрвээ Ариун Сүнс чам дээр ажилладаггүй, Бурхан чамайг 
ерөөж, замчилдаггүй, чи гагцхүү хүч чадал, авьяас, чадвартаа найддаг 
бол чиний хийдэг юу ч сайн болохгүй, Бурханы хүсэлтэй нийцэлгүй 
байх бөгөөд хэчнээн ч шаргуу ажиллаад хөлс хүчний гарз болно. Та 
нар үүнийг туршлагаараа алгуурхан сурч авна. Та нар хийдэг бүхэндээ 
нэгэн санаатай байх ёстой. Тэгвэл яаж нэгэн санаатай байж болох вэ? 
Чи үнэнийг хэрэгжүүлэх ёстой; тэгсэн цагт л бүгд хамтдаа, бүгд нэгэн 
санаатай багцалсан сум мэт хүчирхэг болж чадна.

Эцсийн өдрүүдийн Христийн ярианы тэмдэглэл номын
“Хүн төрхтэй байхын тулд үүргээ бүхий л зүрх, санаа,

сэтгэлээрээ зохистой биелүүлэх шаардлагатай”-аас эш татав

Анх чуулганд ирээд үүргээ хүлээн аваад харьцалт, засалт 
туулахаасаа өмнө хүн болгон кактус шиг өргөстэй, аливаа зүйл дээр 
эцсийн шийдвэр гаргахыг хүсдэг. Тэд дотроо “Одоо би Бурханд 
итгэдэг болсон юм чинь чуулганд эрхтэй, чөлөөтэй байна, тиймээс 
би зөв гэж үзсэнээрээ үйлдэнэ” гэж боддог. Яваандаа тэд хэдэн удаа 
харьцалт, засалт туулж, сахилгажуулагдахаараа, мөн тэдэнд үнэнийг 
нөхөрлөж, тэд номлол сонссоныхоо дараа ингэж авирлаж зүрхлэхээ 
больдог. Үнэндээ, тэд бүрэн хэрсүүжээгүй байдаг; тэд аливаа юм 
яаж тохиолддог талаар жаахан мэдэх төдий болж, өчүүхэн зүйл 
ухаарсан. Бусад хүн баталгаатай зүйл хэлэхэд тэд үнэн зөвийг нь 
хүлээн зөвшөөрч чаддаг бөгөөд тэдгээр зүйлийг сайн ойлгохгүй 
байж магадгүй ч хүлээж авч чаддаг. Тэгэхээр тэд өмнө нь байснаасаа 
хавьгүй илүү хэрсүүжсэн бус уу? Эдгээр зүйлийг тэд хүлээж авч чадаж 
байгаа нь тэдний зан авир бага зэрэг өөрчлөгдсөн гэдгийг харуулдаг. 
Эдгээр өөрчлөлт яаж бий болдог вэ? Тэдгээр нь сургамжилж, 
сануулснаар, мөн Бурханы үгийн тайтгарлаас бий болдог. Зарим үед 

ийм хүмүүст сахилгажуулалт хэрэгтэй, тэдэнтэй харьцаж засах, мөн 
зарчмын талаар зарим нэг нөхөрлөл хийж, юмыг тодорхой байдлаар 
хийх ёстой, өөрөөр хийж болохгүй гэдгийг хэлж өгөх хэрэгтэй байдаг. 
“Үнэнийг хүлээж авах ёстой. Яг тэнд харагдаж байна. Хэн үүнийг 
эсэргүүцэж зүрхлэх юм бэ?” гэж тэд гайхширдаг. Бурханы гэрт Бурхан 
агуу, үнэн агуу, үнэн ноёрхдог; энэхүү онолын суурь зарим хүнийг 
доргион сэрээж, Бурханд итгэнэ гэдэг нь бүхэлдээ юу болохыг зарим 
хүнд ойлгуулсан. Анх зэрлэг бүдүүлэг, замбараагүй, ямар ч жолоогүй, 
дүрэм журам, Бурханд итгэх итгэл, Бурханы гэр, Бурханы гэрт үүргээ 
гүйцэтгэх зарчмын талаар мэддэггүй хүнийг аваад үзье: Тийм юу 
ч мэддэггүй хүн Бурханы гэрт сайн санаа, урам зоригтой, асар их 
хүсэл тэмүүлэл, итгэл найдвараар бялхсаар ирээд сануулга, сургамж 
авч, услагдаж, тэжээгдэж, Бурханы үгийн харьцалт, засалтыг туулж, 
цээрлүүлэлт, сахилгажуулалтыг ахин дахин туулсны дараа хүн чанарт 
нь аажмаар зарим нэг өөрчлөлт гарна. Тэдгээр нь ямар өөрчлөлт вэ? 
Хүний биеэ авч явах зарчмын талаар зарим нэг зүйл ойлгож авдаг, 
урьд өөрт нь хүний төрхтэй байгаагүй байснаа мэдэж авдаг; тэр 
зэрлэг бүдүүлэг, биеэ тоосон, хэрээ мэдэхгүй их зан гаргадаг байсан; 
тэр зарчимгүй ярьж, үйлддэг, үнэнийг хэрхэн эрж хайхаа мэддэггүй 
байсан; тэр Бурханд итгэнэ гэдэг нь бүдүүлэг эрч хүчээр Бурханы 
хүссэн болгоныг хийж, Түүний яв гэсэн газар руу явдаг энгийн 
асуудал гэж боддог байсан; түүнчлэн энэ бол Бурханд үнэнч байж, 
Бурханыг хайрлаж байгаа хэрэг гэж итгэдэг байсан. Одоо энэ хүн тэр 
бүх зүйлийг няцааж, тэдгээр нь Сатаны зан авир, Бурханд итгэгчид 
Бурханы үгэнд анхаарал тавьж, үнэнийг агуу хэмээн хүндэтгэж, 
бүх зүйл дээр үнэний дээр эрхэнд захирагдах ёстой гэдгийг мэддэг. 
Товчоор хэлбэл, эдгээр үг зүрх сэтгэлд нь хэр зэрэг гүн үндэслэснээс үл 
хамааран, эдгээр үг ямар том үүрэг гүйцэтгэсэн нь хамаагүй, онолын 
хувьд болон зүрх сэтгэлийнхээ гүнд бүх хүн эдгээр үг зөв гэдгийг, 
эдгээр нь үнэн, эерэг зүйлсийн бодит байдал гэдгийг ойлгож, хүлээн 
зөвшөөрч, хүлээж авсан байдаг. Хожим нь хэсэг биет бус гэсгээлт, 
сахилгажуулалт туулсны дараа тодорхой хэмжээний жинхэнэ итгэл 
мөс чанарт нь үүсдэг. Бурханы талаарх анхны бүүр түүр төсөөлөл нь 
Бурхан байдаг, Тэр маш бодитой гэдэг тэр мэдрэмжээр одоо солигдож, 

Бурханд итгэх итгэлдээ ийм мэдрэмжтэй болмогц хүмүүсийн бодол, 
үзэл бодол, аливаа зүйлийг хардаг байдал, ёс суртахууны стандарт, 
мөн боддог арга барил нь аажмаар өөрчлөгдөж эхэлнэ. 

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (3)”-аас эш татав

59. Бурханы үгийг нөхөрлөхөөр цугларах зарчмууд
(1) Бурханы үг-үнэний тухай жинхэнэ туршлага, мэдлэгийг 

нөхөрлөж, бусдад үнэнийг ойлгуулах, бусдыг босгон байгуулах 
шаардлагатай, ингэснээр тэд хэрэгжүүлэлтийн замтай болно;

(2) Бурханы үг-үнэний тухай нөхөрлөл нь өөрийгөө мэдэх 
мэдлэгийг тусгасан бодит туршлагын тухай ярих ёстой. Ярихдаа чи 
бодит баримтыг ашигла; бичиг үсэг, хоосон сургаалын тухай бүү ярь, 
Бурханы үгийг сийрүүлэн тайлбарлах гэж бүү оролд;

(3) Цугларах үедээ Ариун Сүнсний ажил болон бодит туршлагатай 
хүмүүсийг илүү их нөхөрлүүл, ингэснээр дийлэнх нь босгон 
байгуулагдаж, үүний ач тусыг хүртэнэ. Тэгж байж л тэд үнэн-бодит 
байдалд орж чадна;

(4) Чуулганы амьдралыг үймүүлдэг утгагүй хүмүүс, ёрын муу 
хүмүүс, муу ёрын сүнснүүдийг илчилж, задлан шинжлэх ёстой, ингэснээр 
хүмүүс тэднийг ялган таньж чадна. Үнэний талаарх ойлголтод өгөх 
үүний ач тусыг хэтрүүлэн үзэж болохгүй.

Холбогдох Бурханы үг:

Цаашид, Бурханы үгийн тухай ярих нь чиний ярих зарчим байх 
ёстой. Ердийн үед цугларахдаа та нар Бурханы үгийн тухай нөхөрлөж, 
Бурханы үгийг ярианыхаа гол агуулга болгон авч үзэж, эдгээр үгийн 
талаар юу мэддэг, Түүний үгийг хэрхэн хэрэгжүүлдэг, Ариун Сүнс 
хэрхэн ажилладаг талаар нөхөрлөх ёстой. Бурханы үгийг нөхөрлөж 
байгаа цагт Ариун Сүнс чамайг гэрэлтүүлнэ. Бурханы үгийн ертөнцийг 
бий болгоход хүний хамтын ажиллагаа шаардлагатай. Хэрвээ чи үүнд 
орохгүй бол Бурхан ажиллах ямар ч аргагүй байх болно; хэрвээ чи 

амаа хамхиад, Түүний үгийн талаар ярьдаггүй бол Бурхан чамайг 
гэрэлтүүлэх ямар ч аргагүй. Чи завгүй байгаа л биш бол Бурханы 
үгийн тухай ярь, дэмий бүү чалч! Өөрийн амьдралыг Бурханы үгээр 
дүүргэ—тэр үед л чи үнэн сүсэгт итгэгч болно. Нөхөрлөл чинь өнгөц 
байсан ч зүгээр. Өнгөц гэж үгүй бол гүн гэж үгүй. Үйл явц байх ёстой. 
Дадлагаараа дамжуулан чи чам дээрх Ариун Сүнсний гэрэлтүүлэлтийг 
ухаарч, Бурханы үгийг хэрхэн үр ашигтайгаар идэж уухаа ухаардаг. 
Хэсэг хугацаанд судалсныхаа дараа чи Бурханы үгийн бодит байдал 
руу орно. Хамтран ажиллахаар шийдсэн л бол чи Ариун Сүнсний 
ажлыг хүлээн авч чадна.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

“Туршлагаа хуваалцаж, ярилцах” гэдэг нь зүрх сэтгэл дэх бодол 
болгоноо, өөрсдийн байдал, Бурханы үгийн талаарх туршлага, мэдлэг, 
дотроо байгаа завхарсан зан чанарын тухай ярьж, тэгээд тэдгээрийг 
ялган таньж, эерэг хэсгүүдийг нь хүлээн зөвшөөрч, аль нь сөрөг 
болохыг таних боломжийг бусдад олгох гэсэн үг юм. Энэ л хуваалцаж, 
үнэхээр ярилцаж байгаа хэрэг билээ. Бурханы үг юм уу магтан дууны 
нэг хэсгийн талаар тодорхой ойлголттой болсныхоо дараа цааш нь 
гүнзгийрүүлэхгүй, өөрийнхөө бодитой амьдралтай холбоотой юу 
ч ярихгүйгээр зүгээр нэг дураараа ярих үүнд хамаарахгүй. Хүн 
бүр хоосон сургаал, онолын мэдлэгийн тухай ярьдаг боловч, бодит 
туршлагаас олж авсан мэдлэгийн тухай юу ч хэлдэггүй. Та бүгд 
хувийн амьдрал, ах эгч нартай хамт амьдрах чуулганы амьдрал, 
өөрийнхөө дотоод ертөнц зэрэг ийм зүйлсийн талаар ярихаас 
зайлсхийдэг. Ингэвэл хүмүүсийн хооронд яаж жинхэнэ харилцаа 
байж чадах юм бэ? Яаж аливаа бодитой итгэлцэл байж чадах юм бэ? 
Ийм зүйл байж огт чадахгүй! Хэрвээ эхнэр нь сэтгэлдээ байгаа үгийг 
нөхөртөө хэзээ ч хэлдэггүй бол тэд ойр дотнын хүмүүс мөн үү? Тэд 
бие биеийнхээ оюун санаанд юу байгааг мэддэг үү? Тэд байнга “Би 
чамд хайртай!” гэж хэлдэг байлаа гэж бодъё. Тэд ингэж л хэлдэг хэр 
нь зүрх сэтгэлийнхээ гүнд үнэндээ юу бодож байгаагаа, бие биеэсээ 
юу хүсдэгээ, эсвэл өөрсдөд нь ямар асуудал байгааг хэзээ ч ил болгож 

байгаагүй. Тэд иймэрхүү зүйлсийг бие биедээ хэзээ ч ярьж байгаагүй, 
бие биедээ хэзээ ч нууцаа итгэн ярьж байгаагүй—тэгэхээр тэд бие 
биедээ хайртай хосууд үнэхээр мөн үү? Хамт байх үедээ өнгөн дээрээ 
л бие биедээ сайхан хандахаас өөрийг хийдэггүй бол үнэхээр эхнэр, 
нөхөр мөн үү? Мэдээж үгүй! Хэрэв ах эгч нар бие биедээ сэтгэлээ 
уудалж, нэг нэгэндээ тусалж, бие биеэ хангах чадвартай байя гэвэл 
хүн бүр жинхэнэ туршлагынхаа тухай ярих ёстой. Жинхэнэ туршлагаа 
ярилгүйгээр сүрлэг сонсогдох үг, оновчтой үгс, хоосон сургаалын, 
өнгөц үг л ярих юм бол чи үнэнч шударга хүн биш бөгөөд үнэнч 
шударга хүн байх чадваргүй билээ.

Эцсийн өдрүүдийн Христийн ярианы тэмдэглэл номын
“Үнэнч хүн байх хамгийн үндсэн хэрэгжүүлэлт”-ээс эш татав

Зарим удирдагч, ажилчид чуулган дотор оршдог бодит асуудлуудыг 
олж харж чаддаггүй. Цуглааны үеэр хэлэх үнэ цэнтэй юмгүй мэт 
санагддаг тул тэд зүгээр л хүнд байдалтай нүүр тулж, зарим нэг бичиг 
үсэг, хоосон сургаал хэлдэг. Хэлж байгаа зүйл нь ердөө л хоосон 
сургаал гэдгийг маш сайн мэдсээр байж ямартай ч хэлдэг. Эцэстээ үг 
нь уйтгартай байгааг тэд өөрсдөө ч мэдэрдэг бөгөөд яриаг нь сонсож 
байгаа ах эгч нарт ч бас энэ хүмүүс үлбэгэр санагддаг. Иймэрхүү юм 
болдог биз дээ? Хэрэв тэд хүчээр тийм үг хэлэхээс өөр аргагүй байгаа 
бол нэг талаар, Ариун Сүнс тэдэн дээр ажиллахгүй байна, нөгөө 
талаар, тэдний үг бусдад ямар ч ашиг тусгүй байна. Хэрэв чи үнэнийг 
туулаагүй атлаа энэ талаар яримаар байгаа бол юу ч гэж хэллээ гэсэн 
үнэнд нэвтэрч чадахгүй; нэмж хэлсэн бүхэн чинь зүгээр л бичиг үсэг, 
хоосон сургаал байх болно. Чи үүнийг бага зэрэг гэгээрэлтэй гэж 
бодож болох ч энэ нь зүгээр л хоосон сургаал болохоос үнэн-бодит 
байдал биш бөгөөд сонсож байгаа хүн хэчнээн их хичээгээд ч үүнээс 
ямар нэг бодитой зүйл ухаарч чадахгүй. Сонсож байхдаа тэд чиний 
хэлж байгаа зүйлийг нэлээд зөв гэж бодож болох ч дараа нь үүнийг 
бүрмөсөн мартана. Хэрэв чи бодит байдлынхаа тухай ярихгүй бол 
хүмүүсийн зүрх сэтгэлийг хөдөлгөж чадахгүй; тэд хэлсэн зүйлийг чинь 
санахыг хүслээ ч мартах бөгөөд чи тэдэнд тусалж чадахгүй. Хэрэв чи 
үг хэлмээр байгаа ч үнэнд нэвтэрхий байдлаар аливаа зүйлийн тухай 

ярьж чадахгүй мэт санагдаж, гол чухал зүйлсийн талаар юу ч мэдэхгүй, 
гагцхүү хоосон сургаалын талаар л өчүүхэн мэдлэгтэй байх иймэрхүү 
нөхцөл байдалтай тулгарвал, мөн бусад хүмүүс чухал шинж чанартай 
асуудал дэвшүүлэх үед хариулж чадахгүй байвал юу ч хэлээгүй нь 
дээр. Түүнчлэн цуглаан дээр нэг сэдэв хэлэлцэж байхад үүний талаар 
нэлээд мэдлэгтэй тул зарим бодит зүйлийн талаар нөхөрлөж чадах юм 
шиг санагдах үе бий. Гэхдээ харьцангуй өнгөцхөн байдлаар хэлэлцвэл 
ярьж байгаа зүйлийг чинь хүн болгон ойлгох боловч зарим зүйлийгщ 
бусад нь туулаагүй, чи өөрөө ч туулаагүй байж болох тул илүү гүн 
гүнзгий түвшинд чи хэлэх юмгүй байдаг. Тиймэрхүү тохиолдолд чи 
хүчлэн цааш ярих хэрэггүй; харин ч тус сэдвийн тухай хүн болгоноор 
нөхөрлөл хийлгэж болох юм. Чи хоосон сургаал гэж бодож байвал 
үүнийгээ ярилаа гээд нэмэргүй, хүмүүс үүгээр босгон байгуулагдах 
аргагүй; энэ нөхцөлд чи юу ч хэллээ гэсэн Ариун Сүнс ажлаа хийхгүй 
бөгөөд чи ямартай ч гөжүүдлэн ярих гэж оролдох юм бол эцэстээ 
утгагүй, гажууд юм хэлж, хүмүүсийг төөрөгдүүлж болно. Харьцангуй 
гүн гүнзгий санааг хүмүүс богино хугацаанд бүрэн ойлгож чаддаггүй. 
Ихэнх хүн маш тааруухан суурьтай, хэв чанар муутай байдаг бөгөөд 
сонсож байгаа зүйлээ амархан цээжилж чаддаггүй. Гэхдээ тэд утгагүй, 
захиргаадсан, хоосон сургаалын санааг хүлээн зөвшөөрөхдөө бас л 
нэлээд хурдан байдаг. Энэ үнэндээ хэчнээн хачирхалтай гээч! Иймээс 
чи энэ тухайд онцгойлон анхаарал хандуулах ёстой. Хүмүүс хийрхүү 
бөгөөд заримдаа нэрэлхүү зандаа ноёрхуулсан байдаг; ярьж байгаа 
зүйл нь хоосон сургаал гэдгийг маш сайн мэддэг атлаа ах эгч нар нь 
анзаарахгүй байж магад гэж итгэн ямартай ч ярьсаар байдаг. Тэд нэр 
нүүрээ хамгаалахын тулд эдгээр зүйлийг үл хайхарч, зүгээр л урдах 
нөхцөлөө зохицуулахад анхаарч магад. Энэ нь зүгээр л хүмүүсийг 
хуурч байгаа хэрэг биш үү? Энэ бол Бурханд үнэнч бус байгаа 
хэрэг! Хэрэв чи үнэнийг ойлгодог хүн бол цаашид ийм маягаар ярьж 
болохгүй, сэдвээ өөрчлөх ёстой гэж санан дотроо зэмлэл мэдэрнэ. Чи 
өөрийн туулсан зүйлийн талаар нөхөрлөж болно, аль эсвэл үнэний 
талаарх өөрийн мэдлэгээс ярьж болно. Хэрэв чи ямар нэг зүйлийн 
талаар тодорхой ярьж чадахгүй бол та нар бүгд энэ талаар хамтдаа 
нөхөрлөж болно шүү дээ! Ганц хүнээр л яриулаад байх нь хэзээ ч сайн 

зүйл биш. Чи туршлагагүй тул ямар нэг зүйлийн талаар хэчнээн сайн 
төсөөлж, бодож чадлаа ч гэсэн хэлж байгаа зүйл чинь эцсийн эцэст 
ердөө л хоосон сургаал, хүний үзлийн зүйл байх болно. Үнэн гэж 
ангилж болох зүйлсийг туулах ёстой; туршлагагүйгээр хэн ч үнэний 
мөн чанарыг бүрэн ойлгож чаддаггүй, үнэнийг туулах нөхцөлийг 
тодорхой тайлбарлаж бүр ч чаддаггүй. Хүн ярих бодитой зүйлтэй 
болохын тулд үнэний туршлагатай байх ёстой, туршлагагүй байж 
болохгүй; чи туршлагатай байлаа ч энэ нь хязгаарлагдмал хүрээнд 
байх бөгөөд гагцхүү зарим нэг хязгаарлагдмал байдлын талаар л 
ярьж чадахаас цаашгүй. Цуглаан үргэлж ганц, хоёр сэдвийг тойрон 
эргэлддэг бол хүмүүс өчүүхэн бага юм ойлгож авна. Бас чи дөнгөж 
ярьж эхэлснийхээ дараа тун бодитой байдлаар ярьж байна гэж бодож 
болох ч ах эгч нар чинь чухамдаа мөн л ойлгохгүй байх боломжтой. 
Учир нь чиний нөхцөл байдал бол чиний л нөхцөл байдал, ах эгч 
нарын чинь нөхцөл байдал заавал чинийхтэй яг адилхан байх албагүй. 
Үүнээс гадна, чи энэ сэдвээр зарим нэг туршлагатай ч ах эгч нар чинь 
тийм биш учир чиний ярьж байгаа зүйл тэдэнд хамаагүй мэт санагддаг. 
Иймэрхүү нөхцөл байдалтай тулгарах үед яах ёстой вэ? Тэдний нөхцөл 
байдлыг ойлгохын тулд асуулт асуух хэрэгтэй. Ийм зүйл тохиолдох 
үед хүн яах ёстой, үнэний дагуу хэрхэн хэрэгжүүлэх ёстой гэж бодож 
байгааг нь тэднээс асуу. Энэ маягаар нэг хэсэг нөхөрлөснөөр урагшлах 
зам нээгдэнэ. Ийм маягаар чи хүмүүсийг тодорхой цэгт хүртэл 
удирдаж чадах бөгөөд цааш нөхөрлөвөл үр дүнд хүрнэ.

Эцсийн өдрүүдийн Христийн ярианы тэмдэглэл номын
“Үнэн яг юу болохыг чи мэдэх үү?”-ээс эш татав

Чи далайн эрэг дээрх элсний ширхгүүд мэт их мэдлэгийг ярьж 
чаддаг боловч тэдгээрийн аль нь ч ямар нэг бодитой замыг агуулдаггүй. 
Үүгээрээ чи хүмүүсийг хуурч байгаа биш үү? Чи бодит баталгаагүй 
хоосон шоу хийж байгаа бус уу? Энэ бүх зан авир хүмүүст хортой! 
Онол хэдий чинээ өндөр байна, төдий чинээ бодит байдлаас хол, 
хүмүүсийг бодит байдалд аваачих чадваргүй байдаг; онол хэдий чинээ 
өндөр байна, төдий чинээ чамайг Бурханыг тэрсэлж, эсэргүүцдэг 
болгодог. Хамгийн өндөр дээд онолуудыг үнэт эрдэнэс мэт бүү үз; 



813

59. Бурханы үгийг нөхөрлөхөөр цугларах зарчмууд

эдгээр нь хор хөнөөлтэй агаад ямар ч хэрэггүй! Зарим хүн хамгийн 
дээд онолуудыг ярьж чаддаг байж болно—гэхдээ эдгээрт ямар ч 
бодит байдал агуулагддаггүй, учир нь энэ хүмүүс тэдгээрийг биечлэн 
мэдрээгүй, иймээс тэдэнд хэрэгжүүлэх зам байдаггүй. Ийм хүмүүс 
хүнийг зөв замд аваачих чадваргүй бөгөөд хүмүүсийг замаа алдахад 
л хүргэнэ. Энэ нь хүмүүст хортой биш үү? Хамгийн наад зах нь чи 
тэдний өнөөгийн бэрхшээлийг шийдвэрлэж, оролтод хүрэх боломж 
олгох чадвартай байх ёстой; үүнийг л зориулалт гэж үзэх бөгөөд 
ингэснээр л чи Бурханы төлөө ажиллахад тэнцэнэ. Сүржин, гоёмсог 
үгийг үргэлж бүү ярь, олон зохимжгүй хэрэгжүүлэлтээрээ хүмүүсийг 
хүлж, өөрийг чинь дуулгавартай дагахад бүү хүргэ. Ингэх нь ямар ч 
үр нөлөөгүй бөгөөд хүмүүсийн төөрөгдлийг л ихэсгэнэ. Хүмүүсийг 
ийм байдлаар удирдах нь олон сургаал л бий болгож, тэдийг чамд 
дургүй болгоно. Энэ нь хүний дутагдал бөгөөд үнэхээр ичгэвтэр. 
Тиймээс бодитоор оршин байгаа асуудлын талаар илүү их ярь. Бусад 
хүний туршлагад хувийн өмч мэт хандаж, бусдаар бахдуулахын тулд 
үүнийг бүү дурд; чи өөрийн гэсэн гарах гарцаа хайх ёстой. Энэ бол 
хүн бүрийн хэрэгжүүлэх ёстой зүйл юм.

Үг нь махбодоор илэрсэн номын
“Бодит байдалд илүү анхаар”-аас эш татав

Лавлагаанд зориулсан номлол, нөхөрлөлийн эшлэлүүд:

Бурханы үгийн талаар нөхөрлөхөд дагах ёстой хэд хэдэн зарчим 
бий:

Нэгдүгээрт, Бурханы үгийн талаар нөхөрлөхийн өмнө Бурханы 
үгийн мөн чанарыг эргэцүүлж, үг нь юу хэлэх гээд байгааг олж мэдэж, 
жинхэнэ утгыг нь ойлгож, Бурхан яагаад тийм үг хэлэх болсон, ямар 
үр нөлөөнд хүрэх гэж хичээгээд байгааг ухаж ойлгохыг оролдох ёстой. 
Бурхан юу ч хэлсэн бай, Түүний үгэн дотор санаа зорилго, шаардлага 
нь байдаг. Энэ бол нөхөрлөх шаардлагатай гол зүйл. Бурханы сонгосон 
хүмүүс үнэнийг эрж хайж, үг бүрээс нь Түүний хүслийг ойлгон авч, 
хүмүүсээс Түүний шаарддаг зүйл болон зэвсэглэх учиртай үнэнийг 
ойлгож авах ёстой. Ингэж нөхөрлөвөл чамд ч, бусдад ч ач тустай. 
Хэрэв чи тэдгээрийг уншсаныхаа дараа чин сэтгэлээсээ эргэцүүлэхгүй 

зүгээр л оромдож, хөнгөн хуумгай хандаж, номлолыг зөвхөн үгчилж 
яривал, Бурханы үгийг уншаад тийм ч утга учиртай байхгүй бөгөөд чи 
хэзээ ч үнэнийг ойлгон авч чадахгүй.

Хоёрдугаарт, Бурханы үгэнд олон үнэн агуулагдсан байгаа. Бурханы 
үгийн мөр бүр үнэний олон талыг хамарсан бөгөөд үүнийг үгчилсэн 
утгаар нь бүрэн тайлбарлах боломжгүй. Хүн Бурханы үгийг хөнгөн 
хийсвэр хүлээн авч болохгүй. Хэрэв чи түүнийг хэтэрхий энгийн зүйл 
гэж харж байвал дэндүү мунхаг, мэдлэггүй хэрэг болно. Бурханы үгийн 
хамгийн энгийн мөрийг ч бүхэл амьдралын туршид бүрэн дүүрэн 
мэдэрч туулах боломжгүй. Учир нь Бурханы үгэнд илэрхийлэгдсэн 
бүхэн үнэн хийгээд эерэг зүйлсийн бодит байдал бөгөөд хүн тэдгээрт 
бүрэн хүрч, гүн гүнзгий орж чадахгүй. Хэрэв хүмүүс Бурханы үгийг 
шулуун шударга хандлагатайгаар авч үзэхгүй, үнэнийг хайх хүсэлгүй 
бол хэзээ ч ойлгож чадахгүй. Тиймээс чи Бурханы үгийн талаар 
нөхөрлөхдөө Түүнээс эмээж, сүсэглэж хандах ёстой.

Гуравдугаарт, чи Бурханы үгийг ойлгосон хэмжээндээ л ярих 
хэрэгтэй. Ойлгоогүй атлаа ойлгосон дүр эсгэж, бичвэр, номлолыг 
хайхрамжгүйгээр ярих хэрэггүй. Цуглаан дээр Бурханы үгийн талаарх 
бодит мэдлэг, ойлголтоо л нөхөрлө; үнэнтэй холбоогүй зүйлийн талаар 
бүү ярь, учир нь чи бусдын цагийг л дэмий үрж байгаа хэрэг. Бүгдэд 
үр өгөөжтэй байхын тулд хүн тус бүр таваас арван минут, дээд тал 
нь арван таван минут л нөхөрлөх нь хамгийн тохиромжтой. Нэг хүн 
дээр хэтэрхий удаж болохгүй. Хэрэв нэг удаадаа дуусгаж чадахгүй 
бол хоёр, гурав хувааж болно, тэгж байж хүн болгонд адилхан ярих 
боломж олдоно. Хэт яриа хүмүүсийн хувьд хэрэв ярианаасаа хазайгаад 
байвал тэднийг зогсоож болно, тэгж байж тэд хэрхэн мэдрэмжтэй 
байж, бусдыг хүндлэхийг сурна. Ийм байдлаар хэрэгжүүлэх нь хүн 
бүрд үр өгөөжтэй.

Дөрөвдүгээрт, Бурханы үгийн талаар нөхөрлөж байхдаа ихэнх 
хүний хуваалцдаг нөхцөл байдал болон чуулганд байгаа асуудлын 
талаар ярьж болно. Ийм маягаар нөхөрлөх нь зөв зүйтэй, харин чи 
бусад хүнийг дайрч доромжилж, дорд үзэх санаа агуулж болохгүй. 
Чиний хэн байх хамаагүй, хэрвээ чамд ийм нөхцөл байдал байдаг бол 
түүнтэйгээ зүй ёсоор нүүр тулаад, даруухнаар хүлээн авах хэрэгтэй. 

Биеэ тоосон, ихэрхүү зантай, бусдын үзэл бодолтой эвлэрдэггүй 
эсвэл байр сууриа ашиглаж бусдыг дарамталж, ярихыг нь хориглох 
юм уу, үнэнийг нөхөрлөхийг нь хязгаарлаж болохгүй. Үнэний талаар 
нөхөрлөх үйл явц нь мөн хүмүүсийн завхарсан уг чанарыг ил гаргах 
үйл явц юм. Үнэнийг жинхэнээсээ хүлээн авдаг хүмүүс иймэрхүү 
зүйл дээр өөртэйгөө зөв нүүр тулж чаддаг, ямар ч хүндрэл гардаггүй. 
Бусдын дургүйг хүргэхээс юм уу нэр нүүрээ алдахаас хэтэрхий 
айсандаа цуглааны үеэр ам нээж, Бурханы үгийн талаар нөхөрлөж 
зүрхэлдэггүй эсвэл нөхөрлөж байгаа зүйлээ бодит амьдралтай холбож 
чадахгүй байгаа бол үнэнийг ойлгож, олж авахад маш хэцүү бөгөөд 
ийм байдлаар Бурханы үгийг идэж уух нь хэлж ярихаар ямар ч үр 
дүнд хүргэхгүй. Үнэнийг чин сэтгэлээсээ хүлээн авахыг хүсэж байгаа 
хүмүүс нөхцөл байдалтайгаа нэгдэж, Бурханы үгийн мэдлэгээ энгийн, 
нээлттэйгээр нөхөрлөх хэрэгтэй. Ийм байдлаар л Бурханы үгийг 
нөхөрлөвөл үнэнийг ойлгож, үр дүнд хүрэхэд амархан. Чуулганд гарч 
ирэх онцгой асуудлуудын хувьд бүх гишүүн нөхөрлөж, өөрийн үзэл 
бодлыг илэрхийлэхэд нээлттэй боловч Бурханы үгэнд тулгуурлан 
аливааг харж, үнэний талд зогсох ёстой. Ингэж нөхөрлөх нь асуудлыг 
шийдвэрлэж, Сатаныг ичээж, бодит үр дүнд хүрч чадах давуу талтай.

Ажлын зохицуулалтаас эш татав

Бурханы үгийг идэж уух замаар үнэнийг ойлгож, асуудлыг 
шийдвэрлэж чадахаар үр дүнд чуулганы амьдралд хүрэхийн тулд 
цуглааны үеэр дараах таван зарчмыг хэрэгжүүлэх шаардлагатай:

1. Үнэнийг байгаа чигээр нь ойлгодог сайн хэв чанартай хүмүүс 
арай илүү нөхөрлөж болох боловч нуршуу байж болохгүй; тэд бодит 
асуудлыг шийдвэрлэхийн тулд Бурханы үгийн бодит туршлага, 
мэдлэгийн талаар ярих хэрэгтэй. Ийм маягаар л цуглаан үр дүнтэй 
болно. Ойлголт нь алдаатай хүмүүс бага нөхөрлөх юм уу бүр 
нөхөрлөхгүй байж болно. Ийм маягаар хэрэгжүүлбэл үнэнийг ойлгох 
гэж хичээж байгаа хүн бүрд ашиг тустай.

2. Бурханы үгийн талаар нөхөрлөж байхдаа хүмүүс сэдэв 
дээрээ тогтох хэрэгтэй, хазайж ерөөсөө болохгүй; ингэх нь хүмүүст 
үнэнийг ойлгоход тусална. Байнга ярианаасаа хазайх нь хүмүүсийн 

анхаарал төвлөрлийг алдагдуулж, төөрөгдүүлж, Бурханы үгийг ойлгох 
боломжгүй болгоно. Ярианаасаа хазайчих гээд байдаг хүмүүсийг 
хязгаарлах ёстой; ингэх нь цаг хэмнэж, цуглааныг үр дүнтэй болгоно.

3. Хэв чанар муутай, ойлгох чадваргүй хүмүүс их сонсож, бага 
ярьсан нь дээр. Тэд Бурханы үгийг эргэцүүлж, цэвэр ойлголттой 
болоход илүү их хүчин чармайлт гаргаж, дотроо Бурханд илүү 
залбирч, ярилцах хэрэгтэй. Ингэх нь тэдэнд ч, бусдад ч ач тустай; энэ 
бол урагшлах цорын ганц арга зам.

4. Цуглаан дээр Бурханы үгийн талаар нөхөрлөж байхдаа бусдын 
үзэл бодол, санааг бүү давт; шинэ гэрэл, шинэ мэдлэгийн талаар ярь. 
Хэрэв шинэ мэдлэг байхгүй бол битгий ярь. Ингэх нь цаг хэмнэж, 
цуглааныг илүү үр дүнтэй болгож чадна. Бусдын хэлснийг байнга 
давтаж байснаас Бурханы өмнө чимээгүй суугаад анхааралтай сонсож, 
ялган таньж, бусдын дэвшүүлсэн шинэ гэрэл, цэвэр ойлголтыг 
хүлээн авч байсан нь дээр. Энэ нь өөрт чинь ашигтай бөгөөд чи ч бас 
цуглаанаас өөрийн хэмжээнд үр өгөөж хүртсэн гэж үзэж болно.

5. Хүмүүс үнэний ямар талыг нөхөрлөхөөс үл хамааран, тэд 
асуудлыг задлан шинжилсэн тухайгаа болон асуудлын талаарх үзэл 
бодлоо ярьж байхад нь бүх хүн нэгнийгээ шүүж, дайрч доромжлохоос 
сэргийлэн хэтэрхий эмзэг хүлээн авах юм уу тэднийг өөртэйгөө 
сохроор бүү харьцуул. Утгагүй зүйлийн талаар бүү маргалд, 
өөрийнхөө оролтыг үл хайхрах атлаа үргэлж бусдын асуудлын талаар 
санаа зовох хэрэггүй. Үнэнийг эрж хайж, ойлгоход анхаарвал чи 
өөрийн завхралын асуудлуудыг шийдвэрлэж чадна. Үүнийг хийдэг 
хүмүүс бол ухаантай хүмүүс юм.

Ажлын зохицуулалтаас эш татав

60. Бурханы үг-үнэний талаар нөхөрлөх зарчмууд
(1) Бурханы үгийн шүүлт гэсгээлтийг хүлээн авах, түүнчлэн 

засалт, харьцалтыг хүлээн авах шаардлагатай бөгөөд үнэнийг хүлээн 
авч, хэрэгжүүлэх ёстой. Ингэвэл үнэний талаарх хүний нөхөрлөл 
бодитой байна;

(2) Бурханы үгийн дагуу үнэний тал бүрийн тухай нөхөрлөх 

шаардлагатай. Үзэл, өрөөсгөл хандлага, төсөөлөлтэй бүү холь, харин 
туршлагаараа юу мэдсэнээ ярилц;

(3) Бурханы сонгосон хүмүүсийн дундах бодит асуудлуудад шууд 
анхаарлаа хандуулах шаардлагатай. Тэдгээрийг шууд онилж, үнэнээр 
шийдвэрлэ, хий дэмий хоосон сургаал ярихаас зайлсхий;

(4) Үнэний талаар нөхөрлөхөд Ариун Сүнсний гэгээрэл, 
гэрэлтүүлэлтийг дагах шаардлагатай. Тогтсон дүрэм журмын дагуу 
бодож эргэцүүлэлгүй бүү нөхөрлө; бусдад үнэнийг ойлгуулж, 
хэрэгжүүлэх замтай болго.

Холбогдох Бурханы үг:

Одоогоос эхлээд Бурханы үгийн талаар нөхөрлө. Бурханы үгийг 
идэж, ууж, туулснаар чи Бурханы үгийг амьдран харуулж чадна. 
Бусдыг үнэмшүүлэхийн тулд чи бодитой туршлагатай байх ёстой. 
Хэрвээ чи Бурханы үгийн бодит байдлыг амьдран харуулж чадахгүй 
бол хэн ч үнэмшихгүй! Бурханы ашигладаг бүх хүн Бурханы үгийн 
бодит байдлыг амьдран харуулж чадна. Хэрвээ чи ийм бодит байдлыг 
бий болгож, Бурханд гэрчлэл хийж чадахгүй бол Ариун Сүнс чиний 
дотор ажиллаагүй, бас чи төгс болгуулаагүй гэдгийг энэ нь харуулдаг. 
Энэ бол Бурханы үгийн ач холбогдол билээ. Бурханы үгээр цангадаг 
зүрх сэтгэл чамд байгаа юу? Бурханы үгээр цангадаг хүмүүс үнэнээр 
цангадаг бөгөөд зөвхөн тийм хүмүүс л Бурханаар ерөөгддөг. Ирээдүйд 
Бурхан бүх шашин болон бүх урсгалд илүү олон үг хэлнэ. Тэрээр 
та нарыг бүрэн төгс болгохын тулд эхлээд та нарын дунд үг хэлж, 
дуу хоолойгоороо айлдаад, дараа нь Харь үндэстнүүдийг байлдан 
дагуулахын тулд тэдний дунд үгээ хэлж, Өөрийн дуу хоолойгоор 
айлдана. Түүний үгээр дамжуулан бүгд чин сэтгэлээсээ бүрэн дүүрэн 
үнэмшинэ. Бурханы үг болон Түүний илчлэлээр дамжуулан хүний 
завхарсан зан чанар багасаж, хүний дүр төрхтэй болж, тэрслүү зан 
чанар нь цөөрдөг. Үг эрх мэдэлтэйгээр хүн дээр ажиллаж, Бурханы 
гэрэл дотор хүнийг байлдан дагуулдаг. Одоогийн эрин үед Бурханы 
хийдэг ажил болон Түүний ажлын эргэлтийн цэгийг бүгдийг нь 
Түүний үгэн дотроос олж болно. Хэрвээ чи Түүний үгийг уншдаггүй 
бол юу ч ойлгохгүй. Түүний үгийг идэж ууснаар, ах эгч нартайгаа 

нөхөрлөснөөр, өөрийн бодит туршлагаар дамжуулан чи Бурханы 
үгийн талаар бүрэн дүүрэн мэдлэгтэй болно. Тэр үед л чи Бурханы 
үгийн бодит байдлыг үнэхээр амьдран харуулж чадна.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Цаашид, Бурханы үгийн тухай ярих нь чиний ярих зарчим байх 
ёстой. Ердийн үед цугларахдаа та нар Бурханы үгийн тухай нөхөрлөж, 
Бурханы үгийг ярианыхаа гол агуулга болгон авч үзэж, эдгээр үгийн 
талаар юу мэддэг, Түүний үгийг хэрхэн хэрэгжүүлдэг, Ариун Сүнс 
хэрхэн ажилладаг талаар нөхөрлөх ёстой. Бурханы үгийг нөхөрлөж 
байгаа цагт Ариун Сүнс чамайг гэрэлтүүлнэ. Бурханы үгийн ертөнцийг 
бий болгоход хүний хамтын ажиллагаа шаардлагатай. Хэрвээ чи үүнд 
орохгүй бол Бурхан ажиллах ямар ч аргагүй байх болно; хэрвээ чи 
амаа хамхиад, Түүний үгийн талаар ярьдаггүй бол Бурхан чамайг 
гэрэлтүүлэх ямар ч аргагүй. Чи завгүй байгаа л биш бол Бурханы 
үгийн тухай ярь, дэмий бүү чалч! Өөрийн амьдралыг Бурханы үгээр 
дүүргэ—тэр үед л чи үнэн сүсэгт итгэгч болно. Нөхөрлөл чинь өнгөц 
байсан ч зүгээр. Өнгөц гэж үгүй бол гүн гэж үгүй. Үйл явц байх ёстой. 
Дадлагаараа дамжуулан чи чам дээрх Ариун Сүнсний гэрэлтүүлэлтийг 
ухаарч, Бурханы үгийг хэрхэн үр ашигтайгаар идэж уухаа ухаардаг. 
Хэсэг хугацаанд судалсныхаа дараа чи Бурханы үгийн бодит байдал 
руу орно. Хамтран ажиллахаар шийдсэн л бол чи Ариун Сүнсний 
ажлыг хүлээн авч чадна.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Бурханд гэрчлэл хийхдээ голдуу, Бурхан хүмүүсийг хэрхэн шүүж, 
гэсгээдэг, хүмүүсийг цэвэршүүлж, зан чанарыг нь өөрчлөхдөө ямар 
шалгалт ашигладаг тухай илүү их ярих ёстой. Та нар бас туршлагаараа 
хэчнээн их завхрал илчилсэн, хэр ихийг туулсан, эцэст нь Бурханаар 
хэрхэн байлдан дагуулагдсанаа ярих ёстой; мөн Бурханы ажлын талаар 
хэр их бодит мэдлэг та нарт байгааг болон хэрхэн Бурханд гэрчлэл 
хийж, хайрыг нь хариулах ёстой талаар ч бас ярих учиртай. Ийм 

төрлийн яриаг илүү бодитоор ярингаа энгийн байдлаар ярих ёстой. 
Хоосон онол бүү ярь. Илүү бодитой байдлаар ярь; үнэн сэтгэлээсээ 
ярь. Та нар ингэж туршлагажих ёстой. Онгирохын тулд гүн гүнзгий 
санагддаг, хоосон онолоор өөрсдийгөө бүү зэвсэглэ; ингэх нь нэлээд 
биеэ тоосон, эрүүл ухаангүй харагдуулдаг. Та нар илүү бодитой 
зүйлсийг жинхэнэ, бодит туршлагынхаа үүднээс, үнэн сэтгэлээсээ 
ярих ёстой; энэ нь бусдад хамгийн их ашиг тустай бөгөөд тэдэнд 
харуулахад хамгийн тохиромжтой юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Хүн үзэж, туулдаг зүйлээ нөхөрлөж чаддаг. Өөрсдийн үзэж туулаагүй 
зүйлийг, эсвэл сэтгэхүйгээрээ хүрч чадахгүй зүйлийг буюу өөрийнх 
нь дотор эс орших зүйлсийг хэн ч нөхөрлөж чадахгүй. Хэрвээ хүний 
илэрхийлдэг зүйл туршлагаас нь гардаггүй бол энэ нь түүний төсөөлөл 
юм уу хоосон номлол байдаг. Энгийнээр хэлбэл, түүний үгэнд ямар ч 
бодит байдал байдаггүй. Чи нийгмийн зүйлстэй огтхон ч харилцдаггүй 
бол нийгмийн төвөгтэй харилцааны талаар тодорхой нөхөрлөж чадахгүй. 
Хэрвээ чамд гэр бүл гэж байхгүй бол бусад хүмүүс гэр бүлийн 
асуудлын талаар ярилцах үед чи тэдний ярьж байгаа зүйлсийн ихэнхийг 
ойлгож чадахгүй. Иймээс хүний нөхөрлөдөг зүйл болон хийдэг ажил 
нь түүний дотоод оршихуйг төлөөлдөг. Хэрвээ хүн гэсгээлт, шүүлтийн 
талаарх ойлголтынхоо тухай нөхөрлөсөн боловч чамд энэ талаар ямар 
ч туршлага байхгүй бол чи түүний мэдлэгийг үгүйсгэж зүрхлэхгүй, тэр 
ч байтугай үүнд зуун хувь итгэлтэй байж ч зүрхлэхгүй. Яагаад гэвэл, 
түүний нөхөрлөл бол чиний хэзээ ч туулж байгаагүй, хэзээ ч мэдээгүй 
зүйл бөгөөд оюун санаа чинь үүнийг төсөөлж чадахгүй. Чи ирээдүйд 
шүүлт, гэсгээлт туулах замыг л түүний мэдлэгээс авч чадна. Гэхдээ 
энэ зам нь хоосон онолын мэдлэгийн зам л байж чадна; энэ нь чиний 
ойлголтыг орлож чадахгүй, туршлагыг чинь орлож бүр ч чадахгүй. 
Түүний хэлж байгаа зүйл нэлээд зөв юм гэж чи бодож магад боловч энэ нь 
олон талаар хэрэгжишгүй болохыг өөрийнхөө туршлагаар олж мэддэг. 
Магадгүй сонсож буй зарим зүйл чинь огт хэрэгжишгүй гэж санагддаг; 

тухайн үедээ чи энэ талаар үзэл өвөрлөдөг ба үүнийг хүлээн зөвшөөрдөг 
ч гэсэн маш дурамжхан хийдэг. Харин туршлагажих явцад чамд үзэл 
өгсөн мэдлэг чиний хэрэгжүүлэлтийн зам болдог ба хэрэгжүүлэх тусмаа 
чи сонссон үгийнхээ жинхэнэ үнэ цэн, утга учрыг улам бүр ойлгодог. 
Өөрийн гэсэн туршлагатай болсныхоо дараа чи туулсан зүйлээсээ олж 
авсан мэдлэгийн тухай ярьж чадна. Түүнчлэн, хэнийх нь мэдлэг жинхэнэ, 
бодитой, хэнийх нь мэдлэг хоосон сургаалд тулгуурласан, үнэ цэнгүй 
болохыг ялгаж чаддаг болно. Иймд чиний ярьдаг мэдлэг үнэнтэй нийцэж 
байгаа эсэх нь чамд бодит туршлага байгаа эсэхээс ихээхэн хамаардаг. 
Чиний туршлагад үнэн байгаа цагт мэдлэг чинь бодитой, үнэ цэнтэй байх 
болно. Туршлагаараа дамжуулан чи бас ялган таних чадвар, ойлголттой 
болж, мэдлэгээ гүнзгийрүүлж, биеэ хэрхэн авч явах тухай мэргэн ухаан, 
ерөнхий мэдлэгээ арвижуулж чадна. Үнэнийг эзэмшдэггүй хүмүүсийн 
илэрхийлсэн мэдлэг хэчнээн сүрлэг байлаа ч гэсэн, хоосон сургаал юм. 
Энэ төрлийн хүмүүс махан биеийн аливаа асуудалд маш ухаалаг байж 
болох боловч сүнслэг асуудлын тухайд ялган салгаж чаддаггүй. Учир 
нь ийм хүмүүст сүнслэг асуудалтай холбоотой туршлага огт байдаггүй 
билээ. Тэд бол сүнслэг асуудалд гэгээрээгүй, сүнслэг хэрэг явдлыг 
ойлгодоггүй хүмүүс юм. Чи ямар ч төрлийн мэдлэгийг илэрхийлдэг 
бай, энэ нь чиний оршихуй мөн л бол чиний хувийн туршлага, чиний 
бодит мэдлэг мөн. Зөвхөн хоосон сургаалын талаар ярьдаг хүмүүс буюу 
үнэнийг ч, бодит байдлыг ч эзэмшдэггүй хүмүүсийн ярьдаг зүйлийг 
ч бас тэдний оршихуй гэж хэлж болно, учир нь тэдний сургаал гүн 
эргэцүүллээс урган гарсан, оюун санааных нь гүн бодлогошролын үр 
дүн юм—гэхдээ энэ нь ердөө л хоосон сургаал, төсөөллөөс цаашгүй! 
Янз бүрийн хүмүүсийн туршлага өөрсдийнх нь доторх зүйлсийг 
төлөөлдөг. Ямар ч сүнслэг туршлагагүй хүн үнэний мэдлэгийн талаар 
ярьж чадахгүй, янз бүрийн сүнслэг зүйлсийн талаарх зөв мэдлэгийг 
ч ярьж чадахгүй. Хүн дотор нь байгаа зүйлийг л илэрхийлдэг—энэ нь 
гарцаагүй. Хэрвээ хүн сүнслэг зүйлс болоод үнэний талаар мэдлэгтэй 
болохыг хүсвэл бодит туршлагатай байх ёстой.

Үг нь махбодоор илэрсэн номын
“Бурханы ажил ба хүний ажил”-аас эш татав

Яагаад ихэнх хүн Бурханы үгийг уншихад ихээхэн чармайлт 
зарцуулсан мөртөө мэдлэг төдийхөн л эзэмшиж, бодитой замын 
талаар дараа нь юу ч хэлж чаддаггүй юм бэ? Мэдлэг эзэмших гэдэг 
үнэнийг эзэмшихтэй дүйцнэ гэж чи боддог уу? Энэ чинь төөрөлдсөн 
үзэл бодол биш үү? Чи далайн эрэг дээрх элсний ширхгүүд мэт их 
мэдлэгийг ярьж чаддаг боловч тэдгээрийн аль нь ч ямар нэг бодитой 
замыг агуулдаггүй. Үүгээрээ чи хүмүүсийг хуурч байгаа биш үү? Чи 
бодит баталгаагүй хоосон шоу хийж байгаа бус уу? Энэ бүх зан авир 
хүмүүст хортой! Онол хэдий чинээ өндөр байна, төдий чинээ бодит 
байдлаас хол, хүмүүсийг бодит байдалд аваачих чадваргүй байдаг; 
онол хэдий чинээ өндөр байна, төдий чинээ чамайг Бурханыг тэрсэлж, 
эсэргүүцдэг болгодог. Хамгийн өндөр дээд онолуудыг үнэт эрдэнэс 
мэт бүү үз; эдгээр нь хор хөнөөлтэй агаад ямар ч хэрэггүй! Зарим хүн 
хамгийн дээд онолуудыг ярьж чаддаг байж болно—гэхдээ эдгээрт ямар 
ч бодит байдал агуулагддаггүй, учир нь энэ хүмүүс тэдгээрийг биечлэн 
мэдрээгүй, иймээс тэдэнд хэрэгжүүлэх зам байдаггүй. Ийм хүмүүс 
хүнийг зөв замд аваачих чадваргүй бөгөөд хүмүүсийг замаа алдахад 
л хүргэнэ. Энэ нь хүмүүст хортой биш үү? Хамгийн наад зах нь чи 
тэдний өнөөгийн бэрхшээлийг шийдвэрлэж, оролтод хүрэх боломж 
олгох чадвартай байх ёстой; үүнийг л зориулалт гэж үзэх бөгөөд 
ингэснээр л чи Бурханы төлөө ажиллахад тэнцэнэ. Сүржин, гоёмсог 
үгийг үргэлж бүү ярь, олон зохимжгүй хэрэгжүүлэлтээрээ хүмүүсийг 
хүлж, өөрийг чинь дуулгавартай дагахад бүү хүргэ. Ингэх нь ямар ч 
үр нөлөөгүй бөгөөд хүмүүсийн төөрөгдлийг л ихэсгэнэ. Хүмүүсийг 
ийм байдлаар удирдах нь олон сургаал л бий болгож, тэдийг чамд 
дургүй болгоно. Энэ нь хүний дутагдал бөгөөд үнэхээр ичгэвтэр. 
Тиймээс бодитоор оршин байгаа асуудлын талаар илүү их ярь. Бусад 
хүний туршлагад хувийн өмч мэт хандаж, бусдаар бахдуулахын тулд 
үүнийг бүү дурд; чи өөрийн гэсэн гарах гарцаа хайх ёстой. Энэ бол 
хүн бүрийн хэрэгжүүлэх ёстой зүйл юм.

Нөхөрлөдөг зүйл чинь хүмүүст алхах зам өгч чаддаг бол чамд 
бодит байдал байгаатай адилхан. Чи юу ч хэллээ гэсэн хүмүүсийг 
хэрэгжүүлэлт рүү аваачиж, тэд бүгдэд дагаж болох замыг нь өгөх 
ёстой. Хүмүүст зөвхөн мэдлэгтэй байх боломж бүү олго, илүү чухал 

нь алхах замтай байх явдал юм. Бурханд итгэхийн тулд хүмүүс 
Өөрийнхөө ажлаар Бурханы хөтөлдөг замаар алхах ёстой. Өөрөөр 
хэлбэл, Бурханд итгэх үйл явц нь Ариун Сүнсний хөтөлдөг замаар 
алхах үйл явц юм. Иймд чи юу ч болж байсан алхаж болох замтай 
байж, Бурханаар төгс болгуулах замд хөл тавих ёстой. Хэтэрхий хол 
бүү хоцор, мөн хэтэрхий олон зүйлд бүү анхаар. Чи Бурханы хөтөлдөг 
замаар саатал үүсгэлгүй алхаж чадах л юм бол Ариун Сүнсний ажлыг 
хүлээн авч, орох замтай болно. Үүнийг л Бурханы санаа зорилгод 
нийцэж, хүний үүргийг биелүүлж байна гэж тооцдог. Энэ урсгал дахь 
хүн болохын хувьд хүн бүр үүргээ зохистойгоор биелүүлж, хүмүүсийн 
хийвэл зохих зүйлийг илүү их хийж, дур зоргоороо загнахгүй байх 
ёстой. Ажил хэрэгжүүлж байгаа хүмүүс үгээ тодорхой болгож, дагаж 
байгаа хүмүүс нь бэрхшээлийг тэвчиж, дуулгавартай байхад илүү 
анхаарч, бүгд байр сууриа хадгалж, хэрээс хэтрэхгүй байх ёстой. 
Хэрхэн хэрэгжүүлэх, ямар чиг үүргийг биелүүлэх ёстой вэ гэдэг нь хүн 
бүрийн зүрх сэтгэлд тодорхой байх учиртай. Ариун Сүнсний хөтөлж 
буй замаар яв; замаа бүү алд, бүү хазай, буруу замаар бүү ор.

Үг нь махбодоор илэрсэн номын
“Бодит байдалд илүү анхаар”-аас эш татав

Зарим хүн ажиллаж, номлодог бөгөөд гаднаа Бурханы айлдварын 
талаар нөхөрлөж байгаа мэт харагддаг ч ярьж байгаа бүхэн нь 
Бурханы үгийн үгчилсэн утга бөгөөд ямар ч үндэслэлтэй зүйл 
дурддаггүй. Тэдний номлол нь хэлний сурах бичгээс зааж байгаа мэт, 
төрөл төрлөөр нь, тал талаар нь эмхэлсэн байдаг бөгөөд тэднийг ярьж 
дуусах үед хүн бүхэн магтаж: “Энэ хүн бодит байдалтай юм. Тэр маш 
сайн, ийм дэлгэрэнгүй номлолоо” гэдэг. Номлож дууссаныхаа дараа 
тийм хүмүүс өөрсдийнх нь номлолыг эмхэтгэж, хүн бүрд илгээ гэж 
бусдад хэлдэг. Ингэснээрээ тэд бусдыг хуурахад хүрсэн бөгөөд тэдний 
номлодог бүхэн нь гажууд онол юм. Гаднаа тэд зөвхөн Бурханы 
үгийг л номлож байгаа мэт харагддаг бөгөөд тэдний номлол үнэнтэй 
нийцдэг мэт үзэгддэг. Гэхдээ илүү анхааралтай ялган салгах юм бол 
энэ нь бичиг үсэг, хоосон сургаал, хуурамч үндэслэлийн сацуу хүний 
зарим нэг төсөөлөл, үзэл, түүнчлэн Бурханыг хязгаарладаг зарим 

зүйл төдийхөн юм гэдгийг чи харна. Иймэрхүү номлол нь Бурханы 
ажилд саад болж байгаатай адил бус уу? Энэ нь Бурханыг эсэргүүцдэг 
үйлчлэл юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Зарим удирдагч, ажилчид чуулган дотор оршдог бодит асуудлуудыг 
олж харж чаддаггүй. Цуглааны үеэр хэлэх үнэ цэнтэй юмгүй мэт 
санагддаг тул тэд зүгээр л хүнд байдалтай нүүр тулж, зарим нэг бичиг 
үсэг, хоосон сургаал хэлдэг. Хэлж байгаа зүйл нь ердөө л хоосон 
сургаал гэдгийг маш сайн мэдсээр байж ямартай ч хэлдэг. Эцэстээ үг 
нь уйтгартай байгааг тэд өөрсдөө ч мэдэрдэг бөгөөд яриаг нь сонсож 
байгаа ах эгч нарт ч бас энэ хүмүүс үлбэгэр санагддаг. Иймэрхүү юм 
болдог биз дээ? Хэрэв тэд хүчээр тийм үг хэлэхээс өөр аргагүй байгаа 
бол нэг талаар, Ариун Сүнс тэдэн дээр ажиллахгүй байна, нөгөө 
талаар, тэдний үг бусдад ямар ч ашиг тусгүй байна. Хэрэв чи үнэнийг 
туулаагүй атлаа энэ талаар яримаар байгаа бол юу ч гэж хэллээ гэсэн 
үнэнд нэвтэрч чадахгүй; нэмж хэлсэн бүхэн чинь зүгээр л бичиг үсэг, 
хоосон сургаал байх болно. Чи үүнийг бага зэрэг гэгээрэлтэй гэж 
бодож болох ч энэ нь зүгээр л хоосон сургаал болохоос үнэн-бодит 
байдал биш бөгөөд сонсож байгаа хүн хэчнээн их хичээгээд ч үүнээс 
ямар нэг бодитой зүйл ухаарч чадахгүй. Сонсож байхдаа тэд чиний 
хэлж байгаа зүйлийг нэлээд зөв гэж бодож болох ч дараа нь үүнийг 
бүрмөсөн мартана. Хэрэв чи бодит байдлынхаа тухай ярихгүй бол 
хүмүүсийн зүрх сэтгэлийг хөдөлгөж чадахгүй; тэд хэлсэн зүйлийг чинь 
санахыг хүслээ ч мартах бөгөөд чи тэдэнд тусалж чадахгүй. Хэрэв чи 
үг хэлмээр байгаа ч үнэнд нэвтэрхий байдлаар аливаа зүйлийн тухай 
ярьж чадахгүй мэт санагдаж, гол чухал зүйлсийн талаар юу ч мэдэхгүй, 
гагцхүү хоосон сургаалын талаар л өчүүхэн мэдлэгтэй байх иймэрхүү 
нөхцөл байдалтай тулгарвал, мөн бусад хүмүүс чухал шинж чанартай 
асуудал дэвшүүлэх үед хариулж чадахгүй байвал юу ч хэлээгүй нь 
дээр. Түүнчлэн цуглаан дээр нэг сэдэв хэлэлцэж байхад үүний талаар 
нэлээд мэдлэгтэй тул зарим бодит зүйлийн талаар нөхөрлөж чадах юм 

шиг санагдах үе бий. Гэхдээ харьцангуй өнгөцхөн байдлаар хэлэлцвэл 
ярьж байгаа зүйлийг чинь хүн болгон ойлгох боловч зарим зүйлийгщ 
бусад нь туулаагүй, чи өөрөө ч туулаагүй байж болох тул илүү гүн 
гүнзгий түвшинд чи хэлэх юмгүй байдаг. Тиймэрхүү тохиолдолд чи 
хүчлэн цааш ярих хэрэггүй; харин ч тус сэдвийн тухай хүн болгоноор 
нөхөрлөл хийлгэж болох юм. Чи хоосон сургаал гэж бодож байвал 
үүнийгээ ярилаа гээд нэмэргүй, хүмүүс үүгээр босгон байгуулагдах 
аргагүй; энэ нөхцөлд чи юу ч хэллээ гэсэн Ариун Сүнс ажлаа хийхгүй 
бөгөөд чи ямартай ч гөжүүдлэн ярих гэж оролдох юм бол эцэстээ 
утгагүй, гажууд юм хэлж, хүмүүсийг төөрөгдүүлж болно. Харьцангуй 
гүн гүнзгий санааг хүмүүс богино хугацаанд бүрэн ойлгож чаддаггүй. 
Ихэнх хүн маш тааруухан суурьтай, хэв чанар муутай байдаг бөгөөд 
сонсож байгаа зүйлээ амархан цээжилж чаддаггүй. Гэхдээ тэд утгагүй, 
захиргаадсан, хоосон сургаалын санааг хүлээн зөвшөөрөхдөө бас л 
нэлээд хурдан байдаг. Энэ үнэндээ хэчнээн хачирхалтай гээч! Иймээс 
чи энэ тухайд онцгойлон анхаарал хандуулах ёстой. Хүмүүс хийрхүү 
бөгөөд заримдаа нэрэлхүү зандаа ноёрхуулсан байдаг; ярьж байгаа 
зүйл нь хоосон сургаал гэдгийг маш сайн мэддэг атлаа ах эгч нар нь 
анзаарахгүй байж магад гэж итгэн ямартай ч ярьсаар байдаг. Тэд нэр 
нүүрээ хамгаалахын тулд эдгээр зүйлийг үл хайхарч, зүгээр л урдах 
нөхцөлөө зохицуулахад анхаарч магад. Энэ нь зүгээр л хүмүүсийг 
хуурч байгаа хэрэг биш үү? Энэ бол Бурханд үнэнч бус байгаа 
хэрэг! Хэрэв чи үнэнийг ойлгодог хүн бол цаашид ийм маягаар ярьж 
болохгүй, сэдвээ өөрчлөх ёстой гэж санан дотроо зэмлэл мэдэрнэ. Чи 
өөрийн туулсан зүйлийн талаар нөхөрлөж болно, аль эсвэл үнэний 
талаарх өөрийн мэдлэгээс ярьж болно. Хэрэв чи ямар нэг зүйлийн 
талаар тодорхой ярьж чадахгүй бол та нар бүгд энэ талаар хамтдаа 
нөхөрлөж болно шүү дээ! Ганц хүнээр л яриулаад байх нь хэзээ ч сайн 
зүйл биш. Чи туршлагагүй тул ямар нэг зүйлийн талаар хэчнээн сайн 
төсөөлж, бодож чадлаа ч гэсэн хэлж байгаа зүйл чинь эцсийн эцэст 
ердөө л хоосон сургаал, хүний үзлийн зүйл байх болно. Үнэн гэж 
ангилж болох зүйлсийг туулах ёстой; туршлагагүйгээр хэн ч үнэний 
мөн чанарыг бүрэн ойлгож чаддаггүй, үнэнийг туулах нөхцөлийг 
тодорхой тайлбарлаж бүр ч чаддаггүй. Хүн ярих бодитой зүйлтэй 

болохын тулд үнэний туршлагатай байх ёстой, туршлагагүй байж 
болохгүй; чи туршлагатай байлаа ч энэ нь хязгаарлагдмал хүрээнд 
байх бөгөөд гагцхүү зарим нэг хязгаарлагдмал байдлын талаар л 
ярьж чадахаас цаашгүй. Цуглаан үргэлж ганц, хоёр сэдвийг тойрон 
эргэлддэг бол хүмүүс өчүүхэн бага юм ойлгож авна. Бас чи дөнгөж 
ярьж эхэлснийхээ дараа тун бодитой байдлаар ярьж байна гэж бодож 
болох ч ах эгч нар чинь чухамдаа мөн л ойлгохгүй байх боломжтой. 
Учир нь чиний нөхцөл байдал бол чиний л нөхцөл байдал, ах эгч 
нарын чинь нөхцөл байдал заавал чинийхтэй яг адилхан байх албагүй. 
Үүнээс гадна, чи энэ сэдвээр зарим нэг туршлагатай ч ах эгч нар 
чинь тийм биш учир чиний ярьж байгаа зүйл тэдэнд хамаагүй мэт 
санагддаг. Иймэрхүү нөхцөл байдалтай тулгарах үед яах ёстой вэ? 
Тэдний нөхцөл байдлыг ойлгохын тулд асуулт асуух хэрэгтэй. Ийм 
зүйл тохиолдох үед хүн яах ёстой, үнэний дагуу хэрхэн хэрэгжүүлэх 
ёстой гэж бодож байгааг нь тэднээс асуу. Энэ маягаар нэг хэсэг 
нөхөрлөснөөр урагшлах зам нээгдэнэ. Ийм маягаар чи хүмүүсийг 
тодорхой цэгт хүртэл удирдаж чадах бөгөөд цааш нөхөрлөвөл үр 
дүнд хүрнэ.

Эцсийн өдрүүдийн Христийн ярианы тэмдэглэл номын
“Үнэн яг юу болохыг чи мэдэх үү?”-ээс эш татав

Үүнийг цаашдаа санаж яв! Хоосон мэдлэгийн талаар бүү ярь—
хэрэгжүүлэх зам, бодит байдлын тухай л ярь. Бодит мэдлэгээс бодит 
хэрэгжүүлэлт рүү, дараа нь хэрэгжүүлэлтээс бодитоор амьдран 
харуулахад шилж. Бусдад бүү сургаал айлд, бодит мэдлэгийн тухай 
бүү ярь. Ойлголт чинь зам бол энэ талаар чөлөөтэй ярьж болно; хэрвээ 
тийм биш бол амаа хамхиад, ярихаа боль! Чиний ярьдаг зүйл ямар ч 
хэрэггүй. Бурханыг хууран мэхэлж, бусдыг өөртөө атаархуулахын тулд 
чи ойлголтын талаар ярьдаг. Санаархал чинь энэ биш гэж үү? Чи зориуд 
бусдаар даажигнаж байгаа бус уу? Үүнд ямар нэгэн үнэ цэн байна уу? 
Ойлголтын тухай туулж мэдэрснийхээ дараа яривал, сайрхаж байгаа 
мэт санагдахгүй. Эс бөгөөс чи ихэрхүү үг чалчдаг нэгэн юм. Чамд 
бодит туршлагаараа даван туулж чаддаггүй олон зүйл байдаг бөгөөд 
чи махан биеэ эсэргүүцэж чаддаггүй, ямагт хүссэнээ хийж, Бурханы 

хүслийг үл хангадаг атлаа онолын ойлголтын талаар ичих нүүргүйгээр 
ярьсаар байдаг, чи ичгүүргүй амьтан! Бурханы үгийн тухай ойлголтоо 
ярих тал дээр ийм бөх зүрх гаргасаар байдаг, чи ямар эрээ цээргүй 
юм бэ! Уран ярьж, сайрхах нь чиний уг чанар болж, үүнийгээ хийгээд 
чи бүр гаршчихсан. Чи ярихыг хүсэх болгондоо төвөггүй ярьдаг 
боловч хэрэгжүүлэх болохоороо нэмж хачирлах дуртай. Энэ чинь 
бусдыг хуурч байгаа хэрэг бус уу? Чи хүмүүсийг хуурч болох ч 
Бурханыг хуурч чадахгүй. Хүмүүс юм мэдэхгүй, ялган таних чадвар 
ч байхгүй, харин Бурхан ийм хэрэг явдалд ноцтой ханддаг, Тэр чамайг 
өршөөхгүй. Ах, эгч нар чинь чамайг дэмжиж, чиний ойлголтыг 
магтаж, чамайг биширч магадгүй ч бодит байдал чамд байхгүй бол 
Ариун Сүнс чамайг өршөөхгүй. Бодитой Бурхан өө сэвийг чинь ухаж 
төнхөхгүй байж магадгүй ч Бурханы Сүнс чамайг үл ойшоох бөгөөд 
үүнийг тэсвэрлэхэд чамд хангалттай хэцүү байх болно. Чи үүнд итгэж 
байна уу? Хэрэгжүүлэлтийн бодит байдлын тухай илүү их ярихаа чи 
аль хэдийн мартчихсан уу? Бодитой замуудын тухай илүү их ярихаа 
аль хэдийн мартчихсан уу? “Сүртэй онол, ямар ч хэрэггүй гоё чамин 
үг бага ярьж, одоогоос хэрэгжүүлж эхэлсэн нь хавьгүй дээр.” Эдгээр 
үгийг чи мартчихсан уу? Чи огт ойлгохгүй байна уу? Бурханы хүслийн 
талаарх ямар ч ойлголт чамд байхгүй гэж үү?

Үг нь махбодоор илэрсэн номын “Үнэнийг хэрэгжүүлэх нь л
бодит байдалтай болж байгаа хэрэг”-ээс эш татав

61. Чуулган байгуулах зарчмууд
(1) 20 орчим хүн Бурханы ажлыг үнэхээр хүлээн авч, чуулганы 

амьдралаар амьдрах хүслээ илэрхийлж байгаа л бол чуулганыг 
байгуулж болно;

(2) Чуулганыг байгуулах нь зөвхөн чуулганы удирдагч, сайн 
мэдээ түгээлтийг хариуцсан санваартан, эсвэл усалгаа хариуцсан 
санваартнуудын зааварчилгаан дор хийгдэх ёстой;

(3) Чуулган удирдагч, санваартнуудаа сонгосны дараа тэд 
чуулганы бүх ажлыг, мөн бүх асуудлыг шийдвэрлэх явдлыг удирдаж, 
хариуцах ёстой;

(4) Чуулганыг байршлаар нь нэрлэж болох бөгөөд чуулганыг 
байгуулсны дараа цуглаанд оролцогсдынх нь тоог орон нутгийн 
нөхцөл байдлын дагуу тогтоож болно.

Лавлагаанд зориулсан номлол, нөхөрлөлийн эшлэлүүд:

Чуулган байгуулах зарчим ийм байна: Бурханы ажлыг хүлээн 
авдаг, чуулганд албан ёсоор элсэхийг хүсэн өргөдөл бичсэн, үүргээ 
биелүүлэх хүсэлтэй бүлэг (20 орчим хүн) хүн байгаа тохиолдолд 
чуулган байгуулж болно. Хэрэв цуглаан хийхийг хүсдэг арваадхан 
шинээр элсэгч байвал цуглааны газар байгуулж болох ч чуулган 
байгуулж болохгүй. Чуулганд нэгдэхээр албан ёсоор өргөдөл гаргаагүй 
хүмүүс зөвхөн цуглаанд оролцож болно; тэднийг чуулганы албан 
ёсны гишүүд хэмээн тооцдоггүй. Чуулганыг чуулганы удирдагч, сайн 
мэдээний санваартан, шинээр элсэгчдийг усалдаг санваартан биечлэн 
байгуулах ёстой. Чуулганы амьдралд шинээр орсон хүмүүсийн 
хоорондох танил бус байдал сонгууль явуулах боломжгүй болгодог. 
Иймээс шинээр элсэгчдийн чуулганы эхний удирдагч, санваартнуудыг 
шинээр элсэгчдийг таньдаг хэд хэдэн хүний хэлэлцүүлгээр томилох 
ёстой. Энэ нь туршилтын хугацаа юм; зургаан сараас нэг жилийн 
дараа бүх хүн нэг нэгнээ таньдаг болсон үед сонгууль явуулахад 
бүрэн зохимжтой юм. Чуулган байгуулагдах үед чуулганы шинээр 
томилогдсон удирдагчид залбирлын цуглаан зохион байгуулах ёстой. 
Энэ цуглаан дээр эхлээд чуулган байгуулсныг албан ёсоор зарлаж, 
дараа нь залбирал эхэлнэ. Хүн бүр Бурханы өмнө залбирах бөгөөд 
Төгс Хүчит Бурханд албан ёсоор итгэж, чуулганд нэгдэж байна, 
Бурханы ажилд захирагдаж, үнэнийг хүлээн авч, цэвэрлэгдэж, 
Бурханыг тунхаглаж, гэрчлэхийн тулд чадах бүхнээ хийхэд бэлэн 
байна гэдгээ зарлана. Түүнчлэн тэд Бурханд өөрсдийн хүсэл, 
тэмүүллийг хэлж болохын зэрэгцээ зүрх сэтгэл дэх үгээ Бурханд 
ярьж болох юм. Сонгогдсон хүмүүсийн залбирлын дараа чуулган 
байгуулагдаж дуусна. Шинээр элсэгчдийн чуулган байгуулагдсаны 
дараах эхэн үед тус дүүргийн удирдагчид хүмүүсийг усалж, чуулганы 
амьдралаар амьдрахад дэмжлэг үзүүлэх зохицуулалт хийх ёстой. Мөн 
Бурханд үнэхээр итгэж, үнэнийг хайрладаг, сайн хэв чанартай шинээр 

элсэгчдэд үнэнийг ойлгуулж, тэднийг үнэний бодит байдалд аль болох 
хурдан оруулахаар дэмжиж тэтгэх ёстой. Нэг жилийн дараа удирдагч, 
санваартан болсон шинээр элсэгчид чуулганы амьдралыг албан ёсоор 
залж чиглүүлэх хариуцлага үүрч болно.

Чуулган ойролцоогоор 20–50 гишүүнтэй байж болно. 50-аас 
олон хүн байгаа учраас цуглаан зохион байгуулахад хэцүү байгаа 
бол тохирсон удирдагчийг сонгох боломжтой тохиолдолд ахин нэг 
чуулган байгуулж болно. Чуулган байгуулахад хамгийн чухал зарчим 
нь удирдагчаар ажиллах зөв хүмүүстэй байх явдал бөгөөд энэ нь 
хамгийн чухал билээ. Чуулганыг Библид тэмдэглэгдсэн Коринт, Ефес 
гэх мэт чуулгануудын адилаар орон нутгийн газрын нэрээр нэрлэж 
болох юм. Чуулган байгуулагдмагц шинээр элсэгчдийн амьдардаг 
газарт тулгуурлан цуглааны бүлэг байгуулж болно. Орон нутгийн 
нөхцөл байдлаас хамаарч бүлэг тус бүрд байх хүний тоо уян хатан 
байх ёстой.

Ажлын зохицуулалтаас эш татав

Чуулганы захиргааны алба таван хүний бүрэлдэхүүнтэй багаас 
бүрдэх бөгөөд ижилхэн дээд тушаалын харилцан уялдаатай ажиллах 
хоёр удирдагч болон гурван санваартантай байна. Гурван санваартан 
нь сайн мэдээний нэг, ерөнхий хэрэг эрхлэх нэг, усалгааны нэг 
санваартнаас бүрдэнэ. Чуулганы амьдралыг хоёр удирдагч шууд 
хариуцна.

Ажлын зохицуулалтаас эш татав

Шүтлэггүй хүмүүсийн дундаас шинээр ирэгсэд гурван сараас дээш 
хугацаагаар итгэсэн, 20 орчим тооны хүн байгаа бол шинэ чуулган 
байгуулж болно. Хэрэв тэд бүгд шинэ итгэгчид бөгөөд энэ бол үнэн 
зам мөн гэдэгт итгэлгүй хэвээр байгаа бол хэчнээн олуулаа байсан 
ч гэсэн шинэ чуулганыг байгуулахад яарах ёсгүй. Хэрэв шүтлэггүй 
хүмүүсээс шинээр ирэгсэд цөөхөн, тархай бутархай эсвэл ах эгч нарын 
шууд гэр бүл, хамаатан садан, найз нөхдөөс татан оруулсан бөгөөд 
харьцангуй сайн таньдаг, биеэ зөв авч явдаг бол гурван сарын дараа 
чуулганд элсүүлж болно. Хэрэв нэгэнт чуулган байгуулагдсаны дараа 

найдаж болохооргүй хүмүүс байгаа нь тогтоогдвол тэднийг ажиглахын 
тулд B бүлгийн цуглаанд байлгаж болно.

Шүтлэггүй хүмүүсийн дундаас шинээр ирэгсдийн чуулганыг 
байгуулах зарчим, нөхцөл нь тэд Христэд итгэгчийн эзэмшсэн байх 
ёстой наад захын суурь мэдлэгийн дараах хэд хэдэн талыг ойлгох 
ёстой: 1. Зөвхөн Төгс Хүчит Бурхан л тэнгэр, газар, тэдгээрийн доторх 
бүх зүйлийг бүтээсэн цорын ганц жинхэнэ Бурхан бөгөөд орчлон 
ертөнц дэх бүх зүйлийн Эзэн гэдгийг тэд зүрх сэтгэлдээ хүлээн 
зөвшөөрөх ёстой. 2. Аврагдаж, нүглээс, Сатаны нөлөөнөөс зугтаж, 
Бурханд бүрэн эргэж очин, Бурханд захирагдаж, Бурханыг шүтэхийн 
тулд Бурханд итгэдэг гэдгийг тэд мэддэг байх ёстой; Бурханд ийм 
байдлаар итгэж байж л тэд мөнх амийг олж авч чадна. 3. Тэд жинхэнэ 
Бурханы нэрийг хамгаалах ёстой. Тэд шүтээн, муу сүнсийг шүтэх 
ёсгүй, хуурамч бурхан, муу сүнсийг бүгдийг нь хаях ёстой. 4. Тэд улс 
төрийн үйл ажиллагаанд оролцох ёсгүй. Тэд үндэсний улс төрийн 
тогтолцоог дагаж мөрдөх ёстой, гэхдээ итгэл үнэмшлээрээ ямар ч улс 
орон, засгийн газар, улс төрийн намын хязгаарлалтад орох ёсгүй; тэд 
хүмүүст биш, зөвхөн Бурханд дуулгавартай байх ёстой. 5. Тэд ухаалаг 
байх ёстой; тэд Бурханы гэрийн ажил, ашиг сонирхлыг хамгаалах 
үүрэг хариуцлагатай байх ёстой, эс бөгөөс Бурханы нигүүлслийг 
хуваалцахад тохирохгүй. Хэрэв тэд эдгээр зүйлийг ойлговол тэдэнд 
зориулж шинэ чуулган байгуулж болно эсвэл тэд одоо байгаа чуулганд 
орж болно; хэрэв ойлгохгүй бол шинэ чуулган байгуулах эсвэл одоо 
байгаа чуулганд орохыг нь хойшлуулах хэрэгтэй.

Ажлын зохицуулалтаас эш татав

62. Чуулганы сонгуулийн зарчмууд
(1) Сонгуулийн өмнө үнэний талаар нөхөрлөж, зарчмуудыг ойлгох 

шаардлагатай. Ажлын зохицуулалтын дагуу, бодитой ажил хийж 
чаддаг хүмүүсийг удирдагч, ажилчид болгон сонго;

(2) Сонгуулийн үеэр үнэнийг хэрэгжүүлж, хүмүүст шударга 
хандах шаардлагатай. Сэтгэл хөдлөл, хувийн дур сонирхол юм уу, 
дургүйцэлд бүү хөтлөгд; харин зарчимд үндэслэсэн шударга санал өг;

(3) Чуулганы хүн бүр сонгуульд санал өгөх эрхтэй, мөн сонгогдох 
эрхтэй. Ямар ч хүн бусдын сонгох, сонгогдох эрхийг дур зоргоороо 
хасаж болохгүй;

(4) Нэр дэвшигчийг ганцааранг нь дэвшүүлэхийг огт зөвшөөрөхгүй 
бөгөөд тухайн сонгууль хүчин төгөлдөр байхын тулд чуулганы 
гишүүдийн ядаж 80% нь сонгуульд санал өгөхийг баталгаажуулах 
шаардлагатай.

Лавлагаанд зориулсан номлол, нөхөрлөлийн эшлэлүүд:

Чуулганы удирдагчид болон ажилчдын ардчилсан сонгууль нь 
Бурханы сонгосон хүмүүсийн Бурханд итгэх зөв замд орох гол үйл 
явдалд хамаатай. Тэдгээр нь чуулганы амьдралын гол сэдэвтэй шууд 
холбоотой. Зөвхөн сайн удирдагч, ажилчдыг сонгосноор л Бурханы 
сонгосон хүмүүс үнэнийг ойлгож, Бурханд итгэх зөв зам руу хөтлөгдөх 
боломжтой. Хэрэв хуурамч удирдагч, антихристүүд чуулганд эрх 
мэдлийг авбал тэд Бурханы сонгосон хүмүүсийг авралд хүрэхийг нь 
хойшлуулаад зогсохгүй чуулганы амьдралыг үймүүлнэ. Тэд чуулганд 
гай гамшиг авчрах бөгөөд Бурханы сонгосон хүмүүс аюулд орж, 
золиослогдох болно. Тиймээс, Бурханы сонгосон хүмүүс чуулганы 
сонгуульд хэрхэн хандах нь маш чухал, Бурханы сонгосон бүх хүн 
үнэнийг эрэлхийлж, сонгуулийг нухацтай, зарчмын дагуу явуулах 
ёстой. Бурханы сонгосон хүмүүсийн ойлгож, дагаж мөрдөх ёстой 
чуулганы ардчилсан сонгуулийн долоон зарчмыг дараах байдлаар 
тунхаглаж байна. Бурханы сонгосон хүмүүс эдгээрийг тодорхой 
ойлгох ёстой.

1. Чуулган дахь Бурханы сонгосон хүмүүс (цэвэрлэгдэж, хөөгдөх 
гэж байгаа хүмүүсээс бусад) бүгд сонгох, сонгогдох эрхтэй. Бурханы 
сонгосон хүмүүсийн сонгох, сонгогдох эрхэд хэн ч саад болох эрхгүй.

2. Чуулганаас сонгууль явуулах үед Бурханы сонгосон бүх хүнд 
мэдэгдэж, бүгд оролцох ёстой (энэ нь санал өгөхийг хэлж байна). 
Мэдсэн боловч сонгуульд оролцдоггүй хүмүүсийг сайн дураараа 
эрхээсээ татгалзаж байна гэж үзнэ. Зарим хүмүүст л сонгуульд 
оролцоорой гэж мэдэгдэж, аль эсвэл хэсэг хүнийг эрхээсээ татгалзахыг 
албадах эрх хэнд ч байхгүй. Бусдын сонгох эрхийг хасах буюу санал 

өгөхийг нь хориглодог хэн боловч хүний эрхийг зөрчиж, үнэнийг 
эсэргүүцдэг хорон муу хүн юм.

3. Чуулганы сонгуульд нэр дэвшигчийг тодруулах эсвэл тодорхой 
хүмүүсийн хүслийн дагуу Бурханы сонгосон хүмүүсийг санал өг 
гэж зориудаар өдөөж, албадахыг хэнд ч зөвшөөрөхгүй. Энэ бол 
хүний эрхэнд хөндлөнгөөс халдаж, үнэний эсрэг хийж буй үйлдэл. 
Сонгуулийн өмнө зөвхөн үнэний талаар нөхөрлөж, хэрэгжүүлэх 
зарчмуудыг номлохыг зөвшөөрдөг. Энэ бол үнэний талаар нөхөрлөж, 
үүргээ биелүүлэх зөв арга зам билээ. Нэр дэвшигчийг өөрийн хүслээр 
томилох юм уу зохисгүй сонгууль явуулахаар хүмүүсийг өдөөн турхирч, 
хуурч, албадаж байгаа хүн сонгуулийн үр дүнг хүчингүй болгоно.

4. Чуулганы сонгуульд оролцож буй сонгогчдын тоо чуулганы 
гишүүдийн 80-аас доошгүй хувьтай тэнцүү байх ёстой. Дүүрэг, 
бүс нутгийн сонгогчдын тоо нь нөхцөл байдлаас хамаарч хүрч 
болох хамгийн их тоо байж болно. Бурханы сонгосон зарим хүнд 
мэдэгдээгүйн улмаас санал хураалтад оролцох боломжгүй болсон 
тохиолдолд тухайн сонгууль хүчингүй болно.

5. Шударгаар, зүй ёсоор сонгогдсон удирдагч, ажилчид үүргээ 
гүйцэтгэхэд илт үл нийцэх зан авир гаргасан нь тогтоогдоогүй л бол 
хэн ч тэднийг солих, халах эрхгүй. Ийм нөхцөлд Бурханы сонгосон 
хүмүүсийн дор хаяж 80% нь зөвшөөрч байж ирээдүйн удирдагч, 
ажилчныг түдгэлзүүлэх буюу нөхөн сонгууль явуулж болно.

6. Чуулганы бүх түвшний удирдагч, ажилчдын ардчилсан 
сонгууль албан ёсных байдаг. Сонгуулийг жилд нэг удаа явуулах 
бөгөөд бүрэн эрхийн хугацаа нь нэг жил байна. Чуулганы сонгуулийн 
үр дүнгээс гарсан аль ч түвшний удирдагч, ажилчдыг солих эрх хэнд 
ч байхгүй. Хэрэв сонгогдсон удирдагч эсвэл ажилчин ажил дээрээ 
ноцтой алдаа гаргаж үргэлжлүүлэн ажиллах боломжгүй болсон бол 
Бурханы сонгосон хүмүүсийн олонхын саналаар батлагдсаны дараа 
тэднийг солих нөхөн сонгууль явуулж болно.

7. Бурханы гэр чуулганы сонгуулийн системийг бүрэн хэрэг-
жүүлэхээр зарласан өдрөөс эхлэн чуулганы бүх түвшний удирдагчдыг 
сонгох ёстой бөгөөд хэн ч бүх шатны чуулганы удирдагчдыг тодруулах, 
томилох эрхгүй. Энэ бол хэн ч засаж өөрчлөх эрхгүй Бурханы гэрийн 

захиргааны дүрэм билээ. Энэхүү захиргааны дүрмийг зөрчсөн хэн 
боловч антихрист шиг шийтгэл хүлээх болно.

Чуулганы удирдагч, ажилчдын ардчилсан сонгуулийн долоон 
зарчмыг хэрэгжүүлсний дараа бүх шатны удирдагч, ажилчид болон 
Бурханы сонгосон хүмүүс хэрэгжүүлэлтийг нь зохих ёсоор дагаж 
мөрдөх ёстой. Бурханы сонгосон хүмүүс долоон зарчмын дагуу 
сонгууль явуулахын тулд чуулганы бүх шатны удирдагч, ажилчдыг 
хянах эрхтэй. Бурханы сонгосон хүмүүс энэ долоон зарчмыг зөрчсөн 
ямар ч түвшний удирдагч, ажилчдыг хязгаарлаж, зогсоохоор нэгдэж 
болно. Хэрэв тэд дагахаас татгалзвал Бурханы сонгосон хүмүүс дээд 
түвшний удирдагчдад хандаж болно. Энэ нь чуулганы ажлыг тогтвортой 
байлгахад чиглэсэн шударга үйлдэл юм. Бурханы сонгосон бүх хүн 
дэмжиж бас хамтран ажиллах ёстой. Ийм байдлаар хэрэгжүүлж байж 
л хуурамч удирдагч, хуурамч ажилчин, хорон муу хүмүүсийн үймээн, 
уур хилэнг хязгаарлаж чадна. Чуулганы сонгуульд илэрхий илчлэгдсэн 
аливаа хорон муу хүмүүс гэмшиж, нүглээ хүлээн зөвшөөрөхгүй бол 
чуулган тэднийг хөөх бүрэн эрхтэй. Гэхдээ чуулган үйлдлээ мэдээлж 
батлуулах ёстой.

Ажлын зохицуулалтаас эш татав

Бурханы сонгосон хүмүүс чуулганы удирдагч, санваартнуудыг 
сонгох ажлыг сайн хийх нь Бурханы сонгосон хүн нэг бүрийн 
аврагдах эсэхэд нөлөөлөх томоохон асуудал гэдгийг бүгдээрээ ойлгох 
ёстой. Бурханы сонгосон хүмүүс бүгд энэ асуудал дээр ингэж хандах 
ёстой: Бурханд итгэх зөв зам руу хөтөлж чадах нэгнийг сонго; 
Бурханаар авруулахад чамайг чиглүүлж чадах нэгнийг сонго. Өмнө 
нь чамд хэрхэн хандаж байсан нь хамаагүй, аливаа хувийн гомдол 
хорслоо орхиж, яг шударгаар санал өгөх хэрэгтэй. Хэрэв чи Бурханд 
үнэхээр итгэдэг бол Түүгээр авруулахын тулд чуулганы удирдагч, 
санваартнуудыг сонгох асуудалд зөв хандах хэрэгтэй. Сэтгэл хөдлөл, 
хувийн хүсэлдээ тулгуурлан санал өгөх нь зөвхөн өөрөө өөртөө хор 
хөнөөл учруулж, өөрийгөө л сүйрэлд хүргэж болзошгүй. Ингэх нь 
ямар ч ашиггүй, бас Бурханы сонгосон хүмүүсийн аль нэгнийх нь ашиг 
сонирхолд ч нийцэхгүй. Тиймээс, чуулганы удирдагч, санваартнуудыг 

сонгохдоо Бурханы сонгосон хүмүүс бүгд Түүний хүслийг анхаарч, 
үнэнийг хэрэгжүүлэх ёстой. Сэтгэл хөдлөлөөр саналаа бүү өг; хувийн 
гомдол хорслоо орхиж, зарчмын дагуу үйлд. Зөвхөн ингэж гэмээ нь чи 
Бурханы хүсэлд нийцүүлж, амийнхаа төлөө хариуцлага хүлээх болно. 
Чуулганы сонгууль болгоны өмнө удирдагч, санваартнуудыг сонгох 
цаад зарчмын талаар тодорхой нөхөрлөж, дараа нь тэрхүү сонгуулийг 
албан ёсоор явуулах ёстой. Сонгуулийн үеэр дээд удирдагч, ажилчид 
санал хураах үйл явцыг удирдаж, хянах ёстой. Чуулганы удирдагч, 
санваартнуудыг сонгуулиар томилох нь шударга бөгөөд ухаалаг. 
Энэ нь нэг талаар дээд удирдагчдын хийсэн томилгооноос үүдэлтэй 
гажуудлыг шийдвэрлэж, нөгөө талаас тохирохгүй удирдагч, ажилчдыг 
албан тушаалдаа үргэлжлүүлэхээс сэргийлдэг. Энэ нь чуулганы 
ажилд болон Бурханы сонгосон хүмүүст аль алинд нь үр ашигтай. 
Өмнө нь дээд удирдагч, ажилчдын томилсон шаардлага хангахуйц 
удирдагч, санваартнуудын эзлэх хувь хэтэрхий бага, хэтэрхий их 
гажуудал байсан. Авралд хараахан хүрч амжаагүй завхарсан хүмүүст 
үнэн байдаггүй тул хүмүүсийн уг чанар мөн чанарыг ухаж ойлгож 
чаддаггүй, хүмүүсийг өөрсдийн хүслээр ашиглах гээд байдаг талтай, 
мөн хууртаж, мэхлэгдэх, тэр ч байтугай бусдад завшуулах магадлалтай 
байдаг. Тиймээс Бурханы гэр чуулганы удирдагч, санваартнуудыг хэн 
нэгэн хүн шууд томилохоос илүү ардчилсан сонгуулиар сонгох ёстой 
гэж шийдсэн юм. Бурханы сонгосон хүмүүсийн төлөө хариуцлага 
хүлээх гэж үүнийг хэлнэ. Чуулганы удирдагчид, санваартнуудын 
ээлжит сонгууль жилд нэг удаа явагдана. Чуулганы удирдагчид, 
санваартнуудыг сонгосны дараа тэднийг дүүргийн удирдагч, ажилчид 
шууд усалж, хангаж, дэмжих болно. Хэрэв сонгогдсон хүн хэсэг 
хугацаанд ажилласны дараа бодитой ажил хийж чадахгүй, тухайн 
ажилд тохирохгүй бол тэр албан тушаалд нь зориулж шинэ сонгууль 
явуулж болно. Бурханы сонгосон хүмүүсийн олонх нь дэмжсэн 
тохиолдолд үр дүнтэй ажиллах чадвартай удирдагч, санваартнууд 
дахин сонгогдож болно. Бурханы ажил хүмүүст сонгох эрх чөлөө 
олгодог. Одооноос чуулганы бүх түвшний удирдагч, ажилчдыг 
Бурханы сонгосон хүмүүс сонгох бөгөөд тэдний зөвшөөрөөгүй бүх 
хүнийг түдгэлзүүлэх ёстой. Сонгогдсон хүн хожим нь шалгалт туулж 

байхдаа ил болсон бол түүнийг таягдан хаяж, Бурханы сонгосон 
хүмүүс дараа нь шинэ хүнд дахин санал өгөх ёстой. Удирдагчдын 
хувийн томилгоо нь ихэвчлэн буруу бөгөөд амжилттай байх магадлал 
багатай байдаг бол Бурханы сонгосон хүмүүсийн сонгосон хүмүүс 
дийлэнх нь харьцангуй зөв бөгөөд амжилттай байх магадлал өндөр 
байдаг. Энэ бол баримт.

Ажлын зохицуулалтаас эш татав

Сонгууль болохоос өмнө чуулган бүр гурваас таван удаа цугларч, 
үнэний тухай нөхөрлөх ёстой бөгөөд ингэснээр Бурханы сонгосон 
хүмүүс сонгуулийн ач холбогдлыг ойлгож, сайн удирдагчдыг сонгох нь 
Бурханы сонгосон хүн нэг бүрийн итгэлдээ авралд хүрэхэд амин чухал 
болохыг мэдэх болно. Хэрэв сонгогдсон удирдагчид нь хорон муу хүн, 
хуурамч удирдагч эсвэл антихристүүд байж таарвал чуулганы амьдрал 
сайн явахгүй бөгөөд чуулган дахь Бурханы сонгосон бүх хүмүүс 
аминдаа хохирол амсах болно. Тиймээс сайн удирдагчийг чуулганаас 
сонгож чадах эсэх нь Бурханы сонгосон хүмүүсийн чуулганы 
амьдрал сайн байх, үнэний талаарх ойлголттой болж чадах эсэх тухай 
асуудалтай холбоотой байдаг бөгөөд энэ нь Бурханы сонгосон хүн 
бүрийн амийн оролттой шууд холбоотой. Хэрэв энэ тал дээр үнэнийг 
тодорхой нөхөрлөдөг бол Бурханы сонгосон хүмүүс сонгуулийг чухал 
гэж харах болно. Тэд үнэний талаар нөхөрлөхөд хэн харьцангуй 
саруул ухаантай, Бурханы сонгосон хүмүүсийн бодитой асуудлыг 
шийдвэрлэж чадах, удирдагчийн үүрэг гүйцэтгэхэд тохиромжтой 
болохыг чин сэтгэлээсээ эргэцүүлж, тунгаан бодох болно. Эдгээр 
зүйлийг тунгаан бодсоны дараа тэд зохих ёсоор саналаа өгөх болно. 
Энэ нь Бурханы сонгосон хүмүүст шууд үр ашигтай байдаг. Хэрэв 
чи ил харагдах гүйцэтгэл, үзэл, төсөөллийнхөө дагуу саналаа өгвөл 
асуудалтай байх болно. Зарим хүн маш их урам зоригтой бөгөөд 
өөрсдийгөө хаяад, Бурханы төлөө ажиллах хүсэлтэйгээр хаа сайгүй 
гүйж чаддаг; тэд жаахан уран цэцэн, хүнтэй ярихдаа сайн байж 
болох ч үнэнийг ойлгодоггүй, энэ нь тэд удирдагч байхад тийм ч 
сайн тохирохгүй гэсэн үг юм. Сайн мэдээг түгээх боловсон хүчнийг 
сонгох гэж байгаа бол сонголтоо эдгээр нөхцөл дээр тулгуурлахад 

зүгээр боловч харин удирдагчдыг сонгох гэж байгаа бол дан ганц 
ийм шалгууртай байлаа гээд шаардлага хангасан болохгүй. Удирдагч 
байхын тулд үнэнийг ойлгодог байхыг шаарддаг, учир нь удирдагчийн 
үүрэг бол хүмүүсийг Бурханы үгийг идэж уун, үнэнийг ойлгож, бодит 
байдалд орж, Бурханд итгэх зөв замд орон, авралд хүрэхэд нь хөтлөх 
явдал билээ. Тиймээс удирдагчийг сонгох нь энгийн асуудал биш юм. 
Овсгоо самбаатай хэн бүхэн удирдагчийн үүрэг гүйцэтгэж чадахгүй, 
ихээхэн мэдлэгтэй хэн боловч бусдад үнэнийг ойлгоход нь тусалж 
чаддаггүй, бас уран ярьдаг хэн бүхэн асуудлыг шийдвэрлэж чаддаггүй. 
Харин удирдагч үнэнийг ойлгодог, хүн чанар сайтай, Ариун Сүнсний 
ажилтай байх ёстой. Хуурамч удирдагч нарт яагаад Ариун Сүнсний 
ажил байдаггүй вэ? Учир нь тэд үнэнийг эрэлхийлж, хайрладаггүй. 
Үнэнийг ойлгодоггүй, Ариун Сүнсний ажил байхгүй бол тэд хэчнээн 
овсгоо самбаатай байлаа гээд Бурханы сонгосон хүмүүсийн ямар 
асуудлыг шийдвэрлэж чадах билээ? Тэдэнд ямар ашиг тусыг өгч чадах 
билээ? Тиймээс хүсэл тэмүүлэлтэй боловч зөвхөн овсгоо самбаатай 
байлаа гээд хүн удирдагч болж чаддаггүй. Удирдагч байхын тулд 
үнэнийг ойлгох ёстой. Хэрэв үнэнийг ойлгодог, бодит байдалтай, хүн 
чанар сайтай, Бурханы сонгосон хүмүүст учирч болох бэрхшээлийг 
шийдвэрлэхэд нь тусалж, тэдэнтэй нөхөрлөж чаддаг хэн нэгнийг олж 
харвал ийм хүнийг л чи удирдагчаар сонгох ёстой. Ингэх нь амийн 
чинь өсөлтөд тустай төдийгүй Бурханы сонгосон бүх хүнд амийн 
оролтод хүрэхэд нь туслах болно. Тиймээс удирдагчийг сонгохдоо 
зарчмыг баримтлах ёстой. Зарчимгүй бол чи өөрийн хүсэлд тулгуурлан 
таамгаар харалган сонголт хийх болно. Ингэж огт болохгүй.

“Амийн оролтын тухай номлол ба нөхөрлөл” номоос эш татав

Чуулганы удирдагч, санваартнуудыг чуулган доторх Бурханы 
сонгосон хүмүүсээс хэдхэн хүн биш харин бүгд сонгох ёстой. Хэрэв 
хэн нэгэн нь хүндэтгэх нөхцөл байдлын улмаас сонгуульд оролцохгүй 
бол санал хураалтад оролцогчид чуулганы нийт гишүүдийн дор хаяж 
ная ба түүнээс дээш хувийг бүрдүүлэх ёстой; зөвхөн ингэж байж 
л сонгууль үр дүнтэй болно. Түүнчлэн, Бурханы сонгосон бүх хүн 
сонгох, сонгогдох эрхтэй. Цэвэрлэж, хөөх ёстой хүмүүсээс бусад нь 

сонгуульд оролцох эрхтэй. Үүнийг хэн ч хязгаарлах эрхгүй. Хүмүүс 
сайн дураараа эрхээсээ татгалзаж болох ч удирдагч эсвэл ажилчин 
аливаа хэсэг бүлэг хүнийг сонгуульд оролцохыг хязгаарлах нь буруу 
юм. Бурханы гэр үүнийг зөвшөөрөх ёсгүй. Чуулганы сонгууль нь нэр 
дэвшигчийг тодруулахыг хэнд ч зөвшөөрөх ёсгүй. Нэр дэвшигчдийг 
тодруулан нэр дэвшүүлэх нь агуу улаан лууны утгагүй сонгуулийн 
арга бөгөөд Бурханы гэр үүнийг хэзээ ч авч хэрэгжүүлэх ёсгүй. Нэр 
дэвшигчдийг тодруулах нь Сатаны арга зам бөгөөд Бурханы сонгосон 
хүмүүс үүнийг жигшин голох учиртай. Чуулганы сонгуулийг Бурханы 
сонгосон хүмүүст итгэсний үндсэн дээр явуулах ёстой. Бурханы 
сонгосон хүмүүсийн дийлэнх үзэл бодол нь үнэн, зөв байх ёстой. 
Бурханы сонгосон хүмүүст итгэдэггүй, зөвхөн өөрсдийнхөө үзэл 
бодолд итгэдэг хүмүүс бүгд эрүүл ухаан байхгүй, биеэ тоосон, ихэрхүү 
хүмүүс юм. Чуулганы сонгуульд үргэлж нэр дэвшигчдийг тодруулдаг 
хүмүүс бүгд хар амиа хичээсэн, далд сэдэлтэй жигшин голбол зохих 
хүмүүс байдаг. Чуулган жижиг бүлгийн уулзалт хийдэг учраас ихэнх 
хүн бие биеэ мэддэггүй. Тиймээс бүлэг тус бүр эхлээд дотооддоо нэг 
хүнийг сонгож болох бөгөөд эцэст нь бүлэг тус бүрээс сонгогдсон 
бүх хүн цугларч нэг хоёр өдөр хуралдаад чуулганы удирдагч, 
санваартнуудыг сонгож болно. Ийм байдлаар сонгууль явагдаж дуусах 
болно.

Ажлын зохицуулалтаас эш татав

Бурханы сонгосон бүх хүн (цэвэрлэгдэж, хөөгдөх гэж байгаа 
хүмүүсээс бусад) сонгох, сонгогдох эрхтэй гэж Бурханы гэр заасан 
байдаг. Уян хатан байдлаар зохицуулах ёстой хэд хэдэн онцгой нөхцөл 
байдал бий:

1. Хэрэв урьд өмнө нь халагдсан харьцангуй сайн хүн чанартай 
зарим удирдагч, ажилчид сүүлийн хэдэн жилийн хугацаанд бодит 
амьдралын туршлагатай болж, амийн томоохон ахиц дэвшилд хүрч, 
үнэний талаар нөхөрлөж асуудлыг шийдвэрлэж чаддаг болсон бол ийм 
хүмүүс удирдагч, ажилчнаар сонгогдох шаардлага хангасан байдаг. 
Учир нь Бурханы авралын ажил нь хүмүүс урьд өмнө нь ямар нэгэн 
гэм буруу үйлдсэн эсэх дээр бус, харин үнэн бодит байдал тэдэнд 

байгаа эсэх, амь зан чанартаа бодит өөрчлөлтөд хүрсэн эсэх дээр 
суурилдаг.

2. Хэдэн жилийн өмнө эрх баригчдад эрэн сурвалжлагдаж, 
чуулганы амьдралаас татгалзсан Бурханы сонгосон зарим хүний 
тухайд тэд хэрэв сүүлийн нэг, хоёр жилийн хугацаанд асуугдаж, 
байцаагдаагүй бол чуулганы амьдралд оролцож, сонгох, сонгогдох 
эрхээ эдлэх ёстой. Иймэрхүү нөхцөл байдалд хүмүүс дүрмийг дур 
зоргоороо дагаж мөрдөх ёсгүй, эс бөгөөс бусад хүн саатаж, хохирч 
болзошгүй.

3. Өмнөх зургаан сарын хугацаанд эрх баригчдад эрэн сурвалж-
лагдаж, байцаагдсан эсвэл хүнд өвчний улмаас үүргээ гүйцэтгэж 
чадахгүй байгаа хүн сонгуульд оролцохыг хүсвэл саналаа өгөх 
боломжтой (биеэрээ оролцох шаардлагагүй). Сонгогдох эрхтэй ч гэсэн 
ийм хүмүүс сонгогдох шаардлага хангахгүй байх хандлагатай байдаг. 
Бурханд итгэхээсээ өмнө богино хугацаанд садар самуун байсан, эсвэл 
ижил хүйстэнтэйгээ явалддаг байсан хүний нөхцөл байдал гэж бас 
бий. Хэрэв итгэлийг олж авсны дараа энэ төрлийн хүмүүс үнэхээр 
гэмшиж, сайн ажилласан гэдгээ харуулсан бол тэд ч гэсэн бодитой 
ажил хийж чадаж л байвал сонгогдох эрхтэй.

4. Хэрэв халдварт өвчин тээгч хэн нэгэн үнэнийг ойлгодог, 
сайн хүн чанартай, ажиллах чадвартай бол өвчин нь тэдний ажилд 
нөлөөлөхгүй, бусад хүнд халдаахаас зайлсхийж чадаж байгаа л бол 
тэд удирдагч, ажилчнаар сонгогдож болно. Тэдний бие нь ажиллаж 
чадахааргүй дордсон бол удирдагч, ажилчнаар ажиллахад тохирохгүй.

5. Удирдагчдыг сонгох сонгуульд хоёр эрэгтэй эсвэл хоёр 
эмэгтэйг сонгох шаардлагагүй; нэг эрэгтэй, нэг эмэгтэйг сонгох нь бас 
зүгээр. Гэсэн хэдий ч үүргийг хамтдаа хийх үед хоёр хүйсийн хүмүүс 
хоёулхнаа хоорондоо харилцахаас зайлсхийх ёстой.

6. Бүс нутаг, дүүргийн хэрэг эрхэлсэн дарга нар болон сайн 
мэдээний номлолын командлагч нар нь ажилчид бөгөөд тэд сонгогдох 
ёстой. Бүх удирдагч, ажилчныг сонгох ёстой, тэднийг хэн нэгэн томилж, 
дэвшүүлж болохгүй. Онцгой үүрэг гүйцэтгэдэг хүмүүсийг удирдагч, 
ажилчид хэлэлцэх замаар сонгох ёстой, гэхдээ энэ үйл явцыг чуулганы 
бүх хүнд нээлттэй мэдээлэх шаардлагагүй болно. Энэ нь ялангуяа 

аюулгүй байдлын албанд хамаарах боловсон хүчний тухайд үнэн 
байдаг; эдгээрийг чуулганы бүх хүнд ил тод задруулж огт болохгүй.

Чуулган бүх түвшний удирдагч, ажилчдаа сонгосны дараа бүх 
ажил нь зөв замдаа орж, Бурханы сонгосон хүмүүс чуулганы амьдралд 
оролцож, үүргээ хэвийн биелүүлж чадна. Тэгээд тэд хэн нэгэнд 
хязгаарлагдахгүйгээр, үүргээ гүйцэтгэж, үнэнийг хэрэгжүүлж байхдаа 
шударга өрсөлдөх боломжтой. Бурханы сонгосон хүмүүс үнэнийг 
хэрэгжүүлдэг, бодит байдалтай хэнийг ч дэмжиж, сонгох болно; хэн 
нэгэнд таалагдаж, бусдаас үлгэр дуурайл авах шаардлагагүй. Тэд үнэн 
бодит байдлын суурин дээр бүрэн зогсох ёстой; ингэснээр жинхэнэ 
чуулганы амьдрал бий болж, Бурханы сонгосон хүмүүс үнэхээр 
чөлөөлөгдөнө.

Ажлын зохицуулалтаас эш татав

63. Удирдагч, ажилчдыг сонгох зарчмууд
(1) Удирдагч, ажилчид болж сонгогдсон хүмүүс үнэний талаар 

цэвэр ойлголттой, үнэнийг хүлээн авч чаддаг байх нь л зохистой юм; 
тэд үнэнийг эрэлхийлдэг, сайн хэв чанартай байх ёстой;

(2) Биеэ тоосон зан чанартай бүх хүнд нэгэн адил хандах ёсгүй. 
Хэрвээ хүн үнэнийг хүлээн авч, бодитой ажил хийж чаддаг бол 
сонгогдож болох юм;

(3) Урьд өмнө нь гэм буруу үйлдэж, халагдаж байсан удирдагч, 
ажилчид үнэхээр гэмшсэн, бодитой ажил хийх чадвартай л бол 
сонгогдож болох юм;

(4) Удирдагч, ажилчид болж сонгогдсон хүмүүс үнэнийг нөхөр-
лөснөөр асуудлыг шийдвэрлэж харьцангуй чаддаг, бодитой ажил хийж 
чаддаг хүмүүсийн дундаас хамгийн сайн сонголт байх ёстой.

Холбогдох Бурханы үг:

Өөрийн ажлыг бүх орчлон ертөнцөд эхлүүлснээс хойш Бурхан 
нийгмийн бүх давхаргын хүмүүсийг оролцуулаад Өөрт нь үйлчлэх 
олон хүнийг урьдчилан тогтоосон. Түүний зорилго бол Өөрийн 
хүслийг биелүүлж, газар дээрх Өөрийн ажлыг төвөггүй гүйцэлдүүлэхэд 



839

63. Удирдагч, ажилчдыг сонгох зарчмууд

оршино. Өөрт нь үйлчлэх хүмүүсийг сонгох Бурханы зорилго энэ 
билээ. Бурханд үйлчилдэг хүн бүр Бурханы хүслийг ойлгох ёстой. 
Түүний энэхүү ажил Бурханы мэргэн ухаан болон бүхнийг чадагч хүч, 
газар дээрх Түүний ажлын зарчмыг хүмүүст илүү тодорхой болгодог. 
Хүмүүс Түүний үйл хэргийг илүү тодорхой мэдээсэй гэсэндээ Өөрийн 
ажлыг хийж, хүмүүстэй харилцахын тулд үнэндээ Бурхан газар дээр 
ирсэн. Өнөөдөр, энэ бүлэг хүмүүс та нар бодитой Бурханд үйлчлэх 
хувьтай билээ. Энэ бол та нарын хувьд тоо томшгүй их ерөөл—Бурхан 
та нарыг үнэхээр өргөж байгаа хэрэг юм. Өөртөө үйлчлэх хүнийг 
сонгоход Бурханд үргэлж Өөрийн гэсэн зарчим байдаг. Бурханд 
үйлчлэх нь хүмүүсийн төсөөлдөг шиг зүгээр нэг урам зоригийн 
асуудал ердөө ч биш. Бурханы өмнө үйлчилдэг хэн боловч Бурханы 
удирдамж болон Ариун Сүнсний ажил тэдэнд байгаа учраас, мөн 
тэд үнэнийг эрэлхийлдэг хүмүүс учраас тийнхүү үйлчилдэг гэдгийг 
өнөөдөр та нар хардаг. Эдгээр нь Бурханд үйлчилдэг бүх хүнд байх 
ёстой хамгийн наад захын болзол билээ.

Үг нь махбодоор илэрсэн номын
“Шашны үйлчлэлээс ангижрах ёстой”-оос эш татав

Удирдагч сонгох жинхэнэ зарчим юу болох, ямар хүнийг 
удирдагчаар сонгох ёстой, ямар хүн ах эгч нарыг Бурханы үгийн бодит 
байдал руу удирдагчийн хувиар залж чиглүүлж чадах ба удирдагч 
байхад тохирохыг сонгуулийн үеэр олон хүн ойлгож чаддаггүй; тэд 
иймэрхүү зүйлийг төдийлөн мэддэггүй буюу тодорхой ойлгодоггүй. 
Сонгуулийн үеэр хуурамч удирдагчдыг зориуд сонгодог хүмүүс ч 
бий; тэд хуурамч удирдагчид хамаарах хэнийг ч бай сонгодог бөгөөд 
зорилгод үнэнээр нийцдэг, удирдагч байх чадвартай, удирдагч байх хэв 
чанар, хүн чанартай хүмүүсийг олж хардаггүй. Хүмүүс өөрсдийнхөө 
үзлээр сайн гэж боддогоос болоод, тухайлбал, хүсэл тэмүүлэлтэй 
гадаад дүр төрх, сайхан зан авир гэх мэтээс болоод удирдагч байх 
хэв чанаргүй, хүн чанаргүй хүмүүс сонгогддог; харин удирдагч байх 
үй олон шалгуурыг үнэхээр хангадаг хүмүүс хэзээ ч сонгогддоггүй. 
Өөрсдийгөө урам зоригтойгоор зарлагаддаг хэр нь ажиллах чадваргүй, 
анхаарал татахыг хүсэгчдийг орчин нөхцөл бүрээс олж болно; тэд 

туйлын эерэг санагддаг, ихэнх хүмүүс тэднийг удирдагч байх шалгуур 
хангасан гэж үзээд тийм хүмүүсийг сонгох ёстой гэж боддог. Гэвч үр 
дүн нь гэвэл, энэ хүмүүсийг сонгомогц тэдэнд ажил хэтэрхий ихэддэг, 
тэд Дээрхийн ажлын зохицуулалтын алийг ч гүйцэтгэх чадваргүй, 
тэдгээрийг хэрхэн гүйцэтгэхээ мэддэггүй. Тэд бүхэл өдөржингөө 
цаг завгүй байдаг боловч чуулганы ажлын алинд ч сайжралт, 
ахиц гардаггүй бөгөөд хорон муу хүмүүс эрх мэдэл эзэмших юм 
уу булаан авах, чуулганы ажил будилаантах, эсвэл хүмүүс зүрх 
сэтгэлдээ нэгдэлгүй байх нөхцөл байдал үргэлж тохиолддог. Хуурамч 
удирдагчид ажил хийх нь ийм уршигтай байдаг. Хуурамч удирдагчид 
сонгогдох нь ах эгч нарын амийн оролтод нөлөөлж, хохирол учруулдаг 
төдийгүй, мөн Бурханы гэрийн бүх ажилд сөргөөр нөлөөлдөг; тэгээд 
энэхүү ажлыг амжилттай урагшлахыг болиулж, үр дүнтэй явагдахад 
нь саад хийдэг. Нэг талаар, энэ нь хуурамч удирдагчидтай өөрсөдтэй 
нь холбоотой асуудал, нөгөө талаар, энэ нь тэднийг сонгосон хүн 
бүртэй холбоотой. Чи тэдний юу болохыг таньж чадахгүй, харалган 
сохор бөгөөд тэднийг нэвт хардаггүй, үнэн-зарчмыг ойлгодоггүй; 
эцэст нь тэднийг сонгосноороо чи өөрийгөө болон бусдыг хохироогоод 
зогсохгүй, Бурханы гэрийн ажилд ч бас эрсдэл учруулдаг. Энэ нь 
хүмүүс болон Бурханы ажилд хуурамч удирдагчдын учруулдаг үр 
нөлөө, хор хохирол юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (1)”-аас эш татав

Шалгуурт нийцсэн ажилчны ажил хүмүүсийг зөв замд аваачиж, 
үнэнд улам их орох боломж олгож чаддаг. Түүний ажил хүмүүсийг 
Бурханы өмнө авчирч чаддаг. Түүнчлэн, түүний хийдэг ажил нь хүнээс 
хүнд ялгаатай байж болдог, дүрэмд баригддаггүй бөгөөд хүмүүст 
чөлөөлөлт, эрх чөлөө, амиа аажмаар өсгөх, үнэнд илүү гүн орох 
чадавх олгодог. Харин шалгуурт нийцээгүй ажилчны ажил хамаагүй 
тааруухан байдаг. Бас ажил нь мунхаг байдаг. Тэрээр хүмүүсийг 
дүрэм рүү л аваачиж чаддаг ба хүмүүсээс шаарддаг зүйл нь хүнээс 
хүнд ялгаатай байдаггүй; тэрээр хүмүүсийн бодит хэрэгцээний дагуу 
ажилладаггүй. Ийм төрлийн ажилд, хэтэрхий олон дүрэм, хоосон 



841

63. Удирдагч, ажилчдыг сонгох зарчмууд

сургаал байдаг бөгөөд хүмүүсийг бодит байдал руу ч, амийн өсөлтийн 
хэвийн хэрэгжүүлэлт рүү ч аваачиж чаддаггүй. Энэ нь хүмүүсээр 
үнэ цэнгүй цөөн хэдэн дүрэм журмыг баримтлуулдаг. Ийм удирдамж 
нь хүмүүсийг буруу замаар оруулж л чадна. Тэр чамайг өөртэйгөө 
адилхан болгож, өөрт нь юу байгаа, өөрөө юу болох руугаа л аваачиж 
чадна. Дагалдагчдын хувьд удирдагчид нь шалгуур хангадаг эсэхийг 
ялган таних гол түлхүүр бол тэдний удирдан чиглүүлдэг зам, ажлын 
үр дүнг харах, мөн дагалдагчид нь үнэнтэй нийцэлтэй зарчмыг хүлээн 
авдаг эсэх, өөрчлөгдөхөд нь тохирсон хэрэгжүүлэлтийн замыг хүлээн 
авдаг эсэхийг харах хэрэгтэй. Чи өөр өөр хүмүүсийн янз бүрийн 
ажлыг хооронд нь ялгах хэрэгтэй; чи мунхаг дагалдагч байх ёсгүй. 
Энэ нь хүмүүсийн оролтын хэрэг явдалд нөлөөлдөг. Хэрвээ чи аль 
хүний удирдлагад зам байгаа, алинд нь байхгүй болохыг ялган салгаж 
чадахгүй бол амархан мэхлэгдэнэ. Энэ бүгд чиний өөрийн амьтай 
шууд хамаатай.

Үг нь махбодоор илэрсэн номын
“Бурханы ажил ба хүний ажил”-аас эш татав

Чуулганыг удирддаг, хүмүүсийг амиар хангадаг, хүмүүст элч 
болдог хүмүүс бодит туршлагатай байх ёстой; тэд сүнслэг зүйлсийн 
талаар зөв ойлголттой, үнэний талаар зөв үнэлэлт, туршлагатай байх 
ёстой. Ийм хүмүүс л чуулганыг удирддаг ажилчид юм уу элчүүд 
байхад тохирно. Эс бөгөөс тэд зөвхөн хамгийн доод талын дагалдагч 
болж чадах ба удирдагч болж чадахгүй, хүмүүсийг амиар хангаж 
чаддаг элч байж бүр ч чадахгүй. Яагаад гэвэл, элч нарын чиг үүрэг нь 
яаран гүйж, тэмцэхийн төлөө бус, харин аминд үйлчлэх ажил хийж, 
зан чанараа өөрчлөхөд нь бусдыг удирдахын төлөө байдаг. Энэ чиг 
үүргийг гүйцэтгэдэг хүмүүс нь хүнд бэрх хариуцлага үүрэх даалгавар 
авдаг бөгөөд энэ нь хэн бүхний үүрч чадах зүйл биш юм. Ийм 
ажлыг амийн оршихуйтай буюу үнэний туршлагатай хүмүүс л хийж 
чадна. Хаяж орхидог, яаран гүйдэг, эсвэл өөрсдийгөө зарлагадахыг 
хүсдэг хэн бүхэн үүнийг хийж чадахгүй; үнэний туршлагагүй, 
засалт, шүүлт амсаагүй хүмүүс энэ төрлийн ажлыг хийж чадахгүй. 
Ямар ч туршлагагүй, бодит байдалгүй хүмүүс өөрсдөө иймэрхүү 

оршихуйгүй байдаг учраас бодит байдлыг тодорхой харж чаддаггүй. 
Иймээс энэ төрлийн хүн удирдах ажил хийж чадахгүйгээр үл барам, 
удаан хугацаанд үнэнгүй явбал таягдуулах бай болно.

Үг нь махбодоор илэрсэн номын
“Бурханы ажил ба хүний ажил”-аас эш татав

Янз бүрийн ажил хариуцдаг хүмүүсээс ямар стандарт шаарддаг 
вэ? Юун түрүүнд тэд үнэнийг ойлгож чаддаг байх ёстой; үнэнийг 
ойлгох хэв чанартай байх ёстой. Эдгээр нь хамгийн чухал зүйл. 
Илүү тодруулбал, тэд сүнслэг зүйлсийг ойлгодог, Бурханы үгийг 
туслалцаагүйгээр идэж, уух чадвартай, Түүний үгээс хэрэгжүүлэлтийн 
зарчмыг олох чадвартай, Бурханы үгийг уншаад хүмүүст тохиолддог 
янз бүрийн байдлыг ухамсарлах чадвартай байх ёстой. Тэд бие 
даан туршлагажих чадвартай байх ёстой; асуудалтай тулгарах 
үедээ өөрсдийгөө эргэцүүлж, Бурханы бүрдүүлсэн орчин нөхцөлийг 
туулж байхдаа Түүний үгийг ашиглаж, авах ёстой сургамжаа авах 
чадвартай байх ёстой. Үнэнийг ойлгох чадвар, хэв чанартай байх 
нь тэднээс шаардах хамгийн эхний зүйл юм. Мэдээж, тийм хүмүүс 
мөн мөс чанар, эрүүл ухаантай, хүн чанар нь жишигт нийцэж байх 
ёстой. Хоёрдугаарт тэд ачаа үүрэх ёстой. Хэрэв тэд ердөө л сайн хэв 
чанартай, үнэнийг ойлгож чаддаг хэдий ч залхуу, махан биеийн тав 
тухад шунадаг, зөвхөн Дээрхийг шаардаж, зааварлах үед л ажилладаг, 
ажиллахаараа зөвхөн оромдсон болж, жирийн хүмүүсийн түвшинд 
ховорхон оролцдог, зовохыг эсвэл төлөөс төлөхийг хүсдэггүй, ачаа 
үүрдэггүй бол тэднийг хөгжүүлэхэд тохирох авьяастан гэж үзэж болох 
уу? (Үгүй.) Тэгэхээр хоёрдугаар шаардлага нь энэ: Тийм хүмүүс ачаа 
үүрэх ёстой. Гуравдугаарт нь тэд ажилдаа чадварлаг байх ёстой. 
Өөрөөр хэлбэл, ажлаа Бурханы гэрийн ажлын зохицуулалтын дагуу 
гүйцэтгэхээс гадна тодорхой нэг ажлыг хийж байхдаа асуудлыг 
даруй илрүүлж, шийдвэрлэх чадвартай байх ёстой; ажлаа үр дүнтэй, 
гүн гүнзгий гүйцэтгэж, хааш яаш хийх ёсгүй; мөн Бурханы гэрийн 
ажлын зохицуулалтын аль ажлыг хийх ёстойгоо тодорхойлохын 
сацуу тэдгээр ажлын зохицуулалтыг хэрэгжүүлж, алдаа мадаггүй 
гүйцэлдүүлэх чадвартай байх ёстой. Тодорхой нэг үүрэгт ажлыг 

гүйцэтгэх явцдаа асуудал олж илрүүлбэл Бурханы гэрийн ажлын 
зохицуулалтын дүрэм журамтай холбоотойгоор зохицуулж чаддаг 
байх ёстой. Тэд мөн тодорхой нэг зүйл, нөхцөл байдлын үнэн байдлыг 
ялган таньж, үүн дээрээ үндэслэн үнэн зөв шүүн тунгааж, зөв шийдэл 
гаргаж ирж чаддаг байх ёстой. Ажилдаа чадварлаг байна гэж үүнийг 
хэлнэ. Ажилдаа чадварлаг байна гэдэг нь хамгийн гол нь ажлынхаа 
гол цөмийг ойлгож, асуудлыг даруй тодорхойлж, тэдгээр асуудлыг 
зарчмын дагуу шийдвэрлэж чаддаг байхыг хэлдэг—өөрөөр хэлбэл 
өөрийнхөө хоёр хөл дээр зогсож чаддаг байхыг хэлнэ. Дээрх үүрэгт 
ажлыг хүлээлгэн өгч, мөн зарим нэг зарчмыг хэлж өгмөгц энэ хүмүүс 
зарчмыг ухан ойлгож, ажлыг тэдгээрийн дагуу гүйцэтгэж чаддаг 
байх ёстой; үндсэндээ тэд хэт олон гажуудал, эндүүрэлгүйгээр зөв 
чиглэлийг дагаж чаддаг байх ёстой. Чадварлаг байна гэж үүнийг 
хэлнэ. Нэг жишээ байна: Хүмүүсийг цэвэрлэж, хөөх, мөн антихрист 
болон хорон муу хүмүүсийг зарчмын дагуу илрүүлэхийг Бурханы 
гэр уриалах үед чадварлаг төрлийн хүмүүс бол тэрхүү үүрэгт 
ажлыг гүйцэтгэж байхдаа бараг хазайдаггүй. Нэгэнт гарч ирсэн бол 
антихрист ил болж, хөөгдөхөд хугацаа ордоггүй; чадварлаг хүмүүс 
бол антихристийг хурдан илрүүлэхийн сацуу ах эгч нартаа тэднийг 
илрүүлж, мэхлэгдэхгүй байхад нь тусалж чаддаг. Хамтдаа хүн болгон 
антихристийг ил болгож, хаяж эцэст нь антихристийг хөөж чаддаг. 
Чадварлаг хүмүүс ажлынхаа хүрээнд антихрист юм уу хорон муу 
хүмүүстэй учрах үед ах эгч нарынх нь наад зах нь ерэн таван хувь нь 
мэхлэгдэж, нөлөөнд нь автдаггүй; заримдаа бүр нэг ч хүн мэхлэгдэж, 
замаасаа төөрдөггүй. Сайн хэв чанартай, ажилдаа чадварлаг хүмүүс 
ийм байдаг; тийм хүмүүс үнэн-бодит байдалтай удирдагч, ажилчин 
байх жишигт нийцдэг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Зарим хүн хуурамч сүнслэг хүнийг удирдагчаар сонгочхоод 
ихэд баярлаж, “Одоо бид сайн удирдагчтай боллоо. Удирдагч маань 
мундаг номлогч. Номлодог зүйл нь маш ойлгомжтой байдаг, ганц 
номлол нь хэдэн цагаар ч үргэлжилж чадна, ийм маягаар хэдэн өдөр ч 

үргэлжлүүлж чадна. Түүнийг номлоход хүн бүр уярч, нулимс унагадаг. 
Бид удирдагчдаа их дассан, түүнээс салахад дурамжхан байдаг учраас 
үүргээ гүйцэтгэх гээд явах дургүй” гэж боддог. Гэвч тэд даалгавраа 
хийж эхлэхээрээ “Би яагаад юу ч ойлгохгүй больчих шиг болов оо? 
Бодитой ажил хийж эхлэнгүүтээ би яагаад ойлгохоо больчихдог 
юм бэ? Энэ ажил олон асуудалтай хэвээр байна! Удирдагчийнхаа 
нөхөрлөхийг сонсоод бид бүгд маш их эрч хүчтэй болсон, гэтэл ажил 
дээр тулгарсан асуудлыг яагаад шийдвэрлэж чадахгүй байна вэ? Бид 
бүгдээрээ эрч хүчтэй болбол тэдгээрийг шийдвэрлэж чадахгүй гэж үү? 
Эдгээр асуудал угаасаа гарч ирэх ёсгүй байсан бус уу?” гэж ухаардаг. 
Энд асуудал юунд байна вэ? Иймэрхүү хуурамч удирдагчийн номлол 
нь бүгд үг, сургаал, хоосон яриа, уриа, дэмий юм төдийхөн байдаг. 
Тэдгээр нь чиний бодитой асуудлыг шийдвэрлэж чадахгүй. Эдгээр 
хуурамч удирдагч чамайг мэхэлсэн байна. Тэд чамайг хий хоосон 
санаагаар тэжээж байжээ. Хэдэн уриагаар чамайг хуурч, асуудал 
шийдэгдсэн гэж бодогдуулжээ. Хэрвээ тэд нөхөрлөхдөө асуудлыг 
тусгайлан авч хэлэлцээгүй бол үнэндээ асуудал чинь яаж шийдэгдэх 
вэ дээ? Тэдний номлол бүх асуудлаас дээгүүр нисэж, хоосон яриа, 
хоосон гоё үгээрээ бүгдээс нь зайлсхийдэг. Тэд нөхөрлөхдөө асуудал 
дээр ажилладаггүй, харин ердөө л онол чалчдаг эрдэмтэн шиг уриа, 
хоосон сургаал л номлодог. Хэрэгжүүлэлт гэж юу болохыг тэд 
мэддэггүй бөгөөд хэрэгжүүлэх цаг болоход номлол нь гарч ирэх 
асуудалд огт хамаагүй байдаг. Энэ нь ердөө л нэг төрлийн номлол, нэг 
мэдлэг, хоосон сургаал маягийн юм. Иймэрхүү хуурамч удирдагч бүх 
бодит асуудлаас зайлсхийж, Бурханы үг болон үнэнийг зүгээр нэг үг, 
үсэг бүхий нэг төрлийн сургаал, эсвэл нэг төрлийн номлох уриа гэж 
үздэг. Тэгээд үр дүн нь ямар байдаг вэ? Тэд хэчнээн удаан номлосон 
ч, хүмүүс түрхэн зуурын эрч хүчнээс өөр юу ч олж авдаггүй. Үнэн нь 
бодит байдлаас салангид биш, харин бодит байдалтай, хэрэгжүүлэхэд 
гардаг асуудлуудын бүх талтай холбоотой байдаг. Тиймээс, та нар ийм 
сүнслэг дүр эсгэдэг хуурамч удирдагчтай дахин тааралдвал хуурамч 
удирдагч гэдгийг нь хэлж чадах уу? Хэрвээ та нар хэлж чадахгүй бол 
удирдагчаар сонгох хүнээрээ эхлээд хэдэн асуудлыг шийдвэрлүүлээд 
үз. Хэрвээ тэдгээрийг зарчмын дагуу шийдвэрлэж, үр дүн нь нэлээд 

сайн байх агаад эдгээр асуудлыг үнэн-бодит байдлаар шийдвэрлэвэл 
тэднийг сонго. Хэрвээ тэд асуудлын мөн чанарын талаар, асуудал 
нь чухамдаа ямар байгаа тухай ярихаас зайлсхийж, зөвхөн хоосон 
сургаал, уриа номлодог бол тэднийг сонгож болохгүй. Яагаад сонгож 
болохгүй вэ? (Яагаад гэвэл, тэд бодитой асуудлыг шийдвэрлэж 
чадахгүй.) Бодитой асуудлыг шийдвэрлэж чадахгүй энэ хүн хэн бэ? 
Хоосон сургаалын үг, үсэг төдийхөн л номлож чадах учраас тэд бол 
хоёр нүүртэй, хуурамч сүнслэг Фарисай юм. Тэдэнд үнэнийг ойлгох 
хэв чанар, асуудлыг шийдвэрлэх чадвар байдаггүй, тэд асуудлыг 
шийдвэрлэж чаддаггүй. Тиймээс, хэрвээ чи тэднийг удирдагчаараа 
сонговол тэд хуурамч удирдагч болох нь гарцаагүй. Тэд удирдагчийн 
ажил хийж, удирдагчийн хариуцлагыг биелүүлж чадахгүй. Тиймээс чи 
тэднийг сонгоод тэдэнд хор хүргэж байгаа бус уу? “Яахаараа тэдэнд 
хoр хүргэнэ гэж? Бид тэднийг сайнаар санаж л сонгосон. Тэд бага 
зэрэг хэв чанартай, тэгэхээр бид тэднийг сонгочихвол ажил хариуцсан 
хүнтэй болох бус уу?” гэж зарим хүн хэлнэ. Хариуцсан хүнтэй болох 
нь чухал боловч хэрвээ тэр хүн нь хариуцах чадваргүй, харин ч аливааг 
байгаагаар нь агуулдаггүй хоосон яриа төдийхнийг л санал болгодог, 
асуудлыг шийдвэрлэхэд огт тусгүй бол тэднийг сонгосноороо 
мууг үйлдэх боломж олгож байгаа бус уу? Та нар тэднийг хуурамч 
удирдагчийн зам руу хүчээр оруулж байгаа бус уу? Тийм учраас л ийм 
хүнийг удирдагчаараа сонгож болохгүй.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (8)”-аас эш татав

64. Удирдагч, ажилчдыг мэдээлэх зарчмууд
(1) Бодитой ажил хийдэггүй удирдагч, ажилчдын хувьд гэвэл, 

тэднийг тийм гэдгийг нь үнэнийг ойлгодог хэдэн хүн баталгаажуулсан 
бол илчилж, буруутгаж, халж болно;

(2) Хууран мэхэлж, ажлын зохицуулалтыг ноцтой зөрчдөг 
удирдагч, ажилчдын хувьд, тийм зүйл хийсэн гэдэг нь үнэн зөвөөр 
батлагдсаны дараа илчилж, буруутгаж, халж болно;

(3) Гэм буруу үйлддэг, эсвэл завхрал харуулдаг удирдагч юм уу 

ажилчинд хайраар туслах ёстой. Хэрвээ тэд үнэнийг хүлээн авахаас 
татгалзвал тэднийг илчилж, буруутгаж, халж болно;

(4) Хэрвээ удирдагч юм уу ажилчин төрөл бүрийн муу үйл үйлдэж, 
бусдыг зовоож, урхидаж, хилсээр буруутгадаг бол тэднийг буруутгаж, 
илчлэх ёстой бөгөөд тэднийг халсныг батлах ёстой.

Холбогдох Бурханы үг:

Удирдагч юм уу ажилчинд хэрхэн хандах тухайд хүмүүс ямар 
хандлагатай байх ёстой вэ? Хийдэг зүйл нь зөв бол чи түүнийг 
дуулгавартай дагаж болно; хийдэг зүйл нь буруу бол чи түүнийг ил 
болгож, бүр түүнийг эсэргүүцэж, өөр санал дэвшүүлж ч болно. Хэрэв 
тэр бодитой ажил хийж чадахгүй, хуурамч удирдагч, хуурамч ажилчин, 
эсвэл антихрист гэдэг нь илчлэгдсэн бол чи түүний удирдлагыг хүлээн 
зөвшөөрөхөөс татгалзаж, түүнийг мэдээлж, ил болгож болно. Гэхдээ 
Бурханы сонгосон зарим хүн үнэнийг ойлгодоггүй, нэн хулчгар байдаг 
учраас юу ч хийж зүрхэлдэггүй. “Удирдагч намайг хөөж явуулбал би 
дуусна; хэрэв удирдагч хүн болгоноор намайг ил болгож, хаяулбал 
би Бурханд итгэж чадахаа болино. Хэрэв би чуулганаас явбал Бурхан 
намайг хүсэхгүй, намайг аврахгүй. Чуулган Бурханыг төлөөлдөг!” 
гэж тэд хэлдэг. Ингэж бодох нь тэдгээр зүйлд хандах хүний тийм 
хандлагад нөлөөлөхгүй гэж үү? Удирдагч чамайг хөөвөл чи аврагдаж 
чадахаа болино гэдэг үнэхээр үнэн гэж үү? Чиний аврагдах асуудал 
удирдагчийн чамд хандах хандлагаас хамаардаг гэж үү? Яагаад маш 
олон хүн ийм хэмжээний айдастай байдаг юм бэ? Хуурамч удирдагч 
юм уу антихрист чамайг сүрдүүлэнгүүт чи үүнийг дээш нь мэдээлж 
зүрхлэхгүй, харин ч бүр тэр үеэс эхлээд удирдагчтай нэгэн санаатай 
байна гэдгээ баталбал чи дуусах бус уу? Ийм хүн үнэнийг эрэлхийлдэг 
хүн мөн үү? Сатанлаг антихристийн үйлдсэн байж болох хорон муу 
үйлийг чи ил болгож зүрхэлдэггүйгээр үл барам, бүр эсрэгээрээ 
тэднийг дуулгавартай дагаж, тэдний үгийг үнэн гэж үзэн захирагддаг. 
Энэ нь тэнэглэлийн төгс жишээ биш гэж үү? Тэгэхээр чи хорлогдвол 
тэр нь зүй ёсны хэрэг биш үү? Бурхан чамайг хорлогдоход хүргэсэн үү? 
Чи үүнийг өөр дээрээ авчирсан. Чи антихристийг удирдагчаа болгож, 
түүнд ах эгч мэт хандсан—энэ нь чиний буруу юм. Антихристэд 

хүн ямар хандлагаар хандах ёстой вэ? Түүнийг ил болгож, түүний 
эсрэг тэмцэх ёстой. Ганцаараа ингэж чадахгүй бол олуулаа нэгдээд, 
түүнийг мэдээлэх ёстой. Дээд түвшний тодорхой удирдагч, ажилчин 
антихристийн замаар алхаж, ах эгч нарыг зовоож, бодитой ажил 
хийлгүй, байр суурийн ашиг тусад шунаж байгааг олж илрүүлмэгцээ 
зарим хүн тэдгээр антихристийг халуулах өргөдөлд гарын үсэг зурсан. 
Энэ хүмүүс гайхалтай зүйл хийсэн! Хүмүүс үнэнийг ойлгож, тодорхой 
хэмжээний биеийн хэмжээтэй болж, мөн Сатанд хянуулах ч үгүй, 
хууртах ч үгүй байгааг энэ нь харуулдаг. Түүнчлэн антихристүүд болон 
хуурамч удирдагчид чуулганд ноёлох байр суурь эзэлдэггүй, хэлдэг 
үг, хийдэг бүхэндээ үнэн төрхөө хэт илэрхий харуулж зүрхэлдэггүй 
гэдгийг энэ нь нотолдог. Хэрэв өөрсдийгөө үнэхээр илчилбэл тэднийг 
хянаж, илрүүлж, хөөх хүмүүс бий. Өөрөөр хэлбэл, үнэнийг чин 
сэтгэлээсээ ойлгодог хүмүүсийн зүрх сэтгэлд хүний байр суурь, 
нэр төр, эрх мэдэл шийдвэрлэх зүйлс биш байдаг; хүмүүс Бурханд 
итгэхдээ ямар зам дагах учиртайг, мөн удирдагч, ажилчдад хэрхэн 
хандах ёстойг үнэнийг ойлгодог бүх хүн ялган таньж, тунгаан бодож, 
эргэцүүлж чаддаг. Түүнчлэн тэд, хүмүүс хэнийг дагах ёстой, ямар 
зан авир хүмүүсийг дагаж байгаад тооцогддог, ямар зан авир Бурханыг 
дагаж байгаад тооцогддог талаар бодож эхэлдэг. Эдгээр үнэнийг хэдэн 
жилийн турш эргэцүүлж, үргэлж номлол сонссоноор тэд Бурханд итгэх 
тухай үнэнийг өөрийн мэдэлгүй ойлгож аваад, улмаар бага зэрэг биеийн 
хэмжээтэй болсон байдаг. Тэд Бурханд итгэх зөв замаар орсон байдаг.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

Бурханы сонгосон хүмүүс антихристэд хэрхэн хандах ёстой вэ? 
Тэднийг илрүүлж, илчилж, мэдээлж, үлдэн хөөх ёстой. Антихрист 
удирдах албан тушаалд яаж ч очсон бай, байнга Бурханыг эсэргүүцдэг 
нэгэн байдаг. Чи антихристийн удирдлагыг хүлээн зөвшөөрөх ёсгүй, 
мөн түүнийг удирдагчаа хэмээн хүлээн зөвшөөрөх ёсгүй, учир нь 
түүний хийдэг зүйл чамайг Бурханы үг рүү хөтөлдөггүй; тэр чамайг 
там руу чирч унаган, өөрийнхөө алхаж буй антихристийн замд 

татан оруулахыг хүсдэг. Тэр чамайг өөртэй нь хамтран Бурханыг 
эсэргүүцэж, Бурханы ажлыг үймүүлж, устгахад хүргэдэг. Тэгээд 
хамтдаа шаварт хөлбөрөхийн тулд чамайг татаж чангаадаг. Үүнийг 
нь чи зөвшөөрөх үү? Хэрвээ чи зөвшөөрч, түүнд бууж өгч, түүнээс 
өршөөл гуйж, аль эсвэл түүгээр байлдан дагуулагддаг бол гэрчлэл 
хийгээгүй хэрэг, мөн чи үнэн, Бурхан хоёрын аль алинаас урвадаг хүн 
юм—тийм хүмүүс аврагдах аргагүй. Аврал хүртэхийн тулд хүн ямар 
болзол хангах ёстой вэ? Эн тэргүүнд сатанлаг антихристийг илрүүлэх 
чадвартай байх ёстой; тэдэнд үнэний энэ тал байх ёстой. Үнэний 
энэ талыг эзэмшсэнээр л тэд Бурханд жинхэнээсээ итгэн, хүнийг 
шүтэж, дагахыг цээрлэж чаддаг; антихристийг таньж чаддаг хүмүүс 
л Бурханд үнэхээр итгэж, Бурханыг дагаж, Бурханд гэрчлэл хийх 
чадвартай байдаг. Антихристийг танихын тулд хүмүүс эхлээд хүн 
болон юмсыг тов тодорхой, ойлголттойгоор харж сурах ёстой; мөн тэд 
антихристийн мөн чанарыг ухамсарлаж, бүх явуулга, заль мэх, дотоод 
сэдэл, зорилгыг нь нэвт шувт харах ёстой. Хэрвээ чи ингэж чадвал 
бат зогсож чадна. Аврал хүртэхийг хүсвэл чиний давах ёстой эхний 
туршилт бол Сатаныг хэрхэн ялах, дайсагнагч хүчнийг болон гадаад 
ертөнцийн саад тотгорыг хэрхэн ялан дийлэхэд суралцах явдал юм. 
Сатаны хүчний эсрэг тулаанд эцсээ хүртэл үхэн хатан тэмцэх биеийн 
хэмжээ, хангалттай үнэнийг эзэмшдэг болсон цагт—гагцхүү тэгсэн 
цагт л чи үнэнийг тогтмол эрэлхийлж чадах бөгөөд тэр үед л үнэнийг 
эрэлхийлж, аврал хүртэх замд тууштай, алдаа мадаггүй орж чаддаг. 
Хэрвээ чи энэ туршилтыг давж чадахгүй бол чамайг асар их аюулд 
байна гэж хэлж болох бөгөөд антихристэд баригдаж, Сатаны нөлөөн 
дор амьдардаг болох эрсдэлтэй юм.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

Антихристийг олж мэдмэгцээ чи тэднийг жигшин голж чадах уу? 
Чи босож зогсон, тэднийг мэдээлж, ил болгож зүрхлэх үү? (Тийм.) Чи 
үнэхээр зүрхлэх үү эсвэл зүгээр л дүр эсгэж байна уу? Бусад хүн чамайг 
дэмжиж байгаа үед чи босож зогсон, тэднийг ил болгож зүрхэлдэг, 

гэхдээ дэмжлэггүй бол тэднийг ил болгож зүрхлэх үү? Одоо байгаа 
газар чинь аюулгүй, агуу улаан луу наана чинь ноёрхдоггүй болохоор 
чи “Би юунаас айх ёстой гэж? Тэд антихристээс өөр юу ч биш шүү 
дээ. Бурханы сонгосон хүмүүс Бурханаас үүрэг даалгавартай байдаг 
болохоор би антихристийг ил болгож зүрхэлнэ, би айхгүй байна” гэж 
боддог. Гэхдээ агуу улаан лууны улс оронд бол өөр. Хэрэв чамайг 
илчилснээс болж антихрист байр сууриа алдвал тэд чамайг шийтгэж, 
хатуу шүүмжилж, худалдахыг хичээж, хэн эрх мэдэлд байна түүний 
гарт чамайг тушаахыг хичээнэ. Тэгсэн ч чи тэднийг ил болгож зүрхлэх 
үү? (Үгүй, бид зүрхлэхгүй.) Ийм нөхцөл байдалд чи зүрхлэхгүй. 
Тиймээс зүрхэлж байна гэдэг зөв хандлага мөн үү? Зөв бишийн дээр 
энэ бол гэрчлэл биш. Эдгээр нь ялагчид, Бурханыг дагагч нарын 
хэлбэл зохих үг биш. Чи үг хэлэхгүй байсан ч зүрх сэтгэл чинь: “Чи 
муу антихрист, диавол Сатан минь би чамайг ил болгоно доо. Чамайг 
жигшин голж, чуулганаас хөөхийн тулд би мэргэн ухаан ашиглана. Чи 
Бурханы гэрт оршин суух эрхгүй, чи бол диавол, Сатан! Хэдийгээр 
би чамайг олны өмнө ил болгохгүй ч зүрх сэтгэлийнхээ гүнээс би 
чамайг жигшин голдог. Би үнэнийг ойлгодог олон ах эгч нарыг хайж 
олоод хамтдаа чамайг жигшин голох болно. Бид чиний удирдлага, ов 
мэхийг хүлээн авахгүй” хэмээн ахин дахин халагласаар байдаг. Энэ 
зөв зам уу? (Тийм.) Энэ нөхцөл байдал магадгүй хор хөнөөлтэй, ийм 
үйлдэл гаргаснаар чи аюулд орох боловч Бурханы даалгавар, үнэн-
зарчим болон хүний үүргийг хөсөрдүүлж, орхиж болохгүй. Харин 
эрх ямба эдэлдэг, байр суурийн ашиг тусыг ичиж зоволгүй эдэлдэг 
антихристүүдийг бол бид голж, Бурханы гэрт шимэгч болох, ахиж 
олон ах эгч нарт хор хүргэж, мэхлэх боломж олгохгүй байх хэрэгтэй. 
Бид тэднийг хөөх хэрэгтэй. Бурханы гэрийн нөөц баялаг эдгээр 
шимэгчийг тэжээхэд зориулагдаагүй. Тэд Бурханы гэрт идэж, Бурханы 
гэрийн юуг ч эдлэх эрхгүй, учир нь тэд бол диавол. Тэд жигшин 
гологдож байхдаа таарсан. Антихристийн бас нэг илрэл нь эрх ямбыг 
ичиж зовохгүйгээр эдэлдэг явдал юм. Ямар ч хувь нэмэр оруулахгүй 
байж удирдагчийн байр суурийг олж авсан даруйдаа тэд эрх мэдлийг 
атгадаг. Удирдагч болмогцоо тэд байр суурийнхаа ашиг тусыг эдэлж, 
ах эгч нараар албадан амттай хоол хийлгүүлж, хөдөлмөрийнх нь 

үр шимийг шамшигдуулж, эд хөрөнгийг нь хууль бусаар эзэмшдэг. 
Тэдний хувьд энэ бол мэдээж үнэлж баршгүй боломж, дахин олдохгүй 
завшаан байдаг. Диавол ингэж боддоггүй гэж үү? Ямар ичгүүргүй 
бодол вэ? Ах эгч нар ийм төрлийн хүнтэй харьцаж, засаж, ил болгож, 
жигшин голох хэрэгтэй.

Антихристүүдийг илчлэх нь номын
“Тэд харьцалт, засалтыг хүлээн авдаггүй,

ямар нэг буруу зүйл хийхээрээ гэмших хандлага ч гаргадаггүй,
харин ч үзэл тарааж, Бурханыг ил тодоор шүүдэг”-аас эш татав

Би чамд хэлье, хэн нэгнийг антихрист гэдгийг олж илрүүлэх үедээ 
хэрэв чи тэднийг маш их эрх мэдэлтэй, өөрсдийг нь ил болгочихвол 
чамайг цэвэрлэж, тусгаарлаж, Бурханы үгийн номыг чинь хураан авна 
гэж бодож байгаа бол тэдэнтэй халз бүү үзэлц. Тэднийг ил болгож, 
мэдээлж, тэднээс татгалзах арга замыг даруй бодож олох зуураа 
өөрийн номоо авч үлдэж, чуулгантай харилцах харилцаа холбоогоо 
таслахгүй байх хэрэгтэй. Тэдэнтэй шууд бүү сөргөлд. Тэдэнд 
учирлах гээд, хайрын хүчээр тэднийг засах гэж оролдоод, тэдэнтэй 
үнэнийг нөхөрлөлөө гээд нэмэргүй. Чи тэднийг өөрчилж чадахгүй. 
Тэднийг өөрчилж чадахгүйгээс хойш чиний хамгийн дээр зам бол 
аминчлан ярилцахаас юм уу гэмших байх гэсэн хүлээлттэйгээр тэдэнд 
учирлах гэж оролдохоос зайлсхийх явдал юм. Үүний оронд тэдэнд 
мэдэгдэхгүй аргаар тэднийг ил болгож, мэдээл. Дээд удирдлагадаа 
тэднийг зохицуулах боломж олгох юм уу тэднийг ил болгож, мэдээлж, 
тэднээс татгалзах илүү олон хүнийг сэрээж, ингэж чуулганаар 
тэднийг цавчуул. Ингэх нь үүнийг хийх сайхан арга биш гэж үү? Чи 
антихристийг таньсан байтал тэд чиний дотор бодлыг ил гаргаж, 
өөрсдийг нь илрүүлсэн эсэхийг харахыг оролдвол чи юу хийх вэ? Чи 
диавол Сатаны заль мэхийг нэвт харах ёстой; чи тэдний занганд юм уу 
чамд зориулж ухсан нүхэнд нь унаж болохгүй. Диавол Сатантай нүүр 
тулахдаа чи ухаалаг байх ёстой. Чи тэдэнтэй үнэнээсээ ярьж болохгүй. 
Чиний үнэнээсээ ярьж болох хүмүүс бол Бурхан, чиний жинхэнэ ах 
эгч нар тул Сатан, диавол, антихристэд хэзээ ч үнэнээ хэлж болохгүй. 
Зөвхөн Бурхан л зүрх сэтгэлдээ юу боддогийг чинь мэдэх эрхтэй; 

зөвхөн Бурхан л зүрх сэтгэлд чинь дээд эрхтэй байж, шинжих эрхтэй. 
Хэн ч, тэр дундаа диавол Сатан чиний бодлыг хянаж, зүрх сэтгэлийг 
чинь шинжихэд тэнцэхгүй. Тиймээс хэрэв диавол Сатан чиний үнэн 
үгсийг хэлүүлэхээр оролдвол чи “үгүй” гэж хэлэх, хариулахгүй байх, 
юу бодож байгаагаа тэдэнд хэлэхгүй байх эрхтэй. Энэ бол чиний эрх. 
Хэрэв чи “Диавол чи—надаас үг сонсох гэж оролдвол би чамд үнэнийг 
хэлэхгүй; би чамд хэлэхгүй. Би чамайг мэдээлнэ, яав л гэж? Хэрэв 
надаас өшөө авах гэж зүрхэлбэл би чамайг мэдээлнэ. Хэрэв надаас 
өшөөгөө авбал Бурхан чамайг харааж, шийтгэнэ” гэж хэлбэл болох уу? 
(Үгүй.) Библид “тиймээс та нар могой мэт ухаантай, тагтаа мэт гэм 
хоргүй бай” (Матай 10:16) гэсэн байдаг. Ийм үед чи могой мэт ухаантай, 
цэцэн байх ёстой. Бид зөвхөн Бурханд л зүрх сэтгэлээ шинжүүлж, зүрх 
сэтгэлийг маань эзэмдэхийг Түүнд л зөвшөөрөх ёстой. Бид зүрх сэтгэлээ 
зөвхөн Бурханд өгөх ёстой; Тэр ганцхан бидний зүрх сэтгэлийг эзэмдэх 
эрхтэй—диавол Сатан биш! Тиймээс антихристүүд бидний хэрхэн, юу 
бодож байгааг мэдэхэд тэнцэхгүй. Тэд чамаас үг сонсож, тандах гэж 
оролддог. Тэдний зорилго бол чамайг удирдах. Чи үүнийг тодорхой 
харах ёстой. Тиймээс антихристтэй үнэнээсээ бүү ярь. Тэднийг ил 
болгож, хаяж, албан тушаалаас нь огцруулахын тулд илүү олон ах эгч 
нарыг цуглуулах аргыг олох хэрэгтэй. Тэдэнд ноёрхох боломж хэзээ ч 
бүү олго. Тэднийг чуулганаас тусгаарлаж, тэдэнд Бурханы гэрт ахин 
үймээн дэгдээх юм уу эрх мэдэл атгах боломж бүү олго.

Антихристүүдийг илчлэх нь номын “Тэд Бурханы гэрийг өөрсдийнхөө
хувийн эзэмшил шиг үздэг”-аас эш татав

65. Хариуцлага хүлээж, огцрох зарчмууд
(1) Үнэнийг хүлээн авдаггүй, бодитой ажил хийж чаддаггүй, 

заримдаа Ариун Сүнсний ажилгүй байдаг аливаа хуурамч удирдагч 
юм уу ажилчин хариуцлага хүлээж, огцрох ёстой;

(2) Ажлын зохицуулалт, эсвэл номлол, нөхөрлөл хийх юм уу, 
хэрэгжүүлэхээс татгалзаж, Бурханы сонгосон хүмүүс Дээрхээр удирдуулж, 
хариулуулахад саад хийдэг хэн боловч хариуцлага хүлээж, огцрох 
ёстой;

(3) Ажлын зохицуултыг зөрчиж, Бурханы гэрийн ажил болон 
Түүний сонгосон хүмүүст асар их хохирол, гай гамшиг учруулан 
дураараа дургидаг хэн боловч хариуцлага хүлээж, огцрох ёстой;

(4) Удирдагч юм уу, ажилчин гэм буруу, ёрын муу үйл үйлдчихээд 
засалт, харьцалт туулж, ирээдүйд сайн ажиллахаа баталж, үнэхээр 
гэмшиж чаддаг бол одоохондоо байр сууриа хадгалж үлдэж болно.

Холбогдох Бурханы үг:

Бурханы гэр хүмүүсийг бодит чадварынх нь дагуу, хамгийн 
тохиромжтой байдлаар оновчтой ашигладаг. Хэрвээ чиний хүн чанар 
сайн боловч хэв чанар чинь муу бол үүргээ бүх зүрх сэтгэл, бүх 
чадлаараа гүйцэтгэ. Бурханы сайшаалыг хүртэхийн тулд удирдагч юм 
уу, ажилчин байх шаардлагагүй. Хэрвээ чи удирдагчийн санаа тавих 
хэрэгтэй зүйлд санаа тавихыг хүсдэг боловч тэгж чаддаггүй, удирдагч 
байхад шаардагдах чанар чамд байхгүй, энэ ажлыг хийж чадахгүй 
бол яах ёстой вэ? Энэ тохиолдолд битгий зүтгэ, юмыг өөртөө бүү 
хэцүү болго. Хэрвээ чи тавин паунд юм үүрч чадвал сагсуурч, “Тавин 
паунд хангалтгүй байна—би илүү их ачаа үүрэхийг хүсэж байна! Би 
зуун паунд үүрэхийг хүсэж байна! Би ядарч үхэхэд бэлэн байна!” гэж 
хэлэлгүйгээр тавин паундыг л үүр. Чи удирдагч, эсвэл ажилчин болж 
чадахгүй, ядарч үхэхгүй боловч Бурханы гэрийн ажлыг саатуулж, 
урагшлах хурд, бүтээмжид нь нөлөөлж, мөн олон хүний амийн ахиц 
дэвшлийг саатуулах нь чиний үүрч чадахгүй хариуцлага юм. Учир 
нь, хэв чанар чинь хангалтгүй байна. Тиймээс, хэрвээ чи өөрийгөө 
мэддэг бол огцорч, сайн хэв чанартай, зохих ёсоор шаардлага 
хангасан, өөрөөсөө дээр хүнийг удирдагч болгохоор санал болгох 
санаачилга өөрөө гаргах хэрэгтэй. Энэ бол ухаалаг зам бөгөөд ингэдэг 
нь л жинхэнэ хүн чанар, жинхэнэ эрүүл ухаантай, үнэнийг үнэхээр 
ойлгож, хэрэгжүүлдэг хүн юм. “Хэдийгээр хэв чанар минь муу ч 
гэсэн, хүн чанар минь сайн. Би санаа тавьж, бэрхшээл зовлон туулж, 
төлөөс төлмөөр байна. Би шийдэмгий, аливааг чамаас илүү мэрийж 
хийдэг. Би хүлээцтэй бөгөөд харьцалт, засалт, шалгалт туулахаас 
айхгүй. Хэв чанар минь нэг их сайн биш байх нь ямар хамаатай юм 
бэ?” гэж чи үргэлж боддог. Энэ нь чамайг яллахын тулд биш, харин 

чамайг ангилж, чи юу хийж чадах, юу чамд тохирох, ямар үүрэг 
тохирох талаар чамд тодорхой болгохын тулд юм. Бас нөгөө талаар 
гэвэл, одоо чамд тулгардаг хамгийн бодитой асуудлын нэг нь чиний 
хэв чанар хэтэрхий дорд байна. Чи удирдагчийн үүргийг биелүүлж 
чадахгүй. Чамд энэ тохирохгүй бөгөөд хэрвээ чи удирдах гэж 
оролдвол Бурханы гэрийн ажлыг саатуулах болно. Хэрвээ чи завгүй 
байх дуртай, хүн чанартай бол, санаа тавьж, төлөөс төлөх хүсэлтэй 
бол чамд таарах ажил, чиний гүйцэтгэх ёстой үүрэг бий, Бурханы гэр 
үүнийг зохих ёсоор зохицуулна. Чамайг удирдагч болгохгүй байх нь 
Бурханы гэрийн дүрэм журам, зарчимд нийцэх боловч Бурханы гэр хэв 
чанараас чинь болж үүргээ гүйцэтгэх эрх, Бурханд итгэж, Бурханыг 
дагах эрхийг чинь хэзээ ч хасахгүй нь лавтай. Энэ зүйтэй юу? Энэ 
асуудал дээр илүү дэлгэрэнгүй нөхөрлөх шаардлага бас байна уу? 
Дорд хэв чанартай зарим хүн үүнийг сонсоод “Нөхөрлөж ханалаа. Энэ 
царайгаа харуулах газар надад алга. Хэв чанар минь муу гэдгийг би 
мэддэг учраас удирдагч юм уу, ажилчин болохгүй, бүлгийн удирдагч, 
зааварлагч байж болох л юм, эсвэл би хар бор ажил хийж, хоол хийж, 
цэвэрлэгээ хийж болох юм … юу ч байсан болно. Бусад хүн юу ч гэсэн 
хамаагүй, би хийх ёстойгоо л хийж, Бурханы гэрийн зохицуулалт 
болон Бурханы зурагт захирагдана. Дорд хэв чанартай байна гэдэг 
ч бас Бурханы нигүүлсэл. Үүнд Бурханы сайн санаа байгаа, Бурхан 
буруу ажилладаггүй” гэж боддог. Хэрвээ чи аливааг ийм маягаар харж 
чадвал болж байна, асуудлыг дахин нөхөрлөх шаардлагагүй. Товчхон 
хэлбэл, бид арай муу хэв чанартай хүмүүсийн асуудлыг л задлан 
шинжилж, үнэнийг байгаагаар нь илчилдэг, ингэснээр илүү олон 
хүн ийм хүмүүст зөв хандах болж, харах болж, тэгснээр энэ хүмүүс 
өөрсдийн муу хэв чанарт зөв хандаж, харж чаддаг болно. Тэгээд тэд 
өөрсдөө нарийн зөв байранд очиж, зохистой албан тушаал, үүргээ олж, 
ингэснээр тэдний төлдөг төлөөс, бэрхшээл зовлон туулах шийдэмгий 
байдлыг нь ухаалгаар ашиглаж, тоглоомд оролцуулж болно. Энэ нь 
үнэнийг ойлгох, үнэнийг хэрэгжүүлэхэд чинь нөлөөлдөггүй. Энэ нь 
Бурханы гэр буюу Бурханы өмнө байх дүр төрхөд чинь нөлөөлдөггүй.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (8)”-аас эш татав

Та нар хуурамч удирдагч болохыг хүсдэг үү, эсвэл жирийн дагагч 
болохыг хүсдэг үү? (Жирийн дагагч.) Ах эгч нар чамайг сонговол, үзээд 
алд; тэд аливааг чамаас илүү тодорхой хардаг байж ч магадгүй. Хэрвээ 
ах эгч нар чамайг хийж чадна гэж боддог бол чи бүхнээ зориулах 
хэрэгтэй. Хэрвээ чи үнэхээр хичээсэн ч ажилдаа бүтэлгүйтээд, зүрх 
сэтгэл чинь түгшүүрт автан шатаж, унтаж чадахгүй, хэрхэн зөв 
хийхээ ч мэдэхгүй байвал боль; чамд хэтэрхий хэцүү байна. Хэрвээ 
чи үргэлжлүүлсээр байвал хуурамч удирдагч болох магадлалтай, энэ 
тохиолдолд чи “Миний хэв чанар муу агаад хуурамч удирдагч болох 
магадлалтай учраас би албан тушаалаасаа даруйхан огцрохыг хүсэж 
байна; өөр хүнийг сонгоно уу” хэмээн мэдэгдэж, огцрох өргөдлөө 
бичих ёстой. Ингэх нь хамгийн ухаалаг үйлдэл мөн. Ингэх нь хамгийн 
зөв зүйл юм: ингэх нь ухаалаг хэрэг бөгөөд тэр албан тушаалыг эзэлж, 
хуурамч удирдагч байснаас дээр. Чи өөрийгөө хэв чанар муутай, 
удирдагч болох чадваргүй гэдгээ сайн мэддэг боловч тэр албаас 
татгалзаж тэвчихгүй, өөртөө “Би яагаад үүнийг хийж чадахгүй вэ? 
Хэн надад тусалж чадах бол? Би албанд байж, өөр нэг хүн төлөвлөгөө 
гаргадаг байсан бол ямар сайхан бэ! Гэвч үүнд таарах хэн ч алга, 
тиймээс би өдөр бүр энэ үүргийн ард тэгсхийгээд гарна даа; уг ажлыг 
хийж чадахгүй ч гэсэн би бол бас л удирдагч, удирдагч учраас би ах эгч 
нараас дээр. Хэрвээ Бурханы гэр намайг солихгүй, ах эгч нар намайг 
зайлуулахгүй бол би өөрөө огцрохгүй” гэж хэлэх нь ухаалаг хэрэг үү? 
(Ухаалаг биш.) Ингэж авирлах нь Бурханы гэрийн ажлыг саатуулж, 
бусдад болон өөртөө хор хүргэнэ. Удирдагч байна гэдэг юу гэсэн үг 
болохыг чи мэдэх үү? Энэ бол чи олон хүний амийн оролттой шууд 
холбоотой, бас тэд урдах замаараа хэрхэн алхахтай шууд холбоотой 
байна гэсэн үг юм. Хэрвээ чи сайн удирдвал тэд энэ замаар сайн 
алхана; хэрвээ чи тэднийг зөв зам руу хөтөлбөл, тэд зөв зам дээр хөл 
тавина. Хэрвээ чи муу удирдаж, тэднийг замын хажуугийн шуудуу руу 
оруулж, тэд чамтай адилхан Фарисай болбол нүгэл чинь асар их болно. 
Тэгээд төгсгөл нь асар их нүгэл мөн үү? Үүнийг Бурхан анхааралдаа 
авах болно. Чи өөрийгөө хэв чанар муутай, хуурамч удирдагч, бодитой 
ажил хийх чадваргүй гэдгээ маш сайн мэддэг атлаа огцрохгүй, харин 
ч албан тушаалтайгаа ичгүүр сонжуургүй зууралдаж, өөр хэнд ч 

өгдөггүй. Энэ бол нүгэл бөгөөд Бурхан бүртгэл хөтлөх болно. Тэр 
бүртгэл хөтлөх нь чиний ирээдүйд сайн уу, муу юу? Чи хэцүүдсэн! Би 
чамд үнэнийг шударгаар хэлье: Бурхан хүн нэг бүрийн ийм зүйлийнх 
нь талаар бүртгэл хөтөлдөг бөгөөд нэг бүрчлэн тодорхой бичиж авдаг. 
Аврагдах замд чинь маш том зүйл тохиолдвол чамд үзүүлэх нөлөө нь 
асар их байх болно. Чи юу ч хийж байсан энэ замаар бүү алх, ийм хүн 
бүү бай.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Зарим хүн: “Урьд нь би удирдагч, ажилчдын хариуцлагын талаар 
төдийлөн тодорхой мэддэггүй, тийм байр суурийн талаар будилж, 
хэрвээ хүсэл тэмүүлэлтэй, зовох хүсэлтэй бол уг ажилд тэнцэнэ 
гэж боддог байсан. Харин Таныг энэ тухай нөхөрлөх үед би мэл 
гайхсан—би үүнийг хийх чадваргүй, Бурханы гэрийн тодорхой нэг 
ажлын зохицуулалтыг ч хэрэгжүүлж чаддаггүй хуурамч удирдагч 
болж таарч байна. Би ажлын зохицуулалтыг хэдэн удаа уншиж, нэг 
нэг хувийг хүн бүрд өгөөд, дараа нь өөрийнхөө доор буй хүн бүрийн 
ажиллаж байгааг ажиглахад л хангалттай—зүгээр л ажиглаж, харах 
ёстой, тэгээд л болно гэж боддог байсан. Хэсэг хугацааны дараа би 
ажлыг зохих ёсоор хийхгүй байгааг, олон тодорхой дадлыг үл ойшоож 
байгааг олж мэдсэн. Тэгэхэд л би юу болохоо, хэв чанар минь туйлын 
муу гэдгийг ухаарсан” гэдэг. Тэгвэл юу хийх вэ? “Ачаагаа буулгах” 
нь зүгээр үү? Үүнийг шийдвэрлэх арга зам бий юу? Энэ асуудалд 
ямар ч шийдэл байдаггүй гэж үү? (Үгүй. Бурханы шаардсан зүйлд 
үндэслэн тэд илүү сайн хийхээр хичээх ёстой.) Тэр нь тун эерэг үзэл 
бодол—аливааг харах тун сайн арга зам юм: үүнийг хийж чадахгүй 
гэж бодолгүйгээр, сөрөг байлгүйгээр, бууж өгөлгүйгээр Бурханы 
шаардсан зүйлд үндэслэн илүү сайн хийх гэж хичээх. Энэ бол нэг 
хариулт нь бөгөөд сайхан хариулт байна. Энэ цорын ганц хариулт 
гэж үү? (Үгүй. Хэрвээ тэдний хэв чанар хэтэрхий муу, ажил хийж 
үнэхээр чадахгүй бол тэд бас огцрох ёстой.) Энэ нь хоёр дахь хариулт. 
Хэрвээ чи аль хэдийн оролдож үзээд, хийж чадахгүй гэж бодож байгаа 
бол, мөн энэ нь чиний хувьд үнэхээр ярвигтай, тун хэцүү бөгөөд 

их зовнилын эх сурвалж болж, чамайг нойргүйдэлд хүргэж, өдөр 
бүр ууланд няц дарагдаж байгаа мэт санагддаг бол—мөн толгойгоо 
өргөж, амьсгаа авч чаддаггүй, алхаж явахдаа хөлөө дааж ядаж байх 
шиг санагддаг бол—эдгээр тодорхой шаардлагыг сонссоныхоо дараа 
хэв чанар чинь муу, үүнийг хийж чадахгүй гэдгээ улам их мэдэрдэг 
бол чи юу хийх ёстой вэ? Нэг шийдэл бий: зүгээр л огцор. Хэрвээ 
чи хийж чадахгүй бол үүнийгээ хүлээн зөвшөөрөх ёстой. Хүлээн 
зөвшөөрнө гэж юу гэсэн үг вэ? Чи өөрийгөө яг таг ойлгож, ухаарч, ур 
чадвар, хэв чадвараа тодорхой мэддэг байх ёстой. Хэрвээ чи үүнийг 
хийж чадахгүй бол чадахгүй. Тэгвэл тийм мэдлэгт хэрхэн хүрдэг вэ? 
Төсөөллөөр биш, учир нь үүнийг аль хэдийн туршчихсан; чамд ийм 
хэв чанар, ур чадвар байхгүй. Ийм хүний хэв чанарын хувьд иймэрхүү 
асуудал хэтэрхий төвөгтэй, бэрхшээл дэндүү их байдаг; тэд үүнийг 
хийж үнэхээр чадахгүй, тэд зүгээр л бууж өгч байгаа юм биш. Тэгвэл 
тэд хичээж, өөрсдийгөө сайжруулбал өсөж дэвших орон зай байдаг 
уу? Тэд хэв чанараа сайжруулж чадах уу? Хэрвээ тэд аль хэдийн 
оролдоод үзчихсэн, хэв чанар нь үнэхээр ийм гэдгийг харсан бол 
дахиад оролдох шаардлагагүй, үүнийгээ дахин батлах гээд ашиггүй. 
Тэд зүгээр л огцрох ёстой. Энэ үүрэг рольд байгаад байж болохгүй; 
хэрвээ чи тодорхой ажил хийж чадахгүй бол бусдад нөлөөлж, тэднийг 
хойш татна. Энэ нь зам мөн үү? Энэ хоёр замын аль нэг нь цорын 
ганц зам биш; чи өөрийнхөө талаарх ойлголт болон чамайг таньдаг, 
эргэн тойрныхоо ах эгч нарын чиний талаарх ойлголтод үндэслээд 
сонголт хийж болно, бодитой, үнэн зөв шүүлт хийж болно, тэгээд 
дараа нь зөв сонголт хийж болно, үүний чинь төлөө Бурханы гэр чамд 
хатуу хандахгүй. Зарим хүн: “Би хичээж, өөрийгөө сайжруулахыг 
хүссэн хэвээр байна. Би өөрийгөө тийм ч муу гэж бодохгүй байна. 
Зүгээр л тэр жилүүдэд би үнэнийг эрэлхийлэхэд тийм ч их анхаарал 
хандуулаагүй, удирдагч байх талаар төөрөлдөж будилаад, юу хийхээ 
мэдээгүй юм. Эхэндээ би Бурханы гэрийн ажлыг хялбар гэж бодсон: 
Энэ нь зүгээр л үнэнийг нөхөрлөх явдал бөгөөд би Бурханы үгэнд илүү 
их хичээл чармайлт зориулж байгаа цагт ажлаа сайн хийж чадна гэж 
бодсон. Гэхдээ бодит ажилтай тулгармагцаа би Бурханы гэрийн ажил 
тийм ч хялбар биш болохыг харсан юм” гэж хэлдэг. Одоо тэд Бурханы 

гэрийн аль нэг тодорхой ажлыг хийх нь тийм ч хялбар биш гэдгийг 
мэднэ. Нэг талаар, хүмүүс хэв чанартай байх ёстой; нөгөө талаар, тэд 
ачаа үүрэх ёстой; нөгөөтээгүүр тэд үнэнийг ойлгох ёстой. Энэ бүхэн 
зайлшгүй чухал. Үнэнийг эрэлхийлэхгүй байхыг хүлээн зөвшөөрөх 
аргагүй; хэв чанар муутай байхыг хүлээн зөвшөөрөх аргагүй; хүн 
чанар муутай, ачаа үүрэхгүй байхыг хүлээн зөвшөөрөх аргагүй; мөн 
тодорхой ажилд тусгайлан хандах ёстой. Энэ нь тийм ч хялбар биш. 
Зарим хүн үнэмшдэггүй бөгөөд дахиад оролдож үзэхийг, өөр боломж 
олж авахыг хүсдэг. Тийм хүмүүст боломж өгөх ёстой юу? Хэрвээ 
тэд зарим тодорхой ажлыг хийх чадвартай бөгөөд ердөө л дундаж 
чадвар, хэв чанартай боловч ажиллахдаа хайнга, хайхрамжгүй биш, 
сонсож, дуулгавартай дагаж чаддаг, үндсэндээ ажлын зохицуулалт 
болон Бурханы гэрийн зарчмын дагуу ажил гүйцэтгэх чадвартай бол 
хэдийгээр ийм хүмүүс урьд нь гэнэн, залуу, өнгөц суурьтай байснаасаа 
болоод, олон зүйлийн талаар буруу санаа бодолтой байснаасаа болоод 
ажлыг зохих ёсоор хийж чадаагүй байсан ч тэд бол зөв хүн бөгөөд 
тэдэнд боломж олгох ёстой; тэднийг сохроор бүү хал, эсвэл огцор гэж 
сохроор бүү шаард. Удирдагч юм уу ажилчин байх нь тийм ч амархан 
биш, удирдагч юм уу ажилчныг сонгох ч тийм амархан биш. Хүмүүс 
одоо удирдагч, ажилчдын хариуцлагыг бага зэрэг ойлгодог бөгөөд 
дараагийн удаа ажиллахдаа урьд нь иймэрхүү зүйлийг ойлгодоггүй 
байсан үеийнхээсээ илүү дээр ажиллана. Энэ бол бодит баримт юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (9)”-аас эш татав

Лавлагаанд зориулсан номлол, нөхөрлөлийн эшлэлүүд:

Бүх хуурамч удирдагч, хуурамч ажилчин, антихристийг ялгаж 
салган, халахын тулд Дээрх нь дараах мэдэгдлийг гаргаж байна:

Дараах долоон үйлдлийн аль нэгийг үйлдсэн аливаа мууг 
үйлдэгчид хүмүүсийг тайтгаруулж, Бурханыг тайвшруулахын тулд 
хариуцлагаа хүлээж, огцорч, Бурханы сонгосон хүмүүст нүглээ хүлээх 
ёстой.

1. Ариун Сүнсний ажлаар дулимаг, нөхөрлөлд нь үнэн-бодит 
байдал дутмаг, Бурханы сонгосон хүмүүсийн амийн оролтын бодит 

асуудлуудыг шийдэж чаддаггүй, бодит ажил хийж чаддаггүй хүн 
хариуцлагаа хүлээж, огцрох ёстой.

2. Дээрхийн ажлын зохицуулалтыг яллаж, ажлын зохицуулалт, 
номлол, нөхөрлөлөөс түдгэлзсэн, түгээхээс татгалзсан, Бурханы сонгосон 
хүмүүсийн бусдын түгээсэн ажлын зохицуулалт, номлол, нөхөрлөлийг 
хүлээн авах боломжийг нь хязгаарласан, чуулганыг хаасан хэн бүхэн 
хариуцлага хүлээж, огцрох ёстой.

3. Ажлын зохицуулалтыг хэрэгжүүлэхээс татгалзаж, төлөвлөгөөт 
сонгууль гэх мэт чуулганы удирдагч, санваартнуудын сонгуулийг 
хязгаарласан, мөн нэр дэвшигчдийг хүчээр эсвэл нууцаар томилохыг 
оролдсон хэн бүхэн хариуцлагаа хүлээж, огцрох ёстой.

4. Бурханы сонгосон олон хүмүүсийг чуулгантай зөвлөлдөлгүйгээр 
алдаа гарган хөөсөн эсвэл тусгаарласан, чуулганы амьдралд тэднийг 
эргэж оруулахаас татгалзсан, Бурханы сонгосон хүмүүсийг огт 
хайрладаггүй, Бурханы сонгосон хүмүүсийн асуудлыг тодруулж, 
анхаарч үздэггүй хэн бүхэн хариуцлага хүлээж, огцрох ёстой.

5. Бурханы сонгосон хүмүүсийн ажлын зохицуулалтын талаар 
нөхөрлөх, хуурамч удирдагч, антихристүүдийг ялган таних боломжийг 
хязгаарласан, Бурханы сонгосон хүмүүсийг үүргээ биелүүлэх, ажлын 
зохицуулалтын дагуу үнэнийг хэрэгжүүлэхэд саад учруулсан, хүмүүсийг 
чуулган болон удирдагчдыг дуулгавартай дагахад хүргэсэн утгагүй онол 
тараасан хэн бүхэн хариуцлага хүлээж, огцрох ёстой.

6. Бурханы өргөлийг зүй бусаар ашигласан, хувьдаа завшсан эсвэл 
ажлын зохицуулалтын заалтыг зөрчиж өргөлийг зүй бусаар ашигласан 
хэн боловч хариуцлага хүлээж, огцрох ёстой, мөн гэмт хэргийнхээ 
баримтыг бүрэн улайж, авсан мөнгөө буцааж бүрэн төлөх ёстой.

7. Хуурамч удирдагч, антихристүүдийг илчилж, зөв зүйлийн 
төлөө зогсох зориг зүрх гаргасан Бурханы сонгосон хүмүүсийн зарим 
нэгээс өшөө авсан, ялласан эсвэл тэднийг дарангуйлж, тэдэнд гэмтэл 
учруулсан хүн бол үнэн хэрэгтээ хэтэрхий ёрын муу диавол бөгөөд 
хариуцлага хүлээж, огцрох ёстой.

Дээрх долоон үйлдлээс аль нэгийг нь үйлдсэн аливаа мууг 
үйлдэгчдийг удирдан чиглүүлэх эсвэл ажилчны албан тушаалыг 
үргэлжлүүлэн эрхлэхийг Бурханы гэр цаашид зөвшөөрөхгүй. Учир 

нь эдгээр хүмүүс Бурханы ажлыг ноцтойгоор үймүүлж, саад хийсэн, 
Бурханы сонгосон хүмүүсийг огт хайрладаггүй. Тэд Бурханы сонгосон 
хүмүүсийг заналтайгаар хохироож, тэднийг үнэнийг ойлгох эсвэл 
Бурханы ажилд дуулгавартай байхад саад хийх гэж хичээж байсан 
бөгөөд ажлын зохицуулалтад дуулгавартай байж, зөвт байдлыг 
хамгаалдаг Бурханы сонгосон хүмүүсийг ч гэсэн буруутгаж, гүтгэсэн. 
Энэ бол хэмжээлшгүй их муу үйл, харьцуулахын аргагүй нүгэл юм. 
Бурханы сонгосон хүмүүс удирдлага, ажилчдын албан тушаалд байгаа 
ийм мууг үйлдэгчдийг цаашид тэвчихгүй бөгөөд Бурханаас аврал эрж 
байна. Эдгээр хуурамч удирдагч, хуурамч ажилчин болон антихрист 
нь хүмүүсийн уур хилэнг өдөөж, Бурханы зан чанарт халдсан нь 
илт харагдаж байгаа тул тэд хариуцлага, хүлээж огцрох ёстой. Энэ 
нь Бурханы хүсэл, хүмүүсийн хүсэлд бүрэн нийцдэг. Хэрэв өнөөдөр 
тэд хариуцлага хүлээж, огцорч, гэмших чадвартай гэдгээ харуулбал 
Бурханы гэр тэдэнд дахин нэг боломж олгоно; тэдэнд чуулганы 
амьдралаа авч үлдэхийг зөвшөөрч, зохих үүрэг өгөх болно-хэрэв тэд 
үнэнийг эрэлхийлж, чин сэтгэлээсээ гэмшиж чадвал тэдэнд аврагдах 
боломж байсаар байх болно. Гэсэн хэдий ч, тэд хариуцлага хүлээж, 
огцрохгүй, Бурханы гэрийг эсэргүүцсээр байвал тэднийг антихрист 
гэж тодорхойлох бөгөөд Бурханы сонгосон хүмүүст хөөгдөж, үүрд 
жигшин гологдох ёстой.

Ажлын зохицуулалтаас эш татав

66. Удирдагч, ажилчдыг тохируулах зарчмууд
(1) Бодитой ажил хийж, бодитой асуудлуудыг шийдвэрлэж 

чаддаггүй, аливаа сонгогдсон удирдагч юм уу ажилчныг даруйхан 
өөрчлөн тохируулж, солих ёстой;

(2) Үнэнийг хүлээн авдаггүй, Ариун Сүнсний ажилгүй, бодитой 
ажил хийж чаддаггүй аливаа хуурамч удирдагч юм уу ажилчинг халах 
ёстой бөгөөд тэдэнд зориулсан зохицуулалтыг өөр хаа нэгтээ хийх 
ёстой;

(3) Ур чадвараа хэтэрхий жижиг ажилд дэмий үрдэг, эсвэл 
хангалтгүй ур чадвараасаа болоод ажил балладаг удирдагч юм уу 

ажилчинд зориулсан зохисгүй зохицуулалтыг, биеийн хэмжээ, давуу 
талыг нь харгалзан үзээд зохих ёсоор тохируулах ёстой;

(4) Удирдагч юм уу ажилчны ажлыг зохицуулмагц тэднийг 
шалгаж, шинжилж, хянах ёстой; хэрвээ зохицуулалт тохиромж муутай 
байгааг олж мэдвэл зохих ёсоор өөрчлөн тохируулах ёстой.

Холбогдох Бурханы үг:

Чуулганыг удирддаг, хүмүүсийг амиар хангадаг, хүмүүст элч 
болдог хүмүүс бодит туршлагатай байх ёстой; тэд сүнслэг зүйлсийн 
талаар зөв ойлголттой, үнэний талаар зөв үнэлэлт, туршлагатай байх 
ёстой. Ийм хүмүүс л чуулганыг удирддаг ажилчид юм уу элчүүд 
байхад тохирно. Эс бөгөөс тэд зөвхөн хамгийн доод талын дагалдагч 
болж чадах ба удирдагч болж чадахгүй, хүмүүсийг амиар хангаж 
чаддаг элч байж бүр ч чадахгүй. Яагаад гэвэл, элч нарын чиг үүрэг нь 
яаран гүйж, тэмцэхийн төлөө бус, харин аминд үйлчлэх ажил хийж, 
зан чанараа өөрчлөхөд нь бусдыг удирдахын төлөө байдаг. Энэ чиг 
үүргийг гүйцэтгэдэг хүмүүс нь хүнд бэрх хариуцлага үүрэх даалгавар 
авдаг бөгөөд энэ нь хэн бүхний үүрч чадах зүйл биш юм. Ийм ажлыг 
амийн оршихуйтай буюу үнэний туршлагатай хүмүүс л хийж чадна. 
Хаяж орхидог, яаран гүйдэг, эсвэл өөрсдийгөө зарлагадахыг хүсдэг 
хэн бүхэн үүнийг хийж чадахгүй; үнэний туршлагагүй, засалт, 
шүүлт амсаагүй хүмүүс энэ төрлийн ажлыг хийж чадахгүй. Ямар ч 
туршлагагүй, бодит байдалгүй хүмүүс өөрсдөө иймэрхүү оршихуйгүй 
байдаг учраас бодит байдлыг тодорхой харж чаддаггүй. Иймээс 
энэ төрлийн хүн удирдах ажил хийж чадахгүйгээр үл барам, удаан 
хугацаанд үнэнгүй явбал таягдуулах бай болно.

Үг нь махбодоор илэрсэн номын
“Бурханы ажил ба хүний ажил”-аас эш татав

Миний ардуур олон хүн байр суурийн ерөөлд шунаж, ховдоглон 
идэж, нойронд шимтэж, махан биедээ бүх анхаарлаа хандуулан, махан 
бие нь гарах гарцгүй болохоос үргэлж айдаг. Тэд зүй ёсны чиг үүргээ 
чуулганд биелүүлдэггүй, харин чуулганыг сорон мөлжиж эсвэл ах эгч 
нараа Миний үгээр сургамжилж, эрх мэдлийн байр сууринаас бусдыг 

захирдаг. Энэ хүмүүс өөрсдийгөө Бурханы хүслийг биелүүлж байна 
гэж хэлсээр, үргэлж өөрсдийгөө Бурханы дотнын хүн гэж хэлдэг нь 
утгагүй хэрэг биш гэж үү? Хэрвээ санаа чинь зөв боловч Бурханы 
хүслийн дагуу үйлчлэх чадваргүй бол чи мунхаг байна; харин санаа 
чинь буруу атал өөрийгөө Бурханд үйлчилж байна гэж хэлсээр байвал 
чи Бурханыг эсэргүүцдэг нэгэн тул Бурханд шийтгүүлэх учиртай! Би 
ийм хүмүүсийг огт өрөвддөггүй! Бурханы гэрт тэд сорон мөлжиж, 
үргэлж махан биеийн тав тухад шунаж, Бурханы ашиг сонирхлыг 
хайхардаггүй; тэд үргэлж өөрсдөдөө сайн зүйлсийг эрж хайж, Бурханы 
хүсэлд ямар ч анхаарал хандуулдаггүй. Хийдэг бүхнийг нь Бурханы 
Сүнс шинжихийг тэд хүлээн зөвшөөрдөггүй. Тэд үргэлж ах эгч нараа 
залилж, мэхлэн, яг л усан үзмийн талбайг үргэлж гишгэчиж, усан үзэм 
хулгайлдаг үнэг шиг хоёр нүүртэй байдаг. Ийм хүмүүс Бурханы дотнын 
хүн байж чадах уу? Чи Бурханы ерөөлийг хүлээж авахад тохирно гэж 
үү? Өөрийн амь болон чуулганы төлөө ямар ч ачаа үүрдэггүй байж чи 
Бурханы даалгаврыг хүлээж авахад тохирно гэж үү? Чам шиг хүнд хэн 
итгэж зүрхлэх вэ? Чамайг ингэж үйлчилж байхад Бурхан чамд илүү их 
ажил даалгаж чадна гэж үү? Ажилд энэ нь садаа болох бус уу?

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Хуурамч удирдагч бол нэг асуудлыг мэдээлэхэд утгагүй, төө-
рөгдүүлсэн юм л хэлж өгдөг дорд хэв чанартай удирдагч юм. Тэд 
үүнийг авч үзэхдээ: “За, би чамд хангалттай мэдээлэл өглөө, өнгөрсөн 
болон ирэх хэдэн жилийн тухай яриад л, яриад л, яриад л байсан, ер нь 
байж болох бүхний талаар хэлж өгсөн, тийм ээ, тэгэхээр чи миний юу 
хэлэх гээд байгааг ухаж ойлгосон уу?” гэдэг. Чи тэднийг яаж ч залж 
чиглүүлж, тэднээс юу ч асууж, тэднийг яаж шалгавч тэд юу хэлэхээ 
хэзээ ч мэддэггүй, асуудлын голыг хэзээ ч олж чаддаггүй. Тэдэнд үг 
дутдаггүй, тэд боловсроогүй биш, харин дорд хэв чанартай, мунхаг, 
илэрхийлэх чадал дутмаг, зүрх сэтгэл нь төөрөлдсөн, аливааг тодорхой 
тайлбарлаж чаддаггүй. Тэд зарим нэг ачаа үүрдэг, цаг хугацааны 
явцад зарим асуудлын талаар зарим нэг ойлголттой болох боловч 
үүнийгээ хэрхэн илэрхийлэхээ мэддэггүй, асуудлын мөн чанарыг олж 

чаддаггүй, аливааг ерөнхийлж, дүгнэж бүр ч чаддаггүй. Удирдагчийн 
ийм муу хэв чанарыг харуулж буй хүн үнэндээ ер нь ажиллаж чадах 
уу? Тэд удирдагч, эсвэл ажилчны үүргийг биелүүлж чадах уу? Үгүй 
ээ, чадахгүй. Тэдэнд жаахан хугацаа өг, асуудлыг мэдээлэх боломж өг, 
түүнийг тайлбарлуул, харин тэд мөн л дөнгөхгүй. Ийм хүнтэй ярилцаж 
болох уу? Тэднийг ашиглаж болох уу? (Үгүй.) Тэднийг яагаад ашиглаж 
болохгүй вэ? Тэд зөв ярьж ч чадахгүй болохоор ямар ажил хийж чадах 
юм бэ? Тэд цөөн хэдэн хүч чадалтай, чин сэтгэлтэй, зарим хэмжээнд 
үнэнч, хариуцлагаа ухамсарладаг, зөв санаатай байж магадгүй боловч 
ерөнхий хэв чанар нь зүгээр нэг дундаж муу биш, харин хэтэрхий дорд 
бөгөөд тэднийг сургахын аргагүй юм. Чи тэдэнд сургах гэж оролдвол 
даруй унтууцаж, уур чинь хүрэх бөгөөд тэдний ярихыг сонсоод санаа 
чинь зовж, сэтгэл чинь хямарч, будилж, юу яриад байгааг нь, юу хэлэх 
гээд байгааг нь ойлгож чадахгүй, тэдэнтэй яриа өрнүүлж чадахгүй. 
Тэдэнд санаа, бодол, хандлагыг илэрхийлэх хүний хэлний хамгийн наад 
захын төрөлхийн чадвар ч байхгүй учраас тэд яаж ажиллаж чадах юм 
бэ? Гэсэн ч тэд өөрсдөд нь бага зэрэг чадамж, ур чадвар бий, ажиллах 
чадвартай гэж бодож, өөрсдийнх нь зөв, өөрсдийгөө үнэнч, сүнслэг 
гэж санаж, өөрсдийгөө зарлагадаж, төлөөс төлж, үүргээ гүйцэтгэхдээ 
зовлон бэрхшээл туулахыг хүсдэг. Энэ бүх чанар нь удирдагч, эсвэл 
ажилчин байхад тохирох чанартай гэж харуулж байна уу? Хэдийгээр 
Бурханы гэрт үнэн ноёрхож, Бурханы үг захирч байдаг боловч олон 
онцгой ажлын даалгаврыг хүмүүс гардаж зохицуулах шаардлагатай 
байдаг; үнэндээ хүмүүс тэдгээрийг шалгаж, шийдвэрлэх хэрэгтэй 
байдаг. “Би хүсэж байна”, эсвэл “Би зөвшөөрч байна” гэж нэг хүн 
хэлээд л эдгээр асуудлыг шийдчихэж чадахгүй; тэдгээр нь сайн санаа, 
зовлон бэрхшээл туулах хүсэл төдийхнөөр шийдэгддэггүй. Хүмүүс 
вакумд амьдардаггүй, тиймээс тэд ч бас вакумд ажиллаж, үүргээ 
гүйцэтгэдэггүй. Хэрвээ хүн удирдагч юм уу, ажилчин болсон боловч 
өөрийгөө үгээр илэрхийлж ч чадахгүй тийм дорд хэв чанартай бол тэр 
хүн үнэндээ чадвартай болно гэж үү? (Болохгүй.) Чадваргүй байх гэж 
юу гэсэн үг вэ? Энэ нь ажил дээр гарсан бэрхшээл, асуудлыг цаг тухайд 
нь олж тогтоож чадахгүй байна гэсэн үг, мэдээжийн хэрэг, ажлын 
үеэр ямар ч асуудал гарсан, түүнийг даруйхан шийдвэрлэж чадахгүй 

гэсэн үг юм. Хэрвээ тэд үүнийг даруйхан шийдвэрлэж чадахгүй бол 
даруйхан үүнийг мэдээлж, удирдамж, заавар зөвлөгөө эрж хайж чадах 
уу? Дорд хэв чанартай хүмүүсийн хувьд энэ ажил ердөө л бэрхшээлийг 
нь нэмэгдүүлдэг бөгөөд чадвараас нь бүр хэтэрсэн байдаг, яг л гахай 
хариулж байгаа юм шиг; энэ бол хэтэрхий их хүчин чармайлт юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (8)”-аас эш татав

Удирдагч, ажилчдын үүргийн нэг хэсэг нь чухал ажил хариуцсан 
өөр өөр ажлын зааварлагч болон ажилтан яаж байгааг мэдэх явдал 
юм. Тэгэхээр эдгээр боловсон хүчин нь хэн бэ? Хамгийн гол хүн 
нь чуулганы удирдагч, түүний дараа бүлгийн зааварлагч, багийн 
удирдагч байдаг. Зарим нь тусгай даалгавар хариуцдаг, зарим нь 
өөр бусад зүйлийг хариуцдаг. Чухал ажил хариуцсан өөр өөр ажлын 
зааварлагч, ажилтнуудын Бурханы гэрийн ажилд үзүүлэх нөлөө нь 
нэн чухал агаад ихээхэн ач холбогдолтой юу? (Тийм.) Тэгэхээр үүнийг 
удирдагч, ажилчдын үүрэгт оруулах нь зөв зүйтэй юу? (Тийм.) Өөр 
өөр ажил хариуцсан гол зааварлагчдын нөхцөл байдлын талаар 
үнэн зөв ойлголттой болж, тохирсон зохицуулалт хийх нь ажлын 
хөтөлбөр бүрийг харж хянахтай адил юм. Энэ нь үүрэг, хариуцлагаа 
биелүүлэхтэй дүйцнэ. Гэвч эдгээр боловсон хүчнийг зөв дэг журамд 
оруулаагүй, бас асуудал гарвал чуулганы ажилд үлэмж их нөлөөлнө. 
Эдгээр боловсон хүчин хүн чанар сайтай, найдвартай бол, үнэнийг 
эрэлхийлж чаддаг, суурьтай бол бүр ч сайн, тэгвэл тэднээр даргалуулж, 
энэ ажлыг тэдэнд хүлээлгэж өгөх нь юмыг хавьгүй хялбар болгоно. 
Ажил саадгүй урагшилж, өндөр үр дүнтэй, бүтээмжтэй байх л чухал 
юм. Зааварлагч нь найдваргүй, жудаг муутай, хүн чанар муутай—
түүнчлэн үнэнийг эрэлхийлдэггүй, үймээн тарих магадлалтай—бол 
тэд дангаараа хохирохгүй. Хариуцсан хүн нь тэд учраас тэдний ажлын 
хүрээн дэх боловсон хүчин хийгээд ажилд нь их бага хэмжээгээр 
нөлөөлнө. Тэд үүрэгтээ жаахан л цалгар юм уу, хайхрамжгүй байвал 
ажлыг нь хойш татаж болно; ажлын явцын хурд ямар нэг хэмжээгээр 
удааширч, ажил ямар нэг хэмжээгээр бүтээмж багатай болно. Харин 
тэд антихрист бол асуудал ноцтой болно. Ажил жаахан бүтээмжгүй, 

үр дүнгүй байгаа асуудал биш болно—тэд ажлыг бүхэлд нь хорлож, 
үймүүлж, зогсооно. Тиймээс ийм ажил нь удирдагч, ажилчдын бултаж 
болох үүрэг биш—энэ бол маш нухацтай, чухал ажил юм. Удирдагч, 
ажилчид янз бүрийн зааварлагч, томоохон боловсон хүчний хүн чанар, 
үнэнд хандах тэдний хандлага, түүнчлэн үе шат болгон дахь байдал, 
нөхцлийнх нь талаар хоцрохгүй мэдэж чаддаг, эдгээр зүйлийг нөхцөл 
байдлын дагуу шуурхай зохицуулж, шийдвэрлэж чаддаг бол ажил 
тасралтгүй урагшилж чадна. Харин энэ хүмүүс увайгүй авирлаж, 
бодитой ажил хийдэггүй, удирдагч нар үүнийг нь олж тогтоож, 
зохицуулахдаа шуурхай биш бөгөөд ажил ноцтой доголдох хүртэл 
хүлээж, бүхий л тод томруун асуудал нь тэднийг олж тогтоогоод 
нөхцөл байдлыг зохицуулж, засаж, аврахыг аажуухан оролдохоос нь 
өмнө аль хэдийн ил болчихсон байвал тийм удирдагч нар үүргээ огт 
биелүүлээгүй байна. Тэд бол хуурамч удирдагч юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (3)”-аас эш татав

Иймэрхүү хуурамч удирдагч хүн бодитой ажил хийдэггүй, 
бодитой ажил хийх чадваргүй байдаг. Тэдний хэв чанар муу, нүд 
сэтгэл нь харалган, асуудлыг олж илрүүлэх чадваргүй, төрөл бүрийн 
хүмүүсийг нэвт шувт харж чаддаггүй учраас төрөл бүрийн чадварлаг 
авьяастнуудыг дэвшүүлж, хөгжүүлэх чухал ажлыг хариуцах чадваргүй 
нь Бурханы гэрийн ажилд мөн үлэмж хохирол учруулж, янз бүрийн 
хүмүүсийн амийн оролтод саад болж, оролтод нь нөлөөлдөг. 
Хуурамч удирдагчид энэ ажилд илтэд тохирохгүй. Тодорхой ажилд 
оролцдоггүй, тодорхой ажил хариуцсан хүмүүсээс зай барьдаг учраас 
төрөл бүрийн хүмүүс ямар ажил хариуцаж чадах, янз бүрийн ажлыг 
зөв зохистой, зарчмын дагуу хийдэг эсэхийг огт мэддэггүй хуурамч 
удирдагчид бас байдаг. Нэг талаар энэ нь залхуурал, нөгөө талаар 
муу хэв чанар бөгөөд энэ нь хуурамч удирдагчийг бодитой ажил 
хийж чадахгүйд хүргэдэг. Тэдний хариуцсан тодорхой ажил урагшаа 
явдаггүй; зогсонги байдалд гацаж, доголдоод ажлын бүтээмж муу 
болоход хүрдэг. Энэ бүхэн нь хуурамч удирдагч буруу хүмүүсийг 
дэвшүүлж, хөгжүүлсэнтэй шууд холбоотой. Сүүлийн хэдэн жилд 

хорон муу, үл итгэгч нарыг зайлуулж, хуурамч удирдагч, хуурамч 
ажилчдыг солих ёстойг Бурханы гэрээс ахин дахин онцолсон. Янз 
бүрийн хорон муу хүмүүс, үл итгэгчдийг яагаад зайлуулах ёстой вэ? 
Яагаад гэвэл, Бурханд олон жил итгэснийхээ дараа энэ хүмүүс үнэнийг 
огт хүлээж авдаггүй хэвээр бөгөөд одоо аврагдах найдваргүй болсон 
байдаг. Бүх хуурамч удирдагч, хуурамч ажилчдыг яагаад солих ёстой 
вэ? Яагаад гэвэл, тэд бодитой ажил хийдэггүй, үнэнийг илэрхийлдэг 
хүмүүсийг хэзээ ч дэвшүүлж, хөгжүүлдэггүйгээс болж хэтэрхий олон 
хүн үймүүлж, саад хийгээд чуулганы ажлын эмх замбарааг алдуулж, 
Бурханы сонгосон хүмүүсийн амийн оролтыг хүртэл удаашруулахад 
хүргэдэг. Эдгээр үл итгэгч, хорон муу хүмүүсийг зайлуулж, хуурамч 
удирдагч, хуурамч ажилчдыг солимогц чуулганы амьдрал хавьгүй 
сайжирч, Бурханы сонгосон хүмүүс Бурханы үгийг идэж ууж, үүргээ 
хэвийн гүйцэтгэж, Бурханд итгэх зөв замд хөл тавьж чаддаг. Үүнийг л 
Бурхан харахыг хүсдэг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

67. Удирдагч, ажилчдыг эргүүлэн татах зарчмууд
(1) Удирдагч, ажилчдыг яллаж, буруутгасан захидлыг эхлээд 

нарийвчлан шалгах ёстой; уг мэдэгдэл бодит баримттай бүхэлдээ 
нийцэж байгааг нь олж тогтоох хүртэл тийм асуудлыг зохицуулж, уг 
чанарыг нь шийдэж болохгүй;

(2) Удирдагч юм уу ажилчны ажил бодитой үр дүн гаргасан 
эсэхийн тухайд олон нийтийн санал асуулга явуулах шаардлагатай. 
Хуурамч удирдагч юм уу ажилчин гэдгийг нь тогтоосны дараа л 
тэднийг албан тушаалаас нь чөлөөлж болно;

(3) Удирдагч, ажилчдын ажлыг хэдийд ч шалгаж байх ёстой. 
Зарчмыг ноцтой зөрчсөн юу ч бай, нэн даруй харьцаж, шийдвэрлэх 
ёстой;

(4) Элдэв янзын ёрын муу үйл үйлдсэн хуурамч удирдагч, 
антихристийг үнэхээр Бурханы сонгосон, цөөнгүй тооны хүмүүс хоёр, 
гурван удирдагч, эсвэл ажилчинтай нэгдээд эргүүлэн татаж болно.

Холбогдох Бурханы үг:

Бурханы сонгосон хүмүүс антихристэд хэрхэн хандах ёстой вэ? 
Тэднийг илрүүлж, илчилж, мэдээлж, үлдэн хөөх ёстой. Антихрист 
удирдах албан тушаалд яаж ч очсон бай, байнга Бурханыг эсэргүүцдэг 
нэгэн байдаг. Чи антихристийн удирдлагыг хүлээн зөвшөөрөх ёсгүй, 
мөн түүнийг удирдагчаа хэмээн хүлээн зөвшөөрөх ёсгүй, учир нь 
түүний хийдэг зүйл чамайг Бурханы үг рүү хөтөлдөггүй; тэр чамайг 
там руу чирч унаган, өөрийнхөө алхаж буй антихристийн замд 
татан оруулахыг хүсдэг. Тэр чамайг өөртэй нь хамтран Бурханыг 
эсэргүүцэж, Бурханы ажлыг үймүүлж, устгахад хүргэдэг. Тэгээд 
хамтдаа шаварт хөлбөрөхийн тулд чамайг татаж чангаадаг. Үүнийг 
нь чи зөвшөөрөх үү? Хэрвээ чи зөвшөөрч, түүнд бууж өгч, түүнээс 
өршөөл гуйж, аль эсвэл түүгээр байлдан дагуулагддаг бол гэрчлэл 
хийгээгүй хэрэг, мөн чи үнэн, Бурхан хоёрын аль алинаас урвадаг хүн 
юм—тийм хүмүүс аврагдах аргагүй. Аврал хүртэхийн тулд хүн ямар 
болзол хангах ёстой вэ? Эн тэргүүнд сатанлаг антихристийг илрүүлэх 
чадвартай байх ёстой; тэдэнд үнэний энэ тал байх ёстой. Үнэний 
энэ талыг эзэмшсэнээр л тэд Бурханд жинхэнээсээ итгэн, хүнийг 
шүтэж, дагахыг цээрлэж чаддаг; антихристийг таньж чаддаг хүмүүс 
л Бурханд үнэхээр итгэж, Бурханыг дагаж, Бурханд гэрчлэл хийх 
чадвартай байдаг. Антихристийг танихын тулд хүмүүс эхлээд хүн 
болон юмсыг тов тодорхой, ойлголттойгоор харж сурах ёстой; мөн 
тэд антихристийн мөн чанарыг ухамсарлаж, бүх явуулга, заль мэх, 
дотоод сэдэл, зорилгыг нь нэвт шувт харах ёстой. Хэрвээ чи ингэж 
чадвал бат зогсож чадна. Аврал хүртэхийг хүсвэл чиний давах ёстой 
эхний туршилт бол Сатаныг хэрхэн ялах, дайсагнагч хүчнийг болон 
гадаад ертөнцийн саад тотгорыг хэрхэн ялан дийлэхэд суралцах явдал 
юм. Сатаны хүчний эсрэг тулаанд эцсээ хүртэл үхэн хатан тэмцэх 
биеийн хэмжээ, хангалттай үнэнийг эзэмшдэг болсон цагт—гагцхүү 
тэгсэн цагт л чи үнэнийг тогтмол эрэлхийлж чадах бөгөөд тэр үед л 
үнэнийг эрэлхийлж, аврал хүртэх замд тууштай, алдаа мадаггүй орж 
чаддаг. Хэрвээ чи энэ туршилтыг давж чадахгүй бол чамайг асар их 
аюулд байна гэж хэлж болох бөгөөд антихристэд баригдаж, Сатаны 

нөлөөн дор амьдардаг болох эрсдэлтэй юм.
Антихристүүдийг илчлэх нь номын

“Тэд үнэнийг эрэлхийлдэг хүмүүсийг гадуурхаж,
дайрч давшилдаг”-аас эш татав

Удирдагч юм уу ажилчинд хэрхэн хандах тухайд хүмүүс ямар 
хандлагатай байх ёстой вэ? Хийдэг зүйл нь зөв бол чи түүнийг 
дуулгавартай дагаж болно; хийдэг зүйл нь буруу бол чи түүнийг ил 
болгож, бүр түүнийг эсэргүүцэж, өөр санал дэвшүүлж ч болно. Хэрэв 
тэр бодитой ажил хийж чадахгүй, хуурамч удирдагч, хуурамч ажилчин, 
эсвэл антихрист гэдэг нь илчлэгдсэн бол чи түүний удирдлагыг хүлээн 
зөвшөөрөхөөс татгалзаж, түүнийг мэдээлж, ил болгож болно. Гэхдээ 
Бурханы сонгосон зарим хүн үнэнийг ойлгодоггүй, нэн хулчгар байдаг 
учраас юу ч хийж зүрхэлдэггүй. “Удирдагч намайг хөөж явуулбал би 
дуусна; хэрэв удирдагч хүн болгоноор намайг ил болгож, хаяулбал 
би Бурханд итгэж чадахаа болино. Хэрэв би чуулганаас явбал Бурхан 
намайг хүсэхгүй, намайг аврахгүй. Чуулган Бурханыг төлөөлдөг!” 
гэж тэд хэлдэг. Ингэж бодох нь тэдгээр зүйлд хандах хүний тийм 
хандлагад нөлөөлөхгүй гэж үү? Удирдагч чамайг хөөвөл чи аврагдаж 
чадахаа болино гэдэг үнэхээр үнэн гэж үү? Чиний аврагдах асуудал 
удирдагчийн чамд хандах хандлагаас хамаардаг гэж үү? Яагаад маш 
олон хүн ийм хэмжээний айдастай байдаг юм бэ? Хуурамч удирдагч 
юм уу антихрист чамайг сүрдүүлэнгүүт чи үүнийг дээш нь мэдээлж 
зүрхлэхгүй, харин ч бүр тэр үеэс эхлээд удирдагчтай нэгэн санаатай 
байна гэдгээ баталбал чи дуусах бус уу? Ийм хүн үнэнийг эрэлхийлдэг 
хүн мөн үү? Сатанлаг антихристийн үйлдсэн байж болох хорон муу 
үйлийг чи ил болгож зүрхэлдэггүйгээр үл барам, бүр эсрэгээрээ 
тэднийг дуулгавартай дагаж, тэдний үгийг үнэн гэж үзэн захирагддаг. 
Энэ нь тэнэглэлийн төгс жишээ биш гэж үү? Тэгэхээр чи хорлогдвол 
тэр нь зүй ёсны хэрэг биш үү? Бурхан чамайг хорлогдоход хүргэсэн үү? 
Чи үүнийг өөр дээрээ авчирсан. Чи антихристийг удирдагчаа болгож, 
түүнд ах эгч мэт хандсан—энэ нь чиний буруу юм. Антихристэд 
хүн ямар хандлагаар хандах ёстой вэ? Түүнийг ил болгож, түүний 
эсрэг тэмцэх ёстой. Ганцаараа ингэж чадахгүй бол олуулаа нэгдээд, 

түүнийг мэдээлэх ёстой. Дээд түвшний тодорхой удирдагч, ажилчин 
антихристийн замаар алхаж, ах эгч нарыг зовоож, бодитой ажил 
хийлгүй, байр суурийн ашиг тусад шунаж байгааг олж илрүүлмэгцээ 
зарим хүн тэдгээр антихристийг халуулах өргөдөлд гарын үсэг зурсан. 
Энэ хүмүүс гайхалтай зүйл хийсэн! Хүмүүс үнэнийг ойлгож, тодорхой 
хэмжээний биеийн хэмжээтэй болж, мөн Сатанд хянуулах ч үгүй, 
хууртах ч үгүй байгааг энэ нь харуулдаг. Түүнчлэн антихристүүд болон 
хуурамч удирдагчид чуулганд ноёлох байр суурь эзэлдэггүй, хэлдэг 
үг, хийдэг бүхэндээ үнэн төрхөө хэт илэрхий харуулж зүрхэлдэггүй 
гэдгийг энэ нь нотолдог. Хэрэв өөрсдийгөө үнэхээр илчилбэл тэднийг 
хянаж, илрүүлж, хөөх хүмүүс бий. Өөрөөр хэлбэл, үнэнийг чин 
сэтгэлээсээ ойлгодог хүмүүсийн зүрх сэтгэлд хүний байр суурь, 
нэр төр, эрх мэдэл шийдвэрлэх зүйлс биш байдаг; хүмүүс Бурханд 
итгэхдээ ямар зам дагах учиртайг, мөн удирдагч, ажилчдад хэрхэн 
хандах ёстойг үнэнийг ойлгодог бүх хүн ялган таньж, тунгаан бодож, 
эргэцүүлж чаддаг. Түүнчлэн тэд, хүмүүс хэнийг дагах ёстой, ямар зан 
авир хүмүүсийг дагаж байгаад тооцогддог, ямар зан авир Бурханыг 
дагаж байгаад тооцогддог талаар бодож эхэлдэг. Эдгээр үнэнийг хэдэн 
жилийн турш эргэцүүлж, үргэлж номлол сонссоноор тэд Бурханд 
итгэх тухай үнэнийг өөрийн мэдэлгүй ойлгож аваад, улмаар бага зэрэг 
биеийн хэмжээтэй болсон байдаг. Тэд Бурханд итгэх зөв замаар орсон 
байдаг.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

Антихристүүдэд чуулган дотор эх захгүй авирлах боломж олгож, 
хүссэн уриа, дүгнэлтээ хашхиран ах эгч нарыг хянаж, заналхийлж, 
мэхэлж, төөрөгдүүлэх бүрэн эрх чөлөөг өгчхөөд, удирдагч нар нь ялган 
таних чадваргүй болохоороо эдгээр антихристийг даруй ил гаргаж, 
хяналтдаа авч чадаагүйн улмаас тэд ах эгч нарыг зоргоороо аргадаа 
оруулж, үймүүлэх болсон бол тэр чуулганы удирдагч нар хэрэггүй хог 
мөн. Хэрэв чуулган дахь антихрист, хорон муу санаатнуудыг ах эгч 
нар жигшин голж, зэвүүцэж, чуулган дотор дөнгөлж, хүн бүр тэднийг 

ялган таньдаг болохоор ах эгч нарыг төөрөгдүүлж, мэхэлдэг яриа, 
хоосон уриа нь чуулганд үйлчлэхгүй, тэгээд тэднийг шалгаж, хорьсон 
бол энэ чуулганы удирдагч нар жишигт нийцэж байна; тэд бол үнэн-
бодит байдалд хүрсэн удирдагч нар ажээ. Хэрэв чуулганыг антихрист 
үймүүлж байсныг ах эгч нар илрүүлж, жигшин голсны дараа, өнөө 
антихрист чинь өшөө аван ах эгч нарыг дарангуйлж, хүчирхийлж 
байхад чуулганы удирдагч нар нь юу ч хийхгүй байвал тэр чуулганы 
удирдагч нар хэрэггүй хог бөгөөд тэднийг таягдан хаях нь зүйтэй. 
Чуулганы удирдагч мөртөө үнэнийг ашиглан асуудлыг шийдвэрлэх 
чадваргүй, чуулган дотор дур зоргоороо авирлах антихристүүдийг 
ирлүүлж, хянаж, хориглож, ах эгч нарыг хамгаалж, тэгснээрээ тэдэнд 
үүргээ хэвийн гүйцэтгэх боломж бүрдүүлж чадахгүй, Бурханы гэрийн 
ажлын хэвийн гүйцэтгэлийг хангаж чадахгүй бол тэр чуулганы 
удирдагч нар хэрэггүй хог бөгөөд тэднийг таягдан хаях нь зүйтэй. 
Хэрэв чуулганы удирдагч нар антихристыг хорсолтой, хэрцгий догшин 
болохоор нь түүнд халдаж, өдөөн хатгахаас айсандаа чуулган дотор 
хяналтаас гарч, бусдыг дарангуйлж, хүссэн болгоноо хийж, Бурханы 
гэрийн ихэнх ажлыг саатуулж, зогсонги байдалд оруулах боломжийг 
антихристэд олгосон бол тэр чуулганы удирдагч нар хэрэггүй хог 
бөгөөд тэднийг таягдан хаях нь зүйтэй. Хэрэв чуулганы удирдагч 
нар цээрлэл хүлээхээс айсандаа антихристыг хэзээ ч зориг гарган ил 
болгоогүй, антихристын муу үйлийг хориглох гэж огт оролдоогүй, 
улмаар чуулганы амьдралд саад учруулж, ах эгч нарын амийн оролтод 
ихээхэн садаа болж, хор хүргэсэн бол тэр чуулганы удирдагч нар 
хэрэггүй хог бөгөөд тэднийг таягдан хаях нь зүйтэй. Та нар тийм 
удирдагчийг сонгох уу? (Үгүй.) Тэгвэл ийм удирдагчтай тулгарвал 
чи юу хийх ёстой вэ? Чи тэднээс “Антихристүүд манай чуулганд 
бүх төрлийн төвөг учруулж, дарангуйлагч, эрх мэдэлтэн мэт аашилж 
байна. Чи тэднийг зогсоох уу? Тэднийг ил болгож зүрхлэх үү? Хэрэв 
зүрхлэхгүй бол огцор. Хэрэв өөрийн махан биеийн ашиг сонирхлыг 
хамгаалж, айснаасаа болж антихристүүд болон хорон муу хүмүүст ах 
эгч нараа тушааж байгаа бол чи хараагдвал зохино. Чи удирдагч байхад 
тохирохгүй. Огцор!” гэх хэрэгтэй. Иймэрхүү удирдагчдад ингэж 
хандах ёстой биш үү? (Тийм.) Чи тэдэнд яг ингэж хандах ёстой. Ийм 

удирдагчид бодит ажил хийдэггүй. Хорон муу хүнтэй тулгарахаараа 
тэд ах эгч нарыг хамгаалдаггүй. Харин ч хорон муу хүмүүст бөхийж, 
тэдэнтэй зөвшилцөж, тэднээс өршөөл гуйдаг. Тийм хүмүүс бол хог 
хаягдал, урвагч тул голох ёстой.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Наймдугаар хэсэг)”-аас эш татав

Лавлагаанд зориулсан номлол, нөхөрлөлийн эшлэлүүд:

Чуулганд нөлөөтэй тэдгээр антихрист, хорон муу хүн, хууран 
мэхлэгчийн тухайд, Бурханы сонгосон хүмүүс тэднийг албан 
тушаалаас нь халж, жигшин голохын тулд нэгдэх ёстой. Ариун 
Сүнсний ажлыг эзэмшсэн хоёр, гурван удирдагч, ажилчин тэднийг 
шууд албан тушаалаас нь халж, хөөж болох бөгөөд Ариун Сүнсний 
ажлыг эзэмшсэн хэнийг ч болов бас тэрхүү халагдсан хүмүүсийн 
ажлыг хариуцуулахаар сонгож болно. Ингэх нь л Сатаныг үнэхээр 
үзэн ядаж, түүнээс нүүр буруулж байгаа хэрэг юм. Хорон муу хүмүүс, 
антихристүүд, Ариун Сүнсний ажлыг эзэмшээгүй хүмүүс чуулганд 
эрх мэдэл атгаж, улмаар бусдыг хуурч мэхлэн, хорлохыг Бурханы гэр 
хэзээ ч зөвшөөрөх ёсгүй. Ийм хүмүүс жинхэнэ дүр төрхөө харуулах 
тэр мөчид тэднийг хөөх ёстой. Энэ бол Бурханы тушаал, Түүний зөвт 
зан чанарын бэлгэдэл билээ. Бурханы сонгосон хүмүүс Түүний ажлыг 
хамгаалж, үгийнх нь эрх мэдэлд захирагдаж, Түүний талд тууштай 
зогсох ёстой. Антихристүүд, хорон муу хүмүүс чуулганд эрх мэдлийг 
барих нь Бурханы хүсэл хийгээд Түүний захиргааны зарлигийн 
эсрэг юм. Ийм хүнийг илрүүлсэн бол хөөх ёстой; ийм хүнийг хэн ч 
хаацайлах ёсгүй. Антихрист, хорон муу хүн, бусдыг хууран мэхэлдэг 
хүнийг өмөөрч үг хэлдэг хэн боловч Сатаны хамсаатан, гар хөл мөн 
тул Бурхан тэднийг илчилж, таягдан хаях болно.

Бүх төрлийн хүн гамшиг, шалгалтын эцсийн жилүүдэд илчлэгдэх 
болно. Ариун Сүнсний ажлыг эзэмшээгүй хуурамч удирдагч, ажилчид 
нь удирдагч, ажилчдын гуравны нэг орчим хувийг бүрдүүлдэг. Эдгээр 
хуурамч удирдагч, ажилчин дундаас зарим нь бүхий л төрлийн муу 
үйлийг хийдэг антихристүүд байдаг бол зарим нь хэдийгээр тийм ч 
их муу үйл хийгээгүй боловч үнэнийг эрэлхийлээгүйн улмаас Ариун 

Сүнсний ажлыг алдсан байдаг. Ийм хүмүүст гэмших боломж өгч 
болно. Харин бүх төрлийн муу үйлийг хийж, өөрийн гэсэн бие даасан 
хаанчлалыг байгуулахаар оролдож буй антихристүүдийн хувьд, бүх 
түвшний удирдагч, ажилчид, түүнчлэн Бурханы сонгосон хүмүүс 
энэ хүмүүсийн хорон муу байдлын нотолгоог цуглуулж, тэдний 
муу үйлийг нэгтгэн дүгнэх хэрэгтэй. Хангалттай нотлох баримт 
цуглуулсны дараа тэр хүмүүсийг албан тушаалаас нь халж, хөөх арга 
хэмжээ авч болох бөгөөд энэ үйлдэл нь Бурханд чин сэтгэлээ зориулж 
байгаагаа харуулахын тулд мууг зайлуулж буй хэрэг юм. Зарим 
чуулганд Бурханы сонгосон хүмүүс зарим нэг хуурамч удирдагч, 
хуурамч ажилчин, антихристийн гэмт хэргийн нотолгоог аль хэдийн 
олж авсан бөгөөд тэд энэ нотлох баримтыг бичмэл материал болгон 
нэгтгэх ёстой. Хэрэв хэн нэгэн нь антихристийн хүч болсон бол, 
Бурханы сонгосон хүмүүс Ариун Сүнсний ажлыг эзэмшсэн удирдагч, 
ажилчидтай нэгдэж тэр хүнийг халж, солих ёстой. Хэрэв үйлдсэн муу 
үйлийнх нь нотлох баримт хангалтгүй юм уу, завхралыг харуулж буй 
янз бүрийн асуудалтай л хамаатай бөгөөд бүх төрлийн мууг үйлдэж 
байгааг нь тогтоогоогүй бол шийдвэрийг хойшлуулж, тэднийг хэсэг 
хугацаанд ажигласны дараа хүн чанар дээр нь үндэслэн шийдвэр 
гаргаж болно. Бурханы гэрт Ариун Сүнсний ажлыг эзэмшсэн 
удирдагч, ажилчид л Бурханы ашиглахаар сайшаасан хүмүүс байдаг; 
Ариун Сүнсний ажил байхгүй хүмүүс бол Түүний сайшаадаггүй, 
хөөх ёстой хүмүүс юм. Тиймээс, Бурханы сонгосон хүмүүс аль ч 
түвшний удирдагч, ажилчдыг Ариун Сүнсний ажлыг эзэмшсэн эсэх 
дээр нь үндэслэн үлдээх эсэхийг тогтоох ёстой. Бурхан Сатаныг ялан 
дийлж, Сатаны хувь заяаг төгсгөл болгох чухал мөчид ирлээ. Бурханы 
сонгосон хүмүүс Түүний хүслийг ойлгож, Сатанд харьяалагддаг янз 
бүрийн хорон муу хүн, антихристүүдэд чуулганд эрх мэдлийг барих 
боломж олгож огт болохгүй—энэ бол Бурханы шаардлага, Түүний 
тушаал; түүгээр ч барахгүй Түүний зөвт зан чанарын бэлгэдэл билээ. 
Хорон муу хүмүүс болон антихристүүд нь чуулган доторх агуу улаан 
лууны зарц нар агаад агуу улаан лууны хүчийг төлөөлдөг. Тиймээс 
хэрэв хорон муу хүмүүс, антихристүүд эрх мэдлийг баривал энэ 
нь агуу улаан луу эрх мэдлийг атгаж байна гэсэн үг юм. Хүмүүс 

хорон муу хүмүүс, антихристүүдийг жигшин голсноор л агуу улаан 
лууг хаяж, Сатаныг эсэргүүцэж чадна. Бурханд үнэнч шударга бүх 
хүмүүс ухамсартайгаар өндийн босож, Бурханы ажлыг хамгаалан, 
Бурханы сонгосон хүмүүсийн ашиг сонирхлыг хамгаалж, Сатаны 
хүчний эсрэг шийдвэрлэх тулаанаа эхлүүлэх ёстой—энэ бол Бурхан 
сонгосон хүмүүстээ өгсөн хүч юм. Энэхүү сүнслэг тулаанд Бурхантай 
хамт зогсож, Түүнд үнэнч байдаг бүх хүн Түүнд харьяалагддаг бол 
Сатантай хамт зогсож, Бурханы ажлыг үймүүлж, нураахын тулд 
чадах бүхнээ хийдэг бүх хүн Сатанд харьяалагддаг; энэ хоёр төрлийн 
хүнийг бүгдийг нь илчилсэн бөгөөд Бурханы сонгосон хүмүүс үүнийг 
тодорхой харах учиртай.

Ажлын зохицуулалтаас эш татав

Хэрэв зарим хуурамч удирдагч, ажилчин олон муу үйл хийснийхээ 
дараа солигдоогүй бол Бурханы сонгосон хүмүүс хорон муу байдлынх 
нь баримтуудыг нэгтгэж, дээд түвшний удирдагч, ажилчдад мэдээлэх 
ёстой. Хэрэв дүүргийн удирдагчид хэтэрхий их муу үйл хийсэн бол 
үүнийг бүс нутгийн удирдагч, ажилчдад мэдээлэх хэрэгтэй. Хэрэв бүс 
нутгийн шийдвэр гаргах багийн гишүүд маш их муу үйл хийж, ажлын 
зохицуулалтыг илт эсэргүүцэж, Бурханы гэрийн ажилд саад хийж 
байгаа бол пасторын шийдвэр гаргах багт үүнийг мэдээлэх ёстой. 
Хэрэв пасторын шийдвэр гаргах баг асуудлыг шийдвэрлэхийн оронд 
тэднийг өмгөөлсөөр байвал нөхцөл байдлыг бичгээр баримтжуулж, 
вэбсайтаар дамжуулан Дээрхэд мэдээлэх ёстой. Түүнчлэн, хуурамч 
удирдагч, ажилчдыг хамтад нь халах хүртэл арга хэмжээ авч болно. 
Хамтад нь халах зарчим нь бүх хуурамч удирдагч, ажилчин болон 
антихристийг хөөх тусгай үйл ажиллагааг Ариун Сүнсний ажлыг 
янз бүрийн түвшинд эзэмшсэн удирдагч, ажилчид хийх ёстой гэсэн 
зарчим юм. Жишээлбэл, пасторын шийдвэр гаргах багийн гишүүдэд 
Ариун Сүнсний ажил байхгүй бол тус багийн бусад гишүүн юм уу 
ажлын багийн Ариун Сүнсний ажлыг эзэмшсэн гишүүд тэднийг 
халах арга хэмжээг хамтран авах ёстой. Хэрэв бүс нутгийн шийдвэр 
гаргах багийн гишүүд Ариун Сүнсний ажлыг эзэмшээгүй бол тухайн 
багийн бусад гишүүн эсвэл Ариун Сүнсний ажил байгаа хоёр, 

гурван бүсийн зохицуулагч тэднийг халах арга хэмжээг хамтран авах 
ёстой. Хэрэв дүүргийн удирдагч Ариун Сүнсний ажлыг эзэмшээгүй 
бол өөр дүүргийн хоёр юм уу гурван удирдагч, ажилчин тухайн 
дүүргийн удирдагчийг халах арга хэмжээг хамтран авах ёстой. Хэрэв 
бүсийн зохицуулагч, дүүргийн номлогч нар Ариун Сүнсний ажлыг 
эзэмшээгүй бол бүсийн шийдвэр гаргах баг юм уу дүүргийн удирдагч 
нар тэднийг шууд өөр албан тушаалд томилж болно. Ариун Сүнсний 
ажлыг эзэмшээгүй хуурамч удирдагч, ажилчдыг халахдаа тэд хэчнээн 
муу үйл хийсэн, тэднийг Бурханы сонгосон хүмүүс хэрхэн мэдээлж 
байгааг үнэн зөв, ямар ч алдаа мадаггүй тогтоох ёстой. Харьцангуй 
сайн хүн чанартай хэр нь Ариун Сүнсний ажлыг эзэмшээгүй хуурамч 
удирдагч, ажилчдыг зөвхөн огцруулах боловч ах, эгчийн ёсоор 
хандсан хэвээр байх ёстой. Хэрэв хуурамч удирдагч, ажилчид нь 
хорон муу явдалд автсан хорон муу хүмүүс бол тэднийг хөөх эсэхээ 
шийдэхийн тулд хорон муу зан авирынх нь хэр ноцтойгоор үнэлэх 
хэрэгтэй. Түүнчлэн, хуурамч удирдагч, ажилчин, антихристийг хөөх 
арга хэмжээ авахаас өмнө асуудлын мөн чанарыг тодорхойлж, тухайн 
хүмүүс Ариун Сүнсний ажлыг эзэмшсэн эсэхийг тодорхой болгож, 
оролцогч талуудыг хуурамч удирдагч, хуурамч ажилчин, антихрист 
гэж ангилж болох эсэхийг тогтоохын тулд эхлээд судалгаа шинжилгээ 
явуулах ёстой. Түүгээр ч зогсохгүй, тэдний муу үйл, Бурханыг 
эсэргүүцэхтэй холбоотой нарийн ширийнийг ойлгохын тулд тэдний 
хамтран зүтгэгч, хариуцаж байгаа ах эгч нараас нь асууж лавлаж, 
судалж шинжлэх хэрэгтэй. Тэдний хорон муу үйлдлийн жагсаалтыг 
мөн гаргаж, нотолгоо нь шийдвэрлэх баримт болохыг харуулах үүднээс 
олон хүнээр баталгаажуулах ёстой. Тэдэнтэй танил хүмүүсийн олонх 
нь нотлох баримтыг баталсны дараа л арга хэмжээ авч болно. Аливаа 
арга хэмжээг болгоомжтой, хянамгай, ухаалгаар авах ёстой бөгөөд 
зохих боломжуудыг бас сонгох ёстой; эсрэгээрээ нөхцөлд үүнийг огт 
хийж болохгүй. Байршлаас үл хамааран хуурамч удирдагч, ажилчин, 
антихристүүд байгаа л бол тэдэнтэй ийм байдлаар харьцаж болно. Энэ 
бол Бурханы тушаал, Ариун Сүнсний ашигладаг хүний зөвшөөрөл 
юм. Бурханы сонгосон хүмүүсийн чуулганы амьдралыг үймүүлэхгүй 
гэдэг нь баталгаатай, аюулгүй байх нөхцөлд Ариун Сүнсний ажлыг 

эзэмшсэн бүх удирдагч, ажилчин нь хуурамч удирдагч, ажилчин, 
антихристүүдийн эсрэг арга хэмжээ авах эрхтэй. Энэ бол жинхэнэ 
сайн үйл, жинхэнэ зөв шударга үйлдэл билээ.

Ажлын зохицуулалтаас эш татав

68. Хүмүүсийг боловсруулж, ашиглах зарчмууд
(1) Сайн хэв чанартай, үнэнийг хайрладаг, шударга ёсны мэдрэмжтэй 

хүмүүсийг удирдагч, ажилчнаар сонгож, боловсруулах шаардлагатай. 
Ингэх нь чуулганы ажилд ашиг тустай юм;

(2) Урьд нь халагдаж, үнэн сэтгэлээсээ гэмшээд, дараа нь бодитой 
ажил хийх чадвартай хүмүүсийг дахин сонгож, дахин дэвшүүлж, 
ашиглаж болно;

(3) Нэг юм уу хоёр жил итгэсэн шинэ итгэгчид хүн чанар, хэв 
чанар сайтай, үнэнийг хайрладаг, ачаа үүрсэн л бол тэднийг урьдчилан 
боловсруулж, ашиглаж болно;

(4) Биеэ тоосон, өөрийгөө зөвтгөдөг зан чанартай хэр нь ёрын муу 
биш хүмүүсийн хувьд гэвэл, хэв чанар сайтай, үнэнийг хүлээн авч 
чаддаг л бол тэднийг боловсруулж, ашиглах ёстой.

Холбогдох Бурханы үг:

Өөрийн ажлыг бүх орчлон ертөнцөд эхлүүлснээс хойш Бурхан 
нийгмийн бүх давхаргын хүмүүсийг оролцуулаад Өөрт нь үйлчлэх олон 
хүнийг урьдчилан тогтоосон. Түүний зорилго бол Өөрийн хүслийг 
биелүүлж, газар дээрх Өөрийн ажлыг төвөггүй гүйцэлдүүлэхэд 
оршино. Өөрт нь үйлчлэх хүмүүсийг сонгох Бурханы зорилго энэ 
билээ. Бурханд үйлчилдэг хүн бүр Бурханы хүслийг ойлгох ёстой. 
Түүний энэхүү ажил Бурханы мэргэн ухаан болон бүхнийг чадагч хүч, 
газар дээрх Түүний ажлын зарчмыг хүмүүст илүү тодорхой болгодог. 
Хүмүүс Түүний үйл хэргийг илүү тодорхой мэдээсэй гэсэндээ Өөрийн 
ажлыг хийж, хүмүүстэй харилцахын тулд үнэндээ Бурхан газар дээр 
ирсэн. Өнөөдөр, энэ бүлэг хүмүүс та нар бодитой Бурханд үйлчлэх 
хувьтай билээ. Энэ бол та нарын хувьд тоо томшгүй их ерөөл—Бурхан 
та нарыг үнэхээр өргөж байгаа хэрэг юм. Өөртөө үйлчлэх хүнийг 

сонгоход Бурханд үргэлж Өөрийн гэсэн зарчим байдаг. Бурханд 
үйлчлэх нь хүмүүсийн төсөөлдөг шиг зүгээр нэг урам зоригийн 
асуудал ердөө ч биш. Бурханы өмнө үйлчилдэг хэн боловч Бурханы 
удирдамж болон Ариун Сүнсний ажил тэдэнд байгаа учраас, мөн 
тэд үнэнийг эрэлхийлдэг хүмүүс учраас тийнхүү үйлчилдэг гэдгийг 
өнөөдөр та нар хардаг. Эдгээр нь Бурханд үйлчилдэг бүх хүнд байх 
ёстой хамгийн наад захын болзол билээ.

Үг нь махбодоор илэрсэн номын
“Шашны үйлчлэлээс ангижрах ёстой”-оос эш татав

Чуулганы удирдагч байхын тулд асуудлыг шийдвэрлэхэд үнэнийг 
ашиглаж сураад зогсохгүй авьяаслаг хүмүүсийг илрүүлж, хөгжүүлж 
сурах ёстой бөгөөд тэднийг яавч дарлаж, тэдэнд атаархах ёсгүй. 
Үүргээ ийнхүү биелүүлэх нь стандартад нийцдэг ба тэгж хийдэг 
удирдагч, ажилчид стандартад нийцдэг. Хэрэв бүх зүйл дээр зарчмын 
дагуу үйлдэж чаддаг болбол чи үнэнч байгаа хэрэг. Бусад хүн өөрөөс 
нь илүү, давуу байх вий, өөрөө үл тоогдож байхад бусад нь хүндлэгдэх 
вий гэхээс үргэлж айдаг зарим хүн бий. Үүнээсээ болоод тэд бусад 
руу дайрч давшилж, бусдыг гадуурхдаг. Ингэх нь өөрөөсөө илүү 
чадвартай хүнд атаархаж байгаа хэрэг бус уу? Ийм ааш авир аминчхан, 
жигшүүртэй бус уу? Энэ нь ямар зан чанар вэ? Энэ нь хорлонтой! 
Өөрийгөө л бодож, өөрийнхөө хүслийг л хангаж, бусдын үүргийг огт 
хайхардаггүй, мөн Бурханы гэрийн ашиг сонирхол бус, өөрийнхөө 
ашиг сонирхлын талаар л боддог ийм хүмүүс муу зан чанартай байдаг 
бөгөөд Бурхан тэднийг огт хайрладаггүй. Хэрэв чи Бурханы хүслийг 
үнэхээр анхаарч чаддаг бол бусад хүнд шударгаар хандаж чадна. 
Хэрэв чи сайн хүнийг өмгөөлж, чадвартай болгон хөгжүүлж, улмаар 
Бурханы гэрт дахин нэг авьяастай хүн бий болбол ажлаа хийхэд чинь 
илүү амар болох биш үү? Тэгвэл чи энэ үүргээ үнэнчээр биелүүлсэн 
байх биш үү? Энэ нь Бурханы өмнөх сайн үйл мөн; удирдагч хүний 
эзэмшсэн байх учиртай наад захын мөс чанар, эрүүл ухаан энэ юм. 
Үнэнийг хэрэгжүүлэх чадвартай хүмүүс аливааг хийхдээ Бурханы 
ажиглалтыг хүлээн зөвшөөрч чаддаг. Бурханы ажиглалтыг хүлээн 
зөвшөөрөх үед зүрх сэтгэл чинь зөв болдог. Хэрэв чи бусдад харуулах 

гэж л аливааг хийн, Бурханы ажиглалтыг хүлээн авдаггүй бол Бурхан 
зүрх сэтгэлд чинь байсаар байгаа юу? Ийм хүмүүст Бурханыг 
хүндлэх сэтгэл байдаггүй. Аливааг үргэлж өөрийнхөө төлөө бүү 
хий, өөрийнхөө ашиг сонирхлыг байнга бүү бодолц; байр суурь, нэр 
нүүр, нэр хүндээ үргэлж бүү бод. Бас хүний ашиг сонирхлыг бүү 
харгалзан үз. Чи эхлээд Бурханы гэрийн ашиг сонирхлыг бодож, 
үүнийг эн тэргүүнд тавих ёстой. Бурханы хүслийг анхааран үзэж, 
үүргээ биелүүлэхдээ хольцтой байсан эсэхээ, үнэнч байхын тулд чадах 
бүхнээ хийж, хариуцлагаа биелүүлэхийн тулд чадлынхаа хэрээр хийж, 
байгаа бүхнээ өгсөн эсэхээ, мөн өөрийн үүрэг болон Бурханы гэрийн 
ажлын талаар чин сэтгэлээсээ бодож үзсэн эсэхээ эхлээд тунгаан бодох 
ёстой. Чи эдгээр зүйлийг бодолцон үзэх ёстой. Эдгээр зүйлийг ахин 
дахин бодож үз, тэгвэл үүргээ сайн биелүүлэхэд амархан байх болно. 
Хэв чанар чинь дорд, туршлага чинь өнгөц, мэргэжлийн ажилдаа сайн 
дадаагүй бол ажилд чинь зарим алдаа дутагдал байж болох бөгөөд үр 
дүн нь төдийлөн сайнгүй байж магад—гэхдээ чи бүх хүчин чармайлтаа 
зарцуулсан байх болно. Тэгээд аминч хүслээ бодолгүй, эсвэл хийж 
байгаа зүйлдээ өөрийн ашиг сонирхлыг бодолцолгүй, харин ч Бурханы 
гэрийн ажлыг байнга харгалзан үзэж, Бурханы гэрийн ашиг сонирхлыг 
сэтгэлдээ тээж, үүргээ сайн биелүүлэх үедээ чи Бурханы өмнө сайн 
үйл хуримтлуулж байх болно. Эдгээр сайн үйлийг үйлддэг хүмүүс бол 
үнэн-бодит байдлыг эзэмшсэн хүмүүс юм; тийм болохоор тэд гэрчлэл 
хийсэн билээ. Хэрэв чи үргэлж махан биеийн дагуу амьдарч, аминчхан 
хүслээ байнга хангаж байдаг бол ийм хүмүүст үнэн-бодит байдал 
байдаггүй. Энэ бол Бурханыг шившиглэдэг хүний тэмдэг билээ.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Бурханы гэр төрөл бүрийн хүнийг тушаал дэвшүүлж, хөгжүүлж 
байгаа нь өндөр технологийн үйлдвэрлэлийн гайхамшиг бүтээх юм 
уу хүний хөгжлийн түүхийн талаар судалгаа хийх зорилготой биш, 
Бурханы гэр хүн төрөлхтний ирээдүйд зориулж ямар нэг төрлийн 
төлөвлөгөө гаргаж байгаа хэрэг бүр ч биш гэдгийг Бурханы сонгосон 
хүмүүс мэддэг. Бурханы гэр тэгвэл яагаад янз бүрийн авьяастныг 

дэвшүүлж, хөгжүүлдэг вэ? (Хаанчлалын сайн мэдээг түгээхийн 
тулд хийдэг.) (Үнэнийг эрэлхийлдэг хүн бүрд суралцах боломж 
бүрдүүлэхийн тулд хийдэг.) Хоёулаа зөв. Нэг талаас энэ нь Бурханы 
ажилтай холбоотой, нөгөө талаас хувь хүний эрэл хайгуул, амийн 
оролттой хамаатай. Энэ хоёр хоёулаа өргөн сэдэв. Тодруулбал Бурханы 
гэр хүмүүсийг дэвшүүлж, хөгжүүлэх үед энэ нь хэн нэгнээр бүлгийг 
удирдуулж, зааварлагчийн үүрэг гүйцэтгүүлэхээр, чуулган юм уу 
дүүргийн удирдагч эсвэл шийдвэр гаргах зөвлөлийн гишүүн гэх мэт 
болгохоор дэвшүүлж, хөгжүүлж байгаа мэт гаднаасаа харагддаг. Энэ 
нь албан ёсны албан тушаалд дэвшихтэй адил уу? (Үгүй.) Дэвшүүлж, 
хөгжүүлсэн хүмүүс нь төрөл бүрийн ажилтай холбоотой тодорхой нэг 
төсөл, ажлыг хариуцдаг. Жишээлбэл, энэ нь сайн мэдээ түгээх юм уу 
бичвэрт суурилсан ажил, чуулганы амьдралтай холбоотой ажил, аль 
эсвэл ерөнхий ажил гэх мэт байж болно. Тэгэхээр тэд тухайн нэг ажлыг 
хэрхэн хэрэгжүүлдэг вэ? Тэд Бурханы шаардлага хийгээд Бурханы 
үгэнд агуулагдсан үнэн-зарчмын дагуу хэрэгжүүлдэг; энэ хүмүүс бас 
Бурханы гэрийн төрөл бүрийн үүрэгт ажлыг шаардагдах стандарт, 
зарчимд нь нийцүүлэхийн тулд ажлын зохицуулалтынх нь дагуу 
гүйцэтгэдэг. Дэвшүүлж, хөгжүүлсэн хүмүүсийн гүйцэтгэж байгаа 
ажлаас тэдэнд ажил үүргийн нэр, албан ёсны албан тушаал байхгүй 
гэдгийг харж болно; харин тэд хариуцлага үүрч, тодорхой нэг ажил юм 
уу тусгай үүрэгт ажлыг хариуцаж авсан байдаг. Тэднийг тодорхой нэг 
даалгавар хариуцаж авдаг эсвэл тодорхой түвшний хариуцлага бүхий 
үүргийг хариуцаж авдаг гэж хэлж хүртэл болох юм. Төрөл бүрийн 
авьяастнуудыг дэвшүүлж, хөгжүүлж байгаагийн тодорхой утга учир, 
ач холбогдол нь энэ юм. Тийм хүмүүсийг дэвшүүлж, хөгжүүлэхэд 
тэднийг тодорхой нэг ажлыг гүйцэтгэхэд сургах, янз бүрийн үүрэгт 
ажлыг Бурханы гэрийн ажлын зохицуулалт болон шаардлагын дагуу 
дэс дараатайгаар гүйцэлдүүлж чаддаг байхыг заах, мөн тэдэнд 
Бурханы гэрийн ажлыг Бурханы үг болон үнэний зарчмын дагуу хэрхэн 
гүйцэлдүүлэхийг сургах явдал хамаардаг. Мэдээж тэднийг дэвшүүлж, 
хөгжүүлэхэд илүү гүнзгий түвшний утга учир бий. Нэг талаар тэд 
Бурханы гэрийн ажлын зохицуулалтыг хамтдаа хэрэгжүүлэхэд бүх 
хүнийг хөтөлдөг; нөгөө талаар тэд Бурханы орохыг шаарддаг зарчим 

руу хамтдаа ороход өөрийн хариуцдаг бүх хүнийг хөтлөхдөө өөрийн 
туршлага, мэдлэг, нэгэн сэтгэл, хариуцлагатай байдлаа ашигладаг. 
Янз бүрийн авьяастныг дэвшүүлж, хөгжүүлэх явдал хамаардаг тусгай 
ажил нь энэ юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Янз бүрийн авьяастны тодорхойлолт нь маш өргөн цар хүрээтэй, 
тийм биз? Эхнийх нь янз бүрийн ажлыг хариуцуулж болох төрлийн 
хүн. Ийм хүмүүст ямар стандарт тавьдаг вэ? Юун түрүүнд тэд үнэнийг 
ойлгож чаддаг байх ёстой; үнэнийг ойлгох хэв чанартай байх ёстой. 
Эдгээр нь хамгийн чухал зүйл. Илүү тодруулбал, тэд сүнслэг зүйлсийг 
ойлгодог, Бурханы үгийг туслалцаагүйгээр идэж, уух чадвартай, 
Түүний үгээс хэрэгжүүлэлтийн зарчмыг олох чадвартай, Бурханы 
үгийг уншаад хүмүүст тохиолддог янз бүрийн байдлыг ухамсарлах 
чадвартай байх ёстой. Тэд бие даан туршлагажих чадвартай байх 
ёстой; асуудалтай тулгарах үедээ өөрсдийгөө эргэцүүлж, Бурханы 
бүрдүүлсэн орчин нөхцөлийг туулж байхдаа Түүний үгийг ашиглаж, 
авах ёстой сургамжаа авах чадвартай байх ёстой. Үнэнийг ойлгох 
чадвар, хэв чанартай байх нь тэднээс шаардах хамгийн эхний зүйл 
юм. Мэдээж, тийм хүмүүс мөн мөс чанар, эрүүл ухаантай, хүн чанар 
нь жишигт нийцэж байх ёстой. Хоёрдугаарт тэд ачаа үүрэх ёстой. 
Хэрэв тэд ердөө л сайн хэв чанартай, үнэнийг ойлгож чаддаг хэдий ч 
залхуу, махан биеийн тав тухад шунадаг, зөвхөн Дээрхийг шаардаж, 
зааварлах үед л ажилладаг, ажиллахаараа зөвхөн оромдсон болж, 
жирийн хүмүүсийн түвшинд ховорхон оролцдог, зовохыг эсвэл төлөөс 
төлөхийг хүсдэггүй, ачаа үүрдэггүй бол тэднийг хөгжүүлэхэд тохирох 
авьяастан гэж үзэж болох уу? (Үгүй.) Тэгэхээр хоёрдугаар шаардлага 
нь энэ: Тийм хүмүүс ачаа үүрэх ёстой. Гуравдугаарт нь тэд ажилдаа 
чадварлаг байх ёстой. Өөрөөр хэлбэл, ажлаа Бурханы гэрийн ажлын 
зохицуулалтын дагуу гүйцэтгэхээс гадна тодорхой нэг ажлыг хийж 
байхдаа асуудлыг даруй илрүүлж, шийдвэрлэх чадвартай байх ёстой; 
ажлаа үр дүнтэй, гүн гүнзгий гүйцэтгэж, хааш яаш хийх ёсгүй; мөн 
Бурханы гэрийн ажлын зохицуулалтын аль ажлыг хийх ёстойгоо 

тодорхойлохын сацуу тэдгээр ажлын зохицуулалтыг хэрэгжүүлж, 
алдаа мадаггүй гүйцэлдүүлэх чадвартай байх ёстой. Тодорхой нэг 
үүрэгт ажлыг гүйцэтгэх явцдаа асуудал олж илрүүлбэл Бурханы гэрийн 
ажлын зохицуулалтын дүрэм журамтай холбоотойгоор зохицуулж 
чаддаг байх ёстой. Тэд мөн тодорхой нэг зүйл, нөхцөл байдлын үнэн 
байдлыг ялган таньж, үүн дээрээ үндэслэн үнэн зөв шүүн тунгааж, 
зөв шийдэл гаргаж ирж чаддаг байх ёстой. Ажилдаа чадварлаг байна 
гэж үүнийг хэлнэ. Ажилдаа чадварлаг байна гэдэг нь хамгийн гол нь 
ажлынхаа гол цөмийг ойлгож, асуудлыг даруй тодорхойлж, тэдгээр 
асуудлыг зарчмын дагуу шийдвэрлэж чаддаг байхыг хэлдэг—өөрөөр 
хэлбэл өөрийнхөө хоёр хөл дээр зогсож чаддаг байхыг хэлнэ. Дээрх 
үүрэгт ажлыг хүлээлгэн өгч, мөн зарим нэг зарчмыг хэлж өгмөгц энэ 
хүмүүс зарчмыг ухан ойлгож, ажлыг тэдгээрийн дагуу гүйцэтгэж чаддаг 
байх ёстой; үндсэндээ тэд хэт олон гажуудал, эндүүрэлгүйгээр зөв 
чиглэлийг дагаж чаддаг байх ёстой. Чадварлаг байна гэж үүнийг хэлнэ. 
Нэг жишээ байна: Хүмүүсийг цэвэрлэж, хөөх, мөн антихрист болон 
хорон муу хүмүүсийг зарчмын дагуу илрүүлэхийг Бурханы гэр уриалах 
үед чадварлаг төрлийн хүмүүс бол тэрхүү үүрэгт ажлыг гүйцэтгэж 
байхдаа бараг хазайдаггүй. Нэгэнт гарч ирсэн бол антихрист ил болж, 
хөөгдөхөд хугацаа ордоггүй; чадварлаг хүмүүс бол антихристийг 
хурдан илрүүлэхийн сацуу ах эгч нартаа тэднийг илрүүлж, мэхлэгдэхгүй 
байхад нь тусалж чаддаг. Хамтдаа хүн болгон антихристийг ил болгож, 
хаяж эцэст нь антихристийг хөөж чаддаг. Чадварлаг хүмүүс ажлынхаа 
хүрээнд антихрист юм уу хорон муу хүмүүстэй учрах үед ах эгч нарынх 
нь наад зах нь ерэн таван хувь нь мэхлэгдэж, нөлөөнд нь автдаггүй; 
заримдаа бүр нэг ч хүн мэхлэгдэж, замаасаа төөрдөггүй. Сайн хэв 
чанартай, ажилдаа чадварлаг хүмүүс ийм байдаг; тийм хүмүүс үнэн-
бодит байдалтай удирдагч, ажилчин байх жишигт нийцдэг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Юунд ч онцгой авьяастай биш байж магадгүй зарим нэг төрлийн 
хүмүүс байдаг—тэд жаахан юм бичиж чадна, дуулах юм уу, дуу 
бичүүлэхдээ хөгөө барьж чаддаг, боловч ийм зүйлд шилдэг нь биш 

байдаг. Тэд юунд хамгийн сайн байдаг вэ? Тэд тодорхой хэмжээний 
хэв чанартай, шударга ёсыг ухамсарладаг, хүмүүсийг хэрхэн үнэлж, 
ашиглах тухайд бага зэрэг нүдтэй байдаг. Түүнээс гадна, гол давуу 
тал нь зохион байгуулах чадвар юм. Тийм хүнд даалгавар юм уу, ажил 
өгвөл хүмүүсийг зохион байгуулан хийлгэж чадна. Үүний зэрэгцээ 
тэд ажилдаа чадварлаг байдаг. Тэдэнд ажил өгвөл тэр ажлыг дуусгах, 
заавал зохих ёсоор нь хийлгэх чадвартай. Тэдний толгойд алхам 
алхмаар, цэгцтэй урагшлах төлөвлөгөө үргэлж байдаг. Тэд хүмүүсийг 
хэрхэн ашиглах, цаг яаж хуваарилах, хэнийг ямар ажилд ашиглахаа 
мэддэг. Тэд асуудал гарвал шийдлийг нь хүн бүртэй хэрхэн ярилцахаа 
мэднэ. Тэд энэ бүхнийг хэрхэн зохицуулж, шийдвэрлэхээ мэддэг. Ийм 
хүн ажилдаа чадварлаг төдийгүй бас харьцангуй сайн ярьдаг. Тэдний 
үг тодорхой, цэгцтэй бөгөөд хүмүүсийг будилуулдаггүй. Тэд ажил 
даалгахад хүн бүр юу хийх ёстойгоо дор бүрнээ тодорхой ойлгодог; 
харалган анзааргагүй байдал гэж байхгүй, хэн ч сул зогсдоггүй. Тухайн 
ажлыг нарийвчлан тайлбарлаж байгаа нь бас тодорхой, цэгцтэй, мөн 
онц төвөгтэй асуудалд тэд дүн шинжилгээ, нөхөрлөл санал болгож, 
хүн бүрд уг асуудлыг ойлгуулах, уг ажлыг хэрхэн хийхийг мэдэж, 
цааш нь хэрхэн ажиллахаа мэддэг болгохын тулд нарийн ширийн 
зүйлсийн жишээ өгдөг. Түүнээс гадна, ямар байдлаар хийх нь алдаа 
мадагтай байж магадгүйг, ажиллах өөр өөр арга барил бүтээмжид 
хэрхэн нөлөөлөх, ажиллах явцдаа хүмүүс юу мэдэж байх хэрэгтэй 
гэх мэтийн талаар тэд нөхөрлөж чаддаг. Тэд ажиллаж эхлэхээсээ 
өмнө бусдаас илүү их боддог—тэд бусдаас илүү нарийвчлан бодож, 
бусдаас илүү бодитой боддог. Тэд толгойтой агаад энэ тал дээр утга 
төгөлдөр ярьдаг. Тэд толгойтой гэдэг нь аливааг зохион байгуулалттай 
хэлбэрээр, цэгцтэй алхмаар төлөвлөгөөний дагуу маш хялбар 
ойлгогдохоор хийдэг гэсэн үг юм. Тэд утга төгөлдөр ярьдаг гэдэг нь 
оюун санаандаа байгаа бодол, төлөвлөгөө, тооцоогоо тодорхой бөгөөд 
ойлгомжтойгоор илэрхийлэх хэл яриа хэрэглэж чаддаг гэсэн үг юм. 
Тэд өөрийг нь сонсож байгаа хүмүүсийг будилуулахгүйн тулд хэрхэн 
энгийн бөгөөд товч тодорхой ярихаа мэддэг. Тэд өөрсдийгөө тодорхой, 
яг таг, үнэн зөв, зохистой байдлаар илэрхийлдэг. Энэ бол утга төгөлдөр 
ярьдаг гэсэн үг юм. Ийм хүн утга төгөлдөр ярьдаг, ажиллах, зохион 

байгуулах чадвартайн дээр хариуцлага, шударга ёсыг ухамсарласан 
байдаг. Тэд ямар ч байсан бялдууч, эсвэл энхийг сахиулагч байдаггүй. 
Хорон муу хүмүүс саад учруулж, үймээн тарихыг, сорон мөлжигчид, 
залхуучууд заль, ов мэхээр яваад байгааг, эсвэл ажлаа хайхардаггүй 
ухаангүй, хогийн хүмүүсийг хараад тэдний уур хүрдэг. Энэ нь 
тэдний санааг зовоодог бөгөөд тэд асуудлыг нэн даруй шийдвэрлэж, 
Бурханы гэрийн ажил, ашиг сонирхлыг хамгаална. Эдгээр зан авир нь 
ийм хүний хүн чанарын гойд шинж мөн, тийм биз дээ? (Тийм.) Ийм 
хүмүүс нийтэч биш, тодорхой нэг даалгавар, арга техникт чадварлаг 
биш байж болох ч, хэрвээ тэд Миний сая дүрсэлсэн чанарыг эзэмшсэн 
бол тэднийг удирдагч, ажилчид болгон хөгжүүлж болно.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (6)”-аас эш татав

Дэвшүүлж, хөгжүүлж болох өөр нэг төрлийн хүн бол онцгой 
ур чадвар, билиг авьяастай, зарим нэг мэргэшил, ур чадварыг төгс 
эзэмшсэн хүмүүс юм. Бурханы гэр тийм хүмүүсээс ямар стандарт 
шаарддаг вэ? Нэгдүгээрт тэдний хүн чанарын тухайд ийм төрлийн 
хүн эерэг зүйлсэд харьцангуй дур сонирхолтой байх ёстой; тэд хорон 
муу хүмүүс байж болохгүй. Зарим хүн магадгүй “Тэднийг үнэнийг 
хайрладаг хүн гэж яагаад хэлэхгүй байна вэ?” гэж асуух байх. Тийм 
хүмүүст үнэнийг хайрла гэвэл арай л ихийг хүссэн хэрэг болно. Зарим 
нэг ур чадвар эсвэл ажил үүрэгт мэргэшсэн, зарим нэг сайн талтай 
энэ хүмүүсийн хувьд Бурханы гэр дэх мэргэжилтэй нь холбоотой, 
ур чадварыг тодорхой хэмжээгээр мэддэг байхыг шаарддаг ажлыг 
хэрэгжүүлж байхдаа тэд харьцангуй шударга агаад хорон муу биш, 
буруу юм уу утгагүй ойлголтгүй, зовлон бэрхшээлийг дааж чаддаг, 
төлөөс төлөх хүсэлтэй байхад л болно. Тиймээс ийм хүмүүст тавих 
эхний шаардлага бол тэд эерэг зүйлсийн талаар харьцангуй урам 
зоригтой байх ёстой. Зарим хүн магадгүй “Тэгэхээр тэднийг үнэнийг 
ойлгох чадвар өндөртэй гэж үзэж болох уу? Үнэнийг сонссоныхоо 
дараа тэд үнэн-бодит байдлыг сэхээрч чадах уу? Тэд үнэн-бодит 
байдал руу орж чаддаг уу?” гэж асуух байх. Ингэх шаардлагагүй; 
ийм хүмүүс үнэний талаар буруу, утгагүй ойлголттой байж болохгүй, 

тэгээд л болоо. Ийм хүмүүс ажлаа гүйцэтгэж байх үеийн нэг ашиг 
тус нь тэд саад учруулах юм уу ямар нэг тэнэг зүйл хийх магадлал 
багатай. Жишээ нь, жүжигчний хувцасны өнгийг аваад үзье: Бурханы 
гэр үүнд ахин дахин шаардлага тавьж, холбогдох зарчмын талаар 
нөхөрлөсөн атал хэлсэн зүйлийг ухамсарлаж огт чаддаггүй, сонссон 
зүйлээ ухаж ойлгож чаддаггүй, ойлгох чадамжгүй, Бурханы гэрийн 
эдгээр шаардлага дотроос зарчмыг олох чадваргүй, тэгээд эцэст 
нь тэр чигтээ саарал хувцас сонгочихдог хүмүүс байсаар байна. 
Хуурамч, утгагүй ойлголттой байх гэж үүнийг хэлнэ. Тэгэхээр эерэг 
зүйлсийн талаар харьцангуй дур сонирхолтой байна гэдэг нь юу 
гэсэн үг вэ? Энэ нь зөв үг, юмс, цэвэр ойлголт, ашиг тустай мэдэгдэл, 
зарчмуудыг хүлээж авч чаддаг байх гэсэн үг. Эдгээрийн дагуу үйлдэж 
чаддаг эсэхээс үл хамааран ядахдаа л зүрх сэтгэлийнхээ гүнд тэд үл 
ойшоож, эсэргүүцэх ёсгүй. Ийм хүмүүс бол төлөв төвшин хүмүүс. 
Төлөв төвшин хүмүүс юугаараа онцлог вэ? Тэд шүтлэггүй хүмүүсийн 
үйлдсэн муу үйл төдийгүй хүмүүсийн эрэлхийлдэг хорон муу чиг 
хандлагад дургүйцэж, зэвүүцэж, жигшдэг. Жишээлбэл, хорон муу 
чиг хандлагад татагдсан хүмүүс эмэгтэй хүн баян хүнийг олж гэрлэх 
юм уу баян хүний нууц амраг болох хэрэгтэй гэж өмгөөлөх үед эерэг 
зүйлсийг хайрладаг хүмүүс эгдүүцэж, “Гэрлэх хүн олдохгүй байсан ч, 
ядуурлаасаа болж үхэх гэж байсан ч би тэр хүмүүс шиг авирлахгүй” 
гэж хэлдэг. Тэд тиймэрхүү хүмүүсийг жигшиж, зэвүүцдэг. Эерэг 
зүйлсэд дуртай хүмүүсийн нэг онцлог шинж бол тэд ёрын муу чиг 
хандлагыг үзэн ядаж, эгдүүцдэг бөгөөд тиймэрхүү чиг хандлагад 
урхидуулсан хүмүүсийг жигшдэг юм. Энэ хүмүүс харьцангуй төлөв 
төвшин; Бурханд итгэх, сайн хүн байх, зөв замаар явах, Бурханаас 
эмээх, муугаас зайлах, муу чиг хандлагаас зайлах, хорвоогийн хорон 
муу зан авираас зайлах талаар дурдахад тэд сэтгэлийнхээ гүнд үүнийг 
сайн зүйл гэж мэдэрдэг. Энэ зам дээр хөл тавьж чаддаг ч бай, үгүй ч 
бай, Бурханд итгэх болон зөв замаар алхах хүсэл тэмүүлэл нь хэр их 
байхаас үл хамааран энэ бүхний эцэст тэд сэтгэлийнхээ гүнд гэрэлд 
амьдрахыг, зөвт байдал ноёрхдог газарт амьдрахыг хүсэн эрмэлздэг. 
Тийм хүмүүс төлөв төвшин байдаг бөгөөд төлөв төвшин хүмүүс 
бол эерэг зүйлсэд харьцангуй дур сонирхолтой төрлийн хүмүүс юм. 

Бурханы гэрийн дэвшүүлж, хөгжүүлж буй хүмүүс наад зах нь хүний 
ийм сайн чанартай байх ёстой.

Хоёрдугаар шаардлага нь тийм хүмүүс зовлон бэрхшээл туулж, 
төлөөс төлж чаддаг байх ёстой гэсэн жишгийг ашигладаг. Өөрөөр 
хэлбэл, өөрийнхөө дур сонирхолтой үйл хэрэг, ажлын төлөө бол тэд 
хүслээ, махан биеийн таашаал, тав тухтай амьдралын хэв маягаа хойш 
тавьж, тэр ч байтугай хэтийн ирээдүйгээ ч хаяж чаддаг. Түүнчлэн, бага 
зэргийн бэрхшээл юм уу үл ялиг ядрах мэдрэмж бол тэдний хувьд 
сүртэй зүйл биш; өөрсдийнхөө зөв гэж итгэдэг, утга учиртай зүйлийг 
хийж байгаа цагт биеийн таашаал болон ашиг тусыг тэд дуртайяа 
хаядаг—эсвэл ядахдаа л тэгэх хүсэл, тэмүүлэлтэй байдаг. Зарим хүн 
“Заримдаа тэр хүн махан биеийн тав тухад шунасаар байдаг: Тэд унтаж 
амарч, сайхан хоол идэж, заримдаа сэлгүүцэхээр юм уу хөгжилдөхөөр 
гарахыг хүсдэг—гэхдээ ихэнхдээ тэд бэрхшээл туулж, төлөөс төлж 
чаддаг; зүгээр л заримдаа сэтгэл санааны байдал нь тэднийг ийм 
бодолд хөтөлдөг. Үүнийг асуудал гэж үзэх үү?” гэдэг. Асуудал гэж 
үзэхгүй. Онцгой нөхцөл байдлаас бусад тохиолдолд махан биеийн 
таашаалыг бүрэн хойш тавь гэж шаардах нь хэтэрхий ихийг хүссэн 
хэрэг болно. Ерөнхийдөө, чи тийм хүмүүст хийх ажил өгөх үед энэ нь 
том ч байсан, үгүй ч байсан, тэдний хийхийг хүссэн зүйл ч бай, үгүй ч 
бай, чи тэдэнд даалгасан л бол хэчнээн их бэрхшээлийг туулах ёстой, 
ямар төлөөс төлөх хэрэгтэй, ажил нь ямар хэцүү байхаас үл хамааран 
тэд үүнийг зүй ёсоор хийх нь баталгаатай тул чи тэднийг хянаж байх 
шаардлагагүй. Ийм хүмүүсийг бас төлөв төвшин гэж үзэж болно; 
бэрхшээл туулж, төлөөс төлж чаддаг байх нь төлөв төвшин хүмүүсийн 
өөр нэг илрэл юм. Бэрхшээл туулж, төлөөс төлж чаддаг байна гэдэг 
нь юу гэсэн үг вэ? Энэ нь нийгэм дэх өлөн ховдог, зүгээр суудаг, 
зав чөлөөнд дурлаж, ажил хөдөлмөрийг жигшдэг өнөөх ажилгүй 
залхуучууд биш байх гэсэн үг—тийм хүмүүс төлөв төвшин байдаггүй. 
Бэрхшээл туулж, төлөөс төлж чаддаг байх: Энэ бол Бурханы гэрийн 
дэвшүүлж, хөгжүүлдэг хүмүүсийн илрэл хийгээд онцлог шинж юм.

Гуравдугаарт нь үнэн зөв ойлголттой байх явдал юм. Өөрөөр 
хэлбэл, хүмүүс Бурханы үгийг сонсоод наад зах нь тэдгээр үг нь юуны 
талаар болохыг мэддэг, хэлсэн зүйлийг ухаарч, гуйвуулахгүйгээр 

ойлгох чадвартай байх явдал юм. Жишээлбэл, чиний цэнхэр гэж 
хэлсэн зүйлийг хар гэж, эсвэл саарал гэснийг хөх ягаан гэж ойлгохгүй. 
Энэ бол хамгийн наад зах нь.

Дөрөвдүгээрт ийм хүмүүс ёрын муу байж болохгүй. Үүнийг 
ойлгоход амархан уу? Ёрын муу байхгүй гэдэг нь наад зах нь нэг 
зүйлийг хэлдэг: Бурханы гэрийн тэднээс хүссэн зүйлийг хийж чадаагүй 
юм уу буруу хийснийхээ дараа засуулж, харьцуулсан ч гэсэн тийм 
хүмүүс захирагдаж, дуулгавартай дагаж чаддаг; тэд сөрөг байдал, үзэл 
таараадаггүй, эсэргүүцдэггүй. Дээр нь бас ямар ч бүлэгт байсан тэд 
ихэнх хүмүүстэй нийцэлтэй байж, тэдэнтэй эе эвтэй хамтран ажиллаж 
чаддаг; хэн нэгэн тааламжгүй зүйл хэлсэн ч тэвчээртэй, аядуу зөөлөн 
байдаг. Хэрэв хэн нэгэн тэднийг дээрэлхэхийг оролдвол тухайн хүнийг 
муухай зантай болохыг харсан даруйдаа тэднээс зайгаа барьж чаддаг 
бөгөөд тэднийг шийтгэх гэж оролддоггүй. Хэдийгээр тийм хүмүүсийг 
цайлган гэж хэлж болохгүй ч ядахдаа л тэд бусдыг шийтгэж, далдуур 
хорлох гэж оролддоггүй. Түүнчлэн, тийм хүмүүс өөрсдийн хаанчлалыг 
байгуулж, Бурханы гэрийн эсэргүүцсэн үйлдэл хийж, Бурханы тухай 
үзэл тарааж, эсвэл Түүнийг шүүж, саад учруулах юм уу үймээн тарих 
зүйл хийхээр хичээдэггүй.

Зарим нэг сайн талтай бөгөөд ур чадвар, мэргэжлийг ойлгодог 
хүмүүсийг дэвшүүлж, хөгжүүлэхэд тавигдах суурь шалгуур нь дээрх 
дөрвөн зүйл болно. Эдгээр дөрвөн шалгуурыг биелүүлж байгаа цагт 
тэд тодорхой нэг үүргийг хариуцан авч, тодорхой нэг ажлыг зүй ёсоор 
гүйцэтгэх шаардлагыг үндсэндээ хангадаг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Онцгой авьяасгүй, нарийн мэргэжлийн буюу техникийн ур чадвар 
байхгүй, ажилд нь ямар ч дэвшилтэт технологи оролцдоггүй өөр нэг 
төрлийн хүн бас бий. Энэ хүмүүс чуулганд зарим нэг хэвшмэл ажил 
гүйцэтгэж, чуулганы ажилд хамаагүй зарим асуудлыг зохицуулдаг. 
Тэд бол хэвшмэл ажил гүйцэтгэдэг ангийн хүмүүс юм. Ийм хүмүүсээс 
Бурханы гэр ямар гол шаардлага тавьдаг вэ? Бүхнээс чухал нь тэд 
Бурханы гэрийн ашиг сонирхлыг хамгаалж чаддаг, Бурханы гэрийг 

хохироон байж гаднын хүмүүст тусалдаггүй, гаднын хүмүүст ая 
тал засахын тулд Бурханы гэрийн ашиг сонирхлоос урвах зарчмаар 
ажилладаггүй байх явдал юм. Тэгээд л боллоо. Тэдний хүн чанар ямар 
байхаас үл хамааран—тэд тухайн нийгмийн эзэн, сор, эсвэл онцгой 
авьяастан байж болно—тэд гадаад ертөнцтэй холбоотой зарим нарийн 
мэргэжлийн даалгавар юм уу, ажил хэргийг Бурханы гэрийн төлөө 
гүйцэтгэхдээ Бурханы гэрийн ашиг сонирхлыг хамгаалж чаддаг байх 
ёстой. Бурханы гэрийн ашиг сонирхолд юу багтдаг вэ? Мөнгө, эд 
материал, Бурханы гэр болон Чуулганы нэр хүнд, ах эгч нарын аюулгүй 
байдал. Эдгээр нь дор бүрнээ маш чухал. Үүнд хүрч чадах хэн боловч 
хүн чанартай, хангалттай шулуун шударга, үнэнийг хэрэгжүүлэхийг 
хүсдэг хүн юм. Зарим хүн хорон муу хүн чанартай байдаг: Тэд 
Бурханы гэрийн ажлыг хамгаалж чадах уу? (Үгүй.) Бурханы гэрийн 
ажлыг хамгаалахын тулд ихийг хийдэг атлаа хорон муу хүн чанартай 
хүмүүс байдаг уу? (Үгүй.) Тиймээс Бурханы гэрийн ашиг сонирхлыг 
жинхэнээсээ хамгаалж чаддаг хүн ёс жудаг, хүн чанар сайтай байх 
нь гарцаагүй; энэ буруу байж болохгүй. Хэн нэгэн Бурханы гэрийн 
нэрийн өмнөөс үйлдэхдээ Бурханы гэрийг хохироон байж гаднын 
хүмүүст тусалж, Бурханы гэрийн ашиг сонирхлоос урваж, Бурханы 
гэрт эдийн засаг, эд материалын их хохирол учруулаад зогсохгүй бас 
Бурханы гэр болон Чуулганы нэр хүндийг асар их унагаадаг бол тэд 
сайн хүн мөн үү? Ийм хүмүүс бол үргэлж гайтай байдаг. Бурханы гэрт 
хэдий хэмжээний эд материал, санхүүгийн хохирол учрахыг тоодоггүй; 
аливааг өөрийн санаанд нийцүүлэн хийх, мөн бэлэг сэлт илгээж, тэр ч 
бүү хэл, хэлэлцээрийн үеэр найр тавьдаг шүтлэггүй хүмүүстээ ая тал 
засах нь тэдний хувьд хамгийн чухал байдаг, Бурханы гэрийн ашиг 
сонирхлын төлөө тэмцэх санаа тэдэнд төрдөггүй. Харин тэд яаж ажил 
бүтээж, Бурханы гэр хохирол хүлээхээс сэргийлсэн тухайгаа ярьж, 
Бурханы гэрт худал хэлдэг—гэтэл үнэн хэрэгтээ Бурханы гэр асар 
их хохирол амсаж, шүтлэггүй хүмүүст маш их завшуулсан байдаг. 
Хэрвээ хүн гаднах хэрэг явдлыг зохицуулж байхдаа Бурханы гэрийн 
ашиг сонирхлыг аль ч талаар хамгаалж чаддаг бол энэ хүн сайн хүн 
мөн үү? Тэгээд ийм хүн хэрвээ Бурханы гэрт өөр ямар ч ажил хийх 
чадваргүй ба ийм хэвшмэл ажилд л тохирсон бол түүнийг Бурханы 

гэрт дэвшүүлдэг үү? (Дэвшүүлдэг.) Хэрвээ тэд чадвартайгаас гадна 
ажлаа Бурханы гэрийн шаарддаг зарчмын дагуу хэрэгжүүлж, мөн 
Бурханы гэрийн ашиг сонирхлыг хамгаалж чаддаг бол тэд стандартад 
таарахуйц бөгөөд ийм хүмүүсийг дэвшүүлэх хэрэгтэй. Харин Бурханы 
гэрийн ашиг сонирхлыг хохироодог, ах эгч нарын аюулгүй байдалд 
аюул учруулдаг, Бурханы гэр болон Чуулганы нэр хүндэд сөргөөр 
нөлөөлж, уршиг тарьдаг хүмүүсийг дэвшүүлж, хөгжүүлж болохгүй; 
хэрвээ тэднийг ашигласан бол хурдхан халах ёстой. Хэвшмэл ажил 
хийж чаддаг хүмүүс бол нэг төрлийн тусгай авьяастан юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Өөр бас нэг төрлийн хүмүүс байдаг нь халагдсан хүмүүс юм. 
Зарим хүн балмад зан авираасаа болж, антихрист учраас халагдсан 
байдаг. Нөгөө хэсэг нь туршлага дутмаг, ажлаа хийж чаддаггүй учраас 
халагдсан. Гэтэл зарим хүний хэв чанар удирдагч болоход хэтэрхий 
муу, даалгаварт тохирохгүй учраас халагдсан байдаг. Халагдсан 
хүмүүсийг ул суурьтайгаар шилжүүлэн томилохоос биш, яллаж, 
хязгаарлахгүй. Тэднээр хийж чаддаг зүйлийг нь хийлгэж, зохих ёсоор 
харьцах ёстой. Дэндүү муу хэв чанартай учраас халагдсан хүмүүсийг 
дахин удирдагч, ажилчин, эсвэл зааварлагч болгон сонгож болох 
уу? (Үгүй.) Яагаад болохгүй гэж? Яагаад гэвэл, аль хэдийн оролдож 
үзсэн. Тэднийг ил болгож, нэвт шувт харсан. Ийм хүмүүсийн хэв 
чанар, ажиллах чадвар нь удирдагч байх даалгаварт тохирохгүй. 
Тэд удирдагчид тохирохгүй бол өөр юунд ч тохирохгүй гэсэн үг үү? 
Заавал тийм биш л дээ. Хэв чанар нь удирдагч байхад хэтэрхий муу 
боловч өөр зүйл хийж чаддаг бол ёрын муу хүн чанар гэх мэт өөр 
асуудлын улмаас дэвшүүлж болохгүй л бол, тэдэнд тохирсон юуг 
ч хийх хэрэгтэй. Тэдний үүргээ гүйцэтгэх эрхийг нь хасах ёсгүй. 
Тэднийг ашиглаж бас л болно. Зарим нь ажиллах чадваргүй, чуулганы 
ажлыг өмнө нь хийж байгаагүй, эсвэл хийж дасаагүй бөгөөд ажлыг 
хэсэг хугацаанд хийсэн атлаа аргаа олж бас л чаддаггүй, юу хийхээ 
мэддэггүй учраас халагддаг. Эсвэл тэд хэтэрхий залуу, туршлага 
дутмаг учраас ажлыг хариуцаж авч чаддаггүй агаад эцэст нь халагддаг. 

Иймэрхүү хүмүүст боломж байдаг. Хэв чанар нь хангалттай бол 
тэднийг зүгээр л тушаал бууруулж, тохирсон зүйл дээр ажиллуулахаар 
тавьж болно. Үнэний талаарх ойлголт нь тодорхой болж, чуулганы 
ажлыг бага зэрэг мэддэг болж, туршлагатай болмогц, ийм хүмүүсийг 
хэв чанар дээр нь үндэслэн дахин дэвшүүлж, хөгжүүлж болно.

Ямар хүмүүсийг халагдсаных нь дараа дахин дэвшүүлж болохгүй 
вэ? Нэг нь антихристүүд; нөгөө нь хэтэрхий дорд хэв чанартай хүмүүс 
юм; гурав дахь нь антихрист биш боловч хүн чанар муутай, амиа 
бодсон, ов мэхтэй, магадгүй залхуу юм уу, махан биеийн тав тухад 
дурладаг, шаргуу ажиллахыг тэвчиж чаддаггүй хүмүүс юм. Ийм 
хүмүүс сайн хэв чанартай байсан ч гэсэн дахин дэвшүүлж болохгүй. 
Тэд юу хийх хэв чанартай байна, түүнийг нь л хийлгэх хэрэгтэй. 
Тохирсон зохицуулалт хийж болох боловч тэд дахин удирдагч, ажилчид 
болж болохгүй. Удирдагч, ажилчид ажиллах чадвартай, хэв чанартай 
байхаас гадна хариуцлага хүлээж, шаргуу ажиллаж, зовлон бэрхшээл 
тэвчиж чаддаг байх хэрэгтэй. Тэд хичээнгүй, залхуу биш, харьцангуй 
үнэнч, шулуун шударга, хэтэрхий зальжин биш байх ёстой. Хэтэрхий 
ов мэхтэй юм уу, зальжин хүмүүс эцэст нь үргэлж ах эгч нар, дээд 
хүмүүс, Бурханы гэрийн эсрэг явуулга хийж дуусдаг. Тэд зальхай бодол 
бодож л өдрөө өнгөрүүлдэг. Ийм хүнтэй харьцахдаа үнэндээ юу бодож 
байгааг нь үргэлж таах ёстой, юу хийж байгааг нь цаг үргэлж мэдэх 
ёстой, тэднийг үргэлж харж байх ёстой. Тэднийг ашиглах нь хэтэрхий 
ядаргаатай. Хэрвээ ийм хүнийг үүрэг гүйцэтгүүлэхээр дэвшүүлбэл, 
бага зэрэг сургаал ойлгодог ч байсан, тэд үүнийг хэрэгжүүлэхгүй 
бөгөөд хийдэг ажлынхаа хэсэг бүрээс ашиг, шагнал хүртэх гэнэ. Ийм 
хүмүүсийг ашиглах нь хэтэрхий ядаргаатай, хэтэрхий төвөгтэй учраас 
ийм хүмүүсийг дэвшүүлж болохгүй. Тиймээс антихристүүдийг, 
дэндүү муу хэв чанартай хүмүүсийг, хүн чанар муутай, залхуу, махан 
биеийн тав тухыг эрж хайдаг, хэцүү ажлыг тэсэж чаддаггүй, зальжин, 
ов мэхтэй хүмүүсийг—ийм хүмүүсийг ил болгож, халах мөчид тэд 
хоёр дахь удаагаа дэвших эрхгүй болдог. Тэднийг нэвт шувт хармагцаа 
дахин бүү буруу зүйлд ашигла.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (6)”-аас эш татав

Нэгэнт Бурханы гэр чамайг дэвшүүлсэн болохоор чамаас 
хүсдэг зүйлс бий. Тэдгээр нь юу вэ? Чи Бурханы гэрийн зарчим, 
шаардлагын дагуу үйлдэх шаардлагатай; чамаас шаарддаг зүйлийг 
шаарддаг байдлаар нь хийх ёстой, Бурханыг дуулгавартай дагаж, үнэнд 
захирагдахад чамайг ийнхүү сургаж байгаа юм. Чамайг хөгжүүлэх 
хугацаанд зарим үед Бурханы гэр чамтай харьцаж, чамайг засна; зарим 
үед чамайг хатуу зэмлэнэ; заримдаа ажлын явцыг чинь лавлана; зарим 
үед ажил яг яаж явагдаж байгааг чамаас асууж, ажлыг чинь шалгана; 
зарим үед зарим нэг зүйлд хандах та нарын үзэл бодол юу болохыг 
сорино. Ингэж сорьж байгаа нь та нарыг хэцүү байдалд оруулах биш 
харин та нарын ойлгох учиртай үнэнийг, ямар хандлагатай байх ёстой, 
ийм асуудал дээрх Бурханы хүсэл юу болохыг ойлгуулах зорилготой 
юм. Энэ нь хүмүүсийг сургаж, зааварчилна гэсэн үг юм. Тэгээд 
хүмүүст зааварчлахын зорилго, зорилт нь юу вэ? Тэдэнд үнэнийг 
ойлгуулах. Үнэнийг ойлгохын зорилго юу вэ? Хүмүүсийг үнэнийг 
дуулгавартай дагаж, зарчмын дагуу үйлдэж чаддаг болгох, Бурханы 
хүслийг ойлгоход ах эгч нарыг удирдах, тэднийг удирдан үүргээ 
зохих ёсоор гүйцэтгэж чаддаг болгох байрандаа байж, үүрэгтээ үнэнч 
байхад үлгэрлэх; тэрчлэн үүргээ гүйцэтгэх зуураа өөр өөр үнэнд орж, 
зан чанарын өөрчлөлтөд хүрэхэд нь ах эгч нарыг удирдах боломжийг 
тэдэнд олгох явдал юм. Удирдагч, ажилчдын хариуцлага, тэдний 
гүйцэлдүүлэх ёстой зүйл нь энэ юм. Удирдагч, эсвэл ажилчин үнэнийг 
ойлгоход удирдуулдаг хүмүүс нь бас үнэнийг ойлгодог; удирдагч, 
эсвэл ажилчин олон үнэнийг ойлгож чадвал удирдуулдаг хүмүүс нь 
ч бас олон үнэнийг ойлгодог; удирдагч, эсвэл ажилчин тодорхой нэг 
ажил дээр үнэн-зарчмыг ухаж ойлгоход удирдуулдаг хүмүүс нь бас энэ 
ажлын зарчимд орж, үнэн-бодит байдалд ордог. Удирдагч, ажилчдад 
зааварчлахын зорилго нь энэ юм. Зааварчилгаа авдаг удирдагч, ажилчид 
ажил дээрээ бусад хүнээс илүү чадварлаг байдаг учраас, хэв чанар нь 
арай дээр байдаг учраас тэдэнд зааварчилгаа өгөх нь зөв билээ. Тэдэнд 
эхлээд үнэн-зарчмыг ойлгуулж, үнэн-бодит байдалд оруулдаг—дараа 
нь тэд бусдыг үнэн-бодит байдалд ороход нь удирдсанаар илүү олон 
хүнд үнэн-зарчмыг ойлгуулдаг. Ийм арга барилыг чи юу гэж бодож 
байна? (Сайн арга.) Ийм хүмүүс өндөр боловсролтой ч юм уу, туйлын 

хэлэмгий биш, бас технологи, одоогийн хэрэг явдал, улс төрийн талаар 
сайн ойлгодоггүй. Тэд тодорхой даалгавруудад хэтэрхий мэргэшээгүй 
ч байж болно. Гэхдээ тэд үнэнийг ойлгож чаддаг бөгөөд Бурханы үгийг 
сонссоныхоо дараа түүнийг хэрэгжүүлж чаддаг—яаж хэрэгжүүлэхээ 
мэддэг—үнэн-зарчмыг олж тогтоож, Бурханы үгийн бодит байдалд орж, 
үнэн-зарчмыг баримтлахад нь илүү олон хүнийг хөтөлж чаддаг юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Хэн нэгнийг ах эгч нар удирдагчаар сонгох буюу Бурханы гэрээс 
тодорхой нэг ажил хийлгэх юм уу, тодорхой үүрэг гүйцэтгүүлэхээр 
дэвшүүлэхэд энэ нь тэр хүн онцгой байр суурь, ялгамж чанартай, түүний 
ойлгодог үнэн бусад хүнийхээс илүү гүнзгий, тоогоор илүү олон гэсэн 
үг биш—энэ хүн Бурханд захирагдаж чаддаг, Түүнээс урвахгүй гэсэн үг 
бүр ч биш. Тэд Бурханыг мэддэг, Бурханаас эмээдэг хүн гэсэн үг ч бас 
биш. Үнэндээ тэд үүний алинд нь ч хүрээгүй; дэвшүүлж, хөгжүүлэх 
нь ердөө л дэвшүүлж, хөгжүүлэх гэдэг хамгийн шууд утгаараа байдаг. 
Тэднийг дэвшүүлж, хөгжүүлнэ гэдэг нь тэд дэвшчихээд хөгжихөө 
хүлээж байгаа гэсэн л үг юм. Ийнхүү хөгжүүлэхийн эцсийн үр дүн 
нь хүн ямар замаар алхах, юу эрэлхийлэхээс хамаардаг. Тиймээс 
чуулган дахь хүнийг удирдагч болгохоор дэвшүүлж, хөгжүүлэхэд 
тэднийг ердөө л шууд утгаар нь дэвшүүлж, хөгжүүлдэг; энэ нь тэд 
аль хэдийн мэргэшсэн удирдагч юм уу, чадвартай нэгэн, эсвэл хэдийн 
удирдагчийн ажлыг гүйцэтгэх чадвартай бөгөөд жинхэнэ ажил хийж 
чаддаг гэсэн үг биш—тийм биш. Хэн нэгнийг удирдагч болгон 
дэвшүүлж, хөгжүүлэхэд тэд үнэн-бодит байдал эзэмшсэн байдаг 
уу? Тэд үнэн-зарчмыг ойлгодог уу? Энэ хүн Бурханы гэрийн ажлын 
зохицуулалтыг амжилттай биелүүлж чаддаг уу? Тэд нэгэн сэтгэлтэй 
байж, хариуцлагыг ухамсарладаг уу? Тэд асуудал тулгарахад үнэнийг 
эрж хайж, Бурханд захирагдаж чаддаг уу? Энэ бүхэн нь мэдэгдэхгүй. 
Бурханаас эмээдэг зүрх сэтгэл тэр хүнд байдаг уу? Бурханаас хэр 
их эмээдэг вэ? Тэд аливааг хийхдээ хүслээ дагах магадлалтай юу? 
Тэд удирдагч нарын ажлыг гүйцэтгэх хугацаандаа Бурханы хүслийг 
эрж хайж, Бурханы өмнө байнга, тогтмол очдог уу? Тэд хүмүүсийг 

үнэн-бодит байдалд ороход нь залж чиглүүлж чаддаг уу? Энэ болон, 
илүү их зүйл бүгд хөгжүүлж, олж нээхийг хүлээж байдаг; энэ бүгд 
мэдэгдэхгүй хэвээр үлддэг. Хэн нэгнийг дэвшүүлж, хөгжүүлнэ гэдэг 
нь тэр хүн үнэнийг аль хэдийн ойлгодог болсон гэсэн үг биш, бас 
үүргээ аль хэдийн хангалттай гүйцэтгэх чадвартай болсон гэж хэлж 
байгаа юм биш. Тэгэхээр, хэн нэгнийг дэвшүүлж, хөгжүүлэхийн 
зорилго, ач холбогдол юу вэ? Энэ нь тийм хүнийг хувь хүнийх нь 
хувьд сургаж, тусгайлан усалж, зааварлахын тулд, үнэн-зарчим, янз 
бүрийн зүйл хийх зарчим, янз бүрийн асуудлыг шийдвэрлэх зарчим, 
хэрэгсэл, арга барил, түүнчлэн төрөл бүрийн орчин, хүмүүстэй нүүр 
тулахдаа тэдгээрийг Бурханы хүслийн дагуу, Бурханы гэрийн ашиг 
сонирхлыг хамгаалдаг байдлаар хэрхэн зохицуулж, шийдвэрлэхийг 
ойлгож чаддаг болгохын тулд дэвшүүлдэг. Бурханы гэрээс дэвшүүлж, 
хөгжүүлсэн авьяастан нь дэвшүүлж, хөгжүүлэх хугацаанд юм уу, 
дэвшүүлж, хөгжүүлэхээс өмнө ажлаа хариуцаж, үүргээ гүйцэтгэх 
хангалттай чадвартай байдгийг энэ илтгэдэг үү? Мэдээж үгүй. 
Тиймээс, хөгжүүлэх хугацаанд энэ хүмүүс харьцалт, засалт, шүүлт, 
гэсгээлт туулж, илчлэгдэж, тэр ч байтугай солигдохоос зайлахгүй; энэ 
бол хэвийн зүйл, тэднийг сургаж, хөгжүүлж байна. Хүмүүс дэвшүүлж, 
хөгжүүлж байгаа хүмүүсээс ихийг хүлээж, бодит бус шаардлага тавих 
ёсгүй; тэгэх нь ухаангүй хэрэг бөгөөд тэдний хувьд шударга бус болно. 
Та нар тэднийг хянаж, тэдний хийдэг зүйлийг та нар асуудалтай гэж 
бодож мэдээлж болох боловч тэд хөгжих хугацаандаа байгаа бөгөөд 
тэднийг төгс болгуулсан хүмүүс гэж үзэж болохгүй, гэм зэмгүй юм уу, 
үнэн-бодит байдалтай болсон хүмүүс гэж үзэж бүр ч болохгүй. Тэд та 
нартай адилхан: Энэ бол тэдний сурч буй хугацаа юм. Ялгаа нь гэвэл, 
тэд жирийн хүмүүсээс илүү их ажил хариуцаж, хариуцлага хүлээдэг. 
Тэдэнд илүү их ажил хийх үүрэг, хариуцлага бий; тэд илүү их төлөөс 
төлж, илүү их бэрхшээл туулж, илүү их шаналж, илүү олон асуудал 
шийдэж, илүү олон хүний зэмлэлийг тэсвэрлэдэг ба мэдээж, энгийн 
хүмүүсээс илүү их хүчин чармайлт гаргаж, тэднээс бага унтаж, сайхан 
хоол арай бага идэж, дэмий ярианд тэднээс бага оролцдог. Тэдний 
онцгой зүйл нь гэвэл энэ юм; үүнээс бусдаар тэд бусадтай л адилхан. 
Ямар учраас Би үүнийг хэлж байна вэ? Бурханы гэрээс төрөл бүрийн 



891

69. Чуулганыг А, Б бүлэгт хуваах зарчмууд

авьяастнуудыг дэвшүүлж, хөгжүүлж байгааг буруугаар ойлгох ёсгүй, 
энэ хүмүүст шаардлага тавихдаа хатуу байх ёсгүй гэдгийг хүн бүрд 
хэлэхийн тулд юм. Мэдээжийн хэрэг, тэдний талаарх хүмүүсийн санаа 
бодол амьдралаас тасарсан байж болохгүй. Тэднийг хэтэрхий өндрөөр 
үнэлэх юм уу, хүндэтгэх нь тэнэг хэрэг, бас хэтэрхий хатуу шаардлага 
тавих нь ч хүнлэг, бодитой хэрэг биш юм. Тэгэхээр тэдэнд хандах 
хамгийн ухаалаг зам юу вэ? Тэднийг жирийн хүн гэж бодож, эрж хайх 
шаардлагатай асуудал гарч ирэхэд тэдэнтэй нөхөрлөж, бие биеийнхээ 
хүч чадлаас суралцаж, бие биеэ нөхөх нь зөв юм. Түүнчлэн удирдагч, 
ажилчид бодитой ажил хийж байна уу, үүргээ хэрэгжүүлэхдээ 
чадварлаг байна уу гэдгийг хянах нь хүн болгоны хариуцлага билээ. 
Тэд хэрвээ тийм биш агаад та нар тэднийг нэвт шувт харсан бол цаг 
алдалгүй тэднийг мэдээлж, зайлуул; өөр хүнийг сонго, Бурханы 
гэрийн ажлыг бүү саатуул. Бурханы гэрийн ажлыг саатуулах нь өөртөө 
болон бусдад хор хүргэж байгаа, хэнд ч сайнгүй хэрэг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

69. Чуулганыг А, Б бүлэгт хуваах зарчмууд
(1) Үнэнийг өчүүхэн ч хүлээн авдаггүй, үүргээ гүйцэтгэх дургүй, 

чуулганы амьдралыг үймүүлэх чадвартай аливаа хүнийг Б бүлгийн 
цуглаанд хуваарилах ёстой;

(2) Хоосон хов живд дуртай, хүмүүсийн хооронд яс хаяж, санал 
зөрөлдөөн үүсгэдэг ов мэхтэй хүмүүс бол өөдгүй уруу татагчид бөгөөд 
Б бүлгийн цуглаанд хуваарилах ёстой;

(3) Ноцтой юм уу онцгой асуудалтай хүмүүс түр зууртаа 
тодорхойгүй байдаг бөгөөд мөн чанар нь хараахан тогтоогдоогүй 
хүмүүсийг Б бүлгийн цуглаанд оруулах ёстой;

(4) Антихристүүд, ёрын муу хүмүүс болон үл итгэгчдийг хөөж, 
зайлуулах ёстой, харин Б бүлэгт хуваарилагдсан хүмүүст гэмших 
боломж өгөх ёстой бөгөөд золин аврагдаж магадгүй.

Холбогдох Бурханы үг:

Чуулганд Б бүлэгт хуваарилагдсан зарим хүн бий. Энэ нь 
тэдэнд гэмших боломж олгохын тулд байдаг. Хэрэв тэд өөрсдийгөө 
эргэцүүлж, мэдэж авч чадвал, мөн үнэнд хүрэхээр мэрийж, гэмших 
сэтгэлтэй байж, урьдынх шигээ ямар ч нэмэргүй байхаа больж, 
үймээн үүсгэж, саад учруулахгүй байж, биеэ бага зэрэг барьж чаддаг 
болсон бол; хэрэв тэд хий гэснийг хийж, захирагдаж, сайн зан 
авиртай байж, чадах чинээгээрээ багахан ч болов зүйл хийж, эдгээр 
зарчмыг баримталж чаддаг болсон бол Б бүлэгт байхаа больж, үүргээ 
гүйцэтгэхээр эргээд А бүлэгт орж болно. Яагаад тэдний дийлэнх нь 
Б бүлэг рүү шилжсэн бэ? (Үймээн үүсгэж, саад болсныхоо төлөө.) 
Тэгвэл тэд үймээн үүсгэж, саад болдгийн эх үүсвэр юу вэ? Тэд үймээн 
үүсгэж, саад болох гэж албаар төлөвлөдөг гэж үү? Үгүй—үндсэндээ 
тэд үнэнийг өчүүхэн ч хэрэгжүүлдэггүй, мөн үнэнийг эрэлхийлдэггүй. 
Тэдний хүн чанар туйлын булай байдаг бөгөөд үүргээ гүйцэтгэх 
явцдаа тэд Бурханы гэрийн ажилд ихэвчлэн үймээн үүсгэж, саад болж, 
Бурханы гэрийн ажлыг сүйтгэдэг, энэ нь хор хөнөөлтэй нөлөө бүхий 
үр дагавар, үр дүнд хүргэдэг; иймээс тэднийг Б бүлэгт хуваарилахаас 
өөр сонголт үлддэггүй. Шалтгаан нь энэ юм. Хэдийгээр тэд үүрэг 
гэдгийн утга учрыг мэддэггүй ч наад зах нь сэтгэлийнхээ гүнд, хүн 
үүргээ биелүүлэх ёстой гэдгийг мэддэг—мөн үүргээ гүйцэтгэх 
хүсэлтэй байдаг. Гэхдээ үүргээ гүйцэтгэх хүсэлтэй байна гэдэг 
үнэнийг хэрэгжүүлж байгаа гэсэн үг мөн үү? Чиний хүсэл бол үнэн-
бодит байдал биш; чамайг үнэнийг хэрэгжүүлэх чин хүсэлтэй байна 
гэж л хэлж болно. Үнэнийг хэрэгжүүлэхээсээ өмнө чи хэр итгэлтэй 
байгаагаа хэлж, өөрийгөө бэлэн байна, хүсэж байна, амиа зольж чадна, 
эргэлзэлгүйгээр галд орохоос ч буцахгүй гэж хэлж болох ч энэ бүгд 
уриа лоозонгоос цаашгүй, ямар ч хэрэггүй. Чи үнэн-зарчмын дагуу, 
хүсэлдээ суурилан үйлдэх ёстой. Чи: “Би үнэнд нэг их дургүй, бас 
үүргээ гүйцэтгэж байхад зан чанар минь үнэндээ өөрчлөгдөөгүй. Бас 
би үнэнийг эрэлхийлээгүй. Гэхдээ нэг юмыг би чанд сахисан: Надаар 
юу хийлгэнэ, түүнийг чинь би хийнэ; үймээн үүсгэж, саад болохгүй. 
Би захирагдаж чадахгүй ч хэлснээр чинь хийнэ” гэж хэлж магад. 

Тэгэхээр чи А бүлэгт үлдэж болно, тийм биз? Гэхдээ тэд хамгийн наад 
захын энэ шаардлагыг ч биелүүлж чадалгүй үймээн үүсгэдэг. Ийм 
хүмүүс А бүлэгт үлдэх ёсгүй. Мөс чанартай, эрүүл ухаантай ямар ч 
хүн тиймэрхүү хүнд хаях хандлагаар хандана.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Лавлагаанд зориулсан номлол, нөхөрлөлийн эшлэлүүд:

Чуулган бүрд янз бүрийн төрлийн хүн байдаг: Үнэнийг хайрлаж, 
хүлээн авч чаддаг нь ч бий, үнэнийг хайрладаггүй, жигшин голдог 
нь ч бий; үүргээ дуртайяа биелүүлдэг нь ч бий, үүргээ огтхон ч 
биелүүлдэггүй нь ч бий; Бурханы үгийн талаарх ойлголт нь цэвэр 
бөгөөд хэв чанар сайтай хүн ч бий, Бурханы үгийн ойлголт нь хөгийн 
бөгөөд хэв чанаргүй хүн ч бий; харьцангуй ариун явдалтай, төлөв 
төвшин, хүн чанар сайтай нь ч бий, шударга бус, ов мэхтэй, зөв 
зүйтэй ажил хийдэггүй хүн чанар муутай нь ч бий; Бурханд үнэхээр 
итгэдэг, зөв шударга байдлын төлөө ангаж цангадаг нь ч бий, ерөөл 
хүртэх санаархал тээж, зүгээр л зугаацахын тулд чуулганд шургалсан 
нь ч бий; үнэнийг үнэхээр эрэлхийлж, Бурханы ажлыг дуулгавартай 
дагадаг нь ч бий, алхам бүртээ Бурханы эсрэг байдаг, үнэнийг жигшин 
голж, зэвүүцдэг нь ч бий. Ийм бодит нөхцөл байдал чуулган болгонд 
түгээмэл байдаг. Хэрэв ийм төрөл бүрийн хүн цуглаан хийж, чуулганы 
амьдралыг хамтдаа удирдвал чуулганы амьдрал доройтож, эмх 
замбараагүй болох байсан; үүнээс ямар ч сайн зүйл гарахгүй. Бурханд 
үнэхээр итгэдэг, үнэнийг хайрладаг бүх хүнийг хэвийн чуулганы 
амьдралыг эдэлж, Бурханы үгийг хэвийн идэж, уун, Бурханы үгийг 
эргэцүүлж, Бурханы үгийн тухай нөхөрлөж, үнэний талаарх ойлголтод 
хүрч, бодит байдалд орж чадахаар байлгахын тулд Бурханы гэрээс 
цуглааныг А болон Б бүлэгт хуваахаар журамласан. Ингэснээр 
чуулганы амьдрал хэвийн үргэлжилж, бодит үр дүнтэй байж чадах 
бөгөөд Бурханы сонгосон хүмүүс аль болох хурдан Бурханд итгэх 
итгэлийн зөв замд хөл тавьж, аврагдаж, төгс болгуулах нь баталгаажна. 
Цуглааныг А болон Б бүлэгт хуваах нь нэн шаардлагатай зүйл гэдэг нь 
илэрхий байна.

Бурханы ажил нь Бурханд үнэхээр итгэж, үнэнийг хайрладаг, 
хүн чанартай хүмүүсийг л авардаг гэдэг нь Бурханы сонгосон бүх 
хүнд тодорхой байдаг; энэ бол баримт билээ. Тиймээс чуулган бүрээс 
зарим хүн нь л аврагдаж чадна. Харин үнэнийг хайрладаггүй, үүргээ 
сайн дураараа гүйцэтгэдэггүй хүмүүс нь яасан ч аврагдахгүй. Тийм 
болохоор энэ хоёр төрлийн хүмүүс нь цуглааны үеэр хамтдаа байх нь 
зохимжгүй. Тэд өөр өөр замаар алхдагийн дээр ямар нэг нийтлэг хэл 
гэж байхгүй тул хоорондоо маргалдаж, зөрчилдөх нь тодорхой бөгөөд 
энэ нь чуулганы амьдралд нөлөөлж, хэнд ч ашиг тусаа өгөхгүй; энэ 
хоёр төрлийн хүмүүс А болон Б бүлэгт хуваагдсан тохиолдолд л нэг 
нэгэндээ нөлөөлөхгүй. Энэ бол хэний ч үгүйсгэж чадахгүй бодит 
баримт юм. А болон Б бүлэгт хуваах үндсэн зарчим болон шалгуурыг 
дор тодорхойлов:

1. Бурханд хэдэн жилийн турш итгэсэн боловч Бурханы үгийг 
хэрхэн идэж уухаа мэддэггүй, үнэнийг хэзээ ч эрж хайж, нөхөрлөж 
байгаагүй, үнэнийг өчүүхэн төдий ч сонирхдоггүй, яаж ч нөхөрлөсөн 
үнэнийг ойлгодоггүй, ойлгож ухаарах чадамжгүй, байнга л саад 
учруулж, үймээн тарьдаг, хорон муу нэгэнтэй нийлж яршиг төвөг 
болж байдаг хүмүүсийг Б бүлэгт ангилах ёстой.

2. Үүргээ биелүүлэхийг хэзээ ч хүсэж байгаагүй, биелүүлсэн 
ч гэсэн дуулгавартай бус, бүхий л төрлийн садар самуун үйл хийж, 
чуулганд байнга асуудал үүсгэдэг, хувь нэмэр оруулахаас илүү гарз 
учруулдаг хүмүүсийг Б бүлэгт ангилах ёстой.

3. Хүн чанар муутай, нэн шударга бус, ов мэхтэй, хувиа хичээсэн, 
олиггүй, хэнтэй ч нээлттэй бус, хорон муу нэгэнтэй ах дүүс болдог, 
бусадтай тэмцэлдэх дуртай, цайлган хүмүүст дээрэлхүү хүмүүс 
бол хорон муу, бусдыгаа муутгадаг ялзарсан алим бөгөөд Б бүлэгт 
ангилагдах ёстой.

4. Онцгойлон биеэ тоосон, ихэрхүү, эрүүл ухаангүй, хэнийг ч 
сонсдоггүй, үнэнийг ердөө ч хүлээн авдаггүй, харьцалт, засалтыг бүр ч 
хүлээн авдаггүй, эрүүл ухааныг хайхардаггүй, Бурханы гэрийн ажлын 
талаар байнгын үзэлтэй, Ариун Сүнсний ашигладаг хүнд дайсагнаж, 
түүнийг шүүдэг, антихристтэй адил төрлийн хүмүүсийг нэн даруй 
шууд хөөн зайлуулах ёстой. Шууд таньж болохооргүй хүмүүсийг Б 

бүлэгт хуваарилах ёстой; баталгаатай танигдсан цагт тэднийг хөөн 
зайлуулна.

Дээрх дөрвөн илрэлийг харуулсан бүх хүнийг Б бүлэгт оруулах 
ёстой. Үүн дээр нэмээд үнэнийг ердөө ч эрэлхийлдэггүй, антихристийн 
замаар зөрүүдлэн алхдаг хуурамч удирдагч, хуурамч ажилчдыг Б 
бүлэгт оруулах ёстой. Баривчлагдаад Иудас болсон, эсвэл тахилыг 
хулгайлаад гэмшээгүй бүх хүнийг мөн албан ёсоор зохицуулахаас 
өмнө хэлэлцүүлгийн хугацаанд Б бүлэгт оруулах ёстой. Эдгээр нь 
шуурхай захиргааны зарлиг, Бурханы гэрийн зохицуулалт бөгөөд ямар 
ч хүн эдгээрийг зөрчихийг хориглоно.

Хаанчлалын сайн мэдээ түгэхийн хэрээр чуулганд шинээр 
ирэгсдийн урсгал тасрахгүй, тэдний зарим нь А бүлэгт тохирохгүй 
байх нь гарцаагүй. Энэ хүмүүст юу илэрч байгаа дээр нь үндэслэж 
бүлэгт хуваарилахын өмнө тэд ажиглалтын үеийг туулах хэрэгтэй. 
Хүн чанар муутай, үнэнийг хайрладаггүй, Бурханы үгийн талаарх 
ойлголт нь хөгийн, чуулганд саад хийж, үймээн тарьдаг хүмүүсийг Б 
бүлэгт оруулж, гэмших боломж олгох ёстой. Энэ нь чуулганы ажилд 
төдийгүй гишүүдэд нь мөн ашиг тустай. Б бүлэгт байгаа ихэнх хүн 
аврагдаж чадахгүй нь эргэлзээгүй, үүний гол шалтгаан нь тэд үнэнийг 
хайрладаггүй, үнэнийг ердөө ч эрэлхийлдэггүй, бүгд хүн чанар 
муутай, бусадтай эвтэй байж чаддаггүйд байгаа юм. Гэхдээ тэдний 
дунд ирээдүйд сэхээрч, үнэнийг эрэлхийлж эхлэх магадлалтай, зарим 
нэг сайн үйл бэлтгэх чадамжтай цөөн хүн байгаа; энэ хүмүүст аврагдах 
боломж байсаар байгаа.

Ажлын зохицуулалтаас эш татав

Бүх төрлийн хорон муу үйл хийж, чуулганы ажилд ноцтой 
үймээн самуун үүсгэдэг, хэдий буруугаа хүлээж, гэмшиж байгаа юм 
шиг боловч жинхэнээсээ гэмшсэн эсэхийг нь батлах боломжгүй, 
бүх хуурамч удирдагч, ажилчдыг Б бүлэгт оруулах ёстой. Чуулганы 
ажилд олон төрлийн муу зүйл хийж, үймээн тарьснаас болж солигдсон 
хуурамч удирдагч, ажилчдыг мөн Б бүлэгт оруулах ёстой. Муу зан 
авир илэрхий үзүүлээгүй, хүмүүсийн уурыг ихээр хүргэсэн зүйл бүр ч 
байхгүй тохиолдолд Ариун Сүнсний ажил байхгүй, бодитой ажил хийх 

чадамжгүй байснаасаа болж солигдож, огцорсон бөгөөд харьцангуй 
хүн чанар сайтай удирдагч, ажилчдыг цуглааны үеэр А бүлэгт 
оруулах хэрэгтэй; энэ нь шударга бөгөөд ухаалаг хэрэг. Хүн чанар 
муутай, чуулганы амьдралд байнга үймээн тарьдаг, төөрөгдөл, сөрөг 
байдал, үзэл, цуурхал тараадаг, хэрэг төвөг тарьж, үймээн таригчтай 
нийлэмтгий хүмүүсийг Б бүлэгт оруулах ёстой. Мэдээлэгдсэнээс 
болж аюулд орж болзошгүй, ажиглалтад байгаа хүмүүс, бусад онцгой 
тохиолдлуудын хамт аюулгүй байдлын үүднээс ганцаараа юм уу, 
ижил нөхцөл байдалд байгаа бусад хүнтэй хамт цуглаан хийх ёстой 
(ингэхдээ А бүлэгт үлдэнэ). Энэ нь чуулганы тусын тулд гэдгийг 
хүмүүс ойлгоно гэж найдаж байна. Нэг, хоёр жилийн цуглааны дараа 
Б бүлэгт байгаа хүмүүс жинхэнээсээ гэмшиж, үнэн бодит байдлыг 
нөхөрлөж чаддаг болбол тэднийг А бүлэгт оруулж болно. Сонгуулийн 
үеэр Б бүлэгт байгаа хүмүүс Б бүлгийн багийн удирдагч, сайн мэдээг 
түгээх удирдагчийг сонгоход л оролцож болно. Тэд чуулганы удирдагч, 
санваартан болохоор санал хураалтад оролцох эрхгүй. Б бүлгийн 
гишүүд ямар нэгэн үймээн юм уу, зөвтгөхийн аргагүй түвэг учруулбал 
тэднийг хөөхөд хүрнэ. А болон Б бүлэг хамт цуглаан хийж болохгүй. 
Хэрэв тэд хамтдаа цуглаан хийвэл Бурханы сонгосон хүмүүс хэзээ 
ч амар амгалан байхгүй, чуулганы амьдрал эерэг байхгүй гэдэг нь 
хүлээн зөвшөөрөгдсөн бодит баримт юм. Шууд танигдахааргүй 
түгээмэл бус асуудлуудтай хүмүүсийн хувьд хүн чанар сайтай эсэх, 
үнэнийг хайрладаг эсэх дээр нь тулгуурлан бүлгийн хуваарилалтыг 
хийх хэрэгтэй. Тэдэнд муу сүнсний ажил байгаа юм уу, чөтгөрт 
эзэмдүүлсэн эсэх нь илэрхий биш бол тэднийг хөөж болохгүй, харин 
ажиглалтаар тодорхой болох хүртэл Б бүлэгт оруулах ёстой.

Ажлын зохицуулалтаас эш татав

Чуулган бүр А болон Б бүлэгт хуваагдах ёстой, үүнийг бүх 
чуулган хэрэгжүүлэх хэрэгтэй. Хуваалтыг ажлын зохицуулалтаар 
журамласан зарчим дээр тулгуурлах ёстой. Хэрэв Б бүлгийн хүмүүс 
жинхэнээсээ гэмшиж, гомдоллохгүйгээр үүргээ идэвхтэй гүйцэтгэх 
чадамжтай, Бурханы ажлыг дуулгавартай дагаж чадвал тэднийг А 
бүлэгт оруулж болно. А бүлгийн хүмүүс чуулганы амьдралд үймээн 

тарьж, зөвтгөхийн аргагүй асуудал үүсгэвэл тэднийг хэзээ ч хамаагүй 
Б бүлэгт хуваарилж болно, гэхдээ үүнийг чуулганы гишүүдийн талаас 
илүү хувь нь батлах ёстой. А болон Б бүлэгт хуваах ажлыг чуулганаар 
батлуулахаас өмнө чуулганы удирдагч болон санваартнууд хоорондоо 
нөхөрлөж шийдэх ёстой. Ноцтой эсвэл ганц асуудалтай, асуудал нь 
шууд илэрхий бус, асуудлын мөн чанарыг нь тодорхойлоогүй бүх 
хүнийг Б бүлэгт оруулах ёстой. Хүн чанар нь сайн, муу байхаас үл 
хамааран чуулганы удирдагч, санваартнаар сонгогдсон юм уу, тусгай 
үүрэг гүйцэтгэдэг бүх хүнийг А бүлэгт оруулах ёстой.

Ажлын зохицуулалтаас эш татав

70. Хүмүүсийг чуулганд хүлээн авах зарчмууд
(1) Өргөдөл гаргагч үнэнч байх тангаргаа өөрөө бичиж өгөөгүй, 

өргөдөлд нь чуулганы удирдагч болон санваартнууд зөвшөөрөл 
өгөөгүй бол хэнийг ч чуулганд хүлээн авч болохгүй;

(2) Чуулган ёрын муу, ов мэхтэй хүнийг, эсвэл гадаад төрх нь 
сүрдмээр, муухай талтай, нэр хүнд ч үгүй, намбатай харагддаг ч үгүй 
хүмүүсийг хэзээ ч шинэ гишүүнээр хүлээн авах ёсгүй;

(3) Урьд нь хорвоогийн хүслийнхээ төлөө чуулганыг голсон хүн 
дахин нэгдэхийг хүсвэл үнэхээр гэмшиж, хэд хэдэн хүн батлан даах 
хүртэл нь түүнийг хүлээн авч болохгүй;

(4) Баривчлагдаж, “гурван мэдэгдэл” бичсэн боловч хүн чанар 
сайтай, харамсаж байгаагаа харуулдаг хүмүүсийг чуулганы гишүүдийн 
олонхын зөвшөөрлөөр дахин элсүүлж болно;

(5) Хөөн зайлуулагдсан мөртөө чин сэтгэлээсээ гэмшсэн бөгөөд 
сайн мэдээ номлон хүмүүсийг ятган үнэмшүүлсээр байж чаддаг хүн 
дахин элсэх өргөдөл гаргавал тэднийг элсүүлж болно.

Холбогдох Бурханы үг:

Бурханы авралын ажил явагдаж байх зуур аврагдаж чадах 
хүн нэг бүр боломжит дээд хэмжээгээр аврагдах бөгөөд нэг нь ч 
хаягдахгүй, учир нь Бурханы ажлын зорилго хүнийг аврахын төлөө 
байдаг. Бурхан хүнийг аврах хугацаанд зан чанартаа өөрчлөлт гаргаж 

чаддаггүй бүх хүн, түүнчлэн Бурханд бүрэн захирагдаж чаддаггүй бүх 
хүн шийтгэлийн бай болно. Ажлын энэ үе шат буюу үгийн ажил нь 
хүмүүст өөрсдийнх нь ойлгодоггүй бүх зам болон нууцыг тайлж өгнө, 
ингэснээр тэд Бурханы хүслийг болон хүнд тавих Бурханы шаардлагыг 
ойлгож, улмаар Бурханы үгийг хэрэгжүүлж, зан чанартаа өөрчлөлт 
гаргах урьдач нөхцөлтэй болж чадна. Бурхан Өөрийн ажлыг хийхдээ 
зөвхөн үг ашигладаг бөгөөд бага зэрэг тэрслүү байсных нь төлөө 
хүмүүсийг шийтгэдэггүй; учир нь одоо үе бол авралын ажлын цаг үе 
билээ. Хэрвээ тэрслүү авирладаг хэн боловч шийтгүүлдэг байсан бол 
хэн ч аврагдах боломжгүй байх байв; хүн бүр шийтгүүлж, Үхэгсдийн 
орон руу унах байлаа. Хүнийг шүүдэг үгийн зорилго нь өөрсдийгөө 
мэдэж, Бурханд захирагдах боломжийг хүнд олгохын төлөө байдаг; 
харин тэднийг ийм шүүлтээр шийтгэхийн төлөө байдаггүй. Үгийн 
ажлын хугацаанд олон хүн өөрсдийн тэрслүү байдал, эсэргүүцэл, 
түүнчлэн бие махбодтой болсон Бурханд хандах дуулгаваргүй байдлыг 
илчилнэ. Гэхдээ Тэр үүнээс болж энэ бүх хүнийг шийтгэхгүй, харин 
оронд нь, голдоо хүртэл завхарсан, аврагдах аргагүй хүмүүсийг л хаях 
болно. Тэр тэдний махан биеийг Сатанд өгч, цөөн хэдэн тохиолдолд 
махан биеийг нь дуусгавар болгоно. Үлдсэн хүмүүс үргэлжлүүлэн 
дагаж, харьцалт, засалт туулна. Хэрвээ энэ хүмүүс дагаж байх зуураа 
харьцалт, засалтыг хүлээн авч чадахгүй хэвээр байж, улам илүү 
доройтвол аврагдах боломжоо алдсан байх болно. Үгийн байлдан 
дагуулалтад захирагдсан хүн нэг бүр аврагдах асар их боломжтой 
байх болно; энэ хүмүүсийг нэг бүрчлэн аврахдаа Бурхан дээд зэргийн 
өршөөл үзүүлнэ. Өөрөөр хэлбэл, тэдэнд дээд зэргийн хүлээцтэй 
байдал үзүүлнэ. Хүмүүс буруу замаас буцаж байгаа цагт, мөн гэмшиж 
байгаа цагт Бурхан тэдэнд Өөрийнх нь авралыг хүртэх боломж олгоно. 
Хүмүүс эхлээд Бурханы эсрэг тэрслэх үед тэднийг үхүүлэх хүсэл 
Бурханд байдаггүй; харин ч тэднийг аврахын тулд чадах бүхнээ хийдэг. 
Хэрвээ хүн үнэхээр аврагдах боломжгүй бол Бурхан тэднийг хаяна. 
Бурхан аврагдаж чадах хүн бүрийг аврахыг хүсдэг учраас тодорхой 
хүмүүсийг шийтгэхдээ алгуур байдаг. Тэр зөвхөн үгээр хүмүүсийг 
шүүж, гэгээрүүлж, залж чиглүүлдэг бөгөөд тэднийг үхүүлэхийн тулд 
саваа ашигладаггүй. Хүмүүст аврал авчрахын тулд үг ашиглах нь 

ажлын сүүлчийн үе шатны зорилго, ач холбогдол юм.
Үг нь махбодоор илэрсэн номын

“Та нар байр суурийн ерөөлийг хойш тавьж,
хүнийг аврах Бурханы хүслийг ойлгох ёстой”-оос эш татав

Урьд нь зарим хүн муу зүйл хийснээсээ болж чуулганаас хөөгдөж, 
ах эгч нар нь тэднийг голсон. Цөөн хэдэн жил тэнүүчилснийхээ дараа 
одоо тэд эргэж ирсэн. Тэд Бурханыг бүрмөсөн орхиогүй нь сайн хэрэг; 
энэ нь тэдэнд боломж, аврагдах найдвар өгдөг. Зугтаж, итгэхээ болиод, 
шүтлэггүй хүмүүстэй адил болсон бол тэд нэг мөр дуусах байсан 
юм. Хэрэв тэд эргэлт хийж чадаж байгаа бол найдвар байсаар байна; 
энэ нь ховор агаад эрхэм нандин юм. Бурхан хүмүүст яаж ч хандаж, 
тэднийг үзэн ядаж, жигшдэг бай хамаагүй, хүмүүс өөрчлөгдөж чадах 
цаг ирвэл Бурхан асар их тайтгарна. Энэ нь, хүмүүсийн зүрх сэтгэлд 
багахан ч гэлээ Бурхан бий, тэд хүний эрүүл ухаанаа бүрэн алдаагүй, 
хүн чанараа бүрэн гээгээгүй, Бурханд итгэхийг зорьсон хэвээр, 
Бурханыг хүлээн зөвшөөрч, Бурхан руу эргэн очих санаатай гэсэн үг 
байх болно. Бурханы гэр бүлийг орхисон хэн ч бай, эргэн ирж, энэ 
гэр бүлийг зүрх сэтгэлдээ тээсээр байвал Бурханы сэтгэл бага зэрэг 
уяран хоргодож, бага зэрэг тайтгарна. Харин тэд хэзээ ч эргэн ирэхгүй 
бол Бурхан үүнийг харамсалтай хэрэг гэж бодно. Хэрэв тэд эргэн 
ирээд Бурханд чин сэтгэлээсээ итгэж эхэлбэл Бурханы зүрх сэтгэл 
баяр баяслаар тун их дүүрэх болно. Холдон явах үедээ чи нэлээд 
сөрөг, муу байдалд байсан нь гарцаагүй; гэсэн ч одоо чи эргэн ирж 
чадсан бол Бурханд итгэсээр байгаа гэдгийг чинь энэ нь баталж байна. 
Гэхдээ чи цааш үргэлжлүүлж чадах эсэх нь тодорхойгүй хүчин зүйл, 
учир нь хүмүүс маш хурдан өөрчлөгддөг. Нигүүлслийн эрин үед Есүс 
хүмүүсийг өрөвдөж, нигүүлсжээ. Зуун хониноос нэг нь төөрвөл нэг 
хонь хайхын тулд Тэрээр ерэн есөн хонио орхино. Эдгээр үг нь нэг 
төрлийн механик арга барил биш, мөн дүрэм журам ч биш; харин 
ч эдгээр нь хүмүүст хандах Бурханы санаа зорилго, тэднийг аврах 
Бурханы ирмүүн санаархал, тэднийг гэх Түүний гүн гүнзгий хайрыг 
харуулдаг. Энэ бол аливааг хийх арга зам биш; энэ нь нэг ёсны зан 
чанар, сэтгэлгээ юм. Иймээс зарим хүн зургаан сар, жилээр явдаг, 

хэчнээн олон сул талтай, хэчнээн олон эндүүрлээс болж зовдог 
хэр нь, хожим ухаан орж, мэдлэгтэй болж эрс өөрчлөгдөж, зөв замд 
эргэж орж чаддаг нь Намайг тун их тайтгаруулж, энэ өчүүхэн жижиг 
баяр хөөрийг авчирдаг. Мэдрэхүйн таашаалын энэ ертөнцөд, ийм 
ёрын муу эрин үед бат зогсож, Бурханыг хүлээн зөвшөөрч, зөв замд 
эргэн орох чадвартай байна гэдэг бол нэлээд их тайтгарал авчирдаг, 
сэтгэл догдлуулам зүйлс билээ. Жишээлбэл хүүхэд өсгөхийг аваад 
үзье: Тэд элбэрэлтэй ч байсан үгүй ч байсан, хэрэв тэд чамайг хүлээн 
зөвшөөрөхгүй гэрээсээ яваад хэзээ ч эргэж ирэхгүй бол чамд ямар 
санагдах вэ? Сэтгэлийнхээ гүнд чи тэдний талаар санаа зовсоор, 
“Хүү минь хэзээ ирэх бол доо? Түүнтэйгээ уулзах юм сан. Эцсийн 
эцэст тэр чинь миний хүү, би түүнийг дэмий өсгөж, хайрлаагүй шүү 
дээ” гэж үргэлж гайхширах болно. Чи үргэлж ингэж бодож ирсэн; чи 
үргэлж тэр өдрийг ирээсэй гэж хүсэн хүлээсэн. Энэ тал дээр бүгдэд 
нь адилхан санагддаг. Өнөөдрийн хүмүүс биеийн хэмжээ багатай 
хэдий ч тэд өчүүхэн төдий ч итгэх хүсэл тээдэггүй, Түүнийг Бурхан 
гэдгийг хүлээн зөвшөөрдөггүй л биш бол Бурханы хүслийг ойлгох 
өдөр ирнэ.

Эцсийн өдрүүдийн Христийн ярианы тэмдэглэл номын
“Бурханд байнга шаардлага тавьдаг

хүмүүс бол хамгийн ухаангүй хүмүүс юм”-аас эш татав

Бурханы зөвт зан чанарын хамгийн чухал хоёр тал нь юу вэ? (Гүн 
гүнзгий уур хилэн болон өгөөмөр сэтгэлээр өршөөл үзүүлэх.) Гэхдээ 
эдгээрийн утга учир юу вэ? Хэн уур хилэнг амсдаг вэ? Бурханыг 
эсэргүүцэж, үнэнийг голж, Сатаныг дагадаг хүмүүс амсдаг. Сатаныг 
дагахаар шийдэмгийгээр сэтгэл шулуудсан хүмүүс Бурханд хэрэггүй, 
урвагч, оргодлуудыг ч Тэр хүсдэггүй. Зарим хүн: “Сул дорой байх 
үедээ би үүргээ гүйцэтгэхгүй байх сонголт хийсэн, гэхдээ би үнэндээ 
Бурханыг орхихыг, эсвэл Сатаны хуаран руу очихыг хүссэн юм биш” 
гэдэг. Энэ хүлээн зөвшөөрөгдөх үү? Үүнийг хориотой гэж хэлж 
болохгүй, гэхдээ үүнийг дэмждэггүй. Үүгээр Би юу хэлэх гээд байна 
вэ? Юу вэ гэхээр, нөхцөл байдлаас хамааран сул дорой байдалтай 
чинь харьцаж байх үедээ Бурхан чамд өршөөнгүй, хүлээцтэй хандаж 

магадгүй. Бурхан асар өршөөнгүй. Хүмүүс завхарсан зан чанарынхаа 
дунд амьдран суудаг бөгөөд зарим нөхцөл байдалд тэд сул дорой, 
сөрөг, эсвэл залхуу байдлыг мэдрэх нь зайлшгүй. Бурхан нөхцөл 
байдлын дагуу шүүж, чамтай туйлын үнэн зөвөөр харьцдаг. Хэрэв 
чи оргодол биш бол Тэр чамд оргодол адил хандахгүй. Хэрэв чи сул 
дорой бол Тэр чамтай сул дорой байдлын чинь дагуу харьцана. Хэрэв 
чи түр зуур завхрал илчилсэн бол, түр зуур сул дорой байвал, эсвэл 
хэсэг зуур замаа алдсан бол Бурхан чамайг гэгээрүүлж, залж чиглүүлж, 
дэмжих болно. Тэр иймэрхүү хүмүүсийг жижигхэн биеийн хэмжээтэй, 
үнэнийг ойлгодоггүй хүмүүс гэж үзнэ, учир нь тэдний асуудал уг 
чанар, мөн чанартай нь хамааралгүй. Бурхан иймэрхүү хүмүүстэй 
харьцалт хийхдээ яагаад орхидоггүй вэ? Учир нь тэд Бурханыг эсвэл 
үнэнийг голоогүй, Сатаныг дагахыг хүсдэггүй. Тэд ердөө л хэсэг зуур 
сул дорой байдал гаргаж, урагшилж чадахгүй байгаа болохоор Бурхан 
тэдэнд өөр нэг боломж олгодог. Тэгвэл, түр зуурын сул дорой байдалд 
орж, үүргээ гүйцэтгэж чадахгүй байгаа боловч хожим нь үүргээ 
биелүүлэхээр эргэн ирдэг хүмүүсийг хэрхэн зохицуулах ёстой вэ? 
Тэднийг хүлээн авах хэрэгтэй. Тохиолдол бүрийн шинж чанар өөр өөр 
учир чи хүн болгонтой харьцахдаа нэг дүрмийг баримталж болохгүй. 
Зарим хүн сул дорой байдалд ороогүй, харин үнэндээ оргодлууд 
байдаг. Хэрэв чи тэднийг буцаан авбал төстэй зүйл тохиолдох үед тэд 
дахиад л оргон зугтах болно. Ийм хүн бол түр зуурын оргодол биш; 
ийм хүн үргэлж оргодол байх болно. Тиймээс Бурхан тийм хүмүүсийг 
хөөж гаргаад, эргэж хэзээ ч хүлээн авдаггүй. Өөр бусдыг нь Бурхан 
аварч магадгүй, тэднийг бол авардаггүй.

Эцсийн өдрүүдийн Христийн ярианы тэмдэглэл номын
“Сайн мэдээ түгээх нь бүх итгэгчийн журамт үүрэг мөн”-өөс эш татав

Ийм хүмүүс хаа сайгүй байдаг: Тэд Бурханы замын талаар итгэлтэй 
байдаг байснаа янз бүрийн шалтгаанаар гарч явж, юу хүссэнээ хийх 
гээд баяртай ч гэж хэлэлгүй чимээгүйхэн явдаг. Энэ хүмүүсийн явдаг 
шалтгааныг бид одоохондоо ярилцахгүй; эхлээд бид ийм хүнд хандах 
Бурханы хандлага ямар байдгийг авч үзэх болно. Энэ маш тодорхой 
байна! Бурханы нүдэнд бол, энэ хүмүүс явсан тэр мөчөөс Бурханд 

итгэх хугацаа нь дуусдаг. Үүнийг хувь хүн өөрөө биш, харин Бурхан 
дуусгасан. Энэ хүн Бурханыг орхиж явсан нь Бурханыг хэдийн голж, 
Түүнийг хүсэхээ больж, Бурханы авралыг хүлээн авахаа больсон гэсэн 
үг юм. Ийм хүн Бурханыг хүсэхгүй байгаагаас хойш Бурхан түүнийг 
хүсэж болно гэж үү? Түүнчлэн ийм хүмүүс ийм хандлага, ийм үзэл 
бодолтойн дээр Бурханыг орхиж явахаар шийдэхдээ Бурханы зан 
чанарыг аль хэдийн хилэгнүүлсэн байдаг. Хэдийгээр тэд уурсаж, 
Бурханыг хараагаагүй, аливаа балиар, дэндсэн авир гаргаагүй ч 
гэсэн, мөн хэдийгээр энэ хүмүүс “Би гадаа ханатал зугаацаж, эсвэл 
ямар нэгэн зүйлийн улмаас Бурхан надад хэрэгтэй хэвээр байх өдөр 
ирвэл би эргэж ирнэ. Эсвэл Бурхан намайг дуудвал би эргэж ирнэ” 
хэмээн бодож эсвэл “Би гаднаа гомдож, эсвэл гадаад ертөнц хэтэрхий 
харанхуй, хэтэрхий хорон муухай гэдгийг хараад урсгалаараа 
явахыг хүсэхээ болих үедээ Бурханд эргэж очно” гэж хэлдэг ч гэсэн 
тийм байдаг. Хэдийгээр энэ хүмүүс яг хэзээ буцаж очихоо дотроо 
тооцоолсон ч гэсэн, буцаж ирэх хаалгаа онгорхой орхихыг хичээсэн 
ч гэсэн тэд юунд итгэж, хэрхэн төлөвлөх нь хамаагүй, энэ бүгд зүгээр 
л хий хоосон мөрөөдөл гэдгийг тэд ухаардаггүй. Тэдний явахыг хүсэж 
байгаа нь Бурханд ямар санагдахыг мэддэггүй нь тэдний хамгийн 
том алдаа юм. Тэд Бурханыг орхиж явахаар шийдсэн тэр мөчөөс Тэр 
тэднийг бүрмөсөн хаядаг; тэр үед Тэрээр ийм хүний төгсгөлийг зүрх 
сэтгэлдээ аль хэдийн тодорхойлсон байдаг. Тэр нь ямар төгсгөл вэ? 
Тэр нь энэ хүн хулгануудын нэг учраас тэдэнтэй хамт мөхөх болно. 
Тиймээс хүмүүс хэн нэгэн Бурханыг хаясан боловч шийтгэл хүртэхгүй 
байх иймэрхүү нөхцөлийг дандаа хардаг. Бурхан зарчмынхаа дагуу 
ажилладаг. Зарим зүйлийг харж болдог байхад заримыг нь Бурхан 
зөвхөн зүрх сэтгэлдээ шийдвэрлэдэг учраас хүмүүс үр дүнг нь харж 
чаддаггүй. Хүмүүст харагддаг тал нь аливаа юмны жинхэнэ тал 
байх албагүй, харин чиний хардаггүй нөгөө тал нь үнэндээ Бурханы 
жинхэнэ чин сэтгэлийн бодол, дүгнэлтийг агуулдаг.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Чи итгэл үнэмшилгүй төрөл төрөгсдөө (үр хүүхэд, хань ижил, 
эгч дүүс, эцэг эх гэх мэт) хүчээр чуулганд оруулах ёсгүй. Бурханы 
гэр гишүүдээр дутахгүй бөгөөд ашиггүй хүмүүсээр орон тоо 
дүүргэх хэрэг үгүй. Дуртайяа итгэдэггүй бүх хүнийг чуулган руу 
хөтлөх ёсгүй. Энэ зарлиг бүх хүнд хамаатай. Энэ талаар та нар бие 
биеэ хянаж, шалгаж, нэг нэгэндээ сануулж байх ёстой бөгөөд хэн ч 
үүнийг зөрчиж болохгүй. Итгэл үнэмшилгүй төрөл төрөгсөд чуулганд 
дурамжхан орж ирсэн ч гэсэн, тэдэнд ном өгч, шинэ нэр оноох ёсгүй; 
ийм хүмүүс Бурханы гэрт харьяалагддаггүй бөгөөд чуулганд орохыг 
нь шаардлагатай бүх аргаар зогсоох хэрэгтэй. Хэрвээ чөтгөрүүдийн 
халдлагаас үүдэн чуулганд хүндрэл учирвал өөрийг чинь чуулганаас 
хөөж, өөрт чинь хязгаарлалт тогтоох болно. Товчоор хэлбэл, энэ хэрэгт 
бүх хүн хариуцлага хүлээнэ, гэхдээ чи болчимгүй загнаж, хувийн өс 
хонзон авахад үүнийг ашиглаж болохгүй.

Үг нь махбодоор илэрсэн номын
“Хаанчлалын эрин үед Бурханы сонгосон хүмүүсийн

дуулгавартай дагах ёстой захиргааны арван зарлиг”-аас эш татав

Лавлагаанд зориулсан номлол, нөхөрлөлийн эшлэлүүд:

Чуулганд шинэ итгэгчдийг хүлээн авах зарчмууд: Аврагдах маш 
өчүүхэн найдвар юм уу, боломж байгаа ч гэсэн Бурханд чин сэтгэлээсээ 
итгэж байгаа л бол тэднийг чуулганд хүлээн авах хэрэгтэй, хэзээ ч 
түлхэж болохгүй. Чуулганд хүмүүсийг хүлээн авах стандарт хэтэрхий 
өндөр байх ёсгүй, учир нь бүх хүн төрөлхтнийг Сатан хэдийн маш 
гүнзгий завхруулсан бөгөөд хүн чанар сайтай нь цөөн. Хэрэв тэд мууг 
үйлдэгч юм уу, мулгуу хүмүүс биш бол, хэрэв тэд Төгс Хүчит Бурхан 
бол бие махбодтой болсон Бурхан гэдэгт чин сэтгэлээсээ итгэдэг 
бол тэднийг чуулганд хүлээн авах хэрэгтэй. Тэд ажилчин, фермер, 
багш, эрдэм шинжилгээний болон технологийн мэргэжилтэн, төрийн 
ажилтны аль нь ч байсан бүгдтэй нь бид ямар ч гадуурхалгүйгээр 
эрх тэгш харьцах ёстой. Тэдгээр боловсон хүчин, эрдэм шинжилгээ, 
технологи, боловсролын мэргэжилтнүүдийг Бурханы үг рүү, үнэнийг 
ойлгоход нь залж чиглүүлэхдээ бид онцгойлон туйлын тэвчээртэй 
байх ёстой. Тийм хүмүүс үнэнд ороход илүү хэцүү байдаг учраас 

тэдэнд тавих бидний хүлээлт хэтэрхий өндөр юм уу, хатуу чанга байж 
болохгүй. Хэрэв бид тэр хүмүүсийг чин сэтгэлээсээ хайрладаг бол 
тэдэнтэй тогтмол холбоотой байж, туслах хэрэгтэй. Энэ хүмүүс үнэнд 
орж, Бурханд итгэх суурийг бий болгохдоо энгийн хүмүүсээс арай урт 
хугацаа шаардах боловч нэгэнт үнэхээр үнэнд орсон бол бүгд хэрэгтэй 
авьяастнууд болдог. Төлөөс төлөхгүйгээр авьяастныг хөгжүүлнэ гэдэг 
бүтэхгүй.

Чуулганд хүлээн авсан шинэ хүмүүсийн хувьд чуулганы удирдагч, 
санваартнуудаас зөвшөөрөл авахад ихэнхдээ хангалттай. Онцгой 
нөхцөлд чуулганы нийт гишүүдийн зөвшөөрөл шаардагдана. Хэрэв 
зарим нь шинэ итгэгчийг хүлээн авахтай санал нийлэхгүй бол итгэгч 
туршилтын хугацааг туулах ёстой. Туршилтын хугацаанд байх 
үед тэднийг танилцуулсан эсвэл тэдэнд сайн мэдээ номлосон хүн 
тэдэнтэй байнга холбоотой байж, нөхөрлөсөөр байх хэрэгтэй. Ямар ч 
харилцааны үед шинэ хүнийг нарийн ажиглах хэрэгтэй. Хэрэв тэд чин 
сэтгэлээсээ Бурханд итгэдэг хүн гэдэг нь батлагдвал тэднийг чуулганд 
хүлээн авч болно. Чуулганд хүмүүсийг хүлээн авах ажил нь хэтэрхий 
туйлширсан байж болохгүй; зөвхөн мууг үйлдэгч, мулгуу хүмүүсийг л 
хориглох хэрэгтэй. Ихэнх хүнийг хүлээн авах хэрэгтэй, зөвхөн онцгой 
тохиолдолд чуулганаар цааш нь ярилцаж, батлах шаардлагатай.

Чуулганд хүмүүсийг хүлээн авахдаа анхааралтай байх хэрэгтэй. 
Чуулганаар тэжээлгэх хүсэлтэй, байнга завхайрдаг, дэндүү биеэ 
тоосон мууг үйлдэгчдийг чуулганд элсэхээс сэргийлэх ёстой. Зүгээр 
л урсгалаараа явж, зугаацаж байдаг үл итгэгчид мөн байдаг; тэднийг 
мөн чуулганд элсэхээс сэргийлэх ёстой. Учир нь тийм хүмүүс үнэнийг 
хайрладаггүй, чуулганд элслээ ч гэсэн эцсээ хүртэл дагагч байж 
чаддаггүй. Эдгээр нь эцэстээ чуулганыг орхидог төрлийн хүмүүс юм. 
Түүнчлэн тагнах гэж ирдэг хүмүүсийг бид чуулганд шургалахаас 
сэргийлэх ёстой. Үндсэндээ дараах гурван төрлийн хүнийг чуулганд 
элсэхээс сэргийлэх ёстой: Эхний төрөлд чуулганд ерөөсөө хүлээн 
авч болохгүй маш ёрын муу, хүний үнэргүй, адгийн хүмүүс багтана; 
дараагийн төрөлд нь чуулганд шургалах хүсэлтэй тагнуулчид багтах 
бөгөөд тэднийг чуулган хүлээн авч огт болохгүй; сүүлийн төрөлд нь 
Бурханд чин сэтгэлээсээ итгэдэггүй, чуулганд орсон ч гэсэн эрт орой 

хэзээ нэгэн цагт чуулганыг орхидог хүмүүс багтана, тиймээс чуулган 
тэднийг хүлээн авч болохгүй.

Ажлын зохицуулалтаас эш татав

Бурханы гэр одоо нэг дүрэмтэй болсон: Шинэ итгэгчид бүгд 
өөрийн хүслээр чуулганд элсэж байгаа, үүндээ хэзээ ч харамсахгүй, 
үүгээрээ Бурханд жинхэнээсээ итгэдэг гэдгээ баталж байна гэсэн 
өргөдөл бичих ёстой. Өргөдөл бичсэний дараа Бурханы гэр зан 
авираар чинь чуулганд элсэхэд болох эсэхийг чинь үнэлнэ. Хэрвээ чи 
өргөдөл бичээгүй бол Бурханы гэр бич гэж шаардахгүй боловч ердөө 
л хараахан шийдвэрээ гаргаагүй байгаа хүн л гэж чамтай харьцана. 
Ингэх нь Бурханы гэрийн зөв бус уу? Ингэснээр хүмүүст итгэх 
бүрэн эрх чөлөө өгч, сонголтыг гарт нь бүрэн даатгаж, ямар нэгэн 
албадаж байгаа мэдрэмж төрүүлэхээс зайлсхийдэг. Хэрэв чи Бурханд 
үнэхээр итгэдэг бол Бурхан өөрийн биеэр хүнийг аврах гэж махбод 
болсон гэдгийг тогтоосон цагт чуулганд элсэх хэрэгтэй; тэр цагт л 
чи Бурханы өмнө үнэхээр өргөгдөх бөгөөд тэр цагт л Бурхан чамайг 
Өөрийн гэрийн гишүүн гэж хүлээн зөвшөөрөх болно. Хэрэв чуулганд 
элсэхгүй бол Бурханы нүдэнд чи зүгээр нэг үзэгч, үл итгэгч; чуулганы 
төлөө бага зэрэг хүчин чармайлт гаргаж чадаж магадгүй ч түр зуурын 
үйлчлэл үзүүлэгчээс өөр юу ч биш хэвээр үлдэнэ; Чуулганд элсэхийг 
хүсэхгүй байгаа хэн бүхэн Бурханд жинхэнээсээ итгэдэггүй, Бурханы 
хүлээн зөвшөөрдөггүй хүмүүс гэж хэлэх нь зүйтэй.

“Амийн оролтын тухай номлол ба нөхөрлөл” номоос эш татав

Өмнө нь чуулганы их цэвэрлэгээний үеэр нэлээд хэдэн хүнийг 
цэвэрлэж, хөөн гаргасан. Тэдний зарим нь яалт ч үгүй Бурханд 
жинхэнээсээ итгэдэг, гэмшиж буй шинж харуулдаг бөгөөд тэд тууштай 
итгэсэн хэвээр байдаг. Чуулган энэ хүмүүст өөр нэг боломж өгч, 
тэднийг буцааж хүлээн авах хэрэгтэй. Дараах нөхцөлүүдийг зөвлөмж 
болгон ашиглаж болно.

1. Үүргээ биелүүлээгүй, эсвэл цуглаанд ойр ойрхон оролцоогүйгээс 
болж чуулганаас цэвэрлэгдсэн хүмүүсийн хувьд хэрэв тэд жинхэнээсээ 
гэмшиж буй шинж харуулбал чуулганд буцаан авч болно.

2. Бурханд үнэхээр итгэдэг боловч зарим нэг гэм бурууг 
үйлдсэнээс болж (тэр нь үнэндээ хөөгдөх хангалттай шалтгаан биш) 
хөөгдсөн хүмүүсийн хувьд чуулганд буцаан авч болно.

3. Үнэнийг эрэлхийлээгүй, итгэлдээ мунгинуу байснаас болж 
цэвэрлэгдсэн хүмүүсийн хувьд хэрэв тэд харьцангуй хүн чанар сайтай, 
муу хүмүүс биш бөгөөд жинхэнээсээ гэмшиж буй шинж одоогоор 
харуулж байгаа бол тэднийг чуулганд буцаан авч болно.

4. Хүн чанар муутай, зан авирын доголдлоос болж чуулганаас 
хөөгдсөн хүмүүсийн хувьд хэрэв тэд сайн мэдээг түгээхдээ цаг ямагт 
мэрийсээр байгаа бөгөөд жинхэнээсээ гэмшиж буй шинж харуулсан 
бол тэднийг чуулганд буцаан авч болно. Хэрэв тэр хүмүүс чуулганд 
буцаж ирвэл тэд биеэ зөв авч явах ёстой; түүнчлэн тэдэнд удирдагч 
хийхийг зөвшөөрөхгүй.

Дээрх ангиллуудад хамаарах хүмүүсийн хувьд чуулган хүн явуулж 
тэдний нөхцөл байдлыг ойлгож авч, баталгаажуулах ёстой. Хэрэв тэр 
хүмүүс чуулганд буцаж ирэхийг чин сэтгэлээсээ хүсэж байгаа бол 
гишүүдийн ихэнх нь санал нэгтэй байгаа л бол буцаж орохыг зөвшөөрч 
болно. Хэрэв гишүүдийн цөөнх нь л санал нэгтэй байвал тэрхүү 
эргэн ирэхээр хүлээж буй хүмүүсийг явуулах хэрэгтэй. Чуулганд 
хүмүүсийг хүлээн авах асуудал дээр зарчмыг огт зөрчиж болохгүй. 
Урьд өмнө нь ихэнхдээ үндэслэлтэй шалтгаанаар хөөгддөг байсан; 
зохисгүйгээр хөөгдсөн нь цөөхөн. Тийм хүмүүсийг дараа нь дахин 
авч үзэж, өөр нэг боломж өгч болно. Хэрэв чуулган хөөж явуулсан юм 
уу, цэвэрлэсэн хүмүүсийнхээ ихэнхийг буцаан авбал томоохон алдаа 
гарч болно. Чуулган бүр эдгээр зарчмыг сайн ухамсарлаж, гажихгүй 
байх ёстой. Чуулган бодит нөхцөл байдлын дагуу үйлдэж, зарчмын 
дагуу хүмүүстэй харьцах ёстой. Гэм бурууг үйлдсэн нэгэнтэй муу хүн 
шиг харьцах хэрэггүй, харин үргэлжид ёс суртахуунгүй байдаг, ахин 
дахин сахилгажуулсны дараа ч гэсэн хэзээ ч өөрчлөгддөггүй, байнга 
тахил хулгайлдаг, ханаж цаддаггүй ховдог шунахай, үргэлжид биеэ 
тоосон, их зантай, сэтгэцийн өвчтэй, галзуу, байнга хэрүүл маргаан 
тарьж, зөрчил тэмцлээр хөөцөлдөж байдаг, эрх мэдлийн төлөө байнга 
тэмцдэг, байр суурь байхгүй л бол ямар ч үүрэг гүйцэтгэх хүсэлгүй 
энэ хүмүүс нь бүгд засаршгүй хүмүүс. Муу хүмүүс үргэлж муу байх 

болно; тэд хэзээ ч жинхэнээсээ гэмшихгүй. Тиймээс ийм хүмүүсийг 
чуулганд буцаан авчрах эрх хэнд ч байхгүй, буцааж авчирсан хэн 
боловч тэдэнтэй хамт чуулганаас хөөгдөх болно. Чуулганд буцаж 
ирсэн хүмүүс саад учруулах ааш авир огт гаргах ёсгүй, мөн ихэнх 
хүнтэй сайн харьцаатай байх ёстой. Эдгээр нь л зөвхөн чуулганд 
буцаж ирэхэд яг тохирсон хүмүүсийн төрөл юм. Чуулганы ажилд 
ашиг тустай юм уу, сайн мэдээг түгээх үйлчилгээ үзүүлэх чадамжтай 
хүмүүсийг л буцаан авч болно; чуулганд хор хөнөөлтэй хэнийг ч яасан 
ч буцаан авахыг зөвшөөрөхгүй. Бүх түвшний удирдагч, ажилчид энэ 
асуудал дээр зарчмын дагуу үйлдэх ёстой, тэгснээр нэг ч сайн хүн 
завсраар нь унахгүй, нэг ч муу хүнийг буцаан авахгүй.

Ажлын зохицуулалтаас эш татав

71. Чуулганд хүмүүсийг тусгаарлах зарчмууд
(1) Чуулганы амьдралыг байнга үймүүлж, саад болдог хүмүүсийг 

засаж, харьцсаны дараа зан авирыг нь ятган болиулж, замыг нь засаж 
чадахгүй бол тусгаарлалт тогтоох ёстой;

(2) Ёрын муу хүмүүс биш боловч хүн чанар муутай, нэлээд 
олон удаагийн гэм буруу үйлдсэн, бусдад нэлээд муу нөлөө үзүүлдэг 
хуурамч удирдагч, ажилчдыг сольж, эргэцүүлэн бодог гээд тусгаарлаж 
орхих ёстой;

(3) Баривчлагдаад суллагдсан хүмүүсийг орчин нөхцөл ямар 
байсан ч хамаагүй, сэрэмжлэх үүднээс зургаан сарын турш тусгаарлах 
ёстой;

(4) Чуулган зөвхөн гишүүдийнхээ олонхын зөвшөөрлөөр л хүнийг 
тусгаарлаж болох бөгөөд тэр хүнийг чин сэтгэлээсээ гэмших хүртэл 
хоригийг цуцалж болохгүй.

Холбогдох Бурханы үг:

Ах эгч нарын дунд сөрөг байдлаа үргэлжид гаргагчид нь Сатаны 
боолууд бөгөөд тэд чуулганыг үймүүлдэг. Тийм хүмүүс нэг л өдөр 
хөөгдөж, таягдан хаягдах ёстой. Хүмүүс Бурханд итгэхдээ Бурханыг 
хүндлэх сэтгэл өвөрлөдөггүй, Бурханыг дуулгавартай дагах зүрх 

сэтгэлгүй бол Түүний төлөө ямар ч ажил хийж чадахгүйгээр үл барам, 
харин ч эсрэгээрээ Түүний ажлыг үймүүлж, Түүнийг үл ойшоодог 
хүмүүс болно. Бурханд итгэдэг боловч Түүнд дуулгавартай байж, 
Түүнийг хүндлэлгүй, харин ч Түүнийг эсэргүүцэх нь итгэгчийн хувьд 
асар их гутамшиг юм. Хэрвээ итгэгчид, үл итгэгчдийн адилаар үг 
хэл, үйл хөдлөл нь ямагт хайхрамжгүй, цадиггүй байдаг бол тийм 
хүмүүс үл итгэгчдээс ч илүү ёрын муу юм; тэд бол жинхэнэ чөтгөр 
мөн. Чуулган дотор хорт, хорон муу яриагаа дэгдээдэг, ах эгч нарын 
дунд цуу яриа тарааж, зөрчил үүсгэж, бүлэглэл бий болгодог хүмүүс 
чуулганаас хөөгдсөн байх ёстой. Гэвч одоо Бурханы ажлын өөр эрин 
үе тул энэ хүмүүсийг хязгаарласан, учир нь тэд таягдан хаягдах нь 
гарцаагүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Чуулганыг үймүүлж, Бурханы ажилд саад болдог хүмүүс чуулган 
болгонд бий. Тэд бүгд Бурханы гэрт шургалан орсон, зүсээ хувиргасан 
Сатан юм. Ийм хүмүүс дүр эсгэхдээ нэн сайн байдаг; тэд Миний 
өмнө хүндэтгэлтэйгээр ирж, бөхөлзөн, хамуутай нохой шиг амьдарч, 
хувийн зорилгодоо хүрэхийн тулд “бүхнээ” зориулдаг боловч ах эгч 
нартай нүүр тулах үедээ муу муухай талаа харуулдаг. Тэд үнэнийг 
хэрэгжүүлдэг хүмүүсийг хараад тэдэн рүү дайрч давшлан, хажуу 
тийш нь түлхэж хаядаг; өөрсдөөс нь илүү аймшигтай хүмүүсийг 
харахаараа долигонож, зусарддаг, чуулган дотор дураараа дургидаг. 
Иймэрхүү “орон нутгийн дээрэнгүй этгээд”, иймэрхүү “уяаны нохой” 
ихэнх чуулган дотор байдаг гэж хэлж болно. Тэд хамтдаа диавол шиг 
үйлдэж, нэг нэгэн рүүгээ ирмэн, сэмхэн дохио өгдгийн дээр хэн нь 
ч үнэнийг хэрэгжүүлдэггүй. Хамгийн хорт нэгэн нь “ахлах чөтгөр” 
болж, хамгийн нэр хүндтэй нь бусдыгаа удирдаж, туг далбаагаа 
өндөрт өргөдөг. Энэ хүмүүс чуулган даяар галзуурсан мэт авирлаж, 
сөрөг байдлаа тарааж, үхэл ханхлуулж, хүссэнээ хийж, юу дуртайгаа 
хэлдэг; хэн ч тэднийг зогсоож зүрхэлдэггүй, тэд сатанлаг зан чанараар 
дүүрэн байдаг. Тэднийг үймээн тарьж эхлэнгүүт үхлийн уур амьсгал 
чуулганд орж ирдэг. Үнэнийг хэрэгжүүлдэг хүмүүс чуулганаас 

таягдан хаягдаж, бүхнээ зориулах боломжгүй болдог байхад чуулганыг 
үймүүлж, үхэл тараадаг хүмүүс чуулган дотор галзуурсан мэт авирлаж 
байдаг. Түүгээр ч үл барам, ихэнх хүн тэднийг дагадаг. Ийм чуулганыг 
гагцхүү Сатан захирч байдаг; диавол хаан нь юм. Хэрвээ чуулганы 
гишүүд өндийн босож, эдгээр ахлах чөтгөрийг эсэргүүцэхгүй бол 
өөрсдөө ч гэсэн эрт орой хэзээ нэгэн цагт сүйрэх болно. Одоогоос 
эхлэн, ийм чуулгануудын эсрэг арга хэмжээ авах ёстой. Үнэнийг бага 
ч гэсэн хэрэгжүүлэх чадвартай хүмүүс үнэнийг эрж хайдаггүй бол 
тэр чуулганыг бүр мөсөн устгана. Үнэнийг хэрэгжүүлэх хүсэлтэй 
нэг ч хүн үгүй, Бурханы төлөө гэрчлэлд зогсож чадах хэн ч байхгүй 
бол тэр чуулганыг нэгмөсөн тусгаарлаж, бусад чуулганаас холбоог нь 
таслах ёстой. Үүнийг “үхлийг булшлах” гэж нэрлэдэг; Сатаныг хөөн 
зайлуулах гэдэг нь энэ юм. Хэрэв чуулганд нутгийн хэдэн дээрэнгүй 
этгээд байдаг агаад ямар ч ялган таних чадваргүй “жижиг ялаанууд” 
тэднийг дагадаг бол, хэрэв чуулганы гишүүд үнэнийг харсныхаа дараа 
ч гэсэн эдгээр дээрэнгүй этгээдийн хүлээс, явуулгаас салж чадахгүй 
хэвээр байгаа бол тэр тэнэгүүд эцэстээ бүгд таягдуулна. Энэхүү 
жижиг ялаанууд ямар нэгэн аймшигтай зүйл хийгээгүй байж болох 
ч бүр илүү ов мэхтэй, бүр илүү зальхай, булзамхай байдаг, ийм хүн 
бүрийг таягдан хаяна. Ганцыг ч үлдээхгүй! Сатанд харьяалагддаг 
хүмүүс Сатан руу буцах бол Бурханд харьяалагддаг хүмүүс үнэнийг 
эрж хайж явах нь гарцаагүй; тэдний уг чанар үүнийг шийддэг. Сатаныг 
дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. 
Үнэнийг хайдаг хүмүүс хангалт хүртэж, шавайгаа ханатал Бурханы 
үгэнд баясах болтугай. Бурхан бол зөвт; Тэр хэнийг ч алагчилдаггүй. 
Хэрвээ чи диавол бол үнэнийг хэрэгжүүлэх чадваргүй байдаг; хэрвээ 
чи үнэнийг хайдаг нэгэн бол Сатанд олзлогдохгүй нь лавтай. Энэ ямар 
ч эргэлзээгүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Лавлагаанд зориулсан номлол, нөхөрлөлийн эшлэлүүд:

Чуулган хүмүүсийг тусгаарлаж, хөөх хууль ёсны эрхтэй. Зарим 
удирдагч нар болон ажилчид хүмүүсийг тусгаарлах, хөөх эрх мэдлээ 

хэтрүүлэн ашиглах маягаар чуулганы амьдралын хэвийн байдлыг 
алдагдуулж, Бурханы сонгосон олон хүмүүст хор хөнөөл учруулсан 
тул, хүмүүсийг тусгаарлаж, хөөх эрх мэдлийг нь хүчингүй болгосон. 
Гэсэн ч хүмүүсийг тусгаарлаж, хөөх нь чуулганы хууль ёсны эрх хэвээр 
байгаа бөгөөд энэ эрх мэдэл нь хадгалагдан үлдэх ёстой юм. Болзол 
нь хэрэгжилт нь зарчимд тулгуурласан байх ёстой. Хувь хүн удирдагч 
нар болон ажилчдад Бурханы сонгосон хүмүүс рүү халдаж, тэднээс 
хариугаа авч, үндэслэлгүй буруутгахын тулд эрх мэдлээ ашиглахыг 
зөвшөөрөх ёсгүй. Чуулган хэн нэгнийг тусгаарлаж, хөөх үед, тухайн 
чуулганы гишүүдийн 80-аас дээш хувь нь зөвшөөрсөн байх ёстой; 
ингэж болон хувь хүн удирдагч, ажилчин, эсвэл гишүүдийн цөөнх хэн 
нэгнийг тусгаарлаж хөөхийн хооронд чухал ялгаа бий – тэдгээр нь 
тэс өөр хоёр зүйл юм. Чуулганаас хөөх сануулга авдаг хүмүүс бол гол 
төлөв чуулганы амьдралын хэвийн байдлыг алдагдуулж, дур зоргоороо 
зан авир гаргадаг, Бурханы сонгосон хүмүүсийн Бурханы үгсийг 
идэж, уух, үнэнийг ойлгох явдалд саад болж, аюулд хүргэдэг, олон 
удаа анхааруулга авч байсан боловч зөвлөгөөг сонсож, арга барилаа 
өөрчлөхөөс татгалздаг хүмүүс юм. Тодруулж хэлбэл, тусгаарлагдсан 
хүн бол ерөнхийдөө хорон санаатай эсвэл ухаангүй хувь хүн юм. Хэрэв 
хэн нэгэн чуулганы амьдралыг удаа дараалан тасалдуулаагүй бол 
тэднийг тусгаарлаж болохгүй. Хэн нэгнийг тусгаарлах арга бол өөр 
хэд хэдэн тусгаарлагдсан хүмүүстэй цуглаанд оролцохыг хүсэх явдал 
юм. Хэрэв чуулганаас ганцхан хүнийг тусгаарласан бол тэднээс гэртээ 
сүнслэг үйл ажиллагаа гүйцэтгэхийг хүсэж болно. Товчхондоо тэдэнд 
чуулганы амьдралд оролцохыг зөвшөөрдөггүй. Одоо хүмүүсийг 
цуглаанд оролцоход нь А, Б бүлгүүдэд хуваах хэрэгтэй бөгөөд, үнэнийг 
огтхон ч хэрэгжүүлдэггүй, бодлогогүй, дур зоргоороо авирладаг 
хүмүүсийг хамтад нь цуглаанд оролцуулах хэрэгтэй; энэ нь бүхэлдээ 
чуулганы хэвийн амьдралыг хамгаалахын төлөөх, Бурханы сонгосон 
хүмүүсийн амийн оролтын төлөөх үйлдэл юм. Хэрэв тусгаарлагдсан 
хүмүүс Б бүлэгт нэгдсэнийхээ дараа гэмшихгүй байвал, тэднийг хөөж 
болно.

Ажлын зохицуулалтаас эш татав

Хэт их сөрөг үр дагавартай дур зоргоороо зан авир гаргаж, үүргээ 
гүйцэтгэж байхдаа чуулганы ажилд ноцтой саад учруулж, үймээн 
дэгдээдэг, засуулж, харьцалт туулж, хатуу чандаар сахилгажуу-
лагдсаныхаа дараа гэмших бодолгүйгээр хүлээн авч, дуулгавартай 
дагахаас татгалздаг хүмүүс л тусгаарлагдах ёстой. Тусгаарлалт, 
эргэцүүллийн явцад, тэд зөвхөн сайн мэдээг номлох үүргийг гүйцэтгэж 
болно. Чин сэтгэлээсээ гэмшихгүйгээр, буруугаа хүлээхээс зөрүүдлэн 
татгалзаж удаан хугацаагаар үймээн самуун дэгдээдэг, үнэхээр хорон 
муу санаатай хүмүүсийн муу үйл, сатанлаг мөн чанарыг нь Бурханы 
сонгосон хүмүүс ил гаргаж, дараа нь тусгаарлах ёстой. Хэрэв тэд 
гэмшихээс татгалзсаар байвал, Бурханы сонгосон хүмүүс тэднийг 
бүр мөсөн хөөж, хаяж болно. Хэрэв тэд сайн мэдээг номлох замаар 
үйлчлэл хийх боломжтой бол тэднийг цугларалтын Б бүлэгт үлдээж 
болно. Хэрэв тэд сайн мэдээг номлох замаар үйлчлэл хийх боломжгүй 
эсвэл үйлчлэл хийх хүсэлгүй байвал тэднийг хөөх ёстой.

Хэдэн жилийн туршид Бурханд итгэсээр ирсэн боловч үнэнийг ч 
тэр, Бурханы үгс, номлол болон нөхөрлөлийг ч тэр ойлгодоггүй хүмүүс 
бол үнэнийг хайрладаггүй, мунгинасан хүмүүс гэдэг нь гарцаагүй. 
Хэрхэн ялгаж танихаа мэддэггүй, дүрмийг тууштай мөрдөж, утга 
учиргүйгээр дагадаг, үргэлж бусдад хууртагдаж, эрх мэдэлд бууж 
өгдөг, бусдын хэлснийг тоть шиг давтдаг хүмүүс бол бүгд сүнсний үйл 
хэргийг ойлгодоггүй, тэнэг хүмүүс юм. Хэрэв хүмүүс үнэнийг хэзээ ч 
ойлгоогүй бол мунгинасан байна уу тэнэг байна уухамаагүй, тэд бол 
бодлогогүй үймүүлэгчид бөгөөд огтхон ч жинхэнэ Бурханы сонгосон 
хүмүүс биш билээ. Үүргээ гүйцэтгэж байхдаа үндсэн ажилдаа 
анхаардаггүй, Бурханы ажлыг дэмждэггүй, энэ хүн дээр шүүлт хийж, 
тэр хүнийг буруушаан яллахад үргэлж хорон муу хүмүүсийг дагадаг, 
бусад хүн бүрийн асуудлыг олж харах мөртөө өөрөөсөө болохоор 
бурууг олж хардаггүй, байнга дур зоргоороо үйлдэл гаргаж, үйл 
ойлголцол, хэрүүл маргаан үүсгэж байдаг хүмүүс бол утга учиргүйгээр 
үймээн дэгдээж, самуун үүсгэдэг хүмүүс бөгөөд, тэдгээр нь жинхэнэ 
Бурханы сонгосон хүмүүс биш юм. Өөрсдийн амийн оролтдоо 
анхаарал хандуулдаггүй, өөрсдийн үнэний хэрэгжүүлэлт болон үүргээ 
гүйцэтгэж байгаадаа анхаарал хандуулдаггүй, үнэнийг жинхэнээсээ 

эрэлхийлж, үүргээ чин шударгаар биелүүлдэг Бурханы сонгосон 
хүмүүсийн талд зогсож чаддаггүй хүмүүс бол утга учиргүйгээр 
үймээн дэгдээдэг хүмүүс бөгөөд, тэд бол жинхэнэ Бурханы сонгосон 
хүмүүс биш юм. Тэднийг зөвхөн цуглааны Б бүлэгт оруулж, 
өөрсдийнх нь тухай нь эргэцүүлэл хийлгэж болно. Ингэж байж тэд 
өөрсдийн үйлдлийг мэдэж авна. Энэ бол тэдний хувьд гэмших боломж 
юм. Хэрэв эдгээр хүн учир утгагүйгээр үймээн дэгдээж, зохих үүргээ 
биелүүлэхгүйгээр, дэмий зүйлээс асуудал үүсгэж, чуулганы ажлыг 
саатуулж, Бурханы сонгосон хүмүүст үүргээ гүйцэтгэхэд нь саад 
болохын тулд хорон муу хүмүүсийг дагасаар байж, улмаар Бурханы 
сонгосон хүмүүсийн ихэнх нь тэдэнд дургүйцэн, үзэн ядах болсон бол 
тэднийг хөөж болно. Эдгээр нь үл итгэгчид болох бүхий л бодлогогүй 
самуун дэгдээгчидтэй харьцах зарчим юм.

Ажлын зохицуулалтаас эш татав

Чуулганы амьдралд хэрэгжүүлэх удирдлагын зарчмууд
1. Хов жив ярих дуртай, цуглааны үеэр үргэлж үзэл, буруу 

ойлголтыг тараадаг хүмүүсийг засан залруулж, харьцах ёстой. Удаа 
дараалан сахилгажуулсан ч гэсэн тэд зам мөрөө засахаас татгалзвал, 
тэднийг тусгаарлаж болно.

2. Хэт муу хэв чанартай, ойлгож ухаарах чадвар дутмаг, 
үнэнийг огтхон ч ойлгож чаддаггүй хүмүүсд цуглаандд оролц гэж 
албадах ёсгүй. Хэрэв ийм хүмүүс цуглаанд оролцоно гэж зүтгэвэл, 
дуулгавартай байж, үймээн дэгдээгээгүй л бол хүслийнх нь эсрэг 
тэднийг тусгаарлаж болохгүй.

3. Цуглаан дээр хэзээ ч Бурханыг магтан дуулж, гэрчлэл хийдэггүй 
боловч үргэлж өөрсдийн дураар ярьж, өөрсдийгөө зөвтгөхийн тулд 
худал хуурмагийг ашигладаг, эсвэл үргэлж битүү далд утгатай тайлбар 
бүхий гэрчлэл хийж, байж боломжгүй зүйлс ярьж, бусдыг хууран 
мэхлэхийн тулд ов мэх гаргадаг хүмүүс бол өөрсдийгөө бусдаар 
бишрүүлж, бусдыг хууран мэхлэхийн тулд хуурамч гэрчлэл хийдэг 
хүмүүс юм. Ийм хүмүүс ов мэхт хүн чанартай бөгөөд олон жилийн 
турш Бурханд итгэсээр ирсэн ч өчүүхэн ч өөрчлөгддөггүй. Тэд хэзээ 
ч бодож санасан зүйлээ хэлдэггүй, хэлсэн зүйлээ хийдэггүй бөгөөд 

тэд бол зүгээр л хоёр нүүртэй хүмүүс юм. Ийм хүмүүсийг засаж, 
харьцаж, ил болгох ёстой. Хэрэв тэд гэмшихгүй боловч бусдын хууран 
мэхлэхийн тулд хуурамч гэрчлэл хийсээр байвал тэднийг бүрэн 
гутаахын тулд үнэн дүр царайг нь ил болгож, няцаах товлосон аргыг 
хэрэгжүүлж болно. Хэрэв тэд дуулгаваргүй байсаар байвал, тэдний 
гэмшлийн зэрэгт үндэслэн тэднийг чуулганы амьдралыг үргэлжлүүлэх 
эсэхийг тогтоохоос өмнө зургаан сар орчим тусгаарлах ёстой.

4. Хүн чанар нь хэт муу, үргэлж чуулганы амьдралд үймээн 
дэгдээж байдаг хүмүүсийг засаж, тэдэнтэй харьцах ёстой. Тэдэнд 
хориг тавьж, тэднийг тусгаарлан цөлөхийн тулд Бурханы сонгосон 
хүмүүс нэгдэж болох бөгөөд ингэснээр гэмшиж, өөрчлөгдөхөд нь 
тэдэнд түлхэц болж чадна. Ингээд ч тэд өөрчлөгдөхгүй бол, тэднийг 
тусгаарлаж, хөөж болно.

5. Хэрэв ноцтой гэм буруу үйлдсэн, эсвэл халагдаж солигдсон 
удирдагч эсвэл ажилчин үнэхээр гэмшиж, өөрчлөгдөж, чуулганы 
амьдралд саад учруулахгүй бол тэдэнд хайраар хандах хэрэгтэй. 
Хэрэв тэд чуулганы амьдралд үймээн тарьсаар, Бурханы сонгосон 
хүмүүсийн Бурханы үгийг идэж, уух, үнэн замд ороход нь ноцтой 
нөлөөлсөөр байвал, тэднийг тусгаарлаж, хөөх ёстой.

Ажлын зохицуулалтаас эш татав

72. Чуулганаас зайлуулах зарчмууд
(1) Бүх төрлийн ёрын муу хүмүүс, утгагүй хүмүүс, мулгуу, 

ялзарсан уруу татагчдыг олонхын баталснаар хөөх ёстой;
(2) Маш дорд хэв чанартай, үнэнийг өчүүхэн ч ойлгож чаддаггүй, 

чуулганд ямар ч нэмэргүй мунгинасан хүмүүсийг хөөх ёстой;
(3) Залилж, хууран мэхэлдэг, санал зөрөлдөөн үүсгэж, бүлэглэл 

байгуулж, чуулганы амьдралыг үймүүлэхийн тулд явуулга хийж, 
хуйвалддаг хүмүүсийг хөөх ёстой;

(4) Удирдагч, ажилчдыг байнга шүүж, буруутгадаг, үндэслэлгүй 
буруутгал нь гагцхүү турхирч, өдөөн хатгах зорилготой байдаг 
хүмүүсийг хөөх ёстой;

(5) Хэрвээ хэн нэгнийг хөөх гэж байгаа бол чуулганд хангалттай 

шалтгаан байх ёстой, энэ нь ажлын зохицуулалттай нийцэх ёстой 
бөгөөд гишүүдийн ихэнх нь санал нийлэх ёстой.

Холбогдох Бурханы үг:

Бурхан амилж, авралыг нь харж, Өөрт нь үнэнч байж чадах, 
Өөрийг нь эрж хайхыг хүсдэг хүмүүсийг авардаг. Тэрээр бие махбодтой 
болсон Бурханд болон Түүний илрэлтэд итгэдэг хүмүүсийг авардаг. 
Зарим хүн амилж чаддаг бол зарим нь чаддаггүй; уг чанар нь аврагдаж 
чадах эсэхээс энэ нь шалтгаалдаг. Олон хүн Бурханы үгээс ихийг 
сонссон атлаа Бурханы хүслийг ойлгодоггүй, тэдгээрийг хэрэгжүүлэх 
ч чадваргүй байдаг. Тэр хүмүүс ямар ч үнэнийг амьдран харуулах 
чадваргүй бөгөөд Бурханы ажилд мөн санаатайгаар саад учруулдаг. 
Тэд Бурханы төлөө ямар ч ажил хийх чадваргүй, Түүний төлөө юу ч 
зориулж чаддаггүй, мөн нууцаар чуулганы мөнгийг үрж, Бурханы гэрт 
үнэгүй хооллодог. Энэ хүмүүс бол үхдэлүүд, тэд аврагдахгүй. Бурхан 
Өөрийнх нь ажлын дунд байгаа бүх хүнийг авардаг хэдий ч Бурханы 
авралыг хүлээж авч чаддаггүй нэг хэсэг хүн бий; цөөн тооны хүн л 
Түүний авралыг хүлээн авч чадна. Учир нь ихэнх хүн хэтэрхий гүн 
завхарч, үхдэл болсон ба тэд аврагдах аргагүй; тэднийг Сатан бүрэн 
ашигласан, тэдний уг чанар дэндүү хорлонтой.

Үг нь махбодоор илэрсэн номын “Чи амилсан хүн мөн үү?”-ээс эш татав

Хүн өнөөдрийн түвшинд хүртлээ Бурханы үгээр байлдан 
дагуулагдсан байх үед хүмүүсийн хүч чадал тодорхой хэмжээнд 
хүрдэг тул дараа нь Бурхан илүү их анхааруулсан үгийг буюу 
Бурханы ардуудад зориулан гаргасан Өөрийн үндсэн хуулийг айлдсан: 
“Хэдийгээр газар дэлхийд суурьшсан хүмүүс тэнгэрийн од шиг тоо 
томшгүй олон боловч Би тэднийг бүгдийг нь алган дээрээ тавьсан мэт 
тодорхой мэддэг. Мөн Намайг ‘хайрладаг’ хүмүүс далайн элс мэт тоолж 
баршгүй хэдий ч тун цөөхөн хүнийг л Би сонгодог: Намайг ‘хайрладаг’ 
хүмүүсээс гадна хурц гэрлийг эрэлхийлдэг хүмүүс л сонгогддог.” 
Үнэндээ Бурханыг хайрладаг гэж хэлдэг хүн олон байдаг боловч зүрх 
сэтгэлээсээ Түүнийг хайрладаг хүн цөөхөн байдаг. Нүдээ аньсан ч 
гэсэн үүнийг тодорхой танин мэдэж болох юм шиг байдаг. Бурханд 

итгэдэг хүмүүсийн бүхий л ертөнц үнэндээ ийм байдаг. Үүнээс бид, 
одоо Бурхан “хүмүүсийг ангилж ялгах” ажилд орсон гэдгийг хардаг ба 
Бурханы хүсдэг зүйл, Бурханыг хангалуун болгодог зүйл нь өнөөдрийн 
чуулган биш, харин ангилж ялгасны дараах хаанчлал юм гэдгийг энэ 
нь харуулдаг. Энэ мөчид Тэрээр бүх “аюултай бараанд” цаашдын 
анхааруулга өгдөг: Бурхан үйлдэл хийхгүй л биш бол, Бурханыг 
үйлдэж эхэлмэгц энэ хүмүүс хаанчлалаас арчигдан хаягдана. Бурхан 
юмыг хэзээ ч хааш яаш хийдэггүй. Тэр үргэлж “нэг бол нэг, хоёр бол 
хоёр” хэмээх зарчмын дагуу үйлддэг бөгөөд хэрвээ Түүний харахыг 
хүсдэггүй хүмүүс байгаа бол хожим төвөг учруулахыг нь болиулахын 
тулд тэднийг арчин хаяхаар боломжтой бүхнийг хийдэг. Үүнийг “хог 
хаягдлыг арилгаж, нэгд нэггүй цэвэрлэх” гэж нэрлэдэг.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “12-р бүлэг”-ээс эш татав

Ах эгч нарын дунд сөрөг байдлаа үргэлжид гаргагчид нь Сатаны 
боолууд бөгөөд тэд чуулганыг үймүүлдэг. Тийм хүмүүс нэг л өдөр 
хөөгдөж, таягдан хаягдах ёстой. Хүмүүс Бурханд итгэхдээ Бурханыг 
хүндлэх сэтгэл өвөрлөдөггүй, Бурханыг дуулгавартай дагах зүрх 
сэтгэлгүй бол Түүний төлөө ямар ч ажил хийж чадахгүйгээр үл барам, 
харин ч эсрэгээрээ Түүний ажлыг үймүүлж, Түүнийг үл ойшоодог 
хүмүүс болно. Бурханд итгэдэг боловч Түүнд дуулгавартай байж, 
Түүнийг хүндлэлгүй, харин ч Түүнийг эсэргүүцэх нь итгэгчийн хувьд 
асар их гутамшиг юм. Хэрвээ итгэгчид, үл итгэгчдийн адилаар үг 
хэл, үйл хөдлөл нь ямагт хайхрамжгүй, цадиггүй байдаг бол тийм 
хүмүүс үл итгэгчдээс ч илүү ёрын муу юм; тэд бол жинхэнэ чөтгөр 
мөн. Чуулган дотор хорт, хорон муу яриагаа дэгдээдэг, ах эгч нарын 
дунд цуу яриа тарааж, зөрчил үүсгэж, бүлэглэл бий болгодог хүмүүс 
чуулганаас хөөгдсөн байх ёстой. Гэвч одоо Бурханы ажлын өөр эрин 
үе тул энэ хүмүүсийг хязгаарласан, учир нь тэд таягдан хаягдах нь 
гарцаагүй. Сатаны завхруулсан бүх хүн завхарсан зан чанартай байдаг. 
Зарим хүн завхарсан зан чанараас цаашгүй байхад бусад нь тийм биш: 
Тэд завхарсан сатанлаг зан чанартайгаар зогсохгүй, уг чанар нь ч бас 

туйлын хорон муу байдаг. Тэдний үг, үйлдэл завхарсан сатанлаг зан 
чанарыг нь илчилдгээр үл барам, энэ хүмүүс бол жинхэнэ диавол 
Сатан юм. Тэдний зан авир Бурханы ажилд саад болж, үймүүлэн, ах 
эгч нарын амийн оролтыг үймүүлж, чуулганы хэвийн амьдралд саад 
хийж байдаг. Хонины арьс нөмөрсөн энэ чононуудыг эрт орой хэзээ 
нэгэн цагт цэвэрлэх ёстой; Сатаны энэ боолуудад өршөөлгүй хандаж 
голж харьцах ёстой. Ингэх нь л Бурханы талд зогсож буй хэрэг; 
ингэж чаддаггүй хүмүүс Сатантай хамт намаг балчигт хөлбөрч байна. 
Бурханд чин сэтгэлээсээ итгэдэг хүмүүсийн зүрх сэтгэлд Бурхан 
үргэлж байдаг агаад Бурханыг хүндэлж, хайрладаг зүрх сэтгэлийг 
дотроо үргэлж тээдэг. Бурханд итгэдэг хүмүүс аливааг хянамгай, 
болгоомжтой хийх ёстой, бүх зүйлийг Бурханы шаардлагад нийцүүлж, 
Түүний зүрх сэтгэлийг хангалуун байлгахын тулд хийх хэрэгтэй. 
Тэд дур зоргоороо байж, хүссэн болгоноо хийх ёсгүй; ариун хүний 
ёс журамд энэ тохирохгүй. Хүмүүс галзууран гүйж, хаа сайгүй 
Бурханы туг далбааг намируулангаа энд тэндгүй сайрхаж, хууран 
мэхэлж болохгүй; энэ нь хамгийн тэрслүү үйлдэл юм. Гэр бүлд дүрэм 
журам, улс үндэстэнд хууль цааз гэж бий; тэгвэл Бурханы гэрт үүнээс 
ч илүү байх бус уу? Стандарт нь бүр ч хатуу чанд байх бус уу? Бүр 
их захиргааны зарлиг байдаг бус уу? Хүмүүс юу хүссэнээ хийж 
болох боловч Бурханы захиргааны зарлигийг хүссэнээрээ өөрчилж 
болохгүй. Бурхан бол хүмүүсийн халдахыг тэвчдэггүй Бурхан; Тэр 
бол хүмүүсийг үхүүлдэг Бурхан. Хүмүүс үүнийг үнэхээр аль хэдийн 
мэдэх бус уу?

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Бурхан хүмүүсийг аврахдаа тэдний тэрслүү байдлын хэмжээ, 
эсвэл завхарсан зан чанарынх гүн гүнзгийгээс үл хамааран тэдэнд 
өгдөг үндсэн шугам юу вэ? Өөрөөр хэлбэл, ямар орчин нөхцөлд 
Бурхан чамайг хаяж, цаашид хүсэхээ болих вэ? Бурхан чамайг 
хүсэж, чамайг авч үлдэхэд чи хамгийн наад зах нь юунд хүрсэн байх 
ёстой вэ? Нэгдүгээрт, Бурханыг үгүйсгэхгүй байх. Энэ бол гол зүйл. 
Бурханыг үгүйсгэхгүй байх явдалд бодит агуулга бий; энэ нь Тэнгэр 

Эцэгийг хүлээн зөвшөөрч, Бурхан махбод болсон бөгөөд Тэр бол Төгс 
Хүчит Бурхан юм гэдгийг хүлээн зөвшөөрөх төдий хэрэг биш. Энэ 
бол хүнд зориулсан Бурханы үндсэн шугам юм: Нэгдүгээрт, Бурханы 
нэрийг үгүйсгэхгүй байх, Бурханыг хүлээн зөвшөөрөх, Бурханд итгэх, 
Бурханыг дагах; хоёрдугаарт, ядаж хүний үүргийг хаяхгүй байх. Зарим 
хүн үүргээ хаясан мэт харагддаггүй мөртөө үйлдэл нь аль хэдийн 
үймээн, саад тотгор учруулж, Бурханы гэрийн ажлыг хохироож, бусад 
хүнд нөлөөлсөн байдаг. Тэд үлдэж мөн л чадах уу? Тэд Бурханы 
үндсэн шугамыг зөрчсөн. Тэгэхээр, үүргээ гүйцэтгэх үндсэн шугам 
бол саад хийж, үймүүлэхгүй байх явдал юм. Антихристүүд ч бас 
үүргээ гүйцэтгэдэг, гэхдээ тэдний үйлдэл хөндлөнгөөс оролцсон, 
сүйтгэж нураасан, хор хохиролтой, хорон муу байдаг. Бурхан тийм 
хүмүүсийг хүсэж чадах уу? Энэ нь тэдний үүргийн гүйцэтгэл үү? 
Бурханы хувьд бол тэд үндсэн шугамыг зөрчсөн, үүргээ зохистой 
гүйцэтгэх чадваргүй, үүргийн гүйцэтгэл нь зохистой байхаасаа 
илүү төвөг болдог бөгөөд тэднийг чуулганаас зайлуулах ёстой. 
Энэ нь хүмүүст хандах Бурханы гэрийн зарчим мөн үү? “Би буруу 
байдалтай байж, үргэлж сөрөг байсан учраас хөөгдсөн гэж үү?” гэх 
юм уу “Би үүргээ хааяа нэг зохистой гүйцэтгээгүй, ердөө бага зэрэг 
хайхрамжгүй, хааш яаш л байсан—яагаад үүргээ гүйцэтгэхийг минь 
болиулж чаддаг байна аа?”, эсвэл “Би үүргээ тийм ч сайн гүйцэтгээгүй 
учраас хөөгдсөн”, аль эсвэл “Заримдаа надад муу бодол, ёрын муу 
бодол төрдөг ба би ч бас хөөгдсөн” гэж хэлдэг хүн байна уу? Ингэж 
хөөгдсөн хүмүүс байна уу? (Үгүй.) Зарим хүнд “Бурхан үнэхээр 
байдаг гэж үү? Салхи, бороо, аянга, цас—эдгээрийг бүгдийг нь Тэнгэр 
Эцэг хийсэн гэж үү? Бурхан махбод болсон уу? Ингэж бодох нь буруу, 
би үүргээ зохих ёсоор гүйцэтгэх ёстой” гэсэн үл итгэх үзэл хааяа 
төрдөг. Үүнийг нь олж мэдээд зарим хүн: “Энэ хүн үргэлж Бурханд 
эргэлзэж байна. Түүнийг хөөж зайлуул—үүрэг гүйцэтгэхийг нь 
битгий зөвшөөр” гэж хэлдэг. Ийм маягаар хөөгддөг хүмүүс байдаг уу? 
(Үгүй.) Тэгвэл Бурханы гэр ямар зарчмаар хүмүүсийг хөөдөг вэ? Ямар 
хүмүүсийг хөөж, үүргээс нь халдаг вэ? (Үйлчлэл нь нэмэр болохоос 
илүү төвөг уддаг, үймээн самуун, саад тотгор учруулдаг хүмүүсийг.) 
Тийм хүмүүс үүрэг гүйцэтгэх ёсгүй. Энэ нь тэдний талаарх хэн 

нэгний санал бодлоос болдоггүй, хувийн дургүйцлийн улмаас тэднийг 
хянахаар оролдсоноос ч үүддэггүй. Харин тэдний үүргийн гүйцэтгэл 
стандартын бус, хэтэрхий дутагдалтай байдгаас болдог; тэд ерөөсөө л 
үүргээ гүйцэтгэх чадваргүй.

Эцсийн өдрүүдийн Христийн ярианы тэмдэглэл номын
“Бурханд захирагдах талаар хэрэгжүүлэх зарчим”-аас эш татав

Хэнд ч хайр, тус, тэвчээрээр хандаж чаддаг атлаа Бурхантай л 
эвлэршгүй, өстөн дайсан нь байдаг, тиймэрхүү төрлийн хүн бий. 
Үнэнийг хөнддөг, Бурханы хэлж, шаарддаг зүйлийг хөнддөг зүйлтэй 
тулгарах үедээ тэд үүнийг зүгээр нэг хүлээн зөвшөөрч чадалгүй 
алхам тутамдаа бэрхшээл үүсгэж эргэлзээ төрүүлж, үзэл түгээгээд 
зогсохгүй Бурханы гэрийн ажилд хөнөөлтэй олон зүйл хийж, бүр ямар 
нэг зүйл өөрсдийнх нь ашиг сонирхлыг хөндөх үед босож, Бурханы 
эсрэг эсэргүүцэл үүсгэх ч чадвартай байдаг. Энэ ямар төрлийн хүн бэ? 
(Бурханыг үзэн яддаг хүн.) Бурханы эсрэг үзэн ядалт нь бүх хүний 
уг чанарын нэг тал бөгөөд бүгд ийм мөн чанартай байдаг; гэвч зарим 
хүнд энэ нь тийм ноцтой байдаггүй. Тэгвэл ийм төрлийн хүн яагаад 
Бурханыг тэгж их үзэн яддаг юм бэ? Тэд Бурханы дайсан; диавол 
байдаг—ний нуугүй хэлэхэд тэд бол амьд чөтгөрүүд! Бурханы авардаг 
хүмүүсийн дунд тийм амьд чөтгөрүүд бий юу? (Үгүй.) Иймээс та 
нар чуулган дахь зарим хүнийг ийм төрлийн амьд чөтгөр гэдгийг 
оновчтой олж тогтоовол тэднийг тухайн газраас даруй цэвэрлэх ёстой. 
Хэрэв хүн ерөнхийдөө нэлээд сайхан аашилдаг боловч байдалдаа 
зөвхөн хоромхон зуурын гажуудал гаргасан бол, үнэнийг ойлгоход 
дэндүү өчүүхэн биеийн хэмжээтэй бөгөөд өчүүхэн саад хийж, үймээн 
үүсгэдэг боловч энэ зан авир нь тууштай биш, уг чанартаа тийм хүн 
биш бол тэднийг авч үлдэж болно. Жаахан муу хүн чанартай хэдий 
ч нэг талаараа хүчтэй зарим хүн бий: Тэд үйлчлэл үзүүлэх хүсэлтэй, 
зовоход бэлэн байдаг; тэд ердөө л халдахыг тэвчдэггүй, өөрт нь халдсан 
хэний ч эсрэг тэмцэх боловч халдахгүй бол маш хэвийн байдаг. Мөн 
тэд бусдыг хохироон байж олз ашиг олоогүй. Тийм хүмүүсийг мөн 
авч үлдэж болно, тэд заавал аврагдана гэж хэлж болохгүй ч тэд ядаж 
үйлчлэл үзүүлж болох бөгөөд эцсээ хүртэл үйлчилж чадах эсэх нь 

тэдний хувийн эрэл хайгуулаас шалтгаалдаг. Гэвч тийм хүн нь амилсан 
чөтгөр, Бурханы дайсан байвал тэд хэзээ ч аврагдаж чадахгүй. Энэ 
нь гарцаагүй бөгөөд тэднийг чуулганаас цэвэрлэх ёстой. Заримд нь 
гэмших боломж олгож, сургамж өгөхийн тулд цэвэрлэдэг; бусдыг нь 
жинхэнэ уг чанараа харуулж, аврагдах аргагүй болсон тул цэвэрлэдэг. 
Хүн болгон өөр. Цэвэрлэгдсэн зарим хүн сэтгэлээр унасан, харанхуй 
байдлаа үл харгалзан үүргээ орхилгүй үргэлжлүүлэн биелүүлдэг—тэд 
үүргээ огт хийдэггүй хүмүүсээс өөр байдалтай байдаг бөгөөд тэдний 
явдаг зам ялгаатай юм.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

Бурханы гэр янз бүрийн хүмүүсийг хэрхэн зохицуулдаг тухай: 
Зарим нь үүрэг гүйцэтгэдэг хүмүүсийн эгнээнээс хөөгддөг; зарим нь 
бүтэн цагийн чуулганаас хагас цагийн чуулган руу тушаал буурдаг; 
зарим нь хагас цагийн чуулганаас энгийн чуулган руу тушаал буурдаг; 
зарим нь эдгээр янз бүрийн чуулганаас Б бүлэг рүү доошилдог; 
зарим нь зүгээр л хөөгддөг. Бурханы гэр чуулганыг цэвэрлэх ажлыг 
удаа дараа зохицуулдаг; иймээс цэвэрлэгдэх шалгуурыг хангасан янз 
бүрийн хүмүүст зориулсан ажлын тодорхой зохицуулалт ч бас байдаг. 
Хүмүүсийн үүргээ гүйцэтгэхэд хандах хандлага, үүргээ гүйцэтгэх 
үеийн гэм буруу, түүнчлэн энэ янз бүрийн хүмүүсийн гаргаж буй хүн 
чанар, зан чанарт үндэслэн Бурханы гэр тэднийг зохицуулах бодлогыг 
тохиолдол тус бүрд нь боловсруулж таардаг; энэ бүхэнд зориулсан 
ажлын зохицуулалт Бурханы гэрт байдаг. Ажлын зохицуулалтыг 
бичвэр болон нөхөрлөлийн аль алинаар хэлэлцдэг. Товчхондоо, энэ 
ажил нь тасалдаж бус, үргэлжлэн явагддаг. Ажлын зохицуулалтыг 
Дээрх гаргаж, чуулган цэвэрлэгээний ажил хийхэд хэсэг хугацаа 
зарцуулдаг, тэгээд үүнийг дуусахаар—хэрвээ Дээрх энэ талаар ямар ч 
нэмэлт заавар өгөөгүй бол—дараагийн удаа цэвэрлэгдэх шаардлагатай 
хүнийг олж тогтоох үед чуулган юу ч хийдэггүй юм биш. Ийм 
байдаггүй. Чуулганы цэвэрлэгээний ажил үргэлжилсэн, дэг журамтай 
байх ёстой. Зайлуулах шаардлагатай бөгөөд тохиромжтой бол үүнийг 
ажлын зохицуулалтын дагуу гүйцэтгэх ёстой; Дээрхийн зааврыг юм уу 

ахлах удирдагчдын тушаалыг идэвхгүйгээр бүү хүлээ, илүү олон ах эгч 
үүнийг мэдээлэхийг идэвхгүйгээр бүү хүлээ. Ах эгч нарын нэг хэсгээс 
мэдээлэл ирмэгц, эсвэл удирдагч өөрөө аль хэдийн олж мэдвэл, аль эсвэл 
чуулганы зааварлагчид бие биетэйгээ нөхөрлөж, зөвшилцөлд хүрсэн 
бөгөөд ах эгч нарын ихэнх нь үнэлгээ бичиж, тухайн хүнийг зайлуулах 
хэрэгтэй гэсэн бол түүнийг нэн даруй зайлуулах ёстой. Энэ нь иймэрхүү 
ажилд зориулсан ажлын зохицуулалтын онцгой заалт юм. Цэвэрлэгээний 
ажлыг ямар зорилгоор хийдэг юм бэ? Чуулганыг цэвэрлэхийн тулд 
хийдэг бөгөөд ингэснээр Бурханы гэрт үүрэг гүйцэтгэдэг хүмүүсийн 
ажлын орчин амар тайван, хорон муу хүмүүсийн хөндлөнгийн 
оролцооноос ангид байна; бас лазан, дэмий сэлгүүцэгчдийг Бурханы 
гэр дэмждэггүй учраас үүнийг хийдэг. Бурханы гэрт үүргээ хэвийн 
байдлаар гүйцэтгэх чадваргүй, хэн нэгнээр үргэлж ажиглуулж, хянуулж 
байх хэрэгтэй байдаг, үүрэг гүйцэтгэхэд тохирдоггүй хүнийг ч бас 
цэвэрлэж зайлуулах ёстой. Ийм ажил нь энгийн, бие даасан, удирдагч, 
ажилчдын хариуцах ёстой, улмаар удирдагч, ажилчдын хэрэгжүүлж, 
гүйцэлдүүлэх учиртай ажил байх ёстой.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (9)”-аас эш татав

73. Чуулганаас хөөх зарчмууд
(1) Үнэнийг огтхон ч хайрладаггүй, хүлээн авдаггүй, тэр ч бүү 

хэл, чуулганы амьдралд байнгын үймээн учруулах чадвартай ёрын 
муу хүмүүсийг зайлуулах ёстой;

(2) Утгагүй ойлголттой, ялангуяа биеэ тоосон, Бурханд үзэл, 
буруу ойлголт өвөрлөн ханддаг, Түүнийг шүүдэг хүмүүсийг зайлуулах 
ёстой;

(3) Удирдагч, ажилчдад сэтгэл хангалуун бус байдлыг үүсгэснээр 
Бурханы сонгосон хүмүүсийг хянах гэж байнга санаархдаг хүмүүс 
антихристүүдийн ангилалд орох бөгөөд тэднийг зайлуулах ёстой;

(4) Үнэнийг, эсвэл засалт, харьцалтыг өчүүхэн төдий ч хүлээн 
авдаггүй, түүнчлэн элдэв янзын ёрын муу үйл үйлдэх чадвартай бүх 
төрлийн үл итгэгчид, ёрын муу хүмүүсийг зайлуулах ёстой;

(5) Чөтгөрт эзэмдүүлсэн, эсвэл муу ёрын сүнсний ажилтай, 
түүнчлэн байнга худал хуурмагийг тарааж, бусдыг хуурч, чуулганы 
амьдралыг үймүүлдэг хүмүүсийг зайлуулах ёстой;

(6) Бурханд өгсөн тахилыг байнга шамшигдуулдаг, эсвэл үрэлгэн 
ханддаг, янз бүрээр шалтаглан Түүний тахилд хомхойрон шунадаг 
хүмүүсийг ноцтой тохиолдолд зайлуулах ёстой;

(7) Байнга янаг амрагийн харилцаанд орж, садар самууныг 
үйлддэг, гойд хорон муу байж, улмаар бусдад туйлын муу нөлөө 
үзүүлдэг нь нотлогдсон, удаа дараагийн ятгалгыг үл хайхран замаа 
өөрчлөхөөс татгалздаг хүнийг зайлуулах ёстой;

(8) Ажлын зохицуулалтыг ноцтой зөрчиж, хууран мэхэлж, 
чуулганд эмх замбараагүй байдал үүсгэж, Бурханы сонгосон хүмүүсийг 
урхиддаг хуурамч удирдагчид, антихристүүдийг зайлуулах ёстой;

(9) Эзэнээс юм уу анд нөхдөөсөө урваж, чуулганыг урхидан 
агуу улаан лууд үйлчилдэг хэнийг ч бай, урьдын гүйцэтгэлээс нь үл 
хамааран зайлуулах ёстой;

(10) Хэрвээ хүнийг зайлуулах гэж байгаа бол тэр нь бодит 
баримттай бүрэн нийцэх хангалттай нотолгоо чуулганд байх ёстой 
бөгөөд гишүүдийн олонх нь санал нийлэх ёстой.

Холбогдох Бурханы үг:

Агуу улаан лууны улсад Би хүн төрөлхтний ойлгошгүй ажлын 
үе шатыг хэрэгжүүлсэн бөгөөд үүний улмаас хүн төрөлхтөн салхинд 
ганхаж, дараагаар нь олонх нь үлээх салхинд туугдан чимээгүй одсон. 
Чухамдаа, энэ бол Миний цэвэрлэх гэж буй “шигшүүрийн талбай”; 
энэ бол Миний хүсэж буй зүйл бөгөөд Миний төлөвлөгөө юм. Намайг 
ажлаа гүйцэтгэж байхад олон хорон санаатан шургалан орж ирсэн 
ч Би тэднийг хөөх гэж яарахгүй байна. Харин цаг нь болоход Би 
тэднийг тараан сарниулна. Түүний дараа л Би амийн ундарга болж, 
Намайг үнэхээр хайрладаг хүмүүст Надаас инжир модны үр жимс, 
сараана цэцгийн үнэрийг авах боломж олгоно. Сатан оршин суудаг, 
тоос шороотой газарт шижир алт үлдээгүй, элс л байдаг тул эдгээр 
нөхцөл байдалтай тулгараад Би ажлын ийм үе шатыг хийдэг. Миний 
эндээс олж авах зүйл бол элс биш шижир, тунгаамал алт гэдгийг чи 



922

III. Чуулганы амьдралын зарчмуудын талаар 

мэдэх хэрэгтэй. Хорон санаатнууд Миний гэрт яахан үлдэж болох 
билээ? Миний диваажинд үнэг шимэгч болохыг Би яахан зөвшөөрөх 
билээ? Эднийг зайлуулахын тулд Би ашиглаж болох бүх аргыг 
ашиглана. Миний хүсэл илчлэгдэхээс өмнө хэн ч Миний юу хийх гэж 
буйг мэддэггүй. Энэ завшааныг ашиглан Би тэдгээр хорон санаатныг 
хөөж, тэд Миний дэргэдээс холдохоос өөр аргагүй болно. Хорон 
санаатнуудад Би ийм зүйл хийдэг ч Надад үйлчлэл хийх өдөр тэдэнд 
бас ирнэ.

Үг нь махбодоор илэрсэн номын
“Долоон Аянгын Нүргээн—Хаанчлалын сайн мэдээ
ертөнц даяар тархахыг зөгнөж байна”-аас эш татав

Миний төлөвлөсөн ажил нэг ч хором зогсолгүй урагшилсаар 
байдаг. Хаанчлалын эрин үед орж, та нарыг Өөрийн ардууд болгон 
хаанчлалдаа оруулсан тул Би та нарт өөр шаардлагууд тавина; өөрөөр 
хэлбэл, энэхүү эринийг захирахдаа баримтлах үндсэн хуулийг Би та 
нарын өмнө тунхаглан зарлаж эхэлнэ:

Та нар Миний ардууд гэж нэрлэгддэг тул Миний нэрийг 
алдаршуулж чаддаг байх ёстой; өөрөөр хэлбэл, шалгалтын дунд 
гэрчлэлд зогс. Хэрвээ хэн нэгэн Намайг аргалж, Надаас үнэнийг нуух 
гэж оролдвол, эсвэл Миний араар шившигтэй үйл хийвэл тийм хүмүүс 
бүгд ялгаагүй Миний гэрээс хөөгдөж, зайлуулагдан, өөрсөдтэй нь 
харьцахыг минь хүлээнэ. Урьд нь Надад үнэнч бус, ачлалгүй байсан 
хүмүүс, мөн өнөөдөр Намайг ил тод шүүхээр дахин өндийн босдог 
хүмүүс ч бас Миний гэрээс хөөгдөнө. Миний ардууд ачаанд минь 
үргэлж анхаарал хандуулж, түүнчлэн үгийг минь мэдэхээр эрэлхийлэх 
ёстой. Ийм хүмүүсийг л Би гэгээрүүлэх бөгөөд тэд хэзээ ч гэсгээлт 
амсахгүйгээр, Миний удирдамж, гэгээрэл дор амьдрах нь гарцаагүй. 
Миний ачаанд анхаарал хандуулж чадалгүй, өөрсдийнхөө ирээдүйг 
төлөвлөхөд хамаг анхаарлаа төвлөрүүлдэг хүмүүс—өөрөөр хэлбэл, 
үйлдлээрээ Миний зүрх сэтгэлийг хангалуун байлгахаар зорихын 
оронд өглөг тусламж хайдаг хүмүүс буюу гуйлгачин шиг энэ амьтдыг 
ашиглахаас Би эрс татгалзана, учир нь тэд төрсөн цагаасаа л Миний 
ачаанд анхаарал хандуулна гэж юу гэсэн үг болохыг огт мэдээгүй. Тэд 

бол хэвийн эрүүл ухаанаар дутмаг хүмүүс юм; ийм хүмүүс тархины 
“тэжээлийн дутагдлаас” болж зовж байгаа ба “шим тэжээл” авахын 
тулд гэртээ харих хэрэгтэй. Надад ийм хүмүүс ямар ч хэрэггүй. 
Миний ардуудын дундах хүн бүр, Намайг мэдэх явдлыг идэх, 
хувцаслах, унтахтай адил хүний хэзээ ч, ганц хором ч мартдаггүй зүйл 
шиг, эцэст нь хүртэл заавал биелүүлэх үүрэг гэж үзэх шаардлагатай, 
ингэснээр Намайг мэдэх гэдэг нь эцэстээ хоол идэхтэй адил, дадсан 
гараар амархан хийдэг зүйл болно. Миний хэлдэг үгийн тухайд бол, 
нэг бүрийг нь туйлын итгэлтэйгээр авч үзэн, бүрэн өөрийн болгох 
ёстой; хааш яаш, хагас дутуу арга хэмжээ байж болохгүй. Миний 
үгэнд анхаарал хандуулдаггүй хэнийг ч Намайг шууд эсэргүүцэж 
байна гэж үзнэ; Миний үгийг иддэггүй, эсвэл тэдгээрийг мэдэхээр 
эрэлхийлдэггүй хэнийг ч Надад анхаарал хандуулахгүй байна гэж 
үзэх ба Миний гэрийн хаалгаар шууд шүүрдэж гаргана. Яагаад гэвэл, 
урьд нь Миний хэлсэнчлэн Миний хүсдэг зүйл бол асар олон тооны 
хүн биш, харин онцгой сайн чанар юм. Зуун хүнээс нэг нь л Миний 
үгээр дамжуулан Намайг мэдэж чаддаг бол Би энэ ганцхан хүнийг 
гэгээрүүлж, гэрэлтүүлэхэд анхаарлаа төвлөрүүлэхийн тулд бусдыг 
нь бүгдийг хаяхад бэлэн байх болно. Олон тооны хүмүүс дангаараа 
Намайг илтгэж, Намайг амьдран харуулж чадна гэдэг үнэн байх 
албагүй гэдгийг эндээс харж болно. Миний хүсдэг зүйл бол (хэдийгээр 
үр нь дүүрэн биш байж болох ч) улаан буудай бөгөөд (хэдий үр нь 
бахадмаар боловсорсон байсан ч) үрийн сүүл биш юм. Эрж хайхыг 
анхаардаггүй, харин хөшүүн хойрго байдлаар авирладаг хүмүүсийн 
тухайд гэвэл, тэд өөрсдөө явах ёстой; тэд Миний нэрд гутамшиг 
авчирсаар байх вий гэсэндээ Би тэднийг дахиж харахыг хүсдэггүй. 
Өөрийн ардуудаас шаарддаг зүйлийн тухайд бол, Би одоохондоо 
эдгээр журам дээр түр зогсоод, нөхцөл байдал хэрхэн өөрчлөгдөхөөс 
хамааран дараагийн арга хэмжээ авахаар хүлээнэ.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“5-р бүлэг”-ээс эш татав

Ах эгч нарын дунд сөрөг байдлаа үргэлжид гаргагчид нь Сатаны 
боолууд бөгөөд тэд чуулганыг үймүүлдэг. Тийм хүмүүс нэг л өдөр 
хөөгдөж, таягдан хаягдах ёстой. Хүмүүс Бурханд итгэхдээ Бурханыг 
хүндлэх сэтгэл өвөрлөдөггүй, Бурханыг дуулгавартай дагах зүрх 
сэтгэлгүй бол Түүний төлөө ямар ч ажил хийж чадахгүйгээр үл барам, 
харин ч эсрэгээрээ Түүний ажлыг үймүүлж, Түүнийг үл ойшоодог 
хүмүүс болно. Бурханд итгэдэг боловч Түүнд дуулгавартай байж, 
Түүнийг хүндлэлгүй, харин ч Түүнийг эсэргүүцэх нь итгэгчийн хувьд 
асар их гутамшиг юм. Хэрвээ итгэгчид, үл итгэгчдийн адилаар үг 
хэл, үйл хөдлөл нь ямагт хайхрамжгүй, цадиггүй байдаг бол тийм 
хүмүүс үл итгэгчдээс ч илүү ёрын муу юм; тэд бол жинхэнэ чөтгөр 
мөн. Чуулган дотор хорт, хорон муу яриагаа дэгдээдэг, ах эгч нарын 
дунд цуу яриа тарааж, зөрчил үүсгэж, бүлэглэл бий болгодог хүмүүс 
чуулганаас хөөгдсөн байх ёстой. Гэвч одоо Бурханы ажлын өөр эрин 
үе тул энэ хүмүүсийг хязгаарласан, учир нь тэд таягдан хаягдах нь 
гарцаагүй. Сатаны завхруулсан бүх хүн завхарсан зан чанартай байдаг. 
Зарим хүн завхарсан зан чанараас цаашгүй байхад бусад нь тийм биш: 
Тэд завхарсан сатанлаг зан чанартайгаар зогсохгүй, уг чанар нь ч бас 
туйлын хорон муу байдаг. Тэдний үг, үйлдэл завхарсан сатанлаг зан 
чанарыг нь илчилдгээр үл барам, энэ хүмүүс бол жинхэнэ диавол 
Сатан юм. Тэдний зан авир Бурханы ажилд саад болж, үймүүлэн, ах 
эгч нарын амийн оролтыг үймүүлж, чуулганы хэвийн амьдралд саад 
хийж байдаг. Хонины арьс нөмөрсөн энэ чононуудыг эрт орой хэзээ 
нэгэн цагт цэвэрлэх ёстой; Сатаны энэ боолуудад өршөөлгүй хандаж 
голж харьцах ёстой. Ингэх нь л Бурханы талд зогсож буй хэрэг; 
ингэж чаддаггүй хүмүүс Сатантай хамт намаг балчигт хөлбөрч байна. 
Бурханд чин сэтгэлээсээ итгэдэг хүмүүсийн зүрх сэтгэлд Бурхан 
үргэлж байдаг агаад Бурханыг хүндэлж, хайрладаг зүрх сэтгэлийг 
дотроо үргэлж тээдэг. Бурханд итгэдэг хүмүүс аливааг хянамгай, 
болгоомжтой хийх ёстой, бүх зүйлийг Бурханы шаардлагад нийцүүлж, 
Түүний зүрх сэтгэлийг хангалуун байлгахын тулд хийх хэрэгтэй. 
Тэд дур зоргоороо байж, хүссэн болгоноо хийх ёсгүй; ариун хүний 
ёс журамд энэ тохирохгүй. Хүмүүс галзууран гүйж, хаа сайгүй 
Бурханы туг далбааг намируулангаа энд тэндгүй сайрхаж, хууран 

мэхэлж болохгүй; энэ нь хамгийн тэрслүү үйлдэл юм. Гэр бүлд дүрэм 
журам, улс үндэстэнд хууль цааз гэж бий; тэгвэл Бурханы гэрт үүнээс 
ч илүү байх бус уу? Стандарт нь бүр ч хатуу чанд байх бус уу? Бүр 
их захиргааны зарлиг байдаг бус уу? Хүмүүс юу хүссэнээ хийж 
болох боловч Бурханы захиргааны зарлигийг хүссэнээрээ өөрчилж 
болохгүй. Бурхан бол хүмүүсийн халдахыг тэвчдэггүй Бурхан; Тэр 
бол хүмүүсийг үхүүлдэг Бурхан. Хүмүүс үүнийг үнэхээр аль хэдийн 
мэдэх бус уу?

Чуулганыг үймүүлж, Бурханы ажилд саад болдог хүмүүс чуулган 
болгонд бий. Тэд бүгд Бурханы гэрт шургалан орсон, зүсээ хувиргасан 
Сатан юм. Ийм хүмүүс дүр эсгэхдээ нэн сайн байдаг; тэд Миний 
өмнө хүндэтгэлтэйгээр ирж, бөхөлзөн, хамуутай нохой шиг амьдарч, 
хувийн зорилгодоо хүрэхийн тулд “бүхнээ” зориулдаг боловч ах эгч 
нартай нүүр тулах үедээ муу муухай талаа харуулдаг. Тэд үнэнийг 
хэрэгжүүлдэг хүмүүсийг хараад тэдэн рүү дайрч давшлан, хажуу 
тийш нь түлхэж хаядаг; өөрсдөөс нь илүү аймшигтай хүмүүсийг 
харахаараа долигонож, зусарддаг, чуулган дотор дураараа дургидаг. 
Иймэрхүү “орон нутгийн дээрэнгүй этгээд”, иймэрхүү “уяаны нохой” 
ихэнх чуулган дотор байдаг гэж хэлж болно. Тэд хамтдаа диавол шиг 
үйлдэж, нэг нэгэн рүүгээ ирмэн, сэмхэн дохио өгдгийн дээр хэн нь 
ч үнэнийг хэрэгжүүлдэггүй. Хамгийн хорт нэгэн нь “ахлах чөтгөр” 
болж, хамгийн нэр хүндтэй нь бусдыгаа удирдаж, туг далбаагаа 
өндөрт өргөдөг. Энэ хүмүүс чуулган даяар галзуурсан мэт авирлаж, 
сөрөг байдлаа тарааж, үхэл ханхлуулж, хүссэнээ хийж, юу дуртайгаа 
хэлдэг; хэн ч тэднийг зогсоож зүрхэлдэггүй, тэд сатанлаг зан чанараар 
дүүрэн байдаг. Тэднийг үймээн тарьж эхлэнгүүт үхлийн уур амьсгал 
чуулганд орж ирдэг. Үнэнийг хэрэгжүүлдэг хүмүүс чуулганаас 
таягдан хаягдаж, бүхнээ зориулах боломжгүй болдог байхад чуулганыг 
үймүүлж, үхэл тараадаг хүмүүс чуулган дотор галзуурсан мэт авирлаж 
байдаг. Түүгээр ч үл барам, ихэнх хүн тэднийг дагадаг. Ийм чуулганыг 
гагцхүү Сатан захирч байдаг; диавол хаан нь юм. Хэрвээ чуулганы 
гишүүд өндийн босож, эдгээр ахлах чөтгөрийг эсэргүүцэхгүй бол 
өөрсдөө ч гэсэн эрт орой хэзээ нэгэн цагт сүйрэх болно. Одоогоос 
эхлэн, ийм чуулгануудын эсрэг арга хэмжээ авах ёстой. Үнэнийг бага 

ч гэсэн хэрэгжүүлэх чадвартай хүмүүс үнэнийг эрж хайдаггүй бол 
тэр чуулганыг бүр мөсөн устгана. Үнэнийг хэрэгжүүлэх хүсэлтэй 
нэг ч хүн үгүй, Бурханы төлөө гэрчлэлд зогсож чадах хэн ч байхгүй 
бол тэр чуулганыг нэгмөсөн тусгаарлаж, бусад чуулганаас холбоог нь 
таслах ёстой. Үүнийг “үхлийг булшлах” гэж нэрлэдэг; Сатаныг хөөн 
зайлуулах гэдэг нь энэ юм. Хэрэв чуулганд нутгийн хэдэн дээрэнгүй 
этгээд байдаг агаад ямар ч ялган таних чадваргүй “жижиг ялаанууд” 
тэднийг дагадаг бол, хэрэв чуулганы гишүүд үнэнийг харсныхаа дараа 
ч гэсэн эдгээр дээрэнгүй этгээдийн хүлээс, явуулгаас салж чадахгүй 
хэвээр байгаа бол тэр тэнэгүүд эцэстээ бүгд таягдуулна. Энэхүү 
жижиг ялаанууд ямар нэгэн аймшигтай зүйл хийгээгүй байж болох 
ч бүр илүү ов мэхтэй, бүр илүү зальхай, булзамхай байдаг, ийм хүн 
бүрийг таягдан хаяна. Ганцыг ч үлдээхгүй! Сатанд харьяалагддаг 
хүмүүс Сатан руу буцах бол Бурханд харьяалагддаг хүмүүс үнэнийг 
эрж хайж явах нь гарцаагүй; тэдний уг чанар үүнийг шийддэг. Сатаныг 
дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. 
Үнэнийг хайдаг хүмүүс хангалт хүртэж, шавайгаа ханатал Бурханы 
үгэнд баясах болтугай. Бурхан бол зөвт; Тэр хэнийг ч алагчилдаггүй. 
Хэрвээ чи диавол бол үнэнийг хэрэгжүүлэх чадваргүй байдаг; хэрвээ 
чи үнэнийг хайдаг нэгэн бол Сатанд олзлогдохгүй нь лавтай. Энэ ямар 
ч эргэлзээгүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Зарим хүн сайшаалыг минь хүртэхийн тулд Миний өмнө үргэлж 
өөрийгөө гайхуулдаг, тэд нүдний минь өмнө нэг янз, нүднээс минь 
далдуур өөр янз байх маягаар үргэлж Намайг мэхлэхийг оролддог. 
Иймэрхүү хүмүүс бол чөтгөр, Би тэднийг Надаас аль болох хол 
байгаасай гэж хүсдэг, хэзээ ч дахин харахыг хүсдэггүй. Хүмүүс сул 
дорой, дутуу дулимаг байвал Би тэднийг дэмжиж, хангаж чадна; хэрэв 
чи завхарсан зан чанартай бол Би чамд үнэнийг нөхөрлөж болно. 
Гэхдээ Би чөтгөрүүдтэй зохицдоггүй, тэднийг болон тэдний шалтгийг 
сонсдоггүй. Эхэндээ, дөнгөж танилцаж байх үед чи шинэ итгэгч 
агаад зарим үнэнийг ойлгодоггүй болохоор тэнэг зүйлс хийж, хэлэх 

магадлал өндөртэй байдаг. Тиймээс бид үнэнийг нөхөрлөдөг. Харин 
тодорхой нэг үнэнийг ойлгодог хэр нь юу ч болоогүй байхад түвэг 
удаж, үргэлж Надтай зөрчилдөж, жижиг сажиг зүйлийг минь өөлөх 
юм бол Би тийм ч эелдэг хандахгүй. Яагаад? Чи бол аврагдаж чадах 
нэгэн биш, тийм болохоор Би яагаад чамд эелдэг хандах ёстой юм бэ? 
Эелдэг хандаж байна гэдэг нь хүлээцтэй, тэвчээртэй байна гэсэн үг. Би 
гэнэн тэнэг, жирийн завхарсан хүмүүст хүлээцтэй ханддаг болохоос 
дайсан, чөтгөрүүдэд биш. Хэрэв чөтгөр, дайснууд чинь чамайг 
ятгахын тулд сайхан үг хэлж, дүр эсгэж, агшин зуур баяр төрүүлэхийн 
тулд мэхэлбэл чи тэдний хэлэх зүйлд итгэж чадах уу? (Үгүй.) Яагаад? 
Тэд жинхэнэ төрхөө аль хэдийн илчилсэн; ганц л зүйлээр тэдний мөн 
чанар илчлэгдэж, тэд ил болсон. Тиймэрхүү хүмүүс үнэнийг хэзээ ч 
эрэлхийлдэггүй, үнэнийг хайрлаж бүр ч чаддаггүй. Тэд бол үнэний 
дайсан, үнэнийг тэд жигшиж, зэвүүцдэг. Тэд бол диавол. Тэднийг хөөх 
нь асуудлыг нэг мөр шийдвэрлэх бус уу? Зарим хүн “Тэдэнд бага зэрэг 
боломж өгч болохгүй гэж үү?” гэж асуудаг. Иймэрхүү хүмүүст гэмших 
ямар ч боломж байхгүй, тэд хэзээ ч гэмшиж чадахгүй. Тэд Сатанаас 
ялгаагүй, Бурханы бүхнийг чадагч хүч, мэргэн ухааныг үл харгалзан 
үүнийг Бурханд байвал зохих мөн чанар гэж боддоггүй, Бурхантай 
Бурхан шиг харьцдаггүй; тэр өөрийн хар санаат явуулгаа мэргэн ухаан, 
өөрийн уг чанар, мөн чанарыг үнэн гэж, харин Бурханыг болохоор 
үнэн биш гэж итгэдэг. Тиймээс түүний хувьд бүх зүйл дууссан; тэр 
эцсээ хүртэл Бурханд дайсагнах үйлтэй. Тиймээс муу хүмүүс үнэнийг 
хэзээ ч хайрлахгүй, эрэлхийлэхгүй байх хувь заяатай болохоор Бурхан 
тэднийг авардаггүй. Тэднийг чуулганаас гаргаж, Бурханы гэрээс хөөх 
нь хамгийн зөв шийдвэр бөгөөд өчүүхэн төдий ч алдаагүй юм.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Тавдугаар хэсэг)”-аас эш татав

Бурханы гэр яагаад антихристүүдийг хөөдөг вэ? Бурханы гэр 
тэднийг үйлчлэл үзүүлэгчээр байлгаж болохгүй гэж үү? Бурханы гэр 
тэдэнд гэмших боломж олгож болохгүй гэж үү? (Үгүй.) Тэд үнэнийг 
эрэлхийлж чаддаг хэвээр байвал яах вэ? (Боломжгүй.) Антихристүүд 
бол хорон муу хүмүүс, Сатанд харьяалагддаг бөгөөд тэд гэмших 

боломжгүй тул Бурханы гэр тэднийг зөвхөн хөөж л чадна гэдэг нь одоо 
тодорхой юм. Хөөгдсөн тэр хүмүүст Бурханы гэр ахин дахин хүлээцтэй 
хандсан. Бурханы гэр тэдэнд гэмших боломж олгосон бөгөөд тэднийг 
үл ойшоолгүй, сайн хүнийг хэлмэгдүүлж, хэн нэгний Бурханд итгэх 
итгэлийн амьдралыг нураахгүйн тулд, хэн нэгнийг сүйд хийхгүйн 
тулд хүчин чармайлт гаргасан. Хэн нэгэн хүний уг чанар тов тодорхой 
болохоос өмнө, тухайн хүн бүрмөсөн илчлэгдэхээс өмнө Бурханы 
гэр хүн бүрд хүлээцтэй ханддаг. Гэхдээ антихрист гэмшиж чадах уу? 
Үгүй, чадахгүй. Бурханы гэрт тэд Сатаны боол болж үйлчилдэг. Тэд 
Бурханы гэрийн ажлыг устгаж, саатуулж, үймүүлдэг. Хэдий зарим 
нэг билиг авьяас, чадвартай байлаа ч тэдний хувьд үүргээ зохих ёсоор 
гүйцэтгэж, эсвэл зөв замаар явна гэдэг боломжгүй. Антихристийг 
хэрэглэж болох арга зам байлаа ч гэсэн, тэд Бурханы гэр дэх Бурханы 
ажилд эерэг хувь нэмэр оруулж яавч чадахгүй. Тэд ямар ч эерэг зүйл 
хийх чадваргүй, харин сүйтгэж, саад болж, асуудал үүсгэж л чаддаг. 
Тэд ямар ч сайн зүйл хийдэггүй. Чи тэдэнд үлдэхийг зөвшөөрөөд 
ажиглаж, гэмших боломж олгож болно, гэхдээ тэдний хувьд гэмших 
боломжгүй бөгөөд эцэстээ тэднийг зохицуулах цорын ганц арга зам нь 
хөөх байдаг. Тийм хүмүүсийг хөөгдөхөөс өмнө Бурханы гэр тэднийг 
аль хэдийн тодорхой харсан: Тэд бол антихристүүд. Тэд гэмшсэнээс 
үхэхийг илүүд үздэг, тэд бол Бурхан болон үнэний дайсан, тиймээс 
тэднийг хөөх л боломжтой. Бурханы гэр сайн хүнийг хөөх үү? Хэрэв 
хүн үнэнийг хүлээн авч, гэмшиж чаддаг бол Бурханы гэр тэднийг хөөх 
үү? Хамгийн ихдээ л тэдний үүргийг өөрчилнө, эсвэл тэднийг сүнслэг 
үйл ажиллагаа болон эргэцүүлэл хийлгэхээр илгээнэ, харин хөөхгүй. 
Бурханы гэр хэн нэгнийг хөөхөөр шийднэ гэдэг нь Бурханы гэрт 
тэднийг байлгавал илүү их асуудал л авчирна гэсэн утгатай байдаг. 
Тэд ямар ч эерэг зүйл хийдэггүй, харин ч элдэв янзын муу зүйл хийж, 
төрөл бүрийн саад тотгор, үймээн самуун учруулдаг. Тэдний байгаа 
газар эмх замбараагүй, эв нэгдэлгүй байдаг. Ажил зогсонги байдалд 
орж, эргэн тойрных нь ихэнх хүн хямарч, Бурханд итгэх итгэлээ алдаж, 
бүр зарим хүн цаашид итгэхийг ч, үүргээ үргэлжлүүлэхийг ч хүсэхээ 
больдог. Тэгвэл шалтгаан нь юу вэ? Бүх зүйл антихристээс болдог. 
Тэднийг хөөсний дараа ихэнх хүн аажмаар сайжирч эхэлдэг. Тиймээс 

та нар өөрсдөө ажиглаад хар даа, хөөгдсөн антихристүүд болон 
хорон муу хүмүүсийн хэн нь хожим өөрийгөө мэддэг болж, үнэнийг 
эрэлхийлж, хайрлаж чадсан бэ? Тэд гэмшсэн үү? Хэн нь ч гэмшээгүй, 
тэд нүглээ улайхаас гөжүүдлэн татгалзсаар жилийн дараа уулзлаа ч 
гэсэн, тэр хэвээрээ байж байдаг. Жилийн өмнө болсон зүйлийг тавьж 
явуулахаас татгалзсан хэвээр маргалдаж, өөрсдийгөө зөвтгөхийг 
оролддог бөгөөд зан чанар нь огтхон ч өөрчлөгдөөгүй байдаг. Хэрэв 
чи тэднийг буцаан хүлээн авч, чуулганы амьдралдаа эргэн орж, үүргээ 
гүйцэтгэхийг зөвшөөрөх юм бол тэд яг л Паул шиг шууд хуучин хэвдээ 
орно. Тэд үнэнийг эрэлхийлэх замыг огтхон ч дагадаггүй, хуучин зам 
буюу антихристийн зам, Паулын замаар үргэлжлүүлэн алхдаг. Энэ бол 
антихристүүдийг хөөдгийн шалтгаан юм.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Наймдугаар хэсэг)”-аас эш татав

Ихэнх хүмүүс гэм буруу үйлдсэн. Жишээлбэл, зарим нь Бурханыг 
эсэргүүцэж, зарим нь Бурханы эсрэг тэрсэлж, зарим нь Түүний эсрэг 
гомдлын үг хэлж, бусад нь чуулганд хор хөнөөлтэй юм уу Бурханы 
гэрт хохиролтой зүйл хийсэн. Энэ хүмүүст хэрхэн хандах ёстой вэ? 
Тэдний төгсгөл уг чанар болон хувиршгүй зан авирынх нь дагуу 
тодорхойлогдоно. Зарим хүн хорон муу, зарим нь тэнэг, зарим нь 
мунхаг, харин зарим нь араатнууд байдаг. Хүн бүхэн өөр. Зарим хорон 
муу хүн ёрын муу сүнсэнд эзэмдүүлсэн байдаг бол бусад нь диавол 
Сатаны боол юм. Уг чанарын хувьд зарим нь нэн хорлонтой, зарим 
нь тун ов мэхтэй, зарим нь мөнгөнд гойд шунадаг, харин бусад нь 
садар самуун байх дуртай. Хүн бүрийн зан авир өөр тул хүмүүсийг 
бүгдийг нь хувийн уг чанар, зан авирынх нь дагуу бүхэлд нь харах 
хэрэгтэй… Бурхан хүрээлэн буй орчин, тухайн үеийн байдал, бодит 
нөхцөл байдал, хүмүүсийн үйлдэл, зан авир, илэрхийллийнх нь дагуу 
хүн болгонтой харьцдаг. Бурхан хэнд ч шударга бус хандахгүй. Энэ 
бол Бурханы зөвт байдал билээ.

Эцсийн өдрүүдийн Христийн ярианы тэмдэглэл номын
“Хүнд хандах Бурханы хандлагын үндэс”-ээс эш татав

Лавлагаанд зориулсан номлол, нөхөрлөлийн эшлэлүүд:

Чуулганыг цэвэрлэх нь зайлуулах ёстой таван төрлийн хүнийг 
зайлуулахаас эхлэх ёстой. Олон нийтийн уур хилэнг намжааж, 
Бурханыг тайвшруулахын тулд чуулганы ажлыг үргэлж үймүүлж, эмх 
замбараагүй байдал үүсгэдэг бүх антихрист чөтгөрийг нэгд нэгэнгүй 
зайлуулах ёстой. Хөөн зайлуулах ёстой таван төрлийн хүний тодорхой 
тайлбарыг дор оруулав:

1. Чөтгөрт эзэмдүүлсэн эсвэл муу сүнсний ноцтой ажил байдаг 
хүмүүсийн бүлэгт жинхэнэ утгаар багтдаг хүмүүсийг зайлуулах 
ёстой. Энэ нь хэзээ ч алдаа болохгүй. Гэмшдэггүй бүх ижил хүйстэн 
чөтгөрт эзэмдүүлсэн байдаг. Тэднийг бас зайлуулах нь зүй ёсны 
хэрэг юм. Харин муу сүнсний ажил ердөө өчүүхэн төдий л байгаа 
хүмүүст өөрөөр хандах хэрэгтэй. Жишээлбэл, хааяа хэлнүүдээр ярьж, 
үзэгдлүүд харж, дуу хоолойнууд сонсож, зүүдэлж байсан хүмүүс 
гэх мэт. Тэд чөтгөрт эзэмдүүлсэн бүлэгт харьяалагдахгүй. Хэрэв энэ 
хүмүүс үнэнийг эрэлхийлбэл аврагдах нь дамжиггүй. Тиймээс, муу 
сүнсний ажил өчүүхэн төдий байгаа хүмүүсийг хөөн зайлуулахыг 
огт зөвшөөрөхгүй. Чөтгөрт эзэмдүүлсэн гэж олон нийтэд танигдсан 
хүмүүсийг, тэр дундаа муу сүнсний ажил илэрхий байдаг хүмүүсийг 
зайлуулж болно.

2. Хүмүүсийг хууран мэхэлдэг хуурамч Христ, антихристийн 
ангилалд жинхэнэ утгаараа багтдаг хүмүүсийг зайлуулах ёстой. 
Энэ нь хэзээ ч алдаа болохгүй. Өөрсдийгөө үргэлж Бурханы ууган 
хөвгүүд, хайртай хөвгүүд нь гэж бодож, хүмүүст өөрсдийгөө хүлээн 
зөвшөөрүүлж, өөрсдөдөө захирагддаг болгодог, өөрсдийгөө Христ 
мөн, шинэ ажил хийлгэхээр Бурхан өөрсдийг нь илгээсэн гэж 
гэрчилдэг, Ариун Сүнсний ашигладаг хүний удирдамжаас татгалзаж, 
өөрөөр хийдэг, Бурханы ажлыг байнга шүүж, Бурханыг доромжилсон 
үг хэлж, Ариун Сүнсний ашигладаг хүнийг гутаан доромжилж, дайрч 
давшилсан цуурхал тараадаг, муу сүнсний ажлыг хүлээн авч, тэрхүү 
далайн дээрэмчний хөлөг онгоцонд сууж, хүмүүсийг хуурч эхэлсэн 
тэр бүх хүн хуурамч Христ, антихрист, хууран мэхлэгч юм. Зарим 
хүмүүс Бурханы тухайд хэдхэн л үзэлтэй, Ариун Сүнсний ашигладаг 

хүний талаар цөөн хэдэн өрөөсгөл хандлагатай боловч тэдэнд 
дайсагнах сэтгэл байдаггүй бөгөөд үнэнийг эрэлхийлж, Бурханы 
бүх ажлыг дуулгавартай дагаж, үнэн голоосоо гэмшиж чаддаг. Ийм 
төрлийн хүн хааяа буруу зүйл ярьж, буруу үйлдэл гаргасан ч гэсэн 
тэдэнтэй огт антихрист шиг хандаж, зайлуулж болохгүй. Жинхэнэ 
антихристүүд Бурханы сонгосон хүмүүсийг хяналтдаа байлгаж, бие 
даасан хаанчлал байгуулахыг хүсдэг. Ажил хийхдээ Дээрхээс ирсэн 
ажлын зохицуулалтыг дагаж мөрддөггүй, харин огт өөр зүйл хийх юм 
уу үнэн эсэхэд нь эргэлзэж байна гэсэн шалтгаанаар Дээрхийн ажлын 
зохицуулалт, номлол, нөхөрлөлөөс хүртэл татгалздаг хүмүүс байдаг. 
Тэд Бурханы сонгосон хүмүүсийг гарын дор хатуу хяналтад байлгадаг. 
Тэд Дээрхийн төвлөрсөн услалт, хангалт, хариулалтаас татгалздаг. Ийм 
хүмүүс бол цэвэр антихрист юм. Энэ бол эргэлзээгүй. Ийм удирдагч, 
ажилчдыг солих ёстой. Илүү ноцтой нэгнийг нь зайлуулах ёстой.

3. Иудас хүмүүсийн бүлэглэлд үнэхээр харьяалагддаг, Эзэн болоод 
итгэл нэгтнүүдээ худалдаж, Сатаны нэрийн өмнөөс ах, эгч нараа барьж 
авахаар үйлчилдэг хүмүүсийг зайлуулах ёстой. Энэ нь хэзээ ч алдаа 
болохгүй. Хэрэв хэн нэгэн баригдсаныхаа дараа багахан л мэдээлэл 
улайх боловч ах, эгч нарыг нь Сатан хянаж, барьж авахад тусалдаггүй, 
урьд өмнө нь харьцангуй сайн ажиллаж, гэмшиж байгаагаа харуулсан 
бол тэр хүнийг зайлуулах ёсгүй. Тэднийг гурваас таван сарын турш 
тусгаарла, ингэснээр тэд өөрсдийгөө эргэцүүлэх боломжтой болно. 
Хэрэв асар том асуудал гарахгүй л бол тэднийг чуулганы амьдралд 
эргүүлэн оруулж болно. Харин хүн чанар нь муу, өмнө нь ямар ч сайн 
үйл хийж байгаагүй хүмүүсийн хувьд, тэд баригдаж, Иудас болсон 
бол тэднийг зайлуулж болно. Хэрвээ тэд Сатаны хамсаатан болж, агуу 
улаан луунд үйлчлэн, ах, эгч нарыг хянаж, баривчлахад нь тусалдаг 
бол энэ хүнийг зайлуулах ёстой. Бурханаас урваж, Бурханы сонгосон 
хүмүүст хор хөнөөл учруулахаар Сатаны хамсаатнаар үйлчилдэг 
эдгээр хүмүүсийг зайлуулахад хэзээ ч буруудахгүй.

4. Үнэхээр муу хүмүүсийг зайлуулах ёстой. Энэ нь хэзээ ч буруу 
болохгүй. Дараах төрлийн муу хүмүүс бий: Чуулганы амьдралд 
тасралтгүй саад хийж, бүлэглэл байгуулж, сөргөлдөөн үүсгэж, 
чуулганыг хагалан бутаргадаг хүмүүс байдаг—эдгээр нь бусадтай 

эвтэй байж чаддаггүй, хүн бүрийн жигшдэг ялзарсан алим юм; өөр 
нэг төрлийн муу хүмүүст чуулган эсвэл түүний удирдагчдыг шүүхэд 
өгөх чадвартай хүмүүс багтдаг—ийм хүмүүс бүх төрлийн муу зүйлийг 
хийх чадвартай; өөр нэг бүлэгт нь садар самууныг байнга үйлддэг, 
гэмшихээс татгалзаж, хүмүүст сөргөөр нөлөөлдөг хүмүүс багтдаг; 
эцэст нь хувийн байр сууриа хамгаалахын тулд Бурханы сонгосон 
хүмүүсийг бодлогогүйгээр дарангуйлж, урхидах чадвартай, тэр ч 
байтугай бусдыг хайхрамжгүй зайлуулж чаддаг, мөн антихристийн 
ангилалд багтдаг хүмүүс байдаг. Ийм төрлийн хүмүүс үнэхээр муу 
хүмүүс. Чуулган дахь бүх хүн муу гэдгийг нь нийтээрээ хүлээн 
зөвшөөрч, тодорхойлсон хүмүүсийг л хөөх ёстой. Нэг л удаа муу үйл 
хийж, гэм бурууг үйлдэж, удирдагчид халдсан хүмүүсийн тухайд, ийм 
нөхцөл байдалд байгаа хүмүүсийг муу хүмүүс гэж хөөх ёсгүй. Нэг 
удаа муу үйл хийх нь гэм буруутай ижил ангилалд багтдаг. Энэ нь тэр 
хүн муу гэсэн үг биш юм. Гагцхүү олон удаа, янзын бүрийн муу үйл 
хийдэг хүмүүс л муу хүмүүс байдаг. Хэрэв хүн гэм бурууг үйлдсэн 
ч гэмших чадвартай байгаа л бол аврагдах найдвар тэдэнд байсаар 
байна. Ийм хүнийг огт зайлуулж болохгүй. Зөвхөн муу хүмүүс гэж 
нийтээрээ мэддэг хүмүүсийг л зайлуулах ёстой.

5. Бурханы чуулганы тахилыг үрэн таран хийж, хулгайлж, 
завшиж, залилдаг хүмүүсийг зайлуулах ёстой. Ингэлээ гээд хэзээ ч 
буруудахгүй. Бурханы чуулганы тахилыг үрэн таран хийж, завшиж, 
залилдаг, тахилыг муу сүнс, антихрист, хорон муу хүмүүст өгдөг, 
тэдгээр тахил аюулд ороод байгааг олж харсан ч нөхцөл байдлыг даруй 
зохицуулаагүйгээс Бурханы гэрт үлэмж хэмжээний хохирол учруулдаг 
хүмүүсийг тахилын хулгайлагчид гэж ангилж болно. Ийм хүмүүсийг 
бүгдийг нь зайлуулах ёстой. Ялангуяа, Бурханы гэрээс их хэмжээний 
мөнгө завшсан хүмүүсийг хөөж зайлуулж, мөн өрөө төлж, учруулсан 
аливаа зардлыг чуулганд нөхөн төлүүлэхийн тулд тэднийг хөөж олох 
ёстой. Хэрэв хэн нэгэн мөнгийг зүй бусаар ашигласан учраас хүн 
болгонд шүүмжлүүлж байгаа бол энэ нь гэм буруу тул түүнтэй өөрөөр 
харьцах хэрэгтэй. Энэ хүнд гэмших боломж олгох хэрэгтэй. Ийм 
нөхцөл байдлыг зохицуулах тохиромжтой арга нь энэ юм.

Дээр дурдсан таван төрлийн хүнийг чуулган зайлуулах ёстой. 

Эдгээр ангилалд багтах бүх хүнийг золин аврах аргагүй учраас Бурханы 
ажил тэднийг таягдан хаядаг. Ийм хүмүүс Бурханы гэрт үлдээд ямар 
ч ашиггүйгээс гадна тэдэнд хүн чанар байдаггүй, Бурханыг өчүүхэн 
төдий ч хүндэтгэх сэтгэлгүй, тэр чигтээ Сатаны төрлийнх учраас 
эцэс төгсгөлгүй гай удах болно. Хэдийгээр энэ хүмүүсийн хийдэг 
зүйл гаднаас нь харахад завхрал илэрч байгаатай төстэй боловч тэд 
Бурханд үнэхээр итгэдэг хүмүүс биш, үнэнийг хайрлаж, эрэлхийлдэг 
хүмүүс бүр ч биш тул Бурханы аврах хүмүүсийн ангилалд багтдаггүй. 
Бурханы үгэнд өгүүлсэнчлэн: “Сатаны завхруулсан бүх хүн 
завхарсан зан чанартай байдаг. Зарим хүн завхарсан зан чанараас 
цаашгүй байхад бусад нь тийм биш: Тэд завхарсан сатанлаг зан 
чанартайгаар зогсохгүй, уг чанар нь ч бас туйлын хорон муу 
байдаг. Тэдний үг, үйлдэл завхарсан сатанлаг зан чанарыг нь 
илчилдгээр үл барам, энэ хүмүүс бол жинхэнэ диавол Сатан 
юм” (Үг нь махбодоор илэрсэн номын “Үнэнийг хэрэгжүүлдэггүй 
хүмүүст өгөх анхааруулга”), Бурханы сонгосон хүмүүс жинхэнэ 
диавол Сатаныг хэрхэн ялган танихаа мэддэг байх ёстой. Бурхан 
хийгээд диавол Сатанд чин сэтгэлээсээ итгэдэг хүмүүсийн аль аль нь 
завхарсан зан чанартай болохоо харуулдаг боловч тэдний хоорондох 
үндсэн ялгаа нь юу вэ? Энэ бол Бурханы сонгосон хүмүүсийн ойлгох 
ёстой асуулт юм. Бурханд чин сэтгэлээсээ итгэдэг хүмүүсийн хувьд, 
хэдэн жилийн турш итгэж, үнэнийг ойлгож эхэлсний дараа өөрсдийн 
завхарсан зан чанарын талаар бага зэрэг мэдлэгтэй болж, Бурханыг 
хүндэтгэх сэтгэлийг бага зэрэг олж авдаг. Үнэний талаарх ямар ч 
жинхэнэ ойлголт байхгүй байсан ч гэсэн тэд илэрхий муу, Бурханы 
эсрэг зүйлийг хийж чадахгүй. Түүгээр ч үл барам засалт, харьцалт, 
шүүлт, гэсгээлт эсвэл шалгалт, цэвэршүүлэлттэй нүүр тулахдаа 
өөрсдийгөө таньж, жинхэнэ харууслыг мэдэрч, өөрсдийгөө үзэн ядаж, 
Сатаныг жигшин, зарим нэг жинхэнэ гэмшил, өөрчлөлтийг туулж 
чаддаг. Энэ бол Бурханд үнэхээр итгэдэг хүмүүс аврагдах боломжтой 
гэдгийн нотолгоо юм. Тэгвэл диавол Сатаныг харцгаая. Тэд хэчнээн 
их мууг үйлдэж, хэчнээн их засалт, харьцалттай нүүр тулахаас үл 
хамааран өөрсдийгөө таньж мэдэхийн тулд үнэнийг хэзээ ч хүлээн 
зөвшөөрч, өөрсдийгөө эргэцүүлдэггүй. “Гэмшил” гэдэг үг толь бичигт 

нь хэзээ ч байгаагүй. Энэ бол жинхэнэ диавол Сатан ба үнэнийг 
эрэлхийлж чадах завхарсан хүмүүсийн төрөлхийн мөн чанарын 
хоорондох ялгаа юм. Хэрэв Бурханы сонгосон хүмүүс тэднийг ингэж 
ялгаж чадвал ямар хүмүүс аврагдах боломжтой, ямар нь жинхэнэ 
диавол Сатан агаад аврагдах аргагүй болохыг мэдэх болно.

Ажлын зохицуулалтаас эш татав

IV. ҮҮРГЭЭ ГҮЙЦЭТГЭХ  
ЗАРЧМУУДЫН ТАЛААР

74. Үүрэгтээ хандах зарчмууд
(1) Үүрэг бол Бурханаас ирсэн даалгавар, бүтээгдсэн зүйлийн 

хариуцлага юм. Үүний гүйцэтгэлийг Тэнгэрээс тогтоож, газар хүлээн 
зөвшөөрдөг; үүргээ гүйцэтгэхгүй байх нь урвалтын жигшүүрт үйл юм;

(2) Хүнд Бурханы өгдөг үүргийг том жижиг, эсвэл дээд, дорд гэж 
хуваадаггүй. Хүн үүргээ Бурханаас хүлээн авах ёстой; үүргээ сайн 
гүйцэтгэх нь л мөс чанар, эрүүл ухаантай байгаа хэрэг;

(3) Хүний үүргийн гүйцэтгэл хэтийн ирээдүй, хувь заяаных нь 
хязгаарлалтаас болж хохирох ёсгүй. Хүн дуулгавартай сэтгэлгээ болон 
эерэг, хамтран ажиллах хандлагаар үүрэгтээ хандах ёстой;

(4) Үүргээ гүйцэтгэж байхдаа өөрийнх нь сэдэл гүйцэтгэлд нь 
холилддог арга замыг хүн байнга эргэцүүлэх ёстой. Эдгээр хольцыг 
даруйхан анхаарч шийдвэрлэхийн тулд үнэнийг эрж хай, үүргээ 
хангалттай гүйцэтгэж чаддаг бол.

Холбогдох Бурханы үг:

Бурханы бүтээлүүд үүргээ биелүүлэх ёстой; чи Бурханы ноёрхол 
дор амьдарч, Бурханы бүх хангалтыг, Бурханаас ирдэг бүхнийг хүлээн 
авдаг тул өөрийн хариуцлага, хүлээсэн үүргийг биелүүлэх ёстой—
энэ нь чиний үүрэг юм. Хүн төрөлхтөн Бурханы бүтээлийн үүргийг 
биелүүлэх нь хүний ертөнцөд амьдрахдаа хийсэн өөр юунаас ч илүү 
зөв шударга, сайхан, сүрлэг юм гэдгийг үүнээс харж болно; хүн 
төрөлхтний дунд, Бурханы бүтээлийн үүргийг биелүүлэхээс илүү утга 
учиртай, үнэ цэнтэй юу ч үгүй бөгөөд Бурханы бүтээлийн амьдралд 
илүү их утга учир, үнэ цэн авчирдаг юу ч үгүй. Бурханы бүтээл нь 
Бурханы бүтээлийн үүргийг биелүүлэх чадвартай байж, Бүтээгчийг 
хангалуун байлгаж чаддаг байх нь хүн төрөлхтний дундах хамгийн 
гайхалтай зүйл бөгөөд хүн төрөлхтний дунд магтагдах ёстой зүйл 
билээ. Бүтээгчээс Бурханы бүтээлүүдэд юу ч даалгасан бай, тэд 
болзолгүйгээр хүлээн авах ёстой; хүн төрөлхтний хувьд энэ нь ерөөлтэй, 

алдар суутай зүйл бөгөөд Бурханы бүтээлийн үүргийг биелүүлдэг бүх 
хүн төрөлхтний хувьд илүү гайхалтай, эсвэл тэмдэглүүштэй өөр юу ч 
үгүй—энэ бол эерэг зүйл юм. Бурханы бүтээлийн үүргийг биелүүлдэг 
хүмүүст Бүтээгч хэрхэн ханддаг, тэдэнд юу амладаг нь Бүтээгчийн 
хэрэг бөгөөд бүтээгдсэн хүн төрөлхтөнд ямар ч хамаагүй. Шулуухан 
хэлэхэд, үүнийг Бурхан шийднэ; чи Бурханы өгсөн зүйлийг л авах 
бөгөөд хэрвээ Тэр чамд юу ч өгөхгүй бол энэ талаар чи юу ч хэлж 
чадахгүй. Бурханы бүтээл Бурханы даалгаврыг хүлээн авч, үүргээ 
биелүүлэхийн тулд Бүтээгчтэй хамтран ажиллаж, чадах зүйлээ хийх 
үед энэ нь наймаа эсвэл арилжаа биш; Бурханы бүтээлүүд Бурханы 
ерөөл юм уу амлалтаар арилжихын тулд ямар нэг хандлага, эсвэл 
зүйлийг ашиглахаар оролдох ёсгүй. Бүтээгч энэ ажлыг та нарт даалгах 
үед Бурханы бүтээлийн хувиар энэ үүрэг, даалгаврыг хүлээн авах нь 
зөв зүйтэй хэрэг; үүнд ямар ч наймаа багтдаггүй. Бүтээгчийн зүгээс 
бол Тэрээр энэ даалгаврыг та нарт даалгахыг хүсэж байгаа; бүтээгдсэн 
хүн төрөлхтний зүгээс бол хүмүүс энэ үүргийг баяртайяа хүлээн авч, 
үүнийг амьдралдаа хүлээсэн үүрэг, энэ амьдралдаа амьдран харуулах 
ёстой үнэ цэн хэмээн үзэх ёстой. Энд ямар ч наймаа байдаггүй, энэ нь эн 
тэнцүү солилцоо биш бөгөөд ямар нэг шагнал юм уу аливаа нэг төрлийн 
тайлбарыг бүр ч агуулдаггүй. Энэ нь арилжаа биш, мөн үүргээ биелүүлэх 
үедээ хүмүүсийн төлдөг төлөөс, хувь нэмрээ оруулдаг ажил хөдөлмөр 
биш. Бурхан хэзээ ч ингэж хэлээгүй ба үүнийг хүн ингэж ойлгох ёсгүй.

…Бүтээгдсэн зүйл болохынхоо хувьд Бүтээгчийн өмнө ирэх 
үедээ чи үүргээ гүйцэтгэх учиртай. Энэ бол хийвэл зохих зөв зүйл. 
Хүмүүс бүтээгдсэн зүйлийн үүргийг гүйцэтгэх учиртай болохоор 
Бүтээгч хүн төрөлхтний дунд дахин илүү их ажил хийв. Тэрээр хүн 
төрөлхтөнд хийх ажлынхаа цаашдын алхмыг гүйцэтгэсэн. Тэр ажил 
нь юу вэ? Тэрээр хүн төрөлхтнийг үнэнээр хангаж, үүргээ гүйцэтгэж 
байхдаа Түүнээс үнэнийг олж авч, ингэснээрээ завхарсан зан чанараа 
хаяж, цэвэрлэгдэх боломжийг олгодог. Ингэснээр тэд Бурханы хүслийг 
биелүүлэн, амийн зөв замд орж, эцэст нь Бурханаас эмээж, муугаас 
зайлж, авралд бүрэн хүрч, Сатаны зовлонд өртөхөө больдог. Бурхан 
хүн төрөлхтний үүргийг нь гүйцэтгүүлснээр эцэст нь энэхүү гол үр 
нөлөөнд хүргүүлнэ. Тиймээс, үүргээ биелүүлэх явцдаа чи бүтээгдсэн 



937

74. Үүрэгтээ хандах зарчмууд

зүйлийн хувьд үүргээ гүйцэтгэснээр аминд чинь авчирдаг үнэ цэнэ, 
ач холбогдлыг зүгээр нэг эдлэх төдий болдоггүй. Түүнээс гадна 
чи цэвэрлэгдэж, аврагдаж, эцэст нь Бүтээгчийн царайны гэрэлд 
амьдрахаар ирдэг.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Долоодугаар хэсэг)”-аас эш татав

Хүний үүрэг болон түүний ерөөгдөх, хараагдах эсэхийн хооронд 
ямар ч хамаарал байхгүй. Үүрэг бол хүний биелүүлэх учиртай зүйл; 
энэ нь тэнгэрээс өгсөн ажил бөгөөд нөхөн төлбөр, нөхцөл болзол, 
учир шалтгаанаас хамаарах ёсгүй. Тэгвэл л өөрийн үүргийг биелүүлж 
байгаа хэрэг юм. Ерөөгдөх гэдэг нь хүн шүүлт туулсныхаа дараа 
төгс болгуулж, Бурханы ерөөлийг эдлэх явдал билээ. Хараагдах гэдэг 
нь шүүлт, гэсгээлт туулсны дараа хүний зан чанар өөрчлөгдөхгүй 
байх явдал бөгөөд тэд төгс болгуулдаггүй, харин шийтгүүлдэг. Гэвч 
ерөөгдсөн үү, эсвэл хараагдсан уу гэдгээс үл хамааран, бүтээгдсэн 
зүйлс өөрсдийн үүргийг биелүүлж, хийх учиртай зүйлээ хийж, чаддаг 
зүйлээ хийх ёстой; энэ бол Бурханыг эрэлхийлдэг хүний хийх ёстой 
хамгийн наад захын зүйл юм. Чи зөвхөн ерөөгдөхийн тулд үүргээ 
биелүүлэх ёсгүй ба хараагдахаас айсандаа үүргээ биелүүлэхээс 
татгалзах ёсгүй. Би та нарт энэ нэг зүйлийг хэлье: Үүргээ биелүүлэх 
нь хүний хийх учиртай зүйл бөгөөд хэрвээ хүн үүргээ биелүүлж 
чадахгүй бол энэ нь түүний тэрслүү зан юм. Үүргээ биелүүлэх үйл 
явцаар л дамжуулан хүн аажмаар өөрчлөгддөг ба энэхүү үйл явцаар 
үнэнч байдлаа харуулдаг. Тийм болохоор, чи үүргээ биелүүлж чаддаг 
байх тусмаа, төдий чинээ их үнэнийг хүлээн авч, илэрхийлэл чинь 
төдий чинээ бодитой болно. Өөрсдийн үүргийг биелүүлэхдээ зүгээр 
л оромдож, үнэнийг эрж хайдаггүй хүмүүс эцэстээ таягдан хаягдана, 
учир нь тийм хүмүүс үнэнийг хэрэгжүүлэхдээ үүргээ биелүүлдэггүй ба 
үүргээ биелүүлэхдээ үнэнийг хэрэгжүүлдэггүй. Тэд бол өөрчлөгдөлгүй 
үлддэг хүмүүс бөгөөд хараагдах болно. Тэдний илэрхийлэл хольцтой 
байдгаар үл барам, илэрхийлдэг бүхэн нь хорон муу байдаг.

Үг нь махбодоор илэрсэн номын “Бие махбодтой болсон Бурханы үйлчлэл
ба хүний үүргийн ялгаа”-аас эш татав

Хүн төрөлхтний гишүүд ба үнэн сүсэгт Христэд итгэгчид болохын 
хувьд өөрсдийн оюун санаа, бие махбодыг Бурханы даалгаврыг 
биелүүлэхэд зориулах нь бид бүгдийн үүрэг, хариуцлага юм. Учир нь 
бидний бүх оршихуй Бурханаас ирсэн бөгөөд Бурханы дээд эрхийн 
ачаар оршдог билээ. Хэрвээ оюун санаа, бие махбод маань Бурханы 
даалгавар болон хүн төрөлхтний зөв шударга үйл хэргийн төлөө 
зориулагдахгүй бол бидний сүнс Бурханы даалгаврын төлөө амиа 
золиосолсон хүмүүсийг, тэр тусмаа биднийг бүх зүйлээр хангасан 
Бурханыг гутаах болно.

Үг нь махбодоор илэрсэн номын
“Бүх хүн төрөлхтний хувь заяаг Бурхан захирдаг”-аас эш татав

Үүрэг хэрхэн үүсдэг вэ? Ерөнхийдөө бол хүн төрөлхтөнд аврал 
авчрах Бурханы удирдлагын ажлын үр дүнд үүсдэг; харин явцуугаар 
бол Бурханы удирдлагын ажил хүн төрөлхтний дунд ил болоход хийх 
хэрэгтэй олон янзын ажил гарч ирдэг ба хүмүүс хамтран ажиллаж, 
эдгээрийг гүйцэлдүүлэх шаардлагатай болдог. Үүнээс хүмүүсийн 
гүйцэтгэх хариуцлага, даалгавар үүссэн бөгөөд эдгээр хариуцлага, 
даалгавар нь хүн төрөлхтөнд Бурханы хайрладаг үүрэг юм. Иймээс 
Бурханы гэр дэх хамтын ажиллагаа шаардагддаг янз бүрийн ажил нь 
хүмүүсийн гүйцэтгэх ёстой үүрэг юм. Тэгвэл үүрэгт сайн муу, дээд 
доод, их бага гэх ялгаа бий юу? Тийм ялгаа байхгүй; ямар нэг зүйл 
Бурханы удирдлагын ажилтай холбоотой бөгөөд Бурхан тэр ажлыг 
гүйцэтгэх шаардлага, эсвэл Бурханы гэрийн ажлын шаардлага мөн 
байгаа цагт хүний үүрэг мөн байдаг. Үүргийн тодорхойлолт, гарал 
үүсэл энэ юм. Бурханы удирдлагын ажил байхгүй бол газар дээрх 
хүмүүс яаж амьдардгаасаа үл хамааран, үүрэгтэй байх уу? (Үгүй.) 
Бүтээгдсэн зүйлсийн үүрэг хийгээд хүн төрөлхтнийг аврах Бурханы 
удирдлагын ажил хоёр хоорондоо шууд хамааралтай гэдгийг одоо чи 
тодорхой харж байна. Хүн төрөлхтнийг аврах Бурханы аврал хийгээд 
газар дээр хүмүүсийн дунд Түүний эхлүүлсэн удирдлагын ажил 
байхгүй бол хүмүүст яриад байх ямар ч үүрэг байхгүй байх байсан 
гэж хэлж болно. Үүнийг энэ өнцгөөс нь харвал, Бурханыг дагадаг хүн 
болгоны хувьд үүрэг маш чухал, тийм үү? Өргөн хүрээнд ярих юм 

бол, чи Бурханы удирдлагын төлөвлөгөөний ажилд оролцож байгаа; 
илүү нарийвчилж хэлбэл, өөр өөр цаг үед, өөр өөр бүлэг хүний дунд 
хийх шаардлагатай Бурханы янз бүрийн ажилд чи хамтран ажиллаж 
байна. Үүрэг чинь ямар байхаас үл хамааран, энэ бол Бурханы чамд 
өгсөн даалгавар билээ. Заримдаа чи чухал зүйлийг харж, хамгаалах 
шаардлагатай байж болно. Энэ нь чиний хариуцлага гэж хэлж 
болохоор харьцангуй шалихгүй асуудал байж болох ч энэ бол Бурханы 
чамд өгсөн даалгавар; чи үүнийг Түүнээс хүлээж авсан. Ерөнхийд нь 
хэлбэл, Бурхан чамд даалгавар өгдөг бөгөөд тэр нь сайн мэдээ түгээх, 
чуулган удирдах, эсвэл бүр ч аюултай, илүү чухал ажил байж болно. 
Яасан ч байсан, энэ нь Бурханы ажил, Түүний гэрийн ажилтай 
хамаатай л бол хүмүүс үүнийг Бурханаас ирсэн үүрэг гэж хүлээн 
авах хэрэгтэй. Бүр илүү ерөнхийлж хэлбэл, үүрэг гэдэг нь хүний 
эрхэм зорилго, Бурханаас даалгасан даалгавар юм; илүү нарийвчилж 
хэлбэл, энэ бол чиний хариуцлага, хүлээсэн үүрэг билээ. Энэ бол 
чиний эрхэм зорилго, Бурханаас чамд даалгасан даалгавар, чиний 
хариуцлага, хүлээсэн үүрэг тул хувийн хэрэг явдалтай чинь ямар ч 
хамаагүй.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Бурханы даалгаврыг хэрхэн авч үздэг вэ гэдэг чинь маш ноцтой 
асуудал юм! Хэрэв чи Бурханы даалгасан зүйлийг гүйцэлдүүлж 
чадахгүй бол Түүний өмнө амьдрахад тохирохгүй бөгөөд шийтгүүлбэл 
зохино. Хүмүүс Бурханы даалгасан ямар ч даалгаврыг гүйцэлдүүлэх 
ёстой гэдэг нь Тэнгэрээр тогтоогдож, газраар хүлээн зөвшөөрөгддөг; 
энэ нь тэдний хамгийн өндөр дээд хариуцлага, яг л амь шиг нь чухал. 
Хэрвээ чи Бурханы даалгаврыг нухацтай авч үздэггүй бол хамгийн 
ноцтой байдлаар Түүнээс урваж байгаа хэрэг; ингэвэл чи Иудасаас 
илүү эмгэнэлтэй бөгөөд хараалгавал зохино. Хүмүүс Бурханы 
даалгасан зүйлд хэрхэн хандах талаар нэгд нэггүй ойлгох ёстой бөгөөд 
хүнд даалгадаг Түүний даалгаврууд нь Бурханы өргөмжлөл, онцгой 
ивээл гэдгийг ядаж ухамсарлах ёстой; тэдгээр нь хамгийн алдар 
цуутай зүйлс юм. Бусад бүх зүйлийг орхиж болно; хүн амиа золиослох 

хэрэгтэй болсон ч Бурханы даалгаврыг мөн л биелүүлэх ёстой.
Эцсийн өдрүүдийн Христийн ярианы тэмдэглэл номын

“Хүний уг чанарыг хэрхэн мэдэх вэ”-ээс эш татав

Чамайг Бурхантай холбодог холбоог хамгийн шууд, мэдэгдэхүйц 
байдлаар тусгадаг зүйл бол Бурханы даалгасан асуудалд, Түүний чамд 
оноосон ажилд чи хэрхэн ханддаг болон чиний баримталдаг хандлага 
юм. Хамгийн шууд ажиглаж болох зүйл бол энэ асуудал мөн. Чи энэ 
чухал зүйлийг ухаарч, Бурханы чамд даалгасан даалгаврыг биелүүлэх 
үед Бурхантай харилцах харилцаа чинь хэвийн болно. Хэрвээ Бурхан 
чамд ажил даалгаж, тодорхой үүргийг биелүүл гэж хэлэх үед чиний 
хандлага өнгөцхөн, хайхрамжгүй байж, үүнийг эн тэргүүний зүйл 
гэж үздэггүй бол энэ нь хамаг зүрх сэтгэл, хүч чадлаа зориулахын яг 
эсрэгээр байгаа бус уу? Иймээс, үүргээ гүйцэтгэх үеийн хандлага чинь 
маш чухал, чиний сонгосон арга барил, зам ч мөн адил. Үүргээ хайнга, 
хайш яаш гүйцэтгэж, хөнгөн хуумгай хандахын үр дүн юу вэ? Үр дүн 
нь гэвэл, хэдийгээр чи үүргээ сайн биелүүлэх чадвартай ч үүргээ тааруу 
биелүүлэх явдал юм—гүйцэтгэл чинь стандартад хүрэхгүй бөгөөд 
үүрэгтээ хандах хандлагад чинь Бурхан сэтгэл хангалуун байхгүй. 
Хэрэв чи анх хэвийн байдлаар эрж хайж, хамтран ажилладаг байсан 
бол; үүнд бүх бодол санаагаа зориулдаг байсан бол; үүнийг хийхэд 
бүхий л зүрх сэтгэл, оюун санаагаа зориулж, бүх хүчин чармайлтаа 
дайчилж, хэсэг хугацааны хөдөлмөр, мэрийлт, бодлоо зориулж, эсвэл 
материалуудыг лавлан үзэхэд цаг гаргаж, үүнд бүхий л бие, сэтгэлээ 
зориулсан бол; тэгж хамтран ажиллах чадвартай байсан бол Бурхан 
урд чинь явж, чамайг замчилж байх байлаа. Чи их хүч зарах хэрэггүй; 
хамтран ажиллахад бүхий л хүчин чармайлтаа дайчлах үед Бурхан 
чамд зориулан бүх зүйлийг аль хэдийн зохицуулсан байх болно. 
Хэрэв чи башир, зальхай байж, хоёрын хооронд юм хийж, бодлоо 
өөрчлөн, замаасаа гажих юм бол Бурхан чамайг огт сонирхохгүй; чи 
энэ боломжийг алдсан байх бөгөөд Бурхан: “Чи хангалттай сайн биш; 
ямар ч хэрэггүй. Хажуу тийшээ очоод зогс. Чи залхуурах дуртай юм 
аа даа, аан? Ов мэхтэй, зальхай байх дуртай юм, тийм биз? Чи амрах 
дуртай юу? За яах вэ, тэгвэл амар” гэж хэлнэ. Бурхан дараагийн хүнд 

энэ нигүүлсэл, боломжийг өгнө. Та нар юу гэх вэ: Энэ гарз уу, олз уу? 
Энэ бол үлэмж их гарз юм!

Бурханы нөхөрлөлөөс эш татав

Зарим хүн үүргээ биелүүлэх явдлыг хөрөнгө гэж үздэг бол зарим нь 
хувийн ажил алба, өөр зарим нь өөрсдийн ажил, аж ахуй, амин хувийн 
асуудал гэж үзэж, аль эсвэл нэг ёсны цаг нөхцөөх зугаа, найр наадам, 
сонирхол гэж хардаг. Товчхондоо бол, чи үүрэгтээ ямар ч хандлага 
баримталдаг бай хамаагүй, үүнийгээ Бурханаас хүлээн аваагүй, мөн 
үүнийг Бурханы удирдлагын ажил дахь бүтээгдсэн зүйлийн хийж, 
хамтран ажиллах ёстой даалгавар хэмээн авч үзэх чадваргүй бол 
хийж байгаа зүйл чинь үүрэг гүйцэтгэж байгаа явдал биш. Яагаад Би 
эдгээр сэдвийг хөндөж байна вэ? Эдгээрийн тухай нөхөрлөснөөр ямар 
асуудал шийдвэрлэх гээд байна вэ? Би хүмүүсийн үүрэгтээ хандах 
буруу хандлагыг засахаар оролдож байна. Эдгээр үнэнийг ойлгомогц 
үүрэгтээ хандах тэдний хандлага аажмаар үнэнд нийцэлтэй болж, 
үнэний зарчим болон Бурханы шаардлагад нийцдэг болно. Наад зах 
нь үүргийнхээ талаарх үзэл бодол, хандлага чинь үнэн болон Бурханы 
шаардлагад нийцэх ёстой. Үүрэг бол хүнд Бурханы даалгасан ажил, 
хүмүүсийн гүйцэлдүүлэх ёстой даалгавар юм. Гэвч үүрэг яавч 
чиний хувиараа удирддаг бизнес биш, бас олноос онцгойроход чинь 
тусалдаг хүч ч биш. Зарим хүн үүргээ ашиглаад өөрсдийн удирдлагыг 
хэрэгжүүлж, бүлэглэл байгуулдаг; зарим нь хүслээ хангаж, зарим нь 
сэтгэлдээ мэдэрдэг хоосролоо дүүргэж, мөн зарим нь азад найддаг 
сэтгэлгээгээ хангахад ашигладаг бөгөөд үүргээ гүйцэтгэж л байвал 
Бурханы гэр болон хүнд зориулан Бурханы бэлддэг гайхамшигт хүрэх 
газраас хувь хүртэнэ гэж боддог. Үүргийн талаарх ийм хандлага буруу; 
Бурхан үүнд ой гутдаг бөгөөд үүнийг яаралтай шийдвэрлэх ёстой.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Чамд үнэн байгаа гэдгийг илтгэх, үүрэгтээ хандах зөв хандлага 
нь юу вэ? Нэгдүгээрт, чи хэн үүнийг зохицуулдаг, ямар түвшний 
удирдлага үүнийг оноосон гэдгийг шинжиж болохгүй—чи үүнийг 

Бурханаас хүлээн авах ёстой. Түүнчлэн, үүрэг чинь ямар ч бай дээд, 
доод гэж бүү ялгаварла. Чи ингэж хэллээ гэе: “Энэ ажил Бурханаас 
оноосон даалгавар, Бурханы гэрийн ажил ч гэлээ, ийм юм хийвэл 
хүмүүс намайг дорд үзэж магадгүй. Бусдад онцгойрч болохуйц ажил 
хийх боломж олддог. Гэтэл надад оногдсон, онцгойрох нь бүү хэл, 
нүднээс далдуур чармайн зүтгэхэд хүргэдэг энэ ажлыг яаж үүрэг гэж 
нэрлэж болох юм бэ? Энэ үүргийг би хүлээн зөвшөөрч чадахгүй; энэ 
миний үүрэг биш. Бусдын өмнө онцгойрч, нэрд гарах боломж олгодог 
үүрэг л миний үүрэг байх ёстой—бас би нэрд гарч, онцгойрдоггүй 
юм гэхэд үүргээсээ ашиг тус хүртэж, бие амар байх ёстой”. Энэ 
зөвшөөрч болох хандлага мөн үү? Голомтгой байна гэдэг Бурханаас 
ирдэг зүйлийг зөвшөөрөхгүй, өөрийн дураар сонголт хийж байгаа 
хэрэг. Үүргээ хүлээн зөвшөөрөхгүй, үүргээсээ татгалзаж байгаа хэрэг. 
Чи голж шил гэнгүүтээ жинхэнээсээ хүлээн зөвшөөрөх чадваргүй 
болдог. Ийм голомтгой байдал хувийн дур сонирхол, хүсэлтэй чинь 
холилддог. Эрх ашиг, нэр хүнд гэх зэргээ бодолцож үзэх үедээ чи 
үүрэгтээ дуулгаваргүй ханддаг. Үүрэгт хандах хандлага ийм байдаг: 
Нэгдүгээрт, үүнийг дүн шинжилгээ хийж, хэн чамд ийм үүрэг оноосон 
талаар ч бодож болохгүй; харин үүнийг өөрийн үүрэг, хийх учиртай 
зүйл хэмээн Бурханаас хүлээн авах хэрэгтэй. Хоёрдугаарт, дээд доод 
гэж бүү ялгаварла, хүмүүсийн нүдэн дээр хийнэ үү, нүднээс далд 
хийнэ үү, үүгээр чи онцгойрно уу, үгүй юу хамаагүй, үүний шинж 
чанарт бүү анхаар. Эдгээрийг бүү бодолц. Хүмүүс ийм хоёр шинж 
бүхий хандлагаар үүрэгтээ хандах ёстой. Өөр нэг хандлага байдаг 
нь юу гэвэл, чи тодорхой нэг үүрэг биелүүлж чадах мэт санагдахын 
зэрэгцээ бас алдаа гаргаж, таягдан хаягдахаас айдаг. Жишээ нь, ах эгч 
нар чинь чамайг удирдагчаа болгон сонговол сонгогдсон учраас энэ 
үүргийг биелүүлэх үүрэгтэй гэж санагдаж магадгүй ч энэ үүрэгтээ 
төдийлөн идэвхтэйгээр ханддаггүй бөгөөд энэ талаар “Удирдагч 
байх нь огт сайн зүйл биш. Нимгэн мөсөн дээр алхаж, хутганы ирэн 
дээр амьдарч байгаатай адил. Сайн ажиллалаа гээд тусгай шагнал 
байхгүй, харин муу ажиллах юм бол би цаг ямагт харьцалт туулна. 
Тэгээд хамгийн адгийн зүйл нь харьцалт туулах ч биш. Намайг 
халбал яана? Тийм зүйл болбол яаж цаашаа явах юм бэ?” гэх мэт 

бодолтой байдаг. Тэр үед чи сэтгэлдээ зөрчилдөж эхэлдэг. Энэ ямар 
хандлага вэ? Энэ нь сэрэмжилж, буруугаар ойлгож байгаа явдал 
бөгөөд хүмүүс үүрэгтээ ингэж хандах ёсгүй. Энэ нь сэтгэлээр унасан, 
сөрөг хандлага юм. Тэгвэл эерэг хандлага ямар байх ёстой вэ? (Бид 
нээлттэй сэтгэлгээтэй, уужим сэтгэлтэй, хариуцлага үүрэх эр зоригтой 
байх учиртай.) Гэхдээ эдгээр нь зүгээр хоосон үг бус уу? Чи тэгтлээ 
айгаад байвал яаж нээлттэй сэтгэлгээтэй, уужим сэтгэлтэй байж чадах 
юм бэ? Хариуцлага үүрэх эр зоригтой байна гэж юу гэсэн үг вэ? Бас 
ямаршуу байдалд чи хариуцлага үүрэх эр зоригтой байх вэ? Чи олон үр 
дагаврыг хариуцаж чадахгүй гэж айдаг. Чи хариуцлага үүрч чаддаггүй 
бөгөөд үүнийг хийхэд чинь олон зүйл саад болно. Та нар “хариуцлага 
үүрэх эр зоригтой бай”, “үхэлтэй нүүр тулсан ч хэзээ ч бүү бууж өг” 
гэх мэт зүйл хэлэхээр, эдгээр нь ууртай залуучуудын хашхирдаг уриа 
лоозон шиг сонсогдож байна. Гэхдээ уриа лоозон хашхирах нь бодит 
асуудлыг шийдвэрлэж хэзээ ч чаддаггүй. Өнөөдөр чи зөв хандлага 
баримтлах ёстой, энэ нь үнэний энэ талыг эзэмших ёстой гэсэн үг 
бөгөөд дараа нь асуудал гарах үед үнэний энэ тал, ийм хандлага чамд 
дотоод бэрхшээлээ шийдвэрлэхэд тус болж, энэ даалгавар, энэхүү 
үүргийг саадгүй, идэвхтэйгээр хүлээн авах боломж олгоно. Энэ нь 
хэрэгжүүлэх зам бөгөөд энэ л үнэн юм. Хэрэв чи мэдэрч байгаа айдсаа 
шийдэхийн тулд “нээлттэй сэтгэлгээтэй, уужим сэтгэлтэй байх”, 
“хариуцлага үүрэх эр зоригтой байх” гэх мэт нэр томьёо ашиглавал үр 
нөлөөтэй байх уу? (Үгүй.) Эдгээр зүйл нь үнэн биш, хэрэгжүүлэлтийн 
зам ч биш гэдгийг энэ нь илтгэдэг. “Би нээлттэй сэтгэлгээтэй, уужуу 
сэтгэлтэй, номхоршгүй биеийн хэмжээтэй. Миний зүрх сэтгэлд ямар 
ч илүүц бодол, бохирдол байхгүй, би хариуцлага үүрэх эр зоригтой” 
гэж чи хэлж магад. Гаднаа чи үүргийнхээ хариуцлагыг үүрдэг ч хожим 
нь хэсэг хугацаанд тунгаасныхаа дараа үүнийг үүрч чадахгүй гэж 
санагдсаар л байдаг. Чи айсан хэвээр байж болох юм. Үүнээс гадна 
бусдын харьцалт туулж байгааг хараад, зодуулсан нохой сурнаас 
далдичдаг шиг бүр ч их айж болно. Чамд биеийн хэмжээ чинь дэндүү 
өчүүхэн, энэ үүрэг өргөн уудам, гатлах аргагүй гүн ангал мэт санагдах 
нь улам бүр нэмэгдэж, эцэстээ чи энэ хариуцлагыг мөн л хүлээн авч 
чадахгүй. Ийм учраас уриа лоозон бодит асуудлыг шийдвэрлэж 

чаддаггүй. Тэгэхээр энэ асуудлыг үнэндээ яаж шийдвэрлэж болох 
вэ? Чи захирагдаж, идэвхтэй хамтран ажиллах хэрэгтэй. Энэ бол 
чиний үүрэг, чиний хариуцлага. Урдах зам ямар байсан ч хамаагүй, 
дуулгавартай дагах зүрх сэтгэл чамд байх ёстой. Үүрэгтээ хандах 
хандлагад чинь хулчийх, эмээх, санаа зовох, сэжиглэхийн аль нь ч 
байж болохгүй.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Хүний үүрэгтээ хандах ёстой хамгийн үндсэн хандлага юу вэ? 
Хэрэв чи “Бурханы гэр надад ийм үүрэг өгсөн болохоор энэ үүрэг 
надад харьяалагддаг, үүнийг би хүссэнээрээ биелүүлж болно” гэж 
хэлсэн бол энэ нь хүлээн зөвшөөрч болохоор хандлага уу? Яавч үгүй. 
Хэрвээ чи ийм бодолтой бол энэ чинь асуудал үүсгэх бөгөөд чи буруу 
замаар орсон гэсэн үг. Чи ийм маягаар бодох ёсгүй. Тэгвэл бодох 
зөв арга зам юу вэ? Нэгдүгээрт, чи үнэн ба зарчмыг эрж хайх ёстой. 
Энэ үүргийг хэрхэн биелүүлэх ёстой, Бурхан юу шаарддаг, хүмүүст 
тавьдаг Бурханы шаардлагад ямар зарчим байдаг, чи юу хийх ёстой, 
ажлын аль хэсгийг гүйцэлдүүлэх ёстой, энэ үүргийг биелүүлэхдээ 
туйлын үнэнч, хариуцлагатай байхын тулд хэрхэн авирлах ёстой зэрэг 
зүйлсийг эрж хай. Тэгвэл хэнд үнэнч байх ёстой вэ? Бурханд—чи 
Бурханд үнэнч байж, бусад хүнд хариуцлагатай хандах ёстой, харин 
өөрийнхөө хувьд бол зарчмыг дагаж мөрдөж, үүргээ баримтлах ёстой. 
Зарчмыг дагаж мөрдөнө гэж юу гэсэн үг вэ? Зарчмыг дагаж мөрдөнө 
гэдэг нь Бурханы үг болон үнэний дагуу үйлдэх явдал. Тэгвэл үүргээ 
баримтлах гэж юу гэсэн үг вэ? Жишээ нь, чамд нэг хоёр жилийн турш 
нэг үүрэг оноосон боловч одоог хүртэл хэн ч шалгаагүй гэе. Чи яах 
ёстой вэ? Хэн ч чамайг шалгаагүй бол тэр үүрэг байхгүй болсон гэсэн 
үг үү? Хэн нэгэн чамайг шалгах эсэх, ямаршуу байгааг чинь харах 
эсэхэд бүү анхаар; энэ даалгаврыг чамд даалгасан бөгөөд хэдийгээр 
энэ чиний хувийн алба биш ч чамд оноогдсон зүйл, чиний хариуцлага 
мөн. Чи энэ ажлыг яаж хийх ёстой, яаж сайн хийж болохыг харгалзан 
үзэх учиртай бөгөөд үүргээ ингэж биелүүлэх ёстой. Үргэлж бусдаар 
шалгуулахаа хүлээж, тэднээр хянуулж, шавдуулахыг хүлээж байгаа 

бол энэ нь ямар хандлага вэ? Энэ бол идэвхгүй хандлага; үүрэгтээ 
баримтлах ёстой хандлага чинь энэ биш.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Хүмүүс үүрэг болон Бурханы аль алинд үнэнч шударга зүрх 
сэтгэлээр хандах ёстой—энэ нь Бурханаас эмээх айдас юм. Бурханд 
үнэнч шударга зүрх сэтгэлээр хандахдаа хүмүүс ямар хандлага 
баримтлах ёстой вэ? Хүмүүс өөрсдөд нь гамшиг авчрах уу, ерөөл 
авчрах уу гэж эргэлзэхгүй, болзол тавихгүйгээр Бурханы зохион 
байгуулалтад захирагдах замаар үүргээ гүйцэтгэхдээ Бурханы төлөө 
өөрсдийгөө зарлагадах ёстой. Тийм хүн үнэнч шударга зүрх сэтгэлтэй 
байдаг. Үргэлж эргэлзэж, байнга болзол тавьж, эцэс төгсгөлгүй 
судалгаа явуулдаг хүмүүс үнэнч зүрх сэтгэлтэй юу? Тийм хүний 
зүрх сэтгэлд юу оршдог вэ? Тэдний зүрх сэтгэлд ов мэх, ёрын муу 
байдал байдаг бөгөөд тэд үргэлж судалгаа хийж байдаг. Хувийн ашиг 
сонирхолд нь нөлөөлөх ямар нэг зүйл тохиолдох үед тэд “Бурхан 
надад ийм зүйл хийж, надад зориулан ийм нөхцөл зохицуулах үедээ 
юу бодож байсан юм бол? Энэ нь бусад хүнд тохиолдсон зүйл мөн 
үү? Үүнийг туулж дууссаны дараа үр дагавар нь ямар байх вэ?” гэж 
боддог. Тэд эдгээр асуудлыг судалдаг; юу олж авч, юу алдаж болох, 
тухайн асуудал гамшиг авчрах уу, ерөөл авчрах уу гэдгийг судалдаг. 
Эдгээр асуудлыг судалж эхэлмэгцээ тэд үнэнийг хэрэгжүүлж чаддаг 
уу? Бурханыг дуулгавартай дагаж чаддаг уу? Тэд үүрэг биелүүлж 
эхлэхдээ үүнийгээ судалж, “Энэ үүргийг биелүүлбэл би зовох уу? 
Алс хол газар нэлээд их цаг өнгөрүүлэх хэрэгтэй болох уу? Байнгын 
хоол унд, амралттай байж чадах уу? Би ямар төрлийн хүмүүстэй 
холбогдох бол?” гэж асуудаг. Хэдийгээр тэд гаднаа энэ үүргийг хүлээн 
авдаг ч зүрх сэтгэлдээ ов мэх өвөрлөн, иймэрхүү зүйлийг цаг ямагт 
судалсаар байдаг. Үнэн хэрэгтээ тэдний судалдаг энэ бүх зүйл хувийн 
ашиг сонирхолтой нь холбоотой; тэд Бурханы гэрийн ашиг сонирхлыг 
бус, өөрсдийнхөө ашиг сонирхлыг л харгалзан үздэг. Хэрэв хүмүүс 
зөвхөн өөрсдийн ашиг сонирхлыг харгалзаж үзэх юм бол үнэнийг 
хэрэгжүүлэхэд амаргүй байх бөгөөд Бурханд үнэхээр дуулгавартай 

байдаггүй. Иймэрхүү судалгаа хийдэг хүмүүсийн олонход нь эцэстээ 
юу тохиолддог вэ? Зарим нь Бурханы эсрэг тэрсэлдэг; өөрөөр хэлбэл, 
тэд ажиллаж байхдаа нүд цавчилгүй, сөрөг сэтгэл хөдлөлөөр дүүрэн 
юм хийдэг. Ямархуу зан чанар иймэрхүү сэтгэл хөдлөлийг авчирдаг 
вэ? Ов мэх, ёрын муу байдал; ёрын муу болохдоо тулсан энэ хүмүүс 
Бурханы эсрэг тэмцэлдэж байдаг! Хүмүүс цаг ямагт судалгаа хийх 
үед анхаарал нь сарнидаг, тэгвэл ийм байдалд тэд үүргээ зохих ёсоор 
биелүүлж чадах уу? Тэд Бурханыг үнэнч шударгаар, сэтгэлээсээ 
шүтэн мөргөдөггүй, үнэнч зүрх сэтгэлгүй бөгөөд үүргээ биелүүлж 
байхдаа үргэлж ажиглаж, үгээ гамнаж байдаг. Үүнээс юу улбаалдаг 
вэ? Бурхан тэдэн дээр ажилладаггүй бөгөөд тэд юу ч хийлээ гэсэн 
зарчмыг олж чадалгүй, хийдэг бүхэн нь үргэлж буруутдаг. Яагаад 
аливаа зүйл үргэлж буруутдаг вэ? Заримдаа Бурхан тэднийг илчилж 
байгаа юм биш, тэд өөрсдийгөө сүйрүүлж байдаг. Тэд Бурханы гэрийн 
ажил, эсвэл Бурханы гэрийн ашиг сонирхлыг огт авч үзэлгүй үргэлж 
өөрсдийнхөө төлөө явуулга хийж, нэр төр, байр суурийнхаа төлөө 
төлөвлөгөө гаргаж байдаг. Ийм зүйл хийсээр байгаад, гажуудаж 
эхэлдэг. Өөрсдийн ашиг сонирхол, хэтийн ирээдүйн төлөө төлөвлөгөө 
гаргах, Бурханы гэрийн ажил, Бурханы гэрийн ашиг сонирхлыг 
анхаарах хоёр дээр тэдний үйлдлээс гарах үр дүн адилхан байдаг 
уу? Үгүй, үр дүн нь яавч адилхан байдаггүй. Тэд илчлэгддэг бөгөөд 
ийм зан авир үүргээ биелүүлж байгаад тооцогддоггүй; ийм хүний 
үйлдлийн мөн чанар болон уг чанар өөрчлөгдсөн байдаг. Энэ нь зүгээр 
л багахан алдагдлын тухай асуудал бол тэд аврагдах бололцоотой 
хэвээр үлдэнэ—тэдэнд боломж байсаар байна. Харин томоохон 
алдагдал үүсвэл тэдэнд боломж үлдэх үү? Тухайн асуудал үймээн, саад 
тотгор үүсгэх хэмжээний ноцтой хэрэг байх юм бол тэр хүн халагдаж, 
таягдан хаягдах ёстой; зарим хүн яг ийм маягаар таягдан хаягдсан.

Эцсийн өдрүүдийн Христийн ярианы тэмдэглэл номын
 “Хүн үнэний зарчмыг эрж хайснаар л

 үүргээ сайн биелүүлж чадна”-аас эш татав

Ихэнх хүн “Хэн нэгэн удирдвал би дагана. Хаашаа ч удирдлаа 
гэсэн дагаж, хий гэсэн бүхнийг нь хийнэ” гэсэн сэтгэхүйгээр үүргээ 

гүйцэтгэдэг. Харин хариуцлага хүлээж, санаа чилээж, нэмэлт анхаарал 
тавих нь тэдний хийж чаддаггүй зүйл, төлөхийг хүсдэггүй төлөөс юм. 
Тэд бие махбодын хүчин зүтгэл гаргахад оролцдог ч хариуцлагаас 
хуваалцдаггүй. Энэ нь үнэндээ үүргээ биелүүлж байгаа явдал биш. 
Чи үүрэгтээ зүрх сэтгэлээ зориулж сурах ёстой; хүн зүрх сэтгэлтэй 
бол тэрийгээ ашиглаж чаддаг байх ёстой. Хэрэв зүрх сэтгэлээ хэзээ 
ч ашигладаггүй бол зүрх сэтгэлгүй хүн гэдэг нь үүгээр нотлогддог 
бөгөөд зүрх сэтгэлгүй хүн үнэнийг олж авч чадахгүй! Яагаад тэд 
үнэнийг олж авч чаддаггүй вэ? Тэд Бурханы өмнө яаж очихоо 
мэддэггүй; Бурханы гэгээрэл, удирдамжийг ухаарахад зүрх сэтгэлээ 
хэрхэн зориулах юм уу бодож тунгаах, үнэнийг эрж хайх, Бурханы 
хүслийг эрж хайж, ойлгож, анхаарахад зүрх сэтгэлээ яаж зориулахаа 
мэддэггүй. Юу ч боллоо гэсэн, ямар ч үүрэгтэй байсан, Бурханы өмнө 
үргэлж тайван байж, Бурханы үгийг тунгаахад зүрх сэтгэлээ ашиглаж, 
үнэнийг эрж хайх, үүргээ хэрхэн биелүүлэх учиртайг тунгаахад зүрх 
сэтгэлээ зориулж чаддаг байдал та нарт бий юу? Ийм үе олон байдаг 
уу? Үүрэгтээ зүрх сэтгэлээ зориулж, хариуцлага хүлээж чаддаг байхын 
тулд зовж, төлөөс төлөх шаардлагатай—зүгээр л энэ тухай ярилаа гээд 
хангалтгүй. Хэрэв чи үүрэгтээ зүрх сэтгэлээ зориулдаггүй, оронд нь 
бие махбодын хичээл зүтгэл гаргахыг үргэлж хүсдэг бол үүргээ сайн 
биелүүлэхгүй нь лавтай. Чи зүгээр л дүр эсгэхээс цаашгүй байх бөгөөд 
үүргээ хэр сайн биелүүлсэн эсэхээ мэдэхгүй. Хэрэв чи үүрэгтээ 
зүрх сэтгэлээ зориулбал үнэнийг аажмаар ойлгож авна; тэгэхгүй бол 
үнэнийг ойлгохгүй. Үүргээ гүйцэтгэж, үнэнийг эрэлхийлэхэд зүрх 
сэтгэлээ зориулах үедээ чи аажмаар Бурханы хүслийг ойлгож, өөрийн 
завхрал, дутагдлыг олж илрүүлж, янз бүрийн байдлаа бүгдийг нь хянах 
чадвартай болдог. Хэрэв чи өөрийгөө шинжлэхийн тулд зүрх сэтгэлээ 
ашиглалгүй, зөвхөн гадаад талын хичээл зүтгэл гаргахад анхаарлаа 
төвлөрүүлбэл зүрх сэтгэлд чинь бий болдог өөр өөр байдлыг болон 
өөр өөр гадаад орчин дахь бүх хариу үйлдлээ олж мэдэж чадахгүй; 
хэрвээ чи өөрийгөө шинжлэхийн тулд зүрх сэтгэлээ ашигладаггүй 
бол зүрх сэтгэл дэх асуудлаа шийдвэрлэхэд хэцүү байх болно. Иймээс 
чи Бурханыг магтаж, шүтэн мөргөхөд зүрх сэтгэл, үнэнч шударга 
байдлаа ашиглах ёстой. Бурханыг шүтэн мөргөхөд зүрх сэтгэл, үнэнч 

шударга байдлаа ашиглахын тулд чи тайван, чин үнэнч зүрх сэтгэлтэй 
байх ёстой; зүрх сэтгэлийнхээ угт Бурханы хүсэл болон үнэнийг эрж 
хайхаа мэддэг байх ёстой бөгөөд үүргээ яаж сайн биелүүлэх талаар 
тунгааж, үүргийнхээ аль хэсгийг хараахан ойлгохгүй байгаа, үүргээ 
яаж илүү дээр хийж болох талаар тунгаан бодох ёстой. Зүрх сэтгэлдээ 
эдгээрийг үргэлж бодсоноор л чи үнэнийг олж авч чадна. Хэрэв эдгээр 
зүйл зүрх сэтгэлдээ үргэлж тунгаадаг зүйлс чинь биш бөгөөд оронд нь 
зүрх сэтгэл чинь оюун санааны зүйл, аль эсвэл гадна талын зүйлсээр 
дүүрч, Бурханыг шүтэн мөргөхөд зүрх сэтгэл, үнэнч шударга байдлаа 
ашиглахтай огт хамаагүй, бүр ямар ч хамаагүй зүйлд эзэмдүүлсэн 
байдаг бол чи үнэнийг олж авч чадах уу? Чи Бурхантай харилцаатай 
байдаг уу?

Эцсийн өдрүүдийн Христийн ярианы тэмдэглэл номын
“Үнэнч хүн байснаар л чи жинхэнэ

хүний төрхийг амьдран харуулж чадна”-аас эш татав

Та нар дор бүрнээ нээлттэй, үнэнч зүрх сэтгэлээр өөрсдийнхөө 
үүргийг чадлынхаа хэрээр биелүүлж, ямар ч төлөөс төлөхөд бэлэн 
байх ёстой. Та нарын хэлснээр, тэр өдөр ирэхэд Өөрийнх нь төлөө 
зовж, төлөөс төлсөн хэнд ч Бурхан хайхрамжгүй хандахгүй. Ийм 
итгэл үнэмшлийг байнга баримталбаас зохистой бөгөөд хэзээ ч мартах 
ёсгүй. Ийм маягаар л Би та нарын тухайд сэтгэл амар байж чадна. Эс 
бөгөөс, Би та нарын тухайд хэзээ ч сэтгэл амар байж чадахгүй бөгөөд 
та нар үүрд Миний зэвүүцлийн бай байх болно. Хэрвээ та нар бүгд 
мөс чанараа дагаж, бүх зүйлээ Надад зориулж, Миний ажлын төлөө 
хүчин чармайлтаа хайрлалгүй, насан туршийн эрч хүчээ Миний сайн 
мэдээний ажилд зориулж чадвал та нарын ачаар зүрх сэтгэл минь 
баярлан догдлохгүй гэж үү? Ийм маягаар Би та нарын тухайд бүрмөсөн 
санаа амар байж чадна, тийм биз дээ?

Үг нь махбодоор илэрсэн номын “Хүрэх газрын тухай”-аас эш татав

Хүний үүргийн биелэлт гэдэг нь үнэндээ хүнд угаасаа байсан 
бүхнийг буюу хүний хувьд төрөлхөөсөө боломжтой зүйлийг биелүүлэх 
явдал юм. Тэр үед түүний үүрэг биелдэг. Үйлчлэлийн үеэрх хүний 

дутагдал нь алгуур туршлагаар болон шүүлт туулах үйл явцаар 
дамжуулан аажмаар багасдаг; тэдгээр нь хүний үүрэгт нөлөөлөх 
юм уу саад болдоггүй. Үйлчлэлд нь саад тотгор гарч болзошгүй гэж 
айсандаа үйлчлэхээ больж, бууж өгч, эсвэл ухарч няцдаг хүмүүс бол 
бүх хүний дотроос хамгийн хулчгар нь юм. Хэрвээ хүмүүс үйлчлэлийн 
үеэр өөрсдийн илэрхийлэх ёстой зүйлийг илэрхийлж чадахгүй, эсвэл 
өөрсдийнх нь хувьд төрөлхөөсөө боломжтой зүйлийг биелүүлж 
чадахгүй, харин оронд нь мунхаглаж, хийсэн дүр үзүүлбэл бүтээгдсэн 
зүйлд байх ёстой чиг үүргээ алджээ. Тийм хүмүүс бол “тааруухан” 
гэгддэг хүмүүс юм; тэд бол хэрэггүй хог хаягдал мөн. Тийм хүмүүсийг 
яаж бүтээгдсэн зүйл гэж зохис ёсоор нэрлэж болох юм бэ? Тэд 
гаднаа гяланцаг, дотроо паланцаг завхарсан оршихуй биш гэж үү? 
Хүн өөрийгөө Бурхан гэж нэрлэсэн ч бурханлаг чанарын оршихуйг 
илэрхийлж чадахгүй, Бурханы Өөрийн ажлыг хийж чадахгүй, эсвэл 
Бурханыг төлөөлж чадахгүй бол Бурхан биш гэдэг нь эргэлзээгүй, 
учир нь түүнд Бурханы мөн чанар байхгүй, Бурханы төрөлхөөсөө 
биелүүлж чаддаг зүйл түүний дотор оршин байдаггүй. Хэрвээ хүн 
төрөлхөөсөө хүрч чадахуйц зүйлээ алдвал түүнийг цаашид хүн гэж 
үзэж болохгүй ба тэрээр бүтээгдсэн зүйлийн байр сууринд зогсох 
юм уу Бурханы өмнө очиж, Түүнд үйлчлэх үнэ цэнгүй. Түүнчлэн, 
тэрээр Бурханы нигүүлслийг хүртэх, эсвэл Бурханаар халамжлуулж, 
хамгаалуулж, төгс болгуулах үнэ цэнгүй. Бурханы итгэлийг алдсан 
олон хүн Бурханы нигүүлслийг алдсаар байдаг. Тэд өөрсдийн буруу 
үйлийг үзэн яддаггүйгээр үл барам, Бурханы зам бол буруу гэсэн 
үзэл санааг ичгүүр сонжуургүйгээр түгээдэг ба тэрслүү хүмүүс бүр 
Бурханы оршин тогтнолыг ч үгүйсгэдэг. Тийм тэрслүү байдалтай 
ийм хүмүүс яаж Бурханы нигүүлслийг эдлэх эрхтэй байж чадах юм 
бэ? Өөрсдийн үүргийг биелүүлдэггүй хүмүүс Бурханы эсрэг маш их 
тэрсэлдэг ба Түүнд их өртэй, гэсэн ч тэд эргээд Бурханы буруу хэмээн 
зад шүүмжилдэг. Тийм төрлийн хүмүүс яаж төгс болгуулахад тохирох 
юм бэ? Энэ нь таягдан хаягдаж, шийтгүүлэхийн дохио биш гэж үү? 
Бурханы өмнө үүргээ биелүүлдэггүй хүмүүс аль хэдийн хамгийн 
жигшүүрт гэмт хэрэг үйлдсэн, үүнд үхэх шийтгэл ч хангалтгүй атал 
тэд Бурхантай маргах ичгүүр сонжуургүй зантай байж, Түүнтэй 



950

IV. Үүргээ гүйцэтгэх зарчмуудын талаар 

өрсөлддөг. Тийм хүмүүсийг төгс болгох нь ямар хэрэгтэй юм бэ? 
Хүмүүс үүргээ биелүүлж чадахгүй бол гэм буруутай, өртэйгөө мэдрэх 
ёстой; тэд сул дорой, нэмэргүй байдлаа, тэрслүү байдал, завхралаа 
үзэн ядах ёстой, түүнчлэн өөрсдийн амийг Бурханд өгөх учиртай. 
Зөвхөн тэр үед л тэд Бурханыг үнэхээр хайрладаг бүтээгдсэн зүйл мөн 
бөгөөд ийм хүмүүс л Бурханы ерөөл, амлалтыг эдэлж, Түүгээр төгс 
болгуулахад тохирдог. Тэгвэл та нарын ихэнх нь ямар вэ? Та нарын 
дунд амьдардаг Бурханд та нар хэрхэн ханддаг вэ? Түүний өмнө үүргээ 
хэрхэн биелүүлсэн бэ? Та нар амиа золиослоод ч хамаагүй, хийх ёстой 
бүхнээ чадлынхаа хэрээр хийсэн үү? Та нар юу золиосолсон бэ? Та 
нар Надаас ихийг хүлээн аваагүй гэж үү? Та нар ялган таньж чадах 
уу? Надад хэр үнэнч вэ? Надад хэрхэн үйлчилсэн бэ? Би та нарт 
юу өгч, та нарын төлөө юу хийсэн бэ? Та нар энэ бүхнийг хэмжиж 
үзсэн үү? Та нар бүгдээрээ өөрсдийн доторх өчүүхэн мөс чанараараа 
үүнийг хэмжиж, харьцуулж үзсэн үү? Та нарын үг, үйлдэл хэнд 
зохистой вэ? Та нарын тийм өчүүхэн золиослол Миний өгсөн бүхнийг 
хүртэхэд зохистой гэж үү? Надад өөр ямар ч сонголт байгаагүй ба Би 
та нарт үнэн сэтгэлээсээ хандсан ч та нар Миний талаар хорон муу 
сэжиг өвөрлөж, Надад хоёрдмол сэтгэлээр ханддаг. Тэр нь та нарын 
үүрэг, та нарын цорын ганц чиг үүрэг юм. Тийм биш гэж үү? Та нар 
бүтээгдсэн зүйлийн үүргээ огтхон ч биелүүлээгүй гэдгээ мэдэхгүй 
гэж үү? Та нарыг яаж бүтээгдсэн зүйл гэж үзэж болох юм бэ? 
Илэрхийлж, амьдран харуулж байгаа зүйл чинь юу болохыг та нар 
тодорхой мэддэггүй гэж үү? Та нар үүргээ биелүүлж чадаагүй боловч 
Бурханы хүлээцтэй байдал, элбэг дэлбэг нигүүлслийг олж авахаар 
чармайдаг. Тийм нигүүлсэл нь та нар шиг үнэ цэнгүй, олиггүй 
хүмүүст зориулан бэлтгэгдээгүй, харин юу ч гуйлгүйгээр, баяртайяа 
золиосолдог хүмүүст зориулагдсан. Та нар шиг ийм хүмүүс, ийм 
тааруухан хүмүүс тэнгэрийн нигүүлслийг эдлэхэд огт тохирохгүй. 
Зовлон зүдүүр болон эцэс төгсгөлгүй шийтгэл л өдөр хоногуудыг 
чинь дагана! Хэрвээ та нар Надад үнэнч байж чадахгүй бол хувь заяа 
чинь зовлонгийнх байх болно. Хэрвээ та нар Миний үг болон Миний 
ажилд хариуцлагатай байж чадахгүй бол төгсгөл чинь шийтгэл байх 
болно. Бүх нигүүлсэл, ерөөл болон хаанчлалын гайхалтай амьдрал 

та нартай ямар ч хамаагүй байх болно. Энэ нь та нарын хүртэх ёстой 
төгсгөл бөгөөд хийсэн зүйлийн чинь үр дагавар юм!

Үг нь махбодоор илэрсэн номын “Бие махбодтой болсон Бурханы үйлчлэл
ба хүний үүргийн ялгаа”-аас эш татав

75. Байр сууриа тодорхойлох зарчмууд
(1) Өөрийн давуу тал, ур чадварын дагуу үүргээ сонго. Хүмүүсийн 

дийлэнх нь чиний сонголтыг зохистой гэж үзэж л байвал чи үүнийг 
өөрийн үүрэг гэж баталгаажуулах ёстой;

(2) Үүргээ сайн гүйцэтгэдэг хүн байр сууриа олсон байдаг бөгөөд 
үүргээ сайн гүйцэтгэдэг хүн бүтээгдсэн зүйлийн байр сууриндаа бат 
зогсож байна;

(3) Хүн үүргээ гүйцэтгэхдээ Бурханы гэрийн зохицуулалтыг 
дуулгавартай дагах ёстой. Хэрвээ үүрэг нь тохиромжгүй санагдвал 
удирдагч, ажилчидтай ярилцаад тохирсон үүрэг сонгож болно;

(4) Хүн тодорхой үүргээсээ үл хамааран Бурханд залбирч, Түүнд 
найдаж, бүх хэрэг явдал дээр үнэнийг эрж хайж, зарчмуудын дагуу 
үйлдэх ёстой. Ингэснээрээ тэд үүргээ хангалттай гүйцэтгэж чаддаг 
болно.

Холбогдох Бурханы үг:

Чи хүний ертөнцөд хэчнээн удаа ирэх, эцсийн өдрүүдэд ямар 
удам угсаа, ямар айлд төрөх, энэ гэр бүлийн нөхцөл байдал ямар 
байх, эрэгтэй эсвэл эмэгтэй байх эсэх, ямар давуу талтай байх, ямар 
түвшний боловсрол эзэмших, хэр уран цэцэн үгтэй байх, хэв чанар 
чинь ямар байх, ямархуу харагдах, Бурханы гэрт хэдтэйдээ ирж, үүргээ 
биелүүлж эхлэх, ямар цаг үед ямар үүрэг гүйцэтгэх вэ гэдгийг Бурхан 
бүхий л удирдлагын төлөвлөгөөндөө аль эрт төлөвлөсөн байдаг—
Бурхан чиний төлөө алхам бүрийг аль эрт төлөвлөсөн. Сүүлийн хэдэн 
амьдралдаа хүмүүсийн дунд ирэхэд чинь ажлын энэхүү сүүлчийн үе 
шатанд ямар үүрэг гүйцэтгэхийг чинь Бурхан чамайг төрөхөөс өмнө 
аль хэдийн зохицуулсан. Энэ наргиан биш! Энэ номлолыг сонсохын 
тулд энд байгаа чинь ч Бурханаас заяагдсан—энэ бол ялихгүй явдал 

биш! Түүнчлэн чиний бие махбодын байдал, тодорхой насан дахь 
туршлага, ямархуу үүрэг гүйцэтгэж чадахыг болон чадвар, чадамжийг 
чинь Бурхан аль эрт заяасан. Өөрөөр хэлбэл, Бурхан чамайг ашиглахыг 
хүсдэг бөгөөд энэ даалгавар, ажлыг чамд өгөхөөсөө өмнө аль хэдийн 
чамайг үүнд бэлдсэн. Тэгэхээр чи зугтахад зүгээр үү? Сэтгэл хоёрдоход 
зүгээр үү? Ингэснээрээ чи Бурханы итгэлийг хөсөрдүүлдэг! Үүргээсээ 
нүүр буруулахаас илүү тэрслүү үйл гэж үгүй—энэ бол жигшүүрт 
нүгэл. Бурханы санаа зорилго уйгагүй чин үнэнч. Тоо томшгүй эриний 
өмнө Бурхан өнөөдөр ирэхийг чинь аль хэдийн урьдчилан тогтоогоод, 
чамд энэ даалгаврыг өгсөн—тэгэхээр чи энэ даалгаврыг хариуцаж 
байгаа бус уу? Чиний амьдралын үнэ цэн энэ бус уу? Бурханы өгсөн 
даалгаврыг биелүүлэхгүй юм бол амьдрах хэрэг байна уу? Бурхан 
чамайг энэ нөхцөл байдалд оруулж, чамд ийм хэв чанар өгч, эдгээр 
чадвар, чадамжийг өгч, энэ эрин үед амьдрах, ийм зүйл хийх бүх 
нөхцөлийг бүрдүүлсэн—гэтэл чи үүнийг хийлгүй зугтдаг. Тэгээд 
гагцхүү тав тухтай амьдралаар амьдарч, дэлхий ертөнцөд ололт 
амжилт гаргаж, Бурханы өгсөн зүйлийг Сатанд үйлчлэхэд ашиглахыг 
л хүсдэг. Бурхан үүнд баярлаж чадна гэж үү? Энэ нь Бурханыг 
баярлуулж чадах уу? Чи даалгавраа биелүүлдэггүй, Бурханы өгсөн 
даалгаврыг гүйцэлдүүлдэггүй, мөн Бурханы шүүх суудлаас зугтдаг. 
Тийм хүмүүст зориулж Бурхан юу тодорхойлдог вэ? Тэднийг Бурхан 
газрын хөрснөөс арчдаг! Чи дахин хэзээ ч төрж, энэ ертөнцөд ирэхгүй. 
Бурхан дахин хэзээ ч чамд юм даалгахгүй. Чиний даалгаврыг чамаас 
хураан авах тул чамд ямар ч боломж үлдэхгүй—тэгэхээр чи асуудалд 
орно гэсэн үг! “Тийм хүн Миний харцнаас ганц удаа бултаж, Миний 
шүүх суудлаас, Миний өмнөөс зугтсан. Тэд үүргээ биелүүлээгүй, 
даалгавраа гүйцэлдүүлээгүй. Энэ бол төгсгөл, тэдний амь энд төгсөж, 
ийнхүү бүрмөсөн төгсгөл болсон болохоор энэ талаар нэмж дурдах 
хэрэггүй” гэж Бурхан хэлнэ. Энэ хэчнээн эмгэнэлтэй гээч!

Өнөөдөр та нар Бурханы гэрт үүрэг гүйцэтгэх үед үүрэг чинь том 
ч бай, жижиг ч бай, биеийн хүч шаарддаг ч бай, оюуны хөдөлмөр 
шаарддаг ч бай, чуулганы дотор хийгддэг ч бай, гадна хийгддэг ч бай, 
энэ нь санамсаргүй зүйл биш юм; энэ нь чиний сонголт биш, харин 
Бурхан үүнийг залж чиглүүлдэг. Бурханы даалгавраас л үүдэн чиний 

сэтгэл хөдөлж, энэ үүрэг, хариуцлагыг мэдэрч, ийм үүрэг биелүүлж 
чаддаг. Шүтлэггүй хүмүүсийн дунд сэтгэл татам, ухаалаг, чадварлаг 
хүмүүс олон бий. Гэхдээ Бурхан тэднийг таалан болгоодог уу? Үгүй. 
Бурхан энэ бүлэг хүмүүс та нарыг л таалдаг. Бурхан та нарт элдэв 
янзын үүрэг даалгаж, удирдлагын ажилдаа төрөл бүрийн үүрэг, 
хариуцлага гүйцэтгүүлдэг, эцэст нь Бурханы удирдлагын төлөвлөгөө 
төгсгөлдөө очиж, гүйцэлдэх үед энэ нь хэчнээн алдар суутай, нэр 
төрийн хэрэг байх билээ! Иймээс үүргээ гүйцэтгэж байхдаа өчүүхэн 
бэрхшээл туулж, аливааг орхих, өөрсдийгөө зарлагадах ёстой болж, 
төлөөс төлж, дэлхий ертөнцийн байр суурь, алдар хүнд, эд хөрөнгөө 
алдах үедээ хүмүүс Бурханд эдгээр зүйлээ булаалгасан мэт санагддаг 
боловч илүү том, илүү сайн сайхан зүйл олж авсан байдаг. Бурханаас 
тэд юу олж авсан бэ? Үүргээ сайн биелүүлж, Бурханы өгсөн даалгаврыг 
гүйцэлдүүлээд, өөрийн үүрэг, даалгаврын төлөө бүхий л амьдралаа 
зориулж, үнэ цэнтэй амьдралаар амьдарсан цагт л чи жинхэнэ хүн 
мөн! Чамайг Би яагаад жинхэнэ хүн гэж байна вэ? Учир нь Бурхан 
чамайг сонгож, Өөрийн төлөвлөгөөнд Бурханы бүтээлийн үүрэг 
гүйцэтгэх боломж олгосон бөгөөд чиний амьдралд үүнээс илүү үнэ 
цэн, утга учир гэж үгүй.

Эцсийн өдрүүдийн Христийн ярианы тэмдэглэл номын
“Бурханд захирагдах талаар хэрэгжүүлэх зарчим”-аас эш татав

Та нарын биеэ авч явах зарчим юу вэ? Чи байр суурийнхаа дагуу 
биеэ авч явж, өөртөө тохирох байр суурийг олж, тэгээд байр сууриндаа 
бат зогсох ёстой. Жишээ татвал, аливаа нэг мэргэжилд чадварлаг, 
зарчмыг нь ойлгож чаддаг хүмүүс байдаг бөгөөд энэ тухайд тэд эцсийн 
шалгалтыг хийх ёстой; санаа бодол, хэрсүү ухаанаар ханган өөрсдийнх 
нь санаан дээр дөрөөлж, энэ үүргийг илүү сайн биелүүлэх боломжийг 
бусдад олгодог хүмүүс байдаг—тэгвэл тэд санаануудаа гаргах 
хэрэгтэй. Хэрвээ чи тохирох байр сууриа олж, ах эгч нартайгаа эвтэй 
ажиллаж чадвал үүргээ биелүүлж байх бөгөөд байр суурийнхаа дагуу 
биеэ авч явж байх болно. Цөөн хэдэн санал бодлоо хэлэхээс хэтэрдэггүй 
байр суурьтай боловч чи өөр зүйлээр хангахыг хүсэн, үүнийхээ төлөө 
маш их хичээж зүтгэсэн хэдий ч чадахгүй хэвээр байвал; мөн бусад 

хүмүүс өөр зүйлсээр хангах үед чамд таагүй санагдаж, сонсохыг 
хүсэхгүй бөгөөд зүрх сэтгэл чинь хөндүүрлэж, дарамт мэдрэн, Бурхан 
бол шударга бус гэж хэлээд, Бурханыг буруутгадаг бол—энэ нь амбиц 
юм. Ямар зан чанар хүнийг амбицтай болгодог вэ? Биеэ тоосон зан 
чанар амбицтай болгодог. Эдгээр байр байдал та нарт мэдээж хэдийд 
ч гарч ирж болох бөгөөд хэрэв та нар тэдгээрийг шийдвэрлэхийн тулд 
үнэнийг эрж хайж чадахгүй, амийн оролтгүй, тэр талаар өөрчлөгдөж 
чадахгүй байвал үүргээ гүйцэтгэж буй чадвар, цэвэр байдлын түвшин 
доогуур байх болно. Эдгээр зүйлийг биелүүлж чадахгүй бол хүртвэл 
зохих алдар сууг нь Бурханд өгөхөд та нарт бас маш хэцүү байна. 
Зарим хүн хоёр юм уу гурван салбарт авьяастай байдаг, зарим нь нэг 
салбарт авьяастай байдаг байхад зарим нь ямар ч авьяасгүй байдаг. 
Хэрэв та нар эдгээр асуудалд зөв зүйтэй хандаж чаддаг бол байр 
сууриа олсон байх болно. Байр сууриа олчихсон хүмүүс тэр байр 
суурийнхаа дагуу биеэ авч явж чаддаг бөгөөд үүргээ сайн гүйцэтгэдэг. 
Байр сууриа хэзээ ч олж чаддаггүй, өөрийнх нь аяганд хоол байхад 
үргэлж тогоо руу сарвайдаг, сонирхлыг нь татсан юм бүрийг барьж 
авдаг, үргэлж л өөрийн гэсэн амбицтай байдаг атлаа Бурханы санаа 
зорилгыг анхаарч, үүргээ үнэнчээр гүйцэтгэж байна гэж итгэдэг 
хүмүүс байдаг. Ингэж итгэх нь буруу бөгөөд энэ бол “үнэнч байдал”-
ын тухай эндүү ташаа ойлголт юм. Хэрэв чи үнэнч байж, үүргээ 
боломжийн хэмжээнд гүйцэтгэхийг хүсвэл, хэрэв энэ нь чиний эрэл 
хайгуул, хүсэл мөн бол эхлээд зөв байр сууриа олоод, дараа нь бүх 
зүрх сэтгэл, оюун ухаан, хүч чадлаараа чадах бүхнээ хийх ёстой. Энэ 
нь хангалттай бөгөөд үүргээ ингэж гүйцэтгэх нь тодорхой хэмжээнд 
цэвэр байдаг. Жинхэнэ бүтээгдсэн зүйлийн хийх ёстой зүйл бол энэ. 
Эхлээд чи жинхэнэ бүтээгдсэн зүйл гэж юу болохыг ойлгох ёстой: 
Жинхэнэ бүтээгдсэн зүйл бол супер хүн биш, харин газар дэлхий 
дээр шулуун шударга, даруухнаар амьдардаг, огтхон ч гойд бус нэгэн 
юм. Гойд бус нэгэн байна гэдэг нь юу гэсэн үг вэ? Энэ нь, хэр өндөрт 
зогсож, хэр өндөр үсэрч чадах чинь хамаагүй, үнэн хэрэгтээ бодит 
өндөр чинь өөрчлөгдөхгүй бөгөөд чамд ер бусын чадвар байхгүй 
гэсэн үг юм. Хэрэв чи үргэлж бусдын дээр гарахыг, бусдаас дээгүүр 
эрэмбэлэгдэхийг хүсдэг бол энэ нь биеэ тоосон, сатанлаг зан чанараас 

чинь үүдэн гардаг бөгөөд чиний төөрөгдөл юм. Үнэн хэрэгтээ чи үүнд 
хүрч чадахгүй, чамд үүнийг хийх боломж байхгүй. Бурхан чамд тийм 
авьяас юм уу ур чадвар өгөөгүй, тийм мөн чанар ч өгөөгүй. Чи бол 
хүн төрөлхтний хэвийн, жирийн гишүүн, хэдий гадаад төрх, гэр бүл, 
төрсөн он чинь өөр, билиг авьяасад чинь зарим нэг ялгаа байж болох 
ч бусдаас яавч өөр биш гэдгээ битгий март. Гэхдээ үүнийг бүү март: 
Чи хэчнээн өөр байлаа ч зөвхөн эдгээр өчүүхэн байдлаар л өөр бөгөөд 
завхарсан зан чанар чинь бусдынхтай адил, үүргээ гүйцэтгэхдээ 
баримтлах ёстой зарчим, зорилго, чиг баримжаа чинь бусдынхтай 
төстэй. Ердөө хүч чадал, билиг авьяасаараа л хүмүүс ялгардаг.

Эцсийн өдрүүдийн Христийн ярианы тэмдэглэл номын
“Биеэ авч явахдаа хүний баримталбал зохих зарчим”-аас эш татав

Зарим хүн өөрсдийгөө нэг салбарт билиг авьяас, онцгой чадвартай 
бөгөөд тэр салбарт үүргээ маш сайн гүйцэтгэдэг гэж боддог болохоор 
өөрсдийгөө санал болгохын тулд чадах бүхнээ хийдэг. Мэдээж 
Бурханы гэр тийм хүний урмыг хугалахгүй; Бурханы гэр ур чадварыг 
эрхэмлэдэг бөгөөд төрөл бүрийн хүнийг хамгийн сайн ашиглана. Чамд 
ямар салбарын онцгой чадвар, билиг авьяас байна, ямар салбарт давуу 
талаа бүрэн ашиглах чадвартай байна, Бурханы гэр чамайг тэр салбарт 
чинь дэвшүүлж, ашиглахын тулд чадах бүхнээ хийх бөгөөд чамайг үл 
тоомсорлохгүй. Жишээлбэл, зарим хүн өөрийгөө бичиж найруулах 
ур чадвартай, уран зохиолд дуртай, бага зэрэг бичиж чаддаг, тухайн 
салбарт онцгой давуу талтай гэж мэдэрдэг. Бурханы гэр тэр хүнийг 
бичгийн талбарт ажиллуулахаар зохицуулна. Гэхдээ хэсэг хугацааны 
дараа сайн ажиллахгүй байвал тэдний хэлээд байсан онцгой чадвар, 
сонирхол нь өөрсдийнхөө талаар итгэхийг хүссэн зүйлээс цаашгүй, ур 
чадвар, хэв чанар нь ажилд ердөө тэнцэхгүй болохыг Бурханы гэр харах 
болно. Тэгэхээр яах ёстой вэ? Бид зүгээр л тэдэнтэй эвлэрээд, “Чамд 
хүсэл тэмүүлэл байна. Чи тийм ч их ур чадвартай биш, дундаж хэв 
чанартай хэдий ч шаргуу ажиллах хүсэлтэй, шаргуу ажиллахад бэлэн 
байгаа цагт Бурханы гэр чамтай эвлэрч, энд үргэлжлүүлэн ажиллахыг 
чинь зөвшөөрнө. Чи ажлаа муу хийсэн ч хамаагүй—Бурханы гэр нүдээ 
анин өнгөрүүлнэ, чамд өөр албан тушаалд томилогдох шаардлага 

гарахгүй” гэж хэлэх үү? Иймэрхүү асуудлыг Бурханы гэр ийм 
зарчмаар зохицуулдаг уу? (Үгүй.) Ийм нөхцөл байдалтай тулгарах 
үед юу хийх ёстой вэ? (Тухайн хүнд өөрт нь тохирсон, хэв чанар, 
давуу талд нь нийцсэн үүрэг даалгах.) Ингэж хийх нь зохистой биш 
гэж үү? Гэхдээ зарим хүн үүнийг даван туулж чаддаггүй. Тэгэхээр 
тэдний хүн чанарт асуудал байгаа биш үү? Тэр асуудал нь юу вэ? Тийм 
хүн: “Би насан туршдаа шүтлэггүй хүмүүсийн ертөнцөд зохиолч, 
сэтгүүлч, бичээч, хянан засварлагч болохыг хүсэж ирсэн, гэхдээ гэр 
бүлийн нөхцөл байдал болон бусад шалтгааны улмаас дуртай ажлаа 
хийж чадаагүй. Одоо Бурханы гэрт ирсэн болохоор эцэст нь нэг юм 
хүссэндээ хүрэх боломжтой болсон ч тэд намайг хангалттай хэв 
чанаргүй, сайн хийж чадахгүй, ажлын шалгуурт тэнцэхгүй гэж байна. 
Тэд надаар хийлгэхгүй байна. Амьдралын минь хамгийн том хүсэл 
биелэхгүй гэсэн үг шүү дээ. Миний тэмүүлэл, хүсэл биелэгдэхгүй нь. 
Би өөр бусад ажилд дургүй; өөрийн сонирхдог ажлыг хиймээр байна, 
гэтэл одоо Бурханы гэр намайг хийлгэхгүй нь” гэж хэлдэг. Өөр үүрэгт 
хуваарилагдсан бол хэвийн нөхцөл байдалд хүн юу хийх ёстой вэ? 
(Тэд дуулгавартай байх ёстой.) Тэд яагаад дуулгавартай байх ёстой вэ? 
Бурханы гэр хүмүүст шилэлт сонголтынх нь дагуу биш, харин ажлынх 
нь үр дүнгийн дагуу үүрэг оноодог. Бурханы гэр хүмүүсийн үүргийг 
хувийн шилэлт сонголтынх нь дагуу зохицуулах ёстой гэж та нар 
бодож байна уу? Хүний шилэлт сонголтод нийцүүлэх нь Бурханы гэр 
тэднийг ашиглахын урьдач нөхцөл юм гэж үү? (Үгүй.) Аль арга зам 
нь Бурханы гэрт хүмүүсийг ашиглах зарчимд нийцэж байна вэ? Аль 
нь үнэн-зарчимтай нийцэж байна вэ? Ажлын үр дүн болон Бурханы 
гэрийн ажлын хэрэгцээнд суурилсан арга зам. Чамд хобби, сонирхол, 
хүсэл байгаа хэдий ч чиний хүсэл, сонирхол, хобби Бурханы гэрийн 
ажлаас дээгүүрт тавигдаж болно гэж үү? Чи хэрэв ингэж зүтгэсээр, 
“Би үүнийг хиймээр байна. Хэрэв хийлгэхгүй юм бол би амьдрахыг 
хүсэхгүй байна, үүргээ гүйцэтгэхийг хүсэхгүй байна. Үүнийг хийлгэхгүй 
юм бол надаар өөр юу ч хийлгэсэн би зүрх сэтгэлээ зориулахгүй, 
бүх хүчээ дайчлахгүй” гэж хэлбэл энэ чинь ичгүүртэй хэрэг биш 
үү? Хувийн хүсэл, сонирхол, хоббидоо нийцүүлэхийн тулд Бурханы 
гэрийн ажлын үр дүнтэй байдлыг золиосолно гэдэг үнэнд нийцэх 

үү? (Нийцэхгүй.) Үнэнд нийцэхгүй асуудалд хүмүүс хэрхэн хандах 
ёстой вэ? Зарим хүн: “Тэд бүлгийн төлөө золиос гаргах хэрэгтэй” 
гэнэ. Энэ зөв үү? Энэ үнэн үү? (Үгүй.) Энэ бол будилсан тайлбар, 
бусдыг төөрөлдүүлж, хуурах гэсэн үгс. Хэрэв чи эдгээр үгийг үүргийн 
гүйцэтгэлдээ тусгавал Бурханыг доромжилж байна. Яагаад энэ нь 
доромжлол юм бэ? Өөрийгөө золиослох чинь Бурханд хэрэггүй. 
Бурхан хүмүүсээс үнэнийг хэрэгжүүлж, махан биеийг хаяхыг 
шаарддаг бөгөөд үнэнийг хэрэгжүүлж чадахгүй бол чи үүргээ сайн 
биелүүлж чадахгүй. Хэрэв үүргээ сайн гүйцэтгэхгүй бол Бурханы 
гэр чиний үүргээ гүйцэтгэх эрхийг хасдаг уу? Бурханы үгийг хүлээн 
авах эрхийг чинь хасдаг уу? Бурханы үгийг идэж уух, хэрэгжүүлэх 
эрхийг чинь хасдаг уу? Бурханы гэр ийм зүйлс хийдэггүй. Бурханы 
гэр аврагдах боломж, эрхийг чинь хасдаггүй; тодорхой нэг үүрэгт 
тохирохгүй байсан болохоор чинь зүгээр л чамд тохирох үүрэг, орчин 
руу чамайг шилжүүлдэг. Тэгээд л тэр. Энэ бол маш хэвийн, тун ойлгож 
болохуйц зүйл. Үүнийг зөвөөр авч үзэх ёстой. Үүнийг авч үзэх зөв 
арга зам юу вэ? Энэхүү асуудалтай тулгарах үедээ хамгийн түрүүнд 
чиний хийх ёстой зүйл бол Бурханы гэрийн чамайг үнэлсэн үнэлгээг 
хүлээн авах явдал юм. Хэдийгээр чи энэ ажилд хувийн зүгээс дуртай ч 
үнэндээ үүнд тэнцэхгүй юм уу сайн биш тул энэ ажлыг хийж чадахгүй 
бөгөөд чамайг өөр үүрэг рүү шилжүүлэх ёстой. Үүнийг зөвөөр авч 
үзэх арга зам энэ мөн үү? Эхлээд чи үүнийг ухаарах ёстой. Хэсэг 
хугацаанд дадлагажсаны чинь дараа Бурханы гэр ажлаа хийж чадахгүй 
хэвээр байгааг чинь, хэв чанар чинь хангалтгүй, үүрэгт тэнцэхгүй 
байгааг чинь харах юм бол хэрээс хэтэрсэн зүйл шаардахгүй. Бурханы 
гэр чамд хүндрэл учруулдаггүй, эсвэл хэр чадлаас нь давсан зүйл 
хийлгэхээр хүмүүсийг хүчилдэггүй. Тэгэхээр энэ зүйл ил болсон нь 
чиний хувьд сайн хэрэг биш үү? Нэгдүгээрт, энэ нь чамайг шилэлт 
сонголт, хүсэл тэмүүллийнхээ тухайд ухаалаг болгодог. Чамд өмнө нь 
уран зохиол, бичиг найруулгын хэлбэртэй хобби байсан, гэхдээ энэ 
нь зөвхөн бүтэшгүй мөрөөдөлд үндэслэсэн хобби, өрөөсгөл хобби, 
хувийн хүслийн илрэл байсан. Энэ нь чиний жинхэнэ ур чадвар, хэв 
чанараас хол зөрүүтэй байсан. Шалгалтын үеийг туулснаар чи өөрөө 
болон Бурханы гэр, эргэн тойрны чинь ах эгч нар ч гэсэн жинхэнэ ур 

чадвар, хэв чанарыг чинь тодорхой ойлгож чаддаг. Чиний хувьд энэ 
нь сайн зүйл. Ядаж л энэ нь чамд хэв чанарынхаа хэмжээ хязгаарыг 
мэдэж, өөрийгөө зөвөөр авч үзэх боломж олгодог. Өөрийнхөө талаарх 
ойлголт чинь хобби, хүсэл тэмүүлэл дундаа гацахаа болино. Наад зах 
нь чи өөрийн хэв чанарыг яг таг ойлгож, үнэлдэг болсон. Одоо чи 
амьдралд илүү ойрхон болсон бус уу? Чи төсөөлөл, хүсэл тэмүүлэл 
дундаа гацахаа больж, амьдралд илүү ойр, илүү бодитой болж, 
тухайн ажлыг хийж чадах эсэх, эсвэл юу хийж чадах тухайд илүү 
үнэн зөв болдог. Энэ бол нэг тал. Энэ нь өөрийгөө мэдэх эерэг тал 
юм. Нөгөө тал буюу хамгийн чухал тал нь гэвэл, чи эдгээр зүйлийг 
хэр хэмжээнд таньж чаддаг, эсвэл эдгээр зүйлийг огт таньдаггүй эсэх 
чинь хамаагүй, Бурханы гэрийн зохицуулалтын тал дээр чамд байх 
ёстой хамгийн наад захын хандлага бол дуулгавартай байдал юм. Чи 
голж, шилж, эсвэл хувийн төлөвлөгөө, сонголтоо баримтлах ёсгүй. 
Энэ бол чамд хамгийн их байх ёстой мэдрэмж юм. Эдгээрийг чи одоо 
танин мэдэхгүй байгаа бол энэ нь асуудал биш. Дуулгавартай байж, 
Бурханы гэрийн зохицуулалтыг хүлээн авч, өдөр ирэх тусам байнга 
ахин дэвшиж байгаа цагт, үүргээ нухацтайгаар, үнэнчээр авч үзэж 
байгаа цагт туршлага чинь аажмаар нэмэгдэхийн хэрээр чи одоо танин 
мэдэхгүй байгаа асуудлуудаа бага багаар танин мэдэж авна. Бурхан 
чамд шударга бус хандахгүй.

Антихристүүдийг илчлэх нь номын
“Байр суурь юм уу ерөөл хүртэх найдвар үгүй үед

тэд ухрахыг хүсдэг”-аас эш татав

Мөрөөдөл, бодит байдал ихэвчлэн хоорондоо зөрчилддөг. Ихэнхдээ 
хүмүүс мөрөөдлөө үндэслэлтэй гэж боддог. Мөрөөдөл, бодит байдал 
хоёр тэс өөр гэдгийг тэд мэддэггүй гэж үү? Мөрөөдөл ердөө л чиний 
хүсдэг зүйл, ихэвчлэн дур зорго, уран сэтгэмжээс үүдсэн, бодит 
байдлаас зөрүүтэй, зуурдын сонирхол байдаг. Хүмүүс дэндүү олон 
мөрөөдөлтэй байх үед ихэвчлэн ямар алдаа гардаг вэ? Тэд яг нүднийхээ 
өмнө байгаа ажил, энэ мөчид хийж байх учиртай ажлаа үл тоодог. Тэд 
бодит байдлыг үл тоомсорлож, гүйцэтгэж байх учиртай үүрэг, хийж 
байх ёстой ажил, яг тэр мөч дэх өөрсдийн үүрэг, хариуцлагыг хойш 

тавьдаг. Үүнд хөнгөн хуумгай хандаж, мөрөөдөлдөө автаж, хүссэн 
бүхэндээ хүрч, дуртай зүйлээ хийдэг. Ийм учраас энэ хүмүүс үүргээ 
үнэхээр биелүүлж чаддаггүйгээр зогсохгүй хамгийн гол нь Бурханы 
гэрийн ажлыг саатуулж, Бурханы гэрийн ажлыг үймүүлдэг. Олон хүн 
үнэнийг ойлгодоггүй, үнэнийг эрэлхийлдэг ч үгүй. Тэд үүрэгтээ юу гэж 
ханддаг вэ? Ажил, сонирхол, шохоорхол гэж ханддаг. Бурханы өөрсдөд 
нь оноосон үүрэг, даалгавар, өөрсдийн хүлээх ёстой хариуцлага гэж 
ханддаггүй бөгөөд үүргээ гүйцэтгэх явцдаа үнэнийг болон Бурханы 
хүслийг ойлгох гэж бүр ч эрэлхийлдэггүй. Иймээс үүргээ гүйцэтгэх 
явцдаа багахан бэрхшээлд зовоод сэтгэл нь хувирч, яаж бултах тухай 
бодож эхэлдэг зарим хүн бий. Тэд бэрхшээл, хүндрэлтэй тулгарах 
үедээ ухарч няцдаг бөгөөд дахиад л бултах гэж оролдох магадлал 
өндөртэй. Тэд үнэнийг эрж хайхын оронд гарах гарцаа боддог. Яст 
мэлхий мэт, ямар нэг зүйл тохиолдмогц хуягтаа нуугдаж, дууссан үед 
нь л дахин гарч ирдэг. Тийм хүн олон бий. Ялангуяа үүрэг хүлээ гэж 
хүсэхэд үүргээ хэрхэн үнэнчээр биелүүлж, зүй ёсоор хийж, энэ ажлыг 
хэрхэн сайн гүйцэлдүүлэх тухай огт боддоггүй зарим хүн бий. Харин ч 
хариуцлагаасаа яаж мултрах, харьцалтаас яаж зайлсхийх, хариуцлагаа 
яаж бусдад тохох, асуудал, бүтэлгүйтэл гарах үед яаж бүрмөсөн зайлах 
талаар боддог. Тэдний хамгийн түрүүнд боддог зүйл бол өөрсдийнх 
нь бултах зам. Тэд үүргээ яаж гүйцэтгэж болох, үнэнчээр яаж хийх 
вэ гэдгийг бус, өөрсдийн сонирхол, дур хүслийг бүхнээс урьтаж 
харгалзан үздэг. Ийм хүмүүс үнэнийг олж авч чаддаг уу? Тэд үнэнд 
ямар ч чармайлт гаргадаггүй. Тэдний хувьд үргэлж айлын хоол амттай 
байдаг. Өнөөдөр тэд нэг юм хийхийг хүсэж, маргааш нь өөр нэг юм 
хийе гэдэг. Хүн бүрийн үүрэг тэдний гүйцэтгэж буй үүргээс илүү 
санагдаж, бүгд илүү амархан мэт байдаг. Тэд үнэнд ер хичээл зүтгэл 
гаргадаггүй. Ийм бодолтой байх нь ямар асуудалтайг эргэцүүлдэггүй, 
мөн тэр асуудлыг шийдвэрлэдэггүй. Тэд ямагт гаднах хэрэгжүүлэлтэд 
л анхаарч, хэн анхаарлын төвд орсон, хэн Дээрхэд танигдсан, Дээрхтэй 
холбогдох боломж хэнд олддог, хэн ажиллах үедээ харьцалт туулах 
шаардлагагүй байдаг гэдгийг л хардаг. Эдгээр зүйлийг л тэд цаг ямагт 
боддог. Та нар ийм зүйлийн тухай л үргэлж боддог хүмүүсийг үүргээ 
үнэнчээр гүйцэтгэж чаддаг гэх үү? Тийм зүйл хэзээ ч болохгүй. Тэгвэл 

үүргээ ийм маягаар гүйцэтгэдэг хүмүүс ямар төрлийн хүмүүс байдаг 
вэ? Тэд үнэнийг эрэлхийлдэг үү? Юун түрүүнд лавтай нэг зүйл гэвэл 
ийм төрлийн хүн үнэнийг эрэлхийлдэггүй. Тэд гагцхүү Бурханы гэрт ая 
тал засаж, ерөөл эдэлж, нэр алдартай болж, нүдэнд өртөж, анзаарагдах 
гэж л эрэлхийлдэг. Энэ нь нийгэмд байгаагаас ямар ч ялгаагүй. Тэд мөн 
чанарын хувьд ямар төрлийн хүмүүс вэ? Тэд бол үл итгэгчид юм.

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Нэгдүгээр хэсэг)”-аас эш татав

Сайн, муу хэв чанар гэж юу болохыг ойлгож, өөрийнхөө хэв 
чанар, уг чанар-мөн чанарын талаар тодорхой мэддэг байх нь бүгд 
өөрийгөө мэдэхэд ашиг тустай. Хүмүүс хаана зогсож байгаагаа мэдэж 
байх үедээ арай бага алдаа гаргана. Хэр хэмжээгээ мэдэж байх үедээ 
биеэ тоохоо больж, зан авир нь илүү ухамсартай, зүй зохистой болно. 
Өөрийгөө мэдэхгүй байх нь ихээхэн асуудал үүсгэж болдог. Ердийн хэв 
чанартай боловч өөрсдийгөө хэв чанар сайтай гэж боддог зарим хүн 
бий. Тэд өөрсдийгөө удирдах авьяастай гэж боддог; дотроо удирдагч 
болж, баг ахлах юм сан гэж тэсэж ядаж байдаг боловч хэн ч тэднийг 
ер сонгодоггүй. Энэ нь тэднийг түгшээдэг бус уу? Хүмүүс иймэрхүү 
зүйлд түгшиж, сэтгэл тавгүйтэх үедээ үүргээ сайн биелүүлдэггүй 
бөгөөд ичгэвтэр байдалд оруулах мунхаг зүйл хийж, Бурханы жигшдэг, 
эрүүл ухаангүй юм хийх магадлалтай байдаг. Иймээс юун түрүүнд 
тэд өөрсдийгөө мэдсэнээр завхарсан зан чанарынхаа эдгээр үндсэн 
илрэлийг засах ёстой. Үүнд биеэ тоосон зантай, эрүүл ухаангүй байж, 
өөрсдийн хэв чанарыг үргэлж сайн гэж бодож, өөрсдийгөө бусад хүнээс 
дээр, бусдыг сургах ёстой гэх мэтээр бодох явдал багтдаг. Эдгээр асуудал 
шийдвэрлэгдсэн цагт чи үүргээ тууштайгаар сайн биелүүлж, зан авир 
чинь илүү зүй зохистой байх бөгөөд гадна талын түрэмгий, ихэрхүү, 
хямсгар байдал гэх зэрэг ааш авир, болон өөрийгөө онцгой гэж бодох 
бодол чамд төвөг удахгүй, мөн чи хавьгүй илүү төлөвшсөн байх болно. 
Ядаж л чи ариун хүмүүсийн эрхэм хүндтэй, шулуун шударга байдалтай 
байх бөгөөд тэр нь Бурханы өмнө очиж болох цорын ганц арга зам юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Бурханы гэр хүмүүсийг бодит чадварынх нь дагуу, хамгийн 
тохиромжтой байдлаар оновчтой ашигладаг. Хэрвээ чиний хүн чанар 
сайн боловч хэв чанар чинь муу бол үүргээ бүх зүрх сэтгэл, бүх 
чадлаараа гүйцэтгэ. Бурханы сайшаалыг хүртэхийн тулд удирдагч юм 
уу, ажилчин байх шаардлагагүй. Хэрвээ чи удирдагчийн санаа тавих 
хэрэгтэй зүйлд санаа тавихыг хүсдэг боловч тэгж чаддаггүй, удирдагч 
байхад шаардагдах чанар чамд байхгүй, энэ ажлыг хийж чадахгүй 
бол яах ёстой вэ? Энэ тохиолдолд битгий зүтгэ, юмыг өөртөө бүү 
хэцүү болго. Хэрвээ чи тавин паунд юм үүрч чадвал сагсуурч, “Тавин 
паунд хангалтгүй байна—би илүү их ачаа үүрэхийг хүсэж байна! Би 
зуун паунд үүрэхийг хүсэж байна! Би ядарч үхэхэд бэлэн байна!” гэж 
хэлэлгүйгээр тавин паундыг л үүр. Чи удирдагч, эсвэл ажилчин болж 
чадахгүй, ядарч үхэхгүй боловч Бурханы гэрийн ажлыг саатуулж, 
урагшлах хурд, бүтээмжид нь нөлөөлж, мөн олон хүний амийн ахиц 
дэвшлийг саатуулах нь чиний үүрч чадахгүй хариуцлага юм. Учир 
нь, хэв чанар чинь хангалтгүй байна. Тиймээс, хэрвээ чи өөрийгөө 
мэддэг бол огцорч, сайн хэв чанартай, зохих ёсоор шаардлага 
хангасан, өөрөөсөө дээр хүнийг удирдагч болгохоор санал болгох 
санаачилга өөрөө гаргах хэрэгтэй. Энэ бол ухаалаг зам бөгөөд ингэдэг 
нь л жинхэнэ хүн чанар, жинхэнэ эрүүл ухаантай, үнэнийг үнэхээр 
ойлгож, хэрэгжүүлдэг хүн юм. “Хэдийгээр хэв чанар минь муу ч 
гэсэн, хүн чанар минь сайн. Би санаа тавьж, бэрхшээл зовлон туулж, 
төлөөс төлмөөр байна. Би шийдэмгий, аливааг чамаас илүү мэрийж 
хийдэг. Би хүлээцтэй бөгөөд харьцалт, засалт, шалгалт туулахаас 
айхгүй. Хэв чанар минь нэг их сайн биш байх нь ямар хамаатай юм 
бэ?” гэж чи үргэлж боддог. Энэ нь чамайг яллахын тулд биш, харин 
чамайг ангилж, чи юу хийж чадах, юу чамд тохирох, ямар үүрэг 
тохирох талаар чамд тодорхой болгохын тулд юм. Бас нөгөө талаар 
гэвэл, одоо чамд тулгардаг хамгийн бодитой асуудлын нэг нь чиний 
хэв чанар хэтэрхий дорд байна. Чи удирдагчийн үүргийг биелүүлж 
чадахгүй. Чамд энэ тохирохгүй бөгөөд хэрвээ чи удирдах гэж 
оролдвол Бурханы гэрийн ажлыг саатуулах болно. Хэрвээ чи завгүй 
байх дуртай, хүн чанартай бол, санаа тавьж, төлөөс төлөх хүсэлтэй 
бол чамд таарах ажил, чиний гүйцэтгэх ёстой үүрэг бий, Бурханы гэр 

үүнийг зохих ёсоор зохицуулна. Чамайг удирдагч болгохгүй байх нь 
Бурханы гэрийн дүрэм журам, зарчимд нийцэх боловч Бурханы гэр хэв 
чанараас чинь болж үүргээ гүйцэтгэх эрх, Бурханд итгэж, Бурханыг 
дагах эрхийг чинь хэзээ ч хасахгүй нь лавтай. Энэ зүйтэй юу? Энэ 
асуудал дээр илүү дэлгэрэнгүй нөхөрлөх шаардлага бас байна уу? 
Дорд хэв чанартай зарим хүн үүнийг сонсоод “Нөхөрлөж ханалаа. Энэ 
царайгаа харуулах газар надад алга. Хэв чанар минь муу гэдгийг би 
мэддэг учраас удирдагч юм уу, ажилчин болохгүй, бүлгийн удирдагч, 
зааварлагч байж болох л юм, эсвэл би хар бор ажил хийж, хоол хийж, 
цэвэрлэгээ хийж болох юм … юу ч байсан болно. Бусад хүн юу ч гэсэн 
хамаагүй, би хийх ёстойгоо л хийж, Бурханы гэрийн зохицуулалт 
болон Бурханы зурагт захирагдана. Дорд хэв чанартай байна гэдэг 
ч бас Бурханы нигүүлсэл. Үүнд Бурханы сайн санаа байгаа, Бурхан 
буруу ажилладаггүй” гэж боддог. Хэрвээ чи аливааг ийм маягаар 
харж чадвал болж байна, асуудлыг дахин нөхөрлөх шаардлагагүй. 
Товчхон хэлбэл, бид арай муу хэв чанартай хүмүүсийн асуудлыг л 
задлан шинжилж, үнэнийг байгаагаар нь илчилдэг, ингэснээр илүү 
олон хүн ийм хүмүүст зөв хандах болж, харах болж, тэгснээр энэ 
хүмүүс өөрсдийн муу хэв чанарт зөв хандаж, харж чаддаг болно. 
Тэгээд тэд өөрсдөө нарийн зөв байранд очиж, зохистой албан 
тушаал, үүргээ олж, ингэснээр тэдний төлдөг төлөөс, бэрхшээл 
зовлон туулах шийдэмгий байдлыг нь ухаалгаар ашиглаж, тоглоомд 
оролцуулж болно. Энэ нь үнэнийг ойлгох, үнэнийг хэрэгжүүлэхэд 
чинь нөлөөлдөггүй. Энэ нь Бурханы гэр буюу Бурханы өмнө байх 
дүр төрхөд чинь нөлөөлдөггүй.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (8)”-аас эш татав

Бүтээгч юу ч хийж, яаж ч харагддаг бай, хийдэг зүйл нь агуу үйл 
ч бай, өчүүхэн жаахан үйл ч бай хамаагүй, Тэр бол Бүтээгч хэвээр 
юм; харин Түүний бүтээсэн бүх хүн төрөлхтөн юу хийсэн нь, хэр 
авьяас билигтэй нь, хэр их ивээл хүртсэн нь хамаагүй, бүтээгдсэн 
зүйл хэвээр байна. Бүтээгдсэн хүн төрөлхтний хувьд Бүтээгчээс 
хэчнээн их нигүүлсэл, хэр их ерөөл хүртсэн нь хамаагүй, эсвэл хэр 

их өршөөл, хайр энэрэл, нинжин сэтгэл хүлээн авсан нь хамаагүй, 
өөрсдийгөө олноос онцгой гэж итгэж, Бурхантай эн зэрэгцэж чадна 
гэж үзэж, бүтээгдсэн зүйлийн дунд өндөр зиндаатай болсон гэж 
бодож болохгүй. Бурхан чамд хэчнээн их билиг авьяас хайрлаж, 
хэдий их нигүүлсэл өгч, хэр сайн хандсан ч бай, эсвэл цөөн хэдэн 
онцгой авьяас заяасан ч бай хамаагүй, эдгээрийн аль нь ч чиний 
хөрөнгө биш. Чи бол бүтээгдсэн зүйл, иймээс чи үүрд бүтээгдсэн 
зүйл байх болно. “Би Бурханы гар дахь бяцхан хонгор нь. Бурхан 
над руу гар далайхгүй. Бурхан үргэлж хайр, халамж, зөөлөн 
энхрийлэл, мөн тайтгарал, урмын халуун дулаан шивнээгээр 
надад хандана” гэж чи хэзээ ч бодох ёсгүй. Харин ч Бүтээгчийн 
нүдэнд чи бусад бүх бүтээгдсэн зүйлтэй адил; Бурхан чамайг 
хүссэнээрээ ашиглаж, хүссэнээрээ зохион байгуулж чадах бөгөөд 
янз бүрийн хүмүүс, үйл явдал, юмс дунд чамаар элдэв янзын үүрэг 
гүйцэтгүүлэхээр хүссэнээрээ зохицуулж чадна. Хүмүүст байх ёстой 
мэдлэг, хүмүүсийн эзэмших ёстой эрүүл ухаан энэ юм. Хэрвээ 
хүн эдгээр үгийг ойлгож, хүлээн зөвшөөрч чадвал Бурхантай 
харилцах харилцаа нь илүү хэвийн болж, Бурхантай хамгийн зүй 
ёсны харилцаа тогтооно; хэрэв хүн эдгээр үгийг ойлгож, хүлээн 
зөвшөөрч чадвал байр сууриа зохих ёсоор олж, тэнд байраа эзэлж, 
үүргээ сахих болно.

Эцсийн өдрүүдийн Христийн ярианы тэмдэглэл номын
“Үнэнийг эрж хайснаар л Бурханы үйл хэргийг мэдэж чадна”-аас эш татав

Бүтээлүүдийн нэг болохын хувьд хүн өөрт оногдсон байраа 
хадгалж, ухамсартайгаар авирлаж, Бүтээгчийн өөрт нь даалгасан 
зүйлийг хариуцлагатайгаар биелүүлэх ёстой. Хүн хэмжээ хязгаараас 
хэтэрч, чадвар чансаанаас нь давсан зүйл юм уу Бурханы жигшдэг 
зүйлийг хэзээ ч хийх ёсгүй. Хүн агуу, онцгой, бусдаас дээр байхаар 
хичээх ёсгүй, мөн Бурхан болох гэж эрэлхийлэх ёсгүй. Хүмүүс ийм 
байхыг хүсэх ёсгүй юм. Агуу, супер хүн болохыг эрэлхийлнэ гэдэг 
нь утгагүй зүйл. Бурхан болохыг хичээх нь бүр ч гутамшигтай; 
энэ нь ой гутаж, жигшмээр үйлдэл юм. Магтууштай зүйл буюу 
бүтээлүүдийн юунаас ч илүүгээр баримтлах ёстой зүйл нь жинхэнэ 

бүтээл болох явдал; энэ л бүх хүний эрэлхийлэх ёстой цорын ганц 
зорилго билээ.

Үг нь махбодоор илэрсэн номын “Цор ганц Бурхан Өөрөө I”-ээс эш татав

76. Өөрийгөө Бурханы төлөө зарлагадах зарчмууд
(1) Өөрийгөө Бурханы төлөө зарлагадах нь Тэнгэрээс тогтоож, 

газар хүлээн зөвшөөрсөн үүрэг, хариуцлага бөгөөд ямар ч төгсгөлтэй 
тулгарлаа гэсэн гомдоллох ёсгүй;

(2) Хүн өөрийгөө Бурханы төлөө зарлагадахдаа санаа зорилгоо зөв 
болгох ёстой; ашиг хонжоо олохын тулд Бурхантай наймаацаж, ерөөл 
эрж хайхаар зорих ёсгүй, харин Түүний хайрыг хариулж, Түүнийг 
сэтгэл хангалуун болгохоор зорих ёстой;

(3) Өөрийгөө Бурханы төлөө үнэхээр зарлагадахын тулд хүн 
Бурханы зохион байгуулалт, зохицуулалтыг дуулгавартай дагаж, Бурханы 
гэрийн хэрэгцээ болон өөрийнхөө давуу талд тохирсон үүргийг сонгох 
ёстой;

(4) Чуулганд зохистой үүрэг гүйцэтгэнэ гэдэг нь өөрт оногдсон 
байр сууринд зогсох явдал юм. Ийм маягаар хүн эрүүл ухаан, 
дуулгавартай байдалтайгаар Бурханы өмнө амьдарч чадна.

Холбогдох Бурханы үг:

Өнөөдөр, Миний хүслийг биелүүлж чадах хэнийг ч, Миний 
ачааг хайхарч чадах хэнийг ч, байгаа бүхнээ Надад жинхэнэ зүрх 
сэтгэлээр, чин үнэнээсээ өгч чадах хэнийг ч Би хайрладаг. Тэднийг 
Өөрөөсөө холдуулахгүйгээр тогтмол гэгээрүүлнэ. “Миний төлөө 
чин сэтгэлээсээ зарлагаддаг хүмүүсийг Би гарцаагүй их ерөөнө” 
гэж Би байнга хэлдэг. “Ерөөнө” гэж юуг хэлж байна вэ? Чи мэдэх 
үү? Ариун Сүнсний одоогийн ажлын нөхцөлд энэ нь Миний чамд 
өгдөг ачааг хэлдэг. Чуулганы төлөө ачаа үүрч чадах, Миний төлөө 
өөрсдийгөө чин сэтгэлээсээ зориулдаг бүх хүний хувьд тэдний 
ачаа, жинхэнэ зүрх сэтгэл нь Миний хүртээсэн ерөөл билээ. Үүнээс 
гадна, тэдэнд Миний өгдөг илчлэл ч бас Миний ерөөл юм. Учир 
нь, одоо ачаагүй байгаа хүмүүсийг бол Би урьдчилан тогтоож, 

сонгоогүй юм; Миний хараал аль хэдийн тэдэн дээр буусан. Өөрөөр 
хэлбэл, Миний урьдчилан тогтоож, сонгосон хүмүүс Миний хэлсэн 
зүйлийн зөвхөн эерэг талаас хувь хүртдэг байхад Миний урьдчилан 
тогтоож, сонгоогүй хүмүүс Миний айлдваруудын сөрөг талаас л 
хувь хүртэж чадна.

“Үг нь махбодоор илэрсэн” номын
Христийн эхэн үеийн айлдваруудын “82-р бүлэг”-ээс эш татав

Өнөөдөр Намайг жинхэнээсээ хайрладаг хүмүүс ерөөлтэй еэ; 
Надад захирагддаг хүмүүс ерөөлтэй еэ, тэд Миний хаанчлалд үлдэх 
нь лавтай. Намайг мэддэг хүмүүс ерөөлтэй еэ, тэд Миний хаанчлалд 
эрх мэдэл эзэмших нь лавтай. Намайг эрж хайдаг хүмүүс ерөөлтэй 
еэ, тэд Сатаны хүлээсээс зугтаж, Надаас ерөөл эдлэх нь дамжиггүй. 
Өөрсдийгөө хаяж чаддаг хүмүүс ерөөлтэй еэ, тэд гарцаагүй Миний 
эзэмшилд орж, Миний хаанчлалын баялгийг өвлөнө. Миний төлөө 
ийш тийш гүйдэг хүмүүсийг Би санаж, Миний төлөө зарлагаддаг 
хүмүүсийг баяртайгаар хүлээн авна, мөн Надад тахил өргөдөг хүмүүст 
Би таашаан эдлэх зүйл өгнө. Миний үгийг таашаан эдэлдэг хүмүүсийг 
Би ерөөнө; тэд Миний хаанчлалын гол нурууг тулах багана байх нь 
гарцаагүй, тэд Миний гэрт хосгүй их баялагтай байх нь лавтай, хэн ч 
тэдэнтэй эн зэрэгцэж чадахгүй. Өөрсдөд чинь өгсөн ерөөлийг та нар 
ер нь хүлээн авсан уу? Та нарт өгсөн амлалтыг ер нь эрж хайсан уу? 
Та нар Миний гэрлийн удирдамж дор харанхуйн хүчний дарлалаас 
гарцаагүй ангижирч, харанхуйн дунд өөрсдийг чинь замчлах гэрлийг 
алдахгүй нь лавтай. Та нар бүх бүтээлийн эзэн байх нь лавтай. Та нар 
Сатаны өмнө ялагч байх нь гарцаагүй. Агуу улаан лууны хаанчлал 
нуран унахад та нар Миний ялалтад гэрчлэл хийхээр үй олон хүн дунд 
зогсох нь гарцаагүй. Синимийн нутагт та нар бат, тууштай зогсох нь 
маргаангүй. Туулсан зовлонгоороо дамжуулан та нар Миний ерөөлийг 
өвлөж, бүхий л орчлон ертөнц даяар Миний алдрыг цацруулах нь 
дамжиггүй.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“19-р бүлэг”-ээс эш татав

Бурханы үгийг идэж, уух, залбирал үйлдэх, Бурханы ачааг хүлээн 
авах, Түүний даалгасан даалгаврыг хүлээн авах—энэ бүхэн нь чамайг 
өмнөө замтай байлгахын төлөө байдаг. Чамд Бурханы даалгасан ачаа 
хүнд байх тусам Бурханаар төгс болгуулахад илүү амархан байх болно. 
Зарим хүн дуудлага авсан ч гэсэн Бурханд үйлчлэхдээ бусадтай хамтран 
ажиллахыг хүсдэггүй; тэд бол зөвхөн тав тухтай байдалд умбахыг 
хүсдэг залхуу хүмүүс юм. Бусадтай хамтран үйлчлэхийг чамаас 
шаардах тусам чи илүү их туршлага хуримтлуулна. Илүү их ачаа, 
туршлагатай байснаар чи төгс болгуулах илүү их боломжтой болно. 
Тиймээс хэрвээ чи Бурханд чин сэтгэлээсээ үйлчилж чадвал Бурханы 
ачааг анзаарна; тийм болохоор Бурханаар төгс болгуулах илүү их 
боломжтой болно. Ийм бүлэг хүмүүс л одоогоор төгс болгуулж байгаа. 
Ариун Сүнс чиний сэтгэлийг хөдөлгөх тусам, чи Бурханы ачааг 
анзаарахад илүү их цаг зориулж, Бурханаар илүү их төгс болгуулж, 
Бурханаар илүү их авхуулна—тэгээд эцэст нь чи Бурханы ашигладаг 
хүн болно. Одоогоор чуулганы төлөө ямар ч ачаа үүрдэггүй зарим хүн 
байдаг. Энэ хүмүүс хойрго, назгай бөгөөд махан биеэ л хайхардаг. Ийм 
хүмүүс туйлын аминч, маш харалган байдаг. Чи энэ асуудлыг тодорхой 
харж чадахгүй бол ямар ч ачаа үүрэхгүй. Чи Бурханы хүслийг анзаарах 
тусам Бурхан чамд илүү их ачаа даалгана. Аминчхан хүмүүс тийм зүйл 
амсахыг хүсдэггүй; төлөөс төлөхийг хүсдэггүй бөгөөд үүний үр дүнд 
Бурханаар төгс болгуулах боломжоо алдана. Тэд өөрсдийгөө хорлож 
байгаа бус уу? Чи Бурханы хүслийг анхаардаг нэгэн бол чуулганы 
төлөө жинхэнэ ачаатай болно. Үнэн хэрэгтээ, үүнийг чуулганы төлөө 
үүрдэг ачаа гэхийн оронд амийнхаа төлөө үүрдэг ачаа гэж нэрлэвэл 
илүү зохилтой, учир нь чуулганы төлөө бий болгодог энэ ачааны чинь 
зорилго нь ийм туршлага ашиглан Бурханаар төгс болгуулах явдал юм. 
Тиймээс чуулганы төлөө хамгийн их ачаа үүрдэг хэн боловч, мөн амь 
руу орохдоо ачаа үүрдэг хэн боловч Бурханаар төгс болгуулдаг хүмүүс 
байх болно. Чи үүнийг тодорхой харсан уу? Чиний байгаа чуулган элс 
шиг тархай бутархай боловч чи үүнд санаа зовдог ч үгүй, түгшдэг ч 
үгүй бол, мөн ах, эгч нар чинь Бурханы үгийг хэвийн байдлаар идэж, 
уухгүй байгааг хараагүй царайлдаг бол чи ямар ч ачаа үүрээгүй байна. 
Ийм хүмүүс бол Бурханы баярлан бахаддаг төрлийн хүмүүс биш юм. 

Бурханы баярлан бахаддаг төрлийн хүмүүс зөв шударга байдлаар 
өлсөж, цангадаг бөгөөд Бурханы хүслийг анхаардаг. Тиймээс та нар 
одоо Бурханы ачааг анхаардаг болох ёстой; Бурханы ачааг анхаардаг 
болохоосоо өмнө чи Бурхан зөвт зан чанараа бүх хүн төрөлхтөнд 
илчлэхийг хүлээх ёсгүй. Тэр үед хэтэрхий оройтсон байх бус уу? 
Одоо үе бол Бурханаар төгс болгуулах сайхан боломж юм. Хэрвээ чи 
энэ боломжийг алдвал, Мосе Канааны сайхан нутагт орж чадалгүй, 
насан туршдаа харамсаж, харуусалтайгаар нас эцэслэсэн шиг үлдсэн 
амьдралынхаа турш үүндээ харамсана. Бурхан бүх хүнд Өөрийн 
зөвт зан чанарыг илчилмэгц чи харууслаар дүүрнэ. Бурхан чамайг 
гэсгээдэггүй ч гэсэн, чи харууссанаасаа болж өөрийгөө гэсгээнэ. Зарим 
хүн үүнд үнэмшдэггүй боловч хэрвээ чи итгэхгүй байгаа бол зүгээр 
л хүлээгээд харзна. Эдгээр үгийг хэрэгжүүлэх цор ганц зорилготой 
зарим хүн байдаг. Харин чи эдгээр үгийн төлөө өөрийгөө золиослохыг 
хүсэж байна уу?

Хэрвээ чи Бурханаар төгс болгуулах боломжийг эрж хайдаггүй 
бол, мөн төгс төгөлдрийг эрж хайхдаа бусдаас урьтахаар чармайдаггүй 
бол эцэстээ харууслаар дүүрнэ. Төгс төгөлдөрт хүрэх хамгийн сайхан 
боломж одоо байна; одоо бол туйлын сайхан цаг. Чи Бурханаар төгс 
болгуулахаар үнэн сэтгэлээсээ эрэлхийлдэггүй бол Түүний ажил 
дуусмагц хэтэрхий оройтсон байх болно—чи боломжоо алдсан байх 
болно. Чиний хүсэл эрмэлзэл хэчнээн их байсан ч Бурхан ажлаа 
гүйцэтгэхээ болих юм бол хэчнээн их хүчин чармайлт гаргаад ч хэзээ 
ч төгс төгөлдөрт хүрч чадахгүй. Ариун Сүнсийг асар ихээр ажиллаж 
байхад чи энэ боломжийг ашиглаж, хамтран ажиллах ёстой. Хэрэв энэ 
боломжийг алдвал ямар ч хүчин чармайлт гаргасан бай, чамд дахиад 
өөр боломж олгохгүй. Зарим нэг чинь: “Бурхан минь, би Таны ачааг 
анхаарахыг хүсэж байна, Таны хүслийг хангахыг хүсэж байна!” гэж 
хашхирдаг. Гэвч чамд хэрэгжүүлэх ямар ч зам байдаггүй тул ачаа чинь 
удаан үргэлжлэхгүй. Харин урд чинь зам байвал чи алхам алхмаар 
туршлага хуримтлуулах бөгөөд туршлага чинь зохион байгуулалттай, 
эмх цэгцтэй байна. Нэг ачааг дуусгасны дараа чамд өөр нэг ачаа өгнө. 
Амийн туршлага чинь гүнзгийрэх тусам ачаа чинь ч илүү гүн гүнзгий 
болно. Зарим хүн Ариун Сүнс сэтгэлийг нь хөдөлгөх үед л ачаа 

үүрдэг; хэсэг хугацааны дараа хэрэгжүүлэх замгүй болмогцоо ямар 
ч ачаа үүрэхээ больдог. Чи Бурханы үгийг зүгээр л идэж, ууснаараа 
ачаа бий болгож чадахгүй. Олон үнэнийг ойлгосноор чи ялган таних 
чадвартай болж, үнэнийг ашиглан асуудлуудыг шийдвэрлэж сураад, 
Бурханы үг, Бурханы хүслийн талаар илүү нарийн ойлголттой болно. 
Эдгээр зүйлтэй байснаар чи үүрэх ачаа бий болгох бөгөөд тэр үед л 
ажлыг зүй зохистойгоор гүйцэтгэж чадна. Чи ачаатай боловч үнэний 
талаар тодорхой ойлголтгүй бол бас л нэмэргүй; чи Бурханы үгийг 
биечлэн туулж, тэдгээрийг хэрхэн хэрэгжүүлэхээ мэддэг байх ёстой. 
Чи өөрөө бодит байдалд орсны дараа л бусдыг хангаж, удирдан 
хөтөлж, Бурханаар төгс болгуулж чадна.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Хүний үүрэг болон түүний ерөөгдөх, хараагдах эсэхийн хооронд 
ямар ч хамаарал байхгүй. Үүрэг бол хүний биелүүлэх учиртай зүйл; 
энэ нь тэнгэрээс өгсөн ажил бөгөөд нөхөн төлбөр, нөхцөл болзол, 
учир шалтгаанаас хамаарах ёсгүй. Тэгвэл л өөрийн үүргийг биелүүлж 
байгаа хэрэг юм. Ерөөгдөх гэдэг нь хүн шүүлт туулсныхаа дараа 
төгс болгуулж, Бурханы ерөөлийг эдлэх явдал билээ. Хараагдах гэдэг 
нь шүүлт, гэсгээлт туулсны дараа хүний зан чанар өөрчлөгдөхгүй 
байх явдал бөгөөд тэд төгс болгуулдаггүй, харин шийтгүүлдэг. Гэвч 
ерөөгдсөн үү, эсвэл хараагдсан уу гэдгээс үл хамааран, бүтээгдсэн 
зүйлс өөрсдийн үүргийг биелүүлж, хийх учиртай зүйлээ хийж, чаддаг 
зүйлээ хийх ёстой; энэ бол Бурханыг эрэлхийлдэг хүний хийх ёстой 
хамгийн наад захын зүйл юм. Чи зөвхөн ерөөгдөхийн тулд үүргээ 
биелүүлэх ёсгүй ба хараагдахаас айсандаа үүргээ биелүүлэхээс 
татгалзах ёсгүй. Би та нарт энэ нэг зүйлийг хэлье: Үүргээ биелүүлэх 
нь хүний хийх учиртай зүйл бөгөөд хэрвээ хүн үүргээ биелүүлж 
чадахгүй бол энэ нь түүний тэрслүү зан юм. Үүргээ биелүүлэх үйл 
явцаар л дамжуулан хүн аажмаар өөрчлөгддөг ба энэхүү үйл явцаар 
үнэнч байдлаа харуулдаг. Тийм болохоор, чи үүргээ биелүүлж чаддаг 
байх тусмаа, төдий чинээ их үнэнийг хүлээн авч, илэрхийлэл чинь 
төдий чинээ бодитой болно. Өөрсдийн үүргийг биелүүлэхдээ зүгээр 

л оромдож, үнэнийг эрж хайдаггүй хүмүүс эцэстээ таягдан хаягдана, 
учир нь тийм хүмүүс үнэнийг хэрэгжүүлэхдээ үүргээ биелүүлдэггүй ба 
үүргээ биелүүлэхдээ үнэнийг хэрэгжүүлдэггүй. Тэд бол өөрчлөгдөлгүй 
үлддэг хүмүүс бөгөөд хараагдах болно. Тэдний илэрхийлэл хольцтой 
байдгаар үл барам, илэрхийлдэг бүхэн нь хорон муу байдаг.

Үг нь махбодоор илэрсэн номын “Бие махбодтой болсон Бурханы үйлчлэл
ба хүний үүргийн ялгаа”-аас эш татав

Өнөө үед ихэнх хүн: “Би ерөөл хүртэхийн тулд Бурханы төлөө 
өөрийгөө зарлагадаж, төлөөс төлөх ёстой. Ерөөл хүртэхийн тулд 
Бурханы төлөө бүхнээ орхих ёстой; Бурханы даалгасан зүйлийг 
гүйцэлдүүлж, үүргээ сайн биелүүлэх ёстой” гэсэн байдалтай байна. 
Үүнд ерөөл хүртэх санаархал зонхилдог бөгөөд энэ нь гагцхүү 
Бурханаас шагнал олж авч, титэм хүртэх зорилгоор өөрийгөө 
зарлагадаж буйн нэг жишээ юм. Ийм хүмүүсийн зүрх сэтгэлд үнэн 
байдаггүй бөгөөд хаа сайгүй гайхуулдаг хоосон сургаалын үгээс л 
тэдний ойлголт бүрддэг нь лавтай. Тэдний зам бол Паулын зам юм. 
Ийм хүмүүсийн итгэл нь байнга хөдөлмөрлөх үйл бөгөөд ихийг хийх 
тусам Бурханд үнэнчээ төдий чинээ нотолно; бас ихийг хийх тусам 
нь Бурхан гарцаагүй сэтгэл ханамжтай байна; ихийг хийх тусмаа 
Бурханы өмнө титэм хүртэх гавьяа байгуулж, Бурханы гэр дэх хамгийн 
агуу ерөөлийг лавтайяа хүртэнэ гэж зүрх сэтгэлдээ боддог. Христийн 
төлөө зовлон туулж, номлож, үхэх юм бол, мөн өөрсдийн амийг 
золиосолж, Бурханы даалгасан бүх үүргийг гүйцэтгэж чадах юм бол 
Бурханы хамгийн их ерөөгдсөн хүмүүс буюу хамгийн агуу ерөөлийг 
хүртэх хүмүүсийн нэг болж, гарцаагүй титэм хүртэнэ гэж тэд боддог. 
Энэ бол яг Паулын төсөөлж, эрж хайж байсан зүйл юм; энэ бол түүний 
алхсан яг тэр зам бөгөөд тэрээр ийм л бодолд хөтлөгдөж, Бурханд 
үйлчлэхээр ажилласан. Ийм бодол, санаа зорилго сатанлаг уг чанараас 
төрөн гардаг бус уу? Газар дэлхий дээр байхдаа мэдлэгээр хөөцөлдөх 
ёстой, үүнийг олж авсны дараа л олноос онцгойрч, албан тушаалтан 
болж, байр суурьтай болж чадна гэж итгэдэг хорвоогийн хүмүүсийн 
адилаар тэд байр суурьтай болмогцоо санаархлаа гүйцэлдүүлж, гэр 
орон, бизнесээ тодорхой түвшинд хүргэж чадна гэж боддог. Бүх үл 

итгэгч энэ замаар алхдаг бус уу? Ийм сатанлаг уг чанарт захирагддаг 
хүмүүс итгэлдээ Паул шиг л байж чадна: “Би Бурханы төлөө өөрийгөө 
зарлагдахын тулд бүхнийг хаях ёстой; би Түүний өмнө үнэнч байх 
ёстой бөгөөд эцэст нь хамгийн сүр жавхлантай титэм, хамгийн агуу 
ерөөлийг хүртэнэ.” Энэ нь дэлхий ертөнцийн зүйлсийг эрэлхийлдэг 
хорвоогийн хүмүүсийнхтэй адилхан хандлага юм; тэд ямар ч ялгаагүй 
бөгөөд адилхан уг чанартай байдаг. Хүмүүс ийм төрлийн сатанлаг уг 
чанартай байх үедээ дэлхий ертөнцөд мэдлэг, байр суурь, эрдэм олж 
авч, бусдаас ялгарахаар эрэлхийлнэ; Бурханы гэрт тэд Бурханы төлөө 
өөрсдийгөө зарлагадаж, итгэлтэй байж, эцэст нь титэм болон агуу 
ерөөл хүртэхээр эрэлхийлнэ. Хэрэв хүмүүс Бурханд итгэгч болсныхоо 
дараа үнэнийг эзэмшдэггүй, зан чанарын өөрчлөлт туулаагүй бол 
энэ замаар явах нь лавтай. Энэ бол хэний ч үгүйсгэж чадахгүй бодит 
байдал, Петрийнхээс шал эсрэг зам билээ.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Чи зүрх сэтгэл, бие болон бүхий л жинхэнэ хайраа Бурханд 
зориулж, тэдгээрийг Түүний өмнө тавиад, Түүнд бүрэн дуулгавартай 
байж, махан бие, гэр бүл, өөрийнхөө хувийн хүслийн төлөө биш, 
харин Бурханы гэрийн ашиг сонирхлын төлөө Түүний хүсэлд туйлын 
хайхрамжтай байж, бүх зүйл дээр Бурханы үгийг зарчим, суурь болгон 
авч үзэж чаддаг бол ийн үйлдсэнээр санаа зорилго, үзэл бодол чинь 
бүгд зөв байх бөгөөд чи Бурханы өмнө магтаалыг нь хүртдэг хүн байх 
болно. Бурханы дуртай хүмүүс бол Түүнд туйлын ханддаг хүмүүс юм; 
тэд бол ганцхан Түүнд үнэнч байж чаддаг хүмүүс билээ. Бурханы үзэн 
яддаг хүмүүс бол Түүнд хайхрамжгүй ханддаг, Түүний эсрэг тэрсэлдэг 
хүмүүс юм. Түүнд итгэдэг, Түүнийг үргэлж таашаахыг хүсдэг мөртөө 
өөрсдийгөө Түүний төлөө бүрэн зарлагадаж чаддаггүй хүмүүсийг Тэр 
үзэн яддаг. Түүнд хайртай гэж хэлдэг боловч зүрх сэтгэлдээ Түүний 
эсрэг тэрсэлдэг хүмүүсийг Тэр үзэн яддаг; хууран мэхлэхийн тулд 
цэцэг цэлмэг, чихэнд чимэгтэй үг ашигладаг хүмүүсийг Тэр үзэн 
яддаг. Бурханд үнэхээр зориулдаггүй, эсвэл Түүний өмнө үнэхээр 
захирагдаагүй хүмүүс урвамтгай бөгөөд уг чанартаа хэтэрхий биеэ 

тоосон байдаг. Хэвийн агаад бодитой Бурханы өмнө чин сэтгэлээсээ 
дуулгавартай байж чаддаггүй хүмүүс бол бүр ч их биеэ тоосон 
байдаг бөгөөд тэд ялангуяа тэргүүн тэнгэрэлчийн ачлалт үр удам 
юм. Өөрсдийгөө Бурханы төлөө үнэхээр зарлагаддаг хүмүүс бүхий 
л оршихуйгаа Түүний өмнө тавьдаг; тэд Түүний бүх айлдварт чин 
сэтгэлээсээ захирагддаг ба Түүний үгийг хэрэгжүүлж чаддаг. Тэд 
Бурханы үгийг оршин тогтнолынхоо суурь болгодог бөгөөд Бурханы 
үгэн дотроос аль хэсгийг нь хэрэгжүүлэхээ олж мэдэхийн тулд чин 
сэтгэлээсээ хайж чаддаг. Тэд бол үнэхээр Бурханы өмнө амьдардаг 
хүмүүс юм.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Чи үнэний төлөө зовлон зүдүүр туулах ёстой, үнэний төлөө 
өөрийгөө зориулах ёстой, үнэний төлөө доромжлол амсах ёстой, 
илүү их үнэнийг олж авахын тулд илүү их зовлон амсах ёстой. Энэ 
нь чиний хийх ёстой зүйл юм. Амар амгалан гэр бүлийн амьдралын 
төлөө чи үнэнийг хаях ёсгүй ба түр зуурын таашаалын төлөө өөрийн 
амьдралын нэр хүнд, ёс жудгийг алдах ёсгүй. Чи сайн сайхан, 
үзэсгэлэнтэй бүхнийг эрэлхийлж, илүү утга учиртай амьдралын замыг 
эрэлхийлэх ёстой. Хэрвээ чи энгийн дорд амьдралаар амьдардаг ба 
ямар ч зорилгыг эрэлхийлдэггүй бол амьдралаа дэмий үрж байгаа 
хэрэг биш гэж үү? Чи тийм амьдралаас юу олж авч чадах юм бэ? Чи 
нэг үнэний төлөө бие махбодын бүх таашаалыг орхих ёстой ба багахан 
таашаалын төлөө бүх үнэнийг хаях ёсгүй. Иймэрхүү хүмүүст ямар ч 
ёс жудаг, нэр хүнд байдаггүй; тэдний оршин тогтнолд ямар ч утга учир 
байдаггүй!

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хэрвээ чи Бурханы гэрт үйлчлэл үзүүлэхдээ тун их баяртай байж, 
нэрд гаралгүйгээр хичээнгүйлэн, чин сэтгэлээсээ ажиллаж, үргэлж өгч, 
хэзээ ч авдаггүй бол Би чамайг үнэнч ариун хүн гэж хэлнэ, учир нь чи 

шагнал эрэлхийлдэггүй, зүгээр л үнэнч шударга хүн байдаг. Хэрвээ чи 
илэн далангүй байхыг хүсдэг бол, байгаа бүхнээ зарлагадахыг хүсдэг 
бол, Бурханы төлөө амиа золиосолж, гэрчлэлдээ бат зогсож чаддаг бол, 
мөн Бурханыг хангалуун байлгахыг л мэддэг, өөрийгөө боддоггүй, 
өөрийнхөө төлөө юм авдаггүй байх хэмжээнд үнэнч шударга бол ийм 
хүмүүс гэрлээр тэтгэгддэг, хаанчлалд үүрд амьдрах хүмүүс юм гэж Би 
хэлнэ.

Үг нь махбодоор илэрсэн номын “Гурван сануулга”-аас эш татав

77. Бурханы гэрийн ажлыг хамгаалах зарчмууд
(1) Хуурамч удирдагчид, антихристүүд, ёрын муу хүмүүс, үл 

итгэгчдийг таних шаардлагатай бөгөөд хэрвээ тэднийг олж мэдэх юм 
бол чуулганы хэвийн амьдралыг хамгаалахын тулд нэн даруй илчилж, 
зохицуулах ёстой;

(2) Хуурамч удирдагч юм уу ажилчин бодитой ажил хийж 
чадахгүй байгааг олж мэдвэл тэднийг таньж, даруйхан хориглож, 
огцруулахын тулд Бурханы сонгосон хүмүүстэй холбоо барих ёстой;

(3) Төрөл бүрийн тэрс үзэл, төөрөгдлийг илчилж, няцаах 
шаардлагатай. Бурханы сонгосон хүмүүсийг мэхлэгдэхээс сэргийлэхийн 
тулд тэдгээрийг ялган таних боломж олго, мөн Бурханы үг-үнэн 
чуулганд хаанчлах явдлыг баттай болго;

(4) Дээрхийн ажлын зохицуулалтыг чанд мөрдөн чуулганы 
амьдралаар амьдрах шаардлагатай. Өөрийнхөөрөө зүтгэж, Бурханы 
сонгосон хүмүүсийг мэхэлдэг антихристүүд болон ёрын муу хүмүүсээс 
сэрэмжил;

(5) Антихристүүд, ёрын муу хүмүүс чуулганы удирдагч, ажилчдыг 
бүслэх юм бол хүн тэднийг ялган таньж сурах ёстой. Сатаны явуулгыг 
нэвт харж, удирдагч, ажилчдыг хамгаал.

Холбогдох Бурханы үг:

Чуулган байгуулагдаж байгаа ба Сатан бүхий л чадлаараа үүнийг 
нураахаар оролдож байна. Тэрээр Миний барилга байгууламжийг 
байж болох бүх аргаар нураахыг хүсдэг, иймээс чуулганыг хурдан 

ариусгах ёстой. Ёрын муугийн өчүүхэн ч шавхруу үлдэх ёсгүй. 
Ямар ч өөгүй болтол нь, өнгөрсөнд байсны адил ариун хэвээр байх 
хүртэл нь чуулганыг ариусгах ёстой. Та нар цаг ямагт сэргэг байж, 
хүлээх ёстой бөгөөд Миний өмнө илүү их залбирах ёстой. Сатаны янз 
бүрийн явуулга, башир заль мэхийг олж харж, сүнсийг таньж мэдэн, 
хүмүүсийг мэдэж, бүх төрлийн хүмүүс, үйл явдал, юмсыг ялган таних 
чадвартай байх ёстой. Мөн Миний үгийг илүү их идэж, уух ёстой 
бөгөөд үүнээс ч чухал нь өөрсдөө идэж, ууж чаддаг байх ёстой. Бүх 
үнэнээр өөрсдийгөө зэвсэглэж, Миний өмнө ирэх аваас, Би та нарын 
сүнслэг нүдийг нээж, сүнсэн дотор орших бүхий л нууцыг та нарт 
харуулж болох юм… Чуулган байгуулагдах шатандаа орох үед ариун 
хүмүүс тулаанд ордог. Сатаны янз бүрийн үзэшгүй муухай шинж 
чанарыг та нарын өмнө тавьсан байдаг: Та нар болиод аажмаар ухрах 
уу, эсвэл босож зогсоод Надад түшиглээд үргэлжлүүлэн урагшлах уу? 
Сатаны ялзарсан, муухай шинж чанаруудыг гүйцэд илчилж, өрөвч 
сэтгэл бүү гарга, өршөөл бүү үзүүл! Сатантай үхтлээ тулалд! Би бол 
чиний ар тал, чамд хөвгүүний зан авир байх ёстой! Сатан үхэхийнхээ 
өмнө эцсийн удаа амь тэмцэн довтолж байгаа ч Миний шүүлтээс 
зугтаж бас л чадахгүй. Сатан Миний хөл дор байдаг, мөн та нарын хөл 
дор ч гишгэгддэг, энэ бол бодит баримт!

Тэр бүх шашны саад хийгчид болон чуулганы барилгыг 
нураагчдыг өчүүхэн ч тэвчиж болохгүй, харин нэн даруй шүүнэ; Сатан 
илчлэгдэж, гишгэлэгдэж, бүрэн устгагдаж, нуугдах газаргүй болно. 
Бүх төрлийн чөтгөр, сүг сүнснүүд Миний өмнө үнэн төрхөө гарцаагүй 
илчлэх бөгөөд Би бүгдийг нь хэзээ ч чөлөөлөгдөхгүй ёроолгүй нүхэнд 
хаяна; тэд бүгдээрээ бидний хөл дор байна. Хэрвээ үнэний төлөө сайн 
тэмцлээр тэмцэхийг хүсвэл юун түрүүнд Сатанд ажиллах боломж 
олгох ёсгүй, үүний тулд нэг санаатай байж, уялдаатай үйлчилж чаддаг 
байж, өөрийн гэсэн бүх үзэл, бодол, харах өнцөг болон аливааг хийдэг 
арга барилаасаа татгалзаж, Миний дотор зүрх сэтгэлээ тайван байлгаж, 
Ариун Сүнсний дуу хоолойд анхаарлаа төвлөрүүлж, Ариун Сүнсний 
ажлыг анхаарч, Бурханы үгийг нарийвчлан туулах хэрэгтэй. Миний 
хүслийг биелүүлнэ гэсэн нэг л санаа зорилготой байх ёстой. Үүнээс 
өөр санаа зорилго байх ёсгүй. Надад бүх зүрх сэтгэлээрээ найдаж, 

Миний үйлдлийг болон аливааг хийдэг арга замыг анхааралтай 
ажиглах ёстой бөгөөд огтоос хайхрамжгүй хандах ёсгүй. Сүнс чинь 
хурц, нүд чинь нээлттэй байх ёстой. Ерөнхийдөө, санаа болон зорилго 
нь зөв биш, бусдад харагдах дуртай, аливааг хийхдээ мэрийлттэй, 
саад боломтгой, шашны сургаал урсгахдаа сайн, Сатаны боол гэх мэт 
хүмүүсийн тухайд энэ хүмүүс босохоороо чуулганд бэрхшээл болдог 
бөгөөд ах, эгч нарынхаа Бурханы үгийг ууж, идэхийг талаар болгодог. 
Ийм хүмүүс дүр эсгэж байгаатай таарвал тэднийг нэн даруй хоригло. 
Удаа дараа сануулсан ч тэд өөрчлөгдөхгүй бол хохирол амсана. Хэрвээ 
өөрсдийн замаар зөрүүдлэн зүтгэсээр байдаг хүмүүс өөрсдийгөө 
хамгаалахаар оролдож, нүглээ нуухаар завдвал чуулган тэднийг 
даруйхан тасдан хаяж, бултах газаргүй болгох хэрэгтэй. Ялихгүй 
юманд ямааны гарз бүү гарга, юмыг өргөн хүрээнд хар.

“Үг нь махбодоор илэрсэн” номын
Христийн эхэн үеийн айлдваруудын “17-р бүлэг”-ээс эш татав

Чуулганыг үймүүлж, Бурханы ажилд саад болдог хүмүүс чуулган 
болгонд бий. Тэд бүгд Бурханы гэрт шургалан орсон, зүсээ хувиргасан 
Сатан юм. Ийм хүмүүс дүр эсгэхдээ нэн сайн байдаг; тэд Миний 
өмнө хүндэтгэлтэйгээр ирж, бөхөлзөн, хамуутай нохой шиг амьдарч, 
хувийн зорилгодоо хүрэхийн тулд “бүхнээ” зориулдаг боловч ах эгч 
нартай нүүр тулах үедээ муу муухай талаа харуулдаг. Тэд үнэнийг 
хэрэгжүүлдэг хүмүүсийг хараад тэдэн рүү дайрч давшлан, хажуу 
тийш нь түлхэж хаядаг; өөрсдөөс нь илүү аймшигтай хүмүүсийг 
харахаараа долигонож, зусарддаг, чуулган дотор дураараа дургидаг. 
Иймэрхүү “орон нутгийн дээрэнгүй этгээд”, иймэрхүү “уяаны нохой” 
ихэнх чуулган дотор байдаг гэж хэлж болно. Тэд хамтдаа диавол шиг 
үйлдэж, нэг нэгэн рүүгээ ирмэн, сэмхэн дохио өгдгийн дээр хэн нь 
ч үнэнийг хэрэгжүүлдэггүй. Хамгийн хорт нэгэн нь “ахлах чөтгөр” 
болж, хамгийн нэр хүндтэй нь бусдыгаа удирдаж, туг далбаагаа 
өндөрт өргөдөг. Энэ хүмүүс чуулган даяар галзуурсан мэт авирлаж, 
сөрөг байдлаа тарааж, үхэл ханхлуулж, хүссэнээ хийж, юу дуртайгаа 
хэлдэг; хэн ч тэднийг зогсоож зүрхэлдэггүй, тэд сатанлаг зан чанараар 
дүүрэн байдаг. Тэднийг үймээн тарьж эхлэнгүүт үхлийн уур амьсгал 

чуулганд орж ирдэг. Үнэнийг хэрэгжүүлдэг хүмүүс чуулганаас 
таягдан хаягдаж, бүхнээ зориулах боломжгүй болдог байхад чуулганыг 
үймүүлж, үхэл тараадаг хүмүүс чуулган дотор галзуурсан мэт авирлаж 
байдаг. Түүгээр ч үл барам, ихэнх хүн тэднийг дагадаг. Ийм чуулганыг 
гагцхүү Сатан захирч байдаг; диавол хаан нь юм. Хэрвээ чуулганы 
гишүүд өндийн босож, эдгээр ахлах чөтгөрийг эсэргүүцэхгүй бол 
өөрсдөө ч гэсэн эрт орой хэзээ нэгэн цагт сүйрэх болно. Одоогоос 
эхлэн, ийм чуулгануудын эсрэг арга хэмжээ авах ёстой. Үнэнийг бага 
ч гэсэн хэрэгжүүлэх чадвартай хүмүүс үнэнийг эрж хайдаггүй бол 
тэр чуулганыг бүр мөсөн устгана. Үнэнийг хэрэгжүүлэх хүсэлтэй 
нэг ч хүн үгүй, Бурханы төлөө гэрчлэлд зогсож чадах хэн ч байхгүй 
бол тэр чуулганыг нэгмөсөн тусгаарлаж, бусад чуулганаас холбоог нь 
таслах ёстой. Үүнийг “үхлийг булшлах” гэж нэрлэдэг; Сатаныг хөөн 
зайлуулах гэдэг нь энэ юм. Хэрэв чуулганд нутгийн хэдэн дээрэнгүй 
этгээд байдаг агаад ямар ч ялган таних чадваргүй “жижиг ялаанууд” 
тэднийг дагадаг бол, хэрэв чуулганы гишүүд үнэнийг харсныхаа дараа 
ч гэсэн эдгээр дээрэнгүй этгээдийн хүлээс, явуулгаас салж чадахгүй 
хэвээр байгаа бол тэр тэнэгүүд эцэстээ бүгд таягдуулна. Энэхүү 
жижиг ялаанууд ямар нэгэн аймшигтай зүйл хийгээгүй байж болох 
ч бүр илүү ов мэхтэй, бүр илүү зальхай, булзамхай байдаг, ийм хүн 
бүрийг таягдан хаяна. Ганцыг ч үлдээхгүй! Сатанд харьяалагддаг 
хүмүүс Сатан руу буцах бол Бурханд харьяалагддаг хүмүүс үнэнийг 
эрж хайж явах нь гарцаагүй; тэдний уг чанар үүнийг шийддэг. Сатаныг 
дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. 
Үнэнийг хайдаг хүмүүс хангалт хүртэж, шавайгаа ханатал Бурханы 
үгэнд баясах болтугай. Бурхан бол зөвт; Тэр хэнийг ч алагчилдаггүй. 
Хэрвээ чи диавол бол үнэнийг хэрэгжүүлэх чадваргүй байдаг; хэрвээ 
чи үнэнийг хайдаг нэгэн бол Сатанд олзлогдохгүй нь лавтай. Энэ ямар 
ч эргэлзээгүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Хүн төрөлхтөнд Бурханы өгсөн хамгийн том даалгавар нь 
Бурханы гэрт хамгийн их ашиг тустай байдал юм. Энэ нь ямар 

ашиг тус вэ? Энэ нь Бурханы зургаан мянган жилийн удирдлагын 
төлөвлөгөөг хүн төрөлхтний дунд хэрэгжүүлэх явдал бөгөөд тус 
хэрэгжүүлэлт угаасаа олон талыг хамардаг. Тэгвэл үүнд юу багтдаг 
вэ? Чуулганыг байгуулах, бүрэлдүүлэх болон чуулганы бүх түвшний 
удирдагч, ажилчид гарч ирж, Бурханы шинэ ажил болон Бурханы 
сайн мэдээг түгээхтэй холбоотой чуулган дахь бүх ажлыг саадгүй 
явуулах замыг засах явдал үүнд багтдаг. Энэ нь чуулганыг хамардаг; 
чуулганы ашиг тусын тулд байдаг. Байнга дурдагддаг Бурханы, 
Бурханы гэрийн болон чуулганы ашиг сонирхолд хүргэдэг хамгийн 
чухал зүйл энэ юм. Бурханы ажил өргөждөг; Бурханы удирдлагын 
төлөвлөгөө саадгүй явагдаж чаддаг; Бурханы санаа зорилго, хүсэл 
хүмүүсийн дунд саадгүй явагдаж чаддаг; Бурханы үгийг хүмүүсийн 
дунд илүү өргөн дэлгэр өргөжүүлж, тунхаглаж, номлож чаддаг бөгөөд 
илүү олон хүнийг Бурханы өмнө очиход хүргэдэг. Бурханы хийдэг 
энэ бүх ажлын зорилго болон цөм нь энэ юм. Тиймээс Бурханы гэр 
болон чуулганы ашиг сонирхолтой холбоотой юм бүхэн Бурханы 
хүсэл, удирдлагын төлөвлөгөөтэй мөн гарцаагүй холбоотой байдаг. 
Тэр дундаа энэ нь эрин үе болон үе шат болгон дахь Бурханы ажил 
саадгүй явагдаж чадах эсэх, өргөжиж чадах эсэх, хүн төрөлхтний дунд 
саадгүй урагшилж, төвөггүй хөгжиж, саадгүй хэрэгжиж чадах эсэхтэй 
холбоотой юм. Хэрэв энэ бүгд хэвийн байдлаар урагшилж байгаа 
бол Бурханы гэр болон чуулганы ашиг сонирхол баталгаажсан байх 
бөгөөд Бурханы алдар суу, гэрчлэл ч бас баталгаажсан байх болно. 
Хэрэв Бурханы гэр болон чуулган дахь Бурханы ажил цалгардаад, 
саадгүй явагдаж чадахгүй бол, хэрэв Бурханы хүсэл, Бурханы хийдэг 
ажил саатах юм бол Бурханы гэр болон чуулганы ашиг сонирхол асар 
их хохирох нь дамжиггүй. Эдгээр нь хамтдаа нэгдсэн байдаг. Өөрөөр 
хэлбэл, Бурханы гэр болон чуулганы ашиг сонирхол асар их хохирч, 
саатсан үед Бурханы удирдлагын төлөвлөгөө асар их саатаж, Бурханы 
ашиг сонирхол асар их хохирох нь бас лавтай.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

Бурханы үгийг идэж, уух, залбирал үйлдэх, Бурханы ачааг хүлээн 
авах, Түүний даалгасан даалгаврыг хүлээн авах—энэ бүхэн нь чамайг 
өмнөө замтай байлгахын төлөө байдаг. Чамд Бурханы даалгасан ачаа 
хүнд байх тусам Бурханаар төгс болгуулахад илүү амархан байх 
болно. Зарим хүн дуудлага авсан ч гэсэн Бурханд үйлчлэхдээ бусадтай 
хамтран ажиллахыг хүсдэггүй; тэд бол зөвхөн тав тухтай байдалд 
умбахыг хүсдэг залхуу хүмүүс юм. Бусадтай хамтран үйлчлэхийг 
чамаас шаардах тусам чи илүү их туршлага хуримтлуулна. Илүү их 
ачаа, туршлагатай байснаар чи төгс болгуулах илүү их боломжтой 
болно. Тиймээс хэрвээ чи Бурханд чин сэтгэлээсээ үйлчилж чадвал 
Бурханы ачааг анзаарна; тийм болохоор Бурханаар төгс болгуулах 
илүү их боломжтой болно. Ийм бүлэг хүмүүс л одоогоор төгс болгуулж 
байгаа. Ариун Сүнс чиний сэтгэлийг хөдөлгөх тусам, чи Бурханы ачааг 
анзаарахад илүү их цаг зориулж, Бурханаар илүү их төгс болгуулж, 
Бурханаар илүү их авхуулна—тэгээд эцэст нь чи Бурханы ашигладаг 
хүн болно. Одоогоор чуулганы төлөө ямар ч ачаа үүрдэггүй зарим хүн 
байдаг. Энэ хүмүүс хойрго, назгай бөгөөд махан биеэ л хайхардаг. Ийм 
хүмүүс туйлын аминч, маш харалган байдаг. Чи энэ асуудлыг тодорхой 
харж чадахгүй бол ямар ч ачаа үүрэхгүй. Чи Бурханы хүслийг анзаарах 
тусам Бурхан чамд илүү их ачаа даалгана. Аминчхан хүмүүс тийм зүйл 
амсахыг хүсдэггүй; төлөөс төлөхийг хүсдэггүй бөгөөд үүний үр дүнд 
Бурханаар төгс болгуулах боломжоо алдана. Тэд өөрсдийгөө хорлож 
байгаа бус уу? Чи Бурханы хүслийг анхаардаг нэгэн бол чуулганы 
төлөө жинхэнэ ачаатай болно. Үнэн хэрэгтээ, үүнийг чуулганы төлөө 
үүрдэг ачаа гэхийн оронд амийнхаа төлөө үүрдэг ачаа гэж нэрлэвэл 
илүү зохилтой, учир нь чуулганы төлөө бий болгодог энэ ачааны чинь 
зорилго нь ийм туршлага ашиглан Бурханаар төгс болгуулах явдал юм. 
Тиймээс чуулганы төлөө хамгийн их ачаа үүрдэг хэн боловч, мөн амь 
руу орохдоо ачаа үүрдэг хэн боловч Бурханаар төгс болгуулдаг хүмүүс 
байх болно. Чи үүнийг тодорхой харсан уу? Чиний байгаа чуулган элс 
шиг тархай бутархай боловч чи үүнд санаа зовдог ч үгүй, түгшдэг ч 
үгүй бол, мөн ах, эгч нар чинь Бурханы үгийг хэвийн байдлаар идэж, 
уухгүй байгааг хараагүй царайлдаг бол чи ямар ч ачаа үүрээгүй байна. 
Ийм хүмүүс бол Бурханы баярлан бахаддаг төрлийн хүмүүс биш юм. 

Бурханы баярлан бахаддаг төрлийн хүмүүс зөв шударга байдлаар 
өлсөж, цангадаг бөгөөд Бурханы хүслийг анхаардаг. Тиймээс та нар 
одоо Бурханы ачааг анхаардаг болох ёстой; Бурханы ачааг анхаардаг 
болохоосоо өмнө чи Бурхан зөвт зан чанараа бүх хүн төрөлхтөнд 
илчлэхийг хүлээх ёсгүй. Тэр үед хэтэрхий оройтсон байх бус уу? 
Одоо үе бол Бурханаар төгс болгуулах сайхан боломж юм. Хэрвээ чи 
энэ боломжийг алдвал, Мосе Канааны сайхан нутагт орж чадалгүй, 
насан туршдаа харамсаж, харуусалтайгаар нас эцэслэсэн шиг үлдсэн 
амьдралынхаа турш үүндээ харамсана. Бурхан бүх хүнд Өөрийн 
зөвт зан чанарыг илчилмэгц чи харууслаар дүүрнэ. Бурхан чамайг 
гэсгээдэггүй ч гэсэн, чи харууссанаасаа болж өөрийгөө гэсгээнэ. Зарим 
хүн үүнд үнэмшдэггүй боловч хэрвээ чи итгэхгүй байгаа бол зүгээр 
л хүлээгээд харзна. Эдгээр үгийг хэрэгжүүлэх цор ганц зорилготой 
зарим хүн байдаг. Харин чи эдгээр үгийн төлөө өөрийгөө золиослохыг 
хүсэж байна уу?

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Бурханы ажилд ашигтай бүхнийг хий, харин Бурханы ажлын ашиг 
сонирхолд хор хүргэх юуг ч бүү хий. Бурханы нэр, Бурханы гэрчлэл, 
Бурханы ажлыг хамгаал.

Бурханы гэрийн ашиг сонирхолтой холбоотой эсвэл Бурханы 
гэрийн ажил болон Бурханы нэртэй хамаатай ямар ч зүйлийг чи 
хамгаалж, хариуцлага хүлээх ёстой. Энэ бол та нарын нэг бүрийн чинь 
хариуцлага, даалгавар, энэ бол та нарын хийх ёстой зүйл.

Эцсийн өдрүүдийн Христийн ярианы тэмдэглэл номын “Хаанчлалын эрин
үе дэх Бурханы захиргааны зарлигийн тухай яриа”-аас эш татав

Хорон муу хүнийг ил болгох нь бүх хүний үүрэг, даалгавар юм. 
Энэ бол амьд Сатаны эсрэг тэмцэж байгаа хэрэг. Сатантай тэмцэнэ 
гэдэг бол Христийн шилдэг цэргүүдийн хийх ёстой зүйл. Бурхан 
хүмүүст маш их үнэнийг хайрласан. Бурхан чамайг тун удаан 
хугацааны турш залж чиглүүлж, өчнөөн олон зүйлээр хангасан. Мууг 
үйлдэгчид гарч ирэх мөчид жижгэрч, шантарвал, мөн айсандаа зугтвал 

чи бол хэрэггүй хулчгар хүн юм. Чи Христийн шилдэг цэргүүдийн 
нэг биш, Сатаныг ялан дийлж чадахгүй, чамд ямар ч гэрчлэл байхгүй 
бөгөөд Бурхан чамайг жигшдэг. Чи өндийн босоод Сатантай тэмцэж, 
тэдний муу үйлийг ил болгож, тэднийг яллаж, харааж, шившиглэх 
хэрэгтэй. Чуулганы зарчмын дагуу үйлдэх хэрэгтэй. Чи айх ёсгүй. 
Зарим хүн: “Энэ хүн бол аюултай, манай гэр бүлийн тухай мэддэг, 
миний ажилладаг газрыг мэддэг. Хэрэв тэр намайг хорлох зүйл ар 
хударгаар минь хийвэл яах билээ?” гэдэг. “Яах билээ” гэдэг бол тэнэг 
асуулт, шүтлэггүй хүний хэлдэг зүйл. Надад хэл дээ, Христэд итгэгч, 
Христийг дагагч байхын тулд хүн юу хийх ёстой вэ? Ямар гэрчлэл, 
илэрхийлэлтэй байх ёстой вэ? “Яах билээ” бол чиний асуух ёстой 
асуулт биш, тиймээс чи юу хийх ёстой вэ? (Үүргээ гүйцэтгэж, тухайн 
хүний муу үйл хэргийг бүрэн ил болгож, тэднийг ялган таньж, голж 
чаддаг болох боломжийг ах эгч нарт олгох. Хувийн аюулгүй байдал 
бол бидний санаа зовох ёстой зүйл биш. Хорон муу хүн Бурханы 
гэрийн ажлыг саатуулах үед бид үүргээ гүйцэтгэхэд л хамгийн их 
анхаарал хандуулах хэрэгтэй.) Энэ нь чиний гэр бүлд нөлөөлбөл чи 
юу хийх ёстой вэ? (Тууштайгаар үүргээ гүйцэтгэж, гэр бүлийнхээ 
аюулгүй байдалд санаа зовсон сэтгэл хөдлөлөөсөө болж үүргээ 
орхихгүй, зогсох ёстой гэрчлэлээ орхихгүй байх.) Яг зөв. Нэгдүгээрт, 
чи гэрчлэлдээ бат зогсож, антихристүүд болон хорон муу хүмүүстэй 
эцсээ хүртэл тэмцэх хэрэгтэй. Чи тэдэнд Бурханы гэрт зогсох газар 
үлдээх ёсгүй. Хэрэв тэд үйлчлэл үзүүлэхийг хүсвэл дүрмийн дагуу, 
зүй зохистой байдлаар, чадах бүхнийг нь хийлгүүл. Хэрэв тэд үйлчлэл 
үзүүлэхийг хүсэхгүй бол та нар хүчээ нэгтгэж, тэднийг хөөх хэрэгтэй, 
тэгснээр тэд Бурханы гэрт саад учруулж, үймээн тарьж, Бурханы 
гэрийн ажлыг нураахгүй. Энэ бол чиний хийх ёстой эхний зүйл, чиний 
зогсох ёстой гэрчлэл юм. Хоёрдугаарт, өөрийн чинь амьдрал болон гэр 
бүлийнхний чинь амьдрал тэр чигтээ Бурханы гарт байдаг. Өөрийнх 
нь зөвшөөрөлгүйгээр Сатан ганц дусал ус юм уу элсний ширхгийг ч 
хөдөлгөж зүрхэлдэггүй гэж Бурхан хэлсэн. Энэ үгэнд чи хэр их итгэж 
байна? Энэ бол чиний итгэлийг харуулах асуудал. Хэрэв чи үнэхээр 
Бурханд итгэдэг бол чиний Бурханд итгэх итгэл жинхэнэ. Хэрэв чи 
Бурханд багахан итгэдэг бол, хэрэв итгэл чинь тодорхойгүй, хоосон 

бол чамд жинхэнэ итгэл алга. Бурхан бүх зүйлийг захирдаг, Сатан 
Бурханы ноёрхол дор байдаг гэдэгт чи итгэдэггүй бол, тэднээс айсаар 
л байж, чуулган дотор мууг үйлдэхээ үргэлжлүүлэх боломжийг тэдэнд 
олгодог бол, Сатантай зөвшилцөж, өөрийгөө хамгаалахын тулд түүнээс 
өршөөл гуйдаг бол, өндийн босож, тэдэнтэй тулалдаж зүрхэлдэггүй 
бол Бурханд итгэх жинхэнэ итгэл чамд алга. Бурханд итгэх итгэл 
чинь эргэлзээтэй бөгөөд үнэндээ л өрөвдөлтэй! Антихристүүд 
болон хорон муу хүмүүс Бурханы гэрт үймээн тарьж, саад учруулж 
байгааг чи хардаг ч хайхрамжгүй ханддаг. Өөрийн амьдрал, гэр бүл, 
ашиг сонирхлыг хамгаалахын тулд чи хариуд нь Бурханы болон 
Бурханы гэрийн ашиг сонирхлыг өргөн барьж, Бурханы гэрийн ашиг 
сонирхлоос урваж, өөрийгөө урвагч, Иудас болгодог. Үүнээс өөр 
тодорхой зүйл гэж үгүй.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Наймдугаар хэсэг)”-аас эш татав

Хариуцлагагүй зан чанар гэж юу вэ? Энэ нь арга заль юм. Хүний 
амьдралын гүн ухааны хамгийн гайхмаар зүйл бол арга заль юм. 
Хэрвээ зальтай биш байвал бусдыг гомдоож, өөрсдийгөө хамгаалж 
чадахгүй байх магадлалтай гэж хүмүүс боддог; өөрсдийгөө аюулгүй 
байлгаж, амин зуулгаа хамгаалж, олны дунд байр сууриа баттай 
олж авахын тулд хэн нэгний дургүйг хүргэхгүй, гомдоохгүй байх 
хэмжээний арга зальтай байх ёстой гэж тэд боддог. Үл итгэгчдийн 
ертөнцөд хүмүүс ийнхүү үйлддэг; Бурханы гэр дэх зарим хүн яагаад 
ийм маягаар үйлдсээр байдаг юм бэ? Бурханы гэрийн ашиг сонирхолд 
хохирол учруулах зүйл хараад тэд юу ч хэлдэггүй; “Хэрвээ өөр хүн 
энэ тухай хэлэхийг хүсвэл хэлэг—би хэлэхгүй. Би хэний ч дургүйг 
хүргэхгүй, өөртөө гай болохгүй” гэж ч магадгүй. Энэ нь хариуцлагагүй 
байдал, арга заль бөгөөд ийм хүмүүст итгэж болохгүй. Өөрсдийгөө 
хүндлэх хүндлэл, нэр төр, ёс жудаг, нэр хүндээ хамгаалахын тулд 
тэд мөнгө олоод эзэнд нь буцааж өгнө, бусдад туслахдаа баярлана, 
шударга ёсны төлөө амиа өгнө, өөр хүний төлөө юу ч хийхээс 
буцахгүй, ямар ч төлөөс төлөхөөс татгалзахгүй. Гэхдээ Бурханы 
гэрийн ашиг сонирхлыг хамгаалж, үнэнийг хамгаалж, шударга ёсыг 

хамгаалах шаардлагатай үед энэ бүхэн нь замхардаг ба тэд үнэнийг 
хэрэгжүүлэхээ больдог. Асуудал нь юу вэ? Энд үнэнийг жигшдэг 
зан чанар гарч ирж байна. Тэд үнэнийг жигшдэг зан чанартай гэж 
Би яагаад хэлдэг вэ? Эерэг зүйлсийн бодит байдлыг ямар нэгэн зүйл 
хөндөх хоромд хүмүүс зугтаж, цэрвэдэг баримтаас энэ үүсдэг. Тэд 
дотроо зарим нэг хэмжээгээр өөрийгөө зэмлэж байж магадгүй хэдий 
ч үүнд анхаарал хандуулдаггүй бөгөөд үүнийгээ дарахыг хүсэж, “Би 
тэрийг хийхгүй—ингэх нь тэнэг хэрэг” гэж боддог, аль эсвэл тэд 
үүнийг чухал асуудал биш гэж бодоод, зүгээр л өөр үед тэр тухай 
ярьдаг. Шударга ёс болон эерэг зүйлсийг хамгаалах болоход тэд 
зугтдаг ба хариуцлага хүлээж чаддаггүй. Тэд хараагүй царайлж, 
асуудлыг нухацтай авч үздэггүй. Энэ нь эерэг зүйлсийг хайрладаггүйн, 
үнэнийг жигшдэгийн нэг жишээ юм. Иймээс энэ асуудал гарч ирэхэд 
чи хэрхэн хэрэгжүүлэх ёстой вэ? Зарчмууд нь юу вэ? Хэрвээ асуудал 
Бурханы гэрийн ашиг сонирхолтой, эсвэл Бурханд гэрчлэл хийхтэй 
холбоотой бол чи үүнд өөрийнхөө ашиг сонирхол мэт нухацтай 
хандаж, бүр бололцоогоо дайчлах ёстой—энэ нь үнэн болон эерэг 
зүйлсийг хайрладаг, хариуцлага хүлээдэг хүний хандлага юм. Хэрвээ 
та нарт ийм хандлага байхгүй ба аливааг зохицуулахдаа байнга хааш 
яаш байж, “Би өөрийнхөө үүргийн цар хүрээнд байгаа зүйлийг л 
хийнэ, харин өөр юуг ч тоохгүй. Чи надаас ямар нэг зүйл асуух юм 
бол би сайхан ааштай байхдаа хариулна. Эс бөгөөс хариулахгүй. Энэ 
нь миний хандлага” гэж боддог бол энэ нь чамд байдаг зан чанар юм. 
Зөвхөн өөрийн байр суурь, нэр төр, өөрийгөө хүндлэх хүндлэлийг л 
хамгаалах, зөвхөн хувийн ашиг сонирхолтой нь холбоотой зүйлсийг 
л хамгаалах—ийм байдлаар хүн шударга ёсыг хамгаалдаг уу? Эерэг 
зүйлсийг хамгаалдаг уу? Эдгээр шалихгүй, аминч сэдэл нь үнэнийг 
жигшдэг зан чанар юм. Та нарын ихэнх нь иймэрхүү зан авирыг байнга 
илэрхийлдэг бөгөөд Бурханы гэрийн ашиг сонирхолтой холбоотой 
ямар нэгэн зүйлтэй тулгарах мөчид “Би хараагүй… Би мэдэхгүй… 
Би сонсоогүй…” хэмээн булзааруулдаг. Чи ямар нэг зүйлийг үнэхээр 
мэдэхгүй, эсвэл мэдэхгүй дүр эсгэж байгаа эсэхээс үл хамааран, 
товчхондоо, энд нэг зан чанар байдаг.

Бурханы нөхөрлөлөөс эш татав

Үнэн чиний амь болмогц, хэн нэгэн хүн Бурханыг доромжилж, 
Түүнийг огт хүндлэлгүй, үүргээ хааш яаш, ердөө л ёс төдий гүйцэтгэж, 
чуулганы ажилд садаа болж, үймээн тарьж байвал үүнийг хараад чи, 
ялган таних ёстой зүйлийг ялган таньж, ил болгох ёстой зүйлийг ил 
болгосноор үнэн-зарчмын дагуу үүнд хандаж чаддаг болно. Хэрвээ 
үнэн чиний амь болоогүй бол чи сатанлаг зан чанартаа амьдарсаар 
байдаг, тэгээд Бурханы гэрийн ажилд саад тотгор, үймээн самуун 
учруулдаг хорон муу хүмүүс, диаволуудтай тулгарах үедээ хараагүй, 
сонсоогүй царайлна; мөс чанартаа зэмлүүлэлгүйгээр тэднийг үл 
тоомсорлоно. Чи бүр Бурханы гэрийн ажлыг үймүүлж буй хүн чамтай 
ямар ч хамаагүй гэж хүртэл бодно. Бурханы ажил болон Бурханы 
гэрийн ашиг сонирхолд хэчнээн их хохирол учирлаа ч чи мөс чанартаа 
ямар ч зэмлэл мэдрэхгүй, тэгэхээр чи сатанлаг зан чанарынхаа дагуу 
амьдардаг хүн болно гэсэн үг. Сатан чамайг хянаж, хүн ч биш, 
чөтгөр ч биш зүйл болж амьдрахад хүргэдэг. Чи Бурханы юмыг идэж, 
Бурханы юмыг ууж, Бурханаас ирдэг бүхнийг эдэлдэг атлаа Бурханы 
гэрийн ажилд ямар нэг хохирол учрах үед үүнийг өөртөө ямар ч 
хамаагүй гэж боддог бөгөөд ийм зүйл тохиохыг хараад бүр “тохойгоо 
гадагш нугалаад”а, Бурханы талд ордоггүй, мөн Бурханы ажил болон 
Бурханы гэрийн ашиг сонирхлыг ч хамгаалдаггүй. Тэгэхээр чи Сатаны 
эрхшээлд байдаг гэсэн үг, тийм биз? Ийм хүмүүс хүн шиг амьдардаг 
уу? Тэд хүмүүс биш, чөтгөр гэдэг нь тодорхой! Гэхдээ, үнэн зүрх 
сэтгэлийг чинь эзэмдэж, амь чинь болсон үед, дараа нь чи ямар нэг 
идэвхгүй, сөрөг, эсвэл муу зүйл гарч ирэхийг харах үед зүрх сэтгэлийн 
чинь хариу үйлдэл огт өөр байдаг. Эхлээд чамд буруушаах, тавгүй 
байдал мэдрэгддэг, араас нь шууд ийм мэдрэмж төрнө: “Би зүгээр гар 
хумхиж, нүдээ аниад өнгөрч болохгүй. Босож зогсоод, ярих хэрэгтэй, 
босож зогсоод хариуцлага үүрэх хэрэгтэй.” Дараа нь чи өндийн босож, 
тэдгээрийг илчилж, Бурханы гэрийн ашиг сонирхлыг хамгаалах, 
Бурханы ажлыг тасалдахаас урьдчилан сэргийлэхээр мэрийж, эдгээр 

а. “Тохойгоо гадагш нугалах” гэдэг нь хүн эцэг эх, үр хүүхэд, төрөл төрөгсөд, 
төрсөн ах дүүс гэх мэт өөрт ойр дотно хүмүүсээ хохироон байж бусдад тусалж байна 
гэсэн утгатай хятад хэлц үг юм.

муу үйл хэргийг зогсоож чадна. Чамд зөвхөн энэ эр зориг, шийдэмгий 
байдал бий болж, мөн чи асуудлыг бүрэн ойлгох чадвартай болоод 
зогсохгүй бас Бурханы ажил болон Түүний гэрийн ашиг сонирхлын 
төлөө үүрэх ёстой хариуцлагаа ч гэсэн биелүүлэх бөгөөд тийнхүү 
үүрэг чинь биелэх болно. Хэрэв чи үүргээ биелүүлэх явдлыг өөрийн 
хариуцлага, үүрэг, Бурханы даалгавар, Бурхантай болон өөрийн мөс 
чанартай нүүр тулахын тулд сайн хийх ёстой зүйл хэмээн авч үзэж 
чадсан бол мөс чанар, эрүүл ухаан, ёс жудаг, нэр төрийг тийнхүү 
амьдран харуулах бус уу? Үйл хэрэг, зан авир чинь Түүний ярьдаг 
“Бурханаас эмээж, муугаас зайлах” явдал байна. Чи эдгээр үгийн 
мөн чанарыг хэрэгжүүлж, бодит байдлыг нь амьдран харуулна. Үнэн 
хүний амь болох үед хүн энэхүү бодит байдлыг амьдран харуулж 
чаддаг. Гэхдээ хэрвээ чи энэхүү бодит байдалд хараахан ороогүй 
байвал худал хуурмаг, ов мэх, дүр эсгэлтийг харуулах үедээ, эсвэл 
хорон муу хүмүүс ажиллаж, ёрын муу хүчнүүд Бурханы ажлыг 
үймүүлж, тасалдуулж байгааг харах үедээ юу ч мэдэрдэггүй, юу ч 
ухамсарладаггүй. Эдгээр зүйл яг хамар дор чинь тохиолдож байсан ч 
гэсэн чи инээж хөхөрч чаддаг хэвээр, санаа зоволгүйгээр идэж, унтаж 
чаддаг хэвээр, өөрийгөө зэмлэх сэтгэл өчүүхэн ч төрдөггүй. Амьдран 
харуулж болох энэ хоёр амьдралаас та нар алийг нь сонгох вэ? Аль 
амьдрал нь жинхэнэ хүний төрхтэй, алинаар нь эерэг зүйлсийн бодит 
байдлыг амьдран харуулдаг, аль нь ёрын муу, диаволын амьдрал 
вэ? Хариулт нь илэрхий байна. Үнэн хүмүүсийн бодит байдал эсвэл 
амь болоогүй байх үед тэдний амьдран харуулдаг зүйл нь нэлээд 
хөөрхийлөлтэй, гунигтай байдаг бөгөөд тэд амьдралынхаа эзэн нь 
байдаггүй. Үнэнийг хэрэгжүүлэхийг хүсэвч тэгж чаддаггүй, Бурханыг 
хайрлахыг хүсэмжлэвч тэгж чаддаггүй, Бурханы төлөө өөрсдийгөө 
зарлагадахыг эрмэлзэвч хүчин мөхөс байх нь завхарсан хүмүүсийн 
харуусал, гаслан юм. Энэ асуудлыг шийдвэрлэхийн тулд хүн үнэнийг 
хүлээн авч, эрэлхийлэх ёстой; шинэ амьтай болохын тулд зүрх 
сэтгэлдээ үнэнийг угтан авах ёстой. Үнэнийг хүлээн авч чаддаггүй 
хүмүүсийн хувьд юу ч хийж, бодлоо гэсэн, өнгөн дээрээ үйлдэл нь 
хэчнээн сайн харагдлаа ч гэсэн тэдгээр үйлдэл нь дүр эсгэлт, заль мэх 
бөгөөд тэд хоёр нүүртнүүд мөн. Иймээс хүн үнэнийг эрэлхийлдэггүй 

бол амь олж авч чадахгүй. Энэ хоёр төрлийн амийн хоорондох ялгаа 
ийм их байдаг.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлдэг хүмүүс л

Бурханаас эмээх зүрх сэтгэлтэй байдаг”-аас эш татав

78. Үүргээ хангалттай гүйцэтгэх зарчмууд
(1) Бүх хэрэг явдал дээр үнэнийг эрж хайж, үнэнийг ойлгож авах 

зарчмын дагуу үйлдэх шаардлагатай. Ингэснээр л хүн үнэн-бодит 
байдалд орж, үүргээ хангалттай биелүүлнэ;

(2) Бурхан юу хүсэж, шаарддагийг ойлгох шаардлагатай. Тэр 
л чамд үүрэг оноосон бөгөөд үүргээ сайн гүйцэтгэх нь Тэнгэрээр 
тогтоогдож, газраар хүлээн зөвшөөрөгдсөн гэдгийг тодорхой хар;

(3) Завхралаа цэвэрлэхийн тулд Бурханы шүүлт, гэсгээлтийг 
хүлээн авч, өөрийгөө эргэцүүлснээр уг чанар-мөн чанараа мэдэх 
шаардлагатай. Ингэснээр л хүн үнэнийг хэрэгжүүлж, үүргээ сайн 
гүйцэтгэж чадна;

(4) Үнэнч шударга хүн болж сурах шаардлагатай. Үүргээ 
гүйцэтгэж байхдаа завхарсан зан чанарынхаа бүх арга заль, ов мэх 
болон мунгинуу, хайхрамжгүй байдлыг бүгдийг нь засаж залруулж, 
зарчмын дагуу үйлддэг бол.

Холбогдох Бурханы үг:

“Үүргийн хангалттай гүйцэтгэл” гэх хэллэгт “хангалттай” гэх үгийг 
онцолдог. Тэгвэл “хангалттай” гэдгийг яаж тодорхойлох ёстой вэ? Үүнд 
ч бас эрж хайх үнэн бий. Хангалттай гэдэг зүгээр л тэнцэхүйц ажил хий 
гэсэн үг үү? “Хангалттай” гэдэг үгийг яаж ойлгож, авч үзэх талаарх 
тодорхой нарийн ширийний тухайд чи олон үнэнийг ойлгож, үнэнийг 
илүү их нөхөрлөх ёстой. Үүргээ гүйцэтгэхдээ үнэнийг болон үнэний 
зарчмыг ойлгох ёстой; тэгснээр л үүргийн хангалттай гүйцэтгэлд хүрч 
чаддаг. Яагаад хүмүүс үүргээ биелүүлэх ёстой вэ? Бурханд итгэж, 
Бурханы даалгаврыг хүлээн авсан цагт хүмүүс Бурханы гэрийн ажил, 
Бурханы ажлын талбар дахь хариуцлага, үүргээс хуваалцдаг бөгөөд 

улмаар энэ хариуцлага, үүргээс үүдэн Бурханы ажлын элемент буюу 
Бурханы ажлын объектын элемент, Бурханы авралын объектын элемент 
болсон байдаг. Иймээс хүмүүсийн аврал болон тэд үүргээ хэрхэн 
биелүүлдэг, үүргээ сайн хийж чаддаг эсэх, үүргээ хангалттай биелүүлж 
чаддаг эсэхийн хооронд нэлээд их холбоо байдаг. Чи Бурханы гэрийн нэг 
хэсэг болж, Бурханы даалгаврыг хүлээн авсан болохоор одоо үүрэгтэй 
болсон. Энэ үүргийг яаж биелүүлэхийг чи шийддэг юм биш; үүнийг 
Бурхан шийдэж, үнэний стандарт тушаадаг. Иймээс аливааг Бурхан яаж 
хэмждэгийг хүмүүс ойлгож, тодорхой ойлголттой байх ёстой—энэ бол 
эрж хайх үнэ цэнтэй зүйл юм. Бурханы ажилд янз бүрийн хүмүүс өөр 
өөр үүрэг хүлээн авдаг. Өөрөөр хэлбэл, хүмүүс өөрсдийн авьяас билиг, 
хэв чанар, нас, нөхцөл байдал, эрин үеэс хамааран янз бүрийн үүрэг 
хүлээн авдаг. Чи ямар ч үүрэг авлаа гэсэн, ямар ч эрин үе, орчин нөхцөлд 
үүргээ хүлээн авч байлаа гэсэн үүрэг бол зүгээр л үүрэг; энэ бол хүний 
удирддаг зүйл биш. Эцсийн эцэст Бурханы чамаас шаарддаг стандарт 
бол үүргээ хангалттай гүйцэтгэх явдал. “Хангалттай” гэх үгийг яаж 
тайлбарлах ёстой вэ? Энэ нь, чи Бурханы шаардлагад нийцэж, Бурханыг 
сэтгэл хангалуун болгох ёстой, ажлыг чинь Бурхан хангалттай гэж 
хэлж, сайшаан толгой дохих ёстой гэсэн үг юм; тэгсэн цагт л чи үүргээ 
хангалттай биелүүлсэн байх болно. Бурхан чиний ажлыг хангалтгүй гэж 
хэлж байгаа бол чи үүргээ сайн биелүүлээгүй хэрэг. Хэдийгээр чи үүргээ 
биелүүлж, үүргээ гүйцэтгэсэн гэдгийг чинь Бурхан хүлээн зөвшөөрлөө 
ч хангалттай биелүүлдэггүй бол үр дагавар нь ямар байх вэ? Ноцтой 
тохиолдолд хүмүүсийн аврагдах найдвар замхран, үгүй болж магад; 
арай гайгүй тохиолдолд тэд үүргээ биелүүлэх эрхээ хасуулж болох 
юм. Тийм эрхээ хасуулсных нь дараа зарим хүнийг хойш тавиад, дараа 
нь тусад нь арга хэмжээ авч, зохицуулдаг. Тусад нь арга хэмжээ авч, 
зохицуулдаг гэдэг нь таягдан хаядаг гэсэн үг үү? Тийм байх албагүй; 
Бурхан энэ хүмүүсийн хэрхэн авирлахыг харзнана. Тиймээс үүргээ яаж 
биелүүлэх нь гол чухал юм. Хүмүүс үүнд хянамгай хандаж, үүнийг 
нухацтай авч үзэж, амийн оролт болон аврал хүртэхэд нь асар чухал ач 
холбогдолтой хэмээн үзэх ёстой; үүнд хайнга хандах ёсгүй.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Бурханд итгэдэг хүн бүр Түүний хүслийг ойлгох ёстой. Үүргээ 
сайн биелүүлдэг хүмүүс л Бурханыг сэтгэл хангалуун байлгаж чадах 
бөгөөд Түүний даалгасан даалгаврыг гүйцэлдүүлснээр л хүн үүргээ 
хангалттай биелүүлж чадна. Бурханы даалгаврыг биелүүлэх стандарт 
гэж бий. Эзэн Есүс: “Бүх зүрх, бүх сэтгэл, бүх оюун санаа, бүхий л 
хүч чадлаараа Бурхан Эзэнээ хайрла” гэж хэлсэн. Бурханыг хайрлана 
гэдэг бол хүмүүсээс Бурханы шаарддаг зүйлийн нэг тал юм. Үнэн 
хэрэгтээ Бурхан хүмүүст даалгавар өгч, хүмүүс Бурханд итгээд үүргээ 
биелүүлж байгаа цагт тэднээс шаарддаг Бурханы стандарт нь бүх 
зүрх, бүх сэтгэл, бүх оюун ухаан, бүхий л хүч чадлаараа үйлдэх явдал 
юм. Хэрэв чи өөрөө байгаад сэтгэл чинь байхгүй бол—хэрэв ой ухаан, 
бодол санаа чинь байгаад зүрх сэтгэл чинь байхгүй бол—мөн хэрэв 
чи чадвараа ашиглан аливааг биелүүлдэг бол Бурханы даалгаврыг 
гүйцэлдүүлж байгаа хэрэг мөн үү? Тэгвэл Бурханы даалгаврыг 
биелүүлж, үүргээ үнэнчээр, сайн гүйцэтгэхийн тулд ямар стандартад 
хүрэх ёстой вэ? Энэ нь үүргээ бүх зүрх, бүх сэтгэл, бүх оюун ухаан, 
бүх хүч чадлаараа гүйцэтгэх явдал юм. Хэрвээ чи Бурханыг хайрлах 
сэтгэлгүйгээр үүргээ сайн гүйцэтгэхээр оролдвол энэ нь нэмэргүй. 
Бурханыг гэх хайр чинь хүчтэй, жинхэнэ болох тусам чи аяндаа үүргээ 
бүх зүрх, бүх сэтгэл, бүх оюун ухаан, бүх хүч чадлаараа гүйцэтгэж 
чаддаг болно.

Эцсийн өдрүүдийн Христийн ярианы тэмдэглэл номын
“Хүмүүс яг юуны дагуу амьдарч ирсэн тухай”-аас эш татав

Чи ямар ч үүрэг гүйцэтгэлээ гэсэн, Бурханы хүслийг ухаарч, 
Бурхан үүргээс чинь юу шаарддагийг ойлгохоор хичээх ёстой, тэгсэн 
цагт л зарчмын дагуу асуудлыг зохицуулж чадна. Үүргээ биелүүлэхдээ 
чи хувийн дур сонирхлынхоо дагуу хийж, өөрийн хүссэнээр хийж, 
өөрөө аз жаргалтай, тав тухтай, нэр төртэй болохоор хийж огт 
болохгүй. Хэрэв чи Бурханд дур сонирхлоо хүчээр тулгах юм уу 
өөрийн дур сонирхлыг үнэн мэт хэрэгжүүлж, үнэний зарчим мэт 
дагаж мөрдөх юм бол тэр нь үүргээ биелүүлж байгаа хэрэг биш бөгөөд 
үүргээ ийм маягаар биелүүлбэл Бурхан дурсан санахгүй. Зарим хүн 
үнэнийг ойлгодоггүй бөгөөд үүргээ сайн биелүүлнэ гэж юу гэсэн үг 

болохыг мэддэггүй. Тэд зүрх сэтгэл, хүчин чармайлтаа зориулж, махан 
биеэ хаяж, зовсон тул үүргээ биелүүлж байгаа нь стандартад нийцэх 
учиртай гэж боддог—гэхдээ тэгвэл яагаад Бурхан үргэлж сэтгэл 
хангалуун бус байдаг юм бэ? Энэ хүмүүс хаана буруутав? Бурханы 
шаардлагыг эрж хайхын оронд өөрсдийн санаа бодлын дагуу үйлдсэн 
нь тэдний алдаа байсан; тэд өөрсдийн хүсэл, сонирхол, аминч сэдлийг 
үнэн хэмээн авч үзсэн бөгөөд тэдгээрийг Бурханы дуртай зүйл, 
Бурханы стандарт, шаардлага мэт авч үзсэн. Тэд өөрсдийнхөө зөв, 
сайн, сайхан гэж боддог зүйлсийг үнэн хэмээн үзсэн; энэ бол буруу 
юм. Үнэн хэрэгтээ, хүмүүс заримдаа ямар нэг зүйлийг зөв гэж бодож 
болох ч энэ нь Бурханы хүсэлтэй нийцдэг гэсэн үг байх албагүй. 
Хүмүүс ямар нэг зүйлийг зөв гэж бодох тусмаа, өөрсдийнх нь бодож 
буй зүйл Бурханы шаардлагад нийцдэг эсэхийг харахын тулд үнэнийг 
төдий чинээ их эрж хайх ёстой. Хэрвээ энэ нь Бурханы шаардлага 
болон үгтэй зөрчилдөж таарвал чи үүнийг зөв гэж бодож байсан ч 
гэсэн үүнийг хүлээн зөвшөөрөх аргагүй, энэ нь ердөө хүний бодол 
бөгөөд чи үүнийг хэчнээн зөв гэж бодож байсан ч гэсэн энэ нь үнэнтэй 
нийцэх албагүй. Буруу, зөвийг тодорхойлох чинь гагцхүү Бурханы 
үгэнд үндэслэх ёстой бөгөөд чи ямар нэг зүйлийг хэдий зөв гэж бодож 
байсан ч Бурханы үгийн үндэслэл байхгүй л бол үүнийг хаях ёстой. 
Үүрэг гэж юу вэ? Энэ нь хүмүүст Бурханы даалгасан даалгавар юм. 
Тэгвэл чи үүргээ хэрхэн биелүүлэх ёстой вэ? Бурханы шаардлага, 
стандартын дагуу, хүний хувийн хүсэл бус, үнэний зарчимд үндэслэн 
үйлдсэнээр. Ийм маягаар, үүргийн гүйцэтгэл чинь стандартад нийцнэ.

Эцсийн өдрүүдийн Христийн ярианы тэмдэглэл номын
“Хүн үнэний зарчмыг эрж хайснаар л

үүргээ сайн биелүүлж чадна”-аас эш татав

Зарим хүн үүргээ биелүүлэх үедээ ямар ч асуудалтай тулгарлаа 
гэсэн үнэнийг эрж хайдаггүй бөгөөд үргэлж өөрийн бодол, үзэл, 
төсөөлөл, хүслийн дагуу үйлддэг. Тэд аминчхан хүслээ байнга 
хангадаг, завхарсан зан чанар нь тэдний үйлдлийг үргэлж хянаж 
байдаг. Тэд өөрсдөд нь даалгасан үүргийг гүйцэлдүүлж магад боловч 
ямар ч үнэнийг олж авдаггүй. Тэгвэл ийм хүмүүс үүргээ биелүүлэхдээ 

юунд түшиглэж байна вэ? Тэд үнэнд ч, Бурханд ч түшиглэдэггүй. 
Тэдний ойлгодог өчүүхэн төдий үнэн зүрх сэтгэлд нь дээд эрх 
эзэмшдэггүй; тэд эдгээр үүргийг гүйцэлдүүлэхдээ өөрсдийн билиг, 
чадвар, олж авсан аливаа мэдлэг, авьяас болон сэтгэлийн тэнхээ, 
сайн санаа зорилгодоо найдаж байгаа. Энэ нь үүргээ сайн гүйцэтгэж 
байгаа хэрэг мөн үү? Үүргээ хангалттай гүйцэтгэж байгаа хэрэг мөн 
үү? Заримдаа чи үүргээ биелүүлэхдээ төрөлх байдал, үзэл, төсөөлөл, 
мэдлэг, сурсан эрдэмдээ түшиглэж болох ч хийдэг зарим зүйлд чинь 
зарчмын ямар ч асуудал гардаггүй. Гаднаа чи буруу замаар ороогүй 
мэт харагдах боловч орхигдуулж болохгүй нэг зүйл бий: Үүргээ 
биелүүлэх үйл явцдаа үзэл, төсөөлөл, хувийн хүсэл чинь хэзээ ч 
өөрчлөгдөж, үнэнээр солигддоггүй, үйлдэл, үйл хэрэг чинь хэзээ 
ч үнэний зарчмын дагуу байдаггүй бол эцсийн үр дүн нь ямар байх 
вэ? Чи үйлчлэл үзүүлэгч болно. Библид яг ингэж тэмдэглэсэн байдаг: 
“Тэр өдөр олон хүн, ‘Эзэн минь, Эзэн минь, бид Таны нэрээр эш 
үзүүлээгүй гэж үү? Таны нэрээр чөтгөрүүдийг хөөгөөгүй гэж үү? Мөн 
Таны нэрээр гайхамшгуудыг үйлдэж байгаагүй гэж үү?’ гэх болно. 
Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс 
бусыг үйлдэгчид та нар Надаас зайл’ гэж хэлнэ” (Матай 7:22–23). 
Хүчин чармайлтаа зориулж, үйлчлэл үзүүлдэг энэ хүмүүсийг Бурхан 
яагаад “ёс бусыг үйлдэгчид” гэж нэрлэдэг вэ? Бидний итгэлтэй байж 
болох нэг зүйл бол энэ хүмүүс ямар ч үүрэг юм уу ажил гүйцэтгэлээ 
гэсэн, тэдний сэдэл, хөдөлгөгч хүч, санаа зорилго, бодол бүхэлдээ 
аминч хүслээс нь үүдэж, тэр чигтээ өөрсдийнх нь санаа бодол, хувийн 
ашиг сонирхолд үндэслэдэг бөгөөд тэдний бодол, төлөвлөгөө нь нэр 
хүнд, байр суурь, нэрэлхүү зан, хэтийн ирээдүйг нь тойрон эргэлддэг. 
Сэтгэлийнхээ гүнд тэд үнэнийг эзэмшдэггүй, үнэний зарчмуудад ч 
нийцүүлэн үйлддэггүй. Тиймээс одоо та нарын хувьд юуг эрэлхийлэх 
нь гол чухал вэ? (Бид үнэнийг эрж хайж, Бурханы хүсэл, шаардлагын 
дагуу үүргээ биелүүлэх ёстой.) Бурханы шаардлагад нийцүүлэн үүргээ 
биелүүлэх үедээ чи ялангуяа юу хийх ёстой вэ? Ямар нэг зүйлийг хийх 
үед чамд байдаг санаа зорилго, бодол санааны тухайд бол, тэдгээр нь 
үнэнтэй нийцдэг эсэхийг, мөн санаа зорилго, бодол санаа чинь аминч 
хүслээ биелүүлэхийн төлөө байдаг уу, эсвэл Бурханы гэрийн ашиг 

сонирхлын төлөө байдаг уу гэдгийг ялган таньж сурах ёстой. Хэрвээ 
санаа зорилго, бодол санаа чинь үнэнтэй нийцдэг бол чи үүргээ 
биелүүлэхдээ бодол санаагаа дагаж болно; харин үнэнтэй нийцдэггүй 
бол бушуухан эргэж, тэрхүү замыг орхих ёстой. Тэр зам буруу бөгөөд 
тийм маягаар хэрэгжүүлж болохгүй; хэрвээ чи тэр замаар алхсаар 
байвал нүгэл үйлддэг нэгэн болж дуусна.

Эцсийн өдрүүдийн Христийн ярианы тэмдэглэл номын
“Үүрэгтээ Бурханы үгийг хэрхэн туулах тухай”-аас эш татав

Үүргээ гүйцэтгэж байхдаа зүгээр л хийсэн дүр эсгэх нь гол цээрлэх 
зүйл юм. Хэрвээ чи тийнхүү үйлдсээр байх юм бол үүргээ хангалттай 
гүйцэтгэж чадахгүй. Үүрэгтээ зүрх сэтгэлээ зориулах ёстой! Хүмүүст 
ийм боломж ирэх нь маш хэцүү байсан! Бурхан боломж олгох үед тэд 
үүнийг шүүрэн авдаггүй бол тэр боломж алдагдана—тэгээд хожим 
нь тэд тийм боломж олохыг хүссэн ч гэсэн тийм боломж дахиад 
гарч ирэхгүй байж магадгүй. Бурханы ажил хэнийг ч хүлээдэггүй, 
үүргээ гүйцэтгэх боломж ч мөн адил. Зарим хүн “Би өмнө нь үүргээ 
сайн биелүүлээгүй, харин одоо үүргээ гүйцэтгэхийг хүссээр л байна, 
иймээс энэ удаа би зориг шулуудсан; би арай илүү ухамсартай байж, 
арай илүү ажиллаж, үүнийг сайн хийж гүйцэтгэнэ” гэж хэлдэг. Гэвч 
заримдаа ийм боломж байхаа больсон байдаг. Тийм ч олон боломж 
гарч ирдэггүй тул чи боломж гарсан дээр нь шүүрч авах ёстой. 
Хүчин чармайлт гаргаж, зарлагах хэрэгтэй, мөн бие, сэтгэл, цаг 
заваа зориулахыг шаарддаг үүрэгтэй тулгарах үедээ чи юу ч үлдээх 
ёсгүй бөгөөд өчүүхэн сүйхээгээ нуун далдлах юм уу ямар нэг зай 
завдал үлдээх ёсгүй. Хэрэв чи ямарваа зай завдал үлдээж, тооцоотой, 
овсгоотой, зальхай байвал тааруухан ажил хийх нь гарцаагүй. “Намайг 
заль мэх гаргаж байхыг хэн ч хараагүй. Ямар догь вэ!” гэж чи хэлж 
магад. Энэ ямар төрлийн сэтгэхүй вэ? Чи хүмүүсийн ч, Бурханы ч 
нүдийг хуурчихлаа гэж боддог. Гэвч үнэн хэрэгтээ Бурхан юу хийснийг 
чинь мэддэг үү, үгүй юу? (Мэддэг.) Ерөнхийдөө чамтай урт удаан 
хугацаанд харилцаж байгаа хүмүүс ч гэсэн олж мэдэх бөгөөд чамайг 
үргэлж заль гаргадаг, хэзээ ч мэрийдэггүй, хүчин зүтгэлийнхээ ердөө л 
тавь, жаран хувь, бүр сайндаа л наян хувийг зарцуулдаг хүн гэж хэлнэ. 

Тэд чамайг бүх зүйлийг маш будилуу байдлаар хийдэг, мөн хийж 
байгаа бүхэндээ хайхрамжгүй царайлдаг гэцгээх болно; чи ажилдаа 
огтхон ч ухамсартай байдаггүй. Чамаар юм хийлгэвэл тэр үед л чи 
жаахан хүчин чармайлт гаргадаг; хэрэв ажил чинь чанарын шаардлага 
хангасан эсэхийг шалгах хүн байвал чи арай дээр хийдэг—гэхдээ 
шалгах хэн ч байхгүй бол чи жаахан хойрголдог. Харьцалт туулбал чи 
зүрх сэтгэлээ зориулдаг; эс бөгөөс ажлынхаа явцад ямагт зүүрмэглэж, 
өөр хэн ч анзаарахгүй гэж бодон, чадлынхаа хэрээр хариуцлага 
хүлээлгүй өнгөрөх гэж хичээж байдаг. Цаг хугацаа өнгөрч, хүмүүс 
анзаардаг. Тэгээд тэд, “Энэ хүн найдваргүй, итгэл даадаггүй; түүнд 
чухал үүрэг гүйцэтгүүлэхээр өгвөл хянах хэрэгтэй. Тэр зарчимтай 
хамаагүй ердийн даалгавар, ажил хийж чаддаг, гэхдээ түүнд ямар нэг 
амин чухал үүрэг гүйцэтгүүлэхээр өгвөл баллах магадлал хамгийн 
өндөртэй, тэгээд чи хууртсан байх болно шүү” гэцгээдэг. Хүмүүс 
түүнийг нэвт шувт харж, тэрээр бүх нэр төр, шулуун шударга байдлаа 
бүрмөсөн алдсан байх болно. Хэрэв түүнд хэн ч итгэж чадахгүй бол 
Бурхан яаж чадах юм бэ? Бурхан түүнд ямар нэг томоохон даалгавар 
даалгана гэж үү? Тийм хүн итгэл даахааргүй байдаг.

Эцсийн өдрүүдийн Христийн ярианы тэмдэглэл номын
“Өөрийн үүргийг гүйцэтгэх туршлагаас
амийн оролт эхлэх ёстой”-оос эш татав

Зарим хүн үүргээ гүйцэтгэхдээ хариуцлагагүй байдаг. Үүний 
улмаас ажлыг үргэлж дахиж хийх ёстой болдог нь урагш ахихад 
ноцтой нөлөөлдөг. Туршлага дулимаг, мэргэжлийн чадваргүй гэдгээс 
өөр шалтгаан үүнд бий юу? Мэргэжлийн чадвар, туршлагыг аажмаар 
сурч, хуримтлуулж болно, харин хүмүүст зан чанартай холбоотой 
асуудал байвал энэ асуудлыг хэрхэн шийдвэрлэх ёстой вэ? Хүмүүсийг 
засаж, харьцах шаардлагатай; хүмүүс бие биеэ хянаж, үнэнийг 
эрэлхийлэх шаардлагатай юм. Үүргийн гүйцэтгэлд, үргэлж дахиж 
хийх ёстой болдог ажил гарахад хүргэдэг хамгийн том асуудал нь 
мэргэжлийн чадваргүй, туршлага хомс байдал биш. Харин хүмүүс 
туйлын их өөрийгөө зөвтгөж, биеэ тоодог явдал бөгөөд тэд эв эетэйгээр 
хамтран ажиллалгүй ганцаараа, дур зоргоороо үйлддэгийн улмаас 

аливаа зүйлийг хийж дуусахад ажил нь чансаатай байж чаддаггүй 
бөгөөд тийм ч учраас хүчин чармайлт нь талаар болдог. Үүний 
цаана байгаа хамгийн ноцтой асуудал юу вэ? (Хүний завхарсан зан 
чанар.) Завхарсан зан чанар асар том саад бэрхшээл дагуулдаг. Тэгвэл 
завхарсан зан чанарын аль тал нь хүмүүсийн үүргийн гүйцэтгэлийн 
бүтээмжид нөлөөлдөг вэ? (Биеэ тоож, өөрийгөө зөвтгөдөг байдал.) 
Биеэ тоож, өөрийгөө зөвтгөдөг байдал зан авирт хэрхэн илэрдэг вэ? 
Ганцаараа шийдвэр гаргах, бусдыг сонсохгүй, бусадтай зөвлөлдөхгүй, 
эв найртай хамтран ажиллахгүй байх, мөн аливаад эцсийн шийдвэр 
гаргахыг үргэлж хүсэх. Хэдийгээр хэдэн сайн ах эгч тодорхой нэг 
үүрэг гүйцэтгэх гээд хамтран ажиллаж, дор бүрнээ урдах ажлаа 
хийх боловч бүлгийн удирдагч, аль эсвэл эрх бүхий хүн эцсийн 
шийдвэрийг гаргахыг үргэлж хүсдэг. Тэд юу ч хийлээ гэсэн бусадтай 
хэзээ ч эв найртай хамтран ажилладаггүй бөгөөд нөхөрлөл хийдэггүй, 
мөн эхлээд бусадтай зөвшилцөлд хүрэлгүйгээр аливааг яаран хийж 
эхэлдэг. Тэд хүн болгоныг зөвхөн өөрийнхөө үгэнд оруулдаг бөгөөд 
үүнд асуудал оршдог. Түүнчлэн бусад хүн асуудлыг олж харлаа ч 
эрх бүхий хүнийг болиулахаар санаачилга гаргахгүй байх нь эцэстээ 
оролцсон хүн болгон ажлаа дахиж хийж, ингэх явцдаа ядарч туйлдах 
нөхцөл байдал үүсгэхэд хүргэдэг. Тэгэхээр, бусад хүн ч бас хариуцлага 
хүлээдэг үү? (Тийм.) Нэг талаар, эрх бүхий хүн ганцаараа, дур 
зоргоороо үйлдэж, аливааг өөрийнхөөрөө хийнэ гэж зүтгэн, харин 
бусад нь түүнийг болиулахын тулд юу ч хийхгүй, бүр ч ноцтой нь 
бүр даган дуурайдаг; ингэснээрээ тэд хамсаатан болж байгаа бус уу? 
Хэрэв чи энэ хүнийг хязгаарлаж, саад хийж, илчлэхийн оронд түүнийг 
дагаж, түүнд мэхлэгдэх юм бол Сатаны зовоох ажлыг зоргоор нь тавьж 
байгаа хэрэг бус уу? Энэ гарцаагүй чиний асуудал. Нөгөө талаар, чи 
асуудал олж хараад үүнийгээ мэдэгдэхийн оронд найрсаг хүний дүрд 
тоглох нь үнэнч бус байдлын илэрхийлэл бус уу? Тийм ээ, энэ нь 
Бурханд үнэнч бус байгаагийн илэрхийлэл яг мөн. Чи үргэлж Сатаны 
хамсаатан шиг авирлаж, түүний зараал, аялдан дагагчийн үүрэг 
гүйцэтгэж, үүрэг, хариуцлагадаа өчүүхэн ч үнэнч биш хэр нь Сатанд 
нэлээд үнэнч байдаг нь энэ асуудлыг үнэхээр ноцтой болгож байна. 
Мэргэжлийн чадваргүй байдлын хувьд гэвэл ажиллаж байхдаа байнга 

суралцаж, туршлага хуримтлуулах боломжтой. Тиймэрхүү асуудлыг 
амархан шийдвэрлэж болно. Шийдвэрлэхэд хамгийн хэцүү зүйл бол 
хүний завхарсан зан чанар юм. Хэрвээ үүнийг шийдвэрлэхгүй бол, 
хэрвээ та нар үнэнийг эрэлхийлэхгүй, үргэлж ухарч няцаж, найрсаг 
хүний дүр эсгэх юм бол; хариуцлага үүрдэггүй бол; мөн хэн нэгэн 
буруу юм хийвэл үүнийг нь ил болгож, илчилж, тэдэнтэй харьцдаггүй 
бол; Бурханы гэрийн ажлыг тоглоом, наргиа мэтээр авч үзэх юм бол; 
чи үүрэг, хариуцлагаа биелүүлэхгүй бол ажлын ахиц удаа дараалан 
саатна. Үүргээ ингэж гүйцэтгэх нь үнэнч бус явдал.

Эцсийн өдрүүдийн Христийн ярианы тэмдэглэл номын
“Үүргээ зохистой биелүүлэхэд эв найртай хамтын ажиллагаа 

шаардлагатай”-аас эш татав

Бусад хүн өөрөөс нь илүү, давуу байх вий, өөрөө үл тоогдож 
байхад бусад нь хүндлэгдэх вий гэхээс үргэлж айдаг зарим хүн бий. 
Үүнээсээ болоод тэд бусад руу дайрч давшилж, бусдыг гадуурхдаг. 
Ингэх нь өөрөөсөө илүү чадвартай хүнд атаархаж байгаа хэрэг бус 
уу? Ийм ааш авир аминчхан, жигшүүртэй бус уу? Энэ нь ямар зан 
чанар вэ? Энэ нь хорлонтой! Өөрийгөө л бодож, өөрийнхөө хүслийг л 
хангаж, бусдын үүргийг огт хайхардаггүй, мөн Бурханы гэрийн ашиг 
сонирхол бус, өөрийнхөө ашиг сонирхлын талаар л боддог ийм хүмүүс 
муу зан чанартай байдаг бөгөөд Бурхан тэднийг огт хайрладаггүй. 
Хэрэв чи Бурханы хүслийг үнэхээр анхаарч чаддаг бол бусад хүнд 
шударгаар хандаж чадна. Хэрэв чи сайн хүнийг өмгөөлж, чадвартай 
болгон хөгжүүлж, улмаар Бурханы гэрт дахин нэг авьяастай хүн бий 
болбол ажлаа хийхэд чинь илүү амар болох биш үү? Тэгвэл чи энэ 
үүргээ үнэнчээр биелүүлсэн байх биш үү? Энэ нь Бурханы өмнөх 
сайн үйл мөн; удирдагч хүний эзэмшсэн байх учиртай наад захын мөс 
чанар, эрүүл ухаан энэ юм. Үнэнийг хэрэгжүүлэх чадвартай хүмүүс 
аливааг хийхдээ Бурханы ажиглалтыг хүлээн зөвшөөрч чаддаг. Бурханы 
ажиглалтыг хүлээн зөвшөөрөх үед зүрх сэтгэл чинь зөв болдог. 
Хэрэв чи бусдад харуулах гэж л аливааг хийн, Бурханы ажиглалтыг 
хүлээн авдаггүй бол Бурхан зүрх сэтгэлд чинь байсаар байгаа юу? 
Ийм хүмүүст Бурханыг хүндлэх сэтгэл байдаггүй. Аливааг үргэлж 

өөрийнхөө төлөө бүү хий, өөрийнхөө ашиг сонирхлыг байнга бүү 
бодолц; байр суурь, нэр нүүр, нэр хүндээ үргэлж бүү бод. Бас хүний 
ашиг сонирхлыг бүү харгалзан үз. Чи эхлээд Бурханы гэрийн ашиг 
сонирхлыг бодож, үүнийг эн тэргүүнд тавих ёстой. Бурханы хүслийг 
анхааран үзэж, үүргээ биелүүлэхдээ хольцтой байсан эсэхээ, үнэнч 
байхын тулд чадах бүхнээ хийж, хариуцлагаа биелүүлэхийн тулд 
чадлынхаа хэрээр хийж, байгаа бүхнээ өгсөн эсэхээ, мөн өөрийн 
үүрэг болон Бурханы гэрийн ажлын талаар чин сэтгэлээсээ бодож 
үзсэн эсэхээ эхлээд тунгаан бодох ёстой. Чи эдгээр зүйлийг бодолцон 
үзэх ёстой. Эдгээр зүйлийг ахин дахин бодож үз, тэгвэл үүргээ сайн 
биелүүлэхэд амархан байх болно. Хэв чанар чинь дорд, туршлага чинь 
өнгөц, мэргэжлийн ажилдаа сайн дадаагүй бол ажилд чинь зарим алдаа 
дутагдал байж болох бөгөөд үр дүн нь төдийлөн сайнгүй байж магад—
гэхдээ чи бүх хүчин чармайлтаа зарцуулсан байх болно. Тэгээд аминч 
хүслээ бодолгүй, эсвэл хийж байгаа зүйлдээ өөрийн ашиг сонирхлыг 
бодолцолгүй, харин ч Бурханы гэрийн ажлыг байнга харгалзан 
үзэж, Бурханы гэрийн ашиг сонирхлыг сэтгэлдээ тээж, үүргээ сайн 
биелүүлэх үедээ чи Бурханы өмнө сайн үйл хуримтлуулж байх болно. 
Эдгээр сайн үйлийг үйлддэг хүмүүс бол үнэн-бодит байдлыг эзэмшсэн 
хүмүүс юм; тийм болохоор тэд гэрчлэл хийсэн билээ.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Үүргээ биелүүлэхдээ чи, юмыг зарчмын дагуу хийж байгаа эсэх, 
үүргийн гүйцэтгэл чинь стандартад нийцэж байгаа эсэх, үүнийг 
зүгээр л хааш яаш байдлаар хийж байгаа эсэх, хариуцлагаасаа 
зайлсхийхийг оролдсон эсэх, хандлага болон бодол сэтгэлгээнд чинь 
ямар нэг асуудал байгаа эсэхийг үргэлж шинжлэх ёстой. Чи өөрийгөө 
эргэцүүлж, эдгээр зүйл чамд тодорхой болмогц үүргээ биелүүлэхэд 
арай хялбар байх болно. Сөрөг, сул дорой байдал, харьцалт туулсны 
дараа муухай ааштай байх гээд үүргээ гүйцэтгэх явцдаа юутай ч 
тулгарсан бай, чи үүнд зөв зохистой хандах хэрэгтэй, мөн үнэнийг 
эрж хайж, Бурханы хүслийг ойлгох ёстой. Эдгээр зүйлийг хийснээр чи 
хэрэгжүүлэх замтай болно. Үүргээ сайн биелүүлэхийг хүсэж байвал 

зан аашныхаа нөлөөнд автахгүй байх ёстой. Чамд хэчнээн сөрөг, сул 
дорой санагдаж байсан ч гэсэн, хийдэг бүхэндээ үнэнийг туйлын 
хатуу чанд хэрэгжүүлж, зарчмаа баримтлах ёстой. Ингэвэл бусад хүн 
чамайг сайшаагаад зогсохгүй Бурхан ч бас чамд дуртай байх болно. 
Ингэснээр чи хариуцлагатай, ачаа үүрдэг хүн болно; чи үүргээ үнэхээр 
стандартад нийцэхүйц биелүүлж, жинхэнэ хүний төрхийг бүрэн 
дүүрэн амьдран харуулдаг жинхэнэ сайн хүн болно. Ийм хүмүүс 
үүргээ биелүүлэх үедээ ариусгагдаж, бодит өөрчлөлтөд хүрдэг бөгөөд 
тэднийг Бурханы нүдэнд үнэнч байдаг гэж хэлж болно. Үнэнч хүмүүс 
л үнэнийг хэрэгжүүлэхдээ тууштай байж, зарчимтай үйлдэхэд амжилт 
олж чаддаг бөгөөд үүргээ стандартад нийцүүлэн биелүүлж чаддаг. 
Зарчимтай үйлддэг хүмүүс сайхан ааштай байхдаа үүргээ нягт нямбай 
биелүүлдэг; тэд хааш яаш байдлаар ажилладаггүй, бусдаар өөрсдийгөө 
үнэлүүлэх гэж биеэ тоож, онгирдоггүй. Харин муухай ааштай байхдаа 
өдөр тутмын үүргээ мөн л чин үнэнчээр, хариуцлагатай гүйцэтгэдэг 
бөгөөд үүргээ гүйцэтгэхэд нь хор хөнөөлтэй, өөрсдөд нь бага зэрэг 
дарамт үзүүлдэг, үүргээ гүйцэтгэх явцад нь саад болдог ямар нэг 
зүйлтэй тулгарсан ч гэсэн Бурханы өмнө зүрх сэтгэлээ тайван байлгаж, 
залбиран, “Би ямар ч том асуудалтай тулгарсан бай, тэнгэр нурж ирсэн 
ч гэсэн, Бурхан намайг амьдруулсаар байгаа цагт үүргээ биелүүлэхийн 
тулд чадах бүхнээ хийхээр шийдсэн. Бурханы надад хайрласан энэ 
үүрэг, мөн миний биед Түүний оруулсан энэ амьсгалыг хүртэх эрхтэй 
байхын тулд би амьдарч байгаа өдөр бүрдээ үүргээ гүйцэтгэхээр шаргуу 
ажиллана. Хэчнээн хэцүү байдалд байхаас үл хамааран би бүгдийг 
үл тооно, учир нь үүргээ биелүүлэх нь хамгийн чухал!” хэмээн хэлж 
мөн л чаддаг. Ямар ч хүн, үйл явдал, зүйл, орчны нөлөөнд автдаггүй, 
аливаа зан ааш, эсвэл гадаад нөхцөл байдалд захирагддаггүй, Бурханы 
даалгасан үүрэг, даалгаврыг эн тэргүүнд тавьдаг хүмүүс нь Бурханд 
үнэнч, Түүнд жинхэнээсээ захирагддаг хүмүүс юм. Ийм хүмүүс амийн 
оролтод хүрч, үнэний бодит байдалд орсон байдаг. Үнэнийг амьдран 
харуулахын хамгийн бодит, жинхэнэ илэрхийллийн нэг нь энэ билээ.

Эцсийн өдрүүдийн Христийн ярианы тэмдэглэл номын
“Өөрийн үүргийг гүйцэтгэх туршлагаас
амийн оролт эхлэх ёстой”-оос эш татав

Хүмүүс үүргээ гүйцэтгэхдээ үнэн хэрэгтээ хийх ёстой зүйлээ 
л хийж байгаа юм. Гэхдээ, хэрвээ чи үүнийг Бурханы өмнө хийдэг 
бол, үүргээ үнэнч шударга, чин сэтгэлийн хандлагаар гүйцэтгэдэг 
бол энэ хандлага хавьгүй илүү зөв байх бус уу? Тэгвэл энэ хандлагыг 
өдөр тутмын амьдралдаа хэрхэн хэрэгжүүлэх вэ? Чи “Бурханд зүрх 
сэтгэлээсээ, үнэнчээр шүтэн мөргөхийг” бодит байдлаа болгох ёстой. 
Чи булзаардаг, лазагнаж, зүгээр л ёс төдий зүйл хийж, залхуурмаар 
санагдаж, өөртөө сатаарах боломж олгох бүрдээ сайтар бодох хэрэгтэй: 
“Ингэж авирласнаар би итгэл даахуйц байна уу? Ингэх нь үүргээ 
биелүүлэхдээ зүрх сэтгэлээ зориулж байгаа хэрэг мөн үү? Ингэснээрээ 
би үнэнч бус байна уу? Ингэснээрээ би Бурханы даалгасан даалгаврыг 
биелүүлж чадахгүй байна уу?” Ингэж өөрийгөө эргэцүүлэх хэрэгтэй. 
Тийнхүү үйлдэх нь үнэнч бус бөгөөд Бурханд харш учраас чи юу хийх 
ёстой вэ? “Би энэ асуудлыг нухацтай авч үзсэнгүй. Тухайн үед асуудал 
байгааг мэдэрсэн боловч ноцтой гэж үзэлгүй, хайхрамжгүйгээр 
хаацайлсан. Нэг асуудал байгааг мэдрэх бүрдээ би тоохгүй орхисон. 
Одоо энэ асуудал шийдэгдээгүй хэвээр л байна. Би ердөө л олиггүй 
юм даа!” гэж хэлэх хэрэгтэй. Чи асуудлыг олж тогтоон, өөрийгөө 
жаахан мэдэж авсан байх болно. Жаахан мэдлэг хангалттай юу? 
Нүглээ улайхад л хангалттай юу? Чи гэмшиж, өөрийгөө сайжруулж 
эхлэх ёстой! Чи өөрийгөө яаж өөрчилж болох вэ? Урьд нь чи үүргээ 
гүйцэтгэх талаар буруу хандлага, сэтгэлгээтэй байж, зүрх сэтгэлээ 
зориулдаггүй, зөв зүйлд хэзээ ч оролцдоггүй байсан. Өнөөдөр чи 
үүргээ гүйцэтгэхэд хандах хандлагаа зөв болгох ёстой, Бурханы өмнө 
залбирах ёстой, урьдын бодол, хандлага чинь дахин гарч ирэх үед 
чамайг сахилгажуулж, цээрлүүлэхийг Бурханаас гуйх ёстой. Хайнга, 
хааш яаш байдаг байсан талбаруудаа яаравчлан тодорхойл. Тэдгээрийг 
яаж засаж залруулах тухай бод, засаж залруулсныхаа дараа дахин эрж 
хай, залбир тэгээд зөв зүйл хийсэн гэдэгтэй чинь хүн бүр санал нийлэх 
хүртэл илүү дээр санал зөвлөгөө байгаа эсэхийг ах эгч нараасаа 
асуу. Тэр үед л чи баталгаажна. Энэ удаа үүргээ стандартын дагуу 
гүйцэтгэж, чадах бүхнээ хийж, зүрх сэтгэлээ зориулж, байгаа бүхнээ 
өгсөн гэж чамд санагдана; харамсах юмгүйгээр чадах бүхнээ хийсэн 
гэж санагдана. Бурханы өмнө тайлан өгөх үедээ мөс чанар чинь цэвэр 

байх бөгөөд “Бурхан миний үүргийг 60% гэж тооцож магадгүй боловч 
би биедээ байгаа бүх хүч чадлыг дайчилсан, бүхий л зүрх сэтгэлээ 
зориулсан, залхуураагүй, зальхай байдлаар үйлдэх гэж оролдоогүй, 
юуг ч гамнаагүй” гэж чи хэлнэ. Энэ нь бүх зүрх сэтгэл, бүх оюун 
ухаан, бүх хүч чадлаа үүрэгтээ зориулах бодит байдлыг авч, өдөр 
тутмын амьдралдаа хэрэгжүүлж байгаа хэрэг биш үү? Үнэний эдгээр 
бодит байдлыг амьдран харуулж байгаа хэрэг биш үү? Эдгээр бодит 
байдлыг амьдран харуулах үед зүрх сэтгэлд чинь ямар санагддаг вэ? 
Хүний төстэй амьдарч байгаа мэт, амьд үхдэл шиг байхаа больсон мэт 
санагдаггүй гэж үү?

Эцсийн өдрүүдийн Христийн ярианы тэмдэглэл номын
“Үнэнийг байнга эргэцүүлснээр л

чи урагшлах замтай болж чадна”-аас эш татав

Үүргээ хангалттай гүйцэтгэхийн тулд эхлээд үүргийн гүйцэтгэлдээ 
эв найртай хамтын ажиллагаанд хүрэх шаардлагатай. Одоо энэ чиглэлд 
хэрэгжүүлж буй зарим хүн байгаа, тэгэхээр тэд үнэнийг сонссоныхоо 
дараа бүрэн дүүрэн, зуун хувь хэрэгжүүлж чаддаггүй ч энэ зарчмын 
дагуу ажиллаж эхэлсэн гэсэн үг. Энэ явцдаа тэд бүтэлгүйтэж, сул 
дорой болж, гажиж, ойр ойрхон алдаа гаргаж болох ч тэдний явж буй 
зам бол энэ зарчмын дагуу үйлдэж чаддаг болохоор мэрийх зам мөн. 
Жишээлбэл, заримдаа чи ямар нэг зүйлийг хийдэг аргаа зөв гэж бодож 
болох ч өмнөө байгаа даалгаврыг саатуулахааргүй нөхцөлд ажлын 
хамтрагч, багийн гишүүдээ олж уулзан, энэ талаар хэлэлцэж болно. 
Тухайн асуудлыг тодорхой болтол нөхөрлө, үүнийг ямар нэг байдлаар 
хийх нь хамгийн сайн үр дүнд хүрч, зарчмын хүрээнээс халихгүй 
бөгөөд Бурханы гэрт ашиг тус өгч, Бурханы гэрийн ашиг сонирхлыг 
хамгийн сайн хамгаалж чадна гэж бодон нэгдсэн саналд хүрэх хүртлээ 
нөхөрлө. Эцсийн үр дүн заримдаа жаахан дутуу дулимаг байж болох 
ч чиний ажлын арга зам, чиглэл, зорилго зөв байна. Тэгвэл Бурхан 
үүнийг хэрхэн харах вэ? Энэ асуудлыг яаж тодорхойлох вэ? Бурхан 
чамайг энэ үүргийг хангалттай биелүүлж байна гэж хэлэх болно.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Үүргээ хангалттай биелүүлэхэд Бурханд хэдэн жил итгэсэн, 
үүрэгтээ хэр ихийг хийсэн, Бурханы гэрт хэр их хувь нэмэр оруулсан 
чинь хамаагүй, үүрэгтээ хэр их туршлагатай чинь бүр ч хамаагүй. 
Бурханы хардаг үндсэн зүйл бол хүний явдаг зам юм. Өөрөөр 
хэлбэл, Бурхан үнэн болон зарчимд хандах хүний хандлага, хүний 
үйлдлийн цаад чиглэл, гарал үүсэл, сэдлийг хардаг. Бурхан эдгээр 
зүйлийг анхаардаг; эдгээр нь чиний алхдаг замыг тодорхойлдог зүйлс 
юм. Хэрвээ үүргээ гүйцэтгэх явцад чинь чамаас эдгээр зүйлийг огт 
олж харах аргагүй бол, мөн ажил чинь чиний бодлоос үүсдэг, сэдэл 
чинь хувийн ашиг сонирхлоо хамгаалж, нэр төр, албан тушаалаа 
хамгаалахын төлөө байдаг, үнэнийг эрж хайх нь бүү хэл, аливааг хэзээ 
ч бусадтай хэлэлцэж, эв найртай хамтран ажиллалгүйгээр шийдвэр 
гаргаж, ганцаараа ажиллаж, эцсийн шийдвэр гаргах арга барилтай бол 
Бурхан чамайг юу гэж үзэх вэ? Хэрвээ чи үүргээ ингэж биелүүлдэг бол 
стандартад нийцэх хараахан болоогүй байна; чи ажлаа хийхдээ үнэн-
зарчмыг эрж хайлгүй, үргэлж өөрийн дураар аашилдаг тул үнэнийг 
эрэлхийлэх замд хөл тавиагүй байна. Ихэнх хүн үүргээ сэтгэлд 
хүрэхээр биелүүлдэггүйн шалтгаан энэ юм. Одоо харахад, үүргээ 
хангалттай гүйцэтгэх хэцүү байна уу? Үнэндээ бол үгүй; хүмүүс ердөө 
л даруу байр байдалтай болж, бага зэрэг эрүүл ухаан эзэмшиж, зохих 
байраа эзэлж чаддаг байх ёстой. Чи өөрийгөө хэчнээн их боловсролтой 
гэж боддог ч бай, ямар ч шагнал авсан бай, хэчнээн ч их зүйлд хүрсэн 
бай, хэв чанар, зэрэг зиндаагаа хэчнээн дээгүүр гэж боддог ч бай 
хамаагүй эхлээд энэ бүх зүйлийг орхих ёстой, учир нь эдгээр нь юу 
ч биш. Бурханы гэрт тэдгээр зүйл хэчнээн ч агуу, сайн байлаа гэсэн, 
үнэнээс дээгүүр байж чадахгүй; тэдгээр нь үнэн биш бөгөөд үнэнийг 
орлож чадахгүй. Иймээс Би чамайг эрүүл ухаан гэгч энэ зүйлтэй байх 
ёстой гэж хэлдэг. Хэрвээ чи “Би тун авьяаслаг, маш хурц ухаантай, 
хурдан хариу үйлдэл үзүүлдэг, юм хурдан сурдаг, ой тогтоолт нэн 
сайтай” гэж хэлж, эдгээр зүйлийг үргэлж далим болгон ашигладаг 
бол энэ нь асуудал үүсгэнэ. Хэрвээ чи эдгээрийг үнэн гэж үзэж, эсвэл 
үнэнээс дээгүүрт үзвэл үнэнийг хүлээн авч, хэрэгжүүлэхэд хэцүү байх 
болно. Үргэлж сүрхий мэт аашилдаг биеэ тоосон, ихэрхүү хүмүүст 
үнэнийг хүлээн авахад хамгийн хэцүү байдаг бөгөөд унах магадлал 

хамгийн ихтэй. Хэрэв хүн биеэ тоосон зангийн асуудлаа шийдвэрлэж 
чадвал үнэнийг хэрэгжүүлэхэд амархан болдог. Иймээс гаднаа сайхан, 
сүрлэг санагдаж, бусдын атаархлыг төрүүлдэг тэдгээр зүйлийг эхлээд 
нухчин дарж, үгүйсгэх ёстой. Эдгээр зүйл үнэн биш; харин ч эдгээр нь 
үнэнд ороход чинь саад хийж болно. Одоо хийх хамгийн чухал зүйл 
бол үнэнийг эрж хайж, үнэний дагуу хэрэгжүүлж, үүргээ хангалттай 
биелүүлэх явдал; учир нь үүргээ хангалттай гүйцэтгэх нь амийн 
оролтын замд орох цорын ганц эхний алхам мөн, тэгэхээр энэ бол эхлэл 
гэсэн үг. Асуудал бүрд хамгийн үндсэн, гол зүйл, анхны алхмыг чинь 
тавьдаг зүйл гэж байдаг бөгөөд үүргээ хангалттай биелүүлэх нь амийн 
оролтын үүдээр оруулах зам юм. Хэрвээ үүргийн чинь биелэлт огтхон 
ч ийм “хангалттай” байдаггүй бол чи чармайлт гаргах хэрэгтэй. Яаж 
чармайх ёстой вэ? Ааш араншнаа өөрчилж, авьяас билиг, мэргэжлийн 
давуу талаа орхих хэрэгтэй гэсэн үг биш; үүргээ биелүүлэхдээ чи 
үнэнийг эрж хайж, үнэн-зарчмын дагуу үйлдэхийн хажуугаар эдгээр 
давуу тал, сурсан зүйлээ авч явж болох юм. Хэрэв чи үүргээ биелүүлж 
байхдаа амь руу орвол үүргээ хангалттай биелүүлж чадна.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Үүргээ биелүүлэх явцад, юмсын эерэг талаасаа чи үүрэгтээ 
зөв хандаж, ямар ч нөхцөл байдалтай тулгарсан бууж өгөхгүй байж 
чадна. Бусад бүх хүн итгэхээ, үүргээ гүйцэтгэхээ больсон ч гэсэн, чи 
үргэлжлүүлсээр, бууж өгөхгүй байж чадна. Өөрөөр хэлбэл, чи эхнээс 
нь дуустал үүргээ хаяхгүй байж, бүр эцсийг нь хүртэл цөхрөлтгүй 
чин сэтгэлээ зориулсан хэвээр байж чадна; ингэвэл чи үүргээ чин 
сэтгэлээсээ үүрэг гэж хүлээн авсан байна. Хэрэв чи үүнийг биелүүлж 
чадвал үүргээ гүйцэтгэхэд үндсэндээ таарч тохирсон байна. Энэ 
бол юмсын эерэг тал юм. Гэхдээ үүнд хүрэхийн өмнө, юмсын сөрөг 
талаасаа, хүмүүс бүх төрлийн уруу таталтыг тэсвэрлэх ёстой. Хэрэв 
хүн үүргээ биелүүлэх явцдаа уруу татахыг тэсэж чадахгүй, үүргээ 
хаяж, нүүр буруулсан бол аврагдах найдвар түүнд байж болох уу? 
Тэр хүний хувьд бүх найдвар үгүй болох бөгөөд таарч тохирох, 
тохирохгүй нь огт хамаагүй болно; аврал түүнд ямар ч хамаагүй 

байх болно. Тиймээс хүн үүргээ чанд баримтлах ёстой. Ингэхийн 
тулд юун түрүүнд, хүн болгонд тулгардаг хамгийн том бэрхшээл бол 
уруу татах зүйлтэй тулгарахаараа хүн бат зогсож чадах эсэх явдал 
юм. Ямар төрлийн уруу татах зүйл байдаг вэ? Мөнгө, байр суурь, 
эсрэг хүйстэнтэйгээ харилцах харилцаа, сэтгэл хөдлөл. Өөр юу 
байдаг вэ? Хэрэв зарим үүрэг бага зэрэг эрсдэлтэй, эсвэл бүр амь 
насанд аюултай байсан ч, тэрхүү үүргийг гүйцэтгээд шоронд орох 
юм уу үхэж магадгүй байсан ч, чи тэр үүргийг мөн л гүйцэтгэх үү? 
Чи тэдгээрийг хэрхэн гүйцэтгэх вэ? Энэ бүхэн нь уруу татах зүйл 
юм. Эдгээр уруу татах зүйлийг давж гарахад хэцүү юу үгүй юу? 
Тэдгээр нь бүгд үнэнийг эрэлхийлэхийг чамаас шаарддаг. Үнэнийг 
эрэлхийлэх явцад, энэ бүх уруу татах зүйлтэй тулгардаг болохоор чи 
аажмаар ялган таних чадвараа хэрэглэж, мэдлэг олж авч чаддаг байх 
ёстой. Мөн чанарыг нь таньж, жинхэнэ төрхийг нь ойлгож, өөрийн 
мөн чанар, завхарсан зан чанарыг мэд; өөрийн сул талыг мэдэж авч, 
чамайг хамгаалахыг, эдгээр уруу таталтыг тэсвэрлэж чаддаг болгохыг 
Бурханаас үргэлж гуй. Хэрвээ чи тэдгээрийг тэсвэрлэж, ямар ч нөхцөл 
байдалд орсон нүүр буруулж, зугталгүйгээр үүргээ чанд баримталж 
чадвал аврагдах замынхаа талд нь очих болно. Ингэж замын талд 
нь хүрэхэд амархан уу? Алхам тутамд чинь урхи байх боломжтой; 
энэ зам аюул ослоор дүүрэн. Энэ бол амаргүй! Тэгэхээр үүний ямар 
хэцүүг ганцхан хараад л амьдрал хэтэрхий ядаргаатай, тэр чигтээ 
яваад үхчихсэн нь дээр юм шиг санагддаг хүмүүс байдаг уу? Тэд 
ерөөл хүсдэг боловч зовж зүдрэхийг хүсдэггүй. Тэд ямар гээч хүмүүс 
вэ? Тэд бол хулчгар олиггүй хүмүүс юм. Үүргээ хэрхэн зөв зүйтэй 
гүйцэтгэх, таарч тохирохын тодорхойлолт юу байх, таарч тохирохын 
шалгуур нь юу байх, таарч тохирохын энэхүү стандартад Бурханы 
өгсөн шалтгаан, үүргээ зөв зүйтэй биелүүлэх хийгээд амийн оролтын 
хоорондох харилцааны тухайд бол, хүмүүс эдгээр зүйлийг ойлгож 
авсан. Цаг хугацаа орон зайнаас үл хамааран бууж өгөлгүйгээр үүргээ 
чанд баримталж чадах тэр газраа хүрч чадвал, бүхий л төрлийн уруу 
таталтыг тэсвэрлэж чадаад чамд зориулан Бурханы гаргаж тавьсан бүх 
төрлийн нөхцөл байдалд Түүний шаарддаг янз бүрийн үнэний талаар 
мэдлэгтэй болбол Бурханы нүдээр чи үндсэндээ таарч тохирсон байх 

болно. Үүргээ гүйцэтгэхдээ таарч тохирдог болоход гурван үндсэн 
бүрэлдэхүүн хэсэг байдаг: Нэг нь үүрэгтээ хандах хандлага, нөгөө 
нь үүргээ биелүүлэх явцад бүхий л төрлийн уруу таталтыг тэсвэрлэж 
чаддаг байх, өөр нэг нь үүргээ гүйцэтгэх зуураа үнэн болгоныг ойлгож 
чаддаг байх явдал юм.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Өнөөдөр та нараас шаардаг зүйлс нэмэлт шаардлага биш, харин 
хүний үүрэг, бүх хүний биелүүлэх ёстой үүрэг юм. Хэрэв та нар үүргээ 
ч гүйцэтгэж чадахгүй, үүргээ сайн гүйцэтгэж чадахгүй бол өөрсдөдөө 
төвөг удаж байгаа бус уу? Та нар үхлийг өөртөө татаж байгаа бус уу? 
Та нар яаж ирээдүй, хэтийн зүйлсийг хүлээж чадаж байна вэ? Бурханы 
ажил хүн төрөлхтний төлөө хийгддэг, харин хүний хамтын ажиллагаа 
Бурханы удирдлагын төлөө байдаг. Бурхан хийх ёстой бүхнээ хийсний 
дараа хүн биеэ дайчлан хэрэгжүүлж, Бурхантай хамтран ажиллах 
шаардлагатай. Бурханы ажилд хүн хичээл зүтгэлээ гамналгүй, үнэнч 
зангаа зориулах ёстой, мөн тоо томшгүй олон үзэлд баригдаж, эсвэл 
идэвхгүйгээр үхлээ хүлээн суух ёсгүй. Бурхан Өөрийгөө хүний төлөө 
золиосолж чадна, тэгвэл хүн яагаад Бурханд үнэнч байдлаа өргөж 
болохгүй гэж? Бурхан хүнд хоёргүй сэтгэлээр ханддаг атал хүн 
яагаад өчүүхэн ч болов хамтран ажиллаж болохгүй гэж? Бурхан хүн 
төрөлхтний төлөө ажилладаг атал хүн яагаад Бурханы удирдлагын 
төлөө зарим нэг үүргээ биелүүлж болохгүй гэж? Бурханы ажил 
энэ хүртэл ирчихээд байхад та нар юу ч хийхгүй харсаар, сонссон ч 
хөдлөхгүй суусаар. Ийм хүмүүс мөхлийн бай биш гэж үү? Бурхан 
аль хэдийн Өөрийн бүх зүйлийг хүнд зориулсан, гэтэл яагаад хүн 
өнөөдөр өөрийн үүргийг үнэн сэтгэлээсээ гүйцэтгэж чадахгүй байна 
вэ? Бурханы хувьд, Түүний ажил эн тэргүүний зүйл бөгөөд Түүний 
удирдлагын ажил хамгийн чухал нь билээ. Хүний хувьд, Бурханы 
үгийг хэрэгжүүлж, Бурханы шаардлагыг биелүүлэх нь эн тэргүүний 
зүйл. Үүнийг та нар бүгд ойлгох учиртай.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

79. Бурханд үнэнч байх зарчмууд
(1) Бурханы үгийн шүүлт, гэсгээлтийг туулж, үнэнийг ойлгож, 

өөрийгөө мэдэж авч, завхарсан зан чанараасаа ангижрах шаардлагатай. 
Ингэснээр л хүн Христэд үнэнч байж чадна;

(2) Христэд тоолж баршгүй хэтэрхий олон хайр татам тал байдаг 
гэдгийг мэдэх шаардлагатай; ингэснээр хүн Бурханы үг-үнэнийг 
зүрх сэтгэлдээ эрхэмлэж, Түүнийг үнэхээр хайрладаг болж, Түүнийг 
өргөмжилж, гэрчилж чадна;

(3) Христ бол үнэн, зам, амь бөгөөд Түүгээр дамжихгүйгээр ямар ч 
аврал байхгүй гэдгийг мэдэх шаардлагатай. Ингэснээр л хүн өөрийгөө 
Христийн төлөө дуртайяа зарлагадаж, Түүнд үнэнч байж чадна;

(4) Христийг жинхэнэ, цэвэр ариун хайраар хайрлаж, үхэх хүртлээ 
Түүнд дуулгавартай байж чаддаг болох шаардлагатай. Ингэснээр л 
хүн эцсээ хүртэл Бурханд үнэнч байж чадна.

Холбогдох Бурханы үг:

Би чиний одоогийн үнэнч зан, дуулгавартай байдал, одоогийн хайр 
болон гэрчлэлийг л хүсдэг. Энэ мөчид чи гэрчлэл гэж юу болох, хайр гэж 
юу болохыг мэдэхгүй байсан ч гэсэн өөрт байгаа бүхнээ Надад авчирч, 
өөртөө байгаа цорын ганц үнэт эрдэнэс болох үнэнч зан, дуулгавартай 
байдлаа Надад өгөх ёстой. Хүний үнэнч зан, дуулгавартай байдал бол 
Миний Сатаныг ялсан гэдгийн, түүнчлэн хүнийг Би бүрэн байлдан 
дагуулсан гэдгийн гэрчлэл гэдгийг чи мэдэх ёстой. Чи Надад итгэхдээ 
Надад гэрчлэл хийж, өөр хэнд ч биш Надад үнэнч байж, эцсээ хүртэл 
Надад дуулгавартай байх үүрэгтэй. Ажлынхаа дараагийн алхмыг 
эхлэхээс минь өмнө чи Надад хэрхэн гэрчлэл хийх вэ? Надад чи яаж 
үнэнч, дуулгавартай байх вэ? Чи өөрийн чиг үүрэгт бүх үнэнч байдлаа 
зориулах уу, эсвэл зүгээр л бууж өгөх үү? Чи Миний зохицуулалт бүрд 
(үхэл, сүйрэл байсан ч гэсэн) захирагдахыг илүүд үзэх үү, эсвэл Миний 
гэсгээлтээс зайлсхийхийн тулд замын хагасаас зугтах уу? Надад 
гэрчлэл хийж, Надад үнэнч, дуулгавартай байг гэсэндээ Би чамайг 
гэсгээдэг. Мөн одоогийн гэсгээлт нь Миний ажлын дараагийн алхмыг 
нээж, ажлыг саадгүй урагшлуулахын төлөө байдаг. Тиймээс чамайг 

ухаалаг байж, өөрийн амь болоод оршин тогтнолын ач холбогдлыг 
ямар ч үнэ цэнгүй атга шороо мэт үзэхгүй байхыг Би зөвлөж байна. 
Миний ирэх ажил яг ямар байхыг чи мэдэх үү? Ирэх өдрүүдэд Миний 
яаж ажиллахыг, Миний ажил хэрхэн өрнөхийг чи мэдэх үү? Чи Миний 
ажлыг мэдэрч туулж байгаагийнхаа ач холбогдлыг төдийгүй, Надад 
итгэх итгэлийнхээ ач холбогдлыг мэдэх хэрэгтэй. Би маш их ажил 
хийсэн, чиний бодсон шиг замынхаа хагаст больж яаж чадах билээ? Би 
ийм өргөн цар хүрээтэй ажил хийсэн; яаж үүнийгээ үгүй хийж чадах 
билээ? Үнэхээр ч Би энэ эрин үеийг дуусгавар болгохоор ирсэн. Энэ 
бол үнэн, гэвч үүнээс гадна Би шинэ эрин үеийг эхлүүлж, шинэ ажлыг 
эхлүүлж, хамгийн гол нь хаанчлалын сайн мэдээ түгээх гэж байгааг чи 
мэдэх ёстой. Тиймээс одоогийн ажил нь зөвхөн эрин үеийг эхлүүлж, 
ирэх цагийн сайн мэдээг түгээж, ирээдүйд эрин үеийг төгсгөл болгох 
суурийг тавихын төлөө юм гэдгийг чи мэдэх хэрэгтэй. Миний ажил 
чиний боддог шиг тийм ч энгийн биш, чиний итгэдэг шиг ямар ч үнэ 
цэнгүй, утга учиргүй ч биш. Тиймээс Би чамд бас л ингэж хэлэх ёстой: 
Чи Миний ажилд амиа зориулах учиртай бөгөөд цаашлаад өөрийгөө 
Миний алдрын төлөө зориулах ёстой. Надад гэрчлэл хийхийг чинь 
Би удаан хүсэн хүлээсэн, Миний сайн мэдээг түгээхийг чинь бүр ч 
удаан хүсэн хүлээсэн. Чи Миний зүрх сэтгэлд байгаа зүйлийг ойлгох 
учиртай.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Бүтээгдсэн зүйлийн хувьд хүмүүс биелүүлэх ёстой үүргээ 
биелүүлж, цэвэршүүлэлт дунд Бурханы төлөө гэрчлэлд зогсох ёстой. 
Шалгалт бүрд тэд гэрчлэх ёстой гэрчлэлээ баримталж, Бурханы төлөө 
цангинасан гэрчлэл хийх ёстой. Үүнийг хийдэг хүн бол ялагч юм. 
Бурхан чамайг хэрхэн цэвэршүүлэх нь хамаагүй, чи итгэл дүүрэн 
хэвээр байж, Бурханд итгэх итгэлээ хэзээ ч алддаггүй. Чи хүний хийх 
ёстой зүйлийг хийдэг. Энэ бол хүнээс Бурханы шаарддаг зүйл бөгөөд 
хүний зүрх сэтгэл Түүн рүү бүрмөсөн эргэн ирж, өнгөрөн одох хором 
бүрд Түүн рүү эргэж чаддаг байх ёстой. Энэ бол ялагч юм. “Ялагч” гэж 
Бурханы нэрлэдэг хүмүүс нь Сатаны нөлөөн дор, Сатаны бүслэлтэд 

байхдаа, өөрөөр хэлбэл, харанхуйн хүчний дунд байх үедээ гэрчлэлд 
зогсож, итгэлээ хадгалж, Бурханд үнэнч байдлаа хадгалж чадсаар 
байдаг хүмүүс юм. Юу ч болж байсан, чи Бурханы өмнө цэвэр ариун 
зүрх сэтгэлээ хадгалж, Бурханыг хайрлах жинхэнэ хайраа хадгалж 
чадсаар байдаг бол Бурханы өмнө гэрчлэлд зогсож байгаа бөгөөд 
үүнийг Бурхан “ялагч” байх гэж нэрлэдэг. Бурхан чамайг ерөөх үед 
эрэл хайгуул чинь гойд сайн байдаг боловч Түүний ерөөл байхгүй 
үед ухарч няцдаг бол энэ нь цэвэр ариун байдал мөн үү? Энэ зам нь 
үнэн гэдэгт итгэлтэй байгаа л бол чи эцсийг нь хүртэл дагах ёстой; 
чи Бурханд үнэнч байдлаа хадгалах ёстой. Чамайг төгс болгохын 
тулд Бурхан Өөрөө газар дээр ирсэн гэдгийг харсан болохоор чи зүрх 
сэтгэлээ Түүнд бүхлээр нь өгөх ёстой. Тэр юу хийдэг нь хамаагүй, 
бүр эцэст нь чамд тааламжгүй үр дүн товлосон ч гэсэн чи Түүнийг 
дагасаар байж чаддаг бол энэ нь Бурханы өмнө цэвэр ариун байдлаа 
хадгалж буй хэрэг юм. Ариун сүнслэг бие болон ариун онгон охиныг 
Бурханд өргөх нь Бурханы өмнө чин сэтгэлээ хадгалж байгаа гэсэн 
үг билээ. Хүн төрөлхтний хувьд чин сэтгэл бол цэвэр ариун байдал 
бөгөөд Бурханд чин сэтгэлээсээ хандаж чаддаг байх нь цэвэр ариун 
байдлыг хадгалж байгаа хэрэг юм. Энэ бол чиний хэрэгжүүлэх ёстой 
зүйл. Чи залбирах ёстой үедээ залбир; нөхөрлөхөөр цуглах ёстой 
үедээ цуглар; магтан дуу дуулах ёстой үедээ магтан дуу дуул; мөн 
махан биеийг хаях ёстой үедээ махан биеийг хая. Үүргээ гүйцэтгэх 
үедээ аргацааж бүү хий; шалгалттай тулгарах үедээ бат зогс. Энэ бол 
Бурханд үнэнч байх юм. Хэрвээ чи хүмүүсийн хийх ёстой зүйлийг 
баримталдаггүй бол өмнөх бүх зовлон, шийдвэр чинь хий дэмий 
болох болно.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Бурханд үйлчилдэг хүмүүс нь Бурханы дотнын хүмүүс байх 
ёстой, тэд Бурханд таашаагдаж, Бурханд туйлын үнэнч байж чадах 
ёстой. Чи ганцаараа эсвэл олны өмнө үйлдсэн ч бай, Бурханы өмнө 
Бурханы баяр баяслыг олж авч, Бурханы өмнө бат зогсож чаддаг 
бөгөөд бусад хүн чамд хэрхэн хандахаас үл хамааран үргэлж алхах 

ёстой замаараа алхаж, Бурханы ачаанд бүхий л талаар санаа тавьдаг. 
Зөвхөн ийм л хүн Бурханы дотнын хүн юм. Бурханы дотнын хүмүүс 
Бурханы агуу даалгавар болон Бурханы ачааг авсан учир Түүнд шууд 
үйлчлэх чадвартай, Бурханы зүрх сэтгэлийг өөрийн болгож, Бурханы 
ачааг өөрийн болгож авах чадвартай бөгөөд хэтийн ирээдүйгээ эс 
хайхардаг. Тэд хэтийн ирээдүйгүй, юу ч олж авахгүй байсан ч хайрлах 
сэтгэлээр Бурханд үргэлж итгэх болно. Иймээс ч ийм хүн бол Бурханы 
дотнын хүн юм. Бурханы дотнын хүмүүс нь бас Түүний итгэлт хүмүүс 
юм; Бурханы итгэлт хүмүүс л Түүний санаа зовнил, бодлыг хуваалцаж 
чадна. Мөн махан бие нь өвдөж, сул дорой байсан ч Бурханыг сэтгэл 
хангалуун байлгахын тулд тэд хайрладаг зүйлээ орхиж, зовлон 
шаналлыг тэсэх чадвартай. Бурхан ийм хүмүүст илүү их ачаа өгдөг 
агаад Бурханы хийхийг хүсдэг зүйл ийм хүмүүсийн гэрчлэлээс төрөн 
гардаг. Иймийн учир энэ хүмүүс Бурханд таашаагддаг, тэд бол Бурханы 
Өөрийнх нь зүрх сэтгэлийн дагуух зарц нар нь бөгөөд ийм хүмүүс 
л Бурхантай хамт хаанчилж чадна. Чи үнэхээр Бурханы дотнын хүн 
болох яг тэр үе нь Бурхантай хамт хаанчлах үе байх болно.

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Хүний хувиар Бурханы даалгаврыг хүлээн авахын тулд үнэнч 
байх ёстой. Хүн Бурханд бүрмөсөн үнэнч байх ёстой бөгөөд үлбэгэр 
байж, хариуцлага хүлээж чадахгүй, эсвэл өөрийн ашиг сонирхол, 
ааш авирт үндэслэн үйлдэж болохгүй; энэ нь үнэнч байгаа хэрэг 
биш. Үнэнч байна гэж юуг хэлдэг вэ? Үүргээ биелүүлж байхдаа ааш 
авир, орчин тойрон, хүмүүс, юмс, зүйлсийн нөлөөнд орж, тэдгээрт 
боогддоггүй гэсэн үг. “Би Бурханаас ийм даалгавар авлаа; Бурхан 
надад үүнийг өглөө. Энэ миний хийх учиртай зүйл. Иймээс би үүнийг 
өөрийн хэрэг гэж үзэн, сайн үр дүн гаргах бүхий л аргаар, Бурханыг 
сэтгэл хангалуун байлгахыг чухалчлан гүйцэтгэнэ.” Чи ийм байдалтай 
байх үедээ дан ганц мөс чанартаа хянуулж байгаа юм биш, харин 
үнэнч байдал ч бас үүнд багтдаг. Хэрвээ чи бүтээмжтэй байж, үр дүнд 
хүрэхээр эрмэлзэлгүй зүгээр л хийж дуусгаад сэтгэл ханаж, ердөө 
бага зэрэг чармайлт гаргахад хангалттай гэж боддог бол энэ нь мөс 

чанарын стандарт төдий бөгөөд үнэнч байдал гэж тооцож болохгүй. 
Чи Бурханд үнэнч байх үед энэ стандарт мөс чанарын стандартаас 
арай дээгүүр байдаг. Тэгээд энэ нь зүгээр л бага зэрэг чармайлт гаргах 
асуудал байхаа больдог; чи бас хамаг зүрх сэтгэлээ үүнд зориулах 
ёстой. Үүргээ ямагт өөрийн хийх ажил гэж үзэж, энэ даалгаврын төлөө 
ачаа үүрч, өчүүхэн ч болов алдаа гаргах юм уу бага ч гэлээ хайнга 
байх юм бол зэмлэл хүртэн, Бурханд маш их өртэй болох тул ийм хүн 
байж болохгүй гэж боддог байх ёстой. Үнэхээр эрүүл ухаантай хүмүүс 
хэн нэгэн хянаж буй эсэхээс үл хамааран үүргээ өөрийн хийх ажил 
мэт гүйцэтгэдэг. Бурхан өөрсдөд нь сэтгэл хангалуун байгаа эсэх, 
өөрсдөд нь яаж ханддаг эсэхээс үл шалтгаалан тэд үүргээ биелүүлж, 
Бурханы даалгасан даалгаврыг гүйцэлдүүлэхийн тулд өөрсдөдөө 
ямагт хатуу шаардлага тавьдаг. Үүнийг үнэнч байдал гэдэг. Энэ нь 
мөс чанарын стандартаас дээгүүр стандарт бус уу? Дийлэнх үед мөс 
чанарын стандартын дагуу үйлдэж байгаа үедээ хүн гаднын зүйлсийн 
нөлөөнд автсан байдаг эсвэл хүн зүгээр л бүх хүч чадлаа ашигладаг 
бөгөөд ариун байдал төдийлөн өндөр түвшинд байдаггүй. “Үнэнч 
байдал”, “үүргээ итгэлтэйгээр баримталж чаддаг байх” тухай ярихад, 
ариун байдлын түвшин өндөрсөж, зүгээр л бага зэрэг хүчин зүтгэл 
зарцуулах нь хангалтгүй болдог. Энэ нь бүхий л зүрх, оюун санаа, бие, 
сэтгэлээрээ өөрийгөө үүрэгтээ бүрэн зориулахыг чамаас шаарддаг. 
Заримдаа бие чинь багахан зовох ёстой; үүнд чи бүх бодлоо ашиглах 
ёстой. Олон орчин нүүрлэхэд чи тэдгээрийн нөлөөнд автаж, боогдож 
болохгүй бөгөөд тэдгээрийн хүлээст орж болохгүй. Хувийн асуудлаа 
чи хоёрдугаарт тавих ёстой; чи олон төлөөс төлж, хувийн ашиг 
сонирхлоо гээж, бардам зан, сэтгэл хөдлөл, биеийн таашаал, тав тухаа 
орхиж, тэр ч бүү хэл өөрийн залуу нас, гэрлэлт, хэтийн ирээдүйг орхих 
ёстой. Ингэснээр чи үнэнч байдалд хүрсэн байх болно.

Эцсийн өдрүүдийн Христийн ярианы тэмдэглэл номын
“Үнэнч хүн байснаар л хүн үнэхээр жаргалтай байж чадна”-аас эш татав

Та нар Намайг энэ олон жил дагасан атлаа үнэнч байдлынхаа 
өчүүхэн төдийг ч Надад өгөөгүй. Харин ч хайртай хүмүүс болон 
таалагддаг зүйлсээ тойрон эргэлдэж, бүр цаг үргэлж, хаашаа ч явсан 

тэдгээрийг зүрх сэтгэлдээ ойр байлгадаг ба хэзээ ч хаяж орхиогүй. 
Та нар хайрладаг ямар нэг зүйлээ хүсэмжилж, тэмүүлэх тоолонд энэ 
нь Намайг дагаж байхад, эсвэл бүр Миний үгийг сонсож байхад чинь 
хүртэл тохиолддог. Тиймээс та нараас Миний шаарддаг үнэнч байдлыг 
та нар харин өөрсдийн “тэжээвэр амьтдад” үнэнч байж, тэднийг 
нандигнахад ашигладаг гэж Би хэлнэ. Хэдийгээр та нар Миний 
төлөө ганц, хоёр юм золиосолж байсан ч энэ нь та нарын бүх юмыг 
төлөөлдөггүй, Надад үнэхээр үнэнч байдаг гэдгийг чинь харуулдаггүй. 
Та нар дурладаг ажил үйлдээ өөрсдийгөө татан оролцуулдаг: Зарим 
хүн хөвгүүд, охиддоо, бусад нь нөхөр, эхнэр, эд баялаг, ажил, дарга 
нар, байр суурь, эмэгтэйчүүдэд үнэнч байдаг. Үнэнч байдаг зүйлээсээ 
та нар хэзээ ч залхаж, дургүйцдэггүй; харин ч эдгээр зүйлийг илүү их 
хэмжээгээр, илүү сайн чанартайг нь эзэмшихээр улам бүр тэмүүлдэг 
ба хэзээ ч орхидоггүй. Намайг болон Миний үгийг та нар үргэлж 
дуртай зүйлсийнхээ хойгуур түлхдэг. Тэгээд тэдгээрийг хамгийн сүүлд 
эрэмбэлэхээс өөр арга та нарт байдаггүй. Хараахан олж мэдээгүй 
байгаа зүйлсдээ үнэнч байх гэж энэ сүүлчийн байрыг үлдээдэг хүмүүс 
ч бий. Тэдний зүрх сэтгэлд Миний өчүүхэн ч ул мөр хэзээ ч байгаагүй. 
Намайг та нараас хатуу чанд шаардаж, эсвэл хилсээр буруутгаж байна 
гэж та нар бодож байж магад—гэхдээ гэрийнхэнтэйгээ хамт цагийг 
жаргалтай өнгөрүүлж байхдаа та нар Надад нэг ч удаа үнэнч байгаагүй 
гэдэг баримтыг ер нь бодолцож үзсэн үү? Иймэрхүү үед та нар үүнээс 
болж шаналдаггүй гэж үү? Зүрх сэтгэл чинь баяр хөөрөөр дүүрч, ажил 
хөдөлмөрийнхөө төлөө шагнал хүртэх үедээ өөрсдийгөө хангалттай 
үнэнээр зэвсэглээгүйдээ гутардаггүй гэж үү? Миний сайшаалыг 
хүртээгүйнхээ төлөө та нар хэзээ цурхиран уйлсан бэ? Та нар хөвгүүд, 
охидынхоо төлөө тархиа гашилгаж, сэтгэлээ асар их чилээдэг ч мөн 
л сэтгэл ханадаггүй; тэдний өмнөөс мэрийгээгүй, тэдний төлөө 
чадах бүхнээ хийгээгүй гэж бодсоор байдаг. Харин Надад та нар 
үргэлж тоомсоргүй, хааш яаш хандаж ирсэн; Би дурсамжид чинь л 
байдаг боловч зүрх сэтгэлд чинь удаан үлддэггүй. Та нарын төлөөх 
Миний чин сэтгэлийн хүчин чармайлтыг та нар ерөөсөө мэдэрдэггүй 
бөгөөд тэдгээрийг хэзээ ч ойлгож байгаагүй. Та нар ердөө товчхон 
эргэцүүлээд, энэ нь хангалттай гэж боддог. Ийм “үнэнч байдал” бол 

Миний эртнээс хүсэн мөрөөдсөн зүйл биш, харин эртнээс жигшсэн 
зүйл билээ.

Үг нь махбодоор илэрсэн номын “Чи хэнд үнэнч вэ?”-ээс эш татав

Би бүхий л хугацаанд хүнд хатуу чанд стандарт тавьж ирсэн. 
Хэрвээ чи санаархал болзолтойгоор үнэнч байдаг бол чиний тэр үнэнч 
байдал гэх зүйл Надад хэрэггүй, учир нь санаархлаараа Намайг хуурч, 
болзлоороо Намайг сүрдүүлдэг хүмүүсийг Би жигшин зэвүүцдэг. 
Би хүнийг Надад туйлын үнэнч байж, итгэл гэдэг ганц үгийн төлөө, 
үүнийг батлахын тулд бүх зүйлийг хийгээсэй л гэж хүсдэг. Намайг 
хөөргөх гэж зулгуйдахыг чинь Би үзэн яддаг, учир нь Би та нарт 
үргэлж чин сэтгэлээсээ ханддаг, тиймээс та нарыг ч бас Надад жинхэнэ 
итгэлээр хандаасай гэж хүсдэг.

Үг нь махбодоор илэрсэн номын
“Чи Бурханы жинхэнэ итгэгч мөн үү?”-ээс эш татав

Та нарын тус тусын бүх үйлдэл, бүх илэрхийллийг Би анхаарсаар 
байдаг бөгөөд үүний үндсэн дээр төгсгөлийг чинь тодорхойлно. 
Гэхдээ Би үүнийг тодорхой болгох ёстой: Гай зовлонгийн үеэр Надад 
өчүүхэн төдий ч үнэнч байгаагүй хүмүүст Би цаашид өршөөнгүй 
хандахгүй, учир нь Миний өршөөл ердөө энэ хүртэл үргэлжилдэг. 
Түүнчлэн Надаас нэгэнтээ урвасан хэнд ч Би дургүй, найз нөхдийнхөө 
ашиг сонирхлыг худалддаг хүмүүстэй харилцах бүр ч дургүй. Тухайн 
хүн хэн байх нь хамаагүй, энэ бол Миний зан чанар юм. Би та нарт 
үүнийг хэлэх ёстой: Миний зүрх сэтгэлийг шархлуулдаг хэн ч Надаас 
хоёр дахь удаагаа өршөөл хүртэхгүй бөгөөд Надад үнэнч байсаар 
ирсэн хэн боловч зүрх сэтгэлд минь үүрд үлдэнэ.

Үг нь махбодоор илэрсэн номын “Хүрэх газрынхаа төлөө
хангалттай сайн үйл бэлд”-ээс эш татав

Өнөөдөр та нараас шаардаг зүйлс нэмэлт шаардлага биш, харин 
хүний үүрэг, бүх хүний биелүүлэх ёстой үүрэг юм. Хэрэв та нар үүргээ 
ч гүйцэтгэж чадахгүй, үүргээ сайн гүйцэтгэж чадахгүй бол өөрсдөдөө 
төвөг удаж байгаа бус уу? Та нар үхлийг өөртөө татаж байгаа бус уу? 

Та нар яаж ирээдүй, хэтийн зүйлсийг хүлээж чадаж байна вэ? Бурханы 
ажил хүн төрөлхтний төлөө хийгддэг, харин хүний хамтын ажиллагаа 
Бурханы удирдлагын төлөө байдаг. Бурхан хийх ёстой бүхнээ хийсний 
дараа хүн биеэ дайчлан хэрэгжүүлж, Бурхантай хамтран ажиллах 
шаардлагатай. Бурханы ажилд хүн хичээл зүтгэлээ гамналгүй, үнэнч 
зангаа зориулах ёстой, мөн тоо томшгүй олон үзэлд баригдаж, эсвэл 
идэвхгүйгээр үхлээ хүлээн суух ёсгүй. Бурхан Өөрийгөө хүний төлөө 
золиосолж чадна, тэгвэл хүн яагаад Бурханд үнэнч байдлаа өргөж 
болохгүй гэж? Бурхан хүнд хоёргүй сэтгэлээр ханддаг атал хүн 
яагаад өчүүхэн ч болов хамтран ажиллаж болохгүй гэж? Бурхан хүн 
төрөлхтний төлөө ажилладаг атал хүн яагаад Бурханы удирдлагын 
төлөө зарим нэг үүргээ биелүүлж болохгүй гэж? Бурханы ажил 
энэ хүртэл ирчихээд байхад та нар юу ч хийхгүй харсаар, сонссон ч 
хөдлөхгүй суусаар. Ийм хүмүүс мөхлийн бай биш гэж үү? Бурхан 
аль хэдийн Өөрийн бүх зүйлийг хүнд зориулсан, гэтэл яагаад хүн 
өнөөдөр өөрийн үүргийг үнэн сэтгэлээсээ гүйцэтгэж чадахгүй байна 
вэ? Бурханы хувьд, Түүний ажил эн тэргүүний зүйл бөгөөд Түүний 
удирдлагын ажил хамгийн чухал нь билээ. Хүний хувьд, Бурханы 
үгийг хэрэгжүүлж, Бурханы шаардлагыг биелүүлэх нь эн тэргүүний 
зүйл. Үүнийг та нар бүгд ойлгох учиртай.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Чи Бурханы хүсэлд нийцэхийн тулд хийдэг бүхэндээ үнэнч 
байхыг хүсвэл ердөө нэг төрлийн үүрэг биелүүлэх нь хангалттай бус; 
харин чамд Бурханы даалгасан ямар ч даалгаврыг хүлээн авах ёстой. 
Таалалд чинь нийцэх эсэх, сонирхолд чинь багтах эсэх, хийх дургүй, 
хийж огт үзээгүй зүйл эсэх, хэцүү зүйл эсэхээс үл хамааран бүхнийг 
хүлээн авч, захирагдах ёстой. Хүлээн аваад зогсохгүй идэвхтэйгээр 
хамтран ажиллаж, энэ талаар мэдэж авч, орох ёстой. Зовлон туулаад, 
онцгойрон гялалзаж чадахгүй байлаа ч гэсэн чи үнэнч байх ёстой. Чи 
үүнийг хувийн ажил хэрэг бус, өөрийн үүрэг, өөрийн гүйцэтгэх ёстой 
үүрэг гэж үзэх ёстой. Хүмүүс үүргээ хэрхэн ойлгох ёстой вэ? Бүтээгч 
Бурхан хүнд хийх ажил өгөх үед тухайн хүний үүрэг бий болдог. 

Бурханы чамд өгсөн ажил, даалгавар нь чиний үүрэг юм. Чи тэдгээрийг 
зорилгоо болгон эрэлхийлж, Бурханыг үнэхээр хайрлах сэтгэл зүрхтэй 
байдаг бол татгалзсаар байх уу? Чи тэдгээрээс татгалзах ёсгүй. Хүлээн 
авах ёстой. Энэ бол хэрэгжүүлэлтийн зам юм. Хэрэгжүүлэлтийн зам 
гэж юу вэ? (Бүх зүйл дээр чин сэтгэлээсээ ханддаг байх.) Бурханы 
хүсэлд нийцэхийн тулд бүх зүйлд чин сэтгэлээсээ ханддаг бай. Энд 
гол цэг нь хаана байна вэ? “Бүх зүйл дээр” гэдэгт байна. “Бүх зүйл 
дээр” гэдэг нь чиний дуртай, сайн зүйлийг хэлж байх албагүй, бас 
чиний мэддэг зүйлийг хэлж байх ч албагүй. Заримдаа чи сурах 
хэрэгтэй болно, заримдаа чи бэрхшээлтэй тулгарна, мөн заримдаа 
чи зовох ёстой. Гэхдээ Бурхан чамд даалгасан цагт ямар ч даалгавар 
байлаа гэсэн үүнийг чи Бурханаас хүлээн авч, өөрийн үүрэг гэж үзэж, 
гүйцэтгэхийн тулд чин сэтгэлээ зориулж, Бурханы хүсэлд нийцэх 
ёстой. Энэ нь хэрэгжүүлэлтийн зам юм.

Эцсийн өдрүүдийн Христийн ярианы тэмдэглэл номын
“Үнэнч хүн байснаар л хүн үнэхээр жаргалтай байж чадна”-аас эш татав

Чи асуудалтай тулгараад, асуудал байгааг мэдрээд байгаа хэдий 
ч тухайн үедээ асуудал яг хаана байгааг тодорхой хэлж чадахгүй 
байтал бусад хүн чамайг дуулгавартай дага гэж хүчлээд байх үед юу 
хийх ёстой вэ? Холбогдох зарчмыг хай, эсвэл Дээрхээс хариултыг 
эрж хай. Чи бас тэдэнтэй нөхөрлөж болно. Үнэнийг ойлгодог хүмүүс 
ч бас үүнийг нэг нэгэнтэйгээ хэлэлцэж, нөхөрлөж болно. Заримдаа 
Ариун Сүнс ажиллаж, удирдамжаар ханган, антихристүүд юм уу 
антихристүүдийн замаар алхдаг хүмүүсийн өгсөн шийдэл, онолд 
асуудал нь хаана оршиж байгааг, мөн тэдний хорлонтой явуулга яг юу 
болохыг ойлгох боломжийг чамд олгодог. Хэрэв та бүхэн цаг гарган 
үүнийг нөхөрлөвөл ойлгож магадгүй—харин үүнийг нөхөрлөхгүй, 
дотроо “Энэ чинь том асуудал биш, тэд юу хүссэнээ хийж л байг—
ямартай ч бид үүнийг хариуцаж байгаа гол хүмүүс биш, энэ бидний 
асуудал биш. Цаг нь ирэхэд бид бас хариуцлага хүлээхгүй; ямар 
нэг зүйл тохиолдлоо гэхэд буруутгагдах хүмүүс нь тэд байх болно” 
гэж боддог бол энэ нь ямар төрлийн зан авир вэ? Энэ бол үүрэгтээ 
өөрийгөө огт зориулахгүй байгаа хэрэг. Тэгвэл үүрэгтээ өөрийгөө 

зориулах сэтгэлгүй байх нь Бурханы гэрийн ашиг сонирхлоос урваж 
байгаа хэрэг мөн үү? Энэ бол Иудас! Дарангуйлагчтай тулгарах 
үедээ эцэст нь ихэнх хүний баримталдаг хандлага бол зөвшилцөж, 
аялдан дагах явдал бөгөөд үүрэгтээ өөрийгөө зориулдаггүйг энэ 
нь илтгэдэг. Антихристтэй юм уу дур зоргоороо аашилж, чамайг 
хүчлэн буруу чиг хандлагыг дуулгавартай дагуулахаар оролддог 
хүний алинтай нь ч учирсан чи ямар сонголт хийж, ямар замаар явах 
ёстой вэ? Чиний сонгох ёстой зарчим бол хариултыг эрж хайсаар 
байх явдал юм. Хийж байгаа зүйл чинь Бурханы үг болон ажлын 
зохицуулалттай зөрчилддөггүй, үүнээс гаждаггүй гэж бодож байгаа 
бол чи няцахгүй байх ёстой. Үнэний төлөө няцашгүй байх нь зөв; 
Сатан, ёрын муу хүч, хорон муу хүмүүст буулт хийн толгой бөхийнө 
гэдэг бол Иудасын үйлдэл, энэ нь муу үйл бөгөөд Бурханд өөрийгөө 
зориулах сэтгэл дутсаныг илтгэдэг. Сатанд буулт хийнэ гэдэг бол 
ноцтой асуудал!

Антихристүүдийг илчлэх нь номын “Тэд хачин, жигтэй авирладаг,
дур зоргоороо, захирангуй байдаг, бусадтай хэзээ ч нөхөрлөдөггүй,
хүмүүсийг өөртөө дуулгавартай байлгахаар хүчилдэг”-аас эш татав

Эхэндээ хүмүүс үнэнийг хэрэгжүүлэхдээ дурамжхан байдаг. 
Үүргээ үнэнчээр биелүүлэхийг жишээ болгон аваад үз. Өөрийн үүргийг 
биелүүлж, Бурханд үнэнч байх талаар чамд зарим нэг ойлголт байдаг 
бөгөөд чи бас холбогдох үнэнийг ойлгодог боловч хэзээ өөрийгөө 
Бурханд бүрэн зориулж чадах юм бэ? Хэзээ чи өөрийнхөө үүргийг 
үг хэл, үйл хэргээрээ биелүүлэх юм бэ? Үүнд үйл явц шаардагдана. 
Энэ явцад чи олон бэрхшээл туулж болох юм. Зарим хүн чамтай 
харьцаж, бусад нь чамайг шүүмжилж магадгүй. Хүн бүхний харц чам 
дээр тогтох ба тэр үед л чи буруутайгаа ухаарч, үнэндээ тааруухан 
ажилласан нэгэн мөн гэдгээ, үүргээ биелүүлэхэд үнэнч зан дутмаг байх 
нь хүлээн зөвшөөрөх аргагүй гэдгийг, мөн хааш яаш, хайхрамжгүй 
байх ёсгүй гэдгээ ухаарч эхэлнэ. Ариун Сүнс чамайг дотроос чинь 
гэгээрүүлж, алдаа гаргах үед чинь зэмлэнэ. Энэ явцад чи өөрийнхөө 
талаар зарим зүйлийг ойлгож, хэтэрхий их хольцтой гэдгээ, үүргээ 
биелүүлэхдээ хэтэрхий олон хувийн сэдэл өвөрлөдөг, дэндүү олон 

давруу хүсэлтэй байдаг гэдгээ мэднэ. Эдгээр зүйлийн мөн чанарыг 
ойлгомогцоо чи Бурханы өмнө ирж залбиран, үнэхээр гэмшиж чадна; 
ийм маягаар чи тэрхүү бохироос цэвэрлэгдэж чадна. Хэрэв чи өөрийн 
бодит асуудлуудыг шийдэхийн тулд ийм маягаар байнга үнэнийг эрж 
хайвал итгэлийн зөв замд аажмаар хөл тавина. Хүний завхарсан зан 
чанар ариусах тусам амь зан чанар нь төдий чинээ өөрчлөгдөнө.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Бурхан чамаас юу хүсдэг нь хамаагүй чи зүгээр л үүнд бүхнээ 
зориулах хэрэгтэй. Эцэст нь Бурханы өмнө ирээд бүхнээ зориулж 
чадна гэж найдаж байна. Бурхан сэнтий дээрээ суугаад бахдалтай 
инээмсэглэхийг харж чадвал энэ нь чиний үхлийн тогтсон цаг байлаа 
ч чи нүдээ анихдаа инээж, инээмсэглэх чадвартай байх ёстой. Чи газар 
дээр байх хугацаандаа Бурханы төлөө эцсийн үүргээ биелүүлэх ёстой. 
Өнгөрсөн үед Петр Бурханы төлөө уруугаа харан цовдлогдсон; гэхдээ 
чи эцэстээ Бурханыг сэтгэл хангалуун болгож, өөрийн бүх эрч хүчийг 
Бурханы төлөө шавхах ёстой. Бүтээгдсэн нэгэн Бурханы төлөө юу 
хийж чадах вэ? Иймээс Бурхан чамайг хүссэнээрээ ашиглахад зориулж 
хожимдохоосоо өмнө Бурханд өөрийгөө тушаах хэрэгтэй. Бурханыг аз 
жаргалтай, сэтгэл хангалуун болгож л байвал Түүгээр хүссэн бүхнийг 
нь хийлгэ. Хүнд гомдоллох ямар эрх байгаа юм бэ?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “41-р бүлэг”-ээс эш татав

Олон жил өнгөрсний дараа хүн цэвэршүүлэлт, гэсгээлтийн 
бэрхшээлийг туулаад хашир болсон. Хэдийгээр хүн өнгөрсөн үеийн 
“алдар суу” болон “романтик байдлаа” алдсан ч хүний биеэ авч явах 
зарчмыг өөрийн мэдэлгүй ойлгож эхэлсэн ба хүн төрөлхтнийг аврахын 
төлөөх Бурханы олон жилийн зориулалтыг ойлгож эхэлсэн юм. Хүн 
харанхуй бүдүүлэг байдлаа аажмаар үзэн ядаж эхэлдэг. Тэр өөрийнхөө 
хэчнээн зэрлэг догшныг, Бурханд хандах бүх үл ойлголцлоо болон 
Түүнд тавьж байсан үндэслэлгүй шаардлагуудаа үзэн ядаж эхэлдэг. 

Цаг хугацааг буцааж болохгүй. Өнгөрсөн үеийн үйл явдлууд нь хүний 
харуусал дүүрэн дурсамж болж, Бурханы үг болон хайр хүний шинэ 
амьдралыг хөдөлгөгч хүч болдог. Хүний шарх өдөр өдрөөр эдгэрч, 
хүч чадал нь эргэн ирэхэд хүн өндийн босож, Төгс Хүчитийн царайг 
хараад… Тэр үргэлж миний хажууд байсан ба Түүний инээмсэглэл, 
Түүний үзэсгэлэнт царай маш сэтгэл хөдөлгөм хэвээр байж, Түүний 
зүрх сэтгэл Өөрийн бүтээсэн хүн төрөлхтнийхөө төлөө зовнисоор 
байдаг, Түүний гар одоо ч анхных шигээ дулаахан, хүчирхэг хэвээр 
гэдгийг л олж мэддэг. Хүн Еден цэцэрлэгт буцаж очсон мэт байдаг, 
гэхдээ энэ удаад хүн могойн уруу таталтыг цаашид сонсохгүй, цаашид 
Еховагаас нүүр буруулахгүй. Хүн Бурханы өмнө өвдөг сөгдөж, 
Бурханы инээмсэглэсэн царайг хараад өөрийн хамгийн эрхэм тахилыг 
өргөдөг—Өө! Эзэн минь, Бурхан минь!

Үг нь махбодоор илэрсэн номын
“Хүн Бурханы удирдлага дунд л аврагдаж чадна”-аас эш татав

80. Сайн мэдээний боломжит байнуудыг тандах зарчмууд
(1) Эхлээд, сайн мэдээний боломжит бай нь хүн чанар сайтай 

юу, муутай юу гэдгийг, үнэнийг хүлээн авч чадах эсэхийг, муу ёрын 
сүнс тэдний дотор ажилладаг эсэхийг тодруулах шаардлагатай. Үүний 
дараа, сайн мэдээг тэдэнд түгээж болох эсэхийг тодорхойл;

(2) Сайн мэдээний боломжит бай нь сайн гэдгийг баталгаа-
жуулсныхаа дараа чи чин сэтгэлээсээ харилцан, үнэний талаар 
нөхөрлөх боломж олж, улмаар сайн мэдээ түгээх замыг зас;

(3) Чи сайн мэдээний боломжит байнуудыг ирээдүйн гэрчлэлийн 
сууриар хангахын тулд тэдний хэв чанар, дур сонирхол, гол сул тал, 
үзлийг ойлгож, мэдрэх ёстой;

(4) Хэрвээ сайн мэдээний боломжит бай нь үнэнийг хүлээн авахад 
хэтэрхий биеэ тоосон, өөрийгөө зөвтгөдөг мөртөө сайн мэдээ түгээх 
авьяастай, үйлчлэл үзүүлэх чадвартай бол чи тэднийг ятгахаар хүчин 
зүтгэл гаргах ёстой.

Холбогдох Бурханы үг:

Анх Бурханы бүтээсэн хүн амьд байсан боловч Сатаны завхралын 
улмаас хүн үхлийн дунд, Сатаны нөлөөн дор амьдардаг, иймээс 
хүмүүс сүнсгүй үхэгсэд болсон, Бурханыг эсэргүүцдэг дайснууд 
болсон, Сатаны хэрэгсэл болсон, мөн Сатаны хоригдол болцгоосон. 
Бурханы бүтээсэн бүх амьд хүн үхдэл болсон учраас Бурхан гэрчлэлээ 
алдсан, мөн Тэр Өөрийнхөө бүтээсэн, Өөрийнх нь амьсгалыг агуулдаг 
цорын ганц зүйл болох хүн төрөлхтнийг алдсан юм. Бурхан гэрчлэлээ 
буцаан авч, Өөрийнх нь гараар бүтээгдсэн боловч Сатанд олзлогдсон 
хүмүүсийг буцааж авъя гэвэл тэднийг амьд хүн болгохын тулд 
дахин амилуулах ёстой, тэгээд Тэр тэднийг гэрэлдээ амьдруулахын 
тулд буцаан авах ёстой. Үхэгсэд бол сүнсгүй, туйлын хөшүүн, 
Бурханыг эсэргүүцдэг хүмүүс юм. Хамгийн гол нь тэд бол Бурханыг 
мэддэггүй хүмүүс. Энэ хүмүүс Бурханд дуулгавартай байх өчүүхэн 
төдий ч санаа зорилгогүй, зөвхөн Түүний эсрэг тэрсэлж, Түүнийг 
эсэргүүцдэг ба өчүүхэн ч үнэнч сэтгэлгүй байдаг. Амьд хүмүүс бол 
сүнс нь дахин төрсөн, Бурханд дуулгавартай байхаа мэддэг, Бурханд 
үнэнч хүмүүс юм. Тэд үнэн болон гэрчлэлийг эзэмшдэг бөгөөд энэ 
хүмүүс л Бурханы гэрт Түүний таалалд нийцдэг. Бурхан амилж, 
авралыг нь харж, Өөрт нь үнэнч байж чадах, Өөрийг нь эрж хайхыг 
хүсдэг хүмүүсийг авардаг. Тэрээр бие махбодтой болсон Бурханд 
болон Түүний илрэлтэд итгэдэг хүмүүсийг авардаг. Зарим хүн амилж 
чаддаг бол зарим нь чаддаггүй; уг чанар нь аврагдаж чадах эсэхээс 
энэ нь шалтгаалдаг.

Үг нь махбодоор илэрсэн номын “Чи амилсан хүн мөн үү?”-ээс эш татав

Хүмүүс олон янз байдаг бөгөөд ямар төрлийн сүнстэйгээрээ 
ялгардаг. Зарим хүн хүний сүнстэй байдаг бөгөөд тэд бол Бурханы 
сонгохоор урьдчилан тогтоосон хүмүүс юм. Зарим нь хүний сүнсгүй 
байдаг; тэд бол залилан шургалсан чөтгөрүүд. Бурханы урьдчилан 
тогтоож, сонгоогүй хүмүүс шургалж орлоо ч гэсэн аврагдаж чадахгүй 
бөгөөд эцэстээ чөтгөрт булаагдах болно. Хүмүүс Бурханы ажлыг 
хүлээн авч чадах эсэх, хүлээн авсныхаа дараа ямар замаар явах, 



1014

IV. Үүргээ гүйцэтгэх зарчмуудын талаар 

өөрчлөгдөж чадах эсэх нь бүгд тэдний доторх сүнс болон уг чанарт 
үндэслэдэг. Зарим хүн өөрийн мэдэлгүй төөрөлддөг; тийм хүн болохыг 
нь сүнс нь тодорхойлдог бөгөөд өөрчлөгдөж чаддаггүй. Зөв замаар 
алхдаггүй учраас тэдний зарим дээр Ариун Сүнс ажилладаггүй; харин 
тэд эргэлт хийсэн бол Ариун Сүнс ажиллаж чадах байлаа. Тэгэхгүй 
бол тэдний хувьд бүх зүйл дуусна. Янз бүрийн нөхцөл байдал оршин 
байдаг ч ямартай ч Бурхан хүн бүрд зөвт хандлагаар ханддаг.

Эцсийн өдрүүдийн Христийн ярианы тэмдэглэл номын
“Бурханы зөвт зан чанарыг хэрхэн мэдэх тухай”-аас эш татав

Хүн төрөлхтнийг аврах Бурханы аврал нь үнэнийг хайрладаг 
хүмүүсийг аврах аврал, хүсэл, шийдвэртэй хэсгийг нь, мөн тэдний 
зүрх сэтгэл дэх үнэн болон зөв шударга байдлыг хүсэн эрмэлздэг 
хэсгийг нь аврах аврал юм. Хүний шийдвэр гэдэг нь тэдний зүрх 
сэтгэл доторх зөв шударга байдал, сайн сайхан, үнэнийг хүсэн 
эрмэлздэг хэсэг бөгөөд мөс чанартай байдаг. Бурхан үнэнийг ойлгуулж, 
олж авхуулах, завхралыг нь цэвэрлэж, амь зан чанарыг нь өөрчлөхийн 
тулд хүмүүсийн энэ хэсгийг аварч, үүгээр дамжуулан завхарсан зан 
чанарыг нь өөрчилдөг. Хэрвээ чиний дотор эдгээр зүйл байдаггүй бол 
чи аврагдаж чадахгүй. Чиний дотор үнэнийг гэх хайр, зөв шударга 
байдал болон гэрлийг гэх хүсэл эрмэлзэл байдаггүй бол; ёрын муутай 
тулгарах болгонд чамд ёрын муу зүйлийг хаях хүсэл байдаггүй, 
хүндрэл бэрхшээлийг туулах шийдвэр ч байдаггүй бол; түүнчлэн, 
мөс чанар чинь хөшүүн бол; үнэнийг хүлээн авах чадвар чинь ч бас 
хөшүүн болж, үнэн болон тохиолдож байгаа үйл явдалд мэдрэмжгүй 
ханддаг бол; бүх хэрэг явдлыг ялган таньж чаддаггүй, аливааг өөрөө 
зохицуулж, шийдвэрлэж чаддаггүй бол аврагдах ямар ч аргагүй юм. 
Ийм хүнд сайшаах ямар ч зүйл байдаггүй, мөн түүн дээр ажиллахад 
зохистой юу ч байдаггүй. Тэдний мөс чанар хөшүүн, оюун санаа нь 
будилуу байдаг, мөн зүрх сэтгэлийнхээ гүнд үнэнийг хайрладаггүй, 
зөв шударга байдлыг ч хүсэн эрмэлздэггүй бөгөөд Бурхан үнэний 
талаар хэчнээн тодорхой, илэрхий ярилаа ч гэсэн аль эрт үхчихсэн 
мэт хариу үйлдэл үзүүлдэггүй. Тэдний хувьд бүх юм дууссан бус 
уу? Амьсгалж байгаа хүнийг хиймэл амьсгалаар аварч болно, харин 

аль хэдийн үхээд, сүнс нь явчихсан бол хиймэл амьсгал ямар ч 
нэмэргүй.

Эцсийн өдрүүдийн Христийн ярианы тэмдэглэл номын
“Будилж төөрөлдсөн хүмүүс аврагдаж чадахгүй”-ээс эш татав

Чи сайн мэдээ түгээх үүргээ гүйцэтгэж байхдаа хариуцлагаа 
биелүүлэх ёстой. “Хариуцлага” гэх нэр томьёог чи юу гэж ойлгодог вэ? 
Бодит нөхцөл байдалд тэр хариуцлагаа хэрхэн үнэн зөвөөр хэрэглэдэг 
вэ? Сайн мэдээний талаарх ойлголт, энэ талаар Бурханаас хүлээн авсан 
зүйлээ Бурханы түгээхийг хүсэж буй хүмүүст дамжуулах нь чиний үүрэг 
юм. Тэгвэл үүнийг чи хэрхэн түгээдэг вэ? Энэ чиний чөлөөт цагаараа 
хийдэг зүйл биш, мөн өөрийн мэдрэмж, дур сонирхлын дагуу түгээдэг 
зүйл биш, зочин бүрийн гавьяаг үнэлээд цэсийг өөрчилж түгээдэг ч 
юм биш. Харин үүнийг Бурханы шаардлага, Бурханы гэрийн зарчмын 
дагуу түгээдэг—ерөнхийдөө ийм байдаг. Илүү нарийвчлан хэлбэл, энэ 
нь өөрийн хүлээн авсан зүйл, ойлгодог зүйлийг хуваалцах учиртай 
хүмүүстэйгээ хуваалцах боломжийг олохын тулд чадах бүхнээ хийх 
явдал юм. Үүнийг хийхдээ яах ёстой вэ? Хариуцлагаа биелүүлж, чадах 
бүхнээ хий, мөн ямар ч төлөөсийг эргэлзэлгүй төл. Чадах бүхнээ хийнэ 
гэж юу гэсэн үг вэ? Сайн мэдээ түгээгээд удаагүй, нэг их туршлагагүй, 
яриа хөөрөө муутай, аль эсвэл боловсрол нимгэнтэй байлаа ч гэсэн 
хүмүүсийг олж авахгүй байх ямар ч шалтгаан, шалтаг чамд байхгүй 
гэсэн үг. Чи энэ ажилд хоёр дахин их хүчин зүтгэл гаргаж, сайн мэдээ 
түгээж байгаа хүмүүсийнхээ нөхцөл байдлыг ойлгож, тэдэнтэй сайн 
мэдээ хуваалцах зохистой арга замыг хайх ёстой. Жишээ нь, сайн 
мэдээний байнууд юу ойлгодог, ямар зан төлөвтэй, ярих дуртай эсэх, 
хөгжилтэй харилцан ярианд дуртай эсэхийг хар. Хэрэв тэд хөгжилтэй 
харилцан ярианд дургүй бол чи тэдэнтэй арай намуухан, арай удаан 
ярих ёстой; хэрэв тэдний боловсрол нимгэн, ойлгох чадвар дулимаг 
бол чи илүү дэс дараатай, удаан, тууштай, мөр мөрөөр, бага багаар 
ярих хэрэгтэй; хэрэв тэд зарим нэг соёлын мэдлэгтэй, илүү эрдмийн 
үг яриа сонсох дуртай боловч чиний боловсролын түвшин хангалтгүй 
байвал эрдмийн материал бэлтгэх, аль эсвэл тэдэнтэй ярилцахдаа 
боловсролтой хүн олж хамтрах учиртай. Хэрэв сайн мэдээний байнууд 

Библийн талаар өргөн мэдлэгтэй, харин чи Библийг амьдралдаа нэг ч 
өдөр уншиж үзээгүй байвал яах вэ? Чи сайн мэдээний байнд хэрэгтэй 
байгаа зүйл, Хуучин Гэрээний холбогдох зөгнөл, Шинэ Гэрээний 
холбогдох эшлэлээр өөрийгөө зэвсэглэж, эдгээрийг Библиэс тусгайлан 
хайх ёстой. Хийх юмгүй байх үедээ чи эшлэл уншиж, тэмдэглэл хийж, 
цээжлэх ёстой. Үүнээс гадна шашны хүмүүс Библи дэх эдгээр эшлэлийг 
хэрхэн ойлгодог, эдгээрийг үнэн зөв, цэврээр ойлгоход нь энэ хүмүүст 
тусалж чадах цэгт хэрхэн хүрч болохыг тунгаах ёстой, ингэснээр 
дараа нь эдгээр эшлэлийг холбон, эцсийн өдрүүд дэх Бурханы ажлыг 
ойлгоход тэднийг залж чиглүүлж болно. Гэрийн даалгавраа хийх 
гэдэг нь энэ юм. Чи янз бүрийн хүмүүст хэрэгтэй зүйлийг ойлгоод, 
дараа нь тэдгээр нөхцөл байдалд үндэслэн гэрийн даалгавраа бага 
зэрэг хийх ёстой. Энэ нь чадах бүхнээ хийж, хариуцлагаа биелүүлж 
байгаа явдал. Магадгүй зарим хүн: “Надад эдгээрийн алийг нь ч хийх 
хэрэг байхгүй; би зөвхөн Библийг цөөн хэдэн удаа унших хэрэгтэй. 
Би энэ талаар ярихдаа хүн бүртэй ярьдаг шигээ л ярина, итгэх эсэх 
нь тэдний хэрэг. Хэрэв итгэхгүй бол тэд юу ч олж авахгүй бөгөөд 
ямартай ч би өөрийн хариуцлагыг биелүүлсэн болохоор энэ миний 
буруу биш” гэдэг. Ийм хүн хариуцлагаа биелүүлсэн үү? Хэрэв чи сайн 
мэдээний байныхаа боловсролын түвшин, нас, зан төлөв, сонирхол 
зэргийг мэдэлгүйгээр сайн мэдээ түгээвэл, эсвэл гэрийн даалгавраа 
хийхдээ ямар ч хүчин чармайлт гаргадаггүй, бодитой оролдлого 
хийдэггүй бол үүргээ жинхэнээсээ биелүүлж байгаа юу? Энэ бол 
ердөө л үүргээ чадан ядан гүйцэтгэж, үүрэгтээ хариуцлагагүй байгаа 
хандлага; энэ бол хайхрамжгүй хандлага. Хэрэв ийм хандлагаар 
сайн мэдээ түгээгээд, хүмүүсийг олж авч чадахгүй бол, тэгснээ тэд 
сүнслэг асуудлуудыг ойлгодоггүйгээс ийм юм боллоо гэвэл—хэрэв чи 
хариуцлагыг тэдэнд үүрүүлж, өөрийгөө ямар ч буруу зүйл хийгээгүй 
гэж мэлзвэл—чи хариуцлагагүй хандлага гаргаж байна. Энэ бол яалт ч 
үгүй гэрийн даалгавраа хийгээгүй, хариуцлагаа биелүүлээгүй, үүргээ 
үнэнчээр гүйцэтгээгүй тохиолдол юм. Тийм байтал чи булзахын тулд 
бас л бүх төрлийн шалтаг бодож олон, хариуцлагаасаа зайлсхийх 
зүйлс хэлж байгаа бол ямар төрлийн зан авирыг харуулж байна вэ? 
Энэ бол хууран мэхлэлт; хариуцлагагүйгээр утгагүй зүйлс ярин, 

аливааг ялгаж салгалгүйгээр тодорхойлно гэдэг бол хууран мэхлэлт; 
эдгээр нь Бурханыг хуурч байгаа үйлдэл. Бурхан чамд энэ үүргийг 
өгсөн; чи сайн мэдээний бай болгонтойгоо чадлынхаа хэрээр хайрын 
сэтгэлээр, тэвчээртэй хандаж, шаардлагатай аливаа бэрхшээлийг 
тэвчиж, хариуцлагын мэдрэмжтэйгээр ажлаа дуустал нь хийж, бүх 
үйлдлийнхээ талаар Бурханд тайлан тавьж чаддаг байх ёстой. Энэ 
бол чиний үүргээ биелүүлэхдээ гаргах ёстой хандлага юм. Чи сайн 
мэдээний байтай таарах үедээ өөртөө “Одоо тохиромжгүй үе байна. 
Тэдний хэдэн настай, хэн байх нь надад хамаагүй, миний асуудал биш. 
Тэдний итгэх эсэх нь надаас шалтгаалахгүй; хэрэв Ариун Сүнс тэдэн 
дээр ажиллахгүй бол би ямар ч их гэрийн даалгавар хийлээ гээд юу ч 
өөрчлөгдөхгүй, тиймээс би хүчин чармайлт гаргаж зүдрэхгүй. Би сайн 
мэдээ түгээх талаар тэр хэмжээний л ойлголттой. Хэрэв Бурхан тэдэн 
дээр ажиллавал тэд итгэнэ; Бурхан ажиллахгүй бол итгэхгүй бөгөөд 
энэ нь тэдний хувьд золгүй хэрэг байх боловч надтай ямар ч хамаагүй” 
гэж хэлбэл энэ ямар төрлийн хандлага вэ? Энэ бол хариуцлагагүй, 
хатуу сэтгэлтэй хандлага. Сайн мэдээ түгээх багуудад ийм хүмүүс 
болон бий. Тэгвэл ямар үед чамайг үүргээ хангалттай биелүүлсэн гэж 
хэлж болох вэ? Өөрийн уулзсан сайн мэдээний байнуудынхаа ерэн 
таваас дээш хувьд нь зориулж гэрийн даалгавраа хийж бэлдээд, үүргээ 
хайраар, тэвчээртэй, хүлээцтэйгээр, хариуцлагын мэдрэмжтэйгээр 
гүйцэтгэсэн бол чи үндсэндээ ажлаа хангалттай хийжээ. Үлдсэн 
таван хувийн онцгой тохиолдол бүхий сайн мэдээний бай бол чиний 
хариуцлага биш. Ямар төрлийн онцгой тохиолдлууд байдаг вэ? 
Жишээлбэл, заримдаа сайн мэдээ түгээхээс чинь өмнө хүмүүс янз 
бүрийн шалтгааны улмаас нас бардаг; энэ бол нэг төрлийн онцгой 
тохиолдол. Өөр нэг нь, ойрын үед гэр бүлийн нөхцөл байдалд нь 
өөрчлөлт гарсан, эсвэл гэрлээд удаагүй байгаа юм уу тушаал дэвшсэн 
хүмүүсийн тохиолдол байна. Зарчмын хувьд тэд магадгүй сайн 
мэдээний бай байхад тохирох боловч тэдэнд сайн мэдээ хүрэх зөв 
цаг нь биш байж болзошгүй; тиймээс тэдэнд сайн мэдээ түгээх хүчин 
чармайлт гаргахаа азнаж, арай дээр цаг иртэл хүлээх хэрэгтэй байж 
магадгүй. Өөр ямар онцгой тохиолдлууд байдаг вэ? Нэг жишээ нь, 
зарим хүн цөөн хэдэн өдөр, хэдэн жил ч биш, бүр удаан хугацааны 

турш, хаа очсон газраа хэл ярихуйгаар үргэлж ярьдаг. Тийм хүмүүс 
бол муу ёрын сүнснүүд, чи тэдэнд сайн мэдээ түгээж болохгүй. Өөр 
нэг төрөл бол, өнгөн дээрээ бай байхад зохистой мэт харагддаг хүмүүс 
байдаг ч тэдний талаар илүү дэлгэрүүлэн асуух үедээ чи тэднийг хорь 
юм уу гучин хүнтэй завхайрсан болохыг нь олж мэддэг. Илүү олон 
хүнд сайн мэдээ түгээхийн тулд тэднийг үйлчлэл үзүүлэгч болгон 
ашиглахаас бусад тохиолдолд чи ийм хүмүүст номлож болохгүй; тийм 
тохиолдолд бол болно. Өөр нэг нь, хэтэрхий хорон муу хүн чанартай, 
гомдсон бол бусдаас өшөө авахыг хүсэж, бусдыг хорлодог төрлийн 
хүн байна. Ийм хүмүүс хөөгдөх тавилантай байдаг болохоор чи тэдэнд 
номлож болохгүй. Бас хүүхдүүд Бурханд итгэхийг хүсдэг боловч асран 
хамгаалагч нь зөвшөөрөхгүй байх гэх зэрэг тохиолдол бий. Чи тэдэнд 
сайн мэдээ түгээж болохгүй. Тэднийг насанд хүрч, бие даасан иргэн 
болох үед нь чи тэдэнд сайн мэдээ түгээхээр дахин оролдож болно. 
Чамд энэ бүх онцгой тохиолдол тулгарч магадгүй. Хэрэв бодит нөхцөл 
байдал нь боломжгүй байвал тэдэнд сайн мэдээ түгээх нь чиний 
хариуцлага биш.

Эцсийн өдрүүдийн Христийн ярианы тэмдэглэл номын
“Сайн мэдээ түгээх нь бүх итгэгчийн журамт үүрэг мөн”-өөс эш татав

Лавлагаанд зориулсан номлол, нөхөрлөлийн эшлэлүүд:

Бурхан хүмүүсийг шүүж, цэвэрлэхийн тулд үнэнийг илэрхийлэх 
замаар эцсийн өдрүүдийн ажлыг гүйцэтгэдэг. Тийм болохоор, хүн 
чанар сайтай, үнэнийг хайрладаг, Бурханы үгийг ойлгон ухамсарлаж, 
үнэнийг хүлээн авах чадвартай хүмүүст л аврагдах найдвар бий. 
Тиймээс, сүсэг бишрэлтэй, эсвэл шүтлэггүй эсэхээс үл хамааран, зүрх 
сэтгэлийнхээ гүнд Бурхан байдаг гэдгийг хүлээн зөвшөөрдөг, үнэн 
замыг эрж хайх чадвартай, үнэнийг хүлээн авч чаддаг, харьцангуй 
хүн чанар сайтай сайн хүмүүст номлох ёстой. Эдгээр нөхцөлийг 
хангадаггүй хүмүүст номлох ёсгүй. Сайн мэдээг номлохдоо хүмүүс 
“таван номлох”, “найман-үл номлох” зарчмын дагуу номлох ёстой 
хэмээн одоо Бурханы гэрээс заадаг. Эдгээр зарчмыг хэн ч зөрчиж 
болохгүй.

“Таван номлох” зарчмын нарийн ширийнийг дор дурдав:

1. Зүрх сэтгэлдээ Бурхан байгаа гэдэгт үнэхээр итгэдэг, үнэн замыг 
эрж хайж, судлах хүсэлтэй хүмүүст л номло.

2. Хүний эрхэлдэг ажил, боловсролын түвшнээс үл хамааран, 
харьцангуй хүн чанар сайтай, үнэнийг хүлээн авч чаддаг л бол тэдэнд 
номлож болно.

3. Хүн өмнө нь ямар ч шашны бүлэглэлд харьяалагддаг байсан нь 
хамаагүй, үүнд элдэв янзын мухар сүсэгт итгэдэг, тэр ч бүү хэл муу 
ёрын сүнс, хуурамч бурхдыг шүтдэг байсан хүмүүс хамаарах бөгөөд 
шашны бүлэглэлийг мэргэжлийн түвшинд удирдаж байгаагүй, муу 
ёрын сүнсэнд эзэмдүүлээгүй, үнэн замыг эрж хайж, судлах хүсэлтэй л 
бол тэдэнд номлож болно.

4. Нийгэм дэх янз бүрийн давхаргаас гаралтай алдартай хүмүүсийн 
тухайд, хэрэв тэд Бурхан байдаг гэдгийг хүлээн зөвшөөрдөг, үнэнийг 
хүлээн авч чаддаг, ухаарч ойлгосон зүйл нь утгагүй биш, бүх төрлийн 
хорон муу үйлийг үйлддэггүй болох нь баталгаатай л бол тэдэнд 
номлож болно.

5. Шашны удирдагч нарын тухайд, тэд үнэн замыг хүлээн 
зөвшөөрч, үнэнийг хүлээн авдаг, нэр хүнд нь тийм ч муу биш, хорон 
муу, утгагүй биш, сүнслэг асуудлыг ойлгож чаддаггүй биш л бол 
тэдэнд номлож болно.

“Найман-үл номлох” зарчмын нарийн ширийнийг дор дурдав:
1. Бурхан байдаг гэдэгт итгэдэггүй, зүрх сэтгэлдээ Бурханы 

талаарх үзэл санааг голдог хүмүүст хэзээ ч бүү номло.
2. Хүн чанар маш муутай, нэр хүнд муутай, элдэв янзын хорон 

муу үйл үйлдэх чадвартай, ёрын муу хүмүүст хэзээ ч бүү номло.
3. Муу ёрын сүнсэнд эзэмдүүлсэн, муу ёрын сүнсний ноцтой 

ажилтай хүмүүст хэзээ ч бүү номло.
4. Зэрлэг догшин, муухай, эвгүй харагддаг, чамайг тавгүйтүүлж, 

бүр айлгадаг хүмүүст хэзээ ч бүү номло.
5. Ёрын муу агаад садар самуун хүмүүст хэзээ ч бүү номло.
6. Ноцтой хөгжлийн бэрхшээлтэй, эсвэл хүнд өвчтэй хүмүүст 

хэзээ ч бүү номло.
7. Оюун ухаан муутай, Бурханы үг-үнэнийг ойлгох чадваргүй, 

туйлын дорд хэв чанартай хүмүүст хэзээ ч бүү номло.

8. Тагнуулч юм уу туршуулынх шиг сэжигтэй зан авиртай хүмүүст 
хэзээ ч бүү номло.

Бурханы сонгосон хүмүүс дээрх “таван номлох”, “найман-үл 
номлох” зарчмыг чанд дагаж мөрдөх ёстой. Номлох ёсгүй найман 
төрлийн хүмүүсийн нэгд нь номлосон хэн боловч сайн мэдээний 
ажилд саад хийж, үймүүлдэг хүн юм. Тэднийг оргүй хоосноос асуудал 
үүсгэдэг, санаатайгаар зохисгүй авирладаг хүн гэж үзэх бөгөөд тэдэнд 
анхааруулга өгөх ёстой. Хэрэв ийм хүмүүс гэмшихгүй бол үүргээ 
биелүүлэхийг нь болиулах ёстой. Зарим онцгой нөхцөлд уян хатан байж 
болох бөгөөд “нэг дүрэм бүгдэд таарна” гэх хандлагыг хэрэгжүүлэх 
ёсгүй. Жишээ нь, хэрэв хүн үнэнийг хүлээн авч чаддаг боловч “таван 
үл номлох” ангиллын нэгэнд нь багтах юм байна гэж сэжиглэж байгаа 
бол нэгдүгээрт, тэд чөтгөрт эзэмдүүлээгүй; хоёрт, хорон муу хүн биш; 
гуравт, тагнуул биш гэдгийг нь баталгаажуулж чадаж л байвал тэдэнд 
номлож болно. Хэрэв номлож болох хүн—магадгүй нэгэн цагт хэл 
ярихуйгаар ярьж, эсвэл муу ёрын сүнсний бүлэглэлд элсэж байсан 
гэх мэт ямар нэгэн асуудалтай байвал—ядаж л сайн мэдээг түгээхэд 
хувь нэмрээ оруулж чадна гэдгийг нь баталгаажуулж болохоор 
бол тэдэнд номлож болно. Хэрэв тэр хүн сайн мэдээ түгээхэд хувь 
нэмрээ оруулж чадахгүй, тэр ч бүү хэл хор хохирол, саад учруулж 
болзошгүй бол тэдэнд мэдээж номлох ёсгүй. Энэ бол онцгой зарчим 
юм. Нэмж хэлэхэд, хэрэв хөгжлийн бэрхшээлтэй хүн нэр хүнд 
сайтай бөгөөд тэр хүн хүн чанар сайтай, үнэнийг хүлээн авч, сайн 
мэдээ түгээхэд хувь нэмрээ оруулж чадна гэдгийг нь баталгаажуулж 
болохоор байвал түүнд мөн номлож болно. Тодорхойгүй нөхцөл 
байдал үүсвэл нөхөрлөлөөр дамжуулан олонхын санал зөвлөмжийг 
хэрэгжүүлэх ёстой. Урьд нь, газар газрын чуулганууд сайн мэдээг 
номлохдоо нүүрэн дээрээ мэнгэтэй хүмүүс, нэгэн цагт хачин жигтэй 
өвчин тусаж байсан хүмүүс, сүлжээний бизнест оролцож байсан, 
арьс цайх өвчтэй, янз бүрийн хөгжлийн бэрхшээлтэй, нүдээ аниад 
юм харж чаддаг, ер бусын хүч чадалтай, хачирхалтай үзэгдэл харж 
чаддаг, үргэлж хачин зүйл зүүдэлдэг гэх мэт хүмүүст номлохгүй гэх 
зэрэг тодорхой дүрмүүдэд баригддаг байв. Энэ бүхэн буруу, утга 
учиргүй бөгөөд үүнийг хориглох ёстой. Хүн зүрх сэтгэлдээ Бурхан 

байдаг гэдэгт итгэдэг, хүн чанар сайтай, үнэнийг хайрлаж чаддаг, 
үнэнийг хүлээн авдаг, хорон муу биш, чөтгөрт эзэмдүүлээгүй, дотор 
нь муу ёрын сүнс ажиллаж байгаа нь илэрхий биш л бол түүнд 
номлож болно. Энэ бол хамгийн наад захын, энгийн зарчим юм. 
Үүнийг одоо ч ойлгож, ухаарч чадахгүй байгаа хүмүүс бол мулгуу 
хүмүүс юм.

Ажлын зохицуулалтаас эш татав

81. Сайн мэдээ түгээж, Бурханыг гэрчлэх зарчмууд
(1) Бүх итгэгч сайн мэдээ түгээх, Бурханыг гэрчлэх үүрэгтэй, 

ингэх нь Тэнгэрээс тогтоогдож, газраар хүлээн зөвшөөрөгдсөн гэдгийг 
ойлгох шаардлагатай. Ингэхийг тэд үүргээ гэж үзэх учраас үүнийг 
дуулгавартай дагаж, хүлээн авах ёстой;

(2) Бурханы үгийн дагуу эцсийн өдрүүд дэх Бурханы ажилд 
гэрчлэл хийх шаардлагатай, ийм гэрчлэл нь ажлыг илүү тодорхой, 
ойлгомжтой болгон, гол чухал үнэнийг ярилцаж, Бурханы ажлыг 
хүлээн авахад нь хүнд саад болдог томоохон үзэл, бэрхшээлийг 
таягдан хаяхад төвлөрдөг;

(3) Сайн мэдээний бай бүрийг анхааралтай шинжилж, судлах 
ёстой бөгөөд боломжийн төлөвлөгөө гаргах ёстой. Аль болох үр 
дүнтэйгээр шинэ шав тавихаар чармай;

(4) Сайн мэдээ түгээхдээ зөв бай сонгох шаардлагатай. Хууль бус 
биш юм уу нүгэлтэй биш байх л юм бол янз бүрийн ухаалаг аргыг 
уян хатан ашигла, илүү олон хүнийг олж авахын тулд хийх ёстой 
бүхнээ хий;

(5) Ариун Сүнсний ажлыг харж, Түүний удирдамжийг дагах 
шаардлагатай. Улс болгонд орон нутгийн систем, хууль, зохицуулалтад 
тохирсон аргыг ашигла, үүнд шууд сайн мэдээ түгээх, аяндаа сайн 
мэдээ түгээх, эсвэл “бүлгийн сайн мэдээ” зэрэг орж болно.

Холбогдох Бурханы үг:

Одоо та нарт Миний хайрладаг зүйл Мосегийнхоос давж, 
Давидынхаас илүү гардаг, иймээс та нарын гэрчлэл Мосегийнхоос 

давж, үг чинь Давидынхаас илүү байхыг Би шаарддаг. Би та нарт зуу 
дахин ихийг өгдөг тул та нараас ч бас Надад тэр хэрээр эргүүлэн төл 
гэж шаарддаг. Би бол хүн төрөлхтөнд амь хайрладаг Нэгэн гэдгийг 
та нар мэдэх ёстой бөгөөд та нар Надаас амь хүлээн авдаг тул Надад 
гэрчлэл хийх ёстой. Энэ бол та нарын үүрэг, мөн Миний та нарт 
илгээдэг, Миний төлөө та нарын хийх учиртай зүйл юм. Би та нарт 
Өөрийн бүх алдрыг хайрлаж, сонгогдсон хүмүүс болох израильчуудын 
хэзээ ч аваагүй амийг хайрласан. Зүй нь бол та нар Надад гэрчлэл 
хийж, залуу насаа Надад зориулж, амиа өгөх учиртай. Миний алдар 
суугаа хайрласан хэн боловч Надад гэрчлэл хийж, Миний төлөө 
амиа өгөх ёстой. Үүнийг Би аль эрт урьдчилан тогтоосон. Миний та 
нарт алдар суугаа хайрлаж байгаа нь та нарын ерөөл бөгөөд Миний 
алдрыг гэрчлэх нь та нарын үүрэг билээ. Та нар ерөөл хүртэхийн тулд 
л Надад итгэсэн бол Миний ажил ач холбогдол багатай байх бөгөөд 
та нар ч бас үүргээ биелүүлэхгүй байх болно. Израильчууд Миний 
өршөөл, хайр энэрэл болон агуу байдлыг л харсан бол иудейчүүд 
Миний тэвчээр болон золин авралыг л харсан. Тэд Миний Сүнсний 
ажлаас тун өчүүхнийг л ойлгосон; тэдний ойлголтын түвшин та нарын 
харсан, сонссоны арван мянганы нэг л байсан. Та нарын ойлгож 
мэдсэн зүйл тэдний ахлах тахилчдынхаас ч даван гардаг. Өнөөдөр 
та нарын ойлгосон үнэн тэднийхийг давдаг; та нарын өнөөдөр 
ойлгож мэдсэн зүйл Хуулийн эрин үе, Нигүүлслийн эрин үед ойлгож 
мэдэж байснаас ч илүү байдаг бөгөөд та нарын туулсан зүйл Мосе, 
Елиагийнхаас ч даван гардаг. Учир нь израильчууд зөвхөн Еховагийн 
хуулийг ойлгож, Еховагийн барааг араас нь л харсан юм; иудейчүүд 
Есүсийн золин авралыг л ойлгож, Есүсийн хайрласан нигүүлслийг 
л хүлээн авсан бөгөөд иудей овгийн гэр доторх Есүсийн дүрийг л 
харсан билээ. Өнөөдөр та нар Еховагийн алдар, Есүсийн золин аврал 
болон Миний өнөөдрийн бүх үйл хэргийг хардаг. Түүнчлэн та нар 
Миний Сүнсний үгийг сонсож, Миний мэргэн ухааныг үнэлж, Миний 
гайхамшгийг мэдэж авч, Миний зан чанарын талаар олж мэдсэн. Би 
бас та нарт удирдлагын төлөвлөгөөгөө бүгдийг нь ярьсан. Та нарын 
харсан зүйл элэгсэг, өршөөнгүй Бурхан төдийгүй, мөн зөвт байдал 
бүрдсэн Бурхан билээ. Та нар Миний гайхамшигт ажлыг харж, уур 

хилэн, сүр жавхлангаар дүүрэн болохыг минь ч мэдсэн. Цаашлаад 
та нар израилийн гэрт догшин уур хилэнгээ буулгасныг минь мэдэх 
ба өнөөдөр энэ нь та нар дээр ирсэн. Та нар Исаиа, Иохан нараас ч 
илүүтэйгээр Миний тэнгэр дэх нууцуудыг ойлгосон; та нар өмнөх 
үеийн бүх ариун хүнээс илүүгээр Миний хайр татам, эрхэм байдлыг 
мэддэг. Та нар Миний үнэн, зам, амийг төдийхнийг хүлээн авсан 
хэрэг бус, харин Иоханыхаас ч агуу үзэгдэл, илчлэлийг хүлээн авсан 
юм. Та нар илүү олон нууцыг ойлгож, Миний үнэн төрхийг харсан; 
та нар Миний шүүлтийг илүү их хүлээн зөвшөөрч, Миний зөвт зан 
чанарыг илүү их мэдсэн. Иймээс та нар эцсийн өдрүүдэд төрсөн хэдий 
ч, та нарын ойлголт урьд үе, өнгөрсөн үеийнхнийхтэй адил, та нар бас 
өнөөдрийн зүйлсийг туулсан бөгөөд энэ бүгдийг Би биечлэн хийсэн 
билээ. Би та нарт дэндүү ихийг өгч, та нар ч Надаас ихийг ойлгож 
ухаарсан болохоор та нараас Миний шаарддаг зүйл хэрээс хэтэрсэн юм 
биш. Тиймээс, өмнөх үеийн ариун хүмүүст хандан Намайг гэрчлээч 
гэж Би та нараас хүсдэг, энэ бол Миний зүрх сэтгэлийн цорын ганц 
хүсэл билээ.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Газар дээрх Миний ажлын зорилгыг, өөрөөр хэлбэл, Миний 
хүрэхийг хүсэж байгаа эцсийн зорилтыг, мөн энэ ажил бүрэн төгс 
болохоос өмнө Би үүгээр ямар түвшинд хүрэх ёстойг бүх хүн ойлгох 
хэрэгтэй. Хүмүүс өнөөдрийг хүртэл Надтай цуг алхчхаад Миний 
ажил чухам ямар учиртайг ойлгодоггүй бол тэд Надтай хамт дэмий 
алхаж байсан бус уу? Намайг дагадаг бол хүмүүс Миний хүслийг 
мэддэг байх ёстой. Би газар дээр хэдэн мянган жилийн турш ажиллаж 
байгаа бөгөөд өнөөдөр ч гэсэн Өөрийн ажлыг энэ маягаар хэрэгжүүлж 
байна. Миний ажил асар олон төслийг хамардаг хэдий ч зорилго нь 
нэг хэвээрээ байдаг; жишээлбэл, Би хүнд шүүлт, гэсгээлтээр дүүрэн 
ханддаг хэдий ч Миний хийдэг зүйл түүнийг аврахын төлөө л байдаг, 
хүнийг бүрэн төгс болсны дараа Өөрийн сайн мэдээг илүү сайн түгээж, 
Өөрийн ажлыг бүх Харь үндэстний дунд өргөжүүлэхийн төлөө байдаг. 
Иймээс өнөөдөр, олон хүн аль эртнээс сэтгэлийн гүн хямралд орчхоод 

байгаа энэ үед ч Би ажилласаар байдаг, хүнийг шүүж, гэсгээхийн 
тулд хийх ёстой ажлаа Би үргэлжлүүлдэг. Хүн Миний хэлдэг зүйлээс 
залхчихсан бөгөөд Миний ажлыг анхаарах ямар ч хүсэлгүй байдаг 
нь үнэн ч гэсэн, Би Өөрийн үүргээ хэрэгжүүлсээр байгаа, учир нь 
Миний ажлын зорилго өөрчлөгдөлгүй үлддэг бөгөөд Миний анхны 
төлөвлөгөө ч нурахгүй. Миний шүүлт бол хүнийг Надад илүү 
дуулгавартай болгохын төлөө, Миний гэсгээлт бол илүү үр дүнтэй 
өөрчлөгдөх боломжийг хүнд олгохын төлөө юм. Миний хийдэг зүйл 
Миний удирдлагын төлөө байдаг хэдий ч хүнд ашиг тусгүй зүйл хийж 
байсан удаа Надад ер үгүй билээ. Үүний учир нь Би Израилын гаднах 
бүх үндэстнийг яг л израильчууд шиг дуулгавартай болгож, тэднийг 
жинхэнэ хүн болгохыг хүсдэг, ингэснээр Би Израилын гаднах газар 
нутагт түшиц газартай болох юм. Энэ бол Миний удирдлага; энэ бол 
Харь үндэстнүүдийн дунд Миний хэрэгжүүлж буй ажил юм. Одоо ч 
гэсэн Миний удирдлагыг олон хүн ойлгохгүй л байдаг, учир нь тэд 
эдгээр зүйлийг огт сонирхдоггүй, гагцхүү өөрсдийнхөө ирээдүй болон 
хүрэх газарт л санаа тавьдаг. Намайг юу ч хэлсэн байсан тэд Миний 
хийдэг ажлыг тоосон шинжгүй хэвээрээ л байж, харин ирээдүйд хүрэх 
газартаа л гагцхүү анхаарлаа төвлөрүүлдэг. Хэрвээ байдал энэ янзаар 
үргэлжлээд байвал Миний ажил яаж өргөжиж чадах юм бэ? Миний 
сайн мэдээ яаж дэлхий даяар түгж чадах юм бэ? Миний ажил түгэх 
үед Би та нарыг бутаргана, мөн Ехова Израилын овог бүрийг бут 
ниргэсэнтэй адилаар Би та нарыг бут ниргэнэ гэдгийг мэдэж ав. Өөрийн 
сайн мэдээг газар дэлхий даяар түгээж, Өөрийн ажлыг Харь үндэстэнд 
хүргэж, томчуул, хүүхдүүд ялгаагүй Миний нэрийг алдаршуулдаг, 
Миний ариун нэрийг бүх овог, үндэстний хүмүүс ам амандаа магтан 
өргөмжилдөг болгохын тулд энэ бүхнийг хийнэ. Ингэснээр энэхүү 
төгсгөлийн эринд Миний нэр Харь үндэстнүүдийн дунд алдаршиж, 
Миний үйл хэргийг Харь үндэстнүүд харж, үйл хэргийн минь улмаас 
тэд Намайг Төгс Хүчит гэж дуудах бөгөөд Миний үг удалгүй биелэх 
болно. Би бол израилчуудын цор ганц Бурхан төдийгүй, бүх Харь 
үндэстний, тэр ч байтугай хараасан үндэстнүүдийнхээ ч Бурхан гэдгээ 
Би бүх хүнд мэдүүлнэ. Би бол бүх бүтээлийн Бурхан гэдгээ бүх хүнд 
харуулна. Энэ бол Миний хамгийн агуу ажил, эцсийн өдрүүдийн 

ажлын төлөвлөгөөний минь зорилго ба эцсийн өдрүүдэд биелүүлэх 
цорын ганц ажил юм.

Үг нь махбодоор илэрсэн номын
“Сайн мэдээ түгээх ажил нь бас хүнийг аврах ажил мөн”-өөс эш татав

Чи эрин үеийн ач холбогдлыг зохистой дамжуулдаг хэлээр, эрин 
үе бүрд Бурханы илэрхийлсэн зан чанарыг бодитой байдлаар ярьж 
чадах уу? Бурханы эцсийн өдрүүдийн ажлыг туулдаг чи Бурханы зөвт 
зан чанарыг нарийвчлан дүрсэлж чадах уу? Чи Бурханы зан чанарыг 
тодорхой, нарийн зөв гэрчилж чадах уу? Чи зөв шударга байдлаар 
өлсөж, цангадаг, чамаар хариулуулахаар хүлээж байгаа өрөвдөлтэй, 
ядуу, чин сүсэгт шашны итгэгчдэд өөрийн үзсэн, туулсан зүйлийг 
хэрхэн дамжуулах вэ? Чамаар хариулуулах гээд ямар янзын хүмүүс 
чамайг хүлээж байгаа бол? Чи төсөөлж чадах уу? Мөрөн дээрх ачаа, 
даалгавар, үүрэг хариуцлагаа чи мэдэж байна уу? Түүхэн үүрэг 
хариуцлагын мэдрэмж чинь хаана байна вэ? Чи яаж дараагийн эрин 
үеийн эзэн болох вэ? Чамд эзэн хүний хүчтэй мэдрэмж бий юу? Бүх 
зүйлийн эзэн гэдгийг чи хэрхэн тайлбарлах вэ? Энэ нь үнэхээр дэлхий 
дээрх бүх амьд амьтан болон бүх зүйлийн эзэн үү? Ажлын дараагийн 
үе шат руу урагшлах ямар төлөвлөгөө чамд байна вэ? Чамайг хоньчноо 
болгохоор хэдэн хүн хүлээж байгаа вэ? Чиний даалгавар хүнд үү? Тэд 
ядуу, өрөвдөлтэй, сохор, аргаа барсан бөгөөд харанхуйд уйлж байна—
зам хаана байна вэ? Харвах од мэт гэрэл гэнэт бууж, хүнийг маш олон 
жилийн турш дарангуйлсан харанхуйн хүчийг сарниулахыг тэд ямар 
их хүлээдэг билээ. Тэд ямар их дэнслэн найдаж, үүнийг өдөр шөнөгүй 
мөрөөдөж байгааг хэн мэдэх юм бэ? Гүнээ зовж буй энэ хүмүүс гэрэл 
гарах өдөр ч гэсэн суллагдах итгэл найдваргүйгээр харанхуй гянданд 
хоригдсоор байдаг; тэд хэзээ гашуудан уйлахаа болих вэ? Амар 
заяа үзээгүй энэ сул дорой сүнснүүдийн золгүй явдал аймшигтай 
бөгөөд өршөөлгүй хүлээс болон цэвдэг түүх тэднийг аль хэдийн ийм 
байдалтай болгон хүлсэн. Тэдний гашуудан уйлах чимээг хэн сонссон 
бэ? Гунигтай царайг нь хэн харсан бэ? Бурханы зүрх сэтгэл хэчнээн 
гашуудаж, түгшиж байдгийг чи ер нь бодож үзэж байсан уу? Өөрийн 
гараар бүтээсэн гэмгүй хүн төрөлхтөн нь ийм тарчлаан амсаж байгааг 

Тэр яаж тэвчиж чадах юм бэ? Эцсийн эцэст, хүн төрөлхтөн бол 
хордсон хохирогчид. Хэдийгээр хүн өнөөг хүртэл золоор амьд үлдсэн 
ч гэсэн хүн төрөлхтнийг муу ёрын нэгэн аль хэдийн хордуулсан 
гэдгийг хэн мэдэх билээ? Чи хохирогчдын нэг гэдгээ мартчихсан 
уу? Бурханыг гэх хайраасаа болоод чи амьд үлдсэн энэ хүмүүсийг 
аврахаар чармайхыг хүсэхгүй байна уу? Хүн төрөлхтнийг Өөрийн мах 
цус шигээ хайрладаг Бурханы ачийг хариулахын тулд хамаг эрч хүчээ 
зориулахыг хүсэхгүй байна уу? Эцсийн эцэст Бурханаар ашиглуулан 
энэхүү ер бусын амьдралаар амьдрахыг чи хэрхэн тайлбарлах вэ? Чамд 
сүсэг бишрэлтэй, Бурханд үйлчилдэг хүний утга учиртай амьдралаар 
амьдрах шийдвэр болон итгэл үнэхээр байна уу?

Үг нь махбодоор илэрсэн номын
“Чи ирээдүйн үүрэгтээ хэрхэн хандах ёстой вэ?”-ээс

Сайн мэдээг түгээн дэлгэрүүлэхийн зорилго юу вэ? Ажлын энэ 
үе шат эхэлснээс хойш тасралтгүй хэлсээр ирсэнчлэн, Бурхан энэ 
удаад шинэ эрин үеийг нээж, шинэ эрин үеийг авчран, хуучин эрин 
үеийг төгсгөхийн тулд ажлаа хийхээр ирсэн. Энэхүү баримтыг эдүгээ 
биднээс одоо харж болох бөгөөд аль хэдийн гүйцэлдсэн билээ. Өөрөөр 
хэлбэл, Бурхан шинэ ажил хийж байгаа бөгөөд тэр хүмүүс үүнийг аль 
хэдийн хүлээн авч, Хуулийн эрин үе болон Нигүүлслийн эрин үеэс 
аль эрт гараад, Библи уншиж, загалмай дор амьдарч, Аврагч Эзэн 
Есүсийн нэрийг дуудахаа больсон, харин тэд өнөөдрийн Бурханы 
нэрээр нэгэн зэрэг залбирч, одоо Бурханы илэрхийлдэг үгийг хүлээн 
авч, тэдгээрийг оршин тогтнох зарчим, арга барил, хүний амьдралын 
зорилго болгосон. Энэ утгаараа тэр хүмүүс аль хэдийн шинэ эрин 
үед орсон бус уу? Тэгвэл энэ сайн мэдээ, эдгээр үгийг хүлээн аваагүй 
илүү олон хүн ямар эрин үед амьдардаг вэ? Тэд Нигүүлслийн эрин үед 
амьдарсаар байгаа. Энэ хүмүүсийг Нигүүлслийн эрин үеэс гаргаж, 
энэхүү шинэ эрин үед оруулах нь одоо та нарын ажил юм. Чи залбирч, 
Бурханы нэрийг дуудах төдийхнөөр энэ даалгаврыг биелүүлж чадах 
уу? Зүгээр л Бурханы хэдэн үгийг номлоход хангалттай юу? Яавч 
үгүй; та бүхэн сайн мэдээ түгээх, Бурханы үгийг түгээн дэлгэрүүлэх, 
тэдгээрийг цааш тарааж, цар хүрээг нь өргөжүүлэх үүргийн төлөө 

хариуцлага үүрэх шаардлагатай. “Цар хүрээг нь өргөжүүлэх” гэж юу 
гэсэн үг вэ? Энэ нь та нараас цааш Бурханы сайн мэдээг түгээнэ гэсэн 
үг; мөн Бурханы шинэ ажлыг илүү олон хүнд мэдүүлж, Бурханы үгийг 
тэдэнд номлоно гэсэн үг юм. Энэ нь Бурханы ажилд гэрчлэл хийж, 
тэднийг ч бас шинэ эрин үед авчрахын тулд туршлагаа ашиглана 
гэсэн үг. Тэгвэл тэд та нартай адилхан болно. Бурханы санаа зорилго 
нэлээд илэрхий байдаг—Бурхан Өөрийнх нь үгийг сонсож, хүлээн авч, 
Өөрийг нь дагаж эхэлсэн та нарыг шинэ эрин үед оруулаад зогсохгүй 
бүхий л хүн төрөлхтнийг шинэ эрин үед хөтлөхийг хүсдэг. Энэ нь 
Бурханы санаа зорилго бөгөөд эдүгээ Бурханыг дагадаг хүн болгоны 
ойлгох учиртай үнэн юм. Бурхан бүлэг хүмүүс, жижигхэн омгийг биш, 
харин бүхий л хүн төрөлхтнийг шинэ эрин үе рүү хөтөлж байна. Энэ 
зорилгод хүрэхийн тулд сайн мэдээг түгээн дэлгэрүүлж, үүндээ олон 
арга барил, суваг ашиглах шаардлагатай.

Антихристүүдийг илчлэх нь номын
“Тэд хүмүүсийн сэтгэлийг татахаар оролддог”-оос эш татав

Хэрвээ чи Бурханаар ашиглагдахад тохирсон байхыг хүсвэл 
Бурханы ажлыг мэдэх ёстой, өмнө нь (Шинэ болон Хуучин Гэрээнд) 
Түүний хийсэн ажлыг мэдэх ёстой, түүнчлэн Түүний өнөөдрийн 
ажлыг мэдэх ёстой; өөрөөр хэлбэл, чи 6,000 жилийн турш хийгдсэн 
Бурханы ажлын гурван үе шатыг мэдэх ёстой. Хэрвээ чамаас сайн 
мэдээ түгээхийг хүсвэл Бурханы ажлыг мэдэхгүйгээр чи үүнийг 
хийж чадахгүй. Библи болон Хуучин Гэрээний талаар, мөн тухайн 
үеийн Есүсийн ажил болон үгийн талаар танай Бурхан юу хэлсэн 
тухай хэн нэгэн чамаас асууж магадгүй. Хэрвээ чи тэдэнд Библийн 
дотоод түүхийг ярьж чадахгүй бол тэд үнэмшихгүй. Эхэндээ Есүс 
Өөрийн шавь нарт Хуучин Гэрээний талаар маш ихийг ярьсан. Тэдний 
уншсан бүхэн нь Хуучин Гэрээнийх байсан; Шинэ Гэрээ нь Есүсийг 
цовдлогдсоноос хойш хэдэн арван жилийн дараа л бичигдсэн юм. Сайн 
мэдээ түгээхийн тулд та нар үндсэндээ Библийн дотоод үнэн, Израиль 
дахь Бурханы ажил буюу Еховагийн хийсэн ажлыг ойлгох ёстой, бас 
Есүсийн хийсэн ажлыг ойлгох учиртай. Эдгээр нь бүх хүний хамгийн 
их анхаардаг асуудлууд бөгөөд ажлын тэрхүү хоёр үе шатны дотоод 

түүх бол тэдний сонсоогүй зүйл юм. Сайн мэдээ түгээхдээ, өнөөдрийн 
Ариун Сүнсний ажлын тухай яриаг эхлээд хойш тавь. Ажлын энэ 
үе шат тэдний хувьд хүршгүй байдаг, учир нь та нарын эрэлхийлдэг 
зүйл бол хамгийн өндөр дээд зүйл—Бурханы тухай мэдлэг болон 
Ариун Сүнсний ажлын тухай мэдлэг бөгөөд энэ хоёроос илүү өндөр 
дээд зүйл гэж үгүй. Хэрвээ та нар эхлээд өндөр дээд зүйлийн талаар 
ярих юм бол энэ нь тэдний хувьд хэтэрхий их байх болно, учир нь 
Ариун Сүнсний тийм ажлыг хэн ч туулж байгаагүй; энэ нь урьд өмнө 
тохиолдож байгаагүй ба хүн хүлээн зөвшөөрөхөд амархан биш байдаг. 
Тэдний туршлага нь Ариун Сүнсний зарим нэг тохиолдлын ажлыг 
агуулсан өнгөрсөн үеийн хуучин зүйл байдаг. Тэдний туулдаг зүйл 
нь өнөөдрийн Ариун Сүнсний ажил биш, эсвэл өнөөдрийн Бурханы 
хүсэл биш. Тэд ямар ч шинэ гэрэлгүйгээр, ямар ч шинэ зүйлгүйгээр 
хуучин ёс заншлын дагуу үйлдсээр байдаг.

Үг нь махбодоор илэрсэн номын
“Нэршил болон ялгамж чанарын талаар”-аас эш татав

Үнэн сэтгэлээсээ эрж хайдаг бүх хүнийг өнөөдөр хийгдэж буй 
ажлын талаар мэдлэгтэй болгож, бүрмөсөн үнэмшүүлэхийн тулд сайн 
мэдээ түгээе гэвэл чи үе шат бүрд хийгдсэн ажлын дотоод түүх, мөн 
чанар, ач холбогдлыг тодорхой ойлгодог байх ёстой. Нөхөрлөлийг 
чинь сонсоод хүмүүс Еховагийн ажлыг болон Есүсийн ажлыг, тэр 
тусмаа өнөөдрийн Бурханы ажлыг, мөн ажлын гурван үе шатны холбоо 
болон ялгааг ойлгож болохуйц байлга. Сонсож дуусаад хүмүүс, гурван 
үе шат нь нэг нэгэндээ саад болдоггүй, харин бүгд нэг Сүнсний ажил, 
мөн хэдийгээр Тэд өөр өөр эрин үед ажиллаж, гүйцэтгэдэг ажлынх нь 
агуулга өөр, хэлдэг үг нь ч бас өөр байдаг боловч ажилладаг зарчим 
нь нэгэн ижил гэдгийг харахуйц байлга. Эдгээр зүйл бол Бурханыг 
дагадаг бүх хүний ойлгох ёстой хамгийн агуу үзэгдэл билээ.

Үг нь махбодоор илэрсэн номын
“Бие махбодтой болохын нууц (4)”-өөс эш татав

Бурханд гэрчлэл хийх нь үндсэндээ, Бурханы ажил болон Бурхан 
хүмүүсийг хэрхэн байлдан дагуулдаг, хэрхэн авардаг, хэрхэн өөрчилдөг 

тухай мэдлэгээ ярих явдал; Тэрээр үнэн-бодит байдалд ороход нь 
хүмүүсийг хэрхэн замчилж, тэдэнд Түүгээр байлдан дагуулагдаж, 
төгс болгуулж, аврагдах боломжийг хэрхэн олгодог тухай мэдлэгээ 
ярих явдал юм. Гэрчлэл хийнэ гэдэг нь Түүний ажлын тухай болон 
өөрийн туулсан бүхний тухай ярина гэсэн үг юм. Зөвхөн Түүний 
ажил л Түүнийг төлөөлж чаддаг бөгөөд Түүний ажил л Түүнийг 
бүхэлд нь ил тод илчилж чадна; Түүний ажил Түүнд гэрчлэл хийдэг. 
Түүний ажил болон айлдвар Сүнсийг шууд төлөөлдөг; Түүний хийдэг 
ажлыг Сүнс хийдэг ба Түүний хэлдэг үгийг Сүнс хэлдэг. Эдгээр зүйл 
нь ердөө Бурханы махбод болсон биеэр дамжин илэрхийлэгддэг ч 
үнэндээ тэдгээр нь Сүнсний илэрхийллүүд юм. Түүний хийдэг ажил, 
хэлдэг үг бүгд Түүний мөн чанарыг төлөөлдөг. Хэрвээ Өөрийгөө 
махбодоор хувцаслаж, хүмүүсийн дунд ирснийхээ дараа Бурхан үг 
хэлж, эсвэл ажиллаагүй бөгөөд Өөрийнх нь бодит, хэвийн байдал 
болон бүхнийг чадагч байдлыг мэдэхийг та нараас шаардсан бол чи 
чадах байсан уу? Чи Сүнсний мөн чанар юу болохыг мэдэж чадах 
байсан уу? Түүний махбодын онцлог шинж юу болохыг мэдэж чадах 
байсан уу? Та нар Түүний ажлын алхам бүрийг туулсан учраас л Тэр 
та нараас Өөрт нь гэрчлэл хийхийг шаарддаг. Хэрвээ та нарт тийм 
туршлага байхгүй байсан бол Тэр гэрчлэл хийлгэх гэж зүтгэхгүй 
байсан билээ. Тиймээс Бурханд гэрчлэл хийх үедээ чи Түүний хэвийн 
хүн чанарын гадаад байдлыг гэрчлээд зогсохгүй, бас Түүний хийдэг 
ажил, удирдан чиглүүлдэг замыг гэрчлэх ёстой; мөн Түүгээр хэрхэн 
байлдан дагуулагдснаа болон ямар талуудад төгс болгуулснаа гэрчлэх 
ёстой. Энэ нь чиний хийх ёстой гэрчлэл юм. Хэрвээ чи хаашаа ч явсан: 
“Бидний Бурхан ажиллахаар ирсэн, Түүний ажил үнэхээр бодитой! 
Тэр ямар ч ер бусын үйлсгүйгээр, ямар ч тэмдэг гайхамшиггүйгээр 
биднийг олж авсан!” гэж хашхирдаг бол бусад хүмүүс: “Тэр тэмдэг 
гайхамшиг үзүүлдэггүй гэдэг чинь юу гэсэн үг юм бэ? Тэр тэмдэг 
гайхамшиг үзүүлэлгүйгээр чамайг байлдан дагуулж яаж чадах юм бэ?” 
гэж асууна. Тэгэхэд чи: “Тэрээр үг хэлдэг ба ямар ч тэмдэг гайхамшиг 
үзүүлэлгүйгээр биднийг байлдан дагуулсан. Түүний ажил биднийг 
байлдан дагуулсан” гэх болно. Эцэст нь, хэрвээ чи бодитой юм хэлж 
чадахгүй, дэлгэрэнгүй ярьж чадахгүй бол энэ нь жинхэнэ гэрчлэл мөн 

гэж үү? Бие махбодтой болсон Бурхан хүмүүсийг байлдан дагуулах 
үед Түүний бурханлаг үг үүнийг хийдэг. Хүн чанар үүнийг гүйцэтгэж 
чадахгүй; энэ нь зүгээр нэг жирийн хүний хүрч чадах зүйл биш 
бөгөөд хэвийн хүмүүсийн дундах хэв чанар сайтай хүмүүс ч үүнийг 
хийж чадахгүй, учир нь Түүний бурханлаг чанар ямар ч бүтээгдсэн 
зүйлийнхээс илүү өндөр билээ. Хүмүүсийн хувьд энэ нь ер бусын 
юм; эцсийн эцэст Бүтээгч бол ямар ч бүтээгдсэн зүйлээс илүү өндөр. 
Бүтээгдсэн зүйлс Бүтээгчээс илүү өндөр байж чадахгүй; хэрвээ чи 
Түүнээс илүү өндөр байсан бол Тэр чамайг байлдан дагуулж чадахгүй 
байх байсан бөгөөд Тэр чамаас өндөр учраас л чамайг байлдан дагуулж 
чадна. Бүх хүн төрөлхтнийг байлдан дагуулж чадах Нэгэн бол Бүтээгч 
бөгөөд гагцхүү Тэр л энэ ажлыг хийж чадна. Эдгээр үг бол “гэрчлэл”—
чиний хийх учиртай гэрчлэл юм. Чи алхам алхмаар гэсгээлт, шүүлт, 
цэвэршүүлэлт, шалгалт, бүтэлгүйтэл, гай зовлон туулж, байлдан 
дагуулагдсан; мөн махан биеийн хэтийн ирээдүй, хувийн сэдэл 
болон махан биеийн хувийн ашиг сонирхлоо хойш тавьсан. Өөрөөр 
хэлбэл, Бурханы үг чиний зүрх сэтгэлийг бүрэн байлдан дагуулсан. 
Хэдийгээр чиний амь Түүний шаарддаг шиг их өсөөгүй ч чи энэ бүх 
зүйлийг мэддэг ба Түүний хийдэг зүйлд бүрэн үнэмшсэн. Тиймээс 
үүнийг жинхэнэ, бодитой гэрчлэл гэж нэрлэж болох юм. Бурханы 
хийхээр ирсэн ажил буюу шүүлт, гэсгээлтийн ажил нь хүнийг байлдан 
дагуулах зорилготой байдаг боловч Тэр бас Өөрийн ажлыг дуусгаж, 
эрин үеийг төгсгөж, төгсгөлийн ажлыг гүйцэтгэдэг. Тэр бүхий л эрин 
үеийг төгсгөж, бүх хүн төрөлхтнийг аварч, хүн төрөлхтнийг нүглээс 
бүрмөсөн гэтэлгэж байгаа; Тэрээр Өөрийн бүтээсэн хүн төрөлхтнийг 
бүрэн олж авч байгаа. Чи энэ бүхнийг гэрчлэх ёстой. Чи Бурханы 
ажлаас маш ихийг туулсан, үүнийг нүдээрээ харж, биечлэн туулсан; 
бүр эцэст нь хүрэх үедээ чи өөрт оногдсон чиг үүргийг биелүүлэх 
чадваргүй байж болохгүй. Тэгэх нь хэчнээн харамсалтай байх билээ! 
Ирээдүйд сайн мэдээ түгэх үед чи хувийн мэдлэгийнхээ талаар ярьж, 
зүрх сэтгэлдээ олж авсан бүхнээ чадлынхаа хэрээр гэрчилж чаддаг 
байх ёстой. Энэ бол бүтээгдсэн зүйлийн хүрэх ёстой зүйл юм. Бурханы 
ажлын энэ үе шатны бодит ач холбогдол юу вэ? Үр нөлөө нь юу вэ? 
Үүнээс хэр их нь хүнд хийгддэг вэ? Хүмүүс юу хийх ёстой вэ? Та нар 



1031

81. Сайн мэдээ түгээж, Бурханыг гэрчлэх зарчмууд

бие махбодтой болсон Бурханы газар дээр ирснээсээ хойш хийсэн 
бүх ажлыг тодорхой ярих үед гэрчлэл чинь бүрэн гүйцэд болно. Чи 
Түүний ажлын ач холбогдол, агуулга, мөн чанар, төлөөлдөг зан чанар 
болон зарчмууд гэсэн энэ таван зүйлийн талаар тодорхой ярьж чадвал 
Бурханд гэрчлэл хийх чадвартай бөгөөд үнэхээр мэдлэгтэй гэдгийг 
чинь энэ нь батална. Та нарт тавих Миний шаардлага тийм ч өндөр 
биш бөгөөд үнэхээр эрж хайдаг бүх хүн хүрэх боломжтой. Хэрвээ чи 
Бурханыг гэрчлэгчдийн нэг байхаар шийдвэл Бурхан юуг үзэн ядаж, 
юуг хайрладгийг ойлгох ёстой. Чи Түүний ажлын ихээхнийг туулсан; 
энэ ажлаар дамжуулан Түүний зан чанарыг мэдэж авч, Түүний хүсэл 
болон хүн төрөлхтөнд тавих Түүний шаардлагыг ойлгоод, энэ мэдлэгээ 
ашиглан Түүнийг гэрчилж, үүргээ биелүүлэх ёстой.

Үг нь махбодоор илэрсэн номын “Хэрэгжүүлэлт (7)”-оос эш татав

Сайн мэдээ түгээх явдлыг олон хүн зөрүүтэй байдлаар ойлгодог. 
Зарим хүн: “Би онцгой үүрэг гүйцэтгэж байгаа, сайн мэдээ түгээх нь 
миний хэрэг биш; түүнчлэн сайн мэдээ түгээхийн тулд ойлгох ёстой 
зарчим, үнэн, Бурханы санаа зорилго надад огт хамаагүй тул би 
тэдгээрийг ойлгох шаардлагагүй” гэж боддог. Үүний үр дүнд, үнэний 
энэ талыг нөхөрлөх үед тэд зүүрмэглэх юм уу анхаарал нь сарнидаг. 
Тэдний сонсдог бүхэн нэг чихээр нь орж, нөгөөгөөр нь гардаг бөгөөд 
нөхөрлөж дууссаны дараа юуны тухай ярьсныг тэд мэддэггүй. Бас 
“Би Бурханд итгэж эхэлснээсээ хойш удирдагчаар ажилласан; хэв 
чанартай, чадвартай бөгөөд удирдагч байхаар урьдчилан тогтоогдсон 
тул Бурханы өгсөн үүрэг, насан туршийн даалгавар минь удирдагч 
байх явдал” гэж хэлдэг зарим хүн бий. Энэхүү санаанд сайн мэдээ 
түгээх ажил өөрсдөд нь огт хамаагүй гэх далд санааг агуулдаг. Иймээс 
сайн мэдээ түгээх үнэнийг ярих үед тэд сонсож байгаа дүр эсгэдэг ч 
зүрх сэтгэлдээ үүнд ямар ч ач холбогдол өгдөггүй. Хүмүүсийн үнэнд 
хандах хандлагыг үүнээс харж болно. Иймээс сайн мэдээ түгээх нь нэг 
төрлийн хүмүүс юм уу бүлэг хүмүүсийн тусгай ажил биш гэдгийг Би 
бүх хүнд анхааруулж, бүгдэд нь мэдэгддэг; энэ нь Бурханыг дагадаг 
хүн бүрийн ажил юм. Яагаад Би үүнийг хүмүүст ойлгуулах ёстой вэ? 
Мөн яагаад тэд үүнийг мэдэх хэрэгтэй вэ? Учир нь энэ бол хөгшин 

залуу ч бай, эрэгтэй эмэгтэй ч бай, бүтээгдсэн бүх зүйл, Бурханы 
дагалдагч болгоны хүлээн авах ёстой даалгавар, ажил юм. Хэрэв энэ 
даалгавар чамд ирээд, биеэ зориулж, өөрийгөө зарлагадаж, төлөөс 
төлөхийг шаардвал чи яах ёстой вэ? Хийх учиртай зүйлээ хүлээн авах 
ёстой. Энэ нь үнэн, мөн чиний ойлгох ёстой зүйл юм. Энэ бол хий 
хоосон хэвшмэл хэллэг биш, яруу тод яриа төдий ч биш, мөн онол ч 
биш; энэ бол үнэн юм. Тэгвэл энэ яагаад үнэн болдог вэ? Яагаад гэвэл, 
цаг хугацаа улиран одохын хэрээр гарсан өөрчлөлт, аль эсвэл эрин үе 
хэрхэн солигдож, газар зүй, орон зай яаж өөрчлөгддөгөөс үл хамааран 
сайн мэдээ түгээж, Бурханд гэрчлэл хийх явдал мөнхийн эерэг зүйл 
юм; үүний утга учир, үнэ цэн хувиршгүй. Цаг хугацаа улиран одохыг, 
эсвэл газар зүйн байршлыг даган энэ нь өөрчлөгддөггүй. Энэ нь мөнх 
оршдог бөгөөд үүнийг бүтээгдсэн зүйл бүхэн хүлээн авч, хэрэгжүүлэх 
ёстой. Энэ бол мөнхийн үнэн. Үнэний энэ талтай учралгүйгээр бүхий 
л амьдралаа өнгөрөөж магадгүй гэж зарим хүн хэлдэг боловч энэ нь 
мөн л хүмүүсийн ойлгох ёстой үнэний тал юм. Тэгвэл яагаад ийм 
байдаг вэ? Яагаад гэвэл сайн мэдээ түгээхэд тогтсон цаг хугацаа, 
тогтсон газар зүйн байршил гэж байдаггүй; үүнийг тогтсон хүмүүс 
гүйцэтгэх ёсгүй. Чи энэ үнэнийг ойлгомогцоо “Хүмүүсийг аврахын 
тулд Бурханы шинэ ажлыг номлож, Бурханы ажлын сайн мэдээг 
номлох нь миний ажил; би цаг хугацаа, байр суурь, албан тушаал, 
одоо биелүүлж буй үүргээсээ үл хамааран явж, Бурханы шинэ ажлын 
сайн мэдээг түгээх үүрэгтэй. Боломж гарах үед, цаг зав гарах болгонд 
үүнийг цааш дамжуулах нь миний хүлээсэн үүрэг” гэдгийг зүрх 
сэтгэлдээ мэднэ. Ихэнх хүн одоо ингэж боддог уу? (Үгүй.) “Би одоо 
тогтсон үүрэгтэй; тогтсон мэргэжил, мэргэшлийг судалж, үүндээ 
гүнзгийрч байгаа болохоор сайн мэдээ түгээх нь надтай ерөөсөө ямар 
ч хамаагүй” гэж ихэнх хүн боддог. Энэ ямар гээч хандлага вэ? Энэ 
бол өөрийн үүрэг, даалгавраас бултдаг, мөн сайн мэдээ түгээх үүрэгт 
хандах сөрөг хандлага юм. Бурхан хүнийг аврах тухай сайн мэдээг 
түгээх ачааг үүрэхгүй, үүнийг хайхрахгүй байх үедээ хүмүүс мөс 
чанар, хүн чанарыг харуулж байдаг уу? Хэрэв чи хамтран ажиллаж, 
анхааран үзэж, хариуцлага хүлээхдээ эрч хүчтэй, идэвх санаачилгатай 
байдаггүй бол ердөө л сөрөг, идэвхгүй байдлаар хариу үйлдэл үзүүлж 

байгаа хэрэг. Чи ийм хандлагатай байж болохгүй. Чи хаана байгаа, 
ямар үүрэг гүйцэтгэж байгаа, үүрэгт чинь ямар мэргэжил, эсвэл ямар 
мэргэшил хамаатай эсэхээс үл хамааран чиний ажлын бүх үр дүнгээс 
хамгийн чухал нэг зүйл нь хүн төрөлхтнийг аврах Бурханы ажлын 
сайн мэдээг түгээж, гэрчилж чаддаг байх явдал юм. Энэ бол бүтээгдсэн 
зүйлийн хийх ёстой наад захын зүйл билээ.

Антихристүүдийг илчлэх нь номын
“Тэд хүмүүсийн сэтгэлийг татахаар оролддог”-оос эш татав

Чи сайн мэдээ түгээхдээ түгээж буй хүн бүхэнтэйгээ чин 
үнэнээсээ харьцах хариуцлагаа биелүүлэх ёстой. Хэнийг ч хайнга 
байдлаар өнгөрүүлэх ёсгүй. Тэгэхээр чи сайн мэдээ түгээдэг хүн 
болгоноо ойлгохын тулд ухамсартайгаар эрж хайх ёстой гэсэн үг 
юм. Хэрэв тэд сайн мэдээ түгээх зарчимд нийцэж байвал тэднийг 
ятгаж үнэмшүүлэхээр хичээх хэрэгтэй. Яаж ятгаж үнэмшүүлэх вэ? 
Чи хариуцлагаа биелүүлэх боломжит бүх арга замыг бодох ёстой, 
төлөөс төлөх ёстой, мөн зарим техник, арга барилыг ашиглах ёстой. 
Товчхондоо гэвэл, чи бүхий л зүрх сэтгэлээсээ, мөс чанараа сэвгүй 
байлгах арга замаар хариуцлагаа биелүүлэх хөдөлгөгч хүчтэй байх 
ёстой. Арав, хорин жилийн дараа чи сайн мэдээ хуваалцсан хүнээ 
эргээд санах үедээ хамаг хүч чадлаа дайчилсан гэдгээ мэдрэх бөгөөд 
хэдий тэд хүлээн аваагүй байлаа ч мөс чанар чинь сэвгүй байх болно. 
Хэрвээ чи зүрх сэтгэлдээ одоо ч түгшиж, сайн мэдээний тэр байг 
ятган үнэмшүүлж чадах байсан ч агшин зуурын цалгардал, залхуурал, 
аль эсвэл хэсэгхэн зуурын сэтгэл хөдлөл, гөжүүд зангаасаа болж, 
аль эсвэл боломжийг ашиглаагүйгээсээ үүдэн түүнийг алдсан мэт 
санагдаж байгаа бол энэ нь чиний сэтгэлийг сэвтүүлэх толбо болно. 
Сэтгэл чинь сэвтэхээр дараа нь Бурхан чамайг ялладаг уу? Ийм 
өчүүхэн асуудлын төлөө Бурхан арай ч чамайг яллахдаа тулахгүй; 
Бурхан тэгж сүржигнэхдээ хүрэхгүй, гэхдээ үнэнтэй харьцуулах 
замаар энэ асуудлыг зохих байранд нь тавивал, чи наад зах нь үүргээ 
хариуцлагатай биелүүлээгүй бөгөөд Бурхан тийнхүү шүүх болно. 
Энэ нь яллалт гэж тооцогдохгүй боловч Бурхан чиний гэм буруу, 
алдааг тийнхүү шүүнэ. Иймээс энэ мэт алдааг багасгаж, эдгээрээс 



1034

IV. Үүргээ гүйцэтгэх зарчмуудын талаар 

зайлсхийхийн тулд хүмүүс уулзсан сайн мэдээний бай болгонтойгоо 
харьцахдаа илүү идэвхтэй хандлага баримтлах ёстой. Хэрэв сайн 
мэдээний бай удаа дараа асуулт асуувал хариуд нь чи яах ёстой вэ? 
Тэднийг ойлгож, дахин тийм юм асуухгүй болох хүртэл нь асуултад 
нь хариулж, асуултыг нь шийдвэрлэх боломжтой бүх арга замыг 
бодож олоход цаг зав, хүчин зүтгэл гаргахаас цааргалахгүй байх ёстой. 
Тэгвэл чи хариуцлагаа биелүүлсэн байх бөгөөд зүрх сэтгэлд чинь 
буруутай санагдахгүй. Тэгэхээр тэдний өмнө буруугүй байна гэсэн үг 
үү? Үгүй. Чи Бурханы өмнө буруугүй байна, учир нь энэ үүрэг, энэ 
хариуцлагыг чамд Бурхан даалгасан. Чи хийдэг бүхнээ Бурханы өмнө 
хийж, Бурхантай нүүр тулан хийж, хийдэг бүхнээ Бурханы үгийн 
дагуу, үнэн-зарчмын дагуу хийх үед дотоод стандарт чинь илүү өндөр 
түвшинд очно. Стандарт чинь дээшилсэн цагт чиний хийдэг зүйл, 
хэлдэг үгийг хүмүүс сайшааж, амархан хүлээн авна. Хэрэв хэлдэг үг 
чинь гэрэлтүүлэлттэй, бодитой байвал чи маргаан, сөргөлдөөнөөс 
зайлсхийж чадах бөгөөд тэгснээр бусдыг босгон байгуулна. Мөн чи 
гэрчлэл болон сайн мэдээ түгээх явдалд сөрөг нөлөө учруулахаас 
зайлсхийж чадна.

Эцсийн өдрүүдийн Христийн ярианы тэмдэглэл номын
“Сайн мэдээ түгээх нь бүх итгэгчийн журамт үүрэг мөн”-өөс эш татав

Сайн мэдээ түгээх нь хүн бүрийн үүрэг, хариуцлага мөн. Ямар ч 
цаг үед, юу сонсож, юу харж, ямар хандлагатай тулгарч байгаагаас үл 
хамааран сайн мэдээ түгээх энэ хариуцлагаа бид ямагт үргэлжлүүлэх 
ёстой. Ямар ч нөхцөлд бид сөрөг, сул дорой байдлаас үүдэн энэ 
үүргээ орхиж болохгүй. Сайн мэдээ түгээх үүрэг саадгүй зүйл биш, 
харин аюулаар дүүрэн байдаг. Та нар сайн мэдээ түгээхдээ тэнгэрэлч, 
харь гарагийнхан, аль эсвэл роботтой учрахгүй. Гагцхүү ёрын муу, 
завхарсан хүн төрөлхтөн, амилсан чөтгөр, адгуустай л нүүр тулна—тэд 
бол энэхүү ёрын муу орон зайд амьдарч байгаа, Сатаны гүн завхралд 
өртсөн, Бурханыг эсэргүүцдэг бүх хүн юм. Иймээс сайн мэдээ түгээх 
явцад ялихгүй гүжирдлэг, доог тохуу, үл ойлголцол бүр ч их байдгаар 
үл барам, элдэв янзын аюул гарцаагүй байдаг. Хэрвээ чи сайн мэдээ 
түгээх явдлыг үнэхээр хариуцлага, даалгавар, өөрийн үүрэг гэж үздэг 

бол эдгээр зүйлийг зөвөөр авч үзэж, бүр зөв зохицуулж чадах бөгөөд 
энэ чиний үүрэг тул эдгээр зүйлээс болж хариуцлага, даалгавраа 
орхихгүй, сайн мэдээ түгээж, Бурханы тухай гэрчлэх анхны санаа 
зорилгоосоо ч хазайхгүй. Энэ үүргийг яаж ойлгох ёстой вэ? Чиний 
амьдардаг энэ амьдралын үнэ цэн, үндсэн хариуцлага бол эцсийн 
өдрүүд дэх Бурханы ажлын сайхан мэдээг түгээж, Бурханы ажлын 
сайн мэдээг дэлгэрүүлэх явдал мөн.

Эцсийн өдрүүдийн Христийн ярианы тэмдэглэл номын
“Сайн мэдээ түгээх нь бүх итгэгчийн журамт үүрэг мөн”-өөс эш татав

Хэрэв чи бүтээгдсэн зүйл гэдгээ хүлээн зөвшөөрдөг бол сайн 
мэдээ түгээх хариуцлагаа биелүүлэхийн төлөө, мөн үүргээ зохих ёсоор 
биелүүлэхийн төлөө зовж, төлөөс төлөхөд өөрийгөө бэлдэх ёстой. 
Төлөөс гэдэг нь бие махбодын өвчин, бэрхшээл туулах, аль эсвэл 
хүрээлэн буй орчны хяхалт хавчлага, ертөнцийн хүмүүсийн буруу 
ойлголцол, түүнчлэн сайн мэдээний байнуудад зодуулах, загнуулах, 
хаягдах явдал байж болно; эсвэл хамгийн ноцтой тохиолдолд, амиа 
аюулд оруулах явдал байж болно. Сайн мэдээ түгээх явцдаа чи 
Бурханы ажил гүйцэлдэхээс өмнө насан эцэслэж, Бурханы алдрын 
өдрийг амьд сэрүүндээ үзэхгүй байх боломжтой. Чи үүнд бэлдэх ёстой. 
Та нарыг үүгээр айлгах гэсэн юм биш; энэ бол баримт. Гэхдээ үүнийг 
Би тодорхой болгож, та нар ойлгосон болохоор хэрвээ та нар одоо ч 
ийм хүсэл эрмэлзэлтэй, энэ чинь хараахан өөрчлөгдөөгүй байгаа бол 
тодорхой биеийн хэмжээтэй гэдэг чинь үүгээр нотлогддог. Шашны эрх 
чөлөө, хүний эрх бүхий харийн энэ улс орнуудад сайн мэдээ түгээхэд 
аюулгүй байх болно, Бурханы ерөөлөөр, Бурханы агуу хүч чадал, 
эрх мэдлээр хийдэг юм болгон чинь саадгүй бүтнэ гэж бүү бод; энэ 
бол хүний төсөөлөл. Мэргэн ухаангүйгээр сайн мэдээ түгээх аргагүй 
бөгөөд осол эндэл ихэвчлэн мунхаг хүмүүст нүүрлэдэг. Фарисайчууд ч 
бас Бурханд итгэдэг байсан, гэхдээ тэд бие махбодтой болсон Бурханыг 
аваачаад загалмайд цовдолсон. Өнөөгийн шашны ертөнц тийм муухай 
зүйл хийхгүй гэж бодож байна уу? Эзэн Есүсийг аваачаад загалмайд 
цовдолсон хүмүүс итгэгчид байсан гэдгийг бүү март. Иймэрхүү 
зүйл хийх боломж тэдэнд л байсан. Шүтлэггүй хүмүүс ийм юмыг 

хайхардаггүй байлаа. Энэ итгэгчид л засгийн газартай хуйвалдан, Эзэн 
Есүсийг аваачаад загалмайд цовдолсон. Үүнээс гадна, шавь нар нь яаж 
үхсэн билээ? Шавь нарын дунд чулуугаар шидүүлж, моринд чирэгдэж, 
уруугаа харан цовдлогдож, таван мориор мөчлүүлсэн хүмүүс байсан—
тэдэнд элдэв янзын үхэл нүүрлэсэн. Үхлийнх нь шалтгаан юу байсан 
бэ? Тэд гэмт хэргийнхээ төлөө хуулийн дагуу цаазаар авхуулсан уу? 
Тэд Эзэний сайн мэдээг түгээж, ертөнцийн хүмүүст гологдсон учраас 
яллагдаж, зодуулж, загнуулж, цаазлуулсан юм—тэд тийнхүү амиа 
өгсөн юм. Амиа өгсөн тэр хүмүүсийн эцсийн төгсгөлийн тухай, эсвэл 
тэдний биеэ авч явах байдлын талаарх Бурханы тодорхойлолтын 
тухай ярихаа больё, харин тэд төгсгөлдөө очих үед тэдний амьдралын 
төгсгөл хүний үзэлтэй нийцсэн үү гэж асууя. Хүний үзлийн өнцгөөс 
гэвэл, хэрвээ тэд Бурханы ажлыг түгээхийн тулд иймэрхүү төлөөс 
төлсөн бол ядаж л сайн үхлээр үхэх ёстой байсан. Гэхдээ энэ хүмүүс 
цагаасаа өмнө эмгэнэлтэй байдлаар нас нөгчсөн юм. Энэ нь хүний 
үзэлтэй нийцдэггүй, гэхдээ Бурхан яг тийм зүйл хийсэн—Бурхан 
ийм зүйл болохыг зөвшөөрсөн. Бурхан үүнийг зөвшөөрсөн гэдгээс 
ямар үнэнийг эрж хайж болох вэ? Бурхан тэднийг ийм байдлаар 
үхэхийг зөвшөөрсөн нь хараал, яллалт байсан уу, аль эсвэл Бурханы 
төлөвлөгөө, ерөөл байсан уу? Аль нь ч биш. Тэгвэл юу байсан бэ? 
Одоо хүмүүс тэдний үхлийг ихэд шимшрэн эргэцүүлдэг ч байдал 
тийм л байсан юм: Бурханд итгэдэг хүмүүс тийм маягаар нас барсан 
бөгөөд энэ нь хүмүүсийн зүрх сэтгэлийг шимшрүүлдэг. Үүнийг яаж 
тайлбарлах вэ? Энэ сэдвийг хөндөх үед та нар өөрсдийгөө тэдний 
оронд тавьдаг; тэгээд сэтгэлдээ гуниглаж, далдхан шаналдаг уу? 
“Энэ хүмүүс Бурханы сайн мэдээг түгээх үүргээ биелүүлсэн бөгөөд 
сайн хүмүүс гэж тооцогдох ёстой, гэтэл тэд яахаараа тийм төгсгөлтэй 
учирч, тийм үр дүнд хүрч болдог байна аа?” гэж чи боддог. Үнэндээ 
тэдний бие ийнхүү үхэж, өнгөрсөн; тэд ийм байдлаар хүний ертөнцөөс 
хальсан ч ингэлээ гээд үр дүн нь үүнтэй адилхан байсан гэсэн үг биш. 
Тэдний үхэжхүний ертөнцөөс хальсанзам ямар ч байсан, яаж ч өрнөсөн 
байсан хамаагүй, Бурхан тэдгээр бүтээгдсэн зүйлийн амьдралын 
эцсийн үр дүнг ингэж тодорхойлдог юм биш. Үүнийг та нар тодорхой 
ойлгох ёстой. Харин ч тэд яг тэр арга замыг ашиглан энэ ертөнцийг 

яллаж, Бурханы үйл хэргийг гэрчилсэн. Тэр бүтээгдсэн зүйлс хамгийн 
эрхэм нандин амиа ашигласан—тэд Бурханы үйл хэргийг гэрчилж, 
Бурханы агуу их хүч чадлыг гэрчилж, Бурханы үйл хэрэг зөв гэдгийг, 
Эзэн Есүс бол Бурхан, Эзэн, Бурханы махбод болсон бие мөн гэдгийг 
Сатан болон ертөнцөд тунхаглахын тулд амьдралынхаа эцсийн мөчийг 
ашигласан юм; тэд амьдралынхаа эцсийн мөч хүртэл Эзэн Есүсийн 
нэрийг хэзээ ч үгүйсгээгүй. Энэ нь энэ ертөнц дээр буусан шүүлтийн 
нэг хэлбэр байсан бус уу? Тэд өөрсдийн амийг ашиглан, Эзэн Есүс 
бол Эзэн, Эзэн Есүс бол Христ, Тэрээр Бурханы махбод болсон бие 
бөгөөд бүх хүн төрөлхтөнд авчирсан Түүний золин авралын ажил 
хүн төрөлхтөнд үргэлжлүүлэн амьдрах боломж олгодог гэдгийг 
ертөнцөд тунхаглаж, хүмүүст баталгаажуулж өгсөн—энэ баримт үүрд 
хувиршгүй. Тэд үүргээ ямар хэмжээнд биелүүлсэн бэ? Туйлын дээд 
хэмжээнд үү? Туйлын дээд хэмжээ хэрхэн илэрсэн бэ? Тэд амиараа 
төлөөс төлсөн. Гэр бүл, өв хөрөнгө, энэ амьдралын материаллаг зүйлс 
бүгд гадаад зүйл; хүнд цорын ганц дотоод зүйл бол амь юм. Амьд 
хүн болгоны хувьд амь нь эрхэмлэн нандигнах хамгийн үнэ цэнтэй 
зүйл, хамгийн нандин зүйл байдаг бөгөөд энэ хүмүүс Бурханы ажлыг 
ертөнцийн хүмүүсээр хүлээн зөвшөөрүүлснийхээ хариуд хамгийн 
эрхэм нандин өмч болох амиа баталгаа болгон өргөж чадсан болж 
таарч байна. Тэд үхэх өдрөө хүртэл Бурханы нэрийг үгүйсгээгүй, 
Бурханы ажлыг ч үгүйсгээгүй бөгөөд ийм баримт байдгийг гэрчлэхэд 
амьдралынхаа эцсийн мөчийг ашигласан—энэ нь гэрчлэлийн хамгийн 
дээд хэлбэр бус уу? Энэ бол үүргээ гүйцэтгэх хамгийн сайн арга зам; 
хариуцлагаа биелүүлнэ гэж үүнийг хэлдэг. Сатан тэднийг заналхийлж, 
айлган сүрдүүлэх үед, эцэст нь бүр амиар нь төлөөс төлүүлэх үед ч тэд 
хариуцлагаасаа няцаагүй. Үүргээ туйлын дээд хэмжээнд биелүүлнэ 
гэж үүнийг хэлдэг. Үүгээр Би юу гэх гээд байна вэ? Та нарыг Бурханд 
гэрчлэл хийж, сайн мэдээ түгээхдээ ийм арга барил ашигла гэх гээд 
байна уу? Чи заавал тэгэх хэрэггүй, гэхдээ энэ бол чиний хариуцлага 
гэдгийг, Бурханд хэрэгтэй байгаа бол үүнийг журамт үүрэг хэмээн 
хүлээн зөвшөөрөх ёстой гэдгийг чи ойлгох ёстой. Өнөөдөр хүмүүс 
дотроо айдас, зовнил тээж явдаг ч тэдгээр мэдрэмж ямар ашигтай вэ? 
Хэрвээ Бурхан чамаар үүнийг хийлгэх хэрэггүй бол энэ талаар санаа 

зовох ямар хэрэгтэй юм бэ? Хэрвээ Бурхан чамаар үүнийг хийлгэх 
хэрэгтэй байгаа бол чи энэ хариуцлагаас бултаж, голох ёсгүй. Чи идэвх 
санаачилгатай хамтран ажиллаж, санаа зоволгүйгээр үүнийг хүлээн 
авах ёстой. Хүн яаж ч үхлээ гэсэн, Сатаны өмнө, Сатаны гарт үхэх 
ёсгүй. Үхэх болбол Бурханы гарт үхэх ёстой. Хүмүүс Бурханаас ирсэн 
бөгөөд Бурхан руу буцан очдог—бүтээгдсэн зүйл ийм эрүүл ухаан, 
хандлага эзэмших ёстой. Бие махбодтой болсон Бурхан ажлаа хийж, 
хүн төрөлхтнийг аварч буй тухай сайн мэдээг түгээж, гэрчлэхийн тулд 
хүн амиараа төлөөс төлөх ёстой гэдэг нь сайн мэдээ түгээх үүргээ 
гүйцэтгэхдээ хүний ойлгох учиртай эцсийн үнэн юм. Хэрвээ чи ийм 
эрмэлзэлтэй, үүнд хүрэх чадвартай бол сайн хэрэг. Хэрвээ чи одоо 
ч иймэрхүү эрмэлзэлгүй байгаа бол наад зах нь өмнөө байгаа үүрэг, 
хариуцлагаа зохих ёсоор биелүүлж, үлдсэнийг нь Бурханд даатгах 
ёстой. Магадгүй тэгвэл сар жил улиран өнгөрч, туршлага чинь зузаарч, 
нас чинь нэмэгдэж, үнэний тухай ойлголт чинь гүнзгийрэхийн хэрээр 
бүр насан эцэслэх хүртлээ Бурханы сайн мэдээний ажилд амиа өргөх 
үүрэг, хариуцлагатай гэдгээ чи ухаарна.

Эцсийн өдрүүдийн Христийн ярианы тэмдэглэл номын
“Сайн мэдээ түгээх нь бүх итгэгчийн журамт үүрэг мөн”-өөс эш татав

82. Шинээр ирэгсдийг услах зарчмууд
(1) Бурханы ажлыг мэдэж, Түүнд жинхэнэ итгэлтэй болж, улмаар 

суурь тавихад шинээр ирэгсдийг хөтлөхийн тулд эхлээд үзэгдлийн 
талаарх үнэнийг нөхөрлөснөөр дамжуулан тодруулах шаардлагатай;

(2) Хүн шинээр ирэгсдэд хайр, тэвчээртэйгээр хандах ёстой 
бөгөөд тэдний янз бүрийн үзэл, саад тотгорыг онилсноор асуудлыг 
нь Бурханы үгийн дагуу шийдвэрлэхийн тулд үнэний талаар тэдэнтэй 
нөхөрлөх ёстой;

(3) Эхлээд чи шинээр ирсэн аль хүн Бурханд үнэхээр итгэдэг, 
үнэнийг хайрладаг болохыг тодорхойлох ёстой. Сайн хэв чанартай 
хүмүүсийг усалж хангаж, боловсруулж сургахад анхаарлаа төвлөрүүл;

(4) Сайн мэдээ түгээх авьяастай хүмүүсийг сургах шаардлагатай, 
ингэснээр тэд үзэгдлийн талаарх үнэний тухай нөхөрлөж, сайн 

мэдээний зарчмыг ухаарч, сайн мэдээ түгээж, Бурханы төлөө гэрчлэл 
хийж сурна.

Холбогдох Бурханы үг:

Та нар Бурханы ажлын үзэгдлийг мэдэж авч, Түүний ажлын 
ерөнхий чиглэлийг ухаарах ёстой. Энэ нь эерэг оролт юм. Үзэгдлийн 
тухай үнэнийг яг таг эзэмшингүүт оролт чинь найдвартай болно; 
Бурханы ажил яаж өөрчлөгдөх нь хамаагүй, чи зүрх сэтгэлдээ тууштай 
байж, үзэгдлүүдийн талаар тодорхой мэдэж, оролт болон эрэл хайгуул 
чинь зорилготой болно. Ийм маягаар, чиний доторх бүхий л туршлага, 
мэдлэг илүү гүнзгийрч, улам нарийсна. Ерөнхий чиг хандлагыг бүхэлд 
нь ойлгомогц амь чинь ч хохирол амсахгүй, чи ч төөрөлдөхгүй. Хэрвээ 
чи ажлын эдгээр алхмыг мэдэж авахгүй бол алхам бүрд хохирол амсах 
бөгөөд хэдхэн өдрийн дотор үүнийг өөрчилж чадахгүй, хоёр долоо 
хоногийн дотор ч зөв замд орж чадахгүй. Энэ нь саатал учруулахгүй 
гэж үү? Эерэг оролт болон хэрэгжүүлэлтийн замд та нарын эзэмших 
ёстой зүйл их байдаг. Бурханы ажлын үзэгдлийн тухайд бол, чи 
дараах зүйлсийг ухаарах ёстой: Түүний байлдан дагуулалтын ажлын 
ач холбогдол, төгс болгуулах ирээдүйн зам, шалгалт, гай зовлон 
туулснаар юунд хүрэх ёстой, шүүлт, гэсгээлтийн утга учир, Ариун 
Сүнсний ажлын зарчмууд болон төгс болгох, байлдан дагуулах 
зарчмууд. Эдгээр нь бүгд үзэгдлүүдийн тухай үнэнд харьяалагддаг. 
Үлдсэн нь Хуулийн эрин үе, Нигүүлслийн эрин үе, Хаанчлалын эрин 
үе дэх ажлын гурван үе шат, мөн түүнчлэн ирээдүйн гэрчлэл юм. 
Эдгээр нь ч бас үзэгдлүүдийн тухай үнэн бөгөөд хамгийн гол, хамгийн 
чухал нь юм.

Үг нь махбодоор илэрсэн номын “Бие махбодтой болсон Бурханы үйлчлэл
ба хүний үүргийн ялгаа”-аас эш татав

Та нар одоо юугаар зэвсэглэх ёстойгоо мэдэх үү? Үүний нэг талд 
нь ажлын тухай үзэгдэл, нөгөө талд нь чиний хэрэгжүүлэлт багтана. 
Чи хоёр талыг хоёулыг нь ойлгож авах ёстой. Хэрвээ аминд дэвшил 
гаргах эрэл хайгуулд чинь үзэгдэл байхгүй бол чи суурьгүй байх болно. 
Хэрвээ чамд өчүүхэн ч үзэгдэл байхгүй, зөвхөн хэрэгжүүлэлтийн зам 

байгаа бөгөөд удирдлагын төлөвлөгөөний ерөнхий ажлын талаар 
ямар ч ойлголт байдаггүй бол чи хэнд ч хэрэггүй хүн юм. Үзэгдэлтэй 
холбоотой үнэнийг чи ойлгох ёстой бөгөөд хэрэгжүүлэлттэй холбоотой 
үнэний тухайд гэвэл чи тэдгээрийг ойлгосныхоо дараа хэрэгжүүлэх 
зохистой замыг олох хэрэгтэй; чи үгийн дагуу хэрэгжүүлж, өөрийнхөө 
нөхцөл байдлын дагуу орох хэрэгтэй. Үзэгдлүүд бол үндэс суурь 
бөгөөд хэрэв чи энэхүү бодит үнэнд ямар ч анхаарал хандуулдаггүй 
бол эцсийг нь хүртэл дагаж чадахгүй; ийм маягаар туршлагажих 
нь чамайг нэг бол замаа алдахад, эс бөгөөс унаж бүтэлгүйтэхэд 
хүргэнэ. Чи яагаад ч амжилтад хүрэхгүй! Агуу үзэгдлийг үндэс 
сууриа болгоогүй хүмүүс зөвхөн бүтэлгүйтнэ, тэд амжилтад хүрч 
чадахгүй. Чи бат зогсож чадахгүй! Бурханд итгэнэ гэдэг юу болохыг 
чи мэдэх үү? Бурханыг дагана гэдэг нь юу гэсэн үг болохыг мэдэх үү? 
Үзэгдэлгүйгээр чи ямар замаар алхах вэ? Өнөөдрийн ажилд чамд ямар 
ч үзэгдэл байхгүй бол чи огтхон ч бүрэн төгс болгуулж чадахгүй…

Хүмүүс үзэгдэлтэй болмогцоо суурьтай болдог. Энэхүү суурин 
дээр үндэслэн хэрэгжүүлэх үед, ороход хамаагүй илүү амархан байх 
болно. Тийм болохоор орох суурьтай болох үед чиний болгоомжлол 
байхгүй болж, чамд ороход маш амархан болох болно. Үзэгдлийг 
ойлгох, Бурханы ажлыг мэдэх гэдэг энэ тал нь амин чухал юм; үүнийг та 
нар нөөцдөө байлгах ёстой. Хэрвээ чи үнэний энэ талаар зэвсэглээгүй, 
харин зөвхөн хэрэгжүүлэлтийн замын талаар л ярьж мэддэг бол энэ 
чиний асар том дутагдал болно. Та нарын олонх нь үнэний энэ талыг 
чухалчилдаггүйг Би олж мэдсэн бөгөөд үүнийг сонсох үедээ зөвхөн 
үг болон хоосон сургаалыг сонсож байгаа мэт байдаг. Нэг л өдөр чи 
алдах болно. Өнөө үед чиний сайн ойлгодоггүй, хүлээж авдаггүй 
зарим нэг айлдвар байдаг; энэ тохиолдолд чи тэвчээртэйгээр эрж хайх 
ёстой бөгөөд ойлгох өдөр чамд ирнэ. Өөрийгөө улам их үзэгдлээр 
аажмаар зэвсэглэ. Чи ердөө цөөхөн сүнслэг сургаалыг ойлгодог байсан 
ч гэсэн энэ нь үзэгдэлд анхаарал хандуулахгүй, мөн юу ч ойлгохгүй 
байснаас л дээр. Энэ бүхэн нь чиний оролтод нэмэртэй бөгөөд 
эргэлзээг чинь арилгана. Үзлээр дүүрсэн байснаас энэ нь дээр. Эдгээр 
үзэгдлийг суурь болговол чи хавгүй дээр байх болно. Чамд ямар ч 
болгоомжлол байхгүй болж, зоригтой бөгөөд итгэлтэй орж чадна. 

Үргэлж төөрөлдөж, эргэлзсэн байдлаар Бурханыг дагах ямар хэрэгтэй 
юм бэ? Энэ чинь чихээ бөглөөд хонх хулгайлж байгаатай адил биш 
гэж үү? Хаанчлалд омог бардам алхаж орвол хэчнээн сайхан! Яагаад 
болгоомжлолоор дүүрэн байна гэж? Энэ бол гагцхүү өөрийгөө 
жинхэнэ тамд оруулж байгаа хэрэг биш гэж үү? Еховагийн ажлын 
тухай, Есүсийн ажлын тухай, ажлын энэ үе шатны тухай ойлголттой 
болмогцоо чи суурьтай болох болно.

Үг нь махбодоор илэрсэн номын “Та нар ажлыг ойлгох ёстой—
төөрөлдсөн байдлаар бүү дага!”-аас эш татав

Лавлагаанд зориулсан номлол, нөхөрлөлийн эшлэлүүд:

Чуулганы бүх түвшний удирдагч, ажилчид эцсийн өдрүүдэд 
хүн төрөлхтнийг аврах Бурханы ажилтай уялдуулахын тулд, шинэ 
итгэгчдийг услах ажлыг сайн хийх ёстой бөгөөд ингэснээр тэд аль 
болох богино хугацаанд үнэн зам дээр сайн суурийг тавьж, Бурханд 
итгэх зөв замд орж чадна. Шинэ итгэгчид Бурханы ажлыг хүлээн 
авсныхаа дараа эхний жилдээ сайн суурийг тавихгүй бол Сатан болон 
антихристүүдэд мэхлэгдэж, аюултай газар луу төөрч орох нь амархан 
хэвээр байх болно. Хэрэв ингэвэл, тэдэнд сайн мэдээг номлохын тулд 
төлдөг өндөр төлөөс маань ямар ч үр ашиггүй болно. Бурханы өмнө 
нэгэнт ирсэн хүмүүс яагаад Сатанд хууртагдаж, татагдаж оддог вэ? 
Үүний бурууг шинэ итгэгчдийн сул дорой байдалтай холбож болохгүй. 
Гол нь чуулганы бүх түвшний удирдагчид хангах, услах ажлаа сайн 
хийгээгүйгээс ийм нөхцөл байдал үүсдэг. Энэ бол чуулганы бүх 
түвшний удирдагчдын зайлсхийж болохгүй үүрэг хариуцлага юм. 
Бурханд үйлчилдэг бүх хүн Бурханд үнэнч байж, Бурханы төлөө 
дуртайяа өөрсдийгөө зарлагадаж, Бурханы хүслийг биелүүлэхээр 
нэгэн цагт шийдсэн байдаг. Хэрэв тэд Бурханы гэрт нэгэнт орж ирсэн 
хүмүүсийг үлдээж хүртэл чадахгүй юм бол Бурханы хүсэл хэрхэн 
биелэгдэх билээ? Ингэх нь Бурханыг мэхэлж, хуурч байгаа хэрэг 
биш гэж үү? Хэрэв Бурханд үйлчилдэг хүн Бурханы даалгаврыг 
гүйцэтгэж, Бурханы хүслийг биелүүлж чадахгүй юм бол тэд яаж 
Бурханы магтаалыг хүртэж, Түүний хаанчлалд орж чадах билээ? 
Бурханы хүслийг биелүүлэх гэж чухамдаа юу вэ? Хамгийн гол нь 

Бурханы ажлыг хүлээн зөвшөөрдөг бүх хүнд хүн төрөлхтнийг аврах 
гэсэн Бурханы санаа зорилгыг жинхэнэ утгаар нь ойлгож, Бурханы 
илэрхийлсэн бүх үнэнийг ойлгож, Бурханд үнэхээр дуулгавартай 
байж, Түүнд шүтэн мөргөдөг болоход нь туслах явдал юм. Энэ нь 
Бурханы хүсэл газар дээр хэрэгжиж байна гэсэн үг билээ. Хэрэв 
чуулганы удирдагчид болон янз бүрийн түвшний ажилчид өөрсдийгөө 
Бурханы авралын ажилд бүрэн зориулж, Түүний үгийг идэж уухад, 
үнэн-бодит байдалд орохын тулд Түүний шүүлт, гэсгээлтийг хүлээн 
авч, захирагдахад Түүний сонгосон хүмүүсийг залж чиглүүлж чадвал 
тэдгээр удирдагч, ажилчин нь Бурханы хүслийг биелүүлдэг хүмүүс 
юм. Тиймээс шинэ итгэгчдийг хурдан хугацаанд үнэн зам дээр 
бат суурийг тавьж, итгэлийнх нь зөв замд оруулахын тулд услах нь 
Бурханы гэрийн хамгийн гол, үндсэн ажил билээ. Шинэ итгэгчдийг 
услах ёстой үнэнд дараах үнэн орно: Бурханы ажлын гурван үе шатын 
үнэн; бие мах бодтой болсон Бурханы үнэн; Бурханы нэрсийн үнэн; 
Бурханы ажил ба хүний ажлын хоорондох ялгааны үнэн; хуурамч 
Христүүдээс жинхэнэ Христийг ялгах үнэн; Ариун Сүнсний ажлыг 
мэдэх, муу сүнсний ажлыг ялган таних үнэн; Бурханы үгийг бодит 
амьдралд оруулах үнэн; шударга хүн байх үнэн гэх мэт. Эдгээр үнэнийг 
Бурханы ажлыг дөнгөж хүлээн авсан бүх хүний зүрх сэтгэлийн гүн 
рүү нь усалбаас тэд сайн суурийг тавьж чадна. Энэ нь диавол Сатанаас 
үүдсэн ямар ч үймээнтэй тулгарсан байсан үнэн зам дээр бат зогсож, 
Бурханаас урвахгүй, үгүйсгэхгүй байж чадна гэдгийг баталгаажуулна. 
Хүний ажил ийм үр дүнд хүрэх үед л Бурханы хүслийн дагуу Түүнд 
үйлчилж, Бурханы хүслийг чин сэтгэлээсээ биелүүлдэг.

Ажлын зохицуулалтаас эш татав

Энэ бол чуулганы амьдралын зарчим: Бурханд чин сэтгэлээсээ 
итгэж, үнэнийг эрэлхийлдэг ах, эгч нарт онцгой хандах ёстой. Тэд 
шинэ итгэгч, олон жилийн турш Бурханд итгэгчийн аль нь ч байсан, 
тэднийг чин сэтгэлээсээ хайрлаж, бодит тусламж үзүүлж, тэдэнд 
өөрийгөө зориулах өчүүхэн сэтгэлтэй байх ёстой. Жирийн үед тэдэнтэй 
үнэний талаар илүү их нөхөрлөх хэрэгтэй, ингэснээр тэд үнэнийг аль 
болох хурдан ойлгож, амь нь өсөж чадна. Үнэнийг эрэлхийлдэггүй 

хүмүүсийн хувьд, хэрэв тэднийг хэсэг хугацаанд услаад, үнэнийг 
хайрладаггүй, үүнд ямар ч сонирхолгүй гэдэг нь ил болбол тэдэнд 
хэтэрхий их цаг хугацаа, хүчин чармайлт зарлагадах шаардлагагүй; 
чи үүргээ аль хэдийн биелүүлж, чамаас хүлээж байсан бүхий л сайн 
сайхан зүйлийг хийсэн учраас ингэх шаардлагагүй. Зарим хүмүүс өөр 
бодолтой байгаад “Үнэнийг эрэлхийлдэггүй хүмүүсийг илүү ихээр 
усалж, илүү ихээр хангах хэрэгтэй; тэднийг үнэнийг эрэлхийлэхэд 
хүргэх арга замуудыг бодож олох хэрэгтэй. Эсрэгээрээ, аль хэдийн 
үнэнийг эрэлхийлсэн хүмүүс хэрхэн эрэлхийлэхээ нэгэнт мэддэг 
тул цаашид тэдэнд санаа зовох шаардлагагүй” гэж хэлж магадгүй 
юм. Энэ үзэл бодол зөв үү? Үгүй, тийм биш. Үнэнийг хайрлахгүй 
байх явдал нь үнэнийг эрэлхийлдэггүй хүмүүсийн уг чанарт байна 
гэдгийг чи хүлээн зөвшөөрөх ёстой. Үнэнийг хайрладаггүй хүмүүсийн 
ерэн хувь нь үхсэн гэдэг нь нотолж болох зүйл юм. Чи үхсэн хүнийг 
амилуулахдаа бэлэн байна уу? Юу чамайг ингэж чадна гэж бодоход 
хүргэв? Хэрэв би үхсэн хүнтэй таарвал хурдхан холдох байсан. Хэрэв 
Ариун Сүнс хэн нэгэн дээр ажиллахгүй байгаа бол хэн ч юу ч хийгээд 
ямар ч ашиггүй байх болно. Хэрэв чи өөрт байгаа тэр хайраа бүхэлд 
нь Бурханд зориулах юм уу үнэнийг чин сэтгэлээсээ эрэлхийлж буй 
ах, эгч нарт өгсөн бол гайхалтай байх байсан. Зарим хүн утгагүй агаад 
өөрсдийгөө хэн болох, ямар чадвартай болохыг огт мэддэггүй; хэн 
нэгэн үхсэн байх тусам тэр хүнийг аврахыг тэд улам их хүсдэг. Эцэст 
нь тэд хүмүүсийг аврах гэж эцэс төгсгөлгүй оролдсон байх боловч 
хэнийг ч авраагүй байдаг. Эцэст нь тэд өөрсдийнхөө амийн оролтыг 
хойшлуулж, үнэнийг үнэхээр эрэлхийлж буй ах, эгч нарыг услах хүн 
байхгүй хэвээр, амийн өсөлт нь удааширдаг. Ингэх нь чухал ажлыг 
хойшлуулж буй хэрэг биш гэж үү? Ариун Сүнс ажлаа ямар хүмүүст 
төвлөрүүлж байгааг чи харах ёстой. Бурхан үнэнийг эрэлхийлдэггүй 
хүмүүсийг төгс болгодог уу? Ариун Сүнс хүртэл үүнийг хийхгүй 
юм бол хүмүүс яагаад мунхаглан үүнд цагаа үрэх ёстой гэж? Энэ бол 
хүний мэдлэггүй байдлын жишээ биш гэж үү? Тиймээс үнэнийг чин 
сэтгэлээсээ эрэлхийлж буй ах, эгч нарт чи илүү их дэмжлэг үзүүлэх 
ёстой, учир нь тэд Бурханы урьдаас тогтоож, сонгосон, Түүний аврах 
гэж байгаа хүмүүс юм. Хэрэв чи энэ хүмүүстэй үнэний талаар байнга 

нөхөрлөж, зүрх сэтгэл, оюун санаагаараа харилцан эв эетэй байж, бие 
биеэ дэмжиж, хангаж байвал эцэст нь та нар бүгд авралд хүрч чадна. 
Хэрэв чи энэ хүмүүстэй эв эетэй байж чадахгүй бол Бурханы хүслээс 
нүүр буруулжээ. Чуулган болгонд үнэнийг эрэлхийлж буй тун цөөхөн 
хүмүүс байдаг; Ариун Сүнсний ажил энэ хүмүүс дээр төвлөрдөг. Тэд 
чуулганы цөм нь билээ. Чуулганы цөм хэрхэн бий болдог вэ? Ариун 
Сүнс ямар хүмүүсийг анхаарч байна тэр хүмүүс нь чуулганы цөм 
болдог. Хэрэв чи энэ хүмүүсийг усалж, биеийн хэмжээг нь төлөвшихөд 
хүргэж, Бурханд итгэх зөв зам дээр хөл тавиулж чадвал үүргээ Бурханы 
хүслийн дагуу, хангалттай биелүүлэх болно. Хэрэв чи энэ хүмүүсийг 
услах тал дээр анхаарахгүй, зүгээр л тэднийг нэг тийш нь хаяж, үл 
тоомсорлон, Сатанд харьяалагддаг сүнсгүй үхсэн хүмүүс, Бурханы 
урьдаас тогтоож, сонгоогүй хүмүүс, тэдгээр үйлчлэл үзүүлэгчдийг 
аврахад голлон анхаарвал, энэ нь чи Бурхантай хөг нийлэхгүй байгааг 
нотолж байна; чи Түүний ажилд саад хийж, Ариун Сүнсний ажилтай 
хамтарч ажиллахгүй, ажлынхаа шийдвэрлэх цэгүүдэд хүрээгүй байна.

“Амийн оролтын тухай номлол ба нөхөрлөл” номоос эш татав

83. Бурханы сонгосон хүмүүсийг хүлээн авах зарчмууд
(1) Бурханы сонгосон хүмүүсийг зарчимтайгаар, чуулганы 

зохицуулалтад дуулгавартай байдлаар хайрлан хүлээж авах ёстой. 
Антихристүүд, ёрын муу хүмүүс, эсвэл муу ёрын сүнснүүдийг хэзээ ч 
бүү хүлээж ав;

(2) Гай зовлонгийн үеэр удирдагч ажилчид, түүнчлэн ах эгч нарыг 
аюулгүй байлгах ёстой. Энэ нь нэр төртэй хариуцлага бөгөөд бас сайн 
үйл хэрэг юм;

(3) Айл өрх нь энгийн агаад тав тухтай байдлыг голчлон, эдийн 
засгийн нөхцөл байдалдаа тохируулан чадах бүхнээ хийх ёстой. Элбэг 
дэлбэг идэж уух хориотой; харин бусдыг цадтал нь идүүлэх зарчмыг 
баримтал;

(4) Хэрвээ зочин байлгадаг айлд бэрхшээл тулгарвал чуулган 
түүнийг нь шийдвэрлэх ёстой; хэрвээ тэр айлд санхүүгийн асуудал 
гарвал зочин байлгах бүх зардлыг чуулганаас дааж болно.

Лавлагаанд зориулсан Библийн эшлэлүүд:

“Үнэнээр үнэнээр Би та нарт хэлье. Миний илгээдэг хэнийг ч 
хүлээн авдаг хүн Намайг хүлээн авдаг; Намайг хүлээн авдаг хүн 
Намайг Илгээгчийг хүлээн авдаг” (Иохан 13:20).

“Эш үзүүлэгчийн нэрээр эш үзүүлэгчийг хүлээн авдаг хэн ч бай 
эш үзүүлэгчийн шагналыг хүртэнэ; зөв шударга хүнийг зөв шударга 
хүний нэрээр хүлээн авдаг хэн ч бай зөв шударга хүний шагналыг 
хүртэнэ” (Матай 10:41).

Холбогдох Бурханы үг:

Ямар үүрэг гүйцэтгэж буйгаас үл хамааран чиний ойлгох ёстой 
зарчим, хэрэгжүүлэх ёстой үнэн адилхан байдаг уу? Чамаас удирдагч, 
ажилчин болооч гэж хүслээ ч, чи зочин хүлээн авч, хоол унд бэлдлээ ч, 
чуулганы гадуур зарим асуудал зохицуулах, аль эсвэл биеийн хүчний 
ажил хийх хүсэлт авлаа ч энэ бүх үүргийг захирдаг зарчим нь үнэн 
дээр тогтдог. Тэгвэл эдгээрээс хамгийн том, голлох зарчим юу вэ? 
Үүргээ зохистой биелүүлж, тэгэх явцдаа шаардлагатай стандартад 
хүрэхийн тулд чи үүрэг гэж юу болохыг мэддэг байх ёстой. Үнэндээ 
үүрэг гэж юу вэ? Энэ өөрийн чинь ажил мэргэжил үү? “Би хүмүүст 
хэчнээн мундаг, амжилттай яваагаа харуулахын тулд үүргээ сайн 
биелүүлэх ёстой, тэгвэл амьдрал минь утга учиртай болно” гэж бодон, 
үүрэгтээ ажил мэргэжил мэт хандах нь зөв үү? (Буруу.) Үүрэг гэж 
үнэндээ юу болохыг олон хүн мэддэггүй бөгөөд энэ үзэгдлийг одоо 
тодруулах ёстой. Үүрэг гэж юу вэ? Үүргийг чи удирддаг юм биш—энэ 
нь чиний өөрийн мэргэжил, чиний өөрийн ажил биш; харин ч Бурханы 
ажил юм. Бурханы ажилд чиний хамтын ажиллагаа шаардлагатай 
байдаг нь чиний үүргийг бий болгодог. Хүний хамтран ажиллах 
ёстой Бурханы ажлын хэсэг нь хүний үүрэг юм. Үүрэг бол Бурханы 
ажлын нэг хэсэг—энэ нь чиний ажил мэргэжил, хувийн бизнес 
биш, мөн амьдралын чинь хэрэг явдал ч биш. Чиний үүрэг гадаад, 
дотоод асуудлыг шийдвэрлэх явдал байсан ч бай, энэ бол Бурханы 
гэрийн ажил, мөн Бурханы удирдлагын төлөвлөгөөний нэг хэсгийг 
бүрдүүлдэг бөгөөд Бурханы чамд өгсөн даалгавар билээ. Энэ нь чиний 

хувийн ажил хэрэг биш. Тэгвэл чи үүрэгтээ хэрхэн хандах ёстой вэ? 
Иймээс чи үүргээ дур зоргоороо биелүүлж болохгүй…

Чи ямар ч үүрэг гүйцэтгэлээ гэсэн, Бурханы хүслийг ухаарч, 
Бурхан үүргээс чинь юу шаарддагийг ойлгохоор хичээх ёстой, 
тэгсэн цагт л зарчмын дагуу асуудлыг зохицуулж чадна. Үүргээ 
биелүүлэхдээ чи хувийн дур сонирхлынхоо дагуу хийж, өөрийн 
хүссэнээр хийж, өөрөө аз жаргалтай, тав тухтай, нэр төртэй болохоор 
хийж огт болохгүй. Хэрэв чи Бурханд дур сонирхлоо хүчээр тулгах 
юм уу өөрийн дур сонирхлыг үнэн мэт хэрэгжүүлж, үнэний зарчим 
мэт дагаж мөрдөх юм бол тэр нь үүргээ биелүүлж байгаа хэрэг биш 
бөгөөд үүргээ ийм маягаар биелүүлбэл Бурхан дурсан санахгүй. Зарим 
хүн үнэнийг ойлгодоггүй бөгөөд үүргээ сайн биелүүлнэ гэж юу гэсэн 
үг болохыг мэддэггүй. Тэд зүрх сэтгэл, хүчин чармайлтаа зориулж, 
махан биеэ хаяж, зовсон тул үүргээ биелүүлж байгаа нь стандартад 
нийцэх учиртай гэж боддог—гэхдээ тэгвэл яагаад Бурхан үргэлж 
сэтгэл хангалуун бус байдаг юм бэ? Энэ хүмүүс хаана буруутав? 
Бурханы шаардлагыг эрж хайхын оронд өөрсдийн санаа бодлын дагуу 
үйлдсэн нь тэдний алдаа байсан; тэд өөрсдийн хүсэл, сонирхол, аминч 
сэдлийг үнэн хэмээн авч үзсэн бөгөөд тэдгээрийг Бурханы дуртай 
зүйл, Бурханы стандарт, шаардлага мэт авч үзсэн. Тэд өөрсдийнхөө 
зөв, сайн, сайхан гэж боддог зүйлсийг үнэн хэмээн үзсэн; энэ бол 
буруу юм. Үнэн хэрэгтээ, хүмүүс заримдаа ямар нэг зүйлийг зөв 
гэж бодож болох ч энэ нь Бурханы хүсэлтэй нийцдэг гэсэн үг байх 
албагүй. Хүмүүс ямар нэг зүйлийг зөв гэж бодох тусмаа, өөрсдийнх 
нь бодож буй зүйл Бурханы шаардлагад нийцдэг эсэхийг харахын 
тулд үнэнийг төдий чинээ их эрж хайх ёстой. Хэрвээ энэ нь Бурханы 
шаардлага болон үгтэй зөрчилдөж таарвал чи үүнийг зөв гэж бодож 
байсан ч гэсэн үүнийг хүлээн зөвшөөрөх аргагүй, энэ нь ердөө хүний 
бодол бөгөөд чи үүнийг хэчнээн зөв гэж бодож байсан ч гэсэн энэ 
нь үнэнтэй нийцэх албагүй. Буруу, зөвийг тодорхойлох чинь гагцхүү 
Бурханы үгэнд үндэслэх ёстой бөгөөд чи ямар нэг зүйлийг хэдий зөв 
гэж бодож байсан ч Бурханы үгийн үндэслэл байхгүй л бол үүнийг 
хаях ёстой. Үүрэг гэж юу вэ? Энэ нь хүмүүст Бурханы даалгасан 
даалгавар юм. Тэгвэл чи үүргээ хэрхэн биелүүлэх ёстой вэ? Бурханы 

шаардлага, стандартын дагуу, хүний хувийн хүсэл бус, үнэний 
зарчимд үндэслэн үйлдсэнээр. Ийм маягаар, үүргийн гүйцэтгэл чинь 
стандартад нийцнэ.

Эцсийн өдрүүдийн Христийн ярианы тэмдэглэл номын
“Хүн үнэний зарчмыг эрж хайснаар л

үүргээ сайн биелүүлж чадна”-аас эш татав

6. Чи хүний хийх учиртай зүйлийг хийж, даалгавраа хэрэгжүүлж, 
хариуцлагаа биелүүлж, үүргээ гүйцэтгэх ёстой. Чи Бурханд итгэдэг 
учир Бурханы ажилд хувь нэмрээ оруулах хэрэгтэй; хэрвээ тэгэхгүй 
бол чи Бурханы үгийг идэж уухад болон Бурханы гэрт амьдрахад 
тэнцэхгүй.

Зургаадугаар зарлиг хүний үүрэгтэй холбоотой. Өмнөх амийн 
оролт, хувийн эрэл хайгуул чинь ямар байсан нь хамаагүй, мөн чиний 
хэв чанар, хүн чанарыг үл харгалзан хэрэв чуулганы ажил чамаас ямар 
нэг зүйлийг хийхийг шаарддаг бол хэчнээн их бэрхшээлтэй байсан ч 
чи үүнийг хийх ёстой; эс бөгөөс чи Бурханы гэрт байхад тохирохгүй—
Бурханы гэр хүмүүсийг үнэгүй байлгадаггүй! Бурханы гэр хүнээс 
ихийг шаарддаггүй: Нэгэн зэрэг сайн хэв чанар, хүн чанартай, ажилдаа 
сайн байхыг чамаас шаарддаггүй—гэхдээ хамгийн наад зах нь зан 
авир, үйлдэж байгаа байдал чинь хүлээн зөвшөөрөгдөхүйц байх ёстой. 
Чамд бага зэрэг Бурханаас эмээх хандлага байх ёстой бөгөөд тодорхой 
хэмжээнд Түүнд захирагдаж байгаагаа харуулах ёстой. Үүнийг ч 
хийж чадахгүй юм бол чи гэр лүүгээ яаравчлан буцаж, Бурханы гэрт 
мунгинахаа болих хэрэгтэй. Хэрэв чи үүргээ биелүүлэх чадвартай 
хэр нь биелүүлэхээс татгалзаж, Бурханы гэрт зүгээр л үнэгүй байхыг 
хүсдэг бол Бурханд чин сэтгэлээс итгэдэг хүний жишээ энэ мөн 
үү? Миний бодлоор бол тийм хүнийг шүтлэггүй хүн, үл итгэгчээс 
өөрцгүйд тооцож болно. Тэднийг харахаас ч ой гутмаар! Хэрэв чи 
Бурханд итгэхийг хүсэж байгаа бол зүй ёсоор итгэх хэрэгтэй; итгэхийг 
хүсэхгүй байгаа бол хэн ч чамаас үүнийг гуйгаагүй. Хэн чамайг итгэ 
гэсэн юм бэ? Итгэх нь чиний өөрийн хүсэл байсан. Ийм жижигхэн 
зүйлийг ч хийж чадахгүй юм бол Бурханд итгэх талаар яриад ч яах юм 
бэ? Хэрэв зөв шударга хүн байж чадахгүй юм бол хорвоогийн сайн 



1048

IV. Үүргээ гүйцэтгэх зарчмуудын талаар 

хүн, зарим нэг сайн үйл хийдэг хүн бай; үүнийг ч хийж чадахгүй юм 
бол чи хэрэггүй хог. Бурханы гэр хэрэггүй хогийг хүсдэггүй. Энэ бол 
хогийн цэг биш—ийм хог ямар ч хэрэггүй. Үнэний хэлтэрхий ч үгүй 
хүмүүсийг бүгдийг нь таягдан хаяж, цэвэрлэх ёстой! Та нар тэр бүх ёс 
жигшүүрт хэргийг үйлдэж огт болохгүй; та нар зарчмын дагуу үйлдэх 
ёстой. Жигшүүрт хэрэг үйлдэж, Бурханы гэрийн ажлыг үймүүлж, саад 
хийсэн хэнийг ч зайлуулж, нэг мөр таягдан хаях болно.

Эцсийн өдрүүдийн Христийн ярианы тэмдэглэл номын “Хаанчлалын эрин
үе дэх Бурханы захиргааны зарлигийн тухай яриа”-аас эш татав

Зарим хүн аймшигтай аминч, бүр туйлын аминчхан байдаг 
бөгөөд энэ нь тэдний уг чанарыг төлөөлдөг. Хүн болгон зарим талаар 
аминчхан байдаг боловч энд ялгаа бий. Бусадтай харилцахдаа зарим 
хүн бусдыгаа харж хандаж, санаа тавьж, тэдний талаар сэтгэл зовнин, 
юу ч хийсэн тэднийг бодолцдог байхад зарим нь тийм биш байдаг. Тун 
аминчхан бөгөөд ах эгч нараа гэртээ байлгахдаа хамгийн сайн зүйлээ 
гэр бүлийнхнийхээ өмнө тавьдаг хүнийг аваад үзье. Тэрээр хамгийн 
сайн хоолыг үргэлж гэр бүлийнхэндээ өгдөг атлаа ах эгч нарыг гэрт 
нь ирэхэд тэдэнд багахан хэмжээний тааруухан хоол л өгдөг. Харин 
төрөл садан нь ирэхэд хамгийн тав тухтай байлгахаар бүгдийг шийдэж 
зохицуулдаг. Гэтэл ах эгч нар нь ирэхэд шалан дээр унтуулдаг. Ах эгч 
нар нь өвдөх ч юм уу өөр бусад хүндрэлүүд гарахад тийм хүн тэднийг 
бүр огт бодох ч үгүй, анзаараагүй мэт авирладаг. Тэднийг зочлоход 
гэртээ хонуулж байгаа нь их юм гэж тэр боддог. Тийм хүмүүс огтхон 
ч бусдад санаа тавьж, бусдын талаар санаа зовнидоггүй; тэд зөвхөн 
өөрсдөдөө болон төрөл садандаа л санаа тавьдаг. Тэдний энэхүү 
аминчхан уг чанар нь бусдад санаа тавих хүсэлгүй байгааг нь 
тодорхойлдог. Бусдад санаа тавихад алдагдал хүлээж, маш их хүчин 
зүтгэл гаргах хэрэг гарна гэж боддог. Зарим хүн “Аминчхан хүн 
бусдад хэрхэн санаа тавихаа мэддэггүй” хэмээн учирлаж магадгүй. 
Тэгвэл тэд яагаад төрөл садандаа тийм сайн хандаж, хэрэгцээ 
шаардлагад нь бүрэн санаа тавьдаг юм бэ? Юу дутагдаж байгааг нь, 
ямар үед юу өмсөж, юу идэхэд тохиромжтойг тэд яаж мэддэг юм 
бэ? Тэд бусад хүнд яагаад тэгж хандаж чаддаггүй юм бэ? Үнэндээ 

тэд энэ бүхнийг ойлгодог боловч аминчхан байдаг. Уг чанар нь үүнийг 
тодорхойлдог.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Лавлагаанд зориулсан номлол, нөхөрлөлийн эшлэлүүд:

Сайн үйл бэлдэнэ гэдэг нь өөрийн үүргийг биелүүлэх гэсэн үг 
юм. Хэрэв Бурханы хүсэлтэй бүрэн нийцэлтэйгээр үүргээ биелүүлж, 
үр дүнд хүрвэл үүргээ биелүүлэх тусмаа улам их сайн үйл бэлдэнэ. 
Харин Бурханы хүслийн дагуу биш, зарчмын дагуу биш байвал чиний 
хийдэг зүйл сайн үйл биш юм. Жишээлбэл, бид бусдыг гэртээ хүлээн 
авч, бусдад тусалж, өглөг өгөх үедээ эдгээр зүйлийг хэний төлөө 
хийдэг вэ? Бурханд чин сэтгэлээсээ итгэж, үнэнийг эрэлхийлдэг 
хүмүүсийн төлөө хийдэг. Эдгээрийг Бурханы сонгосон хүмүүст 
өгөх ёстой. Хэрэв чи энэ хүмүүст биш, харин шүтлэггүй хүмүүс, 
үл итгэгчид, антихристүүд, мууг үйлдэгчдэд хангамж, өглөг өгч, 
тусалдаг бол энэ нь асуудалтай бөгөөд сайн үйл биш юм. Бурханы 
зүрх сэтгэлд нийцтэй, Бурханы аврах хүмүүс буюу Бурханы үнэхээр 
сонгосон хүмүүсийн төлөө хийх үед л эдгээр нь сайн үйл мөн. Зарим 
хүн хуурамч удирдагчдыг ялган таних чадваргүй байдаг. Тэд хуурамч 
удирдагчдын бичиг үсэг, хоосон сургаалыг сүнслэг гэцгээж, зусардаж, 
тэднийг гэртээ хүлээн авч, хамгийн сайн хоолоор хооллож, хамгийн 
гоё ганган хувцас өгнө. Энд ямар асуудал байна вэ? Энэ нь сайн үйл 
хийж байгаа хэрэг үү? Энэ нь харалган байдал, зарчимгүй үйлдэх 
явдалд хамаардаг. Иймэрхүү хүмүүс гаднаа олон сайн үйл үйлддэг 
мэт харагддаг ч эдгээр зүйлийн алийг нь ч Бурхан ерөөдөггүй бөгөөд 
эдгээрийн аль нь ч Бурханы хүсэлд нийцдэггүй. Энэ бүх хүчин зүтгэл 
нь салхинд хийсгэсэн мөнгө болж, зөв газраа ашиглагддаггүй. Ийм 
учраас гэртээ хүн хүлээн авах үүрэг гүйцэтгэдэг, өглөг өгдөг хүмүүс 
зарчимтай, ялган таних чадвартай байх ёстой. Хэрэв муу хүн чанартай 
хүмүүс, чуулганд олиггүй авирладаг, чуулганыг хуурч өөрсдийгөө 
тэжээлгэдэг, үнэний талаар нөхөрлөж чаддаггүй, туршлагын жинхэнэ 
гэрчлэлгүй хүмүүсийг гэртээ хүлээн авч, тэдэнд өглөг өгдөг бол эдгээр 
нь хуурамч удирдагчид, антихристүүд, зүгээр л чуулганаар тэжээлгэдэг 

хүмүүс юм. Тэднийг бүү гэртээ хүлээн ав. Тийм хүмүүсийг Бурханы 
гэр таягдан хаяна. Тиймэрхүү хүмүүстэй уулзах үедээ чи ялган таних 
чадвартай байж, мэргэн ухаан ашиглан тэднээс сэрэмжлэх ёстой. 
Зарим нь: “Би хэзээ ч тийм хүнтэй уулзаж байгаагүй, бас надад ялган 
таних чадвар байхгүй. Түүнийг би гэртээ хүлээн авахаас татгалзах 
учиртай юм уу?” гэцгээдэг. Тийм нөхцөлд эхлээд түүнийг гэртээ 
хүлээн ав, тэгээд энэ хүнийг илчлээч гэж зөв санаа зорилготойгоор 
Бурханд залбир. Нэг өдөр чи тэр юу болохыг тодорхой харж чадах 
үедээ “Үнэнийг хайрладаггүй, үнэнийг эрэлхийлдэггүй хүн гэдгийг 
тань одоо би олж мэдлээ. Та үргэлж бичиг үсэг, хоосон сургаалаар 
хүмүүст сургамжилж, хүмүүсийг боогдуулдаг. Та бол хуурамч итгэгч, 
хуурамч удирдагч, хуурамч ажилчин байна. Та энд маш удсан атлаа 
өчүүхэн ч болов үнэн-бодит байдлыг ойлгоход биднийг чиглүүлээгүй, 
танд жинхэнэ гэрчлэл байхгүй, танаас бид ямар ч ашиг тус хүртээгүй. 
Би буруу хүнээ гэртээ хүлээн авчээ. Таныг гэртээ хүлээн авлаа гээд 
Бурхан намайг ерөөхгүй, иймээс би таныг цаашид гэртээ хүлээн 
авахгүй” гэж хэлж болох юм. Чи хуурамч удирдагч олж илрүүлсэн 
учраас ингэхэд огт буруутах юмгүй. Хэрэв хэн нэгэн үнэхээр чиний 
ах эгч бөгөөд хэдийгээр зарим завхрал илчилдэг байж болох ч үнэний 
талаар нөхөрлөж, өөрсдийгөө мэдэж чаддаг бол тэдэнд чи зөв хандах 
учиртай. Зарим удирдагч, ажилчин завхрал илчилдэг ч үнэнийг хүлээн 
авч, засалт, харьцалт хүлээн авч чадна гэдгийг бодолцож үз. Тэд сайн 
хүмүүс, гэртээ хүлээн авах учиртай төрлийн хүмүүс юм. Хэрэв тэд 
дэндүү их завхрал илчилж, өөрсдийнхөө талаар өчүүхэн ч ойлголтгүй 
байхын хажуугаар бусдад цаг ямагт сургамж айлдаж, өөрсдийнх 
нь талаар сөрөг бодолтой байх үед чинь, аль эсвэл асуудлыг 
нь хэлж өгөх үед чинь чамайг дайсан гэж үзэж, мууг үйлдэгч 
хэмээн дайрч давшилдаг бол чи антихрист буюу мууг үйлдэгчтэй 
учирсан байна. Тийм хүмүүсийг голж, гэртээ хүлээн авахгүй байх 
учиртай. Иймэрхүү хүмүүс дэндүү ёрын муу байдаг бөгөөд үнэнийг 
эрэлхийлдэг хүмүүс биш юм.

Дээрхийн нөхөрлөлөөс эш татав

Бурханы хүслийн дагуу сайн үйл бэлтгэх ёстой. Нигүүлслийн эрин 
үед Эзэн Есүс: “Үнэнээр Би та нарт хэлье, та нар Миний ах дүүсийн 
хамгийн дорд нэгэнд ингэж хандсан бол Надад тэгж хандсан хэрэг” 
(Матай 25:40) гэж хэлсэн. Жинхэнэ итгэлтэй, сайн хүмүүс бөгөөд мууг 
үйлдэгчид, чуулганаар тэжээлгэгчид, антихристүүд, үл итгэгчид биш 
л бол удирдагч, ажилчин биш, хамгийн наад захын ах эгч нарынхаа ч 
төлөө хийдэг аливаа зүйл чинь Эзэний төлөө хийж байгаатай адилхан 
бөгөөд үүнтэй яг адил шагнагддаг. Иймээс Бурханд итгэгчид хангалттай 
хэмжээний сайн үйл бэлдэх хэрэгтэй ба ингэх ямар ч боломжийг алдах 
учиргүй. Эх газрын Хятадад олон ах эгч агуу улаан луунд мөшгөгдөн, 
эрэн сурвалжлагдаж, нуугдах газаргүй байдаг. Зарим ах эгч тэднийг 
гэртээ хүлээн авч, нууж хаацайлснаар эрсдэл үүрдэг. Тийм хүмүүс 
Бурханд үнэнч байдаг бөгөөд Бурханаас ерөөл хүртэнэ. Түүнчлэн 
гэртээ харихад хэцүү байгаа ах эгч нар бий. Тэдний гэрт хүүхэд 
хөгшдийг нь асрах хүн байдаггүй бөгөөд гэр бүлийнхэн нь зүгээр л 
амин зуулгаа залгуулах гэж олон бэрхшээлтэй тулгардаг. Гэхдээ тэдэнд 
хайраар хандаж, гар сунган тусалдаг зарим ах эгч бий. Энэ нь үнэхээр 
сайн үйл мөн. Хэрэв нэг ах юм уу эгчийг баривчлагдсаны дараа гэр 
бүл нь хүндрэл бэрхшээлд нэрвэгдэхийг хараад бид тэднийг анхаарч, 
хайхрахгүй, зөвхөн өөрсдөдөө л анхаарах юм бол чуулганд үнэхээр 
Бурханы сонгосон хүмүүс байхгүй, зөвхөн үл итгэгчид байгаа хэрэг 
юм. Ийм хүмүүс сайн үйл хийдэггүй, зүрх сэтгэлд нь хайр байдаггүй. 
Зарим хүн эрх мэдэлд дурлаж, “Дээгүүр түвшний удирдагчдыг гэртээ 
хүлээн авах нь л Эзэнд тэгж хандаж байгаа хэрэг. Бурханыг гэртээ 
хүлээн авснаар л шагнагдах учир эгэл жирийн ах эгч нарын тухайд би 
хайхардаггүй, тэднийг гэртээ хүлээн авахгүй” гэж үргэлж боддог. Энд 
ямар асуудал байна вэ? Жинхэнэ ах эгч биш, үнэнийг хайрладаггүй, 
нэр төдий итгэгч гэдгийг нь олж илрүүлэх үедээ л чи тэднийг гэртээ 
хүлээн авахаас татгалзаж чадна. Хэрэв жинхэнэ итгэгч мөн бол зарим 
нэг завхрал илчилж байлаа ч энэ нь хэвийн зүйл, хэн ч төгс байдаггүй 
бөгөөд тэднийг чи гэртээ хүлээн авах хэрэгтэй. Зарим хүн гэртээ хүн 
хүлээн авах үүргээ гүйцэтгэж байхдаа үнэнийг хэрэгжүүлж чаддаг. Тэд 
Бурханыг хайрлах хайр, Бурханыг сэтгэл хангалуун байлгах хүслээсээ 
үүдэн ах эгч нараа гэртээ хүлээн авч чаддаг. Эцсийн эцэст ах эгч нар 

нь тийм хүмүүсээс Бурханы хайрыг олж харж, хүмүүсийг өршөөх 
Бурханы өршөөл, жинхэнэ хүний төрхийг амьдран харуулах гэж юу 
болох, хүмүүсийн эзэмших ёстой мөс чанар, эрүүл ухааныг харж, 
хүн хэрхэн биеэ авч явах учиртайг мэддэг. Хэдийгээр тийм хүмүүс 
чуулганы удирдагч биш боловч бусад нь тэднээс асар их ашиг тус 
хүртэж чадна. Тийм хүмүүс үнэнийг эрэлхийлдэг, Бурханы хүслийг 
анхаардаг, Бурханыг хайрладаг зүрх сэтгэлтэй учир ах эгч нартаа 
хүлээцтэй, тэвчээртэй хандаж чаддаг. Ах эгч нар нь ямар ч завхрал 
илчиллээ гэсэн тэд зэвүүцэлгүй Бурханд залбирч, Бурханд найдаж, 
асуудлыг шийдвэрлэхийн тулд үнэнийг эрж хайж чаддаг. Түүнчлэн 
тэд бусдад ашиг тус хүртээхээр үнэний талаар болон туршлагын 
гэрчлэлийнхээ талаар нөхөрлөж, бусад хүнд ч бас үүргээ биелүүлж 
чаддаг. Үүргээ ийм маягаар биелүүлэх нь Бурханы хүсэлд бүрэн 
нийцдэг, мөн тийм хүмүүс Бурханы зүрх сэтгэлд нийцэлтэй байдаг.

Дээрхийн нөхөрлөлөөс эш татав

84. Сайн үйл бэлдэх зарчмууд
(1) Биелүүлэх ёстой бүх үүргээ үнэнчээр, сайтар биелүүл. 

Хариуцлага үүрэхдээ ухамсартай байж, үргэлж сайжрахаар чармай, 
хайхрамжгүй, хааш яаш бүү бай, цэвэр мөс чанартай бол;

(2) Үүргээ гүйцэтгэх зуураа асуудалтай тулгарах бүрдээ үнэнийг 
эрж хайж чаддаг бай. Зарчмын дагуу үйлддэг бол, Бурханы даалгасан 
зүйлд үргэлж үнэнч бай;

(3) Үнэн-зарчмыг мөрд, ах эгч нартай элэгсэг бай, ёрын муу 
хүмүүс болон антихристүүдийн чуулганд өдөөсөн үймээн самууныг 
илчилж, хязгаарлаж чаддаг бай, Бурханы сонгосон хүмүүсийг хамгаал;

(4) Хүн чуулганы ажлыг хамаг чадлаараа хамгаалах ёстой бөгөөд 
Бурханы гэрийн бүх ажлыг эрсдэл үүрэх зоригтойгоор, эцсээ хүртэл 
үнэнчээр гүйцэлдүүлэхэд хүч чармайлтаа хайрлахгүй зориулах ёстой.

Холбогдох Бурханы үг:

Одоо бол Би хүн бүрийн төгсгөлийг тодорхойлдог үе, харин хүнийг 
хүн болгож эхлэх үе шат биш. Би хүн бүрийн үг, үйлдлийг, Намайг 

дагасан тэдний зам, тэдний төрөлх шинж чанар болон эцэстээ тэд биеэ 
хэрхэн авч явсныг бүртгэлийн дэвтэртээ нэг бүрчлэн тэмдэглэдэг. Ийм 
маягаар, ямар ч хүн байлаа гэсэн, хэн ч Миний гараас мултрахгүй 
бөгөөд Миний тогтоосончлон бүгд өөрсдийн төрөлтэй хамт байх 
болно. Би нас, зэрэг зиндаа, зовлонгийн хэмжээ, ялангуяа өрөвдүүлж 
буй түвшинд нь үндэслэж бус, харин үнэнийг эзэмшдэг эсэхийнх нь 
дагуу хүн бүрийн хүрэх газрыг тодорхойлдог. Үүнээс өөр сонголт гэж 
үгүй. Бурханы хүслийг дагадаггүй бүх хүн ч бас шийтгүүлнэ гэдгийг та 
нар ухаарах ёстой. Энэ бол хэн ч өөрчилж чадахгүй зүйл юм. Тиймээс 
шийтгүүлдэг бүх хүн Бурханы зөвт байдлын улмаас болон тоймгүй 
олон муу үйлийнхээ залхаан цээрлүүлэлтийг амсдаг юм. Би эхэлснээс 
нь хойш төлөвлөгөөндөө ганц ч өөрчлөлт хийгээгүй. Хүний тухайд 
гэх юм бол, ердөө л Миний үгээ чиглүүлдэг хүмүүсийн тоо хорогдож, 
үнэхээр сайшаадаг хүмүүсийн тоо ч бас хорогдож байх шиг байна. 
Гэхдээ Миний төлөвлөгөө хэзээ ч өөрчлөгдөөгүй гэдгийг Би баттай 
хэлнэ; харин ч хүний итгэл, хайр үргэлж өөрчлөгдөж, дандаа багасан, 
хүн бүр Надад зусардаж байснаа хүйтэн хөндий хандаж, бүр Намайг 
хаяхдаа хүрэх ч боломжтой. Би зэвүүцэж, үзэн ядаж, эцэст нь шийтгэл 
оноомоор болох хүртэл та нарт хандах Миний хандлага халуун дулаан 
ч биш, хүйтэн цэвдэг ч биш байх болно. Гэвч шийтгэлийн чинь 
өдөр Би та нарыг мөн л харна, харин та нар Намайг харж чадахаа 
болино. Та нарын дундах амьдрал Миний хувьд хэдийн залхмаар, 
сонирхолгүй болсон тул та нарын хорсолтой үгийн доромжлолоос 
зайлсхийж, тэвчихийн аргагүй арчаагүй ааш авираас чинь холдож, та 
нар цаашид Намайг хуурч, эсвэл Надад хааш яаш байдлаар хандахаас 
зайлсхийхийн тулд өөр орчинд амьдрахаар сонгочихсон гэдгээ хэлэх 
нь илүүц юм. Та нарыг орхин явахаасаа өмнө Би үнэнтэй нийцдэггүй 
зүйл хийхийг цээрлэ гэж та нарт бас л захих ёстой. Харин ч та нар 
бүгдэд таалагдах, бүгдэд ашиг тус авчрах, мөн өөрийн чинь хүрэх 
газарт ашиг тустай зүйл хийх хэрэгтэй, эс бөгөөс гамшгийн дунд өөр 
хэн ч биш, чи л зовно.

Үг нь махбодоор илэрсэн номын “Хүрэх газрынхаа төлөө
хангалттай сайн үйл бэлд”-ээс эш татав

Намайг хайрлаж, өөрсдийгөө орхидог хүмүүс дээр Миний өршөөл 
харагддаг. Харин хорон муу хүмүүст очдог шийтгэл нь яг нарийндаа 
Миний зөвт зан чанарын нотолгоо, тэр ч бүү хэл, Миний уур хилэнгийн 
гэрчлэл юм. Гамшиг ирэх үед Намайг эсэргүүцдэг бүхэн өлсгөлөн, 
тахалд нэрвэгдээд цурхиран уйлна. Бүх төрлийн хорон мууг үйлдсэн 
боловч Намайг олон жил дагасан хүмүүс нүглийнхээ төлөөсийг 
төлөхөөс зайлахгүй; тэд ч бас хэдэн сая жилийн турш ховорхон үзэгдэх 
гамшигт унаж, байнга айж, түгшсэн байдалтай амьдарна. Надад үнэнч 
зангаа харуулсан дагагчид маань баярлан хөөрч, Миний сүр хүчийг 
шагшин магтана. Тэд үгээр хэлэхийн аргагүй сэтгэл ханамжийг 
мэдэрч, хүн төрөлхтөнд Миний урьд өмнө хэзээ ч хайрлаж байгаагүй 
баяр хөөр дунд амьдарна. Учир нь Би хүний сайн үйлийг нандигнаж, 
муу үйлийг нь жигшдэг билээ. Би хүн төрөлхтнийг анх залж чиглүүлж 
эхэлснээсээ хойш Өөртэйгөө санаа нэгтэй бүлэг хүмүүсийг олж авах 
гэж хүсэмжлэн найдсаар ирсэн юм. Харин Надтай адил санаатай биш 
хүмүүсийг Би хэзээ ч мартдаггүй; Би зүрх сэтгэлдээ тэднийг үргэлж 
үзэн ядаж, тэдэнд цээрлэл авчрах боломжийг хүлээдэг бөгөөд үүнийг 
Би баясан харна. Одоо Миний өдөр нэгэнт ирчихлээ, Би цаашид хүлээх 
хэрэггүй!

Миний сүүлчийн ажил хүнийг шийтгэхийн төлөө төдийгүй, 
мөн хүний хүрэх газрыг зохицуулахын төлөө байдаг. Түүнчлэн энэ 
нь бүх хүнд Миний үйл хэрэг, үйлдлийг хүлээн зөвшөөрүүлэхийн 
төлөө байдаг. Миний хийсэн бүхэн зөв, мөн Миний хийсэн бүхэн 
бол Миний зан чанарын илэрхийлэл, харин хүний үйл хэрэг биш 
бөгөөд хүн төрөлхнийг бий болгосон нь байгаль бүр ч биш, харин 
бүтээлийн амьд зүйл бүрийг тэжээн тэтгэдэг нь Би юм гэдгийг хүн 
нэг бүрд харуулахыг Би хүсдэг. Миний оршин тогтнолгүйгээр хүн 
төрөлхтөн мөхөж, гай зовлонгийн дайралтад л өртөнө. Үзэсгэлэнт 
нар, сарыг, эсвэл ногоон дэлхийг нэг ч хүн дахин хэзээ ч харахгүй; 
хүн төрөлхтөн гагцхүү хүйтэн шөнө, туулахын аргагүй үхлийн 
харанхуйн хөндийтэй л тулгарна. Би бол хүн төрөлхтний цорын 
ганц аврал. Би бол хүн төрөлхтний цорын ганц найдвар, түүнчлэн 
Би бол бүх хүн төрөлхтний оршин тогтнол тулгуурлаж байдаг Нэгэн 
билээ. Надгүйгээр хүн төрөлхтөн дорхноо зогсонги байдалд орно. 

Надгүйгээр хүн төрөлхтөн сүйрлийн гай зовлон амсаж, төрөл бүрийн 
сүнсний хөлд гишгэлэгдэнэ, гэхдээ хэн ч Намайг анхаардаггүй. Би 
өөр хэний ч хийж чадахгүй ажлыг хийсэн бөгөөд хүн зарим нэг сайн 
үйлээрээ Миний ачийг хариулж чадна гэж л найддаг. Тун цөөхөн хүн 
Миний ачийг хариулж чадсан хэдий ч Би хүний ертөнц дэх аянаа ямар 
ч атугай дуусгаж, ажлынхаа дараагийн алхмыг эхлүүлнэ, учир нь энэ 
олон жилийн турш хүмүүсийн дунд ийш, тийш гүйсэн минь бүгд үр 
дүнтэй байсан бөгөөд Би тун сэтгэл хангалуун байна. Би хүмүүсийн 
тоог биш, харин тэдний сайн үйлийг л анхаардаг. Товчхондоо, та 
нар өөрсдийн хүрэх газарт зориулан хангалттай сайн үйл бэлдэнэ 
гэж Би найддаг. Тэгвэл Би сэтгэл хангалуун болно; эс бөгөөс та нарт 
тохиолдох гамшгаас хэн ч зугтаж чадахгүй. Гамшиг Надаас үүдэлтэй 
бөгөөд мэдээж Би зохион байгуулдаг. Хэрвээ та нар Миний нүдэнд 
сайн харагдаж чадахгүй бол гай гамшгийн зовлон амсахаас зайлахгүй. 
Гай зовлонгийн дунд, та нарын үйлдэл, үйл хэрэг чинь бүхэлдээ зүй 
зохистой гэж тооцогдоогүй, учир нь та нарын итгэл, хайр хий хоосон 
бөгөөд хулчгар юм уу хатуужилтай гэдгээ л та нар харуулсан. Энэ 
тухайд Би зөвхөн сайн, муу гэдгийг шүүнэ. Та нарын тус тусын бүх 
үйлдэл, бүх илэрхийллийг Би анхаарсаар байдаг бөгөөд үүний үндсэн 
дээр төгсгөлийг чинь тодорхойлно. Гэхдээ Би үүнийг тодорхой болгох 
ёстой: Гай зовлонгийн үеэр Надад өчүүхэн төдий ч үнэнч байгаагүй 
хүмүүст Би цаашид өршөөнгүй хандахгүй, учир нь Миний өршөөл 
ердөө энэ хүртэл үргэлжилдэг. Түүнчлэн Надаас нэгэнтээ урвасан 
хэнд ч Би дургүй, найз нөхдийнхөө ашиг сонирхлыг худалддаг 
хүмүүстэй харилцах бүр ч дургүй. Тухайн хүн хэн байх нь хамаагүй, 
энэ бол Миний зан чанар юм. Би та нарт үүнийг хэлэх ёстой: Миний 
зүрх сэтгэлийг шархлуулдаг хэн ч Надаас хоёр дахь удаагаа өршөөл 
хүртэхгүй бөгөөд Надад үнэнч байсаар ирсэн хэн боловч зүрх сэтгэлд 
минь үүрд үлдэнэ.

Үг нь махбодоор илэрсэн номын “Хүрэх газрынхаа төлөө
хангалттай сайн үйл бэлд”-ээс эш татав

Хүний үйл хэргийг сайн, муу гэж шүүдэг стандарт юу вэ? Чамд, 
чиний бодол, илэрхийлэл, үйлдэлд үнэнийг хэрэгжүүлж, үнэний 

бодит байдлыг амьдран харуулж байгаа гэх гэрчлэл байгаа эсэхээс 
энэ нь шалтгаалдаг. Хэрэв чи ийм бодит байдалгүй, үүнийг амьдран 
харуулдаггүй бол мууг үйлдэгч эргэлзээгүй мөн юм. Бурхан мууг 
үйлдэгчдийг хэрхэн хардаг вэ? Чиний бодол, гадаад үйлдэл Бурханд 
гэрчлэл хийдэггүй, Сатаныг ч шившиглэж, ялдаггүй; харин Бурханыг 
шившиглэж, Бурханыг ичгүүрт автуулах тэмдгээр дүүрэн байдаг. Чи 
Бурханд гэрчлэл хийж, Бурханы төлөө өөрийгөө зарлагадаж байгаа 
юм биш, мөн Бурханы өмнө хүлээсэн үүрэг, хариуцлагаа биелүүлж 
байгаа ч юм биш, харин өөрийнхөө төлөө үйлдэж байна. “Өөрийнхөө 
төлөө” гэдгийн утга нь юу вэ? Сатаны төлөө гэсэн үг. Иймээс эцэст нь 
Бурхан “Ёс бусыг үйлдэгчид та нар Надаас зайл” гэж хэлнэ. Бурханы 
нүдээр бол чи сайн үйл хийгээгүй, харин ч зан авир чинь ёрын муу 
болж хувирсан. Бурханы сайшаалыг хүртэхийн оронд чи яллагдана. 
Бурханд ингэж итгэдэг хүн юу олж авахаар эрж хайдаг вэ? Тийм 
итгэл эцэстээ хий дэмий болох бус уу? Үүргээ биелүүлдэг бүх хүний 
хувьд, үнэний талаарх ойлголт нь хэчнээн гүн гүнзгий, эсвэл өнгөц 
байх нь хамаагүй, үнэн-бодит байдалд орох хэрэгжүүлэлтийн хамгийн 
энгийн арга нь бүх зүйл дээр Бурханы гэрийн ашиг сонирхлыг бодож, 
аминчхан хүсэл, хувийн санаархал, сэдэл, нэр хүнд, байр сууриа орхих 
явдал юм. Бурханы гэрийн ашиг сонирхлыг эн тэргүүнд тавих нь 
хүний хийх ёстой наад захын зүйл билээ.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Бурханд итгэдэг ихэнх хүн Бурханы төлөө өөрсдийгөө зарлагадаж, 
зориулахдаа баяртай байдаг. Гэхдээ жинхэнээсээ чин сэтгэлээ зориулж, 
золиос гаргаж чаддаг хүмүүс л жинхэнэ бодит байдалтай байдаг. Ихэнх 
хүн үнэнийг дуртайяа эрэлхийлдэг ч үнэнийг хэрэгжүүлж, олж авахын 
тулд төлөөс төлж чаддаг нь харьцангуй цөөн. Эгзэгтэй мөч ирж, 
чамаас золиос гаргаж, хаяхыг хүсэхэд чи тэгж тэвчдэггүй. Энэ бол 
байж боломгүй явдал бөгөөд Бурханд чин сэтгэлээсээ ханддаггүй чинь 
эндээс харагддаг. Чухал мөч байх тусам хүмүүс захирагдаж, хувийн 
ашиг сонирхол, нэрэлхүү, бардам зангаа орхиж, үүргээ зүй зохистой 
биелүүлж төдий чинээ чаддаг бол тэгсэн цагт л Бурхан тэднийг санана. 

Эдгээр нь бүгд сайн үйл! Хүмүүс юу ч хийлээ гэсэн, нэрэлхүү, бардам 
зан нь чухал уу, Бурханы алдар суу чухал уу? (Бурханы алдар суу.) 
Хариуцлага чинь чухал уу, ашиг сонирхол чинь чухал уу? Хариуцлагаа 
биелүүлнэ гэдэг хамгийн чухал зүйл бөгөөд чи үүнийг гүйцэтгэх 
үүрэгтэй. Энэ бол уриа лоозон биш; хэрвээ чи сэтгэлийнхээ мухарт 
ингэж бодож, ийм маягаар хэрэгжүүлэх гэж хичээдэг бол багахан бодит 
байдал руу орсон байх бус уу? Тэгэхээр наад зах нь бодит байдлын 
тэр тал нь чамд байдаг болсон гэсэн үг. Тодорхой нэг зүйлтэй тулгарах 
үед чиний зуурдын субьектив хүсэл, бардам, нэрэлхүү зан замд чинь 
тээр болохоо больж, өөрийн үүрэг, Бурханы хүсэл, Бурханд гэрчлэл 
хийх явдал болон өөрийн хариуцлагыг чи эн тэргүүнд тавина. Энэ нь 
гэрчлэл хийх тун сайхан арга бөгөөд Сатаныг шившиглэдэг! Сатан 
энэ бүхнийг харсныхаа дараа юу гэж боддог вэ? Хэрвээ чи үнэхээр 
үүнийг хийж, бодит үйлдэл гаргаж, Бурханд үнэхээр гэрчлэл хийж, 
Сатанаас нүүр буруулж, зүгээр ч нэг уриа лоозон хашхирахаас илүү 
их юм хийж байгаа бол Сатаныг шившиглэж, Бурханыг гэрчлэхэд 
үүнээс дээр арга гэж үгүй. Бурханд гэрчлэл хийх, Сатаныг орхиж, 
голох шийдвэрээ Сатанд харуулахын тулд янз бүрийн арга ашиглах 
хэчнээн сайхан гээч!

Эцсийн өдрүүдийн Христийн ярианы тэмдэглэл номын
“Бурханыг болон үнэнийг олж авна гэдэг

хамгийн баяртай зүйл”-ээс эш татав

Чуулганы удирдагч байхын тулд асуудлыг шийдвэрлэхэд үнэнийг 
ашиглаж сураад зогсохгүй авьяаслаг хүмүүсийг илрүүлж, хөгжүүлж 
сурах ёстой бөгөөд тэднийг яавч дарлаж, тэдэнд атаархах ёсгүй. 
Үүргээ ийнхүү биелүүлэх нь стандартад нийцдэг ба тэгж хийдэг 
удирдагч, ажилчид стандартад нийцдэг. Хэрэв бүх зүйл дээр зарчмын 
дагуу үйлдэж чаддаг болбол чи үнэнч байгаа хэрэг. Бусад хүн өөрөөс 
нь илүү, давуу байх вий, өөрөө үл тоогдож байхад бусад нь хүндлэгдэх 
вий гэхээс үргэлж айдаг зарим хүн бий. Үүнээсээ болоод тэд бусад 
руу дайрч давшилж, бусдыг гадуурхдаг. Ингэх нь өөрөөсөө илүү 
чадвартай хүнд атаархаж байгаа хэрэг бус уу? Ийм ааш авир аминчхан, 
жигшүүртэй бус уу? Энэ нь ямар зан чанар вэ? Энэ нь хорлонтой! 

Өөрийгөө л бодож, өөрийнхөө хүслийг л хангаж, бусдын үүргийг огт 
хайхардаггүй, мөн Бурханы гэрийн ашиг сонирхол бус, өөрийнхөө 
ашиг сонирхлын талаар л боддог ийм хүмүүс муу зан чанартай байдаг 
бөгөөд Бурхан тэднийг огт хайрладаггүй. Хэрэв чи Бурханы хүслийг 
үнэхээр анхаарч чаддаг бол бусад хүнд шударгаар хандаж чадна. 
Хэрэв чи сайн хүнийг өмгөөлж, чадвартай болгон хөгжүүлж, улмаар 
Бурханы гэрт дахин нэг авьяастай хүн бий болбол ажлаа хийхэд чинь 
илүү амар болох биш үү? Тэгвэл чи энэ үүргээ үнэнчээр биелүүлсэн 
байх биш үү? Энэ нь Бурханы өмнөх сайн үйл мөн; удирдагч хүний 
эзэмшсэн байх учиртай наад захын мөс чанар, эрүүл ухаан энэ юм. 
Үнэнийг хэрэгжүүлэх чадвартай хүмүүс аливааг хийхдээ Бурханы 
ажиглалтыг хүлээн зөвшөөрч чаддаг. Бурханы ажиглалтыг хүлээн 
зөвшөөрөх үед зүрх сэтгэл чинь зөв болдог. Хэрэв чи бусдад харуулах 
гэж л аливааг хийн, Бурханы ажиглалтыг хүлээн авдаггүй бол Бурхан 
зүрх сэтгэлд чинь байсаар байгаа юу? Ийм хүмүүст Бурханыг 
хүндлэх сэтгэл байдаггүй. Аливааг үргэлж өөрийнхөө төлөө бүү 
хий, өөрийнхөө ашиг сонирхлыг байнга бүү бодолц; байр суурь, нэр 
нүүр, нэр хүндээ үргэлж бүү бод. Бас хүний ашиг сонирхлыг бүү 
харгалзан үз. Чи эхлээд Бурханы гэрийн ашиг сонирхлыг бодож, 
үүнийг эн тэргүүнд тавих ёстой. Бурханы хүслийг анхааран үзэж, 
үүргээ биелүүлэхдээ хольцтой байсан эсэхээ, үнэнч байхын тулд чадах 
бүхнээ хийж, хариуцлагаа биелүүлэхийн тулд чадлынхаа хэрээр хийж, 
байгаа бүхнээ өгсөн эсэхээ, мөн өөрийн үүрэг болон Бурханы гэрийн 
ажлын талаар чин сэтгэлээсээ бодож үзсэн эсэхээ эхлээд тунгаан бодох 
ёстой. Чи эдгээр зүйлийг бодолцон үзэх ёстой. Эдгээр зүйлийг ахин 
дахин бодож үз, тэгвэл үүргээ сайн биелүүлэхэд амархан байх болно. 
Хэв чанар чинь дорд, туршлага чинь өнгөц, мэргэжлийн ажилдаа сайн 
дадаагүй бол ажилд чинь зарим алдаа дутагдал байж болох бөгөөд үр 
дүн нь төдийлөн сайнгүй байж магад—гэхдээ чи бүх хүчин чармайлтаа 
зарцуулсан байх болно. Тэгээд аминч хүслээ бодолгүй, эсвэл хийж 
байгаа зүйлдээ өөрийн ашиг сонирхлыг бодолцолгүй, харин ч Бурханы 
гэрийн ажлыг байнга харгалзан үзэж, Бурханы гэрийн ашиг сонирхлыг 
сэтгэлдээ тээж, үүргээ сайн биелүүлэх үедээ чи Бурханы өмнө сайн 
үйл хуримтлуулж байх болно. Эдгээр сайн үйлийг үйлддэг хүмүүс бол 

үнэн-бодит байдлыг эзэмшсэн хүмүүс юм; тийм болохоор тэд гэрчлэл 
хийсэн билээ.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Заримдаа ажлаа дуусгасны дараа зүрх сэтгэл чинь бага зэрэг 
тавгүйтдэг. Сайтар нягтлаад үзвэл, асуудал үнэхээр байгааг олж 
мэднэ. Үүнийг засаж залруулах ёстой болж, дараа нь чамд сэтгэл амар 
санагдана. Тайван бус байдал чинь нэмэлт цаг зарцуулах хэрэгтэй, 
илүү сайн анхаарал хандуулах ёстой асуудал байгааг нотолдог. Энэ 
бол үүргээ гүйцэтгэх нухацтай, хариуцлагатай хандлага юм. Хүн 
нухацтай, хариуцлагатай, үнэнч, ажилсаг байвал ажлаа зүй зохистой 
хийх болно. Заримдаа чамд тийм зүрх сэтгэл байдаггүй ба чи тов 
тодорхой алдааг олж, илрүүлж чаддаггүй. Хүнд тийм зүрх сэтгэл 
байвал Ариун Сүнсний сануулга болон удирдамжтайгаар асуудлыг 
тодорхойлж чадна. Гэхдээ Ариун Сүнс чамайг залж чиглүүлж, чамд 
тийм ухаарал өгч, ямар нэгэн зүйл буруу байгааг мэдрүүлсэн ч чамд 
тийм зүрх сэтгэл байхгүй бол чи асуудлыг олж тогтоох чадваргүй 
хэвээр байх болно. Тэгвэл энэ нь юу харуулдаг вэ? Энэ нь хүмүүс 
хамтран ажиллах нь маш чухал гэдгийг; тэдний зүрх сэтгэл маш чухал 
бөгөөд бодол, санаа зорилгоо хаашаа чиглүүлдэг нь тун чухал гэдгийг 
харуулдаг. Хүмүүс үүргээ гүйцэтгэж байхдаа зүрх сэтгэлдээ юу 
агуулдаг ба хэр их хүч энерги гаргаж байгааг Бурхан шинжиж, харж 
чаддаг. Хүмүүс хийж байгаа зүйлдээ бүхий л зүрх сэтгэл, хүч чадлаа 
зориулах нь амин чухал. Хамтын ажиллагаа ч бас чухал бүрэлдэхүүн 
хэсэг юм. Хүмүүс гүйцэлдүүлсэн үүрэг болон хийсэн зүйлийнхээ 
талаар ямар ч харуусалгүй байх гэж, мөн Бурханд өргүй байх гэж 
мэрийдэг л бол тэд бүх зүрх сэтгэл, хүч чадлаараа үйлдэж байдаг 
болно. Хэрэв өнөөдөр чи бүхий л зүрх сэтгэл, хүч чадлаа өгөхгүй 
бол дараа нь юм буруугаар эргэж, үр дагавар гарах үед харамслаа ч 
хэтэрхий оройтсон байх бус уу? Чи үүрд өртэй болж, сэтгэлд чинь 
сэв сууна! Үүргийн гүйцэтгэл дэх толбо бол гэм буруу юм. Тиймээс 
чи өөрт ноогдсон хийх ёстой, хийх хэрэгтэй зүйлийг зүй ёсоор 
гүйцэтгэхийн тулд бүхий л зүрх сэтгэл, хүч чадлаараа мэрийх ёстой. 

Тэдгээр зүйлийг хайхрамжгүй, хааш яаш хийж болохгүй. Чамд ямар 
ч харамсах зүйл байх ёсгүй. Энэ маягаар энэ үед биелүүлсэн үүргийг 
чинь Бурхан санана. Бурханы санадаг зүйл бол сайн үйл юм. Тэгвэл 
ямар зүйлс санагддаггүй вэ? Тэдгээр нь гэм буруу юм. Яг одоо ийнхүү 
тодорхойлбол хүмүүс эдгээрийг муу үйл хэмээн хүлээн зөвшөөрөхгүй 
байж магад боловч энэ асуудлаар ноцтой үр дагавар гарч, сөрөг үр 
нөлөө учрах өдөр ирэхэд чи үүнийг зүгээр л зан авирын гэм буруу бус, 
муу үйл гэдгийг мэдрэх болно. Тийнхүү ухаарах үедээ чи гэмшиж, 
дотроо бодно: Үүнийг эртхэн ойлгосон бол ийм зүйл болохгүй байх 
байсан юм! Хэрвээ би арай илүү бодолтой байж, арай илүү хүчин 
чармайлт гаргасан бол ийм зүйл болохгүй байсан юм. Зүрх сэтгэлээс 
чинь мөнхийн толбыг юу ч арилгахгүй. Хэрэв үүнээс болж мөнхийн 
өртэй үлдэх бол чи асуудалд орно. Иймээс өнөөдөр үүргээ биелүүлэх, 
даалгавар хүлээн авах бүрдээ чи хамаг чадлаараа, бүх зүрх сэтгэлээрээ 
хийхээр чармайх ёстой. Чи гэмшиж, харамсахгүйгээр, Бурханд 
санагдаж, сайн үйл байхаар хийх ёстой. Нэг нүдээ нээж, нөгөөг нь 
аниад хайнга, хааш яаш бүү үйлд, чи харамсаж, залруулж чадахгүй 
байх болно. Энэ нь гэм буруу болж, эцэст нь чи зүрх сэтгэлдээ үргэлж 
гэмшиж, өртэй санагдаж, буруутгана. Энэ хоёр замын аль нь хамгийн 
сайн бэ? Аль нь зөв зам бэ? Ямар ч харуусалгүйгээр үүргээ бүх зүрх 
сэтгэл, хүч чадлаараа гүйцэтгэж, сайн үйл бэлдэж хуримтлуулах. Гэм 
буруугаа хуримтлуулж, тэрэндээ харамсаж, өрөнд орж болохгүй. Хүн 
хэтэрхий олон гэм буруу үйлдвэл юу тохиолддог вэ? Тэд Бурханы 
өмнө Бурханы уурыг өөрсдөдөө хуримтлуулдаг! Хэрвээ чи бүр ч их 
гэм буруу үйлдэх юм бол чамд хандах Бурханы уур хилэн улам бүр 
ихсэж, эцэст нь чи шийтгүүлнэ.

Бурханы нөхөрлөлөөс эш татав

Та нар дор бүрнээ нээлттэй, үнэнч зүрх сэтгэлээр өөрсдийнхөө 
үүргийг чадлынхаа хэрээр биелүүлж, ямар ч төлөөс төлөхөд бэлэн 
байх ёстой. Та нарын хэлснээр, тэр өдөр ирэхэд Өөрийнх нь төлөө 
зовж, төлөөс төлсөн хэнд ч Бурхан хайхрамжгүй хандахгүй. Ийм 
итгэл үнэмшлийг байнга баримталбаас зохистой бөгөөд хэзээ ч мартах 
ёсгүй. Ийм маягаар л Би та нарын тухайд сэтгэл амар байж чадна. Эс 

бөгөөс, Би та нарын тухайд хэзээ ч сэтгэл амар байж чадахгүй бөгөөд 
та нар үүрд Миний зэвүүцлийн бай байх болно. Хэрвээ та нар бүгд 
мөс чанараа дагаж, бүх зүйлээ Надад зориулж, Миний ажлын төлөө 
хүчин чармайлтаа хайрлалгүй, насан туршийн эрч хүчээ Миний сайн 
мэдээний ажилд зориулж чадвал та нарын ачаар зүрх сэтгэл минь 
баярлан догдлохгүй гэж үү? Ийм маягаар Би та нарын тухайд бүрмөсөн 
санаа амар байж чадна, тийм биз дээ? Та нар Миний хүлээдэг зүйлийн 
өрөвдмөөр өчүүхэн хэсгийг л хийж чаддаг нь харамсалтай. Ийм байхад 
та нар итгэж найдаж байгаа зүйлээ Надаас олж авахаар оролдох зүрх 
зоригтой байж яаж чадаж байна вэ?

Үг нь махбодоор илэрсэн номын “Хүрэх газрын тухай”-аас эш татав

Би чиний одоогийн үнэнч зан, дуулгавартай байдал, одоогийн хайр 
болон гэрчлэлийг л хүсдэг. Энэ мөчид чи гэрчлэл гэж юу болох, хайр гэж 
юу болохыг мэдэхгүй байсан ч гэсэн өөрт байгаа бүхнээ Надад авчирч, 
өөртөө байгаа цорын ганц үнэт эрдэнэс болох үнэнч зан, дуулгавартай 
байдлаа Надад өгөх ёстой. Хүний үнэнч зан, дуулгавартай байдал бол 
Миний Сатаныг ялсан гэдгийн, түүнчлэн хүнийг Би бүрэн байлдан 
дагуулсан гэдгийн гэрчлэл гэдгийг чи мэдэх ёстой. Чи Надад итгэхдээ 
Надад гэрчлэл хийж, өөр хэнд ч биш Надад үнэнч байж, эцсээ хүртэл 
Надад дуулгавартай байх үүрэгтэй. Ажлынхаа дараагийн алхмыг 
эхлэхээс минь өмнө чи Надад хэрхэн гэрчлэл хийх вэ? Надад чи яаж 
үнэнч, дуулгавартай байх вэ? Чи өөрийн чиг үүрэгт бүх үнэнч байдлаа 
зориулах уу, эсвэл зүгээр л бууж өгөх үү? Чи Миний зохицуулалт бүрд 
(үхэл, сүйрэл байсан ч гэсэн) захирагдахыг илүүд үзэх үү, эсвэл Миний 
гэсгээлтээс зайлсхийхийн тулд замын хагасаас зугтах уу? Надад 
гэрчлэл хийж, Надад үнэнч, дуулгавартай байг гэсэндээ Би чамайг 
гэсгээдэг. Мөн одоогийн гэсгээлт нь Миний ажлын дараагийн алхмыг 
нээж, ажлыг саадгүй урагшлуулахын төлөө байдаг. Тиймээс чамайг 
ухаалаг байж, өөрийн амь болоод оршин тогтнолын ач холбогдлыг 
ямар ч үнэ цэнгүй атга шороо мэт үзэхгүй байхыг Би зөвлөж байна. 
Миний ирэх ажил яг ямар байхыг чи мэдэх үү? Ирэх өдрүүдэд Миний 
яаж ажиллахыг, Миний ажил хэрхэн өрнөхийг чи мэдэх үү? Чи Миний 
ажлыг мэдэрч туулж байгаагийнхаа ач холбогдлыг төдийгүй, Надад 

итгэх итгэлийнхээ ач холбогдлыг мэдэх хэрэгтэй. Би маш их ажил 
хийсэн, чиний бодсон шиг замынхаа хагаст больж яаж чадах билээ? Би 
ийм өргөн цар хүрээтэй ажил хийсэн; яаж үүнийгээ үгүй хийж чадах 
билээ? Үнэхээр ч Би энэ эрин үеийг дуусгавар болгохоор ирсэн. Энэ 
бол үнэн, гэвч үүнээс гадна Би шинэ эрин үеийг эхлүүлж, шинэ ажлыг 
эхлүүлж, хамгийн гол нь хаанчлалын сайн мэдээ түгээх гэж байгааг чи 
мэдэх ёстой. Тиймээс одоогийн ажил нь зөвхөн эрин үеийг эхлүүлж, 
ирэх цагийн сайн мэдээг түгээж, ирээдүйд эрин үеийг төгсгөл болгох 
суурийг тавихын төлөө юм гэдгийг чи мэдэх хэрэгтэй. Миний ажил 
чиний боддог шиг тийм ч энгийн биш, чиний итгэдэг шиг ямар ч үнэ 
цэнгүй, утга учиргүй ч биш. Тиймээс Би чамд бас л ингэж хэлэх ёстой: 
Чи Миний ажилд амиа зориулах учиртай бөгөөд цаашлаад өөрийгөө 
Миний алдрын төлөө зориулах ёстой. Надад гэрчлэл хийхийг чинь 
Би удаан хүсэн хүлээсэн, Миний сайн мэдээг түгээхийг чинь бүр ч 
удаан хүсэн хүлээсэн. Чи Миний зүрх сэтгэлд байгаа зүйлийг ойлгох 
учиртай.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

85. Өргөл хандив өргөх зарчмууд
(1) Ямар ч хүн ямар нэг шалтгаанаар хандив гуйхыг чуулган 

туйлаас хориглодог. Тийн үйлддэг хэн боловч далд сэдэлтэй байдаг 
бөгөөд тэднийг илчилж, мэдээлэх ёстой;

(2) Үнэнийг ойлгодоггүй шинэ итгэгчдийг хандив өргөхийг нь 
хориглодог. Бурханд үнэхээр итгэдэг хүмүүс л хандив өргөж болно;

(3) Бурханы сонгосон хүмүүс өргөл, хандив өргөхдөө огт 
харамсахгүйгээр, хариуд нь ямар нэгэн зүйл хүсэхгүйгээр хандив 
өргөж, өргөл өгөхийг хүсэж, мэрийдэг, тэгж чаддаг болох хүртлээ 
ахин дахин залбирах ёстой. Эдгээрийг л Бурхан санах болно;

(4) Өргөлийг оновчтой чиглүүлэх ёстой. Үндсэндээ, урт удаан 
хугацааны турш өөрсдийгөө Бурханы төлөө зарлагадсан, санхүүгийн 
бэрхшээл амсаж буй ах эгч нарт хандивлах нь Бурханы хүсэлд илүү 
ойр байдаг;



1063

85. Өргөл хандив өргөх зарчмууд

(5) Бурханд хандивласан мөнгө, эд зүйлийг хадгалуулахаар 
чуулганд өгөх ёстой. Хүн бас өөрөө тэдгээрийг хариуцаж болно, эсвэл 
Бурханыг үнэхээр хайрладаг хүнд хадгалуулахаар өгч болно.

Лавлагаанд зориулсан Библийн эшлэлүүд:
“Та нар бусдад харуулахын тулд хүмүүсийн өмнө өглөг өгөхөөс 

сэрэмжил: эс бөгөөс та нар тэнгэр дэх Эцэгээсээ шагнал хүртэхгүй. 
Тиймээс өглөг өгөхдөө, хүмүүсийн алдрыг хүртэхийн тулд синагогт 
болон гудамжинд хоёр нүүртнүүдийн үйлддэг шиг өмнөө бүрээ бүү 
дуугарга. Үнэнээр Би та нарт хэлье, тэдэнд шагнал нь бий. Харин 
та нар өглөг өгөхдөө баруун гарынхаа хийж байгааг зүүн гартаа бүү 
мэдэгд: Та нарын өглөг чинь нууц байг: нууцыг хардаг Эцэг чинь 
Өөрөө чамайг ил тод шагнах болно” (Матай 6:1–4).

Лавлагаанд зориулсан номлол, нөхөрлөлийн эшлэлүүд:

Бурханы сонгосон хүмүүсийн тахил, өргөл өгөх зарчим
Бурхан хүн төрөлхтнийг зөвхөн үг илэрхийлэх замаар авардаг 

юм биш. Үүнд мөн сайн мэдээ түгээх, чуулгануудыг услах, дуу дүрс 
бичлэгийн төсөл, урлагийн төсөл, видео, бичвэрийн цуврал бүтээл 
зэрэг ихээхэн хэмжээний ажил багтдаг. Энэ ажилд хүн, санхүү, эд 
материалын дорвитой хэмжээний эх үүсвэр шаардагддаг тул Бурханы 
сонгосон хүмүүс бүгд өөрсдийгөө өргөж, Бурханы төлөө өөрсдийгөө 
зарлагадаж, сайн мэдээ түгээх ажлын төлөө Бурханы бүтээлийн 
үүрэг, хариуцлагаа биелүүлэх ёстой. Тэгсэн цагт л тэд Бурханы зүрх 
сэтгэлийн дагуу байх болно. Хүний эдэлдэг бүх зүйлийг Бурхан өгдөг 
тул Бурханы сонгосон хүмүүс олсон бүх мөнгөнийхөө нэг хэсгийг 
Бурханы сайн мэдээг түгээхэд ашиглуулахаар хандивлах ёстой. Үүнийг 
Тэнгэр тогтоож, газар хүлээн зөвшөөрдөг бөгөөд энэ бол хүлээсэн 
үүрэг юм. Хэрэв хүмүүс Бурханд хэдэн жил итгэснийхээ дараа юу ч 
хандивлаагүй бол жинхэнэ итгэлгүй, үнэнийг ойлгодоггүй, ямар ч мөс 
чанар, эрүүл ухаангүй, Бурханы өмнө амьдрахад тохирохгүй гэдгийг 
энэ нь харуулдаг. Иймээс Бурханд итгэдэг хүн бүр Бурханы ажилд 
өөрсдийн хувь нэмрийг оруулах ёстой. Хувь нэмрээ оруулах аргыг 
өөрийнхөө ойлголтын дагуу тодорхойлох хэрэгтэй. Зарим хүн олсон 

бүх орлогынхоо арван хувийг хандивлахаар амладаг; зарим нь бүхий л 
оршихуйгаа Бурханд зориулж, өөрсдийгөө Бурханы төлөө зарлагаддаг. 
Тэд яаж ч хувь нэмрээ орууллаа гэсэн баяртайгаар хийж байгаа цагт 
Бурхан сайшаах болно. Бурханд үнэхээр итгэдэг, Бурханд итгэх 
жинхэнэ итгэлтэй хүмүүст сайн дураар өглөг өгөх боломж олгохын 
тулд чуулган бүр тахилын хайрцаг гаргах ёстой. Бурханы сонгосон 
хүмүүсийн өгдөг тахилыг хувь хүний итгэл дээр нь үндэслэн тогтооно 
гэж Бурханы гэрээс заасан байдаг; ихээхэн залбирсны дараа эдгээр хувь 
нэмрийг оруулж, дуртайяа өгч, хариуд нь юу ч хүсэхгүй байгаа цагт 
тухайн хүн тэр чигтээ Бурханы зүрх сэтгэлийн дагуу байдаг. Гэхдээ 
үнэнийг ойлгодоггүй шинэ итгэгчид болон ядуу хүмүүс тахил өгөх 
хэрэггүй. Шинэ итгэгчдийн дэврүүн сэтгэлээр өргөсөн тахил, эсвэл 
гэр бүлийн маргаанд хүргэх магадлал бүхий тахилыг чуулган хүлээн 
зөвшөөрдөггүй. Чуулган ямар нэг шалтгаанаар тахил гуйхыг хэнд ч 
зөвшөөрдөггүй. Тахил гуйхаар оролддог бүх хүнд далд сэдэл байдаг 
бөгөөд тэднийг ил болгож, мэдээлэх учиртай. Хандивласан тахилыг 
ямар нэг чуулган, хувь хүнд бус, Бурханд өгдөг гэдгийг Бурханы 
сонгосон бүх хүн ойлгох ёстой. Чуулган юм уу хувь хүнд хандив 
өргөх нь туйлын буруу. Бурханы сонгосон хүмүүс тахил өргөхийн ач 
холбогдол, зарчмыг ойлгосны үндсэн дээр хандивлах ёстой; ингэснээр 
л тэднийг Бурхан санаж, ерөөнө.

Нигүүлслийн эрин үед Эзэн Есүс: “Үнэнээр Би та нарт хэлье, 
та нар Миний ах дүүсийн хамгийн дорд нэгэнд ингэж хандсан бол 
Надад тэгж хандсан хэрэг” (Матай 25:40) хэмээсэн. Бурханы төлөө 
чин үнэнчээр золиос гаргаж, өөрсдийгөө зарлагаддаг, амьдралдаа 
санхүүгийн бэрхшээл туулж буй ах эгч нарт туслахын тулд хайраар 
өглөг өгөх нь сайн үйл бөгөөд ингэх нь Бурханы үгтэй бүрэн нийцдэг. 
Гэвч зарим хүн удирдагчдад л үнэтэй эд зүйл авч өгдөг. Ийм бэлэг 
сэлтийг хайраар өгдөг юм биш; эдгээр нь хувийн сэдэл, зорилго 
холилдсон, амьдралын зусарч гүн ухаанаас цаашгүй бөгөөд Бурхан 
үүнийг санадаггүй. Өглөг өгөх нь зарчимд нийцсэн, зөв хүлээн 
авагчдад чиглэсэн байх ёстой. Хорон муу хүн, хуурамч удирдагчид, 
антихристүүдэд өглөг өгөх ёсгүй; ингэх нь ёрын мууд тус дэм болж 
байгаа хэрэг бөгөөд гагцхүү ёрын муу үйл мөн. Үнэхээр хайраар 

өглөг өгнө гэдэг нь Бурханы төлөө өөрсдийгөө чин сэтгэлээсээ 
зарлагаддаг, Бурханы сонгосон хүмүүсийг хангаж, усалж, дэмжиж 
чаддаг, чуулганы ажил болон сонгогдсон хүмүүсийн амийн өсөлтөд 
хамгийн их хувь нэмэр оруулдаг хүмүүст өглөг өгнө гэсэн үг юм. 
Бурханы хайрлаж, ерөөдөг тийм хүмүүст өглөг өгөх нь тэр чигтээ 
Бурханы зүрх сэтгэлийн дагуу байдаг. Тодорхой хүнд тал олж, хувийн 
зорилгодоо хүрэхийн тулд өглөг, бэлэг сэлт өгөх нь үнэн зарчимтай 
огт нийцдэггүй. Удирдагч, ажилчид Бурханы гэрийн ажлыг харгалзан 
үзэж, үүргээ зохих ёсоор гүйцэтгэж, Бурханы шинжилтийг хүлээн авч, 
байр суурийн ерөөлд шунахгүй байх бүр ч их үүрэгтэй. Энэ тухайд 
тэднийг хянах нь Бурханы сонгосон бүх хүний хариуцлага билээ.

Ажлын зохицуулалтаас эш татав

Бурханы сонгосон хүмүүсийн мөнгөн хөрөнгө, эд материалын 
хандив зарчмын дагуу хийгдэх ёстой. Нэгдүгээрт, тэд нэг юм уу хоёр 
жилийн хугацаанд итгэж, зарим үнэнийг ойлгож авах хүртлээ хандив 
өгч болохгүй. Хоёрдугаарт, чин сэтгэлийн байх ёстой бөгөөд энэ талаар 
аль хэдийн олон удаа залбирсан байх ёстой; өчүүхэн ч гэсэн дурамжхан 
байж болохгүй. Хэрвээ их хэмжээний мөнгө бол мөнгөн хөрөнгийн эх 
үүсвэр, аливаа далд аюул, эрсдэл гарч болох эсэх, мөн сайн дураараа 
хандив өгч байгаа, үүндээ харамсахгүй гэдгээ мэдэгдсэн баталгаа 
бичих ёстой. Тэгсэн цагт л чуулган хүлээн авч болно. Чуулган үнэнийг 
ойлгодоггүй, харин ердөө л урам зоригтой шинэ итгэгчдээс хандив 
хүлээн авч болохгүй. Урьд нь Бурханы сонгосон хүмүүсээс хандив 
өгөхийг уриалсан удирдагч, ажилчид байсан—Бурханы хүсэлтэй энэ 
нь бүр ч нийцдэггүй. Ийм зүйл шашны ертөнцөд хэтэрхий түгээмэл 
байдаг; Бурханы гэрт ямар ч удирдагч, ажилчин үүрэг гүйцэтгэх эсвэл 
хандив өгөхөд хүмүүсийг уриалахыг зөвшөөрөхгүй. Хэрвээ иймэрхүү 
хуурамч удирдагч гарч ирэх юм бол Бурханы сонгосон хүмүүс тэднийг 
ил болгож, мэдээлэх ёстой. Үүнээс гадна, Бурханы сонгосон хүмүүсийн 
Бурханд өгсөн бүх хандив нь Бурханы тахил юм; тэдгээр нь ямар нэг 
хувь хүн, чуулганых биш. Чуулган бол буяны байгууллага биш тул 
Бурханы тахилыг ядуу хүмүүст өгөх өглөг болгон ашиглаж болохгүй. 
Бурханы тахилыг үндсэндээ, сайн мэдээний ажлыг өргөжүүлэхэд, мөн 

үүргээ бүтэн цагаар гүйцэтгэдэг хүмүүст хэрэгцээтэй амьжиргааны 
зардалд зориулан ашигладаг. Бурханы тахилыг хувьдаа завшиж 
зарчмыг зөрчдөг хэн боловч тахил хулгайлсан гэмтэй Иудас бөгөөд 
тэдэнтэй хатуу харьцах ёстой. Ноцтой тохиолдолд, тэднийг хөөж 
зайлуулах ёстой. Тахил алдах буюу зүй зохисгүй ашиглан, Бурханы 
гэрт хохирол учруулдаг хэн боловч тэнцүү хэмжээний нөхөн төлбөр 
өгөх ёстой.

Ажлын зохицуулалтаас эш татав

86. Бурханд өгсөн тахилд хандах зарчмууд
(1) Бурханы гэрийн бүх эд хөрөнгийг оролцуулаад мөнгө, эд зүйл 

бол сонгосон хүмүүсээс нь Бурханд өргөсөн тахил бөгөөд ямар ч 
чуулган юм уу хүнд харьяалагдахгүй;

(2) Бурхан болон тахилчаас өөр хэн ч Бурханд өгсөн тахилыг 
хуваалцах эрхгүй. Тахилаас хулгайлдаг хэн боловч Иудас бөгөөд 
шийтгүүлэх ёстой;

(3) Бурханд хандивласан тахилыг Бурхан болон Ариун Сүнсний 
ашигладаг хүн зохицуулж, шилжүүлж, хянах ёстой бөгөөд хэн ч 
тэдгээрт хөндлөнгөөс оролцож, тэдгээрийг дураараа зөөж болохгүй;

(4) Үүргээ хайхрамжгүй, хааш яаш гүйцэтгэснээс болоод, эсвэл 
зарчмын дагуу үйлдэж чадаагүйгээсээ болоод тахил алга болгосон хүн 
үнэн-зарчмын дагуу сайн дурын нөхөн төлбөр өгөх ёстой;

(5) Тахилыг их хэмжээгээр шамшигдуулсан юм уу хулгайлсан 
хүнээр авсан зүйлийг нь төлүүлэх ёстой; хэрвээ төлөхөөс татгалзвал 
залхаан цээрлүүлэлт хэрэглэж болно.

Холбогдох Бурханы үг:

Бурханы гэр дэх мөнгө, материаллаг эд зүйл болон бүх эд хөрөнгө 
нь хүмүүсийн өргөх ёстой тахил юм. Эдгээр тахилыг өөр хэн ч биш, 
тахилч болон Бурхан л эдэлж болно, учир нь хүний өргөсөн тахил 
Бурханы таашаалд зориулагддаг. Бурхан эдгээр тахилыг зөвхөн 
тахилчтай хуваалцдаг ба өөр хэн ч тахилын аль нэг хэсгийг эдлэх 
эрхгүй, эдлэхэд ч тохирохгүй. Хүний өргөсөн бүх тахил (мөнгө 

болон эдэлж болох материаллаг эд зүйлийг оролцуулаад) хүнд биш, 
Бурханд өгөгддөг. Тиймээс, эдгээр зүйлийг хүн эдлэх ёсгүй; хэрвээ хүн 
эдлэх юм бол тахил хулгайлж байгаа хэрэг болно. Ийм зүйл хийдэг 
хэн боловч Иудас юм, учир нь Иудас урвагч байгаад зогсохгүй бас 
мөнгөний уутанд хийсэн зүйлээс зөвшөөрөлгүй авсан.

Үг нь махбодоор илэрсэн номын
“Хаанчлалын эрин үед Бурханы сонгосон хүмүүсийн

дуулгавартай дагах ёстой захиргааны арван зарлиг”-аас эш татав

Тахил гэж юу вэ? Тахил гэдэг нь Бурханд хүний зориулдаг зүйл; 
энэ нь хүнд харьяалагдахаа больж Бурханд харьяалагддаг. Мөнгө, 
материаллаг зүйлс болон тэдгээрийн ямарваа үнэ цэнэ гээд Бурханд 
зориулсан ямарваа зүйл нь бүхэлдээ Бурханд харьяалагддаг бөгөөд 
хүн мэдлийнх ч биш, хүн хэрэглэх юм биш болдог. Бурханы тахилыг 
хэрхэн ухагдахуун болгож болох вэ? Өөртөө харьяалагддаг зүйлийг 
зөвхөн Бурхан л захиран зарцуулж болно, Түүний зөвшөөрлийг 
авахаас өмнө хэн ч тэдгээр зүйлийг үймүүлэх юм уу, тэдгээрийг яах 
талаар аливаа төлөвлөгөө гаргаж болохгүй. “Бурхан ямар нэг зүйлийг 
ашиглахгүй байгаа бол Тэр яагаад бидэнд ашиглуулдаггүй юм бэ? 
Хэсэг хугацааны дараа энэ нь муудчихвал тоогүй хэрэг болох бус 
уу?” гэж хэлдэг хүмүүс бий. Үгүй ээ, тэгсэн ч гэсэн болохгүй; энэ бол 
зарчим. Тахил гэдэг бол хүнд биш, Бурханд харьяалагддаг зүйл; том ч 
бай, жижиг ч бай, үнэ цэнтэй ч бай, үгүй ч бай, хүн тэдгээрийг Бурханд 
зориулсан л бол Бурхан тэдгээрийг авмаар байгаа эсэхээс үл хамааран 
мөн чанар нь өөрчлөгдсөн байдаг. Юм тахил болмогц, Бүтээгчийн 
өмчлөлд орж, Түүний мэдлийнх болдог. Тахилын талаарх хүний 
үзэл бодолд юу багтдаг вэ? Үүнд Бурханд хандах хүний хандлага 
багтдаг. Бурханд хандахдаа эрээ цээргүй, басамжилсан, хайхрамжгүй 
байдаг бол тэр хүн Бурханы эзэмшдэг бүх зүйлд адилхан хандлагатай 
байх нь гарцаагүй. “Зарим тахилыг хэн ч арчлахгүй байна. Тиймээс 
тэдгээрийг авсан хүнийх болно гэсэн үг бус уу? Хүн үүнийг мэддэг 
ч бай, үгүй ч бай, ‘олсных нь олз’ шүү дээ; тэдгээр зүйлийг гартаа 
оруулсан хэн боловч эзэн нь болно” гэж хэлдэг зарим хүн байдаг. Ийм 
үзэл бодлын талаар чи юу гэж бодож байна? Энэ бол буруу гэдэг нь 

маш тодорхой байна. Тахилд хандах Бурханы хандлага ямар байдаг 
вэ? Юу ч өргөсөн, Тэр үүнийг хүлээн авдаг ч бай, үгүй ч бай, ямар 
нэг зүйлийг тахил гэж нэрлэмэгц энэ талаар цаашдын төлөвлөгөөтэй 
ямар ч хүн “мина дээр гишгээд” дуусаж магадгүй. Энэ юу гэсэн үг вэ? 
(Энэ нь Бурханы зан чанарт халдаж байна гэсэн үг.) Та нар бүгд энэ 
ухагдахууныг хуваалцдаг. Тиймээс энэ асуудал хүмүүст юуг хэлж өгч 
байна вэ? Бурханы зан чанар хүмүүсийн халдлагыг тэвчихгүй, Түүний 
юманд гар хуруу хүрч, оролдож болохгүй гэдгийг хэлдэг. Жишээ нь, 
Бурханы тахилыг хүн өөрийн юм шиг авах юм уу, хаяж, үрэн таран 
хийвэл Бурханы зан чанарт халдаж, шийтгүүлж болзошгүй. Гэсэн 
ч Бурханы уур хилэнд зарчим бий; энэ нь хүмүүсийн төсөөлдөг шиг 
алдаа гаргасан хэнийг ч болов Бурхан уурсан загнадаггүй. Хүмүүс 
Бурханы тахилд болгоомжтой хандах ёстой бөгөөд Бурханы зан 
чанарт халдахгүй байх цорын ганц арга нь Түүнийг хүндэтгэдэг байх 
явдал юм.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (3)”-аас эш татав

Бурханд хандах хүний хандлагын хамгийн шууд илрэл нь тахилд 
хандах хандлага байдаг. Тахилд хандах хандлага чинь ямар ч байсан, 
тэр бол Бурханд хандах чиний хандлага юм. Хэрвээ чи тахилыг 
банкны данстайгаа харьцаж байгаа юм шиг нямбай, няхуур, хатуу 
чанд, хариуцлагатай, хичээнгүй үздэг бол Бурханд маш сайн ханддаг 
юм байна. Хэрвээ чи тахилыг нийтийн өмч шиг, ногооны зах дээрх 
ногоо шиг үзэж, хүсдэг, авмаар юмандаа дуртай, өөрийнх нь биш 
ямар ч зүйлийг үл тоож, хаана тавих юм уу, хураахад санаа тавихгүй, 
хэн авч байгааг хайхрахгүй, тухайн зүйл газарт унах юм уу, дээр нь 
хүн гишгэж байхад чамд ямар ч хамаагүй мэт хараагүй юм шиг дүр 
эсгэдэг бол чи балагтай. Чи тахилд ингэж ханддаг байхад хариуцлагаа 
ухамсарладаг хүн мөн үү? Ийм хүмүүс үүргээ зохих ёсоор гүйцэтгэж 
чадах уу? Хүн чанар чинь ямар болохыг төсөөлөхөд хэцүү биш. Ийм 
ажил болон тахилд хандах тухайд удирдагч, ажилчдын гол хариуцлага 
нь ерөнхийдөө, хадгалж хамгаалахаас гадна цаашдын шалгаж хянах 

ажил бөгөөд энэ нь бүр ч илүү чухал юм. Хадгалж хамгаалж байхдаа 
чи тайлан бүртгэлийг хянан байцааж, зарлагыг нарийвчлан үзэж, 
шалган хатуу хяналт тавьж, үрэн таран болж, үргүй зардал гарахаас 
өмнө үндэслэлгүй зардлыг зогсоож, үрэн таран хийж, үргүй зардал 
гарсан тохиолдолд буруутай хүмүүст анхааруулга өгч, нөхөн төлбөр 
хүртэл шаардах ёстой. Хэрвээ чи энэ ажлыг хүртэл хийж чадахгүй бол 
түрүүлээд ажлаасаа буу—чи удирдагчийн үүрэгт ажилд байх ёсгүй, 
учир нь чи энэ ажлыг хийж чадахгүй… Ийм энгийн ажил ч хийж 
чадахгүй юм бол удирдагч, Бурханы гэрийг хариуцагчийн хувьд чи 
юу хийж чадах юм бэ? Бүх тахил дэмий үрэгдэж, үрэн таран болж 
байхад удирдагч чи юу ч мэдрэхгүй, өчүүхэн төдий ч шаналахгүй 
байна. Бурхан зүрх сэтгэлд чинь байна уу? Бурханы орон зай зүрх 
сэтгэлд чинь байна уу? Эргэлзээтэй л юм. Бурханыг хайрлах агуу хайр 
чамд байдаг, Бурханаас эмээдэг гэж чи хэлдэг боловч хүмүүс Бурханы 
тахилыг үрэн таран хийж, дэмий үрж байхад чи юу ч мэдэрдэггүй, 
өчүүхэн төдий ч шаналдаггүй—тэгэхээр Бурханыг хайрлах хайр, 
Бурханаас эмээх айдас чинь эргэлзээтэй бус уу? Итгэл чинь хүртэл 
эргэлзээтэй, Бурханыг хайрлах хайр, Бурханаас эмээх айдас чинь 
зүгээр л хоосон, үндэслэлгүй бөгөөд энэ талаар яриад ч хэрэггүй. Энэ 
ажил нь удирдагч, ажилчдын биелүүлэх ёстой хариуцлага мөн үү? 
(Мөн.) Энэ ажлыг сайн хийх нь удирдагч, ажилчдын хариуцлага—энэ 
бол удирдагч, ажилчдын заавал хүлээх ёстой хариуцлага юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (12)”-аас эш татав

Тахилыг дураараа ашиглах, тахилыг зүй бусаар хэрэглэж, зарла-
гадахтай холбоотой бүхэн захиргааны зарлигийг эргэлт буцалтгүйгээр 
хөндөж байдаг бөгөөд уг чанартаа захиргааны зарлигийг зөрчиж 
байдаг. Чуулганы эд хөрөнгийг удирдаж байхдаа “Чуулганы эд хөрөнгө 
тэнд зүгээр л хэвтэж байна. Өнөө үед банкнууд өндөр хүүтэй зээл, 
хувьцаа, хуримтлал зэрэг бүгд өндөр хүү өгдөг олон янзын хөрөнгө 
оруулалтын хөтөлбөртэй болсон. Хэрэв чуулганы энэ мөнгийг аваад 
хөрөнгө оруулах юм бол жаахан хүү хуримтлуулж болох юм. Ингэвэл 
Бурханы гэрт ашигтай бус уу?” гэж хэлэх хүн мэр сэр бий. Үүнийгээ 

хэлэлцэлгүйгээр, чуулганы хэнээс ч зөвшөөрөл авалгүйгээр тэд дур 
мэдэн шийдэж, мөнгийг зээлүүлдэг. Үүнийг хийхийн зорилго юу вэ? 
Эерүүлж хэлбэл энэ нь Бурханы гэрийн төлөө тодорхой хэмжээний 
хүү хуримтлуулж, Бурханы гэрт санаа тавьж байгаа хэрэг; гэхдээ 
үнэн хэрэгтээ тэд аминч сэдэл өвөрлөж байна. Тэд хэнийг ч мэдээгүй 
байхад мөнгийг зээлдүүлээд, сүүлд нь үндсэн үнийн дүнг Бурханы гэрт 
буцаангаа хүүг нь өөрсдөдөө үлдээхийг хүсэж байдаг. Энэ нь үнэнч бус 
санаа зорилго өвөрлөж буй хэрэг биш үү? Үүнийг мөнгө зээлдүүлэх 
гэдэг. Мөнгө зээлдүүлж буйг тахилын зөв зохистой хэрэглээ гэж үзэж 
болох уу? (Үгүй, болохгүй.) “Бурхан хүн төрөлхтнийг хайрладаг, 
Бурханы гэр халуун дулаан. Заримдаа ах эгч нар маань мөнгөөр 
гачигдах үед бид тэдэнд Бурханы өргөлийг зээлдүүлж болохгүй гэж 
үү?” хэмээн хэлэх бусад хүмүүс бий. Тэгээд зарим хүн дур мэдэн 
шийдвэр гаргах болно, тэнд бүр ах эгч нарыг уриалан турхирах 
антихрист байж таараад, “Бурхан хүн төрөлхтнийг хайрладаг, Бурхан 
амь өгдөг, хүнд бүх зүйлийг өгдөг, тийм болохоор жаахан мөнгө 
зээлдүүлэх нь сүртэй зүйл биш, тийм биз? Яаралтай хэрэг гарсан хэцүү 
үед нь туслахын тулд ах эгч нартаа мөнгө зээлдүүлж, амьдралын хүнд 
үед нь тусална гэдэг Бурханы хүсэл биш гэж үү? Хэрэв Бурхан хүн 
төрөлхтнийг хайрладаг юм бол хүмүүс бие биеэ хайрлахгүй байж яаж 
болох билээ? Алив, тэдэнд жаахан мөнгө зээлдүүлье!” гэж ч мэднэ. 
Мунхаг хүмүүсийн дийлэнх олонх нь үүнийг сонсоод: “Чи тэгж хэлж 
байгаа бол тэгэлгүй яах вэ. Ямартай ч мөнгө анхнаасаа хүн бүрээс 
цугларсан, тиймээс үүнийг нийт нь нэгийн төлөө тохиолдол гээд 
нэрлэчихье” гэж хэлнэ. Ийнхүү нэг талаас нэг хүн сайхан үг хэлээд, 
нөгөө талаас бөөн олон зусардагч нар түүнд долигонон эцэст нь мөнгө 
гараад явчихдаг. Одоо чи энэ мөнгийг Бурханд өргөн барьсан мөнгөнд 
тооцогдоно гэж чин үнэнчээр хэлж чадах уу? Хэрэв үнэхээр тооцогддог 
бол мөнгө аль хэдийн Бурханых болсон бөгөөд одоо адислагдсан тул 
үүнийг Бурханы тогтоосон зарчмын дагуу ашиглах нь л зөв зохистой 
байх болно. Хэрэв тооцогдохгүй гэж хэлбэл, хэрэв чиний өргөсөн 
мөнгө тооцогдохгүй юм бол чи юу өргөн барьсан хэрэг вэ? Энэ мэх 
байсан юм уу? Чи Бурханаар тоглож, Түүнийг хуурч байгаа юм уу? 
Тахил болгохыг хүссэн зүйлээ тахилын ширээн дээр тавимагцаа 

чи харамлаж эхлэн, тэд тэнд байж байна, гэтэл Бурхан тэдгээрнийг 
ашигладаг ч үгүй, эцсийн эцэст Бурханд эдгээрийг ашиглах хэрэг 
ч үгүй мэт харагдаж байна гэж боддог. Харин одоо чамд хэрэгтэй 
болсон тул чи тэдгээрийг аваад өөрөө ашигладаг. Эсвэл магадгүй чи 
хэтэрхий ихийг өргөчихсөн болохоор хожим нь харамсаад заримыг 
нь буцаагаад авсан. Эсвэл магадгүй чи өргөл өргөж байхдаа тодорхой 
бодоогүй бөгөөд одоо үүнийг юунд хэрэглэхээ олж нээсэн болохоор 
буцаагаад авч байна. Энэ ямар төрлийн зан авир вэ? Энэ мөнгө 
болон эдгээр зүйлийг хүн нэгэнт Бурханд өргөн барьсан бол тахилын 
ширээн дээр тавьж байгаатай адилхан, харин тахилын ширээн дээр 
тавьсан зүйлс бол өргөл юм. Чулуу байна уу, элсний ширхэг байна 
уу, жигнэсэн мантуу, нэг аяга ус байна уу хамаагүй, тахилын ширээн 
дээр тавьсан л бол тэр зүйл хүнийх биш, Бурханых болдог бөгөөд 
чи үүнийг өөртөө авахаар шунах, эсвэл хууль ёсны хэрэгцээ гарсан 
гэж бодохоос үл хамааран ямар ч хүнд үүнийг ашиглах эрх байхгүй. 
Зарим хүн: “Бурхан хүн төрөлхтнийг хайрладаггүй гэж үү? Тэр хүн 
төрөлхтөнд хувь хүртээлээ гээд юу л болов гэж? Яг одоо Та цангаагүй 
байгаа болохоор Танд ус хэрэггүй, харин би цангаж байгаа болохоор 
яагаад ууж болохгүй гэж?” гэдэг. Гэхдээ дараа нь чи Бурханы зөвшөөрч 
буй эсэхийг харах хэрэгтэй. Хэрэв Бурхан зөвшөөрвөл Тэр чамд эрх 
олгосон бөгөөд чамд үүнийг ашиглах эрх бий гэдгийг энэ нь нотолно; 
харин Бурхан зөвшөөрөхгүй бол чамд үүнийг хэрэглэх эрх байхгүй. 
Чамд эрх байхгүй, Бурхан чамд эрх олгоогүй тохиолдолд Бурханд 
харьяалагддаг зүйлийг хэрэглэх нь хоригийг зөрчиж буй хэрэг, үүнийг 
Бурхан хамгийн их жигшдэг.

Бурхан хүний халдахыг хүлцдэггүй гэж хүмүүс байнга хэлдэг ч 
Бурханы зан чанар үнэндээ яг ямар болохыг, тэдний хийдэг зүйлсийн 
аль нь Түүнийг гомдоох хамгийн их магадлалтайг хэзээ ч ойлгоогүй 
байдаг. Бурханы тахилын асуудал дээр маш олон хүн энэ талаар 
байнга бодож, тэдгээрийг хүссэнээрээ ашиглаж, тарааж, хүслээрээ 
хэрэглэж, эзэмшиж, бүр дэмий үрэхийг хүсдэг; гэхдээ Би чамд хэлье, 
чи өнгөрсөн, чи үхвэл таарна! Бурханы зан чанар ийм байдаг. Эдгээр 
нь Бурханы зүйл бөгөөд Тэр хэнд ч үүнд хүрэхийг зөвшөөрөөгүй. 
Бурханы эрхэм чанар ийм байдаг. Бурхан хүмүүст тэдгээрийг ашиглах 

эрхийг өгөх ганцхан тохиолдол байдаг нь чуулганы дүрэм журам болон 
хэрэглээг нь зохицуулдаг зарчмын дагуу зүй зохистой ашиглах явдал 
юм. Эдгээр хэр хэмжээн дотор байвал Бурхан хүлээн зөвшөөрч болох 
ч хэр хэмжээнээс хэтэрвэл Бурханы зан чанар, захиргааны зарлигийн 
эсрэг халдсан хэрэг болно. Энэ нь тохиролцох ямар ч боломжгүй хатуу 
чанд бөгөөд өөр ямар ч арга байхгүй. Тиймээс үрэлгэн зан гаргаж, 
тахилыг шамшигдуулж, эсвэл зээлдүүлдэг хүмүүс Бурханы нүдээр 
антихристүүд гэж тооцогддог. Тэдэнд яагаад тийм хатуу хандаж, 
антихристүүд гэж тооцдог вэ? Хэрэв Бурханд итгэдэг хүн Бурханд 
харьяалагддаг, адислагдсан эд зүйлд дураараа хүрч, ашиглаж, үрэн 
таран хийж зүрхлэх хэмжээнд хүрсэн бол тэр хүн Бурханы дайсан 
юм. Зөвхөн Бурханы дайснууд л Түүний эд зүйлд ингэж ханддаг; эгэл 
жирийн завхарсан хүн үүнийг хийхгүй, бүр амьтан ч ингэхгүй, зөвхөн 
Бурханы дайсан, Сатан, агуу улаан луу л ийм зүйл хийнэ. Хэтэрхий 
хатуу хэлж байна уу? Үгүй, энэ бол зарчим! Бурханы эрхэм чанар ийм 
байдаг!

Антихристүүдийг илчлэх нь номын “Тэд чуулганы санхүү төдийгүй
хүмүүсийн зүрх сэтгэлийг хянадаг”-аас эш татав

Хэн нэгэн хүн Бурханд эд зүйл өргөх үед чи толгойдоо ямар ч 
санаа өвөрлөх ёсгүй. Эд зүйл нь юу ч байлаа гэсэн, үнэ цэнтэй юу, 
чамд хэрэг болох уу, эрхэм нандин эд үү үгүй юу гэдгээс үл хамааран 
чи энэ талаар ямар ч санаа өвөрлөх ёсгүй. Ур чадвартай бол гараад 
мөнгө ол—хүссэн хэмжээгээрээ ол, хэн ч чамд саад болохгүй, харин 
Бурханд тахил болгосон эд зүйлийн тухайд чи яасан ч ямар нэг санаа 
өвөрлөх ёсгүй. Та нар ийм хэмжээний сонор сэрэмжтэй байх ёстой; 
ийм хэмжээний ухаан чамд байх ёстой. Дээрх нь нэг зарчим юм. Өөр 
нэг зарчим бол үрэн таран хийж, шамшигдуулж, зээлдүүлж, хувьдаа 
завшиж, тахилыг хулгайлахад оролцсон хэнийг боловч Иудас шиг 
хүн гэж үздэг. Иймэрхүү үйл үйлдэж, хэрэгжүүлсэн хүмүүс Бурханы 
зан чанарт аль хэдийн халдсан тул Бурхан тэднийг аврахгүй бөгөөд 
чи өөрөөр байна гэж найдах ёсгүй. Би ингэж тогтоосон бөгөөд Бурхан 
эдгээр зүйлийг биелүүлнэ. Үүнийг урьдчилан тогтоосон бөгөөд 
ямар ч тохиролцоо байхгүй. Зарим хүн: “Миний шамшигдуулалтад 

үндэслэл бий: Би мөнгийг үрэхдээ залуу, мунхаг байсан, гэхдээ би 
хэт ихийг биш, хааяа хааяа жаахныг л завшсан” гэж хэлнэ. Гэхдээ 
энэ нь хэр ихийн тухай биш; эдгээр зүйлийг хийх үед үйлдлийн 
чинь бай бол Бурхан, чи Бурханы зүйлсэд хүрсэн бөгөөд тэдгээрт 
хүрсэн нь чиний буруу. Бурханы зүйлс бол нийтийн эд хөрөнгө биш, 
хүн бүрд харьяалагддаггүй, чуулганд харьяалагддаггүй, Бурханы 
гэрт харьяалагддаггүй: Тэдгээр нь Бурханых, тиймээс чи эдгээр 
ялгааг хольж хутгах ёсгүй. “Миний зүйлс, Миний тахилыг чуулганы 
эзэмшилд өгч, чуулган үүнийг хуваарилна. Тэдгээр нь чуулганы ах эгч 
нарын дундын эд хөрөнгө бөгөөд хэрэглэхийг хүссэн хүн бүр зүгээр л 
хүсэлт гаргаад, бүртгэл хөтлөх хэрэгтэй” гэж Бурхан боддоггүй, Тэр 
чамд ингэж ч хэлээгүй. Бурхан ингэж хэлээгүй. Тэгвэл Бурхан юу гэж 
хэлсэн бэ? Бурханд тахил болгосон зүйл бол Бурханы эд зүйл бөгөөд 
тухайн эд зүйлийг тахилын ширээн дээр тавимагц бүрмөсөн Бурханых 
болдог, үүнээс хойшид хэн ч үүнийг зөвшөөрөлгүйгээр ашиглах 
эрхгүй. Чиний тооцоолол, төсөвлөлт, хулхидалт, хулгай, зээл болон 
үрэн таран байдал гээд энэ бүх үйлдлийг Бурханы зан чанарын эсрэг 
халдлага, антихристийн үйлдэл хэмээн ялладаг бөгөөд энэ нь Ариун 
Сүнсийг доромжилсонтой адил тул үүний төлөө Бурхан чамайг хэзээ 
ч уучлахгүй. Бурханы эрхэм чанар ийм байдаг бөгөөд хүн төрөлхтөн 
үүнийг хүндлэхгүй байж болохгүй. Банкнаас дээрэмдэж, тонож, 
хулгайлсан зүйлсийнхээ төлөө чи нэг хоёр эсвэл гурваас таван жил 
ял сонсож болох бөгөөд ялынхаа хугацааг эдэлж дууссаны дараа чи 
ямар нэг гэмт хэрэгт буруутгагдахаа болино. Харин Бурханы зүйлийг, 
Бурханы тахилыг авч ашигласан бол Бурханы нүдээр энэ нь байнгын, 
уучилж боломгүй нүгэл юм.

Антихристүүдийг илчлэх нь номын “Тэд чуулганы санхүү төдийгүй
хүмүүсийн зүрх сэтгэлийг хянадаг”-аас эш татав

Өмхий үнэртэй, өчүүхэн жаахан өтнүүд та нар Ехова Миний 
тахилын ширээнээс тахил хулгайлдаг; ингэснээрээ та нар сүйрч, 
бүтэлгүйтсэн нэр хүндээ аварч, Израилийн сонгогдсон ардууд болж 
чадна гэж үү? Ичгүүргүй өөдгүй амьтад! Тахилын ширээн дээрх 
тэр тахилуудыг хүмүүс Намайг хүндэлдэг сайхан сэтгэлийнхээ 

илэрхийлэл болгон Надад өргөсөн юм. Тэдгээр нь Миний хяналт, 
Миний хэрэглээнд зориулагддаг тул чи хүмүүсийн Надад өгсөн бяцхан 
хүүрзгэнийг Надаас дээрэмдэж яаж болох юм бэ? Чи Иудас болохоос 
айдаггүй гэж үү? Газар нутаг чинь цусан талбай болохоос айхгүй 
байна уу? Ичгүүргүй амьтан! Хүмүүсийн өргөн барьсан хүүрзгэнүүд 
өт чиний ходоодыг тэжээхийн төлөө байдаг гэж чи бодож байна уу? 
Чамд Миний өгсөн зүйл бол чамд өгөхдөө үнэн сэтгэлээсээ, дуртайяа 
өгдөг зүйл юм; Миний чамд өгөөгүй зүйл Миний мэдэлд байх ёстой. 
Чи зүгээр л Миний тахилуудыг дураараа хулгайлж болохгүй. Ажиллаж 
буй Нэгэн бол бүтээлийн Эзэн—Ехова Би бөгөөд хүмүүс Надаас 
болж тахил өргөдөг. Энэ нь ийш тийш гүйсний чинь нөхөн төлбөр 
гэж чи бодож байна уу? Үнэхээр ичгүүргүй юм! Чи хэний төлөө ийш 
тийш гүйдэг юм бэ? Өөрийнхөө төлөө биш гэж үү? Чи яагаад Миний 
тахилуудыг хулгайлдаг юм бэ? Чи яагаад Миний түрийвчнээс мөнгө 
хулгайлдаг юм бэ? Чи Искариотын Иудасын хүү биш гэж үү? Ехова 
Надад өгсөн тахилуудыг тахилчид эдлэх учиртай. Чи тахилч мөн үү? 
Чи Миний тахилуудыг маадайн идэж зүрхэлдэг ба бүр тэдгээрийг 
ширээн дээр тавьдаг; чи ямар ч үнэ цэнгүй! Үнэ цэнгүй өөдгүй амьтан! 
Ехова Миний гал чамайг үнс нурам болгон шатаана!

Үг нь махбодоор илэрсэн номын “Унаж буй навчис үндэс рүүгээ буцахад
чи өөрийн хийсэн ёрын муу бүхэндээ харамсана”-аас эш татав

Би та нарын дунд ийм маягаар ажиллаж, үг хэлсэн, Би маш их 
эрч хүч, хүчин чармайлт зарцуулсан, гэвч Миний ний нуугүй хэлдэг 
зүйлийг та нар ер нь хэзээ сонсож байсан юм бэ? Та нар Төгс Хүчит 
Надад хаана мэхийн ёсолж байсан юм бэ? Та нар Надад яагаад ингэж 
ханддаг юм бэ? Яагаад та нарын хэлдэг, хийдэг бүхэн Миний уурыг 
хүргэдэг юм бэ? Яагаад та нарын зүрх сэтгэл ийм хатуу юм бэ? Би ер 
нь та нарыг цохин унагаж байсан уу? Яагаад та нар Намайг уй гашуу, 
түгшүүртэй болгохоос өөрийг хийдэггүй юм бэ? Та нар Ехова Миний 
уур хилэн өөрсөд дээр чинь буух өдрийг хүлээгээ юү? Дуулгаваргүй 
байдлаас чинь болж уураа илгээхийг минь та нар хүлээж байна уу? 
Миний хийдэг бүхэн та нарын төлөө байдаг бус уу? Гэтэл та нар 
Ехова Надад үргэлж ингэж хандаж ирсэн: тахилыг минь хулгайлж, 

бэлтрэг, зулзагануудыг тэжээхийн тулд Миний тахилын ширээн дээрх 
өргөлийг чонын үүрэн дэх гэртээ аваачиж; хүмүүс бие биетэйгээ 
тэмцэлдэж, ууртай харц, сэлэм жадтайгаар бие биетэйгээ нүүр тулж, 
баас шиг бохир заваан болгох гэж Төгс Хүчит Миний үгийг жорлон руу 
чулууддаг. Ёс жудаг чинь хаана байна? Хүн чанар чинь зэрлэг догшин 
болжээ! Зүрх сэтгэл чинь аль эрт чулуу болон хувирчээ. Миний уур 
хилэнгийн өдөр ирэх үе бол Төгс Хүчит Миний эсрэг өнөөдөр үйлддэг 
муу муухайг чинь шүүх үе байх болно гэдгийг та нар мэдэхгүй гэж 
үү? Ийм маягаар Намайг хууран, Миний үгийг шавар шавхайд хаяж, 
сонсохгүй байснаар—Миний ар хударгаар ингэж авирласнаар Миний 
хилэнт харцнаас зайлсхийж чадна гэж та нар бодож байна уу? Миний 
тахилыг хулгайлж, Миний эд хөрөнгөд санаархахдаа та нар Ехова 
Миний нүдэнд аль хэдийн харагдсан гэдгээ мэдэхгүй байна уу? Миний 
тахилыг хулгайлах үедээ тахил өргөдөг тахилын ширээний өмнө 
хулгайлсан гэдгээ та нар мэдэхгүй байна уу? Намайг ийм маягаар 
хуурч чадахуйц ухаалаг гэдэгтээ та нар яаж итгэж чадав аа? Миний 
уур хилэн та нарын жигшүүрт нүглийг зүгээр орхиж яаж чадах юм бэ? 
Миний догшин уур омог муу ёрын үйлийг чинь зүгээр өнгөрөөж яаж 
чадах юм бэ? Өнөөдөр үйлддэг муу муухай чинь та нарт гарах гарц 
нээж өгөхгүй, харин маргаашийн гэсгээлтийг чинь хуримтлуулдаг; энэ 
нь Төгс Хүчит Миний гэсгээлтийг та нар луу өдөөдөг.

Үг нь махбодоор илэрсэн номын
“Махан биетэй хэн ч уур хилэнгийн өдрөөс зугтаж чадахгүй”-ээс эш татав

Лавлагаанд зориулсан номлол, нөхөрлөлийн эшлэлүүд:

Бурханы гэрт өргөсөн тахилыг хянах зарчим
Итгэгчдийн Бурханд өргөсөн бүх тахил нь зөвхөн Бурханы өмч 

бөгөөд ямар ч чуулган, хувь хүнд харьяалагддаггүй. Чуулганы ажлын 
хэрэглээнд тодорхой мөнгө, эд хөрөнгө гарган өгч болох хэдий ч 
эдгээр нь Бурханы гэрийн харьяа хэвээр байдаг бөгөөд Бурханы гэрээс 
төвлөрсөн байдлаар хуваарилах ёстой; шаардлагатай хэн боловч 
эдгээрийг бүрэн ашиглаж болно, гэхдээ зүй бусаар ашиглах ёсгүй. 
Хүн төрөлхтний завхралын хэмжээнээс үүдэн олон хүн мөнгөнд 

дурлаж, өөрсдийн ашиг сонирхлоос бусад бүх зүйлд харалган байдаг. 
Иймд Бурханы гэр тахилыг хянахад зориулсан хатуу чанд тогтолцоо 
байгуулах нь нэн чухал. Үүний тулд чуулган болгон чуулганы тахилыг 
хянахад тохирсон гурван хүнийг сонгох ёстой гэж Бурханы гэрээс 
тодорхой заадаг. Удирдагчид, ажилчид, Бурханы сонгосон хүмүүс бүгд 
чуулганы тахилыг хянах эрхтэй. Тахилын талаарх аливаа асуудлыг 
судалж, зохицуулах нь чуулганы удирдагчдын хариуцлага юм. Тухайн 
судалгаанд Бурханы сонгосон хүмүүс хамтран ажиллах ёстой. Тэд 
тиймэрхүү асуудлыг хараагүй дүр эсгэн өнгөрөөх ёсгүй бөгөөд тэгсэн 
тохиолдолд адилхан буруутайд тооцогдоно. Чуулганы тахилыг хянах 
зарчмын тодорхой деталь дараах байдалтай байна:

1. Чуулган бүр тахилын хайрцаг гаргах ёстой. Тахилыг цаг хугацаа, 
хэмжээнээс үл хамааран ямар ч болзолгүйгээр, чөлөөтэй өргөдөг. 
Тахилыг хамгаалах хариуцлагыг хамтдаа хүлээх гурван хүнийг сонгох 
ёстой. Данс бүртгэлийн дүрмийг хатуу баримтлан мөнгөн хөрөнгийг 
авч, ашиглах ёстой бөгөөд сонгогдсон гурван хүн данс бүртгэлийг 
заавал тодорхой байлгаж, чуулганы удирдагчид тогтмол тайлагнах 
ёстой.

2. Чуулган бүрд мөнгөний нярав хийх нэг хүн, данс хөтлөх хоёр 
хүн гээд гурван хүн тахилыг хянах ёстой. Тахилын зохицуулалт, данс 
бүртгэлийг нэг хүн ганцаараа гүйцэтгэх ёсгүй.

3. Тухайн хүн тахилыг хамгаалахад тохирохгүй гэдэг нь илэрсэн 
бол цаг тухайд нь солих ёстой. Тохирохгүй хүнийг томилсноос үүдэн 
чуулганы тахилд хохирол учирвал чуулганы удирдагчдад хариуцлага 
тооцох ёстой.

4. Чуулганы санхүүг нягтлан бодох чанд дүрмийн дагуу зохицуулж, 
ашиглах ёстой. Чуулганы удирдагч тахилыг даамалд хариуцуулах 
үедээ даамалд мөнгөн хөрөнгө хариуцуулсан гэх нотолгоо болгон 
мөнгөний баримтыг бодит үнийн дүнгээр гурван хувь үйлдэх ёстой. 
Даамлууд зүгээр л талон бичих ёсгүй, харин мөнгөн хөрөнгө хүлээн 
авсан гэх баримтыг төлбөр төлөгчид гаргаж өгөх ёстой. Хуурамч 
удирдагчид, антихристүүдийн хулгайгаас сэргийлэхийн тулд ямар ч 
түвшний удирдагч тахил зөөвөрлөх, шилжүүлэхдээ хоёроос гурван 
удирдагч, ажилчнаар гэрчлүүлэхийн сацуу бичгээр нотлох ёстой. 

Чуулганы ажилд мөнгө шаардлагатай үед мөнгөн хөрөнгийг хоёроос 
гурван хүн авах ёстой; үүнийг нэг хүн дангаараа авах ёсгүй. Хэрэв 
даамал мөнгө авч байгаа хүмүүсээс дор хаяж нэгийг нь танихгүй бол 
мөнгө өгөхөө болих ёстой бөгөөд зөвшөөрч болохгүй. Мөнгөн хөрөнгө 
авах тохиолдол болгонд хүлээн авсан өдөр, мөнгөн дүн, хэрэглэх 
зориулалт, хүлээн авагчийн гарын үсэг бүхий баталгааг хүлээн авагч 
бүр биечлэн бичих ёстой. Түүнчлэн мөнгөн баримтыг данс бүртгэлийн 
тэмдэглэл болгон гурван хувь үйлдэж, оролцогч хүн бүр нэг хувийг 
авах ёстой.

5. Чуулганы тахилын бүх орлого, зарлагыг хувилан тэмдэглэж, 
хоёр данс хөтлөгчид тус бүрд нь нэг нэг хувийг өгөх ёстой. Данс 
хөтлөгч зохицуулж буй бүх дансаа тодорхой байлгах ёстой бөгөөд 
удирдагчид асуудлыг цаг тухайд нь илрүүлж, шийдвэрлэхийн тулд 
гэнэтийн байдлаар юм уу сар бүр шалгаж, тахилын орлого, зарлагыг 
зарчмын дагуу зохицуулж байгааг баталгаажуулах ёстой. Ажлын 
шаардлагаар удирдагч, ажилчдыг солих юм уу өөр албанд томилох үед 
далд сэдэл бүхий хүмүүс чуулганы тахилыг шамшигдуулж, завших 
боломжтой байхаас сэргийлэхийн тулд шилжүүлэн өгөхдөө данс 
бүртгэлийг тодорхой судлах ёстой.

6. Бурханы сонгосон хүмүүсийн өргөсөн тахилыг тахилын 
хайрцагт хийх ёстой. Тахилын хайрцаг байхгүй бол чуулганы хоёр 
удирдагчид тахилыг биечлэн хүлээлгэж өгөх ёстой. Тахилыг нэг 
удирдагчид дангаар нь өгөх ёсгүй. Ямар ч удирдагч юм уу ажилчин, 
ах эгчээс ганцаараа тахил хүлээн авахыг үл зөвшөөрнө; наад зах нь 
хоёр хүн шаардлагатай. Тахил хүлээн авмагцаа удирдагч, ажилчид 
тоо болон бичгээр бичсэн мөнгөн дүн, хүлээн авсан өдөр, тахилын 
даамлуудын сүнслэг нэрийг тэмдэглэсэн хүлээн авсан гэх нотолгоог 
гурван хувь үйлдэх ёстой. Даамлууд дор бүрнээ нэг хувийг хадгалах 
ёстой. Түүнчлэн удирдагч, ажилчид тахил өргөсөн ах эгч нарт Бурханы 
гэрт тахил өргөснийг нь нотлох маягт гаргаж өгөх ёстой.

7. Дээд түвшнийхэнд хүлээлгэн өгөхөөр чуулганы хадгалж 
буй бүх тахилыг хоёр хүн хамтран зохицуулах ёстой. Тахилыг нэг 
хүн ганцаараа авч явж болохгүй. Тахилыг тусгайлан томилсон бие 
бүрэлдэхүүн сонгосон газарт хүргэх ёстой бөгөөд аюултай байж 

болзошгүй газраар дайран өнгөрөх юм уу тэр хавиар эргэлдэх ёсгүй. 
Сувдаг, мөнгө нэхэмтгий, шударга бус далим гаргахдаа гаргууд, гэр 
бүл нь мөнгөний өртэй хүмүүст тахил хураах, илгээх болон Бурханы 
гэр дэх тахилын зарцуулалттай холбоотой ямар ч асуудлыг (чуулганы 
худалдан авалт гэх мэт) зохицуулахыг зөвшөөрөх ёсгүй.

8. Тахил хурааж, илгээдэг, аль эсвэл тахил ашиглах шалтгаантай 
бүх хүн зардлын тодорхой жагсаалт, барааны бүртгэлийг үнэн зөвөөр 
бичиж, данс тооцоог цаг тухайд нь баталгаажуулах ёстой. Данс тооцоог 
сайн дураар баталгаажуулах хүсэлгүй байгаа хүн бүхнийг сэжигтэйд 
тооцох учиртай. Данс тооцоо хуурамчаар үйлдсэн нь илэрсэн хүн 
бүртэй хатуу харьцаж, хойшид тахилаас хол байлгах ёстой. Ноцтой 
тохиолдолд тэднийг хөөж, зайлуулах ёстой.

9. Тахилын даамлууд тахилын асуудал дээр зарчмыг баримталж, 
Бурханд бүрэн итгэлтэй байх ёстой. Хэрэв удирдагчид мөнгөн 
хөрөнгө авч байхдаа зарчмаас гажсан нь илэрвэл зарчмыг дагахыг 
даамал тэднээс хүсэх ёстой. Удирдагчид энэ зөвлөмжийг үл ойшоож, 
тахил авна гэж зүтгэвэл даамал дээгүүр түвшнээс баталгаажуулалт 
авах хүртлээ мөнгө өгөхөөс татгалзах эрхтэй. Удирдагч, ажилчид 
мөнгө авч байхдаа зарчмаас гажсан байтал даамлууд мөнгө өгөхөөс 
татгалзаагүй, үг дуугүй дуулгавартай дагаж, харалган байдлаар мөнгө 
хүлээлгэн өгсөн нь илэрвэл энэ нь зарчмыг ноцтой зөрчиж, бүрэн 
хариуцлага алдсан явдал мөн. Уг чанартаа тийм даамлууд Иудасаас 
ямар ч ялгаагүй бөгөөд тэднийг солих юм уу зайлуулах ёстой. Хэрэв 
даамлууд зарчмыг дагалгүй диавол Сатанд ашиглуулахаар зөвшөөрч, 
чуулганы тахилд хохирол учруулбал тухайн хохирлыг болзолгүйгээр 
нөхөн төлөх ёстой; нөхөн төлөхөөс татгалзвал тэднийг хөөж, зайлуулж 
болно.

Ажлын зохицуулалтаас эш татав

Сонгогдсон хүмүүсийн Бурханд өргөдөг тахил зөвхөн Бурханы 
өмч юм; энэ нь ямар нэг хувь хүн юм уу чуулганд харьяалагддаггүй 
бөгөөд үүнийг бүгдийг нь Бурханы гэр хуваарилж, ашигладаг. Тахилыг 
завшиж, зээлдүүлж, шамшигдуулах явдлыг хулгайд тооцно. Бурханы 
зан чанар ямар ч зөрчлийг хүлцдэггүй: Тахил хулгайлдаг бүх хүн 



1079

86. Бурханд өгсөн тахилд хандах зарчмууд

Иудас бөгөөд Бурханаар шийтгүүлэх ёстой хүнд нүгэлтнүүд юм. Тийм 
хүмүүс таягдан хаягдах тавилантай. Бурханы гэр тэднийг шийтгэж, 
буруу үйлийг нь тэмдэглэн авч, бүгдэд ил болгох ёстой. Бурханы 
тахилыг хамгаалах нь хамгийн чухал. Хөрөнгө мөнгийг хянах, буруу 
үйлийг шийтгэхэд зориулсан сайтар боловсруулсан зарчимгүй бол 
диавол Сатан сиймхийг ашиглах нь гарцаагүй. Иймээс Бурханы гэр 
тахилыг хулгайлж, шашигдуулж, тахилд хохирол учруулдаг хүмүүст 
хатуу арга хэмжээ авах ёстой. Тийм асуудлыг зохицуулах тусгай арга 
барилыг дор дурдав:

1. Бурханы тахилыг хулгайлж, шамшигдуулдаг бүх хүний 
холбогдох үнийн дүн бага, гэмшиж байгаагаа харуулсан, цаг тухайд 
нь нөхөн төлбөр хийсэн бол тэднийг нэг удаа донгодно. Харин дараа 
нь гагцхүү чуулганы амьдралаар амьдрахыг л зөвшөөрөх бөгөөд 
удирдагч, ажилчнаар ажиллах юм уу чухал даалгавар гүйцэтгэхийг үл 
зөвшөөрнө.

2. Бурханд өргөсөн тахилыг хулгайлж, шамшигдуулдаг бүх хүн 
гэмшил үл харуулж, нөхөн төлбөр хийхээс татгалзвал чуулган тахилыг 
нөхөн төлүүлэх бүх арга хэмжээг авч, дараа нь тухайн этгээдийг 
чуулганаас хөөх ёстой.

3. Тахилыг даамал сүйтгэх юм уу алдсан нөхцөлд хэрэв мөнгөний 
хэмжээ нь бага, мөн тухайн хүн гэмшиж байгаагаа харуулбал нэг 
удаа донгодно. Харин их хэмжээний мөнгө бөгөөд гэмшсэн шинж 
харагдахгүй байвал түүнийг чуулганаас хөөх учиртай. Гэхдээ 
гэмтэж, алдагдсан тахилын хэмжээ их, бага байхаас үл хамааран 
хязгаарлагдмал хугацааны дотор нөхөн төлүүлэх ёстой. Тухайн хүн 
мөнгөн дүнг нөхөн төлөхөөс татгалзвал үүнийг буцааж олж авахын 
тулд чуулган бүхий л арга хэмжээг авч хэрэгжүүлнэ.

4. Гал түймэр, хулгай гэх мэт байгалийн эсвэл хүнээс үүдэлтэй 
гамшиг юм уу урьдчилан харах боломжгүй үйл явдлын улмаас тахил 
алдагдсан бол тухайн хэрэг явдлаас зайлсхийх аргагүй байсан гэдгийг 
нотлох хэд хэдэн хүн байгаа тохиолдолд л донгодолт, нөхөн төлбөрөөс 
чөлөөлнө. Даамал субьектив урьдчилан сэргийлэх арга хэмжээг 
бодолцоогүй, тахилыг зүй ёсоор хадгалж, хамгаалж чадаагүйгээс 
гал түймэр, хулгай гэх мэт зүйл болсон бол хариуцлагагүй байдлаас 

үүдсэн хохирол болон алдагдсан мөнгөн дүнг бүрэн нөхөн төлөх 
ёстой. Даамлыг мөн донгодож, хойшид тахил хадгалахыг хориглоно.

5. Хэрэв даамлуудыг зарчмын дагуу сонгоогүй бөгөөд үүнээс 
үүдэн тахил шамшигдаж, алдагдахад хүрвэл тухайн түвшний 
удирдагчдад хариуцлага тооцох ёстой. Наад зах нь тухайн удирдагчдыг 
донгодох учиртай; хэрэв тахилыг эргүүлэн олж авах аргагүй бол 
удирдагчид мөнгөн дүнгийн талыг нөхөн төлөх учиртай. Энэ нь эрх 
тэгш, үндэслэлтэй юм. Даамлууд тахилыг буруугаар ашиглах явдлаас 
удирдагчид ангид байдаггүй. Удирдагчдад хариуцлага тооцох ёстой. 
Хэрэв удирдагчид хариуцлага хүлээхээс бүрэн татгалзвал тэднийг 
солих ёстой. Их хэмжээний тахил алдагдсан ноцтой тохиолдолд тэд 
үнийн дүнг бүрэн нөхөн төлөөд, хөөгдөх ёстой.

6. Хэрэв аливаа удирдагч тахилыг хянахдаа хайнга, болчимгүй 
байж, аль эсвэл наймаацахад тахилыг ашиглаж, найдваргүй хүмүүст 
тахил хариуцуулдаг бол хариуцлага тооцож, удирдагчийн албан 
тушаалыг нь хүчингүй болгож, сонгуульд нэр дэвших эрхийг нь хасах 
ёстой. Тэд аливаа хохирлыг бүрэн барагдуулж, ноцтой тохиолдолд 
чуулганаас хөөгдөх ёстой.

7. Чуулганы тахилд учирсан эрсдэлийг удирдагч, санваартан, 
даамлууд олж илрүүлмэгцээ цаг тухайд нь арга хэмжээ аваагүйгээс 
үүдэн Бурханы гэрт эдийн засгийн ноцтой хохирол учирсан бол 
холбогдох хүмүүст хариуцлага тооцож, тухайн алдагдлыг бүхэлд 
нь нөхөн төлүүлэх ёстой. Тиймэрхүү хуурамч удирдагчид, хуурамч 
ажилчид, Бурханаас урвадаг энэ мэт бусад хүнийг халах юм уу хөөх 
ёстой.

8. Тахилыг хянадаг бүх удирдагч, ажилчин, даамал үүрэгтээ 
итгэлтэй, Бурханд үнэнч байх ёстой. Тэд ямар ч нөхцөлд тахилыг 
шамшигдуулж, Бурханы тахилыг худалдаж, эсвэл наймаа хийхэд 
ашиглах ёсгүй. Бурханы тахилыг худалддаг хэн ч бай Иудас шиг 
буруутай бөгөөд хараагдах болно. Тэднийг бас чуулганаас хөөх 
ёстой.

Чуулганы тахилтай холбоотой хэрэг явдлыг зохицуулах найман 
зарчим энэ юм. Эдгээрийг бүх түвшний удирдагч, ажилчид чанд 
дагаж, хэрэгжүүлэх ёстой. Чуулганы тахилтай холбоо бүхий ноцтой 

хэрэг үүсгэсэн аливаа хүний хэн гэдгийг нь үл харгалзан хатуу харьцах 
ёстой.

Ажлын зохицуулалтаас эш татав

87. Удирдагчдын ажилтай хамтран ажиллах зарчмууд
(1) Удирдагч, ажилчид Дээрхийн ажлын зохицуулалтын дагуу 

ажиллаж, асуудлыг шийдвэрлэхдээ үнэнийг ашиглаж чадаж байгаа 
цагт тэднийг хүлээн зөвшөөрч, дуулгавартай дагах ёстой;

(2) Ажлынх нь үеэр удирдагч, ажилчдад бэрхшээл тулгарах үед 
Бурханы сонгосон хүмүүс тэдэнд тусламж, дэмжлэг үзүүлж, нэгэн 
санаа, сэтгэлээр Бурханы гэрийн ажлыг хамгаалах ёстой;

(3) Удирдагч юм уу, ажилчин ажлын зохицуулалтыг зөрчиж, 
хүссэнээрээ ажиллаж байх үед хүн танин мэдэж чаддаг байх ёстой. 
Тэднийг сохроор бүү дуулгавартай дага, харин хайрын нөхөрлөл 
ашиглан тэднийг өөрчил;

(4) Хэрвээ удирдагч юм уу ажилчныг ёрын муу хүмүүс хилсээр 
буруутгаж, дайрч давшилж байвал хүн өндийн босож, тэр хүмүүсийг 
илчлэн, Бурханы гэрийн ажлыг хамгаалж, удирдагч юм уу ажилчныг 
хамгаалах ёстой.

Лавлагаанд зориулсан номлол, нөхөрлөлийн эшлэлүүд:

Бурханы гэр дэх бүх удирдагч, ажилчид чуулган дотроос сонгогдсон. 
Тэд чуулганыг удирдаж, услах хүнд ачааг үүрээд зогсохгүй сайн мэдээг 
түгээх ажлыг үүрч ирсэн. Бурханы гэрт тэдний гүйцэтгэдэг үүрэг нь 
Бурханы хүслийг хэрэгжүүлэхийн тулд өөрсдөд нь Бурханы даалгасан 
зүйлийг бас гүйцэтгэх явдал юм. Ажлынх нь төлөө хүн бүр тэдэнд 
дэмжлэг үзүүлж, хамтран ажиллах хэрэгтэй. Тэд зарим нэг алдаа 
дутагдалтай гэдэг нь, ажилдаа алдаа завхрал гаргасан нь тогтоогдвол, 
хэн нэгэн тэдэнтэй нөхөрлөж, тэдэнд туслах юм уу тэднийг засаж, 
тэдэнтэй харьцаж болно; харин тэдэнд дайсагнасан байдлаар хандаж 
огт болохгүй. Гэхдээ удирдагч, ажилчидтай зүй ёсоор харьцаж 
чаддаггүй зарим нэг хүн бий. Тэд тэднээс алдаа олж, тэр ч бүү хэл 
дорд үзэж, хорон үг хэлж, тэднийг гадуурхаж, дайрч давшилдаг. Тэд 

биеэ тоосон зан чанараа илчилж байгаа нь энэ юм. Удирдагч, ажилчдад 
хандахдаа тэднийг голж, тэдэнд дайсагнасан байдалтай хүртэл ханддаг 
зарим нэг хүн бий. Ийм арга барил нь Бурханы ажилд саад болдог 
бөгөөд эдгээр нь Бурханыг эсэргүүцэж, Бурханаас урваж буй зан авир 
юм. Энэ бол цэвэр муу үйл хийж буй хэрэг. Бурханы сонгосон хүмүүс 
бүгдээрээ ийм төрлийн хүний хэрэгжүүлэлтийг таньж мэдэх чадвартай 
байх хэрэгтэй; тэд аймшигтай биеэ тоосон. Удирдагч, ажилчид үүргээ 
гүйцэтгэхдээ ямар нэгэн өө сэв, завхарсан зан чанар харуулах нь 
зайлшгүй. Энэ бол маш хэвийн зүйл. Тэдний ажил чуулганы ажилд 
тустай, бусад ах, эгч нарт үр өгөөжтэй, сургамжтай л байвал, мөс 
чанар, эрүүл ухаантай хэн ч бай тэднийг дэмжиж, тэдэнтэй хамтран 
ажиллах хэрэгтэй. Хэрэв удирдагч, ажилчид Бурханы гэрийн ажилд 
ашиг тусгүй, үнэнтэй нийцэхгүй зүйлсийг хийдэг бол, бид үнэний 
талаар тэдэнтэй нөхөрлөх ёстой. Ингэснээр тэд ийм хэрэгжүүлэлтийг 
орхиж магадгүй. Энэ нь Бурханы ажлыг хамгаалж, тэднийг хайрлаж, 
бас тэдэнд тусалж байгаа хэрэг юм. Удирдагч, ажилчдад ингэж хандах 
ёстой. Нэг талаар бид дэмжлэг үзүүлж, хамтран ажиллаж, нөгөө 
талаар үнэний талаар нөхөрлөх замаар асуудлыг шийдвэрлэж чадна. 
Энэ нь бүхэлдээ үр өгөөжтэй, ийм төрлийн хэрэгжүүлэлт л Бурханы 
хүсэлтэй нийцдэг. Бүх хүн удирдагч, ажилчдад шулуун шударга хандах 
ёстойн дээр Бурханы хүсэлд санаа тавьж, Түүний ажлыг хамгаалахад 
анхаарах ёстой. Урьд өмнөх аливаа буруу хандлага, үзэл бодлыг нэн 
даруй засаж, залруулах хэрэгтэй; Бурханы ажилд саад хийж, Түүний 
сэтгэлийг шархлуулж болохгүй. Энэ бол Бурханы сонгосон бүх хүний 
хэрэгжүүлэх ёстой зарчим билээ.

Дээрхийн нөхөрлөлөөс эш татав

Бурханы сонгосон хүмүүс бүх шатан дахь удирдагч, ажилчдыг яг 
хэрхэн ялган таньж, харьцах ёстой вэ? Энэ асуултыг ойлгоход үнэндээ 
маш амархан. Хэрэв тэдний хийж байгаа зүйл Бурханы сонгосон 
хүмүүсийг үнэхээр хангаж, Бурханы сонгосон хүмүүсийн амийн 
оролтын бодитой асуудлуудыг шийдэхэд үнэнийг ашиглаж, Бурханы 
сонгосон хүмүүсийг Бурханд итгэх итгэлийн зөв замд ороход нь 
хөтөлж чадвал, энэ удирдагч, ажилчныг Өөрт нь үнэхээр үйлчилдэг 

хүн байна хэмээн Бурхан хүлээн зөвшөөрч, сайшаадаг. Ийм удирдагч, 
ажилчдад Ариун Сүнсний ажил гарцаагүй байдаг бөгөөд Бурханы 
сонгосон хүмүүс тэднийг хамгаалж, дэмжиж, тэдэнтэй хамтран 
ажиллах ёстой. Бурханы сонгосон хүмүүсийн амийг хангадаггүй, 
үнэнийг ойлгож,бодит байдал руу ороход тэднийг хөтөлж чаддаггүй, 
өөрсдийгөө дагуулж, өөрсдөдөө дуулгавартай байлгахын тулд Бурханы 
сонгосон хүмүүсийн үнэнийг эрэлхийлэхэд нь саад хийж, тэднийг 
хууран мэхэлсээр байдаг, Бурханы сонгосон хүмүүсийг дарангуйлж, 
хорлосоор байдаг, тэдний үхэх сэхэхийг огтхон ч тоодоггүй хүмүүс 
бол бүгд хуурам удирдагч, ажилчид, Ариун Сүнсний ажил байхгүй 
антихристүүд юм. Бурхан ийм хүмүүсийг жигшиж, үзэн яддаг учраас 
тэдэнд Ариун Сүнсний ажил байдаггүй. Бурхан тэднийг Бурханд 
үйлчилдэг хүмүүс гэж хүлээн зөвшөөрдөггүйг энэ нь бүрэн баталдаг. 
Бурхан эдгээр мууг үйлдэгчийг хүлээн зөвшөөрдөггүй учраас Бурханы 
сонгосон хүмүүс тэднийг жигшиж, илчилж, албан тушаалаас нь халж, 
жигшин голох ёстой. Ингэх нь Бурханы хүсэлтэй бүрэн нийцдэг. 
Хуурамч удирдагч, ажилчин, антихристүүдийг ийм маягаар ялган 
таньж, харьцах нь үнэнтэй бүрэн нийцдэг бөгөөд бүхэлдээ зөв зүйл юм.

Ажлын зохицуулалтаас эш татав

Чуулган доторх бүх шатны удирдагч, ажилчид Бурханы сонгосон 
хүмүүсийг усалж, хангаж, тэднийг үнэн-бодит байдал руу хөтлөх 
үүрэгтэй. Хэрэв удирдагч, ажилчдын үйлдэл үнэн-зарчимтай нийцэж, 
Бурханы гэрийн ажилд тустай байвал, Бурханы сонгосон хүмүүс 
тэднийг хамгаалж, дэмжиж, тэдэнтэй хамтран ажиллах ёстой—
энэ нь л Бурханы хүсэлтэй нийцнэ. Хэн нэгэн хувийн өрөөсгөл 
хандлагаасаа болж, ганц удаагийн гэм буруу, ганцхан удаа завхрал 
харуулсных нь төлөө өөр нэгнийг хуурамч удирдагч, хуурамч ажилчин 
хэмээн гөжүүдлэн цоллох юм уу, бодит баримтаас зөрүүтэй зүйл 
ярьж, үндэслэлгүйгээр буруутгаж, нөгөө хүнээ үндэслэлгүйгээр 
буруутгахыг оролдож, санаатайгаар зовоож байгаа бол, тэд Сатан 
болон диаволд харьяалагддаг хорон муу хүн бус уу? Үнэнийг ойлгодог 
хүмүүс баримтын дагуу ярих ёстой төдийгүй үзэл бодол нь ч үнэн 
хийгээд Бурханы үгэнд илүү тулгуурлах ёстой. Хэрэв хэн нэгэн 

хувийн өрөөсгөл хандлагынхаа улмаас үнэн-зарчмын дагуу үйлдэхээр 
зүтгэдэг, шударга ёсыг ухамсарласан удирдагч, ажилчин руу дайрч 
давшилдаг бол, тэр хүн Бурханы гэрийн ажилд саад хийдэг хорон 
муу хүн бөгөөд Бурханы сонгосон хүмүүс тэднийг зогсоохын тулд 
даруйхан эсэргүүцэн зогсож, удирдагч, ажилчныг хамгаалах ёстой. 
Энэ л Бурханы талд зогсож, Бурханы ажлыг хамгаалж байгаа хэрэг 
билээ. Хуурамч удирдагч, ажилчдыг хөөх нь Бурханы хүсэлтэй бүрэн 
нийцдэг; Бурханы хүсэлд нийцдэг удирдагч, ажилчдыг хамгаалж, 
тэднийг сатанлаг хүчний урхинд орохоос сэргийлэх нь Бурханы хүсэлд 
бүр ч илүү нийцдэг. Хуурамч удирдагч, ажилчдыг хөөхдөө, сайн хүнд 
ямар ч буруу зүйл хийх ёсгүйн зэрэгцээ муу хүнийг ч зүгээр өнгөрөөж 
болохгүй. Энэ бол аливааг үнэн-зарчмын дагуу зөвөөр хэрэгжүүлэх 
арга зам юм. Зөвхөн энэ л Бурханы ажлыг үнэхээр хамгаалж байгаа 
хэрэг, ийм төрлийн хэрэгжүүлэлт Бурханы сонгосон хүмүүст үр 
өгөөжтэй байдаг. Сайн удирдагч, сайн ажилчин Бурханы сонгосон 
хүмүүсийг хайрлаж, хамгаалах болно. Тиймээс, Бурханы сонгосон 
хүмүүс ч бас сайн удирдагч, сайн ажилчдыг хайрлаж, хамгаалах ёстой. 
Энэ бол Бурханы сонгосон хүмүүсийн хүлээсэн үүрэг билээ.

Ажлын зохицуулалтаас эш татав

Үнэнийг эрэлхийлдэг ах, эгч нар Бурханы хаанчлалын сайн 
мэдээг дэлгэрүүлэх тал дээр удирдагч, ажилчидтай нэгдмэл байх 
ёстой бөгөөд ингэснээр Бурханд үнэхээр итгэдэг илүү олон хүн 
Түүний өмнө ирж, Түүний ажлыг хүлээн зөвшөөрч магад. Үүнийг 
хийх чадваргүй бол, тэр хүний биеийн хэмжээ хэтэрхий дутуу 
дулимаг, ажил хийх чадваргүй гэсэн үг юм. Хүнийг төгс эсэх, ямар 
сул талтай, ямар төрлийн завхралыг харуулдгийг нь бүү хар. Үнэнийг 
эрэлхийлж, Бурханы ажлыг дэмждэг нэгэн л бол, Бурханы талд 
зогсож, Бурханд үнэнч сэтгэлээр үйлчилдэг хүн юм. Чи ийм хүнтэй 
бодол санаа нэгтэй байж, зэрэгцэн ажиллаж, үйлчлэх ёстой. Хүмүүс 
бие биеийнхээ дутагдлыг нөхөж, үнэний талаар нөхөрлөх замаар 
бодит байдалд орж, завхарсан зан чанараа аажмаар хаяхад бие биедээ 
туслах ёстой. Нийцтэй байна гэдэг хамгийн чухал! Нэгдмэл зорилго, 
чиглэлтэйгээр, Бурханы даалгаврыг гүйцэлдүүлэхийн тулд хамтдаа эв 

эетэй байж чадсанаар, чуулганы гэрчлэл алдаршина. Ямар ч төрлийн 
сатанлаг дайсны хүч байх нь хамаагүй, ийм байдлаар эв эетэй байж, 
Бурханд чин сэтгэлээ зориулж, гэрчлэлд зогсдог цөөн хэдэн хүнийг 
чуулган дотор олж хараад тэд ичгүүртэй байдалд бүрэн орно. Хэрэв 
бодол санаа нэгтэй чуулганы хүмүүсийг олж хараад, байнга тэдэнд 
саад хийж, хагалан бутаргаж, өөрсдөө гол хүмүүс нь болохыг үргэлж 
хүсдэг бол, тэд ямар төрлийн хүн бэ? Тэд бол Сатаны боол, агуу улаан 
лууны аялдан дагалдагч, Сатаны хамсаатан юм. Үнэхээр ухаалаг хүн 
үнэнийг эрэлхийлж, нэг хүн шиг нэгдэж, хүчин чармайлтаа нэгтгэдэг 
хүмүүстэй хамт зогсох болно. Өмнө нь хэн ч тэдэнд яаж ч хандаж, 
юунд ч гомдоллож, ямар ч буруу ойлголтой байсан, ийм ухаалаг хүн 
өрөөсгөл хандлагаа орхиж, нэгэн зүрх сэтгэлээр Бурханы даалгаврыг 
гүйцэтгэж, чин сэтгэлээ Түүнд бүрэн зориулах болно. Ийм хүн бол 
Түүний хүсэлд санаа тавьдаг, Түүний ажилд дуулгавартай ханддаг 
хүн юм. Хэрэв хүн ингэж шийдсэн, ийм маягаар хэрэгжүүлж чаддаг 
бол, түүнд мөс чанар, эрүүл ухаан, хүн чанар байгааг харуулж байна. 
Тиймээс, хэрэв чуулганд нэгэн зүрх сэтгэлтэй, нэг хүн шиг нэгдсэн 
зарим ах, эгч нар, удирдагч, ажилчид байгаа бол, тэдгээр ах эгчид 
үнэн болоод биеийн хэмжээ байгаа, тэд бодит байдалд орж эхэлснийг 
харуулж байна. Хэрэв хэн нэгэн үймээн үүсгэж эхэлбэл, хүмүүс юу 
хийх хэрэгтэй вэ? Нэгдүгээрт, бид Сатаны зальжин явуулгыг нэвт 
харж, дараа нь хорон муу хүнийг засаж, харьцаж, түүнийг илчилж, 
зэмлэж, түүнд гэмшиx хүсэл байгаа эсэхийг харах ёстой. Хэрэв тэд 
гэмшихгүй, үнэний талаар тэдэнтэй яаж ч нөхөрлөөд дуулгавартай 
байдлын өчүүхэн ч шинж тэмдэг харуулахгүй бол, тэднийг таягдан 
хаяж, жигшин голох ёстой.

“Амийн оролтын тухай номлол ба нөхөрлөл” номоос эш татав

88. Бурханд үйлчлэх зарчмууд
(1) Бурханыг хайрладаг зүрх сэтгэлтэй, Бурханы хүсэлд анхаарал 

хандуулах чадвартай байж, асуудлыг шийдвэрлэхийн тулд бүх хэрэг 
явдал дээр үнэнийг эрж хайж чаддаг байж, Бурханы гэрийн ажлыг 
хамгаалах шаардлагатай;

(2) Үнэнийг хайрладаг, Бурханы шүүлт, гэсгээлтийг хүлээн авч 
чаддаг, түүнчлэн Түүний засалт, харьцалтыг туулдаг, үнэхээр гэмшиж, 
үнэнийг хэрэгжүүлдэг хүн байх шаардлагатай;

(3) Бурханыг хүндэлдэг зүрх сэтгэлтэй, бүх хэрэг явдал дээр 
өөрийгөө эргэцүүлэх чадвартай байж, гэм буруу, алдаа эндлээ олж 
мэдмэгцээ засаж залруулдаг байх шаардлагатай, ингэснээр хүн цаг 
ямагт амийн өсөлтөд хүрнэ;

(4) Үндсэндээ үнэнч шударга хүн байж, Бурханы даалгаврыг 
авахаа нэр төрийн хэрэг гэж үзэн, өөрт оногдсон мэргэжлийн ажлаа 
сайн хийж, улмаар үүргээ хангалттай гүйцэтгэдэг болох шаардлагатай.

Холбогдох Бурханы үг:

Өөрийн ажлыг бүх орчлон ертөнцөд эхлүүлснээс хойш Бурхан 
нийгмийн бүх давхаргын хүмүүсийг оролцуулаад Өөрт нь үйлчлэх 
олон хүнийг урьдчилан тогтоосон. Түүний зорилго бол Өөрийн 
хүслийг биелүүлж, газар дээрх Өөрийн ажлыг төвөггүй гүйцэлдүүлэхэд 
оршино. Өөрт нь үйлчлэх хүмүүсийг сонгох Бурханы зорилго энэ 
билээ. Бурханд үйлчилдэг хүн бүр Бурханы хүслийг ойлгох ёстой. 
Түүний энэхүү ажил Бурханы мэргэн ухаан болон бүхнийг чадагч хүч, 
газар дээрх Түүний ажлын зарчмыг хүмүүст илүү тодорхой болгодог. 
Хүмүүс Түүний үйл хэргийг илүү тодорхой мэдээсэй гэсэндээ Өөрийн 
ажлыг хийж, хүмүүстэй харилцахын тулд үнэндээ Бурхан газар дээр 
ирсэн. Өнөөдөр, энэ бүлэг хүмүүс та нар бодитой Бурханд үйлчлэх 
хувьтай билээ. Энэ бол та нарын хувьд тоо томшгүй их ерөөл—Бурхан 
та нарыг үнэхээр өргөж байгаа хэрэг юм. Өөртөө үйлчлэх хүнийг 
сонгоход Бурханд үргэлж Өөрийн гэсэн зарчим байдаг. Бурханд 
үйлчлэх нь хүмүүсийн төсөөлдөг шиг зүгээр нэг урам зоригийн 
асуудал ердөө ч биш. Бурханы өмнө үйлчилдэг хэн боловч Бурханы 
удирдамж болон Ариун Сүнсний ажил тэдэнд байгаа учраас, мөн 
тэд үнэнийг эрэлхийлдэг хүмүүс учраас тийнхүү үйлчилдэг гэдгийг 
өнөөдөр та нар хардаг. Эдгээр нь Бурханд үйлчилдэг бүх хүнд байх 
ёстой хамгийн наад захын болзол билээ.

Үг нь махбодоор илэрсэн номын
“Шашны үйлчлэлээс ангижрах ёстой”-оос эш татав

Бурханд үйлчилдэг хүмүүс нь Бурханы дотнын хүмүүс байх 
ёстой, тэд Бурханд таашаагдаж, Бурханд туйлын үнэнч байж чадах 
ёстой. Чи ганцаараа эсвэл олны өмнө үйлдсэн ч бай, Бурханы өмнө 
Бурханы баяр баяслыг олж авч, Бурханы өмнө бат зогсож чаддаг 
бөгөөд бусад хүн чамд хэрхэн хандахаас үл хамааран үргэлж алхах 
ёстой замаараа алхаж, Бурханы ачаанд бүхий л талаар санаа тавьдаг. 
Зөвхөн ийм л хүн Бурханы дотнын хүн юм. Бурханы дотнын хүмүүс 
Бурханы агуу даалгавар болон Бурханы ачааг авсан учир Түүнд шууд 
үйлчлэх чадвартай, Бурханы зүрх сэтгэлийг өөрийн болгож, Бурханы 
ачааг өөрийн болгож авах чадвартай бөгөөд хэтийн ирээдүйгээ эс 
хайхардаг. Тэд хэтийн ирээдүйгүй, юу ч олж авахгүй байсан ч хайрлах 
сэтгэлээр Бурханд үргэлж итгэх болно. Иймээс ч ийм хүн бол Бурханы 
дотнын хүн юм. Бурханы дотнын хүмүүс нь бас Түүний итгэлт хүмүүс 
юм; Бурханы итгэлт хүмүүс л Түүний санаа зовнил, бодлыг хуваалцаж 
чадна. Мөн махан бие нь өвдөж, сул дорой байсан ч Бурханыг сэтгэл 
хангалуун байлгахын тулд тэд хайрладаг зүйлээ орхиж, зовлон 
шаналлыг тэсэх чадвартай. Бурхан ийм хүмүүст илүү их ачаа өгдөг 
агаад Бурханы хийхийг хүсдэг зүйл ийм хүмүүсийн гэрчлэлээс төрөн 
гардаг. Иймийн учир энэ хүмүүс Бурханд таашаагддаг, тэд бол Бурханы 
Өөрийнх нь зүрх сэтгэлийн дагуух зарц нар нь бөгөөд ийм хүмүүс 
л Бурхантай хамт хаанчилж чадна. Чи үнэхээр Бурханы дотнын хүн 
болох яг тэр үе нь Бурхантай хамт хаанчлах үе байх болно.

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Шийдсэн хүн бүхэн Бурханд үйлчилж чадна—гэхдээ зөвхөн 
Бурханы хүсэлд бүхий л талаар санаа тавьдаг, Бурханы хүслийг 
ойлгодог хүмүүс л Бурханд үйлчлэх эрхтэй, шаардлага хангасан байх 
ёстой. Би үүнийг та нарын дундаас олж мэдсэн: Бурханы төлөө гал 
халуунаар сайн мэдээ түгээж, Бурханы төлөө цааш явж, Бурханы төлөө 
өөрсдийгөө зарлагадаж, аливаа зүйлээс татгалзах гэх мэтийг хийж 
байгаа цагт энэ нь Бурханд үйлчилж байгаа хэрэг гэж олон хүн боддог. 
Бурханд үйлчлэх гэдэг нь гартаа Библи барин, тэнгэрийн хаанчлалын 
сайн мэдээг түгээж, гэмшүүлж, улайлгах замаар хүмүүсийг аврах 

явдал гэж шашны бүр ч олон хүн боддог. Мөн Бурханд үйлчлэх гэдэг 
нь шашны сургуульд сурч, боловсорсны дараа сүмд номлож, Библийн 
судраас унших замаар хүмүүст зааж сургах явдал юм гэж боддог шашны 
олон албан тушаалтан бий. Түүнчлэн Бурханд үйлчлэх гэдэг нь ах эгч 
нарынхаа дундаас өвчтэйг нь эдгээж, чөтгөрүүдийг нь хөөн зайлуулж, 
эсвэл тэдний төлөө залбирч, тэдэнд үйлчлэх явдал гэж ядуу тарчиг газар 
нутгийн хүмүүс үздэг. Бурханд үйлчлэх гэдэг нь өдөр бүр Бурханы 
үгийг идэж ууж, Бурханд залбирч, хаа сайгүй чуулгануудаар алхаж, 
ажил хийх явдал гэж боддог хүмүүс та нарын дунд олон бий. Бурханд 
үйлчлэх гэдэг нь хэзээ ч гэрлэхгүй, гэр бүлтэй болохгүй, өөрийгөө 
бүхэлд нь Бурханд зориулахын нэр гэж үздэг зарим ах эгч байдаг. Гэвч 
Бурханд үйлчлэх гэдэг нь үнэндээ юу гэсэн үг болохыг тун цөөхөн хүн 
л мэддэг. Хэдий тэнгэрийн од шиг олон хүн Бурханд үйлчилдэг боловч 
шууд үйлчилж чадах, мөн Бурханы хүслийн дагуу үйлчлэх чадвартай 
хүмүүсийн тоо шалихгүй—өчүүхэн бага. Яагаад Би ингэж хэлдэг вэ? Та 
нар “Бурханд үзүүлэх үйлчлэл” гэдэг үгийн мөн чанарыг ойлгодоггүй, 
Бурханы хүслийн дагуу яаж үйлчлэх талаар маш бага ойлгодог учраас 
Би ингэж хэлдэг. Бурханд үзүүлэх яг ямар үйлчлэл Түүний хүсэлд 
нийцэж чадах вэ гэдгийг хүмүүс нэн даруй ойлгох хэрэгтэй.

Хэрвээ та нар Бурханы хүсэлд нийцүүлж үйлчлэхийг хүсдэг бол 
ямар хүмүүсийг Бурхан таашаадаг, ямар хүмүүсийг Бурхан жигшдэг, 
ямар хүмүүсийг Бурхан төгс болгодог, мөн ямар хүн Бурханд үйлчлэх 
шаардлага хангадгийг эхлээд ойлгох ёстой. Энэ бол та нарын хамгийн 
наад захын мэдвэл зохих зүйл юм. Түүнээс гадна, та нар Бурханы 
ажлын зорилтуудыг, мөн одоо, энд хийх гэж байгаа Бурханы ажлыг 
мэдэх ёстой. Үүнийг ойлгосныхоо дараа, Бурханы үгийн удирдамжаар 
дамжуулан та нар эхлээд орж, Бурханы даалгаврыг хүлээн авах 
ёстой. Та нар Бурханы үгийн талаар бодит туршлагатай болмогцоо, 
мөн Бурханы ажлыг үнэхээр мэддэг болох үедээ Бурханд үйлчлэх 
шаардлагыг хангах болно. Та нарыг Бурханд үйлчлэх үед Тэр сүнслэг 
нүдийг чинь нээж, Түүний ажлын тухай илүү их ойлголттой болж, 
илүү тодорхой харах боломжийг та нарт олгодог. Энэ бодит байдалд 
орох үед туршлага чинь илүү гүнзгий, бодит болж ийм туршлагатай 
хүн бүхэн чуулгануудаар алхаж, ах эгч нарыг тань хангаж чадна. 

Ингэснээр та нар нэг нь нөгөөгийнхөө давуу талаар дутагдлаа нөхөж, 
сүнсэндээ илүү баялаг мэдлэгийг олж авч чадна. Зөвхөн ийм үр дүнд 
хүрснийхээ дараа л та нар Бурханы хүсэлд нийцүүлэн үйлчлэх 
чадвартай болж, үйлчлэлийнхээ явцад Бурханаар төгс болгуулж чадна.

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Бурханд үнэхээр үйлчилдэг хүн бол Бурханы зүрх сэтгэлийн 
дагуу байдаг, Бурхан ашиглахад тохирсон хүн бөгөөд шашны үзлийг 
орхиж чаддаг. Хэрвээ чи Бурханы үгийг үр өгөөжтэйгөөр идэж, уухыг 
хүсвэл шашны үзлээ орхих учиртай. Хэрвээ чи Бурханд үйлчлэхийг 
хүсдэг бол эхлээд шашны үзлээ орхиж, бүх зүйл дээр Бурханы үгийг 
дуулгавартай дагах нь бүр ч чухал юм. Бурханд үйлчилдэг хүний 
эзэмших ёстой зүйл энэ билээ. Хэрвээ чамд ийм мэдлэг байхгүй бол 
үйлчилж эхэлмэгцээ л саад тотгор, үймээн учруулах ба өөрийн үзлийг 
баримталсаар байвал Бурхан чамайг хэзээ ч дахин босохооргүй 
болтол цохин унагах нь гарцаагүй. Жишээлбэл, өнөө үеийг аваад үзье: 
Өнөөдрийн олон айлдвар болон ажил Библитэй нийцдэггүй, урьд нь 
Бурханы хийсэн ажилтай таардаггүй бөгөөд хэрвээ чамд дуулгавартай 
дагах хүсэл байхгүй бол чи хэдийд ч унаж магадгүй. Хэрвээ чи 
Бурханы хүслийн дагуу үйлчлэхийг хүсэж байвал эхлээд шашны үзлээ 
орхиж, өөрийн үзэл бодлыг засаж залруулах ёстой. Ирээдүйд хэлэх 
зүйлсийн ихэнх нь өнгөрсөнд хэлж байсантай нийцэхгүй ба хэрвээ 
одоо чамд дуулгавартай дагах хүсэл байхгүй бол өмнөх замаараа 
алхаж чадахгүй. Хэрвээ Бурханы ажилладаг аргуудын нэг нь чиний 
дотор үндэслэж, чи үүнийг хэзээ ч орхиогүй бол тэр арга чиний 
шашны үзэл болно. Хэрвээ Бурхан юу болох нь дотор чинь үндэслэсэн 
бол чи үнэнийг олж авсан бөгөөд Бурханы үг болон үнэн амь чинь 
болж чаддаг бол Бурханы талаар үзэлтэй байхаа болино. Бурханы 
талаар жинхэнэ мэдлэгтэй хүмүүс ямар ч үзэлгүй байх бөгөөд хоосон 
сургаал баримтлахгүй.

Үг нь махбодоор илэрсэн номын
“Бурханы өнөөдрийн ажлыг мэддэг хүмүүс л

Бурханд үйлчилж болно”-оос эш татав

Өнөөдрөөс эхлэн, ямар ч шашны үзэлгүй, өөрсдийн хуучин би-
гээ орхиход бэлэн, Бурханыг цайлган сэтгэлээр дуулгавартай дагадаг 
хүмүүсийг Бурхан албан ёсоор төгс болгож, Бурханы үгийг хүсэн 
хүлээдэг хүмүүсийг Тэр төгс болгоно. Энэ хүмүүс өндийн босож 
Бурханд үйлчлэх ёстой. Бурханд эцэс төгсгөлгүй элбэг дэлбэг байдал, 
энгүй их мэргэн ухаан байдаг. Түүний гайхалтай ажил, үнэт үгс нь 
бүр ч олон хүн эдлэхийг хүлээж байгаа. Одоогийн байдлаар, шашны 
үзэлтэй, дээгүүр зиндаандаа эрддэг, өөрсдийгөө хойш тавьдаггүй 
хүмүүст эдгээр шинэ зүйлийг хүлээн зөвшөөрөхөд хэцүү байдаг. 
Ариун Сүнс энэ хүмүүсийг төгс болгох боломжгүй юм. Хэрвээ хүн 
дуулгавартай байхаар шийдээгүй, Бурханы үгээр цангадаггүй бол 
тэд эдгээр шинэ зүйлийг хүлээн зөвшөөрөх аргагүй байдаг. Тэд 
зүгээр л улам бүр тэрслүү, улам ов мэхтэй болж, тийнхүү буруу 
замд орж дуусдаг. Одоо Өөрийн ажлыг хийхдээ Бурхан, Өөрийг нь 
үнэхээр хайрлаж, шинэ гэрлийг хүлээн зөвшөөрч чадах илүү олон 
хүнийг өргөж, Тэр дээгүүр зиндаагаараа бардамнадаг шашны албан 
тушаалтнуудыг бүрмөсөн цавчин унагана. Өөрчлөлтийг зөрүүдлэн 
эсэргүүцдэг ийм хүмүүсээс нэгийг ч Тэр хүсдэггүй. Чи энэ хүмүүсийн 
нэг байхыг хүсэж байна уу? Чи үйлчлэлээ дур зоргоороо гүйцэтгэдэг 
үү, эсвэл Бурханы шаардсаныг хийдэг үү? Энэ бол чиний өөрөө мэдэж 
байх ёстой зүйл юм. Чи шашны албан тушаалтан уу, эсвэл Бурханаар 
төгс болгуулсан дөнгөж мэндэлсэн нярай юу? Чиний үйлчлэлээс хэр 
ихийг нь Ариун Сүнс сайшаадаг вэ? Үүнээс хэр ихийг нь Бурхан бүр 
санах ч үгүй вэ? Олон жилийн үйлчлэлийн чинь үр дүнд амь чинь 
хэр их өөрчлөгдсөн бэ? Чи энэ бүхнийг тодорхой мэдэж байна уу? 
Хэрвээ чамд жинхэнэ итгэл байдаг бол чи урьдын шашны хуучин 
үзлээ орхиж, Бурханд шинэ арга замаар илүү сайн үйлчлэх болно. 
Одоо өндийн босоход тийм ч их оройтоогүй байна. Шашны хуучин 
үзлийн улмаас хүн бүхий л амьдралаа алдаж болно. Хүний олж авсан 
туршлага Бурханаас төөрч, аливааг өөрсдийнхөөрөө хийхэд хүргэж 
болно. Хэрэв чи ийм зүйлийг хаяхгүй бол, амийн өсөлтөд чинь 
саад тээг болно. Өөрт нь үйлчилдэг хүмүүсийг Бурхан үргэлж төгс 
болгодог, тэднийг амархан хөөн зайлуулдаггүй. Хэрвээ чи Бурханы 
үгийн шүүлт, гэсгээлтийг үнэхээр хүлээн зөвшөөрч, шашны хуучин 

хэрэгжүүлэлт болон дүрэм журмаа хаяж, шашны хуучин үзлээр 
өнөөдрийн Бурханы үгийг хэмжихээ больж чадсан цагт л чамд 
ирээдүй байх болно. Хэрвээ чи хуучинтайгаа зууралдаж, тэдгээрийг 
нандигнасан хэвээр байвал чамд аврагдах ямар ч арга үгүй. Бурхан 
тийм хүмүүсийг огт тоодоггүй. Хэрвээ чи үнэхээр төгс болгуулахыг 
хүсэж байгаа бол өмнөх бүх зүйлээ бүрмөсөн орхихоор шийдэх ёстой. 
Өмнө нь хийгдсэн зүйл зөв байсан ч гэсэн, энэ нь Бурханы ажил байсан 
ч гэсэн чи үүнийг орхиж, үүнтэй зууралдахаа больж чадах ёстой. 
Энэ нь гарцаагүй Ариун Сүнсний ажил байгаад Ариун Сүнс шууд 
хийсэн байсан ч гэсэн өнөөдөр үүнийг орхих ёстой. Үүнтэй зууралдах 
ёсгүй. Энэ бол Бурханы шаардлага, Бүх зүйл шинэчлэгдэх ёстой. 
Бурхан Өөрийн ажил болон үгэндээ өмнө нь явагдсан хуучин зүйлийг 
дурддаггүй, Тэрээр хуучин түүхийг ухдаггүй. Бурхан үргэлж шинэ 
бөгөөд хэзээ ч хуучин байдаггүй Бурхан билээ. Тэр өнгөрсөн үеийн 
үгтэйгээ ч зууралддаггүй нь Бурхан ямар ч дүрэм журмыг дагадаггүй 
гэдгийг харуулдаг. Бурхан өмнө нь хийж байсан арга барилаар 
ажиллахаа больсон байхад хүн болохын хувьд, чи өнгөрсөн үеийн 
зүйлстэй үргэлж зууралдаж, тэдгээрийг тавьж явуулахаас татгалзаж, 
тэдгээрийг улиг болсон байдлаар тууштай хэрэгжүүлдэг бол үг болон 
үйлдэл чинь балагтай бус уу? Чи Бурхантай дайсагнаж байгаа бус 
уу? Чи энэ хуучин зүйлсээс болж бүхий л амьдралаа сүйтгэж, үрэн 
таран хийхийг хүсэж байна уу? Эдгээр хуучин зүйл чамайг Бурханы 
ажилд саад учруулдаг нэгэн болгох болно. Чи ийм хүн болмоор байна 
уу? Хэрэв чи тэгэхийг үнэхээр хүсэхгүй байвал хийж байгаа зүйлээ 
даруй зогсоогоод бүгдийг өөрчил; бүхнийг дахин шинээр эхэл. Бурхан 
өнгөрсөн үйлчлэлийг чинь санахгүй.

Үг нь махбодоор илэрсэн номын
“Шашны үйлчлэлээс ангижрах ёстой”-оос эш татав

Шашинд олон хүн насан туршдаа асар их зовдог: Тэд биеэ захирч, 
загалмайгаа үүрч, бүр үхлийн ирмэгт байх үедээ ч зовж, тэвчсээр 
байдаг! Зарим нь өөрсдийнхөө насан эцэслэх өглөө ч мацаг барьж 
байдаг. Бүхий л амьдралдаа тэд сайхан хоол хүнс, хувцас хунараас 
татгалзаж, зовоход л анхаарлаа хандуулдаг. Тэд биеэ захирч, махан 

биеэ хаяж чаддаг. Зовлон тэвчсэнийх нь төлөө тэдний эр зоригийг 
магтууштай. Гэвч тэдний бодол, үзэл, сэтгэл санааны байдал болон 
хуучин уг чанар нь өчүүхэн төдий ч харьцалт туулаагүй байдаг. Тэдэнд 
өөрсдийнх нь талаарх ямар ч жинхэнэ мэдлэг байдаггүй. Тэдний 
сэтгэл дэх Бурханы дүр нь тодорхойгүй Бурханы уламжлалт дүр 
байдаг. Бурханы төлөө зовох шийдвэр нь тэдний урам зориг болон хүн 
чанарынх нь сайн ёс жудгаас үүдэн гардаг. Хэдий тэд Бурханд итгэдэг 
ч Бурханыг ойлгодоггүй, Түүний хүслийг ч мэддэггүй. Тэд ердөө л 
Бурханы төлөө сохроор ажиллаж, зовдог. Тэд ялган таних чадварт ямар 
ч ач холбогдол өгдөггүй, үйлчлэл нь яаж Бурханы хүслийг үнэхээр 
биелүүлэх талаар багахан анхаардаг бөгөөд Бурханы талаарх мэдлэгт 
хэрхэн хүрэхээ бүр ч мэддэггүй. Тэдний үйлчилдэг Бурхан нь төрөлх 
дүрээрээ байгаа Бурхан биш, харин өөрсдийнх нь төсөөлсөн Бурхан, 
өөрсдийнх нь сонсож дуулсан юм уу ном зохиолын үлгэр домгоос 
уншсан л Бурхан юм. Тэгээд тэд өөрсдийн баялаг төсөөлөл, сүсэг 
бишрэлээ ашиглан Бурханы төлөө зовж, Бурханы хийхийг хүсдэг 
ажлыг хариуцдаг. Тэдний үйлчлэл хэтэрхий оновчгүй байдаг болохоор 
чухамдаа хэн нь ч Бурханы хүслийн дагуу үйлчилж үнэхээр чаддаггүй. 
Тэд Бурханы шүүлт, гэсгээлт, цэвэршүүлэлт, төгс болголтыг туулаагүй, 
мөн үнэнийг ашиглан хэн ч тэднийг залж чиглүүлээгүй учраас хэчнээн 
дуртай зовдгоос үл хамааран үйлчлэлийн талаарх анхдагч үзэл бодол 
болон сэтгэлд нь байгаа Бурханы дүр өөрчлөгдөлгүй үлддэг. Аврагч 
Есүст итгэдэг байлаа ч гэсэн, тэдний нэг нь ч Аврагчийг ер харж 
байгаагүй. Тэд үлгэр домог, цуу ярианаас л Түүний талаар мэддэг. 
Үүний үр дүнд, тэдний үйлчлэл нь сохор хүн эцэгтээ үйлчлэхтэй 
адилаар нүдээ анин таамгаар үйлчлэхээс хэтэрдэггүй. Ийм төрлийн 
үйлчлэлээр эцэстээ юунд хүрч чадах вэ? Хэн үүнийг сайшаах юм бэ? 
Эхнээсээ эцсээ хүртэл тэдний үйлчлэл нэгэн хэвийн хэвээр үлддэг; тэд 
зөвхөн хүний сургаалыг л хүлээн авдаг бөгөөд байгаа байдал, дуртай 
зүйлдээ л үндэслэн үйлчилдэг. Энэ нь ямар шагнал авчирч чадах юм бэ? 
Есүсийг харсан Петр хүртэл Бурханы хүслийн дагуу хэрхэн үйлчлэхээ 
мэдээгүй; тэрээр эцэст нь хөгширсөн хойноо л мэдэж авсан юм. Тэгвэл 
өчүүхэн төдий ч харьцалт, засалт туулаагүй, залж чиглүүлэх хэн ч 
байхгүй тэр сохор хүмүүсийн тухайд юу гэх вэ? Өнөөдөр та нарын 

дундах олон хүний үйлчлэл энэ сохор хүмүүсийнхтэй адилхан биш 
гэж үү? Шүүлт, засалт, харьцалт хүлээн аваагүй, өөрчлөгдөөгүй бүх 
хүн—бүгд бүрэн байлдан дагуулагдаагүй хүмүүс бус уу? Ийм хүмүүс 
ямар хэрэгтэй юм бэ? Чиний сэтгэхүй, амьдралын талаарх мэдлэг, 
Бурханы талаарх мэдлэгт ямар ч шинэ өөрчлөлт гардаггүй, үнэндээ 
юу ч олж авдаггүй бол чи үйлчлэлээрээ ер бусын юунд ч хүрэхгүй! 
Үзэгдэл болон Бурханы ажлын тухай шинэ мэдлэггүй бол чи байлдан 
дагуулагдаагүй. Тэгвэл Бурханыг дагаж байгаа чинь зовж, мацаг 
барьдаг хүмүүстэй адил, өчүүхэн үнэ цэнтэй байх болно! Хийдэг 
зүйлд нь багахан гэрчлэл байдаг учраас л тэдний үйлчлэл хий дэмий 
юм гэж Би хэлдэг! Тэр хүмүүс насан туршдаа зовж, шоронд цагаа 
өнгөрүүлдэг; тэд ямагт тэвчиж, хайрлан, үргэлж загалмай үүрдэг, 
дэлхий ертөнцөд дооглуулж, гологдож, бэрхшээл бүрийг туулж, эцсээ 
хүртэл дуулгавартай байдаг ч мөн л байлдан дагуулагддаггүй бөгөөд 
байлдан дагуулагдах тухай ямар ч гэрчлэл хийж чаддаггүй. Тэд асар 
их зовсон ч дотроо Бурханыг огт мэддэггүй. Тэдний хуучин сэтгэхүй, 
хуучин үзэл, шашны зан үйл, хүний бий болгосон мэдлэг болон хүний 
үзэл санааны аль нь ч харьцалт амсаагүй. Шинэ ойлголтын өчүүхэн ч 
сэжүүр тэдэнд байдаггүй. Бурханы талаарх тэдний мэдлэгийн багахан 
нь ч үнэн зөв, оновчтой байдаггүй. Тэд Бурханы хүслийг буруугаар 
ойлгосон. Энэ нь Бурханд үйлчилж байгаа хэрэг үү? Бурханы талаарх 
урьдын мэдлэг чинь ямар ч байлаа гэсэн, өнөөдөр хэвээрээ үлдэж, 
Бурхан юу ч хийлээ гэсэн Бурханы талаарх мэдлэг чинь өөрийн үзэл, 
санаанд үндэслэсээр байвал, өөрөөр хэлбэл, Бурханы талаарх ямар ч 
шинэ, жинхэнэ мэдлэг чамд байдаггүй, чи Бурханы жинхэнэ дүр төрх 
болон зан чанарыг мэдэж чаддаггүй бол, мөн Бурханы талаарх мэдлэг 
чинь одоо ч феодалын, мухар сүсэгт сэтгэлгээгээр удирдуулж, хүний 
үзэл, төсөөллөөс төрөн гардаг хэвээр бол чи байлдан дагуулагдсангүй. 
Одоо чамд Миний хэлж буй олон үг бүгд чамайг мэдлэгтэй болгож, 
энэхүү мэдлэгээр чамайг илүү шинэлэг, үнэн зөв мэдлэг рүү хөтлөх 
зорилготой; бас чамд байгаа хуучин үзэл, хуучин мэдлэгийг үгүй хийх 
зорилготой, ингэснээр чи шинэ мэдлэгтэй болно. Хэрвээ чи Миний 
үгийг үнэхээр идэж уувал мэдлэг чинь мэдэгдэхүйц өөрчлөгдөнө. Чи 
дуулгавартай зүрх сэтгэлээр Бурханы үгийг идэж, ууж байгаа цагт үзэл 

бодол чинь өөрчлөгдөнө. Чи удаа дараагийн гэсгээлтийг хүлээн авч 
чадаж байгаа цагт хуучин сэтгэхүй чинь аажмаар өөрчлөгдөнө. Чиний 
хуучин сэтгэхүй бүхэлдээ шинээр солигдсон цагт хэрэгжүүлэлт чинь ч 
бас үүнийг даган өөрчлөгдөнө. Ийм маягаар чиний үйлчлэл улам бүр 
оновчтой болж, Бурханы хүслийг улам их биелүүлж чадна.

Үг нь махбодоор илэрсэн номын
“Байлдан дагуулалтын ажлын дотоод үнэн (3)”-аас эш татав

Олон хүн урам зоригоороо Бурханд үйлчилдэг боловч Бурханы 
захиргааны зарлигийн талаар огт ойлгодоггүй, Түүний үгийн утгыг бүр 
ч таамагладаггүй. Иймээс сайн санаа зорилгоороо тэд үргэлж Бурханы 
удирдлагад саад болох зүйлс хийж дуусдаг. Ноцтой тохиолдолд, тэд 
хөөгдөж, Түүнийг дагах өөр ямар ч боломжгүй болдог бөгөөд там 
руу хаягдаж, Бурханы гэртэй харилцах бүх харилцаа нь төгсдөг. Энэ 
хүмүүс мунхаг сайн санааныхаа хүчээр Бурханы гэрт ажилладаг 
бөгөөд эцэстээ Бурханы зан чанарыг уурлуулдаг. Хүмүүс албан 
тушаалтан, ноёдод үйлчилдэг арга замаа Бурханы гэрт авчирч, 
хэрэгжүүлэхээр оролдож, тэдгээрийг энд хялбархан хэрэглэж болно 
гэж хий дэмий бодож байдаг. Бурхан бол хурганы биш, харин 
арслангийн зан чанартай гэдгийг тэд хэзээ ч төсөөлж байгаагүй. 
Тиймээс Бурхантай анх удаа холбогдож байгаа хүмүүс Түүнтэй 
ярилцаж чаддаггүй, учир нь Бурханы зүрх сэтгэл хүнийхтэй адилгүй 
билээ. Олон үнэнийг ойлгосныхоо дараа л чи Бурханыг тасралтгүй 
мэдэж авч чадна. Энэ мэдлэг нь үг хэллэг, хоосон сургаалаас бүрддэггүй, 
харин Бурхантай ойр дотно болох эрдэнэс, Тэр чамд баярладгийн 
нотолгоо болон хэрэглэгдэж болно. Хэрвээ чи бодит мэдлэгээр дутмаг, 
үнэнээр зэвсэглээгүй бол урам зоригтой үйлчлэл чинь Бурханы 
жигшил, зэвүүцлийг л төрүүлж чадна.

Үг нь махбодоор илэрсэн номын “Гурван сануулга”-аас эш татав

Бурханд үйлчлэх хүний үйлчлэл дэх хамгийн их цээртэй зүйл юу 
вэ? Та нар мэдэх үү? Удирдагч болон үйлчилдэг зарим хүн үргэлж 
өөр байхыг оролдож, бусдаас илүү давуу байж, өөр хэдэн шинэ арга 
заль сэдэж олохыг хүсэж байдаг, ингэснээр үнэхээр хэр их чадвартай 

болохыг нь Бурхан харна гэж боддог. Гэсэн хэдий ч үнэнийг ойлгож, 
Бурханы үг рүү орох талаар анхаардаггүй; тэд үргэлж чадвараа 
гайхуулахыг хүсдэг; энэ нь яг нарийндаа биеэ тоосон уг чанарын 
илэрхийлэл биш гэж үү? Зарим нь бүр: “Үүнийг хийвэл би Бурханыг 
их баярлуулна; Түүнд энэ үнэхээр таалагдана гэдэгт би итгэлтэй байна. 
Энэ удаа би Бурханд заавал харуулна даа; Түүнд сайхан гэнэтийн бэлэг 
барина” гэж хэлдэг. Энэхүү “гэнэтийн явдлын” үр дүнд тэд Ариун 
Сүнсний ажлыг алдаж, Бурханд таягдуулдаг! Оюун санаандаа орсон 
юуг ч яаран бүү хий. Үйлдлийнхээ үр дагаврыг нь бодолцохгүй бол 
юмс яаж зүгээр байх юм бэ? Бурханы зан чанарт халдаж, бас Түүний 
захиргааны зарлигийг зөрчөөд сүүлдээ таягдуулах үедээ чамд хэлэх 
үг үлдэхгүй. Санаа зорилго болон үүнийг зориуд хийсэн эсэхээс чинь 
үл хамааран хэрвээ чи Бурханы зан чанарыг юм уу, Бурханы хүслийг 
ойлгодоггүй бол Түүнд амархан халдаж, Түүний захиргааны зарлигийг 
зөрчих магадлалтай болно; энэ бол хүн бүрийн сэрэмжлэх ёстой зүйл 
юм. Чи Бурханы захиргааны зарлигийг асар ноцтой зөрчсөн, Бурханы 
зан чанарт халдсан л бол санаатай ингэсэн үү, санаандгүй ингэсэн 
үү гэдгийг Бурхан харгалзаж үзэхгүй. Энэ нь чиний тодорхой харах 
хэрэгтэй асуудал юм. Энэ асуудлыг тодорхой ойлгож чадахгүй бол 
чамд гарцаагүй асуудал үүсгэх болно. Бурханд үйлчлэхдээ хүмүүс агуу 
дэвшил гаргаж, агуу зүйл хийж, агуу үг хэлж, агуу ажил гүйцэтгэж, 
томоохон ном хэвлэж, том том цуглаан хийж, агуу удирдагч байхыг 
хүсдэг. Хэрвээ чи үргэлж ийм том санаархалтай явдаг бол Бурханы 
захиргааны зарлигийг зөрчинө; ингэдэг хүмүүс хурдан үхэх болно. 
Хэрвээ чи Бурханд үйлчлэхдээ томоотой биш, чин сүсэггүй бөгөөд 
Бурханд үйлчлэхдээ хянуур биш байх юм бол эрт орой хэзээ нэгэн 
цагт Бурханы зан чанарт халдах болно.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Бурханд үйлчлэх нь тийм ч амархан ажил биш. Ялзарсан зан чанар 
нь өөрчлөгдөлгүй үлдсэн хүмүүс хэзээ ч Бурханд үйлчилж чадахгүй. 
Хэрэв чиний зан чанар Бурханы үгээр шүүгдэж, гэсгээгдээгүй бол 
зан чанар чинь Сатаныг төлөөлсөөр байдаг. Чи “сайн санааныхаа” 

улмаас Бурханд үйлчилдэг, чиний үйлчлэл сатанлаг уг чанарт чинь 
үндэслэдэг гэдгийг энэ нь баталдаг. Чи төрөлхийн зан аашаараа, 
өөрийн хувийн хүсэл зоргын дагуу Бурханд үйлчилдэг. Түүгээр ч 
барахгүй хийхийг хүсэж байгаа зүйлд чинь Бурхан баярлаж, хийхийг 
хүсдэггүй зүйлийг чинь Бурхан үзэн яддаг гэж чи үргэлж боддог; 
чи зөвхөн өөрийн хүсэл зоргын дагуу л ажилладаг. Үүнийг Бурханд 
үйлчилж байна гэж хэлж болох уу? Эцсийн эцэст чиний амь зан чанар 
өчүүхэн төдий ч өөрчлөгдөхгүй; харин ч үйлчлэл чинь чамайг бүр илүү 
зөрүүд болгосноор завхарсан зан чанарыг чинь туйлын үхширмэл 
болгоно. Тийм болохоор, Бурханд үйлчлэх талаар зөвхөн өөрийн 
чинь зан аашинд голлон суурилсан дүрэм журам, зан чанарынхаа 
дагуу үйлчилдэг үйлчлэлээс чинь урган гарсан туршлага чамд бий 
болно. Эдгээр нь хүний туршлага болон сургамж юм. Энэ бол хорвоо 
дээр амьдрах хүний амьдралын гүн ухаан юм. Ийм хүмүүсийг 
фарисайчууд, шашны албан тушаалтнууд гэж ангилж болно. Хэрвээ 
тэд хэзээ ч сэрж гэмшихгүй бол эцсийн өдрүүдэд хүмүүсийг хууран 
мэхэлдэг хуурамч Христүүд, антихристүүд болж хувирах нь 
гарцаагүй. Яриад байсан хуурамч Христүүд болон антихристүүд ийм 
хүмүүсийн дундаас гарч ирнэ. Хэрвээ Бурханд үйлчилдэг хүмүүс 
өөрсдийн зан аашаа дагаж, өөрсдийн хүсэл зоригийн дагуу үйлддэг 
бол тэд хэзээ ч хамаагүй хөөн зайлуулагдах эрсдэлтэй. Бурханд 
үйлчилж олж авсан олон жилийн туршлагаа бусдын зүрх сэтгэлийг 
өөртөө татаж, тэднийг сургамжилж, хянаж, өндөр байр суурийг 
эзлэхэд ашигладаг хүмүүс—хэзээ ч гэмшиж, хэзээ ч нүглээ улайж, 
байр суурийн ашиг хонжооноос хэзээ ч татгалздаггүй—энэ хүмүүс 
Бурханы өмнө унах болно. Тэд бол Паултай адил, дээгүүр зиндаагаараа 
бардамнаж, эрдэм чадлаа гайхуулдаг. Бурхан ийм хүмүүсийг төгс 
болгохгүй. Ийм үйлчлэл Бурханы ажилд саад учруулдаг. Хүмүүс 
үргэлж хуучинтайгаа зууралддаг. Тэд өнгөрсөн үеийн үзэлтэй, 
өнгөрсөн үеийн бүх зүйлтэй зууралддаг. Энэ нь тэдний үйлчлэлд 
асар их саад бартаа болдог. Хэрэв чи тэдгээрийг хаяж чадахгүй бол 
эдгээр зүйл бүхий л амьдралыг чинь үгүй хийх болно. Хэдий чи гүйж 
байгаад хөлөө хугалж, хөдөлмөрлөж байгаад нуруугаа гэмтээсэн ч 
гэсэн, бүр Бурханд үйлчлэхэд амиа зориулсан ч гэсэн Бурхан чамайг 

өчүүхэн төдий ч сайшаахгүй. Харин ч эсрэгээрээ: Тэр чамайг мууг 
үйлдэгч гэж хэлнэ.

Үг нь махбодоор илэрсэн номын
“Шашны үйлчлэлээс ангижрах ёстой”-оос эш татав

Ажлын тухайд гэвэл, Бурханы төлөө ийш тийш гүйж, хаа сайгүй 
номлож, Түүний төлөө зарлагадах нь ажил юм гэж хүн боддог. Ингэж 
бодох нь зөв хэдий ч хэт өрөөсгөл байдаг; Бурхан хүнээс гагцхүү 
Өөрийнх нь төлөө ийш тийш гүй гэж шаарддаг юм биш; үүнээс гадна, 
энэ ажил нь сүнсний доторх үйлчлэл, хангалттай хамаатай. Хүний 
ухан ойлгодог ажил Бурханы шаарддаг зүйлтэй нийцдэггүй учраас энэ 
олон жилийн туршлагын дараа ч олон ах эгч Бурханы төлөө ажиллах 
талаар хэзээ ч бодож үзээгүй байдаг. Тиймээс хүн ажил гэх асуудлыг 
огтхон ч сонирхдоггүй бөгөөд яг энэ шалтгааны улмаас хүний оролт 
ч бас нэлээд өрөөсгөл байдаг. Та нар бүгд Бурханы төлөө ажиллахаас 
оролтоо эхлэх ёстой, ингэснээр туршлагын тал бүрийг илүү сайн 
туулж болох юм. Та нарын орох ёстой зүйл энэ. Ажил гэдэг нь Бурханы 
төлөө ийш тийш гүйхийг хэлдэг юм биш, харин хүний амь болон 
хүний амьдран харуулдаг зүйл Бурханд таашаал өгч чаддаг эсэхийг 
хэлдэг. Ажил гэдэг нь хүмүүс Бурханд үнэнч байдал, Бурханы талаарх 
мэдлэгээ ашиглан Бурханы тухай гэрчлэх, бас хүнд үйлчлэхийг 
хэлдэг. Энэ нь хүний хариуцлага төдийгүй бүх хүний ойлгох ёстой 
зүйл юм. Ажил чинь та нарын оролт бөгөөд Бурханы төлөө ажиллах 
явцдаа та нар орохоор эрэлхийлж байгаа гэж хэлж болно. Бурханы 
ажлыг туулна гэдэг нь Түүний үгийг хэрхэн идэж уухаа мэддэг байх 
төдийхнийг хэлдэггүй; гол нь чи Бурханы талаар хэрхэн гэрчлэхээ 
мэддэг, Бурханд үйлчилж чаддаг, хүнд үйлчилж, хүнийг хангаж 
чаддаг байх ёстой. Энэ нь ажил, бас та нарын оролт юм; энэ нь хүн 
бүрийн гүйцэлдүүлэх ёстой зүйл билээ. Бурханы төлөө ийш тийш 
гүйж, газар сайгүй номлоход л анхаардаг атлаа хувийн туршлагаа 
үл анзааран, сүнслэг амьдралд орохоо орхигдуулдаг хүн олон бий. 
Бурханд үйлчилдэг хүмүүс үүнээс үүдэн Бурханыг эсэргүүцэгчид 
болсон юм. Ийм олон жил Бурханд үйлчилж, хүнд үйлчилсээр ирсэн 
энэ хүмүүс ердөө л ажиллаж, номлохыг оролт гэж үзсэн ба хувийн 

сүнслэг туршлагаа хэн нь ч чухал оролт гэж авч үзсэнгүй. Харин ч тэд 
Ариун Сүнсний ажлаас авдаг гэгээрлээ бусдад зааж сургах хөрөнгө 
болгожээ. Номлох үедээ тэд ихээхэн ачаа үүрч, Ариун Сүнсний ажлыг 
хүлээн авч, үүгээр дамжуулан Ариун Сүнсний дуу хоолойг гаргаж 
байгаа. Энэ удаа, ажилладаг хүмүүс Ариун Сүнсний ажлыг хувийн 
сүнслэг туршлагаа болгосон мэт бардамнал дүүрэн байдаг; хэлж буй 
бүх үг нь өөрсдийнх нь оршихуйд харьяалагддаг гэж тэдэнл санагддаг, 
тэгсэн атлаа туршлага нь өөрсдийнх нь дүрсэлсэн шиг тодорхой 
биш байгаа мэт санагддаг. Үүнээс гадна, тэд ярихынхаа өмнө юу гэж 
хэлэхээ огт мэддэггүй боловч Ариун Сүнс тэдэн дээр ажиллах үед үг 
нь бэлэн зэлнээр урсан гардаг. Нэг удаа чи ийм маягаар номлочхоод 
биеийн чинь бодит хэмжээ санасан шиг чинь жаахан биш юм байна 
гэж боддог бөгөөд Ариун Сүнс чам дээр хэдэнтээ ажиллачихсан 
нөхцөлд өөрийгөө аль хэдийн биеийн хэмжээтэй болж гэж үзэн, 
Ариун Сүнсний ажлыг өөрийнхөө оролт, оршихуй гэж эндүүрэн 
итгэдэг. Байнга ийм маягаар туршлагажсанаар чи өөрийнхөө оролтод 
цалгайрч, өөрийн мэдэлгүй залхууралд автан, хувийн оролтдоо ямар ч 
ач холбогдол өгөхөө болино. Ийм учраас чи бусдад үйлчилж байхдаа 
өөрийн биеийн хэмжээ, Ариун Сүнсний ажлыг хооронд нь тодорхой 
ялгаж салгах ёстой. Энэ нь оролтод чинь илүү их тус дөхөм болж, 
туршлагад чинь улам их үр өгөөж авчирдаг. Хүн Ариун Сүнсний 
ажлыг хувийнхаа туршлага гэж үзэх нь доройтлын эх сурвалж болдог. 
Ийм учраас Би, та нар ямар ч үүрэг гүйцэтгэлээ гэсэн, өөрсдийн 
оролтыг амин чухал хичээл гэж үзэх учиртай гэж хэлдэг юм.

Бурханы хүслийг хангалуун байлгаж, Бурханы зүрх сэтгэлийн 
дагуух бүх хүнийг Түүний өмнө авчирч, хүнийг Бурхан руу аваачиж, 
Ариун Сүнсний ажил болон Бурханы удирдамжийг хүнд танилцуулж, 
улмаар Бурханы ажлын үр жимсийг төгс болгохын тулд хүн 
ажилладаг. Иймээс та нар ажлын мөн чанарыг нэгд нэггүй тодорхой 
мэдэх шаардлагатай. Бурханы ашигладаг хүн болохын хувьд хүн бүр 
Бурханы төлөө ажиллах үнэ цэнтэй, өөрөөр хэлбэл, Ариун Сүнсээр 
ашиглуулах боломжтой. Гэвч та нарын ухаарах ёстой нэг зүйл бий: 
Бурханы даалгасан ажлыг хийх үед хүнд Бурханаар ашиглуулах 
боломж олдсон боловч хүний хэлдэг, мэддэг зүйл нь тэр чигтээ хүний 

биеийн хэмжээ байдаг юм биш. Ажлынхаа явцад дутагдлаа илүү сайн 
мэдэж авч, Ариун Сүнсний улам их гэгээрлийг эзэмших нь л та нарын 
хийж чадах зүйл юм. Ийм маягаар та нар ажлынхаа явцад илүү сайн 
орох боломжтой болно.

Үг нь махбодоор илэрсэн номын “Ажил ба оролт (2)”-оос эш татав

Есүс өөртөө ямар нэг төлөвлөгөө гаргаж, зохицуулалт хийлгүйгээр 
Бурханы хүсэлд бүрэн санаа тавьсан учраас Бурханы даалгавар 
буюу бүх хүн төрөлхтнийг золин аврах ажлыг биелүүлэх чадвартай 
байсан. Тэрээр бас та бүхний маш сайн ойлгодог Бурханы дотнын 
хүн—Бурхан Өөрөө байсан. (Үнэндээ Тэр бол Бурханаар гэрчлэгдсэн 
Бурхан Өөрөө байсан; хэрэг явдлыг тайлбарлах үүднээс Би Есүсийн 
энэ баримтыг дурдав.) Тэрээр Бурханы удирдлагын төлөвлөгөөний 
ажлыг хамгийн голд нь тавьж чаддаг, үргэлж тэнгэрлэг Эцэгт залбирч, 
тэнгэрлэг Эцэгийн хүслийг эрж хайдаг байлаа. Тэрээр залбиран: “Эцэг 
Бурхан минь! Өөрийн хүслийг гүйцэлдүүлж, Миний хүслийн дагуу 
биш, Өөрийн төлөвлөгөөний дагуу үйлдээч. Хүн сул дорой байж 
болно, гэхдээ яагаад Та түүнд санаа тавих ёстой гэж? Таны алган дээрх 
шоргоолж шиг хүн яаж Таны анхаарал халамжийг хүртэх эрхтэй байж 
чадах юм бэ? Зүрх сэтгэлдээ Би зөвхөн Таны хүслийг гүйцэлдүүлэхийг 
л хүсэж байна, Та Өөрийн тааллаар Надад хийх зүйлээ хийгээсэй гэж 
Би хүсэж байна” гэсэн юм. Иерусалим руу явах замд Есүс яг л зүрхийг 
нь хутгаар сийчиж буй мэт шаналлыг мэдэрч байсан ч үгнээсээ буцах 
өчүүхэн төдий ч санаа Түүнд байгаагүй; цовдлогдох газар луу нь 
нэгэн их хүч үргэлж Түүнийг түлхэж байв. Эцэст нь Тэр загалмайд 
цовдлогдож, нүгэлт махан биеийн төрхтэй болж, хүн төрөлхтнийг 
золин аврах ажлыг гүйцэлдүүлээд, үхэл хийгээд Үхэгсдийн орны 
дөнгөнөөс чөлөөлөгдсөн юм. Түүний өмнө үхэл, там, Үхэгсдийн орон 
хүч чадлаа алдаж, Түүнд ялагдсан билээ. Тэрээр гучин гурван жил 
амьдрах хугацаандаа тухайн үеийн Бурханы ажлын дагуу Бурханы 
хүслийг биелүүлэхийн тулд үргэлж чадах бүхнээ хийж, Өөрийн 
хувийн ашиг хонжоо, хохирлыг хэзээ ч бодож үзээгүй, Эцэг Бурханы 
хүслийг үргэлж бодож байсан. Иймээс Түүнийг баптисм хүртсэний 
дараа Бурхан: “Энэ бол Миний хайртай Хүү. Би Түүнийг ихэд таалдаг” 



1100

IV. Үүргээ гүйцэтгэх зарчмуудын талаар 

гэж хэлсэн юм. Бурханы өмнөх Түүний үйлчлэл Бурханы хүсэлтэй 
нийцэж байсан учраас Бурхан бүх хүн төрөлхтнийг золин аврах хүнд 
хэцүү ачааг Түүнд үүрүүлж, Түүгээр гүйцэлдүүлсэн бөгөөд Тэрээр 
энэ чухал даалгаврыг биелүүлэх эрхтэй, шаардлага хангасан байв. 
Амьдралынхаа туршид Тэрээр Бурханы төлөө хэмжээлшгүй их зовлон 
туулж, тоо томшгүй олон удаа Сатаны сорилтод орсон боловч хэзээ ч 
мохоогүй. Бурхан Түүнд итгэж, Түүнийг хайрласан учраас ийм агуу 
даалгавар өгсөн, тиймээс ч Бурхан: “Энэ бол Миний хайртай Хүү. Би 
Түүнийг ихэд таалдаг” хэмээн Өөрөө хэлсэн билээ. Тухайн үед зөвхөн 
Есүс л энэхүү даалгаврыг биелүүлж чадах байсан агаад Нигүүлслийн 
эрин үед бүх хүн төрөлхтнийг золин аврах ажлаа Бурхан гүйцээсний 
нэг бодитой тал нь энэ байлаа.

Хэрэв та нар Есүс шиг Бурханы ачаанд бүхий л талаар санаа 
тавьж, махан биеэсээ татгалзаж чаддаг бол, Бурхан чухал даалгавраа 
та нарт даалгана, ингэснээр та нар Бурханд үйлчлэх нөхцөлийг хангах 
болно. Ийм нөхцөл байдалд л та нар Бурханы хүслийг гүйцэлдүүлж, 
Түүний даалгаврыг биелүүлж байна хэмээн хэлж зүрхэлнэ, тэр үед л 
та нар Бурханд үнэхээр үйлчилж байна гэж хэлж зүрхэлнэ. Есүсийн 
жишээтэй харьцуулбал чи өөрийгөө Бурханы дотнын хүн гэж хэлж 
зүрхлэх үү? Чи Бурханы хүслийг гүйцэлдүүлж байгаа гэж хэлж 
зүрхлэх үү? Чи үнэхээр Бурханд үйлчилж байна гэж хэлж зүрхлэх 
үү? Өнөөдөр чи Бурханд хэрхэн үйлчлэхээ мэддэггүй байж өөрийгөө 
Бурханы дотнын хүн гэж хэлж зүрхлэх үү? Чи Бурханд үйлчилдэг 
гэж хэлбэл Түүнийг доромжилж буй хэрэг биш гэж үү? Энэ тухай 
бодоод үзээрэй: Чи Бурханд үйлчилж байна уу, эсвэл өөртөө үйлчилж 
байна уу? Чи Сатанд үйлчилдэг атлаа Бурханд үйлчилж байгаа гэж 
зөрүүдлэн хэлснээрээ Бурханыг доромжилж байгаа хэрэг биш гэж 
үү? Миний ардуур олон хүн байр суурийн ерөөлд шунаж, ховдоглон 
идэж, нойронд шимтэж, махан биедээ бүх анхаарлаа хандуулан, махан 
бие нь гарах гарцгүй болохоос үргэлж айдаг. Тэд зүй ёсны чиг үүргээ 
чуулганд биелүүлдэггүй, харин чуулганыг сорон мөлжиж эсвэл ах эгч 
нараа Миний үгээр сургамжилж, эрх мэдлийн байр сууринаас бусдыг 
захирдаг. Энэ хүмүүс өөрсдийгөө Бурханы хүслийг биелүүлж байна 
гэж хэлсээр, үргэлж өөрсдийгөө Бурханы дотнын хүн гэж хэлдэг нь 

утгагүй хэрэг биш гэж үү? Хэрвээ санаа чинь зөв боловч Бурханы 
хүслийн дагуу үйлчлэх чадваргүй бол чи мунхаг байна; харин санаа 
чинь буруу атал өөрийгөө Бурханд үйлчилж байна гэж хэлсээр байвал 
чи Бурханыг эсэргүүцдэг нэгэн тул Бурханд шийтгүүлэх учиртай! Би 
ийм хүмүүсийг огт өрөвддөггүй! Бурханы гэрт тэд сорон мөлжиж, 
үргэлж махан биеийн тав тухад шунаж, Бурханы ашиг сонирхлыг 
хайхардаггүй; тэд үргэлж өөрсдөдөө сайн зүйлсийг эрж хайж, Бурханы 
хүсэлд ямар ч анхаарал хандуулдаггүй. Хийдэг бүхнийг нь Бурханы 
Сүнс шинжихийг тэд хүлээн зөвшөөрдөггүй. Тэд үргэлж ах эгч нараа 
залилж, мэхлэн, яг л усан үзмийн талбайг үргэлж гишгэчиж, усан үзэм 
хулгайлдаг үнэг шиг хоёр нүүртэй байдаг. Ийм хүмүүс Бурханы дотнын 
хүн байж чадах уу? Чи Бурханы ерөөлийг хүлээж авахад тохирно гэж 
үү? Өөрийн амь болон чуулганы төлөө ямар ч ачаа үүрдэггүй байж чи 
Бурханы даалгаврыг хүлээж авахад тохирно гэж үү? Чам шиг хүнд хэн 
итгэж зүрхлэх вэ? Чамайг ингэж үйлчилж байхад Бурхан чамд илүү их 
ажил даалгаж чадна гэж үү? Ажилд энэ нь садаа болох бус уу?

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Петр Есүсийг ажлыг хэрхэн туулсныг аваад үзье: Эхэндээ тэр 
Ариун Сүнсний гэгээрлийг хүлээн авч, Есүстэй ярилцан, “Та бол 
Христ, амьд Бурханы Хүү мөн” гэж хэлсэн. Ариун Сүнс өөрийг нь 
гэгээрүүлмэгц тэр зарим нэг мэдлэг ухааныг олж авч, зүрх сэтгэл нь 
гэрлээр дүүрсэн. Хэдийгээр тухайн үедээ асуудлыг гүнзгий ойлгоогүй 
байсан ч тэр Бурханыг ойлгохоор эрж хайж, Бурханд үйлчлэх зөв замд 
орсон юм. Бурханд үйлчилнэ гэдэг хамгийн алдар суутай хэрэг, бас 
хамгийн аюултай зүйл, учир нь хүмүүс завхарсан агаад тэрслүү—
нэг л төөрөлдсөн бол Бурханыг эсэргүүцдэг. Хүмүүс бусад хүмүүст 
биш, Бурханд үйлчилдэг. Петрийн явсан зам зөв зам байсан бөгөөд 
тэрээр тодорхойгүй Бурханд биш, Эзэн Есүст үйлчилсэн. Паул харин 
өөр байв. Тэр Есүс бол Христ гэдгийг хүлээн зөвшөөрөөгүй. Есүсийн 
шавь нарыг зогсолтгүй ангуучилсан. Паул агуу гэрэл гарахыг нүдээр 
харж, цохиулсныхаа дараа ч Бурхан бол бүх зүйлийн Эзэн гэдгийг 
ухаараагүй, Эзэн Есүс бол Бурханы илрэлт гэдгийг ч, хүн Бурханыг 

хэрхэн дуулгавартай дагах ёстойг ч ухаараагүй. Түүнд хэвийн эрүүл 
ухаан байгаагүй; эхнээсээ дуустлаа тэр үнэхээр биеэ тоосон сэтгэхүй 
өвөрлөж байсан: “Би Танд хэр ихийг өгнө, Та надад төдий ихийг өгөх 
ёстой; би хэр ихийг зарлагдана, хариуд нь Та намайг тэр хэмжээгээр 
шагнах ёстой.” Эхнээсээ дуустлаа л түүний ажилд иймэрхүү бодол 
давамгайлж байсан болохоор зүрх сэтгэлдээ Бурханыг хэзээ ч 
хүндэтгэж байгаагүй, Бурханаас эмээж ч байгаагүй. Түүний ярианы 
өнгө аясыг аваад үзье: “Би сайн тэмцлээр тэмцэж”—Та намайг тэмцэхэд 
хүргэсний дагуу би тэмцсэн; “явах замаа дуусгаж”—Таны гүй гэж 
хэлсэн замаар гүйсэн; “итгэлээ хадгалсан”—Та надаар энэ итгэлийг 
хадгалуулсан биз дээ? Би итгэлээ хадгалсан болохоор алдрын титмийг 
надад зориулж зэхэх ёстой бус уу? Энэ түүний ярианы өнгө биш үү? 
Мэдээж тэр захидалдаа ийм шулуухан хэлж чадаагүй. Тэр тодорхой 
хэмжээгээр зөөлрүүлэн, далд утгаар хэлсэн боловч түүний бичвэрт 
эдгээр үзэл санаа түлхэц болсон юм. Эцэст нь юу болсон бэ? Тэр бас л 
шийтгүүлэх хэрэгтэй болсон. Бурханд үйлчлэх замд хүний хийх ёстой 
сонголтуудыг та нар тодорхой харах ёстой, Бурханд үйлчлэх аль зам 
нь Паулынх, итгэлийн аль зам нь Паулынх болохыг болон хүн хэрхэн 
Петрийн сүсэг бишрэлээр Бурханд үйлчилдэг болохыг хар. Бурханд 
шүтэн мөргөх үедээ бүтээгдсэн зүйлсийн дагавал зохих зам бий; чи зөв 
замыг сонгож, зөв зорилгыг зорих ёстой. Бүү төөрөлд, чин сэтгэлээсээ, 
ул суурьтайгаар, тодорхой үзэгдэлтэйгээр алх. Урагш тэнэглэн алхах 
нь чамд аюултай; ингэвэл чи нэг л өдөр Бурханы захиргааны зарлигт 
халдах юм уу гомдлын үг хэлэх нь баталгаатай.

Эцсийн өдрүүдийн Христийн ярианы тэмдэглэл номын
“Бурханд үйлчлэхийн тулд хүн Петрийн замаар алхах ёстой”-оос эш татав

89. Уялдаа холбоотой үйлчлэх зарчмууд
(1) Бусдад шударгаар ханд. Хүн ёрын муу, утгагүй хүн биш л 

бол, эсвэл муу ёрын сүнс биш л бол чи тэдэнтэй хамтран хэрэгжүүлж 
болно. Бусдыг хайрлаж харьцах нь үндсэн зарчим юм;

(2) Үнэнийг дуулгавартай дагаж сурах шаардлагатай. Үнэний 
дагуу ярьж байгаа хэнийг ч хүлээн зөвшөөрч, дуулгавартай дагах 



1103

89. Уялдаа холбоотой үйлчлэх зарчмууд

ёстой бөгөөд хэн үнэнтэй байх нь хамаагүй, асуудлыг шийдвэрлэхийн 
тулд үнэнийг эрж хайх ёстой;

(3) Өөрийгөө эргэцүүлж, өөрийгөө мэддэг болж сурах шаардлагатай. 
Эхлээд биеэ тоосон, өөрийгөө зөвтгөдөг зан, дур зоргоороо, цадиггүй 
байдал болон махан биеийн дур сонирхлоо зас. Ингэснээр л хүн 
бусадтай эвтэй байж чадна;

(4) Бурханы гэрийн ажлыг хамгаалах зарчмыг баримтлах шаард-
лагатай. Хамтран ажиллахад асуудал гарвал нөгөө хүндээ хайраар 
тусал; хэрвээ асуудал нь хангалттай ноцтой болохоор хамтран 
ажиллах боломжгүй байвал хамтын ажиллагааг цуцалж болно.

Холбогдох Бурханы үг:

Өнөө үед олон хүн, бусадтай хамтран ажиллах зуураа ямар 
хичээл сурах ёстой талаар анхаарал хандуулдаггүй. Бусадтай хамтран 
ажиллах зуураа та нарын олонх нь хичээл сурч чаддаггүй гэдгийг Би 
олж илрүүлсэн; та нарын дийлэнх нь үзэл бодолтойгоо зууралддаг. 
Чуулганд ажиллах үедээ чи өөрийнхөө бодлыг, өөр нэг нь ч бас 
өөрийнхийгөө хэлдэг ба нэг нь нөгөөтэйгөө ямар ч холбоогүй байдаг; 
та нар үнэндээ огтхон ч хамтран ажилладаггүй. Та бүхэн амийг өчүүхэн 
төдий ч эрж хайлгүйгээр, өөрсдийн ойлголтыг ярилцах юм уу дотроо 
тээдэг “ачааг” чөлөөлөх гэж л их шимтдэг. Чи ажлыг гагцхүү хааш 
яаш хийж, бусад хүн юу ч хэлж, хийсэн хамаагүй, өөрийнхөө замаар 
алхах ёстой гэж үргэлж итгэдэг юм шиг харагддаг; мөн бусдын орчин 
нөхцөл ямар байх нь хамаагүй, Ариун Сүнс чамайг залж чиглүүлэхийн 
хэрээр нөхөрлөх ёстой гэж чи боддог. Та нар бусдын давуу талыг 
олж илрүүлж чаддаггүй, өөрсдийгөө шинжилж ч чаддаггүй. Аливааг 
хүлээн зөвшөөрч байгаа чинь үнэхээр гажууд бөгөөд алдаа мадагтай. 
Одоо ч гэсэн та нар нөгөө хууч өвчин нь сэдэрсэн мэт өөрсдийгөө 
ихэд зөвтгөсөөр байдаг гэхэд болно. Та нар бүрэн илэн далангүй 
байдалд хүрэх замаар жишээлбэл, зарим чуулганы ажлаар ямар үр 
дүнд хүрсэн тухай, дотоод байдлынхаа саяхны нөхцөлийн талаар 
гэх мэтийг өөр хоорондоо ярилцдаггүй; та нар тийм зүйлсийг ер нь 
хэзээ ч ярилцдаггүй. Үзлээ орхих, өөрсдийгөө хаях зэргийг яавч 
хэрэгжүүлдэггүй. Удирдагчид болон ажилчид, ах эгч нараа хэрхэн 

сөрөг болгохгүй байж, яаж тэднийг идэвхтэй дагаж чаддаг болгох 
талаар л боддог. Харин идэвхтэй дагах нь дангаараа хангалттай гэж 
та нар бүгд боддог бөгөөд өөрийгөө мэдэж, өөрийгөө хаях гэдэг нь 
ямар утгатайг үндсэндээ ойлгодоггүй, бусадтай хамтран үйлчилнэ 
гэж юу гэсэн үг болохыг бүр ч ойлгодоггүй. Өөрсдөө Бурханы хайрыг 
хариулж, Петрийн хэв маягийг амьдран харуулах хүсэлтэй байх 
тухай л боддог. Эдгээр зүйлээс өөр юуг ч боддоггүй. Бусад хүн юу 
хийх нь хамаагүй, би сохроор захирагдахгүй, бусад хүн ямар байх нь 
хамаагүй, Бурханаар төгс болгуулах гэж би өөрөө л эрж хайна, тэгэх 
нь хангалттай гэж хүртэл хэлдэг. Гэвч үнэн хэрэгтээ чиний хүсэл 
бодит байдал дээр биелэлээ огтхон ч олоогүй. Энэ бүхэн нь өнөө үед 
та нарын гаргадаг зан авир биш гэж үү? Та нар дор бүрнээ өөрсдийн 
мэдлэг ухаантай зууралдаж, бүгд төгс болгуулахыг хүсдэг. Та нар 
ийм урт хугацаанд төдийлөн их ахиц гаргалгүй үйлчилсэн гэдгийг 
Би хардаг; ялангуяа хамтдаа эв эетэй ажиллах энэ хичээл дээр та нар 
бүр юунд ч хүрээгүй! Чуулганд очихдоо чи өөрийнхөө арга барилаар 
ярилцдаг, бусад нь өөрсдийнхөөрөө ярилцдаг. Эв эетэй зохицол хааяа 
бий болдог бөгөөд ялангуяа та нарын доор буй дагагчдын хувьд энэ 
нь бүр ч үнэн байдаг. Өөрөөр хэлбэл, та нарын дундаас тун цөөхөн нь 
Бурханд үйлчлэх гэж юу болохыг, эсвэл хүн Бурханд хэрхэн үйлчлэх 
ёстойг ойлгодог. Та нар будилж төөрөлдөн, иймэрхүү хичээлийг 
ялихгүй асуудал гэж үздэг. Үнэний энэ талыг хэрэгжүүлж чаддаггүй 
олон хүн байдгаар үл барам, бас зориуд буруу юм хийдэг хүмүүс ч 
бий. Олон жилийн турш үйлчилсэн хүмүүс хүртэл өөр хоорондоо 
тэмцэлдэж, бие биеийнхээ эсрэг хуйвалддаг, мөн атаархаж, өрсөлддөг; 
хүн бүр хувиа боддог ба огтхон ч хамтран ажилладаггүй. Энэ бүх 
зүйл бодит биеийн хэмжээг чинь төлөөлдөг бус уу? Хүмүүс та нарын 
өдөр тутам хамтдаа үйлчилж байгаа чинь Бурханд Өөрт нь сүм дотор 
өдөр бүр шууд үйлчилдэг байсан израильчуудтай адилхан. Бурханд 
үйлчилдэг хүмүүс та нар хэрхэн хамтран ажиллаж, хэрхэн үйлчлэхээ 
мэдэхгүй байж яаж болох юм бэ?

Үг нь махбодоор илэрсэн номын
“Израильчууд шиг үйлчил”-ээс эш татав

Өнөөдөр та нарт хамтдаа эв эетэй ажиллах шаардлага тавьсан нь 
Еховагийн израильчуудаас шаардаж байсан үйлчлэлтэй төстэй: Эс 
бөгөөс зүгээр л үйлчлэл хийхээ боль. Та нар Бурханд шууд үйлчилдэг 
хүмүүс учраас хамгийн наад зах нь үйлчлэлдээ үнэнч, дуулгавартай 
байх чадвартай, мөн бодитой байдлаар сургамж авч чаддаг байх 
ёстой. Ялангуяа чуулганд ажиллаж байгаа хүмүүсийн хувьд доор 
чинь буй ах, эгч нарын хэн нэг нь та нартай харьцаж зүрхлэх үү? 
Та нарын алдааг нүүрэн дээр чинь хэлж зүрхлэх үү? Та нар өрөөл 
бусдаас өндөрт зогсдог; хаад мэт хаанчилдаг! Тэр ч бүү хэл, та нар 
иймэрхүү бодитой хичээлийг судалдаггүй, үүнд ордоггүй мөртөө 
Бурханд үйлчлэх тухай ярьсаар байдаг! Одоогоор хэд хэдэн чуулганыг 
удирдахыг чамаас хүссэн боловч чи өөрийгөө орхиогүйгээр үл барам, 
бүр өөрийн үзэл, санаа бодолтой зууралдан “Бид бусдад хязгаарлагдах 
ёсгүй, өнөө үед сохроор захирагдах ёсгүй гэж Бурхан хэлсэн тул энийг 
ийм маягаар хийх ёстой гэж би бодож байна” гэх мэт зүйл хэлдэг. 
Тиймээс та нар дор бүрнээ өөрсдийнхөө санал бодлыг баримтлаад, 
хэн нь ч хэнийгээ дуулгавартай дагадаггүй. Үйлчлэл чинь мухардалд 
орсон гэдгийг тодорхой мэдэж байгаа ч “Миний харж байгаагаар, 
миний арга зам тийм ч хол зөрөөгүй байна. Ямар ч байсан, бидний 
аль алинд нэг тал бий: Чи өөрийнхийгөө ярь, би өөрийнхийгөө 
ярья; чи өөрийнхөө үзэгдлийг нөхөрлө, би өөрийнхөө оролтыг ярья” 
гэж хэлсээр байдаг. Та нар шийдвэрлэх ёстой олон зүйл дээр хэзээ 
ч хариуцлага хүлээдэггүй, эсвэл зүгээр л аргалдаг ба дор бүрнээ 
өөрсдийн санал бодлыг илэрхийлж, байр суурь, алдар хүнд, нэр 
нүүрээ болгоомжтой хамгаалдаг. Та нарын аль нь ч өөрийгөө даруухан 
байлгахыг хүсдэггүй бөгөөд амиа илүү хурдан өсгөхийн тулд аль ч 
тал нь өөрийгөө орхиж, нэг нэгнийхээ дутагдлыг нөхөх санаачилга 
гаргахгүй. Та нар хамтран ажиллаж байхдаа үнэнийг эрэлхийлж сурах 
ёстой. “Би үнэний энэ талыг тодорхой ойлгодоггүй. Чамд үүнтэй 
холбоотой ямар туршлага байдаг вэ?” гэж чи хэлж болно. Эсвэл, “Энэ 
талаар чи надаас илүү туршлагатай; надад бага зэрэг удирдамж өгч 
болох уу?” гэж болох юм. Тэгэх нь үүнийг хийх сайн арга зам биш 
гэж үү? Та нар ихээхэн номлол сонссон ба үйлчлэл хийх бага зэрэг 
туршлагатай. Чуулганд ажил хийж байхдаа бие биеэсээ суралцдаггүй, 

нэг нэгэндээ тусалдаггүй, бие биеийнхээ дутагдлыг нөхдөггүй бол та 
нар яаж ямар нэг хичээл сурч чадах юм бэ? Та нар ямар нэг зүйлтэй 
тулгарах болгондоо нэг нэгтэйгээ нөхөрлөх ёстой, ингэвэл амь чинь 
ашиг тус хүртэж чадна. Түүнчлэн, ямар нэг шийдвэр гаргахаасаа 
өмнө аливаа зүйлийн талаар хянуур нөхөрлөх ёстой. Ингэснээр л та 
нар хааш яаш авирлахын оронд чуулганы төлөө хариуцлага хүлээнэ. 
Бүх чуулганаар зочилсныхоо дараа та нар цуглаж, олж илрүүлсэн 
бүх асуудал болон ажилд чинь тулгарсан аливаа асуудлын талаар 
нөхөрлөх ёстой, дараа нь хүлээн авсан гэгээрэл, гэрэлтүүлэлтийнхээ 
талаар ярилцах ёстой—энэ бол үйлчлэлийн зайлшгүй чухал 
хэрэгжүүлэлт юм. Та нар Бурханы ажлын зорилгын төлөө, чуулганы 
ашиг тусын төлөө, мөн ах эгч нартаа түлхэц өгөхийн тулд эв эетэй 
хамтын ажиллагаанд хүрэх ёстой. Бурханы хүслийг анхаарахын 
тулд чи бусадтайгаа хамтран ажиллаж, бие биеэ засаж залруулан 
ажлын илүү дээр үр дүнд хүрэх ёстой. Жинхэнэ хамтын ажиллагаа 
гэж энэ бөгөөд үүнд оролцдог хүмүүс л жинхэнэ оролтыг олж авна. 
Хамтран ажиллах зуураа хэлэх зарим үг чинь тохиромжгүй байж 
болох ч тэр хамаагүй. Энэ талаар дараа нь нөхөрлөж, илүү тодорхой 
ойлголттой бол; үүнийг бүү үл ойшоо. Иймэрхүү нөхөрлөлийн дараа 
ах, эгч нарынхаа дутагдлыг нөхөж чадна. Ийм маягаар ажилдаа улам 
гүн орсноор л илүү сайн үр дүнд хүрч чадна. Бурханд үйлчилдгийн 
хувьд та нар дор бүрнээ өөрсдийнхөө ашиг сонирхлыг л харгалзан 
үзэхийн оронд хийдэг юм болгондоо чуулганы ашиг сонирхлыг 
хамгаалж чаддаг байх ёстой. Ганцаараа үйлдэн, нэг нэгнээ муутгах 
нь хүлээн зөвшөөрөхийн аргагүй юм. Тэгж авирладаг хүмүүс Бурханд 
үйлчлэхэд тохирохгүй! Тийм хүмүүс муухай зан чанартай байдаг; 
тэдэнд өчүүхэн төдий ч хүн чанар үлдээгүй байдаг. Тэд бол зуун хувь 
Сатан мөн! Тэд бол араатнууд! Одоо ч гэсэн, тийм зүйлс та нарын 
дунд тохиолддог хэвээр; та нар бүр нөхөрлөлийн үеэр нэг нэг рүүгээ 
дайрч давшилж, албаар шалтаг хайж, ялихгүй жаахан асуудал дээр 
нүүрээ минчийтэл маргалдаж, хэн нь ч найр тавихыг хүсдэггүй, хүн 
бүр дотроо бодсоноо нөгөөгөөсөө нууж, нөгөө талаа анхааралтай 
ажиглаж, үргэлж сэрэмжлэхдээ тулдаг. Иймэрхүү зан чанар Бурханд 
үйлчлэхэд тохирох уу? Та нарынх шиг тийм ажил ах, эгч нарыг ямар 



1107

89. Уялдаа холбоотой үйлчлэх зарчмууд

нэгэн зүйлээр хангаж чадах уу? Чи хүмүүсийг амийн зөв зам руу залж 
чиглүүлж чаддаггүйгээр үл барам, үнэндээ завхарсан зан чанараа ах, 
эгч нартаа шингээж байдаг. Чи бусдыг хорлож байгаа бус уу? Чиний 
мөс чанар аймшигтай бөгөөд голдоо ортол илжирсэн байна! Чи бодит 
байдалд ордоггүй, үнэнийг ч хэрэгжүүлдэггүй. Түүнчлэн, диавол 
шиг уг чанараа ичгүүр сонжуургүйгээр бусдад илчилдэг. Чи ерөөсөө 
ичихээ мэддэггүй! Энэ ах, эгч нарыг чамд даалгасан атал чи тэднийг 
там руу аваачиж байна. Чи мөс чанар нь илжирсэн хүн биш гэж үү? 
Чамд ичих нүүр огт алга!

Үг нь махбодоор илэрсэн номын
“Израильчууд шиг үйлчил”-ээс эш татав

Хэрвээ чи үүргээ зохих ёсоор гүйцэтгэж, Бурханы хүслийг 
биелүүлэхийг хүсвэл эхлээд бусадтай эв эетэй ажиллаж сурах ёстой. 
Ах эгч нартайгаа хамтарч байхдаа дараах зүйлсийг бодолцож үзэх 
учиртай: Эв эе гэж юу вэ? Тэдэнтэй би эв эетэй байдлаар ярьдаг уу? 
Бодол минь тэдэнтэй эв эетэй байдаг уу? Аливааг хийж байгаа байдал 
минь тэдэнтэй эв эетэй байдаг уу? Хэрхэн эв эетэй байхыг бодолцож 
үз. Эв эетэй байх гэдэгт заримдаа тэвчээр, хүлцэл багтдаг ч тууштай 
байж, зарчмыг баримтлах ч мөн багтдаг; энэ нь зарчмыг үл харгалзан 
ялгаагаа арилга, “сайн хүн” байх гэж хичээ, эсвэл дундыг баримтлах 
замаар яв гэсэн үг биш. Ялангуяа, хүнд ая тал зас гэсэн үг биш. Эдгээр 
нь зарчим юм. Эдгээр зарчмыг ухаармагцаа чи өөрийн мэдэлгүй 
Бурханы хүслийн дагуу үйлдэнэ, бас үнэний бодит байдлыг амьдран 
харуулна. Бусадтай харилцахдаа хүмүүс амьдралын гүн ухаан, 
өөрсдийн үзэл, санаа, хүсэл, аминч байдал, чадал чансаа, авьяас билиг, 
онцлог чанар, ухаалаг байдалд найдах үед Бурханы өмнө эв нэгдэлтэй 
болох ямар ч чадваргүй байдаг. Тэд завхарсан сатанлаг зан чанарынхаа 
дотор амьдарч, аливааг хийж байгаа тул нэгдэж чаддаггүй. Үүний 
эцсийн үр дагавар юу вэ? Бурхан тэдэн дээр ажилладаггүй. Бурхан 
тэдэн дээр ажиллахгүй, тэд өөрсдийн ялихгүй чадвар, ухаалаг байдал, 
онцлог чанар, олж авсан өчүүхэн бага мэдлэг, чадварт үргэлжлүүлэн 
найдах үед Бурханы гэрт бүрэн ашиглагдахад хэцүү, мөн Бурханы 
хүслийн дагуу үйлдэхэд маш хэцүү байдаг. Үүний учир гэвэл, Бурхан 

чам дээр ажиллахгүй байгаа бол үнэнийг хэрэгжүүлэх юм уу, аливааг 
хийх зарчмыг чи хэзээ ч ухаарч чадахгүй; өөрөөр хэлбэл, чи гүйцэтгэж 
байгаа үүргийнхээ цаад мөн чанар, уг үндсийг хэзээ ч ухаарч чадахгүй, 
мөн Бурханы хүсэлтэй нийцүүлэн хэрхэн үйлдэх, Бурханд баяр баясал 
авчрахын тулд юу хийхээ ч мэдэж чадахгүй. Түүнчлэн чи үнэн-
зарчмын дагуу хэрхэн үйлдэхээ мэдэж чаддаггүй. Эдгээр гол чухал 
зүйлийг чи ухаарч чаддаггүй; огт мэддэггүй. Үүргээ гүйцэтгэх будилуу 
оролдлого чинь бүтэлгүйтэх тавилантай бөгөөд Бурхан чамайг голох 
нь гарцаагүй юм.

Эцсийн өдрүүдийн Христийн ярианы тэмдэглэл номын
“Эв эетэй уялдаа холбоо”-оос эш татав

Эв эетэй уялдаа холбоо гэж юу вэ? Чи өөрийнхөө юмыг хийж, би 
өөрийнхийгөө хийдэг; чи өөрийнхөө юмыг дуусгаж, би өөрийнхийгөө 
дуусгадаг. Бид тус тусдаа өөр өөрсдийн юмыг хийдэг бөгөөд бидний 
хооронд үг дуугүй ойлголцол байдаггүй; мөн ямар ч харилцаа, 
нөхөрлөл байдаггүй. Бид ямар ч төрлийн харилцан ойлголцолд хүрээгүй 
байдаг. Бид зүгээр л “Би үүргээ гүйцэтгэж, чи үүргээ гүйцэтгэж байна; чи 
өөрийнхийгөө биелүүлж, би өөрийнхийгөө биелүүлдэг. Чиний хийдэг 
зүйл надад ямар ч хамаагүй, миний хийдэг зүйл чамд хамаагүй. Бид бие 
биеийнхээ хэрэгт оролцоогүй, бас бие биедээ саад болж, нөлөөлөөгүй 
байна” гэж сэтгэлийнхээ гүнд мэддэг. Энэ найрсаг уялдаа холбоо мөн 
үү? Гаднаа бол ийм хоёр хүний хооронд ямар ч хямрал, гомдол байхгүй 
мэт харагдаж болно; тэд бие биеийнхээ хэрэгт оролцоогүй, нэг нэгнээ 
хянаж, хязгаарлаагүй байгаа мэт харагддаг. Гэвч сүнслэг байдлаар 
тэдний хооронд ямар ч найрсаг уялдаа холбоо байдаггүй; тэдэнд үг 
дуугүй ойлголцол байхгүй, бие биеэ тоодоггүй. Юу болж байна гэвэл, 
тэд ямар ч уялдаагүйгээр өөр өөрийнхөө ажилд хүчин чармайлтаа 
зориулж, хувийн зүтгэл гаргадаг. Энэ нь аливааг хийх сайн арга мөн 
үү? Энэ нь аливааг хийх сайн арга биш. Хэн нь ч хэнийгээ удирдаагүй, 
хэн нь ч нөгөөгөө сонсож юм уу, нөгөөдөө удирдамж өгөөгүй байгаа 
мэт санагддаг бөгөөд тэд бие биедээ туслахгүй байна. Тэд ухаалаг 
мэт санагдаж болох ч тэдний хэн хэнийх нь дотор завхарсан зан чанар 
бий. Энэ нь ямар зан чанар болохыг та нар мэдэх үү? Тэдний хэн хэн 

нь манлайд байхаар өрсөлдөж байгаа бөгөөд хайр, халамж ба бусдад 
туслах хүсэл тэдэнд огт байдаггүй. Иймэрхүү оршихуйд эвтэй уялдаа 
холбоо гэж үгүй. Бусадтай уялдахгүйгээр чи ганцаарчилсан тулаанд 
тулалдаж байгаа бөгөөд чиний хийж буй олон зүйл тийм ч төгс, 
бүрэн гүйцэд болохгүй. Бурхан хүмүүсээс иймэрхүү байдал харахыг 
хүсдэггүй; энэ нь Бурханд баяр баясал авчирдаггүй.

Эцсийн өдрүүдийн Христийн ярианы тэмдэглэл номын
“Эв эетэй уялдаа холбоо”-оос эш татав

Хамтран ажиллах гэдэгт бусдаас тусламж, зөвлөмж хүсэх, бусдаас 
зөвлөгөө эрэх, асуудал гарах үед үнэн-зарчмыг эрж хайж чаддаг байх 
хамаарна. Эдгээрийг бүгдийг нь тодорхой нөхөрлөсөн; дараа нь юу 
болох нь чи үүнийг хэрхэн хэрэгжүүлэхээс шалтгаална. Хэрэв чи 
өөрийгөө үргэлж бусдаас дээгүүр гэж мэдэрч, өөрийн даалгаварт албан 
ёсны томилгоо мэт хандаж, мөн чи үргэлж өөр замыг сонгож, үргэлж 
өөрийн төлөвлөгөөг сэдэж, үргэлж өөрийн удирдлагыг хэрэгжүүлдэг 
бол энэ нь асуудал үүсгэх болно. Хэрэв чи үргэлж ингэж үйлддэг 
бөгөөд өөр хэнтэй ч хамтран ажиллахыг, өөрийн эрх мэдлийг бусадтай 
хуваалцахыг, бусдыг урдуураа оруулахыг, нэр хүндээ булаалгахыг 
хүсдэггүй бол, хэрэв бүхнийг өөртөө авч үлдэхийг хүсдэг бол чи 
буруу замаар явж байна. Гэсэн ч хэрэв чи үнэнийг ойр ойрхон эрж 
хайн, тэдгээр зүйлээ хойш тавьж дадвал, бусадтай хамтран ажиллах 
санаачилга гарган, бусадтай зөвлөлдөж, бусадтай зөвлөлдөхөөр 
зүрх сэтгэлээ нээвэл, хэрэв чи бусдын зөвлөгөөг авч хэрэгжүүлэн, 
тэдний үг, бодлыг анхааралтай сонсож чадвал чи зөв замаар, зөв 
чиглэлд явж байна. Их зан гаргахаа больж, хэргэм зэргээ хойш тавь. 
Эдгээр зүйлд анхаарал бүү хандуул, тэдгээрт ямар ч ач холбогдолгүй 
мэт хандаж, байр суурийн бэлгэ тэмдэг, нэр хүнд мэт бүү үз. Зүрх 
сэтгэлдээ өөрийгөө өрөөлтэй адилхан гэдэгт итгэ; өөрийгөө бусадтай 
ижил түвшинд тавьж сур, тэр ч байтугай бусдын санаа бодлыг 
асуухын тулд толгой бөхийж чаддаг бай. Бусдын хэлэх зүйлийг чин 
сэтгэлээсээ, хянуур, анхааралтай сонсож чаддаг бай. Ийм байдлаар 
чи бусад хүнтэй эв эетэй хамтын ажиллагааг бий болгоно. Тэгвэл эв 
эетэй хамтын ажиллагаа ямар үүргийг гүйцэтгэдэг вэ? Энэ нь үнэхээр 

гайхалтай үүрэг гүйцэтгэдэг. Үүний ачаар чи бусдын чамаас олж 
харсан өөрийн чинь хараахан ажиглаагүй байгаа, бусдын ойлгож авсан 
өөрийн хараахан ойлгоогүй байгаа зүйлийг олж авч, бусдын давуу 
тал, сайн чанарыг илрүүлж чадна. Бас өөр зүйл ч бий: үзэл дотор 
чинь бусдыг маанаг, тэнэг, ухаан муутай, өөрөөсөө дорд гэж боддог 
нэг тал байдаг—бусдын зөвлөгөөг сонсох юм уу бусад хүн чамтай 
ярилцахаар зүрх сэтгэлээ нээх үед чи хэн ч тийм энгийн биш, хэн байх 
нь хамаагүй хүн болгонд цөөн хэдэн тэмдэглүүштэй бодол байдгийг 
өөрийн эрхгүй ухаардаг. Энэ нь чамайг өөрийгөө ухаалаг, бусдаас 
дээгүүр гэж бодохоос сэргийлдэг. Энэ нь чамайг үргэлж өөрөөрөө 
бахархаж, өөрийгөө биширдэг байдалд амьдрахаас сэргийлдэг. Энэ нь 
чамайг хамгаалах үүрэг гүйцэтгэдэг, үгүй гэж үү?

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Нэгдүгээр хэсэг)”-аас эш татав

Хоёр хүн үүрэг гүйцэтгэхээр хамтран ажиллаж байхад заримдаа 
зарчмын асуудал дээр маргаан гардаг. Тэд өөр өөр үзэл бодолтой байдаг 
бөгөөд зөрүүтэй саналд хүрсэн байдаг. Ийм тохиолдолд юу хийж 
болох вэ? Энэ нийтлэг тохиолддог асуудал уу? Энэ бол хүмүүсийн 
оюун санаа, хэв чанар, ойлголт, нас, туршлагын зөрүүнээс үүдсэн 
хэвийн үзэгдэл юм. Хоёр хүний оюун ухаандаа яг адилхан зүйл бодож 
байх боломжгүй тул зөрүүтэй санал, үзэл бодолд хүрэх магадлалтай нь 
маш нийтлэг үзэгдэл, хамгийн ердийн тохиолдол билээ. Үүнээс болж 
бүү санаа зов. Ийм асуудал үүсэх үед Бурханы өмнө эв нэгдэлд хүрч, 
нэгдмэл саналтай болохын тулд хэрхэн хамтран ажиллаж, эрж хайх 
вэ гэдэг нь гол асуудал юм. Нэгдмэл саналтай байхын зорилго юу вэ? 
Энэ талаар үнэний зарчмыг эрж хайж, өөрийн юм уу өрөөлийн санаа 
зорилгын дагуу үйлдэх бус, харин хамтдаа Бурханы санаа зорилгыг 
эрж хайх зорилготой. Энэ бол эв эетэй хамтын ажиллагаанд хүрэх 
зам билээ. Бурханы санаа зорилго болон Бурханы шаарддаг зарчмыг 
эрж хайх үед л чи эв нэгдэлд хүрч чадна. Эс бөгөөс, чинийхээр явбал 
нөгөө хүн нь сэтгэл ханамжгүй байна. Аливаа зүйл түүнийхээр болбол 
чамд тааламжгүй санагдаж, бухимдана. Чи үүнийг тодорхой харж 
чадахгүй, зүгээр өнгөрөөж чадахгүй. “Аливааг яаж ингэж хийдэг 

байна аа? Ингэх нь тохиромжтой гэж үү?” Чи дотроо тавгүйрхэж, 
үүний төлөө тэмцэхгүй бол аливаа зүйлийг Бурханы өмнө тайлбарлаж 
чадахгүй болох юм шиг санагдаж, харин үүний төлөө тэмцвэл “Би 
өөрийнхөө төлөө л зүтгээд байна уу даа? Өөрийнхөө л нэр нүүр, байр 
суурийн төлөө тэмцээд байна уу?” гэж санагдана. Аль нь ч байсан 
тохиромжгүй юм шиг санагдана. Аль аль нь зөв санагдахгүй. Тийм үед 
нэгдмэл байдалд хүрч чадах уу? Ийм нөхцөл байдалд чи үнэнийг эрж 
хайх ёстой. Чи зарчим нь юу болох, Бурханы шаарддаг стандарт юу 
болохыг эрж хайх ёстой. Чи Бурханы шаарддаг стандартыг олмогцоо 
тэр хүнтэй нөхөрлө. Үүнийг сонсоод тэр “Тийм байна, миний санаа 
бодол алдаатай байжээ” гэж хэлнэ. Чи үүнийг тунгаан бодоод “Минийх 
ч бас тийм сайн байгаагүй. Бага зэрэг буруу, жаахан өнгөцхөн байсан. 
Түүний санаа арай дээр, Бурханы шаарддаг стандартад дөхөж очсон 
байсан. Жаахан юм нэмж, бага зэрэг засчихвал үндсэндээ сайн юм. Би 
өөрийн санаа бодлыг хаяад, дуулгавартай дагая. Бид түүний санаанд 
тулгуурлан урагшлах хэрэгтэй, ирээдүйд би түүнээс зарим зүйлийг, 
түүний арга барилаас сурах ёстой” гэж боддог. Тэгвэл чамд ивээл 
үзүүлсэн хэрэг бус уу? Тэр бага зэргийг өгч, чамд завшаан болсон бус 
уу? Чи бэлэн зүйл эдэлсэн. Үүнийг Бурханы нигүүлсэл гэдэг бөгөөд 
чамд ивээл үзүүлжээ. Үнэндээ зөвхөн Ариун Сүнс чамайг гэгээрүүлэх 
үед л чамд ивээл үзүүлдэг гэж чи бодож байна уу? Өөр хэн нэгэнд 
санаа бодол, эсвэл нөхөрлөлөөр чамтай хуваалцах гэрэл байна; ямар 
нэг зүйлийг хэрэгжүүлж, зарчмынх нь дагуу хийдэг бөгөөд чи үүнийг 
хараад, муугүй юм гэж боддог. Ингэх нь ямар нэг зүйл олж авч байгаа 
хэрэг бус уу? Тийм ээ. Ах эгч нарын дундах хамтын ажиллагаа нь 
өөрөө нэг хүний сул талыг нөгөөгийн давуу талаар нөхөх үйл явц юм. 
Чи бусдын сул талыг нөхөхөд өөрийн давуу талыг ашиглаж, бусад нь 
чиний сул талыг нөхөхөд өөрсдийн давуу талыг ашигладаг. Нэг хүний 
сул талыг бусдын давуу талаар нөхөж, эв найртай хамтран ажиллах 
гэж үүнийг хэлдэг. Эв найртай хамтран ажиллаж байхдаа л хүмүүс 
Бурханы өмнө ерөөгдөж чаддаг бөгөөд ийм туршлага их байх тусам 
улам их дадал олж, зам нь илүү гэрэлтэй болж, бүр ч амар хялбар 
болдог. Хэрэв чи үргэлж бусадтай санал зөрөлдөж, ямагт бусдад үл 
үнэмшиж, тэд чамайг хэзээ ч сонсохыг хүсдэггүй бол; хэрэв чи бусдын 

нэр төрийг хамгаалах гэж оролддог ч тэд чамд тэгж ханддаггүй нь 
тэвчихийн аргагүй санагддаг бол; хэрэв чи хэлсэн зүйлээс нь болж 
тэднийг мухардалд оруулдаг бөгөөд тэд үүнийг санаж, дараагийн 
удаад асуудал гарахад чамд мөн тэгж ханддаг бол хийж байгаа 
зүйлийг чинь бие биеийнхээ сул талыг давуу талаараа нөхөж, эв 
эетэй хамтран ажиллаж байгаа явдал гэж нэрлэж болох уу? Үүнийг 
тэмцэлдээн, түргэн уур, завхарсан зан чанараараа амьдрах явдал 
гэж нэрлэдэг. Ингэх нь Бурханы ерөөлийг хүртэхгүй; Бурхан үүнийг 
таашаадаггүй.

Эцсийн өдрүүдийн Христийн ярианы тэмдэглэл номын
“Эв эетэй уялдаа холбоо”-оос эш татав

Та нар үүргээ биелүүлэхийн тулд бусадтай хамтран ажиллаж 
байх үедээ өөр өөр санал бодлыг сонсож чаддаг уу? Бусдын хэлэх 
үгийг хүлээн зөвшөөрч чаддаг уу? (Би үргэлж өөрийнхөө санаатай 
зууралддаг байсан, гэхдээ хүн болгон цуглаж, аливааг хэлэлцэх 
үед бид ихэвчлэн зөв юм хийдэг, бас олон удаа миний хувийн үзэл 
бодол буруу, ахархан байсан гэдгийг Бурханы зохицуулсан нөхцөлд 
илчлэгдсэнийхээ дараа олж харсан. Би бусадтай эв найртай ажиллах 
хэчнээн чухлыг ухаарч авсан.) Тэгээд чи үүнээс юу сурч мэдсэн бэ? 
Та нар хэн нэгнийг төгс гэж боддог уу? Хэчнээн их хүчтэй, хэдий 
чадварлаг, авьяастай ч бай тэд мөн л төгс биш юм. Хүмүүс үүнийг 
хүлээн зөвшөөрөх ёстой; энэ бол баримт. Хүч чадал, давуу тал, алдаа 
дутагдлаа зөв харж байгаа хэн бүхний хамгийн зохистой хандлага ч 
бас энэ бөгөөд хүмүүсийн эзэмших ёстой ухаалаг байдал энэ юм. Ийм 
ухаалаг байдалтайгаар чи өөрийн төдийгүй бусдын давуу тал болон 
сул талтай зүй зохистойгоор харьцаж чадах бөгөөд ингэснээр тэдэнтэй 
хамт эв эетэй ажиллах боломж бүрдэнэ. Хэрэв чи үнэний энэ талаар 
зэвсэглэж, үнэн-бодит байдалд орж чадвал аливаа сул талаа нөхөхдөө 
бие биеийнхээ давуу талд түшиглэн, ах эгч нартайгаа эв эетэйгээр 
зохицож чадна. Ийм маягаар чи ямар ч үүрэг гүйцэтгэж, юу ч хийж 
байлаа гэсэн үүндээ үргэлж сайжирч, Бурханы ерөөлийг хүртэнэ. 
Хэрэв чи үргэлж өөрийгөө нэлээд сайн, чамтай харьцуулахад бусад нь 
муу гэж боддог бол, мөн үргэлж эцсийн шийдвэр гаргахыг хүсдэг бол 

төвөгтэй байх болно. Хүн зөв юм хэлж болох ч ч: “Түүний хэлсэн зүйл 
зөв ч гэлээ би түүнтэй санал нийлэх юм бол бусад маань намайг юу 
гэж бодох билээ? Тэгэхээр би түүн шиг сайн биш гэсэн үг биз дээ? Би 
түүнтэй санал нийлж болохгүй. Түүний саналыг дагаж байгаа гэдгээ 
бусдад мэдэгдүүлэхгүй байж, үүнийг өөрийнхөөрөө хийж байна гэж 
бодогдуулах арга олох хэрэгтэй. Тэгвэл тэд намайг өндрөөр үнэлнэ” 
гэж боддог. Хэрэв чи бусадтай үргэлж ийнхүү харьцдаг бол үүнийг эв 
найртай хамтын ажиллагаа гэж нэрлэж болох уу? Үүний гаж нөлөө 
юу байх вэ? Цаг хугацаа өнгөрөхийн хэрээр хүмүүс чамайг нэвт шувт 
харж чадна. Тэгээд чамайг дэндүү зальхай, үнэний дагуу үйлддэггүй, 
үнэнч шударга бус гэцгээнэ. Хүн бүр чамайг жигшиж, чи хаягдах тун 
магадлалтай байх болно. Хүн болгонд хаягддаг хүнийг Бурхан хэрхэн 
авч үздэг вэ? Бурхан ч бас түүнийг жигшдэг. Бурхан иймэрхүү хүнийг 
яагаад жигшдэг вэ? Ийм хүний үүргээ биелүүлэх хүчин зүтгэл үнэнч 
шударга байж болох ч энэ ямар төрлийн хандлага вэ? Бурхан үүнийг 
жигшдэг. Ийм хүний зан чанар Бурханы өмнө илчлэгдэж, түүний зүрх 
сэтгэл, оюун санаан дахь бүх зүйл, бүхий л санаа зорилго нь Бурханы 
хувьд үзэн ядмаар байдаг; Бурхан эдгээрийг ой гутам, ёрын муу гэж 
үздэг. Зорилгодоо хүрч, бусдад бишрүүлэхийн тулд туйлын онцгүй 
арга барил, заль мэх ашиглах нь Бурханы жигшдэг зан авир юм.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л хэвийн хүн чанарыг 

эзэмшиж чадна”-аас эш татав

Чиний биелүүлж чадах үүрэг юу вэ? Энэ бол чадах бүхнээ хийх 
явдал юм. Хэрэв чи бага зэрэг хэв чанартай бол бодож байгаа зүйлээ хэл. 
Хэрэв ажил мэргэжлийн давуу тал байгаа бол тэр давуу талуудынхаа 
хэргийг нь гарга. Ойлгох чадвар харьцангуй сайтай бол үзэл санаагаа 
илэрхийл. Эв найртай хамтран ажиллах гэж энийг хэлэх бөгөөд 
ийм маягаар чи үүргээ биелүүлж чадна. Хэрэв чи үргэлж бүхнийг 
хариуцаж, үргэлж олон дундаас онцгойрох гэж хичээдэг ч бусдад 
тэгэх боломж олгодоггүй бол энэ чинь үүргээ биелүүлж байгаа хэрэг 
биш. Үүнийг эзэрхийлэл, өөрийгөө гайхуулах гэж нэрлэдэг бөгөөд энэ 
бол Сатаны зан авир юм. Хүн өвөрмөц чадвар, билиг авьяас, тусгай 

ур чадвартай байлаа ч гэсэн, ажлын ачааг ганцаараа үүрч, бүгдийг нь 
дуусгаж чадахгүй. Хүн бүр эв найртай хамтран ажиллаж сурах ёстой. 
Үүний цаана ямар зарчим байдаг вэ? Бүх хүч чадлаа зориулж, үнэнч 
сэтгэлээ өгч, хийж чадах бүхнээрээ хувь нэмрээ оруулж байгаа л бол чи 
үүргээ биелүүлж байх болно. Үүргээ биелүүлнэ гэдэг нь чи аль болох 
олон үүрэг авах хэрэгтэй гэсэн үг биш, энэ нь чамайг туйлдуулж, эцээх 
ч ёсгүй, мухардалд оруулах ч ёсгүй. Чи эв найртай хамтран ажиллаж, 
чадах бүхнээ хийж, хариуцлагаа биелүүлж, бүх хүч чадлаа зориулж 
сурах ёстой. Үүнийг үүргээ биелүүлэх гэдэг юм. Үүргээ биелүүлнэ 
гэдэг нь чадах зүйлээ хийнэ гэсэн үг. Чадах зүйлээ биелүүлж, чадах 
зүйлээрээ хувь нэмрээ оруул, энэ л хангалттай. Олиггүй хүн бүү бай, 
хураасан зүйлээ хуваалцахгүйгээр үргэлж бүү дураараа аашил. Бусдаас 
тодрох гэж үргэлж бүү хичээ. Хэрэв чи үргэлж ихэмсэг сонсогдохыг 
хүсэж, “Та нар биднийг үүнийг нэг замаар хийх хэрэгтэй гэж байна, 
гэхдээ би өөр замаар хийхийг шаардаж байна” гэж хэлдэг бол чи 
үүргээ биелүүлж байна уу? Энэ нь үймээн дэгдээж, бусдыг далдуур 
хорлодог. Үймээн дэгдээж, бусдыг далдуур хорлоно гэдэг хэвийн хүн 
чанартай хүний зан авир мөн үү? Энэ бол Сатаны үүргийг гүйцэтгэж 
байгаа хэрэг бөгөөд үүргээ биелүүлж байгаа хэрэг биш. Тиймээс 
үймээн дэгдээж, хөнөөлтэй юм уу дураараа аашилж буй үедээ чи 
хэчнээн их хүчин чармайлт гаргасан ч Бурхан үүнийг чинь сайшаан 
тэмдэглэхгүй. Чиний оруулсан хүч чадал ялихгүй, нүдэнд өртөмгүй 
харагдаж байж болох ч чи хүн бүхэнд ашиг тустай зүйл хэлж, эсвэл 
чиний хийсэн зүйл хүн болгонд эв найртай хамтран ажиллах боломж 
олгох цаг ирж мэднэ, тэгээд хүн бүр нэгэн чиглэлд, санаа бодол, үзэл 
нэгтэйгээр хамтран ажиллаж магадгүй. Хэдийгээр чамайг үүнийг 
хийснийг хэн ч санахгүй, чамд нэг их хүчин чармайлт гаргасан мэт 
санагдахгүй байж болох ч Бурхан үнэнийг хэрэгжүүлдэг хүн, зарчмын 
дагуу үйлддэг хүн байна гэдгийг чинь харна. Бурхан чиний тийнхүү 
үйлдсэнийг сайшаан тэмдэглэх болно. Үүнийг үүргээ биелүүлэх гэдэг 
юм. Үүргээ биелүүлэхэд ямар нэг хэцүү зүйл байгаа юу? Үнэндээ энэ 
амархан—зүгээр л үймээн бүү тарь, эсвэл бүү дураараа аашил. Үүргээ 
биелүүлнэ гэдэг бол өөрөө чармайж, өөрийн удирдлагыг хэрэгжүүлэх 
тухай асуудал биш гэдгийг чи санах ёстой. Энэ ажил бол Бурханы ажил, 

харин чи зөвхөн өөрийн давуу талаараа л хувь нэмрээ оруулдаг. Чи 
Бурханы удирдлагын ажлын нэг хэсэгт оролцдог буюу нэг жижигхэн 
хэсэгт нь өчүүхэн үүрэг гүйцэтгэдэг. Чиний хүлээх хариуцлага, чиний 
үүрэг бол энэ юм. Энэ ажил чиний хувийн ажил биш, тиймээс том 
жижиг ямар ч асуудал гарсан чи бусадтай хэлэлцэх ёстой. Хэрэв чиний 
дэргэд хэн ч байхгүй бол чи юу хийх вэ? Эрж хайж, Бурханд залбирч, 
зарчмыг хайх ёстой. Энэ бол хэрэгжүүлэлтийн зам юм. Хэрэв хүн бүр 
чамайг дэмжиж, чи аливааг үргэлж өөрийнхөөрөө хийхийг хүсдэг 
бол энэ нь ямар төрлийн зан авир вэ? Чи өөрийн төлөвлөсөн зүйлийг 
бусдадаа мэдэгдэлгүйгээр өөрөө хийдэг бөгөөд санаа бодлоо хэнтэй ч 
зөвлөлддөггүй; тэдгээрийнхээ тухай хэнтэй ч хуваалцдаггүй, дэлгэж 
ярьдаг ч үгүй, харин зүрх сэтгэлдээ хадгалж нуудаг. Үйлдэл хийх цаг 
болоход чи гайхамшигтай ур чадвараараа бусдыг үргэлж гайхширалд 
оруулахыг, хүн болгонд том гэнэтийн бэлэг барихыг хүсдэг, тэгснээр 
тэд чамайг өндрөөр үнэлэх болно. Энэ үүргээ биелүүлж байгаа хэрэг 
мөн үү? Энэ бол өөрийн удирдлагыг хэрэгжүүлж, өөрийн албан 
тушаалыг удирдаж, эрх мэдэл, нөлөөгөө бэхжүүлж буй хэрэг юм. Эс 
бөгөөс, чи яагаад хийж байгаа зүйлээ хэнд ч хэлэхгүй байх билээ? Энэ 
ажил зөвхөн чинийх биш болохоор яагаад чи хэнтэй ч хэлэлцэхгүйгээр 
үйлдэж, өөрөө бие даан шийдвэр гаргах билээ? Чи яагаад хэнд ч 
мэдэгдэхгүйн тулд нууцаар үйлдэж, хар хайрцаг дотор ажиллах билээ? 
Яагаад чи хүмүүст зөвхөн өөрийгөө сонсгох гэж хичээдэг юм бэ? Энэ 
ажлыг чи хувийн ажил шигээ үздэг нь илэрхий байна. Чи бол дарга, 
бусад бүх хүн чиний ажилчин—тэд бүгд чиний төлөө ажилладаг. Энэ 
асуудал биш гэж үү? Ийм хүний харуулж байгаа зүйл жинхэнэ Сатаны 
зан чанар биш үү?

Эцсийн өдрүүдийн Христийн ярианы тэмдэглэл номын
“Үүргээ зохистой биелүүлэхэд эв найртай хамтын ажиллагаа 

шаардлагатай”-аас эш татав

Үүргээ биелүүлэхдээ чи ах эгч нартайгаа эв эетэй ажиллаж, 
тэдэнтэй нээлттэй нөхөрлөж, бүх юмаа уудалж, илэн далангүй, ил 
тод, үнэнч шударгаар ярилцаж, тодорхой ярьж сурах ёстой. Тэгвэл хүн 
болгон ажлаа хуваан, хамтран ажиллаж, хамтдаа эв эетэй ажилладаг. 

Ямарваа юмыг ойлгохгүй хэвээр байвал хүн болгон цуглаад илүү их 
нөхөрлөх ёстой. Ойлгодог хүмүүс нь ойлголтынхоо талаар эргэлзэлгүй 
нөхөрлөх учиртай бөгөөд гэгээрлийн гэрлийг олж авсан хүмүүс 
яаравчлан, бусдадаа энэ талаар хэлэх ёстой. Бусдыгаа үүргээ биелүүлж 
байхад чи илүү их тусламж, дэмжлэг үзүүлж чадахаар бол өчүүхэн ч 
эргэлзэлгүй бүхий л хүчин чадлаа дайчлах ёстой. Жигшүүртэй охид 
юу гэж бодох хандлагатай байдаг вэ? “Би үүнийг мэднэ, гэхдээ чамд 
хэлэхгүй.” “Чи надад хэлэхгүй бол би чамд хэлэхгүй.” Жигшүүртэй 
охид ингэж боддог—тэд өөдгүй байдгаас гадна бусдыг өөрөөс нь 
дээр байх вий гэж маш их айдаг. Хэвийн хүн чанартай хүн иймэрхүү 
сэтгэлгээтэй байх ёсгүй. Энэ бол хэвийн хүн чанар, эерэг зүйл биш; 
завхарсан зан чанар юм. Аминчхан, өөдгүй, ов мэхтэй, зальхай, 
бузар, ичгүүртэй энэ бүх зүйл эерэг зүйл биш; эдгээр нь бүгд сөрөг 
зүйлс юм. Иймээс та нар эдгээр зүйлийг орхиж сурах ёстой. Эдгээрт 
хянуулж, боогдож, ноёрхуулах ёсгүй; эдгээрээс ангижирч, үнэнийг 
эзэмшсэн, гэрэлд амьдардаг нэгэн байхаар мэрийх ёстой. Үнэнч, 
нээлттэй байдал, чин сэтгэл, хүлээцтэй, хүлцэнгүй, тэвчээртэй, даруу 
байх чадвар; бусдыг эрхэмлэхэд суралцан, бусдад туслахаас баяр 
баясал мэдэрч, сайн үйл хийж, сайн санаатай байхад суралцах нь бүгд 
эерэг зүйлс юм. Харин тэр сөрөг зүйлсийн тухайд бол, чи тийм бодол, 
санаатай, тийм байдалд байгаа гэдгээ олж мэдмэгцээ тэдгээрийг хаяж, 
орхиход суралцах ёстой. Тэгэхгүй бол тэдгээр нь чамайг хянах бөгөөд 
хяналтад нь ормогцоо чи ийм зүйл хийх чадвартай болно—тэгвэл чи 
үүрд завхарсан сатанлаг зан чанартаа боолчлогдож, хянуулсан утсан 
хүүхэлдэй болох ба үнэнийг хэзээ ч олж авахгүй. Хэрвээ хүмүүс 
үнэнийг олж авахыг хүсвэл ямар завхарсан зан чанартай, эдгээр 
завхарсан зан чанараа хэрхэн илэрхийлдэг, өөрсдөө ямар бодолтой, 
ямар санаатай, үнэнээс зөрүүтэй ямар байдалд байгаагаа эхлээд 
таньж мэдэх ёстой. Эдгээр сөрөг, идэвхгүй зүйлийг ил болгож, хүлээн 
зөвшөөрөөд, дараа нь хаяж, даван дийлж, орхиж сурах замаар нэг 
нэгээр нь шийдвэрлэх ёстой. Тэгээд бусдад ханддаг байдал, үүрэгтээ 
хандах хандлага, амьдралд тохиолддог юм бүхэнд хандах хандлагадаа 
үнэнийг ашиглаж сурах ёстой бөгөөд үнэний дагуу хэлж, хийхэд 
суралцах ёстой. Ийм маягаар хүмүүс бага багаар хүний төрхтэй болно; 

үүргээ биелүүлэхдээ улам бүр сайжирч, хүн болгон хамтдаа улам эв 
эетэй ажиллаж, улам нэгдэлтэй болно.

Эцсийн өдрүүдийн Христийн ярианы тэмдэглэл номын
“Үүрэгтээ Бурханы үгийг хэрхэн туулах тухай”-аас эш татав

90. Чуулганы удирдагч байх зарчмууд
(1) Бурханы үгийг идэж, ууж сурахынх нь хэрээр Бурханы 

сонгосон хүмүүсийг удирдаж, үнэний талаар нөхөрлөж, асуудлыг 
шийдвэрлэхийн тулд үнэнийг ашиглан, зарчмын дагуу үйлддэг болох 
шаардлагатай;

(2) Бурханы ажлыг хамгаалах шаардлагатай. Антихристүүд, ёрын 
муу хүмүүс, муу ёрын сүнснүүд болон элдэв янзын сатанлаг хүчний 
хууран мэхлэлт, үймээн самуунаас Бурханы сонгосон хүмүүсийг 
хамгаал;

(3) Хамтран зүтгэгчидтэйгээ эв найртай хамтран ажиллах 
шаардлагатай. Цаг ямагт Бурханы даалгаварт үнэнч байж, махан 
биеийн ашиг сонирхлыг хойш тавьж чаддаг бол, хувийн ажил хэргээ 
бүү явуул;

(4) Удирдлагын нэн чухал ажлыг ойлгох шаардлагатай. Хүн 
үнэнтэй холбоогүй зүйл хэзээ ч хийх ёсгүй, Бурханы сонгосон 
хүмүүсийн хэрэг явдалд хөндлөнгөөс оролцож бүр ч болохгүй.

Холбогдох Бурханы үг:

Чуулганы удирдагч, ажилчдын хувиар та нар Бурханы сонгосон 
хүмүүсийг үнэний бодит байдал руу хөтөлж, Бурханы гэрчлэгч 
болон үйлчлэхийг хүсвэл хамгийн гол нь хүмүүсийг аврах Бурханы 
зорилт, Бурханы ажлын зорилгын талаар илүү гүн гүнзгий ойлголттой 
байх ёстой. Бурханы хүсэл, хүмүүст тавьдаг янз бүрийн шаардлагыг 
нь ойлгох ёстой. Хичээл зүтгэл чинь бодитой байх ёстой; ойлгож 
байгаагийнхаа хэрээр л хэрэгжүүлж, мэддэг зүйлээ л ярь. Битгий 
онгир, бүү дэгсдүүл, хариуцлагагүй үг бүү хэл. Дэгсдүүлэх юм бол 
хүмүүс чамайг жигшиж, дараа нь чамд зэмлүүлсэн мэт санагдана; 
ингэх нь дэндүү зохисгүй юм. Чи бусдыг үнэнээр хангах үедээ үнэнийг 

хүртээхийн тулд заавал харьцаж, загнах албагүй. Чи өөрөө үнэнгүй 
бөгөөд бусадтай гагцхүү харьцаж, загнадаг бол тэд чамаас айх боловч 
тэглээ гээд тэд үнэнийг ойлгож байгаа гэсэн үг биш. Захиргааны 
зарим ажилд бусадтай тодорхой хэмжээнд харьцаж, тэднийг засаж, 
сахилгажуулж болно. Гэхдээ чи үнэнээр хангаж чаддаггүй, гагцхүү 
эзэрхэг аашилж, бусдыг загнахаа л мэддэг бол завхрал, муу муухай 
чинь илчлэгдэнэ. Цаг хугацаа өнгөрөхийн хэрээр хүмүүс чамаас амийн 
хангалт, бодитой зүйл олж авч чадахгүй болохоороо чамайг жигшиж, 
чамд ой гутдаг болно. Ялган таних чадваргүй хүмүүс чамаас сөрөг зүйл 
сурна; бусадтай харьцаж, засаж, уурлаж, уураа барьж чадахгүй байхыг 
сурна. Энэ нь бусдыг Паулын зам руу, мөхлийн зам руу хөтөлж байгаатай 
агаар нэгэн бус уу? Энэ ёрын муу үйл бус уу? Чиний ажил үнэнийг 
ярилцаж, бусдыг амиар хангахад төвлөрөх ёстой. Чи гагцхүү бусадтай 
сохроор харьцаж, сургаал айлддаг бол тэд ер нь яаж үнэнийг ойлгох 
юм бэ? Цаг хугацаа өнгөрөхийн хэрээр хүмүүс үнэхээр хэн болохыг 
чинь харж, чамайг орхино. Ийм маягаар чи яаж Бурханы өмнө бусдыг 
авчирна гэх хүлээлттэй байж чадна вэ? Үүнийг яаж ажил хийж байна 
гэх юм бэ? Энэ маягаар ажилласаар байвал чи бүх хүнийг алдана. Ер нь 
чи ямар ажил гүйцэлдүүлэх гэж найддаг юм бэ? Зарим удирдагч асуудал 
шийдвэрлэхийн тулд үнэнийг ярих чадваргүй байдаг. Оронд нь зүгээр л 
бусдыг айлган, өөрсдийг нь дуулгавартай дагадаг болгох гэж бусадтай 
сохроор харьцаж, эрх мэдлээ гайхуулдаг. Тийм хүмүүс бол хуурамч 
удирдагчид, антихристүүд юм. Зан чанар нь өөрчлөгдөөгүй хүмүүс 
чуулганы ажил хийх чадваргүй бөгөөд Бурханд үйлчилж чаддаггүй.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Чуулганы удирдагч, ажилчид ажилдаа хоёр зүйлд анхаарал тавих 
ёстой: Нэг нь, яг ажлын зохицуулалтад заасан зарчмын дагуу ажлаа 
хийж, эдгээр зарчмыг хэзээ ч зөрчихгүй, өөрсдийн төсөөлсөн зүйл 
болон санаа бодлоор ажиллахгүй байх. Тэд хийдэг бүхэндээ Бурханы 
гэрийн ажилд анхаарал хандуулж, Бурханы гэрийн ашиг сонирхлыг 
үргэлж эн тэргүүнд тавих ёстой. Өөр нэг зүйл буюу хамгийн чухал 
зүйл нь тэд бүх зүйл дээр Ариун Сүнсний удирдамжийг дагахад 

анхаарч, Бурханы үгийг чанд баримтлан бүхнийг хийх ёстой. Хэрэв 
чи Ариун Сүнсний удирдамжийг одоо ч сөрж чадаж, өөрийн санааг 
гөжүүдлэн дагаж, аливааг өөрийн төсөөллөөр хийдэг бол үйлдэл 
чинь Бурханы эсрэг хамгийн ноцтой эсэргүүцэлд тооцогдоно. Ариун 
Сүнсний гэгээрэл, удирдамжаас байнга нүүр буруулах нь мухардалд 
л хүргэнэ. Хэрэв чи Ариун Сүнсний ажлыг алдвал ажиллаж чадахгүй 
бөгөөд яаж ийгээд ажиллаж дөнгөлөө ч гэсэн юунд ч хүрэхгүй. 
Ажиллах явцдаа баримтлах хоёр гол зарчим энэ юм: Нэг нь, яг 
Дээрхийн зохицуулалтын дагуу ажлаа хийж, Дээрхийн тогтоосон 
зарчмын дагуу үйлдэх; нөгөө нь, дотроо Ариун Сүнсний удирдамжийг 
дагах. Энэ хоёрыг ухаармагц чи тийм ч амархан алдаа гаргахгүй. Энэ 
тал дээр туршлага хараахан дутмаг байгаа та нарын хувьд санаа бодол 
чинь ажилд чинь арай их холилддог. Заримдаа, чи Ариун Сүнснээс 
дотор чинь ирж буй гэгээрэл эсвэл удирдамжийг ойлгохгүй байж 
магадгүй; зарим үед чи үүнийг ойлгож байгаа мэт харагдавч үл ойшоох 
магадлалтай байдаг. Чи үргэлж хүний арга барилаар төсөөлөх юм уу 
дүгнэж, Ариун Сүнсний санаа зорилгыг огт тоолгүйгээр зохистой 
гэж бодсоноороо үйлддэг. Чи гагцхүү өөрийн санаа бодлын дагуу 
ажлаа хийж, Ариун Сүнснээс ирсэн аливаа гэгээрлийг хойш тавьдаг. 
Ийм нөхцөл байдал олонтоо тохиолддог. Ариун Сүнс дотроос залж 
чиглүүлэх гэдэг огтхон ч ер бусын биш; үнэндээ энэ нь маш хэвийн 
юм. Өөрөөр хэлбэл, энэ нь үйлдэх зүй ёсны арга зам, хамгийн сайн 
арга зам гэдгийг чи зүрх сэтгэлийнхээ гүнд мэддэг. Ийм бодол үнэндээ 
нэлээд тодорхой байдаг; энэ нь эргэцүүллээс чинь үүдэн гараагүй, 
харин зүрх сэтгэлийн чинь гүнээс төрсөн нэг төрлийн мэдрэмж байсан 
бөгөөд заримдаа чи юунаас болж ингэснээ бүрэн ойлгодоггүй. Энэ нь 
үргэлж Ариун Сүнсний гэгээрэл л байдаг бөгөөд ихэнх хүнд хамгийн 
түгээмлээр ингэж тохиолддог. Хүний өөрийнх нь санаа үргэлж бодол 
эргэцүүллээс үүдэн гардаг бөгөөд бүгдэд нь хувийн хүсэл болон 
хувийн ашиг хонжоо олж болох ямар талбарууд байгаа, ямар нэгэн 
зүйл өөрт нь ямар давуу талтай байж болох талаарх санаа холилдсон 
байдаг; хүн болгоны шийдвэрт ийм зүйлс байдаг. Харин Ариун 
Сүнсний удирдамжид ийм хольц яавч байдаггүй. Ариун Сүнсний 
удирдамж, гэгээрэлд сайтар анхаарал хандуулах нь чухал; ялангуяа 

гол асуудлуудыг ухаж ойлгохын тулд нягт нямбай байх ёстой. Тархиа 
ашиглаж, өөрийн санаагаар үйлдэх дуртай хүмүүс ийм удирдамж, 
гэгээрлийг анзаарахгүй өнгөрөх хамгийн өндөр магадлалтай байдаг. 
Шаардлага хангасан удирдагч, ажилчид Ариун Сүнсний ажилд 
анхаарал хандуулдаг. Ариун Сүнсийг дуулгавартай дагадаг хүмүүс 
Бурханаас эмээж, үнэнийг эцэлт цуцалтгүй эрэлхийлдэг. Бурханыг 
сэтгэл хангалуун байлгаж, Түүнд зохих ёсоор гэрчлэл хийхийн тулд хүн 
өөрийнх нь ажилд хольц, санаархлын элемент байгаа эсэхийг судлаад, 
дараа нь ажлын хэр их нь хүний санаанаас сэдэл авдаг, хэр их нь Ариун 
Сүнсний гэгээрлээс төрдөг, хэр их нь Бурханы үгтэй нийцэж байгааг 
харахаар хичээх хэрэгтэй. Чи байнга, бүхий л орчин нөхцөлд үг, үйлдлээ 
шинжлэх ёстой. Байнга ийм маягаар хэрэгжүүлбэл чи Бурханд үйлчлэх 
зөв замд орно. Санаа зорилгод нь нийцсэн байдлаар Бурханд үйлчилдэг 
болохын тулд олон үнэнийг эзэмших шаардлагатай. Хүмүүс үнэнийг 
ойлгосныхоо дараа л ялган таних чадвартай болж, өөрсдийнх нь санаа 
бодлоос юу гардгийг, өөрсдийг нь юу сэдэлжүүлдгийг илтгэдэг зүйлсийг 
танин мэдэж чаддаг. Тэд хүний хольцыг төдийгүй үнэний дагуу үйлдэх 
гэж юу гэсэн үг болохыг танин мэдэж чаддаг. Тэгсэн цагт л тэд яаж илүү 
цэвэр ариунаар захирагдахаа мэдэж чаддаг. Үнэнгүйгээр хүмүүс ялган 
таних чадвартай байх боломжгүй. Мунгинуу хүн үнэнийг ойлгодоггүй 
учраас өөрийнхөө завхарсан чанарыг ил болгох, Бурханыг эсэргүүцэх 
гэж юу гэсэн үг болохыг мэдэхгүйгээр насан туршдаа Бурханд итгэж 
магадгүй; тийм бодол бүр санаанд нь ч ордоггүй. Хэтэрхий дорд хэв 
чанартай хүмүүс үнэнд хүрэхийн аргагүй байдаг; тэдэнтэй энэ талаар 
яаж ч нөхөрлөсөн гэсэн тэд мөн л ойлгодоггүй. Ийм хүмүүс бол 
мунгинуу юм. Мунгинуу хүмүүс итгэлээрээ Бурханд гэрчлэл хийж 
чаддаггүй; тэд ердөө л бага зэргийн үйлчлэл үзүүлж чадна. Бурханы 
даалгадаг ажлыг биелүүлэхийн тулд энэ хоёр зарчмыг ухаарч ойлгох 
шаардлагатай. Хүн Дээрхийн ажлын зохицуулалтыг чанд мөрдөж, 
Ариун Сүнсний аливаа удирдамжийг дуулгавартай дагахад анхаарах 
ёстой. Энэ хоёр зарчмыг ухаж ойлгосон цагт л хүний ажил үр дүнтэй 
байж, Бурханы хүслийг хангаж чадна.

Эцсийн өдрүүдийн Христийн ярианы тэмдэглэл номын
“Удирдагчид болон ажилчдын ажлын үндсэн зарчим”-аас эш татав

Бурханд үйлчлэх хүний үйлчлэл дэх хамгийн их цээртэй зүйл юу 
вэ? Та нар мэдэх үү? Удирдагч болон үйлчилдэг зарим хүн үргэлж 
өөр байхыг оролдож, бусдаас илүү давуу байж, өөр хэдэн шинэ арга 
заль сэдэж олохыг хүсэж байдаг, ингэснээр үнэхээр хэр их чадвартай 
болохыг нь Бурхан харна гэж боддог. Гэсэн хэдий ч үнэнийг ойлгож, 
Бурханы үг рүү орох талаар анхаардаггүй; тэд үргэлж чадвараа 
гайхуулахыг хүсдэг; энэ нь яг нарийндаа биеэ тоосон уг чанарын 
илэрхийлэл биш гэж үү? Зарим нь бүр: “Үүнийг хийвэл би Бурханыг 
их баярлуулна; Түүнд энэ үнэхээр таалагдана гэдэгт би итгэлтэй байна. 
Энэ удаа би Бурханд заавал харуулна даа; Түүнд сайхан гэнэтийн бэлэг 
барина” гэж хэлдэг. Энэхүү “гэнэтийн явдлын” үр дүнд тэд Ариун 
Сүнсний ажлыг алдаж, Бурханд таягдуулдаг! Оюун санаандаа орсон 
юуг ч яаран бүү хий. Үйлдлийнхээ үр дагаврыг нь бодолцохгүй бол 
юмс яаж зүгээр байх юм бэ? Бурханы зан чанарт халдаж, бас Түүний 
захиргааны зарлигийг зөрчөөд сүүлдээ таягдуулах үедээ чамд хэлэх 
үг үлдэхгүй. Санаа зорилго болон үүнийг зориуд хийсэн эсэхээс чинь 
үл хамааран хэрвээ чи Бурханы зан чанарыг юм уу, Бурханы хүслийг 
ойлгодоггүй бол Түүнд амархан халдаж, Түүний захиргааны зарлигийг 
зөрчих магадлалтай болно; энэ бол хүн бүрийн сэрэмжлэх ёстой зүйл 
юм. Чи Бурханы захиргааны зарлигийг асар ноцтой зөрчсөн, Бурханы 
зан чанарт халдсан л бол санаатай ингэсэн үү, санаандгүй ингэсэн 
үү гэдгийг Бурхан харгалзаж үзэхгүй. Энэ нь чиний тодорхой харах 
хэрэгтэй асуудал юм. Энэ асуудлыг тодорхой ойлгож чадахгүй бол 
чамд гарцаагүй асуудал үүсгэх болно. Бурханд үйлчлэхдээ хүмүүс агуу 
дэвшил гаргаж, агуу зүйл хийж, агуу үг хэлж, агуу ажил гүйцэтгэж, 
томоохон ном хэвлэж, том том цуглаан хийж, агуу удирдагч байхыг 
хүсдэг. Хэрвээ чи үргэлж ийм том санаархалтай явдаг бол Бурханы 
захиргааны зарлигийг зөрчинө; ингэдэг хүмүүс хурдан үхэх болно. 
Хэрвээ чи Бурханд үйлчлэхдээ томоотой биш, чин сүсэггүй бөгөөд 
Бурханд үйлчлэхдээ хянуур биш байх юм бол эрт орой хэзээ нэгэн 
цагт Бурханы зан чанарт халдах болно.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Чуулганыг удирддаг, хүмүүсийг амиар хангадаг, хүмүүст элч 
болдог хүмүүс бодит туршлагатай байх ёстой; тэд сүнслэг зүйлсийн 
талаар зөв ойлголттой, үнэний талаар зөв үнэлэлт, туршлагатай байх 
ёстой. Ийм хүмүүс л чуулганыг удирддаг ажилчид юм уу элчүүд 
байхад тохирно. Эс бөгөөс тэд зөвхөн хамгийн доод талын дагалдагч 
болж чадах ба удирдагч болж чадахгүй, хүмүүсийг амиар хангаж 
чаддаг элч байж бүр ч чадахгүй. Яагаад гэвэл, элч нарын чиг үүрэг нь 
яаран гүйж, тэмцэхийн төлөө бус, харин аминд үйлчлэх ажил хийж, 
зан чанараа өөрчлөхөд нь бусдыг удирдахын төлөө байдаг. Энэ чиг 
үүргийг гүйцэтгэдэг хүмүүс нь хүнд бэрх хариуцлага үүрэх даалгавар 
авдаг бөгөөд энэ нь хэн бүхний үүрч чадах зүйл биш юм. Ийм ажлыг 
амийн оршихуйтай буюу үнэний туршлагатай хүмүүс л хийж чадна. 
Хаяж орхидог, яаран гүйдэг, эсвэл өөрсдийгөө зарлагадахыг хүсдэг 
хэн бүхэн үүнийг хийж чадахгүй; үнэний туршлагагүй, засалт, 
шүүлт амсаагүй хүмүүс энэ төрлийн ажлыг хийж чадахгүй. Ямар ч 
туршлагагүй, бодит байдалгүй хүмүүс өөрсдөө иймэрхүү оршихуйгүй 
байдаг учраас бодит байдлыг тодорхой харж чаддаггүй. Иймээс 
энэ төрлийн хүн удирдах ажил хийж чадахгүйгээр үл барам, удаан 
хугацаанд үнэнгүй явбал таягдуулах бай болно.

Үг нь махбодоор илэрсэн номын
“Бурханы ажил ба хүний ажил”-аас эш татав

Удирдагч, ажилчин хүмүүсийн ангилал үүссэн уг шалтгаан 
юу вэ, мөн тэд хэрхэн бий болсон бэ? Өргөн хүрээнд бол, Бурханы 
ажилд тэд шаардлагатай; явцуу хүрээнд, тэд ах эгч нарт шаардлагатай 
бөгөөд Бурханыг дагаж буй Бурханы сонгосон хүмүүст шаардлагатай 
юм. Байр суурь, ялгамж чанар, гүйцэтгэх үүргээсээ үл хамааран энэ 
ангиллын хүмүүст бусад бүх хүнтэй нийтлэг нэг зүйл байдаг нь юу 
вэ? Бурханы өмнө тэдний ялгамж чанар, байр суурь бусдынхтай адил 
байдаг. Хэдийгээр хүмүүсийн дунд тэд “удирдагч”, “ажилчин” гэх цол 
хэргэм зүүж, үүрэг нь бусад ах эгч нарынхаас өөр байдаг ч Бурханы 
өмнө бүтээгдсэн зүйлс гэж адилхан нэрлэгддэг бөгөөд энэ ялгамж 
чанар хэзээ ч өөрчлөгдөхгүй. Тэдний үүрэг, бусад хүмүүсийн үүргийн 
ялгаа нь тэдний үүргийн тусгай шинж чанартай холбоотой. Тэр нь 

ямар тусгай шинж чанар вэ? Хамгийн чухал тал нь “манлайлал” юм. 
Жишээлбэл, нэг хүнээр удирдуулж байгаа хүмүүсийн баг байлаа гэж 
үзье; хэрэв тэр хүнийг “удирдагч”, эсвэл “ажилчин” гэж дуудвал баг 
доторх түүний чиг үүрэг юу вэ? (Манлайлах чиг үүрэг.) Удирдуулдаг 
хүмүүс, багт бүхэлд нь энэ хүний манлайлал ямар нөлөөтэй байдаг 
вэ? Энэ нь багийн чиглэл, замд нөлөөлдөг. Тэгэхээр удирдах албан 
тушаалд байгаа энэ хүн буруу замаар явбал наад зах нь түүний дор 
байгаа хүмүүс болон багийнхан бүхэлдээ зөв замаас гажихад хүрнэ 
гэсэн үг; үүнээс гадна энэ нь бүхэл бүтэн багийн урагшлах зүг чиг, 
хурд, хэмнэлийг нь ч бас үймүүлж, сүйтгэж болзошгүй. Иймээс энэ 
бүлэг хүмүүсийн хувьд гэвэл, тэдний дагадаг зам ба сонгосон замын 
чиглэл, үнэнийг ойлгодог хэр хэмжээ, Бурханд итгэх итгэл зөвхөн 
өөрсдөд нь нөлөөлөөд зогсохгүй манлайллынх нь хүрээнд байгаа 
бүх ах эгчид нөлөөлдөг. Хэрэв удирдагч зөв замаар явж байгаа, 
үнэнийг эрэлхийлж, хэрэгжүүлдэг зөв хүн байвал түүний удирддаг 
хүмүүс хэвийн байдлаар идэж ууж, зөв зохистойгоор эрж хайхын 
зэрэгцээ удирдагчийн хувийн ахиц бусдад ямагт ил байх болно. 
Тэгвэл удирдагчийн алхах ёстой зөв зам юу вэ? Энэ нь үнэнийг 
ойлгох, үнэнд ороход бусдыг хөтөлж, бусдыг Бурханы өмнө аваачиж 
чаддаг байх явдал юм. Буруу зам юу вэ? Энэ нь, үргэлж өөрийгөө 
өргөмжилж, өөртөө гэрчлэл хийн, байр суурь, алдар нэр, ашиг 
хонжоо хөөцөлдөж, Бурханд хэзээ ч гэрчлэл хийхгүй байх явдал юм. 
Энэ нь тэдний дор байгаа хүмүүст ямар нөлөө үзүүлдэг вэ? (Энэ нь 
тэр хүмүүсийг тэдний өмнө авчирдаг.) Хүмүүс Бурханаас холдож, 
энэ удирдагчийн хяналтад ордог. Хэрэв чи хүмүүсийг өөрийнхөө 
өмнө аваачдаг бол тэднийг завхарсан хүн төрөлхтний өмнө аваачиж, 
Бурхан бус, Сатаны өмнө аваачиж байна. Хүмүүсийг үнэний өмнө 
аваачих нь л Бурханы өмнө аваачиж байгаа хэрэг юм. Зөв замаар 
алхдаг, буруу замаар алхдаг энэ хоёр төрлийн хүмүүс удирдаж байгаа 
хүмүүстээ ийм нөлөө үзүүлдэг.

Антихристүүдийг илчлэх нь номын
“Тэд хүмүүсийн сэтгэлийг татахаар оролддог”-оос эш татав

Чи ямар ч үүрэг гүйцэтгэвч Бурханы шаардлагын дагуу хийх 
хэрэгтэй. Жишээлбэл, чи чуулганы удирдагч байхаар сонгогдсон бол 
чуулганы удирдлага чиний үүрэг мөн. Үүнийг чи өөрийн үүрэг мэтээр 
үздэг бол яаж биелүүлэх ёстой вэ? (Бурханы шаардлагын дагуу.) 
Бурханы шаардлагын дагуу ажиллана гэдэг нь үүнийг тайлбарлах 
ерөнхий арга. Тэгвэл тодорхой нарийн ширийн зүйл нь юу вэ? 
Нэгдүгээрт, энэ бол үүрэг болохоос албан тушаал биш гэдгийг чи 
мэдэх ёстой. Албан тушаалд томилогдлоо гэж бодвол асуудал үүснэ. 
Гэхдээ чи, “Би чуулганы удирдагч байхаар сонгогдсон болохоор 
бусдаас нэг анги доош байх хэрэгтэй; та нар бүгд надаас дээш, надаас 
агуу” гэж хэлэх юм бол энэ ч мөн буруу хандлага юм; хэрвээ чи 
үнэнийг ойлгодоггүй бол хэчнээн их дүр эсгээд ч огт нэмэргүй. Харин 
чи энэ талаар зохих ойлголттой байх ёстой. Эн түрүүнд чи энэ үүрэг 
маш чухал гэдгийг мэдэх ёстой. Чуулган олон арван гишүүнтэй бөгөөд 
чи энэ хүмүүсийг Бурханы өмнө яаж аваачих, тэдний олонход үнэнийг 
ойлгож, үнэний бодит байдалд орох боломж яаж олгох талаар бодох 
ёстой. Түүнчлэн сул дорой, идэвхгүй хүмүүсийг үүргээ идэвхтэй 
биелүүлж чаддаг болгохын тулд сул дорой, идэвхгүй байдгийг нь 
болиулахаар мэрийх ёстой бөгөөд үүргээ биелүүлж чаддаг бүх хүнд 
үүргээ тийнхүү биелүүлж, чадах чинээгээрээ гүйцэтгэх боломж олгох 
учиртай. Үүргээ биелүүлэхтэй нь холбоотой үнэнийг тэдэнд ойлгуул, 
ингэснээр тэд үүргээ биелүүлэхдээ хааш яаш байлгүй, сайн биелүүлж, 
Бурхантай хэвийн харилцаатай байж чадна. Түүнчлэн садаа хийж, 
үймээн үүсгэдэг, аль эсвэл Бурханд олон жил итгэсэн атлаа ёрын муу 
хүн чанартай хүмүүс бий; энэ хүмүүсээс арга хэмжээ авах ёстойд нь 
арга хэмжээ авч, хөөх ёстойг нь хөөж, төрлийнх нь дагуу хүн бүрд 
зохих зохицуулалт хийж, хэрэгтэй. Бас нэг чухал зүйл бол Чуулган 
дахь харьцангуй сайн хүн чанартай, бага зэрэг хэв чанартай, ажлын 
нэг тал дээр хариуцлага хүлээж чадах цөөн хэдэн хүнийг бүгдийг нь 
хөгжүүлэх ёстой. Удирдах үүрэг гүйцэтгэхэд эдгээрийг хийх ёстой, 
тийм биз? Энэ үүргийг хүлээн авах үед зүрх сэтгэлд чинь эдгээр зүйл 
байхгүй бол үүргээ зүй зохистой биелүүлж чадах уу? (Үгүй.) Энэ 
үүргийг хүлээн авмагцаа чи эдгээр асуудлыг нэг нэгээр нь тодруулах 
ёстой: Эхлээд авьяас билигтнүүдийг хөгжүүлэх; хоёрдугаарт ах эгч 

нарынхаа амийн оролтыг хэвийн болгох, мөн үнэний ойлголт, сонссон 
номлолдоо тулгуурлан тэднийг бүгдийг нь эдгээр үнэний бодит 
байдалд оруулах—энэ бол амийн оролтын тал; гуравдугаарт үүргээ 
гүйцэтгэх чадвартай ихэнх хүнээр үүргийг нь үнэхээр гүйцэтгүүлж, 
үүргээ хааш яаш байдлаар хийдэггүй, харин үр дүн гаргадаг 
болохыг баталгаажуулах; дөрөвдүгээрт, үймээн дэгдээж, саад болдог 
хүмүүсийг цаг тухайд нь зохицуулж, хязгаарлах; тавдугаарт бүх 
төрлийн хүмүүсийг ялган таних чадвартай байх явдал шаардлагатай 
хэвээр байна. Жишээ нь, зарим хүний сөрөг, сул дорой байдал түр 
зуурынх байдаг; чи ерөнхийлөн дүгнээд, ужгирсан сөрөг, сул дорой 
байдал мэтээр тэдний нөхцөлд хандаж, зохицуулж болохгүй. Хүн 
бүрийг тултал нь ашиглаж, хувийн чадавхыг нь бүрэн хэрэглэж, хийж 
чаддаг зүйл, хэв чанарынх нь чансаа, нас, Бурханд итгэсэн хугацааных 
нь дагуу тохирох үүрэг бэлдэх ёстой. Төрөл бүрийн хүнд тусгайлан 
зориулсан төлөвлөгөө гаргаж, хүн хүнд ялгаатай хийх ёстой, ингэснээр 
тэд Бурханы гэр дэх үүргээ биелүүлж, чиг үүрэгтээ дээд зэргээр 
зүтгэж чадна. Хэрэв зүрх сэтгэлд чинь эдгээр зүйл байгаа бол чиний 
ачаа үүссэн байна, иймээс чи үргэлж анхаарал тавьж, ажигч байх 
ёстой. Юунд ажигч байх вэ? Энэ нь хэн хөөрхөн байгааг үзээд, дараа 
нь тэр хүнтэйгээ харилцахад илүү их цаг зарцуул гэсэн үг биш, мөн 
хэн царай муутай байгааг үзээд, дараа нь тэр хүнээ гол гэсэн үг биш, 
мөн хэн өөрийг чинь эсэргүүцдэг болохыг үзээд, дараа нь тэднийг 
шийтгэ гэсэн үг бүр ч биш. Харин төрөл бүрийн хүнд тавьдаг Бурханы 
шаардлага юу болохыг хараад, дор бүрд нь тэднээр зохих байрыг нь 
эзлүүлэх гэсэн үг юм. Эхлээд өөрийн тэргүүлдэг чуулган дахь энэ 
хүмүүсийг зохицуулахад цаг гарга; сайн хэв чанартай хүмүүсийг нэг 
төрөл, муу хэв чанартай хүмүүсийг нэг төрөл болгон зохион байгуул. 
Үүрэгтээ өөрсдийгөө бүтэн өдрөөр, хагас цагаар зориулж чадах 
хүмүүс болон огт зориулж чадахгүй хүмүүст зориулан тус тусын 
ангилал үүсгэж, цаг ямагт үймүүлж, байнга сөрөг байж, тогтмол цуу 
яриа тараадаг хүмүүсийг нэг ангилал болго. Дараа нь чи үе үе тунгаан 
бодож, залбираад, энэ хүмүүстэй харилцах ёстой. Хэсэг хугацааны 
дараа чи төрөл бүрийн хүний янз бүрийн байдал, биеийн хэмжээний 
түвшнийг ойлгож авсан байх болно. Энэ нь ачаанаас үүсдэг, тийм 

биз? Энэ нь үүрэгтээ хандах зөв хандлага биш үү? Ийм зүй зохистой 
хандлагатай болж, ачаа чинь үүссэн цагт чи ажлаа сайн хийж чадна.

Эцсийн өдрүүдийн Христийн ярианы тэмдэглэл номын
“Үүргээ хангалттай биелүүлэх гэж юу вэ?”-ээс эш татав

Удирдагч, ажилчдын үүрэг хариуцлага:
1. Бурханы үгийг идэж, ууж, ойлгож, Бурханы үгийн бодит байдал 

руу ороход хүмүүсийг хөтлөх.
2. Төрөл бүрийн хүний байдлыг мэддэг болж, амьдралд нь 

тулгарч байгаа амийн оролттой холбоотой төрөл бүрийн бэрхшээлийг 
шийдвэрлэх.

3. Үүрэг тус бүрийг зүй ёсоор гүйцэтгэхийн тулд ойлгох ёстой 
үнэн-зарчмыг нөхөрлөх.

4. Төрөл бүрийн чухал ажлыг хариуцаж байгаа бие бүрэлдэхүүн 
болон янз бүрийн ажлын зааварлагч нарын нөхцөл байдлын талаар 
мэдээлэлтэй байж, шаардлагатай үед тэднийг даруй өөр тийш нь 
хуваарилах юм уу сольж, хүмүүсийг тохирохгүй газарт нь тавьснаас 
үүсэх хохирлоос сэргийлж, хохирлыг багасгаж, ажлын үр бүтээлтэй, 
жигд ахиц дэвшлийг хангах.

5. Ажлын төсөл бүрийн байдал болон үйл явцыг байнга цаг тухайд 
нь ойлгож мэдэх, ажил дээрх асуудлыг даруй шийдвэрлэж, гажуудлыг 
засаж, эндүүрлийг залруулж чадсанаар ажлыг төвөггүй урагшлуулах.

6. Бүх төрлийн шаардлагад нийцэх авьяастныг дэвшүүлж, 
хөгжүүлснээр үнэнийг эрэлхийлдэг хүн бүхэнд сургалтад хамрагдаж, 
аль болох хурдан үнэн-бодит байдалд орох боломж бүрдүүлэх.

7. Өөр өөр төрлийн хүмүүсийг хүн чанар, давуу тал дээр нь 
үндэслэн ухаалгаар хуваарилж, ашигласнаар хүн бүрийг хамгийн 
хэрэгтэй газар нь тавих.

8. Ажил дээр тулгарсан төөрөгдөл, бэрхшээлийн талаар даруй 
мэдээлж, удирдамж эрж хайх.

9. Бурханы гэрийн янз бүрийн ажлын зохицуулалтыг шаардлагынх 
нь дагуу үнэн зөв мэдээлж, гаргаж, хэрэгжүүлж, удирдамж, хяналт, 
удирдлагаар хангаж, хэрэгжүүлэлтийнх нь төлөв байдлыг шалгаж, 
үргэлжлүүлэн хянах.

10. Бурханы гэрийн төрөл бүрийн эд хөрөнгийг (ном, төрөл 
бүрийн хэрэгсэл, хүнсний бүтээгдэхүүн гэх мэт) зүй ёсоор хадгалж, 
ухаалгаар хуваарилж, эвдрэл гэмтэл, үргүй зардлыг бууруулахын тулд 
тогтмол шалгаж, техник үйлчилгээ, засвар хийх; түүнчлэн муу хүмүүс 
тэдгээрийг шамшигдуулахаас сэргийлэх.

11. Хангалттай хүн чанартай найдвартай хүмүүсийг ялангуяа 
тахилыг системтэйгээр бүртгэж, тоолж, хадгалахад сонгох; үрэлгэн байдал, 
үргүй зардал төдийгүй үндэслэлгүй зардлыг даруй илрүүлж чаддаг 
байхын тулд орлого, зарлагыг тогтмол шалгаж, баталгаажуулах—
иймэрхүү зүйлийг эцэс болгож, үндэслэл бүхий нөхөн төлбөрийг 
шаардах. Мөн түүнчлэн, тахилыг муу хүмүүс гартаа оруулж, 
шамшигдуулахаас бүхий л аргаар сэргийлэх.

12. Бурханы ажил болон чуулганы хэвийн дэг журмыг үймүүлж, 
тасалдуулж буй янз бүрийн хүн, үйл явдал, юмсыг даруй, үнэн зөв 
илрүүлэх. Тэдгээрийг хазаарлаж, хязгаарлаж, аливааг засах. Мөн 
түүнчлэн, Бурханы сонгосон хүмүүсийг иймэрхүү зүйлийг илүү 
ялган таних чадвартай, тэдгээрээс суралцдаг болгохын тулд үнэнийг 
нөхөрлөх.

13. Бурханы сонгосон хүмүүсийг антихрист үймүүлж, хуурч, 
хяналтдаа оруулж, хор хөнөөл учруулахаас хамгаалж, тэдэнд 
антихристийг илрүүлж, зүрх сэтгэлээсээ хаяхыг заах.

14. Бүх төрлийн муу хүмүүс болон антихристийг даруй илрүүлж, 
цэвэрлэж, хөөх.

15. Чухал ажлын бүх төрлийн бие бүрэлдэхүүнийг хамгаалж, 
гадаад ертөнцийн хөндлөнгийн оролцооноос халхавчлан, чухал ажлыг 
эмх цэгцтэй байдлаар урагшлуулж чаддаг байлгахын тулд тэднийг 
аюулгүй байлгах.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (1)”-аас эш татав

Чуулганы удирдагчид бүх ах, эгч нараа удирдаж, Бурханы үгийг 
яаж идэж уухаа мэддэг болгох ёстой. Энэ бол чуулганы удирдагч нэг 
бүрийн хариуцлага мөн. Тэд залуу ч бай, хөгшин ч бай, бүгд Бурханы 
үгийг идэж уухыг асар чухалд тооцож, Түүний үгийг зүрх сэтгэлдээ 

байлгах ёстой. Ийм бодит байдалд орох нь Хаанчлалын эрин үед орсон 
гэсэн үг юм. Өнөөдөр, ихэнх хүнд Бурханы үгийг идэж уухгүйгээр 
амьдарч чадахгүй гэж санагддаг бөгөөд Түүний үг цаг ямагт шинэхэн 
санагддаг. Энэ нь, тэд зөв замд орж эхэлж байна гэсэн үг юм. Бурхан 
ажлаа хийж, хүнийг хангахын тулд үг ашигладаг. Хүн бүхэн Бурханы 
үгийг хүсэн эрмэлзэж, Бурханы үгээр цангах үед хүмүүс Түүний үгийн 
ертөнцөд орно.

Бурхан асар ихийг ярьсан. Чи хэр ихийг нь мэдэж авсан бэ? 
Хэр их рүү нь орсон бэ? Хэрвээ чуулганы удирдагч ах, эгч нараа 
Бурханы үгийн бодит байдал руу замчлаагүй бол үүргээ хөсөрдүүлж, 
хариуцлагаа биелүүлж чадаагүй байх болно! Ойлголт чинь гүн 
гүнзгий юм уу өнгөц байх нь хамаагүй, ойлголтынхоо түвшнээс үл 
хамааран чи Түүний үгийг хэрхэн идэж, уухаа мэддэг байх ёстой, мөн 
Түүний үгэнд асар их анхаарал хандуулж, тэдгээрийг идэж уухын ач 
холбогдол, хэрэгцээ шаардлагыг ойлгох ёстой.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Чуулганы амьдралд удирдагч, ажилчдын хийх ёстой хамгийн 
эхний зүйл бол янз бүрийн хүмүүсийн байдлыг ойлгох, дараа нь 
антихристүүдийн замаар алхдаг, антихристийн мөн чанартай 
хүмүүсийг хурдан, үнэн зөв таньж, тодорхойлж, олж тогтоох явдал юм. 
Дараа нь тэд ийм хүмүүсийг сайтар анхаарч, тэдний тарааж байгаа 
санаа бодол, хийх гэж байгаа үйлдлийг цаг тухайд нь ойлгож, мэддэг 
байх ёстой. Энэ хүмүүс бусдыг хязгаарлаж, урхидаж, хянах гэж 
оролдоход нь удирдагч, ажилчид идэвхгүйгээр хүлээж, тэр хүмүүсийг 
Бурхан илчлэхийг хүлээж, ах эгч нар тэдэнд идэвхгүйгээр хууртахыг 
нь хүлээж, эсвэл ах эгч нарыг идэвхгүйгээр Бурханаар гэгээрүүлэгдэж, 
тэднийг идэвхгүйгээр таньж, тодорхойлохыг хүлээхийн оронд тэднийг 
хазаарлахын тулд шалавхан хөдлөх ёстой. Иймээс ажилчид, удирдагчид 
үүнд урьдчилан бэлдэх ёстой: Бүлэг дотор хүмүүстэй харилцахдаа хэн 
антихристийн замаар алхдаг, хэн үргэлж хяналт тогтоох гэж оролддог, 
хэн антихристийн мөн чанартай, хэн антихрист, ёрын муу төрлийн хүн 
болохыг нь шалган чуулганы амьдралд оролцож буй хүн бүрийн зан 

чанар, мөн чанар, алхдаг замыг сайтар ажиглаж, сайтар анхаарч, өргөн 
хүрээнд лавлан сураглаж, илүү ихийг олж мэдэхээр оролдох ёстой. 
Энэ бол чуулганы амьдралаар амьдарч буй хүмүүсийн дунд удирдагч, 
ажилчдын хийх ёстой хамгийн эхний зүйл юм. Энэ нь яагаад тэдний 
хийх ёстой хамгийн эхний зүйл вэ? Яагаад гэвэл, үүнийг хийх үед л 
чуулганы үндсэн хэвийн дэг журмыг хадгалж чадна. Ёрын муу хүмүүс, 
антихристүүд, эсвэл антихристүүдийн замаар алхдаг хүмүүс байх үед 
чуулганы амьдрал сайн байж чадахгүй, зөв замд хурдан орж чадахгүй 
бөгөөд ихэнх хүмүүсийг байнга үймүүлж, тэдэнд нөлөөлнө. Иймээс 
чуулганы амьдралын хязгаар доторх хүмүүсийн дундаас хорон муу 
хүмүүс, антихристүүд, антихристүүдийн замаар алхдаг хүмүүсийг 
таньж, илүү ихийг олж мэдэж, сайн мэддэг болж, олж тогтоох нь 
удирдагч, ажилчдын хийх ёстой хамгийн эхний, хамгийн чухал зүйл 
юм. Энэ хүмүүсийг хазаарласан үед л чуулганы үндсэн хэвийн дэг 
журмыг хадгалж чадна. Хэрвээ энэ хүмүүсийг ах эгч нарын дунд 
хазаарлахгүй, дур зоргоор нь байлгавал тэд үнэндээ ямархуу болохыг 
ихэнх хүн ялган таньж чаддаггүй, мөн чанарыг нь харж чаддаггүй 
бол—үүнээс гадна, тэдний янз бүрийн бодол, үзэл бодлоос болж 
төөрөлдөж, хууртдаг бол—чуулганы амьдралын үеэр хүмүүс зөв замд 
хөл тавьж, үнэн-бодит байдалд ороход маш хэцүү байх болно. Хэрвээ 
энэ хугацаанд чуулганы амьдрал тун хэвийн байж, хүмүүс Бурханы 
үгийг хэвийн байдлаар идэж, ууж, үүргээ хэвийн байдлаар гүйцэтгэж, 
бага зэрэг өнгөцхөн үнэн-бодит байдал юм уу хэдхэн зарчмын 
талаарх ойлголтыг чармайн олж авсан бол антихрист өөрсдийг нь 
мэхлэхийн тулд үг, хоосон сургаал яримагц хүмүүс өөрсдөдөө байгаа 
багахан зүйлийг алддаг төдийгүй Сатаны суулгасан олон тэрс үзэл, 
төөрөгдлийг авч, маш хурдан ухардаг. Энэ бол маш төвөгтэй зүйл юм. 
Амийн оролтдоо ахиц гаргахад хүмүүст амаргүй байдаг. Багахан ахиц 
гаргахад олон жил шаардагддаг бөгөөд ахиц дэвшил нь маш удаан 
байдаг. Тийм жаахан биеийн хэмжээтэй байх нь хүмүүсийн хувьд 
яавч амархан биш, маш хэцүү олддог бөгөөд антихристүүдийн хууран 
мэхлэлт, үймээн самууны балгаар байгаа өчүүхэн зүйлээ алддаг. 
Ингээд ч дуусдаггүй. Сатан болон антихристүүдийн үймээн самууныг 
дагаад хүмүүс олон сатанлаг гүн ухаан, сатанлаг хуйвалдаан, хүнд 

Сатаны тарьдаг хорыг авдаг бөгөөд энэ нь хүмүүсийг Бурханд илүү 
ойртож, Бурханд илүү дуулгавартай болохыг нь болиулдаг төдийгүй, 
зан чанарыг нь улам завхруулж, Бурханаас нүүр буруулах бүр ч их 
магадлалтай болгодог. Үүний үр дагавар ноцтой. Эдгээр үр дагаврын 
ноцтой байдлыг бодоод үзвэл, чуулганы амьдралын үеэр хүмүүсийг 
хуурч, өөрсдийгөө бишрүүлэхийн тулд үг, хоосон сургаал ярьдаг тийм 
төрлийн хүмүүсийг хязгаарлаж, хазаарлах нь чухал ажил мөн гэж та 
нар хэлэх үү? Энэ нь удирдагч, ажилчдын зүй ёсоор хийх ёстой чухал 
ажил юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (13)”-аас эш татав

Ариун Сүнс дээр нь ажиллах үед хүмүүсийн байх олон байдлын 
талаар чи ойлголттой байх хэрэгтэй. Ариун Сүнсний хүн дээр хийдэг 
ажлын улмаас бий болсон олон байдлын талаар, ялангуяа Бурханд 
зохицон үйлчилдэг хүмүүс бүр ч нухацтай ухаж ойлгосон байх ёстой. 
Хэрвээ чи зөвхөн их туршлага, оролтод хүрэх арга замын талаар л 
ярьдаг бол туршлага чинь хэтэрхий өрөөсгөл болохыг энэ нь харуулдаг. 
Жинхэнэ байдлаа мэдэхгүйгээр, үнэний зарчмыг ойлгож авахгүйгээр 
зан чанарын өөрчлөлтөд хүрэх боломжгүй. Ариун Сүнсний ажлын 
зарчмыг мэдэж, түүнээс гарах үр дүнг ойлгохгүйгээр ёрын муу 
сүнсний ажлыг ялган танихад чамд хэцүү байх болно. Чи ёрын муу 
сүнсний ажил, мөн хүмүүсийн үзлийг илчилж, асуудлын гол цөмийг 
нь ойлгох ёстой; чи бас хүмүүсийн хэрэгжүүлэлтийн олон гажуудал, 
Бурханд итгэх итгэлд нь байж болох асуудлуудыг зааж өгөх ёстой 
бөгөөд ингэснээр хүмүүс тэдгээрийг танин мэдэж болох юм. Ядаж 
л чи тэдэнд сөрөг юм уу идэвхгүй мэдрэмж төрүүлэх ёсгүй. Гэхдээ 
чи ихэнх хүмүүсийн хувьд бодитоор оршдог хүндрэл бэрхшээлийг 
ойлгох ёстой бөгөөд бодлогогүй загнаж, “гахайд дуулахыг заах гэж 
оролдох” ёсгүй; энэ бол мунхаглал юм. Хүмүүсийн туулдаг олон 
бэрхшээлийг шийдвэрлэхийн тулд чи эхлээд Ариун Сүнсний ажлын 
өрнөл хөгжлийг ухаарч ойлгох ёстой, Ариун Сүнс өөр өөр хүн дээр 
ажлаа хэрхэн хийдгийг ойлгож, хүмүүст тулгардаг бэрхшээл, тэдний 
дутагдлыг ойлгож, ямар ч гажуудал, алдаа мадаггүйгээр асуудлын 

голыг нэвт шувт харж, асуудлын уг сурвалжид хүрэх ёстой. Ийм хүн л 
зохицон үйлчлэх шаардлага хангадаг.

Гол асуудлыг ойлгож, олон зүйлийг тодорхой харж чадах эсэх 
нь чиний хувийн туршлагаас хамаардаг. Туршлагажих арга барил 
чинь мөн бусдыг дагуулдаг арга барил чинь юм. Хэрвээ чи бичиг 
үсэг, хоосон сургаалуудыг ойлгодог бол бичиг үсэг, хоосон сургаал 
ойлгоход бусдыг дагуулах болно. Бурханы үгийн бодит байдлыг 
туулах арга зам чинь бусдыг Бурханы айлдварын бодит байдал 
руу ороход хөтлөх чиний арга зам юм. Хэрвээ чи Бурханы үгээс 
олон үнэнийг ойлгож, олон зүйлийн талаар мэдлэг ухаан олж авч 
үнэхээр чаддаг бол бусдыг ч бас олон үнэнийг ойлгоход хөтөлж 
чадах бөгөөд чиний дагуулсан хүмүүс үзэгдлийн талаар тодорхой 
ойлголттой болно. Хэрвээ чи ер бусын мэдрэмжүүдийг ухаж ойлгоход 
анхаарвал чиний дагуулдаг хүмүүс ч бас мөн адил дуурайна. Хэрвээ 
чи хэрэгжүүлэлтийг умартаж, хэлэлцүүлгийг чухалчилбал чиний 
дагуулдаг хүмүүс ч бас огт хэрэгжүүлэхгүйгээр, зан чанарын ямар ч 
өөрчлөлтгүйгээр зөвхөн хэлэлцэхэд анхаарах ба тэд ямар ч үнэнийг 
хэрэгжүүлэлгүйгээр гаднаа л урам зоригтой байх болно. Хүмүүс бүгд 
өөрсдөдөө байгаа зүйлээр бусдыг хангадаг. Хүний төрөл нь ямар зам 
руу бусдыг чиглүүлэх болон ямар төрлийн хүмүүсийг удирдахыг нь 
тодорхойлдог. Бурханд ашиглуулахад үнэхээр тохирсон байхын тулд 
та нарт хүсэл эрмэлзэл байх ёстойгоос гадна, мөн Бурханаас ирэх 
маш их гэгээрэл, Бурханы үгийн удирдамж, Бурханы харьцалтын 
туршлага болон Түүний үгийн цэвэршүүлэлт хэрэгтэй байдаг. Та нар 
үүнийг үндэс сууриа болгоод, ердийн үед ажиглалт, бодол, эргэцүүлэл, 
дүгнэлтдээ анхаарал тавьж, зохих ёсоор нь толгойдоо оруулж 
эсвэл таягдан хаях хэрэгтэй. Эдгээр нь бүгд бодит байдалд орох та 
нарын зам бөгөөд нэг бүр нь зайлшгүй шаардлагатай. Бурхан ингэж 
ажилладаг. Хэрвээ чи Бурханы ажилладаг энэ арга барил руу орвол 
өдөр бүр Бурханаар төгс болгуулах боломжтой байх болно. Хэзээ ч 
хамаагүй, орчин чинь хатуу ширүүн, эсвэл таатай эсэх, чи туршигдаж 
байгаа эсвэл соригдож байгаа эсэх, ажиллаж байгаа эсэх, ганцаараа 
эсвэл хамт олонтой амьдарч байгаа эсэхээс үл хамааран Бурханаар 
төгс болгуулах боломжийг чи нэгийг ч алдахгүйгээр үргэлж олох 

болно. Чи тэдгээрийг бүгдийг нь олж мэдэж чадах ба Бурханы үгийг 
туулах нууцыг чи ийнхүү олсон байх болно.

Үг нь махбодоор илэрсэн номын
“Шаардлага хангадаг хоньчны эзэмшвэл зохих зүйл”-ээс

Өнөөдөр та нарт хамтдаа эв эетэй ажиллах шаардлага тавьсан нь 
Еховагийн израильчуудаас шаардаж байсан үйлчлэлтэй төстэй: Эс 
бөгөөс зүгээр л үйлчлэл хийхээ боль. Та нар Бурханд шууд үйлчилдэг 
хүмүүс учраас хамгийн наад зах нь үйлчлэлдээ үнэнч, дуулгавартай 
байх чадвартай, мөн бодитой байдлаар сургамж авч чаддаг байх ёстой. 
Ялангуяа чуулганд ажиллаж байгаа хүмүүсийн хувьд доор чинь буй 
ах, эгч нарын хэн нэг нь та нартай харьцаж зүрхлэх үү? Та нарын 
алдааг нүүрэн дээр чинь хэлж зүрхлэх үү? Та нар өрөөл бусдаас өндөрт 
зогсдог; хаад мэт хаанчилдаг! Тэр ч бүү хэл, та нар иймэрхүү бодитой 
хичээлийг судалдаггүй, үүнд ордоггүй мөртөө Бурханд үйлчлэх тухай 
ярьсаар байдаг! Одоогоор хэд хэдэн чуулганыг удирдахыг чамаас 
хүссэн боловч чи өөрийгөө орхиогүйгээр үл барам, бүр өөрийн үзэл, 
санаа бодолтой зууралдан “Бид бусдад хязгаарлагдах ёсгүй, өнөө үед 
сохроор захирагдах ёсгүй гэж Бурхан хэлсэн тул энийг ийм маягаар 
хийх ёстой гэж би бодож байна” гэх мэт зүйл хэлдэг. Тиймээс та нар 
дор бүрнээ өөрсдийнхөө санал бодлыг баримтлаад, хэн нь ч хэнийгээ 
дуулгавартай дагадаггүй. Үйлчлэл чинь мухардалд орсон гэдгийг 
тодорхой мэдэж байгаа ч “Миний харж байгаагаар, миний арга зам 
тийм ч хол зөрөөгүй байна. Ямар ч байсан, бидний аль алинд нэг 
тал бий: Чи өөрийнхийгөө ярь, би өөрийнхийгөө ярья; чи өөрийнхөө 
үзэгдлийг нөхөрлө, би өөрийнхөө оролтыг ярья” гэж хэлсээр 
байдаг. Та нар шийдвэрлэх ёстой олон зүйл дээр хэзээ ч хариуцлага 
хүлээдэггүй, эсвэл зүгээр л аргалдаг ба дор бүрнээ өөрсдийн санал 
бодлыг илэрхийлж, байр суурь, алдар хүнд, нэр нүүрээ болгоомжтой 
хамгаалдаг. Та нарын аль нь ч өөрийгөө даруухан байлгахыг хүсдэггүй 
бөгөөд амиа илүү хурдан өсгөхийн тулд аль ч тал нь өөрийгөө 
орхиж, нэг нэгнийхээ дутагдлыг нөхөх санаачилга гаргахгүй. Та 
нар хамтран ажиллаж байхдаа үнэнийг эрэлхийлж сурах ёстой. “Би 
үнэний энэ талыг тодорхой ойлгодоггүй. Чамд үүнтэй холбоотой 

ямар туршлага байдаг вэ?” гэж чи хэлж болно. Эсвэл, “Энэ талаар чи 
надаас илүү туршлагатай; надад бага зэрэг удирдамж өгч болох уу?” 
гэж болох юм. Тэгэх нь үүнийг хийх сайн арга зам биш гэж үү? Та 
нар ихээхэн номлол сонссон ба үйлчлэл хийх бага зэрэг туршлагатай. 
Чуулганд ажил хийж байхдаа бие биеэсээ суралцдаггүй, нэг нэгэндээ 
тусалдаггүй, бие биеийнхээ дутагдлыг нөхдөггүй бол та нар яаж 
ямар нэг хичээл сурч чадах юм бэ? Та нар ямар нэг зүйлтэй тулгарах 
болгондоо нэг нэгтэйгээ нөхөрлөх ёстой, ингэвэл амь чинь ашиг тус 
хүртэж чадна. Түүнчлэн, ямар нэг шийдвэр гаргахаасаа өмнө аливаа 
зүйлийн талаар хянуур нөхөрлөх ёстой. Ингэснээр л та нар хааш яаш 
авирлахын оронд чуулганы төлөө хариуцлага хүлээнэ. Бүх чуулганаар 
зочилсныхоо дараа та нар цуглаж, олж илрүүлсэн бүх асуудал болон 
ажилд чинь тулгарсан аливаа асуудлын талаар нөхөрлөх ёстой, 
дараа нь хүлээн авсан гэгээрэл, гэрэлтүүлэлтийнхээ талаар ярилцах 
ёстой—энэ бол үйлчлэлийн зайлшгүй чухал хэрэгжүүлэлт юм. Та нар 
Бурханы ажлын зорилгын төлөө, чуулганы ашиг тусын төлөө, мөн ах 
эгч нартаа түлхэц өгөхийн тулд эв эетэй хамтын ажиллагаанд хүрэх 
ёстой. Бурханы хүслийг анхаарахын тулд чи бусадтайгаа хамтран 
ажиллаж, бие биеэ засаж залруулан ажлын илүү дээр үр дүнд хүрэх 
ёстой. Жинхэнэ хамтын ажиллагаа гэж энэ бөгөөд үүнд оролцдог 
хүмүүс л жинхэнэ оролтыг олж авна. Хамтран ажиллах зуураа хэлэх 
зарим үг чинь тохиромжгүй байж болох ч тэр хамаагүй. Энэ талаар 
дараа нь нөхөрлөж, илүү тодорхой ойлголттой бол; үүнийг бүү үл 
ойшоо. Иймэрхүү нөхөрлөлийн дараа ах, эгч нарынхаа дутагдлыг 
нөхөж чадна. Ийм маягаар ажилдаа улам гүн орсноор л илүү сайн 
үр дүнд хүрч чадна. Бурханд үйлчилдгийн хувьд та нар дор бүрнээ 
өөрсдийнхөө ашиг сонирхлыг л харгалзан үзэхийн оронд хийдэг юм 
болгондоо чуулганы ашиг сонирхлыг хамгаалж чаддаг байх ёстой. 
Ганцаараа үйлдэн, нэг нэгнээ муутгах нь хүлээн зөвшөөрөхийн 
аргагүй юм. Тэгж авирладаг хүмүүс Бурханд үйлчлэхэд тохирохгүй!

Үг нь махбодоор илэрсэн номын
“Израильчууд шиг үйлчил”-ээс эш татав

91. Чуулганы санваартан байх зарчмууд
(1) Чуулганы санваартан чуулганы удирдагчидтай эв найртай 

хамтран ажиллаж, үнэнийг дуулгавартай дагаж, тулгарсан асуудлаа цаг 
тухайд нь удирдагчид мэдээлж, үнэнийг эрж хайх замаар тэдгээрийг 
шийдвэрлэж сурах ёстой;

(2) Чуулганы бүх ажлыг хамгаалах шаардлагатай. Антихристүүд 
болон муу ёрын сүнснүүд Бурханы сонгосон хүмүүсийг хуурах үед 
чуулганы санваартнууд тэднийг мэхлүүлэхгүйн тулд сайтар хамгаалах 
ёстой;

(3) Чуулганы санваартан өөрийнхөө амийн оролт болон үнэнийг 
хэрэгжүүлж, зарчмын дагуу үйлдэж, үүргээ сайн гүйцэтгэж, Бурханы 
даалгаварт үнэнч хэвээр үлдэхэд анхаарах ёстой;

(4) Чуулганы удирдагчдын ажлыг ажлын зохицуулалтын дагуу 
хянах шаардлагатай. Хэрвээ тэд бодитой ажил хийхгүй байгааг олж 
мэдвэл чуулганы санваартнууд тэдэнд чиглэл, тусламж санал болгох 
юм уу дээш нь мэдээлэх ёстой.

Холбогдох Бурханы үг:

Чуулганы удирдагч, ажилчид ажилдаа хоёр зүйлд анхаарал тавих 
ёстой: Нэг нь, яг ажлын зохицуулалтад заасан зарчмын дагуу ажлаа 
хийж, эдгээр зарчмыг хэзээ ч зөрчихгүй, өөрсдийн төсөөлсөн зүйл 
болон санаа бодлоор ажиллахгүй байх. Тэд хийдэг бүхэндээ Бурханы 
гэрийн ажилд анхаарал хандуулж, Бурханы гэрийн ашиг сонирхлыг 
үргэлж эн тэргүүнд тавих ёстой. Өөр нэг зүйл буюу хамгийн чухал зүйл 
нь тэд бүх зүйл дээр Ариун Сүнсний удирдамжийг дагахад анхаарч, 
Бурханы үгийг чанд баримтлан бүхнийг хийх ёстой. Хэрэв чи Ариун 
Сүнсний удирдамжийг одоо ч сөрж чадаж, өөрийн санааг гөжүүдлэн 
дагаж, аливааг өөрийн төсөөллөөр хийдэг бол үйлдэл чинь Бурханы 
эсрэг хамгийн ноцтой эсэргүүцэлд тооцогдоно. Ариун Сүнсний 
гэгээрэл, удирдамжаас байнга нүүр буруулах нь мухардалд л хүргэнэ. 
Хэрэв чи Ариун Сүнсний ажлыг алдвал ажиллаж чадахгүй бөгөөд яаж 
ийгээд ажиллаж дөнгөлөө ч гэсэн юунд ч хүрэхгүй. Ажиллах явцдаа 
баримтлах хоёр гол зарчим энэ юм: Нэг нь, яг Дээрхийн зохицуулалтын 

дагуу ажлаа хийж, Дээрхийн тогтоосон зарчмын дагуу үйлдэх; нөгөө 
нь, дотроо Ариун Сүнсний удирдамжийг дагах. Энэ хоёрыг ухаармагц 
чи тийм ч амархан алдаа гаргахгүй.

Эцсийн өдрүүдийн Христийн ярианы тэмдэглэл номын
“Удирдагчид болон ажилчдын ажлын үндсэн зарчим”-аас эш татав

Ариун Сүнс дээр нь ажиллах үед хүмүүсийн байх олон байдлын 
талаар чи ойлголттой байх хэрэгтэй. Ариун Сүнсний хүн дээр хийдэг 
ажлын улмаас бий болсон олон байдлын талаар, ялангуяа Бурханд 
зохицон үйлчилдэг хүмүүс бүр ч нухацтай ухаж ойлгосон байх ёстой. 
Хэрвээ чи зөвхөн их туршлага, оролтод хүрэх арга замын талаар л 
ярьдаг бол туршлага чинь хэтэрхий өрөөсгөл болохыг энэ нь харуулдаг. 
Жинхэнэ байдлаа мэдэхгүйгээр, үнэний зарчмыг ойлгож авахгүйгээр 
зан чанарын өөрчлөлтөд хүрэх боломжгүй. Ариун Сүнсний ажлын 
зарчмыг мэдэж, түүнээс гарах үр дүнг ойлгохгүйгээр ёрын муу 
сүнсний ажлыг ялган танихад чамд хэцүү байх болно. Чи ёрын муу 
сүнсний ажил, мөн хүмүүсийн үзлийг илчилж, асуудлын гол цөмийг 
нь ойлгох ёстой; чи бас хүмүүсийн хэрэгжүүлэлтийн олон гажуудал, 
Бурханд итгэх итгэлд нь байж болох асуудлуудыг зааж өгөх ёстой 
бөгөөд ингэснээр хүмүүс тэдгээрийг танин мэдэж болох юм. Ядаж 
л чи тэдэнд сөрөг юм уу идэвхгүй мэдрэмж төрүүлэх ёсгүй. Гэхдээ 
чи ихэнх хүмүүсийн хувьд бодитоор оршдог хүндрэл бэрхшээлийг 
ойлгох ёстой бөгөөд бодлогогүй загнаж, “гахайд дуулахыг заах гэж 
оролдох” ёсгүй; энэ бол мунхаглал юм. Хүмүүсийн туулдаг олон 
бэрхшээлийг шийдвэрлэхийн тулд чи эхлээд Ариун Сүнсний ажлын 
өрнөл хөгжлийг ухаарч ойлгох ёстой, Ариун Сүнс өөр өөр хүн дээр 
ажлаа хэрхэн хийдгийг ойлгож, хүмүүст тулгардаг бэрхшээл, тэдний 
дутагдлыг ойлгож, ямар ч гажуудал, алдаа мадаггүйгээр асуудлын 
голыг нэвт шувт харж, асуудлын уг сурвалжид хүрэх ёстой. Ийм хүн л 
зохицон үйлчлэх шаардлага хангадаг.

Үг нь махбодоор илэрсэн номын
“Шаардлага хангадаг хоньчны эзэмшвэл зохих зүйл”-ээс эш татав

Лавлагаанд зориулсан номлол, нөхөрлөлийн эшлэлүүд:

Чуулганы усалгааны санваартнуудын ажлын хариуцлага
1. Чуулганы амьдралд, усалгааны санваартнууд Бурханы үгийг 

идэж уухад удирдан манлайлж, өөрсдийн туршлага, ойлголтын 
талаар нөхөрлөхдөө бүх зүйлд Бурханы үгийг нэгтгэж, завхарсан 
зан чанараа мэдэж, задлан шинжилж, өөрсдийн буруу сэдэл, янз 
бүрийн сатанлаг хорыг илчлэх ёстой, ингэснээр Бурханы сонгосон 
хүмүүс Бурханы үгийг хэрхэн хэрэгжүүлж, туулах талаар суралцаж 
өөрсдийгөө мэдэж авч, ингэснээр үнэнийг ойлгож, бодит байдалд 
орж чаддаг болно.

2. Усалгааны санваартнууд шинээр элсэгчдийг услах ажлыг зохих 
ёсоор гүйцэтгэх ёстой. Юун түрүүнд тэд өөрсдийн эндүү ташаа үзэл, 
ойлголтыг шийдвэрлэх ёстой. Үзэгдлийн талаар үнэний жинхэнэ 
ойлголттой болох ёстой. Тэд шинээр элсэгчдийг хайрын сэтгэлээр, 
тэвчээртэйгээр усалж, эдгээр үнэнийг зургаан сарын дотор заавал 
ойлгуулж чаддаг болох ёстой бөгөөд ингэснээр тэд үнэн замд үндэс 
суурьтай болно.

3. Чуулганы усалгааны санваартнууд бүх бүлгийн цуглаанд 
ээлжлэн оролцох ёстой. Асуудал олж илрүүлмэгцээ үнэнийг эрж 
хайснаар даруй шийдвэрлэх хэрэгтэй; чуулганы удирдагчидтай 
нөхөрлөл хийх замаар томоохон асуудлыг шийдвэрлэх ёстой. Үнэн 
баримтыг огт нуун дарагдуулах ёсгүй.

4. Усалгааны санваартнууд чуулганы ажлыг гүйцэтгэхийн тулд 
чуулганы удирдагчидтай эв найртай ажиллах ёстой. Чуулганд байгаа 
асуудал, бэрхшээлийн талаар чуулганы удирдагчидтай байнга ярилцаж, 
эдгээр асуудлыг шийдвэрлэхийн тулд үнэн-зарчмыг хамтдаа эрж 
хайх ёстой. Түүнчлэн усалгааны санваартан чуулганы удирдагчдын 
ажлыг хянаж, аливаа гажуудал, дутагдал байгааг олж илрүүлбэл даруй 
нөхөрлөж, сануулга өгөх ёстой. Ямар нэг ноцтой асуудал илрүүлбэл 
удирдлагадаа нэн даруй мэдээлэх хэрэгтэй.

Ажлын зохицуулалтаас эш татав

Сайн мэдээний санваартнуудын ажлын хариуцлага
1. Сайн мэдээний санваартнууд сайн мэдээ түгээхдээ гарамгай 

хүмүүс болон сайн мэдээ түгээхээр бэлтгэгдэх хүсэлтэй хүмүүсийг 
удирдах ёстой. Сайн мэдээний санваартнууд тийм хүмүүст үнэнийг 
ойлгуулж, зарчмыг ухааруулахын тулд сайн мэдээ түгээх үнэн, мэргэн 
ухаан, янз бүрийн үр ашигтай аргын талаар байнга нөхөрлөх ёстой.

2. Сайн мэдээний санваартнууд “таван номлох”, “найман-үл 
номлох” зарчмыг дагах ёстой. Сайн мэдээ хүлээн авагсад харьцангуй 
сайн хүн чанартай, үнэнийг хүсэн мөрөөсдөг, үнэнийг ойлгох чадвартай 
байгааг баталгаажуулах ёстой. Сайн мэдээг муу хүн чанартай, үнэнийг 
огт сонирхдоггүй, Бурханд үнэхээр итгэдэггүй хүмүүст номлох ёсгүй.

3. Сайн мэдээний санваартнууд Бурханы сонгосон хүмүүсийг 
дайчлан янз бүрийн урсгал руу явуулж, ямар гишүүд нь Бурханы 
илрэлтийг хүсэн мөрөөсдөг, үнэнийг хайрладаг болохыг олж 
мэдэхийн сацуу тэд хэр удаан Бурханд итгэснийг болон тэдний ёс 
суртахууны чанар, хэв чанарын талаар илүү ихийг олж мэдэх ёстой; 
сайн мэдээ түгээх бодитой төлөвлөгөө гаргаж болох газарт тохирох 
хүнийг зохицуулж тэдэнд сайн мэдээ түгээлгэхээр явуулах хэрэгтэй. 
Үүнээс гадна сайн мэдээний санваартан урсгалын гишүүний аль 
төрөл төрөгсөд, найз нөхөд, танил нь сайн мэдээний тохирсон бай 
болохыг олж мэдэх ёстой. Ингэснээр тэдэнд сайн мэдээ түгээх хүнийг 
зохицуулж болно.

4. Сайн мэдээний санваартнууд хүмүүсийг тандаж, сайн мэдээ 
түгээгээд элсүүлэх боломжтой хүмүүсийг олохын тулд Бурханы 
сонгосон хүмүүсийг дайчлан, сайн мэдээний байг эрж хайх зүй 
зохистой, үр ашигтай янз бүрийн арга ашиглах ёстой. Тийм хүмүүсийг 
олж илрүүлэх үедээ чуулганд мэдээлэх ёстой бөгөөд үүний дараа 
тэдэнд номлох тохиромжтой арга барилыг олж, тогтоож болно.

Ажлын зохицуулалтаас эш татав

Ерөнхий асуудал эрхэлсэн санваартнуудын ажлын хариуцлага
1. Ерөнхий асуудал эрхэлсэн санваартнууд Бурханы үгийн ном, 

хамгийн сүүлийн үеийн номлол, нөхөрлөл, ажлын зохицуулалтыг 

Бурханы сонгосон хүмүүст түгээж, ямар ч саатал, орхигдол байхгүй 
гэдгийг баталгаажуулах үүрэгтэй.

2. Ерөнхий асуудал эрхэлсэн санваартнууд бүтэн цагаар үүргээ 
гүйцэтгэдэг Бурханы сонгосон хүмүүст тулгардаг бодит бэрхшээлийг 
мэдэж авч, ойлгодог байж, тэдний асуудлыг шийдвэрлэхэд туслахын 
тулд чадах бүхнээ хийх ёстой.

3. Ерөнхий асуудал эрхэлсэн санваартнууд чуулганы бүх эд 
хөрөнгийн бүрэн бүтэн байдлыг баталгаажуулахын тулд чуулганы 
эд баялаг, ном зохиолыг харж хандаж буй нөхцөл байдлыг тогтмол 
шалгах ёстой.

Ажлын зохицуулалтаас эш татав

92. Номлогч байх зарчмууд
(1) Номлогч Бурханы үгийг байнга идэж ууж, өөрийгөө үнэнээр 

зэвсэглэх шаардлагатай. Дутагдлыг олж илрүүлж, цаг алдалгүй засаж, 
Бурханы үгийн дагуу үнэнийг нөхөрлөснөөр бүх төрлийн асуудлыг 
шийдвэрлэж чаддаг байх ёстой;

(2) Чуулганы удирдагч, санваартан бүрийн жинхэнэ байр байдлыг 
ухаарах шаардлагатай. Хэрвээ хүн тэдний дундаас хуурамч удирдагч 
юм уу хуурамч ажилчин олбол асуудлыг даруйхан мэдээлж, 
шийдвэрлэх ёстой;

(3) Тухайн дүүргийн ажлын тал бүрд дүүргийн удирдагчидтай 
хамтран ажиллах шаардлагатай. Эв найртай хамтын ажиллагаатай 
байж, мөн авьяас чадварыг олж илрүүлж, сургаж боловсруулахад 
анхаарах ёстой;

(4) Дүүргийн удирдагч, ажилчдын ажлыг хянаж сурах шаардлагатай. 
Тэдний дундаас нэг нь бодитой ажил хийхгүй байгааг олж мэдэх юм 
бол түүнд чиглэл өгч, мэдээлэх ёстой.

Холбогдох Бурханы үг:

Чуулганыг удирддаг, хүмүүсийг амиар хангадаг, хүмүүст элч 
болдог хүмүүс бодит туршлагатай байх ёстой; тэд сүнслэг зүйлсийн 
талаар зөв ойлголттой, үнэний талаар зөв үнэлэлт, туршлагатай байх 

ёстой. Ийм хүмүүс л чуулганыг удирддаг ажилчид юм уу элчүүд 
байхад тохирно. Эс бөгөөс тэд зөвхөн хамгийн доод талын дагалдагч 
болж чадах ба удирдагч болж чадахгүй, хүмүүсийг амиар хангаж 
чаддаг элч байж бүр ч чадахгүй. Яагаад гэвэл, элч нарын чиг үүрэг нь 
яаран гүйж, тэмцэхийн төлөө бус, харин аминд үйлчлэх ажил хийж, 
зан чанараа өөрчлөхөд нь бусдыг удирдахын төлөө байдаг. Энэ чиг 
үүргийг гүйцэтгэдэг хүмүүс нь хүнд бэрх хариуцлага үүрэх даалгавар 
авдаг бөгөөд энэ нь хэн бүхний үүрч чадах зүйл биш юм. Ийм ажлыг 
амийн оршихуйтай буюу үнэний туршлагатай хүмүүс л хийж чадна. 
Хаяж орхидог, яаран гүйдэг, эсвэл өөрсдийгөө зарлагадахыг хүсдэг 
хэн бүхэн үүнийг хийж чадахгүй; үнэний туршлагагүй, засалт, 
шүүлт амсаагүй хүмүүс энэ төрлийн ажлыг хийж чадахгүй. Ямар ч 
туршлагагүй, бодит байдалгүй хүмүүс өөрсдөө иймэрхүү оршихуйгүй 
байдаг учраас бодит байдлыг тодорхой харж чаддаггүй. Иймээс 
энэ төрлийн хүн удирдах ажил хийж чадахгүйгээр үл барам, удаан 
хугацаанд үнэнгүй явбал таягдуулах бай болно.

Үг нь махбодоор илэрсэн номын
“Бурханы ажил ба хүний ажил”-аас эш татав

Ариун Сүнс дээр нь ажиллах үед хүмүүсийн байх олон байдлын 
талаар чи ойлголттой байх хэрэгтэй. Ариун Сүнсний хүн дээр хийдэг 
ажлын улмаас бий болсон олон байдлын талаар, ялангуяа Бурханд 
зохицон үйлчилдэг хүмүүс бүр ч нухацтай ухаж ойлгосон байх ёстой. 
Хэрвээ чи зөвхөн их туршлага, оролтод хүрэх арга замын талаар л 
ярьдаг бол туршлага чинь хэтэрхий өрөөсгөл болохыг энэ нь харуулдаг. 
Жинхэнэ байдлаа мэдэхгүйгээр, үнэний зарчмыг ойлгож авахгүйгээр 
зан чанарын өөрчлөлтөд хүрэх боломжгүй. Ариун Сүнсний ажлын 
зарчмыг мэдэж, түүнээс гарах үр дүнг ойлгохгүйгээр ёрын муу 
сүнсний ажлыг ялган танихад чамд хэцүү байх болно. Чи ёрын муу 
сүнсний ажил, мөн хүмүүсийн үзлийг илчилж, асуудлын гол цөмийг 
нь ойлгох ёстой; чи бас хүмүүсийн хэрэгжүүлэлтийн олон гажуудал, 
Бурханд итгэх итгэлд нь байж болох асуудлуудыг зааж өгөх ёстой 
бөгөөд ингэснээр хүмүүс тэдгээрийг танин мэдэж болох юм. Ядаж 
л чи тэдэнд сөрөг юм уу идэвхгүй мэдрэмж төрүүлэх ёсгүй. Гэхдээ 

чи ихэнх хүмүүсийн хувьд бодитоор оршдог хүндрэл бэрхшээлийг 
ойлгох ёстой бөгөөд бодлогогүй загнаж, “гахайд дуулахыг заах гэж 
оролдох” ёсгүй; энэ бол мунхаглал юм. Хүмүүсийн туулдаг олон 
бэрхшээлийг шийдвэрлэхийн тулд чи эхлээд Ариун Сүнсний ажлын 
өрнөл хөгжлийг ухаарч ойлгох ёстой, Ариун Сүнс өөр өөр хүн дээр 
ажлаа хэрхэн хийдгийг ойлгож, хүмүүст тулгардаг бэрхшээл, тэдний 
дутагдлыг ойлгож, ямар ч гажуудал, алдаа мадаггүйгээр асуудлын 
голыг нэвт шувт харж, асуудлын уг сурвалжид хүрэх ёстой. Ийм хүн л 
зохицон үйлчлэх шаардлага хангадаг.

Гол асуудлыг ойлгож, олон зүйлийг тодорхой харж чадах эсэх нь 
чиний хувийн туршлагаас хамаардаг. Туршлагажих арга барил чинь 
мөн бусдыг дагуулдаг арга барил чинь юм. Хэрвээ чи бичиг үсэг, 
хоосон сургаалуудыг ойлгодог бол бичиг үсэг, хоосон сургаал ойлгоход 
бусдыг дагуулах болно. Бурханы үгийн бодит байдлыг туулах арга 
зам чинь бусдыг Бурханы айлдварын бодит байдал руу ороход хөтлөх 
чиний арга зам юм. Хэрвээ чи Бурханы үгээс олон үнэнийг ойлгож, 
олон зүйлийн талаар мэдлэг ухаан олж авч үнэхээр чаддаг бол бусдыг 
ч бас олон үнэнийг ойлгоход хөтөлж чадах бөгөөд чиний дагуулсан 
хүмүүс үзэгдлийн талаар тодорхой ойлголттой болно. Хэрвээ чи ер 
бусын мэдрэмжүүдийг ухаж ойлгоход анхаарвал чиний дагуулдаг 
хүмүүс ч бас мөн адил дуурайна. Хэрвээ чи хэрэгжүүлэлтийг 
умартаж, хэлэлцүүлгийг чухалчилбал чиний дагуулдаг хүмүүс ч бас 
огт хэрэгжүүлэхгүйгээр, зан чанарын ямар ч өөрчлөлтгүйгээр зөвхөн 
хэлэлцэхэд анхаарах ба тэд ямар ч үнэнийг хэрэгжүүлэлгүйгээр гаднаа 
л урам зоригтой байх болно. Хүмүүс бүгд өөрсдөдөө байгаа зүйлээр 
бусдыг хангадаг. Хүний төрөл нь ямар зам руу бусдыг чиглүүлэх 
болон ямар төрлийн хүмүүсийг удирдахыг нь тодорхойлдог. Бурханд 
ашиглуулахад үнэхээр тохирсон байхын тулд та нарт хүсэл эрмэлзэл 
байх ёстойгоос гадна, мөн Бурханаас ирэх маш их гэгээрэл, Бурханы 
үгийн удирдамж, Бурханы харьцалтын туршлага болон Түүний үгийн 
цэвэршүүлэлт хэрэгтэй байдаг. Та нар үүнийг үндэс сууриа болгоод, 
ердийн үед ажиглалт, бодол, эргэцүүлэл, дүгнэлтдээ анхаарал тавьж, 
зохих ёсоор нь толгойдоо оруулж эсвэл таягдан хаях хэрэгтэй. Эдгээр 
нь бүгд бодит байдалд орох та нарын зам бөгөөд нэг бүр нь зайлшгүй 

шаардлагатай. Бурхан ингэж ажилладаг. Хэрвээ чи Бурханы ажилладаг 
энэ арга барил руу орвол өдөр бүр Бурханаар төгс болгуулах 
боломжтой байх болно. Хэзээ ч хамаагүй, орчин чинь хатуу ширүүн, 
эсвэл таатай эсэх, чи туршигдаж байгаа эсвэл соригдож байгаа эсэх, 
ажиллаж байгаа эсэх, ганцаараа эсвэл хамт олонтой амьдарч байгаа 
эсэхээс үл хамааран Бурханаар төгс болгуулах боломжийг чи нэгийг ч 
алдахгүйгээр үргэлж олох болно. Чи тэдгээрийг бүгдийг нь олж мэдэж 
чадах ба Бурханы үгийг туулах нууцыг чи ийнхүү олсон байх болно.

Үг нь махбодоор илэрсэн номын
“Шаардлага хангадаг хоньчны эзэмшвэл зохих зүйл”-ээс

Чуулганы удирдагч, ажилчид ажилдаа хоёр зүйлд анхаарал тавих 
ёстой: Нэг нь, яг ажлын зохицуулалтад заасан зарчмын дагуу ажлаа 
хийж, эдгээр зарчмыг хэзээ ч зөрчихгүй, өөрсдийн төсөөлсөн зүйл 
болон санаа бодлоор ажиллахгүй байх. Тэд хийдэг бүхэндээ Бурханы 
гэрийн ажилд анхаарал хандуулж, Бурханы гэрийн ашиг сонирхлыг 
үргэлж эн тэргүүнд тавих ёстой. Өөр нэг зүйл буюу хамгийн чухал зүйл 
нь тэд бүх зүйл дээр Ариун Сүнсний удирдамжийг дагахад анхаарч, 
Бурханы үгийг чанд баримтлан бүхнийг хийх ёстой. Хэрэв чи Ариун 
Сүнсний удирдамжийг одоо ч сөрж чадаж, өөрийн санааг гөжүүдлэн 
дагаж, аливааг өөрийн төсөөллөөр хийдэг бол үйлдэл чинь Бурханы 
эсрэг хамгийн ноцтой эсэргүүцэлд тооцогдоно. Ариун Сүнсний 
гэгээрэл, удирдамжаас байнга нүүр буруулах нь мухардалд л хүргэнэ. 
Хэрэв чи Ариун Сүнсний ажлыг алдвал ажиллаж чадахгүй бөгөөд яаж 
ийгээд ажиллаж дөнгөлөө ч гэсэн юунд ч хүрэхгүй. Ажиллах явцдаа 
баримтлах хоёр гол зарчим энэ юм: Нэг нь, яг Дээрхийн зохицуулалтын 
дагуу ажлаа хийж, Дээрхийн тогтоосон зарчмын дагуу үйлдэх; нөгөө 
нь, дотроо Ариун Сүнсний удирдамжийг дагах. Энэ хоёрыг ухаармагц 
чи тийм ч амархан алдаа гаргахгүй.

Эцсийн өдрүүдийн Христийн ярианы тэмдэглэл номын
“Удирдагчид болон ажилчдын ажлын үндсэн зарчим”-аас эш татав

Ажил гэдэг нь Бурханы төлөө ийш тийш гүйхийг хэлдэг юм 
биш, харин хүний амь болон хүний амьдран харуулдаг зүйл Бурханд 

таашаал өгч чаддаг эсэхийг хэлдэг. Ажил гэдэг нь хүмүүс Бурханд 
үнэнч байдал, Бурханы талаарх мэдлэгээ ашиглан Бурханы тухай 
гэрчлэх, бас хүнд үйлчлэхийг хэлдэг. Энэ нь хүний хариуцлага 
төдийгүй бүх хүний ойлгох ёстой зүйл юм. Ажил чинь та нарын оролт 
бөгөөд Бурханы төлөө ажиллах явцдаа та нар орохоор эрэлхийлж 
байгаа гэж хэлж болно. Бурханы ажлыг туулна гэдэг нь Түүний үгийг 
хэрхэн идэж уухаа мэддэг байх төдийхнийг хэлдэггүй; гол нь чи 
Бурханы талаар хэрхэн гэрчлэхээ мэддэг, Бурханд үйлчилж чаддаг, 
хүнд үйлчилж, хүнийг хангаж чаддаг байх ёстой. Энэ нь ажил, бас та 
нарын оролт юм; энэ нь хүн бүрийн гүйцэлдүүлэх ёстой зүйл билээ. 
Бурханы төлөө ийш тийш гүйж, газар сайгүй номлоход л анхаардаг 
атлаа хувийн туршлагаа үл анзааран, сүнслэг амьдралд орохоо 
орхигдуулдаг хүн олон бий. Бурханд үйлчилдэг хүмүүс үүнээс үүдэн 
Бурханыг эсэргүүцэгчид болсон юм.

Үг нь махбодоор илэрсэн номын “Ажил ба оролт (2)”-оос эш татав

Чи Бурханы хүслийг хэдий чинээ анхаарна, төдий чинээ их ачаа 
үүрнэ, үүрдэг ачаа чинь их байх тусам, туршлага чинь төдий чинээ 
баялаг байна. Бурханы хүслийг анхаарах үед чинь Бурхан чамд ачаа 
үүрүүлж, дараа нь чамд даалгасан даалгаврынхаа талаар чамайг 
гэгээрүүлнэ. Бурхан чамд энэхүү ачааг өгөхөд чи Бурханы үгийг 
идэж, ууж байхдаа холбогдох бүх үнэнд анхаарлаа хандуулна. Хэрвээ 
чи ах, эгч нарынхаа амийн байр байдалтай хамаатай ачаа үүрдэг бол 
тэр нь Бурханаас чамд даалгасан ачаа бөгөөд чи өдөр тутмынхаа 
залбиралд энэхүү ачааг байнга үүрнэ. Бурханы хийдэг зүйлийг чамд 
үүрүүлсэн бөгөөд Бурханы хийхийг хүсдэг зүйлийг чи хийхийг 
хүсэж байгаа; Бурханы ачааг өөрийн мэт хүлээж авах гэдэг нь энэ юм. 
Энэ үед Бурханы үгийг идэж ууж байхдаа чи энэ төрлийн асуудалд 
анхаарлаа төвлөрүүлж, “Эдгээр асуудлыг би хэрхэн шийдвэрлэх 
вэ? Чөлөөлөлтөд хүрч, сүнслэг таашаал эдлэх боломжийг ах эгч 
нартаа хэрхэн олгох вэ?” гэж бодно. Чи нөхөрлөж байхдаа эдгээр 
асуудлыг шийдвэрлэхэд анхаарлаа төвлөрүүлэх бөгөөд Бурханы үгийг 
идэж, ууж байхдаа эдгээр асуудалтай холбоотой үгийг идэж, уухад 
анхаарлаа төвлөрүүлнэ. Бурханы үгийг идэж, ууж байхдаа ч бас ачаа 

үүрнэ. Чи Бурханы шаардлагыг ойлгомогцоо аль замыг сонгох талаар 
илүү тодорхой бодол санаатай болно. Энэ нь чиний ачаагаар дамжин 
ирсэн Ариун Сүнсний гэгээрэл, гэрэлтүүлэлт бөгөөд энэ нь бас чамд 
хайрласан Бурханы удирдамж юм. Би яагаад үүнийг хэлж байна вэ? 
Хэрвээ чамд ямар ч ачаа байхгүй бол Бурханы үгийг идэж, ууж байхдаа 
чи анхааралтай байхгүй; ачаа үүрэнгээ Бурханы үгийг ууж, идэх үедээ 
чи мөн чанарыг нь ухаарч, замаа олж, Бурханы хүслийг анхаарч чадна.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Амь чинь ахиж дэвшихийн хэрээр чи үргэлж шинэ оролттой, 
илүү өндөр, шинэ мэдлэг ухаантай байх ёстой ба энэ нь алхам бүрд 
гүнзгийрч байдаг. Энэ нь бүх хүний орох ёстой зүйл юм. Ярилцсанаар, 
сургаал сонссоноор, Бурханы үгийг уншсанаар, эсвэл тодорхой хэрэг 
явдлыг зохицуулснаар чи шинэ мэдлэг ухаан, шинэ гэгээрэл олж авч, 
хуучны дүрмээр, хуучин цагт амьдрахгүй, үргэлж шинэ гэрэлд амьдрах 
ба Бурханы үгээс гажихгүй. Үүнийг зөв замд орох гэж хэлдэг. Аль нэг 
өнгөцхөн түвшинд төлөөс төлөөд нэмэргүй. Бурханы үг өдрөөс өдөрт 
улам өндөр хүрээнд орж өдөр бүр шинэ зүйлс гарч ирдэг. Хүн ч бас өдөр 
бүр шинэ оролт хийх ёстой. Бурхан ярингаа хэлсэн бүхнээ биелүүлдэг, 
чи хөл нийлүүлж чадахгүй бол ард хоцорно. Чи залбиралдаа илүү гүн 
орох ёстой; Бурханы үгийг идэж, уухаа тасалдуулж болохгүй. Хүлээн 
авдаг гэгээрэл, гэрэлтүүлэлтээ гүнзгийрүүл, тэгвэл үзэл, төсөөлөл 
чинь аажмаар багасах ёстой. Чи шүүмжээ сайжруулах ёстой, чамд юу 
ч тулгарсан бай, энэ талаар өөрийн гэсэн бодол, үзэл бодолтой байх 
ёстой. Сүнсэн дэх зарим зүйлийг ойлгосноор чи гадаад зүйлсийн 
талаар мэдэж авч, аливаа асуудлын мөн чанарыг ухаж ойлгох ёстой. 
Хэрвээ чи эдгээрээр зэвсэглээгүй бол чуулганыг яаж удирдаж чадах 
юм бэ? Хэрвээ чи ямар ч бодит байдал, хэрэгжүүлэлтийн замгүйгээр 
зөвхөн бичиг үсэг, хоосон сургаалын талаар ярьдаг бол хэсэгхэн 
хугацаанд л хийж дөнгөнө. Шинэ итгэгчдэд ярихад энэ нь бага 
зэрэг боломжийн байж магадгүй боловч хэсэг хугацааны дараа 
шинэ итгэгчид зарим нэг бодит туршлагатай болох үед чи тэднийг 
хангаж чадахаа болино. Тэгэхээр чи Бурханаар ашиглуулахад яаж 

тохирох юм бэ? Шинэ гэгээрэлгүйгээр чи ажиллаж чадахгүй. Шинэ 
гэгээрэлгүй хүмүүс нь яаж туршлагажихаа мэддэггүй хүмүүс бөгөөд 
ийм хүмүүс хэзээ ч шинэ мэдлэг, шинэ туршлага олж авдаггүй. Мөн 
амийг хангах асуудлын тухайд гэвэл, тэд өөрсдийн үүргийг хэзээ 
ч гүйцэтгэж чадахгүй, бас Бурхан ашиглахад тохиромжтой болж ч 
чадахгүй. Ийм төрлийн хүн бол ямар ч хэрэггүй, гологдол төдий юм. 
Үнэндээ ийм хүмүүс ажил дахь үүргээ огт гүйцэтгэх чадваргүй, бүгд 
ямар ч хэрэггүй амьтад байдаг. Тэд үүргээ гүйцэтгэж чадахгүй байгаад 
зогсохгүй, үнэндээ чуулганд ихээхэн хэрэггүй дарамт учруулдаг. Энэ 
“эрхэм өвгөдийг” яаравчлан чуулганаас яв, тэгвэл бусад хүн чамайг 
харах хэрэггүй болно гэж Би шавдуулдаг.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Лавлагаанд зориулсан номлол, нөхөрлөлийн эшлэлүүд:

Дүүргийн номлогчдын ажил үүрэг
Дүүргийн номлогчдын үндсэн ажил бол дүүргийн хэмжээнд хаа 

сайгүй байгаа чуулгануудын удирдагч, санваартнуудыг (ерөнхий ажил 
хэрэгтэй холбоотой үүргээ гүйцэтгэж байгаа ажилчдыг оруулаад) 
зохих ёсоор услах явдал юм. Тэдний тодорхой үүргүүдийг дор дурдав:

1. Тэд бүх чуулганы удирдагч, ажилчдыг Бурханы үгийн дагуу, 
амийн оролтын тухай номлол, нөхөрлөлтэй хослуулан усалж, 
тэжээлээр хангаж, амийн оролттой нь холбоотой аливаа бэрхшээл, 
асуудлуудыг шийдэх ёстой.

2. Тэд үүргээ биелүүлэхдээ гаргасан завхрал, алдаа, гажуудлыг 
хүмүүс илчилж байдгийг үнэнтэй хослуулан нөхөрлөж, ингэснээр 
бодит байдал дээр гардаг асуудлуудыг шийдвэрлэх ёстой.

3. Тэд холбоо тогтоох, чин сэтгэлээсээ ярилцах замаар чуулганы 
бүх удирдагч, санваартнуудын бодит нөхцөл байдал, жинхэнэ биеийн 
хэмжээг сайн ойлгож авах ёстой. Хэрэв долоон төрлийн хүний аль 
нэг нь удирдагч, ажилчдын үүргийг гүйцэтгэж байгаа нь илэрвэл, 
ийм нөхцөл байдлыг дүүргийн удирдагч нарт мэдээлэх ёстой бөгөөд 

энэ хүмүүсийг аль болох хурдан солих ёстой.
4. Хэрэв хөгжүүлэх боломжтой хүмүүсийг олж илрүүлбэл, 

дүүргийн номлогчид тэднийг хөгжүүлж, усалж, дээд удирдлагад 
мэдээлэх ёстой. Энэ бүхнийг хугацаа алдалгүй хийх ёстой.

5. Тэд чуулган бүрд байнга тулгардаг асуудлуудыг ойлгож, сайн 
мэдэж авахыг эрмэлзэж, цаг тухайд нь шийдвэрлэх ёстой. Шийдэх 
боломжгүй асуудлуудын тухайд, тэдгээр асуудлыг дүүргийн удирдагч 
юм уу бүсийн зохицуулагч нарт, баримтуудыг нуун дарагдуулж, 
хөнгөн хуумгай хандалгүйгээр мэдээлэх ёстой.

6. Тэд Бурханы сонгосон хүмүүсийг хуурамч Христ, антихрист, 
муу ёрын сүнснүүдэд хууртагдаж, хяналтад нь орохоос сэргийлж, 
тэднийг хамгаалах ёстой. Энэ бол чуулган дахь бүх шатны удирдагч, 
ажилчдын хүлээсэн үүрэг, хариуцлага юм. Хэрэв удирдагчийн 
үүрэг гүйцэтгэж буй хэн нэгэн Бурханы сонгосон хүмүүсийн төлөө 
хариуцлага хүлээхгүй, тэднийг хамгаалж чадахгүй бол, Бурханыг 
ноцтой эсэргүүцэж, Түүнээс урваж буй хэрэг бөгөөд Бурханы гэр 
тэдэнд хариуцлага тооцох ёстой.

Ажлын зохицуулалтаас эш татав

93. Усалгаа, хангалтын зарчмууд
(1) Бурханы аль үгийг идэж уухыг, аль үнэнийг нөхөрлөхийг 

ажлын зохицуулалтын дагуу сонгох шаардлагатай. Ийм маягаар л хүн 
үнэнийг аажмаар ойлгож авч, бодит байдалд орж чадна;

(2) Бурхан болон Түүний ашигладаг хүний номлол, нөхөрлөлийн 
үндсэн дээр Ариун Сүнсний одоогийн ажлыг мэдэж, бодитой 
асуудлуудыг шийдвэрлэхэд үнэнийг ашиглаж сурах шаардлагатай;

(3) Үнэний талаарх нөхөрлөлөө хүн бүрийн биеийн хэмжээ, хэв 
чанар, бодит бэрхшээлд үндэслэх шаардлагатай. Бүх хүнд тохирох 
арга барил бүү ашигла, харин хандлагаа сонсогчдодоо тохируул;

(4) Цугларалт дээр Бурханы үгийг унших ёстой, хүмүүсийн бодит 
байдал, бодитой асуудлуудыг нэгтгэсэн байдлаар үнэний талаар 
нөхөрлөснөөр завхралыг засаж, улмаар хэрэгжүүлэх замыг тэдэнд 
өгөх ёстой.

Холбогдох Бурханы үг:

Чуулганы удирдагч, ажилчдын хувиар та нар Бурханы сонгосон 
хүмүүсийг үнэний бодит байдал руу хөтөлж, Бурханы гэрчлэгч болон 
үйлчлэхийг хүсвэл хамгийн гол нь хүмүүсийг аврах Бурханы зорилт, 
Бурханы ажлын зорилгын талаар илүү гүн гүнзгий ойлголттой байх 
ёстой. Бурханы хүсэл, хүмүүст тавьдаг янз бүрийн шаардлагыг 
нь ойлгох ёстой. Хичээл зүтгэл чинь бодитой байх ёстой; ойлгож 
байгаагийнхаа хэрээр л хэрэгжүүлж, мэддэг зүйлээ л ярь. Битгий 
онгир, бүү дэгсдүүл, хариуцлагагүй үг бүү хэл. Дэгсдүүлэх юм бол 
хүмүүс чамайг жигшиж, дараа нь чамд зэмлүүлсэн мэт санагдана; 
ингэх нь дэндүү зохисгүй юм. Чи бусдыг үнэнээр хангах үедээ үнэнийг 
хүртээхийн тулд заавал харьцаж, загнах албагүй. Чи өөрөө үнэнгүй 
бөгөөд бусадтай гагцхүү харьцаж, загнадаг бол тэд чамаас айх боловч 
тэглээ гээд тэд үнэнийг ойлгож байгаа гэсэн үг биш. Захиргааны 
зарим ажилд бусадтай тодорхой хэмжээнд харьцаж, тэднийг засаж, 
сахилгажуулж болно. Гэхдээ чи үнэнээр хангаж чаддаггүй, гагцхүү 
эзэрхэг аашилж, бусдыг загнахаа л мэддэг бол завхрал, муу муухай 
чинь илчлэгдэнэ. Цаг хугацаа өнгөрөхийн хэрээр хүмүүс чамаас амийн 
хангалт, бодитой зүйл олж авч чадахгүй болохоороо чамайг жигшиж, 
чамд ой гутдаг болно. Ялган таних чадваргүй хүмүүс чамаас сөрөг 
зүйл сурна; бусадтай харьцаж, засаж, уурлаж, уураа барьж чадахгүй 
байхыг сурна. Энэ нь бусдыг Паулын зам руу, мөхлийн зам руу хөтөлж 
байгаатай агаар нэгэн бус уу? Энэ ёрын муу үйл бус уу? Чиний ажил 
үнэнийг ярилцаж, бусдыг амиар хангахад төвлөрөх ёстой. Чи гагцхүү 
бусадтай сохроор харьцаж, сургаал айлддаг бол тэд ер нь яаж үнэнийг 
ойлгох юм бэ? Цаг хугацаа өнгөрөхийн хэрээр хүмүүс үнэхээр хэн 
болохыг чинь харж, чамайг орхино. Ийм маягаар чи яаж Бурханы 
өмнө бусдыг авчирна гэх хүлээлттэй байж чадна вэ? Үүнийг яаж 
ажил хийж байна гэх юм бэ? Энэ маягаар ажилласаар байвал чи бүх 
хүнийг алдана. Ер нь чи ямар ажил гүйцэлдүүлэх гэж найддаг юм бэ? 
Зарим удирдагч асуудал шийдвэрлэхийн тулд үнэнийг ярих чадваргүй 
байдаг. Оронд нь зүгээр л бусдыг айлган, өөрсдийг нь дуулгавартай 
дагадаг болгох гэж бусадтай сохроор харьцаж, эрх мэдлээ гайхуулдаг. 

Тийм хүмүүс бол хуурамч удирдагчид, антихристүүд юм. Зан чанар нь 
өөрчлөгдөөгүй хүмүүс чуулганы ажил хийх чадваргүй бөгөөд Бурханд 
үйлчилж чаддаггүй.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Та нар үнэн, амийн оролт, зан чанарын өөрчлөлт, өөрийгөө мэдэх 
гэх зэрэг амийн оролттой холбоотой гол зүйлсийн талаар ярихад 
илүү их цаг зарцуулах хэрэгтэй. Үнэнтэй ямар ч хамаагүй асуудал 
бүү ярь. Үргэлж ийм маягаар хэрэгжүүлбэл та нар зарим нэг үнэн-
бодит байдлыг олж авна. Одоогийн биеийн хэмжээг чинь харгалзан 
үзвэл та нар амиар хангах ажил хийж, эсвэл асуудлыг шийдвэрлэхэд 
үнэнийг ашиглаж чаддаггүй. Та нар хүмүүсийг ятгаж, уриалж, 
“Бурханд битгий дуулгаваргүй бай, Бурханыг бүү эсэргүүц. Бид маш 
их завхарсан ч гэлээ Бурхан биднийг мөн л авардаг, бид Түүний үгийг 
анхаарч, Түүнд дуулгавартай байх ёстой” гэж хэлж л чадна. Үүнийг 
сонссоныхоо дараа хүмүүс хоосон сургаал ойлгодог ч эрч хүчгүй 
хэвээр байдаг бөгөөд Бурханы үгийг хэрхэн хэрэгжүүлж, туулахаа 
мэддэггүй. Удирдагч, ажилчдын хувиар та нар бас үнэн-бодит 
байдалгүй байгааг энэ нь нотолдог. Хэрвээ та нар өөрсдөө оролтод 
хүрээгүй бол яаж бусдыг хангаж чадах юм бэ? Та нар одоо ч өөрийгөө 
мэддэггүй тул бусад хүмүүсийн бэрхшээл, завхарсан зан чанарын 
уг үндэст хүрч чаддаггүй бөгөөд гол түлхүүр нь юу болохыг ухаарч 
чаддаггүй. Иймээс чуулганд амиар хангана гэдэг та нарын хэрээс 
хэтэрсэн зүйл бөгөөд та нар гагцхүү хүмүүсийг ятган, сайн байж, 
чин сэтгэлээсээ дуулгавартай дага гэж хэлж л чадна. Бодит асуудлыг 
шийдвэрлэж чаддаггүй чинь үнэнийг үнэхээр ойлгоогүй, үнэн-бодит 
байдалд хүрээгүй гэдгийг чинь хангалттай нотолдог. Та нарын ихэнх 
нь сүнслэг хоосон сургаал, хоосон теологийн онол номлож л мэддэг 
боловч амиар хангаж чаддаггүй; тийм болохоор та нарын биеийн 
хэмжээ дэндүү жаахан. Бурханд итгэх итгэлийн талаарх үзэл бодол 
чинь хараахан өөрчлөгдөөгүй. Чиний ойлголт, сэдэл хэвээр үлддэг. 
Чи бусдаас өөрчлөгд гэж хүсдэг боловч ямар ч зам өгдөггүй, тэднийг 
хангах юу ч үгүй байдаг. Чи гагцхүү бичиг үсэг, хоосон сургаалаар 

хүмүүст сургамжилж, ятгаж л чадна. Эцсийн эцэст чиний удирддаг, 
Бурханы сонгосон хүмүүс үнэнийг ойлгохгүй хэвээр байна, Бурханы 
ажлын талаар ч жинхэнэ мэдлэггүй байх болно. Тийм байвал тэд яаж 
үүргээ сайн биелүүлж чадах юм бэ? Бурханы дагалдагчдын хувьд яаж 
эрч хүчтэй байх юм бэ? Удирдагч, ажилчдын хувьд та нар чуулган дахь 
ах эгч нар Бурханы үгийн талаар яг ямархуу ойлголттойг, өөрсдийнхөө 
талаар яг ямаршуу мэдлэгтэйг ойлгож, ухаарах ёстой. Удирдагч, 
ажилчдын хувьд та нар үнэн-бодит байдлыг эзэмшдэг эсэхээс энэ нь 
хамаарна.

Эцсийн өдрүүдийн Христийн ярианы тэмдэглэл номын
“Шинэ эрин үед хэрхэн орох вэ”-ээс эш татав

Ариун Сүнс дээр нь ажиллах үед хүмүүсийн байх олон байдлын 
талаар чи ойлголттой байх хэрэгтэй. Ариун Сүнсний хүн дээр хийдэг 
ажлын улмаас бий болсон олон байдлын талаар, ялангуяа Бурханд 
зохицон үйлчилдэг хүмүүс бүр ч нухацтай ухаж ойлгосон байх ёстой. 
Хэрвээ чи зөвхөн их туршлага, оролтод хүрэх арга замын талаар л 
ярьдаг бол туршлага чинь хэтэрхий өрөөсгөл болохыг энэ нь харуулдаг. 
Жинхэнэ байдлаа мэдэхгүйгээр, үнэний зарчмыг ойлгож авахгүйгээр 
зан чанарын өөрчлөлтөд хүрэх боломжгүй. Ариун Сүнсний ажлын 
зарчмыг мэдэж, түүнээс гарах үр дүнг ойлгохгүйгээр ёрын муу 
сүнсний ажлыг ялган танихад чамд хэцүү байх болно. Чи ёрын муу 
сүнсний ажил, мөн хүмүүсийн үзлийг илчилж, асуудлын гол цөмийг 
нь ойлгох ёстой; чи бас хүмүүсийн хэрэгжүүлэлтийн олон гажуудал, 
Бурханд итгэх итгэлд нь байж болох асуудлуудыг зааж өгөх ёстой 
бөгөөд ингэснээр хүмүүс тэдгээрийг танин мэдэж болох юм. Ядаж 
л чи тэдэнд сөрөг юм уу идэвхгүй мэдрэмж төрүүлэх ёсгүй. Гэхдээ 
чи ихэнх хүмүүсийн хувьд бодитоор оршдог хүндрэл бэрхшээлийг 
ойлгох ёстой бөгөөд бодлогогүй загнаж, “гахайд дуулахыг заах гэж 
оролдох” ёсгүй; энэ бол мунхаглал юм. Хүмүүсийн туулдаг олон 
бэрхшээлийг шийдвэрлэхийн тулд чи эхлээд Ариун Сүнсний ажлын 
өрнөл хөгжлийг ухаарч ойлгох ёстой, Ариун Сүнс өөр өөр хүн дээр 
ажлаа хэрхэн хийдгийг ойлгож, хүмүүст тулгардаг бэрхшээл, тэдний 
дутагдлыг ойлгож, ямар ч гажуудал, алдаа мадаггүйгээр асуудлын 

голыг нэвт шувт харж, асуудлын уг сурвалжид хүрэх ёстой. Ийм хүн л 
зохицон үйлчлэх шаардлага хангадаг.

Гол асуудлыг ойлгож, олон зүйлийг тодорхой харж чадах эсэх нь 
чиний хувийн туршлагаас хамаардаг. Туршлагажих арга барил чинь 
мөн бусдыг дагуулдаг арга барил чинь юм. Хэрвээ чи бичиг үсэг, 
хоосон сургаалуудыг ойлгодог бол бичиг үсэг, хоосон сургаал ойлгоход 
бусдыг дагуулах болно. Бурханы үгийн бодит байдлыг туулах арга 
зам чинь бусдыг Бурханы айлдварын бодит байдал руу ороход хөтлөх 
чиний арга зам юм. Хэрвээ чи Бурханы үгээс олон үнэнийг ойлгож, 
олон зүйлийн талаар мэдлэг ухаан олж авч үнэхээр чаддаг бол бусдыг 
ч бас олон үнэнийг ойлгоход хөтөлж чадах бөгөөд чиний дагуулсан 
хүмүүс үзэгдлийн талаар тодорхой ойлголттой болно. Хэрвээ чи ер 
бусын мэдрэмжүүдийг ухаж ойлгоход анхаарвал чиний дагуулдаг 
хүмүүс ч бас мөн адил дуурайна. Хэрвээ чи хэрэгжүүлэлтийг 
умартаж, хэлэлцүүлгийг чухалчилбал чиний дагуулдаг хүмүүс ч бас 
огт хэрэгжүүлэхгүйгээр, зан чанарын ямар ч өөрчлөлтгүйгээр зөвхөн 
хэлэлцэхэд анхаарах ба тэд ямар ч үнэнийг хэрэгжүүлэлгүйгээр гаднаа 
л урам зоригтой байх болно. Хүмүүс бүгд өөрсдөдөө байгаа зүйлээр 
бусдыг хангадаг. Хүний төрөл нь ямар зам руу бусдыг чиглүүлэх болон 
ямар төрлийн хүмүүсийг удирдахыг нь тодорхойлдог.

Үг нь махбодоор илэрсэн номын
“Шаардлага хангадаг хоньчны эзэмшвэл зохих зүйл”-ээс эш татав

Үнэнийг нэгтгэн дүгнэхдээ та нар хазайсан; энэ бүх дүгнэлтийг 
хийсний чинь дараа энэ нь зөвхөн дүрэм журмыг л бий болгосон. 
Та нарын “үнэнийг нэгтгэн дүгнэх” гэдэг нь үнэнээс амийг олж 
авч, эсвэл зан чанартаа өөрчлөлт гаргахад хүмүүсийг хүргэхийн 
тулд хийгддэггүй. Харин ч энэ нь үнэн доторх зарим нэг мэдлэг, 
хоосон сургаалыг хүмүүст эзэмшүүлдэг. Тэд Бурханы ажлын ар дахь 
зорилгыг ойлгосон мэт харагддаг ч үнэндээ зарим нэг үг болон хоосон 
сургаалыг л эзэмшсэн байдаг. Тэд үнэний зорьсон утгыг ойлгодоггүй; 
энэ нь теологи судлах юм уу, Библи уншихаас өөрцгүй. Чи энэ номууд, 
эсвэл тэр материалуудыг эмхэтгэдэг, тэгээд хүмүүс хоосон сургаалын 
энэ талыг, мэдлэгийн тэр талыг эзэмшдэг. Тэд бол хоосон сургаалын 

гарамгай илтгэгчид—гэхдээ ярьж дууссаных нь дараа юу болдог вэ? 
Тэд туршлагажих чадваргүй байдаг, тэдэнд Бурханы ажлын талаар 
ямар ч ойлголт байдаггүй, мөн өөрсдийнх нь талаарх ойлголт ч 
байдаггүй. Эцэстээ тэд нэр томьёо, дүрэм журмыг л олж авсан байх 
бөгөөд өөр юуны ч талаар биш, тэр цөөн хэдэн зүйлийн талаар л ярьж 
чаддаг. Хэрвээ Бурхан ямар нэгэн шинэ зүйл хийсэн бол чи мэддэг бүх 
хоосон сургаалаа түүнтэй нийцүүлж чадна гэж үү? Чиний тэр зүйлс 
бол ердөө дүрэм журам бөгөөд чи хүмүүсээр теологийг л судлуулан, 
Бурханы үг юм уу үнэнийг туулах боломж олгохгүй байна. Тиймээс, 
чиний эмхэтгэдэг тэр номууд бусдыг зөвхөн теологи болон мэдлэг 
рүү, шинэ нэр томьёо, дүрэм журам, ёс заншил руу л аваачиж чадна. 
Тэдгээр нь хүмүүсийг Бурханы өмнө аваачиж чадахгүй, эсвэл үнэнийг 
юм уу Бурханы хүслийг тэдэнд ойлгуулж чадахгүй. Ар араас нь асуулт 
тавиад, дараа нь асуултдаа хариулж, үүндээ зориулан дүгнэлт, тойм 
бичнэ, ах эгч нар үүнийг ойлгоход хялбар болно гэж чи бодож байгаа 
бөгөөд эдгээр асуудал санахад амархан байхаас гадна зэрвэс харахад 
л тодорхой байдаг бөгөөд аливааг ийм маягаар хийх нь гайхалтай 
гэж чи боддог. Гэхдээ хүмүүсийн ойлгож байгаа зүйл бол үнэний 
жинхэнэ зорьсон утга биш бөгөөд бодит байдалтай таардаггүй—ердөө 
л үг болон хоосон сургаал юм. Иймээс эдгээр зүйлийг огт хийгээгүй 
байсан бол дээр байх сан. Ийнхүү хийх нь мэдлэгийг ойлгож, 
эзэмшихэд хүмүүсийг хөтөлдөг. Чи бусдыг хоосон сургаал руу, шашин 
руу аваачиж, шашны хоосон сургаал доторх Бурханыг дагаж, Бурханд 
итгэхэд тэднийг хүргэдэг. Энэ нь зүгээр л Паултай адилхан байгаа 
хэрэг биш үү? Үнэний мэдлэгийг эзэмших нь нэн чухал, мөн Бурханы 
үгийн олон хэсгийг цээжээрээ мэдэх нь ч бас чухал гэж та нар боддог. 
Гэхдээ хүмүүс Бурханы үгийг хэрхэн ойлгох нь огтхон ч чухал биш. 
Хүмүүс Бурханы олон үгийг цээжилж чаддаг байж, ихээхэн хоосон 
сургаал ярьж, Бурханы үгэн дотроос олон томьёо олж мэдэж чаддаг 
байх нь туйлын чухал гэж та нар боддог. Тиймээс та нар эдгээр зүйлийг 
системчлэхийг үргэлж хүсдэг, ингэснээр хүн бүр дуу нэгтэйгээр ярьж, 
адилхан зүйл хэлж, адилхан хоосон сургаалын тухай ярьж, адилхан 
мэдлэгтэй байж, адилхан дүрэм журмыг мөрдөнө—энэ бол та нарын 
зорилго. Хүмүүсийг ойлголттой болгохын тулд та нар үүнийг хийж 

байгаа мэт харагддаг ч эсрэгээрээ, энэ нь хүмүүсийг Бурханы үгийн 
үнэний гадна байдаг дүрэм журам дунд аваачиж байгаа гэдгийг та нар 
огт мэддэггүй. Хүмүүсийг үнэний бодит ойлголттой болгохын тулд чи 
үүнийг бодит байдал болон ажилтай холбож, Бурханы үгийн үнэний 
дагуу бодит асуудлуудыг шийдвэрлэх ёстой. Ийм маягаар л хүмүүс 
үнэнийг ойлгож, бодит байдалд орж чадах бөгөөд ийм үр дүнд хүрэх 
нь л Бурханы өмнө хүмүүсийг үнэхээр аваачиж байгаа явдал юм. 
Хэрэв чи сүнслэг онол, хоосон сургаал, дүрэм журмын тухай л ярьж, 
үгчилсэн үгэнд л хүчин чармайлт гаргадаг бол хүмүүсээр адилхан 
зүйл хэлүүлж, дүрэм журмыг дагуулж л чадахаас биш, үнэнийг 
ойлгоход хүмүүсийг замчилж чадахгүй. Тэр тусмаа хүмүүст өөрсдийг 
нь илүү сайн ойлгуулж, гэмшил, өөрчлөлтөд хүргэж чадахгүй. Сүнслэг 
онолын талаар ярьж чаддаг байх нь хүмүүсийн үнэн-бодит байдалд 
орох явдлыг орлож чаддаг байсан бол та нар чуулгануудыг удирдах 
шаардлагагүй байх байлаа.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Амь чинь ахиж дэвшихийн хэрээр чи үргэлж шинэ оролттой, 
илүү өндөр, шинэ мэдлэг ухаантай байх ёстой ба энэ нь алхам бүрд 
гүнзгийрч байдаг. Энэ нь бүх хүний орох ёстой зүйл юм. Ярилцсанаар, 
сургаал сонссоноор, Бурханы үгийг уншсанаар, эсвэл тодорхой хэрэг 
явдлыг зохицуулснаар чи шинэ мэдлэг ухаан, шинэ гэгээрэл олж авч, 
хуучны дүрмээр, хуучин цагт амьдрахгүй, үргэлж шинэ гэрэлд амьдрах 
ба Бурханы үгээс гажихгүй. Үүнийг зөв замд орох гэж хэлдэг. Аль нэг 
өнгөцхөн түвшинд төлөөс төлөөд нэмэргүй. Бурханы үг өдрөөс өдөрт 
улам өндөр хүрээнд орж өдөр бүр шинэ зүйлс гарч ирдэг. Хүн ч бас өдөр 
бүр шинэ оролт хийх ёстой. Бурхан ярингаа хэлсэн бүхнээ биелүүлдэг, 
чи хөл нийлүүлж чадахгүй бол ард хоцорно. Чи залбиралдаа илүү гүн 
орох ёстой; Бурханы үгийг идэж, уухаа тасалдуулж болохгүй. Хүлээн 
авдаг гэгээрэл, гэрэлтүүлэлтээ гүнзгийрүүл, тэгвэл үзэл, төсөөлөл 
чинь аажмаар багасах ёстой. Чи шүүмжээ сайжруулах ёстой, чамд юу 
ч тулгарсан бай, энэ талаар өөрийн гэсэн бодол, үзэл бодолтой байх 
ёстой. Сүнсэн дэх зарим зүйлийг ойлгосноор чи гадаад зүйлсийн 

талаар мэдэж авч, аливаа асуудлын мөн чанарыг ухаж ойлгох ёстой. 
Хэрвээ чи эдгээрээр зэвсэглээгүй бол чуулганыг яаж удирдаж чадах 
юм бэ? Хэрвээ чи ямар ч бодит байдал, хэрэгжүүлэлтийн замгүйгээр 
зөвхөн бичиг үсэг, хоосон сургаалын талаар ярьдаг бол хэсэгхэн 
хугацаанд л хийж дөнгөнө. Шинэ итгэгчдэд ярихад энэ нь бага 
зэрэг боломжийн байж магадгүй боловч хэсэг хугацааны дараа 
шинэ итгэгчид зарим нэг бодит туршлагатай болох үед чи тэднийг 
хангаж чадахаа болино. Тэгэхээр чи Бурханаар ашиглуулахад яаж 
тохирох юм бэ? Шинэ гэгээрэлгүйгээр чи ажиллаж чадахгүй. Шинэ 
гэгээрэлгүй хүмүүс нь яаж туршлагажихаа мэддэггүй хүмүүс бөгөөд 
ийм хүмүүс хэзээ ч шинэ мэдлэг, шинэ туршлага олж авдаггүй. Мөн 
амийг хангах асуудлын тухайд гэвэл, тэд өөрсдийн үүргийг хэзээ 
ч гүйцэтгэж чадахгүй, бас Бурхан ашиглахад тохиромжтой болж ч 
чадахгүй. Ийм төрлийн хүн бол ямар ч хэрэггүй, гологдол төдий юм. 
Үнэндээ ийм хүмүүс ажил дахь үүргээ огт гүйцэтгэх чадваргүй, бүгд 
ямар ч хэрэггүй амьтад байдаг. Тэд үүргээ гүйцэтгэж чадахгүй байгаад 
зогсохгүй, үнэндээ чуулганд ихээхэн хэрэггүй дарамт учруулдаг. Энэ 
“эрхэм өвгөдийг” яаравчлан чуулганаас яв, тэгвэл бусад хүн чамайг 
харах хэрэггүй болно гэж Би шавдуулдаг.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

94. Асуудлыг шийдвэрлэхэд үнэнийг ашиглах зарчмууд
(1) Хүний завхралын янз бүрийн асуудалтай тулгарах үедээ 

үнэнийг эрж хай. Тэдгээрийн мөн чанарыг нэвт харж, эх сурвалжийг 
нь тань, дараа нь тэдгээрийг шийдвэрлэхдээ үнэнийг ашигла;

(2) Бурханы үгийн дагуу асуудлын мөн чанарын талаар нөхөрлөх 
шаардлагатай, ингэснээр бусад хүн үнэнийг ойлгож, өөрсдийн 
завхарсан мөн чанарыг мэдэж, жинхэнээсээ гэмшдэг болно;

(3) Асуудлыг шийдвэрлэхдээ нөхөрлөлөөр дамжуулан мөн 
чанарыг нь тодорхой болгох ёстой. Үнэний талаар үнэхээр ойлгож, 
махан биеийг үзэн ядаж, Бурханы хайрыг харах боломжийг бусдад өг;

(4) Бусдыг үнэний талаарх ойлголт болон бодит байдалд орох 
оролтод хөтлөх үедээ өөрсдийнхөө туршлагыг нэгтгэж, үнэнийг 
эрэлхийлэх шийдвэрийг нь өдөөх шаардлагатай, энэ нь тэдэнд 
хэрэгжүүлэх замыг өгнө.

Холбогдох Бурханы үг:

Хүн эзэмших ёстой үнэнээ Бурханы үгээс олдог бөгөөд энэ бол 
хүн төрөлхтөнд хамгийн ашиг тустай, хэрэгтэй үнэн юм. Энэ бол та 
нарын бие махбодод хэрэгтэй ханд, тэжээл бөгөөд хэвийн хүн чанараа 
сэргээхэд нь хүнд тусалдаг зүйл, хүний зэвсэглэх ёстой үнэн юм. 
Бурханы үгийг хэдий чинээ их хэрэгжүүлнэ, та нарын амь төдий чинээ 
хурдан цэцэглэж, үнэн төдий чинээ тодорхой болно. Биеийн хэмжээ 
чинь өсөх тусам та бүхэн сүнслэг ертөнцийн зүйлсийг илүү тодорхой 
харж, Сатаныг ялан дийлэх илүү их тэнхээтэй болно. Бурханы үгийг 
хэрэгжүүлснээр ойлгохгүй байсан олон үнэн чинь та нарт тодорхой 
болно. Ихэнх хүмүүс Бурханы үгийн бичвэрийг ойлгох төдийдөө 
сэтгэл ханадаг бөгөөд туршлагаа гүнзгийрүүлэн хэрэгжүүлэхийн 
оронд, өөрсдийгөө хоосон сургаалаар зэвсэглэхэд анхаардаг; гэвч энэ 
нь фарисайчуудын зам бус уу? Ийм байхад “Бурханы үг бол амь юм” 
гэсэн хэллэг тэдний хувьд яаж жинхэнэ байж чадах юм бэ? Бурханы 
үгийг унших төдийхнөөр бус гагцхүү түүнийг хэрэгжүүлсэн үед л 
хүний амь өснө. Хэрэв Бурханы үгийг ойлгох нь амь болон биеийн 
хэмжээтэй болоход хэрэгтэй бүхэн юм гэж чи итгэж байвал ойлголт 
чинь ташаа байна. Үнэнийг хэрэгжүүлсэн цагт Бурханы үгийг үнэхээр 
ойлгох бөгөөд “үнэнийг хэрэгжүүлснээр л үүнийг ойлгож чадна” 
гэдгийг чи ойлгож авах ёстой. Өнөөдөр Бурханы үгийг уншсаныхаа 
дараа чи Бурханы үгийг мэдлээ гэж л хэлж болно, харин ойлгочихлоо 
гэж хэлж болохгүй. Үнэнийг хэрэгжүүлэх цорын ганц зам бол эхлээд 
үүнийг ойлгох явдал гэж зарим хүн хэлдэг ч энэ нь ердөө зарим 
талаараа зөв бөгөөд бүхэлдээ үнэн зөв биш гэдэг нь лавтай юм. Үнэний 
талаар мэдлэгтэй болохоосоо өмнө чи тэр үнэнийг туулаагүй байдаг. 
Номлолоос сонсдог зүйлээ ойлгодог гэж чамд санагдах нь үнэндээ 
ойлгож байгаа хэрэг биш. Зүгээр л үнэний үг үсгийг эзэмшсэн төдий 
бөгөөд энэ нь үнэний жинхэнэ утгыг ойлгохтой адилгүй. Үнэний 

талаар зөвхөн өнгөц мэдлэгтэй байгаа чинь үнэндээ ойлгодог, эсвэл 
энэ талаар мэдлэгтэй гэсэн үг биш; үнэний жинхэнэ утга нь үнэнийг 
туулснаар гарч ирдэг. Тиймээс зөвхөн үнэнийг туулах үедээ чи 
үүнийг ойлгож чадна, тэр цагт л чи далд хэсгүүдийг нь ухаарч чадна. 
Туршлагаа гүнзгийрүүлэх нь үнэний далд утгыг ухаарах, мөн чанарыг 
нь ойлгох цорын ганц зам юм. Тиймээс үнэнтэй байхад чи хаа ч хүрж 
чадах боловч дотор чинь үнэн байхгүй бол шашны хүмүүс байтугай, 
гэр бүлийн гишүүдээ ч итгүүлэх гэж оролдох талаар бодох хэрэггүй. 
Үнэн байхгүй бол чи будрах цасан ширхэгтэй л адил байх болно, харин 
үнэнтэй бол аз жаргалтай, эрх чөлөөтэй байж чадах бөгөөд хэн ч чам 
руу дайрч чадахгүй. Онол хэр баттай байх нь хамаагүй, үнэнийг даван 
гарч чадахгүй. Үнэнтэй байхад дэлхийг ч хөдөлгөж, уулс хийгээд 
тэнгис далайг ч нүүлгэж болно, харин үнэн дутмаг бол хотын бат бэх 
хана хэрэм өтөнд идэгдэж юу ч үгүй болоход хүрнэ. Энэ бол илэрхий 
бодит байдал.

Үг нь махбодоор илэрсэн номын “Та нар
үнэнийг ойлгомогцоо хэрэгжүүлэх ёстой”-оос эш татав

Яагаад ихэнх хүн Бурханы үгийг уншихад ихээхэн чармайлт 
зарцуулсан мөртөө мэдлэг төдийхөн л эзэмшиж, бодитой замын 
талаар дараа нь юу ч хэлж чаддаггүй юм бэ? Мэдлэг эзэмших гэдэг 
үнэнийг эзэмшихтэй дүйцнэ гэж чи боддог уу? Энэ чинь төөрөлдсөн 
үзэл бодол биш үү? Чи далайн эрэг дээрх элсний ширхгүүд мэт их 
мэдлэгийг ярьж чаддаг боловч тэдгээрийн аль нь ч ямар нэг бодитой 
замыг агуулдаггүй. Үүгээрээ чи хүмүүсийг хуурч байгаа биш үү? Чи 
бодит баталгаагүй хоосон шоу хийж байгаа бус уу? Энэ бүх зан авир 
хүмүүст хортой! Онол хэдий чинээ өндөр байна, төдий чинээ бодит 
байдлаас хол, хүмүүсийг бодит байдалд аваачих чадваргүй байдаг; 
онол хэдий чинээ өндөр байна, төдий чинээ чамайг Бурханыг тэрсэлж, 
эсэргүүцдэг болгодог. Хамгийн өндөр дээд онолуудыг үнэт эрдэнэс 
мэт бүү үз; эдгээр нь хор хөнөөлтэй агаад ямар ч хэрэггүй! Зарим хүн 
хамгийн дээд онолуудыг ярьж чаддаг байж болно—гэхдээ эдгээрт ямар 
ч бодит байдал агуулагддаггүй, учир нь энэ хүмүүс тэдгээрийг биечлэн 
мэдрээгүй, иймээс тэдэнд хэрэгжүүлэх зам байдаггүй. Ийм хүмүүс 

хүнийг зөв замд аваачих чадваргүй бөгөөд хүмүүсийг замаа алдахад 
л хүргэнэ. Энэ нь хүмүүст хортой биш үү? Хамгийн наад зах нь чи 
тэдний өнөөгийн бэрхшээлийг шийдвэрлэж, оролтод хүрэх боломж 
олгох чадвартай байх ёстой; үүнийг л зориулалт гэж үзэх бөгөөд 
ингэснээр л чи Бурханы төлөө ажиллахад тэнцэнэ. Сүржин, гоёмсог 
үгийг үргэлж бүү ярь, олон зохимжгүй хэрэгжүүлэлтээрээ хүмүүсийг 
хүлж, өөрийг чинь дуулгавартай дагахад бүү хүргэ. Ингэх нь ямар ч 
үр нөлөөгүй бөгөөд хүмүүсийн төөрөгдлийг л ихэсгэнэ. Хүмүүсийг 
ийм байдлаар удирдах нь олон сургаал л бий болгож, тэдийг чамд 
дургүй болгоно. Энэ нь хүний дутагдал бөгөөд үнэхээр ичгэвтэр. 
Тиймээс бодитоор оршин байгаа асуудлын талаар илүү их ярь. Бусад 
хүний туршлагад хувийн өмч мэт хандаж, бусдаар бахдуулахын тулд 
үүнийг бүү дурд; чи өөрийн гэсэн гарах гарцаа хайх ёстой. Энэ бол 
хүн бүрийн хэрэгжүүлэх ёстой зүйл юм.

Нөхөрлөдөг зүйл чинь хүмүүст алхах зам өгч чаддаг бол чамд 
бодит байдал байгаатай адилхан. Чи юу ч хэллээ гэсэн хүмүүсийг 
хэрэгжүүлэлт рүү аваачиж, тэд бүгдэд дагаж болох замыг нь өгөх 
ёстой. Хүмүүст зөвхөн мэдлэгтэй байх боломж бүү олго, илүү чухал 
нь алхах замтай байх явдал юм. Бурханд итгэхийн тулд хүмүүс 
Өөрийнхөө ажлаар Бурханы хөтөлдөг замаар алхах ёстой. Өөрөөр 
хэлбэл, Бурханд итгэх үйл явц нь Ариун Сүнсний хөтөлдөг замаар 
алхах үйл явц юм. Иймд чи юу ч болж байсан алхаж болох замтай 
байж, Бурханаар төгс болгуулах замд хөл тавих ёстой. Хэтэрхий хол 
бүү хоцор, мөн хэтэрхий олон зүйлд бүү анхаар. Чи Бурханы хөтөлдөг 
замаар саатал үүсгэлгүй алхаж чадах л юм бол Ариун Сүнсний ажлыг 
хүлээн авч, орох замтай болно. Үүнийг л Бурханы санаа зорилгод 
нийцэж, хүний үүргийг биелүүлж байна гэж тооцдог.

Үг нь махбодоор илэрсэн номын
“Бодит байдалд илүү анхаар”-аас эш татав

Хэрэв хүмүүсийн бодит амьдрал дээр тулгарч байгаа асуудал 
нь амийн оролттой хамааралтай байвал тэдгээр нь Бурханы үгтэй 
хамааралтай бөгөөд Бурханы үгийг ашиглан шийдвэрлэх ёстой; түүнчлэн 
хүмүүс Бурханы үгийг ойлгож, тэдгээр асуудлыг шийдвэрлэхдээ 

тохирох, зөв Бурханы үгийг ашиглах ёстой. Тэдгээрийг хэрхэн 
шийдвэрлэж болох вэ? Бурханы үгээс шаардлага, стандарт, зарчмуудыг 
нь төдийгүй Бурхан асуудлыг хэрхэн тодорхойлдог, холбогдох ямар 
шаардлагыг тавьдаг, асуудлын талаар тусгай, дэлгэрэнгүй тайлбар 
байгаа эсэхийг олсноор шийдвэрлэдэг. Хэрэв Бурханы үгэнд энэ талаар 
зөвхөн ерөнхий утгаар нь ярьсан байвал чи тэдгээрийг бодолцож үзэх 
хэрэгтэй, тэдгээрийн утга учир нь чиний өөрийн чинь бодолд буухгүй 
байвал нөхөрлөх өөр нэгнийг олох юм уу цуглаан дээр нөхөрлө. 
Үүргээ гүйцэтгэх явцдаа бодож, эрж хайж, гэгээрэл, гэрэлтүүлэлтийг 
олж авч, асуудлын мөн чанарыг аажмаар ойлгон авч, эцэст нь Бурханы 
үгийн зарчимд үндэслэн орсноор энэ талбар дахь бэрхшээл чинь 
шийдвэрлэгдэнэ.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (1)”-аас эш татав

Өөрийгөө амиар зэвсэглэх үедээ чи Бурханы үгийг идэж, уухад 
анхаарах ёстой, мөн Бурханы талаарх мэдлэг, хүний амьдралын 
талаарх үзэл бодол, ялангуяа эцсийн өдрүүдэд Бурханы хийсэн ажлын 
талаарх мэдлэгээ ярьж чаддаг байх ёстой. Чи амийг эрэлхийлдэг тул 
өөрийгөө эдгээр зүйлээр зэвсэглэх ёстой. Бурханы үгийг идэж, уух 
үедээ өөрийнхөө бодит байр байдлыг тэдгээртэй харьцуулах ёстой. 
Өөрөөр хэлбэл, бодит туршлагынхаа явцад өөрийнхөө дутагдлыг олж 
илрүүлэх үедээ чи хэрэгжүүлэх замыг олж, буруу сэдэл болон үзлээ 
орхих чадвартай байх ёстой. Энэ тухайд чи үргэлж чармайж, эдгээрийг 
биелүүлэхэд зүрх сэтгэлээ зориулдаг бол дагах замтай байх бөгөөд 
чамд хоосон санагдахгүй, тийнхүү чи хэвийн байдлаа хадгалж чадна. 
Тэр үед л чи өөрийнхөө аминд ачаа үүрдэг, итгэлтэй нэгэн байх болно. 
Бурханы үгийг уншсаныхаа дараа зарим хүн яагаад хэрэгжүүлж 
чаддаггүй юм бэ? Тэд хамгийн чухал зүйлийг ухаарч чаддаггүйгээс 
болдог бус уу? Тэд амийг ноцтой авч үздэггүйгээс болдог бус уу? 
Тэд гол чухал зүйлсийг ухаарч чаддаггүй, хэрэгжүүлэх ямар ч замгүй 
байдгийн шалтгаан нь Бурханы үгийг унших үедээ тэдгээрийг 
өөрсдийнхөө байдалтай харьцуулж чаддаггүйгээс, мөн өөрсдийн байр 
байдлыг захирч чаддаггүйгээс болдог. Зарим хүн: “Би Бурханы үгийг 

уншаад, өөрийнхөө байдалтай харьцуулсан, бас завхарсан, хэв чанар 
муутай гэдгээ мэддэг ч Бурханы хүслийг хангалуун байлгах чадваргүй” 
гэж хэлдэг. Чи хамгийн өнгөц хэсгийг л харсан; махан биеийн зугаа 
цэнгэлийг хэрхэн хойш тавих, өөрийгөө зөвтгөдгөө хэрхэн болих, 
өөрийгөө хэрхэн өөрчлөх, эдгээр зүйлд хэрхэн орох, хэв чанараа 
хэрхэн сайжруулах, аль талаас эхлэх зэрэг чиний мэддэггүй олон бодит 
зүйл бий. Чи ердөө цөөн хэдэн өнгөцхөн зүйлийг л ухаардаг бөгөөд 
үнэхээр их завхарсан гэдгээ л мэддэг. Ах эгч нартайгаа уулзах үедээ 
чи хэр их завхарсан гэдгээ л ярьдаг ба өөрийгөө мэддэг, өөрийнхөө 
аминд асар их ачаа үүрсэн мэт санагддаг. Үнэндээ завхарсан зан чанар 
чинь өөрчлөгдөөгүй бөгөөд хэрэгжүүлэх замыг олоогүй гэдгийг чинь 
энэ нь баталдаг. Хэрвээ чи чуулган удирдаж байгаа бол ах эгч нарын 
байр байдлыг ойлгож, зааж өгч чаддаг байх ёстой. Ердөө “Хүмүүс та 
нар дуулгаваргүй, хоцрогдмол юм!” гэж хэлбэл болох уу? Үгүй, чи 
дуулгаваргүй, хоцрогдмол байдал нь яаж илэрч байгааг онцгойлон 
хэлэх ёстой. Тэдний дуулгаваргүй байдал, дуулгаваргүй зан авир, 
сатанлаг зан чанарын талаар ярих ёстой бөгөөд өөрийн үгэн дэх 
үнэнд тэднийг бүрэн үнэмшүүлэхүйц байдлаар эдгээр зүйлийг ярих 
ёстой. Санаагаа хэлэхийн тулд баримт болон жишээ ашигла, тэрслүү 
зан авираас яг яаж ангижирч болох талаар тэдэнд хэлж, хэрэгжүүлэх 
замыг зааж үзүүл—хүмүүсийг ингэж үнэмшүүлдэг. Ингэдэг хүмүүс л 
бусдыг удирдах чадвартай; тэд л үнэний бодит байдлыг эзэмшдэг.

Үг нь махбодоор илэрсэн номын “Хэрэгжүүлэлт (7)”-оос эш татав

Чамд асуудал тохиолдох үед чи сийрэг ухаантай, зөв хандлагатай 
байх ёстой, мөн сонголт хийх ёстой. Асуудал шийдвэрлэхийн тулд 
та нар үнэнийг ашиглаж сурах ёстой. Ердийн үед, зарим үнэнийг 
ойлгохын хэрэг юу вэ? Энэ нь зүгээр л гэдсийг чинь цатгахын төлөө 
байдаг юм биш, бас ердөө л чамайг хэлэх юмтай байлгахын төлөө, эсвэл 
бусдын асуудлыг шийдвэрлэхийн төлөө ч байдаг юм биш. Хамгийн 
чухал нь тэдгээр нь өөрийн чинь асуудал, бэрхшээлийг шийдвэрлэхэд 
хэрэглэгддэг—өөрийнхөө бэрхшээлийг шийдвэрлэснийхээ дараа л 
чи бусдын бэрхшээлийг шийдвэрлэж чадна. Петрийг яагаад үр жимс 
гэж хэлдэг вэ? Яагаад гэвэл үнэ цэнтэй зүйлс, төгс болгууштай зүйлс 

түүнд байсан; тэр үнэнийг эрж хайхаар шийдсэн, хүсэл зориг нь 
гуйвшгүй байсан; мөн эрүүл ухаантай, зовлон бэрхшээлийг амсахад 
бэлэн, зүрх сэтгэлдээ үнэнийг хайрладаг байсан бөгөөд тохиолдсон 
зүйлийг зүгээр өнгөрүүлдэггүй байсан. Эдгээр нь бүгд давуу тал юм. 
Хэрвээ чамд эдгээр давуу талын аль нь ч байдаггүй бол асуудал гарна 
гэсэн үг. Чи туршлагажих чадваргүй, ямар ч туршлагагүй, бусдын 
бэрхшээлийг шийдвэрлэж чадахгүй. Яагаад гэвэл, чи хэрхэн орохоо 
мэддэггүй. Аливаа зүйл чамд тохиолдоход чи будилж самгарддаг; 
тэгээд сэтгэлээр унаж, уйлж, сөрөг болж, зугтдаг бөгөөд юу ч хийсэн 
зөв зохицуулж чаддаггүй.

Эцсийн өдрүүдийн Христийн ярианы тэмдэглэл номын
“Будилж төөрөлдсөн хүмүүс аврагдаж чадахгүй”-ээс эш татав

Үнэний талаарх ойлголт чинь та нарын нөхцөл байдалтай нийлж 
байна уу? Бодит амьдрал дээр аль үнэн нь чамтай учирсан хүмүүс, 
юмс болон зүйлстэй холбоотой байгааг чи эхлээд бодох ёстой; эдгээр 
үнэний дундаас л чи Бурханы хүслийг олж, өөртөө тулгарсан зүйлийг 
Түүний хүсэлтэй холбож чадах юм. Үнэний аль тал нь чамд учирсан 
зүйлстэй холбоотой болохыг мэдэлгүйгээр шууд Бурханы хүслийг 
хайхаар явбал энэ нь нэлээд муйхар арга бөгөөд үр дүнд хүрч чадахгүй. 
Хэрэв чи үнэнийг хайж, Бурханы хүслийг ойлгохыг хүсэж байгаа 
бол эхлээд чамд ямар зүйлс тохиолдсон болон тэдгээр нь үнэний 
ямар талтай холбоотой болохыг харж, чиний туулж амссан зүйлтэй 
холбоотой үнэнийг Бурханы үгээс хайх хэрэгтэй. Дараа нь чи өөртөө 
тохирох хэрэгжүүлэлтийн замыг тэрхүү үнэнээс хайна; ийм байдлаар 
чи Бурханы хүслийн талаар шууд бусаар ойлгож чадна. Үнэнийг хайж, 
хэрэгжүүлэх нь эргэцүүлж бодолгүй шууд л нэг сургаалыг хэрэглэх, 
эсвэл нэг хэв загварыг дагах явдал биш юм. Үнэн бол нэгэн хэвийн 
зүйл ч биш, хууль ч биш. Энэ нь үхмэл биш—энэ бол амь, энэ бол 
амьд зүйл бөгөөд бүтээлийн дагах ёстой дүрэм, хүний өөрийнхөө 
амьдралд байлгах ёстой дүрэм юм. Энэ бол амссан туршлагаараа улам 
сайн ойлгох ёстой зүйл билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав



1159

94. Асуудлыг шийдвэрлэхэд үнэнийг ашиглах зарчмууд

Үнэнийг хэрэгжүүлж, ойлгохыг хүсвэл эн түрүүнд өөрт тулгарсан 
бэрхшээл, эргэн тойронд чинь болдог зүйлсийн мөн чанарыг ойлгож, 
эдгээр хэрэг явдалд ямар асуудал байгааг, тэдгээр нь үнэний ямар талд 
хамаатайг ойлгох ёстой. Чи эдгээр зүйлийг эрж хайх ёстой ба дараа нь 
бодит бэрхшээлдээ үндэслэн үнэнийг эрж хайх ёстой. Тийм маягаар 
чи аажмаар туршлагатай болж, өөрт чинь тохиолддог бүх зүйлээс 
Бурханы гарыг харж, мөн Түүний хийхийг хүсдэг зүйл, чамд гаргахыг 
хүсдэг үр дүнг харж чадна. Чи өөрт тохиолддог юуг ч Бурханд итгэх 
итгэл болон үнэнтэй холбоотой гэж хэзээ ч бодолгүй, “Би үүнийг 
зохицуулдаг өөрийн гэсэн аргатай; надад үнэн болон Бурханы үг 
хэрэггүй. Цуглаанд оролцох, Бурханы үгийг унших юм уу үүргээ 
гүйцэтгэх үедээ би үнэн болон Бурханы үгтэй өөрийгөө харьцуулан 
шалгана” гэж өөртөө хэлдэг байж магадгүй. Гэр бүл, ажил, гэрлэлт, 
ирээдүйтэй чинь холбоотой, амьдралд чинь тохиолддог өдөр тутмын 
зүйлс, энэ мэт янз бүрийн зүйл үнэнтэй ямар ч холбоогүй гэж бодон, 
эдгээрийг хүний арга барил ашиглан шийдвэрлэдэг бол, хэрэв ийм 
маягаар туулдаг бол чи үнэнийг хэзээ ч олж авахгүй; Бурхан чамд 
яг юу хийхийг хүсдэгийг, эсвэл Бурханы хүрэхээр хүсдэг үр дүн юу 
болохыг чи хэзээ ч ойлгохгүй.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Үүргээ биелүүлж байхдаа асуудал илрүүлбэл шийдвэрлэх ёстой. 
Шийдвэрлэгдээгүй асуудал үүрд үлдэж, цагийн эрхээр хүндрэх 
болно. Хүндэрнэ гэдгээр Би юуг хэлээд байна вэ? Шийдвэрлэхгүй 
бол асуудал чинь чиний байдалд нөлөөлж, бас бусад хүнд ч мөн 
нөлөөлнө гэж би хэлээд байна. Цаг хугацаа өнгөрөхийн хэрээр асуудал 
чинь үүргээ сайн биелүүлж, үнэнийг ойлгож, Бурханы өмнө очиход 
саад болно. Эдгээр нь бүгд асуудал, тийм биз дээ? Энэ бол ялихгүй 
биш, ноцтой асуудал. Хүний гомдол, хорсол, Бурханы талаарх ташаа 
ойлголт, Бурханы гэр бүлийн талаарх буруу ойлголт, бусдын талаарх 
өрөөсгөл үзэл, хүмүүсээс холдож хөндийрөх зэрэг эдгээр зүйл цагийн 
эрхээр сэтгэлд улам бүр хуримтлагдахаар ямар үр дагавар гарах вэ? 

Эдгээр нь чамайг үнэн-бодит байдалд орох замд хөтлөх үү, эсвэл муу 
хүний замд хөтлөх үү? Тэр зам дээр чи улам бүр дээрдэх уу, улам 
бүр дордох уу? (Улам бүр дордоно.) Хэр их дордох вэ? Эдгээр зүйл 
хүний дотор удаан хугацаанд хуримтлагдах үед итгэл нь аажмаар үгүй 
болдог. Тэдний энэ итгэл гэгч нь үгүй болоход, урам зориг нь ч мохдог. 
Урам зориггүй болмогц үүргээ биелүүлэх эрч хүч, сэтгэлийн тэнхээ нь 
улам бүр багасдаг биш үү? Тэд Бурханд итгэхийн баяр хөөрийг мэдрэх 
чадваргүй болж, үүргээ гүйцэтгэж байхдаа Түүний ерөөлийг ч мэдэрч 
чаддаггүй. Тийм болохоор тэд сэтгэлийн хат гаргаж чадалгүй гомдол, 
сөрөг байдал, үзэл, ташаа ойлголтод автаж, захирагддаг. Тэд иймэрхүү 
зүйл дотор амьдарч, эдгээрт автаж, захирагдаж байхдаа үүргээ 
гүйцэтгэхдээ гагцхүү хүчилж, тэвчиж, оромдож л чаддаг. Хийдэг 
бүх зүйлдээ мэрийлт, биеэ барих чадвартаа найдах ёстой байдаг. Тэд 
Бурханы удирдамж, ерөөлийг олж харж чаддаггүй. Тэгээд дараа нь 
юу болдог вэ? Тэд үүргээ яаж ч гүйцэтгээд зарчмыг олж чаддаггүй. 
Цаашдаа тэд улам бүр будилж, урагшлах замаа мэдэхээ байгаад үүргээ 
биелүүлэх бүх урам зориг нь алдардаг.

Эцсийн өдрүүдийн Христийн ярианы тэмдэглэл номын
“Хүн төрхтэй байхын тулд үүргээ бүхий л зүрх, санаа,

сэтгэлээрээ зохистой биелүүлэх шаардлагатай”-аас эш татав

Хүмүүс завхарсан зан чанар илчилдэг. Энэ бол баримт. Үүнээс 
хэн ч зайлсхийж, ангижирч чаддаггүй. Тэд энэ баримттай нүүр тулах 
ёстой. Яагаад тийм байдаг вэ? “Би байнга завхарсан зан чанараа 
илчилж байна. Үүнийг хэзээ ч өөрчилж чадахгүй нь. Хийх юм юу 
байгаа юм бэ? Би зүгээр л ийм юм уу? Бурхан надад дургүйлхэж, 
намайг үзэн яддаг болов уу?” гэж зарим нь хэлдэг. Ийм хандлага 
зөв үү? Ийм сэтгэхүй зөв үү? Хүмүүс завхарсан зан чанартай байдаг 
бөгөөд завхарсан зан чанараа үргэлж илчилдэг байлаа гээд өнгөрсөн, 
засаршгүй гэсэн үг биш. Хүмүүс үе үе завхарсан зан чанар илчилдэг нь 
тэдний амийг Сатаны завхарсан зан чанар хянадаг, тэдний мөн чанар нь 
Сатаны мөн чанар гэдгийг нотолдог. Хүмүүс энэ баримтыг зөвшөөрч, 
хүлээн авах учиртай. Хүний уг мөн чанар, Бурханы мөн чанар 
хоорондоо ялгаатай. Энэ баримтыг хүлээн зөвшөөрснийхөө дараа 

тэд яах учиртай вэ? Хүмүүс завхарсан зан чанар цухалзуулах үедээ, 
махан биеийн таашаалд умбаж, Бурханаас хөндийрөх үедээ, эсвэл 
Бурхан өөрсдийнх нь санаанд нийцэхгүй байдлаар ажиллаж, сэтгэлд 
нь гомдол төрөх үед энэ бол асуудал, завхарсан зан чанар, Бурханы 
эсрэг тэрслэлт, Бурханыг эсэргүүцэх эсэргүүцэл гэдгийг, үнэнтэй 
нийцдэггүй, Бурханы эсрэг хараал гэдгийг даруйхан мэдэж авах ёстой. 
Хүмүүс эдгээр зүйлийг ухаарах үедээ гомдоллож, сөрөг, идэвхгүй 
болох ёсгүй, сэтгэлээр унах бүр ч ёсгүй. Харин тэд өөрсдийгөө илүү 
гүн гүнзгий эргэцүүлж, мэдэх чадвартай болох ёстой. Үүнээс гадна тэд 
идэвх санаачилгатайгаар Бурханы өмнө очих чадвартай болох учиртай 
бөгөөд идэвхгүй байх ёсгүй. Тэд Бурханы зэмлэл, сахилгажуулалтыг 
эрж хайж, хүлээн зөвшөөрөхийн тулд өөрсдийн санаачилгаар Бурханы 
өмнө очиж, өөрсдийн байдлыг даруйхан эргүүлээд үнэн болон 
Бурханы үгийн дагуу хэрэгжүүлэх чадвартай, зарчмын дагуу үйлдэж 
чаддаг болох ёстой. Ийм маягаар чиний Бурхантай харилцах харилцаа, 
мөн чиний дотоод байдал улам бүр хэвийн болно. Чи завхарсан зан 
чанар, завхралын мөн чанар болон Сатаны янз бүрийн үзэшгүй 
муухай байдлыг улам бүр тодорхой таньж чаддаг болно. Тэгээд 
“Сатан надад саад болж байсан”, “Сатан надад ийм санаа өгсөн” гэх 
тийм мунхаг, томоогүй үг хэлэхээ болино. Оронд нь чи завхарсан 
зан чанар, Бурханыг хүмүүс эсэргүүцдэгийн мөн чанар, Сатаны мөн 
чанарын талаар оновчтой мэдлэгтэй болно. Чи эдгээр зүйлд хандах 
илүү оновчтой арга замтай болж, эдгээр зүйл чамайг боогдуулахгүй. 
Бага зэрэг завхарсан зан чанараа илчилж, гэм буруу үйлдэж, үүргээ 
хааш яаш хийсэн үедээ, аль эсвэл өөрийн мэдэлгүй үргэлж идэвхгүй, 
сөрөг байдалд орох үедээ чи сул дорой болж, Бурханд болон Бурханы 
авралд итгэл алдрахгүй. Чи тийм нөхцөлд амьдрахын оронд завхарсан 
зан чанартайгаа зөвөөр нүүр тулж, хэвийн сүнслэг амьдралаар 
амьдарч чадах бөгөөд завхарсан зан чанар чинь илчлэгдэх үед үүнийг 
шуурхайлан эргүүлж, даруйхан Бурханы өмнө амьдарч, Бурханы 
сахилгажуулалт, зэмлэлийг эрж хайх чадвартай байх болно. Чи өөрийн 
завхарсан зан чанар, Сатаны мөн чанар, янз бүрийн сөрөг, идэвхгүй 
байдалд хянуулахгүй, харин үнэний эрэл, авралд итгэх итгэл, Бурханы 
шүүлт, гэсгээлт, сахилгажуулалт, зэмлэлийг хүлээн зөвшөөрөх итгэл 

чинь нэмэгдэнэ. Энэ маягаар хүмүүс эрх чөлөөтэй амьдрах бус уу? 
Энэ бол үнэнийг хэрэгжүүлж олж авах зам төдийгүй авралын зам 
юм. Завхарсан зан чанар хүмүүсийн гүнд үндэслэсэн байдаг. Сатаны 
мөн чанар болон уг чанар тэдний бодол, ааш авир, сэтгэлгээг хянадаг. 
Гэвч үнэн, Бурханы ажил болон авралын дэргэд үүний алинд ч санаа 
зоволтгүй бөгөөд энэ нь ямар ч бэрхшээл үүсгэдэггүй. Хүмүүст 
өөрсдийн завхарсан зан чанар, тулгарсан асуудал, хязгаарлалтаас 
үл хамааран явж болох зам бий. Эдгээрийг шийдвэрлэх арга байдаг 
бөгөөд эдгээрийг шийдвэрлэхтэй холбогдох үнэн гэж бий. Иймээс 
тэдэнд аврагдах найдвар байгаа бус уу?

Бурханы нөхөрлөлөөс эш татав

95. Бусдыг Бурханы өмнө аваачих зарчмууд
(1) Бүх хэрэг явдал дээр Бурханыг дуулгавартай дагаж, Түүнийг 

агуу гэж өргөмжлөх шаардлагатай. Бурханаас эмээж, муугаас зайлдаг 
хүн болж, үүргээ гүйцэтгэж, Түүний шаардсанаар Түүнд үйлчил;

(2) Бурханы ажилд гэрчлэл хийж сурах, Сатан хүмүүсийг хэрхэн 
завхруулдаг, Бурхан тэднийг хэрхэн авардгийг бусдад харуулах 
шаардлагатай, ингэснээр тэд Бурхан руу үнэхээр буцан очих 
боломжтой;

(3) Асуудлыг шийдвэрлэхдээ үнэнийг ашиглаж дадах шаардлагатай 
бөгөөд энэ нь хүнийг үнэний талаар ойлгож, жинхэнээсээ гэмшихэд 
хүргэдэг болохоор бүгд Бурханы өмнө дуулгавартай байж, Түүнд 
шүтэн мөргөж болох юм;

(4) Бурханы үгийг идэж ууж, Бурханы шүүлт, гэсгээлтийг 
туулахад бусдыг хөтлөх шаардлагатай, ингэснээр тэд Бурханы ариун, 
зөвт байдлыг мэдэж, Түүнийг үүрд магтана.

Холбогдох Бурханы үг:

Хүмүүс Бурханаар бүтээгдсэн, Бурханд шүтэн мөргөх учиртай 
боловч үнэндээ Бурханаас нүүр буруулж, оронд нь Сатаныг шүтжээ. 
Тэгээд Сатан хүний зүрх сэтгэл дэх шүтээн болов. Ийнхүү Бурхан 
хүний зүрх сэтгэл дэх байр сууриа алдсан, өөрөөр хэлбэл, Тэр хүнийг 

бүтээснийхээ утга учрыг алдсан. Тиймээс хүнийг бүтээснийхээ утга 
учрыг сэргээхийн тулд Тэр хүний анхдагч төрхийг сэргээж, хүнийг 
завхарсан зан чанараас нь ангижруулах ёстой. Хүмүүсийг Сатанаас 
буцаан авахын тулд Тэр тэднийг нүглээс аврах ёстой. Ийм маягаар 
л Бурхан тэдний анхдагч төрх болон чиг үүргийг аажмаар сэргээж, 
Өөрийн хаанчлалыг сэргээж чадна. Дуулгаваргүй хөвгүүдийн эцсийн 
сүйрэл нь ч бас, хүмүүсийг Бурханд илүү их шүтэн мөргүүлж, газар 
дээр илүү сайхан амьдруулахын төлөө хийгдэнэ. Бурхан хүмүүсийг 
бүтээсэн тул Тэр хүнийг Өөртөө шүтэн мөргүүлнэ; Тэрээр хүний 
анхдагч чиг үүргийг сэргээхийг хүсдэг тул ямар ч хольцгүйгээр бүрэн 
сэргээнэ. Өөрийн эрх мэдлийг сэргээнэ гэдэг нь хүнийг Өөртөө шүтэн 
мөргүүлж, Өөртөө дуулгавартай байлгана гэсэн үг юм; мөн Бурхан 
хүмүүсийг Өөрөөсөө үүдэн амьдруулж, дайснаа Өөрийн эрх мэдлээр 
сүйрүүлнэ гэсэн утгатай. Бас Бурхан, хэний ч эсэргүүцэлгүйгээр 
Өөрийнхөө бүхий л зүйлийг хүмүүсийн дунд үлдээнэ гэсэн үг юм. 
Бурханы байгуулахыг хүсдэг хаанчлал бол Түүний Өөрийн хаанчлал 
билээ. Түүний хүсдэг хүн төрөлхтөн бол Түүнд шүтэн мөргөдөг, 
Түүнийг бүрэн дуулгавартай дагадаг, Түүний алдар сууг илтгэдэг 
хүмүүс юм. Хэрвээ Бурхан завхарсан хүн төрөлхтнийг аврахгүй 
бол хүнийг бүтээснийх нь утга учир алдагдана; Тэрээр хүмүүсийн 
дунд ямар ч эрх мэдэлгүй байж, Түүний хаанчлал газар дээр оршин 
тогтнож чадахаа болино. Хэрвээ Бурхан, Өөрт нь дуулгаваргүй байдаг 
дайснуудаа устгахгүй бол бүрэн алдар суугаа олж авч чадахгүй, газар 
дээр хаанчлалаа байгуулж ч чадахгүй. Хүн төрөлхтний дундаас Өөрт 
нь дуулгаваргүй хүмүүсийг бүрмөсөн устгаж, бүрэн төгс болгуулсан 
хүмүүсийг амралтад аваачих нь Түүний ажил дууссаны тэмдэг, 
Түүний агуу амжилтын тэмдэг байх болно. Хүмүүс анхдагч төрхөө 
сэргээж, тус тусын үүргийг гүйцэтгэж, өөрсдийн зүй ёсны байр 
суурийг хадгалж, Бурханы бүх зохицуулалтад захирагдаж чаддаг 
байх үед Бурхан, Өөрт нь шүтэн мөргөдөг бүлэг хүмүүсийг газар дээр 
олж авсан байх бөгөөд Өөрт нь шүтэн мөргөдөг хаанчлалыг ч газар 
дээр байгуулсан байх болно. Тэр газар дээр мөнхөд ялж, Түүнийг 
эсэргүүцдэг хүмүүс үүрд мөхнө. Энэ нь хүн төрөлхтнийг бүтээсэн 
Түүний анхдагч санаа зорилгыг сэргээнэ; энэ нь бүх зүйлийг бүтээсэн 

Түүний санаа зорилгыг сэргээж, газар дээрх, бүх зүйлийн дундах, 
дайснуудынх нь дундах Түүний эрх мэдлийг сэргээнэ. Эдгээр нь 
Түүний бүрэн ялалтын бэлгэ тэмдэг байх болно. Тэр үеэс хойш хүн 
төрөлхтөн амралтад орж, зөв зам дээрх амьдралыг эхлүүлнэ. Бурхан 
ч бас хүнтэй хамт мөнхийн амралтад орж, Бурхан, хүн хоёрын 
хуваалцдаг мөнхийн амьдралыг эхлүүлнэ. Газар дээрх бузар булай 
болон дуулгаваргүй байдал алга болж, бүхий л уйлаан ч бас үгүй 
болж, энэ дэлхий дээр Бурханыг эсэргүүцдэг бүхэн оршин тогтнохоо 
больсон байх болно. Бурхан болон Түүний аварсан хүмүүс л үлдэнэ; 
Түүний бүтээл л үлдэнэ.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

Одоо чи юуг эрэлхийлэх ёстой вэ? Чи Бурханы ажлыг гэрчлэх 
чадвартай эсэх, Бурханы гэрчлэл болон илрэл болж чадах эсэх, 
Бурханаар ашиглуулахад тохирох эсэх—эдгээр нь чиний эрж хайх 
ёстой зүйлс юм. Бурхан яг хэр их ажил чамд хийсэн бэ? Хэр ихийг 
чи харж, хэр их нь чамд хүрсэн бэ? Хэр ихийг чи туулж, амссан бэ? 
Бурхан чамайг туршиж, чамтай харьцаж, чамайг сахилгажуулж байсан 
эсэхээс үл хамааран Түүний үйлдэл, ажил чам дээр хэрэгжиж ирсэн. 
Гэвч Бурханд итгэгч бөгөөд Бурханаар төгс болгуулахыг эрэлхийлэхэд 
бэлэн хүний хувьд чи бодитой туршлага дээрээ үндэслэн Бурханы 
ажлыг гэрчилж чаддаг уу? Чи бодитой туршлагаараа Бурханы үгийг 
амьдран харуулж чаддаг уу? Чи бодитой туршлагаараа дамжуулан 
бусдыг хангаж, Бурханы ажлыг гэрчлэхэд бүхий л амьдралаа 
зарлагадаж чаддаг уу? Бурханы ажилд гэрчлэл хийхдээ чи туршлага, 
мэдлэг, төлсөн төлөөсөндөө найдах ёстой. Ингэж байж л Түүний 
хүслийг гүйцэлдүүлж чадна. Чи Бурханы ажилд гэрчлэл хийдэг 
хүн мөн үү? Чамд ийм эрмэлзэл бий юу? Хэрэв чи Түүний нэрийг, 
цаашлаад Түүний ажлыг гэрчилж чаддаг, Өөрийнхөө хүмүүсээс 
Түүний шаарддаг дүр төрхийг амьдран харуулж чаддаг бол чи 
Бурханыг гэрчлэгч мөн билээ. Чи Бурханд яг хэрхэн гэрчлэл хийдэг 
вэ? Бурханы үгийг амьдран харуулахаар эрж хайж, тэмүүлэн, өөрийн 
үгээр гэрчлэл хийж, хүмүүст Түүний ажлыг мэдүүлж, Түүний 

үйлдлийг харуулснаараа үүнийг хийдэг. Хэрэв чи энэ бүхнийг үнэхээр 
эрж хайвал, Бурхан чамайг төгс болгоно. Хэрэв чи зөвхөн Бурханаар 
төгс болгуулж, эцэс төгсгөлд нь ерөөгдөхийн төлөө л эрж хайдаг 
бол Бурханд итгэх итгэлийн чинь харах өнцөг цэвэр биш байна. 
Чи, Бурханы үйл хэргийг бодит амьдрал дээр хэрхэн харахыг, чамд 
хүслээ илчлэх үед нь Түүнийг хэрхэн сэтгэл хангалуун байлгахыг 
эрэлхийлэх ёстой; Түүний гайхалтай байдал, мэргэн ухааныг хэрхэн 
гэрчлэхийг, Тэр яаж чамайг сахилгажуулж, чамтай харьцдагийг хэрхэн 
гэрчлэхийг эрэлхийлэх ёстой. Энэ бүхэн нь одоо чиний тунгаан 
бодож байх ёстой зүйл юм. Бурханыг хайрлах хайр чинь гагцхүү төгс 
болгуулсныхаа дараа Бурханы алдрыг хуваалцаж чаддаг байхын төлөө 
юм бол энэ нь бас л хангалтгүй бөгөөд Бурханы шаардлагад нийцэж 
чадахгүй. Чи Бурханы ажилд гэрчлэл хийж, Түүний шаардлагыг 
хангаж, хүмүүс дээр хийсэн Түүний ажлыг бодитойгоор туулж чаддаг 
байх хэрэгтэй. Өвчин, нулимс, гунигийн аль нь ч бай чи энэ бүгдийг 
хэрэгжүүлэлтээрээ туулах ёстой. Эдгээр нь чамайг Бурханыг гэрчилдэг 
нэгэн болгож төгс болгох учиртай юм. Чи одоо яг юунаас болоод 
зовж, төгс болгуулахаар эрж хайдаг вэ? Одоогийн зовлон зүдүүр чинь 
үнэхээр Бурханыг хайрлаж, Түүнийг гэрчлэхийн төлөө байдаг уу? 
Эсвэл энэ нь махан биеийн ерөөл, хэтийн ирээдүй, хувь заяаны чинь 
төлөө байдаг уу? Чи бүх санаа зорилго, сэдэл, эрэлхийлдэг зорилгоо 
залруулах ёстой бөгөөд өөрийн хүсэлд хөтлөгдөж болохгүй. Нэг нь 
ерөөл хүртэж, эрх мэдлээр ноёрхохын тулд төгс болгуулахыг эрж 
хайдаг байхад нөгөө нь Бурханыг сэтгэл хангалуун байлгаж, Бурханы 
ажилд бодитой гэрчлэл хийхийн тулд төгс болгуулахыг эрэлхийлдэг 
бол энэ хоёр эрэл хайгуулын арга замаас чи алийг нь сонгох байсан 
бэ? Хэрэв чи эхнийхийг нь сонгосон бол Бурханы стандартад хүрэхэд 
бас л хэтэрхий хол байх болно. Орчлон ертөнц даяар Миний үйлдлийг 
ил тод мэдэх болно, орчлон ертөнцөд Би Хаан сууна гэж Би нэгэнтээ 
хэлсэн. Нөгөөтээгүүр, та нарт даалгасан зүйл бол гадуур явж Бурханы 
ажилд гэрчлэл хийх болохоос хаад болж, бүхий л орчлон ертөнцөд 
харагдах биш юм. Бурханы үйл хэргээр сансар болон тэнгэр огторгуйг 
дүүргүүл. Хүн бүрд үүнийг харуулж, хүлээн зөвшөөрүүл. Эдгээр 
үгийг Бурханд Өөрт нь хамааруулан хэлсэн бөгөөд хүмүүсийн хийх 

ёстой зүйл бол Бурханы төлөө гэрчлэл хийх билээ.
Үг нь махбодоор илэрсэн номын

“Төгс болгуулах хүмүүс цэвэршүүлэлт туулах ёстой”-оос эш татав

Бурханд гэрчлэл хийхийн тулд кино зураг авах ч бай, магтан 
дуу дуулах ч бай, та нарын одоо дор бүрнээ гүйцэтгэдэг үүрэг хүн 
төрөлхтний хувьд ямар нэг үнэ цэнтэй юу? Эдгээрийн үнэ цэн юунд 
оршдог вэ? Хүмүүсийг Бурханы үгийг уншиж, зөв замаар явахад 
хүргэж, улмаар тэд бүгд бүтээгдсэн зүйлсийн тоонд ордгоо ойлгож, 
бүгд Бүтээгчийн өмнө ирдэгт эдгээрийн үнэ цэн оршдог. Тэдэнд 
ойлгодоггүй олон асуудал байдаг бус уу? Тэд арга мухарддаг бус уу? 
Тэдний сэтгэл эзгүйрдэг бус уу? Тэд сүнслэг дэмжлэггүй амьдарч 
байгаагаа мэдэрдэг бус уу? Тэдэнд амьдрал эцэж цуцмаар санагддаг 
бус уу? Энэ бүгдийн уг язгуур юу вэ? Үүний хариу Бурханы үгэн 
дотор байдаг. Та нар тэдний санаа бодлыг залж, тэднийг Бурханыг эрж 
хайх, зөв замыг эрж хайх, Бүтээгчийг олох, мөн Бүтээгчийн дээд эрх, 
зохицуулалтыг хүлээн авч, дуулгавартай дагаж, ойлгож, мэдэхэд залж 
чиглүүлэх гэсэн үр дүнд хүрэхийн тулд эдгээр үүргийг гүйцэтгэдэг. 
Тэд юун төлөө амьдарч байгаа эсэх, өөрсдийнх нь амьдрал ямар үнэ 
цэн, утга учиртай эсэх, хэрхэн амьдрах учиртай эсэхээ энэ маягаар 
л ойлгоно. Иймээс та нар үүргээ биелүүлэхдээ залбирлаа улам 
эрчимжүүлж, зүтгэл гаргах ёстой. Залхуу биш, мэрийлттэй бай. 
Зарчмын дагуу үйлдэж, хамтдаа илүү ойр ойрхон нөхөрлө. Бурхан 
энэ хүн төрөлхтнийг бүтээмэгц, удирдлагын төлөвлөгөө гэж гарсан. 
Өнгөрсөн хэдэн мянган жилд энэ хүн төрөлхтөн Бүтээгчид гэрчлэл 
хийх ямар ч дорвитой хариуцлага үүрч, даалгавар хүлээгээгүй бөгөөд 
хүн төрөлхтний дунд Бурханы хийсэн ажил харьцангуй нууцлаг, 
энгийн байсан. Харин эцсийн өдрүүдэд байдал өөр болж, та нар 
дорвитой хариуцлага үүрдэг! Энэ нь ямар талаар дорвитой байдаг вэ? 
Бурханы үгийг түгээхээс гадна, бүтээгдсэн хүн бүрд Бүтээгчийн төлөө 
гэрчлэл хийх нь бүр ч чухал байдаг. Түүнчлэн та нар бас Бурханы 
сайн мэдээг сонссон бүтээгдсэн хүн бүрийг Бүтээгчийн өмнө аваачих 
ёстой, тэгснээр тэд Бурхан яагаад хүн төрөлхтнийг бүтээснийг ойлгож, 
бүтээгдсэн хүний хувьд Бүтээгчийн өмнө эргэн ирж, Бүтээгчийн дээд 

эрх, зохицуулалт, зохион байгуулалтыг хүлээн зөвшөөрөх ёстойгоо 
ойлгож болох юм. Ердөө л бүжиг бүжиж, магтан дуу дуулснаар үүнийг 
биелүүлж чадах уу? Ажлын ердөө ганцхан талыг хийх нь хангалтгүй. 
Бүтээгчийн үйл хэрэгт болон Бүтээгчийн дээд эрх, зохицуулалтад 
гэрчлэл хийхийн тулд та нар янз бүрийн арга барил, хэлбэрийг 
ашиглах ёстой. Ингэснээр илүү олон хүнийг Бүтээгчийн өмнө авчирч 
чадах бөгөөд улмаар тэд Бүтээгчийн дээд эрх, зохицуулалтыг хүлээн 
зөвшөөрч, дуулгавартай дагаж болох юм.

Эцсийн өдрүүдийн Христийн ярианы тэмдэглэл номын
“Бүтээгдсэн зүйлийн үүргийг сайн биелүүлснээр л

хүний амьдрал үнэ цэнтэй болдог”-оос эш татав

Бурханы цэвэршүүлэлтийг хэсэг хугацаанд туулаад (үйлчлэл 
үзүүлэгчдийг шалгах шалгалт ба гэсгээлтийн цаг үе) зарим хүн эцэст 
нь “Бурханд итгэх үнэхээр хэцүү!” гэж хэлсэн. Тэд “үнэхээр хэцүү” 
гэдэг үгийг хэрэглэсэн нь Бурханы үйлдлүүдийг ойлгохын аргагүй, 
Бурханы ажил маш их ач холбогдол, үнэ цэнтэй бөгөөд хүн Түүний 
ажлыг эрхэмлэвэл туйлын зохилтой болохыг үнэндээ харуулж байна. 
Намайг тийм их ажил хийсний дараа чи өчүүхэн ч мэдлэг эзэмшээгүй 
байвал Миний ажил үнэ цэнтэй хэвээр байж чадах уу? Энэ нь 
чамайг “Бурханд үйлчлэх үнэхээр хэцүү, Бурханы үйлдлүүд үнэхээр 
гайхалтай, Бурхан үнэхээр мэргэн ухаантай! Бурхан их хайр татам 
юм!” гэж хэлэхэд хүргэнэ. Хэрэв туршлагажих үеийг туулсныхаа дараа 
чи ийм үг хэлж чадаж байвал Бурханы ажлыг олж авсныг чинь энэ 
нотолж байгаа юм. Нэг өдөр хилийн чанадад сайн мэдээ түгээж байхад 
чинь хэн нэгэн чамаас “Чиний Бурханд итгэх итгэл хэр байна?” гэж 
асуувал чи “Бурханы үйлдэл үнэхээр гайхамшигтай!” гэж хэлж чадна. 
Хүмүүс чиний үг бодит туршлагыг илэрхийлж буйг мэдрэх болно. Энэ 
л үнэхээр гэрчлэл хийж буй явдал юм. Бурханы ажил мэргэн ухаанаар 
дүүрэн, Түүний чамд хийсэн ажил чамайг бүрэн үнэмшүүлж, зүрх 
сэтгэлийг чинь байлдан дагуулсан гэж чи хэлнэ. Чи Түүнийг үргэлж 
хайрлах болно. Учир нь Тэр хүн төрөлхтний хайрыг хүртэх хангалттай 
гавьяатай! Хэрэв чи ийм зүйлсийг ярьж чадвал хүмүүсийн зүрх 
сэтгэлийг хөдөлгөж чадна. Энэ бүгд нь гэрчлэл хийж буй хэрэг юм. 

Хэрэв чи цангинасан гэрчлэл хийж, хүмүүсийн сэтгэлийг хөдөлгөн 
уйлуулж чадвал энэ нь Бурханд хайртай нэгэн мөн болохыг чинь 
харуулдаг. Учир нь чи Бурханд хайртайгаа гэрчилж чаддаг, чамаар 
дамжин Бурханы үйлдэл гэрчлэгдэж чаддаг билээ. Чиний гэрчлэлээр 
дамжуулан бусад хүн Бурханы ажлыг эрж хайн, туулах болсон 
бөгөөд ямар ч орчинд туулдаг байсан тэд бат зогсож чадна. Энэ бол 
гэрчлэл хийх цорын ганц жинхэнэ зам бөгөөд чамаас одоо яг үүнийг л 
шаарддаг.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Чуулганы удирдагч, ажилчдын хувиар та нар Бурханы сонгосон 
хүмүүсийг үнэний бодит байдал руу хөтөлж, Бурханы гэрчлэгч болон 
үйлчлэхийг хүсвэл хамгийн гол нь хүмүүсийг аврах Бурханы зорилт, 
Бурханы ажлын зорилгын талаар илүү гүн гүнзгий ойлголттой байх 
ёстой. Бурханы хүсэл, хүмүүст тавьдаг янз бүрийн шаардлагыг 
нь ойлгох ёстой. Хичээл зүтгэл чинь бодитой байх ёстой; ойлгож 
байгаагийнхаа хэрээр л хэрэгжүүлж, мэддэг зүйлээ л ярь. Битгий 
онгир, бүү дэгсдүүл, хариуцлагагүй үг бүү хэл. Дэгсдүүлэх юм бол 
хүмүүс чамайг жигшиж, дараа нь чамд зэмлүүлсэн мэт санагдана; 
ингэх нь дэндүү зохисгүй юм. Чи бусдыг үнэнээр хангах үедээ үнэнийг 
хүртээхийн тулд заавал харьцаж, загнах албагүй. Чи өөрөө үнэнгүй 
бөгөөд бусадтай гагцхүү харьцаж, загнадаг бол тэд чамаас айх боловч 
тэглээ гээд тэд үнэнийг ойлгож байгаа гэсэн үг биш. Захиргааны 
зарим ажилд бусадтай тодорхой хэмжээнд харьцаж, тэднийг засаж, 
сахилгажуулж болно. Гэхдээ чи үнэнээр хангаж чаддаггүй, гагцхүү 
эзэрхэг аашилж, бусдыг загнахаа л мэддэг бол завхрал, муу муухай 
чинь илчлэгдэнэ. Цаг хугацаа өнгөрөхийн хэрээр хүмүүс чамаас амийн 
хангалт, бодитой зүйл олж авч чадахгүй болохоороо чамайг жигшиж, 
чамд ой гутдаг болно. Ялган таних чадваргүй хүмүүс чамаас сөрөг 
зүйл сурна; бусадтай харьцаж, засаж, уурлаж, уураа барьж чадахгүй 
байхыг сурна. Энэ нь бусдыг Паулын зам руу, мөхлийн зам руу хөтөлж 
байгаатай агаар нэгэн бус уу? Энэ ёрын муу үйл бус уу? Чиний ажил 
үнэнийг ярилцаж, бусдыг амиар хангахад төвлөрөх ёстой. Чи гагцхүү 

бусадтай сохроор харьцаж, сургаал айлддаг бол тэд ер нь яаж үнэнийг 
ойлгох юм бэ? Цаг хугацаа өнгөрөхийн хэрээр хүмүүс үнэхээр хэн 
болохыг чинь харж, чамайг орхино. Ийм маягаар чи яаж Бурханы 
өмнө бусдыг авчирна гэх хүлээлттэй байж чадна вэ? Үүнийг яаж 
ажил хийж байна гэх юм бэ? Энэ маягаар ажилласаар байвал чи бүх 
хүнийг алдана. Ер нь чи ямар ажил гүйцэлдүүлэх гэж найддаг юм бэ? 
Зарим удирдагч асуудал шийдвэрлэхийн тулд үнэнийг ярих чадваргүй 
байдаг. Оронд нь зүгээр л бусдыг айлган, өөрсдийг нь дуулгавартай 
дагадаг болгох гэж бусадтай сохроор харьцаж, эрх мэдлээ гайхуулдаг. 
Тийм хүмүүс бол хуурамч удирдагчид, антихристүүд юм. Зан чанар нь 
өөрчлөгдөөгүй хүмүүс чуулганы ажил хийх чадваргүй бөгөөд Бурханд 
үйлчилж чаддаггүй.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Үнэнийг нэгтгэн дүгнэхдээ та нар хазайсан; энэ бүх дүгнэлтийг 
хийсний чинь дараа энэ нь зөвхөн дүрэм журмыг л бий болгосон. 
Та нарын “үнэнийг нэгтгэн дүгнэх” гэдэг нь үнэнээс амийг олж 
авч, эсвэл зан чанартаа өөрчлөлт гаргахад хүмүүсийг хүргэхийн 
тулд хийгддэггүй. Харин ч энэ нь үнэн доторх зарим нэг мэдлэг, 
хоосон сургаалыг хүмүүст эзэмшүүлдэг. Тэд Бурханы ажлын ар дахь 
зорилгыг ойлгосон мэт харагддаг ч үнэндээ зарим нэг үг болон хоосон 
сургаалыг л эзэмшсэн байдаг. Тэд үнэний зорьсон утгыг ойлгодоггүй; 
энэ нь теологи судлах юм уу, Библи уншихаас өөрцгүй. Чи энэ номууд, 
эсвэл тэр материалуудыг эмхэтгэдэг, тэгээд хүмүүс хоосон сургаалын 
энэ талыг, мэдлэгийн тэр талыг эзэмшдэг. Тэд бол хоосон сургаалын 
гарамгай илтгэгчид—гэхдээ ярьж дууссаных нь дараа юу болдог вэ? 
Тэд туршлагажих чадваргүй байдаг, тэдэнд Бурханы ажлын талаар 
ямар ч ойлголт байдаггүй, мөн өөрсдийнх нь талаарх ойлголт ч 
байдаггүй. Эцэстээ тэд нэр томьёо, дүрэм журмыг л олж авсан байх 
бөгөөд өөр юуны ч талаар биш, тэр цөөн хэдэн зүйлийн талаар л ярьж 
чаддаг. Хэрвээ Бурхан ямар нэгэн шинэ зүйл хийсэн бол чи мэддэг бүх 
хоосон сургаалаа түүнтэй нийцүүлж чадна гэж үү? Чиний тэр зүйлс 
бол ердөө дүрэм журам бөгөөд чи хүмүүсээр теологийг л судлуулан, 

Бурханы үг юм уу үнэнийг туулах боломж олгохгүй байна. Тиймээс, 
чиний эмхэтгэдэг тэр номууд бусдыг зөвхөн теологи болон мэдлэг 
рүү, шинэ нэр томьёо, дүрэм журам, ёс заншил руу л аваачиж чадна. 
Тэдгээр нь хүмүүсийг Бурханы өмнө аваачиж чадахгүй, эсвэл үнэнийг 
юм уу Бурханы хүслийг тэдэнд ойлгуулж чадахгүй. Ар араас нь асуулт 
тавиад, дараа нь асуултдаа хариулж, үүндээ зориулан дүгнэлт, тойм 
бичнэ, ах эгч нар үүнийг ойлгоход хялбар болно гэж чи бодож байгаа 
бөгөөд эдгээр асуудал санахад амархан байхаас гадна зэрвэс харахад 
л тодорхой байдаг бөгөөд аливааг ийм маягаар хийх нь гайхалтай 
гэж чи боддог. Гэхдээ хүмүүсийн ойлгож байгаа зүйл бол үнэний 
жинхэнэ зорьсон утга биш бөгөөд бодит байдалтай таардаггүй—ердөө 
л үг болон хоосон сургаал юм. Иймээс эдгээр зүйлийг огт хийгээгүй 
байсан бол дээр байх сан. Ийнхүү хийх нь мэдлэгийг ойлгож, 
эзэмшихэд хүмүүсийг хөтөлдөг. Чи бусдыг хоосон сургаал руу, шашин 
руу аваачиж, шашны хоосон сургаал доторх Бурханыг дагаж, Бурханд 
итгэхэд тэднийг хүргэдэг. Энэ нь зүгээр л Паултай адилхан байгаа 
хэрэг биш үү? Үнэний мэдлэгийг эзэмших нь нэн чухал, мөн Бурханы 
үгийн олон хэсгийг цээжээрээ мэдэх нь ч бас чухал гэж та нар боддог. 
Гэхдээ хүмүүс Бурханы үгийг хэрхэн ойлгох нь огтхон ч чухал биш. 
Хүмүүс Бурханы олон үгийг цээжилж чаддаг байж, ихээхэн хоосон 
сургаал ярьж, Бурханы үгэн дотроос олон томьёо олж мэдэж чаддаг 
байх нь туйлын чухал гэж та нар боддог. Тиймээс та нар эдгээр зүйлийг 
системчлэхийг үргэлж хүсдэг, ингэснээр хүн бүр дуу нэгтэйгээр ярьж, 
адилхан зүйл хэлж, адилхан хоосон сургаалын тухай ярьж, адилхан 
мэдлэгтэй байж, адилхан дүрэм журмыг мөрдөнө—энэ бол та нарын 
зорилго. Хүмүүсийг ойлголттой болгохын тулд та нар үүнийг хийж 
байгаа мэт харагддаг ч эсрэгээрээ, энэ нь хүмүүсийг Бурханы үгийн 
үнэний гадна байдаг дүрэм журам дунд аваачиж байгаа гэдгийг та нар 
огт мэддэггүй. Хүмүүсийг үнэний бодит ойлголттой болгохын тулд чи 
үүнийг бодит байдал болон ажилтай холбож, Бурханы үгийн үнэний 
дагуу бодит асуудлуудыг шийдвэрлэх ёстой. Ийм маягаар л хүмүүс 
үнэнийг ойлгож, бодит байдалд орж чадах бөгөөд ийм үр дүнд хүрэх 
нь л Бурханы өмнө хүмүүсийг үнэхээр аваачиж байгаа явдал юм. 
Хэрэв чи сүнслэг онол, хоосон сургаал, дүрэм журмын тухай л ярьж, 

үгчилсэн үгэнд л хүчин чармайлт гаргадаг бол хүмүүсээр адилхан 
зүйл хэлүүлж, дүрэм журмыг дагуулж л чадахаас биш, үнэнийг 
ойлгоход хүмүүсийг замчилж чадахгүй. Тэр тусмаа хүмүүст өөрсдийг 
нь илүү сайн ойлгуулж, гэмшил, өөрчлөлтөд хүргэж чадахгүй. Сүнслэг 
онолын талаар ярьж чаддаг байх нь хүмүүсийн үнэн-бодит байдалд 
орох явдлыг орлож чаддаг байсан бол та нар чуулгануудыг удирдах 
шаардлагагүй байх байлаа.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Илүү их үнэнийг ойлгох тусам үүргээ хэрхэн сайн гүйцэтгэж, 
үнэн-бодит байдалд орох тухай ойлголт чинь улам их болдог. Ойлголт 
чинь нэмэгдэхийн хэрээр амь чинь мөн адил өсдөг; амь чинь өсөхийн 
хэрээр дотоод байдал чинь улам бүр хэвийн болж, чамайг үймүүлж, 
удирдаж, хязгаарладаг байсан хүмүүс, юмс чиний хувьд асуудал 
байхаа болино. Ийм маягаар Бурхантай харилцах харилцаа чинь 
аажимдаа улам бүр хэвийн болдог. Чи Бурханд хэрхэн найдаж, Түүний 
хүслийг хэрхэн эрж хайх, хаана байх ёстой, юуг хийж болох болохгүй, 
юуг хайхарч, юуг хайхрах ёсгүйгээ мэддэг бөгөөд үр дүнд нь чиний 
байдал улам бүр хэвийн болохгүй гэж үү? Ингэж амьдрах нь илүү 
амар бус уу? Амар амьдралаар амьдарснаар зүрх сэтгэл чинь гэрэлтэй, 
уужим болохгүй гэж үү? Тэгээд ихэнхдээ аз жаргалтай байхгүй гэж 
үү? Чамайг ихэвчлэн аз жаргалтай байх үед хүмүүст чиний сэтгэлзүйн 
байдал таалагддаг; чи хүмүүст нүдэнд харагдахгүйгээр сургамж өгөх 
чадвартай болдог. Ийм үед үг, үйлдэл чинь хэмжүүр, зарчимтай байдаг, 
сөрөг, сул дорой хүнийг харах үедээ чи тэдэнд амин чухал тусламжийг 
үзүүлж чаддаг. Чи хүмүүст сургаал айлдаж, хорьж цагддаггүй, харин 
жинхэнэ туршлагаа ашиглан тэдэнд тусалж, дэм болдог. Тиймээс чи 
Бурханы гэр дотор зүгээр нэг өөрийгөө дайчилдаг хүн байхаа больж, 
харин хэрэгтэй, ачаа үүрч чаддаг, Бурханы гэрт илүү утга учиртай 
зүйл хийж чадах нэгэн болдог. Ийм хүмүүст бусад хүн дуртай байж, 
дотноор угтдаг бус уу? Тэгвэл Бурхан тийм хүмүүсийг хэрхэн хардаг 
вэ? (Тэр тэднийг хараад баясдаг.) Тэр яагаад тэднийг хараад баясдаг 
вэ? Хэрэв чи амийн оролтод хүрсэн, Бурхан болон үнэний өмнө 

байнга амьдардаг, бас бусдыг тийнхүү үйлдэхэд залж чиглүүлдэг нэгэн 
бол чи тэднийг Бурханы өмнө хөтлөн авчирч байгаа хэрэг бус уу? 
Хэрэв эдгээр үнэн, иймэрхүү туршлага чамд байхгүй бол чи бусдыг 
Бурханы өмнө хөтлөн авчирч чадах уу? Чи өөрөө Бурханы өмнө 
амьдрах чадваргүй бол бусдыг Бурханы өмнө хөтлөн авчирч чадахгүй. 
Өөрийгөө дайчлах төдий болж, ихэнхдээ ёс төдий дайчилдаг бол 
чи Бурханы өмнө амьдардаг хүн биш. Бурханы өмнө амьдардаггүй 
хүмүүс Бурханы шинжихийг хүлээн авч чаддаг уу? Тэд Бурханы 
туршилт дор тэвчиж чадах уу? Түүний шалгалт дунд бат зогсож чадах 
уу? (Үгүй.) Тэгэхээр тийм хүмүүс Бурханы нэрийн өмнөөс гэрчлэл 
хийж чадах уу? Тэд Бурханыг гэрчилж чадах уу? (Үгүй.) Бурханыг 
гэрчилж чаддаггүй хүмүүс Бурханд жинхэнээсээ итгэдэг хүмүүс мөн 
үү? Ядахдаа л тэд Бурханы гэрийн үүдээр ч хараахан ороогүй байна! 
Учир нь тэд Бурханд олон жил итгэсэн боловч амийн оролтод хүрч 
чадаагүй, Бурханыг гэрчилж ч, Түүний талаар бусад хүнд гэрчилж ч 
чаддаггүй. Тийм хүмүүс бол Бурханыг гэрчлэгч биш!

Эцсийн өдрүүдийн Христийн ярианы тэмдэглэл номын
“Өөрийн үүргийг гүйцэтгэх туршлагаас
амийн оролт эхлэх ёстой”-оос эш татав

96. Бурханыг өргөмжилж, гэрчлэх зарчмууд
(1) Бурханыг агуу, өндөр дээд гэж өргөмжлөх шаардлагатай. 

Түүнийг хүндэл, ямар нэг хүнийг бүү шүү, хязгаарлалтад нь бүү авт; 
зөвхөн Бурханд шүтэн мөргөж, дуулгавартай бай;

(2) Бурханы үгийг түгээж, Түүний ажлыг гэрчил, Түүний үгийг 
хүний шашны үзэл, теологийн хоосон сургаалыг няцаах үндэс 
болгон ашигла, ингэснээр хүмүүс Бурханы өмнө дуулгавартайгаар 
буцан ирнэ;

(3) Бурханы талаарх хувийн туршлага, мэдлэгийнхээ талаар 
Түүний үгийн дагуу нөхөрлө. Үнэний талаар ойлгож, бодит байдалд 
ороход нь бусдыг хөтөлж, Бурханы өмнө тэднийг аваач;

(4) Үнэнийг мөрдөж, Бурханы ажлыг хамгаалж чаддаг бай. 
Сатаны хүчтэй бүү тохиролц, бүү бууж өг, харин Бурханы сонгосон 

хүмүүсийн асуудал бүрийг шийдвэрлэхийн тулд үнэнийг ашигла;
(5) Үүргээ гүйцэтгэхдээ үнэнийг хэрэгжүүлж, бодит байдалд 

ороход анхаарлаа төвлөрүүл, ингэснээр чи зарчмын дагуу үйлдэж, 
жинхэнэ хүний төрхийг амьдран харуулна. Ингэх нь Бурханд жинхэнэ 
гэрчлэл хийх явдал юм.

Холбогдох Бурханы үг:

Та нарын туулсан, үзэж харсан зүйл өмнөх бүх үеийн эш 
үзүүлэгчид, ариун хүмүүсийнхээс давдаг, гэхдээ та нар өмнөх үеийн 
эш үзүүлэгчид болон ариун хүмүүсийн үгээс илүү агуу гэрчлэл өгч 
чадах уу? Одоо та нарт Миний хайрладаг зүйл Мосегийнхоос давж, 
Давидынхаас илүү гардаг, иймээс та нарын гэрчлэл Мосегийнхоос 
давж, үг чинь Давидынхаас илүү байхыг Би шаарддаг. Би та нарт зуу 
дахин ихийг өгдөг тул та нараас ч бас Надад тэр хэрээр эргүүлэн төл 
гэж шаарддаг. Би бол хүн төрөлхтөнд амь хайрладаг Нэгэн гэдгийг 
та нар мэдэх ёстой бөгөөд та нар Надаас амь хүлээн авдаг тул Надад 
гэрчлэл хийх ёстой. Энэ бол та нарын үүрэг, мөн Миний та нарт 
илгээдэг, Миний төлөө та нарын хийх учиртай зүйл юм. Би та нарт 
Өөрийн бүх алдрыг хайрлаж, сонгогдсон хүмүүс болох израильчуудын 
хэзээ ч аваагүй амийг хайрласан. Зүй нь бол та нар Надад гэрчлэл 
хийж, залуу насаа Надад зориулж, амиа өгөх учиртай. Миний алдар 
суугаа хайрласан хэн боловч Надад гэрчлэл хийж, Миний төлөө 
амиа өгөх ёстой. Үүнийг Би аль эрт урьдчилан тогтоосон. Миний та 
нарт алдар суугаа хайрлаж байгаа нь та нарын ерөөл бөгөөд Миний 
алдрыг гэрчлэх нь та нарын үүрэг билээ. Та нар ерөөл хүртэхийн тулд 
л Надад итгэсэн бол Миний ажил ач холбогдол багатай байх бөгөөд 
та нар ч бас үүргээ биелүүлэхгүй байх болно. Израильчууд Миний 
өршөөл, хайр энэрэл болон агуу байдлыг л харсан бол иудейчүүд 
Миний тэвчээр болон золин авралыг л харсан. Тэд Миний Сүнсний 
ажлаас тун өчүүхнийг л ойлгосон; тэдний ойлголтын түвшин та нарын 
харсан, сонссоны арван мянганы нэг л байсан. Та нарын ойлгож 
мэдсэн зүйл тэдний ахлах тахилчдынхаас ч даван гардаг. Өнөөдөр 
та нарын ойлгосон үнэн тэднийхийг давдаг; та нарын өнөөдөр 
ойлгож мэдсэн зүйл Хуулийн эрин үе, Нигүүлслийн эрин үед ойлгож 

мэдэж байснаас ч илүү байдаг бөгөөд та нарын туулсан зүйл Мосе, 
Елиагийнхаас ч даван гардаг. Учир нь израильчууд зөвхөн Еховагийн 
хуулийг ойлгож, Еховагийн барааг араас нь л харсан юм; иудейчүүд 
Есүсийн золин авралыг л ойлгож, Есүсийн хайрласан нигүүлслийг 
л хүлээн авсан бөгөөд иудей овгийн гэр доторх Есүсийн дүрийг л 
харсан билээ. Өнөөдөр та нар Еховагийн алдар, Есүсийн золин аврал 
болон Миний өнөөдрийн бүх үйл хэргийг хардаг. Түүнчлэн та нар 
Миний Сүнсний үгийг сонсож, Миний мэргэн ухааныг үнэлж, Миний 
гайхамшгийг мэдэж авч, Миний зан чанарын талаар олж мэдсэн. Би 
бас та нарт удирдлагын төлөвлөгөөгөө бүгдийг нь ярьсан. Та нарын 
харсан зүйл элэгсэг, өршөөнгүй Бурхан төдийгүй, мөн зөвт байдал 
бүрдсэн Бурхан билээ. Та нар Миний гайхамшигт ажлыг харж, уур 
хилэн, сүр жавхлангаар дүүрэн болохыг минь ч мэдсэн. Цаашлаад 
та нар израилийн гэрт догшин уур хилэнгээ буулгасныг минь мэдэх 
ба өнөөдөр энэ нь та нар дээр ирсэн. Та нар Исаиа, Иохан нараас ч 
илүүтэйгээр Миний тэнгэр дэх нууцуудыг ойлгосон; та нар өмнөх 
үеийн бүх ариун хүнээс илүүгээр Миний хайр татам, эрхэм байдлыг 
мэддэг. Та нар Миний үнэн, зам, амийг төдийхнийг хүлээн авсан 
хэрэг бус, харин Иоханыхаас ч агуу үзэгдэл, илчлэлийг хүлээн авсан 
юм. Та нар илүү олон нууцыг ойлгож, Миний үнэн төрхийг харсан; 
та нар Миний шүүлтийг илүү их хүлээн зөвшөөрч, Миний зөвт зан 
чанарыг илүү их мэдсэн. Иймээс та нар эцсийн өдрүүдэд төрсөн хэдий 
ч, та нарын ойлголт урьд үе, өнгөрсөн үеийнхнийхтэй адил, та нар бас 
өнөөдрийн зүйлсийг туулсан бөгөөд энэ бүгдийг Би биечлэн хийсэн 
билээ. Би та нарт дэндүү ихийг өгч, та нар ч Надаас ихийг ойлгож 
ухаарсан болохоор та нараас Миний шаарддаг зүйл хэрээс хэтэрсэн юм 
биш. Тиймээс, өмнөх үеийн ариун хүмүүст хандан Намайг гэрчлээч 
гэж Би та нараас хүсдэг, энэ бол Миний зүрх сэтгэлийн цорын ганц 
хүсэл билээ.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Би чиний одоогийн үнэнч зан, дуулгавартай байдал, одоогийн хайр 
болон гэрчлэлийг л хүсдэг. Энэ мөчид чи гэрчлэл гэж юу болох, хайр гэж 

юу болохыг мэдэхгүй байсан ч гэсэн өөрт байгаа бүхнээ Надад авчирч, 
өөртөө байгаа цорын ганц үнэт эрдэнэс болох үнэнч зан, дуулгавартай 
байдлаа Надад өгөх ёстой. Хүний үнэнч зан, дуулгавартай байдал бол 
Миний Сатаныг ялсан гэдгийн, түүнчлэн хүнийг Би бүрэн байлдан 
дагуулсан гэдгийн гэрчлэл гэдгийг чи мэдэх ёстой. Чи Надад итгэхдээ 
Надад гэрчлэл хийж, өөр хэнд ч биш Надад үнэнч байж, эцсээ хүртэл 
Надад дуулгавартай байх үүрэгтэй. Ажлынхаа дараагийн алхмыг 
эхлэхээс минь өмнө чи Надад хэрхэн гэрчлэл хийх вэ? Надад чи яаж 
үнэнч, дуулгавартай байх вэ? Чи өөрийн чиг үүрэгт бүх үнэнч байдлаа 
зориулах уу, эсвэл зүгээр л бууж өгөх үү? Чи Миний зохицуулалт бүрд 
(үхэл, сүйрэл байсан ч гэсэн) захирагдахыг илүүд үзэх үү, эсвэл Миний 
гэсгээлтээс зайлсхийхийн тулд замын хагасаас зугтах уу? Надад 
гэрчлэл хийж, Надад үнэнч, дуулгавартай байг гэсэндээ Би чамайг 
гэсгээдэг. Мөн одоогийн гэсгээлт нь Миний ажлын дараагийн алхмыг 
нээж, ажлыг саадгүй урагшлуулахын төлөө байдаг. Тиймээс чамайг 
ухаалаг байж, өөрийн амь болоод оршин тогтнолын ач холбогдлыг 
ямар ч үнэ цэнгүй атга шороо мэт үзэхгүй байхыг Би зөвлөж байна. 
Миний ирэх ажил яг ямар байхыг чи мэдэх үү? Ирэх өдрүүдэд Миний 
яаж ажиллахыг, Миний ажил хэрхэн өрнөхийг чи мэдэх үү? Чи Миний 
ажлыг мэдэрч туулж байгаагийнхаа ач холбогдлыг төдийгүй, Надад 
итгэх итгэлийнхээ ач холбогдлыг мэдэх хэрэгтэй. Би маш их ажил 
хийсэн, чиний бодсон шиг замынхаа хагаст больж яаж чадах билээ? Би 
ийм өргөн цар хүрээтэй ажил хийсэн; яаж үүнийгээ үгүй хийж чадах 
билээ? Үнэхээр ч Би энэ эрин үеийг дуусгавар болгохоор ирсэн. Энэ 
бол үнэн, гэвч үүнээс гадна Би шинэ эрин үеийг эхлүүлж, шинэ ажлыг 
эхлүүлж, хамгийн гол нь хаанчлалын сайн мэдээ түгээх гэж байгааг чи 
мэдэх ёстой. Тиймээс одоогийн ажил нь зөвхөн эрин үеийг эхлүүлж, 
ирэх цагийн сайн мэдээг түгээж, ирээдүйд эрин үеийг төгсгөл болгох 
суурийг тавихын төлөө юм гэдгийг чи мэдэх хэрэгтэй. Миний ажил 
чиний боддог шиг тийм ч энгийн биш, чиний итгэдэг шиг ямар ч үнэ 
цэнгүй, утга учиргүй ч биш. Тиймээс Би чамд бас л ингэж хэлэх ёстой: 
Чи Миний ажилд амиа зориулах учиртай бөгөөд цаашлаад өөрийгөө 
Миний алдрын төлөө зориулах ёстой. Надад гэрчлэл хийхийг чинь 
Би удаан хүсэн хүлээсэн, Миний сайн мэдээг түгээхийг чинь бүр ч 

удаан хүсэн хүлээсэн. Чи Миний зүрх сэтгэлд байгаа зүйлийг ойлгох 
учиртай.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Өөрийнх нь тухай мэдлэгийг хүн олж аваасай гэсэндээ, мөн 
Өөрийнхөө гэрчлэлийн төлөө Бурхан шүүлт, гэсгээлтийн ажил хийдэг. 
Завхарсан зан чанарыг нь Тэр шүүхгүй л бол хүн, халдахыг тэвчдэггүй 
Түүний зөвт зан чанарыг мэдэж чадахгүй, Бурханы талаарх хуучин 
мэдлэгээ шинэ болгож бас чадахгүй байх байсан. Өөрийн гэрчлэлийн 
төлөө, Өөрийн удирдлагын төлөө Тэр Өөрийгөө бүхэлд нь ил болгож, 
улмаар ил тод илрэлтээрээ дамжуулан Бурханы талаарх мэдлэгт хүрч, 
зан чанараа өөрчилж, Бурханд цангинасан гэрчлэл хийх боломжийг 
хүнд олгодог. Бурханы төрөл бүрийн олон ажлаар дамжуулан хүний 
зан чанарт өөрчлөлт гардаг; зан чанар нь ингэж өөрчлөгдөхгүйгээр 
хүн Бурханд гэрчлэл хийж, Бурханы зүрх сэтгэлийн дагуу байж 
чадахгүй. Хүний зан чанарын өөрчлөлт нь хүн өөрийгөө Сатаны 
хүлээс, харанхуйн нөлөөнөөс чөлөөлж, үнэхээр Бурханы ажлын үлгэр 
дуурайл, загвар, Бурханы гэрч, Бурханы зүрх сэтгэлийн дагуу байдаг 
нэгэн болсныг илтгэдэг. Өнөөдөр, бие махбодтой болсон Бурхан газар 
дээр ажлаа хийхээр ирсэн бөгөөд Өөрийнх нь талаар мэдлэгтэй болж, 
Өөрт нь дуулгавартай байж, Өөрийг нь гэрчилж, Өөрийнх нь бодитой 
агаад хэвийн ажлыг мэдэж, хүний үзэлтэй нийцдэггүй Өөрийнх нь бүх 
үг, ажлыг дуулгавартай дагаж, хүнийг аврахаар Өөрийнх нь хийдэг бүх 
ажил хийгээд хүнийг байлдан дагуулахаар гүйцэлдүүлдэг Өөрийнх 
нь бүх үйл хэрэгт гэрчлэл хийхийг хүнээс шаарддаг. Бурханд гэрчлэл 
хийдэг хүмүүс Бурханы тухай мэдлэгтэй байх ёстой; ийм гэрчлэл 
л үнэн зөв, бодитой байдаг, ийм гэрчлэл л Сатаныг ичээж чадна. 
Шүүлт, гэсгээлт болон харьцалт, засалтыг нь туулж Түүнийг мэдэж 
авсан хүмүүсийг Бурхан Өөртөө гэрчлэл хийлгэхэд ашигладаг. Өөртөө 
гэрчлэл хийлгэхдээ Тэр Сатаны завхруулсан хүмүүсийг ашиглаж, 
зан чанар нь өөрчлөгдөж, Түүний ерөөлийг хүртсэн хүмүүсийг 
ч бас ашигладаг. Хүн зөвхөн амаараа магтах нь Түүнд хэрэггүй, 
мөн Өөрийнх нь авраагүй Сатаны төрлийнхний магтаал, гэрчлэл ч 

Түүнд хэрэггүй. Бурханыг мэддэг хүмүүс л Бурханд гэрчлэл хийхэд 
тохирно, зан чанар нь өөрчлөгдсөн хүмүүс л Түүнд гэрчлэл хийхэд 
тохирно. Өөрийнх нь нэрийг санаатайгаар шившиглэхийг Бурхан хүнд 
зөвшөөрөхгүй.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Бурханд гэрчлэл хийх нь үндсэндээ, Бурханы ажил болон Бурхан 
хүмүүсийг хэрхэн байлдан дагуулдаг, хэрхэн авардаг, хэрхэн өөрчилдөг 
тухай мэдлэгээ ярих явдал; Тэрээр үнэн-бодит байдалд ороход нь 
хүмүүсийг хэрхэн замчилж, тэдэнд Түүгээр байлдан дагуулагдаж, 
төгс болгуулж, аврагдах боломжийг хэрхэн олгодог тухай мэдлэгээ 
ярих явдал юм. Гэрчлэл хийнэ гэдэг нь Түүний ажлын тухай болон 
өөрийн туулсан бүхний тухай ярина гэсэн үг юм. Зөвхөн Түүний 
ажил л Түүнийг төлөөлж чаддаг бөгөөд Түүний ажил л Түүнийг 
бүхэлд нь ил тод илчилж чадна; Түүний ажил Түүнд гэрчлэл хийдэг. 
Түүний ажил болон айлдвар Сүнсийг шууд төлөөлдөг; Түүний хийдэг 
ажлыг Сүнс хийдэг ба Түүний хэлдэг үгийг Сүнс хэлдэг. Эдгээр зүйл 
нь ердөө Бурханы махбод болсон биеэр дамжин илэрхийлэгддэг ч 
үнэндээ тэдгээр нь Сүнсний илэрхийллүүд юм. Түүний хийдэг ажил, 
хэлдэг үг бүгд Түүний мөн чанарыг төлөөлдөг. Хэрвээ Өөрийгөө 
махбодоор хувцаслаж, хүмүүсийн дунд ирснийхээ дараа Бурхан үг 
хэлж, эсвэл ажиллаагүй бөгөөд Өөрийнх нь бодит, хэвийн байдал 
болон бүхнийг чадагч байдлыг мэдэхийг та нараас шаардсан бол чи 
чадах байсан уу? Чи Сүнсний мөн чанар юу болохыг мэдэж чадах 
байсан уу? Түүний махбодын онцлог шинж юу болохыг мэдэж чадах 
байсан уу? Та нар Түүний ажлын алхам бүрийг туулсан учраас л Тэр 
та нараас Өөрт нь гэрчлэл хийхийг шаарддаг. Хэрвээ та нарт тийм 
туршлага байхгүй байсан бол Тэр гэрчлэл хийлгэх гэж зүтгэхгүй 
байсан билээ. Тиймээс Бурханд гэрчлэл хийх үедээ чи Түүний хэвийн 
хүн чанарын гадаад байдлыг гэрчлээд зогсохгүй, бас Түүний хийдэг 
ажил, удирдан чиглүүлдэг замыг гэрчлэх ёстой; мөн Түүгээр хэрхэн 
байлдан дагуулагдснаа болон ямар талуудад төгс болгуулснаа гэрчлэх 
ёстой. Энэ нь чиний хийх ёстой гэрчлэл юм. Хэрвээ чи хаашаа ч явсан: 

“Бидний Бурхан ажиллахаар ирсэн, Түүний ажил үнэхээр бодитой! 
Тэр ямар ч ер бусын үйлсгүйгээр, ямар ч тэмдэг гайхамшиггүйгээр 
биднийг олж авсан!” гэж хашхирдаг бол бусад хүмүүс: “Тэр тэмдэг 
гайхамшиг үзүүлдэггүй гэдэг чинь юу гэсэн үг юм бэ? Тэр тэмдэг 
гайхамшиг үзүүлэлгүйгээр чамайг байлдан дагуулж яаж чадах юм бэ?” 
гэж асууна. Тэгэхэд чи: “Тэрээр үг хэлдэг ба ямар ч тэмдэг гайхамшиг 
үзүүлэлгүйгээр биднийг байлдан дагуулсан. Түүний ажил биднийг 
байлдан дагуулсан” гэх болно. Эцэст нь, хэрвээ чи бодитой юм хэлж 
чадахгүй, дэлгэрэнгүй ярьж чадахгүй бол энэ нь жинхэнэ гэрчлэл мөн 
гэж үү? Бие махбодтой болсон Бурхан хүмүүсийг байлдан дагуулах 
үед Түүний бурханлаг үг үүнийг хийдэг. Хүн чанар үүнийг гүйцэтгэж 
чадахгүй; энэ нь зүгээр нэг жирийн хүний хүрч чадах зүйл биш 
бөгөөд хэвийн хүмүүсийн дундах хэв чанар сайтай хүмүүс ч үүнийг 
хийж чадахгүй, учир нь Түүний бурханлаг чанар ямар ч бүтээгдсэн 
зүйлийнхээс илүү өндөр билээ. Хүмүүсийн хувьд энэ нь ер бусын 
юм; эцсийн эцэст Бүтээгч бол ямар ч бүтээгдсэн зүйлээс илүү өндөр. 
Бүтээгдсэн зүйлс Бүтээгчээс илүү өндөр байж чадахгүй; хэрвээ чи 
Түүнээс илүү өндөр байсан бол Тэр чамайг байлдан дагуулж чадахгүй 
байх байсан бөгөөд Тэр чамаас өндөр учраас л чамайг байлдан дагуулж 
чадна. Бүх хүн төрөлхтнийг байлдан дагуулж чадах Нэгэн бол Бүтээгч 
бөгөөд гагцхүү Тэр л энэ ажлыг хийж чадна. Эдгээр үг бол “гэрчлэл”—
чиний хийх учиртай гэрчлэл юм. Чи алхам алхмаар гэсгээлт, шүүлт, 
цэвэршүүлэлт, шалгалт, бүтэлгүйтэл, гай зовлон туулж, байлдан 
дагуулагдсан; мөн махан биеийн хэтийн ирээдүй, хувийн сэдэл 
болон махан биеийн хувийн ашиг сонирхлоо хойш тавьсан. Өөрөөр 
хэлбэл, Бурханы үг чиний зүрх сэтгэлийг бүрэн байлдан дагуулсан. 
Хэдийгээр чиний амь Түүний шаарддаг шиг их өсөөгүй ч чи энэ бүх 
зүйлийг мэддэг ба Түүний хийдэг зүйлд бүрэн үнэмшсэн. Тиймээс 
үүнийг жинхэнэ, бодитой гэрчлэл гэж нэрлэж болох юм. Бурханы 
хийхээр ирсэн ажил буюу шүүлт, гэсгээлтийн ажил нь хүнийг байлдан 
дагуулах зорилготой байдаг боловч Тэр бас Өөрийн ажлыг дуусгаж, 
эрин үеийг төгсгөж, төгсгөлийн ажлыг гүйцэтгэдэг. Тэр бүхий л эрин 
үеийг төгсгөж, бүх хүн төрөлхтнийг аварч, хүн төрөлхтнийг нүглээс 
бүрмөсөн гэтэлгэж байгаа; Тэрээр Өөрийн бүтээсэн хүн төрөлхтнийг 

бүрэн олж авч байгаа. Чи энэ бүхнийг гэрчлэх ёстой. Чи Бурханы 
ажлаас маш ихийг туулсан, үүнийг нүдээрээ харж, биечлэн туулсан; 
бүр эцэст нь хүрэх үедээ чи өөрт оногдсон чиг үүргийг биелүүлэх 
чадваргүй байж болохгүй. Тэгэх нь хэчнээн харамсалтай байх билээ! 
Ирээдүйд сайн мэдээ түгэх үед чи хувийн мэдлэгийнхээ талаар ярьж, 
зүрх сэтгэлдээ олж авсан бүхнээ чадлынхаа хэрээр гэрчилж чаддаг 
байх ёстой. Энэ бол бүтээгдсэн зүйлийн хүрэх ёстой зүйл юм. Бурханы 
ажлын энэ үе шатны бодит ач холбогдол юу вэ? Үр нөлөө нь юу вэ? 
Үүнээс хэр их нь хүнд хийгддэг вэ? Хүмүүс юу хийх ёстой вэ? Та нар 
бие махбодтой болсон Бурханы газар дээр ирснээсээ хойш хийсэн 
бүх ажлыг тодорхой ярих үед гэрчлэл чинь бүрэн гүйцэд болно. Чи 
Түүний ажлын ач холбогдол, агуулга, мөн чанар, төлөөлдөг зан чанар 
болон зарчмууд гэсэн энэ таван зүйлийн талаар тодорхой ярьж чадвал 
Бурханд гэрчлэл хийх чадвартай бөгөөд үнэхээр мэдлэгтэй гэдгийг 
чинь энэ нь батална. Та нарт тавих Миний шаардлага тийм ч өндөр 
биш бөгөөд үнэхээр эрж хайдаг бүх хүн хүрэх боломжтой. Хэрвээ чи 
Бурханыг гэрчлэгчдийн нэг байхаар шийдвэл Бурхан юуг үзэн ядаж, 
юуг хайрладгийг ойлгох ёстой. Чи Түүний ажлын ихээхнийг туулсан; 
энэ ажлаар дамжуулан Түүний зан чанарыг мэдэж авч, Түүний хүсэл 
болон хүн төрөлхтөнд тавих Түүний шаардлагыг ойлгоод, энэ мэдлэгээ 
ашиглан Түүнийг гэрчилж, үүргээ биелүүлэх ёстой. Чи: “Бид Бурханыг 
мэднэ. Түүний шүүлт, гэсгээлт маш хатуу. Түүний үг маш ширүүн; 
тэдгээр нь зөвт агаад сүр жавхлантай, мөн ямар ч хүн халдашгүй” 
гэж хэлж л магадгүй ч эцсийн эцэст эдгээр үг хүнийг хангадаг уу? 
Хүмүүст үзүүлэх үр нөлөө нь юу вэ? Шүүлт, гэсгээлтийн энэ ажил 
чамд хамгийн их ашиг тустай гэдгийг чи үнэхээр мэдэх үү? Бурханы 
шүүлт, гэсгээлт нь чиний тэрслүү зан болон завхралыг илчилж байгаа 
биз дээ? Тэдгээр нь чиний доторх бузар, завхарсан зүйлсийг цэвэрлэж, 
үлдэн хөөж чадна биз дээ? Шүүлт, гэсгээлт байгаагүй бол чи яах 
байсан бэ? Сатан чамайг хамгийн гүн гүнзгий завхруулсан гэдгийг чи 
үнэхээр ухамсарладаг уу? Өнөөдөр та нар эдгээр зүйлээр өөрсдийгөө 
зэвсэглэж, тэдгээрийг сайн мэддэг байх ёстой.

Үг нь махбодоор илэрсэн номын “Хэрэгжүүлэлт (7)”-оос эш татав

Бурханд гэрчлэл хийхдээ голдуу, Бурхан хүмүүсийг хэрхэн шүүж, 
гэсгээдэг, хүмүүсийг цэвэршүүлж, зан чанарыг нь өөрчлөхдөө ямар 
шалгалт ашигладаг тухай илүү их ярих ёстой. Та нар бас туршлагаараа 
хэчнээн их завхрал илчилсэн, хэр ихийг туулсан, эцэст нь Бурханаар 
хэрхэн байлдан дагуулагдсанаа ярих ёстой; мөн Бурханы ажлын талаар 
хэр их бодит мэдлэг та нарт байгааг болон хэрхэн Бурханд гэрчлэл 
хийж, хайрыг нь хариулах ёстой талаар ч бас ярих учиртай. Ийм 
төрлийн яриаг илүү бодитоор ярингаа энгийн байдлаар ярих ёстой. 
Хоосон онол бүү ярь. Илүү бодитой байдлаар ярь; үнэн сэтгэлээсээ 
ярь. Та нар ингэж туршлагажих ёстой. Онгирохын тулд гүн гүнзгий 
санагддаг, хоосон онолоор өөрсдийгөө бүү зэвсэглэ; ингэх нь нэлээд 
биеэ тоосон, эрүүл ухаангүй харагдуулдаг. Та нар илүү бодитой 
зүйлсийг жинхэнэ, бодит туршлагынхаа үүднээс, үнэн сэтгэлээсээ 
ярих ёстой; энэ нь бусдад хамгийн их ашиг тустай бөгөөд тэдэнд 
харуулахад хамгийн тохиромжтой юм. Та нар Бурханыг хамгийн их 
эсэргүүцдэг, Бурханд захирагдах магадлал хамгийн багатай хүмүүс 
байсан боловч одоо байлдан дагуулагдсан—үүнийг хэзээ ч бүү март. 
Энэ асуудлуудыг та нар илүү их эргэцүүлж, бодох ёстой. Хүмүүс 
үүнийг тодорхой ойлгомогцоо хэрхэн гэрчлэл хийхээ мэдэх болно; эс 
бөгөөс тэд ичгүүргүй, эрүүл ухаангүй үйлдэл хийж болзошгүй.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Эцэстээ хүн Бурханы өмнө ямар гэрчлэл хийдэг вэ? Бурхан бол 
зөвт Бурхан, Түүний зан чанар бол зөвт байдал, уур хилэн, гэсгээлт, 
шүүлт юм гэдгийг хүн гэрчилдэг; хүн Бурханы зөвт зан чанарыг 
гэрчилдэг. Хүнийг төгс болгохын тулд Бурхан шүүлтээ хэрэглэдэг, 
Тэр хүнийг хайрлаж, аварсан—гэхдээ Түүний хайр хэр ихийг агуулдаг 
вэ? Тэнд шүүлт, сүр жавхлан, уур хилэн, хараал бий. Урьд нь Бурхан 
хүнийг хараасан хэдий ч ёроолгүй нүхэнд бүрмөсөн хаяагүй, харин 
хүний итгэлийг цэвэршүүлэхийн тулд тэр аргыг ашигласан; хүнийг 
Тэр үхүүлээгүй, харин хүнийг төгс болгохын төлөө үйлдсэн юм. 
Махан биеийн мөн чанар Сатаных байдаг—Бурхан үүнийг яг зөв 

хэлсэн—гэхдээ Бурханы гүйцэтгэсэн баримт хэлсэн үгийнх нь дагуу 
гүйцэлддэггүй. Тэр Өөрийгөө хайрлуулах гэж, мөн махан биеийн 
мөн чанарыг мэдүүлэх гэж чамайг хараадаг; чамайг сэрээж, чамд буй 
дутагдлыг ухааруулж, хүний туйлын үнэ цэнгүй байдлыг мэдүүлэх 
гэсэндээ Тэр чамайг гэсгээдэг. Тиймээс Бурханы хараал, Түүний 
шүүлт, Түүний сүр жавхлан, уур хилэн—бүгд хүнийг төгс болгохын 
төлөө байдаг билээ. Өнөөдөр Бурханы хийдэг бүхэн, мөн та нарын 
дотор Түүний ил болгодог зөвт зан чанар—энэ бүхэн нь хүнийг төгс 
болгохын төлөө байдаг. Энэ нь Бурханы хайр юм.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Одоо чи юуг эрэлхийлэх ёстой вэ? Чи Бурханы ажлыг гэрчлэх 
чадвартай эсэх, Бурханы гэрчлэл болон илрэл болж чадах эсэх, 
Бурханаар ашиглуулахад тохирох эсэх—эдгээр нь чиний эрж хайх 
ёстой зүйлс юм. Бурхан яг хэр их ажил чамд хийсэн бэ? Хэр ихийг 
чи харж, хэр их нь чамд хүрсэн бэ? Хэр ихийг чи туулж, амссан бэ? 
Бурхан чамайг туршиж, чамтай харьцаж, чамайг сахилгажуулж байсан 
эсэхээс үл хамааран Түүний үйлдэл, ажил чам дээр хэрэгжиж ирсэн. 
Гэвч Бурханд итгэгч бөгөөд Бурханаар төгс болгуулахыг эрэлхийлэхэд 
бэлэн хүний хувьд чи бодитой туршлага дээрээ үндэслэн Бурханы 
ажлыг гэрчилж чаддаг уу? Чи бодитой туршлагаараа Бурханы үгийг 
амьдран харуулж чаддаг уу? Чи бодитой туршлагаараа дамжуулан 
бусдыг хангаж, Бурханы ажлыг гэрчлэхэд бүхий л амьдралаа 
зарлагадаж чаддаг уу? Бурханы ажилд гэрчлэл хийхдээ чи туршлага, 
мэдлэг, төлсөн төлөөсөндөө найдах ёстой. Ингэж байж л Түүний 
хүслийг гүйцэлдүүлж чадна. Чи Бурханы ажилд гэрчлэл хийдэг 
хүн мөн үү? Чамд ийм эрмэлзэл бий юу? Хэрэв чи Түүний нэрийг, 
цаашлаад Түүний ажлыг гэрчилж чаддаг, Өөрийнхөө хүмүүсээс 
Түүний шаарддаг дүр төрхийг амьдран харуулж чаддаг бол чи 
Бурханыг гэрчлэгч мөн билээ. Чи Бурханд яг хэрхэн гэрчлэл хийдэг 
вэ? Бурханы үгийг амьдран харуулахаар эрж хайж, тэмүүлэн, өөрийн 
үгээр гэрчлэл хийж, хүмүүст Түүний ажлыг мэдүүлж, Түүний 
үйлдлийг харуулснаараа үүнийг хийдэг. Хэрэв чи энэ бүхнийг үнэхээр 

эрж хайвал, Бурхан чамайг төгс болгоно. Хэрэв чи зөвхөн Бурханаар 
төгс болгуулж, эцэс төгсгөлд нь ерөөгдөхийн төлөө л эрж хайдаг 
бол Бурханд итгэх итгэлийн чинь харах өнцөг цэвэр биш байна. 
Чи, Бурханы үйл хэргийг бодит амьдрал дээр хэрхэн харахыг, чамд 
хүслээ илчлэх үед нь Түүнийг хэрхэн сэтгэл хангалуун байлгахыг 
эрэлхийлэх ёстой; Түүний гайхалтай байдал, мэргэн ухааныг хэрхэн 
гэрчлэхийг, Тэр яаж чамайг сахилгажуулж, чамтай харьцдагийг хэрхэн 
гэрчлэхийг эрэлхийлэх ёстой. Энэ бүхэн нь одоо чиний тунгаан 
бодож байх ёстой зүйл юм. Бурханыг хайрлах хайр чинь гагцхүү төгс 
болгуулсныхаа дараа Бурханы алдрыг хуваалцаж чаддаг байхын төлөө 
юм бол энэ нь бас л хангалтгүй бөгөөд Бурханы шаардлагад нийцэж 
чадахгүй. Чи Бурханы ажилд гэрчлэл хийж, Түүний шаардлагыг 
хангаж, хүмүүс дээр хийсэн Түүний ажлыг бодитойгоор туулж чаддаг 
байх хэрэгтэй. Өвчин, нулимс, гунигийн аль нь ч бай чи энэ бүгдийг 
хэрэгжүүлэлтээрээ туулах ёстой. Эдгээр нь чамайг Бурханыг гэрчилдэг 
нэгэн болгож төгс болгох учиртай юм. Чи одоо яг юунаас болоод 
зовж, төгс болгуулахаар эрж хайдаг вэ? Одоогийн зовлон зүдүүр чинь 
үнэхээр Бурханыг хайрлаж, Түүнийг гэрчлэхийн төлөө байдаг уу? 
Эсвэл энэ нь махан биеийн ерөөл, хэтийн ирээдүй, хувь заяаны чинь 
төлөө байдаг уу? Чи бүх санаа зорилго, сэдэл, эрэлхийлдэг зорилгоо 
залруулах ёстой бөгөөд өөрийн хүсэлд хөтлөгдөж болохгүй. Нэг нь 
ерөөл хүртэж, эрх мэдлээр ноёрхохын тулд төгс болгуулахыг эрж 
хайдаг байхад нөгөө нь Бурханыг сэтгэл хангалуун байлгаж, Бурханы 
ажилд бодитой гэрчлэл хийхийн тулд төгс болгуулахыг эрэлхийлдэг 
бол энэ хоёр эрэл хайгуулын арга замаас чи алийг нь сонгох байсан 
бэ? Хэрэв чи эхнийхийг нь сонгосон бол Бурханы стандартад хүрэхэд 
бас л хэтэрхий хол байх болно. Орчлон ертөнц даяар Миний үйлдлийг 
ил тод мэдэх болно, орчлон ертөнцөд Би Хаан сууна гэж Би нэгэнтээ 
хэлсэн. Нөгөөтээгүүр, та нарт даалгасан зүйл бол гадуур явж Бурханы 
ажилд гэрчлэл хийх болохоос хаад болж, бүхий л орчлон ертөнцөд 
харагдах биш юм. Бурханы үйл хэргээр сансар болон тэнгэр огторгуйг 
дүүргүүл. Хүн бүрд үүнийг харуулж, хүлээн зөвшөөрүүл. Эдгээр үгийг 
Бурханд Өөрт нь хамааруулан хэлсэн бөгөөд хүмүүсийн хийх ёстой 
зүйл бол Бурханы төлөө гэрчлэл хийх билээ. Бурханы талаар чи одоо 

хэр ихийг мэддэг вэ? Бурханы талаар чи одоо хэр ихийг гэрчилж чадах 
вэ? Бурхан хүнийг төгс болгохын зорилго юу вэ? Бурханы хүслийг 
ойлгомогцоо чи Түүний хүсэлд хэрхэн санаа тавих ёстой вэ? Хэрэв чи 
төгс болгуулж, амьдран харуулдаг зүйлээрээ Бурханы ажилд гэрчлэл 
хийхийг хүсэж байгаа бол, чамд ийм хөдөлгөх хүч байгаа бол, юу ч 
хэтэрхий хэцүү биш. Хүмүүст одоо хэрэгтэй байгаа зүйл бол итгэл 
юм. Хэрэв чамд ийм хөдөлгөх хүч байгаа бол аливаа сөрөг байдал, 
идэвхгүй байдал, залхуурал болон махан биеийн үзэл, амьдралын 
гүн ухаан, тэрслүү зан чанар, сэтгэл хөдлөл гэх мэтээ орхиход хялбар 
байдаг.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Өнөөдөр чи төгс болгуулахаар эрж хайж, эсвэл гаднах хүн 
чанараа өөрчилж, хэв чанараа сайжруулахаар эрж хайж болох боловч 
өнөөдөр Бурханы хийдэг бүхэн утга учиртай, ашиг тустай гэдгийг 
ойлгож чаддаг байх нь хамгийн чухал юм: Энэ нь, бузар газарт төрсөн 
чамд бузар булайгаас зугтаж, үүнээс ангижрах боломж олгодог, 
мөн Сатаны нөлөөг даван гарч, Сатаны харанхуйн нөлөөг орхих 
боломж олгодог. Эдгээр зүйлд анхаарлаа төвлөрүүлснээр чи энэхүү 
бузар газарт хамгаалагддаг. Эцэст нь чамаас ямар гэрчлэл өгөхийг 
хүсдэг вэ? Чи бузар газарт төрсөн ч бохир заваанаар дахин хэзээ ч 
сэвтэхгүйгээр ариун болж чаддаг, Сатаны эзэмшил дор амьдардаг ч 
Сатаны нөлөөнөөс салж, Сатанаар эзэмдүүлдэг ч үгүй, дарлуулдаг 
ч үгүй бөгөөд Төгс Хүчитийн гарт амьдардаг. Энэ бол гэрчлэл, мөн 
Сатантай хийсэн тулааны ялалтын нотолгоо. Чи Сатаныг хаяж чаддаг 
бөгөөд амьдран харуулдаг зүйлдээ сатанлаг зан чанарыг илчлэхээ 
болиод, харин хүнийг бүтээхдээ Бурханы хүнээс шаардсан зүйл буюу 
хэвийн хүн чанар, хэвийн эрүүл ухаан, хэвийн гүн ойлголт, Бурханыг 
хайрлах хэвийн шийдвэр, Бурханд үнэнч байдлыг амьдран харуулдаг. 
Энэ нь Бурханы бүтээлийн хийдэг гэрчлэл билээ. “Бид бузар газарт 
төрсөн боловч Бурханы хамгаалалтын улмаас, Түүний удирдлагын 
улмаас, Тэр биднийг байлдан дагуулсан учраас өөрсдийгөө Сатаны 
нөлөөнөөс салгасан. Өнөөдөр дуулгавартай байж чадаж байгаа маань 

ч бас Бурханаар байлдан дагуулагдахын үр нөлөө бөгөөд бидний 
сайнаас, эсвэл бид аяндаа Бурханыг хайрласнаас болоогүй. Бурхан 
биднийг сонгож, урьдчилан тогтоосон учраас л бид өнөөдөр байлдан 
дагуулагдсан ба Түүнд гэрчлэл хийх чадвартай болж, Түүнд үйлчилж 
чаддаг; бас Тэр биднийг сонгож, биднийг хамгаалсан учраас л бид 
аврагдаж, Сатаны эзэмшлээс ангижирсан ба бузар завааныг орхиж, 
агуу улаан лууны үндэстэн дотор ариусгагдаж чаддаг” гэж чи хэлдэг.

Үг нь махбодоор илэрсэн номын
“Байлдан дагуулалтын ажлын дотоод үнэн (2)”-оос эш татав

Үнэнтэй хүмүүс бол бодит туршлагаараа гэрчлэлдээ бат зогсож, 
байр сууриа чанд хадгалж, Бурханы талд хэзээ ч ухрахгүйгээр зогсож, 
Бурханыг хайрладаг хүмүүстэй хэвийн харилцаатай байж чаддаг, 
ямар нэг зүйл тохиолдоход Бурханыг бүрэн дуулгавартай дагаж, үхэн 
үхтлээ Бурханыг дуулгавартай дагаж чаддаг хүмүүс юм. Чиний бодит 
амьдрал дахь хэрэгжүүлэлт болон илчлэл бол Бурханы гэрчлэл, хүний 
амьдран харуулдаг Бурханы гэрчлэл, мөн энэ нь Бурханы хайрыг 
үнэхээр эдлэх билээ; чи энэ түвшинд хүртэл туршлагажсан үедээ 
үр дүнд хүрэх болно. Чи бодитоор амьдран харуулдаг бөгөөд чиний 
үйлдэл бүрийг бусад хүн гайхан биширдэг. Чиний хувцаслалт, гадаад 
дүр төрх бусдаас ялгарах юмгүй ч чи хамгийн их сүсэг бишрэлтэй 
амьдралыг амьдран харуулдгийн дээр Бурханы үгийг дамжуулахад 
Тэр чамайг залж чиглүүлж, гэгээрүүлдэг. Чи өөрийн үгээр Бурханы 
хүслийг ярьж, бодит байдлыг дамжуулж чадах ба сүнсээр үйлчлэх 
тухай их зүйлийг ойлгодог. Чи ний нуугүй ярьдаг, төлөв төвшин, 
шулуун шударга, зөрж сөргөлддөггүй, соёлтой боловсон, ямар нэг зүйл 
тохиолдоход Бурханы зохицуулалтыг дуулгавартай дагаж, гэрчлэлдээ 
бат зогсож чаддаг, юутай ч харьцаж байсан биеэ барьж, тайван байдаг. 
Ийм хүн Бурханы хайрыг үнэхээр харсан байдаг. Зарим хүн залуухан 
хэр нь ахимаг насны хүмүүс шиг үйлддэг; тэд төлөвшсөн, үнэнийг олж 
авсан, бусдын хүндлэлийг хүлээсэн байдаг, тэд бол гэрчлэлтэй хүмүүс 
бөгөөд Бурханы илрэл билээ.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Өнөөдөр, гол зүйл нь та нар хүний мөн чанарыг мэдэж, юу 
руу орох ёстойгоо мэдэх ёстой; мөн амийн оролт, зан чанарын 
өөрчлөлт, хэрхэн үнэхээр байлдан дагуулагдах, хэрхэн Бурханд 
бүрэн дуулгавартай байж, Бурханд сүүлчийн гэрчлэл хийж, үхэлд 
хүртэл дуулгавартай байх талаар ярих ёстой. Чи эдгээр зүйл дээр 
анхаарлаа төвлөрүүлж, бодит бус, эсвэл чухал бус зүйлсийг юун 
түрүүнд хойш тавьж, үл тоомсорлох ёстой. Өнөөдөр чи хэрхэн 
байлдан дагуулагдах талаар болон байлдан дагуулагдсаныхаа 
дараа хүмүүс биеэ хэрхэн авч явах талаар мэддэг байх ёстой. Чи 
өөрийгөө байлдан дагуулагдсан гэж хэлэх байх, гэвч чи үхэлд 
хүртэл дуулгавартай байж чадах уу? Ямар нэгэн хэтийн ирээдүй 
байгаа эсэхээс үл хамааран чи эцсээ хүртэл дагах чадвартай байх 
ёстой бөгөөд орчин ямар ч байлаа гэсэн, Бурханд итгэх итгэлээ 
алдах ёсгүй. Эцэстээ чи гэрчлэлийн хоёр талыг биелүүлэх ёстой: 
Иовын гэрчлэл—үхэлд хүртэл дуулгавартай байх ба Петрийн 
гэрчлэл—Бурханыг гэх дээд зэргийн хайр. Нэг талаар чи Иов шиг 
байх ёстой: Тэр бүх материаллаг хөрөнгөө алдаж, махан биеийн 
өвчин шаналалд нэрвэгдсэн атлаа Еховагийн нэрийг хаяагүй. Энэ 
нь Иовын гэрчлэл байв. Петр үхэлд хүртэл Бурханыг хайрлаж 
чадсан. Тэрээр загалмайд цовдлогдож, үхэлтэйгээ нүүр тулах үедээ 
Бурханыг хайрласаар байсан; тэр хэтийн ирээдүйгээ бодоогүй, 
эсвэл сайхан найдвар, хэрээс хэтэрсэн бодлоо эрэлхийлээгүй бөгөөд 
зөвхөн Бурханыг хайрлаж, Бурханы бүх зохицуулалтыг дуулгавартай 
дагахаар зорьсон билээ. Энэ бол чиний хүрэх ёстой стандарт, ингэвэл 
чамайг гэрчлэлтэй гэж үзэх бөгөөд чи байлдан дагуулагдсаныхаа 
дараа төгс болгуулсан нэгэн болно.

Үг нь махбодоор илэрсэн номын
“Байлдан дагуулалтын ажлын дотоод үнэн (2)”-оос эш татав

Хэрвээ хүмүүс Бурханыг хүндлэх сэтгэлээр Бурханд итгэж, 
Түүний үгийг туулдаг бол тийм хүмүүсээс Бурханы аврал болон 
Бурханы хайрыг харж болно. Энэ хүмүүс Бурханыг гэрчилж чаддаг; 
тэд үнэнийг амьдран харуулдаг бөгөөд тэд бас үнэнийг, Бурхан юу 
болохыг, Бурханы зан чанарыг гэрчилдэг. Тэд Бурханы хайран дунд 

амьдардаг, Бурханы хайрыг харсан байдаг. Хэрвээ хүмүүс Бурханыг 
хайрлахыг хүсвэл Бурханы хайр татам байдлыг амсаж, харах ёстой; 
ингэсэн цагт л Бурханыг хайрлах сэтгэл, Бурханы төлөө өөрийгөө 
үнэнчээр өгөхийг зоригжуулах зүрх сэтгэл тэдэнд төрөх болно. 
Бурхан үг хэллэг, эсвэл төсөөллөөр нь дамжуулан хүмүүсээр Өөрийгөө 
хайрлуулдаггүй, Өөрийгөө хайрлуулахаар хүмүүсийг албаддаггүй. 
Харин Тэр өөрсдийнх нь хүслээр тэднээр Өөрийгөө хайрлуулж, 
Өөрийн ажил, айлдвараараа хайр татам байдлаа харуулснаар Бурханыг 
хайрлах хайр тэдэнд бий болдог. Зөвхөн ийм маягаар л хүмүүс 
Бурханд үнэхээр гэрчлэл хийж чадна. Хүмүүс бусдаар шаардуулж, 
бас түр зуурын сэтгэлийн хөөрлөөс болж Бурханыг хайрладаг юм 
биш. Тэд Бурханы хайр татам байдлыг, хүмүүсийн хайрлууштай маш 
их зүйл Түүнд байдгийг харсан учраас, мөн Түүний аврал, мэргэн 
ухаан, гайхалтай үйл хэргийг харсан учраас Бурханыг хайрладаг—
тийм учраас тэд Бурханыг үнэхээр магтаж, хүсэмжилж, Бурханыг 
олж авахгүйгээр амьдарч чадахгүй юм шиг тийм оргилсон сэтгэл 
тэдэнд төрдөг. Бурханыг үнэхээр гэрчилдэг хүмүүс яагаад Түүнд 
цангинасан гэрчлэл хийх чадвартай байдгийн шалтгаан нь тэдний 
гэрчлэл Бурханыг гэх жинхэнэ мэдлэг болон жинхэнэ хүсэл тэмүүлэлд 
суурилдагт оршино. Ийм гэрчлэлийг сэтгэл хөдлөлөөр биш, харин 
Бурхан болон Түүний зан чанарын талаарх мэдлэгийн дагуу хийдэг. 
Тэд Бурханыг мэдэж авсан учраас Бурханыг гарцаагүй гэрчилж, 
Бурханыг хүсэмжилдэг бүх хүнд Бурханыг мэдүүлж, Бурханы хайр 
татам байдал, бодитой байдлын талаар мэддэг байх ёстой гэдгээ 
мэдэрдэг. Яг л хүмүүсийн Бурханыг хайрлах хайр шиг, тэдний гэрчлэл 
хар аяндаа бий болдог бөгөөд бодитой, бодит ач холбогдолтой, 
үнэ цэнтэй байдаг. Энэ нь идэвхгүй, хий хоосон, утгагүй зүйл биш 
юм. Бурханыг үнэхээр хайрладаг хүмүүсийн амьдрал хамгийн үнэ 
цэнтэй, утга учиртай байдаг, зөвхөн тэд л Бурханд үнэхээр итгэдгийн 
шалтгаан нь энэ хүмүүс Бурханы гэрэлд амьдарч, Бурханы ажил болон 
удирдлагын төлөө амьдарч чаддагаас болдог. Учир нь тэд харанхуйд 
биш, харин гэрэлд амьдардаг; тэд утга учиргүй амьдралаар биш, харин 
Бурханы ерөөсөн амьдралаар амьдардаг. Бурханыг хайрладаг хүмүүс 
л Бурханыг гэрчлэх чадвартай, зөвхөн тэд л Бурханыг гэрчлэгчид, 

тэднийг л Бурхан ерөөдөг, зөвхөн тэд л Бурханы амлалтыг хүлээн авах 
чадвартай юм.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Хэдийгээр та нарын итгэл маш чин сэтгэлийн боловч та нарын 
дундаас хэн нь ч Намайг бүрэн тайлбарлаж чадахгүй, хэн нь ч 
өөрсдийн хардаг бүх баримтыг бүрэн гэрчилж чадахгүй. Энэ талаар 
бодоод үз: Өнөөдөр та нарын ихэнх нь үүргээ хөсөр хаяад оронд нь 
махан биеийн араас хөөцөлдөж, махан биеийг ханган, махан биеийн 
ташаалд шунадаг. Та нар өчүүхэн үнэнийг эзэмшдэг. Тэгэхээр харсан 
бүхнээ гэрчилж яаж чадах юм бэ? Та нар Миний гэрчлэгчид байж 
чадна гэдэгтээ үнэхээр итгэлтэй байна уу? Хэрвээ нэг л өдөр чи 
өнөөдрийн харсан бүхнээ гэрчилж чадахгүй бол бүтээгдсэн зүйлийн 
чиг үүргээ алдсан байх болно, мөн чиний оршин тогтнол ямар ч утга 
учиргүй байна. Чи хүн байх үнэ цэнгүй байх болно. Чи хүн биш байх 
болно гэж хэлж ч болох юм! Би та нар дээр хэмжээлшгүй их ажил 
хийсэн, гэвч одоогоор чи юу ч сурахгүй, юу ч мэдэхгүй, үр ашиггүй 
ажиллаж байгаа учраас ажлаа өргөжүүлэх цаг минь ирэхэд чи бүлх 
залгисан мэт гөлрөн ширтэж, ямар ч нэмэргүй байх болно. Тэр нь 
чамайг бүх цаг үеийн нүгэлтэн болгохгүй гэж үү? Тэр цаг ирэхэд чи 
гүн гүнзгий харууслыг мэдрэхгүй гэж үү? Гутрал цөхрөлд живэхгүй 
гэж үү? Би сэлгүүцэж, уйдсандаа энэ бүх ажлыг хийж байгаа юм биш, 
харин хожмын ажлынхаа суурийг тавихын тулд хийж байгаа юм. Би 
мухардалд ороод, ямар нэг шинэ зүйл хийхээс өөр аргагүй болсон юм 
биш. Чи Миний хийдэг ажлыг ойлгох ёстой; энэ нь гудамжинд тоглож 
буй хүүхдийн хийдэг зүйл биш, харин Миний Эцэгийг төлөөлөн 
хийгддэг ажил юм. Би Өөрөө энэ бүхнийг ганцаараа хийж байгаа 
юм биш; харин Өөрийн Эцэгийг төлөөлдөг гэдгийг та нар мэдэх 
хэрэгтэй. Энэ зуур та нарын үүрэг бол зүгээр л дагах, дуулгавартай 
байх, өөрчлөгдөх болон гэрчлэх явдал юм. Та нар яагаад Надад итгэх 
ёстой вэ гэдгийг л ойлгох учиртай; энэ бол та нарын дор бүрнээ ойлгох 
ёстой хамгийн чухал асуулт мөн. Миний Эцэг Өөрийн алдрын төлөө, 
дэлхийг бүтээсэн мөчөөсөө л та бүгдийг Миний төлөө урьдчилан 



1188

IV. Үүргээ гүйцэтгэх зарчмуудын талаар 

тогтоосон. Тэрээр Миний ажлын төлөө болон Өөрийнхөө алдрын 
төлөө л та нарыг урьдчилан тогтоосон билээ. Миний Эцэгээс болж та 
нар Надад итгэдэг; Миний Эцэг урьдчилан тогтоосон учраас л та нар 
Намайг дагадаг. Үүний алийг нь ч та нар өөрсдөө сонгосон юм биш. 
Та нар бол Намайг гэрчлүүлэх зорилгоор Миний Эцэгийн Надад өгсөн 
хүмүүс юм гэдгийг ойлгох чинь бүр ч чухал юм. Тэр та нарыг Надад 
өгсөн учраас та нар Миний өгдөг зам болон Миний заадаг зам, бас 
үгийг даган мөрдөх ёстой, учир нь Миний замыг даган мөрдөх нь та 
нарын үүрэг билээ. Энэ нь Надад итгэх итгэлийн чинь анхдагч зорилго 
юм. Тиймээс Би та нарт ингэж хэлдэг: Та нар бол ердөө л Миний замыг 
мөрдүүлэхийн тулд Миний Эцэгийн Надад өгсөн хүмүүс билээ. Гэсэн 
ч та нар зөвхөн Надад итгэдэг; та нар израиль гэр бүлээс гаралтай биш, 
харин эртний могойн төрөл учраас Минийх биш. Миний төлөө гэрчлэл 
хийхийг л Би та нараас шаардаж байна, гэхдээ өнөөдөр та нар Миний 
замаар алхах ёстой. Энэ бүхэн нь ирээдүйн гэрчлэлийн төлөө байдаг. 
Хэрвээ та нар зөвхөн Миний замыг сонсдог хүмүүс шиг л үйлдэх юм 
бол ямар ч үнэ цэнгүй байх бөгөөд Миний Эцэг та нарыг Надад өгсний 
ач холбогдол алдагдана. Та нарт хэлэх гэж Миний зүтгээд байгаа зүйл 
бол энэ: Та нар Миний замаар алхах ёстой.

Үг нь махбодоор илэрсэн номын
“Бурханы тухай чиний ойлголт юу вэ?”-ээс эш татав

97. Бурханы үгийг түгээж, гэрчлэх зарчмууд
(1) Хүн Бурханы үгийг түгээж, гэрчлэхэд бодит туршлагаа 

ашиглах хэмжээнд үнэнийг эрж хайж, хэрэгжүүлж, Бурханы үгийн 
бодит байдалд ороход анхаарлаа төвлөрүүлэх ёстой;

(2) Эрж хайж, судалж шинжилдэг хүмүүст хайр, тэвчээртэй 
хандах ёстой. Бурханыг гэрчлэхийн тулд тэдний тодорхой асуултын 
хариуд Бурханы үгийг сонгож, сурталчил;

(3) Бурханы сонгосон хүмүүсийн дунд асуудал гарах үед хүн, 
холбогдох Бурханы үгийн талаар нөхөрлөн, тэдгээр асуудлыг үнэнээр 
шийдэж, бодит байдалд орохоор бүр ч их сонгох ёстой;

(4) Ах эгч нарынхаа бодит бэрхшээл, бодитой асуудлуудыг олж 

мэдээд чи сануулга болгохоор, мөн халамж анхаарлаа харуулахын тулд 
Бурханы аль үгийг нөхөрлөж, дамжуулахыг сонгох ёстой.

Холбогдох Бурханы үг:

Хаанчлалын эрин үед Бурхан үг ашиглан шинэ эрин үеийг 
эхлүүлж, Өөрийн ажилладаг арга барилыг өөрчилж, бүхий л эрин 
үеийн ажлыг хийдэг. Энэ нь Үгийн эрин үед Бурханы ажилладаг зарчим 
билээ. Тэрээр өөр өөр өнцгөөс ярихын тулд махбод болсон, ингэснээр 
хүн Үг махбодоор илэрсэн Бурханыг үнэхээр харж, Түүний мэргэн 
ухаан, гайхалтай байдлыг нүдээр харж чадах байв. Хүнийг байлдан 
дагуулж, төгс болгож, таягдах зорилгод илүү сайн хүрэхийн тулд ийм 
ажил хийгддэг ба энэ нь Үгийн эрин үед ажиллахдаа үг ашиглахын 
жинхэнэ утга учир юм. Эдгээр үгээр дамжуулан хүмүүс Бурханы 
ажил, Бурханы зан чанар, хүний мөн чанар болон хүн юунд орох 
учиртайг мэдэж авдаг. Үгийн эрин үед Бурханы хийхийг хүсдэг ажил 
үгээр дамжуулан бүхэлдээ биелдэг. Эдгээр үгээр хүмүүсийг илчилж, 
таягдан хаяж, шалгадаг. Хүмүүс Бурханы үгийг харж, эдгээр үгийг 
сонсож, эдгээр үгийн оршин тогтнолыг танин мэдсэн. Үүний үр дүнд 
тэд Бурханы оршин тогтнол, Бурханы бүхнйг чадагч байдал, мэргэн 
ухаан, мөн түүнчлэн хүнийг гэх Бурханы хайр, хүнийг аврах Түүний 
хүсэлд итгэх болсон. “Үг” хэмээх үг энгийн, жирийн байж болох ч 
бие махбодтой болсон Бурханы амнаас гардаг үг орчлон ертөнцийг 
донсолгож, хүмүүсийн зүрх сэтгэлийг өөрчилж, тэдний үзэл, хуучин 
зан чанарыг өөрчилж, бүхий л дэлхий ертөнцийн харагддаг байсан 
байдлыг өөрчилдөг. Эрин үеүдийн туршид өнөөдрийн Бурхан л 
ийм маягаар ажилласан бөгөөд зөвхөн Тэр л ийнхүү ярьж, хүнийг 
ингэж авардаг. Энэ мөчөөс эхлээд хүн Бурханы үгийн удирдамж дор 
амьдарч, Түүний үгээр хариулуулж, хангагддаг. Хүмүүс Бурханы 
үгийн ертөнцөд, Бурханы үгийн хараал болон ерөөл дотор амьдардаг 
бөгөөд Түүний үгийн шүүлт, гэсгээлт дор амьдарч эхэлсэн хүмүүс 
бүр ч олон бий. Эдгээр үг болон энэ ажил бүгд хүний авралын төлөө, 
Бурханы хүслийг биелүүлэхийн төлөө, хуучин дэлхий ертөнцийн 
анхдагч төрхийг өөрчлөхийн төлөө байдаг. Бурхан үг ашиглан дэлхийг 
бүтээсэн, орчлон ертөнц дахины хүмүүсийг үг ашиглан удирддаг 

бөгөөд тэднийг үгээр байлдан дагуулж, авардаг. Эцэст нь Тэр бүхий 
л хуучин ертөнцийг төгсгөхийн тулд үг ашиглаж, улмаар удирдлагын 
төлөвлөгөөгөө бүхэлд нь гүйцэлдүүлнэ. Хаанчлалын эрин үеийн 
туршид Өөрийн ажлыг хийж, ажлынхаа үр дүнд хүрэхийн тулд Бурхан 
үг ашигладаг. Тэрээр гайхамшиг болон хүчит үйлс үзүүлдэггүй, харин 
ердөө үгээр дамжуулан ажлаа хийдэг. Эдгээр үгээс болж хүн тэжээгдэн 
хангагдаж, мэдлэг болон жинхэнэ туршлага олж авдаг. Үгийн эрин үед 
хүн үнэхээр гойд их ерөөгдсөн. Хүн бие махбодын ямар ч шаналал 
амсдаггүй ба зүгээр л Бурханы үгийн элбэг дэлбэг хангалтыг эдэлдэг; 
тэр сохроор эрж хайж, сохроор бэдрэх шаардлагагүйгээр тайвнаар 
Бурханы илрэлтийг харж, Өөрийнхөө амаар ярихыг нь сонсож, Түүний 
хангадаг зүйлийг хүлээн авч, ажлаа биечлэн хийж байгааг нь хардаг. 
Эдгээр нь өмнөх эрин үеүдийн хүмүүсийн эдэлж чадаагүй зүйлс, хэзээ 
ч хүртэж байгаагүй ерөөл юм.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Орчлон даяар Би Өөрийн ажлыг хийж байна, зүүн зүгт аянга 
цахилгаан зогсолтгүй цахилж, бүхий л үндэстэн, урсгалыг доргиодог. 
Миний дуу хоолой бүх хүнийг өнөөдөр лүү хөтөлсөн. Би бүх хүнийг 
дуу хоолойгоороо байлдан дагуулж, энэ урсгалд оруулж, Өөрийнхөө 
өмнө дуулгавартай байлгадаг, учир нь Би аль эрт Өөрийн алдар сууг 
бүх дэлхийгээс эгүүлэн татаж, зүүн зүгт шинээр гаргасан. Миний 
алдар сууг харахыг хүсэн хүлээдэггүй хэн байна вэ? Намайг эргэн 
ирэхийг сэтгэл түгшин хүлээдэггүй хэн байна вэ? Миний дахин 
илрэлтээр цангахгүй хэн байна вэ? Миний хайр татам байдлыг 
санагалзахгүй хэн байна вэ? Гэрэл рүү гарч ирэхгүй байх хэн байна 
вэ? Канааны баян тансаг руу хараа бэлчээхгүй хэн байх вэ? Золин 
аврагч эргэн ирэхийг хүсэн хүлээхгүй хэн байх вэ? Агуу эрх мэдэлтэй 
Түүнийг эрхэмлэн хайрладаггүй хэн байна вэ? Миний дуу хоолой 
дэлхий даяар тархах болно; Би сонгосон хүмүүстэйгээ нүүр тулж, 
тэдэнд илүү олон үг хэлнэ. Уул, усыг доргиох хүчит аянга шиг бүх 
орчлон ертөнц, хүн төрөлхтөнд хандан Би үгээ хэлдэг. Тиймээс, 
Миний аман дахь үгс хүний эрдэнэ болж, хүмүүс бүгд Миний үгийг 

нандигнадаг. Аянга цахилгаан зүүнээс баруун зүг хүртэл цахилдаг. 
Миний үгс хүн татгалзхааргүй байхын зэрэгцээ ойлгохын аргагүй 
боловч тэгэх тусмаа баярлан хөөрмөөр байдаг. Бүх хүн дөнгөж 
төрсөн нярай мэт Миний ирснийг тэмдэглэж, баяр хөөртэй байна. 
Дуу хоолойгоороо дамжуулан Би бүх хүнийг Өөрийнхөө өмнө авчрах 
болно. Түүнээс хойш Би албан ёсоор хүмүүсийн эгнээнд орох бөгөөд 
ингэснээр тэд Намайг шүтэн биширнэ. Цацруулж буй алдар суу, аман 
дахь үгээрээ Би бүх хүнийг өмнөө ирүүлэн, зүүн зүгээс аянга цахилж, 
зүүн зүгийн “Чидун жимсний уулан” дээр Өөрийгөө бууж ирснийг 
харуулна. Намайг иудейчүүдийн Хүүгийн хувьд биш, харин Зүүн 
зүгийн аянга болж газар дээр аль эртнээс байсныг тэд харах болно. 
Учир нь Би дахин амилж, хүн төрөлхтний дундаас холдон яваад удаж 
байгаа бөгөөд хүмүүсийн дунд алдар суутайгаар дахин гарч ирсэн. Би 
бол одоогоос тоолж баршгүй олон эрин үеийн өмнө шүтэгдэж байсан 
Тэр нэгэн, мөн Би одоогоос тоолж баршгүй олон эрин үеийн өмнө 
израильчуудын хаясан нярай билээ. Түүнээс гадна, Би энэ эрин үеийн 
хамгийн алдан суут Төгс Хүчит Бурхан билээ! Бүгд Миний сэнтийн 
өмнө ирж, Миний алдар суут төрхийг харж, дуу хоолойг минь сонсож, 
Миний үйлсийг харцгаа. Энэ бол Миний бүхий л хүсэл; Миний 
төлөвлөгөөний төгсгөл, оргил үе, мөн Миний удирдлагын зорилго: 
улс орон болгон Намайг шүтэн мөргөж, хэл болгон Намайг хүлээн 
зөвшөөрч, хүн бүр итгэлээ Надад өгч, бүх хүн Надад захирагдана!

Үг нь махбодоор илэрсэн номын
“Долоон Аянгын Нүргээн—Хаанчлалын сайн мэдээ
ертөнц даяар тархахыг зөгнөж байна”-аас эш татав

Үгийн эрин үе буюу Мянган жилийн хаанчлалын эрин үед орох 
нь өнөөдөр хийгдэж буй ажил юм. Одоогоос эхлээд Бурханы үгийн 
талаар нөхөрлө. Бурханы үгийг идэж, ууж, туулснаар чи Бурханы 
үгийг амьдран харуулж чадна. Бусдыг үнэмшүүлэхийн тулд чи 
бодитой туршлагатай байх ёстой. Хэрвээ чи Бурханы үгийн бодит 
байдлыг амьдран харуулж чадахгүй бол хэн ч үнэмшихгүй! Бурханы 
ашигладаг бүх хүн Бурханы үгийн бодит байдлыг амьдран харуулж 
чадна. Хэрвээ чи ийм бодит байдлыг бий болгож, Бурханд гэрчлэл 

хийж чадахгүй бол Ариун Сүнс чиний дотор ажиллаагүй, бас чи төгс 
болгуулаагүй гэдгийг энэ нь харуулдаг. Энэ бол Бурханы үгийн ач 
холбогдол билээ. Бурханы үгээр цангадаг зүрх сэтгэл чамд байгаа юу? 
Бурханы үгээр цангадаг хүмүүс үнэнээр цангадаг бөгөөд зөвхөн тийм 
хүмүүс л Бурханаар ерөөгддөг. Ирээдүйд Бурхан бүх шашин болон 
бүх урсгалд илүү олон үг хэлнэ. Тэрээр та нарыг бүрэн төгс болгохын 
тулд эхлээд та нарын дунд үг хэлж, дуу хоолойгоороо айлдаад, дараа 
нь Харь үндэстнүүдийг байлдан дагуулахын тулд тэдний дунд үгээ 
хэлж, Өөрийн дуу хоолойгоор айлдана. Түүний үгээр дамжуулан бүгд 
чин сэтгэлээсээ бүрэн дүүрэн үнэмшинэ. Бурханы үг болон Түүний 
илчлэлээр дамжуулан хүний завхарсан зан чанар багасаж, хүний дүр 
төрхтэй болж, тэрслүү зан чанар нь цөөрдөг. Үг эрх мэдэлтэйгээр 
хүн дээр ажиллаж, Бурханы гэрэл дотор хүнийг байлдан дагуулдаг. 
Одоогийн эрин үед Бурханы хийдэг ажил болон Түүний ажлын 
эргэлтийн цэгийг бүгдийг нь Түүний үгэн дотроос олж болно. Хэрвээ 
чи Түүний үгийг уншдаггүй бол юу ч ойлгохгүй. Түүний үгийг идэж 
ууснаар, ах эгч нартайгаа нөхөрлөснөөр, өөрийн бодит туршлагаар 
дамжуулан чи Бурханы үгийн талаар бүрэн дүүрэн мэдлэгтэй 
болно. Тэр үед л чи Бурханы үгийн бодит байдлыг үнэхээр амьдран 
харуулж чадна.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Бурханд гэрчлэл хийхийн тулд кино зураг авах ч бай, магтан 
дуу дуулах ч бай, та нарын одоо дор бүрнээ гүйцэтгэдэг үүрэг хүн 
төрөлхтний хувьд ямар нэг үнэ цэнтэй юу? Эдгээрийн үнэ цэн юунд 
оршдог вэ? Хүмүүсийг Бурханы үгийг уншиж, зөв замаар явахад 
хүргэж, улмаар тэд бүгд бүтээгдсэн зүйлсийн тоонд ордгоо ойлгож, 
бүгд Бүтээгчийн өмнө ирдэгт эдгээрийн үнэ цэн оршдог. Тэдэнд 
ойлгодоггүй олон асуудал байдаг бус уу? Тэд арга мухарддаг бус уу? 
Тэдний сэтгэл эзгүйрдэг бус уу? Тэд сүнслэг дэмжлэггүй амьдарч 
байгаагаа мэдэрдэг бус уу? Тэдэнд амьдрал эцэж цуцмаар санагддаг 
бус уу? Энэ бүгдийн уг язгуур юу вэ? Үүний хариу Бурханы үгэн 
дотор байдаг. Та нар тэдний санаа бодлыг залж, тэднийг Бурханыг эрж 

хайх, зөв замыг эрж хайх, Бүтээгчийг олох, мөн Бүтээгчийн дээд эрх, 
зохицуулалтыг хүлээн авч, дуулгавартай дагаж, ойлгож, мэдэхэд залж 
чиглүүлэх гэсэн үр дүнд хүрэхийн тулд эдгээр үүргийг гүйцэтгэдэг. 
Тэд юун төлөө амьдарч байгаа эсэх, өөрсдийнх нь амьдрал ямар үнэ 
цэн, утга учиртай эсэх, хэрхэн амьдрах учиртай эсэхээ энэ маягаар 
л ойлгоно. Иймээс та нар үүргээ биелүүлэхдээ залбирлаа улам 
эрчимжүүлж, зүтгэл гаргах ёстой. Залхуу биш, мэрийлттэй бай. 
Зарчмын дагуу үйлдэж, хамтдаа илүү ойр ойрхон нөхөрлө. Бурхан 
энэ хүн төрөлхтнийг бүтээмэгц, удирдлагын төлөвлөгөө гэж гарсан. 
Өнгөрсөн хэдэн мянган жилд энэ хүн төрөлхтөн Бүтээгчид гэрчлэл 
хийх ямар ч дорвитой хариуцлага үүрч, даалгавар хүлээгээгүй бөгөөд 
хүн төрөлхтний дунд Бурханы хийсэн ажил харьцангуй нууцлаг, 
энгийн байсан. Харин эцсийн өдрүүдэд байдал өөр болж, та нар 
дорвитой хариуцлага үүрдэг! Энэ нь ямар талаар дорвитой байдаг вэ? 
Бурханы үгийг түгээхээс гадна, бүтээгдсэн хүн бүрд Бүтээгчийн төлөө 
гэрчлэл хийх нь бүр ч чухал байдаг. Түүнчлэн та нар бас Бурханы 
сайн мэдээг сонссон бүтээгдсэн хүн бүрийг Бүтээгчийн өмнө аваачих 
ёстой, тэгснээр тэд Бурхан яагаад хүн төрөлхтнийг бүтээснийг ойлгож, 
бүтээгдсэн хүний хувьд Бүтээгчийн өмнө эргэн ирж, Бүтээгчийн дээд 
эрх, зохицуулалт, зохион байгуулалтыг хүлээн зөвшөөрөх ёстойгоо 
ойлгож болох юм. Ердөө л бүжиг бүжиж, магтан дуу дуулснаар үүнийг 
биелүүлж чадах уу? Ажлын ердөө ганцхан талыг хийх нь хангалтгүй. 
Бүтээгчийн үйл хэрэгт болон Бүтээгчийн дээд эрх, зохицуулалтад 
гэрчлэл хийхийн тулд та нар янз бүрийн арга барил, хэлбэрийг 
ашиглах ёстой. Ингэснээр илүү олон хүнийг Бүтээгчийн өмнө авчирч 
чадах бөгөөд улмаар тэд Бүтээгчийн дээд эрх, зохицуулалтыг хүлээн 
зөвшөөрч, дуулгавартай дагаж болох юм.

Эцсийн өдрүүдийн Христийн ярианы тэмдэглэл номын
“Бүтээгдсэн зүйлийн үүргийг сайн биелүүлснээр л

хүний амьдрал үнэ цэнтэй болдог”-оос эш татав

Бурханы үг тоо томшгүй олон айл өрхөд түгж, бүгдэд мэдэгдэнэ, 
тэр үед л Түүний ажил орчлон ертөнц даяар түгнэ. Өөрөөр хэлбэл, 
хэрвээ Бурханы ажлыг бүх орчлон ертөнц даяар түгээе гэвэл Түүний 

үгийг түгээх ёстой. Бурханы алдрын өдөр Бурханы үг хүч чадал, эрх 
мэдлээ харуулна. Балар эртний үеэс өнөөдрийг хүртэлх Түүний үг нэг 
бүр гүйцэлдэж, биелнэ. Ийм маягаар Бурхан газар дээр алдар суугаа 
олж авна—өөрөөр хэлбэл, Түүний үг газар дээр хаанчилна. Хорон муу 
хүмүүс бүгд Бурханы амнаас гарсан үгээр гэсгээгдэж, зөв шударга 
хүмүүс бүгд Түүний амнаас гарсан үгээр ерөөгдөх ба бүгд Түүний 
амнаас гарсан үгээр тогтоогдож, бүрэн төгс болгуулна. Тэр ямар нэгэн 
тэмдэг, гайхамшиг ч үзүүлэхгүй; Түүний үгээр бүх зүйл гүйцэлдэж, 
Түүний үг бодит баримтыг бий болгоно. Газар дээрх хүн бүр Бурханы 
үгийг магтан тэмдэглэж, томчуул, хүүхдүүд, эрэгтэй, эмэгтэй, хөгшин, 
залуу бүх хүн Бурханы үгийн дор захирагдана. Бурханы үг махбодоор 
илэрч, тэдгээрийг тод томруун, бодитоор газар дээр харах боломжийг 
хүмүүст олгодог. Үг махбод болох гэдгийн утга учир энэ юм. “Үг 
махбод болох” баримтыг голчлон гүйцэлдүүлэхийн тулд Бурхан газар 
дээр ирсэн, өөрөөр хэлбэл, Өөрийнхөө үгийг махбодоос гаргахын тулд 
(Бурханы дуу хоолой шууд тэнгэрээс гардаг байсан Хуучин Гэрээний 
Мосегийн цаг үе шиг биш) Тэр ирсэн. Үүний дараа Мянган жилийн 
хаанчлалын эрин үед Түүний бүх үг биелж, хүмүүсийн нүдний өмнө 
харагдахуйц бодит баримт болох ба хүмүүс тэдгээрийг өөрсдийн 
нүдээр яг тэр хэвээр нь харна. Энэ бол Бурхан бие махбодтой болохын 
эрхэм дээд ач холбогдол юм. Өөрөөр хэлбэл, Сүнсний ажил махбодоор, 
үгээр гүйцэлддэг. Энэ бол “Үг махбод болох”, “Үг махбодоор илрэх” 
гэдгийн жинхэнэ утга учир юм. Бурхан л Сүнсний хүслийг ярьж 
чадах ба махбод дахь Бурхан л Сүнсний өмнөөс ярьж чадна; Бурханы 
үг бие махбодтой болсон Бурханаар илэрхийлэгдэж, бусад нь үүгээр 
замчлуулна. Хэн ч үүнээс ангид биш, тэд бүгдээрээ энэ цар хүрээн 
дотор оршдог. Зөвхөн эдгээр айлдвараас л хүмүүс мэддэг болж чадна; 
ийм маягаар олж аваагүй хүмүүс өөрсдийгөө тэнгэрийн айлдварыг 
олж авч чадна гэж бодож байгаа бол сэрүүн зүүдэлж байна. Бүх хүнийг 
үүнд бүрэн итгүүлэх нь Бурханы махбод болсон биеэс харагддаг 
илэрхийлэгддэг эрх мэдэл юм. Хамгийн хүндэт мэргэжилтнүүд болон 
шашны пасторууд хүртэл эдгээр үгийг хэлж чадахгүй. Тэд бүгд эдгээр 
үгэнд захирагдах ёстой ба хэн ч өөрийг эхлүүлж чадахгүй. Бурхан 
орчлон ертөнцийг байлдан дагуулахын тулд үг ашиглана. Тэр үүнийг 

Өөрийн махбод болсон биеэр хийхгүй, харин махбод болсон Бурханы 
амнаас гарах айлдваруудыг ашиглан бүхий л орчлон ертөнц дэх бүх 
хүнийг байлдан дагуулна; энэ л Үг махбод болох явдал, мөн энэ л Үг 
махбодоор илрэх явдал юм. Бурхан төдийлөн их ажил хийгээгүй мэт 
хүмүүст санагдаж магадгүй—гэхдээ Бурханыг үгээ айлдмагц хүмүүс 
бүрмөсөн үнэмшиж, мэл гайхна. Бодит баримт байхгүй бол хүмүүс 
орилж хашхирдаг; Бурханы үг байвал тэд чимээгүй болдог. Бурхан 
энэ баримтыг гарцаагүй гүйцэлдүүлнэ, учир нь энэ бол Бурханы аль 
хэдийн тогтоосон төлөвлөгөө буюу Үг газар дээр ирсэн баримтыг 
гүйцэлдүүлэх явдал юм. Үнэндээ, Мянган жилийн хаанчлал газар дээр 
ирсэн нь Бурханы үг газар дээр ирсэн хэрэг юм гэдгийг тайлбарлах 
хэрэг Надад байхгүй. Шинэ Иерусалим тэнгэрээс бууж ирсэн нь 
Бурханы үг хүмүүсийн дунд амьдрахаар ирж, хүний үйлдэл бүрийг 
болон үнэн сэтгэлийн бүх бодлыг нь дагалдаж буй хэрэг юм. Энэ нь 
бас Бурханы гүйцэлдүүлэх баримт; Мянган жилийн хаанчлалын гоо 
үзэсгэлэн билээ. Энэ бол Бурханы тогтоосон төлөвлөгөө: Түүний үг 
газар дээр мянган жилийн турш харагдаж, Түүний бүх үйл хэргийг 
харуулж, газар дээрх Түүний бүх ажлыг дуусгана, үүний дараа хүн 
төрөлхтний энэ үе шат төгсгөлдөө очно.

Үг нь махбодоор илэрсэн номын
“Мянган жилийн хаанчлал ирчихсэн”-ээс эш татав



1196

V. Төрөл бүрийн хүн, үйл явдал, зүйлсийг таних зарчмууд 

V. ТӨРӨЛ БҮРИЙН ХҮН, ҮЙЛ ЯВДАЛ,  
ЗҮЙЛСИЙГ ТАНИХ ЗАРЧМУУД

98. Хүн Ариун Сүнсний ажилтай эсэхийг таних зарчмууд
(1) Хүн шүүлт гэсгээлт, харьцалт засалт хүлээн авч, Бурханы 

үгийн шалгалт, цэвэршүүлэлтийг туулж чаддаг эсэхийг, өөрсдийгөө 
үнэхээр мэдэх чадвартай эсэхийг, үнэн сэтгэлээсээ гэмшсэн эсэхийг 
анзаар;

(2) Хүний Бурхантай харилцах харилцаа хэвийн эсэхийг, Түүнийг 
хүндэлж, дуулгавартай дагадаг эсэхийг, Түүнтэй үнэхээр ярилцдаг 
эсэхийг анзаар;

(3) Хүн үүргээ үр дүнтэй гүйцэтгэж, зарчмын дагуу үйлддэг 
эсэхийг, үнэнийг хэрэгжүүлж чаддаг эсэхийг, зүрх сэтгэлдээ Бурханыг 
жинхэнээсээ хайрладаг эсэхийг анзаар;

(4) Бурханы үгийг идэж, ууж байгаад нь шинэ гэрэл байгаа 
эсэхийг, үнэний талаар бодит мэдлэг илэрхийлж чаддаг эсэхийг, 
аливаа зүйлийн талаарх үзэл бодол болон амь зан чанарт нь ямар нэгэн 
өөрчлөлт гарсан эсэхийг анзаар.

Холбогдох Бурханы үг:

Ариун Сүнсний ажил бол идэвх санаачилгатай удирдамж болон 
эерэг гэгээрлийн нэг хэлбэр юм. Энэ нь хүмүүст идэвхгүй байхыг 
зөвшөөрдөггүй. Энэ нь тэдэнд тайтгарал авчирч, итгэл болон 
шийдэмгий байдлыг өгдөг ба Бурханаар төгс болгуулахаар эрэлхийлэх 
боломж олгодог. Ариун Сүнс ажиллах үед хүмүүс идэвхтэйгээр 
орж чаддаг; тэд идэвхгүй, албадуулсан байдаггүй, харин идэвх 
санаачилгаараа үйлддэг. Ариун Сүнс ажиллах үед хүмүүс баяртай 
агаад бэлэн байдаг бөгөөд дуулгавартай байхыг хүсэж, өөрсдийгөө 
даруу болгохдоо баяртай байдаг. Тэд дотроо шаналалтай, сул дорой 
байдаг хэрнээ хамтран ажиллах шийдвэртэй байдаг; тэд дуртайяа 
зовж, дуулгавартай байж чаддаг, мөн хүний хүсэл, хүний бодлоор 
сэвтээгүй, хүний шунал болон сэдлээр лавтайяа сэвтээгүй байдаг. 
Ариун Сүнсний ажлыг туулах үедээ тэд дотроо тун ариун байдаг. 

Ариун Сүнсний ажилтай хүмүүс Бурханыг гэх хайрыг болон ах эгч 
нарыг гэх хайрыг амьдран харуулдаг; тэд Бурханы баярладаг зүйлд 
баярлаж, Бурханы үзэн яддаг зүйлийг үзэн яддаг. Ариун Сүнсний 
ажлаар хөдөлгөгддөг хүмүүс хэвийн хүн чанартай байдаг бөгөөд 
үнэнийг байнга эрэлхийлдэг, мөн хүн чанарыг эзэмшдэг. Ариун Сүнс 
дотор нь ажиллах үед хүмүүсийн байр байдал улам бүр сайжирч, хүн 
чанар нь улам бүр хэвийн болдог бөгөөд зарим хамтын ажиллагаа нь 
мунхаг байж болох ч сэдэл нь зөв, оролт нь эерэг байдаг, тэд саад хийх 
гэж оролддоггүй, мөн тэдний дотор ямар ч хорон санаа байдаггүй. 
Ариун Сүнсний ажил хэвийн агаад бодитой, Ариун Сүнс хүний хэвийн 
амьдралын дүрмийн дагуу хүн дээр ажиллаж, хэвийн хүмүүсийн бодит 
эрэл хайгуулын дагуу хүмүүсийг гэгээрүүлж, залж чиглүүлдэг. Ариун 
Сүнс хүмүүс дээр ажиллах үедээ хэвийн хүмүүсийн хэрэгцээний 
дагуу залж чиглүүлж, гэгээрүүлдэг. Тэрээр хэрэгцээнийх нь дагуу 
тэднийг хангаж, дутагддаг зүйл болон дутагдлынх нь дагуу эергээр 
залж чиглүүлж, гэгээрүүлдэг. Ариун Сүнсний ажил хүмүүсийг бодит 
амьдрал дээр гэгээрүүлж, залж чиглүүлэхийн төлөө байдаг; тэд бодит 
амьдрал дээр Бурханы үгийг туулж байж л Ариун Сүнсний ажлыг харж 
чаддаг. Хүмүүс өдөр тутмын амьдралдаа эерэг байр байдалтай, хэвийн 
сүнслэг амьдралтай байвал Ариун Сүнсний ажилтай байдаг. Ийм 
байдалд тэд Бурханы үгийг идэж, уух үедээ итгэлтэй байдаг; залбирах 
үедээ урам зоригтой байдаг; ямарваа зүйл тохиолдоход идэвхгүй бус 
байдаг; ийм зүйл тохиолдож байхад тэд Бурханы сур хэмээн шаарддаг 
сургамжийг тэдгээр зүйлийн дотроос харж чаддаг. Тэд идэвхгүй, 
сул дорой биш байдаг бөгөөд бодит бэрхшээлтэй тулгарсан хэдий ч 
Бурханы бүх зохицуулалтыг дуулгавартай дагахад бэлэн байдаг.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Ариун Сүнсний ажил ямар үр дүнд хүрдэг вэ? Чи мунхаг, ялган 
таних чадваргүй байж болох боловч Ариун Сүнс ажиллаж л байгаа цагт 
чи итгэлтэй болж, Бурханыг хангалттай хайрлаж чадахгүй байгаагаа 
үргэлж мэдэрнэ. Урдах бэрхшээл чинь хэчнээн их байлаа ч, чи 
хамтран ажиллахад бэлэн байна. Чамд ямар нэгэн юм тохиолдож, тэр 

нь Бурханаас ирсэн үү, эсвэл Сатанаас ирсэн үү гэдэг нь тодорхойгүй 
байх боловч чи хүлээж чадна, мөн идэвхгүй ч биш, хайнга ч биш байх 
болно. Энэ бол Ариун Сүнсний хэвийн ажил юм. Ариун Сүнс дотор 
чинь ажиллах үед чамд бодит бэрхшээл тулгарсаар байдаг: Заримдаа 
чи уйлж, заримдаа чиний даван гарч чадахгүй зүйлс байдаг боловч энэ 
нь бүхэлдээ Ариун Сүнсний ердийн ажлын л үе шат юм. Хэдийгээр 
чи тэдгээр бэрхшээлийг даван гараагүй ч, хэдийгээр тухайн үед сул 
дорой, гомдлоор дүүрэн байсан ч дараа нь туйлын итгэлээр Бурханыг 
хайрлаж бас л чадсан. Чиний идэвхгүй байдал хэвийн туршлагатай 
байхад чинь саад хийж чадахгүй бөгөөд бусад хүн юу ч хэлж байсан, 
бусад нь чам руу яаж ч дайрч довтолж байсан, Бурханыг хайрлаж мөн 
л чаддаг. Залбирлын үеэр чи, урьд нь Бурханд маш их өртэй байдаг 
байсан гэдгээ үргэлж мэдэрдэг бөгөөд тийм зүйлстэй дахин тулгарах 
болгондоо Бурханыг хангалуун байлгаж, махан биеэс татгалзахаар 
шийддэг. Энэхүү хүч чадал нь дотор чинь Ариун Сүнсний ажил байгааг 
харуулдаг. Энэ нь Ариун Сүнсний ажлын хэвийн байр байдал юм.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Хүмүүсийн нөхцөл байдал хэвийн байх үед сүнслэг амьдрал болон 
махан бие дэх амьдрал нь хэвийн байдаг, эрүүл ухаан нь хэвийн, эмх 
цэгцтэй байдаг. Ийм нөхцөл байдалд байх үед тэдний дотроо туулж, 
мэдэж авдаг зүйлийг ерөнхийд нь Ариун Сүнсээр хөдөлгөгдсөнөөс 
гардаг (Бурханы үгийг идэж, уух үедээ мэдлэг ухаантай байх юм уу 
зарим нэг энгийн мэдлэг эзэмшиж, эсвэл зарим зүйл дээр үнэнч байж, 
эсвэл зарим зүйл дээр Бурханыг хайрлах чадалтай байх—энэ бүхэн 
Ариун Сүнснээс гардаг) гэж хэлж болно. Хүн дэх Ариун Сүнсний ажил 
тун хэвийн байдаг; хүн үүнийг мэдрэх чадваргүй бөгөөд энэ нь хүнээр 
өөрөөр нь дамжиж байгаа мэт санагддаг, гэхдээ үнэндээ энэ нь Ариун 
Сүнсний ажил юм. Өдөр тутмын амьдралд, Ариун Сүнс хүн бүрд их, 
бага ажлын аль алийг хийдэг бөгөөд гагцхүү энэ ажлын хэмжээ л 
ялгаатай байдаг. Зарим хүн сайн хэв чанартай байдаг бөгөөд аливааг 
хурдан ойлгодог, тэдний доторх Ариун Сүнсний гэгээрэл ялангуяа 
их байдаг. Харин зарим хүн хэв чанар муутай, аливааг ойлгохдоо 

удаан байдаг боловч Ариун Сүнс тэднийг дотроос нь хөдөлгөдөг 
бөгөөд тэд ч бас Бурханд үнэнч байж чадна—Ариун Сүнс Бурханыг 
эрэлхийлдэг бүх хүнд ажилладаг. Өдөр тутмын амьдралдаа хүмүүс 
Бурханыг эсэргүүцдэггүй, эсвэл Бурханы эсрэг тэрсэлдэггүй, Бурханы 
удирдлагад харшлах зүйлсийг хийдэггүй, Бурханы ажилд саад 
болдоггүй байх үед хүн нэг бүрд Бурханы Сүнс их, бага хэмжээгээр 
ажилладаг; Тэрээр тэднийг хөдөлгөж, гэгээрүүлж, тэдэнд итгэл, хүч 
чадал өгч, идэвх санаачилгатайгаар ороход хүргэж, мөн залхуурахгүй, 
махан биеийн зугаа цэнгэлд шунахгүй, үнэнийг хэрэгжүүлэхэд бэлэн 
байж, Бурханы үгийг хүсэн эрмэлзэхэд хүргэдэг. Энэ бүхэн нь Ариун 
Сүнснээс ирдэг ажил билээ.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Бурханы ажлыг туулах үед хааяа л Ариун Сүнсний ажилтай 
байдаг байхад байнга шахуу Ариун Сүнстэй хамт байдаг. Хүмүүсийн 
эрүүл ухаан болон сэтгэхүй хэвийн байгаа цагт, мөн байр байдал нь 
хэвийн байгаа цагт Ариун Сүнс гарцаагүй хамт байдаг. Хүмүүсийн 
эрүүл ухаан болон сэтгэхүй хэвийн биш байх үед хүн чанар нь хэвийн 
биш байдаг. Хэрвээ энэ мөчид Ариун Сүнсний ажил чамд байгаа 
бол Ариун Сүнс ч бас гарцаагүй чамтай хамт байх болно. Гэхдээ 
Ариун Сүнс чамтай хамт байдаг бол Ариун Сүнс заавал чиний дотор 
ажиллаж байх албагүй, учир нь Ариун Сүнс онцгой цагт ажилладаг 
билээ. Ариун Сүнстэй хамт байх нь зөвхөн хүмүүсийн хэвийн оршин 
тогтнолыг л хадгалж чадах боловч Ариун Сүнс тодорхой цаг хугацаанд 
л ажилладаг. Жишээлбэл, хэрвээ чи удирдагч юм уу ажилчин бол 
чуулганыг усалж, тэжээлээр хангах үед чинь бусдад сургамжтай, мөн 
ах эгч нарын чинь зарим бодитой асуудлыг шийдвэрлэж чадах зарим 
үгээр Ариун Сүнс чамайг гэгээрүүлнэ—ийм үед Ариун Сүнс ажиллаж 
байгаа. Заримдаа, Бурханы үгийг идэж, ууж байх үед чинь ялангуяа 
чиний туршлагатай холбоотой зарим нэг үгээр Ариун Сүнс чамайг 
гэгээрүүлэн, өөрийнхөө байр байдлын талаар илүү их мэдэх боломж 
олгодог; энэ нь ч бас Ариун Сүнсний ажил юм. Заримдаа, Намайг 
ярихад та нар сонсож, өөрсдийнхөө байр байдлыг Миний үгтэй 

харьцуулан хэмжиж чаддаг бөгөөд заримдаа та нарын сэтгэл хөдөлж, 
эсвэл зоригждог; энэ бүхэн нь Ариун Сүнсний ажил юм. Ариун 
Сүнс цаг ямагт өөрсөд дээр нь ажиллаж байгаа гэж зарим хүн хэлдэг. 
Тэгэх боломжгүй. Ариун Сүнс үргэлж өөрсөдтэй нь хамт байдаг гэж 
хэлэх юм бол бодитой байна. Өөрсдийнх нь сэтгэхүй, эрүүл ухаан 
нь цаг үргэлж хэвийн байдаг гэж хэлэх юм бол тэр нь ч бас бодитой 
байж, Ариун Сүнс тэдэнтэй хамт байгааг харуулах байсан. Хэрвээ 
тэд, Ариун Сүнс үргэлж дотор нь ажиллаж, хором бүрд өөрсдийг нь 
Бурхан гэгээрүүлж, Ариун Сүнс сэтгэлийг нь хөдөлгөдөг, тэгээд тэд 
цаг ямагт шинэ мэдлэг олж авдаг гэж хэлэх юм бол энэ нь яавч хэвийн 
биш! Энэ нь тэр чигтээ ер бусын хэрэг юм! Тийм хүмүүс бол муу ёрын 
сүнс гэдэг нь өчүүхэн ч эргэлзээгүй!

Үг нь махбодоор илэрсэн номын “Хэрэгжүүлэлт (4)”-өөс эш татав

Бурханы Сүнсээр замчлуулдаг, Бурханы Сүнсээр хөдөлгөгдсөн 
бүх хүн Бурханы ажлыг эзэмшдэг нь Бурханы үг болон хайр тэдний 
дотор үндэслэсэн гэдгийг харуулдаг. Зарим хүн ингэж хэлдэг: “Би 
залбиралдаа чам шиг чин үнэнч байдаггүй, бас Бурхан миний 
сэтгэлийг тийм ч их хөдөлгөдөггүй; заримдаа бясалгаж, залбирах 
үедээ би Бурхан хайр татам гэдгийг мэдэрч, миний зүрх сэтгэлийг 
Бурхан хөдөлгөдөг.” Хүний зүрх сэтгэлээс илүү чухал юу ч үгүй. 
Зүрх сэтгэл чинь Бурхан руу эргэх үед бүхий л оршихуй чинь Бурхан 
руу эргэсэн байх ба тэр үед зүрх сэтгэлийг чинь Бурханы Сүнс 
хөдөлгөсөн байх болно. Та нарын дундаас ихэнхэд нь ийм туршлага 
байгаа—зүгээр л туршлагын чинь гүн гүнзгий байдал нь адилхан 
биш. Зарим хүн: “Би залбирлын олон үг хэлдэггүй, зүгээр л бусдын 
яриаг сонсоод миний доторх хүч чадал нэмэгддэг” гэж хэлдэг. Энэ нь 
сэтгэлийг чинь Бурхан хөдөлгөсөн гэдгийг харуулдаг. Зүрх сэтгэлийг 
нь Бурхан хөдөлгөсөн хүмүүс бусдын яриаг сонсох үедээ зоригждог; 
зоригжуулж урамшуулсан үгийг сонсох үедээ хүний зүрх сэтгэл огт 
хөдлөхгүй хэвээр байвал Ариун Сүнсний ажил түүний дотор байхгүй 
гэдгийг энэ нь баталдаг. Тэдний дотор хүсэл эрмэлзэл байдаггүй нь 
тэдэнд ямар ч шийдвэр байхгүй гэдгийг баталдаг, тиймээс тэдэнд Ариун 
Сүнсний ажил байдаггүй. Хэрвээ хүний сэтгэлийг Бурхан хөдөлгөсөн 

бол Бурханы үгийг сонсох үедээ тэрээр хариу үйлдэл үзүүлнэ; 
харин Бурхан сэтгэлийг нь хөдөлгөөгүй бол тэрээр Бурханы үгтэй 
холбогдоогүй, тэдгээртэй ямар ч хамаагүй байдаг бөгөөд гэгээрүүлэгдэж 
чадахгүй. Бурханы үгийг сонссон агаад ямар ч хариу үйлдэлгүй байсан 
хүмүүс нь Бурханаар хөдөлгөгдөөгүй хүмүүс юм—тэд бол Ариун 
Сүнсний ажилгүй хүмүүс билээ. Шинэ гэрлийг хүлээн зөвшөөрч чаддаг 
бүх хүн хөдөлгөгдсөн байдаг бөгөөд Ариун Сүнсний ажилтай байдаг.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Зарим хүнд Бурханы үгийг унших нь залхмаар санагддаг ба 
энэ нь хэвийн байдал биш. Бурханы үгээс хэзээ ч залхахгүй байж, 
үргэлж үүгээр цангаж, Бурханы үгийг үргэлж сайн гэж бодох нь 
хэвийн байдал юм. Үнэхээр орсон хүн Бурханы үгийг ингэж идэж 
уудаг. Бурханы үг дэндүү бодитой агаад хүний орох ёстой яг тэр 
зүйл мөн гэдгийг мэдрэх үед чинь; Түүний үг хүнд асар их тустай, 
ашигтай бөгөөд хүний амийн хангалт мөн гэдгийг мэдрэх үед чинь—
Ариун Сүнс чамд ийм мэдрэмжийг өгдөг бөгөөд Ариун Сүнс чамайг 
хөдөлгөдөг. Энэ нь Ариун Сүнс чам дээр ажиллаж байгаа ба Бурхан 
чамаас нүүр буруулаагүй гэдгийг нотолдог. Бурхан үргэлж үг хэлж 
байгааг хараад зарим хүн Түүний үгээс залхаж, энийг уншсан ч бай, 
үгүй ч бай ямар ч ялгаагүй гэж боддог—энэ нь хэвийн байдал биш. 
Тэдэнд бодит байдалд орохоор цангадаг зүрх сэтгэл байдаггүй бөгөөд 
тийм хүмүүс төгс болгуулах гэж шимтдэггүй, мөн үүнд ач холбогдол 
өгдөггүй. Бурханы үгээр цангахгүй байгаа бол хэвийн бус байдалтай 
байгааг чинь энэ нь харуулдаг. Урьд нь, Бурхан чамаас нүүр буруулсан 
эсэхийг, дотроо амар тайван байгаа эсэх болон таашаал мэдэрсэн 
эсэхээр чинь тодорхойлдог байсан. Одоо бол, Бурханы үгээр цангадаг 
эсэх, Түүний үгийг бодит байдлаа болгосон эсэх, чи үнэнч эсэх, мөн 
Бурханы төлөө чадах бүхнээ хийж чаддаг эсэх чинь гол түлхүүр нь 
юм. Өөрөөр хэлбэл, хүн Бурханы үгийн бодит байдлаар үнэлэгддэг. 
Бурхан Өөрийн үгийг бүх хүн рүү чиглүүлдэг. Хэрвээ чи үүнийг 
уншихыг хүсдэг бол Тэр чамайг гэгээрүүлнэ, харин чи хүсэхгүй бол 
Тэр чамайг гэгээрүүлэхгүй. Зөвт байдлаар өлсөж, цангадаг, Өөрийг нь 

эрж хайдаг хүмүүсийг Бурхан гэгээрүүлдэг. Үгийг нь уншсаны дараа ч 
гэсэн Бурхан өөрсдийг нь гэгээрүүлээгүй гэж зарим хүн хэлдэг. Гэхдээ 
чи эдгээр үгийг ямархуу байдлаар уншсан бэ? Хэрвээ чи морин дэл 
дээрээс цэцэгс харж буй хүнтэй адилаар Түүний үгийг уншиж, бодит 
байдалд ямар ч ач холбогдол өгөөгүй бол Бурхан чамайг гэгээрүүлж 
яаж чадах юм бэ? Бурханы үгийг нандигнадаггүй хүн яаж Түүгээр 
төгс болгуулж чадах юм бэ? Хэрвээ чи Бурханы үгийг нандигнадаггүй 
бол чамд үнэн ч байхгүй, бодит байдал ч байхгүй байх болно. Хэрвээ 
чи Түүний үгийг нандигнадаг бол үнэнийг хэрэгжүүлж чадна; тэр үед 
л чи бодит байдлыг эзэмшинэ… Бурхан маш ихийг ярьсан болохоор 
Түүний үгийг идэж, уухын тулд чи чадах бүхнээ хийх ёстой, дараа 
нь чи өөрийн мэдэлгүй ойлгож авах бөгөөд нэг л мэдэхэд Ариун 
Сүнс чамайг гэгээрүүлнэ. Ариун Сүнс хүнийг гэгээрүүлэх үедээ 
хүнд ихэвчлэн мэдэгддэггүй. Цангаж, эрж хайх үед чинь Тэр чамайг 
гэгээрүүлж, залж чиглүүлдэг. Ариун Сүнсний ажилладаг зарчим 
нь чиний идэж уудаг Бурханы үгэнд төвлөрдөг. Бурханы үгэнд 
ямар ч ач холбогдол өгдөггүй, Түүний үгэнд үргэлж өөр хандлага 
баримталдаг—Түүний үгийг уншсан ч бай, үгүй ч бай ялгаагүй гэж 
мунгинан боддог бүх хүн бол бодит байдлыг эзэмшдэггүй хүмүүс 
юм. Ийм хүнээс Ариун Сүнсний ажлыг ч, Түүний гэгээрлийг ч харах 
аргагүй. Иймэрхүү хүмүүс бол сургаалт үлгэрийна Нангуо гуайтай 
адил, бусдын хүчээр амьдардаг дүр үзүүлэгчид юм.

Үг нь махбодоор илэрсэн номын
“Хаанчлалын эрин үе бол үгийн эрин үе юм”-аас эш татав

Хүмүүсийн байр байдал хэвийн бус байх үед тэднийг Ариун 
Сүнс хаядаг; тэд оюун санаандаа гомдомтгой, буруу сэдэлтэй байдаг, 
мөн залхуурч, махан биеэ өөгшүүлж, зүрх сэтгэл нь үнэний эсрэг 
тэрсэлдэг. Энэ бүхэн Сатанаас гардаг. Хүмүүсийн нөхцөл байдал 
хэвийн бус байх үед, мөн тэдний дотор харанхуй байж, хэвийн эрүүл 
ухаанаа алдаж, Ариун Сүнсэнд хаягдаж, өөрсдийнхөө дотор Бурханыг 
мэдэрч чадахгүй байх үед дотор нь Сатан ажиллаж байгаа юм. Хэрвээ 

а. Эх бичвэрт “сургаалт үлгэрийн” гэх хэллэг байдаггүй.

хүмүүс дотроо үргэлж хүч чадалтай байж, Бурханыг үргэлж хайрладаг 
бол ерөнхийдөө аливаа зүйлс тэдэнд тохиолдох үед тэдгээр нь Ариун 
Сүнснээс ирдэг ба тэд хэнтэй ч уулзсан бай, тэр уулзалт нь Бурханы 
зохицуулалтын үр дүн байдаг. Өөрөөр хэлбэл, нөхцөл байдал чинь 
хэвийн байх үед, мөн чамайг Ариун Сүнсний агуу ажил дотор байх 
үед Сатан чамайг ганхуулах боломжгүй. Энэхүү суурин дээр юм 
бүхэн Ариун Сүнснээс ирдэг гэж хэлж болох бөгөөд хэдий чамд буруу 
бодол байж болох ч тэдгээрээс татгалзаж, дагахгүй байж чадна. Энэ 
бүхэн Ариун Сүнсний ажлаас гардаг. Сатан ямар нөхцөл байдалд 
хөндлөнгөөс оролцдог вэ? Нөхцөл байдал чинь хэвийн бус байх үед, 
Бурханаар хөдөлгөгдөөгүй, Бурханы ажилгүй, дотроо уйтгартай, 
хоосон байх үед, Бурханд залбирсан ч юу ч ухаарахгүй, Бурханы 
үгийг идэж, уухдаа ч гэгээрүүлэгдэж, гэрэлтүүлэгдэхгүй байх үед та 
нарын дотор Сатан ажиллахад амархан байдаг. Өөрөөр хэлбэл, Ариун 
Сүнсэнд хаягдаж, Бурханыг мэдэрч чадахгүй байх үед чинь Сатаны 
уруу таталтаас гардаг олон зүйл та нарт тохиолддог. Ариун Сүнсийг 
ажиллаж байхад Сатан ч бас нэгэн зэрэг ажилладаг байгаа. Ариун 
Сүнс хүний сэтгэл доторхыг хөдөлгөхийн сацуу Сатан хүнд саад 
болдог. Гэхдээ Ариун Сүнсний ажил тэргүүлэх байр суурийг эзэлдэг 
бөгөөд нөхцөл байдал нь хэвийн хүмүүс ялалт байгуулж чаддаг, энэ 
нь Ариун Сүнсний ажил Сатаны ажлыг ялан дийлж байгаа хэрэг юм. 
Харин Ариун Сүнсийг ажиллах үед хүмүүсийн дотор завхарсан зан 
чанар байсаар байдаг; гэхдээ Ариун Сүнсний ажлын үеэр хүмүүсийн 
хувьд өөрсдийнхөө тэрслүү байдал, сэдэл, хольцыг олж мэдэж, 
танихад амархан байдаг. Тэр үед л хүмүүс харуусаж, гэмших хүсэлтэй 
болдог. Ийм болохоор тэдний тэрслүү, завхарсан зан чанар Бурханы 
ажил дотор аажмаар хаягддаг. Ариун Сүнсний ажил нэн хэвийн 
байдаг; Түүнийг хүмүүс дээр ажиллахад хүмүүст мөн л бэрхшээл 
тохиолдоно, тэд мөн л уйлж, зовж, сул дорой байдаг бөгөөд тэдний 
хувьд тодорхойгүй зүйл их байсаар байдаг, гэхдээ ийм байдалд тэд 
уруудан доройтохоо больж, Бурханыг хайрлаж чаддаг, мөн хэдий тэд 
уйлж, дотроо шаналж байсан ч Бурханыг магтах чадвартай хэвээр 
байдаг; Ариун Сүнсний ажил тун хэвийн бөгөөд өчүүхэн төдий ч 
ер бусын биш. Ариун Сүнсийг ажиллаж эхэлмэгц хүмүүсийн байр 

байдалд өөрчлөлт гарч, тэдний хувьд үндсэн зүйлс арилдаг гэж ихэнх 
хүмүүс итгэдэг. Тийм итгэл нь эндүү ташаа юм. Ариун Сүнс хүний 
дотор ажиллах үед хүний идэвхгүй зүйлс байсаар байдаг бөгөөд 
биеийн хэмжээ нь өөрчлөгдөлгүй хэвээр үлддэг ч тэрээр Ариун 
Сүнсний гэгээрэл, гэрэлтүүлэлтийг олж авдаг тул түүний байр байдал 
илүү идэвх санаачилгатай, доторх нөхцөл байдал нь хэвийн байдаг ба 
тэрээр хурдан өөрчлөгддөг.

Үг нь махбодоор илэрсэн номын
“Ариун Сүнсний ажил ба Сатаны ажил”-аас эш татав

Заримдаа Бурхан чамд тодорхой нэг төрлийн мэдрэмжийг буюу 
дотоод баяр жаргал болон Бурханд ойр байдлаа алдахад хүргэж, 
харанхуйд живүүлдэг тийм мэдрэмжийг өгдөг. Энэ бол цэвэршүүлэлтийн 
нэг төрөл юм. Чи аливаа зүйлийг хийх болгондоо бүтэлгүйтэх юм уу 
эсвэл хана мөргөдөг. Энэ бол Бурханы сахилгажуулалт юм. Заримдаа 
чамайг Бурханд дуулгаваргүй, тэрслүү зүйл хийхэд хэн ч мэдэхгүй 
байж болох боловч Бурхан мэддэг. Тэр чамайг зүгээр өнгөрөөхгүй, 
сахилгажуулах болно. Ариун Сүнсний ажил маш нарийн байдаг. Тэр 
хүмүүсийн үг үйлдэл, үйл хөдлөл, бодол санаа бүрийг сайтар ажиглаж, 
ингэснээр хүмүүс эдгээр зүйлийн талаар дотоод мэдлэг ойлголт олж 
авдаг. Чи ямар нэг зүйлийг хийгээд бүтэлгүй болж, дахин хийгээд бас 
л бүтэлгүйтдэг, аажмаар чи Ариун Сүнсний ажлыг ойлгож авах болно. 
Олон удаагийн сахилгажуулалтаар дамжуулан чи Бурханы хүсэлд 
нийцүүлэхийн тулд юу хийх ёстой, Түүний хүсэлд юу нийцдэггүйг 
мэдэх болно. Эцэст нь чамайг дотроос чинь чиглүүлэх Ариун Сүнсний 
удирдамжид чи зөв хариу өгөх болно. Заримдаа чи тэрслүү байх 
бөгөөд Бурхан чамайг дотроос чинь зэмлэх болно. Энэ бүхэн Бурханы 
сахилгажуулалтаас ирдэг. Хэрэв чи Бурханы үгийг нандигнадаггүй 
бол, Түүний ажилд хайнга хандвал Тэр чамайг хайхрахаа болино. 
Бурханы үгийг хэдий чинээ нухацтай авч үзнэ, Тэр чамайг төдий 
чинээ гэгээрүүлэх болно. Яг одоо чуулганд будилж, төөрөлдсөн 
итгэлтэй зарим хүн байгаа бөгөөд тэд маш олон зохисгүй зүйл хийж, 
сахилга батгүй үйлдэл гаргадаг учраас Ариун Сүнсний ажлыг тэднээс 
тодорхой харах боломжгүй байдаг. Зарим хүн мөнгө олохын тулд 

үүргээ умартаж, сахилгажуулагдалгүйгээр гарч бизнес хийдэг; ийм 
хүн илүү их аюулд ордог. Одоогоор тэдэнд Ариун Сүнсний ажил 
байхгүй төдийгүй ирээдүйд ч тэднийг төгс болгоход хэцүү байх 
болно. Олон хүнээс Ариун Сүнсний ажил, Бурханы сахилгажуулалтыг 
харах боломжгүй байдаг. Тэд бол Бурханы хүслийн талаар тодорхой 
ойлгоогүй, Түүний ажлыг мэддэггүй хүмүүс юм.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Заримдаа хэвийн бус нөхцөл байдалд Бурханыг дэргэдээсээ алдаж, 
хэчнээн залбираад ч Бурханыг мэдэрч чаддаггүй. Ийм үед айх мэдрэмж 
төрөх нь хэвийн бөгөөд нэн даруй хайж эхлэх хэрэгтэй. Тэгэхгүй бол 
Бурхан чамаас хол байж, чи Ариун Сүнстэй хамт байхгүйгээр, бүр 
Ариун Сүнсний ажилгүйгээр нэг хоёр өдөр, цаашлаад нэг, хоёр сар 
болох болно. Ийм нөхцөл байдалд чи улам хөшүүн болж, Сатанд 
дахин нэгэнтээ олзлогдон, бүх төрлийн үйл үйлдэх хэмжээнд очдог. Чи 
эд мөнгөнд шунахайрч, ахан дүүсээ хууран мэхэлж, кино, видео үзэж, 
маажаан даалуу тоглож, бүр ямар ч сахилга батгүйгээр тамхи татаж, 
архи уудаг. Зүрх сэтгэл чинь Бурханаас холдож, өөрийн замаар далдуур 
алхаж, Бурханы ажлыг дураараа шүүн магадалсан. Зарим тохиолдолд, 
хүмүүс бүр эр эмийн нүгэл эрээ цээргүй, ичиж зовохгүй үйлдэх 
ноцтой хэмжээнд ч хүрдэг. Ийм хүн бол Ариун Сүнсэнд хаягдсан хүн 
юм; үнэндээ ийм хүнээс Ариун Сүнсний ажил аль хэдийн арилж одсон 
байдаг. Завхралд улам гүн живж, ёрын муу гар нь улам сунаж, эцэст 
нь энэ замын оршин тогтнолыг үгүйсгэн, нүглийнхээ эрхээр Сатанд 
олзлогдсон хүнийг л тэднээс харж болно. Хэрэв чи Ариун Сүнсний 
дэргэд байгаа ч Ариун Сүнсний ажилгүй байгаа бол нөхцөл байдал 
хэдийн аюултай болжээ. Ариун Сүнсний байгааг ч мэдрэхгүй болох 
үедээ чи хэдийн үхлийн ирмэгт тулсан байх болно. Хэрэв чи гэмшихгүй 
бол Сатанд бүрэн эзлэгдэж, таягдан хаягдах хүмүүсийн дунд байна. 
Тиймээс Ариун Сүнсний дэргэд л байгаа (гэм нүгэл үйлдэхгүй, садар 
самуун явдалгүй, Бурханыг илэрхий дорд үзсэн үйлдэл хийхгүй) 
боловч Ариун Сүнсний ажилгүй (залбирсан ч сэтгэл хөдлөхгүй, 
Бурханы үгийг идэж уугаад ч илэрхий гэгээрч гийхгүй, Бурханы үгийг 

идэж уухаас залхуурч хойрголон, аминд ахиц дэвшил гарахгүй, урт 
удаан хугацаа өнгөрөвч асар их гэрэлтүүлэлтгүй) байгаагаа олж мэдвэл 
чи энэ үед илүү сэрэмжтэй байх ёстой. Өөрийгөө өөгшүүлж, зан авираа 
дураар нь тавьж огт болохгүй. Ариун Сүнс аль ч цагт арилан одож 
мэдэх тул ийм нөхцөл байдал маш аюултай. Хэрэв ийм байдалд орвол 
аль болох хурдан засахаар хичээ. Юун түрүүнд гэмшлийн залбирал 
үйлдэн, дахин нэг удаа өршөөхийг Бурханаас гуйх ёстой. Тэгээд үнэн 
зүрхний угаас залбиран, зүрх сэтгэлээ тайван байлгаж, Бурханы үгийг 
илүү их идэж уу. Энэ суурин дээр залбирал олонтаа үйлдэж, дуулах, 
залбирах, Бурханы үгийг идэж уух болон үүргээ биелүүлэхдээ илүү 
их хичээл чармайлт гаргах ёстой. Чи хамгийн сул дорой байх үедээ 
Сатанд хамгийн амархан эзлэгддэг. Хэрэв ийм байдал тохиолдвол 
зүрх сэтгэл чинь Бурханы өмнөөс холдож, Сатан руу буцаж, улмаар 
чи Ариун Сүнсний дэргэд байхаа больдог. Ийм үед Ариун Сүнсний 
ажлыг буцаан олж авахад улам хэцүү байдаг. Ариун Сүнстэй хамт 
байх үедээ ажлыг нь эрж хайвал илүү дээр бөгөөд Бурхан чамайг улам 
гэгээрүүлж, чамайг хаяж орхихгүй байхад хүрнэ. Залбирах, магтан 
дуу дуулах, чиг үүрэгтээ үйлчлэх, Бурханы үгийг идэж уух чинь 
бүгд Сатанд ажлаа хийх боломж олгохгүйн төлөө хийгддэг бөгөөд 
ингэснээр Ариун Сүнс дотор чинь ажиллаж болох юм.

Үг нь махбодоор илэрсэн номын
“Хэвийн байдалд хэрхэн орох вэ”-ээс эш татав

Бурханы эцсийн өдрүүдийн сайн мэдээг түгээх ажилд хүмүүсийн 
цөөнх нь л бүх зүйлийг орхиж, гэр бүлээ орхиж чаддаг, тэр ч байтугай 
арван жил, эсвэл насан туршдаа гэртээ харихгүй гэж ч боддог 
бөгөөд үүнээс болж ямар ч зовлон шаналал мэдэрдэггүй; энэ нь 
Ариун Сүнснээс хүмүүст өгдөг хүч чадал юм. Гэхдээ хүний биеийн 
хэмжээгээр ийм түвшинд хүрэх боломжгүй, учир нь хүмүүст үнэн 
байхгүй, Бурханы төлөө зарлагадах чин сэтгэл л байдаг. Хэрвээ хүнд 
үнэнийг эрэлхийлэх шийдвэр байхын сацуу Ариун Сүнс түүнд зарим 
нэг нигүүлсэл өгдөг бол тухайн мөчид тэд тун их баярлана; тэд нэг 
төрлийн хүч чадал олж аваад урагш гарч, Бурханы төлөө зарлагадаж 
чадна—энэ нь Бурханы нигүүлсэл юм. Гэвч, үүргээ гүйцэтгэхдээ зөв 

замыг дагадаггүй зарим хүн бий; тэд үнэнийг эрэлхийлэх өчүүхэн ч 
хичээл чармайлт гаргадаггүйгээс гадна янз бүрийн буруу зүйл хийхээс 
ч сийхгүй. Тийм тохиолдолд Ариун Сүнс тэдэн дээр ажиллахгүй. 
Энэ нь уг хүн зөв биш байгаа хэрэг бөгөөд урьд нь түүн дээр Ариун 
Сүнсний хийсэн ажил хүртэл үгүй болж, тэрээр өөрийн мэдэлгүй 
уруудах замд орно. Хэрвээ чи үнэнийг эрэлхийлэх шийдвэртэй хүн бол 
Ариун Сүнс чамд эдлүүлэх нигүүлсэл өгч, дараа нь чи Ариун Сүнсний 
удирдсан замаар цааш явна; чиний хувьд үнэн улам бүр тодорхой болж, 
шийдвэр чинь улам туйлбартай болж, чам дээрх Ариун Сүнсний ажил 
улам л амархан болно. Хэрвээ хүн зөв замаар алхдаггүй бол эцэстээ 
Ариун Сүнс түүнийг таягдан хаяна. Таягдан хаягдсаны дараа тэдний 
анхны шийдвэр, анхны хүсэл тэмүүлэл болон хойш тавьж, зарлагадах 
хүч чадал үгүй болж, байж сууж ядан “Тэр үед би яагаад Бурханд 
итгэв ээ? Хэрвээ би Бурханд итгээгүй бол одоо энэ бүхэнтэй тулгарах 
байсан гэж үү?” хэмээнэ. Энэ мөчид энэхүү харамсал, гомдол, сөрөг 
мэдрэмж гарч ирэхийн хэрээр Ариун Сүнс аль хэдийн ажиллахаа 
больчихсон байх болно. Сайн мэдээ түгээх, эсвэл өөр бусад ажил 
хийлгэхэд тухайн хүнийг ашиглаж болох боловч түүний хийж чадах 
зүйл Ариун Сүнсний ажил биш байх бөгөөд үүнийг нь Ариун Сүнс 
гэгээрүүлж, залж чиглүүлэхгүй. Энэ нь ердөө л тэдэнд байдаг багахан 
оюун ухаан, соёлд түшиглэн хийгдэнэ. Тэд махан биеийн хийж чадах 
эдгээр гадаад талын зүйлсийг хийх чадвартай байдаг хэдий ч энэ нь 
Ариун Сүнсний удирдамжийг төлөөлдөггүй, Ариун Сүнсний санаа 
зорилгыг ч төлөөлдөггүй. Үйлчлэл үзүүлэгчдийн адилаар, Ариун Сүнс 
өөр дээр нь ажиллахгүй байсан ч гэсэн хүн хэсэг хугацаанд үйлчлэл 
үзүүлж мөн л чадна. Эцсийн эцэст, тэд хүний санаа бодолтой, хүний 
уураг тархины үйл ажиллагаатай байдаг тул дундаж хүний хийж 
чадах зарим зүйлийг хийж чаддаг. Тэд зүгээр л буруу замаар явсан; тэд 
үнэнийг юм уу авралыг эрэлхийлээгүй, эсвэл Түүний хайрыг хариулах 
гэж хичээхгүй байгаа тул өөрсдийнх нь зам тун удалгүй дуусна 
гэдгийг олж мэддэг. Өнөө үед олон хүн: “Би угаасаа муу гэдгээ мэднэ! 
Би хэтэрхий их сэтгэл хөдлөлтэй, дэндүү тэрслүү” гэж хэлдэг. Гэхдээ 
тэд юу ч хэллээ гэсэн өөрсдийнхөө уг чанарыг мэддэггүй, үнэний аль 
нэг талыг ч ойлгодоггүй; тэд ойлгож болох бүхнийг ойлгодог мэт, 

ярьдаг хоосон сургаал нь хэчнээн сайхан сонсогдлоо ч гэсэн үүнийгээ 
хэрэгжүүлж ер чаддаггүй бөгөөд тэдэн дээрх Ариун Сүнсний ажил аль 
хэдийн алга болсон гэдгийг нотлоход энэ нь хангалттай. Тиймээс хүн 
чанар чинь ямар байх, хэчнээн их хоосон сургаал ойлгодог чинь, хэр 
их зовлон туулсан чинь, эсвэл хэр ихийг хаясан чинь хамаагүй, Ариун 
Сүнс чам дээр ажиллахгүй байгаа л бол бүх зүйл талаар болно. Ариун 
Сүнсний ажил байхгүй бол хүн мунхаг болдог; тэдний шалихгүй хүч 
чадал хэр их байж чадах вэ? Ялихгүй итгэл нь хэр их байх вэ? Багахан 
хэмжээний мэдлэг нь ямар хэрэгтэй байх билээ? Жишээ нь, шоронд 
орохыг аваад үз: Хүмүүс анх Бурханд итгэж эхэлсэн цагаасаа үүнтэй 
тулгарсан; тэд үргэлж хавчигдаж, мөшгүүлж, хаа сайгүй хоргодох 
газар хайн зугтдаг. Эдгээр туршлага нь “Би Иудас байж болохгүй, 
чуулгантай холбоотой асуудлын талаар ярьж яасан ч болохгүй” хэмээх 
арилшгүй ул мөрийг хүн бүрийн бодол, зүрх сэтгэлд үлдээдэг. Ихэнх 
хүмүүс ийм маягаар өөрсдийгөө бэлдээгүй гэж үү? Гэвч үнэхээр 
баригдах үедээ тэд хүссэнээрээ үйлдэж чадахгүй байж магадгүй. Хүн 
ганц хором будилснаас болоод Иудас болдоггүй юм. Эцэстээ яаж 
дуусах чинь юун түрүүнд Бурханаар хүлээн зөвшөөрөгдсөн эсэхээс 
чинь хамаардаг гэдгийг өмнө нь хэлж байсан. Өөрөөр хэлбэл, энэ нь 
үндсэндээ Ариун Сүнс чиний дотор ажиллаж байгаа эсэхээс, Ариун 
Сүнс чамайг гэгээрүүлж, залж чиглүүлж байгаа эсэхээс, чамд зарим 
нигүүлсэл оршиж байгаа эсэхээс хамаарна.

Эцсийн өдрүүдийн Христийн ярианы тэмдэглэл номын
“Ариун Сүнсний ажлыг алдсан хүмүүс

хамгийн их эрсдэлтэй байдаг”-аас эш татав

Одоогоор зарим хүн шалгалт туулахдаа сөрөг байдаг, зарим нь бүр 
гомдоллодог. Бурхан үгээ хэлж дууссан учраас зарим хүн урагшлахаа 
больдог. Хүмүүс Бурханд итгэх итгэлийн зөв замд ороогүй. Тэд бие 
даан амьдарч чаддаггүй бөгөөд сүнслэг амьдралаа хадгалж чаддаггүй. 
Зарим хүн Бурханыг ярих үед ойрхон дагаж, эрч хүчтэйгээр 
эрэлхийлж, хэрэгжүүлэхэд бэлэн байдаг боловч Бурхан үг хэлэхгүй 
үед тэд урагшлахаа больдог. Хүмүүс Бурханы хүслийг зүрх сэтгэлдээ 
ойлгоогүй хэвээр, Бурханыг аяндаа хайрлах хайр тэдэнд байдаггүй; 

өмнө нь тэд албан хүчээр Бурханыг дагадаг байсан. Бурханы ажлаас 
залхдаг зарим хүн одоо бий. Ийм хүмүүс аюулд байгаа биш гэж үү? 
Маш олон хүн зүгээр л аргацаах байдалтай байдаг. Хэдийгээр тэд 
Бурханы үгийг идэж ууж, Түүнд залбирдаг ч үүнийгээ хайнга хийдэг 
бөгөөд нэгэн цагт байсан урам зориг нь тэдэнд байхаа больсон. 
Ихэнх хүн Бурханы цэвэршүүлж, төгс болгох ажлыг сонирхдоггүй, 
үнэндээ тэдэнд ямар ч дотоод хөдөлгөгч хүч байхгүй мэт ямагт байдаг. 
Тэд гэм бурууд дийлдсэн ч Бурханд өртэй гэдгээ мэдэрдэггүй, бас 
харамсахаа ч мэддэггүй. Тэд үнэнийг эрэлхийлдэггүй, бас чуулганыг 
орхидоггүй, харин түр зуурын зугаа цэнгэл л эрж хайдаг. Энэ хүмүүс 
бол мунхаг, хамгийн усан тэнэг! Цаг нь ирэхэд тэд бүгд хаягдаж, нэг 
нь ч аврагдахгүй! Хэрвээ нэг удаа аврагдсан бол үргэлж аврагдана 
гэж чи боддог уу? Ийм итгэл үнэмшил нь цэвэр залилан! Амийн 
оролтыг эрэлхийлдэггүй бүх хүн гэсгээгдэнэ. Ихэнх хүн амийн 
оролт, үзэгдлүүд, үнэний хэрэгжүүлэлтийг огтхон ч сонирхдоггүй. 
Тэд оролтыг эрэлхийлдэггүй, илүү гүнзгий оролтыг гарцаагүй 
эрэлхийлдэггүй. Тэд өөрсдийгөө сүйрүүлж байгаа бус уу? Яг одоо 
нөхцөл байдал нь байнга сайжирч байгаа хэсэг хүмүүс бий. Ариун 
Сүнс ажиллах тусам тэд илүү их итгэлтэй болдог; тэд туршлагажих 
тусмаа Бурханы ажлын гүн гүнзгий нууцыг төдий чинээ их туулдаг. 
Илүү гүнзгий орох тусмаа тэд илүү их ойлгодог. Тэд Бурханы хайр 
маш агуу гэдгийг мэдэрч, дотроо тайван, гэгээрсэн санагддаг. Тэд 
Бурханы ажлын талаар ойлголттой байдаг. Энэ бол Ариун Сүнс дотор 
нь ажиллаж байгаа хүмүүс юм. Зарим хүн, “Бурханы шинэ үг байхгүй 
байсан ч би үнэнийг илүү гүнзгий эрж хайсаар байх ёстой, өөрийн 
бодит туршлагын бүх зүйлд нухацтай хандаж, Бурханы үгийн бодит 
байдал руу орох ёстой” гэж хэлдэг. Ийм хүнд Ариун Сүнсний ажил 
байдаг. Хэдийгээр Бурхан хүн нэг бүрд царай төрхөө харуулдаггүй, 
тэднээс нуугдаж, ганц ч үг айлддаггүй, хүмүүс заримдаа дотроо бага 
зэрэг цэвэршүүлэлт туулдаг ч Бурхан хүмүүсийг бүрэн орхиогүй. 
Хэрвээ хүн өөрийн хэрэгжүүлэх ёстой үнэнийг хадгалж чадахгүй бол 
түүнд Ариун Сүнсний ажил байхгүй байх болно.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав

Хүмүүс чин сэтгэлээсээ эрж хайдаг эсэх нь бусад хүмүүс тэднийг 
хэрхэн үнэлж шүүдгээр, эргэн тойрных нь хүмүүс тэднийг хэрхэн 
үздэгээр бус, харин Ариун Сүнс тэдэн дээр ажилладаг эсэх, дэргэд 
нь Ариун Сүнс байдаг эсэхээр тодорхойлогддог. Түүнчлэн, тодорхой 
хугацаанд Ариун Сүнсний ажлыг туулсны дараа зан чанар нь 
өөрчлөгдсөн эсэх, Бурханы талаар мэдлэгтэй болсон эсэхээс хамаардаг. 
Хэрвээ Ариун Сүнс хүн дээр ажиллавал энэ хүний зан чанар аажмаар 
өөрчлөгдөж, Бурханд итгэх талаарх үзэл бодол нь аажмаар цэвэр 
ариун болно. Хүмүүс Бурханыг хэр удаан дагасан нь хамаагүй, тэд 
өөрчлөгдсөн л бол Ариун Сүнс тэдэн дээр ажиллаж байгаа гэсэн үг 
юм. Хэрвээ тэд өөрчлөгдөөгүй бол Ариун Сүнс тэдэн дээр ажиллаагүй 
гэсэн утгатай. Энэ хүмүүс зарим нэг үйлчлэл үзүүлдэг ч бай, сайн зол 
завшаан хүртэх хүсэл нь тэднийг өдөөдөг. Хааяахан л үйлчлэл үзүүлэх 
нь зан чанартаа өөрчлөлт гаргасныг орлож чадахгүй. Эцэстээ тэд мөн 
л устгагдана, учир нь хаанчлалд үйлчлэл үзүүлэгчид хэрэггүй, мөн 
төгс болгуулсан, Бурханд үнэнч хүмүүст зан чанар нь өөрчлөгдөөгүй 
хэн ч үйлчлэх хэрэггүй байх болно.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

99. Бичиг үсэг, хоосон сургаалыг таних зарчмууд
(1) Бичиг үсэг, хоосон сургаал нь бүхэлдээ Бурханы үгийг хүн 

задлан шинжилж, тайлбарласны үр дүн юм. Тэдгээр нь хий хоосон, 
бодитой бус байдаг бөгөөд бүхэлдээ хүний үзэл, төсөөлөлд тооцогддог;

(2) Бичиг үсэг, хоосон сургаал нь хүний санаа, бодлоос урган 
гардаг. Тэдгээр нь Ариун Сүнсний гэгээрэлтэй өчүүхэн төдий ч 
дүйцэхгүй, мөн хүмүүсийн сэтгэлийг хөдөлгөж, ач тусаа өгч ч 
чаддаггүй;

(3) Бичиг үсэг, хоосон сургаал нь дүрэм журам, харагдах 
байдлаас цаашгүй. Тэдгээрт хэрэгжүүлэлтийн зам байдаггүй бөгөөд 
зарчмууд нь хүнийг чөлөөлөлт рүү хөтлөхийн оронд харин дөнгөлж 
чөдөрлөдөг;

(4) Бичиг үсэг, хоосон сургаалыг байнга номлодог хүмүүс 

өөрсдийгөө огт мэддэггүй. Тэд үнэнийг хэрэгжүүлж чаддаггүй, 
зарчмын дагуу үйлдэж бүр ч чаддаггүй.

Холбогдох Бурханы үг:

Бурханы ажил болон үг нь та нарын зан чанарт өөрчлөлт авчрахын 
төлөө юм; Түүний зорилго нь Өөрийн ажил болон үгийг та нарт 
ойлгуулж, мэдүүлэх төдий биш. Ингэх нь хангалтгүй юм. Бурханы 
үгийн ихэнх нь хүний хэлээр бичигдсэн бөгөөд Тэр тун ойлгомжтой 
ярьдаг болохоор ухаарч ойлгох чадвартай хүн чамд үүнийг ойлгох 
нь хэцүү байх учиргүй. Жишээ нь, Бурхан чамайг юуг ойлгож, 
хэрэгжүүлээсэй гэж хүсэж байгааг чи олж мэдэх бүрэн чадамжтай; 
энэ бол ухаарч ойлгох чадвартай хэвийн хүний хийж чадах ёстой зүйл. 
Ялангуяа одоогийн үе шатанд Бурханы хэлж байгаа үгс маш тодорхой, 
ил тод бөгөөд хүмүүсийн бодож үзээгүй олон зүйлээс гадна хүний бүх 
төрлийн байдлыг Бурхан онцолж байдаг. Түүний үг бүхнийг хамардаг 
бөгөөд тэргэл сарны гэрэл шиг тод байдаг. Тиймээс хүмүүс одоо олон 
асуудлыг ойлгодог боловч тэдэнд одоо ч дутагдсаар байгаа зүйл бол 
Түүний үгийг хэрэгжүүлэх явдал юм. Хүмүүс зүгээр л бэлэн өгсөн 
зүйлийг ойлгож авах гэж хүлээх бус, үнэний бүх талыг нарийвчлан 
туулж, илүү нарийн судалж, эрж хайх ёстой; эс бөгөөс тэд шимэгчээс 
нэг их дээрдэхгүй. Тэд Бурханы үгийг мэддэг боловч хэрэгжүүлдэггүй. 
Ийм хүн үнэнийг хайрладаггүй бөгөөд эцсийн дүнд таягдан хаягдах 
болно. 90-ээд оны Петр шиг байна гэдэг нь та нарын хүн нэг бүр 
Бурханы үгийг хэрэгжүүлж, өөрсдийн туршлагад жинхэнэ оролттой 
байж, Бурхантай хамтран ажиллахдаа улам илүү, бүр их гэгээрлийг 
олж авах ёстой бөгөөд энэ нь аминд чинь байнга нэмэгдэх дэмжлэг 
болно гэсэн үг юм. Бурханы маш олон үгийг уншсан ч та нар бичвэрийн 
утгыг нь л ойлгодог бөгөөд бодит туршлагаар олж авсан Бурханы 
үгийн талаарх шууд мэдлэг чинь хангалтгүй байвал Бурханы үгийг 
чи мэдэж авахгүй. Чиний хувьд, Бурханы үг амь биш, ердөө л амьгүй 
үсэг юм. Хэрэв чи зөвхөн амьгүй үсэг дагаж амьдарвал Бурханы үгийн 
мөн чанарыг ухаарч чадахгүй, Түүний хүслийг ч ойлгохгүй. Бодит 
туршлагаараа Бурханы үгийг туулсан үед л Түүний үгийн сүнслэг утга 
чамд илчлэгдэх бөгөөд зөвхөн туршлагаараа чи олон үнэний сүнслэг 

утгыг ухаарч, Бурханы үгийн нууцыг тайлж чадна. Хэрэв чи үүнийг 
хэрэгжүүлдэггүй бол Түүний үг хэдий тодорхой байсан ч чиний ухаарч 
авсан ганц зүйл нь хоосон үсэг, сургаал байх бөгөөд энэ нь чиний хувьд 
шашны дүрэм болсон байдаг. Энэ нь фарисайчуудын хийсэн зүйл бус 
уу? Хэрэв та нар Бурханы үгийг хэрэгжүүлж, туулах аваас энэ нь та 
нарын хувьд бодит зүйл болно; хэрэв та нар үүнийг хэрэгжүүлэхээр 
эрж хайхгүй бол Бурханы үг та нарын хувьд гуравдагч тэнгэрийн 
домгоос бараг ялгаагүй болно. Үнэндээ Бурханд итгэх үйл явц бол 
та нар Түүний үгийг туулж, Түүгээр авхуулах үйл явц бөгөөд үүнийг 
илүү тодорхой байдлаар хэлбэл Бурханд итгэх гэдэг нь Түүний үгийн 
талаар мэдлэг болон ойлголттой байж, Түүний үгийг туулж, амьдран 
харуулах явдал юм; энэ бол Бурханд итгэх итгэлийн чинь цаадах бодит 
байдал. Хэрэв Бурханд итгэхдээ Бурханы үгийг дотроосоо мэдэрч 
хэрэгжүүлэхээр эрж хайлгүй зөвхөн мөнх амь горьддог бол та нар 
мунхаг байна. Энэ нь найрт очсоноо өөрөө огт амсаж үзэлгүйгээр 
хоолыг нь зөвхөн хараад, амттай зүйлсийг нь цээжилж авахтай адил 
юм. Ийм хүн тэнэг биш гэж үү?

Үг нь махбодоор илэрсэн номын “Та нар
үнэнийг ойлгомогцоо хэрэгжүүлэх ёстой”-оос эш татав

Хүн үзэж, туулдаг зүйлээ нөхөрлөж чаддаг. Өөрсдийн үзэж 
туулаагүй зүйлийг, эсвэл сэтгэхүйгээрээ хүрч чадахгүй зүйлийг буюу 
өөрийнх нь дотор эс орших зүйлсийг хэн ч нөхөрлөж чадахгүй. Хэрвээ 
хүний илэрхийлдэг зүйл туршлагаас нь гардаггүй бол энэ нь түүний 
төсөөлөл юм уу хоосон номлол байдаг. Энгийнээр хэлбэл, түүний 
үгэнд ямар ч бодит байдал байдаггүй. Чи нийгмийн зүйлстэй огтхон 
ч харилцдаггүй бол нийгмийн төвөгтэй харилцааны талаар тодорхой 
нөхөрлөж чадахгүй. Хэрвээ чамд гэр бүл гэж байхгүй бол бусад хүмүүс 
гэр бүлийн асуудлын талаар ярилцах үед чи тэдний ярьж байгаа 
зүйлсийн ихэнхийг ойлгож чадахгүй. Иймээс хүний нөхөрлөдөг зүйл 
болон хийдэг ажил нь түүний дотоод оршихуйг төлөөлдөг. Хэрвээ хүн 
гэсгээлт, шүүлтийн талаарх ойлголтынхоо тухай нөхөрлөсөн боловч 
чамд энэ талаар ямар ч туршлага байхгүй бол чи түүний мэдлэгийг 
үгүйсгэж зүрхлэхгүй, тэр ч байтугай үүнд зуун хувь итгэлтэй байж ч 

зүрхлэхгүй. Яагаад гэвэл, түүний нөхөрлөл бол чиний хэзээ ч туулж 
байгаагүй, хэзээ ч мэдээгүй зүйл бөгөөд оюун санаа чинь үүнийг 
төсөөлж чадахгүй. Чи ирээдүйд шүүлт, гэсгээлт туулах замыг л түүний 
мэдлэгээс авч чадна. Гэхдээ энэ зам нь хоосон онолын мэдлэгийн зам 
л байж чадна; энэ нь чиний ойлголтыг орлож чадахгүй, туршлагыг 
чинь орлож бүр ч чадахгүй. Түүний хэлж байгаа зүйл нэлээд зөв юм 
гэж чи бодож магад боловч энэ нь олон талаар хэрэгжишгүй болохыг 
өөрийнхөө туршлагаар олж мэддэг. Магадгүй сонсож буй зарим зүйл 
чинь огт хэрэгжишгүй гэж санагддаг; тухайн үедээ чи энэ талаар 
үзэл өвөрлөдөг ба үүнийг хүлээн зөвшөөрдөг ч гэсэн маш дурамжхан 
хийдэг. Харин туршлагажих явцад чамд үзэл өгсөн мэдлэг чиний 
хэрэгжүүлэлтийн зам болдог ба хэрэгжүүлэх тусмаа чи сонссон 
үгийнхээ жинхэнэ үнэ цэн, утга учрыг улам бүр ойлгодог. Өөрийн 
гэсэн туршлагатай болсныхоо дараа чи туулсан зүйлээсээ олж авсан 
мэдлэгийн тухай ярьж чадна. Түүнчлэн, хэнийх нь мэдлэг жинхэнэ, 
бодитой, хэнийх нь мэдлэг хоосон сургаалд тулгуурласан, үнэ цэнгүй 
болохыг ялгаж чаддаг болно. Иймд чиний ярьдаг мэдлэг үнэнтэй 
нийцэж байгаа эсэх нь чамд бодит туршлага байгаа эсэхээс ихээхэн 
хамаардаг. Чиний туршлагад үнэн байгаа цагт мэдлэг чинь бодитой, 
үнэ цэнтэй байх болно. Туршлагаараа дамжуулан чи бас ялган таних 
чадвар, ойлголттой болж, мэдлэгээ гүнзгийрүүлж, биеэ хэрхэн авч 
явах тухай мэргэн ухаан, ерөнхий мэдлэгээ арвижуулж чадна. Үнэнийг 
эзэмшдэггүй хүмүүсийн илэрхийлсэн мэдлэг хэчнээн сүрлэг байлаа ч 
гэсэн, хоосон сургаал юм. Энэ төрлийн хүмүүс махан биеийн аливаа 
асуудалд маш ухаалаг байж болох боловч сүнслэг асуудлын тухайд 
ялган салгаж чаддаггүй. Учир нь ийм хүмүүст сүнслэг асуудалтай 
холбоотой туршлага огт байдаггүй билээ. Тэд бол сүнслэг асуудалд 
гэгээрээгүй, сүнслэг хэрэг явдлыг ойлгодоггүй хүмүүс юм. Чи ямар 
ч төрлийн мэдлэгийг илэрхийлдэг бай, энэ нь чиний оршихуй мөн л 
бол чиний хувийн туршлага, чиний бодит мэдлэг мөн. Зөвхөн хоосон 
сургаалын талаар ярьдаг хүмүүс буюу үнэнийг ч, бодит байдлыг ч 
эзэмшдэггүй хүмүүсийн ярьдаг зүйлийг ч бас тэдний оршихуй гэж 
хэлж болно, учир нь тэдний сургаал гүн эргэцүүллээс урган гарсан, 
оюун санааных нь гүн бодлогошролын үр дүн юм—гэхдээ энэ нь 

ердөө л хоосон сургаал, төсөөллөөс цаашгүй!
Үг нь махбодоор илэрсэн номын

“Бурханы ажил ба хүний ажил”-аас эш татав

Хэрвээ хүн үнэнийг эрэлхийлдэггүй бол үнэнийг хэзээ ч ойлгохгүй. 
Бичиг үсэг, хоосон сургаалыг хэдэн арван мянган удаа хэлж болох ч 
тэдгээр нь ердөө л бичиг үсэг, хоосон сургаал хэвээрээ байна. Зарим 
хүн: “Христ бол үнэн, зам, амь” гэж л хэлдэг. Эдгээр үгийг чи хэдэн 
арван мянган удаа давтаж хэлсэн ч гэсэн ямар ч хэрэггүй хэвээр байх 
болно; үүний утга учрыг чи огт ойлгодоггүй. Христ бол үнэн, зам, амь 
гэж яагаад хэлдэг вэ? Туршлагаараа энэ талаар олж авсан мэдлэгээ чи 
тайлбарлаж чадах уу? Чи үнэн, зам, амийн бодит байдал руу орсон уу? 
Та нарыг үгийг нь туулж, мэдлэгтэй болоосой гэсэндээ Бурхан үгээ 
айлдсан; зүгээр нэг үг үсэг, сургаал ярих ямар ч хэрэггүй. Чи Бурханы 
үгийг ойлгож, үүнд орсон цагт л өөрийгөө мэдэж чадна. Хэрэв чи 
Бурханы үгийг ойлгодоггүй бол өөрийгөө мэдэж чадахгүй. Үнэнтэй 
байх үедээ л чи ялган таньж чадна; үнэн байхгүй бол ялган таньж 
чадахгүй. Үнэн байгаа үед л хэрэг явдлыг бүрэн дүүрэн ойлгож чадна; 
үнэн байхгүй бол хэрэг явдлыг ойлгож чадахгүй. Үнэн байгаа үед л 
өөрийгөө мэдэж чадна; үнэн байхгүй бол өөрийгөө мэдэж чадахгүй. 
Үнэн байгаа үед л чи зан чанараа өөрчилж чадна; үнэн байхгүй бол 
зан чанараа өөрчилж чадахгүй. Үнэнийг олж авсны дараа л Бурханы 
хүслийн дагуу үйлчилж чадна; үнэн байхгүй бол Бурханы хүслийн 
дагуу үйлчилж чадахгүй. Үнэнийг олж авсны дараа л Бурханд шүтэн 
мөргөж чадна; үнэн байхгүй бол шүтэн мөргөх чинь шашны зан үйл 
гүйцэтгэхээс өөрцгүй болно. Энэ бүхэн Бурханы үгээс үнэнийг олж 
авахаас хамаардаг.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Үнэнийг ойлгож, хайрладаггүй хүмүүс үнэнийг ихэвчлэн тайлбар, 
онол гэж үздэг. Тэгвэл тэдэнд юу тохиолддог вэ? Тэд Бурханд олон 
жилийн турш итгэснийхээ дараа асуудалтай тулгараад үнэхээр юу 
болохыг нь ойлгож чаддаггүй бөгөөд захирагдаж, үнэнийг эрж хайж 

ч чаддаггүй. Хүмүүсийг нөхөрлөх үед тэд, “Боль доо—би бүгдийг 
ойлгож байна. Чамайг хэлд орохоос ч өмнө би номлол хийж байсан юм 
шүү!” гэх “алдарт мэргэн үгээрээ” хариулдаг. Энэ бол тэдний алдартай 
үг. Хэрэв тэд бүгдийг ойлгодог юм бол асуудалтай тулгарах үедээ 
яагаад зохицуулж чаддаггүй юм бэ? Үүнийг ойлгодог юм бол яагаад 
хэрэгжүүлж чаддаггүй юм бэ? Яагаад чи асуудалд бүдэрч, гацдаг юм 
бэ? Үүнийг чи ойлгодог юм уу, үгүй юу? Ойлгодог юм бол яагаад 
дуулгавартай дагаж чаддаггүй юм бэ? Ойлгодог юм бол яагаад хүлээн 
зөвшөөрч чаддаггүй юм бэ? Үнэнийг ойлгосны дараа хүмүүс хамгийн 
түрүүнд яах ёстой вэ? Гагцхүү дуулгавартай дагах ёстой. “Би бүгдийг 
ойлгож байна. Хэн ч надтай нөхөрлөөд хэрэггүй—надад хэний ч 
туслалцаа хэрэггүй” гэж зарим хүн хэлдэг. Тэд бусдын тусламжаас 
татгалзаж болох ч сул дорой байхад нь тэдний мэддэг хоосон сургаал 
ямар ч нэмэр болдоггүй бөгөөд тэд бүр үүргээ биелүүлэхээ ч больдог. 
Зарим нь бүр Бурханд итгэх ч хүсэлгүй болдог. Тэд теологийн онол 
номлож тийм олон жилийг өнгөрөөсөн атлаа нүд ирмэхийн зуурт 
л итгэлээ орхиж, ухарч буцдаг. Энд биеийн хэмжээ гэж байна уу? 
(Үгүй.) Биеийн хэмжээгүй байна гэдэг амьгүй байна гэсэн үг. Хэрэв 
чи амьтай байсан бол тийм өчүүхэн асуудалтай тулгарчхаад яагаад 
зохицуулж чадаагүй юм бэ? Чи ярихдаа гаргууд биш бил үү? Тийм юм 
чинь өөрийгөө үнэмшүүлэх гээд үз. Өөрийгөө ч үнэмшүүлж чадахгүй 
юм бол чи яг юу ойлгодог хэрэг вэ? Үнэнийг ойлгодог гэж үү? Үнэн 
хүмүүсийн бодит асуудлыг шийдвэрлэж чадахын зэрэгцээ хүмүүсийн 
завхарсан зан чанарыг ч засаж чаддаг. Чиний ойлгодог “үнэн” яагаад 
өөрийн чинь бэрхшээлийг ч шийдвэрлэж чаддаггүй юм бэ? Чи яг юу 
ойлгодог юм бэ? Энэ бол хоосон сургаал.

Антихристүүдийг илчлэх нь номын “Тэд ёрын муу, хар санаатай,
ов мэхтэй (Гуравдугаар хэсэг)”-ээс эш татав

Зарим хүн ажиллаж, номлодог бөгөөд гаднаа Бурханы айлдварын 
талаар нөхөрлөж байгаа мэт харагддаг ч ярьж байгаа бүхэн нь 
Бурханы үгийн үгчилсэн утга бөгөөд ямар ч үндэслэлтэй зүйл 
дурддаггүй. Тэдний номлол нь хэлний сурах бичгээс зааж байгаа мэт, 
төрөл төрлөөр нь, тал талаар нь эмхэлсэн байдаг бөгөөд тэднийг ярьж 

дуусах үед хүн бүхэн магтаж: “Энэ хүн бодит байдалтай юм. Тэр маш 
сайн, ийм дэлгэрэнгүй номлолоо” гэдэг. Номлож дууссаныхаа дараа 
тийм хүмүүс өөрсдийнх нь номлолыг эмхэтгэж, хүн бүрд илгээ гэж 
бусдад хэлдэг. Ингэснээрээ тэд бусдыг хуурахад хүрсэн бөгөөд тэдний 
номлодог бүхэн нь гажууд онол юм. Гаднаа тэд зөвхөн Бурханы 
үгийг л номлож байгаа мэт харагддаг бөгөөд тэдний номлол үнэнтэй 
нийцдэг мэт үзэгддэг. Гэхдээ илүү анхааралтай ялган салгах юм бол 
энэ нь бичиг үсэг, хоосон сургаал, хуурамч үндэслэлийн сацуу хүний 
зарим нэг төсөөлөл, үзэл, түүнчлэн Бурханыг хязгаарладаг зарим 
зүйл төдийхөн юм гэдгийг чи харна. Иймэрхүү номлол нь Бурханы 
ажилд саад болж байгаатай адил бус уу? Энэ нь Бурханыг эсэргүүцдэг 
үйлчлэл юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

Үнэнийг нэгтгэн дүгнэхдээ та нар хазайсан; энэ бүх дүгнэлтийг 
хийсний чинь дараа энэ нь зөвхөн дүрэм журмыг л бий болгосон. 
Та нарын “үнэнийг нэгтгэн дүгнэх” гэдэг нь үнэнээс амийг олж 
авч, эсвэл зан чанартаа өөрчлөлт гаргахад хүмүүсийг хүргэхийн 
тулд хийгддэггүй. Харин ч энэ нь үнэн доторх зарим нэг мэдлэг, 
хоосон сургаалыг хүмүүст эзэмшүүлдэг. Тэд Бурханы ажлын ар дахь 
зорилгыг ойлгосон мэт харагддаг ч үнэндээ зарим нэг үг болон хоосон 
сургаалыг л эзэмшсэн байдаг. Тэд үнэний зорьсон утгыг ойлгодоггүй; 
энэ нь теологи судлах юм уу, Библи уншихаас өөрцгүй. Чи энэ номууд, 
эсвэл тэр материалуудыг эмхэтгэдэг, тэгээд хүмүүс хоосон сургаалын 
энэ талыг, мэдлэгийн тэр талыг эзэмшдэг. Тэд бол хоосон сургаалын 
гарамгай илтгэгчид—гэхдээ ярьж дууссаных нь дараа юу болдог вэ? 
Тэд туршлагажих чадваргүй байдаг, тэдэнд Бурханы ажлын талаар 
ямар ч ойлголт байдаггүй, мөн өөрсдийнх нь талаарх ойлголт ч 
байдаггүй. Эцэстээ тэд нэр томьёо, дүрэм журмыг л олж авсан байх 
бөгөөд өөр юуны ч талаар биш, тэр цөөн хэдэн зүйлийн талаар л ярьж 
чаддаг. Хэрвээ Бурхан ямар нэгэн шинэ зүйл хийсэн бол чи мэддэг бүх 
хоосон сургаалаа түүнтэй нийцүүлж чадна гэж үү? Чиний тэр зүйлс 

бол ердөө дүрэм журам бөгөөд чи хүмүүсээр теологийг л судлуулан, 
Бурханы үг юм уу үнэнийг туулах боломж олгохгүй байна. Тиймээс, 
чиний эмхэтгэдэг тэр номууд бусдыг зөвхөн теологи болон мэдлэг 
рүү, шинэ нэр томьёо, дүрэм журам, ёс заншил руу л аваачиж чадна. 
Тэдгээр нь хүмүүсийг Бурханы өмнө аваачиж чадахгүй, эсвэл үнэнийг 
юм уу Бурханы хүслийг тэдэнд ойлгуулж чадахгүй. Ар араас нь асуулт 
тавиад, дараа нь асуултдаа хариулж, үүндээ зориулан дүгнэлт, тойм 
бичнэ, ах эгч нар үүнийг ойлгоход хялбар болно гэж чи бодож байгаа 
бөгөөд эдгээр асуудал санахад амархан байхаас гадна зэрвэс харахад 
л тодорхой байдаг бөгөөд аливааг ийм маягаар хийх нь гайхалтай 
гэж чи боддог. Гэхдээ хүмүүсийн ойлгож байгаа зүйл бол үнэний 
жинхэнэ зорьсон утга биш бөгөөд бодит байдалтай таардаггүй—ердөө 
л үг болон хоосон сургаал юм. Иймээс эдгээр зүйлийг огт хийгээгүй 
байсан бол дээр байх сан. Ийнхүү хийх нь мэдлэгийг ойлгож, 
эзэмшихэд хүмүүсийг хөтөлдөг. Чи бусдыг хоосон сургаал руу, шашин 
руу аваачиж, шашны хоосон сургаал доторх Бурханыг дагаж, Бурханд 
итгэхэд тэднийг хүргэдэг. Энэ нь зүгээр л Паултай адилхан байгаа 
хэрэг биш үү? Үнэний мэдлэгийг эзэмших нь нэн чухал, мөн Бурханы 
үгийн олон хэсгийг цээжээрээ мэдэх нь ч бас чухал гэж та нар боддог. 
Гэхдээ хүмүүс Бурханы үгийг хэрхэн ойлгох нь огтхон ч чухал биш. 
Хүмүүс Бурханы олон үгийг цээжилж чаддаг байж, ихээхэн хоосон 
сургаал ярьж, Бурханы үгэн дотроос олон томьёо олж мэдэж чаддаг 
байх нь туйлын чухал гэж та нар боддог. Тиймээс та нар эдгээр зүйлийг 
системчлэхийг үргэлж хүсдэг, ингэснээр хүн бүр дуу нэгтэйгээр ярьж, 
адилхан зүйл хэлж, адилхан хоосон сургаалын тухай ярьж, адилхан 
мэдлэгтэй байж, адилхан дүрэм журмыг мөрдөнө—энэ бол та нарын 
зорилго. Хүмүүсийг ойлголттой болгохын тулд та нар үүнийг хийж 
байгаа мэт харагддаг ч эсрэгээрээ, энэ нь хүмүүсийг Бурханы үгийн 
үнэний гадна байдаг дүрэм журам дунд аваачиж байгаа гэдгийг та нар 
огт мэддэггүй. Хүмүүсийг үнэний бодит ойлголттой болгохын тулд чи 
үүнийг бодит байдал болон ажилтай холбож, Бурханы үгийн үнэний 
дагуу бодит асуудлуудыг шийдвэрлэх ёстой. Ийм маягаар л хүмүүс 
үнэнийг ойлгож, бодит байдалд орж чадах бөгөөд ийм үр дүнд хүрэх 
нь л Бурханы өмнө хүмүүсийг үнэхээр аваачиж байгаа явдал юм. 

Хэрэв чи сүнслэг онол, хоосон сургаал, дүрэм журмын тухай л ярьж, 
үгчилсэн үгэнд л хүчин чармайлт гаргадаг бол хүмүүсээр адилхан 
зүйл хэлүүлж, дүрэм журмыг дагуулж л чадахаас биш, үнэнийг 
ойлгоход хүмүүсийг замчилж чадахгүй. Тэр тусмаа хүмүүст өөрсдийг 
нь илүү сайн ойлгуулж, гэмшил, өөрчлөлтөд хүргэж чадахгүй. Сүнслэг 
онолын талаар ярьж чаддаг байх нь хүмүүсийн үнэн-бодит байдалд 
орох явдлыг орлож чаддаг байсан бол та нар чуулгануудыг удирдах 
шаардлагагүй байх байлаа.

Эцсийн өдрүүдийн Христийн ярианы тэмдэглэл номын
“Үнэнгүй бол Бурханд халдахад амархан”-аас эш татав

Хэрвээ удирдагчаар ажилладаг хүн Бурханы үгийг ойлгох 
чадвартай, үнэнийг ойлгох хэв чанартай бол өөрөө Бурханы үгийг 
ойлгож, Түүний үгийн бодит байдалд орж чаддаг төдийгүй мөн 
өөрийнхөө удирддаг хүмүүст зөвлөж, тэднийг залж чиглүүлж, Бурханы 
үгийг ойлгож, Бурханы үгийн бодит байдалд ороход нь тусалж чадна. 
Гэхдээ ийм хэв чанар нь хуурамч удирдагчдад байдаггүй яг тэр зүйл 
юм. Тэд Бурханы үгийг ойлгодоггүй, Бурханы үг ямар байр байдлыг 
хэлээд байгааг, ямар байдлыг хүмүүс завхарсан зан чанараа харуулдаг 
байдал гэж илчлэхийг, эсвэл ямар байдлыг Бурханыг төрөлхөөсөө 
эсэргүүцэх, Бурханы эсрэг гомдоллох байдал гэж илчлэхийг, эсвэл 
хүний сэдэл гэх мэтийг мэддэггүй. Тэд аливааг Бурханы үгтэй жишин 
үзэх чадваргүй, Бурханы үгээс хэдхэн үг, дүрэм журам, давтагдсан 
хэллэгийг л өнгөц түвшинд ойлгодог төдий. Бусадтай нөхөрлөхдөө тэд 
Бурханы үгийн нэг хэсгийг цээжлээд, дараа нь тэдгээрийн өнгөц утгыг 
тайлбарладаг. Хуурамч удирдагчдын Бурханы үгийн талаарх ойлголт, 
мэдлэг, хүлээн авах байдал нь гагцхүү үүгээр хязгаарлагддаг. Тэдэнд 
Бурханы үгийг ойлгох чадвар байдаггүй. Тэд эдгээр үгийн үгчилсэн 
түвшинд хүн бүрд илэрхий байдаг томъёолол ба утга учрыг л ойлгодог, 
тэгээд өөрсдийгөө Бурханы үгийг ойлгож, ухаарсан гэж боддог. Иймээс 
тэд бас, өдөр тутмын амьдралд нь бусдыг сургаж, бусдад “туслахын” 
тулд Бурханы үгийн үгчилсэн утгыг ашиглан, ингэснээрээ ажлаа хийж 
байна, Бурханы үгийг идэж ууж, Бурханы үгийн бодит байдалд ороход 
нь хүмүүсийг залж чиглүүлж байна гэж боддог. Хуурамч удирдагчид 

үргэлж Бурханы үгийг бусдад нөхөрлөж, янз бүрийн арга замаар 
Бурханы үгийг дамжуулан, зарим асуудалтай тулгарахад нь Бурханы 
үгийн энэ хэсгийг идэж уу, өөр асуудалтай тулгарахад нь Бурханы 
үгийн тэр хэсгийг идэж уу гэдэг. Хүмүүст Бурханы тухай буруу 
ойлголт төрөх үед тэд “Хар даа, энэ тухай Бурханы үг тов тодорхой, 
ойлгомжтой байна. Чи яахаараа Бурханыг бас л буруу ойлгодог юм бэ? 
Энэ энийг даган мөрд гэж Бурханы үг биднээс шаарддаггүй гэж үү, 
бас тэр тэрийг даган мөрд гэж шаарддаггүй гэж үү?” хэмээн хэлдэг. 
Бурханы үгийг хэрхэн ойлгож, үүнд хэрхэн орох тухай хүмүүст 
ийнхүү зааж сургадаг. Тэдний удирдамж дор олон хүн Бурханы үгийг 
цээжээр уншиж чаддаг болж, асуудалтай тулгарах үедээ Бурханы 
зарим үгийг санаж чаддаг. Гэхдээ тэд хэчнээн ихийг уншиж, цээжээр 
ярьдаг ч бай хамаагүй, Бурханы үг юуг хэлж байгааг мэдэхгүй хэвээр 
үлддэг. Тэдэнд жинхэнэ гай дайрахад, эсвэл зарим эргэлзээ төрөхөд 
тэдний мэддэг, санадаг Бурханы үг бэрхшээлийг нь шийдвэрлэж 
чаддаггүй. Энэ нь нэг асуудлыг харуулдаг: Тэдний ойлгодог Бурханы 
үг бол ердөө хоосон сургаал, нэг төрлийн дүрэм журам төдий юм; 
тэдгээр нь бодит байдал биш, үнэн биш. Тиймээс Бурханы үгийг 
идэж ууж, Бурханы үгийн бодит байдалд ороход хуурамч удирдагчид 
хүмүүсийг залж чиглүүлэх явдал нь Бурханы үгийн үгчилсэн утгыг 
зааж сургахаар хязгаарлагддаг; энэ нь Түүний үгээс гэгээрэл хүртэх 
боломжийг тэдэнд олгох чадваргүй байдаг, мөн өөрсдийнх нь дотор 
ямар завхарсан зан чанар байгааг мэдэх боломж олгож чаддаггүй. 
Ямар нэг зүйл тохиолдох бүрд хүмүүст илчлэгддэг зан чанар, мөн 
чанар болон Бурханы үгийг ашиглан тэдгээрийг хэрхэн шийдвэрлэж 
болох, тиймэрхүү зүйл өөрсдөд нь тохиолдох бүрд хүмүүсийн байр 
байдал ямар байдаг, тийм байр байдлыг хэрхэн шийдвэрлэж болох, энэ 
талаар Бурханы үгэнд юу гэж хэлсэн байдаг, Түүний үг юу шаарддаг, 
зарчмууд нь юу болох, тэнд ямар үнэн оршдог—эдгээрийн алийг ч тэд 
ойлгодоггүй. Тэд гагцхүү хүмүүсийг ингэж ятгадаг: “Бурханы үгийг 
илүү их идэж уу. Бурханы үг үнэнийг агуулдаг, Түүний үгийг илүү их 
сонсох юм бол үнэнийг аажмаар ойлгоно. Бурханы үгийн гол чухал 
хэсгүүд нь чиний ойлгодоггүй яг тэр хэсэг юм, иймээс чи илүү их 
залбирч, илүү их хайж, илүү их сонсож, улам их тунгаан бодох ёстой.” 

Хуурамч удирдагчид тийм ятгалгаа үргэлжлүүлсээр байдаг. Тодорхой 
нэг төрлийн асуудал үүсэх бүрд тэд нэгэн адил зүйл хэлдэг бөгөөд 
дараа нь хүмүүс асуудлын мөн чанарыг ойлгоогүй хэвээр, Бурханы 
үгийг хэрхэн хэрэгжүүлэхээ мэдэхгүй хэвээр байдаг; тэд ердөө л 
Түүний үгийн үгчилсэн дүрэм журэм, утгыг даган мөрддөг, харин 
Бурханы үгийг хэрэгжүүлэх үнэн-зарчим болон үнэний шаарддаг 
бодит байдлыг бол тэд ойлгодоггүй.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (1)”-аас эш татав

Ихэнх хүмүүс үг хэллэг, хоосон сургаал ярих магадлалтай 
байдаг—тэд бүгд хэзээ нэгэн цагт тэгсэн. Үг, хоосон сургаалыг 
ердийн байдлаар ярих явдлыг хүмүүс биеийн хэмжээ багатай, 
үнэнийг ойлгохгүй байгаа хэрэг гэж үзэх ёстой. Тэд хэтэрхий их цаг 
зарцуулахгүй, үүнийг зориуд хийхгүй байгаа цагт, мөн ганцаараа л 
ярих гэж оролдохгүй, юу хүссэнээ хэлэхийг нь зөвшөөр гэж хүмүүсээс 
шаардахгүй, өөрсдийг нь сонсохыг хүн бүрээс шаардахгүй, хүмүүсийг 
хуурч, өөрсдийгөө өндрөөр үнэлүүлэхээр оролдохгүй байгаа цагт энэ 
нь үймээн самуун, саад тотгор үүсгэдэггүй. Ихэнх хүн үг, сургаал 
ярьдаг, зохисгүй нэр томьёо ашигладаг нь хачин юм огт биш учраас 
үүнийг өршөөж болох зүйл юм; үүнийг уучилж болох бөгөөд ноцтой 
авч үзэх хэрэггүй. Гэхдээ зарим хүн үг, хоосон сургаалыг зориуд 
ярьдаг нэг нөхцөл байдал бий. Тэд юуг санаатайгаар хийдэг вэ? Тэд ч 
бас үнэн-бодит байдалгүй байдаг бөгөөд бусад хүн бүрийн адилаар үг, 
хоосон сургаал ярих, уриа лоозон давтах, онолдох гэх мэтийг хийдэг—
гэхдээ нэг ялгаа бий: Тэд үг, хоосон сургаал ярьж байхдаа хүмүүсээс 
өөр нэг зүйлийг хүсдэг. Тэд бусдаар өөрийгөө бишрүүлэхийг үргэлж 
хүсдэг, мөн ажилчид, удирдагчидтай, эсвэл тодорхой хувь хүмүүстэй 
тэмцэлдэхээр үргэлж оролддог; үүнээс ч хөгийн зүйл гэвэл, өөрсдийг 
нь яаж ч ярьж, юу ч хэлж байснаас үл хамааран хүмүүс өөрсдийг нь 
бишрээсэй гэж хүртэл хүсдэг. Хүмүүсийн сэтгэлийг татаж, тэднийг 
хуурч, өөрсдийгөө бишрүүлэхээс өөр зорилго тэдэнд байхгүй. Тэгвэл 
хүмүүсээр өөрийгөө бишрүүлэхийн зорилго нь юу вэ? Хүмүүсийн 
оюун ухаанд байр суурь, нэр хүндтэй байх явдал. Тэд бүлэг дотроо 

бусдаас давуу байхыг, шилдэг нь байхыг хүсдэг, гоц гойд, ер бусын 
хүн байхыг хүсдэг, мөн үг нь эрх мэдэлтэй онцгой хүн байхыг хүсдэг. 
Тийм нөхцөл байдал нь үг, хоосон сургаалыг ердийн байдлаар ярихаас 
уг чанартаа өөр; тэдгээр нь үймээн самуун, саад тотгор үүсгэдэг. Энэ 
нь ердийн байдлаар үг, хоосон сургаал ярихаас юугаараа өөр юм бэ? 
Энэ хүмүүс эдгээр зүйлийг ярихыг үргэлж хүсдэг, боломж гарах бүрд 
ярьдаг; цуглаан болж байгаа л бол, хүмүүс цугларсан, сонсогчид 
байгаа л бол тэд ярьдаг, ярих хүсэл эрмэлзэл асар ихтэй. Ингэж ярих 
тэдний зорилго нь зүрх сэтгэлдээ байгаа үг, сурсан зүйл, туршлага, 
мэдлэг, ойлголтоо ах эгч нартай хуваалцаж, үүнээс нь хүмүүс мэдлэг 
болон хэрэгжүүлэх зам олж авах явдал биш; харин ч тэдний зорилго 
бол энэ боломжийг ашиглан онгирох, хэчнээн ур чадвартай, авхаалж 
самбаатайгаа хүмүүст харуулах, ухаантай, өргөн мэдлэгтэй, өндөр 
боловсролтой, бусдаас илүү дээр, чадварлаг, эгэл жирийн хүн биш гэдгээ 
хүмүүст мэдэгдэх явдал бөгөөд үүний дараа хүмүүс асуудал тулгарах 
бүрд өөртэй нь зөвлөж, асуулт асууж, өөрийг нь хайдаг; чуулганд 
асуудал гарах бүрд ах эгч нарын санаанд хамгийн түрүүнд ордог хүн 
нь болох, өөрийг нь байхгүй бол ах эгч нар юу ч хийж чаддаггүй, 
өөрийнх нь тушаалгүйгээр юу ч хийж зүрхэлдэггүй болгох явдал юм. 
Энэ хүмүүс ийм үр дүнгийн хойноос явдаг. Үг, хоосон сургаал хэлэх 
тэдний зорилго юу вэ? Энэ нь хүмүүсийг урхидаж, хянах явдал бөгөөд 
үг, хоосон сургаал номлох нь энэ зорилгод хүрэхдээ тэдний ашигладаг 
арга барил, арга замуудын нэг юм. Иймээс, тэд үнэн-бодит байдалгүй 
учраас, эсвэл үнэн-бодит байдлыг ойлгодоггүй учраас биш, харин 
хүн бүрийн зүрх сэтгэлд хүндлэл, бишрэл төрүүлж, бүр хүмүүсийг 
айлгаж, өөрсдийнхөө захиралт, хяналтыг хүлээн зөвшөөрүүлэхийн 
тулд л үг, хоосон сургаал ярьдаг. Ийм шинж чанартай үг, хоосон 
сургаал ярих нь үймээн тарьж, саад тотгор учруулдаг. Чуулганы 
амьдралд ийм хүмүүсийг хазаарлаж байх ёстой, тэдний үг, хоосон 
сургаал ярих зан авирыг нь хазаарлан барьж, хөгжүүлэхгүй байх 
ёстой. Зарим хүн: “Хэрвээ тийм хүмүүсийг хазаарлах юм бол тэдэнд 
ярих боломж өгөх ёстой юм уу?” гэдэг. Шударга байх үүднээс тэдэнд 
үг хэлэх боломж олгож болно, гэхдээ тэднийг хуучин хэвдээ ормогц—
дахиад сайрхаж, санаархал нь дахин нэгэнтээ сэдэрмэгц—тэднийг таслан 

зогсоох ёстой. Хэрвээ тэд үргэлж ийм байдаг бол, санаархал нь үргэлж 
сэдэрдэг бол, хүсэл эрмэлзлээ дарахад хэцүү байдаг бол юу хийх ёстой 
вэ? Зүгээр л тэднийг хязгаарла, битгий яриул. Хэрвээ тэднийг ярьж 
эхэлмэгц хүмүүс сонсохыг хүсдэггүй бол—амаа нээмэгц нь хүмүүс 
тэдний биеэ авч явах байдал, биеийн хэлэмж, байгаа байдал, үг яриа, 
ярьж байхад нь харцанд тодрох илэрхийлэл, дууны өнгөнд хүртэл 
дургүйцдэг бол—энэ асуудал ноцтой юм. Байдал иймдээ тултал муудах 
үед чуулганы ихэнх ах эгч энэ хүмүүсийг аль хэдийн таньсан байдаг 
тул чуулган дахь товойлгогч болсных нь төлөө тэдэнд мэхийн ёслох 
ёстой юу? Хэрвээ үүнийх нь төлөө тэдэнд мэхийн ёсолбол тэдний 
үйлчлэл төгсгөлдөө очсон гэсэн үг үү? Тэдний үйлчлэл төгсгөлдөө 
очиход тэднийг зайлуулах ёстой. Тэднийг тогтоон барьж болохгүй. 
Тэднийг ам нээмэгц өнөөх л хуучин зүйлс урсан гардаг; тэднийг ам 
нээмэгц диавол Сатаны үзэшгүй муухай нүүр царай илчлэгддэг. 
Тэднийг хазаарлах аргагүй. Энэ ямар төрлийн хүн бэ? Антихристийн 
төрлийн хүн юм. Хэрвээ тэднийг хэтэрхий эрт хөөвөл, ихэнх хүн 
оюун санаандаа үзэл тээж, “Бурханы гэр энэрэлгүй юм. Хүмүүсийг 
бүр ажиглалтад ч оруулалгүй зүгээр л зайлуулдаг, ямар ч боломж 
олгодоггүй. Тэд зүгээр л ойлгоогүй хэдэн юм хэлж, жаахан завхарсан 
зан чанар харуулсан, бага зэрэг биеэ тоосон байсан—гэхдээ тэдний 
сэдэл тийм ч муу байгаагүй. Тэдэнд ингэж хандах нь шударга бус” гэж 
хэлнэ. Гэхдээ ихэнх хүн тэднийг нэвт харж, үнэндээ ямархуу болохыг 
нь харж чаддаг болох үед чуулганд цадиггүй авирлаж, үймээн 
тарьж, саад тотгор учруулах боломжийг ийм хүмүүст олгосоор байх 
нь тохиромжтой юу? (Үгүй.) Бүх ах эгч нарын хувьд энэ нь шударга 
бус юм. Ийм орчин нөхцөлд, тэр хүмүүсийг зайлуулаад энэ бүхнийг 
дуусга. Тэдний үйлчлэл төгсгөлдөө очсон, тэд яг ямархуу болохыг 
ихэнх хүн таньж чадна, мөн тэднийг одоо хөөх юм бол ихэнх хүн 
энэ талаар хэлэх юмгүй байх ба гомдоллохгүй, Бурханыг буруугаар 
ойлгохгүй.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (13)”-аас эш татав

Зарим удирдагч, ажилчид чуулган дотор оршдог бодит асуудлуудыг 
олж харж чаддаггүй. Цуглааны үеэр хэлэх үнэ цэнтэй юмгүй мэт 
санагддаг тул тэд зүгээр л хүнд байдалтай нүүр тулж, зарим нэг бичиг 
үсэг, хоосон сургаал хэлдэг. Хэлж байгаа зүйл нь ердөө л хоосон 
сургаал гэдгийг маш сайн мэдсээр байж ямартай ч хэлдэг. Эцэстээ үг 
нь уйтгартай байгааг тэд өөрсдөө ч мэдэрдэг бөгөөд яриаг нь сонсож 
байгаа ах эгч нарт ч бас энэ хүмүүс үлбэгэр санагддаг. Иймэрхүү юм 
болдог биз дээ? Хэрэв тэд хүчээр тийм үг хэлэхээс өөр аргагүй байгаа 
бол нэг талаар, Ариун Сүнс тэдэн дээр ажиллахгүй байна, нөгөө 
талаар, тэдний үг бусдад ямар ч ашиг тусгүй байна. Хэрэв чи үнэнийг 
туулаагүй атлаа энэ талаар яримаар байгаа бол юу ч гэж хэллээ гэсэн 
үнэнд нэвтэрч чадахгүй; нэмж хэлсэн бүхэн чинь зүгээр л бичиг үсэг, 
хоосон сургаал байх болно. Чи үүнийг бага зэрэг гэгээрэлтэй гэж 
бодож болох ч энэ нь зүгээр л хоосон сургаал болохоос үнэн-бодит 
байдал биш бөгөөд сонсож байгаа хүн хэчнээн их хичээгээд ч үүнээс 
ямар нэг бодитой зүйл ухаарч чадахгүй. Сонсож байхдаа тэд чиний 
хэлж байгаа зүйлийг нэлээд зөв гэж бодож болох ч дараа нь үүнийг 
бүрмөсөн мартана. Хэрэв чи бодит байдлынхаа тухай ярихгүй бол 
хүмүүсийн зүрх сэтгэлийг хөдөлгөж чадахгүй; тэд хэлсэн зүйлийг чинь 
санахыг хүслээ ч мартах бөгөөд чи тэдэнд тусалж чадахгүй. Хэрэв чи 
үг хэлмээр байгаа ч үнэнд нэвтэрхий байдлаар аливаа зүйлийн тухай 
ярьж чадахгүй мэт санагдаж, гол чухал зүйлсийн талаар юу ч мэдэхгүй, 
гагцхүү хоосон сургаалын талаар л өчүүхэн мэдлэгтэй байх иймэрхүү 
нөхцөл байдалтай тулгарвал, мөн бусад хүмүүс чухал шинж чанартай 
асуудал дэвшүүлэх үед хариулж чадахгүй байвал юу ч хэлээгүй нь 
дээр. Түүнчлэн цуглаан дээр нэг сэдэв хэлэлцэж байхад үүний талаар 
нэлээд мэдлэгтэй тул зарим бодит зүйлийн талаар нөхөрлөж чадах юм 
шиг санагдах үе бий. Гэхдээ харьцангуй өнгөцхөн байдлаар хэлэлцвэл 
ярьж байгаа зүйлийг чинь хүн болгон ойлгох боловч зарим зүйлийгщ 
бусад нь туулаагүй, чи өөрөө ч туулаагүй байж болох тул илүү гүн 
гүнзгий түвшинд чи хэлэх юмгүй байдаг. Тиймэрхүү тохиолдолд чи 
хүчлэн цааш ярих хэрэггүй; харин ч тус сэдвийн тухай хүн болгоноор 
нөхөрлөл хийлгэж болох юм. Чи хоосон сургаал гэж бодож байвал 
үүнийгээ ярилаа гээд нэмэргүй, хүмүүс үүгээр босгон байгуулагдах 

аргагүй; энэ нөхцөлд чи юу ч хэллээ гэсэн Ариун Сүнс ажлаа хийхгүй 
бөгөөд чи ямартай ч гөжүүдлэн ярих гэж оролдох юм бол эцэстээ 
утгагүй, гажууд юм хэлж, хүмүүсийг төөрөгдүүлж болно. Харьцангуй 
гүн гүнзгий санааг хүмүүс богино хугацаанд бүрэн ойлгож чаддаггүй. 
Ихэнх хүн маш тааруухан суурьтай, хэв чанар муутай байдаг бөгөөд 
сонсож байгаа зүйлээ амархан цээжилж чаддаггүй. Гэхдээ тэд утгагүй, 
захиргаадсан, хоосон сургаалын санааг хүлээн зөвшөөрөхдөө бас л 
нэлээд хурдан байдаг. Энэ үнэндээ хэчнээн хачирхалтай гээч! Иймээс 
чи энэ тухайд онцгойлон анхаарал хандуулах ёстой. Хүмүүс хийрхүү 
бөгөөд заримдаа нэрэлхүү зандаа ноёрхуулсан байдаг; ярьж байгаа 
зүйл нь хоосон сургаал гэдгийг маш сайн мэддэг атлаа ах эгч нар нь 
анзаарахгүй байж магад гэж итгэн ямартай ч ярьсаар байдаг. Тэд нэр 
нүүрээ хамгаалахын тулд эдгээр зүйлийг үл хайхарч, зүгээр л урдах 
нөхцөлөө зохицуулахад анхаарч магад. Энэ нь зүгээр л хүмүүсийг 
хуурч байгаа хэрэг биш үү? Энэ бол Бурханд үнэнч бус байгаа 
хэрэг! Хэрэв чи үнэнийг ойлгодог хүн бол цаашид ийм маягаар ярьж 
болохгүй, сэдвээ өөрчлөх ёстой гэж санан дотроо зэмлэл мэдэрнэ. Чи 
өөрийн туулсан зүйлийн талаар нөхөрлөж болно, аль эсвэл үнэний 
талаарх өөрийн мэдлэгээс ярьж болно. Хэрэв чи ямар нэг зүйлийн 
талаар тодорхой ярьж чадахгүй бол та нар бүгд энэ талаар хамтдаа 
нөхөрлөж болно шүү дээ! Ганц хүнээр л яриулаад байх нь хэзээ ч сайн 
зүйл биш. Чи туршлагагүй тул ямар нэг зүйлийн талаар хэчнээн сайн 
төсөөлж, бодож чадлаа ч гэсэн хэлж байгаа зүйл чинь эцсийн эцэст 
ердөө л хоосон сургаал, хүний үзлийн зүйл байх болно. Үнэн гэж 
ангилж болох зүйлсийг туулах ёстой; туршлагагүйгээр хэн ч үнэний 
мөн чанарыг бүрэн ойлгож чаддаггүй, үнэнийг туулах нөхцөлийг 
тодорхой тайлбарлаж бүр ч чаддаггүй. Хүн ярих бодитой зүйлтэй 
болохын тулд үнэний туршлагатай байх ёстой, туршлагагүй байж 
болохгүй; чи туршлагатай байлаа ч энэ нь хязгаарлагдмал хүрээнд 
байх бөгөөд гагцхүү зарим нэг хязгаарлагдмал байдлын талаар л ярьж 
чадахаас цаашгүй.

Эцсийн өдрүүдийн Христийн ярианы тэмдэглэл номын
“Үнэн яг юу болохыг чи мэдэх үү?”-ээс эш татав

Одоо та нарт бичиг үсэг, хоосон сургаал номлох асуудлыг 
шийдвэрлэх зам байгаа юу? Тэр асуудлыг шийдвэрлэхийн тулд 
чи үнэнийг хэрэгжүүлэх ёстой; үүнийг хийх тусам—үнэн болон 
хэрэгжүүлэлтэд хүчин чармайлт гаргах тусам—чиний дотор төдий 
чинээ цөөхөн бичиг үсэг, хоосон сургаал байх болно. Бодит байдал 
яаж бий болдог вэ? Энэ нь, үнэнийг хэрэгжүүлэх явцад, хүмүүс 
төрөл бүрийн туршлагатай болж, бүх төрлийн байдлыг үүсгэх үед 
тохиолддог. Хүмүүс өөрсдийн янз бүрийн байдалд хэрхэн ханддаг, 
ямар бодол, үзэл бодолтой байдаг, тэдгээрийг шийдвэрлэхийн тулд 
үнэнийг хэрхэн эрж хайдаг нь өөрчлөгдөх үйл явц юм. Энэ үйл явц 
бол бодит байдал. Хэрвээ чи Бурханы үгийг хэрэгжүүлэх, туулах 
үйл явцыг дамжаагүй, харин зүгээр л үгчилсэн, хоосон сургаалын 
түвшинд тэдгээрийг мэддэг, ойлгодог бол чиний үгчилсэн ойлголт 
болон шууд туршлагын хооронд зөрүү байдаг учраас чамд байгаа 
бүхэн хоосон сургаал юм. Хоосон сургаал хэрхэн бий болдог вэ? Хүн 
хэрэгжүүлэхгүй, харин зөвхөн Бурханы үгийн үгчилсэн утгыг ойлгож, 
задлан шинжилж, тайлбарлахаас гадна тэдгээрийг номлоход хоосон 
сургаал бий болдог. Хоосон сургаал бодит байдал болж чадах уу? 
Хэрвээ чи үнэнийг хэрэгжүүлдэггүй бол үнэнийг хэзээ ч ойлгохгүй. 
Үгчилсэн тайлбар төдийхөн нь үүрд хоосон сургаал байна. Гэхдээ 
хэрвээ чи хэрэгжүүлж, туулж, мэдэрч, сурах юм бол ийнхүү бий болсон 
мэдлэг, бодол, санаа, туршлага бодитой байх болно. Хэрэгжүүлэлтээр 
дамжуулан бодит байдалд хүрдэг; хэрэгжүүлэлтгүй бол бодит байдал 
үүрд байхгүй. “Би үнэнийг хэрэгжүүлдэггүй, гэхдээ бодитой номлол 
номлож чадна” гэж хэлэх хүн байна уу? Чиний номлодог зүйл тухайн 
үедээ бусдад үнэн зөв, нэлээд бодитой сонсогдож болох боловч дараа 
нь тэдэнд ямар ч хэрэгжүүлэлтийн зам байхгүй хэвээр байх болно. 
Тиймээс чиний ойлгодог бүхэн мөн л хоосон сургаал юм. Хэрвээ 
чи Бурханы үгийг хэрэгжүүлдэггүй, үнэний талаар ямар ч бодитой 
туршлага юм уу ойлголтгүй бол урьд нь хэзээ ч бодож үзэж байгаагүй 
байдал өөр хэн нэгэнд гарч ирэхэд чи түүнийг хэрхэн шийдвэрлэхээ 
мэдэхгүй. Хүн үнэнийг ховорхон хэрэгжүүлдэг бол үүнийг хэзээ ч 
үнэхээр ойлгохгүй. Үнэнийг хэрэгжүүлэхээ ихэсгэснээр л тэд үүнийг 
үнэхээр ойлгож чадна, тэр үед л үнэнийг хэрэгжүүлэх зарчмыг ухаарч 

чадна. Хэрвээ чи үнэний талаар ямар ч туршлагагүй бол угаасаа хоосон 
сургаал л номлож чадна. Дүрэм журмыг яг чам шиг мөрд гэж бусдад 
хэлнэ. Хэрэгжүүлэлт болон туршлагын бодит байдалгүйгээр чи бодит 
байдлыг номлож хэзээ ч чадахгүй. Үнэнийг хэрэгжүүлэх нь судлахтай 
адил биш. Судлах гэдэг нь бичигдсэн үгэнд өөрийгөө тогтмол зориулах 
явдал юм; үгийг тэмдэглэж, цээжилж, задлан шинжилж, нягтлан үзэх 
төдий нь зүгээр. Үнэнийг хэрэгжүүлэх гэдэг нь яг эсрэгээр байдаг; үр 
дүнд хүрэхийн тулд хүн бодитой туршлагад түшиглэх ёстой.

Эцсийн өдрүүдийн Христийн ярианы тэмдэглэл номын
“Завхарсан зан чанарыг шийдвэрлэх зам”-аас эш татав

Хүмүүст тавих Бурханы шаардлага тийм ч өндөр биш. Хэрвээ тэд 
жаахан л чармайлт гаргах юм бол “тэнцсэн дүн” авч чадна. Үнэндээ, 
үнэнийг ойлгож, мэдэж, ухамсарлах нь үнэнийг хэрэгжүүлэхээс 
илүү төвөгтэй. Эхлээд үнэнийг хэрэгжүүлсний дараа үнэнийг мэдэж, 
ухамсарлах явдал тохиодог; эдгээр нь Ариун Сүнсний ажлын алхам, 
арга зам юм. Чи дуулгавартай дагахгүй байж яаж чадна вэ? Чи аливааг 
өөрийнхөөрөө хийснээр Ариун Сүнсний ажлыг олж авч чадах уу? 
Ариун Сүнс чиний тааллаар ажилладаг уу, эсвэл Бурханы үгийн дагуу 
чиний сул талд үндэслэн ажилладаг уу? Үүнийг тодорхой ойлгож 
чадахгүй бол утгагүй. Яагаад ихэнх хүн Бурханы үгийг уншихад 
ихээхэн чармайлт зарцуулсан мөртөө мэдлэг төдийхөн л эзэмшиж, 
бодитой замын талаар дараа нь юу ч хэлж чаддаггүй юм бэ? Мэдлэг 
эзэмших гэдэг үнэнийг эзэмшихтэй дүйцнэ гэж чи боддог уу? Энэ 
чинь төөрөлдсөн үзэл бодол биш үү? Чи далайн эрэг дээрх элсний 
ширхгүүд мэт их мэдлэгийг ярьж чаддаг боловч тэдгээрийн аль 
нь ч ямар нэг бодитой замыг агуулдаггүй. Үүгээрээ чи хүмүүсийг 
хуурч байгаа биш үү? Чи бодит баталгаагүй хоосон шоу хийж байгаа 
бус уу? Энэ бүх зан авир хүмүүст хортой! Онол хэдий чинээ өндөр 
байна, төдий чинээ бодит байдлаас хол, хүмүүсийг бодит байдалд 
аваачих чадваргүй байдаг; онол хэдий чинээ өндөр байна, төдий чинээ 
чамайг Бурханыг тэрсэлж, эсэргүүцдэг болгодог. Хамгийн өндөр дээд 
онолуудыг үнэт эрдэнэс мэт бүү үз; эдгээр нь хор хөнөөлтэй агаад 
ямар ч хэрэггүй! Зарим хүн хамгийн дээд онолуудыг ярьж чаддаг байж 

болно—гэхдээ эдгээрт ямар ч бодит байдал агуулагддаггүй, учир нь 
энэ хүмүүс тэдгээрийг биечлэн мэдрээгүй, иймээс тэдэнд хэрэгжүүлэх 
зам байдаггүй. Ийм хүмүүс хүнийг зөв замд аваачих чадваргүй бөгөөд 
хүмүүсийг замаа алдахад л хүргэнэ. Энэ нь хүмүүст хортой биш үү? 
Хамгийн наад зах нь чи тэдний өнөөгийн бэрхшээлийг шийдвэрлэж, 
оролтод хүрэх боломж олгох чадвартай байх ёстой; үүнийг л 
зориулалт гэж үзэх бөгөөд ингэснээр л чи Бурханы төлөө ажиллахад 
тэнцэнэ. Сүржин, гоёмсог үгийг үргэлж бүү ярь, олон зохимжгүй 
хэрэгжүүлэлтээрээ хүмүүсийг хүлж, өөрийг чинь дуулгавартай 
дагахад бүү хүргэ. Ингэх нь ямар ч үр нөлөөгүй бөгөөд хүмүүсийн 
төөрөгдлийг л ихэсгэнэ. Хүмүүсийг ийм байдлаар удирдах нь олон 
сургаал л бий болгож, тэдийг чамд дургүй болгоно. Энэ нь хүний дутагдал 
бөгөөд үнэхээр ичгэвтэр. Тиймээс бодитоор оршин байгаа асуудлын 
талаар илүү их ярь. Бусад хүний туршлагад хувийн өмч мэт хандаж, 
бусдаар бахдуулахын тулд үүнийг бүү дурд; чи өөрийн гэсэн гарах 
гарцаа хайх ёстой. Энэ бол хүн бүрийн хэрэгжүүлэх ёстой зүйл юм.

Үг нь махбодоор илэрсэн номын
“Бодит байдалд илүү анхаар”-аас эш татав

100. Хүн үнэн-бодит байдалтай эсэхийг таних зарчмууд
(1) Хүн Бурханы үгийг уншиж байхдаа өөрийгөө эргэцүүлж 

чаддаг эсэхийг, завхрал нь амьдралд хэрхэн илчлэгддэгийг олж мэдэх 
чадвартай эсэхийг, мөн өөрийгөө мэдэж, үнэхээр гэмшиж чаддаг 
эсэхийг анзаар;

(2) Хүн үүргээ гүйцэтгэхдээ үнэнийг эрж хайж чаддаг эсэхийг, 
асуудлыг шийдвэрлэхдээ үнэнийг ашиглаж чадах эсэхийг, бусдад 
шударгаар хандаж, ах эгч нарт хайраар хандаж чадах эсэхийг анзаар;

(3) Хүн Бурханы үгийн шүүлт, гэсгээлтийг хүлээн авч, засалт, 
харьцалтыг туулж чаддаг, тэгснээрээ завхрал нь цэвэрлэгддэг эсэхийг, 
мөн өөрийнхөө туршлагаас жинхэнэ гэрчлэл хийж чадах эсэхийг 
анзаар;

(4) Аливаа зүйлийн талаарх тэдний үзэл бодол, амьдралыг үзэх 
үзэл, үнэт зүйл үнэхээр өөрчлөгдсөн эсэхийг, тэд Бурханы үгийн дагуу 

аливааг харж чадах эсэхийг, мөн үг хэл, үйл хэрэгтээ үнэнч шударга 
эсэхийг анзаар.

Холбогдох Бурханы үг:

Бурхан бол бодитой Бурхан: Түүний бүх ажил бодитой, Түүний 
хэлдэг бүх үг бодитой, мөн Түүний илэрхийлдэг бүх үнэн бодитой. 
Түүний үг биш бүхэн утгагүй, оршин байдаггүй, ул үндэсгүй байдаг. 
Өнөөдөр Ариун Сүнс Бурханы үг рүү хүмүүсийг залж чиглүүлэх гэж 
байгаа. Хэрвээ хүмүүс бодит байдал руу орохоор эрэлхийлж байгаа 
бол бодит байдлыг эрж хайж, бодит байдлыг мэдэх ёстой, үүний дараа 
тэд бодит байдалд туршлагажиж, бодит байдлыг амьдран харуулах 
ёстой. Хүмүүс бодит байдлыг хэдий чинээ их мэднэ, бусдын үг 
жинхэнэ эсэхийг төдий чинээ их таньж чаддаг; хүмүүс бодит байдлыг 
хэдий чинээ их мэднэ, төдий чинээ бага үзэлтэй байдаг; хүмүүс бодит 
байдалд хэдий чинээ их туршлагажна, бодитой Бурханы үйл хэргийг 
төдий чинээ их мэддэг ба завхарсан, сатанлаг зан чанараасаа салах нь 
тэдний хувьд төдий чинээ амархан байдаг; хүмүүс хэдий чинээ бодит 
байдалтай байна, Бурханыг төдий чинээ их мэдэж, махан биеийг төдий 
чинээ их жигшиж, үнэнийг хайрладаг; хүмүүс хэдий чинээ бодит 
байдалтай байна, Бурханы шаардлагын стандартад төдий чинээ дөхөж 
очдог. Бурханаар авхуулдаг хүмүүс бол бодит байдлыг эзэмшсэн, 
бодит байдлыг мэддэг, бодит байдалд туршлагажсанаар дамжуулан 
Бурханы бодит үйл хэргийг мэдэж авсан хүмүүс юм. Бурхантай 
бодитоор хамтран ажиллаж, биеэ сахилгажуулах тусмаа чи Ариун 
Сүнсний ажлыг төдий чинээ олж авч, бодит байдлыг төдий чинээ 
олж авч, мөн Бурханаар улам их гэгээрүүлэгдэж, улмаар Бурханы 
бодит үйл хэргийн талаарх мэдлэг чинь төдий чинээ ихэснэ. Хэрвээ 
чи Ариун Сүнсний одоогийн гэрэлд амьдарч чаддаг бол өнөөгийн 
хэрэгжүүлэлтийн зам чамд улам тодорхой болж, шашны үзэл болон 
өнгөрсөн үеийн хуучин хэрэгжүүлэлтээс өөрийгөө илүү сайн салгаж 
чадна. Өнөөдөр бодит байдал бол анхаарлын төв юм: Хүмүүс хэдий 
чинээ бодит байдалтай байна, үнэний тухай мэдлэг нь төдий чинээ 
тодорхой болж, Бурханы хүслийн талаарх ойлголт нь төдий чинээ 
ихэсдэг. Бодит байдал нь бүх бичиг үсэг, хоосон сургаалыг даван гарч 

чаддаг, бүх онол болон мэдлэгээс давж чаддаг ба хүмүүс бодит байдалд 
анхаарлаа төвлөрүүлэх тусам, Бурханыг төдий чинээ чин сэтгэлээсээ 
хайрлаж, Түүний үгээр өлсөж, цангадаг. Хэрвээ чи үргэлж бодит 
байдалд анхаарлаа төвлөрүүлдэг бол амьдралын гүн ухаан, шашны үзэл 
болон төрөлхийн зан авир чинь Бурханы ажлыг даган аяндаа арилна. 
Бодит байдлыг эрэлхийлдэггүй, бодит байдлын талаар ямар ч мэдлэггүй 
хүмүүс ер бусын зүйлсийн араас хөөцөлдөх талтай байдаг ба амархан 
мэхлэгдэнэ. Ариун Сүнс ийм хүмүүс дээр ажиллах ямар ч аргагүй 
байдаг тул тэдэнд хий хоосон, амьдрал нь ямар ч утгагүй санагддаг.

Үг нь махбодоор илэрсэн номын
“Бодит байдлыг хэрхэн мэдэх тухай”-аас эш татав

Бурханы үгээс жишээ татаж, ичиж зоволгүй тайлбарлаж чаддаг 
байх нь бодит байдалтай гэсэн үг биш; аливаа юм чиний төсөөлсөн 
шиг энгийн байдаггүй. Бодит байдалтай эсэх чинь чиний хэлдэг зүйлд 
биш, харин амьдран харуулдаг зүйлд үндэслэдэг. Бурханы үг чиний 
амь, жам ёсны илэрхийлэл болсон цагт л чамайг бодит байдалтай 
болсон гэж хэлж болох ба тэр үед л чамайг жинхэнэ ойлголт, бодит 
биеийн хэмжээтэй болсонд тооцож болно. Чи шинжилгээг удаан 
хугацааны туршид тэсвэрлэж чаддаг, мөн Бурханы шаарддаг төрхийг 
амьдран харуулж чаддаг байх ёстой. Үүнийг зүгээр нэг хэлбэрдэж 
болохгүй, харин чамаас аяндаа урсан гарч байх ёстой. Тэгсэн цагт л 
чи үнэхээр бодит байдалтай болж, тэр цагт л амийг олж авсан байх 
болно. Хүн бүрийн мэддэг үйлчлэл үзүүлэгчдийн шалгалтаар Би 
жишээ авъя: Үйлчлэл үзүүлэгчдийн талаарх хамгийн сүржин онолыг 
хэн ч ярьж чадах бөгөөд хүн бүр энэ сэдвийн талаар дориун сайн 
ойлголттой байдаг; тэд энэ талаар яриа өгдөг бөгөөд яг л тэмцээн 
мэт, яриа бүр нь өмнөхөөсөө сайн байдаг. Хэдий тийм ч, томоохон 
шалгалт туулаагүй бол хүнийг сайн гэрчлэл хийдэг гэж хэлэхэд 
тун хэцүү. Товчхондоо, ойлголтоос нь яг эсрэгээр хүний амьдран 
харуулах чадвар маш дутуу дулимаг хэвээр байгаа. Тиймээс энэ 
нь хүний бодит биеийн хэмжээ болох хараахан болоогүй, хүний 
амь болох ч бас болоогүй. Хүн ойлголтоо бодит байдал болгоогүй 
учраас биеийн хэмжээ нь элсэн дээр баригдсан шилтгээн мэт ганхаж, 

нурж унахын ирмэг дээр байсаар байна. Хүнд бодит байдал дэндүү 
бага байдаг, түүнээс ямар нэг бодит байдал олох бараг боломжгүй. 
Хүнээс аяндаа урсан гардаг бодит байдал хэтэрхий бага, амьдран 
харуулдаг бүх бодит байдлаа албан хүчээр хийж ирсэн. Тийм учраас 
Би хүнийг ямар ч бодит байдалгүй гэж хэлдэг юм. Бурханыг гэсэн 
хайр нь хэзээ ч өөрчлөгдөхгүй гэж хүмүүс хэлдэг боловч энэ бол 
ердөө л аливаа шалгалттай тулгарахаасаа өмнө тэдний хэлдэг зүйл 
юм. Гэнэтхэн нэг өдөр шалгалттай тулгарах үед тэдний хэлдэг зүйлс 
дахиад л бодит байдлаас зөрж, хүнд бодит байдал байдаггүй нь үүгээр 
дахин батлагдана. Үзэлд чинь үл нийцдэг, өөрийгөө хойш тавихыг 
чамаас шаарддаг зүйлтэй учрах бүрд тэдгээрийг чиний шалгалт гэж 
хэлж болно. Бурханы хүсэл илчлэгдэхээс өмнө хүн бүр хүнд хэцүү 
туршилт, үлэмж их шалгалт туулдаг. Чи үүнийг ухан ойлгож чадах 
уу? Бурхан хүмүүсийг шалгахыг хүсэхдээ бодит үнэн илчлэгдэхээс 
өмнө тэднээр үргэлж сонголтыг нь хийлгэдэг. Энэ нь Бурхан хүнийг 
шалгалтад оруулж байхдаа чамд хэзээ ч үнэнийг хэлэхгүй гэсэн үг 
юм; хүмүүсийг ийм байдлаар илчилдэг. Өнөөдрийн Бурханыг мэддэг 
эсэх, бас ямар нэг бодит байдал чамд байгаа эсэхийг харахын тулд 
Бурханы ажлаа гүйцэтгэдэг нэг арга нь энэ юм. Бурханы ажлын 
талаар чамд үнэхээр ямар ч эргэлзээ байдаггүй юу? Томоохон шалгалт 
тулгарахад чи үнэхээр бат зогсож чадах уу? “Ямар ч асуудал гарахгүй 
гэдгийг би баталж байна” гэж хэн хэлж зүрхлэх вэ? “Бусад хүмүүст 
эргэлзээ байгаа л байх, гэхдээ би хэзээ ч эргэлзэхгүй” гэж хэн баталж 
зүрхлэх вэ? Үнэн илчлэгдэхээс өмнө үргэлж бардамнаж сайрхдаг 
байсан Петрийн, шалгалт туулж байсан үетэй энэ яг адилхан юм. Энэ 
бол дан ганц Петрийн хувийн алдаа дутагдал биш; энэ бол хүн бүрд 
одоо тулгараад байгаа хамгийн том бэрхшээл юм. Хэрвээ Би Бурханы 
өнөөдрийн ажлын талаарх ойлголтыг чинь харахаар хэдхэн газраар 
орж, хэдхэн ах эгч нар дээр зочиллоо гэхэд л та нар мэдлэгийнхээ 
талаар гарцаагүй олон зүйл ярьж чадах байсан бөгөөд огт эргэлзсэн 
янзгүй харагдах байсан. Хэрвээ Би чамаас “Өнөөдрийн ажлыг Бурхан 
Өөрөө гүйцэтгэж байгаа гэж чи үнэхээр ямар ч эргэлзээгүй баттай 
хэлж чадах уу?” гэж асуувал чи мэдээж: “Энэ бол ямар ч эргэлзээгүй 
Бурханы Сүнсний хийсэн ажил” гэж хариулна. Ингэж хариулмагцаа 

чамд мэдээж өчүүхэн төдий ч эргэлзээ төрөхгүй бөгөөд өөрийгөө 
бага ч болов бодит байдал олж авсан гэж санаад нэлээд додигор 
байх болно. Аливааг ингэж ойлгох хандлагатай хүмүүс бодит байдал 
багатай байдаг; өөрийгөө бодит байдалтай болсон гэж бодох тусам 
хүн шалгалттай тулгарахдаа бат зогсож чадах нь ховор. Биеэ тоосон, 
сагсуу хүмүүс золгүй еэ, өөрсдийгөө огт мэддэггүй хүмүүс золгүй еэ. 
Ийм хүмүүс ярихдаа сайн ч ярьснаа ажил хэрэг болгохдоо хамгийн 
муу. Бэрхшээлийн бараанаар ийм хүмүүс эргэлзэж, буцаж няцах бодол 
толгойд нь эргэлдэж эхэлдэг. Tэдэнд ямар ч бодит байдал байдаггүй; 
тэдэнд Бурханы одоо шаарддаг бодит байдлын аль нь ч байхгүй, 
харин шашнаас дөнгүүр онол л байдаг. Ямар ч бодит байдалгүй 
мөртөө зөвхөн онол ярьдаг хүмүүсийг Би хамгийн их зэвүүцдэг. Тэд 
ажлаа хийхдээ хамгийн чангаар хашхирдаг ч бодит байдалтай нүүр 
тулангуутаа сөхөрч унадаг. Тэр хүмүүст ямар ч бодит байдал байхгүйг 
энэ нь харуулж байгаа бус уу? Салхи, давлагаа хэчнээн ширүүн байсан 
ч чи толгойдоо өчүүхэн төдий ч эргэлзээ үүсгэхгүйгээр зогссоор байж 
чадвал, өөр хэн ч үлдээгүй байхад хүртэл бат зогсож, үгүйсгэлээс ангид 
байж чадвал чамайг жинхэнэ ойлголттой, үнэхээр бодит байдалтай 
гэж тооцно. Хэрвээ чи салхи хаашаа салхилна тийшээ хийсэж, 
олонхыг дагаж, бусдын яриаг тоть шиг давтаж сурвал хэчнээн уран 
цэцэн ярьдаг ч бай, бодит байдалтай болсны баталгаа нь энэ болохгүй. 
Tиймээс хоосон үг яаран хашхирахгүй байхыг Би чамд зөвлөж байна. 
Бурханы хийх гэж байгаа ажлыг чи мэддэг үү? Хөгөө чирч, нүүр 
бардам алхаж чадахаа болих гээгүй бол бас л нэг Петр шиг бүү авирла; 
энэ нь хэнд ч, ямар ч сайн зүйл авчрахгүй. Ихэнх хүнд бодит биеийн 
хэмжээ байдаггүй. Бурхан асар их ажил гүйцэтгэсэн боловч хүмүүст 
бодит байдлыг хүчээр авчраагүй; тодруулбал, Бурхан хэнийг ч, хэзээ 
ч биечлэн гэсгээж байгаагүй. Нүгэлт гараа улам хол сунган, Бурханыг 
дийлэхэд амархан, хүссэнээ хийж болно гэж боддог зарим хүн ийм 
шалгалтаар илчлэгдэж байсан. Тэд энэ төрлийн шалгалтыг ч тэсвэрлэж 
чаддаггүй тул илүү хүч сорьсон шалгалт болон бодит байдалтай болох 
талаар яриад ч хэрэггүй. Тэд ердөө л Бурханыг хуурах гэж оролдож 
байгаа хэрэг бус уу? Бодит байдалтай байх нь дүр үзүүлж болох зүйл 
биш, энэ талаар мэддэг байгаад ч бодит байдалтай болж чадахгүй. Энэ 

бол чиний биеийн бодит хэмжээнээс гадна бүх шалгалтыг тэсвэрлэж 
чадах эсэхээс хамаардаг. Чи ойлгож байна уу?

Үг нь махбодоор илэрсэн номын “Үнэнийг хэрэгжүүлэх нь л
бодит байдалтай болж байгаа хэрэг”-ээс эш татав

Бурхан хүмүүсээс бодит байдлын тухай зүгээр нэг ярьж чаддаг 
байхыг шаарддаггүй. Тийм байсан бол хэтэрхий хялбар байх бус уу? 
Тэгвэл Бурхан яагаад амийн оролтын тухай ярьдаг вэ? Тэр яагаад 
өөрчлөлтийн талаар ярьдаг вэ? Хэрвээ хүн бодит байдлын тухай 
хоосон ярьж л чаддаг бол зан чанарын өөрчлөлтөд хүрч чадах уу? 
Хаанчлалын сайн цэргүүд зөвхөн бодит байдлын тухай л ярих буюу 
сайрхдаг бүлэг хүн болоход бэлтгэгддэггүй, харин цаг ямагт Бурханы 
үгийг амьдран харуулж, ямар ч саад бартаа тулгарсан гуйвшгүй байж, 
ямагт Бурханы үгийн дагуу амьдарч, дэлхий рүү буцахгүй байхаар 
бэлтгэгддэг. Энэ нь Бурханы ярьдаг бодит байдал бөгөөд хүнд тавьдаг 
Бурханы шаардлага мөн. Тиймээс Бурханы ярьсан бодит байдлыг 
дэндүү энгийн гэж бүү бод. Ариун Сүнснээс ирсэн гэгээрэл төдийхөн 
нь бодит байдалтай болохтой адилгүй: Энэ бол хүмүүсийн биеийн 
хэмжээ бус—энэ бол Бурханы нигүүлсэл бөгөөд хүн үүнд ямар ч 
хувь нэмэр оруулдаггүй. Хүн бүр Петрийн зовлонг туулах ёстой, тэр 
ч бүү хэл Петрийн алдрыг олж авах ёстой бөгөөд үүнийгээ Бурханы 
ажлыг олж авсныхаа дараа амьдран харуулдаг. Үүнийг л бодит 
байдал гэж нэрлэж болно. Бодит байдлын тухай ярьж чаддаг учраас 
бодит байдлыг олж авсан гэж бүү бод. Тэр чинь эндүүрэл. Ингэж 
бодох нь Бурханы хүсэлтэй нийцдэггүй бөгөөд үүнд ямар ч бодит ач 
холбогдол байхгүй. Цаашид ийм зүйл бүү ярь—ийм үг хэллэгийг үгүй 
болго! Бурханы үгийн тухай худал ойлголттой бүх хүн үл итгэгч юм. 
Тэдэнд ямар ч бодит мэдлэг байдаггүй, бодит биеийн хэмжээ бол бүр 
ч байдаггүй; тэд бол бодит байдалгүй мэдлэггүй хүмүүс юм. Өөрөөр 
хэлбэл Бурханы үгийн мөн чанарын гадна амьдрагсад бол үл итгэгчид 
билээ. Хүмүүсийн үл итгэгчид хэмээн үздэг хүмүүс нь Бурханы 
нүдэнд араатнууд бөгөөд үл итгэгчид хэмээн Бурханы үздэг хүмүүс 
нь Бурханы үгийг амиа болгоогүй хүмүүс юм. Тиймээс Бурханы үгийн 
бодит байдал байхгүй, Бурханы үгийг амьдран харуулж чаддаггүй 



1233

100. Хүн үнэн-бодит байдалтай эсэхийг таних зарчмууд

хүмүүсийг үл итгэгчид гэж хэлж болно. Бурханы санаа зорилго нь 
хүн бүрийг Өөрийн үгийг амьдран харуулахад хүргэх—хүн бүрээр 
бодит байдлын тухай зүгээр нэг яриулах бус, харин бүр цаашлаад 
хүн бүрд Өөрийн үгийн бодит байдлыг амьдран харуулах боломж 
олгох юм. Хүний ухамсарладаг бодит байдал хэт өнгөц, ямар ч үнэ 
цэнгүй, Бурханы хүслийг гүйцэлдүүлж чадахгүй, хэтэрхий дорд, 
бүр дурдахын ч хэрэггүй, дэндүү дутуу дулимаг бөгөөд Бурханы 
шаардлагын стандартаас хэтэрхий доогуур юм. Та нарын дундаас хэн 
нь ойлголтынхоо талаар ярихаа л мэддэг боловч замыг зааж чаддаггүй 
болохыг харж, мөн хэн нь хэрэгцээгүй хог болохыг олж мэдэхийн тулд 
нэг бүрийг чинь сайтар нягтлан шинжлэх болно. Үүнийг цаашдаа 
санаж яв! Хоосон мэдлэгийн талаар бүү ярь—хэрэгжүүлэх зам, бодит 
байдлын тухай л ярь. Бодит мэдлэгээс бодит хэрэгжүүлэлт рүү, дараа 
нь хэрэгжүүлэлтээс бодитоор амьдран харуулахад шилж. Бусдад бүү 
сургаал айлд, бодит мэдлэгийн тухай бүү ярь. Ойлголт чинь зам бол 
энэ талаар чөлөөтэй ярьж болно; хэрвээ тийм биш бол амаа хамхиад, 
ярихаа боль! Чиний ярьдаг зүйл ямар ч хэрэггүй. Бурханыг хууран 
мэхэлж, бусдыг өөртөө атаархуулахын тулд чи ойлголтын талаар 
ярьдаг. Санаархал чинь энэ биш гэж үү? Чи зориуд бусдаар даажигнаж 
байгаа бус уу? Үүнд ямар нэгэн үнэ цэн байна уу? Ойлголтын тухай 
туулж мэдэрснийхээ дараа яривал, сайрхаж байгаа мэт санагдахгүй. 
Эс бөгөөс чи ихэрхүү үг чалчдаг нэгэн юм. Чамд бодит туршлагаараа 
даван туулж чаддаггүй олон зүйл байдаг бөгөөд чи махан биеэ 
эсэргүүцэж чаддаггүй, ямагт хүссэнээ хийж, Бурханы хүслийг үл 
хангадаг атлаа онолын ойлголтын талаар ичих нүүргүйгээр ярьсаар 
байдаг, чи ичгүүргүй амьтан! Бурханы үгийн тухай ойлголтоо ярих 
тал дээр ийм бөх зүрх гаргасаар байдаг, чи ямар эрээ цээргүй юм 
бэ! Уран ярьж, сайрхах нь чиний уг чанар болж, үүнийгээ хийгээд 
чи бүр гаршчихсан. Чи ярихыг хүсэх болгондоо төвөггүй ярьдаг 
боловч хэрэгжүүлэх болохоороо нэмж хачирлах дуртай. Энэ чинь 
бусдыг хуурч байгаа хэрэг бус уу? Чи хүмүүсийг хуурч болох ч 
Бурханыг хуурч чадахгүй. Хүмүүс юм мэдэхгүй, ялган таних чадвар 
ч байхгүй, харин Бурхан ийм хэрэг явдалд ноцтой ханддаг, Тэр чамайг 
өршөөхгүй. Ах, эгч нар чинь чамайг дэмжиж, чиний ойлголтыг 

магтаж, чамайг биширч магадгүй ч бодит байдал чамд байхгүй бол 
Ариун Сүнс чамайг өршөөхгүй. Бодитой Бурхан өө сэвийг чинь ухаж 
төнхөхгүй байж магадгүй ч Бурханы Сүнс чамайг үл ойшоох бөгөөд 
үүнийг тэсвэрлэхэд чамд хангалттай хэцүү байх болно. Чи үүнд итгэж 
байна уу? Хэрэгжүүлэлтийн бодит байдлын тухай илүү их ярихаа чи 
аль хэдийн мартчихсан уу? Бодитой замуудын тухай илүү их ярихаа 
аль хэдийн мартчихсан уу? “Сүртэй онол, ямар ч хэрэггүй гоё чамин 
үг бага ярьж, одоогоос хэрэгжүүлж эхэлсэн нь хавьгүй дээр.” Эдгээр 
үгийг чи мартчихсан уу? Чи огт ойлгохгүй байна уу? Бурханы хүслийн 
талаарх ямар ч ойлголт чамд байхгүй гэж үү?

Үг нь махбодоор илэрсэн номын “Үнэнийг хэрэгжүүлэх нь л
бодит байдалтай болж байгаа хэрэг”-ээс эш татав

Хүн үнэн-бодит байдлыг эзэмшсэн эсэхийг хэрхэн харж болох вэ? 
Тэд үг хэлэхээр амаа ангайх үеэс энэ нь илэрхий байдаг. Үнэн-бодит 
байдалгүй хүн ямар ч сэдвээр тэр чигтээ хоосон сургаал ярьдаг; тэд 
ерөнхийдөө үнэнийг хэрэгжүүлдэггүй гэдгийг хүн хальт хараад л 
мэддэг. Үнэн-бодит байдалтай хүн чамтай холбогдмогц нөхөрлөл нь 
чамд нүүрлэсэн асуудлыг тэр дор нь шийдвэрлэж чаддаг. Чамайг олон 
жил шаналгасан, хоосон сургаал номлосноор өөр хэний ч тодруулж 
чадаагүй асуудлыг тэд хэдхэн үгээр л ил болгож, үнэн болон Бурханы 
хүслийг чамд ойлгуулдаг. Чи шаналахаа больж, дөнгөлөгдсөн мэт 
мэдрэмж чинь арилж, хязгаарлагдахаа больж, эрх чөлөөтэй болж, 
чөлөөлөгддөг. Тэгвэл тэр хүмүүсийн хэлдэг зүйл үнэн-бодит байдал 
мөн биз дээ? Хэрэв чи тэднийг юу ч гэж хэллээ гэсэн үгийг нь 
ойлгохгүй байгаа бол, хэрэв хэлдэг зүйл нь асуудлыг чинь уг үндсээр 
нь шийдвэрлэдэггүй бол тэдний хэлдэг зүйл ердөө л бичиг үсэг, хоосон 
сургаалаас цаашгүй. Бичиг үсэг, хоосон сургаал хүмүүсийг хангаж, 
хүмүүст тусалж чаддаггүй бөгөөд хүмүүсийн бодит бэрхшээлийг 
шийдвэрлэж чаддаггүй.

Бурханы нөхөрлөлөөс эш татав

Хэн нэгэн үнэн-бодит байдал руу орсон эсэхийг яг таг харуулах 
үзүүлэлт байдаг: тэр нь Бурханы үгийг ашиглан өөрийнхөө ямар 

төрлийн хүн болох, ямаршуу мөс чанар, ухаантай болохоо үнэн 
зөв үнэлж чадаж байх явдал юм. Жишээлбэл хэрэв чи биеэ тоосон 
үйлдэл гаргасан эсэх, өөрийгөө биеэ тоосон байдлаар илэрхийлсэн 
эсэхээ хэлж мэдэхгүй байгаа бол чамд оролт алга байна; үнэний энэ 
талыг ойлгодоггүй тул чамд суурь алга. Үнэнийг ойлгосон бол чи 
биеэ тоосон занг юу илтгэдэг, биеэ тоодоггүй гэдгийг юу харуулдаг, 
хэрхэн хэвийн хүн чанартайгаар, эрүүл ухаанаар өөрийгөө илэрхийлж, 
үйлдэх хэрэгтэйг ойлгох байсан; хэрхэн сайжрах эсвэл үнэнийг хэрхэн 
хэрэгжүүлэхээ мэдэхгүй байх үе чамд гарах боловч эдгээр асуудал руу 
орох боломжтой гэдгийг мэдэх байсан. Харин үнэнийг эрэлхийлэхгүй, 
Бурханы үгийн бодит байдал болох үнэнд үндэслэн өөрийнхөө тухай 
эргэцүүлэхгүй бол, мөн хүмүүсийн завхарсан мөн чанарын тухай 
Бурханы илчлэлийг эргэцүүлэхгүй, өөрийгөө эдгээртэй харьцуулан 
шалгахгүй бол чи үргэлж будилах болно. Үнэн байгаа үед чи ялгааг 
нь хэлж чадна; үнэн чамайг ухаалаг, мэргэн болгож, чамд эрүүл 
ухаан хайрладаг, үнэн худал, хар цагаан, эерэг сөргийг ялгаж салгах 
боломж олгодог. Хэрэв чи үнэнийг ойлгохгүй бол ялгаа нь чамд хэзээ 
ч тодорхой болохгүй, чи үргэлж төөрч мунгинах болно. Ийм л байдаг. 
Хэчнээн том алдаа гаргасан эсвэл хэчнээн зөв үйлдэл хийсэн байсан 
ч ялгаагүй, чи тэдгээрийн уг чанарыг өөрөө тодорхойлж чаддаггүй 
хэвээр байдаг. Бурхан эсвэл үнэний өмнө эдгээр зүйл нь сайн муугийн 
аль нь болох талаар чамд ямар ч ойлголт байхгүй. Заримдаа нэг зүйл 
сайн юм шиг санагдах бол, заримдаа үгүй юм шиг санагдана; чамд 
тодорхой байдал дутагддаг, чи байнга төөрч мунгинасан, тодорхойгүй 
байдалтай байдаг бөгөөд энэ нь чамайг үнэнээс огт лавладаггүйг 
харуулж байна. Үнэнээс хэзээ ч лавладаггүй хүмүүс үнэн-бодит 
байдал руу хэзээ ч ордоггүй. Ямар ч тооны зүйлийг үнэнээс лавлаж 
чаддаг бол—зөв буруу, эерэг сөргийн хоорондын ялгаа чамд илэрхий, 
тодорхой байдаг бол чи ялган салгах чадвар сайтай бөгөөд иймэрхүү 
асуудал дээр үнэн-бодит байдал руу орсон ажээ. Хэрэв орж чадаагүй 
байгаа бол чи эдгээр зүйлийн талаар үргэлж будилах болно.

Эцсийн өдрүүдийн Христийн ярианы тэмдэглэл номын
“Паулын уг чанар, мөн чанарыг хэрхэн ялган таних тухай”-аас эш татав

Хүмүүс хэчнээн олон жил итгэсэн байлаа ч Бурханд итгэхийн 
юу нь сайн гэдгийг хэзээ ч мэдэрдэггүй. Итгэснээр олж авч болдог 
бодитой ашиг тусыг мэдэрдэггүй, тэр ч бүү хэл ихэвчлэн шүтлэггүй 
хүмүүсийн адилаар ертөнцийн чиг хандлага, янз бүрийн сорилт, уруу 
таталт, аль эсвэл махан биеийн алдар нэр, ашиг хонжоог ялан дийлж 
чаддаггүй. Тэгээд бүр сэтгэл нь нэлээд хоосордог ба энэ мэдрэмж хааяа 
хааяа гарч ирж, улам бүр илэрхий болдог. Тэд “Бурханд итгэх ямар ч 
утга учиргүй юм байна, тийм үү? Хэрвээ миний итгэл ийм түвшинд 
хүрсэн бол би бараг тэнд дөхөж байх ёстой биш үү? Тэгэхээр энэ ийм 
л байдаг юм шиг байна, би аврагдаж чадах эсэхийг хэлж мэдэхгүй юм” 
гэж улам их гайхдаг. Энэ юуг илтгэдэг вэ? (Үнэнийг ойлгоогүй, үнэн-
бодит байдалд ороогүйг.) Яг тийм; тэд үнэн-бодит байдалд ороогүй 
байдаг. Өөрөөр хэлбэл, хүмүүс Бурханы өгсөн, хангасан, өөрсдийн 
ойлгох ёстой ямар ч үнэнийг ойлгодоггүй. Яагаад тэд ойлгоогүй вэ? 
Яагаад гэвэл, тэд Бурханы үгийг өдөр тутмын амьдралдаа хэрэгжүүлэх 
хэрэгжүүлэлтийн зарчим, зам гэж үзээгүй бөгөөд тэдгээрийг өөрсдийн 
бодит байдал болгон хувиргаагүй юм. Тэдний юу хийдэг, яаж амьдардаг, 
яаж оршин тогтнодог болон хүмүүс, үйл явдал, юмстай харьцдаг арга 
замын аль нь ч Бурханы үгэнд суурилдаггүй. Чи Бурханы эдгээр үгийн 
алийг ч хэрэгжүүлэлтээр дамжуулан туулаагүй, сураагүй бөгөөд 
Бурханы үгийн жинхэнэ утга учир юу болохыг биечлэн туулаагүй, мөн 
үүнийг мэддэггүй. Ийм учраас Бурхан харанхуй дэлхий ертөнцийг 
илчилж, хүмүүсийн завхралыг ил болгож, төрөл бүрийн хүний элдэв 
янзын байдлыг илчлэх үед чи эдгээр асуудлын мөн чанарыг ухаарч 
чаддаггүй. Чи туулаагүй, ороогүй учраас тэдгээрийг хэзээ ч ухаарч 
чадахгүй. Бурханд маш олон жил нэр төдий итгэсэн боловч дэлхийн 
хүмүүсийн адил хэвээрээ л байна; чи огт өөрчлөгдөөгүй. Өөрөөр 
хэлбэл, зүрх сэтгэлийн чинь гүн, уг чанар-мөн чанарын чинь тухайд 
завхарсан зан чанар чинь ариусгагдаагүй, амь зан чанар чинь ч огт 
өөрчлөгдөөгүй; тиймээс эхнээсээ эцсээ хүртэл чи харанхуй ертөнц, 
сатанлаг чиг хандлага, алдар нэр, ашиг хонжоо, байр суурийг орхиж 
чаддаггүй, учир нь чи тэдгээрийн юу болохыг олж харж чаддаггүй. 
Амьдрал хий хоосон, утга учиргүй, мөн чамд ямар ч зам, өөртөө итгэх 
итгэл байхгүй гэж үргэлж санагддаг; яагаад гэвэл, чи Бурханы ажлыг 

мэддэггүй бөгөөд Бурханд итгэх чин итгэлтэй болж чаддаггүй.
Эцсийн өдрүүдийн Христийн ярианы тэмдэглэл номын

“Бүх зүйл дээр үнэнийг эрж хайснаар л
үнэн-бодит байдалд орж чадна”-аас эш татав

Үнэнгүй хүмүүс ямар илрэлийг харуулдаг вэ? Үнэнгүйгээр 
тэд аяндаа сатанлаг уг чанартаа баригдаж, хүлэгдэнэ; тэд аяндаа 
биеэ тоосон, ихэрхүү, амиа хичээсэн, жигшүүртэй, бодлогогүй, 
дур зоргоороо агаад ганцаараа шийдэж, үйлдэх магадлалтай зан 
чанараа илчилнэ. Ийм хүмүүс худал хэлж, хууран мэхэлж, ов мэхтэй, 
урвамтгай болж, бусдыг сэжиглэж, бусад руу дайрч давшилж, бусдыг 
шүүх нь их болно; тэд үргэлж өөрсдийн өрөөсгөл хандлага, сэдлийн 
дурангаар бусдыг дүгнэнэ. Ийм хүмүүс үг, үйлдлийнхээ алинд нь ч 
дуртай зүйлдээ үргэлж найддаг бөгөөд ухралт, бүтэлгүйтэлтэй нүүр 
тулахдаа сөрөг болно. Заримдаа тэд дээд зэргээр биеэ тоож, зарим 
үед бараг л газарт нүх ухаж орохоор тийм сөрөг байдалд автана. Энэ 
хүмүүс хэтэрхий туйлширдаг, хэзээ ч хэвийн байдаггүй. Тэд соёогоо 
ярзайлгаагүй үедээ гөлөг шиг царайлдаг. Та нар одоохондоо ийм л 
байдалд байна: Та нар зовж зүдэрч, төлөөс төлөхийг хүсэж байна; 
та нар шийдэж, шийдэмгий болсон—гэвч та нарт үнэн-бодит байдал 
хараахан байхгүй байна. Үнэн-бодит байдлыг амиа болгосон хүмүүс 
өөрсдийгөө яаж илэрхийлдэг вэ? Хэдхэн томоохон шинж тэмдгийг нь 
Би та нарт хэлье. Хүмүүс үнэн-бодит байдалтай болох үед нэг талаар 
тэд зарим үнэнийг ойлгосон байдаг; нөгөө талаар, зан чанарын зарим 
нэг өөрчлөлтийг харуулж эхэлсэн байдаг. Зан чанарын өөрчлөлт нь 
хэдэн шинж чанартай. Нэг нь, зөв зүйлд, мөн үнэнтэй нийцэлтэй 
зүйлд захирагдаж чаддаг байх явдал юм. Зөв зүйтэй, үнэнтэй 
нийцэлтэй, Бурханы гэр бүлийн ажилд ч бас ашиг тустай л юм хэлж 
байвал хөгшин залуу, чамтай эв найртай эсэх нь, та хоёрын харилцаа 
сайн, муу байх нь хамаагүй, чи үүнийг сонсож, хүлээн авч, зөвшөөрч 
чадах бөгөөд өөр ямар ч хүчин зүйлийн нөлөөнд автахгүй. Энэ бол тэр 
онцлог шинжийн эхний тал юм. Юун түрүүнд чи үнэнийг болон зөв 
зүйтэй, үнэнтэй нийцдэг зүйлсийг хүлээн авч чадна. Өөр нэг тал нь, 
асуудалтай тулгарах болгондоо үнэнийг эрж хайж чаддаг байх явдал. 

Чи үнэнийг хүлээн аваад зогсохгүй, бас үүнийг эрж хайж чаддаг байх 
ёстой. Жишээлбэл, хэрвээ чи хэний ч ухан ойлгож чаддаггүй шинэ 
асуудалтай тулгарвал үнэнийг эрж хайж, асуудлыг үнэн-зарчимд 
нийцүүлж, Бурханы шаардлагыг хангахын тулд юу хийж, хэрэгжүүлэх 
ёстойгоо харж чадна. Бас өөр нэг тал нь Бурханы хүсэлд хайхрамжтай 
байх чадвартай болох юм. Бурханы хүслийг хэрхэн харгалзан үзэх ёстой 
вэ? Энэ нь ямар үүрэг биелүүлж байгаагаас чинь, мөн үүнд Бурхан 
ямар шаардлага тавьдгаас хамаардаг. Чи энэ зарчмыг ухаарах ёстой: 
Үүргээ Бурханы шаардлагын дагуу хэрэгжүүлж, Бурханыг хангалуун 
байлгахаар чармай. Чи бас Бурханы хүслийг ойлгож, үүргийн чинь 
хүссэн үр дүн юу болохыг ойлгох ёстой, мөн хариуцлагатай, итгэлтэй 
байдлаар үйлдэж чаддаг байх ёстой. Энэ бүхэн нь Бурханы хүсэлд 
хайхрамжтай байх арга зам билээ. Хэрвээ чи одоо хийж байгаа зүйлдээ 
Бурханы хүслийг хэрхэн анхаарч үзэхээ мэддэггүй бол Бурханы 
хүслийг хайхарч, Бурханыг хангалуун байлгахын тулд эрж хайх ёстой. 
Хэрвээ та нар энэ гурван зарчмыг хэрэгжүүлж, үнэндээ тэдгээрийн 
дагуу хэр сайн амьдарч байгаагаа тодорхойлж, хэрэгжүүлэлтийн 
замыг олбол асуудлыг зарчимч байдлаар зохицуулж байх болно. Чамд 
юу ч тулгарсан бай, ямар ч асуудлыг шийдвэрлэх хэрэгтэй болсон бай, 
чи хэрэгжүүлэх зөв зарчмуудыг үргэлж хайж, эдгээр нь ямар нарийн 
ширийнийг агуулдгийг, тэдгээрийг хэрхэн хэрэгжүүлэх ёстойг үргэлж 
хайх ёстой, ингэвэл чи зарчмуудыг зөрчихгүй. Эдгээр зүйлийн талаар 
тодорхой ойлгомогцоо чи аяндаа үнэнийг хэрэгжүүлж чадна.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлснээр л завхарсан зан чанарын хүлээсээс

ангижирч чадна”-аас эш татав

Үнэнтэй хүмүүс бол бодит туршлагаараа гэрчлэлдээ бат зогсож, 
байр сууриа чанд хадгалж, Бурханы талд хэзээ ч ухрахгүйгээр зогсож, 
Бурханыг хайрладаг хүмүүстэй хэвийн харилцаатай байж чаддаг, ямар 
нэг зүйл тохиолдоход Бурханыг бүрэн дуулгавартай дагаж, үхэн үхтлээ 
Бурханыг дуулгавартай дагаж чаддаг хүмүүс юм. Чиний бодит амьдрал 
дахь хэрэгжүүлэлт болон илчлэл бол Бурханы гэрчлэл, хүний амьдран 
харуулдаг Бурханы гэрчлэл, мөн энэ нь Бурханы хайрыг үнэхээр эдлэх 

билээ; чи энэ түвшинд хүртэл туршлагажсан үедээ үр дүнд хүрэх 
болно. Чи бодитоор амьдран харуулдаг бөгөөд чиний үйлдэл бүрийг 
бусад хүн гайхан биширдэг. Чиний хувцаслалт, гадаад дүр төрх 
бусдаас ялгарах юмгүй ч чи хамгийн их сүсэг бишрэлтэй амьдралыг 
амьдран харуулдгийн дээр Бурханы үгийг дамжуулахад Тэр чамайг 
залж чиглүүлж, гэгээрүүлдэг. Чи өөрийн үгээр Бурханы хүслийг ярьж, 
бодит байдлыг дамжуулж чадах ба сүнсээр үйлчлэх тухай их зүйлийг 
ойлгодог. Чи ний нуугүй ярьдаг, төлөв төвшин, шулуун шударга, 
зөрж сөргөлддөггүй, соёлтой боловсон, ямар нэг зүйл тохиолдоход 
Бурханы зохицуулалтыг дуулгавартай дагаж, гэрчлэлдээ бат зогсож 
чаддаг, юутай ч харьцаж байсан биеэ барьж, тайван байдаг. Ийм хүн 
Бурханы хайрыг үнэхээр харсан байдаг. Зарим хүн залуухан хэр нь 
ахимаг насны хүмүүс шиг үйлддэг; тэд төлөвшсөн, үнэнийг олж авсан, 
бусдын хүндлэлийг хүлээсэн байдаг, тэд бол гэрчлэлтэй хүмүүс бөгөөд 
Бурханы илрэл билээ. Өөрөөр хэлбэл, тэд тодорхой түвшинд хүртэл 
туршлагажсан үед Бурханы талаар мэдлэг ухаантай болж, гадаад 
зан чанар нь ч мөн тогтуун болно. Олон хүн үнэнийг хэрэгжүүлж, 
гэрчлэлдээ бат зогсдоггүй. Ийм хүмүүст Бурханыг гэх хайр, Түүнд 
хийх гэрчлэл байдаггүй бөгөөд тэд бол Бурханы хамгийн их жигшдэг 
хүмүүс билээ. Тэд цуглаан дээр Бурханы үгийг уншдаг боловч амьдран 
харуулдаг зүйл нь Сатан агаад энэ нь Бурханыг шившиглэж, гутааж, 
доромжилж байгаа хэрэг юм. Ийм хүмүүст Бурханы хайрын өчүүхэн 
ч шинж тэмдэг байдаггүй, Ариун Сүнсний ажил огт байдаггүй. 
Иймээс тэдний үг, үйлдэл Сатаныг төлөөлдөг. Хэрвээ зүрх сэтгэл чинь 
Бурханы өмнө үргэлж тайван амгалан байж, эргэн тойрныхоо хүмүүс, 
эд зүйлд болон эргэн тойронд чинь юу болж байгаад үргэлж анхаарал 
тавьдаг бол, мөн чи Бурханы ачаанд санаа тавьж, үргэлж Бурханыг 
хүндэлдэг зүрх сэтгэлтэй байдаг бол Бурхан чамайг дандаа дотроос 
чинь гэгээрүүлнэ. Чуулганд “хянагч” хүмүүс байдаг ба тэд эхлээд 
бусдын алдаа дутагдлыг ажиглаж, дараа нь хуулбарлаж, дуурайдаг. 
Тэд ялган салгах чадваргүй, нүглийг үзэн яддаггүй, Сатаны аливаа 
зүйлийг жигшин зэвүүцдэггүй. Тийм хүмүүс Сатаны зүйлсээр дүүрсэн 
байдаг бөгөөд эцэстээ Бурханд бүрэн хаягдах болно. Зүрх сэтгэл чинь 
Бурханы өмнө үргэлж хүндэтгэлтэй байж, үг, үйлдэл чинь боломжийн 

байх ёстой бөгөөд Бурханыг эсэргүүцэж, гонсойлгохыг хэзээ ч хүсэж 
болохгүй. Чамд хийсэн Бурханы ажил хий дэмий болохыг чи хэзээ ч 
хүсэх ёсгүй, чиний туулсан бүх бэрхшээл зовлон, чиний хэрэгжүүлсэн 
бүхэн талаар өнгөрөхийг зөвшөөрөх ёсгүй. Чи цаашдын замдаа илүү 
шаргуу ажиллаж, Бурханыг илүү их хайрлахад бэлэн байх ёстой. 
Үзэгдлийг сууриа болгосон хүмүүс ийм байдаг. Өсөж дэвшихийг эрж 
хайдаг хүмүүс ийм байдаг.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Хэрвээ хүмүүс Бурханы зан чанарын талаар үнэхээр ойлгодог, 
Түүний ариун, зөвт байдлыг үнэн сэтгэлээсээ магтаж чаддаг бол тэд 
Түүнийг үнэхээр мэддэг, мөн үнэнийг эзэмшдэг гэсэн үг; тэр үед л тэд 
гэрэлд амьдардаг. Дэлхий ертөнц болон амьдралын талаарх хүний үзэл 
бодол өөрчлөгдмөгц л хүн үндсээрээ өөрчлөгддөг. Хүн амьдралын 
зорилготой байж, үнэний дагуу биеэ авч явах үед, Бурханд туйлын 
захирагдаж, Түүний үгээр амьдрах үед, сэтгэлийнх нь гүнд амар 
тайван, гэрэлтэй санагдах үед, зүрх сэтгэл нь харанхуйгаас ангид байх 
үед, Бурханы өмнө бүрэн эрх чөлөөтэй, хязгаарлагдалгүй амьдрах үед, 
зөвхөн тэр үед л хүн жинхэнэ хүний амьдралаар амьдардаг ба тэр үед 
л хүн үнэнийг эзэмшдэг хүн болдог. Үүнээс гадна, чиний эзэмшилд 
байдаг бүх үнэн Бурханы үгээс, Бурханаас Өөрөөс нь ирсэн. Бүхий л 
орчлон ертөнц болон бүх зүйлийн Захирагч—Дээдийн Дээд Бурхан 
чамайг жинхэнэ хүний амьдралаар амьдарч буй жинхэнэ хүн хэмээн 
сайшаадаг. Бурханы сайшаалаас илүү утга учиртай юу байх билээ? 
Үнэнийг эзэмших гэдэг нь энэ юм.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

101. Хүн хэв чанартай эсэхийг таних зарчмууд
(1) Хүн Бурханы үгийг хэр ойлгож чаддагийг, өөрсдийн байр байдал, 

бодит асуудлыг нэгтгэснээр үнэнийг ухаарч, улмаар хэрэгжүүлэлтийн 
зарчмыг олж чаддаг эсэхийг анзаар;

(2) Хүний өөрийнх нь талаарх мэдлэг бодитой, жинхэнэ, тодорхой 
эсэхийг анзаар. Хэв чанар муутай хүмүүс хоосон сургаалын талаар л 
ярих бөгөөд бодит байдалд орж чаддаггүй;

(3) Хүн ажиллахдаа хэр чадварлаг эсэхийг хар. Хэв чанар сайтай 
хүмүүс үнэнд үндэслэсэн хэрэгжүүлэлтийн үнэн зөв зарчмуудыг 
ухаарч, бүх төрлийн асуудлыг шийдвэрлэж чадна;

(4) Хүн ялган танихдаа хэр чадварлаг эсэхийг, үнэн-зарчимд 
үндэслэн бүх төрлийн хүнийг ялган таньж чадах эсэхийг, төрөл 
бүрийн үйл явдал, нийгмийн хөгжил хөдөлгөөний голыг нь олж харж 
чадах эсэхийг анзаар.

Холбогдох Бурханы үг:

Хүмүүсийн хэв чанарыг бид хэрхэн хэмжих вэ? Хамгийн үнэн 
зөв арга зам бол үнэнийг ойлгодог түвшинд нь үндэслэн хэв чанарыг 
нь хэмжих явдал юм. Зарим хүн зарим мэргэшлийг маш хурдан сурч 
чаддаг ч үнэнийг сонсох үедээ будилж, үүргэлдэг, энэ нь тэднийг 
төөрөгдүүлж, сонссон нэг ч зүйл нь толгойд нь ордоггүй, сонсож 
байгаа зүйлээ ч ойлгодоггүй. Энэ бол дорд хэв чанар билээ. Зарим 
хүнд дорд хэв чанартайг нь хэлэхэд тэд санал нийлдэггүй. Тэд өндөр 
боловсролтой, мэдлэгтэй байх нь сайн хэв чанартай гэсэн үг гэж 
боддог. Сайн боловсрол дээд хэв чанарыг харуулдаг уу? Үгүй. Бурханы 
үг болон үнэнийг ойлгодог түвшинд нь үндэслэн хүмүүсийн хэв 
чанарыг хэмждэг. Үүнийг хийх хамгийн стандарт, хамгийн зөв арга 
зам бол энэ. Өөр бусад арга барилаар хүний хэв чанарыг хэмжих гэж 
оролдоод ямар ч нэмэргүй. Зарим хүн уран үгтэй, гүйлгээ ухаантай 
байдаг бөгөөд бусдын эвийг олохдоо тун гаргууд байдаг ч Бурханы 
үгийг уншиж, номлол сонсохоороо юу ч ойлгодоггүй. Өөрсдийнхөө 
туршлага, гэрчлэлийг ярих үедээ тэд ердөө өнгөц мэдлэгтэй гэдгээ 
илчилдэг бөгөөд ямар ч сүнслэг ойлголтгүй гэдгийг нь бүгд мэдэрч 
чадна. Тэд бол сайн хэв чанартай хүмүүс биш юм. Тиймээс ийм 
хүмүүс Бурханы гэрийн зарим нэг гадаад асуудлыг зохицуулахад 
тохиромжтой байх уу? Бурханы гэрийн зүйлсийг зохицуулах, өөрөөр 
хэлбэл, өөрийн үүргийг гүйцэтгэх: Өөрийн үүргийг гүйцэтгэх нь үнэн, 
Бурханы гэрийн ашиг сонирхол, биеэ авч явах зарчим, төрөл бүрийн 

хүмүүст хандах арга зам, арга барилыг хамардаг бөгөөд эдгээр асуудал 
нь бүгд тухайн хүний үүргийн гүйцэтгэл үр дүнтэй, хангалттай 
байгаа эсэхтэй холбоотой байдаг. Үүргээ гүйцэтгэхдээ холбоотой 
эдгээр асуудал нь үнэнийг агуулдаг уу? Үнэнийг агуулдаг байсан ч 
чи үнэнийг ойлгодоггүй, ялихгүй заль мэх, явуулгадаа түшиглэдэг 
бол энэхүү үүргийг зохих ёсоор гүйцэтгэж чадах уу? Чи үүнийг 
Бурханы хүслийн дагуу хийж чадах уу? Үгүй. Хүн зарим зүйлийг 
зохих ёсоор хийдэг ч гэлээ, хийж байгаа зүйл нь үнэнтэй хамааралгүй, 
цэвэр гадаад талын зүйл байдаг учраас л тэгдэг. Хэрэв тэднээс яваад, 
ямар нэг зүйлийг зарчмын дагуу гүйцэтгэхийг шаардвал гэнэтийн 
нөхцөл байдал тохиолдоход тэд юу хийхээ мэдэхгүй; туршлагадаа 
үндэслэн үүнийг өөрөө зохицуулж чадах ёстой гэж тэд боддог хэдий 
ч үүгээрээ үймээн, саад бартаа учруулж, аливааг баллаж орхидог. Энд 
ямар нэг зүйл буруу байгаа хэрэг бус уу? Үүний шалтгаан нь юу вэ? 
Учир нь, тэдний ойлголт цэвэр биш, тэд үнэнийг ойлгодоггүй бөгөөд 
зарчмуудыг ухаараагүй байдаг. Үнэн юм уу зарчимтай хамаатай аливаа 
зүйлтэй тулгарах үедээ тэд юу хийхээ мэддэггүй; хүний санаа бодол 
тэдэнд төрж, эцэстээ Бурханы гэрийн ажил болон ашиг сонирхолд 
хор хохирол учруулан, нэр төрөө алдаж дуусдаг. Хүний туршлага, 
арга барил нэмэртэй юу? (Үгүй.) Тэгвэл тэдэнд бардамнаад байх юм 
юу байна вэ? Мэдлэггүй, сүнслэг ойлголтгүй, үнэнийг ойлгох хэв 
чанараар дутмаг тэр хүмүүс бас л ийнхүү сайрхана: “Энэ асуудалтай 
холбоотой үнэнийг би ойлгодоггүй гэдэг бол худлаа; би гүн гүнзгий 
ойлгодог. Би зүгээр л үйлдэл хийхээсээ өмнө асуудлыг нэг их бодож 
үздэггүй юм. Хэрэв би илүү их хүчин чармайлт гаргаж, нарийн 
тунгааж бодсон бол сайн хийх байсан. Урьд нь сүсэггүй ертөнцөд 
иймэрхүү асуудлыг зохицуулахдаа би эдгээр арга барилыг ашигладаг 
байсан. Харин Бурханы гэр тэдгээрийг ашиглахыг минь хориглосон 
болохоор би юу хийхээ мэдэхгүй ийм маягаар хийсэн юм. Тиймээс 
цөөн хэдэн алдаа гаргасан минь хэвийн зүйл.” Ийм хүмүүс өөрсдийгөө 
мэддэг үү? (Үгүй.) Тэд яагаад өөрсдийгөө мэддэггүй юм бэ? Энэ 
нь үнэнтэй ямар нэг холбоотой юу? Энэ мэдлэггүй байдал нь Эзэн 
Есүсийг эсэргүүцсэнийхээ дараа Паулын гаргасан хариу үйлдэлтэй 
төстэй биш үү? Энэ хүмүүс өөрсдийгөө мэддэггүй, асуудлаас үнэнийг 

эрж хайхын оронд асуудлыг залруулж, нуун далдлах арга бодож 
олохоор хичээдэг. Тэд өөрсдийгөө зүгээр л нэг алдаа, зан авирын 
доголдол, гажуудал төдийхнийг гаргасан бөгөөд энэ нь үнэнтэй ямар 
ч хамаагүй, үнэнийг ойлгодоггүйгээс болж үүсээгүй гэж боддог. Дорд 
хэв чанартай байхын жишээ энэ юм. Иймэрхүү хүмүүст ямар нэг зүйл 
тохиолдох үед тэд буруутгах гадаад үзэгдэл олж, эсвэл өөрсдийн зан 
авиртай хамаатуулж, зүгээр л алдаа гаргаснаас цаашгүй хэмээн боддог. 
Тэд үнэнийг эрж хайж, өөрсдийгөө мэдэж авах ёстой гэдгээ ямар ч 
үед ойлгодоггүй. Бурууг нь хэлж өгсөн ч, доторх зүйл нь илчлэгдлээ 
ч, тэдэнтэй нөхөрлөлөө ч гэсэн, тэд үнэний ямар зарчмыг зөрчсөнөө 
мөн л мэддэггүй, ямар үнэнийг хэрэгжүүлэх ёстойгоо ч мэддэггүй; тэд 
үнэхээр үнэнийг ойлгох чадваргүй. Дорд хэв чанартай байх гэдэг нь энэ 
юм. Чи үнэнийг хэчнээн тодорхой нөхөрлөсөн ч энэ нь үнэн гэдгийг 
тэд бас л ухаардаггүй, өөрсдийн шалтаг, шалтгааныг ашиглан үнэнийг 
нуун далдалж, үгүйсгэж, завхарсан зан чанартай гэдгээ үгүйсгэсээр 
л байдаг. Өөрөөр хэлбэл, хэчнээн олон алдаа гаргаж, хэчнээн их 
завхарсан зан чанараа илчилж, эсвэл эдгээр завхарсан зан чанартай 
холбоотой хэчнээн байр байдал харуулсан ч бай, энэ бол өөрсдийнх 
нь завхарсан зан чанар гэдгийг тэд ухаардаггүй, ямар мөн чанартайгаа 
ухаардаггүй, энэ асуудлыг хэрхэн ойлгох ёстой, үнэнийг хэрхэн эрж 
хайх ёстой, үнэний аль талыг олж авах ёстойгоо ч ухаардаггүй. Тэд 
алийг нь ч мэддэггүй, сүнс нь хөшүүн байдаг бөгөөд эдгээр зүйлийн 
талаар өчүүхэн ч эрүүл ухаан байдаггүй. Энэ бол дорд хэв чанар юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Сайн хэв чанартай хүмүүсээс юу харагддаг вэ? Хэр удаан Бурханд 
итгэснээс үл хамааран номлол сонсох үедээ тэд өнөөдөр сонсож буй 
энэ номлол болон Библи дээр бичигдсэн зүйл хоорондын ялгааг буюу 
энэ номлол илүү гүн гүнзгий, илүү дэлгэрэнгүй гэдгийг ялган таньж 
чаддаг бөгөөд дараа нь үүнийг бодит амьдрал дээрээ хэрэгжүүлж 
эхэлдэг. Жишээлбэл, Бурхан үнэнч шударга бай гэж хэлдэг. Эхэндээ 
тэд энэ дүрэм журмыг дагаж, зүрх сэтгэлдээ байгаа бүхнийг хэлэхээс 
цаашгүй байдаг. Гэхдээ яваандаа номлол сонсохын хэрээр тэд бодит 

туршлагуудаасаа тасралтгүй шүүн тунгаасаар эцэстээ үнэнч шударга 
байна гэдэг нь үнэний ямар тал болох, мөн үүний бодит байдал нь 
чухам юу болохыг, туулж, туршлагажсан зүйлээсээ ухаж ойлгодог. Тэд 
Бурханы хэлсэн үгс, номлол дээр хөндсөн үнэнийг өөрсдийн бодит 
амьдралд хэрэгжүүлж чаддаг бөгөөд эдгээрийг өөрсдийн бодит байдал 
болгож, эдгээр бодит туршлагыг ашиглан аажмаар улам гүнзгийрдэг. 
Өөрөөр хэлбэл, тэд өөрсдийн сонсдог Бурханы үг болон номлолуудад 
агуулагдаж буй үнэнийг ухаарч чаддаг бөгөөд энэхүү үнэн нь зүгээр 
нэг хоосон сургаал, тайлбар, онол биш, харин бодит амьдралд нь 
тулгардаг бэрхшээл, өөрсдийнх нь илчилдэг байр байдалтай холбоотой 
байдаг. Тэд эдгээр байр байдлыг шинжилж, Бурханы илчилсэн зүйлтэй 
харьцуулж чаддаг бөгөөд дараа нь Бурханы үгийн дагуу хэрэгжүүлдэг. 
Энэ бол сайн хэв чанар юм. Сайн хэв чанарын гол илрэл юу вэ? 
Номлол сонсох үедээ тэд хэлж байгаа зүйлийг ойлгож чаддаг, эдгээр 
үг болон өөрсдийнх нь бодит байр байдлын хоорондох холбоо, мөн 
өөрсдийнх нь дотор эдгээр үг ямар үүрэг гүйцэтгэж байгааг ойлгож 
чаддаг бөгөөд өөрсдийгөө эдгээр үгтэй харьцуулж чаддаг. Бас дээр нь, 
тэд бодит амьдралдаа хэрэгжүүлэлтийн зарчмыг ойлгож, өөрсдөд нь 
тулгардаг бэрхшээл, асуудал бүрд эдгээр зарчмыг хэрэгжүүлж чаддаг. 
Хэрсүү ухаантай байна гэдэг нь энэ юм. Ийм хэрсүү ухаантай хүмүүс 
л үнэхээр сайн хэв чанартай байдаг.

Дундаж хэв чанартай хүн завхарсан зан чанар илчлэх үедээ 
өөрсдийн бодит байдал, асуудлынхаа мөн чанарыг олж тогтоохын 
тулд хоосон сургаалыг л өнгөцхөн ашигладаг. Тэд дотоод мөн чанарыг 
ойлгодоггүй, тодорхой харж чаддаггүй бөгөөд мөн чанарын уг язгуур, 
үнэнд хамаатай талыг мэддэггүй. Ямар нэг зүйл тохиолдох үед засалт 
харьцалт туулж, задлан шинжилж, дүн шинжилгээ хийх нь тэдэнд гүн 
сэтгэгдэл үлдээж, асуудлын талаар жаахан мэдлэгтэй болдог. Гэвч өөр 
байдал, орчин нөхцөлд тэд дахиад л арга мухардаж, яахаа мэддэггүй 
бөгөөд зарчмыг олж чаддаггүй. Дунд зэргийн хэв чанартай байх гэж 
үүнийг хэлдэг. Сайн хэв чанартай хүмүүсийн талаар ярихад, тэдний 
хэв чанар ямар байдлаар сайн байдаг вэ? Ямар нэг зүйл тохиолдох 
үед тэд түр зуур арга мухардаж болох ч номлол сонсож, Бурханы 
үгээс эрж хайж, өөрсдийгөө Бурханы үгтэй харьцуулснаар юу хийх вэ 

гэдгээ мэдэж чаддаг, мөн үүнтэй төстэй асуудалтай тулгарах үед яахаа 
мэддэг. Яагаад тэр вэ? Яагаад гэвэл, тэд зарчмыг олсон бөгөөд үнэний 
энэ талыг ойлгодог. Үнэнийг ойлгосныхоо дараа тэд үүнд дурдагдсан 
хүний байдал, тэр хүн юуг илчилдэг, түүний завхарсан зан чанар болон 
холбогдох бүх зүйл, амьдралынх нь нөхцөл байдал гэх мэтийг мэддэг. 
Тэд тийм зүйл хийх зарчмыг тодорхой мэдэж, ирээдүйд үүнтэй төстэй 
зүйлтэй тулгарах үедээ үнэн-зарчмын дагуу хэрхэн хэрэгжүүлэхээ 
мэддэг. Үнэнийг жинхэнээсээ ойлгох гэдэг нь энэ юм. Иймээс зарим 
хүн үнэнийг ойлгож чаддаг учраас, үнэнийг ойлгох хэв чанартай 
учраас багийн удирдагч юм уу чуулганы удирдагч болж чаддаг. Харин 
өөр зарим нь зөвхөн хоосон сургаалын түвшинд л ойлгож чаддаг тул 
багийн удирдагч байж чадахгүй. Яагаад гэвэл, тэд зарчмыг ухаарч, 
эсвэл эцсийн шалгалтыг хийж чаддаггүй. Багийн удирдагчаар ажилла 
гэж хүнээс хүсэх нь эцсийн шалгалт хий гэж хүсэж байгаа хэрэг юм. 
Юуг ашиглан эцсийн шалгалт хийх вэ? Хоосон сургаал, уриа лоозон, 
мэдлэг, үзэл бол биш. Энэ нь үнэн-зарчмыг ашиглан эцсийн шалгалт 
хий гэж тэднээс хүсэж байгаа хэрэг. Энэ бол Бурханы гэрт аливааг 
хийдэг хамгийн үндсэн, хамгийн өндөр дээд зарчим юм. Хэрэв чи 
дундаж юм уу тааруухан хэв чанартай, үнэнийг ойлгож чаддаггүй бол 
эцсийн шалгалт хийж яаж чадах юм бэ? Энэ хариуцлагыг үүрч яаж 
чадах юм бэ? Чи энэ ажил, энэ үүрэгт бэлэн биш байдаг. Зарим хүн 
багийн удирдагчаар сонгогдсон ч үнэнийг ойлгодоггүй тул тэр ажилд 
бэлэн биш, жинхэнэ багийн удирдагч биш байдаг бөгөөд эцсийн 
шалгалтыг хийж чаддаггүй. Зарим хүн багийн удирдагчаар сонгогдох 
үедээ энэ үүргийн ачааг үүрч чаддаг бол бусад нь чаддаггүй. Зарим нь 
чаддаггүйн шалтгаан юу вэ? Цөөнхийнх нь хувьд, энэ нь хүн чанар 
муутайгаас үүддэг. Гэхдээ дийлэнх хүний хувьд шалтгаан нь тэдний 
муу хэв чанар байдаг. Энэ чиглэлийн үүрэгт тэд бэлэн биш байдгийн 
учир шалтгаан энэ юм. Үнэний нэг талыг ойлгох ч бай, мэргэжил сурах 
ч бай хамаагүй, сайн хэв чанартай хүмүүс дотоод зарчмыг нь ойлгож, 
аливаа зүйлийн уг үндсэнд хүрч, бодит байдал, мөн чанарыг нь ялган 
таньж чаддаг учраас хийдэг бүхэндээ, оролцдог ажил болгондоо зөв 
шүүлт хийж, зөв стандарт болон зарчмыг тогтоодог. Сайн хэв чанар 
гэдэг нь энэ юм. Сайн хэв чанартай хүмүүс Бурханы гэрийн янз 

бүрийн ажил дээр эцсийн хяналтыг тавьж чаддаг. Жирийн юм уу дорд 
хэв чанартай хүмүүс ийм ажил хийх чадваргүй. Энэ нь Бурханы гэр 
зарим хүнийг илүүд үзэж, эсвэл тодорхой хэсэг хүмүүсийг дорд үзэж 
байгаа хэрэг яавч биш—ердөө л хэв чанараасаа үүдэн олон хүн энэ 
ажлыг хийх чадваргүй байдаг юм. Эцсийн хяналтыг тавьж чаддаггүйн 
үндсэн шалтгаан нь тэд үнэнийг ойлгодоггүйд оршино. Үнэнийг 
ойлгодоггүйн шалтгаан нь тэдний хэв чанар дэндүү энгийн, эсвэл бүр 
дорд байдаг; үнэн тэднээс хол байдаг бөгөөд үнэнийг сонсох үедээ тэд 
ойлгож чаддаггүй. Зарим хүн анхааралтай сонсдоггүй учраас, эсвэл 
залуу бөгөөд Бурханд итгэх итгэл нь хараахан батжаагүй, тиймээс 
сонирхлыг нь тийм ч их татдаггүй учраас үнэнийг ойлгодоггүй байж 
мэднэ. Гэхдээ эдгээр нь гол шалтгаан биш; гол шалтгаан нь тэдний хэв 
чанар ажил үүрэгт тэнцдэггүй. Хэв чанар муутай хүмүүсийн хувьд, 
үүрэг нь юу байх, эсвэл хэчнээн удаан ажил хийсэн нь хамаагүй, 
чи тэдэнд яаж ч хичээж заасан бай, эсвэл тэд хэчнээн олон номлол 
сонссон бай, үүнийг ухаарахгүй хэвээр байж, ажлаа сунжруулж, бүх 
зүйлийг замбараагүйтүүлдэг ба юунд ч хүрдэггүй.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Хүний хэв чанар сайн муу эсэхийг хэмжихдээ өдөр тутмын 
амьдралдаа бүх зүйлд хандаж байгаа хандлагыг нь, эсвэл аливаа зүйл 
тэдэнд тохиолдох үед Бурханы хүсэл, хандлага, дагах ёстой зарчмууд, 
эзлэх ёстой байр суурь, гаргах ёстой хандлагаа ухаарч чадаж байна 
уу гэдгийг хар. Хэрэв энэ бүх зүйлийг ойлгож чадаж байвал чи хэв 
чанартай юм байна. Хэрэв чиний ойлгосон зүйл чамд зориулж бодит 
амьдрал дээр чинь Бурханы зохицуулсан тэр бүх зүйлтэй ямар ч 
хамаагүй байвал чамд хэв чанар байхгүй, эсвэл чи дорд хэв чанартай. 
Петр, Иов хоёрын биеийн жинхэнэ хэмжээ хэрхэн бий болж, тэд 
Бурханд итгэх итгэлээсээ олж авсан зүйлээ эцэст нь хэрхэн олж авч, 
хураасан зүйлээ хэрхэн хураасан бэ? Тэд та нарын өнөөдөр эдэлдэг 
зүйлийг эдлээгүй; та нарыг хэн нэгэн үргэлж хангаж, дэмжиж, тусалж 
байдаг, хэн нэгэн үргэлж та нарт эцсийн хяналт тавьдаг. Ойлгосон 
үнэнийхээ ихэнхийг нь тэд, ухаарч, туршлагажиж, аажмаар бодож олж, 

өдөр тутмын амьдралдаа туулсан зүйлээсээ олж авсан юм. Дээд хэв 
чанартай байх гэдэг нь энэ юм. Хүмүүс ийм хэв чанарыг эзэмшээгүй, 
үнэн болон авралд хандах ийм хандлагагүй байх үедээ үнэнийг олж 
авах чадваргүй байдаг.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Жирийн хэв чанартай хүмүүсээс юу харагддаг вэ? Номлолыг 
нэг удаа сонсох нь тэдэнд ямар ч сэтгэгдэл үлдээдэггүй. Аливаа 
зүйл тохиолдох үед тэд хэрхэн зохицуулахаа, эсвэл юу хийхээ мөн 
л мэддэггүй. Тэд хоосон сургаал ярьж, дүрэм журамтай зууралдаж 
л чадна. Номлолыг хоёр удаа сонсох нь харин тэдэнд зарим нэг 
сэтгэгдэл төрүүлдэг ч аливаа зүйл тохиолдох үед тэд бас л юу 
хийхээ мэдэлгүй, дүрэм журамтай зууралдсаар, цөөн хэдэн бичиг 
үсэг ярьдаг ба сургаал ашиглан хүмүүст сургамжилж, ажлаа хийдэг. 
Олон жилийн турш номлол сонссоныхоо дараа тэд өөрсдийгөө улам 
их сургаалаар зэвсэглэдэг. Өмнө нь тэд сургаалд үндэслэн бага зэрэг 
туршлага, мэдлэгийн талаар хоёр, гурван минут яриад л хэлэх юмгүй 
болдог байсан. Он жил өнгөрөхийн хэрээр тэд хорь, гучин минут 
ярьж чаддаг боловч үнэн гэж юу болохыг, эсвэл бодит байдал гэж юу 
болохыг мэдэхгүй хэвээр л байдаг. Тэд ярьж байгаа сургаалаа үнэн гэж 
боддог. Бодит байдал юм уу туршлага, мэдлэг, үнэний бодит байдалтай 
холбоотой замын талаар бусдын хэлж буй юуг ч тэд сонсдоггүй бөгөөд 
үнэн, сургаал хоёрыг ав адилхан гэж боддог. Өөрөөр хэлбэл, хэчнээн 
олон номлол сонссон нь хамаагүй, тэд эдгээр номлол дотроос зан 
чанарын өөрчлөлт, эсвэл өөрсдийн уг чанар, мөн чанартай холбоотой 
үнэний тухай юуг ч ухаарч ойлгодоггүй. Тэгээд бодит амьдралдаа тэд 
дүрэм журам, зан үйлтэй зууралдаж, цуглаанд тууштай явж, хүмүүст 
хоосон сургаал ярьж, үүргээ гүйцэтгэхдээ тодорхой хэмжээгээр 
шаргуу хөдөлмөрлөдгөөс биш, зан чанарын өөрчлөлт, амийн оролт 
болон завхарсан зан чанараа таньж мэдэхтэй холбоотой үнэн рүү 
ерөнхийдөө ордоггүй, гүнзгий судалдаг ч үгүй. Ердийн хэв чанартай 
байхын нэг жишээ энэ юм. Жирийн хэв чанартай хүмүүс үүнээс 
хэтэрч чадахгүй. Зарим хүн Бурханд хорь, гучин жилийн турш 

итгэж байгаа мөртөө сургаал ярьсаар л байдаг. Дундаж хэв чанартай 
байх гэдэг нь энэ юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Дорд хэв чанартай хүмүүсээс юу харагддаг вэ? Олон жилийн 
турш номлол сонссоныхоо дараа тэдэнд бүгд л адилхан, өнөөх л 
хуучин зүйлс мэт санагддаг. Тэд сургаалын уялдаа холбоог ч сонсож 
чаддаггүй, үнэний тухайд бол хэлэхийн ч хэрэггүй. Номлол сонсож 
байхдаа хэчнээн их хичээсэн ч бай, хэчнээн олон жил номлол сонссон 
ч бай, тэд сонсож байгаа зүйлээ ойлгохгүй хэвээр байдаг; тэд үнэн гэж 
юу болох, өөрсдийгөө танин мэдэх гэдэг нь ямар утгатай болохыг ухан 
ойлгож чаддаггүй. Шинэ агуулга, гүн гүнзгий агуулга сонсож байна 
уу, эсвэл Ариун Сүнсний шинэ үг, ажлыг сонсож байна уу хамаагүй, 
тэдэнд зөвхөн энгийн зүйл л сонсогддог. Тэд бас энгийн зүйлийг л 
санадаг, тэрнээс илүүг санаж чаддаггүй. Тэгээд хэв чанар нь тийм 
учраас тэд маш олон зүйлийг ойлгож чаддаггүй, тэгвэл тэд яаж үнэн-
бодит байдалд хүрч чадах юм бэ? Ийм учраас тэд, “Эхийнхээ хэвлийд 
байхаасаа л би Эзэнд итгэсэн, олон жилийн өмнө баптисм хүртэж, 
цэвэрлэгдсэн” гэж шашны хүмүүсийн хэлдгийг үргэлж давтан хэлдэг. 
Бурханы шинэ ажлыг хүлээн зөвшөөрөөд цөөн хэдэн жил болж байгаа 
хүмүүсийн одоо ч хэлдэг зүйл энэ. Тэд хэв чанар муутай бус уу? Бусад 
нь: “Та нар намайг өөрийгөө мэддэггүй гэдэг, харин та нар л өөрсдийгөө 
мэддэггүй. Би аль эртнээс ариун байсан” гэдэг. Ийм үг хэлдэг хүмүүс 
бол хамгийн дорд хэв чанартай хүмүүс гэдгийг хэлэхийн ч хэрэггүй. 
Ийм хүмүүст чи ямар номлол номлож чадах билээ? Тэд хэчнээн 
олон номлол сонслоо ч үнэн гэж юу болохыг, үнэнийг хэрэгжүүлнэ 
гэж юу болохыг ойлгохгүй байсаар байдаг, тэд эдгээр зүйлийг ухан 
ойлгож чаддаггүй, энэ нь тэдний хэрээс хэтэрсэн байдаг. Аливаа зүйл 
тохиолдох үед тэд ердөө л өнөөх цөөн дүрмээ ягштал дагаж, залбирч, 
Бурханыг эрж хайж, Бурханд найдаж, Бурханыг голохгүй байж, 
үл итгэгчидтэй орооцолдолгүй, шашны бус ертөнцөөс өөрсдийгөө 
тусгаарладаг. Үндсэндээ тэд шашны итгэлийн эдгээр тогтсон дүрмээс 
цааш хэтэрдэггүй. Тэд Буханы үг болон ажлыг хэчнээн их сонслоо 

ч, үнэний тухай хэчнээн олон номлол сонслоо ч хүлээн авдаггүй. 
Бурханы ажлын энэ үе шатанд хүнээс юу шаарддагийг тэднээс асуувал 
тэд хэлж чадахгүй, зарим нэг энгийн сургаал л ярьж чадна. Энэ нь, 
хэв чанараар дэндүү дутмаг гэдгийг нь харуулдаг; тэд Бурханы үгийг 
ойлгож чаддаггүй.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Том, жижиг ямар ч асуудалтай тулгарсан, хэвийн ухаантай хүн 
хамгийн түрүүнд энэ асуудлыг эргэцүүлэн бодож, шүүн тунгаана. 
Ийнхүү шүүн тунгаахад хандлагаас гадна чухам юу хийх, энэ 
асуудалд хэрхэн хандаж, зохицуулах тодорхой төлөвлөгөө багтдаг. 
Ийм төлөвлөгөө нь хэвийн хүмүүсийн ухаанаар хийгдэх учиртай зүйл 
юм; ийм төлөвлөгөө гаргаж чадах хүмүүсийг хэвийн оюун ухаантай 
гэж үзэж болно. Хэрвээ хүн—том ч бай, жижиг ч бай—нэг асуудалтай 
тулгарахад толгойд нь тодорхой зүйл орж ирэхгүй, оюун ухаан нь 
тодорхой төлөвлөгөө гаргах чадваргүй, онол дээр суурилсан зарим нэг 
энгийн урианаас өөр юу ч байхгүй бөгөөд энэхүү асуудлыг зохицуулах 
хандлага, төлөвлөгөөний оронд ердөө л уриа лоозон ашигладаг бол 
тийм хүмүүст бодож, эргэцүүлэх чадвар байх уу? (Байхгүй.) Бодох 
чадваргүй хүмүүс бол хэв чанар муутай хүмүүс юм… Хэвийн хүн 
чанарын оюун ухаан байдаггүй нь хэрхэн илэрдэг вэ? Хүн асуудалтай 
тулгарахдаа—ийм асуудал гарна гэж бодоогүй юм уу, өмнө нь мэдсэн 
байсан ч—энэ талаар бодож, эсвэл шүүн тунгааж чадахгүй учраас уг 
асуудлыг зохицуулах төлөвлөгөө ч юм уу, шийдвэрлэх чадвар угаасаа 
байхгүй. Энэ бол мэдээж. Байдлаас нь харваас, иймэрхүү хүн зөв зүйл 
хэлж, зөв уриа давтаж, зөв сургаал номлож, хүмүүсийн сэтгэлийг 
өргөж чаддаг. Тэд хүмүүсийг удирдах чадвартай юм шиг байдаг 
боловч тодорхой нэг үйлдэл хийх ёстой болоход асуудал шийдвэрлэх 
ур чадваргүй, эв дүйгүй, гоомой, ямар ч асуудлын талаар бодох 
чадваргүй, уриа давтаж, сургаал номлож л чадна. Ийм асуудал удвал 
үр дагаврыг нь, эсвэл нөхцөл байдлын хэр ноцтойг ийм хүмүүс үнэлэх 
чадваргүй, ямар нэгэн зүйл яг яагаад тохиолддогийг ч шүүн үзэж 
чаддаггүй. Тэд аливааг цэгцлэх чадваргүй юм. Ийм хүмүүс хэв чанар 

муутай байдаг. Түүнчлэн хэрвээ ажлын зохицуулалт хүлээж авсныхаа 
дараа удирдагч, ажилчид зүгээр нэг гүйлгэж хараад, ердөө л үгэнд нь 
сүйд болон анхаарч, түүнийг тайлбарладаг, мөн ажлын зохицуулалтыг 
нөхөрлөхөөр холбогдох хүмүүсийг цуглуулж, бас доод хүмүүстээ 
дамжуулах боловч ажлын зохицуулалтын онцлог шаардлага, зарчим, 
анхаарах зүйлс, тусгай нөхцөл байдал гэх мэтэд зориулсан тодорхой 
удирдамж хэрхэн өгч, хэрхэн зохицуулах талаар огт мэдэхгүй 
хэвээр, энэ талаар ямар ч төлөвлөгөө, санаа байхгүй бол тэд асуудал 
шийдвэрлэх чадваргүй, хэв чанар муутай юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (10)”-аас эш татав

Та нар Паулыг хэв чанартай байсан гэх үү? Паулын хэв чанар ямар 
ангилалд хамаарах вэ? (Хэв чанар нь маш сайн байсан.) Та нар маш 
олон номлол сонссон атлаа одоо ч ялгааг нь хэлж чадахгүй байна. 
Паулын хэв чанар сайнд тооцогдох уу? (Үгүй, муу байсан.) Паулын 
хэв чанар яагаад муу байсан бэ? (Тэр өөрийгөө мэддэггүй байсан ба 
Бурханы үгийн талаар ядмаг ойлголттой байсан.) Учир нь тэр үнэнийг 
ойлгоогүй юм. Тухайн үед тэр ч бас Эзэн Есүсийн өгсөн номлолуудыг 
сонссон бөгөөд түүнийг ажиллаж байх үеэр тэнд мэдээж Ариун 
Сүнсний ажил байсан. Тэгвэл, тэр тийм олон ажил хийж, тэр бүх 
захидлыг бичиж, тэр бүх чуулганы дунд алхаж байхдаа яагаад үнэнийг 
огт ойлгоогүй байдаг билээ? Түүний ярьсан бүхэн хоосон сургаал 
байсан. Тэр бол дорд хэв чанартай нэгэн юм. Түүнчлэн, Паул Эзэн Есүс 
болон Түүний шавь нарыг хяхан хавчсан бөгөөд дараа нь Эзэн Есүс 
түүнд харагдаж, түүнийг цохьсон. Гэсэн ч тийм их ач холбогдолтой 
үйл явдлыг туулсныхаа дараа тэр үүнд ямар хандлага баримталж, 
үүнийг хэрхэн ойлгосон бэ? Тэрээр “Эзэн Есүс намайг цохилоо, би 
нүгэл үйлдсэн, тиймээс үүнийгээ цайруулахын тулд шаргуу ажиллах 
ёстой, тэгээд ач гавьяа минь муу үйлийг минь давах үед би шагнуулна” 
гэж бодсон юм. Тэр өөрийгөө мэдсэн үү? Мэдээгүй. Тэр Эзэн Есүсийг 
эсэргүүцэх эсэргүүцлээ хорлонтой, антихристийн уг чанараас минь 
болсон гэж хэлээгүй; өөрийнх нь тухай тийм мэдлэг түүнд байгаагүй. 
Мөн энэхүү үйл явдлыг захидалдаа тэр хэрхэн тэмдэглэсэн бэ? Энэ 

талаар ямар үзэл бодолтой байсан бэ? Тэрээр Бурхан өөрийг нь хурц 
гэрлээр дуудсан бөгөөд өөрийг нь асар их ашиглаж эхэлнэ гэж итгэсэн. 
Өөрийнхөө тухай өчүүхэн ч мэдэлгүйгээр Паул, энэ бол шагнуулж, 
титэм зүүнэ гэсэн хамгийн хүчирхэг нотолгоо, мөн түүнчлэн шагнал, 
титэм олж авахдаа ашиглаж болох хамгийн том хөрөнгө гэж итгэсэн. 
Бас тэр сэтгэлийнх нь гүнд “өргөс” байгааг буюу Эзэн Есүсийн эсрэг 
урьдын эсэргүүцлээ мэдэрсэн юм. Үүнд тэр хэрхэн хандсан бэ? Энэ 
нь амьдралынх нь хамгийн том алдаануудын нэг бөгөөд тэнгэрт 
очиж, титэм зүүх боломжийг нь эрсдэлд оруулсан байсан мэт түүнд 
санагдсан. Зүрх сэтгэлдээ тэр үргэлж тавгүйтэж байв. “Энэ цадигаа 
алдсан алдаагаа би хэрхэн нөхөн төлөх вэ? Хэрхэн цайруулж, хэтийн 
ирээдүй, титэм зүүх боломжид минь нөлөөлөхөөргүй болгох вэ? 
Би Эзэний ажлыг илүү их хийж, илүү их төлөөс төлж, илүү олон 
захидал бичээд, ийш тийш гүйж, Сатантай тэмцэж, сайхан гэрчлэл 
хийхэд илүү их цаг зарцуулах ёстой.” Тэр үүнд ингэж хандсан юм. 
Тэр өчүүхэн ч гэмшээгүй, өөрийгөө бүр ч мэдээгүй; түүнд эдгээрийн 
аль нь ч байгаагүй. Паулын хэв чанар ийм байсан юм. Нэг талаас хүн 
чанар, эрэлхийлдэг зүйлээсээ, нөгөө талаас хэв чанараасаа болоод 
тэр эдгээрийг ухаарч чадаагүй, мөн “Энэ бол хүний уг чанар, хүний 
уг чанар хэтэрхий муу, хэтэрхий ёрын. Хүний уг чанар бол Сатан, 
антихристийн уг чанар бөгөөд хүн Бурханы золин авралыг хүлээн 
зөвшөөрөх ёстой; энэ бол хүнд Бурханы золин аврал хэрэгтэй 
байдгийн уг үндэс. Тиймээс Бурханы золин авралыг хүлээн авахын 
тулд хүн Бурханы өмнө хэрхэн очих ёстой вэ?” гэсэн ухаарал ч түүнд 
төрөөгүй. Тэр иймэрхүү зүйл хэзээ ч хэлээгүй. Эсэргүүцлийнхээ 
талаар ямар ч мэдлэггүй байсан бөгөөд зөвхөн үүнийгээ хэрхэн 
цайруулах вэ, хэрхэн гэм буруу биш болгох вэ, сайн үйлчлэлээр 
дамжуулан нүглээсээ чөлөөлөгдөж, гэмт үйлээ нөхөн төлөх ач гавьяаг 
хэрхэн хангалттай хураах вэ гэдэг талаар л бодож байсан. Тэрээр өөрт 
нь тохиолдсон зүйлээс үнэнийг юм уу Бурханы хүслийг огт ойлгоогүй, 
энэ нь хамгийн дорд хэв чанартай хүн юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Петр гэгч энэ хүн гойд сайн хэв чанартай хүн байсан, гэхдээ түүний 
нөхцөл байдал Паулынхаас өөр байлаа. Түүний эцэг, эх Намайг хавчдаг, 
Сатанд эзэмдүүлсэн чөтгөрүүдэд харьяалагддаг байсан, энэ шалтгааны 
улмаас тэд Петрт замыг дамжуулсан гэж хэлж болохгүй юм. Цэцэн 
цэлмэг, төрөлхийн оюун билэгтэй Петрийг эцэг эх нь бага балчраас нь 
хайрладаг байжээ; харин өсөж том болсныхоо дараа тэр тэдний дайсан 
болсон, учир нь тэр үргэлж Намайг мэдэхээр эрэлхийлдэг байсан ба 
энэ нь түүнийг эцэг эхийгээ орхиход хүргэсэн. Яагаад гэвэл, юуны 
өмнө тэнгэр, газар, бүх зүйл Төгс Хүчитийн гарт байдаг, бүх эерэг 
зүйл Бурханаас эхтэй ба Сатаны ямар ч боловсруулалтаар дамжилгүй 
Түүнээс шууд ирдэг гэдэгт тэр итгэдэг байсан юм. Товойлгогч болон 
үйлчлэх эцэг эхийнх нь сөрөг жишээ байснаар энэ нь түүнийг Миний 
хайр, энэрлийг илүү амархан таних боломжтой болгож, улмаар Намайг 
эрж хайх хүслийг нь улам бадраасан юм. Тэр зөвхөн Миний үгийг 
идэж, уухад их анхаараад зогсоогүй, Миний санаа зорилгыг ухаарахад 
бүр ч их анхаарал хандуулсан бөгөөд сүнсэндээ үргэлж гярхай, 
сүйхээтэй байхын тулд өөрийн бодолд байнга хашир, болгоомжтой 
байсан, иймд хийсэн бүхэндээ Миний тааллыг хүртэж чадсан юм. 
Жирийн амьдралдаа тэр бүтэлгүйтлийн занганд унахаас машид айж, 
хүчин чармайлтаа нэмэхэд өөртөө түлхэц өгөхийн тулд, урьд өмнө 
бүтэлгүйтсэн хүмүүсээс сургамж авахад онцгой анхаарч байв. Мөн 
эрин үеүдийн туршид Бурханыг хайрлаж байсан бүх хүний итгэл 
болон хайрыг өөрийн болгоход сайтар анхаарчээ. Ийм байдлаар тэр 
өөрийнхөө өсөх үйл явцыг зөвхөн сөрөг талууд дээр төдийгүй, бүр 
ч чухал нь Миний өмнө Намайг хамгийн сайн мэдэх нэгэн хүн болж 
чадталаа эерэг талууд дээр хурдасгасан юм. Ийм ч учраас, тэрээр 
байгаа бүхнээ Миний гарт атгуулж, бүр идэх, өмсөх, унтахдаа ч юм 
уу ер нь хаана ч байхдаа өөрийнхөө эзэн байхаа больж, харин бүх зүйл 
дээр Намайг сэтгэл хангалуун байлгасны үндсэн дээр Миний өгөөмөр 
хишгийг эдэлсэн гэдгийг төсөөлөхөд хэцүү биш. Би түүнийг олон ч 
удаа шалгалтад оруулж, энэ нь мэдээж хэрэг түүнийг хагас үхлүүт 
болгож орхисон, гэвч энэ олон зуун шалгалтын дунд ч тэр Надад итгэх 
итгэлээ хэзээ ч алдаж, урам хугараагүй. Өөрийг нь хэдийн хаячихсан 
гэж Намайг хэлэхэд ч тэрээр зүрх алдаж, цөхрөлд автаагүй, харин 

Намайг бодитой байдлаар, урьдын хэрэгжүүлэлтийн зарчмын дагуу 
хайрласаар байлаа. Хэдий тэр Намайг хайрладаг байсан ч Би түүнийг 
магтахгүй, харин эцэст нь түүнийг Сатаны гарт хаяна гэж Би түүнд 
хэлсэн. Махан биед нь хүрээгүй, зөвхөн үг хэрэглэн явуулсан эдгээр 
шалгалтын дунд ч тэр Надад залбирсаар л байсан: “Өө, Бурхан минь! 
Тэнгэр газар хийгээд үй олон зүйлийн дунд Төгс Хүчит Таны гарт эс 
багтах хүн, бүтээл, эсвэл аливаа зүйл байна уу? Таныг надад өршөөл 
үзүүлэхийг хүсэх үед, зүрх сэтгэл минь Таны өршөөлд машид баясдаг; 
Та надад шүүлт хийхийг хүсэх үед, хэдий би үнэ цэнгүй байж мэдэх ч 
Таны үйл хэргийн гүн гүнзгий нууцыг улам их мэдэрдэг, учир нь Та 
эрх мэдэл, мэргэн ухаанаар дүүрэн билээ. Миний бие махбод хэдий 
зововч сүнсэндээ би тайтгардаг. Таны мэргэн ухаан, Таны үйл хэргийг 
би хэрхэн шагшин магтахгүй байх билээ? Таныг мэдэж авсныхаа дараа 
үхэх байсан ч би хэзээд бэлэн, дуртай байх болно. Өө, Төгс Хүчит 
Нэгэн минь! Та Өөрийгөө надад харуулахыг үнэхээр хүсэхгүй байгаа 
биш биз дээ? Таны шүүлтийг би үнэхээр хүлээн авах үнэ цэнгүй биш 
биз дээ? Таны харахыг хүсэхгүй байгаа зүйл надад байгаа юм болов 
уу?” Ийм төрлийн шалгалт дунд Петр хэдийгээр Миний санааг яг таг 
ухаарч чадаагүй боловч Надад ашиглагдах нь (зөвхөн Миний шүүлтийг 
хүлээн авч, ингэснээр хүмүүс Миний сүр жавхлан, уур хилэнг үзэх 
байсан ч бай) нэр төр, хувийн алдрын хэрэг гэж үзсэн нь илэрхий 
бөгөөд шалгалтад орсондоо ердөө гутраагүй юм. Миний өмнө үнэнч 
байсан тул, бас өөрийг нь Би ерөөсөн учраас тэрээр хэдэн мянган 
жилийн турш хүн төрөлхтөнд үлгэр жишээ, дуурайл болсон билээ. 
Энэ нь чухамдаа та нарын дагавал зохих үлгэр жишээ биш гэж үү?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“6-р бүлэг”-ээс эш татав

Хүмүүс бүгд өөр байдаг. Хэв чанар, үнэнд хандах хандлагад 
тэдний ялгаа оршдог. Үнэнийг хайрладаг, сайн хэв чанартай хүмүүс 
үнэн-бодит байдалд хурдан орж, амь олж авч чаддаг. Ердийн хэв 
чанартай хүмүүс муйхар, мэдрэмжгүй байдаг; үнэн рүү орохдоо 
удаан, амийн ахиц дэвшил нь ч удаан байдаг. Тааруухан хэв чанартай 

хүмүүс мэдлэггүй, зөрүүд, биеэ тоосон байгаад зогсохгүй хөшүүн, 
мулгуу байдал харваас царайн дээр нь илэрхий байдаг бөгөөд сүнс 
нь хөшүүн, үнэнийг ойлгохдоо удаан байдаг. Үнэнийг ойлгодоггүй, 
хоосон сургаал ярьж, уриа лоозон хашхирч, дүрэмтэй зууралдахаас 
өөрийг хийдэггүй тул ийм хүмүүс амьгүй байдаг. Хэрэв тэд үнэнийг 
ойлгохгүй бол үнэн-бодит байдалд орж чадахгүй. Үнэн-бодит байдалд 
орж чадахгүй хүмүүсийн дотор амь байдаг уу? (Үгүй.) Амьгүй хүмүүс 
аливаа зүйл тохиолдох үед харалган аашилж, хэзээ ч оновчтой юм 
хийдэггүй бөгөөд хөөрхийлөлтэй, арга мөхөс харагдаж, яах учраа 
үргэлж олдоггүй. Олон жилийн турш Би, өөрсдөд нь ямар нэг юм 
тохиолдох үед яахаа мэдэхгүй байна гэж хүмүүсийн хэлэхийг байнга 
сонсож ирлээ. Тийм олон номлол сонсчхоод яаж энэ хэвээрээ байж 
болох юм бэ? Тэднийг ганц харахад л үнэхээр яах учраа олохгүй байгаа 
нь харагддаг; тэд хөшүүн, мулгуу гэдэг нь нүүрэн дээр нь бичээтэй 
байдаг. Зарим хүн: “Би яахаараа хөшүүн гэж? Дэлхий ертөнцөд юу 
болж байгаа тухайд би нэлээд мэдрэмжтэй: программ, гар утас, 
цахилгаан бараа ашиглаж мэднэ, гэтэл та нар мэдэхгүй шүү дээ. Та 
нарын хэв чанар яахаараа ийм тааруухан байдаг байна аа?” гэдэг. 
Гэхдээ тэдний өчүүхэн жаахан овсгоо ердөө л нэг чадвар болохоос 
хэв чанарт тооцогддоггүй. Номлол сонсох юм уу үнэнтэй холбоотой 
юм өөрсдөд нь тохиолдох үед энэ хүмүүс илчлэгддэг: Сүнсэндээ тэд 
аймшигтай хөшүүн. Хэр хөшүүн бэ? Тэд олон жил Бурханд итгэсэн ч 
аврагдах эсэхээ одоо ч хэлж мэддэггүй, мөн өөрөө ямар хүн болохоо 
ч тодорхой мэддэггүй. Тэднээс хэв чанараа юу гэж бодож байгааг нь 
асуувал сайн хэв чанартай хүнийхээс арай доогуур боловч ердийн 
хэв чанартай хүнийхээс хавьгүй илүү гэцгээнэ. Тэдний хэв чанар 
ийм тааруухан байдаг. Энэ жаахан мунхаг биш байна уу? Үнэн юм 
уу зарчимд хамаатай л бол юу ч байлаа гэсэн хамаагүй, сонсож буй 
зүйлээсээ тэд юу ч ойлгодоггүй, тийм л тааруухан хэв чанартай байдаг.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Сайн, муу хэв чанар гэж юу болохыг ойлгож, өөрийнхөө хэв 
чанар, уг чанар-мөн чанарын талаар тодорхой мэддэг байх нь бүгд 

өөрийгөө мэдэхэд ашиг тустай. Хүмүүс хаана зогсож байгаагаа мэдэж 
байх үедээ арай бага алдаа гаргана. Хэр хэмжээгээ мэдэж байх үедээ 
биеэ тоохоо больж, зан авир нь илүү ухамсартай, зүй зохистой болно. 
Өөрийгөө мэдэхгүй байх нь ихээхэн асуудал үүсгэж болдог. Ердийн хэв 
чанартай боловч өөрсдийгөө хэв чанар сайтай гэж боддог зарим хүн 
бий. Тэд өөрсдийгөө удирдах авьяастай гэж боддог; дотроо удирдагч 
болж, баг ахлах юм сан гэж тэсэж ядаж байдаг боловч хэн ч тэднийг 
ер сонгодоггүй. Энэ нь тэднийг түгшээдэг бус уу? Хүмүүс иймэрхүү 
зүйлд түгшиж, сэтгэл тавгүйтэх үедээ үүргээ сайн биелүүлдэггүй 
бөгөөд ичгэвтэр байдалд оруулах мунхаг зүйл хийж, Бурханы 
жигшдэг, эрүүл ухаангүй юм хийх магадлалтай байдаг. Иймээс юун 
түрүүнд тэд өөрсдийгөө мэдсэнээр завхарсан зан чанарынхаа эдгээр 
үндсэн илрэлийг засах ёстой. Үүнд биеэ тоосон зантай, эрүүл ухаангүй 
байж, өөрсдийн хэв чанарыг үргэлж сайн гэж бодож, өөрсдийгөө 
бусад хүнээс дээр, бусдыг сургах ёстой гэх мэтээр бодох явдал багтдаг. 
Эдгээр асуудал шийдвэрлэгдсэн цагт чи үүргээ тууштайгаар сайн 
биелүүлж, зан авир чинь илүү зүй зохистой байх бөгөөд гадна талын 
түрэмгий, ихэрхүү, хямсгар байдал гэх зэрэг ааш авир, болон өөрийгөө 
онцгой гэж бодох бодол чамд төвөг удахгүй, мөн чи хавьгүй илүү 
төлөвшсөн байх болно. Ядаж л чи ариун хүмүүсийн эрхэм хүндтэй, 
шулуун шударга байдалтай байх бөгөөд тэр нь Бурханы өмнө очиж 
болох цорын ганц арга зам юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

102. Хүн сүнсэнд нэвтэрдэг эсэхийг таних зарчмууд
(1) Бурханы үгийг уншихдаа хүний ойлголт цэвэр байгаа эсэхийг, 

өөрсдийн завхарсан байр байдлыг нэгтгэж, Бурханы үгэнд илчлэгдсэн 
зүйлтэй харьцуулж чадах эсэхийг эхлээд хар;

(2) Хүн үнэнийг эрж хайж, үг хэл, үйл хэргээрээ үнэнийг 
хэрэгжүүлж чадах эсэхийг, эсвэл үзэл, төсөөллийнхөө дагуу үйлддэг 
үү, эсвэл дүрэм журмыг мөрддөг үү гэдгийг нь анзаар;

(3) Хүн төрөл бүрийн хүнийг ялган таньж чаддаг эсэхийг, хүн бүрд 

зарчмын дагуу ханддаг эсэхийг, номлол, нөхөрлөл тогтмол сонсохдоо 
үнэнийг ойлгож, хэрэгжүүлэлтийн замтай байж чаддаг эсэхийг анзаар;

(4) Өөрийгөө мэдэх мэдлэгийн талаарх хүний яриа бодитой 
эсэхийг, үнэхээр гэмшсэн эсэхийг, аливаа зүйлийн талаарх үзэл бодол, 
амьдралыг үзэх үзэл, үнэт зүйл нь үнэхээр өөрчлөгдсөн эсэхийг анзаар.

Холбогдох Бурханы үг:

Сүнслэг асуудлыг ойлгодог уу, үгүй юу гэдэг чинь үнэнийг 
ойлгоход чамд хэр хугацаа шаардагдахтай огт хамаагүй. Харин 
Бурханы үгийг ойлгож чадах эсэхтэй хамаатай юм. Хэрэв сонссоны 
дараа ойлгож байна гэж санагдавч асуудалтай тулгарах үедээ ойлгохгүй 
болж таарвал чи сүнслэг асуудлыг ойлгохгүй байна. Хэрэв хэн нэгэн 
Бурхан үгийг тухайн үедээ ойлгосон юм шиг санагддаг боловч бүрэн 
дүүрэн ойлгохгүй байгаад, харин хэсэг хугацаанд туулсны дараа энэ 
нь тодорхой болж, үнэний энэ талыг ойлгох юм бол тэр хүн сүнслэг 
ойлголттой байдаг. Энэ нь тэд хэчнээн олон үг, хэллэг ойлгодог вэ 
гэдэгтэй огт хамаагүй. Энэ нь хүмүүсийн хэв чанар, мөн алхдаг зам, 
эрэл хайгуултай холбоотой. Сайн хэв чанартай зарим нэг антихрист 
бий. Чамайг тэдэнд номлосны дараа тэд хэлсэн зүйлийг чинь давтаж, 
тэр ч бүү хэл үүнээс дүгнэлт хийх чадвартай байдаг бөгөөд улмаар 
хүмүүс тэдний ярихыг сонсоод чиний хийсэн номлолоос илүү 
тодорхой байна гэж боддог. Гэхдээ ямар нэг зүйл тохиолдох үед эдгээр 
антихристийн үйлдэл ойлгосон сургаалтай нь огт нийцдэггүй бөгөөд 
ойлгодог зүйлээ тэд хэрэглэж чаддаггүй. Тэдний хийдэг номлолоосоо 
үүдэн үнэний энэ талыг ойлгодог тул юу хийхээ мэдэж, зарчмыг ухаарч 
чаддаг байх ёстой мэт санагддаг. Гэхдээ ямар нэг зүйл тохиолдох үед 
тэд хадуурч, өөр онол баримтлах гээд байдаг нь үнэний энэ талыг тэд 
ойлгодоггүй, номлож буй зүйл нь тэдний хувьд ердөө л хоосон сургаал, 
нэг ёсны онол гэдгийг, мөн тэд үнэнийг ойлгодоггүй гэдгийг нотолдог. 
Хоосон сургаал номлохыг нь чи сонсвол маш сайн ойлголттой мэт 
санагддаг ч үнэн хэрэгтээ тэд ямар ч сүнслэг ойлголтгүй байдаг; тэд 
үнэнийг ойлгодоггүй, мөн үнэнийг эрэлхийлдэг ч үгүй. Эрж хайхыг 
хүсэхэд хэрхэн эрэлхийлэх зам тэдэнд байхгүй, тэд ойлгодоггүй. 
Жишээлбэл, бэрхшээлтэй тулгарах үедээ тэд сөрөг болдог бөгөөд 

чамайг тэдэнтэй нөхөрлөхөд “Надтай нөхөрлөх хэрэггүй, би бүгдийг 
ойлгож байгаа” гэж хэлдэг. Үнэн хэрэгтээ тэд ойлгодоггүй; хэрэв 
үнэхээр ойлгож байсан бол үнэнийг хэрэгжүүлээгүй байсан ч гэсэн 
ядахдаа л тийм сөрөг, утгагүй болохгүй байсан. Ийм утгагүй, хөгийн 
зүйл хэлэхийг нь сонссон даруйдаа чи тэднийг юу ч ойлгодоггүй 
болохыг мэддэг. Үзэлтэй нь нийцэхгүй зүйл тулгарахад Бурханы 
талаар гомдоллож, Бурханд учирлах гэж оролдож, буруугаар ойлгож, 
үзэл тараадаг хүмүүс байдаг; тэдний түгээж байгаа зүйлийг сонссон 
даруйд, тэдний юу хэлж байгааг, зүрх сэтгэлд нь юу байгааг харах 
үедээ чи тэднийг үнэний талаар ойлголтгүй болохыг мэддэг. Хүмүүс 
сүнслэг зүйлийг ямар хэмжээнд ойлгодог байхаас үл хамааран, гойд 
муу антихрист юм уу хүн чанаргүй, ямар ч мөс чанар, эрүүл ухаангүй 
хүмүүс л биш бол, тэд үнэнийг жаахан ч гэсэн ойлгодог хэвийн хүмүүс 
юм бол тэд Бурханаас бага зэрэг эмээх бөгөөд ямар нэг зүйл тохиолдох 
үед хэдий сул дорой, сөрөг байсан ч утгагүй, эндүү ташаа зүйлс 
түгээх нь юу л бол. Тэгвэл хэн нэгнийг сүнслэг асуудлыг ойлгодог 
эсэхийг ялган таних үед ихэнх хүн үнэнийг ойлгодоггүй болох нь ил 
болдог; ихэвчлэн тэд үг, хэллэгийг асуудалгүй номлодог—ялангуяа 
хүмүүс Бурханд удаан итгэх тусмаа сайн номлодог, өөрсдийгөө давуу 
талтай гэж улам бүр мэдэрдэг—үр дүнд нь тэд сүнслэг зүйлийг огт 
ойлгодоггүй болох нь ил болдог.

Сүнслэг зүйлсийг ойлгохгүй байна гэдгээр яг юуг хэлээд байна 
вэ? Товчхондоо сүнслэг зүйлсийг ойлгохгүй байна гэдэг нь үнэнийг 
ойлгохгүй байна гэсэн үг. Зарим хүн хэрхэн үргэлж зөв зүйл хэлэхээ 
мэддэг бөгөөд асар их эрч хүч, итгэл үнэмшилтэйгээр Бурханд 
итгэдэг юм шиг санагддаг—тэд сүнслэг зүйлийг ойлгодоггүй байж 
яаж болох вэ? Чи тэднийг үргэлж тийм их эрч хүчтэйгээр ярьж, хүсэл 
тэмүүлэлтэй байгааг хардаг. Тэд сөрөг байх нь ховор, зовлон амархан 
дааж, төлөөс төлж чаддаг. Гэсэн ч тэд үнэнийг ойлгодоггүй. Хэр удаан 
итгэгч байснаас үл хамааран үнэнийг хэзээ ч ойлгоогүй хүмүүс сүнслэг 
зүйлсийг ойлгодоггүй. Сүнслэг зүйлсийг ойлгодог хүмүүсийн тухайд 
тэдний үйлдэл зарчимтай байдаг. Үүнийг мөс чанар эсвэл үнэний 
ойлголтоосоо мэдсэн ч бай, үгүй ч бай, тэдний тулгарсан бүх зүйлээ 
зохицуулах арга барилд нь зарчим байдаг; тэд сохроор үйлддэггүй, 

юмны учир мэддэггүй биш—энэ бол тодорхой дохио. Харин сүнслэг 
зүйлсийг ойлгодоггүй хүмүүсийн тухайд бол заримынх нь хувьд 
үйлдэл нь туршлага дээр үндэслэдэг, зарим нь авьяас билэг дээрээ, 
зарим нь мэргэжил дээрээ, зарим нь олон жилийн турш сонсож ирсэн 
тусгай мэдлэг, онол, шашны номлол дээрээ, харин зарим нь мөс чанар, 
хүсэл эрмэлзэл, төрөлхийн сайхан сэтгэл дээрээ үндэслэж хийдэг. Энэ 
нь юуг баталж байна вэ, хүмүүсийн сүнслэг зүйлсийг ойлгож байгаа 
тэр талбар дахь үйлдэл нь зарчимтай байдаг гэдгийг үү? Хүмүүс аль 
талбарт үнэнийг ойлгож байна, тэр талбартаа үйлдэл нь зарчимтай 
байдаг гэдгийг баталж байна.

Эцсийн өдрүүдийн Христийн ярианы тэмдэглэл номын
“Үнэнийг ойлгодог хүмүүс л сүнслэг асуудлыг ойлгодог”-оос эш татав

Сүнслэг асуудлыг ойлгодог хүмүүс болон ойлгодоггүй хүмүүсийн 
илэрхийлэл юу вэ? Сүнслэг асуудал ойлгодоггүй хүмүүс үнэний утга 
учир, Бурханы хэлдэг зүйлийн байр байдал, цаад нөхцөл, утга санааг 
огт мэддэггүй. Эдгээрийг тэд ухан ойлгож чаддаггүй, өөрсдийгөө 
эдгээртэй жишиж ч чаддаггүй. Сүнслэг асуудал ойлгодог хүмүүс 
харин ч нэлээд эсрэгээрээ байдаг. Жишээлбэл, Намайг хүмүүсийн 
цэвдэг, амиа бодсон, мунхаг байдал, Бурханд хандах дайсагнал, 
эсэргүүцэл, Бурханы талаарх буруу ойлголтыг агуулдаг зүйл болох 
хүний дуулгаваргүй байдал гэх сэдвээр нөхөрлөх үед, мөн жишээ 
татах, үнэний нэг талыг ярих, чиний зүрх сэтгэл дэх яг тэр байдлыг 
хэлж өгөх, аль эсвэл зүгээр л холбогдох зарчмын хүрээн дэх сэдвийг 
ярих замаар энэ сэдвийг хөндсөн бүх байдлын тухай ярих үед чи 
ойлгож, оюун санаа, бодолд чинь зарим нэг өнгөц дүр зураг бууж, 
“Тэгэхэд би дуулгаваргүй байдалтай байсан болж таарлаа!” гэж хэлдэг. 
Аль эсвэл Бурханы талаарх буруу ойлголтыг ярих үед чи илчилсэн 
байдал, илэрхийллээ хараад, хүмүүс тийм санаа өвөрлөж, Бурханы 
талаар тийм хүсэлт, төсөөлөлтэй байх нь Бурханы тухай буруу ойлголт 
гэдгийг ухаарвал өөрийгөө эдгээр зүйлтэй харьцуулан жишсэн гэсэн 
үг. Бурханд хандах дайсагнал, эсэргүүцлийн талаар ярих үед минь чи 
тийм мэдрэмжтэй байж, тийм байдалд амьдарч, аль эсвэл дотроо тийм 
зан чанар юм уу мөн чанартай байвал үүнийгээ харьцуулж чадна. Ямар 

зүйлийг тийм харьцуулалтад оруулж болох вэ? Санаа, бодол, өөрийн 
харуулдаг үйлдэл, зан авирыг бүгдийг нь шалгаж болно; тэгэхээр 
чи Бурханы хэлдэг үг, номлодог зүйлийг ойлгож, өөрийн чинь аль 
зан авир, илчлэл, илрэл, байр байдал, мөн чанар Бурханы илчилсэн, 
номлосон зүйлтэй адилхан байгааг мэдэж чадна гэсэн үг. Эдгээр нь 
сүнслэг асуудал ойлгодог хүний илэрхийлэл билээ.

Эцсийн өдрүүдийн Христийн ярианы тэмдэглэл номын
“Үнэний эрэл хайгуулд л амийн оролт бий”-ээс эш татав

Бурханы үгийн тухайд гэвэл эдгээр үг юуг хэлж, юун талаар ярьж 
байгааг сүнслэг асуудал ойлгодоггүй хүмүүс мэддэггүй; мөн тийм 
хүмүүс Бурханы илчилдэг байдлыг мэддэггүй, эдгээртэй өөрсдийгөө 
харьцуулан жишиж ч чаддаггүй. Тэд Бурханы үгийг бүхэлд нь дүрэм 
журам, бичиг үсэг, уриа лоозон, хоосон сургаал гэж үздэг бөгөөд 
“Бурханы үг бол үнэн” гэх хэллэгийн жинхэнэ утга учрыг хэзээ ч 
ойлгодоггүй. Энэ бол сүнслэг асуудлыг ойлгодоггүй хүмүүсийн 
илэрхийлэл юм… Сүнслэг асуудлыг ойлгодог хүмүүс үнэнийг ойлгох 
чадвартай бөгөөд өөрсдийгөө үнэнтэй харьцуулан шинжилж чаддаг; 
Бурханы үг юу илчилдэг, Бурханы үгэнд ямар үнэн байдаг, Бурханы 
шаардлага юу болохыг тэд мэддэг. Эдгээр зүйлийг ойлгож чаддаг байх 
нь оролтод хүрсэнтэй адил уу? (Үгүй.) Тэгвэл “ойлгож чаддаг байх” 
гэж юуг хэлдэг вэ? Энэ нь юунд чиглэдэг вэ? Эдгээр зүйлийг харгалзан 
үзээд өөрсдийгөө шинжилж чаддаг, хүн төрөлхтний завхарсан зан 
чанар, янз бүрийн байдлыг Бурханы илчилснээр хүлээн зөвшөөрч 
чаддаг, Бурханы шаардлагыг тодорхой хэмжээнд мэдэж чаддаг, мөн 
Бурханы үг, хүсэлд яригдсан зарчмыг мэдэж чаддаг—энэ бүх зүйлийг 
тодорхой мэддэг, ойлгодог тийм хүнийг сүнслэг асуудлыг ойлгодог 
гэж хэлж болно. Сүнслэг асуудал ойлгодог хүмүүс Бурханы үгийг 
идэж ууж байхдаа тэдгээртэй өөрсдийгөө харьцуулан жишиж чаддаг; 
мөн Бурханы хэлж байгаа зүйлийг болон юу шаарддагийг нь ойлгож 
чаддаг. Тийм хүмүүс хүлээн авах чадвартай, үнэнийг хүлээн авах хэв 
чанар, чадамжтай гэдэг нь эндээс харагддаг.

Эцсийн өдрүүдийн Христийн ярианы тэмдэглэл номын
“Үнэний эрэл хайгуулд л амийн оролт бий”-ээс эш татав

Сүнслэг асуудлыг ойлгодоггүй хүмүүсийн гол илэрхийлэл нь 
дүрмийг чанд сахидаг явдал. Тэд нэг өгүүлбэр юм уу нэг үйл явдлыг 
аваад, дагах дүрэм, горим болгон тогтоодог. Тэгвэл энэ хүмүүс үнэнд 
үүнтэй адилхан байдлаар ханддаг уу? Сүнслэг асуудлыг ойлгодоггүй 
хүмүүс өнөөдөр чиний нөхөрлөсөн үнэний илрэлийн нэг талыг санадаг; 
тэгээд тэрхүү үг, зан авирыг хэрэгжүүлэх ёстой дүрэм гэж тогтоон, 
нэг бүрчлэн алдалгүй санадаг. Дараа нь тэд өөр нөхцөл байдалтай 
тулгараад, хэний ч нөхөрлөлийг сонсолгүйгээр өмнөх энэ арга барил, 
дүрмээ хаа хамаагүй ашиглаж, хэрэгжүүлэх болно. Энэ нь сүнслэг 
асуудлыг ойлгодоггүй хүмүүсийн баттай илрэл юм. Ийм хүмүүст 
дүрэм баримтлах ямар санагддаг вэ? (Ядаргаатай.) Тэдэнд ядаргаатай 
санагддаггүй; тэгдэг байсан бол баримтлахаа болих байсан. Тэдэнд 
үнэнийг хэрэгжүүлж байна гэж санагддаг; тэд дүрэм журам баримталж 
байна гэж боддоггүй, мөн сүнслэг асуудлыг ойлгохгүй байгаагаа ч 
мэдэрдэггүй. Үнэнийг ойлгоогүй, үнэн-зарчим юу болох талаар ямар ч 
ойлголтгүй гэдгээ тэд бүр ч мэдэрдэггүй. Харин ч өөрсдийгөө үнэний 
бодит тал, мөн үнэний тэр талын зарчмыг ойлгосон гэж боддог; үүний 
зэрэгцээ Бурханы хүслийг ойлгосон, мөн дүрмийнхээ дагуу үйлдэж 
чадвал үнэн-бодит байдлын тэрхүү талд орсон байх болно гэж боддог 
бөгөөд ингэх зуураа Бурханы хүслийг хангаж, үнэнийг хэрэгжүүлж 
байна гэж итгэдэг. Үнэний ийм ягшмал хэрэгжүүлэлт үнэхээр үнэнийг 
эрэлхийлж буйн илэрхийлэл мөн үү? (Биш.) Энэ нь сүнслэг асуудлыг 
ойлгодоггүй, тогтсон журамд баригддаг, залхуу хүний илэрхийлэл 
юм; иймэрхүү хүн асуудалтай тулгараад үнэнийг эрж хайдаггүй. Тэд 
үнэний талаар боддог ч үгүй, үүнийг судалж шинжилдэг ч үгүй, мөн 
нэгд нэггүй судалдаггүй. Түүнчлэн тэд үнэнийг судаллаа ч ойлгож 
чадахгүй хэвээр байх байсан. Яагаад тэд үнэнийг ойлгож чаддаггүй 
вэ? Угтаа тэд сүнслэг асуудлыг огт ойлгодоггүй учраас тэр.

Эцсийн өдрүүдийн Христийн ярианы тэмдэглэл номын
“Үнэний эрэл хайгуулд л амийн оролт бий”-ээс эш татав

Сүнслэг асуудлыг ойлгодоггүй хүмүүсийн үнэнийг эрэлхийлдэг 
арга замын үндсэн илэрхийлэл юу вэ? Тэд дүрмийг нэгд нэггүй дагах 
байдлаар үнэнийг хэрэгжүүлдэг; хүмүүст хоосон сургаалын талаар 

ярьж, бусдын арга барилыг ягштал хэрэглэдэг. Тэгвэл тийм хүмүүсийн 
мөн чанар юу вэ? Юунаас үүдэн тэд дүрэм баримтлахыг үнэнийг 
эрэлхийлэх явдалтай андуурахад хүрдэг вэ? Юунаас болоод энэ 
асуудал үүссэн бэ? Үүнд уг шалтгаан бий, та нар үүнийг олж чадах уу? 
(Тийм хүмүүс угаасаа биеэ тоож, өөрийгөө зөвтгөдөг. Тэд үнэнийг эрж 
хайдаггүй, харин өөрсдийн зөв гэж бодож буй зүйлийг үнэн гэж үздэг.) 
Сүнслэг асуудал ойлгодоггүй зарим хүний хувьд энэ үнэн боловч уг 
шалтгаан нь энэ биш. Сүнслэг асуудлын талаар ойлгодоггүй, дүрэм 
дагах дуртай энэ хүмүүс үнэн болон номлол сонсох үедээ ялангуяа 
өөрсдийнх нь хэрэгжүүлэлттэй холбоотой зүйлсэд сайтар анхаарч, 
нэлээд их мэрийлттэй байдаг. Жишээ нь, тэд үүргээ хэрхэн биелүүлэх, 
хийх учиртай зүйлээ хэрхэн сайн хийх талаарх санааг шимтэн сонсдог. 
Гол асуудал гэвэл тэд сонсдог номлолынхоо агуулгыг өөрсдийнхөө 
байдалтай харьцуулж чаддаггүй. Тухайлбал, хүний тэрслүү байдлын 
талаарх хэлэлцүүлэг сонсмогцоо тэд: “Тэрслүү байдал аа? Би тэрслүү 
биш! Үүнийг зөвшөөрдөггүй юм чинь иймэрхүү нөхцөл байдалтай 
ер нь тулгарах юм бол зүгээр л амаа хамхиж, номхон байж, нөхцөл 
байдлыг үнэлээд, эргэн тойрныхоо хүмүүсийн хийж байгаа зүйлийг 
л хийе” гэж хэлдэг. Ямар нэг зүйл сонссоныхоо дараа тэд үүнийг 
өөрсдийн логик загвар, хэрэгжүүлэх арга барилын үүднээс авч үздэг 
боловч номлолд илчлэгдэж, дурдагдсан үнэн болон янз бүрийн 
байдлын тухайд сэтгэлийнхээ гүнд будилсан бодолтой байдаг. Бодол 
нь будилна гэж юу гэсэн үг вэ? Тэд хэлж байгаа зүйлийг ойлголгүй, 
“Энэ бүх нөхөрлөл юун тухай юм бол? Яагаад энэ бүхнийг арай 
энгийнээр ярьж болдоггүй юм бэ? Өнөөдөр ийм ч нөхөрлөл, маргааш 
нь тийм ч нөхөрлөл байх юм!” гэж дотроо боддог. Тэдний бодлоор зан 
чанараа өөрчлөх амархан—зүгээр л хэлснийг нь хийх явдал байдаг. 
Тэд өөрсдийгөө эдгээр байдал, ийм завхарсан зан чанартай харьцуулан 
жишиж чаддаггүй. Амийн оролтын явцад өөр өөр орчинд гарч ирдэг 
хүний завхарсан зан чанарын янз бүрийн илчлэл, бодол, санаа, 
санаархал, илрэлийн хувьд ч мөн чанартаа адилхан байдаг: Тэд юу ч 
мэддэггүй бөгөөд өөрсдийгөө эдгээр зүйлтэй харьцуулж чаддаггүй. 
Эдгээртэй өөрсдийгөө жишиж чаддаггүй хүмүүст үнэнийг сонсоход 
ямар санагддаг вэ? (Энэ нь бусад хүнийг хэлж байгаа, өөрсдөд нь 

ямар ч хамаагүй гэж санагддаг.) Энэ нь тэдний гол онцлог—муу 
юм дурдагдах үед тэр бүхэн бусдад хамаатай, харин дагаж, ухаарч 
болохоор дүрэм дурдагдах үед өөрсдөд нь хамаатай гэж тэд боддог. 
Тэгээд байр байдал, зан чанарын өөрчлөлт, хүний уг чанар-мөн 
чанартай хамаатай зүйлсийн тухайд хүлээн зөвшөөрдөггүй, хүлээн 
авдаггүй, мөн ойлгодоггүй. Сүнслэг асуудлыг ойлгодоггүй хүн 
болгонд энэ шинж нийтлэг байдаг. Өөрөөр хэлбэл, тэд хүмүүсийн янз 
бүрийн байдал, мөн чанарынх нь илрэл, илчлэлийг ил болгон Бурханы 
хэлдэг бүхэнтэй өөрсдийгөө харьцуулан жишиж чаддаггүй бөгөөд 
өчүүхэн ч ялган таних чадваргүй байдаг; тэд үргэлж тэс өөр хоёр юмыг 
харьцуулдаг. Тэднээс хоол идсэн үү гэж асуувал ямар ч ус уугаагүй гэж 
хариулах мэт, нойрмоглож байна уу гэж асуувал ам нь цангаагүй гэж 
хариулах мэт байдаг. Тиймэрхүү нөхцөл, тийм байдалтай хэрэг явдал 
нэлээд ойр ойрхон тохиолддог.

Эцсийн өдрүүдийн Христийн ярианы тэмдэглэл номын
“Үнэний эрэл хайгуулд л амийн оролт бий”-ээс эш татав

Хэчнээн олон жил Бурханд итгэсэн ч бай, үнэнийг яаж эрэлхийлж 
байгаа харагддаг ч бай хамаагүй, сүнслэг асуудлыг ойлгодоггүй 
хүмүүс хэзээ ч, ямар ч ахиц дэвшил гаргадаггүй. Сүнслэг асуудал 
ойлгодоггүй хүмүүс хэчнээн олон жил итгэгч байсан ч гэлээ өөрийгөө 
мэднэ гэж юу гэсэн утгатайг, завхарсан зан чанар гэж юу болохыг 
мэддэггүй. Асуудалтай тулгарах үедээ биеэ тоосон зан чанарын илрэл 
юу болохыг мэддэггүй, мөн үнэнийг дуулгавартай дагахын илрэл 
юу болохыг ч мэддэггүй. Тэгээд үнэнч шударга хүний хувиар биеэ 
хэрхэн авч явах ёстойг, ямар төрлийн зан авир ов мэхтэй байдгийг 
мэддэггүй. Тэд дуулгавартай байдал гэж юу болох, Бурханы зохион 
байгуулалт, зохицуулалтыг эсэргүүцэж, тэрсэлж, голох гэж юу гэсэн 
үг болохыг мэддэггүй. Хүний сайн хүсэл гэж юу болох, үнэний дагуу 
хэрэгжүүлж, Бурханы зохион байгуулалт, зохицуулалтад захирагдах 
гэж юу гэсэн үг болохыг мэддэггүй. Тэд эдгээр нарийн ширийн 
зүйлийн ялгааг огт мэддэггүй. Үүргээ биелүүлэхдээ үнэнч байсан 
эсэх, хөнгөн хуумгай байсан эсэх, ямар завхарсан зан чанар илчилсэн, 
ямар сэдэлтэй байгаа, явж буй зам нь зөв эсэхийг тэд мэддэггүй. 

Хэрэгжүүлэлтийнх нь үзэл бодол зөв эсэх, Бурхан ямар төрлийн зан 
авирыг хайрлаж, ямрыг нь жигшдэг болохыг мэддэггүй. Энэ маягаар 
үйлдсээр байвал буруудахгүй бөгөөд хүссэн бүхнээ л хийх хэрэгтэй—
энэ ямар ч нарийн ширийн зүйлгүй, маш энгийн гэж тэд боддог. Зарим 
хүн сүнслэг ойлголттой боловч үнэнийг эрэлхийлж, хэрэгжүүлдэггүй; 
тэд гагцхүү хөдөлмөрлөж, үйлчлэл үзүүлэхээр л чармайдаг. Зарим хүн 
огт сүнслэг ойлголтгүй байдаг бөгөөд амьдрал дахь сүнслэг асуудлыг 
ойлгодоггүй. Тэд ердөө л дүрэм журам баримтлахаас хэтэрдэггүй. 
Тэгээд зүгээр л Бурханы үг уншиж, хэвийн сүнслэг амьдралаар 
амьдрахтай зууралддаг. Үүргээ биелүүлэхдээ тэд сэлгүүцэж, төвөг 
уддаггүй. Саад тотгор, үймээн учруулах зүйл албаар хийдэггүй. 
Хий гэсэн юмыг хийж, энгийн зарчим баримталдаг. Гэхдээ нарийн 
ширийн юм, амийн оролтод хамаарах байдал, янз бүрийн үзэл бодол, 
хандлагын тухайд бол бүрмөсөн үл тоомсорлодог. Үзлийг шийдвэрлэх 
тухай ярих үед чинь тэд өөрсдийгөө ямар ч үзэлгүй, бүх үзэл нь аль эрт 
шийдвэрлэгдсэн, чиний нөхөрлөж буй зүйл өөрсдөд нь огт хамаагүй 
гэж боддог. Ямар үзэл ярьж байгааг чинь, эсвэл нөхөрлөж буй зүйлийн 
чинь үнэн-бодит байдал юу болохыг тэд мэддэггүй. Өөрийгөө мэдэх 
тухай ярих үед чинь тэд: “Хүн тэрслүү, биеэ тоосон байдаг бус уу? Хүн 
асуудалтай тулгарах үедээ тэрслүү байж, онгирох ёсгүй, харин даруу 
төлөв, их зангүй байх ёстой—тэгэхэд хангалттай биз дээ?” гэцгээдэг. 
Дуулгавартай байх тухай ярих үед чинь тэд: “Дуулгавартай байдал аа? 
Энэ дуулгавартай, тэр дуулгаваргүй гээд л яриад байх юм—энэ юу гэж 
тийм төвөггтэй байж болдог юм бэ?” гэцгээнэ. Хүмүүс өөрсдийгөө 
хаяж, биеэ сахилгажуулах ёстой, Бурханыг хайрлах ёстой, тодорхой 
орчин нөхцөлд орох үедээ сэдэл, санаархлаа хойш тавих ёстой гэж 
чамайг хэлэхэд тэд: “Надад тийм олон сэдэл, санаархал байхгүй” гэдэг. 
Тэдний сэтгэхүй ийм л энгийн байдаг. Иймэрхүү хүмүүс эцэст нь 
үнэнийг олж авч чадах уу? (Үгүй.) Үнэнд тэд ямар хандлагаар ханддаг 
вэ? Өөрсдөд нь ийм завхрал байдаг гэж тэд боддоггүй. “Би энэ бүх 
үгийг урьд нь сонссон, энэ бүгд бараг л адилхан. Зүгээр л дуулгавартай 
байж, хий гэснийг хийх тухай байдаг биш үү?” гэж тэд боддог. Гэхдээ 
энэ тийм энгийн байдаг уу? Зарим хүний хувьд тийм байдаг. Сөрөг, сул 
дорой хүмүүсийг хараад тэд: “Зүгээр л Бурханыг хайрла! Уйлаад яах 

юм бэ? Сөрөг байгаад байх юу байна?” гэцгээдэг. Тэд сүнслэг асуудлыг 
ойлгодоггүй. Хүмүүс сүнслэг асуудлыг ойлгодоггүй гэдэг юу гэсэн 
үг вэ? Бурхан юу ч хэлж, үнэний ямар ч талыг ярилаа гэсэн энэ бүгд 
тэдэнд онол шиг санагддаг гэсэн үг. Тэд үүнтэй холбоотой бооцоог, 
эсвэл Бурхан яагаад энэ талаар нөхөрлөж байгааг ойлгодоггүй. Үнэний 
энэ тал юу болох, хүмүүсийн оролт болон Бурханд итгэх итгэлийн 
амьдралтай энэ нь ямар холбоотой болох, бодит амьдрал дээр хүмүүст 
тулгардаг бэрхшээл, тэдний илчилдэг завхарсан зан чанартай ямар 
холбоотой болох, үнэн ба хүн чанар, үнэн ба мөс чанарын хоорондох 
холбоо юу болохын алийг нь ч ойлгодоггүй. Эдгээр нарийн ширийн 
зүйл болон Бурханы хэлсэн үг хүмүүсийн бодит амьдралд илчлэгдэж, 
илэрдэг зүйл, хүмүүсийн хэрэгжүүлэх ёстой зүйлтэй ямар хамаатай 
болохыг огт мэддэггүй, эдгээр зүйлийг ойлгодоггүй; “Дуулгавартай 
байдал, үнэнч зан, хааш яаш бүү бай, саад тотгор, үймээн самуун 
бүү учруул” гэх мэт үгийг л тэд сонсдог бөгөөд “Эдгээрийн алийг 
нь ч санах хэрэггүй юм байна. Би зүгээр л Бурханы хий гэснийг 
хийнэ; үйлчлэл үзүүлэхдээ баяртай байна” гэх ганц зүйлийг эдгээрээс 
нэгтгэн дүгнэдэг. Үйлчлэл үзүүлэхээс гадна хүнд олон завхрал, 
санаархал, хүсэл, дур сонирхол, үзэл, төсөөлөл байдаг гэдгийг тэд 
мэддэггүй. Хүмүүсийн дотор олон зүйл байдаг бөгөөд Бурхан эдгээр 
үгийг хэлэхдээ эдгээр зүйлийг шийдвэрлэж, үнэнээр орлуулаасай гэж 
хүмүүсээс хүсэж байгаа юм. Бурхан эдгээр үнэнийг чамд ойлгуулж, 
чамаар хүлээн авхуулах зорилгоор хэлдэг. Үүний дараа бодит 
амьдрал дээрх асуудлыг шийдвэрлэх, чамд тулгарсан бэрхшээлийг 
шийдвэрлэхэд эдгээр үнэнийг ашиглаж болох бөгөөд ингэснээр 
эдгээр үнэн чиний бодит байдал болж, эднийг чи дотроо амьдран 
харуулж болох юм. Дараа нь чиний илчилдэг зүйл биеэ тоосон байдал, 
санаархал, хүсэл, үзэл, төсөөлөл, мэдлэг, гүн ухаан байхаа больж, 
үнэний бодит байдал болдог. Ямар ч сүнслэг ойлголтгүй хүмүүс 
үүнийг ойлгодоггүй. Өчнөөн жил номлол сонссоныхоо дараа тэд: 
“Яахаараа номлол болгон бараг адилхан байдаг юм бэ? Та өөрийгөө 
мэдэх тухай өчнөөн олон жил номлолоо—энэ зүгээр л заналт сул 
тал, завхралаа таньж мэдэх асуудал биш үү?” гэж боддог. Өнөөдрийн 
номлол урьдынхаас илүү гүн гүнзгий, илүү дэлгэрэнгүй байгааг бусад 

нь хэлдэг ч тэд үүнийг огт мэдэрдэггүй. Эдгээр нь ямар ч сүнслэг 
ойлголтгүй хүмүүсийн илрэл юм.

Эцсийн өдрүүдийн Христийн ярианы тэмдэглэл номын
“Үнэнийг ойлгодог хүмүүс л сүнслэг асуудлыг ойлгодог”-оос эш татав

Авхаалжтай хүмүүс болон сүнслэг хэрэг явдлыг ойлгодог жинхэнэ 
хэв чанартай хүмүүс бол үнэний хайгуулчид мөн; тэдэнд арван удаа 
ямар нэг зүйл тохиолдох юм бол тэд магадгүй найман тохиолдолд нь 
урам зориг авч, сургамж олж авч, бага зэрэг гэгээрэл хүртэж, зарим 
нэг ахиц дэвшил гаргаж чадна. Сүнслэг хэрэг явдлыг ойлгодоггүй 
тэнэг хүнд арван удаа ямар нэг юм тохиолдох үед ганц нь ч тэдний 
аминд тус болохгүй, нэг нь ч тэднийг өөрчлөхгүй, мөн нэг нь ч уг 
чанарыг нь тэдэнд ойлгуулахгүй бөгөөд тэгээд л тэд дуусна. Өөрсдөд 
нь ямар нэг зүйл тохиолдох бүрд тэд унадаг бөгөөд унах бүрд нь 
өөр нэг хүн тэднийг түшиж тулж, аргадах хэрэгтэй байдаг; тусламж, 
дэмжлэггүйгээр тэд өндийн босож чадахгүй. Ямар нэг зүйл тохиолдох 
болгонд тэд унах аюултай байдаг бол, мөн тухай бүрд уруудан доройтох 
аюултай байдаг бол энэ нь тэдний хувьд төгсгөл бус уу? Ийм хэрэггүй 
хүмүүсийг аврах өөр үндэслэл байна гэж үү? Хүн төрөлхтнийг аврах 
Бурханы аврал нь үнэнийг хайрладаг хүмүүсийг аврах аврал, хүсэл, 
шийдвэртэй хэсгийг нь, мөн тэдний зүрх сэтгэл дэх үнэн болон зөв 
шударга байдлыг хүсэн эрмэлздэг хэсгийг нь аврах аврал юм. Хүний 
шийдвэр гэдэг нь тэдний зүрх сэтгэл доторх зөв шударга байдал, сайн 
сайхан, үнэнийг хүсэн эрмэлздэг хэсэг бөгөөд мөс чанартай байдаг. 
Бурхан үнэнийг ойлгуулж, олж авхуулах, завхралыг нь цэвэрлэж, 
амь зан чанарыг нь өөрчлөхийн тулд хүмүүсийн энэ хэсгийг аварч, 
үүгээр дамжуулан завхарсан зан чанарыг нь өөрчилдөг. Хэрвээ 
чиний дотор эдгээр зүйл байдаггүй бол чи аврагдаж чадахгүй. Чиний 
дотор үнэнийг гэх хайр, зөв шударга байдал болон гэрлийг гэх хүсэл 
эрмэлзэл байдаггүй бол; ёрын муутай тулгарах болгонд чамд ёрын муу 
зүйлийг хаях хүсэл байдаггүй, хүндрэл бэрхшээлийг туулах шийдвэр ч 
байдаггүй бол; түүнчлэн, мөс чанар чинь хөшүүн бол; үнэнийг хүлээн 
авах чадвар чинь ч бас хөшүүн болж, үнэн болон тохиолдож байгаа 
үйл явдалд мэдрэмжгүй ханддаг бол; бүх хэрэг явдлыг ялган таньж 

чаддаггүй, аливааг өөрөө зохицуулж, шийдвэрлэж чаддаггүй бол 
аврагдах ямар ч аргагүй юм. Ийм хүнд сайшаах ямар ч зүйл байдаггүй, 
мөн түүн дээр ажиллахад зохистой юу ч байдаггүй. Тэдний мөс чанар 
хөшүүн, оюун санаа нь будилуу байдаг, мөн зүрх сэтгэлийнхээ гүнд 
үнэнийг хайрладаггүй, зөв шударга байдлыг ч хүсэн эрмэлздэггүй 
бөгөөд Бурхан үнэний талаар хэчнээн тодорхой, илэрхий ярилаа ч гэсэн 
аль эрт үхчихсэн мэт хариу үйлдэл үзүүлдэггүй. Тэдний хувьд бүх юм 
дууссан бус уу? Амьсгалж байгаа хүнийг хиймэл амьсгалаар аварч 
болно, харин аль хэдийн үхээд, сүнс нь явчихсан бол хиймэл амьсгал 
ямар ч нэмэргүй. Хэрвээ асуудалтай тулгарах болгондоо чи бултаж, 
үүнээс зайлсхийхээр оролддог бол гэрчлэл хийгээгүй гэсэн үг юм; ийм 
болохоор чи хэзээ ч аврагдаж чадахгүй бөгөөд бүрмөсөн дуусчээ.

Эцсийн өдрүүдийн Христийн ярианы тэмдэглэл номын
“Будилж төөрөлдсөн хүмүүс аврагдаж чадахгүй”-ээс эш татав

Сүнслэг ойлголттой эсэхийг тодорхойлохдоо Бурханы үгийн 
шууд утгыг ойлгож байгаа эсэхийг зөвхөн харах нь зүйтэй юү? (Үгүй.) 
Тэгэхээр сүнслэг ойлголттой байна гэж яг юу гэсэн үг юм бэ? Бүрэн 
сүнслэг ойлголтод яаж хүрч болох вэ? Нэг талаар, хүн Бурханы 
үгээр өлсөх ёстой бөгөөд Түүний үгэнд зүтгэл гаргаж, эргэцүүлж, 
залбиран уншиж сурч, тэдгээрийг нөхөрлөж, эрж хайх ёстой. Хамгийн 
чухал зүйл юу вэ? Тэд Бурханы үгийг хэрэгжүүлж, туулах ёстой. 
Хэрэгжүүлж, туулсан цагт эдгээр үг чиний бодит байдал болдог. Тэгсэн 
цагт л чи тэдгээр үг юуг хэлж байгаа, яг ямар үнэнийг агуулж байгааг 
үнэхээр ойлгож чаддаг. Тэгсэн цагт л чи бүрэн сүнслэг ойлголтод хүрч 
чаддаг. Гэхдээ сүнслэг ойлголтод хүрэх нь зорилго биш. Зорилго нь юу 
вэ? Зорилго нь үнэнийг хэрэгжүүлж, үнэнийг ойлгох явдал юм. Хэрэв 
чи үнэнийг хэрэгжүүлэх замтай, яаж хэрэгжүүлэхээ мэддэг бол, хэрэв 
үүнийг хэрэгжүүлснийхээ дараа доторх үнэнийг нь ойлгож, доторх 
хэрэгжүүлэлтийнх нь харилцаа, зарчмыг мэдэж авах чадвартай бол чи 
сүнслэг ойлголттой хүн мөн бөгөөд үнэнийг ойлгох үр дүнд хүрсэн 
байх болно.

Эцсийн өдрүүдийн Христийн ярианы тэмдэглэл номын
“Үнэнийг ойлгодог хүмүүс л сүнслэг асуудлыг ойлгодог”-оос эш татав

Сүнслэг асуудлыг ойлгодоггүй боловч хүн чанар нэлээд сайтай 
зарим хүн бий. Тэд дуртайяа төлөөс төлж, өөрсдийгөө зарлагадаж, 
Бурханы хэлдэг юм бүхнийг дуулгавартай зүрх сэтгэлээр анхаардаг. 
Гэвч үнэний тухайд гэвэл тэд хүлээн авах чадваргүй. Харин тэд 
Бурханы зарим үгийг ойлгож чаддаг, өөрсдийгөө тэдгээртэй харьцуулж, 
дараа нь оролт, хэрэгжүүлэлттэй болж чаддаг бол тийм хүмүүст 
аврагдах найдлага бий. Тэд хэсэг хугацаанд тиймэрхүү туршлага 
туулсныхаа дараа сүнслэг асуудлыг аажмаар ойлгож авч чаддаг. 
Бурханы үгийг шимтэн унших тусам нь Ариун Сүнс тэднийг улам 
их гэгээрүүлдэг; тэд Бурханы үгээс ойлгож буй бүхнээ өөрсдийн 
байдалтай жишиж, Бурханы харьцалт, засалт, шалгалт, цэвэршүүлэлт, 
шүүлт, гэсгээлтийг хүлээн авч чадна. Үүний төлөө тэд төлөөс төлж, 
эцэстээ зан чанартаа холбогдох өөрчлөлт хийж чадна. Тийм хүнийг 
ч бас үнэнийг эрэлхийлдэг нэгэнд тооцдог. Үнэнийг эрэлхийлдэг 
гэж тооцож болох хүмүүст аврагдах найдлага бий юу? Та нар юу 
гэж хэлэх вэ? Тэдэнд найдлага бий, иймээс тийм хүмүүст “цаазын 
ял” оноож болохгүй. Эсрэгээрээ, үнэнийг ойлгож, өөрсдийгөө 
үнэнтэй харьцуулан жишиж чаддаг атлаа хэзээ ч үүнд ордоггүй 
хүмүүсийн үр дүн ямар байхыг хэлэхэд хэцүү. Энэ асуудлын уг 
үндэс юу вэ? Энэ нь үнэнийг басамжилж, зэвүүцэн хандах хандлага 
юм. “Зэвүүцэл” гэж юу гэсэн үг вэ? Үнэнийг хүлээн авч чаддаггүй 
байх, үнэнийг үл тоомсорлох гэсэн үг. Энэ нь Бурханы үгийг үнэн 
гэж хүлээн зөвшөөрөхгүй, чухал гэж үзэхгүй байна гэсэн үг юм. 
Тэд сонссон зүйлээ хэдий их ойлголоо ч хэрэгжүүлдэггүй; Бурханы 
үгтэй өөрсдийгөө хэдий хэр хэмжээнд харьцуулж, ямаршуу хүн 
гэдгээ мэдлээ ч мөн л хэрэгжүүлдэггүй. “Хэрэгжүүлэлт” гэх үг өөрөө 
тийм хүмүүст ямар ч хамаагүй байдаг бөгөөд тэдний аврал амархан 
ирэхгүй.

Эцсийн өдрүүдийн Христийн ярианы тэмдэглэл номын
“Үнэний эрэл хайгуулд л амийн оролт бий”-ээс эш татав

103. Буудайг үрийн сүүлээс ялгах зарчмууд
(1) Хүн Бурханы үг-үнэнийг хайрладаг эсэхийг, Бурханы үгийг 

үргэлж уншдаг эсэхийг, мөн асуудалтай тулгарах үедээ үнэнийг эрж 
хайж, хүлээн авч чаддаг эсэхийг анзаар;

(2) Хүн Бурхантай үнэхээр ярилцаж, Түүнд залбирдаг эсэхийг, 
Түүнийг хүндэлсэн зүрх сэтгэлтэй эсэхийг, Ариун Сүнсний гэгээрэл, 
гэрэлтүүлэлт, удирдамжтай эсэхийг нь анзаар;

(3) Бурханд хэдэн жил итгэснийхээ дараа хүн үнэнийг үнэхээр 
ойлгож, хэрэгжүүлж чаддаг эсэхийг, засалт, харьцалт туулж, Бурханы 
гэрийн ажлын зохицуулалтыг дуулгавартай дагаж чаддаг эсэхийг нь 
анзаар;

(4) Хүн үүргээ үнэхээр биелүүлдэг эсэхийг, өөрийгөө Бурханы 
төлөө үнэхээр зарлагаддаг эсэхийг, үнэн хэрэгтээ сайн үйл үйлдсэн 
эсэхийг, Бурханд үнэхээр итгэдэг эсэхийг анзаар.

Лавлагаанд зориулсан Библийн эшлэлүүд:

“Ургац хураах цагт би хадах хүмүүст, ‘Эхлээд үрийн сүүлийг 
зулгааж, шатаахын тулд багцалж боо: харин буудайг цуглуулж амбаарт 
минь хий’ гэж хэлнэ” (Матай 13:30).

“Ургац хураах цаг нь дэлхийн төгсгөл; тариа хураагчид нь 
тэнгэрэлчүүд. Тиймээс үрийн сүүлийг цуглуулж, галд шатаана, 
иймээс энэ дэлхийн төгсгөл ч гэсэн ийм байх болно. Хүний Хүү 
тэнгэрэлчүүдээ илгээх ба тэд саад болдог бүх зүйл болон ёс бусыг 
хийдэг бүхнийг Түүний хаанчлалаас гаргаж бөөгнүүлнэ; тэгээд 
тэднийг галтай зууханд хаяна: тэнд уйлаан, шүдээ хавирах явдал байх 
болно. Тэр үед зөв шударга хүмүүс Эцэгийнхээ хаанчлалд нар мэт 
гийгүүлэх болно. Чихтэй бүхэн сонсогтун” (Матай 13:39–43).

Холбогдох Бурханы үг:

Эрин үеийг төгсгөх эцсийн ажилд Бурханы зан чанар нь гэсгээлт, 
шүүлтийн зан чанар байдаг бөгөөд Тэрээр бүх хүнийг ил тод шүүж, 
Өөрийг нь чин сэтгэлээсээ хайрладаг хүмүүсийг төгс болгохын тулд 
зөв шударга бус бүхнийг илчилдэг. Зөвхөн ийм зан чанар л эрин үеийг 

төгсгөж чадна. Эцсийн өдрүүд аль хэдийн ирчихсэн. Бүтээлийн бүх 
зүйл төрлийнхөө дагуу ангилагдаж, уг чанарынхаа үндсэн дээр өөр өөр 
төрөлд хуваагдана. Энэ бол Бурхан хүмүүсийн төгсгөлийг, мөн хүрэх 
газрыг илчилдэг мөч юм. Хэрвээ хүмүүс гэсгээлт, шүүлт туулахгүй 
бол дуулгаваргүй байдал болон зөв шударга бус байдлыг нь ил болгох 
ямар ч аргагүй байх болно. Гэсгээлт, шүүлтээр л бүх бүтээлийн 
төгсгөлийг илчилж болно. Гэсгээгдэж, шүүгдэх үедээ л хүн жинхэнэ 
төрхөө харуулдаг. Мууг нь муутай, сайныг нь сайнтай тавих бөгөөд 
бүх хүн төрлийнхөө дагуу ангилагдана. Гэсгээлт, шүүлтээр дамжуулан 
бүх бүтээлийн төгсгөл илчлэгдэнэ, ингэснээр муу нь шийтгүүлж, сайн 
нь шагнуулж, бүх хүн Бурханы эрх мэдэлд харьяалагдаж болох юм. 
Энэ бүх ажил зөв шударга гэсгээлт, шүүлтээр хийгдэх ёстой. Хүний 
завхрал дээд цэгтээ хүрч, дуулгаваргүй байдал нь хэтэрхий ноцтой 
болсон учраас үндсэндээ гэсгээлт, шүүлтээс бүрддэг, эцсийн өдрүүдэд 
илчлэгддэг Бурханы зөвт зан чанар л хүнийг бүрмөсөн өөрчилж, 
бүрэн төгс болгож чадна. Энэ зан чанар л мууг ил болгож, улмаар зөв 
шударга бус бүхнийг хатуу шийтгэж чадна.

Үг нь махбодоор илэрсэн номын
“Бурханы ажлын үзэгдэл (3)”-аас эш татав

Хүн Хаанчлалын эрин үед бүрмөсөн бүрэн төгс болгуулна. 
Байлдан дагуулалтын ажлын дараа хүн цэвэршүүлэлт, гай зовлон 
амсах болно. Энэ гай зовлонгийн үеэр ялан гарч, гэрчлэлд зогсож чадах 
хүмүүс бол эцэстээ бүрэн төгс болгуулах хүмүүс юм; тэд бол ялагчид 
билээ. Энэ гай зовлонгийн үеэр хүн энэ цэвэршүүлэлтийг хүлээн авах 
шаардлагатай бөгөөд энэ цэвэршүүлэлт нь Бурханы ажлын сүүлийн 
тохиолдол юм. Бурханы бүх удирдлагын ажил дуусгавар болохын 
өмнө хүн сүүлийн удаа цэвэршүүлэгдэж, Бурханыг дагадаг бүх хүн 
энэхүү сүүлчийн туршилтыг, энэ сүүлчийн цэвэршүүлэлтийг хүлээн 
зөвшөөрөх ёстой. Гай зовлонд автсан хүмүүс Ариун Сүнсний ажилгүй, 
Бурханы удирдамжгүй байдаг боловч үнэхээр байлдан дагуулагдсан, 
Бурханыг үнэхээр эрж хайдаг хүмүүс эцэстээ бат зогсоно; тэд бол 
хүн чанартай, Бурханыг үнэхээр хайрладаг хүмүүс юм. Бурхан юу 
ч хийдэг бай, энэ ялагчид үзэгдлээс салахгүй бөгөөд гэрчлэлдээ 

бүтэлгүйтэлгүйгээр үнэнийг хэрэгжүүлсээр байх болно. Тэд бол 
эцэстээ үлэмж гай зовлонгоос гарч ирэх хүмүүс юм. Үймээн самууныг 
өөрсдийнхөө төлөө ашигладаг хүмүүс өнөөдөр бусдын хүчээр хоолоо 
олж идсээр байх ч эцсийн гай зовлон, эцсийн туршилтаас нэг нь ч 
зугтаж чадахгүй. Ялах хүмүүсийн хувьд тийм гай зовлон нь үлэмж 
их цэвэршүүлэлт юм; харин үймээн самууныг өөрсдийнхөө төлөө 
ашигладаг хүмүүсийн хувьд энэ нь бүрэн таягдан хаягдах ажил 
мөн. Тэднийг яаж ч шалгасан бай, зүрх сэтгэлд нь Бурхан байдаг 
хүмүүсийн үнэнч байдал өөрчлөгдөхгүй хэвээр үлддэг; харин зүрх 
сэтгэлд нь Бурхан байдаггүй хүмүүсийн хувьд, Бурханы ажил махан 
биед нь ашиггүй болмогц тэд Бурханыг үзэх үзэл бодлоо өөрчилж, 
бүр Бурханаас салж оддог. Ийм хүмүүс бол эцэстээ бат зогсохгүй, 
Бурханы ерөөлийг л хайдаг, өөрсдийгөө Бурханы төлөө зарцуулж, 
зориулах хүсэлгүй хүмүүс юм. Ийм олиггүй хүмүүс Бурханы ажил 
дуусгавар болох үед бүгд хөөгдөх ба огт өрөвдүүлэх үнэ цэнгүй. Хүн 
чанаргүй хүмүүс Бурханыг үнэхээр хайрлах чадваргүй. Орчин нөхцөл 
нь амар тайван, аюулгүй, эсвэл ашигтай байгаа үед тэд Бурханд бүрэн 
дуулгавартай байдаг боловч хүссэн зүйлээ алдвал, эсвэл эцэстээ 
няцаагдвал даруй бослого гаргадаг. Ердөө ганцхан шөнийн дотор 
тэд инээмсэглэсэн, “сайхан сэтгэлтэй” хүн байснаа муухай царайтай, 
хэрцгий алуурчин болж, өчигдрийн өглөгийн эзэнтэйгээ ямар ч шалтаг, 
шалтгаангүйгээр гэнэт заналт дайсан мэт харьцдаг. Нүд цавчилгүй 
хөнөөж мэдэх энэ чөтгөрүүдийг хэрвээ хөөхгүй бол тэд далд аюул 
болохгүй гэж үү? Хүнийг аврах ажил нь байлдан дагуулалтын ажил 
дууссаны дараа биелдэггүй. Байлдан дагуулалтын ажил дууссан хэдий 
ч хүнийг ариусгах ажил дуусаагүй; хүн бүрэн ариусгагдаж, Бурханд 
үнэхээр захирагддаг хүмүүс бүрэн төгс болгуулж, зүрх сэтгэлдээ 
Бурхангүй дүр эсгэгчид арилмагц л ийм ажил дуусна. Бурханы ажлын 
сүүлийн үе шатанд Түүнийг сэтгэл хангалуун болгодоггүй хүмүүс 
бүрмөсөн таягдан хаягдах ба таягдан хаягддаг хүмүүс нь диаволынх 
юм. Тэд Бурханы сэтгэлийг хангалуун байлгах чадваргүй тул Бурханы 
эсрэг тэрсэлдэг бөгөөд хэдий энэ хүмүүс өнөөдөр Бурханыг дагадаг 
ч эцэстээ үлдэх хүмүүс мөн гэдгийг энэ нь баталдаггүй. “Бурханыг 
эцсээ хүртэл дагадаг хүмүүс аврал хүртэнэ” гэдэг үгэнд байгаа 

“дагах” гэдгийн утга учир нь гай зовлонгийн дунд бат зогсох гэсэн үг 
юм. Өнөөдөр, Бурханыг дагах нь амархан гэж олон хүн итгэдэг, гэхдээ 
Бурханы ажил дуусах гэж байх үед чи “дагах” гэдгийн жинхэнэ утгыг 
мэдэх болно. Өнөөдөр чи байлдан дагуулагдсаныхаа дараа Бурханыг 
дагах чадвартай байлаа ч төгс болгуулах хүмүүсийн нэг мөн гэдгийг 
чинь энэ нь баталдаггүй. Шалгалт туулах чадваргүй, гай зовлонгийн 
дунд ялгуусан байх чадваргүй хүмүүс эцэстээ бат зогсож чадахгүй 
тул Бурханыг эцсээ хүртэл дагаж чадахгүй. Бурханыг үнэхээр дагадаг 
хүмүүс ажлынхаа туршилтыг давж гарах чадвартай байдаг байхад 
Бурханыг үнэхээр дагадаггүй хүмүүс Бурханы ямар ч шалгалтыг тэсэн 
гарах чадваргүй байдаг. Эрт орой хэзээ нэгэн цагт тэд хөөгдөнө, харин 
ялагчид хаанчлалд үлдэнэ. Хүн Бурханыг үнэхээр эрж хайдаг эсэх 
нь түүний ажлын туршилтаар, өөрөөр хэлбэл, Бурханы шалгалтаар 
тодорхойлогддог бөгөөд хүний өөрийн шийдвэртэй ямар ч хамаагүй. 
Бурхан аливаа хүнийг дур зоргоороо голдоггүй; Түүний хийдэг бүхэн 
хүнийг бүрэн үнэмшүүлж чадна. Тэрээр хүнд үл үзэгдэх юмс, эсвэл 
хүн үнэмшихээргүй ажил хийдэггүй. Хүний итгэл үнэн худал эсэх нь 
баримтаар нотлогддог ба хүн үүнийг шийдэж чадахгүй. “Буудай үрийн 
сүүл болж чадахгүй, үрийн сүүл буудай болж чадахгүй” гэдэг нь 
эргэлзээгүй. Бурханыг үнэхээр хайрладаг бүх хүн эцэстээ хаанчлалд 
үлдэх ба Бурхан Өөрийг нь үнэхээр хайрладаг хэнд ч зохисгүй 
хандахгүй.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Одоо чи Надад яагаад итгэдгээ үнэхээр мэдэх үү? Миний ажлын 
зорилго болоод ач холбогдлыг чи үнэхээр мэдэх үү? Үүргээ үнэхээр 
мэдэх үү? Миний гэрчлэлийг үнэхээр мэдэх үү? Чи Надад зүгээр л 
итгэдэг боловч Миний алдар болоод гэрчлэл чамаас харагддаггүй бол 
Би чамайг аль эрт таягдан хаячихжээ. Их мэдэгчид бол харин Миний 
нүдэнд бүр ч том өргөс, гэрт маань тэд Миний замын садаа л байдаг, 
тэд бол Миний ажлаас бүрмөсөн шигшигдэх өчүүхэн ч хэрэггүй, ямар 
ч үнэ цэнгүй үрийн сүүлнүүд бөгөөд Би тэднийг аль эртнээс жигшсэн 
юм. Миний уур хилэн ихэнхдээ гэрчлэлгүй хүмүүс дээр бууж, Миний 

таяг тэднээс ер холдож байгаагүй. Би аль эрт тэднийг муу ёрын нэгний 
гарт шилжүүлсэн бөгөөд тэдэнд Миний ерөөл огтхон ч байхгүй. Цаг 
нь ирэх үед тэдний гэсгээлт мунхаг эмэгтэйчүүдийнхээс илүү гашуун 
байх болно. Одоо Би Өөрийн хийх үүрэгт ажлаа л хийж байгаа; Би 
эдгээр үрийн сүүлийн хамтаар бүх буудайг багцалж бооно. Энэ 
бол Миний одоогийн ажил юм. Намайг шигших үед эдгээр үрийн 
сүүл бүгд шигшигдэнэ, тэгээд буудайн үр тариаг агуулахад хурааж, 
шигшигдсэн үрийн сүүлийг үнс нурам болтол нь шатаахаар галд хийх 
болно. Одоо Миний ажил бол зүгээр л бүх хүнийг багцлан боох буюу 
бүрэн байлдан дагуулах явдал юм. Дараа нь Би бүх хүний төгсгөлийг 
илчлэхийн тулд шигшиж эхлэх болно. Иймээс чи одоо Намайг яаж 
сэтгэл хангалуун байлгахыг болон Надад итгэх зөв замд яаж орохыг 
мэдэх ёстой.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Та нар Миний ардууд гэж нэрлэгддэг тул Миний нэрийг 
алдаршуулж чаддаг байх ёстой; өөрөөр хэлбэл, шалгалтын дунд 
гэрчлэлд зогс. Хэрвээ хэн нэгэн Намайг аргалж, Надаас үнэнийг нуух 
гэж оролдвол, эсвэл Миний араар шившигтэй үйл хийвэл тийм хүмүүс 
бүгд ялгаагүй Миний гэрээс хөөгдөж, зайлуулагдан, өөрсөдтэй нь 
харьцахыг минь хүлээнэ. Урьд нь Надад үнэнч бус, ачлалгүй байсан 
хүмүүс, мөн өнөөдөр Намайг ил тод шүүхээр дахин өндийн босдог 
хүмүүс ч бас Миний гэрээс хөөгдөнө. Миний ардууд ачаанд минь 
үргэлж анхаарал хандуулж, түүнчлэн үгийг минь мэдэхээр эрэлхийлэх 
ёстой. Ийм хүмүүсийг л Би гэгээрүүлэх бөгөөд тэд хэзээ ч гэсгээлт 
амсахгүйгээр, Миний удирдамж, гэгээрэл дор амьдрах нь гарцаагүй. 
Миний ачаанд анхаарал хандуулж чадалгүй, өөрсдийнхөө ирээдүйг 
төлөвлөхөд хамаг анхаарлаа төвлөрүүлдэг хүмүүс—өөрөөр хэлбэл, 
үйлдлээрээ Миний зүрх сэтгэлийг хангалуун байлгахаар зорихын 
оронд өглөг тусламж хайдаг хүмүүс буюу гуйлгачин шиг энэ амьтдыг 
ашиглахаас Би эрс татгалзана, учир нь тэд төрсөн цагаасаа л Миний 
ачаанд анхаарал хандуулна гэж юу гэсэн үг болохыг огт мэдээгүй. Тэд 
бол хэвийн эрүүл ухаанаар дутмаг хүмүүс юм; ийм хүмүүс тархины 

“тэжээлийн дутагдлаас” болж зовж байгаа ба “шим тэжээл” авахын 
тулд гэртээ харих хэрэгтэй. Надад ийм хүмүүс ямар ч хэрэггүй. 
Миний ардуудын дундах хүн бүр, Намайг мэдэх явдлыг идэх, 
хувцаслах, унтахтай адил хүний хэзээ ч, ганц хором ч мартдаггүй зүйл 
шиг, эцэст нь хүртэл заавал биелүүлэх үүрэг гэж үзэх шаардлагатай, 
ингэснээр Намайг мэдэх гэдэг нь эцэстээ хоол идэхтэй адил, дадсан 
гараар амархан хийдэг зүйл болно. Миний хэлдэг үгийн тухайд бол, 
нэг бүрийг нь туйлын итгэлтэйгээр авч үзэн, бүрэн өөрийн болгох 
ёстой; хааш яаш, хагас дутуу арга хэмжээ байж болохгүй. Миний 
үгэнд анхаарал хандуулдаггүй хэнийг ч Намайг шууд эсэргүүцэж 
байна гэж үзнэ; Миний үгийг иддэггүй, эсвэл тэдгээрийг мэдэхээр 
эрэлхийлдэггүй хэнийг ч Надад анхаарал хандуулахгүй байна гэж 
үзэх ба Миний гэрийн хаалгаар шууд шүүрдэж гаргана. Яагаад гэвэл, 
урьд нь Миний хэлсэнчлэн Миний хүсдэг зүйл бол асар олон тооны 
хүн биш, харин онцгой сайн чанар юм. Зуун хүнээс нэг нь л Миний 
үгээр дамжуулан Намайг мэдэж чаддаг бол Би энэ ганцхан хүнийг 
гэгээрүүлж, гэрэлтүүлэхэд анхаарлаа төвлөрүүлэхийн тулд бусдыг 
нь бүгдийг хаяхад бэлэн байх болно. Олон тооны хүмүүс дангаараа 
Намайг илтгэж, Намайг амьдран харуулж чадна гэдэг үнэн байх 
албагүй гэдгийг эндээс харж болно. Миний хүсдэг зүйл бол (хэдийгээр 
үр нь дүүрэн биш байж болох ч) улаан буудай бөгөөд (хэдий үр нь 
бахадмаар боловсорсон байсан ч) үрийн сүүл биш юм. Эрж хайхыг 
анхаардаггүй, харин хөшүүн хойрго байдлаар авирладаг хүмүүсийн 
тухайд гэвэл, тэд өөрсдөө явах ёстой; тэд Миний нэрд гутамшиг 
авчирсаар байх вий гэсэндээ Би тэднийг дахиж харахыг хүсдэггүй.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

“5-р бүлэг”-ээс эш татав

Магадгүй чи амьдралдаа асар их зовсон байж болох ч юу ч 
ойлгоогүй хэвээр байгаа; чи амийн талаар юу ч мэддэггүй. Гэсгээгдэж, 
шүүгдсэн хэдий ч чи огт өөрчлөгдөөгүй бөгөөд сэтгэлийн гүндээ амийг 
олж аваагүй. Чиний ажлыг турших цаг ирэх үед чи гал мэт ширүүн 
шалгалтыг болон бүр ч их гай зовлонг туулна. Энэхүү гал бүхий л 



1274

V. Төрөл бүрийн хүн, үйл явдал, зүйлсийг таних зарчмууд 

оршихуйг чинь үнс нурам болгон хувиргана. Амийг эзэмшдэггүй 
хүн, дотроо өчүүхэн төдий ч шижир алтгүй хүн, завхарсан хуучин 
зан чанартайгаа зууралдсан хүн, товойлгогч байхыг ч сайн хийж 
чаддаггүй хүний хувьд чи яаж таягдан хаягдахгүй байж чадах юм бэ? 
Сохор зоосноос ч долоон дор үнэтэй, амьгүй хүн байлдан дагуулалтын 
ажилд хэрэгтэй байж чадна гэж үү? Тэр цаг ирэх үед өдөр хоногууд 
чинь Ноа болон Содомынхоос ч хэцүү байх болно! Тэр үед залбирлууд 
чинь чамд тус болохгүй. Авралын ажил хэдийнээ дуусчихсан байх үед 
чи яаж дараа нь буцаж ирээд, шинээр гэмшиж эхэлж чадах юм бэ? Бүх 
авралын ажил дуусмагц авралын ажил гэж байхаа болино; харин ёрын 
муу хүмүүсийг шийтгэх ажлын эхлэл л байх байна. Чи эсэргүүцэж, 
тэрсэлдэг бөгөөд ёрын муу гэдгийг нь мэддэг зүйлээ хийдэг. Чи 
хатуу чанга шийтгэлийн бай биш гэж үү? Өнөөдөр Би чиний төлөө 
энэ бүхнийг ойлгомжтой тайлбарлаж байна. Хэрвээ чи сонсохгүй 
гэж шийдвэл, хожим нь гай гамшиг тохиолдох үед харамсаж, итгэж 
эхэлсэн ч гэсэн хэтэрхий оройтохгүй гэж үү? Би чамд өнөөдөр гэмших 
боломж олгож байгаа ч чи тэгэхийг хүсэхгүй байна. Чи хэр удаан 
хүлээхийг хүсэж байгаа юм бэ? Гэсгээлтийн өдөр хүртэл үү? Урьдын 
гэм бурууг чинь Би өнөөдөр санадаггүй; Би чамайг ахин дахин 
уучилж, зөвхөн эерэг талыг чинь л харахын тулд чиний сөрөг талаас 
нүүр буруулдаг, учир нь Миний одоогийн бүх үг болон ажил чамайг 
аврах учиртай бөгөөд Би чамд ямар ч муу санаа агуулаагүй. Гэсэн ч чи 
орохоос татгалздаг; чи сайн мууг ялгаж чаддаггүй, бас сайхан сэтгэлд 
хэрхэн талархахаа мэддэггүй. Ийм хүмүүс зүгээр л шийтгэл болон зөв 
шударга цээрлүүлэлт ирэхийг хүлээдэг бус уу?

Үг нь махбодоор илэрсэн номын
“Байлдан дагуулалтын ажлын дотоод үнэн (1)”-ээс эш татав

Одоо, эрж хайдаг ба эрж хайдаггүй хүмүүс нь хоёр өөр төрлийн 
хүмүүс бөгөөд хүрэх газар нь ч бас маш өөр байдаг. Үнэний мэдлэгийг 
эрэлхийлж, үнэнийг хэрэгжүүлэгчид бол Бурханы аврах хүмүүс юм. 
Үнэн замыг мэддэггүй хүмүүс бол чөтгөрүүд, дайснууд; тэд бол 
тэргүүн тэнгэрэлчийн үр удам бөгөөд сүйрлийн бай болох болно. 
Тодорхойгүй Бурханд сүсэглэн итгэгчид ч гэсэн чөтгөрүүд биш үү? 



1275

103. Буудайг үрийн сүүлээс ялгах зарчмууд

Мөс чанар сайтай боловч үнэн замыг хүлээн зөвшөөрдөггүй хүмүүс 
бол чөтгөрүүд юм; Бурханыг эсэргүүцэх нь тэдний мөн чанар. Үнэн 
замыг хүлээн зөвшөөрдөггүй хүмүүс бол Бурханыг эсэргүүцдэг 
хүмүүс бөгөөд ийм хүмүүс олон зовлон бэрхшээл тууллаа ч гэсэн 
мөн л устгагдана. Дэлхий ертөнцийг орхих хүсэлгүй, эцэг эхээсээ 
салж тэвчдэггүй, махан биеийн зугаа цэнгэлээсээ ангижирч чаддаггүй 
хүмүүс бүгд Бурханд дуулгаваргүй байдаг бөгөөд бүгдээрээ сүйрлийн 
бай болно. Бие махбодтой болсон Бурханд итгэдэггүй хэн боловч 
чөтгөрлөг байдгаас гадна тэд устгагдах болно. Итгэдэг боловч үнэнийг 
хэрэгжүүлдэггүй, бие махбодтой болсон Бурханд итгэдэггүй, Бурханы 
оршин тогтнолд огт итгэдэггүй хүмүүс ч бас сүйрлийн бай болно. 
Үлдэх хүмүүс бол цэвэршүүлэлтийн зовлонг туулж, бат зогссон хүмүүс 
юм; тэд бол шалгалтыг үнэхээр даван туулсан хүмүүс билээ. Бурханыг 
таньдаггүй хэн боловч дайсан; өөрөөр хэлбэл, бие махбодтой болсон 
Бурханыг таньдаггүй хэн боловч—энэ урсгалын гадна ч бай, дотор ч 
бай хамаагүй—антихрист юм! Бурханд итгэдэггүй эсэргүүцэгчдээс 
өөр хэн Сатан, чөтгөрүүд, Бурханы дайснууд байх юм бэ? Тэд Бурханд 
дуулгаваргүй хүмүүс биш гэж үү? Тэд итгэлтэй гэж хэлдэг мөртөө 
үнэнгүй хүмүүс биш гэж үү? Тэд Бурханд гэрчлэл хийж чадахгүй атлаа 
ерөөл олж авахаар л эрэлхийлдэг хүмүүс биш гэж үү? Чи өнөөдөр 
тэр чөтгөрүүдтэй нийлж, тэдэнд мөс чанар, хайраар хандсаар байгаа, 
гэхдээ энэ тохиолдолд чи Сатанд сайхан сэтгэл гаргаж байгаа бус уу? 
Чөтгөрүүдтэй холбогдож байгаа бус уу? Хүмүүс өнөө үед сайн, мууг 
ялган салгаж чадахгүй хэвээр, Бурханы хүслийг эрж хайх ямар ч санаа 
зорилгогүйгээр сохроор хайрлаж, өршөөсөөр байж, Бурханы санаа 
зорилгыг ямар нэгэн байдлаар өөрсдийн болгож чадахгүй бол тэдний 
төгсгөл бүр ч золгүй байх болно. Махбод дахь Бурханд итгэдэггүй хэн 
боловч Бурханы дайсан юм. Дайсанд хайр, мөс чанар харуулж чаддаг 
бол чи зөв шударга байдлын мэдрэмжгүй байгаа бус уу? Миний 
жигшиж, санал зөрөлддөг хүмүүстэй нийцтэй байж, тэднийг гэх хайр, 
хувийн сэтгэл хөдлөлөө харуулсаар байгаа бол чи дуулгаваргүй байгаа 
бус уу? Чи Бурханыг зориуд эсэргүүцэж байгаа бус уу? Ийм хүнд үнэн 
байдаг гэж үү? Хүмүүс дайснууддаа мөс чанар гаргаж, чөтгөрүүдийг 
хайрлаж, Сатаныг өршөөдөг бол Бурханы ажилд санаатайгаар саад 

хийж байгаа хэрэг бус уу? Зөвхөн Есүст л итгээд, эцсийн өдрүүдэд 
бие махбодтой болсон Бурханд итгэдэггүй хүмүүс, түүнчлэн бие 
махбодтой болсон Бурханд итгэдэг гэж амаараа хэлдэг ч мууг үйлддэг 
хүмүүс бүгд антихристүүд бөгөөд Бурханд ч итгэдэггүй хүмүүсийг бүр 
дурдахын ч хэрэггүй. Энэ хүмүүс бүгд сүйрлийн бай болно. Бусдыгаа 
үнэлж шүүдэг хүмүүсийн стандарт зан авирт нь үндэслэдэг; үйлдэл нь 
сайн бол зөв шударга хүн, харин үйлдэл нь жигшүүртэй бол хорон муу 
хүн байдаг. Хүмүүсийг үнэлж шүүдэг Бурханы стандарт бол тэдний 
мөн чанар Өөрт нь дуулгавартай байгаа эсэхэд үндэслэдэг; уг хүний 
зан авир сайн, муу эсэх, үг яриа нь зөв буруу эсэхээс үл хамааран 
Бурханд дуулгавартай хүн бол зөв шударга хүн, харин дуулгаваргүй 
хүн бол дайсан, хорон муу хүн юм. Зарим хүн ирээдүйд сайхан хүрэх 
газар олж авахын тулд сайн үйл хэрэг ашиглахыг хүсдэг, зарим хүн 
сайн хүрэх газартай болохын тулд сайхан үг яриа ашиглахыг хүсдэг. 
Бурхан зан авирыг нь харж, үг яриаг нь сонссоныхоо дараа хүмүүсийн 
төгсгөлийг тодорхойлдог гэж хүн бүр эндүүрэн итгэдэг; тиймээс олон 
хүн үүнийг далимдуулан Бурханыг мэхэлж түр зуурын ивээл олж 
авахыг хүсдэг. Ирээдүйд, амралтын байдалд амьд үлдэх хүмүүс бүгд 
гай зовлонгийн өдрийг туулж, бас Бурханд гэрчлэл хийсэн байх болно; 
тэд бүгд үүргээ биелүүлсэн, Бурханд зориуд захирагдсан хүмүүс байх 
болно. Үнэнийг хэрэгжүүлэхээс зайлсхийх зорилгоор үйлчлэл үзүүлэх 
боломжийг ашиглахыг хүсдэг хүмүүс үлдэж чадахгүй. Хүн нэг 
бүрийн төгсгөлийг зохицуулах зүй зохистой стандарт Бурханд бий; 
Тэрээр хүний үг, үйлдэлд үндэслэн эдгээр шийдвэрийг гаргадаггүй, 
бас нэгэн үед гаргасан зан авирынх нь дагуу ч шийддэггүй. Урьд нь 
Өөрт нь үйлчилснээс болоод Бурхан хүний хорон муу үйлдэлд яавч 
өршөөнгүй хандахгүй, мөн Бурханы төлөө нэг удаа зарлагадсанаас нь 
болоод хүнийг үхлээс хэлтрүүлэхгүй. Хорон муу байдлынхаа төлөө 
цээрлэл хүлээхээс хэн ч зайлж чадахгүй ба хэн ч ёрын муу үйлдлээ 
нууж, улмаар сүйрлийн тарчлаанаас зугтаж чадахгүй. Хэрвээ хүмүүс 
өөрсдийнхөө үүргийг үнэхээр биелүүлж чаддаг бол, ерөөл хүртэх, 
золгүй явдал туулахаас үл хамааран Бурханд мөнхөд үнэнч байж, 
шагналын араас хөөцөлддөггүй гэсэн үг юм. Хүмүүс ерөөл харах 
үедээ Бурханд үнэнч байдаг ч ямар нэгэн ерөөл харж чадахгүй үедээ 

үнэнч байдлаа алдаж, эцэстээ Бурханд гэрчлэл хийж мөн л чаддаггүй, 
оногдсон үүргээ биелүүлж чаддаггүй бол Бурханд урьд нь нэгэнтээ 
үнэнчээр үйлчлэл үзүүлсэн байлаа ч гэсэн тэд сүйрлийн бай хэвээр 
байна. Товчхондоо бол хорон муу хүмүүс мөнхөд амьд үлдэж чадахгүй, 
амралтад ч орж чадахгүй; зөв шударга хүмүүс л амралтын эзэд юм. 
Хүн төрөлхтөн зөв замд ормогц хүмүүс хэвийн хүний амьдралтай 
болно. Тэд бүгд тус тусын үүргээ биелүүлж, Бурханд туйлын үнэнч 
байна. Тэд дуулгаваргүй байдал болон завхарсан зан чанараа бүрмөсөн 
хаяад, Бурханы төлөө, Бурханаас үүдэн амьдарна, дуулгаваргүй 
байдал, эсэргүүцлийн аль нь ч байхгүй байна. Бас тэд бүгд Бурханд 
бүрэн дуулгавартай байж чадна. Энэ нь Бурхан, хүн хоёрын амьдрал; 
хаанчлалын амьдрал, амралтын амьдрал байх болно.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

104. Эерэг, сөрөг зүйлсийг ялган таних зарчмууд
(1) Ямар нэг зүйл Бурханы ажлын үр дүн бөгөөд Түүний таалалд 

нийцдэг эсэхийг, эсвэл Сатан болон муу ёрын сүнснээс ирдэг, тэд 
үүнийг боловсруулж, өнгөлөн далдалдаг эсэхийг тодорхойл;

(2) Энэ нь эрж хайж, эзэмш гэж Бурхан хүмүүсээс шаарддаг зүйл 
буюу Бурханы үг-үнэнтэй нийцдэг зүйл мөн эсэхийг—эсвэл дэлхий 
ертөнцийн чиг хандлагад харьяалагддаг, орчлонгийн хүмүүсийн 
хөөцөлддөг зүйл мөн эсэхийг тодорхойл;

(3) Энэ нь хүний амийг босгон байгуулдаг, ач тусаа өгдөг зүйл 
буюу хүнийг эерэг болгож, урам зориг оруулдаг зүйл мөн эсэхийг, 
эсвэл хүнийг завхруулж, сүйрүүлэн, сөрөг болгож, устгадаг зүйл мөн 
эсэхийг тодорхойл;

(4) Энэ нь хүнийг хэвийн хүн чанартай болгон сэргээж, Бурханыг 
дуулгавартай дагаж, шүтэн мөргөхөд хүнийг хүргэдэг зүйл эсэхийг, 
эсвэл хүнийг гажуудуулж, доройтуулж, үхэл рүү хөтөлдөг зүйл 
эсэхийг тодорхойл.

Холбогдох Бурханы үг:

Бурханы зан чанар нь бүх зүйл болон амьд амьтдын Захирагч, 
Бүтээгчийн эзэмшдэг зүйл билээ. Түүний зан чанар нь нэр төр, хүч 
чадал, эрхэм дээд, агуу байдал болон хамгийн гол нь, дээдийн дээд 
байдлыг төлөөлдөг. Түүний зан чанар бол эрх мэдлийн бэлгэ тэмдэг, 
зөвт бүхний бэлгэ тэмдэг, сайн сайхан бүхний бэлгэ тэмдэг билээ. 
Түүнээс гадна, энэ нь харанхуй болон дайсны ямар ч хүчинд үл дийлдэх 
буюу довтлогдошгүйа Түүний бэлгэ тэмдэг төдийгүй ямар ч бүтээгдсэн 
зүйлийн халдаж үл чадах (Өөрт нь халдахыг Тэр тэвчдэггүй)б Түүний 
бэлгэ тэмдэг юм. Түүний зан чанар бол хамгийн дээд эрх мэдлийн бэлгэ 
тэмдэг билээ. Хэн ч, ямар ч хүмүүс Түүний ажлыг, Түүний зан чанарыг 
үймүүлж чадахгүй, болох ч үгүй. Харин хүний зан ааш бол амьтнаас 
жаахан давуу гэдгийнх нь бэлгэ тэмдэг төдий юм. Хүн өөрөө дангаараа 
эрх мэдэлгүй, бие даасан байдалгүй, өөрийгөө дийлэх чадваргүй, 
харин мөн чанартаа төрөл бүрийн хүмүүс, үйл явдал, юмсын эрхшээлд 
навталздаг нэгэн юм. Бурханы баяр хөөр нь зөвт байдал болон гэрлийн 
оршин тогтнол, үүслээс бий болдог, мөн харанхуй болон ёрын муу 
устсанаас бий болдог. Хүн төрөлхтөнд гэрэл болон сайхан амьдрал 
авчрахдаа Тэр баярладаг; Түүний баяр хөөр бол зөвт баяр хөөр, эерэг 
бүхний оршин тогтнолын бэлгэ тэмдэг, түүнээс гадна таатай байдлын 
бэлгэ тэмдэг юм. Бурханы уур хилэн нь, шударга бус явдлын оршин 
тогтнол, хөндлөнгийн оролцооны хүн төрөлхтөнд нь учруулдаг хор 
хөнөөлөөс болж, мөн ёрын муу болон харанхуйн оршин тогтнолоос, 
үнэнийг хөөн зайлуулдаг зүйлсийн оршин тогтнолоос, цаашлаад сайн 
сайхан бүхнийг эсэргүүцдэг зүйлсийн оршин тогтнолоос болж төрдөг. 
Түүний уур хилэн бол бүх сөрөг зүйл оршин тогтнохоо болихын 
бэлгэ тэмдэг байдгаас гадна, Түүний ариун байдлын бэлгэ тэмдэг юм. 
Түүний уй гашуу нь, Өөрийнх нь итгэж найддаг боловч харанхуйд 
унасан хүн төрөлхтнөөс, хүн дээр хийдэг ажлынх нь үр дүн санаанд 

а. Эх бичвэрт “чадахгүй байхын бэлгэ тэмдэг” гэж байдаг.
б. Эх бичвэрт “түүнчлэн халдаж чадахгүй байхын (мөн халдахыг тэвчихгүйн) 

бэлгэ тэмдэг” гэж байдаг.

нь хүрдэггүйгээс, Өөрийнх нь хайрладаг хүн төрөлхтөн бүгд гэрэлд 
амьдарч чаддаггүйгээс болдог. Тэрээр гэмгүй хүн төрөлхтний төлөө, 
үнэнч боловч мэдлэггүй хүний төлөө, сайн боловч өөрийн гэсэн үзэл 
бодол дутмаг хүний төлөө гунигладаг. Түүний уй гашуу бол Түүний 
сайн сайхан болон өршөөлийн бэлгэ тэмдэг, гоо үзэсгэлэн, сайхан 
сэтгэлийн бэлгэ тэмдэг юм. Түүний аз жаргал мэдээж, Өөрийн 
дайснуудыг ялж, хүний чин сэтгэлийг олж авахаас үүсдэг. Үүнээс ч 
илүүтэйгээр, энэ нь дайсны бүх хүчийг хөөн зайлуулж, устгахаас 
бий болдог, мөн хүн төрөлхтөн сайн сайхан, амар амгалан амьдралыг 
хүлээн авдаг учраас бий болдог. Бурханы аз жаргал хүний баяр 
хөөртэй адилгүй; харин энэ нь сайн үр жимс хураах мэдрэмж, баяр 
хөөрөөс ч илүү агуу мэдрэмж юм. Түүний аз жаргал бол энэ мөчөөс 
эхлээд хүн төрөлхтөн зовлонгоос чөлөөлөгдөхийн бэлгэ тэмдэг, мөн 
хүн төрөлхтөн гэрлийн ертөнцөд орохын бэлгэ тэмдэг билээ. Нөгөө 
талаар, хүн төрөлхтний сэтгэл хөдлөл нь бүгд өөрийнх нь хувийн 
ашиг сонирхлын төлөө гарч ирдгээс биш зөвт байдал, гэрэл, эсвэл 
сайхан зүйлийн төлөө байдаггүй, Тэнгэрээс хайрласан нигүүлслийн 
төлөө бүр ч байдаггүй. Хүн төрөлхтний сэтгэл хөдлөл нь аминчхан 
агаад харанхуйн ертөнцөд харьяалагддаг. Тэдгээр нь Бурханы хүслийн 
төлөө оршдоггүй, Бурханы төлөвлөгөөний төлөө бүр ч оршдоггүй, 
иймээс хүн, Бурхан хоёрыг хэзээ ч зэрэгцүүлэн харьцуулж болохгүй. 
Бурхан үүрд дээдийн дээд, хэзээд эрхэмсэг байхад хүн үүрд олиггүй, 
үүрд үнэ цэнгүй байдаг. Яагаад гэвэл, Бурхан үүрд хүн төрөлхтний 
төлөө золиос гаргаж, зориулж байдаг; гэтэл хүн үүрд өөртөө л авч, 
өөрийнхөө төлөө зүтгэдэг. Бурхан хүн төрөлхтнийг оршин байлгахын 
төлөө хүч чадлаа үүрд дайчилдаг байхад хүн гэрлийн төлөө юм уу зөв 
шударга байдлын төлөө хэзээ ч, ямар ч хувь нэмэр оруулдаггүй. Хүн 
хэсэг хугацаанд хичээл чармайлт гаргадаг ч гэсэн, тэр нь ганц цохилт 
ч дааж чаддаггүй, учир нь хүний хичээл чармайлт бусдын төлөө биш, 
үргэлж өөрийнх нь төлөө байдаг. Хүн үргэлж хувиа хичээдэг байхад 
Бурхан үүрд сэтгэл харамгүй байдаг. Бурхан бол шударга, сайн, сайхан 
бүхний эх сурвалж байхад хүн бол муухай, ёрын муу бүхнийг өвлөн 
авч, ил харуулдаг нэгэн юм. Бурхан шударга байдал болон гоо сайхны 
мөн чанараа хэзээ ч өөрчлөхгүй, харин хүн хэдийд ч, ямар ч нөхцөлд 

зөв шударга байдлаас урваж, Бурханаас холдон одохоос ер сийхгүй.
Үг нь махбодоор илэрсэн номын

“Бурханы зан чанарыг ойлгох нь маш чухал”-аас эш татав

Үнэнийг илэрхийлэхдээ Бурхан Өөрийн зан чанар, мөн чанарыг 
илэрхийлдэг; үнэний илэрхийлэл нь хүн төрөлхтний таньдаг янз 
бүрийн эерэг зүйл болон мэдэгдлийн талаарх хүн төрөлхтний 
дүгнэлтэд үндэслэдэггүй. Бурханы үг бол Бурханы л үг; Бурханы 
үг бол үнэн. Тэдгээр нь хүн төрөлхтний оршин тогтнох ёстой 
үндэс суурь, хууль бөгөөд хүн төрөлхтөнтэй хамт үүсдэг ягшмал 
номлол гэх зүйлсийг Бурхан ялладаг. Тэдгээр нь Түүний сайшаалд 
нийцдэггүй бөгөөд Түүний айлдварын эх сурвалж, үндэс суурь бол 
бүр ч биш. Бурхан үгээрээ дамжуулан Өөрийн зан чанар, мөн чанарыг 
илэрхийлдэг. Бурханы илэрхийллээр гарч ирсэн бүх үг үнэн мөн, 
учир нь Бурханы мөн чанар Түүнд л байдаг бөгөөд Тэр бол бүх эерэг 
зүйлийн бодит байдал билээ. Энэ завхарсан хүн төрөлхтөн тэдгээрийг 
хэрхэн байрлуулж, тодорхойлохоос үл хамааран, тэдгээрийг хэрхэн 
авч үзэж, ойлгохоос ч үл хамааран Бурханы үг бол үнэн мөн гэдэг 
баримт хэзээ ч өөрчлөгддөггүй. Бурхан хэчнээн их үг айлдаж, энэхүү 
завхарсан, нүгэлт хүн төрөлхтөн тэдгээрийг хэчнээн их яллаж, голдог 
ч бай, өөрчилж болохгүй нэг баримт үлддэг: Ийм нөхцөл байдалд ч 
гэсэн хүн төрөлхтний эрхэмлэдэг соёл, уламжлал гэгч нь эерэг зүйлс 
болж, үнэн болж чадахгүй. Энэ бол өөрчлөгдөшгүй юм. Цаг хугацаа 
өөрчлөгдөх юм уу өнгөрөн одсоноос болж хүн төрөлхтний уламжлалт 
соёл, оршин тогтнолын арга зам үнэн болохгүй, бас хүн төрөлхтний 
яллалт, эсвэл мартамхай байдлаас болж Бурханы үг хүний үг болохгүй. 
Энэ мөн чанар хэзээ ч өөрчлөгдөхгүй; үнэн хэзээд үнэн байдаг. Энд 
ямар баримт оршдог вэ? Хүн төрөлхтний нэгтгэн дүгнэсэн тэр бүх 
онч мэргэн үг Сатанаас үүсдэг—тэдгээр нь хүний төсөөлөл, үзэл 
бөгөөд бүр хүний түргэн ууртай байдлаас ч үүсдэг, эерэг зүйлстэй 
огтхон ч хамаагүй байдаг. Харин Бурханы үг бол Бурханы мөн чанар, 
ялгамж чанарын илэрхийлэл юм. Ямар шалтгаанаар Тэр энэхүү үгсийг 
илэрхийлдэг вэ? Тэдгээр нь үнэн мөн гэж Би яагаад хэлдэг вэ? Учир 
нь бүх хууль, зарчим, эх үндэс, мөн чанар, бодитой чанар, бүх зүйлийн 

нууцыг Бурхан захирдаг, тэдгээр нь Түүний гарт атгаастай байдаг 
ба Бурхан ганцаараа тэдгээрийн эх сурвалжийг, тэдгээрийн эх үндэс 
үнэндээ юу болохыг мэддэг. Тиймээс Бурханы үгэнд дурдсан бүх 
зүйлийн тодорхойлолт л хамгийн үнэн зөв бөгөөд Бурханы үгэн доторх 
хүн төрөлхтөнд тавьдаг шаардлага нь хүн төрөлхтөнд зориулсан 
цорын ганц стандарт—хүн төрөлхтний оршин тогтнох ёстой цорын 
ганц шалгуур юм. Гэсэн хэдий ч нэг талаар, Бурхан бүх зүйлийг 
захирдаг талаарх баримтыг зөрчсөнөөс, нөгөө талаар, бүх зүйлийн 
хуулийг захирах Бурханы дээд эрхийн талаарх баримтыг зөрчсөнөөс 
хүн төрөлхтний оршин тогтнодог хууль үүссэн юм. Тэдгээр нь хүний 
төсөөлөл, үзлээс үүдэн гардаг, мөн Сатанаас гардаг. Сатан ямар үүрэг 
гүйцэтгэдэг вэ? Нэгдүгээрт, Сатан үнэний дүр эсгэдэг; хоёрдугаарт, 
тэр бүх зүйлийг бүтээсэн Бурханы бүтээлийн бүх зарчим, хуулийг 
үгүй хийж, үймүүлж, дэвсэлдэг. Тиймээс Сатанаас ирдэг зүйлс түүний 
мөн чанартай яг таардаг бөгөөд Сатаны хорон муу санаа зорилго, уруу 
таталт, хуурамч төрх, мөн Сатаны эцэс төгсгөлгүй санаархлаар дүүрэн 
байдаг. Завхарсан хүн төрөлхтөн тэдгээрийг ялган таньж чадах эсэх, 
завхарсан хүн төрөлхтөн тэдгээрийг хэр хэмжээнд хүлээн зөвшөөрдөг, 
завхарсан хүн төрөлхтөн тэдгээрийг биширч, шүтэн мөргөж, номлодог 
эрин үеийн урт удаанаас үл хамааран, бас хэчнээн олон хүн тэдгээрийг 
биширч, шүтэж, номлодгоос үл хамааран тэдгээр нь хэзээ ч үнэн 
болохгүй. Тэдгээр нь хэзээ ч үнэн болохгүй, үргэлж сөрөг зүйлс хэвээр 
байна, учир нь тэдгээрийн мөн чанар, эх сурвалж, эх үндэс нь Сатан 
буюу Бурханы дайсан, үнэнд дайсагнадаг Сатан юм. Харьцуулах үнэн 
байхгүй үед тэдгээр нь өөрсдийгөө сайн, эерэг хэмээн дүр эсгэж болох 
ч тэдгээрийг задлан шинжилж, ил болгохоор үнэнийг ашиглах үед 
эмзэг тал нь гарч ирдэг. Тэдгээр нь бат зогсож чаддаггүй, бушуухан 
яллагдаж, ил болж, хаягддаг зүйлс юм. Бурханы илэрхийлдэг үнэн 
Бурханы бүтээсэн, хүн төрөлхтний хэвийн хүн чанарын хэрэгцээнд 
яг нийцдэг байхад хүнд Сатаны өгдөг зүйлс тэрхүү хэрэгцээнд яг 
харшилдаг. Энэ нь хэвийн хүнийг хэвийн бус, хэрээс хэтэрсэн, явцуу 
бодолтой, биеэ тоосон, мунхаг, ёрын муу, адармаатай, хэрцгий бөгөөд 
юу юунаас ч илүү, тэсэхийн аргагүй биеэ тоосон болгодог. Тодорхой 
нэгэн цагт тухайн хүн оюун санааны хувьд эрүүл бус болж, хэн гэдгээ 

ч мэдэхээ больдог. Тэд хэвийн хүн байхаас татгалзаж, харин хэвийн 
бус хүн шиг авирлах ёстой болдог; тэд жирийн хүн байхаас татгалзаж, 
харин дээд зэргийн хүн болох гэж зүтгэдэг—ингэж хүмүүсийн хүн 
чанар гажуудаж, ингэж зөн совин нь гажууддаг. Үнэн хүмүүсийг 
хэвийн хүн чанарын зарчим, хууль болон Бурханы тушаасан бүх 
зарчмын дагуу зөн совингоороо амьдрах чадвартай болгодог бол 
Сатаны онч мэргэн үг, хууль гээч зүйлс нь хүмүүсийг зөн совиндоо 
харшилж, Бурханы зарлигдаж, тушаасан хуулиас зугтахыг оролдож, 
бүр хэвийн хүн чанарын замыг орхиж, хэвийн хүн чанартай хүмүүсийн 
хийх ёсгүй, бодох ёсгүй хэрээс хэтэрсэн зүйлс хийхэд хүргэдэг яг тэр 
зүйл юм.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

Эерэг зүйлс гэж юу вэ? Бурханаас шууд ирдэг бүхэн эерэг юм. 
Гэхдээ хүний зан чанарыг Сатан төлөвшүүлсэн бөгөөд Бурханыг 
төлөөлж чадахгүй. Зөвхөн бие махбодтой болсон Бурханы хайр, 
зовлонг тэвчих хүсэл, зөвт байдал, хүлцэнгүй, даруу, нуугдмал байдал 
л Бурханыг шууд төлөөдөг. Учир нь Тэр ирэх үедээ нүгэлт уг чанаргүй 
байсан ба Сатаны төлөвшлийг олж авалгүйгээр Бурханаас шууд ирсэн. 
Есүс зөвхөн нүгэлт бие махбодын төрхтэй болохоос биш нүглийг 
төлөөлдөггүй; тиймээс цовдлолоор дамжуулан (цовдлолын мөчийг 
нь оролцуулаад) ажлаа гүйцэлдүүлэхээс өмнөх үеийг хүртэлх Түүний 
үйлдэл, үйл хэрэг, үг бүгд Бурханыг шууд төлөөлдөг.

Үг нь махбодоор илэрсэн номын “Ялзарсан хүн
Бурханыг төлөөлж чадахгүй”-ээс эш татав

Хүмүүс үнэнийг ойлгохгүй байгаа үедээ голдуу бусдыг гадаад 
үзэмжээр нь дүгнэх хандлагатай байдаг. Энэ нь юунд суурилдаг вэ? Нэг 
талаас энэ бол соёл уламжлал, нийгмийн боловсрол; нөгөө талаас энэ 
бол гэр бүлийн хүмүүжил болоод зөв буруу, хар цагааны тухай үзэл, 
ойлголт; өөр нэг талаас энэ бол сургуулийн боловсрол. Ерөнхийдөө 
бол энэ нь хүмүүст ийм ойлголт суулгаж, аливааг сайн муу, зөв буруу 
гэж тодорхойлдог болоход хүргэсэн сатанлаг тогтолцоо юм. Гэхдээ 

эдгээр шийдэмгий байдал нь юунд суурилдаг вэ? Сатаны онолуудад; 
үндэс суурь нь үнэнээс үүдэлтэй биш. Тиймээс тодорхойлсон зүйлийн 
чинь эхлэлийн цэг байна уу, эцсийн үр дүн байна уу хамаагүй, хоёул 
үнэнтэй ямар ч холбогдолгүй; бүгд буруу бөгөөд Бурханы хүслээс 
зөрсөн, Бурхан болон эерэг зүйлстэй хамааралгүй байдаг. Хүн, юм, эд 
зүйлийг Бурхан шүүн шийдвэрлэхдээ Өөрийн зан чанар, мөн чанарын 
дагуу хийдэг. Тэгвэл Бурханы мөн чанар, зан чанар гэж юу вэ? Тэдгээр 
нь үнэн юм. Үнэн гэдэг нь бүх эерэг зүйлийн илэрхийлэл; бүх эерэг 
зүйлийн бодит байдал юм. Бурхан бүх зүйл, хүнд тулгардаг хүмүүс, 
юмс, эд зүйлсийг ямар үндэслэлээр шүүн шийдвэрлэдэг вэ? Үнэний 
үндэслэлээр. Бурхан хүнийг шүүн шийдвэрлэхдээ уг чанар-мөн чанар, 
хийдэг зүйлийнх нь цаад сэдэл, явах зам, мөн эерэг зүйл, үнэнд хандах 
хандлагаас нь эхэлдэг; Бурханы шүүх шийдвэр үүн дээр үндэслэдэг. 
Бүх үйл явдал, зүйлсийн талаарх Бурханы шүүх шийдвэрийн үр дүн 
нь үнэн дээр суурилсан байдаг бол бүх үйл явдал, зүйлсийн талаарх 
Сатаны шийдвэр нь үнэнээс шал эсрэгээрээ, Сатаны гүн ухаан, логикт 
үндэслэдэг. Хүн төрөлхтнийг бүхэлд нь Сатан завхруулсан. Хүмүүст 
үнэн байдаггүй, тэд Сатаныг төлөөлдөг, Сатаны биелэл бөгөөд бүх 
зүйлийг Сатаны гэх зүйлийн дагуу тодорхойлдог. Тэгвэл хүмүүс бүх 
зүйлийг иймэрхүү байдлаар тодорхойлохын үр дүн юу вэ? Энэ нь 
үнэнээс зөрдөг; үнэнээс шал эсрэг байдаг.

Эцсийн өдрүүдийн Христийн ярианы тэмдэглэл номын
“Паулын уг чанар, мөн чанарыг хэрхэн ялган таних тухай”-аас эш татав

Диаволын хүмүүс бүгд өөрсдийнхөө төлөө амьдардаг. Амьдралын 
талаарх тэдний үзэл бодол, уриа лоозон нь гол төлөв “Хүн бүр өөрийгөө 
боддог, би үхэхээр чи үх” гэх мэт Сатаны сургаалаас үүдэн гардаг. 
Газар дэлхийн тэрхүү диавол хаад, агуу хүмүүс, гүн ухаантнуудын 
хэлсэн үг хүний жинхэнэ амь болсон. Ялангуяа Хятадын ард түмний 
“мэргэн” хэмээн шагшдаг Күнзийн дийлэнх үг хүмүүсийн амь болсон. 
Түүнчлэн Буддын шашин, Бумбын шашны алдартай зүйр үг болон янз 
бүрийн алдартай хүмүүсийн байнга эшлэгддэг сонгодог үгс бий; эдгээр 
нь бүгд Сатаны гүн ухаан, Сатаны уг чанарын тойм юм. Эдгээр нь мөн 
Сатаны уг чанарын хамгийн сайн дүрслэл, тайлбар болдог. Хүний зүрх 

сэтгэлд нэвчсэн эдгээр хор бүгд Сатанаас гаралтай; өчүүхэн төдий нь 
ч Бурханаас үүдээгүй. Ийм диаволын үг нь бас Бурханы үгийн шал 
эсрэг байдаг. Бүх эерэг зүйлийн бодит байдал Бурханаас гаралтай, 
хүнийг хордуулдаг бүх сөрөг зүйл Сатанаас гаралтай гэдэг нь туйлын 
тодорхой юм. Иймээс амьдралыг үзэх үзэл болон үнэт зүйлээс нь 
хүний уг чанарыг болон хэнд харьяалагддагийг нь ялган таньж 
болно. Улс орны засгийн газар, алдартай, агуу хүмүүсийн боловсрол 
болон нөлөөллөөр дамжуулан Сатан хүмүүсийг завхруулдаг. Тэдний 
диаволын үг хүний амь-уг чанар болсон юм. “Хүн бүр өөрийгөө 
боддог, би үхэхээр чи үх” гэдэг нь хүн бүрд шингэж, хүний амь болсон 
сатаны алдартай үг юм. Амьдралын гүн ухааны иймэрхүү өөр үг ч бас 
бий. Сатан хүмүүсийг боловсруулахын тулд улс орон бүрийн сайхан 
уламжлалт соёлыг ашиглан, хүн төрөлхтнийг сүйрлийн эх захгүй ангал 
руу унаж, залгиулахад хүргэсэн бөгөөд Сатанд үйлчилж, Бурханыг 
эсэргүүцдэг учраас эцэстээ хүмүүс Бурханаар устгагддаг. Хэдэн 
арван жилийн турш нийгэмд идэвхтэй байсан хүнээс дараах асуултыг 
асуулаа гэж төсөөл: “Энэ дэлхий дээр маш олон жил амьдарч, маш 
ихийг биелүүлэхдээ чи ямар алдартай үгийн дагуу амьдарсан бэ?” 
Тэрээр: “Хамгийн чухал нь ‘Албан тушаалтнуудад бэлэг өгдөг хүн 
цохилтод нь өртдөггүй, бялдуучилдаггүй хүн юунд ч хүрдэггүй’ гэдэг 
юм” хэмээн хэлж магадгүй. Эдгээр үг тэр хүний уг чанарыг төлөөлж 
байгаа бус уу? Байр суурь олж авахын төлөө аливаа аргыг ичгүүр 
сонжуургүйгээр ашиглах нь түүний уг чанар бөгөөд албан тушаалтан 
байх нь түүнд амь өгдөг зүйл юм. Хүмүүсийн амьдрал, биеэ авч явах 
байдал, зан авирт олон сатанлаг хор байсаар байдаг; тэдэнд бараг ямар 
ч үнэн байдаггүй. Жишээлбэл, тэдний амьдралын гүн ухаан, аливааг 
хийх арга зам, онч мэргэн үг нь бүгд агуу улаан лууны хороор дүүрэн 
байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, 
цусаар дамждаг бүх зүйл Сатаны зүйлс юм. Тэр бүх албан тушаалтан, 
эрх баригчид, амжилт гаргасан хүмүүст амжилтад хүрэх өөрсдийн гэсэн 
зам болон нууц байдаг. Тийм нууц тэдний уг чанарыг төгс төлөөлдөггүй 
гэж үү? Тэд дэлхий ертөнц дээр тийм том зүйл хийсэн бөгөөд тэдгээрийн 
ард орших арга заль, далд явуулгыг хэн ч нэвт харж чаддаггүй. Тэдний 
уг чанар хэчнээн өөдгүй, хорлонтой болохыг энэ нь харуулдаг. Хүн 

төрөлхтнийг Сатан гүн гүнзгий завхруулж ирсэн. Сатаны хор хүн нэг 
бүрийн цусаар урсдаг бөгөөд хүний уг чанар завхарсан, ёрын муу, 
тэрслүү, мөн Сатаны гүн ухаанаар дүүрч, үүнд автсан байдгийг харж 
болно—энэ нь тэр чигтээ Бурханаас урвадаг уг чанар билээ. Ийм учраас 
хүмүүс Бурханыг эсэргүүцэж, Бурханыг сөрөн зогсдог.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хэдэн мянган жилийн турш үргэлжилсэн эртний соёл болон 
түүхийн тухай мэдлэг нь хүний сэтгэлгээ, үзэл болон оюун 
санааны төлвийг нэвтэршгүй, задаршгүй1 болтол маш ягштал чанга 
битүүмжилсэн юм. Хүмүүс тамын арван найм дахь хүрээнд амьдарч, 
тэндээ яг л газар доорх гяндан руу Бурханаар цөлөгдөөд хэзээ ч гэрэл 
хардаггүй мэт байдаг. Мөн феодалын сэтгэлгээ нь хүмүүсийг маш их 
дарангуйлсан болохоор арайхийн амьсгалж, амьсгал нь боогдож байгаа 
мэт байдаг. Үүнийг эсэргүүцэх өчүүхэн ч хүч тэдэнд байдаггүй; тэд 
дуугүйхэн тэвчихээс өөрийг хийдэггүй… Хэн ч, хэзээ ч зөв шударга 
байдал, шударга ёсны төлөө тэмцэж, эсвэл өндийн босож зүрхлээгүй; 
хүмүүс өдрөөс өдөрт, жилээс жилд феодал эздийн цохилт, хүчирхийлэл 
доор амьтныхаас дор амьдралаар амьдардаг. Хүний ертөнцөд аз 
жаргал эдлэхийн тулд Бурханыг эрж хайя гэж тэд хэзээ ч бодоогүй. 
Хүмүүс гандаж, хатаад, шаргалтан унаж буй намрын навчис шиг 
болтлоо зодуулсан мэт байдаг. Хүмүүс ой санамжаа хэдийнээ алдсан; 
тэд хүний ертөнц гээч тамд арга мөхөстөн амьдарч, энэхүү тамтайгаа 
хамт мөхөхийн тулд эцсийн өдөр ирэхийг хүлээн, хүсэн эрмэлздэг 
эцсийн өдөр нь амар амгаланг эдлэх өдөр нь мэт байдаг. Феодалын ёс 
зүй хүний амьдралыг “Үхэгсдийн орон” руу аваачиж, улмаар хүний 
эсэргүүцэх чадварыг сулруулжээ. Төрөл бүрийн дарангуйлал нь 
хүнийг алхам алхмаар Үхэгсдийн орон руу илүү гүн унагаж, Бурханаас 
улам холдуулснаар өнөөдөр хүн Бурханыг огт танихгүй болсон бөгөөд 
тааралдах үедээ Бурханаас зайлсхийхээр яаравчилдаг. Хүн урьд нь 

1. “Задаршгүй” гэдэг нь энд егөөдөх зорилготой бөгөөд хүмүүсийн мэдлэг, соёл, 
сэтгэл санааны байдал хөшүүн байдаг гэсэн утгатай.

Түүнийг хэзээ ч мэддэг байгаагүй мэт, мөн хэзээ ч харж байгаагүй 
мэт Түүнийг анхаардаггүй ба нэг талд ганцааранг нь орхидог. Гэсэн ч 
Бурхан амьдралынх нь урт удаан аяны туршид хүнийг хүлээн, Өөрийн 
номхоршгүй уур омгийг хүн рүү хэзээ ч чулуудалгүй, хүний гэмшиж, 
шинээр эхлэхийг л чимээгүйхэн, ганц ч үг хэлэлгүй хүлээсээр ирсэн 
юм. Бурхан хүний ертөнцийн зовлонг хүнтэй хуваалцахаар аль хэдийн 
хүний ертөнцөд ирсэн. Хүнтэй хамт амьдарсан энэ бүх хугацаанд 
хэн ч Түүний оршин тогтнолыг олж илрүүлээгүй. Бурхан биечлэн 
авчирсан ажлаа хэрэгжүүлэх зуураа хүний ертөнц дэх ядуу байдлын 
зовлон зүдгүүрийг чимээгүйхэн л тэвчдэг. Тэрээр Эцэг Бурханы хүсэл 
болон хүн төрөлхтний хэрэгцээний төлөө тэвчсээр байж, урьд өмнө 
нь хүний хэзээ ч туулж байгаагүй зовлонг туулдаг. Эцэг Бурханы 
хүслийн төлөө, бас хүн төрөлхтний хэрэгцээний төлөө Тэрээр хүний 
өмнө чимээгүйхэн үйлчилж, Өөрийгөө даруу байлгасан юм. Эртний 
соёлын талаарх мэдлэг нь хүнийг Бурханы өмнөөс сэмхэн хулгайлж, 
диаволуудын хаан болон түүний үр удамд өгсөн. Дөрвөн Ном ба Таван 
Сонгодогв нь хүний сэтгэлгээ болон үзлийг өөр нэг тэрслүү эрин үе рүү 
аваачиж, Ном/Сонгодог зохиолыг эмхэтгэсэн хүмүүсийг урьдынхаасаа 
бүр их бишрэхэд хүнийг хүргэж, улмаар Бурханы талаарх эндүү ташаа 
үзлийг нь улам нэмэгдүүлсэн юм. Хүнд мэдэгдэлгүйгээр диаволуудын 
хаан Бурханыг хүний зүрх сэтгэлээс хайр найргүйгээр хөөгөөд, дараа 
нь өөрөө хүний сэтгэлийг баяр хөөртэйгээр эзэмджээ. Тэр үеэс хойш 
хүн муухай, хорон муу сэтгэлтэй, диаволын хааны царай төрхтэй 
болсон юм. Бурханд хандах үзэн ядалт түүний цээжийг дүүргэсэн ба 
диаволуудын хааны хорон санаа нь хүнийг бүрэн автах хүртэл өдрөөс 
өдөрт дотор нь тархдаг. Хүн өчүүхэн төдий ч эрх чөлөөтэй байхаа 
больж, диаволуудын хааны урхинаас ангижрах аргагүй байлаа. Хүн 
тэр дороо баривчлагдан, түүний өмнө бууж өгч, хүлцэнгүйгээр унахаас 
өөр сонголтгүй болжээ. Аль эрт хүний сэтгэл, зүрх нялх балчир хэвээр 
байх үед диаволуудын хаан бурхангүй үзлийн хавдрын үрийг суулгаж, 
“шинжлэх ухаан, технологийг судалж, Дөрвөн Шинэчлэлтийг биелүүл, 

в. Дөрвөн Ном ба Таван Сонгодог нь Хятад дахь Күнзийн сургаалын нэр 
нөлөөтэй ном юм.

дэлхий дээр Бурхан гэгч зүйл үгүй” гэх мэт төөрөгдлийг хүнд заасан. 
Түүгээр ч зогсохгүй, “Үйлдвэрлэлийн ажил хөдөлмөртөө түшиглэн 
сайхан эх орныг бүтээцгээе” хэмээн боломж олдох бүрд хашхирч, улс 
орныхоо төлөө үнэнчээр зүтгэхийн тулд бага наснаасаа эхлээд бэлдэхийг 
хүн нэг бүрээс шаарддаг. Хүн өөрийн эрхгүй түүний өмнө хүргэгдсэн 
бөгөөд тэр эргэлзэлгүйгээр бүх гавьяаг нь (бүх хүн төрөлхтнийг гартаа 
барьж байдаг Бурханд харьяалагдах гавьяаг гэсэн үг) өөртөө авсан. 
Түүнд ичих мэдрэмж хэзээ ч байгаагүй. Түүнчлэн, энэ нь Бурханы ардыг 
ичгүүр сонжуургүйгээр булаан авч, гэр лүүгээ буцаан чирээд, ширээн 
дээр хулгана шиг үсрэн гарч, хүнээр өөрийгөө Бурхан мэт шүтүүлсэн. 
Тийм цөхөрсөн амьтан! Энэ нь: “Дэлхий дээр Бурхан гэгч зүйл байхгүй. 
Салхи байгалийн хуулийн дагуу хувирлаас үүсэн гардаг; ус ууршиж, 
хүйтэн агаарт гарах үедээ конденсацлагдан, газар дээр бороо болон 
дусалдаг; газар хөдлөлт бол геологийн өөрчлөлтөөс үүдэн газрын 
гадарга чичрэх явдал юм; нарны гадаргуу дээрх цөмийн дэлбэрэлтээс 
болж үүссэн агаарын хуурайшлын улмаас ган гачиг болдог. Эдгээр нь 
бүгд байгалийн үзэгдэл. Хаана нь Бурханы үйл хэрэг байгаа юм бэ?” гэх 
мэт гүжирдсэн, цочирдмоор зүйл хашхирдаг. Тэр ч бүү хэл, дараахтай 
адил ичгүүргүй үг хэллэг хашхирдаг хүмүүс ч бий: “Хүн эрт цагт 
бичнээс хувьсаж бий болсон ба өнөөдрийн дэлхий ертөнц ойролцоогоор 
олон зуун жилийн тэртээх хүй нэгдлийн нийгмээс залгамжлан бий 
болсон. Улс орон хөгжин цэцэглэж, уруудан доройтох эсэх нь бүхэлдээ 
ард түмнийх нь гарт байдаг”. Ардуур нь, диаволын хаан өөрийгөө 
тахиулж, шүтүүлэхийн тулд хүнээр өөрийгөө ханан дээр өлгүүлэх юм уу 
ширээн дээр тавиулдаг. “Ямар ч Бурхан байдаггүй” хэмээн хашгирахын 
зэрэгцээ энэ нь өөрийгөө Бурхан болгон тавьж, Бурханыг газар дэлхийн 
зах хязгаараас цааш бүдүүлгээр түлхэх зуураа Бурханы оронд зогсож, 
диаволуудын хааны үүрэг гүйцэтгэдэг. Үнэхээр эрүүл ухаангүй! Энэ 
нь хүнийг, өөрийг нь голдоо ортол үзэн ядахад хүргэдэг. Бурхан, тэр 
хоёр заналт дайснууд бөгөөд зэрэгцэн оршиж чадахгүй мэт санагддаг. 
Энэ нь хуулиас гадуур, эрх чөлөөтэй хэрэн хэсэх2 зуураа Бурханыг 

2. “Хуулиас гадуур, эрх чөлөөтэй хэрэн хэсэх” гэдэг нь диавол зэрлэг догшноор, 
галзуурсан мэт явдаг гэдгийг илтгэдэг.

хөөн зайлуулах арга сийлж байдаг. Үнэхээр диаволуудын хаан! Бид 
үүний оршин тогтнолыг яаж тэвчиж болох юм бэ? Энэ нь Бурханы 
ажлыг үймүүлж, бүхэлд нь бүрмөсөн эмх замбараагүй3 болгож орхих 
хүртлээ амрахгүй бөгөөд эцсээ хүртэл, үхэх сэхэхээ үзэн Бурханыг 
эсэргүүцэхийг хүсэж байгаа мэт, Бурханыг зориуд сөргөж, улам ойртон 
давшилдаг. Жигшүүрт царай хэдийнээ бүрэн ил болсноор энэ нь одоо 
гэмтэж, навсайсан4 хүнд бэрх байдалд орсон ч Бурханыг үзэн ядах нь 
багасалгүй, ганцхан үмхэлтээр Бурханыг залгиснаар л зүрх сэтгэлдээ 
хураасан үзэн ядалтаа арилгаж чадах юм шиг байдаг. Бурханы энэхүү 
дайсныг бид яахан тэвчиж чадах билээ! Үүнийг үндсээр нь устгаж, 
бүрэн сөнөөж байж л амьдралын маань хүсэл биелнэ. Галзуурсан мэт 
үргэлжлүүлэхийг нь яаж зөвшөөрч болох юм бэ? Хүн тэнгэрнарыг 
мэддэггүй, үхээнц, мэдрэмжгүй болох хүртэл энэ нь хүнийг завхруулсан 
юм. Хүн хэвийн хүний эрүүл ухааныг алдсан. Ирээдүйн төлөөх бүх 
санаа зовнилыг арилгаж, Бурханы ажлыг урьд өмнө үзэгдээгүй сүр 
жавхланд хурдхан хүргэхийн тулд үүнийг устгаж, шатаахад бүхий л 
оршихуйгаа зориулж яагаад болохгүй гэж? Энэ өөдгүй бүлэг этгээд 
хүний ертөнцөд ирж, үймээн самуунтай болгосон. Тэд бүх хүнийг 
ангалын ирмэгт аваачиж, тэднийг доош түлхэн хэдэн хэсэг болгоод, 
дараа нь цогцсыг нь залгихаар нууцхан төлөвлөсөн. Тэд Бурханы 
төлөвлөгөөг нураахаар дэмий найдаж, Бурхантай тэмцэлдэн, эрсдэлтэй 
бооцоонд бүхнээ тавьдаг.5 Энэ нь яавч амархан биш! Эцсийн эцэст, 
хамгийн жигшүүрт гэмт хэрэг үйлдсэн диаволын хаанд зориулсан 
загалмай бэлтгэгдчихсэн. Бурхан загалмайд харьяалагддаггүй. Тэрээр 
үүнийг диавол руу аль хэдийн шидчихсэн. Бурхан аль эрт ялгууснаар 
гарч ирээд, хүн төрөлхтний нүгэлд харамсан гашуудахаа больсон 
боловч бүх хүн төрөлхтөнд аврал авчирна.

3. “Бүрэн эмх замбараагүй” гэдэг нь диаволын хэрцгий зан авир харж тэвчихийн 
аргагүй байдгийг хэлдэг.

4. “Гэмтэж, навсайсан” гэдэг нь диаволын хааны үзэшгүй муухай царайг хэлдэг.
5. “Эрсдэлтэй бооцоонд бүхнээ тавих” гэдэг нь эцэст нь хожно гэж найдан бүх 

мөнгөө ганцхан бооцоонд тавих гэсэн үг юм. Энэ нь диаволын өөдгүй муу, олиггүй 
арга зальд зориулсан зүйрлэл юм. Энэ илэрхийллийг тохуурхан хэрэглэсэн.

Дээрээс доошоо, эхлэлээс төгсгөл хүртэл Сатан Бурханы ажлыг 
үймүүлж, Түүнийг эсэргүүцэн авирласаар ирсэн. “Эртний соёлын 
өв”, үнэ цэнтэй “эртний соёлын мэдлэг”, “Даосизм болон Күнзийн 
сургаал”, “Күнзийн сонгодог бүтээл болон феодалын ёс заншил” 
зэрэг энэ бүх яриа нь хүнийг тамд аваачсан. Орчин үеийн дэвшилтэт 
шинжлэх ухаан, технологи, түүнчлэн өндөр хөгжсөн аж үйлдвэр, 
хөдөө аж ахуй, бизнес хаа ч харагддаггүй. Харин ч, Бурханы ажлыг 
зориуд үймүүлж, эсэргүүцэж, нураахын тулд эртний “бичнүүдийн” 
дэлгэрүүлсэн феодалын ёс заншлыг л цохон тэмдэглэдэг. Энэ 
нь өнөөг хүртэл хүнийг зовоон шаналгаад зогсохгүй, бүр хүнийг 
бүхлээр нь залгихыг6 хүсдэг. Феодализмын ёс суртахуун, ёс зүйн 
сургаал дамжиж, эртний соёлын мэдлэг өвлөгдөн ирсэн нь хүнд аль 
хэдийн нөлөөлж, тэднийг том, жижиг диаволууд болгон хувиргажээ. 
Бурханыг баяртайяа хүлээж авч, Бурханыг ирэхэд баярлан угтах хүн 
цөөхөн байдаг. Бүх хүний царай хөнөөлт санаархлаар дүүрч, үхлийн 
амьсгал газар сайгүй агаарт түгдэг. Тэд Бурханыг энэ газар нутгаас 
хөөхийг зорьдог; гартаа хутга, сэлэм бариад Бурханыг “газрын 
хөрснөөс арчих” тулааны байраа эзэлдэг. Бурхан байдаггүй гэж 
хүнд үргэлж зааж сургадаг диаволын энэ газар нутаг даяар хуурамч 
шүтээнүүд тархан, шатаж буй цаас, хүжний дотор муухайрам үнэр 
шингэсэн агаар амьсгал боогдуулам маш нягт байдаг. Энэ нь хорт 
могой мушгиран мурилзахад ханхалдаг хаягдал лагийн өмхий үнэр 
шиг байдаг болохоор хүн бөөлжихгүй байж чаддаггүй. Үүнээс гадна, 
ёрын муу чөтгөрүүд бичвэрийг аялгуулан уншиж байгаа чимээг 
тэндээс дөнгөн данган сонсож болох ба энэ чимээ тамын гүнээс гарч 
байгаа мэт санагддаг болохоор өөрийн эрхгүй нуруугаар хүйт даадаг. 
Энэ газар нутагт солонгын долоон өнгөтэй хуурамч шүтээнүүдийг 
хаа сайгүй тавиад, уг газрыг нүд гялбам ертөнц болгон хувиргах 
зуураа олиггүй явуулга нь амжилттай болсон мэт диаволуудын хаан 
хорлонтойгоор инээсээр байдаг. Харин тэгэхэд хүн юу ч мэдэхгүй 
хэвээр үлддэг бөгөөд диавол өөрийг нь эрүүл ухаангүй болж, 

6. “Залгих” гэдэг нь диаволуудын хааны догшин хэрцгий зан авирыг хэлдэг ба 
энэ нь хүмүүсийг тэр чигт нь цөлмөдөг.

ялагдан толгой гудайх хүртэл нь хэдийнээ завхруулсан гэдгийг ч хүн 
мэдэхгүй.

Үг нь махбодоор илэрсэн номын “Ажил ба оролт (7)”-оос эш татав

Хүн төрөлхтөн нийгмийн шинжлэх ухааныг үүсгэсэн цагаас хойш 
хүний оюун санаа шинжлэх ухаан болон мэдлэгт эзэмдүүлсэн юм. 
Тэгээд шинжлэх ухаан, мэдлэг нь хүн төрөлхтнийг удирдах хэрэгсэл 
болсон ба хүнд Бурханыг шүтэн мөргөх орон зай хангалттай байхаа 
больж, Бурханыг шүтэн мөргөх таатай нөхцөл үгүй болсон. Хүний 
зүрх сэтгэл дэх Бурханы байр суурь улам доошилжээ. Зүрх сэтгэлд 
нь Бурхан байхгүй болохоор хүний дотоод ертөнц харанхуй, итгэл 
найдваргүй агаад хоосон. Иймээс ч хүн төрөлхтний оюун ухаан, 
зүрх сэтгэлийг дүүргэхийн тулд, Бурхан хүнийг бүтээсэн гэх үнэнтэй 
зөрчилддөг нийгмийн шинжлэх ухааны онолууд, хүний хувьслын онол 
болон бусад онолыг илэрхийлэхээр нийгмийн ухааны эрдэмтэн, түүхч, 
улс төрчид олноор гарч ирсэн билээ. Ийнхүү Бурхан бүхнийг бүтээсэн 
гэдэгт итгэдэг хүмүүс ихэд цөөрч, хувьслын онолд итгэгчдийн тоо бүр 
олширсон. Бурханы ажлын тухай тэмдэглэл, Хуучин гэрээний үеийн 
Түүний үгийг улам олон хүн үлгэр, домог мэтээр үздэг болсон. Хүмүүс 
зүрх сэтгэлдээ Бурханы агуу байдал болон эрхэм чанарыг, Бурхан 
оршдог бөгөөд бүх зүйлийг ноёрхдог гэдэг итгэл үнэмшлийг хайхрахаа 
байсан. Хүн төрөлхтний үхэх сэхэх, улс, үндэстний хувь заяа ч тэдэнд 
чухал биш болсон. Хүн идэж, уух, зугаа цэнгэл хөөцөлдөхийг л боддог 
хоосон ертөнцөд амьдардаг… Бурхан өнөөдөр хаана ажлаа хийдгийг 
эрж хайх, эсвэл Тэр хүний хүрэх газрыг хэрхэн захирч зохицуулж 
байдгийг хайх санаачилга гаргадаг хүн цөөхөн байдаг. Ийм маягаар 
хүнийг анзаараа ч үгүй байхад хүн төрөлхтний соёл иргэншил улам 
л хүний хүсэлд нийцэхээргүй болж байгаа бөгөөд бүр ч олон хүн ийм 
ертөнцөд амьдарснаараа аль хэдийн өнгөрөн одсон хүмүүсээс ч дор аз 
жаргалгүй байгаагаа мэдрэх болжээ. Урьд нь өндөр соёл иргэншилтэй 
байсан орнуудын хүмүүс хүртэл ийм гомдол тоочиж байна. Учир нь, 
Бурхан залж чиглүүлэхгүй л бол хүн төрөлхтний соёл иргэншлийг 
хадгалж үлдэхийн тулд эрх баригчид, нийгэм судлаач нар тархиа 
хэчнээн их гашилгавч тусыг эс олно. Хэн ч хүний амь байж чадахгүй 

учраас хэн ч хүний зүрх сэтгэл дэх хоосныг дүүргэж чадахгүй, ямар 
ч нийгмийн онол хүнийг зовоож буй хоосон байдлаас нь салгаж 
чадахгүй. Шинжлэх ухаан, мэдлэг, эрх чөлөө, ардчилал, амралт, тав тух 
гэх мэт эдгээр зүйл хүнд зөвхөн түрхэн зуурын тайтгарал өгдөг. Эдгээр 
зүйл байсан ч хүмүүс гарцаагүй нүгэл үйлдэж, нийгмийн шударга 
бус байдалд гомдоллосон хэвээр байх болно. Эдгээр зүйл хүний эрэл 
хайгуул хийх хүсэл, хорхойслыг барьж чадахгүй. Учир нь хүнийг 
Бурхан бүтээсэн бөгөөд утга учиргүй золиос, эрэл хайгуул нь хүнийг 
илүү их гуниг зовлон руу л хөтөлж, хүн төрөлхтний ирээдүй эсвэл 
угтах замтай хэрхэн нүүр тулахаа мэдэхгүй байнгын айдастай оршин 
байхад хүргэдэг юм. Тэр ч бүү хэл, хүн шинжлэх ухаан, мэдлэгээс 
айдаг, хоосон мэдрэмжээс бүр ч их айдаг болно. Энэ дэлхийд, эрх 
чөлөөтэй оронд байна уу, эсвэл хүний эрх үгүй оронд амьдарч байна 
уу гэдгээс үл хамааран чи хүн төрөлхтний хувь заяанаас зугтаж огтхон 
ч чадахгүй. Чи захирагч, захирагдагчийн аль нь ч бай, хүн төрөлхтний 
хувь заяа, нууц, хүрэх газрыг судалж шинжлэх хүслээс зугтаж огтхон 
ч чадахгүй, хоосон байдлын толгой эргэм мэдрэмжээс зугтаж бүр ч 
чадахгүй. Бүх хүн төрөлхтөнд нийтлэг байдаг ийм үзэгдлийг нийгэм 
судлаачид нийгмийн үзэгдэл гэж нэрлэдэг хэдий ч ийм асуудлыг 
шийдвэрлэхээр гарч ирж чадах агуу хүн алга л байна. Эцсийн эцэст 
хүн бол хүн бөгөөд Бурханы байр суурь болон амийг ямар ч хүн 
орлож чадахгүй. Хүн төрөлхтөнд, зүгээр нэг хүн бүр цатгалан, эрх 
тэгш, чөлөөтэй байх шударга нийгэм шаардлагатай байгаа юм биш; 
хүн төрөлхтөнд хэрэгтэй байгаа зүйл бол Бурханы аврал болон 
Түүний өгдөг амийн хангалт юм. Бурханы аврал болон Түүний амийн 
хангалтыг хүртэж байж л хүний хэрэгцээ, эрж хайх хүсэл, сүнсний 
хоосон мэдрэмж нь шийдэгдэж чаддаг. Хэрвээ улс, үндэстний хүмүүс 
Бурханы аврал, халамжийг хүлээн авч чадахгүй бол тэр улс, үндэстэн 
доройтлын замаар харанхуй руу алхаж, Бурханаар устгагдах болно.

Үг нь махбодоор илэрсэн номын
“Бүх хүн төрөлхтний хувь заяаг Бурхан захирдаг”-аас эш татав

Сатан нийгмийн хандлагаар дамжуулан хүнийг завхруулдаг. 
“Нийгмийн хандлага” нь олон зүйлийг агуулдаг. Зарим хүн: “Энэ нь 

сүүлийн үеийн загвар, оо энгэсэг, үс засалт, тансаг хоол хүнс гэсэн 
үг үү?” гэдэг. Эдгээр зүйлийг нийгмийн хандлага гэж авч үздэг үү? 
Тэдгээр нь нийгмийн хандлагын нэг хэсгийг бүрдүүлдэг боловч 
тэдгээрийн талаар бид энд ярихгүй. Бид зөвхөн нийгмийн хандлагын 
хүмүүст авчирдаг үзэл санаа, хүмүүсийн энэ дэлхий дээр биеэ авч явах 
байдалд хүргэдэг арга зам болон хүмүүст авчирдаг амьдралын зорилго, 
амьдралыг үзэх үзлийн тухай ярилцахыг л хүсэж байна. Эдгээр нь 
маш чухал; тэд хүний сэтгэл санааны байдлыг хянаж, үүнд нөлөөлдөг. 
Эдгээр чиг хандлага ар араасаа гарч ирдэг бөгөөд хүн төрөлхтнийг 
тасралтгүй доройтуулдаг ёрын муу нөлөө үзүүлэн, мөс чанар, хүн 
чанар, эрүүл ухаанаа алдахад тэднийг хүргэж, ёс суртахуун, жудгийг 
нь улам бүр дордуулж, дийлэнх хүмүүс одоо ёс жудаггүй, хүн чанаргүй 
болсон, тэдэнд эрүүл ухаан бүү хэл, ямар ч мөс чанар байдаггүй гэж 
хэлж болохуйц хэмжээнд хүрсэн. Тэгвэл эдгээр чиг хандлага нь юу 
вэ? Чи энгийн нүдээр эдгээр чиг хандлагыг харж чадахгүй. Шинэ 
чиг хандлага дэлхий даяар сэвэлзэх үед магадгүй ердөө цөөн тооны 
хүмүүс л эн тэргүүнд байж, шинэ хандлагыг тогтоогчид болдог. Тэд 
шинэ зүйл хийж эхлээд, дараа нь зарим нэг үзэл санаа, зарим нэг үзэл 
бодлыг хүлээн зөвшөөрдөг. Гэвч хүмүүсийн дийлэнх нь нэг л мэдэхэд 
ийм төрлийн чиг хандлагаар тасралтгүй халдварлагдаж, үүнд уусаж, 
сэтгэл татагдан, өөрийн мэдэлгүйгээр, аяндаа бүгд үүнийг хүлээн 
зөвшөөрч, үүнд автаж, хяналтад нь орохдоо тулдаг. Ийм чиг хандлага 
нь ээлж дараалан, эрүүл саруул бие, оюун ухаантай биш, үнэн гэж 
юу болохыг мэддэггүй, эерэг сөрөг зүйлсийг огт ялгаж чаддаггүй 
хүмүүсээр энэ чиг хандлага, Сатанаас ирдэг амьдралыг үзэх үзэл, 
үнэт зүйлсийг баяртайяа хүлээн зөвшөөрүүлдэг. Тэд амьдралд хандах 
талаар Сатаны хэлсэн зүйл, Сатаны “хайрласан” амьдрах арга замыг 
хүлээн зөвшөөрдөг бөгөөд тэдэнд эсэргүүцэх хүч чадал ч, чадвар ч 
байдаггүй, эсэргүүцэх ухамсар бүр ч байдаггүй…

…Сатан хүмүүсийг диаволын үүр лүү алхам алхмаар хөтлөхийн 
тулд нийгмийн эдгээр чиг хандлагыг ашигладаг бөгөөд ингэснээр 
хүмүүс нийгмийн чиг хандлагад баригдаж, өөрийн мэдэлгүй мөнгө, 
материаллаг хүсэл, хорон муу явдал болон хүчирхийллийг өмгөөлж 
дэмждэг. Эдгээр зүйл хүний зүрх сэтгэлд ормогц хүн юу болдог вэ? 

Хүн диавол Сатан болдог! Яагаад? Учир нь, хүний зүрх сэтгэлд ямар 
сэтгэл зүйн хандлага оршдог вэ? Хүн юуг хүндэлдэг вэ? Хүн хорон 
муу явдал болон хүчирхийлэлд дуртай болж эхэлдэг ба гоо сайхан, 
сайн сайхан, тэр ч бүү хэл энх тайванд дургүй болдог. Хүмүүс хэвийн 
хүн чанартай жирийн амьдралаар амьдрахыг хүсдэггүй, харин оронд 
нь өндөр байр суурь, асар их эд хөрөнгийг эдэлж, махан биеийн 
зугаа цэнгэлд баясаж, өөрсдийг нь барих ямар ч хязгаарлалтгүйгээр, 
ямар ч хүлээсгүйгээр махан биеийнхээ хүслийг хангахад бүх хичээл 
чармайлтаа зориулдаг, өөрөөр хэлбэл, хүссэн бүхнээ хийдэг. Тэгвэл, 
хүн иймэрхүү чиг хандлагуудад автсан үед сурсан мэдлэг чинь 
өөрийгөө чөлөөлөхөд тусалж чадах уу? Уламжлалт соёл, мухар 
сүсгийн тухай ойлголт чинь энэхүү хүнд хэцүү байдлаас ангижрахад 
тусалж чадах уу? Хүний мэддэг уламжлалт ёс суртахуун болон 
уламжлалт ёслолууд хязгаарлалт хийхэд нь хүмүүст тусалж чадах уу? 
Жишээ нь, Гурван Ханзны Сонгодог зохиолыг аваад үз. Эдгээр чиг 
хандлагын намаг балчгаас хөлөө татан авахад энэ нь хүмүүст тусалж 
чадах уу? (Үгүй, чадахгүй.) Тиймээс, хүн улам бүр ёрын муу, биеэ 
тоосон, дээрэлхүү, аминчхан, хорлонтой болдог. Хүмүүсийн хооронд 
ямар ч хайр дурлал байхгүй, гэр бүлийн гишүүдийн хооронд ямар ч 
хайр байхгүй, хамаатан садан, найз нөхдийн дунд ямар ч ойлголцол 
байхгүй болдог; хүний харилцаа хүчирхийллийн шинжтэй болчихсон. 
Хүмүүсийн дунд амьдрахдаа хүн нэг бүр хүчирхийллийн арга 
барил хэрэглэхийг хүсдэг; тэд хүчирхийлэл ашиглан амьжиргаагаа 
залгуулдаг; хүчирхийлэл ашиглан байр сууриндаа хүрч, ашиг олдог 
бөгөөд догшин ширүүн, ёрын муу арга ашиглан хүссэн бүхнээ хийдэг. 
Энэ хүн төрөлхтөн аймаар биш гэж үү?

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Хүний судалдаг эрдэм мэдлэг, хүний ойлгодог шинжлэх ухаан, 
нийгмийн хандлагад зохицохын тулд хүний сонгодог арга зам нь бүгд 
хүнийг завхруулах Сатаны арга хэрэглүүр байдаг. Энэ туйлын үнэн. 
Иймээс хүн Сатаны бүрэн завхруулсан зан чанартайгаар амьдардаг 
бөгөөд Бурханы ариун байдал юм уу, мөн чанар гэж юу болох талаар 

огт мэдэх аргагүй юм. Учир нь Сатан хүнийг завхруулдаг арга замаас 
гадна талд өө олж чадахгүй; буруу юм байгаа эсэхийг хүний ааш 
авираас хэлж чадахгүй. Хүн болгон хэвийн байдлаар ажлаа хийж, 
хэвийн амьдардаг; хэвийн байдлаар ном, сонин уншиж, хэвийн байдлаар 
сурч, ярьдаг. Зарим хүн цөөн хэдэн ёс зүй сурсан, ярьж хөөрөхдөө 
сайн, уужуу сэтгэлтэй, нөхөрсөг, бусдад тусч, өгөөмөр байдаг 
бөгөөд хүмүүстэй шалихгүй маргаан дэгдээдэггүй, тэднийг шулж 
мөлждөггүй. Гэвч тэдний завхарсан сатанлаг зан чанар дотор нь гүн 
үндэслэсэн байдаг бөгөөд энэхүү мөн чанар нь тэдний гаднаа гаргадаг 
хүчин чармайлтад тулгуурлан өөрчлөгдөж чадахгүй юм. Энэ мөн 
чанарын улмаас хүн Бурханы ариун байдлыг мэдэж чаддаггүй бөгөөд 
Бурханы ариун байдал хүнд ил болсныг үл харгалзан үүнийг нухацтай 
хүлээж авдаггүй. Учир нь, Сатан аль хэдийн янз бүрийн аргаар хүний 
сэтгэл хөдлөл, санаа, үзэл, бодлыг бүрэн эзэмдээд авчихсан байдаг. 
Энэхүү эзэмдэлт, завхрал нь зуурдын, алдаг оног байдаггүй, харин 
хаа сайгүй цаг үргэлж оршдог. Тиймээс Бурханд гурав, дөрвөн жил, 
бүр тав, зургаан жил итгэсэн асар олон хүн Сатаны шингээсэн эдгээр 
ёрын муу бодол, үзэл санаа, гүн ухааныг эрдэнэс мэт үзэн, тэдгээрийг 
орхиж чаддаггүй. Сатаны уг чанараас гардаг ёрын муу, биеэ тоосон, 
хорлонт зүйлсийг хүн хүлээн зөвшөөрсөн тул хүний хоорондын 
харилцаанд хямрал, маргаан, таарамжгүй байдал байнга гарах нь 
зайлшгүй бөгөөд энэ нь Сатаны биеэ тоосон уг чанараас үүдэлтэй юм. 
Сатан хүн төрөлхтөнд эерэг зүйл өгсөн бол—жишээ нь, хүмүүсийн 
хүлээн зөвшөөрсөн уламжлалт соёлын Күнз, Даогийн сургаал сайн 
юм байсан бол—эдгээрийг хүлээн зөвшөөрсний дараа нэг төрлийн 
хүмүүс хоорондоо эвтэй байж чадах учиртай. Гэтэл адилхан зүйл 
хүлээн зөвшөөрсөн хүмүүсийн дунд яагаад ийм том зааг ялгаа байдаг 
юм бэ? Яагаад тэр вэ? Яагаад гэвэл, эдгээр зүйл Сатанаас гаралтай 
бөгөөд Сатан хүмүүсийн дунд хагарал үүсгэдэг. Сатанаас гаралтай 
юмс гаднаа хэчнээн нэр төртэй, агуу харагдавч хүнийг гагцхүү биеэ 
тооход хүргэж, хүний амьдралд гагцхүү биеэ тоосон байдлыг илэрхий 
болгодог бөгөөд Сатаны ёрын муу уг чанарын ов мэхнээс цаашгүй. 
Тийм биш гэж үү дээ? Өөрсдийгөө өнгөлөн далдалж чаддаг, арвин их 
мэдлэгтэй хүн, эсвэл сайн хүмүүжилтэй хүн ч завхарсан сатанлаг зан 

чанараа нуухад хэцүү. Өөрөөр хэлбэл, энэ хүн өөрийгөө хэчнээн олон 
янзаар өнгөлөн далдалсан ч бай, энэ хүнийг чи ариун хүн гэж бодсон, 
эсвэл төгс нэгэн гэж, эсвэл тэнгэрэлч гэж бодсон ч бай, хэчнээн ариун 
гэж санасан ч бай хамаагүй, хөшигний ард тэдний бодит амьдрал 
ямар байдаг вэ? Тэдний зан чанарын илчлэлээс чи ямар мөн чанарыг 
олж харах вэ? Сатаны ёрын муу уг чанарыг олж харах нь эргэлзээгүй. 
Ингэж хэлж болох уу? (Болно.) Жишээлбэл, сайн хүн гэж бодож явсан, 
магадгүй шүтээнээ болгодог байсан дотнын нэг хүн чамд байдаг 
гэж бодъё. Өнөөгийн биеийн хэмжээгээрээ чи тэдний тухай юу гэж 
бодож байна вэ? Нэгдүгээрт, ийм хүнийг чи хүн чанартай эсэх, үнэнч 
эсэх, хүмүүсийг чин сэтгэлээсээ хайрладаг эсэх, үг үйлдэл нь бусдад 
үр өгөөж өгч, тус болдог эсэхээр нь үнэлдэг. (Тэд тийм байдаггүй.) Энэ 
хүмүүсийн илчилдэг сайхан сэтгэл, хайр, сайн сайхан байдал гэгч нь юу 
байдаг вэ? Бүгд худал хуурмаг, бүгд өнгөлөн далдлалт байдаг. Энэхүү 
өнгөлөн далдлалтын цаана эцсийн эцэст эрхэмлэгдэн шүтэгдэх ёрын 
муу зорилго бий. Үүнийг та нар тодорхой ойлгож байна уу? (Тийм ээ.)

Хүмүүсийг завхруулахын тулд Сатаны ашигладаг арга хүн 
төрөлхтөнд юу авчирдаг вэ? Эерэг зүйл авчирдаг уу? Нэгдүгээрт, 
хүн сайн, мууг ялгаж чаддаг уу? Энэ дэлхий ертөнц дээрх алдартай, 
агуу хүн ч бай, эсвэл зарим нэг сэтгүүл, өөр бусад хэвлэл ч бай, 
ямар нэг зүйлийг сайн муу, зөв буруу гэж шүүхдээ тэдний ашигладаг 
стандарт үнэн зөв үү? Үйл явдал, хүмүүсийг тэд шударгаар үнэлдэг 
үү? Тэдгээр нь үнэний ортой юу? Энэ ертөнц, энэ хүн төрөлхтөн эерэг 
ба сөрөг зүйлийг үнэний стандартад үндэслэн үнэлдэг үү? (Үгүй.) 
Яагаад хүмүүс тэгэх чадваргүй байдаг юм бэ? Хүмүүс асар их сурч 
боловсорсон, шинжлэх ухааны өргөн их мэдлэгтэй юм чинь агуу их 
чадвар эзэмшсэн байдаг юм биш үү? Гэтэл тэд яагаад эерэг, сөрөг 
зүйлийг ялгах чадваргүй байдаг юм бэ? Яагаад тэр вэ? (Яагаад гэвэл, 
хүмүүст үнэн байхгүй; шинжлэх ухаан, эрдэм мэдлэг нь үнэн биш 
юм.) Хүн төрөлхтөнд Сатаны авчирдаг бүх зүйл ёрын муу, завхарсан 
бөгөөд үнэн, амь, замгүй байдаг. Сатан ёрын муу байдал, завхралыг 
хүн төрөлхтөнд авчирдаг байхад Сатанд хайр байдаг гэж чи хэлж 
чадах уу? Хүнд хайр байдаг гэж хэлж чадах уу? “Та эндүүрч байна; 
ядуус, орон гэргүй хүмүүст тусалдаг олон хүн дэлхий даяар бий. Тэд 

сайн хүмүүс биш үү? Бас сайн ажил хийдэг буяны байгууллагууд ч 
бий; тэдний хийдэг ажил сайн үйлс биш юм уу?” гэж зарим хүн хэлж 
магад. Чи тэр талаар юу гэх вэ? Сатан хүнийг завхруулахын тулд 
олон өөр арга барил болон онол ашигладаг; хүний энэ завхрал бүрхэг 
ойлголт уу? Үгүй, энэ бүрхэг биш. Сатан бас зарим нэг бодитой зүйл 
хийж, энэ ертөнц, нийгэмд үзэл бодол, онолоо бас дэвшүүлдэг. Улс 
гүрэн болгонд, эрин зуун бүрд Сатан нэг онол дэвшүүлж, хүмүүсийн 
оюун санаанд үзэл бодол шингээдэг. Эдгээр бодол, онол нь аажмаар 
хүмүүсийн зүрх сэтгэлд үндэслэж, дараа нь хүмүүс тэдгээрийн дагуу 
амьдарч эхэлдэг. Нэгэнт тэдгээрийн дагуу амьдарч эхлэхээрээ хүмүүс 
өөрийн мэдэлгүй Сатан болдог бус уу? Тэгээд Сатантай нэгддэг бус 
уу? Хүмүүс Сатантай нэг болчихоор эцэстээ Бурханд хэрхэн ханддаг 
вэ? Энэ нь Бурханд хандах Сатаны хандлагатай адилхан бус уу?

Үг нь махбодоор илэрсэн номын
“Цор ганц Бурхан Өөрөө V”-аас эш татав

Сатан хүмүүсийг мэхлэх замаар нэр хүнд олж авдгийн дээр 
үргэлж өөрийгөө зөв шударга байдлын манлайлагч, үлгэр дуурайл 
болгодог. Зөв шударга байдлыг хамгаалах нэрийдлээр хүмүүст хор 
учруулж, сүнсийг нь залгиж, хүнийг хөшүүн болгож, хууран мэхэлж, 
турхирахын тулд бүхий л төрлийн арга барил ашигладаг. Түүний 
зорилго нь, ёрын муу үйл хэргийг нь хүн хүлээн зөвшөөрч, дагадаг 
болгож, Бурханы эрх мэдэл, дээд эрхийг эсэргүүцэхэд хүнийг өөртөө 
нэгтгэх явдал юм. Гэвч, хүн түүний явуулга, хуйвалдаан, өөдгүй 
төрхийг мэддэг болж, түүнд гишгэчүүлж, хууртаж, үргэлжлүүлэн 
түүнд боолчлогдож, түүнтэй хамт шийтгүүлж, сүйрэхийг хүсэхгүй 
байх үед Сатан урьдын ариун гэгээн төрхөө өөрчилж, хуурамч багаа 
хуулан ёрын муу, харгис догшин, муухай, хэрцгий жинхэнэ нүүр 
царайгаа илчилдэг. Тэр өөрийг нь дагахаас татгалзаж, өөрийнх нь 
муу ёрын хүчийг эсэргүүцдэг бүх хүнийг үгүй хийхэд юунаас ч илүү 
дуртай. Энэ үед Сатан итгэл даахуйц, боловсон дүр төрхтэй байж 
чадахаа больж; харин ч хонины арьсан доороос муу муухай, диаволлог 
жинхэнэ төрх нь ил гардаг. Явуулга нь илчлэгдэж, жинхэнэ төрх нь ил 
болмогц Сатан уурсаж, зэрлэг балмад зангаа харуулдаг. Үүний дараа 



1297

104. Эерэг, сөрөг зүйлсийг ялган таних зарчмууд

хүмүүсийг хорлож, залгих хүсэл нь улам бүр л нэмэгдэх болно. Учир 
нь, хүн үнэнийг ухаарахад тэр уурсдагийн дээр эрх чөлөө болон гэрэлд 
тэмүүлж, өөрийнх нь шоронгоос чөлөөлөгдөхийг хүсэн эрмэлзсэнийх 
нь төлөө тэрээр хүнд асар их өс хонзон санадаг. Түүний уур хилэн 
өөрийн ёрын мууг л хамгаалж хадгалахыг зорьдог бөгөөд энэ нь ч бас 
харгис хэрцгий уг чанарынх нь жинхэнэ илрэл юм.

Сатаны хийсэн бүхэн нь түүний ёрын муу уг чанарыг харуулдаг. 
Хүнд Сатаны хийсэн бүх ёрын муу үйл хэргээс—хүнийг төөрөгдүүлэн 
өөрийгөө дагуулах гэсэн эртний хичээл чармайлтаас нь эхлээд хүнийг 
ашиглаж, ёрын муу үйл хэрэгтээ татан оруулах хүртэл, мөн үнэн 
нүүр царай нь илчлэгдэж, хүн түүнийг таньж, хаясны дараа хүнд өс 
санах хүртэл—бүгд Сатаны ёрын муу мөн чанарыг илчилдэг, Сатан 
эерэг зүйлтэй ямар ч хамаагүй, Сатан бол бүх ёрын муу зүйлийн эх 
сурвалж хэмээх баримтыг бүгд баталдаг, Түүний үйлдэл нэг бүр муу 
муухайг нь хадгалж, муу үйл хэргийг нь үргэлжлүүлж, шударга болон 
эерэг зүйлсийн эсрэг явж, хүний хэвийн оршин тогтнолын хууль, дэг 
журмыг алдагдуулдаг. Сатаны эдгээр үйл нь Бурханд дайсагнадаг 
бөгөөд Бурханы уур хилэнд сүйрэх болно. Сатанд өөрийн гэсэн уур 
хилэн байдаг боловч түүний уур хилэн бол ердөө л ёрын муу уг чанараа 
гаргах арга зам юм. Сатан унтууцаж, улангасан уурладгийн шалтгаан 
нь гэвэл: Түүний үгээр хэлшгүй явуулга ил болсон; түүний хуйвалдаан 
зүгээр өнгөрөхөд амаргүй байдаг; Бурханыг орлож, Бурхан шиг авирлах 
гэсэн түүний галзуу санаархал, эрмэлзэл нь цохигдож, саад учирсан; 
бүх хүн төрөлхтнийг захирах түүний зорилго нь одоо талаар болж, 
хэзээ ч биелэх боломжгүй болсон. Сатаны хуйвалдаан хэрэгжихийг 
зогсоож, Сатаны муу муухай дэлгэрч, тархахыг тасалдуулсан зүйл 
бол Бурхан уур хилэнгээ ахин дахин гаргасан явдал юм. Тийм учраас 
Сатан, Бурханы уур хилэнг үзэн ядаж, бас түүнээс айдаг. Бурханы уур 
хилэн буух болгондоо Сатаны жигшүүрт үнэн дүр төрхийг ил болгоод 
зогсохгүй, Сатаны хорон муу хүслийг харуулах явцдаа хүн төрөлхтний 
эсрэг Сатаны уур хилэнгийн шалтгааныг бүрмөсөн илчилдэг. Сатаны 
уур хилэн буцалж байгаа нь түүний хорон муу уг чанар жинхэнээсээ 
илчлэгдэж, түүний явуулга ил болж байгаа явдал юм. Мэдээж Сатан 
уурсах болгонд, энэ нь ёрын муу зүйлсийн сүйрлийг, мөн эерэг зүйлс 

хамгаалагдаж, үргэлжлэн байгааг тунхагладаг; Бурханы уур хилэнд 
халдаж болохгүй гэдэг бодит үнэнийг тунхагладаг!

Үг нь махбодоор илэрсэн номын
“Цор ганц Бурхан Өөрөө II”-оос эш татав

105. Үнэний эрэл хайгуул, мунгинасан итгэл хоёрыг 
ялган таних зарчмууд

(1) Хүн Бурханы үгийг идэж ууж, Бурханы шүүлт, гэсгээлтийг 
хүлээн авахад төвлөрч, ингэснээрээ үнэхээр гэмшиж, өөрчлөгдөж 
байгаа эсэхийг, эсвэл зорилгогүйгээр бусдыг дагаж, өдөр хоногийг 
дэмий үрж байгаа эсэхийг тодорхойл;

(2) Хүн үнэний талаар ойлголт олж авч, үүргээ сайн гүйцэтгэж, 
үнэн-бодит байдлыг амьдран харуулахад анхаарлаа төвлөрүүлж байгаа 
эсэхийг, эсвэл харагдах байдал, дүрэм журмыг ягштал мөрдөхөд, 
гагцхүү үзэл, төсөөлөлд удирдуулсан үйлдэлд анхаарлаа төвлөрүүлдэг 
эсэхийг тодорхойл;

(3) Хүн бүх хэрэг явдал дээр үнэнийг эрж хайж, үүнийг ашиглан 
завхралаа шийдвэрлэхэд анхаарлаа төвлөрүүлдэг эсэхийг, эсвэл тав 
тухыг эрэлхийлж, махан биеэ өөгшүүлж, хоосон сургаал ойлгоод л 
сэтгэл ханадаг эсэхийг тодорхойл;

(4) Хүн үүргээ гүйцэтгэхдээ үнэнийг эрж хайж, хэрэгжүүлж, 
зарчмын дагуу үйлдэхэд анхаарлаа төвлөрүүлдэг эсэхийг, эсвэл 
хайхрамжгүй, хааш яаш байж, Бурханыг мэхлэхээр оролдож, үхэх 
хүртлээ гэмшихгүй байдаг эсэхийг тодорхойл.

Холбогдох Бурханы үг:

Хэдийгээр олон хүн Бурханд итгэдэг ч Бурханд итгэх итгэл гэж 
юу болохыг, Бурханы хүсэлд нийцэхийн тулд юу хийх ёстойгоо цөөн 
хүн л ойлгодог. Яагаад гэвэл, хүмүүс “Бурхан” гэх үг, “Бурханы ажил” 
гэх мэт хэлцийг мэддэг боловч Бурханыг мэддэггүй, Бурханы ажлыг 
бүр ч мэддэггүй. Тэгэхээр, Бурханыг мэддэггүй тэр бүх хүн будилсан 
итгэлтэй байдагт гайхах зүйлгүй юм. Бурханд итгэх нь тэдний хувьд 
хэтэрхий танил бус, хэтэрхий танил бус учраас хүмүүс Бурханд 

итгэх итгэлийг нухацтай авч үздэггүй. Ийм байдлаар тэд Бурханы 
шаардлагад нийцдэггүй. Өөрөөр хэлбэл, хэрвээ хүмүүс Бурханыг 
мэддэггүй, Түүний ажлыг мэддэггүй бол Бурханаар ашиглуулахад 
тохирохгүй, Бурханы хүслийг хангаж бүр ч чадахгүй. “Бурханд итгэх 
итгэл” гэдэг нь Бурхан байдаг гэдэгт итгэх явдал; энэ нь Бурханд итгэх 
итгэлийн хамгийн энгийн ухагдахуун юм. Үүнээс гадна, Бурхан байдаг 
гэж итгэх нь үнэхээр Бурханд итгэхтэй адилгүй; харин ч энэ нь шашны 
өнгө аяс ихтэй энгийн итгэл билээ. Бурханд итгэх жинхэнэ итгэл гэдэг 
нь Бурхан бүх зүйлийг захирдаг хэмээх итгэлд үндэслэн Бурханы 
үг ба ажлыг туулж, завхарсан зан чанараасаа ангижирч, Бурханы 
хүслийг хангаж, Бурханыг мэдэж авна гэсэн үг юм. Ийм төрлийн 
аяныг л “Бурханд итгэх итгэл” хэмээн нэрлэж болно. Гэсэн ч хүмүүс 
Бурханд итгэх итгэлийг ихэвчлэн энгийн, хөнгөн хийсвэр асуудал гэж 
үздэг. Бурханд ийм маягаар итгэдэг хүмүүс Бурханд итгэхийн утга 
учрыг алдсан байдаг бөгөөд эцсээ хүртэл үргэлжлүүлэн итгэлээ ч 
гэсэн, Бурханы сайшаалыг хэзээ ч хүртэж чадахгүй, учир нь тэд буруу 
замаар алхаж байдаг. Өнөөдөр ч гэсэн бичиг үсгийн дагуу, хоосон 
сургаал дотор Бурханд итгэдэг хүмүүс бий. Өөрсдөд нь Бурханд итгэх 
итгэлийн мөн чанар байхгүй гэдгийг тэд мэддэггүй бөгөөд Бурханы 
сайшаалыг хүртэж чадахгүй. Гэсэн ч амар амгалангийн ерөөл болон 
арвин их нигүүлслийн төлөө Бурханд залбирсаар байдаг. Бүгдээрээ түр 
зогсоод, зүрх сэтгэлээ тайван байлгаж, өөрсдөөсөө ингэж асууцгаая: 
Бурханд итгэх нь үнэхээр газар дэлхий дээрх хамгийн амархан зүйл 
юм гэж үү? Бурханд итгэнэ гэдэг Бурханаас их нигүүлслийг хүлээн 
авахаас цаашгүй юм гэж үү? Бурханд итгэдэг боловч Түүнийг 
мэддэггүй, Бурханд итгэдэг ч Түүнийг эсэргүүцдэг хүмүүс Бурханы 
хүслийг үнэхээр хангаж чадна гэж үү?

Үг нь махбодоор илэрсэн номын Өмнөх үг-ээс эш татав

Бүх хүн төрөлхтнийг Сатан завхруулсан бөгөөд Бурханаас урвах 
нь хүний уг чанар юм. Гэхдээ Сатаны завхруулсан бүх хүний дунд 
Бурханы ажилд захирагдаж, үнэнийг хүлээн зөвшөөрч чаддаг зарим 
хүн байдаг; тэд бол үнэнийг олж авч, зан чанарын өөрчлөлтөд хүрч 
чаддаг хүмүүс юм. Үнэнийг эрж хайхад анхаардаггүй хүмүүс ч бас 

байдаг. Тэд хоосон сургаал ойлгох төдийд сэтгэл ханадаг; тэд сайхан 
сургаал сонсоод хадгалдаг ба үүнийг ойлгосныхоо дараа үүргээ 
тодорхой хэмжээнд гүйцэтгэж чаддаг. Ийм хүмүүс хий гэснийг хийдэг, 
тааруухан хүн чанартай байдаг. Тэд тодорхой хэмжээнд зарлагадаж, 
хорвоогийн юмсыг орхиж, зовлон туулахад бэлэн байдаг. Гэвч үнэний 
тухайд тэд үнэн сэтгэлээсээ ханддаггүй; тэд нүгэл үйлдэхгүй байхад 
хангалттай гэж итгээд, үнэний мөн чанарыг хэзээ ч ойлгож чаддаггүй. 
Ийм хүмүүс эцсийг нь хүртэл бат зогсож чадвал өршөөгдөж бас чадах 
боловч зан чанараа өөрчилж чадахгүй. Завхралаа ариусгаж, амь зан 
чанартаа өөрчлөлт гаргахыг хүсвэл үнэнийг гэх хайр болон үнэнийг 
хүлээн зөвшөөрөх чадвар чамд байх ёстой. Үнэнийг хүлээн зөвшөөрөх 
гэдэг нь юу гэсэн үг вэ? Үнэнийг хүлээн зөвшөөрнө гэдэг нь чи ямар 
ч завхарсан зан чанартай бай, эсвэл агуу улаан лууны ямар ч хор 
уг чанарт чинь байдаг бай, Бурханы үгээр илчлэгдэх үедээ үүнийг 
хүлээн зөвшөөрч, эдгээр үгэнд захирагдана гэсэн үг; чи тэдгээрийг 
болзолгүйгээр, шалтаг тоочилгүйгээр, шилж сонголгүйгээр хүлээн 
зөвшөөрч, Бурханы хэлдэг зүйлд үндэслэн өөрийгөө мэдэж авдаг. 
Бурханы үгийг хүлээн зөвшөөрнө гэдэг нь энэ юм. Бурхан юу ч хэлсэн 
бай, Түүний айлдварын хэр их нь зүрх сэтгэлийг чинь сүлбэсэн ч 
бай, Тэр ямар ч үг хэрэглэсэн бай хамаагүй, хэлдэг зүйл нь үнэн мөн 
л бол чи хүлээн авч чадах ба бодит байдалтай нийцэж байгаа л бол 
үүнийг хүлээн зөвшөөрч чадна. Бурханы үгийг хэчнээн гүн гүнзгий 
ойлгодгоосоо үл хамааран чи үүнд захирагдаж чаддаг бөгөөд Ариун 
Сүнсний илчилсэн, ах эгч нарынхаа нөхөрлөсөн гэрлийг хүлээн 
зөвшөөрч, үүнд захирагддаг. Ийм хүн тодорхой хэмжээнд үнэнийг 
эрэлхийлэх үедээ үнэнийг олж авч, зан чанараа өөрчилж чадна. 
Үнэнийг хайрладаггүй хүмүүс дажгүй хүн чанартай байж болох ч 
үнэний тухайд мунгинуу байдаг бөгөөд үүнийг нухацтай авч үздэггүй. 
Хэдийгээр тэд цөөн хэдэн сайн үйл хийх чадвартай, өөрсдийгөө 
Бурханы төлөө зарлагадаж, золиос гаргаж чаддаг байж болох ч зан 
чанарын өөрчлөлтөд хүрч чаддаггүй.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав



1301

105. Үнэний эрэл хайгуул, мунгинасан итгэл хоёрыг ялган таних зарчмууд

Одоо үед төөрөлдсөн байдлаар итгэдэг олон хүн бий. Та нар 
хэт их сониуч зантай, хэрээс хэтэрсэн ерөөгдөх хүсэлтэй, харин та 
нарын амийг эрж хайх тэмүүлэл тун өчүүхэн. Өнөө үеийн хүмүүс 
Есүст урам зориг дүүрэн итгэдэг. Есүс тэднийг тэнгэр дэх гэр лүү 
буцаан авч явах болохоор итгэхгүй байж яахан чадах билээ? Зарим 
хүн бүхий л амьдралынхаа туршид итгэгч байдаг; дөч, тавин жил 
итгэснийхээ дараа ч тэд Библийг уншихаас хэзээ ч залхдаггүй. Учир 
нь, юу ч тохиолдсон бай хамаагүй, итгэж л байгаа цагт тэнгэр лүү очно 
гэж тэд боддога. Та нар Бурханыг энэ замаар хэдхэн жил л дагасан атлаа 
аль хэдийн тээнэгэлзчихжээ; та нарын ерөөл олж авах хүсэл хэтэрхий 
хүчтэй учир тэвчээр чинь алдарчээ. Ерөөл олж авах хүсэл болон сониуч 
зандаа захирагдаад л та нар энэ үнэн замаар алхдаг. Ажлын энэ үе 
шатны талаарх ойлголт та нарт тийм ч их байхгүй. Өнөөдөр Миний 
хэлж байгаа зүйлийн ихэнх нь Есүст итгэдэг хүмүүст хандаагүй байдаг, 
тэдний үзлийг сөрөх гэж ч үүнийг хэлж байгаа юм биш. Үнэндээ, ил 
болж байгаа эдгээр үзэл нь та нарын дотор оршдог яг тэр үзлүүд юм, 
учир нь яагаад Библийг хойш тавьж ирснийг, яагаад Би Еховагийн ажил 
хуучирсан, Есүсийн ажил хуучирсан гэж хэлдгийг та нар ойлгодоггүй. 
Үнэндээ та нарт дотроо тээж, ил гаргаж хэлдэггүй олон үзэл байдаг, 
түүнчлэн зүрх сэтгэлийнхээ гүнд олон санаа бодлыг нууж явдаг бөгөөд 
бас та нар зүгээр л олныг дагадаг. Та нар үнэхээр өөрсдийгөө олон үзэл 
өвөрлөдөггүй гэж бодож байна уу? Та нар зүгээр л тэдгээрийн талаар 
ярихгүй байгаа төдий! Үнэндээ та нар Бурханыг зөвхөн нэр төдий 
дагадаг, ердөө ч үнэн замыг эрж хайж ирээгүй бөгөөд амь олж авах 
бодолтой ч ирээгүй юм. Та нарын хандлага бол зөвхөн юу тохиолдохыг 
харахыг хүссэн хүний хандлага. Хуучин олон үзлээ орхиогүй учраас 
өөрийгөө бүрэн зориулж чадсан хүн та нарын дунд нэг ч байхгүй. Энэ 
хүртэл ирчхээд та нар одоо ч гэсэн хувь заяаныхаа талаар санаа зовж, 
өдөр шөнөгүй бодол болж байдаг ба үүнийгээ больж огт чаддаггүй.

Үг нь махбодоор илэрсэн номын “Та нар ажлыг ойлгох ёстой—
төөрөлдсөн байдлаар бүү дага!”-аас эш татав

а. Эх бичвэрт “тэд боддог” гэх хэллэг байдаггүй.

Зарим хүн Бурханыг ярих үед ойрхон дагаж, эрч хүчтэйгээр 
эрэлхийлж, хэрэгжүүлэхэд бэлэн байдаг боловч Бурхан үг хэлэхгүй 
үед тэд урагшлахаа больдог. Хүмүүс Бурханы хүслийг зүрх сэтгэлдээ 
ойлгоогүй хэвээр, Бурханыг аяндаа хайрлах хайр тэдэнд байдаггүй; 
өмнө нь тэд албан хүчээр Бурханыг дагадаг байсан. Бурханы ажлаас 
залхдаг зарим хүн одоо бий. Ийм хүмүүс аюулд байгаа биш гэж үү? 
Маш олон хүн зүгээр л аргацаах байдалтай байдаг. Хэдийгээр тэд 
Бурханы үгийг идэж ууж, Түүнд залбирдаг ч үүнийгээ хайнга хийдэг 
бөгөөд нэгэн цагт байсан урам зориг нь тэдэнд байхаа больсон. 
Ихэнх хүн Бурханы цэвэршүүлж, төгс болгох ажлыг сонирхдоггүй, 
үнэндээ тэдэнд ямар ч дотоод хөдөлгөгч хүч байхгүй мэт ямагт байдаг. 
Тэд гэм бурууд дийлдсэн ч Бурханд өртэй гэдгээ мэдэрдэггүй, бас 
харамсахаа ч мэддэггүй. Тэд үнэнийг эрэлхийлдэггүй, бас чуулганыг 
орхидоггүй, харин түр зуурын зугаа цэнгэл л эрж хайдаг. Энэ хүмүүс 
бол мунхаг, хамгийн усан тэнэг! Цаг нь ирэхэд тэд бүгд хаягдаж, нэг 
нь ч аврагдахгүй! Хэрвээ нэг удаа аврагдсан бол үргэлж аврагдана 
гэж чи боддог уу? Ийм итгэл үнэмшил нь цэвэр залилан! Амийн 
оролтыг эрэлхийлдэггүй бүх хүн гэсгээгдэнэ. Ихэнх хүн амийн 
оролт, үзэгдлүүд, үнэний хэрэгжүүлэлтийг огтхон ч сонирхдоггүй. 
Тэд оролтыг эрэлхийлдэггүй, илүү гүнзгий оролтыг гарцаагүй 
эрэлхийлдэггүй. Тэд өөрсдийгөө сүйрүүлж байгаа бус уу? Яг одоо 
нөхцөл байдал нь байнга сайжирч байгаа хэсэг хүмүүс бий. Ариун 
Сүнс ажиллах тусам тэд илүү их итгэлтэй болдог; тэд туршлагажих 
тусмаа Бурханы ажлын гүн гүнзгий нууцыг төдий чинээ их туулдаг. 
Илүү гүнзгий орох тусмаа тэд илүү их ойлгодог. Тэд Бурханы хайр 
маш агуу гэдгийг мэдэрч, дотроо тайван, гэгээрсэн санагддаг. Тэд 
Бурханы ажлын талаар ойлголттой байдаг. Энэ бол Ариун Сүнс дотор 
нь ажиллаж байгаа хүмүүс юм. Зарим хүн, “Бурханы шинэ үг байхгүй 
байсан ч би үнэнийг илүү гүнзгий эрж хайсаар байх ёстой, өөрийн 
бодит туршлагын бүх зүйлд нухацтай хандаж, Бурханы үгийн бодит 
байдал руу орох ёстой” гэж хэлдэг. Ийм хүнд Ариун Сүнсний ажил 
байдаг. Хэдийгээр Бурхан хүн нэг бүрд царай төрхөө харуулдаггүй, 
тэднээс нуугдаж, ганц ч үг айлддаггүй, хүмүүс заримдаа дотроо бага 
зэрэг цэвэршүүлэлт туулдаг ч Бурхан хүмүүсийг бүрэн орхиогүй. 

Хэрвээ хүн өөрийн хэрэгжүүлэх ёстой үнэнийг хадгалж чадахгүй бол 
түүнд Ариун Сүнсний ажил байхгүй байх болно. Цэвэршүүлэлтийн 
хугацаанд, Бурхан Өөрийгөө харуулахгүй байх хугацаанд хэрвээ 
чи өөртөө итгэлгүй байж, харин ч зайлан холддог бол, Бурханы 
үгийг туулахад анхаарлаа хандуулдаггүй бол энэ нь Бурханы ажлаас 
зугтааж байгаа хэрэг юм. Хожим нь чи хаягдах хүмүүсийн нэг болох 
болно. Бурханы үг рүү орохоор эрж хайдаггүй хүмүүс Түүний төлөө 
гэрчлэлд зогсож яавч чадахгүй. Бурханы төлөө гэрчлэл хийж, Түүний 
хүслийг хангаж чаддаг хүмүүс бүгд Бурханы үгийг эрэлхийлэх урам 
зоригоосоо бүрэн хамааралтай байдаг. Хүмүүст Бурханы гүйцэтгэдэг 
ажил нь үндсэндээ үнэнийг олж авах боломжийг тэдэнд олгохын тулд 
байдаг; чамаар амийг эрэлхийлүүлэх нь чамайг төгс болгохын төлөө 
байдаг бөгөөд энэ бүгд нь чамайг Бурханд ашиглагдахад тохирохуйц 
болгохын төлөө байдаг. Чиний одоо эрэлхийлж буй бүхэн зөвхөн 
нууцуудад чих тавьж, Бурханы үгийг сонсож, нүдээ хужирлаж, ямар 
нэг шинэ зүйл, чиг хандлага байгаа эсэхийг харахаар хайж, сониуч 
зангаа хангах байдаг. Хэрвээ зүрх сэтгэлд чинь иймэрхүү санаа 
зорилго байгаа бол чи яагаад ч Бурханы шаардлагыг хангаж чадахгүй. 
Үнэнийг эрэлхийлдэггүй хүмүүс эцсийг нь хүртэл дагаж чадахгүй. 
Яг одоо, Бурхан ямар нэг зүйл хийхгүй байгаа юм биш, харин хүмүүс 
Бурханы ажлаас залхсан учраас хамтран ажиллахгүй байгаа юм. 
Тэд Түүний ерөөл хайрлахаар айлддаг үгийг нь сонсохыг л хүсдэг 
бөгөөд Түүний шүүлт, гэсгээлтийн үгийг нь сонсохыг хүсдэггүй. 
Үүний шалтгаан юу вэ? Яагаад гэвэл, хүмүүсийн ерөөл олж авах 
гэсэн хүсэл биелээгүй учраас тэд идэвхгүй, сул дорой болсон. Бурхан 
Өөрийг нь дагах боломжийг хүмүүст зориуд олгодоггүй юм биш, мөн 
хүн төрөлхтөнд зориуд цохилт өгч байгаа ч юм биш. Өөрсдийнх нь 
санаа зорилго зохисгүй байдаг учраас л хүмүүс идэвхгүй, сул дорой 
байдаг. Бурхан бол хүнд амь өгдөг Бурхан бөгөөд хүнийг үхэлд хүргэж 
чадахгүй. Хүмүүсийн сөрөг, сул дорой байдал, ухралт няцалт бүгд 
өөрсдөөс нь үүдэлтэй.

Үг нь махбодоор илэрсэн номын
“Чи Бурханд өгсөн үнэнч байдлаа хадгалах ёстой”-оос эш татав



1304

V. Төрөл бүрийн хүн, үйл явдал, зүйлсийг таних зарчмууд 

Бурхан та нарыг нэг бүрчлэн төгс болгохыг хүсдэг. Одоогийн 
байдлаар, ихэнх хүн Бурханы ажлыг аль хэдийн удаан хугацаанд 
хүлээн зөвшөөрсөн хэдий ч Бурханы нигүүлслийг эдлэх төдийхнөөр 
өөрсдийгөө хязгаарлагдаж, Түүнээс махан биеийн багахан тав тухыг 
хүлээн авахыг л хүсэж байдаг атлаа илүү их, илүү өндөр илчлэл 
хүлээн авахыг хүсдэггүй бөгөөд хүний зүрх сэтгэл үргэлж гадна 
байсаар байгаа гэдгийг энэ нь харуулдаг. Хэдийгээр хүний ажил, 
үйлчлэл болон Бурханыг гэх хайрын сэтгэлд нь сэв арай бага байдаг ч 
дотоод мөн чанар, хоцрогдмол сэтгэлгээнийх нь тухайд бол хүн махан 
биеийн амар амгалан, зугаа цэнгэлийг байнга эрж хайсаар байдгийн 
дээр хүнийг төгс болгох Бурханы нөхцөл болон зорилго юу болохыг 
ойшоодоггүй. Иймээс ихэнх хүний амьдрал бүдүүлэг, доройтсон 
хэвээр, өчүүхэн төдий ч өөрчлөгдөөгүй. Тэд зүгээр л Бурханд итгэх 
итгэлийг чухал зүйл гэж үздэггүй, бусдын төлөө л итгэж байгаа юм 
шиг, хэлбэр төдий хийж, хааш яаш аргацаан, урсгал даган зорилгогүй 
амьдардаг. Цөөн хэд нь л бүх зүйл дээр Бурханы үг рүү орохоор эрж 
хайж чаддаг, илүү их, баялаг зүйлсийг олж авч, өнөөдөр Бурханы 
гэр дэх үлэмж их хөрөнгөтэй хүмүүс болж, Бурханы ерөөлийг илүү 
их хүлээн авдаг хүмүүс юм. Хэрвээ чи бүх зүйл дээр Бурханаар төгс 
болгуулахаар эрж хайж, газар дээр Бурханы амласан зүйлийг хүлээн 
авч чаддаг бол, хэрвээ чи бүх зүйл дээр Бурханаар гэгээрүүлэгдэхээр 
эрж хайж, цаг хугацааг дэмий өнгөрөөдөггүй бол идэвхтэйгээр ороход 
хамгийн тохирсон зам энэ мөн билээ. Ийм маягаар л чи Бурханаар төгс 
болгуулах үнэ цэнтэй, эрхтэй байна.

Үг нь махбодоор илэрсэн номын
“Төгс болгуулсан хүмүүст өгөх амлалт”-аас эш татав

Хэрвээ чи Бурханы ажлын талаар ямар ч мэдлэггүй бол Бурхантай 
хэрхэн хамтран ажиллахаа мэдэхгүй. Хэрвээ чи Бурханы ажлын 
зарчмыг мэддэггүй, Сатан хүн дээр хэрхэн ажилладгийг мэддэггүй бол 
чамд хэрэгжүүлэлтийн зам байхгүй байх болно. Дан ганц хичээнгүй 
эрэл хайгуул чамд Бурханы шаардсан үр дүнд хүрэх боломж олгохгүй. 
Туршлагажих ийм арга барил Лоуренсынхтой адилхан: юмыг огт 
ялгаж салгахгүй, зөвхөн туршлагад анхаарлаа төвлөрүүлж, Сатаны 

ажил юу болох, Ариун Сүнсний ажил юу болох, Бурхангүй бол 
хүн ямар байдалтай байх, Бурхан ямар төрлийн хүмүүсийг төгс 
болгохыг хүсдэгийг огт мэдэхгүй байх. Өөр өөр төрлийн хүмүүстэй 
харьцахдаа ямар зарчим ашиглах ёстой, Бурханы одоогийн хүслийг 
хэрхэн ухаарах, Бурханы зан чанарыг хэрхэн мэдэх, Бурханы өршөөл, 
сүр жавхлан, зөвт байдал нь ямар хүмүүс, нөхцөл байдал, эрин 
үед чиглэдэг гээд эдгээрийн алийг нь ч ялган таних чадвар түүнд 
байдаггүй. Хэрвээ хүмүүст өөрсдийнх нь туршлагын суурь болсон 
олон үзэгдэл байхгүй бол амийн талаар ярих ч хэрэггүй, туршлагын 
тухайд бүр бодолтгүй; тэд бүх зүйлд мунхгаар захирагдаж, тэвчсээр 
байж чадна. Ийм хүмүүсийг төгс болгоход маш хэцүү. Хэрвээ чамд 
дээр дурдсан үзэгдлүүдийн аль нь ч байхгүй бол энэ чинь чамайг 
мулгуу нэгэн, Израильд үргэлж байж байдаг давсан баганатай адил 
гэдгийг хангалттай нотолж байна гээд хэлчихэд буруудахгүй. Ийм 
хүмүүс нэмэргүй, ямар ч хэрэггүй! Зарим хүн дандаа л сохроор 
захирагддаг, тэд үргэлж өөрийн толгой мэдэн, шинэ хэрэг явдлыг 
зохицуулахдаа дандаа өөрийнхөө хэв маягаар биеэ авч явах юм уу 
эсвэл дурдаад байх шаардлагагүй шалихгүй асуудлыг зохицуулахдаа 
“мэргэн ухаан” ашигладаг. Ийм хүмүүс ялган таних чадваргүй, тэд 
бусдад дээрэлхүүлж байгаатайгаа эвлэрчихсэн юм шиг уг чанартай 
байдаг бөгөөд үргэлжид хэвээрээ, хэзээ ч өөрчлөгддөггүй. Иймэрхүү 
хүмүүс бол өчүүхэн төдий ч ялгах таних чадваргүй тэнэгүүд юм. 
Тэд нөхцөл байдал, эсвэл өөр өөр хүмүүст тохирох арга хэмжээг 
нь авахаар хэзээ ч оролддоггүй. Ийм хүмүүст туршлага байдаггүй. 
Муу ёрын сүнсний ажилд эзэмдүүлсэн хүмүүстэй таарах үедээ 
толгой бөхийж, нүглээ улайдаг бөгөөд эсэргүүцэн босож, тэднийг 
яллах ч зүрх зориггүй болтлоо өөрсдийн тухай мэдлэгт хүлэгдсэн 
зарим хүнийг Би харж байсан. Ариун Сүнсний илэрхий ажилтай 
тулгарах үедээ тэд дуулгавартай дагаж зүрхэлдэггүй. Муу ёрын 
сүнс ч бас Бурханы гарт байдаг гэж тэд үздэг бөгөөд өндийн босож, 
тэднийг эсэргүүцэх өчүүхэн ч зориг зүрх тэдэнд байдаггүй. Ийм 
хүмүүс Бурханд гутамшиг авчирдаг, тэд Бурханы төлөө хүнд ачаа 
үүрч огт чадахгүй. Ийм тэнэгүүд юмыг огтхон ч ялгаж салгадаггүй. 
Тиймээс туршлагажих ийм арга барилаас салах ёстой, учир нь 

Бурханы нүдэнд энэ нь өмгөөлж болшгүй байдаг.
Үг нь махбодоор илэрсэн номын “Туршлагын талаар”-аас эш татав

Хэрвээ хүн Бурханыг эрэлхийлэхдээ өөрийн гэсэн тулгуур байр 
суурьгүй, ямар үнэнийг баримтлах ёстойгоо мэдэхгүй бол ямар ч үндэс 
суурьгүй байна гэсэн үг учраас бат зогсоход тэдэнд амаргүй болдог. 
Өнөөдөр, үнэнийг ойлгодоггүй, сайн мууг ялгадаггүй, хайрлах, үзэн 
ядахыг хэлж мэддэггүй маш олон хүн байна. Тийм хүмүүс бат зогсож 
бараг чадахгүй. Бурханд итгэхийн гол түлхүүр нь үнэнийг хэрэгжүүлж, 
Бурханы хүслийг анхаарч, Бурхан махбодод ирэх үедээ хүн дээр 
хийдэг ажил, Түүний үг хэлдэг зарчмыг мэдэж чаддаг байх явдал юм. 
Олныг бүү дага. Чи орох ёстой зүйлдээ зарчимтай байж, тэдгээрийг 
баримтлах ёстой. Дотор чинь байгаа Бурханы гэгээрүүлсэн тэдгээр 
зүйлийг чанд мөрдөх нь чамд тустай. Тэгэхгүй бол чи өнөөдөр нэг 
чиглэлд, маргааш нөгөө чиглэлд эргэлдэн, бодитой ямар нэг зүйлийг 
хэзээ ч олж авахгүй. Ийм байх нь чиний аминд ямар ч ашиггүй. 
Үнэнийг ойлгодоггүй хүмүүс үргэлж бусдыг дагадаг: Хүмүүс үүнийг 
Ариун Сүнсний ажил гэж хэлэх юм бол чи ч гэсэн Ариун Сүнсний 
ажил мөн байна гэж хэлнэ; хэрвээ хүмүүс үүнийг муу ёрын сүнсний 
ажил гэж хэлбэл чи ч гэсэн эргэлзэж эхлэн, эсвэл бас үүнийг муу ёрын 
сүнсний ажил байна гэж хэлнэ. Чи бусдын үгийг үргэлж тоть шиг 
давтдаг бөгөөд өөрөө юуг ч ялган салгах чадваргүй, бас өөрийнхөөрөө 
бодож сэтгэж чаддаггүй. Энэ бол баримтлах байр суурьгүй, ялган 
салгах чадваргүй хүн бөгөөд ийм хүн бол хэнд ч хэрэггүй хүн юм! 
Чи дандаа бусдын үгийг давтдаг: Өнөөдөр үүнийг Ариун Сүнсний 
ажил гэж хэлж байгаа ч нэг өдөр үүнийг Ариун Сүнсний ажил биш, 
харин хүний үйл хэргээс цаашгүй гэж хэн нэгэн хүн хэлж магадгүй—
гэсэн ч чи үүнийг ялган салгаж чадахгүй бөгөөд бусад хүний хэлэхийг 
сонсоод чи ч бас тэгж хэлнэ. Энэ нь үнэндээ Ариун Сүнсний ажил, 
гэвч чи үүнийг хүний ажил гэж хэлдэг; чи Ариун Сүнсний ажлыг 
гутаадаг хүмүүсийн нэг болсон бус уу? Чи ийнхүү ялган салгаж 
чадахгүй байгаа учраас Бурханыг эсэргүүцсэн бус уу? Хэн мэдэх вэ, 
магадгүй нэг өдөр “энэ бол муу ёрын сүнсний ажил” гэж хэлэх эргүү 
амьтан гарч ирж болох юм, тэгвэл чи энэ үгийг сонсонгуутаа яахаа 

мэдэхээ больж, дахиад л бусдын үгэнд автах болно. Хэн нэгэн чамайг 
үймүүлэх болгонд чи баримтлах байр сууриндаа бат зогсож чаддаггүй 
бөгөөд энэ бүхэн үнэнийг эзэмшээгүйгээс чинь л болж байгаа юм. 
Бурханд итгэж, Бурханы тухай мэдлэгийг эрж хайна гэдэг энгийн зүйл 
биш. Зүгээр л хамтдаа цугларч, номлол сонссоноор тэдгээрийг олж 
авч чадахгүй, ганцхан урам зоригоороо чи төгс болгуулж чадахгүй. 
Чи туулж, мэдэж, үйлдэлдээ зарчимтай байж, Ариун Сүнсний ажлыг 
олж авах ёстой. Чи туршлагыг туулснаар олон зүйлийг ялган салгаж 
чадна—сайныг муугаас, зөв шударга байдлыг хорон муу явдлаас 
ялган салгаж, мөн аль нь мах цусных, аль нь үнэнийх вэ гэдгийг ялгаж 
чадна. Чи энэ бүх зүйлийг ялган салгаж чаддаг байх ёстой, ингэснээр 
ямар ч нөхцөлд чи хэзээ ч төөрөхгүй. Энэ л чиний биеийн жинхэнэ 
хэмжээ юм.

Үг нь махбодоор илэрсэн номын
“Бурханыг болон Бурханы ажлыг мэддэг хүмүүс л

Түүнийг сэтгэл хангалуун байлгаж чадна”-аас эш татав

Зарим хүн эрэл хайгуулдаа ихээхэн урам зоригтой байдаг ч зөв 
замд орж чаддаггүй. Учир нь тэд дэндүү хэнэггүй бөгөөд сүнслэг 
зүйлд огт анхаарал хандуулдаггүй. Тэд Бурханы үгийг хэрхэн туулахаа 
мэддэггүй, Ариун Сүнстэй хамт байх болон Ариун Сүнсний ажил 
юу болохыг огт мэддэггүй. Ийм хүмүүс урам зоригтой байдаг боловч 
мунхаг юм; тэд амийг эрэлхийлдэггүй. Учир нь чи Сүнсний тухай 
өчүүхэн төдий ч мэдлэггүй, Ариун Сүнсний одоогийн ажлын хөгжил 
дэвшлийн талаар юу ч мэддэггүй, өөрийнхөө сүнсэн дэх байдлыг ч 
мэддэггүй. Ийм хүмүүсийн итгэл будилуу бус уу? Ийм хүмүүсийн 
эрэл хайгуул эцэстээ юунд ч хүрдэггүй. Бурханд итгэх итгэлдээ амийн 
өсөлтөд хүрэх гол түлхүүр нь Бурхан ямар ажил хийдгийг туршлагаараа 
мэдэж, Бурханы хайр татам байдлыг харж, Бурханы хүслийг ойлгох 
явдал бөгөөд ингэснээр чи Бурханы бүх зохицуулалтад захирагдаж, 
Бурханы үгийг амиа болгохын тулд өөртөө шингээж, улмаар Бурханыг 
сэтгэл хангалуун болгодог. Хэрэв итгэл чинь будилуу бол, хэрэв чи 
сүнслэг хэрэг явдалд ямар ч анхаарал хандуулдаггүй, үнэнд ямар ч 
хүчин чармайлт гаргадаггүй бол Бурханы хүслийг ухаарч чадах уу? 

Хэрвээ чи Бурханы шаарддаг зүйлийг ойлгодоггүй бол туршлагажиж 
чадахгүй, улмаар хэрэгжүүлэлтийн замгүй байх болно. Бурханы үгийг 
туулахдаа чамд гаргадаг үр нөлөөг нь анхаарах ёстой бөгөөд ингэснээр 
чи Бурханыг үгээс нь мэдэж авч болох юм. Хэрвээ чи Бурханы үгийг 
уншихаа л мэддэг боловч яаж туулахаа мэддэггүй бол сүнслэг асуудлыг 
мэддэггүйг чинь энэ нь харуулдаг бус уу? Яг одоо ихэнх хүн Бурханы 
үгийг туулж чаддаггүй, тиймээс Бурханы ажлын талаар мэддэггүй. 
Энэ нь хэрэгжүүлж чадахгүй байгаа хэрэг бус уу? Хэрэв энэ маягаар 
үргэлжлүүлсээр байвал тэд хэзээ баялаг туршлагатай болж, амийн 
өсөлтөд хүрч чадах юм бэ? Энэ нь ердөө хоосон яриа болох бус уу? Та 
нарын дунд онолд анхаарлаа төвлөрүүлдэг, сүнслэг асуудлын талаар 
юу ч мэддэггүй хэрнээ Бурханаар асар их ашиглуулахыг, Бурханаар 
ерөөгдөхийг хүссээр байдаг хүн олон бий. Энэ нь огтхон ч бодитой 
бус! Тиймээс та нар энэ дутагдлаа төгсгөл болгох ёстой. Тэгж гэмээнэ 
бүгд сүнслэг амьдралын зөв замд орж, жинхэнэ туршлагатай болж, 
Бурханы үгийн бодит байдалд үнэхээр орж болох юм.

Үг нь махбодоор илэрсэн номын
“Хэвийн байдалд хэрхэн орох вэ”-ээс эш татав

Шийдвэрийг чинь ганхуулж, зүрх сэтгэлийг чинь эзэмдэж, үүргээ 
биелүүлэх чадвар, урагш ахих ахицыг чинь хязгаарлаж чадах, өдөр 
бүр тулгардаг том, жижиг бүх зүйлд хичээнгүй хандах шаардлагатай; 
тэдгээрийг сайтар шинжлээд үнэн мөнийг нь эрж хайх ёстой. Эдгээр 
нь туршлагын ертөнцөд тохиолддог бүх зүйл юм. Зарим хүн сөрөг 
зүйл тохиолдоход үүргээ орхидог бөгөөд бүтэлгүйтэл бүрийн дараа 
хөл дээрээ босож чаддаггүй. Энэ хүмүүс бүгд үнэнийг хайрладаггүй 
мунхгууд бөгөөд насан туршдаа итгэсэн ч гэсэн үнэнийг олж авахгүй. 
Ийм мунхаг хүмүүс яаж эцсээ хүртэл дагаж чадах юм бэ? Нэг зүйл 
чамд арван удаа тохиолдоход үүнээс юу ч олж авч чаддаггүй бол 
чи дульхан, хэрэггүй хүн юм. Авхаалжтай хүмүүс болон сүнслэг 
хэрэг явдлыг ойлгодог жинхэнэ хэв чанартай хүмүүс бол үнэний 
хайгуулчид мөн; тэдэнд арван удаа ямар нэг зүйл тохиолдох юм 
бол тэд магадгүй найман тохиолдолд нь урам зориг авч, сургамж 
олж авч, бага зэрэг гэгээрэл хүртэж, зарим нэг ахиц дэвшил гаргаж 

чадна. Сүнслэг хэрэг явдлыг ойлгодоггүй тэнэг хүнд арван удаа ямар 
нэг юм тохиолдох үед ганц нь ч тэдний аминд тус болохгүй, нэг нь ч 
тэднийг өөрчлөхгүй, мөн нэг нь ч уг чанарыг нь тэдэнд ойлгуулахгүй 
бөгөөд тэгээд л тэд дуусна. Өөрсдөд нь ямар нэг зүйл тохиолдох 
бүрд тэд унадаг бөгөөд унах бүрд нь өөр нэг хүн тэднийг түшиж 
тулж, аргадах хэрэгтэй байдаг; тусламж, дэмжлэггүйгээр тэд өндийн 
босож чадахгүй. Ямар нэг зүйл тохиолдох болгонд тэд унах аюултай 
байдаг бол, мөн тухай бүрд уруудан доройтох аюултай байдаг бол 
энэ нь тэдний хувьд төгсгөл бус уу? Ийм хэрэггүй хүмүүсийг аврах 
өөр үндэслэл байна гэж үү? Хүн төрөлхтнийг аврах Бурханы аврал нь 
үнэнийг хайрладаг хүмүүсийг аврах аврал, хүсэл, шийдвэртэй хэсгийг 
нь, мөн тэдний зүрх сэтгэл дэх үнэн болон зөв шударга байдлыг 
хүсэн эрмэлздэг хэсгийг нь аврах аврал юм. Хүний шийдвэр гэдэг нь 
тэдний зүрх сэтгэл доторх зөв шударга байдал, сайн сайхан, үнэнийг 
хүсэн эрмэлздэг хэсэг бөгөөд мөс чанартай байдаг. Бурхан үнэнийг 
ойлгуулж, олж авхуулах, завхралыг нь цэвэрлэж, амь зан чанарыг нь 
өөрчлөхийн тулд хүмүүсийн энэ хэсгийг аварч, үүгээр дамжуулан 
завхарсан зан чанарыг нь өөрчилдөг. Хэрвээ чиний дотор эдгээр зүйл 
байдаггүй бол чи аврагдаж чадахгүй. Чиний дотор үнэнийг гэх хайр, 
зөв шударга байдал болон гэрлийг гэх хүсэл эрмэлзэл байдаггүй бол; 
ёрын муутай тулгарах болгонд чамд ёрын муу зүйлийг хаях хүсэл 
байдаггүй, хүндрэл бэрхшээлийг туулах шийдвэр ч байдаггүй бол; 
түүнчлэн, мөс чанар чинь хөшүүн бол; үнэнийг хүлээн авах чадвар 
чинь ч бас хөшүүн болж, үнэн болон тохиолдож байгаа үйл явдалд 
мэдрэмжгүй ханддаг бол; бүх хэрэг явдлыг ялган таньж чаддаггүй, 
аливааг өөрөө зохицуулж, шийдвэрлэж чаддаггүй бол аврагдах ямар 
ч аргагүй юм. Ийм хүнд сайшаах ямар ч зүйл байдаггүй, мөн түүн 
дээр ажиллахад зохистой юу ч байдаггүй. Тэдний мөс чанар хөшүүн, 
оюун санаа нь будилуу байдаг, мөн зүрх сэтгэлийнхээ гүнд үнэнийг 
хайрладаггүй, зөв шударга байдлыг ч хүсэн эрмэлздэггүй бөгөөд 
Бурхан үнэний талаар хэчнээн тодорхой, илэрхий ярилаа ч гэсэн аль 
эрт үхчихсэн мэт хариу үйлдэл үзүүлдэггүй. Тэдний хувьд бүх юм 
дууссан бус уу? Амьсгалж байгаа хүнийг хиймэл амьсгалаар аварч 
болно, харин аль хэдийн үхээд, сүнс нь явчихсан бол хиймэл амьсгал 

ямар ч нэмэргүй. Хэрвээ асуудалтай тулгарах болгондоо чи бултаж, 
үүнээс зайлсхийхээр оролддог бол гэрчлэл хийгээгүй гэсэн үг юм; 
ийм болохоор чи хэзээ ч аврагдаж чадахгүй бөгөөд бүрмөсөн дуусчээ. 
Чамд асуудал тохиолдох үед чи сийрэг ухаантай, зөв хандлагатай байх 
ёстой, мөн сонголт хийх ёстой. Асуудал шийдвэрлэхийн тулд та нар 
үнэнийг ашиглаж сурах ёстой. Ердийн үед, зарим үнэнийг ойлгохын 
хэрэг юу вэ? Энэ нь зүгээр л гэдсийг чинь цатгахын төлөө байдаг 
юм биш, бас ердөө л чамайг хэлэх юмтай байлгахын төлөө, эсвэл 
бусдын асуудлыг шийдвэрлэхийн төлөө ч байдаг юм биш. Хамгийн 
чухал нь тэдгээр нь өөрийн чинь асуудал, бэрхшээлийг шийдвэрлэхэд 
хэрэглэгддэг—өөрийнхөө бэрхшээлийг шийдвэрлэснийхээ дараа л 
чи бусдын бэрхшээлийг шийдвэрлэж чадна. Петрийг яагаад үр жимс 
гэж хэлдэг вэ? Яагаад гэвэл үнэ цэнтэй зүйлс, төгс болгууштай зүйлс 
түүнд байсан; тэр үнэнийг эрж хайхаар шийдсэн, хүсэл зориг нь 
гуйвшгүй байсан; мөн эрүүл ухаантай, зовлон бэрхшээлийг амсахад 
бэлэн, зүрх сэтгэлдээ үнэнийг хайрладаг байсан бөгөөд тохиолдсон 
зүйлийг зүгээр өнгөрүүлдэггүй байсан. Эдгээр нь бүгд давуу тал юм. 
Хэрвээ чамд эдгээр давуу талын аль нь ч байдаггүй бол асуудал гарна 
гэсэн үг. Чи туршлагажих чадваргүй, ямар ч туршлагагүй, бусдын 
бэрхшээлийг шийдвэрлэж чадахгүй. Яагаад гэвэл, чи хэрхэн орохоо 
мэддэггүй. Аливаа зүйл чамд тохиолдоход чи будилж самгарддаг; 
тэгээд сэтгэлээр унаж, уйлж, сөрөг болж, зугтдаг бөгөөд юу ч хийсэн 
зөв зохицуулж чаддаггүй.

Эцсийн өдрүүдийн Христийн ярианы тэмдэглэл номын
“Будилж төөрөлдсөн хүмүүс аврагдаж чадахгүй”-ээс эш татав

Бурханд итгэх итгэлийн чинь тухайд үүргээ зүй ёсоор гүйцэтгэхээс 
гадна үнэнийг ойлгох, үнэн-бодит байдалд орох болон амь руу орохын 
тулд илүү их хүчин чармайлт гаргахын түлхүүр нь юу вэ? Чамд ямар 
нэг зүйл тохиолдоход анзааралгүй бүү өнгөрүүл; асуудалтай тулгараад 
тодорхой нэг зүйл бодож, тодорхой зан авир гаргаж, ямар нэг зүйлийг 
буруу гэж мэдэрч байгаа ч чухам юу болоод байгааг хэлж мэдэхгүй, 
энэ асуудал дээр хэрхэн хэрэгжүүлэхээ мэдэхгүй байгаа бол чи энэ 
асуудлаа уудлан ярьж, хүн бүртэй нөхөрлөх ёстой; ямар нэгэн асуудал 



1311

105. Үнэний эрэл хайгуул, мунгинасан итгэл хоёрыг ялган таних зарчмууд

байгааг олж мэдэх үедээ чи энэ талаар нөхөрлөх ёстой. Энэ талаар 
нөхөрлөх үед асуулт, эргэлзээ чинь өөрийн мэдэлгүй улам багасаж, 
илүү их үнэнийг ойлгох болно, улмаар нэг л мэдэхэд биеийн хэмжээ 
чинь өсөх болно. Үнэний тухайд чи илүү их хичээж, зүрх сэтгэлээ 
үүнд зориулах ёстой. Зарим хүн: “Би Бурханд хэдэн жил итгэж, олон 
сургаалыг ойлгосон. Би одоо суурьтай. Одоо гадаад дахь манай 
чуулганы амьдрал сайхан байна, ах эгч нар Бурханд итгэх итгэлийн 
асуудлыг өдөржингөө нөхөрлөхөөр цуглардаг, тийм болохоор би 
өөрөө ч мэдэлгүй тэжээгддэг—энэ л хангалттай. Амийн оролтынхоо 
асуудлыг, эсвэл тэрслүү байдлынхаа асуудлыг шийдвэрлэхээр хүчин 
чармайлт гаргах хэрэг надад байхгүй. Би залбирч, Бурханы үгийг 
идэж, ууж, магтан дуу дуулж, үүргээ гүйцэтгэх цагийн хуваариа өдөр 
бүр чанд сахидаг. Би хийх ёстой ажлаа нэгийг ч дутаахгүй хийдэг, 
эцсийн үр дүнд нь миний амь хар аяндаа л өсдөг” гэдэг. Итгэлдээ 
төөрөлдсөн хүмүүс ийм зүйл боддог. Бурханд итгэх итгэлийн зам бол 
хамгийн бодит зам; өндөр дуугаар ярьдаг боловч ямар нэг бодитой 
зүйл хийдэггүй хүмүүс юу ч олж авахгүй. Ямар хүмүүс юм олж авдаг 
вэ? Хал үзсэн хүмүүс. Энэ хүмүүс Бурханд итгэх итгэлийн замдаа 
тодорхой гол чухал зүйлсийг ухаарч чаддаг, прагматик бөгөөд хийж 
байгаа бүх зүйлдээ, хийж байгаа бүхнээ бодолцож үзэхдээ, бүх 
зүйлтэй эгцлэн нүүр тулахдаа, үнэн болгонд орохдоо бодитой ханддаг. 
Тэд өндөр дуугаар ярьдаг, эсвэл зөвхөн хийхэд л төвлөрдөг хүмүүс 
биш. Харин ч тэд өөрсдөд нь тохиолддог бүхэнд зүрх сэтгэлээрээ 
туршлагажиж, хийж байгаа бүхэндээ зүрх сэтгэлээ зориулснаараа 
тохиолдсон юм болгоны дараа ойлголт олж авдаг. Санал бодол нь 
зөрөх үед, эсвэл зарим онцгой тохиолдолд тэдэнд сурах хичээл байдаг. 
Зүрх сэтгэлтэй хүн ийм байдаг бөгөөд ийм төрлийн хүн эцэстээ 
үнэнийг олж авах болно. Уймраа хүмүүс эцэстээ үнэнийг олж авч 
чадахгүй; тэд зөвхөн биеийн хүчээ дайчилж, хийж бүтээж, өөрсдийгөө 
гайхуулахад анхаарлаа төвлөрүүлдэг бөгөөд үнэнийг олж авахад 
асар хэцүү байх болно. Үүнийг эргэцүүлээд үз: Яг ямар төрлийн хүн 
үнэн-бодит байдалд орж чаддаг вэ? Юманд ул суурьтай ханддаг, зүрх 
сэтгэлээ ашигладаг, зүрх сэтгэлтэй хүмүүс. Нэг талаар, тийм хүмүүс 
бодит байдал, бодитой зүйлс дээр илүү төвлөрдөг; үүнээс гадна тэд 

илүү прагматик байдаг, эерэг зүйлсийг хайрладаг, үнэнийг хайрладаг, 
бодит зүйлсэд дуртай байдаг. Ийм хүмүүс эцэстээ үнэнийг ойлгож, 
олж авч чадна.

Эцсийн өдрүүдийн Христийн ярианы тэмдэглэл номын
“Бурханд итгэхэд амийн оролт хамгийн чухал”-аас эш татав

Бурханд итгэснээрээ хүн Түүнийг мэдэж авч чадна: Энэ бол 
хүний эрж хайх учиртай эцсийн зорилго юм. Бурханы үгийг өөрийн 
биеэр хэрэгжүүлэхийн тулд чи тэдгээрийг амьдран харуулахад 
хүчин чармайлт гаргах ёстой. Хэрвээ чи зөвхөн хоосон сургаалын 
талаар мэддэг бол Бурханд итгээд ямар ч үр дүнгүй. Түүний үгийг 
бас хэрэгжүүлж, амьдран харуулж байгаа цагт л итгэл чинь бүрэн 
дүүрэн агаад Бурханы хүсэлд нийцэж байна гэж үзэх боломжтой. Энэ 
зам дээр их мэдлэгийн талаар олон хүн ярьж чадах хэдий ч үхэх цаг 
нь ирэхэд нүдэнд нь нулимс цийлгэнэн, нэг насны амьдралаа дэмий 
үрж, насан өндөр болтлоо хий дэмий амьдарсандаа өөрсдийгөө үзэн 
яддаг. Тэд сургаалыг л ойлгодог болохоос үнэнийг хэрэгжүүлж, 
Бурханд гэрчлэл хийж чаддаггүй; харин гагцхүү бүхий л амьдралаа 
хаа сайгүй гүйж, зөгий шиг завгүй өнгөрүүлдэг; үхлийн ирмэгт 
ирэхдээ л өөрт нь жинхэнэ гэрчлэл байхгүй, Бурханыг огт мэддэггүй 
гэдгээ олж хардаг. Тэр үед хэтэрхий хожимдсон байх бус уу? Яагаад 
чи өнөөдрийг ашиглан, өөрийн хайрладаг үнэнийг эрж хайж болохгүй 
гэж? Яагаад маргааш хүртэл хүлээх гэж? Амьдралдаа чи үнэний 
төлөө зовдоггүй, үүнийг олж авахаар эрж хайдаггүй бол үхэх мөчдөө 
харууслыг мэдэрмээр байгаа хэрэг үү? Хэрэв тийм бол яагаад Бурханд 
итгэнэ вэ? Үнэндээ, хүмүүс өчүүхэн төдий л чармайлт гаргавал 
үнэнийг хэрэгжүүлж, ингэснээрээ Бурханыг сэтгэл хангалуун болгож 
чадах олон хэрэг явдал бий. Хүмүүсийн зүрх сэтгэлийг чөтгөрүүд 
байнга эзэмддэг учраас л тэд Бурханы төлөө үйлдэж чадахгүй, махан 
биеийн төлөө байнга нааш цааш гүйсээр, эцэстээ юунд ч хүрдэггүй. 
Ийм учраас хүмүүс байнга төвөг, бэрхшээлд шаналж байдаг. Сатаны 
тамлалт энэ бус уу? Махан биеийн ялзрал энэ бус уу? Чи аман дээрээ 
дагасан болж Бурханыг хуурах гэж оролдох хэрэггүй. Харин бодитой 
үйлдэл хийх хэрэгтэй. Өөрийгөө бүү хуур; тэгэх ямар хэрэг байна? 



1313

106. Үүргээ гүйцэтгэх, үйлчлэл үзүүлэх хоёрыг ялган таних зарчмууд

Махан биеийнхээ төлөө амьдарч, нэр алдар, ашиг хонжооны төлөө 
тэмцсэнээр чи юу олж авч чадах юм бэ?

Үг нь махбодоор илэрсэн номын “Чи Бурханд итгэдэг тул
үнэний төлөө амьдрах учиртай”-аас эш татав

106. Үүргээ гүйцэтгэх, үйлчлэл үзүүлэх хоёрыг ялган 
таних зарчмууд

(1) Үүргээ жинхэнээсээ гүйцэтгэх цорын ганц арга зам бол үнэн 
бүрийг Бурханы шаардсанчлан хэрэгжүүлж, үүрэг, хариуцлагаа үүрэх 
явдал юм;

(2) Үүргээ гүйцэтгэхдээ Бурханы үгийн дагуу өөрийгөө эргэцүүлж, 
завхралаа хаяж чаддаг, үнэнийг хэрэгжүүлж чаддаг байж л хүн үүргээ 
хангалттай биелүүлж чадна;

(3) Ерөөлийн төлөө, мөн алдрын титэм хүртэхээр найдсандаа 
үүргээ гүйцэтгэх нь Бурхантай наймаа хийх гэсэн оролдлого юм; мөн 
чанартаа энэ нь Бурханд үйлчлэл үзүүлж байгаа хэрэг;

(4) Үүргээ гүйцэтгэхдээ байнга нэр төр, байр суурь эрэлхийлдэг, 
үнэнийг өчүүхэн төдий ч хүлээн авдаггүй, харин цаг ямагт 
хайхрамжгүй, хааш яаш байдаг хүн бол илт үйлчлэл үзүүлэгч юм;

(5) Үүргээ хангалттай гүйцэтгэх цорын ганц арга зам бол бүх 
хэрэг явдал дээр үнэнийг эрж хайж, Бурханыг хайрлах, хангалуун 
байлгах зорилгоор аливааг хийж, эцсээ хүртэл үнэнч байх явдал юм.

Холбогдох Бурханы үг:

Хүний үүргийн биелэлт гэдэг нь үнэндээ хүнд угаасаа байсан 
бүхнийг буюу хүний хувьд төрөлхөөсөө боломжтой зүйлийг биелүүлэх 
явдал юм. Тэр үед түүний үүрэг биелдэг. Үйлчлэлийн үеэрх хүний 
дутагдал нь алгуур туршлагаар болон шүүлт туулах үйл явцаар 
дамжуулан аажмаар багасдаг; тэдгээр нь хүний үүрэгт нөлөөлөх 
юм уу саад болдоггүй. Үйлчлэлд нь саад тотгор гарч болзошгүй гэж 
айсандаа үйлчлэхээ больж, бууж өгч, эсвэл ухарч няцдаг хүмүүс бол 
бүх хүний дотроос хамгийн хулчгар нь юм. Хэрвээ хүмүүс үйлчлэлийн 
үеэр өөрсдийн илэрхийлэх ёстой зүйлийг илэрхийлж чадахгүй, эсвэл 

өөрсдийнх нь хувьд төрөлхөөсөө боломжтой зүйлийг биелүүлж 
чадахгүй, харин оронд нь мунхаглаж, хийсэн дүр үзүүлбэл бүтээгдсэн 
зүйлд байх ёстой чиг үүргээ алджээ. Тийм хүмүүс бол “тааруухан” 
гэгддэг хүмүүс юм; тэд бол хэрэггүй хог хаягдал мөн. Тийм хүмүүсийг 
яаж бүтээгдсэн зүйл гэж зохис ёсоор нэрлэж болох юм бэ? Тэд гаднаа 
гяланцаг, дотроо паланцаг завхарсан оршихуй биш гэж үү?

Үг нь махбодоор илэрсэн номын “Бие махбодтой болсон Бурханы үйлчлэл
ба хүний үүргийн ялгаа”-аас эш татав

Үйлчлэл үзүүлэх болон үүргээ гүйцэтгэх хоёрын хоорондох ялгаа 
юу вэ? Үйлчлэл үзүүлнэ гэдэг нь хийдэг зүйл чинь ядаж Бурханы 
зан чанарт халдахгүй байх тохиолдолд хийхийг хүссэн зүйлээ хийнэ 
гэсэн үг. Чиний үйлдлийг хэн ч мөрдөн шалгахгүй, хийдэг зүйл чинь 
боломжийн байгаа цагт энэ нь хангалттай. Чи зан чанараа өөрчлөх, 
аливааг үнэн-зарчмын дагуу хийх, Бурханы хүслийг хангах талаар 
анхаардаггүй, Бурханы зохион байгуулалт, зохицуулалтад яаж 
захирагдах, үүргээ яаж сайн биелүүлж, Бурханд үүнийгээ тайлагнах 
талаар бүр ч анхаардаггүй. Эдгээрийн алийг ч чи анхаардаггүй бөгөөд 
үүнийг үйлчлэл үзүүлэх гэдэг. Үйлчлэл үзүүлэх нь хамаг чадлаараа 
өөрийгөө зориулж, өглөөнөөс орой хүртэл боол мэт ажиллах явдал юм. 
Хэрэв чи тийм хүнээс, “Энэ олон жил хийсэн нөр их, шаргуу хөдөлмөр 
чинь бүгд юун төлөө байсан юм бэ?” гэж асуувал тэр “Ерөөл хүртэхийн 
төлөө л байхгүй юу” гэж хариулна. Энэ олон жил Бурханд итгэсний 
үр дүнд зан чанар нь өөрчлөгдсөн эсэх, Бурханы оршин тогтнолд бат 
итгэлтэй болсон эсэх, Бүтээгчийн зохион байгуулалт, зохицуулалтын 
талаар тодорхой хэмжээнд жинхэнэ ойлголт, туршлагатай болсон эсэхийг 
нь тэднээс асуух юм бол энэ бүхний хариуд шууд л “Үгүй” гэх бөгөөд 
эдгээрийн алийнх нь талаар ярьж чадахгүй. Зан чанарын өөрчлөлттэй 
холбогдох үзүүлэлтүүдийн алинд нь ч ахиц, дэвшил гаргаагүй үедээ 
тийм хүн зүгээр л цаг ямагт үйлчлэл үзүүлдэг. Хүн олон жил үйлчлэл 
үзүүлээд, завхарсан зан чанартай, Бурханы эсрэг үргэлж тэрсэлдэг, 
дандаа гомдоллодог, ихэвчлэн Бурханыг дуулгавартай дагаж чаддаггүй, 
гүн гүнзгий завхарсан, Өөрт нь захирагд гэж Бурхан яаж ч хэллээ гэсэн 
тэгж чаддаггүй гэдгээ өөрийн эрхгүй ойлгож авлаа гэж үзье. Тэд биеэ 

барих гэж оролддог ч энэ нь бүтдэггүй, өөрсдийгөө харааж, тангараг 
тавиад ч болдоггүй. Эцэстээ тэд: “Хүн үнэхээр завхарсан зан чанартай, 
тийм болохоор л Бурханы эсрэг тэрсэлж чаддаг юм байна. Ямар нэг 
зүйл тохиолдох бүрд хүмүүс үргэлж өөрсдийн гэсэн хүсэлтэй байж, 
Бурханы зохион байгуулалт, зохицуулалтыг байнга судалж байдаг. 
Хэдийгээр тэд зүтгэл гаргахыг хүсдэг ч зан чанар, ойворгон санаархал, 
хүсэл, санаа, тэмүүллийг нь ямар нэг зүйл хөндмөгц эдгээрийг хаяж, 
орхиж чаддаггүй. Тэд өөрсдийгөө сэтгэл хангалуун байлгах арга замаар 
аливааг хийхийг үргэлж хүсдэг. Би ийм шүү дээ, намайг удирдана 
гэдэг үнэхээр бэрх! Үүнийг яалтай билээ?” хэмээн олж мэддэг. Хэрэв 
тэд эдгээрийг тунгааж эхэлсэн бол хүний арга замын талаар аль 
хэдийн бага зэрэг ойлголттой болсон байдаг. Үйлчлэл хийж буй хүн 
заримдаа бодит ажил хариуцаж, зан чанараа өөрчлөхөд анхаарлаа 
төвлөрүүлэх чадвартай болж, үнэндээ өөрсдөө ч бас завхарсан зан 
чанартай, дэндүү биеэ тоосон, Бурханд захирагдаж чаддаггүй, энэ 
чигээрээ явбал горьгүй гэдгээ ойлгож авбал, эдгээрийг бодож чадах 
цаг ирвэл тэд эргэж эхэлсэн байх бөгөөд зан чанар нь өөрчлөгдөж, 
авралд хүрэх найдлага бий. Хэрэв хүн эдгээр зүйлийн талаар хэзээ ч 
боддоггүй, гагцхүү хөдөлмөрлөж л мэддэг бөгөөд Бурханы даалгаврыг 
гүйцэлдүүлэхийн тулд өмнөх ажлаа дуусгахад л хангалттай, зүтгэж 
дууссаныхаа дараа үүргээ зохистой биелүүлсэн байх болно гэж бодоод, 
Бурханы шаардлага юу болох, үнэн гэж юу болох, өөрөө Бурханыг 
дуулгавартай дагадаг хүнд тооцогдох эсэхээ хэзээ ч боддоггүй бол 
тэр хүн эдгээр зүйлийг хэзээ ч тунгаан боддоггүй. Үүрэгтээ иймэрхүү 
маягаар ханддаг хүн авралд хүрч чадах уу? Хариулт нь гэвэл үгүй. 
Тэд авралд хүрч, Бурханд итгэх зөв замд хөл тавиагүй, Бурхантай 
хэвийн харилцаа ч тогтоогоогүй бөгөөд тэгсэн атлаа махран зүтгэж, 
Бурханы гэрт үйлчлэл үзүүлдэг. Иймэрхүү хүн Бурханы гэрт үйлчлэл 
үзүүлж, Бурхан түүнийг харж хандаж, хамгаалдаг боловч Бурхан тэр 
хүнийг аврахаар төлөвлөдөггүй, харьцаж, засаж, шүүж, гэсгээдэггүй, 
мөн шалгалт, цэвэршүүлэлтэд ч оруулдаггүй; Бурхан түүнд энэ яваа 
насандаа тодорхой хэмжээний ерөөл хүртэх боломж л олгодгоос 
цаашгүй. Хэрэв эдгээр зүйлийг эргэцүүлж, сонсдог номлолоо ойлгох 
цаг ирвэл хүмүүс: “Тэгэхээр Бурханд итгэнэ гэж ийм юм байдаг байх 

нь. Тэгвэл би аврал хүртэхээр эрж хайх ёстой юм байна. Тэгэлгүйгээр 
үйлчлэл хийгээд сэтгэл ханавал энэ нь Бурханд итгэх итгэлтэй ямар 
ч хамаагүй болох нь” хэмээн ухаарна. Тэгээд, “Надад завхарсан зан 
чанарын ямар тал байдаг вэ? Энэ завхарсан зан чанар гэгч зүйл яг юу 
юм бэ? Ямартай ч би эхлээд Бурханд захирагдах ёстой!” гэж тунгаан 
боддог. Эдгээр зүйл үнэн болон зан чанарын өөрчлөлттэй холбоотой 
бөгөөд тэдэнд найдлага бий.

Эцсийн өдрүүдийн Христийн ярианы тэмдэглэл номын
“Хүн үнэний зарчмыг эрж хайснаар л

үүргээ сайн биелүүлж чадна”-аас эш татав

Чи ямар ч үүрэг гүйцэтгэлээ гэсэн, Бурханы хүслийг ухаарч, 
Бурхан үүргээс чинь юу шаарддагийг ойлгохоор хичээх ёстой, 
тэгсэн цагт л зарчмын дагуу асуудлыг зохицуулж чадна. Үүргээ 
биелүүлэхдээ чи хувийн дур сонирхлынхоо дагуу хийж, өөрийн 
хүссэнээр хийж, өөрөө аз жаргалтай, тав тухтай, нэр төртэй болохоор 
хийж огт болохгүй. Хэрэв чи Бурханд дур сонирхлоо хүчээр тулгах 
юм уу өөрийн дур сонирхлыг үнэн мэт хэрэгжүүлж, үнэний зарчим 
мэт дагаж мөрдөх юм бол тэр нь үүргээ биелүүлж байгаа хэрэг биш 
бөгөөд үүргээ ийм маягаар биелүүлбэл Бурхан дурсан санахгүй. Зарим 
хүн үнэнийг ойлгодоггүй бөгөөд үүргээ сайн биелүүлнэ гэж юу гэсэн 
үг болохыг мэддэггүй. Тэд зүрх сэтгэл, хүчин чармайлтаа зориулж, 
махан биеэ хаяж, зовсон тул үүргээ биелүүлж байгаа нь стандартад 
нийцэх учиртай гэж боддог—гэхдээ тэгвэл яагаад Бурхан үргэлж 
сэтгэл хангалуун бус байдаг юм бэ? Энэ хүмүүс хаана буруутав? 
Бурханы шаардлагыг эрж хайхын оронд өөрсдийн санаа бодлын дагуу 
үйлдсэн нь тэдний алдаа байсан; тэд өөрсдийн хүсэл, сонирхол, аминч 
сэдлийг үнэн хэмээн авч үзсэн бөгөөд тэдгээрийг Бурханы дуртай 
зүйл, Бурханы стандарт, шаардлага мэт авч үзсэн. Тэд өөрсдийнхөө 
зөв, сайн, сайхан гэж боддог зүйлсийг үнэн хэмээн үзсэн; энэ бол 
буруу юм. Үнэн хэрэгтээ, хүмүүс заримдаа ямар нэг зүйлийг зөв 
гэж бодож болох ч энэ нь Бурханы хүсэлтэй нийцдэг гэсэн үг байх 
албагүй. Хүмүүс ямар нэг зүйлийг зөв гэж бодох тусмаа, өөрсдийнх 
нь бодож буй зүйл Бурханы шаардлагад нийцдэг эсэхийг харахын 

тулд үнэнийг төдий чинээ их эрж хайх ёстой. Хэрвээ энэ нь Бурханы 
шаардлага болон үгтэй зөрчилдөж таарвал чи үүнийг зөв гэж бодож 
байсан ч гэсэн үүнийг хүлээн зөвшөөрөх аргагүй, энэ нь ердөө хүний 
бодол бөгөөд чи үүнийг хэчнээн зөв гэж бодож байсан ч гэсэн энэ 
нь үнэнтэй нийцэх албагүй. Буруу, зөвийг тодорхойлох чинь гагцхүү 
Бурханы үгэнд үндэслэх ёстой бөгөөд чи ямар нэг зүйлийг хэдий зөв 
гэж бодож байсан ч Бурханы үгийн үндэслэл байхгүй л бол үүнийг 
хаях ёстой. Үүрэг гэж юу вэ? Энэ нь хүмүүст Бурханы даалгасан 
даалгавар юм. Тэгвэл чи үүргээ хэрхэн биелүүлэх ёстой вэ? Бурханы 
шаардлага, стандартын дагуу, хүний хувийн хүсэл бус, үнэний 
зарчимд үндэслэн үйлдсэнээр. Ийм маягаар, үүргийн гүйцэтгэл чинь 
стандартад нийцнэ.

Эцсийн өдрүүдийн Христийн ярианы тэмдэглэл номын
“Хүн үнэний зарчмыг эрж хайснаар л

үүргээ сайн биелүүлж чадна”-аас эш татав

Хүн ямар ч авьяас, билиг, ур чадвартай байлаа гэсэн үүргээ 
биелүүлэхдээ зүгээр л үйлдэл хийж, зүтгэл гаргадаг бол, мөн юу ч 
хийлээ гэсэн хүчлэн чармайн зуураа үзэл, төсөөлөл, зөн совиндоо 
найдаж, Бурханы хүслийг хэзээ ч эрж хайдаггүй бөгөөд “Би үнэнийг 
хэрэгжүүлэх ёстой. Би үүргээ гүйцэтгэж байна” гэж хэлэх ойлголт, 
хэрэгцээ зүрх сэтгэлд нь байдаггүй; цорын ганц хөдөлгөгч хүч нь 
ажлаа сайн хийж, даалгавраа биелүүлэх явдал байдаг бол тэрээр 
зөвхөн билиг, авьяас, чадвар, чадавхаараа амьдардаг хүн бус уу? Ийм 
хүмүүс олон байдаг уу? Бурханд итгэхдээ тэд зөвхөн хүчлэн чармайж, 
хөдөлмөр, ур чадвараа худалдах тухай л боддог. Ялангуяа Бурханы 
гэр хүмүүст ерөнхий ажил хийлгэхээр өгөх үед ихэнх хүн ийм үзэл 
бодлоор ханддаг. Тэд хүчлэн чармайхаас өөрийг хийдэггүй. Заримдаа 
жаахан ярихын тулд амаа ашиглаж, заримдаа гар хуруу, биеийн хүчээ 
ашиглаж, заримдаа ийш тийш гүйхийн тулд хөлөө ашигладаг гэсэн үг. 
Эдгээрт найдаж амьдрах нь хүч чадлаа ашиглаж байгаа явдал болохоос 
үнэнийг хэрэгжүүлж байгаа хэрэг биш гэж яагаад хэлдэг вэ? Бурханы 
гэрийн өгсөн даалгаврыг хүлээн авах үедээ хүн удирдагчдадаа 
тайлан тавьж, магтаал хүртэхийн тулд тухайн даалгаврыг яаж аль 

болох хурдан дуусгах тухай л боддог. Тэд үе шаттай төлөвлөгөө ч 
гаргаж, нэлээд чин үнэнч харагдаж болох ч бусдад харуулахын тулд 
л даалгавраа гүйцэлдүүлэхэд анхаардаг, эсвэл даалгавраа биелүүлж 
байхдаа, өөрсдөө аз жаргалтай, сэтгэл хангалуун байж, өөрсдийн 
зорьдог төгс төгөлдрийн түвшинд хүрэхүйцээр үүнийг хэрхэн хийх вэ 
гэдэгт үндэслэн өөрсдийн гэсэн стандартыг тогтоодог. Тэд өөрсдөдөө 
ямар ч стандарт тогтоолоо гэсэн, үнэнтэй ямар ч холбоогүй бол, мөн 
үнэнийг эрж хайдаггүй, үйлдэл хийхээсээ өмнө Бурханы өөрсдөөс 
нь шаарддаг зүйлийг ойлгож, баталгаажуулдаггүй, харин ч сохроор, 
будилсан байдалтай үйлддэг бол зүгээр л хүчлэн чармайж байгаа хэрэг 
билээ. Тэд өөрсдийнхөө хүслийн дагуу, оюун ухаан, билиг авьяас, 
ур чадвар, чадамжийнхаа хүчээр үйлдэж байгаа юм. Ийм маягаар 
үйлдэхийн үр дагавар юу вэ? Даалгавар биелж, хэн ч үүнээс өө сэв 
олоогүй бөгөөд чи маш баяртай байж болох ч үүнийг хийх явцдаа чи 
нэгдүгээрт, Бурханы хүслийг ойлгоогүй, хоёрдугаарт, бүхий л зүрх 
сэтгэл, оюун ухаан, хүч чадлаараа хийгээгүй—бүхий л зүрх сэтгэлээ 
үүнд зориулаагүй. Хэрэв чи үнэн-зарчмыг эрж хайж, Бурханы хүслийг 
эрж хайсан бол ажлынхаа аравны есийг гүйцэлдүүлэх байсан бөгөөд 
үнэн-бодит байдалд орж, хийж байсан зүйл чинь Бурханы хүсэлтэй 
нийцэлтэй гэдгийг үнэн зөв ойлгож чадах байсан. Хэрвээ чи хэнэггүй, 
хааш яаш авирласан бол даалгавраа биелүүлсэн байж болох ч хэр 
сайн биелүүлснээ зүрх сэтгэлдээ сайн мэдэхгүй. Чамд ямар ч жишиг 
байхгүй, мөн энэ нь Бурханы хүсэлтэй болон үнэнтэй нийцсэн эсэхийг 
чи мэдэхгүй. Иймээс үүргийг ийм байдалтай гүйцэтгэхийг хүчлэн 
чармайх гэх хоёр үгээр дүрсэлж болох юм.

Бурханд итгэдэг хүн бүр Түүний хүслийг ойлгох ёстой. Үүргээ 
сайн биелүүлдэг хүмүүс л Бурханыг сэтгэл хангалуун байлгаж чадах 
бөгөөд Түүний даалгасан даалгаврыг гүйцэлдүүлснээр л хүн үүргээ 
хангалттай биелүүлж чадна. Бурханы даалгаврыг биелүүлэх стандарт 
гэж бий. Эзэн Есүс: “Бүх зүрх, бүх сэтгэл, бүх оюун санаа, бүхий л 
хүч чадлаараа Бурхан Эзэнээ хайрла” гэж хэлсэн. Бурханыг хайрлана 
гэдэг бол хүмүүсээс Бурханы шаарддаг зүйлийн нэг тал юм. Үнэн 
хэрэгтээ Бурхан хүмүүст даалгавар өгч, хүмүүс Бурханд итгээд үүргээ 
биелүүлж байгаа цагт тэднээс шаарддаг Бурханы стандарт нь бүх 

зүрх, бүх сэтгэл, бүх оюун ухаан, бүхий л хүч чадлаараа үйлдэх явдал 
юм. Хэрэв чи өөрөө байгаад сэтгэл чинь байхгүй бол—хэрэв ой ухаан, 
бодол санаа чинь байгаад зүрх сэтгэл чинь байхгүй бол—мөн хэрэв 
чи чадвараа ашиглан аливааг биелүүлдэг бол Бурханы даалгаврыг 
гүйцэлдүүлж байгаа хэрэг мөн үү? Тэгвэл Бурханы даалгаврыг 
биелүүлж, үүргээ үнэнчээр, сайн гүйцэтгэхийн тулд ямар стандартад 
хүрэх ёстой вэ? Энэ нь үүргээ бүх зүрх, бүх сэтгэл, бүх оюун ухаан, 
бүх хүч чадлаараа гүйцэтгэх явдал юм. Хэрвээ чи Бурханыг хайрлах 
сэтгэлгүйгээр үүргээ сайн гүйцэтгэхээр оролдвол энэ нь нэмэргүй. 
Бурханыг гэх хайр чинь хүчтэй, жинхэнэ болох тусам чи аяндаа үүргээ 
бүх зүрх, бүх сэтгэл, бүх оюун ухаан, бүх хүч чадлаараа гүйцэтгэж 
чаддаг болно.

Эцсийн өдрүүдийн Христийн ярианы тэмдэглэл номын
“Хүмүүс яг юуны дагуу амьдарч ирсэн тухай”-аас эш татав

Ихэнх хүн “Хэн нэгэн удирдвал би дагана. Хаашаа ч удирдлаа 
гэсэн дагаж, хий гэсэн бүхнийг нь хийнэ” гэсэн сэтгэхүйгээр үүргээ 
гүйцэтгэдэг. Харин хариуцлага хүлээж, санаа чилээж, нэмэлт анхаарал 
тавих нь тэдний хийж чаддаггүй зүйл, төлөхийг хүсдэггүй төлөөс юм. 
Тэд бие махбодын хүчин зүтгэл гаргахад оролцдог ч хариуцлагаас 
хуваалцдаггүй. Энэ нь үнэндээ үүргээ биелүүлж байгаа явдал биш. 
Чи үүрэгтээ зүрх сэтгэлээ зориулж сурах ёстой; хүн зүрх сэтгэлтэй 
бол тэрийгээ ашиглаж чаддаг байх ёстой. Хэрэв зүрх сэтгэлээ хэзээ 
ч ашигладаггүй бол зүрх сэтгэлгүй хүн гэдэг нь үүгээр нотлогддог 
бөгөөд зүрх сэтгэлгүй хүн үнэнийг олж авч чадахгүй! Яагаад тэд 
үнэнийг олж авч чаддаггүй вэ? Тэд Бурханы өмнө яаж очихоо 
мэддэггүй; Бурханы гэгээрэл, удирдамжийг ухаарахад зүрх сэтгэлээ 
хэрхэн зориулах юм уу бодож тунгаах, үнэнийг эрж хайх, Бурханы 
хүслийг эрж хайж, ойлгож, анхаарахад зүрх сэтгэлээ яаж зориулахаа 
мэддэггүй. Юу ч боллоо гэсэн, ямар ч үүрэгтэй байсан, Бурханы өмнө 
үргэлж тайван байж, Бурханы үгийг тунгаахад зүрх сэтгэлээ ашиглаж, 
үнэнийг эрж хайх, үүргээ хэрхэн биелүүлэх учиртайг тунгаахад зүрх 
сэтгэлээ зориулж чаддаг байдал та нарт бий юу? Ийм үе олон байдаг 
уу? Үүрэгтээ зүрх сэтгэлээ зориулж, хариуцлага хүлээж чаддаг байхын 

тулд зовж, төлөөс төлөх шаардлагатай—зүгээр л энэ тухай ярилаа гээд 
хангалтгүй. Хэрэв чи үүрэгтээ зүрх сэтгэлээ зориулдаггүй, оронд нь 
бие махбодын хичээл зүтгэл гаргахыг үргэлж хүсдэг бол үүргээ сайн 
биелүүлэхгүй нь лавтай. Чи зүгээр л дүр эсгэхээс цаашгүй байх бөгөөд 
үүргээ хэр сайн биелүүлсэн эсэхээ мэдэхгүй. Хэрэв чи үүрэгтээ 
зүрх сэтгэлээ зориулбал үнэнийг аажмаар ойлгож авна; тэгэхгүй бол 
үнэнийг ойлгохгүй. Үүргээ гүйцэтгэж, үнэнийг эрэлхийлэхэд зүрх 
сэтгэлээ зориулах үедээ чи аажмаар Бурханы хүслийг ойлгож, өөрийн 
завхрал, дутагдлыг олж илрүүлж, янз бүрийн байдлаа бүгдийг нь хянах 
чадвартай болдог. Хэрэв чи өөрийгөө шинжлэхийн тулд зүрх сэтгэлээ 
ашиглалгүй, зөвхөн гадаад талын хичээл зүтгэл гаргахад анхаарлаа 
төвлөрүүлбэл зүрх сэтгэлд чинь бий болдог өөр өөр байдлыг болон 
өөр өөр гадаад орчин дахь бүх хариу үйлдлээ олж мэдэж чадахгүй; 
хэрвээ чи өөрийгөө шинжлэхийн тулд зүрх сэтгэлээ ашигладаггүй 
бол зүрх сэтгэл дэх асуудлаа шийдвэрлэхэд хэцүү байх болно. Иймээс 
чи Бурханыг магтаж, шүтэн мөргөхөд зүрх сэтгэл, үнэнч шударга 
байдлаа ашиглах ёстой. Бурханыг шүтэн мөргөхөд зүрх сэтгэл, үнэнч 
шударга байдлаа ашиглахын тулд чи тайван, чин үнэнч зүрх сэтгэлтэй 
байх ёстой; зүрх сэтгэлийнхээ угт Бурханы хүсэл болон үнэнийг эрж 
хайхаа мэддэг байх ёстой бөгөөд үүргээ яаж сайн биелүүлэх талаар 
тунгааж, үүргийнхээ аль хэсгийг хараахан ойлгохгүй байгаа, үүргээ 
яаж илүү дээр хийж болох талаар тунгаан бодох ёстой. Зүрх сэтгэлдээ 
эдгээрийг үргэлж бодсоноор л чи үнэнийг олж авч чадна. Хэрэв эдгээр 
зүйл зүрх сэтгэлдээ үргэлж тунгаадаг зүйлс чинь биш бөгөөд оронд нь 
зүрх сэтгэл чинь оюун санааны зүйл, аль эсвэл гадна талын зүйлсээр 
дүүрч, Бурханыг шүтэн мөргөхөд зүрх сэтгэл, үнэнч шударга байдлаа 
ашиглахтай огт хамаагүй, бүр ямар ч хамаагүй зүйлд эзэмдүүлсэн 
байдаг бол чи үнэнийг олж авч чадах уу? Чи Бурхантай харилцаатай 
байдаг уу?

Эцсийн өдрүүдийн Христийн ярианы тэмдэглэл номын
“Үнэнч хүн байснаар л чи жинхэнэ

хүний төрхийг амьдран харуулж чадна”-аас эш татав

Та нар үүрэгтээ, “Хэр багыг хийж болохыг харъя, зайлсхийж 
болох юу байна харья” гэсэн хандлагаар ханддаг; хөдөлж ядан, хэр 
их саатал учруулж байгаагаа тоодоггүй. Гэхдээ хэрэв та нар юманд 
нухацтай хандах юм бол төд удалгүй гүйцэтгэх болно. Зарим зүйлийг 
та нар яаж хийхээ мэддэггүй болохоор Би та нарт яг таг зааварчилгаа 
өгдөг. Та нар бодох хэрэггүй, зүгээр л сонсоод, дагах ёстой атал бүр 
энэ нь ч та нарын хэрээс хэтэрсэн байдаг. Та нарын үнэнч байдал 
хаана байна вэ? Хаана ч алга байна шүү дээ! Та нар дэмий ярихаас 
цаашгүй, ямар ч зүрх сэтгэлгүй. Зүрх сэтгэлдээ ойлгосон ч гэсэн юу 
ч хийдэггүй. Энэ бол үнэнийг хайрладаггүй хүн юм! Та нар үүнийг 
нүдээрээ харж, зүрх сэтгэлдээ мэдэрч чадавч бас л юу ч хийхгүй юм 
бол зүрх сэтгэлтэй байхын хэрэг юу билээ? Хумсын чинээ мөс чанар 
чинь үйлдлийг чинь удирддаггүй, бодлыг чинь чиглүүлдэггүй, тиймээс 
ямар хэрэгтэй юм бэ? Энэ нь ямар ч нэмэргүй; зүгээр л чимэглэл. 
Хүний итгэл үнэхээр өрөвдөлтэй! Тэгвэл юу нь өрөвдөлтэй юм бэ? 
Хүн үнэнийг ойлгосон үедээ ч хэрэгжүүлдэггүй. Асуудлыг нэгд 
нэггүй ойлгох үедээ ч хариуцлага үүрдэггүй; энэ бол түүний үүрэг 
хариуцлага гэдгийг мэддэг ч зүрх сэтгэлээ зориулдаггүй. Биелүүлж 
чадах хариуцлагаа үүрэхгүй юм бол үүрч буй тэдгээр багахан 
хариуцлага чинь ямар үнэ цэнтэй байх вэ? Ямар үр нөлөөтэй байх вэ? 
Чи ердөө нэр төдий хүчин чармайлт гаргаж, ёс төдий юм ярьдаг. Чи 
үүнд зүрх сэтгэлээ зориулдаггүй, бүх хүч чадлаа бүр ч зориулдаггүй. 
Энэ бол үүргээ зохих түвшинд гүйцэтгэж байгаа хэрэг биш, үүнд 
үнэнч байдал огт байдаггүй; чи ердөө л духныхаа хөлсийг дуслуулан 
амьдарч, Бурханы дагагчийн хувиар арайхийн аргацааж байна. Ийм 
итгэлд ямар нэг ач холбогдол бий юү? Ийм итгэл үнэхээр өчүүхэн—
ямар үнэ цэнтэй юм бэ? Үүргээ гүйцэтгэх үедээ чи төлөөс төлөх ёстой. 
Үүнд нухацтай хандах ёстой. Нухацтай хандах гэдэг нь юу гэсэн үг 
вэ? Нухацтай хандана гэдэг нь бага зэрэг хүчин чармайлт гаргах юм 
уу махан биеийн зарим нэг тарчлаан амсана гэсэн үг биш. Гол нь юу 
вэ гэвэл, зүрх сэтгэлд чинь Бурхан, бас ачаа байдаг. Зүрх сэтгэлдээ 
чи үүргийнхээ ач холбогдлыг дэнсэлж, хийж буй бүхэндээ энэ ачаа 
болон үүрэг хариуцлагаа үүрч, зүрх сэтгэлээ зориулах ёстой. Чи 
Бурханы чамд даалгасан үүрэг, түүнчлэн чиний төлөө Бурханы хийсэн 

бүхэн, чамд тавьж буй найдлагад тэнцэхүйц байх ёстой. Ингэх нь л 
нухацтай байгаа хэрэг юм. Оромдох нь ямар ч нэмэргүй; чи хүмүүсийг 
хуурч болох ч Бурханыг хуурч чадахгүй. Үүргээ гүйцэтгэх үед чинь 
ямар ч бодит төлөөс, үнэнч байдал байхгүй байвал энэ нь стандартад 
нийцэхгүй. Хэрэв чи Бурханд итгэх итгэл болон үүргийнхээ гүйцэтгэлд 
нухацтай хандахгүй бол; үл итгэгч хүн даргынхаа төлөө ажиллаж буй 
мэт оромдож, хааш яаш үйлдвэл; нэр төдий хүчин чармайлт гаргаж, 
өдөр ирэх бүр аргацааж, асуудлыг харсан ч үл тоомсорлож, асгарсан 
юм харсан ч арчиж цэвэрлэхгүй, өөрт ашиггүй л бол бүх зүйлийг 
өчиггүй үл хэрэгсдэг бол энэ нь төвөгтэй бус уу? Ийм хүн яаж Бурханы 
гэрийн гишүүн байж чадах билээ? Ийм хүмүүс бол гаднын хүмүүс; 
тэд Бурханы гэрийнх биш. Үүргээ гүйцэтгэх үедээ үнэнч, нухацтай 
байгаа эсэхээ чи зүрх сэтгэлдээ тодорхой мэддэг бөгөөд Бурхан ч бас 
тайлан хөтөлж байдаг. Тэгэхээр, та нар ер нь үүргийнхээ гүйцэтгэлд 
нухацтай хандаж байсан уу? Чин сэтгэлээсээ авч үзэж байсан уу? 
Үүнд өөрийн хариуцлага, үүрэг даалгавар мэт хандаж байсан уу? 
Үүрэгтээ эзэн сууж байв уу? Үүргээ гүйцэтгэж байх үедээ олж 
илрүүлсэн асуудлынхаа талаар ер нь үнэнийг хэлж байсан уу? Асуудал 
олж илрүүлснийхээ дараа хэзээ ч үнэнийг хэлж байгаагүй бол, хэлье 
гэж бодож ч байгаагүй бол, тиймэрхүү зүйлийг анхаарч үзэх дургүй 
бөгөөд хэрэг төвгөөс холуур явсан нь дээр гэж боддог бол—хэрэв 
үүрэгтээ ийм зарчимтай байдаг бол үүрэг гүйцэтгэж байгаа хэрэг биш; 
чи хөлсөө дуслуулан амьдарч, үйлчлэл үзүүлж байгаа юм. Үйлчлэл 
үзүүлэгчид Бурханы гэрт харьяалагддаггүй. Тэд бол ажилчид; ажлаа 
дуусгасныхаа дараа мөнгөө аваад явж оддог, тус тусынхаа замаар 
явж, танихгүй хүмүүс болцгоодог. Энэ бол Бурханы гэртэй харилцах 
тэдний харилцаа юм. Бурханы гэрийн гишүүд бол өөр: Тэд Бурханы 
гэрийн бүх зүйл дээр хүчээ дайчилж, хариуцлагатай ханддаг, Бурханы 
гэрт юу хийх хэрэгтэй байгааг нүдээрээ харж, тэдгээр ажил үүргийг 
сэтгэлдээ тээж явдаг, тэд бодож, харсан болгоноо санадаг, ачаа үүрдэг, 
хариуцлагын мэдрэмжтэй—тэд бол Бурханы гэрийн гишүүд билээ. Та 
нар энэ түвшинд хүрсэн үү? (Үгүй.) Тэгвэл та нарт хийх юм бас л их 
байна, тиймээс үргэлжлүүлэн эрэлхийлэх ёстой! Хэрэв чи өөрийгөө 
Бурханы гэрийн гишүүн гэж үздэггүй, таягдан хаядаг бол Бурхан 

чамайг хэрхэн хардаг вэ? Бурхан чамд гаднын хүн мэт ханддаггүй; 
чи л өөрийгөө Түүний хаалганы гадна гаргадаг. Тиймээс бодитоор 
ярих юм бол, чи яг ямархуу хүн бэ? Чи Түүний гэрт байдаггүй. Энэ 
нь Бурханы хэлдэг, эсвэл тодорхойлдог зүйлтэй ер нь хамаатай юу? 
Өөрийнхөө төгсгөл, байр суурийг чи Бурханы гэрийн гадаа тавьсан—
өөр хэнийг буруутгах билээ?

Эцсийн өдрүүдийн Христийн ярианы тэмдэглэл номын
“Үүргээ сайн гүйцэтгэхэд хамгийн наад

зах нь мөс чанар шаардлагатай”-аас эш татав

Гаднаа зарим хүн ямар ч ноцтой асуудалгүй юм шиг харагддаг. 
Тэд үймээн самуун учруулдаггүй, эсвэл хорон муу хүмүүсийн хийдэг 
зүйлийг хийдэггүй, антихристүүдийн замаар алхдаггүй. Үүргээ 
гүйцэтгэхдээ тэд ямар нэг алдаа гаргаж, зарчмын асуудал гаргадаггүй 
мөртөө нэг л мэдэхэд илчлэгддэг. Яагаад тэр вэ? Хүмүүс асуудлыг олж 
харж чаддаггүй боловч Бурхан зүрх сэтгэлийнх нь гүнийг шинжиж, 
асуудлыг олж хардаг. Цаг хугацаа өнгөрч, гэмшихгүй хэвээр байвал 
тэд илчлэгдэх учиртай. Гэмшихгүй хэвээр байх гэж юу гэсэн үг вэ? 
Тэд үргэлж буруу хандлагатайгаар, хайнга, хааш яаш байдалтай, 
хайхрамжгүй хандлагатайгаар үйлддэг бөгөөд өөрсдийгөөхдаггүй. 
Үүргээ гүйцэтгэхдээ тэд ямар нэг алдаа гаргаж, зарчмын асуудал 
гаргадаггүй мөртөө нэг л мэдэхэд илчлэгддэг. Яагаад тэр вэ? Хүмүүс 
асуудлыг олж харж чаддаггүй боловч Бурхан зүрх сэтгэлдаг. Бурханы 
үзэл бодлоор бол, Тэрээр тэдний гэмшихийг хэзээ ч хараагүй, эсвэл 
хайнга, хааш яаш хандлагаа өөрчлөхийг нь хараагүй—өөрөөр хэлбэл, 
тэд гартаа байгаа ёрын муугаа хаяж, Түүнд гэмшдэггүй. Бурхан 
тэднээс гэмшиж буй хандлага хардаггүй, хандлагаа өөрчлөхийг нь ч 
хардаггүй. Тэд тийм хандлага, тийм арга барилаар өөрсдийн үүрэг, 
Бурханы даалгаварт тууштай ханддаг. Ерөнхийдөө энэхүү зөрүүд, 
тууштай зан чанарт ямар ч өөрчлөлт байдаггүй, түүгээр ч барахгүй тэд 
Бурханд өртэйгөө хэзээ ч мэдэрдэггүй, өөрсдийнх нь хайнга, хааш яаш 
байдал бол гэм буруу, ёрын муу үйл гэдгийг хэзээ ч мэдэрч байгаагүй. 
Тэдний зүрх сэтгэлд ямар ч өртэй, гэм буруутай, өөрийгөө зэмлэх 
сэтгэл байдаггүй, өөрийгөө буруутгах сэтгэл бүр ч байдаггүй. Цаг 

хугацаа өнгөрөхийн хэрээр, энэ хүн аврагдахын аргагүй гэдгийг Бурхан 
хардаг. Бурхан юу ч хэлсэн бай, тэд хэчнээн олон номлол сонсож, 
хэчнээн их үнэнийг ойлгосон ч бай, тэдний сэтгэл хөдөлдөггүй бөгөөд 
хандлага нь хувирч өөрчлөгддөггүй. Бурхан: “Энэ хүнд ямар ч найдвар 
байхгүй. Миний хэлдэг юу ч түүний зүрх сэтгэлийг хөдөлгөдөггүй, 
Миний хэлдэг юу ч түүнийг өөрчилдөггүй. Түүнийг өөрчлөх аргагүй. 
Энэ хүн үүргээ биелүүлэхэд тохирохгүй, Миний гэрт үйлчлэл 
үзүүлэхэд тохирохгүй” гэж хэлдэг. Яагаад тэр вэ? Яагаад гэвэл, үүргээ 
гүйцэтгэж, ажил хийх үед нь тэдэнд хэчнээн их тэвчээр, хүлээцтэй 
байдал гаргалаа гээд ямар ч үр дүнгүй байдаг бөгөөд тэднийг өөрчилж 
чадахгүй. Энэ нь тэднийг сайжруулж чаддаггүй, үнэнийг үнэхээр 
эрэлхийлэх зам дээр хөл тавих боломжийг тэдэнд олгож чаддаггүй. 
Энэ хүн үнэхээр аврагдах аргагүй. Бурхан хүнийг аврагдах аргагүй 
гэж тодорхойлох үедээ энэ хүнээс чанга зуурсаар байх уу? Тэгэхгүй. 
Бурхан түүнийг тавьж явуулна. Зарим хүн: “Бурхан минь, надад 
зөөлөн хандаач, намайг битгий зовоо, битгий сахилгажуул. Надад 
жаахан эрх чөлөө өг! Би юмыг жаахан хайнга, хааш яаш хиймээр 
байна! Бага зэрэг задарсан баймаар байна!” гэж үргэлж гуйдаг. Тэд 
хязгаарлагдахыг хүсдэггүй. “Нэгэнт чи зөв замаар алхахыг хүсэхгүй 
байгаа бол Би чамайг явуулна. Чамайг дураар чинь тавина. Яваад 
хүссэнээ хий. Чи аврагдахын аргагүй тул Би чамайг аврахгүй” гэж 
Бурхан хэлнэ. Аврагдах аргагүй хүмүүст мөс чанарын мэдрэмж байдаг 
уу? Тэдэнд өртэй мэдрэмж төрдөг үү? Буруутгах мэдрэмж төрдөг үү? 
Тэд Бурханы зэмлэл, сахилгажуулалт, цохилт, шүүлтийг мэдэрч чаддаг 
уу? Тэд мэдэрч чаддаггүй. Тэд эдгээр зүйлийн алийг ч мэддэггүй; ийм 
зүйл зүрх сэтгэлд нь үл ялиг, эсвэл бүр огт байдаггүй. Бурхан зүрх 
сэтгэлд нь байхаа больсон энэ үе шатанд хүрэх үедээ хүн авралд хүрч 
чадах уу? Үүнийг хэлэхэд хэцүү. Хүний итгэл ийм хэмжээнд хүрэх 
үед тэд асуудалд ордог. Та нар хэрхэн эрэлхийлж, хэрхэн хэрэгжүүлэх 
ёстойгоо, энэ үр дагавраас зайлсхийж, ийм байдлыг гарцаагүй бий 
болгохгүйн тулд ямар зам сонгох ёстойгоо мэдэх үү? Хамгийн чухал 
зүйл бол эхлээд зөв замыг сонгох, дараа нь одоо биелүүлэх ёстой 
үүргээ сайтар гүйцэтгэхэд анхаарах явдал билээ. Энэ л хамгийн чухал. 
Чамайг Бурхантай холбодог холбоог хамгийн шууд, мэдэгдэхүйц 

байдлаар тусгадаг зүйл бол Бурханы даалгасан асуудалд, Түүний чамд 
оноосон ажилд чи хэрхэн ханддаг болон чиний баримталдаг хандлага 
юм. Хамгийн шууд ажиглаж болох зүйл бол энэ асуудал мөн. Чи энэ 
чухал зүйлийг ухаарч, Бурханы чамд даалгасан даалгаврыг биелүүлэх 
үед Бурхантай харилцах харилцаа чинь хэвийн болно. Хэрвээ Бурхан 
чамд ажил даалгаж, тодорхой үүргийг биелүүл гэж хэлэх үед чиний 
хандлага өнгөцхөн, хайхрамжгүй байж, үүнийг эн тэргүүний зүйл 
гэж үздэггүй бол энэ нь хамаг зүрх сэтгэл, хүч чадлаа зориулахын яг 
эсрэгээр байгаа бус уу? Иймээс, үүргээ гүйцэтгэх үеийн хандлага чинь 
маш чухал, чиний сонгосон арга барил, зам ч мөн адил. Үүргээ хайнга, 
хайш яаш гүйцэтгэж, хөнгөн хуумгай хандахын үр дүн юу вэ? Үр дүн 
нь гэвэл, хэдийгээр чи үүргээ сайн биелүүлэх чадвартай ч үүргээ тааруу 
биелүүлэх явдал юм—гүйцэтгэл чинь стандартад хүрэхгүй бөгөөд 
үүрэгтээ хандах хандлагад чинь Бурхан сэтгэл хангалуун байхгүй. 
Хэрэв чи анх хэвийн байдлаар эрж хайж, хамтран ажилладаг байсан 
бол; үүнд бүх бодол санаагаа зориулдаг байсан бол; үүнийг хийхэд 
бүхий л зүрх сэтгэл, оюун санаагаа зориулж, бүх хүчин чармайлтаа 
дайчилж, хэсэг хугацааны хөдөлмөр, мэрийлт, бодлоо зориулж, эсвэл 
материалуудыг лавлан үзэхэд цаг гаргаж, үүнд бүхий л бие, сэтгэлээ 
зориулсан бол; тэгж хамтран ажиллах чадвартай байсан бол Бурхан 
урд чинь явж, чамайг замчилж байх байлаа. Чи их хүч зарах хэрэггүй; 
хамтран ажиллахад бүхий л хүчин чармайлтаа дайчлах үед Бурхан 
чамд зориулан бүх зүйлийг аль хэдийн зохицуулсан байх болно. 
Хэрэв чи башир, зальхай байж, хоёрын хооронд юм хийж, бодлоо 
өөрчлөн, замаасаа гажих юм бол Бурхан чамайг огт сонирхохгүй; чи 
энэ боломжийг алдсан байх бөгөөд Бурхан: “Чи хангалттай сайн биш; 
ямар ч хэрэггүй. Хажуу тийшээ очоод зогс. Чи залхуурах дуртай юм 
аа даа, аан? Ов мэхтэй, зальхай байх дуртай юм, тийм биз? Чи амрах 
дуртай юу? За яах вэ, тэгвэл амар” гэж хэлнэ. Бурхан дараагийн хүнд 
энэ нигүүлсэл, боломжийг өгнө. Та нар юу гэх вэ: Энэ гарз уу, олз уу? 
Энэ бол үлэмж их гарз юм!

Бурханы нөхөрлөлөөс эш татав

Зарим хүн үүргээ биелүүлэх үедээ ямар ч асуудалтай тулгарлаа 
гэсэн үнэнийг эрж хайдаггүй бөгөөд үргэлж өөрийн бодол, үзэл, 
төсөөлөл, хүслийн дагуу үйлддэг. Тэд аминчхан хүслээ байнга 
хангадаг, завхарсан зан чанар нь тэдний үйлдлийг үргэлж хянаж 
байдаг. Тэд өөрсдөд нь даалгасан үүргийг гүйцэлдүүлж магад боловч 
ямар ч үнэнийг олж авдаггүй. Тэгвэл ийм хүмүүс үүргээ биелүүлэхдээ 
юунд түшиглэж байна вэ? Тэд үнэнд ч, Бурханд ч түшиглэдэггүй. 
Тэдний ойлгодог өчүүхэн төдий үнэн зүрх сэтгэлд нь дээд эрх 
эзэмшдэггүй; тэд эдгээр үүргийг гүйцэлдүүлэхдээ өөрсдийн билиг, 
чадвар, олж авсан аливаа мэдлэг, авьяас болон сэтгэлийн тэнхээ, 
сайн санаа зорилгодоо найдаж байгаа. Энэ нь үүргээ сайн гүйцэтгэж 
байгаа хэрэг мөн үү? Үүргээ хангалттай гүйцэтгэж байгаа хэрэг мөн 
үү? Заримдаа чи үүргээ биелүүлэхдээ төрөлх байдал, үзэл, төсөөлөл, 
мэдлэг, сурсан эрдэмдээ түшиглэж болох ч хийдэг зарим зүйлд чинь 
зарчмын ямар ч асуудал гардаггүй. Гаднаа чи буруу замаар ороогүй 
мэт харагдах боловч орхигдуулж болохгүй нэг зүйл бий: Үүргээ 
биелүүлэх үйл явцдаа үзэл, төсөөлөл, хувийн хүсэл чинь хэзээ ч 
өөрчлөгдөж, үнэнээр солигддоггүй, үйлдэл, үйл хэрэг чинь хэзээ 
ч үнэний зарчмын дагуу байдаггүй бол эцсийн үр дүн нь ямар байх 
вэ? Чи үйлчлэл үзүүлэгч болно. Библид яг ингэж тэмдэглэсэн байдаг: 
“Тэр өдөр олон хүн, ‘Эзэн минь, Эзэн минь, бид Таны нэрээр эш 
үзүүлээгүй гэж үү? Таны нэрээр чөтгөрүүдийг хөөгөөгүй гэж үү? Мөн 
Таны нэрээр гайхамшгуудыг үйлдэж байгаагүй гэж үү?’ гэх болно. 
Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс 
бусыг үйлдэгчид та нар Надаас зайл’ гэж хэлнэ” (Матай 7:22–23). 
Хүчин чармайлтаа зориулж, үйлчлэл үзүүлдэг энэ хүмүүсийг Бурхан 
яагаад “ёс бусыг үйлдэгчид” гэж нэрлэдэг вэ? Бидний итгэлтэй байж 
болох нэг зүйл бол энэ хүмүүс ямар ч үүрэг юм уу ажил гүйцэтгэлээ 
гэсэн, тэдний сэдэл, хөдөлгөгч хүч, санаа зорилго, бодол бүхэлдээ 
аминч хүслээс нь үүдэж, тэр чигтээ өөрсдийнх нь санаа бодол, хувийн 
ашиг сонирхолд үндэслэдэг бөгөөд тэдний бодол, төлөвлөгөө нь нэр 
хүнд, байр суурь, нэрэлхүү зан, хэтийн ирээдүйг нь тойрон эргэлддэг. 
Сэтгэлийнхээ гүнд тэд үнэнийг эзэмшдэггүй, үнэний зарчмуудад ч 
нийцүүлэн үйлддэггүй. Тиймээс одоо та нарын хувьд юуг эрэлхийлэх 

нь гол чухал вэ? (Бид үнэнийг эрж хайж, Бурханы хүсэл, шаардлагын 
дагуу үүргээ биелүүлэх ёстой.) Бурханы шаардлагад нийцүүлэн үүргээ 
биелүүлэх үедээ чи ялангуяа юу хийх ёстой вэ? Ямар нэг зүйлийг хийх 
үед чамд байдаг санаа зорилго, бодол санааны тухайд бол, тэдгээр нь 
үнэнтэй нийцдэг эсэхийг, мөн санаа зорилго, бодол санаа чинь аминч 
хүслээ биелүүлэхийн төлөө байдаг уу, эсвэл Бурханы гэрийн ашиг 
сонирхлын төлөө байдаг уу гэдгийг ялган таньж сурах ёстой. Хэрвээ 
санаа зорилго, бодол санаа чинь үнэнтэй нийцдэг бол чи үүргээ 
биелүүлэхдээ бодол санаагаа дагаж болно; харин үнэнтэй нийцдэггүй 
бол бушуухан эргэж, тэрхүү замыг орхих ёстой. Тэр зам буруу бөгөөд 
тийм маягаар хэрэгжүүлж болохгүй; хэрвээ чи тэр замаар алхсаар 
байвал нүгэл үйлддэг нэгэн болж дуусна.

Эцсийн өдрүүдийн Христийн ярианы тэмдэглэл номын
“Үүрэгтээ Бурханы үгийг хэрхэн туулах тухай”-аас эш татав

Петр харьцалт, цэвэршүүлэлт туулснаар төгс болгуулсан. Тэрээр: 
“Би цаг ямагт Бурханы хүслийг хангалуун байлгах ёстой. Хийж 
байгаа бүхэндээ би зөвхөн Бурханы хүслийг хангахаар эрж хайдаг ба 
гэсгээгдэж, шүүгдэж байсан ч үүнийг баяртайяа хийнэ” гэж хэлсэн 
юм. Петр өөрт байгаа бүхнийг Бурханд өгсөн ба түүний ажил, үг, 
бүхий л амьдрал тэр чигтээ Бурханыг хайрлахын төлөө байв. Тэр бол 
ариун байдлыг эрж хайдаг хүн байсан бөгөөд туршлагажих тусам 
түүний зүрх сэтгэлийн гүн дэх Бурханыг гэх хайр улам их болж 
байлаа. Харин Паул зөвхөн гадна талын ажил хийсэн бөгөөд хэдийгээр 
шаргуу ажилласан ч түүний ажил хөдөлмөр ажлаа зохих ёсоор хийж, 
улмаар шагнал авахын төлөө байсан юм. Ямар ч шагнал авч чадахгүй 
гэдгээ мэдэж байсан бол тэр өөрийн ажлыг орхих байв. Петр өөрийн 
зүрх сэтгэл доторх жинхэнэ хайрыг л анхаарч байсан бөгөөд тэр нь 
бодитой, мөн биелүүлж болохуйц зүйл байлаа. Тэр шагнал авах эсэх 
талаар анхаараагүй, харин өөрийнх нь зан чанар өөрчлөгдөж чадах 
эсэхийг анхаарсан. Паул бүр ч илүү шаргуу ажиллах талаар анхаарч, 
гадна талын ажил, зориулалт болон хэвийн хүмүүсийн туулдаггүй 
хоосон сургаалын талаар анхаарсан. Тэрээр зүрх сэтгэлийнхээ гүн 
дэх өөрчлөлтийг ч, Бурханыг гэх жинхэнэ хайрыг ч огт анхаараагүй. 



1328

V. Төрөл бүрийн хүн, үйл явдал, зүйлсийг таних зарчмууд 

Петрийн туршлага нь Бурханыг гэх жинхэнэ хайр, жинхэнэ мэдлэгт 
хүрэхийн төлөө байв. Түүний туршлага нь Бурхантай илүү ойр дотно 
харилцаатай болж, бодитоор амьдран харуулахын төлөө байжээ. 
Паулын ажил нь Есүсийн даалгасан зүйлээс болсон ба өөрийн хүсэн 
эрмэлзэж байсан зүйлийг олж авахын төлөө байсан ч эдгээр нь 
өөрийнхөө талаарх болон Бурханы талаарх мэдлэгтэй нь хамаагүй 
байв. Түүний ажил гагцхүү гэсгээлт, шүүлтээс зугтахын төлөө байсан. 
Петрийн цэвэр ариун хайрыг эрж хайж, Паул зөвт байдлын титмийг 
эрж хайжээ. Петр Ариун Сүнсний ажлыг олон жил туулсан бөгөөд 
Христийн талаар бодитой мэдлэгтэй, түүнчлэн өөрийнхөө талаар 
гүн гүнзгий мэдлэгтэй байсан. Иймээс Бурханыг гэх түүний хайр 
цэвэр байв. Олон жилийн цэвэршүүлэлт нь Есүс болон амийн талаарх 
түүний мэдлэгийг дээшлүүлсэн ба түүний хайр нөхцөлгүй хайр, идэвх 
санаачилгатай хайр байсан, тэрээр хариуд нь юу ч гуйгаагүй, ямар нэг 
ашиг тус хүртэнэ гэж ч найдаагүй. Паул олон жилийн турш ажилласан 
мөртөө Христийн талаар асар их мэдлэг эзэмшээгүй бөгөөд өөрийнх 
нь талаарх түүний мэдлэг ч бас өчүүхэн бага байлаа. Түүнд Христийг 
гэх хайр ердөө байгаагүй ба түүний ажил, явсан замнал нь эцсийн нэр 
хүндийг олж авахын төлөө байсан. Түүний эрж хайсан зүйл хамгийн 
цэвэр хайр биш, харин хамгийн сайхан титэм байв. Тэр идэвхтэйгээр 
эрж хайгаагүй, харин ч идэвхгүй байсан; тэр үүргээ биелүүлээгүй, 
харин Ариун Сүнсний ажилд баригдсаныхаа дараа албан хүчээр 
эрж хайсан юм. Иймээс тэр бол шаардлага хангасан Бурханы бүтээл 
байсан гэдгийг эрэл хайгуул нь нотолдоггүй; харин Петр бол өөрийн 
үүргийг биелүүлж, Бурханы шаардлагыг хангасан бүтээл байлаа. 
Бурханд хувь нэмрээ оруулсан бүх хүн шагнал хүртэх ёстой ба хувь 
нэмэр хэдий чинээ их байна, Бурханы тааллыг хүртэх нь төдий чинээ 
баталгаатай гэж хүн боддог. Хүний үзэл бодлын мөн чанар нь арилжаа 
наймааны шинжтэй байдаг бөгөөд Бурханы бүтээлийн хувиар үүргээ 
биелүүлэхийн тулд идэвхтэйгээр эрж хайдаггүй. Бурханы хувьд, 
хүмүүс Бурханыг гэх жинхэнэ хайр болон Бурханд бүрэн дуулгавартай 
байдлыг эрж хайх тусам, өөрөөр хэлбэл, Бурханы бүтээлийн хувиар 
үүргээ биелүүлэхээр эрж хайх тусам, Бурханы сайшаалыг төдий 
чинээ хүртэж чадна. Бурханы үзэл бодол бол анхдагч үүрэг болон 

байр сууриа сэргээхийг хүнээс шаардах явдал юм. Хүн бол Бурханы 
бүтээл, иймээс хүн Бурханд ямар нэгэн шаардлага тавьж даврах ёсгүй 
ба Бурханы бүтээлийн үүргээ биелүүлэхээс өөрийг хийх ёсгүй. Паул, 
Петр хоёрын хүрэх газар хувь нэмрийнх нь хэмжээгээр биш, харин 
Бурханы бүтээлийн үүргээ биелүүлж чадсан эсэхээр хэмжигдсэн; 
тэдний хүрэх газар нь хэр их ажил хийсэн, эсвэл бусад хүмүүс тэднийг 
хэрхэн үнэлсний дагуу биш, харин анхнаасаа юу эрж хайснаар 
нь тодорхойлогдсон. Иймээс Бурханы бүтээлийн хувиар өөрийн 
үүргийг идэвхтэйгээр биелүүлэхээр хичээх нь амжилтад хүрэх зам; 
Бурханыг гэх жинхэнэ хайрын замыг эрж хайх нь хамгийн зөв зам; 
хуучин зан чанараа өөрчилж, Бурханыг гэх цэвэр хайрыг эрж хайх 
нь амжилтад хүрэх зам юм. Амжилтад хүрэх ийм зам нь Бурханы 
бүтээлийн анхдагч үүргээ, түүнчлэн анхдагч дүр төрхөө сэргээх зам 
юм. Энэ нь сэргэлтийн зам бөгөөд түүнчлэн эхнээсээ эцэс хүртэлх 
Бурханы бүх ажлын зорилго билээ. Хэрвээ хүний эрэл хайгуулд 
хувийн хэмжээлшгүй шаардлага болон зохисгүй хүсэл эрмэлзэл нь 
холилдвол үүгээр хүрэх үр дүн хүний зан чанарыг өөрчилж чадахгүй. 
Энэ нь сэргэлтийн ажилтай зөрөлддөг бөгөөд Ариун Сүнсний хийдэг 
ажил биш гэдэг нь эргэлзээгүй тул ийм төрлийн эрэл хайгуулыг 
Бурхан хүлээн зөвшөөрдөггүй гэдгийг нотолдог. Бурханы хүлээн 
зөвшөөрдөггүй эрэл хайгуул ямар ач холбогдолтой байх юм бэ?

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Ирээдүйд, амралтын байдалд амьд үлдэх хүмүүс бүгд гай 
зовлонгийн өдрийг туулж, бас Бурханд гэрчлэл хийсэн байх болно; 
тэд бүгд үүргээ биелүүлсэн, Бурханд зориуд захирагдсан хүмүүс байх 
болно. Үнэнийг хэрэгжүүлэхээс зайлсхийх зорилгоор үйлчлэл үзүүлэх 
боломжийг ашиглахыг хүсдэг хүмүүс үлдэж чадахгүй. Хүн нэг 
бүрийн төгсгөлийг зохицуулах зүй зохистой стандарт Бурханд бий; 
Тэрээр хүний үг, үйлдэлд үндэслэн эдгээр шийдвэрийг гаргадаггүй, 
бас нэгэн үед гаргасан зан авирынх нь дагуу ч шийддэггүй. Урьд нь 
Өөрт нь үйлчилснээс болоод Бурхан хүний хорон муу үйлдэлд яавч 
өршөөнгүй хандахгүй, мөн Бурханы төлөө нэг удаа зарлагадсанаас нь 

болоод хүнийг үхлээс хэлтрүүлэхгүй. Хорон муу байдлынхаа төлөө 
цээрлэл хүлээхээс хэн ч зайлж чадахгүй ба хэн ч ёрын муу үйлдлээ 
нууж, улмаар сүйрлийн тарчлаанаас зугтаж чадахгүй. Хэрвээ хүмүүс 
өөрсдийнхөө үүргийг үнэхээр биелүүлж чаддаг бол, ерөөл хүртэх, 
золгүй явдал туулахаас үл хамааран Бурханд мөнхөд үнэнч байж, 
шагналын араас хөөцөлддөггүй гэсэн үг юм. Хүмүүс ерөөл харах 
үедээ Бурханд үнэнч байдаг ч ямар нэгэн ерөөл харж чадахгүй үедээ 
үнэнч байдлаа алдаж, эцэстээ Бурханд гэрчлэл хийж мөн л чаддаггүй, 
оногдсон үүргээ биелүүлж чаддаггүй бол Бурханд урьд нь нэгэнтээ 
үнэнчээр үйлчлэл үзүүлсэн байлаа ч гэсэн тэд сүйрлийн бай хэвээр 
байна. Товчхондоо бол хорон муу хүмүүс мөнхөд амьд үлдэж чадахгүй, 
амралтад ч орж чадахгүй; зөв шударга хүмүүс л амралтын эзэд юм. 
Хүн төрөлхтөн зөв замд ормогц хүмүүс хэвийн хүний амьдралтай 
болно. Тэд бүгд тус тусын үүргээ биелүүлж, Бурханд туйлын үнэнч 
байна. Тэд дуулгаваргүй байдал болон завхарсан зан чанараа бүрмөсөн 
хаяад, Бурханы төлөө, Бурханаас үүдэн амьдарна, дуулгаваргүй 
байдал, эсэргүүцлийн аль нь ч байхгүй байна. Бас тэд бүгд Бурханд 
бүрэн дуулгавартай байж чадна. Энэ нь Бурхан, хүн хоёрын амьдрал; 
хаанчлалын амьдрал, амралтын амьдрал байх болно.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

107. Үнэнийг хэрэгжүүлэх болон сайн зан авирыг ялган 
таних зарчмууд

(1) Хэрэгжүүлэлт Бурханы үгэнд үндэслэж, эсвэл Ариун Сүнсний 
гэгээрэл, гэрэлтүүлэлтийн дагуу хийгдэж байгаа эсэхийг, аль эсвэл 
энэ нь хүний мэдрэмж, дур сонирхол, үзэл, төсөөлөл, туршлагад 
түшиглэсэн үйлдэл эсэхийг тодорхойл;

(2) Хүн өөрийн ойлгодог үнэнд үндэслэн, зарчмын дагуу үйлддэг 
эсэхийг, эсвэл дүрэм журмыг мөрдөж, хийсэн дүр эсгэж, харагдах 
байдалд анхаарч, үзэл, төсөөлөл дунд амьдардаг эсэхийг тодорхойл;

(3) Хүн үнэнийг хэрэгжүүлэхдээ үнэхээр Бурханд дуулгавартай 
болдог эсэхийг, эсвэл ялихгүй жаахан зүйл дээр их шуугиан тарьж, 

бусдад хуурамч сэтгэгдэл төрүүлж, улмаар тэднийг мэхэлж, Бурханыг 
хуурахаар оролддог эсэхийг тодорхойл;

(4) Хүн үүргээ гүйцэтгэхдээ чин зүрх сэтгэлээр Бурханы төлөө 
өөрийгөө зарлагадаж, Түүний төлөө гэрчлэл хийдэг эсэхийг, эсвэл 
ажилдаа хайхрамжгүй, хааш яаш байж, хийсэн дүр үзүүлдэг эсэхийг, 
мөн Бурхантай наймаа хийх зорилгоор ердөө хууран мэхэлж, зальдаж 
байгаа эсэхийг тодорхойл.

Холбогдох Бурханы үг:

Чи шашны хэдэн зан үйл мөрддөг вэ? Чи хэдэн удаа Бурханы 
үгийн эсрэг тэрсэлж, өөрийнхөөрөө хийж байсан бэ? Бурханы 
ачаанд үнэхээр анхаарал хандуулж, Түүний хүслийг биелүүлэхийг 
эрэлхийлдгээсээ болоод чи хэдэн удаа Бурханы үгийг хэрэгжүүлж 
байсан бэ? Чи Бурханы үгийг ойлгож, хэрэгжүүлэх ёстой. Өөрийн 
бүх үйлдэл, үйл хэрэгт зарчимтай бай, гэхдээ энэ нь дүрэмд 
баригдах юм уу зөвхөн нүд хуурахын тулд арай ядан хийх явдал 
биш; харин Бурханы үгээр амьдарч, үнэнийг хэрэгжүүлнэ гэсэн үг 
юм. Ийм хэрэгжүүлэлт л Бурханыг хангалуун байлгадаг. Бурханы 
таалалд нийцэх аливаа үйл ажиллагаа нь дүрэм биш, харин үнэний 
хэрэгжүүлэлт билээ. Зарим хүн олны анхаарлыг өөртөө татах дуртай 
байдаг. Ах эгч нарынхаа дэргэд Бурханд өртэй гэж ярьдаг ч ар 
хударгаар нь үнэнийг хэрэгжүүлэлгүй, шал эсрэгээр нь хийдэг. Тэд 
шашны фарисайчууд биш гэж үү? Бурханыг үнэн голоосоо хайрладаг, 
үнэнтэй хүн нь Бурханд үнэнч нэгэн боловч үүнийгээ ил гаргадаггүй. 
Асуудал үүсэхэд тэрээр үнэнийг хэрэгжүүлэхэд бэлэн байдаг ба мөс 
чанарынхаа эсрэг үг, үйлдэл хийдэггүй. Орчин нөхцөл ямар ч байсан 
хамаагүй, асуудал үүсэх үед тэрээр мэргэн ухаанаа харуулдаг, үйл 
хэрэгтээ зарчимтай байдаг. Ийм хүн л жинхэнээсээ үйлчилдэг нэгэн 
юм. Бурханд өртэй тухайгаа үргэлж дүр эсгэдэг хүмүүс байдаг; тэд 
өдөржин санаа зовнисон байдлаар хөмсгөө зангидаж, дүр эсгэн, 
өрөвдөлтэй царайлж өдөр хоногоо өнгөрүүлдэг. Хэчнээн жигшүүртэй 
гээч! “Бурханд ямар өртэй тухайгаа надад хэлж болох уу?” гэж асуувал 
тэд хэлэх үггүй болно. Хэрвээ чи Бурханд үнэнч бол гаднаа энэ талаар 
бүү ярь; харин бодит хэрэгжүүлэлтээр Бурханыг гэх хайраа харуулж, 

чин үнэнч сэтгэлээр Түүнд залбир. Бурхантай үг хэлээрээ, хааш 
яаш л харьцдаг хүмүүс бол бүгд хоёр нүүртнүүд! Зарим нь залбирах 
болгондоо Бурханд өртэйгөө ярьж, Ариун Сүнс хөдөлгөөгүй байхад 
хүртэл залбирах бүрдээ мэгшин уйлж эхэлдэг. Ийм хүмүүс шашны 
зан үйл болон үзэлтэй байдаг; тэд ийм зан үйл, үзлээр амьдран, ийм 
үйлдлийг Бурхан таалдаг, бас өнгөц сүсэг бишрэл, гунигт нулимс бол 
Бурхан таашаадаг зүйл гэдэгт үргэлж итгэдэг. Ийм хөгийн хүмүүсээс 
ямар сайн юм гарах билээ? Зарим нь даруу байдлаа харуулахын тулд 
бусдын дэргэд ярих үедээ журамтай дүр үзүүлдэг. Зарим нь бусдын 
өмнө ямар ч хүч чадалгүй хурга адил зориуд зусарддаг. Хаанчлалын 
ардуудад тохирох төрх байдал энэ мөн үү? Хаанчлалын ардууд цог 
золбоотой агаад эрх чөлөөтэй, гэм зэмгүй агаад нээлттэй, үнэнч агаад 
хайр татам байж, эрх чөлөөтэй амьдардаг байх ёстой. Тэд жудагтай, 
нэр төртэй, хаашаа ч явсан гэрчлэлд зогсож чаддаг байх ёстой; тийм 
хүмүүсийг Бурхан болон хүмүүсийн аль аль нь хайрладаг. Шинээр 
итгэж байгаа хүмүүс гадаад талын хэт олон хэрэгжүүлэлттэй байдаг; 
тэд эхлээд харьцалт, эвдэлтийн үеийг туулах ёстой. Зүрх сэтгэлдээ 
Бурханд итгэдэг хүмүүс гаднаа бусдаас ялгардаггүй, гэвч үйлдэл болон 
үйл хэрэг нь бусдад магтууштай байдаг. Ийм хүмүүсийг л Бурханы 
үгийг амьдран харуулж байна гэж үзэж болно. Хэрвээ чи өдөр болгон 
энэ, тэр хүнд сайн мэдээ номлож, тэднийг аврал руу аваачдаг ч эцсийн 
эцэст дүрэм, сургаал дотор амьдарч байгаа бол Бурханд алдрыг авчирч 
чадахгүй. Ийм хүмүүс бол шашны хүмүүс, бас хоёр нүүртнүүд юм.

Үг нь махбодоор илэрсэн номын
“Бурханд итгэхдээ шашны зан үйлд биш

бодит байдалд анхаарлаа хандуулах ёстой”-оос эш татав

Ихэнх хүмүүс Бурханд итгэх итгэлдээ биеэ авч явах байдалд 
онцгой анхаарал хандуулдаг, үүний үр дүнд биеэ авч явах байдалд 
нь тодорхой өөрчлөлт гардаг. Бурханд итгэж эхэлснийхээ дараа тэд 
бусадтай тэмцэлдэхээ больж, хүмүүсийг доромжилж, тэдэнтэй зодоон 
хийхээ больж, тамхи татаж, архи уухаа больж, хадаас ч бай, эсвэл банз 
мод ч бай, нийтийн ямар ч өмчийг хулгайлахаа больдог—тэд хохирол 
амсаж, эсвэл хэлмэгдэх бүрдээ шүүхэд очихгүй байх хэмжээнд ч очдог. 

Тэдний биеэ авч явах байдалд үнэхээр зарим нэг өөрчлөлт гардаг нь 
эргэлзээгүй. Учир нь, Бурханд итгэснийхээ дараа үнэн замыг хүлээн 
авах нь хүмүүст тун сайхан санагддаг, тэд бас Ариун Сүнсний ажлын 
нигүүлслийг амссан учраас нэн урам зоригтой байдаг бөгөөд тэдний 
хаяж чадахгүй, эсвэл туулж чадахгүй юу ч байдаггүй. Гэсэн хэдий ч 
гурав, тав, арав, эсвэл гучин жил итгэсний дараа тэдний амь зан чанарт 
ямар ч өөрчлөлт гараагүй учраас эцэст нь тэд хуучин байдалдаа буцан 
орж, биеэ тоосон, ихэмсэг зан нь улам илэрхий болж, эрх мэдэл, ашиг 
хонжооны төлөө тэмцэлдэж эхэлдэг, мөн чуулганы мөнгөнд шунаж, 
өөрсдийнх нь ашиг сонирхолд нийцэх юуг ч хийдэг бөгөөд байр суурь, 
зугаа цэнгэлд дурлаж, Бурханы гэрийн сорон мөлжигчид болдог. 
Ялангуяа, удирдагчаар ажилладаг ихэнх хүн бусдад хаягддаг. Эдгээр 
баримт юуг нотолдог вэ? Биеэ авч явах байдлын өөрчлөлт төдий 
нь тогтворгүй; хэрвээ хүмүүсийн амь зан чанарт ямар ч өөрчлөлт 
гараагүй бол эрт орой хэзээ нэгэн цагт хорон муу тал нь аяндаа 
харагдана. Тэдний биеэ авч явах байдлын өөрчлөлтийн эх сурвалж 
нь тухайн үеийн Ариун Сүнсний ажилтай хосолсон урам зориг 
учир тэдний хувьд урам зоригтой болох нь, эсвэл түр зуурын сайхан 
сэтгэл харуулах нь туйлын амархан байдаг. Шүтлэггүй хүмүүсийн 
хэлдгээр “Нэг сайн үйл хийх нь амархан, харин насан туршдаа сайн 
үйл хийх хэцүү” юм. Хүмүүс бүх насаараа сайн үйл хийж чаддаггүй. 
Хүний биеэ авч явах байдлыг амь нь залж чиглүүлдэг; амь нь ямар 
байна, биеэ авч явах байдал нь тийм байдаг; аяндаа илчлэгддэг зүйл 
л амь болон хүний уг чанарыг төлөөлдөг. Худал хуурмаг зүйл удаан 
үргэлжилж чаддаггүй. Бурхан хүнийг аврахаар ажиллах үед энэ 
нь хүнийг биеэ сайн авч явах байдлаар гоёхын төлөө байдаггүй—
Бурханы ажлын зорилго нь хүмүүсийн зан чанарыг өөрчилж, тэднийг 
шинэ хүмүүс болгон дахин төрүүлэхийн төлөө байдаг. Тиймээс хүнд 
хандах Бурханы шүүлт, гэсгээлт, шалгалт, цэвэршүүлэлт нь бүгд 
зан чанарыг нь өөрчлөхийн төлөө байдаг, ингэснээр хүн Бурханд 
туйлын дуулгавартай, үнэнч болж, Бурханыг хэвийн шүтэн мөргөдөг 
болох юм. Энэ бол Бурханы ажлын зорилго билээ. Сайхан авирлах 
нь Бурханыг дуулгавартай дагахтай адилгүй, тэр ч бүү хэл Христтэй 
нийцэлтэй байхтай эн тэнцэхгүй. Зан авирын өөрчлөлт нь хоосон 

сургаалд үндэслэж, урам зоригоос бий болдог; тэдгээр нь Бурханы 
тухай жинхэнэ мэдлэгт, эсвэл үнэнд үндэслэдэггүй, Ариун Сүнснээс 
ирсэн удирдамжид бүр ч тулгуурладаггүй. Хүмүүсийн хийдэг зүйлийн 
заримыг Ариун Сүнс чиглүүлдэг цаг үе байдаг хэдий ч энэ нь амийн 
илэрхийлэл биш бөгөөд Бурханыг мэдэхтэй бүр ч адилгүй; хүний 
биеэ авч явах байдал хэчнээн сайн байх нь хамаагүй, Бурханыг 
дуулгавартай дагадаг гэдгийг, эсвэл үнэнийг хэрэгжүүлдэг гэдгийг 
энэ нь баталдаггүй. Биеэ авч явах байдлын өөрчлөлт нь түр зуурын 
хуурамч байдал; урам зоригтой байдлын илрэл төдий юм. Үүнийг 
амийн илэрхийлэл гэж тооцож болохгүй.

Эцсийн өдрүүдийн Христийн ярианы тэмдэглэл номын
“Гадаад талын өөрчлөлт болон зан чанарын өөрчлөлтийн 

хоорондох ялгаа”-аас эш татав

Зан чанарын өөрчлөлт ганцхан шөнийн дотор гардаггүй бөгөөд 
үнэнийг ойлгомогцоо чи орчин нөхцөл болгонд хэрэгжүүлээд 
байж чаддаггүй. Энэ нь хүний уг чанартай хамаатай. Заримдаа чи 
үнэнийг хэрэгжүүлж байгаа мэт харагдаж болох ч бодит байдал дээр 
үйлдлийн чинь уг чанараас тэгж байгаа чинь харагддаггүй. Олон 
хүн, гэр бүл, ажил мэргэжлээ хойш тавьж, үүргээ гүйцэтгэж чаддаг 
байх гэх мэт тодорхой арга замаар гаднаа авирладаг, тиймээс тэд 
үнэнийг хэрэгжүүлж байгаа гэж боддог. Гэвч Бурхан тэднийг үнэнийг 
хэрэгжүүлж байна гэж хүлээн зөвшөөрдөггүй. Хэрвээ хийдэг юм 
бүхэн чинь хувийн сэдэл агуулдаг, хольцтой байдаг бол чи үнэнийг 
хэрэгжүүлэхгүй байна; чи зүгээр л өнгөц зан байдал харуулж байна. 
Хатуухан хэлбэл, чиний зан байдлыг Бурхан магадгүй яллана; Тэр 
үүнийг сайшаахгүй, эсвэл дурсан санахгүй. Үүнийг цааш нь задлан 
шинжилбэл, чи мууг үйлдэж, зан байдал чинь Бурханыг эсэргүүцэж 
байна. Гаднаа чи юунд ч саад болж, үймүүлээгүй ба бодитой хохирол 
учруулж, ямар нэг үнэнийг зөрчөөгүй. Энэ нь логиктой, ухаалаг 
харагддаг ч үйлдлийн чинь мөн чанар мууг үйлдэж, Бурханыг 
эсэргүүцэхтэй хамаатай. Тиймээс чи Бурханы үгийг харгалзан үзээд 
үйлдлийнхээ ар дахь сэдлийг харснаар, зан чанарт чинь өөрчлөлт 
гарсан эсэхийг болон үнэнийг хэрэгжүүлж байгаа эсэхээ тодорхойлох 

ёстой. Энэ нь, чиний үйлдэл хүний төсөөлөл, хүний санаа зорилгод 
нийцэж байгаа эсэх, эсвэл чиний дур сонирхолд нийцэж байгаа 
эсэх талаарх хүний үзэл бодлоос хамаардаггүй; тийм зүйлс чухал 
биш. Харин ч энэ нь, Бурхан чамайг Өөрийнх нь хүсэлд нийцэж 
байна гэж хэлэх эсэхээс, мөн үйлдэл чинь үнэний бодит байдалтай 
эсэхээс, Түүний шаардлага, стандартад нийцдэг эсэхээс хамаардаг. 
Бурханы шаардлагуудтай өөрийгөө харьцуулан үзэх нь л үнэн зөв 
юм. Зан чанарын өөрчлөлт болон үнэнийг хэрэгжүүлэх нь хүмүүсийн 
төсөөлдөг шиг энгийн, амархан биш. Та нар одоо ойлгов уу? Та 
нарт энэ талаар ямар нэгэн туршлага байгаа юу? Асуудлуудын мөн 
чанарын тухайд бол та нар ойлгохгүй байж магадгүй; та нарын оролт 
дэндүү өнгөцхөн байсан. Та нар үүрийн гэгээнээс үдшийн бүрий 
хүртэл бүхий л өдөржингөө гүйж, эрт босож, орой унтдаг атлаа амь 
зан чанартаа өөрчлөлт гаргаагүй, тийм өөрчлөлт нь юуг хамардгийг 
ухаарч чадаагүй. Энэ нь оролт чинь хэтэрхий өнгөцхөн байна гэсэн 
үг биз дээ? Бурханд хэчнээн олон жил итгэснээс үл хамааран та нар 
амь зан чанарын өөрчлөлтөд хүрэхтэй холбоотой мөн чанар болон 
гүн гүнзгий зүйлсийг мэдэрдэггүй байж магадгүй. Та нарын зан чанар 
чинь өөрчлөгдсөн гэж болох уу? Бурхан чамайг магтах уу, үгүй юү 
гэдгийг яаж мэдэх вэ? Хамгийн наад зах нь, өөрийнхөө хийж байгаа 
бүхний талаар чи зүрх сэтгэлдээ гойд тууштай байх бөгөөд үүргээ 
биелүүлж, Бурханы гэрт ямар нэгэн ажил хийж байх үедээ, эсвэл 
ердийн үед Ариун Сүнс чамайг замчилж, гэгээрүүлж, чам дотор 
ажиллаж байгааг мэдэрнэ. Биеэ авч явах байдал чинь Бурханы үгтэй 
нягт зохицох ба тодорхой түвшний туршлагатай болмогцоо чи урьд нь 
авирлаж байсан байдал чинь харьцангуй тохиромжтой байсан гэдгийг 
мэдэрнэ. Гэхдээ, хэсэг хугацаанд туршлага олж авсныхаа дараа чи, 
урьд нь хийсэн зарим зүйл чинь зохисгүй байсныг мэдэрч, тэдгээрт 
сэтгэл дундуур байж, үнэндээ чиний хийсэн зүйлд ямар ч үнэн 
байгаагүйг мэдэрвэл хийсэн бүхэн чинь Бурханыг эсэргүүцэж байсан 
гэдгийг энэ нь нотолдог. Чиний үйлчлэл тэрслүү байдал, эсэргүүцэл, 
хүний хэрэгжүүлэлтээр дүүрэн байсан гэдгийг энэ нь нотолдог.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Өөрсдийгөө туйлын сайхан сэтгэлтэй гэж үздэг хүмүүс бий. Тэд 
хэзээ ч бусдыг үзэн ядаж, хорлодоггүй бөгөөд гэр бүл нь гачлантай 
байгаа ах эгчийн асуудал шийдвэрлэгдэхгүй байх вий хэмээн тэдэнд 
үргэлж гар сунгадаг; тэд тун сайн санаатай байж, хүн болгонд 
чадлаараа туслахын тулд бололцоотой бүхнийг хийдэг. Ийм тусч 
байдал юунд хүргэдэг вэ? Тэд өөрсдийн амьдралыг зогсонги байдалд 
оруулдаг мөртөө өөрсдөөрөө нэлээд бахараж, хийсэн бүхэндээ туйлын 
их сэтгэл ханамжтай байдаг. Тэгээд ч зогсохгүй үүгээрээ асар их 
бардамнаж, хийсэн бүхэн нь Бурханы хүслийг хангалуун байлгахад 
лавтайяа хангалттай гэж үзээд, өөрсдийгөө Бурханд итгэдэг жинхэнэ 
итгэгчид гэж боддог. Тэд төрөлхийн сайхан сэтгэл бол ашиглаж болох 
зүйл гэж боддог бөгөөд ингэж бодмогцоо үүнийг үнэн гэж үздэг нь 
зайлшгүй. Бодит байдал дээр тэд гагцхүү хүмүүнлэг сайн сайхныг 
хийдэг. Тэд үнэнийг огтхон ч эрж хайгаагүй бөгөөд бүх үйлдэл 
нь хий дэмий байдаг, учир нь тэд Бурханы өмнө бус, хүний өмнө 
үйлдэж, Бурханы шаардлага болон үнэний дагуу хэрэгжүүлэх нь бүр 
ч бага байдаг. Тэдний хийдэг зүйлсийн аль нь ч үнэний хэрэгжүүлэлт, 
Бурханы үгийн хэрэгжүүлэлт биш, тэд Бурханы хүслийг дагаж байгаа 
хэрэг бүр ч биш; харин ч бусдад туслахдаа хүний сайхан сэтгэл, 
сайн зан авирыг ашиглаж байгаа хэрэг. Нэгтгэн дүгнэвэл, тэд хийдэг 
зүйлдээ Бурханы хүслийг эрж хайдаггүй, Бурханы шаардлагын дагуу 
ч үйлддэггүй. Тиймээс Бурханы байр сууринаас хүний сайн зан авир 
яллагдаж, Бурханд дурсагдах гавьяагүй байдаг.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Хэдийгээр хүн Бурханд итгэдэг болсноосоо хойш асар олон сайн 
ажил хийсэн байж болох ч тэдний хувьд олон асуудал бүрхэг байж 
болох төдийгүй тэд үнэний талаарх ойлголтод хараахан хүрээгүй ч 
байж болно. Гэвч олон сайн ажлаасаа үүдээд өөрсдийгөө аль хэдийн 
Бурханы үгэнд амьдрах болсон, Түүнд захирагдаж, Түүний хүслийг 
нэлээд хангасан гэж тэдэнд санагддаг. Учир нь чи сөрөг нөхцөл 
байдал үүсээгүй үед хий гэснийг л хийдэг; ямар ч үүргийг эргэлзэлгүй 

биелүүлж, эсэргүүцэл үзүүлдэггүй. Сайн мэдээ түгээ гэж чамд хэлэхэд 
энэ бэрхшээлийг чи үүрч чаддаг бөгөөд огт гомдоллодоггүй, мөн 
ийш тийш гүйж, биеийн хүчний хөдөлмөр хий гэх үед чи хэлснээр 
нь хийдэг. Ингэж харагддаг учраас чи Бурханд захирагддаг хүн, 
үнэний жинхэнээсээ эрэлхийлэгч гэж өөртөө санагддаг. Гэвч чамаас 
илүү гүн гүнзгий лавлаж, “Чи үнэнч хүн мөн үү? Чи Бурханд үнэхээр 
захирагддаг хүн мөн үү? Өөрчлөгдсөн зан чанартай хүн мөн үү?” гэж 
асуувал, чамаас тийнхүү асууж, чамайг үнэнтэй харьцуулан шинжвэл 
чи ч, ер нь хэн ч байсан, дутуу дулимаг гэдэг нь мэдэгдэнэ гэж хэлж 
болох бөгөөд бас ямар ч хүн үнэний дагуу үнэхээр хэрэгжүүлэх 
чадваргүй байдаг. Иймээс бүх хүний үйлдэл, үйл хэргийн уг үндэс, 
мөн түүнчлэн үйлдлийнх нь мөн чанар хийгээд төрөлхийн чанарыг 
үнэнтэй харьцуулбал бүгд яллагдана. Энэ ямар учиртай вэ? Учир нь 
хүн өөрийгөө мэддэггүй; ямагт Бурханд өөрийнхөөрөө итгэж, үүргээ 
өөрийнхөөрөө биелүүлж, Бурханд өөрийнхөөрөө үйлчилдэг. Түүгээр 
ч барахгүй, өөрийгөө итгэл, эрүүл ухаанаар дүүрэн гэж бодон, 
эцэстээ маш их зүйлийг олж авсан мэт санагддаг. Тэгээд өөрийгөө 
аль хэдийнээ Бурханы хүслийн дагуу үйлдэж байна, Бурханы хүслийг 
бүрэн биелүүллээ, Бурханы шаардлагыг аль хэдийн хангаад, Түүний 
хүслийг дагаж байна гэж өөрийн эрхгүй санагддаг. Хэрэв чамд ингэж 
санагддаг бол, аль эсвэл хэдэн жил Бурханд итгэхдээ зарим нэг 
зүйлийг олж авсан гэж санагдаж байгаа бол тэр тусмаа өөртөө дүгнэлт 
хийж Бурханы өмнө эргэн очиж, итгэсэн он жилүүддээ, алхсан 
замаа эргэн харж, Бурханы өмнөх бүх үйлдэл, зан авир чинь Түүний 
сэтгэлд бүрэн нийцэж байгаа эсэх, Бурханыг эсэргүүцдэг юуг хийдэг, 
Бурханыг сэтгэл хангалуун болгож чаддаг юуг хийдэг, хийж байгаа 
зүйл чинь үнэхээр Бурханы шаардлагад нийцдэг эсэх, Түүний хүсэлд 
бүрэн нийцүүлж болох эсэхийг харах хэрэгтэй. Чи энэ бүхнийг сайн 
ойлгох ёстой.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Хүмүүсийн өнгөц сайн үйл хэрэг юуг төлөөлдөг вэ? Тэдгээр нь 
махан биеийг төлөөлдөг ба хамгийн сайн гадаад талын хэрэгжүүлэлт ч 
амийг бус, харин хувийн зан чанарыг чинь л төлөөлдөг. Хүний гадаад 
талын хэрэгжүүлэлт Бурханы хүслийг биелүүлж чадахгүй. Чи байнга 
Бурханд өртэй тухайгаа ярьдаг ч бусдын амийг хангаж, Бурханыг 
хайрлахад бусдыг өдөөж чаддаггүй. Чиний ийм үйлдлүүд Бурханыг 
сэтгэл хангалуун байлгана гэж чи итгэж байна уу? Энэ нь Бурханы 
хүсэл, энэ нь сүнснийх гэж чи боддог боловч үнэн хэрэгтээ энэ чинь 
утгагүй зүйл! Чиний таашаадаг, хүсдэг зүйл бол Бурханыг баясгадаг 
зүйл гэж чи үздэг. Чиний таашаадаг зүйл Бурханыг төлөөлж чадах 
уу? Хүний зан авир Бурханыг төлөөлж чадах уу? Чиний таашаадаг 
зүйл бол яг Бурханы үзэн яддаг зүйл бөгөөд чиний зуршлууд бол 
Бурханы жигшин голдог зүйл юм. Хэрвээ чамд өртэй санагдвал 
Бурханы өмнө очиж залбир. Энэ талаар бусдад ярих ямар ч хэрэггүй. 
Хэрвээ чи Бурханы өмнө залбиралгүй, оронд нь бусдын анхаарлыг 
байнга өөртөө татдаг бол энэ чинь Бурханы хүслийг биелүүлж чадах 
уу? Хэрвээ чиний үйлдэл үргэлж нүд хуурахаас цаашгүй байдаг бол 
чи дээд зэргийн нэрэлхүү гэсэн үг. Өнгөц сайн үйл л хийдэг, бодит 
байдалгүй хүмүүс ямар байдалтай хүмүүс вэ? Ийм хүмүүс бол зүгээр 
л хоёр нүүртэй фарисайчууд, шашны хүмүүс юм! Хэрвээ та нар гадаад 
талын хэрэгжүүлэлтийг хойш тавьж, өөрчлөлт хийж чадахгүй бол 
та нарт байгаа хоёр нүүртэй зангийн элементүүд улам ихэснэ. Хоёр 
нүүртэй зангийн элементүүд хэдий чинээ ихэснэ, Бурханыг эсэргүүцэх 
эсэргүүцэл төдий чинээ их байдаг. Эцэст нь ийм хүмүүс гарцаагүй 
таягдан хаягдана!

Үг нь махбодоор илэрсэн номын
“Бурханд итгэхдээ шашны зан үйлд биш

бодит байдалд анхаарлаа хандуулах ёстой”-оос эш татав

Зарим хүн зовлон бэрхшээлийг дааж чаддаг, төлөөс төлж 
чаддаг, гаднаа маш сайхан зан авиртай, ихээхэн хүндлэгддэг, 
бусдын бишрэлийг хүлээсэн байдаг. Ийм гаднах зан авирыг үнэнийг 
хэрэгжүүлж байна хэмээн үзэж болно гэж та нар хэлэх үү? Ийм хүмүүс 
Бурханы хүслийг хангаж байна гэж тодорхойлж болох уу? Хүмүүс 

ийм хүмүүсийг хараад, тэд Бурханыг сэтгэл хангалуун байлгаж, 
үнэнийг хэрэгжүүлэх замаар алхаж, Бурханы замаар явж байна гэж 
яагаад дандаа боддог юм бэ? Зарим хүн яагаад ингэж боддог юм бэ? 
Үүнд ганцхан тайлбар бий. Тэр нь ямар тайлбар вэ? Асар олон хүний 
хувьд, үнэнийг хэрэгжүүлнэ гэдэг юу гэсэн үг болох, Бурханыг сэтгэл 
хангалуун байлгана гэж юу гэсэн үг болох, жинхэнээсээ үнэний бодит 
байдалтай болно гэж юу гэсэн үг болох гэх мэт зарим асуултуудыг 
тийм ч сайн ойлгодоггүй. Тиймээс гаднаа сүнслэг, журамт, эрхэмсэг, 
агуу мэт санагддаг хүмүүст байнга хууртдаг зарим хүн байдаг. Үсэг, 
хоосон сургаалын тухай цэцэн цэлмэг ярьж чаддаг, үг яриа, үйлдэл 
нь бахдан бишрүүштэй юм шиг санагддаг хүмүүсийн тухайд гэвэл, 
тэдэнд мэхлэгдэгсэд үйлдлийнх нь мөн чанар, үйл хэргийнх нь цаад 
зарчим, тэдний зорилго юу болохыг хэзээ ч харж байгаагүй. Түүнчлэн 
энэ хүмүүс Бурханд үнэхээр захирагддаг эсэхийг нь хэзээ ч харж 
байгаагүй, үнэхээр Бурханаас эмээж, муугаас зайлдаг хүн мөн эсэхийг 
нь бас хэзээ ч тодорхойлж байгаагүй. Тэд энэ хүмүүсийн хүн чанарын 
мөн чанарыг хэзээ ч ялган таньж байгаагүй. Харин ч тэдэнтэй 
танилцах эхний алхмаасаа л эхлээд тэд бага багаар энэ хүмүүсийг 
биширч, дээдлэн хүндлэх болж, эцэстээ энэ хүмүүс шүтээн нь болдог. 
Түүнчлэн зарим хүний бодлоор бол тэдний шүтэн биширдэг, гэр бүл, 
ажлаа орхиж чадна гэдэгт нь итгэдэг, өнгөн талдаа төлөөс төлж чаддаг 
мэт санагддаг шүтээнүүд нь Бурханыг үнэхээр сэтгэл хангалуун 
байлгадаг, сайн төгсгөл болоод сайн хүрэх газарт үнэхээр хүрч чадах 
хүмүүс байдаг. Тэдний бодлоор бол эдгээр шүтээн нь Бурханы магтдаг 
хүмүүс юм. Юунаас болж тэд ийм зүйлд итгэдэг вэ? Энэ асуудлын мөн 
чанар юу вэ? Энэ нь ямар үр дагаварт хүргэж болох вэ? Эхлээд үүний 
мөн чанарын асуудлыг хэлэлцье.

Хүмүүсийн үзэл бодол, хэрэгжүүлэлтийн арга барил, тэд 
хэрэгжүүлэлтийн аль зарчмыг авч хэрэгжүүлэхээр сонгодог, дор 
бүрнээ юунд анхаарлаа төвлөрүүлэх хандлагатай байдаг тухай эдгээр 
асуудал нь хүн төрөлхтөнд тавих Бурханы шаардлагатай үндсэндээ 
ямар ч хамаагүй байдаг. Хүмүүс өнгөц хэрэг явдал, эсвэл гүнзгий 
асуудал, үсэг, сургаал номлол, эсвэл бодит байдлыг анхаардаг ч байсан 
гэсэн өөрсдийн хамгийн их баримталбал зохих зүйлээ баримталдаггүй, 

өөрсдийн хамгийн их мэдэх ёстой зүйлээ ч мэддэггүй. Үүний шалтгаан 
бол хүмүүс үнэнд огт дургүй; тиймээс тэд Бурханы айлдвар дахь 
хэрэгжүүлэлтийн зарчмуудыг эрж хайж, хэрэгжүүлэхэд цаг зав, хүчин 
чармайлт гаргахыг хүсдэггүй. Үүний оронд тэд дөт зам ашиглан, 
өөрсдийн сайн хэрэгжүүлэлт, сайн зан авир гэж ойлгож, мэддэгээ 
нэгтгэн дүгнэхийг илүүд үздэг; энэхүү дүгнэлт нь хожим өөрсдийнх 
нь эрэлхийлэх зорилго болдог бөгөөд үүнийгээ тэд хэрэгжүүлэх үнэн 
гэж үздэг. Үүний шууд үр дагавар нь хүмүүс үнэнийг хэрэгжүүлэх 
явдлыг хүний сайн зан авираар орлуулан ашигладаг ба энэ нь бас 
хүмүүсийн Бурханд тал олж авах гэсэн хүслийг хангадаг. Энэ нь 
тэдэнд үнэнтэй тэмцэлдэх хөрөнгийг өгдөг, үүнийг ашиглан тэд бас 
Бурханыг ятгаж, Түүнтэй өрсөлддөг. Үүний зэрэгцээ хүмүүс бас 
Бурханыг эрээ цээргүйгээр хаяж, шүтэн биширдэг шүтээнээ Түүний 
оронд тавьдаг. Хүмүүсийг ийм харанхуй бүдүүлэг үйлдэл, үзэл бодол, 
өрөөсгөл бодол, хэрэгжүүлэлттэй болоход хүргэдэг цорын ганц 
үндсэн шалтгаан байдаг бөгөөд өнөөдөр Би та нарт энэ тухай ярьж 
өгнө: Шалтгаан нь, хүмүүс хэдийгээр Бурханыг дагаж, Түүнд өдөр бүр 
залбирч, Түүний айлдварыг өдөр бүр уншдаг боловч үнэндээ Бурханы 
хүслийг ойлгодоггүй. Асуудлын үндэс энд байдаг. Хэрвээ хэн нэгэн 
Бурханы зүрх сэтгэлийг ойлгож, Тэр юунд дуртай, юуг жигшдэг, юу 
хүсдэг, юуг голдог, ямар хүнийг Тэр хайрладаг, ямар хүнд дургүй 
байдаг, хүмүүст шаардлага тавихдаа Тэр ямар стандарт хэрэглэдэг, 
тэднийг төгс болгохдоо Тэр ямар арга зам баримталдгийг мэддэг бол 
тэр хүн өөрийн хувийн бодлыг тээсэн хэвээр байж чадах уу? Ийм 
хүмүүс зүгээр л явж очоод, өөр нэг хүнийг шүтэж чадах уу? Энгийн 
нэг хүн тэдний шүтээн болж чадах уу? Бурханы хүслийг ойлгодог 
хүмүүс үүнээс арай илүү ухаалаг үзэл бодолтой байдаг. Тэд ялзарсан 
хүнийг зоргоороо шүтэхгүй, мөн үнэнийг хэрэгжүүлэх замаар алхах 
зуураа хэдхэн энгийн дүрэм, зарчмыг сохроор дагаж мөрдөх нь 
үнэнийг хэрэгжүүлэхтэй адилхан гэдэгт ч итгэхгүй.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Зарим хүн: “Би одоо зарим үнэнийг хэрэгжүүлж чадна гэж надад 
санагдаж байна; би ямар нэг үнэнийг яасан ч хэрэгжүүлж чадахгүй гэх 
зүйл алга. Зарим орчин нөхцөлд би юмыг үнэний дагуу хийж чадна, 
иймээс намайг үнэнийг хэрэгжүүлдэг бөгөөд үнэнтэй хүн гэж тооцно 
гэсэн үг” хэмээн хэлдэг. Үнэндээ урьдынхтай харьцуулбал, эсвэл анх 
Бурханд итгэж эхэлсэн үетэй чинь харьцуулбал иймэрхүү нөхцөл 
байдалд чи бага зэрэг өөрчлөлт гаргасан. Урьд нь чи юу ч ойлгодоггүй 
байсан, үнэн гэж юу болохыг, эсвэл ялзарсан зан чанар гэж юу болохыг 
ч мэддэггүй байсан. Одоо чи зарим зүйлийг мэдэж авсан бөгөөд 
хэрэгжүүлэлтийн зарим нэг сайн арга замтай байж чаддаг, гэхдээ 
энэ бол өөрчлөлтийн чинь өчүүхэн л хэсэг нь болохоос зан чанарын 
чинь жинхэнэ өөрчлөлт биш, учир нь чи уг чанарыг чинь багтаасан 
дэвшилттэй, гүн гүнзгий үнэнийг хэрэгжүүлж чаддаггүй. Өнгөрсөн 
үетэй чинь харьцуулахад чи үнэхээр зарим талаар өөрчлөгдсөн боловч 
энэхүү өөрчлөлт нь ердөө хүн чанарын чинь багахан өөрчлөлт юм; 
үнэний хамгийн дээд төлөв байдалтай харьцуулбал чи хавьгүй хол 
байдаг. Өөрөөр хэлбэл, чи үнэнийг хэрэгжүүлэх үедээ стандартад 
хүрээгүй.

Заримдаа хүмүүс иймэрхүү байдалтай байдаг: Дотроо тэд сөрөг 
биш, бага зэрэг урам зоригтой байдаг ч үнэнийг мэдэж, хэрэгжүүлэх 
тухайд, урд нь ямар ч зам байхгүй мэт тэдэнд санагдаж, энэ талыг 
огт сонирхохгүй байгаагаа мэдэрдэг. Яагаад ингэдэг юм бэ? Заримдаа 
чи энэ байдлыг тун тодорхой хардаггүй бөгөөд гаднаа өөрийгөө 
хүчлэн үйлдэж, энэ, тэрийг хийдэг ч бодит хүндрэл бэрхшээл чинь 
шийдвэрлэгдээгүй хэвээр үлддэг. Чи бас: “Би үүнийг хийсэн, өөрийгөө 
бүрэн зориулсан; тэгтэл би яагаад итгэлгүй хэвээр байна вэ?” гэж 
боддог. Учир нь биеэ авч явах байдал, үйлдэл чинь сайхан санаан 
дээр үндэслэдэг; тэдгээр нь бодитой хичээл зүтгэлээр хийгддэг. Харин 
чи Бурханы хүслийг эрж хайгаагүй бөгөөд аливаа зүйлсийг үнэний 
шаардлагад нийцүүлэн хийгээгүй. Стандартаас нэлээд хол байдаг 
учраас чамд үргэлж Бурханы шаардлагаас хол байгаа санагддаг. Чи 
итгэлтэй байхаа больж, өөрийн эрхгүй сөрөг болдог. Хувийн чанартай 
субьектив хүсэл, субьектив хичээл зүтгэл нь үнэний шаардлагаас тун 
өөр юм; Тэд уг чанарынхаа хувьд ялгаатай. Хүмүүсийн гадаад үйл 

хөдлөл үнэнийг орлож чадахгүй бөгөөд ийм үйл хөдлөл нь Бурханы 
санаа зорилгод бүрэн нийцдэггүй; харин ч үнэн бол Бурханы хүслийн 
жинхэнэ илэрхийлэл юм. Сайн мэдээ түгээж байгаа зарим хүн: “Би 
дэмий байгаагүй. Та намайг яаж үнэнийг хэрэгжүүлэхгүй байгаа 
гэж хэлж чадаж байна аа?” гэж боддог. Тэгвэл Би чамаас ингэж 
асууя: Чиний зүрх сэтгэлд хэр их үнэн байна вэ? Сайн мэдээ түгээж 
байх хугацаандаа чи хэр олон зүйлийг үнэнд нийцүүлэн хийсэн бэ? 
Чи Бурханы хүслийг ойлгодог уу? Чи зүгээр л юм хийж байна уу, 
эсвэл үнэнийг хэрэгжүүлж байна уу гэдгээ ч хэлж чаддаггүй, учир 
нь чи хэрэгжүүлэлтээ ашиглан Бурханыг сэтгэл хангалуун байлгаж, 
Бурханыг баярлуулахад л анхаардаг. Чи “Бурханыг сэтгэл хангалуун 
байлгаж, үнэнтэй нийцүүлэхийн тулд бүх зүйл дээр Бурханы 
хүслийг эрж хайх” гэсэн итгэл үнэмшлээр Бурханы хайрыг огтхон ч 
хариулдаггүй. Хэрвээ чи үнэнийг хэрэгжүүлж байгаа гэж хэлдэг бол 
энэ хугацаанд зан чанар чинь хэр их өөрчлөгдсөн бэ? Бурханы төлөөх 
хайр чинь хэр их нэмэгдсэн бэ? Эдгээр зүйлээр өөрийгөө хэмжсэнээр 
үнэнийг хэрэгжүүлж байна уу, үгүй юу гэдгээ тодорхойлж болно.

Эцсийн өдрүүдийн Христийн ярианы тэмдэглэл номын
“Хүний уг чанарыг ойлгож, үнэнийг хэрэгжүүлэх нь”-ээс эш татав

Үнэнийг хэрэгжүүлэхийн шалгуур яг юу вэ? Үнэнийг хэрэгжүүлж 
байгаа эсэхийг чинь хэрхэн үнэлж, тогтоодог вэ? Бурханы үгийг 
сонсоод хүлээн авдаг хүн мөн эсэхийг чинь Бурхан хэрхэн 
тодорхойлдог вэ? Түүнд итгэж, номлол сонссон хугацаанд дотоод 
байдалд чинь, Түүнд дуулгаваргүй байдалд чинь, завхарсан зан 
чанарын чинь янз бүрийн талын мөн чанарт ямар нэгэн өөрчлөлт 
гарсан эсэхийг Тэр хардаг. Чи эдгээрийг үнэнээр сольсон эсэхийг, 
гадаад зан авир, үйлдэлдээ, эсвэл зүрх сэтгэлийнхээ гүн дэх завхарсан 
зан чанарын мөн чанартаа өөрчлөгдсөн эсэхийг чинь хардаг. Бурхан 
чамайг эдгээр зүйлийн дагуу үнэлдэг. Энэ олон жил номлол сонсож, 
Бурханы үгийг идэж уучхаад чиний өөрчлөлтүүд ердөө өнгөцхөн 
үү, эсвэл мөн чанарынх уу? Чиний зан чанарт өөрчлөлт гарсан уу? 
Бурханы талаарх эндүүрэл, Бурханд дуулгаваргүй байдал, Бурханы 
даалгасан даалгавар, үүрэгт хандах хандлагад чинь өөрчлөлт гарсан 

уу? Бурханы эсрэг дуулгаваргүй байдал чинь багассан уу? Ямар 
нэгэн зүйл тохиолдож, дуулгаваргүй гэдэг чинь илчлэгдэх үед чи 
өөрийгөө эргэцүүлж чаддаг уу? Дуулгавартай байж чадах уу? Чи 
Бурханы даалгасан даалгавар, үүрэгт илүү үнэнч болсон уу, энэ 
үнэнч зан хольцгүй цэвэр үү? Номлол сонсож байсан хугацаанд 
чиний сэдэл, санаархал, хүсэл, санаа зорилго цэвэрлэгдсэн үү? 
Эдгээр нь үнэлж хэмжих шалгуур биш гэж үү? Тэгээд бас Бурханы 
тухай эндүүрэл чинь байна: Чи анхны үзэл, тодорхойгүй хийсвэр 
төсөөлөл, дүгнэлттэйгээ зууралдсаар байна уу? Гомдол болон бусад 
сөрөг сэтгэл хөдлөл чамд байсаар байна уу? Эдгээр зүйлийн тухайд 
өөрчлөлт гарсан уу? Эдгээр талд ямар ч өөрчлөлт гараагүй бол чи 
ямархуу хүн бэ? Энэ нь нэг баримтыг нотолдог: Чи бол үнэнийг 
хэрэгжүүлдэг хүн биш.

Эцсийн өдрүүдийн Христийн ярианы тэмдэглэл номын
“Бурханы үгийг хэрэгжүүлснээр л

зан чанартаа өөрчлөлт хийж чадна”-аас эш татав

Хүмүүс Бурханы талаар бага зэрэг мэдлэгтэй, хэрхэн утга 
учиртай амьдралаар амьдрахыг мэддэг, Бурханыг сэтгэл хангалуун 
болгодог зарим зүйлийг хийж чаддаг бол жинхэнэ амьдрал энэ юм, 
ингэж амьдарч байж л амьдрал утга учиртай болно, Бурханыг бага 
ч гэсэн сэтгэл хангалуун болгож, сэтгэл ханамжтай байхын тулд 
ингэж амьдрах ёстой гэж тэдэнд санагдана. Хэрэв тэд ухамсартайгаар 
Бурханыг сэтгэл хангалуун байлгаж, үнэнийг хэрэгжүүлж, өөрсдийгөө 
хаяж, санаа бодлоо орхиж, Бурханы хүслийг дуулгавартай дагаж, 
санаа тавьж чадвал—энэ бүхнийг ухамсартайгаар хийж чаддаг бол—
үнэнийг яг таг хэрэгжүүлнэ, жинхэнээсээ үнэнийг хэрэгжүүлнэ гэж 
үүнийг хэлэх бөгөөд энэ нь тэдний урьд өмнө төсөөлөлдөө найддаг 
байсан, хоосон сургаал, дүрэм журамтай зууралддаг байснаас маш 
өөр юм. Үнэн хэрэгтээ үнэнийг ойлгодоггүй байхад аливаа зүйлийг 
хийх маш ядаргаатай, хоосон сургаал, дүрэм журам баримтлах нь 
зүдэргээтэй, мөн зорилгогүйгээр, юмыг сохроор хийх нь хэцүү бэрх 
байдаг. Тэд үнэнийг олж авч байж л чөлөөтэй болж чадна—энэ худал 
биш—ингэж байж тэд юмыг амархан, баяртайгаар хийж чадна. 

Ийм байдлыг эзэмшсэн хүмүүст үнэн байдаг; тэд бол зан чанар нь 
өөрчлөгдсөн хүмүүс юм.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлснээр л хүн амь

зан чанарын өөрчлөлтөд хүрч чадна”-аас эш татав

108. Хэвийн хүн чанар, завхарсан зан чанар хоёрыг 
ялган таних зарчмууд

(1) Хүн үг хэл, үйл хэрэгтээ ухамсартай, мэдрэмжтэй эсэхийг, 
бусадтай харилцахдаа зарчимч байдаг эсэхийг, хүлээцтэй, тэвчээртэй 
байж, бусдад шударгаар хандах чадвартай эсэхийг тодорхойл;

(2) Хүн эерэг зүйлсийг болон үнэнийг хайрладаг эсэхийг, асуудал 
үүсэх үед үнэнийг эрж хайдаг эсэхийг, гэрлийг хүсэн эрмэлзэж, 
амьдралдаа зөв замаар алхдаг эсэхийг тодорхойл;

(3) Хүн шүүлт гэсгээлт, эсвэл засалт харьцалттай тулгарах үедээ 
тэдгээрийг Бурханаас хүлээн авч чаддаг эсэхийг, үнэнийг хүлээн авч, 
дуулгавартай дагаж, өөрийгөө эргэцүүлснээр өөрийгөө мэдэж авч 
чаддаг эсэхийг тодорхойл;

(4) Хүн үүргээ гүйцэтгэхдээ үнэнч шударга хүний ёсоор үнэнийг 
хэлж, бодитоор үйлддэг эсэхийг, эсвэл хайхрамжгүй, хааш яаш 
байж, Бурханыг зальдахаар оролдон явуулга хийж, залилдаг эсэхийг 
тодорхойл.

Холбогдох Бурханы үг:

Бурханд тэрсэлж, эсэргүүцдэг нь Сатан хүнийг завхруулснаас 
эхтэй. Сатан завхруулсан учраас хүний мөс чанар хөшүүн болсны 
дээр хүн ёс суртахуунгүй, үзэл бодол нь доройтсон, хоцрогдмол 
сэтгэлгээтэй байдаг. Сатанд завхруулагдахаасаа өмнө хүн Бурханыг 
аяндаа дагаж, үгийг нь сонсоод Түүнийг дуулгавартай дагадаг байсан. 
Тэр угийн эрүүл ухаан, мөс чанар сайтай, хэвийн хүн чанартай байсан. 
Сатан завхруулсны дараа хүний төрөлх эрүүл ухаан, мөс чанар, 
хүн чанар үлбэгэр болж, Сатанд эрэмдэглүүлсэн. Тиймээс түүний 
дуулгавартай байдал болоод Бурханыг гэх хайр нь үгүй болсон. Хүний 

эрүүл ухаан хэвийн бус болж, зан чанар нь амьтныхтай адил болсон. 
Бурханд тэрслэх нь улам бүр олширч, ноцтой болсон. Гэсэн ч хүн 
үүнийгээ мэддэггүй, ухамсарладаг ч үгүй, ердөө л сохроор эсэргүүцэж, 
тэрсэлж байдаг. Хүний зан чанар эрүүл ухаан, мэдлэг ухаан, мөс 
чанараар нь илэрдэг; эрүүл ухаан, мэдлэг ухаан нь эрүүл саруул 
биш, мөс чанар нь туйлын үлбэгэр болсон учраас хүний зан чанар 
Бурханы эсрэг тэрсэлдэг. Хүн эрүүл ухаан, мэдлэг ухаанаа өөрчилж 
чадахгүй бол зан чанараа өөрчилж, бас Бурханы хүсэлд нийцүүлнэ 
гэж санахын ч хэрэггүй. Ухаан нь эрүүл саруул биш бол хүн Бурханд 
үйлчилж чадахгүйн дээр Бурханд ашиглуулахад тохирохгүй. “Хэвийн 
эрүүл ухаан” гэдэг нь Бурханд дуулгавартай, үнэнч байж, Бурханыг 
хүсэн эрмэлзэж, Бурханы талаар огт эргэлзэхгүй, Бурханыг гэсэн 
мөс чанартай байхыг хэлдэг. Бурханд нэгэн санаа сэтгэлээр зүтгэж, 
Бурханыг зориуд эсэргүүцэхгүй байхыг хэлдэг. Хэвийн бус ухаантай 
хүмүүс ийм байдаггүй. Сатан ялзруулснаас хойш хүн Бурханы талаар 
үзэлтэй болж, Бурханыг гэсэн хүсэл эрмэлзэл, Түүнд үнэнч байдлаа 
гээж, Бурханыг гэх мөс чанар гэж бүр юу ч үгүй болсон. Хүн Бурханыг 
санаатайгаар эсэргүүцэж, шүүмжилдэг, тэр ч бүү хэл ар хударгаар 
нь Түүн рүү хараал зүхэл урсгадаг. Түүнийг Бурхан гэдгийг хүн 
сайн мэддэг атлаа ар хударгаар нь Түүнийг шүүмжилж, Бурханыг 
дуулгавартай дагах ямар ч бодолгүй, ердөө л Түүнээс утга учиргүй 
юм нэхэж, Түүнд шаардлага тавьдаг. Хэвийн бус ухаантай ийм хүмүүс 
жигшүүрт зан авираа мэдэж, тэрслүү байдалдаа харамсах чадваргүй 
юм. Хэрвээ хүмүүс өөрсдийгөө мэдэх чадвартай бол эрүүл ухаан 
нь бага зэрэг сэргэсэн байна; өөрсдийгөө хараахан мэдэж чадаагүй 
хүмүүс хэдий чинээ Бурханы эсрэг тэрсэлж байна, төдий чинээ ухаан 
нь эрүүл саруул бус байдаг.

Үг нь махбодоор илэрсэн номын “Зан чанар чинь өөрчлөгдөхгүй байх нь
Бурханд дайсагнаж буй хэрэг”-ээс эш татав

Хүн сайн хүн чанар, чин сэтгэл, мөс чанар, эрүүл ухаантай бол 
эдгээр нь харж, барьж болохгүй хоосон юм уу тодорхойгүй зүйлс биш, 
харин ч өдөр тутмын амьдрал дээр хаана ч илрүүлж болохоор зүйлс 
юм; тэдгээр нь бүгд бодит байдлын зүйлс. Нэг хүн агуу, төгс байлаа 

гэж бодъё: Төгс эсвэл агуу байна гэдэг юу болохыг чи харж, хүрч, 
бүр төсөөлж ч чадахгүй. Гэхдээ хэн нэгнийг аминч гэж хэлбэл чи тэр 
хүний үйлдлийг харж чадах уу—тэр тодорхойлолтод нийцэж байна уу? 
Хэн нэгнийг чин сэтгэлтэй үнэнч шударга гэлцдэг бол тэр зан авирыг 
нь чи харж чадах уу? Хэн нэгнийг ов мэхтэй, шударга бус, хүний 
үнэргүй гэлцдэг бол чи тэдгээрийг нь харж чадах уу? Хэдий нүдээ 
анивч хүний хүн чанар нь муу сайн аль нь болохыг хэлж байгаа зүйл, 
ямар үйлдэл гаргаж байгаагаас нь чи мэдэрч чадна. Тийм биш гэж үү? 
Тиймээс “сайн эсвэл муу хүн чанар” гэдэг бол хоосон үг биш. Аминч, 
хүний үнэргүй, шударга бус, ов мэхтэй эсвэл биеэ тоосон, өөрийгөө 
зөвтгөдөг гэх мэт тодорхойлолтууд нь бүгд амьдрал дээр хүнтэй 
харилцах үедээ чиний ухаарч чадах зүйлс; эдгээр нь хүн чанарын 
сөрөг шинж юм. Тиймээс үнэнч шударга зан, үнэнийг хайрлах хайр 
зэрэг хүмүүст байх ёстой эерэг шинжүүдийг өдөр тутмын амьдрал 
дээр олж харах боломжтой юу? Тэгвэл хүнд Ариун Сүнсний гэгээрэл 
байгаа эсэх, Бурханы удирдамжийг олж авч чадах эсэх, дотор нь Ариун 
Сүнс ажилладаг эсэхийг чи харж, ялгаж чадах уу? Эдгээрийг хэрхэн 
ялган таньж болох вэ? Хүний хүн чанарын сайн чанарыг чи түүний 
амьдран харуулж байгаа зүйл болон үйлдлийнх нь мөн чанараар 
баталж чадна. Хүнтэй уулзмагцаа чи эхлээд юуг нь хардаг вэ? Тэр 
үнэнийг хайрладаг эсэх, үнэнийг хүлээн авч чадах эсэх, олж авч чадах 
эсэхийг чи хэрхэн ялган таньж болох вэ? Эхлээд түүний хүн чанарын 
сайн чанарыг хар. Хэрэв хүний ам нь чихэнд чимэгтэй үгээр дүүрэн 
боловч ямар ч бодитой зүйл хийдэггүй бол—ямар нэг бодит зүйл хийх 
болоход тэр өөрийгөө л бодоод хэзээ ч бусдыг боддоггүй бол—энэ нь 
ямар төрлийн хүн чанар вэ? (Аминч, хүний үнэргүй байдал. Түүнд хүн 
чанар алга.) Хүн чанаргүй хүн үнэнийг олж авахад амархан уу? Түүнд 
хэцүү байдаг. Зовлонтой цаг үетэй тулгарах юм уу зарим нэг төлөөс 
төлөх хэрэгтэй болох үед тэр “Та хэд түрүүлээд тэр бүх зовлонг туулж, 
төлөөсийг төлж бай, тэгээд үр дүн нь бараг гарсны дараа би та нартай 
нэгдье” гэж боддог. Энэ нь ямар төрлийн хүн чанар вэ? Иймэрхүү 
зан авирыг нийтэд нь “хүн чанаргүй байх” гэдэг юм. Хүн болгон 
завхарсан зан чанартай байдаг ч асуудалтай тулгарах үед зарим хүний 
мөс чанар нь ажиллаж, тэд өөрийгөө зэмлэх сэтгэл төрдөг болохоор 

тийм маягаар авирладаггүй. Хэдий тэд ухамсартайгаар “Би үнэнийг 
эрэлхийлж байгаа бөгөөд сайн хүн байх ёстой” гэж хэлдэггүй ч тэдний 
мөс чанар ажиллаж эхлэн, дотроо “Би ингэж авирлаж болохгүй; Би 
Бурханы нигүүлсэл, сонголтод нийцэхүйц байх ёстой” гэж боддог. 
Тэгвэл энэ хүний мөс чанар ийнхүү ажиллаж байгаа үед тэр үнэнийг 
хэрэгжүүлж байгаа юу? Хэдийгээр тэр үнэнийг хэрэгжүүлэхгүй байгаа 
байж болох ч үнэнийг хэрэгжүүлэх зам дээр хэвээрээ байгаа тул түүнд 
үнэнийг олж авахад амархан юм. Хүн үнэнийг олж авахын хамгийн 
энгийн суурь бол энэ юм. Асуудалтай тулгарах үедээ зарим хүн урагш 
зүтгэдэг байхад зарим нь үүнээс хулгаж бултдаг. Аюултай тулгарах 
үедээ зарим хүн зүгээр л зугтаж, нуугдахыг хүсдэг байхад зарим нь 
бусдыг хамгаалахаар яардаг. Үйл явдалтай тулгарахаараа зарим хүн 
тэвчиж, буулт хийдэг байхад зарим нь тэмцэж, өрсөлддөг. Ингэж л чи 
хүний хүн чанарын сайн чанарыг олж харж чадна. Хүн чанарт ялгаа 
байгаа бус уу?

Олон хүн хатуу шийдвэр гаргаж, Бурханы өмнө тангараг өргөн, 
бүхий л амьдралаа Түүнд өргөн барьж, Түүний төлөө зарлагадах 
мөртөө хариуд нь юу ч хүсдэггүй. Гэтэл хүн чанар муутай хүмүүс 
үргэлж өрсөлдөж, тэмцэлдэж, хэзээ ч буулт хийж, хүлцэнгүй загнаж, 
мөс чанарын дагуу үйлддэггүй. Ийм хүний хувьд үнэнийг олж авах 
амархан уу? Түүний хувьд Бурханаар төгс болгуулах амархан уу? 
(Үгүй.) Ямар төрлийн хүнд Бурханаар төгс болгуулж, үнэнийг олж 
авахад амархан байх вэ? (Хүн чанар сайтай хүмүүст.) Сайн хүн 
чанартай байх стандарт гэж байх ёстой. Энэ нь дундыг баримтлах 
явдал биш, зарчимтай зууралдаж, хэн нэгнийг гомдоохгүй байхаар 
хичээж, явсан газар бүрдээ зусардаж, уулзсан хүн бүрдээ тайван 
дөлгөөн, зальжин хандаж, хүн бүхэнд сайхан сэтгэгдэл төрүүлэх явдал 
биш. Энэ нь стандарт биш юм. Тэгвэл стандарт нь юу вэ? Үүнд Бурхан, 
бусад хүмүүс болон үйл явдалд чин сэтгэлээсээ хандаж, хариуцлага 
үүрч чаддаг байж, бүгдэд харагдахуйц, бүгдэд мэдрэгдэхүйцээр 
энэ бүхнийг хийх явдал багтдаг. Түүнчлэн Бурхан хүмүүсийн зүрх 
сэтгэлийг шинжиж, нэг бүрчлэн мэддэг. Зарим хүн сайн хүн чанартай 
гэж үргэлж бардамнан, хэзээ ч, ямар ч муу юм хийж, бусдын өмчийг 
хулгайлж, бусад хүний юманд шунаж байгаагүй гэцгээдэг. Тэр ч 

бүү хэл ашиг сонирхлын маргаан гарах үед өөрсдөө хохирол амсаж, 
бусдад ашиг хүртээхдээ тулж, хохирол амсахыг илүүд үздэг бөгөөд 
бусад бүх хүнд өөрийгөө сайн хүн гэж бодогдуулахын тулд хэний ч 
талаар ямар ч муу юм огт хэлдэггүй. Гэвч тэд Бурханы гэрт үүргээ 
гүйцэтгэж байхдаа овжин, залирхаг байж, өөрсдийнхөө төлөө 
үргэлж явуулга хийдэг. Тэд Бурханы гэрийн ашиг сонирхлыг хэзээ ч 
боддоггүй, Бурханы яаралтай гэж үздэг зүйлийг хэзээ ч яаралтай гэж 
үздэггүй, Бурханы боддог шиг боддоггүй, мөн үүргээ биелүүлэхийн 
тулд өөрсдийн ашиг сонирхлыг хойш тавьж хэзээ ч чаддаггүй. Тэд 
өөрсдийн ашиг сонирхлыг хэзээ ч орхидоггүй. Мууг үйлдэгсэд муу 
үйл үйлдэж байгааг харах үедээ ч тэднийг илчилдэггүй; тэдэнд ямар ч 
зарчим гэж үгүй. Энэ нь сайн хүн чанарын жишээ биш юм. Ийм хүний 
хэлдэг зүйлд анхаарал бүү хандуул; тэр юуг амьдран харуулдаг, юуг 
илчилдэг, үүргээ гүйцэтгэхдээ ямар хандлагатай байдаг, мөн дотоод 
байдал нь ямар байдаг, юунд дуртай болохыг нь харах ёстой. Хэрэв 
нэр алдар, хөрөнгө мөнгөнд дурлах сэтгэл Бурханд үнэнч сэтгэлээс 
нь давдаг бол, нэр алдар, хөрөнгө мөнгөнд дурлах сэтгэл нь Бурханы 
ашиг сонирхлоос илүү байдаг бол, нэр алдар, хөрөнгө мөнгөнд дурлах 
сэтгэл нь Бурханыг гэх анхаарал халамжаас нь давдаг бол тэрээр хүн 
чанартай хүн биш юм. Түүний зан авирыг бусад хүн, Бурхан харж 
чадна; тиймээс ийм хүнд үнэнийг олж авах маш хэцүү байдаг.

Эцсийн өдрүүдийн Христийн ярианы тэмдэглэл номын
“Бурханд чин сэтгэлээ өг, тэгвэл чи үнэнийг олж авч чадна”-аас эш татав

Хүний завхарсан зан чанарын илрэл нь өөр юунаас ч биш зөвхөн 
түүний хөшүүн мөс чанар, хорлонт уг чанар, эрүүл саруул бус ухаанаас 
эхтэй; хэрвээ хүний мөс чанар, эрүүл ухаан нь эргээд хэвийн байдалдаа 
орж чадвал Бурханы өмнө ашиглуулахад тохирох нэгэн болно. Хүний 
мөс чанар үргэлж хөшүүн байсаар ирсэн бөгөөд хэзээ ч эрүүл саруул 
байгаагүй ухаан нь улам мунхаг болж байдаг учраас л хүн Бурханд 
улам тэрсэлж, тэр ч байтугай Есүсийг загалмайд цовдолж, эцсийн 
өдрүүдэд бие махбодтой болсон Бурханыг гэртээ оруулахаас татгалзаж, 
Бурханы махбодыг яллаж, өчүүхэн дорд гэж үздэг. Хүнд өчүүхэн 
ч гэсэн хүн чанар байсан бол Бурханы махбод болсон биед тэгж их 

харгис хандахгүй л байсан; хүн өчүүхэн ч гэсэн эрүүл ухаантай байсан 
бол бие махбодтой болсон Бурханы биед тэгж их хэрцгий хандахгүй 
байсан; хүн өчүүхэн ч болов мөс чанартай байсан бол бие махбодтой 
болсон Бурханд ингэж “талархах”-гүй байсан. Бурхан махбод болсон 
эрин үед хүн аж төрдөг атлаа өөрт нь тийм сайхан боломж олгосон 
Бурханд талархаж чадахгүй, харин ч Бурханы ирэлтийг харааж, Бурхан 
бие махбодтой болсон тухай баримтыг огт тоохгүй, үүнийг эсэргүүцэж, 
үүнээс залхсан мэт байдаг. Хүн Бурханы ирэлтэд яаж ч ханддаг байсан 
хамаагүй, Түүнийг өчүүхэн төдий ч таатай угталгүй, Түүнд ухаангүй 
шаардлага тавьсаар ирсэн ч, товчхондоо Бурхан ажлаа үргэлж 
тэвчээртэй үргэлжлүүлж ирсэн. Хүний зан чанар туйлын хэрцгий 
болж, эрүүл ухаан нь дээд зэргээр дүйнгэ болж, мөс чанар нь ёрын 
муу нэгэнд бүрмөсөн дэвслүүлээд хүний анхдагч мөс чанар байхаа аль 
эрт больсон. Хүн төрөлхтөнд маш их амь, нигүүлслийг хайрласных 
нь төлөө бие махбодтой болсон Бурханд хүн талархдаггүйгээр үл 
барам, өөрт нь үнэнийг өглөө гэж Бурханд дургүйцэх болсон; хүн 
үнэнийг өчүүхэн төдий ч сонирхдоггүй учраас л Бурханд дургүйцэх 
болсон. Хүн бие махбодтой болсон Бурханы төлөө амиа золиосолж 
чаддаггүйгээр үл барам, Бурханаас тус гуйхыг хичээж, өгсөн зүйлээсээ 
хэдэн арав дахин их хүү нэхдэг. Иймэрхүү мөс чанар, эрүүл ухаантай 
хүмүүс үүнийг том асуудал биш гэж үздэг бөгөөд Бурханы төлөө 
маш ихийг зарлагадсан байхад Бурхан өөрсдөд нь хэтэрхий багыг 
өгсөн гэж итгэсээр байдаг. Надад аяга ус өгчхөөд алгаа тосон хоёр 
аяга сүүний мөнгө төл гэж нэхдэг, эсвэл нэг шөнө хонох өрөө өгчхөөд 
хэдэн шөнийн төлбөр нэхдэг хүмүүс бий. Ийм хүн чанар, ийм мөс 
чанартайгаар та нар амь олж авахыг хүссэн хэвээр байж яаж чадна вэ? 
Та нар ямар жигшмээр өөдгүй амьтад вэ! Хүний хүн чанар, мөс чанар 
ийм байдаг учраас бие махбодтой болсон Бурхан газар сайгүй хэрэн 
хэсэж, хоргодох газаргүй яваа билээ. Үнэхээр мөс чанар, хүн чанартай 
хүмүүс, бие махбодтой болсон Бурхан ийм их ажил хийх нь байтугай, 
ямар ч ажил хийгээгүй байсан ч шүтэн мөргөж, бүх сэтгэл зүрхээрээ 
Түүнд үйлчлэх ёстой. Энэ бол эрүүл саруул ухаантай хүмүүсийн хийх 
ёстой зүйл, энэ бол хүний үүрэг билээ. Ихэнх хүн Бурханд үйлчлэхдээ 
бүр болзол ярьдаг: Бурхан байна уу, хүн байна уу гэдэг нь тэдэнд 

хамаагүй, болзлынхоо талаар л ярьж, хүслээ хангах гэж л чармайдаг. 
Та нар Надад хоол хийж өгөхдөө үйлчилгээний хөлс нэхдэг, Миний 
төлөө гүйхдээ гүйсний төлбөрөө нэхдэг, Миний төлөө ажиллахдаа 
ажлын хөлсөө шаарддаг, Миний хувцсыг угаахдаа угаалгын төлбөр 
шаарддаг, чуулганыг хангахдаа биеэ тэнхрүүлэх зардлыг нэхдэг, үг 
хэлэхдээ илтгэгчийн төлбөр шаарддаг, ном тараахдаа түгээлтийн 
зардал шаарддаг, бичихдээ бичсэний төлбөрөө нэхдэг. Миний харьцаж 
байсан хүмүүс Надаас нөхөн төлбөр хүртэл нэхдэг бол гэр лүү нь 
буцаасан хүмүүс нэр хүндэд нь хохирол учруулсны төлбөр шаарддаг; 
гэрлээгүй хүмүүс инж юм уу алдсан залуу насныхаа нөхөн төлбөрийг 
нэхдэг; тахиа нядалдаг хүмүүс нядалгааны хөлс нэхдэг, хоол шардаг 
хүмүүс шарсныхаа төлбөрийг нэхдэг, шөл хийдэг хүмүүс төлбөрийг 
нь бас л нэхдэг… Эдгээр нь та нарын өндөр дээд, агуу хүн чанар, та 
нарын халуун дулаан мөс чанараас гарсан үйлдлүүд. Та нарын эрүүл 
ухаан хаана байна? Та нарын хүн чанар хаана байна?

Үг нь махбодоор илэрсэн номын “Зан чанар чинь өөрчлөгдөхгүй байх нь
Бурханд дайсагнаж буй хэрэг”-ээс эш татав

Хэвийн хүн чанарт ямар талууд агуулагддаг вэ? Гүн ойлголт, эрүүл 
ухаан, мөс чанар болон ёс жудаг. Эдгээр тал бүрд хэвийн байдалд 
хүрч чадвал хүн чанар чинь зүйд нийцнэ. Чи хэвийн хүний төрхтэй, 
Бурханд итгэгчтэй төстэй байх ёстой. Хэтэрхий ихийг биелүүлж, эсвэл 
дипломат ёсонд оролцох хэрэггүй; чи зүгээр л хэвийн хүний эрүүл 
ухаантай хэвийн хүн байж, аливааг нэвт харж чаддаг, ядахдаа хэвийн 
хүн шиг харагддаг байх ёстой. Тэр нь л хангалттай. Өнөөдөр чамаас 
шаарддаг бүхэнд чадвар чинь хүрнэ; огт боломжгүй зүйл шаардаж 
байгаа хэрэг биш. Нэг ч хэрэгцээгүй үг, эсвэл хэрэгцээгүй ажлыг чам 
дээр гүйцэтгэхгүй. Амьдралд чинь илэрхийлэгдэж, илчлэгдсэн бүх муу 
муухай байдлаасаа чи ангижрах ёстой. Та нарыг Сатан завхруулсан 
бөгөөд Сатаны хороор бялхаж байдаг. Энэхүү завхарсан сатанлаг зан 
чанараасаа ангижрахыг л чамаас шаарддаг. Өндөр албан тушаалтай, 
эсвэл алдартай, агуу хүн бол гэж чамаас шаарддаггүй. Тэглээ гээд 
ямар ч хэрэггүй. Та нар дээр хийгдэж байгаа ажил та нарт төрөлхөөсөө 
байдаг зүйлийг харгалзан үздэг. Хүмүүсээс Миний шаарддаг зүйл 

хязгаар дотор тодорхойлогддог. Хэрвээ та нар сэхээтнүүдийн ярьдаг 
хэв маяг, дууны өнгөөр ярьж хэвшвэл энэ нь нэмэргүй; та нар ингэж 
чадахгүй. Хэв чанарыг чинь харгалзан үзвэл, та нар ядаж л мэргэн 
ухаан, эв дүйтэй ярьж, аливааг тодорхой, ойлгомжтой байдлаар 
тайлбарлаж чаддаг байх ёстой. Шаардлага хангахад энэ л хэрэгтэй. 
Хамгийн наад зах нь чи гүн ойлголт, эрүүл ухааныг олж авахад л 
болно. Яг одоо хамгийн чухал зүйл бол завхарсан сатанлаг зан чанараа 
хаях явдал юм. Өөрт чинь илэрдэг муу муухай байдлаа чи хаях ёстой. 
Тэдгээрийг хаяхгүй бол дээд зэргийн эрүүл ухаан, гүн ойлголтын 
талаар ярьж яаж чадах билээ? Эрин үе өөрчлөгдсөнийг хараад олон 
хүнд даруу зан, эсвэл тэвчээр байдаггүй бөгөөд тэдэнд ямар ч хайр, 
эсвэл ариун хүний төрх ч бас магад байдаггүй. Ийм хүмүүс ямар 
утгагүй гээч! Тэдэнд өчүүхэн төдий ч болов хэвийн хүн чанар бий 
гэж үү? Яриад байх гэрчлэл тэдэнд байдаг уу? Тэдэнд гүн ойлголт юм 
уу эрүүл ухаан огт байдаггүй. Мэдээж хүмүүсийн хэрэгжүүлэлтийн 
гажууд, алдаа мадагтай зарим талыг засаж залруулах хэрэгтэй; жишээ 
нь, урьдын хатуу чанд сүнслэг амьдрал, хөшүүн, мунхаг гадаад төрх 
зэрэг нь бүгд өөрчлөгдөх ёстой. Өөрчлөх гэдэг нь замбараагүй болох 
юм уу махан биед ташуурч, юу хүссэнээ хэлнэ гэсэн үг биш. Чи сул 
задгай ярих ёсгүй. Хэвийн хүн шиг ярьж, биеэ авч явна гэдэг нь уялдаа 
холбоотой ярьж, “тийм” гэвэл “тийм”, “үгүй” гэвэл “үгүй” л гэдэг 
байхыг хэлнэ. Баримтад тулгуурлаж, зохих ёсоор ярь. Бүү хуур, бүү 
худал хэл. Зан чанарын өөрчлөлттэй холбоотойгоор хэвийн хүний 
хүрч болох хязгаарыг ойлгох ёстой. Эс бөгөөс, чи бодит байдал руу 
орж чадахгүй.

Үг нь махбодоор илэрсэн номын “Хэв чанарыг өсгөх нь
Бурханы авралыг хүлээн авахын төлөө юм”-аас эш татав

Хэвийн хүмүүсийн зан чанарт шударга бус, зальжин байдал 
байдаггүй, хүмүүс бие биетэйгээ хэвийн харилцаатай байдаг бөгөөд 
ганцаараа ажилладаггүй, амьдрал нь дундаж ч биш, доройтсон ч 
биш байдаг. Иймээс Бурхан бүгдийн дунд өргөмжлөгддөг; Түүний үг 
хүмүүсийн дунд тархаж, хүмүүс Бурханы халамж, хамгаалалт дор бие 
биетэйгээ амар жимэр амьдарч, Сатаны хөндлөнгийн оролцоогүйгээр 

газар дэлхий эв зохицлоор дүүрч, Бурханы алдар хүмүүсийн дунд 
хамгийн чухал байрыг эзэлдэг. Тийм хүмүүс тэнгэрэлчүүдтэй 
адил: цэвэр, цоглог, Бурханы талаар хэзээ ч гомдоллодоггүй бөгөөд 
өөрсдийн бүх хичээл чармайлтыг гагцхүү газар дээрх Бурханы алдрын 
төлөө зориулж байдаг.

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “16-р бүлэг”-ээс эш татав

Бурхан үнэнч хүнд дуртай гэдгийг та нар мэдэх учиртай. Бурхан 
итгэмжит мөн чанартай болохоор Түүний үгэнд үргэлж итгэж болно; 
түүнчлэн, Түүний үйлдэл алдаа мадаггүй агаад маргаангүй байдаг. 
Ийм учраас Өөрт нь туйлын үнэнч хүмүүст Бурхан дуртай. Үнэнч 
байдал гэдэг нь Бурханд зүрх сэтгэлээ өгөх, бүх зүйл дээр Бурханд 
үнэн сэтгэлээсээ хандаж, бүх зүйл дээр Түүнтэй илэн далангүй байж, 
бодит баримтыг хэзээ ч нуухгүй байж, дээд, доод хүмүүсээ мэхлэхээр 
оролдохгүй байж, Бурханд бялдуучлах зүйл хэзээ ч хийхгүй байна 
гэсэн үг юм. Товчхондоо үнэнч байна гэдэг нь өөрийн үйлдэл болон 
үгийг цэвэр байлгаж, Бурханыг ч, хүнийг ч мэхлэхгүй байх явдал 
билээ. Миний хэлдэг зүйл маш энгийн боловч та бүхний хувьд хоёр 
дахин хэцүү бэрх байдаг. Олон хүн үнэнч шударгаар ярьж, үйлдсэний 
оронд тамд яллагдахыг илүүд үздэг. Иймээс үнэнч бус хүмүүст өөрөөр 
ханддагт минь гайхах юмгүй. Мэдээж үнэнч байхад хэчнээн хэцүү 
байдгийг чинь Би сайн мэднэ. Та нар бүгд маш ухаантай, юмыг өөрсдийн 
өчүүхэн жаахан хэмжүүрээр хэмжихдээ дадамгай учраас Миний ажлыг 
хавьгүй илүү амархан болгодог. Та нар дор бүрнээ өөрсдийн нууцыг 
дотроо хадгалж байдаг тул Би та нарыг галаар “хүмүүжүүлэхийн” 
тулд нэг нэгээр чинь гай гамшигт оруулна, ингэснээр тэр цагаас 
хойш та нар Миний үгэнд бүрэн итгэлтэй болж магад юм. Эцэст нь 
Би “Бурхан бол итгэмжит Бурхан” гэх үгийг амнаас чинь гарган авна, 
тэгэхэд та нар цээжээ дэлдэн “Хүний зүрх сэтгэл зальтай юм!” хэмээн 
халаглана. Тэр үед та нарын сэтгэл санааны байдал ямар байх вэ? Та 
нар одоогийнх шигээ бардам байхгүй гэж Би төсөөлж байна. Тэр ч бүү 
хэл, одоогийнх шигээ “гүн гүнзгий, ойлгомжгүй” байхгүй. Зарим хүн 

Бурханы өмнө ёсорхуу, зүй зохистой байж, “хүмүүжилтэй” байхаар 
хүч чадлаа дайчилдаг ч Сүнсний өмнө хамаг эрээ цээрээ алддаг. Та 
нар ийм хүмүүсийг үнэнч хүмүүсийн тоонд оруулах уу? Хэрвээ чи 
хоёр нүүртэй, мөн “хүн хоорондын харилцаанд” чадварлаг бол Би 
чамайг гарцаагүй Бурханаар даажигнадаг хүн гэж хэлнэ. Хэрвээ 
үг чинь шалтаг болон хэрэггүй зөвтгөлөөр дүүрэн бол Би чамайг 
үнэнийг хэрэгжүүлэх дургүй хүн гэж хэлнэ. Хэрвээ чамд хуваалцахыг 
хүсдэггүй олон нууц байдаг бол, хэрвээ чи өөрийнхөө нууцыг буюу 
өөрийнхөө бэрхшээлийг бусдын өмнө дэлгэж, гэрлийн замыг эрж хайх 
маш дургүй бол чи авралыг амархан хүртэж, харанхуйгаас хялбархан 
гарч ирж чадахгүй хүн юм гэж Би хэлнэ. Хэрвээ үнэний замыг эрж 
хайх нь чамд тун таалагддаг бол чи үргэлж гэрэлд амьдардаг хүн юм. 
Хэрвээ чи Бурханы гэрт үйлчлэл үзүүлэхдээ тун их баяртай байж, нэрд 
гаралгүйгээр хичээнгүйлэн, чин сэтгэлээсээ ажиллаж, үргэлж өгч, 
хэзээ ч авдаггүй бол Би чамайг үнэнч ариун хүн гэж хэлнэ, учир нь чи 
шагнал эрэлхийлдэггүй, зүгээр л үнэнч шударга хүн байдаг. Хэрвээ чи 
илэн далангүй байхыг хүсдэг бол, байгаа бүхнээ зарлагадахыг хүсдэг 
бол, Бурханы төлөө амиа золиосолж, гэрчлэлдээ бат зогсож чаддаг бол, 
мөн Бурханыг хангалуун байлгахыг л мэддэг, өөрийгөө боддоггүй, 
өөрийнхөө төлөө юм авдаггүй байх хэмжээнд үнэнч шударга бол ийм 
хүмүүс гэрлээр тэтгэгддэг, хаанчлалд үүрд амьдрах хүмүүс юм гэж 
Би хэлнэ.

Үг нь махбодоор илэрсэн номын “Гурван сануулга”-аас эш татав

Та нар Христийг харахыг үргэлж хүсдэг, гэхдээ өөрсдийгөө 
ингэж өндрөөр үнэлэх хэрэггүй гэж Би та нарыг ятгах байна. Хүн 
бүр Христийг харж болох боловч хэн ч Христийг харахад тохирохгүй 
гэж Би хэлдэг. Хүний уг чанар нь ёрын муу, биеэ тоосон зан, тэрслүү 
байдлаар дүүрэн учраас Христийг харах мөчид уг чанар чинь чамайг 
үгүй хийж, үхлээр яллах болно. Ахтай (эсвэл эгчтэй) харилцах 
харилцаа чинь чиний талаар ихийг өгүүлэхгүй байж болно, гэвч 
Христтэй харилцах үед тийм ч амар байхгүй. Хэзээ ч хамаагүй үзэл 
чинь үндэслэж, биеэ тоосон зан чинь соёолж, тэрслүү байдал чинь 
инжрээр жимсэлж болзошгүй. Иймэрхүү хүн чанартай байж чи 

Христтэй харилцахад хэрхэн тохирох билээ? Өдөр болгоны хором бүрд 
чи Түүнд Бурхан гэж хандаж үнэхээр чадах уу? Бурханд захирагдах 
бодит байдал чамд үнэхээр бий юү? Та нар өөрийнхөө зүрх сэтгэл 
дэх өндөр дээд Бурханыг Ехова гэж шүтэн мөргөдөг хэр нь нүднээ 
илхэн Христийг хүн гэж үздэг. Та нарын эрүүл ухаан дэндүү дорд, хүн 
чанар чинь даанч дорой ажээ! Та нар Христийг үргэлж Бурхан гэж 
үзэх чадваргүй; хааяа хааяахан дураа хүрэх үедээ л Түүнийг барьж 
аваад, Бурхан гэж шүтэн мөргөх бөлгөө. Тийм учраас Би та нарыг 
Бурханы итгэгчид биш, харин Христийг эсэргүүцдэг бүлэг хамсаатан 
гэж хэлж байгаа юм. Бусдад сайхан сэтгэл гаргадаг хүмүүсийн ч 
ачийг хариулдаг байтал та нарын дунд ийм ажил хийсэн Христ, хүний 
хайрыг ч хүлээсэнгүй, хүнээс хариу төлөөс, дуулгавартай байдлыг ч 
хүлээн авсангүй. Энэ нь сэтгэл өвтгөм зүйл биш гэж үү?

Үг нь махбодоор илэрсэн номын
“Христтэй нийцдэггүй хүмүүс

гарцаагүй Бурханыг эсэргүүцэгчид юм”-аас эш татав

Хэрвээ Бурхантай харилцах нь ийм аюултай юм бол Бурханаас 
хол байсан нь дээр гэж зарим хүн бодох байх. Иймэрхүү хүмүүс ер нь 
юу олж авч чадах юм бэ? Тэд Бурханд үнэнч байж чадах уу? Мэдээж, 
Бурхантай харилцах нь маш хэцүү, гэхдээ энэ нь хүн завхралаас 
улбаатай болохоос биш Бурхан хүнтэй харилцах боломжгүйдээ биш 
юм. Та нар өөрсдийгөө таньж мэдэх үнэнд зориулж илүү хичээл зүтгэл 
гаргасан нь хамгийн өлзийтэй. Бурхан Яагаад та нарыг сайшаадаггүй 
вэ? Та нарын зан чанар яагаад Түүний дургүйг хүргэдэг вэ? Та нарын 
яриа яагаад Түүний зэвүүцлийг өдөөдөг вэ? Та нар бага зэрэг үнэнч 
зан гаргамагцаа өөрсдийгөө магтаж, жаахан хувь нэмрийнхээ төлөө 
шагнал шаарддаг; ялимгүй дуулгавартай байдал харуулах үедээ 
бусдыг дорд үзэж, аар саархан ажил хийнгүүтээ Бурханд тоомсоргүй 
ханддаг. Бурханыг гэртээ хүлээж авсныхаа төлөө чи мөнгө, эд зүйлс, 
магтаал нэхдэг. Ганц хоёр зоос өгөхдөө сэтгэл чинь өвддөг; арвыг өгөх 
үедээ чи ерөөл хүсэж, чамд бусдаас өөр хандахыг хүсдэг. Та нарынх 
шиг хүн чанарын талаар ярьж, сонсоход үнэхээр тэвчишгүй. Та нарын 
үг болон үйлдэлд магтууштай юм байна уу? Үүргээ биелүүлдэг 

хүмүүс ба биелүүлдэггүй хүмүүс; удирддаг хүмүүс ба дагадаг 
хүмүүс; Бурханыг гэртээ хүлээн авдаг ба хүлээн авдаггүй хүмүүс; 
хандивладаг ба хандивладаггүй хүмүүс; номлодог ба үгийг хүлээн 
авдаг хүмүүс гэх мэт бүх хүмүүс өөрсдийгөө магтдаг. Энэ та нарт 
инээдтэй санагдахгүй байна уу? Бурханд итгэдэг гэдгээ та нар сайн 
мэддэг хэдий ч Бурхантай нийцэлтэй байж чаддаггүй. Та нар ямар 
ч ач гавьяагүй гэдгээ сайн мэдсээр байж үргэлж л сайрхсан хэвээр 
байдаг. Өөрийгөө хянаж чадахаа больтлоо эрүүл ухаан чинь дордсон 
юм шиг та нарт санагдахгүй байна уу? Ийм эрүүл ухаантай байж та 
нар Бурхантай харилцахад яаж тохирох юм бэ? Энэ чухал мөчид та 
нар өөрсдийнхөө төлөө санаа зовнихгүй байна уу? Та нарын зан чанар 
аль хэдийн Бурхантай нийцэлтэй байж чадахааргүй хэмжээнд хүртлээ 
доройтсон. Тийм болохоор та нарын итгэл инээдтэй биш гэж үү? Та 
нарын итгэл утгагүй биш гэж үү? Чи ирээдүйдээ хэрхэн хандах гэж 
байна вэ? Чи өөрийн алхах замыг хэрхэн сонгох гэж байна вэ?

Үг нь махбодоор илэрсэн номын
“Христтэй нийцдэггүй хүмүүс

гарцаагүй Бурханыг эсэргүүцэгчид юм”-аас эш татав

Хэрвээ та нар өөрсдийн үзлээр Бурханыг өөрчлөгдөшгүй 
шавар хөшөө аятай хэмжиж, хязгаарладаг бол, Бурханыг тэр чигт 
нь Библийн хэмжүүрээр хязгаарлаж, хязгаарлагдмал цар хүрээний 
ажлаар хайрцагладаг бол Бурханыг ялласан гэдгийг чинь энэ нь 
баталдаг. Хуучин Гэрээний эрин үед иудейчүүд Бурханыг Мессиа л 
гэж нэрлэж болох мэт, Мессиа гэгддэг Нэгэн л Бурхан байж болох юм 
шиг Бурханыг өөрсдийнхөө зүрх сэтгэлдээ тээдэг тогтсон хэлбэртэй 
шүтээн шигээ бодсон учраас, мөн хүн төрөлхтөн Бурханд (амьгүй) 
шавар хөшөө мэт үйлчилж, шүтэн мөргөдөг байсан учраас тухайн 
үеийн Есүсийг загалмайд цовдолж, үхлийн ял оноосон бөгөөд гэмгүй 
Есүсийг тийнхүү үхлээр ялласан юм. Бурхан ямар ч гэм буруугүй 
байсан атал хүн Түүнийг өршөөхөөс татгалзаж, үхлийн ял оноохоор 
зүтгэсэн болохоор Есүс цовдлогдсон билээ. Хүн Бурханы удирдлагад 
төгс нэвтэрсэн мэт, Бурханы хийдэг бүхнийг гарын арван хуруу шигээ 
мэддэг юм шиг Бурханыг өөрчлөгдөшгүй гэж үргэлж боддог бөгөөд 

ганцхан ном буюу Библийн үндсэн дээр Түүнийг тодорхойлдог. 
Хүмүүс дэндүү утгагүй, дээд зэргээр биеэ тоосон байдаг ба бүгдээрээ 
дэгсдүүлэх чадвартай. Бурханы тухай мэдлэг чинь хэр их байх нь 
хамаагүй, Би чамайг бас л Бурханыг мэддэггүй, Бурханыг хамгийн 
их эсэргүүцдэг хүн, мөн Бурханыг ялласан гэж хэлдэг, учир нь чи 
Бурханы ажлыг дуулгавартай дагах, Бурханаар төгс болгуулах замаар 
алхах ямар ч чадваргүй. Яагаад Бурхан хүний үйлдэлд хэзээ ч сэтгэл 
ханадаггүй вэ? Учир нь хүн хэтэрхий их үзэлтэй болохоороо Бурханыг 
мэддэггүй бөгөөд Бурханы тухай мэдлэг нь бодит байдалтай өчүүхэн ч 
нийцдэггүй, харин нэг сэдвийг өөрчлөлтгүйгээр, нэгэн хэмээр давтаж, 
нөхцөл байдал болгонд нэг аргаа ашигладаг. Иймээс өнөөдөр Бурхан 
газар дээр ирээд хүнээр дахин нэг удаа загалмайд цовдлуулсан. Харгис 
хүн төрөлхтөн! Нэг нэгнийхээ эсрэг хуйвалдах, булаалцаж тэмцэлдэх, 
алдар нэр, ашиг хонжоо булаалдах, харилцан бие биеэ хүйс тэмтрэх—
энэ ер нь хэзээ төгсөх юм бэ? Бурхан олон зуун мянган үг хэлсэн боловч 
хэн ч сэхээрээгүй. Хүмүүс гэр бүл, хөвгүүд, охид, ажил мэргэжил, 
хэтийн ирээдүй, байр суурь, хоосон нэр алдар, мөнгөний төлөө, бас 
хоол хүнс, хувцас хунар, махан биеийн төлөө үйлддэг, харин үйлдэл нь 
үнэхээр Бурханы төлөө байдаг хүн байна уу? Бурханы төлөө үйлддэг 
хүмүүсийн дунд ч гэсэн Бурханыг мэддэг хүн цөөхөн. Өөрсдийнхөө 
ашиг сонирхлын төлөө үйлддэггүй хүн хэд вэ? Өөрсдийн байр 
суурийг хамгаалахын тулд бусдыг дарлаж, гадуурхдаггүй хүн хэчнээн 
бэ? Иймээс Бурханд тоймгүй олон удаа үхэх ял хүчээр тулгасан, мөн 
тоо томшгүй олон хэрцгий шүүгч Бурханыг яллаж, дахин нэг удаа 
загалмайд цовдолсон. Үнэхээр Бурханы төлөө үйлддэг учраас зөв 
шударга гэж нэрлэгдэж болох хүн хэд байдаг вэ?

Үг нь махбодоор илэрсэн номын
“Хорон муу хүмүүс гарцаагүй шийтгүүлнэ”-ээс эш татав

Хүмүүс өөрсдөдөө тийм ч өндөр шаардлага тавьдаггүй боловч 
Бурханд өндөр шаардлага тавьдаг. Тэд өөрсдөд нь онцгой нинжин 
сэтгэл харуулж, тэвчээртэй, хүлээцтэй хандаж, өөрсдийг нь нандигнаж, 
хангаж, бүр өөрсөд рүү нь инээмсэглэж, хүлээцтэй хандаж, өөрсдийг 
нь анхааралдаа авч, олон арга замаар өөрсдийг нь халамжлахыг 

Түүнээс хүсдэг. Өөрсдөд нь огтхон ч чанга хатуу хандалгүй, сэтгэлийг 
нь өчүүхэн ч атугай гонсойлгох зүйл хийхгүй байхыг Түүнээс хүлээдэг 
бөгөөд өдөр бүр өөрсдөд нь зусардвал л сэтгэл нь ханадаг. Хүмүүс 
үнэхээр эрүүл ухаангүй! Хүмүүс юу хийх учиртай, юунд хүрэх ёстой, 
ямар үзэл бодол баримталж, Бурханд үйлчлэхдээ ямар байр сууринд 
зогсох ёстой, өөрсдийгөө ямар байр сууринд тавивал зохистой талаар 
тодорхой мэддэггүй. Өчүүхэн байр суурьтай хүмүүс өөрсдийгөө 
тун их юманд боддог бөгөөд байр суурьгүй хүмүүс ч өөрсдийгөө 
нэлээд өндрөөр боддог. Хүмүүс өөрсдийгөө хэзээ ч мэддэггүй. Та нар 
Бурханд итгэхдээ, Бурхан та нартай яаж ярьж, та нарт хэчнээн хатуу 
хандаж, хэдий их үл тоомсорлосон ч гомдолгүй итгэсээр байж, үүргээ 
ердийн байдлаар үргэлжлүүлэн гүйцэтгэдэг цэгт очих ёстой. Тэгвэл 
чи төлөвшиж, туршлагажсан хүн болж, үнэхээр хэвийн хүний биеийн 
хэмжээтэй, бага зэрэг эрүүл ухаантай болно. Чи Бурханд шаардлага 
тавихгүй ба хэрээс хэтэрсэн хүсэл өвөрлөж, өөрийнхөө дур сонирхолд 
үндэслэн бусдад юм уу Бурханд хүсэлт тавихаа болино. Хүний 
төрхийг тодорхой хэмжээнд эзэмшсэн гэдгийг чинь энэ нь харуулна. 
Одоогоор та нар хэтэрхий олон шаардлага тавьж, энэ чинь хэрээс 
хэтэрч байна. Хэтэрхий олон санаа зорилготой байдаг чинь зөв байр 
сууринд зогсоогүй гэдгийг чинь нотолдог; чиний байр суурь хэт өндөр, 
чи байр сууриараа Бурханаас төдийлөн дордох юмгүй мэт өөрийгөө 
хэт хүндтэй гэж үзсэн. Иймээс чамтай харьцахад хэцүү байдаг ба энэ 
нь яг Сатаны уг чанар мөн.

Эцсийн өдрүүдийн Христийн ярианы тэмдэглэл номын
“Бурханд байнга шаардлага тавьдаг

хүмүүс бол хамгийн ухаангүй хүмүүс юм”-аас эш татав

Хүн хэдийд ч завхарсан зан чанар, завхарсан бодол, санаа илчлэх 
нь жижиг асуудал биш билээ. Хэрвээ чи үүнийг шийдвэрлэхээр үнэнийг 
эрж хайдаггүй бол эдгээр завхралыг цэвэрлэх боломжгүй болно. 
Нөгөөтээгүүр, чи үнэнийг ухаалгаар эрж хайж чадвал алдааныхаа уг 
шалтгааныг амархан ялган таньж, завхралынхаа илрэлийн асуудлыг 
шийдвэрлэнэ. Чи хүлээж, эрж хайхын тулд сүнсэндээ илүү их 
орж чаддаг болохын хэрээр асуудлын мөн чанарыг ялган танихад 

холбогдолтой хэсгийг Бурханы үгээс олоход амархан болно. Ингэснээр 
чи завхарлаа улам бага илчилж, ухаалаг байдал чинь улам хэвийн 
болж, ухаалаг байдал нь хэвийн болох тусам хүн улам л хэм хэмжээнд 
үйлдэж, үзэл, төсөөлөлдөө тулгуурлан ярьж, үйлдэхээ больдог. “Хэм 
хэмжээнд үйлдэх” гэдэг нь юу гэсэн үг вэ? Энэ нь хэвийн хүн чанарын 
стандарт, өөрийн мөс чанар, Бурханы шаардлагын стандарт, үнэн-
зарчимд нийцсэн байдлаар үйлдэх гэсэн үг юм. Хэрвээ чамд үйлдэх 
сэдэл төрмөгц гүнзгийрүүлж бодолгүйгээр гараа даллаад л “Зүгээр 
ингээд л хийчих. Болно доо!” гэж хэлдэг бол хэвийн хүн чанарыг сайн 
ухамсарлан үйлдэж байна уу? Үүнд хэвийн хүн чанарын илэрхийлэл 
байна уу? Эдгээр нь хэвийн хүн чанарт байх ёсгүй илэрхийлэл юм. 
Тиймээс ямар ч асуудал тулгарахад чи эхлээд тайвширч, үүнийг 
эргэцүүлэн бодох, Бурханы өмнө ирж, сүнсэндээ орж, тайван болох 
ёстой—эхлээд энэ асуудлыг хэрхэх ёстой, үүнийг хэрхэн хэлэлцвэл 
зохих талаар Бурханаас асуу. Үүнд их цаг хугацаа шаардах юу? Үгүй, 
тэгэхгүй. Хэвийн хүн чанар эдгээр ухаалаг зүйлийг агуулдаг бөгөөд 
хүмүүс өөрсдийгөө хязгаарлаж, үүнд хүрч чаддаг; тэдний ингэх эсэх 
нь ийм маягаар хэрэгжүүлэхийг хүсэж байгаа эсэхээс л хамаардаг. 
Хэрвээ чи үргэлж сайрхаж, үргэлж бусдаас дээр гарч, өөрийгөө 
гайхуулж, бусдын зүрх сэтгэлд шүтээн болж, өөрийн дүр төрхийг 
бий болгохыг хүсдэг бол чи үргэлж хөнгөн хуумгай үйлдэх болно; чи 
хэзээ ч Бурханы өмнө ирж юм уу, сүнсэндээ орж чадахгүй. Хэрвээ чи 
аливааг өөрийнхөөрөө хийх гэж үргэлж хүсдэг бөгөөд тэгчхээд маш 
чухал зүйл хийсэн, маш том үйл хэрэг бүтээчихсэн гэж, мөн өөрийгөө 
тун их авьяастай, жирийн хүмүүстэй адилгүй гэж үргэлж боддог бол 
чи зөв замаар алхахгүй байна гэсэн үг. Зүрх сэтгэл чинь цаг үргэлж 
тайван байх ёстой бөгөөд асуудалтай тулгараад бухимдаж, зөрүүдэлж, 
аль эсвэл хөнгөн хуумгай үйлдэхгүй байх ёстой. Битгий дүр үзүүл, 
битгий хуурамч аашил, харин тайван байж, ухаалгаар үйлд. Хэвийн 
хүн чанар ийм байдлаар илрэх ёстой билээ.

Эцсийн өдрүүдийн Христийн ярианы тэмдэглэл номын
“Завхарсан зан чанарыг шийдвэрлэх зам”-аас эш татав

Зарим хүн эсрэг хүйстэнтэйгээ харьцахдаа маш хамаагүй байдаг. 
Юу ч болоогүй л бол энэ нь сүржигнэх зүйл биш, завхай бодолд 
автаж, ёс суртахуунгүй хүсэл тачаал илчлэх ч бас сүртэй юм биш гэж 
тэд санадаг. Хэвийн хүн чанартай хүн ингэж бодож болох уу? Энэ нь 
хэвийн хүн чанарын шинж тэмдэг мөн үү? Чи гэрлэх насанд хүрч, 
эсрэг хүйстэнтэйгээ харилцаж, хайр сэтгэлтэй болохыг хүсдэг болсон 
цагт үүнийгээ хэвийн байдлаар хий, тэгвэл хэн ч саад болохгүй. 
Гэхдээ зарим хүн хайр сэтгэлтэй болохыг хүсдэггүй—тэд нүдэнд 
нь өртсөн хүнтэй хоёр гурав хоног сээтгэнэдэг бөгөөд хэн нэгэн 
таалагдмагц таалагдсан хүнийхээ анхаарлыг татахыг хичээж эхэлдэг. 
Тэгээд тэд хэрхэн анхаарлыг нь татах гэж хичээдэг вэ? Хөмсгөө өргөж, 
нүд ирмэж, ярихдаа дууны өнгөө өөрчилж, аль эсвэл анзаарагдахын 
тулд тодорхой нэг байдлаар хөдөлгөөн хийх юм уу инээдтэй юм 
ярьж эхэлдэг; ингэх нь анхаарал татах гэж хичээж байгаа хэрэг. Уг нь 
тийм биш хүн иймэрхүү анзаарагдахаар шинж тэмдгийг харуулсан 
үед харцыг нь булаасан эсрэг хүйсийн хүн ойр хавьд нь байна гэдэгт 
итгэлтэй байж болно. Энэ хүмүүс хэн бэ? Тэднийг цадиггүй, эр эмийн 
хоорондох тодорхой заагийг баримталдаггүй гэж хэлж болох ч тэд 
ямар ч жигшүүртэй зан авир харуулаагүй. Зарим нь тэднийг зүгээр л 
хөнгөн хийсвэр байна гэж хэлж магад. Өөрөөр хэлбэл, тэд зохисгүй 
байдлаар биеэ авч явдаг; хөнгөн хийсвэр хүмүүс өөрийгөө хүндлэх 
хэрэгтэйг ойлгодоггүй. Зарим хүн өдөр тутмын амьдралдаа эдгээр 
хэв шинжийг харуулдаг боловч үүргээ биелүүлэхэд нь нөлөөлдөггүй, 
ажлаа гүйцэлдүүлэхэд нь ч нөлөөлөөгүй, тэгэхээр энэ үнэхээр асуудал 
мөн гэж үү? “Үнэний эрэл хайгуулд чинь л саад болохгүй байгаа цагт 
энэ талаар ярих хэрэг байна уу?” гэж зарим нь хэлдэг. Энэ юутай 
холбоотой вэ? Хүний хүн чанарын ичгүүр, ёс жудагтай холбоотой. 
Хүний хүн чанар ичгүүр, ёс жудаггүйгээр байх аргагүй бөгөөд тэдгээр 
зүйл байхгүй бол хэвийн хүн чанар байх аргагүй юм. Зарим хүн хийдэг 
бүх зүйлдээ итгэл хүлээж, чин сэтгэлээсээ, хариуцлагатай байдаг. 
Тэгээд шаргуу ажилладаг, ёс жудаг сайтай боловч амьдралынхаа энэ 
талыг ер нухацтай авч үздэггүй. Эсрэг хүйсийн хүнтэй сээтгэнэх 
нь үр ашигтай юу, хор хөнөөлтэй юу? Сээтгэнэж байгаа хүн чинь 
чамд хайртай болбол яана? “Би тийм зүйл хүсээгүй” гэж чи хэлж 

магад; тэгвэл чи тийм юм хүсээгүй байж сээтгэнээд байвал хүний 
сэтгэлээр тоглож байгаа хэрэг бус уу? Чи тэднийг хорлож, ёс 
суртахуунгүй аашилж байна! Ингэдэг хүмүүс маш тааруухан хүн 
чанартай байдаг. Түүнчлэн энэ харилцаанд орох санаа байхгүй, үүнд 
нухацтай хандахгүй байгаа атлаа эсрэг хүйстэндээ хөмсгөө өргөж, 
нүдээ ирмэж, хөгжөөн наргиагаар анхаарлыг нь татах гэж хичээж, 
өөрийгөө загварлаг, царайлаг эрхэм гэдгээ харуулах бүхнийг хийж, 
сайхан царайгаа гайхуулж, ийм маягаар онгирдог бол үнэн хэрэгтээ чи 
юу хийж байна вэ? (Хүмүүсийг уруу татаж байна.) Тэгвэл иймэрхүү 
уруу татсан зан авир журамт зүйл үү, муухай зүйл үү? (Муухай зүйл.) 
Ингэхэд л ямар ч ёс жудаг гэж байхаа больдог.

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Хоёрдугаар хэсэг)”-аас эш татав

Та нарын итгэл маш сайхан; та нар бүх амьдралаа Миний ажлын 
төлөө зарлагадаж, үүний төлөө амьдралаа золиослоход бэлэн гэж 
хэлдэг боловч зан чанар чинь тийм ч их өөрчлөгдөөгүй. Бодит ааш 
авир чинь тун өөдгүй гэх баримтыг үл харгалзан та нар биеэ тоосон 
байдлаар ярьдаг. Хүмүүсийн хэл болон уруул тэнгэрт байдаг хэдий 
ч хөл нь хаа хол газар дээр байгаа мэт байдаг бөгөөд үүний үр дүнд 
тэдний үг, үйл хэрэг, нэр төр гутамшигтай хэвээр байдаг. Та нарын нэр 
төр сүйрч, намба төрх чинь доройтсон, ярьж байгаа байдал чинь дорд, 
амьдрал чинь жигшүүртэй, тэр ч бүү хэл, хүн чанар чинь тэр чигтээ 
олиггүй дорд болсон. Та нар бусдад явцуу сэтгэлээр ханддаг бөгөөд 
жижиг сажиг юм бүр дээр маргалддаг. Та нар нэр төр, байр сууриасаа 
болж там руу, галт нуур луу унахад ч бэлэн байх хэмжээнд хүртлээ 
хэрэлдэж муудалцдаг. Одоогийн үг болон үйл хэрэг чинь та нарыг 
нүгэлтэй гэж тодорхойлоход минь хангалттай. Миний ажилд хандах 
хандлага чинь та нарыг зөв шударга бус хүмүүс гэж тодорхойлоход 
минь хангалттай бөгөөд жигшил зэвүүцлээр дүүрэн бузар сүнснүүд 
гэдгийг чинь харуулахад зан чанар чинь хангалттай. Та нарын 
харуулж, илчилж байгаа зүйл та нарыг бузар сүнсний цусыг ханатлаа 
уусан хүмүүс гэж хэлэхэд хангалттай байдаг. Хаанчлалд орох тухай 
дурдах үед та нар мэдрэмжээ илчилдэггүй. Одоо байгаа байдал чинь 

Миний тэнгэрийн хаанчлалын хаалгаар ороход хангалттай гэж та нар 
бодож байна уу? Үг болон үйл хэрэг чинь эхлээд Миний туршилтыг 
туулахгүйгээр та нар Миний ажил болон үгийн ариун газарт орж 
чадна гэж итгэж байна уу? Миний хоёр нүдийг хэн хууран мэхэлж 
чадах юм бэ? Та нарын жигшүүртэй, дорд ааш авир болон яриа яаж 
Миний харцнаас зайлж чадах юм бэ? Та нарын амьдралыг Би тэдгээр 
бузар сүнсний цусыг ууж, махыг идэх амьдрал хэмээн тодорхойлсон, 
учир нь та нар Миний өмнө өдөр бүр тэднийг дуурайдаг. Миний өмнө 
та нарын зан авир тун муу байсаар ирсэн болохоор Би яаж зэвүүцэхгүй 
байж чадах юм бэ? Та нарын үг бузар сүнсний хольцыг агуулдаг: Та 
нар хар шид хийдэг хүмүүсийн адилаар, мөн тэрслүү агаад зөвт бусын 
цусыг уудаг хүмүүсийн адилаар аргалж, нуун далдалж, зусарддаг. 
Хүний бүх илэрхийлэл туйлын зөв шударга бус байдаг тул зөв 
шударга хүмүүсийн байдаг ариун газарт яаж бүх хүнийг байрлуулж 
болох юм бэ? Жигшүүртэй зан авир чинь чамайг зөвт бус хүмүүстэй 
харьцуулахад ариун хэмээн ялгаж чадна гэж чи бодож байна уу? 
Могойнх шиг хэл чинь, сүйрэл учруулж, зэвүүцэл төрүүлдэг энэ 
махан биеийг чинь эцэст нь мөхөөх бөгөөд бузар сүнсний цусаар 
хучигдсан гар чинь ч бас эцэст нь чиний сүнсийг там руу чангаана. 
Тэгвэл чи бузраар хучигдсан гараа цэвэрлэхийн тулд яагаад энэ 
боломжийг шүүрэн авахгүй гэж? Зөв шударга бус үг хэлдэг хэлээ 
таслахын тулд чи яагаад энэ боломжийг ашиглахгүй гэж? Өөрийнхөө 
хоёр гар, хэл болон уруулын төлөө чи тамын галд зовоход бэлэн 
байгаа юм гэж үү? Хүн төрөлхтнийг бүтээхээсээ хавьгүй өмнө 
зүрх сэтгэлийг нь гартаа атгаж байсан учраас Би хүн бүрийн зүрх 
сэтгэлийг хоёр нүдээрээ ажигладаг. Би хүмүүсийн зүрх сэтгэлийг аль 
эртнээс нэвт шувт харсан тул тэдний бодол санаа Миний харцнаас 
зайлж яахан чадах билээ? Тэд Миний Сүнсний шатаалтаас зугтаж 
яахан амжих билээ?

Үг нь махбодоор илэрсэн номын
“Та нар бүгд маш жудаггүй!”-ээс эш татав

109. Бурханыг дагах, хүмүүсийг дагахыг ялган таних 
зарчмууд

(1) Христ бол үнэн, зам, амь гэдгийг баталж, бүх хэрэг явдал дээр 
үнэнийг эрж хай. Ингэснээр л хүн хүмүүсийг дагахын оронд Бурханыг 
дагадаг болж чадна;

(2) Бурханы ажил болон хүний ажлын хоорондох ялгааг ойлгож, 
хүний мөн чанарыг нэвт харж чаддаг бай. Ингэснээр л хүн бусад 
хүнийг харах асуудлыг үндсээр нь арилгаж чадна;

(3) Ариун Сүнсний ашигладаг хүний усалгаа, хариулгыг хүмүүс 
дуулгавартай дагах ёстой гэдэг нь Бурханы зохицуулалт, Түүний 
захиргааны зарлиг юм. Энэ нь хүнийг бишрэх юм уу, дагахтай адилгүй;

(4) Бие махбодтой болохын үнэнийг ойлгож, Христийн бурханлаг 
мөн чанарыг мэдэж, махбод дахь Бурханы үйлдлийг хар. Ингэснээр л 
хүн бодитой Бурханд дуулгавартай байж, шүтэн мөргөж чадна.

Холбогдох Бурханы үг:

Бурханыг дагахад хамгийн чухал нь бүх зүйл Бурханы өнөөгийн 
үгийн дагуу байх ёстой: Чи амийн оролтыг эрэлхийлж байна уу, эсвэл 
Бурханы хүслийг хангалуун байлгахаар эрэлхийлж байна уу хамаагүй, 
бүх зүйл Бурханы өнөөгийн үгэнд төвлөрөх ёстой. Хэрвээ чиний 
ярилцаж, эрэлхийлдэг зүйл Бурханы өнөөгийн үгэнд төвлөрдөггүй 
бол чи Бурханы үгийн гадна байгаа хүн бөгөөд Ариун Сүнсний ажил 
огт байхгүй. Өөрийнх нь мөрийг дагадаг хүмүүсийг Бурхан хүсдэг. 
Урьд нь ойлгосон зүйл чинь хэчнээн гайхалтай, хольцгүй байх нь 
хамаагүй Бурхан үүнийг хүсдэггүй бөгөөд хэрвээ чи тийм зүйлсийг 
хойш тавьж чадахгүй бол тэдгээр нь ирээдүйн оролтод чинь асар их 
саад бартаа болно. Ариун Сүнсний өнөөгийн гэрлийг дагаж чаддаг 
бүх хүн ерөөгддөг. Өнгөрсөн эрин үеүдийн хүмүүс ч бас Бурханы 
мөрийг дагасан, гэхдээ тэд өнөөдрийг хүртэл дагаж чадаагүй; энэ бол 
эцсийн өдрүүдийн хүмүүсийн ерөөл юм. Ариун Сүнсний өнөөгийн 
ажлыг дагаж чаддаг, мөн Бурханы мөрийг дагаж чаддаг, улмаар 
Бурхан өөрсдийг нь хаашаа ч хөтөлсөн дагадаг хүмүүс бол Бурханаар 
ерөөгддөг хүмүүс билээ. Ариун Сүнсний өнөөгийн ажлыг дагадаггүй 

хүмүүс Бурханы үгийн ажилд ороогүй бөгөөд хэчнээн их ажиллаж, 
хэдий их зовж, хэчнээн ийш тийш гүйлээ ч гэсэн Бурханы хувьд энэ нь 
ямар ч утгагүй бөгөөд Бурхан тэднийг сайшаахгүй. Өнөөдөр, Бурханы 
өнөөгийн үгийг дагадаг бүх хүн Ариун Сүнсний урсгалд байдаг; 
Бурханы өнөөгийн үгээс ангид хүмүүс Ариун Сүнсний урсгалын 
гадна байдаг бөгөөд тийм хүмүүсийг Бурхан сайшаадаггүй.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

“Бурханыг эцсээ хүртэл дагадаг хүмүүс аврал хүртэнэ” гэдэг 
үгэнд байгаа “дагах” гэдгийн утга учир нь гай зовлонгийн дунд бат 
зогсох гэсэн үг юм. Өнөөдөр, Бурханыг дагах нь амархан гэж олон хүн 
итгэдэг, гэхдээ Бурханы ажил дуусах гэж байх үед чи “дагах” гэдгийн 
жинхэнэ утгыг мэдэх болно. Өнөөдөр чи байлдан дагуулагдсаныхаа 
дараа Бурханыг дагах чадвартай байлаа ч төгс болгуулах хүмүүсийн 
нэг мөн гэдгийг чинь энэ нь баталдаггүй. Шалгалт туулах чадваргүй, 
гай зовлонгийн дунд ялгуусан байх чадваргүй хүмүүс эцэстээ бат 
зогсож чадахгүй тул Бурханыг эцсээ хүртэл дагаж чадахгүй. Бурханыг 
үнэхээр дагадаг хүмүүс ажлынхаа туршилтыг давж гарах чадвартай 
байдаг байхад Бурханыг үнэхээр дагадаггүй хүмүүс Бурханы ямар ч 
шалгалтыг тэсэн гарах чадваргүй байдаг. Эрт орой хэзээ нэгэн цагт тэд 
хөөгдөнө, харин ялагчид хаанчлалд үлдэнэ. Хүн Бурханыг үнэхээр эрж 
хайдаг эсэх нь түүний ажлын туршилтаар, өөрөөр хэлбэл, Бурханы 
шалгалтаар тодорхойлогддог бөгөөд хүний өөрийн шийдвэртэй ямар 
ч хамаагүй. Бурхан аливаа хүнийг дур зоргоороо голдоггүй; Түүний 
хийдэг бүхэн хүнийг бүрэн үнэмшүүлж чадна. Тэрээр хүнд үл үзэгдэх 
юмс, эсвэл хүн үнэмшихээргүй ажил хийдэггүй. Хүний итгэл үнэн 
худал эсэх нь баримтаар нотлогддог ба хүн үүнийг шийдэж чадахгүй.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Бурханыг дагана гэдэг нь юу гэсэн үг болохыг мэдэх үү? 
Үзэгдэлгүйгээр чи ямар замаар алхах вэ? Өнөөдрийн ажилд чамд 
ямар ч үзэгдэл байхгүй бол чи огтхон ч бүрэн төгс болгуулж чадахгүй. 

Чи хэнд итгэдэг вэ? Чи яагаад Түүнд итгэдэг вэ? Яагаад Түүнийг 
дагадаг вэ? Чи өөрийнхөө итгэлийг ямар нэг тоглоом гэж боддог уу? 
Өөрийнхөө аминд нэг төрлийн тоглоом мэт ханддаг уу? Өнөөдрийн 
Бурхан бол хамгийн агуу үзэгдэл юм. Түүний тухай хэр ихийг чи 
мэддэг вэ? Түүнээс хэр ихийг харсан бэ? Өнөөдрийн Бурханыг харсан 
болохоор Бурханд итгэх итгэлийн чинь суурь бат бөх байдаг уу? Энэ 
будилуу янзаараа дагаж л байвал аврал хүртэнэ гэж чи бодож байна 
уу? Чи булингартай уснаас загас барьж чадна гэж бодож байна уу? Энэ 
тийм энгийн гэж үү? Өнөөдрийн Бурханы айлддаг үгийн талаарх хэр 
олон үзлээ чи хаясан бэ? Чамд өнөөдрийн Бурханы талаарх үзэгдэл 
байгаа юу? Өнөөдрийн Бурханы талаарх ойлголт чинь хаана оршдог 
вэ? Зүгээр л дагаснаараа, эсвэл зүгээр л харснаараа Түүнийга олж 
авч чадна, хэн ч чамайг зайлуулж чадахгүй гэж чи үргэлж боддог. 
Бурханыг дагах тийм амархан гэж бүү бод. Гол нь чи Түүнийг мэдэж, 
Түүний ажлыг мэдэх ёстой бөгөөд Түүний төлөө зовлон бэрхшээл 
туулж, өөрийнхөө амийг золиосолж, Түүгээр төгс болгуулах хүсэлтэй 
байх ёстой. Энэ бол чамд байх ёстой үзэгдэл юм. Нигүүлсэл эдлэх 
тухай үргэлж боддог байж болохгүй. Бурхан зүгээр л хүмүүсийг 
баясгаж, тэдэнд нигүүлсэл хайрлахын төлөө энд байгаа гэж бүү бод. 
Чи эндүүрч байна! Хүн Бурханыг дагахын тулд амьдралаараа дэнчин 
тавьж чадахгүй, мөн энэ ертөнцийн өмч хөрөнгөө орхиж чадахгүй бол 
эцсээ хүртэл Түүнийг дагасаар байж чадахгүй нь лавтай! Чи өөрийгөө 
үзэгдэлд суурилах ёстой. Хэрвээ нэг өдөр гай гамшиг чамд тохиолдвол 
чи юу хийх ёстой вэ? Чи Түүнийг дагасаар байж чадах уу? Эцсийг нь 
хүртэл дагаж чадах эсэхээ хөнгөмсгөөр бүү хэл. Чи эхлээд нүдээ том 
нээгээд одоо яг ямар цаг болохыг харсан нь дээр юм. Хэдий та нар 
одоо сүмийн багана шиг байж болох боловч энэ баганууд өт хорхойд 
идэгдэж, сүмийг нурж унахад хүргэх цаг ирэх болно, учир нь одоогоор 
та нарт маш олон үзэгдэл дутагддаг. Та нар зөвхөн өөрсдийнхөө 
бяцхан ертөнцөд анхаарал хандуулдаг бөгөөд эрж хайх хамгийн 
найдвартай бөгөөд зүй зохистой арга зам юу болохыг мэддэггүй. Та 
нар өнөөдрийн ажлын үзэгдлийг анхаардаггүй бөгөөд эдгээр зүйлийг 

а. Эх бичвэрт “Түүнийг” гэдэг үг байдаггүй.

зүрх сэтгэлдээ хадгалдаггүй. Нэг л өдөр Бурхан тань та нарыг огт 
танил биш газарт аваачих болно гэдгийг та нар бодож үзсэн үү? Би та 
нараас бүх зүйлийг чинь нэг өдөр булааж авахад та нарт юу болохыг 
төсөөлж чадах уу? Тэр өдөр та нарын эрч хүч одоогийнх шигээ байх 
уу? Та нарын итгэл дахин гарч ирэх үү? Бурханыг дагахдаа “Бурхан” 
хэмээх энэхүү хамгийн агуу үзэгдлийг мэдэх ёстой. Энэ бол хамгийн 
чухал асуудал. Бас ариун болохын тулд энэ хорвоогийн хүмүүсээс 
харьцаагаа таслалаа гээд Бурханы гэр бүл болчихно гэж бүү бод. 
Өнөө үед бүтээлийн дунд Бурхан Өөрөө ажиллаж байгаа; Бурхан 
кампанит ажил хийхээр биш, Өөрийн ажлыг хийхээр хүмүүсийн дунд 
ирсэн. Өнөөдрийн ажил бол тэнгэр дэх махбод болсон Бурханы ажил 
гэдгийг мэдэж чадах цөөхөн хүн ч та нарын дунд байдаггүй. Энэ бол 
та нарыг гайхалтай авьяастай хүмүүс болгох явдал биш; энэ бол хүний 
амьдралын утга учрыг мэдэж, хүмүүний хүрэх газрыг мэдэн, Бурханыг 
болон Түүний бүрэн дүүрэн байдлыг мэдэхэд та нарт туслахын төлөө 
юм. Чи бол Бүтээгчийн гар дахь бүтээл гэдгээ мэдэх ёстой. Чи юуг 
ойлгох ёстой, юуг хийх ёстой, Бурханыг хэрхэн дагах ёстой зэрэг нь 
чиний ухаж ойлгох ёстой үнэн биш гэж үү? Энэ чиний харах ёстой 
үзэгдлүүд биш гэж үү?

Үг нь махбодоор илэрсэн номын “Та нар ажлыг ойлгох ёстой—
төөрөлдсөн байдлаар бүү дага!”-аас эш татав

Бурханд итгэх итгэл гэж яг юу юм бэ? Шашинд итгэх итгэл 
Бурханд итгэх итгэлтэй адилхан уу? Хүмүүс шашинд итгэх үедээ 
Сатаныг дагадаг. Бурханд итгэх үедээ л Бурханыг дагадаг бөгөөд 
Христийг дагадаг хүмүүс л Бурханд үнэхээр итгэдэг. Бурханы үгийг 
хэзээ ч өөрийнхөө амь болгон хүлээж авахгүй хүн Бурханд итгэдэг 
хүн мөн үү? Тэд хэчнээн олон жил Бурханд итгэсэн нь хамаагүй, энэ 
нь ямар ч нэмэргүй. Итгэлдээ шашны зан үйл үргэлж хийдэг боловч 
үнэнийг хэрэгжүүлдэггүй хүн бол Бурханд итгэгч биш бөгөөд Бурхан 
түүнийг хүлээн зөвшөөрдөггүй. Бурхан чамайг ямар үндсэн дээр 
хүлээн зөвшөөрдөг вэ? Бүх хэрэг явдал дээр Түүний шаардлагын 
дагуу үйлддэг эсэхэд чинь үндэслэн Тэр чамайг хүлээн зөвшөөрдөг. 
Гадаад зан авирт чинь хэчнээн олон өөрчлөлт гарсан, эсвэл Түүний 

төлөө ийш тийш гүйхдээ хэр их цаг зарцуулсанд чинь биш, харин 
чиний алхдаг зам болон үнэнийг эрэлхийлдэг эсэхэд чинь үндэслэн 
Түүний үгийн дагуу Түүний хүлээн зөвшөөрөл олгогддог. Бурханд 
итгэдэг гэж хэлдэг, Бурханыг магтсан үг урсгадаг олон хүн байдаг 
боловч тэд зүрх сэтгэлдээ Бурханы хэлсэн үгийг хайрладаггүй, мөн 
үнэнийг ч сонирхдоггүй. Зөвхөн Сатаны гүн ухаанаар амьдарч, гаднын 
ертөнцийн янз бүрийн хоосон сургаалаар л амьдрах юм бол хэвийн 
байж, өөрсдийгөө хамгаалж чадна, ингэж амьдрах нь л энэ дэлхийн 
амьдралыг нь үнэ цэнтэй болгоно гэж тэд зүрх сэтгэлдээ үргэлж 
боддог. Энэ хүн Бурханд итгэж, Түүнийг дагадаг хүн мөн үү? Алдар 
цуутай, агуу хүмүүсийн бүх онч мэргэн үг гойд гүн ухааны шинжтэй 
сонсогддог бөгөөд ялангуяа хүмүүсийг хууран мэхлэх чадвартай 
байдаг. Чи тэдгээрийг үнэн гэж үзээд, зарчмаа болгон дагаж мөрддөг 
боловч Бурханы үгийн тухайд бол, чамаас үнэнч шударга хүн байхыг 
шаарддаг, өөрт оногдсон байраа нягт нямбай хадгалж, бүтээгдсэн 
зүйлийн үүргийг гүйцэтгэж, тууштай байхыг шаарддаг Бурханы 
хамгийн энгийн үгийг хэрэгжүүлж чаддаггүй, үнэн гэж үздэггүй 
бол чи Бурханыг дагагч биш. Чи Түүний үгийг хэрэгжүүлсэн гэж 
хэлж магадгүй боловч Бурхан үнэнийг чинь хэлүүлэхээр шахаж, “Чи 
юу хэрэгжүүлсэн бэ? Чиний хэрэгжүүлдэг тэдгээр үгийг хэн хэлсэн 
бэ? Баримталдаг зарчмуудын чинь үндэс нь юу вэ?” гэж асуувал яах 
вэ? Хэрвээ тэр үндэс суурь нь Бурханы үг биш бол Сатаны үг байна 
гэсэн үг; амьдран харуулдаг зүйл чинь Сатаны үг атал өөрийгөө 
үнэнийг хэрэгжүүлж, Бурханыг сэтгэл хангалуун байлгадаг гэж 
хэлсээр байгаа чинь Түүний эсрэг доромжлол биш үү? Хүмүүс үнэнч 
шударга байх ёстой гэж Бурхан хэлдэг атал үнэнч шударга байх нь юу 
агуулдгийг, эсвэл өөрсдийнх нь амьдран харуулж, илчилдэг зүйлийн 
аль нь үнэнч шударга биш, аль нь үнэнч шударга болохыг тунгаан 
боддоггүй хүмүүс байдаг. Тэд Бурханы үгэн дэх үнэний мөн чанарыг 
эргэцүүлэн боддоггүй, харин үл итгэгчдийн ном олж уншаад, “Энэ 
сайн үг байна, бүр Бурханы үгээс ч дээр юм. ‘Гэмгүй хүмүүс хэзээд 
ялан дийлдэг’—энэ нь Бурханы хэлсэнтэй адилхан бус уу? Энэ ч бас 
үнэн юм!” гэж хэлдэг. Тэгээд тэд эдгээр үгийг баримталдаг. Эдгээр 
үгийг баримтлахдаа тэд юуг амьдран харуулдаг вэ? Тэд үнэний бодит 

байдлыг амьдран харуулж чаддаг уу? Тийм хүн олон байдаг уу? Тэд 
багахан мэдлэг олж авч, хэдхэн ном уншиж, жаахан ухааралтай болдог 
бөгөөд зарим нэг алдартай зүйр үг юм уу олонд түгсэн онч мэргэн 
үг сонсоод тэдгээрийг үнэн гэж үздэг. Тэгээд эдгээр үгийн дагуу 
үйлдэж, өөрсдийн үүрэг болон Бурханд итгэх итгэлийн амьдралдаа 
хэрэгжүүлж, тэр ч бүү хэл, энэ нь Бурханыг сэтгэл хангалуун болгоно 
гэж боддог. Энэ нь овжин мэх биш үү? Энэ нь башир заль биш үү? 
Энэ бол доромжлол! Хүмүүст ийм юм их бий. Тэд сайхан сонсогддог, 
зөв санагддаг ардын сургаалыг үнэн мэт дагаж мөрддөг. Тэд Бурханы 
үгийг хойш тавьдаг, тоодоггүй бөгөөд хэчнээн удаа уншсан ч гэсэн 
үнэн сэтгэлээсээ авч үздэггүй, эсвэл тэдгээрийг үнэн гэж авч үздэггүй. 
Ийн үйлддэг хүн Бурханд итгэдэг хүн мөн үү? Тэд Бурханыг дагадаг 
уу? Тийм хүн шашинд итгэдэг, Сатаныг дагадаг! Зүрх сэтгэлдээ 
тэд Сатаны хэлсэн үгэнд гүн ухаан бий, эдгээр үг гүн гүнзгий утга 
учиртай, тэдгээр нь судар, ухаалаг онч үг гэж боддог бөгөөд өөр юуг 
ч хаялаа гэсэн, эдгээр үгийг хойш тавьж хэзээ ч чаддаггүй. Тэгэх нь 
тэдний хувьд амиа алдаж, зүрхээ сугалуулахтай адил байх болно. Энэ 
нь ямар төрлийн хүн бэ? Энэ бол Сатаныг дагадаг хүн юм.

Эцсийн өдрүүдийн Христийн ярианы тэмдэглэл номын
“Шашны итгэл хэзээ ч аврал руу хөтлөхгүй”-ээс эш татав

Ямар ч асуудалгүй байх үед, бүх зүйл нь төвөггүй явагдаж 
байх үед ихэнх хүн Бурханыг хүчирхэг, зөвт, хайр татам гэж боддог. 
Бурхан тэднийг туршиж, тэдэнтэй харьцаж, тэднийг цээрлүүлж, 
сахилгажуулах үед, хувийн ашиг сонирхлоо хойш тавьж, махан биеэс 
нүүр буруулж, үнэнийг хэрэгжүүлэхийг тэднээс шаардах үед, мөн 
Бурхан тэдэн дээр ажиллаж, тэдний хувь заяа, амьдралыг зохион 
байгуулж, захирах үед тэд тэрслүү болж, Бурхан болон өөрсдийнхөө 
хооронд хөндийрөл үүсгэдэг; тэд Бурхан болон өөрсдийнхөө дунд 
зөрчил, ангал үүсгэдэг. Тийм үед, тэдний зүрх сэтгэлд Бурхан өчүүхэн 
төдий ч хайр татам байдаггүй; Түүний хийдэг зүйл тэдний хүслийг 
биелүүлдэггүй учраас Тэр ер хүчирхэг биш байдаг. Бурхан тэднийг 
гуниглуулдаг; тэднийг гонсойлгодог; Тэр тэдэнд шаналал, зовлон 
авчирдаг; тайван бус болгодог. Тиймээс тэд Бурханд огт дуулгавартай 

байдаггүй, харин ч Түүний эсрэг тэрсэлж, Түүнээс зайлдаг. Ингэснээрээ 
тэд үнэнийг хэрэгжүүлж байгаа юу? Тэд Бурханы замыг дагаж байгаа 
юу? Тэд Бурханыг дагадаг уу? Үгүй. Тэгвэл, Бурханы ажлын тухай 
үзэл, төсөөлөл чинь хэчнээн олон байх нь хамаагүй, урьд нь чи 
хэрхэн өөрийнхөө хүслийн дагуу үйлдэж, Бурханы эсрэг тэрсэлсэн 
нь хамаагүй, хэрвээ үнэнийг үнэхээр эрэлхийлж, Бурханы үгийн 
шүүлт, гэсгээлтийг хүлээн авч, Бурханы үгийн засалт, харьцалтыг 
хүлээн авдаг бол; Бурханы зохион байгуулдаг бүх зүйл дээр Бурханы 
замыг дагаж, Бурханы үгэнд дуулгавартай байж, Түүний хүслийг эрж 
хайж, Түүний үг болон Түүний хүсэлд нийцүүлэн хэрэгжүүлж чаддаг, 
дуулгавартай байхаар чармайж чаддаг, бүхий л хүсэл, эрмэлзэл, санаа 
зовнил, сэдэл, Бурханд дайсагнасан байдлаа хойш тавьж чаддаг бол—
тэр үед л чи Бурханыг дагаж байна! Чи Бурханыг дагадаг гэж хэлдэг 
боловч хийдэг бүхнээ өөрийнхөө хүслийн дагуу хийдэг. Хийдэг 
бүхэндээ чи өөрийн зорилго, өөрийн төлөвлөгөөтэй байдаг; чи үүнийг 
Бурханд даатгадаггүй. Тэгвэл Бурхан чиний Бурхан хэвээрээ юу? 
Хэрвээ Бурхан чиний Бурхан биш бол Бурханыг дагадаг гэж хэлж 
байгаа чинь хоосон үг биш үү? Тийм үг нь хүмүүсийг хуурах гэсэн 
оролдлого бус уу? Чи Бурханыг дагадаг гэж хэлдэг ч бүх үйлдэл, зан 
авир, амьдралын талаарх үзэл бодол, үнэт зүйлс, асуудалд хандаж, 
шийдвэрлэдэг хандлага, зарчмууд чинь бүгд Сатанаас ирдэг—чи энэ 
бүхнийг бүхэлд нь Сатаны зарчим болон логикийн дагуу зохицуулдаг. 
Тэгэхээр чи Бурханыг дагадаг гэж үү?

…Бурханд итгэх итгэлийг тодорхойлох хамгийн энгийн арга 
бол Бурхан байдаг гэдэгт итгээд, энэ суурин дээрээ Түүнийг дагаж, 
Түүнд дуулгавартай байж, Түүний ноёрхол, зохион байгуулалт, 
зохицуулалтыг хүлээн авч, Түүний үгийг сонсож, Түүний үгийн дагуу 
амьдарч, бүх зүйлийг Түүний үгийн дагуу хийж, жинхэнэ бүтээгдсэн 
зүйл байж, Түүнээс эмээж, муугаас зайлах явдал юм; зөвхөн энэ л 
Бурханд итгэх жинхэнэ итгэл мөн. Бурханыг дагах гэдэг нь энэ юм. 
Чи Бурханыг дагадаг гэж хэлдэг боловч зүрх сэтгэлдээ Бурханы үгийг 
хүлээн авдаггүй, Түүний ноёрхол, зохион байгуулалт, зохицуулалтыг 
хүлээн авдаггүй. Хэрвээ чи Бурханы хийдэг зүйлийн талаар үргэлж 
үзэл тээж, Түүний хийдэг зүйлийг үргэлж буруугаар ойлгож, энэ 

талаар гомдоллодог бол; хэрвээ чи үргэлж сэтгэл хангалуун бус байж, 
Түүний хийдэг зүйлийг үргэлж өөрийнхөө үзэл, төсөөллөөр хэмжиж, 
ханддаг бол; хэрвээ чи үргэлж өөрийн гэсэн ойлголттой байдаг бол 
энэ чинь төвөг учруулна. Чи Бурханы ажлыг туулахгүй байгаа бөгөөд 
Түүнийг үнэхээр дагах ямар ч аргагүй. Ийм байх нь Бурханд итгэх 
итгэл биш юм.

Эцсийн өдрүүдийн Христийн ярианы тэмдэглэл номын
“Шашны итгэл хэзээ ч аврал руу хөтлөхгүй”-ээс эш татав

Урсгал болгоны удирдагчдыг харцгаа—тэд бүгд биеэ тоож, 
өөрсдийгөө зөвтгөдөг бөгөөд Библийг агуулгаас нь гажуудуулж, 
өөрсдийн төсөөллөөр тайлбарладаг. Ажлаа хийхдээ тэд бүгд билиг 
авьяас, эрдэм мэдлэгт найддаг. Хэрэв тэд юу ч номлож чаддаггүй 
байсан бол хүмүүс тэднийг дагана гэж үү? Эцсийн эцэст тэд жаахан 
мэдлэгтэй бөгөөд зарим нэг хоосон сургаалын тухай номлож чаддаг, 
эсвэл бусдыг хэрхэн өөрийн талд оруулах, заль мэх хэрхэн ашиглахаа 
мэддэг. Тэд эдгээрийг ашиглан хүмүүсийг өөрсдийнхөө өмнө авчирч, 
хууран мэхэлдэг. Тэр хүмүүс Бурханд нэр төдий итгэдэг боловч бодит 
байдал дээр удирдагчдаа дагадаг. Үнэн замыг номлож байгаа хүнтэй 
таарах үедээ зарим нь: “Бид итгэлийнхээ талаар удирдагчтайгаа 
зөвлөлдөх ёстой” гэцгээдэг. Тэдний Бурханд итгэх итгэлийн зуучлагч 
нь хүн байдаг; тэр нь асуудал бус уу? Тэгвэл тэрхүү удирдагчид юу 
болсон бэ? Фарисайчууд, хуурамч хоньчид, антихристүүд, мөн үнэн 
замыг хүлээн авахад нь хүмүүсийг бүдрээх бул хар чулуу болсон бус 
уу? Ийм хүмүүс нь Паултай адил төрлийнх юм…

Урьд нь, Бурханд итгэгчид хүнийг дагадаг байсан байж магадгүй, 
эсвэл Бурханы хүслийг хангаагүй байж магадгүй; харин сүүлчийн энэ 
үе шатанд тэд Бурханы өмнө очсон байх болно. Хэрэв чи ажлын энэ 
үе шатыг туулсан суурьтай мөртөө хүнийг дагасаар байвал уучлагдах 
аргагүй бөгөөд яг л Паул шиг төгсөнө.

Эцсийн өдрүүдийн Христийн ярианы тэмдэглэл номын
“Үнэний эрэл хайгуул л Бурханд итгэх жинхэнэ итгэл юм”-аас эш татав

Зарим хүн шүүлтэд байтугай, үнэнд ч баясдаггүй. Харин тэд эрх 
мэдэл, эд баялагт баясдаг; ийм хүмүүсийг эрх мэдэл эрэлхийлэгчид 
гэж нэрлэдэг. Тэд дэлхий дээрх нөлөө бүхий урсгал, шашны 
сургуулиас ирсэн пастор, багш нарыг л эрж хайдаг. Тэд үнэний замыг 
хүлээн зөвшөөрсөн хэдий ч, хагас дутуу л итгэж байдаг; тэд зүрх 
сэтгэл, оюун санаагаа бүрэн зориулах чадваргүй, амаараа Бурханы 
төлөө өөрсдийгөө зарлагадах тухай ярих боловч харц нь агуу пастор, 
багш нар дээр төвлөрч, Христийг зэрвэс ч хардаггүй. Зүрх сэтгэл нь 
нэр төр, эд баялаг, яруу алдрыг анхаардаг. Ийм өчүүхэн хүн тийм олон 
хүнийг байлдан дагуулах чадвартай, ийм эгэл жирийн хүн, хүнийг 
төгс болгох чадвартай байх боломжгүй гэж тэд боддог. Тоос тортог, 
өтөг бууц дундах тэдгээр хэн ч биш хүн Бурханы сонгосон хүмүүс 
байх боломжгүй гэж тэд боддог. Хэрвээ ийм хүмүүсийг Бурхан авардаг 
байсан бол тэнгэр газар орвонгоороо эргэж, бүх хүн элгээ хөштөл 
инээх байсан гэж тэд үздэг. Хэрэв Бурхан энэхүү хэн ч биш хүмүүсийг 
төгс болгохоор сонгох юм бол өнөөх агуу хүмүүс Бурхан Өөрөө болох 
байсан гэж тэд боддог. Тэдний харах өнцгийг үл итгэл сэвтүүлсэн 
байдаг; тэд үл итгээд ч зогсохгүй, зүгээр л утгагүй араатнууд юм. 
Учир нь тэд байр суурь, нэр хүнд, эрх мэдлийг л үнэлдэг, зөвхөн том 
бүлэглэл, урсгалуудыг л хүндэтгэдэг. Тэд Христээр удирдуулж байгаа 
хүмүүсийг огтхон ч тоодоггүй; тэд ердөө л Христ, үнэн, амиас нүүр 
буруулсан урвагчид юм.

Чи Христийн даруу занг бус, харин эрхэм хүндтэй байр суурь 
бүхий тэр хуурамч хоньчдыг л гайхан биширдэг. Чи Христийн хайр 
татам байдал, мэргэн ухааныг биш, харин бузар булай ертөнцөд 
хөлбөрдөг тэдгээр самуун явдалтныг эрхэмлэн хайрладаг. Чи толгой 
хоргодох газаргүй Христийн шаналлыг шоолж, харин тахилыг эрж 
хайн, цадиггүй амьдардаг тэдгээр үхдэлийг гайхан биширдэг. Чи 
Христтэй хамт зовохыг хүсдэггүй, харин махан бие, үгээр л чамайг 
тэтгэж, хянаж байдаг тэр бодлогогүй антихристүүдийн тэвэрт дуртайяа 
очдог. Одоо ч гэсэн зүрх сэтгэл чинь тэдэн рүү, тэдний нэр хүнд, байр 
суурь, нөлөө рүү хандсан хэвээр байна. Гэсэн ч, чи Христийн ажилд 
үнэмшихэд хэцүү гэсэн хандлага баримталсан хэвээр, үүнийг хүлээн 
зөвшөөрөхийг хүсдэггүй. Иймээс Христийг хүлээн зөвшөөрөх итгэл 

чамд байхгүй гэж Би хэлдэг. Чамд өөр ямар ч сонголт байхгүй байсан 
учраас л өнөөг хүртэл Түүнийг дагасан. Зүрх сэтгэлд чинь хэд хэдэн 
сүрлэг дүр төрх үүрд сүндэрлэж байгаа; чи тэдний үг, үйл бүрийг, 
мөн нөлөө бүхий үг, гарыг нь ч мартаж чаддаггүй. Та нарын зүрх 
сэтгэлд тэд үүрд дээдийн дээд, үүрд баатрууд хэвээрээ байдаг. Харин 
өнөөдрийн Христийн хувьд тийм биш. Чиний зүрх сэтгэлд Тэр үүрд 
ялихгүй хэвээрээ, үүрд хүндэтгэл хүлээх зохисгүй хэвээрээ. Учир нь 
Тэр хэтэрхий эгэл, хэтэрхий бага нөлөөтэй, ямар ч сүрлэг байдалгүй.

Ямар ч байсан, үнэнийг үнэлдэггүй бүх хүн бол үл итгэгчид, 
үнэнээс урвагчид юм гэж Би хэлдэг. Ийм хүмүүс хэзээ ч Христийн 
сайшаалыг хүртэхгүй. Чиний дотор хэр их үл итгэл байгааг, мөн 
Христээс хэр их урваж байгаагаа чи одоо олж тогтоов уу? Би чамд 
ингэж захья: Чи үнэний замыг сонгосон тул өөрийгөө үнэн сэтгэлээсээ 
зориулах хэрэгтэй; хоёрдмол сэтгэлээр, хайнга бүү бай. Бурхан бол 
дэлхий ертөнцөд ч, хэн нэг хүнд ч биш, харин Түүнд үнэхээр итгэж, 
Түүнийг шүтэн мөргөж, Түүнд үнэнч агаад итгэлтэй байдаг бүх хүнд 
харьяалагддаг гэдгийг чи ойлгох ёстой.

Үг нь махбодоор илэрсэн номын
“Чи Бурханы жинхэнэ итгэгч мөн үү?”-ээс эш татав

Гаднаа сүнслэг, журамт, эрхэмсэг, агуу мэт санагддаг хүмүүст 
байнга хууртдаг зарим хүн байдаг. Үсэг, хоосон сургаалын тухай цэцэн 
цэлмэг ярьж чаддаг, үг яриа, үйлдэл нь бахдан бишрүүштэй юм шиг 
санагддаг хүмүүсийн тухайд гэвэл, тэдэнд мэхлэгдэгсэд үйлдлийнх нь 
мөн чанар, үйл хэргийнх нь цаад зарчим, тэдний зорилго юу болохыг 
хэзээ ч харж байгаагүй. Түүнчлэн энэ хүмүүс Бурханд үнэхээр 
захирагддаг эсэхийг нь хэзээ ч харж байгаагүй, үнэхээр Бурханаас 
эмээж, муугаас зайлдаг хүн мөн эсэхийг нь бас хэзээ ч тодорхойлж 
байгаагүй. Тэд энэ хүмүүсийн хүн чанарын мөн чанарыг хэзээ ч 
ялган таньж байгаагүй. Харин ч тэдэнтэй танилцах эхний алхмаасаа л 
эхлээд тэд бага багаар энэ хүмүүсийг биширч, дээдлэн хүндлэх болж, 
эцэстээ энэ хүмүүс шүтээн нь болдог. Түүнчлэн зарим хүний бодлоор 
бол тэдний шүтэн биширдэг, гэр бүл, ажлаа орхиж чадна гэдэгт нь 
итгэдэг, өнгөн талдаа төлөөс төлж чаддаг мэт санагддаг шүтээнүүд 

нь Бурханыг үнэхээр сэтгэл хангалуун байлгадаг, сайн төгсгөл болоод 
сайн хүрэх газарт үнэхээр хүрч чадах хүмүүс байдаг. Тэдний бодлоор 
бол эдгээр шүтээн нь Бурханы магтдаг хүмүүс юм. Юунаас болж тэд 
ийм зүйлд итгэдэг вэ? Энэ асуудлын мөн чанар юу вэ? Энэ нь ямар 
үр дагаварт хүргэж болох вэ? Эхлээд үүний мөн чанарын асуудлыг 
хэлэлцье.

Хүмүүсийн үзэл бодол, хэрэгжүүлэлтийн арга барил, тэд 
хэрэгжүүлэлтийн аль зарчмыг авч хэрэгжүүлэхээр сонгодог, дор 
бүрнээ юунд анхаарлаа төвлөрүүлэх хандлагатай байдаг тухай эдгээр 
асуудал нь хүн төрөлхтөнд тавих Бурханы шаардлагатай үндсэндээ 
ямар ч хамаагүй байдаг. Хүмүүс өнгөц хэрэг явдал, эсвэл гүнзгий 
асуудал, үсэг, сургаал номлол, эсвэл бодит байдлыг анхаардаг ч байсан 
гэсэн өөрсдийн хамгийн их баримталбал зохих зүйлээ баримталдаггүй, 
өөрсдийн хамгийн их мэдэх ёстой зүйлээ ч мэддэггүй. Үүний шалтгаан 
бол хүмүүс үнэнд огт дургүй; тиймээс тэд Бурханы айлдвар дахь 
хэрэгжүүлэлтийн зарчмуудыг эрж хайж, хэрэгжүүлэхэд цаг зав, хүчин 
чармайлт гаргахыг хүсдэггүй. Үүний оронд тэд дөт зам ашиглан, 
өөрсдийн сайн хэрэгжүүлэлт, сайн зан авир гэж ойлгож, мэддэгээ 
нэгтгэн дүгнэхийг илүүд үздэг; энэхүү дүгнэлт нь хожим өөрсдийнх 
нь эрэлхийлэх зорилго болдог бөгөөд үүнийгээ тэд хэрэгжүүлэх үнэн 
гэж үздэг. Үүний шууд үр дагавар нь хүмүүс үнэнийг хэрэгжүүлэх 
явдлыг хүний сайн зан авираар орлуулан ашигладаг ба энэ нь бас 
хүмүүсийн Бурханд тал олж авах гэсэн хүслийг хангадаг. Энэ нь 
тэдэнд үнэнтэй тэмцэлдэх хөрөнгийг өгдөг, үүнийг ашиглан тэд бас 
Бурханыг ятгаж, Түүнтэй өрсөлддөг. Үүний зэрэгцээ хүмүүс бас 
Бурханыг эрээ цээргүйгээр хаяж, шүтэн биширдэг шүтээнээ Түүний 
оронд тавьдаг. Хүмүүсийг ийм харанхуй бүдүүлэг үйлдэл, үзэл бодол, 
өрөөсгөл бодол, хэрэгжүүлэлттэй болоход хүргэдэг цорын ганц 
үндсэн шалтгаан байдаг бөгөөд өнөөдөр Би та нарт энэ тухай ярьж 
өгнө: Шалтгаан нь, хүмүүс хэдийгээр Бурханыг дагаж, Түүнд өдөр бүр 
залбирч, Түүний айлдварыг өдөр бүр уншдаг боловч үнэндээ Бурханы 
хүслийг ойлгодоггүй. Асуудлын үндэс энд байдаг. Хэрвээ хэн нэгэн 
Бурханы зүрх сэтгэлийг ойлгож, Тэр юунд дуртай, юуг жигшдэг, юу 
хүсдэг, юуг голдог, ямар хүнийг Тэр хайрладаг, ямар хүнд дургүй 

байдаг, хүмүүст шаардлага тавихдаа Тэр ямар стандарт хэрэглэдэг, 
тэднийг төгс болгохдоо Тэр ямар арга зам баримталдгийг мэддэг бол 
тэр хүн өөрийн хувийн бодлыг тээсэн хэвээр байж чадах уу? Ийм 
хүмүүс зүгээр л явж очоод, өөр нэг хүнийг шүтэж чадах уу? Энгийн 
нэг хүн тэдний шүтээн болж чадах уу? Бурханы хүслийг ойлгодог 
хүмүүс үүнээс арай илүү ухаалаг үзэл бодолтой байдаг. Тэд ялзарсан 
хүнийг зоргоороо шүтэхгүй, мөн үнэнийг хэрэгжүүлэх замаар алхах 
зуураа хэдхэн энгийн дүрэм, зарчмыг сохроор дагаж мөрдөх нь 
үнэнийг хэрэгжүүлэхтэй адилхан гэдэгт ч итгэхгүй.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

чуулган дахь удирдагч, ажилчдын түвшин ямар байх нь хамаагүй, 
та нар Бурханд итгэж, авралд хүрэхийн тулд байнга тэднийг шүтэж, 
бүх зүйл дээр тэдэнд найддаг бол энэ түлхээс өөрөө буруу юм. Тэд 
бол удирдагчдын дундах хэргэм зэргээсээ үл хамааран эгэл жирийн 
хүмүүс хэвээр бөгөөд хэрвээ чи тэднийг даргаа гэж үзэн өөрөөсөө 
дээр, илүү мундаг, илүү чадварлаг ба тэд чамайг удирдах ёстой, тэд 
бүх талаар хэнээс ч илт давуу гэж боддог бол энэ нь буруу—энэ 
чиний төөрөгдөл. Тэгвэл ийм төөрөгдөл ямар үр дагаварт хүргэдэг 
вэ? Энэ төөрөгдөл, ийм ташаа ойлголт удирдагч нараа бодит байдалд 
нийцэхгүй шаардлагатай өөрийн эрхгүй жишиж үзэхэд хүргэнэ; үүний 
зэрэгцээ чи тэдний эв дүй, гял цал арга барил гэгчид, чадвар, авьяас 
билигт гүнээ татагдсаар нэг л мэдэхэд тэднийг шүтэж, тэд чиний 
Бурхан болсон байх болно. Тэднийг үлгэр дуурайл, шүтэх объект 
болгож эхэлсэн мөчөөс авхуулаад тэдний дагалдагчдын нэг болох 
мөч хүртэлх тэр зам бол чамайг Бурханаас өөрийн эрхгүй холдуулах 
зам юм. Тэгээд чи Бурханаас аажмаар алслан одож байхдаа ч хүртэл 
Бурханыг дагаж байгаа, Бурханы гэрт, Бурханы дэргэд байгаа гэж 
итгэсэн хэвээр байх болно. Гэвч Сатаны завхруулсан хүн, тэр ч бүү 
хэл, нэг антихрист чамайг нэг л мэдэхэд холдуулчихсан байна. Энэ бол 
маш аюултай нөхцөл байдал юм. Иймээс энэ асуудлыг шийдвэрлэхийн 
тулд чи антихристүүдийн янз бүрийн зан чанар, ажилладаг арга 

замыг, түүнчлэн үйлдлийнх нь уг чанар, ашиглах дуртай арга барил, 
заль мэхийг нарийвчлан ойлгож, ялган таньж чаддаг байх ёстой; бас 
та нар өөрсөд дээрээ ажиллахаас эхлэх ёстой. Бурханд итгэдэг атлаа 
хүнийг шүтэх нь зөв зам биш. “За, удирдагчдаа ингэж шүтэх учир 
надад бий—шүтдэг удирдагчид маань миний үзэл, төсөөлөлд нийцдэг 
юм” гэж зарим нь хэлж магад. Бурханд итгэдэг атлаа яагаад хүнийг 
шүтэх гэж зүтгэдэг юм бэ? Эцсийн эцэст, хэн чамайг аврах юм бэ? 
Хэн чамайг үнэхээр хайрлаж, хамгаалдаг юм бэ—чи үнэхээр ойлгож 
чадахгүй нь гэж үү? Чи Бурханыг дагаж, Түүний үгийг сонсдог, 
хэрвээ хүн зөв зүйтэй ярьж, үйлддэг, үнэн-зарчимд нийцэлтэй байвал 
үнэнийг дуулгавартай дагах нь чамд хангалтгүй байна гэж үү? Шүтдэг 
хүнээ олж дагана гэж чи зүтгэдэг—яагаад чи Сатаны боол байх 
дуртай юм бэ? Тэгэхийн оронд яагаад үнэний зарц байдаггүй юм 
бэ? Хүн эрүүл ухаантай, эрхэм чанартай эсэх нь үүнээс харагдана. 
Чи янз бүрийн хүн, үйл явдлыг ялгаж салгах үнэнээр зэвсэглэж, 
төрөл бүрийн үйл явдал болон хүний харуулдаг бүх арга замыг ялган 
таньдаг болж, ямар төрөлхийн чанар, зан чанар илчлэгдэж буйг 
бүх тохиолдолд мэддэг болох зэргээр өөр дээрээ ажиллахаас эхлэх 
ёстой; чи өөрөө ямар төрлийн хүн юм, эргэн тойрныхон чинь ямар 
төрлийн хүмүүс юм, ямаршуу хүмүүс чамайг удирдаж байна гэдгийг 
бас ойлгох ёстой. Тэднийг чи алдаа мадаггүй үнэлж чаддаг байх 
ёстой. Үнэнээр зэвсэглэсэн, иймэрхүү биеийн хэмжээтэй байгаа цагт 
чи антихристүүдийн арга зальд амархан орохгүй, мөн тэдний заль 
мэхнээс айж эмээхгүй.

Антихристүүдийг илчлэх нь номын “Тэд хачин, жигтэй авирладаг,
дур зоргоороо, захирангуй байдаг, бусадтай хэзээ ч нөхөрлөдөггүй,
хүмүүсийг өөртөө дуулгавартай байлгахаар хүчилдэг”-аас эш татав

Бурханд хэчнээн хүн итгэдэг ч бай хамаагүй, Бурхан тэдний 
итгэлийг шашин юм уу бүлгийн хүмүүсийн итгэл хэмээн тодор-
хойлмогцоо аврагдаж чадахгүй гэдгийг нь аль хэдийн тогтоосон 
байдаг. Би яагаад ингэж хэлдэг вэ? Бурханы ажил болон удирдамжгүй, 
Түүнийг огт шүтэн мөргөдөггүй хэсэг бүлэг хүмүүс хэнийг шүтдэг вэ? 
Хэнийг дагадаг вэ? Тэд хүнийг хэлбэр төдий, нэр төдий дагадаг боловч 

мөн чанартаа хэнийг дагадаг вэ? Тэд сэтгэлийнхээ угт Бурханыг 
хүлээн зөвшөөрдөг боловч үнэн хэрэгтээ хүний ов мэх, зохицуулалт, 
хяналтад орсон байдаг. Тэд диавол Сатаныг дагадаг; тэд Бурханд 
дайсагнагч, Бурханы дайсан болох хүчнийг дагадаг. Бурхан ийм бүлэг 
хүмүүсийг аврах уу? (Үгүй.) Яагаад үгүй гэж? Тэд гэмших чадвартай 
юу? (Үгүй.) Тэд итгэлийн туг дарцаг хийсгэж, хүний ажил хэргийг 
эрхлэн, өөрсдийн удирдлагыг явуулдаг бөгөөд хүн төрөлхтнийг аврах 
Бурханы удирдлагын төлөвлөгөөний эсрэг явдаг. Тэдний эцсийн үр 
дүн нь Бурханд жигшигдэн гологдох явдал юм; Бурхан энэ хүмүүсийг 
аврах боломжгүй, тэд гэмших боломжгүй бөгөөд аль хэдийн Сатанд 
олзлогдсон—тэр чигтээ Сатаны гарт байдаг. Итгэлдээ Бурханаар 
сайшаагдах эсэхэд чинь Түүнд хэдэн жил итгэсэн чинь хамаатай юу? 
Чиний мөрддөг зан үйл, дүрэм журам хамаатай юу? Бурхан хүмүүсийн 
хэрэгжүүлэх арга барилыг хардаг уу? Тэр хэдэн хүн байгааг хардаг уу? 
Тэрээр хүн төрөлхтний нэг хэсгийг сонгочихсон; тэднийг аварч болох, 
аврах ёстой эсэхийг Тэр яаж хэмждэг вэ? Тэр энэхүү шийдвэрийг энэ 
хүмүүсийн алхдаг замд үндэслэдэг. Нигүүлслийн эрин үед хүмүүст 
Бурханы хэлсэн үнэн өнөөдрийнхөөс тоогоор арай бага, өнөөдрийнх 
шиг тодорхой байгаагүй, тухайн үед Тэрээр хүмүүсийг төгс болгож 
чадахаар, аврах боломжтой хэвээр байсан. Тиймээс олон үнэнийг 
сонсож, Бурханы хүслийг ойлгож авсан энэ эрин үеийн хүмүүсийн 
хувьд, хэрвээ тэд Бурханы замыг дагаж, авралын замаар алхаж 
чадахгүй бол эцсийн үр дүн нь ямар байх вэ? Тэдний эцсийн үр дүн 
нь Христийн шашин болон Иудейн шашны итгэгчдийнхтэй адил байх 
болно; ямар ч ялгаа байхгүй. Энэ бол Бурханы зөвт зан чанар юм! Чи 
хэчнээн их номлол сонссон ч бай, эсвэл хэчнээн их үнэнийг ойлгосон ч 
бай, эцсийн эцэст хүмүүс болон Сатаныг дагасан хэвээр байж, эцэстээ 
Бурханы замыг дагах чадваргүй, Бурханаас эмээж, муугаас зайлж 
чадахгүй хэвээр байх юм бол тийм хүмүүсийг Бурхан жигшин голох 
болно. Бурханы жигшин голдог ийм хүмүүс нь гаднаа бичиг үсэг, 
хоосон сургаалын талаар ихээхэн ярьж чаддаг, олон үнэнийг ойлгож 
авсан байж болох ч Бурханыг шүтэн мөргөж чаддаггүй; тэд Бурханаас 
эмээж, муугаас зайлж чадахгүй бөгөөд Бурханд бүрэн дуулгавартай 
байж чаддаггүй. Бурханы нүдээр бол тэднийг шашны нэг хэсэг, ердөө 

хүмүүсийн бүлэг—хүмүүсийн бүлэглэл—Сатаны орогнох газар хэмээн 
тодорхойлдог. Тэднийг нийтэд нь Сатаны бүлэглэл хэмээдэг бөгөөд 
энэ хүмүүсийг Бурхан туйлын их үзэн яддаг.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Бурханыг дагадаг гэцгээдэг хүмүүс нүдээ нээгээд, яг хэнд итгэдгээ 
нэг сайн харсан нь дээр шүү: Итгэдэг зүйл чинь үнэхээр Бурхан уу, 
эсвэл Сатан уу? Хэрвээ итгэдэг зүйл чинь Бурхан биш, харин өөрийн 
чинь шүтээнүүд гэдгийг мэдэж байгаа бол өөрийгөө итгэгч гэж 
хэлэхгүй байсан нь дээр. Хэрвээ чи хэнд итгэдгээ үнэхээр мэдэхгүй 
байгаа бол мөн л өөрийгөө итгэгч гэж хэлэхгүй байсан нь дээр. Тэгж 
хэлэх нь доромжлол болно! Хэн ч чамайг Бурханд итгэ гэж хүчлээгүй. 
Надад итгэдэг гэж та нар бүү хэл; ийм яриаг Би хангалттай их сонссон 
бөгөөд дахин сонсохыг хүсэхгүй байна, учир нь итгэдэг зүйл чинь 
та нарын зүрх сэтгэл дэх шүтээнүүд, мөн та нарын дундах нутгийн 
дээрэнгүй этгээдүүд юм. Үнэнийг сонсох үедээ толгойгоо сэгсэрч, 
үхлийн талаарх яриа сонсоод учиргүй инээдэг хүмүүс бүгд Сатаны үр 
сад; тэд бүгд таягдан хаягдах болно. Чуулганд ялган таних чадваргүй 
олон хүн бий. Ямар нэгэн төөрөлдүүлсэн зүйл болоход тэд санамсаргүй 
Сатаны талд зогсдог; Сатаны боол гэж дуудсанд бүр гомддог. Өөрт 
нь ялган таних чадвар байхгүй гэж хүмүүс хэлж магад боловч тэд 
үргэлж үнэнгүй талд зогсдог, шийдвэрлэх чухал цаг үед үнэний 
талд хэзээ ч зогсож байгаагүй, хэзээ ч үнэний төлөө өндийн босож, 
мэтгэлцэж байгаагүй. Тэд үнэхээр ялган таних чадваргүй гэж үү? Тэд 
яагаад санаандгүйгээр Сатаны талд ордог юм бэ? Яагаад тэд үнэнийг 
дэмжиж нэг ч болтугай шударга, үндэслэлтэй үг хэлдэггүй юм бэ? 
Энэ нөхцөл байдал үнэхээр тэдний агшин зуурын төөрөгдлөөс үүссэн 
гэж үү? Хүмүүст ялган таних чадвар хэдий чинээ бага байна, үнэний 
талд зогсох чадвар нь төдий чинээ бага байдаг. Энэ юуг харуулдаг вэ? 
Ялган таних чадваргүй хүмүүс ёрын мууд хайртай гэдгийг харуулдаг 
бус уу? Тэд бол Сатаны үнэнч үр сад гэдгийг харуулдаг бус уу? Яагаад 
тэд үргэлж Сатаны талд зогсож, түүний хэлээр ярьж чаддаг юм бэ? 

Үг үйлдэл бүр нь, нүүр царайны илэрхийлэл нь тэд ямар ч үнэнийг 
хайрлагч биш гэдгийг хангалттай нотолдог; харин ч тэд үнэнийг 
жигшдэг хүмүүс юм. Бүх амьдралаа өөрийнх нь төлөө тэмцэж 
өнгөрүүлдэг эдгээр өчүүхэн диаволд Сатан үнэхээр хайртай гэдгийг 
Сатаны талд тэд зогсож чаддаг нь хангалттай нотолдог. Энэ бүх 
баримт дэндүү тодорхой бус уу? Хэрвээ чи үнэхээр үнэнийг хайрладаг 
хүн мөн бол яагаад үнэнийг хэрэгжүүлдэг хүмүүсийг хүндэлдэггүй 
юм бэ, үнэнийг хэрэгжүүлдэггүй хүмүүс дөнгөж харангуут нь яагаад 
тэднийг тэр даруй дагадаг юм бэ? Энэ ямар гэгчийн асуудал вэ? Чамд 
ялган таних чадвар байгаа эсэх нь Надад хамаагүй. Хэчнээн их төлөөс 
төлсөн чинь Надад хамаагүй. Хэчнээн их хүчтэй чинь Надад хамаагүй, 
нутгийн дээрэнгүй этгээд байна уу эсвэл туг баригч удирдагч байна 
уу Надад хамаагүй. Хүч чинь асар их байвал Сатаны хүч чадал л 
тусалсных. Нэр хүнд чинь өндөр байвал эргэн тойронд чинь үнэнийг 
хэрэгжүүлдэггүй хүн дэндүү олон байгаагийнх. Хэрвээ чи хөөгдөөгүй 
байгаа бол одоо хөөн зайлуулах ажлын цаг үе болоогүй байгаагийнх; 
харин ч таягдах ажлын цаг үе юм. Чамайг одоо хөөх гэж яарахгүй. 
Таягдуулсны чинь дараа чамайг шийтгэх тэр өдөр ирэхийг л Би хүлээж 
байгаа. Үнэнийг хэрэгжүүлдэггүй хэн бүхэн таягдуулах болно!

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

110. Жинхэнэ болон хуурамч чуулганыг ялгах зарчмууд
(1) Ариун Сүнс чуулганы амьдралд ажиллаж байгаа эсэхийг, 

гишүүд нь Бурханы үгийг идэж ууж, үнэний талаар чин сэтгэлээсээ 
нөхөрлөдөг эсэхийг, энэ нь бодит үр нөлөө үзүүлдэг эсэхийг тодорхойл;

(2) Чуулганы удирдагчид үнэнийг хайрлаж, эрэлхийлдэг эсэхийг, 
Ариун Сүнсний ажилтай эсэхийг, үнэнийг үнэхээр ойлгож, хэрэгжүүлдэг 
эсэхийг тодорхойл;

(3) Үнэн хэрэгтээ чуулганд үнэн хаанчилдаг уу, ёрын муу хүмүүс 
хаанчилдаг уу гэдгийг, үнэнийг эрэлхийлэгчид хаанчилдаг уу, эсвэл 
ёрын муу хүмүүс, үймээн таригчид хаанчилдаг уу гэдгийг тодорхойл;

(4) Үнэнийг эрэлхийлдэг, Ариун Сүнсний ажилтай хүмүүсийн 

цугларалт л чуулган байхад тэнцдэг; харин ёрын муу, мунгинуу 
хүмүүсийн цуглардаг газар бол чуулган биш, шашны газар юм.

Холбогдох Бурханы үг:

Бурханы ажлын үе шат бүрд хүнд тавигддаг харгалзах шаардлагууд 
бас бий. Ариун Сүнсний урсгал доторх бүх хүн Ариун Сүнстэй 
хамт, Ариун Сүнсний сахилгажуулалттай байдаг, харин Ариун 
Сүнсний урсгалын гаднах хүмүүс Сатаны захиргаан дор, Ариун 
Сүнсний ямар ч ажилгүй байдаг. Ариун Сүнсний урсгалд байгаа 
хүмүүс бол Бурханы шинэ ажлыг хүлээн зөвшөөрч, Бурханы шинэ 
ажилд хамтран ажилладаг хүмүүс юм. Хэрвээ энэ урсгал доторх 
хүмүүс хамтран ажиллах чадваргүй, энэ хугацаанд Бурханы шаардсан 
үнэнийг хэрэгжүүлж чаддаггүй бол сахилгажуулагдан, цаанадаж 
Ариун Сүнсэнд хаягдах болно. Ариун Сүнсний шинэ ажлыг хүлээн 
зөвшөөрдөг хүмүүс Ариун Сүнсний урсгал дотор амьдарч, Ариун 
Сүнсний халамж, хамгаалалтыг хүртэнэ. Үнэнийг хэрэгжүүлэхийг 
хүсдэг хүмүүсийг Ариун Сүнс гэгээрүүлдэг бөгөөд үнэнийг 
хэрэгжүүлэх хүсэлгүй хүмүүсийг Ариун Сүнс сахилгажуулж, бүр 
шийтгэж ч болох юм. Ямар төрлийн хүн байхаас үл хамааран Ариун 
Сүнсний урсгалд л байгаа цагт, Өөрийнх нь нэрийн төлөө шинэ ажлыг 
нь хүлээн зөвшөөрдөг бүх хүний хувьд Бурхан хариуцлага үүрэх 
болно. Түүний нэрийг алдаршуулдаг, үгийг нь хэрэгжүүлэхийг хүсдэг 
хүмүүс Түүний ерөөлийг хүртэнэ; Түүнд дуулгаваргүй байж, Түүний 
үгийг хэрэгжүүлдэггүй хүмүүс Түүнээс шийтгэл хүртэнэ. Ариун 
Сүнсний урсгалд байгаа хүмүүс бол шинэ ажлыг хүлээн зөвшөөрдөг 
хүмүүс бөгөөд шинэ ажлыг хүлээн зөвшөөрсѳн тул Бурхантай зохих 
ёсоор хамтран ажиллах ёстой, мөн үүргээ биелүүлдэггүй босогчид 
болж болохгүй. Энэ бол хүнд Бурханы тавьдаг цорын ганц шаардлага 
юм. Харин шинэ ажлыг хүлээн зөвшөөрдөггүй хүмүүсийн хувьд бол 
өөр: Тэд Ариун Сүнсний урсгалын гадна байдаг, Ариун Сүнсний 
сахилгажуулалт, зэмлэл тэдэнд хамаагүй байдаг. Энэ хүмүүс бүхий л 
өдөржингөө махан бие, оюун санаан дотроо амьдарч, уураг тархиных 
нь дүн шинжилгээ, судалгаанаас үүссэн хоосон сургаалын дагуу 
бүхнийг хийдэг. Энэ нь Ариун Сүнсний шинэ ажлын шаарддаг зүйл 

биш, Бурхантай хийх хамтын ажиллагаа бүр ч биш. Бурханы шинэ 
ажлыг хүлээн зөвшөөрдөггүй хүмүүсийн дэргэд Бурхан байдаггүй, 
түүнчлэн Бурханы ерөөл, хамгаалалт байдаггүй. Тэдний үг, үйлдлийн 
ихэнх нь Ариун Сүнсний ажлын урьдын шаардлагатай зууралддаг; 
тэдгээр нь хоосон сургаал болохоос үнэн биш юм. Энэ хүмүүсийн 
цугларалт нь шашин төдийхөн юм гэдгийг батлахад эдгээр хоосон 
сургаал, дүрэм журам хангалттай; тэд бол сонгогдсон хүмүүс ч 
биш, Бурханы ажлын бай ч биш. Тэд бүгдийн цугларалтыг шашны 
томоохон цуглаан гэж л нэрлэхээс биш чуулган гэж нэрлэж болохгүй. 
Энэ бол өөрчлөгдөшгүй баримт юм. Тэдэнд Ариун Сүнсний шинэ 
ажил байдаггүй; тэдний хийдэг зүйл шашны үнэр ханхлуулж, амьдран 
харуулдаг зүйл нь шашнаар бялхдаг мэт санагддаг; тэд Ариун Сүнстэй 
хамт байдаггүй, ажлыг нь эзэмшдэггүй, тэр ч бүү хэл, Ариун Сүнсний 
сахилгажуулалт, эсвэл гэгээрлийг хүлээн авах эрхгүй. Энэ хүмүүс 
цөмөөрөө амьгүй цогцос, сүнслэг байдалгүй өтнүүд юм. Тэдэнд хүний 
тэрслүү байдал, эсэргүүцлийн талаар ямар ч мэдлэг байхгүй, хүний 
бүх муу үйлийн тухай ямар ч мэдлэг байдаггүй, үүгээр ч үл барам 
тэд Бурханы ажил, Бурханы одоогийн хүслийг бүгдийг нь мэддэггүй. 
Тэд бүгдээрээ мэдлэггүй, олиггүй хүмүүс, мөн итгэгчид гэж дуудахад 
ч зохихгүй өөдгүй амьтад! Тэдний хийдэг юу ч Бурханы удирдлагын 
ажилтай хамаагүй байдаг ба Бурханы төлөвлөгөөнд хохирол учруулж 
бүр ч чаддаггүй. Тэдний үг, үйлдэл хэтэрхий жигшүүртэй, хэтэрхий 
өрөвдөлтэй бөгөөд зүгээр л дурдахын ч хэрэггүй. Ариун Сүнсний 
урсгалд байдаггүй хүмүүсийн хийсэн зүйлс Ариун Сүнсний шинэ 
ажилтай ямар ч хамаагүй байдаг. Ийм учраас тэд юу ч хийлээ 
гэсэн тэдэнд Ариун Сүнсний сахилгажуулалт байдаггүй, түүнчлэн 
Ариун Сүнсний гэгээрэл байдаггүй. Учир нь тэд цөмөөрөө үнэнийг 
хайрладаггүй, Ариун Сүнсээр жигшигдэж, гологдсон хүмүүс юм. Тэд 
махан биеэр алхаж, Бурханы пайзын дор хүссэн бүхнээ үйлддэг учраас 
тэднийг мууг үйлдэгчид гэдэг. Бурханыг ажиллаж байх үед тэд Түүнд 
зориуд өсөрхөж, Түүний эсрэг зүгт явдаг. Хүн Бурхантай хамтран 
ажиллаж чаддаггүй нь өөрөө туйлын тэрслүү хэрэг бөгөөд Бурханыг 
санаатайгаар эсэргүүцдэг тэр хүмүүс тохирох залхаан цээрлүүлэлтээ 
хүртэхгүй гэж үү? Энэ хүмүүсийн муу үйлийг дурдангуут зарим 

хүн тэднийг хараахаар тэсэн яддаг, харин тэгэхэд Бурхан тэднийг үл 
ойшоодог. Хүний хувьд тэдний үйлдэл Бурханы нэртэй холбоотой 
харагддаг боловч үнэндээ Бурханы хувьд тэд Түүний нэр болон 
гэрчлэлтэй ямар ч холбоогүй байдаг. Энэ хүмүүс юу ч хийлээ гэсэн энэ 
нь Бурхантай хамаагүй: Энэ нь Түүний нэр болон Түүний өнөөдрийн 
ажлын аль алинтай ямар ч хамаагүй байдаг. Энэ хүмүүс өөрсдийгөө 
доромжилж, Сатаныг илтгэдэг; тэд бол уур хилэнгийн өдөрт зориулан 
муу үйлийг хурааж байгаа мууг үйлдэгчид юм.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Еховад итгэсэн хүмүүсийн шашинд Бурхан ямар нэр өгсөн бэ? 
Иудейн шашин. Тэд нэг төрлийн шашны бүлэг болсон юм. Тэгвэл Есүст 
итгэдэг хүмүүсийн шашныг Бурхан хэрхэн тодорхойлдог вэ? (Христийн 
шашин.) Бурханы нүдээр бол Иудейн шашин болон Христийн шашин нь 
шашны бүлгүүдийг төлөөлдөг. Бурхан тэднийг яагаад ингэж тодорхойлдог 
вэ? Шашны тэдгээр байгууллагын гишүүн болох бүх хүний дунд 
Бурханаас эмээж, муугаас зайлан, Түүний хүслийг биелүүлж, Түүний 
замыг дагадаг хүн бий юу? (Байхгүй.) Энэ нь үүнийг тодорхой болгож 
байна. Бурханы нүдээр, Өөрийг нь нэр төдий дагадаг хүмүүс бүгд, итгэгч 
хэмээн Түүний хүлээн зөвшөөрдөг хүмүүс мөн байж чадах уу? Тэд бүгд 
Бурхантай холбоотой юу? Тэд бүгд Бурханы авралын бай байж чадах уу? 
(Чадахгүй.) Тэгвэл та нар шашны бүлэг хэмээн Бурханы үздэг зүйл болж 
бууран доройтох өдөр ирэх үү? (Тэгэх боломжтой.) Шашны бүлэг болж 
буурна гэдэг санаанд багтамгүй байна. Хэрэв хүмүүс Бурханы нүдээр 
шашны бүлгийн нэг хэсэг болбол Түүгээр авруулах уу? Тэд Түүний 
гэрийнх мөн үү? (Үгүй, биш.) Тэгвэл нэгтгэн дүгнэх гээд оролдоцгооё: 
Жинхэнэ Бурханд нэр төдий итгэдэг атлаа шашны бүлэгт харьяалагддаг 
хэмээн Бурханы үздэг энэ хүмүүс ямар замаар алхдаг вэ? Ийм хүмүүс 
Бурханы замыг хэзээ ч дагалгүйгээр итгэлийн туг дарцаг хийсгэн, Бурханд 
итгэдэг атлаа хэзээ ч Түүнд шүтэн мөргөлгүйгээр, харин ч Бурханыг 
орхих замаар алхдаг гэж хэлж болох уу? Өөрөөр хэлбэл, тэд Бурханд итгэх 
замаар алхдаг мөртөө Түүнийг хаяж, Түүний замыг дагахгүй байх замаар 
алхдаг; тэдний зам бол Бурханд итгэдэг ч Сатаныг шүтэж, диаволыг 

шүтэж, өөрсдийн удирдлагыг хэрэгжүүлэхээр оролдож, өөрсдийн гэсэн 
хаант улсыг байгуулахаар хичээх зам юм. Үүний мөн чанар энэ биш гэж 
үү? Ийм хүмүүс хүн төрөлхтнийг аврахын төлөөх Бурханы удирдлагын 
төлөвлөгөөтэй ямар нэгэн холбоотой юу? (Холбоогүй.) Бурханд хэчнээн 
хүн итгэдэг ч бай хамаагүй, Бурхан тэдний итгэлийг шашин юм уу 
бүлгийн хүмүүсийн итгэл хэмээн тодорхойлмогцоо аврагдаж чадахгүй 
гэдгийг нь аль хэдийн тогтоосон байдаг. Би яагаад ингэж хэлдэг вэ? 
Бурханы ажил болон удирдамжгүй, Түүнийг огт шүтэн мөргөдөггүй 
хэсэг бүлэг хүмүүс хэнийг шүтдэг вэ? Хэнийг дагадаг вэ? Тэд хүнийг 
хэлбэр төдий, нэр төдий дагадаг боловч мөн чанартаа хэнийг дагадаг 
вэ? Тэд сэтгэлийнхээ угт Бурханыг хүлээн зөвшөөрдөг боловч үнэн 
хэрэгтээ хүний ов мэх, зохицуулалт, хяналтад орсон байдаг. Тэд диавол 
Сатаныг дагадаг; тэд Бурханд дайсагнагч, Бурханы дайсан болох 
хүчнийг дагадаг. Бурхан ийм бүлэг хүмүүсийг аврах уу? (Үгүй.) Яагаад 
үгүй гэж? Тэд гэмших чадвартай юу? (Үгүй.) Тэд итгэлийн туг дарцаг 
хийсгэж, хүний ажил хэргийг эрхлэн, өөрсдийн удирдлагыг явуулдаг 
бөгөөд хүн төрөлхтнийг аврах Бурханы удирдлагын төлөвлөгөөний 
эсрэг явдаг. Тэдний эцсийн үр дүн нь Бурханд жигшигдэн гологдох 
явдал юм; Бурхан энэ хүмүүсийг аврах боломжгүй, тэд гэмших 
боломжгүй бөгөөд аль хэдийн Сатанд олзлогдсон—тэр чигтээ Сатаны 
гарт байдаг. Итгэлдээ Бурханаар сайшаагдах эсэхэд чинь Түүнд хэдэн 
жил итгэсэн чинь хамаатай юу? Чиний мөрддөг зан үйл, дүрэм журам 
хамаатай юу? Бурхан хүмүүсийн хэрэгжүүлэх арга барилыг хардаг уу? 
Тэр хэдэн хүн байгааг хардаг уу? Тэрээр хүн төрөлхтний нэг хэсгийг 
сонгочихсон; тэднийг аварч болох, аврах ёстой эсэхийг Тэр яаж хэмждэг 
вэ? Тэр энэхүү шийдвэрийг энэ хүмүүсийн алхдаг замд үндэслэдэг. 
Нигүүлслийн эрин үед хүмүүст Бурханы хэлсэн үнэн өнөөдрийнхөөс 
тоогоор арай бага, өнөөдрийнх шиг тодорхой байгаагүй, тухайн үед 
Тэрээр хүмүүсийг төгс болгож чадахаар, аврах боломжтой хэвээр 
байсан. Тиймээс олон үнэнийг сонсож, Бурханы хүслийг ойлгож авсан 
энэ эрин үеийн хүмүүсийн хувьд, хэрвээ тэд Бурханы замыг дагаж, 
авралын замаар алхаж чадахгүй бол эцсийн үр дүн нь ямар байх вэ? 
Тэдний эцсийн үр дүн нь Христийн шашин болон Иудейн шашны 
итгэгчдийнхтэй адил байх болно; ямар ч ялгаа байхгүй. Энэ бол 

Бурханы зөвт зан чанар юм! Чи хэчнээн их номлол сонссон ч бай, 
эсвэл хэчнээн их үнэнийг ойлгосон ч бай, эцсийн эцэст хүмүүс болон 
Сатаныг дагасан хэвээр байж, эцэстээ Бурханы замыг дагах чадваргүй, 
Бурханаас эмээж, муугаас зайлж чадахгүй хэвээр байх юм бол тийм 
хүмүүсийг Бурхан жигшин голох болно. Бурханы жигшин голдог ийм 
хүмүүс нь гаднаа бичиг үсэг, хоосон сургаалын талаар ихээхэн ярьж 
чаддаг, олон үнэнийг ойлгож авсан байж болох ч Бурханыг шүтэн 
мөргөж чаддаггүй; тэд Бурханаас эмээж, муугаас зайлж чадахгүй 
бөгөөд Бурханд бүрэн дуулгавартай байж чаддаггүй. Бурханы нүдээр 
бол тэднийг шашны нэг хэсэг, ердөө хүмүүсийн бүлэг—хүмүүсийн 
бүлэглэл—Сатаны орогнох газар хэмээн тодорхойлдог. Тэднийг 
нийтэд нь Сатаны бүлэглэл хэмээдэг бөгөөд энэ хүмүүсийг Бурхан 
туйлын их үзэн яддаг.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Бурханы гэр гэж яг юу вэ? Хэрвээ үүнийг онолын хувьд 
тодорхойлох юм бол, Бурханы гэр нь үнэн хаанчилдаг газар, 
хэрэгжүүлэлтийн зарчим нь Бурханы үг болсон хүмүүсийн чуулган 
юм… Бурханы гэр бол Бурханы ажиллаж, үг хэлдэг газар, Бурхан 
хүмүүсийг авардаг газар, хүмүүс Бурханы үгийг хэрэгжүүлж, 
биелүүлдэг газар, Бурханы зорилго болон хүслийг саадгүй гүйцэтгэдэг 
газар, Бурханы удирдлагын төлөвлөгөөг хэрэгжүүлж, хийж дуусгадаг 
газар билээ. Дүгнэн хэлбэл, Бурханы гэр нь Бурхан эрх барьдаг газар, 
Бурханы үг болон үнэн хаанчилдаг газар юм; энэ нь ямар нэг хувь хүн 
эрх мэдлээ хэрэгжүүлж, өөрийн үйл ажиллагааг явуулж, эсвэл хувийн 
хүсэл, арга заль, төлөвлөсөн төлөвлөгөөндөө хүрдэг газар биш.

Антихристүүдийг илчлэх нь номын “Тэд Бурханы гэрийг өөрсдийнхөө
хувийн эзэмшил шиг үздэг”-аас эш татав

Хоёр байна уу, арав байна уу хэчнээн хүн чуулганд үүрэг гүйцэтгэх 
нь хамаагүй, Ариун Сүнсний ажлыг алдах мөчид тэд Бурханы ажлыг 
туулахаа больж, Бурханы ажилтай холбоогүй болж, Бурханы ажилд 



1383

110. Жинхэнэ болон хуурамч чуулганыг ялгах зарчмууд

оролцохоо больдог. Тэд шашны бүлэг болдог. Энэ хүмүүс асар их 
аюулд орсон бус уу? Тэд асуудалтай тулгарах үедээ үнэнийг хэзээ ч 
эрэлхийлдэггүй, үнэний зарчмын дагуу үйлддэггүй, харин хүмүүсийн 
зохицуулалт, арга зальд өртдөг. Үүргээ гүйцэтгэж байхдаа, хэзээ ч 
залбирч, үнэний зарчмыг эрж хайдаггүй хүмүүс хүртэл олон байдаг; тэд 
зөвхөн бусдаас асууж, бусдын хэлснээр хийж, бусдыг дагаж үйлддэг. 
Бусад хүний заасан газар луу тэд явдаг. Итгэх явцдаа үнэнийг эрж 
хайх нь тэдэнд тодорхойгүй, төвөгтэй санагддаг бол бусдад найдаж, 
бусдын хэлснээр хийх нь амархан, хамгийн бодитой байдаг тул тэд 
хамгийн шулуухан, зүдэргээгүй зүйлийг хийж юм болгон дээр бусдаас 
асууж, хэлснээр нь хийдэг. Үүний үр дүнд, олон жил итгэснийхээ 
дараа ч гэсэн, асуудалтай тулгарах үедээ тэд нэг ч удаа Бурханы өмнө 
ирж, залбирч, Түүний хүсэл болон үнэнийг эрж хайж, дараа нь үнэний 
талаарх ойлголтод хүрч, Бурханы хүслийн дагуу үйлдэж, авирлаагүй—
тэдэнд ийм туршлага хэзээ ч байгаагүй. Ийм хүмүүс үнэхээр Бурханд 
итгэх итгэлийг хэрэгжүүлдэг гэж үү? Би гайхдаг юм: Зарим хүний 
хувьд бүлгийн нэг хэсэг болонгуутаа Бурханд итгэдэг хүн байснаа тэр 
дороо хүнд итгэдэг хүн болж, Бурханыг дагадаг хүн байснаа хүнийг 
дагадаг хүн болж хэлбэрийн хувьд өөрчлөгдөх нь яагаад тийм амархан 
байдаг юм бэ? Тэд яагаад ийм хурдан өөрчлөгддөг юм бэ? Бурханд 
ийм олон жил итгэснийхээ дараа ч гэсэн яагаад ингэж авирладаг юм 
бэ? Тэд энэ олон жил Бурханд итгэсэн боловч зүрх сэтгэлд нь Бурханы 
орон зай хэзээ ч байгаагүй нь сонин. Тэд Бурхантай хэзээ ч холбоотой 
байгаагүй. Тэдний үйлдэл, үг, амь, биеэ авч явах байдал, хэрэг явдлыг 
зохицуулдаг байдал, бүр үүргээ гүйцэтгэж, Бурханд үйлчилж байгаа 
байдал—тэдний хийдэг бүхэн, тэдний харуулдаг бүх зан авир, тэдний 
илэрхийлдэг бүхэн, бүр бодол, санаа болгон нь—аль нь ч Бурханд итгэх 
итгэлтэй ямар ч холбоогүй байдаг. Тэгэхээр энэ хүн жинхэнэ итгэгч мөн 
үү? Хүний итгэсэн жилүүдийн нийлбэр нь Бурханд итгэх итгэлийнх нь 
биеийн хэмжээ ямар том болохыг харуулж чадах уу? Энэ нь Бурхантай 
хэвийн харилцаатай эсэхийнх нь баталгаа болох уу? Огтхон ч үгүй.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Хуурамч удирдагчид хүмүүсийг будилуулж, төөрөлдүүлэхийн 
тулд өнгөн дээрээ зөв юм шиг санагдах зүйлс үргэлж хэлдэг бөгөөд 
энэ нь эргээд тэр хүмүүсийн амийн оролтод сөргөөр нөлөөлдөг. Мөн 
хэзээ ч тохиолдох ёсгүй зарим нэг үр дагаварт хөтөлдөг. Хуурамч 
удирдагчдын сүнслэг онч үг, уран яруу хэллэг гээчийг тэрс үзэл, 
ташаарал гэж нэрлэж болно. Өнгөн дээрээ тэдгээрт ямар ч буруу зүйл 
байхгүй мэт сонсогддог ч үнэндээ хүмүүсийн амийн оролт болон алхаж 
буй замд бартаа, садаа, төөрөгдөл болдог. Тэр ч байтугай, зарим хүнийг 
Бурханы тухай буруу ойлголттой болж, Бурханы үгэнд эргэлзэж, 
эсэргүүцдэг болоход хүргэдэг. Хуурамч удирдагчдын үгийн хүмүүст 
үзүүлэх нөлөө энэ юм. Хуурамч удирдагчид бусдыг залж чиглүүлэхдээ 
ийм тэрс үзэл, ташаарал ашигладаг болохоор энэ хүмүүс Бурханыг 
дагахын зэрэгцээ байнга Түүний тухай үзэл, сэргийлэлт, эргэлзээг бий 
болгож байдаг. Иймээс хуурамч удирдагчдын төөрөгдөл, нөлөөлөл 
дор шинэ шашин гарч ирдэг. Ийм төрлийн шинэ шашин бол яг л 
2,000 жилийн өмнөх Христийн шашинтай адил, Бурханы Өөрийнх нь 
замыг мөрдөлгүй Паул эсвэл бусад шавь нарын сургаал гэх мэт хүний 
хэлсэн үг, сургаалыг л баримталдаг. Хуурамч удирдагчдын хийдэг 
зүйл бол хүмүүсийг төөрөлдүүлэх явдал бөгөөд үнэнийг эрэлхийлэх 
хэвийн, зөв замд ороход нь садаа болдог. Тэдгээр нь хүмүүсийг 
үнэнийг эрэлхийлэх зөв замаас хуурамч-сүнслэг зам руу татан 
оруулдаг; тэднийг шашны хэв маягтай итгэл рүү аваачдаг. Хуурамч 
удирдагчид хүмүүсийг төөрөлдүүлж, удирдаж, залж чиглүүлж байх 
үедээ туйлын зөв мэт харагддаг ч үнэнтэй ямар ч хамааралгүй онол, 
онч үг, үйлдэл, үзэл бодлыг байнга бодож олж байдаг. Эдгээр зүйл 
үнэнээс тэс зөрөөтэй, үнэнтэй огт хамааралгүй байдаг. Гэвч хуурамч 
удирдагчдын удирдамж дор хүн бүр тэдгээрийг үнэн гэж үзэж, тэдгээр 
нь үнэхээр үнэн гэж бүгд эндүүрэн итгэдэг. Хүн сайхан ярьдаг, зүрх 
сэтгэлдээ итгэл үнэмшилтэй, амаараа итгэлийг тунхагладаг л бол тэр 
хүн үнэнийг олж авсан гэж тэд боддог. Эдгээр бодол, харах өнцөгт 
төөрөлдсөн хүмүүс үнэн-бодит байдал, эсвэл Бурханы үг рүү орж, 
тэдгээрийг хэрэгжүүлж, Түүний үгэн дотор амьдарч чаддаггүйгээр үл 
барам, харин ч Бурханы үгээс улам бүр холдож орхидог. Тэд бүгдийг 
Бурханы үгийн дагуу хийж байгаа мэт харагддаг ч энэ Бурханы үг гээч 

нь Бурханы шаардлага, хүсэлтэй ямар ч холбоогүй, үнэн-зарчимтай 
огт хамаагүй байдаг. Тэгвэл юутай хамаатай байдаг вэ? Хуурамч 
удирдагчдын сургаал, санаа зорилго, хувийн хүсэл, ойлголттой л 
хамаатай. Тэдний удирдаж байгаа байдал нь улам олон хүнийг шашны 
зан үйл, хатуу чанд дүрэм, хоосон сургаалын бичиг үсэг төдийхөн 
рүү, мөн мэдлэг, гүн ухаан руу аваачдаг. Антихристүүдээс ялгаатай 
нь, хэдийгээр хуурамч удирдагчид бусдыг өөрсдийнхөө өмнө, эсвэл 
Сатаны өмнө авчирдаггүй ч хүмүүсийн зүрх сэтгэл эдгээр тэрс үзэл, 
ташааралд ямар ч ялгаагүй эзэмдүүлдэг. Эдгээр тэрс үзэл, ташааралд 
автсан үедээ хүмүүс өөрсдийгөө амийг аль хэдийн олж авсан гэж 
эндүүрэн итгээд, засаршгүй нэгэн, үнэн, Бурханы үг, Бурханы 
шаарддаг зүйлийн илэрхий дайсан болдог.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (2)”-аас эш татав

Антихристүүдийн захирдаг ямар ч чуулганыг чуулган гэж нэрлэж 
болохгүй, өөрөө туулсан хэн боловч үүнийг ойлгоно. Тэнд амар 
амгалан, аз жаргалтай, эрч хүчтэй уур амьсгал байдаггүй; харин хүн 
бүрийн зүрх сэтгэл тогтворгүй, түгшүүртэй мэдрэмжээр гүн хямарч, 
томоохон гамшиг болох гэж байгаа мэт төвөгтэй мэдрэмж төрөх эмх 
замбараагүй уур амьсгал зонхилдог. Антихристүүдийн үг яриа, үйлдэл 
тодорхой нэг уур амьсгал бүрдүүлэн, хүмүүсийн зүрх сэтгэлийг 
булингартуулж, эерэг сөрөг зүйлсийг хооронд нь ялгаж салгаж 
чадахгүй болгодог. Үүнээс гадна, антихристүүдэд удаан хугацаанд 
хууртах үедээ хүмүүсийн зүрх сэтгэл Бурханаас улам бүр холдож, 
шашин дотор амьдарч буй мэт Бурхантай харилцах харилцаа нь хэвийн 
бус болдог; тэд Бурханд нэр төдий итгэдэг, харин Бурхан зүрх сэтгэлд 
нь байдаггүй. Бас нэг бодитой асуудал гэвэл, чуулган дотор хагарал 
үүсдэг ба үнэнийг хайрладаг бүх хүн тэнд цуглаад таашаал авдаггүй, 
чөлөөлөлт ч олж авдаггүй бөгөөд чуулганаас явж, өөрсдийн цуглааныг 
хийхийг хүсдэг. Ариун Сүнс чуулганд ажиллах үед үнэнийг ойлгодог 
эсэхээс үл хамааран хүн бүр нэгэн зорилгын төлөө ажиллахаар нэгдэж, 
амар амгалан, тогтвортой, амарлингуй уур амьсгалтай байдаг. Гэвч 
антихристүүд хөдөлгөөнд ормогц уур амьсгал тогтворгүй, этгээд 

хачин болдог. Тэд хаа яваа газартаа гай тарьж, хагарал үүсгэдэг; 
хүмүүс нэг нэгнээсээ сэрэмжилж, бие биеэ шүүж, нэг нэгэн рүүгээ 
дайрч давшилж, бие биеэ ар хударгаар нь хорлодог. Энд антихристүүд 
харваас ямар үүрэг гүйцэтгэж байна вэ? Тэд Сатаны боолын үүрэг 
гүйцэтгэж байна. Антихристүүдийн үйлдлийн үр дагавар: Нэг нь, 
ах эгч нар бие биеэ шүүж, нэг нэгнээ хардаж сэрдэж, нэг нэгнээсээ 
сэрэмжилдэг; үүнээс гадна, эр эмийн хооронд ямар ч зааг хязгаар үгүй 
болж, яваандаа ойр дотно болдог; өөр нэг үр дагавар нь, хүмүүсийн 
зүрх сэтгэл дэх үзэгдэл бүдгэрч, үнэнийг хэрэгжүүлэхэд анхаарахаа 
больдог, үнэн-зарчмын дагуу яаж ажиллахаа ч мэдэхээ байдаг. Тэдний 
нэгэнтээ ойлгож авсан цөөн хэдэн зүйл эдүгээ үгүй болж, бодол нь 
будилдаг бөгөөд антихристүүдийг сохроор даган, гадаад үзэмж, хөл 
үймээнд анхаардаг. Зарим хүн антихристүүдийг дагах нь үнэндээ 
мухар гудамжаар алхаж байгаа явдал гэдгийг мэдэрч чаддаг бөгөөд 
үнэнийг эрэлхийлдэг хүн бүр хамтдаа цуглаж, үүргээ биелүүлбэл 
хэчнээн таатай байх байсныг мэдэрч чаддаг. Антихристүүд эрх барих 
үед Ариун Сүнс ажиллахаа больж, ах эгч нарын бүгдийнх нь дотор 
харанхуйлж, Бурханд итгэх, үүргээ биелүүлэх урам зориггүй 
болдог. Хэрэв энэ нь удаан хугацаанд үргэлжилбэл Бурхан тэднийг 
хаях бус уу?

Антихристүүдийг илчлэх нь номын “Тэд хачин, жигтэй авирладаг,
дур зоргоороо, захирангуй байдаг, бусадтай хэзээ ч нөхөрлөдөггүй,
хүмүүсийг өөртөө дуулгавартай байлгахаар хүчилдэг”-аас эш татав

Антихрист өөрийн эзэмшлийг нийгмийн давхарга, антихристүүдийн 
бүлэг болгон хувиргадаг. Тэд ой гутам, хор хөнөөлт үйлд оролцож, 
үг хэл, үйлдлээрээ шүтлэггүй хүн шиг авирладаг. Тэд бүгдээрээ уран 
үгтэй, хэлэмгий доломгой, тэр чигтээ үл бүтэх этгээдүүд бөгөөд дотуур 
тамиртай, ёрын муу хүмүүс юм. Тэдний хэн нь ч үнэнийг хүлээн 
авдаггүй. Гаднаа тэд эелдэг дүр эсгэж, соёлтой, биеэ авч явах ёс журам, 
дүрмийг мөрддөг мэт харагддаг, бүр боловсролтой, сайн хэв чанар, 
зан ааштай ч байж мэднэ. Гэхдээ үнэн хэрэг дээрээ нэг бүр нь дотуур 
тамиртай, олиггүй, ов мэхтэй, ёрын муу хүн байдаг. Тэд нэг нэгэнтэйгээ 
хуйвалдаж, эрх мэдлээ нууцаар ашигладаг. Тэд эрх мэдэл, нэр хүнд, 

нийгмийн угсаатнууд хоорондын харилцаа, хэнийх нь нийгмийн эрх 
мэдэл илүү их, хэнийх нь байр суурь, нэр алдар илүү өндөр, хэн нь 
нийгэмд хуурамч дүр эсгэхдээ хамгийн сайн бэ гэдэгт санаа тавьдаг. 
Эндээс Бурханы үг, үнэн, захиргааны зарлиг хийгээд тэдний итгэл 
бараг харагддаггүй. Тэдний итгэл бол ердөө л тоглоом, арга заль. Ийм 
ёрын муу хүмүүс Бурханы гэрийг нийгмийн давхарга, нэг нэгэнтэйгээ 
хуйвалддаг ёрын муу хүмүүсийн эзэмшил болгож хувиргадаг хэр 
нь “Бид Бурханд итгэдэг, Бурханы гэрт бид үүргээ гүйцэтгэдэг. Бид 
Бурханы гэрт ийм тийм зүйл хийсэн, ингэж тэгж Бурханыг дагасан; ах 
эгч нарынхаа сайн сайхны төлөө, тэднийг болон бусдыг нэг баг болоход 
нь тусалж, дэмжихийн тулд бид ийм зүйл хийсэн” гэж, мөн иймэрхүү 
өөр бусад сүржин мэдэгдлийг ахин дахин хэлдэг. Тэд ах эгч нартайгаа 
муу арга, хүний арга барилаар, мөн амьдралын сатанлаг гүн ухаанаар, 
ёрын муу хүмүүстэй Сатаны харьцдаг маягаар харьцаж, энэхүү арга 
барилаа Бурханы гэрт давтдаг. Ингэхдээ тэд өөрсдийгөө Бурханы 
гэрийн төлөө үйлдэж, ах эгч нартаа тусалж, Бурханыг алдаршуулж, 
Түүнд гэрчлэл хийж байна хэмээн үнэхээр итгэж байдаг. Гэхдээ эдгээр 
зан авир, арга нь мөн чанартаа антихристүүдийн далд явуулга бус 
уу? Антихристүүд Бурханы дагагчдыг нөлөөндөө оруулж, чуулганыг 
өөрсдийн эзэмшил, нийгмийн давхарга, Сатаны эзэмшил доорх бүлэг 
хүн болгон хувиргадаг. Ийм бүлэг Бурханы гэр бүлийн нэг хэсэг байж 
болох уу? (Үгүй.) Антихристүүд үүнийг хийдэг нь жигшүүртэй биш 
гэж үү? (Тийм ээ.) Та нар ер нь иймэрхүү баахан антихристийг харж 
байсан уу? Тэдний дунд байхад чамд ямар санагддаг вэ? Гаднаа тэд 
бүгд эелдэг зөөлөн харагддаг боловч үнэн болон Бурханы хүслийг 
нөхөрлөх үед харуулдаг хандлага нь гаднах эелдэг зөөлөн байдлаасаа 
шал эсрэг байдаг, өөрөөр хэлбэл, тэд дээд зэргээр няцааж, огт 
сонирхдоггүй. Тэдэнтэй үнэнийг нөхөрлөхдөө чи тэдэнд гаднын хүн 
шиг санагддаг, чуулганы ажлыг нөхөрлөх үедээ чи бүр ч хөндлөнгийн 
хүн шиг санагддаг; чуулганы ажлын тодорхой нарийн ширийнийг 
гүйцэтгэсэн эсэх, хэр сайн хэрэгжүүлсэн тухай нөхөрлөхөд чинь 
тэд зүүрмэглэж эхлэн чөтгөрийн төрхөө илчлэх магадлалтай бөгөөд 
толгойгоо маажин, чихээ ухаад, эвшээж, нүдэнд нь нулимс цийлгэнэж, 
бүр найтааж ч магадгүй. Энэ нь муу ёрын сүнсэнд эзэмдүүлсэн хэрэг 

биш үү? Үнэнийг нөхөрлөнгүүт чинь тэдний чөтгөрийн төрх яагаад 
гарч ирдэг вэ? Тэдний бүгдийнх нь зүрх сэтгэлд ихээхэн хайр байдаг 
бус уу? Чамайг үнэний талаар нөхөрлөж эхлэхэд тэд яагаад сонирхохоо 
больдог вэ? Ингэснээрээ тэд илчлэгдэж байгаа бус уу? Тэд гадна 
талын ажлыг гүйцэтгэхдээ асар их урам зоригтой, үнэнч байдаг бус 
уу? Хэрвээ тэд үнэнч бол бодит байдал эзэмшсэн бус уу? Хэрвээ тэд 
бодит байдалтай бол үнэний талаар нөхөрлөж буй хүмүүсийг сонсоод 
баярлаж, үүнийг хүсэн эрмэлзэж байх ёстой. Тэгвэл муу ёрын сүнсэнд 
эзэмдүүлэх үзэгдэл яагаад гарч ирдэг вэ? Тэдний ердийн эелдэг зөөлөн 
байдал шал худал гэдгийг энэ нь баталдаг—үнэн тэднийг илчилсэн.

Антихристүүдийг илчлэх нь номын “Тэд Бурханы гэрийг өөрсдийнхөө
хувийн эзэмшил шиг үздэг”-аас эш татав

Чуулганыг үймүүлж, Бурханы ажилд саад болдог хүмүүс чуулган 
болгонд бий. Тэд бүгд Бурханы гэрт шургалан орсон, зүсээ хувиргасан 
Сатан юм. Ийм хүмүүс дүр эсгэхдээ нэн сайн байдаг; тэд Миний 
өмнө хүндэтгэлтэйгээр ирж, бөхөлзөн, хамуутай нохой шиг амьдарч, 
хувийн зорилгодоо хүрэхийн тулд “бүхнээ” зориулдаг боловч ах эгч 
нартай нүүр тулах үедээ муу муухай талаа харуулдаг. Тэд үнэнийг 
хэрэгжүүлдэг хүмүүсийг хараад тэдэн рүү дайрч давшлан, хажуу 
тийш нь түлхэж хаядаг; өөрсдөөс нь илүү аймшигтай хүмүүсийг 
харахаараа долигонож, зусарддаг, чуулган дотор дураараа дургидаг. 
Иймэрхүү “орон нутгийн дээрэнгүй этгээд”, иймэрхүү “уяаны нохой” 
ихэнх чуулган дотор байдаг гэж хэлж болно. Тэд хамтдаа диавол шиг 
үйлдэж, нэг нэгэн рүүгээ ирмэн, сэмхэн дохио өгдгийн дээр хэн нь 
ч үнэнийг хэрэгжүүлдэггүй. Хамгийн хорт нэгэн нь “ахлах чөтгөр” 
болж, хамгийн нэр хүндтэй нь бусдыгаа удирдаж, туг далбаагаа 
өндөрт өргөдөг. Энэ хүмүүс чуулган даяар галзуурсан мэт авирлаж, 
сөрөг байдлаа тарааж, үхэл ханхлуулж, хүссэнээ хийж, юу дуртайгаа 
хэлдэг; хэн ч тэднийг зогсоож зүрхэлдэггүй, тэд сатанлаг зан чанараар 
дүүрэн байдаг. Тэднийг үймээн тарьж эхлэнгүүт үхлийн уур амьсгал 
чуулганд орж ирдэг. Үнэнийг хэрэгжүүлдэг хүмүүс чуулганаас 
таягдан хаягдаж, бүхнээ зориулах боломжгүй болдог байхад чуулганыг 
үймүүлж, үхэл тараадаг хүмүүс чуулган дотор галзуурсан мэт 

авирлаж байдаг. Түүгээр ч үл барам, ихэнх хүн тэднийг дагадаг. Ийм 
чуулганыг гагцхүү Сатан захирч байдаг; диавол хаан нь юм. Хэрвээ 
чуулганы гишүүд өндийн босож, эдгээр ахлах чөтгөрийг эсэргүүцэхгүй 
бол өөрсдөө ч гэсэн эрт орой хэзээ нэгэн цагт сүйрэх болно. Одоогоос 
эхлэн, ийм чуулгануудын эсрэг арга хэмжээ авах ёстой. Үнэнийг бага 
ч гэсэн хэрэгжүүлэх чадвартай хүмүүс үнэнийг эрж хайдаггүй бол тэр 
чуулганыг бүр мөсөн устгана. Үнэнийг хэрэгжүүлэх хүсэлтэй нэг ч 
хүн үгүй, Бурханы төлөө гэрчлэлд зогсож чадах хэн ч байхгүй бол тэр 
чуулганыг нэгмөсөн тусгаарлаж, бусад чуулганаас холбоог нь таслах 
ёстой. Үүнийг “үхлийг булшлах” гэж нэрлэдэг; Сатаныг хөөн зайлуулах 
гэдэг нь энэ юм. Хэрэв чуулганд нутгийн хэдэн дээрэнгүй этгээд байдаг 
агаад ямар ч ялган таних чадваргүй “жижиг ялаанууд” тэднийг дагадаг 
бол, хэрэв чуулганы гишүүд үнэнийг харсныхаа дараа ч гэсэн эдгээр 
дээрэнгүй этгээдийн хүлээс, явуулгаас салж чадахгүй хэвээр байгаа 
бол тэр тэнэгүүд эцэстээ бүгд таягдуулна. Энэхүү жижиг ялаанууд ямар 
нэгэн аймшигтай зүйл хийгээгүй байж болох ч бүр илүү ов мэхтэй, бүр 
илүү зальхай, булзамхай байдаг, ийм хүн бүрийг таягдан хаяна. Ганцыг 
ч үлдээхгүй! Сатанд харьяалагддаг хүмүүс Сатан руу буцах бол Бурханд 
харьяалагддаг хүмүүс үнэнийг эрж хайж явах нь гарцаагүй; тэдний 
уг чанар үүнийг шийддэг. Сатаныг дагадаг бүх хүн мөхөөсэй! Ийм 
хүмүүст өрөвч сэтгэл огт гаргахгүй. Үнэнийг хайдаг хүмүүс хангалт 
хүртэж, шавайгаа ханатал Бурханы үгэнд баясах болтугай. Бурхан 
бол зөвт; Тэр хэнийг ч алагчилдаггүй. Хэрвээ чи диавол бол үнэнийг 
хэрэгжүүлэх чадваргүй байдаг; хэрвээ чи үнэнийг хайдаг нэгэн бол 
Сатанд олзлогдохгүй нь лавтай. Энэ ямар ч эргэлзээгүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

111. Тэрс үзэл, төөрөгдлийг таних зарчмууд
(1) Бурханаас ч, Түүний үгээс ч ирдэггүй, Бурханы үг-үнэнтэй 

бүрэн зөрчилддөг бүхэн бол тэрс үзэл, төөрөгдөл юм;
(2) Бурханыг, Бурханы үг-үнэнийг үгүйсгэдэг, Бурханы үг-үнэнтэй 

зөрчилддөг бүх санаа, онол нь хуурмаг тэрс үзэл, төөрөгдөл юм;



1390

V. Төрөл бүрийн хүн, үйл явдал, зүйлсийг таних зарчмууд 

(3) Диаволуудын хаан, Сатан болон янз бүрийн муу ёрын сүнснээс 
ирдэг бүхэн хүн төрөлхтнийг хууран мэхэлж, завхруулж чаддаг бөгөөд 
тэрс үзэл, төөрөгдөл юм;

(4) Завхарсан хүн төрөлхтний өвлөж авсан соёл, мөн үзэл суртлын 
болон эрдэм шинжилгээний онолын дундаас Бурханы үг-үнэнтэй 
зөрчилддөг юу ч бай, тэрс үзэл, төөрөгдөл юм.

Холбогдох Бурханы үг:

Хүн төрөлхтөн нийгмийн шинжлэх ухааныг үүсгэсэн цагаас хойш 
хүний оюун санаа шинжлэх ухаан болон мэдлэгт эзэмдүүлсэн юм. 
Тэгээд шинжлэх ухаан, мэдлэг нь хүн төрөлхтнийг удирдах хэрэгсэл 
болсон ба хүнд Бурханыг шүтэн мөргөх орон зай хангалттай байхаа 
больж, Бурханыг шүтэн мөргөх таатай нөхцөл үгүй болсон. Хүний 
зүрх сэтгэл дэх Бурханы байр суурь улам доошилжээ. Зүрх сэтгэлд 
нь Бурхан байхгүй болохоор хүний дотоод ертөнц харанхуй, итгэл 
найдваргүй агаад хоосон. Иймээс ч хүн төрөлхтний оюун ухаан, 
зүрх сэтгэлийг дүүргэхийн тулд, Бурхан хүнийг бүтээсэн гэх үнэнтэй 
зөрчилддөг нийгмийн шинжлэх ухааны онолууд, хүний хувьслын онол 
болон бусад онолыг илэрхийлэхээр нийгмийн ухааны эрдэмтэн, түүхч, 
улс төрчид олноор гарч ирсэн билээ. Ийнхүү Бурхан бүхнийг бүтээсэн 
гэдэгт итгэдэг хүмүүс ихэд цөөрч, хувьслын онолд итгэгчдийн тоо бүр 
олширсон. Бурханы ажлын тухай тэмдэглэл, Хуучин гэрээний үеийн 
Түүний үгийг улам олон хүн үлгэр, домог мэтээр үздэг болсон. Хүмүүс 
зүрх сэтгэлдээ Бурханы агуу байдал болон эрхэм чанарыг, Бурхан 
оршдог бөгөөд бүх зүйлийг ноёрхдог гэдэг итгэл үнэмшлийг хайхрахаа 
байсан. Хүн төрөлхтний үхэх сэхэх, улс, үндэстний хувь заяа ч тэдэнд 
чухал биш болсон. Хүн идэж, уух, зугаа цэнгэл хөөцөлдөхийг л боддог 
хоосон ертөнцөд амьдардаг… Бурхан өнөөдөр хаана ажлаа хийдгийг 
эрж хайх, эсвэл Тэр хүний хүрэх газрыг хэрхэн захирч зохицуулж 
байдгийг хайх санаачилга гаргадаг хүн цөөхөн байдаг. Ийм маягаар 
хүнийг анзаараа ч үгүй байхад хүн төрөлхтний соёл иргэншил улам л 
хүний хүсэлд нийцэхээргүй болж байгаа бөгөөд бүр ч олон хүн ийм 
ертөнцөд амьдарснаараа аль хэдийн өнгөрөн одсон хүмүүсээс ч дор аз 
жаргалгүй байгаагаа мэдрэх болжээ. Урьд нь өндөр соёл иргэншилтэй 

байсан орнуудын хүмүүс хүртэл ийм гомдол тоочиж байна. Учир нь, 
Бурхан залж чиглүүлэхгүй л бол хүн төрөлхтний соёл иргэншлийг 
хадгалж үлдэхийн тулд эрх баригчид, нийгэм судлаач нар тархиа 
хэчнээн их гашилгавч тусыг эс олно. Хэн ч хүний амь байж чадахгүй 
учраас хэн ч хүний зүрх сэтгэл дэх хоосныг дүүргэж чадахгүй, ямар ч 
нийгмийн онол хүнийг зовоож буй хоосон байдлаас нь салгаж чадахгүй. 
Шинжлэх ухаан, мэдлэг, эрх чөлөө, ардчилал, амралт, тав тух гэх 
мэт эдгээр зүйл хүнд зөвхөн түрхэн зуурын тайтгарал өгдөг. Эдгээр 
зүйл байсан ч хүмүүс гарцаагүй нүгэл үйлдэж, нийгмийн шударга 
бус байдалд гомдоллосон хэвээр байх болно. Эдгээр зүйл хүний эрэл 
хайгуул хийх хүсэл, хорхойслыг барьж чадахгүй. Учир нь хүнийг 
Бурхан бүтээсэн бөгөөд утга учиргүй золиос, эрэл хайгуул нь хүнийг 
илүү их гуниг зовлон руу л хөтөлж, хүн төрөлхтний ирээдүй эсвэл угтах 
замтай хэрхэн нүүр тулахаа мэдэхгүй байнгын айдастай оршин байхад 
хүргэдэг юм. Тэр ч бүү хэл, хүн шинжлэх ухаан, мэдлэгээс айдаг, хоосон 
мэдрэмжээс бүр ч их айдаг болно. Энэ дэлхийд, эрх чөлөөтэй оронд байна 
уу, эсвэл хүний эрх үгүй оронд амьдарч байна уу гэдгээс үл хамааран чи 
хүн төрөлхтний хувь заяанаас зугтаж огтхон ч чадахгүй. Чи захирагч, 
захирагдагчийн аль нь ч бай, хүн төрөлхтний хувь заяа, нууц, хүрэх газрыг 
судалж шинжлэх хүслээс зугтаж огтхон ч чадахгүй, хоосон байдлын 
толгой эргэм мэдрэмжээс зугтаж бүр ч чадахгүй. Бүх хүн төрөлхтөнд 
нийтлэг байдаг ийм үзэгдлийг нийгэм судлаачид нийгмийн үзэгдэл гэж 
нэрлэдэг хэдий ч ийм асуудлыг шийдвэрлэхээр гарч ирж чадах агуу хүн 
алга л байна. Эцсийн эцэст хүн бол хүн бөгөөд Бурханы байр суурь болон 
амийг ямар ч хүн орлож чадахгүй. Хүн төрөлхтөнд, зүгээр нэг хүн бүр 
цатгалан, эрх тэгш, чөлөөтэй байх шударга нийгэм шаардлагатай байгаа 
юм биш; хүн төрөлхтөнд хэрэгтэй байгаа зүйл бол Бурханы аврал болон 
Түүний өгдөг амийн хангалт юм. Бурханы аврал болон Түүний амийн 
хангалтыг хүртэж байж л хүний хэрэгцээ, эрж хайх хүсэл, сүнсний хоосон 
мэдрэмж нь шийдэгдэж чаддаг. Хэрвээ улс, үндэстний хүмүүс Бурханы 
аврал, халамжийг хүлээн авч чадахгүй бол тэр улс, үндэстэн доройтлын 
замаар харанхуй руу алхаж, Бурханаар устгагдах болно.

Үг нь махбодоор илэрсэн номын
“Бүх хүн төрөлхтний хувь заяаг Бурхан захирдаг”-аас эш татав

Эртний соёлын талаарх мэдлэг нь хүнийг Бурханы өмнөөс сэмхэн 
хулгайлж, диаволуудын хаан болон түүний үр удамд өгсөн. Дөрвөн 
Ном ба Таван Сонгодога нь хүний сэтгэлгээ болон үзлийг өөр нэг 
тэрслүү эрин үе рүү аваачиж, Ном/Сонгодог зохиолыг эмхэтгэсэн 
хүмүүсийг урьдынхаасаа бүр их бишрэхэд хүнийг хүргэж, улмаар 
Бурханы талаарх эндүү ташаа үзлийг нь улам нэмэгдүүлсэн юм. 
Хүнд мэдэгдэлгүйгээр диаволуудын хаан Бурханыг хүний зүрх 
сэтгэлээс хайр найргүйгээр хөөгөөд, дараа нь өөрөө хүний сэтгэлийг 
баяр хөөртэйгээр эзэмджээ. Тэр үеэс хойш хүн муухай, хорон муу 
сэтгэлтэй, диаволын хааны царай төрхтэй болсон юм. Бурханд хандах 
үзэн ядалт түүний цээжийг дүүргэсэн ба диаволуудын хааны хорон 
санаа нь хүнийг бүрэн автах хүртэл өдрөөс өдөрт дотор нь тархдаг. 
Хүн өчүүхэн төдий ч эрх чөлөөтэй байхаа больж, диаволуудын хааны 
урхинаас ангижрах аргагүй байлаа. Хүн тэр дороо баривчлагдан, 
түүний өмнө бууж өгч, хүлцэнгүйгээр унахаас өөр сонголтгүй болжээ. 
Аль эрт хүний сэтгэл, зүрх нялх балчир хэвээр байх үед диаволуудын 
хаан бурхангүй үзлийн хавдрын үрийг суулгаж, “шинжлэх ухаан, 
технологийг судалж, Дөрвөн Шинэчлэлтийг биелүүл, дэлхий дээр 
Бурхан гэгч зүйл үгүй” гэх мэт төөрөгдлийг хүнд заасан. Түүгээр ч 
зогсохгүй, “Үйлдвэрлэлийн ажил хөдөлмөртөө түшиглэн сайхан эх 
орныг бүтээцгээе” хэмээн боломж олдох бүрд хашхирч, улс орныхоо 
төлөө үнэнчээр зүтгэхийн тулд бага наснаасаа эхлээд бэлдэхийг хүн 
нэг бүрээс шаарддаг. Хүн өөрийн эрхгүй түүний өмнө хүргэгдсэн 
бөгөөд тэр эргэлзэлгүйгээр бүх гавьяаг нь (бүх хүн төрөлхтнийг 
гартаа барьж байдаг Бурханд харьяалагдах гавьяаг гэсэн үг) өөртөө 
авсан. Түүнд ичих мэдрэмж хэзээ ч байгаагүй. Түүнчлэн, энэ нь 
Бурханы ардыг ичгүүр сонжуургүйгээр булаан авч, гэр лүүгээ буцаан 
чирээд, ширээн дээр хулгана шиг үсрэн гарч, хүнээр өөрийгөө Бурхан 
мэт шүтүүлсэн. Тийм цөхөрсөн амьтан! Энэ нь: “Дэлхий дээр Бурхан 
гэгч зүйл байхгүй. Салхи байгалийн хуулийн дагуу хувирлаас үүсэн 
гардаг; ус ууршиж, хүйтэн агаарт гарах үедээ конденсацлагдан, газар 

а. Дөрвөн Ном ба Таван Сонгодог нь Хятад дахь Күнзийн сургаалын нэр 
нөлөөтэй ном юм.

дээр бороо болон дусалдаг; газар хөдлөлт бол геологийн өөрчлөлтөөс 
үүдэн газрын гадарга чичрэх явдал юм; нарны гадаргуу дээрх цөмийн 
дэлбэрэлтээс болж үүссэн агаарын хуурайшлын улмаас ган гачиг 
болдог. Эдгээр нь бүгд байгалийн үзэгдэл. Хаана нь Бурханы үйл хэрэг 
байгаа юм бэ?” гэх мэт гүжирдсэн, цочирдмоор зүйл хашхирдаг. Тэр 
ч бүү хэл, дараахтай адил ичгүүргүй үг хэллэг хашхирдаг хүмүүс 
ч бий: “Хүн эрт цагт бичнээс хувьсаж бий болсон ба өнөөдрийн 
дэлхий ертөнц ойролцоогоор олон зуун жилийн тэртээх хүй нэгдлийн 
нийгмээс залгамжлан бий болсон. Улс орон хөгжин цэцэглэж, уруудан 
доройтох эсэх нь бүхэлдээ ард түмнийх нь гарт байдаг”. Ардуур 
нь, диаволын хаан өөрийгөө тахиулж, шүтүүлэхийн тулд хүнээр 
өөрийгөө ханан дээр өлгүүлэх юм уу ширээн дээр тавиулдаг. “Ямар 
ч Бурхан байдаггүй” хэмээн хашгирахын зэрэгцээ энэ нь өөрийгөө 
Бурхан болгон тавьж, Бурханыг газар дэлхийн зах хязгаараас цааш 
бүдүүлгээр түлхэх зуураа Бурханы оронд зогсож, диаволуудын хааны 
үүрэг гүйцэтгэдэг. Үнэхээр эрүүл ухаангүй! …

Дээрээс доошоо, эхлэлээс төгсгөл хүртэл Сатан Бурханы ажлыг 
үймүүлж, Түүнийг эсэргүүцэн авирласаар ирсэн. “Эртний соёлын өв”, 
үнэ цэнтэй “эртний соёлын мэдлэг”, “Даосизм болон Күнзийн сургаал”, 
“Күнзийн сонгодог бүтээл болон феодалын ёс заншил” зэрэг энэ бүх 
яриа нь хүнийг тамд аваачсан. Орчин үеийн дэвшилтэт шинжлэх 
ухаан, технологи, түүнчлэн өндөр хөгжсөн аж үйлдвэр, хөдөө аж ахуй, 
бизнес хаа ч харагддаггүй. Харин ч, Бурханы ажлыг зориуд үймүүлж, 
эсэргүүцэж, нураахын тулд эртний “бичнүүдийн” дэлгэрүүлсэн 
феодалын ёс заншлыг л цохон тэмдэглэдэг. Энэ нь өнөөг хүртэл хүнийг 
зовоон шаналгаад зогсохгүй, бүр хүнийг бүхлээр нь залгихыг1 хүсдэг. 
Феодализмын ёс суртахуун, ёс зүйн сургаал дамжиж, эртний соёлын 
мэдлэг өвлөгдөн ирсэн нь хүнд аль хэдийн нөлөөлж, тэднийг том, 
жижиг диаволууд болгон хувиргажээ. Бурханыг баяртайяа хүлээж авч, 
Бурханыг ирэхэд баярлан угтах хүн цөөхөн байдаг. Бүх хүний царай 
хөнөөлт санаархлаар дүүрч, үхлийн амьсгал газар сайгүй агаарт түгдэг. 

1. “Залгих” гэдэг нь диаволуудын хааны догшин хэрцгий зан авирыг хэлдэг ба 
энэ нь хүмүүсийг тэр чигт нь цөлмөдөг.

Тэд Бурханыг энэ газар нутгаас хөөхийг зорьдог; гартаа хутга, сэлэм 
бариад Бурханыг “газрын хөрснөөс арчих” тулааны байраа эзэлдэг.

Үг нь махбодоор илэрсэн номын “Ажил ба оролт (7)”-оос эш татав

Диаволын хүмүүс бүгд өөрсдийнхөө төлөө амьдардаг. Амьдралын 
талаарх тэдний үзэл бодол, уриа лоозон нь гол төлөв “Хүн бүр өөрийгөө 
боддог, би үхэхээр чи үх” гэх мэт Сатаны сургаалаас үүдэн гардаг. 
Газар дэлхийн тэрхүү диавол хаад, агуу хүмүүс, гүн ухаантнуудын 
хэлсэн үг хүний жинхэнэ амь болсон. Ялангуяа Хятадын ард түмний 
“мэргэн” хэмээн шагшдаг Күнзийн дийлэнх үг хүмүүсийн амь болсон. 
Түүнчлэн Буддын шашин, Бумбын шашны алдартай зүйр үг болон янз 
бүрийн алдартай хүмүүсийн байнга эшлэгддэг сонгодог үгс бий; эдгээр 
нь бүгд Сатаны гүн ухаан, Сатаны уг чанарын тойм юм. Эдгээр нь мөн 
Сатаны уг чанарын хамгийн сайн дүрслэл, тайлбар болдог. Хүний зүрх 
сэтгэлд нэвчсэн эдгээр хор бүгд Сатанаас гаралтай; өчүүхэн төдий нь 
ч Бурханаас үүдээгүй. Ийм диаволын үг нь бас Бурханы үгийн шал 
эсрэг байдаг. Бүх эерэг зүйлийн бодит байдал Бурханаас гаралтай, 
хүнийг хордуулдаг бүх сөрөг зүйл Сатанаас гаралтай гэдэг нь туйлын 
тодорхой юм. Иймээс амьдралыг үзэх үзэл болон үнэт зүйлээс нь 
хүний уг чанарыг болон хэнд харьяалагддагийг нь ялган таньж 
болно. Улс орны засгийн газар, алдартай, агуу хүмүүсийн боловсрол 
болон нөлөөллөөр дамжуулан Сатан хүмүүсийг завхруулдаг. Тэдний 
диаволын үг хүний амь-уг чанар болсон юм. “Хүн бүр өөрийгөө 
боддог, би үхэхээр чи үх” гэдэг нь хүн бүрд шингэж, хүний амь болсон 
сатаны алдартай үг юм. Амьдралын гүн ухааны иймэрхүү өөр үг ч бас 
бий. Сатан хүмүүсийг боловсруулахын тулд улс орон бүрийн сайхан 
уламжлалт соёлыг ашиглан, хүн төрөлхтнийг сүйрлийн эх захгүй ангал 
руу унаж, залгиулахад хүргэсэн бөгөөд Сатанд үйлчилж, Бурханыг 
эсэргүүцдэг учраас эцэстээ хүмүүс Бурханаар устгагддаг. Хэдэн 
арван жилийн турш нийгэмд идэвхтэй байсан хүнээс дараах асуултыг 
асуулаа гэж төсөөл: “Энэ дэлхий дээр маш олон жил амьдарч, маш 
ихийг биелүүлэхдээ чи ямар алдартай үгийн дагуу амьдарсан бэ?” 
Тэрээр: “Хамгийн чухал нь ‘Албан тушаалтнуудад бэлэг өгдөг хүн 
цохилтод нь өртдөггүй, бялдуучилдаггүй хүн юунд ч хүрдэггүй’ гэдэг 

юм” хэмээн хэлж магадгүй. Эдгээр үг тэр хүний уг чанарыг төлөөлж 
байгаа бус уу? Байр суурь олж авахын төлөө аливаа аргыг ичгүүр 
сонжуургүйгээр ашиглах нь түүний уг чанар бөгөөд албан тушаалтан 
байх нь түүнд амь өгдөг зүйл юм. Хүмүүсийн амьдрал, биеэ авч явах 
байдал, зан авирт олон сатанлаг хор байсаар байдаг; тэдэнд бараг ямар 
ч үнэн байдаггүй. Жишээлбэл, тэдний амьдралын гүн ухаан, аливааг 
хийх арга зам, онч мэргэн үг нь бүгд агуу улаан лууны хороор дүүрэн 
байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, 
цусаар дамждаг бүх зүйл Сатаны зүйлс юм. Тэр бүх албан тушаалтан, 
эрх баригчид, амжилт гаргасан хүмүүст амжилтад хүрэх өөрсдийн гэсэн 
зам болон нууц байдаг. Тийм нууц тэдний уг чанарыг төгс төлөөлдөггүй 
гэж үү? Тэд дэлхий ертөнц дээр тийм том зүйл хийсэн бөгөөд тэдгээрийн 
ард орших арга заль, далд явуулгыг хэн ч нэвт харж чаддаггүй. Тэдний 
уг чанар хэчнээн өөдгүй, хорлонтой болохыг энэ нь харуулдаг. Хүн 
төрөлхтнийг Сатан гүн гүнзгий завхруулж ирсэн. Сатаны хор хүн нэг 
бүрийн цусаар урсдаг бөгөөд хүний уг чанар завхарсан, ёрын муу, 
тэрслүү, мөн Сатаны гүн ухаанаар дүүрч, үүнд автсан байдгийг харж 
болно—энэ нь тэр чигтээ Бурханаас урвадаг уг чанар билээ. Ийм 
учраас хүмүүс Бурханыг эсэргүүцэж, Бурханыг сөрөн зогсдог.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Эрдэм мэдлэгийг хүн бүр эерэг зүйл гэж үздэг үү? Наад зах нь, 
“эрдэм мэдлэг” гэдэг үгийг хүмүүс сөрөг гэхээсээ эерэг утгатай 
гэж боддог. Тэгвэл Сатан хүнийг завхруулахдаа эрдэм мэдлэгийг 
ашигладаг гэж бид энд яагаад дурдаад байна вэ? Хувьслын онол 
нь эрдэм мэдлэгийн нэг тал бус уу? Ньютоны шинжлэх ухааны 
хуулиуд эрдэм мэдлэгийн нэг хэсэг бус уу? Дэлхийн таталцлын 
хүч ч мөн эрдэм мэдлэгийн нэг хэсэг, тийм биз? (Тийм.) Тэгвэл хүн 
төрөлхтнийг завхруулахад Сатаны ашигладаг зүйлсийн дунд яагаад 
эрдэм мэдлэгийг жагсаасан байна вэ? Та нар энэ тухай юу гэж бодож 
байна? Эрдэм мэдлэгт өчүүхэн төдий ч үнэн байдаг гэж үү? (Байхгүй.) 
Тэгвэл эрдэм мэдлэг ямар мөн чанартай вэ? Хүн олж авдаг бүх эрдэм 
мэдлэгийг юун дээр үндэслэн сурдаг вэ? Хувьслын онолд үндэслэдэг 

үү? Судалгаа шинжилгээгээр олж авсан хүний мэдлэг, дүгнэлт нь 
бурхангүйн үзэлд үндэслэдэг бус уу? Энэхүү эрдэм мэдлэгийн аль нэг 
нь Бурхантай холбоотой юу? Бурханыг шүтэн мөргөхтэй холбоотой 
юу? Үнэнтэй холбоотой юу? (Үгүй.) Тэгвэл Сатан хүнийг завхруулахад 
эрдэм мэдлэгийг хэрхэн ашигладаг вэ? Энэ эрдэм мэдлэгийн аль нь 
ч Бурханыг шүтэн мөргөхтэй юм уу, үнэнтэй холбоогүй гэж Би сая 
хэллээ. Зарим хүн энэ тухай “Эрдэм мэдлэг үнэнд ямар ч хамаагүй 
байж болно, гэхдээ бас хүмүүсийг завхруулдаггүй шүү дээ” гэж 
боддог. Та нар энэ тухай ямар бодолтой байна? Хүн аз жаргалаа хоёр 
гараараа бүтээх ёстой гэж эрдэм мэдлэг чамд заасан уу? Хүний хувь 
заяа өөрийнх нь гарт байдаг гэж эрдэм мэдлэг чамд заасан уу? (Тийм.) 
Энэ ямар янзын яриа вэ? (Диаволын яриа.) Яг зөв! Диаволын яриа! 
Мэдлэг бол хэлэлцэхэд ээдрээтэй сэдэв. Чи эрдэм мэдлэгийн салбар 
бол зүгээр л мэдлэгээс цаашгүй гэж чи хэлж магад. Энэ бол Бурханыг 
шүтэн мөргөхөд тулгуурлахгүй, Бурхан бүх зүйлийг бүтээсэн гэдгийг 
ойлгохгүйгээр сурдаг эрдэм мэдлэгийн салбар юм. Хүмүүс ийм 
төрлийн мэдлэгт суралцах үедээ Бурхан бүх зүйлд дээд эрх барьдгийг 
ойлгодоггүй; мөн Бурхан бүх зүйлийг хариуцаж, удирдаж байгааг 
хардаггүй. Харин тэд гагцхүү эрдэм мэдлэгийн тэр салбараа эцэс 
төгсгөлгүй судалж шинжлэн, эрдэм мэдлэгт үндэслэсэн хариулт хайдаг. 
Гэвч хүмүүс Бурханд итгэхгүй, харин зөвхөн судлахаар эрэлхийлбэл 
жинхэнэ хариултыг хэзээ ч олохгүй гэдэг үнэн биз дээ? Эрдэм мэдлэг 
чамайг өлмөн зэлмэн явуулалгүй амьжиргаа, ажил, орлого л өгч чадна; 
гэвч эрдэм мэдлэг чамайг хэзээ ч Бурханыг шүтэн мөргөдөг болгохгүй, 
мөн ёрын муугаас хол байлгахгүй. Эрдэм мэдлэгийг их судлах тусам 
Бурханы эсрэг тэрслэх, Бурханыг судалгаандаа хамруулах, Бурханыг 
сорьж, эсэргүүцэх хүсэл улам ихэснэ. Ингээд эрдэм мэдлэг хүмүүст 
юу зааж байгааг бид одоо харж байна уу? Энэ нь бүгд Сатаны гүн 
ухаан юм. Завхарсан хүмүүсийн дунд Сатаны түгээн дэлгэрүүлсэн 
амьд үлдэх тухай гүн ухаан, дүрэм журам үнэнтэй ямар нэг холбоотой 
юу? Үнэнтэй огт холбоогүй, чухамдаа үнэний эсрэг байдаг. “Амьдрал 
бол хөдөлгөөн”, “Хүн бол төмөр, будаа бол ган, хүн хоол идэхгүй бол 
жигтэйхэн өлсдөг” гэж хүмүүс байнга хэлдэг. Эдгээр мэргэн үг юу 
вэ? Эдгээр нь төөрөгдөл бөгөөд эдгээрийг сонсоход ой гутах мэдрэмж 

төрдөг. Хүний эрдэм мэдлэг гэгчид Сатан амьдралын гүн ухаанаа, 
мөн сэтгэлгээнийхээ нэлээд ихийг шингээсэн. Сатан үүнийг хийхдээ 
өөрийнхөө сэтгэлгээ, гүн ухаан, үзэл бодлыг хүлээн авах боломжийг 
хүнд олгож, тэгснээрээ хүнийг Бурханы оршин тогтнолыг үгүйсгэх, 
бүх зүйл ба хүний хувь заяаг Бурхан ноёрхдогийг үгүйсгэх болгодог. 
Иймээс хүний хичээл сурлага ахиж, улам их мэдлэгтэй болох тусам 
Бурханы оршин тогтнол түүнд бүрхэг болох мэт санагддаг бөгөөд 
Бурханы оршин тогтнолыг мэдрэхээ больж ч магад. Сатан хүний оюун 
санаанд үзэл, бодол, санаа нэмсэн, тэгэх явцдаа хүнийг завхруулсан 
бус уу? (Тийм ээ.) Одоо хүн юунд үндэслэн амьдардаг вэ? Үнэхээр энэ 
эрдэм мэдлэгт үндэслэн амьдарч байна уу? Үгүй; хүн энэ эрдэм мэдлэг 
дотор нуугдсан Сатаны үзэл, бодол, гүн ухаанд үндэслэн амьдарч 
байна. Хүнийг завхруулах Сатаны ажлын салшгүй хэсэг энд өрнөдөг 
хүнийг завхруулах Сатаны зорилго хийгээд арга барил энэ билээ.

Үг нь махбодоор илэрсэн номын
“Цор ганц Бурхан Өөрөө V”-аас эш татав

“Амьдрал мөнгөн дээр тогтдог” гэдэг нь Сатаны гүн ухаан бөгөөд 
бүхий л хүн төрөлхтний дунд, хүний нийгэм бүрд энэ зонхилдог. 
Хүн нэг бүрийн зүрх сэтгэлд шингэсэн учраас үүнийг чиг хандлага 
гэж хэлж болно. Бүр анх хүмүүс энэ үгийг хүлээн зөвшөөрөөгүй, 
гэвч бодит амьдралтай нүүр тулаад аажмаар үг дуугүй зөвшөөрч, 
үнэн хэрэгтээ эдгээр үг үнэн гэдгийг мэдэрч эхэлсэн. Сатан хүнийг 
завхруулах явц энэ бус уу? Хүмүүс энэ мэргэн үгийг адилхан түвшинд 
ойлгодоггүй байж болох ч хүн бүр эргэн тойронд нь тохиолдсон 
зүйл, хувийн туршлагадаа үндэслэн энэ үгийг өөр, өөр хэмжээнд 
тайлбарлаж, хүлээн зөвшөөрдөг. Тийм биз дээ? Энэ мэргэн үгийн 
талаар хэр их туршлагатайгаас нь үл хамааран хүний зүрх сэтгэлд 
энэ үг ямар сөрөг нөлөө үзүүлж болох вэ? Та нарыг нэг бүрчлэн 
оролцуулаад энэ ертөнцийн хүмүүсийн хүн зан чанараар нэг зүйл 
илчлэгддэг. Илчлэгдсэн энэ зүйлийг хэрхэн тайлбарлах вэ? Энэ нь 
мөнгө шүтэх явдал юм. Үүнийг хүний зүрх сэтгэлээс арилгах хэцүү 
юу? Маш хэцүү! Сатан хүнийг үнэхээр гүнзгий завхруулсан бололтой! 
Тэгвэл Сатан хүмүүсийг завхруулах гэж ийм чиг хандлага ашигласны 

дараа хүмүүст энэ нь хэрхэн илэрдэг вэ? Энэ ертөнцөд ямар ч 
мөнгөгүйгээр амьдарч чадахгүй, мөнгөгүй ганц хонох ч боломжгүй 
санагддаг уу? Хүмүүсийн байр суурь, хүлээдэг хүндэтгэл нь ч тэдний 
хэр их мөнгөтэйгөөс шалтгаалдаг. Ядуу тарчиг хүмүүс ичсэндээ нуруу 
бөхийж, харин баячууд өндөр дээд байр сууриндаа баясдаг. Тэд чанга 
дуугаар ярьцгаан биеэ тоосон байдалтай амьдарч, зоримог, бардам 
байдаг. Энэ мэргэн үг, ийм хандлага хүмүүст юу авчирдаг вэ? Олон хүн 
мөнгө хөөцөлдөхдөө юугаа ч золиосолдог нь үнэн биш гэж үү? Олон 
хүн илүү их мөнгө хөөцөлдөн өөрсдийн нэр төр, шударга чанарыг 
гээдэг бус уу? Түүнчлэн олон хүн үүргээ биелүүлэх, Бурханыг дагах 
боломжоо мөнгөний төлөө алддаг бус уу? Энэ нь хүмүүсээс гардаг 
гарз биш үү? (Тийм ээ.) Хүмүүсийг ийм хэмжээнд хүртэл завхруулах 
гэж ийм арга барил, мэргэн үг ашигладаг Сатан хөнөөлтэй биш гэж 
үү? Энэ нь хорлонт заль мэх бус уу? Энэхүү түгээмэл мэргэн үгийг 
эсэргүүцдэг байснаа эцэст нь үнэн хэмээн хүлээн зөвшөөрөх үед 
чиний зүрх сэтгэл Сатаны саварт бүрэн орж, улмаар чи өөрийн эрхгүй 
тэр мэргэн үгийн дагуу амьдрах болдог. Энэ үг чамд хэр хэмжээгээр 
нөлөөлсөн бэ? Чи үнэн замыг мэддэг, үнэнийг мэддэг байж болох ч 
үүнийг эрэлхийлэхэд хүчин мөхөстдөг. Бурханы үг бол үнэн гэдгийг 
чи тодорхой мэддэг байж болох ч үнэнийг олж авахын тулд төлөөс 
төлж, зовохыг хүсдэггүй. Харин ч Бурханыг эцсээ хүртэл эсэргүүцэх 
гэж өөрийн ирээдүй, хувь заяаг золиослохыг илүүд үзнэ. Бурхан юу ч 
хэлж, юу ч хийлээ гэсэн хамаагүй, чамайг гэх Бурханы хайр хэчнээн 
гүн гүнзгий, хэр агуу болохыг ойлгодог эсэх чинь ч хамаагүй, чи 
өөрийнхөөрөө явна гэж зөрүүдлэн зүтгэж, энэ мэргэн үгийн төлөө 
төлөөс төлдөг. Өөрөөр хэлбэл, энэ мэргэн үг чиний ааш авир, бодлыг 
аль хэдийнээс хянадаг бөгөөд чиний хувьд бүгдийг нь орхиж байснаас 
хувь заяагаа үүнд захируулсан нь дээр байдаг. Хүмүүс ингэж авирлаж, 
энэ мэргэн үгийн хяналтад орж, жолоодуулдаг нь Сатан хүнийг 
завхруулах явдал үр дүнтэй байдгийг харуулдаг бус уу? Сатаны гүн 
ухаан, завхарсан зан чанар ийнхүү зүрх сэтгэлд чинь үндэслэж байгаа 
хэрэг бус уу? Чи ингэж байвал Сатан зорилгодоо хүрчихсэн юм биш 
үү? (Тийм ээ.) Сатан хүнийг ийм маягаар хэрхэн завхруулсныг чи 
ойлгож байна уу? Үүнийг мэдэрч байна уу? (Үгүй.) Үүнийг чи хараа ч 

үгүй, мэдрээ ч үгүй. Эндээс чи Сатаны ёрын мууг харж байна уу? Сатан 
хүнийг хаа сайгүй цаг ямагт завхруулдаг. Сатан хүнийг энэ завхралаас 
зайлах боломжгүй болгож, түүний эсрэг хүчин мөхөстүүлдэг. Чамайг 
учраа олохгүй, өөрт юу тохиолдоод байгааг мэдэхгүй байх нөхцөлд 
Сатан өөрийн бодол, үзэл санаа, өөрөөс нь гардаг ёрын муу зүйлсийг 
чамаар хүлээн зөвшөөрүүлдэг. Хүмүүс эдгээрийг огт эсэргүүцэлгүй 
хүлээн зөвшөөрдөг. Тэгээд эднийг эрдэнэ мэт нандигнан зууралдаж, 
өөрсдийг нь жолоодож, тоглоом тохуу хийх боломж олгодог. Сатан 
хүнийг завхруулах нь ийнхүү улам гүнзгийрдэг.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Бурханы үгийн тухайд, хүмүүс хамт нөхөрлөж, Бурханы үгийн эх 
бичвэрийг залбиран уншсаныхаа дараа өөрийнхөө мэдлэгийн талаар 
ярьж байхдаа хувийн туршлага болон гэгээрэл, гэрэлтүүлэлтээ оруулж 
болно, гэхдээ чи Бурханы үгийг өөрийнхөө бүтээл мэт хүссэнээрээ 
тайлбарлах ёсгүй. Бурханы үгийг чи тайлбарлах шаардлагагүй, 
тэдгээрийг чи тодорхой, ойлгомжтой байдлаар тайлбарлаж чадах 
ч үгүй. Чамд бага зэрэг гэгээрэл, гэрэлтүүлэлт юм уу туршлага 
байхад хангалттай, харин үнэнийг тайлбарлахыг оролдож, хүмүүст 
Бурханы хүслийг ойлгох боломж олгохын тулд өөрийнхөө тайлбарыг 
ашиглахыг оролдвол уу? Энэ бол боломжгүй хэрэг. Ингэж хийх нь 
буруу. Зарим хүн Бурханы үгээс Бурхан үнэнч шударга хүмүүст дуртай 
гэж уншдаг. Бурхан хүнд “Харин үг чинь ‘За бол за; үгүй бол үгүй’ 
байг: учир нь эдгээрээс цааших нь ёрын муугаас гардаг юм” (Матай 
5:37) гэж хэлсэн. Өнөөдөр ч Бурханы үг хүмүүсийг үнэнч шударга 
байхыг уриалдаг. Тэгвэл Бурханы үг болон Түүний шаардлагад 
хандах зөв хандлага ямар байх вэ? Бурханы үгээс үүнийг хай: Бурхан 
“Харин үг чинь ‘За бол за; үгүй бол үгүй’ байг” гэж хэлсэн. Бурханы 
нүдэнд үнэнч шударга харагддаг хүмүүс яг хэрхэн биеэ авч явдаг вэ? 
Тэд хэрхэн ярьж, үйлдэж, үүрэгтээ хэрхэн хандаж, бусадтай хэрхэн 
сайн хамтран ажилладаг вэ? Эдгээр зарчим, хэрэгжүүлэлтийн замыг 
хүмүүс Бурханы үгээс хайх ёстой, тэгснээр Түүний шаарддаг үнэнч 
шударга хүмүүс болох боломжтой. Энэ бол зөв хандлага, үнэнийг 

эрж хайдаг хүмүүсийг эзэмших ёстой хандлага. Тэгвэл үнэнийг 
эрж хайдаггүй, үнэнийг хайрладаггүй, Бурхан болон Түүний үгээс 
эмээдэггүй хүмүүс хэрхэн авирладаг вэ? Тэд Бурханы үгийг хараад 
шууд л “Бурхан хүмүүсээс үнэнч шударга байхыг шаарддаг. Энэ бол 
Эзэн Есүсийн хэлсэн үг. Өнөөдрийн Бурхан хүмүүст үнэнч шударга 
бай гэж дахин нэгэнтээ хэлж байна. Би үүнийг аль хэдийн мэднэ. 
Үнэнч шударга хүмүүс бол цайлган хүмүүс биш гэж үү? Хүмүүсийн 
хэлдэг шиг байдаггүй, цайлган хүмүүс хэзээд давамгайлж, сайн 
хүмүүс амар тайван амьдардаг бөгөөд цайлган хүмүүсийг ашиглах 
нь нүгэл болдог биш үү? Хараач, Бурхан цайлган хүмүүсийн амссан 
шударга бус байдлыг нөхөн төлж байна” гэж хэлдэг. Эдгээр үг үнэн 
мөн үү? Эдгээр үнэн-зарчмыг тэд олж мэдсэн үү? (Үгүй.) Тэгвэл эдгээр 
нь ямар үг вэ? Тэдгээрийг тэрс үзэл, төөрөгдөл гэж нэрлэж болох уу? 
(Болно.) Сүнслэг зүйлсийг ойлгодоггүй, эсвэл үнэнийг хайрладаггүй 
хүмүүс Бурханы үгийг, хүмүүсийн дунд чихэнд сонсголонтой, зөв 
гэж тооцогддог зүйлтэй үргэлж холбодог. Энэ нь Бурханы үгийн үнэ 
цэнийг бууруулж байгаа хэрэг биш үү? Энэ нь үнэнийг хүн төрөлхтний 
нэг төрлийн уриа, хэрхэн биеэ авч явах тухай маргаан болгон хувиргаж 
байгаа хэрэг биш үү? Тэд үнэнч шударга хүмүүс хэрхэн авирладаг, 
хэрхэн үнэнч шударга байх, ямар дүрэм мөрдөх зэрэг үнэнч шударга 
байх талаар Бурханы хэлснийг үл ойшоож, Бурхан хүмүүсээс цайлган 
байхыг хүсдэг, цайлган, хэнд ч хэрэггүй, мунхаг хүмүүс бүгд үнэнч 
шударга байдаг гэж утга учиргүйгээр мэлздэг. Энэ нь Бурханы үгийг 
буруугаар тайлбарлаж байгаа хэрэг биш үү? Тэд Бурханы үгийг 
буруугаар тайлбарладаг хэр нь өөрсдийгөө маш ухаалаг бөгөөд 
Бурханы үгийг үүнээс хэтрэхгүй гэж боддог: “Үнэн тийм ч гүн гүнзгий 
биш, энэ нь цайлган байх тухай л байдаг бус уу? Тэгээд цайлган хүн 
байх нь амархан биш үү? Бүү хулгайл, бүү хараал хэл, бүү зодолд. 
‘Цаазлах нь хүнийг хөнөөхөөс цаашгүй; боломжтой үедээ өршөөж 
уучилж бай’. Бүх зүйл дээр бусдад хүлээцтэй ханд, сайн хүн бай, сайн 
хүн амар тайван амьдрах болно.” Тэд ихийг хэлдэг ч үүний аль нь ч 
үнэнтэй нийцдэггүй, энэ бол тэрс үзэл, төөрөгдлөөс өөр юу ч биш. 
Энэ нь Бурханы үгтэй ямар нэг хамааралтай, зарим талаар холбоотой 
юм шиг харагддаг ч илүү гүнзгий ухаж, анхааралтай харвал хууран 

мэхлэлт төдийхөн бөгөөд хүмүүсийн бодлыг л сарниулдаг.
Антихристүүдийг илчлэх нь номын “Тэд үнэнийг үл тоож,

зарчмуудыг ил тодоор зөрчиж, Бурханы гэрийн
зохицуулалтыг үл ойшоодог (Тавдугаар хэсэг)”-оос эш татав

Бурханы үг болон хүний үг, үнэн болон хоосон сургаалын 
хоорондох мөн чанарын ялгаа нь юу вэ? Бурханы үг хүмүүсийн эрүүл 
ухаан, мөс чанарыг өсгөж, тэднийг зарчимтайгаар үйлддэг болгодог 
бөгөөд тэдний амьдран харуулдаг бүхэн нь улам бүр эерэг зүйлсийн 
бодит байдалтай болдог. Харин нөгөө талаас, хүний үг хүмүүсийн 
таашаал, харах өнцөгт төгс нийцдэг мэт харагддаг ч үнэн биш учраас 
урхи мэх, уруу таталт, тэрс үзэл, төөрөгдлөөр дүүрэн байдаг, тиймээс 
хэрэв хүмүүс эдгээр үгийн дагуу үйлдвэл амьдран харуулдаг зүйл нь 
Бурханаас, Бурханы стандартаас улам бүр холдоно. Бүр ч ноцтой нь 
хүмүүсийн амьдралын хэв маяг улам бүр ёрын муу, Сатаныхтай төстэй 
болдог. Хүмүүс тэр чигтээ тэрс үзэл, төөрөгдлийн дагуу амьдарч, 
үйлдэж, эдгээр дүгнэлтийг бүрэн дүүрэн хүлээн авсан үедээ Сатан 
шиг амьдардаг. Сатан шиг амьдарна гэдэг нь тэд бол Сатан гэсэн 
утгатай биз дээ? (Тийм.) Тэгэхээр чи “амжилттайгаар” амьд Сатан 
болжээ. Зарим хүн “Би үүнд итгэхгүй байна. Би зүгээр л хүн болгонд 
таалагддаг, заль мэхгүй нэгэн байхыг хүсдэг. Би ихэнх хүний сайн хүн 
гэж үздэг хүн болмоор байна, тэгээд Бурханд таалагдах нь уу үгүй юу 
хармаар байна” гэдэг. Хэрэв чи Бурханы хэлсэнд итгэхгүй байгаа бол 
очоод үз, Бурханы үг үнэн байна уу, хүний үзэл үнэн байна уу хар. 
Бурханы үг болон хүний үгийн мөн чанарын ялгаа нь энэ. Энэ бол 
үнэн болон тэрс үзэл, төөрөгдлийн хоорондох үндсэн ялгаа. Хүний 
тэрс үзэл, төөрөгдөл хүмүүсийн таашаалд хэчнээн нийцэж буй мэт 
харагдавч эдгээр нь хэзээ ч тэдний амь болж чадахгүй; харин Бурханы 
үг хэдий чимэггүй, нутгийн аялгуутай, хүмүүсийн үзэлтэй нийцэхгүй 
харагдавч тэдгээрийн мөн чанар нь үнэн бөгөөд хэрэв хүмүүсийн хийж, 
амьдран харуулдаг зүйл Бурханы үг-зарчмын дагуу байвал эцэст нь 
нэг л өдөр тэд шаардлага хангасан Бурханы жинхэнэ бүтээлүүд болж, 
Бурханаас эмээж, муугаас зайлах чадвартай болох болно. Харин, үүнд 
хүрч чадахгүй хүмүүсийн хувьд амьдран харуулдаг зүйл болон эцсийн 

зам нь тэднийг Бурханд жигшигдэж, гологдоход л хүргэж чадна: Энэ 
бол бодит баримт.

Антихристүүдийг илчлэх нь номын “Тэд үнэнийг үл тоож,
зарчмуудыг ил тодоор зөрчиж, Бурханы гэрийн

зохицуулалтыг үл ойшоодог (Тавдугаар хэсэг)”-оос эш татав

Үнэнийг илэрхийлэхдээ Бурхан Өөрийн зан чанар, мөн чанарыг 
илэрхийлдэг; үнэний илэрхийлэл нь хүн төрөлхтний таньдаг янз 
бүрийн эерэг зүйл болон мэдэгдлийн талаарх хүн төрөлхтний дүгнэлтэд 
үндэслэдэггүй. Бурханы үг бол Бурханы л үг; Бурханы үг бол үнэн. 
Тэдгээр нь хүн төрөлхтний оршин тогтнох ёстой үндэс суурь, хууль 
бөгөөд хүн төрөлхтөнтэй хамт үүсдэг ягшмал номлол гэх зүйлсийг 
Бурхан ялладаг. Тэдгээр нь Түүний сайшаалд нийцдэггүй бөгөөд Түүний 
айлдварын эх сурвалж, үндэс суурь бол бүр ч биш. Бурхан үгээрээ 
дамжуулан Өөрийн зан чанар, мөн чанарыг илэрхийлдэг. Бурханы 
илэрхийллээр гарч ирсэн бүх үг үнэн мөн, учир нь Бурханы мөн 
чанар Түүнд л байдаг бөгөөд Тэр бол бүх эерэг зүйлийн бодит байдал 
билээ. Энэ завхарсан хүн төрөлхтөн тэдгээрийг хэрхэн байрлуулж, 
тодорхойлохоос үл хамааран, тэдгээрийг хэрхэн авч үзэж, ойлгохоос ч үл 
хамааран Бурханы үг бол үнэн мөн гэдэг баримт хэзээ ч өөрчлөгддөггүй. 
Бурхан хэчнээн их үг айлдаж, энэхүү завхарсан, нүгэлт хүн төрөлхтөн 
тэдгээрийг хэчнээн их яллаж, голдог ч бай, өөрчилж болохгүй нэг 
баримт үлддэг: Ийм нөхцөл байдалд ч гэсэн хүн төрөлхтний эрхэмлэдэг 
соёл, уламжлал гэгч нь эерэг зүйлс болж, үнэн болж чадахгүй. Энэ бол 
өөрчлөгдөшгүй юм. Цаг хугацаа өөрчлөгдөх юм уу өнгөрөн одсоноос 
болж хүн төрөлхтний уламжлалт соёл, оршин тогтнолын арга зам үнэн 
болохгүй, бас хүн төрөлхтний яллалт, эсвэл мартамхай байдлаас болж 
Бурханы үг хүний үг болохгүй. Энэ мөн чанар хэзээ ч өөрчлөгдөхгүй; 
үнэн хэзээд үнэн байдаг. Энд ямар баримт оршдог вэ? Хүн төрөлхтний 
нэгтгэн дүгнэсэн тэр бүх онч мэргэн үг Сатанаас үүсдэг—тэдгээр 
нь хүний төсөөлөл, үзэл бөгөөд бүр хүний түргэн ууртай байдлаас 
ч үүсдэг, эерэг зүйлстэй огтхон ч хамаагүй байдаг. Харин Бурханы 
үг бол Бурханы мөн чанар, ялгамж чанарын илэрхийлэл юм. Ямар 
шалтгаанаар Тэр энэхүү үгсийг илэрхийлдэг вэ? Тэдгээр нь үнэн мөн 

гэж Би яагаад хэлдэг вэ? Учир нь бүх хууль, зарчим, эх үндэс, мөн 
чанар, бодитой чанар, бүх зүйлийн нууцыг Бурхан захирдаг, тэдгээр 
нь Түүний гарт атгаастай байдаг ба Бурхан ганцаараа тэдгээрийн эх 
сурвалжийг, тэдгээрийн эх үндэс үнэндээ юу болохыг мэддэг. Тиймээс 
Бурханы үгэнд дурдсан бүх зүйлийн тодорхойлолт л хамгийн үнэн зөв 
бөгөөд Бурханы үгэн доторх хүн төрөлхтөнд тавьдаг шаардлага нь хүн 
төрөлхтөнд зориулсан цорын ганц стандарт—хүн төрөлхтний оршин 
тогтнох ёстой цорын ганц шалгуур юм. Гэсэн хэдий ч нэг талаар, 
Бурхан бүх зүйлийг захирдаг талаарх баримтыг зөрчсөнөөс, нөгөө 
талаар, бүх зүйлийн хуулийг захирах Бурханы дээд эрхийн талаарх 
баримтыг зөрчсөнөөс хүн төрөлхтний оршин тогтнодог хууль үүссэн 
юм. Тэдгээр нь хүний төсөөлөл, үзлээс үүдэн гардаг, мөн Сатанаас 
гардаг. Сатан ямар үүрэг гүйцэтгэдэг вэ? Нэгдүгээрт, Сатан үнэний дүр 
эсгэдэг; хоёрдугаарт, тэр бүх зүйлийг бүтээсэн Бурханы бүтээлийн бүх 
зарчим, хуулийг үгүй хийж, үймүүлж, дэвсэлдэг. Тиймээс Сатанаас 
ирдэг зүйлс түүний мөн чанартай яг таардаг бөгөөд Сатаны хорон муу 
санаа зорилго, уруу таталт, хуурамч төрх, мөн Сатаны эцэс төгсгөлгүй 
санаархлаар дүүрэн байдаг. Завхарсан хүн төрөлхтөн тэдгээрийг ялган 
таньж чадах эсэх, завхарсан хүн төрөлхтөн тэдгээрийг хэр хэмжээнд 
хүлээн зөвшөөрдөг, завхарсан хүн төрөлхтөн тэдгээрийг биширч, шүтэн 
мөргөж, номлодог эрин үеийн урт удаанаас үл хамааран, бас хэчнээн 
олон хүн тэдгээрийг биширч, шүтэж, номлодгоос үл хамааран тэдгээр 
нь хэзээ ч үнэн болохгүй. Тэдгээр нь хэзээ ч үнэн болохгүй, үргэлж 
сөрөг зүйлс хэвээр байна, учир нь тэдгээрийн мөн чанар, эх сурвалж, 
эх үндэс нь Сатан буюу Бурханы дайсан, үнэнд дайсагнадаг Сатан юм. 
Харьцуулах үнэн байхгүй үед тэдгээр нь өөрсдийгөө сайн, эерэг хэмээн 
дүр эсгэж болох ч тэдгээрийг задлан шинжилж, ил болгохоор үнэнийг 
ашиглах үед эмзэг тал нь гарч ирдэг. Тэдгээр нь бат зогсож чаддаггүй, 
бушуухан яллагдаж, ил болж, хаягддаг зүйлс юм. Бурханы илэрхийлдэг 
үнэн Бурханы бүтээсэн, хүн төрөлхтний хэвийн хүн чанарын хэрэгцээнд 
яг нийцдэг байхад хүнд Сатаны өгдөг зүйлс тэрхүү хэрэгцээнд яг 
харшилдаг. Энэ нь хэвийн хүнийг хэвийн бус, хэрээс хэтэрсэн, явцуу 
бодолтой, биеэ тоосон, мунхаг, ёрын муу, адармаатай, хэрцгий бөгөөд 
юу юунаас ч илүү, тэсэхийн аргагүй биеэ тоосон болгодог. Тодорхой 

нэгэн цагт тухайн хүн оюун санааны хувьд эрүүл бус болж, хэн гэдгээ 
ч мэдэхээ больдог. Тэд хэвийн хүн байхаас татгалзаж, харин хэвийн 
бус хүн шиг авирлах ёстой болдог; тэд жирийн хүн байхаас татгалзаж, 
харин дээд зэргийн хүн болох гэж зүтгэдэг—ингэж хүмүүсийн хүн 
чанар гажуудаж, ингэж зөн совин нь гажууддаг. Үнэн хүмүүсийг хэвийн 
хүн чанарын зарчим, хууль болон Бурханы тушаасан бүх зарчмын 
дагуу зөн совингоороо амьдрах чадвартай болгодог бол Сатаны онч 
мэргэн үг, хууль гээч зүйлс нь хүмүүсийг зөн совиндоо харшилж, 
Бурханы зарлигдаж, тушаасан хуулиас зугтахыг оролдож, бүр хэвийн 
хүн чанарын замыг орхиж, хэвийн хүн чанартай хүмүүсийн хийх ёсгүй, 
бодох ёсгүй хэрээс хэтэрсэн зүйлс хийхэд хүргэдэг яг тэр зүйл юм.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

112. Агуу улаан луу болон Сатаныг ялган таних зарчмууд
(1) Сатан бол хүн төрөлхтний завхралын гол зохион бүтээгч; агуу 

улаан луу бол Сатаны биелэл бөгөөд ёрын муугийн бүх хүчний үндсэн 
эх сурвалж юм;

(2) Агуу улаан луу хүмүүсийг хууран мэхэлж, хянаж, зэрэмдэглэж, 
Бурханыг эсэргүүцэхэд хүргэж, Бурханаас урвуулахын тулд худал үг, 
мөн бүх төрлийн тэрс үзэл, төөрөгдөл ашигладаг;

(3) Агуу улаан лууны зохиосон янз бүрийн цуу яриа, харгис 
онолыг ялган таньж, үүний чөтгөрийн мөн чанар буюу Бурханыг 
эсэргүүцэж, Бурханы эсрэг үзэн ядалт өвөрлөдөг мөн чанарыг нь нэвт 
харж чаддаг байх шаардлагатай;

(4) Бүх хүн төрөлхтөн Сатаны завхралд өртөж, сатанлаг зан 
чанараар дүүрсэн. Хүн үүнийг задлан шинжилж, ялган таньж, сатанлаг 
зан чанараа хаяхын тулд үнэнийг ашиглах ёстой; ийнхүү үйлдсэнээр л 
хүн Сатаныг хаядаг.

Холбогдох Бурханы үг:

Агуу улаан лууны илрэл нь Намайг эсэргүүцдэг, Миний үгийн 
утгыг ойлгож, ухаарах нь дутмаг, Намайг дандаа хяхан хавчдаг ба 

Миний удирдлагад саад хийхийн тулд явуулга ашиглах гэдэг. Сатан 
дараах байдлаар илэрдэг: Надтай эрх мэдлийн төлөө тэмцэлддэг, 
Миний сонгосон ардуудыг эзэмшихийг хүсдэг, Миний ардуудыг 
мэхлэх гэж сөрөг үг гаргадаг. Диаволын илрэл нь (Миний нэрийг 
хүлээн зөвшөөрдөггүй, итгэдэггүй хүмүүс бүгд диавол) дараах 
байдалтай: махан биеийн таашаалд шунадаг, муу хуял тачаалд автдаг, 
Сатаны хүлээсэнд амьдардаг, Намайг зарим нь эсэргүүцэж, зарим нь 
дэмждэг (гэхдээ тэд бол Миний хайртай хөвгүүд гэдгийг нотолдоггүй). 
Тэргүүн тэнгэрэлчийн илрэл дараах шинжтэй: давлиун ярьдаг, сүсэг 
бишрэлгүй, хүмүүст зааж сургах гээд үргэлж Миний дууны өнгийг 
дуурайдаг, гаднаа Намайг дуурайхад л анхаарч, иддэгийг минь идэж, 
ашигладгийг минь ашигладаг; товчхондоо Надтай эн зэрэгцэхийг 
хүсдэг, алдар нэрд дуртай боловч Миний хэв чанар дутдаг, Миний 
амь үгүй, хэрэггүй нэг хог байдаг. Сатан, диавол, тэргүүн тэнгэрэлч 
гурав нь бүгд агуу улаан лууны нийтлэг баримт тул Надаар урьдчилан 
тогтоогдож, сонгогдоогүй хүмүүс бүгд агуу улаан лууны үр сад 
мөн: Энэ бол гарцаагүй! Тэд бүгд Миний дайснууд. (Гэвч Сатаны 
үймүүлэхийг оролцуулаагүй. Хэрвээ уг чанар чинь Миний хэв чанар 
бол хэн ч үүнийг өөрчилж чадахгүй. Та нар одоо бас л махбодод 
амьдарч байгаа тул Сатаны сорилттой үе үе тулгарна—энэ бол 
зайлшгүй—гэхдээ та нар үргэлж болгоомжтой байх ёстой). Тиймээс 
Би Өөрийн ууган хөвгүүдээс бусад агуу улаан лууны бүх үр садыг хаях 
болно. Тэдний уг чанар хэзээ ч өөрчлөгдөж чадахгүй, энэ нь Сатаны 
хэв чанар юм. Тэд диаволыг илтгэдэг, тэд тэргүүн тэнгэрэлчийг 
амьдран харуулдаг. Энэ бүхэлдээ үнэн. Миний ярьж байгаа агуу улаан 
луу бол нэг том улаан луу биш; харин Намайг эсэргүүцдэг муу ёрын 
сүнс бөгөөд “агуу улаан луу” гэдэг нь адилхан утгатай үг юм. Тэгэхээр 
Ариун Сүнснээс бусад бүх сүнс бол муу ёрын сүнс бөгөөд агуу улаан 
лууны үр сад гэж хэлэхэд болно. Үүнийг хүн бүр тов тодорхой ойлгох 
хэрэгтэй.

“Үг нь махбодоор илэрсэн” номын
Христийн эхэн үеийн айлдваруудын “96-р бүлэг”-ээс эш татав

Олон мянган жилийн турш энэ нь бузрын газар байсаар ирсэн. 
Энэ нь тэвчихийн аргагүй бохир заваан, зовлон зүдүүрээр дүүрэн 
бөгөөд сүг сүнснүүд хаа сайгүй тархан, залилан мэхэлж, ул үндэсгүй 
буруутгаж,1 балмад догшин, хорлонтой байж, энэхүү чөтгөрт хотыг 
гишгэчин, цогцоснуудыг тараан хаяж орхидог; илжирсэн өмхий 
үнэр газар нутгийг бүрхэж, агаарт шингэдэг бөгөөд хатуу чанд 
хамгаалагдсан2 байдаг. Тэнгэрээс цааших дэлхий ертөнцийг хэн харж 
чадах билээ? Диавол хүний биеийг бүхэлд нь чанга хүлж, хоёр нүдийг 
нь халхалж, амыг нь бат хамхидаг. Диаволуудын хаан өнөөг хүртэл 
хэдэн мянган жилийн турш догшин ширүүн авирлангаа нэвтрэхийн 
аргагүй чөтгөрүүдийн өргөө мэт чөтгөрт хотыг нүд салгалгүй харсаар 
байдаг; тэр хооронд, энэхүү сүрэг манаач нохой нь догшин харцаар 
ширтэж, Бурхан мэдээгүй байхад нь барьж аваад, бүгдийг нь устгаж, 
амар тайван, аз жаргалтай газаргүй болгоно гэдгээс гүнээ айж байдаг. 
Чөтгөрт хотын ийм хүмүүс яаж ер нь Бурханыг харсан байж чадах юм 
бэ? Тэд ер нь Бурханы энхрийлэл, хайр татам байдлыг амссан гэж үү? 
Хүний ертөнцийн хэрэг явдлын талаар тэд юу мэдэх юм бэ? Бурханы 
тэсэж ядсан хүслийг тэдний хэн нь ойлгож чадах юм бэ? Тэгвэл, бие 
махбодтой болсон Бурхан бүрмөсөн нуугдмал хэвээр үлддэгт гайхах 
юмгүй: Өршөөлгүй, догшин хэрцгий чөтгөрүүдтэй ийм харанхуй 
нийгэмд, нүд цавчилгүй хүмүүсийг хөнөөдөг диаволын хаан яаж хайр 
татам, эелдэг зөөлөн, бас ариун Бурханы оршин тогтнолыг тэвчиж 
чадах юм бэ? Бурханы ирэхийг магтан сайшааж, уухайлж яаж чадах 
юм бэ? Энэ боолууд! Тэд сайхан сэтгэлийг үзэн ядалтаар хариулдаг, 
мөн аль эртнээс Бурханыг басамжилсан, Бурхантай зүй бусаар 
харьцдаг, туйлын харгис хэрцгий бөгөөд Бурханыг өчүүхэн төдий ч 
анхаардаггүй, тонуул дээрэм хийдэг, мөс чанараа бүгдийг нь алдсан, 
мөс чанараа үл тоож, гэм зэмгүй хүмүүсийг мэдрэлгүй байдал руу 

1. “Ул үндэсгүй буруутгах” гэдэг нь хүмүүсийг хорлодог диаволын арга барилыг 
хэлж байна.

2. “Хатуу чанд хамгаалагдсан” гэдэг нь хүмүүсийг зовоон шаналгадаг диаволын 
арга тун хэрцгий бөгөөд хүмүүсийг хөдөлж чадахаа больтол нь асар их хянадаг 
гэдгийг илтгэдэг.

уруу татдаг. Эртний өвөг дээдэс үү? Хайртай удирдагчид уу? Тэд бүгд 
Бурханыг эсэргүүцдэг! Тэдний хөндлөнгийн оролцоо нь тэнгэрийн 
доорх бүхнийг түнэр харанхуй, эмх замбараагүй байдалтай болгосон! 
Шашны эрх чөлөө юу? Иргэдийн хууль ёсны эрх, ашиг уу? Тэдгээр 
нь бүгд нүглээ нуух заль мэх юм! Хэн Бурханы ажлыг тэврэн авсан 
бэ? Бурханы ажлын төлөө хэн амиа золиосолж, цусаа урсгасан бэ? 
Үеэс үед, эцэг эхээс хүүхдүүд хүртэл боолчлогдсон хүн Бурханыг 
эрээ цээргүйгээр боолчилсон—энэ нь яаж уур хилэн өдөөхгүй байж 
чадах юм бэ? Олон мянган жилийн үзэн ядалт сэтгэлд хурж, нүгэлт 
байдлын мянган жил зүрх сэтгэлд сийлэгдсэн—энэ нь яаж дургүйцэл 
төрүүлэхгүй байж чадах юм бэ? Бурханы өшөөг авч, Түүний дайсныг 
бүрмөсөн устга, цаашид хяналтаас гарах боломжийг үүнд бүү олго, 
хүссэнээрээ төвөг учруулахыг бүү зөвшөөр! Одоо цаг нь болсон: Энэ 
чөтгөрийн жигшүүрт царайг урж хаяад, харалган болж, төрөл бүрийн 
зовлон, бэрхшээл туулсан хүмүүст зовлон шаналлаасаа өндийн босож, 
энэ ёрын муу хөгшин диаволаас нүүр буруулах боломж олгохын 
тулд хүн аль хэдийн бүх хүч чадлаа дайчилж, бүх хичээл чармайлтаа 
зориулж, бүх төлөөсийг төлсөн. Бурханы ажилд яагаад ийм туулшгүй 
их саад бартааг тавина вэ? Бурханы хүмүүсийг мэхлэхийн тулд яагаад 
янз бүрийн арга заль хэрэглэнэ вэ? Жинхэнэ эрх чөлөө, хууль ёсны 
эрх, ашиг хаана байна вэ? Шударга ёс хаана байна? Тайтгарал хаана 
байна вэ? Халуун дулаан байдал хаана байна? Бурханы ардуудыг 
мэхлэхийн тулд яагаад ов мэхтэй арга хэрэглэнэ вэ? Бурханы ирэлтийг 
дарахын тулд яагаад хүч хэрэглэнэ вэ? Өөрийн бүтээсэн газар дэлхий 
дээр чөлөөтэй хэрэн хэсэх боломжийг Бурханд яагаад олгодоггүй 
юм бэ? Толгойгоо тавиад амрах газаргүй болтол нь Бурханыг яагаад 
мөшгөнө вэ? Хүмүүсийн дундах халуун дулаан байдал хаана байна 
вэ? Хүмүүсийн дундах угталт хаана байна вэ? Бурханыг яагаад тэгж 
цөхрөнгөө бартал нь хүлээлгэнэ вэ? Бурханыг яагаад ахин дахин 
хашхирахад хүргэнэ вэ? Бурханыг яагаад хайртай Хүүгийнхээ төлөө 
санаа зов гэж хүчилнэ вэ? Энэхүү харанхуй нийгмийн өрөвдөлтэй 
манаач нохойнууд нь Өөрийн бүтээсэн дэлхийдээ чөлөөтэй ирж, 
очихыг Бурханд яагаад зөвшөөрдөггүй юм бэ? Шаналал, зовлон дунд 
амьдардаг хүн яагаад ойлгодоггүй юм бэ? Та нарын төлөө Бурхан 

асар их тарчлааныг тэвчиж, асар их шаналан Өөрийн хайртай Хүү, 
Өөрийн мах цусыг та нарт хайрласан, тэгвэл та нар яагаад хараагүй 
дүр үзүүлсээр байдаг юм бэ? Хүн бүрийг бүхэлд нь харахад Бурханы 
ирэлтийг голж, Бурханы нөхөрлөлөөс татгалздаг. Та нар яагаад ийм 
увайгүй байдаг юм бэ? Та нар ийм харанхуй нийгэмд шударга бус 
байдлыг туулахад бэлэн байна уу? Үүрдийн дайсагналаар ходоодоо 
дүүргэхийн оронд яагаад диаволуудын хааны “ялгадсаар” өөрсдийгөө 
дүүргэдэг юм бэ?

Үг нь махбодоор илэрсэн номын “Ажил ба оролт (8)”-аас эш татав

Хэдэн мянган жилийн турш үргэлжилсэн эртний соёл болон 
түүхийн тухай мэдлэг нь хүний сэтгэлгээ, үзэл болон оюун санааны 
төлвийг нэвтэршгүй, задаршгүй3 болтол маш ягштал чанга битүүм-
жилсэн юм. Хүмүүс тамын арван найм дахь хүрээнд амьдарч, тэндээ 
яг л газар доорх гяндан руу Бурханаар цөлөгдөөд хэзээ ч гэрэл 
хардаггүй мэт байдаг. Мөн феодалын сэтгэлгээ нь хүмүүсийг маш их 
дарангуйлсан болохоор арайхийн амьсгалж, амьсгал нь боогдож байгаа 
мэт байдаг. Үүнийг эсэргүүцэх өчүүхэн ч хүч тэдэнд байдаггүй; тэд 
дуугүйхэн тэвчихээс өөрийг хийдэггүй… Хэн ч, хэзээ ч зөв шударга 
байдал, шударга ёсны төлөө тэмцэж, эсвэл өндийн босож зүрхлээгүй; 
хүмүүс өдрөөс өдөрт, жилээс жилд феодал эздийн цохилт, хүчирхийлэл 
доор амьтныхаас дор амьдралаар амьдардаг. Хүний ертөнцөд аз 
жаргал эдлэхийн тулд Бурханыг эрж хайя гэж тэд хэзээ ч бодоогүй. 
Хүмүүс гандаж, хатаад, шаргалтан унаж буй намрын навчис шиг 
болтлоо зодуулсан мэт байдаг. Хүмүүс ой санамжаа хэдийнээ алдсан; 
тэд хүний ертөнц гээч тамд арга мөхөстөн амьдарч, энэхүү тамтайгаа 
хамт мөхөхийн тулд эцсийн өдөр ирэхийг хүлээн, хүсэн эрмэлздэг 
эцсийн өдөр нь амар амгаланг эдлэх өдөр нь мэт байдаг. Феодалын ёс 
зүй хүний амьдралыг “Үхэгсдийн орон” руу аваачиж, улмаар хүний 
эсэргүүцэх чадварыг сулруулжээ. Төрөл бүрийн дарангуйлал нь 
хүнийг алхам алхмаар Үхэгсдийн орон руу илүү гүн унагаж, Бурханаас 

3. “Задаршгүй” гэдэг нь энд егөөдөх зорилготой бөгөөд хүмүүсийн мэдлэг, соёл, 
сэтгэл санааны байдал хөшүүн байдаг гэсэн утгатай.

улам холдуулснаар өнөөдөр хүн Бурханыг огт танихгүй болсон бөгөөд 
тааралдах үедээ Бурханаас зайлсхийхээр яаравчилдаг. Хүн урьд нь 
Түүнийг хэзээ ч мэддэг байгаагүй мэт, мөн хэзээ ч харж байгаагүй 
мэт Түүнийг анхаардаггүй ба нэг талд ганцааранг нь орхидог. Гэсэн ч 
Бурхан амьдралынх нь урт удаан аяны туршид хүнийг хүлээн, Өөрийн 
номхоршгүй уур омгийг хүн рүү хэзээ ч чулуудалгүй, хүний гэмшиж, 
шинээр эхлэхийг л чимээгүйхэн, ганц ч үг хэлэлгүй хүлээсээр ирсэн 
юм. Бурхан хүний ертөнцийн зовлонг хүнтэй хуваалцахаар аль 
хэдийн хүний ертөнцөд ирсэн. Хүнтэй хамт амьдарсан энэ бүх 
хугацаанд хэн ч Түүний оршин тогтнолыг олж илрүүлээгүй. Бурхан 
биечлэн авчирсан ажлаа хэрэгжүүлэх зуураа хүний ертөнц дэх ядуу 
байдлын зовлон зүдгүүрийг чимээгүйхэн л тэвчдэг. Тэрээр Эцэг 
Бурханы хүсэл болон хүн төрөлхтний хэрэгцээний төлөө тэвчсээр 
байж, урьд өмнө нь хүний хэзээ ч туулж байгаагүй зовлонг туулдаг. 
Эцэг Бурханы хүслийн төлөө, бас хүн төрөлхтний хэрэгцээний 
төлөө Тэрээр хүний өмнө чимээгүйхэн үйлчилж, Өөрийгөө даруу 
байлгасан юм. Эртний соёлын талаарх мэдлэг нь хүнийг Бурханы 
өмнөөс сэмхэн хулгайлж, диаволуудын хаан болон түүний үр удамд 
өгсөн. Дөрвөн Ном ба Таван Сонгодога нь хүний сэтгэлгээ болон 
үзлийг өөр нэг тэрслүү эрин үе рүү аваачиж, Ном/Сонгодог зохиолыг 
эмхэтгэсэн хүмүүсийг урьдынхаасаа бүр их бишрэхэд хүнийг хүргэж, 
улмаар Бурханы талаарх эндүү ташаа үзлийг нь улам нэмэгдүүлсэн 
юм. Хүнд мэдэгдэлгүйгээр диаволуудын хаан Бурханыг хүний зүрх 
сэтгэлээс хайр найргүйгээр хөөгөөд, дараа нь өөрөө хүний сэтгэлийг 
баяр хөөртэйгээр эзэмджээ. Тэр үеэс хойш хүн муухай, хорон муу 
сэтгэлтэй, диаволын хааны царай төрхтэй болсон юм. Бурханд хандах 
үзэн ядалт түүний цээжийг дүүргэсэн ба диаволуудын хааны хорон 
санаа нь хүнийг бүрэн автах хүртэл өдрөөс өдөрт дотор нь тархдаг. 
Хүн өчүүхэн төдий ч эрх чөлөөтэй байхаа больж, диаволуудын хааны 
урхинаас ангижрах аргагүй байлаа. Хүн тэр дороо баривчлагдан, 
түүний өмнө бууж өгч, хүлцэнгүйгээр унахаас өөр сонголтгүй болжээ. 

а. Дөрвөн Ном ба Таван Сонгодог нь Хятад дахь Күнзийн сургаалын нэр 
нөлөөтэй ном юм.

Аль эрт хүний сэтгэл, зүрх нялх балчир хэвээр байх үед диаволуудын 
хаан бурхангүй үзлийн хавдрын үрийг суулгаж, “шинжлэх ухаан, 
технологийг судалж, Дөрвөн Шинэчлэлтийг биелүүл, дэлхий дээр 
Бурхан гэгч зүйл үгүй” гэх мэт төөрөгдлийг хүнд заасан. Түүгээр ч 
зогсохгүй, “Үйлдвэрлэлийн ажил хөдөлмөртөө түшиглэн сайхан эх 
орныг бүтээцгээе” хэмээн боломж олдох бүрд хашхирч, улс орныхоо 
төлөө үнэнчээр зүтгэхийн тулд бага наснаасаа эхлээд бэлдэхийг хүн 
нэг бүрээс шаарддаг. Хүн өөрийн эрхгүй түүний өмнө хүргэгдсэн 
бөгөөд тэр эргэлзэлгүйгээр бүх гавьяаг нь (бүх хүн төрөлхтнийг 
гартаа барьж байдаг Бурханд харьяалагдах гавьяаг гэсэн үг) өөртөө 
авсан. Түүнд ичих мэдрэмж хэзээ ч байгаагүй. Түүнчлэн, энэ нь 
Бурханы ардыг ичгүүр сонжуургүйгээр булаан авч, гэр лүүгээ буцаан 
чирээд, ширээн дээр хулгана шиг үсрэн гарч, хүнээр өөрийгөө Бурхан 
мэт шүтүүлсэн. Тийм цөхөрсөн амьтан! Энэ нь: “Дэлхий дээр Бурхан 
гэгч зүйл байхгүй. Салхи байгалийн хуулийн дагуу хувирлаас үүсэн 
гардаг; ус ууршиж, хүйтэн агаарт гарах үедээ конденсацлагдан, газар 
дээр бороо болон дусалдаг; газар хөдлөлт бол геологийн өөрчлөлтөөс 
үүдэн газрын гадарга чичрэх явдал юм; нарны гадаргуу дээрх цөмийн 
дэлбэрэлтээс болж үүссэн агаарын хуурайшлын улмаас ган гачиг 
болдог. Эдгээр нь бүгд байгалийн үзэгдэл. Хаана нь Бурханы үйл хэрэг 
байгаа юм бэ?” гэх мэт гүжирдсэн, цочирдмоор зүйл хашхирдаг. Тэр 
ч бүү хэл, дараахтай адил ичгүүргүй үг хэллэг хашхирдаг хүмүүс ч 
бий: “Хүн эрт цагт бичнээс хувьсаж бий болсон ба өнөөдрийн дэлхий 
ертөнц ойролцоогоор олон зуун жилийн тэртээх хүй нэгдлийн 
нийгмээс залгамжлан бий болсон. Улс орон хөгжин цэцэглэж, 
уруудан доройтох эсэх нь бүхэлдээ ард түмнийх нь гарт байдаг”. 
Ардуур нь, диаволын хаан өөрийгөө тахиулж, шүтүүлэхийн тулд 
хүнээр өөрийгөө ханан дээр өлгүүлэх юм уу ширээн дээр тавиулдаг. 
“Ямар ч Бурхан байдаггүй” хэмээн хашгирахын зэрэгцээ энэ 
нь өөрийгөө Бурхан болгон тавьж, Бурханыг газар дэлхийн зах 
хязгаараас цааш бүдүүлгээр түлхэх зуураа Бурханы оронд зогсож, 
диаволуудын хааны үүрэг гүйцэтгэдэг. Үнэхээр эрүүл ухаангүй! Энэ 
нь хүнийг, өөрийг нь голдоо ортол үзэн ядахад хүргэдэг. Бурхан, 
тэр хоёр заналт дайснууд бөгөөд зэрэгцэн оршиж чадахгүй мэт 

санагддаг. Энэ нь хуулиас гадуур, эрх чөлөөтэй хэрэн хэсэх4 зуураа 
Бурханыг хөөн зайлуулах арга сийлж байдаг. Үнэхээр диаволуудын 
хаан! Бид үүний оршин тогтнолыг яаж тэвчиж болох юм бэ? Энэ 
нь Бурханы ажлыг үймүүлж, бүхэлд нь бүрмөсөн эмх замбараагүй5 
болгож орхих хүртлээ амрахгүй бөгөөд эцсээ хүртэл, үхэх сэхэхээ үзэн 
Бурханыг эсэргүүцэхийг хүсэж байгаа мэт, Бурханыг зориуд сөргөж, 
улам ойртон давшилдаг. Жигшүүрт царай хэдийнээ бүрэн ил болсноор 
энэ нь одоо гэмтэж, навсайсан6 хүнд бэрх байдалд орсон ч Бурханыг 
үзэн ядах нь багасалгүй, ганцхан үмхэлтээр Бурханыг залгиснаар л 
зүрх сэтгэлдээ хураасан үзэн ядалтаа арилгаж чадах юм шиг байдаг. 
Бурханы энэхүү дайсныг бид яахан тэвчиж чадах билээ! Үүнийг 
үндсээр нь устгаж, бүрэн сөнөөж байж л амьдралын маань хүсэл 
биелнэ. Галзуурсан мэт үргэлжлүүлэхийг нь яаж зөвшөөрч болох юм 
бэ? Хүн тэнгэрнарыг мэддэггүй, үхээнц, мэдрэмжгүй болох хүртэл энэ 
нь хүнийг завхруулсан юм. Хүн хэвийн хүний эрүүл ухааныг алдсан. 
Ирээдүйн төлөөх бүх санаа зовнилыг арилгаж, Бурханы ажлыг урьд 
өмнө үзэгдээгүй сүр жавхланд хурдхан хүргэхийн тулд үүнийг устгаж, 
шатаахад бүхий л оршихуйгаа зориулж яагаад болохгүй гэж? Энэ 
өөдгүй бүлэг этгээд хүний ертөнцөд ирж, үймээн самуунтай болгосон. 
Тэд бүх хүнийг ангалын ирмэгт аваачиж, тэднийг доош түлхэн хэдэн 
хэсэг болгоод, дараа нь цогцсыг нь залгихаар нууцхан төлөвлөсөн. Тэд 
Бурханы төлөвлөгөөг нураахаар дэмий найдаж, Бурхантай тэмцэлдэн, 
эрсдэлтэй бооцоонд бүхнээ тавьдаг.7 Энэ нь яавч амархан биш! Эцсийн 
эцэст, хамгийн жигшүүрт гэмт хэрэг үйлдсэн диаволын хаанд зориулсан 
загалмай бэлтгэгдчихсэн. Бурхан загалмайд харьяалагддаггүй. Тэрээр 

4. “Хуулиас гадуур, эрх чөлөөтэй хэрэн хэсэх” гэдэг нь диавол зэрлэг догшноор, 
галзуурсан мэт явдаг гэдгийг илтгэдэг.

5. “Бүрэн эмх замбараагүй” гэдэг нь диаволын хэрцгий зан авир харж тэвчихийн 
аргагүй байдгийг хэлдэг.

6. “Гэмтэж, навсайсан” гэдэг нь диаволын хааны үзэшгүй муухай царайг хэлдэг.
7. “Эрсдэлтэй бооцоонд бүхнээ тавих” гэдэг нь эцэст нь хожно гэж найдан бүх 

мөнгөө ганцхан бооцоонд тавих гэсэн үг юм. Энэ нь диаволын өөдгүй муу, олиггүй 
арга зальд зориулсан зүйрлэл юм. Энэ илэрхийллийг тохуурхан хэрэглэсэн.

үүнийг диавол руу аль хэдийн шидчихсэн. Бурхан аль эрт ялгууснаар 
гарч ирээд, хүн төрөлхтний нүгэлд харамсан гашуудахаа больсон 
боловч бүх хүн төрөлхтөнд аврал авчирна.

Үг нь махбодоор илэрсэн номын “Ажил ба оролт (7)”-оос эш татав

Дээрээс доошоо, эхлэлээс төгсгөл хүртэл Сатан Бурханы ажлыг 
үймүүлж, Түүнийг эсэргүүцэн авирласаар ирсэн. “Эртний соёлын 
өв”, үнэ цэнтэй “эртний соёлын мэдлэг”, “Даосизм болон Күнзийн 
сургаал”, “Күнзийн сонгодог бүтээл болон феодалын ёс заншил” 
зэрэг энэ бүх яриа нь хүнийг тамд аваачсан. Орчин үеийн дэвшилтэт 
шинжлэх ухаан, технологи, түүнчлэн өндөр хөгжсөн аж үйлдвэр, 
хөдөө аж ахуй, бизнес хаа ч харагддаггүй. Харин ч, Бурханы ажлыг 
зориуд үймүүлж, эсэргүүцэж, нураахын тулд эртний “бичнүүдийн” 
дэлгэрүүлсэн феодалын ёс заншлыг л цохон тэмдэглэдэг. Энэ нь 
өнөөг хүртэл хүнийг зовоон шаналгаад зогсохгүй, бүр хүнийг 
бүхлээр нь залгихыг8 хүсдэг. Феодализмын ёс суртахуун, ёс зүйн 
сургаал дамжиж, эртний соёлын мэдлэг өвлөгдөн ирсэн нь хүнд аль 
хэдийн нөлөөлж, тэднийг том, жижиг диаволууд болгон хувиргажээ. 
Бурханыг баяртайяа хүлээж авч, Бурханыг ирэхэд баярлан угтах хүн 
цөөхөн байдаг. Бүх хүний царай хөнөөлт санаархлаар дүүрч, үхлийн 
амьсгал газар сайгүй агаарт түгдэг. Тэд Бурханыг энэ газар нутгаас 
хөөхийг зорьдог; гартаа хутга, сэлэм бариад Бурханыг “газрын 
хөрснөөс арчих” тулааны байраа эзэлдэг. Бурхан байдаггүй гэж 
хүнд үргэлж зааж сургадаг диаволын энэ газар нутаг даяар хуурамч 
шүтээнүүд тархан, шатаж буй цаас, хүжний дотор муухайрам үнэр 
шингэсэн агаар амьсгал боогдуулам маш нягт байдаг. Энэ нь хорт 
могой мушгиран мурилзахад ханхалдаг хаягдал лагийн өмхий үнэр 
шиг байдаг болохоор хүн бөөлжихгүй байж чаддаггүй. Үүнээс гадна, 
ёрын муу чөтгөрүүд бичвэрийг аялгуулан уншиж байгаа чимээг 
тэндээс дөнгөн данган сонсож болох ба энэ чимээ тамын гүнээс гарч 
байгаа мэт санагддаг болохоор өөрийн эрхгүй нуруугаар хүйт даадаг. 

8. “Залгих” гэдэг нь диаволуудын хааны догшин хэрцгий зан авирыг хэлдэг ба 
энэ нь хүмүүсийг тэр чигт нь цөлмөдөг.



1413

112. Агуу улаан луу болон Сатаныг ялган таних зарчмууд

Энэ газар нутагт солонгын долоон өнгөтэй хуурамч шүтээнүүдийг 
хаа сайгүй тавиад, уг газрыг нүд гялбам ертөнц болгон хувиргах 
зуураа олиггүй явуулга нь амжилттай болсон мэт диаволуудын хаан 
хорлонтойгоор инээсээр байдаг. Харин тэгэхэд хүн юу ч мэдэхгүй 
хэвээр үлддэг бөгөөд диавол өөрийг нь эрүүл ухаангүй болж, ялагдан 
толгой гудайх хүртэл нь хэдийнээ завхруулсан гэдгийг ч хүн мэдэхгүй. 
Диавол, Бурханы бүх юмыг нэг цохилтоор л бүрмөсөн устгаж, 
Түүнийг дахин доромжилж, хөнөөхийг хүсдэг; тэгээд Түүний ажлыг 
нурааж, үймүүлэхээр санаархдаг. Эн тэнцүү байр суурьтай байхыг энэ 
нь яаж Бурханд зөвшөөрч чадах билээ? Газар дээрх хүмүүсийн дундах 
ажилд нь Бурхан “хөндлөнгөөс оролцохыг” яаж тэвчиж чадах билээ? 
Жигшүүртэй нүүр царайг нь илчлэхийг Бурханд зөвшөөрч яахан чадах 
билээ? Өөрийнх нь ажлыг замбараагүй болгохыг Бурханд зөвшөөрч 
яахан чадах билээ? Уур хилэн нь буцалж буй энэ диавол, газар дээрх 
хаант улсынх нь шүүхийг захирахыг Бурханд зөвшөөрч яахан чадах 
билээ? Бурханы дээд хүчинд дуртайяа бөхийж яахан чадах билээ? 
Түүний жигшүүрт үнэн төрх юу вэ гэдэг нь илчлэгдсэн, ингэснээр хүн 
инээх үү, уйлах уу гэдгээ мэдэхээ больдог ба энэ талаар ярихад үнэхээр 
хэцүү. Үүний мөн чанар энэ биш гэж үү? Муухай сэтгэлтэй тэрээр 
өөрийгөө итгэхийн аргагүй үзэсгэлэнтэй сайхан гэж итгэсээр байдаг. 
Гэмт хэргийн хамсаатнуудын9 бүлэг! Тэд зугаа цэнгэлд умбаж, үймээн 
самуун өдөөхийн тулд мөнх бус ертөнцөд буун ирээд, маш их үймээн 
дэгдээдэг болохоор дэлхий ертөнц хувирамтгай, тогтворгүй газар 
болж, хүний зүрх сэтгэл айдас хүйдэс, түгшүүрээр дүүрдэг бөгөөд 
тэд хүнээр маш их тоглосон болохоор хүний царай талын догшин 
араатных шиг, туйлын муухай болж, анхдагч ариун хүний эцсийн 
ул мөр арилсан юм. Үүнээс гадна, тэд газар дээрх дээд эрх мэдлийг 
авахыг хүсдэг. Тэд, арай ядан урагшилтал нь Бурханы ажилд маш 
их саад хийдэг бөгөөд хүнийг зэс, ган хана мэт чанд битүүмжилсэн. 
Маш олон ноцтой нүгэл үйлдэж, маш их гамшиг учруулчхаад тэд 
гэсгээлтээс өөр зүйл хүлээж яаж чадна вэ? Чөтгөрүүд болон муу ёрын 
сүнснүүд хэсэг зуур газар дээр галзуурсан мэт гүйж, Бурханы хүсэл 

9. “Гэмт хэргийн хамсаатнууд” гэдэг нь “бүлэг балмад этгээд” гэдэгтэй адилхан.

болон уйгагүй хичээл чармайлтын аль алийг нэвтэршгүй болтол нь 
чанд битүүмжилсэн. Энэ бол үнэхээр аймшигт нүгэл! Бурхан яаж 
санаа зовохгүй байж чадах юм бэ? Бурхан яаж хилэгнэхгүй байж чадах 
юм бэ? Тэд Бурханы ажилд ноцтой саад учруулж, үүнийг эсэргүүцсэн: 
Дэндүү тэрслүү! Том, жижиг тэр чөтгөрүүд арслангийн хөл доорх 
цөөвөр чоно адил авирлаж, ёрын муу урсгалыг даган, замдаа үймээн 
самуун дэгдээдэг. Үнэнийг мэдээд ч тэд зориуд эсэргүүцдэг, энэ 
тэрслүү хөвгүүд! Одоо тамын хаан нь хааны сэнтийдээ заларсан 
мэт тэд маадгар, сэхүүн болчихоод бусдыг басамжилдаг. Тэдний хэд 
нь үнэнийг эрж хайж, шударга байдлыг дагадаг вэ? Тэд бүгдээрээ 
гахай, нохойноос өөрцгүй араатнууд бөгөөд овоолсон өтөг баасан 
дунд өмхий ялаануудын бүлгийг тэргүүлэн, сэхүүн байдлаар өөртөө 
баяр хүргэн толгойгоо сэгсэрч, элдэв янзын төвөг удаж10 байдаг. Тэд 
өөрсдөө өмхий ялаанаас цаашгүй гэдгээ мэдэлгүйгээр, тамын хаан 
нь бүгдээс агуу хаан мөн гэж боддог. Түүгээр ч зогсохгүй, тэд гахай, 
нохой эцэг эхийнхээ хүчийг далимдуулан, Бурханы оршин тогтнолыг 
гүжирддэг. Өчүүхэн жаахан ялаанууд тэд эцэг эхийгээ шүдтэй халим11 
шиг том гэж итгэдэг. Тэд өөрсдөө жижигхэн, харин эцэг эх нь тэднээс 
олон зуун сая дахин том, бохир заваан гахай, нохой юм гэдгийг тэд 
ер мэддэггүй. Тэгээд өөрсдийнхөө дорд байдлыг мэдэлгүйгээр тэдгээр 
гахай, нохойн ялгаруулсан илжирсэн үнэрт түшиглэн галзуурсан мэт 
гүйлдэж, ирээдүйн үе удмаа үлдээхээр хий дэмий хүсдэг ба ичихээ 
мэддэггүй! Нуруундаа ногоон далавчтай (тэд Бурханд итгэдэг гэж 
зүтгэдгийг энэ нь хэлж байна) тэд ихэмсэглэн, өөрсдийн гоо үзэсгэлэн, 
сэтгэл татам байдлыг хаа сайгүй сайрхангаа өөрсдийн бие дэх бузар 
булайг хүн рүү нууцаар шидэж байдаг. Үүнээс гадна, тэд өөрсдөдөө 
дэндүү сэтгэл хангалуун байж, солонгын өнгөтэй далавчаа ашиглан 
бузар булайгаа далдалж чадах юм шиг байдаг бөгөөд эдгээр аргаар 

10. “Элдэв янзын төвөг удах” гэдэг нь чөтгөр шиг хүмүүс хяналтаас гарч, 
Бурханы ажилд саад хийн, эсэргүүцэж байгааг хэлдэг.

11. “Шүдтэй халим” гэдгийг тохуурхан хэрэглэсэн. Ялаанууд маш жижиг 
болохоор тэдний хувьд гахай, нохойнууд шүдтэй халим мэт том харагддаг гэдгийг 
хэлсэн зүйрлэл юм.

тэд жинхэнэ Бурханы оршин тогтнолыг хяхан хавчдаг (энэ нь шашны 
ертөнцөд нүднээс далдуур явагддаг зүйлийг хэлж байна). Ялааны 
далавч дур булаам үзэсгэлэнтэй байж болох ч эцсийн эцэст энэ нь 
бохироор дүүрч, нянгаар бүрхэгдсэн өчүүхэн бүтээлээс цаашгүй 
гэдгийг хүн яаж мэдэх билээ? Гахай, нохой эцэг эхийнхээ хүчээр тэд 
цадиггүй харгис догшноор газар нутаг даяар галзуурсан мэт гүйдэг 
(Бурханыг хяхан хавчдаг шашны албан тушаалтнууд улс орны засгийн 
газрын хүчтэй дэмжлэгт түшиглэн жинхэнэ Бурхан болон үнэний эсрэг 
тэрсэлдгийг энэ нь хэлж байна). Энэ нь, Иудейн фарисайчуудын сүнс 
Бурханы хамтаар агуу улаан лууны үндэстэнд буюу хуучин үүрэндээ 
буцан ирсэн мэт байдаг. Тэд хавчлагын өөр нэг хэсгийг эхлүүлэн, 
хэдэн мянган жилийн өмнөх ажлаа үргэлжлүүлсэн. Доройтмол энэ 
бүлэг хүмүүс эцэстээ газар дээр мөхөх нь лавтай! Хэдэн мянганы 
дараа, бузар сүнснүүд нь бүр ч их зальжин, овжин болсон харагдаж 
байна. Тэд Бурханы ажлыг нууцаар нураах арга замыг байнга бодож 
байгаа. Элбэг дэлбэг арга заль, ов мэхээрээ тэд хэдэн мянган жилийн 
өмнөх эмгэнэлт явдлыг эх орондоо дахин сэргээхийг хүсэж, Бурханыг 
бараг хашхиртал нь өдөөн хатгадаг бөгөөд Бурхан тэднийг ор мөргүй 
устгахаар гурав дахь тэнгэр лүү буцахаар байж яддаг. Хүн Бурханыг 
хайрлахын тулд Бурханы хүслийг ухаарч, баяр хөөр, уйтгар гунигийг 
нь мэдэж, Тэр юуг үзэн яддагийг ойлгох ёстой. Үүнийг хийх нь 
хүний оролтыг бүр ч их зоригжуулна. Хүний оролт хурдан байх 
тусам, Бурханы хүсэл төдий чинээ хурдан хангалуун болдог ба хүн 
диаволуудын хааныг тодорхой харах тусмаа Бурхан руу улам ойртож, 
Бурханы хүслийг биелүүлнэ.

Үг нь махбодоор илэрсэн номын “Ажил ба оролт (7)”-оос эш татав

Улс орны засгийн газар, алдартай, агуу хүмүүсийн боловсрол 
болон нөлөөллөөр дамжуулан Сатан хүмүүсийг завхруулдаг. Тэдний 
диаволын үг хүний амь-уг чанар болсон юм. “Хүн бүр өөрийгөө 
боддог, би үхэхээр чи үх” гэдэг нь хүн бүрд шингэж, хүний амь болсон 
сатаны алдартай үг юм. Амьдралын гүн ухааны иймэрхүү өөр үг ч бас 
бий. Сатан хүмүүсийг боловсруулахын тулд улс орон бүрийн сайхан 
уламжлалт соёлыг ашиглан, хүн төрөлхтнийг сүйрлийн эх захгүй ангал 

руу унаж, залгиулахад хүргэсэн бөгөөд Сатанд үйлчилж, Бурханыг 
эсэргүүцдэг учраас эцэстээ хүмүүс Бурханаар устгагддаг. Хэдэн 
арван жилийн турш нийгэмд идэвхтэй байсан хүнээс дараах асуултыг 
асуулаа гэж төсөөл: “Энэ дэлхий дээр маш олон жил амьдарч, маш 
ихийг биелүүлэхдээ чи ямар алдартай үгийн дагуу амьдарсан бэ?” 
Тэрээр: “Хамгийн чухал нь ‘Албан тушаалтнуудад бэлэг өгдөг хүн 
цохилтод нь өртдөггүй, бялдуучилдаггүй хүн юунд ч хүрдэггүй’ гэдэг 
юм” хэмээн хэлж магадгүй. Эдгээр үг тэр хүний уг чанарыг төлөөлж 
байгаа бус уу? Байр суурь олж авахын төлөө аливаа аргыг ичгүүр 
сонжуургүйгээр ашиглах нь түүний уг чанар бөгөөд албан тушаалтан 
байх нь түүнд амь өгдөг зүйл юм. Хүмүүсийн амьдрал, биеэ авч явах 
байдал, зан авирт олон сатанлаг хор байсаар байдаг; тэдэнд бараг ямар 
ч үнэн байдаггүй. Жишээлбэл, тэдний амьдралын гүн ухаан, аливааг 
хийх арга зам, онч мэргэн үг нь бүгд агуу улаан лууны хороор дүүрэн 
байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, 
цусаар дамждаг бүх зүйл Сатаны зүйлс юм. Тэр бүх албан тушаалтан, 
эрх баригчид, амжилт гаргасан хүмүүст амжилтад хүрэх өөрсдийн 
гэсэн зам болон нууц байдаг. Тийм нууц тэдний уг чанарыг төгс 
төлөөлдөггүй гэж үү? Тэд дэлхий ертөнц дээр тийм том зүйл хийсэн 
бөгөөд тэдгээрийн ард орших арга заль, далд явуулгыг хэн ч нэвт харж 
чаддаггүй. Тэдний уг чанар хэчнээн өөдгүй, хорлонтой болохыг энэ 
нь харуулдаг. Хүн төрөлхтнийг Сатан гүн гүнзгий завхруулж ирсэн. 
Сатаны хор хүн нэг бүрийн цусаар урсдаг бөгөөд хүний уг чанар 
завхарсан, ёрын муу, тэрслүү, мөн Сатаны гүн ухаанаар дүүрч, үүнд 
автсан байдгийг харж болно—энэ нь тэр чигтээ Бурханаас урвадаг 
уг чанар билээ. Ийм учраас хүмүүс Бурханыг эсэргүүцэж, Бурханыг 
сөрөн зогсдог.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хүний эрдэм мэдлэг гэгчид Сатан амьдралын гүн ухаанаа, мөн 
сэтгэлгээнийхээ нэлээд ихийг шингээсэн. Сатан үүнийг хийхдээ 
өөрийнхөө сэтгэлгээ, гүн ухаан, үзэл бодлыг хүлээн авах боломжийг 
хүнд олгож, тэгснээрээ хүнийг Бурханы оршин тогтнолыг үгүйсгэх, 

бүх зүйл ба хүний хувь заяаг Бурхан ноёрхдогийг үгүйсгэх болгодог. 
Иймээс хүний хичээл сурлага ахиж, улам их мэдлэгтэй болох тусам 
Бурханы оршин тогтнол түүнд бүрхэг болох мэт санагддаг бөгөөд 
Бурханы оршин тогтнолыг мэдрэхээ больж ч магад. Сатан хүний оюун 
санаанд үзэл, бодол, санаа нэмсэн, тэгэх явцдаа хүнийг завхруулсан 
бус уу? (Тийм ээ.) Одоо хүн юунд үндэслэн амьдардаг вэ? Үнэхээр энэ 
эрдэм мэдлэгт үндэслэн амьдарч байна уу? Үгүй; хүн энэ эрдэм мэдлэг 
дотор нуугдсан Сатаны үзэл, бодол, гүн ухаанд үндэслэн амьдарч 
байна. Хүнийг завхруулах Сатаны ажлын салшгүй хэсэг энд өрнөдөг 
хүнийг завхруулах Сатаны зорилго хийгээд арга барил энэ билээ.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Хүн мэдлэгийг суралцах явцад, Сатан түүх ярих ч бай, тэдэнд 
зүгээр л нэг хэсэг мэдлэг өгөх ч бай, эсвэл хүсэл, амбицаа биелүүлэх 
боломж олгох ч бай хамаагүй, төрөл бүрийн арга ашигладаг. Сатан 
ямар зам руу чамайг хөтлөхийг хүсдэг вэ? Мэдлэг сурахад ямар ч 
буруу зүйл байхгүй, энэ бол тэр чигтээ зүй ёсны хэрэг гэж хүмүүс 
боддог. Зөөлрүүлж хэлбэл, өндөр дээд туйлын зорилго өвөрлөж, 
амбицтай байх нь чин эрмэлзэлтэй байгаа хэрэг бөгөөд энэ нь 
амьдралын зөв зам байх ёстой. Хүмүүс амьдралдаа өөрсдийн туйлын 
зорилгыг биелүүлж, эсвэл ажил мэргэжлээ амжилттай үндэслэж 
чадвал, тэдний хувьд энэ нь илүү алдар цуутай арга зам биш гэж үү? 
Эдгээр зүйлийг хийснээр хүн өвөг дээдсээ алдаршуулаад зогсохгүй, 
бас түүхэнд мөрөө үлдээх боломжтой байдаг—энэ нь сайн зүйл биш 
гэж үү? Энэ нь, ертөнцийн хүмүүсийн нүдээр сайн зүйл бөгөөд тэдний 
хувьд энэ нь зүй зохистой, эерэг байх ёстой. Гэхдээ Сатан өөдгүй муу 
сэдлээрээ хүмүүсийг ийм замд оруулаад, тэгээд л болдог уу? Мэдээж 
үгүй. Үнэндээ хүний туйлын зорилго хэчнээн өндөр дээд байх нь 
хамаагүй, хүний хүсэл хэчнээн бодитой, хэчнээн зүй зохистой байх нь 
хамаагүй, хүний хүрэхийг хүсдэг бүхэн, эрж хайдаг бүхэн хоёр үгтэй 
салшгүй холбоотой байдаг. Энэ хоёр үг нь хүн бүрийн амьдралд амин 
чухал бөгөөд эдгээр нь Сатаны хүнд суулгахаар зорьдог зүйл юм. Энэ 
хоёр үг юу вэ? Тэр нь “алдар нэр”, “ашиг хонжоо” юм. Сатан тун аядуу 

зөөлөн арга буюу хүмүүсийн үзэлтэй тун их нийцдэг арга ашигладаг 
нь ямар нэг төрлийн радикал арга биш бөгөөд үүгээр дамжуулан 
хүмүүс Сатаны амьдрах арга зам, амьдардаг дүрэм журмыг өөрийн 
мэдэлгүй хүлээн зөвшөөрч, амьдралын зорилго, чиглэлээ тогтоож, 
улмаар өөрийн мэдэлгүй амьдралдаа амбицтай болдог. Амьдралын 
эдгээр амбиц гаднаа хэчнээн агуу сүрлэг санагдах нь хамаагүй, тэдгээр 
нь “алдар нэр”, “ашиг хонжоотой” салшгүй холбоотой байдаг. Ямар ч 
агуу, алдартай хүн, үнэндээ бүх хүний амьдралдаа дагадаг бүхэн нь 
ердөө “алдар нэр”, “ашиг хонжоо” хэмээх энэ хоёр үгтэй л холбоотой 
байдаг. Алдар нэр, ашиг хонжоотой болмогцоо тэдгээрийг ашиглан, 
өндөр байр суурь, асар их эд баялгийг эдэлж, амьдралыг таашааж 
болно гэж хүмүүс боддог. Алдар нэр, ашиг хонжоо нь зугаа цэнгэлээр 
хөөцөлдөх амьдрал болон махан биеийн цадиггүй таашаалыг олж 
авахдаа ашиглаж болох нэг төрлийн хөрөнгө юм гэж тэд боддог. 
Хүн төрөлхтний ихэд шунадаг энэхүү алдар нэр, ашиг хонжооны 
төлөө хүмүүс сайн дураараа хэрнээ өөрсдийн мэдэлгүйгээр бие, 
сэтгэл, өөртөө байгаа бүхнийг, өөрсдийн ирээдүй, хувь заяаг бүгдийг 
нь Сатанд хүлээлгэн өгдөг. Тэд нэг хором ч эргэлзэхгүйгээр, өгсөн 
бүхнээ буцаан авах хэрэгтэйг ер мэдэхгүйгээр үүнийг хийдэг. Ийм 
маягаар Сатанд хоргодож, түүнд үнэнч болмогцоо хүмүүс өөрсдийгөө 
хянасаар байж чадах уу? Мэдээж үгүй. Тэднийг Сатан бүрмөсөн, бүрэн 
дүүрэн хянадаг. Мөн тэд намагт бүрмөсөн, тэр чигтээ живсэн бөгөөд 
өөрсдийгөө чөлөөлж чаддаггүй. Хүн алдар нэр, ашиг хонжооны 
намагт живмэгцээ гэрэл гэгээтэй зүйлийг, зөв шударга зүйлийг, эсвэл 
сайн, сайхан зүйлсийг эрж хайхаа больдог. Яагаад гэвэл, хүмүүсийг 
уруу татах алдар нэр, ашиг хонжооны хүч чадал дэндүү их; тэдгээр 
нь хүмүүсийн насан туршдаа, бүр эцэс төгсгөлгүйгээр үүрд мөнх 
хөөцөлддөг зүйлс болдог. Энэ нь үнэн биш гэж үү? Мэдлэгт суралцах 
нь, цаг үеэсээ хоцрохгүйн тулд, эсвэл дэлхий ертөнцөөс хоцрохгүйн 
тулд ном уншиж, хараахан мэдээгүй байсан цөөн хэдэн зүйлээ сурахаас 
цаашгүй. Тэгээд идэх хоолтой байхын тулд, ирээдүйнхээ төлөө, эсвэл 
үндсэн хэрэгцээгээ хангахын тулд л мэдлэгт суралцдаг гэж зарим 
хүн хэлнэ. Ердөө үндсэн хэрэгцээнийхээ төлөө, ердөө хоол хүнсний 
асуудлаа шийдвэрлэхийн тулд арван жил мэрийн суралцах хэн нэгэн 

байдаг уу? Үгүй, ийм хүн нэг ч байхгүй. Тэгвэл энэ бүх жилүүдэд 
хүн юуны төлөө эдгээр бэрхшээлийг туулдаг юм бэ? Алдар нэр, ашиг 
хонжооны төлөө. Алдар нэр, ашиг хонжоо түүнийг зайдуу хүлээж, 
дуудаж байдаг бөгөөд өөрийнхөө хичээл зүтгэл, зовлон бэрхшээл, 
тэмцлээр дамжуулан алдар нэр, ашиг хонжоонд хүрэх замыг дагаж 
чадна гэж хүн итгэдэг. Тийм хүн ирээдүйн замынхаа төлөө, ирээдүйн 
зугаа цэнгэлийнхээ төлөө, илүү сайхан амьдралын төлөө эдгээр зовлон 
бэрхшээлийг туулах учиртай. Энэ мэдлэг ер нь яг юу юм бэ—та нар 
Надад хэлж өгч чадах уу? Энэ нь, мэдлэгийг суралцах явцад хүмүүст 
Сатаны суулгасан, Сатаны заасан амьдралын дүрэм журам биш гэж 
үү? Энэ нь хүнд Сатаны суулгасан амьдралын “өндөр дээд туйлын 
зорилго” биш гэж үү? Жишээ нь, агуу хүмүүсийн үзэл санаа, алдартай 
хүмүүсийн ёс жудаг, баатарлаг хүмүүсийн зориг зүрхийг аваад үз, 
эсвэл бие хамгаалах урлагийн романы гол дүр, илдчиний шударга 
журам, эелдэг занг аваад үз—энэ нь эдгээр туйлын зорилгыг суулгадаг 
Сатаны арга зам биш гэж үү? (Тийм ээ, мөн.) Эдгээр үзэл санаа нэгээс 
нөгөө үед нөлөөлдөг бөгөөд үе үеийн хүмүүс эдгээр үзэл санааг 
хүлээн зөвшөөрч, эдгээр үзэл санааны төлөө амьдарч, тэдгээрийг эцэс 
төгсгөлгүй эрэлхийлдэг. Энэ нь хүнийг завхруулахын тулд мэдлэг 
ашигладаг Сатаны арга зам, суваг юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Шинжлэх ухаан гагцхүү биет ертөнц дэх юмсыг хүмүүст харуулж, 
хүний сониуч занг хангадаг боловч бүх зүйлийг Бурхан ноёрхдог 
хуулийг нь хүнд ойлгуулж чаддаггүй. Хүн шинжлэх ухаанаас хариулт 
олдог мэт боловч тэдгээр хариулт нь ээдрээтэй бөгөөд зөвхөн түр 
зуурын сэтгэл ханамж, хүний зүрх сэтгэлийг материаллаг ертөнцөд 
хорих үүрэг л гүйцэтгэдэг сэтгэл ханамж авчирдаг. Хүн шинжлэх 
ухаанаас хариулт авсан гэж боддог тул ямар ч асуудал гарахад тухайн 
асуудлыг нотолж, хүлээн зөвшөөрөх гэж шинжлэх ухааны үзэл бодлоо 
үндэслэл болгон ашигладаг. Хүний зүрх сэтгэл шинжлэх ухаанд 
эзэмдүүлж, уруу татагдсаар Бурханыг мэдье, Бурханыг шүтэн мөргөе, 
бүх зүйл Бурханаас гардаг ба хүн Бурханаас хариулт хүсэх ёстой гэдэгт 

итгэе гэж бодохоо байхад хүрдэг. Тийм биш үү? Хүн шинжлэх ухаанд 
итгэх тусмаа улам утгагүй болж, бүх зүйлд шинжлэх ухаанч шийдэл 
бий, судалгаа бүхнийг шийдвэрлэж чадна гэж итгэдэг. Тэд Бурханыг 
эрж хайдаггүй, Бурхан бий гэдэгт итгэдэггүй; тэр ч байтугай Бурханыг 
олон жил дагасан зарим хүн гэв гэнэтхэн явж очоод нян судалж, эсвэл 
асуудалд хариулт олохын тулд мэдээлэл хайна. Ийм хүмүүс аливаа 
асуудлыг үнэний өнцгөөс хардаггүй бөгөөд асуудлыг шийдвэрлэхийн 
тулд ихэнх тохиолдолд шинжлэх ухаанч үзэл бодол, мэдлэг, эсвэл 
шинжлэх ухаанч шийдэл дээр тулгуурлахыг хүсдэг; тэд Бурханд 
найддаггүй ба Бурханыг эрж хайдаггүй. Ийм хүмүүсийн зүрх сэтгэлд 
Бурхан бий юу? (Байхгүй.) Тэр ч бүү хэл, шинжлэх ухаан судалдаг 
аргаараа Бурханыг судлахыг хүсдэг хүмүүс ч бий. Жишээлбэл, бүхээг 
зогссон уул руу очиж, улмаар бүхээг оршин тогтнолыг нотолсон 
шашны мэргэжилтэн олон бий. Гэхдээ тэд бүхээгийг үзээд Бурханы 
оршин тогтнолыг хардаггүй. Тэд гагцхүү үлгэр домог, түүхэд л итгэдэг; 
энэ нь тэдний шинжлэх ухаанч судалгаа, материаллаг ертөнцийн 
шинжилгээний үр дүн юм. Хэрвээ чи бичил амь судлал, одон орон 
судлал ч юм уу, газар зүй зэрэг материаллаг зүйлсийг судалбал Бурхан 
оршин тогтнодог, бүх зүйлд Тэр дээд эрх барьдаг гэдгийг тодорхойлох 
үр дүнг хэзээ ч олохгүй. Тэгэхээр шинжлэх ухаан хүний төлөө юу 
хийдэг юм бэ? Хүнийг Бурханаас холдуулдаг бус уу? Бурханыг 
судалгаанд оруулахад хүргэдэг бус уу? Бурханы оршин тогтнолд 
хүмүүсийг улам их эргэлзэхэд хүргэдэг бус уу? (Тийм ээ.) Тэгвэл 
Сатан хүнийг завхруулахад шинжлэх ухааныг хэрхэн ашиглахыг 
хүсдэг вэ? Сатан хүмүүсийг хуурч, мэдээ алдуулах гэж шинжлэх 
ухааны дүгнэлт ашиглах, мөн хүмүүсийн зүрх сэтгэлийг гартаа 
оруулж, улмаар тэднийг Бурханы оршин тогтнолыг эрж хайхгүй, эсвэл 
итгэхгүй байлгах гээд хоёрдмол санаатай хариулт ашиглахыг хүсдэг 
бус уу? (Тийм ээ.) Иймээс шинжлэх ухаан бол хүмүүсийг завхруулдаг 
Сатаны нэг арга гэж Би хэлдэг юм.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Сатан түүхийн номд байдаг үлгэр домог, түүх олныг зохиож, бий 
болгон, уламжлалт соёл, эсвэл мухар сүсэг дэх хүмүүсийн талаарх гүн 
гүнзгий сэтгэгдлийг хүмүүст үлдээжээ. Жишээ нь, Хятадад “Найман 
сахиус тэнгисийг гаталсан нь”, “Баруун этгээдэд зорчсон тэмдэглэл”, 
“Хаш Хаан”, “Нежа Луу Хааныг байлдан дагуулсан нь”, “Бурхан 
болгож өргөмжилсөн нь” зэрэг байдаг. Эдгээр нь хүний оюун ухаанд 
гүн үндэслээгүй гэж үү? Та нарын зарим нь бүх нарийн ширийнийг 
нь мэдэхгүй байсан ч гэсэн ерөнхий түүхүүдийг мөн л мэддэг бөгөөд 
ерөнхий агуулга нь зүрх сэтгэлд чинь, оюун санаанд чинь суудаг 
болохоор мартаж чаддаггүй. Эдгээр нь аль эртнээс хүнд зориулж 
Сатаны бэлдсэн янз бүрийн үзэл санаа, үлгэр домог бөгөөд өөр өөр 
цаг хугацаанд тараагдсан юм. Эдгээр зүйл хүмүүсийн сэтгэлийг шууд 
хорлож, эвдэн, хүмүүсийг нэгээс нөгөө тарнийн шившлэгт автуулдаг. 
Өөрөөр хэлбэл, тийм уламжлалт соёл, түүх, эсвэл мухар сүсгийн 
зүйлсийг хүлээн зөвшөөрмөгц, мөн эдгээр зүйл оюун ухаанд чинь 
үндэслэж, зүрх сэтгэлд чинь ормогц чи тарнийн шившлэг автсантай 
адил—чи эдгээр соёлын занга, эдгээр үзэл санаа, уламжлалт түүхийн 
нөлөөнд орж, үүнтэй орооцолддог. Тэдгээр нь амьдралд чинь, 
амьдралыг үзэх үзэлд чинь, аливаа зүйлийг үнэлэхэд чинь нөлөөлдөг. 
Үүнээс ч илүүтэйгээр тэдгээр нь амьдралын жинхэнэ замын төлөөх 
эрэл хайгуулд чинь нөлөөлдөг: Энэ бол үнэхээр хорон муу тарнийн 
шившлэг юм. Чи чадлаараа оролдсон ч тэдгээрээс ангижирч чадахгүй; 
тэдгээрийг цавчсан ч бүрэн тасдаж чадахгүй; цохьсон ч буулган авч 
чадахгүй. Цаашлаад хүмүүс өөрийн мэдэлгүй ийм тарнийн шившлэгт 
автсаныхаа дараа өөрийн мэдэлгүй Сатаныг шүтэж, Сатаны дүр 
төрхийг зүрх сэтгэлдээ тээж эхэлдэг. Өөрөөр хэлбэл, тэд Сатаныг 
өөрсдийн шүтээн буюу өөрсдийн шүтэж, бишрэх зүйл болгодог, тэр 
ч бүү хэл түүнийг Бурхан гэж үзэхдээ тулдаг. Өөрийн мэдэлгүй эдгээр 
зүйл хүмүүсийн зүрх сэтгэлд оршиж, үг болон үйл хэргийг нь хянадаг. 
Түүнчлэн, чи анх эдгээр түүх, үлгэр домгийг худлаа гэж үздэг байсан 
ч дараа нь өөрийн мэдэлгүйгээр эдгээр түүхийн оршин тогтнолыг 
хүлээн зөвшөөрч, тэдгээрийг жинхэнэ хүмүүс, жинхэнэ оршин байдаг 
юмс болгодог. Нэг л мэдэхэд чи эдгээр үзэл санаа болон эдгээр зүйлийн 
оршин тогтнолыг ухамсартайгаар хүлээн авдаг. Чи бас диаволууд, 

Сатан, хуурамч шүтээнийг гэртээ болон зүрх сэтгэлдээ санаатайгаар 
хүлээн авдаг—энэ нь үнэхээр тарнийн шившлэг юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Сатан нийгмийн хандлагаар дамжуулан хүнийг завхруулдаг. 
“Нийгмийн хандлага” нь олон зүйлийг агуулдаг. Зарим хүн: “Энэ нь 
сүүлийн үеийн загвар, оо энгэсэг, үс засалт, тансаг хоол хүнс гэсэн 
үг үү?” гэдэг. Эдгээр зүйлийг нийгмийн хандлага гэж авч үздэг үү? 
Тэдгээр нь нийгмийн хандлагын нэг хэсгийг бүрдүүлдэг боловч 
тэдгээрийн талаар бид энд ярихгүй. Бид зөвхөн нийгмийн хандлагын 
хүмүүст авчирдаг үзэл санаа, хүмүүсийн энэ дэлхий дээр биеэ авч явах 
байдалд хүргэдэг арга зам болон хүмүүст авчирдаг амьдралын зорилго, 
амьдралыг үзэх үзлийн тухай ярилцахыг л хүсэж байна. Эдгээр нь 
маш чухал; тэд хүний сэтгэл санааны байдлыг хянаж, үүнд нөлөөлдөг. 
Эдгээр чиг хандлага ар араасаа гарч ирдэг бөгөөд хүн төрөлхтнийг 
тасралтгүй доройтуулдаг ёрын муу нөлөө үзүүлэн, мөс чанар, хүн 
чанар, эрүүл ухаанаа алдахад тэднийг хүргэж, ёс суртахуун, жудгийг 
нь улам бүр дордуулж, дийлэнх хүмүүс одоо ёс жудаггүй, хүн чанаргүй 
болсон, тэдэнд эрүүл ухаан бүү хэл, ямар ч мөс чанар байдаггүй гэж 
хэлж болохуйц хэмжээнд хүрсэн. Тэгвэл эдгээр чиг хандлага нь юу 
вэ? Чи энгийн нүдээр эдгээр чиг хандлагыг харж чадахгүй. Шинэ 
чиг хандлага дэлхий даяар сэвэлзэх үед магадгүй ердөө цөөн тооны 
хүмүүс л эн тэргүүнд байж, шинэ хандлагыг тогтоогчид болдог. Тэд 
шинэ зүйл хийж эхлээд, дараа нь зарим нэг үзэл санаа, зарим нэг үзэл 
бодлыг хүлээн зөвшөөрдөг. Гэвч хүмүүсийн дийлэнх нь нэг л мэдэхэд 
ийм төрлийн чиг хандлагаар тасралтгүй халдварлагдаж, үүнд уусаж, 
сэтгэл татагдан, өөрийн мэдэлгүйгээр, аяндаа бүгд үүнийг хүлээн 
зөвшөөрч, үүнд автаж, хяналтад нь орохдоо тулдаг. Ийм чиг хандлага 
нь ээлж дараалан, эрүүл саруул бие, оюун ухаантай биш, үнэн гэж 
юу болохыг мэддэггүй, эерэг сөрөг зүйлсийг огт ялгаж чаддаггүй 
хүмүүсээр энэ чиг хандлага, Сатанаас ирдэг амьдралыг үзэх үзэл, 
үнэт зүйлсийг баяртайяа хүлээн зөвшөөрүүлдэг. Тэд амьдралд хандах 
талаар Сатаны хэлсэн зүйл, Сатаны “хайрласан” амьдрах арга замыг 

хүлээн зөвшөөрдөг бөгөөд тэдэнд эсэргүүцэх хүч чадал ч, чадвар ч 
байдаггүй, эсэргүүцэх ухамсар бүр ч байдаггүй…

…Сатан хүмүүсийг диаволын үүр лүү алхам алхмаар хөтлөхийн 
тулд нийгмийн эдгээр чиг хандлагыг ашигладаг бөгөөд ингэснээр 
хүмүүс нийгмийн чиг хандлагад баригдаж, өөрийн мэдэлгүй мөнгө, 
материаллаг хүсэл, хорон муу явдал болон хүчирхийллийг өмгөөлж 
дэмждэг. Эдгээр зүйл хүний зүрх сэтгэлд ормогц хүн юу болдог вэ? Хүн 
диавол Сатан болдог! Яагаад? Учир нь, хүний зүрх сэтгэлд ямар сэтгэл 
зүйн хандлага оршдог вэ? Хүн юуг хүндэлдэг вэ? Хүн хорон муу явдал 
болон хүчирхийлэлд дуртай болж эхэлдэг ба гоо сайхан, сайн сайхан, 
тэр ч бүү хэл энх тайванд дургүй болдог. Хүмүүс хэвийн хүн чанартай 
жирийн амьдралаар амьдрахыг хүсдэггүй, харин оронд нь өндөр байр 
суурь, асар их эд хөрөнгийг эдэлж, махан биеийн зугаа цэнгэлд баясаж, 
өөрсдийг нь барих ямар ч хязгаарлалтгүйгээр, ямар ч хүлээсгүйгээр 
махан биеийнхээ хүслийг хангахад бүх хичээл чармайлтаа зориулдаг, 
өөрөөр хэлбэл, хүссэн бүхнээ хийдэг. Тэгвэл, хүн иймэрхүү чиг 
хандлагуудад автсан үед сурсан мэдлэг чинь өөрийгөө чөлөөлөхөд 
тусалж чадах уу? Уламжлалт соёл, мухар сүсгийн тухай ойлголт чинь 
энэхүү хүнд хэцүү байдлаас ангижрахад тусалж чадах уу? Хүний мэддэг 
уламжлалт ёс суртахуун болон уламжлалт ёслолууд хязгаарлалт хийхэд 
нь хүмүүст тусалж чадах уу? Жишээ нь, Гурван Ханзны Сонгодог 
зохиолыг аваад үз. Эдгээр чиг хандлагын намаг балчгаас хөлөө татан 
авахад энэ нь хүмүүст тусалж чадах уу? (Үгүй, чадахгүй.) Тиймээс, хүн 
улам бүр ёрын муу, биеэ тоосон, дээрэлхүү, аминчхан, хорлонтой болдог. 
Хүмүүсийн хооронд ямар ч хайр дурлал байхгүй, гэр бүлийн гишүүдийн 
хооронд ямар ч хайр байхгүй, хамаатан садан, найз нөхдийн дунд ямар 
ч ойлголцол байхгүй болдог; хүний харилцаа хүчирхийллийн шинжтэй 
болчихсон. Хүмүүсийн дунд амьдрахдаа хүн нэг бүр хүчирхийллийн 
арга барил хэрэглэхийг хүсдэг; тэд хүчирхийлэл ашиглан амьжиргаагаа 
залгуулдаг; хүчирхийлэл ашиглан байр сууриндаа хүрч, ашиг олдог 
бөгөөд догшин ширүүн, ёрын муу арга ашиглан хүссэн бүхнээ хийдэг. 
Энэ хүн төрөлхтөн аймаар биш гэж үү? (Тийм.)

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Хүнийг завхруулахдаа Сатаны хэрэглэдэг зургаан үндсэн заль мэх 
байдаг.

Эхнийх нь хяналт ба албадлага. Өөрөөр хэлбэл, Сатан зүрх 
сэтгэлийг чинь хянахын тулд боломжтой бүхнийг хийнэ. “Албадлага” 
гэж юу гэсэн үг вэ? Энэ нь, заналхийлэл болон албадсан тактик 
ашиглан өөрийгөө чамаар дуулгавартай дагуулж, дуулгавартай байхгүй 
бол ямар үр дагаварт хүрэх талаар чамд бодогдуулна гэсэн үг юм. Чи 
айж, түүнийг эсэргүүцэж зүрхэлдэггүй, ингээд чи түүнд захирагддаг.

Хоёр дахь нь хуурах болон зальдах. “Хуурах болон зальдах” нь 
юунд хүргэдэг вэ? Сатан зарим нэг түүх, худал яриа зохиож, чамайг 
зальдан тэдгээрт итгүүлдэг. Хүнийг Бурхан бүтээсэн гэж тэр хэзээ 
ч чамд хэлэхгүй, гэхдээ чамайг Бурхан бүтээгээгүй гэж ч бас шууд 
хэлэхгүй. Тэр “Бурхан” гэдэг үгийг огтхон ч хэрэглэдэггүй, харин 
оронд нь өөр ямар нэгэн зүйлийг орлуулан ашиглаж, чамайг мэхлэхийн 
тулд энэ зүйлийг ашигладаг, ингэснээр чи Бурханы оршин тогтнолын 
талаар үндсэндээ ямар ч ойлголтгүй байдаг. Энэ заль нь мэдээж 
ганцхан үүгээр зогсохгүй, өөр олон талыг агуулдаг.

Гурав дахь нь хүчээр итгүүлэн үнэмшүүлэх. Хүмүүсийг юугаар 
хүчээр үнэмшүүлдэг вэ? Хүчээр итгүүлэн үнэмшүүлэх нь хүний 
өөрийн сонголтоор хийгддэг үү? Энэ нь хүний зөвшөөрөлтэйгөөр 
хийгддэг үү? (Үгүй.) Чи зөвшөөрдөггүй байсан ч гэсэн, яаж ч чадахгүй. 
Мэдээгүй байхад чинь Сатан чамайг үнэмшүүлж, өөрийн үзэл санаа, 
амьдралын дүрэм журам болон мөн чанарыг чамд суулгадаг.

Дөрөв дэх нь сүрдүүлж, залилах. Өөрөөр хэлбэл, Сатан янз бүрийн 
заль мэх ашиглан чамаар өөрийгөө хүлээн зөвшөөрүүлж, дагуулж, 
өөртөө үйлчлүүлдэг. Тэгээд зорилгодоо хүрэхийн тулд юу ч хийнэ. 
Заримдаа тэр чамд бага сага ач тус үзүүлж, тэгэнгээ чамайг уруу татан 
нүгэл үйлдүүлдэг. Хэрвээ чи түүнийг дагахгүй бол, тэр чамайг зовоож, 
шийтгэх бөгөөд чам руу дайрч давшлан, чамайг урхидахын тулд янз 
бүрийн арга зам ашиглана.

Тав дахь нь мэхлэлт болон саажилт. “Мэхлэлт болон саажилт” 
гэдэг нь, Сатан чихэнд чимэгтэй, хүмүүсийн үзэлтэй нийцдэг үг яриа, 
үзэл санааг зохиож, хүмүүсийн махан биеийг анхааран үзэж байгаа мэт, 
эсвэл тэдний амьдрал болон ирээдүйг бодож байгаа мэт санагдуулдаг, 

гэвч үнэндээ түүний цорын ганц зорилго нь чамайг хуурах явдал юм. 
Тэр дараа нь чамайг мэдээгүй болгодог, ингэснээр чи юу нь зөв, юу нь 
буруу болохыг мэдэлгүй, өөрийн мэдэлгүй мэхлэгдэж, улмаар түүний 
хяналтан дор ордог.

Зургаа дахь нь бие, сэтгэлийн сүйрэл. Сатан хүний ямар хэсгийг 
сүйрүүлдэг вэ? (Хүний оюун санаа болон бүхий л оршихуйг.) Сатан 
оюун санааг чинь сүйрүүлж, чамайг эсэргүүцэх тэнхэлгүй болгодог нь 
зүрх сэтгэл чинь бага багаар өөрийн эрхгүй Сатан руу эргэдэг гэсэн үг 
юм. Тэр эдгээр зүйлийг чамд өдөр бүр суулгадаг, мөн чамд нөлөөлж, 
чамайг хүмүүжүүлэхийн тулд эдгээр үзэл санаа болон соёлыг өдөр 
бүр ашиглан, чиний хүсэл зоригийг бага багаар сулруулж, эцэст нь 
чамайг сайн хүн байх хүсэлгүй болгож, “зөв шударга байдал” гэж 
нэрлэдэг зүйлийнхээ төлөө өндийн босох хүсэлгүй болгодог. Өөрийн 
мэдэлгүйгээр чи цаашид урсгал сөрөн сэлэх сэтгэлийн тэнхээгүй 
болж, харин оронд нь урсгал даган хөвдөг. “Сүйрэл” гэдэг нь Сатан 
хүмүүсийг маш их тарчилгадаг болохоор тэд хүн байхаа больж, сүг 
сүүдэр л болдог гэсэн үг юм. Энэ үед Сатан завшааныг далимдуулан 
тэднийг залгидаг.

Хүнийг завхруулахдаа Сатаны хэрэглэдэг эдгээр заль мэх нь тус 
бүрдээ хүнийг эсэргүүцэх тэнхээгүй болгож чадна; тэдгээрийн аль нь 
ч хүмүүсийг үхэлд хүргэж чадна. Өөрөөр хэлбэл, Сатаны хийдэг ямар 
ч зүйл, түүний хэрэглэдэг ямар ч заль мэх чамайг доройтуулж, Сатаны 
хяналтан дор аваачиж, ёрын муу болон нүглийн намагт шигдүүлж 
чадна. Энэ нь хүнийг завхруулахдаа Сатаны хэрэглэдэг заль мэх юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Сатан хүмүүсийг мэхлэх замаар нэр хүнд олж авдгийн дээр 
үргэлж өөрийгөө зөв шударга байдлын манлайлагч, үлгэр дуурайл 
болгодог. Зөв шударга байдлыг хамгаалах нэрийдлээр хүмүүст хор 
учруулж, сүнсийг нь залгиж, хүнийг хөшүүн болгож, хууран мэхэлж, 
турхирахын тулд бүхий л төрлийн арга барил ашигладаг. Түүний 
зорилго нь, ёрын муу үйл хэргийг нь хүн хүлээн зөвшөөрч, дагадаг 
болгож, Бурханы эрх мэдэл, дээд эрхийг эсэргүүцэхэд хүнийг өөртөө 

нэгтгэх явдал юм. Гэвч, хүн түүний явуулга, хуйвалдаан, өөдгүй 
төрхийг мэддэг болж, түүнд гишгэчүүлж, хууртаж, үргэлжлүүлэн 
түүнд боолчлогдож, түүнтэй хамт шийтгүүлж, сүйрэхийг хүсэхгүй 
байх үед Сатан урьдын ариун гэгээн төрхөө өөрчилж, хуурамч багаа 
хуулан ёрын муу, харгис догшин, муухай, хэрцгий жинхэнэ нүүр 
царайгаа илчилдэг. Тэр өөрийг нь дагахаас татгалзаж, өөрийнх нь 
муу ёрын хүчийг эсэргүүцдэг бүх хүнийг үгүй хийхэд юунаас ч илүү 
дуртай. Энэ үед Сатан итгэл даахуйц, боловсон дүр төрхтэй байж 
чадахаа больж; харин ч хонины арьсан доороос муу муухай, диаволлог 
жинхэнэ төрх нь ил гардаг. Явуулга нь илчлэгдэж, жинхэнэ төрх нь ил 
болмогц Сатан уурсаж, зэрлэг балмад зангаа харуулдаг. Үүний дараа 
хүмүүсийг хорлож, залгих хүсэл нь улам бүр л нэмэгдэх болно. Учир 
нь, хүн үнэнийг ухаарахад тэр уурсдагийн дээр эрх чөлөө болон гэрэлд 
тэмүүлж, өөрийнх нь шоронгоос чөлөөлөгдөхийг хүсэн эрмэлзсэнийх 
нь төлөө тэрээр хүнд асар их өс хонзон санадаг. Түүний уур хилэн 
өөрийн ёрын мууг л хамгаалж хадгалахыг зорьдог бөгөөд энэ нь ч бас 
харгис хэрцгий уг чанарынх нь жинхэнэ илрэл юм.

Сатаны хийсэн бүхэн нь түүний ёрын муу уг чанарыг харуулдаг. 
Хүнд Сатаны хийсэн бүх ёрын муу үйл хэргээс—хүнийг төөрөгдүүлэн 
өөрийгөө дагуулах гэсэн эртний хичээл чармайлтаас нь эхлээд хүнийг 
ашиглаж, ёрын муу үйл хэрэгтээ татан оруулах хүртэл, мөн үнэн 
нүүр царай нь илчлэгдэж, хүн түүнийг таньж, хаясны дараа хүнд өс 
санах хүртэл—бүгд Сатаны ёрын муу мөн чанарыг илчилдэг, Сатан 
эерэг зүйлтэй ямар ч хамаагүй, Сатан бол бүх ёрын муу зүйлийн эх 
сурвалж хэмээх баримтыг бүгд баталдаг, Түүний үйлдэл нэг бүр муу 
муухайг нь хадгалж, муу үйл хэргийг нь үргэлжлүүлж, шударга болон 
эерэг зүйлсийн эсрэг явж, хүний хэвийн оршин тогтнолын хууль, дэг 
журмыг алдагдуулдаг. Сатаны эдгээр үйл нь Бурханд дайсагнадаг 
бөгөөд Бурханы уур хилэнд сүйрэх болно. Сатанд өөрийн гэсэн уур 
хилэн байдаг боловч түүний уур хилэн бол ердөө л ёрын муу уг чанараа 
гаргах арга зам юм. Сатан унтууцаж, улангасан уурладгийн шалтгаан 
нь гэвэл: Түүний үгээр хэлшгүй явуулга ил болсон; түүний хуйвалдаан 
зүгээр өнгөрөхөд амаргүй байдаг; Бурханыг орлож, Бурхан шиг авирлах 
гэсэн түүний галзуу санаархал, эрмэлзэл нь цохигдож, саад учирсан; 

бүх хүн төрөлхтнийг захирах түүний зорилго нь одоо талаар болж, 
хэзээ ч биелэх боломжгүй болсон. Сатаны хуйвалдаан хэрэгжихийг 
зогсоож, Сатаны муу муухай дэлгэрч, тархахыг тасалдуулсан зүйл 
бол Бурхан уур хилэнгээ ахин дахин гаргасан явдал юм. Тийм учраас 
Сатан, Бурханы уур хилэнг үзэн ядаж, бас түүнээс айдаг. Бурханы уур 
хилэн буух болгондоо Сатаны жигшүүрт үнэн дүр төрхийг ил болгоод 
зогсохгүй, Сатаны хорон муу хүслийг харуулах явцдаа хүн төрөлхтний 
эсрэг Сатаны уур хилэнгийн шалтгааныг бүрмөсөн илчилдэг. Сатаны 
уур хилэн буцалж байгаа нь түүний хорон муу уг чанар жинхэнээсээ 
илчлэгдэж, түүний явуулга ил болж байгаа явдал юм. Мэдээж Сатан 
уурсах болгонд, энэ нь ёрын муу зүйлсийн сүйрлийг, мөн эерэг зүйлс 
хамгаалагдаж, үргэлжлэн байгааг тунхагладаг; Бурханы уур хилэнд 
халдаж болохгүй гэдэг бодит үнэнийг тунхагладаг!

Үг нь махбодоор илэрсэн номын
“Цор ганц Бурхан Өөрөө II”-оос эш татав

113. Янз бүрийн муу ёрын сүнсийг таних зарчмууд
(1) Чөтгөрт эзэмдүүлсэн, эсвэл дотор нь муу ёрын сүнс үргэлж 

ажилладаг хүмүүс бол өөрсдөө муу ёрын сүнс юм. Үнэнийг үзэн яддаг, 
Бурханыг улайран эсэргүүцдэг бүх чөтгөр бол ёрын муу сүнс мөн;

(2) Бурханы ууган хөвгүүд, эсвэл тэнгэрэлчийн дүр үзүүлдэг, 
жинхэнэ Бурханы төлөө биш, харин өөрсдийнхөө төлөө гэрчилдэг, 
өөрийгөө боловсруулахаар дамжуулан бурхад болохыг хүсдэг бүхэн 
муу ёрын сүнс юм;

(3) Бурханы үгийг хольцгүй цэврээр нь ойлгож чаддаггүй, 
харин тун хуурамч, утгагүй бөгөөд Түүний үгийг байнга буруугаар 
тайлбарлаж, гажууд онол чалчдаг хэн боловч гарцаагүй муу ёрын 
сүнс юм;

(4) Бурханыг үгүйсгэж, дайрч, доромжилдог, үнэн, эерэг зүйлс 
болон Бурханы сонгосон хүмүүсийг гойд үзэн яддаг хэн боловч 
гарцаагүй муу ёрын сүнс юм.

Холбогдох Бурханы үг:

Агуу улаан лууны илрэл нь Намайг эсэргүүцдэг, Миний үгийн 
утгыг ойлгож, ухаарах нь дутмаг, Намайг дандаа хяхан хавчдаг ба 
Миний удирдлагад саад хийхийн тулд явуулга ашиглах гэдэг. Сатан 
дараах байдлаар илэрдэг: Надтай эрх мэдлийн төлөө тэмцэлддэг, 
Миний сонгосон ардуудыг эзэмшихийг хүсдэг, Миний ардуудыг 
мэхлэх гэж сөрөг үг гаргадаг. Диаволын илрэл нь (Миний нэрийг хүлээн 
зөвшөөрдөггүй, итгэдэггүй хүмүүс бүгд диавол) дараах байдалтай: 
махан биеийн таашаалд шунадаг, муу хуял тачаалд автдаг, Сатаны 
хүлээсэнд амьдардаг, Намайг зарим нь эсэргүүцэж, зарим нь дэмждэг 
(гэхдээ тэд бол Миний хайртай хөвгүүд гэдгийг нотолдоггүй). Тэргүүн 
тэнгэрэлчийн илрэл дараах шинжтэй: давлиун ярьдаг, сүсэг бишрэлгүй, 
хүмүүст зааж сургах гээд үргэлж Миний дууны өнгийг дуурайдаг, 
гаднаа Намайг дуурайхад л анхаарч, иддэгийг минь идэж, ашигладгийг 
минь ашигладаг; товчхондоо Надтай эн зэрэгцэхийг хүсдэг, алдар нэрд 
дуртай боловч Миний хэв чанар дутдаг, Миний амь үгүй, хэрэггүй нэг 
хог байдаг. Сатан, диавол, тэргүүн тэнгэрэлч гурав нь бүгд агуу улаан 
лууны нийтлэг баримт тул Надаар урьдчилан тогтоогдож, сонгогдоогүй 
хүмүүс бүгд агуу улаан лууны үр сад мөн: Энэ бол гарцаагүй! Тэд бүгд 
Миний дайснууд. (Гэвч Сатаны үймүүлэхийг оролцуулаагүй. Хэрвээ 
уг чанар чинь Миний хэв чанар бол хэн ч үүнийг өөрчилж чадахгүй. Та 
нар одоо бас л махбодод амьдарч байгаа тул Сатаны сорилттой үе үе 
тулгарна—энэ бол зайлшгүй—гэхдээ та нар үргэлж болгоомжтой байх 
ёстой). Тиймээс Би Өөрийн ууган хөвгүүдээс бусад агуу улаан лууны бүх 
үр садыг хаях болно. Тэдний уг чанар хэзээ ч өөрчлөгдөж чадахгүй, энэ 
нь Сатаны хэв чанар юм. Тэд диаволыг илтгэдэг, тэд тэргүүн тэнгэрэлчийг 
амьдран харуулдаг. Энэ бүхэлдээ үнэн. Миний ярьж байгаа агуу улаан луу 
бол нэг том улаан луу биш; харин Намайг эсэргүүцдэг муу ёрын сүнс 
бөгөөд “агуу улаан луу” гэдэг нь адилхан утгатай үг юм. Тэгэхээр Ариун 
Сүнснээс бусад бүх сүнс бол муу ёрын сүнс бөгөөд агуу улаан лууны үр 
сад гэж хэлэхэд болно. Үүнийг хүн бүр тов тодорхой ойлгох хэрэгтэй.

“Үг нь махбодоор илэрсэн” номын
Христийн эхэн үеийн айлдваруудын “96-р бүлэг”-ээс эш татав

Өнөө үед тэмдэг, гайхамшиг үзүүлж, чөтгөрүүдийг хөөн зайлуулж, 
өвчтэйг эдгээж, олон ид шид үзүүлж чадах хүн гарч ирээд, Есүс ирлээ 
хэмээн өөрийгөө зарлавал энэ нь Есүсийг дуурайсан муу ёрын 
сүнснүүдийн дүр эсгэлт байх болно. Үүнийг санаж яв! Бурхан нэг 
ажлаа давтдаггүй. Есүсийн ажлын үе шат аль хэдийн биелсэн ба ажлын 
тэрхүү үе шатыг Бурхан дахин хэзээ ч хийхгүй. Бурханы ажил хүний 
үзэлтэй нийцэшгүй байдаг; жишээлбэл, Хуучин Гэрээнд Мессиа ирнэ 
гэж зөгнөсөн боловч Есүс ирсэн нь энэ зөгнөлийн үр дүн байв. Энэ 
нь аль хэдийн тохиолдсон болохоор өөр Мессиа дахин ирэх нь буруу 
юм. Есүс аль хэдийн нэг удаа ирсэн ба энэ удаад Есүс дахин ирсэн 
бол буруу байх байв. Эрин үе болгонд нэг нэр байдаг, нэр болгон 
нь эрин үеийн шинж чанарыг агуулдаг. Хүний үзлээр бол Бурхан 
үргэлж тэмдэг, гайхамшиг үзүүлэх ёстой, үргэлж өвчтэйг эдгээж, 
чөтгөрүүдийг хөөн зайлуулах ёстой, үргэлж яг л Есүс шиг байх ёстой. 
Гэвч энэ удаа Бурхан ердөө ч тийм байдаггүй. Хэрвээ эцсийн өдрүүдэд 
Бурхан тэмдэг, гайхамшиг үзүүлсээр, чөтгөрүүдийг хөөн зайлуулж, 
өвчтэйг эдгээсээр—яг Есүс шиг үйлдсэн бол нэг ажлаа давтаж 
байгаа хэрэг болж, Есүсийн ажил ямар ч ач холбогдол, үнэ цэнгүй 
байх байсан юм. Тиймээс Бурхан эрин үе бүрд ажлын нэг үе шатыг 
хэрэгжүүлдэг. Түүний ажлын үе шат бүрийг гүйцэлдмэгц муу ёрын 
сүнснүүд удалгүй дуурайдаг ба Сатан Бурханыг өсгий даран дагаж 
эхэлсний дараа Бурхан өөр арга барилд шилждэг. Бурхан ажлынхаа 
нэг үе шатыг биелүүлмэгц муу ёрын сүнснүүд үүнийг нь дуурайдаг. Та 
нар энэ талаар тодорхой ойлгох ёстой.

Үг нь махбодоор илэрсэн номын
“Бурханы өнөөдрийн ажлыг мэдэх нь”-ээс эш татав

Муу ёрын сүнсэнд эзэмдүүлж, “Би бол Бурхан!” хэмээн бархиран 
хашхирдаг зарим хүн бий. Гэсэн ч, тэдний төлөөлдөг зүйл буруу учраас 
эцэстээ тэд илчлэгддэг. Тэд Сатаныг төлөөлдөг ба Ариун Сүнс тэдэнд 
огт анхаарал хандуулдаггүй. Чи өөрийгөө хэчнээн өндөрт өргөмжилж, 
хэр чанга хашхирсан ч Сатанд харьяалагддаг бүтээгдсэн зүйл хэвээрээ 
л байна. Би хэзээ ч “Би бол Бурхан, Би бол Бурханы хайртай Хүү!” 
гэж хашхирдаггүй. Гэвч Миний хийдэг ажил бол Бурханы ажил юм. 

Би хашхирах хэрэгтэй гэж үү? Ямар ч өргөмжлөл хэрэггүй. Бурхан 
Өөрийнхөө ажлыг Өөрөө хийдэг бөгөөд хүн Түүнд байр суурь 
олгож, эсвэл хүндэт цол олгох хэрэггүй: Түүний ажил ялгамж чанар 
болон байр суурийг нь төлөөлдөг. Баптисм хүртэхээсээ өмнө Есүс, 
Бурхан Өөрөө байгаагүй гэж үү? Тэрээр Бурханы махбод болсон бие 
байгаагүй гэж үү? Тэр гэрчлэл хүлээн авсныхаа дараа л Бурханы 
цорын ганц Хүү болсон гэж хэлж мэдээж болохгүй биз дээ? Түүнийг 
ажлаа эхлэхээс ч өмнө Есүс гэдэг нэртэй хүн байгаагүй гэж үү? Чи 
шинэ зам гаргаж, эсвэл Сүнсийг төлөөлж чадахгүй. Сүнсний ажил 
болон хэлдэг үгийг илэрхийлж чадахгүй. Чи Бурханы Өөрийн ажлыг 
хийж чадахгүй, Сүнсний ажлыг ч хийж чадахгүй. Бурханы мэргэн 
ухаан, гайхамшиг, ойлгогдошгүй байдал болон хүнийг гэсгээдэг бүх 
зан чанар—энэ бүхнийг чи илэрхийлж чадахгүй. Тиймээс өөрийгөө 
Бурхан гэж зүтгэх нь нэмэргүй; чамд зөвхөн нэр л байх ба ямар ч мөн 
чанар байхгүй. Бурхан Өөрөө ирсэн боловч хэн ч Түүнийг таниагүй, 
гэсэн ч Тэр Өөрийн ажлыг үргэлжлүүлж, Сүнсийг төлөөлөн үүнийг 
хийдэг. Чи Түүнийг хүн юм уу Бурхан, Эзэн юм уу Христ гэж дуудсан 
ч, эсвэл Түүнийг эгч гэж дуудсан ч энэ нь хамаагүй. Харин Түүний 
хийдэг ажил Сүнснийх бөгөөд Бурханы Өөрийн ажлыг төлөөлдөг. Хүн 
Өөрийг нь ямар нэрээр дуудаж байгааг Тэр анхаардаггүй. Тэрхүү нэр 
Түүний ажлыг тодорхойлж чадах уу? Чи Түүнийг юу гэж дуудахаас 
үл хамааран, Бурханы тухайд гэвэл Тэрээр Бурханы Сүнсний махбод 
болсон бие юм; Тэр Сүнсийг төлөөлж, Сүнсээр сайшаагддаг. Хэрвээ 
чи шинэ эрин үед зориулсан замыг тавьж, хуучин эрин үеийг төгсгөж, 
шинэ эрин үеийг эхлүүлж, эсвэл шинэ ажил хийж чадахгүй бол чамайг 
Бурхан гэж нэрлэж болохгүй!

Үг нь махбодоор илэрсэн номын
“Бие махбодтой болохын нууц (1)”-ээс эш татав

Ариун Сүнс цаг ямагт өөрсөд дээр нь ажиллаж байгаа гэж зарим 
хүн хэлдэг. Тэгэх боломжгүй. Ариун Сүнс үргэлж өөрсөдтэй нь хамт 
байдаг гэж хэлэх юм бол бодитой байна. Өөрсдийнх нь сэтгэхүй, 
эрүүл ухаан нь цаг үргэлж хэвийн байдаг гэж хэлэх юм бол тэр нь 
ч бас бодитой байж, Ариун Сүнс тэдэнтэй хамт байгааг харуулах 

байсан. Хэрвээ тэд, Ариун Сүнс үргэлж дотор нь ажиллаж, хором бүрд 
өөрсдийг нь Бурхан гэгээрүүлж, Ариун Сүнс сэтгэлийг нь хөдөлгөдөг, 
тэгээд тэд цаг ямагт шинэ мэдлэг олж авдаг гэж хэлэх юм бол энэ 
нь яавч хэвийн биш! Энэ нь тэр чигтээ ер бусын хэрэг юм! Тийм 
хүмүүс бол муу ёрын сүнс гэдэг нь өчүүхэн ч эргэлзээгүй! Бурханы 
Сүнс махбодод ирэх үедээ ч гэсэн Түүнд хооллох ёстой, амрах ёстой 
цаг гэж бий—хүмүүсийн тухайд бол ярихын ч хэрэггүй. Муу ёрын 
сүнсэнд эзэмдүүлсэн хүмүүст махан биеийн сул тал байдаггүй мэт 
санагддаг. Тэд бүх зүйлийг хаяж, орхиж чаддаг, сэтгэл хөдлөлөөс 
ангид, тарчлааныг тэсвэрлэх чадвартай бөгөөд махан биеийг даван 
гарсан мэт өчүүхэн ч ядардаггүй. Ингэх нь туйлын ер бусын биш үү? 
Муу ёрын сүнсний ажил ер бусын байдаг—нэг ч хүн ийм зүйлд хүрч 
чадахгүй! Ялган таних чадваргүй хүмүүс тийм хүмүүсийг харахаараа 
атаархаж, тэд бол Бурханд итгэхдээ маш эрч хүчтэй, асар их итгэлтэй, 
сул дорой байдлын өчүүхэн ч шинж тэмдгийг харуулдаггүй гэж 
хэлдэг! Үнэндээ эдгээр нь муу ёрын сүнсний ажлын илрэл юм. Учир 
нь, хэвийн хүмүүст хүний сул тал зайлшгүй байдаг; энэ бол Ариун 
Сүнстэй хамт байгаа хүмүүсийн хэвийн байр байдал юм.

Үг нь махбодоор илэрсэн номын “Хэрэгжүүлэлт (4)”-өөс эш татав

Асуудал гараагүй үед нэлээд хэвийн байдаг, нэлээд хэвийн ярьж, 
харилцдаг, хэвийн юм шиг байдаг, ямар ч муу юм хийдэггүй зарим 
хүн бий. Гэхдээ цуглаан дээр Бурханы үгийг уншиж, үнэний талаар 
нөхөрлөх үед тэд гэнэтхэн хэвийн биш авирлаж эхэлдэг. Зарим нь 
сонсож тэвчихгүй, зарим нь нойрмоглож, зарим нь өвдөж муухай 
санагдаж, цаашид сонсохыг хүсэхгүй байна гэж хэлдэг. Тэд ямар ч 
ухаангүй болдог—энд үнэндээ юу болоод байна вэ? Тэднийг муу сүнс 
эзэмдсэн байна. Муу сүнсэнд эзэмдүүлсэн байхдаа тэд яагаад “Би 
үүнийг сонсмооргүй байна” гэсэн үгийг хэлээд байдаг вэ? Заримдаа 
хүмүүс энд юу болоод байгааг ойлгож чаддаггүй боловч муу сүнсэнд 
энэ нь тов тодорхой байдаг. Энэ бол антихрист доторх сүнс юм. Тэднээс 
яагаад үнэнд тэгтлээ дайсагнадаг юм бэ гэж чи асуувал тэд тийм биш 
гэж хэлээд, үүнийг хүлээн зөвшөөрөхөөс тууштай татгалздаг. Гэвч тэд 
үнэнийг хайрладаггүй гэдгээ зүрх сэтгэлдээ мэддэг. Бурханы үгийг 



1432

V. Төрөл бүрийн хүн, үйл явдал, зүйлсийг таних зарчмууд 

уншаагүй үедээ тэд бусадтай харилцахдаа хэвийн юм шиг байдаг. 
Тэдний дотор юу байгааг чи мэдэхгүй. Тэд Бурханы үгийг унших гэж 
оролдох үед “Би сонсмооргүй байна” гэх үг гардаг; тэдний уг чанар 
илчлэгдсэн бөгөөд тэд ийм байдаг. Бурханы үг тэднийг өдөөн турхирч, 
илчилж, эсвэл эмзэг газрыг нь хөндсөн үү? Тэгээгүй. Юу болсон бэ 
гэвэл, хүн бүр Бурханы үгийг уншиж байхад тэд үүнийг сонсмооргүй 
байна гэдэг. Тэд хорон муу бус уу? Хорон муу байна гэж юу гэсэн үг 
вэ? Ямар ч тодорхой шалтгаангүйгээр, яагаад гэдгээ ч мэдэлгүй ямар 
нэг зүйлд, эерэг зүйлд маш их дайсагнах гэсэн үг юм. “Бурханы үгийг 
сонсмогц би сонсмооргүй байдаг; Бурханд гэрчлэл хийхийг сонсмогц 
миний дургүй хүрдэг, яагаад гэдгийг ч мэдэхгүй. Үнэнийг эрэлхийлдэг 
хүн, үнэнд хайртай хүнийг хараад би тэдэнтэй үзэлцэхийг хүсэж, 
тэднийг үргэлж загнаж, ар хударгаар нь хор хөнөөлтэй зүйл хийж, 
амийг нь хөнөөхийг үргэлж хүсдэг” гэж тэд хэлдэг. Үүнийг хэлж 
байгаагаараа тэд хорон муу юм. Үнэн хэрэгтээ антихристүүд анхнаасаа 
л хэзээ ч хэвийн хүний сүнстэй байгаагүй, мөн хэзээ ч хэвийн хүн 
чанартай байгаагүй—үнэндээ ийм зүйл л болоод байгаа юм.

Антихристүүдийг илчлэх нь номын “Тэд ёрын муу, зальхай,
ов мэхтэй (Нэгдүгээр хэсэг)”-ээс эш татав

Та нар ер нь иймэрхүү баахан антихристийг харж байсан уу? 
Тэдний дунд байхад чамд ямар санагддаг вэ? Гаднаа тэд бүгд эелдэг 
зөөлөн харагддаг боловч үнэн болон Бурханы хүслийг нөхөрлөх үед 
харуулдаг хандлага нь гаднах эелдэг зөөлөн байдлаасаа шал эсрэг 
байдаг, өөрөөр хэлбэл, тэд дээд зэргээр няцааж, огт сонирхдоггүй. 
Тэдэнтэй үнэнийг нөхөрлөхдөө чи тэдэнд гаднын хүн шиг санагддаг, 
чуулганы ажлыг нөхөрлөх үедээ чи бүр ч хөндлөнгийн хүн шиг 
санагддаг; чуулганы ажлын тодорхой нарийн ширийнийг гүйцэтгэсэн 
эсэх, хэр сайн хэрэгжүүлсэн тухай нөхөрлөхөд чинь тэд зүүрмэглэж 
эхлэн чөтгөрийн төрхөө илчлэх магадлалтай бөгөөд толгойгоо 
маажин, чихээ ухаад, эвшээж, нүдэнд нь нулимс цийлгэнэж, бүр 
найтааж ч магадгүй. Энэ нь муу ёрын сүнсэнд эзэмдүүлсэн хэрэг биш 
үү? Үнэнийг нөхөрлөнгүүт чинь тэдний чөтгөрийн төрх яагаад гарч 
ирдэг вэ? Тэдний бүгдийнх нь зүрх сэтгэлд ихээхэн хайр байдаг бус 

уу? Чамайг үнэний талаар нөхөрлөж эхлэхэд тэд яагаад сонирхохоо 
больдог вэ? Ингэснээрээ тэд илчлэгдэж байгаа бус уу? Тэд гадна 
талын ажлыг гүйцэтгэхдээ асар их урам зоригтой, үнэнч байдаг бус 
уу? Хэрвээ тэд үнэнч бол бодит байдал эзэмшсэн бус уу? Хэрвээ тэд 
бодит байдалтай бол үнэний талаар нөхөрлөж буй хүмүүсийг сонсоод 
баярлаж, үүнийг хүсэн эрмэлзэж байх ёстой. Тэгвэл муу ёрын сүнсэнд 
эзэмдүүлэх үзэгдэл яагаад гарч ирдэг вэ? Тэдний ердийн эелдэг зөөлөн 
байдал шал худал гэдгийг энэ нь баталдаг—үнэн тэднийг илчилсэн.

Антихристүүдийг илчлэх нь номын “Тэд Бурханы гэрийг өөрсдийнхөө
хувийн эзэмшил шиг үздэг”-аас эш татав

Ах эгч нарын ялган таних чадварыг хөгжүүлж, бодит хичээл 
заахын тулд Бурхан тэдний дунд чөтгөрт эзэмдүүлсэн хүнийг 
амьдруулахаар зохицуулжээ. Эхэндээ тэр хүний ярих, аливааг 
хийх хэв маяг нь хэвийн, сэтгэн бодох чадвар нь ч хэвийн байв; тэр 
асуудалтай мэт огт харагдаагүй. Гэхдээ хэсэг хугацаанд харилцсаны 
дараа ах эгч нар түүний хэлсэн бүхэн сэдвийн хүрээнээс гадуур—
холбоо хамааралгүй мэт байдгийг олж мэдэв. Хожим нь тодорхой 
нэг “ер бусын” зүйлс тохиолджээ: Тэрээр ах эгч нарт байнга л ийм, 
тийм зүйл харсан, эсвэл Бурхан түүнд энэ, тэрийг илчилсэн гэж ярьдаг 
байв. Жишээлбэл, нэг өдөр Бурхан түүнд мантуу жигнэх ёстой гэж 
илчилсэн тул хийхээс өөр арга байгаагүй, харин маргааш нь тэрээр 
гарах хэрэгтэй болоод мантуунуудаа аваад явсан учир өөр ямар ч 
хоол хийх шаардлага гараагүй болж таардаг. Дараа өдөр нь Бурхан 
зүүдэнд нь чи өмнө зүг рүү явах ёстой гэж илчилжээ; зургаан милийн 
тэртээд хэн нэгэн хүлээж байж. Түүнийг хайхаар очтол яг тэнд нь 
Есүст итгэгч төөрчихсөн байж байв; тэрээр өнөө итгэгчид Бурханы 
эцсийн өдрүүдийн ажлыг гэрчилж, өнөөх нь хүлээн авчээ. Тэр үргэлж 
л илчлэл олж авч, дуу хоолой сонсож байдаг, ер бусын зүйлс түүнд 
үргэлж тохиолдож байлаа. Өдөр бүр юу идэх, хаашаа явах, юу хийх, 
хэнтэй харилцах тухайд, тэрээр хэвийн хүний амьдралын хуулийг 
дагадаггүй, Бурханы үгийг үндэслэл, зарчмаа болгохоор эрж хайдаг 
ч үгүй, бас хүмүүстэй нөхөрлөхөөр эрж хайдаг ч үгүй байв. Үүний 
оронд тэрээр үргэлж дуу хоолой, илчлэл, эсвэл зүүд хүлээдэг байжээ. 

Энэ хэвийн хүн мөн үү? (Үгүй.) Зарим хүн түүнийг нэвт харж чадсан 
ба “Энэ залуу үсээ арзайлгаад, гудамжинд нүцгэн шалдан гүйгээгүй 
байж болох ч эдгээр нь муу ёрын сүнсний илрэл” гэж хэлсэн юм. 
Аажимдаа яалт ч үгүй ах эгч нар түүнийг нэвт харж эхэлсээр, сүүлдээ 
түүний асуудал нь тэсэрч, үнэхээр ч тэр үсээ арзайлгаад, гудамжаар 
нүцгэн шалдан гүйж, галзуу солиотой зүйлс хэлсэн. Чөтгөр гарч иржээ; 
асуудал эцэст нь нэг юм ил болов. Тэгэхээр энэ хугацаанд ах эгч нар 
түүнийг нэвт харж чадсан уу? Муу ёрын сүнс гэж юу болох, муу ёрын 
сүнсний ажил гэж юу болох, энэ нь хүмүүс дээр яаж илэрдэг тухай 
мэдлэг ухаан олж авсан уу? (Тийм.) Мэдээж зарим хүн мэдлэг ухаан, 
ялган таних чадвар олж авсан. Зарим хүн магадгүй түүнд хууртаж, 
тэсрэх үед нь л түүний хэн болохыг харсан. Гэхдээ хууртсан байна уу, 
нэвт харж чадсан байна уу гэдэг нь хамаагүй, хэрэв Бурхан энэ орчин 
нөхцөлийг зохицуулаагүй бол муу ёрын сүнсний ажил юу болохыг 
хүмүүс тодорхой ойлгох байсан уу? (Үгүй.) Тэгвэл Бурхан энэ орчин 
нөхцөлийг зохицуулж, эдгээр зүйлийг хийхийн ач холбогдол, зорилго 
юу байсан бэ? Энэ нь хүмүүст ялган таних бодит чадвараа хөгжүүлж, 
сургамж авч, ийм төрлийн хүнийг таньж мэдэх боломж олгохын төлөө 
байсан. Хэрэв муу ёрын сүнсний ажил ямар байдгийг хүмүүст зүгээр л 
хэлж өгсөн бол яг л багш ямар ч бодит дасгал, дадлага хийлгэлгүйгээр 
хичээл зааж байгаа мэт хүмүүс онол, үгсийг л олж авах байсан. Зөвхөн 
биечлэн мэдэрч, хоёр нүдээрээ харж, хоёр чихээрээ сонссон үедээ 
л чи муу ёрын сүнсний ажил гэж юу болох, үүний онцгой илрэл нь 
юу болохыг тодорхой тайлбарлаж чадна. Тэгээд тийм хүмүүстэй 
дахиад таарах юм бол тэднийг ялган таньж, хэрэгсэхгүй орхиж чадна; 
тиймэрхүү асуудалд зохистой хандаж, зохицуулж чадах болно.

Антихристүүдийг илчлэх нь номын
“Тэд Бурханы оршин тогтнолд итгэдэггүй,

Христийн мөн чанарыг үгүйсгэдэг (Нэгдүгээр хэсэг)”-аас эш татав

Чуулганд ялган таних чадваргүй олон хүн бий. Ямар нэгэн 
төөрөлдүүлсэн зүйл болоход тэд санамсаргүй Сатаны талд зогсдог; 
Сатаны боол гэж дуудсанд бүр гомддог. Өөрт нь ялган таних чадвар 
байхгүй гэж хүмүүс хэлж магад боловч тэд үргэлж үнэнгүй талд 

зогсдог, шийдвэрлэх чухал цаг үед үнэний талд хэзээ ч зогсож 
байгаагүй, хэзээ ч үнэний төлөө өндийн босож, мэтгэлцэж байгаагүй. 
Тэд үнэхээр ялган таних чадваргүй гэж үү? Тэд яагаад санаандгүйгээр 
Сатаны талд ордог юм бэ? Яагаад тэд үнэнийг дэмжиж нэг ч болтугай 
шударга, үндэслэлтэй үг хэлдэггүй юм бэ? Энэ нөхцөл байдал үнэхээр 
тэдний агшин зуурын төөрөгдлөөс үүссэн гэж үү? Хүмүүст ялган 
таних чадвар хэдий чинээ бага байна, үнэний талд зогсох чадвар 
нь төдий чинээ бага байдаг. Энэ юуг харуулдаг вэ? Ялган таних 
чадваргүй хүмүүс ёрын мууд хайртай гэдгийг харуулдаг бус уу? Тэд 
бол Сатаны үнэнч үр сад гэдгийг харуулдаг бус уу? Яагаад тэд үргэлж 
Сатаны талд зогсож, түүний хэлээр ярьж чаддаг юм бэ? Үг үйлдэл 
бүр нь, нүүр царайны илэрхийлэл нь тэд ямар ч үнэнийг хайрлагч 
биш гэдгийг хангалттай нотолдог; харин ч тэд үнэнийг жигшдэг 
хүмүүс юм. Бүх амьдралаа өөрийнх нь төлөө тэмцэж өнгөрүүлдэг 
эдгээр өчүүхэн диаволд Сатан үнэхээр хайртай гэдгийг Сатаны талд 
тэд зогсож чаддаг нь хангалттай нотолдог. Энэ бүх баримт дэндүү 
тодорхой бус уу? Хэрвээ чи үнэхээр үнэнийг хайрладаг хүн мөн бол 
яагаад үнэнийг хэрэгжүүлдэг хүмүүсийг хүндэлдэггүй юм бэ, үнэнийг 
хэрэгжүүлдэггүй хүмүүс дөнгөж харангуут нь яагаад тэднийг тэр 
даруй дагадаг юм бэ? Энэ ямар гэгчийн асуудал вэ? Чамд ялган таних 
чадвар байгаа эсэх нь Надад хамаагүй. Хэчнээн их төлөөс төлсөн чинь 
Надад хамаагүй. Хэчнээн их хүчтэй чинь Надад хамаагүй, нутгийн 
дээрэнгүй этгээд байна уу эсвэл туг баригч удирдагч байна уу Надад 
хамаагүй. Хүч чинь асар их байвал Сатаны хүч чадал л тусалсных. Нэр 
хүнд чинь өндөр байвал эргэн тойронд чинь үнэнийг хэрэгжүүлдэггүй 
хүн дэндүү олон байгаагийнх. Хэрвээ чи хөөгдөөгүй байгаа бол одоо 
хөөн зайлуулах ажлын цаг үе болоогүй байгаагийнх; харин ч таягдах 
ажлын цаг үе юм. Чамайг одоо хөөх гэж яарахгүй. Таягдуулсны чинь 
дараа чамайг шийтгэх тэр өдөр ирэхийг л Би хүлээж байгаа. Үнэнийг 
хэрэгжүүлдэггүй хэн бүхэн таягдуулах болно!

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

114. Хүнийг хууран мэхэлдэг муу ёрын сүнсийг таних 
зарчмууд

(1) Христ юм уу тэнгэрэлчийн дүр эсгэдэг, Бурханы үгтэй өчүүхэн 
төдий ч нийцдэггүй чөтгөрлөг үг үргэлж хэлдэг хэн боловч хүнийг 
хууран мэхэлдэг муу ёрын сүнс юм;

(2) Өөрсдийгөө Бурханы хайртай хүүхдүүд, Түүний ууган хөвгүүд, 
тэнгэрэлчүүд, эсвэл үг хэлж, ажиллахаар ирсэн эш үзүүлэгчид гэж 
нэрлэдэг, мөн төрөл бүрийн хуурмаг зүйл хэлдэг бүхэн бол хүнийг 
хууран мэхэлдэг муу ёрын сүнснүүд юм;

(3) Ойлголт нь нэн утгагүй, байнга тэрс үзэл, төөрөгдөл тараадаг, 
баримтыг мушгин гуйвуулдаг, Христийг болон Бурханы үгийг 
үгүйсгэдэг бүхэн бол хүнийг хууран мэхэлдэг муу ёрын сүнс юм;

(4) Ер бусын зүйлд анхаарлаа төвлөрүүлдэг, байнга дуу хоолой 
сонсож, үзэгдэл хардаг, нүглийг олж илрүүлж, зааж харуулдаг, тэмдэг 
гайхамшиг үзүүлдэг бүхэн бол хүнийг хууран мэхэлдэг муу ёрын 
сүнс юм.

Холбогдох Бурханы үг:

Өнөөдөр хүнийг ер бусын зүйлсээр мэхэлдэг зарим муу ёрын 
сүнс бий; өнөө үед Ариун Сүнсний хийдэггүй ажлаар дамжуулан 
хүнийг мэхлэх нь тэдний хувьд дуурайж байгаа явдал төдийхөн юм. 
Олон хүн гайхамшиг үйлдэж, өвчтэйг эдгээж, чөтгөрүүдийг хөөн 
зайлуулдаг; эдгээр нь муу ёрын сүнсний ажлаас өөр юу ч биш, учир 
нь Ариун Сүнс өнөө үед тийм ажил хийхээ больсон бөгөөд Ариун 
Сүнсний тухайн үеийн ажлыг дараа нь дуурайсан бүх хүн бол үнэндээ 
муу ёрын сүнснүүд юм. Тухайн үед Израильд хийгдсэн бүх ажил ер 
бусын байсан хэдий ч Ариун Сүнс одоо тийм байдлаар ажилладаггүй 
бөгөөд одоогийн тийм ямар ч ажил бол Сатан дуурайж, дүр үзүүлж 
байгаа хэрэг, мөн түүний үймээн самуун юм. Гэхдээ ямар ч ер бусын 
зүйл муу ёрын сүнснээс гардаг гэж чи хэлж болохгүй—энэ нь Бурханы 
ажлын эрин үеэс хамаарна.

Үг нь махбодоор илэрсэн номын
“Бие махбодтой болохын нууц (1)”-ээс эш татав

Өнөө үед тэмдэг, гайхамшиг үзүүлж, чөтгөрүүдийг хөөн зайлуулж, 
өвчтэйг эдгээж, олон ид шид үзүүлж чадах хүн гарч ирээд, Есүс 
ирлээ хэмээн өөрийгөө зарлавал энэ нь Есүсийг дуурайсан муу ёрын 
сүнснүүдийн дүр эсгэлт байх болно. Үүнийг санаж яв! Бурхан нэг 
ажлаа давтдаггүй. Есүсийн ажлын үе шат аль хэдийн биелсэн ба ажлын 
тэрхүү үе шатыг Бурхан дахин хэзээ ч хийхгүй. Бурханы ажил хүний 
үзэлтэй нийцэшгүй байдаг; жишээлбэл, Хуучин Гэрээнд Мессиа ирнэ 
гэж зөгнөсөн боловч Есүс ирсэн нь энэ зөгнөлийн үр дүн байв. Энэ 
нь аль хэдийн тохиолдсон болохоор өөр Мессиа дахин ирэх нь буруу 
юм. Есүс аль хэдийн нэг удаа ирсэн ба энэ удаад Есүс дахин ирсэн 
бол буруу байх байв. Эрин үе болгонд нэг нэр байдаг, нэр болгон 
нь эрин үеийн шинж чанарыг агуулдаг. Хүний үзлээр бол Бурхан 
үргэлж тэмдэг, гайхамшиг үзүүлэх ёстой, үргэлж өвчтэйг эдгээж, 
чөтгөрүүдийг хөөн зайлуулах ёстой, үргэлж яг л Есүс шиг байх ёстой. 
Гэвч энэ удаа Бурхан ердөө ч тийм байдаггүй. Хэрвээ эцсийн өдрүүдэд 
Бурхан тэмдэг, гайхамшиг үзүүлсээр, чөтгөрүүдийг хөөн зайлуулж, 
өвчтэйг эдгээсээр—яг Есүс шиг үйлдсэн бол нэг ажлаа давтаж 
байгаа хэрэг болж, Есүсийн ажил ямар ч ач холбогдол, үнэ цэнгүй 
байх байсан юм. Тиймээс Бурхан эрин үе бүрд ажлын нэг үе шатыг 
хэрэгжүүлдэг. Түүний ажлын үе шат бүрийг гүйцэлдмэгц муу ёрын 
сүнснүүд удалгүй дуурайдаг ба Сатан Бурханыг өсгий даран дагаж 
эхэлсний дараа Бурхан өөр арга барилд шилждэг. Бурхан ажлынхаа 
нэг үе шатыг биелүүлмэгц муу ёрын сүнснүүд үүнийг нь дуурайдаг. Та 
нар энэ талаар тодорхой ойлгох ёстой.

Үг нь махбодоор илэрсэн номын
“Бурханы өнөөдрийн ажлыг мэдэх нь”-ээс эш татав

Муу ёрын сүнсэнд эзэмдүүлж, “Би бол Бурхан!” хэмээн бархиран 
хашхирдаг зарим хүн бий. Гэсэн ч, тэдний төлөөлдөг зүйл буруу учраас 
эцэстээ тэд илчлэгддэг. Тэд Сатаныг төлөөлдөг ба Ариун Сүнс тэдэнд 
огт анхаарал хандуулдаггүй. Чи өөрийгөө хэчнээн өндөрт өргөмжилж, 
хэр чанга хашхирсан ч Сатанд харьяалагддаг бүтээгдсэн зүйл хэвээрээ 
л байна. Би хэзээ ч “Би бол Бурхан, Би бол Бурханы хайртай Хүү!” 
гэж хашхирдаггүй. Гэвч Миний хийдэг ажил бол Бурханы ажил юм. 

Би хашхирах хэрэгтэй гэж үү? Ямар ч өргөмжлөл хэрэггүй. Бурхан 
Өөрийнхөө ажлыг Өөрөө хийдэг бөгөөд хүн Түүнд байр суурь 
олгож, эсвэл хүндэт цол олгох хэрэггүй: Түүний ажил ялгамж чанар 
болон байр суурийг нь төлөөлдөг. Баптисм хүртэхээсээ өмнө Есүс, 
Бурхан Өөрөө байгаагүй гэж үү? Тэрээр Бурханы махбод болсон бие 
байгаагүй гэж үү? Тэр гэрчлэл хүлээн авсныхаа дараа л Бурханы 
цорын ганц Хүү болсон гэж хэлж мэдээж болохгүй биз дээ? Түүнийг 
ажлаа эхлэхээс ч өмнө Есүс гэдэг нэртэй хүн байгаагүй гэж үү? Чи 
шинэ зам гаргаж, эсвэл Сүнсийг төлөөлж чадахгүй. Сүнсний ажил 
болон хэлдэг үгийг илэрхийлж чадахгүй. Чи Бурханы Өөрийн ажлыг 
хийж чадахгүй, Сүнсний ажлыг ч хийж чадахгүй. Бурханы мэргэн 
ухаан, гайхамшиг, ойлгогдошгүй байдал болон хүнийг гэсгээдэг бүх 
зан чанар—энэ бүхнийг чи илэрхийлж чадахгүй. Тиймээс өөрийгөө 
Бурхан гэж зүтгэх нь нэмэргүй; чамд зөвхөн нэр л байх ба ямар ч мөн 
чанар байхгүй. Бурхан Өөрөө ирсэн боловч хэн ч Түүнийг таниагүй, 
гэсэн ч Тэр Өөрийн ажлыг үргэлжлүүлж, Сүнсийг төлөөлөн үүнийг 
хийдэг. Чи Түүнийг хүн юм уу Бурхан, Эзэн юм уу Христ гэж дуудсан 
ч, эсвэл Түүнийг эгч гэж дуудсан ч энэ нь хамаагүй. Харин Түүний 
хийдэг ажил Сүнснийх бөгөөд Бурханы Өөрийн ажлыг төлөөлдөг. Хүн 
Өөрийг нь ямар нэрээр дуудаж байгааг Тэр анхаардаггүй. Тэрхүү нэр 
Түүний ажлыг тодорхойлж чадах уу? Чи Түүнийг юу гэж дуудахаас 
үл хамааран, Бурханы тухайд гэвэл Тэрээр Бурханы Сүнсний махбод 
болсон бие юм; Тэр Сүнсийг төлөөлж, Сүнсээр сайшаагддаг. Хэрвээ 
чи шинэ эрин үед зориулсан замыг тавьж, хуучин эрин үеийг төгсгөж, 
шинэ эрин үеийг эхлүүлж, эсвэл шинэ ажил хийж чадахгүй бол чамайг 
Бурхан гэж нэрлэж болохгүй!

Үг нь махбодоор илэрсэн номын
“Бие махбодтой болохын нууц (1)”-ээс эш татав

Хүмүүс Бурханы талаар зарим нэг ойлголттой болох үедээ 
Түүний төлөө дуртайяа зовж, амьдралаа зориулж чадна. Гэхдээ Сатан 
тэдний доторх сул талыг хянасаар байдаг бөгөөд тэднийг зовоож мөн 
л чаддаг. Муу ёрын сүнснүүд хүмүүс дээр ажиллаж, тэдэнд саад болж, 
оюун санааг нь будилуу байдалтай болгож, эрүүл ухааныг нь алдуулж, 

амархан өвчлүүлж, бүх талаар саад учруулж бас л чаддаг. Хүмүүсийн 
дотор Сатаны хянаж, зохицуулж болох оюун санаа, сэтгэлийн зүйл 
байсаар байдаг. Иймээс чи өвдөж, хүндрэл бэрхшээлтэй тулгардаг 
ба амиа хорлох боломжтой байдаг, заримдаа бас дэлхий ертөнцийн 
эзгүйрлийг мэдрэх юм уу амьдрал утга учиргүй санагддаг. Өөрөөр 
хэлбэл, хүмүүний энэ зовлон одоо ч Сатаны удирдлага дор байдаг; 
энэ нь хүний аминд халтай сул талуудын нэгийг бүрдүүлдэг. Сатан 
өөрийнхөө завхруулж, дэвсэлсэн зүйлсийг ашиглах чадвартай 
хэвээр байдаг; эдгээр нь хүн төрөлхтний эсрэг Сатаны ашиглаж 
чадах зэвсэг юм… Муу ёрын сүнснүүд ажлаа хийхийн тулд боломж 
бүрийг шүүрэн авдаг; тэд дотроос чинь ярьж, чихэнд чинь шивнэж, 
эсвэл бодол санааг чинь замбараагүй болгож чадна. Тэр ч бүү хэл, 
Ариун Сүнс сэтгэлийг чинь хөдөлгөхийг мэдрэхгүй болтол чинь 
дарангуйлж чаддаг. Үүний дараа тэд бодлыг чинь будилуулж, уураг 
тархийг чинь самууруулснаар чамд саад хийж эхлэн, чамайг тайван 
бус болгож, үймрүүлж орхидог. Энэ нь муу ёрын сүнснүүдийн 
хүмүүс дээр хийдэг ажил юм. Үүнийг ялган таньж чадахгүй бол тэд 
асар их аюулд орно.

Эцсийн өдрүүдийн Христийн ярианы тэмдэглэл номын
“Бурхан дэлхий ертөнцийн зовлонг амсахын ач холбогдол”-оос эш татав

115. Үл итгэгчдийг таних зарчмууд
(1) Бие махбодтой болсон Бурхан, Бурханы үг, Бурханы ажилд 

эргэлзсэн хандлага үргэлж баримталдаг, Бурханд итгэх итгэл нь ердөө 
үзэл, төсөөлөлд түшиглэдэг хэн боловч үл итгэгч юм;

(2) Бурханы үгийг уншдаггүй, номлол, нөхөрлөл сонсдоггүй, 
үүргээ дуртайяа биелүүлдэггүй, харин байнга гомдоллож, сөрөг 
байдал түгээдэг хэн боловч үл итгэгч юм;

(3) Асуудалтай тулгарах үедээ үнэнийг эрж хайдаг ч үгүй, 
хүлээн авдаг ч үгүй, харин асуудал болон үүнтэй холбоотой хүмүүст 
нэвтрэхээр үргэлж оролддог, дүрэм журмыг чанд дагадаг хэн боловч 
үл итгэгч юм;

(4) Шүүлт гэсгээлт, эсвэл засалт харьцалтыг хүлээн авдаггүй, 

Бурханыг хүндлэх зүрх сэтгэлгүй, Түүнийг өчүүхэн төдий ч дуулгавартай 
дагадаггүй хэн боловч үл итгэгч юм.

Холбогдох Бурханы үг:

Чи Бурханд итгэдэг учраас Бурханы бүх үг, Түүний бүх ажилд 
итгэлээ өгөх ёстой. Өөрөөр хэлбэл, чи Бурханд итгэдэг учраас Түүнийг 
дуулгавартай дагах ёстой. Хэрвээ чи ингэж чадахгүй бол Бурханд 
итгэдэг эсэх чинь хамаагүй. Бурханд олон жил итгэсэн атлаа Түүнийг 
хэзээ ч дуулгавартай дагаагүй, Түүний бүх үгийг хүлээн аваагүй, 
харин ч чамд захирагдаж, чиний үзлийн дагуу үйлдэхийг Бурханаас 
шаарддаг бол чи хамгийн тэрслүү бөгөөд үл итгэгч мөн. Хүний үзэлтэй 
нийцдэггүй Бурханы ажил болон үгийг ийм хүмүүс яаж дуулгавартай 
дагаж чадах юм бэ?

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Бурханд үнэхээр итгэдэг хүмүүс мөс чанарын мэдрэмжтэй байдаг, 
мөн Бурханы үг үнэн гэдэгт, Бурханы хийдэг бүхэн зөв, хүнд ач тустай 
гэдэгт итгэдэг. Тэд буруу зүйл хийж, үнэнийг зөрчих үедээ зэмлүүлсэн, 
өртэй мэдрэмж төрж, зүрх сэтгэлийнхээ гүнд шаналдаг. Харин 
Бурханд үнэнээсээ итгэдэггүй хүмүүсийн тухайд бол, тэдэнд мөс 
чанарын мэдрэмж байдаг эсэх тухай асуултыг хойш тавиад, Бурханы 
оршин тогтнол болон Түүний үгэнд хандах хандлагынх нь талаар 
эхлээд ярилцъя. Юун түрүүнд Бурханы оршин тогтнолын талаар тэд 
ямар үзэл бодолтой байдаг вэ? “Та нар Бурхан оршдог гэдэг ч Тэр 
хаана байна вэ? Би Түүнийг харахгүй байна. Бурхан байдаг эсэхийг 
би мэдэхгүй. Түүнд итгэдэг хүмүүс байдаг гэж хэлдэг, итгэдэггүй 
хүмүүс байдаггүй гэдэг.” Тэд ийм үзэл бодолтой байдаг. Гэхдээ цааш 
эргэцүүлээд тэд: “Энэ бүх хүн Түүнд итгэж, гэрчлэл хийдэг болохоор 
Бурхан байдаг байж магадгүй. Би тэгж найдаж байна; хэрэв байдаг 
бол би дүр эсгэж байгаад, ерөөгдөх болно доо. Би мөрийгөө зөв 
тавьсан байх болно” гэж боддог. Тэд зүгээр л аялдан дагалдаж, азаа 
үзэн, боломжийг ашигладаг. Ямар нэг төлөөс төлнө гэж тэд боддоггүй. 

Бурхан оршдог эсэх талаарх тэдний хандлага, үзэл бодол ийм байдаг: 
“Бурхан байдаг уу, үгүй юу? Тэр яг хаана байдаг вэ? Би үнэндээ 
мэдэхгүй. Маш олон хүний гэрчлэл хийдэг, гэхдээ энэ нь үнэн үү, 
худал уу? Би бас л хэлж мэдэхгүй.” Тэдний оюун санаанд энэ бүхэн 
тодорхойгүй байдаг; тэд итгэлтэй байж чаддаггүй болохоор эргэлзэж 
байдаг. Бурханыг үг хэлж, үнэнийг илэрхийлэх үед ийм эргэлзээ, 
итгэлгүй байдлаараа тэд Түүний үгэнд ямар хандлага гаргадаг вэ? Тэд 
Бурханы үгийг үнэн гэж авч үздэг үү? Хааяа тэд сониучирхан сонсож, 
хэсэг зуур эргэцүүлж магадгүй бөгөөд тэгчхээд “Эдгээр үг үнэн гэж 
үү? Тэдгээрийг хүч чадал, эрх мэдэл агуулдаг гэлцдэг. Би яагаад 
үүнийг нь сонсож, эсвэл огт мэдрэхгүй байна вэ? Тэд хүмүүсийг 
өөрчилж чаддаг бололтой—тэгтэл намайг яагаад өөрчилсөнгүй вэ? Би 
одоо ч идэж, унтах дуртай. Би өмнөх шигээ л түргэн зантай хэвээр, 
илүү чадвартай болоогүй. Агуу улаан луу хавчлагаа тулгах үед би одоо 
ч айдаг. Би супер хүн болоогүй! Бурханы үгийг бүх эерэг зүйлийн 
бодит байдал гэлцдэг. Эерэг зүйлс гэж юу юм бэ? Хүмүүсээс сайн, 
үнэнч шударга байхыг шаардах явдал. Үнэнч шударга хүмүүс бол 
тэнэгүүд. Бурханаас эмээж, муугаас зайлахыг хүмүүсээс шаарддаг. 
Энэ нь, мууг үйлдэх үедээ өөрийгөө хазаарлан барьж, өөртөө хориг 
тавьж, муу зүйл хийхгүй байхыг хэлдэг—хэр олон хүн ингэж чадах 
билээ? Хүн мууг үйлддэг, аминч уг чанартай. Хүн бүр өөрийгөө 
боддог, би үхэхээр чи үх. Энэ орчлон дээр бүх хүн гагцхүү өөрийгөө л 
боддог. Хувь заяа чинь чиний гарт байдаг; аз жаргалын төлөө шамдах 
эсэх нь чамаас хамаардаг. Хэрэв бүх хүн Бурханы үгийг хэрэгжүүлж, 
Бурханаас эмээж, муугаас зайлбал дэлхийн хүмүүс даяанч лам, 
гэлэнмаа нар болохгүй гэж үү? Тэгвэл амьдралд ямар баяр баясал байх 
билээ?” гэж боддог. Үнэнд хандах тэдний чин сэтгэлийн хандлага энэ 
биш гэж үү? “Хэрэв хүмүүс өөрсдийнхөө төлөө шамдаж, тэмцэхгүй 
бол, эд хөрөнгө, алдар нэрийн төлөө амьдрахгүй юм бол амьдралд 
ямар утга учир байх билээ?” Энэ бол үл итгэгч хүмүүсийн үзэл бодол. 
Энэ бол үл итгэгчдийн үнэнд хандах хандлага юм. Зүрх сэтгэлдээ, тэд 
үнэн гэж юу болохыг мэддэггүй; Бурханы үг үнэнтэй тэнцдэггүй, үнэн 
амьтай тэнцдэггүй. Зүрх сэтгэлийнхээ гүнд тэд үнэнийг юу гэж авч 
үздэг вэ? Тэднийг ер бусын болгож, хүч чадал өгч, авьяас билигтэй 



1442

V. Төрөл бүрийн хүн, үйл явдал, зүйлсийг таних зарчмууд 

болгож чадах зүйл, өөрсдөд нь бодит ашиг тустай, амьдралыг нь аз 
жаргалтай болгож, байж болох хамгийн их ашиг тусыг өгч чадах 
зүйл—тэр бол үнэн юм. Тэд ингэж боддог: Бурханы эдгээр үг хэтэрхий 
энгийн; тэдгээр нь дурдах ч хэрэггүй аар саархан зүйлс. Хүмүүсээс 
үнэнч шударга байж, Бурханаас эмээж, муугаас зайлж, өөрсдийгөө 
завхарсан зан чанараас салгахыг шаарддаг нь хэтэрхий хэцүү. Хэн ч 
үүнийг хийж чадахгүй! Хүмүүс вакуум орчинд амьдардаггүй; тэдэнд 
тоолж баршгүй олон хүсэл, сэтгэл хөдлөл бий. Хэн ч эдгээр үгийг 
амьдран харуулж чадахгүй. Үл итгэгчид Бурханы үг үнэн гэдэгт 
итгэдэггүй; Бурханы үг бол амь гэдэгт итгэдэггүй, Бурханы үг хүн 
төрөлхтний хувь заяаг өөрчилж чадна, эсвэл Бурханы үг хүмүүсийн 
завхарсан зан чанарыг өөрчилж, завхарсан зан чанараа хаях боломж 
олгодог гэдэгт бүр ч итгэдэггүй. Энэ бол Бурханы үгэнд хандах 
тэдний хандлага юм. Тиймээс зүрх сэтгэлийнхээ гүнд тэд Бурханы 
үг бол үнэн гэдгийг хэзээ ч хүлээн зөвшөөрөөгүй, тэдгээр нь үнэн 
гэдгийг хэзээ ч хүлээн зөвшөөрдөггүй. Ерөнхийдөө тэд Бурханы үгийг 
өөрсдийн амь, мөн оршин тогтнол болон биеэ авч явах байдлынх нь 
чиглэл, зорилго гэж хүлээн зөвшөөрдөггүй. Бурханы үгийг үнэн гэж 
хүлээн зөвшөөрдөггүй тэр хүмүүс Бурханы оршин тогтнолд итгэж 
чадах уу? Тэд Бурханы оршин тогтнолд үнэхээр итгэдэг үү? (Үгүй.) 
Бурханы оршин тогтнолд итгэдэггүй хүмүүс энэ ертөнцөд бас үнэн 
байдаг гэдэгт итгэж чадах уу? Үнэний оршин тогтнолд итгэдэггүй 
хүмүүс хүн төрөлхтөн аврагдана гэдэгт итгэж чадах уу? (Үгүй.) Хэрэв 
тэд эдгээрийн алинд ч итгэдэггүй бол Бурхан бие махбодтой болсонд 
итгэж чадах уу? Бурханы удирдлагын төлөвлөгөөнд итгэж чадах уу? 
(Үгүй.) Тэд бол тэр чигтээ үл итгэгчид юм.

Эцсийн өдрүүдийн Христийн ярианы тэмдэглэл номын
“Үүргээ сайн гүйцэтгэхэд хамгийн наад

зах нь мөс чанар шаардлагатай”-аас эш татав

Бурхан итгэлийг нь зүрх сэтгэлдээ хэзээ ч хүлээн зөвшөөрдөггүй 
зарим хүн байдаг. Өөрөөр хэлбэл, Бурхан итгэлийг нь сайшаадаггүй 
учраас энэ хүмүүсийг Өөрийнхөө дагалдагч гэж хүлээн зөвшөөрдөггүй. 
Энэ хүмүүсийн хувьд, Бурханыг хэчнээн жил дагасан ч гэсэн, тэдний 

санаа, үзэл бодол хэзээ ч өөрчлөгдөөгүй; тэд үл итгэгчид шиг үл 
итгэгчдийн зарчим, аливааг хийх арга зам, тэдний амьд үлдэх хууль 
болон итгэлийг баримталдаг. Тэд хэзээ ч Бурханы үгийг хүлээн авч 
амиа болгодоггүй, Бурханы үг бол үнэн гэж хэзээ ч итгээгүй, хэзээ 
ч Бурханы авралыг хүлээн авах гэж зориогүй, Бурханыг хэзээ ч 
өөрсдийн Бурхан гэж хүлээн зөвшөөрөөгүй. Тэд Бурханд итгэхийг нэг 
төрлийн сонирхогчдын хобби хэмээн харж, ердөө л сүнслэг тэжээл мэт 
Түүнд ханддаг болохоор Бурханы зан чанар, эсвэл мөн чанарыг ойлгох 
гэж хичээвэл зохилтой гэж боддоггүй. Жинхэнэ Бурхантай холбоотой 
бүхэн энэ хүмүүст ямар ч хамаагүй гэж хэлж болно; тэд сонирхдоггүй, 
анхаарал тавья гэж боддог ч үгүй. Учир нь, зүрх сэтгэлийнх нь гүнд 
тэдэнд “Бурхан бол харагддаггүй, хүршгүй бөгөөд оршдоггүй” гэж 
үргэлж хэлж байдаг хүчтэй дуу хоолой байдаг. Ийм Бурханыг ойлгохыг 
хичээж хүчин чармайлт гаргах хэрэггүй, ингэх нь өөрсдийгөө хуурсан 
хэрэг болно гэж тэд итгэдэг. Ямар ч бодитой үзэл бодол баримталж, 
аливаа бодит үйлдэлд өөрсдийгөө зориулахгүйгээр, ердөө л үгээр 
Бурханыг хүлээн зөвшөөрснөөрөө өөрсдийгөө сүрхий ухаалаг байна 
гэж тэд итгэдэг. Бурхан энэ хүмүүсийг юу гэж хардаг вэ? Тэр тэднийг 
үл итгэгчид гэж хардаг. Зарим хүн “Үл итгэгчид Бурханы үгийг уншиж 
чадах уу? Тэд өөрсдийн үүргийг биелүүлж чадах уу? ‘Би Бурханы 
төлөө амьдарна’ гэдэг үгийг хэлж чадах уу?” гэж асуудаг. Тэдний өнгөн 
дээрээ үзүүлдэг зүйлийг хүмүүс дандаа хардаг; тэд хүмүүсийн мөн 
чанарыг хардаггүй. Гэтэл Бурхан эдгээр өнгөн талын үзүүлэх байдлыг 
хардаггүй; Тэр зөвхөн дотоод мөн чанарыг нь л хардаг. Тиймээс энэ 
хүмүүст Бурхан ингэж хандаж, ингэж тодорхойлдог.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Юун түрүүнд, Бурханд итгэх итгэлдээ чиний ойлгох ёстой нэг 
баримт бий: Бурханд итгэх итгэл нь ердөө Бурханы нэрд итгэнэ гэсэн 
үг биш, өөрийнхөө төсөөлсөн тодорхойгүй Бурханд итгэнэ гэсэн үг 
бүр ч биш. Харин чи Бурхан бодитой гэж итгэх ёстой, Бурханы мөн 
чанарт, Түүний зан чанарт, Түүнд юу байгаа, Тэр юу болоход итгэх 

учиртай; Бурхан хүн төрөлхтний хувь заяаг захирдаг, Тэрээр чиний 
хувь заяаг захирдаг гэдэг баримтад итгэх ёстой. Тэгвэл юуг итгэл гэж 
тооцдог вэ? Хүмүүсийн бодитоор хамтран ажиллаж, хэрэгжүүлэх 
ёстой тал үүнд байдаг бус уу? Жишээлбэл, зарим хүн өөрсдөд нь 
тохиолдсон нөхцөл байдлаас болоод үймэрч, оюун санааны багахан 
хямралд өртдөг бөгөөд дотроо: “Надад тохиолдсон зүйлд тэр, тэр 
буруутай. Хэрвээ тэр хэл ам хийгээгүй бол ийм ичмээр байхгүй 
байсан” гэж боддог. Тэд шалтаг хайж, эцэст нь хэн нэгэнд буруугаа 
тохоод санаа нь амардаг бөгөөд асуудал шийдвэрлэгдсэн, бэрхшээл 
арилсан гэж боддог. Асуудлыг шийдвэрлэх энэ аргын талаар чи юу 
гэж бодож байна вэ? Ийм маягаар хэрэгжүүлснээр хүн үнэнийг олж 
авч чадах уу? Энэ нь Бурханд дуулгавартай хандлагыг харуулдаг уу? 
Тийм хүмүүс ямар үзэл бодлоор, ямар арга барилаар Бурханд итгэдэг 
вэ? Тэд “Бурхан хүн төрөлхтний хувь заяаг захирдаг, бүх зүйл болон 
бүх үйл явдал Түүний гарт байдаг” гэх үгийг өдөр тутмын амьдралдаа 
хэрэгжүүлсэн үү? Тэд хүний оюун ухааныг ашиглан асуудлыг задлан 
шинжлэхдээ, хүний арга барил ашиглан асуудалд хандахдаа Бурханы 
дээд эрхэд итгэдэг үү, хүмүүс, хэрэг явдал, аливаа зүйлийг захирах 
Бурханы захиралт, зохицуулалтад дуулгавартай байдаг уу? (Үгүй.) 
Нэгдүгээрт, тэд дуулгавартай байдаггүй; хоёрдугаарт, тэд бүр ч ноцтой 
алдаа гаргадаг: Тэд өөрсдөд нь зориулж Бурханы зохицуулдаг нөхцөл 
байдал, хүмүүс, хэрэг явдал, зүйлсийг Бурханаас хүлээн авч чаддаггүй; 
тэд өнгөн хэсгээс цааш хардаггүй. Тэд нөхцөл байдал гаднаасаа хэрхэн 
харагдаж байгааг л хардаг, тэгээд хүний оюун ухаанаа ашиглан задлан 
шинжилж, хүний аргаар шийдвэрлэхээр оролддог. Энэ нь том алдаа 
биш үү? (Мөн.) Яагаад тэр вэ? Тэд Бурхан бүх зүйлийг захирдаг гэдэгт 
итгэдэггүй. “Бүх зүйлийг Бурхан захирдаг гэж үү? Бурхан ийм олон 
зүйлийг захирч чадах уу? Тэр нь хоосон сургаалыг сохроор ашиглаж 
байгаа хэрэг. Надад тохиолдсон зүйл өөр, энэ нь онцгой тохиолдол!” 
гэж дотроо боддог. Энэ ч онцгой тохиолдол, тэр ч онцгой тохиолдол. 
Тэдний нүдээр бол бүх юм онцгой тохиолдол; ганц ч зүйлийг Бурхан 
захирдаггүй, бүгд хүнээс бий болсон. Энэ нь Бурханд итгэх итгэл мөн 
үү? Энэ нь Бурханд итгэх итгэлийн мөн чанарыг тусгадаг уу? Тэд 
Бурхан бүх зүйлийг захирдаг, эсвэл Бурхан бүх зүйл, бүх үйл явдал, 

бүх нөхцөл байдлыг зохицуулж чадна гэдэгт итгэдэггүй. Тэд эдгээр 
зүйлийг Бурханаас хүлээн авч чаддаггүй. Энэ бүх нөхцөл байдал 
зүгээр л санамсаргүй тохиолддог, эдгээр нь хүний үйлдлээс болдог, 
Бурхан үүнийг зохицуулдаггүй гэж тэдэнд санагддаг. Тэгвэл тэдний 
итгэлийн мөн чанар юу вэ? Тэд бол үл итгэгчид юм! Үл итгэгчдийн 
үзэл бодол нь Бурханаас ирсэн ганц ч зүйлийг, хэзээ ч хүлээн авдаггүй, 
үүний оронд харин тохиолдсон юм болгоны учрыг олохын тулд 
хүний үзэл бодол, сэтгэлгээ, арга барил ашиглан эргэцүүлэн бодож, 
тархиа гашилгадаг. Энэ бол үл итгэгчдийн хийдэг зүйл юм. Та нар 
ирээдүйд ийм хүнтэй таарах үедээ тэднийг ялган таньж чаддаг болох 
ёстой. Асуудал үүсэх үед үл итгэгчид тархиа ажиллуулж, санаа 
сэдэхдээ сайн байдаг; тэд өмнөх асуудлаа байнга судалж, хүний 
арга ашиглан шийдвэрлэхээр оролддог бөгөөд учир шалтгаан ярьж, 
Сатаны гүн ухаан юм уу хуулийг дагах дуртай байдаг. Бурханы үг 
бол үнэн гэдэгт тэд итгэдэггүй, Бурхан бүх зүйлийг захирдаг, эсвэл 
бүх зүйлийг Бурхан хийдэг гэдэгт бүр ч итгэдэггүй. Тэд Бурханы 
зохицуулсан ямар ч нөхцөл байдлыг, эргэн тойронд нь тохиолдсон 
ямар ч зүйлийг Бурханаас хэзээ ч хүлээн аваагүй. Тэд ерөнхийдөө, 
хүн төрөлхтний хувь заяа Бурханы гарт байдаг гэдэгт итгэдэг, мөн 
Бурханы захиралт, зохицуулалтыг дуулгавартай дагахыг хүсдэг гэдэг. 
Гэхдээ, асуудалтай тулгарах үедээ тэд ингэж итгэдэггүй, юмыг ингэж 
ойлгодоггүй бөгөөд хэзээ ч ийм маягаар дуулгавартай дагадаггүй. Үл 
итгэгч ийм л байдаг.

Эцсийн өдрүүдийн Христийн ярианы тэмдэглэл номын
“Үнэнийг эрж хайж, Бурханд найдсанаар л

завхарсан зан чанарыг шийдвэрлэх боломжтой”-оос эш татав

Хүмүүс Бурханд итгэхдээ Бурханыг хүндлэх сэтгэл өвөрлөдөггүй, 
Бурханыг дуулгавартай дагах зүрх сэтгэлгүй бол Түүний төлөө ямар ч 
ажил хийж чадахгүйгээр үл барам, харин ч эсрэгээрээ Түүний ажлыг 
үймүүлж, Түүнийг үл ойшоодог хүмүүс болно. Бурханд итгэдэг боловч 
Түүнд дуулгавартай байж, Түүнийг хүндлэлгүй, харин ч Түүнийг 
эсэргүүцэх нь итгэгчийн хувьд асар их гутамшиг юм. Хэрвээ итгэгчид, 
үл итгэгчдийн адилаар үг хэл, үйл хөдлөл нь ямагт хайхрамжгүй, 

цадиггүй байдаг бол тийм хүмүүс үл итгэгчдээс ч илүү ёрын муу юм; 
тэд бол жинхэнэ чөтгөр мөн.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Хэрвээ хүмүүс Бурханд итгэхдээ дандаа Бурханы өмнө амьдардаггүй 
бол Бурханаас эмээж огт чадахгүй бөгөөд иймд муугаас зайлах 
чадваргүй байх болно. Эдгээр зүйл хоорондоо холбоотой. Хэрэв 
сэтгэлийнхээ гүнд үргэлж Бурханы өмнө амьдардаг бол чи хяналтад 
байх бөгөөд олон зүйл дээр Түүнээс эмээх болно. Чи хэтрүүлэхгүй, мөн 
ямар ч цадиггүй зүйл хийхгүй, түүнчлэн Бурханы үзэн яддаг зүйлийг 
ч хийхгүй бөгөөд эрүүл ухаангүй үг хэлэхгүй. Хэрэв чи Бурханы 
шинжилт, сахилгажуулалтыг хүлээн зөвшөөрвөл олон муу зүйл хийхээс 
зайлсхийнэ. Ингэснээрээ чи муугаас зайлах бус уу? Хэрэв чи Бурханд 
итгэхдээ Бурханыг зүрх сэтгэлдээ байгаа эсэхийг мэдэхгүй, мөн 
сэтгэлийнхээ гүнд юу хийхийг хүсдэгээ мэдэхгүй будилсан байдалд 
оршдог бол, Бурханы өмнө тайван байж чаддаггүй, өөрт чинь ямар нэг 
зүйл тохиолдоход Бурханд залбирч, үнэнийг эрж хайдаггүй бол, үргэлж 
дураараа үйлдэж, сатанлаг зан чанарынхаа дагуу амьдарч, биеэ тоосон 
зан чанараа илчилдэг бол, мөн Бурханы шинжилт, сахилгажуулалтыг 
хүлээн зөвшөөрдөггүй, Бурханд захирагддаггүй бол ийм хүмүүс 
сэтгэлийнхээ гүнд ямагт Сатаны өмнө амьдарч, Сатан болон завхарсан 
зан чанартаа хянуулна. Иймээс энэ мэт хүмүүс нь Бурханыг өчүүхэн 
төдий ч хүндэлдэггүй. Тэд муугаас зайлж ер чаддаггүй бөгөөд 
ёрын муу зүйл хийхгүй байлаа ч гэсэн боддог бүхэн нь ёрын муу, 
үнэнтэй холбоогүйн дээр үнэнтэй харшилддаг. Тэгэхээр ийм хүмүүс 
үндсэндээ Бурхантай ямар ч холбоогүй байдаг уу? Тэд хэдийгээр д 
захирагддаг боловч Түүний өмнө хэзээ ч тайлагнаагүй, Түүнд хэзээ 
ч Бурхан хэмээн хандаагүй, Түүнд хэзээ ч өөрсдийг нь захирдаг 
Бүтээгч хэмээн хандаагүй, мөн Бурханыг өөрсдийнхөө Бурхан, Эзэн 
гэдгийг хэзээ ч хүлээн зөвшөөрөөгүй байдаг бөгөөд Бурханыг чин 
сэтгэлээсээ шүтэн мөргөе гэж хэзээ ч бодож үзээгүй байдаг. Ийм 
хүмүүс Бурханаас эмээнэ гэж юу гэсэн үг болохыг ойлгодоггүй 
бөгөөд ёрын мууг үйлдэх нь өөрсдийнх нь эрх гэж боддог. Тэд “Би 

хүссэнээ хийнэ. Өөрийнхөө хэргийг би өөрөө мэднэ, энэ нь өөр хэнд 
ч хамаагүй” гэж хэлдэг. Тэгсэн мөртөө Бурханд итгэх итгэлийг нэг 
төрлийн тарни, нэг хэлбэрийн зан үйл хэмээн үздэг. Энэ нь тэднийг 
үл итгэгч болгодог бус уу? Тэд бол үл итгэгчид! Тэгээд Бурхан энэ 
хүмүүсийг зүрх сэтгэлдээ юу гэж нэрлэдэг вэ? Бүхэл өдөржин тэдний 
боддог юм бүхэн нь ёрын муу байдаг. Тэд бол Бурханы гэрийн адгийн 
шаарнууд бөгөөд Тэр ийм хүмүүсийг Өөрийн гэрийн гишүүн гэж 
хүлээн зөвшөөрдөггүй.

Эцсийн өдрүүдийн Христийн ярианы тэмдэглэл номын
“Ямагт Бурханы өмнө амьдарсан цагт л

авралын замаар алхаж чадна”-аас эш татав

Асуудал гарахад зарим хүн үргэлж бусдыг болон нөхцөл байдлыг 
шүүмжилдэг. Энэ бол том асуудал. Бусад хүн тэдэнд хатуурхдаг, 
зориуд хүндрэл учруулж байна гэж үргэлж боддог, эсвэл бурууг 
бусдаас олдог. Энэ нь өрөөсгөл бус уу? Тэд үнэний төлөө ямар ч хүчин 
чармайлт гаргадаггүй, хүмүүсийн өмнө юм уу, дунд байхдаа дандаа 
нэр нүүрээ хамгаалж, зөвтгөх шалтгаан хайж байдаг ба аливааг 
ямагт хүний арга барилаар засаж залруулахыг хүсдэг. Энэ бол амийн 
оролтын хамгийн том саад. Хэрвээ ийм янзтай авирлаж, хэрэгжүүлж, 
Бурханд итгэдэг бол чи үнэнийг хэзээ ч олж авч чадахгүй, яагаад 
гэвэл, чи Бурханы өмнө хэзээ ч очдоггүй. Урд чинь Бурханы тавьсан 
бүхнийг хүлээж авах гээд чи Түүний өмнө хэзээ ч очдоггүй, үүнийг 
шийдвэрлэхийн тулд хэзээ ч үнэнийг хэрэглэдэггүй. Харин ямагт 
хүний арга барилаар шийдвэрлэхийг хүсдэг. Бурханы нүдэнд чи 
Түүнээс дэндүү хол харагддаг—зүрх сэтгэл чинь Бурханаас хол 
төдийгүй амьдрал чинь бүхэлдээ Түүнээс ангид оршдог. Бусдыг 
болон нөхцөл байдлыг шүүмжилдэг хүмүүсийг Бурхан ингэж л 
хардаг. Зарим хүн уран үгтэй, гүйлгээ ухаантай байдаг. Тэд “Би 
сайхан ярьдаг. Хавь ойрын хүмүүс надад бүгд атаархаж, намайг 
биширдэг. Намайг өргөмжилж, ер нь л намайг дуулгавартай дагадаг” 
гэж боддог. Энэ нь ямар нэг ашиг тустай юу? Чи хүмүүсийн дунд 
нэр хүнд олсон хэдий ч Бурханы өмнө байхад чинь Тэр чамайг 
хэзээд үл тооно. Тэр чамайг үл итгэгч, үнэнд дайсагнагч гэж хэлнэ. 

Чи хүмүүсийн дунд биеэ овсгоотой, бултамхай байдлаар авч явдаг, 
хэнтэй ч эв зүйгээ олчихдог, асуудлыг зохицуулахдаа гарамгай, хүн 
бүртэй нийцэж чаддаг—гэвч эцсийн эцэст, Бурхан чамайг ингэж 
үнэлж байгаа бол чи дуусна. Чамд ямар ч үр дүн гарахгүй, хувь заяаг 
чинь тодорхойлсон байх болно. Бурхан: “Энэ бол ерөөл хүртэхийн 
тулд Бурханд итгэх итгэлийн далбаа хийсгэж буй үл итгэгч. Энэ 
хүн үнэнд дайсагнадаг. Тэд үнэний төлөө хэзээ ч хүчин чармайлт 
гаргаагүй, үнэнийг хүлээн зөвшөөрч байсан удаагүй” гэж хэлнэ. 
Ийм үнэлэмжийн талаар чи юу гэж бодож байна? Чиний хүсэх зүйл 
мөн үү? Мэдээж үгүй. Магадгүй зарим хүн огт тоохгүй “Хамаагүй 
ээ. Тэртэй тэргүй бид Бурханыг харж чадахгүй юм чинь. Бидний 
хамгийн барьцтай асуудал бол хавь ойрынхоо хүмүүстэй таарамжтай 
байх явдал. Эдгээр харилцааг бүтээхгүй бол бүлэг дотор тэсэж 
үлдэхэд хэцүү болно. Ядахдаа л бид энэ хүмүүстэй дотно болж, сайн 
харилцаатай байх хэрэгтэй. Маргаашийн асуудлыг бид маргааш 
ярилцаж болно” гэж магадгүй. Энэ мэтийн хүмүүс ч бас Бурханд 
итгэгч мөн үү? (Үгүй.) Хүн байнга Бурханы өмнө амьдарч, бүхий л 
асуудал дээр үнэнийг эрж хайхаар цаг үргэлж Бурханы өмнө ирэх 
ёстой бөгөөд ингэснээр эцэст нь Бурхан: “Чи бол үнэнийг хайрладаг 
нэгэн. Бурханд чи таалагдаж, Түүний магнайг тэнийлгэдэг. Бурхан 
чиний зүрх сэтгэл, зан байдлыг харсан” гэж хэлнэ. Энэ үнэлэмжийн 
талаар чи юу гэж бодож байна? Ийм хүмүүс л Бурханы сайшаалыг 
хүртдэг.

Эцсийн өдрүүдийн Христийн ярианы тэмдэглэл номын
“Хэрвээ үргэлж Бурханы өмнө амьдарч чаддаггүй бол

чи үл итгэгч юм”-аас эш татав

Олон хүн үнэнийг ойлгодоггүй, үнэнийг эрэлхийлдэг ч үгүй. Тэд 
үүрэгтээ юу гэж ханддаг вэ? Ажил, сонирхол, шохоорхол гэж ханддаг. 
Бурханы өөрсдөд нь оноосон үүрэг, даалгавар, өөрсдийн хүлээх 
ёстой хариуцлага гэж ханддаггүй бөгөөд үүргээ гүйцэтгэх явцдаа 
үнэнийг болон Бурханы хүслийг ойлгох гэж бүр ч эрэлхийлдэггүй. 
Иймээс үүргээ гүйцэтгэх явцдаа багахан бэрхшээлд зовоод сэтгэл нь 
хувирч, яаж бултах тухай бодож эхэлдэг зарим хүн бий. Тэд бэрхшээл, 

хүндрэлтэй тулгарах үедээ ухарч няцдаг бөгөөд дахиад л бултах гэж 
оролдох магадлал өндөртэй. Тэд үнэнийг эрж хайхын оронд гарах 
гарцаа боддог. Яст мэлхий мэт, ямар нэг зүйл тохиолдмогц хуягтаа 
нуугдаж, дууссан үед нь л дахин гарч ирдэг. Тийм хүн олон бий. 
Ялангуяа үүрэг хүлээ гэж хүсэхэд үүргээ хэрхэн үнэнчээр биелүүлж, 
зүй ёсоор хийж, энэ ажлыг хэрхэн сайн гүйцэлдүүлэх тухай огт 
боддоггүй зарим хүн бий. Харин ч хариуцлагаасаа яаж мултрах, 
харьцалтаас яаж зайлсхийх, хариуцлагаа яаж бусдад тохох, асуудал, 
бүтэлгүйтэл гарах үед яаж бүрмөсөн зайлах талаар боддог. Тэдний 
хамгийн түрүүнд боддог зүйл бол өөрсдийнх нь бултах зам. Тэд үүргээ 
яаж гүйцэтгэж болох, үнэнчээр яаж хийх вэ гэдгийг бус, өөрсдийн 
сонирхол, дур хүслийг бүхнээс урьтаж харгалзан үздэг. Ийм хүмүүс 
үнэнийг олж авч чаддаг уу? Тэд үнэнд ямар ч чармайлт гаргадаггүй. 
Тэдний хувьд үргэлж айлын хоол амттай байдаг. Өнөөдөр тэд нэг юм 
хийхийг хүсэж, маргааш нь өөр нэг юм хийе гэдэг. Хүн бүрийн үүрэг 
тэдний гүйцэтгэж буй үүргээс илүү санагдаж, бүгд илүү амархан мэт 
байдаг. Тэд үнэнд ер хичээл зүтгэл гаргадаггүй. Ийм бодолтой байх нь 
ямар асуудалтайг эргэцүүлдэггүй, мөн тэр асуудлыг шийдвэрлэдэггүй. 
Тэд ямагт гаднах хэрэгжүүлэлтэд л анхаарч, хэн анхаарлын төвд орсон, 
хэн Дээрхэд танигдсан, Дээрхтэй холбогдох боломж хэнд олддог, хэн 
ажиллах үедээ харьцалт туулах шаардлагагүй байдаг гэдгийг л хардаг. 
Эдгээр зүйлийг л тэд цаг ямагт боддог. Та нар ийм зүйлийн тухай л 
үргэлж боддог хүмүүсийг үүргээ үнэнчээр гүйцэтгэж чаддаг гэх үү? 
Тийм зүйл хэзээ ч болохгүй. Тэгвэл үүргээ ийм маягаар гүйцэтгэдэг 
хүмүүс ямар төрлийн хүмүүс байдаг вэ? Тэд үнэнийг эрэлхийлдэг 
үү? Юун түрүүнд лавтай нэг зүйл гэвэл ийм төрлийн хүн үнэнийг 
эрэлхийлдэггүй. Тэд гагцхүү Бурханы гэрт ая тал засаж, ерөөл эдэлж, 
нэр алдартай болж, нүдэнд өртөж, анзаарагдах гэж л эрэлхийлдэг. 
Энэ нь нийгэмд байгаагаас ямар ч ялгаагүй. Тэд мөн чанарын хувьд 
ямар төрлийн хүмүүс вэ? Тэд бол үл итгэгчид юм. Үл итгэгчид 
Бурханы гэрт үүрэг гүйцэтгэхдээ яг л хорвоогийн ажил дээрээ байгаа 
мэт байдаг. Хэн дэвшиж, хэн бүлгийн ахлагч болж, хэн чуулганы 
удирдагч болж, хэн албан тушаалд томилогдсон, хэн ажилдаа бүгдэд 
үнэлэгдэж, хэн өргөмжлөгдөж, өндрөөр үнэлэгддэг гэх зүйлсэд л тэд 

үнэ цэн өгдөг—яг л компани дотор байдаг шиг хэн тушаал дэвшиж, 
хэн цалингаа нэмүүлж, хэн нь дээд удирдлагадаа үнэлэгдэж, хэн нь 
удирдлагатай дотно харилцаатай байна вэ гэдэгт л хүмүүс үнэ цэн 
өгдөг. Бурханы гэрт тиймэрхүү зүйлсийг эрэлхийлж, өдөржингөө 
тэдгээрт л ач холбогдол өгөх нь шүтлэггүй хүмүүсийн хийдэгтэй адил 
бус уу? Тийм хүн бол үнэнийг эрэлхийлдэггүй, үүргийн гүйцэтгэлдээ 
үнэнийг ойлгохоор эрж хайдаггүй, зохих ёсоор үнэнч байж чаддаггүй 
үл итгэгчийн жишээ юм.

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Нэгдүгээр хэсэг)”-аас эш татав

Зарим хүн шүүлтэд байтугай, үнэнд ч баясдаггүй. Харин тэд эрх 
мэдэл, эд баялагт баясдаг; ийм хүмүүсийг эрх мэдэл эрэлхийлэгчид 
гэж нэрлэдэг. Тэд дэлхий дээрх нөлөө бүхий урсгал, шашны 
сургуулиас ирсэн пастор, багш нарыг л эрж хайдаг. Тэд үнэний замыг 
хүлээн зөвшөөрсөн хэдий ч, хагас дутуу л итгэж байдаг; тэд зүрх 
сэтгэл, оюун санаагаа бүрэн зориулах чадваргүй, амаараа Бурханы 
төлөө өөрсдийгөө зарлагадах тухай ярих боловч харц нь агуу пастор, 
багш нар дээр төвлөрч, Христийг зэрвэс ч хардаггүй. Зүрх сэтгэл нь 
нэр төр, эд баялаг, яруу алдрыг анхаардаг. Ийм өчүүхэн хүн тийм олон 
хүнийг байлдан дагуулах чадвартай, ийм эгэл жирийн хүн, хүнийг 
төгс болгох чадвартай байх боломжгүй гэж тэд боддог. Тоос тортог, 
өтөг бууц дундах тэдгээр хэн ч биш хүн Бурханы сонгосон хүмүүс 
байх боломжгүй гэж тэд боддог. Хэрвээ ийм хүмүүсийг Бурхан авардаг 
байсан бол тэнгэр газар орвонгоороо эргэж, бүх хүн элгээ хөштөл 
инээх байсан гэж тэд үздэг. Хэрэв Бурхан энэхүү хэн ч биш хүмүүсийг 
төгс болгохоор сонгох юм бол өнөөх агуу хүмүүс Бурхан Өөрөө болох 
байсан гэж тэд боддог. Тэдний харах өнцгийг үл итгэл сэвтүүлсэн 
байдаг; тэд үл итгээд ч зогсохгүй, зүгээр л утгагүй араатнууд юм. 
Учир нь тэд байр суурь, нэр хүнд, эрх мэдлийг л үнэлдэг, зөвхөн том 
бүлэглэл, урсгалуудыг л хүндэтгэдэг. Тэд Христээр удирдуулж байгаа 
хүмүүсийг огтхон ч тоодоггүй; тэд ердөө л Христ, үнэн, амиас нүүр 
буруулсан урвагчид юм.

Чи Христийн даруу занг бус, харин эрхэм хүндтэй байр суурь 

бүхий тэр хуурамч хоньчдыг л гайхан биширдэг. Чи Христийн хайр 
татам байдал, мэргэн ухааныг биш, харин бузар булай ертөнцөд 
хөлбөрдөг тэдгээр самуун явдалтныг эрхэмлэн хайрладаг. Чи толгой 
хоргодох газаргүй Христийн шаналлыг шоолж, харин тахилыг эрж 
хайн, цадиггүй амьдардаг тэдгээр үхдэлийг гайхан биширдэг. Чи 
Христтэй хамт зовохыг хүсдэггүй, харин махан бие, үгээр л чамайг 
тэтгэж, хянаж байдаг тэр бодлогогүй антихристүүдийн тэвэрт 
дуртайяа очдог. Одоо ч гэсэн зүрх сэтгэл чинь тэдэн рүү, тэдний 
нэр хүнд, байр суурь, нөлөө рүү хандсан хэвээр байна. Гэсэн ч, чи 
Христийн ажилд үнэмшихэд хэцүү гэсэн хандлага баримталсан 
хэвээр, үүнийг хүлээн зөвшөөрөхийг хүсдэггүй. Иймээс Христийг 
хүлээн зөвшөөрөх итгэл чамд байхгүй гэж Би хэлдэг. Чамд өөр ямар 
ч сонголт байхгүй байсан учраас л өнөөг хүртэл Түүнийг дагасан. 
Зүрх сэтгэлд чинь хэд хэдэн сүрлэг дүр төрх үүрд сүндэрлэж байгаа; 
чи тэдний үг, үйл бүрийг, мөн нөлөө бүхий үг, гарыг нь ч мартаж 
чаддаггүй. Та нарын зүрх сэтгэлд тэд үүрд дээдийн дээд, үүрд 
баатрууд хэвээрээ байдаг. Харин өнөөдрийн Христийн хувьд тийм 
биш. Чиний зүрх сэтгэлд Тэр үүрд ялихгүй хэвээрээ, үүрд хүндэтгэл 
хүлээх зохисгүй хэвээрээ. Учир нь Тэр хэтэрхий эгэл, хэтэрхий бага 
нөлөөтэй, ямар ч сүрлэг байдалгүй.

Ямар ч байсан, үнэнийг үнэлдэггүй бүх хүн бол үл итгэгчид, 
үнэнээс урвагчид юм гэж Би хэлдэг. Ийм хүмүүс хэзээ ч Христийн 
сайшаалыг хүртэхгүй. Чиний дотор хэр их үл итгэл байгааг, мөн 
Христээс хэр их урваж байгаагаа чи одоо олж тогтоов уу? Би чамд 
ингэж захья: Чи үнэний замыг сонгосон тул өөрийгөө үнэн сэтгэлээсээ 
зориулах хэрэгтэй; хоёрдмол сэтгэлээр, хайнга бүү бай. Бурхан бол 
дэлхий ертөнцөд ч, хэн нэг хүнд ч биш, харин Түүнд үнэхээр итгэж, 
Түүнийг шүтэн мөргөж, Түүнд үнэнч агаад итгэлтэй байдаг бүх хүнд 
харьяалагддаг гэдгийг чи ойлгох ёстой.

Үг нь махбодоор илэрсэн номын
“Чи Бурханы жинхэнэ итгэгч мөн үү?”-ээс эш татав

116. Янз бүрийн ёрын муу хүмүүсийг таних зарчмууд
(1) Ёрын муу хүмүүс үнэнийг гойд үзэн яддаг. Тэд үнэнийг хэзээ 

ч хүлээн авдаггүй, Бурханы шүүлт, гэсгээлтийг ч хүлээн авдаггүй, 
засалт, харьцалт туулахыг бүр ч хүлээн авдаггүй;

(2) Ёрын муу хүмүүст учирлах боломжгүй. Тэд зөв бурууг сольж, 
баримтыг мушгин гуйвуулахдаа чадварлаг байдаг, бусдыг дайрч 
давшилж, онилдог бөгөөд зорилгодоо хүрэхийн тулд ямар ч арга 
ашиглана;

(3) Ёрын муу хүмүүст өчүүхэн төдий ч мөс чанар, эрүүл ухаан 
байдаггүй бөгөөд хэчнээн ёрын муу зүйл хийлээ ч гэсэн, эсвэл бусдыг 
хэчнээн их зэрэмдэглэлээ ч гэсэн, хүйтэн цустай амьтад мэт огт 
мэддэггүй;

(4) Ёрын муу хүмүүс Бурханы үгийг уншдаггүй, үнэний талаар 
ч нөхөрлөдөггүй. Тэд зөвхөн байр суурь, нэр хүнд, хувийн ашиг 
хонжоонд анхаарлаа төвлөрүүлж, зөвхөн өөрийн байр суурь, нэр хүнд, 
ашиг хонжооны төлөө л дуугардаг.

Холбогдох Бурханы үг:

Агуу улаан лууны улсад Би хүн төрөлхтний ойлгошгүй ажлын 
үе шатыг хэрэгжүүлсэн бөгөөд үүний улмаас хүн төрөлхтөн салхинд 
ганхаж, дараагаар нь олонх нь үлээх салхинд туугдан чимээгүй одсон. 
Чухамдаа, энэ бол Миний цэвэрлэх гэж буй “шигшүүрийн талбай”; 
энэ бол Миний хүсэж буй зүйл бөгөөд Миний төлөвлөгөө юм. Намайг 
ажлаа гүйцэтгэж байхад олон хорон санаатан шургалан орж ирсэн ч 
Би тэднийг хөөх гэж яарахгүй байна. Харин цаг нь болоход Би тэднийг 
тараан сарниулна. Түүний дараа л Би амийн ундарга болж, Намайг 
үнэхээр хайрладаг хүмүүст Надаас инжир модны үр жимс, сараана 
цэцгийн үнэрийг авах боломж олгоно. Сатан оршин суудаг, тоос 
шороотой газарт шижир алт үлдээгүй, элс л байдаг тул эдгээр нөхцөл 
байдалтай тулгараад Би ажлын ийм үе шатыг хийдэг. Миний эндээс 
олж авах зүйл бол элс биш шижир, тунгаамал алт гэдгийг чи мэдэх 
хэрэгтэй. Хорон санаатнууд Миний гэрт яахан үлдэж болох билээ? 
Миний диваажинд үнэг шимэгч болохыг Би яахан зөвшөөрөх билээ? 

Эднийг зайлуулахын тулд Би ашиглаж болох бүх аргыг ашиглана. 
Миний хүсэл илчлэгдэхээс өмнө хэн ч Миний юу хийх гэж буйг 
мэддэггүй. Энэ завшааныг ашиглан Би тэдгээр хорон санаатныг хөөж, 
тэд Миний дэргэдээс холдохоос өөр аргагүй болно. Хорон санаатнуудад 
Би ийм зүйл хийдэг ч Надад үйлчлэл хийх өдөр тэдэнд бас ирнэ.

Үг нь махбодоор илэрсэн номын
“Долоон Аянгын Нүргээн—Хаанчлалын сайн мэдээ
ертөнц даяар тархахыг зөгнөж байна”-аас эш татав

Ах эгч нарын дунд сөрөг байдлаа үргэлжид гаргагчид нь Сатаны 
боолууд бөгөөд тэд чуулганыг үймүүлдэг. Тийм хүмүүс нэг л өдөр 
хөөгдөж, таягдан хаягдах ёстой. Хүмүүс Бурханд итгэхдээ Бурханыг 
хүндлэх сэтгэл өвөрлөдөггүй, Бурханыг дуулгавартай дагах зүрх 
сэтгэлгүй бол Түүний төлөө ямар ч ажил хийж чадахгүйгээр үл барам, 
харин ч эсрэгээрээ Түүний ажлыг үймүүлж, Түүнийг үл ойшоодог 
хүмүүс болно. Бурханд итгэдэг боловч Түүнд дуулгавартай байж, 
Түүнийг хүндлэлгүй, харин ч Түүнийг эсэргүүцэх нь итгэгчийн хувьд 
асар их гутамшиг юм. Хэрвээ итгэгчид, үл итгэгчдийн адилаар үг 
хэл, үйл хөдлөл нь ямагт хайхрамжгүй, цадиггүй байдаг бол тийм 
хүмүүс үл итгэгчдээс ч илүү ёрын муу юм; тэд бол жинхэнэ чөтгөр 
мөн. Чуулган дотор хорт, хорон муу яриагаа дэгдээдэг, ах эгч нарын 
дунд цуу яриа тарааж, зөрчил үүсгэж, бүлэглэл бий болгодог хүмүүс 
чуулганаас хөөгдсөн байх ёстой. Гэвч одоо Бурханы ажлын өөр эрин 
үе тул энэ хүмүүсийг хязгаарласан, учир нь тэд таягдан хаягдах нь 
гарцаагүй. Сатаны завхруулсан бүх хүн завхарсан зан чанартай байдаг. 
Зарим хүн завхарсан зан чанараас цаашгүй байхад бусад нь тийм биш: 
Тэд завхарсан сатанлаг зан чанартайгаар зогсохгүй, уг чанар нь ч бас 
туйлын хорон муу байдаг. Тэдний үг, үйлдэл завхарсан сатанлаг зан 
чанарыг нь илчилдгээр үл барам, энэ хүмүүс бол жинхэнэ диавол 
Сатан юм. Тэдний зан авир Бурханы ажилд саад болж, үймүүлэн, 
ах эгч нарын амийн оролтыг үймүүлж, чуулганы хэвийн амьдралд 
саад хийж байдаг. Хонины арьс нөмөрсөн энэ чононуудыг эрт орой 
хэзээ нэгэн цагт цэвэрлэх ёстой; Сатаны энэ боолуудад өршөөлгүй 
хандаж голж харьцах ёстой. Ингэх нь л Бурханы талд зогсож буй 

хэрэг; ингэж чаддаггүй хүмүүс Сатантай хамт намаг балчигт хөлбөрч 
байна. Бурханд чин сэтгэлээсээ итгэдэг хүмүүсийн зүрх сэтгэлд 
Бурхан үргэлж байдаг агаад Бурханыг хүндэлж, хайрладаг зүрх 
сэтгэлийг дотроо үргэлж тээдэг. Бурханд итгэдэг хүмүүс аливааг 
хянамгай, болгоомжтой хийх ёстой, бүх зүйлийг Бурханы шаардлагад 
нийцүүлж, Түүний зүрх сэтгэлийг хангалуун байлгахын тулд хийх 
хэрэгтэй. Тэд дур зоргоороо байж, хүссэн болгоноо хийх ёсгүй; ариун 
хүний ёс журамд энэ тохирохгүй. Хүмүүс галзууран гүйж, хаа сайгүй 
Бурханы туг далбааг намируулангаа энд тэндгүй сайрхаж, хууран 
мэхэлж болохгүй; энэ нь хамгийн тэрслүү үйлдэл юм. Гэр бүлд дүрэм 
журам, улс үндэстэнд хууль цааз гэж бий; тэгвэл Бурханы гэрт үүнээс 
ч илүү байх бус уу? Стандарт нь бүр ч хатуу чанд байх бус уу? Бүр их 
захиргааны зарлиг байдаг бус уу? Хүмүүс юу хүссэнээ хийж болох 
боловч Бурханы захиргааны зарлигийг хүссэнээрээ өөрчилж болохгүй. 
Бурхан бол хүмүүсийн халдахыг тэвчдэггүй Бурхан; Тэр бол хүмүүсийг 
үхүүлдэг Бурхан. Хүмүүс үүнийг үнэхээр аль хэдийн мэдэх бус уу?

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Хорон муу хүмүүс ёрын муу, заналт, хорлонтой зүйлд дуртай; тэд 
сөрөг зүйлтэй холбоотой энэ бүх зүйлийг хайрладаг. Эерэг зүйлсийг 
дурдаж, ямар нэг зүйл хүмүүст үр өгөөжтэй, Бурханаас ирдэг гэж 
хэлэх үед тэд сонсож байгаа зүйлдээ дургүйцэн, сонирхохоо больдог. 
Тийм болохоор тэд аврагдах ямар ч аргагүй. Үнэнийг хэчнээн тодорхой 
илэрхийлсэн ч бай, энэ зам хэчнээн үнэн ч бай, тэдний сонирхлыг 
татах аргагүй—харин идэх, уух, хөгжилдөх, завхайрах, мөрийтэй 
тоглох, хулгай, дээрэм хийх тухай дурдмагц тэдний сэтгэл сэргэдэг. 
Энэ бол заналтай, ёрын муу зан чанар бөгөөд тэдний зүрх сэтгэлд 
ямар ч сайн сайхан байдаггүй тул эерэг зүйлсийг хайрлах чадваргүй 
байдаг. Зүрх сэтгэлдээ тэд эерэг зүйлийг хэрхэн авч үздэг вэ? Зэвүүцэн 
үздэг. Тэд тэдгээрийг жигшдэг, тэгээд доог тохуу хийнэ. Үнэнч байх 
тухай дурдахад тэд, “Үнэнч хүмүүс ердөө зовдог. Би үнэнч байхгүй. 
Үнэнч байгаа чи мунхаг юм, үүргээ биелүүлэх чинь хэчнээн хүнд бэрх 
байгааг хар. Чи хэзээ ч өөртөө гарах гарц олъё гэж бодоогүй, бас эрүүл 

мэндээ хэзээ ч бодолцоогүй. Чамайг туйлдаад ирэхээр хэн харж хандах 
юм бэ? Би өөрийгөө туйлдуулж болохгүй” гэж дотроо боддог. Зарим 
нь: “Бид өөрсдөдөө гарах гарц үлдээх хэрэгтэй; зүгээр л сохроор нөр их 
зүтгэл гарган хөдөлмөрлөөд байж болохгүй. Гарах гарцаа бэлтгэх ёстой, 
тэгээд жаахан ёс төдий зүтгэл л гаргахад болно” гэж зарим нь хэлдэг. 
Өөрсдийнх шиг нь сэтгэлгээтэй ярианд тэд баярладаг, харин туйлын 
дуулгавартай байх, өөрийгөө үнэнчээр зарлагадаж, үүргээ биелүүлэх 
тухай дурдмагц тэд эгдүүцэж, үүнд дургүйцэж, дүлий дүмбэ оргидог. 
Тийм хүмүүс заналтай бус уу? Тэдний зүрх сэтгэлд заналт байдал 
л байдаг. Үнэнийг болон үнэнийг хэрэгжүүлэх талаар дурдмагц, 
ашиг сонирхол нь хөндөгдөх юм бол тэдний дургүй хүрч, сонсохыг 
хүсдэггүй: “Чи бүхэл өдөржин үнэн, хэрэгжүүлэлтийн зарчим, үнэнч 
шударга байх талаар ярилаа. Үнэнч байлаа гээд хоолоо олж чадах юм 
уу? Үнэнч байснаараа би мөнгө олж чадах юм уу? Би худал хэлээд ашиг 
олж чадна.” Энэ ямар логик вэ? Энэ бол “дээрэмчдийн логик” юм. Энэ 
зан чанар заналтай бус уу? Ийм хүмүүсийн зүрх сэтгэл эелдэг зөөлөн 
байдаг уу? (Үгүй.) Ийм хүмүүс үнэнийг олж авч чадахгүй. Тиймээс 
тэдний зориулж, зарлагадаж, хаядаг багахан зүйлд зорилго бий. Тэд 
энэ бүгдийг сайтар бодсон байдаг: Тэд нэг хэсгийг зориулчхаад арван 
хэсгийг эргүүлж авна. Энэ л тэдэнд ухаалаг санагддаг. Энэ ямар гээч 
зан чанар вэ? Хорон муу, заналт байдал юм.

Эцсийн өдрүүдийн Христийн ярианы тэмдэглэл номын
“Өөрийгөө мэдсэнээр л үнэнийг эрэлхийлж чадна”-аас эш татав

Хорон муу нэгний зан чанарын нэг томоохон тал нь хорон санаа. 
Хэний ч хамаагүй сайн санааны захиас, сануулгад, эсвэл хүмүүс 
цөөн хэдэн дутагдлыг нь хэлж өгөх тийм тохиолдолд хүртэл, хорон 
муу хүний хандлага нь талархаж, даруухнаар хүлээн авахын оронд 
дайсагнаж, үзэн яддаг—бүр өс санахад ч хүрч мэднэ. Зарим нэг хүн 
антихристтэй харьцаж, “Энэ хугацаанд үүргээ гүйцэтгэх явцдаа чи 
байнга л өөрийгөө гайхууллаа, бас үүргээ гүйцэтгэхдээ бүр холион 
бантан хутгачихлаа. Чи Бурханы өмнө зогсоход тохирох уу? Үүргээ 
биелүүлж байхдаа чи дураараа аашилж, зарчмын дагуу үйлдэхээс 
татгалзсан. Яагаад үнэнийг эрж хайгаагүй юм бэ? Яагаад зарчмын 

дагуу үйлдээгүй юм бэ? Ах эгч нар чамтай нөхөрлөж байхад юунд 
үл тоов? Яагаад өөрийн хүслээр үйлдэхээ больдоггүй юм бэ?” гэж 
хэлдэг. Энэ хэд хэдэн “яагаад”, тэдний мөн чанарыг ил болгосон эдгээр 
маш энгийн үг тэдний зэвүүг хүргэдэг. Тэгээд тэд дотроо “Яагаад? 
‘Яагаад’ гээд байх юм байхгүй—Би юу хүссэнээ л хийнэ! Надтай 
харьцдаг чи хэн бэ?” гэж боддог. Хэдийгээр үүнийгээ чанга хэлэхгүй 
ч зүрх сэтгэлд нь өс санаж, дайсагнасан уур хилэн бадардаг. Тэгвэл 
энэ уур хилэн юунд хүргэдэг вэ? “Чи надтай харьцах ямар эрхтэй юм? 
Ямар үндэслэлээр чи намайг дураараа аашилсан гэж хэлж байгаа юм? 
Дураараа аашилсан байлаа гээд яадаг юм, чи юу хийж чадах юм бэ? 
Бүхий л амьдралын минь турш хэн ч надад ийм зүйл хэлж зүрхэлж 
байгаагүй шүү! Би л бусдад ийм зүйл хэлэх эрхтэй—бусад хүнд надад 
ингэж хэлэх эрх байхгүй. Надад сургамж айлдаж чадах, сургамж 
айлдахад тохирох хүн хараахан мэндлээгүй л байна! Тийм байхад чи 
надад сургамж айлдах гэж даврах нь уу?”. Ийм маягаар хонзогнол 
үүсдэг. Тэгээд нэгэнт өш хонзон бий болсон бол хорон санаатай зан 
чанартай антихристүүд үүнийг санаа амар зүгээр өнгөрүүлнэ гэж үү? 
Огтхон ч үгүй. Дараа нь тэд дотроо бодож эхэлнэ: “Надтай харьцсан 
энэ хүн чуулганд ямар нэг эрх барьдаг билүү? Хэрэв тэднээс өшөөгөө 
авбал хэн нэгэн тэднийг хамгаалах уу? Хариугаа авах гэж оролдвол 
чуулган намайг шийтгэх болов уу? Би мэдлээ—Би өшөөгөө шууд 
өөрөөс нь авахгүй, огт мэдэгдэхгүйгээр ямар нэг зүйл хийнэ, тэднийг 
хэн гэдэг, гэр нь хаана байдаг, хэнтэйгээ амьдардгийг олж мэднэ. 
Тэднээс би өшөөгөө заавал авна, зүгээр орхиж чадахгүй. Ийм ёс 
бус харьцаж байгаатай би яаж эвлэрэх билээ? Би ёс бус харьцуулж, 
хэн хүссэнд нь шоглуулах гэж Бурханд итгэдэггүй—би ерөөгдөж, 
тэнгэрийн хаанчлал руу орох гэж ирсэн. Хүмүүс нэр алдрын төлөө 
амьдардаг болохоор нэр төрийнхөө төлөө тэмцэх ноён нуруутай байх 
ёстой; чи намайг дээрэлхэж, намайг хог шиг үзэж харьцах юм бол 
чамд би хариуг нь заавал өгнө. Бид хоёрын хэн нь илүү чанга эр, хэн 
нь хэнийгээ дийлэхийг харцгаая!”. Хэдхэн энгийн үнэн үг хэлж, үнэнч 
шударгаар хандахад л антихристыг хилэгнүүлж, асар их дайсагнал, 
хорслыг бий болгож, тэр хүнээс өшөөгөө авахын тулд дэндүү хол 
явахад хүргэнэ. Ер нь бол тэд зөвхөн нэг төрлийн хүнийг өшөө 



1457

116. Янз бүрийн ёрын муу хүмүүсийг таних зарчмууд

авахаар сонгодоггүй, харин өөрт нь заналхийлж буй, өөрийг нь нэвт 
харж чаддаг, үнэнийг ойлгодог болохоор мөн чанарыг нь ил болгож, 
өөртэй нь харьцаж, засаж чаддаг, баримтыг дэлгэн тавих ёс жудагтай 
бөгөөд өөрийг нь үнэндээ юу болохыг нь илчилж чаддаг хэнийг ч 
бай үзэн ядахад бэлэн байдаг. Тэр ч байтугай “Надтай харьцсан хүн 
бүртэй би ширүүхэн үзэх болно. Надтай харьцаж, засаж, ерөөлийн 
хувийг минь булааж, Бурханы гэрээс намайг хөөлгөсөн хэнийг ч 
бай, би хэзээ ч зүгээр өнгөрөөхгүй. Сүсэггүй ертөнцөд би ийм л 
хүн: Хэн ч намайг оролдож зүрхэлдэггүй, надад төвөг удах зүрхтэй 
хүн хараахан мэндлээгүй байна!” гэж хэлэх хүмүүс ч байдаг. Засалт, 
харьцалт туулах үедээ тэд ийм төрлийн балмад үгээр ярьдаг. Балмад 
үгээр ярихдаа тэд бусдыг сүрдүүлэх юм уу өөрсдийгөө хамгаалахын 
тулд тэгж байгаа хэрэг биш—энэ бол тэдний үнэхээр хийхээр 
төлөвлөж буй зүйл юм. Тиймээс ийм хүмүүстэй таарахаараа халдаж, 
өдөөн хатгаж зүрхэлдэггүй зарим нэг удирдагч, ажилчид байдаг; 
харин ч тэд тэднийг үргэлж хамгаалалтдаа байлгадгийн уршгаар өнөө 
хэд нь хэв маягаа тогтоож, чуулганд зогсолтгүй саад тотгор, үймээн 
тарьдаг бөгөөд эцэст нь ах эгч нарыг хяналтдаа оруулдаг. Үүнээс 
болж л бөөн гай болдог юм. Зарим антихрист бүр арга барилыг нь 
ах эгч нар ил болгож, мэдээлсний төлөө, үүнийг олж мэдсэнийхээ 
дараа тэднээс өшөө авч агуу улаан луу, засгийн газарт ах эгч нарыг 
барьж өгсөн тохиолдол ч гарч байсан. Энэ хорон санаа биш гэж 
үү? (Тийм.) Тиймээс антихристүүд болон мууг үйлдэгчдийг ах эгч 
нараа гэж үзэх нь гарцаагүй маш буруу юм. Хэрвээ чи ялган таних 
чадваргүй бөгөөд антихрист, мууг үйлдэгчдийг ах эгч нар шигээ үзэн 
усалж, тэтгэн, тэднийг дэвшүүлж, чухал албан тушаалд ашиглаж, бүр 
үнэнийг эрэлхийлдэг ах эгч нар юм шигээр чухал ажилд томилдог бол 
удирдагчийн хувьд чи асар их мууг үйлдэж, антихристийн ёрын мууд 
гар бие оролцож байгаа хэрэг бөгөөд чамайг таягдан хаях ёстой.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Наймдугаар хэсэг)”-аас эш татав

Зарим хүний ёрын муу байдлын хэмжээ ийм байдаг болохоор тэд 
бусдыг дээд зэргээр үзэн ядаж, бусадтай харилцах харилцаа нь гагцхүү 

үзэн ядалт байдаг ба цуглааны ажлаас ч үүнийгээ салгадаггүй; тэд бие 
бие рүүгээ дайрч давшлах, нэг нэг рүүгээ орилж хашхирах боломж 
олж, ах эгч нарыг үймүүлэхийн тулд боломжтой бүхнийг хийдэг—
энэ тохиолдолд тийм хүмүүсийг чуулганаас хөөх ёстой гэж зарчимд 
заадаг. Тийм хүмүүс ёрын муу юу? Бусдад хандах дайсагналынх нь 
хэмжээнээс харахад энэ нь илэрхий байдаг бөгөөд хэн ч тэднийг 
доромжилж болохгүй, хэн ч тэднийг гомдоож, шархлуулж болохгүй, 
тэдэнд өчүүхэн төдий ч хор учруулж болохгүй, эс бөгөөс тэд чамаас 
хариугаа авч, ер зүгээр орхихгүй. Тэдний хүн чанарт ямар ч тэвчээр, 
хүлээцтэй байдал, эсвэл хүлээн зөвшөөрөл байдаггүй. Тэдний зан 
авир ямар зарчимд үндэслэдэг вэ? “Хэн нэг нь намайг гомдоосноос 
би тэнгэрийн доорх бүхнийг гомдоосон нь дээр.” Хэн ч тэднийг 
доромжилж болохгүй. Энэ нь хорон муу хүмүүсийн логик мөн үү? 
Хорон муу хүмүүсийн логик ийм байдаг: Хэн ч тэднийг гомдоож 
болохгүй. Чи тэднийг шархлуулж яасан ч болохгүй, эс бөгөөс тэдний 
дайсан болно, тэд чамайг хэзээ ч өршөөхгүй, эсвэл хэзээ ч зүгээр 
орхихгүй—хорон муу хүмүүс ийм байдаг. Ийм нөхцөлд, ноцтой 
үймээн самуун үүсгэхээс нь өмнө хорон муу хүнийг аль болох хурдан, 
яаравчлан хөөх ёстой. Чуулганд ямар нэг юм хийж эхлэхийг нь бүү 
хүлээ, ах эгч нарын дунд үймээн тарихыг нь бүү хүлээ.

Хэн нэгэн хорон муу байхаар шийдсэн бол түүнтэй нөхөрлөөд 
хэрэг байна уу? Түүнд боломж олгох нь утгагүй; хорон муу хүнд 
боломж олгох нь зарчмын эсрэг байдаг. Яагаад зарчмын эсрэг байдаг 
вэ? Мөн чанарыг нь харгалзан үзвэл тэрээр хэзээ ч гэмшихгүй; 
“гэмшил” хэмээх үг толь бичигт нь байдаггүй. Чи түүнтэй яаж ч 
нөхөрлөлөө гэсэн, тэрээр дур хүсэл, санаа бодол, сонирхлоо хойш 
тавихгүй—тэр юуг ч хойш тавьж чадахгүй. Түүнийг ямар нэг зүйлтэй 
зууралдах үед хэн ч ятгаад болиулж чадахгүй. Эрт орой хэзээ нэгэн 
цагт тэрээр өөрийнх нь үзэн ядалтын бай болсон хэнээс ч өшөөгөө 
авна. Тийм хүмүүс гэмшиж чадах уу? Тэд гэмших чадваргүй тул 
ёрын муу гэдгийг нь тодорхой харсан мөртөө тэдэнд боломж олгох нь 
мунхаг хэрэг биш үү?

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (14)”-аас эш татав

Антихристүүд болон хорон муу хүмүүс хэрхэн таарч тохирдог вэ? 
Тэд ихэвчлэн инээж, хошигнодог; тэд бие биедээ зусардаж, тал засдаг. 
Хорон муу хүмүүс антихристүүдийн байгаа газар бүрд цугладаг; 
тэд нэг тэрэгний дугуй шиг үргэлж хамт байдаг. Тэд бие биетэйгээ 
хамт байхдаа ямар ч дорвитой ажил хийдэггүй; тэд хэн хэнийг 
муулсан, эсвэл хэн удирдагчдыг зад шүүмжилсэн тухай хов жив л 
ярьдаг, хэрвээ таалагддаггүй хүмүүсээ харвал тэднийг хэрхэн шахан 
гаргах тухай бодоцгоодог. Бусдыг хэрхэн зовоох тухай л тэд ярьдаг. 
Тэд бас Дээрхийн эсрэг хэрхэн зогсох, өөрсдийнх нь асуудлыг хэн 
нэгэн мэдээлэхээр төлөвлөж байгаа эсэхийг хэрхэн урьдчилан мэдэх, 
мэдсэнийхээ дараа юу хийх тухай хэлэлцдэг. Энэхүү хорон муу бүлэг 
хүмүүс ийм л асуудлыг ярьдаг юм. Хамт байхдаа тэд ах эгч нараас 
хэн нь сул дорой, сөрөг, үүргээ гүйцэтгэхдээ итгэлгүй, эсвэл ямар 
нэг зүйлээс болоод мэхлэгдсэн байж болох тухай, мөн тэр ах эгч нарт 
яавал хамгийн сайн тус хүргэж, дэмжих тухай хэзээ ч нөхөрлөдөггүй; 
чуулганы ямар талуудыг илүү сайжруулж болох, эсвэл эдгээр асуудлыг 
шийдвэрлэх арга зам, арга барилын талаар ч огт нөхөрлөдөггүй. Тэд 
ийм асуудлуудын талаар ярьдаггүй. Ердөө л хэн өөрсдөд нь сэтгэл 
дундуур байдаг, хэн байр сууринд нь заналхийлдэг, өөрсдийнх нь 
асуудлыг хэн мэдээлэх гэж байгаа, хэн Дээрхтэй холбоотой байдаг 
тухай хов жив ярьдаг. Ямар нэг зүйлийг хэлэлцсэнийхээ дараа 
антихристүүд явж, чуулганууд даяар үүнийгээ хэрэгжүүлдэг бөгөөд 
тэдний хөндлөнгийн оролцоо чуулгануудыг хөмөрч орхидог. Тэгээд 
хүн бүр цочирдон сандарч, ах эгч нар эцэстээ бие биеэ сэжиглэж, 
атаархаж эхлэн, бие биеэ хурцаар шүүмжилж, илчилж, улмаар 
антихристүүдийн зорилгыг биелүүлдэг. Антихристүүд чуулгануудыг 
ингэж удирддаг. Хэрвээ хорон муу хүмүүс хэлснээр нь хийвэл 
антихристүүд тэднийг хамгаалдаг. Хэрвээ хорон муу хүмүүс хэлснээр 
нь хийхгүй бол хорон муу хүмүүстэй эхлээд харьцдаг. Хэрэв тэдгээр 
хорон муу хүн антихристүүдийг дагаад, тэднийг элсүүлж, татан 
оролцуулж болохоор байвал антихристүүд тэр хорон муу хүмүүсийг 
өөрсдийнх нь төлөө муу үйл үйлдэх хамсаатан, мэдээлэгчдээ болгодог. 
Тэгээд хэн тэднийг ар хударгаар нь муулж байгаа, хэн тэдэнд гомдолтой 
байгаа, хэн Бурханы үгийг бага зэрэг ойлгодог бөгөөд тэдний тухай, 

мөн тэдний үнэн төрхийг илчилж болзошгүй тодорхой нэг зүйлийн 
тухай үнэлэн дүгнэлт хийхийг хүсэж байгаа, доор нь байдаг хүмүүсээс 
хэн өөрсдийг нь мэдээлэхээр төлөвлөж байгаа, хэн Дээрхтэй холбоо 
барихыг үргэлж хүсэж байгаа талаар олж мэдэхийн тулд хорон муу 
тэр хүмүүсийг бусад ах эгчийн дунд оруулдаг. Тэд эдгээр зүйлийг 
тусгайлан ажигладаг бөгөөд дараа нь бүгд цуглах үедээ сөрөг арга 
хэмжээг хэлэлцэж, өдөр бүр хэнийг хөөж болох талаар зөвлөлдөж, 
дараа нь санал хурааснаар үүнийгээ албан ёсных мэт харагдуулдаг. 
Эдгээр нь антихристүүдийн хийдэг зүйл юм; тэд чуулгануудыг ингэж 
удирддаг. Антихристүүд болон хорон муу хүмүүсийн байгаа газруудад 
ээдрээтэй уур амьсгал чуулганд шингэдэг. Үүнийг диавол удирдаж 
байна гэж нэрлэдэг. Диавол удирдаж байхад ямар нэгэн сайн үр дүн 
гарах уу? Энэ нь Бурханы сонгосон хүмүүст гай гамшиг л авчирна.

Антихристүүдийг илчлэх нь номын “Тэд хүмүүсийг будилуулж,
татан оролцуулж, сүрдүүлж, хянадаг”-аас эш татав

Чуулганыг үймүүлж, Бурханы ажилд саад болдог хүмүүс чуулган 
болгонд бий. Тэд бүгд Бурханы гэрт шургалан орсон, зүсээ хувиргасан 
Сатан юм. Ийм хүмүүс дүр эсгэхдээ нэн сайн байдаг; тэд Миний 
өмнө хүндэтгэлтэйгээр ирж, бөхөлзөн, хамуутай нохой шиг амьдарч, 
хувийн зорилгодоо хүрэхийн тулд “бүхнээ” зориулдаг боловч ах эгч 
нартай нүүр тулах үедээ муу муухай талаа харуулдаг. Тэд үнэнийг 
хэрэгжүүлдэг хүмүүсийг хараад тэдэн рүү дайрч давшлан, хажуу 
тийш нь түлхэж хаядаг; өөрсдөөс нь илүү аймшигтай хүмүүсийг 
харахаараа долигонож, зусарддаг, чуулган дотор дураараа дургидаг. 
Иймэрхүү “орон нутгийн дээрэнгүй этгээд”, иймэрхүү “уяаны нохой” 
ихэнх чуулган дотор байдаг гэж хэлж болно. Тэд хамтдаа диавол шиг 
үйлдэж, нэг нэгэн рүүгээ ирмэн, сэмхэн дохио өгдгийн дээр хэн нь 
ч үнэнийг хэрэгжүүлдэггүй. Хамгийн хорт нэгэн нь “ахлах чөтгөр” 
болж, хамгийн нэр хүндтэй нь бусдыгаа удирдаж, туг далбаагаа 
өндөрт өргөдөг. Энэ хүмүүс чуулган даяар галзуурсан мэт авирлаж, 
сөрөг байдлаа тарааж, үхэл ханхлуулж, хүссэнээ хийж, юу дуртайгаа 
хэлдэг; хэн ч тэднийг зогсоож зүрхэлдэггүй, тэд сатанлаг зан чанараар 
дүүрэн байдаг. Тэднийг үймээн тарьж эхлэнгүүт үхлийн уур амьсгал 

чуулганд орж ирдэг. Үнэнийг хэрэгжүүлдэг хүмүүс чуулганаас 
таягдан хаягдаж, бүхнээ зориулах боломжгүй болдог байхад чуулганыг 
үймүүлж, үхэл тараадаг хүмүүс чуулган дотор галзуурсан мэт авирлаж 
байдаг. Түүгээр ч үл барам, ихэнх хүн тэднийг дагадаг. Ийм чуулганыг 
гагцхүү Сатан захирч байдаг; диавол хаан нь юм. Хэрвээ чуулганы 
гишүүд өндийн босож, эдгээр ахлах чөтгөрийг эсэргүүцэхгүй бол 
өөрсдөө ч гэсэн эрт орой хэзээ нэгэн цагт сүйрэх болно. Одоогоос 
эхлэн, ийм чуулгануудын эсрэг арга хэмжээ авах ёстой. Үнэнийг бага 
ч гэсэн хэрэгжүүлэх чадвартай хүмүүс үнэнийг эрж хайдаггүй бол тэр 
чуулганыг бүр мөсөн устгана. Үнэнийг хэрэгжүүлэх хүсэлтэй нэг ч 
хүн үгүй, Бурханы төлөө гэрчлэлд зогсож чадах хэн ч байхгүй бол тэр 
чуулганыг нэгмөсөн тусгаарлаж, бусад чуулганаас холбоог нь таслах 
ёстой. Үүнийг “үхлийг булшлах” гэж нэрлэдэг; Сатаныг хөөн зайлуулах 
гэдэг нь энэ юм. Хэрэв чуулганд нутгийн хэдэн дээрэнгүй этгээд байдаг 
агаад ямар ч ялган таних чадваргүй “жижиг ялаанууд” тэднийг дагадаг 
бол, хэрэв чуулганы гишүүд үнэнийг харсныхаа дараа ч гэсэн эдгээр 
дээрэнгүй этгээдийн хүлээс, явуулгаас салж чадахгүй хэвээр байгаа 
бол тэр тэнэгүүд эцэстээ бүгд таягдуулна. Энэхүү жижиг ялаанууд ямар 
нэгэн аймшигтай зүйл хийгээгүй байж болох ч бүр илүү ов мэхтэй, бүр 
илүү зальхай, булзамхай байдаг, ийм хүн бүрийг таягдан хаяна. Ганцыг 
ч үлдээхгүй! Сатанд харьяалагддаг хүмүүс Сатан руу буцах бол Бурханд 
харьяалагддаг хүмүүс үнэнийг эрж хайж явах нь гарцаагүй; тэдний 
уг чанар үүнийг шийддэг. Сатаныг дагадаг бүх хүн мөхөөсэй! Ийм 
хүмүүст өрөвч сэтгэл огт гаргахгүй. Үнэнийг хайдаг хүмүүс хангалт 
хүртэж, шавайгаа ханатал Бурханы үгэнд баясах болтугай. Бурхан 
бол зөвт; Тэр хэнийг ч алагчилдаггүй. Хэрвээ чи диавол бол үнэнийг 
хэрэгжүүлэх чадваргүй байдаг; хэрвээ чи үнэнийг хайдаг нэгэн бол 
Сатанд олзлогдохгүй нь лавтай. Энэ ямар ч эргэлзээгүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Ахиж дэвшихээр чармайдаггүй хүмүүс бусдыг өөрсөд шигээ 
идэвхгүй, хойрго байгаасай гэж үргэлж хүсдэг. Үнэнийг хэрэг-
жүүлдэггүй хүмүүс хэрэгжүүлдэг хүмүүст атаархаж, мунгинуу, 

ялган таних чадвараар дутмаг хүмүүсийг хуурч мэхлэхийг үргэлж 
оролддог. Энэ хүмүүсийн гаргадаг зүйлс нь чамайг доройтуулж, хөл 
алдуулж, хэвийн бус байдалтай болгож, харанхуйгаар дүүргэж чадна; 
тэд чамайг Бурханаас холдуулж, махан биеэ энхрийлэн, өөрийгөө 
өөгшүүлэхэд хүргэдэг. Үнэнийг хайрладаггүй, Бурхантай үргэлж 
хааш яаш харьцдаг хүмүүс өөрийгөө мэддэггүй; тийм хүмүүсийн зан 
чанар нь бусдыг нүгэл үйлдэж, Бурханыг үл ойшооход уруу татдаг. 
Тэд үнэнийг хэрэгжүүлдэггүй, бусдаар ч хэрэгжүүлүүлдэггүй. Тэд 
нүглийг нандигнадгийн дээр өөрсдийгөө жигшинэ гэж байдаггүй. 
Тэд өөрсдийгөө мэддэггүй, бусдад өөрсдийгөө танин мэдэхэд нь 
саад болдог; бас бусдад үнэнийг хүсэн тэмүүлэхэд нь саад болдог. 
Тэдэнд мэхлэгдсэн хүмүүс гэрлийг харж чадалгүй харанхуйд унаж, 
өөрсдийгөө мэдэхгүй, үнэний талаар тодорхой мэдэхгүй, Бурханаас 
улам бүр холддог. Тэд үнэнийг хэрэгжүүлдэггүй, бусад хүнд үнэнийг 
хэрэгжүүлэхэд саад болж, тэр бүх мунхаг хүнийг өөрсдийн өмнө 
авчирдаг. Бурханд итгэдэг гэж хэлэхийн оронд тэд өвөг дээдэстээ 
итгэдэг эсвэл итгэдэг зүйл нь тэдний зүрх сэтгэл дэх шүтээнүүд гэдгээ 
хэлбэл дээр сэн. Бурханыг дагадаг гэцгээдэг хүмүүс нүдээ нээгээд, яг 
хэнд итгэдгээ нэг сайн харсан нь дээр шүү: Итгэдэг зүйл чинь үнэхээр 
Бурхан уу, эсвэл Сатан уу? Хэрвээ итгэдэг зүйл чинь Бурхан биш, харин 
өөрийн чинь шүтээнүүд гэдгийг мэдэж байгаа бол өөрийгөө итгэгч гэж 
хэлэхгүй байсан нь дээр. Хэрвээ чи хэнд итгэдгээ үнэхээр мэдэхгүй 
байгаа бол мөн л өөрийгөө итгэгч гэж хэлэхгүй байсан нь дээр. Тэгж 
хэлэх нь доромжлол болно! Хэн ч чамайг Бурханд итгэ гэж хүчлээгүй. 
Надад итгэдэг гэж та нар бүү хэл; ийм яриаг Би хангалттай их сонссон 
бөгөөд дахин сонсохыг хүсэхгүй байна, учир нь итгэдэг зүйл чинь 
та нарын зүрх сэтгэл дэх шүтээнүүд, мөн та нарын дундах нутгийн 
дээрэнгүй этгээдүүд юм. Үнэнийг сонсох үедээ толгойгоо сэгсэрч, 
үхлийн талаарх яриа сонсоод учиргүй инээдэг хүмүүс бүгд Сатаны үр 
сад; тэд бүгд таягдан хаягдах болно. Чуулганд ялган таних чадваргүй 
олон хүн бий. Ямар нэгэн төөрөлдүүлсэн зүйл болоход тэд санамсаргүй 
Сатаны талд зогсдог; Сатаны боол гэж дуудсанд бүр гомддог. Өөрт 
нь ялган таних чадвар байхгүй гэж хүмүүс хэлж магад боловч тэд 
үргэлж үнэнгүй талд зогсдог, шийдвэрлэх чухал цаг үед үнэний 

талд хэзээ ч зогсож байгаагүй, хэзээ ч үнэний төлөө өндийн босож, 
мэтгэлцэж байгаагүй. Тэд үнэхээр ялган таних чадваргүй гэж үү? Тэд 
яагаад санаандгүйгээр Сатаны талд ордог юм бэ? Яагаад тэд үнэнийг 
дэмжиж нэг ч болтугай шударга, үндэслэлтэй үг хэлдэггүй юм бэ? 
Энэ нөхцөл байдал үнэхээр тэдний агшин зуурын төөрөгдлөөс үүссэн 
гэж үү? Хүмүүст ялган таних чадвар хэдий чинээ бага байна, үнэний 
талд зогсох чадвар нь төдий чинээ бага байдаг. Энэ юуг харуулдаг вэ? 
Ялган таних чадваргүй хүмүүс ёрын мууд хайртай гэдгийг харуулдаг 
бус уу? Тэд бол Сатаны үнэнч үр сад гэдгийг харуулдаг бус уу? Яагаад 
тэд үргэлж Сатаны талд зогсож, түүний хэлээр ярьж чаддаг юм бэ? 
Үг үйлдэл бүр нь, нүүр царайны илэрхийлэл нь тэд ямар ч үнэнийг 
хайрлагч биш гэдгийг хангалттай нотолдог; харин ч тэд үнэнийг 
жигшдэг хүмүүс юм. Бүх амьдралаа өөрийнх нь төлөө тэмцэж 
өнгөрүүлдэг эдгээр өчүүхэн диаволд Сатан үнэхээр хайртай гэдгийг 
Сатаны талд тэд зогсож чаддаг нь хангалттай нотолдог. Энэ бүх 
баримт дэндүү тодорхой бус уу? Хэрвээ чи үнэхээр үнэнийг хайрладаг 
хүн мөн бол яагаад үнэнийг хэрэгжүүлдэг хүмүүсийг хүндэлдэггүй 
юм бэ, үнэнийг хэрэгжүүлдэггүй хүмүүс дөнгөж харангуут нь яагаад 
тэднийг тэр даруй дагадаг юм бэ? Энэ ямар гэгчийн асуудал вэ? Чамд 
ялган таних чадвар байгаа эсэх нь Надад хамаагүй. Хэчнээн их төлөөс 
төлсөн чинь Надад хамаагүй. Хэчнээн их хүчтэй чинь Надад хамаагүй, 
нутгийн дээрэнгүй этгээд байна уу эсвэл туг баригч удирдагч байна 
уу Надад хамаагүй. Хүч чинь асар их байвал Сатаны хүч чадал л 
тусалсных. Нэр хүнд чинь өндөр байвал эргэн тойронд чинь үнэнийг 
хэрэгжүүлдэггүй хүн дэндүү олон байгаагийнх. Хэрвээ чи хөөгдөөгүй 
байгаа бол одоо хөөн зайлуулах ажлын цаг үе болоогүй байгаагийнх; 
харин ч таягдах ажлын цаг үе юм. Чамайг одоо хөөх гэж яарахгүй. 
Таягдуулсны чинь дараа чамайг шийтгэх тэр өдөр ирэхийг л Би хүлээж 
байгаа. Үнэнийг хэрэгжүүлдэггүй хэн бүхэн таягдуулах болно!

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Бурханд чин сэтгэлээсээ итгэдэг хүмүүс бол Бурханы үгийг 
хэрэгжүүлэх хүсэлтэй, үнэнийг хэрэгжүүлэх хүсэлтэй хүмүүс юм. 

Бурханд гэрчлэл хийхдээ бат зогсож үнэхээр чаддаг хүмүүс нь бас 
Түүний үгийг хэрэгжүүлэх хүсэлтэй, үнэний талд жинхэнээсээ зогсож 
чадах хүмүүс юм. Заль мэх хэрэглэж, шударга бусыг үйлддэг хүмүүс 
нь бүгд үнэнээр дутагддаг бөгөөд бүгдээрээ Бурханд шившиг авчирдаг. 
Чуулганд хэрүүл маргаан үүсгэдэг хүмүүс нь Сатаны боолууд, Сатаны 
биелэл юм. Ийм хүмүүс маш хорлонтой. Ялган таних чадваргүй, 
үнэний талд зогсох чадваргүй хүмүүс бүгд хорон муу санаа өвөрлөж, 
үнэнийг гутаадаг. Түүгээр ч барахгүй тэд Сатаны жинхэнэ төлөөлөгч 
юм. Тэднийг золин аврахын аргагүй, мэдээжийн хэрэг таягдан 
хаях болно. Үнэнийг хэрэгжүүлдэггүй хүмүүсийг Бурханы гэр бүл 
үлдэхийг зөвшөөрдөггүй, чуулганыг санаатайгаар нураадаг хүмүүст 
ч үлдэхийг зөвшөөрдөггүй. Гэвч одоо бол хөөн зайлуулах ажил 
хийх цаг биш; тийм хүмүүс эцэстээ зүгээр л илчлэгдэж, таягдуулна. 
Энэ хүмүүс дээр дахин ямар ч хэрэггүй ажил зарлагадахгүй; Сатанд 
харьяалагддаг хүмүүс үнэний талд зогсож чаддаггүй байхад үнэнийг 
эрж хайдаг хүмүүс чаддаг. Үнэнийг хэрэгжүүлдэггүй хүмүүс үнэний 
замыг сонсож, үнэнийг гэрчлэх эрхгүй. Үнэн ердөө л тэдний чихэнд 
зориулагдаагүй; харин ч хэрэгжүүлдэг хүмүүст хандсан байдаг. Хүн 
бүрийн төгсгөл илчлэгдэхээс өмнө чуулганыг үймүүлж, Бурханы 
ажилд саад хийдэг хүмүүсийг одоохондоо эхлээд хойш тавьж, дараа 
нь харьцана. Ажил дуусмагц энэ хүмүүсийг нэг нэгээр нь илчилж, 
дараа нь таягдан хаяна. Одоохондоо, үнэнээр хангаж байх үед тэднийг 
үл ойшооно. Үнэн бүхэлдээ хүнд илчлэгдэх үед тэр хүмүүсийг таягдан 
хаях ёстой; тэр цаг үе нь бүх хүнийг төрлийнх нь дагуу ангилах цаг 
үе байна. Ялган таних чадваргүй хүмүүс ялихгүй заль мэхнийхээ 
улмаас ёрын муу хүмүүсийн гарт сүйрч, уруу татагдан, хэзээ ч эргэж 
ирэхгүй. Тэд үнэнийг хайрладаггүй, үнэний талд зогсох чадваргүй, 
муу хүмүүсийг дагаж, тэдний талд зогсдог, муу хүмүүстэй сүлбэлдэж, 
Бурханыг эсэргүүцдэг учраас тэдэнд ингэж хандвал зохино. Муу 
хүмүүс ёрын мууг ялгаруулдаг гэдгийг тэд маш сайн мэддэг атлаа 
зүрх сэтгэлээ чангалан, үнэнээс нүүр буруулж тэднийг дагадаг. Үнэнийг 
хэрэгжүүлдэггүй мөртөө хөнөөлтэй, ой гутам зүйлсийг хийгч энэ 
хүмүүс бүгд мууг үйлдэж байгаа бус уу? Тэдний дунд өөрсдийгөө хаан 
гэж нэрийддэг, мөн тэднийг дагадаг бусад хүн байгаа хэдий ч Бурханыг 

эсэргүүцдэг уг чанар нь бүгд адил бус уу? Бурхан өөрсдийг нь авардаггүй 
гэж хэлэх ямар шалтаг тэдэнд байх юм бэ? Бурханыг зөвт бус гэж хэлэх 
ямар шалтаг тэдэнд байх юм вэ? Өөрсдийнх нь ёрын муу байдал тэднийг 
сүйрүүлж байгаа бус уу? Өөрсдийнх нь тэрслүү байдал там руу чирч 
байгаа бус уу? Үнэнийг хэрэгжүүлдэг хүмүүс эцэст нь үнэний улмаас 
аврагдаж, төгс болгуулна. Үнэнийг хэрэгжүүлдэггүй хүмүүс эцэстээ 
үнэний улмаас өөртөө сүйрэл авчрах болно. Үнэнийг хэрэгжүүлдэг 
болон хэрэгжүүлдэггүй хүмүүсийг хүлээж буй төгсгөл ийм билээ. Бүр 
илүү их нүгэл үйлдэхээс зайлсхийж нэн даруй чуулганыг орхи гэж Би 
үнэнийг хэрэгжүүлэх төлөвлөгөөгүй хүмүүст зөвлөе. Цаг нь ирэхээр 
гэмшихэд хэтэрхий оройтсон байх болно. Ялангуяа бүлэглэл бий 
болгож, хагарал үүсгэдэг хүмүүс, чуулган доторх нутгийн дээрэнгүй 
этгээдүүд бүр эрт явах ёстой. Ёрын муу чонын уг чанартай ийм хүмүүс 
өөрчлөгдөж чадахгүй. Тэд Бурханы шийтгэлээс зайлсхийхийн тулд аль 
болох эртхэн чуулганаас явж ах эгч нарын хэвийн амьдралыг дахин 
хэзээ ч үймүүлэхгүй байсан нь дээр. Тэднийг дагаж явсан хүмүүс та нар 
энэ боломжийг ашиглаж, өөрсдөө эргэцүүлбэл сайн. Та нар ёрын муу 
хүмүүстэй хамт чуулганаас явах уу эсвэл үлдэж, дуулгавартай дагах уу? 
Энэ асуудлыг няхуур авч үзэх ёстой. Би та нарт сонголт хийх дахин нэг 
боломж өгье; хариултыг чинь Би хүлээж байна.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

117. Хуурамч удирдагч, ажилчдыг таних зарчмууд
(1) Зөвхөн байр суурь, нэр хүнд, ашиг хонжооны төлөө л 

ажилладаг, үнэнийг эрэлхийлдэггүй, үнэн-бодит байдлыг эзэмшдэггүй 
бүхэн бол хуурамч удирдагч, ажилчид юм;

(2) Биеэ тоосон, өөрийгөө зөвтгөдөг, үнэнийг өчүүхэн төдий ч 
хүлээн авдаггүй, зарчимгүй үйлддэг, муу санаагаар, дур зоргоороо 
үйлдэхээс сийдэггүй бүхэн бол хуурамч удирдагч, ажилчид юм;

(3) Бичиг үсэг, хоосон сургаал л номлодог, асуудлыг шийдвэрлэхийн 
тулд үнэнийг ашиглаж чаддаггүй, бодитой ажил хийж чаддаггүй 
хүмүүс бол хуурамч удирдагч, ажилчид юм;

(4) Өөрсдийгөө мэддэггүй, жинхэнээсээ гэмшээгүй, туршлагаасаа 
бодитой гэрчлэл хийж чаддаггүй бүхэн бол хуурамч удирдагч, 
ажилчид юм.

Холбогдох Бурханы үг:

Шалгуурт нийцсэн ажилчны ажил хүмүүсийг зөв замд аваачиж, 
үнэнд улам их орох боломж олгож чаддаг. Түүний ажил хүмүүсийг 
Бурханы өмнө авчирч чаддаг. Түүнчлэн, түүний хийдэг ажил нь хүнээс 
хүнд ялгаатай байж болдог, дүрэмд баригддаггүй бөгөөд хүмүүст 
чөлөөлөлт, эрх чөлөө, амиа аажмаар өсгөх, үнэнд илүү гүн орох 
чадавх олгодог. Харин шалгуурт нийцээгүй ажилчны ажил хамаагүй 
тааруухан байдаг. Бас ажил нь мунхаг байдаг. Тэрээр хүмүүсийг 
дүрэм рүү л аваачиж чаддаг ба хүмүүсээс шаарддаг зүйл нь хүнээс 
хүнд ялгаатай байдаггүй; тэрээр хүмүүсийн бодит хэрэгцээний дагуу 
ажилладаггүй. Ийм төрлийн ажилд, хэтэрхий олон дүрэм, хоосон 
сургаал байдаг бөгөөд хүмүүсийг бодит байдал руу ч, амийн өсөлтийн 
хэвийн хэрэгжүүлэлт рүү ч аваачиж чаддаггүй. Энэ нь хүмүүсээр үнэ 
цэнгүй цөөн хэдэн дүрэм журмыг баримтлуулдаг. Ийм удирдамж нь 
хүмүүсийг буруу замаар оруулж л чадна. Тэр чамайг өөртэйгөө адилхан 
болгож, өөрт нь юу байгаа, өөрөө юу болох руугаа л аваачиж чадна. 
Дагалдагчдын хувьд удирдагчид нь шалгуур хангадаг эсэхийг ялган 
таних гол түлхүүр бол тэдний удирдан чиглүүлдэг зам, ажлын үр дүнг 
харах, мөн дагалдагчид нь үнэнтэй нийцэлтэй зарчмыг хүлээн авдаг эсэх, 
өөрчлөгдөхөд нь тохирсон хэрэгжүүлэлтийн замыг хүлээн авдаг эсэхийг 
харах хэрэгтэй. Чи өөр өөр хүмүүсийн янз бүрийн ажлыг хооронд нь 
ялгах хэрэгтэй; чи мунхаг дагалдагч байх ёсгүй. Энэ нь хүмүүсийн 
оролтын хэрэг явдалд нөлөөлдөг. Хэрвээ чи аль хүний удирдлагад зам 
байгаа, алинд нь байхгүй болохыг ялган салгаж чадахгүй бол амархан 
мэхлэгдэнэ. Энэ бүгд чиний өөрийн амьтай шууд хамаатай.

Үг нь махбодоор илэрсэн номын
“Бурханы ажил ба хүний ажил”-аас эш татав

Удирдагч хүн үүрэг хариуцлагаа биелүүлж байгаа эсэхийг, 
хуурамч удирдагч мөн эсэхийг хэрхэн шүүн үзэж болох вэ? Хамгийн 

гол нь бодитой ажил хийж чаддаг эсэхийг нь, ийм ур чадвартай 
эсэхийг нь харах явдал юм. Хоёрдугаарт, энэ бодитой ажлыг үнэхээр 
хийдэг эсэхийг нь хар. Түүний амнаас гарах үгийг, үнэнийг хэр 
сайн ойлгодгийг нь, гадна талын ажил юм уу өөр ямар нэг зүйл 
хийхдээ тодорхой хэмжээний хэв чанар, оюун ухаан, авьяас билиг, 
ур чадвартай байдаг эсэхийг бүү тоо—энэ бүхнийг үл тоож, бодитой 
ажил хийдэг эсэхийг нь л хар; хэрвээ хийдэггүй бол хэчнээн чадвартай 
байх нь хамаагүй, тэр бол хуурамч удирдагч юм. Зарим хүн: “Түүний 
хийх, үгүй нь хэнд хамаатай юм бэ? Тэрээр асар их авьяастай, ур 
чадвартай; ажлаа хийхдээ ихэнх хүнээс дээр байдаг. Үүнээс гадна, 
тэрээр бодитой ажил хийдэггүй, ихээхэн цагийг дэмий өнгөрүүлдэг 
хэдий ч ямар ч муу зүйл хийгээгүй, ёрын мууг үйлдээгүй, саад тотгор, 
үймээн самуун учруулаагүй. Ах эгч нарт, эсвэл чуулганд ямар нэг 
хохирол учруулаагүй, муу үр нөлөө үзүүлээгүй. Тэгтэл Та яаж түүнийг 
хуурамч удирдагч гэж хэлж чадаж байна вэ?” гэдэг. Үүнийг хэрхэн 
тайлбарлах вэ? Яг одоо, хэчнээн авьяастай, хэчнээн сайн хэв чанартай, 
хэр боловсрол сайтай гэдгээ мартаж үз; харин бодитой ажил хийдэг 
эсэх, удирдагчийн үүрэг хариуцлагаа биелүүлдэг эсэх чинь хамгийн 
чухал. Удирдагчаар ажиллах хугацаандаа чи хариуцлагынхаа хүрээнд 
ажлын тодорхой хэсэг бүрд оролцсон уу, ажлын үеэр гарч ирсэн хэдэн 
асуудлыг үр ашигтайгаар шийдвэрлэсэн, чиний ажил, удирдлага, 
удирдамжаас үүдэн хэдэн хүн үнэн-зарчмыг ойлгож авсан, Бурханы 
гэрийн хэр их ажилд ахиц гарч, урагшилсан бэ? Эдгээр нь чухал юм. 
Чи хэчнээн уриа лоозон хашхирч чадахаа, хэдэн үг, хоосон сургаал 
эзэмшсэнээ март, өдөр бүр хэдэн цаг шаргуу хөдөлмөрлөснөө, хэр их 
ядарснаа март, зам дээр хэр их цагийг өнгөрүүлснээ, хэдэн чуулганд 
очсоноо, хэр их эрсдэл үүрснээ, хэдэн хоол идээгүйгээ март—энэ 
бүхнийг мартаад гагцхүү хариуцсан бүх ажлынхаа биелэлтийг л хар. 
Бурханы гэрээс шаарддаг цар хүрээнд, хүний нөөц ч бай, удирдлагын 
ажил ч бай, эсвэл мэргэжлийн ажилтай холбоотой ч бай, чиний 
хариуцдаг хэр их ажил хэрэгжсэн; энэ нь хэр сайн хэрэгжсэн, хэр 
сайн хянагдсан, зарчимтай холбоотой хэчнээн хайнга явдал, гажуудал, 
асуудал, алдаа эндлийг засаж залруулахад чи тусалсан, хэдэн асуудлыг 
шийдвэрлэхэд тусалсан, тэдгээрийг зарчмын дагуу, Бурханы гэрийн 

шаардлагын дагуу шийдвэрлэсэн эсэх гэх мэт—эдгээр нь бүгд удирдагч 
хүн үүрэг хариуцлагаа гүйцэтгэж байгаа эсэхийг үнэлэх шалгуур юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (9)”-аас эш татав

Чуулганы удирдагч, ажилчдын хувиар та нар Бурханы сонгосон 
хүмүүсийг үнэний бодит байдал руу хөтөлж, Бурханы гэрчлэгч болон 
үйлчлэхийг хүсвэл хамгийн гол нь хүмүүсийг аврах Бурханы зорилт, 
Бурханы ажлын зорилгын талаар илүү гүн гүнзгий ойлголттой байх 
ёстой. Бурханы хүсэл, хүмүүст тавьдаг янз бүрийн шаардлагыг 
нь ойлгох ёстой. Хичээл зүтгэл чинь бодитой байх ёстой; ойлгож 
байгаагийнхаа хэрээр л хэрэгжүүлж, мэддэг зүйлээ л ярь. Битгий 
онгир, бүү дэгсдүүл, хариуцлагагүй үг бүү хэл. Дэгсдүүлэх юм бол 
хүмүүс чамайг жигшиж, дараа нь чамд зэмлүүлсэн мэт санагдана; 
ингэх нь дэндүү зохисгүй юм. Чи бусдыг үнэнээр хангах үедээ үнэнийг 
хүртээхийн тулд заавал харьцаж, загнах албагүй. Чи өөрөө үнэнгүй 
бөгөөд бусадтай гагцхүү харьцаж, загнадаг бол тэд чамаас айх боловч 
тэглээ гээд тэд үнэнийг ойлгож байгаа гэсэн үг биш. Захиргааны 
зарим ажилд бусадтай тодорхой хэмжээнд харьцаж, тэднийг засаж, 
сахилгажуулж болно. Гэхдээ чи үнэнээр хангаж чаддаггүй, гагцхүү 
эзэрхэг аашилж, бусдыг загнахаа л мэддэг бол завхрал, муу муухай 
чинь илчлэгдэнэ. Цаг хугацаа өнгөрөхийн хэрээр хүмүүс чамаас амийн 
хангалт, бодитой зүйл олж авч чадахгүй болохоороо чамайг жигшиж, 
чамд ой гутдаг болно. Ялган таних чадваргүй хүмүүс чамаас сөрөг 
зүйл сурна; бусадтай харьцаж, засаж, уурлаж, уураа барьж чадахгүй 
байхыг сурна. Энэ нь бусдыг Паулын зам руу, мөхлийн зам руу хөтөлж 
байгаатай агаар нэгэн бус уу? Энэ ёрын муу үйл бус уу? Чиний ажил 
үнэнийг ярилцаж, бусдыг амиар хангахад төвлөрөх ёстой. Чи гагцхүү 
бусадтай сохроор харьцаж, сургаал айлддаг бол тэд ер нь яаж үнэнийг 
ойлгох юм бэ? Цаг хугацаа өнгөрөхийн хэрээр хүмүүс үнэхээр хэн 
болохыг чинь харж, чамайг орхино. Ийм маягаар чи яаж Бурханы 
өмнө бусдыг авчирна гэх хүлээлттэй байж чадна вэ? Үүнийг яаж 
ажил хийж байна гэх юм бэ? Энэ маягаар ажилласаар байвал чи бүх 
хүнийг алдана. Ер нь чи ямар ажил гүйцэлдүүлэх гэж найддаг юм бэ? 



1469

117. Хуурамч удирдагч, ажилчдыг таних зарчмууд

Зарим удирдагч асуудал шийдвэрлэхийн тулд үнэнийг ярих чадваргүй 
байдаг. Оронд нь зүгээр л бусдыг айлган, өөрсдийг нь дуулгавартай 
дагадаг болгох гэж бусадтай сохроор харьцаж, эрх мэдлээ гайхуулдаг. 
Тийм хүмүүс бол хуурамч удирдагчид, антихристүүд юм. Зан чанар нь 
өөрчлөгдөөгүй хүмүүс чуулганы ажил хийх чадваргүй бөгөөд Бурханд 
үйлчилж чаддаггүй.

Эцсийн өдрүүдийн Христийн ярианы тэмдэглэл номын
“Үнэний бодит байдалтай хүмүүс л удирдаж чадна”-аас эш татав

Миний ардуур олон хүн байр суурийн ерөөлд шунаж, ховдоглон 
идэж, нойронд шимтэж, махан биедээ бүх анхаарлаа хандуулан, махан 
бие нь гарах гарцгүй болохоос үргэлж айдаг. Тэд зүй ёсны чиг үүргээ 
чуулганд биелүүлдэггүй, харин чуулганыг сорон мөлжиж эсвэл ах эгч 
нараа Миний үгээр сургамжилж, эрх мэдлийн байр сууринаас бусдыг 
захирдаг. Энэ хүмүүс өөрсдийгөө Бурханы хүслийг биелүүлж байна 
гэж хэлсээр, үргэлж өөрсдийгөө Бурханы дотнын хүн гэж хэлдэг нь 
утгагүй хэрэг биш гэж үү? Хэрвээ санаа чинь зөв боловч Бурханы 
хүслийн дагуу үйлчлэх чадваргүй бол чи мунхаг байна; харин санаа 
чинь буруу атал өөрийгөө Бурханд үйлчилж байна гэж хэлсээр байвал 
чи Бурханыг эсэргүүцдэг нэгэн тул Бурханд шийтгүүлэх учиртай! Би 
ийм хүмүүсийг огт өрөвддөггүй! Бурханы гэрт тэд сорон мөлжиж, 
үргэлж махан биеийн тав тухад шунаж, Бурханы ашиг сонирхлыг 
хайхардаггүй; тэд үргэлж өөрсдөдөө сайн зүйлсийг эрж хайж, Бурханы 
хүсэлд ямар ч анхаарал хандуулдаггүй. Хийдэг бүхнийг нь Бурханы 
Сүнс шинжихийг тэд хүлээн зөвшөөрдөггүй. Тэд үргэлж ах эгч нараа 
залилж, мэхлэн, яг л усан үзмийн талбайг үргэлж гишгэчиж, усан үзэм 
хулгайлдаг үнэг шиг хоёр нүүртэй байдаг. Ийм хүмүүс Бурханы дотнын 
хүн байж чадах уу? Чи Бурханы ерөөлийг хүлээж авахад тохирно гэж 
үү? Өөрийн амь болон чуулганы төлөө ямар ч ачаа үүрдэггүй байж чи 
Бурханы даалгаврыг хүлээж авахад тохирно гэж үү? Чам шиг хүнд хэн 
итгэж зүрхлэх вэ? Чамайг ингэж үйлчилж байхад Бурхан чамд илүү их 
ажил даалгаж чадна гэж үү? Ажилд энэ нь садаа болох бус уу?

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Хэрвээ удирдагчаар ажилладаг хүн Бурханы үгийг ойлгох 
чадвартай, үнэнийг ойлгох хэв чанартай бол өөрөө Бурханы үгийг 
ойлгож, Түүний үгийн бодит байдалд орж чаддаг төдийгүй мөн 
өөрийнхөө удирддаг хүмүүст зөвлөж, тэднийг залж чиглүүлж, Бурханы 
үгийг ойлгож, Бурханы үгийн бодит байдалд ороход нь тусалж чадна. 
Гэхдээ ийм хэв чанар нь хуурамч удирдагчдад байдаггүй яг тэр зүйл 
юм. Тэд Бурханы үгийг ойлгодоггүй, Бурханы үг ямар байр байдлыг 
хэлээд байгааг, ямар байдлыг хүмүүс завхарсан зан чанараа харуулдаг 
байдал гэж илчлэхийг, эсвэл ямар байдлыг Бурханыг төрөлхөөсөө 
эсэргүүцэх, Бурханы эсрэг гомдоллох байдал гэж илчлэхийг, эсвэл 
хүний сэдэл гэх мэтийг мэддэггүй. Тэд аливааг Бурханы үгтэй жишин 
үзэх чадваргүй, Бурханы үгээс хэдхэн үг, дүрэм журам, давтагдсан 
хэллэгийг л өнгөц түвшинд ойлгодог төдий. Бусадтай нөхөрлөхдөө тэд 
Бурханы үгийн нэг хэсгийг цээжлээд, дараа нь тэдгээрийн өнгөц утгыг 
тайлбарладаг. Хуурамч удирдагчдын Бурханы үгийн талаарх ойлголт, 
мэдлэг, хүлээн авах байдал нь гагцхүү үүгээр хязгаарлагддаг. Тэдэнд 
Бурханы үгийг ойлгох чадвар байдаггүй. Тэд эдгээр үгийн үгчилсэн 
түвшинд хүн бүрд илэрхий байдаг томъёолол ба утга учрыг л ойлгодог, 
тэгээд өөрсдийгөө Бурханы үгийг ойлгож, ухаарсан гэж боддог. Иймээс 
тэд бас, өдөр тутмын амьдралд нь бусдыг сургаж, бусдад “туслахын” 
тулд Бурханы үгийн үгчилсэн утгыг ашиглан, ингэснээрээ ажлаа хийж 
байна, Бурханы үгийг идэж ууж, Бурханы үгийн бодит байдалд ороход 
нь хүмүүсийг залж чиглүүлж байна гэж боддог. Хуурамч удирдагчид 
үргэлж Бурханы үгийг бусдад нөхөрлөж, янз бүрийн арга замаар 
Бурханы үгийг дамжуулан, зарим асуудалтай тулгарахад нь Бурханы 
үгийн энэ хэсгийг идэж уу, өөр асуудалтай тулгарахад нь Бурханы 
үгийн тэр хэсгийг идэж уу гэдэг. Хүмүүст Бурханы тухай буруу 
ойлголт төрөх үед тэд “Хар даа, энэ тухай Бурханы үг тов тодорхой, 
ойлгомжтой байна. Чи яахаараа Бурханыг бас л буруу ойлгодог юм бэ? 
Энэ энийг даган мөрд гэж Бурханы үг биднээс шаарддаггүй гэж үү, 
бас тэр тэрийг даган мөрд гэж шаарддаггүй гэж үү?” хэмээн хэлдэг. 
Бурханы үгийг хэрхэн ойлгож, үүнд хэрхэн орох тухай хүмүүст 
ийнхүү зааж сургадаг. Тэдний удирдамж дор олон хүн Бурханы үгийг 
цээжээр уншиж чаддаг болж, асуудалтай тулгарах үедээ Бурханы 

зарим үгийг санаж чаддаг. Гэхдээ тэд хэчнээн ихийг уншиж, цээжээр 
ярьдаг ч бай хамаагүй, Бурханы үг юуг хэлж байгааг мэдэхгүй хэвээр 
үлддэг. Тэдэнд жинхэнэ гай дайрахад, эсвэл зарим эргэлзээ төрөхөд 
тэдний мэддэг, санадаг Бурханы үг бэрхшээлийг нь шийдвэрлэж 
чаддаггүй. Энэ нь нэг асуудлыг харуулдаг: Тэдний ойлгодог Бурханы 
үг бол ердөө хоосон сургаал, нэг төрлийн дүрэм журам төдий юм; 
тэдгээр нь бодит байдал биш, үнэн биш. Тиймээс Бурханы үгийг 
идэж ууж, Бурханы үгийн бодит байдалд ороход хуурамч удирдагчид 
хүмүүсийг залж чиглүүлэх явдал нь Бурханы үгийн үгчилсэн утгыг 
зааж сургахаар хязгаарлагддаг; энэ нь Түүний үгээс гэгээрэл хүртэх 
боломжийг тэдэнд олгох чадваргүй байдаг, мөн өөрсдийнх нь дотор 
ямар завхарсан зан чанар байгааг мэдэх боломж олгож чаддаггүй. 
Ямар нэг зүйл тохиолдох бүрд хүмүүст илчлэгддэг зан чанар, мөн 
чанар болон Бурханы үгийг ашиглан тэдгээрийг хэрхэн шийдвэрлэж 
болох, тиймэрхүү зүйл өөрсдөд нь тохиолдох бүрд хүмүүсийн байр 
байдал ямар байдаг, тийм байр байдлыг хэрхэн шийдвэрлэж болох, энэ 
талаар Бурханы үгэнд юу гэж хэлсэн байдаг, Түүний үг юу шаарддаг, 
зарчмууд нь юу болох, тэнд ямар үнэн оршдог—эдгээрийн алийг ч тэд 
ойлгодоггүй. Тэд гагцхүү хүмүүсийг ингэж ятгадаг: “Бурханы үгийг 
илүү их идэж уу. Бурханы үг үнэнийг агуулдаг, Түүний үгийг илүү их 
сонсох юм бол үнэнийг аажмаар ойлгоно. Бурханы үгийн гол чухал 
хэсгүүд нь чиний ойлгодоггүй яг тэр хэсэг юм, иймээс чи илүү их 
залбирч, илүү их хайж, илүү их сонсож, улам их тунгаан бодох ёстой.” 
Хуурамч удирдагчид тийм ятгалгаа үргэлжлүүлсээр байдаг. Тодорхой 
нэг төрлийн асуудал үүсэх бүрд тэд нэгэн адил зүйл хэлдэг бөгөөд 
дараа нь хүмүүс асуудлын мөн чанарыг ойлгоогүй хэвээр, Бурханы 
үгийг хэрхэн хэрэгжүүлэхээ мэдэхгүй хэвээр байдаг; тэд ердөө л 
Түүний үгийн үгчилсэн дүрэм журэм, утгыг даган мөрддөг, харин 
Бурханы үгийг хэрэгжүүлэх үнэн-зарчим болон үнэний шаарддаг 
бодит байдлыг бол тэд ойлгодоггүй.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (1)”-аас эш татав

Хуурамч удирдагчдын ажлын гол онцлог шинж нь гэвэл, уриагаа 
хашхирч, тушаалаа гаргасны дараа, хэрэг явдалд зүгээр л оролцдоггүй. 
Тэд тухайн төсөл цаашид яаж явагдаж байгаа талаар огт асуудаггүй; 
ямар нэг асуудал, гажуудал, бэрхшээл гарсан эсэхийг асуудаггүй. 
Хүлээлгэж өгмөгц дууссан гэж үздэг. Үнэндээ, төслийн явцын талаар 
мэдэж байх нь удирдагч хүний хийж болдог зүйл юм. Ийм хэрэг явдалд 
чи шинэ түүхий байсан ч гэсэн—энэ талаар чамд мэдлэг байхгүй ч 
гэсэн—чи ийм ажлыг биелүүлж чадна; нөхцөл байдлыг шалгаж, санал 
зөвлөгөө өгөх мэдлэгтэй, тухайн ажлыг ойлгодог хүнийг ол. Тэдний 
саналаас чи зохих зарчмыг тодорхойлж, ингэснээрээ ажлын талаар 
мэдэж чадна. Тухайн ажлын төрлийг чи сайн мэддэг, эсвэл ойлгодог 
байсан ч, үгүй байсан ч ядаж л тэрхүү ажлыг даргалж, мэдэж, ойлгож, 
явцынх нь талаар мэдээлэлтэй болохын тулд лавлаж, асуулт асуу. 
Тийм хэрэг явдлын талаар чи ойлголттой байх ёстой; энэ бол чиний 
хариуцлага, гүйцэтгэх ёстой үүрэг чинь. Ажлын талаар мэдэхгүй—
түүнд оролцохгүй—байх нь хуурамч удирдагчдын үйлдэл юм. 
Ажлын тодорхой нэг хэсгийн талаар мэдэж байх гэж тодорхой арга 
хэмжээ авахгүй, ажлын энэ тодорхой хэсгийн тодорхой явцыг ойлгож, 
ухаарахгүй байх нь мөн л хуурамч удирдагчийн илрэл билээ.

Хуурамч удирдагч нар ажлын явцын байр байдлыг ойлгодоггүйгээс 
болж ахин дахин саатахад байнга хүргэдэг. Зарим ажил дээр хүмүүс 
зарчмыг нь ойлгодоггүй, түүнчлэн тэр ажлыг удирдахад тохиромжтой 
хүн байхгүй учраас ажил явуулж буй хүмүүс тогтмол сөрөг, идэвхгүй, 
хүлээсэн байдалтай байдаг бөгөөд энэ нь ажлын явцад ноцтой 
нөлөөлдөг. Юуны түрүүнд удирдагч хариуцлагаа биелүүлсэн бол—
тэд удирдлагыг гартаа авч, ажлыг урагшлуулж, яаравчлуулж, мөн 
тухайн төрлийн ажлыг ойлгож, удирдан чиглүүлэх хүн олсон бол 
ажил нь ахин дахин саатаж бүтэлгүйтэхийн оронд илүү хурдан ахих 
байсан. Тэгэхээр удирдагч нарын хувьд ажлын бодит нөхцөл байдлыг 
ухаарч ойлгох нь нэн чухал юм. Мэдээжийн хэрэг, удирдагч нар ажил 
хэрхэн ахиж байгааг ухаарч, ойлгох нэн шаардлагатай—учир нь, 
ажлын явц нь ажлын бүтээмж ба энэ ажлын хүрэхээр зорьж буй үр 
дүнтэй холбоотой байдаг. Хэрвээ удирдагч ажил ямар ахицтай байгааг 
хүртэл ухаараагүй бол ихэнх тохиолдолд ажлын явц удаан, идэвхгүй 

байна гэж хэлж болно. Ачаагаа ухамсарласан, тухайн төрлийн ажил 
дээр тодорхой хэмжээний чадвартай, өөрсдийг нь шавдуулдаг, хянаж, 
удирдан чиглүүлдэг хүн байхгүй л бол үүргээ гүйцэтгэж буй ихэнх хүн 
удаан, идэвхгүй ажиллах болно. Шүүмжлэл, сахилгажуулалт, засалт, 
харьцалт байхгүй бол бас л тийм байдаг. Удирдагч болон ажилчид 
ажлынхаа явцыг цаг тухайд нь ойлгож, ухаарах нь нэн чухал, учир 
нь, хүмүүс хойрго бөгөөд удирдагч нар удирдан чиглүүлж, шавдуулж, 
явцыг нь хянахгүй бол, ажлын явцын талаар цаг үеийн ойлголттой 
удирдагч байхгүй бол, хүмүүс назгайрч, залхуурч, хааш яаш болох 
хандлагатай байдаг—хэрвээ тэд ажилдаа ингэж ханддаг бол ажлын 
явц, бүтээмжид их ноцтой нөлөөлнө. Эдгээр нөхцөл байдлыг харгалзан 
удирдагч болон ажилчид ажлын хэсэг бүрийн талаар даруй мэдэж 
авах, ажилтнууд болон ажилтай холбоотой нөхцөл байдлын талаар 
мэдээлэлтэй байх хэрэгтэй. Мэдээжийн хэрэг, хуурамч удирдагч нар 
энэ ажил дээр хэнэггүй, хайхрамжгүй; хариуцлага хүлээх чадваргүй 
байдаг. Тиймээс ажлын одоогийн байдал, явцын тал дээр хуурамч 
удирдагч нар үргэлж “мориор хатируулах зуураа цэцэг биширдэг”; тэд 
хэнэггүй, хайхрамжгүйгээс гадна хааш яаш байдаг; тэд өндөр дуугаар, 
хоосон үгээр ярьж, хоосон сургаал номлож, оромддог. Ерөнхийдөө, 
хуурамч удирдагч нар ингэж ажилладаг. Тэднийг антихристүүдтэй 
харьцуулахад, хэдийгээр тэд илт муу зүйл хийдэггүй, санаатайгаар хор 
хөнөөлтэй байдаггүй боловч ажилдаа хандах хандлага нь ёрын мууг ч 
сүүдэрлэн дардаг бус уу? Хэдийгээр тэдний ажлыг төрөлхийн чанараар 
нь муу гэж тодорхойлж болохгүй боловч ажлын бүтээмжийн өнцгөөс 
харвал, төрөлхийн чанар нь хэнэггүй, хааш яаш бөгөөд ачаагаа огт 
ухамсарлаагүй байна гэхэд болно; тэд ажилдаа үнэнч биш байдаг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (4)”-аас эш татав

Хуурамч удирдагчдын хариуцдаг ажлын цар хүрээнд, үнэнийг 
үнэхээр эрэлхийлдэг, дэвшүүлж, сургахад тохиромжтой цөөхөн хүнийг 
байнга нухчин дардаг. Энэ хүмүүсийн зарим нь сайн мэдээ түгээж, 
зарим нь хоол хийх зохицуулалттай байдаг. Үнэндээ тэд ажил хийх 
чадвартай хэдий ч үүнийгээ харуулдаггүй байж магад—гэтэл хуурамч 

удирдагч үүнд нүдэн балай байж, тэр хүмүүстэй харилцдаггүй, тэдний 
талаар асууж лавладаг ч үгүй. Харин бага зэрэг онцгой авьяастай, 
зусарч, олны өмнө гарах дуртай, зулгуй үгтэй, албан тушаал, байр 
суурь хүсдэг хүмүүсийг зэрэг ахиулж, нийгэмд тосгоны ахлагч, нарийн 
бичгийн даргаар ажиллаж байсан хүмүүст, мөн корпорацийн захирал 
байсан хүмүүс болон бизнесийн удирдлагад суралцсан хүмүүст бүгдэд 
нь чухал байр суурь өгөхдөө тулдаг. Энэ хүмүүс жинхэнэ итгэгч эсэх 
нь, эсвэл үнэнийг эрэлхийлдэг эсэх нь хамаагүй—хуурамч удирдагчид 
ажил хариуцаж буй газар бүрд тийм хүмүүс дэвшиж, өндөр албан 
тушаалд очдог. Энэ нь яг л нийгэмд байдагтай адил бус уу? Хуурамч 
удирдагчид албан тушаалд байх хугацаанд, зовлонг үнэхээр тэсвэрлэж 
чаддаг, зөв шударга байдлын мэдрэмжтэй, эерэг зүйлсийг хайрладаг, 
үнэн хэрэгтээ дэвшүүлж, боловсруулах ёстой хэр нь тэгдэггүй тэр 
шаргуу ажилчид сургалтад хамрагдах бараг боломжгүй байдаг 
байхад дорд хэв чанартай, хүн чанар муутай, арга хэмжээ авахаар 
эрмэлздэг, онгирох дуртай, ямар ч бодитой авьяас чадваргүй хүмүүс 
Бурханы гэрт чухал ажил, хянагчийн албан тушаалыг хашдаг. Энэ нь 
Бурханы гэрийн ихээхэн ажил хойшлогдон, Бурханы гэрээс шаарддаг 
үр бүтээлтэйгээр, саадгүй урагшилж чадахгүй, зарчмуудын дагуу 
хийгдэхгүй, Бурханы гэрийн шаардлагыг хэрэгжүүлж чадахгүй байхад 
хүргэдэг. Энэ нь хуурамч удирдагчид хүмүүсийг буруу ажиллуулсны 
үр дагавар, үр нөлөө билээ.

Хуурамч удирдагчид дорд хэв чанартай, нүд болон зүрх сэтгэл 
нь харалган байдаг бөгөөд үнэн-зарчмыг ойлгодоггүй нь өөрөө маш 
ноцтой асуудал юм. Тэдэнд мөн өөр, илүү ноцтой асуудал байдаг бөгөөд 
хоосон сургаалын хэдхэн үсэг, үгийг ойлгож, эзэмшиж, цөөн хэдэн 
уриа лоозон хашхирч чаддаг болох үедээ тэд өөрсдийгөө үнэн-бодит 
байдлыг ойлгодог гэж боддог. Тэд ямар ч ажил хийлээ гэсэн, хэнийг 
ч ажиллуулахаар сонголоо гэсэн, эрж хайдаггүй, тунгаан боддоггүй, 
бусадтай нөхөрлөдөггүй бөгөөд Бурханы гэрийн ажлын зохицуулалт 
болон зарчмын нарийн ширийнийг бүр ч хардаггүй. Тэд өөрсдийнх нь 
боддог ямар ч зүйлийг хийх ёстой, өөрсдийнх нь итгэдэг юу ч бай үнэн 
зөв, энэ нь бүгд зарчимд нийцдэг хэмээн үзэж өөртөө сүрхий итгэлтэй 
байдаг. Түүнчлэн тэд, олон жил ажилласан болохоор Бурханы гэрт 

удирдагчаар ажиллах хангалттай туршлагатай, Бурханы гэрийн ажил 
хэрхэн явагдаж, хөгждөгийг мэднэ, энэ бүхэн зүрх сэтгэлд нь байдаг 
хэмээн эндүүрэн боддог. Тэд өөрсдийнхөө туршлагаар, өөрсдийнхөө 
үзэл, төсөөллөөр Бурханы гэрийн ажлыг хэмжиж, Бурханы гэрийн 
ажлыг хийснээр албан тушаал хаших хугацаандаа Бурханы гэрийн 
ажлыг замбараагүй, эмх цэгцгүй, дэг журамгүй болгодог. Хэрвээ бүлэг 
дотор цөөн хэдэн чадварлаг хүмүүс буюу зовж, төлөөс төлж чаддаг, 
үүргээ үнэнчээр гүйцэтгэж чаддаг хүмүүс байгаа бол тэдний хийдэг 
ажил сайн хийгдсээр байх боломжтой ч энэ нь хуурамч удирдагчтай 
ямар ч хамаагүй юм. Тийм хүмүүс байхгүй тохиолдолд хуурамч 
удирдагч ажил гүйцэтгэхэд өчүүхэн төдий ч нэмэр болж чадахгүй. Нэг 
талаар, хуурамч удирдагч тухайн ажлыг эмхэлж цэгцэлж, ахиц гаргаж, 
сайжруулахад санаа тавих зөв хүмүүсийг сонгохгүй; нөгөө талаар, 
ажилд сул тал байгаа тохиолдолд тэд нааштайгаар, санаачилгатай 
оролцдоггүй, тусгайлан зөвлөгөө өгдөггүй. Жишээлбэл, зарим багц 
ажлын хувьд тэр ажлыг хийж байгаа хэдэн хүн нэг их суурьгүй, 
үнэнийг сайн ойлгодоггүй, уг ажлыг нэг их сайн мэдэхгүй, ажлын 
зарчмуудыг төдийлөн сайн мэддэггүй шинэ итгэгчид байлаа гэж 
үзье. Хуурамч удирдагч харалган болохоор эдгээр асуудлыг олж харж 
чадахгүй. Хүн ажлаа хийж байгаа л бол сайн юм уу, муу хийх нь 
хамаагүй гэж боддог. Хүмүүс үнэнийг ойлгож, зөв замд орох хүртэл 
ажлын бүх сул талыг шалган лавлаж, байнга ажиглаж, байнга дэмжиж, 
тэр ч бүү хэл, биечлэн хянаж, оролцож, ажлын талаар хувийн зөвлөгөө 
өгч, тасралтгүй дэмжиж туслах шаардлагатай болж ч магадгүй гэдгийг 
хуурамч удирдагч мэддэггүй. Зөвхөн тохиромжтой зааварлагчид 
байвал л бухимдахаа больж болно. Гэтэл хуурамч удирдагчид ингэж 
ажилладаггүй. Үүнийг хийх нь өөрсдийнх нь ажил гэдгийг тэд 
ойлгодоггүй тул өөрсдийнхөө ажлын цар хүрээнд бүх ажил, бүх хүнд 
адилхан ханддаг. Тэд ажлын сул тал байгаа газарт, эсвэл тохиромжтой 
нэг ч хүн хариуцаагүй газруудаар илүү олонтоо очдоггүй, тодорхой 
даалгавар хийхэд ч зөвлөгөө өгч юм уу, биечлэн оролцдоггүй; мөн 
ажил хариуцахад тохиромжтой, чадвартай хүн зааварлаж байгаа 
газарт очдогггүй, тэр ажлыг шалгаж, удирдамж өгдөггүй, мөн ажлын 
нарийн ширийнд биечлэн оролцдоггүй, мэдээжийн хэрэг тэндхийн 

зааварлагчийн давуу талыг дуурайхаар оролддоггүй. Товчхондоо, 
хуурамч удирдагчид тодорхой ажил хийдэггүй. Ажил ямар ч байлаа 
гэсэн хамаагүй, боловсон хүчин байгаа, зааварлагчийг сонгосон байхад 
бүх юм давгүй гэж тэд итгэдэг. Тэнд хийгээд байх өөр юм тэдэнд 
байхгүй, тэдэнд одоо ямар ч хамаагүй, зүгээр л хааяа цуглаан хийж, 
асуудал гарвал утасдахад л болно гэж тэд боддог. Хуурамч удирдагчид 
ингэж ажиллаж байхдаа ч өөрсдийгөө сайн ажиллаж байна гэж боддог 
бөгөөд өөрсдөдөө ихэд сэтгэл ханаж, “Ажлын хөтөлбөрийн алинд 
нь ч асуудал алга. Боловсон хүчнийг бүгдийг нь сайтар зохицуулсан, 
бас зааварлагчид байгаа. Би энэ ажилд яаж ийм сайн, ийм авьяастай 
байдаг байна аа?” хэмээн боддог. Энэ нь ичгүүр сонжуургүй хэрэг 
бус уу? Тэдний нүд, зүрх сэтгэл маш харалган болохоор хийх ажлаа 
харж чаддаггүй, ямар ч асуудал олж чаддаггүй. Зарим газарт ажил нь 
удааширсаар таг зогсчихсон байхад ч гэсэн тэр газрын ах эгч нар бүгд 
нас залуу, цус шингэн учраас үүргээ гал цогтойгоор гүйцэтгэнэ, ажлаа 
гарцаагүй сайн хийж чадна гэж бодоод сэтгэл хангалуун байдаг боловч 
үнэн хэрэгтээ тэр залуучууд юу ч ойлгодоггүй, юу ч хийж чаддаггүй. 
Зарим ажлын талаар бага зэрэг мэддэг хүмүүс байдаг боловч юуг 
ч зохих ёсоор хийдэггүй. Тэдний хийдэг зүйлсийн юу ч зарчимч 
биш бөгөөд бүгдийг нь засаж залруулж, тасралтгүй дахин янзлах 
шаардлагатай болдог. Ажилд нь ийм том өө сэв байдаг; энэ хүмүүсийн 
ойлгодоггүй маш олон зүйл байдаг; тэдэнд нөхөрлөх ёстой маш олон 
зарчим, удирдамж өгөх ёстой маш олон хэрэг явдал, шийдвэрлэх 
шаардлагатай маш олон асуудал байдаг … бөгөөд хуурамч удирдагч 
юу ч харж чаддаггүй, ямар ч асуудал олж чаддаггүй атлаа өөрийгөө 
зүв зүгээр гэж боддог. Тэгвэл тэд бүхэл өдөржингөө юу боддог вэ? Тэд 
албан тушаалтны хувиар байр суурийн жаргал цэнгэлийг яаж эдлэх 
тухай л бодож байгаа. Хуурамч удирдагч бол цэвдэг зүйл юм.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

Хуурамч-сүнслэг төрлийн хуурамч удирдагчид нь ажиллах 
гэдгийг үг, хоосон сургаал номлож, уриа лоозон давтаж, хийсэн дүр 
эсгэж, Бурханы үгээс хэдэн хэллэг номлоно гэсэн үг гэж боддог; тэд 

ажлыг үнэндээ хэрхэн хийхийг, удирдагч, ажилчдын үүрэг үнэндээ 
юу болохыг мэддэггүй, мөн Бурханы гэр яагаад хувь хүнийг удирдагч 
юм уу ажилчин болгож сонгодгийг, энэ нь ямар асуудал шийдвэрлэх 
зорилготойг ч мэддэггүй. Тиймээс, шамдан ажиллах, ажлаа бүрэн 
хянах, үүн доторх асуудлуудыг таних хэрэгтэй гэх мэтийн тухай 
чи яаж ч нөхөрлөсөн бай, тэд үүнийг огт хүлээн авдаггүй, сонссон 
зүйлээсээ юу ч ойлгодоггүй. Тэд удирдагч, ажилчдаас Бурханы гэрийн 
шаарддаг зүйлийг хэрэгжүүлэх чадваргүй байдаг бөгөөд хэзээ ч үүнд 
хүрч чадахгүй. Тэд боловсон хүчний асуудал, зарчмын асуултууд, 
технологийн, эсвэл мэргэжлийн асуудлууд гэх мэт ажилтай холбоотой 
төрөл бүрийн асуудлыг таньж чаддаггүй. Иймээс тийм хуурамч-
сүнслэг хүмүүсийн удирдлага дор боловсон хүчний асуудал болон 
ажлын бусад асуудал байнга гардаг; технологийн, эсвэл мэргэжлийн 
асуудал ч гарсаар, хуримтлагдсаар байдаг бөгөөд хуримтлагдах тусам 
илүү олон асуудал гардаг. Эдгээр хуурамч удирдагчийн хариуцлагын 
цар хүрээн дотор боловсон хүчин болон ажлын асуудал бүр ч 
замбараагүй болж, ажлын гүйцэтгэл, үр өгөөж улам бүр буурсаар 
байдаг. Хүмүүсийг удирдах тухайд бол, бага зэрэг ур чадвартай, 
зусар үгтэй хүмүүст хариуцуулдаг—тэд өөрсдийнхөө дураар хийж, 
ажлыг хянаж, хүмүүсийг хянаж чаддаг. Хорон муу хүмүүсийг 
хазаарладаггүй, хяналтдаа байлгадаггүй, эсвэл цэвэрлэдэггүй бөгөөд 
үүргээ үнэнчээр гүйцэтгэдэг зарим хүн маш их үймэрч, сөрөг, сул 
дорой болж, үүргээ гүйцэтгэх юм уу Бурханы үгийг идэж уух хүсэлгүй 
болдог. Тэд үүрэг гүйцэтгэх итгэлээ алдаж, Бурханд итгэх итгэлээ 
алдаж, үнэнийг эрэлхийлэх итгэлээ алддаг. Зарим ур чадвартай, 
технологид гаргууд хүмүүсийг зохих ёсоор ашигладаггүй. Хэн нь 
сайн, хэн нь муу, хэн нь хэв чанартай, хэн нь хэв чанаргүй, хэнийг 
боловсруулах хэрэгтэй, хэнийг боловсруулах хэрэггүй вэ гэдгийн 
хоорондох зааг балархай болж, зүгээр л тэр чигтээ замбараагүй 
байдаг. Гэхдээ хуурамч-сүнслэг хуурамч удирдагчид үүнийг огт 
анзаардаггүй; тэд үүнийг олж харж чаддаггүй. Боловсон хүчний 
асуудлын тухайд бол, хэнийг цэвэрлэх, хэнийг хөөх, хэнийг хазаарлах, 
хэнийг дэвшүүлэх зарчмуудын талаар Бурханы гэр юу ч нөхөрлөж, 
онцоллоо гэсэн, хуурамч-сүнслэг удирдагчид ухамсарладаггүй, сонссон 

зүйлээ ойлгодоггүй. Тэд өөрсдийн хуурамч-сүнслэг үзэл бодолтой 
эргэлзэх юмгүйгээр зууралддаг. Эдгээр хуурамч удирдагч өөрсдийнх 
нь тайлбар, сургаалаар хүн бүрд гүйцэтгэх үүрэг бий гэж боддог; эмх 
замбараагүй байдал байхгүй, хүн бүр сайн байгаа, бүгд итгэлтэй, бүгд 
үүргээ биелүүлэх хүсэлтэй гэж боддог. Бүгд зовлон туулах сэтгэлийн 
тэнхээтэй учраас шорон юм уу аюулаас хэн ч айдаггүй, хэн ч Иудас 
болохыг хүсдэггүй гэж тэд итгэдэг. Энэ удирдагчид бүх зүйл гайхалтай 
сайн байна гэж боддог. Ямар ч ноцтой асуудал гарсан, ямар ч муу 
хүмүүс гарч ирж болзошгүй байсан ч, асуудал хэчнээн хурц ширүүн 
байсан ч тэд үүнийг хардаггүй. Харлаа ч гэсэн энэ нь асуудал гэдгийг 
мэддэггүй, асуудал мөн гэдгийг нь мэдлээ ч гэсэн, яаж шийдвэрлэхээ 
мэддэггүй. Үүний адилаар, хуурамч-сүнслэг удирдагчид ажлын 
үеэр гарч ирдэг, зарчимд нийцдэггүй тэр үй олон асуудлыг бүр ч 
хардаггүй. Тэд: “Би дамжуулах ёстой ажлын зарчмаа дамжуулсан, 
тэдэнд ахин дахин сургасан, тэр ч байтугай хүмүүст бичүүлсэн” гэж 
хэлдэг. Гэсэн ч энэ бүхнийг зөв хүнд дамжуулсан эсэхийг, өөрсдийнх 
нь дамжуулсан зүйл зарчимд нийцсэн, Бурханы үгэнд нийцсэн зөв 
ба бодитой эсэхийг тэд мэддэггүй. Тэдний номлодог өчүүхэн жаахан 
тэр хоосон сургаалын тухайд гэвэл, ямар хүмүүс үүнийг шингээхдээ 
сэтгэл хангалуун байж чадах вэ? Мунхаг, мэдлэггүй, боловсролгүй, 
эргүү, мулгуу, тэнэг хүмүүс. Тийм хүмүүс энэ нь бүгд Бурханы үг, 
аль нь ч буруу байж таарахгүй гэж итгээд мунгинаж орхидог. Ийм 
хүмүүсийг л энэ хоосон сургаалаар хангаж болно. Ажлын явцад гарч 
ирдэг асуудлуудыг хуурамч-сүнслэг удирдагчид таних чадваргүй 
байдаг; тэд үүнийг хардаггүй. Мэдээж тэд технологи юм уу тусгай 
мэдлэгтэй холбоотой зүйлсийг бүр ч хардаггүй—эдгээр зүйл бүр ч 
хэрээс нь хэтэрсэн байдаг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (8)”-аас эш татав

Хуурамч-сүнслэг хуурамч удирдагчдын гол шинж чанар юу вэ? 
Тэд номлохдоо гарамгай. Гэхдээ тэдний номлодог зүйл үнэн зам биш 
бөгөөд Бурханы номлодог зам биш юм. Энэ нь үнэний зам биш, харин 
зүгээр л үгчилсэн хоосон сургаал билээ. Тэд үгчилсэн хоосон сургаал 

номлохдоо сайн, цээжээр унших ч бай, эсвэл тунгаан бодох ч бай, 
Бурханы үгийн бичиг үсэг төдийд хичээл чармайлт гаргахдаа сайн 
байдаг. Дүгнэн хэлбэл, тэд хоосон сургаал номлохдоо нэн хичээнгүй, 
шаргуу байдаг. Гаднаа тэдний хийдэг юм бүхэн үнэнд хамаатай мэт 
харагддаг; тэд үймүүлж, хөндлөнгөөс оролцож, зүй бусаар авирлаж, 
буруу зүйл хэлэх юм уу хийж байгаа мэт харагддаггүй. Гэсэн ч тэд ямар 
нэг бодитой ажил хариуцах, хамгийн өчүүхэн бага үүрэг хариуцлагыг 
гүйцэтгэх чадваргүй байдаг тул эцэстээ ажлын ямар ч асуудлыг 
таньж чадахгүйд хүрдэг. Тэд сохор хүмүүс шиг ажилладаг; тэд сохор, 
асуудлыг харж чаддаггүй, үүнийг таньж чаддаггүй тул асуудлыг цаг 
тухайд нь мэдээлж, эрж хайж чадах уу? Яавч үгүй. Хуурамч-сүнслэг 
хуурамч удирдагчдын асуудал ноцтой юу? Тийм хүмүүс өөдгүй, 
жигшүүртэй бус уу? (Тэд жигшүүртэй.) Тэд өөрсдийгөө эрхэлсэн 
ажилдаа уран ухаантай, зарим нэг сургаал номлож, Бурханы олон 
үгийг цээжээр уншиж чаддаг, хүмүүст тавьдаг Бурханы шаардлагын 
бүх талыг нэгд нэггүй, үнэн зөв нэгтгэн дүгнэх чадвартай гэж боддог 
ч бодитой ажил хийж чаддаггүй. Тэдний өөрсдийгөө зэвсэглэдэг, 
ойлгодог, мэддэг үг, хоосон сургаал нь удирдагч юм уу ажилчны 
үүргийг гүйцэтгэхэд нь тэдэнд тусалж чадахгүй, ажил дээр тулгардаг 
асуудлуудыг олж илрүүлж, шийдвэрлэхэд нь тусалж бүр ч чадахгүй. 
Иймэрхүү удирдагч эсвэл ажилчин энэ байр сууринд тэнцэх үү? 
Мэдээж үгүй. Та нар шаардлага хангахгүй хуурамч-сүнслэг хуурамч 
удирдагчийг сонгох ёстой юу? (Үгүй.) Тэгвэл та нар ер нь тийм 
удирдагчдыг сонгож байсан уу? (Тэгсэн.) Та нар нэлээд хэдийг 
сонгосон гэж бодож байна. Бурхан олон жил итгэж, Бурханы үгийг 
их уншчихсан, олон номлол сонсчихсон, ажиллаж номлох баялаг 
туршлагатай, олон цаг номлож чадах хэн ч бай, тийм хүн ажиллах 
чадвартай байх ёстой гэж та нар боддог. Тэгээд үр дүн нь? Тэднийг 
сонгосныхоо дараа та нар ноцтой асуудал олж илрүүлдэг: Тэднийг 
хэзээ ч олох боломжгүй, хаалга нь үргэлж хаалттай байдаг, тэд ах эгч 
нараас бултсан. Гэхдээ бусад хүмүүс дотроо: “Тэрээр ийм олон жил 
итгэгч байсан, үнэнийг ойлгодог, суурьтай хүн. Тэр биеийн хэмжээтэй 
байж, асуудлыг шийдвэрлэж чаддаг байх ёстой—тэгвэл яагаад үргэлж 
хаалттай байдаг юм бэ? Түүнд асар их ачаа байгааг энэ нь харуулж 

байна! Удирдагчаар сонгогдсоноосоо хойш тэр үг дуу цөөнтэй болсон, 
тэр өөрөөр ярьдаг, бидэнтэй адилгүй болжээ. Ийм учраас тэр ихэнхдээ 
харагддаггүй” гэж боддог. Та нар ингэж боддог уу? Та нар ийм төрлийн 
хуурамч удирдагчийг дахиад сонгох уу? (Үгүй.) Яагаад үгүй гэж? 
Сохор хүнийг замчаар сонгохын үр дагаврыг та нар юу гэж хэлэх вэ? 
Сохор хүн чамайг сайн зам руу хөтөлж чадах уу? Тэр хүн сохор тул 
чамайг залж чиглүүлж яаж чадах юм бэ? Тэр хаашаа ч явсан, ямар ч 
ажил хийсэн бай, өөр хэн нэгэн түүнийг залж чиглүүлэх шаардлагатай 
байдаг; тэр өөрөө ямар ч чиглэл, зорилгогүй бөгөөд ойлгодог хоосон 
сургаалаа бусдад сонсгохоор номлодог—энэ нь ямар ч бодит үр нөлөө, 
үнэ цэнгүй. Хэрвээ үг, хоосон сургаал номлож чаддагийнх нь төлөө 
түүнийг хүндэлдэг бол чи ямар төрлийн хүн бэ? Чи сохор, мунхаг, 
эргүү хүн юм. Чи сохор хүнтэй уулзаад баярлаж, замчилж өгөөч гэж 
гуйдаг. Тэгэхээр чи ч бас сохор бус уу? Чамд нүд ямар хэрэгтэй юм бэ? 
Үл итгэгчдийн дунд, сохор нь сохроо хөтлөх гэсэн нэг онч үг байдаг. 
Хуурамч-сүнслэг хүмүүсийг удирдагчаар сонгох нь сохор нь сохроо 
хөтөлж буй хэрэг билээ.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (8)”-аас эш татав

Хуурамч удирдагчид хүмүүсийг будилуулж, төөрөлдүүлэхийн 
тулд өнгөн дээрээ зөв юм шиг санагдах зүйлс үргэлж хэлдэг бөгөөд 
энэ нь эргээд тэр хүмүүсийн амийн оролтод сөргөөр нөлөөлдөг. Мөн 
хэзээ ч тохиолдох ёсгүй зарим нэг үр дагаварт хөтөлдөг. Хуурамч 
удирдагчдын сүнслэг онч үг, уран яруу хэллэг гээчийг тэрс үзэл, 
ташаарал гэж нэрлэж болно. Өнгөн дээрээ тэдгээрт ямар ч буруу зүйл 
байхгүй мэт сонсогддог ч үнэндээ хүмүүсийн амийн оролт болон алхаж 
буй замд бартаа, садаа, төөрөгдөл болдог. Тэр ч байтугай, зарим хүнийг 
Бурханы тухай буруу ойлголттой болж, Бурханы үгэнд эргэлзэж, 
эсэргүүцдэг болоход хүргэдэг. Хуурамч удирдагчдын үгийн хүмүүст 
үзүүлэх нөлөө энэ юм. Хуурамч удирдагчид бусдыг залж чиглүүлэхдээ 
ийм тэрс үзэл, ташаарал ашигладаг болохоор энэ хүмүүс Бурханыг 
дагахын зэрэгцээ байнга Түүний тухай үзэл, сэргийлэлт, эргэлзээг бий 
болгож байдаг. Иймээс хуурамч удирдагчдын төөрөгдөл, нөлөөлөл 

дор шинэ шашин гарч ирдэг. Ийм төрлийн шинэ шашин бол яг л 
2,000 жилийн өмнөх Христийн шашинтай адил, Бурханы Өөрийнх нь 
замыг мөрдөлгүй Паул эсвэл бусад шавь нарын сургаал гэх мэт хүний 
хэлсэн үг, сургаалыг л баримталдаг. Хуурамч удирдагчдын хийдэг 
зүйл бол хүмүүсийг төөрөлдүүлэх явдал бөгөөд үнэнийг эрэлхийлэх 
хэвийн, зөв замд ороход нь садаа болдог. Тэдгээр нь хүмүүсийг 
үнэнийг эрэлхийлэх зөв замаас хуурамч-сүнслэг зам руу татан 
оруулдаг; тэднийг шашны хэв маягтай итгэл рүү аваачдаг. Хуурамч 
удирдагчид хүмүүсийг төөрөлдүүлж, удирдаж, залж чиглүүлж байх 
үедээ туйлын зөв мэт харагддаг ч үнэнтэй ямар ч хамааралгүй онол, 
онч үг, үйлдэл, үзэл бодлыг байнга бодож олж байдаг. Эдгээр зүйл 
үнэнээс тэс зөрөөтэй, үнэнтэй огт хамааралгүй байдаг. Гэвч хуурамч 
удирдагчдын удирдамж дор хүн бүр тэдгээрийг үнэн гэж үзэж, тэдгээр 
нь үнэхээр үнэн гэж бүгд эндүүрэн итгэдэг. Хүн сайхан ярьдаг, зүрх 
сэтгэлдээ итгэл үнэмшилтэй, амаараа итгэлийг тунхагладаг л бол тэр 
хүн үнэнийг олж авсан гэж тэд боддог. Эдгээр бодол, харах өнцөгт 
төөрөлдсөн хүмүүс үнэн-бодит байдал, эсвэл Бурханы үг рүү орж, 
тэдгээрийг хэрэгжүүлж, Түүний үгэн дотор амьдарч чаддаггүйгээр үл 
барам, харин ч Бурханы үгээс улам бүр холдож орхидог. Тэд бүгдийг 
Бурханы үгийн дагуу хийж байгаа мэт харагддаг ч энэ Бурханы үг гээч 
нь Бурханы шаардлага, хүсэлтэй ямар ч холбоогүй, үнэн-зарчимтай 
огт хамаагүй байдаг. Тэгвэл юутай хамаатай байдаг вэ? Хуурамч 
удирдагчдын сургаал, санаа зорилго, хувийн хүсэл, ойлголттой л 
хамаатай. Тэдний удирдаж байгаа байдал нь улам олон хүнийг шашны 
зан үйл, хатуу чанд дүрэм, хоосон сургаалын бичиг үсэг төдийхөн 
рүү, мөн мэдлэг, гүн ухаан руу аваачдаг. Антихристүүдээс ялгаатай 
нь, хэдийгээр хуурамч удирдагчид бусдыг өөрсдийнхөө өмнө, эсвэл 
Сатаны өмнө авчирдаггүй ч хүмүүсийн зүрх сэтгэл эдгээр тэрс үзэл, 
ташааралд ямар ч ялгаагүй эзэмдүүлдэг. Эдгээр тэрс үзэл, ташааралд 
автсан үедээ хүмүүс өөрсдийгөө амийг аль хэдийн олж авсан гэж 
эндүүрэн итгээд, засаршгүй нэгэн, үнэн, Бурханы үг, Бурханы 
шаарддаг зүйлийн илэрхий дайсан болдог.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (2)”-аас эш татав

118. Антихрист чөтгөрүүдийг таних зарчмууд
(1) Антихрист чөтгөрүүд биеэ тоосон, ихэрхүү бөгөөд хэнийг 

ч дуулгавартай дагадаггүй. Тэд хэзээ ч Бурханыг өргөмжилдөггүй, 
Түүнд гэрчлэл хийдэггүй, харин бусдыг хууран мэхлэх бичиг үсэг, 
хоосон сургаал номлохдоо хамгийн чадварлаг байдаг;

(2) Антихрист чөтгөрүүд бүгд үнэнийг үзэн ядаж, эсэргүүцдэг. 
Тэд өөрсдийгөө өчүүхэн төдий ч мэддэггүй, өөрсдийгөө ойлгодоггүй, 
тэр тусмаа биеэ тоож, өөрийгөө зөвтгөдөг;

(3) Антихрист чөтгөрүүд сэмхэн үйлдэж, хувиа бодсон, дарангуй 
зан гаргадаг бөгөөд хүмүүстэй хэзээ ч нөхөрлөл хийдэггүй. Тэд бусдыг 
үнэнд юм уу Бурханд биш, харин өөрсдөдөө дуулгавартай байлгадаг;

(4) Антихрист чөтгөрүүд засалт, харьцалтыг яавч хүлээн авдаггүй. 
Аливаа буруу хэргийнхээ төлөө гэмших хандлага тэдэнд огт байдаггүй. 
Харин ч тэд үзэл тарааж, Бурханыг шүүмжилдэг;

(5) Антихрист чөтгөрүүдийн нэг нь ч Бурханы оршин тогтнолд 
итгэдэггүй. Тэд Христ болон үнэнийг үл тоож, зарчмыг дэндүү их 
зөрчиж, Бурханы гэрийн зохицуулалтыг үл тоомсорлодог;

(6) Антихрист чөтгөрүүд шашны зан үйл, үйл ажиллагаанд 
оролцохын сацуу чуулганы санхүүг хянаж, Бурханы тахилыг булаан 
авч, Бурханы гэрийн ажлыг хориглохыг үргэлж хүсдэг;

(7) Антихрист чөтгөрүүдийн тоонд ордог бүх хүн Ариун Сүнсний 
ашигладаг хүнийг үнэн голоосоо үзэн яддаг бөгөөд түүний орыг 
эзлэхээр найдан түүнийг гутааж, гүжирдэж, дайрч давшлахын тулд 
есөн шидийн арга ашигладаг;

(8) Антихрист чөтгөрүүд эрх мэдэл, ашиг хонжооны төлөө тэмцэх 
л сонирхолтой байдаг. Тэд бусдыг хууран мэхэлж, урхидаж, хянаж—
өөрсдийн хаант улсыг байгуулж, Бурханы гэрийг өөрийн, хувийн гэр 
орон болгохыг үргэлж эрэлхийлдэг.

Холбогдох Бурханы үг:

Антихристийг Бурхан юу гэж тодорхойлдог вэ? Бурханд 
дайсагнадаг хүн. Энэ бол Бурханы дайсан мөн! Бурханд дайсагнаж, 
үнэнд дайсагнадаг, үнэнийг жигшдэг, Бурханыг жигшдэг бөгөөд эерэг 

юм бүхнийг жигшдэг нэгэн гэж тодорхойлдог. Энэ бол агшин зуур сул 
дорой, мунхаг болж, бага зэрэг үзэл бодолдоо бага зэрэг ташаарсан 
эгэл хүн биш, мөн үнэнд нийцдэггүй жаахан этгээд ойлголттой хүн ч 
биш. Иймэрхүү хүн биш ээ. Энэ бол Бурханы дайсан антихрист юм! 
Түүний дүр бол эерэг юм бүхнийг үзэн ядаж, бүх үнэнийг үзэн яддаг, 
Бурханы зан чанар болон мөн чанарыг бүгдийг нь үзэн яддаг нэгэн юм. 
Бурхан ийм дүртэй хүнд хэрхэн ханддаг вэ? Бурхан тэднийг аврахгүй! 
Тийм хүмүүс төрөлхийн чанараараа үнэнийг жигшиж, зэвүүцдэг. 
Энд ёрын муу, харгис догшин байдал, үнэнийг жигшин голох байдал 
илчлэгддэг—эдгээр нь завхарсан зан чанаруудын дундаас хамгийн 
ноцтой илрэл, зан чанар бөгөөд Сатанд хамгийн нийтлэг, салшгүй 
байдаг зүйлс юм. Энэ нь жирийн завхарсан хүмүүсийн завхарсан зан 
чанарын багахан илчлэл биш—энэ бол Бурханд дайсагнагч хүчин 
юм. Тэд чуулганыг үймүүлж, хянаж чаддаг, тэд Бурханы удирдлагын 
ажлыг сүйрүүлж, саатуулж чаддаг. Жирийн завхарсан хүмүүс ийм 
зүйл хийдэг үү? Огт үгүй, иймээс чи үүнийг дутуу үнэлэх ёсгүй. 
Жирийн хүмүүс бас ёрын муу зан чанартай байдаг; зарим нь хувиа 
хичээж, зэвүүцмээр авирладаг ба зарим нь хүнд дээрэлхүүлэхгүй, 
“Хүн намайг гомдоохгүй бол би хүн гомдоохгүй” гэж бодон догшин 
ширүүн аашилдаг. Харин антихристүүд үүнээс юугаараа өөр вэ? 
Тэдний үндсэн зан чанар бол биеэ тоосон байдал бус, боловсорч 
гүйцсэн ёрын муу байдал юм. Энэ ёрын муу байдал гол төлөв хэрхэн 
илэрдэг вэ? Үүнийг тэдний аливааг хийх этгээд арга барилаас харж 
болдог, үүнийг жаахан ухаантай, жаахан мэдлэг, нийгмийн туршлага 
бүхий жирийн хүмүүс олж тогтооход бэрх байдаг; энэ нь ёрын муу 
болчихсон, энэ бол ов мэх биш. Тэд далд явуулга, заль мэх хэрэглэж 
чаддаг бөгөөд эдгээрийг ихэнх хүнээс илүү “сайн” хэрэглэдэг; ихэнх 
эгэл хүн тэдэнтэй өрсөлдөж, харьцаж чаддаггүй. Энэ бол антихрист 
юм. Яагаад эгэл хүмүүс тэдэнтэй харьцаж чаддаггүй гэдэг вэ? Яагаад 
гэвэл, тэд туйлын ёрын муу учраас хүмүүсийг хуурах үлэмж их хүч 
чадал эзэмшдэг. Яагаад бид антихристийн илрэлийн талаар нөхөрлөж 
байна вэ? Яагаад гэвэл, антихристүүд бүгдээрээ хүмүүсийг хуурах 
дэндүү их чадвартай. Тэд ганц дэгдэлтээр халдварлан олон хүнд хор 
учруулж, амийг нь хөнөөж чадах хөнөөлт тахал мэтээр хүмүүсийг 

өдий төдийгөөр нь нэг дор хуурдаг; энэ нь өргөн цар хүрээтэй, мөн 
ердийн өвчнөөс илүү халдвар, эндэгдлийн хувьтай байдаг. Эдгээр нь 
ноцтой үр дагавар бус уу?

Антихристүүдийг илчлэх нь номын “Тэд хачин, жигтэй авирладаг,
дур зоргоороо, захирангуй байдаг, бусадтай хэзээ ч нөхөрлөдөггүй,
хүмүүсийг өөртөө дуулгавартай байлгахаар хүчилдэг”-аас эш татав

Бурханыг хараахан махбод болоогүй байх үед хүн Бурханыг 
эсэргүүцдэг эсэх нь тэнгэр дэх үл үзэгдэх Бурханд шүтэн мөргөж, 
Түүнийг хүндэлдэг эсэхэд нь үндэслэн хэмжигддэг байлаа. Тухайн үед 
Бурханыг эсэргүүцэх арга замыг төдийлөн бодитой тодорхойлоогүй, 
учир нь тэр үед хүн Бурханыг харж чадаагүй, Бурханы дүр ямархуу 
болохыг ч, Тэр хэрхэн ажиллаж, ярьдгийг ч мэдээгүй байсан юм. 
Бурхан хүнд хараахан харагдаагүй байсан учраас хүнд Бурханы талаар 
ямар ч үзэл байгаагүй ба тодорхойгүй байдлаар Бурханд итгэж байлаа. 
Тиймээс, хүн төсөөлөлдөө Бурханд яаж ч итгэж байсан бай, Бурхан 
хүнийг яллаагүй, хүнд хэтэрхий их шаардлага ч тавиагүй, учир нь 
хүн Бурханыг огтхон ч харж чадахгүй байв. Бурханыг махбод болж, 
хүмүүсийн дунд ажиллахаар ирэх үед бүгд Бурханыг харж, үгийг нь 
сонсож, махбодоороо Бурханы хийдэг бүх үйл хэргийг хардаг. Тэр үед 
хүний бүх үзэл хөөс болдог. Бурхан махбодоор гарч ирэхийг харсан 
хүмүүсийн хувьд, хэрвээ тэд Түүнийг дуртайяа дуулгавартай дагадаг 
бол яллагдахгүй, харин зориуд Түүний эсрэг зогсдог хүмүүсийг 
Бурханыг эсэргүүцэгч гэж үзэх болно. Тийм хүмүүс бол антихристүүд, 
Бурханыг зориуд эсэргүүцдэг дайснууд юм.

Үг нь махбодоор илэрсэн номын
“Бурханыг мэддэггүй бүх хүн бол

Бурханыг эсэргүүцдэг хүмүүс юм”-аас эш татав

Бурханы ажлын зорилгыг ойлгодоггүй хүмүүс бол Бурханыг 
эсэргүүцдэг хүмүүс бөгөөд Бурханы ажлын зорилгыг ойлгож авсан 
атлаа Бурханыг сэтгэл хангалуун байлгахаар эрж хайдаггүй хүмүүс 
бол Бурханыг бүр ч их эсэргүүцдэг хүмүүс юм. Том сүмд Библи 
уншиж, үүнийг бүхэл өдөржингөө цээжээр уншдаг хүмүүс байдаг атал 

тэдний дундаас нэг нь ч Бурханы ажлын зорилгыг ойлгодоггүй. Тэдний 
дундаас нэг нь ч Бурханыг мэдэж чаддаггүй; тэдний дундаас бүр нэг 
ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, 
өөдгүй хүмүүс бөгөөд Бурханд зааж сургахын тулд дор бүрнээ өндөрт 
зогсдог. Тэд Бурханы нэрээр далайлгадаг атлаа Түүнийг дур зоргоороо 
эсэргүүцдэг. Бурханд итгэдэг гэх атлаа тэд хүний махыг идэж, цусыг 
уусаар байдаг. Ийм хүмүүс бүгд хүний сүнсийг залгидаг диаволууд, зөв 
замд орохоор хичээж буй хүмүүст зориуд саад учруулдаг толгойлогч 
чөтгөрүүд, мөн Бурханыг эрж хайдаг хүмүүст садаа болдог бул хар 
чулуу билээ. Тэд “эрүүл чийрэг бие махбодтой” харагдаж болох ч 
Бурханыг эсэргүүцэхэд хүмүүсийг хөтөлдөг антихристүүдээс цаашгүй 
гэдгийг дагагчид нь яаж мэдэх юм бэ? Хүний сүнсийг залгидаг амьд 
диаволууд гэдгийг дагагчид нь яаж мэдэх юм бэ?

Үг нь махбодоор илэрсэн номын
“Бурханыг мэддэггүй бүх хүн бол

Бурханыг эсэргүүцдэг хүмүүс юм”-аас эш татав

Урсгал болгоны удирдагчдыг харцгаа—тэд бүгд биеэ тоож, 
өөрсдийгөө зөвтгөдөг бөгөөд Библийг агуулгаас нь гажуудуулж, 
өөрсдийн төсөөллөөр тайлбарладаг. Ажлаа хийхдээ тэд бүгд билиг 
авьяас, эрдэм мэдлэгт найддаг. Хэрэв тэд юу ч номлож чаддаггүй 
байсан бол хүмүүс тэднийг дагана гэж үү? Эцсийн эцэст тэд жаахан 
мэдлэгтэй бөгөөд зарим нэг хоосон сургаалын тухай номлож чаддаг, 
эсвэл бусдыг хэрхэн өөрийн талд оруулах, заль мэх хэрхэн ашиглахаа 
мэддэг. Тэд эдгээрийг ашиглан хүмүүсийг өөрсдийнхөө өмнө авчирч, 
хууран мэхэлдэг. Тэр хүмүүс Бурханд нэр төдий итгэдэг боловч 
бодит байдал дээр удирдагчдаа дагадаг. Үнэн замыг номлож байгаа 
хүнтэй таарах үедээ зарим нь: “Бид итгэлийнхээ талаар удирдагчтайгаа 
зөвлөлдөх ёстой” гэцгээдэг. Тэдний Бурханд итгэх итгэлийн зуучлагч нь 
хүн байдаг; тэр нь асуудал бус уу? Тэгвэл тэрхүү удирдагчид юу болсон 
бэ? Фарисайчууд, хуурамч хоньчид, антихристүүд, мөн үнэн замыг 
хүлээн авахад нь хүмүүсийг бүдрээх бул хар чулуу болсон бус уу?

Эцсийн өдрүүдийн Христийн ярианы тэмдэглэл номын
“Үнэний эрэл хайгуул л Бурханд итгэх жинхэнэ итгэл юм”-аас эш татав

Дээрхийн ажлын зохицуулалтад хэтэрхий хайнга ханддаг зарим 
хүн байдаг. “Ажлын зохицуулалтыг Дээрх хийдэг, бид тэр ажлыг хийгээд 
энэ доор байна. Хэлсэн зүйлийнх нь заримыг, ажлын заримыг нь уян 
хатан гүйцэтгэж болно—бидэн дээр ирэхэд нь тэдгээрийг өөрчилж 
болно. Эцсийн эцэст Дээрх зүгээр л үг хэлдэг, бодитой ажил хийж байгаа 
хүмүүс нь бид юм. Бид чуулганы нөхцөл байдлыг ойлгодог, харин Дээрх 
ойлгодоггүй учраас бидэнд өгсөн хүмүүс болон чуулганы ажлыг бид 
тохиромжтой гэж үзсэнээрээ хийнэ. Бид хүссэнээрээ хийж болно, хэн ч 
хөндлөнгөөс оролцох эрхгүй” гэж тэд боддог. Тийм хүмүүсийн Бурханд 
үйлчлэх зарчим энэ: “Хэрвээ би ямар нэг зүйлийг зөв гэж бодож байвал 
үүнд анхаарал хандуулна; ямар нэгэн зүйлийг хийх боломжгүй гэж бодвол 
үүнийг үл ойшооно. Дураа хүрвэл би чамайг эсэргүүцэж, чиний эсрэг 
явж чадна, хиймээргүй байгаа ямар ч юмыг би хэрэгжүүлж, биелүүлэх 
албагүй. Хэрвээ чиний хэлсэн ямар нэг зүйл тохиромжгүй гэж санагдвал 
би чамд засаж өгнө, тэгээд шүүж тунгаачихаад доош нь дамжуулна. 
Миний зөвшөөрөөгүй юуг ч хэвлэж болохгүй.” Өөр бусад бүх газар 
Дээрхийн зохицуулалтыг анхдагч байдлаар нь тараадаг боловч энэ хүн 
өөрийнхөө хянан засварласан ажлын зохицуулалтын хувилбарыг өөрийн 
удирдаж байгаа газрын хүмүүст илгээдэг. Ийм хүн Бурханыг үргэлж 
хойш тавихыг хүсдэг бөгөөд хүн бүр өөрийг нь дагаж, өөрт нь итгээсэй 
гэж хүсдэг. Тэдний харж байгаагаар, Бурхан зарим талаар тэдэнтэй эн 
тэнцүү биш—тэд ч бас Бурхан байх ёстой бөгөөд хүн бүр өөрсдөд нь 
итгэх ёстой байдаг. Энэ нь тэдний хийдэг зүйлийн уг чанар юм. Хэрвээ 
та нар үүнийг ойлгосон бол ийм хүнийг халж солиход бас л уйлах байсан 
уу? Тэднийг мөн л өрөвдөх үү? “Дээрхийн хийсэн зүйл ямар ч хэрэггүй, 
шударга бус юм—Дээрх ийм их зовсон хүнийг халж яаж чадаж байна 
аа?” гэж бас л бодох уу? Тэд хэний төлөө зовсон бэ? Тэд өөрсдийнхөө 
байр суурийн төлөө зовсон. Тэд Бурханд үйлчилж байгаа юу? Үүргээ 
биелүүлж байгаа юу? Бурханд үнэнч, дуулгавартай юу? Тэд бол Сатаны 
зарцаас өөр юу ч биш, тэдний ажил бол диаволын эзэмшил юм; энэ нь 
Бурханы удирдлагын төлөвлөгөөг сүйтгэж, Түүний ажлыг үймүүлдэг. 
Энэ нь ямар гээчийн итгэл вэ? Тэд бол ердөө диавол, антихрист мөн!

Эцсийн өдрүүдийн Христийн ярианы тэмдэглэл номын
“Бурханд халдах гэж юу вэ?”-ээс эш татав

Ямар төрлийн хүн өөрийн бие даасан хаанчлалыг байгуулдаг вэ? 
(Антихрист.) Яагаад тийм хүнийг “антихрист” гэдэг вэ? Нэгдүгээрт, 
“анти” гэдэг нь эсэргүүцэж, дайсагнах гэсэн үг бөгөөд Христийг, 
Бурханыг, мөн үнэнийг эсэргүүцэж, дайсагнах явдлыг хамардаг. 
“Эсэргүүцэж, дайсагнах” гэж юу гэсэн үг вэ? (Шууд эсэргүүцэн 
зогсоно гэсэн үг.) (Үзэн ядна гэсэн үг.) Бурханыг үзэн ядаж, шууд 
эсэргүүцдэг хүмүүс үнэнийг хүлээн зөвшөөрч чадах уу? Үнэнийг 
хайрлаж чадах уу? Яавч чадахгүй. Өөрсдийгөө илэрхийлдэг эн 
тэргүүний арга зам нь үнэнийг хайрлахгүй байх явдал. Хэн нэгэн 
үнэнийг ярих бүрд нүүрэн дээр нь тэд юу ч илэрхийлэхгүй хэрнээ 
үнэнийг зүрх сэтгэлдээ хүлээн авдаггүй бөгөөд сэтгэлийнхээ угт 
эсэргүүцдэг. Эсэргүүцэж байхдаа Бурханд захирагдах, үүргээ үнэнчээр 
биелүүлэх, үнэнч шударга хүн байх, бүх зүйл дээр үнэнийг эрж 
хайх гэх мэт бүх эерэг зүйл, энэ бүх үнэнийг тэд бага ч болов хүсэн 
мөрөөсөж, хайрладаг уу? Үгүй, огтхон ч тэгдэггүй. Иймээс тэд 
тийм уг чанар-мөн чанартай болохоор Бурханыг, бас үнэнийг аль 
хэдийн шууд эсэргүүцэж байдаг. Иймд сэтгэлийнхээ угт тийм хүмүүс 
үнэнийг ч, ямар нэг эерэг зүйлийг ч хайрладаггүй байх нь гарцаагүй. 
Жишээлбэл, удирдагчийн албан тушаалтай хүмүүс ах эгч нарынхаа 
янз бүрийн саналыг хүлээн зөвшөөрч чаддаг байх ёстой, ах эгч нартаа 
сэтгэлээ уудалж, ах эгч нарынхаа зэмлэлийг хүлээн авах ёстой, мөн 
байр суурь эзлэх ёсгүй. Хэрэгжүүлэх энэ бүх зөв арга замын талаар 
антихрист юу гэж бодох вэ? “Хэрвээ би ах эгч нарын саналыг сонссон 
бол удирдагч хэвээр байх уу? Байр суурь, нэр төртэй хэвээр байх уу? 
Хүмүүсийг айлгаж чадах уу? Хэрвээ би хүмүүсийг айлгаж чадахгүй, 
нэр төргүй байх юм бол ямар ажил хийж чадах юм бэ?” гэж хэлж 
магад. Антихрист яг ийм зан чанартай байдаг; үнэнийг өчүүхэн төдий 
ч хүлээн зөвшөөрдөггүй бөгөөд хэрэгжүүлэх арга барил зүй зохистой 
байх тусам эсэргүүцдэг. Хэрэгжүүлэх эдгээр зөв арга барил нь үнэнийг 
хэрэгжүүлэх арга зам гэдгийг тэр хүлээн зөвшөөрдөггүй. Түүний 
боддогоор үнэн ямар байдаг вэ? Хэнтэй ч харьцах үедээ үргэлж төмөр 
нударга, ёрын муу үйл, харгис арга барил, зальхай арга мэх ашиглах 
ёстой; үнэн, хайр, Бурханы үгийг хүн хэзээ ч ашиглах ёсгүй гэж 
боддог. Түүний зам бол ёрын муу зам юм. Антихристийн төрлийн 

хүний уг чанар-мөн чанар ийм байдаг бөгөөд аливааг хийдэг арга зам, 
үйлдлийнх нь цаад сэдэл, үүсдэг эх сурвалж нь бас энэ юм. Тэдний 
урам зориг, санаа зорилго ийм байдаг. Тэдний үргэлж илчилдэг урам 
зориг, санаа зорилгын мөн чанар нь яг антихристийн мөн чанар буюу 
үнэнд хорсож, үнэнийг үзэн ядах явдал юм. Энэ тэдний мөн чанар 
юм. Тэгвэл үнэнийг болон Бурханыг эсэргүүцнэ гэж юу гэсэн үг вэ? 
Энэ нь үнэнийг болон эерэг зүйлсийг үзэн ядахыг хэлдэг. Жишээлбэл, 
бүтээлийн объектын хувиар хүн бүтээгдсэн зүйлийн үүрэг биелүүлэх 
ёстой; хүмүүс бүтээлийн объект учраас Бурхан юу ч гэж хэлсэн, 
захирагдах ёстой. Гэхдээ антихрист юу гэж боддог вэ? “Би бүтээгдсэн 
зүйл гэдэг нь үнэн, гэхдээ захирагдах тухайд гэвэл нөхцөл байдлаас 
шалтгаална. Эн түрүүнд надад үр өгөөжтэй байх ёстой; би хохирол 
амсах ёсгүй, мөн өөрийнхөө ашиг сонирхлыг нэгдүгээрт тавих ёстой. 
Хэрвээ олж авах шагнал, агуу ерөөл байгаад, Та надаас захирагд гэж 
хүсвэл захирагдаж болж байна, гэхдээ шагнал, хүрэх газар байхгүй 
бол би захирагдаж чадахгүй”. Антихрист үүнийг ингэж үздэг. Өөр 
нэг жишээ гэвэл, Бурхан хүмүүсийг үнэнч байлгахыг хүсдэг, гэхдээ 
антихрист энэ тухайд юу гэж боддог вэ? “Тэнэгүүд л үнэнч байхыг 
эрэлхийлдэг; ухаалаг хүмүүс тэгдэггүй юм.” Эдгээр санал бодол 
үнэнийг хүлээн авахгүй байх антихристийн хандлагыг бүрдүүлдэг 
үү? Иймэрхүү хандлагын мөн чанар юу вэ? Үүний мөн чанар нь 
үнэнийг үзэн ядах явдал юм. Энэ нь антихристийн мөн чанар бөгөөд 
мөн чанар нь тэдний ямар замаар алхахыг тодорхойлж, улмаар 
иймэрхүү үүрэг гүйцэтгэж байхдаа ямар зүйл хийхийг алхдаг зам нь 
тодорхойлдог.

Антихристүүдийг илчлэх нь номын
“Тэд хүмүүсийн сэтгэлийг татахаар оролддог”-оос эш татав

Зарим хүн антихристийн зарим нэг илрэл, антихристийн зан 
чанарын зарим нэг огцом илрэлтэй байдаг боловч үнэнийг хүлээн 
авч, зөвшөөрч, хайрладаг. Тэд авралын боломжит бай юм. Гаднах 
төрхөөсөө үл хамааран уг чанар-мөн чанараасаа үнэнд дайсагнаж, 
үнэнийг үзэн яддаг зарим хүн бий. Үнэний тухай ярьж, номлол 
хиймэгц чинь тэд залхаж, эсэргүүцдэг. Тэгээд зүүрмэглэж эхэлдэг, 

унтдаг, уйддаг бөгөөд ойлголоо ч гэсэн үл сонирхдог; эсвэл тэд 
гаднаа мэрийлттэй харагдаж болох ч үнэнийг өөр хандлага, аль эсвэл 
нэг салбарын мэдлэг, онолоор хэмждэг. Хэрвээ ийм байвал Бурханы 
хэчнээн олон үгийг уншиж, хэдий олон номлол сонссон байлаа 
ч эцсийн эцэст байр суурь, хорвоогийн юм хөөцөлдөж, Бурханд 
дайсагнаж, үнэнд хонзогнодог хандлагад нь хэзээ ч өчүүхэн ч өөрчлөлт 
гарахгүй. Энэ нь антихристийн нийтлэг чанар юм. Тиймээс, тэдний 
үйлдэл бол хүмүүсийг өөрийнхөө талд оруулах зорилготой байдаг, тэд 
байр суурийн төлөө Бурхантай өрсөлдөх, хүмүүсийг хуурахын тулд 
өөрсдийгөө өргөмжилж гэрчилдэг, мөн тэдний үйлдэл бол Сатаных, 
антихристийнх байдаг гэж чамайг хэлбэл тэд ийм яллалтыг хүлээн 
авдаг уу? Авдаггүй. “Ийм маягаар аашлах нь зөв, зүйтэй. Би аливааг 
ингэж хийдэг юм. Чи намайг хүссэнээрээ л зэмлэж, шүүмжилж 
болно—би энэ эрэл хайгуул, энэ хүсэл, аливааг хийдэг энэ аргаа 
орхихгүй” гэж боддог. Энэ шийдэгдсэн: Тэд бол антихристүүд. Чи 
юу ч гэж хэллээ гэсэн тэдний бодлыг өөрчилж чадахгүй, мөн тэдний 
сэдэл, санаа зорилго, санаархал, хүслийг өөрчилж чадахгүй. Ердийн 
антихристийн уг чанар-мөн чанар ийм байдаг. Тэдний нөхцөл байдал 
яаж ч өөрчлөгдсөн бай, эргэн тойрных нь хүмүүс, эд юмс, зүйлс яаж ч 
өөрчлөгдсөн бай, цаг үе яаж ч өөрчлөгдсөн бай, Бурхан ямар ч тэмдэг 
гайхамшиг үзүүлсэн бай, өөрсдөд нь Бурхан хэчнээн ч их нигүүлсэл 
олгож, тэр ч бүү хэл, Бурхан тэднийг шийтгэлээ ч гэсэн санаа зорилго 
нь хэзээ ч өөрчлөгдөхгүй. Хүн байх байдал нь, аливааг хийдэг арга 
нь ч, үнэнд дайсагнах хандлага нь ч хэзээ ч өөрчлөгдөхгүй. Тэдний 
хийж байгаа зүйл бол өөрсдийгөө өргөмжилж, гэрчилж, хүмүүсийг 
хуурах гэж оролдож байгаа явдал гэдгийг бусад хүн хэлбэл тэд ярих 
маягаа бусад хүн өө олж чадахааргүй, хэн ч ялган таньж чадахааргүй 
болгон өөрчилдөг. Тэд удирдлагаа үргэлжлүүлж, нууц зорилгодоо 
хүрэхийн тулд бүр ч их зальхай арга хэрэглэдэг. Энэ нь антихристэд 
илэрдэг зүйл бөгөөд антихристийн мөн чанараас үүссэн байдаг. Тэд 
шийтгүүлнэ, тэдний төгсгөл ирсэн, тэд хараагдаж, зүхэгдсэн гэж 
Бурхан тэдэнд хэлсэн байлаа ч гэсэн энэ нь тэдний мөн чанарыг 
өөрчилж чадах уу? Тэдний үнэнд хандах хандлагыг өөрчилж чадах уу? 
Байр суурь, эд хөрөнгө, нэр хүндэд дурладгийг нь өөрчилж чадах уу? 

Чадахгүй. Сатаны завхруулсан хүмүүсийг Бурханыг шүтэн мөргөдөг 
хэвийн хүн чанартай хүмүүс болгон хувиргах нь Бурханы ажил бөгөөд 
энэ нь биелж болно. Харин чөтгөрүүдийг, хүний арьс нөмөрсөн боловч 
мөн чанар нь сатанлаг бөгөөд Сатаны бүлэгт Сатаныг шүтэж, Бурханд 
дайсагнадаг хүмүүсийг хэвийн хүн болгох боломжтой гэж үү? Тэгэх 
боломжгүй. Бурхан тийм ажил хийдэггүй; Бурханы авардаг хүмүүсийн 
дунд энэ хүмүүс багтдаггүй. Тэгвэл Бурхан тийм хүмүүсийг хэрхэн 
тодорхойлдог юм бэ? Тэд Сатанд харьяалагддаг. Тэгээд Бурханы 
сонголт, авралын бай биш байдаг. Бурхан тийм хүмүүсийг хүсдэггүй. 
Бурханы гэрт хэр удаан байж, хэдий их зовж, юунд ч хүрсэн байлаа 
гэсэн тэдний санаа зорилго өөрчлөгддөггүй. Тэд санаархал, хүслээ 
хойш тавихгүй, мөн байр суурь, хүмүүсийг булаалдан Бурхантай 
өрсөлдөх сэдэл, хорхойгоо дарж бүр ч чадахгүй. Тийм хүмүүс амьд 
антихристууд юм.

Антихристүүдийг илчлэх нь номын
“Тэд өөрсдийгөө өргөмжилж, гэрчилдэг”-аас эш татав

Бүх антихрист гэмшсэнээс үхсэн нь дээр гэж үзнэ. Тэд үхэн 
үхтлээ Бурханыг эсэргүүцэхээр тангараглаж, эцсээ хүртэл тэмцдэг. 
Хэдийгээр тэд Бурхан байдаг, Бурхан хүнийг бүтээсэн, Бурхан 
хүн төрөлхтнийг аварч чадна гэдгийг сэтгэлийнхээ гүнд хүлээн 
зөвшөөрдөг ч уг чанараасаа үүдэн сонгосон замаа өөрчлөх чадваргүй, 
Бурханд дайсагнадаг баримтаа өөрчлөх чадавхгүй болдог. Иймээс 
антихристүүдийн ааш авирын мөн чанар нь байр суурьтай болж, 
хүмүүсийг талдаа оруулж, өөрийг нь дагаж, хүндэлдэг болгох 
зорилгодоо хүрэхийн тулд цаг ямагт янз бүрийн арга, барил ашиглах 
явдал байдаг. Тэд зүрх сэтгэлийнхээ гүнд бол хүн төрөлхтнийг 
булаалдаж Бурхантай зориуд тэмцэлдээгүй байж болзошгүй хэдий ч 
нэг зүйл баттай: Тэд хүмүүсийг булаалдаж Бурхантай тэмцэлдэхгүй 
байхдаа ч гэсэн тэдний дунд байр суурь, эрх мэдэлтэй байхыг мөн л 
хүсдэг. Байр суурийн төлөө Бурхантай тэмцэлдэж байгаагаа ухаарах 
өдөр ирж, өөрсдийгөө хяналтад авлаа ч гэсэн л хүмүүсийн дунд байр 
суурь олж, өөрсдийгөө батлах өөр бусад арга ашигласаар байдаг. 
Товчхондоо, антихристүүдийн хийдэг бүх зүйл нь үүргээ үнэнчээр 

гүйцэтгэдгээс бүрддэг юм шиг харагддаг бөгөөд тэд Бурханы 
жинхэнэ дагалдагчид мэт санагдуулдаг боловч хүмүүсийг хянаж, 
тэдний дунд байр суурь, эрх мэдэл олж авах гэсэн санаархал нь хэзээ 
ч өөрчлөгдөхгүй. Бурхан юу ч хэлж, юу ч хийлээ гэсэн, хүмүүсээс 
юу ч гэж гуйлаа гэсэн тэд Бурханы үг, шаардлагад таарсан байдлаар 
хийх ёстой зүйлээ хийж, үүргээ биелүүлдэггүй, мөн Бурханы айлдвар 
болон үнэнийг ойлгосныхоо үр дүнд эрх мэдэл, байр суурийн эрэл 
хайгуулаа орхидоггүй; тэд санаархалдаа тувт автаж, энэ нь тэдний ааш 
авир, бодлыг хянан удирдаж, алхдаг замыг нь тодорхойлдог. Энэ нь 
антихристийн төгс жишээ мөн. Антихристийн ялгарах онцлог юу вэ? 
“Антихрист гэж хүмүүсийг олж авахын тулд Бурхантай тэмцэлдэж, 
Бурханыг хүлээн зөвшөөрдөггүй хүмүүс биш үү?” гэж зарим хүн 
асуудаг. Тэд Бурханыг хүлээн зөвшөөрдөг байж магадгүй, Бурханы 
оршин тогтнолыг чин үнэнээсээ хүлээн зөвшөөрдөг, итгэдэг байж 
магадгүй, мөн Бурханыг дагаж үнэнийг эрэлхийлэх хүсэлтэй байж 
болох ч нэг зүйл хэзээ ч өөрчлөгдөхгүй: тэд эрх мэдэл, байр суурийн 
төлөөх санаархлаа хэзээ ч орхихгүйба өөрсдийн орчин, өөрсдөд нь 
хандах Бурханы хандлагаас үүдэн тэдгээр зүйлийн эрэл хайгуулаа 
орхихгүй. Эдгээр нь антихристүүдийн онцлог шинж юм. Хэдий их 
зовсон байвч, хэчнээн их үнэнийг ойлгосон байвч, үнэний хэчнээн 
олон бодит байдалд орсон байвч, Бурханы талаар хэчнээн их мэдлэг 
эзэмшсэн байлаа ч гэсэн эдгээр гадаад үзэгдэл, илрэлтийн цаана 
тэд байр суурь, эрх мэдлийн төлөөх санаархал, эрэл хайгуулаа хэзээ 
ч хазаарлахгүй, эсвэл орхихгүй бөгөөд энэ нь тэдний уг чанар, мөн 
чанарыг яг таг тодорхойлдог. Бурхан ийм хүмүүсийг антихристүүд гэж 
тодорхойлдогт өчүүхэн ч алдаа мадаг байхгүй; энэ нь тэдний чухамхүү 
уг чанар болон мөн чанараар тодорхойлогдсон. Хүн төрөлхтнийг 
булаалдаж Бурхантай тэмцэлдэх гэж оролдсон ямар ч хүн бол антхрист 
гэж зарим хүн итгэдэг байсан байх. Гэхдээ зарим үед антихристүүд 
заавал Бурхантай тэмцэлдэх албагүй; мэдлэг, ойлголт болон байр 
суурь, эрх мэдлийн хэрэгцээ нь хэвийн хүмүүсийнхээс өөр байдаг л 
хүмүүс байж таардаг. Хэвийн хүмүүс хийрхүү байж болно; тэд бусдаас 
хүндлэл магтаал хүртэж, тэдэнд сайхан сэтгэгдэл үлдээх гэж хичээж 
болох бөгөөд сайн алба тушаалын төлөө тэмцэлдэх гэж оролдож болох 

юм. Энэ бол хэвийн хүмүүсийн санаархал. Тэд удирдагчаас халагдаж, 
албан тушаалаа алдахаараа үүнтэй эвлэрдэг; орчноо өөрчилж, биеийн 
хэмжээ нь бага зэрэг өсөж, үнэн рүү орж, үнэний талаар илүү гүн 
гүнзгий ойлголт олж авах үед тэдний санаархал аажмаар буурдаг. 
Тэдний явдаг зам, замнадаг чиглэлд өөрчлөлт гарч, байр суурь, эрх 
мэдлийн эрэл хайгуул нь замхардаг. Тэдний хүсэл ч мөн аажмаар 
багасдаг. Харин антихристүүд бол өөр: Тэд байр суурь, эрх мэдлийн 
төлөөх эрэл хайгуулаа хэзээ ч орхиж чадахгүй. Ямар ч цаг үе, ямар 
ч орчинд, ямар ч хүмүүсээр хүрээлүүлж, хэдэн ч настай байлаа гэсэн 
тэдний санаархал хэзээ ч өөрчлөгдөхгүй. Тэдний санаархал хэзээ ч 
өөрчлөгдөхгүй гэдэг нь юуг заадаг вэ? Тэд чуулганы удирдагч байлаа 
гэж бодъё: Тэд чуулган дахь хүн болгоныг хянахыг хүснэ. Тэгээд 
өөр чуулганд очиж болзошгүй, тэнд удирдагч болоогүй атлаа мөн л 
тэр байр суурийг хүсэн мөрөөсдөг. Тийм хүмүүс хаана ч очсон эрх 
барихыг хүсдэг. Тэдний зүрх сэтгэл санаархлаар сагадаг бус уу? 
Тэдний үзүүлдэг зүйл хэвийн хүн чанарын хүрээнээс хальдаг. Үүнд 
хэвийн бус зүйл байгаа биз дээ? Юу нь хэвийн бус байна вэ? Тэдний 
үзүүлдэг зүйл хэвийн хүн чанарын үзүүлэх учиртай зүйл биш байдаг. 
Тэд юу үзүүлдэг вэ? Үүнийг үзүүлэхэд хүргэдэг юм нь юу вэ? Тэдний 
уг чанар. Тэд муу ёрын сүнснүүд байдаг. Энэ бол ердийн завхралтай 
адилгүй; үүнд ялгаа бий. Антихристүүд байр суурь, эрх мэдлийн эрэл 
хайгуулдаа яахаас ч буцахгүй; тэд үүнд бүрмөсөн эзэмдүүлсэн байдаг. 
Энэ нь тэдний уг чанар болон мөн чанар; энэ нь тэдний анхдагч 
хэлбэр, үнэн царай юм. Тэд байр суурийн төлөө гагцхүү Бурхантай 
өрсөлддөггүй, харин байр суурийн төлөө хүмүүстэй ч бас өрсөлддөг. 
Бусад хүн хүсэж, зөвшөөрч байгаа, үгүй нь хамаагүй, антихристүүд 
тэдний хүслийг үл харгалзан тэднийг хянаж, удирдагч нь байхаар 
идэвхийлэн хичээдэг. Антихристүүд хаана ч явлаа гэсэн хариуцагч 
байж, эцсийн шийдвэр гаргахыг хүсдэг. Энэ тэдний уг чанар уу? 
Хүмүүс чамайг сонсохыг хүсдэг үү? Тэд чамайг шилсэн үү? Тэд чамайг 
сонгосон уу? Эцсийн шийдвэр гаргахыг чинь тэд зөвшөөрдөг үү? Энэ 
хүмүүсийг эцсийн шийдвэр гаргаасай гэж хэн ч хүсдэггүй бөгөөд 
тэднийг хэн ч сонсдоггүй боловч тэд мөн л тэгж байхыг хүсдэг. Энэ нь 
асуудал мөн үү? Тэд туйлын ичгүүргүй, цагаандаа гарсан байдаг. Тийм 

хүмүүс удирдагч байхдаа антихрист байдаг; удирдагч биш байхдаа ч 
бас антихрист байдаг.

Антихристүүдийг илчлэх нь номын “Тэд хүмүүсийг будилуулж,
татан оролцуулж, сүрдүүлж, хянадаг”-аас эш татав

Антихристүүд хэвийн хүмүүсээс илүүтэйгээр байр суурь, нэр 
хүндээ дээдэлдэг бөгөөд энэ нь тэдний зан чанар, мөн чанарт байдаг 
зүйл юм; энэ бол түр зуурын сонирхол, эсвэл орчин тойрных нь 
түр зуурын нөлөө биш—тэдний амь болон ясанд байдаг тул энэ нь 
тэдний мөс чанарт байдаг. Өөрөөр хэлбэл, антихрист хийж байгаа бүх 
юмандаа өөр юуг ч биш, байр суурь, нэр хүндээ л хамгийн түрүүнд 
бодолцдог. Антихристийн хувьд байр суурь, нэр хүнд бол тэдний 
амь, насан туршийн зорилго нь байдаг. Тэд хийж байгаа бүхэндээ 
хамгийн түрүүнд “Миний байр суурь яах бол? Бас миний нэр хүнд 
яах бол? Үүнийг хийгээд надад нэр хүн ирэх болов уу? Хүмүүсийн 
сэтгэлд эзлэх байр суурийг минь өргөх болов уу?” гэж боддог. Тэдний 
хамгийн түрүүнд боддог зүйл нь тэр бөгөөд антихристийн зан чанар, 
мөн чанартай гэдгийг нь хангалттай баталдаг; эс бөгөөс тэд ингэж 
шамдахгүй байсан. Антихристийн хувьд байр суурь, нэр хүнд бол 
зүгээр нэг нэмэлт шаардлага биш, тэргүйгээр байж чадахаар хэрэггүй 
зүйл бүр ч биш. Тэдгээр нь антихристүүдийн уг чанарын нэг хэсэг, яс 
цусанд нь байдаг, төрөлхийн зүйл юм. Антихристүүд байр суурь, нэр 
хүндтэй болох эсэх талаар хайхардаггүй биш; тэдний хандлага ийм биш. 
Тэгвэл тэдний хандлага ямар байдаг вэ? Байр суурь, нэр хүнд тэдний 
өдөр тутмын амьдрал, өдөр тутмын байдал, өдөр тутамдаа эрмэлзэж 
байдаг зүйлтэй нь нягт холбоотой байдаг. Тиймээс антихристүүдийн 
хувьд байр суурь, нэр хүнд бол тэдний амь юм. Тэд яаж ч амьдарч, 
ямар ч орчинд амьдарч, ямар ч ажил хийж, юуг ч эрмэлзэж, ямар ч 
зорилготой байсан, амьдралын чиглэл нь ямар ч байсан, байр суурь, 
нэр хүнд бол тэдний эрэлхийлэх зорилго, зүрх сэтгэлдээ орхиж 
чадахгүй эрэлхийлдэг зорилт юм. Энэ бол антихристүүдийн жинхэнэ 
нүүр царай, тэдний мөн чанар билээ. Тэднийг ууланд балар харанхуй 
ойн гүнд тавьсан ч гэсэн байр суурь, нэр хүндээ хаяхгүй; эгэл жирийн 
бүлэг хүний дунд тэднийг тавьсан ч гэсэн, байр суурь, нэр хүндээс өөр 

зүйл бодохгүй. Тиймээс тэд итгэлтэй болмогцоо байр суурь, нэр хүндээ 
Бурханд итгэх итгэлийг эрэлхийлэхтэй адилхан гэж үздэг; өөрөөр 
хэлбэл, Бурханд итгэх итгэлийн замаар алхахдаа тэд бас өөрийн гэсэн 
байр суурь, нэр хүндийг эрэлхийлдэг. Зүрх сэтгэлдээ тэд Бурханд итгэх 
итгэл болон үнэний эрэл хайгуул нь байр суурь, нэр хүндийг эрэлхийлэх 
явдал; байр суурь, нэр хүндийг эрэлхийлэх нь бас үнэнийг эрэлхийлэх 
явдал бөгөөд байр суурь, нэр хүндийг олж авах нь үнэн болон амийг 
олж авах явдал юм гэж боддог. Бурханд итгэх итгэлийн зам дээр байхдаа 
дорвитойхон байр суурийг олж авсангүй гэж санагдвал—хэн ч өөрийг 
нь хүндэтгэж, үнэлдэггүй бол, бусдын дунд өргөмжлөгддөггүй, бодит 
хүч чадалгүй бол—тэдний урам ихэд хугарч, Бурханд итгээд ямар ч ач 
холбогдолгүй, үнэ цэнгүй гэж боддог. “Миний итгэж байгаа байдлыг 
Бурхан сайшаадаггүй юу? Би амийг олж авсан уу?” Тэд оюун санаандаа 
эдгээр зүйлийг үргэлж тооцоолдог; тэд Бурханы гэр юм уу байгаа 
орчиндоо хэрхэн байр суурь олж авч болох, дээгүүр нэр төр, тодорхой 
хэмжээний эрх мэдлийг хэрхэн олж авч болох, ярих үедээ хүмүүсийг 
яаж өөрийг нь сонсож, магтдаг болгож болох, хүмүүсийг үгэндээ 
оруулж, бүлэг дотор аливаа зүйлийг нэгэн дугаар шийддэг болгож, 
байр байдлаа хэрхэн баталгаажуулж болох талаар төлөвлөдөг. Оюун 
санаандаа үүнийг л тэд байнга бодож байдаг. Ийм хүмүүс үүнийг л 
эрмэлзэж байдаг. Тэд яагаад үргэлж ийм зүйлийн талаар бодож байдаг 
вэ? Үнэнийг сонсож, номлол сонсож, Бурханы үгийг уншсаныхаа дараа 
тэд энэ бүхнийг үнэхээр ойлгодоггүй гэж үү? Бурханы үг хийгээд үнэн 
үнэхээр тэдний үзэл, санаа, санал бодлыг өөрчилж чаддаггүй гэж үү? 
Энэ бол хүмүүсийн уг чанар, мөн чанарын асуудал юм.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Гуравдугаар хэсэг)”-аас эш татав

Өөрсдийн дарангуйллыг хэрэгжүүлж буй дарангуйлагч мэт байдаг 
нь антихристийн мөн чанарын хамгийн илэрхий шинжүүдийн нэг юм. 
Антихристүүд хэнийг ч сонсдоггүй, хүн бүрийг дорд үздэг бөгөөд өөр 
хэний ч хэлдэг үг, хийдэг үйл, ойлголт, үзэл бодол, хүч чадал нь тэдний 
үзэхэд бүгд өөрсдийнхөөс нь дор байдаг. Энэ хүмүүс өөрсдийнх нь 
хийхийг хүсдэг зүйлд оролцоход тохирохгүй, зөвлөлдөж, санал хэлэх 



1495

118. Антихрист чөтгөрүүдийг таних зарчмууд

эрхгүй гэж тэдэнд санагддаг—энэ бол антихристийн зан чанар. Зарим 
хүн үүнийг хүн чанар муутайнх гэж хэлдэг—энэ яаж ердөө байдаг 
л нэг муу хүн чанар байх билээ? Энэ нь тэр чигээрээ сатанлаг зан 
чанар; ийм төрлийн зан чанар бол хэт ширүүн. Яагаад Би тэдний зан 
чанарыг хэт ширүүн гэж хэлж байна вэ? Антихристүүд чуулганы ашиг 
сонирхлыг оролцуулаад Бурханы гэрийн ажлыг бүхэлдээ өөрийнх 
нь юм, өөр хэн ч хөндлөнгөөс оролцохгүйгээр өөрсдөө бүхэлд нь 
удирдах ёстой хувийн өмч мэтээр боддог. Тиймээс Бурханы гэрийн 
ажлыг хийж байхдаа боддог ганц зүйл нь өөрсдийн ашиг сонирхол, 
байр суурь, нэр төр байдаг. Тэд байр суурь, нэр хүндэд нь аюул занал 
болж байна гэж үзсэн хэнийг ч жигшдэг; тэднийг дарлаж, хяхаж 
хавчдаг. Тэр ч бүү хэл, зарим тусгай үүрэг гүйцэтгэхэд хэрэгтэй, 
тохирсон хүмүүсийг ч гадуурхаж, дарангуйлдаг. Тэд Бурханы гэрийн 
ажил, Бурханы гэрийн ашиг сонирхлыг өчүүхэн ч харгалзаж үздэггүй. 
Хэн нэгэн тэдний байр сууринд заналхийлж, тэдэнд захирагдахгүй, 
тэднийг анхаарахгүй байвал түүнийг гадуурхаж, зай барьдаг. Тэд 
түүнтэй хамтран ажиллахыг үл зөвшөөрч, өөрсдийн эрх мэдлийн 
хүрээнд түүнээр ямар ч чухал үүрэг гүйцэтгүүлдэггүй, ямар ч чухал 
юманд ашигладаггүй. Энэ хүмүүсийн үйл хэрэг хэчнээн их гавьяа 
хүртүүштэй байлаа ч, Бурханы гэрийн төлөө хэчнээн агуу зүйл хийсэн 
байлаа ч гэсэн антихристүүд үүнийг нуун далдалж, дарагдуулж, ах эгч 
нарт үзүүлж, мэдүүлдэггүй. Түүнчлэн, антихристүүд энэ хүмүүсийн 
бүтэлгүйтэл, завхралыг ах эгч нарын дунд байнга гаргаж ирэн тэднийг 
биеэ тоодог, ялихгүй юмаар хөөцөлдөж, хүмүүс болон асуудал дээр 
сүржигнэдэг, Бурханы гэрийн ашиг сонирхлоос урвах магадлалтай, 
Бурханы гэрт биш гаднынханд туслах гээд байдаг, мэдлэггүй гэх 
мэтээр ярьдаг. Энэ хүмүүсийг гадуурхаж, дарлахын тулд байж болох 
бүх төрлийн шалтгыг эрж олдог. Үнэндээ энэ хүмүүсийн зарим нь 
онцгой авьяастай, зарим нь ердөө л ялимгүй дутагдалтай байдаг. 
Ерөнхийдөө тэд үүрэг гүйцэтгэхэд тохиромжтой, үүрэг гүйцэтгэх 
хүмүүст зориулсан зарчимд нийцдэг. Гэхдээ антихристүүдийн нүдэнд 
бол “Би үүнтэй эвлэрнэ гэж байхгүй. Чи миний эзэмшил дотор үүрэг 
авч, надтай өрсөлдөх санаатай байна. Тэгнэ гэж байхгүй, санасны гарз. 
Чи надаас чадварлаг, надаас илүү хэлэмгий, надаас илүү боловсролтой, 

надаас илүү зартай. Миний ололт амжилтыг булаавал би яах юм бэ? Чи 
надтай зэрэгцэн ажилламаар байна уу? Тэгнэ гэж санасны чинь гарз!” 
гэж боддог. Тэд Бурханы гэрийн ашиг сонирхлыг бодож байна уу? 
Үгүй. Тэд гагцхүү байр сууриа хадгалж үлдэх тухай л бодож байгаа 
тул тэр хүмүүсийг ашиглаж байснаас Бурханы гэрийн ашиг сонирхлыг 
хохироохыг илүүд үзнэ. Энэ бол гадуурхал.

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Нэгдүгээр хэсэг)”-аас эш татав

Антихристүүдийн ёрын муу нь нэг үндсэн онцлог шинжтэй 
байдаг—үүнийг хэрхэн ялган таних нууцыг Би та нартай хуваалцъя. 
Нууц нь гэвэл,—нэгдүгээрт, тэдний үг нь ч, үйлдэл нь ч ойлгохын 
аргагүй байдаг; чи тэднийг ойлгож чаддаггүй. Чамтай ярьж байхдаа 
үргэлж ийш тийш гөлөлздөг бөгөөд ямар явуулга сэдээд байгааг нь чи 
тааж чаддаггүй. Маш “чин сэтгэлээсээ”, “үнэнч шударга” харагдахад нь 
хүртэл чи тэднийг таньж чаддаггүй. Зүрх сэтгэлд чинь онцгой мэдрэмж 
төрж, тэдний бодол санаанд тун учир битүүлэг байдал, ойлгогдошгүй 
гүн байгааг чи мэдэрдэг. Тэд нууцгай, хачин санагддаг. Энэ нь эхний 
онцлог шинж бөгөөд энэ нь дангаараа ёрын муугийн онцлог шинж юм. 
Антихристүүдийн ёрын муугийн хоёр дахь онцлог шинж нь гэвэл, тэд 
маш төөрөгдүүлсэн байдлаар ярьж, авирладаг. Энэхүү төөрөгдүүлсэн 
байдлыг хаанаас харж болох вэ? Тэд бусдын сэтгэл зүйг ойлгохдоо 
онцгой чадварлаг, үг нь чихэнд чимэгтэй, зөв сонсогддог гэдэг 
баримтаас үүнийг харж болно; тэд гүн гүнзгий онолыг нарийвчлан 
тайлбарлаж, зөв зүйлийг, сэтгэл хөдлөл, мөс чанар, эрүүл ухаан, 
үзэл суртлын үүднээс харвал бусад хүн хүлээн зөвшөөрмөөр зүйлийг 
хэлдэг. Гэхдээ чи ялган таних хэрэгтэй нэг зүйл бий: Тэд тэр бүх 
чихэнд чимэгтэй зүйлсээ өөрсдөө бол хэзээ ч биелүүлдэггүй. Жишээ 
нь, тэд чамд хэрхэн үнэнч шударга хүн байх, асуудалтай тулгарахаараа 
хэрхэн залбирах, амьдралаа хэрхэн Бурханы мэдэлд өгөх тухай ярилаа 
гэж бодъё—тэд асуудалтай тулгарахаараа юу хийдгийг нь л харчих. 
Тэд өөрийн санаа, бодолд түшиглэж, өөрийн чадварт найдаж, тархиа 
гашилгаж, энэ тэрийг хийдэг. Өөрийнхөө төлөө бусад хүнээр үйлчлэл 
хийлгүүлж, өөрийн асуудлыг зохицуулахын тулд тэд чадах бүхнээ 

хийдэг. Тэдний хийдэггүй зүйл нь юу гэвэл, Бурханд залбирах. Мөн 
хүмүүс Бурханы зохион байгуулалт, зохицуулалтыг хэрхэн хүлээн 
авч, захирагдах хэрэгтэй талаар өнгөн дээрээ дэмждэг боловч тэд 
асуудалтай тулгарахаараа хамгийн түрүүнд хийдэг зүйл нь гарах гарц 
хайх байдаг. Тэд Бурханы зохион байгуулалт, зохицуулалтыг хүлээн 
авдаггүй—тэд үйлдэл дээрээ захирагддаггүй, харин өөрөө гарах гарц 
олох гэж л оролдохыг нь хүмүүс хардаг. Энэ бол антихристийн ёрын 
муу тал нь агаад төөрөгдүүлдэг талынх нь цаана байдаг. Заримдаа 
тэд ажилдаа шөнө болтол хөдөлмөрлөж, бүр идэж, унтахыг ч тэвчдэг 
боловч Бурханы гэрийн хийсэн зохицуулалттай нүүр тулахаараа 
түүнийг нь гүйцэтгэж, хэрэгжүүлдэггүй, үнэнийг хүлээн авдаггүй. 
Тэдний харуулдаг өөр нэг зан авир бол ах эгч нар санал бодлоо 
илэрхийлэхэд тэд санаа нийлдэггүй, тойруулж ярьсаар, маш тойруу 
байдлаар татгалздаг. Энэ нь тэд нар санааг чинь маш нухацтай хүлээж 
авч байгаа юм шиг санагдуулдаг; тэд нөхөрлөл хуваалцаж, хүн бүртэй 
хэлэлцдэг боловч бүгдийг хэлж, хийсний дараа чи тэдний хэлснээр 
л хийх ёстой хэвээр байдаг. Тэд бусад хүний санааг няцааж, бусдыг 
дагалдуулж, хэлснээрээ хийлгэхийн тулд бүхнийг хийдэг. Энэ нь үнэн-
зарчмыг эрж хайж байгаа хэрэг үү? Тэдний хэрэгжүүлж буй зарчим нь 
юу вэ? Энэ бол хүн бүрийг өөрийг нь сонсож, өөрт нь дуулгавартай 
байлгахын тулд бусад хүнийг сонсох нь өөрийг нь сонсож байгаа шиг 
сайхан байж хэзээ ч чадахгүй, өөрийнх нь санаа л хамгийн шилдэг нь, 
хамгийн дээгүүр, тэд өөрөө үнэн, өөрийнхөө хэлдэг зүйлийг туйлын 
зөв болгох явдал юм. Энэ нь ёрын муу бус уу? Антихристийн ёрын 
муугийн гурав дахь онцлог шинж гэвэл, тэд өөрийн гавьяа, төлсөн 
төлөөс, хүн бүрд харагдахуйцаар өнгөн дээрээ сайн хийсэн зарим зүйл, 
эсвэл бусад хүний хамт өөрөө ч ашиг тус хүртэх зарим зүйлийг гэрчлэх 
зэргээр өөртөө гэрчлэл хийх болгондоо, энэ бүх зүйлийг хэлж дуусах 
болгондоо “Бурханд талархъя; Тэр л энэ бүхнийг хийсэн” гэх мэт нэн 
сүнслэг зүйл хэлж төгсгөн өөрийгөө маш чадварлаг хэр нь Бурханд 
гэрчлэл хийж чаддаг гэж чамд харагддаг, гэтэл үнэн хэрэгтээ тэд өөрөө 
л гэрчлэл хийж, Бурханыг дагавар болгож байна. Тэд Бурханд огтхон 
ч гэрчлэл хийгээгүй, харин ч үүнийг дан өөртөө гэрчлэл хийх боломж 
болгон ашиглаж байна. Энэ нь антихристийн хувьд зальжин арга 

заль бус уу? Энэ нь ёрын муу бус уу? Энэхүү гурван зүйлийг үндэс 
болговол антихристийг амархан ялган таньж болно.

Антихристүүдийн өөр нэг үндсэн онцлог шинж байдаг нь ёрын 
муу зан чанар ба мөн чанарыг нь голлон илэрхийлдэг бас нэг зүйл 
болдог. Тэд номлол, нөхөрлөл сонсож байхдаа ч, эсвэл цуглаанд 
оролцож байхдаа ч бусад ах эгч нар өөрийнхөө талаарх мэдлэг, шүүлт, 
гэсгээлт, харьцалт, засалт туулахыг хүлээн зөвшөөрөх тухай, үүргээ зөв 
гүйцэтгэх, бүтээгдсэн зүйлд таарсан байранд зогсох талаар, ерөөл хүсэн 
хүлээдгээ болих талаар хэрхэн нөхөрлөхөөс үл хамааран антихристүүд 
үүнд ямар хандлагатай байдаг вэ? Бусад хүн яаж ч нөхөрлөж, хэчнээн 
ч хүн нөхөрлөлөө хуваалцдаг байсан, антихристүүд байр суурь, ерөөл 
эрэлхийлэх сэдлээ хэзээ ч өөрчилдөггүй. Тийм ч учраас, тодорхой 
хугацаанд ажиллах болгондоо хийсэн зүйлээ, Бурханы гэрт ямар хувь 
нэмэр оруулснаа, ах эгч нарт ямар асуудлыг нь зохицуулж өгснөө 
бүртгэдэг. Тэд үргэлж нууцаар тооцоо хийж, зүрх сэтгэлдээ аливааг 
бүртгэж, Бурхантай наймаацаж байдаг. Тэд яагаад ийм зүйл дээр 
наймаацах болдог вэ? Яагаад гэвэл, зүрх сэтгэлийнхээ гүнд тэдний 
эрэлхийлэл, итгэлийн зорилго нь эхнээсээ л хэзээд ерөөлийн хойноос 
хөөцөлдөх явдал байсан. Тэд хэчнээн олон жил номлол сонссон, эсвэл 
Бурханы үгийг хэчнээн их идэж уусан ч байсан, ерөөл хүртэх хүсэл, 
сэдлээ хэзээ ч орхихгүй. Хэрвээ чи тэднээс үүргээ сайн ухамсарласан 
бүтээгдсэн зүйл байж, Бурханы захиралт, зохицуулалтыг хүлээн 
ав гэж гуйвал тэд “Тэр бол зөв зам биш, энэ бол миний эрэлхийлэх 
ёстой зүйл биш. Миний хайж байгаа зүйл бол: би тулаанд тулалдаж, 
шаардлагатай хүчин чармайлт гаргаж, шаардлагатай зовлон бэрхшээл 
туулчихсан байхад, бүхнийг Бурханы стандартын дагуу хийчихсэн үед 
Бурхан надад ямар шагнал өгөх бол, үлдээх хүмүүсийн нэг нь би байх 
болов уу, Бурханы хаанчлалд би ямар байр суурьтай байх бол, миний 
эцсийн хүрэх газар ямар байх бол” гэдэг. Чи яаж ч нөхөрлөсөн байсан, 
тэдний тээдэг энэхүү сэдэл, тэмүүллийг хэзээ ч алга болгож чадахгүй. 
Тэд бол Паултай ижил төрлийнхөн. Ийм ёрын муу дотроо зарим нэг 
төрлийн догшин зан чанар өвөрлөдөг бус уу?

Антихристүүдийг илчлэх нь номын “Тэд ёрын муу, хар санаатай,
ов мэхтэй (Хоёрдугаар хэсэг)”-ээс эш татав

Нөхцөл байдал нь ямар байхаас үл хамааран антихристүүдэд 
Бурханы махбод болсон бие болох энэ жирийн нэг хүн илүүц, мөн 
Бурханыг мэдэж авахад нь садаа болдог мэт санагддаг. Тэд дотроо 
“Хүмүүс Христтэй уулзмагц Түүнтэй харьцуулахад бид үнэхээр 
шалихгүй, маш завхарсан харагддаг. Христтэй уулзаагүй байгаа цагт 
бид маш ариун байдаг, харин Христтэй уулзсан дариуд тун учир 
дутагдалтай гэдгээ мэдэрдэг. Христтэй уулзахаас өмнө бид овоо 
олон зүйлийг ойлгодог, биеийн хэмжээ маань том байдаг. Энэ Христ 
ерөөсөө дэндүү төвөгтэй юм” гэж боддог. Тиймээс тэд чөлөөт цагаараа 
Үг нь махбодоор илэрсэн номыг аль болох их унших нь хамгийн 
зөв гэж итгэдэг. Ямар арга барил ашигладаг, ямар нөхцөл байдалд 
байгаагаас үл хамааран, антихристүүдийн гол илрэл бол тэд Бурхан 
бие махбодтой болсон баримтыг болон Христийн амнаас гардаг үг бол 
үнэн гэдэг баримтыг үгүйсгэхээр хичээдэг явдал юм. Энэ нь яг л бие 
махбодтой болсон Бурханы мөн чанарыг болон Христийн амнаас гарах 
үг бол авралын найдвар өгдөг үнэн хэмээх баримтыг үгүйсгэхтэй адил 
билээ. Төрөлх уг чанараараа антихристүүд болон Бурханы махбод 
болсон бие нь гал ус хоёр шиг туйлын харш бөгөөд хэзээ ч зохицон 
нийцэж чадахгүй. Эдгээр антихрист “Христ оршсоор байгаа цагт 
миний өдөр ирэх найдвар үгүй бөгөөд би яллагдаж, таягдан хаягдах, 
устгагдаж, шийтгэгдэх аюулд орших болно. Харин Христ айлдвар 
айлдахгүй, ажлаа хийхгүй байж, хүмүүс Түүнийг бишрэхгүй, бүр 
мартаад бодлынхоо мухарт хийхдээ тулах л юм бол надад боломж 
гарна” гэж итгэдэг. Антихристүүдийн уг чанар, мөн чанар нь Христийг 
өөрийн эрхгүй үзэн ядаж, зэвүүцдэг; тэд авьяас чадварынхаа хэмжээ, 
ур чадварынхаа түвшнээр Христтэй өөрсдийгөө жишиж, хэнийх нь 
үг илүү хүчирхэг, хэн нь илүү чадварлаг вэ гэдгээ харахаар Христтэй 
өрсөлддөг. Христтэй ижил зүйл хийж байхдаа тэд, Христ хэдийгээр 
хүнтэй адил боловч жирийн хүний ур чадвар, эрдэм мэдлэг ч Түүнд 
байдаггүй гэдгийг хүмүүст харуулахыг хичээдэг. Антихристүүд 
бүх талаар Христийн эсрэг тэмцэлдэж, Түүнтэй өрсөлддөг. Христ 
бол Бурхан, Бурханы Сүнсний биелэл, үнэний махбод болсон бие 
гэдэг бодит баримтыг тэд бүхий л талаар үгүйсгэхийг оролддог. Тэд 
Христийг ах эгч нарын дунд эрх мэдэлтэй болохыг зогсоож, үг нь 

тэдний дунд үр жимсээ өгөхөөс сэргийлж, цаашлаад хүмүүсийн дунд 
Христийн хийдэг зүйл, хэлдэг үг, хүмүүст тавьдаг шаардлага, тэднээс 
хүлээдэг хүлээлт биеллээ олоход саад хийх арга зам олохын тулд бүх 
талаар тархиа гашилгадаг. Христийг байгаа цагт эдгээр антихрист 
яг л хөсөр хаягдан, чуулган доторх яллагдаж, хаягдаж, харанхуй 
буланд орхигдсон хүмүүсийн бүрэлдэхүүнд орох гэж байгаа мэт 
байдаг. Янз бүрийн илрэлээс нь харахад антихристүүд мөн чанартаа 
Христэд туйлын их дайсагнадаг тул тэд эвлэршгүй юм. Антихристүүд 
өөрсдийгөө Христээс салгаж, Түүнийг сөрөн зогсох, Христийг ялж, 
цохин унагах, Христийн хийсэн ажлыг үгүй хийж, хамгаалалтгүй 
болгож, Бурханы сонгосон хүмүүсийн дунд үр дүнгээ өгөх боломжгүй 
болгох хүсэлтэй төрдөг; Христ ямар ч ажил хийж, хаана ч ажиллаж 
байсан хамаагүй, тэд үүнийг нь ямар ч үр дүнгүйгээр, бүрмөсөн 
сүйдэхийг нь харахыг хүсдэг. Харин аль нь ч тэдний хүссэнээр болохгүй 
үед зүрх сэтгэл нь харанхуйлж, гутардаг; энэ нь хар бараан өдрүүд 
бөгөөд тэдний өдөр хэзээ ч ирэхгүй юм шиг санагддаг. Тэдэнд хөсөр 
хаягдсан мэт санагддаг. Антихристүүдийн эдгээр илрэлээс харахад 
Бурханыг эсэргүүцэж, дайсагнадаг мөн чанар нь ямар нэг олдмол 
зүйл мөн үү? (Үгүй.) Энэ тохиолдолд, энэ нь төрөлхийн юм. Тиймээс 
антихрист хүмүүсийн хувьд үнэнийг хүлээн авч, Христийг хүлцэнэ 
гэдэг боломжгүй. Гаднаас нь харахад, тэд юм хэлж, хийж харагддаггүй 
бөгөөд бас амьдралд ойр байдлаар жаахан хувь нэмрээ оруулж, төлөөс 
төлөх чадвартай мэт байдаг. Гэхдээ боломж олдмогц, цаг нь ирмэгц 
л антихристүүд Христтэй үндсэндээ нийцэхгүй гэдгийг харуулах дүр 
зургууд гарч ирж эхлэх бөгөөд Бурханы эсрэг дайсагнадаг, Бурхантай 
түнжин муутай гэдэг нь илэрхий харагдана. Антихристүүд оршин 
байгаа газруудад энэ бүх зүйл өмнө нь тохиолдож байсан бөгөөд 
Бурханы эцсийн өдрүүдийн ажлын эдгээр жилд тун олон тохиолдох 
болж, олон хүн үүнийг биеэрээ туулсан юм.

Антихристүүдийг илчлэх нь номын “Тэд үнэнийг үл тоож,
зарчмуудыг ил тодоор зөрчиж, Бурханы гэрийн

зохицуулалтыг үл ойшоодог (Дөрөвдүгээр хэсэг)”-оос эш татав

Чи Бурханд итгэдэг учраас Бурханы бүх үг, Түүний бүх ажилд 
итгэлээ өгөх ёстой. Өөрөөр хэлбэл, чи Бурханд итгэдэг учраас Түүнийг 
дуулгавартай дагах ёстой. Хэрвээ чи ингэж чадахгүй бол Бурханд 
итгэдэг эсэх чинь хамаагүй. Бурханд олон жил итгэсэн атлаа Түүнийг 
хэзээ ч дуулгавартай дагаагүй, Түүний бүх үгийг хүлээн аваагүй, 
харин ч чамд захирагдаж, чиний үзлийн дагуу үйлдэхийг Бурханаас 
шаарддаг бол чи хамгийн тэрслүү бөгөөд үл итгэгч мөн. Хүний үзэлтэй 
нийцдэггүй Бурханы ажил болон үгийг ийм хүмүүс яаж дуулгавартай 
дагаж чадах юм бэ? Хамгийн тэрслүү хүн бол Бурханаас санаатайгаар 
зөрж, эсэргүүцдэг нэгэн юм. Тэд бол Бурханы дайсан, антихрист мөн. 
Ийм хүмүүс Бурханы шинэ ажилд үргэлж дайсагнасан хандлагатай 
байдаг, захирагдах өчүүхэн ч дур сонирхол хэзээ ч байгаагүй бөгөөд 
дуртайяа захирагдаж, өөрийгөө даруу болгосон удаа огт байхгүй. Тэд 
бусдын өмнө өөрсдийгөө өргөмжилж, хэнд ч хэзээ ч захирагддаггүй. 
Бурханы өмнө тэд үг номлоход хамгийн шилдэг нь бөгөөд бусад дээр 
ажиллахдаа хамгийн чадамгай гэж өөрсдийгөө үздэг. Тэд эзэмшсэн 
“эрдэнэсээ” хэзээ ч хаядаггүй, харин тэдгээрийг шүтэн мөргөх, бусдад 
номлох гэр бүлийн удам дамжсан эд зүйл мэт үздэг ба өөрсдийг нь 
шүтдэг тэр мунхгуудад сургаал айлдахдаа тэдгээрийг ашигладаг. 
Чуулганд үнэндээ иймэрхүү хэдэн хүн байдаг. Тэднийг үеэс үед 
Бурханы гэрт түр оршин суудаг “мохошгүй баатрууд” гэж хэлж болох 
юм. Тэд үг (хоосон сургаал) номлохыг өөрсдийн хамгийн эрхэм үүрэг 
болгодог. Тэд “ариун агаад халдашгүй дархан” үүргээ жилээс жилд, 
үеэс үед идэвхтэй хэрэгжүүлж явдаг. Тэдэнд хэн ч хүрч зүрхэлдэггүй, 
ганц ч хүн тэднийг илт зэмлэж зүрхэлдэггүй. Эрин үеэс эрин үед тэд 
эрээгүй аашлан бусдыг эзэрхэж, Бурханы гэрт “хаан” болдог. Энэ 
сүрэг чөтгөр гар нийлэн, Миний ажлыг нураах гэж оролддог; энэ 
амьд диаволууд Миний нүдний өмнө оршин тогтнохыг Би хэрхэн 
зөвшөөрч чадах билээ? Хагас дутуу дуулгавартай хүмүүс ч эцсийг нь 
хүртэл үргэлжлүүлж чаддаггүй байхад зүрх сэтгэлдээ өчүүхэн төдий ч 
дуулгавартай байдалгүй эдгээр эзэрхэг этгээд бүр ч чадахгүй! Бурханы 
ажлыг хүн олж авахад хялбар биш. Хүмүүс хамаг хүч чадлаа хэрэглээд 
ч жаахан хэсгийг л олж авч, эцэстээ төгс болгуулж чадна. Тэгэхээр 
Бурханы ажлыг сүйрүүлэх гэж оролддог тэргүүн тэнгэрэлчийн үр 

удмын тухайд ямар вэ? Бурханаар авхуулах найдвар тэдэнд бүр ч бага 
байх бус уу?

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Бурханы сонгосон хүмүүс антихристэд хэрхэн хандах ёстой вэ? 
Тэднийг илрүүлж, илчилж, мэдээлж, үлдэн хөөх ёстой. Антихрист 
удирдах албан тушаалд яаж ч очсон бай, байнга Бурханыг эсэргүүцдэг 
нэгэн байдаг. Чи антихристийн удирдлагыг хүлээн зөвшөөрөх ёсгүй, 
мөн түүнийг удирдагчаа хэмээн хүлээн зөвшөөрөх ёсгүй, учир нь 
түүний хийдэг зүйл чамайг Бурханы үг рүү хөтөлдөггүй; тэр чамайг 
там руу чирч унаган, өөрийнхөө алхаж буй антихристийн замд 
татан оруулахыг хүсдэг. Тэр чамайг өөртэй нь хамтран Бурханыг 
эсэргүүцэж, Бурханы ажлыг үймүүлж, устгахад хүргэдэг. Тэгээд 
хамтдаа шаварт хөлбөрөхийн тулд чамайг татаж чангаадаг. Үүнийг 
нь чи зөвшөөрөх үү? Хэрвээ чи зөвшөөрч, түүнд бууж өгч, түүнээс 
өршөөл гуйж, аль эсвэл түүгээр байлдан дагуулагддаг бол гэрчлэл 
хийгээгүй хэрэг, мөн чи үнэн, Бурхан хоёрын аль алинаас урвадаг хүн 
юм—тийм хүмүүс аврагдах аргагүй. Аврал хүртэхийн тулд хүн ямар 
болзол хангах ёстой вэ? Эн тэргүүнд сатанлаг антихристийг илрүүлэх 
чадвартай байх ёстой; тэдэнд үнэний энэ тал байх ёстой. Үнэний 
энэ талыг эзэмшсэнээр л тэд Бурханд жинхэнээсээ итгэн, хүнийг 
шүтэж, дагахыг цээрлэж чаддаг; антихристийг таньж чаддаг хүмүүс 
л Бурханд үнэхээр итгэж, Бурханыг дагаж, Бурханд гэрчлэл хийх 
чадвартай байдаг. Антихристийг танихын тулд хүмүүс эхлээд хүн 
болон юмсыг тов тодорхой, ойлголттойгоор харж сурах ёстой; мөн тэд 
антихристийн мөн чанарыг ухамсарлаж, бүх явуулга, заль мэх, дотоод 
сэдэл, зорилгыг нь нэвт шувт харах ёстой. Хэрвээ чи ингэж чадвал 
бат зогсож чадна. Аврал хүртэхийг хүсвэл чиний давах ёстой эхний 
туршилт бол Сатаныг хэрхэн ялах, дайсагнагч хүчнийг болон гадаад 
ертөнцийн саад тотгорыг хэрхэн ялан дийлэхэд суралцах явдал юм. 
Сатаны хүчний эсрэг тулаанд эцсээ хүртэл үхэн хатан тэмцэх биеийн 
хэмжээ, хангалттай үнэнийг эзэмшдэг болсон цагт—гагцхүү тэгсэн 

цагт л чи үнэнийг тогтмол эрэлхийлж чадах бөгөөд тэр үед л үнэнийг 
эрэлхийлж, аврал хүртэх замд тууштай, алдаа мадаггүй орж чаддаг. 
Хэрвээ чи энэ туршилтыг давж чадахгүй бол чамайг асар их аюулд 
байна гэж хэлж болох бөгөөд антихристэд баригдаж, Сатаны нөлөөн 
дор амьдардаг болох эрсдэлтэй юм. Одоо та нарын дунд үнэнийг 
эрэлхийлж байгаа хүмүүст саад хийж, тэднийг бүдрүүлдэг зарим 
хүн байж болзошгүй, тэд тэр хүмүүсийн дайсан мөн. Та нар үүнийг 
хүлээн зөвшөөрдөг үү? Энэ баримттай нүүр тулж, үүнийг баримт 
гэж хүлээн зөвшөөрч ч зүрхэлдэггүй хүмүүс бий. Бодит байдал дээр, 
чуулганд эдгээр зүйл үнэхээр оршин байдаг; зүгээр л хүмүүс тэднийг 
ялган таньж чаддаггүй. Хэрвээ чи антихристүүдийн туршилт гэх энэ 
туршилтыг давж чадахгүй бол антихристүүд чамайг хууран мэхэлж, 
хянах юм уу чамайг зовоож, тамлаж, шахан зайлуулж, дарангуйлж, 
хүчирхийлнэ. Эцэст нь өчүүхэн жаахан амь чинь удаан тэсэлгүй хатах 
болно; чи Бурханд итгэлтэй байхаа больж, Түүнийг орхин яваад, 
“Бурхан бүр зөвт ч биш юм байна; Бурхан хаана байгаа юм бэ? Энэ 
ертөнцөд ямар ч зөвт байдал, гэрэл алга, бас хүн төрөлхтнийг аврах 
Бурханы аврал гэх юм алга. Бид ажиллаж, мөнгө олж өдөр хоногоо 
нөхцөөсөн нь дээр юм байна!” гэж хэлнэ. Чи Бурханыг үгүйсгэж, 
Бурхан оршдог гэдэгт итгэхээ больдог; аврал хүртэх бүх найдлага 
чинь бүрмөсөн үгүй болдог. Тиймээс чи аврал хүртэж болох газарт 
хүрч очихыг хүсвэл давах ёстой эхний туршилт чинь Сатаныг нэвт 
шувт харж чаддаг байх явдал, бас чи босоод Сатаныг илчилж, хаях 
эр зоригтой байх ёстой. Тэгвэл Сатан хаана байна вэ? Сатан чиний 
дэргэд, эргэн тойронд чинь байдаг; тэр ч байтугай чиний зүрх сэтгэл 
дотор амьдарч байж ч магад. Хэрвээ чи сатанлаг зан чанар дотор 
амьдарч байгаа бол Сатанд харьяалагддаг гэж хэлж болно. Сүнсний 
ертөнцийн Сатаныг чи харж, хүрч чадахгүй боловч бодит амьдралд 
оршдог Сатан хаа сайгүй байдаг. Үнэнийг жигшдэг ямар ч хүн ёрын 
муу бөгөөд үнэнийг хүлээн авдаггүй ямар ч удирдагч, ажилчин бол 
антихрист, ёрын муу хүн юм. Тийм хүмүүс амьд Сатан биш үү? Энэ 
хүмүүс чиний шүтэж, хүндэлдэг яг тэр хүмүүс ч байж магад; чамайг 
удирддаг, аль эсвэл чиний аль эртнээс найдаж, биширч, зүрх сэтгэлдээ 
итгэж, түшиглэсэн хүмүүс байж болох юм. Гэвч үнэндээ тэд чиний 

замд тээглэж, аврал хүртэхэд чинь саад болж байгаа замын садаа мөн; 
тэд бол антихристүүд. Тэд чиний амьдрал, алхдаг замыг хяналтдаа авч, 
аврал хүртэх боломжийг чинь сүйрүүлж чаддаг. Хэрвээ чи тэднийг 
таньж, нэвт шувт харж чадахгүй бол хэзээ хэзээгүй урхинд унаж, тэдэнд 
олзлогдож, баригдаж болзошгүй. Иймээс чи асар их аюулд байна.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

119. Фарисайчуудыг таних зарчмууд
(1) Фарисайчууд үндсэндээ хоёр нүүртэй, гаднаа даруу төлөв, 

тэвчээртэй байдаг боловч уг чанартаа хорон санаатай, дотуур тамиртай 
байдаг. Тэд үнэнийг үзэн ядаж, Бурханыг эсэргүүцдэг;

(2) Фарисайчууд ихэд биеэ тоосон, өөрийгөө зөвтгөдөг зантай. Тэд 
бусдыг хууран мэхэлж, бусдаар өөрсдийгөө шүтүүлж, дуулгавартай 
дагуулахын тулд бичиг үсэг, хоосон сургаал үргэлж номлодог ч 
өөрсдөө үнэнийг өчүүхэн төдий ч хүлээн авдаггүй;

(3) Фарисайчууд ерөөл, титэм хүртэх гэсэндээ л зовж, төлөөс 
төлдөг. Тэд үнэнийг огт хэрэгжүүлэлгүйгээр дүрэм журам, шашны зан 
үйл ягштал мөрдөхөд анхаарлаа төвлөрүүлдэг;

(4) Фарисайчууд зөвхөн хуурамч сүнслэг байдлыг эрэлхийлдэг. 
Тэд өөрийгөө мэдэх тухай хоосон үг хэлж, бусдыг мэхэлж, урхиддаг 
бөгөөд хэзээ ч үнэхээр гэмшиж, өөрчлөгддөггүй.

Лавлагаанд зориулсан Библийн эшлэлүүд:

“Залбирахдаа та нар хоёр нүүртнүүд шиг байж болохгүй: учир нь 
тэд хүмүүст харагдахын тулд синагогт болон гудамжны буланд зогсоод 
залбирах дуртай” (Матай 6:5).

“Хуулийн багш нар болон фарисайчууд Мосегийн суудалд сууж 
байна: Тиймээс тэдний сахь гэж хэлсэн болгоныг та нар сахь, бас үйлд; 
харин тэдний үйлсийг бүү дуурай: учир нь, тэд ярьдаг ч үүнийгээ 
хийдэггүй. Тэд үүрэхэд хүнд, бэрх ачаа баглаж, хүмүүсийн мөрөн 
дээр тавьдаг; гэхдээ өөрсдөө тэр ачаанд ганц хуруугаа ч хүргэхийг 

хүсдэггүй. Харин тэд хамаг ажлаа хүмүүст харуулахын тулд хийдэг: 
тэд сахиусаа өргөсгөж, хувцасныхаа унжлагыг томсгодог. Тэгээд найр 
наадмын хойморт, синагогуудад гол суудалд сууж, гудамж зээл дээр 
мэндлүүлж, ‘Багш аа, багш аа’ гэж хүмүүсээр дуудуулах дуртай” 
(Матай 23:2–7).

“Хоёр нүүрт хуулийн багш нар, фарисайчууд та нар золгүй еэ! 
Яагаад гэвэл та нар хүмүүсээс тэнгэрийн хаанчлалыг хааж, өөрсдөө 
орохгүй бөгөөд орж буй хүмүүсийг ч оруулахгүй. (Хоёр нүүрт хуулийн 
багш нар, фарисайчууд та нар золгүй еэ! Учир нь та нар бэлэвсэн 
эмэгтэйчүүдийн гэрийг цөлмөдөг ба дүр үзүүлж удаан залбирал 
хийдэг: тийм учраас та нар илүү их хараал хүртэх болно.)

Хоёр нүүрт хуулийн багш нар, фарисайчууд та нар золгүй еэ! Та 
нар тэнгис далай болон газар нутгийг тойрч, ганц хүнийг сүсэгтнээ 
болгохын тулд уруу татдаг. Түүнийг сүсэгтэн болоход та нар түүнийг 
өөрсдөөсөө хоёр дахин дор тамын хүү болгодог.

Сохор газарчид та нар золгүй еэ! Та нар, ‘Сүмээр тангарагладаг хэн 
боловч юу ч биш; харин сүмийн алтаар тангараглагчид үүрэг оногддог’ 
гэж хэлдэг. Мунхаг, сохор хүмүүс ээ: аль нь чухал вэ? Алт уу эсвэл 
алтыг ариусгадаг сүм үү? Тахилын ширээгээр тангарагладаг хүн юу ч 
биш; харин үүн дээрх өргөлөөр тангарагладаг хүн буруутай. Мунхаг, 
сохор хүмүүс ээ: аль нь чухал вэ? Өргөл үү эсвэл өргөлийг ариусгадаг 
тахилын ширээ юү? Тиймээс тахилын ширээгээр тангараглах хэн 
боловч тахилын ширээгээр болон үүн дээр байгаа бүх зүйлээр 
тангарагладаг. Сүмээр тангараглах хэн боловч сүмээр болоод тэнд 
оршдог Түүгээр тангараглаж байгаа юм. Тэнгэрээр тангарагладаг хүн 
нь Бурханы сэнтийгээр болон дээр нь залардаг Түүгээр тангарагладаг.

Хоёр нүүрт хуулийн багш нар, фарисайчууд та нар золгүй еэ! Учир 
нь та нар гаа, гоньд, зирааны аравны нэгийг өгдөг мөртлөө хуулийн 
чухал нөхцөлүүд болох шударга ёс, өршөөл, итгэлийг орхигдуулсан: 
та нар бусдыг нь ч орхилгүй, эдгээрийг хийх ёстой байсан юм. 
Шумуулыг шүүж, тэмээг залгидаг сохор газарчид аа!

Хоёр нүүрт хуулийн багш нар, фарисайчууд та нар золгүй еэ! 
Учир нь та нар аяга, савныхаа гадна талыг цэвэрлэдэг боловч дотор нь 
дээрэм тонуул, илүүдэл хүнс дүүрэн байдаг. Сохор Фарисай чи эхлээд 



1506

V. Төрөл бүрийн хүн, үйл явдал, зүйлсийг таних зарчмууд 

аяга, савныхаа дотор талыг цэвэрлэ, тэгвэл гадна тал нь ч бас цэвэрхэн 
байна.

Хоёр нүүрт хуулийн багш нар, фарисайчууд та нар золгүй еэ! 
Учир нь та нар цагаанаар будсан булшны хөшөө шиг үнэндээ гаднаа 
сайхан харагддаг боловч дотроо үхэгсдийн яс болон бузар бүхнээр 
дүүрэн байдаг. Та нар бас хүмүүсийн өмнө зөвт мэт харагддаг боловч 
дотроо хоёр нүүрт зан болон ёс бус явдлаар дүүрэн байдаг.

Хоёр нүүрт хуулийн багш нар, фарисайчууд та нар золгүй еэ! Учир 
нь та нар эш үзүүлэгчдийн бунхныг барьж, зөв шудрага хүмүүсийн 
хөшөөг чимээд, ‘Хэрвээ бид эцэг өвгөдийнхөө үед амьдарч байсан бол 
эш үзүүлэгчдийн цусыг урсгахад тэдний хамсаатан болохгүй байсан’ 
гэдэг. Тэгснээрээ та нар өөрсдийгөө эш үзүүлэгчдийг хөнөөсөн 
хүмүүсийн хүүхдүүд гэдгээ гэрчилдэг. Та нар тэгээд эцэг өвгөдийнхөө 
гэмийн хэмжээг дүүргэг. Могойнууд аа, хорт могойн удам аа, та нар 
яаж тамын шийтгэлээс зугтааж чадах вэ? Тиймээс харагтун, Би та нар 
луу эш үзүүлэгчид, мэргэн хүмүүс болон хуулийн багш нарыг илгээнэ: 
тэдний заримыг нь та нар алж, цовдолно; заримыг нь өөрсдийн 
синагогуудад ташуурдаж, хотоос хотод тэднийг хавчин мөшгөнө. 
Зөв шударга Абелын цуснаас эхлээд сүм болон тахилын ширээний 
хооронд та нарын хөнөөсөн Берехиагийн хүү Зехариагийн цус хүртэлх 
газар дээр урссан бүх зөв шударга цус та нар дээр ирнэ. Үнэнээр Би 
та нарт хэлье, Энэ бүх зүйл энэ үеийнхэн дээр ирнэ” (Матай23:13–36).

Холбогдох Бурханы үг:

“Фарисай” гэх нэршлийн тодорхойлолт юу вэ? Тэд бол хоёр 
нүүртэй, тэр чигтээ хуурамч, хийдэг бүхэндээ дүр эсгэж, сайн сайхан, 
эелдэг найрсаг, эерэг царайлдаг хүмүүс юм. Тэд үнэндээ тийм байдаг 
уу? Тэд хоёр нүүртэй байдаг тул тэднээс илэрч харагддаг бүх зүйл нь 
худал хуурмаг; бүгд дүр эсгэлт байдаг—энэ нь тэдний үнэн төрх биш. 
Тэдний үнэн төрх нь нүднээс далд, зүрх сэтгэл дотор нь нуугдаастай 
байдаг. Хэрэв хүмүүс үнэнийг эрэлхийлдэггүй, үнэнийг ойлгодоггүй 
бол олж авсан тэр онолууд нь юу болох вэ? Тэдгээр нь хүмүүсийн 
байнга ярьдаг бичиг үсэг, хоосон сургаал болдог бус уу? Хүмүүс 
өөрсдийгөө өнгөлөн далдалж, маш сайхан харагдуулахын тулд эдгээр 

зөв сургаал гэгчийг ашигладаг. Явсан газар бүрд нь тэдний ярьдаг 
зүйл, хэлдэг үг, гадаад зан авир нь бусдад зөв зүйтэй, сайн сайхан 
харагддаг; тэдгээр нь бүгд хүний үзэл, таашаалд нийцтэй байдаг. 
Бусдын нүдэнд тэд сүсэгтэй, даруу байдаг, мөн хүлээцтэй, тэвчээртэй 
байж, бусдыг болон Бурханыг хайрлаж чаддаг. Гэвч үнэндээ энэ бүхэн 
нь хуурамч байдаг; энэ нь бүгд дүр эсгэлт, өөрсдийгөө хайрцагладаг 
байдал юм. Гаднаа тэд Бурханд үнэнч харагддаг ч үнэндээ зүгээр л 
бусдад харуулахын тулд үйлдэж байдаг. Хэн ч хараагүй байх үед тэд 
өчүүхэн ч үнэнч биш бөгөөд хийдэг бүхэн нь ёс төдий байдаг. Тэд 
өнгөцхөн байдлаар гэр бүл, ажил албаа орхиод, шаргуу ажиллаж, 
өөрсдийгөө зарлагадаж байгаа мэт харагддаг; харин үнэн хэрэгтээ 
чуулганаас нууцхан ашиг хүртэж, тахилаас хулгайлж байдаг. Тэдний 
гаднаа илчилдэг бүх зүйл, бүх зан авир нь хуурамч байдаг! Хоёр 
нүүрт фарисай гэж үүнийг хэлдэг. “Фарисай” гэх энэ хүмүүс хаанаас 
гардаг вэ? Тэд шүтлэггүй хүмүүсийн дундаас гарч ирдэг үү? Тэд 
бүгд итгэгчдийн дундаас гарч ирдэг. Яагаад энэ итгэгчид тийм болж 
хувирдаг вэ? Бурханы үг тэднийг тийм болгосон юм гэж үү? (Үгүй.) 
Шалтгаан юу вэ? Энэ нь тэдний явж буй замаас болдог. Бурханы 
үгийг тэд өөрсдийгөө зэвсэглэх хэрэгсэл болгосон; тэд эдгээр үгээр 
зэвсэглэж, амин зуулгаа баталгаажуулах, зүгээр юм олж авах хөрөнгө 
хэмээн эдгээрт ханддаг. Тэд ердөө хоосон сургаал номлодог атлаа 
тэдгээр үгийг хэзээ ч хэрэгжүүлээгүй. Бурханы замыг хэзээ ч дагаагүй 
мөртөө үг, хоосон сургаал номлосоор байдаг хүмүүс ямархуу хүмүүс 
вэ? Тэд бол хоёр нүүртэй фарисайчууд юм. Тэдний ялихгүй сайн зан 
авир, биеэ сайхан авч явах байдал гээч зүйл, мөн орхисон, зарлагадсан 
өчүүхэн зүйлс нь тэр чигтээ албадмал байдаг; бүгд тэдний гаргадаг 
дүр эсгэлт юм. Тэдгээр нь бүхэлдээ хуурамч; тэр бүх үйлдэл нь дүр 
эсгэлт юм. Энэ хүмүүсийн зүрх сэтгэлд Бурханыг хүндлэх өчүүхэн ч 
хүндлэл байдаггүй, тэр ч бүү хэл Бурханд итгэх ямар ч жинхэнэ итгэл 
байдаггүй. Үүнээс гадна, тэд бол үл итгэгчид. Хэрэв хүмүүс үнэнийг 
эрэлхийлдэггүй бол ийм замаар алхаж, фарисайчууд болно. Ингэвэл 
аймшигтай бус уу? Фарисайчууд ямар газарт цугладаг вэ? Зах зээлийн 
газарт цугладаг. Бурханы нүдээр энэ нь шашин юм; энэ нь Бурханы 
чуулган биш, мөн Бурханыг шүтэн мөргөдөг газар биш байдаг. Иймээс 

хэрвээ хүмүүс үнэнийг эрэлхийлэхгүй бол Бурханы айлдварын талаар 
хэчнээн олон махчилсан үг, өнгөцхөн сургаал шингээж авлаа ч ямар ч 
нэмэргүй байх болно.

Эцсийн өдрүүдийн Христийн ярианы тэмдэглэл номын
“Амийн өсөлтийн зургаан үзүүлэлт”-ээс эш татав

Израильд “фарисай” гэдэг нь нэг төрлийн цол хэргэм байсан 
юм. Одоо яагаад оронд нь шошго болсон бэ? Учир нь фарисайчууд 
нэг төрлийн хүмүүсийн төлөөлөл болсон. Энэ төрлийн хүмүүс ямар 
шинж чанартай вэ? Тэд уриа лоозон хашхирч, сүрлэг яруу үг хэл 
ашигладаг; дүр эсгэж, өөр хүн мэт жүжиглэж, үнэн дүр төрхөө нуухдаа 
гарамгай бөгөөд агуу сайхан сэтгэлтэй, асар ариун, шулуун шударга, 
алагчлалгүй, шударга үйлстэн мэт аягладаг. Үр дүнд нь тэд үнэнийг 
өчүүхэн ч хэрэгжүүлдэггүй. Тэд ямар үйлдэл хийдэг вэ? Тэд бичвэр 
уншиж, номлож, бусдад сайныг үйлд, мууг бүү үйлд, Бурханыг бүү 
эсэргүүц хэмээн номлодог; тэд чихэнд чимэгтэй зүйлс хэлж, бусдын 
нүдэн дээр сайхан авирладаг ч ар хударгаар нь тахил хулгайлдаг. 
Эзэн Есүс тэднийг “шумуулыг шүүж, тэмээг залгидаг” гэж хэлсэн. 
Энэ нь, тэд уриа лоозонг сайрхан уншиж, сүрлэг онол ярьдаг бөгөөд 
үг нь чихэнд чимэгтэй сонсогддог гээд бүх зан авир нь гаднаа сайн 
мэт харагддаг ч үйл хэрэг нь эмх замбараагүй, бүхэлдээ Бурханыг 
эсэргүүцдэг гэсэн үг юм. Тэдний зан авир, гадаад төрх байдал нь бүгд 
дүр эсгэлт, бүгд залилан; зүрх сэтгэлдээ тэд үнэнийг ч, эерэг зүйлсийг 
ч өчүүхэн ч хайрладаггүй. Тэд үнэнээс, Бурханаас ирдэг юм бүгдээс, 
эерэг зүйлсээс залхсан байдаг. Тэд юуг хайрладаг вэ? Тэд шударга ёс, 
зөвт байдлыг хайрладаг уу? (Үгүй.) Эдгээрийг хайрладаггүй гэдгийг 
нь та нар яаж мэдэж байгаа юм бэ? (Эзэн Есүс ажиллаж, тэнгэрийн 
хаанчлалын сайн мэдээг түгээхээр ирсэн боловч тэд Түүнийг ялласан.) 
Тэд Түүнийг яллаагүй бол та нар мэдэж чадах байсан уу? Эзэн Есүсийг 
ажиллахаар ирэхээс өмнө, тэд шударга ёс, зөвт байдлыг хайрладаггүй 
гэдгийг нь чи юунаас харж болох байсан бэ? Чи хэлж мэдэхгүй байх 
байсан, тийм үү? Тэдний бүх зан авир нь дүр эсгэлт бөгөөд энэ дүр 
эсгэлтээ ашиглан өөрсдөд нь итгэдэг хүмүүсийг залилдаг. Энэ чинь 
хоёр нүүр, хууран мэхлэлт биш гэж үү? Ийм мэхлэгчид үнэнийг 

хайрлаж чадах уу? Тэдний энэ сайхан зан авирын цаад зорилго юу вэ? 
Тэдний зорилгын нэг тал нь бусдыг зальдах; өөр нэг тал нь бусдыг 
мэхэлж, тэднийг өөртөө үнэмшүүлж, тэднээр шүтүүлж, эцэст нь 
шагнал хүртэх юм. Тийм том луйвар хийж дөнгөдөг тэдний арга барил 
хэчнээн ухаалаг байж таарах вэ? Тийм хүмүүс тэгвэл шударга ёс, 
зөвт байдлыг хайрладаг уу? Мэдээж үгүй хүмүүс тэгвэл шударга ёс, 
эд хөрөнгийг хайрладаг бөгөөд шагнал хүртэхийг хүсдэг. Тэд хүмүүст 
зориулсан Бурханы удирдамжийн үгийг хэрэгжүүлдэг үү? Огтхон ч 
үгүй. Тэдгээрийн өчүүхэн хэсгийг ч амьдран харуулдаггүй; тэд ердөө л 
хүмүүсийг залилж, ятган үнэмшүүлж, байр суурь, нэр төрөө бататгахын 
тулд зүсээ хувиргаж, өөр хүн мэт жүжиглэдэг. Эдгээр зүйлийг баттай 
болгомогцоо тэд хөрөнгө, орлогын эх үүсвэр олж авахдаа тэдгээрийг 
ашигладаг. Энэ жигшүүртэй биш гэж үү? Үнэнийг хайрладаггүй нь 
тэдний мөн чанар юм гэдгийг энэ бүх зан авираас харж болно, учир нь 
тэд хэзээ ч үнэнийг хэрэгжүүлдэггүй. Үнэнийг хэрэгжүүлдэггүйнх нь 
тэмдэг юу вэ? Хамгийн том тэмдэг нь энэ байсан: Эзэн Есүс ажиллахаар 
ирсэн бөгөөд Түүний хэлсэн бүхэн зөв, үнэн байсан. Тэд үүнд хэрхэн 
хандсан бэ? (Үүнийг хүлээн зөвшөөрөөгүй.) Тэд Эзэн Есүсийн үгийг 
буруу гэж итгэсэн учраас хүлээн зөвшөөрөөгүй юу, эсвэл зөв гэж 
мэдсээр байж хүлээн зөвшөөрөөгүй юу? (Тэд зөв гэж мэдэж байсан 
мөртөө хүлээн зөвшөөрөөгүй.) Тэгвэл энэ нь ямар шалтгаантай байж 
болох вэ? Тэд үнэнийг хайрладаггүй, эерэг зүйлсийг үзэн яддаг. Эзэн 
Есүсийн хэлсэн бүхэн ямар ч алдаа мадаггүй зөв байсан бөгөөд Эзэн 
Есүсийн үгээс Түүний эсрэг ашиглах ямар ч өө олоогүй хэдий ч тэд 
Түүнийг яллаж, дараа нь ийнхүү хуйвалдсан: “Түүнийг цовдлуулъя. Тэр 
эсвэл бид.” Ийм маягаар тэд өөрсдийгөө Эзэн Есүсийн эсрэг турхирсан. 
Хэдий тэд Эзэн Есүс бол Эзэн мөн гэдэгт итгээгүй ч Тэрээр хууль эрх 
зүйг ч, Еховагийна хуулийг ч зөрчөөгүй сайн хүн байв; тэд яагаад Эзэн 
Есүсийг ялласан юм бэ? Тэд яагаад Эзэн Есүст тэгж хандсан юм бэ? Тэр 
хүмүүс хэчнээн хорон муу, хорлонтой болохыг эндээс харж болно—
тэд туйлын ёрын муу! Фарисайчуудын илчилдэг ёрын муу төрх байдал 
нь сайхан сэтгэлийн өнгөлөн далдлалтаас нь нэг их ялгаатай байж 

а. Эх бичвэрт “Еховагийн” гэх үг байдаггүй.



1510

V. Төрөл бүрийн хүн, үйл явдал, зүйлсийг таних зарчмууд 

чадахгүй. Аль нь тэдний жинхэнэ төрх байдал, аль нь худал хуурмаг 
болохыг олон хүн ялган таньж чаддаггүй ч Эзэн Есүсийн илрэлт, ажил 
тэднийг бүгдийг нь илчилсэн. Фарисайчууд зүсээ ямар сайн хувиргаж, 
гаднаа хэчнээн эелдэг харагддаг гээч—баримтуудыг илчлээгүй байсан 
бол хэн болохыг нь хэн ч харж чадахгүй байх байлаа.

Эцсийн өдрүүдийн Христийн ярианы тэмдэглэл номын
“Бурханд итгэхийн хамгийн чухал хэсэг бол

үнэнийг хэрэгжүүлэх явдал юм”-аас эш татав

Фарисайчуудын хоёр нүүрт байдлын гол илрэл юу байсан бэ? Тэд 
зөвхөн судрыг анхааралтай судлаад, үнэнийг эрж хайгаагүй. Бурханы 
үгийг уншихдаа залбирч, эрж хайхын оронд тэд Бурханы үгийг 
судалж, Бурханы хэлсэн үг, хийсэн үйлийг судалсан бөгөөд тийнхүү 
Бурханы үгийг бусдад заадаг нэг ёсны онол, хоосон сургаалаа болгон 
хувиргасан. Бурханы үгийг анхааралтай судална гэдэг нь энэ юм. 
Тэгвэл яагаад тэд тэгсэн юм бэ? Юуг тэд анхааралтай судалсан юм бэ? 
Тэдний нүдээр, эдгээр нь Бурханы үг, Бурханы илэрхийлэл байгаагүй, 
үнэн бүр ч байгаагүй, харин нэг хэлбэрийн эрдэм байсан юм. Тэдний 
нүдээр, тийм эрдмийг уламжилж, түгээх ёстой байсан бөгөөд энэ нь л 
Бурханы зам болон сайн мэдээг түгээж байгаа явдал байлаа. Үүнийг 
тэд “номлол” гэцгээж, тэдний номлодог номлол нь теологи байсан юм.

…Фарисайчууд өөрсдийн эзэмшсэн теологи болон онолд нэг 
ёсны мэдлэг, хүмүүсийг яллаж, зөв, бурууг нь цэгнэх хэрэгсэл хэмээн 
ханддаг байв. Тэд бүр үүнийгээ Эзэн Есүс дээр ашиглаж, тийнхүү Эзэн 
Есүс яллагдсан юм. Тэдний хүмүүст өгдөг үнэлэлт, тэдэнд ханддаг 
байдал хэзээ ч мөн чанарт нь үндэслээгүй, мөн хэлсэн зүйл нь зөв үү, 
буруу юу гэдэгт байтугай тэдний үгийн эх сурвалж, хангалтад ч хэзээ 
ч үндэслээгүй. Тэд хүмүүсийг зүгээр л өөрсдийн эзэмшсэн нугаршгүй 
үг, хоосон сургаалд үндэслэн яллаж, цэгнэдэг байсан. Иймээс энэ 
фарисайчууд Эзэн Есүсийн хийсэн зүйл нүгэл биш, хууль зөрчөөгүй 
гэдгийг мэдсээр байж Түүнийг ялласан, учир нь Эзэн Есүсийн хэлсэн 
үг тэдний эзэмшсэн мэдлэг, эрдэм, тэдний тайлбарладаг теологийн 
онолоос зөрүүтэй байгаа харагдсан юм. Харин фарисайчууд эдгээр үг, 
хэллэгтэй зууралдахаа ер болихгүй, энэ мэдлэгээс зуурчхаад тавихгүй 

байлаа. Эцэстээ цорын ганц боломжит үр дүн юу байсан бэ? Эзэн Есүс 
бол ирэх байсан Мессиа мөн, Эзэн Есүсийн хэлсэн үгэнд үнэн бий 
гэдгийг тэд хүлээн зөвшөөрөөгүй, мөн Эзэний хийсэн зүйл үнэнтэй 
нийцэлтэй гэдгийг бүр ч хүлээн зөвшөөрөөгүй. Тэгээд Эзэн Есүсийг 
яллахын тулд үндэслэлгүй ял олсон. Гэвч үнэн хэрэгтээ, Эзэнийг 
ялласан эдгээр нүгэл нь үндэслэлтэй эсэхийг тэд зүрх сэтгэлдээ мэдэж 
байсан уу? Мэдэж байсан. Тэгсэн хэрнээ яагаад Эзэнийг тэгж ялласан 
юм бэ? (Тэд өөрсдийнх нь оюун санаан дахь өндөр дээд, хүчит Бурхан 
нь ердийн хүний Хүүгийн ийм дүртэй Эзэн Есүс байж болно гэдэгт 
итгэхийг хүсээгүй.) Тэд энэ баримтыг хүлээн зөвшөөрөхийг хүсээгүй. 
Тэгвэл үүнийг хүлээн зөвшөөрөхөөс татгалзсаных нь уг чанар юу 
байсан бэ? Үүнд Бурханд учирлахаар оролдож байгаа зүйл байгаагүй 
гэж үү? Тэд юу гэх гэсэн бэ гэвэл, “Бурхан тэгж болно гэж үү? Хэрвээ 
Бурхан бие махбодтой болсон бол хүндтэй удам сурвалжид төрөх нь 
лавтай. Түүнчлэн хуулийн багш нар, фарисайчуудын сургалтыг авч, 
энэ мэдлэгт суралцаж, судрыг маш их унших ёстой. Энэ мэдлэгийг 
эзэмшсэний дараа л Тэр “бие махбодтой болсон Бурхан” гэх цол авч 
болно” гэсэн. Нэгдүгээрт, ийнхүү Та энэ шалгуурт тэнцэхгүй тул 
Бурхан биш, хоёрдугаарт Та ийм мэдлэггүйгээр Бурханы ажил хийж 
чадахгүй, Бурхан байж бүр ч чадахгүй, гуравдугаарт Та сүмийн гадна 
ажиллаж болохгүй—одоо Та сүмд байхгүй, үргэлж нүгэлтнүүдийн 
дунд байгаа тул хийдэг ажил тань Бурханы ажлын хүрээнээс давсан 
байна гэж тэд үзсэн. Тэдний яллалтын үндэслэл хаанаас үүдэлтэй вэ? 
Судар, хүний оюун санаа, тэдний эзэмшсэн теологийн боловсролоос 
үүдэлтэй. Тэд үзэл, төсөөлөл, мэдлэгт автсан учраас энэ мэдлэгээ зөв, 
үнэн, үндэслэл гэж үзэж, Бурхан эдгээр зүйлийг хэзээ ч зөрчих аргагүй 
гэдэгт итгэсэн. Тэд үнэнийг эрж хайсан уу? Эрж хайгаагүй. Тэдний эрж 
хайсан зүйл бол өөрсдийнх нь үзэл төсөөлөл, туршлага байсан бөгөөд 
тэд эдгээрийг ашиглан Бурханыг тодорхойлж, Бурханы зөв үү, буруу юу 
гэдгийг тогтоох гэж оролдсон юм. Үүний эцсийн үр дүн юу байсан бэ? 
Тэд Бурханы ажлыг яллаж, Бурханыг загалмайд цовдолсон билээ.

Антихристүүдийг илчлэх нь номын “Тэд ёрын муу, хар санаатай,
ов мэхтэй (Гуравдугаар хэсэг)”-ээс эш татав

Иудейн фарисайчууд Есүсийг яллахын тулд Мосегийн хуулийг 
ашигласан. Тэр үед тэд Есүстэй нийцэлтэй байхыг эрж хайгаагүй, 
харин хуулийг үг үсэггүй хичээнгүйлэн дагаж, бүр Есүст Хуучин 
Гэрээний хуулийг дагаагүй, мөн Мессиа биш хэмээн ял оноогоод, 
эцэст нь гэм зэмгүй Есүсийг загалмайд цовдолсон. Тэд ямар мөн 
чанартай байсан бэ? Тэд үнэнтэй нийцэлтэй байх замыг хайгаагүй юм 
биш үү? Тэд Миний хүсэл болон Миний ажлын үе шат, арга барилын 
аль алиныг нь хайхардаггүй байсан мөртөө Бичвэрийн үг нэг бүрээр 
хэнээрхдэг байсан. Тэд үнэнийг эрж хайдаг биш, харин үгтэй салахгүй 
зууралддаг хүмүүс байсан; тэд Бурханд итгэдэг биш, харин Библид 
итгэдэг хүмүүс байсан юм. Үнэн хэрэгтээ тэд Библийн хоточ нохой 
байсан. Библийн ашиг сонирхлыг хамгаалж, Библийн нэр төрийг 
хадгалж, Библийн алдар хүндийг хамгаалахын тулд тэд эцэст нь 
өршөөнгүй Есүсийг загалмайд цовдлохдоо тулсан. Тэд ердөө Библийг 
хамгаалахын төлөө, хүмүүсийн зүрх сэтгэл дэх Библийн үг нэг 
бүрийн байр суурийг хадгалахын төлөө л үүнийг хийсэн юм. Иймээс 
тэд Бичвэрийн номлолыг мөрддөггүй байсан Есүсийг үхлийн ялаар 
яллахын тулд өөрсдийн ирээдүй болон нүглийн тахилыг хаяхыг илүүд 
үзсэн. Тэд Бичвэрийн үг нэг бүрийн боол байгаагүй гэж үү?

Үг нь махбодоор илэрсэн номын “Чи Христтэй
 нийцэлтэй байх замыг эрж хайх ёстой”-оос эш татав

Есүсийн Өөрийнх нь талаар болон Түүний хийсэн зүйлийн 
талаар фарисайчуудын үнэлснийг Библид: “Тэр өөрийн ухаангүй 
болжээ… Түүнд Беелзебүл байгаа, Тэр чөтгөрүүдийн захирагчаар 
чөтгөрүүдийг хөөн зайлуулдаг” (Марк 3:21–22) гэсэн. Эзэн Есүсийн 
талаарх номлогч нар болон фарисайчуудын шүүлт нь юмыг тоть шиг 
давтаж, эсвэл оргүй хоосноос төсөөлж байсан хэрэг биш—энэ нь Эзэн 
Есүсийн талаар Түүний үйлдлийг харж, сонссон зүйлээсээ хийсэн 
дүгнэлт нь юм. Хэдийгээр тэдний дүгнэлт өнгөн дээрээ шударга ёсны 
төлөө хийгдсэн, үндэслэл сайтай мэт хүмүүст харагдаж байсан боловч 
Эзэн Есүсийг шүүсэн хэгжүүн зангаа барих нь тэдэнд ч гэсэн хэцүү 
байсан. Эзэн Есүсийг үзэн ядах улайрсан эрч хүч нь тэдний өөрсдийнх 
нь зэрлэг хүсэл эрмэлзэл болон ёрын муу сатанлаг төрх байдал, 

түүнчлэн Бурханыг эсэргүүцдэг атгаг муу уг чанарыг илчилсэн юм. 
Эзэн Есүсийг шүүхдээ тэдний хэлсэн зүйл нь өөрсдийнх нь зэрлэг 
хүсэл эрмэлзэл, атаархал болон Бурхан ба үнэнд дайсагнасан балиар, 
атгаг муу уг чанараас үүсэн гарсан юм. Тэд Эзэн Есүсийн үйлдлийн эх 
үүсвэрийг судлаагүй, мөн Түүний хэлсэн, эсвэл хийсэн зүйлийн мөн 
чанарыг ч шалгаагүй. Харин тэд зориуд тэгэхээс тэгэх гэж сохроор, 
уурсан галзуурч дайрч давшлан гутаасан. Энэ нь бүр Түүний Сүнсийг 
буюу Ариун Сүнсийг, Бурханы Сүнсийг хамаа намаагүй гутаах 
хэмжээнд хүрсэн. Тэдний “Тэр өөрийн ухаангүй болжээ”, “Беелзебүл” 
ба “чөтгөрүүдийн захирагч” гэж хэлсэн нь ийм учиртай юм. Өөрөөр 
хэлбэл, Бурханы Сүнс нь Беелзебүл буюу чөтгөрүүдийн захирагч 
байсан гэж тэд хэлсэн. Тэд Бурханы Сүнсний өмссөн махбодын ажлыг 
галзуу хэмээн тодорхойлсон. Тэд Бурханы Сүнсийг Беелзебүл ба 
чөтгөрийн ван гэж доромжилсноор үл барам Бурханы ажлыг ялласан. 
Тэд Эзэн Есүс Христийг яллаж, доромжилсон. Тэдний эсэргүүцэл 
болон Бурханыг доромжилсны мөн чанар нь Сатан болон диаволын 
Бурханыг эсэргүүцэх эсэргүүцэл, доромжлолын мөн чанартай тэр 
чигээрээ адилхан байлаа. Тэд ялзарсан хүмүүсийг төлөөлснөөр 
барахгүй, үүнээс ч илүүтэйгээр Сатаны биелэл байсан юм. Тэд хүн 
төрөлхтний дундах Сатаны суваг байсан ба Сатаны хамсаатан, зарц 
нар байв. Тэдний Эзэн Есүс Христийг доромжилж, гүтгэсэн мөн чанар 
нь байр суурийн төлөө Бурхантай хийсэн тэдний тэмцэл, Бурхантай 
хийсэн тэдний өрсөлдөөн, Бурханыг эцэс төгсгөлгүй туршсан явдал 
байсан юм. Бурханыг эсэргүүцсэн тэдний эсэргүүцлийн мөн чанар 
болон Түүнд дайсагнасан хандлага, түүнчлэн тэдний үг, тэдний бодол 
Бурханы Сүнсийг шууд доромжилж, хилэгнүүлсэн. Тиймээс Бурхан 
тэдний хэлсэн, хийсэн зүйлийг зүй зохистойгоор шүүн тодорхойлж, 
тэдний үйл хэргийг Ариун Сүнсний эсрэг доромжлол үйлдсэн нүгэл 
гэж тодорхойлсон. Энэ нүгэл нь: “Ариун Сүнсийг доромжилсон хүний 
нүгэл уучлагдахгүй” ба “Ариун Сүнсний эсрэг үг хэлдэг хэн боловч 
энэ насандаа ч, мөн хойд насандаа ч уучлагдахгүй” хэмээх судрын 
хэсэгт хэлсэнчлэн энэ насандаа ч, мөн хойд насандаа ч уучлагдахгүй.

Үг нь махбодоор илэрсэн номын “Бурханы ажил,
 Бурханы зан чанар ба Бурхан Өөрөө III”-аас эш татав

Фарисайчууд Есүсийг эсэргүүцсэний уг шалтгааныг та нар 
мэдмээр байна уу? Фарисайчуудын мөн чанарыг мэдэхийг хүсэж байна 
уу? Тэд Мессиагийн талаарх уран зөгнөлөөр дүүрэн байсан. Үүнээс 
гадна, тэд Мессиа ирнэ гэдэгт л итгэсэн ч амь-үнэнийг эрэлхийлээгүй. 
Иймээс өнөөдөр ч гэсэн тэд Мессиаг хүлээсээр л байдаг, учир нь 
тэдэнд амийн замын талаар ямар ч мэдлэг байдаггүй, мөн үнэний зам 
гэж юу болохыг мэддэггүй. Ийм мунхаг, зөрүүд, мэдлэггүй хүмүүс 
Бурханы ерөөлийг олж авч чадах уу, та нар хэл дээ? Тэд яаж Мессиаг 
харж чадах юм бэ? Тэд Ариун Сүнсний ажлын чиглэлийг мэдээгүй, 
Есүсийн хэлсэн үнэний замыг мэдээгүй, түүнчлэн Мессиаг ойлгоогүй 
учраас Есүсийг эсэргүүцсэн. Тэд Мессиаг хэзээ ч харж байгаагүй, 
Мессиатай хэзээ ч хамт байгаагүй болохоор Мессиагийн нэр 
төдийхөнтэй зууралдах зуураа Мессиагийн мөн чанарыг боломжит 
бүх аргаар эсэргүүцэх алдаа гаргасан. Энэ фарисайчууд мөн чанарын 
хувьд зөрүүд, биеэ тоосон байж, үнэнийг дуулгавартай дагаагүй. 
Тэдний Бурханд итгэх зарчим нь энэ: Таны номлол хэр гүн гүнзгий, 
Таны эрх мэдэл хэчнээн өндөр дээд ч бай, Мессиа гэж нэрлэгдээгүй л 
бол Та Христ биш. Энэ итгэл нь учиргүй, хөгийн биш гэж үү?

Үг нь махбодоор илэрсэн номын
“Есүсийн сүнслэг биеийг харах үед чинь Бурхан тэнгэр, газрыг

шинээр бүтээсэн байх болно”-оос эш татав

Өнөөгийн ихэнх хүн хэрэгжүүлэлтийн арга барилд анхаардаг 
мөртөө үнэнийг эрэлхийлж, амийн өсөлтөд хүрэхэд анхаардаггүй. Тэд 
энд хазайсан юм. Шинэ гэрлийг хүлээн авах чадвартай зарим хүн мөн 
байдаг боловч тэдний хэрэгжүүлэлтийн арга барил өөрчлөгддөггүй. 
Тэд Бурханы өнөөдрийн үгийг хүлээж авахаар найдангаа хуучин 
шашны үзлээ байлгасаар байдаг, иймээс тэдний хүлээж авдаг зүйл нь 
шашны үзлээр будсан өнөө л сургаал байдаг, тэд өнөөдрийн гэрлийг 
зүгээр хүлээн авахгүй байгаа. Үр дүнд нь тэдний хэрэгжүүлэлт 
бохирддог, шинэ савлагаатай өнөө л хуучин хэрэгжүүлэлт хэвээр 
байдаг. Хэчнээн сайн хэрэгжүүлдэг байж болох ч тэд бол хоёр 
нүүртнүүд. Бурхан хүмүүсийг өдөр бүр шинэ зүйл хийхэд хөтөлж, 
өдөр бүр шинэ мэдлэг ухаан, ойлголт олж авахыг тэднээс нэхэж, 

хуучинсаг хийгээд давтагдмал бус байхыг шаарддаг. Хэрэв чи Бурханд 
олон жил итгэсэн хэдий ч хэрэгжүүлэлтийн арга барил чинь огтхон 
ч өөрчлөгдөөгүй бол, гадаад хэрэг явдалд улайран, хамаг анхаарлаа 
хандуулсаар байгаа хэдий ч Бурханы үгийг эдлэхийн тулд Түүний өмнө 
тайван зүрх сэтгэлтэй байдаггүй бол чи юу ч олж авахгүй. Бурханы 
шинэ ажлыг хүлээн зөвшөөрөх тал дээр, хэрэв өөрөөр төлөвлөхгүй, 
хэрэгжүүлэлтээ шинэ арга замаар гүйцэтгэхгүй, шинэ ойлголтуудыг 
эрэлхийлэхгүй, харин хуучинтайгаа зууралдаж, хэрэгжүүлэлтийн арга 
замаа өөрчлөхгүйгээр шинэ гэрлийг хагас хугасхан хүлээж авдаг бол та 
нар шиг ийм хүмүүс энэ урсгалд нэр төдий байдаг. Бодит байдал дээр 
тэд бол Ариун Сүнсний урсгалын гаднах шашны фарисайчууд юм.

Үг нь махбодоор илэрсэн номын
“Хэвийн сүнслэг амьдралын талаар”-аас эш татав

Зарим хүн өөрсдийн хүндрэл бэрхшээлийг шийдвэрлэх гэж бус, 
харин онцгой байдалд зориулж, эсвэл өөрсдийгөө орхиж, бусдад 
туслахын тулд л тодорхой үнэнээр өөрсдийгөө зэвсэглэдэг. Бид тэр 
хүмүүсийг “аминч бус хүмүүс” гэж нэрлэдэг. Тэд бусдыг үнэний 
хүүхэлдэй, өөрсдийгөө үнэний эзэн гэж үзээд, үнэнийг тууштай 
баримталж, идэвхгүй бус байхыг бусдад зааж сургангаа өөрсдөө 
хөндлөнгийн ажиглагчид хэвээр үлддэг. Энэ ямар төрлийн хүмүүс вэ? 
Тэд үнэний зарим үгээр өөрсдийгөө зэвсэглэдэг ч ердөө бусдад зааж 
сургахын тулд л үүнийгээ ашигладаг, харин сүйрэлтэйгээ тулгарахаас 
сэргийлэхийн тулд юу ч хийдэггүй. Хэчнээн өрөвдөлтэй! Хэрвээ 
тэдний үг бусдад тусалж чаддаг юм бол тэд яагаад өөрсдөдөө тусалж 
чаддаггүй юм бэ? Бид тэднийг бодит байдалгүй хоёр нүүртнүүд гэж 
нэрлэх ёстой. Тэд үнэний үгээр бусдыг хангаж, үүнийг хэрэгжүүлэхийг 
бусдаас хүсдэг хэр нь өөрсдөө үнэнийг хэрэгжүүлэхийн тулд ямар ч 
хүчин чармайлт гаргадаггүй. Тэд жигшүүртэй бус уу? Тэд өөрсдөө 
үүнийг хийж чадахгүй нь тодорхой атал үнэний үгийг хэрэгжүүл гэж 
бусдыг хүчилдэг—ямар гээчийн харгис арга барил вэ! Тэд бусдад 
туслахын тулд бодит байдлыг ашиглахгүй байна; хүмүүсийг хангахдаа 
хайрыг ашиглахгүй байна. Тэд зүгээр л хүмүүсийг хууран мэхэлж, 
хорлож байна. Хэрвээ хүн нэг бүр үнэний үгийг дараагийнхдаа 

дамжуулан ийнхүү үргэлжилбэл хүн бүр үнэний үгийг ярьдаг ч 
өөрсдөө хэрэгжүүлдэггүй болж дуусах бус уу? Ийм хүмүүс яаж 
өөрчлөгдөж чадах юм бэ? Тэд өөрсдийнхөө асуудлыг огт мэддэггүй; 
тэд яаж урагшлах замтай байж чадах юм бэ?

Эцсийн өдрүүдийн Христийн ярианы тэмдэглэл номын
“Үнэнийг хайрладаг хүмүүст урагшлах зам бий”-ээс эш татав

Зарим хүн олны анхаарлыг өөртөө татах дуртай байдаг. Ах эгч 
нарынхаа дэргэд Бурханд өртэй гэж ярьдаг ч ар хударгаар нь үнэнийг 
хэрэгжүүлэлгүй, шал эсрэгээр нь хийдэг. Тэд шашны фарисайчууд 
биш гэж үү? Бурханыг үнэн голоосоо хайрладаг, үнэнтэй хүн нь 
Бурханд үнэнч нэгэн боловч үүнийгээ ил гаргадаггүй. Асуудал үүсэхэд 
тэрээр үнэнийг хэрэгжүүлэхэд бэлэн байдаг ба мөс чанарынхаа эсрэг 
үг, үйлдэл хийдэггүй. Орчин нөхцөл ямар ч байсан хамаагүй, асуудал 
үүсэх үед тэрээр мэргэн ухаанаа харуулдаг, үйл хэрэгтээ зарчимтай 
байдаг. Ийм хүн л жинхэнээсээ үйлчилдэг нэгэн юм. Бурханд өртэй 
тухайгаа үргэлж дүр эсгэдэг хүмүүс байдаг; тэд өдөржин санаа 
зовнисон байдлаар хөмсгөө зангидаж, дүр эсгэн, өрөвдөлтэй царайлж 
өдөр хоногоо өнгөрүүлдэг. Хэчнээн жигшүүртэй гээч! “Бурханд 
ямар өртэй тухайгаа надад хэлж болох уу?” гэж асуувал тэд хэлэх 
үггүй болно. Хэрвээ чи Бурханд үнэнч бол гаднаа энэ талаар бүү 
ярь; харин бодит хэрэгжүүлэлтээр Бурханыг гэх хайраа харуулж, 
чин үнэнч сэтгэлээр Түүнд залбир. Бурхантай үг хэлээрээ, хааш 
яаш л харьцдаг хүмүүс бол бүгд хоёр нүүртнүүд! Зарим нь залбирах 
болгондоо Бурханд өртэйгөө ярьж, Ариун Сүнс хөдөлгөөгүй байхад 
хүртэл залбирах бүрдээ мэгшин уйлж эхэлдэг. Ийм хүмүүс шашны 
зан үйл болон үзэлтэй байдаг; тэд ийм зан үйл, үзлээр амьдран, ийм 
үйлдлийг Бурхан таалдаг, бас өнгөц сүсэг бишрэл, гунигт нулимс бол 
Бурхан таашаадаг зүйл гэдэгт үргэлж итгэдэг. Ийм хөгийн хүмүүсээс 
ямар сайн юм гарах билээ? Зарим нь даруу байдлаа харуулахын тулд 
бусдын дэргэд ярих үедээ журамтай дүр үзүүлдэг. Зарим нь бусдын 
өмнө ямар ч хүч чадалгүй хурга адил зориуд зусарддаг. Хаанчлалын 
ардуудад тохирох төрх байдал энэ мөн үү? Хаанчлалын ардууд цог 
золбоотой агаад эрх чөлөөтэй, гэм зэмгүй агаад нээлттэй, үнэнч агаад 

хайр татам байж, эрх чөлөөтэй амьдардаг байх ёстой. Тэд жудагтай, 
нэр төртэй, хаашаа ч явсан гэрчлэлд зогсож чаддаг байх ёстой; тийм 
хүмүүсийг Бурхан болон хүмүүсийн аль аль нь хайрладаг. Шинээр 
итгэж байгаа хүмүүс гадаад талын хэт олон хэрэгжүүлэлттэй байдаг; 
тэд эхлээд харьцалт, эвдэлтийн үеийг туулах ёстой. Зүрх сэтгэлдээ 
Бурханд итгэдэг хүмүүс гаднаа бусдаас ялгардаггүй, гэвч үйлдэл 
болон үйл хэрэг нь бусдад магтууштай байдаг. Ийм хүмүүсийг л 
Бурханы үгийг амьдран харуулж байна гэж үзэж болно. Хэрвээ чи 
өдөр болгон энэ, тэр хүнд сайн мэдээ номлож, тэднийг аврал руу 
аваачдаг ч эцсийн эцэст дүрэм, сургаал дотор амьдарч байгаа бол 
Бурханд алдрыг авчирч чадахгүй. Ийм хүмүүс бол шашны хүмүүс, 
бас хоёр нүүртнүүд юм.

………………………
Хүмүүсийн өнгөц сайн үйл хэрэг юуг төлөөлдөг вэ? Тэдгээр нь 

махан биеийг төлөөлдөг ба хамгийн сайн гадаад талын хэрэгжүүлэлт ч 
амийг бус, харин хувийн зан чанарыг чинь л төлөөлдөг. Хүний гадаад 
талын хэрэгжүүлэлт Бурханы хүслийг биелүүлж чадахгүй. Чи байнга 
Бурханд өртэй тухайгаа ярьдаг ч бусдын амийг хангаж, Бурханыг 
хайрлахад бусдыг өдөөж чаддаггүй. Чиний ийм үйлдлүүд Бурханыг 
сэтгэл хангалуун байлгана гэж чи итгэж байна уу? Энэ нь Бурханы 
хүсэл, энэ нь сүнснийх гэж чи боддог боловч үнэн хэрэгтээ энэ чинь 
утгагүй зүйл! Чиний таашаадаг, хүсдэг зүйл бол Бурханыг баясгадаг 
зүйл гэж чи үздэг. Чиний таашаадаг зүйл Бурханыг төлөөлж чадах 
уу? Хүний зан авир Бурханыг төлөөлж чадах уу? Чиний таашаадаг 
зүйл бол яг Бурханы үзэн яддаг зүйл бөгөөд чиний зуршлууд бол 
Бурханы жигшин голдог зүйл юм. Хэрвээ чамд өртэй санагдвал 
Бурханы өмнө очиж залбир. Энэ талаар бусдад ярих ямар ч хэрэггүй. 
Хэрвээ чи Бурханы өмнө залбиралгүй, оронд нь бусдын анхаарлыг 
байнга өөртөө татдаг бол энэ чинь Бурханы хүслийг биелүүлж чадах 
уу? Хэрвээ чиний үйлдэл үргэлж нүд хуурахаас цаашгүй байдаг бол 
чи дээд зэргийн нэрэлхүү гэсэн үг. Өнгөц сайн үйл л хийдэг, бодит 
байдалгүй хүмүүс ямар байдалтай хүмүүс вэ? Ийм хүмүүс бол зүгээр 
л хоёр нүүртэй фарисайчууд, шашны хүмүүс юм! Хэрвээ та нар гадаад 
талын хэрэгжүүлэлтийг хойш тавьж, өөрчлөлт хийж чадахгүй бол 

та нарт байгаа хоёр нүүртэй зангийн элементүүд улам ихэснэ. Хоёр 
нүүртэй зангийн элементүүд хэдий чинээ ихэснэ, Бурханыг эсэргүүцэх 
эсэргүүцэл төдий чинээ их байдаг. Эцэст нь ийм хүмүүс гарцаагүй 
таягдан хаягдана!

Үг нь махбодоор илэрсэн номын
“Бурханд итгэхдээ шашны зан үйлд биш

бодит байдалд анхаарлаа хандуулах ёстой”-оос эш татав

120. Хүний уг чанар-мөн чанарыг таних зарчмууд
(1) Хүний уг чанар-мөн чанарыг танихын тулд эрэл хайгуулдаа 

юу олж авахаар эрж хайдгийг, хэнийг шүтдэгийг нь болон дур 
сонирхлоороо алхдаг замыг нь хар;

(2) Хүний уг чанар-мөн чанарыг танихын тулд тууштай зан авир, 
үргэлж илчилдэг зан чанарын талуудыг нь болон хэнтэй харилцаж 
хамт байдгийг нь хар;

(3) Хүний уг чанар-мөн чанарыг танихын тулд тэдний сул тал, 
эмзэг цэгийг болон ямар дадлууд тэднийг хамгийн их хянадгийг хар;

(4) Хүний уг чанар-мөн чанарыг тогтоохын тулд аливаа зүйлийн 
талаарх үзэл бодол, ертөнцийг үзэх үзэл, амьдралыг үзэх үзэл, 
хамгаалдаг үнэт зүйлсийг нь хар.

Холбогдох Бурханы үг:

Хүний уг чанар бол түүний амь; амьд үлдэхийн тулд түшиглэдэг 
зарчим нь бөгөөд хүн үүнийг өөрчилж чадахгүй. Урвалтын уг чанарыг 
жишээ болгон аваад үз. Хэрвээ чи хамаатан садан, найз нөхдөөсөө 
урвах ямар нэгэн зүйл хийж чаддаг бол энэ нь амийн чинь нэг хэсэг, 
төрөлх уг чанар чинь гэдэг нь нотлогддог. Энэ бол хэний ч үгүйсгэж 
чадахгүй зүйл. Жишээлбэл, хэрвээ хүн бусдаас хулгайлах дуртай 
бол заримдаа хулгай хийж, заримдаа хийдэггүй байсан ч “хулгайлах 
дуртай” байх нь түүний амийн нэг хэсэг болдог. Тэд хулгайлсан ч бай, 
үгүй ч бай, хулгай хийх нь зүгээр л нэг төрлийн үйлдэл гэдгийг энэ 
нь баталж чадахгүй. Харин ч хулгай хийх нь тэдний амийн нэг хэсэг, 
өөрөөр хэлбэл, тэдний уг чанар гэдгийг энэ нь нотолдог. Зарим хүн: 

Тэдний уг чанар нь ийм юм бол сайхан зүйлс харахаараа тэд заримдаа 
яагаад хулгайлдаггүй юм бэ? гэж асууна. Хариулт нь маш энгийн. 
Тэдэнд хулгайлахгүй байх маш олон шалтгаан бий. Бусдыг харж 
байхад авч явахад хэтэрхий том зүйл байх ч юм уу, эсвэл тохиромжтой 
цаг нь биш байх, хэтэрхий үнэтэй зүйл байх, хэт хатуу чанга харуул 
хамгаалалттай байх, магадгүй тэд үүнийг онцгойлон сонирхдоггүй, 
эсвэл ямар хэрэгтэйг нь мэдэхгүй байх гэх мэт шалтгаанаар тэд 
хулгайлахгүй байж болно. Энэ бүх шалтгаан байж болно. Гэхдээ 
юм хулгайлсан ч бай, үгүй ч бай, тэдэнд ийм бодол хоромхон зуур 
төрөөд өнгөрдөг гэж нотлох аргагүй. Харин ч эсрэгээрээ энэ бол засаж 
сайжруулахад бэрх уг чанарынх нь нэг хэсэг мөн. Ийм хүн ганцхан 
удаа хулгай хийгээд сэтгэл нь ханадаггүй; ямар нэгэн сайхан зүйлтэй 
таарах юм уу, тохиромжтой нөхцөл байдал гарах бүрд бусдын эд 
зүйлийг өөрийн болгох бодол төрдөг. Тийм учраас ийм бодлын эх 
үүсвэр нь зүгээр л хааяа нэг гарч ирдэг зүйл биш, харин тухайн хүний 
уг чанарт нь байдаг гэж Би хэлдэг.

Үг нь махбодоор илэрсэн номын
“Тун ноцтой асуудал: Урвалт (1)”-ээс эш татав

Хэн ч үг, үйлдлээрээ жинхэнэ төрхөө илэрхийлж чадна. Энэхүү 
жинхэнэ төрх нь мэдээж тэдний уг чанар юм. Хэрвээ чи булзааруулж 
ярьдаг хүн бол булзамхай уг чанартай. Хэрвээ уг чанар чинь 
зальхай бол чи зальжин авирладаг бөгөөд хүмүүс чамд тун амархан 
мэхлэгдэнэ. Хэрвээ уг чанар чинь хорлонтой бол үгийг чинь сонсоход 
таатай байж болох ч үйлдэл чинь олиггүй заль мэхийг чинь далдалж 
чадахгүй. Хэрвээ уг чанар чинь залхуу бол хэлдэг үг бүр чинь хааш 
яаш, залхуу байдлынхаа улмаас хариуцлагаас зайлсхийх зорилготой 
байдгийн дээр үйлдэл чинь удаан, хааш яаш, мөн үнэнийг далдлахдаа 
нэлээд сурамгай байдаг. Хэрвээ чиний уг чанар уян зөөлөн бол үг чинь 
ухаалаг, үйлдэл чинь ч бас үнэнтэй сайтар нийцнэ. Хэрвээ уг чанар 
чинь үнэнч бол үг чинь гарцаагүй чин сэтгэлийн, үйлдэл чинь ул 
суурьтай, эзнийхээ санааг зовоох юм байдаггүй. Хэрвээ уг чанар чинь 
тачаангуй, эсвэл мөнгөнд шунадаг бол зүрх сэтгэл чинь үргэлж ийм 
зүйлээр дүүрэн байж, хүмүүсийн амархан мартахааргүй, зэвүүцлийг 

нь төрүүлэхүйц гажууд, ёс суртахуунгүй үйлийг чи өөрийн эрхгүй 
үйлдэнэ.

Үг нь махбодоор илэрсэн номын
“Тун ноцтой асуудал: Урвалт (1)”-ээс эш татав

Хүний мөн чанарыг хэрхэн мэдэх вэ? Хүнийг шалихгүй зүйл хийх 
юм уу юу ч хийхгүй байх үед уг чанар, мөн чанарыг нь чи олж мэдэж 
чадахгүй. Харин тэдний байнга илчилдэг зүйл, үйлдлийнх нь ар дахь 
санаархал, хийдэг зүйлийнх нь цаад зорилго, өвөрлөдөг хүсэл, алхдаг 
замаас эдгээр нь харагддаг. Хамгийн гол нь, Бурханы зохицуулсан 
орчин, Бурханы өөрсдөд нь биечлэн хийсэн зүйлтэй тулгарах, шалгалт, 
цэвэршүүлэлт, засалт, харьцалт амсах юм уу Бурханаар биечлэн 
гэрэлтүүлэгдэж, замчлуулах үедээ тэд ямар хандлагатай байгаагаас 
эдгээр зүйл харагддаг. Энэ бүхэн юутай хамаатай вэ? Энэ нь хүний 
үйлдэл, амьдрал, бие авч явдаг зарчимтай хамаатай. Түүнчлэн 
хүний эрэл хайгуулын чиглэл, зорилго, эрэлхийлдэг арга барилтай 
холбоотой. Өөрөөр хэлбэл, энэ нь тухайн хүний явдаг зам, амьдардаг 
байдал, найдаж амьдардаг зүйл, оршин тогтнолынх нь үндэс суурьтай 
хамаатай байдаг.

Эцсийн өдрүүдийн Христийн ярианы тэмдэглэл номын
“Паулын уг чанар, мөн чанарыг хэрхэн ялган таних тухай”-аас эш татав

Хүмүүсийн уг чанарыг мэдэх тухайд хамгийн чухал зүйл бол 
ертөнцийг харах хүний үзэл бодол, амьдрал болон үнэт зүйлийн 
талаарх үзэл бодлоос нь уг чанарыг нь харах явдал юм. Диаволын 
хүмүүс бүгд өөрсдийнхөө төлөө амьдардаг. Амьдралын талаарх тэдний 
үзэл бодол, уриа лоозон нь гол төлөв “Хүн бүр өөрийгөө боддог, би 
үхэхээр чи үх” гэх мэт Сатаны сургаалаас үүдэн гардаг. Газар дэлхийн 
тэрхүү диавол хаад, агуу хүмүүс, гүн ухаантнуудын хэлсэн үг хүний 
жинхэнэ амь болсон. Ялангуяа Хятадын ард түмний “мэргэн” хэмээн 
шагшдаг Күнзийн дийлэнх үг хүмүүсийн амь болсон. Түүнчлэн 
Буддын шашин, Бумбын шашны алдартай зүйр үг болон янз бүрийн 
алдартай хүмүүсийн байнга эшлэгддэг сонгодог үгс бий; эдгээр нь 
бүгд Сатаны гүн ухаан, Сатаны уг чанарын тойм юм. Эдгээр нь мөн 

Сатаны уг чанарын хамгийн сайн дүрслэл, тайлбар болдог. Хүний зүрх 
сэтгэлд нэвчсэн эдгээр хор бүгд Сатанаас гаралтай; өчүүхэн төдий нь 
ч Бурханаас үүдээгүй. Ийм диаволын үг нь бас Бурханы үгийн шал 
эсрэг байдаг. Бүх эерэг зүйлийн бодит байдал Бурханаас гаралтай, 
хүнийг хордуулдаг бүх сөрөг зүйл Сатанаас гаралтай гэдэг нь туйлын 
тодорхой юм. Иймээс амьдралыг үзэх үзэл болон үнэт зүйлээс нь 
хүний уг чанарыг болон хэнд харьяалагддагийг нь ялган таньж 
болно. Улс орны засгийн газар, алдартай, агуу хүмүүсийн боловсрол 
болон нөлөөллөөр дамжуулан Сатан хүмүүсийг завхруулдаг. Тэдний 
диаволын үг хүний амь-уг чанар болсон юм. “Хүн бүр өөрийгөө 
боддог, би үхэхээр чи үх” гэдэг нь хүн бүрд шингэж, хүний амь болсон 
сатаны алдартай үг юм. Амьдралын гүн ухааны иймэрхүү өөр үг ч бас 
бий. Сатан хүмүүсийг боловсруулахын тулд улс орон бүрийн сайхан 
уламжлалт соёлыг ашиглан, хүн төрөлхтнийг сүйрлийн эх захгүй ангал 
руу унаж, залгиулахад хүргэсэн бөгөөд Сатанд үйлчилж, Бурханыг 
эсэргүүцдэг учраас эцэстээ хүмүүс Бурханаар устгагддаг. Хэдэн 
арван жилийн турш нийгэмд идэвхтэй байсан хүнээс дараах асуултыг 
асуулаа гэж төсөөл: “Энэ дэлхий дээр маш олон жил амьдарч, маш 
ихийг биелүүлэхдээ чи ямар алдартай үгийн дагуу амьдарсан бэ?” 
Тэрээр: “Хамгийн чухал нь ‘Албан тушаалтнуудад бэлэг өгдөг хүн 
цохилтод нь өртдөггүй, бялдуучилдаггүй хүн юунд ч хүрдэггүй’ гэдэг 
юм” хэмээн хэлж магадгүй. Эдгээр үг тэр хүний уг чанарыг төлөөлж 
байгаа бус уу? Байр суурь олж авахын төлөө аливаа аргыг ичгүүр 
сонжуургүйгээр ашиглах нь түүний уг чанар бөгөөд албан тушаалтан 
байх нь түүнд амь өгдөг зүйл юм. Хүмүүсийн амьдрал, биеэ авч явах 
байдал, зан авирт олон сатанлаг хор байсаар байдаг; тэдэнд бараг ямар 
ч үнэн байдаггүй. Жишээлбэл, тэдний амьдралын гүн ухаан, аливааг 
хийх арга зам, онч мэргэн үг нь бүгд агуу улаан лууны хороор дүүрэн 
байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, 
цусаар дамждаг бүх зүйл Сатаны зүйлс юм. Тэр бүх албан тушаалтан, 
эрх баригчид, амжилт гаргасан хүмүүст амжилтад хүрэх өөрсдийн 
гэсэн зам болон нууц байдаг. Тийм нууц тэдний уг чанарыг төгс 
төлөөлдөггүй гэж үү? Тэд дэлхий ертөнц дээр тийм том зүйл хийсэн 
бөгөөд тэдгээрийн ард орших арга заль, далд явуулгыг хэн ч нэвт харж 

чаддаггүй. Тэдний уг чанар хэчнээн өөдгүй, хорлонтой болохыг энэ 
нь харуулдаг. Хүн төрөлхтнийг Сатан гүн гүнзгий завхруулж ирсэн. 
Сатаны хор хүн нэг бүрийн цусаар урсдаг бөгөөд хүний уг чанар 
завхарсан, ёрын муу, тэрслүү, мөн Сатаны гүн ухаанаар дүүрч, үүнд 
автсан байдгийг харж болно—энэ нь тэр чигтээ Бурханаас урвадаг 
уг чанар билээ. Ийм учраас хүмүүс Бурханыг эсэргүүцэж, Бурханыг 
сөрөн зогсдог.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хүмүүс Бурханы ажлыг туулж, үнэнийг олж авах хүртэл Сатаны 
уг чанар тэднийг хянаж, дотроос нь ноёлж байдаг. Тэрхүү уг чанар 
ялангуяа яг юу агуулдаг вэ? Жишээлбэл, чи яагаад аминчхан байдаг юм 
бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй 
байдаг юм бэ? Яагаад чи тэр зөв шударга бус зүйлд дуртай байдаг 
юм бэ? Яагаад чи тэдгээр ёрын мууд дуртай байдаг вэ? Ийм зүйлсэд 
дурладгийн чинь үндэс юу вэ? Эдгээр зүйл хаанаас гаралтай вэ? Яагаад 
чи тэдгээрийг хүлээн авахдаа тун дуртай байдаг вэ? Энэ бүх зүйлийн 
ар дахь гол шалтгаан нь чиний дотор Сатаны хор байдгаас болж байгаа 
гэдгийг одоо та нар бүгд ойлгож авсан. Сатаны хор гэж юу болох тухайд 
бол үүнийг үгээр бүрэн илэрхийлж болно. Жишээ нь, хэрвээ чи зарим 
мууг үйлдэгчээс яагаад ёрын мууг үйлдсэнийг нь асуувал тэд: “Яагаад 
гэвэл, хүн бүр өөрийгөө боддог, би үхэхээр чи үх” гэж хариулна. Энэ 
нэг хэллэг асуудлын яг уг сурвалжийг илэрхийлдэг. Сатаны логик 
хүмүүсийн амь болсон. Тэд энэ, тэр зорилгын төлөө аливааг хийдэг ч 
өөрсдийнхөө төлөө л хийж байгаа. Хүн бүр өөрийнхөө төлөө байдаг 
ба би үхэхээр чи үх гэдэг тул хүмүүс өөрсдийнхөө төлөө амьдарч, 
сайн байр суурь болон өөрсдөд нь хэрэгтэй хоол хүнс, сайхан хувцас 
хунарыг баттай олж авахын тулд чадах бүхнээ хийх ёстой гэж хүн бүр 
боддог. “Хүн бүр өөрийгөө боддог, би үхэхээр чи үх”—энэ бол хүний 
амь, гүн ухаан бөгөөд бас хүний уг чанарыг төлөөлдөг. Сатаны энэ үг 
бол яг нарийндаа Сатаны хор бөгөөд хүмүүс үүнийг эзэмших үед энэ 
нь тэдний уг чанар болдог. Энэ үгээр дамжуулан Сатаны уг чанар ил 
болдог; энэ нь Сатаныг бүрэн төлөөлдөг. Энэхүү хор хүмүүсийн амь, 

түүнчлэн оршин тогтнолынх нь суурь болдог ба энэхүү хор завхарсан 
хүмүүсийг хэдэн мянган жилийн турш тогтмол ноёрхож ирсэн. Сатаны 
хийдэг бүхэн өөрийнх нь төлөө байдаг. Тэр Бурханаас давуу байж, 
Түүнээс ангижирч, өөрөө эрх мэдэл барьж, Бурханы бүх бүтээлийг 
эзэмшихийг хүсдэг. Тиймээс хүний уг чанар бол Сатаны уг чанар 
юм. Үнэн хэрэгтээ, маш олон хүний уриа уг чанарыг нь төлөөлж, 
тусгаж чаддаг. Хүмүүс дүр үзүүлэхээр хэчнээн их оролдлоо ч гэсэн, 
хийдэг, хэлдэг бүхэндээ хэн болохоо нууж чаддаггүй. Үнэнийг хэзээ 
ч хэлдэггүй, дүр үзүүлэхдээ сайн зарим хүн байдаг боловч бусад нь 
тэдэнтэй хэсэг зуур харилцмагцаа тэдний ов мэхтэй уг чанар, туйлын 
үнэнч шударга бус занг олж мэддэг. Эцэст нь бусад хүмүүс дараах 
дүгнэлтэд хүрдэг: Тэр хүн бол хэзээ ч үнэн үг хэлдэггүй, бас ов мэхтэй 
юм. Энэ үг тухайн хүний уг чанарыг төлөөлдөг; энэ нь тэдний уг чанар-
мөн чанарын хамгийн сайн дүрслэл, нотолгоо юм. Тэдний амьдралын 
гүн ухаан нь хэнд ч үнэнийг хэлэхгүй, бас хэнд ч итгэхгүй байх явдал. 
Хүний сатанлаг уг чанарт ийм гүн ухаан асар их агуулагддаг. Заримдаа 
чи өөрөө ч үүнийг мэддэггүй, ойлгодоггүй; гэсэн хэдий ч амьдралын 
хором бүр чинь үүнд үндэслэж байдаг. Түүнчлэн, энэхүү гүн ухаан нь 
нэлээд зөв, үндэслэлтэй бөгөөд огтхон ч алдаа мадаггүй гэж чи боддог. 
Сатаны гүн ухаан хүмүүсийн уг чанар болсон бөгөөд тэд өчүүхэн 
төдий ч тэрслэлгүйгээр үүнд бүрэн нийцэлтэй амьдардаг гэдгийг энэ 
нь хангалттай харуулдаг. Тиймээс тэд байнга сатанлаг уг чанараа 
илчилж байгаа ба бүх талаар сатанлаг гүн ухаанаар амьдарсаар байдаг. 
Сатаны уг чанар бол хүний амь юм.

Эцсийн өдрүүдийн Христийн ярианы тэмдэглэл номын
“Петрийн замаар хэрхэн алхах вэ”-ээс эш татав

Хүний уг чанарыг хэрхэн ойлгох вэ? Уг чанараа ойлгоно гэдэг 
үнэндээ сэтгэлийнхээ гүнийг задлан шинжилнэ гэсэн үг; аминд чинь 
байгаа зүйл үүнд багтдаг. Чи Сатаны логик, Сатаны үзэл бодлын дагуу 
амьдарсаар ирсэн; өөрөөр хэлбэл, Сатаны амиар амьдарч ирсэн юм. 
Сэтгэлийнхээ гүн дэх зүйлийг ил болгосноор л чи уг чанараа таньж 
чадна. Эдгээр зүйлийг хэрхэн ил болгож болох вэ? Тэдгээрийг ганц 
хоёрхон үйл явдал төдийхнөөр ил болгож, задлан шинжилж болдоггүй; 

ихэнхдээ ямар нэг зүйлийг хийж дууссаныхаа дараа чи мөн л ойлгож 
аваагүй байдаг. Жаахан ухаарч, ойлгож автал чинь гурваас таван жил 
шаардагдаж болох юм. Олон нөхцөл байдалд чи өөрийгөө эргэцүүлж, 
мэдэж авах ёстой бөгөөд гүн гүнзгий ухаж төнхөх үедээ л үр дүнг нь 
харна. Үнэний талаарх ойлголт чинь улам гүн гүнзгий болохын хэрээр 
өөрийгөө эргэцүүлж, өөрийгөө мэдсэнээр дамжуулан чи уг чанар, мөн 
чанараа аажмаар мэдэж авна. Уг чанараа мэдэхийн тулд чи цөөн хэдэн 
зүйлийг гүйцэтгэх ёстой. Нэгдүгээрт, чи юунд дуртай болохоо тодорхой 
ойлгох ёстой. Энэ нь идэж ууж, өмсөж зүүх дуртай зүйлийг чинь хэлж 
байгаа юм биш; харин чамд таалагддаг зүйлс, чиний атаархдаг зүйлс, 
шүтдэг зүйлс, эрж хайдаг зүйлс, зүрх сэтгэлдээ анхаарал хандуулдаг 
зүйлс, холбоо тогтооход таатай байдаг хүмүүс, чиний хийх дуртай 
зүйлс болон зүрх сэтгэлдээ шүтээн болгодог хүмүүсийг хэлж байгаа 
юм. Жишээлбэл, ихэнх хүн дээгүүр байр суурьтай, гоёмсог үг яриа, 
ааш аягтай хүмүүст дуртай байдаг, эсвэл цэцэн цэлмэгээр зусардан 
ярьдаг, дүр эсгэдэг хүмүүст дуртай байдаг. Тэд ямар хүмүүстэй 
харилцах дуртай талаар дээр дурдлаа. Харин хүмүүст таалагддаг 
зүйлсийн тухайд гэвэл, зарим амархан юмыг хийх дуртай байх, бусдын 
сайн гэж боддог, хүмүүсээр магтуулж, сайшаалгах зүйлсийг хийх 
дуртай байх зэрэг багтдаг. Хүмүүсийн уг чанарт, дуртай зүйлсийнх нь 
нийтлэг шинж байдаг. Өөрөөр хэлбэл, тэд гаднах үзэмжид нь бусдын 
атаархдаг хүмүүс, үйл явдал, зүйлсэд дуртай байдаг, мөн үзэсгэлэнтэй, 
маш тансаг харагддаг, хүмүүсийн туйлын их шүтэн биширдэг хүмүүс, 
үйл явдал, юмсад дуртай байдаг. Хүмүүсийн таалдаг эдгээр зүйл нь 
агуу, нүд гялбам, гоёмсог, сүрлэг байдаг. Хүмүүс бүгд ийм зүйлсийг 
шүтдэг. Хүмүүс ямар ч үнэнийг эзэмшдэггүй, мөн жинхэнэ хүний 
ямар ч төрхгүй байдгийг харж болно. Эдгээр зүйлийг шүтэх нь 
огтхон ч ач холбогдолгүй атал хүмүүс эдгээрт дурласаар л байдаг. 
Хүмүүсийн дуртай эдгээр зүйл нь Бурханд итгэдэггүй хүмүүст тун 
сайхан санагддаг бөгөөд тэд эдгээр зүйлийг эрэлхийлэхийг онцгойлон 
хүсдэг… Ийм зүйлсийг эрмэлзэх нь хорвоогийн хүмүүстэй хамт 
намаг балчигт хутгалдаж буй хэрэг. Үүнийг Бурхан жигшин голдог. 
Үүнд үнэн, хүн чанар байхгүй агаад энэ нь сатанлаг юм. Хүний уг 
чанарыг дуртай зүйлээс нь ухаж гаргах гэдэг нь энэ юм. Хүмүүсийн 



1525

120. Хүний уг чанар-мөн чанарыг таних зарчмууд

дуртай зүйлийг хувцаслаж байгаа байдлаас нь харж болно: Зарим хүн 
анхаарал татахаар, тод өнгөтэй, эсвэл этгээд хачин хувцас өмсөхийг 
хүсдэг. Тэд өмнө нь хэний ч зүүж байгаагүй зүүсгэл зүүж явах бөгөөд 
эсрэг хүйстнийхээ сэтгэлийг татаж чадах зүйлд дуртай байдаг. Тэд ийм 
хувцас, зүүсгэл өмсөж зүүж байгаа нь амьдралдаа, зүрх сэтгэлийнхээ 
гүнд ийм зүйлд дуртай болохыг нь харуулж байгаа юм. Тэдний дуртай 
зүйл нь эрхэмсэг, аятайхан биш. Тэдгээр нь үнэхээр жинхэнэ хүний 
зүйлс биш юм. Ийм зүйлд дуртай байгаа нь зөв шударга бус байгаа 
хэрэг. Тэдний харагдах байдал хорвоогийн хүмүүстэй яг адилхан байдаг. 
Тэднээс өчүүхэн үнэнийг ч харж чадахгүй. Тиймээс, чиний дурлаж, 
анхаарч, шүтэж, атаархдаг, зүрх сэтгэлдээ өдөр бүр боддог зүйлс бүгд уг 
чанарын чинь төлөөлөл юм. Чиний уг чанар зөвт бус байдлыг таалдаг, 
мөн ноцтой нөхцөлд уг чанар чинь ёрын муу, засаршгүй байдгийг 
нотлоход энэ хангалттай. Уг чанараа ийм маягаар шинжлэх хэрэгтэй; 
өөрөөр хэлбэл, амьдралдаа юуг таалдаг, юуг хаядгаа шинжил. Чи хэн 
нэгэнд хэсэг зуур сайн хандаж болох ч түүнд дуртай гэдгийг чинь энэ 
нь нотолдоггүй. Чиний үнэхээр таалдаг зүйл бол яг уг чанарт чинь 
байгаа зүйл юм; яс чинь хугарлаа ч чамд таалагдсаар байх бөгөөд хэзээ 
ч орхиж чаддаггүй. Үүнийг өөрчлөх амаргүй. Хань ижлээ олох явдлыг 
жишээ болгон авч үз. Хэрвээ нэгэн эмэгтэй хэн нэгэнд үнэхээр дурласан 
бол хэн ч түүнийг зогсоож чадахгүй. Хөлийг нь хугалсан ч гэсэн тэр 
эмэгтэй түүнтэй хамт байхыг хүсэх л болно; үхэх байсан ч гэсэн түүнтэй 
гэрлэхийг хүснэ. Яагаад тэр вэ? Яагаад гэвэл, хүмүүсийн зүрх сэтгэлийн 
гүнд байгаа зүйлийг хэн ч өөрчилж чадахгүй. Хүн амьсгаа хураасан ч 
гэсэн сүнс нь мөн л адилхан зүйлд дурлах болно; эдгээр нь хүний уг 
чанарын зүйлс бөгөөд хүний мөн чанарыг төлөөлдөг.

Эцсийн өдрүүдийн Христийн ярианы тэмдэглэл номын
“Зан чанараа өөрчлөх талаар мэдэх ёстой зүйл”-ээс эш татав

Хүний уг чанараа мэдэх гэж юу вэ? Үүнийг яаж мэдэж болох 
вэ? Ямар талаас нь үүнийг мэддэг вэ? Түүнчлэн, хүний илчилдэг 
зүйлсээс уг чанарыг нь хэр нарийвчлан харах ёстой вэ? Юун түрүүнд, 
сонирхлоор нь дамжуулан хүний уг чанарыг харж болно. Жишээлбэл, 
зарим хүн бүжиглэх гойд дуртай, зарим нь ялангуяа дуучид, кино 

оддод дуртай байдаг бол өөр бусад нь тодорхой алдартнуудыг гойд их 
шүтдэг. Эдгээр сонирхлоос бид энэ хүмүүс ямар уг чанартайг харж 
болно. Жишээлбэл: Зарим нь нэг дуучныг үнэхээр шүтэж, бүр тэр 
дуучныхаа үйл хөдлөл, инээмсэглэл, үг болгонд донтсон байдаг. Тэд уг 
дуучиндаа анхаарал хандуулж, бүр дуучныхаа өмсдөг бүхний зургийг 
авч, түүнийг нь дуурайдаг. Ийм түвшний шүтлэг нь энэхүү хүний уг 
чанарын талаар юуг харуулдаг вэ? Ийм хүний зүрх сэтгэлд Бурхан бус, 
өнөөх зүйлс нь л байгаа гэдгийг энэ нь харуулдаг. Энэ хүний бодож, 
хайрлаж, эрж хайдаг бүхэн нь Сатаных юм; тэдгээр нь энэ хүний зүрх 
сэтгэлийг эзэмддэг ба энэ хүн зүрх сэтгэлээ бүхэлдээ тэдгээр зүйлд 
өгсөн байдаг. Энд ямар асуудал байна вэ? Нэг юманд хэтэрхий их 
дурлах юм бол тэр юм нь хүний амь болж, зүрх сэтгэлийг нь эзэмддэг 
бөгөөд тухайн хүн Бурханыг хүсдэггүй, харин диаволыг хайрладаг 
шүтээн шүтэгч гэдгийг бүрэн нотолдог. Иймээс тухайн хүн диаволыг 
хайрлаж, шүтэн мөргөдөг, үнэнийг хайрладаггүй, Бурханыг хүсдэггүй 
уг чанартай хэмээн дүгнэж болно. Энэ нь хүний уг чанарыг харах зөв 
зүйтэй арга бус уу? Энэ нь бүхэлдээ зөв. Хүний уг чанарыг ийнхүү 
задлан шинжилдэг. Жишээ нь, зарим хүн ялангуяа Паулыг шүтдэг: 
Тэд гадагш гарч, үг хэлж, ажил хийх дуртай, мөн цуглаанд оролцож, 
номлох дуртай, хүмүүс өөрсдийг нь сонсож, шүтэж, тойрон хүрээлэхэд 
дуртай байдаг. Тэд бусдын зүрх сэтгэлд байр суурь эзлэх дуртай бөгөөд 
өөрсдийнх нь гаргадаг дүр төрхийг бусад хүн үнэлэхэд дуртай байдаг. 
Тэдний уг чанарыг эдгээр ааш авираас шинжилье: Тэдний уг чанар ямар 
вэ? Хэрвээ тэд үнэхээр ийм маягаар авирладаг бол биеэ тоосон агаад 
ихэрхүү гэдгийг нь харуулахад энэ нь хангалттай. Тэд Бурханд огтхон 
ч шүтэн мөргөдөггүй; тэд өндөр байр сууринд тэмүүлдэг ба бусдыг 
удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ 
бол Сатаны сонгодог дүр юм. Тэдний уг чанараас ялгарч харагддаг зүйл 
нь биеэ тоосон, ихэрхүү зан, Бурханыг шүтэн мөргөх дургүй байдал, 
бусдаар шүтүүлэх хүсэл юм. Ийм ааш авираас тэдний уг чанарыг 
маш тодорхой харж болно. Өөр нэг жишээ дурдвал, зарим хүн бусдыг 
хохироон байж завшааныг шударга бусаар ашиглах нэн дуртайн дээр 
ийм хүмүүс бүх зүйл дээр өөрсдийн ашиг сонирхлыг биелүүлэх гэж 
хичээдэг. Тэд юу ч хийсэн өөрсдөд нь ашигтай байх ёстой, эс бөгөөс 

хийхгүй. Өөрсдөд нь тодорхой хэмжээний давуу тал өгөхгүй л бол 
тэд аливаа зүйлд санаа зовдог ч үгүй, бүх үйлдлийнх нь ард далд 
сэдэл байдаг. Өөрсдөд нь ашигтай хэнийг ч сайнаар ярьж, өөрсдөд нь 
зусарддаг хэнийг ч өргөмжилдөг. Дуртай хүмүүс нь асуудалтай байсан ч 
гэсэн тэдний зөв гэхийн зэрэгцээ тэднийг хаацайлж, өмгөөлөх гэж ихэд 
хичээдэг. Ийм хүмүүс ямар уг чанартай байдаг вэ? Эдгээр зан авирт 
нь үндэслэн тэдний уг чанарыг бүрэн харж болохоор байгаа биз дээ? 
Тэд үйлдлээрээ дамжуулан завшааныг шударга бусаар ашиглах гэж 
чармайн, нөхцөл байдал бүрд байнга наймаацдаг бөгөөд тэд бүх зүрх 
сэтгэлээрээ олз ашигт шунадаг уг чанартай гэдэгт эргэлзэх зүйлгүй. Тэд 
бүх зүйлийг зөвхөн өөрсдийнхөө төлөө хийдэг. Өөрсдөд нь ашигтай 
биш л бол тэд эрт босохгүй; тэд бол үнэхээр ханаж цаддаггүй хамгийн 
аминчхан хүмүүс учраас олз ашигт дурладаг, үнэнийг хайрладаггүйгээс 
нь тэдний уг чанар харагддаг. Зарим эрчүүд хүүхнүүдэд татагдаж, юу ч 
хийсэн үргэлж тэдний талаар бодож, явсан газар болгондоо хүүхнүүдийг 
эргүүлж байдаг. Ийм хүмүүсийн дурладаг, зүрх сэтгэлдээ хамгийн их 
эрхэмлэдэг зүйл нь үзэсгэлэнтэй эмэгтэйчүүд юм. Тэд үзэсгэлэнтэй 
эмэгтэйчүүдийн төлөө амиа өгч, бүхнийг золиослоход бэлэн байдаг; 
тэдний зүрх сэтгэлийг дүүргэж байдаг зүйл бол эмэгтэйчүүд юм. Ийм 
эрчүүдийн уг чанар нь ямар байдаг вэ? Тэдний уг чанар нь үзэсгэлэнтэй 
эмэгтэйчүүдийг хайрлаж, тэднийг тахин шүтэх явдал учраас тэд бол 
ёрын муу, шунахай уг чанартай садар самуун эрчүүд юм. Үйлдлээрээ 
тэд шунахай уг чанараа илчилдэг—энэхүү зан авир нь зүгээр нэг 
тохиолдлын гэм буруу биш, ийм хүмүүс ердийн хүмүүсээс бага зэрэг 
муу ч байдаг юм биш—тэд эдгээр зүйлд бүрэн эзэмдүүлсэн байдаг ба 
энэ нь тэдний уг чанар, мөн чанар болсон. Тиймээс ийм зүйлс тэдний уг 
чанарын илрэл болсон юм.

Хүний уг чанарын бүрэлдэхүүн хэсгүүд байнга илэрч байдаг. 
Хүн юу ч хийдэг бай, тэр нь юу байхаас үл хамааран тухайн хүний 
уг чанарыг илрүүлж чадна. Хүмүүс хийдэг бүх зүйлдээ өөрийн сэдэл, 
зорилготой байдаг бөгөөд гэртээ зочин байлгах, сайн мэдээ номлох, 
аль эсвэл өөр бусад төрлийн ажлын алинд ч тэд өөрийн мэдэлгүй уг 
чанарынхаа хэсгээс илчилдэг, учир нь хүний уг чанар бол түүний 
амь бөгөөд хүмүүс амьдрах хугацаандаа уг чанартаа хөтлөгддөг. 

Хүний уг чанар зүгээр нэг тохиолдлын буюу санаандгүй зүйл дээр 
илэрдэггүй; харин ч хүний мөн чанарыг бүрэн харуулж чаддаг 
бөгөөд хүний яс, цуснаас урсан гардаг юм бүхэн уг чанар, амийнх нь 
төлөөлөл юм. Зарим хүн сайхан бүсгүйчүүлд дуртай. Нөгөө хэсэг нь 
мөнгөнд дуртай. Зарим нь байр сууринд гойд дуртай. Зарим нь нэр 
хүнд болон өөрийн дүр төрхийг онцгойлон эрхэмлэдэг. Зарим нэг нь 
шүтээнүүдийг онцгойлон хайрлах юм уу, шүтдэг. Мөн зарим хүн тун 
их биеэ тоосон, ихэрхүү, зүрх сэтгэлдээ хэнд ч бууж өгдөггүй, биеийн 
хэмжээг эрмэлздэг, бусдаас товойн ялгарч, тэднийг захирах дуртай. 
Янз бүрийн өөр өөр уг чанар байдаг ба хүн болгонд ялгаатай байж 
болох боловч нийтлэг шинж нь Бурханыг эсэргүүцэж, Бурханаас урвах 
байдаг. Энэ байдлаараа тэд бүгд ижилхэн.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Хүний уг чанарт бүх хүнд түгээмэл байдаг тодорхой шинж чанар 
байдаг: эдгээрийг та нар мэдэж байх ёстой. Хүн бүхэн Бурханаас урвах 
чадвартай байдаг нь түгээмэл чанар, гэхдээ хүн бүрд өөрийн гэсэн 
эмзэг цэг байдаг. Зарим хүн үүнд дуртай, зарим нэг түүнд дуртай, 
зарим хүн үүнийг биширдэг, зарим нь түүнийг биширдэг. Эдгээр нь 
хүмүүсийн уг чанарын ялгаа юм. Зарим хүн асар их зовж байсан ч 
хатуужилтай байж чаддаг, харин зарим нь жаахан зовлонгийн дараа 
л сөрөг болж, гомдоллож эхэлдэг бөгөөд хатуужилтай байхад хэцүү 
байдаг. Нэг ижил үйл явдалтай тулгараад яагаад хүн бүр өөр өөр хариу 
үйлдэл үзүүлдэг вэ? Учир нь тэдний уг чанарт байгаа зүйл ялгаатай 
байдаг. Зарим хүний завхарсан зан чанар илүү хурцаар илэрдэг 
байхад өөр нэгнийх нь арай сулхан байдаг; гэхдээ мөн чанартаа бол 
тэд адилхан. Энэ бол түгээмэл шинж чанар. Хүний уг чанар ямар 
төрлийн хүн болохыг нь тогтоодог. Хэдийгээр түүнд бусадтай нийтлэг 
шинж чанар байсан ч адилхан төрлийн хүн биш байж болно. Яагаад 
би тэднийг адилхан төрлийн хүмүүс биш гэж хэлж байна вэ? Учир нь 
тэдний уг чанарт байгаа тэр зүйл тийм ч илэрхий, тийм ч хүчтэй биш 
байж болно. Жишээлбэл, хүсэл тачаал бол хүний түгээмэл шинж чанар. 
Хүн болгонд байдаг. Түүнчлэн энэ талыг ялан дийлэхэд маш хэцүү. 

Гэхдээ зарим хүний хувьд энэ нь нэн хүчтэй байдаг. Ийм асуудалтай 
тулгарах үедээ тэд ялан дийлж чаддаггүй тул бусад хүмүүстэй самуурч, 
эсвэл бусдыг самууралд хөтөлж чадна. Тэр хүмүүс уг чанартаа 
ёрын муу гэж хэлж болно. Зарим хүн ийм асуудалтай тулгарахаараа 
бага зэрэг сул дорой болдог, эсвэл завхай хүсэл бага зэрэг мэдэрдэг 
ч ичгэвтэр зүйл хийдэггүй, өөрсдийгөө хянаж, тийм үйлээс зайлж 
чаддаг. Энэ тохиолдолд чи тэр хүмүүс уг чанартаа ёрын муу гэж хэлж 
болохгүй. Махан бие байгаа цагт дур тачаал үргэлж орших болно. 
Зарим хүн завхайралдаа ташуурч, хүссэн болгоноо садарлан хийдэг. 
Гэтэл зарим хүн огт тийм биш байдаг. Тэд үнэнийг эрэлхийлж, үнэнд 
суурилан үйлдэж, махан биеийг хаяж чаддаг. Хэдийгээр тэдэнд махан 
биеийн хүсэл тачаал байдаг ч биеэ өөрөөр авч явдаг. Үүгээрээ хүмүүс 
ялгаатай байдаг. Зарим хүн мөнгөнд шунадаг; мөнгө, сайхан зүйл 
харахаараа тэдгээрийг өөртөө авахыг хүсдэг бөгөөд тэдний эзэмших 
хүсэл онцгой хүчтэй. Энэ хүмүүсийн уг чанар шунахай, сувдаг. Тэд 
аливааг харахаараа шунадаг; бүр чуулганы арван хэдэн мянган юань 
хүртэл хэмжээний мөнгийг үрж, хулгайлж зүрхэлдэг; их мөнгө байх 
тусам бүр ихийг авч зүрхэлдэг; тэд зүгээр л Бурханаас эмээдэггүй. 
Энэ бол шуналт уг чанар. Зарим хүн чуулганы 10 юм уу 20 юанийг 
үрсэн бол мөс чанар нь зулгаадаг. Тэд яаравчлан Бурханы өмнө сөхрөн 
сууж, залбирдаг бөгөөд харууслын нулимс унаган Бурханаас өршөөл 
эрдэг. Хүн болгонд сул тал бий: Чи энэ хүнийг сувдаг хүн гэж хэлж 
болохгүй—энэ бол ердөө л завхарсан зан чанарын илэрхийлэл юм. 
Зарим хүн бусдыг шүүх дуртай байдаг. Тэд: “Энэ залуу чуулганы цөөн 
хэдэн юанийг үрсэн мөртөө одоо хэр нь Бурханы өмнө залбирахаар 
очсонгүй. Дараагийн удаа бүр зуу зуугаар нь үрж өгнө дөө. Тэр бол 
шуналтай эр!” гэдэг. Ингэж ярих нь зөв биш. Хүмүүс завхарсан зан 
чанартай байгаа цагт хэвийн сул талуудтай байх нь гарцаагүй. Хүний 
зарим сул тал завхарсан зан чанарынх нь нэг хэсгийг бас бүрдүүлж 
байдаг хэдий ч завхарсан зан чанар болон тиймэрхүү уг чанарын 
хооронд ялгаа бий. Чи бүгдийг нь нэгтгэн дүгнэж, эсвэл хүмүүсийг 
дур зоргоороо шүүж болохгүй. Бусдыг шүүх нь тэдэнд хамгийн их 
хор хөнөөл учруулдаг. Хэрэв чи аливааг ялган таньж, эсвэл тодорхой 
харж чадахгүй байгаа бол хүмүүсийг гомдоохгүйн тулд үндэслэлгүй 

мэдэгдэл хийхээс зайлсхий. Үнэнийг ойлгохгүйгээр ярьж, үйлдэх нь 
зарчимгүй хэрэг бөгөөд өөрт ч, өрөөлд ч ашиггүй юм.

Эцсийн өдрүүдийн Христийн ярианы тэмдэглэл номын
“Хүмүүсийн уг чанар хоорондоо төстэй,

мөн ялгаатай гэдгийг хүн ойлгох ёстой”-ээс эш татав

Уг чанарын асуудал нь сул доройтох хоромд л гардаг зүйлс биш, 
харин амьдралын туршид тууштай байдаг. Хүний хийдэг юм бүхэн 
тэр хүний үнэрийг шингээдэг, уг чанарынх нь элементийг шингээдэг. 
Тэдгээр элемент заримдаа ил харагдахгүй байсан ч гэсэн хүний 
дотор байж байдаг. Жишээлбэл, ов мэхтэй хүн нэг удаа үнэнчээр 
ярихад үгэн дотор нь үг байж л байх бөгөөд ов мэх нь холилдсон 
байдаг. Ов мэхтэй хүн өөрийнхөө хамаатнуудыг, бүр хүүхдүүдээ ч 
гэсэн оролцуулаад хэнийг ч зальдана. Чи түүнтэй хэчнээн илэн 
далангүй байх нь хамаагүй тэр чамаар тоглоом шоглоом хийнэ. Энэ 
бол түүний уг чанарын жинхэнэ дүр төрх—тэр ийм уг чанартай. 
Үүнийг өөрчлөхөд хэцүү бөгөөд тэр цаг үргэлжид тийм байдаг. 
Үнэнч хүмүүс заримдаа зальжин, ов мэхтэй зүйл хэлж болох 
боловч тийм хүн ихэнхдээ харьцангуй үнэнч байдаг; тэрээр аливааг 
шулуун шударгаар хийдэг бөгөөд бусадтай харилцах үедээ тэднийг 
ашигладаггүй. Бусадтай ярих үедээ тэднийг туршихын тулд аливааг 
санаатайгаар хэлдэггүй; зүрх сэтгэлээ нээж, бусадтай ярилцаж чаддаг 
бөгөөд нэлээд шударга хүн гэдгийг нь хүн бүхэн хэлдэг. Түүнд ов 
мэхтэй байдлаар ярих үе мөн л байдаг; гэхдээ тэрээр ов мэхтэй хүн 
биш учраас тэр нь ердөө завхарсан зан чанарын илэрхийлэл бөгөөд 
түүний уг чанарыг төлөөлдөггүй. Хүний уг чанарын тухайд бол 
тэрхүү уг чанарын шинжүүд нь ямар байдаг, завхарсан зан чанар 
гэж юу болохыг чи ойлгох ёстой; энэ хоёрыг сайн ялгаж чаддаг 
байх ёстой.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Уг чанараа ойлгоно гэдэг нь үндсэндээ яг ямар хүн бэ гэдгээ 
ойлгох явдал юм. Ямар хүн байх нь ямар уг чанартайг чинь илтгэдэг. 

Жишээлбэл, хүнийг ийм тийм хүн гэж хэлэх нь түүний уг чанарыг 
хамгийн сайн тодорхойлж буй хэрэг; хүн ямар уг чанартай байх нь 
ямар хүн болохыг нь тодорхойлдог. Хүний уг чанар бол түүний амь 
юм. Хүний уг чанар ямар болохыг чи хэрхэн хардаг вэ? Тэр хүнтэй 
илүү олон удаа уулзаж, ямар хүн болохыг нь ажиглахад илүү их цагийг 
зарцуулах ёстой. Түүнээс хамгийн их цухалздаг, мөн чанар, онцлог 
шинжийнх нь илэрхийлэл болсон зүйлийг түүний уг чанар, мөн чанар 
гэж хэлж болно. Хүний мөн чанарын онцлог нь түүний уг чанарын 
онцлог юм. Хүнийг үнэндээ ямар хүн бэ гэдгийг нь харах тухайд бол 
хүнийг шинжих илүү үнэн зөв арга зам энэ юм. Хүний мөн чанар ямар 
байна, уг чанар нь тийм байдаг. Хүний уг чанар ямар хүн болохыг 
нь тодорхойлдог. Жишээлбэл, хүний хамгийн гол онцлог шинж нь 
мөнгөнд гойд дурладаг байдал бол түүний уг чанарыг хэдхэн үгээр 
дүгнэж болно: Тэр бол мөнгөнд дуртай хүн. Хэрэв хүний хамгийн гол 
онцлог шинж нь эмэгтэйчүүдэд дуртай байдал бөгөөд тэрээр үргэлж 
хүүхэн эргүүлж байдаг бол тэр хүн ёрын мууд дурладаг, ёрын муу 
уг чанартай юм. Зарим хүн идэх хамгийн дуртай байдаг. Тийм хүнд 
жаахан уух юм, жаахан мах өгөх юм уу өөр сайхан хоол захиалж 
өгвөл тэр чиний талд ажиллана; тиймээс энэ хүн өлөн ховдог уг 
чанартай гэдгийг энэ нь харуулдаг. Хүн болгонд амьдралынх нь хором 
бүрд нөлөөлж, бүх зүйлд нь шингэсэн, хийж буй бүх зүйлийнх нь 
зорилго болсон хөнөөлт дутагдал байдаг. Тэр зүйл нь эцэстээ тэрхүү 
хүний уг чанар болдог. Уг чанар нь түүний хамгийн хөнөөлт тал 
гэж хэлж болно; түүний хөнөөлт дутагдал нь түүний уг чанар юм. 
Зарим хүн боломжийн хүн чанартай юм шиг байж, гаднаа ямар нэг 
томоохон дутагдал гаргадаггүй боловч илэрхий онцлог шинж нь 
эмзэг дорой байдал байдаг. Тэдэнд амьдралын зорилго, тэмүүлэл 
байдаггүй; тэд ердөө л аргацаан амьдарч, хэн нэгэн хэдхэн гомдмоор 
үг хэлсэн байсан ч унаж, ялихгүй юман дээрээс л итгэхээ болих 
хүртлээ сөрөг болдог. Ийм хүмүүсийн өвөрмөц шинж нь эмзэг 
дорой байдал бөгөөд уг чанар нь арчаагүй хулчгар зан юм. Зарим 
хүн туйлын уяхан уг чанартай байдаг; өдөр бүр хэлдэг, хийдэг зүйл, 
бүх үйлдлээрээ тэд сэтгэл хөдлөлийн ертөнцөд оршдог. Тэд энэ ч 
хүн, тэр ч хүнд сэтгэл татагдаж, өдөр бүр ач тус хариулж, сайхан 

сэтгэлийг хариулах үүрэгтэй гэж боддог; бүх зүйлийг хийхдээ 
сэтгэл хөдлөлийн ертөнцөд амьдардаг. Тийм хүний үл итгэгч төрөл 
садан нь нас барахад гурван өдөр уйлах ёстой болдог. Бусад нь нас 
барсан хүнийг оршуулмаар байхад тэр хүн үүнийг зөвшөөрдөггүй; 
нас барсан хүнийг бодсоор байдаг: Тэрээр хэтэрхий хурц сэтгэл 
хөдлөлтэй. Сэтгэл хөдлөл нь энэ хүний хөнөөлт дутагдал, хамгийн 
том сул тал гэж хэлж болох бөгөөд энэ дутагдал нь түүнийг үхэлд 
хүргэж, бүрэн сүйрүүлж болно. Түүний хэт их хүчтэй сэтгэл хөдлөл 
үнэнийг хэрэгжүүлэхэд нь саад болдог ба үнэн түүнд байхгүй, тэр 
зарчимгүйгээр үйлддэг болохыг энэ нь харуулдаг. Тэр зөвхөн махан 
биеийг л хайхардаг; тэр мунхаг, мунгинуу. Тэр, мэдрэмжид онцгой 
ач холбогдол өгч, сэтгэл хөдлөлөөрөө амьдардаг уг чанартай юм. 
Тиймээс зан чанараа өөрчлөхөөр эрэлхийлэхийг хүсэж байвал чи уг 
чанараа мэдэх ёстой. “Уул, ус амархан өөрчлөгддөг боловч хүний 
уг чанарыг өөрчлөх хэцүү”. Уг чанар нь хэтэрхий муу бол хүн хэзээ 
ч өөрчлөгдөхгүй бөгөөд Бурхан тэр хүнийг аврахгүй. Уг чанарыг 
өөрчилж болно гэж бүү бод.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Чөтгөрлөг хүмүүс бол үнэнийг хэрэгжүүлдэггүй хүмүүс юм; 
Бурханыг эсэргүүцэж, дуулгаваргүй байх нь тэдний мөн чанар бөгөөд 
Бурханд захирагдах санаа зорилго тэдэнд өчүүхэн төдий ч байдаггүй. 
Ийм хүмүүс бүгд устгагдана. Чамд үнэн байгаа эсэх, чи Бурханыг 
эсэргүүцдэг эсэх нь чиний харагдах байдал, хааяа яаж ярьж, яаж биеэ 
авч явдгаас биш, харин мөн чанараас чинь хамаардаг. Хүн устгагдах 
уу, үгүй юу гэдэг нь мөн чанараар нь тодорхойлогддог; энэ нь хүний 
зан авир, үнэний эрэл хайгуулаар илчлэгддэг мөн чанарынх нь дагуу 
тодорхойлогддог. Ажлыг нэг нэгэнтэйгээ ижилхэн хийдэг, ижил 
хэмжээний ажил хийдэг хүмүүсийн дундаас мөн чанар нь сайн, 
үнэнийг эзэмшдэг хүмүүс үлдэнэ, харин мөн чанар нь ёрын муу агаад 
нүдэнд үзэгдэх Бурханыг дуулгавартай дагадаггүй хүмүүс сүйрлийн 
бай болно. Хүн төрөлхтний хүрэх газартай хамаатай Бурханы бүх 
ажил юм уу үг нь хүн бүрийн мөн чанарын дагуу, хүмүүстэй зүй 

зохистойгоор харьцана; өчүүхэн ч эндүүрэл тохиолдохгүй, мөн 
ганц ч алдаа мадаг гарахгүй. Хүмүүс ажил хийх үед л хүний сэтгэл 
хөдлөл, санаа зорилго үүнд холилддог. Бурханы хийдэг ажил хамгийн 
зохистой; Тэрээр аливаа бүтээлийг огтхон ч хилсээр буруутгадаггүй. 
Хүн төрөлхтний ирээдүйн хүрэх газрыг ухамсарлаж чаддаггүй, 
Миний айлддаг үгэнд итгэдэггүй хүмүүс одоо олон бий. Итгэдэггүй, 
мөн үнэнийг хэрэгжүүлдэггүй хүмүүс бүгд чөтгөрүүд юм!

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

VI. ХЭВИЙН ХҮН ЧАНАРЫГ  
АМЬДРАН ХАРУУЛАХ ЗАРЧМУУД

121. Хэвийн хүн чанарыг амьдран харуулах зарчмууд
(1) Хэвийн хүн чанар болон завхралын илэрхийллийн хоорондох 

ялгааг таньж, завхралын төрөл бүрийн илэрхийллийг засаж залруулахад 
үнэнийг ашиглаж сурах шаардлагатай. Ингэснээр л хүн хэвийн хүн 
чанарыг амьдран харуулж чадна;

(2) Заль мэх гаргаж, дүр эсгэхийн оронд үнэнч шударга хүн байхын 
тулд цаг ямагт өөрийгөө сургаж, үнэнчээр ярьж, үйлдэх шаардлагатай. 
Үнэнийг хэрэгжүүлж, зарчмын дагуу үйлдэж сур;

(3) Бусадтай хайраар харилц. Хүлээцтэй тэвчээртэй, мөн ойлгож, 
хүндлэх чадвартай бай. Бие биедээ тусалж дэмж. Бусдыг хэтэрхий их 
бүү шүүмжил, харин тэдэнд шударга ханд;

(4) Бүх хэрэг явдал дээр үнэнийг эрж хайх шаардлагатай. 
Ингэснээр л хүн махан биеийг хаяж, үнэнийг хэрэгжүүлж чадна. 
Үүнээс гадна, Бурханыг хайрлаж, дуулгавартай дагах эрэл хайгуулдаа 
цөхрөлтгүй байж, үүргээ үнэнчээр, сайн биелүүлэх ёстой.

Холбогдох Бурханы үг:

Бурхан хүмүүсийг бүтээж, газар дээр байрлуулаад, тэр үеэс хойш 
тэднийг удирдсан. Дараа нь Тэр тэднийг аварч, хүн төрөлхтний төлөөх 
нүглийн тахил болсон. Эцэст нь Тэр мөн л хүн төрөлхтнийг байлдан 
дагуулж, хүмүүсийг бүхэлд нь аварч, анхдагч төрхийг нь сэргээх ёстой 
болсон. Хүний анхдагч дүр, анхны төрхийг сэргээх энэхүү ажлыг Тэр 
бүр эхнээсээ л хийсээр ирсэн. Бурхан хаанчлалаа байгуулж, хүний 
анхдагч төрхийг сэргээнэ, өөрөөр хэлбэл, Бурхан газар дээр, бүх 
бүтээлийн дунд эрх мэдлээ сэргээнэ. Сатанаар завхруулагдсаны дараа 
хүн Бурханаас эмээх зүрх сэтгэлээ алдаж, Бурханы бүтээлд оногдсон 
чиг үүргээ ч алдаж, улмаар Бурханд дуулгаваргүй дайсан болжээ. 
Тэгээд хүмүүс Сатаны эзэмшилд амьдарч, Сатаны тушаалыг дагасан; 
тиймээс Бурхан бүтээлүүдийнхээ дунд ажиллах ямар ч аргагүй болж, 
тэдний айж эмээсэн хүндлэлийг олж авч бүр ч чадахаа больсон юм. 

Хүмүүс Бурханаар бүтээгдсэн, Бурханд шүтэн мөргөх учиртай боловч 
үнэндээ Бурханаас нүүр буруулж, оронд нь Сатаныг шүтжээ. Тэгээд 
Сатан хүний зүрх сэтгэл дэх шүтээн болов. Ийнхүү Бурхан хүний 
зүрх сэтгэл дэх байр сууриа алдсан, өөрөөр хэлбэл, Тэр хүнийг 
бүтээснийхээ утга учрыг алдсан. Тиймээс хүнийг бүтээснийхээ утга 
учрыг сэргээхийн тулд Тэр хүний анхдагч төрхийг сэргээж, хүнийг 
завхарсан зан чанараас нь ангижруулах ёстой. Хүмүүсийг Сатанаас 
буцаан авахын тулд Тэр тэднийг нүглээс аврах ёстой. Ийм маягаар 
л Бурхан тэдний анхдагч төрх болон чиг үүргийг аажмаар сэргээж, 
Өөрийн хаанчлалыг сэргээж чадна.

Үг нь махбодоор илэрсэн номын
 “Бурхан хүн хоёр амралтад хамт орох болно”-оос эш татав

Хүн Бурханд тэрсэлж, эсэргүүцдэг нь Сатан хүнийг завхруулснаас 
эхтэй. Сатан завхруулсан учраас хүний мөс чанар хөшүүн болсны 
дээр хүн ёс суртахуунгүй, үзэл бодол нь доройтсон, хоцрогдмол 
сэтгэлгээтэй байдаг. Сатанд завхруулагдахаасаа өмнө хүн Бурханыг 
аяндаа дагаж, үгийг нь сонсоод Түүнийг дуулгавартай дагадаг байсан. 
Тэр угийн эрүүл ухаан, мөс чанар сайтай, хэвийн хүн чанартай байсан. 
Сатан завхруулсны дараа хүний төрөлх эрүүл ухаан, мөс чанар, 
хүн чанар үлбэгэр болж, Сатанд эрэмдэглүүлсэн. Тиймээс түүний 
дуулгавартай байдал болоод Бурханыг гэх хайр нь үгүй болсон. Хүний 
эрүүл ухаан хэвийн бус болж, зан чанар нь амьтныхтай адил болсон. 
Бурханд тэрслэх нь улам бүр олширч, ноцтой болсон. Гэсэн ч хүн 
үүнийгээ мэддэггүй, ухамсарладаг ч үгүй, ердөө л сохроор эсэргүүцэж, 
тэрсэлж байдаг. Хүний зан чанар эрүүл ухаан, мэдлэг ухаан, мөс 
чанараар нь илэрдэг; эрүүл ухаан, мэдлэг ухаан нь эрүүл саруул 
биш, мөс чанар нь туйлын үлбэгэр болсон учраас хүний зан чанар 
Бурханы эсрэг тэрсэлдэг. Хүн эрүүл ухаан, мэдлэг ухаанаа өөрчилж 
чадахгүй бол зан чанараа өөрчилж, бас Бурханы хүсэлд нийцүүлнэ 
гэж санахын ч хэрэггүй. Ухаан нь эрүүл саруул биш бол хүн Бурханд 
үйлчилж чадахгүйн дээр Бурханд ашиглуулахад тохирохгүй. “Хэвийн 
эрүүл ухаан” гэдэг нь Бурханд дуулгавартай, үнэнч байж, Бурханыг 
хүсэн эрмэлзэж, Бурханы талаар огт эргэлзэхгүй, Бурханыг гэсэн 

мөс чанартай байхыг хэлдэг. Бурханд нэгэн санаа сэтгэлээр зүтгэж, 
Бурханыг зориуд эсэргүүцэхгүй байхыг хэлдэг. Хэвийн бус ухаантай 
хүмүүс ийм байдаггүй. Сатан ялзруулснаас хойш хүн Бурханы талаар 
үзэлтэй болж, Бурханыг гэсэн хүсэл эрмэлзэл, Түүнд үнэнч байдлаа 
гээж, Бурханыг гэх мөс чанар гэж бүр юу ч үгүй болсон. Хүн Бурханыг 
санаатайгаар эсэргүүцэж, шүүмжилдэг, тэр ч бүү хэл ар хударгаар 
нь Түүн рүү хараал зүхэл урсгадаг. Түүнийг Бурхан гэдгийг хүн 
сайн мэддэг атлаа ар хударгаар нь Түүнийг шүүмжилж, Бурханыг 
дуулгавартай дагах ямар ч бодолгүй, ердөө л Түүнээс утга учиргүй 
юм нэхэж, Түүнд шаардлага тавьдаг. Хэвийн бус ухаантай ийм хүмүүс 
жигшүүрт зан авираа мэдэж, тэрслүү байдалдаа харамсах чадваргүй 
юм. Хэрвээ хүмүүс өөрсдийгөө мэдэх чадвартай бол эрүүл ухаан 
нь бага зэрэг сэргэсэн байна; өөрсдийгөө хараахан мэдэж чадаагүй 
хүмүүс хэдий чинээ Бурханы эсрэг тэрсэлж байна, төдий чинээ ухаан 
нь эрүүл саруул бус байдаг.

Үг нь махбодоор илэрсэн номын “Зан чанар чинь өөрчлөгдөхгүй байх нь
 Бурханд дайсагнаж буй хэрэг”-ээс эш татав

Хэвийн хүн чанарт ямар талууд агуулагддаг вэ? Гүн ойлголт, эрүүл 
ухаан, мөс чанар болон ёс жудаг. Эдгээр тал бүрд хэвийн байдалд 
хүрч чадвал хүн чанар чинь зүйд нийцнэ. Чи хэвийн хүний төрхтэй, 
Бурханд итгэгчтэй төстэй байх ёстой. Хэтэрхий ихийг биелүүлж, эсвэл 
дипломат ёсонд оролцох хэрэггүй; чи зүгээр л хэвийн хүний эрүүл 
ухаантай хэвийн хүн байж, аливааг нэвт харж чаддаг, ядахдаа хэвийн 
хүн шиг харагддаг байх ёстой. Тэр нь л хангалттай. Өнөөдөр чамаас 
шаарддаг бүхэнд чадвар чинь хүрнэ; огт боломжгүй зүйл шаардаж 
байгаа хэрэг биш. Нэг ч хэрэгцээгүй үг, эсвэл хэрэгцээгүй ажлыг чам 
дээр гүйцэтгэхгүй. Амьдралд чинь илэрхийлэгдэж, илчлэгдсэн бүх муу 
муухай байдлаасаа чи ангижрах ёстой. Та нарыг Сатан завхруулсан 
бөгөөд Сатаны хороор бялхаж байдаг. Энэхүү завхарсан сатанлаг зан 
чанараасаа ангижрахыг л чамаас шаарддаг. Өндөр албан тушаалтай, 
эсвэл алдартай, агуу хүн бол гэж чамаас шаарддаггүй. Тэглээ гээд 
ямар ч хэрэггүй. Та нар дээр хийгдэж байгаа ажил та нарт төрөлхөөсөө 
байдаг зүйлийг харгалзан үздэг. Хүмүүсээс Миний шаарддаг зүйл 

хязгаар дотор тодорхойлогддог. Хэрвээ та нар сэхээтнүүдийн ярьдаг 
хэв маяг, дууны өнгөөр ярьж хэвшвэл энэ нь нэмэргүй; та нар ингэж 
чадахгүй. Хэв чанарыг чинь харгалзан үзвэл, та нар ядаж л мэргэн 
ухаан, эв дүйтэй ярьж, аливааг тодорхой, ойлгомжтой байдлаар 
тайлбарлаж чаддаг байх ёстой. Шаардлага хангахад энэ л хэрэгтэй. 
Хамгийн наад зах нь чи гүн ойлголт, эрүүл ухааныг олж авахад л 
болно. Яг одоо хамгийн чухал зүйл бол завхарсан сатанлаг зан чанараа 
хаях явдал юм. Өөрт чинь илэрдэг муу муухай байдлаа чи хаях ёстой. 
Тэдгээрийг хаяхгүй бол дээд зэргийн эрүүл ухаан, гүн ойлголтын 
талаар ярьж яаж чадах билээ? Эрин үе өөрчлөгдсөнийг хараад олон 
хүнд даруу зан, эсвэл тэвчээр байдаггүй бөгөөд тэдэнд ямар ч хайр, 
эсвэл ариун хүний төрх ч бас магад байдаггүй. Ийм хүмүүс ямар 
утгагүй гээч! Тэдэнд өчүүхэн төдий ч болов хэвийн хүн чанар бий 
гэж үү? Яриад байх гэрчлэл тэдэнд байдаг уу? Тэдэнд гүн ойлголт юм 
уу эрүүл ухаан огт байдаггүй. Мэдээж хүмүүсийн хэрэгжүүлэлтийн 
гажууд, алдаа мадагтай зарим талыг засаж залруулах хэрэгтэй; жишээ 
нь, урьдын хатуу чанд сүнслэг амьдрал, хөшүүн, мунхаг гадаад төрх 
зэрэг нь бүгд өөрчлөгдөх ёстой. Өөрчлөх гэдэг нь замбараагүй болох 
юм уу махан биед ташуурч, юу хүссэнээ хэлнэ гэсэн үг биш. Чи сул 
задгай ярих ёсгүй. Хэвийн хүн шиг ярьж, биеэ авч явна гэдэг нь уялдаа 
холбоотой ярьж, “тийм” гэвэл “тийм”, “үгүй” гэвэл “үгүй” л гэдэг 
байхыг хэлнэ. Баримтад тулгуурлаж, зохих ёсоор ярь. Бүү хуур, бүү 
худал хэл. Зан чанарын өөрчлөлттэй холбоотойгоор хэвийн хүний 
хүрч болох хязгаарыг ойлгох ёстой. Эс бөгөөс, чи бодит байдал руу 
орж чадахгүй.

Үг нь махбодоор илэрсэн номын “Хэв чанарыг өсгөх нь
 Бурханы авралыг хүлээн авахын төлөө юм”-аас эш татав

Хэвийн хүмүүсийн зан чанарт шударга бус, зальжин байдал 
байдаггүй, хүмүүс бие биетэйгээ хэвийн харилцаатай байдаг бөгөөд 
ганцаараа ажилладаггүй, амьдрал нь дундаж ч биш, доройтсон ч 
биш байдаг. Иймээс Бурхан бүгдийн дунд өргөмжлөгддөг; Түүний үг 
хүмүүсийн дунд тархаж, хүмүүс Бурханы халамж, хамгаалалт дор бие 
биетэйгээ амар жимэр амьдарч, Сатаны хөндлөнгийн оролцоогүйгээр 

газар дэлхий эв зохицлоор дүүрч, Бурханы алдар хүмүүсийн дунд 
хамгийн чухал байрыг эзэлдэг. Тийм хүмүүс тэнгэрэлчүүдтэй адил: 
цэвэр, цоглог, Бурханы талаар хэзээ ч гомдоллодоггүй бөгөөд 
өөрсдийн бүх хичээл чармайлтыг гагцхүү газар дээрх Бурханы алдрын 
төлөө зориулж байдаг.

“Үг нь махбодоор илэрсэн” номын
 Бүх орчлон ертөнцөд хандсан Бурханы айлдваруудын

 нууцын тухай тайлбарын “16-р бүлэг”-ээс эш татав

Бурхан үнэнч хүнд дуртай гэдгийг та нар мэдэх учиртай. Бурхан 
итгэмжит мөн чанартай болохоор Түүний үгэнд үргэлж итгэж болно; 
түүнчлэн, Түүний үйлдэл алдаа мадаггүй агаад маргаангүй байдаг. 
Ийм учраас Өөрт нь туйлын үнэнч хүмүүст Бурхан дуртай. Үнэнч 
байдал гэдэг нь Бурханд зүрх сэтгэлээ өгөх, бүх зүйл дээр Бурханд 
үнэн сэтгэлээсээ хандаж, бүх зүйл дээр Түүнтэй илэн далангүй байж, 
бодит баримтыг хэзээ ч нуухгүй байж, дээд, доод хүмүүсээ мэхлэхээр 
оролдохгүй байж, Бурханд бялдуучлах зүйл хэзээ ч хийхгүй байна 
гэсэн үг юм. Товчхондоо үнэнч байна гэдэг нь өөрийн үйлдэл болон 
үгийг цэвэр байлгаж, Бурханыг ч, хүнийг ч мэхлэхгүй байх явдал 
билээ. Миний хэлдэг зүйл маш энгийн боловч та бүхний хувьд хоёр 
дахин хэцүү бэрх байдаг. Олон хүн үнэнч шударгаар ярьж, үйлдсэний 
оронд тамд яллагдахыг илүүд үздэг. Иймээс үнэнч бус хүмүүст өөрөөр 
ханддагт минь гайхах юмгүй. Мэдээж үнэнч байхад хэчнээн хэцүү 
байдгийг чинь Би сайн мэднэ. Та нар бүгд маш ухаантай, юмыг өөрсдийн 
өчүүхэн жаахан хэмжүүрээр хэмжихдээ дадамгай учраас Миний ажлыг 
хавьгүй илүү амархан болгодог. Та нар дор бүрнээ өөрсдийн нууцыг 
дотроо хадгалж байдаг тул Би та нарыг галаар “хүмүүжүүлэхийн” 
тулд нэг нэгээр чинь гай гамшигт оруулна, ингэснээр тэр цагаас 
хойш та нар Миний үгэнд бүрэн итгэлтэй болж магад юм. Эцэст нь 
Би “Бурхан бол итгэмжит Бурхан” гэх үгийг амнаас чинь гарган авна, 
тэгэхэд та нар цээжээ дэлдэн “Хүний зүрх сэтгэл зальтай юм!” хэмээн 
халаглана. Тэр үед та нарын сэтгэл санааны байдал ямар байх вэ? Та 
нар одоогийнх шигээ бардам байхгүй гэж Би төсөөлж байна. Тэр ч бүү 
хэл, одоогийнх шигээ “гүн гүнзгий, ойлгомжгүй” байхгүй. Зарим хүн 

Бурханы өмнө ёсорхуу, зүй зохистой байж, “хүмүүжилтэй” байхаар 
хүч чадлаа дайчилдаг ч Сүнсний өмнө хамаг эрээ цээрээ алддаг. Та 
нар ийм хүмүүсийг үнэнч хүмүүсийн тоонд оруулах уу? Хэрвээ чи 
хоёр нүүртэй, мөн “хүн хоорондын харилцаанд” чадварлаг бол Би 
чамайг гарцаагүй Бурханаар даажигнадаг хүн гэж хэлнэ. Хэрвээ 
үг чинь шалтаг болон хэрэггүй зөвтгөлөөр дүүрэн бол Би чамайг 
үнэнийг хэрэгжүүлэх дургүй хүн гэж хэлнэ. Хэрвээ чамд хуваалцахыг 
хүсдэггүй олон нууц байдаг бол, хэрвээ чи өөрийнхөө нууцыг буюу 
өөрийнхөө бэрхшээлийг бусдын өмнө дэлгэж, гэрлийн замыг эрж хайх 
маш дургүй бол чи авралыг амархан хүртэж, харанхуйгаас хялбархан 
гарч ирж чадахгүй хүн юм гэж Би хэлнэ. Хэрвээ үнэний замыг эрж 
хайх нь чамд тун таалагддаг бол чи үргэлж гэрэлд амьдардаг хүн юм. 
Хэрвээ чи Бурханы гэрт үйлчлэл үзүүлэхдээ тун их баяртай байж, нэрд 
гаралгүйгээр хичээнгүйлэн, чин сэтгэлээсээ ажиллаж, үргэлж өгч, 
хэзээ ч авдаггүй бол Би чамайг үнэнч ариун хүн гэж хэлнэ, учир нь чи 
шагнал эрэлхийлдэггүй, зүгээр л үнэнч шударга хүн байдаг. Хэрвээ чи 
илэн далангүй байхыг хүсдэг бол, байгаа бүхнээ зарлагадахыг хүсдэг 
бол, Бурханы төлөө амиа золиосолж, гэрчлэлдээ бат зогсож чаддаг бол, 
мөн Бурханыг хангалуун байлгахыг л мэддэг, өөрийгөө боддоггүй, 
өөрийнхөө төлөө юм авдаггүй байх хэмжээнд үнэнч шударга бол ийм 
хүмүүс гэрлээр тэтгэгддэг, хаанчлалд үүрд амьдрах хүмүүс юм гэж Би 
хэлнэ.

Үг нь махбодоор илэрсэн номын “Гурван сануулга”-аас эш татав

Хүмүүс өөрсдөдөө тийм ч өндөр шаардлага тавьдаггүй боловч 
Бурханд өндөр шаардлага тавьдаг. Тэд өөрсдөд нь онцгой нинжин 
сэтгэл харуулж, тэвчээртэй, хүлээцтэй хандаж, өөрсдийг нь нандигнаж, 
хангаж, бүр өөрсөд рүү нь инээмсэглэж, хүлээцтэй хандаж, өөрсдийг 
нь анхааралдаа авч, олон арга замаар өөрсдийг нь халамжлахыг 
Түүнээс хүсдэг. Өөрсдөд нь огтхон ч чанга хатуу хандалгүй, сэтгэлийг 
нь өчүүхэн ч атугай гонсойлгох зүйл хийхгүй байхыг Түүнээс хүлээдэг 
бөгөөд өдөр бүр өөрсдөд нь зусардвал л сэтгэл нь ханадаг. Хүмүүс 
үнэхээр эрүүл ухаангүй! Хүмүүс юу хийх учиртай, юунд хүрэх ёстой, 
ямар үзэл бодол баримталж, Бурханд үйлчлэхдээ ямар байр сууринд 

зогсох ёстой, өөрсдийгөө ямар байр сууринд тавивал зохистой талаар 
тодорхой мэддэггүй. Өчүүхэн байр суурьтай хүмүүс өөрсдийгөө 
тун их юманд боддог бөгөөд байр суурьгүй хүмүүс ч өөрсдийгөө 
нэлээд өндрөөр боддог. Хүмүүс өөрсдийгөө хэзээ ч мэддэггүй. Та нар 
Бурханд итгэхдээ, Бурхан та нартай яаж ярьж, та нарт хэчнээн хатуу 
хандаж, хэдий их үл тоомсорлосон ч гомдолгүй итгэсээр байж, үүргээ 
ердийн байдлаар үргэлжлүүлэн гүйцэтгэдэг цэгт очих ёстой. Тэгвэл 
чи төлөвшиж, туршлагажсан хүн болж, үнэхээр хэвийн хүний биеийн 
хэмжээтэй, бага зэрэг эрүүл ухаантай болно. Чи Бурханд шаардлага 
тавихгүй ба хэрээс хэтэрсэн хүсэл өвөрлөж, өөрийнхөө дур сонирхолд 
үндэслэн бусдад юм уу Бурханд хүсэлт тавихаа болино. Хүний 
төрхийг тодорхой хэмжээнд эзэмшсэн гэдгийг чинь энэ нь харуулна. 
Одоогоор та нар хэтэрхий олон шаардлага тавьж, энэ чинь хэрээс 
хэтэрч байна. Хэтэрхий олон санаа зорилготой байдаг чинь зөв байр 
сууринд зогсоогүй гэдгийг чинь нотолдог; чиний байр суурь хэт өндөр, 
чи байр сууриараа Бурханаас төдийлөн дордох юмгүй мэт өөрийгөө 
хэт хүндтэй гэж үзсэн. Иймээс чамтай харьцахад хэцүү байдаг ба энэ 
нь яг Сатаны уг чанар мөн.

Эцсийн өдрүүдийн Христийн ярианы тэмдэглэл номын
 “Бурханд байнга шаардлага тавьдаг

 хүмүүс бол хамгийн ухаангүй хүмүүс юм”-аас эш татав

Хүн хэдийд ч завхарсан зан чанар, завхарсан бодол, санаа илчлэх 
нь жижиг асуудал биш билээ. Хэрвээ чи үүнийг шийдвэрлэхээр 
үнэнийг эрж хайдаггүй бол эдгээр завхралыг цэвэрлэх боломжгүй 
болно. Нөгөөтээгүүр, чи үнэнийг ухаалгаар эрж хайж чадвал 
алдааныхаа уг шалтгааныг амархан ялган таньж, завхралынхаа 
илрэлийн асуудлыг шийдвэрлэнэ. Чи хүлээж, эрж хайхын тулд 
сүнсэндээ илүү их орж чаддаг болохын хэрээр асуудлын мөн чанарыг 
ялган танихад холбогдолтой хэсгийг Бурханы үгээс олоход амархан 
болно. Ингэснээр чи завхарлаа улам бага илчилж, ухаалаг байдал 
чинь улам хэвийн болж, ухаалаг байдал нь хэвийн болох тусам хүн 
улам л хэм хэмжээнд үйлдэж, үзэл, төсөөлөлдөө тулгуурлан ярьж, 
үйлдэхээ больдог. “Хэм хэмжээнд үйлдэх” гэдэг нь юу гэсэн үг вэ? 

Энэ нь хэвийн хүн чанарын стандарт, өөрийн мөс чанар, Бурханы 
шаардлагын стандарт, үнэн-зарчимд нийцсэн байдлаар үйлдэх гэсэн 
үг юм. Хэрвээ чамд үйлдэх сэдэл төрмөгц гүнзгийрүүлж бодолгүйгээр 
гараа даллаад л “Зүгээр ингээд л хийчих. Болно доо!” гэж хэлдэг бол 
хэвийн хүн чанарыг сайн ухамсарлан үйлдэж байна уу? Үүнд хэвийн 
хүн чанарын илэрхийлэл байна уу? Эдгээр нь хэвийн хүн чанарт байх 
ёсгүй илэрхийлэл юм. Тиймээс ямар ч асуудал тулгарахад чи эхлээд 
тайвширч, үүнийг эргэцүүлэн бодох, Бурханы өмнө ирж, сүнсэндээ 
орж, тайван болох ёстой—эхлээд энэ асуудлыг хэрхэх ёстой, үүнийг 
хэрхэн хэлэлцвэл зохих талаар Бурханаас асуу. Үүнд их цаг хугацаа 
шаардах юу? Үгүй, тэгэхгүй. Хэвийн хүн чанар эдгээр ухаалаг зүйлийг 
агуулдаг бөгөөд хүмүүс өөрсдийгөө хязгаарлаж, үүнд хүрч чаддаг; 
тэдний ингэх эсэх нь ийм маягаар хэрэгжүүлэхийг хүсэж байгаа эсэхээс 
л хамаардаг. Хэрвээ чи үргэлж сайрхаж, үргэлж бусдаас дээр гарч, 
өөрийгөө гайхуулж, бусдын зүрх сэтгэлд шүтээн болж, өөрийн дүр 
төрхийг бий болгохыг хүсдэг бол чи үргэлж хөнгөн хуумгай үйлдэх 
болно; чи хэзээ ч Бурханы өмнө ирж юм уу, сүнсэндээ орж чадахгүй. 
Хэрвээ чи аливааг өөрийнхөөрөө хийх гэж үргэлж хүсдэг бөгөөд 
тэгчхээд маш чухал зүйл хийсэн, маш том үйл хэрэг бүтээчихсэн 
гэж, мөн өөрийгөө тун их авьяастай, жирийн хүмүүстэй адилгүй 
гэж үргэлж боддог бол чи зөв замаар алхахгүй байна гэсэн үг. Зүрх 
сэтгэл чинь цаг үргэлж тайван байх ёстой бөгөөд асуудалтай тулгараад 
бухимдаж, зөрүүдэлж, аль эсвэл хөнгөн хуумгай үйлдэхгүй байх ёстой. 
Битгий дүр үзүүл, битгий хуурамч аашил, харин тайван байж, ухаалгаар 
үйлд. Хэвийн хүн чанар ийм байдлаар илрэх ёстой билээ.

Эцсийн өдрүүдийн Христийн ярианы тэмдэглэл номын
 “Завхарсан зан чанарыг шийдвэрлэх зам”-аас эш татав

Хүн үнэнийг ойлгохгүй бол мөс чанар нь ямар том үүргийг 
гүйцэтгэж чадах нь түүний хүн чанар ямар гэдгээс шалтгаалж 
байдаг. Хэрэв энэ хүн үнэнийг ойлгодоггүй, мөс чанарынхаа дагуу 
үйлддэггүй бол, мөн чи түүний үйлдлээс Бурханы санаа зорилгод 
санаа тавьдаг болохыг нь ч тэр, Бурханыг хүндэтгэх сэтгэлтэйг нь ч 
тэр харуулах ямар ч талыг олж харахгүй байгаа бол энэ хүнийг мөс 

чанар, хүн чанартайд тооцож болох уу? Энэ ямар төрлийн хүн бэ? 
Энэ төрлийн хүнийг чухамдаа хүн чанаргүй, хүний биеэ авч явах 
байдлын хамгийн бага жишгээс ч дорд нэгэн гэж тодорхойлдог 
юм. Түүнд мөс чанар байхгүй бөгөөд тэр аливааг хийхдээ эрүүл 
ухааныг ч үндэс болгодоггүй, мөс чанарыг ч дагадаггүй. Зарим хүн 
олон үнэнийг ойлгодоггүй; асуудалтай тулгарах үедээ юу хийвэл 
зөв болохыг мэддэггүй бөгөөд зарчмуудыг төгс эзэмшээгүй байдаг. 
Тэгвэл яах вэ? Тэдний хангах ёстой хамгийн наад захын жишиг бол 
мөс чанарын дагуу үйлдэх явдал юм. Хүн мөс чанарын дагуу хэрхэн 
үйлдвэл зохих вэ? Нарийндаа бол, хүн үйлдэл хийхдээ чин сэтгэлдээ 
түшиглэж, Бурханы бидэнд өгсөн энэ амь болон Бурханы өгсөн авралд 
хүрэх энэ боломжийг хүртэх эрхтэй нэгэн байх ёстой юм. Энэхүү 
хамгийн наад захын жишигт хүрмэгцээ чи хамгаалалтыг олж авсан 
байх болно; тэр үед чи Бурханд дуулгаваргүй хандах юм уу үүрэг 
хариуцлагаасаа бултах зүйлийг амархан хийхгүй, хуумгай байдлаар 
үйлдэл хийх магадлалтай байхаа болино. Албан тушаал, алдар нэр, 
эд баялаг, ирээдүйнхээ төлөө явуулга хийх гээд байдгаа ч болино. Энэ 
бол мөс чанарын гүйцэтгэх үүрэг. Хүний хүн чанарын бүрэлдэхүүн 
хэсэг нь мөс чанар болон эрүүл ухаан байх ёстой. Энэ бол хоёулаа 
хамгийн үндсэн, хамгийн чухал юм. Мөс чанараар дулимаг, хэвийн 
хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, 
хүн чанаргүй, хүн чанар муутай хүн юм.

Эцсийн өдрүүдийн Христийн ярианы тэмдэглэл номын
 “Бурханд чин сэтгэлээ өг, тэгвэл чи үнэнийг олж авч чадна”-аас эш татав

Хүмүүсийн хүмүүс, үйл явдал, юмст хандах хандлага, бодол, үзэл 
санаа гээд хүн чанарыг хөнддөг тэдгээр зүйл нь их зүйлийг хэлж өгдөг. 
Юуны талаар хэлж өгдөг вэ? Хүний хүн чанарын сайн чанарыг хэрхэн 
харж болох, тэд төлөв төвшин, шулуун шударга хүн мөн эсэхийг 
хэлж өгдөг. Хэрэв тэд үнэхээр төлөв төвшин, шулуун шударга бол 
юу ч хийлээ гэсэн тодорхой нэг сэтгэлгээгээр хийдэг: “Энэ зүйлийг 
би хийх дуртай байна уу, үгүй юу, миний сонирхлын хүрээнд байна 
уу, эсвэл миний нэг их сонирхдоггүй зүйл үү гэдэг нь хамаагүй, 
надад үүнийг хий гэж өгсөн болохоор би үүнийг сайн хийх болно. 

Би үүнд тэгээс нь эхлэн суралцаж, бодитой хандан, нэг нэг алхмаар 
нь хэрэгжүүлнэ. Эцэст нь үүрэгт ажлын хэр их хэсгийг хийсэн 
байх нь хамаагүй, би чадах бүхнээ л хийсэн байх болно”. Ядахдаа 
л чи тийм нэг, амьдралд бодитой ханддаг хандлага, сэтгэлгээтэй 
байх ёстой. Хэрэв үүрэгт ажлыг хүлээж авсан мөчөөсөө эхлэн чи 
хааш яаш хийж, энэ талаар өчүүхэн төдий ч хайхардаггүй бол, чин 
сэтгэлээсээ хандахгүй, холбогдох эх сурвалжаас лавлаж, бэлтгэлийг 
нарийн хангахгүй, эсвэл бусдаас зөвлөгөө эрж, асууж лавлахгүй бол, 
тэгээд хэрэв цаашлаад үүнд байнга сайжирч, энэ ур чадвар юм уу 
мэргэжлийг төгс эзэмшихийн тулд үүнийг судлахад зарцуулах цагаа 
нэмэгдүүлэхгүй харин үүнд ёс журамгүй хандсан хэвээр байж, зүгээр 
л аргацаасан байдлаар хандсаар байвал энэ нь чиний хүн чанарын 
асуудал юм. Энэ чинь учраа олохгүй байгаа хэрэг бус уу? Зарим хүн 
“Надад ийм үүрэг өгөхөд чинь би дургүй байдаг” гэдэг. Хэрэв чамд 
таалагдахгүй байвал бүү хүлээн ав, харин чи хүлээн авсан бол чин 
сэтгэлээсээ, хариуцлагатай хандах хэрэгтэй. Чи ийм хандлагатай байх 
ёстой. Энэ чинь хэвийн хүн чанарт байвал зохих хандлага бус уу? 
Төлөв төвшин, шулуун шударга байх гэж үүнийг хэлнэ. Энэ тухайд, 
чамд хамгийн наад зах нь л хэвийн хүн чанарын анхааралтай, хатуу 
чанд, төлөөс төлөхөд бэлэн байдал хийгээд амьдралд бодитой ханддаг, 
чин сэтгэлээсээ, хариуцлагаа ухамсарласан байх сайн чанар нь байх 
хэрэгтэй. Эдгээр зүйл байхад хангалттай.

Антихристүүдийг илчлэх нь номын “Тэд бусдыг үнэнд эсвэл Бурханд биш,
 харин өөрсдөдөө дуулгавартай байлгадаг (Хоёрдугаар хэсэг)”-аас эш татав

Хэвийн хүний төрхийг сэргээх буюу хэвийн хүн чанартай 
болохын тулд хүмүүс зөвхөн үгээрээ Бурханыг баярлуулж болохгүй. 
Ингэснээрээ тэд өөрсдийгөө хорлодог бөгөөд энэ нь тэдний оролт 
болон өөрчлөлтөд ямар ч ашиг тусгүй. Тиймээс өөрчлөлтөд хүрэхийн 
тулд хүмүүс бага багаар хэрэгжүүлэх ёстой. Тэд алгуурхнаар орж, 
жаахан жаахнаар эрж хайж, шинжилж, эерэг талаас орж, үнэний бодит 
амьдралаар, ариун хүний амьдралаар амьдрах ёстой. Тэгсний дараа 
бодит асуудал, бодит зүйлс, бодит орчин нь хүмүүст бодит дадлагатай 
болох боломж олгодог. Тэднээс хоосон ярихыг шаарддаггүй; харин 

бодит орчинд дадлага хийхийг шаарддаг. Хүмүүс эхлээд дорд хэв 
чанартайгаа ухаарч, дараа нь Бурханы үгийг хэвийн байдлаар идэж, 
уун, хэвийн орж, бас хэвийн хэрэгжүүлдэг; ингэж тэд бодит байдлыг 
олж авдаг ба ийнхүү оролт нь илүү хурдацтай явагдаж болох юм. 
Хүмүүсийг өөрчлөхийн тулд зарим нэг бодит байдал байх ёстой; тэд 
бодит зүйл, бодит үйл явдал, бодит орчинтойгоор хэрэгжүүлэх ёстой. 
Чуулганы амьдралд түшиглэх төдийхнөөр жинхэнэ дадлага олж 
чадах уу? Хүмүүс бодит байдалд ингэж орж чадах уу? Үгүй! Хэрвээ 
хүмүүс бодит амьдралд орж чадахгүй бол хуучин амьдралын хэв маяг, 
аливааг хийдэг арга замаа өөрчилж чадахгүй. Энэ нь бүхэлдээ хүний 
залхуурал, хэт их найдамтгай зангаас болдоггүй, харин ердөө л хүн 
амьдрах чадамжгүйгээс, түүнчлэн Бурханы шаарддаг хэвийн хүний 
төрхийн стандартыг ойлгодоггүйгээс болдог. Урьд нь хүмүүс байнга 
хэлж, ярьж, нөхөрлөж, бүр “уран илтгэгч” болж байсан атлаа тэдний 
нэг нь ч амь зан чанартаа өөрчлөлт эрж хайж байгаагүй; харин тэд 
гүн гүнзгий онол эрж хайх гэж сохроор зүтгэсэн. Тиймээс өнөөгийн 
хүмүүс амьдралдаа Бурханд итгэх шашны энэ маягийг өөрчлөх ёстой. 
Тэд нэг зүйл, нэг үйл явдал, нэг хүн дээр анхаарлаа төвлөрүүлэн 
хэрэгжүүлэлт рүү орох ёстой. Тэд аливааг анхааралтай хийх ёстой—
тэр үед л үр дүнд хүрч чадна. Хүмүүсийн өөрчлөлт мөн чанараас нь 
эхэлдэг. Уг ажил хүмүүсийн мөн чанар, амьдрал болон залхуу хойрго, 
найдамтгай зан, боол шиг байдалд чиглэх ёстой, тэгж байж л тэд 
өөрчлөгдөж чадна.

Хэдий чуулганы амьдрал зарим талаараа үр дүнтэй байж болох ч 
гол нь бодит амьдрал хүнийг өөрчилж чаддаг. Бодит амьдралгүйгээр 
хүний хуучин уг чанарыг өөрчилж чадахгүй. Нигүүлслийн эрин 
үе дэх Есүсийн ажлыг жишээ болгон авч үзэцгээе. Есүс хуучин 
хуулиудыг халж, шинэ эрин үеийн тушаалуудыг тогтоохдоо бодит 
амьдралын жинхэнэ жишээ ашиглан ярьсан билээ. Нэгэн амралтын 
өдөр Есүс шавь нараа дагуулан тариан талбай дундуур явахад шавь 
нар нь өлсөж, тариан түрүү идэх гээд шувтрав. Үүнийг фарисайчууд 
хараад амралтын өдрийг сахисангүй гэцгээжээ. Тэд бас амралтын 
өдөр ямар ч ажил хийж болохгүй гэцгээж, амралтын өдөр нүхэнд 
унасан тугалуудыг аварч болохгүй хэмээсэн юм. Есүс эдгээр явдлыг 

эш татан шинэ эрин үеийн тушаалуудыг аажмаар тунхаглажээ. Тухайн 
үед хүмүүст ойлгуулж, мөн өөрчлөгдөхөд нь туслахын тулд Тэр олон 
бодит явдлыг ашигласан. Энэ нь Ариун Сүнс ажлаа гүйцэтгэдэг 
зарчим бөгөөд зөвхөн ийм маягаар л хүмүүсийг өөрчилж чадна. Бодит 
явдал байхгүй бол хүмүүс зөвхөн онол, оюун ухааны ойлголт олж авч 
чадна—энэ бол өөрчлөх үр дүнтэй арга биш юм. Тэгэхээр, мэргэн 
ухаан, ухаарлыг дадлагаар хэрхэн олж авдаг вэ? Хүн зүгээр л сонсож, 
уншиж, мэдлэгээ сайжруулснаар мэргэн ухаан, ухаарал олж авч чадах 
уу? Яаж ийм байж болох билээ? Хүн бодит амьдралд ойлгож, туулах 
ёстой! Тиймээс хүн дадлага хийх ёстой бөгөөд бодит амьдралаас 
холдох ёсгүй. Хүмүүс өөр өөр талуудад анхаарал хандуулж, янз 
бүрийн талд: хүний боловсролын түвшин, илэрхийлэх байдал, 
аливааг харах чадвар, ялган таних, Бурханы үгийг ойлгох чадвар, 
суурь мэдлэг, хүн чанарын ёс журам болон хүмүүст байвал зохих хүн 
чанартай холбоотой бусад зүйлд орох ёстой. Ойлголт олж авсныхаа 
дараа хүмүүс оролтдоо анхаарах ёстой ба тэр үед л өөрчлөлтөд хүрч 
чадна. Хүн ойлголт олж авсан хэрнээ хэрэгжүүлэлтийг орхисон бол 
яаж өөрчлөгдөж чадах юм бэ? Одоо хүмүүс ихийг ойлгодог боловч 
бодит байдлыг амьдран харуулдаггүй; тийм учраас Бурханы үгийн 
мөн чанарын талаар баттай ойлголт бага байдаг. Чи ердөө бага зэрэг л 
гэгээрсэн; Ариун Сүнснээс жаахан гэрэлтүүлэлт хүлээн авсан мөртөө 
бодит амь руу ордоггүй—эсвэл оролтын талаар огт тоодоггүй—тул 
өөрчлөлт чинь багасна. Тийм урт хугацааны дараа хүмүүс ихийг 
ойлгож байна. Онолын мэдлэгийнхээ тухай ихийг ярьж чаддаг боловч 
гаднах зан чанар нь хэвээр үлдэж, анхдагч хэв чанар нь өчүүхэн ч 
сайжралгүй байсан шигээ үлддэг. Хэрвээ тийм бол чи эцэстээ хэзээ 
орох юм бэ?

Үг нь махбодоор илэрсэн номын “Чуулганы амьдрал ба
 бодит амьдралыг хэлэлцэх нь”-ээс эш татав

Хүн Бурханд итгэхдээ, өөрийн зан чанарыг өөрчлөхийг хүсвэл 
өөрийгөө бодит амьдралаас салгах ёсгүй. Чи бодит амьдралд өөрийгөө 
мэдэж, өөрийгөө хаяж, үнэнийг хэрэгжүүлж, түүнчлэн бүх зүйл дээр 
биеэ авч явах зарчмууд, суурь мэдлэг, ёс журмыг суралцах ёстой, 

ингэсний дараа чи аажмаар өөрчлөгдөж чадна. Хэрвээ чи бодит байдалд 
гүн нэвтрэхгүйгээр, бодит амьдралд орохгүйгээр зөвхөн онолын 
мэдлэгт анхаарч, шашны зан үйл дунд амьдарвал бодит байдалд хэзээ ч 
орохгүй, өөрийгөө, үнэнийг, Бурханыг хэзээ ч мэдэхгүй, үргэлж сохор, 
мэдлэггүй байх болно. Хүмүүсийг аврах Бурханы ажил нь хүнийг 
богинохон хугацаанд хэвийн хүний амьдралаар амьдруулах явдал биш, 
эндүү ташаа үзэл, хоосон сургаалыг нь өөрчлөх явдал ч биш. Харин 
хүмүүсийн хуучин зан чанарыг өөрчлөх, амьдралын хуучин маягийг 
нь тэр чигт нь өөрчлөх, бүх хоцрогдсон сэтгэлгээ, сэтгэл санааны 
байдлыг өөрчлөх нь Түүний зорилго юм. Зөвхөн чуулганы амьдралд 
анхаарснаар хүний амьдралын хуучин зуршил, эсвэл урт удаан 
хугацаанд амьдарч ирсэн хуучин маягийг өөрчлөхгүй. Ямар ч атугай, 
хүн бодит амьдралаас тасарч болохгүй. Хэвийн хүн чанарыг зөвхөн 
чуулганы амьдралд төдийгүй бодит амьдралд амьдран харуулахыг; 
үнэнийг зөвхөн чуулганы амьдралд төдийгүй бодит амьдралд амьдран 
харуулахыг; өөрсдийн чиг үүргийг зөвхөн чуулганы амьдралд 
төдийгүй бодит амьдралд гүйцэтгэхийг Бурхан хүмүүсээс хүсдэг. 
Бодит байдалд орохдоо хүн бүх зүйлийг бодит амьдрал руу хандуулах 
ёстой. Хэрвээ хүмүүс Бурханд итгэхдээ, бодит амьдралд орсноор 
дамжуулан өөрсдийгөө мэдэж чадахгүй бол, мөн бодит амьдрал дээр 
хэвийн хүн чанарыг амьдран харуулж чадахгүй бол бүтэлгүй хүмүүс 
болно. Бурханд дуулгаваргүй хүмүүс нь бүгдээрээ бодит амьдралд 
орж чаддаггүй хүмүүс юм. Тэд бүгдээрээ хүн чанарын талаар ярьдаг 
мөртөө чөтгөрийн уг чанарыг амьдран харуулдаг хүмүүс юм. Тэд бол 
бүгдээрээ үнэний тухай ярьдаг мөртөө хоосон сургаалыг амьдран 
харуулдаг хүмүүс юм. Бодит амьдралд үнэнийг амьдран харуулж 
чаддаггүй хүмүүс бол Бурханд итгэдэг ч Түүнд жигшигдэн гологддог 
хүмүүс билээ. Чи бодит амьдралд оролтоо хэрэгжүүлж, өөрийн 
дутагдал, дуулгаваргүй болон мунхаг байдал, хэвийн бус хүн чанар, 
сул талыг мэдэх ёстой. Ийм маягаар мэдлэг чинь чиний бодит нөхцөл 
байдал, бодит бэрхшээлтэй нэгдэнэ. Ийм төрлийн мэдлэг л бодит 
бөгөөд байр байдлаа бүрэн ухамсарлаж, зан чанарын өөрчлөлтөд 
хүрэх боломжийг чамд олгож чаддаг.

Хүмүүсийг төгс болгох явдал одоо албан ёсоор эхэлчихсэн, чи 

бодит амьдралд орох ёстой. Тиймээс өөрчлөлтөд хүрэхийн тулд 
бодит амьдралд орохоос эхэлж, бага багаар өөрчлөгдөх ёстой. Хэрвээ 
чи хүний хэвийн амьдралаас зайлсхийж, сүнслэг асуудлын талаар 
л яривал юмс сонирхолгүй, уйтгартай болно; тэдгээр нь бодит бус 
болно, тэгээд хүн яаж өөрчлөгдөж чадах юм бэ? Бодитой туршлага руу 
орох үндэс суурийг тавихын тулд бодит амьдралд хэрэгжүүлэхээр ор 
гэж одоо чамд хэлсэн. Энэ бол хүний хийх ёстой зүйлсийн нэг мөн. 
Ариун Сүнсний ажил бол голдуу удирдах байдаг бол харин үлдсэн 
хэсэг нь хүмүүсийн хэрэгжүүлэлт болон оролтоос хамаардаг. Хүн бүр 
янз бүрийн замаар бодит амьдрал руу орж болно, тэгснээрээ бодит 
амьдралд Бурханыг авчирч, жинхэнэ хэвийн хүн чанарыг амьдран 
харуулж чадна. Энэ л утга учиртай амьдрал юм!

Үг нь махбодоор илэрсэн номын “Чуулганы амьдрал ба
 бодит амьдралыг хэлэлцэх нь”-ээс эш татав

Үнэнтэй хүмүүс бол бодит туршлагаараа гэрчлэлдээ бат зогсож, 
байр сууриа чанд хадгалж, Бурханы талд хэзээ ч ухрахгүйгээр зогсож, 
Бурханыг хайрладаг хүмүүстэй хэвийн харилцаатай байж чаддаг, 
ямар нэг зүйл тохиолдоход Бурханыг бүрэн дуулгавартай дагаж, үхэн 
үхтлээ Бурханыг дуулгавартай дагаж чаддаг хүмүүс юм. Чиний бодит 
амьдрал дахь хэрэгжүүлэлт болон илчлэл бол Бурханы гэрчлэл, хүний 
амьдран харуулдаг Бурханы гэрчлэл, мөн энэ нь Бурханы хайрыг 
үнэхээр эдлэх билээ; чи энэ түвшинд хүртэл туршлагажсан үедээ 
үр дүнд хүрэх болно. Чи бодитоор амьдран харуулдаг бөгөөд чиний 
үйлдэл бүрийг бусад хүн гайхан биширдэг. Чиний хувцаслалт, гадаад 
дүр төрх бусдаас ялгарах юмгүй ч чи хамгийн их сүсэг бишрэлтэй 
амьдралыг амьдран харуулдгийн дээр Бурханы үгийг дамжуулахад 
Тэр чамайг залж чиглүүлж, гэгээрүүлдэг. Чи өөрийн үгээр Бурханы 
хүслийг ярьж, бодит байдлыг дамжуулж чадах ба сүнсээр үйлчлэх 
тухай их зүйлийг ойлгодог. Чи ний нуугүй ярьдаг, төлөв төвшин, 
шулуун шударга, зөрж сөргөлддөггүй, соёлтой боловсон, ямар нэг зүйл 
тохиолдоход Бурханы зохицуулалтыг дуулгавартай дагаж, гэрчлэлдээ 
бат зогсож чаддаг, юутай ч харьцаж байсан биеэ барьж, тайван байдаг. 
Ийм хүн Бурханы хайрыг үнэхээр харсан байдаг. Зарим хүн залуухан 

хэр нь ахимаг насны хүмүүс шиг үйлддэг; тэд төлөвшсөн, үнэнийг 
олж авсан, бусдын хүндлэлийг хүлээсэн байдаг, тэд бол гэрчлэлтэй 
хүмүүс бөгөөд Бурханы илрэл билээ. Өөрөөр хэлбэл, тэд тодорхой 
түвшинд хүртэл туршлагажсан үед Бурханы талаар мэдлэг ухаантай 
болж, гадаад зан чанар нь ч мөн тогтуун болно.

Үг нь махбодоор илэрсэн номын “Бурханыг хайрладаг хүмүүс
 Түүний гэрэлд үүрд амьдарна”-аас эш татав

Хүмүүс, амьдралын талаарх үзэл бодол, оршин тогтнолынх 
нь утга учир, үндэс суурь бүрмөсөн өөр болж, яс махандаа тултал 
өөрчлөгдөж, өөр хүн болох хүртлээ туршлагажих үед энэ нь гайхалтай 
байхгүй гэж үү? Энэ бол асар их өөрчлөлт, газар доргим өөрчлөлт 
билээ. Чи дэлхий ертөнцийн алдар нэр, ашиг хонжоо, байр суурь, 
мөнгө хөрөнгө, зугаа цэнгэл, эрх мэдэл болон алдар сууг сонирхохоо 
больж, эдгээрээс хялбархан татгалзаж чадах үедээ л хүний төрхтэй 
болно. Эцэстээ бүрэн төгс болгуулах хүмүүс ийм бүлэг байх болно; 
тэд үнэний төлөө, Бурханы төлөө, шударга зүйлийн төлөө амьдардаг. 
Энэ нь жинхэнэ хүний төрх юм.

Эцсийн өдрүүдийн Христийн ярианы тэмдэглэл номын
 “Хүмүүсийн уг чанар хоорондоо төстэй,

 мөн ялгаатай гэдгийг хүн ойлгох ёстой”-ээс эш татав

122. Үнэнч шударга хүн байх зарчмууд
(1) Үнэнч шударга хүн байхаар өөрийгөө сургахад Бурханд 

найдах нь чухал. Зүрх сэтгэлээ Түүнд өгч, Түүний шинжилтийг хүлээн 
ав. Ингэснээр л цаг хугацаа өнгөрөхийн хэрээр хүн худал үг, хууран 
мэхлэлтээ хаяж чадна;

(2) Үнэнийг хүлээн авч, үг хэл, үйл хэрэг бүрээ эргэцүүлэх 
шаардлагатай. Чамаас харагддаг завхралын эх сурвалж, мөн чанарыг 
задлан шинжилж, өөрийгөө үнэхээр мэдэж ав;

(3) Хүн ямар асуудал дээр худал хэлж, хуурамч зан өвөрлөдөг 
талаар судалж шинжлэх шаардлагатай. Өөрийгөө задлан шинжилж, ил 
болгон, бусдаас уучлалт гуйж, алдаагаа залруул;



1549

122. Үнэнч шударга хүн байх зарчмууд

(4) Хүний үг, үйлдэл Бурханы үгэнд үндэслэх ёстой. Бурханд 
залбирч, махан биеийн дур сонирхол, санаархлаа хаяж, үнэн-зарчмын 
дагуу ярьж, үйлд;

(5) Бурханы даалгаварт үнэнч байж, Түүний шаардлагын дагуу 
үүргээ сайтар гүйцэтгэж, хайхрамжгүй, хааш яаш ч биш, худал, 
хуурмаг ч биш, харин үг хэл, үйл хэргийнхээ аль алинд үнэнч шударга, 
итгэлтэй байх шаардлагатай.

Холбогдох Бурханы үг:

Бурхан үнэнч хүнд дуртай гэдгийг та нар мэдэх учиртай. Бурхан 
итгэмжит мөн чанартай болохоор Түүний үгэнд үргэлж итгэж болно; 
түүнчлэн, Түүний үйлдэл алдаа мадаггүй агаад маргаангүй байдаг. 
Ийм учраас Өөрт нь туйлын үнэнч хүмүүст Бурхан дуртай. Үнэнч 
байдал гэдэг нь Бурханд зүрх сэтгэлээ өгөх, бүх зүйл дээр Бурханд 
үнэн сэтгэлээсээ хандаж, бүх зүйл дээр Түүнтэй илэн далангүй байж, 
бодит баримтыг хэзээ ч нуухгүй байж, дээд, доод хүмүүсээ мэхлэхээр 
оролдохгүй байж, Бурханд бялдуучлах зүйл хэзээ ч хийхгүй байна 
гэсэн үг юм. Товчхондоо үнэнч байна гэдэг нь өөрийн үйлдэл болон 
үгийг цэвэр байлгаж, Бурханыг ч, хүнийг ч мэхлэхгүй байх явдал 
билээ. Миний хэлдэг зүйл маш энгийн боловч та бүхний хувьд хоёр 
дахин хэцүү бэрх байдаг. Олон хүн үнэнч шударгаар ярьж, үйлдсэний 
оронд тамд яллагдахыг илүүд үздэг. Иймээс үнэнч бус хүмүүст өөрөөр 
ханддагт минь гайхах юмгүй. Мэдээж үнэнч байхад хэчнээн хэцүү 
байдгийг чинь Би сайн мэднэ. Та нар бүгд маш ухаантай, юмыг өөрсдийн 
өчүүхэн жаахан хэмжүүрээр хэмжихдээ дадамгай учраас Миний ажлыг 
хавьгүй илүү амархан болгодог. Та нар дор бүрнээ өөрсдийн нууцыг 
дотроо хадгалж байдаг тул Би та нарыг галаар “хүмүүжүүлэхийн” 
тулд нэг нэгээр чинь гай гамшигт оруулна, ингэснээр тэр цагаас 
хойш та нар Миний үгэнд бүрэн итгэлтэй болж магад юм. Эцэст нь 
Би “Бурхан бол итгэмжит Бурхан” гэх үгийг амнаас чинь гарган авна, 
тэгэхэд та нар цээжээ дэлдэн “Хүний зүрх сэтгэл зальтай юм!” хэмээн 
халаглана. Тэр үед та нарын сэтгэл санааны байдал ямар байх вэ? Та 
нар одоогийнх шигээ бардам байхгүй гэж Би төсөөлж байна. Тэр ч бүү 
хэл, одоогийнх шигээ “гүн гүнзгий, ойлгомжгүй” байхгүй. Зарим хүн 

Бурханы өмнө ёсорхуу, зүй зохистой байж, “хүмүүжилтэй” байхаар 
хүч чадлаа дайчилдаг ч Сүнсний өмнө хамаг эрээ цээрээ алддаг. Та 
нар ийм хүмүүсийг үнэнч хүмүүсийн тоонд оруулах уу? Хэрвээ чи 
хоёр нүүртэй, мөн “хүн хоорондын харилцаанд” чадварлаг бол Би 
чамайг гарцаагүй Бурханаар даажигнадаг хүн гэж хэлнэ. Хэрвээ 
үг чинь шалтаг болон хэрэггүй зөвтгөлөөр дүүрэн бол Би чамайг 
үнэнийг хэрэгжүүлэх дургүй хүн гэж хэлнэ. Хэрвээ чамд хуваалцахыг 
хүсдэггүй олон нууц байдаг бол, хэрвээ чи өөрийнхөө нууцыг буюу 
өөрийнхөө бэрхшээлийг бусдын өмнө дэлгэж, гэрлийн замыг эрж хайх 
маш дургүй бол чи авралыг амархан хүртэж, харанхуйгаас хялбархан 
гарч ирж чадахгүй хүн юм гэж Би хэлнэ. Хэрвээ үнэний замыг эрж 
хайх нь чамд тун таалагддаг бол чи үргэлж гэрэлд амьдардаг хүн юм. 
Хэрвээ чи Бурханы гэрт үйлчлэл үзүүлэхдээ тун их баяртай байж, нэрд 
гаралгүйгээр хичээнгүйлэн, чин сэтгэлээсээ ажиллаж, үргэлж өгч, 
хэзээ ч авдаггүй бол Би чамайг үнэнч ариун хүн гэж хэлнэ, учир нь 
чи шагнал эрэлхийлдэггүй, зүгээр л үнэнч шударга хүн байдаг. Хэрвээ 
чи илэн далангүй байхыг хүсдэг бол, байгаа бүхнээ зарлагадахыг 
хүсдэг бол, Бурханы төлөө амиа золиосолж, гэрчлэлдээ бат зогсож 
чаддаг бол, мөн Бурханыг хангалуун байлгахыг л мэддэг, өөрийгөө 
боддоггүй, өөрийнхөө төлөө юм авдаггүй байх хэмжээнд үнэнч 
шударга бол ийм хүмүүс гэрлээр тэтгэгддэг, хаанчлалд үүрд амьдрах 
хүмүүс юм гэж Би хэлнэ. Чиний дотор жинхэнэ итгэл, жинхэнэ үнэнч 
зан байгаа эсэхийг, Бурханы төлөө зовсон баримт чамд байгаа эсэхийг 
болон Бурханд бүрэн захирагдсан эсэхээ чи мэдэх ёстой. Хэрвээ чамд 
эдгээр зүйл байдаггүй бол чиний дотор дуулгаваргүй байдал, заль мэх, 
шунал, гомдол үлдсэн байдаг. Зүрх сэтгэл чинь огт үнэнч шударга биш 
учраас чи Бурханд хэзээ ч эерэгээр хүлээн зөвшөөрөгдөөгүй бөгөөд 
хэзээ ч гэрэлд амьдраагүй. Хүний хувь заяа эцэстээ яах нь түүнд үнэнч 
шударга, халуун сэтгэл байгаа эсэхээс болон цэвэр ариун сүнс байгаа 
эсэхээс хамаардаг. Хэрвээ чи маш үнэнч бус, хорлонт сэтгэлтэй, бохир 
сүнстэй хүн бол хувь заяаны чинь бүртгэлд бичигдсэнээр хүнийг 
шийтгэдэг газар очиж таарах нь гарцаагүй. Чи өөрийгөө маш үнэнч 
шударга гэж хэлдэг атлаа үнэний дагуу үйлдэж, үнэн үг хэлж хэзээ ч 
амждаггүй бол Бурхан чамайг шагнахыг хүлээсээр л байна уу? Бурхан 

чамайг Өөрийнхөө нүдний цэцгий мэт үзнэ гэж найдсаар л байна уу? 
Ийм бодол утгагүй бус уу? Чи бүх зүйл дээр Бурханыг мэхэлдэг; тэгвэл 
чам шиг бохир гартай хүнийг яаж Бурханы гэрт байлгаж болох юм бэ?

Үг нь махбодоор илэрсэн номын “Гурван сануулга”-аас эш татав

Бусдыг сэжиглэдэггүй хүмүүсийг Би маш их үнэлдэг ба үнэнийг 
дуртайяа хүлээн зөвшөөрдөг хүмүүс Надад таалагддаг; ийм хоёр 
төрлийн хүмүүсийг Би асар их халамжилна, учир нь Миний нүдээр 
бол тэд үнэнч хүмүүс билээ. Хэрвээ чи ов мэхтэй бол бүх хүн, бүх 
хэрэг явдалд сэрэмжилж, сэжиглэж хандах бөгөөд тиймээс Надад 
итгэх итгэл чинь хардлагын суурин дээр үндэслэнэ. Ийм итгэлийг 
Би хэзээ ч хүлээн зөвшөөрч чадахгүй. Жинхэнэ итгэлгүй болохоор 
чамд жинхэнэ хайр бүр ч байдаггүй. Хэрвээ чи Бурханд эргэлзэж, 
Түүний талаар хүссэнээрээ боддог бол гарцаагүй хамгийн зальтай 
хүн юм. Бурхан хүнтэй адил байж чадах эсэхийг чи эргэцүүлэн 
боддог: уучилшгүй нүгэлтэй, жудаггүй, шударга бус, эрүүл ухаангүй, 
шударга ёсны мэдрэмж дутмаг, муу арга заль хэрэглэдэг, урвамтгай, 
зальхай, ёрын муу, харанхуйд дуртай гэх мэт. Хүмүүс ийм бодолтой 
байдгийн шалтгаан нь тэдэнд Бурханы талаарх өчүүхэн төдий ч 
мэдлэг байдаггүйгээс болдог бус уу? Тийм итгэл нь нүглээс өөрцгүй! 
Түүнчлэн, Миний таалалд нийцдэг хүмүүс бол яг нарийндаа бялдууч, 
зусарчид бөгөөд ийм чадвар дутмаг хүмүүсийг Бурханы гэрт ч хүлээн 
авахгүй, тэд тэнд хөлөө олохгүй гэж итгэдэг хүмүүс ч бий. Энэ олон 
жилийн турш эзэмшсэн мэдлэг чинь энэ үү? Та нарын олж авсан зүйл 
энэ үү? Миний талаарх та нарын мэдлэг зөвхөн ийм буруу ойлголтоор 
зогсдоггүй; Бурханы Сүнсийг доромжилж, Тэнгэрийг гутаадаг чинь 
үүнээс ч дор. Ийм учраас, та нарынх шиг ийм итгэл та нарыг Надаас 
улам холдуулж, Намайг илүү их эсэргүүцэхэд хүргэнэ гэж Би хэлдэг.

Үг нь махбодоор илэрсэн номын
 “Газар дээрх Бурханыг хэрхэн мэдэх вэ”-ээс эш татав

Бурхан хүмүүсээс үнэнч бай гэж шаарддаг нь ов мэхтэй хүмүүсийг 
үнэхээр үзэн ядаж, ов мэхтэй хүмүүст дургүйцдэг гэдгийг нь нотолдог. 
Бурхан ов мэхтэй хүмүүст дургүй гэдэг нь тэдний үйлдэл, зан чанар, 

сэдэлд дургүй гэсэн үг юм; өөрөөр хэлбэл, Тэр аливааг хийдэг тэдний 
арга замд дургүй байдаг. Тиймээс Бурханд таалагдъя гэвэл бид 
өөрсдийн үйлдэл, оршин тогтнох арга замыг эхлээд өөрчлөх ёстой. 
Урьд нь бид хүмүүсийн дунд амьдрахын тулд худал хуурмаг болон 
дүр эсгэлтэд найдаж, эдгээрийг өөрсдийн хөрөнгө, оршин тогтнолын 
үндэс, амь, биеэ авч явах суурь болгон ашигласан. Энэ нь Бурханы 
жигшдэг зүйл байв. Дэлхий ертөнцийн үл итгэгчдийн дунд чи яаж 
зальхай, ов мэхтэй байхаа мэдэхгүй бол бат зогсоход хэцүү байж болох 
юм. Чи худал хэлж, хууран мэхэлж, сайхан амьдрал олж авахын тулд 
өөрийгөө хамгаалж, өнгөлөн далдлах гэж хуйвалдаач, дотуур тамиртай 
арга барил ашиглаж л чадна. Бурханы гэрт энэ нь яг эсрэгээрээ байдаг: 
Чи ов мэх гаргаж, дүр эсгэх, өөрийгөө өнгөлөн далдлахын тулд нарийн 
заль ашиглах тусмаа бат зогсож улам чаддаггүй бөгөөд Бурхан чамайг 
төдий чинээ их жигшиж, голдог. Үнэнч шударга хүмүүс л тэнгэрийн 
хаанчлалын нэг хэсэг байж чадна гэдгийг Бурхан урьдчилан тогтоосон 
юм. Хэрэв чи үнэнч биш бөгөөд амьдрал дахь хэрэгжүүлэлт чинь 
үнэнч байхад чиглээгүй, чи үнэн царайгаа илчилдэггүй бол Бурханы 
ажлыг юм уу магтаалыг олж авах боломж хэзээ ч олдохгүй.

Эцсийн өдрүүдийн Христийн ярианы тэмдэглэл номын
 “Үнэнч хүн байх хамгийн үндсэн хэрэгжүүлэлт”-ээс эш татав

Хүмүүс үнэнч шударга байхаар эрэлхийлж байж л хэр гүн 
гүнзгий завхарснаа, мөн хүний төрхтэй эсэхээ мэдэж чадна; тэд 
үнэнч байдлыг хэрэгжүүлэх үедээ л хэр олон худал үг хэлдэг, ов мэх, 
булхайгаа хэчнээн гүн нуудгаа мэддэг болж чадна. Үнэнч байхаар 
хэрэгжүүлэх туршлагатай болж байхдаа л хүмүүс завхралынхаа тухай 
үнэнийг аажмаар мэдэж авч, уг чанар мөн чанараа таньж чаддаг 
бөгөөд тэгсэн цагт л тэдний завхарсан зан чанар тасралтгүй ариусаж 
чадна. Завхарсан зан чанар нь тасралтгүй ариусах явцад л хүмүүс 
үнэнийг олж авч чадна. Эдгээр үгийг яаралгүй туул. Бурхан зальжин 
хүмүүсийг төгс болгодоггүй. Хэрэв зүрх сэтгэл чинь үнэнч биш, чи 
өөрөө үнэнч хүн биш бол Бурхан чамайг хэзээ ч олж авахгүй. Үүний 
адилаар чи ч гэсэн үнэнийг хэзээ ч олж авахгүй, бас Бурханыг олж авах 
чадваргүй байх болно. Хэрэв чи Бурханыг олж авч чадахгүй, үнэнийг 

ойлгодоггүй бол энэ нь юу гэсэн үг вэ? Энэ нь чи Бурханд дайсагнаж, 
Бурхантай нийцэлгүй байна гэсэн үг бөгөөд Тэр чиний Бурхан биш 
юм. Хэрвээ Бурхан чиний Бурхан биш бол чи аврал хүртэж чадахгүй. 
Аврал хүртэж чадахгүй бол чи үүрд Бурханы өстөн дайсан байх бөгөөд 
үр дүн чинь тодорхойлогдох болно. Иймээс хэрвээ хүмүүс аврагдахыг 
хүсвэл эхлээд үнэнч шударга байх ёстой. Эцэст нь Бурханаар авхуулах 
хүмүүсийг тэмдэглэдэг тэмдэг бий. Энэ нь юу болохыг та нар мэдэх 
үү? “Тэдний амнаас ямар ч худал олдсонгүй; тэд гэм зэмгүй билээ” гэж 
Библийн Илчлэлд бичсэн байдаг. “Тэд” гэж хэн бэ? Тэд бол Бурханы 
төгс болгож, олж авч, авардаг хүмүүс юм. Бурхан энэ хүмүүсийг 
хэрхэн дүрсэлдэг вэ? Тэдний үйлдлийн шинж чанар, илэрхийлэл юу 
вэ? (Тэд гэм зэмгүй байдаг. Тэгээд огт худал хэлдэггүй.) Огт худал 
хэлдэггүй гэж юу гэсэн үг болохыг та нар бүгд ойлгож, ухаарах ёстой: 
Энэ нь үнэнч шударга байх гэсэн үг. Гэм зэмгүй байх гэж юу гэсэн 
үг вэ? Гэмз эмгүй хүнийг Бурхан хэрхэн тодорхойлдог вэ? Гэм зэмгүй 
хүмүүс Бурханаас эмээж, муугаас зайлж чаддаг; тэд бол Бурханы 
замыг баримталж чаддаг хүмүүс юм. Тийм хүмүүс Бурханы нүдээр 
төгс байдаг; тэд гэм зэмгүй билээ.

Эцсийн өдрүүдийн Христийн ярианы тэмдэглэл номын
 “Амийн өсөлтийн зургаан үзүүлэлт”-ээс эш татав

Үнэнч хүний илэрхийлэл юу вэ? Асуудлын гол нь бүх зүйлд 
үнэнийг хэрэгжүүлэх явдал юм. Чи өөрийгөө үнэнч гэж хэлдэг атлаа 
Бурханы үгийг үргэлж хайхралгүй орхиж, хүссэн бүхнээ хийдэг 
бол энэ нь үнэнч хүний илэрхийлэл мөн үү? “Хэв чанар минь дорд 
ч гэлээ би үнэнч зүрх сэтгэлтэй” гэж чи хэлдэг. Гэвч үүрэг хүлээх 
үедээ чи зовлонгоос айж, сайн биелүүлж чадахгүй бол хариуцлага 
үүрэх хэрэгтэй болно гэж эмээдэг тул үүнээс бултах гэж шалтаг 
тоочиж, үүнийг хий гэж бусад хүнд даалгадаг. Ингэх нь үнэнч хүний 
илэрхийлэл мөн үү? Мэдээж биш. Тэгвэл, үнэнч хүн яаж авирлах 
ёстой вэ? Тэд хүлээн зөвшөөрч, дуулгавартай дагах ёстой бөгөөд дараа 
нь үүргээ чадах чинээгээрээ гүйцэтгэхээр зүтгэж, Бурханы хүсэлд 
нийцэхээр чармайх ёстой. Үүнийг хэд хэдэн арга замаар илэрхийлдэг. 
Нэг арга зам нь, чи өөр юу ч бодолгүйгээр үүргээ үнэнчээр хүлээн 

аваад, хайнга бус байх ёстой. Өөрийнхөө ашиг тусын төлөө бүү 
хуйвалд. Энэ бол үнэнч байдлын илэрхийлэл мөн. Өөр нэг арга зам нь 
гэвэл, бүх хүч чадал, зүрх сэтгэлээ зориулах явдал юм. “Миний хийж 
чадах бүхэн энэ; би үүнийгээ бүгдийг нь ашиглаж, Бурханд үүнийг 
бүрэн зориулна” гэж чи хэлнэ. Энэ нь үнэнч зангийн илэрхийлэл 
бус уу? Чи өөрт байгаа бүхнийг, өөрийн хийж чадах бүхнийг 
зориулдаг—энэ нь үнэнч зангийн илэрхийлэл билээ. Хэрвээ чи өөрт 
байгаа бүхнийг зориулах хүсэлгүй бол, эдгээрийг нууж, цааш хийдэг, 
үйлдэлдээ тогтворгүй, үүргээсээ бултдаг ба урагшгүйтвэл үр дагаврыг 
нь үүрэх ёстой болохоос айсандаа өөр хүнээр хийлгэдэг бол энэ чинь 
үнэнч байгаа хэрэг үү? Үгүй, тийм биш. Иймээс үнэнч хүн байх нь 
гагцхүү хүсэлтэй байх явдал биш. Хэрвээ аливаа зүйл нүүрлэхэд 
үүнийг хэрэгжүүлдэггүй бол чи үнэнч хүн биш. Асуудалтай тулгарах 
үедээ чи үнэнийг хэрэгжүүлж, бодит илэрхийлэлтэй байх ёстой. Энэ 
бол үнэнч хүн байх цорын ганц зам бөгөөд зөвхөн энэ л үнэнч зүрх 
сэтгэлийн илэрхийлэл мөн. Үнэнч хүн байхын тулд зүгээр л үнэнийг 
хэлж, худал ярихгүй байхад хангалттай гэж зарим хүн боддог. Үнэнч 
байх гэдгийн тодорхойлолт үнэхээр тийм явцуу байдаг гэж үү? 
Хэрхэвч үгүй. Чи зүрх сэтгэлээ ил болгож, Бурханд өгөх ёстой; үнэнч 
хүн ийм хандлагатай байх учиртай. Иймээс үнэнч байдал маш их 
эрхэм нандин байдаг. Энэ юу гэсэн үг вэ? Ийм зүрх сэтгэл чиний зан 
авирыг хянаж, байдлыг чинь хянаж чаддаг гэсэн үг. Ийм зүрх сэтгэл 
маш эрхэм нандин. Хэрвээ чи ийм төрлийн үнэнч байдалтай бол чи 
ийм төрлийн байдалд амьдарч, ийм төрлийн зан авир харуулж, ийм 
төрлөөр зарлагадах ёстой.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л хүн үнэхээр жаргалтай байж чадна”-аас эш татав

Хүмүүс үүрэг болон Бурханы аль алинд үнэнч шударга зүрх 
сэтгэлээр хандах ёстой—энэ нь Бурханаас эмээх айдас юм. Бурханд 
үнэнч шударга зүрх сэтгэлээр хандахдаа хүмүүс ямар хандлага 
баримтлах ёстой вэ? Хүмүүс өөрсдөд нь гамшиг авчрах уу, ерөөл 
авчрах уу гэж эргэлзэхгүй, болзол тавихгүйгээр Бурханы зохион 
байгуулалтад захирагдах замаар үүргээ гүйцэтгэхдээ Бурханы төлөө 

өөрсдийгөө зарлагадах ёстой. Тийм хүн үнэнч шударга зүрх сэтгэлтэй 
байдаг. Үргэлж эргэлзэж, байнга болзол тавьж, эцэс төгсгөлгүй 
судалгаа явуулдаг хүмүүс үнэнч зүрх сэтгэлтэй юу? Тийм хүний 
зүрх сэтгэлд юу оршдог вэ? Тэдний зүрх сэтгэлд ов мэх, ёрын муу 
байдал байдаг бөгөөд тэд үргэлж судалгаа хийж байдаг. Хувийн ашиг 
сонирхолд нь нөлөөлөх ямар нэг зүйл тохиолдох үед тэд “Бурхан 
надад ийм зүйл хийж, надад зориулан ийм нөхцөл зохицуулах үедээ 
юу бодож байсан юм бол? Энэ нь бусад хүнд тохиолдсон зүйл мөн 
үү? Үүнийг туулж дууссаны дараа үр дагавар нь ямар байх вэ?” гэж 
боддог. Тэд эдгээр асуудлыг судалдаг; юу олж авч, юу алдаж болох, 
тухайн асуудал гамшиг авчрах уу, ерөөл авчрах уу гэдгийг судалдаг. 
Эдгээр асуудлыг судалж эхэлмэгцээ тэд үнэнийг хэрэгжүүлж чаддаг 
уу? Бурханыг дуулгавартай дагаж чаддаг уу? Тэд үүрэг биелүүлж 
эхлэхдээ үүнийгээ судалж, “Энэ үүргийг биелүүлбэл би зовох уу? 
Алс хол газар нэлээд их цаг өнгөрүүлэх хэрэгтэй болох уу? Байнгын 
хоол унд, амралттай байж чадах уу? Би ямар төрлийн хүмүүстэй 
холбогдох бол?” гэж асуудаг. Хэдийгээр тэд гаднаа энэ үүргийг хүлээн 
авдаг ч зүрх сэтгэлдээ ов мэх өвөрлөн, иймэрхүү зүйлийг цаг ямагт 
судалсаар байдаг. Үнэн хэрэгтээ тэдний судалдаг энэ бүх зүйл хувийн 
ашиг сонирхолтой нь холбоотой; тэд Бурханы гэрийн ашиг сонирхлыг 
бус, өөрсдийнхөө ашиг сонирхлыг л харгалзан үздэг. Хэрэв хүмүүс 
зөвхөн өөрсдийн ашиг сонирхлыг харгалзаж үзэх юм бол үнэнийг 
хэрэгжүүлэхэд амаргүй байх бөгөөд Бурханд үнэхээр дуулгавартай 
байдаггүй. Иймэрхүү судалгаа хийдэг хүмүүсийн олонход нь эцэстээ 
юу тохиолддог вэ? Зарим нь Бурханы эсрэг тэрсэлдэг; өөрөөр хэлбэл, 
тэд ажиллаж байхдаа нүд цавчилгүй, сөрөг сэтгэл хөдлөлөөр дүүрэн 
юм хийдэг. Ямархуу зан чанар иймэрхүү сэтгэл хөдлөлийг авчирдаг 
вэ? Ов мэх, ёрын муу байдал; ёрын муу болохдоо тулсан энэ хүмүүс 
Бурханы эсрэг тэмцэлдэж байдаг! Хүмүүс цаг ямагт судалгаа хийх 
үед анхаарал нь сарнидаг, тэгвэл ийм байдалд тэд үүргээ зохих ёсоор 
биелүүлж чадах уу? Тэд Бурханыг үнэнч шударгаар, сэтгэлээсээ 
шүтэн мөргөдөггүй, үнэнч зүрх сэтгэлгүй бөгөөд үүргээ биелүүлж 
байхдаа үргэлж ажиглаж, үгээ гамнаж байдаг. Үүнээс юу улбаалдаг 
вэ? Бурхан тэдэн дээр ажилладаггүй бөгөөд тэд юу ч хийлээ гэсэн 

зарчмыг олж чадалгүй, хийдэг бүхэн нь үргэлж буруутдаг. Яагаад 
аливаа зүйл үргэлж буруутдаг вэ? Заримдаа Бурхан тэднийг илчилж 
байгаа юм биш, тэд өөрсдийгөө сүйрүүлж байдаг. Тэд Бурханы гэрийн 
ажил, эсвэл Бурханы гэрийн ашиг сонирхлыг огт авч үзэлгүй үргэлж 
өөрсдийнхөө төлөө явуулга хийж, нэр төр, байр суурийнхаа төлөө 
төлөвлөгөө гаргаж байдаг. Ийм зүйл хийсээр байгаад, гажуудаж 
эхэлдэг. Өөрсдийн ашиг сонирхол, хэтийн ирээдүйн төлөө төлөвлөгөө 
гаргах, Бурханы гэрийн ажил, Бурханы гэрийн ашиг сонирхлыг 
анхаарах хоёр дээр тэдний үйлдлээс гарах үр дүн адилхан байдаг 
уу? Үгүй, үр дүн нь яавч адилхан байдаггүй. Тэд илчлэгддэг бөгөөд 
ийм зан авир үүргээ биелүүлж байгаад тооцогддоггүй; ийм хүний 
үйлдлийн мөн чанар болон уг чанар өөрчлөгдсөн байдаг.

Эцсийн өдрүүдийн Христийн ярианы тэмдэглэл номын
 “Хүн үнэний зарчмыг эрж хайснаар л

 үүргээ сайн биелүүлж чадна”-аас эш татав

Үнэнч шударга хүн байхыг хэрэгжүүлэхдээ эхлээд өдөр бүр 
Бурханд зүрх сэтгэлээ уудалж, залбирч, сэтгэлдээ юу байгааг Бурханд 
хэлж сурах ёстой. Өнөөдөр чи худлаа хэлсэн гэж бодъё; үүнийг хэн 
ч хараахан мэдээгүй, мөн чи хүн болгонтой илэн далангүй байхаар 
хараахан зориглоогүй байна. Наад зах нь чи өнөөдөр биеэ авч явах 
байдлаасаа шинжиж, олж илрүүлсэн алдаа эндэгдэл, худал хуурмаг, 
худал үгийг даруйхан Бурханд аваачиж, нүглээ улайж, “Өө Бурхан 
минь, би дахиад л худал хэлчихлээ. Ийм тийм юмны төлөө тэгсэн 
юм. Намайг сахилгажуулаач гэж Танаас гуйя” гэж хэлэх ёстой. Хэрэв 
чи тийм хандлагатай байвал Бурхан чамайг хүлээн авч, үүнийг санах 
болно. Худал хэлдэг дутагдал буюу завхарсан зан чанарыг засахад 
чамаас маш их хүч, хөдөлмөр шаардаж магад, гэхдээ хэзээ ч бүү ай. 
Бурхан чамтай хамт байгаа бөгөөд энэхүү ужгирсан саад бэрхшээлийг 
давахад чамайг замчилж, тусалж, худал хэлэхгүй байх, худал хэлсэн 
гэдгээ хүлээн зөвшөөрөх, мөн юу гэж худал хэлсэн, яагаад худал 
хэлсэн, ямар санаархал, зорилготой байснаа хүлээн зөвшөөрч, үнэнч 
биш, ов мэхтэй хүн гэдгээ хүлээх зориг оруулна. Түүнчлэн Тэр чамд 
энэ саадыг давж, Сатаны торноос мултарч, хяналтаас нь гарах эр 

зориг хайрлана. Ингэснээр чи аажмаар гэрэлд, Бурханы удирдамж, 
ерөөл дор амьдардаг болно. Махан биед баригдсан энэ саадыг даваад, 
үнэнд захирагдах чадвартай болсныхоо дараа чи эрх чөлөөтэй болж, 
чөлөөлөгдсөн байх болно. Энэ маягаар амьдрахад хүмүүс чамд талтай 
болоод зогсохгүй Бурхан ч бас чамайг таалах болно. Заримдаа чи 
буруу үйлдэл хийж, худал хэлэх чадвартай хэвээр, үе үе өөрийн гэсэн 
санаархал, хувиа хичээсэн сэдэл, аминчхан, жигшүүртэй үйлдэл, 
санаа гаргах боловч Бурханы шинжилтийг хүлээн авч, өөрийн зүрх 
сэтгэл, бодит байдал, завхарсан зан чанарыг Бурханы өмнө илчилж 
чадах бөгөөд тийнхүү чи хэрэгжүүлэх зөв замтай болно. Хэрэв чиний 
хэрэгжүүлэх зам, урагшлах чиглэл зөв бол хэтийн ирээдүй чинь 
үзэсгэлэнтэй сайхан, гэгээлэг байх болно. Ийм маягаар зүрх сэтгэл 
чинь санаа амар амьдарч, сүнс чинь тэжээгдэж, элбэг дэлбэг, баяр 
баясгалантай мэдрэмж төрнө. Хэрэв махан биед баригдсан энэхүү 
саадыг давж чадахгүй, үргэлж сэтгэл хөдлөл, сатанлаг гүн ухаанд 
хүлэгдэж, үг, үйлдэл чинь үргэлж сэмхэн, далд байж, хэзээ ч өдрийн 
гэрэл үзэхгүй бол чи Сатаны эзэмшил дор амьдардаг нэгэн мөн. 
Үнэнийг ойлгож, махан биед баригдсан саадыг давж чадах үедээ чи 
аажмаар хүний төрхтэй болдог. Тэгээд илэн далангүй, шулуухан ярьж, 
үйлдэж, өөрийн ямар ч санаа, бодол, буруу хийсэн ямар ч зүйлийг 
бусдад үзүүлдэг бөгөөд ингэснээр хүмүүс үүнийг тод томруун харж, 
эцэстээ чамайг ил тод хүн гэцгээнэ. Ил тод хүн гэж юу вэ? Энэ нь 
худал хэлдэггүй, үг яриандаа гойд үнэнч шударга, үгийг нь хүн болгон 
үнэн гэж итгэдэг хүн юм. Тэд өөрсдийн мэдэлгүй худал ярьж, буруу юм 
хэллээ ч санамсаргүй тэгсэн гэдгийг нь хүн болгон мэддэг болохоор 
тэднийг уучилж чаддаг. Энэ талаар мэдмэгцээ тэд эргэж ирээд уучлал 
гуйж, үүнийгээ залруулна. Энэ бол ил тод хүн юм. Ийм хүнд хүн 
болгон дуртай, мөн итгэж найдаж чаддаг. Хэрэв чи ийм түвшинд хүрч, 
Бурханы болон бусдын итгэлийг олбол эгэлгүй даалгавар биелүүлсэн 
байх болно—энэ бол хүний хүрч болох хамгийн дээд эрхэм чанар 
бөгөөд ийм хүмүүс л өөрсдийгөө хүндэлдэг.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л чи жинхэнэ

 хүний төрхийг амьдран харуулж чадна”-аас эш татав

Үнэнч хүний хувиар чи эхлээд хүн болгонд зүрх сэтгэлээ нээх 
ёстой, ингэснээр хүн бүр үүнийг шинжилж, бодож байгаа бүхнийг чинь 
харж, үнэн нүүр царайг чинь хальт харж чадна; чи сайхан харагдахын 
тулд дүр эсгэж, дүр үзүүлэхээр оролдох ёсгүй. Тэр үед л хүмүүс 
чамд итгэж, үнэнч хэмээн тооцох болно. Энэ бол хамгийн үндсэн 
хэрэгжүүлэлт бөгөөд үнэнч хүн байхын урьдач нөхцөл юм. Чи үргэлж 
дүр эсгэж, ариун, эрхэм дээд, агуу дүр үзүүлж, ёс зүйн өндөр чанартай 
царайлж байна. Тэгээд хүмүүст завхрал, дутагдлаа харуулдаггүй. Мөн 
өөрийгөө шулуун шударга, агуу, өөрийгөө золиослогч, туйлширдаггүй, 
амь бие хайргүй гэж итгүүлэхийн тулд хүмүүст хуурамч дүр харуулдаг. 
Энэ бол ов мэхтэй байдал юм. Бүү дүр эсгэ, бүү өөрийгөө хайрцагла; 
харин өөрийгөө болон зүрх сэтгэлээ ил болгон бусдад харуул. Хэрэв 
чи зүрх сэтгэлээ уудлан бусдад харуулж, эерэг ч бай, сөрөг ч бай, бүх 
бодол, төлөвлөгөөгөө ил болгож чаддаг бол үнэнч байгаа хэрэг бус 
уу? Хэрэв чи өөрийгөө ил болгон бусдад харуулж чадвал Бурхан ч бас 
чамайг хараад, “Чи өөрийгөө ил болгон бусдад харуулсан тул Миний 
өмнө ч бас үнэнч байгаа нь лавтай” хэмээн хэлнэ. Хэрэв чи зөвхөн 
бусдын нүднээс далдуур Бурханд өөрийгөө ил болгож, бусадтай 
хамт байхдаа үргэлж агуу, эрхэм дээд, шулуун шударга, аминч бус 
дүр эсгэдэг бол Бурхан юу гэж бодож, юу гэж хэлэх вэ? “Чи үнэхээр 
ов мэхтэй юм; туйлын хоёр нүүртэй, шалихгүй, мөн үнэнч хүн биш 
юм” гэж Тэр хэлнэ. Бурхан чамайг тийнхүү яллана. Хэрэв чи үнэнч 
хүн байхыг хүсвэл Бурхан юм уу бусдын өмнө юу ч хийлээ гэсэн 
сэтгэлээ нээж, өөрийгөө илчилж чаддаг байх ёстой. Ингэх амархан уу? 
Үүнд цаг хугацаа шаардагддаг, үүнд дотоод тэмцэл шаардагддаг, бид 
тасралтгүй хэрэгжүүлэх ёстой. Зүрх сэтгэл маань бага багаар нээгдэж, 
бид өөрсдийгөө ил болгож чадна.

Эцсийн өдрүүдийн Христийн ярианы тэмдэглэл номын
 “Үнэнч хүн байх хамгийн үндсэн хэрэгжүүлэлт”-ээс эш татав

Өнөөдөр ихэнх хүмүүс үйлдлээ Бурханы өмнө авчрахаас хэтэрхий 
их айдаг; чи Түүний махбодыг мэхэлж магадгүй ч Түүний Сүнсийг 
мэхэлж чадахгүй. Бурханы шинжилтийг тэсвэрлэж чадахгүй аливаа 
хэрэг явдал үнэнтэй таардаггүй бөгөөд үүнийг хаях хэрэгтэй; үүнээс 

өөрөөр хийх нь Бурханы эсрэг нүгэл үйлдэж байгаа хэрэг. Иймээс чи 
залбирах үедээ, ах эгч нартайгаа ярилцаж, нөхөрлөх үедээ, үүргээ 
гүйцэтгэж, ажил хэргээ явуулах үедээ зүрх сэтгэлээ цаг үргэлж 
Бурханы өмнө тавих ёстой. Үүргээ биелүүлэх үед чинь Бурхан чамтай 
хамт байдаг бөгөөд санаа зорилго чинь зөв, Бурханы гэрийн ажлын 
төлөө байгаа цагт хийдэг бүхнийг чинь Тэр хүлээн зөвшөөрнө; чи 
үүргээ биелүүлэхэд чин сэтгэлээсээ өөрийгөө зориулах хэрэгтэй. 
Залбирах үедээ зүрх сэтгэлд чинь Бурханыг гэсэн хайр байдаг, Бурханы 
халамж, хамгаалалт, шинжилтийг эрэлхийлдэг бол, хэрэв эдгээр зүйл 
санаа зорилго чинь бол чиний залбирал үр дүнтэй байна. Жишээлбэл, 
цуглаан дээр залбирах үедээ чи зүрх сэтгэлээ нээж, Бурханд залбиран, 
худал хуурмаг зүйл ярилгүйгээр зүрх сэтгэлдээ байгаа зүйлийг Түүнд 
хэлбэл залбирал чинь гарцаагүй үр дүнтэй болно. …

Бурханд итгэгч байна гэдэг нь хийж буй бүхнээ Түүний өмнө 
авчирч, шинжүүлэх ёстой гэсэн үг юм. Хийж буй зүйлээ Бурханы 
Сүнсний өмнө авчирч болох боловч Бурханы махбодын өмнө авчирч 
болохгүй бол чи Түүний Сүнсээр шинжүүлж байгаагүйг харуулж байна. 
Бурханы Сүнс гэж хэн бэ? Бурхан гэрчлэл хийдэг хүн хэн бэ? Тэд нэг 
биш гэж үү? Ихэнх нь Тэднийг хоёр тусдаа оршихуй гэж үзэн, Бурханы 
Сүнс бол Бурханы л Сүнс, харин Бурхан гэрчлэл хийдэг хүн бол ердөө 
л нэг хүн гэж итгэдэг. Гэвч чи андуурсан бус уу? Энэ хүн хэний өмнөөс 
ажилладаг вэ? Бие махбодтой болсон Бурханыг мэддэггүй хүмүүст 
сүнслэг ойлголт байдаггүй. Бурханы Сүнс, Түүний махбод болсон бие 
хоёр нэг бөгөөд учир нь Бурханы Сүнс махбодод биеллээ олдог. Энэ 
хүн чамд базаахгүй хандвал Бурханы Сүнс эелдэг хандана гэж үү? Чи 
будилсан бус уу? Өнөөдөр Бурханы шинжихийг хүлээн авч чаддаггүй 
бүхэн Түүний сайшаалыг хүртэж чадахгүй бөгөөд бие махбодтой 
болсон Бурханыг мэддэггүй хүмүүс төгс болгуулж чадахгүй. Хийж 
байгаа бүхнээ хараад Бурханы өмнө авчирч болох эсэхийг үзээрэй. 
Хийж байгаа бүхнээ Бурханы өмнө авчирч чадахгүй бол энэ нь мууг 
үйлдэгч болохыг чинь харуулж байна. Мууг үйлдэгч төгс болгуулж 
чадах уу? Үйлдэл, санаа зорилго, хариу үйлдэл бүр гээд хийж буй 
бүхнээ Бурханы өмнө авчрах хэрэгтэй. Чиний залбирал, Бурхантай 
ойр дотно байдал, Бурханы үгийг хэрхэн идэж уудаг, ах эгч нартайгаа 



1560

VI. Хэвийн хүн чанарыг амьдран харуулах зарчмууд 

хийсэн нөхөрлөл, чуулган доторх амьдрал, түншлэл дэх үйлчлэл 
гээд өдөр тутмын сүнслэг амьдралаа хүртэл Бурханы өмнө авчирч 
шинжүүлэх хэрэгтэй. Ийм хэрэгжүүлэлт амиа өсгөхөд чинь тусална. 
Бурханы шинжихийг хүлээн зөвшөөрөх явц нь ариусах явц юм. 
Бурханы шинжихийг хүлээн зөвшөөрч чадах тусам улам их ариусаж, 
Бурханы хүсэлд улам их нийцсэнээрээ самуун явдалд татагдахгүй, 
зүрх сэтгэл чинь Түүний өмнө амьдарна. Түүний шинжлэхийг хүлээн 
зөвшөөрөх тусам Сатан улам их шившиглэгдэж, махан биеэ хаях 
чадвар чинь улам нэмэгдэнэ. Тиймээс Бурханы шинжлэхийг хүлээн 
зөвшөөрөх нь хүмүүсийн дагах ёстой хэрэгжүүлэлтийн зам юм. Чи 
юу ч хийж байсан бай, ах эгч нартайгаа ярилцахдаа хүртэл үйлдлээ 
Бурханы өмнө авчирч, Түүнээр шинжүүлэхийг хичээж, Бурханыг 
Өөрийг нь дуулгавартай дагахаар зорьж болно. Энэ нь хэрэгжүүлдэг 
зүйлийг чинь хавьгүй илүү зөв болгоно. Чи хийж байгаа бүхнээ 
Бурханы өмнө авчирч, Бурханы шинжихийг хүлээн зөвшөөрөх л юм 
бол Бурханы өмнө амьдардаг нэгэн болж чадна.

Үг нь махбодоор илэрсэн номын
 “Өөрийнх нь зүрх сэтгэлийн дагуух хүмүүсийг

 Бурхан төгс болгодог”-оос эш татав

Үнэнч шударга хүн байна гэдэг нь олон талтай асуудал, энэ 
нь хүний биеэ авч явах байдалтай олон өөр зүйл дээр хамааралтай 
байдаг гэсэн үг. Энэ нь чамаас асуулт асуухад “тийм”, эсвэл “үгүй” 
хариулахтай адил тийм ч энгийн зүйл биш. Бурхан чамд шууд үүрэг 
болгосон уу, чиний гүйцэтгэх ёстой үүрэг байна уу, хэн нэгэн чамд 
хэлсэн байна уу хамаагүй, эсвэл энэ нь чиний биеэ хэрхэн авч явдаг, 
асуудлыг хэрхэн зохицуулдаг эсэхтэй чинь холбоотой байна уу 
хамаагүй, ямар ч асуудалтай нүүр тулсан чи үргэлж үнэнч сэтгэлээр 
хандах ёстой. Аливаад үнэнч сэтгэлээр хандах хандлагыг хүн хэрхэн 
хэрэгжүүлбэл зохилтой вэ? Юу бодож байгаагаа хэлж, шударгаар ярь; 
албан үг хэллэгээр бүү ярь, чихэнд чимэгтэй, тал зассан, хоёр нүүртэй 
хуурамч зүйл бүү хэл, харин сэтгэлийнхээ үгийг хэлж, зүрх сэтгэлдээ 
байгаа жинхэнэ бодол, үзэл бодлоо илэрхийл—үнэнч хүмүүсийн 
хийвэл зохих зүйл энэ билээ. Зүрх сэтгэлдээ юу бодож байгаагаа 

хэзээ ч хэлж, задалдаггүй, амнаас гарах үг чинь хэзээ ч сэтгэлдээ 
бодож байгаатай чинь адилгүй байдаг бол үнэнч хүний гаргах зан энэ 
биш. Жишээлбэл, чи үүргээ сайн гүйцэтгээгүй гэж бодъё. Хэн нэгэн 
чамаас юу болсныг асуухад “би үүргээ сайн гүйцэтгэхийг хүссэн ч 
энэ, тэр шалтгааны улмаас чадаагүй” гэж чи хэлдэг. Үнэн хэрэг дээрээ, 
цалгар байснаа зүрх сэтгэлдээ мэдэж байгаа ч чи илэн далангүй, 
чин сэтгэлээсээ ярьдаггүй, тэгээд хариуцлагаас зугтаж, эсвэл бодит 
үнэнийг нуух бүхий л шалтгааныг хайдаг. Энэ нь үнэнч хүн байгаа 
хэрэг мөн үү? Ингэж хэлснээрээ чи аргалаад өнгөрч болох ч дотроо 
байгаа зүйлсийг шийдвэрлэхийн тулд ил гаргаагүй болохоор зүрх 
сэтгэлийг чинь энэ нь шаналгана. Хэрэв энэ нь зүрх сэтгэлд чинь 
үндэслэвэл төвөгтэй хэрэг болно. Чи илэн далангүй, шударга ярих 
ёстой: “Энэ үүргийг гүйцэтгэж байхдаа би бага зэрэг хайхрамжгүй 
байж, нухацтай хандаагүй ээ. Би хэсэгхэн мэрийн ажиллаж байснаа л 
жоохон назгайрчихдаг. Сэтгэл санаа сайхан үед би бага зэрэг төлөөс 
төлж чаддаг ч сайхан зантай биш байвал хүчин чармайлтаа сулруулан, 
төлөөс төлөх дургүй болж, лазагнан биеийн тав тухад шунадаг, тиймээс 
би үүргээ гүйцэтгэхдээ ямар ч үр дүнд хүрдэггүй юм. Өнгөрсөн хэдэн 
өдөрт би өөрийгөө эрс өөрчилж байна, бүтээмжээ нэмэгдүүлж, илүү 
хурдан ажиллахын тулд цаашид үүрэгтээ улам бүр сайн болохоор 
мэрийсээр байна”. Энэ хоёрын аль нь үнэнч шударга хариулт болохыг 
хүн сонсож чадах уу? Та нар юу гэж бодож байна? Эхний хариулт 
бол харьцалт туулахаас, асуудал байгааг нь бусад хүн олж мэдэх вий, 
шалгагдаад хариуцлага хүлээх болох вий гэхээс айсандаа үнэнийг 
далдалж, буруушаахыг няцаахын тулд урьдаас шалтаг олж, харьцалт 
туулахгүйн тулд хариуцлагаас зугтаж буй хүн өрсөж довтолж байгаа 
гэдэг нь тодорхой байна. Энэ бол тэдний худал хуурмагийн эх 
сурвалж. Хоёр дахь нь үнэнээ хэлж байгаа хүн байна, хэдийгээр тэр 
харьцалт туулж, хариуцлага хүлээх ёстой гэдэг нь тодорхой байгаа ч 
гэсэн энэ бол үнэн. Хүмүүсийн хэвийн байдал ийм л байдаг—чи юу 
ч хэлэхгүй байсан ч хүмүүс мэдэх л болно. Чи дуугүй байж, өөрийгөө 
зөвтгөн хамгаалах сонголт хийгээгүй, харин ч шулуухан ярьсан. Энэ 
нь чамайг үнэнч шударга хандлагатай агаад бодит үнэнийг далдалж, 
бусдыг мэхлэхийн тулд шалтагтайгаа гөжүүдлэн тууштай зууралдахын 



1562

VI. Хэвийн хүн чанарыг амьдран харуулах зарчмууд 

оронд өөрчлөлтийг эрэлхийлж байгаа гэдгийг чинь батална. Аль зам 
нь зөв бэ? Аль нь үнэнч шударга хүмүүсийн хэрэгжүүлдэг зам бэ? 
Нээлттэй байж, өөрийгөө илчилж, шударгаар ярьж, бодит байдал, 
бодит асуудлаа өчих—үнэнч хүмүүс ингэж л хэрэгжүүлдэг, ингэж 
хэрэгжүүлэх нь ч зөв юм.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л чи жинхэнэ

 хүний төрхийг амьдран харуулж чадна”-аас эш татав

Чи бусадтай харилцахдаа эхлээд үнэн зүрх сэтгэл, чин сэтгэлээ 
мэдрүүлэх ёстой. Хэрэв хүн бусадтай ярьж, холбоо тогтоож, хамтдаа 
ажиллаж байхдаа хааш яаш, сүржин, тал зассан, долигоносон, 
хариуцлагагүй, хий хоосон үгтэй, аль эсвэл зүгээр л бусдын тусыг 
эрж юм ярьдаг бол тэдний үг ямар ч үнэмшилгүй, тэд огтхон ч чин 
сэтгэлгүй байдаг. Хэн ч байсан, өрөөлтэй харилцах тэдний горим 
ийм ажээ. Тийм хүн үнэнч шударга зүрх сэтгэлтэй байдаг уу? Энэ 
бол үнэнч хүн биш. Хэн нэгэн зарим нэг дутагдалтай байгаад, чамд 
“Би яг яагаад ийм сөрөг байдгийг хэлээд өгөөч. Үүнийг ер ойлгож 
чадахгүй юм!” гэж чин сэтгэлээсээ, үнэнээ хэллээ гэж бодъё. Тэгээд 
чи тэдний асуудлыг үнэндээ зүрх сэтгэлдээ ойлгож байгаа хэр нь тэгж 
хэлэлгүй, харин “Зүгээр дээ. Би ч гэсэн үе үе сөрөг болдог юм” гэж 
хэллээ гэж бодъё. Энэ үг сонсож байгаа хүндээ маш их тайтгарал 
болдог ч чиний хандлага чин сэтгэлийнх мөн үү? Үгүй, тийм биш. Чи 
нөгөө хүндээ хайнга хандаж байна, тэдэнд илүү аятайхан санагдуулж, 
тайтгаруулахын тулд чи тэдэнтэй үнэнчээр ярихаас зайлсхийж байна. 
Тэднийг сөрөг байдлаа ардаа орхиж чаддаг болгохоор чин сэтгэлээсээ 
тэдэнд туслахгүй байна. Тэднийг тайтгаруулж, тэд нараас хөндийрөх 
юм уу зөрчил маргаан гаргахгүй байхыг хичээгээд л чи маш өчүүхэн 
зүйл хийж өгсөн—үнэнч шударга хүн байна гэдэг ийм байдаггүй юм. 
Тэгвэл иймэрхүү нөхцөлтэй тулгарах үедээ үнэнч шударга хүн яах 
ёстой вэ? Үзэж харж, таньж мэдсэн зүйлээ тэдэнд ингэж ярьж өг: “Би 
юу харж, юу туулснаа чамд хэлье. Миний хэлж байгаа зүйл зөв үү, 
буруу юу гэдгийг чи шийд. Буруу байвал чи хүлээн зөвшөөрөх албагүй. 
Зөв байвал чамайг хүлээн авна гэж найдъя. Хэрвээ би сонсоход хэцүү, 

сэтгэл шархлуулах юм хэлбэл та Бурханаас хүлээн авч чадна гэж 
найдъя. Миний санаа, зорилго бол чамд туслах явдал. Бардам зан чинь 
шархалсан байна, би энэ асуудлыг тодорхой харж байна. Өөрийгөө 
өргөмжлөх үзлийг чинь хэн ч тордохгүй байна, тэгээд бусад бүх хүн 
чамайг дорд үзэж, дайрч давшилж байна, ингэж их хэлмэгдэж байсан 
удаагүй гэж чи боддог. Үүнийг чи тэвчиж чадалгүй, сөрөг болдог. Та 
юу гэж бодож байна? Үнэхээр ийм зүйл болж байгаа юу?” Үүнийг 
сонсоод тэд үнэхээр тийм байгааг мэдэрдэг. Зүрх сэтгэлд үнэндээ ийм 
зүйл байгаа ч хэрэв чи үнэнч шударга хүн биш бол үүнийгээ хэлэхгүй. 
Харин, “Би ч гэсэн байнга сөрөг болдог” гэж хэлэх бөгөөд хүн болгон 
сөрөг болдог гэж нөгөө хүн нь сонсоод үүнийг хэвийн гэж бодож, 
эцэстээ сөрөг байдлыг ардаа орхидоггүй. Хэрэв чи үнэнч шударга 
хүн байгаад, тэдэнд үнэнч хандлага, үнэнч зүрх сэтгэлээр тусалбал 
үнэнийг ойлгож, сөрөг байдлыг ардаа орхиход нь тус болж чадна.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л чи жинхэнэ

 хүний төрхийг амьдран харуулж чадна”-аас эш татав

Хүмүүс ямар зарчмын дагуу Христтэй харилцах ёстой вэ? Зусардаж, 
таалагдахаар оролдож, таатай мэдрэмж төрүүлэхийн тулд үгээ цэгнэх 
тухайд хүмүүс ямар зарчмыг баримтлах ёстой вэ? Чин үнэнч бай, 
тэгээд зусардах эсвэл долигонох талаар бүү анхаар. Тал засах хэрэггүй, 
зүгээр л чин үнэнч бай. Үүнийг яаж тусгайлан хэрэгжүүлэх ёстой вэ? 
Чин үнэнч байхын тулд чи юун түрүүнд хувийн хүслээ хойш тавих 
ёстой. Бурхан чамд яаж ханддагт анхаарал хандуулахын оронд зүрх 
сэтгэлдээ юу байгааг хэл, харин үг чинь ямар үр дагавар дагуулах тухай 
бодож, санаа тавих хэрэггүй; бодож байгаа бүхнээ хэл, сэдлүүдээ хойш 
тавь, зарим нэг зорилгод хүрэхийн тулд л бүү ярь. Хэтэрхий их хувийн 
санаа зорилго тээх үедээ чи юм ярихдаа үргэлж тооцоолж байдаг. “Би 
тэгж биш, ингэж хэлэх хэрэгтэй, хэлэх зүйлдээ болгоомжтой хандах 
ёстой, би зорилгодоо хүрэх ёстой”—энд хувийн сэдэл орсон байна уу? 
Үг хэлэхээсээ ч өмнө чи оюун санаан дотроо аль хэдийн хэд хэд давтан 
ярьсаар, хэлэх гэж байгаа зүйлээ олон удаа боловсруулж, толгой дотроо 
олон удаа шүүсэн байдаг. Амнаас чинь гарах үедээ эдгээр үг Сатаны 

ов мэхтэй явуулгыг агуулсан байдаг. Өөрөөр хэлбэл, амнаас чинь гарах 
үг сэдэл, хувийн зорилго өвөрлөж байдаг; тийм үг үнэн сэтгэлийнх 
биш бөгөөд зүрх сэтгэлээс гардаггүй. Энэ бол чин үнэнч байгаа хэрэг 
биш. Үүнийг юу гэж нэрлэдэг вэ? Үүнийг муу санаа зорилго өвөрлөх 
гэдэг юм. Үүнээс гадна, чи ярьж байхдаа магадгүй нүүр царай, нүдний 
илэрхийллийг тогтмол ажиглаж магадгүй бөгөөд Түүний илэрхийлэл 
тааламжтай байвал л яриагаа үргэлжлүүлдэг. Тааламжгүй илэрхийлэл 
олж илрүүлэх үедээ чи амаа хамхидаг. Түүнд сонссон зүйл нь 
таалагдаагүйг харсан даруйдаа чи ярихаа больдог. Тэр сонирхохгүй, 
чамайг хүлээн зөвшөөрөхийг хүсэхгүй байгаа мэт санагдсан даруйд 
чи дотроо “Юу хэлбэл сонирхлыг тань татаж, Та надад анхаарал 
хандуулахыг хүсэх бол? Яаж Танд өөрийгөө сайн гэж бодогдуулах вэ? 
Яаж Танд таалагдах вэ? Миний талаарх Таны сэтгэгдлийг яаж өөрчлөх 
вэ? Юу хэлбэл Таныг баярлуулж, Та надтай харьцахгүй байх бол? 
Бодит нөхцөл байдлыг Танд мэдэгдэхгүйн тулд би юу хэлэх вэ? Таны 
сонсох дургүй сэдвээс би хэрхэн зайлсхийх вэ? Үүнд хүрэхийн тулд 
юу ч хэлэх ёстой байсан, би хэлнэ” гэж боддог. Чин үнэнч байх гэдэг нь 
энэ үү? (Үгүй, биш.) Зарим хүн: “Хэрэв Та энэ зүйлийг мэдээгүй бол 
би мэдээлэхгүй. Харин, өөр хэн нэгний мэдээлэхийг хүлээж байгаад, 
дараа нь л бусдыг дагаж энэ тухай ярих болно. Ингэснээр миний 
мэдээлэл үнэн гэдгийг Танд мэдэгдэнэ, харин би түрүүлээд мэдээлэх 
юм бол харьцалт туулж магадгүй. Түрүүлж дуугарсан хөхөөний ам 
хөлддөг шүү дээ, би тэр хөхөө болмооргүй байна. Би яавч түрүүлж 
урагш алхах хүн байж болохгүй” гэж боддог. Энэ нь чин үнэнч байгаа 
хэрэг мөн үү? Чи хэн нэгний талаар тодорхой нэг үнэн мэдээлэл олж 
мэдсэн гэж бодъё, хэрэв мэдэж байгаа хүн нь ганцхан чи бөгөөд бусад 
нь бүгдээрээ мэдэхгүй, тэр хүнийг сайн хүн гэж бодсоор байвал, 
Христ ч мөн адил энэ мэдээллийг мэдэхгүй байгаа бол ийм нөхцөлд чи 
Христэд энэ талаарх бүх үнэнийг хэлэх үү? Хэрэв нууж, далдлаад энэ 
талаар хэзээ ч юу ч хэлэхгүй, хэзээ ч илчлэхгүй, зөвхөн тэр хүнийг хэн 
болохоо харуулаад, албан тушаалаасаа чөлөөлөгдөх юм уу Бурханы 
гэрээс хөөгдсөний дараа л өндийн босож, санаагаа хэлэх юм бол энэ 
чинь чин үнэнч байгаа хэрэг мөн үү? Асуудал гаргаад хэн ч ил болсон 
бай, эсвэл өөр ямар ч асуудал мэдээлэгдсэн бай, чи үргэлж хамгийн 

сүүлд дуугарах нэгэн нь байдаг. Энэ нь чин үнэнч байгаа хэрэг мөн 
үү? Чи хувьдаа хэн нэгэнд дургүй, эсвэл хэн нэгэн чамд өс санадаг 
гэж бодъё. Тэр хүн муу хүн байх, эсвэл ямар нэг муу үйл хийсэн байх 
албагүй ч чи түүнийг үзэн яддаг ба түүнийг уналтад оруулж, тэнэг мэт 
харагдуулахыг хүсдэг болохоор түүний талаар ямар нэг муу зүйл хэлэх 
арга замыг бодож, боломжийг хайдаг. Хэдийгээр чи энэ тухай тухай 
тодорхой зүйл хэлэхгүйгээр ярьж байж болох ч асуудалд өгч байгаа 
тайлбар бүрээс чинь чиний сэдэл илэрхий болдог. Чи Дээрхийн гарыг 
ашиглан тэдэнтэй харьцахаар оролдож байна. Өнгөн дээрээ чи үнэн 
бодит баримтыг л ярьж байгаа мэт харагдавч тэдгээрт чиний хувийн 
сэдэл холилдсон байдаг; энэ бол чин үнэнч байгаа хэрэг биш.

Антихристүүдийг илчлэх нь номын “Тэд үнэнийг үл тоож,
 зарчмуудыг ил тодоор зөрчиж, Бурханы гэрийн

 зохицуулалтыг үл ойшоодог (Хоёрдугаар хэсэг)”-оос эш татав

Шулуун шударга байж чадна гэдэг нь үнэнч шударга хүн байхыг 
хэлнэ. Энэ нь хүн зүрх сэтгэл, сүнсээ Бурханд бүрэн нээж, юу ч 
нуухгүй, юунаас ч нуугдахгүй байна гэсэн үг юм. Ийм төрлийн 
хүмүүс зүрх сэтгэлээ Бурханд өгч, бүрэн харуулдаг. Өөрөөр хэлбэл, 
тэд өөрийгөө бүхэлд нь Бурханд өгдөг. Хэрэв Бурхан тэднийг муу 
гэж хэлбэл тэд санал нийлдэг. Бурхан тэднийг биеэ тоосон, өөрийгөө 
зөвтгөдөг гэвэл тэд санал нийлж, бүрэн дүүрэн хүлээн зөвшөөрдөг. 
Тэд үүнтэй санал нийлчхээд л, зүгээр орхичхож болох уу? Тэд гэмшиж, 
үнэн-зарчмыг олж авахаар мэрийж, олж мэдсэн алдаагаа залруулж, 
алдааныхаа үндсийг эрэлхийлэх л ёстой. Тэгвэл нэг л мэдэхэд тэд 
бүхий л алдаатай зан авираа засаж, мэхэлж, хуурч, зайлсхийж, аливаад 
хааш яаш ханддаг байдлаа улам бүр багасгадаг. Ийм маягаар удаан 
амьдрах тусмаа тэд улам ний нуугүй, шударга болж, үнэнч хүн болох 
зорилгодоо улам ойртдог. Энэ бол гэрэлд амьдарч буй хэрэг. Энэ бүх 
алдар Бурханы л ач! Бурхан л хүмүүсийг гэрэлд амьдруулдаг—хүмүүст 
онгироод байх юм юу ч байхгүй. Хүмүүс гэрэлд амьдарч байхдаа бүх 
үнэнийг ойлгож, Бурханаас эмээх сэтгэлтэй болж, тулгарсан асуудал 
бүрд үнэнийг эрж хайхаа мэддэг болж, хүний төрхтэй амьдардаг. 
Хэдийгээр тэднийг сайн хүн гэж бүрэн дүүрэн хэлж болохгүй ч 

Бурханы нүдэнд тэд зарим нэг хүний төрхтэй, хэдэр, дайсагнасан 
зангаа гээсэн, Бурханыг эсэргүүцэж, Түүнийг жигшин голох аюулыг 
гэтэлсэн гэж харагддаг. Хэдийгээр тэдэнд үнэний талаар маш гүнзгий 
ойлголт байхгүй байж болох ч дуулгавартай дагаж чаддаг бөгөөд 
тэдэнд ажил юм уу үүрэг даалгахад бүх зүрх сэтгэл, оюун санаагаа 
дайчлан, бүхий л чадлаараа хийж чаддаг. Тэд итгэл даасан, Бурхан 
тэдний талаар огт санаа зовдоггүй—ийм хүмүүс гэрэлд амьдардаг. 
Гэрэлд амьдардаг хүмүүс Бурханы шинжихийг хүлээн авч чаддаг уу? 
Тэд зүрх сэтгэлээ Бурханаас нуусан хэвээр байх болов уу? Жижигхэн 
заль гаргасаар байдаг уу? Тэдэнд нууц байдаг уу? (Үгүй ээ.) Тэдний 
зүрх сэтгэл Бурханд бүрэн нээлттэй байдаг. Өөрөөр хэлбэл, юуг ч ямар 
нэг байдлаар нуудаггүй, тэдэнд хэлэхээсээ ичих зүйл, ичсэндээ толгой 
гудайх зүйл юу ч байдаггүй. Тэд бүхнээ Бурханд зориулдаг, харин 
Бурхан бүгдийг нь мэдэж байдаг. Хүмүүс үүнд хүрч чадах үедээ сэтгэл 
амар, тайван, эрх чөлөөтэй амьдардаг.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л хүн үнэхээр жаргалтай байж чадна”-аас эш татав

123. Бурханд итгэх итгэлдээ ухаалгаар үйлдэх зарчмууд
(1) Мэргэн ухаан, хууран мэхлэлтийн хоорондох гол ялгааг мэдэх 

шаардлагатай. Ухаалаг байхын зорилго нь үүргээ сайн гүйцэтгэж, 
Бурханы хүслийг дагах явдал юм. Энэ нь эерэг зүйл мөн;

(2) Ёрын муу хүмүүс хөшүүрэг олж авч, давуу талаа ашиглаад, 
Бурханы гэрийн ажлыг үймүүлж, саатуулахаас сэргийлэхийн тулд 
диавол Сатанд харьяалагддаг хүмүүсийн эсрэг ухаалаг арга хэрэглэх 
ёстой;

(3) Үнэнч шударга занг эрэлхийлэх нь хүн байх зарчим бөгөөд 
Бурханд тааламжтай байдаг, гэхдээ Сатаны төрлийнхөнтэй харьцах 
үедээ хүн мэргэн ухааныг чухалчлах ёстой, учир нь Сатан дэндүү 
хорон муу юм;

(4) Сайн мэдээ түгээх үедээ хүн үнэнийг хүлээн авдаг хүмүүсийг 
хайх ёстой бөгөөд үнэнийг үзэн яддаг, Сатаны төрлийнхөнд сайн 
мэдээг хэзээ ч түгээх ёсгүй. Энэ нь тэр чигтээ үнэн-зарчимтай нийцдэг.



1567

123. Бурханд итгэх итгэлдээ ухаалгаар үйлдэх зарчмууд

Лавлагаанд зориулсан Библийн эшлэлүүд:

“Харагтун, Би та нарыг чонон дундах хонь шиг илгээж байна: 
тиймээс та нар могой мэт ухаантай, тагтаа мэт гэм хоргүй бай. Харин 
хүмүүсээс болгоомжил: учир нь тэд та нарыг шүүхэд тушааж, синагогууд 
дээрээ та нарыг ташуурдана; Миний төлөө та нар захирагчид ба хаадын 
өмнө хүргэгдэж, тэдэнд болон Харь үндэстнүүдийн эсрэг гэрчлэл 
болно… Энэ хотод тэд та нарыг хяхан хавчвал өөр хот руу зугтаа” 
(Матай 10:16–23).

Холбогдох Бурханы үг:

Хүн бүх талаар мэргэн ухаантай байх ёстой, Миний төгс замаар 
алхахын тулд мэргэн ухаан ашиглах ёстой. Миний үгээр биеэ авч 
явдаг хүмүүс бол хамгийн ухаантай нь бөгөөд Миний үгийн дагуу 
биеэ авч явдаг хүмүүс хамгийн дуулгавартай нь юм. Миний хэлсэн 
зүйл хэрэгждэг, чи Надтай мэтгэлцэж, Надад учирлах гэж оролдох 
хэрэггүй. Би чамайг оюун санаандаа бодон хэлдэг бүхнээ хэлдэг (Би 
хатуу байна уу, зөөлөн байна уу хамаагүй), чи зүгээр л дуулгавартай 
байхад анхаарлаа төвлөрүүлэх ёстой, энэ нь жинхэнэ мэргэн ухааны 
зам (Бурханы шүүлт чамд тохиолдохоос зайлсхийх зам) юм.

“Үг нь махбодоор илэрсэн” номын
 Христийн эхэн үеийн айлдваруудын “49-р бүлэг”-ээс эш татав

Чи дотроо Миний зоригийг тээж, итгэдэггүй төрөл төрөгсөдтэйгөө 
нүүр тулахдаа зарчимтай байх ёстой. Харин чи бас Миний төлөө ямар 
ч харанхуй хүчинд бууж өгөх ёсгүй. Төгс замаар алхахын тулд Миний 
мэргэн ухааныг түш; Сатаны хуйвалдаан биелэх боломж бүү олго. Миний 
дэргэд зүрх сэтгэлээ байлгахад бүх хүчин чармайлтаа гарга, Би чамайг 
тайтгаруулж, амар амгалан, баяр хөөр авчирна. Бусад хүний өмнө онцгой 
байх гэж бүү тэмүүл; Намайг хангалуун байлгах нь илүү үнэ цэнэтэй, чухал 
биш гэж үү? Намайг хангалуун байлгахдаа чи үүрдийн, насан туршийн 
баяр хөөр, амар амгалангаар бүр ч илүү их дүүрэн болохгүй гэж үү?

“Үг нь махбодоор илэрсэн” номын
 Христийн эхэн үеийн айлдваруудын “10-р бүлэг”-ээс эш татав

Би чамд хэлье, хэн нэгнийг антихрист гэдгийг олж илрүүлэх үедээ 
хэрэв чи тэднийг маш их эрх мэдэлтэй, өөрсдийг нь ил болгочихвол 
чамайг цэвэрлэж, тусгаарлаж, Бурханы үгийн номыг чинь хураан авна 
гэж бодож байгаа бол тэдэнтэй халз бүү үзэлц. Тэднийг ил болгож, 
мэдээлж, тэднээс татгалзах арга замыг даруй бодож олох зуураа 
өөрийн номоо авч үлдэж, чуулгантай харилцах харилцаа холбоогоо 
таслахгүй байх хэрэгтэй. Тэдэнтэй шууд бүү сөргөлд. Тэдэнд 
учирлах гээд, хайрын хүчээр тэднийг засах гэж оролдоод, тэдэнтэй 
үнэнийг нөхөрлөлөө гээд нэмэргүй. Чи тэднийг өөрчилж чадахгүй. 
Тэднийг өөрчилж чадахгүйгээс хойш чиний хамгийн дээр зам бол 
аминчлан ярилцахаас юм уу гэмших байх гэсэн хүлээлттэйгээр тэдэнд 
учирлах гэж оролдохоос зайлсхийх явдал юм. Үүний оронд тэдэнд 
мэдэгдэхгүй аргаар тэднийг ил болгож, мэдээл. Дээд удирдлагадаа 
тэднийг зохицуулах боломж олгох юм уу тэднийг ил болгож, мэдээлж, 
тэднээс татгалзах илүү олон хүнийг сэрээж, ингэж чуулганаар 
тэднийг цавчуул. Ингэх нь үүнийг хийх сайхан арга биш гэж үү? Чи 
антихристийг таньсан байтал тэд чиний дотор бодлыг ил гаргаж, 
өөрсдийг нь илрүүлсэн эсэхийг харахыг оролдвол чи юу хийх вэ? Чи 
диавол Сатаны заль мэхийг нэвт харах ёстой; чи тэдний занганд юм уу 
чамд зориулж ухсан нүхэнд нь унаж болохгүй. Диавол Сатантай нүүр 
тулахдаа чи ухаалаг байх ёстой. Чи тэдэнтэй үнэнээсээ ярьж болохгүй. 
Чиний үнэнээсээ ярьж болох хүмүүс бол Бурхан, чиний жинхэнэ ах 
эгч нар тул Сатан, диавол, антихристэд хэзээ ч үнэнээ хэлж болохгүй. 
Зөвхөн Бурхан л зүрх сэтгэлдээ юу боддогийг чинь мэдэх эрхтэй; 
зөвхөн Бурхан л зүрх сэтгэлд чинь дээд эрхтэй байж, шинжих эрхтэй. 
Хэн ч, тэр дундаа диавол Сатан чиний бодлыг хянаж, зүрх сэтгэлийг 
чинь шинжихэд тэнцэхгүй. Тиймээс хэрэв диавол Сатан чиний үнэн 
үгсийг хэлүүлэхээр оролдвол чи “үгүй” гэж хэлэх, хариулахгүй байх, 
юу бодож байгаагаа тэдэнд хэлэхгүй байх эрхтэй. Энэ бол чиний 
эрх. Хэрэв чи “Диавол чи—надаас үг сонсох гэж оролдвол би чамд 
үнэнийг хэлэхгүй; би чамд хэлэхгүй. Би чамайг мэдээлнэ, яав л гэж? 
Хэрэв надаас өшөө авах гэж зүрхэлбэл би чамайг мэдээлнэ. Хэрэв 
надаас өшөөгөө авбал Бурхан чамайг харааж, шийтгэнэ” гэж хэлбэл 
болох уу? (Үгүй.) Библид “тиймээс та нар могой мэт ухаантай, тагтаа 

мэт гэм хоргүй бай” (Матай 10:16) гэсэн байдаг. Ийм үед чи могой 
мэт ухаантай, цэцэн байх ёстой. Бид зөвхөн Бурханд л зүрх сэтгэлээ 
шинжүүлж, зүрх сэтгэлийг маань эзэмдэхийг Түүнд л зөвшөөрөх ёстой. 
Бид зүрх сэтгэлээ зөвхөн Бурханд өгөх ёстой; Тэр ганцхан бидний зүрх 
сэтгэлийг эзэмдэх эрхтэй—диавол Сатан биш! Тиймээс антихристүүд 
бидний хэрхэн, юу бодож байгааг мэдэхэд тэнцэхгүй. Тэд чамаас үг 
сонсож, тандах гэж оролддог. Тэдний зорилго бол чамайг удирдах. Чи 
үүнийг тодорхой харах ёстой. Тиймээс антихристтэй үнэнээсээ бүү 
ярь. Тэднийг ил болгож, хаяж, албан тушаалаас нь огцруулахын тулд 
илүү олон ах эгч нарыг цуглуулах аргыг олох хэрэгтэй. Тэдэнд ноёрхох 
боломж хэзээ ч бүү олго. Тэднийг чуулганаас тусгаарлаж, тэдэнд 
Бурханы гэрт ахин үймээн дэгдээх юм уу эрх мэдэл атгах боломж бүү 
олго.

Антихристүүдийг илчлэх нь номын “Тэд Бурханы гэрийг өөрсдийнхөө
 хувийн эзэмшил шиг үздэг”-аас эш татав

Есүс Иудейд ажиллаж байх үедээ үүнийгээ ил тод хийсэн, харин 
одоо Би та нарын дунд нууцаар ажиллаж, үг хэлдэг. Үл итгэгчид 
үүнийг огт мэддэггүй. Та нарын дундах Миний ажил гадна байгаа 
хүмүүст хаалттай. Эдгээр үг, эдгээр гэсгээлт болон шүүлтийг бусдад 
биш, зөвхөн та нарт мэдэгддэг. Энэ бүх ажлыг та нарын дунд хийдэг 
ба зөвхөн та нарт нээлттэй байдаг; үл итгэгчдийн дундаас хэн ч 
үүнийг мэддэггүй, учир нь цаг нь хараахан ирээгүй байна. Энд байгаа 
энэ хүмүүс гэсгээлт туулсныхаа дараа бүрэн төгс болгуулах дөхөж 
байгаа боловч гадна буй хүмүүс энэ тухай юу ч мэддэггүй. Энэ ажил 
хэтэрхий их нуугдмал! Тэдний хувьд, махбод болсон Бурхан нуугдмал 
байдаг боловч энэ урсгалд байгаа хүмүүст нээлттэй байдаг гэж хэлж 
болно. Бурханд бүгд нээлттэй, бүгд илчлэгдсэн, бүгд чөлөөлөгдсөн 
байдаг боловч Түүнд итгэдэг хүмүүсийн хувьд л ийм байдаг; бусад нь 
болох үл итгэгчдийн тухайд бол юу ч мэдэгддэггүй. Та нарын дунд 
болон Хятадад одоогоор хийгдэж байгаа ажлыг тэдэнд мэдэгдэхгүйн 
тулд чанд битүүмжилдэг. Тэд энэ ажлыг олж мэдэх юм бол үүнийг 
яллаж, хавчлага тулгахаас өөрийг хийхгүй. Тэд үүнд итгэхгүй. Агуу 
улаан лууны улс буюу хамгийн их хоцрогдсон энэ газар ажиллах нь 

амар даалгавар биш билээ. Хэрвээ энэ ажлыг ил гарган тавьсан бол 
үргэлжлүүлэх боломжгүй байх байсан юм. Ажлын энэ үе шатыг энэ 
газарт явуулж ердөө чадахгүй. Хэрвээ энэ ажлыг ил тод гүйцэтгэсэн 
бол үүнийг тэд яаж зөвшөөрч чадах юм бэ? Энэ нь ажлыг бүр ч их 
эрсдэлд оруулах бус уу? Хэрвээ энэ ажлыг нууцлаагүй, харин ч Есүс 
гайхамшигтай байдлаар өвчтэйг эдгээж, чөтгөрийг хөөдөг байсан 
цаг үеийнхтэй адилаар явуулсан бол диаволууд аль хэдийн үүнийг 
“олзолчихсон” байх биш үү? Тэд Бурханы оршин тогтнолыг тэвчиж 
чадах уу? Хэрвээ Би одоо хүмүүст номлож, сургамжлахын тулд 
синагогт орсон бол Намайг аль хэдийн хэдэн хэсэг болгочих байсан 
биш үү? Хэрвээ тэгсэн бол Миний ажил яаж үргэлжлэн явагдаж чадах 
юм бэ? Тэмдэг, гайхамшгийг ил тод харуулахгүй байгаагийн шалтгаан 
нь бүхэлдээ нуун далдлахын төлөө юм. Иймээс үл итгэгчдэд Миний 
ажил харагдахгүй, мэдэгдэхгүй, эсвэл олдохгүй. Хэрвээ ажлын энэ 
үе шатыг Нигүүлслийн эрин үед Есүсийн хийсэнтэй адил байдлаар 
хийсэн бол одоогийнх шигээ ийм тогтвортой байж чадахгүй байсан. 
Иймд энэ маягаар нууцаар ажиллах нь та нарт болон ажилд бүхэлд нь 
ач тустай.

Үг нь махбодоор илэрсэн номын
 “Бие махбодтой болохын нууц (2)”-оос эш татав

Лавлагаанд зориулсан номлол, нөхөрлөлийн эшлэлүүд:

Ов мэхтэй хүмүүс ов мэх гаргаж байгаа нь уг чанараа ил болгож 
байгаа хэрэг юм. Шударга хүмүүс мэргэн ухааныг ашиглахыг Бурхан 
шаарддаг бөгөөд мөн ажилд зайлшгүй шаардлагатай байдаг; түүнчлэн 
үүргээ биелүүлэхэд мэргэн ухаанаар зэвсэглэсэн байх шаардлагатай. 
Хэрэв шударга хүн мунхаг мэдлэггүй бол түүнийг Бурхан ашиглахад 
тохирохгүй, учир нь мэргэн ухаангүйгээр тэд ажилдаа сайн үр дүнд 
хүрч чадахгүй. Мэргэн ухаан гэж юу вэ? Энэ бол Бурханы хүслийг 
биелүүлж, үнэнийг хэрэгжүүлэх бүх төрлийн арга, хэрэгслийг 
ашиглаж чаддаг байх явдал юм. Бурханы хүслийг биелүүлэх, Бурханы 
бидэнд даатгасан зүйлийг гүйцэлдүүлэхтэй холбоотой аливаа асуудалд 
бид ямар ч аргыг хэрэглэдэг байсан, сайн үр дүнд хүрч байгаа л бол 
бидэнд мэргэн ухаан байгааг харуулж байна. Аливаа зүйлийг хийхийн 

тулд хэв маяг, арга барил хэрэглэдэг хүмүүс мэргэн ухаантай байдаг. 
Мэргэн ухаан нь эерэг зүйл бөгөөд зөв зохистой зорилгод хүрэхийн 
тулд ашигладаг зүйл тул үүнийг ашиглахыг Бурханы сайшаадаг билээ. 
Харин ов мэх нь сөрөг зүйл бөгөөд Сатаны хүмүүс тэрслүү зорилго, 
хувийн санаархалдаа хүрэхэд ашигладаг тактик юм. Хэдийгээр 
заримдаа мэргэн ухаан, ов мэх хоёр гаднаа ижил төстэй аргуудыг 
ашигладаг юм шиг санагдаж болох боловч тус бүрийнх нь ач холбогдол, 
хүрэх зорилго нь харилцан адилгүй байдаг тул уг чанараараа өөр 
байдаг. Ов мэхтэй хүмүүс хувийн, жигшүүрт зорилгодоо хүрэхийн 
тулд бүх төрлийн тактикийг хэрэгжүүлдэг, үүнийг ухаалаг гэж хэлэх 
боломжгүй, харин зальжин, овжин гэж л хэлж болох юм. Бурханы 
хүмүүс дайснаа ялж, Бурханы ажлыг хамгаалж, Бурханы хүслийг 
хангахын тулд мэргэн ухааныг ашигладаг. Энэ нь бүхэлдээ эерэг 
бөгөөд жинхэнэ мэргэн ухаан билээ. Мэргэн ухааныг ашиглах нь зөв 
хийгээд зохистой. Хэрэв хэн нэгэн үүнийг зальжин гэж хэлж байгаа 
бол эерэг зүйлийг гутааж, зөв бурууг хольж, сольж буй хэрэг юм; энэ 
нь мөн ялган таних чадваргүй мунхаг, мэдлэггүй хүмүүсийн ташаарал 
юм. Асуудлыг харахдаа мөн чанарыг нь авч үзэж, эх сурвалжийг нь 
тандаж мэдсэний дараа л зохих дүгнэлтэд хүрэх ёстой. Зүгээр л гаднах 
байдлаар нь дүгнээд, утгагүй зүйл ярьж болохгүй.

Дээрхийн нөхөрлөлөөс эш татав

Мэргэн ухаанаар хүмүүстэй харьц. Зарим хүн: “Ах, эгч нартайгаа 
эв эетэй байхад мэргэн ухаан шаардлагатай юу?” гэж хэлдэг. Тийм ээ, 
шаардлагатай, яагаад гэвэл мэргэн ухааныг ашиглах нь ах эгч нарт 
чинь илүү их ашиг тусаа өгдөг. Зарим нь: “Ах, эгч нартайгаа ухаалаг 
байх нь зальжин байгаа хэрэг биш гэж үү?” гэж асуух болно. Мэргэн 
ухаан бол ов мэх биш. Харин ч мэргэн ухаан, ов мэх хоёр нь бүхэлдээ 
эсрэг тэсрэг зүйл юм. Мэргэн ухааныг ашиглана гэдэг нь ах, эгч 
нарын биеийн хэмжээ бага үед хэлэх үг, хийх зүйлийг чинь хүлээж 
авч чадахгүй байхаас сэргийлэхийн тулд аливаа зүйлийг хэлэх, хийх 
зарим арга барилд анхаарлаа хандуулна гэсэн үг юм. Биеийн хэмжээ 
багатай хүмүүсийн хувьд, ялангуяа үнэнийг ойлгодоггүй, завхарсан 
олон зан чанартай хүмүүст хандах хандлага чинь хэтэрхий энгийн, 

нээлттэй бөгөөд тэдэнд бүх зүйлийг хэлдэг бол энэ нь заримдаа 
чиний эсрэг ашиглах мэдээлэл олж авах эсвэл чамайг ашиглахад 
тэдэнд амархан болгож магадгүй. Энэ нь сайн зүйл биш. Тиймээс 
чи их бага хэмжээгээр зарим нэг урьдчилан сэргийлэх арга хэмжээ 
авч, тодорхой арга барилуудыг ашиглах хэрэгтэй. Гэхдээ хүмүүстэй 
болгоомжтой байна гэдэг нь тэдэнд туслахгүй, тэднийг хайрлахгүй 
байна гэсэн үг биш. Энэ нь Бурханы гэр бүлийн чухал ажлыг хөндөх 
зарим зүйлийн талаар тэдэнтэй ярихгүй байх, тэдэнтэй зөвхөн үнэний 
талаар нөхөрлөнө гэсэн үг юм. Хэрэв тэдэнд амийн сүнслэг тусламж 
хийгээд үнэнээр хангах хэрэгтэй бол бид энэ тал дээр тэднийг сэтгэл 
хангалуун байлгахын тулд чадах бүхнээ хийх ёстой. Харин, хэрэв тэд 
Бурханы гэртэй холбоотой энэ тэр зүйлийн талаар лавлаж, удирдагчид, 
ажилчдын нөхцөл байдлын талаар асууж байгаа бол тэдэнд хэлэх 
шаардлагагүй. Хэрэв тэдэнд хэлбэл тэд энэ мэдээллийг задруулах 
магадлалтай бөгөөд Бурханы гэрийн ажилд хор хохирол учруулах 
болно. Өөрөөр хэлбэл, тэдний мэдэх ёсгүй эсвэл мэдэх шаардлагагүй 
зүйл бол тэдэнд энэ тухай битгий мэдүүл. Хэрэв энэ нь тэдний мэдэх 
учиртай зүйл бол тэдэнд энэ талаар бодитойгоор, юу ч үлдээлгүйгээр 
мэдүүлэхийн тулд чадах бүхнээ хий. Тэгэхээр тэд юу мэдэх учиртай 
вэ? Тэд Бурханд итгэхдээ үнэнийг хэрхэн эрэлхийлэх; ямар үнэнийг 
ойлгож, эзэмших; ямар үүрэг гүйцэтгэвэл зохих, янз бүрийн хүмүүст 
аль үүрэг нь тохирох; үүргээ хэрхэн биелүүлэх; хэвийн хүн чанарыг 
хэрхэн амьдран харуулах; мөн чуулганы амьдралыг хэрхэн удирдах 
талаар мэддэг байх ёстой. Эдгээр нь хүмүүсийн мэдэх ёстой бүх зүйл. 
Түүнчлэн, Бурханы гэрийн дүрэм журам, зарчим, чуулганы ажил, ах, 
эгч нарынхаа нөхцөл байдлыг шүтлэггүй хүмүүс болон гэр бүлийнхээ 
итгэлгүй гишүүдэд задруулах ёсгүй; үүнийг мөн л хүмүүс мэдэх ёстой. 
Эдгээр нь мэргэн ухааныг ашиглахдаа заавал дагаж мөрдөх ёстой 
зарчим юм. Жишээлбэл, удирдагч нарын чинь нэр, хаяг бол хэлэлцэх 
ёсгүй зүйл юм. Хэрэв чи ийм зүйлийн талаар яривал энэ мэдээлэл 
шүтлэггүй хүмүүсийн сонорт хэзээ хүрч болохыг чи хэзээ ч мэдэхгүй 
бөгөөд зарим нэг нууц албаны муу санаатанд хүрвэл маш уршигтай 
зүйл болж болно. Чи ийм зүйлд ухаалаг байх ёстой. Ухаантай байх 
нь маш чухал гэж Би хэлээд байгаагийн шалтгаан нь энэ юм. Түүнээс 

гадна, туршлагаа илэн далангүй ярьж, нөхөрлөхдөө хувийн зарим 
мэдээллийг хэнд ч дэлгэх ёсгүй. Ах, эгч нарынхаа биеийн хэмжээг 
бодолцох хэрэгтэй; чи тэдэнд ямар нэг зүйл хэлсний дараа, хэрэв тэд 
сүсэг бишрэлгүй бол хэлсэн зүйлийг чинь тохуурхаж, хов жив болгож 
магадгүй, энэ нь уршигтай бөгөөд нэр хүндэд чинь сэв суулгана. 
Тиймээс энгийн бөгөөд илэн далангүй харилцахад бас мэргэн ухаан 
шаарддаг.

“Амийн оролтын тухай номлол ба нөхөрлөл” номоос эш татав

Сайн мэдээг түгээх нь Бурхан байдаг гэдэгт итгэдэг, үнэн замыг 
Түүний өмнө хүлээн авахад бэлэн байгаа бүх хүнийг Түүний үгийг 
идэж уун, ажлыг нь туулж, авралд хүрч, Түүний хаанчлалд ороход 
хүргэх зорилготой юм. Энэ бол сайн мэдээг номлох зорилго, утга 
учир билээ. Сайн мэдээг номлох зорилго, утга санаан дээр үндэслэн 
сайн мэдээг түгээх зарчим, арга барилыг мэдээж тодорхойлдог. Хэрэв 
хүмүүс зарчим, арга барилыг хэрэгжүүлээд сайн мэдээг түгээх зорилго, 
үр дүнд хүрч чадахгүй байгаа бол энэ нь тэрхүү зарчим, арга барил 
буруу, гажуудалтай байгааг нотолж байна. Сайн үр дүнд хүрэхийн тулд 
хүмүүс сайн мэдээг номлохдоо мэргэн ухаан, тодорхой арга техникийг 
ашиглахад онцгой анхаарах ёстой. Яагаад гэвэл өнөөгийн ёрын 
муу, харанхуй ертөнцөд, шашны эрх чөлөөтэй улс орнуудад хүртэл 
антихрист, чөтгөрүүд бүх шашны нийгэмлэгийг хяналтдаа байлгаж, 
Бурханы ажлыг яллаж, эсэргүүцэж байдаг. Цаашлаад, бүх төрлийн 
сатанлаг дэглэм Бурханыг эсэргүүцэж, Түүний ажлыг сүйтгэхийн тулд 
бүх хүчээ дайчлан, дарж авахыг оролдож байна. Тиймээс Бурханы 
хүслийг хэрэгжүүлж, Түүний хаанчлалын сайн мэдээг дэлхий даяар 
түгээхэд ухаалаг арга техник ашиглах шаардлага гардаг; ийм маягаар 
л хүмүүст аврал авчрах зорилгод хүрч чадна. Энэ бол сайн мэдээ 
түгээх явдлыг хэрэгжүүлэх зарчим билээ. Сатаны хүчний хавчлага, 
дарангуйлал, мөшгөлтөөс болж Бурханы сонгосон хүмүүс өөрсдийгөө 
бас хамгаалахын зэрэгцээ хүмүүсийг олж авах ёстой байдаг тул сайн 
мэдээг номлох амаргүй байдаг. Ухаалаг аргуудыг хэрэглэхгүй бол 
бүтэлгүйтэх магадлал өндөр байдаг; тэгвэл хэнийг ч ятгаж чадахгүйн 
дээр, харин ч эсрэгээрээ Бурханыг эсэргүүцэж байгаа муу хүчинд 

худалдагдаж, аль эсвэл агуу улаан луунд баригдах магадлал маш их. 
Иймэрхүү маш олон суралцах ёстой сургамж бий. Тиймээс, сайн 
мэдээг түгээхдээ Бурханы сонгосон хүмүүс мэргэн ухаанд суурилсан 
арга техникийг ашиглахад онцгой анхаарах ёстой. Зарим хүн сайн 
мэдээг түгээхдээ зарчим, мэргэн ухаангүй байдаг харин ч илүү шууд 
аргыг хэрэглэн, дүрмийн дагуу явдаг, ийм хэрэгжүүлэлт нь үр дүнд 
хүрэхгүй байх нь дамжиггүй. Орчин нөхцөлөөс үл хамааран хүмүүс 
бусдыг ятгаж, өөрсдөө Сатанд баригдахгүй гэдгээ баталж чадах үедээ 
л сайн мэдээг түгээхээр явж болно.

Ажлын зохицуулалтаас эш татав

Агуу улаан луунд байцаагдаж байх үед ямар нэг зүйл хэлж өгснөөс 
үхсэн нь дээр. Энэ бол мэргэн ухааны дээд юм. Үнэнийг хэрэгжүүлж, 
үнэнч шударга байх нь Бурханы өмнө, мөн ах эгч нарынхаа өмнө хийх 
ёстой зүйл мөн. Хүмүүс Сатанд болон чөтгөрүүдэд үнэнийг хэлэх 
үүрэггүй. Үзэн ядаж, харааж, үгүй гэж хэлэх нь Сатанд хандах цорын 
ганц арга юм. Энэ бол Христэд итгэгчдийн хувиршгүй байр суурь 
билээ. Нигүүлслийн эрин үед Эзэн Есүс, “Та нар могой мэт ухаантай, 
тагтаа мэт гэм хоргүй бай” (Матай 10:16) гэж хэлсэн байдаг. Эдгээр 
үг Сатантай харьцахдаа ухаалаг бай, үнэнээ бүү хэл гэдгийг хүмүүст 
хэлдэг. Сатанд үнэнээ хэлж, мэдээлэл өгөх, өөрөөр хэлбэл түүний 
урхинд орж, сүйрлээ дуудна гэдэг бол хамгийн мунхаг үйлдэл. Энэ бол 
зүгээр л мэдлэггүйн хар гай. Тэгэхээр Сатаны тухайд чи сэргэлэн байх 
ёстой; үгүй бол уруу татагдах эрсдэлтэй. Агуу улаан луунд байцаагдаж 
байхдаа Бурханд итгэдгээ хүлээн зөвшөөрөхгүй байна гэдэг ердөө л 
хүний сул тал юм. Бурхан чамайг яллахгүй. Тэр чамайг Өөрт нь худал 
хэлж, Өөрийг нь үгүйсгэдэг нэгэн гэж яллахгүй бөгөөд чуулган чамайг 
яллаж бүр ч чадахгүй; чуулган чамайг хүлээн авч, хайрын сэтгэлээр 
хандана. Харин чуулганы талаарх зүйлсийг агуу улаан луунд хэлж, 
ялангуяа ах эгч нараа, чуулганы удирдагч, ажилчдыг худалдаж, тахил 
хадгалдаг айл өрхийг зааж өгвөл чи Бурханаас нүүр буруулсан Иудас 
болдог. Бурхан чамайг яллаж, чуулган чамайг үүрд хөөнө. Үр дагаврын 
талаар чи сайн мэддэг байх ёстой.

Ажлын зохицуулалтаас эш татав

124. Бусадтай харилцах зарчмууд
(1) Хүн бусадтай харилцахдаа зарчимч байх ёстой. Хүн үнэнийг 

хайрладаг, зөв замаар алхдаг, зохистой ажил хийдэг хүмүүстэй 
харилцах ёстой бөгөөд чоно болон цөөвөр чонотой хэзээ ч нийлэх 
ёсгүй;

(2) Хүмүүс үнэнч шударга байж, нэг нэгийгээ хүндэлж, ойлгож, 
хүлцэж, тэвчиж чаддаг, бие биедээ чин сэтгэлээсээ тусалж чаддаг байх 
ёстой. Нэг нэгнээ хайрлах гэдэг нь энэ юм;

(3) Бусдыг хэтрүүлэн үнэлэлгүйгээр, эсвэл дутуу үнэлэлгүйгээр 
шударга хандаж сур. Тэдний дутагдал, гэм бурууг халамжлан тусалж 
шийд;

(4) Хүн төрөл бүрийн хүнийг таньж сурах ёстой. Үнэнийг 
хайрладаг хүмүүстэй илүү их харилц, үнэнийг хайрладаггүй ов мэхтэй, 
ёрын муу хүмүүсээс зай барь.

Холбогдох Бурханы үг:

Хүмүүсийн хоорондох хэвийн харилцаа нь Бурханд зүрх сэтгэлээ 
өгөх суурин дээр тогтдог болохоос хүний хүчин чармайлтаар 
тогтдоггүй. Зүрх сэтгэлд нь Бурхан үгүй бол хүмүүсийн хоорондох 
харилцаа нь ердөө махан биеийн харилцаа юм. Тэдгээр нь хэвийн бус, 
харин ч хүсэл тачаалд автсан байдаг. Тэр нь Бурханы жигшиж, үзэн 
яддаг харилцаа юм. Хэрвээ чи сүнс чинь хөдөлгөгдсөн гэж хэлдэг 
боловч өөртөө таалагддаг, өөрийнхөө өндрөөр үнэлдэг хүмүүстэй л 
нөхөрлөл хийхийг үргэлж хүсдэг бол, хэрвээ өөр хүн эрэлхийлж байгаа 
ч чамд таалагддаггүй, чи түүнийг ялгаварлаж, түүнтэй харилцдаггүй 
бол чи сэтгэл хөдлөлдөө автдаг бөгөөд чамд Бурхантай харилцах 
хэвийн харилцаа огт байхгүй гэдгийг энэ нь илүү их нотолдог. Чи 
Бурханыг мэхэлж, өөрийнхөө муу муухайг нуухаар оролдож байна. 
Чи зарим ойлголтыг хуваалцаж чаддаг ч гэсэн буруу санаа зорилго 
өвөрлөдөг бол хийдэг бүхэн чинь хүний стандартаар л сайн байдаг. 
Бурхан чамайг магтахгүй—чи Бурханы ачааны дагуу бус, махан биеийн 
дагуу үйлдэж байна. Хэрвээ чи Бурханы өмнө зүрх сэтгэлээ тайван 
байлгаж, Бурханыг хайрладаг хүн бүхэнтэй хэвийн харилцаатай байж 

чаддаг бол тэр үед л Бурханаар ашиглагдахад тохирно. Ийм маягаар, 
бусадтай яаж харилцаж байгаа чинь хамаагүй, энэ нь амьдралын гүн 
ухааны дагуу биш, харин Бурханы өмнө, Бурханы ачааг хайхардаг 
байдлаар амьдрах явдал байх болно. Та нарын дунд ийм хүн хэчнээн 
байдаг вэ? Бусадтай харилцах харилцаа чинь үнэхээр хэвийн үү? Энэ 
нь юун дээр үндэслэдэг вэ? Чиний дотор амьдралын гүн ухаан хэр 
их байдаг вэ? Тэдгээрийг хаясан уу? Хэрвээ зүрх сэтгэл чинь Бурхан 
руу бүрэн эргэж чадахгүй бол чи Бурханых биш—чи Сатанаас ирсэн 
бөгөөд эцэстээ мөн л Сатан руу буцаж очно. Чи Бурханы ардуудын нэг 
байхад тохирохгүй.

Үг нь махбодоор илэрсэн номын “Бурхантай хэвийн харилцаа
 тогтоох нь маш чухал”-аас эш татав

Хэрвээ чи Бурхантай хэвийн харилцаатай байхыг хүсвэл зүрх 
сэтгэл чинь Бурхан руу эргэх ёстой. Үүнийг суурь болгоод чи бусад 
хүмүүстэй хэвийн харилцаатай байх болно. Хэрвээ чи Бурхантай 
хэвийн харилцаагүй бол бусад хүмүүстэй харилцах харилцаагаа 
хадгалахын тулд юу ч хийсэн бай, хэр шаргуу ажиллаж, эсвэл хэр их 
эрч хүч гаргасан ч бай, энэ нь бүгд хүний амьдралын гүн ухаанд л 
хамаарна. Чи хүмүүсээр магтуулах гэсэндээ хүний үзэл бодол, хүний 
гүн ухаанаар дамжуулан хүмүүсийн дундах байр сууриа хадгалж 
байгаа боловч хүмүүстэй хэвийн харилцаа тогтоохын тулд Бурханы 
үгийг дагаж байгаа биш. Хэрвээ чи хүмүүстэй харилцах харилцаандаа 
анхаардаггүй, харин Бурхантай хэвийн харилцаатай байдаг бол, хэрвээ 
чи зүрх сэтгэлээ Бурханд өгч, Түүнд дуулгавартай байж сурахыг 
хүсдэг бол бүх хүнтэй харилцах харилцаа чинь аяндаа хэвийн болно. 
Ийм маягаар эдгээр харилцаа нь махан бие дээр бус, харин Бурханы 
хайрын суурин дээр тогтдог. Махан биеийн харилцаа бараг байдаггүй 
ч сүнсэнд нөхөрлөл, хоёр талын хайр, тайтгарал, нэг нэгнээ гэсэн 
хангалт байдаг. Энэ бүхэн нь Бурханыг хангалуун байлгадаг зүрх 
сэтгэлийн суурин дээр хийгддэг. Эдгээр харилцааг хүний амьдралын 
гүн ухаанд түшиглэн хадгалдаггүй, харин энэ нь Бурханы төлөө ачаа 
үүрснээр дамжуулан хар аяндаа бий болдог. Энэ нь хүний хүчин 
чармайлтыг шаарддаггүй. Чи Бурханы үг-зарчмын дагуу л хэрэгжүүлэх 

хэрэгтэй. Чи Бурханы хүсэлд хайхрамжтай байхыг хүсэж байна уу? 
Бурханы өмнө “эрүүл ухаангүй” хүн байхыг хүсэж байна уу? Чи 
Бурханд зүрх сэтгэлээ бүрмөсөн өгч, хүмүүсийн дундах байр сууриа 
үл тоомсорлохыг хүсэж байна уу? Харилцдаг бүх хүнийхээ дундаас 
чи хэн хэнтэй нь хамгийн сайн харилцаатай байдаг вэ? Хэнтэй нь 
хамгийн муу харилцаатай байдаг вэ? Хүмүүстэй харилцах харилцаа 
чинь хэвийн үү? Чи бүх хүнд эн тэнцүү ханддаг уу? Чи амьдралын гүн 
ухааныхаа дагуу бусадтай харилцах харилцаагаа хадгалдаг уу, эсвэл 
тэдгээр нь Бурханы хайрын суурин дээр бий болсон уу? Хүн зүрх 
сэтгэлээ Бурханд өгөөгүй бол сүнс нь мулгуу, хөшүүн, мэдрэмжгүй 
болдог. Ийм хүн Бурханы үгийг хэзээ ч ойлгохгүй, Бурхантай хэзээ 
ч хэвийн харилцаатай байж чадахгүй; ийм хүний зан чанар хэзээ ч 
өөрчлөгдөхгүй.

Үг нь махбодоор илэрсэн номын “Бурхантай хэвийн харилцаа
 тогтоох нь маш чухал”-аас эш татав

Хэрвээ хүмүүсийн хоорондох харилцаа хэвийн хүн чанарын цар 
хүрээнд тогтсон, хувийн ашиг сонирхол, үзэн ядалт, арилжаа юм уу 
махан биеийн хэрэгцээг агуулдаггүй бол үндсэндээ иймэрхүү хүн 
хоорондын харилцан үйлдлээс бий болсон харилцааг хэвийн гэж 
үзэж болно. Хүмүүс бие биетэйгээ хэвийн байдлаар, зарчмын дагуу 
хамтарч, харилцаж чаддаг, зарчимд нийцэлтэй зүйлсийг хийж чаддаг, 
зарчмын дагуу нэг нэгэндээ тусалж, дэмжиж, хангаж чаддаг байвал 
эдгээр нь бүгд хүмүүсийн хоорондох хэвийн харилцааны хүрээнд ордог 
зүйлс юм. Өөрөөр хэлбэл, аливааг арилжаа наймаа шиг биш, хувийн 
ашиг сонирхол, үзэн ядалт, махан биеийн хүсэл шаардлага агуулсан 
байдлаар биш, харин шударгаар, дүрэм журмын дагуу хийвэл тэдгээр 
нь зүй зохистой харилцааны цар хүрээн дотор байдаг. Энэ нь өргөн 
цар хүрээтэй, тийм биз дээ? Хүн хоорондын зүй зохистой харилцааны 
үндсэн гол урьдач нөхцөл нь гэвэл, тэдгээр нь хэвийн хүн чанарын 
цар хүрээнд багтдаг. Үүний нэг тал нь хэвийн хүн чанарын ухаалаг 
байдал, мөс чанарын хүрээнд ярилцах, харилцах явдал байхад нөгөө 
тал нь бол хэвийн хүн чанарын ухаалаг байдал, зарчимд нийцүүлэн 
харилцаж, хамтарч, үйлдэх явдал юм. Илүү өндөр түвшинд гэвэл, 

үнэн-зарчмын дагуу харилцаж, хамтарна гэсэн үг. Энэ нь хүмүүсийн 
хоорондох зүй зохистой харилцааны ерөнхий тодорхойлолт юм.

…Хэн нэгэнтэй уулзах үедээ, дууны өнгөө өөрчилж, хэл амаар 
дайрч, онгирч, нөгөө хүнээ зад шүүмжлэх юм уу өөрийгөө гайхуулахаар 
оролдолгүй хэвийн байдлаар мэндчилж, ярилцаж чаддаг, зүй зохистой, 
эелдэг зөөлөн байдлаар ярьж, хэлэлцэж чаддаг байх нь хүмүүсийн 
харж болох, хүн хоорондын харилцааг зохицуулах хамгийн зүй 
зохистой, үндсэн арга зам юм. Ажилтай эсвэл асуудлыг зохицуулахтай 
холбоотой тохиолдолд хамгийн гол зүйл бол мөс чанарын стандартад 
нийцэж, хэвийн хүн чанарын эрүүл ухааны дагуу хамтарч, харилцаж, 
аливааг хийх явдал юм. Мэдээж, үүний хамгийн сайн, хамгийн 
гүн гүнзгий хувилбар бол Бурханы шаарддаг үнэн-зарчмын дагуу 
хамтран, харилцаж, аливааг хийх явдал билээ. Энэ үнэн-зарчим нь юу 
вэ? Тэдгээр нь, хүмүүсийг сөрөг, сул дорой байх үед нь сөрөг байдал, 
сул талыг нь ойлгож чаддаг байх, бэрхшээл, зовлон зүдүүртэй байхад 
нь санаа тавьж чаддаг байх, дараа нь тэднийг сул дорой байлгахгүйн 
тулд тэднээс асууж, тэдэнд тусалж, дэмжиж, тэднийг Бурханы өмнө 
авчирч, тэдэнд туслахдаа Бурханы үгийг ашиглаж чаддаг байх явдлыг 
агуулдаг. Ийм хэлбэрийн хэрэгжүүлэлт зарчимд нийцдэг, тийм биз дээ? 
Энэ нь нийцэлтэй байдаг бөгөөд мэдээж бас зарчимд нийцдэг төрлийн 
харилцаа юм. Зориуд үймээн самуун, саад тотгор учруулдаг хүмүүс, 
эсвэл үүргээ гүйцэтгэхдээ зориуд аргацаадаг хүмүүсийн тухайд гэвэл, 
ийм хүмүүстэй тааралдах үедээ чи бас зарчмын дагуу үйлдэж чаддаг 
байх хэрэгтэй. Чи тэднийг өөгшүүлж, бурууг нь хаацайлахын оронд 
эдгээр зүйлийг заан үзүүлж, энэ хүмүүсийн үйлдлийг шүүмжилж, 
тэдэнд тусалж чаддаг байх хэрэгтэй, тэдний хийдэг зүйлийг үл тоож, 
тэдэнд аятай таатай зүйл хэлж, тэднийг сайшааж, магтаж, эсвэл 
худал үг хэлэх ёсгүй. Иймэрхүү зүйл хийх нь зарчмын дагуу үйлдэж 
байгаа хэрэг биш. Хүмүүс зарчмын дагуу үйлддэггүй харилцаа нь 
зохистой юу, зохисгүй юу? (Зохисгүй.) Аливааг зохицуулах, асуудлыг 
шийдвэрлэх, хүмүүстэй харилцах ийм арга зам нь харваас зарчмын 
дагуу биш бөгөөд мэдээж Бурханы шаардлагын ч дагуу биш юм.

Эцсийн өдрүүдийн Христийн ярианы тэмдэглэл номын
 “Хуурамч удирдагчдыг ялган таних нь (14)”-аас эш татав

Бурханы гэрт, бүхий л нөхцөл байдалд хүмүүсийн амьдран 
харуулж, илчилдэг зүйл нь үнэнийг зарчим, сууриа болгох ёстой. 
Хэрэв чи ийм орчинд амьдардаг бол хүмүүсийн дунд тэгш байдал 
байх бөгөөд хүн бүрийн Бурхантай харилцах харилцаа нь бүтээгдсэн 
зүйл Бүтээгч хоёрын хоорондох харилцаа байна; ийм болохоор 
хүмүүсийн хоорондох харилцаа хавьгүй энгийн, хялбар болдог. Тэр 
үед л хүмүүс жинхэнээсээ чөлөөлөгдөж, амьдралдаа эрх чөлөөтэй 
болж, жинхэнээсээ аз жаргалтай болж чадна. Та нар үүнд хүрсэн үү 
үгүй юу? (Үгүй.) Тэгвэл та нар юуны дагуу амьдардаг вэ? (Сатаны гүн 
ухаан, завхарсан зан чанар.) Та нар тэрхүү амьдралын гүн ухаанаас 
чөлөөлөгдөж, алдар нэр, эд хөрөнгийн төлөө тэмцэж амьдардаг 
орчноос салж хараахан чадаагүй; та нарыг захирч, удирддаг зүйл нь 
зөвхөн сатанлаг завхарсан зан чанар юм. Тиймээс амьдрах арга зам 
чинь маш залхмаар бөгөөд та нарт үргэлж ингэж санагддаг: “Бурханы 
гэрт амьдрах яагаад дэлхий ертөнц дээрх амьдралтай ийм адилхан 
байдаг юм бэ? Энд амьдрах ч бас ядаргаатай юм, би хийж байгаа 
юм бүхэндээ үргэлж анхааралтай байх ёстой, мөн би үйлдэхээсээ 
өмнө хүмүүсийн нүүр царайны илэрхийллийг үргэлж ажигладаг.” 
Ийм нөхцөл байдал хэрхэн бий болов? Зан авирын зарчим, юмыг 
харах өнцөг, аливаа зүйлийг зохицуулах арга барил чинь бүгд буруу 
учраас ийм болсон; чи үнэний зарчмын дагуу үйлддэггүй. Бүх хэрэг 
явдалд эхлэл, үндэс суурь гэж байдаг болохоор чиний шийдэх ёстой 
хамгийн эхний, хамгийн үндсэн зүйл юу вэ? Эхлээд бодол, санаа, 
мэдлэг, үзэл бодлоо задлан шинжилж, мэдэж авах ёстой. Дараа нь яах 
вэ? (Эргэн тойрныхоо юмсыг ямар өнцгөөс харах ёстой, тэдгээртэй 
хэрхэн харьцаж, ямар зарчмаар үйлдэх ёстойг эрж хайна.) Энэ нь 
хэрэгжүүлэлттэй хамаатай. Бодит амьдрал дээр хүний харилцааны 
хамгийн үндсэн зарчим гэж байх ёстой: Хүн бүр бүтээгдсэн зүйлийн 
зүй зохистой байранд зогсож, үүргээ баримтлах ёстой; нэг нь ч 
нөгөөгөөсөө сайн юм уу муу биш. Хүмүүс бүгд үнэний зарчмын дагуу 
үйлдэж, амьдралын гүн ухаан, аливааг хийх Сатаны зарчим, арга 
барилаас ангижирч, үнэний зарчмын дагуу бусдад хандаж, өөрсдөд 
нь мөн адил зарчмаар хандахыг бусдаас шаардах ёстой. Яг одоо 
та нарын дунд ийм уур амьсгал бий болох ёстой; Бурханы гэр бүлд 



1580

VI. Хэвийн хүн чанарыг амьдран харуулах зарчмууд 

байх ёстой, ах эгч нарын дунд байх ёстой тийм уур амьсгал чуулган 
даяар, бүх ах, эгч нарын дунд бий болох ёстой, ингэвэл чи ч, өөр хэн 
ч хязгаарлагдахгүй. Чи бусдыг хязгаарладаггүй, бусад нь ч чамайг 
хязгаарладаггүй—хэрэгжүүлэлтийн өөр нэг зарчим энэ бөгөөд хүн 
хоорондын хэвийн харилцааг хадгалах хамгийн үндсэн зарчим энэ юм.

Эцсийн өдрүүдийн Христийн ярианы тэмдэглэл номын
 “Үнэнийг эрж хайснаар л Бурханы үйл хэргийг мэдэж чадна”-аас эш татав

Хэрвээ та нар ариун хүн байх мэдрэмж, зарчмыг хараахан олоогүй 
байгаа бол амийн оролт чинь дэндүү өнгөцхөн, үнэнийг хараахан 
ойлгоогүй байгааг чинь энэ нь нотолдог. Өөрийн биеэ авч явах байдал, 
өдөр бүр амьдардаг орчиндоо үүнийг амталж, тунгаан бодож, бие 
биетэйгээ нөхөрлөж, бие биеэ зоригжуулж, сонор соргог байлгаж, нэг 
нэгэндээ тусалж, анхаарч, нэг нэгнээ дэмжиж, хангах шаардлагатай. 
Бусдын алдааг үргэлж бүү анхаар, харин өөрийгөө байнга эргэцүүл, 
өрөөлд саад тотгор, хор хөнөөл болохоор юу хийснээ дараа нь хүлээн 
зөвшөөрөхдөө идэвх санаачилгатай бай. Сэтгэлээ уудалж, нөхөрлөж 
сур, Бурханы үгэнд үндэслэн хэрхэн бодитоор нөхөрлөхийг хамтдаа 
үргэлж хэлэлц. Амьдралын чинь орчин ихэвчлэн ийм байх үед ах эгч 
нарын хоорондох харилцаа хэвийн болдог—шүтлэггүй хүмүүсийн 
хоорондох харилцаа шиг ээдрээтэй, хайхрамжгүй, хүйтэн цэвдэг, 
харгис байдаггүй. Чи тийм харилцаанаас аажмаар ангижрах болно. 
Ах эгч нар бие биетэйгээ илүү ойр, дотно болдог; та нар нэг нэгнээ 
дэмжиж, бие биеэ хайрлаж чаддаг; зүрх сэтгэлдээ сайн санаатай, бие 
биедээ хүлээцтэй, хайр энэрэлтэй хандаж, нэг нэгнээ дэмжиж, хайхрах 
чадвар бүхий сэтгэлгээтэй болдог, та нарт харин бие биетэйгээ 
тэмцэлдэж, нэг нэгнээ дэвсэлж, бие биедээ атаархаж, нууцхан 
өрсөлдөж, бие биеэ далдуур үл тоомсорлож, басамжилж, хэн нь ч 
хэнийг ч дуулгавартай дагадаггүй байдал, хандлага байдаггүй. Тийм 
байдал, нөхцөлд амьдрах нь хүмүүсийн хооронд аймшигтай харилцаа 
үүсгэдэг. Энэ нь чамд элдэв янзын сөрөг нөлөө үүсгэж, хор хөнөөл 
учруулахын зэрэгцээ бусдад ч янз бүрийн түвшинд сөргөөр нөлөөлж, 
хор хөнөөл учруулдаг. Ерөнхийдөө үүнийг даван туулахад хүмүүст маш 
хэцүү байдаг—хүмүүс чам руу эвгүй харах үед, эсвэл чиний хүсэлд 

нийцэхгүй зүйл хэлэх үед чи уурлаж, хэн нэгэн чадвараа харуулахад 
чинь саад болох зүйл хийх үед тэдэнд дургүйцэж, сэтгэл тавгүйтэж, 
гонсойж, нэр төрөө яаж сэргээх талаар л бодож чадна. Эмэгтэйчүүд 
болон залуу хүмүүс ялангуяа үүнийг даван туулах чадваргүй байдаг. 
Тэд үргэлж эдгээр шалдар булдар зан чанар, ийм уур цухал, шалихгүй 
сэтгэл хөдлөлд урхидуулдаг бөгөөд Бурханы өмнө очиход хэцүү 
байдаг. Эдгээр ээдрээтэй, тор мэт харилцаанд орооцолдож, зууралдсан 
хүмүүсийн хувьд Бурханы өмнө өөрсдийгөө тайван байлгаж, Бурханы 
үгэнд өөрсдийгөө тайван байлгахад хэцүү байдаг. Иймээс чи эхлээд 
ах эгч нартайгаа эв найртай байхад суралцах ёстой. Бие биедээ 
тэвчээртэй, хүлээцтэй байж, нэг нэгнийхээ ямар авьяастай, ямар давуу 
талтайг олж харах чадвартай байх ёстой. Түүнчлэн бусдын саналыг 
хүлээн авч, өөрийгөө эргэцүүлэх, өөрийнхөө талаар мэдлэгтэй 
болохын тулд гүн гүнзгий эргэцүүлэн бодож сурах ёстой. Чи өөрийгөө 
өөгшүүлж, санаархал, хүсэл, шалихгүй давуу талаа гааруулан, бусдыг 
хүчээр үгэндээ оруулж, хий гэснээ хийлгэж, өөрийг чинь өндрөөр 
үнэлж, өргөмжлөхөд хүргэх атлаа бусдын давуу талыг үл хайхрахын 
сацуу сул талыг нь эрээ цээргүй давсалж, хэтрүүлж, боломж л олдвол 
дутагдлыг нь зарлаж, дорд үзэж, үл тоомсорлож, аль эсвэл үг болон 
бусад арга ашиглан бусдыг гомдоож, цухалдуулан, улмаар чамайг 
дуулгавартай дагаж, анхаарч, чамаас айж, нуугдахад хүргэсэн байх 
ёсгүй. Хүмүүсийн хооронд тийм харилцаа бий болж, оршин байхыг 
та нар хармаар байна уу? Энэ ямархуу байдгийг мэдэрмээр байна уу?

Эцсийн өдрүүдийн Христийн ярианы тэмдэглэл номын
 “Үнэн-бодит байдалд орох хэрэгжүүлэлтийн

 хамгийн үндсэн зарчим”-аас эш татав

Хэрэв ах эгч нар бие биедээ сэтгэлээ уудалж, нэг нэгэндээ тусалж, 
бие биеэ хангах чадвартай байя гэвэл хүн бүр жинхэнэ туршлагынхаа 
тухай ярих ёстой. Жинхэнэ туршлагаа ярилгүйгээр сүрлэг сонсогдох 
үг, оновчтой үгс, хоосон сургаалын, өнгөц үг л ярих юм бол чи үнэнч 
шударга хүн биш бөгөөд үнэнч шударга хүн байх чадваргүй билээ. 
Жишээлбэл хэдэн жил хамт амьдрахдаа эхнэр нөхөр хоёр хааяахан 
маргалдавч бие биедээ дасах гэж хичээдэг. Гэхдээ та хоёр хоёулаа 

хэвийн хүн чанартай бол чи түүнтэй, мөн тэр ч бас чамтай үргэлж 
сэтгэлээсээ ярилцах болно. Амьдралд ямар ч бэрхшээлтэй тулгарсан, 
ажил дээр чинь ямар ч асуудал гарсан, сэтгэлийнхээ гүнд юу ч бодож 
байсан, аливааг зохицуулахын тулд юу ч төлөвлөж, хүүхдийнхээ 
төлөө ямар ч санаа, төлөвлөгөөтэй байсан бүх зүйлээ чи ханьдаа 
хэлнэ. Тиймээс та хоёр бие биедээ гойд дотно, өөриймсөг санагдахгүй 
гэж үү? Хэрэв тэр чамд сэтгэлийн гүн дэх бодлоо хэзээ ч хэлэхгүй, 
цалингаа гэртээ авчрахаас өөрийг хийдэггүй, чи түүнтэй өөрийн 
бодлоо хэзээ ч ярилцдаггүй, нууцаа хэзээ ч итгэж хэлдэггүй бол та 
хоёрын сэтгэл хөндийрсөн хэрэг бус уу? Бие биеийнхээ бодол, санаа 
зорилгыг ойлгодоггүй болохоор хөндийрснөөс зайлахгүй. Эцэст нь чи 
ханиа ямар төрлийн хүн болохыг хэлж мэдэхгүй, тэр ч чамайг ямар 
хүн болохыг хэлж чадахгүй; чи түүнд юу хэрэгтэйг ойлгохгүй, тэр ч 
чинийхийг ойлгохгүй. Хүмүүс үгээрээ юм уу сүнсээрээ ярилцахгүй 
бол хоорондоо дотно байх ямар ч боломжгүй, бие биеэ хангаж, тусалж 
чадахгүй. Та нар үүнийг өмнө нь туулж байсан, тийм биз? Хэрэв найз 
чинь чамд бүх зүйлээ итгэж яривал, юу бодож байгаа, ямар зовлон, 
жаргалыг тээж байгаагаа бүгдийг хэлбэл тэр чамд онцгой дотно 
санагдахгүй гэж үү? Чамд эдгээрийг хэлэх болсон шалтгаан нь чи ч 
бас түүнд сэтгэлийн гүн дэх бодлоо хэлсэнд байгаа юм; чи гойд дотно, 
тийм болохоор л чи нийцэлтэй байж, нэгэндээ тусалж чаддаг. Чуулган 
дахь ах эгч нарын хооронд ийм төрлийн харилцаа, яриа байхгүй бол эв 
эе хэзээ ч байхгүй. Энэ бол үнэнч байх нэг шаардлага юм.

Эцсийн өдрүүдийн Христийн ярианы тэмдэглэл номын
 “Үнэнч хүн байх хамгийн үндсэн хэрэгжүүлэлт”-ээс эш татав

Байр сууриас чинь үл хамааран үнэнийг хэлж, зохих үед нь чамайг 
зэмлэж, илчилдэг атлаа яаж ч илчилж, зэмлэлээ гэсэн чамд тусалж, 
чамайг харж хандаж чаддаг хүмүүст чи ойртох ёстой. Чи тийм хүмүүст 
ойртох ёстой; тэд үнэнийг эрэлхийлдэг шулуун шударга хүмүүс 
юм. Зальхай ов мэхтэй хүмүүстэй хамт байхыг бүү эрэлхийл; тийм 
хүмүүсээс хол бай. Энэ бол зөв зам. Үнэнийг эрэлхийлдэг шулуун 
шударга хүмүүс чиний байр суурь, хувь нэмрийг хайхардаггүй; чи 
тэднийг хална гэж айлгалаа ч тэд тийм эрсдэл хүлээхэн бэлэн байж, 

мөн л илэн далангүй ярьж, зарчмын дагуу үйлдэж, хүмүүст хандах 
Бурханы гэрийн зарчмын дагуу чамд ханддаг. Үйлдэл чинь зарчмыг 
зөрчих үед энэ хүмүүс чамайг ил болгож, чамд зөвлөгөө өгч, асуудлыг 
чинь ил тод, илэн далангүй хэлж өгдөг. Тэд чиний бахархлыг сэвтээхээс 
айдаггүй бөгөөд олон хүний өмнө ч чамайг ичээж, гарах гарцгүй 
болгоно. Тийм хүмүүст чи яаж хандах ёстой вэ? Тэдний эсрэг эрс арга 
хэмжээ авах ёстой юу, эсвэл тэдэнтэй ойр байх ёстой юу? (Ойр байх 
ёстой.) Тэр нь зөв, гэхдээ тэгэхийн тулд хэрээс хэтэрсэн юм битгий 
хий—тэгэх нь жаахан хуурамч байдаг. Сэтгэл санаа чинь муу байх 
үед нэг хэсэгтээ тэднээс хол байхад зүгээр; ойлготлоо хүлээгээд, тэдэн 
дээр очиж, “Таны зөвлөгөө зөв байжээ; би зүрх сэтгэлдээ нэрэлхүү 
зантай, байр сууринд анхаардаг байж. Би энэ олон жил удирдагч 
байсан болохоор ийм олон хүний өмнө та бардам занг минь зүгээр 
өнгөрөөх ёстой байсан гэж би бодсон, гэхдээ үйлдэл минь үнэхээр 
зарчмаас зөрүүтэй, үнэнгүй байсан, тийм юм хийх ёсгүй байсан гэдгээ 
одоо олж харж байна. Тийм байр суурьтай байлаа гээд яах юм бэ? Энэ 
нь үүрэг биш гэж үү? Бид бүгд эрх тэгш байдаг. Би зүгээр л танаас арай 
их хариуцлага хүлээдгээс цаашгүй. Цаашид хэлэх ёстой юмаа хэлж 
байгаарай. Бидний хооронд дайсагнал байхгүй. Бурханы гэрт, Бурханы 
өмнө, үнэний өмнө бид нэгдсэн байдаг, бидний хооронд юу ч байхгүй” 
гэж нөхөрлөл хий. Энэ бол үнэнийг хэрэгжүүлж, хайрлах хандлага 
юм. Хэрвээ чи антихристийн замаас зайлахыг хүсвэл юу хийх ёстой 
вэ? Үнэнийг хайрладаг шулуун шударга хүмүүст идэвхтэйгээр ойртох 
ёстой. Чамд зөвлөгөө өгч, нүүрэн дээр чинь чамайг шүүмжилдэг, 
зусарддаггүй, буруу юм хийж, өөрийгөө өргөмжилж, гэрчилж, бусдыг 
хуурахаар оролдох үед чинь зааж хэлдэг хүмүүстэй ойрт. Энэ нь зөв 
зам юм.

Антихристүүдийг илчлэх нь номын
 “Тэд өөрсдийгөө өргөмжилж, гэрчилдэг”-аас эш татав

Чи ямар ч бүлэгт байлаа гэсэн хүмүүсийн хооронд оршдог 
атаархал, маргаан, доог тохуу, дорд үзэлт, мөн хүмүүсийн бие биетэйгээ 
харьцахдаа ашигладаг элдэв янзын хор хөнөөл, арга барилыг даван 
туулж чадвал, хэрэв түргэн ууртай байдал, төрөлх байдал, завхарсан 

сатанлаг зан чанартаа түшиглэлгүй тэдгээрийг таньж, тэдгээр зүйлд 
үл захирагдаж, зөв хандаж чадвал бусад хүмүүстэй харилцах харилцаа 
чинь хэвийн болж, ерөнхийдөө бусадтай эв найртай байж чадна. 
Хэрэв чи эгэл жирийн хүнтэй эв найртай байж чаддаг, бусад хүнтэй 
хамт байхдаа ямар ч хүн, эд зүйл, юманд хянуулж, үймэрдэггүй бол 
байр байдал чинь хэвийн байх бөгөөд чи Бурханы өмнө амьдарна. 
Хүмүүс хаана байна, тэнд маргаан гарна. Маргаан гарах үед чи үнэний 
дагуу амьдрахгүй бол маргаанд татагдан орно. Маргаанд юу багтдаг 
вэ? Санал зөрөлдөөн, атаархал, үзэн ядалт, басамжлал, өрсөлдөөнтэй 
байдал, нэг нэгнээ шүүмжлэх, өндөр байр суурийн төлөө бие биетэйгээ 
өрсөлдөх, авьяас билиг, чадвар, хэлбэр галбир, гоо үзэсгэлэн, хэв 
чанар, байр суурь, нэр төр, үүрэг роль, хэний үг илүү жинтэй, хэн 
нь илүү хэрэгцээтэй, хэн нь илүү хүчтэй эсэхийг харьцуулах явдал 
багтдаг. Чи эдгээр зүйл дээр өөрийгөө бусадтай харьцуулан бүхий л 
өдрийг өнгөрөөж, эдгээр маргаанд автаад, хэвийн сүнслэг амьдралаар 
амьдрах, Бурханы өмнө хэвийн байдлаар тайван байх чадваргүй 
байдаг. Чи зүрх сэтгэлдээ үргэлж эдгээр маргаан, тэмцэлдээн, хэрүүлд 
автах бөгөөд энэ нь ганцхан чамайг бус, бусдыг ч бас хорлоно, ийнхүү 
чи хэзээ ч Бурханы өмнө очиж чадахгүй. Хэн нэгэн чамд тааламжгүй 
үг хэлэхэд чи сөрөг болно; хэн нэгэн өөрөөс чинь илүү авьяаслаг, илүү 
өндөр хэв чанартай, илүү хурдан сэтгэдэг байвал чи тавгүйтэж, тэдэнтэй 
өрсөлдөхийг хүснэ. Үргэлж эдгээр байдалд орооцолдоно гэдэг ямар 
хөөрхийлөлтэй, зүдэргээтэй, шаналгаатай амьдрах арга зам гээч. Энэ нь 
сүнслэг амьдралд саад болдог бус уу? Хэрэв чи үүнээс гарах гарц олж 
чадахгүй байгаа бол амь чинь үргэлж хохирол амсах болно.

Эцсийн өдрүүдийн Христийн ярианы тэмдэглэл номын
 “Үнэн-бодит байдалд орох хэрэгжүүлэлтийн

 хамгийн үндсэн зарчим”-аас эш татав

Хүмүүсийг Сатан дэндүү гүн гүнзгий завхруулсан бөгөөд тэд 
үнэнийг огт ойлгодоггүй тул янз бүрийн хүмүүсийг тэвчиж дадах 
шаардлагатай. Миний олон жилийн тэсвэр тэвчээр ямар үнэ өртөгтэй 
байв? Би бүгдийг тэвчдэг; Би бүгдэд тэвчээртэй ханддаг, хэзээ ч хахир 
хатуу байдаггүй; Би хүмүүстэй зөвлөлдөж, нөхөрлөж, яриаг аядуухан 

чиглүүлж, тэднийг мэдлэгтэй болгож, аливаа зүйлийн цаадах учир 
шалтгааныг ойлгуулдаг, бүгдэд Би тийнхүү ханддаг. Би юу ч гэж 
хэллээ гэсэн нэмэргүй байвал тэднийг тавьж явуулдаг. Бусад нь чамайг 
анхаарахгүй байх үед чи гутаагдаж, ихээхэн доромжлол амссан мэт 
санан, өөрийгөө тэгтлээ өндрөөр бүү үнэл. Энэ нь хамаагүй. Гол нь 
юу ч хийлээ гэсэн Бурханы өмнө хий; чи өөрийгөө Бурханд тайлагнах 
ёстой. Чиний хийдэг бүх зүйл бусдад ашиг тустай байх ёстой. Та нарт 
энэ нь жаахан яршигтай шаардлага мэт санагдаж болох ч хүмүүст тийм 
хүн чанар, биеийн хэмжээ байдаггүйгээс энэ нь үүдэлтэй. Юун түрүүнд 
чи Бурханы өмнө амьдрангаа хэвийн байдлаа хэрхэн хадгалахаа 
бодолцох ёстой. Төрөлх байдал, түргэн ууртай байдал чинь тэсрэх 
гэж байх үед яах ёстой вэ? Бурханы өмнө яаран очиж, нэрийг нь дууд. 
Бурханы нэрийг дуудах үедээ чи уур, хорсол чинь арилж, намжихыг 
мэдэрнэ. Тэдгээр нь хаачдаг вэ? Яагаад чи гэнэт оюун санааныхаа 
хачин бодол, онолыг санаж чадахаа больдог вэ? Юу болоод байна вэ? 
Сатаны хийсэн зүйлс, хүний оюун санаан дахь зөвтгөл, түргэн ууртай 
зүйлсийг Бурхан арилгаж, чамд амар амгалан, баяр баясал өгч, зүрх 
сэтгэлийг чинь бага багаар тайвшруулдаг бөгөөд чи өөртөө, “Дөнгөж 
сая би яаж ийм цочмог байж чадав аа? Яаж ийм тэнэг байж чадав аа? 
Яаж ийм мунхаг байж чадав аа? Энэ ямар хамаатай юм бэ? Би маш их 
уурласан. Бурханыг дуудаж, Бурхан надад туслан, хүч чадал өгсөн нь 
сайн юм боллоо; Бурхан үнэхээр миний түшиг тулгуур боллоо. Бурхан 
намайг хамгаалж, Бурханы эсрэг нүгэл үйлдэхийг минь болиуллаа. 
Бурханы нигүүлслийг би үнэхээр мэдэрч чадлаа” гэдэг. Бурханы тэсвэр 
тэвчээр, хайр, энэрэл хязгааргүй бөгөөд хүмүүс тэдгээрийг гуйж, 
хүлээн авахын тулд Бурханы өмнө очиж сурах ёстой. Чамд итгэл, чин 
сэтгэл байгаа цагт Бурхан эдгээр зүйлийг чамд өгч, энэ бүгдэд хүрэхэд 
чинь туслах болно. Хүн иймэрхүү зүйл хийж чадахгүй, харин Бурхан 
чадна. Иймээс ямар нэг зүйл хийхээсээ өмнө үнэхээр шаардлагатай 
юу гэж эхлээд бодох ёстой. Хэрэв чи үүнийг сайтар бодож үзээгүй 
бол тайван байгаа эсэхээ баталгаажуул. Бүх зүйлийг хийхээсээ өмнө, 
түргэн ууртай байдал чинь тэсрэхээс өмнө чи өөрийгөө тайвшруулж, 
Бурханы нэрийг дуудаж, хийж байгаа зүйл чинь Бурханы хүслийн 
дагуу байгаа эсэхийг бодох ёстой; хэрэв хийж байгаа зүйлд чинь 

Бурхан сэтгэл ханамжгүй байвал түргэн зангаа бага багаар намжааж, 
нөхцөл байдлыг зохицуулахад чинь чамд туслах болно. Энэ нь чамд 
ашигтай байх уу? Хүмүүс хамт байх үедээ дэндүү гөжүүд байвал 
харилцааныхаа хамгийн эхэн үеийн байдалд эргэн очиход хэцүү байх 
учраас чи уураа гаргах гэж байх үедээ, төрөлх байдал, түргэн ууртай 
байдал чинь тэсрэх гэж байх үед, мөн энэ төрөлх байдал, түргэн ууртай 
байдал бусдыг шархлуулах магадлалтай байх үед хэсэг хугацаанд 
бодож, Бурханд илүү их залбирсан нь дээр. Чуулганы ах эгч нар, гэр 
бүлийнхээ гишүүд гээд бүгдтэй нь чи эв найртай байх ёстой. Энэ бол 
хамгийн наад захын шаардлага. Хүн эдгээр харилцаагаа зохицуулсан 
үед биеийн хэмжээ нь төлөвшсөн байх бөгөөд үнэхээр даалгавар авч, 
хариуцлага хүлээх чадвартай болж, Бурханы даалгаврыг хүлээн авч 
чадна.

Одоогоор олон хүний биеийн хэмжээ боловсорч гүйцээгүй хэвээр 
байгаа бөгөөд эргэн тойрныхоо маргаанаас ангижрах чадваргүй 
байдаг; тэд мах татагчаар татуулж, машины бутлуур тэднийг хэдэн 
хэсэг болгож, навсайлгаж байгаа мэт үргэлж урхидуулдаг—эцэст 
нь Бурханы гэр чамд тодорхой нэг ажил хий, үүргээ биелүүл гэх 
даалгавар өгөх үед чи үүнийг өөртөө авч чаддаггүй. Чи хийх хүсэлгүй 
байдаг юм биш, бас шийдвэр гаргаж, сэтгэл шулуудаагүй байдаг ч юм 
биш, аль эсвэл итгэлгүй, чадваргүй ч байдаг юм биш. Харин чиний 
биеийн хэмжээ дэндүү жаахан бөгөөд чи өөрийн эргэн тойронд 
байгаа ээдрээтэй хүмүүс, асуудал, юмстай харьцаж чаддаггүй, энэ 
нь янз бүрийн түвшинд саад тотгор үүсгэж, тухайн ажлыг дааж авч, 
даалгавраа хүлээн авч, үүрэгт ажлаа гүйцэлдүүлэхэд чинь саад болдог. 
Эцэст нь чи эд баялаг, хайр дурлалын уруу таталтад автдаггүй юм 
гэхэд хүн хоорондын ээдрээтэй, янз бүрийн харилцаанд хутгалдаж, 
маргаанд орооцолдоно, аль эсвэл зарим зүйлийг яаж хийхээ огт 
мэдэлгүй, зогсонги байдалд орно, эсвэл зарим асуудалд орооцолдож, 
сөрөг байдалд урхидуулж, урагшлах чадваргүй болно. Чиний шийдвэр, 
шийдэмгий байдал, итгэл, шаргуу зан хаачсан байх вэ? Ийм асуудалтай 
тулгарах үед чиний итгэл, шийдэмгий байдал, шийдвэр өчүүхэн төдий 
ч дурдагдах үнэ цэнгүй болж, эхний цохилтод унана. Иймээс хэрэв чи 
сайн сайхан, эерэг найдвар, хүсэлтэй байж, хүслээ биелүүлэхэд чинь 



1587

125. Бусдад зүрх сэтгэлээ нээх зарчмууд

Бурхан тусална гэж найдан Бурханы өмнө тангараг өргөвөл үүний 
урьдач нөхцөл нь, чи маргааныг болон эргэн тойрныхоо хүмүүс, 
хэрэг явдал, зүйлсийг зохицуулж чадахуйц хангалттай биеийн хэмжээ 
болон үнэнийг эзэмшдэг байх ёстой. Эргэн тойронд чинь юу ч болж 
байсан хамаагүй, чи хүмүүс, хэрэг явдал, зүйлс, аль эсвэл амьдардаг 
орчныхоо нөхцөлөөс үл хамааран үүргээ итгэлтэйгээр биелүүлж, 
эдгээр зүйлтэй үнэнтэйгээр нүүр тулж, үнэн-зарчмыг баримтлан, 
эдгээр зүйлд өвдөг сөхөрч, цөхөрч, үймрэлгүй байж чадах тэр үедээ 
урагшаа үргэлжлүүлэн алхаж чадна; тэгсэн цагт л чиний биеийн 
хэмжээ, үнэний оролт дараагийн түвшинд гарна.

Эцсийн өдрүүдийн Христийн ярианы тэмдэглэл номын
 “Үнэн-бодит байдалд орох хэрэгжүүлэлтийн

 хамгийн үндсэн зарчим”-аас эш татав

125. Бусдад зүрх сэтгэлээ нээх зарчмууд
(1) Үнэнийг хайрладаг хүнтэй ярихдаа чин сэтгэлээсээ ярих ёстой. 

Хайрын тусламж олж авахын тулд жинхэнэ байр байдал, бэрхшээл 
хүндрэлээ дэлгэж, үнэнийг эрж хай;

(2) Бусдад чин сэтгэлээсээ хандаж, хайраар тэдэнтэй харилцаж, 
үнэний дагуу ярилцаж, улмаар бусдад тусалж, бусдыг босгон 
байгуулах шаардлагатай. Хүмүүсийг хэзээ ч бүү дайрч давшил, эсвэл 
бүү хардаж сэжиглэ;

(3) Хүн бусдын сул тал, бэрхшээлийг ойлгох ёстой. Тэдэнтэй эн 
тэнцүү байр сууринд зогсож, үнэн сэтгэлээсээ ярих замаар тэдэнд 
тусалж чаддаг бай, тэгвэл тэд тайвшрах ба биеэ барихаа болино;

(4) Бусадтай ярилцахдаа хүн Бурханы үгийн талаарх туршлагаа 
нөхөрлөх ёстой, ингэснээр бусад нь босгон байгуулагдаж, ач тусыг 
нь хүртэнэ. Бурханы хайр, авралыг мэдрэхэд нь бусдад тусал, мөн 
амьдралын зөв замд ороход нь тусал.

Холбогдох Бурханы үг:

Хэрэв хоёр хүн таарч тохирохыг хүсэж байвал нэг нэгэндээ зүрх 
сэтгэлээ нээх ёстой; хоорондоо эв зүйтэй ажиллах хүмүүсийн хувьд энэ 

нь бүр ч шаардлагатай. Заримдаа хоёр хүн харилцаж байх үед тэдний 
зан төлөв харшилддаг, эсвэл гэр бүлийн орчин, боловсрол, санхүүгийн 
нөхцөл байдал нь хоорондоо таардаггүй. Гэсэн ч хэрэв тэр хоёр хүн 
нэг нэгэндээ зүрх сэтгэлээ нээж, асуудлынхаа талаар бүрэн нээлттэй 
байж, ямар ч худал үг, хууран мэхлэлтгүйгээр хэлэлцэж, нэгэндээ зүрх 
сэтгэлээ дэлгэж чадвал, энэ маягаар тэд жинхэнэ найзууд буюу дотнын 
андууд болж чадна. Магадгүй нэгэнд нь бэрхшээл тулгарах үед өөр 
хэн ч биш тэд л чамайг харж халамжилна. Чи бүр тэднийг зэмлэсэн ч 
чин сэтгэлтэй үнэнч шударга хүн гэдгийг чинь мэдэх болохоороо тэд 
чамайг үнэнээсээ ярьж байгааг мэднэ. Чи ийм хүн байж чадах уу? Чи 
ийм хүн мөн үү? Үгүй бол чи үнэнч шударга хүн биш. Чи бусадтай 
харилцахдаа эхлээд үнэн зүрх сэтгэл, чин сэтгэлээ мэдрүүлэх ёстой. 
Хэрэв хүн бусадтай ярьж, холбоо тогтоож, хамтдаа ажиллаж байхдаа 
хааш яаш, сүржин, тал зассан, долигоносон, хариуцлагагүй, хий 
хоосон үгтэй, аль эсвэл зүгээр л бусдын тусыг эрж юм ярьдаг бол 
тэдний үг ямар ч үнэмшилгүй, тэд огтхон ч чин сэтгэлгүй байдаг. Хэн 
ч байсан, өрөөлтэй харилцах тэдний горим ийм ажээ. Тийм хүн үнэнч 
шударга зүрх сэтгэлтэй байдаг уу? Энэ бол үнэнч хүн биш. Хэн нэгэн 
зарим нэг дутагдалтай байгаад, чамд “Би яг яагаад ийм сөрөг байдгийг 
хэлээд өгөөч. Үүнийг ер ойлгож чадахгүй юм!” гэж чин сэтгэлээсээ, 
үнэнээ хэллээ гэж бодъё. Тэгээд чи тэдний асуудлыг үнэндээ зүрх 
сэтгэлдээ ойлгож байгаа хэр нь тэгж хэлэлгүй, харин “Зүгээр дээ. 
Би ч гэсэн үе үе сөрөг болдог юм” гэж хэллээ гэж бодъё. Энэ үг 
сонсож байгаа хүндээ маш их тайтгарал болдог ч чиний хандлага чин 
сэтгэлийнх мөн үү? Үгүй, тийм биш. Чи нөгөө хүндээ хайнга хандаж 
байна, тэдэнд илүү аятайхан санагдуулж, тайтгаруулахын тулд чи 
тэдэнтэй үнэнчээр ярихаас зайлсхийж байна. Тэднийг сөрөг байдлаа 
ардаа орхиж чаддаг болгохоор чин сэтгэлээсээ тэдэнд туслахгүй байна. 
Тэднийг тайтгаруулж, тэд нараас хөндийрөх юм уу зөрчил маргаан 
гаргахгүй байхыг хичээгээд л чи маш өчүүхэн зүйл хийж өгсөн—
үнэнч шударга хүн байна гэдэг ийм байдаггүй юм. Тэгвэл иймэрхүү 
нөхцөлтэй тулгарах үедээ үнэнч шударга хүн яах ёстой вэ? Үзэж харж, 
таньж мэдсэн зүйлээ тэдэнд ингэж ярьж өг: “Би юу харж, юу туулснаа 
чамд хэлье. Миний хэлж байгаа зүйл зөв үү, буруу юу гэдгийг чи 

шийд. Буруу байвал чи хүлээн зөвшөөрөх албагүй. Зөв байвал чамайг 
хүлээн авна гэж найдъя. Хэрвээ би сонсоход хэцүү, сэтгэл шархлуулах 
юм хэлбэл та Бурханаас хүлээн авч чадна гэж найдъя. Миний санаа, 
зорилго бол чамд туслах явдал. Бардам зан чинь шархалсан байна, би 
энэ асуудлыг тодорхой харж байна. Өөрийгөө өргөмжлөх үзлийг чинь 
хэн ч тордохгүй байна, тэгээд бусад бүх хүн чамайг дорд үзэж, дайрч 
давшилж байна, ингэж их хэлмэгдэж байсан удаагүй гэж чи боддог. 
Үүнийг чи тэвчиж чадалгүй, сөрөг болдог. Та юу гэж бодож байна? 
Үнэхээр ийм зүйл болж байгаа юу?” Үүнийг сонсоод тэд үнэхээр тийм 
байгааг мэдэрдэг. Зүрх сэтгэлд үнэндээ ийм зүйл байгаа ч хэрэв чи 
үнэнч шударга хүн биш бол үүнийгээ хэлэхгүй. Харин, “Би ч гэсэн 
байнга сөрөг болдог” гэж хэлэх бөгөөд хүн болгон сөрөг болдог гэж 
нөгөө хүн нь сонсоод үүнийг хэвийн гэж бодож, эцэстээ сөрөг байдлыг 
ардаа орхидоггүй. Хэрэв чи үнэнч шударга хүн байгаад, тэдэнд үнэнч 
хандлага, үнэнч зүрх сэтгэлээр тусалбал үнэнийг ойлгож, сөрөг 
байдлыг ардаа орхиход нь тус болж чадна.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л чи жинхэнэ

 хүний төрхийг амьдран харуулж чадна”-аас эш татав

“Туршлагаа хуваалцаж, ярилцах” гэдэг нь зүрх сэтгэл дэх бодол 
болгоноо, өөрсдийн байдал, Бурханы үгийн талаарх туршлага, мэдлэг, 
дотроо байгаа завхарсан зан чанарын тухай ярьж, тэгээд тэдгээрийг 
ялган таньж, эерэг хэсгүүдийг нь хүлээн зөвшөөрч, аль нь сөрөг 
болохыг таних боломжийг бусдад олгох гэсэн үг юм. Энэ л хуваалцаж, 
үнэхээр ярилцаж байгаа хэрэг билээ. Бурханы үг юм уу магтан дууны 
нэг хэсгийн талаар тодорхой ойлголттой болсныхоо дараа цааш нь 
гүнзгийрүүлэхгүй, өөрийнхөө бодитой амьдралтай холбоотой юу ч 
ярихгүйгээр зүгээр нэг дураараа ярих үүнд хамаарахгүй. Хүн бүр хоосон 
сургаал, онолын мэдлэгийн тухай ярьдаг боловч, бодит туршлагаас 
олж авсан мэдлэгийн тухай юу ч хэлдэггүй. Та бүгд хувийн амьдрал, ах 
эгч нартай хамт амьдрах чуулганы амьдрал, өөрийнхөө дотоод ертөнц 
зэрэг ийм зүйлсийн талаар ярихаас зайлсхийдэг. Ингэвэл хүмүүсийн 
хооронд яаж жинхэнэ харилцаа байж чадах юм бэ? Яаж аливаа 

бодитой итгэлцэл байж чадах юм бэ? Ийм зүйл байж огт чадахгүй! 
Хэрвээ эхнэр нь сэтгэлдээ байгаа үгийг нөхөртөө хэзээ ч хэлдэггүй бол 
тэд ойр дотнын хүмүүс мөн үү? Тэд бие биеийнхээ оюун санаанд юу 
байгааг мэддэг үү? Тэд байнга “Би чамд хайртай!” гэж хэлдэг байлаа 
гэж бодъё. Тэд ингэж л хэлдэг хэр нь зүрх сэтгэлийнхээ гүнд үнэндээ 
юу бодож байгаагаа, бие биеэсээ юу хүсдэгээ, эсвэл өөрсдөд нь ямар 
асуудал байгааг хэзээ ч ил болгож байгаагүй. Тэд иймэрхүү зүйлсийг 
бие биедээ хэзээ ч ярьж байгаагүй, бие биедээ хэзээ ч нууцаа итгэн 
ярьж байгаагүй—тэгэхээр тэд бие биедээ хайртай хосууд үнэхээр 
мөн үү? Хамт байх үедээ өнгөн дээрээ л бие биедээ сайхан хандахаас 
өөрийг хийдэггүй бол үнэхээр эхнэр, нөхөр мөн үү? Мэдээж үгүй! 
Хэрэв ах эгч нар бие биедээ сэтгэлээ уудалж, нэг нэгэндээ тусалж, 
бие биеэ хангах чадвартай байя гэвэл хүн бүр жинхэнэ туршлагынхаа 
тухай ярих ёстой. Жинхэнэ туршлагаа ярилгүйгээр сүрлэг сонсогдох 
үг, оновчтой үгс, хоосон сургаалын, өнгөц үг л ярих юм бол чи үнэнч 
шударга хүн биш бөгөөд үнэнч шударга хүн байх чадваргүй билээ. 
Жишээлбэл хэдэн жил хамт амьдрахдаа эхнэр нөхөр хоёр хааяахан 
маргалдавч бие биедээ дасах гэж хичээдэг. Гэхдээ та хоёр хоёулаа 
хэвийн хүн чанартай бол чи түүнтэй, мөн тэр ч бас чамтай үргэлж 
сэтгэлээсээ ярилцах болно. Амьдралд ямар ч бэрхшээлтэй тулгарсан, 
ажил дээр чинь ямар ч асуудал гарсан, сэтгэлийнхээ гүнд юу ч бодож 
байсан, аливааг зохицуулахын тулд юу ч төлөвлөж, хүүхдийнхээ 
төлөө ямар ч санаа, төлөвлөгөөтэй байсан бүх зүйлээ чи ханьдаа 
хэлнэ. Тиймээс та хоёр бие биедээ гойд дотно, өөриймсөг санагдахгүй 
гэж үү? Хэрэв тэр чамд сэтгэлийн гүн дэх бодлоо хэзээ ч хэлэхгүй, 
цалингаа гэртээ авчрахаас өөрийг хийдэггүй, чи түүнтэй өөрийн 
бодлоо хэзээ ч ярилцдаггүй, нууцаа хэзээ ч итгэж хэлдэггүй бол та 
хоёрын сэтгэл хөндийрсөн хэрэг бус уу? Бие биеийнхээ бодол, санаа 
зорилгыг ойлгодоггүй болохоор хөндийрснөөс зайлахгүй. Эцэст нь чи 
ханиа ямар төрлийн хүн болохыг хэлж мэдэхгүй, тэр ч чамайг ямар 
хүн болохыг хэлж чадахгүй; чи түүнд юу хэрэгтэйг ойлгохгүй, тэр ч 
чинийхийг ойлгохгүй. Хүмүүс үгээрээ юм уу сүнсээрээ ярилцахгүй 
бол хоорондоо дотно байх ямар ч боломжгүй, бие биеэ хангаж, тусалж 
чадахгүй. Та нар үүнийг өмнө нь туулж байсан, тийм биз? Хэрэв найз 

чинь чамд бүх зүйлээ итгэж яривал, юу бодож байгаа, ямар зовлон, 
жаргалыг тээж байгаагаа бүгдийг хэлбэл тэр чамд онцгой дотно 
санагдахгүй гэж үү? Чамд эдгээрийг хэлэх болсон шалтгаан нь чи ч 
бас түүнд сэтгэлийн гүн дэх бодлоо хэлсэнд байгаа юм; чи гойд дотно, 
тийм болохоор л чи нийцэлтэй байж, нэгэндээ тусалж чаддаг. Чуулган 
дахь ах эгч нарын хооронд ийм төрлийн харилцаа, яриа байхгүй бол эв 
эе хэзээ ч байхгүй.

Эцсийн өдрүүдийн Христийн ярианы тэмдэглэл номын
 “Үнэнч хүн байх хамгийн үндсэн хэрэгжүүлэлт”-ээс эш татав

Чи үнэний талаар нөхөрлөж, ямар нэг зүйлийг тодорхой, 
ойлгомжтой дүрсэлж, улмаар энэ нь бусдыг босгон байгуулж, ашиг тусаа 
өгч, тэдэнд Бурханы хүслийг ойлгуулж, буруу ойлголт, төөрөгдлөөс 
ангижрахад нь туслах үед ихэрхүү байх хэрэг байна уу? Чи сургаал 
айлдах өнгө аяс ашиглах албатай юу? Чи тэднийг загнах хэрэггүй, 
чанга ярих ч хэрэггүй; мөн хашхирах хэрэггүй, чиний үг, хоолойны 
өнгө, аяс хатуу байх бүр ч хэрэггүй. Чи зүгээр л хэвийн өнгө аяс 
ашиглаж, эрх тэгш байр сууринаас нөхөрлөж, тайван ярьж, зүрх 
сэтгэлийнхээ үгийг хэлж, өөрийн ойлгодог, бусдын ойлгох хэрэгтэй 
байгаа зүйлийг тодорхой, ойлгомжтой ярихаар чармайх хэрэгтэй. 
Ойлгомжтой ярих үед чинь бусад хүн юу ярьж байгааг чинь мэдэж, 
чиний ачаа чөлөөлөгдөж, тэд буруугаар ойлгохоо болих бөгөөд 
ярилцаж байгаа зүйл чинь илүү тодорхой байх болно. Энэ нь та 
хоёрыг хоёуланг нь босгон байгуулдаг бус уу? Тэдэнд үглэж янших 
хэрэг байна уу? Олон тохиолдолд тэдэнд үүнийг хүчээр хүлээн 
зөвшөөрүүлэх хэрэггүй байдаг. Хэрэв чи тэдэнд ямар ч сургаал хүчээр 
хүлээн зөвшөөрүүлээгүй атал тэд мөн л хэлэх гэсэн үгийг чинь хүлээн 
авахаас татгалзвал яах ёстой вэ? Чиний хэлдэг үгийн зарим нь үнэн, 
баримт байдаг ч хүмүүс чамайг хэлмэгц үгийг чинь хүлээн авч чадах 
уу? Эдгээр үгийг хүлээн авч, өөрчлөгдөхийн тулд тэдэнд юу хэрэгтэй 
вэ? Тэдэнд үйл явц хэрэгтэй; чи тэдэнд өөрчлөгдөх үйл явцыг өгөх 
ёстой… Аминчлан ярихын зорилго бол хүмүүс хоорондоо хэвийн 
харилцаатай байж, санал солилцох явдал. Үүнийг илэрхийлэх явцуу 
арга зам энэ юм. Өргөн хүрээнд ярих юм бол, хүмүүс бие биеийнхээ 



1592

VI. Хэвийн хүн чанарыг амьдран харуулах зарчмууд 

байдлыг ойлгож, нэг нэгнийхээ дутагдлыг нөхөх, бие биедээ тусалж, 
дэмжихийн тулд нэг нэгнийхээ давуу талд түшиглэх явдал юм. Энэ 
нь ийм үр нөлөөтэй байдаг. Энэ нь хүмүүсийн хоорондох хэвийн 
харилцаанд хүргэдэг бус уу?

Бурханы нөхөрлөлөөс эш татав

Аливааг хийж дуусах бүрдээ өөрийнхөө зөв хийсэн гэж бодож 
байгаа тал бүрээ шинжүүлэх ёстой—мөн түүнчлэн буруу хийсэн 
гэж бодож байгаа талаа ч гэсэн шинжүүлэх ёстой. Үүний тулд 
ах эгч нар нөхөрлөж, эрж хайж, нэгэндээ туслахын тулд илүү их 
цагийн хамт өнгөрүүлэх шаардлагатай. Нөхөрлөх тусам илүү их 
гэрэл бидний зүрх сэтгэлд орж ирдэг; дараа нь Бурхан биднийг бүх 
асуудалтай маань холбоотойгоор гэгээрүүлэх болно. Хэрэв бидний 
хэн нь ч санасан бодсоноо хэлэхгүй зүгээр л сайн хүн мэт харагдах 
гэж дүр эсгэж, бусдын бодолд сайхан сэтгэгдэл үлдээх найдвар тээн, 
өөрсдийгөө өндрөөр үнэлээсэй, бүү тохуурхаасай гэж хүсдэг бол 
бид хөгжих ямар ч боломжгүй. Хэрэв үргэлж сайн хүн мэт харагдах 
гэж дүр эсгэвэл чи хөгжихгүй, үүрд харанхуйд амьдрах болно. Чи 
бас өөрчлөгдөж чадахгүй. Хэрэв өөрчлөгдөхийг хүсэж байгаа бол чи 
төлөөс төлж, өөрийгөө ил болгож, зүрх сэтгэлээ бусдад нээх ёстой 
бөгөөд тэгснээрээ чи өөртөө болон бусдад өгөөжтэй байна. Хэн нэгэн 
“Саяхны туршлагынхаа тухай хэдэн зүйл хэлбэл ямар вэ?” гэхэд хэн 
ч мөн чанарын асуудлын тухай ярьдаггүй; хэн ч өөрийгөө задлан 
шинжилж, ил болгодоггүй. Хүмүүс үг болон хоосон сургаалын талаар 
ярих үед хэн ч асуудалгүй байдаг боловч өөрийгөө мэдэх талаар ярих 
үед хэн ч юу ч хэлдэггүй. Өөрийн талаар багахан мэдлэгтэй хүмүүс 
үүнийгээ ил болгож бас зүрхэлдэггүй; ингэх зориггүй байдаг. Эцэст 
нь юу болдог вэ? Хүмүүс хамт байх үедээ биедээ харилцан долигонож 
зусарддаг. Хэн ч өөрийн жинхэнэ дүр төрхөө гарган харуулж, задлан 
шинжлүүлж, хүн болгонд мэдүүлэхийг хүсдэггүй. Нэгэнт ийм нөхцөл 
байдал бий болсон бол жинхэнэ чуулганы амьдрал орших боломжтой 
юу? Боломжгүй.

Эцсийн өдрүүдийн Христийн ярианы тэмдэглэл номын
 “Үнэнч хүн байх хамгийн үндсэн хэрэгжүүлэлт”-ээс эш татав

Хэрэв чи үнэнийг эрж хайхыг хүсвэл, буруу сэдэл, байдал, сэтгэл 
санаандаа өргөн хүрээтэй өөрчлөлт хийхийг хүсвэл юун түрүүнд 
сэтгэлээ уудалж, нөхөрлөж сурах ёстой. Мэдээж чи хэнд сэтгэлээ 
уудалж, нөхөрлөх вэ гэдгээ сонгож болно. Хэвийн хүмүүс, сэтгэлээ 
уудалсных нь дараа өөрсдийг нь дооглож, гүжирдэж, доог тохуу хийж, 
сул талаар нь далимдуулж, байдлыг улам хүндрүүлэх гэж хичээдэг 
нэгнийг сонгохгүй нь лавтай; тэд үнэнийг эрж хайхдаа илүү сайн, 
илүү дээр хүн чанартай, илүү үнэнч, шулуун шударга зан араншинтай, 
нөхөрлөл хийсний дараа өөрсдөд нь тусалж чадах хүнийг хайх нь 
гарцаагүй. Тэд сэтгэлээ уудалж, нөхөрлөж, бэрхшээлээ шийдвэрлэхэд 
нь туслах ийм хүмүүсийг хайдаг. Сэтгэлээ уудалж, өөрийгөө ил 
болгоно гэдэг юун түрүүнд, Бурханы өмнө хүнд байх ёстой хандлага 
бөгөөд ийм хандлага амин чухал. Юмыг дотроо хадгалж, “Энэ миний 
сэдэл, энэ миний бэрхшээл, би дотроо муу байдалтай, сөрөг байна. 
Гэхдээ л би хэнд ч хэлэхгүй, энэ бүхнийг зүгээр л өөртөө хадгална” 
гэж бүү хэл. Хэрэв чи аливааг үргэлж дотроо хадгалдаг бол яваандаа 
залбирах хүсэлгүй болж, байдал чинь улам уруудаж доройтон, нөхцөл 
байдлыг эргүүлэхэд хэцүү болно. Иймээс чи ямар ч байдалд байлаа 
гэсэн, сөрөг ч бай, бэрхшээлтэй ч бай, хувийнхаа сэдэл, төлөвлөгөөг 
үл харгалзан, судалж шинжлээд юу мэдэж, ухаарсан ч бай хамаагүй, 
сэтгэлээ уудалж, нөхөрлөж сурах ёстой бөгөөд чамайг нөхөрлөх үед 
Ариун Сүнс ажилладаг. Тэгвэл Ариун Сүнс яаж ажилладаг вэ? Чамд 
асуудлын ноцтой байдлыг харуулж, асуудлын уг үндэс, мөн чанарыг 
мэдүүлж, дараа нь бага багаар үнэнийг ойлгуулж, үнэн-бодит байдалд 
оруулж, Бурханы хүслийг ойлгуулдаг. Хүмүүс сэтгэлээ уудалж, 
нөхөрлөж чаддаг байх үед энэ нь юун түрүүнд үнэнд хандах тодорхой 
нэг хандлага буюу үнэнч шударга хандлагыг төлөөлдөг, түүнчлэн чин 
үнэнч үү, үгүй юу гэдгийг чинь, үнэнд хандах хандлагыг чинь яг таг 
харуулдаг. Чин үнэнч хүмүүс бэрхшээл, сөрөг байдалд өртөх үедээ 
нөхөрлөл хийх хүн олох гэж баараггүй хичээдэг бөгөөд шийдвэрлэх 
зам эрж хайж, Бурханы хүслийг хангах, эсвэл энэ асуудал, бэрхшээлийг 
шийдвэрлэх арга зам хайдаг. Тэд хүнд бэрх цаг үеийг туулж байгаа 
учраас сэтгэлээ онгойлгох гэж биш, харин шийдэх арга зам хайж, 
үнэн-бодит байдалд орохын тулд хэн нэгнийг хайж олдог; ийнхүү тэд 

бэрхшээлээ шийдвэрлэж, ардаа орхидог. Эдгээр зүйл хүмүүсийн дотор 
удаан хугацаанд нууц хэвээр үлдвэл өвчин болдог! Бурханд чин үнэнч 
биш хүмүүсийн тухайд бол, тэд асуудалтай тулгарах үедээ гаднаа 
нэлээд хэвийн харагддаг боловч доторх сөрөг байдал нь тэсвэрлэж 
чадахааргүй маш их болдог, гэхдээ чи үүнийг харж чадахгүй. Тэд 
гомдоллож, буруугаар ойлгож, дотроо хувийн сэдэл тээж байгаа нь ч 
илэрхий биш байдаг. Тэд зүгээр л аливааг дотроо хадгалж, нууцалдаг. 
Хэдийгээр тэд үүргээ гүйцэтгэж байж болох ч амь руу орохгүй, хийдэг 
юм бүхэнд нь зарчим гэж үгүй бөгөөд гаднаа урам зориггүй, идэвх 
зүтгэлгүй харагддаг. Энэ нь асуудал юм.

Эцсийн өдрүүдийн Христийн ярианы тэмдэглэл номын
 “Бурханд захирагдах талаар хэрэгжүүлэх зарчим”-аас эш татав

126. Ах эгч нарын хоорондох хайрын зарчмууд
(1) Бурханд үнэхээр итгэдэг, үнэнийг хайрладаг ах эгч нар нэг 

нэгнээ хайрлаж, зоригжуулж, эв найртай хамтран ажиллах ёстой. 
Ингэснээр л тэдний амь өснө;

(2) Бурханы үг, үнэний талаарх нөхөрлөлийг хамтдаа байнга 
уншиж, туршлагаараа юу мэдэж авснаа ярилц. Бие биеэ дэмжиж, нэг 
нэгэндээ тусалж, үнэнийг эрэлхийлэнгээ ахиц дэвшлээ хуваалц;

(3) Сайхан сэтгэлтэй байж, хамтрагчдаа хүлээцтэй хандаж, 
өрөвдөж чаддаг бай. Хэрвээ асуудалтай байгааг нь олж мэдвэл тэдэнд 
тусал, тусалж чадахгүй бол тэднийг бүү гутаа, бүү дорд үз, бүү 
шүүмжил;

(4) Үнэн-зарчмын суурин дээр харилцан хайр бий болох ёстой. 
Хэрвээ хүн зарчмыг зөрчсөн үйлдэл хийвэл түүнийг шүүмжилж, 
илчилж, засаж, харьцах ёстой.

Лавлагаанд зориулсан Библийн эшлэлүүд:

“Би та нарт, нэг нэгнээ хайрла; Би та нарыг хайрласны адил та нар 
ч бас бие биенээ хайрла гэсэн шинэ тушаал өгч байна. Хэрвээ та нар 
бие биенээ хайрлах аваас Миний шавь гэдгийг чинь үүгээр бүгд мэдэх 
болно” (Иохан 13:34–35).

“Чи өөрийн Бурхан Эзэнийг бүх зүрх, бүх сэтгэл, бүх ухаанаараа 
хайрла. Энэ бол эн тэргүүний бөгөөд хамгийн том тушаал юм. Мөн 
хоёр дахь нь ч бас адилхан, чи бусдыг өөрийн адил хайрла” (Матай 
22:37–39).

Холбогдох Бурханы үг:

Хэрвээ чи Бурхантай хэвийн харилцаатай байхыг хүсвэл зүрх 
сэтгэл чинь Бурхан руу эргэх ёстой. Үүнийг суурь болгоод чи бусад 
хүмүүстэй хэвийн харилцаатай байх болно. Хэрвээ чи Бурхантай 
хэвийн харилцаагүй бол бусад хүмүүстэй харилцах харилцаагаа 
хадгалахын тулд юу ч хийсэн бай, хэр шаргуу ажиллаж, эсвэл хэр их 
эрч хүч гаргасан ч бай, энэ нь бүгд хүний амьдралын гүн ухаанд л 
хамаарна. Чи хүмүүсээр магтуулах гэсэндээ хүний үзэл бодол, хүний 
гүн ухаанаар дамжуулан хүмүүсийн дундах байр сууриа хадгалж 
байгаа боловч хүмүүстэй хэвийн харилцаа тогтоохын тулд Бурханы 
үгийг дагаж байгаа биш. Хэрвээ чи хүмүүстэй харилцах харилцаандаа 
анхаардаггүй, харин Бурхантай хэвийн харилцаатай байдаг бол, хэрвээ 
чи зүрх сэтгэлээ Бурханд өгч, Түүнд дуулгавартай байж сурахыг 
хүсдэг бол бүх хүнтэй харилцах харилцаа чинь аяндаа хэвийн болно. 
Ийм маягаар эдгээр харилцаа нь махан бие дээр бус, харин Бурханы 
хайрын суурин дээр тогтдог. Махан биеийн харилцаа бараг байдаггүй 
ч сүнсэнд нөхөрлөл, хоёр талын хайр, тайтгарал, нэг нэгнээ гэсэн 
хангалт байдаг. Энэ бүхэн нь Бурханыг хангалуун байлгадаг зүрх 
сэтгэлийн суурин дээр хийгддэг. Эдгээр харилцааг хүний амьдралын 
гүн ухаанд түшиглэн хадгалдаггүй, харин энэ нь Бурханы төлөө 
ачаа үүрснээр дамжуулан хар аяндаа бий болдог. Энэ нь хүний 
хүчин чармайлтыг шаарддаггүй. Чи Бурханы үг-зарчмын дагуу л 
хэрэгжүүлэх хэрэгтэй. Чи Бурханы хүсэлд хайхрамжтай байхыг хүсэж 
байна уу? Бурханы өмнө “эрүүл ухаангүй” хүн байхыг хүсэж байна 
уу? Чи Бурханд зүрх сэтгэлээ бүрмөсөн өгч, хүмүүсийн дундах байр 
сууриа үл тоомсорлохыг хүсэж байна уу? Харилцдаг бүх хүнийхээ 
дундаас чи хэн хэнтэй нь хамгийн сайн харилцаатай байдаг вэ? Хэнтэй 
нь хамгийн муу харилцаатай байдаг вэ? Хүмүүстэй харилцах харилцаа 
чинь хэвийн үү? Чи бүх хүнд эн тэнцүү ханддаг уу? Чи амьдралын 

гүн ухааныхаа дагуу бусадтай харилцах харилцаагаа хадгалдаг уу, 
эсвэл тэдгээр нь Бурханы хайрын суурин дээр бий болсон уу?… 
Хүмүүсийн хоорондох хэвийн харилцаа нь Бурханд зүрх сэтгэлээ 
өгөх суурин дээр тогтдог болохоос хүний хүчин чармайлтаар 
тогтдоггүй. Зүрх сэтгэлд нь Бурхан үгүй бол хүмүүсийн хоорондох 
харилцаа нь ердөө махан биеийн харилцаа юм. Тэдгээр нь хэвийн 
бус, харин ч хүсэл тачаалд автсан байдаг. Тэр нь Бурханы жигшиж, 
үзэн яддаг харилцаа юм. Хэрвээ чи сүнс чинь хөдөлгөгдсөн гэж 
хэлдэг боловч өөртөө таалагддаг, өөрийнхөө өндрөөр үнэлдэг 
хүмүүстэй л нөхөрлөл хийхийг үргэлж хүсдэг бол, хэрвээ өөр хүн 
эрэлхийлж байгаа ч чамд таалагддаггүй, чи түүнийг ялгаварлаж, 
түүнтэй харилцдаггүй бол чи сэтгэл хөдлөлдөө автдаг бөгөөд чамд 
Бурхантай харилцах хэвийн харилцаа огт байхгүй гэдгийг энэ нь 
илүү их нотолдог. Чи Бурханыг мэхэлж, өөрийнхөө муу муухайг 
нуухаар оролдож байна. Чи зарим ойлголтыг хуваалцаж чаддаг 
ч гэсэн буруу санаа зорилго өвөрлөдөг бол хийдэг бүхэн чинь 
хүний стандартаар л сайн байдаг. Бурхан чамайг магтахгүй—чи 
Бурханы ачааны дагуу бус, махан биеийн дагуу үйлдэж байна. 
Хэрвээ чи Бурханы өмнө зүрх сэтгэлээ тайван байлгаж, Бурханыг 
хайрладаг хүн бүхэнтэй хэвийн харилцаатай байж чаддаг бол тэр 
үед л Бурханаар ашиглагдахад тохирно. Ийм маягаар, бусадтай 
яаж харилцаж байгаа чинь хамаагүй, энэ нь амьдралын гүн ухааны 
дагуу биш, харин Бурханы өмнө, Бурханы ачааг хайхардаг байдлаар 
амьдрах явдал байх болно.

Үг нь махбодоор илэрсэн номын “Бурхантай хэвийн харилцаа
 тогтоох нь маш чухал”-аас эш татав

Та нар үнэнд анхаарах ёстой; тэгсэн цагт л амь руу орно. Бусад 
хүний үйлдэл үнэнтэй нийцэхгүй байгааг олж мэдсэн бол үнэнийг 
эрмэлзэхэд нь тэдэнд маш их хайрын сэтгэлээр туслах ёстой. Хэрвээ 
бусад хүн үнэнийг хэрэгжүүлж чаддаг, аливаа зүйлийг хийх арга нь 
зарчимтай байвал бид тэднээс суралцаж, тэднийг дуурайхыг хичээх 
ёстой бөгөөд энэ л харилцан биеэ биеэ хайрлаж байгаа хэрэг юм. 
Хүн болгон үнэнд анхаарч, үнэнийг олж авахаар чармайдаг ийм уур 

амьсгал чуулганы дотор байх ёстой. Хүмүүс хөгшин ч бай, залуу 
ч бай, ахмад итгэгчид ч бай, биш ч бай, хэдий их чадвартай ч бай 
хамаагүй; хэн нь зөв үг хэлдэг, үнэнтэй нийцэлтэй ярьдаг, хэн нь 
Бурханы гэрийн ашиг сонирхлыг бодож байна, хэн нь Бурханы гэрийн 
ажлыг зүрх сэтгэлдээ хамгийн их тээдэг, хэн нь эерэг зүйлийн талаар 
нэлээд их мэдлэгтэй, хэн нь зөвт байдлын мэдрэмжээ хуваалцдаг, хэн 
нь төлөөс төлөхөд бэлэн байна вэ гэдгийг харах ёстой. Ах эгч нар 
ийм хүмүүсийг л дэмжиж, сайшаах хэрэгтэй. Үнэнийг эрэлхийлэхээс 
үүддэг ийм шулуун шударга уур амьсгал чуулганд давамгайлах 
ёстой; ингэснээр та нар Ариун Сүнсний ажилтай болох бөгөөд Бурхан 
ерөөл, удирдамжаа хайрлана. Хэрвээ чуулганд үлгэр түүх ярьж, нэг 
нэгнийхээ талаар сүр бадруулж, бие биедээ өс санаж, бие биедээ 
атаархаж, хоорондоо арцалддаг уур амьсгал давамгайлбал Ариун Сүнс 
та нар дээр яавч ажиллахгүй. Бие биеийнхээ эсрэг тэмцэж, нууцаар 
сөргөлдөж, хууран мэхэлж, залилж, нэг нэгнийхээ эсрэг хуйвалдах 
нь ёрын муу уур амьсгал мөн! Хэрвээ чуулганд тийм уур амьсгал 
давамгайлдаг бол Ариун Сүнс яавч Бурханы ажлыг хийхгүй. Эзэн 
Есүс үүнтэй холбогдох нэг үг хэлсэн байдаг. Юу гэж хэлснийг нь 
та нар санаж байна уу? (“Би та нарт дахин хэлье, хэрвээ та нараас 
хоёр нь ямар нэг зүйлийг гуйх талаар газар дээр санаа нийлбэл 
тэнгэр дэх Миний Эцэг тэдний төлөө үүнийг биелүүлнэ. Учир нь 
хоёр юм уу гурван хүн Миний нэрээр цугларвал Би тэдний дунд 
байх болно” [Матай 18:19–20]). Энэ үнэн. Бурхан хэлсэндээ хүрдэг. 
Хэрвээ чи Бурханы хүслийн эсрэг явж, Бурханы хэлснээр хийхгүй 
бол Бурхан чамаас хол хөндий болно. Тиймээс чи үргэлж бусдаас 
өө хайж, бусдын тухай дургүйцдэг зүйлдээ анхаарлаа төвлөрүүлж, 
бусад хүн чамд дургүй гэдэгт ямагт анхаарлаа төвлөрүүлэх болно. 
Энэ нь асуудал үүсгэнэ. Хэрвээ Ариун Сүнс чам дээр ажилладаггүй, 
Бурхан чамайг ерөөж, замчилдаггүй, чи гагцхүү хүч чадал, авьяас, 
чадвартаа найддаг бол чиний хийдэг юу ч сайн болохгүй, Бурханы 
хүсэлтэй нийцэлгүй байх бөгөөд хэчнээн ч шаргуу ажиллаад хөлс 
хүчний гарз болно. Та нар үүнийг туршлагаараа алгуурхан сурч авна. 
Та нар хийдэг бүхэндээ нэгэн санаатай байх ёстой. Тэгвэл яаж нэгэн 
санаатай байж болох вэ? Чи үнэнийг хэрэгжүүлэх ёстой; тэгсэн цагт 

л бүгд хамтдаа, бүгд нэгэн санаатай багцалсан сум мэт хүчирхэг болж 
чадна.

Эцсийн өдрүүдийн Христийн ярианы тэмдэглэл номын
 “Хүн төрхтэй байхын тулд үүргээ бүхий л зүрх, санаа,

 сэтгэлээрээ зохистой биелүүлэх шаардлагатай”-аас эш татав

Хэрвээ та нар ариун хүн байх мэдрэмж, зарчмыг хараахан олоогүй 
байгаа бол амийн оролт чинь дэндүү өнгөцхөн, үнэнийг хараахан 
ойлгоогүй байгааг чинь энэ нь нотолдог. Өөрийн биеэ авч явах байдал, 
өдөр бүр амьдардаг орчиндоо үүнийг амталж, тунгаан бодож, бие 
биетэйгээ нөхөрлөж, бие биеэ зоригжуулж, сонор соргог байлгаж, нэг 
нэгэндээ тусалж, анхаарч, нэг нэгнээ дэмжиж, хангах шаардлагатай. 
Бусдын алдааг үргэлж бүү анхаар, харин өөрийгөө байнга эргэцүүл, 
өрөөлд саад тотгор, хор хөнөөл болохоор юу хийснээ дараа нь хүлээн 
зөвшөөрөхдөө идэвх санаачилгатай бай. Сэтгэлээ уудалж, нөхөрлөж 
сур, Бурханы үгэнд үндэслэн хэрхэн бодитоор нөхөрлөхийг хамтдаа 
үргэлж хэлэлц. Амьдралын чинь орчин ихэвчлэн ийм байх үед ах эгч 
нарын хоорондох харилцаа хэвийн болдог—шүтлэггүй хүмүүсийн 
хоорондох харилцаа шиг ээдрээтэй, хайхрамжгүй, хүйтэн цэвдэг, 
харгис байдаггүй. Чи тийм харилцаанаас аажмаар ангижрах болно. 
Ах эгч нар бие биетэйгээ илүү ойр, дотно болдог; та нар нэг нэгнээ 
дэмжиж, бие биеэ хайрлаж чаддаг; зүрх сэтгэлдээ сайн санаатай, бие 
биедээ хүлээцтэй, хайр энэрэлтэй хандаж, нэг нэгнээ дэмжиж, хайхрах 
чадвар бүхий сэтгэлгээтэй болдог, та нарт харин бие биетэйгээ 
тэмцэлдэж, нэг нэгнээ дэвсэлж, бие биедээ атаархаж, нууцхан 
өрсөлдөж, бие биеэ далдуур үл тоомсорлож, басамжилж, хэн нь ч 
хэнийг ч дуулгавартай дагадаггүй байдал, хандлага байдаггүй. Тийм 
байдал, нөхцөлд амьдрах нь хүмүүсийн хооронд аймшигтай харилцаа 
үүсгэдэг. Энэ нь чамд элдэв янзын сөрөг нөлөө үүсгэж, хор хөнөөл 
учруулахын зэрэгцээ бусдад ч янз бүрийн түвшинд сөргөөр нөлөөлж, 
хор хөнөөл учруулдаг. Ерөнхийдөө үүнийг даван туулахад хүмүүст маш 
хэцүү байдаг—хүмүүс чам руу эвгүй харах үед, эсвэл чиний хүсэлд 
нийцэхгүй зүйл хэлэх үед чи уурлаж, хэн нэгэн чадвараа харуулахад 
чинь саад болох зүйл хийх үед тэдэнд дургүйцэж, сэтгэл тавгүйтэж, 

гонсойж, нэр төрөө яаж сэргээх талаар л бодож чадна. Эмэгтэйчүүд 
болон залуу хүмүүс ялангуяа үүнийг даван туулах чадваргүй байдаг. 
Тэд үргэлж эдгээр шалдар булдар зан чанар, ийм уур цухал, шалихгүй 
сэтгэл хөдлөлд урхидуулдаг бөгөөд Бурханы өмнө очиход хэцүү 
байдаг. Эдгээр ээдрээтэй, тор мэт харилцаанд орооцолдож, зууралдсан 
хүмүүсийн хувьд Бурханы өмнө өөрсдийгөө тайван байлгаж, Бурханы 
үгэнд өөрсдийгөө тайван байлгахад хэцүү байдаг. Иймээс чи эхлээд 
ах эгч нартайгаа эв найртай байхад суралцах ёстой. Бие биедээ 
тэвчээртэй, хүлээцтэй байж, нэг нэгнийхээ ямар авьяастай, ямар давуу 
талтайг олж харах чадвартай байх ёстой. Түүнчлэн бусдын саналыг 
хүлээн авч, өөрийгөө эргэцүүлэх, өөрийнхөө талаар мэдлэгтэй 
болохын тулд гүн гүнзгий эргэцүүлэн бодож сурах ёстой. Чи өөрийгөө 
өөгшүүлж, санаархал, хүсэл, шалихгүй давуу талаа гааруулан, бусдыг 
хүчээр үгэндээ оруулж, хий гэснээ хийлгэж, өөрийг чинь өндрөөр 
үнэлж, өргөмжлөхөд хүргэх атлаа бусдын давуу талыг үл хайхрахын 
сацуу сул талыг нь эрээ цээргүй давсалж, хэтрүүлж, боломж л олдвол 
дутагдлыг нь зарлаж, дорд үзэж, үл тоомсорлож, аль эсвэл үг болон 
бусад арга ашиглан бусдыг гомдоож, цухалдуулан, улмаар чамайг 
дуулгавартай дагаж, анхаарч, чамаас айж, нуугдахад хүргэсэн байх 
ёсгүй. Хүмүүсийн хооронд тийм харилцаа бий болж, оршин байхыг 
та нар хармаар байна уу? Энэ ямархуу байдгийг мэдэрмээр байна уу?

Эцсийн өдрүүдийн Христийн ярианы тэмдэглэл номын
 “Үнэн-бодит байдалд орох хэрэгжүүлэлтийн

 хамгийн үндсэн зарчим”-аас эш татав

Үүргээ биелүүлэхдээ чи ах эгч нартайгаа эв эетэй ажиллаж, 
тэдэнтэй нээлттэй нөхөрлөж, бүх юмаа уудалж, илэн далангүй, ил 
тод, үнэнч шударгаар ярилцаж, тодорхой ярьж сурах ёстой. Тэгвэл хүн 
болгон ажлаа хуваан, хамтран ажиллаж, хамтдаа эв эетэй ажилладаг. 
Ямарваа юмыг ойлгохгүй хэвээр байвал хүн болгон цуглаад илүү их 
нөхөрлөх ёстой. Ойлгодог хүмүүс нь ойлголтынхоо талаар эргэлзэлгүй 
нөхөрлөх учиртай бөгөөд гэгээрлийн гэрлийг олж авсан хүмүүс 
яаравчлан, бусдадаа энэ талаар хэлэх ёстой. Бусдыгаа үүргээ биелүүлж 
байхад чи илүү их тусламж, дэмжлэг үзүүлж чадахаар бол өчүүхэн ч 

эргэлзэлгүй бүхий л хүчин чадлаа дайчлах ёстой. Жигшүүртэй охид 
юу гэж бодох хандлагатай байдаг вэ? “Би үүнийг мэднэ, гэхдээ чамд 
хэлэхгүй.” “Чи надад хэлэхгүй бол би чамд хэлэхгүй.” Жигшүүртэй 
охид ингэж боддог—тэд өөдгүй байдгаас гадна бусдыг өөрөөс нь 
дээр байх вий гэж маш их айдаг. Хэвийн хүн чанартай хүн иймэрхүү 
сэтгэлгээтэй байх ёсгүй. Энэ бол хэвийн хүн чанар, эерэг зүйл биш; 
завхарсан зан чанар юм. Аминчхан, өөдгүй, ов мэхтэй, зальхай, 
бузар, ичгүүртэй энэ бүх зүйл эерэг зүйл биш; эдгээр нь бүгд сөрөг 
зүйлс юм. Иймээс та нар эдгээр зүйлийг орхиж сурах ёстой. Эдгээрт 
хянуулж, боогдож, ноёрхуулах ёсгүй; эдгээрээс ангижирч, үнэнийг 
эзэмшсэн, гэрэлд амьдардаг нэгэн байхаар мэрийх ёстой. Үнэнч, 
нээлттэй байдал, чин сэтгэл, хүлээцтэй, хүлцэнгүй, тэвчээртэй, даруу 
байх чадвар; бусдыг эрхэмлэхэд суралцан, бусдад туслахаас баяр 
баясал мэдэрч, сайн үйл хийж, сайн санаатай байхад суралцах нь бүгд 
эерэг зүйлс юм. Харин тэр сөрөг зүйлсийн тухайд бол, чи тийм бодол, 
санаатай, тийм байдалд байгаа гэдгээ олж мэдмэгцээ тэдгээрийг хаяж, 
орхиход суралцах ёстой. Тэгэхгүй бол тэдгээр нь чамайг хянах бөгөөд 
хяналтад нь ормогцоо чи ийм зүйл хийх чадвартай болно—тэгвэл чи 
үүрд завхарсан сатанлаг зан чанартаа боолчлогдож, хянуулсан утсан 
хүүхэлдэй болох ба үнэнийг хэзээ ч олж авахгүй. Хэрвээ хүмүүс 
үнэнийг олж авахыг хүсвэл ямар завхарсан зан чанартай, эдгээр 
завхарсан зан чанараа хэрхэн илэрхийлдэг, өөрсдөө ямар бодолтой, 
ямар санаатай, үнэнээс зөрүүтэй ямар байдалд байгаагаа эхлээд 
таньж мэдэх ёстой. Эдгээр сөрөг, идэвхгүй зүйлийг ил болгож, хүлээн 
зөвшөөрөөд, дараа нь хаяж, даван дийлж, орхиж сурах замаар нэг 
нэгээр нь шийдвэрлэх ёстой. Тэгээд бусдад ханддаг байдал, үүрэгтээ 
хандах хандлага, амьдралд тохиолддог юм бүхэнд хандах хандлагадаа 
үнэнийг ашиглаж сурах ёстой бөгөөд үнэний дагуу хэлж, хийхэд 
суралцах ёстой. Ийм маягаар хүмүүс бага багаар хүний төрхтэй болно; 
үүргээ биелүүлэхдээ улам бүр сайжирч, хүн болгон хамтдаа улам эв 
эетэй ажиллаж, улам нэгдэлтэй болно.

Эцсийн өдрүүдийн Христийн ярианы тэмдэглэл номын
 “Үүрэгтээ Бурханы үгийг хэрхэн туулах тухай”-аас эш татав

(1) Бурханы үгэнд үндэслэн янз бүрийн хүмүүсийг ялган таних 

шаардлагатай. Бурханд үнэхээр итгэдэг сайн хүмүүстэй хайраар 
харилц; бие биедээ чин сэтгэлээсээ хандаж, нэг нэгэндээ тусал;

(2) Бусдад хайраар тусалдаг хүн зарим нэг далд сэдлийн төлөө, 
эсвэл ямар нэг зүйл хариуд нь авахын төлөө биш, харин гагцхүү 
үнэнийг хэрэгжүүлж, үүргээ сайн гүйцэтгэж, бусдыг Бурханы өмнө 
аваачихын тулд л ингэх ёстой;

(3) Хүмүүс бие биедээ туслах үедээ нэг нь нөгөөгийнхөө 
бэрхшээлийг ойлгож, өөрсдийнхөө зохистой гэж үзсэн арга замаар нэг 
нэгнийхээ бэрхшээлийг шийдвэрлэхийн тулд үнэнийг эрж хайх ёстой;

(4) Хүн Бурханы үгэнд үндэслэн бусдад шударга хандах ёстой. 
Бусдыг нэгэн хэвд оруулахын тулд үзэл, төсөөллөө ашиглах ёсгүй, 
эсвэл гэм бурууд нь үндэслэн бусдыг яллаж болохгүй.

Холбогдох Бурханы үг:

Та нар үнэнд анхаарах ёстой; тэгсэн цагт л амь руу орно. Бусад 
хүний үйлдэл үнэнтэй нийцэхгүй байгааг олж мэдсэн бол үнэнийг 
эрмэлзэхэд нь тэдэнд маш их хайрын сэтгэлээр туслах ёстой. Хэрвээ 
бусад хүн үнэнийг хэрэгжүүлж чаддаг, аливаа зүйлийг хийх арга нь 
зарчимтай байвал бид тэднээс суралцаж, тэднийг дуурайхыг хичээх 
ёстой бөгөөд энэ л харилцан биеэ биеэ хайрлаж байгаа хэрэг юм. 
Хүн болгон үнэнд анхаарч, үнэнийг олж авахаар чармайдаг ийм уур 
амьсгал чуулганы дотор байх ёстой. Хүмүүс хөгшин ч бай, залуу ч бай, 
ахмад итгэгчид ч бай, биш ч бай, хэдий их чадвартай ч бай хамаагүй; 
хэн нь зөв үг хэлдэг, үнэнтэй нийцэлтэй ярьдаг, хэн нь Бурханы гэрийн 
ашиг сонирхлыг бодож байна, хэн нь Бурханы гэрийн ажлыг зүрх 
сэтгэлдээ хамгийн их тээдэг, хэн нь эерэг зүйлийн талаар нэлээд их 
мэдлэгтэй, хэн нь зөвт байдлын мэдрэмжээ хуваалцдаг, хэн нь төлөөс 
төлөхөд бэлэн байна вэ гэдгийг харах ёстой. Ах эгч нар ийм хүмүүсийг 
л дэмжиж, сайшаах хэрэгтэй. Үнэнийг эрэлхийлэхээс үүддэг ийм 
шулуун шударга уур амьсгал чуулганд давамгайлах ёстой; ингэснээр та 
нар Ариун Сүнсний ажилтай болох бөгөөд Бурхан ерөөл, удирдамжаа 

хайрлана. Хэрвээ чуулганд үлгэр түүх ярьж, нэг нэгнийхээ талаар 
сүр бадруулж, бие биедээ өс санаж, бие биедээ атаархаж, хоорондоо 
арцалддаг уур амьсгал давамгайлбал Ариун Сүнс та нар дээр яавч 
ажиллахгүй. Бие биеийнхээ эсрэг тэмцэж, нууцаар сөргөлдөж, 
хууран мэхэлж, залилж, нэг нэгнийхээ эсрэг хуйвалдах нь ёрын муу 
уур амьсгал мөн! Хэрвээ чуулганд тийм уур амьсгал давамгайлдаг 
бол Ариун Сүнс яавч Бурханы ажлыг хийхгүй. Эзэн Есүс үүнтэй 
холбогдох нэг үг хэлсэн байдаг. Юу гэж хэлснийг нь та нар санаж 
байна уу? (“Би та нарт дахин хэлье, хэрвээ та нараас хоёр нь ямар 
нэг зүйлийг гуйх талаар газар дээр санаа нийлбэл тэнгэр дэх Миний 
Эцэг тэдний төлөө үүнийг биелүүлнэ. Учир нь хоёр юм уу гурван 
хүн Миний нэрээр цугларвал Би тэдний дунд байх болно” [Матай 
18:19–20]). Энэ үнэн. Бурхан хэлсэндээ хүрдэг. Хэрвээ чи Бурханы 
хүслийн эсрэг явж, Бурханы хэлснээр хийхгүй бол Бурхан чамаас 
хол хөндий болно. Тиймээс чи үргэлж бусдаас өө хайж, бусдын 
тухай дургүйцдэг зүйлдээ анхаарлаа төвлөрүүлж, бусад хүн чамд 
дургүй гэдэгт ямагт анхаарлаа төвлөрүүлэх болно. Энэ нь асуудал 
үүсгэнэ. Хэрвээ Ариун Сүнс чам дээр ажилладаггүй, Бурхан чамайг 
ерөөж, замчилдаггүй, чи гагцхүү хүч чадал, авьяас, чадвартаа 
найддаг бол чиний хийдэг юу ч сайн болохгүй, Бурханы хүсэлтэй 
нийцэлгүй байх бөгөөд хэчнээн ч шаргуу ажиллаад хөлс хүчний 
гарз болно. Та нар үүнийг туршлагаараа алгуурхан сурч авна. Та 
нар хийдэг бүхэндээ нэгэн санаатай байх ёстой. Тэгвэл яаж нэгэн 
санаатай байж болох вэ? Чи үнэнийг хэрэгжүүлэх ёстой; тэгсэн цагт 
л бүгд хамтдаа, бүгд нэгэн санаатай багцалсан сум мэт хүчирхэг 
болж чадна.

Эцсийн өдрүүдийн Христийн ярианы тэмдэглэл номын
 “Хүн төрхтэй байхын тулд үүргээ бүхий л зүрх, санаа,

 сэтгэлээрээ зохистой биелүүлэх шаардлагатай”-аас эш татав

Чи бусадтай харилцахдаа эхлээд үнэн зүрх сэтгэл, чин сэтгэлээ 
мэдрүүлэх ёстой. Хэрэв хүн бусадтай ярьж, холбоо тогтоож, хамтдаа 
ажиллаж байхдаа хааш яаш, сүржин, тал зассан, долигоносон, 
хариуцлагагүй, хий хоосон үгтэй, аль эсвэл зүгээр л бусдын тусыг 

эрж юм ярьдаг бол тэдний үг ямар ч үнэмшилгүй, тэд огтхон ч чин 
сэтгэлгүй байдаг. Хэн ч байсан, өрөөлтэй харилцах тэдний горим 
ийм ажээ. Тийм хүн үнэнч шударга зүрх сэтгэлтэй байдаг уу? Энэ 
бол үнэнч хүн биш. Хэн нэгэн зарим нэг дутагдалтай байгаад, чамд 
“Би яг яагаад ийм сөрөг байдгийг хэлээд өгөөч. Үүнийг ер ойлгож 
чадахгүй юм!” гэж чин сэтгэлээсээ, үнэнээ хэллээ гэж бодъё. Тэгээд 
чи тэдний асуудлыг үнэндээ зүрх сэтгэлдээ ойлгож байгаа хэр нь тэгж 
хэлэлгүй, харин “Зүгээр дээ. Би ч гэсэн үе үе сөрөг болдог юм” гэж 
хэллээ гэж бодъё. Энэ үг сонсож байгаа хүндээ маш их тайтгарал 
болдог ч чиний хандлага чин сэтгэлийнх мөн үү? Үгүй, тийм биш. Чи 
нөгөө хүндээ хайнга хандаж байна, тэдэнд илүү аятайхан санагдуулж, 
тайтгаруулахын тулд чи тэдэнтэй үнэнчээр ярихаас зайлсхийж байна. 
Тэднийг сөрөг байдлаа ардаа орхиж чаддаг болгохоор чин сэтгэлээсээ 
тэдэнд туслахгүй байна. Тэднийг тайтгаруулж, тэд нараас хөндийрөх 
юм уу зөрчил маргаан гаргахгүй байхыг хичээгээд л чи маш өчүүхэн 
зүйл хийж өгсөн—үнэнч шударга хүн байна гэдэг ийм байдаггүй юм. 
Тэгвэл иймэрхүү нөхцөлтэй тулгарах үедээ үнэнч шударга хүн яах 
ёстой вэ? Үзэж харж, таньж мэдсэн зүйлээ тэдэнд ингэж ярьж өг: “Би 
юу харж, юу туулснаа чамд хэлье. Миний хэлж байгаа зүйл зөв үү, 
буруу юу гэдгийг чи шийд. Буруу байвал чи хүлээн зөвшөөрөх албагүй. 
Зөв байвал чамайг хүлээн авна гэж найдъя. Хэрвээ би сонсоход хэцүү, 
сэтгэл шархлуулах юм хэлбэл та Бурханаас хүлээн авч чадна гэж 
найдъя. Миний санаа, зорилго бол чамд туслах явдал. Бардам зан чинь 
шархалсан байна, би энэ асуудлыг тодорхой харж байна. Өөрийгөө 
өргөмжлөх үзлийг чинь хэн ч тордохгүй байна, тэгээд бусад бүх хүн 
чамайг дорд үзэж, дайрч давшилж байна, ингэж их хэлмэгдэж байсан 
удаагүй гэж чи боддог. Үүнийг чи тэвчиж чадалгүй, сөрөг болдог. Та 
юу гэж бодож байна? Үнэхээр ийм зүйл болж байгаа юу?” Үүнийг 
сонсоод тэд үнэхээр тийм байгааг мэдэрдэг. Зүрх сэтгэлд үнэндээ ийм 
зүйл байгаа ч хэрэв чи үнэнч шударга хүн биш бол үүнийгээ хэлэхгүй. 
Харин, “Би ч гэсэн байнга сөрөг болдог” гэж хэлэх бөгөөд хүн болгон 
сөрөг болдог гэж нөгөө хүн нь сонсоод үүнийг хэвийн гэж бодож, 
эцэстээ сөрөг байдлыг ардаа орхидоггүй. Хэрэв чи үнэнч шударга 
хүн байгаад, тэдэнд үнэнч хандлага, үнэнч зүрх сэтгэлээр тусалбал 

үнэнийг ойлгож, сөрөг байдлыг ардаа орхиход нь тус болж чадна.
Эцсийн өдрүүдийн Христийн ярианы тэмдэглэл номын

 “Үнэнч хүн байснаар л чи жинхэнэ
 хүний төрхийг амьдран харуулж чадна”-аас эш татав

Чи ах эгч нартай сайхан харилцаатай бөгөөд өөрсдөд нь ямар 
буруу байгааг хэлж өгөөч гэж чамаас гуйвал чи үүнийг хэрхэн 
хийх ёстой вэ? Энэ нь уг асуудал дээр ямар арга барил хэрэглэхтэй 
холбоотой байдаг. Үнэнийг хэрэгжүүлэх арга барил уу, эсвэл 
амьдралын гүн ухааныг ашигладаг уу? Хэрвээ чи “Чи бүх талаараа 
сайн, надаас дээр. Чи зовлон бэрхшээлийг дааж чаддаг, хэв чанар 
чинь сайн. Чи сөрөг байх шаардлагагүй. Чи маш сайн; даруу байгаад 
байх юу байна?” гэж хэлдэг бол, хэрвээ чи тэдэнд буруу зүйл байгааг 
тодорхой хардаг мөртөө хоорондын эв эеэ сэвтээхгүйн тулд ямар 
хүн гэдгийг нь тодорхой хэлдэггүй бол амьдралын гүн ухааныг 
ашиглаж байна. Ийм асуудалд өөрөөр ханддаг хүн “Одоо биеийн 
хэмжээ минь бага байна, би чиний асуудлыг бүрэн гүйцэд ойлгохгүй 
байна. Ойлгодог болохоороо би чамд хэлье” гэдэг. Ингэх нь бусдыг 
хуурахыг оролдож байгаа хэрэг бус уу? Тэд үнэхээр юу ч бүрэн гүйцэд 
ойлгодоггүй байж болох уу? Уг асуудлын талаар тэд огт боддоггүй 
байж болох уу? Тэд боддог; тэд ердөө л гомдоохоос эмээгээд тэрийгээ 
хэлдэггүй. Тэд чамд юу ч хэлэхгүй, чамайг уг асуудлыг ухаж ойлгож 
чадахгүй болгоод чи өөрийгөө мундаг гэж бодоход хүргэдэг. Магадгүй 
нэг өдөр чи бүтэлгүйтэж унахад тэд далдуур инээж байх болно. Тийм 
зүйл тохиолдоход зүйрлэвэл тэд илүү дээр харагдана; тэд чамайг ингэж 
шоглодог. Ийм хүн муу биш гэж үү? Энэ хоёр арга барилаас алийг нь 
илүүд үзэх вэ? Хоёулаа л жигшмээр; аль нь ч илүү биш. Зарим хүн 
өөрсдөө үнэнийг хэлэх ёстой гэдэг. Тэд “Чи муу хүн, ёрын муу. Чамайг 
ганц хараад л чи аврагдахгүй гэдгийг би хэлж чадна” гэдэг. Хэдийгээр 
тэд шударга ярьдаг, зүрх сэтгэлдээ яг ингэж боддог ч гэсэн ингэж хэлж 
байгаад нь: “Би ингэж хэлбэл чи лав биеэ тоосон, давилуун болохгүй” 
гэсэн далд сэдэл цухалздаг. Ийм арга барил бас буруу—ингэх нь 
бусдын сэтгэлийг бодолцохгүй, үр дагаврыг нь ч бас тооцож үзэхгүй 
байгаа хэрэг. Ийм хүний зан чанарын талаар чи юу гэж боддог вэ? Тэд 

үнэнийг хэрэгжүүлж байна уу? Үгүй, ингэж үйлдэх нь бусдыг сөрөг 
болгож, бүдрэхэд хүргэж магад. Энэ нь тэдний алхах замд ноцтой саад 
болно. Хүн энэ бүх зүйлийг бодолцох ёстой. Энэ арга барил ч бас сайн 
биш; энэ нь дотроо зан чанар тээж байдаг. Энэ нь хэвийн хүн чанарын 
ухаалаг байдлын хүрээнд ярьж, үйлдэж байгаа хэрэг биш, бас үнэн-
зарчмын дагуу аашилж байгаа ч хэрэг биш билээ.

Тэгэхээр чи энэ асуудалд үнэн-зарчмын дагуу хэрхэн хандах 
ёстой вэ? Ямар үйлдэл үнэнтэй нийцдэг вэ? Холбогдолтой хэчнээн 
зарчим байдаг вэ? Чи зарчмуудыг бат нот ухаж ойлгосон байх ёстой. 
Нэгдүгээрт, бусдыг бүдрэхэд бүү хүргэ. Чи эхлээд бусдын сул талыг, 
ямар маягаар ярилцвал тэднийг бүдрэхэд хүргэхгүй байх талаар 
бодолцох ёстой. Энэ бол бодолцох ёстой хамгийн наад захын зүйл юм. 
Дараа нь аливаа зүйлийн эерэг талыг нь—нөгөө хүндээ туслахын тулд 
юу хийж чадах талаар бодож үз. Тэдэнд туслах зорилго бол Бурханы 
хүслийг тэдэнд ойлгуулж, тэднийг Бурханы өмнө авчирч, өөрөө 
тэгсэн шигээ тийм хэцүү нөхцөл байдлыг ардаа орхих боломжтой 
болгох явдал юм. Энэ бол хамгийн сайхан сэтгэлтэй хамгийн сайн 
хүн; энэ бол үнэний хэрэгжүүлэлт юм. Нэгдүгээрт: Тэднийг бүдрэхэд 
бүү хүргэ. Хоёрдугаарт: Тэдэнд тусалж чаддаг бай. Гуравдугаарт: 
Тэдэнд үнэнийг олж авах боломж олго. Чи энэ гурван зарчмыг ухаж 
ойлгох ёстой. Гэхдээ эдгээрийг чухамдаа хэрхэн хэрэгжүүлдэг вэ? Чи 
бусдын бэрхшээлийг үнэхээр ойлгодог уу? Энэ бас нэг асуудал бус 
уу? Чи бас: “Тэдний асуудлын эх үүсвэр нь юу вэ? Би тэдэнд тусалж 
чадах уу? Хэрвээ би чадахгүй байгаад, дур зоргоороо, хайхрамжгүй 
яривал тэднийг буруу зам руу чиглүүлж магадгүй. Түүнээс гадна, 
энэ хүн үнэнийг хэр сайн ойлгож чаддаг вэ, хэв чанар нь ямар вэ? 
Өөрийнхөөрөө зүтгэдэг хүн үү? Сүнслэг асуудлыг ойлгодог уу? 
Үнэнийг хүлээн авч чадах уу? Үнэнийг эрэлхийлдэг үү? Хэрвээ 
намайг өөрөөс нь дээр гэдгийг харвал, мөн би түүнтэй бас нөхөрлөвөл 
түүнд атаархал, сөрөг байдал төрөх үү?” гэж бодох ёстой. Эдгээр 
асуултыг бүгдийг нь бодолцох ёстой; энэ бол хүн чанарын зүйл юм. 
Тэгэхээр, энэ асуудалтай тулгарах үедээ чи эхлээд эдгээр зүйлийг 
бодолцож, дараа нь тэдэнтэй эерэг, идэвхтэй сэтгэлээр нөхөрлө, 
ингэхдээ залбирч, тэдэнд хэрхэн туслах, эдгээр зарчмыг хэрхэн 



1606

VI. Хэвийн хүн чанарыг амьдран харуулах зарчмууд 

баримталж болох, тэдэнд бэрхшээлээ хэрхэн ардаа орхиж, ашиг тусыг 
нь хүртэх боломжтой болгож чадахын тулд эрж хайх ёстой. Энэ нь 
хийхэд хялбар зүйл үү? Үүнд чин сэтгэл шаардлагатай. Хүн хамгийн 
наад захын юм бодоход л хангалттай гэж санан “Бурханы үгийг унш, 
Бурханыг хайрла. Түүний хайрыг чи хариулах ёстой. Энд юу нь тийм 
хэцүү байна? Чи юунд сөрөг болдог юм бэ?” гэж хэлдэг бол хийж 
байгаа зүйлээ ердөө л оромдсон болж, бусадтай чин сэтгэлээсээ 
харьцахгүй байна. Ийм хүмүүс мэдэн будилдаг, зүрх сэтгэл нь хахир 
хатуу, бусдыг өрөвддөггүй, бусдыг хайрладаггүй. Хэрвээ чи үнэхээр 
мөс чанартай бол сайтар бодож, ийнхүү тунгаан бодох ёстой: “Надаас 
асууж байгааг бодоход нэлээд хэцүү байдалд орсон байж таарна. Ер 
нь тэд маш урам зоригтой эрэлхийлж, үүргээ гүйцэтгэхдээ маш эерэг 
байдаг. Энэ бэрхшээл үнэхээр тэднийг бүдрэхэд хүргэх юм уу, сөрөг 
болгож, үүрэгт нь нөлөөлбөл тэдэнд, мөн Бурханы гэрт ашиг тусгүй 
болно. Асуудлыг нь шийдвэрлэхийн тулд би тэдэнд яаж туслах ёстой 
вэ?”. Чи үүнийг тунгаан бодож, зүрх сэтгэлдээ урагшлах замыг олж, 
юу хийхээ мэддэг бол, тэгээд дараа нь тэдэнтэй нөхөрлө. Чи өөрөө 
тунгаан бодож, эрж хайж, залбирч байгаа бөгөөд асуудлыг хараахан 
бүрэн ойлгож чадаагүй байгаа тул заримдаа анхны нөхөрлөл чинь 
бүхэлдээ ойлгомжтой биш байна. Чи яаралгүй хэлэх зөв үгээ бодож, 
ийм зүйлийг яаж хэлбэл нөгөө хүн сургамж авч, сөрөг бололгүйгээр 
урагшлах замаа олж чаддаг болох талаар бодох ёстой. Энэ бүх зүйлийг 
сайтар бодох шаардлагатай, эдгээрийг сайтар тунгаан бодоход хүчин 
чармайлт гаргахыг шаарддаг. Тиймээс чи сайтар тунгаан бодож, ахин 
дахин залбирах бөгөөд эхлээд хэлэх үг чинь нэг их найруулга сайтай 
биш байж магадгүй ч, ярих тусам хэлэх гээд байгаа санаа чинь улам 
тодорхой, ойлгомжтой болно—тэгээд чамайг асуудлыг бүрэн ойлгох 
үед нөгөө хүн ч ойлгоно. Чи асуудлыг шийдвэрлэх явцдаа үнэн-зарчмын 
дагуу үйлдэж, чи ч бас үнэний нэг талыг олж авч, сургамж авч чадахын 
зэрэгцээ нөгөө хүндээ тус болно. Хүн үнэнийг хэрэгжүүлэх үед Бурхан 
түүнд онцгойлон хандаж, онцгой ивээл үзүүлж байгаа нь энэ юм.

Эцсийн өдрүүдийн Христийн ярианы тэмдэглэл номын
 “Үнэнийг эрэлхийлснээр л хүн Бурханы тухай үзэл,

 буруу ойлголтоо шийдвэрлэж чадна”-аас эш татав

Өдөр тутмын амьдралдаа ямар нөхцөл байдалд, хэр олон нөхцөл 
байдалд чи Бурханаас эмээдэг, мөн ямар зүйлс дээр эмээдэггүй вэ? 
Та нар бусдыг үзэн ядаж чаддаг уу? Хэн нэгнийг үзэн ядах үедээ чи 
тэр хүнтэйгээ хатуу ширүүн харьцаж, эсвэл түүнээс өшөө авч чадах 
уу? (Тийм.) Тэгвэл та нар нэлээд аймаар юм байна! Та нар Бурханаас 
эмээхгүй байна. Иймэрхүү зүйл хийж чадаж байна гэдэг чинь нэлээд 
ноцтой түвшний олиггүй зан чанартай гэсэн үг! Хайр, үзэн ядалт 
хоёр нь хэвийн хүн чанарт байх ёстой зүйлс боловч юуг хайрлаж, юуг 
үзэн яддагаа тодорхой ялгаж салгадаг байх ёстой. Чи зүрх сэтгэлдээ 
Бурханыг хайрлаж, үнэнийг хайрлаж, эерэг зүйлсийг хайрлаж, ах эгч 
нараа хайрлах ёстой, харин диавол Сатаныг үзэн ядаж, сөрөг зүйлсийг 
үзэн ядаж, антихристийг үзэн ядаж, хорон муу хүмүүсийг үзэн ядах 
ёстой. Хэрэв чи ах эгч нараа үзэн ядах сэтгэл өвөрлөвөл тэднийг 
дарлаж, тэднээс өшөө авах талтай; ингэх нь маш аймшигтай. Зарим 
хүнд гагцхүү үзэн ядалт, ёрын муу санаа бодогддог. Хэсэг хугацааны 
дараа тийм хүмүүс үзэн яддаг хүмүүстэйгээ таарамжтай байж чадахгүй 
бол тэднээс зайгаа барьж эхэлнэ; гэхдээ тэд Бурханыг зүрх сэтгэлдээ 
байлгаж, хүндэтгэдэг учраас үзэн ядалт үүрэгт нь нөлөөлдөггүй, 
хүн хоорондын хэвийн харилцаанд нь нөлөөлдөггүй. Тэд Бурханд 
халдахыг хүсдэггүй бөгөөд тэгэх вий гэж айдаг. Хэдийгээр ийм 
хүмүүс хэн нэгний талаар тодорхой үзэл бодол өвөрлөж болох ч тэр 
бодлоо хэзээ ч үйл хэрэг болгодоггүй, тэр ч бүү хэл хэрээс хэтэрсэн 
ганц ч үг хэлдэггүй, Бурханд халдахыг хүсдэггүй. Энэ ямар төрлийн 
зан авир вэ? Энэ нь зарчимтай, алагчлалгүй байдлаар биеэ авч явж, 
аливааг зохицуулж байгаагийн жишээ юм. Чи хэн нэгний зантай 
таарч тохирохгүй, тэр чамд таалагдахгүй байж болох боловч түүнтэй 
хамт ажиллахдаа алагчлахгүй байж, үүрэг гүйцэтгэхдээ бухимдлаа 
гаргахгүй, үүргээ золиослохгүй, Бурханы гэр бүлийн ашиг сонирхолд 
бухимдлаа гаргахгүй байх болно. Чи юмыг зарчмын дагуу хийж 
чадна; иймээс Бурханыг гэх суурь хүндлэл чамд байдаг. Харин үүнээс 
арай дээр бол хэн нэг зарим нэг алдаа, дутагдалтай байгааг харах 
үед, тэр чамайг гомдоож, чиний ашиг сонирхолд хохирол учруулсан 
байсан ч гэсэн, түүнд туслах сэтгэл чамд байсаар байдаг. Ингэх 
нь бүр ч сайн; энэ нь, чи бол хүн чанартай, үнэн-бодит байдалтай, 

Бурханыг хүндэлдэг хүн гэсэн үг байх болно. Хэрэв одоогийн биеийн 
хэмжээгээрээ үүнд хүрч чадахгүй ч гэсэн зарчмын дагуу аливааг хийж, 
биеэ авч явж, хүмүүстэй харьцаж чаддаг бол үүнийг ч бас Бурханаас 
эмээж буйд тооцно; энэ хамгийн үндсэн зүйл юм. Хэрэв үүнд ч хүрч 
чадахгүй, өөрийгөө хорьж дийлэхгүй байгаа бол чи асар их аюулд 
орсон ба нэлээд аймшигтай хүн юм. Хэрэв чамд байр суурь өгвөл чи 
хүмүүсийг шийтгэж, тэднийг зовоож мэднэ; тэгээд хэдийд ч антихрист 
болон хувирах магадлалтай. Антихрист болдог хүн ямар төрлийн хүн 
байдаг вэ? Тэрээр таягдан хаягдах нэгэн биш гэж үү? Хэн нэгэн сайн, 
муу эсэх, түүнд хэрхэн хандах ёстой тухайд бол хүмүүс өөрсдийн 
гэсэн зан авирын зарчимтай байх ёстой; гэхдээ тухайн хүний төгсгөл 
ямар байх—тэр Бурханаар шийтгүүлж дуусах эсэх, эсвэл шүүгдэж, 
гэсгээгдэж дуусах эсэх нь Бурханы хэрэг билээ. Хүмүүс хөндлөнгөөс 
оролцох ёсгүй; Өөрийнх нь өмнөөс санаачилгыг гартаа авахыг 
Бурхан чамд зөвшөөрөхгүй. Тухайн хүнд яаж хандах нь Бурханы 
хэрэг юм. Тийм хүмүүс ямар төгсгөлтэй байхыг Бурхан шийдээгүй, 
тэднийг хөөгөөгүй, шийтгээгүй бөгөөд тэд аврагдаж байгаа цагт чи 
тэдэнд хайрын сэтгэлээр тэвчээртэй туслах ёстой; чи ийм хүмүүсийн 
төгсгөлийг тодорхойлох гэж найдах ёсгүй, бас тэдэнд хатуу ширүүн 
хандаж, тэднийг шийтгэх хүний арга барил ашиглах ч ёсгүй. Чи 
тийм хүмүүстэй харьцаж, засаж болно, эсвэл тэдэнд туслахын тулд 
зүрх сэтгэлээ нээж, чин сэтгэлийн нөхөрлөл хийж болно. Гэвч энэ 
хүмүүсийг шийтгэж, гадуурхаж, зохиомлоор буруутгахаар санаархаж 
байвал чи асуудалд орно. Ингэх нь үнэнтэй нийцэх үү? Ийм бодолтой 
байх нь түргэн ууртай байхаас үүддэг; ийм бодол Сатанаас ирдэг 
бөгөөд хүний хорсол гомдлоос гадна хүний атаа жөтөө, зэвүүцлээс 
үүсдэг. Ингэж авирлах нь үнэнтэй нийцдэггүй. Энэ бол чамд залхаан 
цээрлүүлэлт авчрах зүйл бөгөөд Бурханы хүсэлтэй нийцдэггүй.

Эцсийн өдрүүдийн Христийн ярианы тэмдэглэл номын
 “Бурханд итгэх зөв замд орохын өмнө

 хүмүүст байх таван төлөв байдал”-аас эш татав

128. Ах эгч нартаа хандах зарчмууд
(1) Бурханы үгийг байнга уншдаг, үнэнийг хүлээн авч чаддаг, 

үүргээ чадлынхаа хэрээр биелүүлдэг бүх хүн бол ах эгч нар бөгөөд 
тэдэнд зохих ёсоор хандах ёстой;

(2) Ах эгч нарыг бэрхшээлтэй тулгарах юм уу, сөрөг, сул дорой 
байдалд орох бүрд нь зочлон очиж, дэмжих ёстой. Тэдэнтэй үнэний 
тухай хайраар нөхөрлөж, асуудлаа шийдвэрлэхэд нь чадлынхаа хэрээр 
туслах ёстой;

(3) Шалгалт, гай зовлонгийн дунд буй ах эгч нар дээр зочлон очиж, 
үнэний талаар бүр ч олон удаа нөхөрлөх ёстой. Бие биеэ дэмжиж, 
Бурханы хайрыг амсахад нь нэгэндээ тусал;

(4) Гэм буруу үйлдсэн, харьцангуй хүн чанар муутай ах эгч нарт 
тулгарсан бодитой бэрхшээлийн талаар хүн хайхрамжгүй байх ёсгүй, 
харин бэрхшээлийг нь шийдвэрлэхэд туслахын тулд чадах бүхнээ хийх 
ёстой;

(5) Ах эгч нар дээрээ зочлон очих нь ердөө амийн оролтынх нь 
асуудлыг шийдвэрлэхийн төлөө байдаггүй; гэр оронд нь бэрхшээл 
тулгарах бүрд тэдэнд бас тусламж үзүүлэх ёстой. Жинхэнэ хайрын 
зүрх сэтгэлтэй байх гэдэг нь энэ юм.

Холбогдох Бурханы үг:

“Үнэнд хайртай бүх хүн бол ах эгч нар юм”. Үнэнд хайртай 
хүмүүс л Бурханы гэрт харьяалагддаг; гагцхүү тэд л жинхэнэ ах эгч 
нар мөн. Бурханы гэрт байгаа, Бурханд итгэж чаддаг бүх хүнийг ах 
эгч нар мөн гэж чи боддог уу? Ямар хүмүүс ах эгч биш вэ? Үнэнийг 
хүлээн авдаггүй, үүнээс залхдаг хүмүүс, хорон муу хүмүүс болон 
хүн чанар муутай зарим хүмүүс. Гаднаа сайн хүн чанартай харагддаг 
атлаа амьдралын гүн ухааныг харгалзаж үзэхдээ гарамгай зарим хүн 
ч бий; энэ хүмүүс зальхай арга хэрэглэн бусдыг ашиглаж, луйвардаж, 
хуурна. Хэн нэгэн үнэнийг дурдмагц тэд үл сонирхон, үүнээс залхаж, 
энэ талаар сонсохыг тэсвэрлэж чаддаггүй бөгөөд үүнийг уйтгартай 
гэж бодон, байж сууж чаддаггүй. Ийм төрлийн хүмүүс бол үл 
итгэгчид бөгөөд тэднийг чи ах эгч гэж үнэхээр үзэх ёсгүй. Тэд чамайг 



1610

VI. Хэвийн хүн чанарыг амьдран харуулах зарчмууд 

ямар нэг төрлийн тусаар хахуульдаж, эсвэл цөөн хэдэн багахан тус 
хүргэж магад. Гэхдээ үнэнийг нөхөрлөж эхэлмэгц чинь тэд зүгээр л 
ердийн юмсын тухай ярьж хөөрч эхэлдэг. Тэд үргэлж махан биеийн 
асуудал, ажлын асуудал, ертөнцийн асуудал болон үл итгэгчдийн чиг 
хандлагатай холбогдсон асуудал, хайр сэтгэл, гэр бүлийн асуудлын 
тухай ярьдаг. Тэд ердөө л ийм гаднах юмны талаар ярьж хөөрдөг; үнэн, 
Бурханд итгэх итгэл, үнэнийг хэрэгжүүлэхтэй тэдний хэлдэг юу ч огт 
холбоогүй байдаг. Тэд ямар төрлийн хүмүүс вэ? (Тэд бол үл итгэгчид, 
итгэлгүй хүмүүс юм.) Ийм хүмүүсийн зарим нь тэр ч бүү хэл үүргээ 
биелүүлсээр байгаа бөгөөд үүргээ биелүүлдэг зарим нь чимээгүйхэн 
биеийн хүчин зүтгэл гаргахаас хэтэрдэггүй; тэд хэзээ ч Бурханы үгийг 
уншиж, үнэний талаар нөхөрлөдөггүй. Ийм хүмүүс ах эгч мөн үү? Тэд 
ах эгч ердөө биш.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л хүн үнэхээр жаргалтай байж чадна”-аас эш татав

Чи ах эгч нартаа шүтлэггүй хүмүүс бусдад ханддаг шиг хандаж 
болохгүй; чи шударга, ухаалаг байх ёстой. Чи нэгэнтэй нь дотно, 
нөгөөтэй дотно биш байж болохгүй; бүлэглэл үүсгэж, бүлэглэн нэгдэж 
бүр ч болохгүй. Дургүй болохоор хүмүүсийг дээрэлхэж, эсвэл догшин 
хүмүүст тал засаж болохгүй. Зарчим гэдэг нь үүнийг хэлж байгаа юм. 
Бусадтай харьцах арга барил чинь зарчимтай байх ёстой; чи бүгдэд 
нь шударга хандах ёстой. Нэлээд дажгүй гэж бодсон хүмүүсээ өөрийн 
талд уруу татаж, ойртоход хэцүү санагдсан хүмүүсээ гадуурхвал чи 
зарчимгүй байгаа бус уу? Энэ бол шүтлэггүй хүмүүсийн энэ дэлхийд 
амьдрах гүн ухаан төдийгүй бусдад хандах хэв маягийнх нь цаад 
зарчим юм. Энэ бол сатанлаг зан чанар төдийгүй сатанлаг логик мөн. 
Бурханы гэр бүлийн гишүүдэд ямар зарчмын дагуу хандах ёстой вэ? 
(Ах эгч нэг бүрд шударгаар хандах ёстой.) Тэдэнд яаж шударга хандах 
вэ? Хүн бүрд бага сага алдаа, дутагдал, тодорхой онцлог шинж бий; 
хүмүүс бүгд өөрийгөө зөвтгөдөг, сул дорой, дутагдалтай талуудтай. 
Чи хайрын сэтгэлээр тэдэнд тусалж, хүлээцтэй, тэвчээртэй байх ёстой 
бөгөөд хэтэрхий хатуурхаж, өчүүхэн жижиг зүйл дээр сүржигнэхгүй 
байх хэрэгтэй. Бага залуу, Бурханд төдийлөн удаан итгээгүй юм уу 

үүргээ саяхнаас биелүүлж эхэлсэн, зарим нэг онцгой хүсэлттэй энэ 
хүмүүсийг эдгээр зүйлээс нь барьж аваад өөрсдийнх нь эсрэг ашиглавал 
чи хатуурхаж байгаа хэрэг. Чи хуурамч удирдагч, антихристүүдийн 
хийсэн муу үйлийг үл тоодог атлаа ах эгч нарынхаа өчүүхэн бага алдаа, 
дутагдлыг олж харан, тэдэнд туслахаас татгалзаж, оронд нь тэдгээр 
зүйлээс үүдэн сүржигнэж, ар хударгаар нь тэднийг шүүж, улмаар илүү 
олон хүн тэднийг эсэргүүцэж, гадуурхаж, тусгаарлахад хүргэдэг. Энэ 
ямар гээч зан авир вэ? Энэ бол ердөө л хувийн сонирхолдоо үндэслэн 
аливааг хийж, хүмүүст шударгаар хандаж чадахгүй байгаа хэрэг; 
энэ нь завхарсан сатанлаг зан чанарыг харуулдаг бөгөөд энэ бол гэм 
буруу мөн! Хүмүүс аливааг хийх үед Бурхан харж байдаг; чиний хийж 
байгаа, бодож байгаа бүхнийг Тэр хардаг! Хэрэв чи зарчмыг ухаарахыг 
хүсвэл эхлээд үнэнийг ойлгох ёстой. Үнэнийг ойлгомогцоо чи Бурханы 
хүслийг ухаарч чадна. Хүмүүст хэрхэн хандахыг үнэн чамд хэлж 
өгдөг бөгөөд үүнийг ойлгомогцоо чи Бурханы хүсэлд нийцтэйгээр 
хүмүүст хэрхэн хандахаа мэдэх болно. Хэрэв чи үнэнийг ойлгохгүй 
бол Бурханы хүслийг ойлгохгүй нь лавтай. Бусдад хэрхэн хандах 
вэ гэдгийг чинь Бурханы үгэнд тодорхой харуулж, эсвэл битүүхэн 
сануулдаг; хүн төрөлхтөнд ханддаг Бурханы хандлага бол хүмүүс нэг 
нэгэндээ хандахдаа баримтлах ёстой хандлага юм. Бурхан хүн нэг бүрд 
хэрхэн ханддаг вэ? Зарим хүн боловсорч гүйцээгүй биеийн хэмжээтэй, 
бага залуу, эсвэл богино хугацаанд л Бурханд итгэсэн байдаг. Бурхан 
энэ хүмүүсийг уг чанар-мөн чанараараа муу ч биш, хорлонтой ч 
биш гэж үзэж магадгүй; тэд ердөө л бага зэрэг мунхаг, хэв чанараар 
дулимаг юм уу нийгмээс болж хэтэрхий их бохирдсон байдаг. Тэгээд 
үнэн-бодит байдалд ороогүй тул зарим нэг мунхаг зүйл хийхгүй, 
мэдлэггүй үйлдэл хийхгүй байхад хэцүү байдаг. Гэвч Бурханы өнцгөөс 
бол ийм асуудлууд чухал биш; Бурхан энэ хүмүүсийн зүрх сэтгэлийг 
л хардаг. Хэрэв тэд үнэн-бодит байдалд орохоор сэтгэл шулуудан, зөв 
чиглэлд явж байгаа бөгөөд ийм зорилготой байвал Бурхан тэднийг 
ажиглаж, хүлээж, орох цаг хугацаа, боломж бололцоог тэдэнд олгож 
байдаг. Бурхан тэднийг ганц цохилтоор цохин унагадаг юм биш, 
мөн нэгэнтээ үйлдсэн гэм бурууг нь шүүрэн аваад, тавьж явуулахаас 
татгалздаг ч юм биш; Тэрээр хүмүүст хэзээ ч ингэж хандаж байгаагүй. 

Тийм болохоор, хэрэв хүмүүс бие биедээ ийм маягаар хандвал энэ нь 
завхарсан зан чанарыг нь харуулдаг бус уу? Энэ бол тэдний завхарсан 
зан чанар яриангүй мөн. Бурхан мэдлэггүй, мунхаг хүмүүст хэрхэн 
ханддаг, боловсроогүй биеийн хэмжээтэй хүмүүст хэрхэн ханддаг, хүн 
төрөлхтний завхарсан зан чанарын хэвийн илрэлд хэрхэн ханддаг, мөн 
хорлонтой хүмүүст хэрхэн ханддагийг чи харах учиртай. Бурхан өөр 
өөр хүмүүст ялгаатай байдлаар ханддаг бөгөөд өөр өөр хүмүүсийн 
тоймгүй олон нөхцөл байдлыг зохицуулах төрөл бүрийн арга байдаг. 
Чи эдгээр үнэнийг ойлгох ёстой. Эдгээр үнэнийг ойлгомогцоо чи 
тэдгээрийг хэрхэн туулахаа мэдэх болно.

Эцсийн өдрүүдийн Христийн ярианы тэмдэглэл номын
 “Үнэнийг олж авахын тулд эргэн тойрныхоо хүмүүс,

 юмс, зүйлсээс суралцах ёстой”-оос эш татав

Хэрвээ та нар ариун хүн байх мэдрэмж, зарчмыг хараахан олоогүй 
байгаа бол амийн оролт чинь дэндүү өнгөцхөн, үнэнийг хараахан 
ойлгоогүй байгааг чинь энэ нь нотолдог. Өөрийн биеэ авч явах байдал, 
өдөр бүр амьдардаг орчиндоо үүнийг амталж, тунгаан бодож, бие 
биетэйгээ нөхөрлөж, бие биеэ зоригжуулж, сонор соргог байлгаж, нэг 
нэгэндээ тусалж, анхаарч, нэг нэгнээ дэмжиж, хангах шаардлагатай. 
Бусдын алдааг үргэлж бүү анхаар, харин өөрийгөө байнга эргэцүүл, 
өрөөлд саад тотгор, хор хөнөөл болохоор юу хийснээ дараа нь хүлээн 
зөвшөөрөхдөө идэвх санаачилгатай бай. Сэтгэлээ уудалж, нөхөрлөж 
сур, Бурханы үгэнд үндэслэн хэрхэн бодитоор нөхөрлөхийг хамтдаа 
үргэлж хэлэлц. Амьдралын чинь орчин ихэвчлэн ийм байх үед ах эгч 
нарын хоорондох харилцаа хэвийн болдог—шүтлэггүй хүмүүсийн 
хоорондох харилцаа шиг ээдрээтэй, хайхрамжгүй, хүйтэн цэвдэг, 
харгис байдаггүй. Чи тийм харилцаанаас аажмаар ангижрах болно. 
Ах эгч нар бие биетэйгээ илүү ойр, дотно болдог; та нар нэг нэгнээ 
дэмжиж, бие биеэ хайрлаж чаддаг; зүрх сэтгэлдээ сайн санаатай, бие 
биедээ хүлээцтэй, хайр энэрэлтэй хандаж, нэг нэгнээ дэмжиж, хайхрах 
чадвар бүхий сэтгэлгээтэй болдог, та нарт харин бие биетэйгээ 
тэмцэлдэж, нэг нэгнээ дэвсэлж, бие биедээ атаархаж, нууцхан 
өрсөлдөж, бие биеэ далдуур үл тоомсорлож, басамжилж, хэн нь ч 

хэнийг ч дуулгавартай дагадаггүй байдал, хандлага байдаггүй. Тийм 
байдал, нөхцөлд амьдрах нь хүмүүсийн хооронд аймшигтай харилцаа 
үүсгэдэг. Энэ нь чамд элдэв янзын сөрөг нөлөө үүсгэж, хор хөнөөл 
учруулахын зэрэгцээ бусдад ч янз бүрийн түвшинд сөргөөр нөлөөлж, 
хор хөнөөл учруулдаг. Ерөнхийдөө үүнийг даван туулахад хүмүүст маш 
хэцүү байдаг—хүмүүс чам руу эвгүй харах үед, эсвэл чиний хүсэлд 
нийцэхгүй зүйл хэлэх үед чи уурлаж, хэн нэгэн чадвараа харуулахад 
чинь саад болох зүйл хийх үед тэдэнд дургүйцэж, сэтгэл тавгүйтэж, 
гонсойж, нэр төрөө яаж сэргээх талаар л бодож чадна. Эмэгтэйчүүд 
болон залуу хүмүүс ялангуяа үүнийг даван туулах чадваргүй байдаг. 
Тэд үргэлж эдгээр шалдар булдар зан чанар, ийм уур цухал, шалихгүй 
сэтгэл хөдлөлд урхидуулдаг бөгөөд Бурханы өмнө очиход хэцүү 
байдаг. Эдгээр ээдрээтэй, тор мэт харилцаанд орооцолдож, зууралдсан 
хүмүүсийн хувьд Бурханы өмнө өөрсдийгөө тайван байлгаж, Бурханы 
үгэнд өөрсдийгөө тайван байлгахад хэцүү байдаг. Иймээс чи эхлээд 
ах эгч нартайгаа эв найртай байхад суралцах ёстой. Бие биедээ 
тэвчээртэй, хүлээцтэй байж, нэг нэгнийхээ ямар авьяастай, ямар 
давуу талтайг олж харах чадвартай байх ёстой. Түүнчлэн бусдын 
саналыг хүлээн авч, өөрийгөө эргэцүүлэх, өөрийнхөө талаар мэдлэгтэй 
болохын тулд гүн гүнзгий эргэцүүлэн бодож сурах ёстой. Чи өөрийгөө 
өөгшүүлж, санаархал, хүсэл, шалихгүй давуу талаа гааруулан, бусдыг 
хүчээр үгэндээ оруулж, хий гэснээ хийлгэж, өөрийг чинь өндрөөр 
үнэлж, өргөмжлөхөд хүргэх атлаа бусдын давуу талыг үл хайхрахын 
сацуу сул талыг нь эрээ цээргүй давсалж, хэтрүүлж, боломж л олдвол 
дутагдлыг нь зарлаж, дорд үзэж, үл тоомсорлож, аль эсвэл үг болон 
бусад арга ашиглан бусдыг гомдоож, цухалдуулан, улмаар чамайг 
дуулгавартай дагаж, анхаарч, чамаас айж, нуугдахад хүргэсэн байх 
ёсгүй. Хүмүүсийн хооронд тийм харилцаа бий болж, оршин байхыг 
та нар хармаар байна уу? Энэ ямархуу байдгийг мэдэрмээр байна уу?

Эцсийн өдрүүдийн Христийн ярианы тэмдэглэл номын
 “Үнэн-бодит байдалд орох хэрэгжүүлэлтийн

 хамгийн үндсэн зарчим”-аас эш татав

Хэрэв хоёр хүн таарч тохирохыг хүсэж байвал нэг нэгэндээ зүрх 
сэтгэлээ нээх ёстой; хоорондоо эв зүйтэй ажиллах хүмүүсийн хувьд энэ 
нь бүр ч шаардлагатай. Заримдаа хоёр хүн харилцаж байх үед тэдний 
зан төлөв харшилддаг, эсвэл гэр бүлийн орчин, боловсрол, санхүүгийн 
нөхцөл байдал нь хоорондоо таардаггүй. Гэсэн ч хэрэв тэр хоёр хүн 
нэг нэгэндээ зүрх сэтгэлээ нээж, асуудлынхаа талаар бүрэн нээлттэй 
байж, ямар ч худал үг, хууран мэхлэлтгүйгээр хэлэлцэж, нэгэндээ зүрх 
сэтгэлээ дэлгэж чадвал, энэ маягаар тэд жинхэнэ найзууд буюу дотнын 
андууд болж чадна. Магадгүй нэгэнд нь бэрхшээл тулгарах үед өөр 
хэн ч биш тэд л чамайг харж халамжилна. Чи бүр тэднийг зэмлэсэн ч 
чин сэтгэлтэй үнэнч шударга хүн гэдгийг чинь мэдэх болохоороо тэд 
чамайг үнэнээсээ ярьж байгааг мэднэ. Чи ийм хүн байж чадах уу? Чи 
ийм хүн мөн үү? Үгүй бол чи үнэнч шударга хүн биш. Чи бусадтай 
харилцахдаа эхлээд үнэн зүрх сэтгэл, чин сэтгэлээ мэдрүүлэх ёстой. 
Хэрэв хүн бусадтай ярьж, холбоо тогтоож, хамтдаа ажиллаж байхдаа 
хааш яаш, сүржин, тал зассан, долигоносон, хариуцлагагүй, хий 
хоосон үгтэй, аль эсвэл зүгээр л бусдын тусыг эрж юм ярьдаг бол 
тэдний үг ямар ч үнэмшилгүй, тэд огтхон ч чин сэтгэлгүй байдаг. Хэн 
ч байсан, өрөөлтэй харилцах тэдний горим ийм ажээ. Тийм хүн үнэнч 
шударга зүрх сэтгэлтэй байдаг уу? Энэ бол үнэнч хүн биш. Хэн нэгэн 
зарим нэг дутагдалтай байгаад, чамд “Би яг яагаад ийм сөрөг байдгийг 
хэлээд өгөөч. Үүнийг ер ойлгож чадахгүй юм!” гэж чин сэтгэлээсээ, 
үнэнээ хэллээ гэж бодъё. Тэгээд чи тэдний асуудлыг үнэндээ зүрх 
сэтгэлдээ ойлгож байгаа хэр нь тэгж хэлэлгүй, харин “Зүгээр дээ. 
Би ч гэсэн үе үе сөрөг болдог юм” гэж хэллээ гэж бодъё. Энэ үг 
сонсож байгаа хүндээ маш их тайтгарал болдог ч чиний хандлага чин 
сэтгэлийнх мөн үү? Үгүй, тийм биш. Чи нөгөө хүндээ хайнга хандаж 
байна, тэдэнд илүү аятайхан санагдуулж, тайтгаруулахын тулд чи 
тэдэнтэй үнэнчээр ярихаас зайлсхийж байна. Тэднийг сөрөг байдлаа 
ардаа орхиж чаддаг болгохоор чин сэтгэлээсээ тэдэнд туслахгүй байна. 
Тэднийг тайтгаруулж, тэд нараас хөндийрөх юм уу зөрчил маргаан 
гаргахгүй байхыг хичээгээд л чи маш өчүүхэн зүйл хийж өгсөн—
үнэнч шударга хүн байна гэдэг ийм байдаггүй юм. Тэгвэл иймэрхүү 
нөхцөлтэй тулгарах үедээ үнэнч шударга хүн яах ёстой вэ? Үзэж харж, 

таньж мэдсэн зүйлээ тэдэнд ингэж ярьж өг: “Би юу харж, юу туулснаа 
чамд хэлье. Миний хэлж байгаа зүйл зөв үү, буруу юу гэдгийг чи 
шийд. Буруу байвал чи хүлээн зөвшөөрөх албагүй. Зөв байвал чамайг 
хүлээн авна гэж найдъя. Хэрвээ би сонсоход хэцүү, сэтгэл шархлуулах 
юм хэлбэл та Бурханаас хүлээн авч чадна гэж найдъя. Миний санаа, 
зорилго бол чамд туслах явдал. Бардам зан чинь шархалсан байна, би 
энэ асуудлыг тодорхой харж байна. Өөрийгөө өргөмжлөх үзлийг чинь 
хэн ч тордохгүй байна, тэгээд бусад бүх хүн чамайг дорд үзэж, дайрч 
давшилж байна, ингэж их хэлмэгдэж байсан удаагүй гэж чи боддог. 
Үүнийг чи тэвчиж чадалгүй, сөрөг болдог. Та юу гэж бодож байна? 
Үнэхээр ийм зүйл болж байгаа юу?” Үүнийг сонсоод тэд үнэхээр тийм 
байгааг мэдэрдэг. Зүрх сэтгэлд үнэндээ ийм зүйл байгаа ч хэрэв чи 
үнэнч шударга хүн биш бол үүнийгээ хэлэхгүй. Харин, “Би ч гэсэн 
байнга сөрөг болдог” гэж хэлэх бөгөөд хүн болгон сөрөг болдог гэж 
нөгөө хүн нь сонсоод үүнийг хэвийн гэж бодож, эцэстээ сөрөг байдлыг 
ардаа орхидоггүй. Хэрэв чи үнэнч шударга хүн байгаад, тэдэнд үнэнч 
хандлага, үнэнч зүрх сэтгэлээр тусалбал үнэнийг ойлгож, сөрөг 
байдлыг ардаа орхиход нь тус болж чадна.

Эцсийн өдрүүдийн Христийн ярианы тэмдэглэл номын
 “Үнэнч хүн байснаар л чи жинхэнэ

 хүний төрхийг амьдран харуулж чадна”-аас эш татав

Үүргээ биелүүлэхдээ чи ах эгч нартайгаа эв эетэй ажиллаж, 
тэдэнтэй нээлттэй нөхөрлөж, бүх юмаа уудалж, илэн далангүй, ил 
тод, үнэнч шударгаар ярилцаж, тодорхой ярьж сурах ёстой. Тэгвэл хүн 
болгон ажлаа хуваан, хамтран ажиллаж, хамтдаа эв эетэй ажилладаг. 
Ямарваа юмыг ойлгохгүй хэвээр байвал хүн болгон цуглаад илүү 
их нөхөрлөх ёстой. Ойлгодог хүмүүс нь ойлголтынхоо талаар 
эргэлзэлгүй нөхөрлөх учиртай бөгөөд гэгээрлийн гэрлийг олж авсан 
хүмүүс яаравчлан, бусдадаа энэ талаар хэлэх ёстой. Бусдыгаа үүргээ 
биелүүлж байхад чи илүү их тусламж, дэмжлэг үзүүлж чадахаар 
бол өчүүхэн ч эргэлзэлгүй бүхий л хүчин чадлаа дайчлах ёстой. 
Жигшүүртэй охид юу гэж бодох хандлагатай байдаг вэ? “Би үүнийг 
мэднэ, гэхдээ чамд хэлэхгүй.” “Чи надад хэлэхгүй бол би чамд 

хэлэхгүй.” Жигшүүртэй охид ингэж боддог—тэд өөдгүй байдгаас 
гадна бусдыг өөрөөс нь дээр байх вий гэж маш их айдаг. Хэвийн хүн 
чанартай хүн иймэрхүү сэтгэлгээтэй байх ёсгүй. Энэ бол хэвийн хүн 
чанар, эерэг зүйл биш; завхарсан зан чанар юм. Аминчхан, өөдгүй, 
ов мэхтэй, зальхай, бузар, ичгүүртэй энэ бүх зүйл эерэг зүйл биш; 
эдгээр нь бүгд сөрөг зүйлс юм. Иймээс та нар эдгээр зүйлийг орхиж 
сурах ёстой. Эдгээрт хянуулж, боогдож, ноёрхуулах ёсгүй; эдгээрээс 
ангижирч, үнэнийг эзэмшсэн, гэрэлд амьдардаг нэгэн байхаар мэрийх 
ёстой. Үнэнч, нээлттэй байдал, чин сэтгэл, хүлээцтэй, хүлцэнгүй, 
тэвчээртэй, даруу байх чадвар; бусдыг эрхэмлэхэд суралцан, 
бусдад туслахаас баяр баясал мэдэрч, сайн үйл хийж, сайн санаатай 
байхад суралцах нь бүгд эерэг зүйлс юм. Харин тэр сөрөг зүйлсийн 
тухайд бол, чи тийм бодол, санаатай, тийм байдалд байгаа гэдгээ 
олж мэдмэгцээ тэдгээрийг хаяж, орхиход суралцах ёстой. Тэгэхгүй 
бол тэдгээр нь чамайг хянах бөгөөд хяналтад нь ормогцоо чи ийм 
зүйл хийх чадвартай болно—тэгвэл чи үүрд завхарсан сатанлаг 
зан чанартаа боолчлогдож, хянуулсан утсан хүүхэлдэй болох ба 
үнэнийг хэзээ ч олж авахгүй. Хэрвээ хүмүүс үнэнийг олж авахыг 
хүсвэл ямар завхарсан зан чанартай, эдгээр завхарсан зан чанараа 
хэрхэн илэрхийлдэг, өөрсдөө ямар бодолтой, ямар санаатай, үнэнээс 
зөрүүтэй ямар байдалд байгаагаа эхлээд таньж мэдэх ёстой. Эдгээр 
сөрөг, идэвхгүй зүйлийг ил болгож, хүлээн зөвшөөрөөд, дараа нь 
хаяж, даван дийлж, орхиж сурах замаар нэг нэгээр нь шийдвэрлэх 
ёстой. Тэгээд бусдад ханддаг байдал, үүрэгтээ хандах хандлага, 
амьдралд тохиолддог юм бүхэнд хандах хандлагадаа үнэнийг 
ашиглаж сурах ёстой бөгөөд үнэний дагуу хэлж, хийхэд суралцах 
ёстой. Ийм маягаар хүмүүс бага багаар хүний төрхтэй болно; үүргээ 
биелүүлэхдээ улам бүр сайжирч, хүн болгон хамтдаа улам эв эетэй 
ажиллаж, улам нэгдэлтэй болно.

Эцсийн өдрүүдийн Христийн ярианы тэмдэглэл номын
 “Үүрэгтээ Бурханы үгийг хэрхэн туулах тухай”-аас эш татав

129. Алдаагаа засаж, бусдаас уучлалт гуйх зарчмууд
(1) Хэрвээ хүн ах эгчийгээ хуурах юм уу гомдоож, сөрөг, сул 

дорой болгосон бол санаачилга гарган алдаагаа засаж, уучлалт гуйж, 
тухайн хүний уучлалыг олж авахаар эрэлхийлэх ёстой;

(2) Уучлалт гуйх нь бодит баримтад үндэслэх ёстой. Хүн хуурамч 
байдлаар цөөн хэдэн, хайхрамжгүй үг хэлэх биш, чин үнэнчээр, үнэн 
сэтгэлээсээ уучлалт гуйх ёстой;

(3) Хэн нэгэнд буруугаар ойлгогдсон үедээ хүн шаардлагатай 
бол тухайн хүнд баримтуудын үнэн мөнийг тайлбарлаж болно. Хүн 
залилан мэхэлж, зарчимгүйгээр алдаагаа засаж, уучлалт гуйх ёсгүй;

(4) Ах эгч нартайгаа харилцахдаа хүн үнэний талаар байнга 
нөхөрлөж, өөрсдийгөө эргэцүүлэх ёстой. Бие биеэ хайрлаж, нэг 
нэгнийхээ зүрх сэтгэлийг мэдэж ав, тэгээд та нар эв найртай амьдарч 
чадна.

Холбогдох Бурханы үг:

Тодорхой нэг нөхцөл байдал эсвэл орчинд чамд тодорхой маягаар 
үйлдэл хийх нь нэлээд ухаалаг хэрэг, ингэх шалтгаан мундахгүй их 
байгаа юм шиг санагдсан болохоор чи үйлдэл хийсэн; дараа нь чи 
өөрийн үйлдлийг бүрэн зөвтгөж, огтхон ч гэмшдэггүй. Орой болж, чи 
хийсэн зүйлээ эргэцүүлтэл—эсвэл нэг өдөр гэгээрлийг олж авах юм 
уу зэмлүүлтэл—тухайн үед хэлсэн шалтгаан огт шалтгаан биш юм 
шиг, өөр байдлаар авирладаг байж гэж санагддаг. Ийм үед чи хэрхэн 
хэрэгжүүлэх хэрэгтэй вэ? Жишээлбэл, чи хэн нэгнийг хуурсан эсвэл 
худал зүйл ярьсан бөгөөд өөрийн гэсэн далд сэдэл агуулж байсан 
гэж бодъё. Тэгэхээр тэр хүнээ олж очоод өөрийн үйлдлээ задлан 
шинжлэх хэрэгтэй. Чи “Тухайн үед би чамд тэрийг хэлэхдээ далд 
сэдэл агуулж байсан юм. Хэрэв чи уучлалт гуйж буйг минь хүлээн авч 
чадвал намайг өршөөгөөрэй” гэж хэлэх хэрэгтэй. Ийм байдлаар чи 
өөрийгөө задлан шинжилж, ил болгодог. Өөрийгөө задлан шинжилж, 
ил болгодог үнэнч шударга хүн байхад зориг хэрэгтэй. Бурханы 
өмнө залбирч, алдаагаа хүлээхээр ирдэг ч бай, аль эсвэл гэмшиж, 
завхарсан зан чанараа задлан шинжлэхээр ирдэг ч бай, хүмүүс нүдээ 

аниатайгаар юу ч харж чаддаггүй болохоор юу хүссэнээ хэлж чаддаг. 
Энэ нь яг л хий хоосон руу ярьж байгаа мэт; тэд өөрсдийгөө гэрэлд 
гаргаж, ийнхүү гэрэлд гаргахдаа өмнө нь юу бодож, хэлж, ямар сэдэл 
өвөрлөж, ямар урвалтад хутгалдаж байснаа хэлж болно. Гэхдээ чи 
нэр нүүрээ хамгаалахыг хүсэж байгаа болохоор өөрийгөө өөр хүний 
өмнө ил болговол зориг чинь мохож, шийдэмгий байдлаа алдаж магад; 
тийм болохоор эдгээр зүйлийг хэрэгжүүлэхэд чамд маш хэцүү байх 
болно. Хэрэв чамаас ерөнхийд нь ярихыг хүсвэл, чиний хийж, хэлдэг 
зүйлсийн ард заримдаа хувийн шалтгаан, далд сэдэл байдаг, чиний 
үг, үйлдэлд урвалт, өө сэв, худал хуурмаг, ов мэх агуулагдаж байдаг 
гэдгийг хэлж чаддаг. Гэхдээ, өөрт тохиолдсон зүйлээ эхнээс нь дуустал 
хэрхэн өрнөснийг, хэлсэн аль үг чинь ов мэхтэй байсан, ямар төрлийн 
далд сэдэл агуулж байсан, чи юу бодож байсан, хэр хорон муу, дотуур 
тамиртай байснаа дэлгэхээс аргагүй болох асуудалтай тулгарах үедээ 
чи нэлээдгүй сандарч, өөрийгөө тийм дэлгэрэнгүй түвшинд илчилж, 
хэлэх зүйлээ маш тодорхой ярихыг хүсэхгүй байж магадгүй. Бүр 
хаацайлаад “Зүгээр байдаг л нэг хэрэг байсан. Хүмүүс нэлээд ов 
мэхтэй, дотуур тамиртай, найдваргүй гэж хэлэхэд л хангалттай дөө” 
гэх хүмүүс ч байна. Энэ нь өөрийн завхарсан мөн чанар, ов мэхтэй, 
дотуур тамиртай зантайгаа зөв нүүр тулах чадваргүй байдлыг 
харуулдаг; хандлага чинь хэзээд булзааруулсан байдаг бөгөөд чи 
үргэлж булзааруулсан байдалд байдаг. Чи өөрийгөө байнга уучилдаг, 
энэ тал дээр чи зовж, төлөөс төлөх чадваргүй. Тиймээс “Би маш ов 
мэхтэй, дотуур тамиртай; Би ихэвчлэн хоёр нүүртэй үйлдэл гаргаж, 
бусдад огтхон ч чин сэтгэлээсээ ханддаггүй” гэж үргэлж ярьсаар, 
олон жилийн турш халаглаж буй хүн олон бий. Гэхдээ өнөөдрийг 
хүртэл тэд бүрэн дүүрэн, туйлын ов мэхтэй хэвээр байгаа, учир нь 
чи тэднийг харууслаа илэрхийлэх юм уу үг, үйлдлээрээ ил болгосон 
ов мэхтэй, дотуур тамиртай байдлаа задлан шинжилж байхыг хэзээ ч 
сонсоогүй. Хэдийгээр тэднийг Бурханы өмнө нүглээ улайж, гэмшсэн 
эсэхийг баттай мэдэх ямар ч арга байхгүй боловч тэд хуурч, залилж, 
явуулга хийж дууссаныхаа дараа бусад хүнтэй нүүр тулах үедээ хэзээ 
ч уучлал гуйж, өөрсдийгөө задлан шинжлэх юм уу тухайн асуудлаас 
ямар сургамж авснаа хэзээ ч ярьдаггүй. Тэдний ингэдэггүй нь зарим 

зүйлийг баталж байна: Ийм асуудал дээр тэд өөрийнхөө эсрэг хэзээ 
ч тэрсэлж байгаагүй; ердөө л оновчтой үг, хоосон сургаал ярьдаг. Тэд 
чиг хандлагыг дагахын тулд оновчтой үг, хоосон сургаал ярьж байж 
болно, эсвэл орчин нөхцөлөөсөө болж шахалтад орсон байж магадгүй. 
Ямар ч байсан, тийм оновчтой үг, хоосон сургаал хэллээ гээд тэд хэзээ 
ч өөрчлөгдөхгүй.

Эцсийн өдрүүдийн Христийн ярианы тэмдэглэл номын
 “Үнэнч хүн байх хамгийн үндсэн хэрэгжүүлэлт”-ээс эш татав

Бусдын алдааг үргэлж бүү анхаар, харин өөрийгөө байнга 
эргэцүүл, өрөөлд саад тотгор, хор хөнөөл болохоор юу хийснээ дараа 
нь хүлээн зөвшөөрөхдөө идэвх санаачилгатай бай. Сэтгэлээ уудалж, 
нөхөрлөж сур, Бурханы үгэнд үндэслэн хэрхэн бодитоор нөхөрлөхийг 
хамтдаа үргэлж хэлэлц. Амьдралын чинь орчин ихэвчлэн ийм байх 
үед ах эгч нарын хоорондох харилцаа хэвийн болдог—шүтлэггүй 
хүмүүсийн хоорондох харилцаа шиг ээдрээтэй, хайхрамжгүй, хүйтэн 
цэвдэг, харгис байдаггүй. Чи тийм харилцаанаас аажмаар ангижрах 
болно. Ах эгч нар бие биетэйгээ илүү ойр, дотно болдог; та нар 
нэг нэгнээ дэмжиж, бие биеэ хайрлаж чаддаг; зүрх сэтгэлдээ сайн 
санаатай, бие биедээ хүлээцтэй, хайр энэрэлтэй хандаж, нэг нэгнээ 
дэмжиж, хайхрах чадвар бүхий сэтгэлгээтэй болдог, та нарт харин 
бие биетэйгээ тэмцэлдэж, нэг нэгнээ дэвсэлж, бие биедээ атаархаж, 
нууцхан өрсөлдөж, бие биеэ далдуур үл тоомсорлож, басамжилж, хэн 
нь ч хэнийг ч дуулгавартай дагадаггүй байдал, хандлага байдаггүй. 
Тийм байдал, нөхцөлд амьдрах нь хүмүүсийн хооронд аймшигтай 
харилцаа үүсгэдэг. Энэ нь чамд элдэв янзын сөрөг нөлөө үүсгэж, хор 
хөнөөл учруулахын зэрэгцээ бусдад ч янз бүрийн түвшинд сөргөөр 
нөлөөлж, хор хөнөөл учруулдаг.

Эцсийн өдрүүдийн Христийн ярианы тэмдэглэл номын
 “Үнэн-бодит байдалд орох хэрэгжүүлэлтийн

 хамгийн үндсэн зарчим”-аас эш татав

Лавлагаанд зориулсан номлол, нөхөрлөлийн эшлэлүүд:

Үнэнийг хайрладаг хүмүүс Бурханы үг үнэнийг сонссоныхоо 
дараа хэр ихийг ойлгосноос үл хамааран яаравчлан хэрэгжүүлж 
магадгүй. Тухайлбал ажиллаж байхдаа зарим хүн асуудлын үнэнийг 
тодорхой ойлгоогүйгээс болж эцэст нь ах эгч нараа засаж, харьцаад, 
дараа нь л тэдэнтэй андуурч харьцсан гэдгээ ойлгож ухаардаг; тэгээд 
тэд тэр ах эгч нараас яаран сандран уучилж өршөөхийг гуйдаг. 
Зарим хүн ажиллаж байхдаа байнга бичиг, хоосон сургаал ярьж 
гайхуулахыг хичээдэг. Тэднийг сонсоод ах эгч нар тэдэнд дургүй 
болж, тэдний талаар үзэл бодолтой болж, тэднийг зэмлэдэг. Тэд 
буруугаа хүлээн зөвшөөрч, бүгдээс нь уучлал гуйж, дахин хэзээ ч 
бичиг, хоосон сургаал ярихгүй гэж баталж болно. Ийм хүмүүс үнэнийг 
хэрэгжүүлэхийг хүсэж байгаа бус уу? Ажиллаж байхдаа хэрэв тэд 
аливаа гарсан гажуудал, алдааг засаж, ойлгосон үнэний талуудаа 
хэрэгжүүлж чадвал тэд үнэнийг хэрэгжүүлэх хүсэлтэй хүмүүс бөгөөд 
ийм хүмүүс үнэний талаарх ойлголтод хүрч, бодит байдалд орж чадна. 
Зарим хүн буруу зүйл хийж, бусад хүн түүнийг нь хэлж өгсөн ч гэсэн 
ичгүүр сонжуургүйгээр тайлбар хийсээр, зөрүүдлэн буруугаа хүлээн 
зөвшөөрөхөөс татгалздаг. Ийм хүмүүс үнэнийг хэрэгжүүлж чадахгүй, 
учир нь тэд алдаа гаргаснаа хүлээж, үнэнийг хүлээн авч чадахгүй юм 
бол хэрэгжүүлэх талаар яаж бодож үзэж чадах билээ? Хэрэв алдаа 
гаргасан нь тодорхой байгаа ч буруугаа хүлээн зөвшөөрөхгүй, бардам 
зангаа хамгаалахын тулд буруугаа зөв гэж мэтгэж байгаа бол энэ хүнийг 
ямар уг чанар захирч байна вэ? Энэ нь Сатаны чөтгөрлөг уг чанар бус 
уу? Энэ нь агуу улаан лууны уг чанар бус уу? Бурханд итгэдэг бид 
үнэхээр алдаа гаргасан бол яах хэрэгтэй вэ? Бид алдаагаа ил болгож, 
буруугаа хүлээх хэмжээний зоригтой байж, нэг бол нэг, хоёр бол хоёр 
гэдгийг хэлж, хаана нь алдсанаа ойлгож авах хэрэгтэй, ингэснээр бид 
өөрчлөгдөж, ирээдүйд ижил төрлийн алдааг дахин хэзээ ч гаргахгүй 
нь баталгаатай болно. Үнэнийг хэрэгжүүлэх хүсэлтэй хүн байх гэж 
үүнийг хэлдэг. Хэрэв энэ маягаар хэрэгжүүлэх хангалттай зориггүй, 
уян хатан байх чадамжгүй хэвээр үлдэж, үйлдлээ зөвтгөсөөр байх юм 
уу, чамд сэтгэл хангалуун бус, чиний талаар эсрэг бодолтой хэн бүхэн 

рүү дайрч давшилж, дарамталж байвал энэ нь чамайг үнэнийг жигшин 
голж, үзэн яддаг, үүнийг хэрэгжүүлдэг хүн биш гэдгийг харуулдаг. 
Түүнчлэн үнэнийг хэрэгжүүлж байхдаа дутагдлаа засах, хүмүүсээс 
уучлал хүсэх нь зүрх сэтгэлээс гарч байх ёстой. Тухайлбал хэн нэгэнд 
хохирол учруулаад амаараа уучлал гуйхыг хүссэн ч сэтгэлийнхээ гүнд 
уучлал гуйх мэдрэмж төрөхгүй бол ингэж уучлал гуйх нь зүгээр хэдэн 
үг төдий; чин сэтгэлийн бус, өнгөц төдий юм. Энэ нь ов мэх, худал 
үг, тийм биз дээ? Үнэний хэрэгжүүлэлт нь зүрх сэтгэлийн гүнээс гарч 
байх ёстой; үүнийг хэрэгжүүлэхийг чин сэтгэлээсээ хүсэж байх ёстой, 
тэгсэн цагт л чи амжилт олж чадна.

“Амийн оролтын тухай номлол ба нөхөрлөл” номоос эш татав

Бурханы сонгосон хүмүүс чамайг шүүмжилж, зэмлэж байгаа нь 
бодит баримттай нийцэхгүй бол чи ямар хариу үйлдэл гаргах вэ? Шууд 
үгүйсгэж, хүлээн зөвшөөрөхөөс татгалзах нь зүгээр үү? Чи эхлээд 
тэдний шүүмжлэлийг хүлээн авч, “Таны дэвшүүлсэн энэ асуудлыг 
би өмнө нь олж харсангүй, гэхдээ завхарсан уг чанарын минь бодит 
баримт дээр үндэслэвэл би гарцаагүй тийм алдаа гаргаж чадна; Би 
ердөө л хараахан ухамсарлаагүй байжээ. Ямартай ч би эхлээд үүнийг 
хүлээн авъя, гэхдээ яг хаана нь зохимжгүй үйлдэл гаргаснаа би хэсэг 
хугацаанд дотроо эргэцүүлж, мэдлэгийг хайх хэрэгтэй байна. Тиймээс 
надад энэ бодлоо илэрхийлсэнд талархлаа” гэж хэлэх ёстой. Ингэж 
хэлэх нь зүгээр үү? Бурханы сонгосон хүмүүсийн шаардлага тийм ч 
өндөр биш; чи шударга, ухаалаг байвал тэд ойлгох болно. Тэгэхгүйгээр 
харин ч тэдний бүтээлч шүүмжлэлтэй зөвөөр харьцаж чадахгүй бол 
энэ нь чиний асуудал; энэ нь чамд үнэн бодит байдал, хэвийн хүн 
чанар байхгүй гэсэн үг юм. Хэрэв Бурханы сонгосон хүмүүсийн нэг 
нь хэлсэн зүйлийг чинь буруугаар ойлгож өөрсдийг нь дарамталж 
байна гэж бодвол энэ нөхцөлд чи яаж хандах хэрэгтэй вэ? Чи “Тэдгээр 
зүйлийг хэлэхдээ чамайг дарамтлах гэж оролдсон санаа надад огт 
байгаагүй; мөн чамайг тийм их дарамтад оруулна гэж би хэзээ ч 
бодсонгүй. Миний хэлсэн зүйл чамайг дарамталсан юм шиг санагдсан 
бол би үүнийг хүлээн зөвшөөрье, учир нь бодит баримтуудын үр 
дагавраас үзвэл тэр ч бас нэг төрлийн дарамт юм байна. Тиймээс 

би чамаас уучлал гуйж байна; Уучлаарай, одооноос эхлэн би дахин 
ингэхгүй” гэж хэлэх хэрэгтэй. Зүрх сэтгэлээсээ хэлсэн тул ингэж 
ярих нь тун бодитой бөгөөд бодит баримттай нийцнэ. Хэдий чамд 
тэгж халдах санаа байгаагүй ч чи шүүмжлэлийг хүлээн авч, алдаагаа 
хүлээж, гэмшихэд бэлэн байгаагаа илэрхийлэх хэрэгтэй. Тийм зан авир 
нь хэвийн хүн чанарын стандарттай нийцдэг, бүрэн дүүрэн зөв бөгөөд 
Бурханы хүсэлтэй нийцдэг. Ирээдүйд иймэрхүү нөхцөл байдалтай 
таарах болгондоо чи ингэх хэрэгтэй.

“Амийн оролтын тухай номлол ба нөхөрлөл” номоос эш татав

130. Эсрэг хүйстэнтэйгээ харилцах зарчмууд
(1) Хүн төрөлхтний гүн гүнзгий завхралын ёрын муу мөн чанарыг 

тодорхой хар. Ямар ч хүн, хэдийд ч уруу таталтад автаж болох тул 
эсрэг хүйстэнтэйгээ харилцахдаа сэрэмжтэй байх ёстой;

(2) Эсрэг хүйсийн гишүүнтэй цуг зэрэгцэн ажиллахаас аль болох 
зайлсхий. Ямар нэгэн муу бодол төрөх юм бол тэдгээрийг арилгахын 
тулд Бурханд залбираад, үнэнийг хэрэгжүүлж, үүргээ гүйцэтгэхэд 
оюун санаа, эрч хүчээ чиглүүл;

(3) Хэрсүү хүн аюулыг хараад хоргодох газар олдог. Хүн садар 
самуун хүмүүсээс зай барих ёстой, уруу таталттай тулгарах үедээ 
Бурханд залбирч, ёрын муу эсрэг хүйстэн болон асуудалтай нөхцөл 
байдлаас зугтах ёстой;

(4) Бүх хэрэг явдал дээр Бурханы шинжилтийг хүлээн авч сур. 
Хүн Бурханы үгийг уншихаа хоёр дахин ихэсгэж, ёрын муу санаархал 
тээж байгаа эсэхээ эргэцүүлэх ёстой, мөн ёрын муу зан чанараа 
шийдвэрлэхийн тулд үнэнийг эрж хайх ёстой.

Холбогдох Бурханы үг:

Одоогоор, мөнгө шамшигдуулдаг зарим хүн чуулганд байдаг, мөн 
эрэгтэй, эмэгтэй хүмүүсийн хооронд тодорхой зааг барьдаггүй зарим 
хүн, Бурханы ажлыг нууцаар шүүж, эсэргүүцэж, нураахаар оролддог 
зарим хүн бий. Гэтэл яагаад энэ бүхэн тэдний хувьд зүгээр байдаг 
юм бэ? Тийм зүйл хийхдээ тэд мэдэж байдаг, зүрх сэтгэлдээ зэмлэл 

мэдэрдэг бөгөөд үүнээс болоод заримдаа гэсгээлт, цэвэршүүлэлт 
туулдаг ч зүгээр л дэндүү ичгүүр сонжуургүй! Хүмүүс садар самууныг 
үйлдэхдээ тухайн үед юу хийж байгаагаа мэдэж байдаг боловч тэдний 
тачаал дэндүү их байдаг бөгөөд өөрсдийгөө хянаж чаддаггүйтэй яг 
адилхан. Ариун Сүнс тэднийг сахилгажуулсан ч гэсэн, энэ нь ямар 
ч хэрэггүй байх болно, иймээс Ариун Сүнс сахилгажуулалт оноохоо 
больдог. Хэрвээ тэр үед Ариун Сүнс тэднийг сахилгажуулаагүй бол, 
тэд ямар ч зэмлэл мэдрээгүй, махан биед нь юу ч тохиолдоогүй бол 
дараа нь ер нь ямар зэмлэл байх юм бэ? Үйл хэрэг дууссаны дараа 
ямар сахилгажуулалт байх юм бэ? Тэд хэтэрхий ичгүүр сонжуургүй, 
хүн чанар дутмаг бөгөөд хараагдаж, шийтгэгдвэл таарна гэдгийг л энэ 
нь нотолдог! Ариун Сүнс дэмий ажилладаггүй. Чи үнэнийг тун сайн 
мэддэг боловч хэрэгжүүлдэггүй, мөн ямар ч нүгэл үйлдэх чадвартай 
бол ёрын муу нэгний хамтаар шийтгэгдэх өдөр ирэхийг л хүлээхээс өөр 
аргагүй. Энэ бол чиний хувьд хамгийн сайн төгсгөл! Би мөс чанарын 
талаар ахин дахин номлолоо, энэ бол хамгийн наад захын шалгуур 
юм. Хүмүүст мөс чанар дутмаг бол Ариун Сүнсний сахилгажуулалтыг 
алдчихсан байдаг; тэд хүссэнээ хийж болох ба Бурхан тэднийг огт 
анхаардаггүй. Үнэхээр мөс чанартай, эрүүл ухаантай хүмүүс ямар нэг 
буруу зүйл хийх үедээ үүнийгээ мэднэ. Тэд мөс чанартаа бага зэрэг 
зэмлэл мэдэрмэгцээ тавгүйтнэ; тэд дотоод тэмцэл туулж, эцэст нь 
махан биеийг хаяна. Тэд Бурханыг дэндүү ноцтой эсэргүүцдэг зүйл 
хийх хэмжээнд очихгүй. Ариун Сүнс тэднийг хэрхэн сахилгажуулж, 
гэсгээх эсэхээс үл хамааран ямар нэгэн буруу зүйл хийх үедээ хүмүүст 
бүгдэд нь зарим нэг мэдрэмж төрнө. Тиймээс, хүмүүс одоо төрөл 
бүрийн үнэнийг ойлгодог ба хэрвээ тэд үүнийг хэрэгжүүлэхгүй бол 
энэ нь хүмүүсийн асуудал юм. Би ийм хүмүүст огт хариу үйлдэл 
хийдэггүй, мөн Би тэдэнд ямар ч итгэл найдвар тавьдаггүй. Чи 
хүссэнээ хийж болно!

Үг нь махбодоор илэрсэн номын “Хэрэгжүүлэлт (1)”-ээс эш татав

Зарим хүн эсрэг хүйстэнтэйгээ харьцахдаа маш хамаагүй байдаг. 
Юу ч болоогүй л бол энэ нь сүржигнэх зүйл биш, завхай бодолд 
автаж, ёс суртахуунгүй хүсэл тачаал илчлэх ч бас сүртэй юм биш гэж 

тэд санадаг. Хэвийн хүн чанартай хүн ингэж бодож болох уу? Энэ нь 
хэвийн хүн чанарын шинж тэмдэг мөн үү? Чи гэрлэх насанд хүрч, 
эсрэг хүйстэнтэйгээ харилцаж, хайр сэтгэлтэй болохыг хүсдэг болсон 
цагт үүнийгээ хэвийн байдлаар хий, тэгвэл хэн ч саад болохгүй. 
Гэхдээ зарим хүн хайр сэтгэлтэй болохыг хүсдэггүй—тэд нүдэнд 
нь өртсөн хүнтэй хоёр гурав хоног сээтгэнэдэг бөгөөд хэн нэгэн 
таалагдмагц таалагдсан хүнийхээ анхаарлыг татахыг хичээж эхэлдэг. 
Тэгээд тэд хэрхэн анхаарлыг нь татах гэж хичээдэг вэ? Хөмсгөө өргөж, 
нүд ирмэж, ярихдаа дууны өнгөө өөрчилж, аль эсвэл анзаарагдахын 
тулд тодорхой нэг байдлаар хөдөлгөөн хийх юм уу инээдтэй юм 
ярьж эхэлдэг; ингэх нь анхаарал татах гэж хичээж байгаа хэрэг. Уг нь 
тийм биш хүн иймэрхүү анзаарагдахаар шинж тэмдгийг харуулсан 
үед харцыг нь булаасан эсрэг хүйсийн хүн ойр хавьд нь байна гэдэгт 
итгэлтэй байж болно. Энэ хүмүүс хэн бэ? Тэднийг цадиггүй, эр эмийн 
хоорондох тодорхой заагийг баримталдаггүй гэж хэлж болох ч тэд 
ямар ч жигшүүртэй зан авир харуулаагүй. Зарим нь тэднийг зүгээр л 
хөнгөн хийсвэр байна гэж хэлж магад. Өөрөөр хэлбэл, тэд зохисгүй 
байдлаар биеэ авч явдаг; хөнгөн хийсвэр хүмүүс өөрийгөө хүндлэх 
хэрэгтэйг ойлгодоггүй. Зарим хүн өдөр тутмын амьдралдаа эдгээр 
хэв шинжийг харуулдаг боловч үүргээ биелүүлэхэд нь нөлөөлдөггүй, 
ажлаа гүйцэлдүүлэхэд нь ч нөлөөлөөгүй, тэгэхээр энэ үнэхээр асуудал 
мөн гэж үү? “Үнэний эрэл хайгуулд чинь л саад болохгүй байгаа цагт 
энэ талаар ярих хэрэг байна уу?” гэж зарим нь хэлдэг. Энэ юутай 
холбоотой вэ? Хүний хүн чанарын ичгүүр, ёс жудагтай холбоотой. 
Хүний хүн чанар ичгүүр, ёс жудаггүйгээр байх аргагүй бөгөөд тэдгээр 
зүйл байхгүй бол хэвийн хүн чанар байх аргагүй юм. Зарим хүн хийдэг 
бүх зүйлдээ итгэл хүлээж, чин сэтгэлээсээ, хариуцлагатай байдаг. 
Тэгээд шаргуу ажилладаг, ёс жудаг сайтай боловч амьдралынхаа энэ 
талыг ер нухацтай авч үздэггүй. Эсрэг хүйсийн хүнтэй сээтгэнэх 
нь үр ашигтай юу, хор хөнөөлтэй юу? Сээтгэнэж байгаа хүн чинь 
чамд хайртай болбол яана? “Би тийм зүйл хүсээгүй” гэж чи хэлж 
магад; тэгвэл чи тийм юм хүсээгүй байж сээтгэнээд байвал хүний 
сэтгэлээр тоглож байгаа хэрэг бус уу? Чи тэднийг хорлож, ёс 
суртахуунгүй аашилж байна! Ингэдэг хүмүүс маш тааруухан хүн 

чанартай байдаг. Түүнчлэн энэ харилцаанд орох санаа байхгүй, үүнд 
нухацтай хандахгүй байгаа атлаа эсрэг хүйстэндээ хөмсгөө өргөж, 
нүдээ ирмэж, хөгжөөн наргиагаар анхаарлыг нь татах гэж хичээж, 
өөрийгөө загварлаг, царайлаг эрхэм гэдгээ харуулах бүхнийг хийж, 
сайхан царайгаа гайхуулж, ийм маягаар онгирдог бол үнэн хэрэгтээ чи 
юу хийж байна вэ? (Хүмүүсийг уруу татаж байна.) Тэгвэл иймэрхүү 
уруу татсан зан авир журамт зүйл үү, муухай зүйл үү? (Муухай зүйл.) 
Ингэхэд л ямар ч ёс жудаг гэж байхаа больдог.

Антихристүүдийг илчлэх нь номын “Тэд бусдыг үнэнд эсвэл Бурханд биш,
 харин өөрсдөдөө дуулгавартай байлгадаг (Хоёрдугаар хэсэг)”-аас эш татав

Зарим нь гагцхүү гаднаа сайхан гоёдог: Эгч нар өөрсдийгөө 
цэцэг мэт хөөрхнөөр гоёж гооддог ба ах нар ханхүү юм уу залуухан 
баян дэгжин эр шиг хувцасладаг. Тэд өөрсдийн иддэг, өмсдөг зүйлс 
гэх мэт гадаад талын зүйлсийг л анхаардаг; дотроо ядуу зүдүү байдаг 
ба Бурханы талаар өчүүхэн ч мэддэггүй. Үүнд ямар утга учир байх 
юм бэ? Мөн ядуу гуйлгачин шиг хувцасладаг зарим хүн байдаг ба 
Зүүн Азийн боолуудтай үнэхээр адилхан харагддаг! Та нараас Миний 
шаарддаг зүйлийг та нар үнэхээр ойлгодоггүй гэж үү? Өөр хоорондоо 
ярилцацгаа: Та нар үнэндээ юу олж авсан бэ? Та нар ийм олон жил 
Бурханд итгэсэн ч хураасан бүхэн чинь энэ—санаа зовохгүй байна уу? 
Ичихгүй байна уу? Та нар энэ олон жилд үнэн замыг эрэлхийлсээр 
ирсэн ч өнөөдөр биеийн хэмжээ чинь бор шувууныхаас ч жаахан 
хэвээр байдаг! Та нарын дундах, хувцаслалт, будаг шунхаараа зураг 
шиг хөөрхөн бүсгүйчүүд өөрсдийгөө нэг нэгэнтэйгээ харьцуулж 
байгааг хар—та нар юу харьцуулдаг юм бэ? Зугаа цэнгэлээ юу? 
Шаардлагуудаа юу? Намайг загвар өмсөгчдийг элсүүлэхээр ирсэн 
гэж та нар бодож байна уу? Ямар ичгүүр сонжуургүй юм бэ! Та 
нарын амь хаана байна вэ? Эрэлхийлдэг зүйл чинь та нарын хэмжээ 
хязгааргүй их хүсэл биш гэж үү? Чи өөрийгөө маш үзэсгэлэнтэй гэж 
боддог, гэхдээ чи гоё сайхан хувцасладаг байж болох ч үнэн хэрэгтээ 
овоолсон өтөг баасан дунд төрсөн мурилзсан өт биш гэж үү? Өнөөдөр 
энэ тэнгэрлэг ерөөлийг эдлэх хувьтай байгаа чинь хөөрхөн царайнаас 
чинь болоогүй, харин Бурхан чамайг онцгойлон өргөснөөс болж 

байгаа юм. Чи хаанаас ирсэн тухайгаа одоо ч тодорхой мэдэхгүй 
байна уу? Амийн талаар дурдангуут чи амаа хамхиад, юу ч хэлэлгүй, 
хөшөө шиг чимээгүй байдаг ч гоёж гоодох зориг зүрхтэй хэвээр 
байдаг! Нүүрэндээ оо энгэсэг түрхэх сонирхолтой хэвээр л байдаг! Бас 
өөрсдийнхөө дундах дэгжин залуусыг буюу нүүрэндээ хайхрамжгүй 
илэрхийлэл гарган дэггүйтэж, зорилгогүй хэсүүчлэн бүхэл өдрийг 
өнгөрүүлдэг дур зоргоороо эрсийг хар. Хүн ингэж авирлах ёстой 
юм уу? Та нарын дундах хүн нэг бүр, эрэгтэй ч бай, эмэгтэй ч бай 
өөрсдийнхөө анхаарлыг бүхий л өдөржингөө юунд зориулдаг вэ? 
Та нар хэнд найдаж амь зуудгаа мэдэх үү? Өөрийнхөө хувцсыг хар, 
гартаа юу олж авснаа хар, гэдсээ ил—энэ олон жилийн турш итгэхдээ 
төлсөн хөлс, цусныхаа төлөөсөнд чи ямар ашиг тус хүртсэн бэ? Чи 
дурсгалт газруудыг үзэх талаар бодсоор байдаг, өмхий биеэ гоёх тухай 
бодсоор байдаг—үнэ цэнгүй эрэл хайгуул! Чамаас хэвийн хүн бай гэж 
шаарддаг атал өнөөдөр чи хэвийн бус байгаад зогсохгүй гажуудсан 
байдаг. Ийм хүн яаж Миний өмнө ирэх зориг зүрхтэй байж чадах 
юм бэ? Ийм хүн чанартайгаар сэтгэл татам байдлаа харуулж, махан 
биеэ гайхуулж, үргэлж махан биеийн шунал тачаал дотор амьдарч 
байгаа чи бузар чөтгөр болон муу ёрын сүнсний үр удам биш гэж 
үү? Тийм бузар чөтгөрт удаан оршин тогтнохыг Би зөвшөөрөхгүй! 
Зүрх сэтгэлдээ юу боддогийг чинь Намайг мэдэхгүй гэж бүү бод. Чи 
шунал тачаал болон махан биеэ хатуу чанд хазаарлаж болох боловч 
зүрх сэтгэлдээ өвөрлөдөг бодлыг чинь Би яаж мэдэхгүй байх билээ? 
Нүдээрээ хүсэмжилдэг бүхнийг чинь Би яаж мэдэхгүй байх билээ? 
Залуу бүсгүйчүүд та нар махан биеэ харуулахын тулд өөрсдийгөө 
тун хөөрхөн болгодог бус уу? Та нарын хувьд эрэгтэйчүүд ямар 
ашигтай юм бэ? Тэд та нарыг зовлон шаналлын далайгаас үнэхээр 
аварч чадна гэж үү? Та нарын дундах дэгжин залуус бүгд өөрсдийгөө 
боловсон, гоё ганган харагдуулахаар хувцасладаг боловч энэ нь 
“хээнцэр” зүс царайдаа анхаарал татах зорилготой башир заль бус 
уу? Та нар хэний төлөө үүнийг хийж байгаа юм бэ? Та нарын хувьд 
эмэгтэйчүүд ямар ашигтай юм бэ? Тэд нүглийн чинь эх сурвалж биш 
гэж үү? Эрчүүд, эмэгтэйчүүд та нарт Би олон үг хэлсэн атал та нар 
цөөхнийг нь л мөрддөг. Тэгээд чих чинь хатуурч, хараа чинь муудаад, 

биед чинь шунал тачаалаас өөр юу ч байхгүй болох хүртлээ зүрх 
сэтгэл чинь цэвдэг болсон, ийм болохоор та нар зугтаж чадалгүйгээр, 
үүнд урхидуулсан. Бузар буртаг, хөө тортог дотор мурилздаг өтнүүд 
та нарт хэн ойртон очихыг хүсэх юм бэ? Та нар бол овоолсон өтөг 
баасан дотроос Миний өргөсөн хүмүүсээс цаашгүй бөгөөд анхнаасаа 
та нарт хэвийн хүн чанар байгаагүй гэдгийг бүү март. Та нараас 
Миний шаарддаг зүйл бол анхнаасаа та нарт байгаагүй хэвийн хүн 
чанар болохоос, шунал тачаалаа харуулж, маш олон жилийн турш 
диаволын сургасан илжирсэн махан биеэ дураар нь тавих явдал биш. 
Та нар ингэж хувцаслах үедээ бүр илүү гүн урхидуулна гэдгээс айхгүй 
байна уу? Та нар анхнаасаа нүгэлтэй гэдгээ мэдэхгүй гэж үү? Бие чинь 
шунал тачаалаар маш их дүүрсэн болохоор энэ нь бүр хувцаснаас чинь 
нэвчин гарч, тэвчихийн аргагүй муухай, бузар чөтгөр шиг байдлыг 
чинь илчилдэг гэдгийг мэдэхгүй гэж үү? Үүнийг та нар хэнээс ч илүү 
тодорхой мэддэг биш гэж үү? Та нарын зүрх сэтгэл, нүд, уруул бүгд 
бузар чөтгөрөөр бузарлагдсан бус уу? Энэ хэсгүүд чинь бузар биш 
гэж үү? Ямар нэг юм хийхгүй байгаа цагт хамгийн ариун нь гэж чи 
өөрийгөө боддог уу? Сайхан хувцаслах нь та нарын булай сэтгэлийг 
нууж чадна гэж боддог уу? Тэгэх боломжгүй! Би та нарт илүү бодитой 
байхыг зөвлөж байна: Заль мэхтэй, хуурмаг бүү бай, өөрсдийгөө бүү 
гайхуул. Та нар шунал тачаалаа нэг нэгэндээ гайхуулдаг боловч хариуд 
нь хүртэх бүхэн чинь үүрд мөнхийн зовлон, өршөөлгүй цээрлүүлэлт 
юм! Нэг нэгэнтэйгээ аальгүйтэж, дурлалцах та нарт ямар хэрэгтэй 
юм бэ? Энэ нь та нарын ёс жудаг уу, шулуун шударга зангийн чинь 
хэр хэмжээ юү? Та нарын дунд байгаа хар дом, хар шидэд оролцдог 
хүмүүсийг Би үзэн яддаг; та нарын дундах махан биеэ хайрладаг 
залуусыг үзэн яддаг. Та нар биеэ барьсан нь дээр, учир нь одоо Би та 
нараас хэвийн хүн чанартай байхыг, шунал тачаалаа харуулахгүй байхыг 
шаарддаг—гэсэн ч махан бие чинь хэтэрхий элбэг, шунал тачаал чинь 
дэндүү их учраас та нар ашиглаж болох боломж бүрийг ашигладаг!

Үг нь махбодоор илэрсэн номын “Хэрэгжүүлэлт (7)”-оос эш татав

Хүмүүс өөрсдийгөө эрхэмлэдэггүй учраас тэд бол ямар ч үнэ 
цэнгүй өөдгүй амьтад мөн. Тэд бүр өөрсдийгөө ч хайрладаггүй, харин 

ч өөрсөд дээрээ гишгэлдэг бол тэдний үнэ цэнгүй байдлыг энэ нь 
харуулж байгаа бус уу? Хүн бол өөрөөрөө тоглож, доромжлуулахын 
тулд өөрийгөө бусдад сайн дураараа өгдөг завхай эмтэй адилхан. 
Тэгсэн ч гэсэн хүмүүс хэчнээн дорд болохоо мөн л мэддэггүй. Бусдын 
төлөө ажиллаж, бусадтай ярилцан, бусдын хяналт дор өөрсдийгөө 
байлгах нь тэдэнд таатай байдаг; энэ нь яг үнэндээ хүний бузар муухай 
байдал бус уу? Хэдийгээр Би хүмүүсийн дундах амьдралыг мэдэрч, 
хүний амьдралыг үнэхээр туулаагүй ч хүний хөдөлгөөн, үйлдэл, үг, 
үйл хэрэг бүрийг тун тодорхой ойлгодог болсон. Тэгээд бүр заль мэхээ 
илчилж зүрхлэхээ больж, шунал тачаалдаа автахаа болих хүртэл нь 
хүмүүсийн сэтгэлийн гүн дэх ичгүүрийг ч илчилж чаддаг. Эмгэн хумс 
дун руугаа буцан шургадаг шиг тэд үзэшгүй муухай байдлаа илчилж 
зүрхлэхээ больдог. Хүмүүс өөрсдийгөө мэддэггүй учраас бусдын өмнө 
өөрсдийн увдисыг бэлхнээ гайхуулж, муухай төрхөө харуулдаг нь 
тэдний хамгийн том алдаа дутагдал юм; энэ бол Бурханы хамгийн их 
жигшдэг зүйл билээ. Учир нь хүмүүсийн хоорондох харилцаа хэвийн 
бус байдаг, хүмүүст хүн хоорондын хэвийн харилцаа дутагддаг, 
Бурхан, хүн хоёрын хооронд хэвийн харилцаа бүр ч байдаггүй.

“Үг нь махбодоор илэрсэн” номын
 Бүх орчлон ертөнцөд хандсан Бурханы айлдваруудын

 нууцын тухай тайлбарын “14-р бүлэг”-ээс эш татав

Хүн ялзарсан зан чанартайгаас гадна сэтгэл хөдлөлтэй байдаг. 
Ийм болохоор Бурханд үйлчлэх үед эсрэг хүйсийн хоёр гишүүн 
хоёулхнаа хамт ажиллах туйлаас хориотой. Ийм үйлдэл хийж байгаад 
баригдсан хэн боловч гарцаагүй хөөгдөнө, хэнийг ч ялгахгүй.

Зарим ах зөвхөн эгч нартай нөхөрлөж, нөхөрлөхдөө бүр хоёулхнаа 
байх гэж зүтгэдэг. Тэд эгч нартай нөхөрлөх үедээ үнэхээр зүрх сэтгэлээ 
нээж, өөр бусдад болохоор татгалздаг. Ийм хүмүүс сайн биш! Зарим 
эгч бусад эгч нартайгаа нөхөрлөдөггүй, тэдэнд хэзээ ч зүрх сэтгэлээ 
нээдэггүй, зөвхөн ах нарыг л нөхөрлөхөөр эрж хайдаг. Тэд ямар 
төрлийн хүмүүс вэ? Чамд тусалж дэмжиж чадах ганц ч эгч байхгүй 
гэж үү? Чамтай нөхөрлөх ганц ч эгч байхгүй байна гэж үү? Тэд бүгд 
чамайг жигшдэг үү—чамд тохирох хэн ч алга уу? Чи зөвхөн ах нартай 

нийцэлтэй байж чаддаг уу? Чамд өөр сэдэл байна гэж Би бодож 
байна! Зөвхөн эсрэг хүйсийнхээ хүнд наалдчихдаг хүмүүс байдаг. 
Шийдэмгий байдлаа ашиглан үүнийг ялан дийлэх ёстой—өөрийгөө 
бүү шалиглан өөгшүүл. Хүмүүс завхарсан зан чанартай. Хэрэв хориг 
хязгаар тавихгүй бол тэд туйлын садар самуун болдог. Хүмүүсийг 
хянаж, эдгээрийг байнга сануулж байх зүйл үргэлж байх ёстой. Эдгээр 
зүйл байгаа үед хүмүүсийн зан авир хавьгүй дээр байдаг.

Эцсийн өдрүүдийн Христийн ярианы тэмдэглэл номын “Хаанчлалын эрин
 үе дэх Бурханы захиргааны зарлигийн тухай яриа”-аас эш татав

Зарим хүн бүлэгт орох үедээ эсрэг хүйстнийхээ сэтгэлийг татахаар 
үргэлж оролддог. Тэд нүдээ ирмэж, нүдээрээ дохин, ярих үедээ нүүр 
царайны илэрхийлэл өндөртэй болдог бөгөөд сайрхах дуртай байдаг. 
Арай зохисгүй нэр томьёо ашиглан хэлэх юм бол, тэд сээтэгнүүр 
болдог. Тэд хэтэрхий марзан, алиа хошин, царайлаг, романтик, дэгжин, 
эрэлхэг, үзэсгэлэнтэй, соёлтой, хээнцэр чамин, мэдлэгтэй гэх мэт 
харагдах дуртай; ялангуяа сайрхах дуртай байдаг. Яагаад ийм хүмүүс 
сайрхах гэж оролддог вэ? Тэд эсрэг хүйстнийхээ сэтгэлийг татахын 
тулд ингэдэг. Эсрэг хүйстнийхээ анхаарлыг хэдий чинээ их татна, 
хэдий чинээ их бишрэл, үнэлгээ, хүндлэл хүлээн авна—тэд төдий 
чинээ их гүйцэтгэдэг. Чуулганы амьдралд тийм хүмүүс яваандаа хэдэн 
өөр бай онилох хандлагатай байдаг. Тэд эсрэг хүйсийн цөөн хэдэн өөр 
гишүүнийг дэгээдэж, харцаараа уруу татдаг бөгөөд тэдний үг хэл нь 
үргэлж өдсөн, эсвэл бүр бэлгийн дарамтад оруулсан байдалтай байдаг. 
Хүн хоорондын тийм харилцаа зохистой юу? (Үгүй.) Эдгээр харилцаа 
зохисгүй. Тийм хүмүүс цуглааны үеэр үйлчлэлээ орхихоос ч зовдоггүй. 
Өөрт нь таалагддаг, өөрийнхөө дуртай эсрэг хүйсийн гишүүдийн өмнө 
байхдаа нүд хөмсгөө хөгжилтэйгөөр хөдөлгөн, сэтгэлийн хөөрлөөр 
бялхаж, тэр ч бүү хэл, дохиж занган холхихдоо тэдний яриа маш 
инээдтэй, сонирхолтой, дур булаам болдог. Тэдний зорилго юу вэ? 
Эсрэг хүйстнийхээ сэтгэлийг татаж, зохисгүй харилцаанд орох явдал. 
Ийм зан авирыг олон ах эгч зэвүүцдэг баримтаас үл хамааран, энэ 
нь асуудал гэдгийг эргэн тойрных нь олон хүн тэдэнд анхааруулсан 
байж болох ч тэд юу ч ойлгодоггүй бөгөөд үүнийгээ болих юм уу 

зогсоохоос татгалздаг. Хэрвээ хоёр хүн чуулганы амьдралаас гадуур 
ийм харилцаатай байж, бие биетэйгээ сээтэгнэдэг бол, хэрвээ энэ 
нь бусдынх нь чуулганы амьдралд нөлөөлдөггүй бол, эсвэл ядаж 
л бусад нь энэ талаар сонсдоггүй болохоор бусад хүмүүсийн сэтгэл 
санааны байдал юм уу цуглааны үр дүнд нөлөөлдөггүй бол бид ийм 
зан авирыг түр зууртаа үл ойшоож болно. Гэхдээ энэ нь чуулганы 
амьдралд тасралтгүй тохиолдож, бусдыг жинхэнээсээ үймүүлдэг 
бол ийм зохисгүй харилцаанд хязгаарлалт тавих ёстой, эсвэл үүнтэй 
орооцолдсон хүмүүсийг чуулганы амьдралаас зайлуулах ёстой. 
Тэгэх нь зохистой юу? (Тийм.) Хэрвээ энэ нь нэг залуу хүн хэвийн 
байдлаар дурлаж, болзож байгаа л хэрэг бол бусдад нөлөөлөхгүйн 
тулд тиймэрхүү үерхлийг цуглааны үеэр анхаарал татахааргүй байлгах 
ёстой. Энэ бол хүмүүс Бурханд шүтэн мөргөж, Түүний үгийг залбиран-
уншиж, сүнслэг үйл ажиллагаа явуулдаг газар бөгөөд хувийн сэтгэл 
хөдлөлийг чуулганы амьдралд авчрах ёсгүй. Хэрвээ ийм харилцааг 
чуулганы амьдралд авчирч, бусдад саад болох юм бол, хэрвээ энэ 
нь цуглаанд оролцож буй бусад хүмүүсийн сэтгэл санаанд нөлөөлөх 
юм бол, хэрвээ энэ нь Бурханы үгийг уншиж, тэдгээрээс мэдлэг, 
ойлголт олж авах чадварт нь нөлөөлөх юм бол, мөн илүү олон хүнийг 
үймүүлж, анхаарлыг нь сарниулах юм бол энэхүү харилцааг зохисгүй 
харилцаа гэж тодорхойлж болно. Хэрвээ харилцаанд оролцогчид нь 
бусдыг үймүүлдэг бол зохистой романтик харилцаа хүртэл зохисгүй 
болж болох бөгөөд зохистой романтик харилцааны хүрээнээс гадуур 
эсрэг хүйстэнтэйгээ тогтоосон харилцаа бол бүр ч зохисгүй юм. 
Тиймээс, чуулганы амьдралд тийм зохисгүй харилцаа үүсэх үед үг 
дуугүй эвлэрэх юм уу үйлдлийг нь зөвтгөхийн оронд холбогдох хүн 
бүрд анхааруулж, улам гүнзгийрэхээс сэргийлэх ёстой. Зарчмын дагуу 
тийм хүмүүсийг хязгаарлаж, эсвэл бүр хөөх ёстой.

Эцсийн өдрүүдийн Христийн ярианы тэмдэглэл номын
 “Хуурамч удирдагчдыг ялган таних нь (14)”-аас эш татав

Зарим хүнд сайхан царай зүс заяасан байдаг бөгөөд эсрэг хүйстэн 
нь тэднийг цаг үргэлж эргүүлдэг; олон хүн эргүүлэх тусам тэд илүү их 
онгирч болох юм шиг санагддаг. Энэ аюултай бус уу? Энэ нөхцөлд яах 

ёстой вэ? (Энэ урхийг таньж, үүнээс зайлсхийх ёстой.) Энэ үнэхээр 
чиний зайлсхийх ёстой урхи юм—тэгэхгүй бол тэр хүний урхинд 
орсноо олж мэдэж тун магад. Чи урхидуулахаасаа өмнө энэ урхинаас 
зайлсхийх хэрэгтэй; үүнийг биеэ барих чадвар гэдэг. Биеэ барих 
чадвартай хүмүүс ичих нүүртэй, ёс жудгийг ухамсарласан байдаг. 
Тийм биш хүмүүс өөрсдийг нь барьж авсан хэнд ч болов уруу татагдаж 
болох юм. Тэд өөрсдийг нь эргүүлсэн ямар ч хүнийг тоосноор асар 
их асуудалд орооцолдож болно. Түүнчлэн тэд бас албаар гайхуулж, 
гоёж гоодож, сайхан хувцаслаж, илүү царайлаг, дур булаам, хөөрхөн 
харагдахын тулд ямар л хувцас өмсөх ёстой байна, түүнийг өмсөхөөр 
тусгайлан сонгож, өдөр болгон өмсөнө; ингэх нь аюултай бөгөөд тэд 
бусдын сэтгэлийг булаах гэж албаар оролдож байгаа хүн мөн гэдгийг 
харуулдаг. Хэрвээ чи ийм хувцастай дэндүү нүдэнд өртөхүйц, хэт дур 
булаам харагддаг бол тэдгээрийг хаяж, өмсөх өөр хувцас сонгох ёстой. 
Энэ тал дээр сэтгэл шулуудвал ингэхэд чинь саад болох юу ч үгүй. 
Гэхдээ чи ингэж шийдээгүй атлаа хань хайх хүсэлтэй бол яваад ханиа 
ол: Нэг нэгнийгээ уруу татаж, эргүүлэлгүй бие биетэйгээ хэвийн 
байдлаар харилц. Хань хайгаагүй байж бусдыг уруу татаж, эргүүлдэг 
бол үүнийг гагцхүү ичих нүүргүй гэж томьёолж болох юм. Чи юу 
сонгож байгаа, явж байгаа зам чинь зөв эсэх, энэ чиний хийх ёстой 
зүйл мөн эсэхийг сайн мэдэж байх ёстой. Та бүгд үүнийг баримталж 
чаддаг уу? (Бид ингэж шийдсэн.) Хэрвээ та нар ийнхүү шийдсэн бол 
эрч хүч, урам зоригтой юм байна, тэгээд үүнийг баримтлахад амархан 
байх болно. Зарим хүн үндсэндээ төлөв төвшин уг чанартай байдаг 
төдийгүй Бурханд итгэдэг болсноор үнэнийг эрэлхийлж, зөв замаар 
явах эрмэлзэлтэй байдаг; тэд тийм хүсэлгүй бөгөөд өөрсдийг нь уруу 
татах гэж оролдсон хэнийг ч тоодоггүй. Зарим хүн нэлээд ингэх талтай 
байдаг бол зарим нь үүнд ямар ч анхаарал хандуулдаггүй; зарим хүн 
ийнхүү шийдсэн мэт байдаг боловч үнэндээ тийм эсэхээ өөрсдөө ч 
хэлж мэддэггүй. Чиний зөв зохицуулж, дахин шинжилж, яагаад энэ 
нь хэвийн хүн чанарын ёс жудаг, ичих нүүрийн салшгүй хэсэг мөн 
болохыг ойлгох ёстой зүйл нь энэ юм.

Антихристүүдийг илчлэх нь номын “Тэд бусдыг үнэнд эсвэл Бурханд биш,
 харин өөрсдөдөө дуулгавартай байлгадаг (Хоёрдугаар хэсэг)”-аас эш татав

Хүний уг чанарыг шийдвэрлэх нь махан биеийг хаяхаас эхэлдэг 
бөгөөд махан биеийг хаях нь бас зарчимтай байхыг шаарддаг. 
Хүн мулгуу байх зуураа махан биеийг хаяж чадах уу? Асуудалтай 
тулгармагцаа чи махан биеэ дагадаг. Зарим ах үзэсгэлэнтэй бүсгүй 
хараад замдаа зогтусаж магад; хэрэв чи ч бас ингэдэг бол өөртөө 
уриа лоозон тавих ёстой. Үзэсгэлэнтэй бүсгүй чам руу ирвэл чи явах 
ёстой юу, яах ёстой вэ? Бүсгүй чиний гарыг атгах гэвэл чи яах ёстой 
вэ? Чи ямар ч зарчимгүй бол тийм нөхцөлтэй тулгараад бүдрэхэд 
хүрнэ. Мөнгө, эд хөрөнгө хараад атаархсандаа нүд чинь улаанаараа 
эргэлддэг бол яах ёстой вэ? Чи энэ асуудалд онцгойлон анхаарч, 
үүнийг шийдвэрлэж сурахад төвлөрөх ёстой, тэгээд яваандаа махан 
биеийг хаяж чадна. Энд нэлээд чухал нэг зарчим бий, тэр нь гэвэл, чи 
өөрийнхөө асуудлыг Бурханы өмнө авчирч, илүү их эрж хайх ёстой. 
Түүнчлэн, орой болгон чи өөрийн нөхцөл байдлыг шинжилж, үйлдлээ 
нягтлан шалгах ёстой: Чиний ямар үйлдэл үнэнд нийцэж, ямар нь 
зарчмыг зөрчсөн бэ? Энэ бол өөр нэг зарчим юм. Энэ хоёр зүйл хамгийн 
чухал: Нэг нь, асуудал тохиолдох үед асуудлыг шинжлэх, нөгөө нь, 
дараа нь өөрийгөө эргэцүүлэх явдал. Гурав дахь зарчим бол, үнэнийг 
хэрэгжүүлэх гэж юу гэсэн үг болохыг, мөн асуудлыг зарчимч байдлаар 
шийдвэрлэх гэж юуг хэлдгийг маш тодорхой мэдэж байх явдал юм. Энэ 
талаар тов тодорхой мэдмэгцээ чи асуудлуудыг зөв зүйтэй шийдвэрлэнэ. 
Энэ гурван зарчмыг баримталснаар чи өөрийгөө хянаж чадна. Завхарсан 
уг чанар чинь илчлэгдэх юм уу дахин ил гарч ирж чадахгүй. Эдгээр нь 
бас хүний уг чанарыг шийдвэрлэх үндсэн зарчмууд юм.

Эцсийн өдрүүдийн Христийн ярианы тэмдэглэл номын
 “Үнэнийг хэрэгжүүлж, уг чанараа шийдвэрлэх нь”-ээс эш татав

Аврагдаж чадах эсэх чинь хэр ахмад вэ гэдгээс чинь, эсвэл хэдэн 
жил ажиллаж байгаагаас чинь хамаардаггүй, тэр ч бүү хэл хэр их 
мэргэшсэнээс чинь хамаардаггүй. Харин ч, чиний эрэл хайгуул үр 
дүнд хүрсэн эсэхээс хамаардаг. Аврагддаг хүмүүс бол өтгөн саглагар 
навчтай, арвин их цэцэгтэй боловч жимсэлдэггүй мод биш, харин 
жимсэлдэг “мод” юм гэдгийг чи мэдэх учиртай. Чи олон жилийг 
гудамжинд тэнэж өнгөрүүлсэн байлаа ч тэр ямар хамаатай юм бэ? 

Чиний гэрчлэл хаана байна? Бурханыг гэх чиний хүндлэл өөрийгөө 
хайрлах хайр болон тачаангуй хүслээс чинь хавьгүй бага—ийм хүн 
доройтмол биш гэж үү? Тэд яаж авралын үлгэр дуурайл, загвар байж 
чадах юм бэ? Чиний уг чанар өөрчлөгдөшгүй, чи хэтэрхий тэрслүү, 
аврагдах аргагүй! Ийм хүмүүс таягдан хаягдах хүмүүс бус уу? Миний 
ажил дуусах үе нь чиний сүүлчийн өдөр ирэх үе биш гэж үү? Би та 
нарын дунд маш их ажил хийж, маш олон үг хэлсэн—үүнээс хэр их нь 
чихэнд чинь орсон бэ? Хэр ихийг нь та нар дуулгавартай дагасан бэ? 
Миний ажил дуусах үе нь чи Намайг эсэргүүцэхээ больж, Миний эсрэг 
зогсохоо болих үе юм. Намайг ажиллаж байхад та нар байнга Миний 
эсрэг үйлддэг; та нар Миний үгийг хэзээ ч мөрддөггүй. Би Өөрийн 
ажлыг хийдэг ба чи хувийн “ажлаа” хийж, жижигхэн хаанчлалаа 
байгуулдаг. Та нар бол сүрэг үнэг, нохой төдий бөгөөд Намайг 
эсэргүүцэн бүхнийг хийдэг! Та нар өөрсдийг чинь хоёргүй сэтгэлээр 
хайрладаг хүмүүсийг л тэврэн авахаар байнга хичээж байгаа—
хүндлэл чинь хаана байна вэ? Та нарын хийдэг бүхэн ов мэхтэй! Та 
нарт ямар ч дуулгавартай байдал, эсвэл хүндлэл байхгүй бөгөөд ов 
мэхтэй, гүтгэн доромжилсон бүхнийг л хийдэг! Тийм хүмүүс аврагдаж 
чадах уу? Бэлгийн ёс суртахуунгүй, садар самуун эрчүүд өөрсдийн 
зугаа цэнгэлийн төлөө, сээтэгнэсэн янхнуудыг өөрсдөдөө татахыг 
үргэлж хүсэж байдаг. Би бэлгийн ёс суртахуунгүй тийм чөтгөрүүдийг 
яавч аврахгүй. Би бузар чөтгөрүүд та нарыг үзэн яддаг ба хуял тачаал, 
сээтэгнүүр зан чинь та нарыг там руу унагасан. Та нар өөрсдийгөө 
өмөөрч юу хэлэх юм бэ? Бузар чөтгөрүүд болон муу ёрын сүнснүүд та 
нар үзэшгүй муухай! Жигшүүртэй! Ийм хог новшнууд яаж аврагдаж 
чадах юм бэ? Нүгэлд урхидуулсан хүмүүс мөн л аврагдаж чадна гэж 
үү? Өнөөдөр, энэ үнэн, энэ зам болон энэ амь та нарын сэтгэлийг 
татдаггүй; харин ч та нар нүгэлт байдал, мөнгө, зэрэг зиндаа, алдар 
нэр, ашиг хонжоо, махан биеийн зугаа цэнгэл, эрчүүдийн царайлаг 
байдал, эмэгтэйчүүдийн ялдам занд сэтгэл татагддаг. Та нар яаж 
Миний хаанчлалд орох эрхтэй байх юм бэ? Та нарын дүр Бурханыхаас 
ч илүү агуу, та нарын байр суурь Бурханыхаас ч өндөр бөгөөд 
хүмүүсийн дундах нэр хүндийг чинь ярихын ч хэрэггүй—та нар 
хүмүүсийн шүтдэг шүтээн болжээ. Чи тэргүүн тэнгэрэлч болоогүй гэж 

үү? Хүмүүсийн төгсгөл илчлэгдэх үед тэр нь бас авралын ажил дуусах 
дөхсөн үе байх бөгөөд та нарын дундаас олонх чинь аврагдахын 
аргагүй, таягдан хаягдах ёстой цогцоснууд болно.

Үг нь махбодоор илэрсэн номын “Хэрэгжүүлэлт (7)”-оос эш татав

Өнөөдөр Бурханы шинжихийг хүлээн авч чаддаггүй бүхэн 
Түүний сайшаалыг хүртэж чадахгүй бөгөөд бие махбодтой болсон 
Бурханыг мэддэггүй хүмүүс төгс болгуулж чадахгүй. Хийж байгаа 
бүхнээ хараад Бурханы өмнө авчирч болох эсэхийг үзээрэй. Хийж 
байгаа бүхнээ Бурханы өмнө авчирч чадахгүй бол энэ нь мууг үйлдэгч 
болохыг чинь харуулж байна. Мууг үйлдэгч төгс болгуулж чадах 
уу? Үйлдэл, санаа зорилго, хариу үйлдэл бүр гээд хийж буй бүхнээ 
Бурханы өмнө авчрах хэрэгтэй. Чиний залбирал, Бурхантай ойр дотно 
байдал, Бурханы үгийг хэрхэн идэж уудаг, ах эгч нартайгаа хийсэн 
нөхөрлөл, чуулган доторх амьдрал, түншлэл дэх үйлчлэл гээд өдөр 
тутмын сүнслэг амьдралаа хүртэл Бурханы өмнө авчирч шинжүүлэх 
хэрэгтэй. Ийм хэрэгжүүлэлт амиа өсгөхөд чинь тусална. Бурханы 
шинжихийг хүлээн зөвшөөрөх явц нь ариусах явц юм. Бурханы 
шинжихийг хүлээн зөвшөөрч чадах тусам улам их ариусаж, Бурханы 
хүсэлд улам их нийцсэнээрээ самуун явдалд татагдахгүй, зүрх сэтгэл 
чинь Түүний өмнө амьдарна. Түүний шинжлэхийг хүлээн зөвшөөрөх 
тусам Сатан улам их шившиглэгдэж, махан биеэ хаях чадвар чинь 
улам нэмэгдэнэ. Тиймээс Бурханы шинжлэхийг хүлээн зөвшөөрөх 
нь хүмүүсийн дагах ёстой хэрэгжүүлэлтийн зам юм. Чи юу ч хийж 
байсан бай, ах эгч нартайгаа ярилцахдаа хүртэл үйлдлээ Бурханы 
өмнө авчирч, Түүнээр шинжүүлэхийг хичээж, Бурханыг Өөрийг нь 
дуулгавартай дагахаар зорьж болно. Энэ нь хэрэгжүүлдэг зүйлийг 
чинь хавьгүй илүү зөв болгоно. Чи хийж байгаа бүхнээ Бурханы өмнө 
авчирч, Бурханы шинжихийг хүлээн зөвшөөрөх л юм бол Бурханы 
өмнө амьдардаг нэгэн болж чадна.

Үг нь махбодоор илэрсэн номын
 “Өөрийнх нь зүрх сэтгэлийн дагуух хүмүүсийг

 Бурхан төгс болгодог”-оос эш татав

VII. БУСДАД ЭРХ ТЭГШ ХАНДАХ ЗАРЧМУУД

131. Бусдад эрх тэгш хандах зарчмууд
(1) Бүх хүн, үйл явдал, зүйлд Бурханы үг-үнэний дагуу хандах 

шаардлагатай. Үнэний зарчмыг баримтлан бусдад хандах нь л Бурханы 
хүсэлд нийцдэг;

(2) Бусдын давуу болон сул талд зүй зохистой ханд. Хүмүүсээс 
хэт их зүйл бүү нэх, чадахаас нь илүү зүйл бүү шаард, мөн тэднийг хэт 
өндрөөр бүү үнэл, мөн бүү басамжил;

(3) Бурханы сонгосон хүмүүст хайр энэрэлтэй бай. Бусдад 
хандахдаа сэтгэл хөдлөлдөө бүү авт, мөн өрөөсгөл хандлага бүү 
өвөрлө, тэднийг дур зоргоороо бүү хязгаарла. Хөгжлийн өнцгөөс 
тэднийг авч үз;

(4) Эрдэм, авьяас билигт бүү атаарх, саналын зөрүүтэй хүмүүсийг 
бүү гадуурхаж, дарла. Үнэнийг хайрладаг, сайн хэв чанартай хүмүүсийг 
олж илрүүлбэл санал болгож, тушаал дэвшүүл;

(5) Бусдад мөн чанарынх нь дагуу хандах шаардлагатай. Гэм 
буруу үйлдсэн сайн хүнд хайрын сэтгэлээр үнэний тухай нөхөрлөн 
тусалж, дэмжих ёстой, харин ёрын муу хүнийг үзэн ядаж, голох 
хэрэгтэй.

Холбогдох Бурханы үг:

Бурхан хүмүүсээс бусадтай хэрхэн харьцахыг хүсдэг вэ? (Шударга.) 
“Шударга” гэдэг нь юу гэсэн үг вэ? Чи бусадтай гадаад төрх, байр 
суурь, гэр бүлийн нөхцөл байдал, хөрөнгө чинээ, сурсан зүйлийн 
хэмжээ, эсвэл чуулган доторх албан тушаалынх нь дагуу харьцаж 
болохгүй. Тэгвэл юуны дагуу харьцах хэрэгтэй вэ? Үнэн-зарчмын 
дагуу. Тэднээр гүйцэтгүүлэхээр зохицуулсан үүрэг нь тэдний 
гүйцэтгэж чадах үүрэгт суурилсан байвал зохино—тэгээд хэрэв 
тэд үүргийг гүйцэтгэж чадахгүй бол, тэр ч байтугай бүр саад болох 
хэмжээнд хүрвэл, тэднийг цэвэрлэвэл зохихоор байвал чамтай 
сайн харилцаатай байсан ч хамаагүй цэвэрлэх хэрэгтэй. Энэ бол 
шударга байгаа хэрэг, энэ нь шударга байдлын зарчимд багтдаг 

зүйл, биеэ авч явах байдлын зарчимтай холбоотой.
Эцсийн өдрүүдийн Христийн ярианы тэмдэглэл номын

“Үнэнийг ойлгодог хүмүүс л сүнслэг асуудлыг ойлгодог”-оос эш татав

Зарчмын дагуу үйлдэх гэдэгт чухам юу багтдаг вэ? Жишээлбэл, 
бусдад хэрхэн хандах тухайд, байр суурьтай, байр суурьгүй хүмүүс 
болон жирийн ах эгч нар, янз бүрийн түвшний удирдагч, ажилчдад 
ханддагийн чинь цаад зарчим юу вэ? Чи ах эгч нартаа шүтлэггүй 
хүмүүс бусдад ханддаг шиг хандаж болохгүй; чи шударга, ухаалаг 
байх ёстой. Чи нэгэнтэй нь дотно, нөгөөтэй дотно биш байж болохгүй; 
бүлэглэл үүсгэж, бүлэглэн нэгдэж бүр ч болохгүй. Дургүй болохоор 
хүмүүсийг дээрэлхэж, эсвэл догшин хүмүүст тал засаж болохгүй. 
Зарчим гэдэг нь үүнийг хэлж байгаа юм. Бусадтай харьцах арга барил 
чинь зарчимтай байх ёстой; чи бүгдэд нь шударга хандах ёстой. Нэлээд 
дажгүй гэж бодсон хүмүүсээ өөрийн талд уруу татаж, ойртоход хэцүү 
санагдсан хүмүүсээ гадуурхвал чи зарчимгүй байгаа бус уу? Энэ 
бол шүтлэггүй хүмүүсийн энэ дэлхийд амьдрах гүн ухаан төдийгүй 
бусдад хандах хэв маягийнх нь цаад зарчим юм. Энэ бол сатанлаг зан 
чанар төдийгүй сатанлаг логик мөн. Бурханы гэр бүлийн гишүүдэд 
ямар зарчмын дагуу хандах ёстой вэ? (Ах эгч нэг бүрд шударгаар 
хандах ёстой.) Тэдэнд яаж шударга хандах вэ? Хүн бүрд бага сага 
алдаа, дутагдал, тодорхой онцлог шинж бий; хүмүүс бүгд өөрийгөө 
зөвтгөдөг, сул дорой, дутагдалтай талуудтай. Чи хайрын сэтгэлээр 
тэдэнд тусалж, хүлээцтэй, тэвчээртэй байх ёстой бөгөөд хэтэрхий 
хатуурхаж, өчүүхэн жижиг зүйл дээр сүржигнэхгүй байх хэрэгтэй. 
Бага залуу, Бурханд төдийлөн удаан итгээгүй юм уу үүргээ саяхнаас 
биелүүлж эхэлсэн, зарим нэг онцгой хүсэлттэй энэ хүмүүсийг эдгээр 
зүйлээс нь барьж аваад өөрсдийнх нь эсрэг ашиглавал чи хатуурхаж 
байгаа хэрэг. Чи хуурамч удирдагч, антихристүүдийн хийсэн муу 
үйлийг үл тоодог атлаа ах эгч нарынхаа өчүүхэн бага алдаа, дутагдлыг 
олж харан, тэдэнд туслахаас татгалзаж, оронд нь тэдгээр зүйлээс 
үүдэн сүржигнэж, ар хударгаар нь тэднийг шүүж, улмаар илүү олон 
хүн тэднийг эсэргүүцэж, гадуурхаж, тусгаарлахад хүргэдэг. Энэ ямар 
гээч зан авир вэ? Энэ бол ердөө л хувийн сонирхолдоо үндэслэн 



1637

131. Бусдад эрх тэгш хандах зарчмууд

аливааг хийж, хүмүүст шударгаар хандаж чадахгүй байгаа хэрэг; 
энэ нь завхарсан сатанлаг зан чанарыг харуулдаг бөгөөд энэ бол гэм 
буруу мөн! Хүмүүс аливааг хийх үед Бурхан харж байдаг; чиний хийж 
байгаа, бодож байгаа бүхнийг Тэр хардаг! Хэрэв чи зарчмыг ухаарахыг 
хүсвэл эхлээд үнэнийг ойлгох ёстой. Үнэнийг ойлгомогцоо чи Бурханы 
хүслийг ухаарч чадна. Хүмүүст хэрхэн хандахыг үнэн чамд хэлж 
өгдөг бөгөөд үүнийг ойлгомогцоо чи Бурханы хүсэлд нийцтэйгээр 
хүмүүст хэрхэн хандахаа мэдэх болно. Хэрэв чи үнэнийг ойлгохгүй 
бол Бурханы хүслийг ойлгохгүй нь лавтай. Бусдад хэрхэн хандах 
вэ гэдгийг чинь Бурханы үгэнд тодорхой харуулж, эсвэл битүүхэн 
сануулдаг; хүн төрөлхтөнд ханддаг Бурханы хандлага бол хүмүүс нэг 
нэгэндээ хандахдаа баримтлах ёстой хандлага юм. Бурхан хүн нэг бүрд 
хэрхэн ханддаг вэ? Зарим хүн боловсорч гүйцээгүй биеийн хэмжээтэй, 
бага залуу, эсвэл богино хугацаанд л Бурханд итгэсэн байдаг. Бурхан 
энэ хүмүүсийг уг чанар-мөн чанараараа муу ч биш, хорлонтой ч 
биш гэж үзэж магадгүй; тэд ердөө л бага зэрэг мунхаг, хэв чанараар 
дулимаг юм уу нийгмээс болж хэтэрхий их бохирдсон байдаг. Тэгээд 
үнэн-бодит байдалд ороогүй тул зарим нэг мунхаг зүйл хийхгүй, 
мэдлэггүй үйлдэл хийхгүй байхад хэцүү байдаг. Гэвч Бурханы өнцгөөс 
бол ийм асуудлууд чухал биш; Бурхан энэ хүмүүсийн зүрх сэтгэлийг 
л хардаг. Хэрэв тэд үнэн-бодит байдалд орохоор сэтгэл шулуудан, зөв 
чиглэлд явж байгаа бөгөөд ийм зорилготой байвал Бурхан тэднийг 
ажиглаж, хүлээж, орох цаг хугацаа, боломж бололцоог тэдэнд олгож 
байдаг. Бурхан тэднийг ганц цохилтоор цохин унагадаг юм биш, 
мөн нэгэнтээ үйлдсэн гэм бурууг нь шүүрэн аваад, тавьж явуулахаас 
татгалздаг ч юм биш; Тэрээр хүмүүст хэзээ ч ингэж хандаж байгаагүй. 
Тийм болохоор, хэрэв хүмүүс бие биедээ ийм маягаар хандвал энэ нь 
завхарсан зан чанарыг нь харуулдаг бус уу? Энэ бол тэдний завхарсан 
зан чанар яриангүй мөн. Бурхан мэдлэггүй, мунхаг хүмүүст хэрхэн 
ханддаг, боловсроогүй биеийн хэмжээтэй хүмүүст хэрхэн ханддаг, хүн 
төрөлхтний завхарсан зан чанарын хэвийн илрэлд хэрхэн ханддаг, мөн 
хорлонтой хүмүүст хэрхэн ханддагийг чи харах учиртай. Бурхан өөр 
өөр хүмүүст ялгаатай байдлаар ханддаг бөгөөд өөр өөр хүмүүсийн 
тоймгүй олон нөхцөл байдлыг зохицуулах төрөл бүрийн арга байдаг. 

Чи эдгээр үнэнийг ойлгох ёстой. Эдгээр үнэнийг ойлгомогцоо чи 
тэдгээрийг хэрхэн туулахаа мэдэх болно.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

Өдөр тутмын амьдралдаа ямар нөхцөл байдалд, хэр олон нөхцөл 
байдалд чи Бурханаас эмээдэг, мөн ямар зүйлс дээр эмээдэггүй вэ? 
Та нар бусдыг үзэн ядаж чаддаг уу? Хэн нэгнийг үзэн ядах үедээ чи 
тэр хүнтэйгээ хатуу ширүүн харьцаж, эсвэл түүнээс өшөө авч чадах 
уу? (Тийм.) Тэгвэл та нар нэлээд аймаар юм байна! Та нар Бурханаас 
эмээхгүй байна. Иймэрхүү зүйл хийж чадаж байна гэдэг чинь нэлээд 
ноцтой түвшний олиггүй зан чанартай гэсэн үг! Хайр, үзэн ядалт 
хоёр нь хэвийн хүн чанарт байх ёстой зүйлс боловч юуг хайрлаж, юуг 
үзэн яддагаа тодорхой ялгаж салгадаг байх ёстой. Чи зүрх сэтгэлдээ 
Бурханыг хайрлаж, үнэнийг хайрлаж, эерэг зүйлсийг хайрлаж, ах эгч 
нараа хайрлах ёстой, харин диавол Сатаныг үзэн ядаж, сөрөг зүйлсийг 
үзэн ядаж, антихристийг үзэн ядаж, хорон муу хүмүүсийг үзэн ядах 
ёстой. Хэрэв чи ах эгч нараа үзэн ядах сэтгэл өвөрлөвөл тэднийг 
дарлаж, тэднээс өшөө авах талтай; ингэх нь маш аймшигтай. Зарим 
хүнд гагцхүү үзэн ядалт, ёрын муу санаа бодогддог. Хэсэг хугацааны 
дараа тийм хүмүүс үзэн яддаг хүмүүстэйгээ таарамжтай байж чадахгүй 
бол тэднээс зайгаа барьж эхэлнэ; гэхдээ тэд Бурханыг зүрх сэтгэлдээ 
байлгаж, хүндэтгэдэг учраас үзэн ядалт үүрэгт нь нөлөөлдөггүй, 
хүн хоорондын хэвийн харилцаанд нь нөлөөлдөггүй. Тэд Бурханд 
халдахыг хүсдэггүй бөгөөд тэгэх вий гэж айдаг. Хэдийгээр ийм 
хүмүүс хэн нэгний талаар тодорхой үзэл бодол өвөрлөж болох ч тэр 
бодлоо хэзээ ч үйл хэрэг болгодоггүй, тэр ч бүү хэл хэрээс хэтэрсэн 
ганц ч үг хэлдэггүй, Бурханд халдахыг хүсдэггүй. Энэ ямар төрлийн 
зан авир вэ? Энэ нь зарчимтай, алагчлалгүй байдлаар биеэ авч явж, 
аливааг зохицуулж байгаагийн жишээ юм. Чи хэн нэгний зантай 
таарч тохирохгүй, тэр чамд таалагдахгүй байж болох боловч түүнтэй 
хамт ажиллахдаа алагчлахгүй байж, үүрэг гүйцэтгэхдээ бухимдлаа 
гаргахгүй, үүргээ золиослохгүй, Бурханы гэр бүлийн ашиг сонирхолд 

бухимдлаа гаргахгүй байх болно. Чи юмыг зарчмын дагуу хийж 
чадна; иймээс Бурханыг гэх суурь хүндлэл чамд байдаг. Харин үүнээс 
арай дээр бол хэн нэг зарим нэг алдаа, дутагдалтай байгааг харах 
үед, тэр чамайг гомдоож, чиний ашиг сонирхолд хохирол учруулсан 
байсан ч гэсэн, түүнд туслах сэтгэл чамд байсаар байдаг. Ингэх 
нь бүр ч сайн; энэ нь, чи бол хүн чанартай, үнэн-бодит байдалтай, 
Бурханыг хүндэлдэг хүн гэсэн үг байх болно. Хэрэв одоогийн биеийн 
хэмжээгээрээ үүнд хүрч чадахгүй ч гэсэн зарчмын дагуу аливааг хийж, 
биеэ авч явж, хүмүүстэй харьцаж чаддаг бол үүнийг ч бас Бурханаас 
эмээж буйд тооцно; энэ хамгийн үндсэн зүйл юм. Хэрэв үүнд ч хүрч 
чадахгүй, өөрийгөө хорьж дийлэхгүй байгаа бол чи асар их аюулд 
орсон ба нэлээд аймшигтай хүн юм. Хэрэв чамд байр суурь өгвөл чи 
хүмүүсийг шийтгэж, тэднийг зовоож мэднэ; тэгээд хэдийд ч антихрист 
болон хувирах магадлалтай. Антихрист болдог хүн ямар төрлийн хүн 
байдаг вэ? Тэрээр таягдан хаягдах нэгэн биш гэж үү? Хэн нэгэн сайн, 
муу эсэх, түүнд хэрхэн хандах ёстой тухайд бол хүмүүс өөрсдийн 
гэсэн зан авирын зарчимтай байх ёстой; гэхдээ тухайн хүний төгсгөл 
ямар байх—тэр Бурханаар шийтгүүлж дуусах эсэх, эсвэл шүүгдэж, 
гэсгээгдэж дуусах эсэх нь Бурханы хэрэг билээ. Хүмүүс хөндлөнгөөс 
оролцох ёсгүй; Өөрийнх нь өмнөөс санаачилгыг гартаа авахыг 
Бурхан чамд зөвшөөрөхгүй. Тухайн хүнд яаж хандах нь Бурханы 
хэрэг юм. Тийм хүмүүс ямар төгсгөлтэй байхыг Бурхан шийдээгүй, 
тэднийг хөөгөөгүй, шийтгээгүй бөгөөд тэд аврагдаж байгаа цагт чи 
тэдэнд хайрын сэтгэлээр тэвчээртэй туслах ёстой; чи ийм хүмүүсийн 
төгсгөлийг тодорхойлох гэж найдах ёсгүй, бас тэдэнд хатуу ширүүн 
хандаж, тэднийг шийтгэх хүний арга барил ашиглах ч ёсгүй. Чи 
тийм хүмүүстэй харьцаж, засаж болно, эсвэл тэдэнд туслахын тулд 
зүрх сэтгэлээ нээж, чин сэтгэлийн нөхөрлөл хийж болно. Гэвч энэ 
хүмүүсийг шийтгэж, гадуурхаж, зохиомлоор буруутгахаар санаархаж 
байвал чи асуудалд орно. Ингэх нь үнэнтэй нийцэх үү? Ийм бодолтой 
байх нь түргэн ууртай байхаас үүддэг; ийм бодол Сатанаас ирдэг 
бөгөөд хүний хорсол гомдлоос гадна хүний атаа жөтөө, зэвүүцлээс 
үүсдэг. Ингэж авирлах нь үнэнтэй нийцдэггүй. Энэ бол чамд залхаан 
цээрлүүлэлт авчрах зүйл бөгөөд Бурханы хүсэлтэй нийцдэггүй. Та нар 

хүмүүсийг сэтгэлд чинь нийцэхгүй, таарамжгүй байлаа гээд шийтгэх 
элдэв арга зам бодож олж чадах уу? Урьд нь ер нь тиймэрхүү юм 
хийж үзсэн үү? Хэр их хийж байсан бэ? Та нар хүмүүсийг үргэлж 
шууд бусаар басамжилж, сэтгэлд сэвтэй үг хэлж, ёжилж байсан биш 
үү? (Тийм ээ.) Та нар тийм юм хийж байхдаа ямар байдалтай байсан 
бэ? Тэр үед сэтгэл чинь онгойж, баярлаж байсан; та нар хяналтыг 
гартаа авсан байсан. Гэхдээ дараа нь, “Би ёстой жигшүүртэй юм 
хийлээ. Бурханаас айлгүй тэр хүнд маш шударга бус хандлаа” гэж 
дотроо бодсон. Сэтгэлийнхээ угт та нар буруутайгаа мэдэрсэн үү? 
(Тийм ээ.) Хэдийгээр та нар Бурханаас айдаггүй ч ядаж л мөс чанараа 
бага зэрэг мэдэрдэг. Иймд та нар ирээдүйд бас дахиад иймэрхүү зүйл 
хийж чадах уу? Чи хүмүүсийг жигшиж, эвтэй байж чадахгүй байх 
болгондоо, аль эсвэл тэд өөрийг чинь дуулгавартай дагахгүй, үгэнд 
чинь орохгүй байх бүрд дайрч давшилж, өшөө авахаар эрэлхийлж, 
хүнд байдалд оруулж, хэн нь давууг харуулъя гэж бодож чадах уу? 
“Хэрвээ миний хүссэнийг хийхгүй бол чамайг хэнд ч мэдэгдэлгүйгээр 
шийтгэх боломж олно шүү. Хэн ч олж мэдэхгүй, гэхдээ би чамайг 
өөртөө дуулгавартай болгоно; хүч чадлаа чамд харуулна. Дараа нь 
хэн ч надаар оролдож зүрхлэхгүй!” гэж хэлэх үү? Надад хэл дээ: Ийм 
юм хийдэг хүн ямархуу хүн чанартай вэ? Хүн чанарынхаа хувьд тэр 
хорлонтой байдаг. Үнэнээр хэмжвэл, тэр Бурханыг хүндэтгэдэггүй. 
Үг, үйлдэлд нь ямар ч зарчим байдаггүй; дураараа аашилж, хүссэнээ 
хийдэг. Бурханаас эмээх тал дээр ийм хүмүүс амийн оролтод хүрсэн 
үү? Мэдээж үгүй; хариулт нь зуун хувь “үгүй”. Хэрэв хүн Бурханыг 
хүндэтгэх тал дээр ямар ч оролтод хүрээгүй бол тийм хүний зүрх 
сэтгэл Бурханыг өчүүхэн төдий ч хүндэтгэдэггүй гэж хэлж болох уу?

Эцсийн өдрүүдийн Христийн ярианы тэмдэглэл номын
“Бурханд итгэх зөв замд орохын өмнө

хүмүүст байх таван төлөв байдал”-аас эш татав

Бусдад ханддаг байдал чинь шударга бус гэдгийг мэддэг бол чи 
яагаад ингэсэн хэвээр байна вэ? Юунаас болж чи ийм маягаар үйлддэг 
вэ? Чи юу бодож байна вэ? Чи яагаад тэдэнд шударга бус байна вэ? 
Өөр ямар нэг зүйл байна уу? “Би тэднийг дорд үздэг. Би тэднээс дээр. 

Би тэдэнтэй шударга харьцмааргүй байна. Би тэдний толгой дээр 
гармаар байна” гэж чи хэлдэг. Энд юу болоод байна вэ? Энэ бол биеэ 
тоосон зан чанар. Биеэ тоосон зан чанар дотор чинь эдгээр байдлыг 
бий болгоход хүргэдэг—чи тэр хүнд шударга хандахыг хүсэхгүй, 
шударгаар үнэлэхийг ч хүсэхгүй, сайн талуудынх нь талаар ярихыг 
бүр ч хүсдэггүй. Зүрх сэтгэлдээ чи тэднийг дорд үздэг учраас хийх 
ажил байхад тэднээр хийлгүүлэх гэж тэднийг сонгохыг хүсдэггүй. 
Энэ байдлаа чи ойлгож ухаарсан үед тэр хүний талаарх санаа бодлоо 
залруулахад чамд амархан уу? Үгүй, амархан биш. Тиймээс нэг зан 
чанар олон байдал бий болгодог бөгөөд эдгээр байдал нь чиний дотор 
чамайг, чиний үйлдэл, үг хэл, үзэл бодол, хүмүүстэй хэрхэн харьцахыг 
чинь удирддаг—чамайг бүхэлд нь удирддаг. Эдгээр байдал хэрхэн бий 
болдог вэ? Тэдгээр нь чиний зан чанараас үүсдэг—үнэндээ байдал 
чинь биш, зан чанар чинь чамайг удирддаг. Ийм зан чанар чамайг 
үнэний эсрэг болгодог. Тиймээс хэрвээ үнэнийг ашиглан энэхүү зан 
чанарыг шийдвэрлэж, байдлынхаа чиг шугамыг эргүүлдэггүй бол 
сатанлаг зан чанараасаа хэзээ ч ангижрахгүй. Тэгэхээр ийм байдлын 
чиг шугамыг хэрхэн эргүүлж болох вэ? Чи Бурханд нээлттэй байж, 
Түүний өмнө залбирахаар очиж, асуудлын мөн чанарыг нэгд нэгэнгүй 
ойлгох ёстой ба өөрийгөө сахилгажуулж, өөртэйгөө харьцаж, бат 
итгэлтэй болгож, ойлгуулж өгөхийг Бурханаас гуйх ёстой. Тэгээд 
чи хамтран ажиллах, өөрийгөө хаях хүсэлтэй болох ёстой. “Би 
дахиж ингэж авирлахгүй. Энэ хүний хэв чанар бага зэрэг муу байж 
магадгүй ч, би түүнтэй зохистойгоор харьцана. Хэрвээ тэд ямар нэг 
үүрэг гүйцэтгэхэд тохирохоор байвал би тэднээр түүнийг нь хийлгэнэ. 
Хэрвээ би тэр үүрэгт тохирохгүй өөр нэг хүнтэй сайн харилцаатай 
бол тэр ажлыг түүнд оноохгүй. Харин би нөгөө хүнд нь өгнө” гэж 
хэл. Тэгэхэд байдлын чинь чиг шугам өөрчлөгдсөн байх бус уу? 
Өөрөөр хэлбэл, өмнө нь авирладаг байсан хэв маягаасаа татгалзсан 
болохоор байдлаас чинь гарч болох үр дагаврыг чи залруулсан байна. 
Энэ бол хэрэгжүүлэлтийн нэг тал бус уу? Тэгэхээр чи ийм төрлийн 
хэрэгжүүлэлтийг хэрхэн хийж чадах вэ? Чи хамтран ажиллахгүй, 
хувийн хүслээ огт хаяхгүй бол ийм үр дүнд хүрч чадах уу? Огтхон 
ч үгүй. Тиймээс хамтран ажиллах нь гол шижим юм. Чи бүрмөсөн 

хамтран ажиллаж, үнэнийг бүрэн дүүрэн дуулгавартай дагаж чаддаг 
байх, үнэнийг дуулгавартай дагах хандлагатай, дуулгавартай дагахаар 
шийдсэн байх ёстой—тэгсэн цагт л аминч, хувийн хүсэл, өөрийн 
байдлыг хаяж чадах бөгөөд тэгснээр чиг шугам чинь аажмаар 
өөрчлөгдөнө. Чи хэн нэгнийг дорд үзэж магадгүй, тэр бол чиний 
байдал—гэвч хэрвээ чи тийм байдлаар амьдрахгүй харин тэр хүнд 
хийж чадах зүйлийг нь зохицуулан өгч, түүнтэй шударга харьцвал тэр 
хүнийг дурдах бүрд мөс чанар чинь тайван байж, Бурханд буруу зүйл 
хийгээгүй гэдгээ мэдэрнэ. Чи үнэнийг хэрэгжүүлж байгаа бөгөөд хэсэг 
хугацааны дараа тэр хүний талаарх санаа бодол чинь өөрчлөгдөнө. 
Яаж ийм зүйл болдог вэ? Бурхан үүнийг хийдэг. Чиний дотор үнэн 
бага багаар нөлөөлж эхлэн, байдлыг чинь өөрчилж, чиг шугамыг чинь 
эргүүлдэг. Эхэндээ чамд хэцүү байдаг; тэр хүнийг ашигласны дараа 
түүнийг харах болгондоо зүрх чинь булгилж, ёс жудгаа гээсэн мэт 
санагддаг. Түүнийг ашигласан ч гэсэн түүнтэй нэг их ярихыг хүсэхгүй, 
зүрх сэтгэлдээ түүнийг дорд үзсээр байдаг. Байдал чинь хараахан эрс 
өөрчлөгдөөгүй байгаа нь завхарсан зан чанарын чинь уг үндэс байсаар 
байна гэсэн үг юм. Ийм жижиг байдал чамд ийм их шаналал учруулж 
чаддаг нь зан чанарын асуудал бус уу? Энэ бол хүний уг чанар мөн 
чанарын асуудал юм. Чиг шугамаа аажмаар өөрчлөхийн хэрээр чи 
тэр хүнтэй илүү их ярьж, түүнтэй илүү их нөхөрлөж, түүнийг илүү 
их ойлгоно; чи түүний давуу талыг олж харж, тэр үнэхээр зарим нэг 
үүрэгт тохирохыг олж мэднэ. Тэгээд чи олиггүй, гутамшигтай зангаа, 
чиний одоогийн үйлдэл, одоо тэр хүнтэй харьцаж байгаа байдал 
чинь алагчлаагүй, үнэнтэй нийцдэг болохыг яваандаа ойлгож зүрх 
сэтгэл чинь тэр үед тайвширна. Гэхдээ энэ бол ердөө л эхлэл. Чи ийм 
асуудалтай дахин тулгарах үедээ үүнийг зохицуулахын тулд өмнөх 
хүнд ашигласан нөгөө л аргаа ашиглаж чадахгүй байж магадгүй. 
Байдал нь өөр, ялгаатай байх ч юм уу, орчин нь өөр, эсвэл хүмүүс, 
хэрэг явдал, юмс нь өөр байгаад үнэнийг хэр их хайрладгийг чинь, 
завхарсан зан чанар, хүслээ хаях шийдэмгий байдлыг чинь шалгаж 
магад. Эдгээр нь Бурханы шалгалт билээ. Бусадтай харилцах бүх 
харилцаандаа, хэдийд ч, тэр нь хэн ч байсан л, харилцаа чинь сайн, муу 
аль нь ч бай, тэд чамтай ойр дотно ч бай, үгүй ч бай, чамд зусарддаг 

ч бай, үгүй ч бай хамаагүй, мөн тэдний хэв чанарыг үл харгалзан 
тэдэнтэй шударга, зөв харьцаж чаддаг болох үед байдал чинь үнэхээр 
өөрчлөгдөх болно. Бусадтай харьцдаг байдал чинь төсөөлөл, сэтгэл 
хөдлөл, түргэн зангаас чинь хамаардаггүй болох үед чи үнэний энэ 
талыг олж авсан байх болно.

Эцсийн өдрүүдийн Христийн ярианы тэмдэглэл номын
“Завхарсан зан чанарыг шийдвэрлэх зам”-аас эш татав

132. Бусдад мөн чанарынх нь дагуу хандах зарчмууд
(1) Хүний үзэл, төсөөлөл, уламжлалт соёлд үндэслэн бусдыг хэзээ 

ч бүү хар. Тэднийг гагцхүү Бурханы үг-үнэнд тулгуурлан авч үзэх 
ёстой бөгөөд энэ нь төрөл бүрийн хүний мөн чанарыг тодорхой харах 
цорын ганц арга юм;

(2) Тухайн цаг мөчид хэр гүйцэтгэж буйд нь үндэслэн хүмүүсийг 
бүү тодорхойл. Цаг хугацааны явцад хэрхэн гүйцэтгэж байгаагаар нь 
тэдний мөн чанарыг шүүх ёстой бөгөөд энэ л бусдад эрх тэгш хандах 
цорын ганц арга юм;

(3) Биеэ тоосон, өөрийгөө зөвтгөдөг зан чанартай хүмүүс, эсвэл 
гэм бурууг үйлдсэн боловч үнэнийг хүлээн зөвшөөрч чаддаг хүмүүст 
ёрын муу гэж хандах ёсгүй. Тэдэнд хайрын сэтгэлээр туслах ёстой;

(4) Мөн чанартаа ёрын муу хүн, муу ёрын сүнс, антихрист, үл 
итгэгч гэдэг нь батлагдсан цагт тэр хүнийг чуулганы тогтоосноор 
хөөж, зайлуулах ёстой;

(5) Эндүү ташаа үзэл бодлыг ахин дахин илчилдэг, үе үе Бурханы 
талаар үзэл өвөрлөдөг, Бурханаас хамгаалдаг хүмүүсийг үл итгэгчдийн 
тоонд оруулдаг. Тэднийг хөөж, зайлуулах учиртай.

Холбогдох Бурханы үг:

Хүмүүс бие биедээ хэрхэн хандах ёстой талаар Бурханы үгэнд 
ямар зарчмыг дурддаг вэ? Бурханы хайрладаг зүйлийг хайрлаж, үзэн 
яддаг зүйлийг үзэн ядах. Өөрөөр хэлбэл, үнэнийг үнэхээр эрэлхийлж, 
Бурханы хүслийг биелүүлдэг, Бурханы хайртай хүмүүс бол чиний 
хайрлах ёстой яг тэр хүмүүс юм. Бурханы хүслийг биелүүлдэггүй, 

Бурханыг үзэн яддаг, Бурханд дуулгаваргүй байдаг, Бурханы үзэн 
яддаг хүмүүс бол бидний ч бас жигшиж, голох ёстой хүмүүс билээ. 
Бурханы үг үүнийг шаарддаг. Эцэг эх чинь Бурханд итгэдэггүй бол 
тэд Бурханыг үзэн яддаг; тэд Бурханыг үзэн яддаг бол Бурхан тэдэнд 
гарцаагүй зэвүүцдэг. Тэгэхээр, эцэг эхээ үзэн яд гэж хэлсэн бол чи 
тэгж чадах уу? Эцэг эх чинь Бурханыг эсэргүүцэж, доромжилдог бол 
тэд Бурханыг үзэн ядаж, хараадаг хүмүүс гарцаагүй мөн. Ийм нөхцөлд 
чиний эцэг эх Бурханд итгэхэд чинь саад хийдэг бол, аль эсвэл саад 
хийдэггүй бол чи эцэг эхдээ яаж хандах ёстой вэ? Нигүүлслийн эрин 
үед Эзэн Есүс “Хэн Миний эх, хэн Миний дүү нар юм бэ?… Тэнгэр 
дэх Миний Эцэгийн хүслийг биелүүлдэг хэн боловч Миний эх, ах, эгч 
дүүс мөн” гэж хэлсэн. Энэ үгийг тэртээ Нигүүлслийн эрин үед аль 
хэдийн хэлсэн байсан, харин одоо Бурханы үг бүр ч оновчтой байдаг: 
“Бурханы хайрладаг зүйлийг хайрлаж, үзэн яддаг зүйлийг үзэн яд.” 
Эдгээр үг гол санааг шууд хэлдэг ч ихэнхдээ хүмүүс жинхэнэ утгыг нь 
ойлгож чаддаггүй.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Чамд үнэн байгаа эсэх, чи Бурханыг эсэргүүцдэг эсэх нь чиний 
харагдах байдал, хааяа яаж ярьж, яаж биеэ авч явдгаас биш, харин 
мөн чанараас чинь хамаардаг. Хүн устгагдах уу, үгүй юу гэдэг нь 
мөн чанараар нь тодорхойлогддог; энэ нь хүний зан авир, үнэний 
эрэл хайгуулаар илчлэгддэг мөн чанарынх нь дагуу тодорхойлогддог. 
Ажлыг нэг нэгэнтэйгээ ижилхэн хийдэг, ижил хэмжээний ажил хийдэг 
хүмүүсийн дундаас мөн чанар нь сайн, үнэнийг эзэмшдэг хүмүүс 
үлдэнэ, харин мөн чанар нь ёрын муу агаад нүдэнд үзэгдэх Бурханыг 
дуулгавартай дагадаггүй хүмүүс сүйрлийн бай болно. Хүн төрөлхтний 
хүрэх газартай хамаатай Бурханы бүх ажил юм уу үг нь хүн бүрийн 
мөн чанарын дагуу, хүмүүстэй зүй зохистойгоор харьцана; өчүүхэн 
ч эндүүрэл тохиолдохгүй, мөн ганц ч алдаа мадаг гарахгүй. Хүмүүс 
ажил хийх үед л хүний сэтгэл хөдлөл, санаа зорилго үүнд холилддог. 
Бурханы хийдэг ажил хамгийн зохистой; Тэрээр аливаа бүтээлийг 

огтхон ч хилсээр буруутгадаггүй. Хүн төрөлхтний ирээдүйн хүрэх 
газрыг ухамсарлаж чаддаггүй, Миний айлддаг үгэнд итгэдэггүй 
хүмүүс одоо олон бий. Итгэдэггүй, мөн үнэнийг хэрэгжүүлдэггүй 
хүмүүс бүгд чөтгөрүүд юм!

Одоо, эрж хайдаг ба эрж хайдаггүй хүмүүс нь хоёр өөр төрлийн 
хүмүүс бөгөөд хүрэх газар нь ч бас маш өөр байдаг. Үнэний мэдлэгийг 
эрэлхийлж, үнэнийг хэрэгжүүлэгчид бол Бурханы аврах хүмүүс юм. 
Үнэн замыг мэддэггүй хүмүүс бол чөтгөрүүд, дайснууд; тэд бол 
тэргүүн тэнгэрэлчийн үр удам бөгөөд сүйрлийн бай болох болно. 
Тодорхойгүй Бурханд сүсэглэн итгэгчид ч гэсэн чөтгөрүүд биш үү? 
Мөс чанар сайтай боловч үнэн замыг хүлээн зөвшөөрдөггүй хүмүүс 
бол чөтгөрүүд юм; Бурханыг эсэргүүцэх нь тэдний мөн чанар. Үнэн 
замыг хүлээн зөвшөөрдөггүй хүмүүс бол Бурханыг эсэргүүцдэг хүмүүс 
бөгөөд ийм хүмүүс олон зовлон бэрхшээл тууллаа ч гэсэн мөн л 
устгагдана. Дэлхий ертөнцийг орхих хүсэлгүй, эцэг эхээсээ салж 
тэвчдэггүй, махан биеийн зугаа цэнгэлээсээ ангижирч чаддаггүй 
хүмүүс бүгд Бурханд дуулгаваргүй байдаг бөгөөд бүгдээрээ сүйрлийн 
бай болно. Бие махбодтой болсон Бурханд итгэдэггүй хэн боловч 
чөтгөрлөг байдгаас гадна тэд устгагдах болно. Итгэдэг боловч үнэнийг 
хэрэгжүүлдэггүй, бие махбодтой болсон Бурханд итгэдэггүй, Бурханы 
оршин тогтнолд огт итгэдэггүй хүмүүс ч бас сүйрлийн бай болно. 
Үлдэх хүмүүс бол цэвэршүүлэлтийн зовлонг туулж, бат зогссон хүмүүс 
юм; тэд бол шалгалтыг үнэхээр даван туулсан хүмүүс билээ. Бурханыг 
таньдаггүй хэн боловч дайсан; өөрөөр хэлбэл, бие махбодтой болсон 
Бурханыг таньдаггүй хэн боловч—энэ урсгалын гадна ч бай, дотор ч 
бай хамаагүй—антихрист юм! Бурханд итгэдэггүй эсэргүүцэгчдээс 
өөр хэн Сатан, чөтгөрүүд, Бурханы дайснууд байх юм бэ? Тэд Бурханд 
дуулгаваргүй хүмүүс биш гэж үү? Тэд итгэлтэй гэж хэлдэг мөртөө 
үнэнгүй хүмүүс биш гэж үү? Тэд Бурханд гэрчлэл хийж чадахгүй атлаа 
ерөөл олж авахаар л эрэлхийлдэг хүмүүс биш гэж үү? Чи өнөөдөр 
тэр чөтгөрүүдтэй нийлж, тэдэнд мөс чанар, хайраар хандсаар байгаа, 
гэхдээ энэ тохиолдолд чи Сатанд сайхан сэтгэл гаргаж байгаа бус уу? 
Чөтгөрүүдтэй холбогдож байгаа бус уу? Хүмүүс өнөө үед сайн, мууг 
ялган салгаж чадахгүй хэвээр, Бурханы хүслийг эрж хайх ямар ч санаа 

зорилгогүйгээр сохроор хайрлаж, өршөөсөөр байж, Бурханы санаа 
зорилгыг ямар нэгэн байдлаар өөрсдийн болгож чадахгүй бол тэдний 
төгсгөл бүр ч золгүй байх болно. Махбод дахь Бурханд итгэдэггүй хэн 
боловч Бурханы дайсан юм. Дайсанд хайр, мөс чанар харуулж чаддаг 
бол чи зөв шударга байдлын мэдрэмжгүй байгаа бус уу? Миний 
жигшиж, санал зөрөлддөг хүмүүстэй нийцтэй байж, тэднийг гэх хайр, 
хувийн сэтгэл хөдлөлөө харуулсаар байгаа бол чи дуулгаваргүй байгаа 
бус уу? Чи Бурханыг зориуд эсэргүүцэж байгаа бус уу? Ийм хүнд үнэн 
байдаг гэж үү? Хүмүүс дайснууддаа мөс чанар гаргаж, чөтгөрүүдийг 
хайрлаж, Сатаныг өршөөдөг бол Бурханы ажилд санаатайгаар саад 
хийж байгаа хэрэг бус уу? Зөвхөн Есүст л итгээд, эцсийн өдрүүдэд 
бие махбодтой болсон Бурханд итгэдэггүй хүмүүс, түүнчлэн бие 
махбодтой болсон Бурханд итгэдэг гэж амаараа хэлдэг ч мууг үйлддэг 
хүмүүс бүгд антихристүүд бөгөөд Бурханд ч итгэдэггүй хүмүүсийг бүр 
дурдахын ч хэрэггүй. Энэ хүмүүс бүгд сүйрлийн бай болно. Бусдыгаа 
үнэлж шүүдэг хүмүүсийн стандарт зан авирт нь үндэслэдэг; үйлдэл нь 
сайн бол зөв шударга хүн, харин үйлдэл нь жигшүүртэй бол хорон муу 
хүн байдаг. Хүмүүсийг үнэлж шүүдэг Бурханы стандарт бол тэдний 
мөн чанар Өөрт нь дуулгавартай байгаа эсэхэд үндэслэдэг; уг хүний 
зан авир сайн, муу эсэх, үг яриа нь зөв буруу эсэхээс үл хамааран 
Бурханд дуулгавартай хүн бол зөв шударга хүн, харин дуулгаваргүй 
хүн бол дайсан, хорон муу хүн юм.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

Ихэнх хүмүүс гэм буруу үйлдсэн. Жишээлбэл, зарим нь Бурханыг 
эсэргүүцэж, зарим нь Бурханы эсрэг тэрсэлж, зарим нь Түүний эсрэг 
гомдлын үг хэлж, бусад нь чуулганд хор хөнөөлтэй юм уу Бурханы 
гэрт хохиролтой зүйл хийсэн. Энэ хүмүүст хэрхэн хандах ёстой вэ? 
Тэдний төгсгөл уг чанар болон хувиршгүй зан авирынх нь дагуу 
тодорхойлогдоно. Зарим хүн хорон муу, зарим нь тэнэг, зарим нь 
мунхаг, харин зарим нь араатнууд байдаг. Хүн бүхэн өөр. Зарим хорон 
муу хүн ёрын муу сүнсэнд эзэмдүүлсэн байдаг бол бусад нь диавол 
Сатаны боол юм. Уг чанарын хувьд зарим нь нэн хорлонтой, зарим нь 

тун ов мэхтэй, зарим нь мөнгөнд гойд шунадаг, харин бусад нь садар 
самуун байх дуртай. Хүн бүрийн зан авир өөр тул хүмүүсийг бүгдийг 
нь хувийн уг чанар, зан авирынх нь дагуу бүхэлд нь харах хэрэгтэй. 
Хүний мөнх бус махан биеийн зөн совингийн дагуу бол ямар ч хүн 
байсан гэсэн угаас чөлөөт хүсэлтэй байх зөн совинтой байдаг; энэ 
бол ердөө л аливаа зүйлийн талаар бодож чаддаг байх явдал—гэхдээ 
түүнд сүнслэг ертөнц рүү шууд нэвтрэх чадвар байхгүй. Энэ нь, чи 
жинхэнэ Бурханд итгэж, Түүний шинэ ажлын энэ үе шатыг хүлээн 
авахыг хүсэж байгаа ч хэн ч чамд сайн мэдээ түгээхээр ирээгүйтэй 
яг адилхан; зөвхөн Ариун Сүнсний ажил л чамайг гэгээрүүлж, хаа 
нэг тийш залж чиглүүлж байдаг: Тийм болохоор Бурхан ирээдүйд 
юуг гүйцэлдүүлэхийг мэднэ гэдэг чиний хувьд боломжгүй. Хүмүүс 
Бурханыг ухан ойлгож чадахгүй; тэдэнд тийм чадвар байхгүй, сүнслэг 
ертөнцийг шууд ухаарах юм уу Бурханы ажлыг нэгд нэггүй ойлгох 
чадвар ч байхгүй, тэнгэрэлч шиг үнэхээр дуртайяа Түүнд үйлчлэх 
чадвар бүр ч байхгүй. Бурхан хүмүүсийг байлдан дагуулж, шинэчилж, 
Өөрийнхөө илэрхийлдэг үнэнээр усалж, хангахаас нааш хүмүүс 
шинэ ажлыг хүлээн авч чаддаггүй. Хэрэв Бурхан энэ ажлыг хийхгүй 
бол тэдний дотор эдгээр зүйл оршихгүй бөгөөд энэ нь тэдний зөн 
совингоор шийдэгдэнэ. Тиймээс зарим хүн эсэргүүцэж, тэрсэлснээрээ 
Бурханы уур хилэн, үзэн ядалтыг өдөөдөг. Гэхдээ дараа нь тэдний 
зөн совинг бодолцож үзээд Бурхан тохиолдол бүрд өөрөөр хандаж, 
тохиолдол бүрийг тусад нь зохицуулдаг. Тиймээс Бурханы хийсэн 
аливаа ажил хэмжүүртэй байдаг. Тэр юуг, хэрхэн хийхээ мэддэг. 
Хүмүүсийн зөн совингоороо хийж чадахгүй зүйлийн тухайд Бурхан 
тэднээс үүнийг хий гэж шаардахгүй нь лавтай. Бурхан хүрээлэн 
буй орчин, тухайн үеийн байдал, бодит нөхцөл байдал, хүмүүсийн 
үйлдэл, зан авир, илэрхийллийнх нь дагуу хүн болгонтой харьцдаг. 
Бурхан хэнд ч шударга бус хандахгүй. Энэ бол Бурханы зөвт байдал 
билээ. Жишээлбэл, Ева могойн хүссэнээр сайн мууг мэдүүлэгч модны 
жимсийг идсэн боловч Ехова Бурхан түүнийг зэмлэн, “Би чамд битгий 
ид гэж хэлээд байхад чи яагаад үүнийг идсэн юм бэ? Чи ялган таних 
чадвартай байх ёстой; могой чамайг уруу татах гэж л хэлсэн гэдгийг 
мэдэж байх ёстой” гэж хэлээгүй. Ехова Бурхан ингэж хэлээгүй, Еваг 

зэмлээ ч үгүй. Учир нь Тэр хүмүүсийг бүтээсэн болохоор тэд ямар 
зөн совинтой, тэр зөн совин нь юунаас бүтсэн, хүмүүс өөрсдийгөө 
ямар түвшинд хянаж чадах, тэд юу хийж чадахыг мэддэг. Бурхан 
хэн нэгнийг зохицуулах үедээ, хэн нэгэнд жигшил, зэвүүцлийн аль ч 
хандлагаар хандаж байсан гэсэн, мөн хүн тодорхой нөхцөл байдалд 
тодорхой зүйл хэлэх үед Бурхан тухайн хүний байдлыг маш сайн 
ойлгож байдаг. Хүмүүс Бурханыг зөвхөн бурханлаг чанартай, Тэр 
бол зөвт бөгөөд халдашгүй гэж дандаа боддог. Тэд Түүнийг ямар ч 
хүн чанаргүй, хүмүүсийн бэрхшээлийг харгалзан үздэггүй, Өөрийгөө 
тэдний оронд тавьдаггүй гэж үздэг; Тэрээр хүмүүсийг үнэний 
дагуу хэрэгжүүлэхгүй л бол шийтгэж, Өөрийг нь өчүүхэн ч болов 
эсэргүүцвэл санаж аваад, дараа нь тухайн хүнийг шийтгэнэ гэж боддог. 
Үнэндээ энэ нь огтхон ч тийм биш. Хэрэв Бурханы зөвт байдал, ажил, 
хүмүүст хандах хандлагын талаар иймэрхүү үзэл санаатай байдаг бол 
чи ноцтой андуурч байна. Бурхан хүмүүстэй ямар байр сууринаас 
харьцдаг нь хүмүүсийн хувьд төсөөлөхийн аргагүй байдаг. Бурхан бол 
зөвт; Бурхан Өөрийн гэсэн зарчимтай бөгөөд эрт орой хэзээ нэгэн цагт 
бүх хүнийг бүрэн үнэмшүүлнэ.

Эцсийн өдрүүдийн Христийн ярианы тэмдэглэл номын
“Хүнд хандах Бурханы хандлагын үндэс”-ээс эш татав

Хүний уг чанарт бүх хүнд түгээмэл байдаг тодорхой шинж чанар 
байдаг: эдгээрийг та нар мэдэж байх ёстой. Хүн бүхэн Бурханаас урвах 
чадвартай байдаг нь түгээмэл чанар, гэхдээ хүн бүрд өөрийн гэсэн 
эмзэг цэг байдаг. Зарим хүн үүнд дуртай, зарим нэг түүнд дуртай, 
зарим хүн үүнийг биширдэг, зарим нь түүнийг биширдэг. Эдгээр нь 
хүмүүсийн уг чанарын ялгаа юм. Зарим хүн асар их зовж байсан ч 
хатуужилтай байж чаддаг, харин зарим нь жаахан зовлонгийн дараа 
л сөрөг болж, гомдоллож эхэлдэг бөгөөд хатуужилтай байхад хэцүү 
байдаг. Нэг ижил үйл явдалтай тулгараад яагаад хүн бүр өөр өөр хариу 
үйлдэл үзүүлдэг вэ? Учир нь тэдний уг чанарт байгаа зүйл ялгаатай 
байдаг. Зарим хүний завхарсан зан чанар илүү хурцаар илэрдэг 
байхад өөр нэгнийх нь арай сулхан байдаг; гэхдээ мөн чанартаа бол 
тэд адилхан. Энэ бол түгээмэл шинж чанар. Хүний уг чанар ямар 

төрлийн хүн болохыг нь тогтоодог. Хэдийгээр түүнд бусадтай нийтлэг 
шинж чанар байсан ч адилхан төрлийн хүн биш байж болно. Яагаад 
би тэднийг адилхан төрлийн хүмүүс биш гэж хэлж байна вэ? Учир нь 
тэдний уг чанарт байгаа тэр зүйл тийм ч илэрхий, тийм ч хүчтэй биш 
байж болно. Жишээлбэл, хүсэл тачаал бол хүний түгээмэл шинж чанар. 
Хүн болгонд байдаг. Түүнчлэн энэ талыг ялан дийлэхэд маш хэцүү. 
Гэхдээ зарим хүний хувьд энэ нь нэн хүчтэй байдаг. Ийм асуудалтай 
тулгарах үедээ тэд ялан дийлж чаддаггүй тул бусад хүмүүстэй самуурч, 
эсвэл бусдыг самууралд хөтөлж чадна. Тэр хүмүүс уг чанартаа 
ёрын муу гэж хэлж болно. Зарим хүн ийм асуудалтай тулгарахаараа 
бага зэрэг сул дорой болдог, эсвэл завхай хүсэл бага зэрэг мэдэрдэг 
ч ичгэвтэр зүйл хийдэггүй, өөрсдийгөө хянаж, тийм үйлээс зайлж 
чаддаг. Энэ тохиолдолд чи тэр хүмүүс уг чанартаа ёрын муу гэж хэлж 
болохгүй. Махан бие байгаа цагт дур тачаал үргэлж орших болно. 
Зарим хүн завхайралдаа ташуурч, хүссэн болгоноо садарлан хийдэг. 
Гэтэл зарим хүн огт тийм биш байдаг. Тэд үнэнийг эрэлхийлж, үнэнд 
суурилан үйлдэж, махан биеийг хаяж чаддаг. Хэдийгээр тэдэнд махан 
биеийн хүсэл тачаал байдаг ч биеэ өөрөөр авч явдаг. Үүгээрээ хүмүүс 
ялгаатай байдаг. Зарим хүн мөнгөнд шунадаг; мөнгө, сайхан зүйл 
харахаараа тэдгээрийг өөртөө авахыг хүсдэг бөгөөд тэдний эзэмших 
хүсэл онцгой хүчтэй. Энэ хүмүүсийн уг чанар шунахай, сувдаг. Тэд 
аливааг харахаараа шунадаг; бүр чуулганы арван хэдэн мянган юань 
хүртэл хэмжээний мөнгийг үрж, хулгайлж зүрхэлдэг; их мөнгө байх 
тусам бүр ихийг авч зүрхэлдэг; тэд зүгээр л Бурханаас эмээдэггүй. 
Энэ бол шуналт уг чанар. Зарим хүн чуулганы 10 юм уу 20 юанийг 
үрсэн бол мөс чанар нь зулгаадаг. Тэд яаравчлан Бурханы өмнө сөхрөн 
сууж, залбирдаг бөгөөд харууслын нулимс унаган Бурханаас өршөөл 
эрдэг. Хүн болгонд сул тал бий: Чи энэ хүнийг сувдаг хүн гэж хэлж 
болохгүй—энэ бол ердөө л завхарсан зан чанарын илэрхийлэл юм. 
Зарим хүн бусдыг шүүх дуртай байдаг. Тэд: “Энэ залуу чуулганы цөөн 
хэдэн юанийг үрсэн мөртөө одоо хэр нь Бурханы өмнө залбирахаар 
очсонгүй. Дараагийн удаа бүр зуу зуугаар нь үрж өгнө дөө. Тэр бол 
шуналтай эр!” гэдэг. Ингэж ярих нь зөв биш. Хүмүүс завхарсан зан 
чанартай байгаа цагт хэвийн сул талуудтай байх нь гарцаагүй. Хүний 

зарим сул тал завхарсан зан чанарынх нь нэг хэсгийг бас бүрдүүлж 
байдаг хэдий ч завхарсан зан чанар болон тиймэрхүү уг чанарын 
хооронд ялгаа бий. Чи бүгдийг нь нэгтгэн дүгнэж, эсвэл хүмүүсийг 
дур зоргоороо шүүж болохгүй. Бусдыг шүүх нь тэдэнд хамгийн их 
хор хөнөөл учруулдаг. Хэрэв чи аливааг ялган таньж, эсвэл тодорхой 
харж чадахгүй байгаа бол хүмүүсийг гомдоохгүйн тулд үндэслэлгүй 
мэдэгдэл хийхээс зайлсхий. Үнэнийг ойлгохгүйгээр ярьж, үйлдэх нь 
зарчимгүй хэрэг бөгөөд өөрт ч, өрөөлд ч ашиггүй юм.

Эцсийн өдрүүдийн Христийн ярианы тэмдэглэл номын
“Хүмүүсийн уг чанар хоорондоо төстэй,

мөн ялгаатай гэдгийг хүн ойлгох ёстой”-ээс эш татав

Петр Есүсийг дагаж эхэлсний дараа төрөлхийн илчлэлүүд 
тохиолдсон хэдий ч уг чанартаа тэрээр анхнаасаа Ариун Сүнсэнд 
захирагдаж, Христийг эрж хайх хүсэлтэй нэгэн байсан юм. Тэрээр 
Ариун Сүнсэнд жинхэнээсээ дуулгавартай байв: Тэр нэр алдар, эд 
хөрөнгө хөөгөөгүй, харин үнэнд дуулгавартай байхаар зорьж байлаа. 
Петр хэдийгээр Христийг мэддэг гэдгээ гурван удаа үгүйсгэж, Эзэн 
Есүсийг сорьсон ч хүний тийм өчүүхэн сул тал нь түүний уг чанартай 
ямар ч холбоогүй байсан ба ирээдүйн эрэл хайгуулд нь нөлөөлөөгүй, 
мөн түүний сорилт антихристийн үйл байсан гэдгийг хангалттай 
баталж чадахгүй. Хүний хэвийн сул тал бол дэлхий дээрх бүх хүнд 
байдаг зүйл—Петр өөр байх ёстой гэж чи бодож байна уу? Петр хэд 
хэдэн тэнэг алдаа хийсэн учраас хүмүүс түүний талаар тодорхой 
үзэл бодол өвөрлөдөг бус уу? Паулын хийсэн бүх ажил, бичсэн бүх 
захидлаас болж хүмүүс Паулыг ихэд биширдэг бус уу? Хүн яаж хүний 
мөн чанарыг нэвт харж чадах юм бэ? Үнэхээр эрүүл ухаантай хүмүүс 
тийм ялихгүй зүйлийг харж чадна биз дээ? Петрийн олон жилийн 
шаналгаат туршлага нь Библид тэмдэглэгдээгүй хэдий ч Петрт 
бодитой туршлага байгаагүй, эсвэл Петр төгс болгуулаагүй гэдгийг 
энэ нь нотолдоггүй. Бурханы ажлыг хүн яаж бүрэн ухан ойлгож 
чадах юм бэ? Библи дэх бичвэрүүдийг Есүс биечлэн сонгоогүй, харин 
дараагийн үеийнхэн эмхэтгэсэн. Тийм болохоор Библид бичигдсэн 
бүхнийг хүний санаагаар сонгосон бус уу? Түүнчлэн Петр, Паул 

хоёрын төгсгөлийг захидлуудад тодорхой өгүүлээгүй, иймээс хүн 
өөрийн үзэмжээр, мөн өөрийн дур сонирхлоор Петр, Паул хоёрыг 
үнэлдэг. Паул маш их ажил хийсэн учраас, түүний “хувь нэмэр” асар 
их байсан учраас тэрээр олон нийтийн итгэлийг олсон. Хүн зөвхөн 
өнгөц байдалд анхаарал хандуулдаггүй гэж үү? Хүн яаж хүний уг 
чанарыг нэвт харах чадвартай байх юм бэ? Үүнээс гадна, Паул олон 
мянган жилийн турш шүтлэг бишрэлийн бай байсан болохоор түүний 
ажлыг хэн яаран үгүйсгэж зүрхлэх юм бэ? Петр ердөө л загасчин 
байсан, иймээс түүний хувь нэмэр яаж Паулынх шиг их байж чадах 
юм бэ? Тэдний оруулсан хувь нэмрийн тухайд бол Паул Петрээс өмнө 
шагнуулах ёстой байсан ба Паул Бурханы сайшаалыг хүртэхэд илүү 
тохирсон нэгэн байх ёстой байлаа. Паулд хандахдаа Бурхан ердөө л 
билиг авьяасаар нь дамжуулан түүнийг ажиллуулсан, харин Бурхан 
Петрийг төгс болгосон гэж хэн төсөөлж чадах билээ? Ямартай ч Эзэн 
Есүс бүр эхнээсээ л Петр, Паул хоёрын төлөө төлөвлөгөө зохиосон 
юм биш: Харин ч тэд төрөлхийн уг чанарынхаа дагуу төгс болгуулж, 
эсвэл ажилласан юм. Иймээс хүмүүсийн хардаг зүйл нь ердөө хүний 
гадаад талын хувь нэмэр байдаг байхад Бурханы хардаг зүйл нь хүний 
мөн чанар, түүнчлэн эхнээсээ хүний эрэлхийлдэг зам болон хүний 
эрэл хайгуулын ар дахь сэдэл юм. Хүмүүс өөрсдийн үзлийн дагуу, 
өөрсдийн үзэмжээр хүнийг хэмждэг ч хүний эцсийн төгсгөл нь түүний 
харагдах байдлаар тодорхойлогддоггүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Ах эгч нарын дунд сөрөг байдлаа үргэлжид гаргагчид нь Сатаны 
боолууд бөгөөд тэд чуулганыг үймүүлдэг. Тийм хүмүүс нэг л өдөр 
хөөгдөж, таягдан хаягдах ёстой. Хүмүүс Бурханд итгэхдээ Бурханыг 
хүндлэх сэтгэл өвөрлөдөггүй, Бурханыг дуулгавартай дагах зүрх 
сэтгэлгүй бол Түүний төлөө ямар ч ажил хийж чадахгүйгээр үл барам, 
харин ч эсрэгээрээ Түүний ажлыг үймүүлж, Түүнийг үл ойшоодог 
хүмүүс болно. Бурханд итгэдэг боловч Түүнд дуулгавартай байж, 
Түүнийг хүндлэлгүй, харин ч Түүнийг эсэргүүцэх нь итгэгчийн хувьд 
асар их гутамшиг юм. Хэрвээ итгэгчид, үл итгэгчдийн адилаар үг 

хэл, үйл хөдлөл нь ямагт хайхрамжгүй, цадиггүй байдаг бол тийм 
хүмүүс үл итгэгчдээс ч илүү ёрын муу юм; тэд бол жинхэнэ чөтгөр 
мөн. Чуулган дотор хорт, хорон муу яриагаа дэгдээдэг, ах эгч нарын 
дунд цуу яриа тарааж, зөрчил үүсгэж, бүлэглэл бий болгодог хүмүүс 
чуулганаас хөөгдсөн байх ёстой. Гэвч одоо Бурханы ажлын өөр эрин 
үе тул энэ хүмүүсийг хязгаарласан, учир нь тэд таягдан хаягдах нь 
гарцаагүй. Сатаны завхруулсан бүх хүн завхарсан зан чанартай байдаг. 
Зарим хүн завхарсан зан чанараас цаашгүй байхад бусад нь тийм биш: 
Тэд завхарсан сатанлаг зан чанартайгаар зогсохгүй, уг чанар нь ч бас 
туйлын хорон муу байдаг. Тэдний үг, үйлдэл завхарсан сатанлаг зан 
чанарыг нь илчилдгээр үл барам, энэ хүмүүс бол жинхэнэ диавол 
Сатан юм. Тэдний зан авир Бурханы ажилд саад болж, үймүүлэн, ах 
эгч нарын амийн оролтыг үймүүлж, чуулганы хэвийн амьдралд саад 
хийж байдаг. Хонины арьс нөмөрсөн энэ чононуудыг эрт орой хэзээ 
нэгэн цагт цэвэрлэх ёстой; Сатаны энэ боолуудад өршөөлгүй хандаж 
голж харьцах ёстой. Ингэх нь л Бурханы талд зогсож буй хэрэг; ингэж 
чаддаггүй хүмүүс Сатантай хамт намаг балчигт хөлбөрч байна.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Хэнд ч хайр, тус, тэвчээрээр хандаж чаддаг атлаа Бурхантай л 
эвлэршгүй, өстөн дайсан нь байдаг, тиймэрхүү төрлийн хүн бий. 
Үнэнийг хөнддөг, Бурханы хэлж, шаарддаг зүйлийг хөнддөг зүйлтэй 
тулгарах үедээ тэд үүнийг зүгээр нэг хүлээн зөвшөөрч чадалгүй 
алхам тутамдаа бэрхшээл үүсгэж эргэлзээ төрүүлж, үзэл түгээгээд 
зогсохгүй Бурханы гэрийн ажилд хөнөөлтэй олон зүйл хийж, бүр ямар 
нэг зүйл өөрсдийнх нь ашиг сонирхлыг хөндөх үед босож, Бурханы 
эсрэг эсэргүүцэл үүсгэх ч чадвартай байдаг. Энэ ямар төрлийн хүн бэ? 
(Бурханыг үзэн яддаг хүн.) Бурханы эсрэг үзэн ядалт нь бүх хүний 
уг чанарын нэг тал бөгөөд бүгд ийм мөн чанартай байдаг; гэвч зарим 
хүнд энэ нь тийм ноцтой байдаггүй. Тэгвэл ийм төрлийн хүн яагаад 
Бурханыг тэгж их үзэн яддаг юм бэ? Тэд Бурханы дайсан; диавол 
байдаг—ний нуугүй хэлэхэд тэд бол амьд чөтгөрүүд! Бурханы авардаг 
хүмүүсийн дунд тийм амьд чөтгөрүүд бий юу? (Үгүй.) Иймээс та 

нар чуулган дахь зарим хүнийг ийм төрлийн амьд чөтгөр гэдгийг 
оновчтой олж тогтоовол тэднийг тухайн газраас даруй цэвэрлэх ёстой. 
Хэрэв хүн ерөнхийдөө нэлээд сайхан аашилдаг боловч байдалдаа 
зөвхөн хоромхон зуурын гажуудал гаргасан бол, үнэнийг ойлгоход 
дэндүү өчүүхэн биеийн хэмжээтэй бөгөөд өчүүхэн саад хийж, үймээн 
үүсгэдэг боловч энэ зан авир нь тууштай биш, уг чанартаа тийм хүн 
биш бол тэднийг авч үлдэж болно. Жаахан муу хүн чанартай хэдий 
ч нэг талаараа хүчтэй зарим хүн бий: Тэд үйлчлэл үзүүлэх хүсэлтэй, 
зовоход бэлэн байдаг; тэд ердөө л халдахыг тэвчдэггүй, өөрт нь халдсан 
хэний ч эсрэг тэмцэх боловч халдахгүй бол маш хэвийн байдаг. Мөн 
тэд бусдыг хохироон байж олз ашиг олоогүй. Тийм хүмүүсийг мөн 
авч үлдэж болно, тэд заавал аврагдана гэж хэлж болохгүй ч тэд ядаж 
үйлчлэл үзүүлж болох бөгөөд эцсээ хүртэл үйлчилж чадах эсэх нь 
тэдний хувийн эрэл хайгуулаас шалтгаалдаг. Гэвч тийм хүн нь амилсан 
чөтгөр, Бурханы дайсан байвал тэд хэзээ ч аврагдаж чадахгүй. Энэ 
нь гарцаагүй бөгөөд тэднийг чуулганаас цэвэрлэх ёстой. Заримд нь 
гэмших боломж олгож, сургамж өгөхийн тулд цэвэрлэдэг; бусдыг нь 
жинхэнэ уг чанараа харуулж, аврагдах аргагүй болсон тул цэвэрлэдэг. 
Хүн болгон өөр. Цэвэрлэгдсэн зарим хүн сэтгэлээр унасан, харанхуй 
байдлаа үл харгалзан үүргээ орхилгүй үргэлжлүүлэн биелүүлдэг—тэд 
үүргээ огт хийдэггүй хүмүүсээс өөр байдалтай байдаг бөгөөд тэдний 
явдаг зам ялгаатай юм.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

Өчүүхэн бага хөдөлмөрлөх юм уу эрсдэлтэй юм хийвэл гавьяа 
байгууллаа гэсэн үг бөгөөд үйлдлийнхээ дагуу үнэхээр сайшаагдваас 
зохистой гэж боддог хүмүүс чуулгануудад бий. Гэхдээ үнэнд хандах 
тэдний зан чанар, хандлага жигшүүртэй; тэд үнэнийг огт хайрладаггүй 
бөгөөд энэ нь дангаараа тэднийг жигшүүртэй болгодог. Ийм хүмүүс үнэ 
цэнгүй. Хүмүүс тааруухан хэв чанартай, зарим нэг алдаа дутагдалтай, 
Бурханыг эсэргүүцдэг завхарсан зан чанар юм уу мөн чанартай 
байлаа гээд Бурхан тэдэнд ой гутаж, тэднээс зайгаа барьдаггүй. Тэгэх 
нь Бурханы хүсэл биш бөгөөд хүнд хандах хандлага нь биш. Бурхан 

хүмүүсийн тааруухан хэв чанарыг үзэн яддаггүй, тэдний мунхаглалыг 
үзэн яддаггүй, мөн тэд завхарсан зан чанартай гэдгийг үзэн яддаггүй. 
Харин хүмүүс үнэнд дургүйцэхийг Бурхан үнэхээр үзэн яддаг. Хэрвээ 
чи үнэнийг жигшдэг бол гагцхүү үүнээс чинь л болж Бурхан чамд хэзээ 
ч баярлахгүй. Энэ хэзээ ч өөрчлөгдөхгүй. Хэрэв чи үнэнийг жигшдэг, 
үнэнийг хайрладаггүй, Бурхан үнэнийг илэрхийлэх үед хайхрамжгүй, 
зэвүүн, бардам аашилдаг, тэр ч бүү хэл, зэвүүцэж, эсэргүүцэж, голдог 
бол эдгээр илрэлээс үүдэн Бурханд жигшигдэх бөгөөд аврагдахгүй. 
Хэв чанар жаахан муутай, Бурханд нэг их удаан итгээгүй, үргэлж алдаа 
гаргадаг, тэнэг зүйл хийдэг байлаа ч үнэнийг хайрладаг бол, Бурхан 
үнэнийг нөхөрлөх үед үүнийг нь хайрладаг бол, үнэн болон Бурханы 
үгэнд үнэнч шударга, чин сэтгэлийн, ирмүүн хандлагаар ханддаг бол, 
хэрэв үнэнийг эрхэмлэн нандигнадаг бол Бурхан чамд өршөөнгүй 
хандана. Чи үнэнд чин сэтгэлээсээ, ирмүүн хандлагаар ханддаг, чин 
үнэнч зүрх сэтгэлтэй байгаа тул чиний мэдлэггүй, муу хэв чанарт 
Бурхан түүртэхгүй; Бурханы үнэлдэг зүйл бол зүрх сэтгэл, хандлага 
бөгөөд чамд Бурхан мөнхөд өршөөнгүй хандах тул аврагдах найдвар 
чамд бий. Нөгөө талаар, чи цэвдэг сэтгэлтэй, өөрийгөө өөгшүүлдэг, 
үнэнийг жигшдэг, Бурханы үг болон үнэнд хамаатай бүх зүйлийг 
бүгдийг нь хайрладаггүй, хэзээ ч анхаардаггүй, зүрх сэтгэлийнхээ 
угаас дайсагнаж, зэвүүцдэг бол Бурхан чамд ямар хандлагаар хандах 
вэ? Жигшиж, зэвүүцэж, тасралтгүй хилэгнэнэ. Бурханы зөвт зан чанарт 
ямар хоёр шинж илэрхий байдаг вэ? Арвин өршөөл, асар их уур хилэн. 
“Арвин өршөөл” дэх “арвин” гэдэг нь Бурханы өршөөл бол хүлээцтэй, 
тэвчээртэй, хүлцэнгүй, хамгийн агуу хайр гэсэн үг—“арвин” гэдэг 
нь ийм утгатай. Зарим хүн мунхаг, хэв чанар муутай байдаг учраас 
Бурхан ийнхүү үйлдэх хэрэгтэй болдог. Чи үнэнийг хайрладаг 
боловч мунхаг, муу хэв чанартай учраас Бурхан чамд гагцхүү арвин 
өршөөлөөр хандахаас өөр аргагүй. Өршөөл нь тэвчээртэй, хүлээцтэй 
байдлыг агуулдаг: Чамайг үнэнийг бага багаар ойлгож, аажмаар өсөж 
том болоосой гэсэндээ мэдлэггүй байдалд чинь Бурхан хүлээцтэй, 
тэвчээртэй хандаж, чамайг дэмжих, хангах, туслахын тулд хангалттай 
итгэл, хүлээцтэй байдлыг чамд өгдөг. Энэ юун дээр үндэслэдэг вэ? 
Үнэнийг хайрлаж, хүсэн мөрөөсдөг, Бурханд болон Бурханы үг, 

үнэнд чин үнэнч хүний хандлагад үндэслэдэг. Эдгээр нь хүмүүсээс 
харагдах ёстой үндсэн зан авир юм. Харин хүн үнэнийг үзэн ядаж, 
жигшиж, голж, зэвүүцдэг, хэнтэй ч, хэзээ ч үнэнийг нөхөрлөдөггүй, 
гагцхүү хэрхэн ажилласан, хэр их туршлагатайгаа ярьж, өөрийн 
туулсан бүхний тухай, Бурхан өөрийг нь хэрхэн өндрөөр үнэлж, асар 
их даалгавар даалгасан тухай гэх мэт авьяас билгийнхээ ийм хөрөнгө, 
амжилтын талаар л ярьж, эдгээр зүйлийг ашиглан онгирохоос биш, 
хэзээ ч үнэнийг нөхөрлөж, Бурханд гэрчлэл хийж, үнэн болон Бурханы 
мэдлэгтэй холбоотой ойлголт, туршлагаа нөхөрлөдөггүй бол тэд 
үнэнийг зэвүүцэж байгаа хэрэг бус уу? Энэ нь үнэнийг хайрладаггүйн 
илрэл юм. “Тэд үнэнийг хайрладаггүй юм бол номлол сонсож яаж 
чадах юм бэ?” гэж зарим хүн хэлдэг. Номлол сонсдог хүн бүхэн 
үнэнийг хайрладаг гэж үү? Зарим хүн зүгээр л хэлбэрдэж, бусдын 
өмнө аргагүйн эрхэнд дүр эсгэн, чуулганы амьдралд оролцохгүй 
бол Бурханы гэр итгэлийг нь хүлээн зөвшөөрөхгүй гэж айдаг. Үнэнд 
хандах ийм хандлагыг Бурхан хэрхэн тодорхойлдог вэ? Тэд үнэнийг 
хайрладаггүй, харин жигшдэг гэж Бурхан хэлдэг. Үхэх амьдрах 
эсэхэд нь хамгийн чухал, биеэ тоосон зан, ов мэхтэй байдлаас ч илүү 
нэн чухал нэг зүйл тэдний зан чанарт бий: Энэ нь үнэнийг жигших 
сэтгэл. Бурхан үүнийг хардаг. Бурхан зөвт зан чанартай болохоор 
ийм хүмүүст яаж ханддаг вэ? Тэрээр тэдэнд хилэгнэдэг. Бурхан хүнд 
хилэгнэх үедээ түүнийг зэмлэж, аль эсвэл сахилгажуулж, шийтгэдэг. 
Хэрэв тэр Бурханыг албаар эсэргүүцдэггүй бол Бурхан одоохондоо 
тэвчээр гаргаж, ажиглах бөгөөд тухайн нөхцөл байдал юм уу бусад 
объектив шалтгаанаас үүдэн энэхүү үл итгэгчийг түр зуур Өөрт нь 
үйлчлэл үзүүлэхэд ашиглана. Гэхдээ орчин нь бүрдэж, цаг нь болмогц 
энэ хүмүүсийг Бурханы гэрээс хөөн гаргана, учир нь тэд үйлчлэл 
үзүүлэхэд ч тэнцдэггүй. Бурханы уур хилэн ийм байдаг. Бурхан яагаад 
ийм их хилэгнэдэг юм бэ? Учир нь үнэнийг жигшдэг ийм хүмүүсийн 
төгсгөл, ангиллыг Бурхан тодорхойлсон байдаг. Бурхан тэднийг 
Сатаны хуаранд ангилдаг бөгөөд тэдэнд хилэгнэж, тэднийг жигшдэг 
тул хаалгаа хааж, Бурханы гэрт хөл тавихыг нь үл зөвшөөрч, аврагдах 
боломж олгодоггүй. Энэ нь Бурханы уур хилэнгийн нэг илрэл юм. 
Түүнчлэн Бурхан тэднийг Сатан, бузар чөтгөрүүд, муу ёрын сүнснүүд, 

үл итгэгчидтэй нэг түвшинд тавиад, цаг нь болохоор таягдан хаяна. 
Энэ нь тэднийг зохицуулах нэг арга бус уу? Бурханы уур хилэн ийм 
байдаг. Тэгвэл таягдан хаягдсаных нь дараа тэднийг юу хүлээж байдаг 
вэ? Тэд Бурханы нигүүлсэл, ерөөл, авралыг дахин хэзээ ч эдлэхгүй. 

Нигүүлслийн эрин үед Бурхан хүн бүрийг аварч, хэнийг ч 
бүү мөхөөсэй гэж хүсдэг гэгддэг байсан. Сатаны завхруулсан хүн 
төрөлхтнийг аврах тухайд Бурхан ийм хандлага, мэдрэмжтэй байдаг. 
Бурханы хүсэл энэ боловч үнэндээ олон хүн Бурханы авралыг хүлээн 
авдаггүй; тэд Сатанд харьяалагддаг бөгөөд аврагдахгүй. Бурханы хайр 
хязгааргүй, энгүй их, хүчирхэг боловч үнэнийг жигшдэг хүмүүст 
Бурхан хайр, авралаа чөлөөтэй олгохыг хүсдэггүй, Тэр хэзээ ч тэгэхгүй 
гэх үг нь бүхий л хүн төрөлхтөнд хандах Бурханы хандлагыг харуулдаг. 
Бурхан ийм хандлагатай байдаг. Үнэнийг жигшинэ гэдэг юутай 
адилхан бэ? Энэ нь Бурханыг эсэргүүцэж байгаа хэрэг мөн үү? Бурханд 
илт дайсагнаж байгаа хэрэг мөн үү? Энэ бол “Таны хэлж байгаа үгийг 
би сонсох дургүй. Би дургүй байгаа бол үнэн биш гэсэн үг, үүнийг би 
үнэн гэж үзэхгүй. Би хүлээн зөвшөөрч, дуртай байгаа цагт л энэ нь 
үнэн байх болно” гэж Бурханд улайм цайм хэлж байгаатай адилхан. 
Үнэнд тэгж хандах нь Бурханд илэрхий дайсагнаж байгаа хэрэг бус 
уу? Хэрэв чи Бурханд илт дайсагнаж байгаа бол Бурхан чамайг аврах 
уу? Үгүй. Бурханы уур хилэнгийн шалтгаан бол яг энэ. Үнэнийг 
жигшдэг ийм хүмүүс Бурханд дайсагнасан мөн чанартай байдаг. Ийм 
мөн чанартай хүмүүсийг Бурхан хүн хэмээн үздэггүй; харин дайсан, 
чөтгөр гэж үздэг бөгөөд тэднийг хэзээ ч аврахгүй. Энэ нь Бурханы уур 
хилэнгийн илрэл юм… Бурхан нэг хүн юм уу нэг төрлийн хүнд асар 
их хилэгнэдэг нь учир шалтгаантай. Энэ шалтгаан нь Бурханы хүслээр 
тодорхойлогддоггүй, харин тухайн хүний үнэнд хандах хандлагаар 
тодорхойлогддог. Хүн үнэнийг жигших үед аврагдах найдлага нь 
талаар өнгөрдөг; энэ нь уучилж болох, болохгүй нүгэл биш, нэг 
хэлбэрийн ааш авир, аль эсвэл тэднээс зуурдхан илчлэгддэг зүйл 
биш; харин хүний уг чанар-мөн чанар бөгөөд Бурхан тийм хүмүүсийг 
хамгийн их жигшдэг. Хэрэв хааяа чамаас ийм зүйл илчлэгддэг бол 
энэ нь үнэнийг ойлгодоггүй, мөн хайгуул хийж, Бурханы гэгээрэл, 
тусламжийг авах хэрэгтэй байгаагаас чинь болдог уу, аль эсвэл 

үнэнийг зүрх сэтгэлийнхээ угаас зэвүүцдэгээс чинь болдог уу гэдгийг 
эргэцүүл. Хэрэв чиний уг чанар-мөн чанар тийм бол, хэрэв чи үнэнийг 
хэзээ ч хайрлаагүй, зүрх сэтгэлдээ үнэнийг зэвүүцэж, жигшдэг, үзэн 
яддаг бол асуудалд орсон гэсэн үг.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

133. Итгээд удаагүй ах эгч нарт хандах зарчмууд
(1) Шинээр ирэгсдийн бүх үзэл, төсөөллийг шийдвэрлэж, тэднийг 

үнэн зам дээр аль болох хурдан бат зогсоохын тулд үзэгдлийн үнэнээр 
услах ёстой;

(2) Шинээр ирэгсдээс дэндүү их юм асуух ёсгүй. Тэдний үзэл, 
бэрхшээлийг үнэний тухай нөхөрлөлөөр цаг тухайд нь, тэвчээртэй 
шийдвэрлэх ёстой;

(3) Бусдыг хянахын тулд дүрэм журмыг ашиглах ёсгүй. Бүх 
хүнийг бодит нөхцөл байдалд нь үндэслэн үнэнээр услах ёстой бөгөөд 
бусдаас хийж чадахгүй зүйлийг нь шаардаж байгаа мэт нугасыг алгана 
загас болгохоор хичээх ёсгүй;

(4) Итгээд удаагүй хүмүүст хандахдаа ухаалаг бай. Үнэнийг 
хайрладаггүй, хүн чанар муутай хүмүүсээс сэрэмжлэх ёстой бөгөөд 
хувийн болон чуулганы мэдээллийг хэзээ ч задруулах ёсгүй.

Лавлагаанд зориулсан номлол, нөхөрлөлийн эшлэлүүд:

Шинэ итгэгчдийг хурдан хугацаанд үнэн зам дээр бат суурийг 
тавьж, итгэлийнх нь зөв замд оруулахын тулд услах нь Бурханы 
гэрийн хамгийн гол, үндсэн ажил билээ. Шинэ итгэгчдийг услах ёстой 
үнэнд дараах үнэн орно: Бурханы ажлын гурван үе шатын үнэн; бие 
мах бодтой болсон Бурханы үнэн; Бурханы нэрсийн үнэн; Бурханы 
ажил ба хүний ажлын хоорондох ялгааны үнэн; хуурамч Христүүдээс 
жинхэнэ Христийг ялгах үнэн; Ариун Сүнсний ажлыг мэдэх, муу 
сүнсний ажлыг ялган таних үнэн; Бурханы үгийг бодит амьдралд 
оруулах үнэн; шударга хүн байх үнэн гэх мэт. Эдгээр үнэнийг 
Бурханы ажлыг дөнгөж хүлээн авсан бүх хүний зүрх сэтгэлийн гүн 

рүү нь усалбаас тэд сайн суурийг тавьж чадна. Энэ нь диавол Сатанаас 
үүдсэн ямар ч үймээнтэй тулгарсан байсан үнэн зам дээр бат зогсож, 
Бурханаас урвахгүй, үгүйсгэхгүй байж чадна гэдгийг баталгаажуулна. 
Хүний ажил ийм үр дүнд хүрэх үед л Бурханы хүслийн дагуу Түүнд 
үйлчилж, Бурханы хүслийг чин сэтгэлээсээ биелүүлдэг.

Ажлын зохицуулалтаас эш татав

Шүтлэггүй хүмүүсээс шинээр ирсэн энэ хүмүүсийг услахдаа 
бид хайр энэрэлтэй, тэвчээртэй байх ёстой, тэднээс хэтэрхий их 
зүйл шаардаж, тэднийг засаж, харьцаж болохгүй гэдгийг бид сайн 
ойлгох ёстой. Тэд зарим үнэнийг ойлгож, суурьтай болсны дараа л 
бид тэдэнд хатуу чанд шаардлага тавих юм уу тэднийг засаж, харьцах 
ёстой. Шүтлэггүй хүмүүсээс шинээр ирсэн хүн хэдэн сар итгэсэн 
байх нь хамаагүй, хэв чанар сайтай, үнэнийг бага зэрэг хүсэмжилдэг 
л бол тэдэнд унших ном олгох юм уу зээлдүүлэх ёстой, харин наад 
зах нь зургаан сар итгэсэн хүмүүст туршлагын гэрчлэлийн талаарх 
бүх номыг олгох ёстой. Шүтлэггүй хүмүүсээс шинээр ирсэн хүнийг 
усалж, хариулахдаа хайнга хандаж болохгүй. Өөр урсгалаас ятгаж 
авчирсан хүмүүсээс тэд үнэндээ тийм ч ялгаатай биш; хүн чанар нь 
адилхан, ердөө л Библийн талаарх зарим нэг мэдлэг дутмаг бөгөөд энэ 
бол том асуудал биш. Тэднийг ялгаварлан гадуурхах юм уу хэтэрхий 
мэдлэггүй гэж үзэж болохгүй; нэг жил итгэсний дараа тэд тийм ч 
хоцрогдмол харагдахаа болино. Тэднийг цаг тухайд нь усалж чадахгүй 
бол зарим нэг амь сүйдэх болно. Тийм ч учраас шүтлэггүй хүмүүсээс 
шинээр ирсэн хүн нэг бүрийг чин сэтгэлээсээ усалж, ханган, хүн 
төрөлхтнийг гэх Бурханыг хайр болон Бурханы гэрийн халуун 
дулааныг тэдэнд мэдрүүлж, Бурхан бол жинхэнэ агаад найдвартай 
гэдгийг бүр ч их ухааруулахын тулд боломжийг ашиглах ёстой. Ингэх 
нь Бурханы хүсэлд нийцнэ. Өөр урсгалаас ятгаж авчирсан хүмүүстэй 
харьцуулахад шүтлэггүй хүмүүсээс үнэн замыг хүлээн авсан хүмүүс 
илүү гэнэн цайлган байдаг бөгөөд шинэ юмыг илүү амархан хүлээж 
авч чаддаг. Гэхдээ чуулганы захиргааны зарлигтай холбоотой зүйлийн 
талаар тэдэнд хэлж хараахан болохгүй. Тэдэнд мэргэн ухаанаар 
хандаж, Бурханы гэрийн дүрэм журмын талаар илүү их хэлж өгөх 



1659

133. Итгээд удаагүй ах эгч нарт хандах зарчмууд

ёстой. Аливаа жижиг бүлгийн цуглаанд хаа хамаагүй оролцох юм 
уу чуулганы хэрэг явдлын талаар асуухыг тэдэнд зөвшөөрөх ёсгүй; 
түүнчлэн, бид сэжигтэй санагдсан, өөрийнх нь талаар нэг их зүйл 
мэдэхгүй хүмүүсээс сэрэмжлэх ёстой. Эдгээр нь шинэ хүмүүсийг 
усалж, удирдан хөтлөхдөө ойлгох ёстой зарчим юм.

Шүтлэггүй хүмүүсээс шинээр ирсэн хүмүүсийн хувьд долоо 
хоногт цуглаанд заавал оролцох ирцийн тоог бид заах ёсгүй. Тэдний 
бодит нөхцөл байдалд үндэслэн цуглааныг тодорхойлох ёстой бөгөөд 
хэтэрхий олон юм уу хэтэрхий цөөн цуглаан байж болохгүй; цуглааны 
тоог олонхоор шийдэж болно. Энэ шинэ хүмүүс байгаа уулзалтад 
бид Бурханыг үгийг уншиж, магтан дуу, бүжиг зааж, яаж залбирахыг 
заах ёстой бөгөөд ингэснээр тэд хэвийн сүнслэг амьдралд орж болно. 
Ийм маягаар хэдэн сар итгэсний дараа тэд үүрэг гүйцэтгэж чаддаг 
болно. Тэдэнд тун элэгсэг, тэвчээртэй хандаж, тэднийг зүй ёсоор 
усалж, хангаарай. Ямар ч нөхцөлд тэдний эерэг байдлыг унтрааж, 
урам зоригийг бөхөөж болохгүй. Бид бүгдээрээ нэгэн цагт шүтлэггүй 
хүмүүс байсан; гагцхүү бид тэднээс өмнө л Бурханд итгэдэг болсон. 
Бид ийм шалтгаанаар энэ шинэ хүмүүсийг дорд үзэх нь буруу байх 
болно. Бурханы нүдээр бол хэн түрүүлж итгэсэн, хэн сүүлд итгэсэн 
нь хамаагүй. Үнэнийг олж авсан хэн ч сайн итгэлтэй байдаг. Үнэнийг 
эрэлхийлэхийг хүсэж байгаа л бол, хэдэн жил итгэсний дараа тэд 
бидэнтэй адил болно.

Ажлын зохицуулалтаас эш татав

Мэргэн ухаанаар хүмүүстэй харьц. Зарим хүн: “Ах, эгч нартайгаа 
эв эетэй байхад мэргэн ухаан шаардлагатай юу?” гэж хэлдэг. Тийм ээ, 
шаардлагатай, яагаад гэвэл мэргэн ухааныг ашиглах нь ах эгч нарт 
чинь илүү их ашиг тусаа өгдөг. Зарим нь: “Ах, эгч нартайгаа ухаалаг 
байх нь зальжин байгаа хэрэг биш гэж үү?” гэж асуух болно. Мэргэн 
ухаан бол ов мэх биш. Харин ч мэргэн ухаан, ов мэх хоёр нь бүхэлдээ 
эсрэг тэсрэг зүйл юм. Мэргэн ухааныг ашиглана гэдэг нь ах, эгч 
нарын биеийн хэмжээ бага үед хэлэх үг, хийх зүйлийг чинь хүлээж 
авч чадахгүй байхаас сэргийлэхийн тулд аливаа зүйлийг хэлэх, хийх 
зарим арга барилд анхаарлаа хандуулна гэсэн үг юм. Биеийн хэмжээ 

багатай хүмүүсийн хувьд, ялангуяа үнэнийг ойлгодоггүй, завхарсан 
олон зан чанартай хүмүүст хандах хандлага чинь хэтэрхий энгийн, 
нээлттэй бөгөөд тэдэнд бүх зүйлийг хэлдэг бол энэ нь заримдаа 
чиний эсрэг ашиглах мэдээлэл олж авах эсвэл чамайг ашиглахад 
тэдэнд амархан болгож магадгүй. Энэ нь сайн зүйл биш. Тиймээс 
чи их бага хэмжээгээр зарим нэг урьдчилан сэргийлэх арга хэмжээ 
авч, тодорхой арга барилуудыг ашиглах хэрэгтэй. Гэхдээ хүмүүстэй 
болгоомжтой байна гэдэг нь тэдэнд туслахгүй, тэднийг хайрлахгүй 
байна гэсэн үг биш. Энэ нь Бурханы гэр бүлийн чухал ажлыг хөндөх 
зарим зүйлийн талаар тэдэнтэй ярихгүй байх, тэдэнтэй зөвхөн үнэний 
талаар нөхөрлөнө гэсэн үг юм. Хэрэв тэдэнд амийн сүнслэг тусламж 
хийгээд үнэнээр хангах хэрэгтэй бол бид энэ тал дээр тэднийг сэтгэл 
хангалуун байлгахын тулд чадах бүхнээ хийх ёстой. Харин, хэрэв тэд 
Бурханы гэртэй холбоотой энэ тэр зүйлийн талаар лавлаж, удирдагчид, 
ажилчдын нөхцөл байдлын талаар асууж байгаа бол тэдэнд хэлэх 
шаардлагагүй. Хэрэв тэдэнд хэлбэл тэд энэ мэдээллийг задруулах 
магадлалтай бөгөөд Бурханы гэрийн ажилд хор хохирол учруулах 
болно. Өөрөөр хэлбэл, тэдний мэдэх ёсгүй эсвэл мэдэх шаардлагагүй 
зүйл бол тэдэнд энэ тухай битгий мэдүүл. Хэрэв энэ нь тэдний мэдэх 
учиртай зүйл бол тэдэнд энэ талаар бодитойгоор, юу ч үлдээлгүйгээр 
мэдүүлэхийн тулд чадах бүхнээ хий. Тэгэхээр тэд юу мэдэх учиртай 
вэ? Тэд Бурханд итгэхдээ үнэнийг хэрхэн эрэлхийлэх; ямар үнэнийг 
ойлгож, эзэмших; ямар үүрэг гүйцэтгэвэл зохих, янз бүрийн хүмүүст 
аль үүрэг нь тохирох; үүргээ хэрхэн биелүүлэх; хэвийн хүн чанарыг 
хэрхэн амьдран харуулах; мөн чуулганы амьдралыг хэрхэн удирдах 
талаар мэддэг байх ёстой. Эдгээр нь хүмүүсийн мэдэх ёстой бүх зүйл. 
Түүнчлэн, Бурханы гэрийн дүрэм журам, зарчим, чуулганы ажил, ах, 
эгч нарынхаа нөхцөл байдлыг шүтлэггүй хүмүүс болон гэр бүлийнхээ 
итгэлгүй гишүүдэд задруулах ёсгүй; үүнийг мөн л хүмүүс мэдэх ёстой. 
Эдгээр нь мэргэн ухааныг ашиглахдаа заавал дагаж мөрдөх ёстой 
зарчим юм. Жишээлбэл, удирдагч нарын чинь нэр, хаяг бол хэлэлцэх 
ёсгүй зүйл юм. Хэрэв чи ийм зүйлийн талаар яривал энэ мэдээлэл 
шүтлэггүй хүмүүсийн сонорт хэзээ хүрч болохыг чи хэзээ ч мэдэхгүй 
бөгөөд зарим нэг нууц албаны муу санаатанд хүрвэл маш уршигтай 

зүйл болж болно. Чи ийм зүйлд ухаалаг байх ёстой. Ухаантай байх 
нь маш чухал гэж Би хэлээд байгаагийн шалтгаан нь энэ юм. Түүнээс 
гадна, туршлагаа илэн далангүй ярьж, нөхөрлөхдөө хувийн зарим 
мэдээллийг хэнд ч дэлгэх ёсгүй. Ах, эгч нарынхаа биеийн хэмжээг 
бодолцох хэрэгтэй; чи тэдэнд ямар нэг зүйл хэлсний дараа, хэрэв тэд 
сүсэг бишрэлгүй бол хэлсэн зүйлийг чинь тохуурхаж, хов жив болгож 
магадгүй, энэ нь уршигтай бөгөөд нэр хүндэд чинь сэв суулгана. Тиймээс 
энгийн бөгөөд илэн далангүй харилцахад бас мэргэн ухаан шаарддаг.

“Амийн оролтын тухай номлол ба нөхөрлөл” номоос эш татав

134. Үнэнд хайртай хүмүүст хандах зарчмууд
(1) Үнэнд хайртай, Ариун Сүнсний ажилтай бүх хүнийг Бурханы 

ардуудын тоонд оруулдаг. Хэрэв тэд гэм буруу үйлдэж, бүдэрч унавал 
хайрын сэтгэлээр тэдэнд туслах ёстой;

(2) Үнэнийг хайрладаг, зөв шударга байдлын мэдрэмжтэй, сайн 
хэв чанар бүхий хүмүүсийг удирдагч, ажилчин болгохоор сургаж 
боловсруулах ёстой бөгөөд хэн ч тэдэн рүү дайрч давшилж, тэднийг 
урхидаж огт болохгүй;

(3) Үнэнд хайртай, Ариун Сүнсний ажилтай хүмүүсийг чуулган 
цөмдөө байлгах ёстой. Тэднийг усалж, сургаж боловсруулах, тэдэнд 
үүрэг гүйцэтгэж, бэлтгэгдэх боломж олгоход анхаарах ёстой;

(4) Үнэнд хайртай хүмүүсийг чуулган хамгаалах ёстой. Үнэнийг 
хайрладаг хүмүүсийг дайрч давшилж, гадуурхаж, урхиддаг ёрын муу 
бүх хүнийг шийтгэх ёстой.

Холбогдох Бурханы үг:

Хүн төрөлхтнийг аврах Бурханы аврал нь үнэнийг хайрладаг 
хүмүүсийг аврах аврал, хүсэл, шийдвэртэй хэсгийг нь, мөн тэдний зүрх 
сэтгэл дэх үнэн болон зөв шударга байдлыг хүсэн эрмэлздэг хэсгийг нь 
аврах аврал юм. Хүний шийдвэр гэдэг нь тэдний зүрх сэтгэл доторх зөв 
шударга байдал, сайн сайхан, үнэнийг хүсэн эрмэлздэг хэсэг бөгөөд мөс 
чанартай байдаг. Бурхан үнэнийг ойлгуулж, олж авхуулах, завхралыг нь 
цэвэрлэж, амь зан чанарыг нь өөрчлөхийн тулд хүмүүсийн энэ хэсгийг 

аварч, үүгээр дамжуулан завхарсан зан чанарыг нь өөрчилдөг. Хэрвээ 
чиний дотор эдгээр зүйл байдаггүй бол чи аврагдаж чадахгүй. Чиний 
дотор үнэнийг гэх хайр, зөв шударга байдал болон гэрлийг гэх хүсэл 
эрмэлзэл байдаггүй бол; ёрын муутай тулгарах болгонд чамд ёрын муу 
зүйлийг хаях хүсэл байдаггүй, хүндрэл бэрхшээлийг туулах шийдвэр 
ч байдаггүй бол; түүнчлэн, мөс чанар чинь хөшүүн бол; үнэнийг 
хүлээн авах чадвар чинь ч бас хөшүүн болж, үнэн болон тохиолдож 
байгаа үйл явдалд мэдрэмжгүй ханддаг бол; бүх хэрэг явдлыг ялган 
таньж чаддаггүй, аливааг өөрөө зохицуулж, шийдвэрлэж чаддаггүй бол 
аврагдах ямар ч аргагүй юм. Ийм хүнд сайшаах ямар ч зүйл байдаггүй, 
мөн түүн дээр ажиллахад зохистой юу ч байдаггүй. Тэдний мөс чанар 
хөшүүн, оюун санаа нь будилуу байдаг, мөн зүрх сэтгэлийнхээ гүнд 
үнэнийг хайрладаггүй, зөв шударга байдлыг ч хүсэн эрмэлздэггүй 
бөгөөд Бурхан үнэний талаар хэчнээн тодорхой, илэрхий ярилаа ч гэсэн 
аль эрт үхчихсэн мэт хариу үйлдэл үзүүлдэггүй. Тэдний хувьд бүх юм 
дууссан бус уу? Амьсгалж байгаа хүнийг хиймэл амьсгалаар аварч 
болно, харин аль хэдийн үхээд, сүнс нь явчихсан бол хиймэл амьсгал 
ямар ч нэмэргүй. Хэрвээ асуудалтай тулгарах болгондоо чи бултаж, 
үүнээс зайлсхийхээр оролддог бол гэрчлэл хийгээгүй гэсэн үг юм; 
ийм болохоор чи хэзээ ч аврагдаж чадахгүй бөгөөд бүрмөсөн дуусчээ. 
Чамд асуудал тохиолдох үед чи сийрэг ухаантай, зөв хандлагатай байх 
ёстой, мөн сонголт хийх ёстой. Асуудал шийдвэрлэхийн тулд та нар 
үнэнийг ашиглаж сурах ёстой. Ердийн үед, зарим үнэнийг ойлгохын 
хэрэг юу вэ? Энэ нь зүгээр л гэдсийг чинь цатгахын төлөө байдаг 
юм биш, бас ердөө л чамайг хэлэх юмтай байлгахын төлөө, эсвэл 
бусдын асуудлыг шийдвэрлэхийн төлөө ч байдаг юм биш. Хамгийн 
чухал нь тэдгээр нь өөрийн чинь асуудал, бэрхшээлийг шийдвэрлэхэд 
хэрэглэгддэг—өөрийнхөө бэрхшээлийг шийдвэрлэснийхээ дараа л чи 
бусдын бэрхшээлийг шийдвэрлэж чадна. Петрийг яагаад үр жимс гэж 
хэлдэг вэ? Яагаад гэвэл үнэ цэнтэй зүйлс, төгс болгууштай зүйлс түүнд 
байсан; тэр үнэнийг эрж хайхаар шийдсэн, хүсэл зориг нь гуйвшгүй 
байсан; мөн эрүүл ухаантай, зовлон бэрхшээлийг амсахад бэлэн, зүрх 
сэтгэлдээ үнэнийг хайрладаг байсан бөгөөд тохиолдсон зүйлийг зүгээр 
өнгөрүүлдэггүй байсан. Эдгээр нь бүгд давуу тал юм. Хэрвээ чамд 

эдгээр давуу талын аль нь ч байдаггүй бол асуудал гарна гэсэн үг.
Эцсийн өдрүүдийн Христийн ярианы тэмдэглэл номын

“Будилж төөрөлдсөн хүмүүс аврагдаж чадахгүй”-ээс эш татав

Хэв чанар жаахан муутай, Бурханд нэг их удаан итгээгүй, үргэлж 
алдаа гаргадаг, тэнэг зүйл хийдэг байлаа ч үнэнийг хайрладаг бол, 
Бурхан үнэнийг нөхөрлөх үед үүнийг нь хайрладаг бол, үнэн болон 
Бурханы үгэнд үнэнч шударга, чин сэтгэлийн, ирмүүн хандлагаар 
ханддаг бол, хэрэв үнэнийг эрхэмлэн нандигнадаг бол Бурхан чамд 
өршөөнгүй хандана. Чи үнэнд чин сэтгэлээсээ, ирмүүн хандлагаар 
ханддаг, чин үнэнч зүрх сэтгэлтэй байгаа тул чиний мэдлэггүй, 
муу хэв чанарт Бурхан түүртэхгүй; Бурханы үнэлдэг зүйл бол зүрх 
сэтгэл, хандлага бөгөөд чамд Бурхан мөнхөд өршөөнгүй хандах 
тул аврагдах найдвар чамд бий. Нөгөө талаар, чи цэвдэг сэтгэлтэй, 
өөрийгөө өөгшүүлдэг, үнэнийг жигшдэг, Бурханы үг болон үнэнд 
хамаатай бүх зүйлийг бүгдийг нь хайрладаггүй, хэзээ ч анхаардаггүй, 
зүрх сэтгэлийнхээ угаас дайсагнаж, зэвүүцдэг бол Бурхан чамд ямар 
хандлагаар хандах вэ? Жигшиж, зэвүүцэж, тасралтгүй хилэгнэнэ. 
Бурханы зөвт зан чанарт ямар хоёр шинж илэрхий байдаг вэ? Арвин 
өршөөл, асар их уур хилэн. “Арвин өршөөл” дэх “арвин” гэдэг нь 
Бурханы өршөөл бол хүлээцтэй, тэвчээртэй, хүлцэнгүй, хамгийн агуу 
хайр гэсэн үг—“арвин” гэдэг нь ийм утгатай. Зарим хүн мунхаг, хэв 
чанар муутай байдаг учраас Бурхан ийнхүү үйлдэх хэрэгтэй болдог. 
Чи үнэнийг хайрладаг боловч мунхаг, муу хэв чанартай учраас Бурхан 
чамд гагцхүү арвин өршөөлөөр хандахаас өөр аргагүй. Өршөөл нь 
тэвчээртэй, хүлээцтэй байдлыг агуулдаг: Чамайг үнэнийг бага багаар 
ойлгож, аажмаар өсөж том болоосой гэсэндээ мэдлэггүй байдалд 
чинь Бурхан хүлээцтэй, тэвчээртэй хандаж, чамайг дэмжих, хангах, 
туслахын тулд хангалттай итгэл, хүлээцтэй байдлыг чамд өгдөг. Энэ 
юун дээр үндэслэдэг вэ? Үнэнийг хайрлаж, хүсэн мөрөөсдөг, Бурханд 
болон Бурханы үг, үнэнд чин үнэнч хүний хандлагад үндэслэдэг. 
Эдгээр нь хүмүүсээс харагдах ёстой үндсэн зан авир юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Лавлагаанд зориулсан номлол, нөхөрлөлийн эшлэлүүд:

Энэ бол чуулганы амьдралын зарчим: Бурханд чин сэтгэлээсээ 
итгэж, үнэнийг эрэлхийлдэг ах, эгч нарт онцгой хандах ёстой. Тэд 
шинэ итгэгч, олон жилийн турш Бурханд итгэгчийн аль нь ч байсан, 
тэднийг чин сэтгэлээсээ хайрлаж, бодит тусламж үзүүлж, тэдэнд 
өөрийгөө зориулах өчүүхэн сэтгэлтэй байх ёстой. Жирийн үед тэдэнтэй 
үнэний талаар илүү их нөхөрлөх хэрэгтэй, ингэснээр тэд үнэнийг аль 
болох хурдан ойлгож, амь нь өсөж чадна. Үнэнийг эрэлхийлдэггүй 
хүмүүсийн хувьд, хэрэв тэднийг хэсэг хугацаанд услаад, үнэнийг 
хайрладаггүй, үүнд ямар ч сонирхолгүй гэдэг нь ил болбол тэдэнд 
хэтэрхий их цаг хугацаа, хүчин чармайлт зарлагадах шаардлагагүй; 
чи үүргээ аль хэдийн биелүүлж, чамаас хүлээж байсан бүхий л сайн 
сайхан зүйлийг хийсэн учраас ингэх шаардлагагүй. Зарим хүмүүс өөр 
бодолтой байгаад “Үнэнийг эрэлхийлдэггүй хүмүүсийг илүү ихээр 
усалж, илүү ихээр хангах хэрэгтэй; тэднийг үнэнийг эрэлхийлэхэд 
хүргэх арга замуудыг бодож олох хэрэгтэй. Эсрэгээрээ, аль хэдийн 
үнэнийг эрэлхийлсэн хүмүүс хэрхэн эрэлхийлэхээ нэгэнт мэддэг тул 
цаашид тэдэнд санаа зовох шаардлагагүй” гэж хэлж магадгүй юм. Энэ 
үзэл бодол зөв үү? Үгүй, тийм биш. Үнэнийг хайрлахгүй байх явдал нь 
үнэнийг эрэлхийлдэггүй хүмүүсийн уг чанарт байна гэдгийг чи хүлээн 
зөвшөөрөх ёстой. Үнэнийг хайрладаггүй хүмүүсийн ерэн хувь нь 
үхсэн гэдэг нь нотолж болох зүйл юм. Чи үхсэн хүнийг амилуулахдаа 
бэлэн байна уу? Юу чамайг ингэж чадна гэж бодоход хүргэв? Хэрэв би 
үхсэн хүнтэй таарвал хурдхан холдох байсан. Хэрэв Ариун Сүнс хэн 
нэгэн дээр ажиллахгүй байгаа бол хэн ч юу ч хийгээд ямар ч ашиггүй 
байх болно. Хэрэв чи өөрт байгаа тэр хайраа бүхэлд нь Бурханд 
зориулах юм уу үнэнийг чин сэтгэлээсээ эрэлхийлж буй ах, эгч нарт 
өгсөн бол гайхалтай байх байсан… Ариун Сүнс ажлаа ямар хүмүүст 
төвлөрүүлж байгааг чи харах ёстой. Бурхан үнэнийг эрэлхийлдэггүй 
хүмүүсийг төгс болгодог уу? Ариун Сүнс хүртэл үүнийг хийхгүй 
юм бол хүмүүс яагаад мунхаглан үүнд цагаа үрэх ёстой гэж? Энэ бол 
хүний мэдлэггүй байдлын жишээ биш гэж үү? Тиймээс үнэнийг чин 
сэтгэлээсээ эрэлхийлж буй ах, эгч нарт чи илүү их дэмжлэг үзүүлэх 

ёстой, учир нь тэд Бурханы урьдаас тогтоож, сонгосон, Түүний аврах 
гэж байгаа хүмүүс юм. Хэрэв чи энэ хүмүүстэй үнэний талаар байнга 
нөхөрлөж, зүрх сэтгэл, оюун санаагаараа харилцан эв эетэй байж, бие 
биеэ дэмжиж, хангаж байвал эцэст нь та нар бүгд авралд хүрч чадна. 
Хэрэв чи энэ хүмүүстэй эв эетэй байж чадахгүй бол Бурханы хүслээс 
нүүр буруулжээ. Чуулган болгонд үнэнийг эрэлхийлж буй тун цөөхөн 
хүмүүс байдаг; Ариун Сүнсний ажил энэ хүмүүс дээр төвлөрдөг. Тэд 
чуулганы цөм нь билээ. Чуулганы цөм хэрхэн бий болдог вэ? Ариун 
Сүнс ямар хүмүүсийг анхаарч байна тэр хүмүүс нь чуулганы цөм 
болдог. Хэрэв чи энэ хүмүүсийг усалж, биеийн хэмжээг нь төлөвшихөд 
хүргэж, Бурханд итгэх зөв зам дээр хөл тавиулж чадвал үүргээ Бурханы 
хүслийн дагуу, хангалттай биелүүлэх болно. Хэрэв чи энэ хүмүүсийг 
услах тал дээр анхаарахгүй, зүгээр л тэднийг нэг тийш нь хаяж, үл 
тоомсорлон, Сатанд харьяалагддаг сүнсгүй үхсэн хүмүүс, Бурханы 
урьдаас тогтоож, сонгоогүй хүмүүс, тэдгээр үйлчлэл үзүүлэгчдийг 
аврахад голлон анхаарвал, энэ нь чи Бурхантай хөг нийлэхгүй байгааг 
нотолж байна; чи Түүний ажилд саад хийж, Ариун Сүнсний ажилтай 
хамтарч ажиллахгүй, ажлынхаа шийдвэрлэх цэгүүдэд хүрээгүй 
байна… Тиймээс үнэнийг үнэхээр эрэлхийлж байгаа хүмүүсийн 
хувьд чи тэднийг усалж, хангаж, тэдэнд үйлчлэхэд илүү анхаарах арга 
хэмжээ авах хэрэгтэй. Энэ хүмүүсийг дэмжсэнээр тэд Бурханд итгэх 
зөв замд хөл тавьж чадах бөгөөд чиний үйлчлэл Бурханы хүсэлтэй 
нийцэх болно. Тэгсэн цагт л үйлчлэл чинь Ариун Сүнсний ажилтай 
үнэхээр хамтрах болно. Чуулган дотор үнэнийг жинхэнээсээ хайрладаг, 
хэвийн хүн чанартай хүмүүс үнэнийг эрэлхийлдэг хүмүүстэй хамтарч, 
тэдэнтэй эв найртайгаар нийцтэй байж, үнэнийг эрэлхийлэх замаар 
аажмаар нэгэн дуугаар Бурханы төлөө зарлагадах хэмжээнд хүрэх 
ёстой. Ариун Сүнс үнэнийг эрэлхийлдэг хүмүүсийн дунд ажилладаг 
учраас үнэнийг эрэлхийлдэг хүмүүс ийм маягаар авралд хүрэх бөгөөд 
чи ч бас хүрнэ.

“Амийн оролтын тухай номлол ба нөхөрлөл” номоос эш татав

Эерэг зүйлс, эерэг хүмүүс, үнэнийг эрэлхийлэгчдэд хандах хандлага 
нь хүмүүсийг хамгийн ихээр илчилдэг. Үнэнийг илэрхийлдэг хүмүүст 

ханддаг хандлага нь үнэн болон Бурханд хандах тэдний хандлагыг 
харуулдаг. Хэрэв хэн нэгэн энэ бүлэг хүнийг гүтгэж, доромжилж, 
дайрч давшилбал тэр хүн Бурханыг болон үнэн, эерэг зүйлсийг үзэн 
яддаг гэдгийг энэ нь батална. Энэ бол маргаангүй зүйл. Өнөөдөр зарим 
хүн Ариун Сүнсний ашигладаг хүнийг илэрхий эсэргүүцэж зүрхлэхээ 
больсон. Ариун Сүнсний ашигладаг хүнийг эсэргүүцдэг хэнийг ч 
чуулганы бүх хүн антихрист хэмээн яллана гэдгийг тэд мэддэг учраас 
тэд одоо үнэнийг эрэлхийлдэг, Ариун Сүнсний ажил байдаг удирдагч, 
ажилчдыг хамаг чадлаараа гүжирдэж, дайрч давшилж, шүүдэг. Тэд 
эдгээр удирдагч, ажилчныг унагаж, байр суурийг нь авахыг хүсдэг. 
Энэ нь антихристийн арга биш гэж үү? Чуулган дотор үнэнийг 
эрэлхийлдэг хүмүүсийг шүүж, дайрч давшилдаг, тэднээс байнга алдаа 
олох гэж оролдсоор байдаг, үнэнийг эрэлхийлдэг хүмүүсээс завхралын 
илрэл эрж хайдаг, ямар нэг зүйл олоод тэднийг шүүж, дайрч давшилж, 
тэгээд гүжирдэж, эцэст нь муу, ёрын муу хэмээн дорд үзэж, бүх хүн 
тэднийг жигшин голоход хүргэдэг хүн байна гэж бодъё. Ийм хүмүүс 
ёрын муу биш гэж үү? Чуулган доторх үнэнийг эрэлхийлдэг сайн 
хүмүүст дайсагнадаг хэн боловч ёрын муу бөгөөд шийтгэгдэх болно. 
Учир нь үнэнийг эрэлхийлдэг энэ сайн хүмүүс нь Бурханы авралын 
ажлын зорилго, Бурханы хамгаалалтад байдаг бөгөөд гарцаагүй 
Бурханы хамгаалдаг хүмүүс юм; ийм хүмүүстэй дайсагнадаг хэн 
боловч Бурхан, Бурханы ажилд дайсагнагч юм.

“Амийн оролтын тухай номлол ба нөхөрлөл” номоос эш татав

135. Янз бүрийн биеэ тоосон зан чанартай хүмүүст 
хандах зарчмууд

(1) Ёрын муу биш биеэ тоосон хүмүүс Бурханд чин сэтгэлээсээ 
итгэж байгаа цагт биеэ тоосон зан чанарыг нь үл харгалзан хайрын 
сэтгэлээр туслах ёстой. Тэднийг Бурханд итгэх зөв замаар оруулах 
ёстой;

(2) Биеэ тоосон зан чанартай боловч үнэнийг хүлээн авч чаддаг, 
түүнчлэн сайн хэв чанартай, авьяас билигтэй хүмүүсийг тушаал 
дэвшүүлж, хөгжүүлэх ёстой. Тэднийг яасан ч гадуурхах ёсгүй;

(3) Антихристүүдийн тоонд орох туйлын их биеэ тоосон, өчүүхэн 
ч эрүүл ухаангүй, айхтар их санаархалтай, элдэв янзын ёрын муу 
үйлтэй хийрхэгчдийг хөөх ёстой;

(4) Туйлын утгагүй, төөрөгдөл дээр гөжүүдлэн зүтгэж, үнэнийг 
эсэргүүцэж, хэнд ч үл захирагддаг биеэ тоосон эндүү ташаа хүмүүсийг 
хөөж, зайлуулах ёстой.

Холбогдох Бурханы үг:

Сатан хүн төрөлхтнийг завхруулсан тул тэдний уг чанар 
өөрчлөгдөж эхлэн, хэвийн хүнд байдаг эрүүл ухаанаа аажмаар алдсан. 
Тэд одоо хүний байр сууринаас хүн шиг авирлахаа больжээ; харин 
ч тэд хүний байр суурийг даван гарахыг хүсдэг бөгөөд илүү өндөр, 
илүү том зүйлийг хүсэн эрмэлздэг. Тэгвэл тэр илүү өндөр зүйл нь 
юу вэ? Тэд Бурханаас давж, тэнгэрийг давж, бусад бүхнийг даван 
гарахыг хүсдэг. Хүмүүс яагаад ийм болсны уг үндэс нь юу вэ? Эцсийн 
эцэст, хүний уг чанар дэндүү биеэ тоосон байдаг. “Биеэ тоосон” 
гэдэг нь гутаан доромжилсон нэр томьёо бөгөөд хэн ч үүнийг өөртөө 
зүүхийг хүсдэггүй. Гэхдээ үнэндээ хүн бүр биеэ тоосон зантай бөгөөд 
завхарсан бүх хүн ийм мөн чанартай байдаг. Зарим хүн “Би өчүүхэн 
төдий ч биеэ тоодоггүй. Би тэргүүн тэнгэрэлч байхыг хэзээ ч хүсээгүй, 
Бурханаас юм уу өөр бусдаас давж гарахыг ч хэзээ ч хүсээгүй. Би 
үргэлж хүмүүжилтэй, хариуцлагатай байсан” гэж хэлдэг. Заавал тийм 
байх албагүй; эдгээр үг буруу юм. Хүмүүс уг чанар, мөн чанартаа 
биеэ тоосон байдалтай болмогцоо Бурханд дуулгаваргүй байж, 
Бурханыг эсэргүүцдэг, Бурханы үгийг үл анхаарч, Бурханы талаар 
үзэл үүсгэдэг, Бурханы эсрэг тэрсэлдэг, өөрсдийгөө өргөмжилж, 
гэрчилдэг юм хийх чадвартай болдог. Чи биеэ тоодоггүй гэж хэлдэг 
ч чамд хэдэн чуулган өгч, удирдах боломж олголоо гэж үзье; Би 
чамтай харьцаагүй, Бурханы гэр бүлийн хэн ч чамайг засаагүй гэж 
үзье: Чи хэсэг хугацаанд удирдсаныхаа дараа тэднийг хөлдөө аваачиж, 
тэднийг өөртөө дуулгавартай болгоно. Яагаад тэр вэ? Энэ нь чиний 
уг чанараар тодорхойлогддог; энэ бол гагцхүү төрөлхийн илчлэл юм. 
Чи үүнийг сурахын тулд онцгойлон хичээл зүтгэл гаргах хэрэггүй, 
мөн бусдаар онцлон заалгах шаардлагагүй. Мөн алийг нь ч албаар 

хийх хэрэггүй; иймэрхүү нөхцөл байдал чамд аяндаа бий болдог: Чи 
хүмүүсийг өөрийнхөө өмнө дуулгавартай байлгаж, өөрийгөө тэднээр 
шүтүүлж, өргөмжлүүлж, гэрчлүүлж, бүх зүйл дээр тэднийг үгэндээ 
оруулаад, өөрийнхөө эрх мэдлийн хүрээнээс гаргадаггүй. Чиний 
удирдлага дор иймэрхүү нөхцөл байдал аяндаа тохиолддог. Тэгвэл 
эдгээр нөхцөл байдал яаж бий болдог вэ? Эдгээр нь хүний биеэ тоосон 
уг чанараар тодорхойлогддог. Биеэ тоосон зангийн илрэл нь Бурханы 
эсрэг тэрсэлж, эсэргүүцэх явдал юм. Хүмүүс биеэ тоож, өөрийгөө 
чухалчилж, өөрийгөө зөвтгөдөг бол бие даасан хаант улсаа байгуулж, 
аливааг хүссэнээрээ хийх хандлагатай байдаг. Түүнчлэн тэд бусдыг 
гартаа оруулж, өөртөө татдаг. Хүмүүс ийм зүйл хийх чадвартай учраас 
биеэ тоосон зангийнх нь мөн чанар тэргүүн тэнгэрэлчийнх болсон 
гэсэн үг юм. Тэдний биеэ тоосон, өөрийгөө чухалчилдаг зан тодорхой 
нэг түвшинд хүрэхэд тэр нь тэднийг тэргүүн тэнгэрэлч мөн бөгөөд 
Бурханыг хойш тавина гэдгийг нь тодорхойлдог. Хэрвээ чи тийм биеэ 
тоосон зан чанартай бол зүрх сэтгэлд чинь Бурхан ямар ч зай эзлэхгүй.

Эцсийн өдрүүдийн Христийн ярианы тэмдэглэл номын
“Хүний биеэ тоосон уг чанар бол

Бурханыг эсэргүүцдэгийнх нь уг үндэс юм”-аас эш татав

Биеэ тоосон зан бол хүний завхарсан зан чанарын уг үндэс юм. 
Хүмүүс биеэ тоосон байх тусмаа, Бурханыг эсэргүүцэх боломжтой 
байдаг. Энэ асуудал хэр ноцтой вэ? Биеэ тоосон зан чанартай хүмүүс 
өөрсдийгөө бусдаас дээгүүр гэж үзээд зогсохгүй, Бурханд их зан 
гаргадаг нь хамгийн ноцтой. Зарим хүн гаднаа Бурханд итгэж, дагадаг 
мэт харагдаж болох ч Түүнийг ердөө ч Бурхан гэж авч үздэггүй. 
Тэд өөрсдийгөө үнэнийг эзэмшдэг гэж үргэлж санаж, ихэд өндрөөр 
үнэлдэг. Энэ бол биеэ тоосон зан чанарын мөн чанар, уг үндэс бөгөөд 
Сатанаас гаралтай. Тиймээс биеэ тоосон зангийн асуудлыг шийдвэрлэх 
ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. 
Гол асуудал нь, хүний биеэ тоосон зан чанар хүнийг Бурханд, Түүний 
захиралт, зохицуулалтад захирагдахад саад болдог; ийм хүн бусдыг 
захирах эрх мэдлийн төлөө Бурхантай үргэлж өрсөлдөх хандлагатай 
байдаг. Энэ төрлийн хүн Бурханыг хайрлаж, Түүнд захирагдах нь 

байтугай, Бурханыг өчүүхэн ч хүндэлдэггүй. Биеэ тоосон, ихэрхүү 
хүмүүс, ялангуяа бүр эрүүл ухаанаа алдталаа биеэ тоосон хүмүүс 
Бурханд итгэхдээ Түүнд захирагдаж чаддаггүй бөгөөд бүр өөрсдийгөө 
өргөмжилж, өөрсдөдөө гэрчлэл хийдэг. Ийм хүмүүс Бурханыг хамгийн 
их эсэргүүцдэг. Хэрвээ хүмүүс Бурханыг хүндэтгэдэг болохыг хүсвэл 
эхлээд биеэ тоосон зан чанараа шийдвэрлэх ёстой. Биеэ тоосон зан 
чанараа хэдий чинээ нэгд нэггүй шийдвэрлэнэ, Бурханыг төдий чинээ 
хүндэтгэх бөгөөд тэр цагт л чи Түүнд захирагдаж, үнэнийг олж авч, 
Түүнийг мэдэж чадна.

Бурханы нөхөрлөлөөс эш татав

Зарим хүн өөрсдийгөө завхарсан зан чанаргүй, биеэ тоосон биш 
гэдэг. Энэ ямар хүмүүс вэ? Тэд бол хамгийн их биеэ тоосон хүмүүс 
юм. Үнэн хэрэгтээ тэд өөр хэнээс ч илүү биеэ тоосон, тэрслүү байдаг; 
хүн өөрийгөө хэдий чинээ завхарсан биш гэж хэлнэ, төдий чинээ биеэ 
тоосон, өөрийгөө зөвтгөдөг зантай байдаг. Яагаад бусад нь өөрсдийгөө 
мэддэг, байр байдлаа харгалзан үзэж чаддаг байхад чи чадахгүй байгаа 
юм бэ? Чи онцгой гэж үү? Чи ариун хүн гэж үү? Вакуум орчинд 
амьдардаг гэж үү? Хүн төрөлхтнийг Сатан завхруулсан, хүмүүс 
завхарсан зан чанартай гэдгийг чи хүлээн зөвшөөрдөггүй тул хамгийн 
тэрслүү, хамгийн биеэ тоосон хүн юм. Чинийхээр бол дэлхий дээр 
өчнөөн төчнөөн сайн хүн бий—тэгвэл яагаад харанхуйгаар дүүрэн, 
бузар, завхралаар дүүрэн, зөрчилдөөнөөр дүүрэн байдаг юм бэ? Хүний 
ертөнцөд хүн бүр яагаад бие биеэсээ авдаг, булаадаг юм бэ? Бурханд 
итгэгчид хүртэл ямар ч ялгаагүй: Тэд үргэлж бие биетэйгээ зөрчилдөж, 
тэмцэлдэж байгаа. Энэ тэмцэл хаанаас үүдэн гардаг юм бэ? Биеэ 
тоосон зангаас. Товчхондоо, энэ нь хүний завхралын мөн чанар болох 
биеэ тоосон зантай салшгүй холбоотой; энэ нь хүний уг чанарын биеэ 
тоосон, тэрслүү байдал халин гарч байгаа хэрэг юм. Хүмүүс Бурханд 
итгэдэг мөртөө яагаад үнэнийг хэрэгжүүлэх чадваргүй байдаг юм бэ? 
Бурханд итгэдэг хэр нь яагаад Бурхантай нийцэлтэй байж чаддаггүй юм 
бэ? Энэ нь ч бас хүмүүсийн биеэ тоосон уг чанараар тодорхойлогддог. 
Хүн төрөлхтөн үргэлж Бурханыг эсэргүүцэж, тэрсэлж байдаг бөгөөд 
энэ нь Бурханы буруу үйлээс, Бурханд үнэн дутмаг байдгаас болдог 

юм биш, харин Сатан хүнийг дэндүү гүн завхруулсан, хүн хэтэрхий 
биеэ тоосон, эрүүл ухаан хэтэрхий дутмаг, үнэнийг огтхон ч хүлээн 
авдаггүйгээс болдог тул хүн Бурхантай нийцэлтэй байж хэзээ ч 
чадахгүй, үргэлж Бурханыг сөрөн зогсож, Бурханыг цааш түлхдэг. 
Хүн Бурхан хоёрын харилцаа одоо ямар цэгт хүрсэн бэ? Хүн Бурханы 
дайсан, Бурханыг товойлгогч болсон. Бурхан хүнийг илчилж, аврахын 
тулд үнэнийг илэрхийлдэг боловч хүн хүлээн авахаас татгалзаж, ямар 
ч анхаарал хандуулдаггүй. Хий гэж Бурханы шаарддаг зүйлийг нь хүн 
хийдэггүй; нөгөө талаар, Бурханы үзэн яддаг, зэвүүцдэг зүйлийг хүн 
хийдэг. Бурхан бол үнэн, гэсэн ч Түүнийг хүн голдог. Бурхан хүний 
завхарсан зан чанарыг шүүж, гэсгээдэг ч хүн танин мэдэх чадваргүй 
хэвээр үлддэг. Хүн ямар биеэ тоосон юм бэ? Өөрсдийгөө хаан болж 
хаанчилна гэж үргэлж хэлдэг хүмүүс урьд нь байсан. Энэ нь биеэ 
тоосон зангийн жишээ бөгөөд хүний завхарсан зан чанар юм. Бурхан 
хүнийг аврахын тулд махбод болсон боловч Бурханыг хүлээн авсныхаа 
хариуд хүмүүс амьжиргааны өртөг, шагнал, адис нэхсэн, тэр ч бүү хэл, 
Бурханыг хүлээн авсан тухайгаа бардамнан ярьж, бусдад өндрөөр 
үнэлүүлэхийн тулд өөрсдийгөө Бурханы хайртай хүмүүс гэж хэлсэн. 
Цөөн тооны хүмүүс өөрсдийнх нь хүлээн авсан Нэгэн бол Бурхан 
гэдгийг тодорхой мэдэж байсан ч хариуд нь чуулганаас мөнгө нэхсэн. 
Биеэ тоосон энэ хүмүүс өөрсдийгөө завхарсан зан чанаргүй гэдэг, 
мөн өөр хэнээс ч илүү дээр итгэл үнэмшилтэй, өөр хэнээс ч илүү 
Бурханд үнэнч, хэнээс ч илүү сайн ажилладаг гэж хэлдэг. Чи үнэхээр 
тийм сайн үйлддэг гэж үү? Хэрвээ чи үнэхээр сайн юм бол яагаад 
биеэ тоосон зүйл хийх магадлалтай байдаг юм бэ? Яагаад чи хүнлэг 
зүйлс хийх чадваргүй байдаг юм бэ? Чамд яагаад ямар ч хүний төрх 
байдаггүй юм бэ? Хүмүүсийн биеэ тоосон зан, бүх зүйлийг хүсдэг 
хэр нь Бурханыг хүсдэггүй байхдаа тулсан бөгөөд хүмүүс ямар 
ч булай, жигшүүртэй зүйл хийх боловч Бурханыг шүтэн мөргөж, 
дуулгавартай дагахгүй.

Эцсийн өдрүүдийн Христийн ярианы тэмдэглэл номын
“Хүний биеэ тоосон уг чанар бол

Бурханыг эсэргүүцдэгийнх нь уг үндэс юм”-аас эш татав

Олон хүн Бурханы янз бүрийн өөр өөр ажлыг мэддэггүй учраас, 
түүнчлэн дуслын төдий мэдлэг, хоосон сургаалаар Ариун Сүнсний 
ажлыг хэмждэг учраас Бурханыг эсэргүүцэж, Ариун Сүнсний 
ажилд саад болдоггүй гэж үү? Тийм хүмүүсийн туршлага өнгөцхөн 
байдаг хэдий ч тэд уг чанартаа биеэ тоосон, өөрсдийгөө өөгшүүлсэн 
байдаг бөгөөд Ариун Сүнсний ажлыг басамжилж, Ариун Сүнсний 
сахилгажуулалтыг үл ойшоодог төдийгүй Ариун Сүнсний ажлыг 
“баталгаажуулахын” тулд өөрсдийн хуучирсан, ялихгүй ёс зүйг 
ашигладаг. Тэд бас дүр эсгэж, өөрсдийнхөө эрдэм мэдлэгтэй гэдэгт 
болон дэлхийг хөндлөн гулд туулах чадвартай гэдэгтээ бүрэн итгэлтэй 
байдаг. Тийм хүмүүс нь Ариун Сүнсний жигшин голдог хүмүүс 
биш гэж үү, мөн тэднийг шинэ эрин үе таягдан хаяхгүй гэж үү? 
Бурханы өмнө ирж, Түүнийг илт эсэргүүцдэг энэ хүмүүс бол зүгээр 
л хэчнээн гайхалтай болохоо үзүүлэхээр оролдож байгаа мэдлэггүй, 
мэдээлэлгүй өөдгүй амьтад биш үү? Тэд Библийн хомс мэдлэгээрээ 
дэлхийн “академид” цадиггүй авирлахыг хичээж, хүмүүст заах өнгөц 
сургаалаараа Ариун Сүнсний ажлыг өөрчлөхийг хичээж, үүнийг 
өөрсдийнхөө бодлын дагуу байлгахаар оролддог. Мөн алсын хараагүй 
юм байж Бурханы 6,000 жилийн ажлыг нэг дор хальт харахаар 
хичээдэг. Энэ хүмүүст дурдваас зохистой эрүүл ухаан гэж огт байхгүй? 
Үнэндээ хүн Бурханы талаар хэдий чинээ их мэдлэгтэй байна, Түүний 
ажлыг шүүхдээ төдий чинээ алгуурладаг. Цаашлаад тэд өнөөдрийн 
Бурханы ажлын талаарх өөрсдийн мэдлэгийг жаахан л ярьдаг боловч 
шүүмжлэх гэж яардаггүй. Хүмүүс Бурханыг хэдий чинээ бага мэднэ, 
төдий чинээ биеэ тоосон, өөртөө хэт итгэлтэй байдаг ба Бурханы 
оршихуйг улам улайран тунхагладаг—гэвч тэд зөвхөн онол ярьдаг 
ба ямар ч бодит баримт байдаггүй. Тийм хүмүүс ямар ч үнэ цэнгүй. 
Ариун Сүнсний ажлыг тоглоом гэж үздэг хүмүүс хөнгөн хуумгай 
юм! Ариун Сүнсний шинэ ажилтай учрах үедээ хянуур байдаггүй, 
харин ам хуурайгүй чалчиж, хурдан шүүдэг хүмүүс, Ариун Сүнсний 
ажлын зөв зүйтэй байдлыг дур зоргоороо үгүйсгэдэг, мөн доромжилж 
гутаадаг, ийм бүдүүлэг хүмүүс нь Ариун Сүнсний ажлыг мэддэггүй 
бус уу? Цаашлаад тэд асар их биеэ тоосон, төрөлхийн бардам, задарсан 
хүмүүс биш гэж үү? Тийм хүмүүс Ариун Сүнсний шинэ ажлыг хүлээн 

зөвшөөрөх өдөр ирлээ ч гэсэн Бурхан тэднийг тэвчихгүй. Тэд Бурханы 
төлөө ажилладаг хүмүүсийг дорд үзээд зогсохгүй, Бурханыг Өөрийг нь 
доромжилдог. Тийм найдваргүй хүмүүс энэ эрин үед ч, дараагийн эрин 
үед ч уучлагдахгүй, тамд үүрд мөхөх болно! Тийм бүдүүлэг, дураараа 
хүмүүс Бурханд итгэж байгаа дүр үзүүлдэг ба хүмүүс ийм байх тусмаа 
Бурханы захиргааны зарлигийг амархан зөрчих магадлалтай байдаг. 
Төрөлхийн задарсан, хэзээ ч хэнд ч дуулгавартай байгаагүй, биеэ тоосон 
тэр хүмүүс бүгд энэ замаар алхдаг биш үү? Үргэлж шинээрээ, хэзээ ч 
хуучин байдаггүй Бурханыг тэд өдрөөс өдөрт эсэргүүцдэггүй гэж үү?

Үг нь махбодоор илэрсэн номын
“Бурханы ажлын гурван үе шатыг мэдэх нь

Бурханыг мэдэх зам юм”-аас эш татав

Та нар Бурханы ажлын зарчмыг мэддэггүй, мөн Ариун Сүнсний 
ажилд хөнгөн хуумгай ханддаг учраас Бурханы ажлыг эсэргүүцэж, 
өөрсдийн үзлийг ашиглан өнөөдрийн ажлыг хэмждэг гэдгээ мэдэж ав. 
Та нар өөрсдийн үзэл болон төрөлхийн биеэ тоосон зангаасаа үүдэн 
Бурханыг эсэргүүцэж, Ариун Сүнсний ажилд саад болдог. Энэ нь 
Бурханы ажил буруугаас болдоггүй, харин та нар угаасаа хэтэрхий 
дуулгаваргүйгээс болдог. Зарим хүн Бурханд итгэсний дараа хүн 
хаанаас бий болсныг ч баттай хэлж чаддаггүй атлаа Ариун Сүнсний 
ажлын зөв, бурууг үнэлж, олон нийтийн өмнө үг хэлж зүрхэлдэг. Тэр 
ч байтугай тэд Ариун Сүнсний шинэ ажилтай элч нарт хүртэл сургаал 
айлдаж, гар хөлөө гозолзуулан, элий балай зүйл ярьдаг; тэдний хүн чанар 
хэтэрхий дорд бөгөөд тэдэнд өчүүхэн төдий ч эрүүл ухаан байдаггүй. 
Тийм хүмүүс Ариун Сүнсний ажилд гологдож, тамын галд шатаагдах 
өдөр ирэх бус уу? Тэд Бурханы ажлыг мэддэггүй, харин Түүний ажлыг 
шүүмжилж, мөн Түүнд хэрхэн ажиллахыг нь заахаар оролддог. Тийм 
ухаангүй хүмүүс Бурханыг яаж мэдэж чадах юм бэ? Хүн Бурханыг эрж 
хайж, мэдрэх явцдаа Түүнийг мэдэж авдаг; харин Бурханыг дураараа 
шүүмжлэх явцдаа Ариун Сүнсний гэгээрлээр дамжуулан мэдэж авдаг 
юм биш. Бурханы талаарх хүмүүсийн мэдлэг хэдий чинээ үнэн зөв байна, 
тэд Түүнийг төдий чинээ бага эсэргүүцдэг. Харин хүмүүс Бурханыг 
хэдий чинээ бага мэднэ, Түүнийг төдий чинээ амархан эсэргүүцдэг. 

Чиний үзэл, чиний хуучин уг чанар, чиний хүн чанар, зан байдал, ёс 
суртахуун, үзэл баримтлал бол Бурханыг эсэргүүцэх хөрөнгө бөгөөд ёс 
суртахуун нь завхарсан, хэв чанар нь өөдгүй, хүн чанар нь дорд болох 
тусмаа чи төдий чинээ Бурханы дайсан байдаг. Үзэл ихтэй, өөрийгөө 
зөвтгөдөг зан чанартай хүмүүс бие махбодтой болсон Бурханд бүр ч 
их дайсагнадаг ба тийм хүмүүс бол антихристүүд юм.

Үг нь махбодоор илэрсэн номын
“Бурханы ажлын гурван үе шатыг мэдэх нь

Бурханыг мэдэх зам юм”-аас эш татав

Чи Бурханд итгэдэг учраас Бурханы бүх үг, Түүний бүх ажилд 
итгэлээ өгөх ёстой. Өөрөөр хэлбэл, чи Бурханд итгэдэг учраас Түүнийг 
дуулгавартай дагах ёстой. Хэрвээ чи ингэж чадахгүй бол Бурханд 
итгэдэг эсэх чинь хамаагүй. Бурханд олон жил итгэсэн атлаа Түүнийг 
хэзээ ч дуулгавартай дагаагүй, Түүний бүх үгийг хүлээн аваагүй, 
харин ч чамд захирагдаж, чиний үзлийн дагуу үйлдэхийг Бурханаас 
шаарддаг бол чи хамгийн тэрслүү бөгөөд үл итгэгч мөн. Хүний үзэлтэй 
нийцдэггүй Бурханы ажил болон үгийг ийм хүмүүс яаж дуулгавартай 
дагаж чадах юм бэ? Хамгийн тэрслүү хүн бол Бурханаас санаатайгаар 
зөрж, эсэргүүцдэг нэгэн юм. Тэд бол Бурханы дайсан, антихрист мөн. 
Ийм хүмүүс Бурханы шинэ ажилд үргэлж дайсагнасан хандлагатай 
байдаг, захирагдах өчүүхэн ч дур сонирхол хэзээ ч байгаагүй бөгөөд 
дуртайяа захирагдаж, өөрийгөө даруу болгосон удаа огт байхгүй. Тэд 
бусдын өмнө өөрсдийгөө өргөмжилж, хэнд ч хэзээ ч захирагддаггүй. 
Бурханы өмнө тэд үг номлоход хамгийн шилдэг нь бөгөөд бусад дээр 
ажиллахдаа хамгийн чадамгай гэж өөрсдийгөө үздэг. Тэд эзэмшсэн 
“эрдэнэсээ” хэзээ ч хаядаггүй, харин тэдгээрийг шүтэн мөргөх, бусдад 
номлох гэр бүлийн удам дамжсан эд зүйл мэт үздэг ба өөрсдийг нь 
шүтдэг тэр мунхгуудад сургаал айлдахдаа тэдгээрийг ашигладаг. 
Чуулганд үнэндээ иймэрхүү хэдэн хүн байдаг. Тэднийг үеэс үед 
Бурханы гэрт түр оршин суудаг “мохошгүй баатрууд” гэж хэлж болох 
юм. Тэд үг (хоосон сургаал) номлохыг өөрсдийн хамгийн эрхэм үүрэг 
болгодог. Тэд “ариун агаад халдашгүй дархан” үүргээ жилээс жилд, 
үеэс үед идэвхтэй хэрэгжүүлж явдаг. Тэдэнд хэн ч хүрч зүрхэлдэггүй, 

ганц ч хүн тэднийг илт зэмлэж зүрхэлдэггүй. Эрин үеэс эрин үед тэд 
эрээгүй аашлан бусдыг эзэрхэж, Бурханы гэрт “хаан” болдог. Энэ 
сүрэг чөтгөр гар нийлэн, Миний ажлыг нураах гэж оролддог; энэ 
амьд диаволууд Миний нүдний өмнө оршин тогтнохыг Би хэрхэн 
зөвшөөрч чадах билээ? Хагас дутуу дуулгавартай хүмүүс ч эцсийг нь 
хүртэл үргэлжлүүлж чаддаггүй байхад зүрх сэтгэлдээ өчүүхэн төдий ч 
дуулгавартай байдалгүй эдгээр эзэрхэг этгээд бүр ч чадахгүй! Бурханы 
ажлыг хүн олж авахад хялбар биш. Хүмүүс хамаг хүч чадлаа хэрэглээд 
ч жаахан хэсгийг л олж авч, эцэстээ төгс болгуулж чадна. Тэгэхээр 
Бурханы ажлыг сүйрүүлэх гэж оролддог тэргүүн тэнгэрэлчийн үр 
удмын тухайд ямар вэ? Бурханаар авхуулах найдвар тэдэнд бүр ч 
бага байх бус уу? Байлдан дагуулах ажил хийх Миний зорилго бол 
гагцхүү байлдан дагуулалтын төлөө байлдан дагуулах бус, харин зөв 
шударга байдал ба зөв шударга бус байдлыг илчлэх, хүнийг шийтгэх 
нотолгоо олж авах, хорон мууг яллах, түүнчлэн дуртайяа дуулгавартай 
дагадаг хүмүүсийг төгс болгохын төлөө байлдан дагуулах явдал билээ. 
Эцэстээ бүгд төрлийнхөө дагуу ангилагдах бөгөөд төгс болгуулдаг 
хүмүүсийн бодол, санаа нь ч дуулгавартай байдлаар дүүрдэг. Энэ нь 
эцэстээ гүйцэлдэх ёстой ажил юм. Харин үйлдэл болгон нь тэрслүү 
хүмүүс шийтгүүлж, мөнхийн хараалын объект, галд шатаагдахаар 
хаягдах болно. Тэр цаг ирэхэд өнгөрсөн эрин үеийн “агуу агаад 
мохошгүй баатрууд” хамгийн адгийн, хамгийн их адлагдсан “үхээнц, 
сул дорой хулчгарууд” болно. Зөвхөн энэ л Бурханы зөвт байдлын бүх 
талыг, хүний халдаж чадахгүй Түүний зан чанарыг харуулж чадна. 
Зөвхөн энэ л Миний зүрх сэтгэл дэх үзэн ядалтыг намдааж чадна. Энэ 
бүхэн үндэслэлтэй гэдэгтэй та нар санал нийлэхгүй гэж үү?

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Лавлагаанд зориулсан номлол, нөхөрлөлийн эшлэлүүд:

Үнэнийг эрэлхийлдэг хүмүүс нь гарцаагүй Бурханд үнэхээр 
итгэдэг, үнэнийг хайрладаг хүн бүхэн юм. Хэдийгээр завхарсан хүн 
төрөлхтөн биеэ тоосон, их зантай, өөрийгөө чухалчилдаг, өөрийгөө 

зөвтгөдөг, дур зоргоороо сатанлаг зан чанартай ч хүмүүс үнэнийг 
хүлээн авч, хэрэгжүүлж, Бурханы шүүлт, гэсгээлтийг дуулгавартай 
дагаж л байвал тэд гарцаагүй үнэнийг эрэлхийлэгчид билээ. Үнэнийг 
эрэлхийлж буй энэ хүмүүс нь дотроо хоёр үндсэн төрөл байдаг: Нэг 
төрөл нь илүү дээр хүн чанартай боловч хэв чанар муу, үнэнийг 
ойлгохдоо удаан хүмүүс юм. Илүү сайн сонсож, дуулгавартай дагадаг 
ч тэд хэв чанар муутай, чухал даалгаврыг зохицуулж чаддаггүй, тэр 
болгон үүрэгтээ амжилт гаргаж чаддаггүй. Нөгөө төрөл нь илүү хэв 
чанар сайтай боловч илүү их зантай, өөрийгөө зөвтгөдөг, ерөнхийдөө 
бусдыг сонсдоггүй. Хэрэв бусдын хэлсэн зүйл үнэнтэй бүрэн 
нийцэхгүй, мөн тэдний хийдэг зүйл энгийн хүмүүсийн хийснээс нэг 
их дээр биш л бол тэд итгэлгүй байдаг. Хэдийгээр энэ төрлийн хүмүүс 
харьцангуй их зантай, өөрийгөө зөвтгөдөг боловч үнэнийг илүү 
хурдан ойлгож, хэв чанар сайтай тул үүргээ сайн гүйцэтгэдэг. Энэхүү 
хоёр төрлийн хүнээс алийг нь илүү амархан төгс болгох бол? Төгс 
болгуулсны дараа аль нь Бурхан ашиглахад тохиромжтой болох вэ? 
Хэдийгээр үнэнийг эрэлхийлж буй бүх хүн авралд хүрэх боломжтой 
боловч хэв чанар нь харилцан адилгүй тул төгс болгуулах үнэ цэнэ нь 
ч бас өөр өөр байдаг. Бурханы сонгосон хүмүүс үүнийг ухамсарлах 
ёстой. Үнэндээ завхарсан хүн төрөлхтөн бүгдээрээ биеэ тоосон 
зан чанартай хэдий ч биеэ тоосон зан нь дотроо хэд хэдэн төрөл 
байдаг: Зарим хүн маш их биеэ тоосон байдаг ч үнэнийг хайрлаж, 
эрэлхийлдэг бөгөөд үнэний дагуу байгаа л бол ямар нэгэн зүйлийг 
хүлээн авч, дуулгавартай дагаж чаддаг. Хэрэв энэ нь үнэнд нийцэхгүй 
бол тэд үүнийг сонсохоос татгалзах болно. Энэ төрлийн биеэ тоосон 
зан нь нэлээд үндэслэлтэй, барьцтай, ердийн биеэ тоосон зан юм. 
Мөн ямар ч эрүүл ухаангүй, барьцгүй биеэ тоосон зангийн нэг төрөл 
бий. Ийм хүмүүс тэвчихийн аргагүй, сохроор биеэ тоосон, хэнийг ч 
сонсдоггүй. Бусад хүний хэлсэн зүйл хэчнээн үнэний дагуу байсан ч 
тэд үүнийг хүлээн зөвшөөрч, дуулгавартай дагахгүй, тэр ч байтугай 
хатуу эсэргүүцэж магадгүй. Тэд үнэнийг эзэмшдэг хүмүүсийг үнэхээр 
үзэн ядаж, өөрсдөд нь үнэний дагуу хандаж буй хүмүүсийг үзэн 
яддаг. Энэ төрлийн бие тоосон зан нь диавол Сатаны зан чанар юм. 
Агуу улаан луу шиг энэ төрлийн хүмүүс Бурхан бол үнэн мөн гэдгийг 

мэддэг боловч сонсдоггүй, тэр ч байтугай Бурхантай эн тэнцүү 
байхыг хүсдэг. Энэ бүх антихрист бол хэрээс хэтэрсэн их биеэ тоосон 
зантай энэ төрлийн сатанлаг диавол юм. Ийм бүх диаволыг аврахын 
аргагүй. Мөн хэнийг ч сонсдоггүй, туйлын утгагүй хүмүүсийн өөр нэг 
биеэ тоосон зангийн төрөл бий. Тэд утгагүй, бас дур зоргоороо. Тэд 
утгагүй үндэслэлээ зөрүүдлэн ярьж, үнэнийг эсэргүүцдэг. Бусад хүн 
үнэний талаар хэчнээн тодорхой, ойлгомжтой нөхөрлөж, хэчнээн олон 
баримтыг жагсаасан байсан ч энэ хүмүүс сонсохгүй хэвээр, харин ч 
үнэмшилтэй юм шиг боловч ташаа санаагаа ашиглан, утгагүй, хуурамч 
үндэслэлээ чалчсаар байдаг. Иймэрхүү биеэ тоосон зан чанар нь муу 
сүнсний уг чанартай байдаг. Энэ төрлийн хүн бүр ч илүү диавол 
Сатаны төрлийнх юм. Тэр хоёр нь хоёулаа антихрист, муу сүнснүүд 
бөгөөд хамгийн аюултай дайснууд. Эдгээр нь биеэ тоосон, ихэрхүү 
зангийн үндсэн гурван төрөл билээ. Эрүүл ухаантай биеэ тоосон зан 
нь байдаг л энгийн зүйл. Бүх завхарсан хүн төрөлхтөн биеэ тоосон 
зан чанартай. Энэ бол баримт. Зарим нэг авьяас, чадвартай үнэхээр 
сайн хэв чанартай хүмүүс гарцаагүй бүгд л туйлын биеэ тоосон 
агаад өөрийгөө зөвтгөдөг. Биеэ тоодоггүй хүн гэж огт байдаггүй. 
Харин хүмүүс хэчнээн бие тоосон, өөрийгөө зөвтгөдөг байлаа ч 
сайхан сэтгэлтэй, мөс чанар, эрүүл ухаантай, бусдыг хохироож, хуурч 
мэхэлдэггүй, үнэнийг хүлээн авч чаддаг л бол тэд сайн хүмүүс юм. 
Хүмүүс хэчнээн биеэ тоосон, өөрийгөө зөвтгөдөг ч гэсэн хэв чанар 
сайтай, үнэнийг эрэлхийлж чаддаг л бол тэд бүрэн аврагдаж, төгс 
болгуулах боломжтой. Бурханы төгс болгодог хүмүүс нь үнэнийг 
эрэлхийлж, тодорхой хэмжээний хэв чанартай хүмүүс байх ёстой 
учраас хэв чанар нь хэтэрхий муу байвал тэд үнэнийг ойлгож, төгс 
болгуулж чадахгүй. Хэв чанар сайтай, шийдэмгий зантай, өчүүхэн 
ч биеэ тоодоггүй эсвэл өөрийгөө зөвтгөдөггүй хүн гэж гарцаагүй 
байхгүй бөгөөд тийм хүн байна гэвэл тэр хүн ердөө л дүр эсгэж, 
хуурамч баг өмсөж байгаа хэрэг. Завхарсан хүн төрөлхтний хүн нэг бүр 
биеэ тоосон, ихэрхүү уг чанартай гэдгийг мэдэж байх учиртай, энэ бол 
үгүйсгэх аргагүй баримт билээ. Хүмүүсийн биеэ тоосон зан, өөрийгөө 
зөвтгөдөг байдлыг амархан шийддэг. Бурхан хэн нэгнийг хэд хэдэн удаа 
сахилгажуулснаар нэлээдгүй удаа бүтэлгүйтэж, унаж, улмаар үнэнийг 

жинхэнэ утгаар нь ойлгон, төрөлхийн мөн чанараа таньж мэдэхэд биеэ 
тоосон зан нь аяндаа шийдэгддэг. Гэхдээ хүмүүсийн угийн хэв чанар 
нь хэтэрхий муу юм уу туйлын утгагүй бол үүнийг шийдэх боломжгүй 
юм. Тиймээс хүмүүсийн биеэ тоосон занг ялгаж, үүнтэй зөв харьцах 
ёстой. Бурханы сонгосон хүмүүс хэн нэгнийг туйлын их биеэ тоосон, 
өөрийгөө зөвтгөдөг тул сайн хүн биш, аврагдаж, төгс болгуулах 
боломжгүй гэж дүгнэх ёсгүй. Бурхан хүмүүсийг төгс болгох нөхцөл 
нь гол нь хүн хэв чанар сайтай, үнэнийг эрэлхийлдэг байх явдал 
юм. Хэрэв хүний хэв чанар нь хэтэрхий муу, хэзээ ч үнэнийг ойлгож 
чадахгүй бол хэдий зан чанар нь туйлын номхон, огт биеэ тоодоггүй ч 
гэсэн тэд ямар ч хэрэггүй, төгс болгоход зохихгүй. Энэ асуудал дээр 
хүн Бурханы санаа зорилгыг ойлгох хэрэгтэй.

Ажлын зохицуулалтаас эш татав

Бие тоосон зан чанартай хүмүүс бас янз бүр байдаг. Зарим хүн 
Бурханд удаан итгээгүй, Бурханы ажлыг жинхэнэ утгаар нь туулаагүй, 
үнэнийг ойлгодоггүй учраас Бурханы талаар үзэлтэй, биеэ тоосон 
зан чанартай, өөрийгөө чухалчилж, өөрийгөө зөвтгөж, байр суурийг 
эрэлхийлж, гайхуулах дуртай байх нь гарцаагүй. Энэ бол хэвийн зүйл. 
Сатаны завхруулсан хүн төрөлхтний энэ дүрэм ч мөн адил. Нэг талаас 
хуурамч Христ, антихристүүд, нөгөө талаас тэрхүү завхарсан жирийн 
хүмүүсийн хоорондох ялгаа нь биеэ тоосон зан нь мөс чанар, эрүүл 
ухаанаа бүрэн алдахад хүргэсэнд оршино; тэд улайрсан биеэ тоосон 
зантай, хязгааргүй санаархалтай, хэнд ч захирагддаггүй, зүгээр л 
өөрсдийгөө хазаарлаж чаддаггүй, бүр зорилгоо гүйцэлдүүлэхийн тулд 
ямар ч утгагүй зүйл хийхээс буцахгүй. Жишээлбэл, тэд өөрсдийгөө 
Бурхан, Христ, эсвэл Ариун Сүнсний ашигладаг хүн гэж тунхаглаж, 
зөвхөн тэд үнэнийг илэрхийлж, хүмүүсийг аварч, төгс болгож, 
хаанчлал руу хөтөлж чадна гэх мэт солиотой зүйлийг хэлж магадгүй. 
Тэд үнэхээр ичгүүргүй, дэндүү мунхаг! Ийм утгагүй зүйл хэлдэг хүнд 
хэвийн хүний эрүүл ухаан байж болох уу? Энэ бол дээд зэргийн биеэ 
тоосон зан бус уу? Энэ бол Сатаны уг чанар хэтэрхий дэндээд, тэсрэн 
гарч, барих аргагүй болж байгаа хэрэг юм! Тиймээс хуурамч Христ, 
антихристийн илэрхийлдэг зүйл нь жирийн хүмүүсийн завхарсан 

илэрхийллээс огт өөр. Үзэлтэй байх, биеэ тоох, байр сууринд дурлах 
нь аймшигтай зүйл биш; гол асуулт нь хүн үнэнийг эрэлхийлж, 
Бурханы үгийн шүүлт, гэсгээлтийг хүлээн авч, Бурханы гэрийн засалт, 
харьцалтыг туулж байгаа эсэх юм. Хэрэв хэн нэгэн эдгээр зүйлийг 
хүлээн зөвшөөрч чадвал Бурханаар авруулах боломж үнэхээр бий. 
Завхралын хэвийн илэрхийлэл нь Бурханы гэрийн ажилд саад хийж, 
сүйтгэдэггүй бол, харин хуурамч Христ, антихристүүдийн хийдэг 
бүхэн нь хүмүүсийг хууран мэхэлж, тэднийг үнэн замыг орхиулахын 
тулд байдаг. Тэд хүмүүсийг Бурханы үгийг уншихаас татгалзахад 
хүргэж, эсрэгээрээ өөрсдийн хэлснийг сонсож, Христийг орхиод 
оронд нь өөрсдийгөө дагадаг болгодог. Бурханд шүтэн мөргөхийг тэд 
хүмүүст зөвшөөрдөггүй, харин ч хүмүүсээр өөрсдийгөө шүтүүлдэг. 
Энэ бол Бурханы ажилд саад хийж, сүйтгэхийг оролдож буй хэрэг 
юм. Энэ бол Сатаны зальжин явуулга, Сатаны үйлдэл билээ. Тиймээс, 
хүний төөрөгдөл, үзлийг дэлгэрүүлж, түгээж, Бурханы ажлыг шүүж, 
Ариун Сүнсний ашигласан хүн болоод ажлыг нь гүтгэж байгаа хүмүүс 
бүгд хуурамч Христ, антихристүүд. Тэд бүхэлдээ Бурханы ажлыг 
үймүүлдэг Сатаны боол, Христтэй зөрчилддөг Бурханы дайсны хүч 
юм. Тийм ч учраас хуурамч Христ, антихристүүдийг чуулганаас 
зайлуулж, гэмшихийг нь хүлээж, тэдэнд дахин боломж олгож огт 
болохгүй. Учир нь тэд аль хэдийн агуу улаан луу шиг Бурханы дайсны 
хүч болсон бөгөөд бүхэлдээ Бурханы дайснууд юм; Ариун Сүнс тэдэн 
дээр ажиллахаа болиод удаж байгаа, ямар ч их зөвлөгөө байгаад 
тэдэнд ашиг тусаа өгөхгүй, тэд аврагдах боломжгүй болтлоо асар их 
мууг аль хэдийн үйлдсэн. Шийтгэл ирэх үед л энэ хүмүүс Бурханаас 
өршөөл эрж, мууг үйлдэхээ болих боловч сатанлаг уг чанарыг нь хэзээ ч 
өөрчлөх боломжгүй юм. Сатан Бурханыг хүндэтгэдэггүй, зөвхөн эмээдэг, 
Сатанд харьяалагддаг тэдгээр хорон муу хүн Бурханыг хүндэтгэдэггүй 
төдийгүй Бурханаас эмээдэггүй гэдгийг Бурханы сонгосон хүмүүс 
мэддэг байх ёстой, учир нь шийтгэл тэдэнд хараахан ирээгүй байна. 
Одоо Бурханы гэрийн хийж чадах зүйл нь энэ хүмүүсийг хөөн 
зайлуулж, ингэснээр тэдний сатанлаг үйлийг шийдвэрлэх явдал юм.

Ажлын зохицуулалтаас эш татав

136. Илчлэгдэж, таягдан хаягдсан хүмүүст хандах 
зарчмууд

(1) Бурханд олон жил итгэхдээ үүргээ биелүүлж, үнэнийг 
эрэлхийлээгүй үл итгэгчид болон хуурамч итгэгчдийг шүтлэггүй 
хүмүүсийн т тоонд оруулдаг бөгөөд тэднийг хаях ёстой;

(2) Үнэнчээр үйлчлэл үзүүлж чаддаг хэр нь завхрал илчилж, гэм 
буруу үйлдсэн хүмүүсийг ганц цохилтоор нам цохих ёсгүй. Тэдэнд 
хайраар хандаж, гэмших боломж олгох ёстой;

(3) Үүргээ зарчимгүй гүйцэтгэдэг байлаа ч ёрын мууг үйлдэж, 
үймээн үүсгээгүй байгаа цагт сайн дураар үйлчлэл үзүүлдэг хэр нь 
үнэнийг эрэлхийлдэггүй хүмүүсийг хөөж болохгүй;

(4) Сайн дураар үйлчлэл үзүүлдэггүй, ихэвчлэн ёрын мууг үйлдэх 
чадвартай, чуулганд ямар ч нэмэргүй хүмүүсийг хөөж, зайлуулах 
ёстой.

Холбогдох Бурханы үг:

Чи одоо шүүлт гэж юу болохыг, үнэн гэж юу болохыг ойлгож 
байна уу? Ойлгосон бол Би чамайг шүүлтэд дуулгавартай захирагд 
гэж захья, эс бөгөөс чи Бурханаар сайшаагдах, Бурханаар хаанчлалд 
нь хүргүүлэх боломжийг хэзээ ч олж авахгүй. Шүүлтийг л хүлээн 
зөвшөөрдөг боловч хэзээ ч ариусгагдаж чадахгүй хүмүүс, өөрөөр 
хэлбэл, шүүлтийн ажлын ид дундуур зугтдаг хүмүүс үүрд Бурханаар 
жигшигдэн, гологдох болно. Тэд Бурханаас урваж, Бурханы эсрэг 
тэрсэлсэн учир нүгэл нь фарисайчуудынхаас арвин агаад хүнд. 
Үйлчлэл үзүүлэхэд ч тохирохгүй ийм хүмүүс илүү хатуу хэр нь бас 
мөнхийн шийтгэлийг хүлээн авах болно. Нэгэнтээ үнэнч байдлаа 
үгээр харуулсан боловч, дараа нь Өөрөөс нь урвасан ямар ч урвагчийг 
Бурхан өршөөхгүй. Ийм хүмүүс сүнс, сэтгэл, биеийн шийтгэлээр 
дамжуулан цээрлүүлэлт хүртэнэ. Энэ нь яг Бурханы зөвт зан чанарын 
илчлэл биш гэж үү? Хүнийг шүүж, илчилдэг Бурханы зорилго энэ 
биш гэж үү? Шүүлтийн явцад төрөл бүрийн хорон муу үйл хийсэн 
бүх хүнийг Бурхан муу ёрын сүнсээр дүүрсэн газар орон луу илгээдэг 
бөгөөд тэдгээр муу ёрын сүнсний зоргоор махан биеийг нь устгуулахад 

тэдний биеэс хүүрийн үнэр ханхалдаг. Энэ нь тэдэнд тохирох 
цээрлүүлэлт юм. Бурхан тэдгээр үнэнч бус хуурамч итгэгч, хуурамч 
элч, хуурамч ажилчдын хийсэн нүгэл нэг бүрийг бүртгэлийн номд нь 
бичиж авдаг; тэгээд цаг нь ирэхэд Тэр тэднийг хэзээ ч бүү дахин төрөг, 
дахин хэзээ ч бүү гэрэл үзэг гэж бохир сүнснүүдийн дунд хаяж, бүхий 
л биеийг нь эдгээр бохир сүнсээр бузарлуулдаг. Нэгэн цагт үйлчлэл 
хийсэн боловч эцсийг нь хүртэл үнэнч үлдэж чаддаггүй эдгээр хоёр 
нүүртнийг Бурхан хорон муу хүмүүсийн тоонд оруулдаг ба ингэснээр 
тэд хорон муу нэгний зөвлөгөөн дор алхаж, эмх замбараагүй бүлгийнх 
нь нэг хэсэг болдог; эцэст нь Бурхан тэднийг үндсээр нь устгана. 
Христэд хэзээ ч үнэнч байгаагүй, ямар ч хүчин чармайлт зориулаагүй 
хүмүүсийг Бурхан хөсөр хаяж, хэзээ ч ойшоохгүй бөгөөд эрин үе 
солигдоход тэднийг бүгдийг нь устгана. Тэд Бурханы хаанчлалд орж 
чадах нь байтугай, газар дээр ч оршин байхаа болино. Бурханд хэзээ 
ч чин үнэнч байгаагүй, харин нөхцөл байдлын улмаас Түүнтэй ёс 
төдий харьцахаас аргагүйд хүрсэн хүмүүс нь Түүний ардуудын төлөө 
үйлчлэл хийдэг хүмүүсийн тоонд ордог. Ийм хүмүүсээс цөөн хэд нь л 
амьд үлдэж чаддаг ба ихэнх нь үйлчлэл хийхэд ч тэнцэхгүй хүмүүсийн 
хамтаар мөхөх болно. Эцэст нь Бурханы ардууд, хөвгүүд болон тахилч 
болгохоор Бурханы урьдчилан тогтоосон хүмүүс зэрэг Өөртэй нь санаа 
нэгтэй бүх хүнийг Бурхан хаанчлалдаа аваачна. Тэд Бурханы ажлын 
охь нь байх болно. Бурханы тогтоосон ангиллын алинд нь ч багтаж 
чаддаггүй хүмүүсийн тухайд гэвэл, тэд үл итгэгчдийн тоонд орно. 
Тэдний үр дүн ямар байхыг та нар лавтай төсөөлж чадна. Та нарт хэлэх 
ёстой бүхнээ Би аль хэдийн хэлсэн; ямар замыг сонгох нь бүгд зөвхөн 
өөрсдийн чинь сонголт. Та нарын ойлгох ёстой зүйл бол энэ: Бурханы 
ажил Бурхантай хөл нийлүүлж чадахгүй хэнийг ч, хэзээ ч хүлээдэггүй 
ба Бурханы зөвт зан чанар ямар ч хүнд өршөөл үзүүлдэггүй.

Үг нь махбодоор илэрсэн номын
“Христ шүүлтийн ажлыг үнэнээр хийдэг”-ээс эш татав

Одоо бол Би хүн бүрийн төгсгөлийг тодорхойлдог үе, харин хүнийг 
хүн болгож эхлэх үе шат биш. Би хүн бүрийн үг, үйлдлийг, Намайг 
дагасан тэдний зам, тэдний төрөлх шинж чанар болон эцэстээ тэд биеэ 

хэрхэн авч явсныг бүртгэлийн дэвтэртээ нэг бүрчлэн тэмдэглэдэг. Ийм 
маягаар, ямар ч хүн байлаа гэсэн, хэн ч Миний гараас мултрахгүй 
бөгөөд Миний тогтоосончлон бүгд өөрсдийн төрөлтэй хамт байх 
болно. Би нас, зэрэг зиндаа, зовлонгийн хэмжээ, ялангуяа өрөвдүүлж 
буй түвшинд нь үндэслэж бус, харин үнэнийг эзэмшдэг эсэхийнх нь 
дагуу хүн бүрийн хүрэх газрыг тодорхойлдог. Үүнээс өөр сонголт гэж 
үгүй. Бурханы хүслийг дагадаггүй бүх хүн ч бас шийтгүүлнэ гэдгийг 
та нар ухаарах ёстой. Энэ бол хэн ч өөрчилж чадахгүй зүйл юм. 
Тиймээс шийтгүүлдэг бүх хүн Бурханы зөвт байдлын улмаас болон 
тоймгүй олон муу үйлийнхээ залхаан цээрлүүлэлтийг амсдаг юм.

Үг нь махбодоор илэрсэн номын “Хүрэх газрынхаа төлөө
хангалттай сайн үйл бэлд”-ээс эш татав

Хүн төрөлхтөн амралтад орохоос өмнө төрөл бүрийн хүн 
шийтгэгдэх үү, шагнагдах уу гэдэг нь үнэнийг эрж хайсан эсэх, 
Бурханыг мэддэг эсэх, нүдэнд үзэгддэг Бурханд дуулгавартай байж 
чаддаг эсэхээр тодорхойлогдоно. Нүдэнд үзэгддэг Бурханд үйлчлэл 
үзүүлсэн боловч Түүнийг мэддэггүй, дуулгавартай дагадаггүй 
хүмүүст үнэн байдаггүй. Энэ хүмүүс бол мууг үйлдэгчид бөгөөд мууг 
үйлдэгчид гарцаагүй шийтгэлийн бай болно; түүнчлэн тэд хорон муу 
үйлдлийнхээ дагуу шийтгүүлнэ. Хүмүүс Бурханд итгэж, бас Түүнд 
дуулгавартай байвал зохино. Тодорхойгүй, үл үзэгдэх Бурханд л 
итгэдэг хүмүүс бол Бурханд итгэдэггүй, Бурханд захирагдаж чаддаггүй 
хүмүүс юм. Хэрвээ энэ хүмүүс, Бурханы байлдан дагуулалтын ажил 
дуусах үед нүдэнд үзэгддэг Бурханд мөн л итгэж чадахгүй, махбодоор 
үзэгддэг Бурханд дуулгаваргүй байж, эсэргүүцсээр байх юм бол 
энэ “тодорхойгүй үзэлтнүүд” эргэлзээгүй сүйрлийн бай болно. Та 
нарын дунд буй хүмүүсийн хувьд ч адилхан—бие махбодтой болсон 
Бурханыг үгээрээ хүлээн зөвшөөрдөг ч бие махбодтой болсон Бурханд 
дуулгавартай байх тухай үнэнийг хэрэгжүүлж чаддаггүй хэн боловч 
эцэстээ таягдан хаягдаж, устгагдах бай болно. Түүнчлэн, нүдэнд 
үзэгддэг Бурханыг үгээрээ хүлээн зөвшөөрч, Түүний илэрхийлсэн 
үнэнийг идэж, уудаг мөртөө тодорхойгүй, үл үзэгдэх Бурханыг ч бас эрж 
хайдаг хүмүүс ирээдүйд устгагдах бүр ч магадлалтай. Энэ хүмүүсийн 

аль нь ч Бурханы ажил дууссаны дараа амралтын цаг үе ирэх хүртэл 
үлдэж чадахгүй, мөн амралтын цаг үед ийм хүмүүстэй адил төстэй ганц 
ч хүн үлдэж чадахгүй. Чөтгөрлөг хүмүүс бол үнэнийг хэрэгжүүлдэггүй 
хүмүүс юм; Бурханыг эсэргүүцэж, дуулгаваргүй байх нь тэдний мөн 
чанар бөгөөд Бурханд захирагдах санаа зорилго тэдэнд өчүүхэн төдий 
ч байдаггүй. Ийм хүмүүс бүгд устгагдана. Чамд үнэн байгаа эсэх, чи 
Бурханыг эсэргүүцдэг эсэх нь чиний харагдах байдал, хааяа яаж ярьж, 
яаж биеэ авч явдгаас биш, харин мөн чанараас чинь хамаардаг. Хүн 
устгагдах уу, үгүй юу гэдэг нь мөн чанараар нь тодорхойлогддог; энэ 
нь хүний зан авир, үнэний эрэл хайгуулаар илчлэгддэг мөн чанарынх 
нь дагуу тодорхойлогддог. Ажлыг нэг нэгэнтэйгээ ижилхэн хийдэг, 
ижил хэмжээний ажил хийдэг хүмүүсийн дундаас мөн чанар нь сайн, 
үнэнийг эзэмшдэг хүмүүс үлдэнэ, харин мөн чанар нь ёрын муу агаад 
нүдэнд үзэгдэх Бурханыг дуулгавартай дагадаггүй хүмүүс сүйрлийн 
бай болно. Хүн төрөлхтний хүрэх газартай хамаатай Бурханы бүх 
ажил юм уу үг нь хүн бүрийн мөн чанарын дагуу, хүмүүстэй зүй 
зохистойгоор харьцана; өчүүхэн ч эндүүрэл тохиолдохгүй, мөн 
ганц ч алдаа мадаг гарахгүй. Хүмүүс ажил хийх үед л хүний сэтгэл 
хөдлөл, санаа зорилго үүнд холилддог. Бурханы хийдэг ажил хамгийн 
зохистой; Тэрээр аливаа бүтээлийг огтхон ч хилсээр буруутгадаггүй. 
Хүн төрөлхтний ирээдүйн хүрэх газрыг ухамсарлаж чаддаггүй, 
Миний айлддаг үгэнд итгэдэггүй хүмүүс одоо олон бий. Итгэдэггүй, 
мөн үнэнийг хэрэгжүүлдэггүй хүмүүс бүгд чөтгөрүүд юм!

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

Бурханы авралын ажил явагдаж байх зуур аврагдаж чадах 
хүн нэг бүр боломжит дээд хэмжээгээр аврагдах бөгөөд нэг нь ч 
хаягдахгүй, учир нь Бурханы ажлын зорилго хүнийг аврахын төлөө 
байдаг. Бурхан хүнийг аврах хугацаанд зан чанартаа өөрчлөлт гаргаж 
чаддаггүй бүх хүн, түүнчлэн Бурханд бүрэн захирагдаж чаддаггүй бүх 
хүн шийтгэлийн бай болно. Ажлын энэ үе шат буюу үгийн ажил нь 
хүмүүст өөрсдийнх нь ойлгодоггүй бүх зам болон нууцыг тайлж өгнө, 
ингэснээр тэд Бурханы хүслийг болон хүнд тавих Бурханы шаардлагыг 

ойлгож, улмаар Бурханы үгийг хэрэгжүүлж, зан чанартаа өөрчлөлт 
гаргах урьдач нөхцөлтэй болж чадна. Бурхан Өөрийн ажлыг хийхдээ 
зөвхөн үг ашигладаг бөгөөд бага зэрэг тэрслүү байсных нь төлөө 
хүмүүсийг шийтгэдэггүй; учир нь одоо үе бол авралын ажлын цаг үе 
билээ. Хэрвээ тэрслүү авирладаг хэн боловч шийтгүүлдэг байсан бол 
хэн ч аврагдах боломжгүй байх байв; хүн бүр шийтгүүлж, Үхэгсдийн 
орон руу унах байлаа. Хүнийг шүүдэг үгийн зорилго нь өөрсдийгөө 
мэдэж, Бурханд захирагдах боломжийг хүнд олгохын төлөө байдаг; 
харин тэднийг ийм шүүлтээр шийтгэхийн төлөө байдаггүй. Үгийн 
ажлын хугацаанд олон хүн өөрсдийн тэрслүү байдал, эсэргүүцэл, 
түүнчлэн бие махбодтой болсон Бурханд хандах дуулгаваргүй байдлыг 
илчилнэ. Гэхдээ Тэр үүнээс болж энэ бүх хүнийг шийтгэхгүй, харин 
оронд нь, голдоо хүртэл завхарсан, аврагдах аргагүй хүмүүсийг л хаях 
болно. Тэр тэдний махан биеийг Сатанд өгч, цөөн хэдэн тохиолдолд 
махан биеийг нь дуусгавар болгоно. Үлдсэн хүмүүс үргэлжлүүлэн 
дагаж, харьцалт, засалт туулна. Хэрвээ энэ хүмүүс дагаж байх зуураа 
харьцалт, засалтыг хүлээн авч чадахгүй хэвээр байж, улам илүү 
доройтвол аврагдах боломжоо алдсан байх болно. Үгийн байлдан 
дагуулалтад захирагдсан хүн нэг бүр аврагдах асар их боломжтой 
байх болно; энэ хүмүүсийг нэг бүрчлэн аврахдаа Бурхан дээд зэргийн 
өршөөл үзүүлнэ. Өөрөөр хэлбэл, тэдэнд дээд зэргийн хүлээцтэй 
байдал үзүүлнэ. Хүмүүс буруу замаас буцаж байгаа цагт, мөн гэмшиж 
байгаа цагт Бурхан тэдэнд Өөрийнх нь авралыг хүртэх боломж олгоно. 
Хүмүүс эхлээд Бурханы эсрэг тэрслэх үед тэднийг үхүүлэх хүсэл 
Бурханд байдаггүй; харин ч тэднийг аврахын тулд чадах бүхнээ хийдэг. 
Хэрвээ хүн үнэхээр аврагдах боломжгүй бол Бурхан тэднийг хаяна. 
Бурхан аврагдаж чадах хүн бүрийг аврахыг хүсдэг учраас тодорхой 
хүмүүсийг шийтгэхдээ алгуур байдаг. Тэр зөвхөн үгээр хүмүүсийг 
шүүж, гэгээрүүлж, залж чиглүүлдэг бөгөөд тэднийг үхүүлэхийн тулд 
саваа ашигладаггүй. Хүмүүст аврал авчрахын тулд үг ашиглах нь 
ажлын сүүлчийн үе шатны зорилго, ач холбогдол юм.

Үг нь махбодоор илэрсэн номын
“Та нар байр суурийн ерөөлийг хойш тавьж,

хүнийг аврах Бурханы хүслийг ойлгох ёстой”-оос эш татав

Агуу улаан лууны улсад Би хүн төрөлхтний ойлгошгүй ажлын 
үе шатыг хэрэгжүүлсэн бөгөөд үүний улмаас хүн төрөлхтөн салхинд 
ганхаж, дараагаар нь олонх нь үлээх салхинд туугдан чимээгүй одсон. 
Чухамдаа, энэ бол Миний цэвэрлэх гэж буй “шигшүүрийн талбай”; 
энэ бол Миний хүсэж буй зүйл бөгөөд Миний төлөвлөгөө юм. Намайг 
ажлаа гүйцэтгэж байхад олон хорон санаатан шургалан орж ирсэн ч 
Би тэднийг хөөх гэж яарахгүй байна. Харин цаг нь болоход Би тэднийг 
тараан сарниулна. Түүний дараа л Би амийн ундарга болж, Намайг 
үнэхээр хайрладаг хүмүүст Надаас инжир модны үр жимс, сараана 
цэцгийн үнэрийг авах боломж олгоно. Сатан оршин суудаг, тоос 
шороотой газарт шижир алт үлдээгүй, элс л байдаг тул эдгээр нөхцөл 
байдалтай тулгараад Би ажлын ийм үе шатыг хийдэг. Миний эндээс 
олж авах зүйл бол элс биш шижир, тунгаамал алт гэдгийг чи мэдэх 
хэрэгтэй. Хорон санаатнууд Миний гэрт яахан үлдэж болох билээ? 
Миний диваажинд үнэг шимэгч болохыг Би яахан зөвшөөрөх билээ? 
Эднийг зайлуулахын тулд Би ашиглаж болох бүх аргыг ашиглана. 
Миний хүсэл илчлэгдэхээс өмнө хэн ч Миний юу хийх гэж буйг 
мэддэггүй. Энэ завшааныг ашиглан Би тэдгээр хорон санаатныг хөөж, 
тэд Миний дэргэдээс холдохоос өөр аргагүй болно.

Үг нь махбодоор илэрсэн номын
“Долоон Аянгын Нүргээн—Хаанчлалын сайн мэдээ
ертөнц даяар тархахыг зөгнөж байна”-аас эш татав

Хүн Хаанчлалын эрин үед бүрмөсөн бүрэн төгс болгуулна. 
Байлдан дагуулалтын ажлын дараа хүн цэвэршүүлэлт, гай зовлон 
амсах болно. Энэ гай зовлонгийн үеэр ялан гарч, гэрчлэлд зогсож чадах 
хүмүүс бол эцэстээ бүрэн төгс болгуулах хүмүүс юм; тэд бол ялагчид 
билээ. Энэ гай зовлонгийн үеэр хүн энэ цэвэршүүлэлтийг хүлээн авах 
шаардлагатай бөгөөд энэ цэвэршүүлэлт нь Бурханы ажлын сүүлийн 
тохиолдол юм. Бурханы бүх удирдлагын ажил дуусгавар болохын 
өмнө хүн сүүлийн удаа цэвэршүүлэгдэж, Бурханыг дагадаг бүх хүн 
энэхүү сүүлчийн туршилтыг, энэ сүүлчийн цэвэршүүлэлтийг хүлээн 
зөвшөөрөх ёстой. Гай зовлонд автсан хүмүүс Ариун Сүнсний ажилгүй, 
Бурханы удирдамжгүй байдаг боловч үнэхээр байлдан дагуулагдсан, 

Бурханыг үнэхээр эрж хайдаг хүмүүс эцэстээ бат зогсоно; тэд бол 
хүн чанартай, Бурханыг үнэхээр хайрладаг хүмүүс юм. Бурхан юу 
ч хийдэг бай, энэ ялагчид үзэгдлээс салахгүй бөгөөд гэрчлэлдээ 
бүтэлгүйтэлгүйгээр үнэнийг хэрэгжүүлсээр байх болно. Тэд бол 
эцэстээ үлэмж гай зовлонгоос гарч ирэх хүмүүс юм. Үймээн самууныг 
өөрсдийнхөө төлөө ашигладаг хүмүүс өнөөдөр бусдын хүчээр хоолоо 
олж идсээр байх ч эцсийн гай зовлон, эцсийн туршилтаас нэг нь ч 
зугтаж чадахгүй. Ялах хүмүүсийн хувьд тийм гай зовлон нь үлэмж 
их цэвэршүүлэлт юм; харин үймээн самууныг өөрсдийнхөө төлөө 
ашигладаг хүмүүсийн хувьд энэ нь бүрэн таягдан хаягдах ажил 
мөн. Тэднийг яаж ч шалгасан бай, зүрх сэтгэлд нь Бурхан байдаг 
хүмүүсийн үнэнч байдал өөрчлөгдөхгүй хэвээр үлддэг; харин зүрх 
сэтгэлд нь Бурхан байдаггүй хүмүүсийн хувьд, Бурханы ажил махан 
биед нь ашиггүй болмогц тэд Бурханыг үзэх үзэл бодлоо өөрчилж, 
бүр Бурханаас салж оддог. Ийм хүмүүс бол эцэстээ бат зогсохгүй, 
Бурханы ерөөлийг л хайдаг, өөрсдийгөө Бурханы төлөө зарцуулж, 
зориулах хүсэлгүй хүмүүс юм. Ийм олиггүй хүмүүс Бурханы ажил 
дуусгавар болох үед бүгд хөөгдөх ба огт өрөвдүүлэх үнэ цэнгүй. Хүн 
чанаргүй хүмүүс Бурханыг үнэхээр хайрлах чадваргүй. Орчин нөхцөл 
нь амар тайван, аюулгүй, эсвэл ашигтай байгаа үед тэд Бурханд бүрэн 
дуулгавартай байдаг боловч хүссэн зүйлээ алдвал, эсвэл эцэстээ 
няцаагдвал даруй бослого гаргадаг. Ердөө ганцхан шөнийн дотор 
тэд инээмсэглэсэн, “сайхан сэтгэлтэй” хүн байснаа муухай царайтай, 
хэрцгий алуурчин болж, өчигдрийн өглөгийн эзэнтэйгээ ямар ч шалтаг, 
шалтгаангүйгээр гэнэт заналт дайсан мэт харьцдаг. Нүд цавчилгүй 
хөнөөж мэдэх энэ чөтгөрүүдийг хэрвээ хөөхгүй бол тэд далд аюул 
болохгүй гэж үү? Хүнийг аврах ажил нь байлдан дагуулалтын ажил 
дууссаны дараа биелдэггүй. Байлдан дагуулалтын ажил дууссан хэдий 
ч хүнийг ариусгах ажил дуусаагүй; хүн бүрэн ариусгагдаж, Бурханд 
үнэхээр захирагддаг хүмүүс бүрэн төгс болгуулж, зүрх сэтгэлдээ 
Бурхангүй дүр эсгэгчид арилмагц л ийм ажил дуусна. Бурханы ажлын 
сүүлийн үе шатанд Түүнийг сэтгэл хангалуун болгодоггүй хүмүүс 
бүрмөсөн таягдан хаягдах ба таягдан хаягддаг хүмүүс нь диаволынх 
юм. Тэд Бурханы сэтгэлийг хангалуун байлгах чадваргүй тул Бурханы 

эсрэг тэрсэлдэг бөгөөд хэдий энэ хүмүүс өнөөдөр Бурханыг дагадаг ч 
эцэстээ үлдэх хүмүүс мөн гэдгийг энэ нь баталдаггүй.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Ийм хүмүүс шинэ ажлын талаар ямар ч ойлголтгүй боловч 
тоймгүй их үзлээр дүүрэн байдаг. Тэд чуулганд ямар ч үүрэг 
гүйцэтгэдэггүй; харин ч хутган үймүүлж, газар сайгүй сөрөг байдлыг 
түгээж, тэр ч байтугай элдэв төрлийн буруу хэрэг хийж, чуулганд 
үймээн тарьж, тэгснээр ялган таних чадвар дутмаг хүмүүсийг 
төөрөлдүүлж, будилуулдаг. Энэ амьд диаволууд, энэ ёрын муу сүнснүүд 
чуулганаас аль болох хурдан явах ёстой, чамаас болж чуулган сүйдэх 
вий. Чи өнөөдрийн ажлаас айдаггүй байж болно, гэхдээ маргаашийн 
зөвт шийтгэлээс айхгүй байна гэж үү? Чуулганд бусдыг сорон 
мөлждөг маш олон хүн, бас Бурханы хэвийн ажилд саад хийх гэж 
оролддог асар олон чоно бий. Эдгээр нь бүгдээрээ чөтгөрийн хааны 
явуулсан чөтгөрүүд, мэдлэггүй хургануудыг залгих гэж оролддог 
хэрцгий чононууд юм. Эдгээр хүн гэгчийг хөөн зайлуулахгүй бол тэд 
чуулган дахь шимэгч хорхой, тахил цөлмөдөг хивэн хорхой болно. 
Энэ жигшмээр, мунхаг, адгийн, ой гутам өт хорхойнууд шийтгэгдэх 
өдөр эрт орой хэзээ нэг цагт ирэх л болно!

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Хэнд ч хайр, тус, тэвчээрээр хандаж чаддаг атлаа Бурхантай л 
эвлэршгүй, өстөн дайсан нь байдаг, тиймэрхүү төрлийн хүн бий. 
Үнэнийг хөнддөг, Бурханы хэлж, шаарддаг зүйлийг хөнддөг зүйлтэй 
тулгарах үедээ тэд үүнийг зүгээр нэг хүлээн зөвшөөрч чадалгүй 
алхам тутамдаа бэрхшээл үүсгэж эргэлзээ төрүүлж, үзэл түгээгээд 
зогсохгүй Бурханы гэрийн ажилд хөнөөлтэй олон зүйл хийж, бүр ямар 
нэг зүйл өөрсдийнх нь ашиг сонирхлыг хөндөх үед босож, Бурханы 
эсрэг эсэргүүцэл үүсгэх ч чадвартай байдаг. Энэ ямар төрлийн хүн бэ? 
(Бурханыг үзэн яддаг хүн.) Бурханы эсрэг үзэн ядалт нь бүх хүний 

уг чанарын нэг тал бөгөөд бүгд ийм мөн чанартай байдаг; гэвч зарим 
хүнд энэ нь тийм ноцтой байдаггүй. Тэгвэл ийм төрлийн хүн яагаад 
Бурханыг тэгж их үзэн яддаг юм бэ? Тэд Бурханы дайсан; диавол 
байдаг—ний нуугүй хэлэхэд тэд бол амьд чөтгөрүүд! Бурханы авардаг 
хүмүүсийн дунд тийм амьд чөтгөрүүд бий юу? (Үгүй.) Иймээс та 
нар чуулган дахь зарим хүнийг ийм төрлийн амьд чөтгөр гэдгийг 
оновчтой олж тогтоовол тэднийг тухайн газраас даруй цэвэрлэх ёстой. 
Хэрэв хүн ерөнхийдөө нэлээд сайхан аашилдаг боловч байдалдаа 
зөвхөн хоромхон зуурын гажуудал гаргасан бол, үнэнийг ойлгоход 
дэндүү өчүүхэн биеийн хэмжээтэй бөгөөд өчүүхэн саад хийж, үймээн 
үүсгэдэг боловч энэ зан авир нь тууштай биш, уг чанартаа тийм хүн 
биш бол тэднийг авч үлдэж болно. Жаахан муу хүн чанартай хэдий 
ч нэг талаараа хүчтэй зарим хүн бий: Тэд үйлчлэл үзүүлэх хүсэлтэй, 
зовоход бэлэн байдаг; тэд ердөө л халдахыг тэвчдэггүй, өөрт нь халдсан 
хэний ч эсрэг тэмцэх боловч халдахгүй бол маш хэвийн байдаг. Мөн 
тэд бусдыг хохироон байж олз ашиг олоогүй. Тийм хүмүүсийг мөн 
авч үлдэж болно, тэд заавал аврагдана гэж хэлж болохгүй ч тэд ядаж 
үйлчлэл үзүүлж болох бөгөөд эцсээ хүртэл үйлчилж чадах эсэх нь 
тэдний хувийн эрэл хайгуулаас шалтгаалдаг. Гэвч тийм хүн нь амилсан 
чөтгөр, Бурханы дайсан байвал тэд хэзээ ч аврагдаж чадахгүй. Энэ 
нь гарцаагүй бөгөөд тэднийг чуулганаас цэвэрлэх ёстой. Заримд нь 
гэмших боломж олгож, сургамж өгөхийн тулд цэвэрлэдэг; бусдыг нь 
жинхэнэ уг чанараа харуулж, аврагдах аргагүй болсон тул цэвэрлэдэг. 
Хүн болгон өөр. Цэвэрлэгдсэн зарим хүн сэтгэлээр унасан, харанхуй 
байдлаа үл харгалзан үүргээ орхилгүй үргэлжлүүлэн биелүүлдэг—тэд 
үүргээ огт хийдэггүй хүмүүсээс өөр байдалтай байдаг бөгөөд тэдний 
явдаг зам ялгаатай юм.

Эцсийн өдрүүдийн Христийн ярианы тэмдэглэл номын
“Бурханы тухайд хүний баримтлах ёстой хандлага”-аас эш татав

Өөрсдийн махан биеийг л боддог, тав тухтай байдалд дуртай 
хүмүүс; итгэдэг юм шиг мөртөө үнэндээ итгэдэггүй хүмүүс; хар дом 
болон хар шидэнд оролцдог хүмүүс; садар самуун, навсгар, ноорхой 
хүмүүс; Еховагийн тахилыг болон эд хөрөнгийг хулгайлдаг хүмүүс; 

хээл хахуульд дуртай хүмүүс; тэнгэр өөд гарах тухай хий дэмий 
мөрөөддөг хүмүүс; хувийн алдар нэр, эд хөрөнгийн төлөө л тэмцдэг 
биеэ тоосон, ихэрхүү хүмүүс; эрээ цээргүй үг тараадаг хүмүүс; 
Бурханыг Өөрийг нь доромжилдог хүмүүс; Бурханыг Өөрийг нь 
шүүж, гүжирдэхээс өөрийг хийдэггүй хүмүүс; бүлэглэл үүсгэж, бие 
даасан байдлаа эрэлхийлдэг хүмүүс; өөрсдийгөө Бурханаас дээр 
өргөмжилдөг хүмүүс; садар самуун байдалд урхидуулсан хөнгөмсөг 
залуучууд, дунд эргэм болон ахмад насны эрчүүд, эмэгтэйчүүд; хувийн 
алдар нэр, эд хөрөнгийг таашааж, бусад хүмүүсийн дунд хувийн 
байр суурь хөөцөлддөг эрчүүд, эмэгтэйчүүд; нүгэлд урхидуулсан, 
гэмшдэггүй тэр хүмүүс—тэд бүгд аврагдах аргагүй бус уу? Садар 
самуун, нүгэлтэй байдал, хар дом, хар шид, хараал зүхэл, эрээ цээргүй 
үгс бүгд та нарын дунд хяналтгүй тархдаг; үнэн болон амийн үгс та 
нарын дунд дэвслүүлж, ариун хэл та нарын дунд бузарлагддаг. Харь 
үндэстнүүд та нар бузар заваан болон дуулгаваргүй байдлаар дүүрэн! 
Та нарын эцсийн төгсгөл хаана байх вэ? Махан биеийг хайрладаг, 
махан биеийн хар шид үйлддэг, садар самуун нүгэлд урхидуулдаг 
хүмүүс үргэлжлүүлэн амьдрах ичгүүр сонжуургүй байж яаж чадах 
юм билээ! Та нар шиг хүмүүс бол аврагдахын аргагүй өт хорхой 
гэдгийг чи мэдэхгүй гэж үү? Яаж энэ, тэрийг шаардах эрхтэй байх 
юм бэ? Өнөөг хүртэл, үнэнийг хайрладаггүй, зөвхөн махан биеийг 
л хайрладаг хүмүүст өчүүхэн төдий ч өөрчлөлт гараагүй—ийм 
хүмүүс яаж аврагдаж чадах юм бэ? Амийн замыг хайрладаггүй, 
Бурханыг өргөмжилж, Түүнд гэрчлэл хийдэггүй, байр суурийнхаа 
төлөө хуйвалддаг, өөрсдийгөө магтдаг хүмүүс—өнөөдөр ч гэсэн, 
хэвээрээ байгаа бус уу? Тэднийг аврахын үнэ цэн юу вэ? Аврагдаж 
чадах эсэх чинь хэр ахмад вэ гэдгээс чинь, эсвэл хэдэн жил ажиллаж 
байгаагаас чинь хамаардаггүй, тэр ч бүү хэл хэр их мэргэшсэнээс чинь 
хамаардаггүй. Харин ч, чиний эрэл хайгуул үр дүнд хүрсэн эсэхээс 
хамаардаг. Аврагддаг хүмүүс бол өтгөн саглагар навчтай, арвин их 
цэцэгтэй боловч жимсэлдэггүй мод биш, харин жимсэлдэг “мод” 
юм гэдгийг чи мэдэх учиртай. Чи олон жилийг гудамжинд тэнэж 
өнгөрүүлсэн байлаа ч тэр ямар хамаатай юм бэ? Чиний гэрчлэл хаана 
байна? Бурханыг гэх чиний хүндлэл өөрийгөө хайрлах хайр болон 



1689

136. Илчлэгдэж, таягдан хаягдсан хүмүүст хандах зарчмууд

тачаангуй хүслээс чинь хавьгүй бага—ийм хүн доройтмол биш гэж 
үү? Тэд яаж авралын үлгэр дуурайл, загвар байж чадах юм бэ? Чиний 
уг чанар өөрчлөгдөшгүй, чи хэтэрхий тэрслүү, аврагдах аргагүй! Ийм 
хүмүүс таягдан хаягдах хүмүүс бус уу? Миний ажил дуусах үе нь 
чиний сүүлчийн өдөр ирэх үе биш гэж үү? Би та нарын дунд маш их 
ажил хийж, маш олон үг хэлсэн—үүнээс хэр их нь чихэнд чинь орсон 
бэ? Хэр ихийг нь та нар дуулгавартай дагасан бэ? Миний ажил дуусах 
үе нь чи Намайг эсэргүүцэхээ больж, Миний эсрэг зогсохоо болих 
үе юм. Намайг ажиллаж байхад та нар байнга Миний эсрэг үйлддэг; 
та нар Миний үгийг хэзээ ч мөрддөггүй. Би Өөрийн ажлыг хийдэг 
ба чи хувийн “ажлаа” хийж, жижигхэн хаанчлалаа байгуулдаг. Та 
нар бол сүрэг үнэг, нохой төдий бөгөөд Намайг эсэргүүцэн бүхнийг 
хийдэг! Та нар өөрсдийг чинь хоёргүй сэтгэлээр хайрладаг хүмүүсийг 
л тэврэн авахаар байнга хичээж байгаа—хүндлэл чинь хаана байна 
вэ? Та нарын хийдэг бүхэн ов мэхтэй! Та нарт ямар ч дуулгавартай 
байдал, эсвэл хүндлэл байхгүй бөгөөд ов мэхтэй, гүтгэн доромжилсон 
бүхнийг л хийдэг! Тийм хүмүүс аврагдаж чадах уу? Бэлгийн ёс 
суртахуунгүй, садар самуун эрчүүд өөрсдийн зугаа цэнгэлийн төлөө, 
сээтэгнэсэн янхнуудыг өөрсдөдөө татахыг үргэлж хүсэж байдаг. Би 
бэлгийн ёс суртахуунгүй тийм чөтгөрүүдийг яавч аврахгүй. Би бузар 
чөтгөрүүд та нарыг үзэн яддаг ба хуял тачаал, сээтэгнүүр зан чинь та 
нарыг там руу унагасан. Та нар өөрсдийгөө өмөөрч юу хэлэх юм бэ? 
Бузар чөтгөрүүд болон муу ёрын сүнснүүд та нар үзэшгүй муухай! 
Жигшүүртэй! Ийм хог новшнууд яаж аврагдаж чадах юм бэ? Нүгэлд 
урхидуулсан хүмүүс мөн л аврагдаж чадна гэж үү? Өнөөдөр, энэ үнэн, 
энэ зам болон энэ амь та нарын сэтгэлийг татдаггүй; харин ч та нар 
нүгэлт байдал, мөнгө, зэрэг зиндаа, алдар нэр, ашиг хонжоо, махан 
биеийн зугаа цэнгэл, эрчүүдийн царайлаг байдал, эмэгтэйчүүдийн 
ялдам занд сэтгэл татагддаг. Та нар яаж Миний хаанчлалд орох эрхтэй 
байх юм бэ? Та нарын дүр Бурханыхаас ч илүү агуу, та нарын байр 
суурь Бурханыхаас ч өндөр бөгөөд хүмүүсийн дундах нэр хүндийг 
чинь ярихын ч хэрэггүй—та нар хүмүүсийн шүтдэг шүтээн болжээ. 
Чи тэргүүн тэнгэрэлч болоогүй гэж үү? Хүмүүсийн төгсгөл илчлэгдэх 
үед тэр нь бас авралын ажил дуусах дөхсөн үе байх бөгөөд та нарын 

дундаас олонх чинь аврагдахын аргагүй, таягдан хаягдах ёстой 
цогцоснууд болно. Авралын ажлын үеэр Би бүх хүнд эелдэг зөөлөн, 
сайн ханддаг. Ажил дуусах үед өөр өөр төрлийн хүмүүсийн төгсгөл 
илчлэгдэх бөгөөд тэр үед Би эелдэг зөөлөн, сайн байхаа болино, учир 
нь хүмүүсийн төгсгөл илчлэгдэж, бүгд төрлийнхөө дагуу ангилагдсан 
байх болно. Мөн авралын эрин үе өнгөрөн одсон байх ба нэгэнт 
өнгөрсөн зүйл эргэн ирэхгүй учраас авралын ажлыг цаашид хийх ямар 
ч хэрэггүй байна.

Үг нь махбодоор илэрсэн номын “Хэрэгжүүлэлт (7)”-оос эш татав

Ах эгч нарын дунд сөрөг байдлаа үргэлжид гаргагчид нь Сатаны 
боолууд бөгөөд тэд чуулганыг үймүүлдэг. Тийм хүмүүс нэг л өдөр 
хөөгдөж, таягдан хаягдах ёстой. Хүмүүс Бурханд итгэхдээ Бурханыг 
хүндлэх сэтгэл өвөрлөдөггүй, Бурханыг дуулгавартай дагах зүрх 
сэтгэлгүй бол Түүний төлөө ямар ч ажил хийж чадахгүйгээр үл барам, 
харин ч эсрэгээрээ Түүний ажлыг үймүүлж, Түүнийг үл ойшоодог 
хүмүүс болно. Бурханд итгэдэг боловч Түүнд дуулгавартай байж, 
Түүнийг хүндлэлгүй, харин ч Түүнийг эсэргүүцэх нь итгэгчийн хувьд 
асар их гутамшиг юм. Хэрвээ итгэгчид, үл итгэгчдийн адилаар үг 
хэл, үйл хөдлөл нь ямагт хайхрамжгүй, цадиггүй байдаг бол тийм 
хүмүүс үл итгэгчдээс ч илүү ёрын муу юм; тэд бол жинхэнэ чөтгөр 
мөн. Чуулган дотор хорт, хорон муу яриагаа дэгдээдэг, ах эгч нарын 
дунд цуу яриа тарааж, зөрчил үүсгэж, бүлэглэл бий болгодог хүмүүс 
чуулганаас хөөгдсөн байх ёстой. Гэвч одоо Бурханы ажлын өөр эрин 
үе тул энэ хүмүүсийг хязгаарласан, учир нь тэд таягдан хаягдах нь 
гарцаагүй. Сатаны завхруулсан бүх хүн завхарсан зан чанартай байдаг. 
Зарим хүн завхарсан зан чанараас цаашгүй байхад бусад нь тийм биш: 
Тэд завхарсан сатанлаг зан чанартайгаар зогсохгүй, уг чанар нь ч бас 
туйлын хорон муу байдаг. Тэдний үг, үйлдэл завхарсан сатанлаг зан 
чанарыг нь илчилдгээр үл барам, энэ хүмүүс бол жинхэнэ диавол 
Сатан юм. Тэдний зан авир Бурханы ажилд саад болж, үймүүлэн, ах 
эгч нарын амийн оролтыг үймүүлж, чуулганы хэвийн амьдралд саад 
хийж байдаг. Хонины арьс нөмөрсөн энэ чононуудыг эрт орой хэзээ 
нэгэн цагт цэвэрлэх ёстой; Сатаны энэ боолуудад өршөөлгүй хандаж 

голж харьцах ёстой. Ингэх нь л Бурханы талд зогсож буй хэрэг; ингэж 
чаддаггүй хүмүүс Сатантай хамт намаг балчигт хөлбөрч байна.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Чуулганыг үймүүлж, Бурханы ажилд саад болдог хүмүүс чуулган 
болгонд бий. Тэд бүгд Бурханы гэрт шургалан орсон, зүсээ хувиргасан 
Сатан юм. Ийм хүмүүс дүр эсгэхдээ нэн сайн байдаг; тэд Миний 
өмнө хүндэтгэлтэйгээр ирж, бөхөлзөн, хамуутай нохой шиг амьдарч, 
хувийн зорилгодоо хүрэхийн тулд “бүхнээ” зориулдаг боловч ах эгч 
нартай нүүр тулах үедээ муу муухай талаа харуулдаг. Тэд үнэнийг 
хэрэгжүүлдэг хүмүүсийг хараад тэдэн рүү дайрч давшлан, хажуу 
тийш нь түлхэж хаядаг; өөрсдөөс нь илүү аймшигтай хүмүүсийг 
харахаараа долигонож, зусарддаг, чуулган дотор дураараа дургидаг. 
Иймэрхүү “орон нутгийн дээрэнгүй этгээд”, иймэрхүү “уяаны нохой” 
ихэнх чуулган дотор байдаг гэж хэлж болно. Тэд хамтдаа диавол шиг 
үйлдэж, нэг нэгэн рүүгээ ирмэн, сэмхэн дохио өгдгийн дээр хэн нь 
ч үнэнийг хэрэгжүүлдэггүй. Хамгийн хорт нэгэн нь “ахлах чөтгөр” 
болж, хамгийн нэр хүндтэй нь бусдыгаа удирдаж, туг далбаагаа 
өндөрт өргөдөг. Энэ хүмүүс чуулган даяар галзуурсан мэт авирлаж, 
сөрөг байдлаа тарааж, үхэл ханхлуулж, хүссэнээ хийж, юу дуртайгаа 
хэлдэг; хэн ч тэднийг зогсоож зүрхэлдэггүй, тэд сатанлаг зан чанараар 
дүүрэн байдаг. Тэднийг үймээн тарьж эхлэнгүүт үхлийн уур амьсгал 
чуулганд орж ирдэг. Үнэнийг хэрэгжүүлдэг хүмүүс чуулганаас 
таягдан хаягдаж, бүхнээ зориулах боломжгүй болдог байхад чуулганыг 
үймүүлж, үхэл тараадаг хүмүүс чуулган дотор галзуурсан мэт авирлаж 
байдаг. Түүгээр ч үл барам, ихэнх хүн тэднийг дагадаг. Ийм чуулганыг 
гагцхүү Сатан захирч байдаг; диавол хаан нь юм. Хэрвээ чуулганы 
гишүүд өндийн босож, эдгээр ахлах чөтгөрийг эсэргүүцэхгүй бол 
өөрсдөө ч гэсэн эрт орой хэзээ нэгэн цагт сүйрэх болно. Одоогоос 
эхлэн, ийм чуулгануудын эсрэг арга хэмжээ авах ёстой. Үнэнийг бага 
ч гэсэн хэрэгжүүлэх чадвартай хүмүүс үнэнийг эрж хайдаггүй бол 
тэр чуулганыг бүр мөсөн устгана. Үнэнийг хэрэгжүүлэх хүсэлтэй 
нэг ч хүн үгүй, Бурханы төлөө гэрчлэлд зогсож чадах хэн ч байхгүй 

бол тэр чуулганыг нэгмөсөн тусгаарлаж, бусад чуулганаас холбоог нь 
таслах ёстой. Үүнийг “үхлийг булшлах” гэж нэрлэдэг; Сатаныг хөөн 
зайлуулах гэдэг нь энэ юм. Хэрэв чуулганд нутгийн хэдэн дээрэнгүй 
этгээд байдаг агаад ямар ч ялган таних чадваргүй “жижиг ялаанууд” 
тэднийг дагадаг бол, хэрэв чуулганы гишүүд үнэнийг харсныхаа дараа 
ч гэсэн эдгээр дээрэнгүй этгээдийн хүлээс, явуулгаас салж чадахгүй 
хэвээр байгаа бол тэр тэнэгүүд эцэстээ бүгд таягдуулна. Энэхүү 
жижиг ялаанууд ямар нэгэн аймшигтай зүйл хийгээгүй байж болох 
ч бүр илүү ов мэхтэй, бүр илүү зальхай, булзамхай байдаг, ийм хүн 
бүрийг таягдан хаяна. Ганцыг ч үлдээхгүй! Сатанд харьяалагддаг 
хүмүүс Сатан руу буцах бол Бурханд харьяалагддаг хүмүүс үнэнийг 
эрж хайж явах нь гарцаагүй; тэдний уг чанар үүнийг шийддэг. Сатаныг 
дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. 
Үнэнийг хайдаг хүмүүс хангалт хүртэж, шавайгаа ханатал Бурханы 
үгэнд баясах болтугай. Бурхан бол зөвт; Тэр хэнийг ч алагчилдаггүй. 
Хэрвээ чи диавол бол үнэнийг хэрэгжүүлэх чадваргүй байдаг; хэрвээ 
чи үнэнийг хайдаг нэгэн бол Сатанд олзлогдохгүй нь лавтай. Энэ ямар 
ч эргэлзээгүй.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

Бурханд чин сэтгэлээсээ итгэдэг хүмүүс бол Бурханы үгийг 
хэрэгжүүлэх хүсэлтэй, үнэнийг хэрэгжүүлэх хүсэлтэй хүмүүс юм. 
Бурханд гэрчлэл хийхдээ бат зогсож үнэхээр чаддаг хүмүүс нь бас 
Түүний үгийг хэрэгжүүлэх хүсэлтэй, үнэний талд жинхэнээсээ зогсож 
чадах хүмүүс юм. Заль мэх хэрэглэж, шударга бусыг үйлддэг хүмүүс 
нь бүгд үнэнээр дутагддаг бөгөөд бүгдээрээ Бурханд шившиг авчирдаг. 
Чуулганд хэрүүл маргаан үүсгэдэг хүмүүс нь Сатаны боолууд, Сатаны 
биелэл юм. Ийм хүмүүс маш хорлонтой. Ялган таних чадваргүй, 
үнэний талд зогсох чадваргүй хүмүүс бүгд хорон муу санаа өвөрлөж, 
үнэнийг гутаадаг. Түүгээр ч барахгүй тэд Сатаны жинхэнэ төлөөлөгч 
юм. Тэднийг золин аврахын аргагүй, мэдээжийн хэрэг таягдан 
хаях болно. Үнэнийг хэрэгжүүлдэггүй хүмүүсийг Бурханы гэр бүл 
үлдэхийг зөвшөөрдөггүй, чуулганыг санаатайгаар нураадаг хүмүүст 

ч үлдэхийг зөвшөөрдөггүй. Гэвч одоо бол хөөн зайлуулах ажил 
хийх цаг биш; тийм хүмүүс эцэстээ зүгээр л илчлэгдэж, таягдуулна. 
Энэ хүмүүс дээр дахин ямар ч хэрэггүй ажил зарлагадахгүй; Сатанд 
харьяалагддаг хүмүүс үнэний талд зогсож чаддаггүй байхад үнэнийг 
эрж хайдаг хүмүүс чаддаг. Үнэнийг хэрэгжүүлдэггүй хүмүүс үнэний 
замыг сонсож, үнэнийг гэрчлэх эрхгүй. Үнэн ердөө л тэдний чихэнд 
зориулагдаагүй; харин ч хэрэгжүүлдэг хүмүүст хандсан байдаг. Хүн 
бүрийн төгсгөл илчлэгдэхээс өмнө чуулганыг үймүүлж, Бурханы 
ажилд саад хийдэг хүмүүсийг одоохондоо эхлээд хойш тавьж, дараа 
нь харьцана. Ажил дуусмагц энэ хүмүүсийг нэг нэгээр нь илчилж, 
дараа нь таягдан хаяна. Одоохондоо, үнэнээр хангаж байх үед тэднийг 
үл ойшооно. Үнэн бүхэлдээ хүнд илчлэгдэх үед тэр хүмүүсийг таягдан 
хаях ёстой; тэр цаг үе нь бүх хүнийг төрлийнх нь дагуу ангилах цаг 
үе байна. Ялган таних чадваргүй хүмүүс ялихгүй заль мэхнийхээ 
улмаас ёрын муу хүмүүсийн гарт сүйрч, уруу татагдан, хэзээ ч эргэж 
ирэхгүй. Тэд үнэнийг хайрладаггүй, үнэний талд зогсох чадваргүй, 
муу хүмүүсийг дагаж, тэдний талд зогсдог, муу хүмүүстэй сүлбэлдэж, 
Бурханыг эсэргүүцдэг учраас тэдэнд ингэж хандвал зохино. Муу 
хүмүүс ёрын мууг ялгаруулдаг гэдгийг тэд маш сайн мэддэг атлаа зүрх 
сэтгэлээ чангалан, үнэнээс нүүр буруулж тэднийг дагадаг. Үнэнийг 
хэрэгжүүлдэггүй мөртөө хөнөөлтэй, ой гутам зүйлсийг хийгч энэ 
хүмүүс бүгд мууг үйлдэж байгаа бус уу? Тэдний дунд өөрсдийгөө 
хаан гэж нэрийддэг, мөн тэднийг дагадаг бусад хүн байгаа хэдий ч 
Бурханыг эсэргүүцдэг уг чанар нь бүгд адил бус уу? Бурхан өөрсдийг 
нь авардаггүй гэж хэлэх ямар шалтаг тэдэнд байх юм бэ? Бурханыг 
зөвт бус гэж хэлэх ямар шалтаг тэдэнд байх юм вэ? Өөрсдийнх нь 
ёрын муу байдал тэднийг сүйрүүлж байгаа бус уу? Өөрсдийнх нь 
тэрслүү байдал там руу чирч байгаа бус уу? Үнэнийг хэрэгжүүлдэг 
хүмүүс эцэст нь үнэний улмаас аврагдаж, төгс болгуулна. Үнэнийг 
хэрэгжүүлдэггүй хүмүүс эцэстээ үнэний улмаас өөртөө сүйрэл авчрах 
болно. Үнэнийг хэрэгжүүлдэг болон хэрэгжүүлдэггүй хүмүүсийг 
хүлээж буй төгсгөл ийм билээ. Бүр илүү их нүгэл үйлдэхээс зайлсхийж 
нэн даруй чуулганыг орхи гэж Би үнэнийг хэрэгжүүлэх төлөвлөгөөгүй 
хүмүүст зөвлөе. Цаг нь ирэхээр гэмшихэд хэтэрхий оройтсон байх 

болно. Ялангуяа бүлэглэл бий болгож, хагарал үүсгэдэг хүмүүс, 
чуулган доторх нутгийн дээрэнгүй этгээдүүд бүр эрт явах ёстой. Ёрын 
муу чонын уг чанартай ийм хүмүүс өөрчлөгдөж чадахгүй. Тэд Бурханы 
шийтгэлээс зайлсхийхийн тулд аль болох эртхэн чуулганаас явж ах эгч 
нарын хэвийн амьдралыг дахин хэзээ ч үймүүлэхгүй байсан нь дээр. 
Тэднийг дагаж явсан хүмүүс та нар энэ боломжийг ашиглаж, өөрсдөө 
эргэцүүлбэл сайн. Та нар ёрын муу хүмүүстэй хамт чуулганаас явах 
уу эсвэл үлдэж, дуулгавартай дагах уу? Энэ асуудлыг няхуур авч үзэх 
ёстой. Би та нарт сонголт хийх дахин нэг боломж өгье; хариултыг чинь 
Би хүлээж байна.

Үг нь махбодоор илэрсэн номын “Үнэнийг хэрэгжүүлдэггүй
хүмүүст өгөх анхааруулга”-аас эш татав

137. Удирдагч, ажилчдад хандах зарчмууд
(1) Бурханы сонгосон хүмүүс Бурханыг агуу гэж дээдлэх ёстой 

бөгөөд ямар ч удирдагч, ажилчныг хүндэлж, шүтэх ёсгүй. Тэд бүх 
зүйл дээр Бурханд болон үнэнд захирагдаж, хүмүүст хянуулахгүй 
байх ёстой;

(2) Үг, үйлдэл нь Бурханы үг болон үнэнтэй нийцдэг, Бурханыг 
өргөмжилж, гэрчилж чаддаг зөв хүмүүс мөн л бол удирдагч, ажилчдыг 
хүлээн зөвшөөрч, дуулгавартай дагах ёстой;

(3) Хэрэв удирдагч, ажилчид завхрал илчилж, аль эсвэл үйлдэл 
нь үнэн-зарчимд нийцэхгүй байвал алдааг нь нөхөрлөлөөр залруулах 
ёстой. Тэднийг сохроор дуулгавартай дагах ёсгүй;

(4) Хэрэв ямар нэг удирдагч, ажилчин ажлын зохицуулалтыг 
зөрчих байдлаар дур зоргоороо үйлддэг хорлогч бол тэднийг хуурамч 
удирдагч, антихрист гэж тооцон, илчилж, халах ёстой.

Холбогдох Бурханы үг:

Удирдагч юм уу ажилчинд хэрхэн хандах тухайд хүмүүс ямар 
хандлагатай байх ёстой вэ? Хийдэг зүйл нь зөв бол чи түүнийг 
дуулгавартай дагаж болно; хийдэг зүйл нь буруу бол чи түүнийг ил 
болгож, бүр түүнийг эсэргүүцэж, өөр санал дэвшүүлж ч болно. Хэрэв 

тэр бодитой ажил хийж чадахгүй, хуурамч удирдагч, хуурамч ажилчин, 
эсвэл антихрист гэдэг нь илчлэгдсэн бол чи түүний удирдлагыг хүлээн 
зөвшөөрөхөөс татгалзаж, түүнийг мэдээлж, ил болгож болно. Гэхдээ 
Бурханы сонгосон зарим хүн үнэнийг ойлгодоггүй, нэн хулчгар байдаг 
учраас юу ч хийж зүрхэлдэггүй. “Удирдагч намайг хөөж явуулбал би 
дуусна; хэрэв удирдагч хүн болгоноор намайг ил болгож, хаяулбал 
би Бурханд итгэж чадахаа болино. Хэрэв би чуулганаас явбал Бурхан 
намайг хүсэхгүй, намайг аврахгүй. Чуулган Бурханыг төлөөлдөг!” 
гэж тэд хэлдэг. Ингэж бодох нь тэдгээр зүйлд хандах хүний тийм 
хандлагад нөлөөлөхгүй гэж үү? Удирдагч чамайг хөөвөл чи аврагдаж 
чадахаа болино гэдэг үнэхээр үнэн гэж үү? Чиний аврагдах асуудал 
удирдагчийн чамд хандах хандлагаас хамаардаг гэж үү? Яагаад маш 
олон хүн ийм хэмжээний айдастай байдаг юм бэ? Хуурамч удирдагч 
юм уу антихрист чамайг сүрдүүлэнгүүт чи үүнийг дээш нь мэдээлж 
зүрхлэхгүй, харин ч бүр тэр үеэс эхлээд удирдагчтай нэгэн санаатай 
байна гэдгээ баталбал чи дуусах бус уу? Ийм хүн үнэнийг эрэлхийлдэг 
хүн мөн үү? Сатанлаг антихристийн үйлдсэн байж болох хорон муу 
үйлийг чи ил болгож зүрхэлдэггүйгээр үл барам, бүр эсрэгээрээ 
тэднийг дуулгавартай дагаж, тэдний үгийг үнэн гэж үзэн захирагддаг. 
Энэ нь тэнэглэлийн төгс жишээ биш гэж үү? Тэгэхээр чи хорлогдвол 
тэр нь зүй ёсны хэрэг биш үү? Бурхан чамайг хорлогдоход хүргэсэн үү? 
Чи үүнийг өөр дээрээ авчирсан. Чи антихристийг удирдагчаа болгож, 
түүнд ах эгч мэт хандсан—энэ нь чиний буруу юм. Антихристэд 
хүн ямар хандлагаар хандах ёстой вэ? Түүнийг ил болгож, түүний 
эсрэг тэмцэх ёстой. Ганцаараа ингэж чадахгүй бол олуулаа нэгдээд, 
түүнийг мэдээлэх ёстой. Дээд түвшний тодорхой удирдагч, ажилчин 
антихристийн замаар алхаж, ах эгч нарыг зовоож, бодитой ажил 
хийлгүй, байр суурийн ашиг тусад шунаж байгааг олж илрүүлмэгцээ 
зарим хүн тэдгээр антихристийг халуулах өргөдөлд гарын үсэг зурсан. 
Энэ хүмүүс гайхалтай зүйл хийсэн! Хүмүүс үнэнийг ойлгож, тодорхой 
хэмжээний биеийн хэмжээтэй болж, мөн Сатанд хянуулах ч үгүй, 
хууртах ч үгүй байгааг энэ нь харуулдаг. Түүнчлэн антихристүүд болон 
хуурамч удирдагчид чуулганд ноёлох байр суурь эзэлдэггүй, хэлдэг 
үг, хийдэг бүхэндээ үнэн төрхөө хэт илэрхий харуулж зүрхэлдэггүй 

гэдгийг энэ нь нотолдог. Хэрэв өөрсдийгөө үнэхээр илчилбэл тэднийг 
хянаж, илрүүлж, хөөх хүмүүс бий. Өөрөөр хэлбэл, үнэнийг чин 
сэтгэлээсээ ойлгодог хүмүүсийн зүрх сэтгэлд хүний байр суурь, 
нэр төр, эрх мэдэл шийдвэрлэх зүйлс биш байдаг; хүмүүс Бурханд 
итгэхдээ ямар зам дагах учиртайг, мөн удирдагч, ажилчдад хэрхэн 
хандах ёстойг үнэнийг ойлгодог бүх хүн ялган таньж, тунгаан бодож, 
эргэцүүлж чаддаг. Түүнчлэн тэд, хүмүүс хэнийг дагах ёстой, ямар зан 
авир хүмүүсийг дагаж байгаад тооцогддог, ямар зан авир Бурханыг 
дагаж байгаад тооцогддог талаар бодож эхэлдэг. Эдгээр үнэнийг хэдэн 
жилийн турш эргэцүүлж, үргэлж номлол сонссоноор тэд Бурханд итгэх 
тухай үнэнийг өөрийн мэдэлгүй ойлгож аваад, улмаар бага зэрэг биеийн 
хэмжээтэй болсон байдаг. Тэд Бурханд итгэх зөв замаар орсон байдаг.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

чуулган дахь удирдагч, ажилчдын түвшин ямар байх нь хамаагүй, 
та нар Бурханд итгэж, авралд хүрэхийн тулд байнга тэднийг шүтэж, 
бүх зүйл дээр тэдэнд найддаг бол энэ түлхээс өөрөө буруу юм. Тэд 
бол удирдагчдын дундах хэргэм зэргээсээ үл хамааран эгэл жирийн 
хүмүүс хэвээр бөгөөд хэрвээ чи тэднийг даргаа гэж үзэн өөрөөсөө 
дээр, илүү мундаг, илүү чадварлаг ба тэд чамайг удирдах ёстой, тэд 
бүх талаар хэнээс ч илт давуу гэж боддог бол энэ нь буруу—энэ 
чиний төөрөгдөл. Тэгвэл ийм төөрөгдөл ямар үр дагаварт хүргэдэг 
вэ? Энэ төөрөгдөл, ийм ташаа ойлголт удирдагч нараа бодит байдалд 
нийцэхгүй шаардлагатай өөрийн эрхгүй жишиж үзэхэд хүргэнэ; үүний 
зэрэгцээ чи тэдний эв дүй, гял цал арга барил гэгчид, чадвар, авьяас 
билигт гүнээ татагдсаар нэг л мэдэхэд тэднийг шүтэж, тэд чиний 
Бурхан болсон байх болно. Тэднийг үлгэр дуурайл, шүтэх объект 
болгож эхэлсэн мөчөөс авхуулаад тэдний дагалдагчдын нэг болох 
мөч хүртэлх тэр зам бол чамайг Бурханаас өөрийн эрхгүй холдуулах 
зам юм. Тэгээд чи Бурханаас аажмаар алслан одож байхдаа ч хүртэл 
Бурханыг дагаж байгаа, Бурханы гэрт, Бурханы дэргэд байгаа гэж 
итгэсэн хэвээр байх болно. Гэвч Сатаны завхруулсан хүн, тэр ч бүү 

хэл, нэг антихрист чамайг нэг л мэдэхэд холдуулчихсан байна. Энэ бол 
маш аюултай нөхцөл байдал юм. Иймээс энэ асуудлыг шийдвэрлэхийн 
тулд чи антихристүүдийн янз бүрийн зан чанар, ажилладаг арга 
замыг, түүнчлэн үйлдлийнх нь уг чанар, ашиглах дуртай арга барил, 
заль мэхийг нарийвчлан ойлгож, ялган таньж чаддаг байх ёстой; бас 
та нар өөрсөд дээрээ ажиллахаас эхлэх ёстой. Бурханд итгэдэг атлаа 
хүнийг шүтэх нь зөв зам биш. “За, удирдагчдаа ингэж шүтэх учир 
надад бий—шүтдэг удирдагчид маань миний үзэл, төсөөлөлд нийцдэг 
юм” гэж зарим нь хэлж магад. Бурханд итгэдэг атлаа яагаад хүнийг 
шүтэх гэж зүтгэдэг юм бэ? Эцсийн эцэст, хэн чамайг аврах юм бэ? 
Хэн чамайг үнэхээр хайрлаж, хамгаалдаг юм бэ—чи үнэхээр ойлгож 
чадахгүй нь гэж үү? Чи Бурханыг дагаж, Түүний үгийг сонсдог, 
хэрвээ хүн зөв зүйтэй ярьж, үйлддэг, үнэн-зарчимд нийцэлтэй байвал 
үнэнийг дуулгавартай дагах нь чамд хангалтгүй байна гэж үү? Шүтдэг 
хүнээ олж дагана гэж чи зүтгэдэг—яагаад чи Сатаны боол байх 
дуртай юм бэ? Тэгэхийн оронд яагаад үнэний зарц байдаггүй юм 
бэ? Хүн эрүүл ухаантай, эрхэм чанартай эсэх нь үүнээс харагдана. 
Чи янз бүрийн хүн, үйл явдлыг ялгаж салгах үнэнээр зэвсэглэж, 
төрөл бүрийн үйл явдал болон хүний харуулдаг бүх арга замыг ялган 
таньдаг болж, ямар төрөлхийн чанар, зан чанар илчлэгдэж буйг 
бүх тохиолдолд мэддэг болох зэргээр өөр дээрээ ажиллахаас эхлэх 
ёстой; чи өөрөө ямар төрлийн хүн юм, эргэн тойрныхон чинь ямар 
төрлийн хүмүүс юм, ямаршуу хүмүүс чамайг удирдаж байна гэдгийг 
бас ойлгох ёстой. Тэднийг чи алдаа мадаггүй үнэлж чаддаг байх 
ёстой. Үнэнээр зэвсэглэсэн, иймэрхүү биеийн хэмжээтэй байгаа цагт 
чи антихристүүдийн арга зальд амархан орохгүй, мөн тэдний заль 
мэхнээс айж эмээхгүй.

Антихристүүдийг илчлэх нь номын “Тэд хачин, жигтэй авирладаг,
дур зоргоороо, захирангуй байдаг, бусадтай хэзээ ч нөхөрлөдөггүй,
хүмүүсийг өөртөө дуулгавартай байлгахаар хүчилдэг”-аас эш татав

Хэн нэгнийг ах эгч нар удирдагчаар сонгох буюу Бурханы гэрээс 
тодорхой нэг ажил хийлгэх юм уу, тодорхой үүрэг гүйцэтгүүлэхээр 
дэвшүүлэхэд энэ нь тэр хүн онцгой байр суурь, ялгамж чанартай, түүний 

ойлгодог үнэн бусад хүнийхээс илүү гүнзгий, тоогоор илүү олон гэсэн 
үг биш—энэ хүн Бурханд захирагдаж чаддаг, Түүнээс урвахгүй гэсэн үг 
бүр ч биш. Тэд Бурханыг мэддэг, Бурханаас эмээдэг хүн гэсэн үг ч бас 
биш. Үнэндээ тэд үүний алинд нь ч хүрээгүй; дэвшүүлж, хөгжүүлэх 
нь ердөө л дэвшүүлж, хөгжүүлэх гэдэг хамгийн шууд утгаараа байдаг. 
Тэднийг дэвшүүлж, хөгжүүлнэ гэдэг нь тэд дэвшчихээд хөгжихөө 
хүлээж байгаа гэсэн л үг юм. Ийнхүү хөгжүүлэхийн эцсийн үр дүн 
нь хүн ямар замаар алхах, юу эрэлхийлэхээс хамаардаг. Тиймээс 
чуулган дахь хүнийг удирдагч болгохоор дэвшүүлж, хөгжүүлэхэд 
тэднийг ердөө л шууд утгаар нь дэвшүүлж, хөгжүүлдэг; энэ нь тэд 
аль хэдийн мэргэшсэн удирдагч юм уу, чадвартай нэгэн, эсвэл хэдийн 
удирдагчийн ажлыг гүйцэтгэх чадвартай бөгөөд жинхэнэ ажил хийж 
чаддаг гэсэн үг биш—тийм биш. Хэн нэгнийг удирдагч болгон 
дэвшүүлж, хөгжүүлэхэд тэд үнэн-бодит байдал эзэмшсэн байдаг 
уу? Тэд үнэн-зарчмыг ойлгодог уу? Энэ хүн Бурханы гэрийн ажлын 
зохицуулалтыг амжилттай биелүүлж чаддаг уу? Тэд нэгэн сэтгэлтэй 
байж, хариуцлагыг ухамсарладаг уу? Тэд асуудал тулгарахад үнэнийг 
эрж хайж, Бурханд захирагдаж чаддаг уу? Энэ бүхэн нь мэдэгдэхгүй. 
Бурханаас эмээдэг зүрх сэтгэл тэр хүнд байдаг уу? Бурханаас хэр 
их эмээдэг вэ? Тэд аливааг хийхдээ хүслээ дагах магадлалтай юу? 
Тэд удирдагч нарын ажлыг гүйцэтгэх хугацаандаа Бурханы хүслийг 
эрж хайж, Бурханы өмнө байнга, тогтмол очдог уу? Тэд хүмүүсийг 
үнэн-бодит байдалд ороход нь залж чиглүүлж чаддаг уу? Энэ болон, 
илүү их зүйл бүгд хөгжүүлж, олж нээхийг хүлээж байдаг; энэ бүгд 
мэдэгдэхгүй хэвээр үлддэг. Хэн нэгнийг дэвшүүлж, хөгжүүлнэ гэдэг 
нь тэр хүн үнэнийг аль хэдийн ойлгодог болсон гэсэн үг биш, бас 
үүргээ аль хэдийн хангалттай гүйцэтгэх чадвартай болсон гэж хэлж 
байгаа юм биш. Тэгэхээр, хэн нэгнийг дэвшүүлж, хөгжүүлэхийн 
зорилго, ач холбогдол юу вэ? Энэ нь тийм хүнийг хувь хүнийх нь 
хувьд сургаж, тусгайлан усалж, зааварлахын тулд, үнэн-зарчим, янз 
бүрийн зүйл хийх зарчим, янз бүрийн асуудлыг шийдвэрлэх зарчим, 
хэрэгсэл, арга барил, түүнчлэн төрөл бүрийн орчин, хүмүүстэй нүүр 
тулахдаа тэдгээрийг Бурханы хүслийн дагуу, Бурханы гэрийн ашиг 
сонирхлыг хамгаалдаг байдлаар хэрхэн зохицуулж, шийдвэрлэхийг 

ойлгож чаддаг болгохын тулд дэвшүүлдэг. Бурханы гэрээс дэвшүүлж, 
хөгжүүлсэн авьяастан нь дэвшүүлж, хөгжүүлэх хугацаанд юм уу, 
дэвшүүлж, хөгжүүлэхээс өмнө ажлаа хариуцаж, үүргээ гүйцэтгэх 
хангалттай чадвартай байдгийг энэ илтгэдэг үү? Мэдээж үгүй. 
Тиймээс, хөгжүүлэх хугацаанд энэ хүмүүс харьцалт, засалт, шүүлт, 
гэсгээлт туулж, илчлэгдэж, тэр ч байтугай солигдохоос зайлахгүй; энэ 
бол хэвийн зүйл, тэднийг сургаж, хөгжүүлж байна. Хүмүүс дэвшүүлж, 
хөгжүүлж байгаа хүмүүсээс ихийг хүлээж, бодит бус шаардлага тавих 
ёсгүй; тэгэх нь ухаангүй хэрэг бөгөөд тэдний хувьд шударга бус болно. 
Та нар тэднийг хянаж, тэдний хийдэг зүйлийг та нар асуудалтай гэж 
бодож мэдээлж болох боловч тэд хөгжих хугацаандаа байгаа бөгөөд 
тэднийг төгс болгуулсан хүмүүс гэж үзэж болохгүй, гэм зэмгүй юм уу, 
үнэн-бодит байдалтай болсон хүмүүс гэж үзэж бүр ч болохгүй. Тэд та 
нартай адилхан: Энэ бол тэдний сурч буй хугацаа юм. Ялгаа нь гэвэл, 
тэд жирийн хүмүүсээс илүү их ажил хариуцаж, хариуцлага хүлээдэг. 
Тэдэнд илүү их ажил хийх үүрэг, хариуцлага бий; тэд илүү их төлөөс 
төлж, илүү их бэрхшээл туулж, илүү их шаналж, илүү олон асуудал 
шийдэж, илүү олон хүний зэмлэлийг тэсвэрлэдэг ба мэдээж, энгийн 
хүмүүсээс илүү их хүчин чармайлт гаргаж, тэднээс бага унтаж, сайхан 
хоол арай бага идэж, дэмий ярианд тэднээс бага оролцдог. Тэдний 
онцгой зүйл нь гэвэл энэ юм; үүнээс бусдаар тэд бусадтай л адилхан. 
Ямар учраас Би үүнийг хэлж байна вэ? Бурханы гэрээс төрөл бүрийн 
авьяастнуудыг дэвшүүлж, хөгжүүлж байгааг буруугаар ойлгох ёсгүй, 
энэ хүмүүст шаардлага тавихдаа хатуу байх ёсгүй гэдгийг хүн бүрд 
хэлэхийн тулд юм. Мэдээжийн хэрэг, тэдний талаарх хүмүүсийн санаа 
бодол амьдралаас тасарсан байж болохгүй. Тэднийг хэтэрхий өндрөөр 
үнэлэх юм уу, хүндэтгэх нь тэнэг хэрэг, бас хэтэрхий хатуу шаардлага 
тавих нь ч хүнлэг, бодитой хэрэг биш юм. Тэгэхээр тэдэнд хандах 
хамгийн ухаалаг зам юу вэ? Тэднийг жирийн хүн гэж бодож, эрж хайх 
шаардлагатай асуудал гарч ирэхэд тэдэнтэй нөхөрлөж, бие биеийнхээ 
хүч чадлаас суралцаж, бие биеэ нөхөх нь зөв юм. Түүнчлэн удирдагч, 
ажилчид бодитой ажил хийж байна уу, үүргээ хэрэгжүүлэхдээ 
чадварлаг байна уу гэдгийг хянах нь хүн болгоны хариуцлага билээ. 
Тэд хэрвээ тийм биш агаад та нар тэднийг нэвт шувт харсан бол цаг 

алдалгүй тэднийг мэдээлж, зайлуул; өөр хүнийг сонго, Бурханы 
гэрийн ажлыг бүү саатуул. Бурханы гэрийн ажлыг саатуулах нь өөртөө 
болон бусдад хор хүргэж байгаа, хэнд ч сайнгүй хэрэг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (5)”-аас эш татав

138. Гэм буруу үйлдсэн удирдагч, ажилчдад хандах 
зарчмууд

(1) Үнэнийг эрэлхийлдэг боловч гэм буруу үйлдсэн удирдагч, 
ажилчдад зөвөөр хандах ёстой. Тэдэнд хайрын сэтгэлээр туслах 
учиртай бөгөөд дайрч давшилж, яллаж, урхидах ёсгүй;

(2) Хэрэв шинээр сургагдсан удирдагч, ажилчид ажлыг дур 
зоргоороо хийх замаар ажлын зохицуулалтыг зөрчих юм бол үнэнийг 
нөхөрлөх, тэдэнтэй харьцаж, засах байдлаар үүнийг шийдвэрлэх 
ёстой;

(3) Гэм буруу үйлдсэн, өнгөцхөн туршлагатай хэдий ч сургахад 
зохистой удирдагч, ажилчдыг хайрын сэтгэлээр дэмжиж, тусалж, 
үнэн-бодит байдалд оруулах ёстой;

(4) Бурханы гэрийн ажил, өмч хөрөнгөд асар их хохирол учруулсан 
ноцтой гэм буруу үйлдсэн удирдагч, ажилчид чин сэтгэлээсээ 
гэмшихгүй бол тэднийг халах ёстой.

Лавлагаанд зориулсан номлол, нөхөрлөлийн эшлэлүүд:

Хүн төрөлхтөн хэтэрхий гүнзгий завхарсан болохоор хүн бүр төгс 
болгуулахаасаа өмнө гэм бурууг үйлдэж, завхралыг харуулж, үүргээ 
биелүүлэхдээ алдаа гарган, бүр буруу замаар хүртэл явсан. Энэ бол 
хүлээн зөвшөөрөгдсөн баримт билээ. Гэсэн хэдий ч бүх удирдагч, 
ажилчин үнэнийг эрэлхийлж, Ариун Сүнсний ажил байгаа л бол 
хэрхэн гэм бурууг үйлдсэнээс үл хамааран Бурханы гэр тэдэнд гэмших 
боломж олгодог. Тэд хүн чанар сайтай, алдаа, гэм буруугаа хүлээн 
зөвшөөрч, үнэн голоосоо харамсаж, чин сэтгэлээсээ гэмшиж байвал 
Бурханы сонгосон хүмүүс тэднийг хүлээн авч, итгэж, сайшааж, зөв 
харьцах ёстой.

Чуулганы ардчилсан сонгуулиар гарч ирдэг удирдагч, ажилчдын 
дийлэнх нь тохирсон байдаг бөгөөд цөөхөн хэд нь бодитоор ажил 
хийж чаддаггүй. Удирдагч, ажилчдыг гурван төрөлд хувааж болно: 
Нэг дэх төрөл нь Ариун Сүнсний ажил байгаа нь илэрхий, бүрэн 
чадвартай байдаг; хоёр дахь төрөл нь зарим нэг бодит ажил хийж 
чадах боловч бага зэрэг гэм бурууг үйлдэж, завхралыг харуулдаг; 
гурав дахь төрөл нь бодит ажил хийж чаддаггүй, Ариун Сүнсний ажил 
байдаггүй. Бурханы сонгосон хүмүүс энэ төрлийн удирдагч, ажилчдыг 
ялган таньж сурах хэрэгтэй. Бурханы сонгосон хүмүүс зөвхөн гурав 
дахь төрөл болох бодит ажил хийж чаддаггүй, Ариун Сүнсний ажил 
байхгүй хуурамч удирдагч, ажилчдыг л илчилж, мэдээлж, үүргийг 
нь сольж болно. Хоёр дахь төрөл буюу бодит ажил хийж чаддаг 
боловч бага зэрэг гэм бурууг үйлдэж, завхралыг харуулдаг удирдагч, 
ажилчидтай зөв харьцаж, элэгсэг сэтгэлээр туслах ёстой; тэднийг 
хэзээ ч дайрч давшилж, яллаж, гүтгэж болохгүй. Бүрэн чадварлаг, 
Ариун Сүнсний ажлыг эзэмшсэн удирдагч, ажилчид буюу эхний 
төрлийн хүмүүс цөөхөн байдаг. Энэ хүмүүс бол хамгийн үнэ цэнтэй 
хүмүүс бөгөөд Бурханы сонгосон хүмүүс тэднийг хэн нэгэн дайрч 
давшилж, яллаж, гүтгэх боломж олгохгүй, хамгаалах ёстой. Одоогийн 
байдлаар Бурханы гэрт тохирох удирдагч, ажилчид тун цөөхөн байна. 
Ихэнх нь хоёр дахь төрлийн, зарим нэг бодит ажил хийж чаддаг 
боловч бага зэрэг гэм бурууг үйлдэж, завхралыг харуулдаг хүмүүс 
юм. Удирдагч, ажилчдын ихэнх нь тийм ч ноцтой засалт, харьцалт, 
томоохон шалгалт, цэвэршүүлэлтийг туулаагүй байдаг тул гэм бурууг 
үйлдэж, завхралыг харуулах нь хэвийн үзэгдэл бөгөөд энэ нь тэд 
муу, хорон муу хүмүүс гэсэн үг биш юм. Бурханы сонгосон хүмүүс 
тэдэнтэй зөв харьцах ёстой. Тэдэнд элэгсэг сэтгэлээр туслах нь 
хамгийн чухал. Учир нь яг одоо бодит ажил хийж чадах удирдагч, 
ажилчид бол хэдийнээ нэлээд сайн юм. Гэм бурууг үйлдэж, завхрал 
харуулах явдлыг үнэний тухай нөхөрлөж, засалт, харьцалтаар бүрэн 
шийдвэрлэж болно; энэ хүмүүс рүү хэзээ ч дайрч давшилж, яллаж, 
гадуурхаж болохгүй, тэднийг хайхрамжгүйгээр сольж, таягдан хаяж 
бас болохгүй. Тэд үнэнийг эрэлхийлж, харьцангуй хүн чанар сайтай 
хүмүүс байгаа л бол Бурханы сонгосон хүмүүс тэднийг хамгаалж, 

хорон муу хүмүүс ямар нэг зүйл тэднээс олж, дур мэдэн дайрч 
давшилж, яллаж, гүтгэхийг зөвшөөрөх ёсгүй. Зарим нэг бодит ажил 
хийж чаддаг удирдагч, ажилчин хүн чанар сайтай, үнэнийг эрэлхийлж 
байгаа цагт тэднийг гарцаагүй аварч, төгс болгож болно. Энэ бол 
баталгаатай зүйл. Хүн чанар нь хорон муу, бүх төрлийн мууг үйлдэж 
чаддаг хүмүүс л хөөж, зайлуулах ёстой хорон муу хүмүүс юм. Урьд 
өмнө үйлдсэн гэм буруу, алдаатай арга замаа хэдийн хүлээн зөвшөөрч, 
харамсаж, үнэн сэтгэлээсээ гэмшсэн удирдагч, ажилчдын амар заяаг 
үзүүлэхгүй байх эрх хэнд ч байхгүй. Хэрэв хэн нэгэн нь ийм зүйлийн 
талаар үргэлж яриад, зүгээр өнгөрөөхийг хүсэхгүй, энэ асуудлаар 
ширүүн хөөцөлдсөөр байвал үүнийг дэмий хоосон зүйлээс асуудал 
үүсгэж, хувийн залхаан цээрлүүлэлт хийж, удирдагч, ажилчдыг дайрч 
давшилж, гүтгэж, яллаж байна гэж үзэж болно. Ийм зүйл болохыг 
Бурханы гэр мэдээж зөвшөөрөхгүй. Хэрэв хэн нэгэн хорон муу хүн 
үндэслэлгүйгээр удирдагч, ажилчдын амар заяаг үзүүлэхгүй байгаа 
нь тогтоогдвол асуудлыг шалгаж, нухацтайгаар шийдвэрлэх ёстой. 
Удирдагч, ажилчид руу санаатайгаар дайрч давшилж, гүтгэж буй 
хорон муу хүмүүсийг чуулган тусгаарлаж, хөөх эрхтэй.

Ажлын зохицуулалтаас эш татав

Бурханы сонгосон хүмүүс чуулганы бүх түвшний удирдагч, 
ажилчинтай хэрхэн харьцахаа ойлгох учиртай. Тэд сайн, мууг 
ялгаж, удирдагч, ажилчид нь үнэнийг эрэлхийлдэг хүмүүс мөн 
эсэхийг ялган таньж чаддаг байх ёстой. Эдгээр нь Бурханы сонгосон 
хүмүүсийн эзэмших ёстой үндсэн чадварууд юм. Хэрэв удирдагч, 
ажилчин үнэнийг эрэлхийлдэг сайн хүн боловч зарим нэг гэм бурууг 
үйлдэж, буруу зүйл хийснийг нь бид харвал тэдэнтэй зөв харьцаж, 
хайрын сэтгэлээр туслах ёстой. Бид эдгээр алдаа, гэм буруугаар нь 
далимдуулан тэднийг яллаж, дур мэдэн цоллож, хүмүүсийг зүгээр 
л саваагаар үхтэл нь цохидог шиг тийм хэрцгий балмад байж огт 
болохгүй; ингэх нь бусдыг хилсээр буруутгаж, хохироож буй хэрэг юм. 
Сайн хүмүүс ч бас гэм бурууг үйлдэж, заримдаа алдаа гаргадаг ч тэд 
гэмшиж, өөрчлөгдөж чаддаг. Тиймээс, үнэнийг хүлээн авч, өөрсдийгөө 
таньж мэдэн, гэмшиж чадаж л байгаа бол сайн хүмүүс ямар гэм бурууг 

үйлдэж, ямар алдаа гаргасан нь хамаагүй тэдэнд хайрын сэтгэлээр 
туслах ёстой. Хэрэв удирдагч, ажилчин үнэнийг эрэлхийлдэг сайн 
хүн бөгөөд хэн нэгэн тэдний үйлдсэн гэм бурууг далимдуулан тухайн 
удирдагч, ажилчныг сүйрүүлэхээс нааш үүнийг зүгээр орхихгүй 
бол энэ нь тэднийг хяхан хавчиж, зовоож байгаа хэрэг бус уу? Энэ 
нь хуурамч удирдагч, антихристүүд хүмүүсийг зовоож байгаагаас 
ялгаагүй. Бурханы сонгосон хүмүүс бусдыг зовоох ёсгүй, удирдагч, 
ажилчид бусдыг зовоож бүр ч болохгүй. Бурханы сонгосон хүмүүс 
удирдагч, ажилчидтай зөв харьцаж, удирдагч, ажилчид Бурханы 
сонгосон хүмүүстэй мөн зөв харьцах ёстой. Бид бүгдээрээ бие биедээ 
шударга хандаж, хайрын сэтгэлээр нэг нэгэндээ туслах ёстой. Энэ бол 
хүмүүсийн хэвийн харилцааны явц, мөн үнэн-бодит байдалд орж буй 
шинж тэмдэг юм.

………………………
Бурханы сонгосон хүмүүс чуулганы бүх түвшний удирдагч, 

ажилчидтай үнэнд суурилсан, зарчмыг баримталсан арга барилаар 
хандах ёстой. Тэд Бурханы хүслийн дагуу байдаг, Бурханы сонгосон 
хүмүүсийн төлөө асуудлыг шийдвэрлэж, бодитой зүйлс хийж чаддаг 
удирдагч, ажилчдыг дэмжиж, хамгаалж, хамтран ажиллах ёстой. 
Үнэнийг эрэлхийлж, Ариун Сүнсний ажил байдаг боловч гэм бурууг 
үйлдэж, ажилдаа туйлын сайн үр дүнд хүрч чадаагүй байж болох 
удирдагч, ажилчдад тэд тэвчээртэйгээр туслах ёстой. Бурханы 
сонгосон хүмүүс тэднийг шүүмжилж, зэмлэж, түүнчлэн цэвэрлэж, 
харьцаж болох ч тэднийг яллаж, гүтгэх эрхгүй, хайхрамжгүйгээр 
хөөн, зайлуулах эрх бүр ч байхгүй. Тэд үнэн дээр суурилж, зарчмын 
дагуу үйлдэх ёстой. Ариун Сүнсний ажлыг бүрэн алдчихаагүй, одоо 
ч гэсэн зарим нэг бодит ажил хийж чаддаг удирдагч, ажилчдын 
тухайд Бурханы сонгосон хүмүүс тэдэнтэй хэзээ ч хуурамч удирдагч, 
хуурамч ажилчин гэж харьцах ёсгүй. Тэд зөвхөн хайрын сэтгэлээр 
тусламж санал болгож, тэвчээртэйгээр тэднийг дэмжих ёстой. Энэ 
бол Бурханы сонгосон хүмүүсийн үүрэг хариуцлага билээ. Хэрэв 
үнэнийг эрэлхийлдэггүй, Ариун Сүнсний ажил байхгүй удирдагч, 
ажилчид гэмшихийг хүсэхгүй, зүй ёсны даалгавраа үл тоомсорлож, 
бодлогогүй үйлдэл хийх аваас тэднийг зайлуулж, хөөх ёстой. Зөвхөн 

ийм хэрэгжүүлэлтээр дамжуулан Бурханы ажлыг хамгаалж, чуулганы 
амьдралд саад учруулахаас сэргийлж чадна. Энэ нь Бурханы хүслийг 
хэрэгжүүлэхэд, мөн Бурханы сонгосон хүмүүсийн амийн оролтод 
тустай билээ.

Ажлын зохицуулалтаас эш татав

Бурханы сонгосон хүмүүс бүх түвшний удирдагч, ажилчидтай яг 
яаж харьцах ёстой вэ? Одоогоор бүх түвшний удирдагч, ажилчдын 
дунд цөөн тооны хуурамч удирдагч, антихристүүд л бий. Хэдийгээр 
удирдагч, ажилчдын дийлэнх нь сул талтай, завхрал харуулж, нэгэн 
цагт буруу замаар явж, гэм бурууг үйлдэж байсан ч гэмшихийг хүсдэг, 
Ариун Сүнсний ажил байгаа л бол Бурханы сонгосон хүмүүс тэдэнд 
хайрын сэтгэлээр тусалж, гэмшиж, ойлгож, зөв замаар алхах боломж 
олгох ёстой. Энэ бол Бурханы сонгосон хүмүүсийн үүрэг хариуцлага 
юм. Хэн нэгнийг унагаах горьдлого тээн зарим нэг жижиг алдаа, гэм 
бурууг нь бүү далимдуулаарай; ингэх нь хор хөнөөл, зовлон зүдүүр 
авчрах бөгөөд энэ бол сатанлаг зан чанар юм. Төгс болгуулах нь 
энгийн зүйл биш. Төгс болгуулах явцад хүн олон бүтэлгүйтлийг 
туулж, завхрал ихээр харуулах ёстой боловч үнэнийг эрэлхийлж 
байгаа цагт эцэст нь баталгаатай амжилтад хүрдэг. Зарим удирдагч, 
ажилчин Бурханы ажлыг туулж байхдаа чин зоригтой байдаг. Тэд 
хэчнээн олон удаа бүтэлгүйтэж, унасан ч гэсэн цөхрөхгүй, шийдэмгий 
эрэлхийлсэн хэвээр байдаг. Итгэл найдварын хэлтэрхий байгаа л бол 
тэд бууж өгөлгүй үнэнийг эрэлхийлдэг бөгөөд ийм хүмүүс гарцаагүй 
авралд хүрч, эцэст нь төгс болгуулах нь дамжиггүй… Тиймээс, зарим 
удирдагч, ажилчдыг бодит ажил хийж чадахгүй гэж сольсон ч гэсэн бид 
тэднийг үзэн ядах бус харин ч тэдэнд туслах арга замуудыг бодож олох 
ёстой, ингэснээр тэд гэмшиж, эргээд үргэлжлүүлэн үнэнийг эрэлхийлж 
чаддаг болно; ийм үйлдэл нь үнэн болоод Бурханы хүсэлд нийцдэг. Хэн 
нэгнийг бодит ажил хийж чадаагүйн улмаас солих хэрэгтэй бол түүнийг 
солих ёстой. Гэхдээ тэдний талаар дүгнэлт хийх биш харин ч тэдэнд зам 
үлдээх ёстой. Энэ бол мөс чанартай, эрүүл ухаантай хүмүүсийн хийх 
ёстой зүйл; энэ бол чиний үүрэг хариуцлага, чамд байвал зохих хайр 
билээ. Хэрэв тэр хүн буруу замаар явсаар байвал чи тэднийг илчилж, 

зэмлэж, хязгаарлалт тавьж болно. Харин тэд зөв замд орвол тэднийг 
дэмжиж, туслах ёстой. Хэрэв чи тэднийг өмнө нь буруу замаар явж 
байсан, үүрэгтээ Бурханыг үргэлжлүүлэн эсэргүүцсээр байж магадгүй 
гэж бодон тэдэнд байнга хязгаарлалт тавьдаг бол энэ нь буруу. Тэд 
Бурханы сонгосон хүмүүсийн төлөө бодит ажил хийж, үүргээ сайн 
гүйцэтгэхийг хүсэж байгаа ч чи тэднийг хязгаарлаж байвал энэ нь 
чиний буруу биш гэж үү? Энэ нь чамайг хуурамч удирдагч, антихристээс 
ялгаагүй болгож байгаа бус уу? Тиймээс хэт туйлширсан үйлдлээс 
зайлсхийж, аливаа зүйлийг үнэн-зарчмын дагуу хийж, хүмүүст шударга 
хандаж, бусад хүнийг бүү зовоо. Солигдсоныхоо дараа Бурханыг 
буруутгаж, үзэн яддаг зарим нэг удирдагч, ажилчин бий. Ийм хүмүүс 
диаволууд бөгөөд бид тэднийг өрөвдөхгүй байж болно. Хэрэв тэд 
Бурханыг буруутгалгүй, харин ч чин сэтгэлээсээ гэмшиж, өөрсдийгөө 
үзэн ядаж, Бурханы сонгосон хүмүүсээс албан ёсоор уучлалт гуйж 
чадаж байхад нь чи тэднийг хазайсан дээр нь түлхсээр байх уу? Чи 
тэднийг өрөвдөж, хайрласан сэтгэлээр хандаж, туслан, хүндэлж, 
тайвшруулах ёстой, ингэснээр тэд дахин зөв замаар явж магадгүй юм. 
Хүн чанартай нэгний хийх ёстой зүйл энэ билээ.

“Амийн оролтын тухай номлол ба нөхөрлөл” номоос эш татав

139. Хуурамч удирдагч, хуурамч ажилчдад хандах 
зарчмууд

(1) Ёрын мууг үйлдэх чадвартай, үнэнийг огт хүлээн зөвшөөрдөггүй, 
хүн чанар муутай хуурамч удирдагч, хуурамч ажилчдыг халж, цол 
хэргэмийг нь хурааж, таягдан хаях ёстой;

(2) Муу хэв чанараасаа үүдэн бодитой ажил хийж чаддаггүй 
хуурамч удирдагч, хуурамч ажилчдыг халж, өөр үүрэг оноох ёстой;

(3) Харьцангуй сайн хүн чанартай боловч үнэнийг эрэлхийлдэггүй, 
Ариун Сүнсний ажилгүй, бодитой ажил хийж чаддаггүй хуурамч 
удирдагч, хуурамч ажилчдыг халж, өөр үүрэг оноох ёстой;

(4) Бага зэрэг бодитой ажил хийх хэв чанартай, чадвартай хэдий 
ч туршлага нимгэн, бодит асуудал шийдвэрлэж чаддаггүй хуурамч 
удирдагч, хуурамч ажилчдыг цааш сургаж ашиглаж болно.

Холбогдох Бурханы үг:

Удирдагч юм уу ажилчинд хэрхэн хандах тухайд хүмүүс ямар 
хандлагатай байх ёстой вэ? Хийдэг зүйл нь зөв бол чи түүнийг 
дуулгавартай дагаж болно; хийдэг зүйл нь буруу бол чи түүнийг ил 
болгож, бүр түүнийг эсэргүүцэж, өөр санал дэвшүүлж ч болно. Хэрэв 
тэр бодитой ажил хийж чадахгүй, хуурамч удирдагч, хуурамч ажилчин, 
эсвэл антихрист гэдэг нь илчлэгдсэн бол чи түүний удирдлагыг хүлээн 
зөвшөөрөхөөс татгалзаж, түүнийг мэдээлж, ил болгож болно. Гэхдээ 
Бурханы сонгосон зарим хүн үнэнийг ойлгодоггүй, нэн хулчгар байдаг 
учраас юу ч хийж зүрхэлдэггүй. “Удирдагч намайг хөөж явуулбал би 
дуусна; хэрэв удирдагч хүн болгоноор намайг ил болгож, хаяулбал 
би Бурханд итгэж чадахаа болино. Хэрэв би чуулганаас явбал Бурхан 
намайг хүсэхгүй, намайг аврахгүй. Чуулган Бурханыг төлөөлдөг!” 
гэж тэд хэлдэг. Ингэж бодох нь тэдгээр зүйлд хандах хүний тийм 
хандлагад нөлөөлөхгүй гэж үү? Удирдагч чамайг хөөвөл чи аврагдаж 
чадахаа болино гэдэг үнэхээр үнэн гэж үү? Чиний аврагдах асуудал 
удирдагчийн чамд хандах хандлагаас хамаардаг гэж үү? Яагаад маш 
олон хүн ийм хэмжээний айдастай байдаг юм бэ? Хуурамч удирдагч 
юм уу антихрист чамайг сүрдүүлэнгүүт чи үүнийг дээш нь мэдээлж 
зүрхлэхгүй, харин ч бүр тэр үеэс эхлээд удирдагчтай нэгэн санаатай 
байна гэдгээ баталбал чи дуусах бус уу? Ийм хүн үнэнийг эрэлхийлдэг 
хүн мөн үү? Сатанлаг антихристийн үйлдсэн байж болох хорон муу 
үйлийг чи ил болгож зүрхэлдэггүйгээр үл барам, бүр эсрэгээрээ 
тэднийг дуулгавартай дагаж, тэдний үгийг үнэн гэж үзэн захирагддаг. 
Энэ нь тэнэглэлийн төгс жишээ биш гэж үү? Тэгэхээр чи хорлогдвол 
тэр нь зүй ёсны хэрэг биш үү? Бурхан чамайг хорлогдоход хүргэсэн үү? 
Чи үүнийг өөр дээрээ авчирсан. Чи антихристийг удирдагчаа болгож, 
түүнд ах эгч мэт хандсан—энэ нь чиний буруу юм. Антихристэд 
хүн ямар хандлагаар хандах ёстой вэ? Түүнийг ил болгож, түүний 
эсрэг тэмцэх ёстой. Ганцаараа ингэж чадахгүй бол олуулаа нэгдээд, 
түүнийг мэдээлэх ёстой. Дээд түвшний тодорхой удирдагч, ажилчин 
антихристийн замаар алхаж, ах эгч нарыг зовоож, бодитой ажил 
хийлгүй, байр суурийн ашиг тусад шунаж байгааг олж илрүүлмэгцээ 



1707

139. Хуурамч удирдагч, хуурамч ажилчдад хандах зарчмууд

зарим хүн тэдгээр антихристийг халуулах өргөдөлд гарын үсэг зурсан. 
Энэ хүмүүс гайхалтай зүйл хийсэн! Хүмүүс үнэнийг ойлгож, тодорхой 
хэмжээний биеийн хэмжээтэй болж, мөн Сатанд хянуулах ч үгүй, 
хууртах ч үгүй байгааг энэ нь харуулдаг. Түүнчлэн антихристүүд болон 
хуурамч удирдагчид чуулганд ноёлох байр суурь эзэлдэггүй, хэлдэг 
үг, хийдэг бүхэндээ үнэн төрхөө хэт илэрхий харуулж зүрхэлдэггүй 
гэдгийг энэ нь нотолдог. Хэрэв өөрсдийгөө үнэхээр илчилбэл тэднийг 
хянаж, илрүүлж, хөөх хүмүүс бий. Өөрөөр хэлбэл, үнэнийг чин 
сэтгэлээсээ ойлгодог хүмүүсийн зүрх сэтгэлд хүний байр суурь, 
нэр төр, эрх мэдэл шийдвэрлэх зүйлс биш байдаг; хүмүүс Бурханд 
итгэхдээ ямар зам дагах учиртайг, мөн удирдагч, ажилчдад хэрхэн 
хандах ёстойг үнэнийг ойлгодог бүх хүн ялган таньж, тунгаан бодож, 
эргэцүүлж чаддаг. Түүнчлэн тэд, хүмүүс хэнийг дагах ёстой, ямар зан 
авир хүмүүсийг дагаж байгаад тооцогддог, ямар зан авир Бурханыг 
дагаж байгаад тооцогддог талаар бодож эхэлдэг. Эдгээр үнэнийг хэдэн 
жилийн турш эргэцүүлж, үргэлж номлол сонссоноор тэд Бурханд 
итгэх тухай үнэнийг өөрийн мэдэлгүй ойлгож аваад, улмаар бага зэрэг 
биеийн хэмжээтэй болсон байдаг. Тэд Бурханд итгэх зөв замаар орсон 
байдаг.

Антихристүүдийг илчлэх нь номын
“Тэд үнэнийг эрэлхийлдэг хүмүүсийг гадуурхаж,

дайрч давшилдаг”-аас эш татав

Антихристүүдэд чуулган дотор эх захгүй авирлах боломж олгож, 
хүссэн уриа, дүгнэлтээ хашхиран ах эгч нарыг хянаж, заналхийлж, 
мэхэлж, төөрөгдүүлэх бүрэн эрх чөлөөг өгчхөөд, удирдагч нар нь ялган 
таних чадваргүй болохоороо эдгээр антихристийг даруй ил гаргаж, 
хяналтдаа авч чадаагүйн улмаас тэд ах эгч нарыг зоргоороо аргадаа 
оруулж, үймүүлэх болсон бол тэр чуулганы удирдагч нар хэрэггүй хог 
мөн. Хэрэв чуулган дахь антихрист, хорон муу санаатнуудыг ах эгч 
нар жигшин голж, зэвүүцэж, чуулган дотор дөнгөлж, хүн бүр тэднийг 
ялган таньдаг болохоор ах эгч нарыг төөрөгдүүлж, мэхэлдэг яриа, 
хоосон уриа нь чуулганд үйлчлэхгүй, тэгээд тэднийг шалгаж, 
хорьсон бол энэ чуулганы удирдагч нар жишигт нийцэж байна; тэд 

бол үнэн-бодит байдалд хүрсэн удирдагч нар ажээ. Хэрэв чуулганыг 
антихрист үймүүлж байсныг ах эгч нар илрүүлж, жигшин голсны дараа, 
өнөө антихрист чинь өшөө аван ах эгч нарыг дарангуйлж, хүчирхийлж 
байхад чуулганы удирдагч нар нь юу ч хийхгүй байвал тэр чуулганы 
удирдагч нар хэрэггүй хог бөгөөд тэднийг таягдан хаях нь зүйтэй. 
Чуулганы удирдагч мөртөө үнэнийг ашиглан асуудлыг шийдвэрлэх 
чадваргүй, чуулган дотор дур зоргоороо авирлах антихристүүдийг 
ирлүүлж, хянаж, хориглож, ах эгч нарыг хамгаалж, тэгснээрээ тэдэнд 
үүргээ хэвийн гүйцэтгэх боломж бүрдүүлж чадахгүй, Бурханы гэрийн 
ажлын хэвийн гүйцэтгэлийг хангаж чадахгүй бол тэр чуулганы 
удирдагч нар хэрэггүй хог бөгөөд тэднийг таягдан хаях нь зүйтэй. 
Хэрэв чуулганы удирдагч нар антихристыг хорсолтой, хэрцгий догшин 
болохоор нь түүнд халдаж, өдөөн хатгахаас айсандаа чуулган дотор 
хяналтаас гарч, бусдыг дарангуйлж, хүссэн болгоноо хийж, Бурханы 
гэрийн ихэнх ажлыг саатуулж, зогсонги байдалд оруулах боломжийг 
антихристэд олгосон бол тэр чуулганы удирдагч нар хэрэггүй хог 
бөгөөд тэднийг таягдан хаях нь зүйтэй. Хэрэв чуулганы удирдагч 
нар цээрлэл хүлээхээс айсандаа антихристыг хэзээ ч зориг гарган ил 
болгоогүй, антихристын муу үйлийг хориглох гэж огт оролдоогүй, 
улмаар чуулганы амьдралд саад учруулж, ах эгч нарын амийн 
оролтод ихээхэн садаа болж, хор хүргэсэн бол тэр чуулганы удирдагч 
нар хэрэггүй хог бөгөөд тэднийг таягдан хаях нь зүйтэй. Та нар тийм 
удирдагчийг сонгох уу? (Үгүй.) Тэгвэл ийм удирдагчтай тулгарвал 
чи юу хийх ёстой вэ? Чи тэднээс “Антихристүүд манай чуулганд 
бүх төрлийн төвөг учруулж, дарангуйлагч, эрх мэдэлтэн мэт аашилж 
байна. Чи тэднийг зогсоох уу? Тэднийг ил болгож зүрхлэх үү? Хэрэв 
зүрхлэхгүй бол огцор. Хэрэв өөрийн махан биеийн ашиг сонирхлыг 
хамгаалж, айснаасаа болж антихристүүд болон хорон муу хүмүүст 
ах эгч нараа тушааж байгаа бол чи хараагдвал зохино. Чи удирдагч 
байхад тохирохгүй. Огцор!” гэх хэрэгтэй. Иймэрхүү удирдагчдад 
ингэж хандах ёстой биш үү? (Тийм.) Чи тэдэнд яг ингэж хандах 
ёстой. Ийм удирдагчид бодит ажил хийдэггүй. Хорон муу хүнтэй 
тулгарахаараа тэд ах эгч нарыг хамгаалдаггүй. Харин ч хорон муу 
хүмүүст бөхийж, тэдэнтэй зөвшилцөж, тэднээс өршөөл гуйдаг. Тийм 

хүмүүс бол хог хаягдал, урвагч тул голох ёстой.
Антихристүүдийг илчлэх нь номын “Тэд өөрсдөө ялгарч…

тулд л үүргээ биелүүлдэг… (Наймдугаар хэсэг)”-аас эш татав

Зарим хүн балмад зан авираасаа болж, антихрист учраас халагдсан 
байдаг. Нөгөө хэсэг нь туршлага дутмаг, ажлаа хийж чаддаггүй учраас 
халагдсан. Гэтэл зарим хүний хэв чанар удирдагч болоход хэтэрхий 
муу, даалгаварт тохирохгүй учраас халагдсан байдаг. Халагдсан 
хүмүүсийг ул суурьтайгаар шилжүүлэн томилохоос биш, яллаж, 
хязгаарлахгүй. Тэднээр хийж чаддаг зүйлийг нь хийлгэж, зохих ёсоор 
харьцах ёстой. Дэндүү муу хэв чанартай учраас халагдсан хүмүүсийг 
дахин удирдагч, ажилчин, эсвэл зааварлагч болгон сонгож болох 
уу? (Үгүй.) Яагаад болохгүй гэж? Яагаад гэвэл, аль хэдийн оролдож 
үзсэн. Тэднийг ил болгож, нэвт шувт харсан. Ийм хүмүүсийн хэв 
чанар, ажиллах чадвар нь удирдагч байх даалгаварт тохирохгүй. 
Тэд удирдагчид тохирохгүй бол өөр юунд ч тохирохгүй гэсэн үг үү? 
Заавал тийм биш л дээ. Хэв чанар нь удирдагч байхад хэтэрхий муу 
боловч өөр зүйл хийж чаддаг бол ёрын муу хүн чанар гэх мэт өөр 
асуудлын улмаас дэвшүүлж болохгүй л бол, тэдэнд тохирсон юуг 
ч хийх хэрэгтэй. Тэдний үүргээ гүйцэтгэх эрхийг нь хасах ёсгүй. 
Тэднийг ашиглаж бас л болно. Зарим нь ажиллах чадваргүй, чуулганы 
ажлыг өмнө нь хийж байгаагүй, эсвэл хийж дасаагүй бөгөөд ажлыг 
хэсэг хугацаанд хийсэн атлаа аргаа олж бас л чаддаггүй, юу хийхээ 
мэддэггүй учраас халагддаг. Эсвэл тэд хэтэрхий залуу, туршлага 
дутмаг учраас ажлыг хариуцаж авч чаддаггүй агаад эцэст нь халагддаг. 
Иймэрхүү хүмүүст боломж байдаг. Хэв чанар нь хангалттай бол 
тэднийг зүгээр л тушаал бууруулж, тохирсон зүйл дээр ажиллуулахаар 
тавьж болно. Үнэний талаарх ойлголт нь тодорхой болж, чуулганы 
ажлыг бага зэрэг мэддэг болж, туршлагатай болмогц, ийм хүмүүсийг 
хэв чанар дээр нь үндэслэн дахин дэвшүүлж, хөгжүүлж болно.

Ямар хүмүүсийг халагдсаных нь дараа дахин дэвшүүлж болохгүй 
вэ? Нэг нь антихристүүд; нөгөө нь хэтэрхий дорд хэв чанартай хүмүүс 
юм; гурав дахь нь антихрист биш боловч хүн чанар муутай, амиа 
бодсон, ов мэхтэй, магадгүй залхуу юм уу, махан биеийн тав тухад 

дурладаг, шаргуу ажиллахыг тэвчиж чаддаггүй хүмүүс юм. Ийм 
хүмүүс сайн хэв чанартай байсан ч гэсэн дахин дэвшүүлж болохгүй. 
Тэд юу хийх хэв чанартай байна, түүнийг нь л хийлгэх хэрэгтэй. 
Тохирсон зохицуулалт хийж болох боловч тэд дахин удирдагч, ажилчид 
болж болохгүй. Удирдагч, ажилчид ажиллах чадвартай, хэв чанартай 
байхаас гадна хариуцлага хүлээж, шаргуу ажиллаж, зовлон бэрхшээл 
тэвчиж чаддаг байх хэрэгтэй. Тэд хичээнгүй, залхуу биш, харьцангуй 
үнэнч, шулуун шударга, хэтэрхий зальжин биш байх ёстой. Хэтэрхий 
ов мэхтэй юм уу, зальжин хүмүүс эцэст нь үргэлж ах эгч нар, дээд 
хүмүүс, Бурханы гэрийн эсрэг явуулга хийж дуусдаг. Тэд зальхай бодол 
бодож л өдрөө өнгөрүүлдэг. Ийм хүнтэй харьцахдаа үнэндээ юу бодож 
байгааг нь үргэлж таах ёстой, юу хийж байгааг нь цаг үргэлж мэдэх 
ёстой, тэднийг үргэлж харж байх ёстой. Тэднийг ашиглах нь хэтэрхий 
ядаргаатай. Хэрвээ ийм хүнийг үүрэг гүйцэтгүүлэхээр дэвшүүлбэл, 
бага зэрэг сургаал ойлгодог ч байсан, тэд үүнийг хэрэгжүүлэхгүй 
бөгөөд хийдэг ажлынхаа хэсэг бүрээс ашиг, шагнал хүртэх гэнэ. 
Ийм хүмүүсийг ашиглах нь хэтэрхий ядаргаатай, хэтэрхий төвөгтэй 
учраас ийм хүмүүсийг дэвшүүлж болохгүй. Тиймээс антихристүүдийг, 
дэндүү муу хэв чанартай хүмүүсийг, хүн чанар муутай, залхуу, махан 
биеийн тав тухыг эрж хайдаг, хэцүү ажлыг тэсэж чаддаггүй, зальжин, 
ов мэхтэй хүмүүсийг—ийм хүмүүсийг ил болгож, халах мөчид тэд 
хоёр дахь удаагаа дэвших эрхгүй болдог. Тэднийг нэвт шувт хармагцаа 
дахин бүү буруу зүйлд ашигла.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (6)”-аас эш татав

Лавлагаанд зориулсан номлол, нөхөрлөлийн эшлэлүүд:

Хуурамч удирдагч, ажилчид бол Ариун Сүнсний ажил байдаггүй, 
бодитой ажил хийж чаддаггүй удирдагч, ажилчид юм. Хэрэв 
удирдагч, ажилчдад удаан хугацааны туршид Ариун Сүнсний ажил 
байхгүй байсан бол, энэ нь тэд үнэнийг эрэлхийлдэг хүмүүс биш 
болохыг харуулж байна. Энэ бол маргаангүй баримт юм. Үнэнийг 
эрэлхийлэхгүйгээр Бурханд итгэдэг хэн боловч Бурханы сайшаадаг хүн 
биш учраас Ариун Сүнсний ажил байдаггүй гэдгийг Бурханы сонгосон 

хүмүүс мэддэг. Ийм хүмүүс үнэнийг ойлгож, бодит байдалд ордоггүй 
бөгөөд аврагдаж чадахгүй. Энэ бол ноцтой асуудал. Ариун Сүнсний 
ажил байхгүй удирдагч, ажилчид бол Бурханы сайшаадаггүй, огтхон ч 
ашиглахгүй хүмүүс учраас тэднийг хуурамч удирдагч, ажилчид гэдэг. 
Үнэнийг эрж хайдаггүй эдгээр хуурамч удирдагч, ажилчин нь бүгд 
янз бүрийн нөхцөл байдал, албан тушаал, нэр хүнд, ашиг сонирхлоор 
дамжуулан илчлэгддэг. “Холын зам хүлэг морины хүчийг сорьдог 
шиг цаг хугацаа хүний сэтгэл зүрхний үнэнийг илчилдэг” гэж үг бий. 
Ариун Сүнсний ажил байхгүй хүмүүс Бурханы сонгосон хүмүүсийг 
үнэн бодит байдалд оруулахын тулд тэднийг услах, хангах ажлыг хэзээ 
ч хийж чаддаггүй. Тэд Бурханы сонгосон хүмүүст учирч болох аливаа 
бодитой асуудлуудыг шийдэхийн тулд үнэний талаар нөхөрлөх ажлыг 
хэзээ ч хийж чадахгүй. Тэд ажлын зохицуулалтын дагуу шаардлагатай 
даалгавруудыг хэзээ ч гүйцэтгэж чадахгүй. Урт хугацааны дараа, 
Бурханы сонгосон хүмүүс энэ хүмүүсийг ухан ойлгож, ялган таньж 
чаддаг болно. Бурханы сонгосон хүмүүс Ариун Сүнсний ажил 
байдаггүй эдгээр хуурамч удирдагч, ажилчныг олж тогтоосон бол 
тэр хүмүүсийг халах юм уу өөр ажилд томилох нь мэдээжийн хэрэг 
шударга бөгөөд үндэслэлтэй юм. Энэ нь Бурханы сонгосон хүмүүсээс 
гадна хуурамч удирдагч, ажилчдын хувьд сайн зүйл. Эс бөгөөс тэд 
Бурханы сонгосон хүмүүст аюул учруулсаар байх вий. Тиймээс, 
бүх хуурамч удирдагч, ажилчдыг солих нь Бурханы хүсэлтэй бүрэн 
нийцдэг.

Хуурамч удирдагч, ажилчдад Ариун Сүнсний ажил байдаггүй 
учраас тэд бол чуулганы янз бүрийн түвшин дэх удирдагч, ажилчдын 
хийх ёстой бодитой ажлыг хийх чадваргүй хүмүүс юм. Хэдий тийм 
боловч, Ариун Сүнсний ажил байхгүй хуурамч удирдагч, ажилчдын 
дунд муу үйлийн тоо, хүн чанарынх нь хэмжээнд ялгаа байсаар байгаа 
бөгөөд ижилхэн хандаж болохгүй. Бүх хуурамч удирдагч, ажилчид 
үндсэндээ дараах гурван төрөлд хамаардаг. Бурханы сонгосон хүмүүс 
тэднийг хооронд нь ялгах ёстой. Эхний төрөл нь харьцангуй хүн 
чанар сайтай хүмүүс юм. Ийм хүмүүс муу үйлийг арай цөөн хийж, 
олон нийтийн дургүйцлийг бага төрүүлжээ. Тэд Бурханд итгээд 
удаагүй, үнэнийг ойлгодог хүмүүсийн дэмжлэг, хангалтаар дутмаг 

учраас үнэнийг ойлгодоггүй. Тэд Бурханд итгэх зөв замд ороогүй, 
зарим асуудлуудын ээдрээ, хяналтаас болж хэвийн байдлаар үнэнийг 
эрэлхийлж чаддаггүй. Бурханы сонгосон хүмүүс энэ ангилалд 
хамаарах хуурамч удирдагч, ажилчдад хайрын сэтгэлээр хандаж, 
илүү их тусалж, дэмжих ёстой. Ингэснээр тэд үнэнийг эрэлхийлж, 
авралыг хүлээн авна гэсэн найдвар байсаар байна. Хоёр дахь 
төрөлд нь шударга бус, ов мэхтэй, амиа хичээсэн, жигшүүртэй уг 
чанартай хүмүүс багтана; тэд бол хүн чанар муутай хүмүүс юм. Энэ 
хүмүүст илүү их гэм буруу байдаг, илүү муу нөлөөтэй, байр суурийг 
эрэлхийлж, байр суурийн өгөөжид шунах нэн дуртай бөгөөд багахан 
байр суурьтай болоод ялалт, найр наадам, зугаа цэнгэлд ташуурч, 
эвдэрдэг. Тэд үргэлж үүргээ оромдсон болж, бодитой ажил хийдэггүй. 
Тэд албан тушаалтайгаа зууралдаж, бусдад сургаал айлдах дуртай. 
Энэ хүмүүсийн зүрх сэтгэлд Бурханыг гэх орон зай байдаггүй, 
хариуцлагаа ухамсарлах сэтгэл бүр ч байхгүй. Тэд яг л тээр дээр 
суучхаад, бусад бүх хүнийг өөрөөсөө дор үздэг агуу улаан лууны 
түшмэд шиг байдаг. Тэд үргэлж Бурханы сонгосон хүмүүсийг захирч, 
хайр найргүй дарангуйлж, ямар ч эсэргүүцлийг тэвчдэггүй. Тэдэнд 
хайр огт байхгүй. Тэд ах эгч нарын бодитой бэрхшээлийг шийдвэрлэх 
нь байтугай хэзээ ч бусдыг өрөвдөж, тусалдаггүй. Чуулган дотор 
энэ хүмүүс яг л цагдаа шиг байдаг; тэд бусдын хэрэгт оролцож, 
зааварлах дуртай. Тэд ямар ч ажил хийсэн, ах эгч нар тэднээс үнэний 
хангалт байтугай ямар ч сургамж авдаггүй. Тиймээс, ийм хүмүүс 
бол Бурханы хамгийн их жигшин голдог хуурамч удирдагч, ажилчид 
юм. Тэднийг сольж, эргэцүүлэн бод хэмээн тусгаарлах ёстой. Хэрэв 
тэд сөргөж, үймээн дэгдээвэл хөөгдөх болно. Гурав дахь төрөл бол 
хэн нэгнийг дуулгавартай дагахаас ямар утгагүй татгалздаг тун биеэ 
тоосон, мэдрэмжгүй хүмүүс юм. Тэд чухамдаа хорон муу хүмүүс юм. 
Энэ хүмүүс бүх төрлийн муу зүйлд оролцож, олон нийтийн хүчтэй 
дургүйцлийг өдөөж, зүрх сэтгэлдээ Бурханаас өчүүхэн ч эмээдэггүй. 
Тэд багахан хэв чанартай, бага зэрэг авьяастай, мөн бага зэрэг 
туршлагатай болсон тул өөрсдийгөө гайхалтай гэж санадаг. Тэд хэнд 
ч анхаарал хандуулдаггүй; тэр ч байтугай Бурханд хүртэл. Жаахан 
байр суурьтай болмогцоо тэд Бурханы сонгосон хүмүүсийг өмчлөхийг 

хүсэж, эзэн шиг нь аашилж, хувийн өмч шигээ ханддаг. Тэд Бурханы 
сонгосон хүмүүсээс илүү олныг нь хяналтдаа байлгахын тулд Бурханы 
сонгосон хүмүүсийн төлөө Бурхантай хий дэмий өрсөлддөг. Бурханд 
хэзээ ч шүтэн мөргөдөггүй ийм хүмүүсийн зүрх сэтгэлд Бурханыг гэх 
орон зай байдаггүй. Тэд зүрх сэтгэлээ Бурханд нээх гэж эрж хайх нь 
байтугай гай гамшиг, зовлон шаналал дунд Бурханд залбирдаггүй. 
Байр суурь олж авсныхаа дараа, тэд өөрсдийгөө өндөрт өргөж, хүнд 
суртал гаргаж эхэлдэг. Тэд Дээрхээс ирсэн ажлын зохицуулалтыг 
өөрсдийн хэрэгжүүлэх ёстой үүрэг гэж үздэггүй, Бурханы ажлыг 
огтхон ч дуулгавартай дагадаггүй. Тэд бол антихристийн ангилалд 
багтдаг хорон муу хүмүүс юм. Тэд дээд зэргийн харьцаа, элбэг дэлбэг 
найр хүртэх зарим агуу ажлыг хийсэн юм шиг тушаал өгч, зарим нэг 
ерөнхий хэрэг явдлыг бэлтгэж, зохицуулахаа давуу тал гэж үздэг. 
Бодит байдал дээр тэд Бурханд үйлчлэх чухал ажлын нэг өчүүхэн 
хэсгийг ч хийгээгүй, Бурханы сонгосон хүмүүсийг амийн оролтод 
хүргэхийн тулд Бурханы сонгосон хүмүүсийг үнэхээр хангах ямар ч 
бодитой ажлыг хийгээгүй байдаг. Тэд үнэн бодит байдалд орох замд 
нь Бурханы сонгосон хүмүүст тулгарсан асуудлуудын ганцыг нь ч 
шийдээгүй бөгөөд Бурханы сонгосон хүмүүсийг үнэний нэгээхэн 
талыг ч ойлгоход нь хөтлөөгүй байдаг. Тэд хүмүүсийг захирч тушаах 
зарим нэг захиргааны ажлыг л хийсэн төдий болж, үүнийхээ дараа 
тэд гавьяа байгуулсан түшмэд мэт өөрөөрөө бахархаж, ихэрхдэг. Юу 
тэднийг байр суурийн ерөөлийг хүртэх эрхтэй болгож байна вэ? Тэд 
үнэхээр ичгүүргүй хүмүүс юм! Ийм хорон муу хүмүүс Дээрхийн 
ажлын зохицуулалтыг хэзээ ч нухацтайгаар авч үздэггүй. Хэрэв 
ажлын зохицуулалт тааламжгүй аль эсвэл нэр хүнд, албан тушаалд 
нь заналхийлж байвал, тэд тэдгээр ажлын зохицуулалтыг саатуулж, 
үнэ цэн, ач холбогдлыг нь басамжлан, шүүмжилж, тэр ч бүү хэл 
тэднийг Бурханаас биш хүнээс өгсөн хэмээн баталж, тэгээд үүнийгээ 
тэдгээр ажлын зохицуулалтыг орхиулахаар хүмүүсийг турхирах 
хэрэгсэл болгон ашигладаг. Эдгээр нь Бурханыг эсэргүүцдэг зан 
авир бус уу? Нэр хүнд, албан тушаалаа хадгалж үлдэх гэсэн хоосон 
гоё үг бус уу? Тэд ингэж антихрист уг чанараа илчилж байгаа хэрэг 
бус уу? Ийм хүмүүс Бурханы шүүлт, гэсгээлтээс татгалздаг. Тэд 

мөн засалт, харьцалт туулахыг хүлээж авдаггүй; тэд өөрсдийгөө яг л 
барын хонго шиг хүршгүй гэж боддог. Тэд яаж Бурханы ажлыг туулж 
байна гэж хэлж чадаж байна вэ! Энэ хорон муу хүмүүсийн явж буй 
зам бол антихристүүдийн зам юм. Ажлын зохицуулалтыг зөвөөр авч 
үзэж, хэрэгжүүлэхийн тулд чанд мөрдөж чадахгүй аливаа удирдагч, 
ажилчдыг муу санаатай гэж үзэж болно. Тэдний хэн нь ч Бурханы 
ажлыг дуулгавартай дагадаггүй. Тиймээс, ажлын зохицуулалтыг 
шүүж, гутааж, саатуулдаг аливаа хуурамч удирдагч, ажилчдыг сольж, 
эргэцүүлэн бод гэж тусгаарлах ёстой. Хэрэв энэ хорон муу хүмүүс эрх 
мэдлийг атгасаар байвал, Бурханы сонгосон хүмүүст тэдний авчрах 
гамшиг, үр дагавар төсөөлөхийн аргагүй байх болно. Ийм хуурамч 
удирдагч, ажилчид нь хуурамч удирдагч, ажилчдын дундаас хамгийн 
аюултай нь учраас тэднийг огтхон ч харамсахгүйгээр хөөх ёстой.

Хуурамч удирдагч, ажилчид болох дээрх гурван төрлийн хүмүүсийг 
нарийн ялгаж, өөр өөрөөр харьцах ёстой. Эхний төрөл бол харьцангуй 
хүн чанар сайтай хүмүүс юм. Тэд бол хайрын сэтгэлээр хандах ёстой ах, 
эгч хэвээрээ байгаа хүмүүс. Тэдэнд гүйцэтгэх өөр үүргийг хуваарилж 
болох боловч үндсэн даалгавруудыг гүйцэтгэхийг зөвшөөрч болохгүй; 
тэд зөвхөн хамтарсан юм уу бусад үүргийг биелүүлэхэд тохиромжтой. 
Хоёр дахь төрөл нь сольж, өөрийнхөө талаар эргэцүүлэх боломж олгон 
тусгаарлах ёстой хүн чанар муутай хүмүүс. Гэмших боломж болгож 
сайн мэдээг түгээх замаар үүргээ гүйцэтгэхийг тэдэнд зөвшөөрч 
болох юм. Гурав дахь төрөл бол антихрист, онцгойлон биеэ тоосон, 
гөжүүд, Бурханы сонгосон хүмүүсийг үргэлж хяналтдаа байлгахыг 
хүсдэг хорон муу хүмүүс. Хэдийгээр тэд бие даасан хаанчлалыг 
байгуулах гэж оролдоогүй боловч, боломж гараагүй болохоор л тэр. 
Тэдний уг чанар мөн чанараас нь харвал, тэд бие даасан хаанчлалыг 
байгуулахаар оролдох нь гагцхүү цаг хугацааны асуудал юм. Тиймээс, 
энэ төрлийн аюултай, биеэ тоосон, туйлын зөрүүд хүмүүсийг сольж, 
эргэцүүлэн бод гэж тусгаарлах ёстой. Тэд үүргээ биелүүлэх хүсэлтэй л 
бол сайн мэдээг номлохыг нь зөвшөөрч болох юм. Тэд ямар ч бодитой 
ажил хийлгүйгээр, маш их муу зүйл хийж, бусдад ноцтой хор хөнөөл 
учруулсан; тиймээс тэд гэм буруугаа залруулахын тулд сайн мэдээг 
номлож, хүмүүсийн дэмжлэгийг олох хэрэгтэй. Сайн мэдээг түгээх нь 

тэдний хувьд гүйцэтгэж болох хамгийн тохиромжтой үүрэг юм. Хэрэв 
тэд ямар ч үүрэг гүйцэтгэхгүй бол, чуулган тэднийг хөөж болно.

Ажлын зохицуулалтаас эш татав

140. Шашны хүнд хандах зарчмууд
(1) Бурханы сайшаагаагүй шашны ертөнцийн бүх алдартан, соён 

гэгээрүүлэгч бол шашны луйварчид юм. Тэдний бүх санаа, онол 
хүмүүсийг будилуулдаг ба Бурханыг эсэргүүцдэг;

(2) Шашны ертөнцийн бүх алдартан, соён гэгээрүүлэгч Библийг 
хэчнээн их мэддэг байлаа ч Бурханыг мэддэггүй бөгөөд Түүнийг 
эсэргүүцдэг. Тэдний алхдаг зам бол антихристүүдийн зам юм;

(3) Хэрэв шашны хүмүүс үнэн замыг эрж хайж, Бурханы эцсийн 
өдрүүдийн ажлыг хүлээн авч чадахгүй бол хоёр нүүртнүүд мөн бөгөөд 
антихристүүдийн төрлийнх юм;

(4) Үнэнийг хүлээн зөвшөөрч, үнэн замыг эрж хайж чаддаг 
шашны хүнийг хүлээн авч, хайраар хандах ёстой. Бурхан хүмүүсийг 
боломжит хамгийн дээд хэмжээгээр авардаг.

Холбогдох Бурханы үг:

Урсгал болгоны удирдагчдыг харцгаа—тэд бүгд биеэ тоож, 
өөрсдийгөө зөвтгөдөг бөгөөд Библийг агуулгаас нь гажуудуулж, 
өөрсдийн төсөөллөөр тайлбарладаг. Ажлаа хийхдээ тэд бүгд билиг 
авьяас, эрдэм мэдлэгт найддаг. Хэрэв тэд юу ч номлож чаддаггүй 
байсан бол хүмүүс тэднийг дагана гэж үү? Эцсийн эцэст тэд жаахан 
мэдлэгтэй бөгөөд зарим нэг хоосон сургаалын тухай номлож чаддаг, 
эсвэл бусдыг хэрхэн өөрийн талд оруулах, заль мэх хэрхэн ашиглахаа 
мэддэг. Тэд эдгээрийг ашиглан хүмүүсийг өөрсдийнхөө өмнө авчирч, 
хууран мэхэлдэг. Тэр хүмүүс Бурханд нэр төдий итгэдэг боловч бодит 
байдал дээр удирдагчдаа дагадаг. Үнэн замыг номлож байгаа хүнтэй 
таарах үедээ зарим нь: “Бид итгэлийнхээ талаар удирдагчтайгаа 
зөвлөлдөх ёстой” гэцгээдэг. Тэдний Бурханд итгэх итгэлийн зуучлагч 
нь хүн байдаг; тэр нь асуудал бус уу? Тэгвэл тэрхүү удирдагчид юу 
болсон бэ? Фарисайчууд, хуурамч хоньчид, антихристүүд, мөн үнэн 

замыг хүлээн авахад нь хүмүүсийг бүдрээх бул хар чулуу болсон бус 
уу? Ийм хүмүүс нь Паултай адил төрлийнх юм. Яагаад ингэж хэлдэг 
вэ? Паулын захидлууд бараг хоёр мянган жилийн настай бөгөөд 
Нигүүлслийн эрин үеийн туршид түгэн дэлгэрсэн. Хүмүүс бүгд түүний 
энэ үгийг уншаад, үүнийг хэм хэмжээ, зовох, биеэ сахилгажуулах, зөвт 
байдлын эцсийн титмийг хүртэх тухай үг гэж авч үзсэн… Хүмүүс 
Паулын үг, хоосон сургаалын дагуу Бурханд итгэсэн. Энэ нь гажуудал 
байсан бус уу? Нигүүлслийн эрин үед хүмүүс Бурханы хүслээс хэр 
ихийг ойлгож чадсан бэ? Эцсийн эцэст тухайн үед Есүсийг дагасан 
хүмүүс цөөнх байсан бөгөөд Есүсийг мэддэг хүмүүс бүр ч цөөхөн 
байсан—шавь нар нь ч үнэндээ Есүсийг мэддэггүй байлаа. Хэрэв хүн 
Библиэс багахан гэрэл олж харвал үүнийг Бурханы хүслийн төлөөлөл 
гэж бодох ёсгүй, мөн өчүүхэн төдий гэгээрлийг Бурханы талаарх 
мэдлэг гэж үзэж бүр ч болохгүй. Хүмүүс биеэ тоосон, ихэрхүү байдаг 
бөгөөд зүрх сэтгэлд нь Бурхан байдаггүй. Хоосон сургаалын өчүүхэн 
ойлголттойгоор тэд тус тусын замыг хөөж, үүнээс улбаалан олон 
урсгал үүсдэг.

Эцсийн өдрүүдийн Христийн ярианы тэмдэглэл номын
“Үнэний эрэл хайгуул л Бурханд итгэх жинхэнэ итгэл юм”-аас эш татав

Шашны ертөнц дэх хүмүүс Бурханд итгэгчид бус, харин мууг 
үйлдэгч, диаволын төрлийнх гэж Би яагаад хэлдэг вэ? Тэд бол мууг 
үйлдэгчид гэж хэлж байгаа минь тэд Бурханы хүслийг ойлгодоггүй, 
мэргэн ухааныг нь хардаггүйгээс болж байгаа юм. Бурхан Өөрийн 
ажлыг хэзээ ч тэдэнд илчилдэггүй. Тэд бол сохор; тэд Бурханы үйл 
хэргийг харж чаддаггүй, Бурханд хаягдсан ба тэдэнд Бурханы халамж, 
хамгаалалт огтхон ч байдаггүй, Ариун Сүнсний ажил бүр ч байдаггүй. 
Бурханы ажилгүй хүмүүс бол бүгд мууг үйлдэгчид, Бурханыг 
эсэргүүцэгчид юм. Миний ярьдаг, Бурханыг эсэргүүцэх эсэргүүцэл 
нь Бурханыг мэддэггүй хүмүүс, Бурханыг амаараа хүлээн зөвшөөрдөг 
атлаа Түүнийг мэддэггүй хүмүүс, Бурханыг дагадаг атлаа Түүнд 
дуулгавартай байдаггүй хүмүүс, Бурханы нигүүлслийг эдэлдэг атлаа 
Түүний гэрчлэлд зогсож чаддаггүй хүмүүсийг хэлдэг. Бурханы ажлын 
зорилгыг ойлгохгүйгээр, хүнд Бурханы хийдэг ажлыг ойлгохгүйгээр 



1717

140. Шашны хүнд хандах зарчмууд

хүн Бурханы хүсэлтэй нийцэж чадахгүй, Бурханы гэрчлэлд зогсож 
ч чадахгүй. Хүн Бурханыг эсэргүүцдэгийн шалтгаан нь нэг талаар 
хүний завхарсан зан чанараас, нөгөө талаар Бурханыг мэддэггүйгээс 
болон Бурханы ажилладаг зарчим, хүнийг гэх Түүний хүслийг 
ойлгодоггүйгээс болдог. Энэ хоёр тал нь хамтдаа Бурханд хандах 
хүний эсэргүүцлийн түүхийг бүрдүүлдэг. Хүний уг чанар дотор 
Бурханыг эсэргүүцэх эсэргүүцэл байдаг учраас шинэхэн итгэгчид 
Бурханыг эсэргүүцдэг байхад олон жил итгэсэн хүмүүс завхарсан 
зан чанар дээрээ нэмээд Бурханыг мэддэггүйгээсээ болж Түүнийг 
эсэргүүцдэг. Бурханыг махбод болохоос өмнөх хугацаанд, хүн 
тэнгэр дэх Бурханы тогтоосон зарлигуудыг мөрддөг эсэхэд үндэслэн 
Бурханыг эсэргүүцдэг эсэх нь хэмжигддэг байв. Тухайлбал, Хуулийн 
эрин үед Еховагийн хуулийг мөрддөггүй хэнийг ч бай Бурханыг 
эсэргүүцдэг хүн гэж үздэг байлаа; Еховагийн тахилыг хулгайлсан 
хэнийг ч, Еховагийн тааллыг олсон хүмүүсийг эсэргүүцдэг хэнийг ч 
Бурханыг эсэргүүцдэг хүн гэж үзээд чулуугаар шидэж хөнөөдөг байв; 
эцэг, эхээ хүндэлдэггүй хэнийг ч, мөн бусдыг цохисон юм уу хараасан 
хэнийг ч хуулийг мөрдөөгүй хүн гэж үздэг байлаа. Еховагийн хуулийг 
мөрдөөгүй бүх хүнийг Түүнийг эсэргүүцэж байна гэж үздэг байсан 
юм. Нигүүлслийн эрин үед ийм байхаа больж, Есүсийг эсэргүүцдэг 
хэнийг ч Бурханыг эсэргүүцсэн хүн гэж үзээд, Есүсийн айлдсан үгийг 
дуулгавартай дагаагүй хэнийг ч Бурханыг эсэргүүцсэн нэгэн гэж үзсэн 
билээ. Энэ удаа, Бурханыг эсэргүүцдэг арга замыг илүү үнэн зөв, илүү 
бодитоор тодорхойлсон. Бурханыг хараахан махбод болоогүй байх 
үед хүн Бурханыг эсэргүүцдэг эсэх нь тэнгэр дэх үл үзэгдэх Бурханд 
шүтэн мөргөж, Түүнийг хүндэлдэг эсэхэд нь үндэслэн хэмжигддэг 
байлаа. Тухайн үед Бурханыг эсэргүүцэх арга замыг төдийлөн бодитой 
тодорхойлоогүй, учир нь тэр үед хүн Бурханыг харж чадаагүй, 
Бурханы дүр ямархуу болохыг ч, Тэр хэрхэн ажиллаж, ярьдгийг 
ч мэдээгүй байсан юм. Бурхан хүнд хараахан харагдаагүй байсан 
учраас хүнд Бурханы талаар ямар ч үзэл байгаагүй ба тодорхойгүй 
байдлаар Бурханд итгэж байлаа. Тиймээс, хүн төсөөлөлдөө Бурханд 
яаж ч итгэж байсан бай, Бурхан хүнийг яллаагүй, хүнд хэтэрхий их 
шаардлага ч тавиагүй, учир нь хүн Бурханыг огтхон ч харж чадахгүй 

байв. Бурханыг махбод болж, хүмүүсийн дунд ажиллахаар ирэх үед 
бүгд Бурханыг харж, үгийг нь сонсож, махбодоороо Бурханы хийдэг 
бүх үйл хэргийг хардаг. Тэр үед хүний бүх үзэл хөөс болдог. Бурхан 
махбодоор гарч ирэхийг харсан хүмүүсийн хувьд, хэрвээ тэд Түүнийг 
дуртайяа дуулгавартай дагадаг бол яллагдахгүй, харин зориуд Түүний 
эсрэг зогсдог хүмүүсийг Бурханыг эсэргүүцэгч гэж үзэх болно. Тийм 
хүмүүс бол антихристүүд, Бурханыг зориуд эсэргүүцдэг дайснууд юм. 
Бурханы талаар үзэл өвөрлөдөг боловч Түүнийг дуулгавартай дагахад 
бэлэн, дуулгавартай дагахыг хүсдэг хүмүүс яллагдахгүй. Бурхан 
бодол, санаанд нь үндэслэж бус, харин санаа зорилго, үйлдэлд нь 
үндэслэн хүнийг ялладаг. Хэрвээ хүнийг бодол, санааных нь үндсэн 
дээр ялладаг байсан бол Бурханы хилэнт гараас зугтаж чадах ганц ч 
хүн үгүй. Бие махбодтой болсон Бурханыг санаатайгаар эсэргүүцдэг 
хүмүүс дуулгаваргүй байдлынхаа улмаас шийтгүүлнэ. Бурханыг дур 
зоргоороо эсэргүүцдэг энэ хүмүүсийн тухайд бол, тэдний эсэргүүцэл 
Бурханы талаарх үзлээс нь үүдэн гардаг ба энэ нь Бурханы ажлыг 
үймүүлэх үйлдэл хийхэд хүргэдэг. Энэ хүмүүс Бурханы ажлыг 
зориуд эсэргүүцэж, сүйрүүлдэг. Тэд Бурханы талаар үзэлтэй байгаад 
зогсохгүй Түүний ажлыг үймүүлэх зүйлсийг хийдэг, энэ шалтгааны 
улмаас ийм төрлийн хүмүүс яллагдана. Бурханы ажлыг дур зоргоороо 
үймүүлдэггүй хүмүүсийг нүгэлтнүүд хэмээн яллахгүй, учир нь тэд 
дуртайяа дуулгавартай дагаж чаддаг бөгөөд үймээн, саад тотгор 
учруулах үйлдэл хийдэггүй. Ийм хүмүүс яллагдахгүй…

Бурханы ажлын зорилгыг ойлгодоггүй хүмүүс бол Бурханыг 
эсэргүүцдэг хүмүүс бөгөөд Бурханы ажлын зорилгыг ойлгож авсан 
атлаа Бурханыг сэтгэл хангалуун байлгахаар эрж хайдаггүй хүмүүс 
бол Бурханыг бүр ч их эсэргүүцдэг хүмүүс юм. Том сүмд Библи 
уншиж, үүнийг бүхэл өдөржингөө цээжээр уншдаг хүмүүс байдаг атал 
тэдний дундаас нэг нь ч Бурханы ажлын зорилгыг ойлгодоггүй. Тэдний 
дундаас нэг нь ч Бурханыг мэдэж чаддаггүй; тэдний дундаас бүр нэг 
ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, 
өөдгүй хүмүүс бөгөөд Бурханд зааж сургахын тулд дор бүрнээ өндөрт 
зогсдог. Тэд Бурханы нэрээр далайлгадаг атлаа Түүнийг дур зоргоороо 
эсэргүүцдэг. Бурханд итгэдэг гэх атлаа тэд хүний махыг идэж, цусыг 

уусаар байдаг. Ийм хүмүүс бүгд хүний сүнсийг залгидаг диаволууд, зөв 
замд орохоор хичээж буй хүмүүст зориуд саад учруулдаг толгойлогч 
чөтгөрүүд, мөн Бурханыг эрж хайдаг хүмүүст садаа болдог бул хар 
чулуу билээ. Тэд “эрүүл чийрэг бие махбодтой” харагдаж болох ч 
Бурханыг эсэргүүцэхэд хүмүүсийг хөтөлдөг антихристүүдээс цаашгүй 
гэдгийг дагагчид нь яаж мэдэх юм бэ? Хүний сүнсийг залгидаг амьд 
диаволууд гэдгийг дагагчид нь яаж мэдэх юм бэ? Бурханы өмнө 
өөрсдийгөө өндрөөр үнэлдэг хүмүүс бол хамгийн дорд хүмүүс, 
харин өөрсдийгөө даруухан байлгадаг хүмүүс бол хамгийн эрхэм юм. 
Бурханы ажлыг мэддэг гэж боддог, түүнчлэн Бурханыг шууд харж 
байхдаа ч Түүний ажлыг асар чангаар бусдад тунхагладаг хүмүүс бол 
хамгийн мэдлэггүй хүмүүс юм. Ийм хүмүүс бол Бурханы гэрчлэлгүй 
хүмүүс, биеэ тоосон, ихэрхүү хүмүүс билээ. Бодит туршлагатай, 
Бурханы талаар бодитой мэдлэгтэй атлаа өөрсдийгөө Бурханы 
талаар дэндүү бага мэдлэгтэй гэж боддог хүмүүсийг Тэр хамгийн их 
хайрладаг. Ийм хүмүүс л үнэхээр гэрчлэлтэй байдаг ба Бурханаар төгс 
болгуулж үнэхээр чаддаг.

Үг нь махбодоор илэрсэн номын
“Бурханыг мэддэггүй бүх хүн бол

Бурханыг эсэргүүцдэг хүмүүс юм”-аас эш татав

Яагаад шашны чуулган дахь хүмүүсийн хэрэгжүүлэлтийг 
хоцрогдсон гэж хэлдэг вэ? Учир нь тэдний хэрэгжүүлдэг зүйл 
өнөөдрийн ажлаас тусдаа байдаг. Нигүүлслийн эрин үед тэдний 
хэрэгжүүлж байсан зүйл зөв байсан боловч эрин үе өнгөрч, Бурханы 
ажил өөрчлөгдөхийн хэрээр хэрэгжүүлэлт нь аажмаар хоцрогдсон 
билээ. Энэ нь шинэ ажил болон шинэ гэрлийн ард үлдсэн. Ариун 
Сүнсний ажил анхдагч сууриндаа үндэслэн хэд хэдэн алхмаар 
гүнзгийрсэн. Гэсэн ч тэр хүмүүс Бурханы ажлын анхны үе шатанд 
гацаж, хуучин хэрэгжүүлэлт, хуучин гэрэлтэй зууралдсаар байдаг. 
Бурханы ажил гурав юм уу таван жилийн дотор ихээхэн өөрчлөгдөж 
чадна, тэгвэл 2,000 жилийн хугацаанд бүр ч их өөрчлөгдөхгүй гэж 
үү? Хэрвээ хүнд шинэ гэрэл юм уу хэрэгжүүлэлт байхгүй бол Ариун 
Сүнсний ажилтай хөл нийлүүлээгүй байна гэсэн үг. Энэ бол хүний 

алдаа; урьд нь Ариун Сүнсний ажилтай байсан хүмүүс өнөөдөр 
хоцрогдсон хэрэгжүүлэлтийг мөрдсөөр байдгаас болж Бурханы шинэ 
ажлын оршин тогтнолыг үгүйсгэж болохгүй. Ариун Сүнсний ажил 
үргэлж урагшилж байдаг ба Ариун Сүнсний урсгалд байгаа бүх хүн 
ч бас алхам алхмаар гүнзгийрч, өөрчлөгдөж байх ёстой. Тэд ганцхан 
үе шатанд зогсох ёсгүй. Ариун Сүнсний ажлыг мэддэггүй хүмүүс 
л анхны ажлынх нь дунд үлддэг ба Ариун Сүнсний шинэ ажлыг 
хүлээн зөвшөөрдөггүй. Дуулгаваргүй хүмүүс л Ариун Сүнсний 
ажлыг олж авах чадваргүй байх болно. Хэрвээ хүний хэрэгжүүлэлт 
Ариун Сүнсний шинэ ажилтай хөл нийлүүлдэггүй бол өнөөдрийн 
ажлаас гарцаагүй салсан байх бөгөөд өнөөдрийн ажилтай нийцэхгүй 
нь гарцаагүй. Ийм хоцрогдсон хүмүүс Бурханы хүслийг биелүүлж 
ердөө чадахгүй, эцэстээ Бурханы гэрчлэлд зогсох хүмүүс болж бүр ч 
чадахгүй. Түүнчлэн бүхий л удирдлагын ажил ийм бүлэг хүмүүсийн 
дунд дуусгавар болж чадахгүй. Нэгэнтээ Еховагийн хуулийг мөрддөг 
байсан хүмүүс, нэг үе загалмайн төлөө зовсон хүмүүсийн хувьд 
гэвэл, эцсийн өдрүүдийн ажлын үе шатыг хүлээн зөвшөөрч чадахгүй 
бол хийсэн бүхэн нь хий дэмий, хэрэггүй болно. Ариун Сүнсний 
ажлын хамгийн тодорхой илэрхийлэл нь амьдралтай ойрхон бөгөөд 
өнгөрсөнтэй зууралддаггүй. Өнөөдрийн ажилтай хөл нийлүүлээгүй, 
өнөөдрийн хэрэгжүүлэлтээс салсан хүмүүс бол Ариун Сүнсний ажлыг 
хүлээн зөвшөөрөлгүй, эсэргүүцдэг хүмүүс юм. Ийм хүмүүс Бурханы 
өнөөгийн ажлыг эсэргүүцдэг. Хэдий тэд өнгөрсөн үеийн гэрэлтэй 
зууралддаг ч Ариун Сүнсний ажлыг мэддэггүй хүмүүс гэдгийг нь 
үгүйсгэж болохгүй. Хүний хэрэгжүүлэлт дэх өөрчлөлт, өнгөрсөн 
болоод өнөөдрийн хэрэгжүүлэлтийн хоорондох ялгаа, өмнөх эрин 
үед хэрхэн хэрэгжүүлж байсан, өнөөдөр үүнийг хэрхэн хэрэгжүүлж 
байгаа талаар яагаад эхнээс нь дуустал ингэж их яриад байна вэ? 
Ариун Сүнсний ажил байнга урагшилдгаас болж хүний хэрэгжүүлэлт 
дэх ийм хуваагдлыг үргэлж ярьдаг, тиймээс хүний хэрэгжүүлэлт ч бас 
байнга өөрчлөгдөх шаардлагатай. Хэрэв хүн нэг үе шатанд гацсан 
хэвээр үлдвэл Бурханы шинэ ажил болон шинэ гэрэлтэй хөл нийлүүлэх 
чадваргүйг энэ нь нотолдог; энэ нь Бурханы удирдлагын төлөвлөгөө 
өөрчлөгдөөгүй гэдгийг нотолдоггүй. Ариун Сүнсний урсгалын гадна 

байгаа хүмүүс үргэлж өөрсдийнх нь зөв гэж боддог боловч үнэндээ 
тэдэн дээрх Бурханы ажил аль хэдийн зогссон ба Ариун Сүнсний 
ажил тэдэнд байдаггүй. Шинэ ажлаа гүйцэлдүүлэхээр Бурханы 
зорьдог өөр бүлэг хүмүүс буюу өөр бүлэг хүмүүс рүү Бурханы ажил 
аль хэдийн шилжсэн. Шашны хүмүүс Бурханы шинэ ажлыг хүлээн 
зөвшөөрөх чадваргүй, өнгөрсөн үеийн хуучин ажилтай л зууралддаг 
учраас Бурхан тэр хүмүүсийг орхисон бөгөөд шинэ ажлыг нь хүлээн 
зөвшөөрдөг хүмүүс дээр энэхүү шинэ ажлаа хийдэг. Тэд бол Бурханы 
шинэ ажилд хамтран ажилладаг хүмүүс бөгөөд ийм маягаар л Түүний 
удирдлага гүйцэлдэж чадна.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Ариун Сүнсний урсгалд байгаа хүмүүс бол шинэ ажлыг хүлээн 
зөвшөөрдөг хүмүүс бөгөөд шинэ ажлыг хүлээн зөвшөөрсѳн тул 
Бурхантай зохих ёсоор хамтран ажиллах ёстой, мөн үүргээ биелүүлдэггүй 
босогчид болж болохгүй. Энэ бол хүнд Бурханы тавьдаг цорын ганц 
шаардлага юм. Харин шинэ ажлыг хүлээн зөвшөөрдөггүй хүмүүсийн 
хувьд бол өөр: Тэд Ариун Сүнсний урсгалын гадна байдаг, Ариун 
Сүнсний сахилгажуулалт, зэмлэл тэдэнд хамаагүй байдаг. Энэ хүмүүс 
бүхий л өдөржингөө махан бие, оюун санаан дотроо амьдарч, уураг 
тархиных нь дүн шинжилгээ, судалгаанаас үүссэн хоосон сургаалын 
дагуу бүхнийг хийдэг. Энэ нь Ариун Сүнсний шинэ ажлын шаарддаг 
зүйл биш, Бурхантай хийх хамтын ажиллагаа бүр ч биш. Бурханы шинэ 
ажлыг хүлээн зөвшөөрдөггүй хүмүүсийн дэргэд Бурхан байдаггүй, 
түүнчлэн Бурханы ерөөл, хамгаалалт байдаггүй. Тэдний үг, үйлдлийн 
ихэнх нь Ариун Сүнсний ажлын урьдын шаардлагатай зууралддаг; 
тэдгээр нь хоосон сургаал болохоос үнэн биш юм. Энэ хүмүүсийн 
цугларалт нь шашин төдийхөн юм гэдгийг батлахад эдгээр хоосон 
сургаал, дүрэм журам хангалттай; тэд бол сонгогдсон хүмүүс ч 
биш, Бурханы ажлын бай ч биш. Тэд бүгдийн цугларалтыг шашны 
томоохон цуглаан гэж л нэрлэхээс биш чуулган гэж нэрлэж болохгүй. 
Энэ бол өөрчлөгдөшгүй баримт юм. Тэдэнд Ариун Сүнсний шинэ 
ажил байдаггүй; тэдний хийдэг зүйл шашны үнэр ханхлуулж, амьдран 

харуулдаг зүйл нь шашнаар бялхдаг мэт санагддаг; тэд Ариун 
Сүнстэй хамт байдаггүй, ажлыг нь эзэмшдэггүй, тэр ч бүү хэл, Ариун 
Сүнсний сахилгажуулалт, эсвэл гэгээрлийг хүлээн авах эрхгүй. Энэ 
хүмүүс цөмөөрөө амьгүй цогцос, сүнслэг байдалгүй өтнүүд юм. 
Тэдэнд хүний тэрслүү байдал, эсэргүүцлийн талаар ямар ч мэдлэг 
байхгүй, хүний бүх муу үйлийн тухай ямар ч мэдлэг байдаггүй, 
үүгээр ч үл барам тэд Бурханы ажил, Бурханы одоогийн хүслийг 
бүгдийг нь мэддэггүй. Тэд бүгдээрээ мэдлэггүй, олиггүй хүмүүс, мөн 
итгэгчид гэж дуудахад ч зохихгүй өөдгүй амьтад! Тэдний хийдэг 
юу ч Бурханы удирдлагын ажилтай хамаагүй байдаг ба Бурханы 
төлөвлөгөөнд хохирол учруулж бүр ч чаддаггүй. Тэдний үг, үйлдэл 
хэтэрхий жигшүүртэй, хэтэрхий өрөвдөлтэй бөгөөд зүгээр л дурдахын 
ч хэрэггүй. Ариун Сүнсний урсгалд байдаггүй хүмүүсийн хийсэн 
зүйлс Ариун Сүнсний шинэ ажилтай ямар ч хамаагүй байдаг. Ийм 
учраас тэд юу ч хийлээ гэсэн тэдэнд Ариун Сүнсний сахилгажуулалт 
байдаггүй, түүнчлэн Ариун Сүнсний гэгээрэл байдаггүй. Учир нь 
тэд цөмөөрөө үнэнийг хайрладаггүй, Ариун Сүнсээр жигшигдэж, 
гологдсон хүмүүс юм. Тэд махан биеэр алхаж, Бурханы пайзын дор 
хүссэн бүхнээ үйлддэг учраас тэднийг мууг үйлдэгчид гэдэг. Бурханыг 
ажиллаж байх үед тэд Түүнд зориуд өсөрхөж, Түүний эсрэг зүгт явдаг. 
Хүн Бурхантай хамтран ажиллаж чаддаггүй нь өөрөө туйлын тэрслүү 
хэрэг бөгөөд Бурханыг санаатайгаар эсэргүүцдэг тэр хүмүүс тохирох 
залхаан цээрлүүлэлтээ хүртэхгүй гэж үү? Энэ хүмүүсийн муу үйлийг 
дурдангуут зарим хүн тэднийг хараахаар тэсэн яддаг, харин тэгэхэд 
Бурхан тэднийг үл ойшоодог. Хүний хувьд тэдний үйлдэл Бурханы 
нэртэй холбоотой харагддаг боловч үнэндээ Бурханы хувьд тэд Түүний 
нэр болон гэрчлэлтэй ямар ч холбоогүй байдаг. Энэ хүмүүс юу ч хийлээ 
гэсэн энэ нь Бурхантай хамаагүй: Энэ нь Түүний нэр болон Түүний 
өнөөдрийн ажлын аль алинтай ямар ч хамаагүй байдаг. Энэ хүмүүс 
өөрсдийгөө доромжилж, Сатаныг илтгэдэг; тэд бол уур хилэнгийн 
өдөрт зориулан муу үйлийг хурааж байгаа мууг үйлдэгчид юм. Уур 
хилэнгийн өдөр хараахан ирээгүй байгаа учраас өнөөдөр тэд юу ч 
хийлээ гэсэн, Бурханы удирдлагад саад болоогүй, Бурханы шинэ 
ажилтай ямар ч хамаагүй байгаа тохиолдолд тийм хүмүүс харгалзах 

залхаан цээрлүүлэлтэд өртөхгүй. Бурхан аль хэдийн харьцчихсан 
байх ёстой гэж хүмүүсийн итгэдэг зүйл их байдаг бөгөөд тэрхүү мууг 
үйлдэгчид аль болох хурдан залхаан цээрлүүлэлтэд өртөх ёстой гэж 
тэд боддог. Гэхдээ Бурханы удирдлагын ажил хараахан төгсгөлдөө 
очоогүй, уур хилэнгийн өдөр арай ирээгүй байгаа учраас зөв шударга 
бус хүмүүс шударга бус үйлээ үргэлжлүүлэн хийсээр байна. Зарим 
хүн, “Шашны хүмүүс Ариун Сүнстэй хамт байдаггүй, тэдэнд Ариун 
Сүнсний ажил байдаггүй бөгөөд тэд Бурханы нэрийг шившиглэдэг; 
тэгвэл Бурхан тэдний цадиггүй зан авирыг хүлцэн тэвчихийн оронд 
яагаад тэднийг устгадаггүй юм бэ?” гэж хэлдэг. Сатаныг харуулж, 
махан биеийг илэрхийлдэг энэ хүмүүс бол мэдлэггүй, олиггүй хүмүүс 
юм; тэд бол гажууд хүмүүс билээ. Тэд Бурхан хүмүүсийн дунд хэрхэн 
ажилладгийг ойлгож авахаасаа өмнө Бурханы уур хилэн ирэхийг 
харахгүй бөгөөд бүрэн байлдан дагуулагдмагцаа тэр мууг үйлдэгчид 
бүгд залхаан цээрлүүлэлтээ хүртэж, нэг нь ч уур хилэнгийн өдрөөс 
зугтан зайлж чадахгүй. Одоо үе бол хүнийг шийтгэх цаг биш бөгөөд 
Бурханы удирдлагад хохирол учруулах хүмүүс байхгүй бол байлдан 
дагуулалтын ажлыг явуулах цаг юм, харин байгаа тохиолдолд тэд хийсэн 
үйлдлийнхээ ноцтой байдалд үндэслэн шийтгэл хүртэх болно. Хүн 
төрөлхтнийг удирдах Бурханы удирдлагын явцад Ариун Сүнсний урсгал 
дотор байгаа бүх хүн Бурхантай холбоотой байдаг. Ариун Сүнсний 
жигшин, голдог хүмүүс Сатаны нөлөөн дор амьдардаг ба хэрэгжүүлдэг 
зүйлс нь Бурхантай ямар ч холбоогүй байдаг. Бурханы шинэ ажлыг 
хүлээн зөвшөөрч, Бурхантай хамтран ажилладаг хүмүүс л Бурхантай 
холбоотой байдаг, учир нь Бурханы ажил хүн хүлээн зөвшөөрдөг эсэхээс 
үл хамааран бүх хүнд чиглэдэг биш, харин үүнийг хүлээн зөвшөөрдөг 
хүмүүс рүү л чиглэдэг. Бурханы хийдэг ажилд үргэлж бай байдаг бөгөөд 
дур зоргоор хийгддэггүй. Сатантай холбоотой хүмүүс Бурханд гэрчлэл 
хийхэд тохирдоггүй, Бурхантай хамтран ажиллахад бүр ч тохирдоггүй.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Хүн оюун санаандаа байгаа ажлыг маш амархан гүйцэтгэдэг. 
Жишээлбэл, шашны ертөнцийн пастор, удирдагчид авьяас билиг, 

байр сууриндаа тулгуурлан ажлаа хийдэг. Удаан хугацаанд тэднийг 
дагасан хүмүүст тэдний авьяас билиг халдварлаж, оршихуйн зарим нь 
нөлөөлнө. Тэд хүмүүсийн авьяас билиг, ур чадвар, мэдлэгт анхаарч, 
мөн ер бусын зүйл, бодит бус гүн гүнзгий олон сургаалд (мэдээж, 
эдгээр гүн гүнзгий сургаалд хүрэхийн аргагүй) анхаарал хандуулдаг. 
Тэд хүмүүсийн зан чанарын өөрчлөлтөд анхаарлаа төвлөрүүлдэггүй, 
харин хүмүүсийг номлох, ажиллахад сургаж, тэдний мэдлэг болон 
элбэг арвин шашны сургаалыг сайжруулахад анхаардаг. Хүмүүсийн 
зан чанар хэр их өөрчлөгдсөнийг, хүмүүс үнэнийг хэр их ойлгож 
байгааг тэд анхаардаггүй. Тэд хүмүүсийн хэвийн болон хэвийн бус 
байдлын талаар мэдэх гэж оролдох нь байтугай, мөн чанарынх нь 
талаар ч хайхардаггүй. Хүмүүсийн үзлийг сөрдөггүй, үзлийг нь ч 
илчилдэггүй, дутагдал, завхралынх нь төлөө хүмүүсийг засаж бүр ч 
чаддаггүй. Тэднийг дагадаг ихэнх хүн авьяас билгээрээ үйлчилдэг 
ба илэрхийлдэг бүхэн нь бодит байдалтай хамааралгүй, хүмүүст 
амь өгч огт чадахгүй шашны үзэл, теологийн онол байдаг. Үнэндээ 
тэдний ажлын мөн чанар нь авьяасыг хөгжүүлж, юу ч үгүй хүнийг 
хөгжүүлээд, хожим нь ажиллаж, удирдахаар явах шашны сургуулийн 
авьяаслаг төгсөгч болгох явдал юм.

Үг нь махбодоор илэрсэн номын
“Бурханы ажил ба хүний ажил”-аас эш татав

Олон хүн Бурханы янз бүрийн өөр өөр ажлыг мэддэггүй учраас, 
түүнчлэн дуслын төдий мэдлэг, хоосон сургаалаар Ариун Сүнсний 
ажлыг хэмждэг учраас Бурханыг эсэргүүцэж, Ариун Сүнсний 
ажилд саад болдоггүй гэж үү? Тийм хүмүүсийн туршлага өнгөцхөн 
байдаг хэдий ч тэд уг чанартаа биеэ тоосон, өөрсдийгөө өөгшүүлсэн 
байдаг бөгөөд Ариун Сүнсний ажлыг басамжилж, Ариун Сүнсний 
сахилгажуулалтыг үл ойшоодог төдийгүй Ариун Сүнсний ажлыг 
“баталгаажуулахын” тулд өөрсдийн хуучирсан, ялихгүй ёс зүйг 
ашигладаг. Тэд бас дүр эсгэж, өөрсдийнхөө эрдэм мэдлэгтэй гэдэгт 
болон дэлхийг хөндлөн гулд туулах чадвартай гэдэгтээ бүрэн итгэлтэй 
байдаг. Тийм хүмүүс нь Ариун Сүнсний жигшин голдог хүмүүс 
биш гэж үү, мөн тэднийг шинэ эрин үе таягдан хаяхгүй гэж үү? 

Бурханы өмнө ирж, Түүнийг илт эсэргүүцдэг энэ хүмүүс бол зүгээр 
л хэчнээн гайхалтай болохоо үзүүлэхээр оролдож байгаа мэдлэггүй, 
мэдээлэлгүй өөдгүй амьтад биш үү? Тэд Библийн хомс мэдлэгээрээ 
дэлхийн “академид” цадиггүй авирлахыг хичээж, хүмүүст заах өнгөц 
сургаалаараа Ариун Сүнсний ажлыг өөрчлөхийг хичээж, үүнийг 
өөрсдийнхөө бодлын дагуу байлгахаар оролддог. Мөн алсын хараагүй 
юм байж Бурханы 6,000 жилийн ажлыг нэг дор хальт харахаар 
хичээдэг. Энэ хүмүүст дурдваас зохистой эрүүл ухаан гэж огт байхгүй? 
Үнэндээ хүн Бурханы талаар хэдий чинээ их мэдлэгтэй байна, Түүний 
ажлыг шүүхдээ төдий чинээ алгуурладаг. Цаашлаад тэд өнөөдрийн 
Бурханы ажлын талаарх өөрсдийн мэдлэгийг жаахан л ярьдаг боловч 
шүүмжлэх гэж яардаггүй. Хүмүүс Бурханыг хэдий чинээ бага мэднэ, 
төдий чинээ биеэ тоосон, өөртөө хэт итгэлтэй байдаг ба Бурханы 
оршихуйг улам улайран тунхагладаг—гэвч тэд зөвхөн онол ярьдаг 
ба ямар ч бодит баримт байдаггүй. Тийм хүмүүс ямар ч үнэ цэнгүй. 
Ариун Сүнсний ажлыг тоглоом гэж үздэг хүмүүс хөнгөн хуумгай 
юм! Ариун Сүнсний шинэ ажилтай учрах үедээ хянуур байдаггүй, 
харин ам хуурайгүй чалчиж, хурдан шүүдэг хүмүүс, Ариун Сүнсний 
ажлын зөв зүйтэй байдлыг дур зоргоороо үгүйсгэдэг, мөн доромжилж 
гутаадаг, ийм бүдүүлэг хүмүүс нь Ариун Сүнсний ажлыг мэддэггүй 
бус уу? Цаашлаад тэд асар их биеэ тоосон, төрөлхийн бардам, задарсан 
хүмүүс биш гэж үү? Тийм хүмүүс Ариун Сүнсний шинэ ажлыг хүлээн 
зөвшөөрөх өдөр ирлээ ч гэсэн Бурхан тэднийг тэвчихгүй. Тэд Бурханы 
төлөө ажилладаг хүмүүсийг дорд үзээд зогсохгүй, Бурханыг Өөрийг нь 
доромжилдог. Тийм найдваргүй хүмүүс энэ эрин үед ч, дараагийн эрин 
үед ч уучлагдахгүй, тамд үүрд мөхөх болно! Тийм бүдүүлэг, дураараа 
хүмүүс Бурханд итгэж байгаа дүр үзүүлдэг ба хүмүүс ийм байх тусмаа 
Бурханы захиргааны зарлигийг амархан зөрчих магадлалтай байдаг. 
Төрөлхийн задарсан, хэзээ ч хэнд ч дуулгавартай байгаагүй, биеэ тоосон 
тэр хүмүүс бүгд энэ замаар алхдаг биш үү? Үргэлж шинээрээ, хэзээ ч 
хуучин байдаггүй Бурханыг тэд өдрөөс өдөрт эсэргүүцдэггүй гэж үү?

Үг нь махбодоор илэрсэн номын
“Бурханы ажлын гурван үе шатыг мэдэх нь

Бурханыг мэдэх зам юм”-аас эш татав

“Бурханы эсрэг доромжлол, гүтгэлэг нь энэ эрин үе болон ирэх 
эрин үед өршөөгдөхгүй нүгэл бөгөөд энэхүү нүглийг үйлдсэн хүмүүс 
хэзээ ч дахин төрөхгүй.” Энэ нь Бурханы зан чанар хүний халдахыг 
хүлцдэггүй гэсэн үг. Ойлгохгүй байгаа нөхцөл байдалд орох үедээ, 
эсвэл бусдад мэхлэгдэж, бусдын хяналтад орж, дарлуулах үедээ зарим 
хүн эелдэг бус, муухай үг хэлж магадгүй. Хожим нь гэхдээ үнэн замыг 
хүлээн авсныхаа дараа тэд харууслаар дүүрдэг. Тэгээд хангалттай 
сайн үйл бэлдэж, мэдлэг олж аван, энэ асуудал дээр өөрчлөлт гаргадаг 
болохоор Бурхан тэдний урьдын гэм бурууг санахгүй. Та нар Бурханыг 
бүрэн мэдэж, Бурханы тэдгээр үг хэн рүү чиглэсэн болохыг, мөн 
түүнчлэн тэдгээрийн хам сэдвийг мэддэг байх ёстой бөгөөд Бурханы 
үгийг хамаагүй хэрэглэж, дур зоргоороо тодорхойлж болохгүй. 
Туршлагагүй хүмүүс ямар ч зүйл дээр өөрсдийгөө Бурханы үгтэй 
жишдэггүй байхад бага зэрэг туршлагатай юм уу тодорхой хэмжээний 
мэдлэг ухаантай хүмүүс хэт мэдрэмтгий байх хандлагатай байдаг. 
Хүмүүсийг харааж, үзэн ядаж, таягдан хаяж буй Бурханы айлдварыг 
сонсох үедээ тэд ялгаж салгалгүйгээр бүгдийг нь өөр дээрээ тусгаж 
авдаг. Энэ нь, тэд Бурханы үгийг ойлгодоггүй бөгөөд Түүнийг үргэлж 
буруугаар ойлгодгийг харуулж байна. Зарим хүн Бурханы нэг ч шинэ 
айлдварыг уншаагүй, нэг ч судалгаа хийгээгүй, Бурханы шинэ ажлыг 
ойлгодог хүмүүсийн нэг ч нөхөрлөлийг сонсоогүй, тэр ч бүү хэл Ариун 
Сүнснээс ямар ч гэгээрэл олж аваагүй мөртөө Бурханыг шүүдэг. Дараа 
нь хэн нэгэн хүн сайн мэдээ номлох үед тэд хүлээн авдаг. Тэд хожим 
нь Бурханыг шүүсэндээ харамсдаг бөгөөд гэмшихийг хүсдэг. Дараа 
нь ирээдүйд тэд хэрхэн авирлахаас энэ нь хамаарна. Хэрэв итгэлтэй 
болсныхоо дараа тэдний зан авир нэн тааруу бөгөөд өөрсдийгөө хэнд 
ч хэрэггүйд тооцон, “За яах вэ, эцсийн эцэст би урьд нь доромжилсон, 
муухай үг хэлж байсан ба Бурхан над шиг хүмүүс яллагдана гэж 
тунхагласан—тиймээс миний амьдрал дууссан” гэж хэлбэл ийм 
хүмүүс үнэхээр дуусжээ.

Эцсийн өдрүүдийн Христийн ярианы тэмдэглэл номын
“Хүнд хандах Бурханы хандлагын үндэс”-ээс эш татав

Чи Бурханд итгэдэг учраас Бурханы бүх үг, Түүний бүх ажилд 
итгэлээ өгөх ёстой. Өөрөөр хэлбэл, чи Бурханд итгэдэг учраас Түүнийг 
дуулгавартай дагах ёстой. Хэрвээ чи ингэж чадахгүй бол Бурханд 
итгэдэг эсэх чинь хамаагүй. Бурханд олон жил итгэсэн атлаа Түүнийг 
хэзээ ч дуулгавартай дагаагүй, Түүний бүх үгийг хүлээн аваагүй, 
харин ч чамд захирагдаж, чиний үзлийн дагуу үйлдэхийг Бурханаас 
шаарддаг бол чи хамгийн тэрслүү бөгөөд үл итгэгч мөн. Хүний үзэлтэй 
нийцдэггүй Бурханы ажил болон үгийг ийм хүмүүс яаж дуулгавартай 
дагаж чадах юм бэ? Хамгийн тэрслүү хүн бол Бурханаас санаатайгаар 
зөрж, эсэргүүцдэг нэгэн юм. Тэд бол Бурханы дайсан, антихрист мөн. 
Ийм хүмүүс Бурханы шинэ ажилд үргэлж дайсагнасан хандлагатай 
байдаг, захирагдах өчүүхэн ч дур сонирхол хэзээ ч байгаагүй бөгөөд 
дуртайяа захирагдаж, өөрийгөө даруу болгосон удаа огт байхгүй. Тэд 
бусдын өмнө өөрсдийгөө өргөмжилж, хэнд ч хэзээ ч захирагддаггүй. 
Бурханы өмнө тэд үг номлоход хамгийн шилдэг нь бөгөөд бусад дээр 
ажиллахдаа хамгийн чадамгай гэж өөрсдийгөө үздэг. Тэд эзэмшсэн 
“эрдэнэсээ” хэзээ ч хаядаггүй, харин тэдгээрийг шүтэн мөргөх, бусдад 
номлох гэр бүлийн удам дамжсан эд зүйл мэт үздэг ба өөрсдийг нь 
шүтдэг тэр мунхгуудад сургаал айлдахдаа тэдгээрийг ашигладаг. 
Чуулганд үнэндээ иймэрхүү хэдэн хүн байдаг. Тэднийг үеэс үед 
Бурханы гэрт түр оршин суудаг “мохошгүй баатрууд” гэж хэлж болох 
юм. Тэд үг (хоосон сургаал) номлохыг өөрсдийн хамгийн эрхэм үүрэг 
болгодог. Тэд “ариун агаад халдашгүй дархан” үүргээ жилээс жилд, 
үеэс үед идэвхтэй хэрэгжүүлж явдаг. Тэдэнд хэн ч хүрч зүрхэлдэггүй, 
ганц ч хүн тэднийг илт зэмлэж зүрхэлдэггүй. Эрин үеэс эрин үед тэд 
эрээгүй аашлан бусдыг эзэрхэж, Бурханы гэрт “хаан” болдог. Энэ 
сүрэг чөтгөр гар нийлэн, Миний ажлыг нураах гэж оролддог; энэ 
амьд диаволууд Миний нүдний өмнө оршин тогтнохыг Би хэрхэн 
зөвшөөрч чадах билээ? Хагас дутуу дуулгавартай хүмүүс ч эцсийг нь 
хүртэл үргэлжлүүлж чаддаггүй байхад зүрх сэтгэлдээ өчүүхэн төдий ч 
дуулгавартай байдалгүй эдгээр эзэрхэг этгээд бүр ч чадахгүй! Бурханы 
ажлыг хүн олж авахад хялбар биш. Хүмүүс хамаг хүч чадлаа хэрэглээд 
ч жаахан хэсгийг л олж авч, эцэстээ төгс болгуулж чадна. Тэгэхээр 
Бурханы ажлыг сүйрүүлэх гэж оролддог тэргүүн тэнгэрэлчийн үр 

удмын тухайд ямар вэ? Бурханаар авхуулах найдвар тэдэнд бүр ч 
бага байх бус уу? Байлдан дагуулах ажил хийх Миний зорилго бол 
гагцхүү байлдан дагуулалтын төлөө байлдан дагуулах бус, харин зөв 
шударга байдал ба зөв шударга бус байдлыг илчлэх, хүнийг шийтгэх 
нотолгоо олж авах, хорон мууг яллах, түүнчлэн дуртайяа дуулгавартай 
дагадаг хүмүүсийг төгс болгохын төлөө байлдан дагуулах явдал билээ. 
Эцэстээ бүгд төрлийнхөө дагуу ангилагдах бөгөөд төгс болгуулдаг 
хүмүүсийн бодол, санаа нь ч дуулгавартай байдлаар дүүрдэг. Энэ нь 
эцэстээ гүйцэлдэх ёстой ажил юм. Харин үйлдэл болгон нь тэрслүү 
хүмүүс шийтгүүлж, мөнхийн хараалын объект, галд шатаагдахаар 
хаягдах болно. Тэр цаг ирэхэд өнгөрсөн эрин үеийн “агуу агаад 
мохошгүй баатрууд” хамгийн адгийн, хамгийн их адлагдсан “үхээнц, 
сул дорой хулчгарууд” болно. Зөвхөн энэ л Бурханы зөвт байдлын бүх 
талыг, хүний халдаж чадахгүй Түүний зан чанарыг харуулж чадна. 
Зөвхөн энэ л Миний зүрх сэтгэл дэх үзэн ядалтыг намдааж чадна. Энэ 
бүхэн үндэслэлтэй гэдэгтэй та нар санал нийлэхгүй гэж үү?

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав



1729

141. Хүний ирээдүй, хувь заяанд хэрхэн хандах зарчмууд

VIII. ТӨРӨЛ БҮРИЙН ХҮН, ҮЙЛ ЯВДАЛ,  
ЗҮЙЛД ХЭРХЭН ХАНДАХ ЗАРЧМУУД

141. Хүний ирээдүй, хувь заяанд хэрхэн хандах зарчмууд
(1) Бурхан бүхнийг бүтээсэн ба бүхнийг захирдаг, хүний хувь заяа 

Бурханы гарт байдаг. Түүний дээд эрх, зохицуулалтад дуулгавартай 
байх нь Тэнгэрээс тогтоогдож, газраар хүлээн зөвшөөрөгддөг;

(2) Бурханы үгэнд үндэслэн замаа сонго, Түүний хийдэг бүхэн 
зөвт гэсэн итгэлтэй бай. Амьдрахдаа ч, үхэхдээ ч Бурханы дээд эрх, 
зохицуулалтад дуулгавартай бай;

(3) Өөрийгөө үнэхээр Бурханы төлөө Бурханы шаардлагын дагуу 
зарлагад. Чи зовсон ч, жаргасан ч үнэнийг болон өөрийгөө мэдэхээр 
эрэлхийлэх ёстой. Ингэснээр л чи өөрийгөө мэдэж авна;

(4) Хүн Бурханы зөвт зан чанарыг мэдэх үедээ Түүнийг үнэхээр 
дуулгавартай дагаж, хүний үүргийг сайн гүйцэтгэж чаддаг. Ингэснээрээ 
хүн аяндаа хувийн ирээдүй, хувь заяаг хойш тавьж чаддаг болно.

Холбогдох Бурханы үг:

Бурхан бол бүх зүйлийг захирч, удирддаг Нэгэн. Тэр байгаа 
бүхнийг бүтээсэн, байгаа бүхнийг удирдаж, захирч, бас хангадаг. Энэ 
бол Бурханы байр суурь, Түүний ялгамж чанар юм. Бүх зүйл, байгаа 
бүхний хувьд Бурханы жинхэнэ ялгамж чанар нь бүх бүтээлийн 
Бүтээгч агаад Захирагч мөн. Бурханд байдаг ялгамж чанар нь ийм, Тэр 
бол бүх зүйлийн дунд цор ганц билээ. Хүн төрөлхтний дунд ч бай, 
сүнсний ертөнцөд ч бай, Бурханы бүтээлүүдийн нэг нь ч Бурханы 
ялгамж чанар, байр суурийг дуурайх юм уу орлох гэж ямар нэг арга, 
шалтаг хэрэглэж болохгүй, учир нь бүх зүйлийн дунд ийм ялгамж 
чанар, хүч чадал, эрх мэдэл, бүтээлийг захирах чадвартай цорын 
ганц Нэгэн байдаг нь бидний цор ганц Бурхан Өөрөө билээ. Тэр бүх 
зүйлийн дунд амьдарч, шилждэг; Тэр бүх зүйлийн дээр, хамгийн 
өндөр газар дээр гарч чадна. Тэр даруухнаар хүн болж, мах, цуснаас 
бүрддэг хүмүүсийн нэг болж, хүмүүстэй нүүр тулан уулзаж, тэдний 
баяр гунигийг хуваалцахын зэрэгцээ байгаа бүхнийг захирч бөгөөд 

байгаа бүхний хувь заяаг болон хаашаа явахыг нь шийддэг. Мөн 
түүнчлэн, Тэр бүх хүн төрөлхтний хувь заяаг замчилж, зүг чигийг 
нь залж чиглүүлдэг. Ийм Бурханд бүх амьд зүйл шүтэн мөргөж, 
дуулгавартай байж, Түүнийг мэдэх хэрэгтэй. Иймээс хүн төрөлхтний 
дунд чи ямар бүлэг, төрөлд багтаж байгаагаас үл хамааран Бурханд 
итгэж, Бурханыг дагаж, Бурханыг хүндэлж, Түүний захиргааг хүлээн 
зөвшөөрч, хувь заяаг чинь зохицуулах Бурханы зохицуулалтыг хүлээн 
зөвшөөрөх нь ямар ч хүн, аливаа бүх амьд зүйлийн хувьд цорын ганц, 
зайлшгүй сонголт юм.

Үг нь махбодоор илэрсэн номын
“Цор ганц Бурхан Өөрөө X”-аас эш татав

Хүний хувь тавилан Бурханы гараар удирдуулдаг. Чи өөрийгөө 
удирдах чадваргүй: Өөрийнхөө төлөө үргэлж яарч, завгүй байдаг 
мөртөө хүн өөрийгөө удирдах чадваргүй хэвээр л байдаг. Хэрвээ чи 
өөрийнхөө хэтийн ирээдүйг мэдэж чадах байсан бол, өөрийнхөө 
хувь заяаг хянаж чадах байсан бол бүтээл хэвээр байх байсан гэж 
үү? Товчхондоо гэвэл, Бурхан яаж ч ажилладаг бай, Түүний бүх 
ажил хүний төлөө байдаг. Жишээлбэл, хүнд үйлчлүүлэхээр Бурханы 
бүтээсэн тэнгэр, газар, бүх зүйлийг аваад үз: Сар, нар, одыг Тэр хүний 
төлөө бүтээсэн, амьтан, ургамал, хавар, зун, намар, өвөл гэх зэрэг нь 
бүгд хүний оршин тогтнолын төлөө бүтээгдсэн байдаг. Иймээс Тэр 
хүнийг яаж ч гэсгээж, шүүлээ гэсэн, энэ нь бүгд хүний авралын төлөө 
юм. Тэр хүнийг махан биеийн итгэл найдвараас нь салгадаг хэдий ч 
энэ нь хүнийг ариусгахын төлөө байдаг бөгөөд хүнийг ариусгадгийн 
шалтгаан нь түүнийг амьд үлдээхийн төлөө юм. Хүний хувь заяа нь 
Бүтээгчийн гарт байдаг, иймд хүн өөрийгөө удирдаж яаж чадах юм бэ?

Үг нь махбодоор илэрсэн номын “Хүний хэвийн амьдралыг сэргээж,
түүнийг гайхалтай сайхан хүрэх газарт аваачих нь”-аас эш татав

Маш олон жилийн турш Бурханыг дагасан байтлаа хувь заяаны 
талаарх та нарын болон хорвоогийн хүмүүсийн мэдлэгийн хооронд 
бодит ялгаа байна уу? Та нар Бүтээгчийн урьдчилан тодорхойлсныг 
үнэхээр ойлгож, Бүтээгчийн дээд эрхийг үнэхээр мэдэж авсан уу? 

Зарим хүн “хувь заяа нь тэр” хэмээх хэллэгийн талаар ултай, гүнээ 
мэдэрсэн ойлголттой байдаг боловч Бурханы дээд эрхэд өчүүхэн ч 
итгэдэггүй; хүмүүний хувь заяаг Бурхан зохицуулж, зохион байгуулдаг 
гэдэгт тэд итгэдэггүй, Бурханы дээд эрхэд захирагдах дургүй байдаг. 
Ийм хүмүүс идэвхгүйгээр хүлээж, хувь заяагаа дагахаас өөр ямар ч 
сонголтгүй, далайн давлагаанд шидэгдэн, урсгал даган зөнгөөрөө 
хөвж байгаа мэт байдаг. Гэсэн ч тэд, хүмүүний хувь заяа Бурханы 
дээд эрхэд захирагддаг гэдгийг хүлээн зөвшөөрдөггүй; тэд өөрсдийн 
санаачилгаар Бурханы дээд эрхийг мэдэж авч, тэгснээрээ Бурханы 
эрх мэдлийн талаарх мэдлэгт хүрч, Бурханы зохион байгуулалт болон 
зохицуулалтад захирагдаж, хувь заяаг эсэргүүцэхээ болиод Бурханы 
халамж, хамгаалалт, удирдамж дор амьдарч чаддаггүй. Өөрөөр хэлбэл, 
хувь заяаг хүлээн зөвшөөрөх нь Бүтээгчийн дээд эрхэд захирагдахтай 
адил зүйл биш; хувь заяанд итгэнэ гэдэг нь хүн Бүтээгчийн дээд эрхийг 
хүлээн авч, зөвшөөрч, мэднэ гэсэн үг биш; хувь заяанд итгэнэ гэдэг 
нь ердөө л энэ үнэнийг, үүний өнгөц илрэлийг танин мэдэх явдал юм. 
Энэ нь хүн төрөлхтний хувь заяаг Бүтээгч хэрхэн захирдгийг мэдэх, 
Бүтээгч бол бүх зүйлийн хувь заяаг ноёрхдог эх үүсвэр гэдгийг танин 
мэдэхээс өөр, хүн төрөлхтний хувь заяанд зориулсан Бүтээгчийн 
зохион байгуулалт, зохицуулалтад захирагдахаас үнэхээр асар их 
ялгаатай. Хэрвээ хүн хувь заяанд л итгэдэг, үүнд бүр гүнээ итгэдэг ч 
гэсэн, ингэснээр хүн төрөлхтний хувь заяаг захирдаг Бүтээгчийн дээд 
эрхийг мэдэж, хүлээн зөвшөөрч, түүнд захирагдаж, түүнийг хүлээн 
авч чадахгүй байвал амьдрал нь бас л эмгэнэлтэй, дэмий, хоосон 
амьдарсан амьдрал байх болно; тэр жинхэнэ утгаараа бүтээгдсэн 
хүн болж, Бүтээгчийн сайшаалыг эдлэхээр Бүтээгчийн ноёрхолд орж 
чадахгүй хэвээр байх болно. Бүтээгчийн дээд эрхийг үнэхээр мэдэж, 
мэдэрдэг хүн идэвхгүй, арчаагүй биш, идэвхтэй байдалд байвал 
зохино. Тийм хүн бүх зүйл тавилантай гэдгийг хүлээн зөвшөөрөхийн 
зэрэгцээ амьдрал болон хувь заяаны талаар “Бүхий л амьдрал 
Бүтээгчийн дээд эрхэд захирагддаг” гэсэн үнэн зөв тодорхойлолттой 
болбол зохино. Хүн туулж өнгөрүүлсэн замаа эргэн харж, амьдралын 
замналын үе шат бүрээ дурсан санахдаа, замнал нь энхэл донхолтой, 
эсвэл толигор аль нь ч бай, Бурхан алхам бүрд замыг нь залж 

чиглүүлж, төлөвлөж өгч байсныг ойлгодог. Өнөөдрийг хүртэл хүнийг 
мэдэгдэлгүйгээр хөтөлж байсан зүйл нь Бурханы нямбай зохицуулалт, 
Түүний хичээнгүй төлөвлөлт байжээ. Бүтээгчийн дээд эрхийг хүлээн 
зөвшөөрч, Түүний авралыг хүртэх чадвартай байна гэдэг хэчнээн агуу 
завшаан бэ! Хэрвээ хүн хувь заяанд сөрөг ханддаг бол, түүнд зориулж 
Бурханы зохицуулсан бүхнийг тэр эсэргүүцдэг, түүнд захирагдах 
хандлага байхгүйг энэ нь батална. Хэрвээ хүний хувь заяаг захирах 
Бурханы дээд эрхийн талаар хүн эерэг хандлагатай бол амьдралын 
замналаа эргэн харж, Бурханы дээд эрхийг үнэхээр ухан ойлгох 
үедээ Бурханы зохицуулсан бүх зүйлд захирагдахыг чин сэтгэлээсээ 
хүсэж, хувь заяагаа зохион байгуулахыг Бурханд зөвшөөрч, Бурханы 
эсрэг тэрслэхээ болихдоо илүү шийдэмгий, итгэлтэй болно. Учир 
нь хувь заяаг ухаарч ойлгохгүй, Бурханы дээд эрхийг ойлгохгүй, 
манан дундуур гуйвж дайван зоргоороо урагшаа тэмтчин явахад 
уг замнал хэтэрхий хэцүү, хэтэрхий зүрх зүсэм байдгийг ойлгодог. 
Иймээс хүмүүс хүний хувь заяаг захирдаг Бурханы дээд эрхийг 
танин мэдэхээрээ ухаалаг хүмүүс нь өөрийн гараар сайхан амьдрал 
бүтээх гэж хичээж байсан бэрх өдрүүдтэйгээ салах ёс хийж, хувь 
заяаны эсрэг тэмцэж, “амьдралын зорилго” гэх зүйлээ өөрийнхөөрөө 
эрэлхийлэхээ болихоор мэдэж, хүлээн зөвшөөрөх замыг сонгодог. 
Хүнд Бурхан байхгүй, Түүнийг харж чадахгүй, Бурханы дээд эрхийг 
тодорхой танин мэдэж чадахгүй үед өдөр бүр нь утга учиргүй, үнэ 
цэнгүй, хөөрхийлөлтэй байдаг. Хүн хаана ч байсан, ажил нь ямар ч 
байсан, амьдрах арга зам болон зорилгоор хөөцөлдөх нь эргэн дурсаж 
ч чадамгүй эцэс төгсгөлгүй их уй гашуу, хөнгөвчлөхийн аргагүй 
зовлон шаналлаас өөр юуг ч авчрахгүй. Бүтээгчийн дээд эрхийг хүлээн 
зөвшөөрч, Түүний зохион байгуулалт, зохицуулалтад захирагдаж, 
жинхэнэ хүмүүний амьдралыг эрж хайсан цагт л хүн бүх уй гашуу, 
зовлон шаналлаас аажмаар ангижирч, амьдралын бүхий л утгагүй 
хоосон байдлаас салж эхэлнэ.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хүмүүний хувь заяаг захирдаг Бурханы дээд эрхтэй холбоотой 
эдгээр үнэний талаар тодорхой, үнэн зөв мэдлэг, ойлголтыг олж авах 
нь хүн бүрийн заавал авах сургамж; энэ бол хүний амьдралыг мэдэж, 
үнэнийг олж авах түлхүүр юм. Өдөр бүр хүн бүрийн нүүр тулдаг, 
хэний ч зайлсхийж чадахгүй, Бурханыг мэдэх амьдрал, түүнийг сурах 
үндсэн явц нь ийм билээ. Хэрвээ хэн нэгэн энэ зорилгод хүрэхийн 
тулд дөт замаар явахыг хүсэж байгаа бол тэр чинь боломжгүй гэдгийг 
одоо Би чамд хэлчихье! Хэрвээ та нар Бурханы дээд эрхээс зугтахыг 
хүсэж байгаа бол тэр чинь бүр ч боломжгүй! Бурхан бол хүний цорын 
ганц Эзэн, Бурхан бол хүний хувь заяаны цорын ганц Эзэн учраас хүн 
өөрийн хувь заяаг захирах боломжгүй, үүнийг даван гарах боломж 
ч байхгүй. Хүний ур чадвар хэчнээн агуу байх нь хамаагүй, хүн 
бусдын хувь заяаг зохион байгуулж, зохицуулж, хянаж, өөрчлөх нь 
бүү хэл нөлөөлж ч чадахгүй. Зөвхөн цор ганц Бурхан Өөрөө л хүнд 
зориулж бүх зүйлийг захирч чадна, учир нь зөвхөн Тэр л хүний хувь 
заяаг захирах дээд эрх бүхий цорын ганц эрх мэдэлтэй байдаг, иймээс 
Бүтээгч л хүний цор ганц Эзэн билээ. Бурханы эрх мэдэл нь зөвхөн 
бүтээгдсэн хүн төрөлхтнөөр зогсохгүй, ямар ч хүний харж чадахгүй 
бүтээгдээгүй зүйлс, одод, сансар огторгуйг захирах дээд эрхийг 
атгадаг. Энэ бол маргашгүй бодит үнэн, үнэхээр оршин байдаг бодит 
үнэн бөгөөд ямар ч хүн, зүйл үүнийг өөрчилж чадахгүй. Хэрвээ та 
нарын нэг нь юмсын байгаа байдалд сэтгэл ханамжгүй хэвээр байж, 
өөрийгөө зарим нэг онцгой ур чадвар, авьяастай гэж итгэн, аз дайрч, 
өнөөгийн нөхцөл байдлаа өөрчилж, эсвэл тэдгээрээс зугтаж чадна гэж 
бодсоор байгаа бол; хэрвээ чи хүний хичээл чармайлтаар хувь заяагаа 
өөрчлөх гэж оролдон, тэгснээрээ бусдаас ялгаран гарч, алдар нэр, эд 
баялаг олдог бол; чи юмыг өөртөө л хэцүү болгож байна, чи өөртөө 
гай л дуудаж, булшныхаа нүхийг ухаж байна гэдгийг Би чамд хэлье! 
Эрт, орой хэзээ нэгэн өдөр чи буруу сонголт хийж, хичээл зүтгэл 
чинь талаар өнгөрснийг олж мэдэх болно. Хувь заяаны эсрэг тэмцэх 
хүсэл, эрмэлзэл болон цадигаа алдсан авир чинь чамайг буцах замгүй 
болгож, үүнийхээ төлөө чи гашуун төлөөс төлөх болно. Хэдийгээр 
одоогоор чи үр дагаврын айхтар ноцтой байдлыг ойлгохгүй байгаа ч 
гэсэн, Бурхан бол хүний хувь заяаны Эзэн хэмээх үнэнийг улам илүү 

гүнзгий мэдэрч, ойлгохын хэрээр Миний өнөөдрийн ярьж байгаа зүйл 
болон үүний жинхэнэ утга санааг аажмаар ухаарч эхэлнэ. Чамд зүрх 
сэтгэл, сүнс үнэхээр бий эсэх, чи үнэнийг хайрладаг хүн мөн эсэх нь, 
Бурханы дээд эрх болон үнэний талаар ямар хандлагатай вэ гэдгээс 
чинь хамаардаг. Мэдээжийн хэрэг энэ нь Бурханы эрх мэдлийг үнэхээр 
мэдэж, ойлгож чадаж байгаа эсэхийг чинь тодорхойлдог. Хэрвээ чи 
амьдралдаа Бурханы эрх мэдлийг танин мэдэж, хүлээн зөвшөөрөх 
нь байтугай Бурханы дээд эрх болон Түүний зохицуулалтыг хэзээ ч 
мэдэрч байгаагүй бол явсан зам, хийсэн сонголтынхоо үрээр чи ямар 
ч хэрэггүй болж, эргэлзээгүй Бурханд жигшигдэн, гологдоно. Гэхдээ 
Бурханы ажилд Түүний шалгалт, дээд эрхийг хүлээн зөвшөөрч, 
Түүний эрх мэдэлд захирагдаж, Түүний үгийг аажмаар жинхэнээсээ 
туулдаг хүмүүс нь Бурханы эрх мэдлийн тухай жинхэнэ мэдлэгтэй 
болж, Түүний дээд эрхийн тухай жинхэнэ ойлголтыг олж авсан байх 
болно; тэд үнэхээр Бүтээгчид захирагдсан байх болно. Ийм хүмүүс 
л үнэхээр аврагдсан байх болно. Тэд Бурханы дээд эрхийг мэдсэн, 
үүнийг хүлээн зөвшөөрсөн учраас хүний хувь заяаг захирах Бурханы 
дээд эрхийн бодит үнэнийг ойлгож, түүнд захирагдах нь бодитой, үнэн 
зөв байдаг. Үхэлтэй нүүр тулах үедээ тэд Иовын адилаар ямар ч хувийн 
сонголт, хүсэлгүйгээр бүх зүйл дээр Бурханы зохион байгуулалт, 
зохицуулалтад захирагдаж, үхлээс айдаггүй сэтгэлтэй байж чадна. 
Ийм хүмүүс л жинхэнэ бүтээгдсэн хүний хувиар Бүтээгчийн дэргэд 
эргэн очиж чадна.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хүн өнөөгийн ажил болон ирээдүйн ажлын тухай бага сага 
ойлгодог боловч хүн төрөлхтний орох хүрэх газрыг ойлгодоггүй. 
Бүтээл болохынхоо хувьд хүн бүтээлийн үүргийг биелүүлэх ёстой: 
Бурхан юу ч хийлээ гэсэн хүн дагах ёстой ба та нар Миний яв гэсэн 
замаар явах ёстой. Чамд аливааг өөрөө удирдах ямар ч арга байхгүй 
бөгөөд чи өөрийгөө хянах чадваргүй; бүгдийг Бурханы эрхшээлд 
даатгах ёстой бөгөөд бүх зүйл Түүний гарт байдаг. Хэрвээ Бурханы 
ажил хүнд төгсгөл буюу гайхалтай хүрэх газрыг цагаас нь өмнө 

өгчихсөн бол, хэрвээ Бурхан үүнийг хүний сэтгэлийг татаж, хүнийг 
Өөрийнхөө дагагч болгохын тулд ашигласан бол, ингэж Тэрээр хүнтэй 
наймаацсан бол энэ нь байлдан дагуулалт ч биш, хүний амийн ажил 
ч биш болох байлаа. Бурхан хүнийг хянаж, зүрх сэтгэлийг нь олж 
авахын тулд төгсгөлийг ашиглах байсан бол үүгээрээ хүнийг төгс 
болгохгүй, мөн хүнийг олж авч ч чадахгүй байх байсан, харин ч 
хүнийг хянахын тулд хүрэх газрыг ашиглаж байгаа явдал болох байв. 
Хүн ирээдүйн төгсгөл, эцсийн хүрэх газар ба итгэж найдах сайн зүйл 
байгаа эсэхэд хамгаас их анхаардаг. Хэрвээ байлдан дагуулалтын 
ажлын явцад хүнд сайхан итгэл найдварыг өгсөн бол, хэрэв хүнийг 
байлдан дагуулахаасаа өмнө эрэлхийлбэл зохих хүрэх газрыг нь өгсөн 
бол хүний байлдан дагуулалт амжилттай үр дүнд хүрэхгүйгээр үл 
барам, байлдан дагуулалтын ажлын үр дүнд ч мөн нөлөөлөх байсан. 
Өөрөөр хэлбэл, хүний хувь заяа, хэтийн ирээдүйг булаан авч, хүний 
тэрслүү зан чанарыг шүүж, гэсгээснээр байлдан дагуулалтын ажил 
амжилттай үр дүнд хүрдэг. Хүнтэй наймаацаж, өөрөөр хэлбэл хүнд 
ерөөл, нигүүлсэл өглөө гээд үр дүнгүй, харин хүнийг “эрх чөлөө”-
нөөс нь салгаж, хэтийн ирээдүйг нь үгүй хийх замаар хүний үнэнч 
байдлыг илчилснээр үүнд хүрдэг. Энэ нь байлдан дагуулах ажлын 
мөн чанар юм. Хэрвээ хүнд бүр эхнээс нь сайхан итгэл найдвар 
өгөөд, гэсгээлт, шүүлтийн ажлыг дараа нь хийсэн бол өөрт нь хэтийн 
ирээдүй байгаа гэсэн үндсэн дээр хүн энэхүү гэсгээлт, шүүлтийг 
хүлээн зөвшөөрөх байсан бөгөөд эцэстээ Бүтээгчийг бүх бүтээл нь 
болзолгүйгээр дуулгавартай дагаж, шүтэн мөргөхгүй байх байсан; 
хүн зөвхөн харанхуй, мунхгаар дуулгавартай байж, үгүй бол Бурханд 
сохроор шаардлага тавих байсан, иймээс хүний зүрх сэтгэлийг 
бүрэн байлдан дагуулах боломжгүй болох байлаа. Үүний үр дүнд, 
байлдан дагуулалтын энэ ажлаар хүнийг олж авч чадахгүй, цаашлаад 
Бурханд гэрчлэл хийх боломжгүй болох байлаа. Ийм бүтээлүүд үүргээ 
биелүүлж чадахгүй, Бурханд нөхцөл болзол л тавих байсан; энэ нь 
байлдан дагуулалт бус, харин ердөө л өршөөл, ерөөл байх байв. Хувь 
заяа, хэтийн ирээдүйгээс өөр юу ч бодолгүй, тэдгээрийг тахин шүтдэг 
нь хүний хамгийн том асуудал юм. Хүн хувь заяа, хэтийн ирээдүйнхээ 
төлөө Бурханыг эрэлхийлдэг; Бурханд хайртайдаа Түүнийг шүтэн 

мөргөдөггүй. Иймээс хүнийг байлдан дагуулахдаа, хүний аминч үзэл, 
шунал болон Бурханыг шүтэн мөргөхөд нь хамгийн их саад болдог 
зүйлстэй бүгдтэй нь харьцаж, улмаар бүгдийг нь таягдан хаях ёстой. 
Ингэснээр хүний байлдан дагуулалт үр дүнд хүрэх болно. Үүний 
үрээр, хүнийг байлдан дагуулах эхний үе шатанд, хүний жолоогүй 
хүсэл санаархал болон хамгийн аюултай сул талуудыг арилгаж, үүний 
дүнд Бурханыг гэх хүний хайрыг илчилж, хүний амьдралын талаарх 
мэдлэг, Бурханы талаарх үзэл бодол, өөрийнх нь оршин тогтнолын 
утга учрыг өөрчлөх нь чухал юм. Ийм маягаар Бурханыг гэх хүний 
хайр цэвэрлэгддэг, өөрөөр хэлбэл, хүний зүрх сэтгэл байлдан 
дагуулагддаг. Гэвч бүх бүтээлд хандах хандлагадаа Бурхан, байлдан 
дагуулахын төлөө л байлдан дагуулдаггүй; харин хүнийг олж авахын 
тулд, Өөрийнхөө алдрын төлөө, мөн хүний хамгийн эртний, анхдагч 
төрхийг сэргээхийн төлөө байлдан дагуулдаг. Тэр байлдан дагуулахын 
төлөө л байлдан дагуулдаг байсан бол байлдан дагуулалтын ажлын ач 
холбогдол алдагдах байлаа. Өөрөөр хэлбэл, Бурхан хүнийг байлдан 
дагуулсныхаа дараа хэрэгсэхгүй орхиж, түүний амьдрал, үхэлд ямар 
ч анхаарал хандуулдаггүй байсан бол энэ нь хүн төрөлхтнийг удирдаж 
байгаа хэрэг биш, хүнийг аврахын төлөө байлдан дагуулсан хэрэг ч 
биш болох байв. Хүнийг байлдан дагуулсныхаа дараа олж авах, мөн 
хүн эцэстээ гайхалтай хүрэх газарт очих явдалд л авралын ажлын гол 
цөм оршдог бөгөөд ингэснээр л хүнийг аврах авралын зорилгод хүрч 
чадна. Өөрөөр хэлбэл, хүн сайхан хүрэх газарт очиж, амралтад орно 
гэсэн ийм л хэтийн ирээдүй бүх бүтээлд байх ёстой, энэ л Бүтээгчийн 
хийх ёстой ажил юм. Хэрвээ хүн энэ ажлыг хийсэн бол хэтэрхий 
хязгаарлагдмал болох байлаа: Энэ нь хүнийг тодорхой цэгт аваачиж 
болох ч мөнхийн хүрэх газарт нь хүргэж чадахгүй байх байв. Хүний 
хувь заяаг хүн шийдэж чаддаггүй, цаашлаад хүний хэтийн ирээдүй, 
хожмын хүрэх газрыг ч баталгаажуулж чадахгүй. Харин Бурханы 
хийдэг ажил бол өөр. Тэрээр хүнийг бүтээсэн тул хүнийг удирдан 
чиглүүлдэг; Тэр хүнийг авардаг тул бүрмөсөн аварч, бүрэн дүүрэн олж 
авна; Тэр хүнийг удирдан чиглүүлдэг тул зүй зохистой хүрэх газарт 
нь аваачна; Тэр хүнийг бүтээсэн, бас удирддаг тул хувь заяа, хэтийн 
ирээдүйнх нь тухайд хариуцлага хүлээх ёстой. Бүтээгчийн хийдэг 

ажил энэ юм. Хүнийг хэтийн ирээдүйгээс нь салгаснаар байлдан 
дагуулалтын ажил биелдэг хэдий ч эцсийн эцэст хүн Бурханы түүнд 
зориулж бэлдсэн зүй зохистой хүрэх газарт хүргэгдэх ёстой. Бурхан 
хүнийг бүтээдэг учраас л хүн хүрэх газартай, хувь заяа нь баталгаатай 
байдаг билээ. Энд хэлж буй тохиромжтой хүрэх газар гэдэг нь хүний 
өнгөрсөнд устгагдсан итгэл найдвар, хэтийн ирээдүй биш; энэ хоёр нь 
ондоо юм. Хүний итгэж найдаж, эрэлхийлдэг зүйл нь хүнд тохирсон 
хүрэх газар бус, харин махан биеийн хэрээс хэтэрсэн хүслээ гүйцээх 
гэсэн эрэл хайгуулаас улбаатай тэмүүлэл юм. Харин Бурханы хүнд 
бэлдсэн зүйл бол ариун болгуулсан үед нь хүнд ирэх ерөөл, амлалт 
бөгөөд Бурхан дэлхий ертөнцийг бүтээснийхээ дараа үүнийг хүнд 
зориулж бэлтгэсэн, энэ нь хүний сонголт, үзэл, төсөөлөл, махан биеэр 
бохирдоогүй байдаг. Энэхүү хүрэх газрыг тодорхой нэг хүнд зориулж 
бэлтгээгүй, харин энэ нь бүх хүн төрөлхтний амралтын газар юм. 
Иймээс энэ хүрэх газар нь хүн төрөлхтөнд хамгийн тохиромжтой 
хүрэх газар билээ.

Үг нь махбодоор илэрсэн номын “Хүний хэвийн амьдралыг сэргээж,
түүнийг гайхалтай сайхан хүрэх газарт аваачих нь”-аас эш татав

Хүрэх газрыг дурдах бүрд та нар тун нухацтай ханддаг; 
түүнчлэн энэ нь та бүгдийн онцгой мэдрэмтгий байдаг зүйл юм. 
Зарим хүн сайхан хүрэх газар олж авахын тулд толгойгоороо газар 
мөргөж, Бурханы өмнө бөхөлзөхөөр тэсэн яддаг. Үгээр илэрхийлэх 
шаардлагагүй та нарын эрмэлзлийг Би ялган таньж чадна. Та нар 
махан биеэ гамшигт унагахыг хүсдэггүй, ирээдүйд үүрдийн шийтгэлд 
унахыг бүр ч хүсдэггүй. Та нар арай илүү эрх чөлөөтэй, арай амар 
хялбар амьдрахыг л хүсдэг. Тиймээс, хүрэх газрын тухай дурдах 
бүрд тун их түгшиж, анхаарал хандуулаагүйгээсээ болж Бурханд 
халдаад, зохих цээрлүүлэлтээ хүлээх вий гэхээс ихэд айдаг. Та нар 
хүрэх газрынхаа төлөө буулт хийхээс татгалзаагүй бөгөөд нэгэн цагт 
залирхаг, хөнгөмсөг явсан олон хүн гэнэт маш эелдэг, чин үнэнч 
болчихсон; үнэнч байгаа чинь хүмүүсийг голд нь ортол дааруулдаг. 
Гэсэн ч та нар бүгд “үнэнч” зүрх сэтгэлтэй бөгөөд гомдол, хууран 
мэхлэлт, үнэнч байдал гээд сэтгэл дэх нууцаа юу ч нуулгүйгээр 

Надад байнга уудалсан. Ерөнхийдөө, та нар өөрсдийнхөө оршихуйн 
хамгийн гүнд орших мөн чанарын зүйлсийг Надад тун илэн далангүй 
“улайсан”. Мэдээж, эдгээр нь Надад дэндүү танил болсон учраас Би 
ийм зүйлээс хэзээ ч зайлсхийж байгаагүй. Та нар Бурханы сайшаалыг 
хүртэхийн тулд ганц үсээ алдсанаас эцсийн хүрэх газрынхаа төлөө 
их гал руу орохыг илүүд үзнэ. Би та нарт хэтэрхий ягшмал хандаж 
байгаа юм биш; харин Миний хийдэг бүхэнтэй нүүр тулахдаа та нар 
чин үнэнч зүрх сэтгэлгүй байгаа юм. Та нар дөнгөж сая хэлснийг 
минь ойлгохгүй байж магадгүй тул Би та нарт энгийнээр тайлбарлая: 
Та нарт хэрэгтэй зүйл үнэн ба амь биш, биеэ хэрхэн авч явах тухай 
зарчим ч биш, Миний уйгагүй ажил бүр ч биш. Харин ч та нарт 
хэрэгтэй зүйл бол эд баялаг, байр суурь, гэр бүл, гэрлэлт зэрэг махан 
биеэрээ эзэмшдэг бүхэн чинь билээ. Та нар Миний үг болон ажлыг 
бүрмөсөн үл хэрэгсдэг тул та нарын итгэлийг хайнга гэсэн нэг үгээр 
дүгнэж болно. Та нар зорьсон зүйлээ биелүүлэхийн тулд юуг ч хийнэ, 
гэхдээ Бурханд итгэх итгэлтэй холбоотой асуудлуудын төлөө тэгэхгүй 
гэдгийг чинь Би олж мэдсэн. Харин ч та нар харьцангуй үнэнч, бас 
харьцангуй нухацтай байдаг. Тийм учраас Би, зүрх сэтгэл нь туйлын 
үнэнч бус хүмүүс Бурханд итгэх итгэлдээ бүтэлгүйтдэг гэж хэлдэг. 
Сайтар бод—та нарын дунд бүтэлгүй хүн олон байна уу?

Үг нь махбодоор илэрсэн номын “Хүрэх газрын тухай”-аас эш татав

Хүрэх газар, хувь заяа чинь та нарт маш чухал—асар их ач 
холбогдолтой. Аливааг маш анхааралтай хийхгүй бол хүрэх газаргүй 
болж, хувь заяагаа сүйрүүлсэн байх болно гэж та нар итгэдэг. Гэхдээ, 
гагцхүү хүрэх газрынхаа төлөө хүчин чармайлтаа зарцуулдаг хүмүүс 
хий дэмий хөдөлмөрлөж байгаа хэрэг гэж та нар ер нь бодож байв 
уу? Ийм хүчин чармайлт жинхэнэ биш—худал хуурмаг, ов мэх юм. 
Хэрвээ тийм бол, хүрэх газрынхаа төлөө л ажилладаг хүмүүс эцсийн 
ялагдлынхаа ирмэгт байна, учир нь хүний Бурханд итгэх итгэл ов 
мэхээс болж бүтэлгүйтдэг билээ. Надад зусардах, долигонох юм 
уу Надад урам зоригтой хандахад дургүй гэдгээ Би урьд нь хэлсэн. 
Үнэнч хүмүүс Миний үнэн болон хүлээлттэй нүүр тулахад Би дуртай. 
Хүмүүс Миний зүрх сэтгэлийг туйлын их анхаарч, хайхарч байгаагаа 



1739

141. Хүний ирээдүй, хувь заяанд хэрхэн хандах зарчмууд

харуулахад, мөн Миний төлөө бүхнийг орхиж ч чадах үед Би бүр их 
дуртай. Ийм маягаар л Миний зүрх сэтгэлийг тайтгаруулж болно. Яг 
одоо та нарт Миний дургүй зүйл хэд байна вэ? Миний дуртай зүйл хэд 
байна вэ? Хүрэх газрынхаа төлөө гаргасан ой гутам байдлынхаа бүхий 
л илрэлийг та нарын нэг нь ч ухаараагүй юм гэж үү?

Үг нь махбодоор илэрсэн номын “Хүрэх газрын тухай”-аас эш татав

Хэрвээ хүмүүс хүний амьдралын зөв зам, мөн түүнчлэн хүн 
төрөлхтнийг удирдах Бурханы зорилгыг үнэхээр тодорхой харж 
чаддаг бол өөрсдийн ирээдүй, хувь заяаг зүрх сэтгэлдээ эрдэнэс мэт 
нандигнахгүй. Тэд гахай, нохойноос долоон дор эцэг эхдээ үйлчлэх 
сонирхолгүй болох байсан. Хүний ирээдүй, хувь заяа нь яг нарийндаа 
өнөө үеийн, Петрийн “эцэг эх” гээч зүйл биш гэж үү? Тэдгээр нь яг л 
хүний мах цус мэт байдаг. Махан биеийн хүрэх газар болон ирээдүй яг 
ямар байх вэ? Амьд ахуйдаа Бурханыг харах уу, эсвэл нас барсныхаа 
дараа сүнсээрээ Бурхантай уулзах уу? Махан бие маргааш гамшиг 
зовлонгийн асар том зууханд эцэслэх үү, эсвэл гал түймэр дотор байх 
уу? Хүний махан бие золгүй явдал амсах, эсвэл зовох эсэхтэй хамаатай 
иймэрхүү асуултууд нь одоогийн энэ урсгал дахь уураг тархитай, 
эрүүл ухаантай хэн болгоны хамгийн их санаа зовдог томоохон мэдээ 
биш гэж үү? (Энд, зовох гэдэг нь ерөөл хүлээн авахыг хэлдэг; хожмын 
шалгалтууд хүний хүрэх газарт ач тустай гэсэн үг юм. Золгүй явдал 
гэдэг нь бат зогсож чадахгүй байх, эсвэл мэхлэгдэхийг хэлдэг; эсвэл 
энэ нь, хүн золгүй нөхцөл байдалтай тулгарч, гай гамшгийн дунд амиа 
алдана, мөн хүний сүнсэнд тохиромжтой хүрэх газар байхгүй гэсэн 
утгатай.) Хүмүүс эрүүл саруул ухаантай байдаг хэдий ч боддог зүйл 
нь тэдний эрүүл ухаанд байх ёстой зүйлтэй бүрэн нийцдэггүй байж 
магадгүй. Учир нь тэд нэлээд будилдаг ба аливааг сохроор дагадаг. Тэд 
юунд орох учиртайгаа нэгд нэггүй ухаарч, ялангуяа гай зовлонгийн 
үеэр (өөрөөр хэлбэл, зууханд цэвэршүүлэгдэх үеэр) юунд орох ёстой, 
мөн галын шалгалтын үеэр юугаар зэвсэглэх ёстойгоо ялгаж салгах 
ёстой. Шавж хорхойноос ч долоон дор, гахай нохой шиг эцэг эхдээ 
(махан бие гэсэн үг) үргэлж битгий үйлчил. Хэт сэтгэлээ зовоож, их 
юм бодож, тархиа гашилгах ямар хэрэгтэй юм бэ? Махан бие чамд 

харьяалагддаггүй, харин ганцхан чамайг ч биш, бас Сатаныг захирдаг 
Бурханы гарт бий. (Махан бие анхнаасаа Сатанд харьяалагддаг гэсэн 
үг. Сатан ч гэсэн Бурханы гарт байдаг учраас үүнийг ингэж л хэлж 
болно. Учир нь ийм маягаар хэлэх нь илүү үнэмшилтэй; хүмүүс тэр 
чигтээ Сатаны эзэмшил дор байдаггүй, харин Бурханы гарт байдаг 
гэдгийг энэ нь хэлж өгдөг.) Чи махан биеийн тарчлаан дор амьдарч 
байгаа, гэхдээ махан бие чамд харьяалагддаг уу? Чиний хяналтан 
дор байдаг уу? Үүнээс болж тархиа гашилгах ямар хэрэгтэй юм бэ? 
Аль эртнээс яллагдаж, хараагдаж, бузар сүнсээр бузарлагдсан өмхий 
махан биеийнхээ төлөө чи Бурханаас улайран гуйх ямар хэрэгтэй юм 
бэ? Сатаны хамсаатанг зүрх сэтгэлдээ үргэлж ойрхон байлгах ямар 
хэрэгтэй юм бэ? Махан бие чиний жинхэнэ ирээдүй, гайхалтай итгэл 
найдвар, чиний амьдралын жинхэнэ хүрэх газрыг сүйрүүлж магадгүй 
гэдэгт чи санаа зовохгүй байна гэж үү?

Үг нь махбодоор илэрсэн номын
“Хүн төрөлхтнийг удирдахын зорилго”-оос эш татав

Хүний төгсгөл, хүрэх газрыг өөрсдийнх нь хүслээр ч тэр, дур 
сонирхол, төсөөллөөр нь ч тодорхойлдоггүй. Бүтээгч, Бурхан л 
эцсийн шийдвэрийг гаргадаг. Иймэрхүү асуудал дээр хүмүүс хэрхэн 
хамтран ажиллах ёстой вэ? Хүмүүст сонгож болох ганцхан л зам мөр 
бий: Зөвхөн үнэнийг эрэлхийлж, үнэнийг ойлгож, Бурханы үгийг 
дуулгавартай дагаж, авралд хүрсэн цагт л тэд эцэстээ сайн үр дүн, 
сайхан хувь заяатай болно. Хэрэв эсрэгээр нь үйлддэг бол хүмүүсийн 
хэтийн ирээдүй, хувь заяаг төсөөлөхөд хэцүү биш. Тиймээс энэ 
асуудлын тухайд Бурхан чамд юу амласан, Бурханыхаар хүн 
төрөлхтний төгсгөл юу болох, Бурхан хүн төрөлхтөнд юу бэлдсэнийг 
бүү анхаар. Тэдгээр нь чамд ямар ч хамааралгүй, Бурханы асуудал, 
тэдгээрийг чи олж авч, гуйж, наймаалах боломжгүй. Бурханы бүтээл 
болохынхоо хувьд чиний хийх ёстой зүйл бол үүргээ гүйцэтгэх, 
хийх ёстой зүйлээ бүх зүрх сэтгэл, оюун санаа, хүчээрээ хийх явдал 
билээ. Бусад, хэтийн ирээдүй, хувь заяа, хүн төрөлхтний ирээдүйн 
хүрэх газартай холбоотой зүйлс бол чиний шийдэж чадах хэрэг 
биш, тэдгээр нь Бурханы гарт байдаг, энэ бүгдийг Бүтээгч тушааж, 

зохицуулдаг бөгөөд Бурханы ямар ч бүтээлд огт хамаагүй юм. Зарим 
хүн “Бидэнд ямар ч хамааралгүй юм бол юунд бидэнд хэлдэг юм 
бэ?” гэдэг. Хэдийгээр та нарт хамаагүй боловч Бурханд бол хамаатай. 
Зөвхөн Бурхан эдгээр зүйлийг мэддэг, эдгээрийн талаар ярьдаг, зөвхөн 
Бурхан эдгээрийг хүн төрөлхтөнд амлах эрхтэй. Тэгээд хэрэв Бурхан 
тэдгээрийг мэддэг юм бол тэдгээрийн тухай ярьж болохгүй гэж үү? 
Юу гэдгийг нь мэдэхгүй байж хэтийн ирээдүй, хувь заяаныхаа араас 
хөөцөлдсөөр байх нь алдаа юм. Бурхан үүний араас хөөцөлдөөч гэж 
чамаас гуйгаагүй, Тэр зүгээр л чамд мэдүүлсэн юм; хэрэв үүнийг 
эрэлхийлээч гэж чамаас Бурханы гуйдаг зорилго гэж андуурч итгэсэн 
бол чи үнэхээр эрүүл ухаангүй, хэвийн хүн чанарын оюун санаагүй 
нэгэн ажээ. Бурханы амласан бүхнийг мэддэг байхад л хангалттай. 
Чи нэг баримтыг хүлээн зөвшөөрөх ёстой: Сайн эсвэл жирийн нэг, 
тааламжтай эсвэл сонирхолгүй гээд ямар төрлийн амлалт байхаас 
үл хамааран бүгдийг нь Бүтээгч тушааж, зохицуулж, тодорхойлдог. 
Бүтээгчийн заасан зөв чиглэл, зам мөрийг дагаж, эрэлхийлэх нь л 
Бурханы бүтээлийн үүрэг, даалгавар билээ. Чи эцэст нь юу олж авах, 
Бурханы амлалтын аль хэсгийг хүртэх тухайд гэвэл бүгд чиний эрэл 
хайгуул, сонгосон зам мөр болон Бүтээгч юу гэж тушаасанд үндэслэдэг.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Есдүгээр хэсэг)”-аас эш татав

Өнөөдөр чи хэрхэн байлдан дагуулагдах талаар болон байлдан 
дагуулагдсаныхаа дараа хүмүүс биеэ хэрхэн авч явах талаар мэддэг 
байх ёстой. Чи өөрийгөө байлдан дагуулагдсан гэж хэлэх байх, гэвч чи 
үхэлд хүртэл дуулгавартай байж чадах уу? Ямар нэгэн хэтийн ирээдүй 
байгаа эсэхээс үл хамааран чи эцсээ хүртэл дагах чадвартай байх 
ёстой бөгөөд орчин ямар ч байлаа гэсэн, Бурханд итгэх итгэлээ алдах 
ёсгүй. Эцэстээ чи гэрчлэлийн хоёр талыг биелүүлэх ёстой: Иовын 
гэрчлэл—үхэлд хүртэл дуулгавартай байх ба Петрийн гэрчлэл—
Бурханыг гэх дээд зэргийн хайр. Нэг талаар чи Иов шиг байх ёстой: 
Тэр бүх материаллаг хөрөнгөө алдаж, махан биеийн өвчин шаналалд 
нэрвэгдсэн атлаа Еховагийн нэрийг хаяагүй. Энэ нь Иовын гэрчлэл 
байв. Петр үхэлд хүртэл Бурханыг хайрлаж чадсан. Тэрээр загалмайд 

цовдлогдож, үхэлтэйгээ нүүр тулах үедээ Бурханыг хайрласаар 
байсан; тэр хэтийн ирээдүйгээ бодоогүй, эсвэл сайхан найдвар, хэрээс 
хэтэрсэн бодлоо эрэлхийлээгүй бөгөөд зөвхөн Бурханыг хайрлаж, 
Бурханы бүх зохицуулалтыг дуулгавартай дагахаар зорьсон билээ. 
Энэ бол чиний хүрэх ёстой стандарт, ингэвэл чамайг гэрчлэлтэй гэж 
үзэх бөгөөд чи байлдан дагуулагдсаныхаа дараа төгс болгуулсан нэгэн 
болно. Өнөөдөр хүмүүс мөн чанар, байр сууриа үнэхээр мэддэг байсан 
бол хэтийн ирээдүй, эсвэл итгэл найдварыг эрж хайсаар байх байсан 
уу? Чиний мэдэх ёстой зүйл бол энэ: Бурхан намайг төгс болгох 
эсэхээс үл хамааран би Бурханыг дагах ёстой; одоо Түүний хийдэг 
бүхэн сайн бөгөөд миний төлөө хийгддэг, ингэснээр зан чанар маань 
өөрчлөгдөж, бид Сатаны нөлөөнөөс өөрсдийгөө салган, бузар газар 
нутагт төрсөн ч бохир хольцоос өөрсдийгөө салгаж, бузар булай болон 
Сатаны нөлөөнөөс ангижирч, үүнийг орхих боломжтой болж чадна. 
Мэдээж, чамаас шаарддаг зүйл энэ боловч Бурханы хувьд энэ нь ердөө 
л байлдан дагуулалт бөгөөд ингэснээр хүмүүс дуулгавартай дагах 
шийдвэртэй байж, Бурханы бүх зохион байгуулалтад захирагдаж 
чадна. Ийм маягаар аливаа зүйл гүйцэлдэнэ.

Үг нь махбодоор илэрсэн номын
“Байлдан дагуулалтын ажлын дотоод үнэн (2)”-оос эш татав

Чи Бурханд итгэж, Бурханыг дагадаг тул зүрх сэтгэлдээ Бурханыг 
хайрлах ёстой. Чи завхарсан зан чанараа хаях ёстой, Бурханы хүслийг 
биелүүлэхээр эрж хайх ёстой ба Бурханы бүтээлийн үүргийг биелүүлэх 
ёстой. Чи Бурханд итгэж, Бурханыг дагадаг тул бүх зүйлийг Түүнд 
өргөн барих ёстой ба хувийн сонголт хийж, шаардлага тавих ёсгүй, 
мөн чи Бурханы хүслийг биелүүлэх ёстой. Чи бүтээгдсэн тул чамайг 
бүтээсэн Эзэнийг дуулгавартай дагах ёстой, учир нь чи төрөлхөөсөө 
өөрийгөө захирч чадахгүй бөгөөд хувь заяагаа хянах ямар ч чадваргүй. 
Чи Бурханд итгэдэг хүн тул ариун байдал болон өөрчлөлтийг эрж 
хайх ёстой. Нэгэнт чи Бурханы бүтээл тул өөрийн үүргийг мөрдөж, 
байр сууриа хадгалах ёстой ба үүргээсээ хэтрэн гарах учиргүй. Энэ нь 
чамайг хязгаарлахын төлөө, эсвэл хоосон сургаалаар чамайг нухчин 
дарахын төлөө байдаггүй, харин энэ бол үүргээ биелүүлж чадах зам 

чинь бөгөөд зөв шударгыг үйлддэг бүх хүний хүрч чадах, хүрэх ёстой 
зам юм… Бурхан бүх зүйлийг бүтээсэн, иймээс Тэр бүх бүтээлийг 
Өөрийн эрх мэдэл дор оруулж, Өөрийн эрх мэдэл дор захирагдуулдаг; 
Тэр бүх зүйлийг захирч, бүх зүйлийг Өөрийн гарт байлгана. Амьтан, 
ургамал, хүн төрөлхтөн, уул, гол нуур зэргийг оролцуулаад Бурханы 
бүх бүтээл бүгдээрээ Түүний эрх мэдэлд байх ёстой. Тэнгэр дэх 
болон газар дээрх бүх зүйл Түүний эрх мэдэл дор орох ёстой. Тэдэнд 
ямар ч сонголт байж болохгүй ба бүгд Түүний зохион байгуулалтад 
захирагдах ёстой. Үүнийг Бурхан зарлигдсан ба энэ нь Бурханы эрх 
мэдэл юм. Бурхан бүх зүйлийг захирдаг бөгөөд бүх зүйлийг цэгцэлж, 
жагсаан, Бурханы хүслийн дагуу төрлийнх нь дагуу ангилж, тус 
бүрийн байр суурийг нь оноодог. Хэчнээн том байх нь хамаагүй юу 
ч Бурханыг даван гарч чадахгүй, мөн бүх зүйл Бурханы бүтээсэн хүн 
төрөлхтөнд үйлчилдэг бөгөөд нэг ч зүйл Бурханд дуулгаваргүй байж, 
эсвэл Бурханд ямар нэгэн шаардлага тавьж зүрхэлдэггүй. Иймээс 
Бурханы бүтээл болохын хувьд хүн бас үүргээ биелүүлэх ёстой. Хүн 
бүх зүйлийн эзэн үү, эсвэл захирагч уу гэдгээс үл хамааран, бүх 
зүйлийн дундах хүний байр суурь хэчнээн өндөр байх нь хамаагүй 
тэр бол ердөө Бурханы эрх мэдэл дор буй өчүүхэн хүн, шалихгүй хүн, 
Бурханы бүтээлээс цаашгүй бөгөөд Бурханаас дээгүүр байж хэзээ 
ч чадахгүй. Бурханы бүтээл болохын хувьд хүн Бурханы бүтээлийн 
үүргийг биелүүлэхээр эрж хайж, өөр сонголт хийлгүйгээр Бурханыг 
хайрлахаар хичээх ёстой, учир нь Бурхан хүний хайрыг хүртвээс 
зохино. Бурханыг хайрлахаар эрж хайдаг хүмүүс ямар нэг хувийн эрх 
ашгийг, эсвэл өөрсдийн хүсэн хүлээдэг зүйлийг эрж хайх ёсгүй; энэ нь 
эрэл хайгуулын хамгийн зөв зүйтэй арга барил юм. Хэрвээ эрж хайдаг 
зүйл чинь үнэн бол, хэрэгжүүлдэг зүйл чинь үнэн бол, олж авсан 
зүйл чинь зан чанарын өөрчлөлт бол чиний явж байгаа зам зөв байна. 
Хэрвээ эрж хайдаг зүйл чинь махан биеийн ерөөл бол, хэрэгжүүлдэг 
зүйл чинь чиний өөрийн үзлээс гарсан үнэн бол, мөн зан чанарт чинь 
ямар ч өөрчлөлт гараагүй, махбод дахь Бурханд огтхон ч дуулгаваргүй 
хандаж, тодорхой бус байдалтай амьдарсаар байгаа бол чиний эрж 
хайдаг зүйл чамайг гарцаагүй там руу аваачна, учир нь чиний алхдаг 
зам бүтэлгүйтлийн зам юм. Төгс болгуулах уу, таягдан хаягдах уу гэдэг 

чинь чиний өөрийн эрэл хайгуулаас хамаардаг, өөрөөр хэлбэл, амжилт 
эсвэл бүтэлгүйтэл нь хүний алхаж буй замаас хамаардаг.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

142. Байгалийн гамшиг болон хүний бий болгосон 
гамшигт хандах зарчмууд

(1) Байгалийн юм уу хүний бий болгосон ямар ч гамшиг тохиолдох 
бүрд энэ нь Бурханы зөвшөөрлөөр хийгддэг. Энэ нь бүгд Бурханы 
зөвт зан чанарын илэрхийлэл юм. Хүн өөрийгөө эргэцүүлж, үнэхээр 
гэмших ёстой;

(2) Завхарсан бүх хүн төрөлхтөн сатанлаг зан чанартай, үргэлж 
Бурханыг эсэргүүцэж, уур хилэнг нь өдөөж байдаг. Хүмүүс байгалийн 
болон хүний бий болгосон гамшигтай хоёулантай нь байнга тулгарах 
нь зүй ёсны хэрэг юм;

(3) Гай гамшиг ба шалгалтын үеэр хүн Бурханд залбирч, Түүнд 
найдах ёстой. Иовын үлгэр жишээг дагаж, Бурханыг буруутгадаг ч 
үгүй, мөн Түүнийг хаядаг ч үгүй бай. Харин ч хүн үнэнийг эрж хайж, 
гэрчлэлдээ бат зогсох ёстой;

(4) Бурхан сатанлаг, хорон муу хүн төрөлхтнийг устгахын тулд 
гамшиг илгээдэг. Хэрвээ хүн диавол Сатаныг өрөвддөг бол Бурханыг 
эсэргүүцэж, Бурханаас урваж байгаа хэрэг бөгөөд гэрийнхэн нь 
бүгдээрээ устгагдсан байсан ч Бурханыг магтах ёстой.

Холбогдох Бурханы үг:

Миний сүүлчийн ажил хүнийг шийтгэхийн төлөө төдийгүй, 
мөн хүний хүрэх газрыг зохицуулахын төлөө байдаг. Түүнчлэн энэ 
нь бүх хүнд Миний үйл хэрэг, үйлдлийг хүлээн зөвшөөрүүлэхийн 
төлөө байдаг. Миний хийсэн бүхэн зөв, мөн Миний хийсэн бүхэн бол 
Миний зан чанарын илэрхийлэл, харин хүний үйл хэрэг биш бөгөөд 
хүн төрөлхнийг бий болгосон нь байгаль бүр ч биш, харин бүтээлийн 
амьд зүйл бүрийг тэжээн тэтгэдэг нь Би юм гэдгийг хүн нэг бүрд 
харуулахыг Би хүсдэг. Миний оршин тогтнолгүйгээр хүн төрөлхтөн 

мөхөж, гай зовлонгийн дайралтад л өртөнө. Үзэсгэлэнт нар, сарыг, 
эсвэл ногоон дэлхийг нэг ч хүн дахин хэзээ ч харахгүй; хүн төрөлхтөн 
гагцхүү хүйтэн шөнө, туулахын аргагүй үхлийн харанхуйн хөндийтэй 
л тулгарна. Би бол хүн төрөлхтний цорын ганц аврал. Би бол хүн 
төрөлхтний цорын ганц найдвар, түүнчлэн Би бол бүх хүн төрөлхтний 
оршин тогтнол тулгуурлаж байдаг Нэгэн билээ. Надгүйгээр хүн 
төрөлхтөн дорхноо зогсонги байдалд орно. Надгүйгээр хүн төрөлхтөн 
сүйрлийн гай зовлон амсаж, төрөл бүрийн сүнсний хөлд гишгэлэгдэнэ, 
гэхдээ хэн ч Намайг анхаардаггүй. Би өөр хэний ч хийж чадахгүй 
ажлыг хийсэн бөгөөд хүн зарим нэг сайн үйлээрээ Миний ачийг 
хариулж чадна гэж л найддаг. Тун цөөхөн хүн Миний ачийг хариулж 
чадсан хэдий ч Би хүний ертөнц дэх аянаа ямар ч атугай дуусгаж, 
ажлынхаа дараагийн алхмыг эхлүүлнэ, учир нь энэ олон жилийн 
турш хүмүүсийн дунд ийш, тийш гүйсэн минь бүгд үр дүнтэй байсан 
бөгөөд Би тун сэтгэл хангалуун байна. Би хүмүүсийн тоог биш, харин 
тэдний сайн үйлийг л анхаардаг. Товчхондоо, та нар өөрсдийн хүрэх 
газарт зориулан хангалттай сайн үйл бэлдэнэ гэж Би найддаг. Тэгвэл 
Би сэтгэл хангалуун болно; эс бөгөөс та нарт тохиолдох гамшгаас хэн 
ч зугтаж чадахгүй. Гамшиг Надаас үүдэлтэй бөгөөд мэдээж Би зохион 
байгуулдаг. Хэрвээ та нар Миний нүдэнд сайн харагдаж чадахгүй бол 
гай гамшгийн зовлон амсахаас зайлахгүй.

Үг нь махбодоор илэрсэн номын “Хүрэх газрынхаа төлөө
хангалттай сайн үйл бэлд”-ээс эш татав

Намайг хайрлаж, өөрсдийгөө орхидог хүмүүс дээр Миний өршөөл 
харагддаг. Харин хорон муу хүмүүст очдог шийтгэл нь яг нарийндаа 
Миний зөвт зан чанарын нотолгоо, тэр ч бүү хэл, Миний уур хилэнгийн 
гэрчлэл юм. Гамшиг ирэх үед Намайг эсэргүүцдэг бүхэн өлсгөлөн, 
тахалд нэрвэгдээд цурхиран уйлна. Бүх төрлийн хорон мууг үйлдсэн 
боловч Намайг олон жил дагасан хүмүүс нүглийнхээ төлөөсийг 
төлөхөөс зайлахгүй; тэд ч бас хэдэн сая жилийн турш ховорхон үзэгдэх 
гамшигт унаж, байнга айж, түгшсэн байдалтай амьдарна. Надад үнэнч 
зангаа харуулсан дагагчид маань баярлан хөөрч, Миний сүр хүчийг 
шагшин магтана. Тэд үгээр хэлэхийн аргагүй сэтгэл ханамжийг 

мэдэрч, хүн төрөлхтөнд Миний урьд өмнө хэзээ ч хайрлаж байгаагүй 
баяр хөөр дунд амьдарна. Учир нь Би хүний сайн үйлийг нандигнаж, 
муу үйлийг нь жигшдэг билээ. Би хүн төрөлхтнийг анх залж чиглүүлж 
эхэлснээсээ хойш Өөртэйгөө санаа нэгтэй бүлэг хүмүүсийг олж авах 
гэж хүсэмжлэн найдсаар ирсэн юм. Харин Надтай адил санаатай биш 
хүмүүсийг Би хэзээ ч мартдаггүй; Би зүрх сэтгэлдээ тэднийг үргэлж 
үзэн ядаж, тэдэнд цээрлэл авчрах боломжийг хүлээдэг бөгөөд үүнийг 
Би баясан харна. Одоо Миний өдөр нэгэнт ирчихлээ, Би цаашид хүлээх 
хэрэггүй!

Үг нь махбодоор илэрсэн номын “Хүрэх газрынхаа төлөө
хангалттай сайн үйл бэлд”-ээс эш татав

Ертөнцийн өргөн уудам чөлөөнд ахин дахин, далай тэнгис лаг 
шаварт идэгдэн хээр тал болж, хээр тал үерлэн далай тэнгис болж 
хувирсаар байна. Бүх зүйлийн дундах бүхнийг захирдаг Нэгнээс өөр 
хэн ч энэ хүн төрөлхтнийг удирдаж, замчилж чадахгүй. Энэхүү хүн 
төрөлхтний төлөө хөдөлмөрлөж, бэлтгэл базаах хүчирхэг нэгэн үгүй 
бөгөөд энэхүү хүн төрөлхтнийг гэрэл гэгээтэй хүрэх газар луу хөтөлж, 
хүний ертөнцийн шударга бус байдлаас чөлөөлж чадах нэгэн бүр ч 
байхгүй. Бурхан хүн төрөлхтний ирээдүйд халаглаж, хүн төрөлхтний 
уналтад гашуудан, хүн төрөлхтөн доройтол руу, эргэж ирэхээргүй 
зам руу алхам алхмаар урагшилж байгаад шаналдаг. Бурханы зүрх 
сэтгэлийг эмтрүүлж, Түүнийг хөсөр хаяад ёрын муу нэгнийг эрж 
хайж буй энэ хүн төрөлхтөн аль чиглэлд явж буйг хэн ч, хэзээ ч 
бодож үзээгүй. Ийм учраас л Бурханы уур хилэнг хэн ч мэдэрдэггүй, 
Бурханы таалалд нийцэх замыг хэн ч эрж хайдаггүй, Бурхантай ойртох 
гэж хэн ч хичээдэггүй, түүнчлэн Бурханы уй гашуу, шаналлыг ойлгох 
гэж хэн ч эрж хайдаггүй. Бурханы дуу хоолойг сонссоныхоо дараа ч 
гэсэн хүн өөрийнхөө замаар үргэлжлүүлэн явж, Бурханаас холдон, 
Бурханы нигүүлсэл, халамжаас зайлсхийж, Түүний үнэнээс зайлж, 
Бурханы дайсан болох Сатанд өөрийгөө худалдахыг илүүд үздэг. Хүн 
зөрүүдэлсэн хэвээр байвал Өөрийг нь эргэж ч харалгүй орхисон энэ 
хүн төрөлхтөнд Бурхан хэрхэн хандах тухай хэн бодож үзсэн бэ? Хүний 
махан бие, сүнс тэсвэрлэшгүй, урьд хожид үзэгдээгүй гай гамшгийг 

Бурхан гартаа бэлтгээд байгаа учраас л хүн төрөлхтөнд дахин давтан 
анхааруулж, сануулаад байгааг хэн ч мэддэггүй. Энэхүү гай гамшиг 
нь дан ганц хүний махан биеийн бус, бас сүнсний шийтгэл байдаг. 
Чи үүнийг мэдэх хэрэгтэй: Бурханы төлөвлөгөө бүтэлгүйтэж, Түүний 
анхааруулга, сануулгад хариулахгүй байх үед Бурхан яаж уурсаж, 
хилэгнэх бол? Энэ нь ямар ч бүтээгдсэн зүйлийн урьд нь мэдэрч, 
сонсож байсантай адилгүй байх болно. Иймээс энэхүү гай гамшиг нь 
урьд үзэгдээгүй бөгөөд хэзээ ч давтагдахгүй гэж Би хэлнэ. Учир нь 
хүн төрөлхтнийг ганц л удаа бүтээж, мөн хүн төрөлхтнийг ганц л удаа 
аврах нь Бурханы төлөвлөгөө билээ. Энэ бол эхнийх төдийгүй эцсийнх 
юм. Тиймээс энэ удаад хүн төрөлхтнийг аварч байгаа Бурханы уйгагүй 
сэтгэл, яарсан хүлээлтийг хэн ч ойлгож чадахгүй.

Үг нь махбодоор илэрсэн номын
“Бурхан бол хүний амийн эх сурвалж”-аас эш татав

Бурханы хийдэг бүхэн чамбай төлөвлөгддөг. Тэр ямар нэгэн зүйл, 
үйл явдал үүсэхийг харахдаа Түүний нүдэнд үүнийг хэмжих стандарт 
байдаг ба энэ стандарт нь үүнийг шийдэх төлөвлөгөө эхлүүлэх эсэхийг, 
эсвэл энэ зүйл, үйл явдлыг шийдэхдээ ямар арга барилаар хандахыг 
нь тодорхойлдог. Тэр бүх зүйлд тоомжиргүй, эсвэл хайхрамжгүй 
байдаггүй. Үнэндээ бүр эсрэгээрээ байдаг. Бурханы Ноад хэлсэн 
нэг мөр энд байна: “Мах цустай бүхний төгсгөл Миний өмнө ирлээ; 
тэднээс болж газар дэлхий хүчирхийллээр дүүрч байгаа учир Би 
тэднийг газартай нь сүйрүүлнэ”. Бурхан үүнийг хэлэхдээ Тэр зөвхөн 
хүмүүсийг устгана гэсэн үү? Үгүй! Бурхан мах цустай амьд бүхнийг 
устгана гэж хэлсэн. Бурхан яагаад сүйрэл хүссэн бэ? Бурханы зан 
чанарын бас нэг илэрхийлэл энд байна: Бурханы нүдэнд бол, хүний 
ялзрал, мах цустай бүхний бузар булай, хүчирхийлэл, дуулгаваргүй 
байдалд хандах Түүний тэвчээрт хязгаар байдаг. Түүний хязгаар юу 
вэ? Бурханы хэлснээр: “Бурхан ажиглаж харахад дэлхий завхарсан 
байлаа; учир нь газар дэлхий дээрх мах цустай бүхний зам завхарсан 
байв”. “Учир нь газар дэлхий дээрх мах цустай бүхний зам завхарсан 
байв” гэсэн хэллэг ямар утгатай вэ? Энэ нь Бурханыг дагаж байсан, 
Бурханы нэрийг дуудсан, Бурханд нэгэнтээ шатаалт тахил өргөсөн, 

Бурханыг үгээр хүлээн зөвшөөрсөн, бүр Бурханыг магтаж байсан 
хүмүүсийг оролцуулаад бүх амьд амьтан гэсэн үг—нэгэнт тэдний 
үйлдэл ялзралаар дүүрч, Бурханы нүдэнд өртсөн тул Тэр тэднийг 
устгах хэрэгтэй болсон юм. Тэр нь Бурханы хязгаар байлаа. Тэгэхээр 
хүнийг болон мах цустай бүхний ялзралыг Бурхан ямар хэмжээнд 
хүртэл тэвчсэн бэ? Бурханыг дагагчид ч бай, эсвэл үл итгэгчид ч бай 
бүх хүн бүгдээрээ зөв замаар явахаа болих хүртэл нь. Хүн зүгээр нэг 
ёс суртахууны хувьд ялзарч, ёрын муу бүхнээр дүүрснээр үл барам 
ертөнцийг Бурхан захирдаг, Бурхан хүмүүст гэрэл гэгээ болон зөв 
замыг авчирч чадна гэдэгт итгэдэг хүн байтугай, Бурханы оршин 
тогтнолд итгэдэг хүн байхгүй болох хүртэл нь. Хүн Бурханы оршин 
тогтнолд зэвүүцэж, Бурханы оршин тогтнолыг зөвшөөрөхгүй болох 
хүртэл нь. Хүн төрөлхтний ялзрал энэ цэгт хүрэхэд Бурхан цаашид 
тэвчиж чадахаа больсон. Үүнийг нь юу орлох вэ? Бурханы уур хилэн 
ба Бурханы шийтгэл.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө I”-ээс эш татав

Библид өгүүлсэн Бурхан Содомыг сүйрүүлсэн явдлыг санаж, 
Лотын эхнэр хэрхэн давсан багана болсныг бод. Ниневегийн хүмүүс 
хэрхэн үнс, тааран дотор нүглээ гэмшсэнийг эргээд бод, 2,000 жилийн 
өмнө иудейчүүд Есүсийг загалмайд цовдолсны дараа тэдэнд юу 
тохиолдсоныг сана. Иудейчүүд Израилиас хөөгдөж, дэлхий дахины 
улсууд руу зугтсан билээ. Олонх нь хөнөөгдөж, бүхий л Иудей 
үндэстэн улс орон нь сүйрсэн, урьд хожид байгаагүй шаналлыг 
амссан. Тэд Бурханыг загалмайд цовдолж, жигшүүрт нүгэл үйлдэж, 
Бурханы зан чанарыг хилэгнүүлсэн. Тэд хийсэн хэргийнхээ төлөөсийг 
төлж, өөрсдийнхөө үйлдлийн үр дагаврыг үүрэх болсон. Тэд Бурханыг 
яллаж, голсон, иймээс тэдэнд Бурханаар шийтгүүлэх хувь заяа л 
үлдсэн юм. Энэ бол удирдагчдынх нь ард түмэндээ авчирсан гашуун 
үр дагавар, гамшиг билээ.

Үг нь махбодоор илэрсэн номын
“Бүх хүн төрөлхтний хувь заяаг Бурхан захирдаг”-аас эш татав

Хэрвээ хүн төрөлхтөн сайн хувь заяатай байхыг хүсвэл, хэрвээ 
улс орон сайн хувь заяа хүсэж байвал хүн Бурханыг шүтэн мөргөж, 
Бурханы өмнө гэмшиж, нүглээ улайх ёстой, эс бөгөөс хүний хувь заяа, 
хүрэх газар гамшиг сүйрлээр дуусах нь гарцаагүй.

Ноагийн бүхээг барьсан цаг үеийг эргэн хар: Хүн төрөлхтөн 
гүн ялзарсан, Бурханы ерөөлийн замаас гажиж, Бурханаар халамж-
луулахаа больсон, Бурханы амлалтыг алдчихсан байсан. Тэд Бурханы 
гэрэлгүйгээр харанхуйд амьдарч байв. Тиймээс тэд садар самуун 
уг чанартай болж, жигшүүрт доройтолд өөрсдийгөө хаясан байв. 
Тийм хүмүүс Бурханы амлалтыг хүлээж авч чадахааргүй болсон; 
тэд Бурханы нүүрийг харахад ч, Бурханы дуу хоолойг сонсоход ч 
тохирохгүй байлаа. Учир нь тэд Бурханыг хаяж, Түүний хайрласан бүх 
зүйлийг орхиж, Бурханы сургаалыг мартчихсан байсан юм. Тэдний 
зүрх сэтгэл Бурханаас улам бүр холдсоноор тэд хамаг эрүүл ухаан, хүн 
чанараа алдан доройтож, улам ёрын муу болсон юм. Тиймээс тэд үхэл 
рүүгээ бүр ч ойртож, Бурханы уур хилэн, шийтгэлийг хүртсэн. Ноа л 
Бурханд шүтэн мөргөж, муугаас зайлсан учир Бурханы дуу хоолойг 
сонсож, Бурханы зааврыг сонсож чаджээ. Ноа Бурханы үгийн зааврын 
дагуу бүхээг барьж, бүх төрлийн амьтдыг цуглуулсан. Ингээд бүх зүйл 
бэлэн болсны дараа Бурхан дэлхий дээр сүйрлээ эхлүүлсэн. Ноа болон 
түүний гэр бүлийн долоон гишүүн л сүйрлээс амь гарсан, учир нь Ноа 
Еховаг шүтэн мөргөж, муугаас зайлсан билээ.

Өнөө үеийг одоо хар л даа: Бурханд шүтэн мөргөж муугаас зайлж 
чадах Ноа шиг зөв шударга хүмүүс байхаа больжээ. Гэсэн ч Бурхан 
хүн төрөлхтөнд нигүүлсэнгүй хэвээр, энэхүү төгсгөлийн эрин үед 
тэднийг уучилсаар байдаг. Өөрийг нь гарч ирэхийг хүсэн хүлээдэг 
хүмүүсийг Бурхан эрж хайдаг. Өөрийнх нь үгийг сонсож чаддаг, 
Түүний даалгаврыг мартаагүй, зүрх сэтгэл, бие махбодоо Түүнд 
өргөн барьдаг хүмүүсийг Тэр эрж хайдаг. Өөрийнх нь өмнө хүүхэд 
шиг дуулгавартай байдаг, Өөрийг нь эсэргүүцдэггүй хүмүүсийг Тэр 
эрж хайдаг. Хэрвээ чи аливаа хүчнээс ангид байж Бурханд өөрийгөө 
зориулдаг бол Бурхан чамд энэрэнгүй хандаж, ерөөлөө хайрлана. 
Чи өндөр байр суурьтай, нэр хүндтэй, арвин мэдлэгтэй, элбэг их эд 
хөрөнгийн эзэн, олон дэмжигчтэй байсан ч эдгээр зүйл нь Бурханы 

дуудлага болон даалгаврыг хүлээн авч, Бурханы чамаас хүссэн зүйлийг 
хийхээр Бурханы өмнө очиход чинь саад болохгүй байвал чиний 
хийж байгаа бүхэн дэлхий дээрх хамгийн чухал ач холбогдолтой, 
мөн хүн төрөлхтний хамгийн зөвт үйл хэрэг байх болно. Хэрвээ чи 
өөрийн байр суурь, зорилгын төлөө Бурханы дуудлагаас татгалзвал 
хийсэн бүхэн чинь хараагдаж, бүр Бурханд жигшигдэнэ. Магадгүй чи 
ерөнхийлөгч, эрдэмтэн, пастор, эсвэл ахлагч байж болно, гэхдээ үйл 
хэрэгтээ зөвхөн өөрийн мэдлэг, чадварт найдвал чиний албан тушаал 
хэр өндөр байхаас үл хамааран үргэлж бүтэлгүйтэж, үргэлж Бурханы 
ерөөлөөр дутагдана, учир нь Бурхан чиний хийдэг юуг ч хүлээн 
зөвшөөрдөггүй, мөн чиний үйл хэргийг зөв шударга гэж зөвшөөрч, 
эсвэл чамайг хүн төрөлхтний тусын тулд ажиллаж байна гэж хүлээн 
зөвшөөрдөггүй. Чи Бурханы хамгаалалтаас хүнийг холдуулахын тулд 
хүн төрөлхтний мэдлэг, хүч чадлыг ашиглахаас өөрийг хийдэггүй, мөн 
Бурханы ерөөлийг үгүйсгэхийн тулд үүнийг хийдэг гэж Тэр хэлнэ. 
Хүн төрөлхтнийг харанхуй руу, үхэл рүү, мөн Бурханыг болон Түүний 
ерөөлийг алдсан хязгааргүй оршин тогтнолын эхлэл рүү хөтөлж байна 
гэж Тэр чамайг хэлнэ.

Үг нь махбодоор илэрсэн номын
“Бүх хүн төрөлхтний хувь заяаг Бурхан захирдаг”-аас эш татав

Бурхан, Сатанд “Харагтун, түүнд буй бүхэн чиний мэдэлд байна; 
харин чи түүнд л битгий хүр” гэж хэлсний дараа Сатан явсан, дараахан 
нь Иов гэнэтийн, хатуу ширүүн дайралтад өртсөн: Эхлээд түүний үхэр, 
илжгийг дээрэмдэж, зарим зарцыг нь алсан; дараа нь түүний хонь 
болон бас хэдэн зарцыг шатааж сүйрүүлсэн; тэгсний дараа тэмээг нь 
булаан авч, дахиад хэдэн зарцыг нь хөнөөсөн; эцэст нь түүний охид, 
хөвгүүдийн амийг авсан. Энэ цуврал дайралт бол эхний сорилтын 
үеэр Иовын туулсан зовлон шаналал байсан юм. Эдгээр дайралтын 
туршид Сатан Бурханы тушааснаар зөвхөн Иовын эд хөрөнгө болон 
хүүхдүүдийг онилсон ба Иовыг өөрийг нь гэмтээгээгүй. Ямар 
боловч Иов асар их эд баялагтай баян байснаа хоромхон зуурт юу ч 
үгүй хоосон нэгэн болж хувирсан. Хэн ч энэ хачирхалтай гэнэтийн 
цохилтыг тэсвэрлэж, эсвэл хариуд нь зохистой үйлдэл хийж чадахгүй 

байх байсан, харин Иов өөрийн ер бусын талыг харуулжээ. Библид 
дараах явдлыг дурджээ: “Тэгээд Иов босож, нөмрөгөө урж, толгойн 
үсээ хусаж, газар унан мөргөв.” Энэ бол үр хүүхдүүдээ болон бүх эд 
хөрөнгөө алдсан гэдгээ сонсоод Иовын үзүүлсэн эхний хариу үйлдэл 
байсан. Юуны өмнө тэр гайхсан, мэгдэж сандарсан шинжгүй байсан 
ба уурласан, үзэн ядсан байдлыг бүр ч илэрхийлээгүй. Тэгэхээр эдгээр 
гай гамшиг нь санаандгүй явдал, эсвэл хүний гараар хийгдсэн зүйл 
биш төдийгүй залхаан цээрлүүлэлт юм уу, шийтгэл ирж байгаа явдал 
бүр ч биш гэдгийг тэр зүрх сэтгэлдээ аль хэдийн хүлээн зөвшөөрсөн 
байгаа биз дээ. Харин Еховагийн шалгалтууд түүн дээр ирсэн; түүний 
эд хөрөнгө, үр хүүхдийг авахыг хүссэн нэгэн бол Ехова байсан. Тэр 
үед Иов маш тайван, сэргэг ухаантай байсан юм. Түүний төгс, шулуун 
шударга хүн чанар нь түүнд тохиолдсон гай гамшгуудын талаар 
ухаалаг, зүй зохистойгоор нарийн чамбай шүүж, шийдвэр гаргах 
боломжийг түүнд олгосон ба үүний үр дүнд тэр ер бусын тайван 
загнасан: “Тэгээд Иов босож, нөмрөгөө урж, толгойн үсээ хусаж, газар 
унан мөргөв.” “Нөмрөгөө урж” гэдэг нь хувцасгүй бөгөөд юу ч авч 
яваагүй байсан гэсэн үг; “толгойн үсээ хусаж” гэдэг нь дөнгөж төрсөн 
нярай хүүхэд шиг болоод Бурханы өмнө эргэж очсон гэсэн утгатай; 
“газар унан мөргөсөн” гэдэг нь тэр энэ дэлхийд нүцгэн ирсэн, өнөөдөр 
ч юу ч үгүй байгаа бөгөөд дөнгөж төрсөн нярай хүүхэд болж Бурханд 
буцаж очсон гэсэн үг юм. Өөрт нь тохиолдсон бүхэнд Иовын хандсан 
хандлагыг Бурханы ямар ч амьтан гаргаж чадахгүй байх байсан билээ. 
Еховад итгэх түүний итгэл нь итгэлийн хүрээнээс даван гарсан; энэ нь 
түүний Бурханаас эмээдэг, Бурханы өмнө дуулгавартай байдаг чанар 
нь байсан бөгөөд түүнд юм өгсөнд нь төдийгүй, мөн түүнээс буцааж 
авахад нь ч Бурханд талархаж чадаж байсан. Түүнчлэн тэр өөрийн 
амийг оролцуулаад өөртөө байсан бүхнийг Бурханд буцаан өгөх 
чадвартай байлаа.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Иов хэдийгээр хэзээ ч хараагүй, Бурханы үгийг өөрийн чихээр 
сонсоогүй ч Иовын зүрх сэтгэлд Бурханы орон зай байсан. Тэгвэл 

Бурханд хандах Иовын хандлага ямар байсан бэ? Өмнө хэлсэнчлэн 
“Еховагийн нэр алдаршиг” хэмээх байсан юм. Бурханы нэрийг 
алдаршуулж байгаа нь ямар ч болзолгүй, нөхцөл байдал хамаагүй, 
мөн шалтгаангүй байсан. Иов зүрх сэтгэлээ Бурханд өгч, түүнийгээ 
Бурханаар хянуулахыг зөвшөөрсөн гэдгийг бид харж болно; түүний 
бодсон бүхэн, шийдсэн бүхэн, зүрх сэтгэлдээ төлөвлөсөн бүхэн 
Бурханы өмнө нээлттэй байсан бөгөөд Бурханаас нууж хаагаагүй юм. 
Түүний зүрх сэтгэл Бурханы эсрэг зогсоогүй, өөрийнх нь төлөө ямар 
нэг зүйл хийгээч гэж, эсвэл өөрт нь ямар нэг юм өгөөч гэж Бурханаас 
гуйгаагүй бөгөөд Бурханыг шүтэн мөргөснөөрөө ямар нэг ашиг 
олж авна гэсэн давруу хүсэл ч өвөрлөөгүй. Иов Бурхантай наймаа 
хэлэлцээгүй, Бурханд ямар ч хүсэлт, шаардлага тавиагүй. Тэрээр бүх 
зүйлийг захирах Бурханы агуу хүч чадал, эрх мэдлээс болж Бурханы 
нэрийг алдаршуулж байсан бөгөөд энэ нь ерөөл хүртсэн, эсвэл гай 
гамшигт нэрвэгдсэн эсэхээс нь хамаараагүй. Бурхан хүмүүсийг ерөөж, 
эсвэл тэдэнд гай гамшиг авчрах эсэхийг үл харгалзан, Бурханы хүч 
чадал, эрх мэдэл өөрчлөгдөхгүй, тиймээс хүний нөхцөл байдлыг үл 
харгалзан Бурханы нэрийг магтвал зохино гэж тэр үздэг байсан юм. 
Хүн Бурханаар ерөөгдөх нь Бурханы дээд эрхээс болдог бөгөөд хүнд 
гай гамшиг тохиолдох үед энэ нь ч бас Бурханы дээд эрхээс болдог. 
Бурханы хүч чадал, эрх мэдэл хүний бүх зүйлийг захиран, зохицуулдаг; 
хүний хувь заяаны гэнэтийн тайлбарлашгүй өөрчлөлтүүд нь Бурханы 
хүч чадал, эрх мэдлийн илрэл бөгөөд хүний үзэл бодлыг үл харгалзан 
Бурханы нэрийг магтвал зохино. Энэ нь өөрийн амьдралын хугацаанд 
Иовын мэдэрч, мэдэж авсан зүйл юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Хүний үзлийн дагуу бол, сайныг шагнаж, мууг шийтгэдэг, сайн 
хүмүүсийг сайнаар, муу хүмүүсийг муугаар хариулдаг бөгөөд муу 
зүйл хийдэггүй хүмүүс сайнаар шагнуулж, ерөөл хүртэх ёстой; учир нь 
Бурхан зөвт юм. Муу хүн биш л бол бүх тохиолдолд хүмүүсийг сайнаар 
шагнах ёстой мэт харагдаж болно; зөвхөн энэ л Бурханы зөвт байдал. 
Гэхдээ хэн нэгэн сайнаар шагнуулж чадахгүй бол яах вэ? Тэгвэл чи 

Бурханыг зөвт биш гэж хэлэх үү? Бурхан өмнөх эринд хүн төрөлхтнийг 
бүтээсэн гэж бичсэн тэмдэглэлийг энэ эриний хүмүүс номоос олж 
уншлаа гэж үзье. Олон мянган жил өнгөрсний дараа хүмүүс хүн гэж 
танигдахын аргагүй болтлоо завхарсныг Бурхан хараад аврах хүсэл огт 
төрөөгүй учраас тэднийг устгажээ. Үүнийг чи юу гэж үзэх вэ? Бурханд 
хайр байхгүй гэж хэлэх үү? Хүний нүдээр, хэрвээ Бурхан хүмүүсийг 
устгасан бол Түүнд хайр байхгүй гэсэн үг. Аливаа зүйлийн талаарх 
хүний үзэл бодолд үндэслэн Бурхан ямаршуу болохыг хэлнэ гэдэг 
Бурханы талаарх мэдлэг биш. Хүмүүсийн аливааг үзэх хэв маягт ямар 
ч үнэн байдаггүй. Бурханы мөн чанар юу болох, Бурханы зан чанар 
юу болохыг чи харах ёстой. Хүмүүс Бурханы хийсэн юм уу харьцсан 
зүйлээс үүдэлтэй аливаа гаднах үзэгдэлд үндэслэн Бурханы мөн 
чанарыг харах ёсгүй. Хүн төрөлхтөн өөрөө Сатанаар завхруулагдсан 
юм. Хүмүүс чухамдаа уг чанар нь ямар болохыг мэддэггүй, Бурханы 
өмнө завхарсан хүн төрөлхтөн ямар байдгийг, тэдэнтэй хэрхэн харьцах 
ёстойг ч мэддэггүй. Бурханаар ерөөгдсөн зөв шударга хүн болох 
Иовыг аваад үз. Энэ бол Бурханы зөвт байдал байсан. Сатан Еховатай 
мөрий тавьсан: “Та түүнд хэтэрхий ихийг өгсөн болохоор л Иов Таныг 
шүтэн мөргөдөг. Хэрэв Та түүнээс тэр бүхнийг булаан авбал Таныг 
шүтэн мөргөсөөр байж чадах болов уу?” Ехова Бурхан: “Түүний 
амийг л авахгүй бол чи юу хүссэнээ хийж болно” гэж хэлсэн. Тэгээд 
Сатан Иов дээр очиж, дараа нь Иов шалгалтуудтай тулгарчээ. Тэр өөрт 
байсан бүх зүйлээ—хүүхдүүдээ, эд хөрөнгөө алдсан. Тэгвэл Иовын 
шалгалт дотор Бурханы зөвт зан чанар оршиж байсан уу? Чи тодорхой 
хэлж чадахгүй, тийм үү? Хэдий чи зөв шударга хүн байсан ч Бурхан 
чамайг шалгалтад оруулж, Өөрт нь гэрчлэл хийх боломжийг чамд 
олгох эрхтэй. Бурханы зан чанар зөвт; Тэр хүн бүрд эрх тэгш ханддаг. 
Тэглээ гээд зөв шударга хүмүүс шалгалт туулах шаардлагагүй, эсвэл 
тэднийг хамгаалах ёстой гэсэн үг биш; энэ нь тийм биш юм. Бурхан 
чамайг шалгалтад оруулах эрхтэй. Энэ бол Түүний зөвт зан чанарын 
илчлэл юм. Эцэст нь Иовыг шалгалт туулж, Еховад гэрчлэл хийж 
дуусахад Ехова түүнийг урьдынхаас ч илүү ихээр ерөөж, хоёр дахин 
их, бүр ч илүү дээр ерөөлийг түүнд өгсөн юм. Түүнчлэн Ехова түүний 
өмнө гарч ирээд салхиар түүнтэй ярилцсан бөгөөд Иов Түүнийг нүүр 

тулан уулзах мэт харсан. Энэ нь түүнд өгөгдсөн ерөөл байв. Энэ бол 
Бурханы зөвт байдал байлаа. Хэрэв юмс эсрэгээрээ болсон бол яах 
вэ? Иовыг шалгалт туулж дуусахад, Иов Сатаны өмнө Өөрийг нь 
хэрхэн гэрчилж, Сатаныг шившиглэснийг харсныхаа дараа хэрэв 
Ехова түүнийг үл тоомсорлож, буруу хараад явчихсан бол, Иов дараа 
нь ерөөл хүртээгүй бол яах вэ—үүнд Бурханы зөвт байдал агуулагдаж 
байх байсан уу? Шалгалтын дараа Иов ерөөгдсөн эсэх, Ехова түүний 
өмнө гарч ирсэн эсэхээс үл хамааран энэ бүхэн нь Бурханы хүслийг 
агуулж байгаа. Иовын өмнө гарч ирэх нь Бурханы зөвт байдал, гарч 
ирээгүй байсан ч мөн адил Бурхан зөвт байдал байх байв. Бүтээгдсэн 
зүйл чи яг ямар үндэслэлээр Бурханд шаардлага тавьдаг юм бэ? 
Хүмүүс Бурханд шаардлага тавихад тохирохгүй. Бурханд шаардлага 
тавихаас илүү эрүүл ухаангүй зүйл гэж үгүй. Бурхан хийх учиртай 
зүйлээ хийх бөгөөд Түүний зан чанар зөвт байдаг. Зөвт байдал яавч эрх 
тэгш, эрүүл ухаантай байдаггүй; энэ бол тэгшитгэх үзэл биш, хэр их 
ажил гүйцэлдүүлсний чинь дагуу хүртвэл зохих зүйлийг хуваарилах, 
эсвэл хийсэн ажлын чинь төлөө хөлс өгч, зарцуулсан зүтгэлийн чинь 
дагуу төлбөр төлөх явдал биш. Энэ нь зөвт байдал биш. Бурхан Иовыг 
Өөрт нь гэрчлэл хийсний дараа таягдан хаясан гэж үзье: Тэглээ ч 
гэсэн Бурхан зөвт байх байсан юм. Үүнийг яагаад зөвт байдал гэдэг 
вэ? Хүний өнцгөөс бол, аливаа зүйл хүмүүсийн үзэлтэй нийцэж 
байвал Бурханыг зөвт гэж хэлэх маш амархан байдаг; харин тухайн 
зүйл үзэлтэй нь нийцэж байгаа харагдахгүй бол, энэ нь тэдний ойлгож 
чадахгүй зүйл бол Бурханыг зөвт гэж хэлэхэд хэцүү байх болно. 
Тухайн үед Бурхан хэрвээ Иовыг устгасан бол хүмүүс Бурханыг зөвт 
гэхгүй байх байсан. Гэвч үнэндээ хүмүүс завхарсан ч бай, завхраагүй ч 
бай Бурхан тэднийг устгахдаа Өөрийгөө зөвтгөх ёстой гэж үү? Бурхан 
ямар үндэслэлээр тэгж байгаагаа хүмүүст тайлбарлах ёстой гэж үү? 
“Тэд хэрэгтэй бол Би устгахгүй; хэрэггүй бол устгана” гэдэгт Бурханы 
шийдвэр үндэслэсэн байх ёстой гэж үү? Тэгэх шаардлагагүй. Бурханы 
нүдээр бол, завхарсан хүнтэй Тэр хүссэнээрээ харьцаж болно; 
Бурханы хийдэг юм бүхэн зохистой байх бөгөөд энэ бүгд Бурханы 
зохицуулалт юм. Хэрэв чи Бурханы нүдэнд таалагдаагүй бол, хэрэв 
Бурхан гэрчлэлийн чинь дараа чамайг ямар ч хэрэггүй гэж хэлээд, 

чамайг устгасан бол энэ ч бас Бурханы зөвт байдал мөн үү? Мөн. Яг 
одоо чи үүнийг баримтаар хүлээн зөвшөөрч чадахгүй байж болох ч 
онолын хувьд ойлгох ёстой. Та нар юу гэж хэлэх вэ—Бурхан Сатаныг 
устгадаг нь Бурханы зөвт байдлын илэрхийлэл мөн үү? Бас Бурхан 
Сатаныг үлдээсэн бол яах вэ? Чи юм хэлж зүрхлэхгүй, тийм биз дээ? 
Бурханы мөн чанар бол зөвт байдал. Бурханы хийдэг зүйлийг ойлгох 
амаргүй ч Түүний хийдэг бүхэн зөвт юм; хүмүүс л ойлгохгүй байгаа 
хэрэг. Бурхан Петрийг Сатанд өгөхөд Петр юу гэж хариулсан бэ? “Хүн 
төрөлхтөн Таны хийдэг зүйлийг ойлгож чадахгүй, гэхдээ Таны хийдэг 
бүх зүйл сайн санааг тань агуулдаг; энэ бүхэнд зөвт байдал байдаг. 
Таны ухаалаг үйл хэргийг би магтахгүй байж яахан чадах билээ?” 
гэсэн. Өнөөдөр, Сатан хүмүүсийг яаж завхруулсан, Бурхан хүмүүсийг 
яаж авардгийг хүмүүст харуулахын тулд Бурхан Сатаныг устгадаггүй 
гэдгийг чи харах ёстой. Эцсийн эцэст хүмүүс Сатаны завхруулсан 
хэмжээнээс үүдэн Сатаны завхралын аймшигт нүглийг нүдээр харах 
ёстой бөгөөд Сатаныг Бурхан устгах үед Бурханы зөвт байдлыг 
харж, үүнд Бурханы зан чанар агуулагддаг гэдгийг харах учиртай. 
Бурханы хийдэг бүхэн зөвт байдаг. Хэдийгээр энэ нь ойлгомжгүй 
байж болох ч чи дураараа дүгнэлт хийх ёсгүй. Хэрэв Бурханы хийдэг 
зүйл чамд үндэслэлгүй харагдаж байвал, эсвэл чи энэ тухай ямар нэг 
үзэл тээж, үүнээс үүдэн Бурханыг зөвт бус гэж хэлэхэд хүрвэл чи л 
хамгийн эрүүл ухаангүй байгаа хэрэг. Петрт зарим зүйл ойлгомжгүй 
санагдсан ч тэдгээр зүйлд Бурханы мэргэн ухаан байгаа, Бурханы 
сайн санаа байгаа гэдэгт тэр итгэлтэй байсан. Хүмүүс бүх зүйлийг 
ойлгож чадахгүй; тэдний ухаарч чадахгүй маш олон зүйл бий. Иймээс 
Бурханы зан чанарыг мэднэ гэдэг амаргүй хэрэг.

Эцсийн өдрүүдийн Христийн ярианы тэмдэглэл номын
“Бурханы зөвт зан чанарыг хэрхэн мэдэх тухай”-аас эш татав

Одоо, эрж хайдаг ба эрж хайдаггүй хүмүүс нь хоёр өөр төрлийн 
хүмүүс бөгөөд хүрэх газар нь ч бас маш өөр байдаг. Үнэний мэдлэгийг 
эрэлхийлж, үнэнийг хэрэгжүүлэгчид бол Бурханы аврах хүмүүс юм. 
Үнэн замыг мэддэггүй хүмүүс бол чөтгөрүүд, дайснууд; тэд бол 
тэргүүн тэнгэрэлчийн үр удам бөгөөд сүйрлийн бай болох болно. 

Тодорхойгүй Бурханд сүсэглэн итгэгчид ч гэсэн чөтгөрүүд биш үү? 
Мөс чанар сайтай боловч үнэн замыг хүлээн зөвшөөрдөггүй хүмүүс 
бол чөтгөрүүд юм; Бурханыг эсэргүүцэх нь тэдний мөн чанар. Үнэн 
замыг хүлээн зөвшөөрдөггүй хүмүүс бол Бурханыг эсэргүүцдэг 
хүмүүс бөгөөд ийм хүмүүс олон зовлон бэрхшээл тууллаа ч гэсэн 
мөн л устгагдана. Дэлхий ертөнцийг орхих хүсэлгүй, эцэг эхээсээ 
салж тэвчдэггүй, махан биеийн зугаа цэнгэлээсээ ангижирч чаддаггүй 
хүмүүс бүгд Бурханд дуулгаваргүй байдаг бөгөөд бүгдээрээ сүйрлийн 
бай болно. Бие махбодтой болсон Бурханд итгэдэггүй хэн боловч 
чөтгөрлөг байдгаас гадна тэд устгагдах болно. Итгэдэг боловч 
үнэнийг хэрэгжүүлдэггүй, бие махбодтой болсон Бурханд итгэдэггүй, 
Бурханы оршин тогтнолд огт итгэдэггүй хүмүүс ч бас сүйрлийн 
бай болно. Үлдэх хүмүүс бол цэвэршүүлэлтийн зовлонг туулж, бат 
зогссон хүмүүс юм; тэд бол шалгалтыг үнэхээр даван туулсан хүмүүс 
билээ. Бурханыг таньдаггүй хэн боловч дайсан; өөрөөр хэлбэл, бие 
махбодтой болсон Бурханыг таньдаггүй хэн боловч—энэ урсгалын 
гадна ч бай, дотор ч бай хамаагүй—антихрист юм! Бурханд итгэдэггүй 
эсэргүүцэгчдээс өөр хэн Сатан, чөтгөрүүд, Бурханы дайснууд байх юм 
бэ? Тэд Бурханд дуулгаваргүй хүмүүс биш гэж үү? Тэд итгэлтэй гэж 
хэлдэг мөртөө үнэнгүй хүмүүс биш гэж үү? Тэд Бурханд гэрчлэл хийж 
чадахгүй атлаа ерөөл олж авахаар л эрэлхийлдэг хүмүүс биш гэж 
үү? Чи өнөөдөр тэр чөтгөрүүдтэй нийлж, тэдэнд мөс чанар, хайраар 
хандсаар байгаа, гэхдээ энэ тохиолдолд чи Сатанд сайхан сэтгэл 
гаргаж байгаа бус уу? Чөтгөрүүдтэй холбогдож байгаа бус уу? Хүмүүс 
өнөө үед сайн, мууг ялган салгаж чадахгүй хэвээр, Бурханы хүслийг 
эрж хайх ямар ч санаа зорилгогүйгээр сохроор хайрлаж, өршөөсөөр 
байж, Бурханы санаа зорилгыг ямар нэгэн байдлаар өөрсдийн болгож 
чадахгүй бол тэдний төгсгөл бүр ч золгүй байх болно. Махбод дахь 
Бурханд итгэдэггүй хэн боловч Бурханы дайсан юм. Дайсанд хайр, мөс 
чанар харуулж чаддаг бол чи зөв шударга байдлын мэдрэмжгүй байгаа 
бус уу? Миний жигшиж, санал зөрөлддөг хүмүүстэй нийцтэй байж, 
тэднийг гэх хайр, хувийн сэтгэл хөдлөлөө харуулсаар байгаа бол чи 
дуулгаваргүй байгаа бус уу? Чи Бурханыг зориуд эсэргүүцэж байгаа 
бус уу? Ийм хүнд үнэн байдаг гэж үү? Хүмүүс дайснууддаа мөс чанар 



1757

143. Өвчинд хандах зарчмууд

гаргаж, чөтгөрүүдийг хайрлаж, Сатаныг өршөөдөг бол Бурханы ажилд 
санаатайгаар саад хийж байгаа хэрэг бус уу? Зөвхөн Есүст л итгээд, 
эцсийн өдрүүдэд бие махбодтой болсон Бурханд итгэдэггүй хүмүүс, 
түүнчлэн бие махбодтой болсон Бурханд итгэдэг гэж амаараа хэлдэг ч 
мууг үйлддэг хүмүүс бүгд антихристүүд бөгөөд Бурханд ч итгэдэггүй 
хүмүүсийг бүр дурдахын ч хэрэггүй. Энэ хүмүүс бүгд сүйрлийн бай 
болно.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

143. Өвчинд хандах зарчмууд
(1) Сатаны маш гүн завхруулсан хүн төрөлхтөн байнга өвчин 

тусах нь хэвийн үзэгдэл болсон. Хүн Бурханд гомдоллож, Бурханыг 
буруутгалгүйгээр завхралыг хэрхэн шийдвэрлэх тухай сургамжийг 
тэдгээр өвчнөөс авах ёстой;

(2) Хүн санаандгүй тохиолдлоор хүнд өвчин тусдаггүй; өвчин 
тусах үедээ хүн Бурханы өмнө очиж, гэм буруу үйлдсэн эсэхээ шалгаж, 
Бурханд нүглээ гэмшилтэйгээр улайх ёстой;

(3) Өвчин тусах нь Бурханы хайр юм. Хүн үнэнийг эрж хайж, 
Бурханыг дуулгавартай дагах ёстой бөгөөд өвчтэй байх үедээ ч гэсэн 
үүргээ сайн гүйцэтгэж, эцсээ хүртэл итгэлтэй хэвээр үлдэх ёстой. 
Ингэх нь л Бурханы сайшаалыг хүртдэг;

(4) Өвчтэй байх үедээ эрүүл мэндийн үйлчилгээ авах уу, эсвэл 
гагцхүү итгэлдээ найдах уу гэдэг нь өвчтөний сонголт юм. Өөрийгөө 
мэдэж, завхралаа ариусгаж чаддаг байх нь л хамгийн чухал бөгөөд энэ 
нь Бурханы хүсэлтэй нийцэж байгааг баттай болгодог.

Холбогдох Бурханы үг:

Төрөлт, үхэл, өвчин, өтөл наснаас эхлээд хүмүүсийн туулдаг насан 
туршийн зовлонгийн эх сурвалж юу вэ? Юунаас болоод хүмүүст 
эдгээр зүйл байх болсон бэ? Анх бүтээгдэхэд нь хүмүүст ийм зүйлс 
байгаагүй, тийм биз дээ? Тэгвэл эдгээр зүйл хаанаас бий болсон бэ? 
Хүмүүс Сатанд уруу татагдаж, махан бие нь доройтсоны дараа бий 

болсон юм. Хүний махан биеийн өвдөлт, зовлон шаналал, хоосон 
байдал, мөн түүнчлэн хүний ертөнцийн туйлын золгүй хэрэг явдал 
нь Сатан хүн төрөлхтнийг завхруулсны дараа л бий болжээ. Сатан 
хүмүүсийг завхруулсныхаа дараа тарчилгаж эхэлсэн юм. Үүний 
үрээр хүмүүс улам бүр доройтлоо. Хүмүүсийн өвчин эмгэг улам бүр 
хүндэрч, зовлон нь улам хэцүү бэрх болжээ. Хүмүүс хүний ертөнцийн 
хоосон байдал, эмгэнэлт явдал, түүнчлэн тэнд үргэлжлүүлэн амьдрах 
аргагүй байдлаа улам их мэдэрч, дэлхий ертөнцөд улам бага найдах 
болов. Тийнхүү энэ зовлонг Сатан хүмүүст авчирсан билээ.

Эцсийн өдрүүдийн Христийн ярианы тэмдэглэл номын
“Бурхан дэлхий ертөнцийн зовлонг амсахын ач холбогдол”-оос эш татав

Өвчин тусах нь хүмүүсийн хувьд зовлон бэрхшээл юм, учир нь 
зарим эмгэг өвчин амийг нь хэдийд ч эрсдэлд оруулж болно. Үнэндээ, 
хэрэв хүмүүс Бурханд үнэхээр итгэдэг бол өөрсдийнх нь амьдрах 
хугацаа Түүний гарт байдгийг хамгийн түрүүнд мэдвэл зохино. 
Бурханыг өвчин өгөхөд хүмүүст энэ нь өвчин эмгэг мэт санагддаг 
боловч үнэндээ тэдэнд өгсөн зүйл нь өвчин биш, харин нигүүлсэл юм. 
Хүмүүс энэ баримтыг эхлээд таньж, энэ талаар лавтай мэдэж, үүнийг 
ноцтой авч үзэх ёстой. Хүмүүс өвчнөөс болж шаналах үедээ Бурханы 
өмнө үргэлж ирж, хянуур болгоомжтойгоор хийх ёстой зүйлээ 
хийж, үүргээ бусдаас илүү анхаарч, хичээнгүйлэн биелүүлж чадна. 
Хүмүүсийн тухайд бол, энэ нь хамгаалалт болохоос дөнгө биш. Энэ 
нь аливаад хандах сөрөг арга зам юм. Түүнчлэн хүн болгоны амьдрах 
хугацааг Бурхан урьдчилан тодорхойлсон. Өвчин гаднаасаа эдгэршгүй 
харагдаж байгаа ч Бурханы үзэл бодлоор цаг чинь хараахан болоогүй, 
үүрэг даалгавраа хараахан дуусгаагүй бол Тэр чамайг авч одохгүй. 
Хэрвээ чи үхэх ёсгүй бол залбирахгүй, өөртөө санаа тавихгүй, өвчнөө 
ноцтой гэж авч үзэхгүй, эмчилгээ хийлгэхүйц хүнд асуудал гэж үзэхгүй 
байсан ч гэсэн чи үхэхгүй. Бурхан чамд даалгавар өгсөн ба даалгавар 
чинь дуусаагүй бол Тэр чамайг үхүүлэхгүй, харин эцсийн мөч хүртэл 
чамайг амьд байлгана. Чи үүнд итгэж байна уу? Итгэдэггүй бол чи 
байнга болгоомжтой залбирч, “Бурхан минь! Би даалгавраа биелүүлж 
дуусгах хэрэгтэй байна. Эцсийн өдрүүдээ Танд бүрэн зориулж 

өнгөрөөхийг хүсэж байна, ингэвэл би үхэхдээ харамсахгүй!” гэж 
хэлнэ. Чи байнга ийм шалтаг тоочиж, ийм аргаар Бурхантай наймаацах 
гэж хичээнэ. Үнэндээ илүү их амьдрахын төлөө наймаацахаар хичээж 
байгаа эсэх, эсвэл өвчнөө огтхон ч нухацтай авч үзэхгүй байх эсэх чинь 
хамаагүй; Бурханы үзэл бодлоор чи үүргээ гүйцэтгэж чадаж л байвал, 
хэрэгтэй хэвээр л байгаа бол, мөн Тэр чамайг ашиглахыг хүссээр 
байгаа, ашиглахаар шийдсэн л бол—хэрвээ чи үхэх ёсгүй бол—чи үхэж 
чадахгүй, учир нь Бурхан дэлхийг бүтээхээсээ өмнө амьдрах хугацааг 
чинь тогтоосон. Чи үүнд итгэж байна уу? Хэрэв чи үүнийг зөвхөн 
хоосон онолын асуудал гэж л хүлээн зөвшөөрдөг бол үйлдэл чинь 
үйлдлээс хэтрэхгүй; хэрэв чи зүрх сэтгэлийнхээ гүнд Бурхан үүнийг 
хийнэ гэдгийг хүлээн зөвшөөрч байвал юмыг хийдэг, хэрэгжүүлдэг 
байдалд чинь олон өөрчлөлт гарна. Мэдээж өвдсөн ч бай, үгүй ч 
бай бүх хүн эрүүл мэндээ хамгаалах талаар тодорхой хэмжээний 
суурь ойлголттой амьдрах ёстой. Хэрэв өвдсөн бол өвчнөө хэрхэн 
эдгээх талаар бас зарим нэг ерөнхий мэдлэгтэй байх ёстой. Энэ бол 
хүмүүсийн өөрсдөө хийх ёстой зүйл юм. Гэхдээ ийм маягаар өвчнөө 
эдгээлээ гээд чамд зориулан Бурханы тогтоосон амьдрах хугацааг 
сорих учиргүй, чамд зориулан Түүний тогтоосон амьдрах хугацааг 
амьдран харуулж чадна гэдгээ ингэж батлах гэсний ч хэрэггүй. Энэ нь 
юу гэсэн үг вэ? Үүнийг ингэж хэлж болно: Идэвхгүй байдлаар харвал, 
хэрвээ чи өвчнөө нухацтай авч үзэхгүй, үүргээ зохих ёсоор биелүүлж, 
бусдаас арай илүү амарч, үүргээ саатуулаагүй бол өвчин чинь дордох 
уу? Дордохгүй, бас чамайг үхүүлэх ч үгүй бөгөөд энэ нь Бурхан 
хийдэг зүйлээс хамаардаг. Өөрөөр хэлбэл, Бурханы үзэл бодлоор 
урьдаас тогтоосон амьдрах хугацаа чинь хараахан дуусах болоогүй 
бол өвдсөн ч гэсэн Тэр чамайг үхүүлэхгүй. Өвчин чинь эдгэршгүй 
биш боловч цаг чинь болсон бол Бурхан чамайг хүссэн үедээ авч 
одно. Энэ нь тэр чигтээ Бурханы дур хүслийн эрхээр байдаг бус уу? 
Түүний зурсан заяа төөргийн эрхшээлд байдаг! Энэ хэрэг явдлыг чи 
ингэж харах ёстой. Чи хийх ёстойгоо хийж, эмч дээр очиж, эм ууж, 
эрүүл мэндээ тордож, дасгал хийж болох боловч хүний амь Бурханы 
гарт байдаг, хүний амьдрах хугацааг Бурхан урьдаас тогтоосон байдаг 
гэдгийг сэтгэлийнхээ гүнд ойлгох хэрэгтэй. Ийм багахан хэмжээний 

ойлголт ч чамд байхгүй бол чи үнэхээр итгэлтэй биш бөгөөд үнэндээ 
Бурханд итгэдэггүй юм байна.

Эцсийн өдрүүдийн Христийн ярианы тэмдэглэл номын
“Үнэнийг эрж хайснаар л Бурханы үйл хэргийг мэдэж чадна”-аас эш татав

Өвчний дайрлагыг хэрхэн туулбал зохих вэ? Чи Бурханы өмнө 
залбирахаар ирж, Түүний хүслийг ухаарахаар эрж хайж, юуг буруу 
хийснээ эсвэл шийдвэрлэж чадахгүй байгаа ямар завхарсан зан чанар 
дотор чинь байгааг шинжлэх хэрэгтэй. Завхарсан зан чанараа чи өвдөж 
шаналахгүйгээр шийдвэрлэх боломжгүй. Хүмүүс өвчин шаналлаар 
хатуужих ёстой; тэр цагт л тэд задарсан байхаа больж, цаг үргэлж 
Бурханы өмнө амьдарна. Зовлон зүдүүртэй нүүр тулах үедээ хүмүүс 
үргэлж залбирна. Хоол, хувцас, зугаа цэнгэлийн тухай огт бодохгүй; 
зүрх сэтгэлдээ тэд залбирч, энэ хугацаанд ямар нэг буруу зүйл хийсэн 
эсэхээ шинжилдэг. Ихэнхдээ хүмүүс ноцтой өвчин юм уу зарим нэг 
нийтлэг бус эмгэгт нэрвэгдэж, энэ нь тэдэнд асар их шаналал авчирч 
байгаа бол эдгээр зүйл санамсаргүй болдоггүй; чи өвчтэй эрүүл аль нь 
ч байсан Бурханы хүсэл энэ бүхний ард байдаг. Ер нь бол Ариун Сүнс 
ажиллаж байх үед чамд бүх зүйл зүгээр санагддаг. Эрүүл саруул байх 
үедээ чи Бурханыг эрж хайж чаддаг, харин бэрхшээл дайрахад эрж 
хайж чаддаггүй, яаж эрж хайхаа ч мэддэггүй. Ердөө л өвчин эмгэг дунд 
амьдарч хэрхэн эдгэрч, хурдхан шиг үүний ард гарах вэ л гэж боддог. 
Тийм цаг үед чи өвчингүй хүмүүст атаархаж, энэ өвчнөөс аль болох 
хурдан ангижрахыг хүсдэг—энэ бол сэтгэлийн сөрөг, дайсагнасан 
байдал юм. Заримдаа хүмүүс дотроо “Энэ өвчин миний өөрийн 
тэнэглэлээс болов уу эсвэл үүний ард Бурханы хүсэл байна уу?” гэж 
боддог. Ханиад хүрэх эсвэл хэт өндөр дотор халуунаас болж зовох 
юм уу томуу тусах гэх мэт зарим өвчин бол хэвийн. Гэхдээ өвчинд 
нэрвэгдэж, гэнэт л амьдрал тэвчихийн аргагүй болох аливаа ноцтой 
өвчний тухайд ийм төрлийн мэдрэмж, өвчин санамсаргүй ирдэггүй. 
Өвчин, шаналал дайрах үед чи Бурханд залбирч, Бурханыг эрж хайдаг 
уу? Тэгээд Ариун Сүнс чамайг ердөө л гэгээрүүлж, гэрэлтүүлдэг үү? 
Энэ бол Түүний ажиллах ганц арга биш. Бурхан хүмүүсийг хэрхэн 
туршдаг вэ? Тэднийг өвтгөж, шаналгаснаар туршдаггүй гэж үү? 

Шалгалт байгаа бол өвчин шаналал байна—шалгалтгүйгээр хүмүүс 
яаж зовох юм бэ? Тэгээд зовохгүйгээр хүмүүс яаж өөрчлөгдөх юм бэ? 
Шалгалт нь өвчин шаналлыг дагуулж байгаа бол энэ нь Ариун Сүнсний 
ажил юм. Заримдаа Бурхан хүмүүст өвчин шаналал өгдөг, эс бөгөөс 
тэд тэнгэрийн өндөр, газрын гүнийг мэдэхээ больж, ичгүүргүй болдог. 
Зарим асуудал дээр ердөө л үнэний талаар нөхөрлөхөд түшиглэлээ 
гээд асуудлыг шийдвэрлэхгүй. Бусад хүн асуудлыг чинь чамд хэлж, 
чи өөрөө ч үүнийг мэдэж байдаг хэдий ч өөрчлөгдөж чаддаггүй. 
Өөрийгөө хязгаарлах сэтгэлийн тэнхээндээ яаж ч найдсан, магадгүй 
бүр нүүр лүүгээ алгадаж, толгойгоо цохихдоо тулавч энэ нь асуудлыг 
бас л шийддэггүй, учир нь чиний уг чанар дотор чинь оршсоор байдаг. 
Энэ зүйл бол амьд, яг л хүний амьд бодол шиг бөгөөд хэзээ ч хамаагүй 
илэрч чаддаг. Тэгэхээр чи үүнийг шийдвэрлэж чадахгүй бол юу хийж 
чадах вэ? Хүмүүс зарим нэг өвчнөөр дамжуулан цэвэршүүлэгдэх 
ёстой бөгөөд цэвэршүүлэгдэж байхдаа тарчлалыг тэсвэрлэж чадахгүй 
залбирч, эрж хайж эхэлдэг хүмүүс байдаг. Өвчин тусахаасаа өмнө 
чи задарсан, ичгүүргүй байдаг, харин өвчин чамайг хүмүүжилтэй 
болгодог. Чи ичгүүргүй хэвээр байж чадна гэж үү? Үг бүр чинь 
үхээнц байх үед чи хүмүүст сургамжилсаар, биеэ тоосоор байж чадах 
уу? Тийм үед чи юуг ч биш зөвхөн өвчин шаналлыг дуусаасай л гэж 
хүсдэг, юу идэх, юу өмсөх, юуг таашаах талаар боддоггүй. Та нарын 
ихэнх нь ийм мэдрэмжийг туулах болоогүй байгаа. Мэдрэх үедээ та 
нар ойлгох болно.

Эцсийн өдрүүдийн Христийн ярианы тэмдэглэл номын
“Чи бүх зүйлийг үнэний өнцгөөс харах ёстой”-оос эш татав

Төгс Хүчит Бурхан, бүх зүйлийн Тэргүүн Өөрийн сэнтийгээс 
хааны эрх мэдлээ захиран зарцуулдаг. Тэрээр орчлон ертөнц болон бүх 
зүйлийг захирдаг бөгөөд газар даяар бид бүгдийг залж чиглүүлж байна. 
Бид хором мөч бүрд Түүнтэй ойр байж, нэг ч хормыг алдалгүйгээр, 
бидний цаг үргэлж сурах хичээлийг тээн Түүний өмнө тайвнаар очих 
болно. Хүрээлэн буй орчноос авхуулаад хүмүүс, юмс, эд зүйлс хүртэл 
бүгд Түүний сэнтийн зөвшөөрөлтэй оршин байдаг. Ямар ч тохиолдолд 
зүрх сэтгэлдээ гомдол бүү төрүүл, эс тэгвээс Бурхан чамд нигүүлслээ 

хайрлахгүй. Өвчин зовлон тохиолдвоос энэ нь Бурханы хайр бөгөөд 
Түүний сайн санаа үүний ард байгаа нь мэдээж. Бие чинь багахан 
зовлон туулж болох ч Сатанаас ирэх санааг бүү өөгшүүл. Өвчин 
дундаа Бурханыг магтаж, магтаал дундаа Бурханыг таашаа. Өвчинтэй 
нүүр туулахдаа бүү хулчий, үргэлжлүүлэн эрж хайж, хэзээ ч бүү бууж 
өг, тэгвэл Бурхан Өөрийн гэрлийг чам дээр тусгах болно. Иовын итгэл 
ямар байсан бэ? Төгс Хүчит Бурхан бол бүхнийг чадагч эмч билээ! 
Өвчинд оршино гэдэг нь өвдөхийн нэр, сүнсэнд оршино гэдэг эрүүл 
байхын нэр. Тиймээс ганц ч болов амьсгал үлдсэн байвал Бурхан 
чамайг үхүүлэхгүй.

Дахин амилсан Христийн амь бидний дотор бий. Бурханы өмнө 
бидний итгэл маргаангүй дутмаг. Бурхан бидний дотор жинхэнэ итгэл 
хайрлах болтугай. Бурханы үг үнэхээр сайхан! Бурханы үг бол хүчтэй 
эм юм! Энэ нь диаволууд болон Сатаныг шившиг болгодог! Бурханы 
үгийг ухаарах нь бидэнд дэмжлэг болдог. Түүний үг зүрх сэтгэлийг 
маань хурдан авардаг! Бурханы үг бүхнийг сарниулж, бүгдийг амар 
тайван болгодог. Итгэл бол дан гуалин гүүртэй адил, өрөвдөлтэйгээр 
амьтайгаа зууралддаг хүмүүс гатлахад хэцүү, харин өөрсдийгөө 
золиослоход бэлэн хүмүүс хөл алдалгүй, санаа амар гаталж чаддаг. 
Хүн бүрэг, аймхай бодол тээдэг бол Сатан биднийг итгэлийн гүүрийг 
гаталж, Бурхан руу орох вий гэж айсандаа хуурч буй хэрэг юм. Сатан 
өөрийн бодлыг бидэнд илгээхийн тулд боломжит бүх арга замыг сэдэж 
байгаа. Бид Бурханаас гэрлээрээ биднийг гэрэлтүүлэхийг гуйн хором 
мөч бүрд залбирч, дотроосоо Сатаны хорыг гадагшлуулахын тулд 
хором мөч бүрд Бурханд найдан, Бурханд хэрхэн ойртох талаар хором 
мөч бүрд сүнсэн дотроо хэрэгжүүлж, бүхий л оршихуйгаа Бурханаар 
ноёрхуулах учиртай.

“Үг нь махбодоор илэрсэн” номын
Христийн эхэн үеийн айлдваруудын “6-р бүлэг”-ээс

Заримдаа Бурхан чамайг тодорхой нэг нөхцөл байдалд оруулах 
юм уу зарим нэг хүнээр чамд харьцалт хийлгэж, сэтгэлийг чинь 
гонсойлгож, чамд сургамж өгдөг; энэ бол Бурханы өнөөдрийн хийдэг 
ажил, энэ бол нэг тал нь. Өөр нэг тал нь бол Бурхан чиний махан биед 



1763

143. Өвчинд хандах зарчмууд

өвчин шаналал авчирдаг. Яг л махан биед минь өргөс байна гэж Паулын 
үргэлж хэлдэг байсан шиг. Ямар өргөсний талаар тэр ярьж байсан 
бэ? Энэ нь өвчин байсан. Тэр өөрийнхөө өвчнийг ямар учиртайг маш 
сайн мэдэж байсан: Энэ нь түүний зан чанар, уг чанарт нь хүртэл 
байсан. Энэ өргөс байгаагүй бол, өвчин дайраагүй бол, хэзээд ч 
хаана ч тэр өөрийн хаанчлалыг байгуулахыг оролдох магадлалтай 
байх байсан, харин өвдөөд тэр үүнийг хийх эрч хүчгүй болсон. 
Тиймээс өвчин ихэнхдээ хүмүүсийн хувьд “хамгаалалтын шүхэр” 
байдаг. Хэрэв чи өвдөөгүй байсан бол, сайхан нөхцөл байдалд байсан 
бол магадгүй үргэлжлүүлэн зарим нэг муу үйл хийх юм уу хор хөнөөл 
учруулах байсан. Задарсан, ичгүүргүй байх үедээ чи бодлогогүй болох 
магадлал өндөртэй байдаг, харин асуудал тарих үедээ чи харамсах 
бөгөөд юу тохиолдох нь чамаас шалтгаалахаа болино. Тэгэхээр багахан 
өвчин бол сайн зүйл, хүмүүсийг хамгаалдаг. Чи магадгүй бусдын 
бэрхшээлийг шийдвэрлэх чадвартай болж, мөн асуудлыг өөрөө 
бодоод шийдвэрлэж чаддаг болж мэднэ. Хэрэв өвчин чинь дээрдэхгүй 
бол энэ талаар чи юу ч хийж чадахгүй. Өвдөх үед энэ нь үнэндээ 
чамаас шалтгаалдаггүй. Чи өвдөөд, юу ч хийсэн дээрдэхгүй бол энэ 
өвдөлт чамд ирэх ёстой ажээ, тиймээс үүнээс бултах гэж бүү хичээ. 
Чи залбирч, эрж хайж, захирагдах ёстой, Бурханы санаа зорилгыг 
эрж хайх ёстой: “Өө Бурхан минь! Би өөрийгөө завхарсан гэдгийг, 
уг чанар минь муу, Танд тэрсэлж, Таныг эсэргүүцэх, Таныг гомдоож, 
шаналгах зүйлсийг хийх магадлал өндөртэй гэдгээ мэднэ, тиймээс Та 
надад энэ өвчнийг өгсөн нь сайн хэрэг. Би үүнд захирагдах ёстой. 
Гэхдээ би Танаас намайг гэгээрүүлээч, Таны хүслийг мэдэх боломж 
олгооч, Та миний юуг өөрчилж, төгс болгохыг надад ойлгуулаач гэж 
гуйж байна. Би Танаас намайг залж чиглүүлээч, хүний амийн зам 
мөрийн чиглэлийг надад ойлгуулаач, энэ үнэнийг ойлгох боломж 
олгооч гэж л гуйх байна”. Чи эрж хайж, залбирах ёстой. “Энэ бол 
юу ч биш. Би Бурханд огт халдаж байгаагүй” хэмээн бодож бүү 
мунгина. Яаран тийм амархан дүгнэлт бүү гарга. Хэрэв Бурхан 
зүрх сэтгэлд чинь үнэхээр байгаа бол юу ч тохиолдсон бай чи тавьж 
явуулахгүй. Чи залбирч, эрж хайж, тохиолдож буй зүйл бүрээс 
Бурханы хүслийг ухаарах бөгөөд Бурхан чамайг ямар дуулгавартай 

байгааг хармагцаа шаналлыг чинь аажмаар багасгах болно.
Эцсийн өдрүүдийн Христийн ярианы тэмдэглэл номын

“Чи бүх зүйлийг үнэний өнцгөөс харах ёстой”-оос эш татав

Юу ч тохиолдсон, чи Бурханы өмнө ирэх ёстой—тэгэх нь зөв. 
Чи үүргийн гүйцэтгэлээ саатуулахгүй байх зуураа өөрийнхөө талаар 
эргэцүүлэх ёстой. Зөвхөн эргэцүүлээд үүргээ огт гүйцэтгэхгүй байж 
болохгүй—тэгэх нь буруу. Чамд ямар ч шалгалт тулгарсан, Бурханаас 
чамд өгсөн ачаа гэж үүнд хандах ёстой. Зарим хүнийг маш их өвчин 
шаналал, тэсэхийн аргагүй зовлон зүдүүр хүрээлж, зарим нь бүр 
үхэлтэй нүүр тулдаг. Тэд ийм нөхцөл байдалд яаж хандах ёстой вэ? 
Олон тохиолдолд Бурханы шалгалт бол хүмүүст Түүний өгдөг ачаа юм. 
Чамд Бурханы хайрласан ачаа хэчнээн ч их байсан, тэр бол чиний үүрэх 
ёстой ачааны хүнд нь юм, учир нь Бурхан чамайг ойлгодог, үүнийг 
дааж чадна гэдгийг чинь мэддэг. Чамд Бурханы өгсөн ачаа биеийн чинь 
хэмжээ, эсвэл тэвчээрийн чинь хязгаараас хэтрэхгүй учраас чи үүнийг 
дааж чадна гэдэгт эргэлзэх зүйлгүй. Бурхан чамд ямар ч төрлийн ачаа, 
ямар ч төрлийн шалгалт өгсөн байсан, нэг зүйлийг санаж ав: Бурханы 
хүслийг ойлгож байна уу, үгүй юу, залбирах үед чинь Ариун Сүнс 
чамайг гэгээрүүлж, гэрэлтүүлж байна уу, үгүй юу, энэхүү шалгалт нь 
Бурхан чамайг сахилгажуулж, чамд анхааруулж байгаа хэрэг мөн үү, 
биш үү гэдгийг чи ойлгодоггүй байх нь хамаагүй. Чи гүйцэтгэх учиртай 
үүргээ гүйцэтгэхээ болиогүй, үүргээ үнэнчээр баримталж чадаж 
байгаа цагт Бурхан сэтгэл хангалуун байж, чи гэрчлэлдээ бат зогсох 
болно. Хүнд өвчнөөс болж зовж шаналж, үхэх гэж байгааг нь хараад 
зарим хүн “Үхэхээс зайлсхийх гэж л би Бурханд итгэж эхэлсэн—энэ 
олон жил үүргээ гүйцэтгэсний дараа ч гэсэн Тэр намайг үхүүлэх 
юм байна. Би өөрийн ажил хэргийг хөөцөлдөж, үүргээ гүйцэтгэхээ 
мартах ёстой юм байна” гэж дотроо боддог. Энэ ямар хандлага вэ? 
Чи энэ олон жил үүргээ гүйцэтгэж ирсэн, энэ бүх номлолыг сонссон 
атлаа үнэнийг ойлгоогүй л байна. Ганц шалгалт чамайг унагааж, 
өвдөг сөхрүүлж, чамайг ил болгодог. Ийм хүн Бурханы халамжид 
байх гавьяатай гэж үү? Тэд огт үнэнч биш. Тэгэхээр энэ олон жилийг 
үүрэг гүйцэтгэж байна гэж өнгөрөөсөн тэр үүрэг нь юу вэ? Үүнийг 

нь “үйлчлэл үзүүлэх” гэдэг бөгөөд тэд ердөө л өөрсдийгөө л хүчилж 
байсан. Хэрвээ чи Бурханд итгэж, үнэнийг эрэлхийлэхдээ “Надад ямар 
ч өвчин, тааламжгүй үйл явдал тохиолдохыг Бурхан зөвшөөрч, Бурхан 
юу ч хийдэг байсан, би дуулгавартай дагаж, бүтээгдсэн зүйлийн 
хувьд байрандаа байх ёстой. Юуны өмнө би үнэний энэ тал болох 
дуулгавартай байдлыг хэрэгжүүлж, биелүүлж, Бурханд дуулгавартай 
байх бодит байдлыг амьдран харуулах ёстой. Түүгээр ч үл барам, 
Бурханы надад даалгасан зүйлийг болон гүйцэтгэх ёстой үүргээ хаях 
ёсгүй. Би эцсийн амьсгалаа хураатал үүргээ баримтлах ёстой” гэж 
хэлж чадаж байвал, энэ нь гэрчлэл хийж байгаа хэрэг бус уу? Чи ийм 
шийдэмгий, иймэрхүү байдалтай байвал Бурханы талаар гомдоллосон 
хэвээр байж чадна гэж үү? Үгүй ээ, чадахгүй. Ийм үед чи дотроо 
“Бурхан энэ амьсгалыг надад өгдөг, Тэр надад энэ бүх он жилүүдийг 
өгсөн, Тэр маш их шаналлыг надаас авсан, маш их нигүүлсэл, олон 
үнэнийг өгсөн. Үеийн үед хүмүүсийн ойлгоогүй олон үнэн, нууцыг 
би ойлгож авсан. Би Бурханаас маш ихийг олж авсан учраас Бурханд 
хариу барих ёстой! Өмнө нь биеийн хэмжээ минь хэтэрхий бага, би 
юу ч ойлгоогүй, миний хийсэн бүхэн Бурханы сэтгэлийг шархлуулж 
байсан. Ирээдүйд Бурханы ачийг хариулах боломж надад гарахгүй 
байж магадгүй. Надад хэдий хугацаа үлдсэн байх нь хамаагүй, өөрт 
байгаа өчүүхэн хүч чадлаа өгч, Бурханы төлөө чадах зүйлээ хийх 
ёстой, ингэснээр энэ бүх жилүүдэд намайг хангаж байсан нь дэмий 
хоосон байгаагүй, харин ч үр шимээ өгсөн гэдгийг Бурхан харж чадна. 
Бурханыг тайвшруулж, Түүнийг дахиж гомдоохгүй, гонсойлгохгүй 
байхыг минь зөвшөөрөөч” гэж бодох ёстой. Ингэж бодвол яаж байна? 
“Энэ өвчин хэзээ эдгэх юм бэ? Эдгэхээрээ би үүргээ гүйцэтгэж, үнэнч 
байхын тулд чадах бүхнээ хийнэ. Би өвчтэй байхдаа яаж үнэнч байж 
чадах юм бэ? Би яаж бүтээгдсэн зүйлийн үүргийг гүйцэтгэж чадах 
юм бэ?” хэмээн бодож өөрийгөө яаж аврах, эсвэл зугтах талаар бүү 
бод. Ганцхан амьсгаа байгаа цагт чи үүргээ гүйцэтгэж чадах бус уу? 
Ганцхан амьсгаа байгаа цагт чи Бурханыг шившиглэхгүй байж чадах 
уу? Ганцхан амьсгаа байгаа цагт, ухаан санаа чинь саруул байгаа 
цагт Бурханы талаар гомдоллохгүй байж чадах уу? “Чадна” гэж одоо 
хэлэхэд амархан боловч чамд үнэхээр ийм зүйл тохиолдоход тийм ч 

амархан байхгүй. Тэгэхээр та нар үнэнийг эрэлхийлж, үнэн дээр 
үргэлж шамдан ажиллаж, “Бурханы хүсэлд би хэрхэн нийцүүлж 
чадах вэ? Бурханы хайрыг би хэрхэн хариулж чадах вэ? Би бүтээгдсэн 
зүйлийн үүргийг хэрхэн гүйцэтгэж чадах вэ?” хэмээн бодож илүү их 
цаг зарцуулах ёстой. Бүтээгдсэн зүйл гэж юу вэ? Бүтээгдсэн зүйлийн 
хариуцлага нь ердөө л Бурханы үгийг сонсох явдал гэж үү? Үгүй—энэ 
бол Бурханы үгийг амьдран харуулах явдал юм. Бурхан чамайг эдгээр 
зүйлийг амьдран харуулж, Өөрт нь гэрчлэл хийгээсэй гэсэндээ чамд 
маш их үнэн, маш их зам, маш их амь өгсөн. Үүнийг л бүтээгдсэн зүйл 
хийх учиртай.

Эцсийн өдрүүдийн Христийн ярианы тэмдэглэл номын
“Үнэнийг байнга эргэцүүлснээр л

чи урагшлах замтай болж чадна”-аас эш татав

Зарим хүн хөнгөн өвчин тусангуутаа эмчлэхийн тулд тархиа 
гашилгаж, бүхий л төрлийн арга саам хэрэглэдэг боловч юу ч хийсэн 
бай, эдгэрэх боломжгүй байдаг. Өвчнөө эмчлэх тусам улам энэ нь 
улам ноцтой болдог. Тэд зүгээр л Бурханы өмнө очоод, юунаас болж 
өвдсөнөө эрж хайдаггүй, өвчнийхөө эх үндсийг олж илрүүлдэггүй; 
өөрсдөө л үүнийг хэрхэн зохицуулахаа бодож байдаг. Тийм учраас 
бүхий л арга чаргаа хэрэглэсэн ч өвчтэй хэвээр байдаг бөгөөд эдгээх 
гэж оролдохоо болимогц нэг л мэдэхэд тэр өвчин гэнэтхэн алга болдог. 
Өөр нэг хүн жирийн л нэг өвчин тусаад, “Энэ юу ч биш; үүнийг үзүүлэх 
шаардлагагүй. Би зүгээр л Бурханд итгэнэ” гэж хэлж байснаа нэг л 
өдөр гэнэтхэн үхчхэж магадгүй. Яагаад ийм зүйл болдог вэ? Яагаад 
гэвэл, Бурханы үзэл бодлоор энэ хүний газар дээрх үүрэг даалгавар 
биелсэн, иймээс Бурхан түүнийг авч оддог. Өвчин тусалгүй насан 
эцэслэдэг хүмүүс байдаг бөгөөд хүнд өвчтэй атлаа үхэхгүй, дахиад 
арав, хорин жил амьдарч чаддаг хүмүүс ч бас бий. Энэ бүхэн Бурханы 
урьдчилан тогтоосон зүйлээс хамаардаг. Хэрэв чи үүнийг мэддэг бол 
Бурханд итгэх жинхэнэ итгэл чамд байна. Цаг хугацаа өнгөрөхийн 
хэрээр өвчин чинь улам дордож, өвчнөө хянаж байхын тулд багахан 
эм уух хэрэгтэй болсон бол эмээ ердийнхөөрөө ууж, дасгал хий; 
тайвширч, нөхцөл байдалд тайван ханд. Ийм хандлагын талаар чи 



1767

143. Өвчинд хандах зарчмууд

юу гэж бодож байна? Бурханд жинхэнээсээ итгэдэг хүмүүс ийм 
хандлагатай байдаг. Чи эм ууж, тариа хийлгэхгүй, дасгал хийж, эрүүл 
мэндээ тордохгүй мөртөө туйлын их санаа зовж, байнга залбирдаг. 
“Бурхан минь, үүргээ биелүүлэхийн тулд би чадах бүхнээ хийх ёстой. 
Би даалгавраа биелүүлж хараахан дуусаагүй байна. Надад хүсэл 
бий, би шийдчихсэн; Та л намайг эцсийн цаг мөч хүртэл амьдруулж 
чадна, Та л миний хүслийг биелүүлж чадна. Би үхэж чадахгүй; 
хэрэв би үхчихвэл бүтээгдсэн зүйлийн үүргээ биелүүлж чадахгүй. 
Би бүтээгдсэн зүйлийн үүргээ биелүүлмээр байна; би эцсээ хүртэл 
Таныг алдаршуулж, магтахыг хүсэж байна. Таны алдрын өдрийг 
харахыг хүсэж байна” гэж чи хэлдэг. Эм ууж, тариа тариулахаас 
татгалзаж байгаа чинь чамайг гаднаа маш хүчтэй, Бурханд бүрэн 
итгэдэг мэт харагдуулж болох ч итгэл чинь үнэндээ гичийн үрээс ч 
өчүүхэн юм: Чи үхтлээ айж байгаа бөгөөд Бурханд огт итгэдэггүй. 
Юу болов? Бурханд итгэх жинхэнэ итгэл яагаад чамд байхгүй болж 
таарав? Бүтээгдсэн зүйлд ханддаг Бүтээгчийн хандлага, зарчим, арга 
барилыг хүмүүс огтхон ч ухаарч ойлгодоггүй; хүмүүс өчүүхэн сэжиг, 
үзэл, төсөөлөлдөө түшиглэж Бурханы юу хийхийг таамагладаг. Хэрэв 
Бурхан чамайг амьдруулах гэж байгаа бол өвчин чинь хэчнээн ноцтой 
байсан ч гэсэн зүгээр өнгөрнө; хэрэв Тэр чамайг амьдруулахгүй гэж 
байгаа бол огт өвчингүй байсан ч гэсэн чи үхэх ёстой. Үүнийг мэдэх 
нь жинхэнэ мэдлэг, жинхэнэ итгэл юм. Тэгвэл Бурхан хүмүүсийг 
санамсаргүйгээр өвчлүүлдэг үү? Энэ нь санамсаргүй биш; энэ бол 
тэдний итгэлийг цэвэршүүлэх нэг арга зам юм. Энэ бол хүмүүсийн 
туулах ёстой зовлон юм. Тэр чамайг өвчлүүлбэл үүнээс зугтах гэж 
бүү оролд; Тэр чамайг өвчлүүлээгүй бол өвчин тусъя гэж бүү хүс. 
Бүх зүйл Бүтээгчийн гарт байдаг, хүмүүс жамаараа болох ёстой юмыг 
зөнд нь орхиж сурах ёстой. Жам ёс гэж юу вэ? Жам ёсоор болж буй 
юу ч санамсаргүй байдаггүй; энэ бүхэн Бурханаас ирдэг. Энэ бол 
үнэн. Нэг ижил өвчнөөр шаналж буй хүмүүсээс зарим нь үхэж, зарим 
нь амьдардаг; энэ бүхнийг Бурхан урьдчилан тогтоосон. Хэрвээ чи 
амьдарч чадвал Бурханы өгсөн даалгаврыг хараахан биелүүлээгүй 
байгааг чинь энэ нь нотолдог. Үүнийг биелүүлэхийн тул чи шаргуу 
ажиллаж, энэ цаг хугацааг нандигнах ёстой; үүнийг дэмий бүү гарзад. 

Ийм л байдаг. Өвдсөн бол үүнээс зугтаах гэж бүү оролд, өвдөөгүй 
бол бүү хүс. Ямар ч байсан, зүгээр нэг гуйсны зоргоор чи хүссэнээ 
авч чадахгүй, хүслээ гээд аливаа зүйлээс зугтаж ч чадахгүй. Бурханы 
хийхээр шийдсэн зүйлийг хэн ч өөрчилж чадахгүй.

Эцсийн өдрүүдийн Христийн ярианы тэмдэглэл номын
“Үнэнийг эрж хайснаар л Бурханы үйл хэргийг мэдэж чадна”-аас эш татав

Зарим хүн өвчин туссан даруйдаа залбирдаг ч залбирч дуусаад огт 
дээрдээгүй байгаагаа хармагцаа зүгээр л өвчиндөө амьдарч, үргэлж 
гомдоллон “Би Бурханд итгэдэг, гэвч Тэр намайг дээрдүүлсэнгүй. Би 
өдөржингөө өвдөж байна…” гэдэг. Тэгээд гомдоллож дууссаныхаа 
дараа тэд нас бардаг. Хэрэв Бурхан махан биеийг чинь таягдан хаяж, 
чамайг үхэгсдийн орон руу шидвэл чиний хувьд бүх юм дуусна—
чамд аврагдах ямар ч боломж үгүй болно. Хэрэв чи үхэж, там руу 
явбал сүнс чинь алдагдана. Авралын ажил эцсийн шатандаа ирэхэд 
чи аврагдаагүй л байвал чамд өөр боломж байх болов уу? Чамд өөр 
боломж гарахгүй! Хэрэв чи Бурханы авралын ажлын үеэр уствал хүрэх 
газар чинь аль хэдийн тогтоогдсон байх болно. Чи өтөл насны өвчнөөр 
үхэхгүй; чи жам ёсоор үхэхгүй—чи шийтгүүлснээсээ болж үхнэ. 
Шийтгүүлж нас барсан бүх хүн аврагдах ямар ч боломжгүй болох 
бөгөөд хаана ч шийтгүүлж мэднэ! Энэ бүх хугацаанд Паул үхэгсдийн 
оронд шийтгүүлсээр байгаа бус уу? Хоёр мянган жил өнгөрсөн ч тэр 
одоо ч тэнд шийтгүүлж л байна! Хэрэв санаатайгаар нүгэл үйлдвэл чи 
бүр том асуудалд орно—шийтгэл чинь бүр ч хүнд байх болно!

Зарим хүн “Ариун Сүнсний ажил нэлээдгүй хугацаанд надад 
байхгүй байгаа юм шиг санагдаж байна. Би үргэлж л өвдөж, бие 
эвгүйрхэж, үргэлж л хүндхэн нөхцөл байдалтай тулах шаардлагатай 
болдог” гэдэг. Энэ нь зөв. Заримдаа Ариун Сүнс нэг маягаар, заримдаа 
өөр маягаар ажилладаг; чамд тодорхой нэг үнэнийг ойлгуулахын 
тулд нөхөрлөлийг ашиглаж чамайг гэгээрүүлдэг бөгөөд чамайг 
хөгжүүлэхийн тулд заримдаа чамайг туршиж, хатуужуулж, бэлтгэх 
нөхцөл байдлыг ашиглан чамд учрыг нь ойлгуулдаг. Гэхдээ зарим 
өвчин хүнээс болдог. Чи хэрхэн өөрийгөө асарч, эрүүл мэнддээ 
анхаарал тавихаа мэддэггүй болохоор тэдгээр өвчин ирдэг бөгөөд энэ 

тохиолдолд чи илүү анхааралтай байх хэрэгтэй. Гэхдээ өвчин хүнээс 
болсон бүтээсэн байна уу, аль эсвэл Ариун Сүнснээс хайрласан байна 
уу хамаагүй энэ бүгд нь үргэлж чамайг сургамж аваасай гэсэндээ 
Бурханы чамд үзүүлж байгаа тусгай нигүүлсэл байдаг болохоор чи 
Бурханд талархаж, гомдоллохгүй байх хэрэгтэй. Гомдол бүр чиний 
дээрх толбо, хусаад ч арилахгүй нүгэл! Чи нэг удаа гомдоллосон бол 
байдлаа эргүүлэхэд хэр удах вэ? Чи бага зэрэг сөрөг болбол өөрийгөө 
засаж автал сар ч болж мэднэ; гомдоллож, тодорхой нэг сөрөг зүйл 
хэлбэл магадгүй чи өөрийгөө бүр жил болсон ч засаж чадахгүй байж 
мэдэх бөгөөд Ариун Сүнс ажиллахаа болих болно. Гомдоллоно гэдэг 
ноцтой асуудал. Ариун Сүнсний ажлыг олж авахад чамд улам хэцүү 
болдог. Ариун Сүнсний багахан ажлыг олж авахад залбирлаар маш их 
хүчин чармайлт шаардах бөгөөд бодох сэтгэлгээгээ бүрэн өөрчилнө 
гэдэг амархан хэрэг биш; үүнийг зөвхөн үнэнийг эрж хайснаар 
шийдвэрлэж болно.

Эцсийн өдрүүдийн Христийн ярианы тэмдэглэл номын
“Чи бүх зүйлийг үнэний өнцгөөс харах ёстой”-оос эш татав

Насан туршдаа зоволгүй явдаг хүн гэж үгүй. Зовлон зарим 
хүний хувьд гэр бүлтэй нь холбоотой, заримынх нь ажил, заримынх 
нь гэрлэлт, өөр заримынх нь биемахбодын өвчинтэй холбоотой 
байдаг. Хүн болгон зовдог. “Хүмүүс яагаад зовох ёстой юм бэ? Насан 
туршдаа амар амгалан, аз жаргалтай амьдрах ямар сайхан байх бол? 
Бид зовохгүй байж болохгүй юу?” гэж зарим хүн хэлдэг. Үгүй—хүн 
бүр зовох ёстой. Зовлонгоос үүдэн хүн болгон эерэг, сөрөг, идэвхтэй, 
идэвхгүй гээд бие махбодын амьдралын янз бүрийн мэдрэмжийг 
туулахад хүрдэг; зовлон чамд өөр өөр мэдрэмж, ухаарал өгдөг бөгөөд 
эдгээр нь бүгд амьдралын чинь туршлага болдог. Хэрэв чи эдгээрээс 
үнэнийг эрж хайж, Бурханы хүслийг эрж хайж чадвал Бурханы өгсөн 
зорилгод улам бүр дөхнө. Энэ бол нэг тал нь бөгөөд бас хүмүүсийг 
илүү их туршлагатай болгох зорилготой. Нөгөө талаар энэ нь хүнд 
Бурханы өгдөг хариуцлага юм. Ямар хариуцлага вэ? Энэ зовлонг 
туулах хариуцлага. Чи энэ зовлонг тэсвэрлэх ёстой. Хэрэв чи үүнийг 
тэсвэрлэж чадвал энэ нь гэрчлэл мөн. Өвчин тусаад зарим хүн, бусад 

нь үүнийг олж мэдэх вий гэж айж, үүнийг ичгүүртэй зүйл гэж боддог, 
гэтэл үнэн хэрэгтээ үүнд ичих юм огт байдаггүй. Хэвийн хүний 
хувьд, хэрвээ чи өвдөж байхдаа Бурханы чамд зориулан зохицуулсан 
элдэв төрлийн зовлонг хүлээн авч, үүргээ хэвийн байдлаар биелүүлж, 
Бурханы өгсөн даалгаврыг хэвийн байдлаар гүйцэлдүүлж чаддаг 
хэвээр байвал энэ нь гэрчлэл бөгөөд Сатаныг шившиглэж, ялдаг зүйл 
мөн. Иймээс бүтээгдсэн зүйл болгон, хүн бүр ямар ч зовлонг хүлээн 
авч, дуулгавартай дагах ёстой. Чи үүнийг ийнхүү ойлгох учиртай 
бөгөөд энэ нь Бурханы хүсэлд нийцэлтэй байдаг, мөн энэ нь Бурханы 
санаа зорилго юм. Бүтээгдсэн зүйл болгонд зориулан Бурханы 
зохицуулдаг зүйл энэ юм. Бурхан чамайг ийм нөхцөл байдал, орчинд 
тавьж байгаа нь хариуцлага, үүрэг, даалгавар оноож байгаатай дүйцэх 
тул эдгээрийг чи хүлээн авах ёстой. Энэ үнэн бус уу? Бурханаас ирж 
байгаа цагт, Бурхан чамд тийм шаардлага тавьж байгаа цагт энэ нь 
үнэн юм. Яагаад үүнийг үнэн гэж хэлдэг вэ? Учир нь чи эдгээр үгийг 
үнэн хэмээн хүлээн авбал дараа нь асуудалтай тулгарах үед эдгээр үг 
үзэл, тэрслүү байдлыг чинь шийдвэрлэж чадах бөгөөд энэ асуудлыг 
төвөггүй давах, мөн гэрчлэл хийж, Бурханы хүслийг эсэргүүцэхгүй 
байж, Бурханы эсрэг тэрслэхгүй байх боломж олгоно. Хэрэв чи Бурханы 
өгсөн нөхцөл байдал, орчинд дуулгавартай байж чадвал үнэнийг 
ойлгох бөгөөд тийм гэрчлэл хийж чадвал Сатаныг шившиглэж чадна.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

144. Үхэлд хандах зарчмууд
(1) Хүний амьдрал, үхэл бүхэлдээ Бурханы гарт байдаг, хоёуланг 

нь Бурхан зохицуулж, тогтоодог. Энэ асуудал дээр хүн өөрийн гэсэн 
сонголттой байх ёсгүй;

(2) Хүний махан бие болон сүнс бүхэлдээ Бурханд харьяалагддаг, 
тэдгээр нь хүний өөрийнх нь биш. Хүн тэдгээрийг Бурханы гарт 
даатгаж, амьдарсан ч, үхсэн ч Түүний зохион байгуулалтад захирагдах 
ёстой;

(3) Бурхан бол зөвт. Тэрээр хүний зүрх сэтгэлийн гүнийг 
шинжилдэг, хүн бүрд зориулсан Түүний зохицуулалт шударга, 
боломжийн байдаг. Ойлгохуйяа бэрх асуудлынхаа талаар таамаг бүү 
гарга;

(4) Бурхан бидэнд ганц өдөр амьдрах боломж олгосон гэдэг нь бид 
Түүний төлөө өөрсдийгөө зарлагадах ёстой гэсэн үг. Махан биеийнхээ 
төлөө амьдрах нь араатан юм уу диавол байна гэсэн үг юм; үнэнийг 
ойлгосноор л хүн Бурханд дуулгавартай байж чадна.

Холбогдох Бурханы үг:

Сансар, огторгуйн өргөн уудамд тоо томшгүй бүтээл амьдарч, 
өсөн үржиж, амьдралын хуулийн мөчлөгийг дагаж, үл хувирах нэгэн 
дүрмийг мөрддөг. Нас барсан хүмүүс амьд хүмүүсийн түүхийг аван 
оддог ба амьдарч буй хүмүүс нас барагсдын яг тэр эмгэнэлт түүхийг 
давтдаг. Иймээс хүн төрөлхтөн өөрсдөөсөө өөрийн эрхгүй ингэж 
асуудаг: Бид яагаад амьдардаг юм бэ? Яагаад бид үхэх ёстой юм бэ? 
Хэн энэ дэлхийг захирдаг вэ? Хэн энэ хүн төрөлхтнийг бүтээсэн бэ? 
Хүн төрөлхтнийг үнэхээр Байгаль Эх бүтээсэн үү? Хүн төрөлхтөн 
хувь заяагаа үнэхээр хянадаг уу? … Олон мянган жилийн турш хүн 
төрөлхтөн эдгээр асуултыг тасралтгүй асуусан. Харамсалтай нь, 
хүн эдгээр асуултад донтох тусмаа шинжлэх ухаанаар улам их ангах 
болжээ. Шинжлэх ухаан нь хүний махан биед богино хугацааны бахдал, 
түр зуурын таашаал өгдөг ч сэтгэлийнх нь гүнд байдаг ганцаардал, 
тусгаарлагдмал байдал, чадан ядан нуусан айдас, арга мөхөс байдлаас 
нь хүнийг ангижруулахад огтхон ч хангалттай биш. Хүн төрөлхтөн 
зүрх сэтгэлээ мэдээгүйжүүлэхийн тулд энгийн нүдээр харж, уураг 
тархиараа ойлгож чадах шинжлэх ухааны мэдлэгийг ашигладаг төдий. 
Гэсэн ч шинжлэх ухааны тийм мэдлэг нь нууцыг шинжлэн судлах 
гэсэн хүн төрөлхтнийг болиулахад хангалтгүй. Орчлон ертөнц болон 
бүх зүйлийн Захирагч хэн болохыг хүн төрөлхтөн ердөө мэддэггүй, 
хүн төрөлхтний эхлэл болон ирээдүйг бүр ч мэддэггүй. Хүн төрөлхтөн 
ердөө аргагүйн эрхэнд энэ хуулиар амьдардаг. Хэн ч үүнээс зугтаж 
чадахгүй, хэн ч үүнийг өөрчилж чадахгүй, учир нь бүх зүйлийн дунд 
болон тэнгэрүүдийн дээр мөнхөөс мөнхөд бүхнийг захирдаг Нэгэн 

бий. Тэр бол хүнд хэзээ ч харагдаж байгаагүй Нэгэн, хүн төрөлхтний 
хэзээ ч мэдэж аваагүй Нэгэн, оршин тогтнолд нь хүн төрөлхтөн хэзээ 
ч итгэж байгаагүй Нэгэн юм—гэсэн ч Тэр бол хүн төрөлхтний өвөг 
дээдэст амьсгал үлээж, хүн төрөлхтөнд амь өгсөн Нэгэн билээ. Тэр 
бол хүн төрөлхтнийг хангаж, тэжээдэг, хүнийг оршин тогтнуулдаг 
Нэгэн; мөн өнөөг хүртэл хүн төрөлхтнийг залж чиглүүлсэн Нэгэн 
юм. Түүнчлэн амьд үлдэхийн тулд хүн төрөлхтний найддаг цорын 
ганц Нэгэн Тэр билээ. Тэр бүх зүйлийг захирч, орчлон ертөнц дэх 
бүх амьд оршихуйг удирддаг. Тэрээр дөрвөн улирлыг хянаж, салхи, 
хяруу, цас, бороог дууддаг. Тэр хүн төрөлхтөнд нарны гэрлийг өгч, 
шөнийг авчирдаг. Тэр тэнгэр, газрыг бүтээж, хүнийг уулс, нуур, гол 
мөрөн болон тэдгээрийн доторх амьд зүйлсээр хангасан. Түүний 
үйл хэрэг хаа сайгүй байдаг, Түүний хүч чадал хаа сайгүй байдаг, 
Түүний мэргэн ухаан хаа сайгүй байдаг, Түүний эрх мэдэл хаа сайгүй 
байдаг. Эдгээр хууль, дүрэм бүр Түүний үйл хэргийн биелэл бөгөөд 
дор бүрнээ Түүний мэргэн ухаан, эрх мэдлийг илчилдэг. Хэн Түүний 
дээд эрхээс өөрийгөө чөлөөлж чадах вэ? Хэн Түүний зохицуулалтаас 
өөрийгөө салгаж чадах вэ? Бүх зүйл Түүний харцан дор оршдог, 
түүнчлэн бүх зүйл Түүний дээд эрх дор амьдардаг. Түүний үйл хэрэг 
болон Түүний хүч чадал нь, Тэр үнэхээр оршин байж, бүх зүйлийг 
захирдаг гэх баримтыг хүн төрөлхтөн хүлээн зөвшөөрөхөөс өөр 
аргагүйд хүргэдэг. Түүнээс өөр нэг ч зүйл орчлон ертөнцийг захирч 
чадахгүй, энэ хүн төрөлхтнийг тасралтгүй хангаж бүр ч чадахгүй. Чи 
Бурханы үйл хэргийг танин мэдэж чадах эсэхээс үл хамааран, Бурханы 
оршин тогтнолд итгэх эсэхээс үл хамааран чиний хувь заяаг Бурхан 
тодорхойлдог гэдэгт эргэлзэх зүйлгүй бөгөөд Бурхан үргэлж бүх 
зүйлийг захирна гэдэгт эргэлзэх юмгүй. Түүний оршин тогтнол, эрх 
мэдэл нь хүн төрөлхтөн танин мэдэж, ойлгох эсэхээр тогтоогддоггүй. 
Зөвхөн Тэр л хүн төрөлхтний өнгөрсөн, одоо, ирээдүйг мэддэг ба 
зөвхөн Тэр л хүн төрөлхтний хувь заяаг тодорхойлж чадна. Чи энэхүү 
бодит баримтыг хүлээн зөвшөөрч чадах эсэхээс үл хамааран, төд 
удалгүй хүн төрөлхтөн энэ бүхнийг өөрсдийн нүдээр харах ба энэ 
нь Бурханы удахгүй биелүүлэх бодит баримт юм. Хүн төрөлхтөн 
Бурханы нүдэн дор амьдарч, нас бардаг. Хүн Бурханы удирдлагын 

төлөө амьдардаг ба эцсийн удаа нүд анихдаа ч бас энэхүү удирдлагын 
төлөө нүд аньдаг. Хүмүүс ахин дахин нааш цааш ирж, буцдаг. Энэ нь 
бүгд ялгаагүй Бурханы дээд эрх, зохицуулалтын нэг хэсэг юм.

Үг нь махбодоор илэрсэн номын
“Хүн Бурханы удирдлага дунд л аврагдаж чадна”-аас эш татав

Хэрвээ хүний төрөлтийг өмнөх амьдрал нь заяадаг бол хүний 
үхэл тэрхүү хувь төөргийн төгсгөлийг заадаг. Хэрвээ хүний төрөлт 
нь энэ амьдрал дахь хүний үүрэг даалгаврын эхлэл юм бол хүний 
үхэл нь тэрхүү үүрэг даалгаврын төгсгөлийг заадаг. Бүтээгч хүний 
төрөлтөд зориулсан тогтсон цогц нөхцөл байдлыг тодорхойлчихсон 
байдаг болохоор Тэр мөн үхэлд нь зориулан тогтсон цогц нөхцөл 
байдлыг зохицуулчихсан байдаг нь илэрхий юм. Өөрөөр хэлбэл, хэн 
ч санамсаргүй төрдөггүй, хэний ч үхэл гэнэтхэн байдаггүй, төрөх, 
үхэх хоёр хоёулаа хүний өмнөх болон өнөөгийн амьдралтай гарцаагүй 
холбоотой байдаг. Хүний төрөлт болон үхлийн нөхцөл байдлын аль 
алиныг нь Бүтээгч урьдчилан тодорхойлдог; энэ бол хүний хувь 
тавилан, хувь заяа юм. Хүний төрөлтийн талаар олон тайлбар байдаг 
хойно, хүний үхэл өөрийн гэсэн янз бүрийн онцгой цогц нөхцөл 
байдалд болдог нь мөн үнэн билээ. Хүмүүсийн амьдрах хугацаа өөр 
өөр, үхсэн байдал, цаг нь ялгаатай байдгийн шалтгаан нь энэ юм. Зарим 
хүн эрүүл, чийрэг ч эрт үхдэг; зарим нь сул дорой, эмгэг хуучтай ч 
өндөр насалж, зоволгүйгээр таалал төгсдөг. Зарим нь зуурдаар, зарим 
нь жамаараа нас нөгчдөг. Зарим нь гэрээсээ хол насан эцэслэж байхад 
зарим нь хайртай хүмүүсийнхээ дэргэд нүд аньдаг. Зарим хүн агаар 
дээр, зарим нь газар доор нас бардаг. Зарим нь усанд живж, зарим 
нь гамшигт үгүй болдог. Зарим нь өглөө, зарим нь орой нас бардаг… 
Хүн бүхэн нэр цуутай төрөлт, гялалзсан амьдрал, алдар суутай үхлийг 
хүсдэг боловч хэн ч өөрийн хувь тавиланг даван гарч, Бүтээгчийн дээд 
эрхээс зугтаж чадахгүй. Энэ бол хүний хувь заяа юм. Хүн ирээдүйдээ 
зориулан бүхий л төрлийн төлөвлөгөө гаргаж болох боловч өөрийн 
төрөх болон энэ дэлхийгээс явах байдал, цаг хугацааг хэн ч төлөвлөж 
чадахгүй. Хүмүүс хэдийгээр үхлээс зайлсхийж, эсэргүүцэхийн тулд 
чадах бүхнээ хийдэг боловч үхэл тэдэнд мэдэгдэлгүйгээр чимээгүйхэн 

ойртсоор байдаг. Хэзээ үхэх, яаж үхэх, тэр ч бүү хэл хаана тохиолдохыг 
хэн ч мэдэхгүй. Мэдээжийн хэрэг, амьдрал, үхлийн эрхийг барьдаг нь 
хүн төрөлхтөн биш, байгаль дэлхий дээрх ямар нэг амьтан биш, харин 
цор ганц эрх мэдэлтэй Бүтээгч юм. Хүн төрөлхтний амьдрал, үхэл нь 
байгаль дэлхийн хуулийн үр дүн биш, харин Бүтээгчийн эрх мэдлийн 
дээд эрхийн үр дагавар билээ.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Өөрийн гэсэн юу ч үгүй эхэлсэн ганцаардмал сүнс, Бүтээгчийн 
дээд эрх болон урьдчилан тогтоосны улмаас эцэг эх, гэр бүлтэй 
болж, хүн төрөлхтний нэг гишүүн болох боломж, хүмүүний амьдрал 
туулж, дэлхий ертөнцийг харах боломжийг олж авдаг. Энэхүү сүнс 
мөн Бүтээгчийн дээд эрхийг мэдэрч, Бүтээгчийн бүтээлийн гайхалтай 
сайхныг мэдэж, түүнээс ч илүүтэйгээр Бүтээгчийн эрх мэдлийг мэдэж, 
захирагдах боломжийг олж авдаг. Гэхдээ ихэнх хүн энэхүү ховор, 
агшин зуурын боломжийг үнэндээ барьж авдаггүй. Хүн, хувь заяаны 
эсрэг тэмцэж насан туршийн эрч хүчээ шавхан, гэр бүлээ тэжээх 
гэж хичээн, эд баялаг, байр суурийн хооронд нааш цааш давхиж, 
хөл үймээн болж хамаг цагаа зарцуулдаг. Хүмүүсийн нандигнадаг 
зүйл нь гэр бүл, мөнгө, алдар нэр байдаг, тэд эдгээрийг амьдралын 
хамгийн үнэ цэнтэй зүйлс гэж үздэг. Бүх хүн хувь заяаныхаа талаар 
гомдоллодог боловч, хүн яагаад амьд байдаг, хүн хэрхэн амьдрах 
ёстой, амьдралын үнэ цэн, утга учир юу вэ гэсэн шинжилж, ойлговол 
зохих хамгийн чухал асуудлуудыг бодлынхоо мухар луу түлхсээр 
байдаг. Хэчнээн урт наслах байсан ч бай, залуу нас нь нисэн одож, 
үрчлээтэж, буурал болох хүртлээ ердөө л алдар нэр, эд баялаг эрж 
хайн тэвдэж гүйсээр хамаг амьдралаа үрдэг. Нэр хүнд, эд баялаг өтөл 
насны доройтол руу уруудахыг нь зогсоож чадахгүй гэдгийг, мөнгө 
сэтгэлийн хоосролыг дүүргэж чадахгүй, төрж, хөгширч, өвдөж, үхэх 
хуулиас хэн ч ангид байдаггүй, хувь заяаны төөргөөс хэн ч зугтаж 
чадахгүй гэдгийг ойлгох хүртлээ тэд ингэж амьдардаг. Тэд амьдралын 
эцсийн онцгой үетэй тулгарахаас аргагүй болсон үедээ л, асар их эд 
баялаг, үлэмж их эд хөрөнгөтэй, эрх дархтай, өндөр зиндаатай байсан 

ч гэсэн хэн ч үхлээс зугтаж чадахгүй, анхны байрандаа эргэн очиж, 
өөрийн гэх ямар ч юмгүй орь ганц сүнс болно гэдгийг лавтай ухаардаг. 
Хүмүүс эцэг эхтэй байх үедээ, эцэг эх бол бүх юм гэж итгэдэг; эд 
хөрөнгөтэй байх үедээ мөнгө бол хүний түшиг тулгуур, амьдрах арга 
хэрэгсэл гэж боддог; байр суурьтай болохоороо түүнтэйгээ ягштал 
зууралдаж, түүний төлөө амиа дэнчин тавихаар байдаг. Хүмүүс 
энэ хорвоог орхих гэж байхдаа л өөрсдийнх нь эрж хайж амьдралаа 
өнгөрүүлсэн зүйлс үзэгдээд өнгөрөх үүлсээс өөр юу ч биш, тэдгээрийн 
алийг нь ч хадгалж үлдэж чадахгүй, алийг ч аваад явж чадахгүй, аль 
нь ч үхлээс чөлөөлж чадахгүй, аль нь ч буцах замд нь ганцаардмал 
сүнстэй хамт байж, тайтгаруулж чадахгүй; хамгийн наад зах нь, 
эдгээр зүйлийн аль нь ч хүнийг аварч, үхлийг даван туулах боломж 
олгож чадахгүй гэдгийг ухаардаг. Материаллаг ертөнцөд олж авдаг 
нэр алдар, эд баялаг нь түр зуурын сэтгэл ханамж, зуурдын таашаал, 
хуурамч тайвшрах мэдрэмжийг хүнд өгч; ингэх явцдаа хүнийг замаа 
алдахад хүргэдэг. Иймээс хүмүүс, хүн төрөлхтний өргөн уудам далайд 
бачимдан, амар тайван байдал, тав тух, зүрх сэтгэлийн амар амгаланг 
хүсэн мөрөөдөхийн хэрээр давлагаанд ахин дахин нөмрүүлдэг. Тэд 
хаанаас ирсэн, яагаад амьд байгаа, хаашаа явж байгаа гэх мэт ойлговол 
зохих хамгийн чухал асуултуудыг хүмүүс хараахан ойлгоогүй байхдаа 
алдар нэр, эд баялагт уруу татагдаж, будилж, тэдгээрт захирагдаж, 
эргэлт буцалтгүйгээр төөрөлддөг. Цаг хугацаа нисэн одож; он жил нүд 
цавчихын төдийд өнгөрч, хүн нэг л мэдэхэд амьдралынхаа хамгийн 
сайхан жилүүдтэй салах ёс хийсэн байдаг. Хүн хорвоогоос явах нь 
дөхөхөд хорвоо дээрх бүх зүйл урсан оддог, анх өөрийнх нь байсан 
зүйлсийг цаашид хадгалж үлдэж чадахгүй гэдгийг аажмаар ухаарахад 
хүрдэг; тэгээд энэ хорвоод дөнгөж мэндлээд орилж байгаа, хараахан 
өөрийн гэсэн юу ч байхгүй нярай хүүхэд шиг гэдгээ хүн үнэхээр 
мэдэрдэг. Энэ үед хүн амьдралдаа юу хийсэн, амьд байхын үнэ цэн, энэ 
нь ямар утга учиртай, хүн яагаад энэ хорвоод ирснийг тунгаан бодоход 
хүрдэг. Тэгээд энэ үед л хүн, хойд нас гэж үнэхээр байдаг эсэх, Тэнгэр 
үнэхээр оршдог эсэх, цээрлүүлэлт үнэхээр байдаг эсэхийг мэдэхийг 
улам их хүсдэг… Хүн үхэх нь ойртох тусам амьдрал гэж үнэндээ юу 
болохыг ойлгохыг улам их хүсдэг; хүн үхэх нь ойртох тусам зүрх 

сэтгэл нь улам хоосон санагддаг; хүн үхэх нь ойртох тусмаа арчаагүй 
байдлыг улам их мэдэрдэг; ийнхүү хүний үхлээс айх айдас өдрөөс 
өдөрт улам их болдог. Үхэх нь ойртох үед хүмүүст ийм мэдрэмж төрдөг 
хоёр шалтгаан бий: Нэгдүгээрт, тэд амьдрал нь хамаарч байсан алдар 
нэр, эд баялгаа алдаж, хорвоо дээрх нүдэнд харагдах бүхнийг ардаа 
орхин одох гэж байна; хоёрдугаарт, тэд хөл тавихаас айдаг, хайртай 
хүмүүс нь байхгүй, ямар ч дэмжлэг туслалцаа байхгүй танил бус 
ертөнцтэй, нууцлаг, үл мэдэх оронтой орь ганцаараа нүүр тулах гэж 
байна. Энэ хоёр шалтгааны улмаас үхэлтэй нүүр тулсан хүн бүхэнд 
түгшүүртэй санагдаж, урьд өмнө нь хэзээ ч үзээгүйгээр сандарч, 
арчаагүй байдлыг мэдэрдэг. Үнэндээ энэ цэгт хүрээд л, хүн хаанаас 
гаралтай, яагаад хүмүүс амьд байгаа, хүний хувь заяаг хэн шийддэг, 
хүний оршин тогтнолыг хэн хангадаг, үүнийг захирах дээд эрх хэнд 
байдаг вэ гэдэг нь энэ хорвоод хөл тавингуутаа хамгийн түрүүнд 
ойлгох учиртай зүйл юм байна гэдгийг хүн ухаардаг. Гэр бүлээ хэрхэн 
тэжээж, алдар нэр, эд баялагт хэрхэн хүрэхэд суралцах биш, хэрхэн 
бусдаас онцгойроход, эсвэл илүү чинээлэг амьдрахад суралцах ч бас 
биш, хэрхэн бусдаас илүү дээр байж, амжилттай өрсөлдөхөд суралцах 
явдал бүр ч биш харин энэхүү мэдлэг бол хүний амьдрах жинхэнэ арга 
хэрэгсэл, гол суурь мөн. Хэдийгээр хүмүүсийн амьдралаа зарцуулан 
сурч эзэмшдэг олон янзын амь зуух ур чадвар нь асар их материаллаг 
тав тухыг өгч чадах боловч зүрх сэтгэлд нь жинхэнэ амар амгалан, 
тайтгарлыг хэзээ ч авчирдаггүй, харин ч хүмүүсийг байнга зүг чигээ 
алдаж, биеэ барихад хэцүү болж, амьдралын утга учрыг мэдэж авах 
боломж болгоныг алдахад хүргэдэг; амьд үлдэх эдгээр ур чадвар 
нь үхэлтэй хэрхэн зүй ёсоор нүүр тулах тухай сэтгэл зовних далд 
мэдрэмжийг төрүүлдэг. Хүмүүсийн амьдрал ийм байдлаар сүйрдэг. 
Бүтээгч хүн болгонд шударга хандаж, Өөрийнх нь дээд эрхийг туулж, 
мэдэх насан туршийн үнэт боломжийг хүн бүрд олгодог хэдий ч зөвхөн 
үхэх нь дөхөж, үхэл заналхийлэх үед л хүн ухаарч эхэлдэг боловч тэр 
үед хэтэрхий оройтсон байдаг!

Хүмүүс мөнгө, алдар нэрийн хойноос хөөцөлдөн амьдралаа үрдэг; 
эдгээр хэрэггүй зүйл тэдэнд байвал амьд явж, үхлээс мултарч чадах 
юм шиг, цорын ганц найдвар нь хэмээн бодож тэдгээрээс зуурдаг. 

Гэвч үхэх гэж байхдаа л эдгээр зүйл тэднээс хэчнээн хол, үхлийн өмнө 
тэд хэчнээн сул дорой болох, хэчнээн амархан сүйрдэг, хаашаа ч явах 
аргагүй, хэчнээн ганцаардмал, арчаагүй болохоо тэд ухаардаг. Амийг 
мөнгө, эсвэл алдар нэрээр худалдан авч болдоггүй, хүн хэчнээн баян 
чинээлэг байх, байр суурь нь хэчнээн өндөр дээд байх нь хамаагүй, 
үхлийн өмнө бүх хүн адилхан ядуу дорой, өчүүхэн гэдгийг ухаардаг. 
Мөнгөөр амь худалдан авч чадахгүй, алдар нэр үхлийг баллуурдаж 
чадахгүй, мөнгө, алдар нэрийн аль нь ч хүний амьдралыг ганц минут, 
ганц секундээр уртасгаж чадахгүй гэдгийг тэд ухаардаг. Хүмүүст 
ингэж санагдах тусам, амьд явахыг улам их хүсэмжилдэг; хүмүүст 
хэдий чинээ их ингэж санагдана, үхэл ойртохоос төдий чинээ их айж 
эмээдэг. Энэ үед л тэд өөрсдийнх нь амь тэдэнд хамаардаггүй, тэдний 
хянадаг зүйл биш, амьдрах, үхэхээ хүн шийдэж чадахгүй, энэ бүхэн 
хүний хяналтаас гадуур байдаг гэдгийг үнэхээр ухаардаг.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хүн төрөх мөчид ганцаардмал нэгэн сүнс газар дээрх амьдралын 
туршлагаа, түүнд зориулан Бүтээгчийн зохицуулсан Бүтээгчийн эрх 
мэдлийг туулах туршлагаа эхлүүлдэг. Тухайн хүн—сүнсний хувьд 
энэ нь Бүтээгчийн дээд эрхийн тухай мэдлэгийг олж авч, Түүний эрх 
мэдлийг мэдэж авч, үүнийг биеэрээ туулах хосгүй сайхан боломж 
юм гэдгийг хэлэх нь илүүц биз ээ. Хүмүүс Бүтээгчийн тавьж өгсөн 
хувь заяаны хуулийн дотор амьдардаг бөгөөд мөс чанартай, эрүүл 
ухаантай ямар ч хүний хувьд амьдралынхаа хэдэн арван жилийн явцад 
Бүтээгчийн дээд эрхийг хүлээн зөвшөөрч, Түүний эрх мэдлийг мэдэж 
авах нь хэцүү зүйл биш юм. Тиймээс хүн бүрийн хувьд амьдралынхаа 
хэдэн арван жилийн туршлагаар бүх хүний хувь заяаг урьдчилан 
тогтоосон байдаг гэдгийг танин мэдэж, амьд байхын утга учир юу 
болохыг ухаарч, нэгтгэн дүгнэх нь тун амархан байх ёстой. Хүн 
амьдралын эдгээр сургамжийг хүлээн авах явцдаа амь хаанаас ирдгийг 
ойлгож, зүрх сэтгэлд нь үнэндээ юу хэрэгтэй, амьдралын жинхэнэ 
зам руу хүнийг юу хөтөлдөг, хүний амьдралын даалгавар, зорилго юу 
байх учиртайг аажмаар ухаарч эхэлдэг. Хэрвээ хүн Бүтээгчийг шүтэн 



1778

VIII. Төрөл бүрийн хүн, үйл явдал, зүйлд хэрхэн хандах зарчмууд 

мөргөхгүй, Түүний ноёрхол дор орохгүй бол үхэлтэй тулгарах цаг 
ирэхэд, хүний сүнс Бүтээгчтэй дахин нүүр тулах гэж байх үед зүрх 
сэтгэл нь энгүй их айдас, бухимдлаар дүүрэх болно. Хэрвээ хүн энэ 
хорвоо дээр хэдэн арван жил байсан атлаа хүний амь хаанаас ирдгийг 
хараахан мэдэж аваагүй, хүний хувь заяа хэний гарт байдгийг ч бас 
танин мэдээгүй бол үхэлтэй тайвнаар нүүр тулж чадахгүйд нь гайхах 
зүйлгүй. Хүмүүний амьдралыг хэдэн арван жил туулахдаа Бүтээгчийн 
дээд эрхийн талаар мэдлэг олж авсан хүн бол амьдралын утга учир, 
үнэ цэнийг үнэн зөв ойлгодог хүн билээ. Ийм хүн амьдралын зорилгын 
талаар гүн гүнзгий мэдлэгтэй, Бүтээгчийн дээд эрхийн талаар жинхэнэ 
туршлага, ойлголттой, түүнээс ч илүүтэйгээр Бүтээгчийн эрх мэдэлд 
захирагдах чадвартай байдаг. Ийм хүн, Бурхан хүн төрөлхтнийг 
бүтээсний утга учрыг ойлгодог, хүн Бүтээгчийг шүтэн мөргөх 
хэрэгтэй, хүнд байдаг бүх зүйл Бүтээгчээс ирдэг, ойрын ирээдүйд 
хэзээ нэгэн өдөр Түүнд буцааж өгнө гэдгээ ойлгодог. Бүтээгч хүний 
төрөхийг зохицуулдаг, хүний үхлийг захирах дээд эрхтэй, амьдрал, 
үхлийн аль алийг нь Бүтээгчийн эрх мэдлээр урьдчилан шийддэг 
гэдгийг ийм хүн ойлгодог. Иймээс хүн эдгээр зүйлийг үнэхээр 
ойлгохоороо, аяндаа үхэлтэй тайвнаар нүүр тулж, энэ хорвоогийн бүх 
эд хөрөнгөө тайвнаар орхиж, дараа нь тохиолдох бүхнийг баяртайгаар 
хүлээн зөвшөөрч, захирагдан, Бүтээгчийн зохицуулсан амьдралын 
сүүлчийн онцгой үеэс сохроор айж, эсэргүүцэж тэмцэлдэхийн оронд 
баяртайгаар байгаагаар нь угтан авна. Хэрвээ хүн, Бүтээгчийн дээд 
эрхийг мэдэрч, Түүний эрх мэдлийг мэдэж авах боломж гэж амьдралыг 
үзвэл, өөрийн амьдралыг бүтээгдсэн зүйлийн хувьд үүргээ гүйцэтгэж, 
даалгавраа биелүүлэх ховорхон боломж гэж үзвэл, амьдралын талаар 
гарцаагүй зөв үзэл бодолтой болж, Бүтээгчийн ерөөж, залж чиглүүлсэн 
амьдралаар гарцаагүй амьдарч, Бүтээгчийн гэрэл дор гарцаагүй 
алхаж, Бүтээгчийн дээд эрхийг гарцаагүй мэдэж, Түүний ноёрхол 
дор гарцаагүй орж, Түүний ер бусын үйл хэрэг, Түүний эрх мэдлийг 
гарцаагүй гэрчлэх болно. Тийм хүн гарцаагүй Бүтээгчээр хайрлуулж, 
хүлээн зөвшөөрөгдөх бөгөөд тийм хүн л үхэлд тайван хандаж, 
амьдралын эцсийн онцгой үеийг баяр хөөртэйгөөр угтан авч чадна 
гэдгийг хэлэх нь илүүц биз. Мэдээжээр үхэлд ингэж хандаж байсан 

нэг хүн бол Иов байсан. Иов амьдралынхаа сүүлчийн онцгой үеийг 
баяртайгаар хүлээн зөвшөөрч чадсан бөгөөд амьдралын замналаа 
төвөггүй төгсгөж, амьдралын даалгавраа биелүүлснээр Бүтээгчийн 
дэргэд эргэн очсон юм.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Сударт Иовын талаар ингэж бичигдсэн байдаг: “Иов өтөлж, өдөр 
хоногоо гүйцээгээд өөд болов” (Иов 42:17). Энэ нь, Иов нас барахдаа 
харамсах юмгүй, ямар ч өвдөлт мэдрэлгүй, харин энэ хорвоогоос жам 
ёсоороо явсан гэсэн үг юм. Хүн бүхний мэдэж байгаачлан, Иов амьд 
байхдаа Бурханаас эмээж, муугаас зайлдаг хүн байсан. Бурхан түүний 
үйл хэргийг сайшааж, хүмүүс тэдгээрийг дурсан санаж байсны дээр 
түүний амьдрал бусад бүх хүнээс ч илүү үнэ цэнтэй, ач холбогдолтой 
байсан гэж хэлж болно. Иов газар дээр Бурханы ерөөлийг эдэлж, 
Түүгээр зөв шударга хэмээн дуудуулж, мөн Бурханд шалгуулж, Сатанд 
сориулсан. Тэр Бурханы төлөө гэрчлэлд зогсож, Түүгээр зөв шударга 
хүн гэж дуудуулах гавьяатай байсан. Тэр Бурханд шалгуулсныхаа 
дараа хэдэн арван жилийн туршид өмнөхөөсөө бүр ч илүү их 
үнэ цэнтэй, утга учиртай, үндэслэлтэй, амар тайван амьдралаар 
амьдарсан. Зөв шударга үйлийнх нь улмаас Бурхан түүнийг шалгасан, 
мөн зөв шударга үйлийнх нь улмаас Бурхан түүнд үзэгдэж, түүнтэй 
шууд ярьсан юм. Иймээс шалгуулснаасаа хойших жилүүдэд Иов 
амьдралын үнэ цэнийг илүү бодитойгоор ойлгож, үнэлж, Бүтээгчийн 
дээд эрхийн талаар илүү гүнзгий ойлголтыг олж авч, Бүтээгч 
ерөөлөө хэрхэн өгч, авдаг талаар илүү нарийн, тодорхой мэдлэг олж 
авсан. Ехова Бурхан өмнө нь өгч байснаасаа илүү их ерөөлийг Иовд 
хайрлаж, Иовыг Бүтээгчийн дээд эрхийг мэдэж, үхэлтэй тайвнаар 
нүүр тулах илүү таатай нөхцөлд байдалтай болгосон гэдгийг Иовын 
номд тэмдэглэсэн байдаг. Иймээс хөгширч, үхэлтэй нүүр тулах үедээ 
Иов эд хөрөнгийнхөө талаар сэтгэл зовоогүй нь мэдээж юм. Түүнд 
санаа зовох, харамсах зүйл байгаагүй, мэдээж үхлээс айгаагүй, учир 
нь тэр бүхий л амьдралаа Бурханаас эмээж, муугаас зайлах замаар 
алхаж өнгөрүүлсэн. Өөрийнхөө төгсгөлийн талаар санаа зовох ямар 

ч шалтгаан түүнд байгаагүй билээ. Үхэлтэйгээ тулгарах үедээ Иовын 
үйлдсэн бүхий л байдлаар өнөөдөр хэчнээн олон хүн үйлдэж чадах вэ? 
Яагаад хэн ч тийм энгийн гаднах намба төрхийг хадгалж чаддаггүй 
вэ? Үүнд ердөө нэг л шалтгаан бий: Иов Бурханы дээд эрхэд итгэж, 
танин мэдэж, захирагдахыг бодитоор эрэлхийлж амьдарсны дээр 
амьдралынхаа чухал онцгой үеүдийг ийнхүү итгэж, танин мэдэж, 
захирагдан өнгөрөөж, амьдралынхаа сүүлчийн жилүүдийг амьдран 
харуулж, амьдралынхаа эцсийн онцгой үеийг угтсан юм. Иов юу 
туулснаас үл хамааран түүний амьдралын зорилго, эрэл хайгуул нь 
зовлон шаналалтай биш, харин жаргалтай байсан. Зөвхөн Бүтээгчийн 
хайрласан ерөөл, сайшаалаас болж биш, харин түүнээс ч чухал нь, 
өөрийн эрэл хайгуул, амьдралын зорилго, Бурханаас эмээж, муугаас 
зайлснаараа олж авсан Бүтээгчийн дээд эрхийн тухай улам нэмэгдэх 
мэдлэг, жинхэнэ ойлголт, цаашлаад Бүтээгчийн дээд эрхэд захирагдаж 
байхдаа биеэрээ мэдэрсэн Бурханы гайхалтай үйл хэрэг болон Бурхан 
хүн хоёрын зэрэгцэн оршиж, танилцаж, харилцан ойлголцсон тухай 
халуун дулаан, мартагдашгүй туршлага, дурсамжийн улмаас тэр 
жаргалтай байсан юм. Бүтээгчийн хүслийг мэдсэний улмаас төрсөн 
тав тух, баяр хөөр, Түүнийг агуу, гайхалтай, хайр татам, итгэмжит 
гэдгийг нь харсны дараа төрсөн хүндлэл бишрэлийн улмаас Иов аз 
жаргалтай байсан. Үхэхээрээ Бүтээгчийн дэргэд буцаж очно гэдгээ 
мэдэж байсан учраас Иов ямар ч зовлон зүдүүргүйгээр үхэлтэй нүүр 
тулах чадвартай байсан. Мөн түүний амьдралдаа хийсэн эрэл хайгуул, 
олж авсан зүйл нь үхэлтэй тайвнаар нүүр тулж, Бүтээгч түүний 
амийг буцаан авах явдалтай сэтгэл тайван нүүр тулж, цаашлаад 
Бүтээгчийн өмнө ямар ч хир толбогүй, санаа зовох зүйлгүйгээр 
зогсох боломж олгосон. Өнөөгийн хүмүүс Иовд байсан шиг тийм аз 
жаргалд хүрч чадах уу? Та нарт тэгэхэд шаардлагатай нөхцөл байна 
уу? Өнөөгийн хүмүүст ийм нөхцөл байгаа хэр нь яагаад Иов шиг аз 
жаргалтай амьдарч чадахгүй байна вэ? Яагаад тэд үхлээс айх айдсын 
зовлонгоос зугтаж чадахгүй байна вэ? Үхэлтэй нүүр тулах үедээ 
зарим хүн өөрийн эрхгүй өмдөндөө шээдэг; зарим нь дагжин чичирч, 
ухаан алдаж, Тэнгэр болон хүнийг аль алиныг нь хараан загнадаг; 
зарим нь бүр орь дуу тавин цурхиран уйлдаг. Эдгээр нь үхэх дөхөхөд 

гэнэтхэн гарч ирдэг ердийн хариу үйлдлүүд огтхон ч биш юм. Гол нь 
хүмүүс зүрх сэтгэлийнхээ гүнд үхлээс айдаг учраас, Бурханы дээд эрх, 
Түүний зохицуулалтын талаар тодорхой мэдлэг, ойлголт байдаггүй, 
тэр ч бүү хэл тэдгээрт үнэхээр захирагддаггүй учраас ийм ичмээр 
авирладаг. Хүмүүс бүх зүйлийг өөрсдөө зохицуулж, захирч, хувь 
заяагаа, амьдралаа, үхлийг хянахаас өөрийг хүсдэггүй учраас ингэж 
авирладаг. Тиймээс хүмүүс үхлийн айдсаас хэзээ ч зугтаж чаддаггүйг 
гайхах хэрэггүй юм.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хүн Бурханы дээд эрх, Түүний зохицуулалтын талаар тодорхой 
мэдлэг, туршлагагүй байх үед хувь заяа болон үхлийн талаарх хүний 
мэдлэг авцалдаагүй байх нь гарцаагүй. Бүх зүйл Бурханы гарт байдаг 
гэдгийг хүмүүс тодорхой ойлгож чаддаггүй, бүх зүйлийг Бурханы 
хяналт, дээд эрхийн дор байдаг гэдгийг ухаарч, хүн тийм дээд эрхийг 
хаяж, зугтаж чадахгүй гэдгээ танин мэддэггүй. Ийм шалтгааны улмаас 
тэд үхэлтэй нүүр тулах цаг ирэхэд сүүлчийн үг, сэтгэлийн шаналал, 
харамсалд нь төгсгөл байдаггүй. Тэд маш их дарамт, дурамжхан байдал, 
төөрөгдлийн дарамтад байдаг. Энэ нь тэднийг үхлээс айхад хүргэдэг. 
Энэ хорвоод мэндэлсэн ямар ч хүний хувьд төрөх шаардлагатай, үхэх 
нь зайлшгүй; хэн ч юмсын энэхүү замналыг даван гарч чадахгүй. 
Хэрвээ хүн энэ хорвоогоос зовлонгүйгээр явахыг хүсэж байвал, хэрвээ 
хүн дургүйлхэлгүй, сэтгэл зоволгүйгээр амьдралынхаа эцсийн онцгой 
үетэй нүүр тулах чадвартай байхыг хүсэж байвал, цорын ганц арга зам 
нь ямар ч харамсах зүйл үлдээхгүй байх юм. Харамсах зүйлгүйгээр 
явах цорын ганц зам бол Бүтээгчийн дээд эрх, Түүний эрх мэдлийг 
мэдэж, тэдгээрт захирагдах явдал билээ. Хүн ийм маягаар л хүмүүний 
тэмцэлдээнээс, ёрын муу, Сатаны боолчлолоос хол байж, ингэж байж 
л хүн Иовынх шиг Бүтээгчээр удирдуулж, ерөөлгөсөн амьдралаар, 
эрх дураараа, чөлөөлөгдсөн, үнэ цэн, утга учиртай, үнэнч шударга, 
илэн далангүй амьдралаар амьдарч чадна. Ийм маягаар л хүн Иов шиг 
Бүтээгчийн шалгалтад орж, хоосорч, Бүтээгчийн зохион байгуулалт, 
зохицуулалтад захирагдаж чадна. Ийм маягаар л хүн Бүтээгчийг бүх 

амьдралаараа шүтэн мөргөж, Иовын адилаар Түүний сайшаалыг 
хүртэж, Түүний дуу хоолойг сонсож, Түүний илрэхийг харж чадна. 
Зөвхөн ийм маягаар л хүн Иов шиг ямар ч шаналал, сэтгэлийн зовнил, 
харамсалгүйгээр жаргалтай амьдарч, үхэж чадна. Ийм байдлаар л 
хүн Иов шиг гэрэлд амьдарч, амьдралынхаа онцгой үе бүрийг гэрэлд 
өнгөрүүлж, өөрийн замналыг гэрэлд төвөггүй төгсгөж, бүтээгдсэн 
зүйл болохын хувьд Бүтээгчийн дээд эрхийг мэдэрч, сурч, мэдэж авах 
даалгавраа амжилттайгаар биелүүлж, гэрэлд нас барж чаддаг бөгөөд 
түүнээс хойш бүтээгдсэн хүний хувиар Бүтээгчид сайшаагдан Түүний 
хажууд үүрд зогсох болно.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хэрэв чи бүтээгдсэн зүйл гэдгээ хүлээн зөвшөөрдөг бол сайн 
мэдээ түгээх хариуцлагаа биелүүлэхийн төлөө, мөн үүргээ зохих ёсоор 
биелүүлэхийн төлөө зовж, төлөөс төлөхөд өөрийгөө бэлдэх ёстой. 
Төлөөс гэдэг нь бие махбодын өвчин, бэрхшээл туулах, аль эсвэл 
хүрээлэн буй орчны хяхалт хавчлага, ертөнцийн хүмүүсийн буруу 
ойлголцол, түүнчлэн сайн мэдээний байнуудад зодуулах, загнуулах, 
хаягдах явдал байж болно; эсвэл хамгийн ноцтой тохиолдолд, амиа 
аюулд оруулах явдал байж болно. Сайн мэдээ түгээх явцдаа чи 
Бурханы ажил гүйцэлдэхээс өмнө насан эцэслэж, Бурханы алдрын 
өдрийг амьд сэрүүндээ үзэхгүй байх боломжтой. Чи үүнд бэлдэх ёстой. 
Та нарыг үүгээр айлгах гэсэн юм биш; энэ бол баримт. Гэхдээ үүнийг 
Би тодорхой болгож, та нар ойлгосон болохоор хэрвээ та нар одоо ч 
ийм хүсэл эрмэлзэлтэй, энэ чинь хараахан өөрчлөгдөөгүй байгаа бол 
тодорхой биеийн хэмжээтэй гэдэг чинь үүгээр нотлогддог. Шашны эрх 
чөлөө, хүний эрх бүхий харийн энэ улс орнуудад сайн мэдээ түгээхэд 
аюулгүй байх болно, Бурханы ерөөлөөр, Бурханы агуу хүч чадал, 
эрх мэдлээр хийдэг юм болгон чинь саадгүй бүтнэ гэж бүү бод; энэ 
бол хүний төсөөлөл. Мэргэн ухаангүйгээр сайн мэдээ түгээх аргагүй 
бөгөөд осол эндэл ихэвчлэн мунхаг хүмүүст нүүрлэдэг. Фарисайчууд ч 
бас Бурханд итгэдэг байсан, гэхдээ тэд бие махбодтой болсон Бурханыг 
аваачаад загалмайд цовдолсон. Өнөөгийн шашны ертөнц тийм муухай 

зүйл хийхгүй гэж бодож байна уу? Эзэн Есүсийг аваачаад загалмайд 
цовдолсон хүмүүс итгэгчид байсан гэдгийг бүү март. Иймэрхүү 
зүйл хийх боломж тэдэнд л байсан. Шүтлэггүй хүмүүс ийм юмыг 
хайхардаггүй байлаа. Энэ итгэгчид л засгийн газартай хуйвалдан, Эзэн 
Есүсийг аваачаад загалмайд цовдолсон. Үүнээс гадна, шавь нар нь яаж 
үхсэн билээ? Шавь нарын дунд чулуугаар шидүүлж, моринд чирэгдэж, 
уруугаа харан цовдлогдож, таван мориор мөчлүүлсэн хүмүүс байсан—
тэдэнд элдэв янзын үхэл нүүрлэсэн. Үхлийнх нь шалтгаан юу байсан 
бэ? Тэд гэмт хэргийнхээ төлөө хуулийн дагуу цаазаар авхуулсан уу? 
Тэд Эзэний сайн мэдээг түгээж, ертөнцийн хүмүүст гологдсон учраас 
яллагдаж, зодуулж, загнуулж, цаазлуулсан юм—тэд тийнхүү амиа 
өгсөн юм. Амиа өгсөн тэр хүмүүсийн эцсийн төгсгөлийн тухай, эсвэл 
тэдний биеэ авч явах байдлын талаарх Бурханы тодорхойлолтын 
тухай ярихаа больё, харин тэд төгсгөлдөө очих үед тэдний амьдралын 
төгсгөл хүний үзэлтэй нийцсэн үү гэж асууя. Хүний үзлийн өнцгөөс 
гэвэл, хэрвээ тэд Бурханы ажлыг түгээхийн тулд иймэрхүү төлөөс 
төлсөн бол ядаж л сайн үхлээр үхэх ёстой байсан. Гэхдээ энэ хүмүүс 
цагаасаа өмнө эмгэнэлтэй байдлаар нас нөгчсөн юм. Энэ нь хүний 
үзэлтэй нийцдэггүй, гэхдээ Бурхан яг тийм зүйл хийсэн—Бурхан 
ийм зүйл болохыг зөвшөөрсөн. Бурхан үүнийг зөвшөөрсөн гэдгээс 
ямар үнэнийг эрж хайж болох вэ? Бурхан тэднийг ийм байдлаар 
үхэхийг зөвшөөрсөн нь хараал, яллалт байсан уу, аль эсвэл Бурханы 
төлөвлөгөө, ерөөл байсан уу? Аль нь ч биш. Тэгвэл юу байсан бэ? 
Одоо хүмүүс тэдний үхлийг ихэд шимшрэн эргэцүүлдэг ч байдал 
тийм л байсан юм: Бурханд итгэдэг хүмүүс тийм маягаар нас барсан 
бөгөөд энэ нь хүмүүсийн зүрх сэтгэлийг шимшрүүлдэг. Үүнийг яаж 
тайлбарлах вэ? Энэ сэдвийг хөндөх үед та нар өөрсдийгөө тэдний 
оронд тавьдаг; тэгээд сэтгэлдээ гуниглаж, далдхан шаналдаг уу? 
“Энэ хүмүүс Бурханы сайн мэдээг түгээх үүргээ биелүүлсэн бөгөөд 
сайн хүмүүс гэж тооцогдох ёстой, гэтэл тэд яахаараа тийм төгсгөлтэй 
учирч, тийм үр дүнд хүрч болдог байна аа?” гэж чи боддог. Үнэндээ 
тэдний бие ийнхүү үхэж, өнгөрсөн; тэд ийм байдлаар хүний ертөнцөөс 
хальсан ч ингэлээ гээд үр дүн нь үүнтэй адилхан байсан гэсэн үг биш. 
Тэдний үхэжхүний ертөнцөөс хальсанзам ямар ч байсан, яаж ч өрнөсөн 

байсан хамаагүй, Бурхан тэдгээр бүтээгдсэн зүйлийн амьдралын 
эцсийн үр дүнг ингэж тодорхойлдог юм биш. Үүнийг та нар тодорхой 
ойлгох ёстой. Харин ч тэд яг тэр арга замыг ашиглан энэ ертөнцийг 
яллаж, Бурханы үйл хэргийг гэрчилсэн. Тэр бүтээгдсэн зүйлс хамгийн 
эрхэм нандин амиа ашигласан—тэд Бурханы үйл хэргийг гэрчилж, 
Бурханы агуу их хүч чадлыг гэрчилж, Бурханы үйл хэрэг зөв гэдгийг, 
Эзэн Есүс бол Бурхан, Эзэн, Бурханы махбод болсон бие мөн гэдгийг 
Сатан болон ертөнцөд тунхаглахын тулд амьдралынхаа эцсийн мөчийг 
ашигласан юм; тэд амьдралынхаа эцсийн мөч хүртэл Эзэн Есүсийн 
нэрийг хэзээ ч үгүйсгээгүй. Энэ нь энэ ертөнц дээр буусан шүүлтийн 
нэг хэлбэр байсан бус уу? Тэд өөрсдийн амийг ашиглан, Эзэн Есүс 
бол Эзэн, Эзэн Есүс бол Христ, Тэрээр Бурханы махбод болсон бие 
бөгөөд бүх хүн төрөлхтөнд авчирсан Түүний золин авралын ажил 
хүн төрөлхтөнд үргэлжлүүлэн амьдрах боломж олгодог гэдгийг 
ертөнцөд тунхаглаж, хүмүүст баталгаажуулж өгсөн—энэ баримт үүрд 
хувиршгүй. Тэд үүргээ ямар хэмжээнд биелүүлсэн бэ? Туйлын дээд 
хэмжээнд үү? Туйлын дээд хэмжээ хэрхэн илэрсэн бэ? Тэд амиараа 
төлөөс төлсөн. Гэр бүл, өв хөрөнгө, энэ амьдралын материаллаг зүйлс 
бүгд гадаад зүйл; хүнд цорын ганц дотоод зүйл бол амь юм. Амьд 
хүн болгоны хувьд амь нь эрхэмлэн нандигнах хамгийн үнэ цэнтэй 
зүйл, хамгийн нандин зүйл байдаг бөгөөд энэ хүмүүс Бурханы ажлыг 
ертөнцийн хүмүүсээр хүлээн зөвшөөрүүлснийхээ хариуд хамгийн 
эрхэм нандин өмч болох амиа баталгаа болгон өргөж чадсан болж 
таарч байна. Тэд үхэх өдрөө хүртэл Бурханы нэрийг үгүйсгээгүй, 
Бурханы ажлыг ч үгүйсгээгүй бөгөөд ийм баримт байдгийг гэрчлэхэд 
амьдралынхаа эцсийн мөчийг ашигласан—энэ нь гэрчлэлийн хамгийн 
дээд хэлбэр бус уу? Энэ бол үүргээ гүйцэтгэх хамгийн сайн арга зам; 
хариуцлагаа биелүүлнэ гэж үүнийг хэлдэг. Сатан тэднийг заналхийлж, 
айлган сүрдүүлэх үед, эцэст нь бүр амиар нь төлөөс төлүүлэх үед ч тэд 
хариуцлагаасаа няцаагүй. Үүргээ туйлын дээд хэмжээнд биелүүлнэ 
гэж үүнийг хэлдэг. Үүгээр Би юу гэх гээд байна вэ? Та нарыг Бурханд 
гэрчлэл хийж, сайн мэдээ түгээхдээ ийм арга барил ашигла гэх гээд 
байна уу? Чи заавал тэгэх хэрэггүй, гэхдээ энэ бол чиний хариуцлага 
гэдгийг, Бурханд хэрэгтэй байгаа бол үүнийг журамт үүрэг хэмээн 

хүлээн зөвшөөрөх ёстой гэдгийг чи ойлгох ёстой. Өнөөдөр хүмүүс 
дотроо айдас, зовнил тээж явдаг ч тэдгээр мэдрэмж ямар ашигтай вэ? 
Хэрвээ Бурхан чамаар үүнийг хийлгэх хэрэггүй бол энэ талаар санаа 
зовох ямар хэрэгтэй юм бэ? Хэрвээ Бурхан чамаар үүнийг хийлгэх 
хэрэгтэй байгаа бол чи энэ хариуцлагаас бултаж, голох ёсгүй. Чи идэвх 
санаачилгатай хамтран ажиллаж, санаа зоволгүйгээр үүнийг хүлээн 
авах ёстой. Хүн яаж ч үхлээ гэсэн, Сатаны өмнө, Сатаны гарт үхэх 
ёсгүй. Үхэх болбол Бурханы гарт үхэх ёстой. Хүмүүс Бурханаас ирсэн 
бөгөөд Бурхан руу буцан очдог—бүтээгдсэн зүйл ийм эрүүл ухаан, 
хандлага эзэмших ёстой. Бие махбодтой болсон Бурхан ажлаа хийж, 
хүн төрөлхтнийг аварч буй тухай сайн мэдээг түгээж, гэрчлэхийн тулд 
хүн амиараа төлөөс төлөх ёстой гэдэг нь сайн мэдээ түгээх үүргээ 
гүйцэтгэхдээ хүний ойлгох учиртай эцсийн үнэн юм. Хэрвээ чи ийм 
эрмэлзэлтэй, үүнд хүрэх чадвартай бол сайн хэрэг. Хэрвээ чи одоо 
ч иймэрхүү эрмэлзэлгүй байгаа бол наад зах нь өмнөө байгаа үүрэг, 
хариуцлагаа зохих ёсоор биелүүлж, үлдсэнийг нь Бурханд даатгах 
ёстой. Магадгүй тэгвэл сар жил улиран өнгөрч, туршлага чинь зузаарч, 
нас чинь нэмэгдэж, үнэний тухай ойлголт чинь гүнзгийрэхийн хэрээр 
бүр насан эцэслэх хүртлээ Бурханы сайн мэдээний ажилд амиа өргөх 
үүрэг, хариуцлагатай гэдгээ чи ухаарна.

Эцсийн өдрүүдийн Христийн ярианы тэмдэглэл номын
“Сайн мэдээ түгээх нь бүх итгэгчийн журамт үүрэг мөн”-өөс эш татав

Хүний үзлийн дагуу бол, сайныг шагнаж, мууг шийтгэдэг, сайн 
хүмүүсийг сайнаар, муу хүмүүсийг муугаар хариулдаг бөгөөд муу 
зүйл хийдэггүй хүмүүс сайнаар шагнуулж, ерөөл хүртэх ёстой; учир нь 
Бурхан зөвт юм. Муу хүн биш л бол бүх тохиолдолд хүмүүсийг сайнаар 
шагнах ёстой мэт харагдаж болно; зөвхөн энэ л Бурханы зөвт байдал. 
Гэхдээ хэн нэгэн сайнаар шагнуулж чадахгүй бол яах вэ? Тэгвэл чи 
Бурханыг зөвт биш гэж хэлэх үү? Бурхан өмнөх эринд хүн төрөлхтнийг 
бүтээсэн гэж бичсэн тэмдэглэлийг энэ эриний хүмүүс номоос олж 
уншлаа гэж үзье. Олон мянган жил өнгөрсний дараа хүмүүс хүн гэж 
танигдахын аргагүй болтлоо завхарсныг Бурхан хараад аврах хүсэл огт 
төрөөгүй учраас тэднийг устгажээ. Үүнийг чи юу гэж үзэх вэ? Бурханд 

хайр байхгүй гэж хэлэх үү? Хүний нүдээр, хэрвээ Бурхан хүмүүсийг 
устгасан бол Түүнд хайр байхгүй гэсэн үг. Аливаа зүйлийн талаарх 
хүний үзэл бодолд үндэслэн Бурхан ямаршуу болохыг хэлнэ гэдэг 
Бурханы талаарх мэдлэг биш. Хүмүүсийн аливааг үзэх хэв маягт ямар 
ч үнэн байдаггүй. Бурханы мөн чанар юу болох, Бурханы зан чанар 
юу болохыг чи харах ёстой. Хүмүүс Бурханы хийсэн юм уу харьцсан 
зүйлээс үүдэлтэй аливаа гаднах үзэгдэлд үндэслэн Бурханы мөн 
чанарыг харах ёсгүй. Хүн төрөлхтөн өөрөө Сатанаар завхруулагдсан 
юм. Хүмүүс чухамдаа уг чанар нь ямар болохыг мэддэггүй, Бурханы 
өмнө завхарсан хүн төрөлхтөн ямар байдгийг, тэдэнтэй хэрхэн харьцах 
ёстойг ч мэддэггүй. Бурханаар ерөөгдсөн зөв шударга хүн болох 
Иовыг аваад үз. Энэ бол Бурханы зөвт байдал байсан. Сатан Еховатай 
мөрий тавьсан: “Та түүнд хэтэрхий ихийг өгсөн болохоор л Иов Таныг 
шүтэн мөргөдөг. Хэрэв Та түүнээс тэр бүхнийг булаан авбал Таныг 
шүтэн мөргөсөөр байж чадах болов уу?” Ехова Бурхан: “Түүний 
амийг л авахгүй бол чи юу хүссэнээ хийж болно” гэж хэлсэн. Тэгээд 
Сатан Иов дээр очиж, дараа нь Иов шалгалтуудтай тулгарчээ. Тэр өөрт 
байсан бүх зүйлээ—хүүхдүүдээ, эд хөрөнгөө алдсан. Тэгвэл Иовын 
шалгалт дотор Бурханы зөвт зан чанар оршиж байсан уу? Чи тодорхой 
хэлж чадахгүй, тийм үү? Хэдий чи зөв шударга хүн байсан ч Бурхан 
чамайг шалгалтад оруулж, Өөрт нь гэрчлэл хийх боломжийг чамд 
олгох эрхтэй. Бурханы зан чанар зөвт; Тэр хүн бүрд эрх тэгш ханддаг. 
Тэглээ гээд зөв шударга хүмүүс шалгалт туулах шаардлагагүй, эсвэл 
тэднийг хамгаалах ёстой гэсэн үг биш; энэ нь тийм биш юм. Бурхан 
чамайг шалгалтад оруулах эрхтэй. Энэ бол Түүний зөвт зан чанарын 
илчлэл юм. Эцэст нь Иовыг шалгалт туулж, Еховад гэрчлэл хийж 
дуусахад Ехова түүнийг урьдынхаас ч илүү ихээр ерөөж, хоёр дахин 
их, бүр ч илүү дээр ерөөлийг түүнд өгсөн юм. Түүнчлэн Ехова түүний 
өмнө гарч ирээд салхиар түүнтэй ярилцсан бөгөөд Иов Түүнийг нүүр 
тулан уулзах мэт харсан. Энэ нь түүнд өгөгдсөн ерөөл байв. Энэ бол 
Бурханы зөвт байдал байлаа. Хэрэв юмс эсрэгээрээ болсон бол яах 
вэ? Иовыг шалгалт туулж дуусахад, Иов Сатаны өмнө Өөрийг нь 
хэрхэн гэрчилж, Сатаныг шившиглэснийг харсныхаа дараа хэрэв 
Ехова түүнийг үл тоомсорлож, буруу хараад явчихсан бол, Иов дараа 

нь ерөөл хүртээгүй бол яах вэ—үүнд Бурханы зөвт байдал агуулагдаж 
байх байсан уу? Шалгалтын дараа Иов ерөөгдсөн эсэх, Ехова түүний 
өмнө гарч ирсэн эсэхээс үл хамааран энэ бүхэн нь Бурханы хүслийг 
агуулж байгаа. Иовын өмнө гарч ирэх нь Бурханы зөвт байдал, гарч 
ирээгүй байсан ч мөн адил Бурхан зөвт байдал байх байв. Бүтээгдсэн 
зүйл чи яг ямар үндэслэлээр Бурханд шаардлага тавьдаг юм бэ? 
Хүмүүс Бурханд шаардлага тавихад тохирохгүй. Бурханд шаардлага 
тавихаас илүү эрүүл ухаангүй зүйл гэж үгүй. Бурхан хийх учиртай 
зүйлээ хийх бөгөөд Түүний зан чанар зөвт байдаг. Зөвт байдал яавч эрх 
тэгш, эрүүл ухаантай байдаггүй; энэ бол тэгшитгэх үзэл биш, хэр их 
ажил гүйцэлдүүлсний чинь дагуу хүртвэл зохих зүйлийг хуваарилах, 
эсвэл хийсэн ажлын чинь төлөө хөлс өгч, зарцуулсан зүтгэлийн чинь 
дагуу төлбөр төлөх явдал биш. Энэ нь зөвт байдал биш. Бурхан Иовыг 
Өөрт нь гэрчлэл хийсний дараа таягдан хаясан гэж үзье: Тэглээ ч 
гэсэн Бурхан зөвт байх байсан юм. Үүнийг яагаад зөвт байдал гэдэг 
вэ? Хүний өнцгөөс бол, аливаа зүйл хүмүүсийн үзэлтэй нийцэж 
байвал Бурханыг зөвт гэж хэлэх маш амархан байдаг; харин тухайн 
зүйл үзэлтэй нь нийцэж байгаа харагдахгүй бол, энэ нь тэдний ойлгож 
чадахгүй зүйл бол Бурханыг зөвт гэж хэлэхэд хэцүү байх болно. 
Тухайн үед Бурхан хэрвээ Иовыг устгасан бол хүмүүс Бурханыг зөвт 
гэхгүй байх байсан. Гэвч үнэндээ хүмүүс завхарсан ч бай, завхраагүй ч 
бай Бурхан тэднийг устгахдаа Өөрийгөө зөвтгөх ёстой гэж үү? Бурхан 
ямар үндэслэлээр тэгж байгаагаа хүмүүст тайлбарлах ёстой гэж үү? 
“Тэд хэрэгтэй бол Би устгахгүй; хэрэггүй бол устгана” гэдэгт Бурханы 
шийдвэр үндэслэсэн байх ёстой гэж үү? Тэгэх шаардлагагүй. Бурханы 
нүдээр бол, завхарсан хүнтэй Тэр хүссэнээрээ харьцаж болно; 
Бурханы хийдэг юм бүхэн зохистой байх бөгөөд энэ бүгд Бурханы 
зохицуулалт юм. Хэрэв чи Бурханы нүдэнд таалагдаагүй бол, хэрэв 
Бурхан гэрчлэлийн чинь дараа чамайг ямар ч хэрэггүй гэж хэлээд, 
чамайг устгасан бол энэ ч бас Бурханы зөвт байдал мөн үү? Мөн. Яг 
одоо чи үүнийг баримтаар хүлээн зөвшөөрч чадахгүй байж болох ч 
онолын хувьд ойлгох ёстой. Та нар юу гэж хэлэх вэ—Бурхан Сатаныг 
устгадаг нь Бурханы зөвт байдлын илэрхийлэл мөн үү? Бас Бурхан 
Сатаныг үлдээсэн бол яах вэ? Чи юм хэлж зүрхлэхгүй, тийм биз дээ? 

Бурханы мөн чанар бол зөвт байдал. Бурханы хийдэг зүйлийг ойлгох 
амаргүй ч Түүний хийдэг бүхэн зөвт юм; хүмүүс л ойлгохгүй байгаа 
хэрэг. Бурхан Петрийг Сатанд өгөхөд Петр юу гэж хариулсан бэ? “Хүн 
төрөлхтөн Таны хийдэг зүйлийг ойлгож чадахгүй, гэхдээ Таны хийдэг 
бүх зүйл сайн санааг тань агуулдаг; энэ бүхэнд зөвт байдал байдаг. 
Таны ухаалаг үйл хэргийг би магтахгүй байж яахан чадах билээ?” 
гэсэн. Өнөөдөр, Сатан хүмүүсийг яаж завхруулсан, Бурхан хүмүүсийг 
яаж авардгийг хүмүүст харуулахын тулд Бурхан Сатаныг устгадаггүй 
гэдгийг чи харах ёстой. Эцсийн эцэст хүмүүс Сатаны завхруулсан 
хэмжээнээс үүдэн Сатаны завхралын аймшигт нүглийг нүдээр харах 
ёстой бөгөөд Сатаныг Бурхан устгах үед Бурханы зөвт байдлыг 
харж, үүнд Бурханы зан чанар агуулагддаг гэдгийг харах учиртай. 
Бурханы хийдэг бүхэн зөвт байдаг. Хэдийгээр энэ нь ойлгомжгүй 
байж болох ч чи дураараа дүгнэлт хийх ёсгүй. Хэрэв Бурханы хийдэг 
зүйл чамд үндэслэлгүй харагдаж байвал, эсвэл чи энэ тухай ямар нэг 
үзэл тээж, үүнээс үүдэн Бурханыг зөвт бус гэж хэлэхэд хүрвэл чи л 
хамгийн эрүүл ухаангүй байгаа хэрэг. Петрт зарим зүйл ойлгомжгүй 
санагдсан ч тэдгээр зүйлд Бурханы мэргэн ухаан байгаа, Бурханы 
сайн санаа байгаа гэдэгт тэр итгэлтэй байсан. Хүмүүс бүх зүйлийг 
ойлгож чадахгүй; тэдний ухаарч чадахгүй маш олон зүйл бий. Иймээс 
Бурханы зан чанарыг мэднэ гэдэг амаргүй хэрэг.

Эцсийн өдрүүдийн Христийн ярианы тэмдэглэл номын
“Бурханы зөвт зан чанарыг хэрхэн мэдэх тухай”-аас эш татав

145. Хайр болон гэрлэлтэд хандах зарчмууд
(1) Хүмүүст сонгосон хүнтэйгээ гэрлэх эрх чөлөө байдаг бөгөөд 

хэн ч хөндлөнгөөс оролцох эрхгүй—гэхдээ энэ нь Бурханд итгэх итгэл 
юм уу үүргээ гүйцэтгэхэд чинь нөлөөлөх ёсгүй;

(2) Үнэнийг эрэлхийлж, үүргээ сайн гүйцэтгэхийн төлөө гэрлэхээс 
татгалзах нь Бурханы хүсэлтэй нийцдэг онцгой гэрчлэл юм. Ингэдэг 
хүмүүс гайхалтай бөгөөд Бурханы сайшаалыг хүртдэг;

(3) Хэрвээ хүн гэрлэхийг хүсвэл тохирох хүнийг сонгох ёстой. 
Гэрлэлт нь ядаж л хүний итгэл, амьдралд ашиг тустай байх ёстой 

бөгөөд Бурханд итгэх хүндтэй ажил хэрэгт хохирол учруулан махан 
биеийг хангах зорилготой байж болохгүй;

(4) Зүй зохистой хайр, гэрлэлтийг хүндэл. Олон гэрлэх нь үнэн 
болон ёс суртахууныг зөрчсөн хэрэг бөгөөд гэрлэлтийг тоглоом гэж 
үздэг хүмүүс бол муу ёрын сүнс, бузар чөтгөрүүд юм.

Холбогдох Бурханы үг:

Ямар ч хүний амьдралд гэрлэлт бол гол үйл явдал юм; хүн 
энэ үед л үнэхээр олон янзын үүрэг хариуцлага үүрч, олон янзын 
даалгаврыг аажмаар хэрэгжүүлж эхэлдэг. Хүмүүс өөрсдөө биеэрээ 
үзэж туулахаасаа өмнө гэрлэлтийн талаар олон төөрөгдөлтэй байдаг 
бөгөөд энэ бүгд нь тун сайхан төөрөгдөл юм. Эмэгтэйчүүд хань ижлээ 
Царайлаг ханхүү байх болно гэж төсөөлдөг бөгөөд эрчүүд өөрсдийгөө 
Цасан гуатай гэрлэнэ гэж төсөөлдөг. Хүн бүр гэрлэлтэд тавих тодорхой 
болзол, өөрсдийн гэсэн шаардлага, стандарттай байдаг гэдгийг эдгээр 
хоосон төсөөлөл харуулж байдаг. Хэдийгээр энэ хорон муу эрин үед 
хүмүүс гэрлэлтийн талаар мушгин гуйвуулсан мэдээгээр байнга 
бөмбөгдүүлж, энэ нь бүр олон нэмэлт болзол бий болгож, хүмүүст 
бүхий л байдлаар дарамт болж, хачин хандлагатай болгодог боловч 
хүн үүнийг хэрхэн ойлгож, яаж хандах нь хамаагүй, гэрлэлт бол хувь 
хүний сонгох хэрэг биш гэдгийг гэрлэж үзсэн ямар ч хүн мэднэ.

Хүн амьдралдаа олон хүнтэй тааралддаг боловч хэн өөрийнх 
нь хань ижил болохыг хэн ч мэддэггүй. Хэдийгээр хүн болгон 
гэрлэлтийн тал дээр өөрийн гэсэн санаа бодол, хувийн байр суурьтай 
байдаг боловч эцэст нь хэн үнэхээр нэгэн биеийнх нь нөгөө тал 
болохыг хэн ч урьдаас харж чадахгүй, хүний санаснаар болох нь 
бараг үгүй. Таалагдсан хүнтэйгээ танилцсаны дараа чи тэр хүний 
араас хөөцөлдөж болно; гэхдээ тэр чамайг сонирхох эсэх, чиний 
хань ижил болж чадах эсэх нь чиний шийдэх зүйл биш. Хайрыг чинь 
татсан хүн амьдралаа хуваалцаж чадах хүн чинь байх албагүй; гэтэл 
чиний хэзээ ч хүлээж байгаагүй хүн амьдралд чинь чимээгүйхэн орж 
ирээд хань ижил чинь, хувь заяаны чинь хамгийн чухал хэсэг, нэгэн 
биеийн чинь нөгөө тал болж, хувь заяа чинь түүнтэй адармаатайгаар 
холбогддог. Иймээс хэдийгээр дэлхий дээр сая сая гэрлэлт байдаг ч 

бүгд хоорондоо ялгаатай: Маш олон гэрлэлт сэтгэл ханамжтай биш, 
маш олон нь аз жаргалтай байдаг; маш олон нь Зүүн, Барууныг 
холбож, маш олон нь Умард, Өмнөдийг холбодог; маш олон нь төгс 
тохирсон, маш олон нь нийгмийн ижил зиндааных байдаг; маш олон 
нь аз жаргал, эвтэй найртай, маш олон нь зовлон, гунигтай байдаг; 
маш олон нь бусдын атаархлыг төрүүлж, маш олон нь буруу ойлголт, 
дургүйцлийг төрүүлдэг; маш олон нь баяр хөөрөөр дүүрэн, маш олон 
нь нулимсанд автаж, цөхрөл авчирдаг билээ… Эдгээр тоо томшгүй 
олон гэрлэлтээр хүмүүс үнэнч байдал, гэрлэлтэд насан туршдаа үнэнч 
байхаа харуулдаг; тэд хайр, дассан сэтгэл, салж хагацашгүй байдал, 
хүлцэнгүй байдал, үл ойлголцлыг харуулдаг. Зарим нь гэрлэлтээсээ 
урваж, бүр үзэн яддаг. Гэрлэлт аз жаргал, зовлон шаналал авчрахын 
аль нь ч бай, хүн бүрийн гэрлэлтийн даалгаврыг Бүтээгч урьдчилан 
тогтоодог бөгөөд энэ нь өөрчлөгдөхгүй; энэ бол хүн бүрийн биелүүлэх 
ёстой даалгавар юм. Гэрлэлт бүрийн цаана байх хүний бүрийн хувь 
заяа өөрчлөгдөшгүй, үүнийг Бүтээгч аль эрт урьдаас тодорхойлсон 
байдаг.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Гэрлэлт бол хүний амьдралын чухал онцгой үе юм. Энэ нь хүний 
хувь заяаны үр дүн, хувь заяаных нь шийдвэрлэх холбоос юм; энэ нь 
аливаа хүний хувийн хүсэл зориг, шилж сонгох дээр үндэслэдэггүй 
бөгөөд ямар ч гадаад хүчин зүйлс нөлөөлдөггүй, харин энэ нь хоёр 
талын хувь заяагаар, тэр хосын хоёулынх нь хувь заяаг Бүтээгчийн 
зохицуулж, урьдчилан тодорхойлсноор бүрэн тодорхойлогддог. Өнгөн 
дээрээ гэрлэлт нь хүний удам угсааг үргэлжлүүлэх зорилготой боловч 
үнэндээ гэрлэлт бол даалгавраа биелүүлэх явцад хүний туулдаг зан 
үйлээс өөр юу ч биш. Гэрлэлтээр хүмүүс зүгээр нэг дараагийн үеэ 
өсгөж хүмүүжүүлэх үүргээ биелүүлсэн төдий болдог юм биш; тэд 
гэрлэлтээ хадгалахтай хамаатай төрөл бүрийн үүрэг, тэдгээр үүргийг 
гүйцэтгэхийг шаарддаг даалгавруудыг сонгон авдаг. Хүний төрөлт 
эргэн тойрных нь хүмүүс, үйл явдал, юмсын өөрчлөлтөд нөлөөлдөг 
болохоор хүний гэрлэлт ч бас эдгээр хүн, үйл явдал, юмст гарцаагүй 

нөлөөлж, улмаар тэдгээрийг бүгдийг нь янз бүрийн байдлаар өөрчлөх 
болно.

Хүн биеэ даахаараа, гэрлэлттэй нь холбоотой хүмүүс, үйл явдал, 
юмс руу алхам алхмаар хөтөлдөг өөрийн гэсэн амьдралын замналаа 
эхэлдэг. Үүний зэрэгцээ, тэрхүү гэрлэлтийн нөгөө хүн нь яг тэр 
хүмүүс, үйл явдал, юмс руу алхам алхмаар дөхөж байдаг. Бүтээгчийн 
дээд эрхийн дор хувь заяа нь холбоотой, хамааралгүй хоёр хүн аажмаар 
нэгэн гэрлэлтээр нэгдэж, гайхамшигтай байдлаар гэр бүл: “нэг уяанаас 
зуурсан хоёр царцаа” болдог. Иймээс, гэрлэх үед хүний амьдралын 
замнал нэгэн биеийнх нь нөгөө талд нөлөөлж, хөндөн, үүний нэгэн 
адилаар ханийнх нь амьдралын замнал эргээд өөрийнх нь амьдралын 
хувь заяанд нь нөлөөлж, хөндөх болно. Өөрөөр хэлбэл, хүмүүний хувь 
заяа хоорондоо холбогдсон байдаг бөгөөд хэн ч бусдаас тусдаа бүрэн 
бие даан амьдралын даалгавраа биелүүлж, үүргээ гүйцэтгэж чадахгүй. 
Хүний төрөлт харилцааны асар том гинжин хэлхээнд нөлөөлдөг; 
өсөж торних нь мөн л харилцааны нарийн төвөгтэй гинжин хэлхээтэй 
хамаатай; үүний адилаар гэрлэлт нь хүний харилцаа холбооны өргөн 
уудам, нарийн төвөгтэй сүлжээн дотор гарцаагүй оршиж, байж, тэрхүү 
сүлжээний гишүүн бүрийг оролцуулан, түүний нэг хэсэг нь болох 
хүн бүрийн хувь заяанд нөлөөлж байдаг. Гэрлэлт бол хоёр гишүүний 
гэр бүл, тэдний өссөн нөхцөл байдал, дүр төрх, нас, яс чанар, авьяас 
чадвар, аливаа өөр бусад хүчин зүйлийн үр дүн биш; харин ч энэ нь 
хамтын даалгавар болон хувь заяаны хамаарлаас үүсдэг. Бүтээгчийн 
зохион байгуулж, зохицуулсан хүмүүний хувь заяаны бүтээгдэхүүн, 
гэрлэлтийн эх үүсвэр энэ билээ.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Одоо Миний хэлдэг үг, бодит орчин нөхцөлд нь үндэслэн хүмүүст 
шаардлага тавьдаг бөгөөд Би тэдний хэрэгцээ болон тэдний доторх 
зүйлд нийцүүлэн ажилладаг. Бодитой Бурхан бодитой ажил хийхээр, 
хүмүүсийн бодит орчин нөхцөл болон хэрэгцээний дагуу ажиллахаар 
газар дээр ирсэн; Тэрээр бодлогогүй биш. Бурхан үйлдэх үедээ 
хүмүүсийг албаддаггүй. Жишээлбэл, гэрлэх эсэх чинь чиний хувийн 

бодит орчин нөхцөлд үндэслэх ёстой; үнэнийг чамд тодорхой хэлсэн 
бөгөөд Би чамайг хязгаарладаггүй. Зарим хүний гэр бүлийнхэн нь 
дарамталдаг болохоор гэрлэх хүртлээ Бурханд итгэж чаддаггүй. 
Иймээс гэрлэлт нь эсрэгээрээ тэдэнд ашигтай байдаг. Бусдынх нь 
хувьд гэрлэлт ямар ч ашиг тус авчирдаггүй, харин өөрсдөд нь нэгэнтээ 
байсан зүйлийг үрдэг. Чиний хувьд энэ нь бодит орчин нөхцөл болон 
хувийн шийдвэрээр чинь тодорхойлогдох ёстой. Би та нарт шаардлага 
тавих дүрэм журмыг зохиохоор энд байгаа юм биш.

Үг нь махбодоор илэрсэн номын “Хэрэгжүүлэлт (7)”-оос эш татав

Амьдралын том асуудлууд нь гэрлэлт, ажил, чиний ирээдүйн төлөв, 
төвхнөх, амар тайван амьдрах, нийгэмд байр сууриа олох гэж өрсөлдөх 
төдийхөн биш юм. Эдгээр нь хамгийн чухал зүйлс биш. Хамгийн чухал 
зүйлс юу вэ? Одоо та нар Бурханд итгэж, үүргээ гүйцэтгэдэг учраас 
амьдрал чинь зөв чиглэлд эхэлсэн. Дараагийн чухал зүйл бол үнэнийг 
эрэлхийлэх зам дээр баттай хөлөө олж, амьдралын зорилго, чиглэлээ 
тогтоож, зүрх сэтгэлдээ үнэний суурийг тавих бөгөөд ийм маягаар 
чи Бурханы үнэхээр сонгож, урьдаас тогтоосон хүн болно. Та нарын 
суурь одоо хараахан батжаагүй байна. Шуурга байтугай, сэвэлзүүр 
салхи та нарыг хэдийд ч ганхуулж чадна. Энэ нь та нар хараахан суурь 
тавиагүйг харуулдаг бөгөөд энэ нь үнэндээ маш аюултай! Амьдралын 
зорилго, эрж хайх чиглэлээ тогтоо, энэхүү амьдралд алхах замаа 
тогтоо. Зорилго тавьж, амьдралд чинь юу хамгийн чухлыг тогтоочхоод 
тэрхүү зорилго, тэр чухал асуудлынхаа төлөө олон жилийн турш 
төвхнө. Шаргуу ажиллаж, өөрийгөө зарлагад, хүчин чармайлт гаргаж, 
тэдгээрийн төлөө төлөөс төл. Одоохондоо өөр бусад зүйлийг бүү тоо. 
Тэр өөр бусад зүйлийн талаар бодоод байвал гар дор байгаа хэрэг чинь 
саатна. Чи ажил олно, их мөнгөтэй болно, чинээлэг болоод нийгэмд 
хөлөө баттай олж, бодож байсан албан тушаалаа олсон байх болно; 
чи бас гэрлэж, ирээдүйд ур, чадвар эзэмшиж, хэрхэн гарамгай хүн 
болох тухай бодно; чи үр хүүхэдтэй болж, гэр бүлээ тэжээж, эцэг эхээ 
сайхан амьдралтай болгохыг хүснэ. Энэ бүхэн залхмаар биш гэж үү? 
Зүрх сэтгэл чинь хэр том бэ? Хүн нэг насны амьдралдаа хэр их эрч 
хүчтэй байдаг вэ? Хүний амьдралын хамгийн оргилуун, хамгийн 

энгийн үе, хүний амьдралын хамгийн сайхан үе хорин насанд эхлээд 
хамгийн цаанадаа л, дөчин насанд дуусдаг. Энэ хугацаанд Бурханд 
итгэхийн тулд ойлгох ёстой үнэнийг ухан ойлгож, дараа нь ямар 
ч нөхцөл байдалд Бурханыг үгүйсгэхгүй байхын тулд үнэн-бодит 
байдалд орж, Бурханы шүүлт, гэсгээлтийг хүлээн авч, мөн Түүний 
шүүлт, цэвэршүүлэлтийг хүлээн авах ёстой. Энэ бол хамгийн чухал 
юм; үүнээс гадна, хүн чамайг гэрлэлт, эсвэл дэврүүн хайраар уруу 
татаж, урхидахыг оролдсон ч хамаагүй, чамд хэчнээн ч их алдар нэр, 
байр суурь өгөх байсан ч, эсвэл чамд хэчнээн их завшаантай байсан 
ч хамаагүй, чи үүргээ хаяхгүй, бас бүтээгдсэн зүйлийн хийх учиртай 
зүйлсийг хийхээ болихгүй байх нь чухал. Ирээдүйд хэзээ нэгэн цагт 
Бурхан чамайг хүсэхгүй бол чи үнэнийг эрэлхийлж, Бурханаас эмээж, 
муугаас зайлах замаар алхаж чадсан хэвээр байх болно. Чи энэ тал дээр 
шаргуу ажиллах ёстой; тэгвэл чи Бурханы төлөө өөрийгөө зарлагадаж 
байгаа энэ он жилүүдэд хий дэмий амьдраагүй байх болно.

Бурханы нөхөрлөлөөс эш татав

Чи үнэний төлөө зовлон зүдүүр туулах ёстой, үнэний төлөө 
өөрийгөө зориулах ёстой, үнэний төлөө доромжлол амсах ёстой, 
илүү их үнэнийг олж авахын тулд илүү их зовлон амсах ёстой. Энэ 
нь чиний хийх ёстой зүйл юм. Амар амгалан гэр бүлийн амьдралын 
төлөө чи үнэнийг хаях ёсгүй ба түр зуурын таашаалын төлөө өөрийн 
амьдралын нэр хүнд, ёс жудгийг алдах ёсгүй. Чи сайн сайхан, 
үзэсгэлэнтэй бүхнийг эрэлхийлж, илүү утга учиртай амьдралын замыг 
эрэлхийлэх ёстой. Хэрвээ чи энгийн дорд амьдралаар амьдардаг ба 
ямар ч зорилгыг эрэлхийлдэггүй бол амьдралаа дэмий үрж байгаа 
хэрэг биш гэж үү? Чи тийм амьдралаас юу олж авч чадах юм бэ? Чи 
нэг үнэний төлөө бие махбодын бүх таашаалыг орхих ёстой ба багахан 
таашаалын төлөө бүх үнэнийг хаях ёсгүй. Иймэрхүү хүмүүст ямар ч 
ёс жудаг, нэр хүнд байдаггүй; тэдний оршин тогтнолд ямар ч утга учир 
байдаггүй!

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

146. Хүүхдүүдийнхээ боловсролыг авч үзэх зарчмууд
(1) Эцэг эхчүүд хүүхдүүдээ Бурханд итгэж, амьдралын зөв замд 

ороход уриалж, залж чиглүүлэх үүрэгтэй, гэхдээ хүүхдийн авах ёстой 
хамгийн наад захын боловсролыг хойшлуулах ёсгүй;

(2) Бурханы үг-үнэний дагуу хүүхдүүдэд зааж сурган, завхралаа 
хаядаг, жинхэнэ хүний төрхийг амьдран харуулдаг үнэнч шударга хүн 
болоход нь залж чиглүүлэх ёстой;

(3) Хүн хүүхдүүдийнхээ ирээдүйн сонголтын талаар Бурханы 
үгэнд үндэслэн үнэнийг нөхөрлөх ёстой. Түүнчлэн, хүүхдүүдийнхээ 
сонголтыг хүндэтгэх ёстой бөгөөд Бурханд итгүүлэх гэж хэзээ ч 
албадах ёсгүй;

(4) Үр хүүхдүүдээ Бурханд итгэх зам руу замчлахын тулд ердөө л 
үнэнийг бүү ашигла, харин тэднийг бас зарим нэг бодитой мэдлэгтэй 
болго. Тэр үед л тэд үүргээ гүйцэтгэж, Бурханы төлөө өөрсдийгөө 
зарлагадаж чадна.

Холбогдох Бурханы үг:

Хүүхдүүдэд хандах тухайд: Бүх эцэг эх үр хүүхдээ дээд боловсрол 
эзэмшиж, нэг л өдөр алдар нэрээ дуурсган, нийгэмд үүрэг гүйцэтгэж, 
тогтвортой орлого, нэр нөлөөтэй болно гэж найддаг. Ийм байхад л өвөг 
дээдэстээ алдар хүнд авчирна. Ийм үзэл баримтлал хүмүүст түгээмэл 
байдаг. “Хүү минь луу, охин минь галт шувуу болог” гэх үг бий. Энэ 
үзэл баримтлал зөв үү? Хүн бүр үр хүүхдээ нэр хүндтэй их сургуульд 
явуулж, дараа нь магистр, докторын сургалтад хамрагдуулахыг 
хүсдэг. Эрдмийн зэрэг цолоо авсныхаа дараа хүүхдүүд нь алдар 
нэрээ дуурсгана гэдэгт итгэдэг, учир нь бүх хүн зүрх сэтгэлдээ эрдэм 
мэдлэгийг шүтдэг. “Бусад эрэл хайгуулын үнэ цэн бага, эрдэм ном 
судлах нь л бүхнээс давуу” гэж тэд боддог. Түүнчлэн өнөөгийн нийгэм 
туйлын их өрсөлдөөнтэй байдаг. Боловсролын зэрэг дангаараа хүний 
ирээдүй, амин зуулгыг шийдвэрлэж чадах мэт, боловсролын зэрэг 
цолгүйгээр хоосон хонож магад гэж бүх хүн бодож, ийм үзэл бодол 
өвөрлөдөг. Иймээс хүн бүр дээд боловсрол эзэмшиж, их дээд сургуульд 
орох явдлыг үр хүүхдэдээ тавих шаардлагынхаа эн тэргүүнд тавьдаг. 

Бодит байдал дээр хүмүүсийн эрэлхийлдэг өнөөх боловсрол, эзэмшдэг 
тэр мэдлэг, тэдний ийм бодол бүгд Бурхан болон үнэний эсрэг байдаг; 
эдгээрийг Бурхан зэвүүцэж, ялладаг. Хүн ямар үзэл бодолтой байдаг 
вэ? Мэдлэг, боловсролгүйгээр энэ нийгэм, энэ ертөнцөд гишгэх газар 
гэж үгүй бөгөөд дорд хүн, ядуу гуйлгачин байна гэж боддог. Чиний 
нүдээр бол мэдлэггүй, соёлгүй, ерөнхийдөө боловсролгүй хүн бол 
чиний дорд үзэж, үл тоомсорлож, шалихгүй мэт ханддаг хүн юм. Тийм 
биз дээ? Чиний үзэл бодол, үндэслэл өөрсдөө буруу байдаг. Та нар үр 
хүүхдээ сайн сайхан ирээдүйтэй байг гэсэндээ сургуульд явуулж, дээд 
боловсрол эзэмшүүлэхийн тулд өсгөдөг, гэхдээ тэгж дуусах үед нь 
энэхүү боловсрол Сатаны хэчнээн олон хорыг тэдний дотор суулгасан 
байхыг чи ер нь бодолцож үзсэн үү? Сатаны хэчнээн олон бодол, 
онол үр хүүхдүүдэд чинь суусан байх вэ? Хүмүүс эдгээрийн талаар 
боддоггүй, харин үр хүүхэд нь их дээд сургуульд явж, амжилтад хүрч, 
өвөг дээдэстээ алдар хүнд авчирна гэдгийг л мэддэг. Үүнээс үүдэн нэг 
л өдөр хүүхдүүд чинь гэртээ ирээд, Бурханд итгэх тухай ярихад чинь 
няцаана. Үнэний тухай ярих үед чинь тэд чамайг тэнэг гэцгээж, дооглон 
инээж, үгийг чинь басамжлан үзнэ. Тэр өдөр ирэх үед чи үр хүүхдээ 
тиймэрхүү боловсрол эзэмшүүлэхээр тийм сургуульд явуулснаараа 
буруу зам сонгосон гэдгээ мэдрэх боловч тэгэхэд харамсахад дэндүү 
оройтсон байх болно. Хүнд тийм бодол, үзэл санаа сууж, сэтгэлд 
нь үндэслэж, хэлбэрээ олсон цагт үүнийг нь ганцхан шөнийн дотор 
арилгаж, өөрчилж болдоггүй. Чи тийм байдлыг эргүүлж буцаах 
аргагүй бөгөөд одоо тэдэнд байгаа иймэрхүү бодлыг засаж залруулж, 
тэдний бодол, үзэл санаанаас арилгаж чадахгүй. “Би бичиг үсэг сургаж, 
Бурханы үгийг уншиж, ойлгодог болгох гэж л хүүхдүүдээ сургуульд 
явуулна. Дараа нь Бурханд итгэхэд анхаарлыг нь төвлөрүүлж, бас 
хэрэгтэй мэргэжил ч эзэмшүүлнэ. Хүүхдүүд маань Бурханы гэрт 
үүргээ биелүүлж чаддаг, сайн хэв чанартай, хүн чанартай хүмүүс 
байсан нь дээр. Харин үүргээ биелүүлж чадахгүй бол дэлхий ертөнц 
дээр өөрсдийгөө болон гэр бүлээ тэжээх арга замтай болно, ингэхэд л 
хангалттай. Тэд Бурханы гэрт Бурханаас ирдэг зүйлийг хүлээн авахыг 
харж, тэднийг нийгэмд бохирдуулж, сэвтүүлэхгүй байх нь л чухал” 
гэж хэлдэг хүн байхгүй. Бурханы үгийн үнэнийг болон Бурханы 

шаардлагыг хүлээн зөвшөөрүүлэх ганц зорилгоор өөрсдийнхөө 
хүүхдүүдийг Бурханы өмнө дуртайяа авчирдаг хүн гэж үгүй. Нийгэмд 
үр хүүхдүүд нь ямар ч амин зуулгагүй, ирээдүйгүй болох вий гэсэндээ 
хүмүүс ингэх дургүй байдаг, мөн ингэж зүрхэлдэггүй. Энэ үзэл бодол 
юуг баталдаг вэ? Хүмүүс үнэнийг сонирхдоггүй, Бурханд итгэхийг 
сонирхдоггүй гэдгийг баталдаг. Тэд Бурханд үнэхээр итгэх нь байтугай, 
Бурханд итгэх ямар ч итгэлгүй байдаг бөгөөд зүрх сэтгэлдээ хүндэлж, 
шүтдэг зүйл нь энэ ертөнц хэвээр үлддэг. Тэд дэлхий ертөнцийг ардаа 
орхих юм бол амьдрах аргагүй болно, харин Бурханыг орхивол бас ч 
гэж хоол унд, хувцас хунар, орох оронтой байж магад гэж боддог. Тэд 
эрдэм мэдлэг, нийгмийн боловсролыг орхивол өнгөрнө, нийгэмд таарч 
тохирохгүй амьтан болно, нийгэмд орхигдож, хаягдах юм бол амьд 
үлдэх аргагүй боллоо гэсэн үг гэж боддог. Дэлхий ертөнцийг орхиж, 
Бурханд найдах юм бол амьдарч чадна, Бурхан чамд амьдрах боломж 
олгох арга замыг өгнө гэж хэлэх итгэл чамд байдаггүй. Чамд ингэж 
хэлэх ойлголт, эр зориг байхгүй. Эдгээр үг үнэхээр тэгж хэрэгжүүл 
гэж чамаас шаардах зорилготой биш, харин тийнхүү хэрэгжүүлж, 
эдгээр асуудлыг шийдвэрлэхийн чинь өмнө иймэрхүү бодол, үзэл 
санаа чиний дотор аль хэдийн хэлбэржээд, үг, үйл бүрийг чинь хянаж 
байна гэж хэлэх гэсэн юм. Эдгээр нь ирээдүйд хэрхэн үйлдэх, эдгээр 
асуудлыг хэрхэн зохицуулахыг чинь шийдвэрлэж чадна.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Хүн өөрийн төрөлт, өсөлт, гэрлэлтдээ хэчнээн сэтгэл дундуур 
байсан ч гэсэн хаана, хэзээ төрөх, ямар харагдах, эцэг эх нь хэн 
байх, хань ижил нь хэн байхыг сонгож чадахгүй, харин зүгээр л 
Тэнгэрийн хүслийг хүлээн зөвшөөрөх ёстой гэдгийг үүнийг туулсан 
хүн бүр мэддэг. Гэхдээ дараагийн үеэ өсгөж хүмүүжүүлэх цаг ирэхэд 
амьдралынхаа эхний хагаст биелүүлж чадаагүй бүх хүслийг үр 
удамдаа даатгаж, амьдралынхаа эхний хагасын бүх гонсойлтыг нь 
үр хүүхэд нь нөхнө байх гэж найдах болно. Иймээс хүмүүс охид нь 
гайхам үзэсгэлэнтэй эмэгтэй, хөвгүүд нь золбоолог эр хүн; охид 

нь боловсролтой, авьяаслаг, хөвгүүд нь гялалзсан сурагч, шилдэг 
тамирчин; охид нь дөлгөөн, журамтай, ухаалаг, хөвгүүд нь ухаантай, 
чадамгай, өр нимгэн байх болно гэх мэтээр хүүхдүүдийнхээ талаар 
зүсэн зүйлийн хоосон төсөөлөлд автдаг. Үр хүүхэд нь охин ч бай, хүү 
ч бай ахмадаа хүндэлж, эцэг эхдээ санаа тавьж, бүх хүнээр хайрлуулж, 
магтуулах болно гэж тэд найддаг… Энэ үед амьдралын төлөөх найдвар 
шинээр ундарч, хүмүүсийн зүрх сэтгэлд шинэ хүсэл тэмүүлэл асдаг. 
Энэ амьдралд тэд хүчин мөхөс агаад найдлагагүй болсон, бусдаас 
онцгойрох өөр боломж, өөр найдвар тэдэнд байхгүй, хувь заяагаа 
хүлээн зөвшөөрөхөөс өөр аргагүй гэдгийг хүмүүс мэддэг. Иймээс тэд 
бүх найдвар, биелээгүй хүслээ дараагийн үедээ даатгаж, мөрөөдөлдөө 
хүрч, хүслээ биелүүлэхэд үр хүүхэд нь тэдэнд тусалж чадна; охид, 
хөвгүүд нь гэр бүлийнхээ нэрд алдар суу авчирч, чухал, баян, алдартай 
хүн болно гэж найддаг. Товчхондоо, тэд хүүхдүүдийнх нь аз хийморь 
өндөрт цойлж байгааг харахыг хүсдэг. Хүмүүсийн төлөвлөгөө, хоосон 
төсөөлөл төгс байдаг; хэдэн хүүхэдтэй болох, хүүхдүүдийнх нь дүр 
төрх, ур чадвар гэх мэт нь тэдний шийдэх зүйл биш, хүүхдүүдийнх 
нь хувь заяа тэдний гарт огтхон ч байдаггүй гэдгийг тэд мэддэггүй 
гэж үү? Хүмүүс хувь заяаныхаа эзэд нь биш атлаа залуу үеийнхээ 
хувь заяаг өөрчилнө гэж найддаг; тэд хувь заяанаасаа зугтах аргагүй 
байдаг атлаа охид, хөвгүүдийнхээ хувь заяаг хянах гэж хичээдэг. Тэд 
өөрсдийгөө хэтэрхий өндөр үнэлж байгаа бус уу? Хүний мунхаглал, 
харанхуй бүдүүлэг байдал энэ бус уу?

Үг нь махбодоор илэрсэн номын
“Цор ганц Бурхан Өөрөө III”-аас эш татав

Ертөнцөд ирдэг хүн бүр даалгавартай. Хүн ертөнцөд дураараа 
ирдэггүй, мөн энэ зохион байгуулалт нь алдаа байдаггүй. Хүн бүр юу 
ч сурч, юу ч хийдэг байх нь хамаагүй, хүний ертөнцөд ирж байгаа нь 
энэ ертөнцөд үүрэг гүйцэтгэхийн төлөө байдаг. Тэр нь ямар үүрэг вэ? 
Тэдний үүрэг нь энэ ертөнцөд даалгавар гүйцэлдүүлж, зарим үйлдэл 
хийх явдал. Жишээлбэл, хоёр хүн гэрлэж, хүүхэдтэй болоод, энэ 
гурван хүн элэг бүтэн гэр бүлийг бүрдүүлдэг. Энэ гэр бүл дэх эх юун 
төлөө амьдардаг вэ? Үр хүүхэд болон нөхрөө харж хандаж, гэр орноо 

авч явах гэсэн эхийн үүрэг, даалгавраа гүйцэлдүүлэх гэж амьдардаг. 
Тэр эдгээр зүйлийн төлөө амьдардаг. Энэ гэр бүлийн үр хүүхэд юун 
төлөө амьдардаг вэ? Үр хүүхэд нь ямар үүрэг гүйцэтгэдэг вэ? Тэд энэ 
гэр бүлийн нэрийг залгаж явах үр удам юм. Тэд энэ гэр бүлийн хойч 
үеийн үүрэг гүйцэтгэдэг. Хүүхэд байснаар гэр бүл бэхжиж, бүрэлддэг. 
Гэр бүлийг бүрдүүлэх нь хүүхдийн эхний үүрэг юм. Охин ч бай, хүү ч 
бай, гэр бүлд өөрсдийн гэсэн даалгавартай. Хүүхдийн хувь заяа ямар 
байх, нийгэмд юу суралцах, хаана ажиллах, ямар ажил хийх, Бурханы 
гэрт ороод ямар үүрэг гүйцэтгэх, тэдний онцгой чадвар, юу хийх гээд 
хувь тавиланд нь зориулсан алхам тутмын зохицуулалтыг бүгдийг 
нь Бурхан төлөвлөдөг бус уу? Хүүхдэд өөрт нь сонголт байдаг уу? 
Гэр бүлдээ төрсөн мөчөөс нь л эхлээд тэдэнд үнэндээ хувь заяаных 
нь аль ч үе шатанд ямар ч сонголт байдаггүй. Энэ бүгдийг Бурхан 
зохицуулдаг. “Энэ бүгдийг Бурхан зохицуулдаг” гэх үгэнд үнэн байдаг 
бөгөөд энэ нь хүмүүс юун төлөө амьдардагтай холбоотой. Чи хөгжим 
суралцдаг гэе. Энэ нь чамд байгаа нөхцөл, энэ нь чиний байгаа гэр 
бүлийн орчин юм. Чи өөрөө хөгжим суралцахаар сонгосон уу? Чи 
өөрийн хүслээр энэ хичээлд хамрагдаж байгаа хэрэг биш. Иймэрхүү 
даалгавар гүйцэлдүүлж, иймэрхүү үйлдэл гүйцэтгэхдээ чи үүнийг 
хэний төлөө гүйцэтгэдэг вэ? Бурхан урьдчилан тогтоосон учраас чи 
үүнийг гүйцэтгэдэг. Үүнийг чи өөрийн сонголтоор хийдэг юм биш. Энэ 
даалгаврыг биелүүлж байгаа чинь Бүтээгчийн зохион байгуулалтын 
үр дүн биш үү? Чи одоо үүргээ биелүүлж, өөрийн сурсан зүйл, мэддэг 
зүйлийг үүрэгтээ ашигладаг. Үүнийг хэн шийдсэн бэ? Үүнийг Бурхан 
шийдсэн юм. Энэ нь чамаас шалтгаалаагүй. Бодитоор харахад, чи 
одоо хэний төлөө амьдарч байгаа вэ? Үнэндээ хүн болгон адилхан. 
Тэд Бурханы дээд эрх, Бурханы зохицуулалтын төлөө амьдардаг. 
Хүн бүр шатрын хүү мэт. Бурхан чамайг хаана тавих, чиний хаашаа 
явах, юу хийх, нэг газарт хэр удаан байх эсэхийг бүгдийг нь Бурхан 
зохион байгуулдаг. Тэгвэл Бурханы зохион байгуулалтын хувьд, хүн 
төрөлхтөн хэний төлөө амьдардаг вэ? Үнэндээ тэд Бурханы дээд эрх, 
зохицуулалтын төлөө амьдардаг бөгөөд Бурханы удирдлагын төлөө 
амьдардаг. Тэд өөрөө өөрсдийнхөө эзэн биш билээ.

Бурханы нөхөрлөлөөс эш татав

Тухайн хүн хэн байхаас үл хамааран алхаж буй зам нь түүнийг 
илтгэдэг, энэ бол огт эргэлзээгүй. Алхаж буй зам нь тэдний хэн 
болохыг тодорхойлдог. Алхаж буй зам болон ямар хүн болох нь тэдний 
өөрсдийн асуудал, энэ бол урьдаас тогтоосон, төрөлхийн, уг чанартай 
нь холбоотой зүйл. Тиймээс эцэг эхийнх нь заасан зүйл хүмүүст 
ямар үүрэгтэй байдаг вэ? Хүмүүсийн уг чанарт өөрчлөлт гаргадаг 
уу? (Үгүй.) Аав, ээжийнх нь хүмүүст заасан зүйл уг чанарт нь ямар ч 
өөрчлөлт гаргадаггүй. Эцэг эх нь хүүхдүүддээ өдөр тутмын амьдралын 
зарим нэг энгийн зан байдал, харьцангуй өнгөц зарим нэг бодол 
сэтгэлгээ, биеэ авч явах арга замыг зааж чаддаг; эдгээр нь зарим талаар 
эцэг эхтэй хамаатай. Хүүхдүүдээ өсөж том болохоос өмнө эцэг эх нь 
юу хийх ёстойгоо хийдэг: Тэд хүүхдүүддээ зөв замаар явж, хичээлээ 
сайн хийж, мэрийж, өсөж том болохоороо амжилтад хүрч, муу зүйл 
хийхгүй байж, муу хүн болохгүй байхыг зааж сургадаг. Эцэг эхийн 
хариуцлагад мөн хүүхдүүдээрээ биеэ авч явах хэм хэмжээг дагаж 
мөрдүүлэхэд анхаарах, эелдэг байж, ахмад хүмүүстэй мэндлэхийг 
хүүхдүүддээ зааж сургах, биеэ авч явах байдалтай холбоотой зарим 
зүйлийг заах явдал ордог. Эцэг эхийн нөлөө нь хүүхдүүдээ харж 
хандаж, биеэ авч явах зарим үндсэн зарчмыг заах явдлыг хамардаг 
боловч хүний араншин бол эцэг эхийн зааж сургаж чадах зүйл биш. 
Зарим эцэг эх тайван зантай, юуг ч яаран хийдэггүй байхад хүүхэд 
нь тэвчээргүй, нэг газраа удаан байж чаддаггүй араншинтай байдаг, 
тэд 14, 15-тай өсвөр насандаа бие даан амьдарч эхэлдэг. Тэд юу 
хийхээ шийддэг, тэдэнд эцэг эхийн хэрэг гардаггүй, маш биеэ даасан 
байдаг. Үүнийг эцэг эх нь тэдэнд заасан уу? Үгүй. Тиймээс хүний зан 
араншин, зан чанар—бүр мөн чанартай нь холбоотой зүйл, ирээдүйд 
сонгосон зам гээд—эдгээрийн аль нь ч эцэг эхтэй нь холбоогүй 
байдаг. Зарим хүн эрс татгалзаж, “Юу гэж ямар ч хамаагүй байх юм 
бэ? Зарим хүн удам дамжсан, урлагийн алдартай гэр бүлээс гаралтай 
байдаг. ‘Зааж сургалгүй тэжээсэн бол эцгийн буруу’ гэдгийн нотолгоо 
бол тэд” хэмээдэг. Энэ зөв үү? (Үгүй.) Энэ жишээг няцаалт болгон 
ашиглаж байгаа нь буруу. Удам судар тэдний ур чадварт л нөлөөлдөг; 
хүн бүр гэр бүлээсээ нэг зүйлийг сурсан байж болно, өнгөн талдаа 
тэд ч бас тухайн зүйлээ сонгосон байдаг—гэхдээ угтаа бол үүнийг 

Бурхан тодорхойлдог юм. Тэд яаж энэ гэр бүлд төрсөн юм бэ? Үүнийг 
Бурхан тодорхойлоогүй гэж үү? Эцэг эх нь тэдний гадаад зан авир, 
магадгүй зарим нэг энгийн хүсэл сонирхолд л нөлөөлж чадна. Гэхдээ 
хүүхдүүд өсөж том болсны дараах тэдний амьдралын зорилго, хичээл 
зүтгэл, хувь заяа эцэг эхтэй нь ямар ч хамааралгүй байдаг. Зарим 
эцэг эх жирийн нэг ажилч хичээнгүй тариаланч байтал хүүхдүүд нь 
төрийн тэргүүн юм уу аж үйлдвэрийн салбарын магнат болдог. Зарим 
эцэг эх хуульч эсвэл эмч, авьяаслаг хүмүүс байдаг—харин хүүхдүүд 
нь хаанаас ч ажил олж чадахгүй, ямар ч нэмэргүй хүмүүс байдаг. 
Үүнийг хүүхдүүддээ эцэг эх нь заасан уу? Хэрэв эцэг эх нь хуульч 
бол хүүхдүүддээ бага зүйл зааж, багахан нөлөөлөх магадлалтай юу? 
Огтхон ч үгүй. “Би амьдралдаа маш их амжилт гаргасан, гэхдээ би 
хүүхдээ өөр шигээ амжилттай байгаасай гэж хүсэхгүй байна; энэ бол 
хэтэрхий их хүчин чармайлт, тэр үхэрчин байсан нь хавьгүй дээр” гэж 
хэлэх эцэг хэзээ ч гарахгүй. Тэд хүүхдээ өөрсдийг нь дуурайгаасай, 
өөрсөд шиг нь хүн болоосой гэж хүсэх нь эргэлзээгүй. Энэ эрдэм 
боловсрол дууссаны дараа юу болох вэ? Хүүхдүүд байх ёстой 
жамаараа, хувь заяаныхаа зургаар л явдаг. Хэн ч үүнийг өөрчилж 
чадахгүй. Хүүхдүүдээ сургуульдаа сайнгүй байгааг хараад эцэг эх нь 
уурлаж, бачимддаг. Тэд чадах бүхнээ хийж, гэрийн багш хөлсөлж, сайн 
сургууль сонгож өгдөг—гэхдээ юу болдог вэ? Хүүхдүүд нь коллежоо 
төгсөөд ажил олж чаддаггүй, тэгээд эцэг эхээсээ мөнгө гуйж явах 
хэрэгтэй болдог. Энэ нь ямар баримтыг харуулж байна вэ? Хүүхдийнх 
нь зам эцэг эхтэй нь огт хамаагүй байдаг. Зарим эцэг эх Бурханд 
итгэдэг болохоор хүүхдүүддээ Бурханд итгэхийг заадаг—гэхдээ эцэг 
эх нь юу ч хэлсэн бай, хүүхдүүд нь татгалздаг, энэ тухайд эцэг эх нь 
яаж ч чаддаггүй. Зарим эцэг эх Бурханд итгэдэггүй, харин хүүхдүүд 
нь санаачилгаараа итгэдэг. Бурханд итгэснийхээ дараа хүүхдүүд нь 
Бурханыг дагаж, Бурханы төлөө зарлагадаж эхэлдэг бөгөөд үр дүнд нь 
хувь заяа нь өөрчлөгддөг. Эцэг эхчүүд: “Зааж сургалгүй тэжээсэн нь 
эцгийн буруу—бид хүүхдэдээ хангалттай анхаарал тавьсангүй” гэдэг. 
Энэ нь анхаарал тавих тухай асуудал уу? (Үгүй.) Хэн нэгний зам ямар 
байхыг өсөж том болохоос нь өмнө чи харж чадахгүй; насанд хүрмэгцээ 
тэд өөрийн гэсэн бодол санаатай болж, аливааг ухаарч ойлгож чаддаг 

тул энэ бүлэг хүмүүсийн дунд ямар хүн болохоо сонгодог. Зарим хүн 
төрийн өндөр албан тушаалд ажилламаар байна гэдэг, бусад нь хуульч 
болмоор байна гэдэг; хүн бүр өөрийн сонголтыг хийдэг. Хэн ч “Би эцэг 
эхийнхээ зааж сургахыг хүлээнэ, юу заана тэр хүн нь болно” гэдэггүй. 
Тийм тэнэг хүн байхгүй. Эрийн цээнд хүрснийхээ дараа хүмүүсийн 
оюун санаа нь сэргэдэг; алгуур боловч лавтайяа төлөвшиж, урдах 
зам, зорилго нь улам бүр тодорхой болдог; энэ үед тэдний ямар хүн 
болох, ямар овогт харьяалагдах нь аажмаар илэрхий болж, бага багаар 
харагдаж эхэлдэг. Энэ цагаас эхлээд хүн бүрийн зан араншин төдийгүй 
зан чанар, зорьсон зам, амьдралын чиглэл, харьяалагддаг овог нь ч 
гэсэн аажмаар тодорхой болдог. Энэ нь юунд үндэслэдэг вэ? Эцэст нь 
дүгнэвэл, үүнийг Бурхан урьдчилан тогтоодог бөгөөд эцэг эхтэй ямар 
ч хамаагүй—одоо та нар үүнийг тодорхой мэдлээ.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

Хүүхдүүдийнхээ амьдралд эцэг эхийн хүлээх үүрэг хариуцлага 
бол төрүүлж, өсгөж хүмүүжүүлэхээс гадна өсөж том болоход нь 
гагцхүү тохирсон орчноор хангах явдал байдаг, учир нь Бүтээгчийн 
урьдчилан тогтоосноос өөр юу ч хүний хувь заяанд нөлөөлдөггүй 
билээ. Хүний ирээдүй ямар байхыг хэн ч хянаж чадахгүй; үүнийг 
аль хэдийн урьдчилан тодорхойлсон байдаг бөгөөд эцэг эх нь хүртэл 
хүний хувь заяаг өөрчилж чадахгүй. Хувь заяаны тухайд гэвэл, хүн 
бүхэн биеэ даасан байдаг, хүн бүхэнд өөрийн гэсэн хувь заяа байдаг. 
Иймээс хэний ч эцэг эх хүний амьдралын хувь заяанд саад хийж, 
эсвэл амьдралд гүйцэтгэх үүрэгт нь өчүүхэн төдий ч нөлөө үзүүлж 
чадахгүй. Хүний төрөхөөр заяагдсан гэр бүл, өсөж том болох орчин 
нь тухайн хүний амьдралын даалгавраа биелүүлэх урьдач нөхцөлөөс 
өөр юу ч биш гэж хэлж болно. Тэдгээр нь хүний амьдралын хувь заяаг, 
эсвэл ямар тавиланд хүн даалгавраа биелүүлэхийг тодорхойлж яавч 
чадахгүй. Иймээс хэний ч эцэг эх амьдралд даалгавраа биелүүлэхэд 
нь дэмжлэг үзүүлж чадахгүй, үүний адил амьдралд үүргээ хүлээн 
авахад нь хэний ч хамаатан садан тусалж чадахгүй. Хүн даалгавраа 
хэрхэн гүйцэтгэх, ямар амьдрах орчинд үүргээ биелүүлэх нь бүхэлдээ 

хүний амьдралын хувь заяагаар тодорхойлогддог. Өөрөөр хэлбэл, 
Бүтээгчийн урьдчилан тогтоосон хүний даалгаварт өөр ямар ч бодит 
нөхцөл нөлөөлж чадахгүй. Бүх хүн өөрсдийн өсөж том болох тэр 
орчиндоо нас биед хүрдэг; дараа нь тэд аажмаар, алхам алхмаар 
амьдралын замдаа гарч, өөрсдөд нь зориулан Бүтээгчийн төлөвлөсөн 
хувь тавилангаа биелүүлдэг. Тэд аяндаа, өөрийн эрхгүй өргөн уудам 
далай шиг их хүний дунд орж, амьдралынхаа байр суурийг эзэлж, 
Бүтээгчийн тогтоосон тавилан, Түүний дээд эрхийн төлөө, бүтээгдсэн 
зүйлийн үүрэг хариуцлагаа биелүүлж эхэлдэг.

Үг нь махбодоор илэрсэн номын
“Цор ганц Бурхан Өөрөө III”-аас эш татав

147. Махан биеийн хамаатан садандаа хандах зарчмууд
(1) Хэрвээ эхнэр, нөхөр, хүүхдүүд нь бүгд Бурханд итгэдэг бол 

Бурханы үгийг байнга уншиж, үнэний талаар нөхөрлөж, бие биеэ 
дэмжин Христийг Эзэн хэмээн хүндлэх ёстой;

(2) Хэрвээ хүний эхнэр, нөхөр, эсвэл хүүхдүүд Бурханд итгэдэггүй 
ч итгэл үнэмшлийг эсэргүүцдэггүй бол сайн мэдээ түгээх зарчимтай 
нийцэж байгаа цагт Бурханыг гэрчилж, үнэний талаар нөхөрлөхийг 
тэдэнд санал болгох ёстой;

(3) Бурханд итгэх итгэлийг эсэргүүцдэг, үнэнийг үзэн яддаг эхнэр, 
нөхөр юм уу хүүхдэд ухаалгаар хандах ёстой. Ёрын муу хүмүүсийг 
Бурханд итгэх итгэлд элсүүлэх ёсгүй;

(4) Шүтлэггүй гэр бүлийн гишүүд нь эсэргүүцэж, хавчдаг эсэх, 
түүнчлэн тийм хавчлагын хэмжээ хэр байдагт үндэслэн хүн гэр бүлээ 
орхин явах эсэхийг шийдэх ёстой.

Холбогдох Бурханы үг:

Хүмүүс бие биедээ хэрхэн хандах ёстой талаар Бурханы үгэнд 
ямар зарчмыг дурддаг вэ? Бурханы хайрладаг зүйлийг хайрлаж, үзэн 
яддаг зүйлийг үзэн ядах. Өөрөөр хэлбэл, үнэнийг үнэхээр эрэлхийлж, 
Бурханы хүслийг биелүүлдэг, Бурханы хайртай хүмүүс бол чиний 
хайрлах ёстой яг тэр хүмүүс юм. Бурханы хүслийг биелүүлдэггүй, 

Бурханыг үзэн яддаг, Бурханд дуулгаваргүй байдаг, Бурханы үзэн 
яддаг хүмүүс бол бидний ч бас жигшиж, голох ёстой хүмүүс билээ. 
Бурханы үг үүнийг шаарддаг. Эцэг эх чинь Бурханд итгэдэггүй бол 
тэд Бурханыг үзэн яддаг; тэд Бурханыг үзэн яддаг бол Бурхан тэдэнд 
гарцаагүй зэвүүцдэг. Тэгэхээр, эцэг эхээ үзэн яд гэж хэлсэн бол чи 
тэгж чадах уу? Эцэг эх чинь Бурханыг эсэргүүцэж, доромжилдог бол 
тэд Бурханыг үзэн ядаж, хараадаг хүмүүс гарцаагүй мөн. Ийм нөхцөлд 
чиний эцэг эх Бурханд итгэхэд чинь саад хийдэг бол, аль эсвэл саад 
хийдэггүй бол чи эцэг эхдээ яаж хандах ёстой вэ? Нигүүлслийн эрин 
үед Эзэн Есүс “Хэн Миний эх, хэн Миний дүү нар юм бэ?… Тэнгэр 
дэх Миний Эцэгийн хүслийг биелүүлдэг хэн боловч Миний эх, ах, эгч 
дүүс мөн” гэж хэлсэн. Энэ үгийг тэртээ Нигүүлслийн эрин үед аль 
хэдийн хэлсэн байсан, харин одоо Бурханы үг бүр ч оновчтой байдаг: 
“Бурханы хайрладаг зүйлийг хайрлаж, үзэн яддаг зүйлийг үзэн яд.” 
Эдгээр үг гол санааг шууд хэлдэг ч ихэнхдээ хүмүүс жинхэнэ утгыг 
нь ойлгож чаддаггүй. Бурханаар хараагдсан боловч гаднах байдлаараа 
нэлээд сайн хүн мэт харагддаг, эсвэл эцэг эх юм уу хамаатан садан 
чинь байвал чи тэр хүнийг үзэн ядаж чаддаггүй бөгөөд та хоёр бүр 
хоорондоо нэлээд дотно, ойрын харилцаатай ч байж болно. Бурханаас 
ийм үг сонсохоороо чи бухимддаг бөгөөд тэр хүнд хатуу сэтгэл гаргаж, 
эсвэл орхиж чаддаггүй. Учир нь энд байдаг уламжлалт үзэл чамайг 
хүлж байгаа. Ингэж хийвэл чи Тэнгэрийн хилэнг өдөөж, Тэнгэрийн 
шийтгэлийг хүртэж, бүр нийгэмд хөсөр хаягдан, олон нийтийн үзэл 
бодлоор яллагдана гэж боддог. Цаашлаад бүр илүү бодит асуудал нь 
чиний мөс чанарт байх болно. Энэ мөс чанар нь бага балчраас чинь 
эцэг эхийн чинь чамд заасан зүйл, эсвэл нийгмийн соёлын нөлөө 
болон халдвараас гаралтай бөгөөд хоёулаа л дотор чинь тийм үндэс, 
сэтгэлгээг суулгасан болохоор чи Бурханы үгийг хэрэгжүүлж, Түүний 
хайрладаг зүйлийг хайрлаж, үзэн яддаг зүйлийг үзэн ядаж чаддаггүй. 
Гэхдээ, сэтгэлийнхээ гүнд чи тэдгээрийг үзэн ядаж, голох ёстой гэдгээ 
мэддэг, учир нь чиний амь эцэг эхээс чинь өгөгдсөн бус, Бурханаас 
ирсэн билээ. Хүн Бурханыг шүтэн мөргөж, Түүн рүү буцан очих 
ёстой. Хэдийгээр чи тэгж хэлж, боддог ч гэсэн хялбархан сайжраад, 
үүнийг амархан хэрэгжүүлчхэж чаддаггүй. Та нар энд юу болж байгааг 

мэдэж байна уу? Эдгээр зүйл чамайг маш чанга, бас гүн гүнзгий 
хүлсэн. Сатан эдгээр зүйлийг ашиглан чиний бодол, оюун санаа, зүрх 
сэтгэлийг хүлдэг бөгөөд тэгснээр чи Бурханы үгийг хүлээн зөвшөөрч 
чаддаггүй. Бурханы үгийг багтаах ямар ч орон зайгүй болтлоо чи 
иймэрхүү зүйлд бүрэн автсан байдаг. Мөн түүнчлэн, Түүний үгийг 
хэрэгжүүлэхээр хичээвэл тэдгээр зүйл дотроос чинь нөлөөлж, чамайг 
Түүний ажил болон шаардлагатай зөрчилдөхөд хүргэж, улмаар чамайг 
тэдгээр зангилаанаас мултарч, тэр хүлээсээс чөлөөлөгдөх чадваргүй 
болгодог. Энэ нь найдлагагүй байх бөгөөд чи тэмцэх хүч чадалгүй бол 
хэсэг хугацааны дараа бууж өгнө. Зарим хүн тэмцээд чөлөөлөгдөж 
чаддаг бол бусад нь бууж өгдөг. “Уламжлалт үзэл, ёс суртахууны 
стандарт л чухал. Бурханы үгийг хойш тавья. Эцсийн эцэст бид энэ 
ертөнцөд амьдарч байгаа болохоор энэ хүмүүст найдах ёстой” гэж тэд 
боддог. Тэд тэсвэрлэж чадахааргүй олон нийтийн сөрөг санал бодол, 
буруушаалтад өртөхийн оронд Бурханд халдаж, үнэн болон Бурханы 
үгийг хаяж, олон нийтийн санал бодол, уламжлалт үзлийн хүлээст 
орох сонголт хийдэг. Хүн хөөрхийлөлтэй бус уу? Хүнд Бурханы аврал 
хэрэгтэй бус уу?

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Манай өнөөгийн нийгэмд амьдарч буй хүн бүр хэчнээн их 
боловсрол эзэмшсэн ч байлаа гэсэн тэдний сэтгэхүй, үзэл бодол дотор 
олон зүйл байдаг. Ялангуяа уламжлалт хятад эмэгтэйчүүд эм хүний 
байх газар бол гэр орон, эмэгтэй хүн бүхий л амьдралаа нөхөр, үр 
хүүхдэдээ зарцуулж, зориулдаг сайн эхнэр, ээж байх ёстой гэж үздэг. 
Гэр бүлдээ өдөрт гурван удаа хоол хийж, цэвэрлэгээ, угаалга хийж, гэр 
орны бүх зүйлийг хийх ёстой бөгөөд үүнийгээ гойд сайн хийх ёстой 
гэдэг. Энэ нь мэдээж “сайн эхнэр, ээжид” зориулсан манай нийгэм дэх 
стандарт юм. Эмэгтэй хүн бүр өөрийгөө ийнхүү үйлдэх ёстой, ингэхгүй 
бол сайн эмэгтэй биш бөгөөд мөс чанарынхаа эсрэг явж, ёс суртахууны 
стандартыг зөрчсөн байх болно гэж үздэг. Энэ үүргээ тааруухан юм 
уу нийгмийн стандартыг харгалзан үзэлгүйгээр биелүүлчхээд мөс 

чанартаа хэмлүүлж, үр хүүхэд, нөхрийнхөө итгэлийг хөсөрдүүллээ гэж 
боддог зарим хүн ч бий. Бурханд итгэдэг болж, үүргээ биелүүлэхээр 
дуудагдах явдал сайн эхнэр, ээж, үлгэр жишээ эх, стандартад нийцсэн 
эмэгтэй байхтай чинь зөрчил үүсгэдэг үү? Хэрэв чи сайн эхнэр, 
ээж байхыг хүсвэл үүрэгтээ цаг заваа зуун хувь зарцуулж чадахгүй. 
Эхнэр, ээжийн үүрэг болон чиний үүргийн хооронд зөрчил үүсэх үед 
чи алийг нь сонгодог вэ? Хэрэв чи үүргээ биелүүлж, Бурханы гэрийн 
ажилд хариуцлага хүлээж, Бурханд туйлын үнэнчээр чадах бүхнээ 
хийхээр сонгоод ингэснээрээ эхнэр, эхийн үүргээ хойш тавихаас өөр 
аргагүй болсон бол чамд ямар санагдах вэ? Оюун санаанд чинь юу 
цуурайтах вэ? Үр хүүхдийнхээ итгэлийг хөсөрдүүлсэн гэж санагдах 
уу? Бүтэлгүйтсэн гэх энэ мэдрэмж, ийм түгшүүр хаанаас үүсдэг вэ? 
Бүтээгдсэн зүйлийн үүргээ сайн биелүүлээгүй байх үедээ чи тавгүйтдэг 
үү? Энэхүү эерэг зүйл чиний үзэл санаа, бодол, мөс чанарт суугаагүй 
учраас чи тавгүйтдэггүй, мөн буруутай санагддаггүй. Тэгвэл чамд юу 
шингэсэн байдаг вэ? Сайн эхнэр, ээж байх явдал. Хэрэв чи сайн эхнэр, 
ээж биш бол сайн эмэгтэй, “дажгүй” эмэгтэй биш. Чиний стандарт 
ийм байдаг бус уу? Энэ стандартад чи хүлэгддэг; чи Бурханд итгэж, 
үүргээ биелүүлэхдээ үүнийг үүрч явахад хүрдэг. Үүргээ биелүүлэх 
болон сайн эхнэр, элбэрэлт ээж байхын хооронд зөрчил үүсэх юм бол 
чи үүргээ гүйцэтгэж, Бурханд үнэнч байхыг дурамжханаар сонгож 
болох ч зүрх сэтгэлд чинь тодорхой хэмжээний түгшүүр, бүр ч их 
буруутгал байх болно. Тэгээд үүргээ гүйцэтгэхгүй байх үедээ гэртээ 
харьж, үр хүүхэд, нөхрөө сайн халамжилж, эзгүй байсан үеэ нөхөх 
гэж хичээх ч ингэхдээ махан биеийн илүү их бэрхшээл туулдаг. 
Сэтгэлийнхээ тушаалаар чи ингэхэд хүрдэг. Гэхдээ бид Бурханы өмнө 
хариуцлага, даалгавар, үүргээ биелүүлсэн бил үү? Үүрэгтээ хайнга, 
хааш яаш байх, үүргээ биелүүлэхийг хүсэхгүй байх үед бидний зүрх 
сэтгэлд буруутгах мэдрэмж, зэмлэх мэдрэмж төрдөг үү? Хүмүүсийн 
хүн чанарт тийм юм байдаггүй тул бид өчүүхэн ч зэмлэл мэдэрдэггүй. 
Иймээс чи үүргээ бага зэрэг биелүүлж болох ч үнэний болон Бурханы 
стандартаас нэлээд хол хэвээр байдаг. “Бурхан бол хүний амийн эх 
сурвалж” гэж Бурхан хэлсэн. Энэ үг ямар утга учиртай вэ? Энэ нь 
бидний амь болон сүнс эцэг эхээс маань биш, мэдээж хүн төрөлхтөн, 

манай энэ нийгэм, байгалиас ч биш, харин Бурханаас ирсэн гэдгийг 
бүх хүнд мэдүүлэх зорилготой байдаг. Эдгээрийг Бурхан бидэнд өгсөн 
бөгөөд махан бие маань хэдий эцэг эхээс төрдөг ч Бурхан л бидний хувь 
заяаг хянадаг. Бурханд итгэж чадна гэдэг нь Бурханы бидэнд олгосон 
боломж; энэ нь Бурханы тогтоосон зүйл, Бурханы нигүүлсэл юм. 
Иймээс чи өөр хэний ч төлөө үүрэг хүлээж, хариуцлага үүрэх албагүй; 
чиний цорын ганц даалгавар бол Бурханы төлөө, бүтээгдсэн зүйлийн 
биелүүлэх ёстой үүргийг биелүүлэх явдал юм. Энэ нь хүний хамгийн 
их хийх учиртай зүйл бөгөөд хүний амьдралын бүх томоохон асуудал 
дундаас хамгийн их гүйцэлдүүлэх учиртай зүйл, хүний амьдралын гол 
хэрэг явдал юм. Хүний нүдээр чи сайн эхнэр, ээж, гайхалтай гэрийн 
эзэгтэй, ачлалт охин, иргэний нийгмийн өв тэгш гишүүн байж болох 
ч Бурханы өмнө бол Бурханы эсрэг тэрсэлдэг нэгэн, ямар ч үүрэг, 
даалгавраа биелүүлдэггүй, нэгэн Бурханаас хүлээн авсан даалгавраа 
биелүүлээгүй нэгэн байдаг. Тийм хүн Бурханы өмнө байр суурьтай 
хэвээр байх уу? Тийм хүн сохор зоосны ч үнэ цэнгүй.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Эцэг эхдээ үзүүлэх элбэрэл ачлал: Энэ үнэн үү? (Үгүй.) Эцэг эхдээ 
ачлалтай байна гэдэг буруу биш, эерэг зүйл—гэхдээ Би яагаад үүнийг 
үнэн биш гэж хэлж байна вэ? Эцэг эх чинь Бурханд итгэж, чамд сайн 
ханддаг бол чи ачлалтай байдаг уу? (Тийм.) Яаж ачлалтай байдаг 
вэ? Чи тэдэнд бусад ах эгчээс өөрөөр ханддаг. Тэднийг эцэг эхээ гэж 
хүндэлж, хэлсэн бүхнийг нь хийж, өндөр настай бол дэргэд нь байж, 
харж халамжилдаг ба энэ нь гадуур гарч үүргээ биелүүлэхэд чинь саад 
болдог. Ингэх нь зөв үү? Чи тийм үед яах ёстой вэ? Энэ нь нөхцөл 
байдлаас шалтгаална. Үүргээ ойрхон гүйцэтгэнгээ эцэг эхээ асарч 
халамжилж чаддаг хэвээр байж, эцэг эх чинь Бурханд итгэх итгэлийг 
чинь эсэргүүцдэггүй бол чи хүү, охины хариуцлагаа биелүүлж, эцэг 
эхдээ туслах ёстой. Тэднийг өвдвөл харж халамжил; сэтгэлийг нь 
чилээсэн юм байвал тэднийг тайтгаруул; санхүүгийн боломж байвал 
эцэг эхдээ зохих нэмэлт эм бэлдмэл, хоол тэжээл авч өг. Гэхдээ чи 



1807

147. Махан биеийн хамаатан садандаа хандах зарчмууд

үүргээ биелүүлэх гээд завгүй, эцэг эх чинь асарч халамжлах хүнгүй, 
мөн тэд ч бас Бурханд итгэдэг бол юу хийхээр сонгох ёстой вэ? Ямар 
үнэнийг хэрэгжүүлэх ёстой вэ? Эцэг эхдээ ачлалтай байх нь үнэн 
биш, гагцхүү хувийн хариуцлага, үүрэг тул чиний хариуцлага, үүрэг 
хоёрын хооронд зөрчил үүсэх үед чи яах ёстой вэ? (Бидний үүрэг 
илүү чухал, үүрэг маань эн тэргүүнд тавигдах ёстой.) Хариуцлага бол 
чиний үүрэг биш. Үүргээ биелүүлэх нь үнэнийг хэрэгжүүлж байгаа 
явдал; хариуцлагаа биелүүлэх нь үнэнийг хэрэгжүүлж буй явдал биш. 
Яагаад Би үүнийг үнэнийг хэрэгжүүлж буй явдал биш гэж хэлж байна 
вэ? Боломжтой тохиолдолд чи тодорхой хариуцлага, даалгавартай 
бол яваад үүнийгээ хийх ёстой. Харин боломжгүй нөхцөлд байвал чи 
яах ёстой вэ? “Би явж үүргээ биелүүлэх ёстой. Би эцэг эхээ ачлах бус, 
үнэнийг хэрэгжүүлэх ёстой” гэж хэлэх ёстой. Хэрэв чи одоохондоо 
ямар ч үүрэггүй, гэрээсээ хол ажиллаагүй, эцэг эхтэйгээ хамт байгаа 
бол эцэг эхээ асарч халамжлах арга зам олж, тэдний амьдралыг 
дээшлүүлж, жаахан хөнгөвчлөхийн тулд чадах бүхнээ хий. Гэхдээ 
энэ нь бас эцэг эх чинь ямаршуу хүмүүс вэ гэдгээс шалтгаална. Тэд 
хүн чанар муутай, Бурханд итгэх, үүргээ биелүүлэхэд чинь ямагт тээр 
болж, Бурханд итгэх итгэлд чинь саад хийдэг бол яах ёстой вэ? Ямар 
үнэнийг хэрэгжүүлэх ёстой вэ? (Гололт.) Тиймэрхүү үед тэднийг голох 
ёстой. Чи хариуцлагаа биелүүлсэн; тэд Бурханд итгэдэггүй тул чи 
асарч халамжлах албагүй. Хэрэв тэд Бурханд итгэдэг бол чиний гэр 
бүл, эцэг эх мөн. Хэрэв Бурханд итгэдэггүй бол та нар тусдаа замаар 
алхдаг, хоёр өөр төрлийн хүмүүс юм. Тэд Сатанд итгэдэг. Сатаныг 
хүндэлдэг. Тэгээд Бурханд итгэх замаас чинь өөр зам болох Сатаныг 
шүтэх зам буюу Сатаны замаар алхдаг. Та нар хоёр өөр төрлийн 
хүмүүс тул тэд чиний дайсан гэдэг нь маргаангүй; та нар нэг гэр бүл 
биш тул чи тэднийг асарч халамжлах ямар ч албагүй. Аль нь үнэн 
бэ? Үүргээ биелүүлэх нь үнэн юм. Бурханы гэрт үүргээ биелүүлнэ 
гэдэг зүгээр л зарим нэг ялихгүй даалгавар биелүүлж, хийх ёстой 
зүйлээсээ багахныг хийж байгаа хэрэг биш—энэ нь дэлхий ертөнцөд 
амьдарч байгаа Бурханы бүтээлийн үүргийг биелүүлж байгаа явдал 
юм! Энэ бол чиний үүрэг, хариуцлага бөгөөд энэхүү хариуцлага бол 
чиний жинхэнэ хариуцлага буюу бүтээлийн Эзэний өмнө биелүүлдэг 

үүрэг, хариуцлага чинь юм. Бурханы бүтээлийн үүргийг биелүүлэх, 
эцэг эхдээ ачлалтай байх хоёрын аль нь үнэн бэ? Бурханы бүтээлийн 
үүргийг биелүүлэх нь үнэн бөгөөд тэнгэрээс илгээсэн ажил юм. Эцэг 
эхдээ ачлалтай байна гэдэг нь хүмүүст ачлалтай байх явдал болохоос 
үнэнийг хэрэгжүүлж буй хэрэг биш билээ.

Эцсийн өдрүүдийн Христийн ярианы тэмдэглэл номын
“Үнэний бодит байдал гэж юу вэ?”-ээс эш татав

Чи итгэл үнэмшилгүй төрөл төрөгсдөө (үр хүүхэд, хань ижил, 
эгч дүүс, эцэг эх гэх мэт) хүчээр чуулганд оруулах ёсгүй. Бурханы 
гэр гишүүдээр дутахгүй бөгөөд ашиггүй хүмүүсээр орон тоо 
дүүргэх хэрэг үгүй. Дуртайяа итгэдэггүй бүх хүнийг чуулган руу 
хөтлөх ёсгүй. Энэ зарлиг бүх хүнд хамаатай. Энэ талаар та нар бие 
биеэ хянаж, шалгаж, нэг нэгэндээ сануулж байх ёстой бөгөөд хэн ч 
үүнийг зөрчиж болохгүй. Итгэл үнэмшилгүй төрөл төрөгсөд чуулганд 
дурамжхан орж ирсэн ч гэсэн, тэдэнд ном өгч, шинэ нэр оноох ёсгүй; 
ийм хүмүүс Бурханы гэрт харьяалагддаггүй бөгөөд чуулганд орохыг 
нь шаардлагатай бүх аргаар зогсоох хэрэгтэй. Хэрвээ чөтгөрүүдийн 
халдлагаас үүдэн чуулганд хүндрэл учирвал өөрийг чинь чуулганаас 
хөөж, өөрт чинь хязгаарлалт тогтоох болно. Товчоор хэлбэл, энэ хэрэгт 
бүх хүн хариуцлага хүлээнэ, гэхдээ чи болчимгүй загнаж, хувийн өс 
хонзон авахад үүнийг ашиглаж болохгүй.

Үг нь махбодоор илэрсэн номын
“Хаанчлалын эрин үед Бурханы сонгосон хүмүүсийн

дуулгавартай дагах ёстой захиргааны арван зарлиг”-аас эш татав

Огтоос үл итгэгч үр хүүхэд, хамаатан саднаа чуулган руу чирдэг 
хүмүүс бүгд туйлын аминчхан бөгөөд зүгээр л сайхан сэтгэл гаргаж 
байгаа. Нөгөөдүүл нь итгэдэг эсэхийг үл хайхран, энэ нь Бурханы 
хүсэл мөн эсэхээс үл хамааран энэ хүмүүс хайр энэрэлтэй байхад л 
анхаардаг. Зарим хүн Бурханы өмнө эхнэрээ авчирдаг, эсвэл эцэг эхээ 
Бурханы өмнө авчирдаг бөгөөд Ариун Сүнс үүнийг зөвшөөрөх, тэдэн 
дээр ажлаа гүйцэтгэх эсэхээс үл хамааран Бурханы төлөө “авьяастай 
хүмүүсийг” сохроор сонгон авсаар байдаг. Энэ үл итгэгчдэд сайхан 

сэтгэл гаргах нь ямар ашиг тустай байж болох вэ? Ариун Сүнсний 
өмнө байдаггүй энэ үл итгэгчид Бурханыг дагахаар чармайсан ч гэсэн 
хүмүүсийн төсөөлдөг шиг аврал хүртэж мөн л чадахгүй. Аврал хүлээн 
авч чадах хүмүүсийг олж авах нь үнэндээ тийм ч амархан биш. Ариун 
Сүнсний ажил болон шалгалтыг туулаагүй, бие махбодтой болсон 
Бурханаар төгс болгуулаагүй хүмүүс бүрэн төгс болгуулж огтхон ч 
чадахгүй. Тиймээс, Бурханыг нэр төдий дагаж эхлэх мөчөөсөө эхлээд 
энэ хүмүүс Ариун Сүнсний өмнө байдаггүй. Нөхцөл байдал, бодит 
байр байдлаасаа шалтгаалан тэд бүрэн төгс болгуулж ер чадахгүй. 
Иймээс Ариун Сүнс тэдэнд их эрч хүч зарцуулахаар шийддэггүй, 
мөн тэднийг аливаа гэгээрлээр хангаж, ямар нэгэн байдлаар залж 
чиглүүлдэггүй; Тэр тэдэнд зүгээр л дагах боломж олгож, эцэст нь 
тэдний төгсгөлийг илчилнэ—энэ л хангалттай. Хүний урам зориг, 
санаа зорилго Сатанаас гардаг бөгөөд эдгээр зүйл Ариун Сүнсний 
ажлыг гүйцэлдүүлж яавч чадахгүй. Хүмүүс ямархуу байх нь хамаагүй 
Ариун Сүнсний ажилтай байх ёстой. Хүмүүс бусад хүнийг бүрэн 
төгс болгож чадах уу? Нөхөр нь яагаад эхнэрээ хайрладаг вэ? Мөн 
эхнэр нь яагаад нөхрөө хайрладаг вэ? Хүүхдүүд нь яагаад эцэг эхдээ 
ачлалтай байдаг вэ? Эцэг эхчүүд яагаад үр хүүхдүүддээ ухаангүй 
хайрладаг вэ? Хүмүүс үнэндээ ямар санаа зорилго өвөрлөдөг вэ? Тэд 
өөрсдийн төлөвлөгөө, аминч хүслийг хангах зорилготой байдаг бус 
уу? Тэд үнэхээр Бурханы удирдлагын төлөвлөгөөний төлөө ажиллах 
гэдэг үү? Тэд үнэхээр Бурханы ажлын төлөө ажиллаж байгаа юу? 
Бүтээгдсэн зүйлийн үүргийг биелүүлэх зорилготой байдаг уу? 
Бурханд итгэж эхэлсэн мөчөөсөө л Ариун Сүнсний өмнө байж 
чадаагүй хүмүүс Ариун Сүнсний ажлыг хэзээ ч олж авч чадахгүй; 
энэ хүмүүс устгагдах бай гэж тогтоогдсон. Хүн тэднийг хэчнээн 
их хайрлах нь хамаагүй, Ариун Сүнсний ажлыг орлож чадахгүй. 
Хүмүүсийн урам зориг, хайр нь хүний санаа зорилгыг төлөөлдөг 
боловч Бурханы санаа зорилгыг төлөөлж чадахгүй, Бурханы ажлыг 
орлож ч чадахгүй. Бурханд нэр төдий итгэж, Түүнийг дагадаг дүр 
эсгэдэг боловч Бурханд итгэнэ гэж юу болохыг мэддэггүй хүмүүст 
байж болох хамгийн их хайр, өрөвдөх сэтгэлийг үзүүлсэн ч гэсэн 
тэд Бурханы энэрлийг олж авахгүй, Ариун Сүнсний ажлыг ч олж 

авахгүй. Бурханыг чин сэтгэлээсээ дагадаг хүмүүс хэв чанар муутай 
байж, олон үнэнийг ойлгож чаддаггүй байсан ч гэсэн Ариун Сүнсний 
ажлыг хааяа олж авч бас л чадна; харин хэв чанар сайтай хэр нь чин 
сэтгэлээсээ итгэдэггүй хүмүүс Ариун Сүнсний өмнө байж ер чадахгүй. 
Ийм хүмүүсийг аврах боломж огт байхгүй. Тэд Бурханы үгийг уншиж, 
хааяа номлол сонсож, эсвэл Бурханыг магтан дуулж байсан ч гэсэн 
эцэстээ амралтын цаг үе хүртэл амьд үлдэж чадахгүй.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

Иов амьдралдаа сахилга баттай байсан бөгөөд Бурхан түүнийг 
ерөөсний үр дүнд шунал, таашаалыг чухалчилж байгаагүй, бас 
амьдралын чанарт анхаарлаа төвлөрүүлээгүй нь илэрхий. Харин 
хүлцэнгүй, даруухан байж, сайрхаж бардамнаагүй бөгөөд Бурханы 
өмнө болгоомжтой, хянуур байв. Бурханы нигүүлсэл болон ерөөлийг 
байнга бодож, Бурханаас үргэлж эмээж байсан юм. Өдөр тутмын 
амьдралдаа Иов хөвгүүд, охидынхоо төлөө шатаалт тахил өргөхийн 
тулд эртлэн босдог байв. Өөрөөр хэлбэл, Иов зөвхөн өөрөө Бурханаас 
эмээгээд зогсохгүй, мөн хүүхдүүд нь өөрийнх нь адилаар Бурханаас 
эмээж, Бурханы эсрэг нүгэл үйлдэхгүй байх гэж найддаг байсан 
юм. Иовын эд баялаг зүрх сэтгэлд нь ямар ч зай эзлээгүй, Бурханы 
эзэлсэн байр суурийг ч орлоогүй; өөрийнхөө төлөө хийсэн ч бай, 
эсвэл хүүхдүүдийнхээ төлөө хийсэн ч бай, Иовын өдөр тутмын 
үйлдэл нь бүгд Бурханаас эмээж, муугаас зайлахтай холбоотой байв. 
Ехова Бурханаас эмээх нь зөвхөн түүний яриагаар хязгаарлагдаагүй, 
харин үйлдэлд нь хэрэгжсэн зүйл байсан ба өдөр тутмын амьдралынх 
нь хэсэг бүрд тусгагдаж байлаа. Иовын энэ жинхэнэ зан төлөв нь, 
тэрээр үнэнч байсан бөгөөд шударга ёс болон эерэг бүхнийг хайрлах 
мөн чанарыг эзэмшсэн байсан гэдгийг бидэнд харуулдаг. Иов дандаа 
хөвгүүд, охидоо явуулж, ариусгуулж байсан нь хүүхдүүдийнхээ 
үйлдлийг сайшааж, зөвшөөрөөгүй гэсэн үг; харин ч зүрх сэтгэлдээ 
тэдний ааш авирт сэтгэл гонсойж, тэднийг яллаж байсан юм. Хөвгүүд, 
охидынх нь ааш авир Ехова Бурханы дургүйг хүргэмээр байна гэж тэр 
дүгнэсэн, тиймээс тэдийг Ехова Бурханы өмнө очиж, нүглээ наманчил 

гэж үргэлж хэлдэг байв. Иовын энэхүү үйлдэл нь түүний хүн чанарын 
өөр нэг талыг бидэнд харуулдаг: тэр нүгэл үйлдэж, Бурханыг 
гомдоосон хүмүүстэй хэзээ ч хамт алхаагүй, харин тэднээс зайлсхийж, 
нүүр буруулж байсан. Хэдийгээр энэ хүмүүс хөвгүүд, охид нь байсан ч 
гэсэн өөрийнх нь цусан төрөл байсан учраас зан төлөвийн зарчмаасаа 
няцаагүй, мөн уян сэтгэлээсээ болж тэдний нүглийг өөгшүүлээгүй. 
Үүний оронд тэр, тэднээс наманчилж, Ехова Бурханы өршөөлийг 
олж ав гэж шаардсан ба өөрсдийн шунахай зугаа цэнгэлийн төлөө 
Бурханыг орхихгүй байхыг тэдэнд анхааруулж байсан. Иовын бусдад 
ханддаг зарчим нь Бурханаас эмээх болон муугаас зайлах зарчимтай 
нь салшгүй холбоотой. Тэр Бурханы хүлээн зөвшөөрсөн зүйлсийг 
хайрладаг бөгөөд Бурханы дургүйг хүргэдэг зүйлийг жигшдэг байсан, 
тэрээр зүрх сэтгэлдээ Бурханаас эмээдэг хүмүүсийг хайрлаж, мууг 
үйлдэж, эсвэл Бурханы эсрэг нүгэл үйлдсэн хүмүүсийг жигшдэг 
байжээ. Ийм хайр болон жигшил түүний өдөр тутмын амьдралд 
харагдаж байсан ба тэр нь Бурханы нүдээр харсан Иовын шулуун 
шударга байдал юм. Мэдээж, энэ нь Иовын өдөр тутам бусадтай 
харилцдаг жинхэнэ хүн чанарын илэрхийлэл, амьдран харуулалт 
бөгөөд бидний мэдэж авах ёстой зүйл билээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Иовын хүн чанарын өөр нэг тал нь түүний эхнэртэйгээ ярилцсан 
энэ үгээс харагддаг: “Тэгэхэд эхнэр нь түүнд, ‘Чи одоо ч гэсэн 
үнэнч шударга байдлаа хадгалж байна уу? Бурханыг хараа, тэгээд 
үх’ гэв. Харин тэр түүнд, ‘Чи мунхаг эм шиг ярьж байна. Юу гэнэ 
ээ? Бид Бурханы гараас сайныг хүлээн аваад мууг хүлээн авахгүй 
юу?’ гэв” (Иов 2:9–10). Иовын эхнэр түүний тарчилж байгааг 
хараад зовлонгоосоо зайлахад нь туслахын тулд зөвлөгөө өгөхөөр 
оролдсон—гэвч “сайн санааг” нь Иов сайшаагаагүй; харин ч энэ 
нь түүний уурыг хүргэсэн, яагаад гэвэл, эхнэр нь түүний Ехова 
Бурханд итгэх итгэл болон дуулгавартай байдлыг үгүйсгэсэн бөгөөд 
түүнчлэн Ехова Бурханы оршин тогтнолыг үгүйсгэсэн билээ. Энэ нь 
Иовд тэвчихийн аргагүй байсан, учир нь тэр Бурханыг эсэргүүцэх, 

эсвэл гомдоох ямар нэг зүйл хийхийг бусдад байтугай өөртөө хэзээ ч 
зөвшөөрч байгаагүй юм. Бусад хүмүүс Бурханыг гүтгэн доромжилсон 
үг хэлж байхад тэр хайхрахгүй байж хэрхэн чадах билээ? Тиймээс тэр 
эхнэрээ “мунхаг эм” гэж дуудсан. Иов эхнэртээ уурлаж, үзэн ядсан, 
түүнчлэн зэмлэж буруушаасан. Энэ нь хайр, хорслыг хооронд нь ялгах 
Иовын хүн чанарын ердийн илэрхийлэл байсан бөгөөд түүний шулуун 
шударга хүн чанарын жинхэнэ төлөөлөл байсан юм. Иов шударга 
ёсны мэдрэмжтэй хүн байсан—энэ нь, хорон муу уур амьсгал, 
урсгалыг үзэн ядаж, гаж буруу тэрс үзэл, хөгийн маргаан болон утга 
учиргүй нотлохыг жигшин, яллаж, няцаадаг болгосон ба олон нийтэд 
адлагдаж, ойр дотны хүмүүстээ хаягдах үедээ өөрийн зөв зарчим, үзэл 
баримтлалд үнэнч байх боломжийг түүнд олгожээ.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Хэдийгээр нэлээд хэдэн хүн Бурханд итгэж, гаднаа маш сүнслэг 
харагдаж болох ч эцэг эх нь үр хүүхдэдээ, үр хүүхдүүд нь эцэг эхдээ 
хандах үзэл бодол, хандлагын тухайд тэд үнэний энэ талыг хэрхэн 
хэрэгжүүлэх, мөн эдгээр асуудалд хандаж, зохицуулахад ямар зарчмыг 
хэрэглэх ёстой талаар огт мэддэггүй. Эцэг эхийн нүдээр бол эцэг эх 
гэдэг үргэлж эцэг эх, хүүхэд гэдэг үргэлж хүүхэд байдаг; иймээс 
эцэг эх, үр хүүхдийн хоорондох харилцааг зохицуулахад маш хэцүү 
болдог. Үнэндээ маш олон зүйл дээр эцэг эхчүүд эцэг эх гэсэн байр 
сууринаасаа буухаас татгалздаг. Тэд өөрсдийгөө үргэлж ахмад гэж 
үздэг бөгөөд үр хүүхэд нь цаг үргэлж эцэг эхийнхээ үгэнд орох ёстой, 
энэ баримт хэзээ ч өөрчлөгдөхгүй гэж боддог. Үүнээс үүдэн үр хүүхэд 
нь байнга эсэргүүцэхэд хүрдэг. Ийм үзэл бодол хоёр талын аль алийг 
хөөрхийлөлтэй, өрөвдөлтэй болгож, туйлдуулдаг. Энэ нь үнэнийг 
ойлгоогүйн илрэл бус уу? Хүмүүс үнэнийг ойлгохгүй байх үедээ байр 
сууринд үргэлж хязгаарлагддаг. Үүнээс үүдэн тэд зовохгүй байж яаж 
чадах билээ? Тэгвэл иймэрхүү тохиолдолд үнэнийг яаж хэрэгжүүлэх 
вэ? (Өөрийгөө орхисноор.) Орхих гэдэг нь юу гэсэн үг вэ? Үнэхээр 
орхихын тулд чи энэ асуудалд ямар үзэл бодол, хандлагаар хандах 
ёстой вэ? Ингэж орхихыг хэрхэн хэрэгжүүлэх вэ? Үнэндээ энэ нь 

нэлээд энгийн. Чи ердийн хүн байж, байр сууриар хязгаарлагдахгүй 
байх ёстой. Үр хүүхэд, гэр бүлийнхээ бусад гишүүнд ердийн ах эгч нарт 
ханддаг шигээ ханд. Хэдийгээр чи тэдний төлөө хариуцлага хүлээж, 
махан биеийн харилцаатай байдаг ч чамд байх ёстой байр суурь, 
үзэл бодол нь найз нөхөд, ердийн ах эгч нартаа баримтлах учиртай 
байр суурь, үзэл бодолтой адилхан. Чи яавч эцэг эхийн байр сууринд 
зогсож, үр хүүхдээ боогдуулж, дөнгөлж, тэдний талаарх бүх зүйлийг 
хянахаар оролдох ёсгүй. Чи тэдэнд эрх тэгш байдлаар хандах ёстой. 
Тэдэнд алдаа гаргаж, буруу зүйл хэлж, томоогүй, хүүхдэрхүү юм хийж, 
тэнэг юм хийх боломж олгох ёстой. Юу ч боллоо гэсэн чи суугаад, 
тэдэнтэй тайван ярилцаж, үнэнийг эрж хайх ёстой. Ийм маягаар чи 
тэдэнтэй зөв хандлагаар ярьж байх бөгөөд асуудал шийдэгдэх болно. 
Чи энд юу орхиж байна вэ? Эцэг эхийн зэрэг зиндаа, байр суурь, эцэг 
эхийн ихэрхүү байдал, эцэг эхийн хувьд хүлээх ёстой гэж боддог бүх 
хариуцлагаа орхиж байна; оронд нь чи ердийн ах эгчийн хариуцлагын 
хүрээнд чадах бүхнээ хийхэд хангалттай… Олон эцэг эх хүүхдийнхээ 
л төлөө бол юу ч хийлээ гэсэн зөв гэж боддог. Тэд үнэхээр тийм бодол, 
үзэл санаатай байдаг. Чи алдаа гаргахгүй байж яаж чадах юм бэ? Чи ч 
гэсэн завхарсан хүн байж өөрийгөө алдаа мадаггүй гэж тогтоож яаж 
болох юм бэ? Чи үнэнийг эзэмшдэггүй, завхарсан хүн гэдгээ хүлээн 
зөвшөөрч байгаа цагт дутагдалтай байж, алдаа гаргаж болно. Чи алдаа 
гаргах боломжтой—гэтэл чи яахаараа алхам тутамдаа үр хүүхдээ 
хариуцаж, цаг ямагт дуулгавартай байлгах гэдэг юм бэ? Энэ нь биеэ 
тоосон зан чанар биш үү? Энэ нь биеэ тоосон зан чанар бөгөөд тэр 
тусмаа харгис зан чанар юм.

Бурханы нөхөрлөлөөс эш татав

Хүн бүр хувь тавилантай, үүнийг Бурхан заяасан. Хэн ч өөр хүний 
хувь тавиланг хянаж чадахгүй тул гэр бүлийнхээ тухайд тайвширч, 
бүх зүйлийг орхиж, хойш тавьж сур. Яаж тэгэх вэ? Нэг талаар, 
Бурханд залбирах замаар. Гэр бүлийн чинь үл итгэгчид дэлхий ертөнц, 
материаллаг жаргалын араас хөөцөлдөж, эд хөрөнгө эрэлхийлдэг—тэд 
ямар төрлийн замаар алхдаг вэ? Хэрэв чи үүргээ биелүүлэлгүй тэдэнтэй 
хамт амьдарвал шаналал, зовлон туулах магадлалтай юу? Тэдэнтэй 

хамт амьдарвал эв найртай байх уу? Санал нийлэх үү? Та нарт бие 
биеэ гэх сэтгэлийн хөдөлгөөнөөс өөр юм байна уу? Үгүй. Тэгвэл энэ 
сэтгэл хөдлөл хэр гүн гүнзгий вэ? Чи тэдэнд маш их анхаардаг ч тэд 
чиний талаар юу гэж боддог вэ? Тэдэнтэй хамт амьдарснаар чи амар 
амгалан, аз жаргалыг үнэхээр олж чадах уу? Энэ чамд шаналал, сэтгэл 
хоосрол л авчрахаас цаашгүй. Чи тэдэнтэй адилхан замаар алхдаггүй; 
дэлхий ертөнц болон амьдралын талаарх үзэл бодол, амьдралын зам, 
эрэлхийлдэг зүйл чинь бүгд өөр байдаг. Өнөөдөр чи гэр бүлээсээ хол 
байх үедээ цусан холбооноосоо үүдэн тэдэнтэй ураг төрөл, нэгэн 
гэр бүл гэдгээ үргэлж мэдэрсээр байдаг. Гэхдээ үнэхээр тэдэнтэй 
хамт байх үед нэг жил ч бололгүй, нэг сарын дараа залхаж гүйцдэг. 
Тэдний үзэл бодол, хүмүүстэй харьцдаг арга, амьдралын гүн ухаан, ам 
дүүрэн худал хуурмаг, аливааг хийх арга зам, арга барил, амьдралын 
талаарх үзэл бодол, үнэт зүйлсийг чи сонсож тэвчдэггүй бөгөөд 
“Би тэднийг цаг үргэлж санагалздаг байсан, бас амьдрал нь хүнд 
хэцүү байх вий гэж байнга айдаг байлаа. Гэхдээ одоо тэдэнтэй хамт 
амьдрахад амьдрал тэсэхгүйеэ бэрх байна!” гэж дотроо бодоод тэдэнд 
дургүйцэх сэтгэл төрдөг. Яг одоо тэд ямар төрлийн хүмүүс болох нь 
чамд тодорхой бус хэвээр байгаа тул цусан төрлийн холбоо бусад бүх 
зүйлээс илүү чухал, илүү бодитой гэж чи бодсоор байдхг. Тэгээд мөн л 
сэтгэл хөдлөлд захирагддаг. Хэрэв чи сэтгэл хөдлөлийн асуудлыг хойш 
тавьж чаддаг бол бүрмөсөн хойш тавь; тэгж чадахгүй бол үүргээ эн 
түрүүнд тавь. Чиний үүрэг, даалгавар бол хамгийн чухал зүйл; эхлээд 
хариуцлага, даалгавар, үүргээ гүйцэлдүүл, бусдыг нь одоохондоо бүү 
тоо. Хүмүүс үүрэг, даалгавраа сайн гүйцэтгэсний дараа үнэн улам бүр 
тодорхой болж, Бурхантай харилцах харилцаа нь улам хэвийн болж, 
Бурханыг дуулгавартай дагах хүсэл нь улам нэмэгдэж, Бурханыг гэх 
хүндлэл нь улам бүр өсөж, илэрхий болж, дотоод байр байдалд нь 
өөрчлөлт гардаг. Байдал чинь өөрчлөгдмөгц дэлхий ертөнцийн үзэл 
бодол, сэтгэл хөдлөл чинь сарниж эхлэх бөгөөд тиймэрхүү зүйлсээр 
хөөцөлдөхөө болино. Чиний зүрх сэтгэл Бурханыг хайрлах, сэтгэл 
хангалуун байлгах, Бурханыг сэтгэл хангалуун байлгадаг төрхийг 
амьдран харуулах, үнэнтэй амьдралаар амьдрахаар эрж хайна. Тэгээд 
зүрх сэтгэл чинь энэ талаар зүтгэл гаргамагц махан биеийн сэтгэл 

хөдлөлтэй хамаатай зүйлс аажмаар сарниж, чамайг дөнгөлж, хянахаа 
болино.

Эцсийн өдрүүдийн Христийн ярианы тэмдэглэл номын
“Бурханд захирагдах талаар хэрэгжүүлэх зарчим”-аас эш татав

Урьд нь хэлсэн “Хүн Эзэнд итгэх үед бүхий л гэр бүлд нь зол 
завшаан тохиодог” гэх үг Нигүүлслийн эрин үед тохиромжтой боловч 
хүн төрөлхтний хүрэх газартай холбоогүй. Энэ нь Нигүүлслийн эрин 
үеийн нэг үе шатанд л зохимжтой. Энэ үгийн утга нь хүмүүсийн 
эдэлдэг амар амгалан болон материаллаг ерөөлд чиглэсэн; энэ нь Эзэнд 
итгэдэг хүний бүх гэр бүл аврагдана гэсэн үг биш, мөн нэг хүн сайн 
зол завшаан хүртэх үед бүх гэр бүлийнхэн нь бас амралтад хүргэгдэж 
чадна гэсэн утгатай ч биш юм. Хүн ерөөл хүртэх, зовлон амсах эсэх 
нь тухайн хүний мөн чанарын дагуу тодорхойлогддог болохоос 
бусдынхтай адил нийтлэг мөн чанарынх нь дагуу тодорхойлогддоггүй. 
Хаанчлалд иймэрхүү хэллэг, эсвэл дүрэм журам огт байдаггүй. Хүн 
эцэстээ амьд үлдэж чадвал Бурханы шаардлагыг хангаснаас болж 
байгаа бөгөөд эцэстээ амралтын цаг үе хүртэл үлдэж чадахгүй бол 
Бурханд дуулгаваргүй байж, Бурханы шаардлагыг биелүүлээгүйгээс 
болж байгаа юм. Хүн бүрд тохирох хүрэх газар гэж бий. Эдгээр хүрэх 
газар нь хувь хүн бүрийн мөн чанарын дагуу тодорхойлогддог бөгөөд 
бусад хүмүүстэй ямар ч хамаагүй. Хүүхдийн хорон муу үйлдлийг 
эцэг эхэд нь тохож болохгүй, мөн хүүхдийн зөв шударга байдлыг эцэг 
эхтэй нь хуваалцаж ч болохгүй. Эцэг эхийнх нь хорон муу үйлдлийг 
үр хүүхдэд нь тохож болохгүй, мөн эцэг эхийнх нь зөв шударгыг үр 
хүүхдүүдтэй нь хуваалцаж болохгүй. Хүн бүр өөрсдийн нүглийг үүрч, 
хүн бүр тус тусын зол завшааныг эдэлдэг. Хэн ч өөр хүнийг орлож 
чадахгүй; энэ нь зөв шударга байдал юм. Хүний өнцгөөс бол хэрвээ 
эцэг эх нь сайн зол завшаан хүртвэл үр хүүхдүүд нь ч бас хүртэж 
чадах бөгөөд үр хүүхдүүд нь мууг үйлдвэл эцэг эх нь тэдний нүглийг 
нөхөн төлөх ёстой байдаг. Энэ бол хүний үзэл бодол, аливааг хийх 
хүний арга зам юм; энэ нь Бурханы үзэл бодол биш. Хүн бүрийн 
төгсгөл, үйлдлээс нь гардаг мөн чанарынх нь дагуу тодорхойлогддог 
ба энэ нь үргэлж зүй зохистойгоор тодорхойлогддог. Хэн ч өрөөл 

бусдын нүглийг үүрч чадахгүй; тэр тусмаа хэн ч өөр хүний оронд 
шийтгэл хүлээж чадахгүй. Энэ нь маргаангүй. Үр хүүхдээ гэх эцэг 
эхийн хайр халамж байлаа гээд үр хүүхдийнхээ оронд зөв шударга үйл 
хийж чадна гэсэн үг биш, мөн эцэг эхээ гэсэн үр хүүхдийн ачлалт хайр 
байлаа гээд эцэг эхийнхээ оронд зөв шударга үйл хийж чадна гэсэн 
үг биш. “Тэр үед хоёр хүн талбайд байна; нэгийг нь авч, нөгөөг нь 
үлдээнэ. Хоёр эмэгтэй тээрэм дээр тээрэмдэж байна; нэгийг нь авч, 
нөгөөг нь орхино” гэх үгийн жинхэнэ утга учир энэ юм. Үр хүүхдээ 
гэх их хайрандаа үндэслэн мууг үйлдэгч хүүхдүүдээ амралтад 
аваачиж хэн ч чадахгүй, мөн өөрийн зөв шударга үйлдлийн үндсэн 
дээр эхнэрээ (эсвэл нөхрөө) амралтад аваачиж хэн ч чадахгүй. Энэ бол 
захиргааны дүрэм; хэн ч үүнээс ангид байж чадахгүй. Эцсийн эцэст, 
зөв шударгыг үйлдэгчид нь зөв шударгыг үйлдэгчид, мууг үйлдэгчид 
нь мууг үйлдэгчид юм. Зөв шударга хүмүүс эцэстээ амьд үлдэнэ, 
харин мууг үйлдэгчид устгагдана. Ариун хүмүүс бол ариун; тэд бузар 
биш. Бузар хүмүүс бол бузар, тэдэнд ганц ч ариун хэсэг байдаггүй. 
Хорон муу хүмүүсийн үр хүүхдүүд зөв шударга үйл хийлээ ч гэсэн, 
зөв шударга хүний эцэг эх ёрын муу үйл хийлээ ч гэсэн, бүх хорон 
муу хүн устгагдаж, бүх зөв шударга хүн амьд үлдэнэ. Итгэдэг нөхөр, 
итгэдэггүй эхнэрийн хооронд ямар ч холбоо байхгүй ба итгэдэг үр 
хүүхэд, итгэдэггүй эцэг эх хоорондоо ямар ч холбоогүй байдаг; тэд бол 
огт таарахгүй хоёр төрлийн хүмүүс юм. Амралтад орохоос өмнө хүнд 
махан биеийн хамаатан садан байдаг ч амралтад ормогц яриад байх 
махан биеийн хамаатан садан гэж байхаа болино. Үүргээ биелүүлдэг 
хүмүүс бол биелүүлдэггүй хүмүүсийн дайсан; Бурханыг хайрладаг 
хүмүүс болон Бурханыг үзэн яддаг хүмүүс бол өөр хоорондоо эсрэг 
хүмүүс. Амралтад орох хүмүүс болон устгагдсан байх хүмүүс нь 
хоорондоо таарамжгүй хоёр төрлийн бүтээл юм. Үүргээ биелүүлдэг 
бүтээл амьд үлдэж чадна, харин үүргээ биелүүлдэггүй бүтээл 
сүйрлийн бай болно; үүнээс гадна, энэ нь мөнхөд үргэлжилнэ. 
Чи бүтээгдсэн зүйлийн хувиар үүргээ биелүүлэхийн тулд нөхрөө 
хайрладаг уу? Мөн бүтээгдсэн зүйлийн хувиар үүргээ биелүүлэхийн 
тулд эхнэрээ хайрладаг уу? Бүтээгдсэн зүйлийн үүргээ биелүүлэхийн 
тулд чи үл итгэгч эцэг эхдээ ачлалтай байдаг уу? Бурханд итгэх тухай 

хүний үзэл бодол зөв үү, буруу юу? Чи яагаад Бурханд итгэдэг юм 
бэ? Юу олж авахыг хүсдэг юм бэ? Бурханыг хэрхэн хайрладаг вэ? 
Бүтээгдсэн зүйлийн үүргээ биелүүлж чаддаггүй, бүрэн дүүрэн хичээл 
зүтгэл гаргаж чаддаггүй хүмүүс сүйрлийн бай болно. Өнөөдрийн 
хүмүүс хоорондоо бие махбодын харилцаатай, түүнчлэн цусан 
холбоотой байдаг боловч ирээдүйд энэ бүгд нуран унана. Итгэгчид, 
үл итгэгчид нь хоорондоо таарамжгүй; харин ч нэг нэгнийхээ эсрэг 
байдаг. Амралтад байгаа хүмүүс Бурхан бий гэдэгт итгэн, Бурханд 
дуулгавартай байна, харин Бурханд дуулгаваргүй хүмүүс бүгд 
устгагдсан байх болно. Газар дэлхий дээр гэр бүлүүд оршин байхаа 
болино; эцэг эх, үр хүүхэд, хань ижлийн харилцаа яаж байж болох юм 
бэ? Чухамдаа итгэл болон үл итгэлийн нийцэшгүй байдал нь ийм бие 
махбодын харилцааг бүрмөсөн тасалсан байх болно!

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

148. Дэлхий ертөнцийн чиг хандлагад хандах зарчмууд
(1) Дэлхий ертөнцийн чиг хандлага Сатаны ёрын муу хүчнээс 

урган гардаг гэдгийг тодорхой хар. Мөн чанартаа тэдгээр нь Бурханыг 
үгүйсгэж, үнэнд дайсагнадаг сөрөг зүйлс юм;

(2) Дэлхий ертөнцийн чиг хандлага нь нүгэл, садар самууны асар 
том будагтай сав юм. Хүн тэдгээрт автахгүйн тулд ёрын муу, бузар 
булайг нь нэвт харах ёстой;

(3) Дэлхий ертөнцийн чиг хандлага нь хүнийг Бурханаас зайлуулж, 
Бурханыг эсэргүүцүүлэх гэсэн Сатаны заль мэх юм. Ёрын муу чиг 
хандлагыг дагах нь сүйрлээ дуудаж байгаа хэрэг;

(4) Бурханд итгэхдээ хүн үнэнийг эрэлхийлж, Бурханаас эмээж, 
муугаас зайлдаг болж, Бурханы үг-үнэнээр амьдрах ёстой. Ингэснээр 
л хүн Сатаны хүчнээс ангижирч чадна.

Холбогдох Бурханы үг:

Сатан нийгмийн хандлагаар дамжуулан хүнийг завхруулдаг. 
“Нийгмийн хандлага” нь олон зүйлийг агуулдаг. Зарим хүн: “Энэ нь 

сүүлийн үеийн загвар, оо энгэсэг, үс засалт, тансаг хоол хүнс гэсэн 
үг үү?” гэдэг. Эдгээр зүйлийг нийгмийн хандлага гэж авч үздэг үү? 
Тэдгээр нь нийгмийн хандлагын нэг хэсгийг бүрдүүлдэг боловч 
тэдгээрийн талаар бид энд ярихгүй. Бид зөвхөн нийгмийн хандлагын 
хүмүүст авчирдаг үзэл санаа, хүмүүсийн энэ дэлхий дээр биеэ авч явах 
байдалд хүргэдэг арга зам болон хүмүүст авчирдаг амьдралын зорилго, 
амьдралыг үзэх үзлийн тухай ярилцахыг л хүсэж байна. Эдгээр нь 
маш чухал; тэд хүний сэтгэл санааны байдлыг хянаж, үүнд нөлөөлдөг. 
Эдгээр чиг хандлага ар араасаа гарч ирдэг бөгөөд хүн төрөлхтнийг 
тасралтгүй доройтуулдаг ёрын муу нөлөө үзүүлэн, мөс чанар, хүн 
чанар, эрүүл ухаанаа алдахад тэднийг хүргэж, ёс суртахуун, жудгийг 
нь улам бүр дордуулж, дийлэнх хүмүүс одоо ёс жудаггүй, хүн чанаргүй 
болсон, тэдэнд эрүүл ухаан бүү хэл, ямар ч мөс чанар байдаггүй гэж 
хэлж болохуйц хэмжээнд хүрсэн. Тэгвэл эдгээр чиг хандлага нь юу 
вэ? Чи энгийн нүдээр эдгээр чиг хандлагыг харж чадахгүй. Шинэ 
чиг хандлага дэлхий даяар сэвэлзэх үед магадгүй ердөө цөөн тооны 
хүмүүс л эн тэргүүнд байж, шинэ хандлагыг тогтоогчид болдог. Тэд 
шинэ зүйл хийж эхлээд, дараа нь зарим нэг үзэл санаа, зарим нэг 
үзэл бодлыг хүлээн зөвшөөрдөг. Гэвч хүмүүсийн дийлэнх нь нэг л 
мэдэхэд ийм төрлийн чиг хандлагаар тасралтгүй халдварлагдаж, үүнд 
уусаж, сэтгэл татагдан, өөрийн мэдэлгүйгээр, аяндаа бүгд үүнийг 
хүлээн зөвшөөрч, үүнд автаж, хяналтад нь орохдоо тулдаг. Ийм чиг 
хандлага нь ээлж дараалан, эрүүл саруул бие, оюун ухаантай биш, 
үнэн гэж юу болохыг мэддэггүй, эерэг сөрөг зүйлсийг огт ялгаж 
чаддаггүй хүмүүсээр энэ чиг хандлага, Сатанаас ирдэг амьдралыг үзэх 
үзэл, үнэт зүйлсийг баяртайяа хүлээн зөвшөөрүүлдэг. Тэд амьдралд 
хандах талаар Сатаны хэлсэн зүйл, Сатаны “хайрласан” амьдрах 
арга замыг хүлээн зөвшөөрдөг бөгөөд тэдэнд эсэргүүцэх хүч чадал 
ч, чадвар ч байдаггүй, эсэргүүцэх ухамсар бүр ч байдаггүй. Тэгвэл 
эдгээр чиг хандлага нь яг юу юм бэ? Би та нарын аажмаар ойлгож 
авч чадах энгийн нэг жишээ сонголоо. Жишээ нь, урьд нь хүмүүс 
хэнийг ч луйвардалгүй бизнесээ эрхэлдэг байв; хэн худалдан авахаас 
үл хамааран бараагаа адилхан үнээр зардаг байлаа. Мөс чанар болон 
хүн чанар сайтайн зарим элемент энд илэрхийлэгдэж байгаа бус уу? 

Хүмүүс бизнесээ ингэж үнэнчээр эрхэлж байсан нь тухайн үед тэдэнд 
мөс чанар, хүн чанар байсаар байж гэдгийг харуулдаг. Гэвч мөнгөний 
төлөөх хүний хэрэгцээ улам өсөн нэмэгдсэнээр хүмүүс өөрийн 
мэдэлгүй мөнгө, ашиг хонжоо, зугаа цэнгэлийг улам бүр хайрлах 
болсон. Товчхондоо хүмүүс мөнгийг урьдынхаасаа илүү чухалчлан 
үзэх болжээ. Хүмүүс мөнгийг илүү чухал гэж үзэх үедээ өөрсдийн 
нэр хүнд, алдар цуу, нэр нүүр, ёс жудагт өөрийн мэдэлгүй багахан 
ач холбогдол өгч эхэлдэггүй гэж үү? Бизнес эрхлэх үедээ чи, хүмүүс 
бусдыг луйвардаж, баяжихын тулд олон янзын арга ашиглаж байгааг 
хардаг. Хэдийгээр олсон мөнгө нь буруу аргаар олсон мөнгө боловч 
тэд улам бүр баяжсаар байдаг. Тэд чамтай адилхан бизнес эрхэлдэг 
боловч тэдний гэр бүлийнхэн бүгдээрээ чамаас илүү сайхан амьдралд 
умбадаг бол чамд тавгүй санагдаж: “Би яагаад ингэж чадахгүй гэж? Би 
яагаад тэдэн шиг их мөнгө олж чаддаггүй юм бэ? Би илүү их мөнгө 
олж, бизнесээ цэцэглүүлэх арга замыг бодож олох ёстой” гэж өөртөө 
хэлдэг. Чи тэгээд яаж их мөнгө олох талаар чадлынхаа хэрээр тунгаан 
боддог. Бүх үйлчлүүлэгчид адилхан үнэхээр юм зарж мөнгө олох 
ердийн аргын дагуу бол, олсон аливаа ашиг чинь мөс чанартайгаар 
олдсон байдаг. Гэхдээ энэ нь хурдан баяжих арга биш. Ашиг олохоор 
яарсан хүсэлдээ хөтлөгдөөд бодол санаа чинь аажмаар өөрчлөгддөг. 
Энэхүү өөрчлөлтийн үеэр биеэ авч явах зарчим чинь ч бас өөрчлөгдөж 
эхэлдэг. Анх хэн нэгнийг хуурах үедээ чи биеэ барьж, “Энэ удаа л би 
хүн хуурна. Тэгээд дахиж ингэхгүй. Би хүмүүсийг хуурч болохгүй. 
Хуурах нь ноцтой үр дагавартай. Энэ нь надад ихээхэн төвөг удах 
болно!” гэж хэлдэг. Анх удаа хэн нэгнийг мэхлэх үед зүрх сэтгэлд чинь 
бага зэрэг гэмшил төрдөг; чамайг гэмшүүлж, чамайг зэмлэх нь—хүний 
мөс чанарын чиг үүрэг болохоор хэн нэгнийг хуурах үед чамд эвгүй 
санагддаг. Харин хэн нэгнийг амжилттай хуурсныхаа дараа чи одоо 
өмнөхөөсөө илүү их мөнгөтэй болсноо харах ба энэ арга чиний хувьд 
тун ашигтай байж болох юм гэж боддог. Өөрийнхөө зүрх сэтгэл дэх 
үл ялиг өвдөлтийг үл харгалзан чи амжилт гаргасандаа өөртөө баяр 
хүргэмээр санагдаж, өөрөөрөө бага зэрэг бахархдаг. Анх удаагаа чи 
өөрийн үйлдлийг зөвтгөж, зальхай арга замаа зөвтгөдөг. Үүний дараа, 
энэхүү мэхлэлт хүнийг бохирдуулмагц энэ нь мөрийтэй тоглоомд 

орж, дараа нь мөрийтэй тоглогч болсон хүнтэй адил байдаг. Чи 
хууран мэхлэх үйлдлээ өөрийн мэдэлгүй зөвтгөж, хүлээн зөвшөөрдөг. 
Өөрийн мэдэлгүйгээр чи хууран мэхлэлтийг хууль ёсны арилжааны 
зан байдал, мөн оршин тогтнож, амь зуухад чинь хамгийн ашиг тустай 
арга барил гэж үздэг; ингэснээрээ хурдан баяжиж чадна гэж боддог. 
Үйл явц нь энэ: Эхлээд хүмүүс, ийм зан байдлыг хүлээн зөвшөөрч 
чаддаггүй ба ийм зан байдал, хэрэгжүүлэлтийг дорд үздэг. Дараа 
нь тэд ийм зан байдлыг өөрсдөө туршиж, өөрсдийнхөө арга замаар 
оролдож үзээд зүрх сэтгэл нь аажмаар өөрчлөгдөж эхэлдэг. Тэгвэл 
энэ нь ямархуу өөрчлөлт байдаг вэ? Энэ нь, нийгмийн хандлагын 
чамд суулгасан энэхүү хандлага, энэхүү үзэл санааг зөвтгөж, хүлээн 
зөвшөөрөх явдал юм. Нэг л мэдэхэд, бизнес хийхдээ хүмүүсийг хуурч 
мэхлэхгүй бол алдагдал хүлээнэ гэж чамд санагддаг; мөн бусдыг 
хуурч мэхлэхгүй бол ямар нэгэн зүйлийг алдчихсан юм шиг санагддаг. 
Өөрийн мэдэлгүйгээр энэхүү хууран мэхлэлт нь чиний амин сүнс, гол 
тулгуур, амьдралын чинь зарчим болсон тийм шаардлагатай чухал зан 
авир болдог. Хүн энэхүү зан байдлыг болон энэ бодол санааг хүлээн 
зөвшөөрсний дараа зүрх сэтгэлд нь өөрчлөлт гардаг бус уу? Чиний 
зүрх сэтгэл өөрчлөгдсөн, тэгвэл ёс жудаг чинь ч бас өөрчлөгдсөн үү? 
Хүн чанар чинь өөрчлөгдсөн үү? Мөс чанар чинь өөрчлөгдсөн үү? 
(Тийм.) Тийм ээ, энэ хүний хэсэг бүр, зүрх сэтгэлээсээ эхлээд бодол 
санаа хүртлээ, мөн гадна доторгүй өөрчлөгдөх хэмжээнд хүртлээ дээд 
зэргээр өөрчлөгддөг. Энэхүү өөрчлөлт нь чамайг Бурханаас улам бүр 
холдуулж, чи Сатантай улам таарамжтай болдог; тэгээд Сатантай улам 
бүр адилхан болдог.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

“Амьдрал мөнгөн дээр тогтдог” гэдэг нь Сатаны гүн ухаан бөгөөд 
бүхий л хүн төрөлхтний дунд, хүний нийгэм бүрд энэ зонхилдог. 
Хүн нэг бүрийн зүрх сэтгэлд шингэсэн учраас үүнийг чиг хандлага 
гэж хэлж болно. Бүр анх хүмүүс энэ үгийг хүлээн зөвшөөрөөгүй, 
гэвч бодит амьдралтай нүүр тулаад аажмаар үг дуугүй зөвшөөрч, 
үнэн хэрэгтээ эдгээр үг үнэн гэдгийг мэдэрч эхэлсэн. Сатан хүнийг 

завхруулах явц энэ бус уу? Хүмүүс энэ мэргэн үгийг адилхан түвшинд 
ойлгодоггүй байж болох ч хүн бүр эргэн тойронд нь тохиолдсон 
зүйл, хувийн туршлагадаа үндэслэн энэ үгийг өөр, өөр хэмжээнд 
тайлбарлаж, хүлээн зөвшөөрдөг. Тийм биз дээ? Энэ мэргэн үгийн 
талаар хэр их туршлагатайгаас нь үл хамааран хүний зүрх сэтгэлд 
энэ үг ямар сөрөг нөлөө үзүүлж болох вэ? Та нарыг нэг бүрчлэн 
оролцуулаад энэ ертөнцийн хүмүүсийн хүн зан чанараар нэг зүйл 
илчлэгддэг. Илчлэгдсэн энэ зүйлийг хэрхэн тайлбарлах вэ? Энэ нь 
мөнгө шүтэх явдал юм. Үүнийг хүний зүрх сэтгэлээс арилгах хэцүү 
юу? Маш хэцүү! Сатан хүнийг үнэхээр гүнзгий завхруулсан бололтой! 
Тэгвэл Сатан хүмүүсийг завхруулах гэж ийм чиг хандлага ашигласны 
дараа хүмүүст энэ нь хэрхэн илэрдэг вэ? Энэ ертөнцөд ямар ч 
мөнгөгүйгээр амьдарч чадахгүй, мөнгөгүй ганц хонох ч боломжгүй 
санагддаг уу? Хүмүүсийн байр суурь, хүлээдэг хүндэтгэл нь ч тэдний 
хэр их мөнгөтэйгөөс шалтгаалдаг. Ядуу тарчиг хүмүүс ичсэндээ нуруу 
бөхийж, харин баячууд өндөр дээд байр сууриндаа баясдаг. Тэд чанга 
дуугаар ярьцгаан биеэ тоосон байдалтай амьдарч, зоримог, бардам 
байдаг. Энэ мэргэн үг, ийм хандлага хүмүүст юу авчирдаг вэ? Олон хүн 
мөнгө хөөцөлдөхдөө юугаа ч золиосолдог нь үнэн биш гэж үү? Олон 
хүн илүү их мөнгө хөөцөлдөн өөрсдийн нэр төр, шударга чанарыг 
гээдэг бус уу? Түүнчлэн олон хүн үүргээ биелүүлэх, Бурханыг дагах 
боломжоо мөнгөний төлөө алддаг бус уу? Энэ нь хүмүүсээс гардаг 
гарз биш үү? (Тийм ээ.) Хүмүүсийг ийм хэмжээнд хүртэл завхруулах 
гэж ийм арга барил, мэргэн үг ашигладаг Сатан хөнөөлтэй биш гэж 
үү? Энэ нь хорлонт заль мэх бус уу? Энэхүү түгээмэл мэргэн үгийг 
эсэргүүцдэг байснаа эцэст нь үнэн хэмээн хүлээн зөвшөөрөх үед 
чиний зүрх сэтгэл Сатаны саварт бүрэн орж, улмаар чи өөрийн эрхгүй 
тэр мэргэн үгийн дагуу амьдрах болдог. Энэ үг чамд хэр хэмжээгээр 
нөлөөлсөн бэ? Чи үнэн замыг мэддэг, үнэнийг мэддэг байж болох ч 
үүнийг эрэлхийлэхэд хүчин мөхөстдөг. Бурханы үг бол үнэн гэдгийг 
чи тодорхой мэддэг байж болох ч үнэнийг олж авахын тулд төлөөс 
төлж, зовохыг хүсдэггүй. Харин ч Бурханыг эцсээ хүртэл эсэргүүцэх 
гэж өөрийн ирээдүй, хувь заяаг золиослохыг илүүд үзнэ. Бурхан юу ч 
хэлж, юу ч хийлээ гэсэн хамаагүй, чамайг гэх Бурханы хайр хэчнээн 

гүн гүнзгий, хэр агуу болохыг ойлгодог эсэх чинь ч хамаагүй, чи 
өөрийнхөөрөө явна гэж зөрүүдлэн зүтгэж, энэ мэргэн үгийн төлөө 
төлөөс төлдөг. Өөрөөр хэлбэл, энэ мэргэн үг чиний ааш авир, бодлыг 
аль хэдийнээс хянадаг бөгөөд чиний хувьд бүгдийг нь орхиж байснаас 
хувь заяагаа үүнд захируулсан нь дээр байдаг. Хүмүүс ингэж авирлаж, 
энэ мэргэн үгийн хяналтад орж, жолоодуулдаг нь Сатан хүнийг 
завхруулах явдал үр дүнтэй байдгийг харуулдаг бус уу? Сатаны гүн 
ухаан, завхарсан зан чанар ийнхүү зүрх сэтгэлд чинь үндэслэж байгаа 
хэрэг бус уу? Чи ингэж байвал Сатан зорилгодоо хүрчихсэн юм биш 
үү? (Тийм ээ.) Сатан хүнийг ийм маягаар хэрхэн завхруулсныг чи 
ойлгож байна уу? Үүнийг мэдэрч байна уу? (Үгүй.) Үүнийг чи хараа ч 
үгүй, мэдрээ ч үгүй. Эндээс чи Сатаны ёрын мууг харж байна уу? Сатан 
хүнийг хаа сайгүй цаг ямагт завхруулдаг. Сатан хүнийг энэ завхралаас 
зайлах боломжгүй болгож, түүний эсрэг хүчин мөхөстүүлдэг. Чамайг 
учраа олохгүй, өөрт юу тохиолдоод байгааг мэдэхгүй байх нөхцөлд 
Сатан өөрийн бодол, үзэл санаа, өөрөөс нь гардаг ёрын муу зүйлсийг 
чамаар хүлээн зөвшөөрүүлдэг. Хүмүүс эдгээрийг огт эсэргүүцэлгүй 
хүлээн зөвшөөрдөг. Тэгээд эднийг эрдэнэ мэт нандигнан зууралдаж, 
өөрсдийг нь жолоодож, тоглоом тохуу хийх боломж олгодог. Сатан 
хүнийг завхруулах нь ийнхүү улам гүнзгийрдэг.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Сатан хүмүүсийг диаволын үүр лүү алхам алхмаар хөтлөхийн 
тулд нийгмийн эдгээр чиг хандлагыг ашигладаг бөгөөд ингэснээр 
хүмүүс нийгмийн чиг хандлагад баригдаж, өөрийн мэдэлгүй мөнгө, 
материаллаг хүсэл, хорон муу явдал болон хүчирхийллийг өмгөөлж 
дэмждэг. Эдгээр зүйл хүний зүрх сэтгэлд ормогц хүн юу болдог вэ? 
Хүн диавол Сатан болдог! Яагаад? Учир нь, хүний зүрх сэтгэлд ямар 
сэтгэл зүйн хандлага оршдог вэ? Хүн юуг хүндэлдэг вэ? Хүн хорон 
муу явдал болон хүчирхийлэлд дуртай болж эхэлдэг ба гоо сайхан, 
сайн сайхан, тэр ч бүү хэл энх тайванд дургүй болдог. Хүмүүс хэвийн 
хүн чанартай жирийн амьдралаар амьдрахыг хүсдэггүй, харин оронд 
нь өндөр байр суурь, асар их эд хөрөнгийг эдэлж, махан биеийн 

зугаа цэнгэлд баясаж, өөрсдийг нь барих ямар ч хязгаарлалтгүйгээр, 
ямар ч хүлээсгүйгээр махан биеийнхээ хүслийг хангахад бүх хичээл 
чармайлтаа зориулдаг, өөрөөр хэлбэл, хүссэн бүхнээ хийдэг. Тэгвэл, 
хүн иймэрхүү чиг хандлагуудад автсан үед сурсан мэдлэг чинь 
өөрийгөө чөлөөлөхөд тусалж чадах уу? Уламжлалт соёл, мухар 
сүсгийн тухай ойлголт чинь энэхүү хүнд хэцүү байдлаас ангижрахад 
тусалж чадах уу? Хүний мэддэг уламжлалт ёс суртахуун болон 
уламжлалт ёслолууд хязгаарлалт хийхэд нь хүмүүст тусалж чадах уу? 
Жишээ нь, Гурван Ханзны Сонгодог зохиолыг аваад үз. Эдгээр чиг 
хандлагын намаг балчгаас хөлөө татан авахад энэ нь хүмүүст тусалж 
чадах уу? (Үгүй, чадахгүй.) Тиймээс, хүн улам бүр ёрын муу, биеэ 
тоосон, дээрэлхүү, аминчхан, хорлонтой болдог. Хүмүүсийн хооронд 
ямар ч хайр дурлал байхгүй, гэр бүлийн гишүүдийн хооронд ямар ч 
хайр байхгүй, хамаатан садан, найз нөхдийн дунд ямар ч ойлголцол 
байхгүй болдог; хүний харилцаа хүчирхийллийн шинжтэй болчихсон. 
Хүмүүсийн дунд амьдрахдаа хүн нэг бүр хүчирхийллийн арга 
барил хэрэглэхийг хүсдэг; тэд хүчирхийлэл ашиглан амьжиргаагаа 
залгуулдаг; хүчирхийлэл ашиглан байр сууриндаа хүрч, ашиг олдог 
бөгөөд догшин ширүүн, ёрын муу арга ашиглан хүссэн бүхнээ хийдэг. 
Энэ хүн төрөлхтөн аймаар биш гэж үү? (Тийм.)

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Хэдийгээр олон залуу хүн Бурханд итгэдэг боловч компьютерын 
тоглоом тоглох, интернэт кафе ордог муу зуршлаасаа ангижирч 
чаддаггүй. Компьютерын тоглоом ямар төрлийн зүйлс багтаах 
хандлагатай байдаг вэ? Тэдгээр нь маш их хүчирхийлэл агуулдаг. 
Тоглоом тоглох нь диаволын ертөнц юм. Ихэнх хүн ийм тоглоомуудыг 
урт хугацаанд тоглосны дараа ямар ч бодитой ажил хийж чадахаа 
больдог; тэд сургууль, ажилдаа явах, ирээдүйгээ бодох хүсэлгүй болж, 
амьдралынхаа талаар бүр ч боддоггүй. Дэлхий дээрх залуу хүмүүсийн 
дийлэнхийн бодол, сэтгэлийг одоо ямар зүйлс эзэмддэг вэ? Идэж, 
ууж, тоглоом тоглох. Тэдний хэлж, боддог юм бүхэн хүний үнэргүй 
байдаг. Тэдний боддог зүйлийг дүрслэхэд “бохир”, “ёрын муу” гэдэг 

үг хэрэглэхэд ч багадна; тэдгээрээс маш олон нь хүн бус зүйлс байдаг. 
Хэрвээ чи тэдэнтэй хэвийн хүн чанартай холбоотой асуудлын талаар 
ярилцах юм уу, хэвийн хүн чанарыг хөндсөн сэдвээр ярилцвал тэд энэ 
талаар сонсож тэвчдэггүй; тэдэнд сонсох сонирхол ч, хүсэл ч байхгүй 
бөгөөд сонсмогцоо нүдээ эргэлдүүлж, дургүйцдэг. Хэвийн хүн 
төрөлхтөнтэй адилхан нийтлэг хэл, нийтлэг сэдэв тэдэнд байдаггүй 
мөртөө өөрсөдтэйгөө адилхан хүмүүстэй цуг байхдаа ярих зүйл олоод 
л байдаг. Тэдний ярилцдаг сэдвийн ихэнх нь тоглоом тоглох, идэх, 
уух, цаг зугаатай өнгөрүүлэх тухай л эргэлддэг. Ийм сэдвээр үргэлж 
ярилцдаг хүмүүсийн зүрх сэтгэл нь ийм зүйлсээр дүүрсэн байдаг. 
Тэдэнд ямар хэтийн ирээдүй байна вэ? Тэдэнд хэтийн ирээдүй байна 
уу? Хэвийн хүн төрөлхтний оролцох ёстой үйл ажиллагаанд тэд 
оролцож чадах уу? Энэ хүмүүс хичээл сурлагадаа хүчин чармайлт 
гаргадаггүй бөгөөд тэднийг хүн ажилд нь шамдуулах гэвэл тэд тэгэхийг 
хүсэх үү? Тэднийг ажиллуулмагц тэд юу гэж бодох вэ? Тэд “Ажиллах 
ямар хэрэг байна? Энэ ажил их ядаргаатай юм. Би үүнийг хэр удаан 
хийх ёстой юм бэ? Тоглоом тоглох нь маш зугаатай, тайвшруулж, 
баярлуулдаг. Ажиллаад би юу олж авах юм бэ? Ажиллалаа гээд 
өдрийн гурван хоолоо л иднэ, тийм биз дээ? Чамайг нэг сайхан газарт 
аваачиж байхыг нь хараагүй л юм байна! Тоглоом тоглох гайхалтай; 
компьютерын өмнө суух мөчид хэрэгтэй юм бүхэн надад байдаг. Надад 
виртуал ертөнц байна, энэ ертөнц дотор амьдрахад надад хангалттай!” 
гэж боддог. Түүнчлэн хэрвээ тэднийг есөөс тав хүртэл ажиллуулж, 
ажилдаа цагтаа ирж, тогтсон цагаар ажилладаг болговол тэдэнд энэ 
нь ямар санагдах вэ? Тэд тэр хуваарийг дагамаар байх уу? Хүмүүс 
байнга тоглоом тоглож, компьютер дээр цагаа үрэхэд хүсэл зориг нь 
үгүй болж, унаж доройтдог; тэгээд тэд хэвийн хүн чанаргүй болдог. 
Тэд тэдгээр тоглоом дахь хүчирхийлэл, аллага, виртуал ертөнцийн 
зүйлсээр дүүрдэг. Эдгээр тоглоом тэдний хэвийн хүн чанарын 
зүйлсийг салган авч, тэд эдгээр тоглоомоор дүүрч, эзэмдүүлдэг ба 
эдгээр тоглоом тэдний бодлыг эзэлдэг; энэ хүмүүс унаж доройтчихсон 
байдаг. Шүтлэггүй хүмүүс ч бас энэ хүмүүст дургүй боловч шүтлэггүй 
хүмүүсийн одоогийн ертөнцөд энэ залуу хүмүүст очих газар байхгүй; 
эцэг эх нь тэднийг удирдаж чадахгүй, багш нар тэднийг яаж ч чадахгүй, 

аль ч улсын боловсролын тогтолцоо энэ чиг хандлагад автахаас өөр 
юу ч хийж чадахгүй. Диавол Сатан хүмүүсийг уруу татаж, самууралд 
хүргэхийн тулд эдгээр зүйлийг хийдэг. Виртуал ертөнцөд амьдардаг 
хүмүүс хэвийн хүн чанарын амьдралтай холбоотой ямар ч зүйлийг 
сонирхдоггүй; тэд зүгээр л ажиллаж, сурах хүсэлгүй байдаг. Тэд ямар 
нэгэн зүйлд урхидуулсан мэт зөвхөн виртуал ертөнцөд ороход л санаа 
тавьдаг. Тэд уйдах юм уу, зарим нэг жинхэнэ ажил хийхийн оронд 
тоглоом тоглохыг хүсдэг бөгөөд яваандаа тоглоом тоглох нь тэдний 
бүхэл амьдрал болдог. Тоглоом тоглох нь нэг төрлийн мансууруулах 
бодис хэрэглэх шиг байдаг: Хүн үүнд донтсон бол түүнээс холдоход 
хэцүү болж, хаяхад маш бэрх болдог. Тиймээс залуу ч бай, хөгшин ч 
бай, хүмүүс ийм муу зуршилтай болсон бол хаях гэж хэцүүддэг. Зарим 
хүүхэд шөнөжин унтахгүй тоглоом тоглодог бөгөөд эх, эцэг нь тэднийг 
хянаж ч чаддаггүй, ажигладаг ч үгүй учраас хүүхдүүд компьютерын 
өмнө үхтлээ тоглоом тоглоод дуусдаг. Ингэх нь хэвийн хүмүүсийн 
хийх ёстой зүйл гэж чи хэлэх үү? Хэрвээ тоглоом тоглох нь хүмүүсийн 
хэвийн хүн чанарт хэрэгтэй байсан бол, энэ нь зөв зам байсан бол, 
хүмүүс яагаад үүнээс гарч чаддаггүй юм бэ? Тэд яаж ийм хэмжээнд 
хүртлээ татагдаж чадна вэ? Үүнийг баталж байгаа нэг зүйл нь энэ 
бол сайн зам биш юм. Энэ тэр зүйлийн төлөө онлайнаар хэсүүчилж, 
хортой зүйл харж, тоглоом тоглох—эдгээр нь хүмүүсийг урхидаж, 
хорлож ч чадна. Эдгээрийн аль нь ч явах сайн зам биш; эдгээр нь зөв 
зам биш.

Эцсийн өдрүүдийн Христийн ярианы тэмдэглэл номын
“Итгэгчид эхлээд дэлхий ертөнцийн

ёрын муу чиг хандлагыг нэвт харах хэрэгтэй”-ээс эш татав

Өнөөгийн нийгэмд хүмүүс үргэлж уруу татагддаг уу? Тэд алхам 
тутамдаа уруу татагддаг: Бүхий л төрлийн муу чиг хандлага, хэллэг, 
үзэл бодол, санаа, янз бүрийн хүмүүсийн тоо томшгүй ов мэх, уруу 
таталт, тэдний олон чөтгөр шиг төрх—энэ бүхэн чамайг уруу татдаг. 
Хэрвээ чи дотроо тодорхой үнэнээр зэвсэглэдэггүй, бодит биеийн 
хэмжээ чамд байхгүй бол эдгээр зүйлийг нэвт харж чадахгүй бөгөөд 
нэг бүр нь чиний хувьд урхи, уруу таталт байх болно. Нэг талаар, чамд 

үнэн байхгүй учраас өөр өөр төрлийн хүмүүсийн сатанлаг төрхийг 
нэвт харж чадахгүй, тэднийг давж чадахгүй; нөгөө талаар, үнэн-
бодит байдалгүйгээр муу чиг хандлага, хорон муу үзэл бодол, утгагүй 
санаа, хэллэгийн элдэв төрлийг чи эсэргүүцэж чадахгүй. Эдгээр зүйл 
чамд тохиолдох үед цочир хүйтэрч, хамгийн багадаа чи ханиад хүрч, 
хамгийн муудаа жаварт цохиулдага шиг болно. Жаварт цохиулбал чи 
үхэж болох магадлалтай бөгөөд итгэлээ хаяж ч болзошгүй юм. Үнэн 
чамд байхгүй үед шүтлэггүй хүмүүсийн ертөнц дэх сатанлаг хэллэгийн 
хэдхэн үг чамайг мэхэлж, будилуулж орхино; Бурханд итгэх ёстой эсэх, 
Бурханд итгэх нь зөв эсэхийг чи мэдэхгүй болно. Өнөөдөр цугларахдаа 
чи сайн байдалтай байж магадгүй боловч, маргааш нь гэртээ очоод 
зурагтаар хайр сэтгэлийн тухай савангийн дуурийн хоёр анги үзээд л 
хорхойсдог. Орой унтахдаа залбирахаа мартаж, дараагийн анги хэзээ 
гарах бол гэдэг зүйлийг л оюун санаандаа бодож, тэгээд тэрийг үзсээр 
байдаг. Энэ савангийн дуурийг хоёр өдөр үзсэний дараа Бурхан зүрх 
сэтгэлээс чинь явчихсан байдаг. Чи телевизийн шоунд бүрэн автаж, 
дотроо “Надад хэзээ нэг дүрэлзсэн хайр дурлал тохиолдох бол? Тэгвэл 
амьдрал минь сайхан болно доо!” гэж боддог. Телевизийн шоуны хоёр 
анги харах өнцгийг чинь өөрчилж чадах юм бол чамд биеийн хэмжээ 
байна уу? Чи Сатаны хэллэгийг хүлээж авахдаа маш хурдан. Эдгээр 
муу чиг хандлагыг эсэргүүцэх биеийн хэмжээ байгаа гэдэгтээ чи 
итгэдэг үү? Бурханы нигүүлсэл чамайг хүлэмжид оруулжээ. Биеийн 
хэмжээ чинь ямар болохыг бүү март: Чи бол хүлэмжид байгаа, салхи, 
бороог тэсэж чадахгүй цэцэг билээ. Хэрвээ хүмүүс эдгээр уруу 
таталтыг тэсэж чадахгүй бол, тэдгээр нь үнэндээ юу болохыг харж 
чадахгүй бол, Сатан тэднийг хэзээ ч хамаагүй, хаанаас ч хамаагүй 
аваад явж чадна—хүмүүсийн биеийн хэмжээ ийм л өчүүхэн, жижиг 
билээ. Чамд үнэн-бодит байдал байхгүй учраас, үнэнийг ойлгодоггүй 
учраас, Сатаны бүх хэллэг чамд хор болдог; чихээр чинь орсон л бол 
чи гаргаж чадахгүй болно. Чи үүнийг сонсохгүй гэх боловч сонсохгүй 

а. Жаварт цохиулах гэдэг нь Хятадын уламжлалт анагаах ухаанд ашигладаг 
нэр томьёо бөгөөд гадаад элементүүдээс үүдэлтэй хүнд, амь насанд заналхийлэх 
боломжтой, дотор ханиадыг хэлдэг.

байж яаж чадах юм бэ? Чи хоосон орчинд амьдардаг бил үү? Чи 
үүнийг сонсохоороо эсэргүүцэж чаддаггүй, үүний эсрэг зогсох хүчин 
мөхсөдөж, живдэг. Эдгээр зүйл амьдрал, бодол санаа, зан авирыг 
чинь удирдаж чаддаг; тэдгээр нь бүх зүйлийг чинь удирдаж, бүхий л 
амьдралыг чинь захирч, Бурханы өмнө ирэхийг чинь хүртэл болиулж 
чадна—ингэсэн тохиолдолд чиний хувьд бүх зүйл дуусаж, чи хаягдах 
болно. Энэ бол уруу таталт юм.

Эцсийн өдрүүдийн Христийн ярианы тэмдэглэл номын
“Үнэнийг байнга эргэцүүлснээр л

чи урагшлах замтай болж чадна”-аас эш татав

Зүрх сэтгэлийг чинь Бурханаас холдуулах аливаа зүйлийг хийхээс 
чи зайлсхийхийг хичээх хэрэгтэй; зүрх сэтгэлийг чинь Бурханаас 
холдуулах аливаа зүйлийг хэлэхийг цээрлэх хэрэгтэй; Бурхан та 
хоёрыг хөндийрүүлэх эсвэл Бурханы талаар үзэл, эргэлзээг чамд 
төрүүлж болох юуг ч байсан уншиж, үзэхээс зайлсхийх хэрэгтэй; 
чамайг сөрөг болгож, доройтож, өөрийгөө өөгшүүлэхэд хүргэх, мөн 
чамайг Бурханд эргэлзэж, Түүнийг эсэргүүцэж эсвэл Түүнээс холдоход 
хүргэх аливаа хүнээс зайгаа барьж, харилцахыг цээрлэх хэрэгтэй; 
чамд сургамжилж, тусалж, хангаж чадах хүмүүсээр чи өөрийгөө 
хүрээлүүлэх хэрэгтэй; чамайг үнэнд зэвүүцэж, жигшин, голж, үнэнд 
дургүй болгох аливаа зүйлийг хийхийг чи цээрлэх хэрэгтэй. Чи энэ 
бүгдийг зүрх сэтгэлийнхээ гүнд ухаарч ойлгох ёстой; чи амьдралыг 
сохроор туулж, “Би зүгээр л өдөр өдрөөрөө амьдарч, амьдрал намайг 
хаа хүргэнэ тийшээ очно; би зүгээр л зөнд нь орхиж, Бурханы зохион 
байгуулалтыг дагана” гэж хэлж болохгүй. Бурхан чамд зориулж орчин 
нөхцөл бүрдүүлж, чамд хүссэнээрээ сонголт хийх эрх чөлөөг өгсөн 
боловч чи хамтран ажилладаггүй; чи үргэлж шашингүй ертөнцөд 
дуртай, махан биеэ байнга зугаацуулж байдаг, үүрэгтээ үнэнч биш, 
хариуцлага үүрдэггүй хүмүүстэй үргэлж идэвхтэй холбоо тогтоодог. 
Хэрэв чи үргэлж энэ хүмүүстэй цагаа үрэх юм бол эцсийн үр дүн чинь 
ямар байх вэ? Чи яаж дуусах вэ? Тэр хүмүүс хэрхэн хувцасладаг, юу 
идэж, уух дуртай эсвэл өөр юу таалагддаг болон хүмүүс хоорондын 
зөрчил, маргааны талаар дэмий чалчдаг. Ийм уруу таталттай учрах 

үедээ чи зай барьж, зайлсхийхийг хичээхгүйгээр харин ч тэдний 
бүлэгтэй дотносож, орооцолдохыг хичээх юм бол чи аюулд орно; энэ 
бол бөөн уруу таталт! Ухаалаг хүн ийм уруу таталттай тулгарах үедээ 
“Надад ийм биеийн хэмжээ байхгүй, тиймээс би сонсохгүй, нэгдэхийг 
ч хүсэхгүй байна. Энэ хүмүүс үнэнийг эрэлхийлдэггүй, хайрладаг ч 
үгүй, тиймээс би тэднээс холхон байж, ганцаараа суугаад Бурханы 
үгийг уншиж, сэтгэл санаагаа тайвшруулж, Бурханы үгийг эргэцүүлж, 
Бурханы өмнө очиход цагаа зарцуулах чимээгүй газар ольё” хэмээн 
бодож тэдгээрээс зайгаа барьдаг. Энэ бүх зарчим, зорилго нь: 
Нэгдүгээрт Бурханы үгээс өөрийгөө бүү холдуул; мөн хоёрдугаарт 
зүрх сэтгэлээ Бурханаас бүү хол төөрүүл. Ийм маягаар үнэн гэж юу 
болох тухай ойлголт дээрээ үндэслэн чи байнга Түүний өмнө амьдрах 
болно. Нэг талаар Тэр чамайг уруу таталтад орохоос хамгаалахын 
сацуу нөгөө талаар чамд онцгойлон сайхан сэтгэлээр хандаж, үнэнийг 
хэрэгжүүлэхийн тулд юу хийх ёстойг ойлгох боломжийг чамд олгож, 
үнэний янз бүрийн талын талаар гэрэлтүүлэлт, гэгээрэл өгөх болно. 
Түүнчлэн, үүргээ гүйцэтгэх тухайд Бурхан чамайг залж чиглүүлэх 
болохоор чи алдаа гаргахгүйн тулд чадах бүхнээ хийж, аливааг байнга 
зөв хийж, зарчмыг ойлгож чадна. Ийнхүү чи хамгаалагдах болно, үгүй 
гэж үү? Мэдээж хамгаалагдана гэдэг хамгийн агуу, эцсийн зорилго 
биш. Тэгвэл эцсийн зорилго нь юу вэ? Энэ бол бүхий л төрлийн хүн, 
хэрэг явдал, юмсаас сургамж авч, Бурханы хүслийг ойлгож, Түүний 
шаарддаг зарчмын дагуу хэрэгжүүлж чаддаг байх; амиа зогсонги 
байлгахын оронд эерэг чиглэлд зогсолтгүй хөгжүүлэх явдал; энэ бол 
гагцхүү урдах ажлаа хийж, дэмий суухгүй байгаа ч ямар ч амийн 
өсөлтөд хүрэхгүй байх тухай асуудал биш. Энэ бол амийн өсөлтөд 
хүрэх зам мөр. Та нар эдгээр зүйлд хараахан хүрээгүй л байна уу?

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

Чи одоо чуулганд үүргээ гүйцэтгэж байгаа бөгөөд ийм орчинд 
чамайг хүрээлж буй бүх хүн итгэгч тул энд чи Бурханд итгэх итгэлдээ 
тууштай байж чадна. Хэрэв чамайг ганцаарыг чинь шүтлэггүй 
хүмүүсийн дунд аваачиж тавиад, тэдэнтэй хамт байлгасан бол чи зүрх 

сэтгэлдээ Бурханыг тээсээр байж чадах уу? Зүрх сэтгэлд чинь юу 
байх вэ? Тэдэнтэй хамт байвал чи тун амархнаар тэдэнтэй яг адилхан 
болох бус уу? Тэгээд чи: “Санаа зовох хэрэггүй; Бурхан намайг асарч, 
хамгаалдаг” гэж хэлж магадгүй. Гэсэн ч чи дур зоргоороо байж, чиг 
хандлагыг дагаж, өөрөө ч мэдэлгүй өчүүхэн жижиг алдаа гаргах 
бөгөөд тэр даруйдаа дотроо “Өө Бурхан минь, намайг өөршөөгөөч; би 
үүнийг буруу хийчихлээ” гэж бодно. Цаг хугацаа өнгөрөхийн хэрээр 
чамд буруутай санагдахаа больж, чи юу ч мэдрэхээ болино, тэгээд 
“Бурхан минь? Бурхан хаана байна вэ? Би Түүнийг яагаад харсангүй 
вэ?” гэж гайхширна. Бага багаар чи өөрчлөгдөнө. Чи яагаад тийм 
амархан өөрчлөгддөг вэ? Үнэн хэрэгтээ чи тэр үед л өөрчлөгддөг юм 
биш; чи одоогоор үнэн-бодит байдалгүй, хорвоо ертөнц болон Сатанд 
хамаарах бодол, харах өнцөг, зан чанар, ойлголтоос ангижраагүй 
байгаа юм. Эдгээр зүйл чиний дотор байсаар байгаа бөгөөд чи одоо ч 
тэдгээрт найдан амьдардаг; зүгээр л чи одоо Бурханы гэрт байгаа юм. 
Гаднаасаа бол Бурханд итгэж, үүргээ гүйцэтгэж буй мэт харагддаг ч 
үнэндээ завхарсан зан чанар чинь хараахан шийдвэрлэгдээгүй, чиний 
доторх сатанлаг үзэл санаа, бодол хараахан цэвэрлэгдээгүй. Тиймээс 
биеийн хэмжээ чинь үнэхээр жижиг бөгөөд чи одоо ч аюултай 
шатандаа байгаа; чи одоо ч аюул, эрсдэлд байгаа. Чи сатанлаг зан 
чанартай бөгөөд Бурханыг эсэргүүцэж, Түүнээс урвах чадвартай 
хэвээрээ байгаа. Энэ асуудлыг шийдвэрлэхийн тулд эхлээд аль зүйл 
ёрын муу, тэдгээр нь ямар аюултай, Сатан яагаад тийм зүйл хийдэг, 
эдгээр зүйлийг хүлээн авсныхаа дараа хүмүүс ямар хоронд өртөмтгий 
байдаг, тэд юу болон хувирч чадах, Бурхан хүнээс ямар хүн байхыг 
шаарддаг, ямар зүйл хэвийн хүн чанарт хамаарах, аль нь эерэг, аль нь 
сөрөг болохыг танин мэдэх хэрэгтэй. Сөрөг талаас чи эдгээрийг танин 
мэдэх хэрэгтэй. Эерэг талаас чи үүргээ идэвхийлэн, эергээр биелүүлж, 
чин сэтгэл, үнэнч байдлаа өргөн барьж, заль мэх гаргалгүй, өөрийн 
үүрэг болон чамд даалгасан ажилд шүтлэггүй хүмүүсийн арга барил, 
гүн ухааныг ашиглахгүй байх ёстой. Тэгээд чи үнэний бүх тал руу 
орж, яваандаа Бурхан болон Түүний зан чанарын талаар ойлгодог 
болох ёстой. Тийнхүү чи өөрийн мэдэлгүй дотоод өөрчлөлтийг туулах 
болно: Чиний дотор илүү их эерэг зүйл, илүү цөөн сөрөг зүйл, илүү 

их идэвх санаачилгатай зүйл, илүү цөөн идэвхгүй зүйл байх болно; 
түүнчлэн чи ялган таних чадвараа урьдынхаасаа илүү ашиглаж 
чаддаг болно. Биеийн хэмжээ чинь энэ түвшинд хүртэл өсмөгц чи 
энэ дэлхий ертөнцийн янз бүрийн хүмүүс, хэрэг явдал, юмсыг ялган 
таних чадвартай болох бөгөөд дараа нь асуудлын мөн чанарыг нэвт 
харж чадна. Чи шүтлэггүй хүмүүсийн хийсэн хүүхэлдэйн киног 
үзлээ гэж бодъё: Энэ нь үзэж байгаа хүмүүст ямархуу хор дамжуулах, 
Сатан хүмүүсийн дотор ямар зүйл суулгахыг хүсдэг, энэ арга барил, 
чиг хандлагаараа Сатан ямар хүн чанарыг муутгахаар найддагийг 
чи харж чадна. Чи яваандаа эдгээр зүйлийг бүрэн дүүрэн нэвт шувт 
харж чаддаг болно. Тэдгээрийг хордохгүйгээр үзэж чаддаг болж, ялган 
таних чадвартай болбол тэр үед л чи жинхэнээсээ биеийн хэмжээтэй 
болох болно.

Эцсийн өдрүүдийн Христийн ярианы тэмдэглэл номын
“Итгэгчид эхлээд дэлхий ертөнцийн

ёрын муу чиг хандлагыг нэвт харах хэрэгтэй”-ээс эш татав

Хорвоогийн ёрын муу чиг хандлагыг дагах, завхарсан зан чанараа 
даган гажуудах амархан. Үнэн-бодит байдалтай, шударга ёсыг 
ухамсарласан, мөс чанар, эрүүл ухаантай хүн болохоор эрж хайх нь 
амаргүй бөгөөд үүнд хүрэхийн өмнө маш их зовох хэрэгтэй болно. 
Гэвч хэрэв чи тэгнэ гэж сэтгэл шулуудсан, эерэг зүйлсэд хайртай бол, 
чамд зүрх сэтгэл болон сүнсний аль аль нь байдаг, төлөв төвшин хүн 
бол энэ шаналлыг туулах нь үнэ цэнтэй санагдах бөгөөд үүнээс айхгүй. 
Хэрэв чи эерэг зүйлд бус, харин ёрын муу чиг хандлага, хорвоогийн 
хүмүүсийн дурладаг зүйлд хайртай бол үнэнийг олж авахад чамд 
жаахан хэцүү байж магад бөгөөд чи тэгж төвөг удах хэрэггүй гэж 
бодон, тийм шаналлыг туулах хүсэлгүй байж магадгүй. Учир нь чи 
ямар ч мөнгө, ямар ч шагнал, юу ч олж авахгүй, мөн нүдний чинь 
өмнө байгаа ашиг тус чамд харагдахгүй. Үл итгэгчдийн оюун санааны 
байдал ийм байдаг бус уу? Нүднийхээ өмнө үргэлж биет ашиг тус 
харахыг хүсдэг нь үл итгэгчдийн оюун санааны байдал юм. Та нар ер нь 
тийм байдалд байдаг уу? Хэрэв хүмүүс хэзээ нэгэн цагт тийм байдалд 
байвал энэ байдлаа эргэцүүлж, ойлгоод, дараа нь Бурханаар илчлэгдэж, 

задлан шинжлүүлэхийг зөвшөөрч, Бурханы шүүлт, гэсгээлтийг хүлээн 
авч мэддэг байх ёстой. Тийм ёрын муу чиг хандлага дунд амьдарч 
байгаа энэ хорон муу эрин үед сайн хүн байх амаргүй. Шударга ёсыг 
ухамсарласан хүн байх ч амаргүй, үнэн-бодит байдалтай хүн байх 
бүр ч хэцүү бөгөөд Бурханаас эмээж, муугаас зайлдаг хүн байх бүр ч 
илүү хэцүү! Энэ нь хүмүүсийн шаналал туулахаар шийдсэнээс, эерэг 
зүйлс, шударга ёс, эрх тэгш, зөвт байдлыг ямар хэмжээнд хайрладаг 
эсэхээс шалтгаалдаг. Хэрэв зүрх сэтгэл чинь эдгээр зүйлийг дундаж 
хэмжээнд хайрладаг бол чи, “Эдгээр зүйл надад байсан ч, байгаагүй ч 
зүгээр. Хорвоод амьдарлаа гээд яасан ч байсан үхнэ гэсэн үг биш шүү 
дээ. Түүгээр ч барахгүй, ёрын муу чиг хандлага дагалаа гээд амьдрал 
минь хэцүү болохгүй. Амьдралыг ийм маягаар амьдрах зүгээр бус уу? 
Би яаж ч амьдарлаа гэсэн өөрийнхөө амьдралаар амьдрах л болно!” 
гэж бодно. Чи иймэрхүү сэтгэлгээтэй бол ахиц гаргаж чадахгүй 
байж магад. Өөрөөр хэлбэл, чи үнэнийг эрэлхийлэхээр тийм хатуу 
шийдээгүй, эерэг зүйлсийг хайрлах, шударга ёсны мэдрэмжтэй хүн 
байх зүтгэл чинь ч бас төдийлөн хүчтэй биш учраас чи үнэнийг олж 
авахгүй байх боломжтой. Гэвч хэн ч үүнийг олж авч чадахгүй гэж 
байгаа юм биш. Хүн бүр үүнийг яаж эрэлхийлдэг, мөн тэдний урам 
зоригоос энэ нь шалтгаалдаг. Та нарын урам зориг хэр их байна вэ? 
Энэ хорон муу хорвоо, ёрын муу хүн төрөлхтний талаарх ойлголт 
чинь хэр гүн гүнзгий вэ? Завхарсан зан чанарынхаа хүлээс, дөнгө, 
хор хөнөөлийг чи хэр гүн гүнзгий туулж мэдэрсэн бэ? Эерэг зүйлсийг 
гэх хайр, тэмүүлэл чинь хэр агуу вэ? Та нарын зүрх сэтгэлд маш 
өчүүхэн хүсэл, хумхын тоос төдий тэмүүлэл байдаг. Гэхдээ тэмүүлэл 
гэдэг хайртай адилгүй бөгөөд та нар тийм хайранд хүрч чаддаг байх 
ёстой. Энэ ч бас амаргүй. Хэрэв чи эдгээр зүйлийг зүрх сэтгэлийнхээ 
угаас үнэхээр хайрлаж, эдгээрт тэмүүлж, үнэнийг эрэлхийлж байхдаа 
шүүлт, гэсгээлтийг хүлээн авч, хувийн ашиг сонирхлоосоо татгалзаж 
чадвал энэ үйл явцын туршид тийм их шаналал туулж, тийм их төлөөс 
төлнө гэдэгтээ санаа зовохгүй. Хэрэв эерэг зүйлсийг чи дунд зэрэг 
хэмжээнд хайрладаг бол эдгээр зүйлийг орхих болохоороо харамсах 
сэтгэл төрнө. Чи үүнийг хийж тэвчихгүй бөгөөд эдгээрээс татгалзахад 
маш хэцүү байх болно. Энэ бүхнийг тооцож үз, бас үүнд чи үнэлгээ 

хийх шаардлага бий. Юуг үнэлэх вэ? Чи бүх талаараа юу харуулж, 
илэрхийлдэг, хэрхэн аашилдаг, эерэг зүйлстэй тулгарах үедээ зүрх 
сэтгэлд чинь юу байдаг, тэдгээрт хэрхэн ханддаг, чи ямар төрлийн 
хандлагатай, зүрх сэтгэл чинь төвлөрдөг эсэх, ёрын муу чиг хандлага 
юм уу ёрын муу зүйл хийж байгаа ёрын муу хүмүүстэй тулгарах үедээ 
зүрх сэтгэл чинь ямар хариу үйлдэл үзүүлдэг, тэдгээрт чи хэрхэн 
ханддаг, тэдгээрт дурлаж, баясаж, тэмүүлдэг эсэх, тэдгээрийн төлөө 
махран зүтгэдэг эсэх, тэдгээрийг хойш тавьж чадахгүй байх эсэх, аль 
эсвэл тэдгээрийг жигшиж, ой гутдаг эсэх, ямар төрлийн хүн болохыг 
чинь үнэлдэг. Үнэлгээ чинь эдгээр зүйлийг илчилнэ. Тэгвэл энэ 
үнэлгээг хийснийхээ дараа яах вэ? Өөрийгөө засаж залруулж, эерэг 
зүйлс болон үнэнийг эрэлхийлэх чадвартай байхаар мэрийх ёстой.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлдэг хүмүүс л

Бурханаас эмээх зүрх сэтгэлтэй байдаг”-аас эш татав

Энэ нь улам бүр зугаа цэнгэлийн нүд гялбамертөнц шиг болсоор 
байгаа бөгөөд хүмүүсийн сэтгэл бүхэлдээ үүнд татагдаж, олон хүн 
урхидуулаад, өөрсдийгөө үүнээс чөлөөлж чаддаггүй; заль мэх гаргаж, 
хар шид хийдэг хүмүүст асар олон тооны хүн мэхлэгдэнэ. Хэрвээ чи 
ахиц гаргахаар мэрийхгүй, туйлын хүслэнгүй, үнэн замд суурилаагүй 
бол энэхүү нүгэлт давлагаанд хамагдан одно. Хятад бол бүх улс орноос 
хамгийн хоцрогдмол бөгөөд агуу улаан лууны цагариглан хэвтдэг газар 
юм, энд хуурамч шүтээн шүтэж, хар шид хийдэг хамгийн олон хүн, 
мөн хамгийн олон сүм байдаг ба энэ нь бузар чөтгөрийн оршин суудаг 
газар билээ. Чи үүнээс төрсөн, үүний боловсролыг эзэмшиж, нөлөөнд 
нь автсан; үүгээр завхруулагдаж, тамлуулсан, гэхдээ чамайг сэрээсний 
дараа чи үүнийг хаяж, Бурханаар бүрэн авахуулдаг. Энэ бол Бурханы 
алдар, иймээс ажлын энэ үе шат асар их ач холбогдолтой. Бурхан 
ийм агуу далайцтай ажил хийж, маш олон үг хэлсэн бөгөөд эцэст нь 
та нарыг бүрмөсөн олж авна—энэ бол Бурханы удирдлагын ажлын 
нэг хэсэг бөгөөд та нар бол Сатантай хийж буй Бурханы тулааны 
“ялалтын олз” юм. Та нар үнэнийг хэдий чинээ их ойлгоно, чуулганы 
амьдрал чинь төдий чинээ сайжирч, агуу улаан лууг төдий чинээ 

буулгаж авна. Эдгээр нь бүгд сүнсний ертөнцийн хэрэг явдлууд юм—
тэдгээр нь сүнсний ертөнцийн тулаан бөгөөд Бурхан ялалт авчрах үед 
Сатан шившиглэгдэж, нуран унана. Бурханы ажлын энэ үе шат үлэмж 
их ач холбогдолтой. Бурхан тийм далайцтай ажил хийж, энэ бүлэг 
хүмүүсийг бүрмөсөн авардаг болохоор чи Сатаны нөлөөнөөс зугтаж, 
ариун газарт амьдарч, Бурханы гэрэлд амьдарч, гэрлийн манлайлал 
болон удирдамжтай байж чаддаг. Мөн амьд байгаа чинь утга учиртай 
байдаг. Та нарын идэж, өмсөж байгаа зүйл үл итгэгчдийнхээс өөр; 
та нар Бурханы үгийг эдэлж, утга учиртай амьдралаар амьдардаг—
тэгвэл тэд юу эдэлдэг вэ? Тэд “өвөг дээдсийнхээ өв хөрөнгийг” болон 
“үндэсний сэтгэлийг” л эдэлдэг. Тэдэнд хүн чанарын өчүүхэн ч ул мөр 
байдаггүй! Та нарын хувцас, үг, үйлдэл бүгд тэднийхээс өөр. Эцсийн 
эцэст та нар бузар заваанаас бүрмөсөн зайлж, Сатаны уруу таталтад 
хууртахаа больж, Бурханы өдөр тутмын хангалтыг олж авна. Та нар 
үргэлж болгоомжтой байх ёстой. Хэдий бузар газарт амьдардаг боловч 
та нар бузар заваанаар бохирдоогүй ба Бурханы хажууд амьдарч, Түүний 
агуу хамгаалалтыг хүлээн авч чадна. Бурхан та нарыг энэхүү шар газар 
нутагт байгаа бүх хүний дундаас сонгосон. Та нар хамгийн ерөөгдсөн 
хүмүүс биш гэж үү? Бүтээгдсэн зүйл болохын хувьд чи мэдээж Бурханд 
шүтэн мөргөж, утга учиртай амьдралыг эрэлхийлэх ёстой. Хэрвээ чи 
Бурханд шүтэн мөргөхгүй, харин бузар махан биед амьдарвал зүгээр л 
хүний өмсгөлтэй араатан биш гэж үү? Хүн болохын хувьд чи Бурханы 
төлөө өөрийгөө зарцуулж, бүх зовлонг тэвчих ёстой! Өнөөдөр өөрт 
чинь учирсан жаахан зовлонг чи баяртайгаар, итгэлтэйгээр хүлээн 
авч, Иов, Петр хоёр шиг утга учиртай амьдралаар амьдрах ёстой. 
Энэ дэлхий ертөнцөд хүн диаволын хувцсыг өмсөж, диаволын өгсөн 
хоолыг идэж, диаволын хяналтан дор ажиллаж, үйлчилж, түүний бузар 
заваанд нухлагддаг. Хэрвээ чи амьдралын утга учрыг ухаардаггүй, 
эсвэл үнэн замыг олж авдаггүй бол ингэж амьдрахад ямар ач холбогдол 
байх юм бэ? Та нар бол зөв замыг эрэлхийлдэг, ахиц дэвшлийг эрж 
хайдаг хүмүүс юм. Та нар бол агуу улаан лууны улс оронд өндийн 
боссон, Бурханы зөв шударга гэж нэрлэдэг хүмүүс билээ. Энэ нь 
хамгийн утга учиртай амьдрал биш гэж үү?

Үг нь махбодоор илэрсэн номын “Хэрэгжүүлэлт (2)”-оос эш татав

149. Баяр ёслол, нийгмийн зан заншилд хандах 
зарчмууд

(1) Уламжлалт нийгмийн зан заншил нь завхарсан хүн төрөлхтнөөс 
үүсэн гардаг. Тэдгээр нь хүнээр тохуурхах Сатаны заль мэх бөгөөд 
Бурхан үүнийг тогтоогоогүй;

(2) Бурханд итгэгчид завхарсан хүн төрөлхтний нийгмийн зан 
заншлыг дагах юм уу их анхаарал хандуулах ёсгүй. Харин тэд эерэг 
зүйлсийг дэмжиж, үнэнийг цэцэглүүлж, сүр жавхланг нь илчлэх ёстой;

(3) Баяр ёслол тэмдэглэх үедээ зүй ёсоор баярлан хөөрч болох 
боловч үүргээ зохих ёсоор биелүүлэхэд чинь саад болохыг зөвшөөрөх 
ёсгүй. Бурханы таалалд нийцдэг зүйл л үнэхээр баяр хөөр авчирдаг;

(4) Чи үүргээ биелүүлэхээр янз бүрийн газраар явангаа газар 
бүрийн орон нутгийн нийгмийн зан заншлыг дагаж, орчин нөхцөлдөө 
дасан зохиц. Гэхдээ тэдгээр зүйлд өөрийгөө бүү эзэмдүүл.

Холбогдох Бурханы үг:

Хүмүүсийн хийдэг мухар сүсэгт үйл ажиллагааг Бурхан хамгийн 
их үзэн яддаг ч олон хүн тэдгээрийг мөн л орхиж чадалгүй, ийм 
мухар сүсэгт үйл ажиллагааг Бурхан зарлигдсан гэж бодож байдаг 
бөгөөд өнөөдөр ч тэдгээрээс хараахан бүрэн ангижраагүй байна. 
Хурим найр, сүйт бүсгүйн хувцас сэлтэд зориулан залуучуудын 
хийдэг бэлтгэл; мөнгө бэлэглэх, оройн зоог барих гэх мэтээр баярт 
үйл явдлыг тэмдэглэдэг арга зам; уламжлагдаж ирсэн эртний заавар; 
үхэгсэд болон тэдний оршуулгын үйлд зориулан хийдэг мухар сүсэгт 
утгагүй бүх арга хэмжээг Бурхан бүр ч их жигшдэг. Мөргөлийн өдөр 
ч (шашны ертөнцийн тэмдэглэдэг Амралтын өдрийг оролцуулан) 
Бурханд жигшүүртэй байдаг; мөн хүн хооронд өрнөдөг нийгмийн 
харилцаа, дэлхий ертөнцийн холбоо сүлбээг Бурхан бүр ч их жигшин 
голдог. Хүн бүхний мэдэх цагаан сар, зул сарын баяр байтугай эдгээр 
баяр наадамд зориулсан тоглоом, чимэглэл болох хоёр мөрт шүлэг, 
салют, дэнлүү, Ариун Зоог, зул сарын бэлэг, зул сарын баяр наадмыг 
ч Бурхан зарлигдаагүй—эдгээр нь хүмүүсийн оюун ухаан дахь шүтээн 
бус уу? Амралтын өдрөөр талх хуваах, дарс, нарийн маалинга бол 

шүтээн гэдэг нь бүр ч гарцаагүй. Лууны толгой өнгийх өдөр, луун 
завины баяр, намрын дунд сарын баяр, Лаба наадам, шинэ оны баяр 
гэх зэрэг Хятадад алдартай бүхий л уламжлалт баяр наадмын өдөр, 
мөн Улаан өндөгний баяр, Баптисмын өдөр, зул сарын баяр гэх зэрэг 
шашны ертөнцийн баяр наадмууд, энэ бүх үндэслэлгүй баярыг олон 
хүн эрт цагаас өнөө үед бэлтгэж, уламжилсан. Хүн төрөлхтний баялаг 
төсөөлөл, уран яруу үзлээс үүдэн эдгээр нь өнөөг хүртэл уламжлагдаж 
ирсэн юм. Эдгээр нь өө сэвгүй харагддаг ч үнэндээ хүн төрөлхтөнд 
гаргадаг Сатаны заль мэх байдаг. Сатанууд бөөгнөрсөн газар байх 
тусмаа хоцрогдмол, хуучинсаг, бурангуй нийгмийн ёс заншилд улам 
гүн автсан байдаг. Эдгээр зүйл хүмүүсийг чанга хүлчхээд хөдлөх ямар 
ч боломж өгдөггүй. Шашны ертөнцийн олон баяр наадам ихээхэн 
өвөрмөц байдлыг харуулж, Бурханы ажилд хүрэх гүүр болж буй 
санагддаг ч үнэндээ тэдгээр нь хүмүүсийг хүлж, Бурханыг мэдэж 
авахад нь саад хийдэг Сатаны үл үзэгдэх хүлээс бөгөөд бүгд Сатаны 
зальхай явуулга юм. Үнэндээ Бурханы ажлын нэг үе шат дуусахад 
тухайн үеийн хэрэгсэл, хэв маягийг Бурхан аль хэдийн ямар ч ул мөр 
үлдээлгүй устгасан байдаг. Гэвч “үнэн сүсэгт итгэгчид” өнөөх биет 
материаллаг зүйлсийг үргэлжлүүлэн шүтэхийн зэрэгцээ Бурханд юу 
байгааг чухалчилж үзэхээ болин, цааш үл судалдаг бөгөөд үнэндээ 
Бурханыг аль эрт гэрээс хөөн гаргаж, Сатаныг шүтээний ширээндээ 
залсан атлаа Бурханыг гэх хайраар бялхаж буй мэт санагддаг. Хүмүүс 
Есүс, Загалмай, Мариа, Есүсийн баптисм, Сүүлчийн Зоогийн хөргийг 
Тэнгэрийн Эзэн хэмээн дээдлэх зуураа “тэнгэрлэг Эцэг, Эзэн минь” 
гэж удаа дараа дуу алддаг. Энэ бүхэн хөгийн хэрэг бус уу? Өнөөдрийг 
хүртэл хүн төрөлхтний дунд өвлөгдөж ирсэн ийм олон үг хэллэг, зан 
үйлийг Бурхан үзэн яддаг; тэдгээр нь Бурханы өмнөх замд ноцтой саад 
хийхийн зэрэгцээ хүн төрөлхтний оролтод асар их хүндрэл үүсгэдэг…

Хүний зүрх сэтгэлийн чанад дахь гүнээ хордсон хэсгийг анагаан, 
хүмүүст сэтгэлгээ, ёс суртахуунаа өөрчилж эхлэх боломж олгох нь 
хүний зан чанарыг өөрчлөх хамгийн сайн арга юм. Энэ бүх шашны 
зан заншил, үйл ажиллагаа, жил сар, баяр наадмыг Бурхан үзэн 
яддаг гэдгийг хүмүүс юун түрүүнд тодорхой ойлгох хэрэгтэй. Тэгээд 
бурангуй нийгмийн сэтгэлгээний эдгээр хүлээсээс мултарч, мухар 

сүсэгт гүнээ дурладаг бүхий л ул мөрөө арилгах ёстой. Энэ бүгд хүн 
төрөлхтний оролтод багтдаг. Бурхан хүн төрөлхтнийг шашны бус 
ертөнцөөс юунд гаргадаг, мөн дүрэм журмаас юунд холдуулдгийг та 
нар ойлгох ёстой. Та нарын орох үүд хаалга энэ бөгөөд эдгээр зүйл 
сүнслэг туршлагатай чинь огт хамаагүй боловч Бурханыг мэдэхэд 
чинь саад хийн, оролтыг чинь хааж буй хамгийн том саад юм. Эдгээр 
нь хүмүүсийг урхиддаг торыг бүрдүүлдэг.

Үг нь махбодоор илэрсэн номын “Ажил ба оролт (3)”-аас эш татав

Уламжлалт соёлд ямар зүйл багтдаг вэ? Хүмүүсийн тэмдэглэдэг 
баярууд багтдаг уу? Жишээ нь: Цагаан сар, Дэнлүүний баяр, Бунхан 
цэвэрлэх өдөр, Луут завины баяр, Сүнсний баяр, Намрын дунд сарын 
наадам. Зарим гэр бүлд өндөр настнууд тодорхой нас зооглосны 
ой, хүүхдүүд нэг сар хүрсэн, эсвэл зуу хоног болсон өдрийг хүртэл 
тэмдэглэдэг. Гэх мэтчилэн бий. Эдгээр нь бүгд уламжлалт баяр юм. 
Эдгээр баярын суурь нь уламжлалт соёл байдаг бус уу? Уламжлалт 
соёлын гол цөм нь юу вэ? Энэ нь Бурханыг шүтэн мөргөхтэй холбоотой 
юу? Үнэнийг хэрэгжүүл гэж хүмүүст хэлэхтэй холбоотой юу? Бурханд 
өргөл өргөж, Бурханы тахилын ширээ рүү очиж, Түүний сургаалыг 
сонсдог аливаа баяр наадам бий юу? Тийм баяр наадам байдаг уу? 
(Байхгүй.) Энэ бүх баяр наадмаар хүмүүс юу хийдэг вэ? Орчин үед 
эдгээрийг идэж ууж, наргиж цэнгэх үйл явдал гэж үздэг. Уламжлалт 
соёлын суурь эх үүсвэр юу байдаг вэ? Уламжлалт соёл хэнээс гаралтай 
вэ? (Сатанаас.) Сатанаас гардаг. Эдгээр уламжлалт баяр наадмын дүр 
зургийн цаана Сатан хүнд тодорхой зүйлсийг шингээдэг. Эдгээр зүйл 
нь юу вэ? Эдгээрийн нэг нь хүмүүсийг өвөг дээдсээ дурсдаг байлгах 
явдал мөн үү? Жишээ нь, Бунхан цэвэрлэх өдрөөр хүмүүс өвөг 
дээдсээ мартахгүйн тулд булшийг нь цэвэрлэж, өвөг дээдэстээ өргөл 
өргөдөг. Түүнчлэн Сатан хүмүүст эх оронч байхыг сануулдгийн нэг 
жишээ нь Луут завины баяр юм. Тэгвэл Намрын дунд сарын наадам 
яадаг вэ? (Гэр бүлээрээ цугладаг.) Гэр бүлийн цугларалтын цаад 
үндэс юу вэ? Үүний шалтгаан юу вэ? Ярилцаж, сэтгэлээрээ холбогдох 
явдал. Мэдээж, Цагаан сарын битүүнийг тэмдэглэнэ үү, Дэнлүүний 
баяр тэмдэглэнэ үү, эдгээр тэмдэглэлт үйл явдлын цаад шалтгааныг 

тайлбарлах олон арга бий. Гэвч яаж тайлбарлалаа гэсэн эдгээр шалтгаан 
нь дор бүрдээ өөрийн гүн ухаан, сэтгэлгээг хүмүүст шингээх Сатаны 
арга зам байдаг бөгөөд ингэснээр хүмүүс Бурханаас төөрч, Бурхан 
байгаа гэдгийг мэддэггүй болж, өвөг дээдэстээ юм уу, Сатанд өргөл 
барьж, эс бөгөөс махан биеийн хүслийн төлөө идэж ууж, наргиж цэнгэнэ. 
Энэ баяр наадам бүрийг тэмдэглэх зуур Сатаны үзэл, бодол хүмүүст 
мэдэгдэлгүйгээр оюун санааных нь гүнд суудаг. Хүмүүс дөч, тавь, эсвэл 
бүр өндөр насанд хүрэхэд Сатаны эдгээр үзэл, бодол зүрх сэтгэлд нь 
аль хэдийн гүн үндэслэсэн байдаг. Түүнчлэн хүмүүс зөв ч бай, буруу 
ч байсан эдгээр санааг хойч үедээ ялгаваргүй, бүрэн уламжлах гэж 
чадах чинээгээрээ хичээдэг. Тийм биз дээ? (Тийм ээ.) Уламжлалт соёл, 
эдгээр баяр наадам хүмүүсийг хэрхэн завхруулдаг вэ? Та нар мэдэх 
үү? (Хүмүүс эдгээр уламжлалын дүрэмд хязгаарлагдаж, хүлэгдээд 
Бурханыг эрж хайх цаг зав, эрч хүчгүй болдог.) Нэг тал нь ийм байдаг. 
Жишээ нь, Цагаан сарыг хүн бүр тэмдэглэдэг—тэмдэглэхгүй бол чи 
гуниглах бус уу? Зүрх сэтгэлдээ хадгалж явдаг ямарваа мухар сүсэг 
чамд бий юу? “Би шинэ оноо тэмдэглэсэнгүй, бас Цагаан сарын өдөр 
муу өдөр байсан болохоор энэ жил ч бас тэр чигтээ муу байх бус уу” 
гэж бодож болох уу? Санаа зовж, жаахан айж эмээхгүй гэж үү? Олон 
жил өвөг дээдэстээ өргөл өргөөгүй хүн талийгаач өөрөөс нь мөнгө 
нэхэж байгаа зүүд гэнэт зүүдлэх нь ч байдаг. Тэдэнд ямар санагдах 
вэ? “Одоо өөд болчихсон хүнд үрэх мөнгө хэрэгтэй байгаа нь яасан 
гунигтай юм бэ! Тэдэнд зориулаад цаасан мөнгө шатаая. Тэгэхгүй бол 
огт болохгүй. Амьд бидэнд асуудал үүсгэж магадгүй—гай барцад хэзээ 
ниргэхийг хэн мэдлээ?” Тэд үргэлж иймэрхүү багахан айдас өвөрлөж, 
сэтгэлдээ зовнино. Хэн тэдэнд ийм зовнил өгдөг вэ? (Сатан.) Сатан бол 
энэхүү зовнилын эх сурвалж юм. Сатан хүнийг завхруулдаг аргуудын 
нэг нь энэ бус уу? Сатан чамайг мэл гайхуулж, буулган авч, захирахын 
тулд хянаж, заналхийлж, хүлэх янз бүрийн арга, шалтаг ашигладаг; 
Сатан ийнхүү хүнийг завхруулдаг. Хүмүүс ихэвчлэн сул дорой 
байхдаа, нөхцөл байдлыг бүрэн мэдэхгүй байх үедээ юмыг өөрийн 
эрхгүй төөрөгдсөн байдлаар хийж болно; өөрөөр хэлбэл, тэд Сатаны 
атгад санаандгүй орж, өөрийн эрхгүй үйлдэн, юу хийж байгаагаа 
мэдэхгүйгээр аливааг хийж магадгүй юм. Сатан ийм маягаар хүнийг 

завхруулдаг. Гүн үндэслэсэн уламжлалт соёлоос хагацахдаа дурамжхан, 
үүнийг ердөө л орхиж чаддаггүй хүмүүс одоо нэлээд цөөнгүй бий. Тэд 
ялангуяа сул дорой, идэвхгүй байх үедээ ийм баяр наадам тэмдэглэхийг 
хүсдэг бөгөөд Сатантай уулзаж, сэтгэлийг нь дахин хангалуун болгож, 
өөрсдийн зүрх сэтгэлийг тайтгаруулахыг хүсэмжилдэг. Уламжлалт 
соёлын цаад нөхцөл байдал ямар байдаг вэ? Хөшигний ард Сатаны 
хар гар удирдаж байна уу? Сатаны ёрын муу уг чанар явуулга хийж, 
хянаж байна уу? Энэ бүгдийг Сатан эрхэндээ байлгадаг уу? (Тийм.) 
Хүмүүс уламжлалт соёлд амьдарч, иймэрхүү уламжлалт баяр наадам 
тэмдэглэдэг нь Сатанд хууртаж, завхрах орчин болдог төдийгүй тэд 
Сатанд дуртайяа хууртаж, завхардаг гэж хэлж болох уу? (Болно.) Энэ 
бол та бүгдийн хүлээн зөвшөөрдөг, мэддэг зүйл юм.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Лавлагаанд зориулсан номлол, нөхөрлөлийн эшлэлүүд:

Ялзарсан хүн төрөлхтний таашаадаг, хүмүүсийн эрэлхийлдэг 
зарим зүйл бол муу чиг хандлага, нүглийн таашаал юм; тэдгээр нь 
ямар ч утга учиргүй, тэр ч бүү хэл ямар ч ухаангүй, гутамшигтай 
зүйлс билээ. Чи иймэрхүү зүйлээс татгалзсан уу, эсвэл тэдгээрийн 
дунд амьдарсаар байна уу? Жишээлбэл, Валентины өдөр, Сүнсний 
баяр гэх мэт шашнаас ангид баярыг тэмдэглэсээр байна уу? Эдгээр 
баяр нь үнэнтэй огтхон ч нийцдэггүй, хүмүүсийг улам илүү завхарсан 
болгож л чадна. Хэрэв хэн нэгэн тэдгээрийг орхиж чадахгүй бол, энэ 
нь зүрх сэтгэлд нь Бурхан байхгүй гэдгийг л харуулж байгаа хэрэг. 
Эдгээр зүйлд дургүй хүмүүс тэдгээрээс татгалзаж чаддаг; тэд дэлхийн 
чиг хандлагыг дагахаас түдгэлзэж, хэвийн хүн төрөлхтний амьдралыг 
эрэлхийлж болно. Завхарсан хүн төрөлхтний эрхэмлэдэг бүх зүйл нь 
бидний дургүй, бидний өөрсдөөсөө холдуулдаг тэр зүйлс юм. Бид 
тэдгээр зүйлийг хараад, бөөлжис цутгаж, дотор муухайрч, зэвүүцдэг; 
тэдгээр нь утга учиргүй. Гэвч бүхий л шүтлэггүй хүн тэдгээр зүйлд 
дуртай байдаг—тэд бүгд тэдгээрийн дунд амьдарч, тэдгээр нь туйлын 
тааламжтай, загварлаг, эрхэмсэг, гайхалтай санагддаг. Энэ юуг харуулж 
байна вэ? Энэ нь тэдний сүнс бузартсан болохыг харуулж байгаа бус 

уу? Тодорхой нэг баяраар дэлхийн хүмүүс тодорхой төрлийн цэцэгсийг 
илгээдэг—ийм зүйл хийх нь утга учиртай гэж үү? Энэ бол огт утга 
учиргүй зүйл. Бид ийм зүйлсийг жигших сэтгэл төрдөг бөгөөд бид 
нэгэнт Бурханд итгэдэг учраас шинэ төрлийн амьдралыг бий болгох 
ёстой. Шүтлэггүй хүмүүс өөрсдийн гэсэн амьдралын хэв маягтай байж 
болно, бид ч бас өөрсдийн гэсэн амьдралын хэв маягтай болно. Бид 
олон үнэнийг ойлгож, Бурханы хүсэлд нийцсэн утга учиртай зүйлсийг 
хийж чадах учраас, бидний амьдрал баялаг байдаг. Шүтлэггүй 
хүмүүсийн амьдралыг сонирхдоггүй олон хүн байдаг боловч шинэ 
амьдрал ч бас байдаггүй учраас тэд өөрсдийн амьдралыг тун уйтгартай 
гэж үздэг. Хэрэв тэд зарим үнэнийг ойлговол, тэдний хувьд хийх ёстой 
утга учиртай зүйлс нь юу болохыг мэдэж, зарим нэг утга учиртай 
зүйлсийг хийхээр сонгох болно. Ямар зүйлс хүмүүст амьдралдаа төрөл 
бүрийн зүйлийг туулж, бүрэн дүүрэн, баяр баясгалантай, аз жаргалтай 
амьдрах боломжийг олгож чадах вэ? Жишээ нь, бид Бурханы үгийг 
идэж, уух, үнэний тухай нөхөрлөх, Бурханыг магтаж магтан дуу 
дуулах гэх мэт учир утгатай зүйлсийг хийх үедээ, бид шүтлэггүй 
хүмүүсээс илүү маш аз жаргалтай амьдарч байгаагаа мэдэрдэг. 
Бид үнэнд хамаарах бүх зүйлээс Бурханы хүслийг хайж, Бурханд 
дуулгавартай байж чадаж байгаа цагт, энэ бол авралд хүрсэн хүний 
төрх юм. Авралд хүрсэн хүний төрхтэй болно гэдэг нь Бурханыг 
дуулгавартай дагаж, шүтэн мөргөдөг амьдрал буюу хэвийн хүний 
амьдралтай болно гэсэн үг юм. Ингэснээр хүмүүс зүрх сэтгэлийнхээ 
гүнд жинхэнэ аз жаргал, баяр цэнгэлийг олж авч чадна. Бид үнэнийг 
ойлгож, түүнийг хэрэгжүүлснээрээ аз жаргал, баяр цэнгэлийг олж 
авч, зүрх сэтгэлдээ жинхэнэ баяр цэнгэлийг мэдрэхийн тулд Бурханы 
өмнө амьдрахад найддаг. Энэхүү баяр цэнгэл нь нүгэл дунд амьдарч, 
нүглийн таашаалыг эдлэх баяр цэнгэлээс үлэмж их, хавьгүй илүү 
сэтгэлд бахдалтай билээ. Нүгэл дунд амьдрахын баяр баясгалан бол 
өнгөцхөн, сүнсний хувьд хоосон, шаналгаатай байдаг. Бурханы үгийг 
таашааж, үгэн дунд нь амьдарч, үнэнийг хэрэгжүүлэн, Бурханыг 
сэтгэл хангалуун болгож чаддаг байна гэдэг нь зүрх сэтгэлийн гүн 
дэх баяр цэнгэл бөгөөд тэдгээр нь тайтгарлыг өгдөг. Тийм ч учраас 
хүн хэдий чинээ үнэнийг хэрэгжүүлж, Бурханы өмнө амьдарч чаддаг 

байна, төдий чинээ хүний төрхтэй байдаг. Хүний төрхийг хэрхэн 
амьдран харуулж болох вэ? Бурханы үгэнд найдаж, Бурханы өмнө 
амьдрах замаар үүнийг амьдран харуулдаг. Хэрэв чи үнэнийг ойлгож, 
зүрх сэтгэлдээ гүн гүнзгий сэтгэл ханамж, тайтгарлыг олж авч, Бурхан 
чамтай хамт байгааг мэдэрвэл, зүрх сэтгэлдээ жинхэнэ баяр хөөр, 
амар амгаланг олж авах болно. Хэрэв чи зүрх сэтгэлийнхээ гүнд баяр 
хөөр, амар амгаланг олж авбал, энэ нь нүүрэн дээр чинь илэрч, амь зан 
чанар чинь өөрчлөгдөх болно. Энэ үед, сэтгэлгээ, сүнслэг үзэл бодол 
чинь хэвийн, илэрхийлэл чинь хүндэлмээр, төлөв төвшин байгааг 
бусад хүн харж чадна—энэ бол хүний төрх юм.

“Амийн оролтын тухай номлол ба нөхөрлөл” номоос эш татав

150. Уламжлалт соёлд хандах зарчмууд
(1) Уламжлалт соёлын ихэнх хэсэг нь Сатаны завхрал, муу ёрын 

сүнснүүдээс үүсэн гардаг. Энэ нь үнэнд дайсагнадаг Сатаны хор 
бөгөөд сөрөг зүйлсийн тоонд ордог;

(2) Уламжлалт соёл бол хүмүүсийг хүлж, хязгаарладаг үл үзэгдэх 
дөнгө юм; энэ нь диаволуудын хаан Сатаны, хүмүүсийг хууран 
мэхэлж, хянаж, залгихдаа ашигладаг багаж хэрэгсэл мөн;

(3) Уламжлалт соёл нь хүн төрөлхтнийг бүр их завхарсан, гажууд, 
доройтмол болгож, Бурханаас улам холдуулдаг. Энэ нь бүх хүнийг 
Бурханы дайсан болгосон;

(4) Бурханы үг-үнэнийг уламжлалт соёлын мөн чанарыг ялган 
таньж, задлан шинжлэх суурь болгон ашигла. Завхарсан, харгис мөн 
чанарыг нь нэвт шувт харж чаддаг байж, үүнийг жигшиж, буруутга.

Холбогдох Бурханы үг:

Ийм бохир заваан газарт төрсөн хүнд нийгэм ноцтой муу нөлөө 
үзүүлж ирсэн, тэрээр бурангуй нийгмийн ёс зүйн нөлөөнд автаж, “дээд 
боловсролын байгууллага”-д суралцаж ирсэн. Хоцрогдмол үзэл санаа, 
завхарсан ёс суртахуун, амьдралыг харах тааруухан үзэл, амьдралын 
жигшүүрт гүн ухаан, ямар ч хэрэггүй оршин тогтнол, амьдралын 
дорд хэв маяг, зуршил—энэ бүгд нь хүний зүрх сэтгэлийг асар ихээр 

үймүүлж, мөс чанарыг нь муутгаж, ноцтой доройтуулдаг. Ингэснээр 
хүн Бурханаас улам бүр холдож, Түүнийг улам их эсэргүүцдэг болсон. 
Хүний зан чанар өдөр ирэх тусам улам харгис болж, Бурханы төлөө 
юугаа ч орхиход бэлэн, Бурханыг дуртайяа дуулгавартай дагах, 
цаашлаад Бурханы илрэлтийг сайн дураараа эрж хайх хүн ганц ч үгүй 
болсон. Харин ч хүн Сатаны эзэмшил дор зугаа цэнгэл хөөцөлдөхөөс 
өөр юу ч хийдэггүй, намаг балчигтай газарт махан биеийн завхралд 
өөрийгөө тушаадаг. Харанхуйд амьдардаг тэр хүмүүс үнэнийг сонссон 
хэдий ч хэрэгжүүлье гэж боддоггүй, Бурханы илрэлтийг харсан ч 
гэсэн Түүнийг эрж хайх сонирхолгүй байдаг. Ингэж их доройтсон хүн 
төрөлхтөнд аврагдах боломж яаж байх юм бэ? Ингэж их уналтад орсон 
хүн төрөлхтөн гэрэлд амьдарч яаж чадах юм бэ?

Үг нь махбодоор илэрсэн номын “Зан чанар чинь өөрчлөгдөхгүй байх нь
Бурханд дайсагнаж буй хэрэг”-ээс эш татав

Мянган мянган жилийн “үндэсний үзлийн сүрлэг чанараас” 
хүний зүрх сэтгэлд гүн үлдсэн хорт нөлөө болон бурангуй нийгмийн 
сэтгэлгээ нь хүмүүсийг өчүүхэн ч эрх чөлөөгүй, тэмүүлж чармайх 
ямар ч хүсэлгүй, өсөн дэвжих ямар ч эрмэлзэлгүй, харин ч идэвхгүй, 
доройтмол, боолын сэтгэлгээнд автсан байдалтай болгон хүлж 
дөнгөлдөг бөгөөд эдгээр бодит хүчин зүйл нь хүн төрөлхтний үзэл 
суртлын төлөв байдал, туйлын зорилго, ёс суртахуун, зан чанарыг 
арилшгүй бузар, үзэшгүй муухай хэлбэртэй болгожээ. Хүмүүс 
терроризмын харанхуй ертөнцөд амьдарч буй бөгөөд үүнийг даван 
гарахыг хэн нь ч эрэлхийлдэггүй, өв тэгш ертөнцөд хүрэх тухай хэн 
нь ч боддоггүй мэт санагдана; харин ч тэд амьдрал дахь өөрсдийн 
хувь зохиолд сэтгэл ханаж, үр хүүхэд төрүүлж өсгөн, махран зүтгэж, 
хөлсөө урсгаж, гэр орны ажлаа амжуулж, тав тухтай, аз жаргалтай гэр 
бүл мөрөөсөж, ханийн хайр, ачлалт үр хүүхэд, өтөл насандаа тайван 
амьдрангаа баяр баясалтай байхыг хүсэмжлэн өдөр хоногоо элээдэг… 
Өнөөг хүртэл олон арав, олон мянган, олон түмэн жилийн турш хүмүүс 
ийм маягаар цагаа үрж, хэн ч төгс амьдрал босголгүйгээр, энэхүү 
харанхуй ертөнцөд бүгд нэгнээ хөнөөх, алдар нэр, эд хөрөнгийн төлөө 
уралдах, бие биеийнхээ эсрэг далд явуулга хийхийг л зорьсоор ирсэн. 

Бурханы хүслийг хэн ер нь эрж хайсан юм бэ? Бурханы ажлыг ер нь 
хэн анхаарч үзсэн юм бэ? Харанхуйн нөлөөнд автсан хүн төрөлхтний 
бүх хэсэг аль эртнээс хүний уг чанар болсон тул Бурханы ажлыг 
биелүүлэх нэлээд хэцүү бөгөөд өнөөдөр Бурханы даалгасан зүйлийг 
анхаарах зүрх сэтгэл хүмүүст бүр ч бага байдаг.

Үг нь махбодоор илэрсэн номын “Ажил ба оролт (3)”-аас эш татав

Энэ “уламжлалт соёл” гэдэг нь ямар утгатай вэ? Зарим нь үүнийг 
өвөг дээдсээс уламжилж ирсэн гэж хэлдэг—энэ бол нэг тал нь. 
Анхнаасаа амьдралын хэв маяг, зан заншил, үг хэллэг, дүрэм журам нь 
гэр бүл, угсаатны бүлэг, тэр ч байтугай бүхий л хүн төрөлхтний дунд 
өвлөгдөж ирсэн бөгөөд хүмүүсийн бодолд шингэсэн байдаг. Хүмүүс 
тэдгээрийг амьдралынх нь туйлын чухал хэсэг гэж үзэн, дүрэм журам 
гэж ханддаг бөгөөд тэдгээр нь өөрөө амь мэтээр дагаж мөрддөг. 
Үнэндээ, өвөг дээдсээс нь уламжилж ирсэн тул эдгээр зүйлийг 
өөрчилж, орхихыг хэзээ ч хүсдэггүй. Күнз, Мэнзээс өвлөгдөж ирсэн 
зүйлс, хүмүүст хятадын Дао, Күнзийн сургаалын зааж сургасан зүйлс 
гэх зэрэг хүмүүсийн яс маханд шингэсэн уламжлалт соёлын өөр талууд 
бий. Тийм биз дээ? Уламжлалт соёлд ямар зүйл багтдаг вэ? Хүмүүсийн 
тэмдэглэдэг баярууд багтдаг уу? Жишээ нь: Цагаан сар, Дэнлүүний 
баяр, Бунхан цэвэрлэх өдөр, Луут завины баяр, Сүнсний баяр, Намрын 
дунд сарын наадам. Зарим гэр бүлд өндөр настнууд тодорхой нас 
зооглосны ой, хүүхдүүд нэг сар хүрсэн, эсвэл зуу хоног болсон өдрийг 
хүртэл тэмдэглэдэг. Гэх мэтчилэн бий. Эдгээр нь бүгд уламжлалт баяр 
юм. Эдгээр баярын суурь нь уламжлалт соёл байдаг бус уу? Уламжлалт 
соёлын гол цөм нь юу вэ? Энэ нь Бурханыг шүтэн мөргөхтэй холбоотой 
юу? Үнэнийг хэрэгжүүл гэж хүмүүст хэлэхтэй холбоотой юу? Бурханд 
өргөл өргөж, Бурханы тахилын ширээ рүү очиж, Түүний сургаалыг 
сонсдог аливаа баяр наадам бий юу? Тийм баяр наадам байдаг уу? 
(Байхгүй.) Энэ бүх баяр наадмаар хүмүүс юу хийдэг вэ? Орчин үед 
эдгээрийг идэж ууж, наргиж цэнгэх үйл явдал гэж үздэг. Уламжлалт 
соёлын суурь эх үүсвэр юу байдаг вэ? Уламжлалт соёл хэнээс гаралтай 
вэ? (Сатанаас.) Сатанаас гардаг. Эдгээр уламжлалт баяр наадмын дүр 
зургийн цаана Сатан хүнд тодорхой зүйлсийг шингээдэг. Эдгээр зүйл 

нь юу вэ? Эдгээрийн нэг нь хүмүүсийг өвөг дээдсээ дурсдаг байлгах 
явдал мөн үү? Жишээ нь, Бунхан цэвэрлэх өдрөөр хүмүүс өвөг 
дээдсээ мартахгүйн тулд булшийг нь цэвэрлэж, өвөг дээдэстээ өргөл 
өргөдөг. Түүнчлэн Сатан хүмүүст эх оронч байхыг сануулдгийн нэг 
жишээ нь Луут завины баяр юм. Тэгвэл Намрын дунд сарын наадам 
яадаг вэ? (Гэр бүлээрээ цугладаг.) Гэр бүлийн цугларалтын цаад 
үндэс юу вэ? Үүний шалтгаан юу вэ? Ярилцаж, сэтгэлээрээ холбогдох 
явдал. Мэдээж, Цагаан сарын битүүнийг тэмдэглэнэ үү, Дэнлүүний 
баяр тэмдэглэнэ үү, эдгээр тэмдэглэлт үйл явдлын цаад шалтгааныг 
тайлбарлах олон арга бий. Гэвч яаж тайлбарлалаа гэсэн эдгээр 
шалтгаан нь дор бүрдээ өөрийн гүн ухаан, сэтгэлгээг хүмүүст шингээх 
Сатаны арга зам байдаг бөгөөд ингэснээр хүмүүс Бурханаас төөрч, 
Бурхан байгаа гэдгийг мэддэггүй болж, өвөг дээдэстээ юм уу, Сатанд 
өргөл барьж, эс бөгөөс махан биеийн хүслийн төлөө идэж ууж, наргиж 
цэнгэнэ. Энэ баяр наадам бүрийг тэмдэглэх зуур Сатаны үзэл, бодол 
хүмүүст мэдэгдэлгүйгээр оюун санааных нь гүнд суудаг. Хүмүүс 
дөч, тавь, эсвэл бүр өндөр насанд хүрэхэд Сатаны эдгээр үзэл, бодол 
зүрх сэтгэлд нь аль хэдийн гүн үндэслэсэн байдаг. Түүнчлэн хүмүүс 
зөв ч бай, буруу ч байсан эдгээр санааг хойч үедээ ялгаваргүй, бүрэн 
уламжлах гэж чадах чинээгээрээ хичээдэг. Тийм биз дээ? (Тийм ээ.) 
Уламжлалт соёл, эдгээр баяр наадам хүмүүсийг хэрхэн завхруулдаг вэ? 
Та нар мэдэх үү? (Хүмүүс эдгээр уламжлалын дүрэмд хязгаарлагдаж, 
хүлэгдээд Бурханыг эрж хайх цаг зав, эрч хүчгүй болдог.) Нэг тал 
нь ийм байдаг. Жишээ нь, Цагаан сарыг хүн бүр тэмдэглэдэг—
тэмдэглэхгүй бол чи гуниглах бус уу? Зүрх сэтгэлдээ хадгалж явдаг 
ямарваа мухар сүсэг чамд бий юу? “Би шинэ оноо тэмдэглэсэнгүй, бас 
Цагаан сарын өдөр муу өдөр байсан болохоор энэ жил ч бас тэр чигтээ 
муу байх бус уу” гэж бодож болох уу? Санаа зовж, жаахан айж эмээхгүй 
гэж үү? Олон жил өвөг дээдэстээ өргөл өргөөгүй хүн талийгаач өөрөөс 
нь мөнгө нэхэж байгаа зүүд гэнэт зүүдлэх нь ч байдаг. Тэдэнд ямар 
санагдах вэ? “Одоо өөд болчихсон хүнд үрэх мөнгө хэрэгтэй байгаа 
нь яасан гунигтай юм бэ! Тэдэнд зориулаад цаасан мөнгө шатаая. 
Тэгэхгүй бол огт болохгүй. Амьд бидэнд асуудал үүсгэж магадгүй—гай 
барцад хэзээ ниргэхийг хэн мэдлээ?” Тэд үргэлж иймэрхүү багахан 

айдас өвөрлөж, сэтгэлдээ зовнино. Хэн тэдэнд ийм зовнил өгдөг вэ? 
(Сатан.) Сатан бол энэхүү зовнилын эх сурвалж юм. Сатан хүнийг 
завхруулдаг аргуудын нэг нь энэ бус уу? Сатан чамайг мэл гайхуулж, 
буулган авч, захирахын тулд хянаж, заналхийлж, хүлэх янз бүрийн 
арга, шалтаг ашигладаг; Сатан ийнхүү хүнийг завхруулдаг. Хүмүүс 
ихэвчлэн сул дорой байхдаа, нөхцөл байдлыг бүрэн мэдэхгүй байх 
үедээ юмыг өөрийн эрхгүй төөрөгдсөн байдлаар хийж болно; өөрөөр 
хэлбэл, тэд Сатаны атгад санаандгүй орж, өөрийн эрхгүй үйлдэн, 
юу хийж байгаагаа мэдэхгүйгээр аливааг хийж магадгүй юм. Сатан 
ийм маягаар хүнийг завхруулдаг. Гүн үндэслэсэн уламжлалт соёлоос 
хагацахдаа дурамжхан, үүнийг ердөө л орхиж чаддаггүй хүмүүс одоо 
нэлээд цөөнгүй бий. Тэд ялангуяа сул дорой, идэвхгүй байх үедээ ийм 
баяр наадам тэмдэглэхийг хүсдэг бөгөөд Сатантай уулзаж, сэтгэлийг 
нь дахин хангалуун болгож, өөрсдийн зүрх сэтгэлийг тайтгаруулахыг 
хүсэмжилдэг. Уламжлалт соёлын цаад нөхцөл байдал ямар байдаг вэ? 
Хөшигний ард Сатаны хар гар удирдаж байна уу? Сатаны ёрын муу 
уг чанар явуулга хийж, хянаж байна уу? Энэ бүгдийг Сатан эрхэндээ 
байлгадаг уу? (Тийм.) Хүмүүс уламжлалт соёлд амьдарч, иймэрхүү 
уламжлалт баяр наадам тэмдэглэдэг нь Сатанд хууртаж, завхрах орчин 
болдог төдийгүй тэд Сатанд дуртайяа хууртаж, завхардаг гэж хэлж 
болох уу? (Болно.) Энэ бол та бүгдийн хүлээн зөвшөөрдөг, мэддэг 
зүйл юм.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Уламжлалт соёл болон мухар сүсгийн хооронд ижил төстэй 
байдал олон байдаг боловч уламжлалт соёлд тодорхой түүх, зүйрлэл, 
эх сурвалж байдаг. Сатан түүхийн номд байдаг үлгэр домог, түүх 
олныг зохиож, бий болгон, уламжлалт соёл, эсвэл мухар сүсэг дэх 
хүмүүсийн талаарх гүн гүнзгий сэтгэгдлийг хүмүүст үлдээжээ. 
Жишээ нь, Хятадад “Найман сахиус тэнгисийг гаталсан нь”, “Баруун 
этгээдэд зорчсон тэмдэглэл”, “Хаш Хаан”, “Нежа Луу Хааныг байлдан 
дагуулсан нь”, “Бурхан болгож өргөмжилсөн нь” зэрэг байдаг. Эдгээр 
нь хүний оюун ухаанд гүн үндэслээгүй гэж үү? Та нарын зарим нь бүх 

нарийн ширийнийг нь мэдэхгүй байсан ч гэсэн ерөнхий түүхүүдийг 
мөн л мэддэг бөгөөд ерөнхий агуулга нь зүрх сэтгэлд чинь, оюун 
санаанд чинь суудаг болохоор мартаж чаддаггүй. Эдгээр нь аль эртнээс 
хүнд зориулж Сатаны бэлдсэн янз бүрийн үзэл санаа, үлгэр домог 
бөгөөд өөр өөр цаг хугацаанд тараагдсан юм. Эдгээр зүйл хүмүүсийн 
сэтгэлийг шууд хорлож, эвдэн, хүмүүсийг нэгээс нөгөө тарнийн 
шившлэгт автуулдаг. Өөрөөр хэлбэл, тийм уламжлалт соёл, түүх, эсвэл 
мухар сүсгийн зүйлсийг хүлээн зөвшөөрмөгц, мөн эдгээр зүйл оюун 
ухаанд чинь үндэслэж, зүрх сэтгэлд чинь ормогц чи тарнийн шившлэг 
автсантай адил—чи эдгээр соёлын занга, эдгээр үзэл санаа, уламжлалт 
түүхийн нөлөөнд орж, үүнтэй орооцолддог. Тэдгээр нь амьдралд чинь, 
амьдралыг үзэх үзэлд чинь, аливаа зүйлийг үнэлэхэд чинь нөлөөлдөг. 
Үүнээс ч илүүтэйгээр тэдгээр нь амьдралын жинхэнэ замын төлөөх 
эрэл хайгуулд чинь нөлөөлдөг: Энэ бол үнэхээр хорон муу тарнийн 
шившлэг юм. Чи чадлаараа оролдсон ч тэдгээрээс ангижирч чадахгүй; 
тэдгээрийг цавчсан ч бүрэн тасдаж чадахгүй; цохьсон ч буулган авч 
чадахгүй. Цаашлаад хүмүүс өөрийн мэдэлгүй ийм тарнийн шившлэгт 
автсаныхаа дараа өөрийн мэдэлгүй Сатаныг шүтэж, Сатаны дүр 
төрхийг зүрх сэтгэлдээ тээж эхэлдэг. Өөрөөр хэлбэл, тэд Сатаныг 
өөрсдийн шүтээн буюу өөрсдийн шүтэж, бишрэх зүйл болгодог, тэр 
ч бүү хэл түүнийг Бурхан гэж үзэхдээ тулдаг. Өөрийн мэдэлгүй эдгээр 
зүйл хүмүүсийн зүрх сэтгэлд оршиж, үг болон үйл хэргийг нь хянадаг. 
Түүнчлэн, чи анх эдгээр түүх, үлгэр домгийг худлаа гэж үздэг байсан 
ч дараа нь өөрийн мэдэлгүйгээр эдгээр түүхийн оршин тогтнолыг 
хүлээн зөвшөөрч, тэдгээрийг жинхэнэ хүмүүс, жинхэнэ оршин байдаг 
юмс болгодог. Нэг л мэдэхэд чи эдгээр үзэл санаа болон эдгээр зүйлийн 
оршин тогтнолыг ухамсартайгаар хүлээн авдаг. Чи бас диаволууд, 
Сатан, хуурамч шүтээнийг гэртээ болон зүрх сэтгэлдээ санаатайгаар 
хүлээн авдаг—энэ нь үнэхээр тарнийн шившлэг юм. Та нарт бас 
ингэж санагдаж байна уу? (Тийм.) Та нарын дунд арц уугиулж, Буддад 
шүтэн мөргөж байсан хүн байна уу? (Байна.) Тэгвэл арц уугиулж, 
Буддад шүтэн мөргөхийн зорилго юу байсан бэ? (Амар амгалангийн 
төлөө залбирах.) Одоо бодоод үзвэл, амар амгалан байдлын төлөө 
Сатанд залбирах нь утгагүй бус уу? Сатан амар амгаланг авчирдаг 

уу? (Үгүй.) Та нар тэр үед хэчнээн мэдлэггүй байснаа харахгүй 
байна уу? Тиймэрхүү зан авир нь утгагүй, мэдлэггүй, гэнэн биш гэж 
үү? Сатан чамайг хэрхэн завхруулах талаар л анхаардаг. Сатан чамд 
амар амгаланг өгч яавч чадахгүй, зөвхөн түр зуурын завсарлага л өгч 
чадна. Гэхдээ энэ завсарлагыг авахын тулд чи тангараг өргөх ёстой 
бөгөөд хэрвээ амлалтаа зөрчвөл, эсвэл Сатанд өгсөн тангаргаа зөрчвөл 
чамайг хэрхэн тарчилгахыг нь чи харна. Чамаар тангараг өргүүлэхдээ 
тэр үнэндээ чамайг хянахыг хүсдэг. Амар амгалан байдлын төлөө 
залбирах үедээ та нар амар амгаланг олж авсан уу? (Үгүй.) Та нар 
амар амгаланг олж аваагүй, харин ч эсрэгээрээ, хичээл чармайлт чинь 
золгүй явдал, дуусашгүй гай зовлон—үнэхээр гашуун зовлонгийн 
зах хязгааргүй далайг авчирсан. Сатаны эзэмшил дотор амар амгалан 
байдал байдаггүй ба энэ бол үнэн. Энэ нь феодалын мухар сүсэг болон 
уламжлалт соёлын хүн төрөлхтөнд авчирсан үр дагавар юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Хэдэн мянган жилийн турш үргэлжилсэн эртний соёл болон 
түүхийн тухай мэдлэг нь хүний сэтгэлгээ, үзэл болон оюун 
санааны төлвийг нэвтэршгүй, задаршгүй1 болтол маш ягштал чанга 
битүүмжилсэн юм. Хүмүүс тамын арван найм дахь хүрээнд амьдарч, 
тэндээ яг л газар доорх гяндан руу Бурханаар цөлөгдөөд хэзээ ч гэрэл 
хардаггүй мэт байдаг. Мөн феодалын сэтгэлгээ нь хүмүүсийг маш их 
дарангуйлсан болохоор арайхийн амьсгалж, амьсгал нь боогдож байгаа 
мэт байдаг. Үүнийг эсэргүүцэх өчүүхэн ч хүч тэдэнд байдаггүй; тэд 
дуугүйхэн тэвчихээс өөрийг хийдэггүй… Хэн ч, хэзээ ч зөв шударга 
байдал, шударга ёсны төлөө тэмцэж, эсвэл өндийн босож зүрхлээгүй; 
хүмүүс өдрөөс өдөрт, жилээс жилд феодал эздийн цохилт, хүчирхийлэл 
доор амьтныхаас дор амьдралаар амьдардаг. Хүний ертөнцөд аз 
жаргал эдлэхийн тулд Бурханыг эрж хайя гэж тэд хэзээ ч бодоогүй. 
Хүмүүс гандаж, хатаад, шаргалтан унаж буй намрын навчис шиг 

1. “Задаршгүй” гэдэг нь энд егөөдөх зорилготой бөгөөд хүмүүсийн мэдлэг, соёл, 
сэтгэл санааны байдал хөшүүн байдаг гэсэн утгатай.

болтлоо зодуулсан мэт байдаг. Хүмүүс ой санамжаа хэдийнээ алдсан; 
тэд хүний ертөнц гээч тамд арга мөхөстөн амьдарч, энэхүү тамтайгаа 
хамт мөхөхийн тулд эцсийн өдөр ирэхийг хүлээн, хүсэн эрмэлздэг 
эцсийн өдөр нь амар амгаланг эдлэх өдөр нь мэт байдаг. Феодалын ёс 
зүй хүний амьдралыг “Үхэгсдийн орон” руу аваачиж, улмаар хүний 
эсэргүүцэх чадварыг сулруулжээ. Төрөл бүрийн дарангуйлал нь 
хүнийг алхам алхмаар Үхэгсдийн орон руу илүү гүн унагаж, Бурханаас 
улам холдуулснаар өнөөдөр хүн Бурханыг огт танихгүй болсон бөгөөд 
тааралдах үедээ Бурханаас зайлсхийхээр яаравчилдаг. Хүн урьд нь 
Түүнийг хэзээ ч мэддэг байгаагүй мэт, мөн хэзээ ч харж байгаагүй 
мэт Түүнийг анхаардаггүй ба нэг талд ганцааранг нь орхидог. Гэсэн ч 
Бурхан амьдралынх нь урт удаан аяны туршид хүнийг хүлээн, Өөрийн 
номхоршгүй уур омгийг хүн рүү хэзээ ч чулуудалгүй, хүний гэмшиж, 
шинээр эхлэхийг л чимээгүйхэн, ганц ч үг хэлэлгүй хүлээсээр ирсэн 
юм. Бурхан хүний ертөнцийн зовлонг хүнтэй хуваалцахаар аль хэдийн 
хүний ертөнцөд ирсэн. Хүнтэй хамт амьдарсан энэ бүх хугацаанд 
хэн ч Түүний оршин тогтнолыг олж илрүүлээгүй. Бурхан биечлэн 
авчирсан ажлаа хэрэгжүүлэх зуураа хүний ертөнц дэх ядуу байдлын 
зовлон зүдгүүрийг чимээгүйхэн л тэвчдэг. Тэрээр Эцэг Бурханы хүсэл 
болон хүн төрөлхтний хэрэгцээний төлөө тэвчсээр байж, урьд өмнө 
нь хүний хэзээ ч туулж байгаагүй зовлонг туулдаг. Эцэг Бурханы 
хүслийн төлөө, бас хүн төрөлхтний хэрэгцээний төлөө Тэрээр хүний 
өмнө чимээгүйхэн үйлчилж, Өөрийгөө даруу байлгасан юм. Эртний 
соёлын талаарх мэдлэг нь хүнийг Бурханы өмнөөс сэмхэн хулгайлж, 
диаволуудын хаан болон түүний үр удамд өгсөн. Дөрвөн Ном ба Таван 
Сонгодога нь хүний сэтгэлгээ болон үзлийг өөр нэг тэрслүү эрин үе рүү 
аваачиж, Ном/Сонгодог зохиолыг эмхэтгэсэн хүмүүсийг урьдынхаасаа 
бүр их бишрэхэд хүнийг хүргэж, улмаар Бурханы талаарх эндүү ташаа 
үзлийг нь улам нэмэгдүүлсэн юм. Хүнд мэдэгдэлгүйгээр диаволуудын 
хаан Бурханыг хүний зүрх сэтгэлээс хайр найргүйгээр хөөгөөд, дараа 
нь өөрөө хүний сэтгэлийг баяр хөөртэйгээр эзэмджээ. Тэр үеэс хойш 

а. Дөрвөн Ном ба Таван Сонгодог нь Хятад дахь Күнзийн сургаалын нэр 
нөлөөтэй ном юм.



1848

VIII. Төрөл бүрийн хүн, үйл явдал, зүйлд хэрхэн хандах зарчмууд 

хүн муухай, хорон муу сэтгэлтэй, диаволын хааны царай төрхтэй 
болсон юм. Бурханд хандах үзэн ядалт түүний цээжийг дүүргэсэн ба 
диаволуудын хааны хорон санаа нь хүнийг бүрэн автах хүртэл өдрөөс 
өдөрт дотор нь тархдаг. Хүн өчүүхэн төдий ч эрх чөлөөтэй байхаа 
больж, диаволуудын хааны урхинаас ангижрах аргагүй байлаа. Хүн 
тэр дороо баривчлагдан, түүний өмнө бууж өгч, хүлцэнгүйгээр унахаас 
өөр сонголтгүй болжээ.

Үг нь махбодоор илэрсэн номын “Ажил ба оролт (7)”-оос эш татав

Дээрээс доошоо, эхлэлээс төгсгөл хүртэл Сатан Бурханы ажлыг 
үймүүлж, Түүнийг эсэргүүцэн авирласаар ирсэн. “Эртний соёлын 
өв”, үнэ цэнтэй “эртний соёлын мэдлэг”, “Даосизм болон Күнзийн 
сургаал”, “Күнзийн сонгодог бүтээл болон феодалын ёс заншил” 
зэрэг энэ бүх яриа нь хүнийг тамд аваачсан. Орчин үеийн дэвшилтэт 
шинжлэх ухаан, технологи, түүнчлэн өндөр хөгжсөн аж үйлдвэр, 
хөдөө аж ахуй, бизнес хаа ч харагддаггүй. Харин ч, Бурханы ажлыг 
зориуд үймүүлж, эсэргүүцэж, нураахын тулд эртний “бичнүүдийн” 
дэлгэрүүлсэн феодалын ёс заншлыг л цохон тэмдэглэдэг. Энэ нь 
өнөөг хүртэл хүнийг зовоон шаналгаад зогсохгүй, бүр хүнийг 
бүхлээр нь залгихыг2 хүсдэг. Феодализмын ёс суртахуун, ёс зүйн 
сургаал дамжиж, эртний соёлын мэдлэг өвлөгдөн ирсэн нь хүнд аль 
хэдийн нөлөөлж, тэднийг том, жижиг диаволууд болгон хувиргажээ. 
Бурханыг баяртайяа хүлээж авч, Бурханыг ирэхэд баярлан угтах хүн 
цөөхөн байдаг. Бүх хүний царай хөнөөлт санаархлаар дүүрч, үхлийн 
амьсгал газар сайгүй агаарт түгдэг. Тэд Бурханыг энэ газар нутгаас 
хөөхийг зорьдог; гартаа хутга, сэлэм бариад Бурханыг “газрын 
хөрснөөс арчих” тулааны байраа эзэлдэг. Бурхан байдаггүй гэж 
хүнд үргэлж зааж сургадаг диаволын энэ газар нутаг даяар хуурамч 
шүтээнүүд тархан, шатаж буй цаас, хүжний дотор муухайрам үнэр 
шингэсэн агаар амьсгал боогдуулам маш нягт байдаг. Энэ нь хорт 
могой мушгиран мурилзахад ханхалдаг хаягдал лагийн өмхий үнэр 

2. “Залгих” гэдэг нь диаволуудын хааны догшин хэрцгий зан авирыг хэлдэг ба 
энэ нь хүмүүсийг тэр чигт нь цөлмөдөг.

шиг байдаг болохоор хүн бөөлжихгүй байж чаддаггүй. Үүнээс гадна, 
ёрын муу чөтгөрүүд бичвэрийг аялгуулан уншиж байгаа чимээг 
тэндээс дөнгөн данган сонсож болох ба энэ чимээ тамын гүнээс гарч 
байгаа мэт санагддаг болохоор өөрийн эрхгүй нуруугаар хүйт даадаг. 
Энэ газар нутагт солонгын долоон өнгөтэй хуурамч шүтээнүүдийг 
хаа сайгүй тавиад, уг газрыг нүд гялбам ертөнц болгон хувиргах 
зуураа олиггүй явуулга нь амжилттай болсон мэт диаволуудын хаан 
хорлонтойгоор инээсээр байдаг. Харин тэгэхэд хүн юу ч мэдэхгүй 
хэвээр үлддэг бөгөөд диавол өөрийг нь эрүүл ухаангүй болж, ялагдан 
толгой гудайх хүртэл нь хэдийнээ завхруулсан гэдгийг ч хүн мэдэхгүй. 
Диавол, Бурханы бүх юмыг нэг цохилтоор л бүрмөсөн устгаж, 
Түүнийг дахин доромжилж, хөнөөхийг хүсдэг; тэгээд Түүний ажлыг 
нурааж, үймүүлэхээр санаархдаг. Эн тэнцүү байр суурьтай байхыг энэ 
нь яаж Бурханд зөвшөөрч чадах билээ? Газар дээрх хүмүүсийн дундах 
ажилд нь Бурхан “хөндлөнгөөс оролцохыг” яаж тэвчиж чадах билээ? 
Жигшүүртэй нүүр царайг нь илчлэхийг Бурханд зөвшөөрч яахан чадах 
билээ? Өөрийнх нь ажлыг замбараагүй болгохыг Бурханд зөвшөөрч 
яахан чадах билээ? Уур хилэн нь буцалж буй энэ диавол, газар дээрх 
хаант улсынх нь шүүхийг захирахыг Бурханд зөвшөөрч яахан чадах 
билээ? Бурханы дээд хүчинд дуртайяа бөхийж яахан чадах билээ? 
Түүний жигшүүрт үнэн төрх юу вэ гэдэг нь илчлэгдсэн, ингэснээр хүн 
инээх үү, уйлах уу гэдгээ мэдэхээ больдог ба энэ талаар ярихад үнэхээр 
хэцүү. Үүний мөн чанар энэ биш гэж үү? Муухай сэтгэлтэй тэрээр 
өөрийгөө итгэхийн аргагүй үзэсгэлэнтэй сайхан гэж итгэсээр байдаг. 
Гэмт хэргийн хамсаатнуудын3 бүлэг! Тэд зугаа цэнгэлд умбаж, үймээн 
самуун өдөөхийн тулд мөнх бус ертөнцөд буун ирээд, маш их үймээн 
дэгдээдэг болохоор дэлхий ертөнц хувирамтгай, тогтворгүй газар 
болж, хүний зүрх сэтгэл айдас хүйдэс, түгшүүрээр дүүрдэг бөгөөд 
тэд хүнээр маш их тоглосон болохоор хүний царай талын догшин 
араатных шиг, туйлын муухай болж, анхдагч ариун хүний эцсийн 
ул мөр арилсан юм. Үүнээс гадна, тэд газар дээрх дээд эрх мэдлийг 
авахыг хүсдэг. Тэд, арай ядан урагшилтал нь Бурханы ажилд маш 

3. “Гэмт хэргийн хамсаатнууд” гэдэг нь “бүлэг балмад этгээд” гэдэгтэй адилхан.

их саад хийдэг бөгөөд хүнийг зэс, ган хана мэт чанд битүүмжилсэн. 
Маш олон ноцтой нүгэл үйлдэж, маш их гамшиг учруулчхаад тэд 
гэсгээлтээс өөр зүйл хүлээж яаж чадна вэ? Чөтгөрүүд болон муу ёрын 
сүнснүүд хэсэг зуур газар дээр галзуурсан мэт гүйж, Бурханы хүсэл 
болон уйгагүй хичээл чармайлтын аль алийг нэвтэршгүй болтол нь 
чанд битүүмжилсэн. Энэ бол үнэхээр аймшигт нүгэл! Бурхан яаж 
санаа зовохгүй байж чадах юм бэ? Бурхан яаж хилэгнэхгүй байж чадах 
юм бэ? Тэд Бурханы ажилд ноцтой саад учруулж, үүнийг эсэргүүцсэн: 
Дэндүү тэрслүү!

Үг нь махбодоор илэрсэн номын “Ажил ба оролт (7)”-оос эш татав

Хүмүүс эцэг эхдээ ачлалтай байх ёстой гэх уламжлалт үзэл 
хятадуудад бий. Күнз ингэж зааж сургасан. Ачлал элбэрэл үзүүлдэггүй 
хэн боловч ачлалгүй хүүхэд юм. Бага балчраас нь хүмүүст ийм санаа 
сууж, бараг айл болгонд, сургууль бүрд, нийгэмд бүхэлд нь ийнхүү 
зааж сургадаг. Ийм зүйлээр толгой нь дүүрэх үед хүн “Ачлал элбэрэл 
гэдэг юунаас ч чухал. Би үүнийг дагаж мөрдөхгүй бол сайн хүн биш, 
ачлалгүй хүүхэд болж, мөс чанаргүй гэж зэмлүүлнэ” гэж боддог. 
Чи ингэж боддог биз дээ? Бурханд итгэдэг болсноосоо хойш чи 
үнэн болон Бурханы үг иймэрхүү зүйл огт дурддаггүйг олж мэдсэн. 
Хүмүүс бие биедээ хэрхэн хандах ёстой талаар Бурханы үгэнд ямар 
зарчмыг дурддаг вэ? Бурханы хайрладаг зүйлийг хайрлаж, үзэн яддаг 
зүйлийг үзэн ядах. Өөрөөр хэлбэл, үнэнийг үнэхээр эрэлхийлж, 
Бурханы хүслийг биелүүлдэг, Бурханы хайртай хүмүүс бол чиний 
хайрлах ёстой яг тэр хүмүүс юм. Бурханы хүслийг биелүүлдэггүй, 
Бурханыг үзэн яддаг, Бурханд дуулгаваргүй байдаг, Бурханы үзэн 
яддаг хүмүүс бол бидний ч бас жигшиж, голох ёстой хүмүүс билээ. 
Бурханы үг үүнийг шаарддаг. Эцэг эх чинь Бурханд итгэдэггүй бол 
тэд Бурханыг үзэн яддаг; тэд Бурханыг үзэн яддаг бол Бурхан тэдэнд 
гарцаагүй зэвүүцдэг. Тэгэхээр, эцэг эхээ үзэн яд гэж хэлсэн бол чи 
тэгж чадах уу? Эцэг эх чинь Бурханыг эсэргүүцэж, доромжилдог бол 
тэд Бурханыг үзэн ядаж, хараадаг хүмүүс гарцаагүй мөн. Ийм нөхцөлд 
чиний эцэг эх Бурханд итгэхэд чинь саад хийдэг бол, аль эсвэл саад 
хийдэггүй бол чи эцэг эхдээ яаж хандах ёстой вэ? Нигүүлслийн эрин 

үед Эзэн Есүс “Хэн Миний эх, хэн Миний дүү нар юм бэ?… Тэнгэр 
дэх Миний Эцэгийн хүслийг биелүүлдэг хэн боловч Миний эх, ах, эгч 
дүүс мөн” гэж хэлсэн. Энэ үгийг тэртээ Нигүүлслийн эрин үед аль 
хэдийн хэлсэн байсан, харин одоо Бурханы үг бүр ч оновчтой байдаг: 
“Бурханы хайрладаг зүйлийг хайрлаж, үзэн яддаг зүйлийг үзэн яд.” 
Эдгээр үг гол санааг шууд хэлдэг ч ихэнхдээ хүмүүс жинхэнэ утгыг 
нь ойлгож чаддаггүй. Бурханаар хараагдсан боловч гаднах байдлаараа 
нэлээд сайн хүн мэт харагддаг, эсвэл эцэг эх юм уу хамаатан садан 
чинь байвал чи тэр хүнийг үзэн ядаж чаддаггүй бөгөөд та хоёр бүр 
хоорондоо нэлээд дотно, ойрын харилцаатай ч байж болно. Бурханаас 
ийм үг сонсохоороо чи бухимддаг бөгөөд тэр хүнд хатуу сэтгэл гаргаж, 
эсвэл орхиж чаддаггүй. Учир нь энд байдаг уламжлалт үзэл чамайг 
хүлж байгаа. Ингэж хийвэл чи Тэнгэрийн хилэнг өдөөж, Тэнгэрийн 
шийтгэлийг хүртэж, бүр нийгэмд хөсөр хаягдан, олон нийтийн үзэл 
бодлоор яллагдана гэж боддог. Цаашлаад бүр илүү бодит асуудал нь 
чиний мөс чанарт байх болно. Энэ мөс чанар нь бага балчраас чинь 
эцэг эхийн чинь чамд заасан зүйл, эсвэл нийгмийн соёлын нөлөө 
болон халдвараас гаралтай бөгөөд хоёулаа л дотор чинь тийм үндэс, 
сэтгэлгээг суулгасан болохоор чи Бурханы үгийг хэрэгжүүлж, Түүний 
хайрладаг зүйлийг хайрлаж, үзэн яддаг зүйлийг үзэн ядаж чаддаггүй. 
Гэхдээ, сэтгэлийнхээ гүнд чи тэдгээрийг үзэн ядаж, голох ёстой гэдгээ 
мэддэг, учир нь чиний амь эцэг эхээс чинь өгөгдсөн бус, Бурханаас 
ирсэн билээ. Хүн Бурханыг шүтэн мөргөж, Түүн рүү буцан очих 
ёстой. Хэдийгээр чи тэгж хэлж, боддог ч гэсэн хялбархан сайжраад, 
үүнийг амархан хэрэгжүүлчхэж чаддаггүй. Та нар энд юу болж байгааг 
мэдэж байна уу? Эдгээр зүйл чамайг маш чанга, бас гүн гүнзгий 
хүлсэн. Сатан эдгээр зүйлийг ашиглан чиний бодол, оюун санаа, зүрх 
сэтгэлийг хүлдэг бөгөөд тэгснээр чи Бурханы үгийг хүлээн зөвшөөрч 
чаддаггүй. Бурханы үгийг багтаах ямар ч орон зайгүй болтлоо чи 
иймэрхүү зүйлд бүрэн автсан байдаг. Мөн түүнчлэн, Түүний үгийг 
хэрэгжүүлэхээр хичээвэл тэдгээр зүйл дотроос чинь нөлөөлж, чамайг 
Түүний ажил болон шаардлагатай зөрчилдөхөд хүргэж, улмаар чамайг 
тэдгээр зангилаанаас мултарч, тэр хүлээсээс чөлөөлөгдөх чадваргүй 
болгодог. Энэ нь найдлагагүй байх бөгөөд чи тэмцэх хүч чадалгүй бол 

хэсэг хугацааны дараа бууж өгнө. Зарим хүн тэмцээд чөлөөлөгдөж 
чаддаг бол бусад нь бууж өгдөг. “Уламжлалт үзэл, ёс суртахууны 
стандарт л чухал. Бурханы үгийг хойш тавья. Эцсийн эцэст бид энэ 
ертөнцөд амьдарч байгаа болохоор энэ хүмүүст найдах ёстой” гэж тэд 
боддог. Тэд тэсвэрлэж чадахааргүй олон нийтийн сөрөг санал бодол, 
буруушаалтад өртөхийн оронд Бурханд халдаж, үнэн болон Бурханы 
үгийг хаяж, олон нийтийн санал бодол, уламжлалт үзлийн хүлээст 
орох сонголт хийдэг. Хүн хөөрхийлөлтэй бус уу? Хүнд Бурханы аврал 
хэрэгтэй бус уу?

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Манай өнөөгийн нийгэмд амьдарч буй хүн бүр хэчнээн их 
боловсрол эзэмшсэн ч байлаа гэсэн тэдний сэтгэхүй, үзэл бодол дотор 
олон зүйл байдаг. Ялангуяа уламжлалт хятад эмэгтэйчүүд эм хүний 
байх газар бол гэр орон, эмэгтэй хүн бүхий л амьдралаа нөхөр, үр 
хүүхдэдээ зарцуулж, зориулдаг сайн эхнэр, ээж байх ёстой гэж үздэг. 
Гэр бүлдээ өдөрт гурван удаа хоол хийж, цэвэрлэгээ, угаалга хийж, гэр 
орны бүх зүйлийг хийх ёстой бөгөөд үүнийгээ гойд сайн хийх ёстой 
гэдэг. Энэ нь мэдээж “сайн эхнэр, ээжид” зориулсан манай нийгэм дэх 
стандарт юм. Эмэгтэй хүн бүр өөрийгөө ийнхүү үйлдэх ёстой, ингэхгүй 
бол сайн эмэгтэй биш бөгөөд мөс чанарынхаа эсрэг явж, ёс суртахууны 
стандартыг зөрчсөн байх болно гэж үздэг. Энэ үүргээ тааруухан юм 
уу нийгмийн стандартыг харгалзан үзэлгүйгээр биелүүлчхээд мөс 
чанартаа хэмлүүлж, үр хүүхэд, нөхрийнхөө итгэлийг хөсөрдүүллээ гэж 
боддог зарим хүн ч бий. Бурханд итгэдэг болж, үүргээ биелүүлэхээр 
дуудагдах явдал сайн эхнэр, ээж, үлгэр жишээ эх, стандартад нийцсэн 
эмэгтэй байхтай чинь зөрчил үүсгэдэг үү? Хэрэв чи сайн эхнэр, 
ээж байхыг хүсвэл үүрэгтээ цаг заваа зуун хувь зарцуулж чадахгүй. 
Эхнэр, ээжийн үүрэг болон чиний үүргийн хооронд зөрчил үүсэх үед 
чи алийг нь сонгодог вэ? Хэрэв чи үүргээ биелүүлж, Бурханы гэрийн 
ажилд хариуцлага хүлээж, Бурханд туйлын үнэнчээр чадах бүхнээ 
хийхээр сонгоод ингэснээрээ эхнэр, эхийн үүргээ хойш тавихаас өөр 

аргагүй болсон бол чамд ямар санагдах вэ? Оюун санаанд чинь юу 
цуурайтах вэ? Үр хүүхдийнхээ итгэлийг хөсөрдүүлсэн гэж санагдах 
уу? Бүтэлгүйтсэн гэх энэ мэдрэмж, ийм түгшүүр хаанаас үүсдэг вэ? 
Бүтээгдсэн зүйлийн үүргээ сайн биелүүлээгүй байх үедээ чи тавгүйтдэг 
үү? Энэхүү эерэг зүйл чиний үзэл санаа, бодол, мөс чанарт суугаагүй 
учраас чи тавгүйтдэггүй, мөн буруутай санагддаггүй. Тэгвэл чамд юу 
шингэсэн байдаг вэ? Сайн эхнэр, ээж байх явдал. Хэрэв чи сайн эхнэр, 
ээж биш бол сайн эмэгтэй, “дажгүй” эмэгтэй биш. Чиний стандарт ийм 
байдаг бус уу? Энэ стандартад чи хүлэгддэг; чи Бурханд итгэж, үүргээ 
биелүүлэхдээ үүнийг үүрч явахад хүрдэг. Үүргээ биелүүлэх болон 
сайн эхнэр, элбэрэлт ээж байхын хооронд зөрчил үүсэх юм бол чи 
үүргээ гүйцэтгэж, Бурханд үнэнч байхыг дурамжханаар сонгож болох 
ч зүрх сэтгэлд чинь тодорхой хэмжээний түгшүүр, бүр ч их буруутгал 
байх болно. Тэгээд үүргээ гүйцэтгэхгүй байх үедээ гэртээ харьж, үр 
хүүхэд, нөхрөө сайн халамжилж, эзгүй байсан үеэ нөхөх гэж хичээх 
ч ингэхдээ махан биеийн илүү их бэрхшээл туулдаг. Сэтгэлийнхээ 
тушаалаар чи ингэхэд хүрдэг. Гэхдээ бид Бурханы өмнө хариуцлага, 
даалгавар, үүргээ биелүүлсэн бил үү? Үүрэгтээ хайнга, хааш яаш байх, 
үүргээ биелүүлэхийг хүсэхгүй байх үед бидний зүрх сэтгэлд буруутгах 
мэдрэмж, зэмлэх мэдрэмж төрдөг үү? Хүмүүсийн хүн чанарт тийм юм 
байдаггүй тул бид өчүүхэн ч зэмлэл мэдэрдэггүй. Иймээс чи үүргээ 
бага зэрэг биелүүлж болох ч үнэний болон Бурханы стандартаас нэлээд 
хол хэвээр байдаг. “Бурхан бол хүний амийн эх сурвалж” гэж Бурхан 
хэлсэн. Энэ үг ямар утга учиртай вэ? Энэ нь бидний амь болон сүнс 
эцэг эхээс маань биш, мэдээж хүн төрөлхтөн, манай энэ нийгэм, 
байгалиас ч биш, харин Бурханаас ирсэн гэдгийг бүх хүнд мэдүүлэх 
зорилготой байдаг. Эдгээрийг Бурхан бидэнд өгсөн бөгөөд махан бие 
маань хэдий эцэг эхээс төрдөг ч Бурхан л бидний хувь заяаг хянадаг. 
Бурханд итгэж чадна гэдэг нь Бурханы бидэнд олгосон боломж; энэ 
нь Бурханы тогтоосон зүйл, Бурханы нигүүлсэл юм. Иймээс чи өөр 
хэний ч төлөө үүрэг хүлээж, хариуцлага үүрэх албагүй; чиний цорын 
ганц даалгавар бол Бурханы төлөө, бүтээгдсэн зүйлийн биелүүлэх 
ёстой үүргийг биелүүлэх явдал юм. Энэ нь хүний хамгийн их хийх 
учиртай зүйл бөгөөд хүний амьдралын бүх томоохон асуудал дундаас 



1854

VIII. Төрөл бүрийн хүн, үйл явдал, зүйлд хэрхэн хандах зарчмууд 

хамгийн их гүйцэлдүүлэх учиртай зүйл, хүний амьдралын гол хэрэг 
явдал юм. Хүний нүдээр чи сайн эхнэр, ээж, гайхалтай гэрийн 
эзэгтэй, ачлалт охин, иргэний нийгмийн өв тэгш гишүүн байж болох 
ч Бурханы өмнө бол Бурханы эсрэг тэрсэлдэг нэгэн, ямар ч үүрэг, 
даалгавраа биелүүлдэггүй, нэгэн Бурханаас хүлээн авсан даалгавраа 
биелүүлээгүй нэгэн байдаг. Тийм хүн Бурханы өмнө байр суурьтай 
хэвээр байх уу? Тийм хүн сохор зоосны ч үнэ цэнгүй.

Эцсийн өдрүүдийн Христийн ярианы тэмдэглэл номын
“Эндүү ташаа үзэл бодлоо танин мэдсэнээр л

чи өөрийгөө мэдэж чадна”-аас эш татав

Уламжлалт соёл үнэн биш гэдэг нь тодорхой, гэхдээ энэ үнэн 
биш гэдгийг хүмүүс мэдэх нь хангалттай юу? Энэ нь үнэн биш гэх 
баримт нэг хэрэг; үүнийг бид яагаад задлан шинжлэх хэрэгтэй вэ? 
Үүний уг шалтгаан юу вэ? Асуудлын мөн чанар юу вэ? Хүмүүс энэ 
зүйлийг хэрхэн орхиж болох вэ? Уламжлалт соёлыг задлан шинжлэх 
нь чиний зүрх сэтгэлийн гүнд үүний тухай онол, санаа, үзэл бодлын 
талаарх цоо шинэ ойлголтыг төрүүлэх учиртай. Тэгвэл ийм цоо шинэ 
ойлголтод хүрэхийн тулд яах ёстой вэ? Юун түрүүнд чи уламжлалт 
соёл Сатанаас гаралтайг мэддэг байх хэрэгтэй. Тэгвэл Сатан 
уламжлалт соёлыг хүмүүст яаж суулгасан бэ? Сатан янз бүрийн цаг 
үед өөр өөр алдартай хүмүүсээр дамжуулан эдгээр санааг гаргаж, 
эдгээр тайлбар, онол гээчийг бий болгосон бөгөөд эдгээр нь яваандаа 
системчлэгдэж, барьцтай болж, хүмүүсийн амьдралд аажмаар ойртон, 
илүү чухал болсон юм; эдгээр нь хүн төрөлхтний дунд аажмаар түгэн 
дэлгэрч, эдгээр үзэл баримтлал, тайлбар, онол бага багаар хүмүүсийн 
сэтгэхүйд нэвчсэн. Сэтгэхүйд нь нэвчсэнээс хойш хүмүүс эдгээр үзэл 
баримтлал нь хэрэгжүүлж, дуулгавартай дагах ёстой хамгийн эерэг 
зүйлс гэж үзэх болсон бөгөөд Сатан хүмүүсийн бодлыг дөнгөлж, 
хянахад эдгээрийг ашигласан юм. Ийм орчинд л хүн төрөлхтөн цаг 
ямагт боловсорч, хүмүүжиж, хянуулж байгаа ба энэ нь өнөөдрийг 
хүртэл үеэс үед уламжлагдаж ирлээ. Энэ бүх үеийн хүмүүс уламжлалт 
соёлыг зөв, сайн гэж үзэж ирсэн бөгөөд сайн, зөв гэгдэгч энэ зүйлийн 
тодорхой гарал үүсэл, эх сурвалжийг олох гэж хэн ч хүчин чармайлт 

гаргаагүй. Асуудлын ноцтой байдал үүнд оршино. Бурханы үгийг 
олон жил уншсан Бурханд итгэгчид хүртэл эдгээрийг зөв зүйтэй, 
эерэг гэж бодсоор байдаг бөгөөд тэр ч бүү хэл энэ нь үнэнийг 
орлож, Бурханы үгийг орлож чадна гэж боддог. Бүр ч долоон дор 
нь, зарим хүн: “Бурханы үгийг хэр их уншлаа ч чи хүмүүсийн дунд 
амьдардаг бөгөөд Гурван дуулгавартай байдал, Дөрвөн эрдэм, Таван 
ёс суртахуун гэх зэрэг уламжлалт үзэл баримтлал, соёл гээч зүйлсийг 
орхиж болохгүй, учир нь энэ нь манай өвөг дээдсээс уламжилж ирсэн, 
түүнчлэн манай өвөг дээдэс мэргэд байсан учраас бид ердөө Бурханд 
итгэдгээсээ болоод тэдний сургаалын эсрэг явж болохгүй, хүндэт өвөг 
дээдсийнхээ эдгээр сургаалыг засаж янзалж, хаяж ч болохгүй” гэж 
боддог. Зүрх сэтгэлийнхээ гүнд бүх хүн ийм бодол, ойлголттой байдаг; 
тэд эдгээр зүйлд өөрийн эрхгүй хянуулж, хүлэгдсээр байдаг.

Антихристүүдийг илчлэх нь номын “Тэд хачин, жигтэй авирладаг,
дур зоргоороо, захирангуй байдаг, бусадтай хэзээ ч нөхөрлөдөггүй,
хүмүүсийг өөртөө дуулгавартай байлгахаар хүчилдэг”-аас эш татав

Үнэнийг илэрхийлэхдээ Бурхан Өөрийн зан чанар, мөн чанарыг 
илэрхийлдэг; үнэний илэрхийлэл нь хүн төрөлхтний таньдаг янз 
бүрийн эерэг зүйл болон мэдэгдлийн талаарх хүн төрөлхтний дүгнэлтэд 
үндэслэдэггүй. Бурханы үг бол Бурханы л үг; Бурханы үг бол үнэн. 
Тэдгээр нь хүн төрөлхтний оршин тогтнох ёстой үндэс суурь, хууль 
бөгөөд хүн төрөлхтөнтэй хамт үүсдэг ягшмал номлол гэх зүйлсийг 
Бурхан ялладаг. Тэдгээр нь Түүний сайшаалд нийцдэггүй бөгөөд 
Түүний айлдварын эх сурвалж, үндэс суурь бол бүр ч биш. Бурхан 
үгээрээ дамжуулан Өөрийн зан чанар, мөн чанарыг илэрхийлдэг. 
Бурханы илэрхийллээр гарч ирсэн бүх үг үнэн мөн, учир нь Бурханы 
мөн чанар Түүнд л байдаг бөгөөд Тэр бол бүх эерэг зүйлийн бодит 
байдал билээ. Энэ завхарсан хүн төрөлхтөн тэдгээрийг хэрхэн 
байрлуулж, тодорхойлохоос үл хамааран, тэдгээрийг хэрхэн авч үзэж, 
ойлгохоос ч үл хамааран Бурханы үг бол үнэн мөн гэдэг баримт хэзээ 
ч өөрчлөгддөггүй. Бурхан хэчнээн их үг айлдаж, энэхүү завхарсан, 
нүгэлт хүн төрөлхтөн тэдгээрийг хэчнээн их яллаж, голдог ч бай, 
өөрчилж болохгүй нэг баримт үлддэг: Ийм нөхцөл байдалд ч гэсэн хүн 

төрөлхтний эрхэмлэдэг соёл, уламжлал гэгч нь эерэг зүйлс болж, үнэн 
болж чадахгүй. Энэ бол өөрчлөгдөшгүй юм. Цаг хугацаа өөрчлөгдөх 
юм уу өнгөрөн одсоноос болж хүн төрөлхтний уламжлалт соёл, оршин 
тогтнолын арга зам үнэн болохгүй, бас хүн төрөлхтний яллалт, эсвэл 
мартамхай байдлаас болж Бурханы үг хүний үг болохгүй. Энэ мөн 
чанар хэзээ ч өөрчлөгдөхгүй; үнэн хэзээд үнэн байдаг. Энд ямар баримт 
оршдог вэ? Хүн төрөлхтний нэгтгэн дүгнэсэн тэр бүх онч мэргэн үг 
Сатанаас үүсдэг—тэдгээр нь хүний төсөөлөл, үзэл бөгөөд бүр хүний 
түргэн ууртай байдлаас ч үүсдэг, эерэг зүйлстэй огтхон ч хамаагүй 
байдаг. Харин Бурханы үг бол Бурханы мөн чанар, ялгамж чанарын 
илэрхийлэл юм. Ямар шалтгаанаар Тэр энэхүү үгсийг илэрхийлдэг 
вэ? Тэдгээр нь үнэн мөн гэж Би яагаад хэлдэг вэ? Учир нь бүх хууль, 
зарчим, эх үндэс, мөн чанар, бодитой чанар, бүх зүйлийн нууцыг 
Бурхан захирдаг, тэдгээр нь Түүний гарт атгаастай байдаг ба Бурхан 
ганцаараа тэдгээрийн эх сурвалжийг, тэдгээрийн эх үндэс үнэндээ 
юу болохыг мэддэг. Тиймээс Бурханы үгэнд дурдсан бүх зүйлийн 
тодорхойлолт л хамгийн үнэн зөв бөгөөд Бурханы үгэн доторх хүн 
төрөлхтөнд тавьдаг шаардлага нь хүн төрөлхтөнд зориулсан цорын 
ганц стандарт—хүн төрөлхтний оршин тогтнох ёстой цорын ганц 
шалгуур юм. Гэсэн хэдий ч нэг талаар, Бурхан бүх зүйлийг захирдаг 
талаарх баримтыг зөрчсөнөөс, нөгөө талаар, бүх зүйлийн хуулийг 
захирах Бурханы дээд эрхийн талаарх баримтыг зөрчсөнөөс хүн 
төрөлхтний оршин тогтнодог хууль үүссэн юм. Тэдгээр нь хүний 
төсөөлөл, үзлээс үүдэн гардаг, мөн Сатанаас гардаг. Сатан ямар үүрэг 
гүйцэтгэдэг вэ? Нэгдүгээрт, Сатан үнэний дүр эсгэдэг; хоёрдугаарт, 
тэр бүх зүйлийг бүтээсэн Бурханы бүтээлийн бүх зарчим, хуулийг 
үгүй хийж, үймүүлж, дэвсэлдэг. Тиймээс Сатанаас ирдэг зүйлс түүний 
мөн чанартай яг таардаг бөгөөд Сатаны хорон муу санаа зорилго, уруу 
таталт, хуурамч төрх, мөн Сатаны эцэс төгсгөлгүй санаархлаар дүүрэн 
байдаг. Завхарсан хүн төрөлхтөн тэдгээрийг ялган таньж чадах эсэх, 
завхарсан хүн төрөлхтөн тэдгээрийг хэр хэмжээнд хүлээн зөвшөөрдөг, 
завхарсан хүн төрөлхтөн тэдгээрийг биширч, шүтэн мөргөж, номлодог 
эрин үеийн урт удаанаас үл хамааран, бас хэчнээн олон хүн тэдгээрийг 
биширч, шүтэж, номлодгоос үл хамааран тэдгээр нь хэзээ ч үнэн 

болохгүй. Тэдгээр нь хэзээ ч үнэн болохгүй, үргэлж сөрөг зүйлс хэвээр 
байна, учир нь тэдгээрийн мөн чанар, эх сурвалж, эх үндэс нь Сатан 
буюу Бурханы дайсан, үнэнд дайсагнадаг Сатан юм. Харьцуулах үнэн 
байхгүй үед тэдгээр нь өөрсдийгөө сайн, эерэг хэмээн дүр эсгэж болох 
ч тэдгээрийг задлан шинжилж, ил болгохоор үнэнийг ашиглах үед 
эмзэг тал нь гарч ирдэг. Тэдгээр нь бат зогсож чаддаггүй, бушуухан 
яллагдаж, ил болж, хаягддаг зүйлс юм. Бурханы илэрхийлдэг үнэн 
Бурханы бүтээсэн, хүн төрөлхтний хэвийн хүн чанарын хэрэгцээнд 
яг нийцдэг байхад хүнд Сатаны өгдөг зүйлс тэрхүү хэрэгцээнд яг 
харшилдаг. Энэ нь хэвийн хүнийг хэвийн бус, хэрээс хэтэрсэн, явцуу 
бодолтой, биеэ тоосон, мунхаг, ёрын муу, адармаатай, хэрцгий бөгөөд 
юу юунаас ч илүү, тэсэхийн аргагүй биеэ тоосон болгодог. Тодорхой 
нэгэн цагт тухайн хүн оюун санааны хувьд эрүүл бус болж, хэн гэдгээ 
ч мэдэхээ больдог. Тэд хэвийн хүн байхаас татгалзаж, харин хэвийн 
бус хүн шиг авирлах ёстой болдог; тэд жирийн хүн байхаас татгалзаж, 
харин дээд зэргийн хүн болох гэж зүтгэдэг—ингэж хүмүүсийн хүн 
чанар гажуудаж, ингэж зөн совин нь гажууддаг. Үнэн хүмүүсийг 
хэвийн хүн чанарын зарчим, хууль болон Бурханы тушаасан бүх 
зарчмын дагуу зөн совингоороо амьдрах чадвартай болгодог бол 
Сатаны онч мэргэн үг, хууль гээч зүйлс нь хүмүүсийг зөн совиндоо 
харшилж, Бурханы зарлигдаж, тушаасан хуулиас зугтахыг оролдож, 
бүр хэвийн хүн чанарын замыг орхиж, хэвийн хүн чанартай хүмүүсийн 
хийх ёсгүй, бодох ёсгүй хэрээс хэтэрсэн зүйлс хийхэд хүргэдэг яг тэр 
зүйл юм.

Антихристүүдийг илчлэх нь номын “Тэд өөрсдөө ялгарч…
тулд л үүргээ биелүүлдэг… (Нэгдүгээр хэсэг)”-аас эш татав

151. Практик соёл, мэдлэгт хандах зарчмууд
(1) Практик соёл, мэдлэг нь Бурханаас ирдэг. Тэдгээр нь хэв 

чанараа өсгөхөд нь хүнд ашиг тустай байдаг бөгөөд хүн тэдгээрээр 
зэвсэглэх ёстой. Тэдгээрийг зохих ёсоор авч үзэж, судалж, эзэмших 
ёстой;

(2) Соёл, мэдлэг нь үнэн биш бөгөөд хүний амь болж чадахгүй; 

тэдгээр нь хүний оршин тогтнолд зайлшгүй шаардлагатай хэрэгсэл 
төдий юм. Тэдгээрт бүү сохроор итгэ, бүү шүт;

(3) Үнэнийг ойлгосноор л хүн соёл, мэдлэгийг зүй зохистой 
авч үзэж, ухаалгаар ашиглаж чадна. Үнэнгүй, зарим нэг мэдлэгийг 
ухаарсан төдий хүн Сатаны завхралаас ангижирч чадахгүй;

(4) Бурханы үг болон ажлыг номлож, илүү сайн гэрчлэхийн 
тулд үүргээ гүйцэтгэхэд дэмжлэг үзүүлэх практик мэдлэгийг судалж, 
эзэмших ёстой.

Холбогдох Бурханы үг:

Хүмүүсийн хэв чанарыг өсгөнө гэдэг нь, Бурханы үгийг ойлгож, 
хэрхэн хэрэгжүүлэхээ мэддэг болохын тулд ойлгох чадвараа сайж-
руулахыг та нараас шаардана гэсэн үг юм. Энэ бол хамгийн үндсэн 
шаардлага. Юу хэлж байгааг минь ойлгохгүйгээр Намайг дагадаг бол 
итгэл чинь будилуу бус уу? Би хэчнээн их үг айлдлаа гээд хэрэв та нар 
ойлгож хүчрэхгүй, Намайг юу ч хэлсэн бай нэг л сайн ойлгохгүй байвал 
та нар дорд хэв чанартай байна гэсэн үг юм. Ойлгох чадваргүйгээр та 
нар Миний хэлдэг зүйлээс юу ч ойлгохгүй тул хүссэн үр дүнд хүрэхэд 
маш хэцүү болдог; Би та нарт шууд хэлж чаддаггүй маш их зүйл байдаг 
бөгөөд зорьсон үр дүнд хүрч чаддаггүй тул нэмэлт ажил шаардагддаг. 
Та нарын ойлгох чадвар, аливааг харах чадвар болон амьдардаг 
стандарт хэтэрхий дутагдалтай болохоор “хэв чанарыг өсгөх” ажлыг 
та нар дээр хэрэгжүүлэх ёстой. Энэ нь зайлшгүй бөгөөд өөр сонголт 
үгүй билээ. Тэгснээр л зарим нэг үр дүнд хүрч чадна; эс бөгөөс, 
Миний хэлдэг бүх үг ямар ч хэрэггүй болно. Тэгвэл та нар түүхэнд 
нүгэлтэн болж үлдэх биш үү? Хамгийн өөдгүй хүмүүс болохгүй гэж 
үү? Та нар дээр ямар ажил гүйцэтгэж байгааг, та нараас юу шаардаж 
байгааг мэдэхгүй гэж үү? Та нар хэв чанараа мэдэх учиртай: Хэв чанар 
чинь Миний шаардлагад огт нийцдэггүй. Тиймээс энэ нь Миний 
ажлыг хойш татахгүй гэж үү? Одоогийн хэв чанар, ёс жудагт чинь 
үндэслэвэл та нарын хэн нь ч Надад гэрчлэл хийхэд тохирохгүй, мөн 
хэн нь ч ирээдүйн ажлын минь хүнд хариуцлагыг үүрэх чадваргүй. 
Та нар ихэд ичихгүй байна уу? Ийм маягаар үргэлжлүүлбэл та нар 
Миний хүслийг хангалуун байлгаж яаж чадах билээ? Чи амьдралдаа 

чадах чинээгээрээ амьдрах ёстой. Цаг хугацааг дэмий бүү өнгөрүүл—
тэгэх нь ямар ч үнэ цэнгүй. Өөрийгөө юугаар зэвсэглэх учиртайгаа 
чи мэдэх ёстой. Өөрийгөө арван хуруу тэгш гэж бүү бод—туулах зам 
чинь мөн л урт байна! Хүн чанарын жаахан ч атугай эрүүл ухаан чамд 
байхгүй бол өөр юу ч хэлэх билээ? Бүх зүйл дэмий болох биш үү? 
Миний шаарддаг хүн чанар, хэв чанарын тухайд бол, та нараас хэн 
чинь ч шаардлагад бүрэн нийцдэггүй. Ашиглахад тохирох нэгнийг 
олох туйлын хэцүү байдаг. Та нар өөрсдийгөө Миний төлөө илүү 
агуу ажил хийж, Надаас илүү агуу даалгавар авч чадна гэж итгэдэг 
ч үнэндээ өмнө чинь илхэн байгаа олон хичээл рүү хэрхэн орохоо ч 
мэддэггүй юм чинь илүү гүнзгий үнэн рүү хэрхэн орж чадах билээ? Та 
нарын оролт үелсэн хандлага, түвшинтэй байх ёстой. Эмх замбараагүй 
байх ёсгүй—тэгвэл нэмэргүй. Хамгийн өнгөцхөн оролтоос эхэл: 
Ойлголт, тодорхой байдалд хүртлээ эдгээр үгийг мөр мөрөөр нь унш. 
Бурханы үгийг унших үедээ мориор давхингаа цэцэгсийг бахдан 
харах адил бүү гүйлгэн унш, бас уншсан нэр ч бүү зүү. Чи мэдлэгээ 
нэмэгдүүлэхийн тулд лавлах номуудыг (дүрмийн, эсвэл яруу илтгэх 
зүйн номууд гэх мэт) ч бас тогтмол уншиж болно. Романтик роман, 
агуу хүмүүсийн намтар, нийгмийн шинжлэх ухааны тухай ном бүү 
унш; эдгээр нь ямар ч ашиг тусгүй бөгөөд хор хөнөөл учруулж л 
чадна. Чи орох, ойлгох ёстой бүхнээ эзэмших ёстой. Хүмүүсийн хэв 
чанарыг өсгөх нь тэдэнд мөн чанар, ялгамж чанар, байр суурь, үнэ 
цэнийх нь талаар мэдлэг өгөх зорилготой юм. Хүмүүс яагаад Бурханд 
итгэх итгэлийн үнэнийг эрэлхийлэх ёстойг чи ойлгох хэрэгтэй. Сурч 
боловсорсоор байх шаардлагатай; үүнийг хаяж болохгүй! Яагаад 
хүмүүсийн хэв чанарыг өсгөх ёстой, яаж өсгөх ёстой, мөн ямар 
талууд руу орох хэрэгтэйг та нар ойлгох ёстой. Хэвийн хүн чанарыг 
амьдран харуулахын ач холбогдол, энэ ажлыг яагаад хийх ёстойг 
болон хүний гүйцэтгэх учиртай үүргийг ч ойлгох ёстой. Жишээлбэл, 
боловсролтой болохдоо та нар, аль талуудыг судлах хэрэгтэйг, 
хүн тэдгээрт яаж орох вэ гэдгийг ойлгох ёстой. Сурч боловсрохын 
зорилгыг та нар бүгд мэдэж байх хэрэгтэй. Энэ нь Бурханы үгийг 
ойлгож, үнэн рүү орохын төлөө биш гэж үү? Чуулганууд даяар 
өнөөдөр юу давамгайлдаг вэ? Хүмүүсийг боловсролтой болгуулах 

нь Бурханы үгийг эдлэхээ мартахад тэднийг хүргэдэг бөгөөд тэд 
бүхэл өдөржингөө сурч боловсрохоос өөр юу ч хийдэггүй. Чи тэднээс 
хэвийн хүн чанарыг амьдран харуулахыг шаардвал тэд гэр орноо 
цэвэрлэж, хоол хийж, эсвэл гал тогооны хэрэгсэл худалдан авахад л 
санаа тавина. Эдгээр зүйлд л тэдний гол анхаарал төвлөрнө; тэд бүр 
чуулганы хэвийн амьдралаар хэрхэн амьдрахыг ч мэдэхгүй байх 
болно. Хэрвээ чи ийм нөхцөл байдалд байгаа бол хэрэгжүүлэлтээсээ 
хазайгаад явчихжээ. Тэгвэл яагаад чамаас сүнслэг амьдрал руу орохыг 
шаарддаг юм бэ? Ердөө л тэдгээр зүйлийг сурах нь чамайг шаардлага 
биелүүлэх чадваргүй болгож орхино. Амь руу орох нь мөн л хамгийн 
чухал зүйл юм; харин тэр ажлыг хийж буйн шалтгаан нь туршлагынх 
нь явцад хүмүүст тулгардаг бэрхшээлүүдийг шийдвэрлэхийн тулд 
байдаг. Хэв чанарыг чинь өсгөх нь чамд хүний уг чанар, мөн чанарын 
тухай мэдлэг өгдөг бөгөөд үүний гол зорилго нь хүмүүсийн сүнслэг 
амийг өсгөж, зан чанарыг нь өөрчлөх явдал юм. Чи яаж хувцаслаж, 
өөрийгөө яаж сайхан харагдуулахаа мэддэг байж болно, мөн ажигч 
гярхай, ухаалаг байж ч болно, гэхдээ эцсийн эцэст ажилдаа явах өдөр 
ирэхэд чи явж чадахгүй. Тиймээс хэв чанараа өсгөх явцад өөр бас юу 
хийх ёстойгоо чи мэдэж байх ёстой. Зорилго нь чамайг өөрчлөх явдал; 
хэв чанарыг чинь өсгөх нь нэмэлт юм. Хэв чанар чинь сайжрахгүй 
бол нэмэргүй, зан чанар чинь өөрчлөгдөхгүй бол бүр ч долоон дор. 
Алийг нь ч орхигдуулж болохгүй. Хэвийн хүн чанарыг эзэмших нь 
цангинасан гэрчлэл хийчихсэн гэсэн үг биш—чамаас шаарддаг зүйл 
тийм ч энгийн биш.

Үг нь махбодоор илэрсэн номын “Хэв чанарыг өсгөх нь
Бурханы авралыг хүлээн авахын төлөө юм”-аас эш татав

Эрдэм мэдлэгийн хамгийн өнгөцхөн талаас эхэлж ярья. Хэлний 
дүрэм, үгс хүнийг завхруулж чадах уу? Үг хүмүүсийг завхруулж 
чадах уу? (Чадахгүй.) Үг хүнийг завхруулдаггүй; үг бол хүний ярианд 
ашиглагддаг хэрэглүүр, мөн хүмүүс Бурхантай харилцдаг хэрэглүүр 
төдийгүй Бурхан эдүгээ хүмүүстэй үг, хэлээр харилцдаг билээ. Тэдгээр 
нь хэрэглүүр ба хэрэгцээ юм. Нэг дээр нэгийг нэмбэл хоёр, хоёр 
хоёрын дөрөв; энэ мэдлэг бус уу? Гэхдээ энэ чамайг завхруулж чадах 

уу? Энэ бол нийтлэг мэдлэг, тогтсон хэв маяг тул хүмүүсийг завхруулж 
чаддаггүй. Тэгвэл ямар төрлийн мэдлэг хүмүүсийг завхруулдаг вэ? 
Завхруулдаг мэдлэг нь Сатаны үзэл бодолтой холилдсон мэдлэг юм. 
Сатан эдгээр үзэл бодлыг эрдэм мэдлэгээр дамжуулан хүн төрөлхтөнд 
шингээх гэж оролддог. Жишээ нь, нэг нийтлэлд бичигдсэн үгст ямар 
ч асуудал байхгүй. Харин тухайн нийтлэлийг бичихдээ зохиогч 
ямар үзэл бодол, ба санаа зорилготой байсанд, түүнчлэн бодлынх нь 
агуулгад асуудал оршдог. Эдгээр нь сүнсний зүйл бөгөөд хүмүүсийг 
завхруулж чаддаг. Жишээ нь, чи телевизийн нэвтрүүлэг үзэж байлаа 
гэхэд ямаршуу зүйл нь хүмүүсийн үзэл бодлыг өөрчилж болох вэ? 
Уран бүтээлчдийн юу хэлсэн нь, үг өөрөө хүмүүсийг завхруулж 
чадах уу? (Чадахгүй.) Ямар төрлийн зүйл хүмүүсийг завхруулах вэ? 
Найруулагчийн үзэл бодлыг төлөөлөх нэвтрүүлгийн гол санаа, агуулга 
хүмүүсийг завхруулна. Эдгээр үзэл бодолд агуулагдсан мэдээлэл 
хүмүүсийн зүрх сэтгэл, оюун санааг эргүүлж чадна. Тийм биз дээ? 
Сатан хүмүүсийг завхруулахын тулд эрдэм мэдлэгийг ашигладаг 
талаар хэлэлцэхдээ Миний юу гэж хэлээд байгааг одоо та нар мэдлээ. 
Үүнийг та нар буруу ойлгохгүй биз дээ? Тэгэхээр дараачийн удаа чи 
тууж юм уу, нийтлэл уншихдаа бичсэн үгэнд илэрхийлэгдсэн бодол хүн 
төрөлхтнийг завхруулж байна уу, хүн төрөлхтөнд хувь нэмэр оруулж 
байна уу, үгүй юү гэдгийг үнэлж чадах уу? (Тийм ээ, бага зэрэг чадна.) 
Энэ бол аажмаар судалж, туулах ёстой зүйл бөгөөд шууд амархан 
ойлгогдох зүйл биш юм. Жишээ нь, эрдэм мэдлэгийн нэг салбарыг 
судалж, сурч байхад тухайн эрдэм мэдлэгийн зарим эерэг тал нь тус 
салбарын талаарх зарим ерөнхий мэдлэгийг ойлгоход тус болохын 
зэрэгцээ хүмүүс юунаас зайлсхийх ёстойг мэдэх боломж олгож болох 
юм. Жишээ нь, “цахилгааныг” аваад үз—энэ нь мэдлэгийн нэг талбар 
биз дээ? Хүмүүс цахилгаанд цохиулж, гэмтэж болно гэдгийг мэдээгүй 
бол чи мэдлэггүй байх бус уу? Харин мэдлэгийн энэ талбарыг ойлгосон 
хойно чи цахилгаан гүйдэлтэй юманд гар хүрэхдээ хайнга хандахгүй 
бөгөөд цахилгааныг хэрхэн хэрэглэхээ мэднэ. Энэ хоёр хоёулаа эерэг 
зүйлс юм.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Хүмүүс Бурханд итгэх итгэлийн талаар гарцаагүй олон төсөөлөл, 
үзэлтэй байдаг. Зарим хүн Бурханд итгэж эхэлснийхээ дараа сурах юм 
байхгүй гэж ч боддог. Тэд цаг нь ирэхээр Бурхан арга хэмжээ авна, 
Бурхан тэмдэг, гайхамшиг үзүүлэх үед хүмүүс юу ч хийж чаддаг 
болно гэж боддог. Эдгээр нь хүний төсөөлөл, үзэл юм. Үүрэгтэйгээ 
холбоотойгоор сурах ёстой мэдлэг, чадварт хүмүүс үүрэгтээ тохирсон 
байдлаар хандаж, суралцах ёстой; хий дэмий бүү мөрөөд, төсөөлөлдөө 
бүү найд—хүмүүс Бурханы хий гэж шаардсан зүйлд хүрэх учиртай 
тул энэ нь юу ч байлаа гэсэн, өөрийн үүрэг гэж хүлээн авч, нухацтай 
ханд. Хүмүүс үүрэгтээ ийм үзэл бодолтой байх ёстой бөгөөд энэ нь 
үзэл бус, үнэн, бас Бурханы шаарддаг зүйл юм. Ихэнх тохиолдолд 
Бурханы хийдэг зүйл хүмүүсийн төсөөллөөс зөрдөг. Хэрэв хүмүүс 
үзлээ хойш тавьж, Бурханы хүслийг эрж хайж, үнэн-зарчмыг эрж 
хайж чаддаг бол үүнийг хүлээн авч чадна. Чи зөрүүдэлж, үзлээ хойш 
тавихаас татгалзвал үнэнийг хүлээн авахгүй, зөв зүйлсийг хүлээн 
авахгүй байгаатай адилхан юм. Үнэн ба эерэг зүйлс Бурханаас ирдэг. 
Хэрэв чи эдгээрийг хүлээн авалгүй, үзэлтэйгээ зууралдсаар байвал 
үнэнд дайсагнадаг гэдэг чинь эндээс тодорхой харагддаг.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Сайн мэдээ түгээх ажилд төрөл бүрийн төсөл байдаг бөгөөд 
тэдгээр нь хүмүүсээс янз бүрийн чадвар, мэргэжил сурч, мэргэшихийг 
шаарддаг. Зарим хүн Бурханы хүслийг ойлголгүй гажуудах гээд 
байдаг: Тэд ердөө л мэргэжил, чадварт гүнзгийрэхээс биш үнэнийг 
хүлээн зөвшөөрдөггүй. Тэд ямар төрлийн хүмүүс вэ? (Антихрист зан 
чанартай, авьяас билигт анхаардаг төрлийн хүмүүс.) Тийм шүү—
антихрист зан чанартай, тийм төрлийн хүн илчлэгддэг бөгөөд ноцтой 
тохиолдолд тэд үнэхээр антихристүүд байдаг. Тэд энэ боломжийг 
ашиглан эдгээр зүйлийг сураад дараа нь адилхан чадвар, мэргэжилтэй 
бүх хүний дунд давамгайлах, юмаа хамгийн сайн сурч, хамгийн их 
мэргэшсэн, бусдын хийдэг бүхэнд өмөг түшиг нь шаардлагатай нэгэн 
болохыг хүсдэг. Тэд салбартаа манлайлагч болоод бусдад өөрсдийгөө 

анхааралтай сонсгож, үнэний хэрэгжүүлэлтийг үүгээр орлуулдаг. 
Асуудал үүнд оршдог. Ийм хүмүүс хэн бэ? Элдэв янзын мэдлэг, эрдэм, 
туршлага сурч, эзэмшихээр л эрэлхийлэгсэд, бүхнийг хийхдээ хэв 
чанар, авьяас, билигтээ л түшиглэгсэд эрт орой хэзээ нэгэн цагт ийм 
замыг дагана. Ингэх нь зайлшгүй, энэ бол Паулын зам юм. Ямар ч 
салбар, ямар ч талбарт чи бусдаас илүү их туршлага, мэдлэг эзэмшсэн, 
эсвэл туршлагаар дамжуулан тэднээс ихийг суралцсан байж болох ч 
үнэнийг ойлгосон, үнэний бодит байдалд орсон, үнэнийг эзэмшдэг 
гэдгээ харуулахад чинь энэ хангалтгүй. Тэгвэл үүнийг юу хангалттай 
харуулж чадах вэ? Үүнийг хангалттай харуулж чадах зүйл нь үүрэгтэй 
холбоотой чадвар, мэргэжлийг суралцах явцдаа үүргийн биелэлтийн 
цаад зарчмыг илүү сайн ойлгож авах, мөн Бурханы гэрт энэ үүргийг 
биелүүлэхэд шаардагдах стандартыг илүү сайн ойлгож авах явдал юм. 
Зарим хүнээс мэдлэг, мэргэжил суралц гэж гуйх тусам эсэргүүцдэг. 
Тэдэнд үүргээ биелүүлэх чадваргүй мэт санагддаг бөгөөд “Бурханд 
итгэх итгэл үл итгэгчдийн ертөнцөөс ангид байх ёстой юм чинь яагаад 
бид үл итгэгчдийн чадвар, мэдлэгийг суралцах хэрэгтэй юм бэ?” гэж 
шалтаглан асуудаг. Тэд суралцахыг ер хүсдэггүй. Энэ бол залхуурал. 
Тэд хариуцлагагүй хандлага гаргадаг ба ийм өчүүхэн зүйл дээр ч 
ямар нэг зүтгэл гаргах хүсэлгүй, үнэнч бус байдаг. Үүргээ биелүүлэх 
шаардлагаар чадвар, мэргэжил эзэмшдэг бөгөөд урьд нь оролцдоггүй 
байсан зүйлсийнхээ талаар чи маш их мэргэжлийн ур чадвар, суурь 
мэдлэг олж авах ёстой болдог. Хүнээс Бурханы шаарддаг зүйл, хүнд 
Бурханы даалгадаг даалгавар энэ юм. Иймээс чи эдгээр зүйлийг дэмий 
сурдаггүй, харин үүргээ биелүүлэхийн тулд сурдаг билээ. Зарим хүн 
эдгээр ур чадварыг сурмагцаа Бурханы гэрт байр сууриа олж чадна 
гэж боддог. Гэхдээ тийм бодол нь тэдэнд төвөг учруулж болно, тийм 
үү? Энэ бол буруу үзэл бодол юм. Ийм замаар алхах магадлалтай 
хүн байна уу? Тэдэнд чи илүү их эрх мэдэл өгөх тусам, тэдэнд өгөх 
ажлын цар хүрээ улам ихсэх тусам, мөн тэдэнд улам их хариуцлага 
өгөх тусам тэд төдий чинээ их аюулд ордог. Энэ аюул хэрхэн бий 
болдог вэ? Хүмүүс завхарсан зан чанартай, антихристийн зан чанартай 
байж, зөвхөн арга барилд анхаарч, хийсэн дүр эсгэж, зарчмыг эрж 
хайдаггүйгээс энэ нь аяндаа бий болдог. Тэд Бурханы хүслийг 

ойлгохын тулд, эсвэл үнэн-зарчмыг илүү сайн ойлгож, ухаарахын 
тулд үүргээ гүйцэтгэдэггүй. Зарчмыг эрж хайдаггүй, өөрсдөд нь ямар 
завхрал илчлэгдсэнийг, ямар буруу үзэл бодол бий болгосноо, эсвэл 
үүргээ гүйцэтгэж байхдаа ямар буруу байдалд урхидуулснаа судалж 
шинжилж, хянан үздэг ч үгүй. Тэд зөвхөн гадна талын арга барилд 
анхаарч, өөрсдийнх нь үүрэгт шаардлагатай бүх мэдлэгийг эзэмшиж, 
түүгээр зэвсэглэхэд л анхаардаг. Ямар ч мэргэжилд юм бүхнээс түрүүнд 
мэдлэг чухал, тийм мэдлэгтэй байхад хүчирхэг болж, бүлэг дотор 
байр суурь олж авч чадна гэж тэд боддог. Аль бүлэг байх нь хамаагүй, 
аливаа бүлэг хүмүүсийн дотроос хамгийн их мэдлэгтэй, хамгийн их 
боловсролтой хүмүүс хамгийн өндөр байр суурьтай байдаг. Жишээ 
нь, эмнэлэгт ерөнхий захирал нь ерөнхийдөө мэргэжлийн мэдлэгийн 
хувьд хамгийн сайн нь, тусгай ур чадварын хувьд хамгийн чадварлаг 
нь байдаг. Энэ хүмүүс Бурханы гэрт юмс үүнтэй адилхан явагддаг гэж 
төсөөлдөг. Энэ нь зөв ойлголт мөн үү? Үгүй биш, яагаад гэвэл энэ нь 
“Бурханы гэрт үнэн захирдаг” гэх зарчимд харшилдаг. Энэ хүмүүс, 
Бурханы гэрт мэдлэг захирдаг бөгөөд хамгийн их мэдлэгтэй юм уу 
туршлагатай хүн, эсвэл хамгийн ахмад юм уу хамгийн их хөрөнгөтэй 
хүнийг Бурханы гэрт илүү өндөр байр сууринд дэвшүүлж, хүн бүр 
түүнийг сонсох ёстой гэж боддог. Гэхдээ энэ үзэл бодол буруу, тийм 
биз дээ? Зарим хүн үүнийг мэдэлгүйгээр ингэж боддог байж магадгүй, 
тэр ч бүү хэл, ийнхүү үйлдэн, ийм маягаар эрж хайж магадгүй боловч 
нэг л өдөр тэд хана мөргөнө. Тэд яагаад хана мөргөнө гэж? Үнэнийг 
хайрладаггүй, үнэнийг эрж хайдаггүй, үнэнийг огтхон ч тоодоггүй 
хүмүүс ер нь өөрсдийгөө мэдэж авч чадна гэж үү? (Үгүй.) Өөрсдийгөө 
ойлгохгүйгээр тэд ихээхэн мэдлэгээр зэвсэглэж, Бурханы гэрийн төлөө 
тодорхой төлөөс төлж, гавьяа зүтгэл хуримтлуулж, дараа нь эдгээр 
зүйлийг хөрөнгө болгон хувиргадаг. Энэ хөрөнгө нь тэдний хувьд юу 
вэ? Энэ нь үнэнийг хэрэгжүүлснийх нь бүртгэл, үнэн-бодит байдалд 
орсных нь нотолгоо, үнэний талаар тэдний ойлголт; энэ нь ийм л 
болсон. Хүн үнэнийг ойлгож, үнэний бодит байдалд орох үед энэ нь 
хүн бүрийн нүдээр сайн, эерэг зүйл бөгөөд мэдээж энэ хүмүүст ч бас 
тэгж санагддаг. Харамсалтай нь, тэд мэдлэгийг үнэн гэж эндүүрэн авч 
үзээд, энэ алдааны талаар сайнаар боддог бөгөөд тэр нь аюулын тэмдэг 

юм. Ямархуу хүн ингэдэг вэ? Сүнслэг ойлголтгүй хүмүүс ингэдэг. Тэд 
энэ замд хөл тавих хүртлээ үргэлжлүүлдэг бөгөөд дараа нь тэднийг 
буцаах боломжгүй байдаг. Чи тэдэнтэй нөхөрлөж, байгаа байдлыг нь 
зааж, эсвэл тэднийг илчилж болох боловч тэд алийг нь ч ойлгодоггүй. 
Тэд чиний хэлсэн зүйлийн алийг нь ч өөрсдөдөө хэрэглэж чадахгүй 
бөгөөд сүнслэг ойлголт ноцтой үгүйлэгдэж байгааг энэ нь харуулдаг. 
Тэд аяндаа л мэдлэг, туршлага, олж авсан хичээлээ үнэн гэж үздэг 
бөгөөд тэгэхэд нь эцэстээ нэгэн онцгой нөхцөл байдал үргэлж гарч 
ирдэг. Ингэх нь зайлшгүй. Хэрвээ Бурхан нэг зүйл хэлээд, тэд өөрийг 
хэлдэг бол тэдний үзэл бодол Бурханыхаас гарцаагүй өөр байна, гэхдээ 
хэн энэ хүмүүсийн хэлснийг зөв гэдэг вэ? Тэд өөрсдийнхөө зөв гэж 
үздэг. Тэгвэл тэд Бурханыг дуулгавартай дагах чадвартай юу? Үгүй; 
тэд өөрсдийн үзэл бодлыг хадгалж, Түүний хэлсэн зүйлийг үгүйсгэдэг. 
Тийм болохоор, энэ хүмүүс өөрсдийгөө үнэний биелэл гэж үзэж байгаа 
биш үү?

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Гуравдугаар хэсэг)”-аас эш татав

Бурхан хүн бүрийг өөрийн гэсэн мэргэшилтэйгээр бүтээсэн. 
Зарим нь уран зохиолд сайн байхад зарим нь математикт, зарим 
нэг нь механик, мужаан, чулуу тоосгоны ажил гэх зэрэг чадварыг 
гүнзгийрүүлэн судлахдаа сайн байдаг. Магадгүй зарим хүний 
мэргэжил нийгэм дэх системтэй боловсролоос үүддэг; эсвэл хүний 
төрөлхийн авьяасаас үүддэг байх. Хүн чадвар эзэмшмэгц тухайн 
чадвараа сурсан уу, эсвэл энэ нь авьяасынх нь үр дүн үү гэдгээс үл 
хамааран өөрсдийгөө “амьжиргааны баталгаатай” гэж бодоод баярлаж, 
сэтгэл хангалуун байдаг; тэгээд чадвараа нэг ёсны хөрөнгө гэж үнэлдэг 
нь асуудалтай. Тэгвэл ийм зүйлсийг хэрхэн үзэх ёстой вэ? Тэдгээр нь 
Бурханы гэрт хэрэгтэй бол чиний үүргээ биелүүлэх хэрэгсэл гэдгээс 
цаашгүй бөгөөд үнэнтэй холбоогүй. Тэгвэл үнэнтэй юу холбоотой вэ? 
Чи үүргээ биелүүлэхийн тулд өөрийн чадвар, мэргэжлийг ашиглахдаа 
Бурханы үгийг сонсож, зарчмын дагуу үйлдэх; өөрийн чадвар, 
мэргэжлийг үүргээ гүйцэтгэх хэрэгсэл болгон хувиргаж, тэр хэрэгслээ 
илүү сайн эзэмшиж, үүргээ илүү сайн биелүүлж, тухайн хэрэгсэл 

үүргээ биелүүлэхэд чинь тус болж байх—энэ нь хэрэгтэй. Гэхдээ 
иймэрхүү зүйл хэчнээн хэрэгтэй ч бай, хэзээ ч үнэн болж чаддаггүй; 
чадвар, мэргэжлээ хэчнээн сайн эзэмшиж, авьяас билигтээ хэчнээн 
их амжилт гаргалаа ч энэ нь хэзээ ч үнэн байж чадахгүй, мөн төгс 
болгуулах хөрөнгө, дэнчин болж я чадахгүй. Эдгээр нь үнэнтэй ямар ч 
хамаагүй үүрдийн үхмэл зүйлс юм.

Антихристүүдийг илчлэх нь номын “Тэд бусдыг үнэнд эсвэл Бурханд биш,
харин өөрсдөдөө дуулгавартай байлгадаг (Гуравдугаар хэсэг)”-аас эш татав

152. Эрдэм мэдлэг, шинжлэх ухаанд хандах зарчмууд
(1) Эрдэм мэдлэг ч, шинжлэх ухаан ч үнэн биш; тэдгээр нь хүнийг 

завхруулахдаа Сатан болон чөтгөрүүдийн ашигладаг хэрэгсэл юм. 
Эрдэм мэдлэг, шинжлэх ухааныг эрэлхийлэх зам сүйрэлд хөтөлдөг;

(2) Эрдэм мэдлэг ч, шинжлэх ухаан ч хүн төрөлхтнийг аварч 
чадахгүй. Тэдгээр нь гагцхүү хүнийг завхруулж, Бурханаас зайлж, 
үнэнийг үгүйсгэхэд хүргэж л чадах бөгөөд хүнд гай гамшиг авчирдаг;

(3) Хүн мэдлэгтэй болох тусмаа улам их биеэ тоож, ихэрхүү 
болдог бөгөөд Бурханыг эсэргүүцэх нь төдий чинээ хүчтэй байдаг. 
Хүн мэдлэгтэй байх тусам, бодол санаа, үзэл бодол нь улам гажууд, 
утгагүй байдаг. Мэдлэг нь үнэнийг үзэн ядахад хүнийг хүргэдэг;

(4) Эрдэм мэдлэг ч, шинжлэх ухаан ч хүний завхралын асуудлыг 
шийдвэрлэж чадахгүй; тэдгээр нь ердөө хүний сүйрлийг хурдасгаж л 
чадна. Үнэнтэй байснаар л хүн төрөлхтөн аврагдаж чадна.

Холбогдох Бурханы үг:

Хүн төрөлхтөн нийгмийн шинжлэх ухааныг үүсгэсэн цагаас хойш 
хүний оюун санаа шинжлэх ухаан болон мэдлэгт эзэмдүүлсэн юм. 
Тэгээд шинжлэх ухаан, мэдлэг нь хүн төрөлхтнийг удирдах хэрэгсэл 
болсон ба хүнд Бурханыг шүтэн мөргөх орон зай хангалттай байхаа 
больж, Бурханыг шүтэн мөргөх таатай нөхцөл үгүй болсон. Хүний 
зүрх сэтгэл дэх Бурханы байр суурь улам доошилжээ. Зүрх сэтгэлд 
нь Бурхан байхгүй болохоор хүний дотоод ертөнц харанхуй, итгэл 
найдваргүй агаад хоосон. Иймээс ч хүн төрөлхтний оюун ухаан, 

зүрх сэтгэлийг дүүргэхийн тулд, Бурхан хүнийг бүтээсэн гэх үнэнтэй 
зөрчилддөг нийгмийн шинжлэх ухааны онолууд, хүний хувьслын онол 
болон бусад онолыг илэрхийлэхээр нийгмийн ухааны эрдэмтэн, түүхч, 
улс төрчид олноор гарч ирсэн билээ. Ийнхүү Бурхан бүхнийг бүтээсэн 
гэдэгт итгэдэг хүмүүс ихэд цөөрч, хувьслын онолд итгэгчдийн тоо бүр 
олширсон. Бурханы ажлын тухай тэмдэглэл, Хуучин гэрээний үеийн 
Түүний үгийг улам олон хүн үлгэр, домог мэтээр үздэг болсон. Хүмүүс 
зүрх сэтгэлдээ Бурханы агуу байдал болон эрхэм чанарыг, Бурхан 
оршдог бөгөөд бүх зүйлийг ноёрхдог гэдэг итгэл үнэмшлийг хайхрахаа 
байсан. Хүн төрөлхтний үхэх сэхэх, улс, үндэстний хувь заяа ч тэдэнд 
чухал биш болсон. Хүн идэж, уух, зугаа цэнгэл хөөцөлдөхийг л боддог 
хоосон ертөнцөд амьдардаг… Бурхан өнөөдөр хаана ажлаа хийдгийг 
эрж хайх, эсвэл Тэр хүний хүрэх газрыг хэрхэн захирч зохицуулж 
байдгийг хайх санаачилга гаргадаг хүн цөөхөн байдаг. Ийм маягаар 
хүнийг анзаараа ч үгүй байхад хүн төрөлхтний соёл иргэншил улам 
л хүний хүсэлд нийцэхээргүй болж байгаа бөгөөд бүр ч олон хүн ийм 
ертөнцөд амьдарснаараа аль хэдийн өнгөрөн одсон хүмүүсээс ч дор аз 
жаргалгүй байгаагаа мэдрэх болжээ. Урьд нь өндөр соёл иргэншилтэй 
байсан орнуудын хүмүүс хүртэл ийм гомдол тоочиж байна. Учир нь, 
Бурхан залж чиглүүлэхгүй л бол хүн төрөлхтний соёл иргэншлийг 
хадгалж үлдэхийн тулд эрх баригчид, нийгэм судлаач нар тархиа 
хэчнээн их гашилгавч тусыг эс олно. Хэн ч хүний амь байж чадахгүй 
учраас хэн ч хүний зүрх сэтгэл дэх хоосныг дүүргэж чадахгүй, ямар 
ч нийгмийн онол хүнийг зовоож буй хоосон байдлаас нь салгаж 
чадахгүй. Шинжлэх ухаан, мэдлэг, эрх чөлөө, ардчилал, амралт, тав тух 
гэх мэт эдгээр зүйл хүнд зөвхөн түрхэн зуурын тайтгарал өгдөг. Эдгээр 
зүйл байсан ч хүмүүс гарцаагүй нүгэл үйлдэж, нийгмийн шударга 
бус байдалд гомдоллосон хэвээр байх болно. Эдгээр зүйл хүний эрэл 
хайгуул хийх хүсэл, хорхойслыг барьж чадахгүй. Учир нь хүнийг 
Бурхан бүтээсэн бөгөөд утга учиргүй золиос, эрэл хайгуул нь хүнийг 
илүү их гуниг зовлон руу л хөтөлж, хүн төрөлхтний ирээдүй эсвэл 
угтах замтай хэрхэн нүүр тулахаа мэдэхгүй байнгын айдастай оршин 
байхад хүргэдэг юм. Тэр ч бүү хэл, хүн шинжлэх ухаан, мэдлэгээс 
айдаг, хоосон мэдрэмжээс бүр ч их айдаг болно. Энэ дэлхийд, эрх 

чөлөөтэй оронд байна уу, эсвэл хүний эрх үгүй оронд амьдарч байна 
уу гэдгээс үл хамааран чи хүн төрөлхтний хувь заяанаас зугтаж огтхон 
ч чадахгүй. Чи захирагч, захирагдагчийн аль нь ч бай, хүн төрөлхтний 
хувь заяа, нууц, хүрэх газрыг судалж шинжлэх хүслээс зугтаж огтхон 
ч чадахгүй, хоосон байдлын толгой эргэм мэдрэмжээс зугтаж бүр ч 
чадахгүй. Бүх хүн төрөлхтөнд нийтлэг байдаг ийм үзэгдлийг нийгэм 
судлаачид нийгмийн үзэгдэл гэж нэрлэдэг хэдий ч ийм асуудлыг 
шийдвэрлэхээр гарч ирж чадах агуу хүн алга л байна. Эцсийн эцэст 
хүн бол хүн бөгөөд Бурханы байр суурь болон амийг ямар ч хүн 
орлож чадахгүй. Хүн төрөлхтөнд, зүгээр нэг хүн бүр цатгалан, эрх 
тэгш, чөлөөтэй байх шударга нийгэм шаардлагатай байгаа юм биш; 
хүн төрөлхтөнд хэрэгтэй байгаа зүйл бол Бурханы аврал болон 
Түүний өгдөг амийн хангалт юм. Бурханы аврал болон Түүний амийн 
хангалтыг хүртэж байж л хүний хэрэгцээ, эрж хайх хүсэл, сүнсний 
хоосон мэдрэмж нь шийдэгдэж чаддаг. Хэрвээ улс, үндэстний хүмүүс 
Бурханы аврал, халамжийг хүлээн авч чадахгүй бол тэр улс, үндэстэн 
доройтлын замаар харанхуй руу алхаж, Бурханаар устгагдах болно.

Үг нь махбодоор илэрсэн номын
“Бүх хүн төрөлхтний хувь заяаг Бурхан захирдаг”-аас эш татав

Эрдэм мэдлэгийг хүн бүр эерэг зүйл гэж үздэг үү? Наад зах нь, 
“эрдэм мэдлэг” гэдэг үгийг хүмүүс сөрөг гэхээсээ эерэг утгатай 
гэж боддог. Тэгвэл Сатан хүнийг завхруулахдаа эрдэм мэдлэгийг 
ашигладаг гэж бид энд яагаад дурдаад байна вэ? Хувьслын онол 
нь эрдэм мэдлэгийн нэг тал бус уу? Ньютоны шинжлэх ухааны 
хуулиуд эрдэм мэдлэгийн нэг хэсэг бус уу? Дэлхийн таталцлын 
хүч ч мөн эрдэм мэдлэгийн нэг хэсэг, тийм биз? (Тийм.) Тэгвэл хүн 
төрөлхтнийг завхруулахад Сатаны ашигладаг зүйлсийн дунд яагаад 
эрдэм мэдлэгийг жагсаасан байна вэ? Та нар энэ тухай юу гэж бодож 
байна? Эрдэм мэдлэгт өчүүхэн төдий ч үнэн байдаг гэж үү? (Байхгүй.) 
Тэгвэл эрдэм мэдлэг ямар мөн чанартай вэ? Хүн олж авдаг бүх эрдэм 
мэдлэгийг юун дээр үндэслэн сурдаг вэ? Хувьслын онолд үндэслэдэг 
үү? Судалгаа шинжилгээгээр олж авсан хүний мэдлэг, дүгнэлт нь 
бурхангүйн үзэлд үндэслэдэг бус уу? Энэхүү эрдэм мэдлэгийн аль нэг 

нь Бурхантай холбоотой юу? Бурханыг шүтэн мөргөхтэй холбоотой 
юу? Үнэнтэй холбоотой юу? (Үгүй.) Тэгвэл Сатан хүнийг завхруулахад 
эрдэм мэдлэгийг хэрхэн ашигладаг вэ? Энэ эрдэм мэдлэгийн аль нь 
ч Бурханыг шүтэн мөргөхтэй юм уу, үнэнтэй холбоогүй гэж Би сая 
хэллээ. Зарим хүн энэ тухай “Эрдэм мэдлэг үнэнд ямар ч хамаагүй 
байж болно, гэхдээ бас хүмүүсийг завхруулдаггүй шүү дээ” гэж 
боддог. Та нар энэ тухай ямар бодолтой байна? Хүн аз жаргалаа хоёр 
гараараа бүтээх ёстой гэж эрдэм мэдлэг чамд заасан уу? Хүний хувь 
заяа өөрийнх нь гарт байдаг гэж эрдэм мэдлэг чамд заасан уу? (Тийм.) 
Энэ ямар янзын яриа вэ? (Диаволын яриа.) Яг зөв! Диаволын яриа! 
Мэдлэг бол хэлэлцэхэд ээдрээтэй сэдэв. Чи эрдэм мэдлэгийн салбар 
бол зүгээр л мэдлэгээс цаашгүй гэж чи хэлж магад. Энэ бол Бурханыг 
шүтэн мөргөхөд тулгуурлахгүй, Бурхан бүх зүйлийг бүтээсэн гэдгийг 
ойлгохгүйгээр сурдаг эрдэм мэдлэгийн салбар юм. Хүмүүс ийм 
төрлийн мэдлэгт суралцах үедээ Бурхан бүх зүйлд дээд эрх барьдгийг 
ойлгодоггүй; мөн Бурхан бүх зүйлийг хариуцаж, удирдаж байгааг 
хардаггүй. Харин тэд гагцхүү эрдэм мэдлэгийн тэр салбараа эцэс 
төгсгөлгүй судалж шинжлэн, эрдэм мэдлэгт үндэслэсэн хариулт хайдаг. 
Гэвч хүмүүс Бурханд итгэхгүй, харин зөвхөн судлахаар эрэлхийлбэл 
жинхэнэ хариултыг хэзээ ч олохгүй гэдэг үнэн биз дээ? Эрдэм мэдлэг 
чамайг өлмөн зэлмэн явуулалгүй амьжиргаа, ажил, орлого л өгч чадна; 
гэвч эрдэм мэдлэг чамайг хэзээ ч Бурханыг шүтэн мөргөдөг болгохгүй, 
мөн ёрын муугаас хол байлгахгүй. Эрдэм мэдлэгийг их судлах тусам 
Бурханы эсрэг тэрслэх, Бурханыг судалгаандаа хамруулах, Бурханыг 
сорьж, эсэргүүцэх хүсэл улам ихэснэ. Ингээд эрдэм мэдлэг хүмүүст 
юу зааж байгааг бид одоо харж байна уу? Энэ нь бүгд Сатаны гүн 
ухаан юм. Завхарсан хүмүүсийн дунд Сатаны түгээн дэлгэрүүлсэн 
амьд үлдэх тухай гүн ухаан, дүрэм журам үнэнтэй ямар нэг холбоотой 
юу? Үнэнтэй огт холбоогүй, чухамдаа үнэний эсрэг байдаг. “Амьдрал 
бол хөдөлгөөн”, “Хүн бол төмөр, будаа бол ган, хүн хоол идэхгүй бол 
жигтэйхэн өлсдөг” гэж хүмүүс байнга хэлдэг. Эдгээр мэргэн үг юу 
вэ? Эдгээр нь төөрөгдөл бөгөөд эдгээрийг сонсоход ой гутах мэдрэмж 
төрдөг. Хүний эрдэм мэдлэг гэгчид Сатан амьдралын гүн ухаанаа, 
мөн сэтгэлгээнийхээ нэлээд ихийг шингээсэн. Сатан үүнийг хийхдээ 

өөрийнхөө сэтгэлгээ, гүн ухаан, үзэл бодлыг хүлээн авах боломжийг 
хүнд олгож, тэгснээрээ хүнийг Бурханы оршин тогтнолыг үгүйсгэх, 
бүх зүйл ба хүний хувь заяаг Бурхан ноёрхдогийг үгүйсгэх болгодог. 
Иймээс хүний хичээл сурлага ахиж, улам их мэдлэгтэй болох тусам 
Бурханы оршин тогтнол түүнд бүрхэг болох мэт санагддаг бөгөөд 
Бурханы оршин тогтнолыг мэдрэхээ больж ч магад. Сатан хүний оюун 
санаанд үзэл, бодол, санаа нэмсэн, тэгэх явцдаа хүнийг завхруулсан 
бус уу? (Тийм ээ.) Одоо хүн юунд үндэслэн амьдардаг вэ? Үнэхээр энэ 
эрдэм мэдлэгт үндэслэн амьдарч байна уу? Үгүй; хүн энэ эрдэм мэдлэг 
дотор нуугдсан Сатаны үзэл, бодол, гүн ухаанд үндэслэн амьдарч 
байна. Хүнийг завхруулах Сатаны ажлын салшгүй хэсэг энд өрнөдөг 
хүнийг завхруулах Сатаны зорилго хийгээд арга барил энэ билээ.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Хүн мэдлэгийг суралцах явцад, Сатан түүх ярих ч бай, тэдэнд 
зүгээр л нэг хэсэг мэдлэг өгөх ч бай, эсвэл хүсэл, амбицаа биелүүлэх 
боломж олгох ч бай хамаагүй, төрөл бүрийн арга ашигладаг. Сатан 
ямар зам руу чамайг хөтлөхийг хүсдэг вэ? Мэдлэг сурахад ямар ч 
буруу зүйл байхгүй, энэ бол тэр чигтээ зүй ёсны хэрэг гэж хүмүүс 
боддог. Зөөлрүүлж хэлбэл, өндөр дээд туйлын зорилго өвөрлөж, 
амбицтай байх нь чин эрмэлзэлтэй байгаа хэрэг бөгөөд энэ нь 
амьдралын зөв зам байх ёстой. Хүмүүс амьдралдаа өөрсдийн туйлын 
зорилгыг биелүүлж, эсвэл ажил мэргэжлээ амжилттай үндэслэж 
чадвал, тэдний хувьд энэ нь илүү алдар цуутай арга зам биш гэж үү? 
Эдгээр зүйлийг хийснээр хүн өвөг дээдсээ алдаршуулаад зогсохгүй, 
бас түүхэнд мөрөө үлдээх боломжтой байдаг—энэ нь сайн зүйл биш 
гэж үү? Энэ нь, ертөнцийн хүмүүсийн нүдээр сайн зүйл бөгөөд тэдний 
хувьд энэ нь зүй зохистой, эерэг байх ёстой. Гэхдээ Сатан өөдгүй муу 
сэдлээрээ хүмүүсийг ийм замд оруулаад, тэгээд л болдог уу? Мэдээж 
үгүй. Үнэндээ хүний туйлын зорилго хэчнээн өндөр дээд байх нь 
хамаагүй, хүний хүсэл хэчнээн бодитой, хэчнээн зүй зохистой байх нь 
хамаагүй, хүний хүрэхийг хүсдэг бүхэн, эрж хайдаг бүхэн хоёр үгтэй 
салшгүй холбоотой байдаг. Энэ хоёр үг нь хүн бүрийн амьдралд амин 

чухал бөгөөд эдгээр нь Сатаны хүнд суулгахаар зорьдог зүйл юм. Энэ 
хоёр үг юу вэ? Тэр нь “алдар нэр”, “ашиг хонжоо” юм. Сатан тун аядуу 
зөөлөн арга буюу хүмүүсийн үзэлтэй тун их нийцдэг арга ашигладаг 
нь ямар нэг төрлийн радикал арга биш бөгөөд үүгээр дамжуулан 
хүмүүс Сатаны амьдрах арга зам, амьдардаг дүрэм журмыг өөрийн 
мэдэлгүй хүлээн зөвшөөрч, амьдралын зорилго, чиглэлээ тогтоож, 
улмаар өөрийн мэдэлгүй амьдралдаа амбицтай болдог. Амьдралын 
эдгээр амбиц гаднаа хэчнээн агуу сүрлэг санагдах нь хамаагүй, тэдгээр 
нь “алдар нэр”, “ашиг хонжоотой” салшгүй холбоотой байдаг. Ямар ч 
агуу, алдартай хүн, үнэндээ бүх хүний амьдралдаа дагадаг бүхэн нь 
ердөө “алдар нэр”, “ашиг хонжоо” хэмээх энэ хоёр үгтэй л холбоотой 
байдаг. Алдар нэр, ашиг хонжоотой болмогцоо тэдгээрийг ашиглан, 
өндөр байр суурь, асар их эд баялгийг эдэлж, амьдралыг таашааж 
болно гэж хүмүүс боддог. Алдар нэр, ашиг хонжоо нь зугаа цэнгэлээр 
хөөцөлдөх амьдрал болон махан биеийн цадиггүй таашаалыг олж 
авахдаа ашиглаж болох нэг төрлийн хөрөнгө юм гэж тэд боддог. 
Хүн төрөлхтний ихэд шунадаг энэхүү алдар нэр, ашиг хонжооны 
төлөө хүмүүс сайн дураараа хэрнээ өөрсдийн мэдэлгүйгээр бие, 
сэтгэл, өөртөө байгаа бүхнийг, өөрсдийн ирээдүй, хувь заяаг бүгдийг 
нь Сатанд хүлээлгэн өгдөг. Тэд нэг хором ч эргэлзэхгүйгээр, өгсөн 
бүхнээ буцаан авах хэрэгтэйг ер мэдэхгүйгээр үүнийг хийдэг. Ийм 
маягаар Сатанд хоргодож, түүнд үнэнч болмогцоо хүмүүс өөрсдийгөө 
хянасаар байж чадах уу? Мэдээж үгүй. Тэднийг Сатан бүрмөсөн, бүрэн 
дүүрэн хянадаг. Мөн тэд намагт бүрмөсөн, тэр чигтээ живсэн бөгөөд 
өөрсдийгөө чөлөөлж чаддаггүй. Хүн алдар нэр, ашиг хонжооны 
намагт живмэгцээ гэрэл гэгээтэй зүйлийг, зөв шударга зүйлийг, эсвэл 
сайн, сайхан зүйлсийг эрж хайхаа больдог. Яагаад гэвэл, хүмүүсийг 
уруу татах алдар нэр, ашиг хонжооны хүч чадал дэндүү их; тэдгээр 
нь хүмүүсийн насан туршдаа, бүр эцэс төгсгөлгүйгээр үүрд мөнх 
хөөцөлддөг зүйлс болдог. Энэ нь үнэн биш гэж үү? Мэдлэгт суралцах 
нь, цаг үеэсээ хоцрохгүйн тулд, эсвэл дэлхий ертөнцөөс хоцрохгүйн 
тулд ном уншиж, хараахан мэдээгүй байсан цөөн хэдэн зүйлээ сурахаас 
цаашгүй. Тэгээд идэх хоолтой байхын тулд, ирээдүйнхээ төлөө, эсвэл 
үндсэн хэрэгцээгээ хангахын тулд л мэдлэгт суралцдаг гэж зарим 

хүн хэлнэ. Ердөө үндсэн хэрэгцээнийхээ төлөө, ердөө хоол хүнсний 
асуудлаа шийдвэрлэхийн тулд арван жил мэрийн суралцах хэн нэгэн 
байдаг уу? Үгүй, ийм хүн нэг ч байхгүй. Тэгвэл энэ бүх жилүүдэд 
хүн юуны төлөө эдгээр бэрхшээлийг туулдаг юм бэ? Алдар нэр, ашиг 
хонжооны төлөө. Алдар нэр, ашиг хонжоо түүнийг зайдуу хүлээж, 
дуудаж байдаг бөгөөд өөрийнхөө хичээл зүтгэл, зовлон бэрхшээл, 
тэмцлээр дамжуулан алдар нэр, ашиг хонжоонд хүрэх замыг дагаж 
чадна гэж хүн итгэдэг. Тийм хүн ирээдүйн замынхаа төлөө, ирээдүйн 
зугаа цэнгэлийнхээ төлөө, илүү сайхан амьдралын төлөө эдгээр зовлон 
бэрхшээлийг туулах учиртай. Энэ мэдлэг ер нь яг юу юм бэ—та нар 
Надад хэлж өгч чадах уу? Энэ нь, мэдлэгийг суралцах явцад хүмүүст 
Сатаны суулгасан, Сатаны заасан амьдралын дүрэм журам биш гэж 
үү? Энэ нь хүнд Сатаны суулгасан амьдралын “өндөр дээд туйлын 
зорилго” биш гэж үү? Жишээ нь, агуу хүмүүсийн үзэл санаа, алдартай 
хүмүүсийн ёс жудаг, баатарлаг хүмүүсийн зориг зүрхийг аваад үз, 
эсвэл бие хамгаалах урлагийн романы гол дүр, илдчиний шударга 
журам, эелдэг занг аваад үз—энэ нь эдгээр туйлын зорилгыг суулгадаг 
Сатаны арга зам биш гэж үү? (Тийм ээ, мөн.) Эдгээр үзэл санаа нэгээс 
нөгөө үед нөлөөлдөг бөгөөд үе үеийн хүмүүс эдгээр үзэл санааг 
хүлээн зөвшөөрч, эдгээр үзэл санааны төлөө амьдарч, тэдгээрийг эцэс 
төгсгөлгүй эрэлхийлдэг. Энэ нь хүнийг завхруулахын тулд мэдлэг 
ашигладаг Сатаны арга зам, суваг юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Хүний мэдлэг юу авч ирдэг вэ? Хүмүүс илүү ихийг мэддэг 
болохоороо Бурханд илүү сүсэглэж, эмээдэг үү, эсвэл улам давилуун 
болдог уу? (Тэд улам давилуун болдог.) Хүмүүс их зүйл сураад 
ярвигтай, номчирхог, давилуун болдог боловч тэдний ухаараагүй байж 
магадгүй бас нэг зүйл байдаг: Хүмүүс их мэдлэгтэй болоход дотроо 
эмх замбараагүй, ямар ч зарчимгүй болж, илүү их мэдлэгтэй болох 
тусмаа улам эмх замбараагүй болдог. Хүмүүс яагаад амьдардаг, хүний 
амьдралын үнэ цэнэ, утга учрын талаарх асуултын хариуг мэдлэгээс 
олж болох уу? Хүмүүс хаанаас ирдэг, хаашаа явдаг тухайд дүгнэлт 

олж болох уу? Чамайг Бурханаас ирдэг, Бурхан чамайг бүтээсэн 
гэдгийг мэдлэг чамд хэлж өгч чадах уу? (Үгүй.) Тэгэхээр хүн мэдлэг 
эзэмшихээрээ яг юу судалж, толгойдоо юу шингээдэг вэ? Материаллаг 
зүйлс, бурхангүй үзлийн зүйлс, хүмүүсийн харж, таньж болох зүйлсийн 
олонх нь хүмүүсийн төсөөллөөс урган гардаг, зүгээр л жинхэнэ биш 
юм. Мэдлэг нь мөн гүн ухаан, үзэл суртал, онол, байгалийн хууль гэх 
мэтийг хүмүүсийн толгойд шингээдэг мөртөө мэдлэгийн тайлбарлаж 
чадахгүй олон зүйл байдаг. Жишээлбэл, аянга хэрхэн бий болдог, 
эсвэл улирал яагаад өөрчлөгддөг. Эдгээрийн хариултыг мэдлэг чамд 
өгч чадах уу? Одоо цаг уур яагаад өөрчлөгдөж, хэвийн бус болоод 
байна вэ? Мэдлэг үүний учрыг олж чадах уу? (Үгүй.) Мэдлэг чамд бүх 
зүйлийн эх үүсвэртэй холбоотой асуудлыг хэлж өгч чадахгүй учраас 
эдгээр асуудлыг шийдвэрлэж чадахгүй. “Үхсэнийхээ дараа хүн яаж 
дахин амьдарч чадах юм бэ?” гэж асуух хүмүүс бас бий. Мэдлэг чамд 
үүний хариултыг хэлж өгсөн үү? (Үгүй.) Тэгвэл мэдлэг хүмүүст юу 
хэлж өгдөг юм бэ? Хүмүүст олон ёс заншил, дүрэм журам хэлж өгдөг. 
Жишээлбэл, ачлал нь мөн нэг төрлийн мэдлэг юм. Энэ мэдлэг хаанаас 
гарч ирсэн бэ? Үүнийг уламжлалт соёлоор зааж сургадаг. Тэгвэл энэ 
бүх мэдлэг юу авч ирдэг вэ? Мэдлэгийн мөн чанар юу вэ? Энэ дэлхий 
дээр сонгодог зохиолууд уншиж, дээд боловсрол олж авсан, мэдлэгтэй, 
эсвэл мэргэжлийн салбарт мэдлэг эзэмшсэн олон хүн бий. Тэгэхээр 
амьдралын замнал дээр ийм хүмүүс зөв чиглэл, зорилготой байдаг уу? 
Тэдэнд биеэ авч явах суурь зарчим гэж байдаг уу? Түүн дээр суурилж 
Бурханд шүтэн мөргөхийг мэддэг үү? Мөн түүндээ суурилж аливаа 
үнэнийг ойлгодог уу? (Тэд ойлгодоггүй.) Тэгэхээр мэдлэг гэж юу вэ? 
Мэдлэг хүмүүст юу өгдөг вэ? Энэ дэлхий дээр хүмүүсийн хоорондын 
харилцаа мэдлэг олж авахын өмнө нь илүү энгийн байдаг уу, эсвэл 
дараа нь уу? (Өмнө нь.) Энэ нь юуг харуулж байна вэ? Мэдлэг 
хүмүүсийг илүү ярвигтай болгож, хэвийн хүн чанар дутах байдлыг 
нь даамжруулдаг. Мэдлэг тэдэнд ийм л зүйл хийдэг. Тэгээд үүний үр 
дагавар юу вэ? Хүмүүс ихийг сурч мэдэх тусам Бурханаас улам төөрч, 
үнэнийг улам үгүйсгэж, улам сохроор хэнээтэж, утгагүй болдог.

Эцсийн өдрүүдийн Христийн ярианы тэмдэглэл номын
“Хүмүүс яг юуны дагуу амьдарч ирсэн тухай”-аас эш татав

Бурханы мэдлэгийн талаар юу гэж боддогийг та нар мэдэх үү? 
Зарим нэг нь хүнийг шинжлэх ухаанд дэвшил гаргаж, илүү ихийг 
ойлгоосой гэж Бурхан хүсдэг гэдэг. Бурхан хүмүүст хамгийн сайн 
сайхныг хүсдэг нь үнэн. Бурхан хүмүүсийг юу ч ойлгодоггүй, юу ч 
мэддэггүй байгаасай гэж хүсдэггүй, гэхдээ эдгээр зүйлийг Бурхан 
Өөрийнхөө үйлчлэлд ашигладаг бөгөөд эдгээрийг сайшаадаггүй. Тэр 
тэдгээрийг үнэний оронд ашигладаггүй, бас хүмүүсийн хүн чанарт 
дутагдаж байгаа зүйлийг нөхөхийн тулд юм уу тэдний зан чанарыг 
өөрчлөхийн тулд ч ашигладаггүй. Бурханы үг хааяа мэдлэгийг үзэх 
үзэл, харах арга замын талаар ярьдаг. Бурханы үгэнд Күнзийн сургаал 
юм уу нийгмийн ухаан зэрэг цөөн хэдэн энгийн жишээ яригддаг 
бөгөөд Бурхан хүний мэдлэгийг жигшдэг нь Бурханы үгээс харахад 
илэрхий байх ёстой. Хүний мэдлэг ердөө энгийн өгүүлбэр, онолуудыг 
агуулдаггүй. Мэдлэг дотор тодорхой үзэл баримтлал, үзэл бодол 
агуулагддаг, мөн түүнчлэн хүмүүсийн утгагүй үзэл, сэжиг таамаг, 
Сатаны хор байдаг. Зарим мэдлэг хүмүүсийг мэхэлж, завхруулдаг 
бөгөөд ийм төрлийн мэдлэг Сатаны хор, хорт хавдар юм. Хүмүүс 
үүнийг хүлээн зөвшөөрвөл, тэдний оюун санаанд ордог ба хүний 
энэхүү мэдлэг тэднийг завхруулж, хорьдог. Иймээс хүмүүс, хэдий чинээ 
их мэдлэгийг олж авч, хэдий чинээ ихийг ухаарна, Бурханы оршин 
тогтнолд итгэхэд хэцүү. Харин ч тэд Бурханыг үгүйсгэж, эсэргүүцдэг, 
учир нь мэдлэг бол нүдэнд үзэгддэг, материалист бөгөөд энэ дэлхий 
дээр чиний гарт баригдаж нүдэнд харагдаж болох зүйлийг судлахыг 
чамд заадаг. Харин асуудлын уг үндэс болон энэ нь сүнсний ертөнцтэй 
ямар холбоотойг мэдрүүлж огт чадахгүй. Хүмүүсийн эзэмшдэг 
мэдлэг Бурханы үгээс эсрэг байдаг бөгөөд Бурханы үг-үнэнтэй эрс 
зөрчилддөг. Чи түүхийн ном, алдартай зохиолчдын бүтээл, агуу 
хүмүүсийн намтрыг уншдаг, эсвэл шинжлэх ухааны тодорхой талыг 
судалдаг гэж бодъё. Чи юу олж авах вэ? Жишээлбэл, хүмүүс физик 
судлаад Ньютоны онол, эсвэл өөр бусад онол зэрэг физикийн тодорхой 
нэг зарчмыг олж мэддэг бөгөөд эдгээр зүйлийг судалсны дараа тэдгээр 
нь чиний оюун санааг хянаж, бодлыг чинь захирдаг, тэгээд чи Бурханы 
үгийг унших үедээ “Бурханы үгэнд яагаад хүндийн хүчний талаар, 
эсвэл сансар огторгуйн талаар юу ч хэлдэггүй юм бэ? Саран дээр агаар 

мандал байдаг уу? Дэлхий дээр хэр их хүчилтөрөгч байгаа вэ? Бурхан 
яагаад энэ талаар нэг ч зүйл хэлдэггүй билээ? Бурхан ийм зүйлсийг 
илчлэх ёстой. Эдгээр зүйлийг илчлэх хэрэгтэй, энэ бол Бурханы хүн 
төрөлхтөнд хэлэх ёстой зүйл” гэж өөртөө хэлнэ. Чамд ийм санал бодол 
төрдөггүй гэж үү? Чи үнэн, Бурханы үгийг хоёрдугаар байранд тавьж, 
Бурханы үгэнд хандахдаа өөрийн судалсан мэдлэг, онолыг нэгдүгээрт 
тавьдаг. Ямартай ч гэсэн, ийм төрлийн мэдлэг нь хүмүүст буруу 
мэдрэмж төрүүлж, тэднийг Бурханаас холдуулдаг. Үүнд итгэсэн ч бай 
үгүй ч бай, өнөөдөр хүлээн зөвшөөрдөг ч бай үгүй ч бай, нэг л өдөр 
чи энэ баримтыг хүлээн зөвшөөрнө. Мэдлэг хүмүүсийг сүйрэл рүү нь 
аваачиж, там руу доош хөтөлж чадна. Чи үүнийг нэгд нэггүй ойлгож 
чадах уу? Зарим хүн эдгээр үгийг хүлээн авахыг хүсэхгүй байж 
болно, учир нь их мэдлэг эзэмшсэн, өөрсдийгөө өндөр боловсролтой 
гэж боддог хүмүүс та нарын дунд байгаа. Би хошигнож, та нараар 
тохуурхаагүй байна; энэ бол баримт. Мөн Би та нараас үүний даруй 
хүлээн авахыг шаардаагүй байна. Би ердөө л та нараас эдгээр зүйлийг 
аажмаар танин мэдэж аваасай гэж хүсэж байна. Мэдлэг гэдэг зүйл 
Бурханыг мэдэж, Бурханы ажлыг туулахад чинь саад хийх хана болж 
чаддаг. Бурханд ойртоход чамд бэрхшээл учруулж, чамайг Бурханаас 
хол байлгадаг, оюун ухаан, мэдлэгээ ашиглан Бурханы хийдэг 
бүхэнд хандаж, задлан шинжлэхэд хүргэнэ. Тэгэхээр хэрэв чи одоо 
мэдлэгтэй бол юу хийх ёстой вэ? Чи мэдлэг гэж ангилагддаг зүйлсийг 
таних мэдэж, задлан шинжлэхийг хичээх хэрэгтэй бөгөөд тэдгээр 
нь Бурхантай харилцах хэвийн харилцаанд чинь дараа болж, саад 
учруулж, Бурханд итгэх итгэлийн чинь хэвийн оролтод саад болдгийг 
ойлгох хэрэгтэй. Чи мэдлэгийг ингэж ойлгох ёстой. Та нар энэ сэдвийн 
талаар зөв ойлголттой байх ёстой.

Эцсийн өдрүүдийн Христийн ярианы тэмдэглэл номын
“Зан чанарын өөрчлөлт нь юу болох

болон зан чанарын өөрчлөлтөнд хүрэх зам”-аас эш татав

Шинжлэх ухаан гэж юу вэ? Шулуухан хэлэхэд, шинжлэх ухаан 
гэдэг нь хүмүүсийн сониучирхдаг, үл мэдэгдэх ба Бурханы хэлж 
өгөөгүй зүйлсийн талаарх бодол, онол юм; шинжлэх ухаан нь хүмүүсийн 

шинжлэхийг хүсдэг нууцуудын талаарх бодол, онол билээ. Шинжлэх 
ухааны хамрах хүрээ ямар вэ? Шинжлэх ухаан үнэндээ өргөн 
хүрээтэй гэж хэлж болно; хүн сонирхдог бүхнээ судалж, шинжилдэг. 
Эдгээр зүйлийн нарийн ширийнийг, мөн хуулийг судлаад дараа 
нь үнэмшилтэй онол гаргаж, “Энэ эрдэмтэд үнэхээр сүрхий юм! 
Эдгээр зүйлийг ойлгохуйц маш их мэдлэгтэй юм!” гэж хүн болгонд 
бодогдуулах явдал шинжлэх ухаанд багтдаг. Хүмүүс эрдэмтдийг 
маш их биширдэг, тийм биз дээ? Шинжлэх ухаан судалдаг хүмүүс 
ямар үзэл бодолтой байдаг вэ? Орчлон ертөнцийг судалъя, сонирхдог 
салбарынхаа нууцлаг зүйлсийг судалъя гэж тэд хүсдэг бус уу? Үүнээс 
эцэст нь ямар үр дүн гардаг вэ? Зарим шинжлэх ухаанд хүмүүс 
таамгаар дүгнэлт гаргадаг бол бусад нь хүний туршлагад тулгуурлан 
дүгнэлт хийдэг. Мөн шинжлэх ухааны өөр салбаруудад хүмүүс түүхэн 
болон суурь нөхцөл байдлын ажиглалтад үндэслэн дүгнэлтэд хүрдэг. 
Тийм биз дээ? Тэгвэл шинжлэх ухаан хүмүүсийн төлөө юу хийдэг юм 
бэ? Шинжлэх ухаан гагцхүү биет ертөнц дэх юмсыг хүмүүст харуулж, 
хүний сониуч занг хангадаг боловч бүх зүйлийг Бурхан ноёрхдог 
хуулийг нь хүнд ойлгуулж чаддаггүй. Хүн шинжлэх ухаанаас хариулт 
олдог мэт боловч тэдгээр хариулт нь ээдрээтэй бөгөөд зөвхөн түр 
зуурын сэтгэл ханамж, хүний зүрх сэтгэлийг материаллаг ертөнцөд 
хорих үүрэг л гүйцэтгэдэг сэтгэл ханамж авчирдаг. Хүн шинжлэх 
ухаанаас хариулт авсан гэж боддог тул ямар ч асуудал гарахад тухайн 
асуудлыг нотолж, хүлээн зөвшөөрөх гэж шинжлэх ухааны үзэл бодлоо 
үндэслэл болгон ашигладаг. Хүний зүрх сэтгэл шинжлэх ухаанд 
эзэмдүүлж, уруу татагдсаар Бурханыг мэдье, Бурханыг шүтэн мөргөе, 
бүх зүйл Бурханаас гардаг ба хүн Бурханаас хариулт хүсэх ёстой гэдэгт 
итгэе гэж бодохоо байхад хүрдэг. Тийм биш үү? Хүн шинжлэх ухаанд 
итгэх тусмаа улам утгагүй болж, бүх зүйлд шинжлэх ухаанч шийдэл 
бий, судалгаа бүхнийг шийдвэрлэж чадна гэж итгэдэг. Тэд Бурханыг 
эрж хайдаггүй, Бурхан бий гэдэгт итгэдэггүй; тэр ч байтугай Бурханыг 
олон жил дагасан зарим хүн гэв гэнэтхэн явж очоод нян судалж, эсвэл 
асуудалд хариулт олохын тулд мэдээлэл хайна. Ийм хүмүүс аливаа 
асуудлыг үнэний өнцгөөс хардаггүй бөгөөд асуудлыг шийдвэрлэхийн 
тулд ихэнх тохиолдолд шинжлэх ухаанч үзэл бодол, мэдлэг, эсвэл 

шинжлэх ухаанч шийдэл дээр тулгуурлахыг хүсдэг; тэд Бурханд 
найддаггүй ба Бурханыг эрж хайдаггүй. Ийм хүмүүсийн зүрх сэтгэлд 
Бурхан бий юу? (Байхгүй.) Тэр ч бүү хэл, шинжлэх ухаан судалдаг 
аргаараа Бурханыг судлахыг хүсдэг хүмүүс ч бий. Жишээлбэл, бүхээг 
зогссон уул руу очиж, улмаар бүхээг оршин тогтнолыг нотолсон 
шашны мэргэжилтэн олон бий. Гэхдээ тэд бүхээгийг үзээд Бурханы 
оршин тогтнолыг хардаггүй. Тэд гагцхүү үлгэр домог, түүхэд л итгэдэг; 
энэ нь тэдний шинжлэх ухаанч судалгаа, материаллаг ертөнцийн 
шинжилгээний үр дүн юм. Хэрвээ чи бичил амь судлал, одон орон 
судлал ч юм уу, газар зүй зэрэг материаллаг зүйлсийг судалбал Бурхан 
оршин тогтнодог, бүх зүйлд Тэр дээд эрх барьдаг гэдгийг тодорхойлох 
үр дүнг хэзээ ч олохгүй. Тэгэхээр шинжлэх ухаан хүний төлөө юу 
хийдэг юм бэ? Хүнийг Бурханаас холдуулдаг бус уу? Бурханыг 
судалгаанд оруулахад хүргэдэг бус уу? Бурханы оршин тогтнолд 
хүмүүсийг улам их эргэлзэхэд хүргэдэг бус уу? (Тийм ээ.) Тэгвэл 
Сатан хүнийг завхруулахад шинжлэх ухааныг хэрхэн ашиглахыг 
хүсдэг вэ? Сатан хүмүүсийг хуурч, мэдээ алдуулах гэж шинжлэх 
ухааны дүгнэлт ашиглах, мөн хүмүүсийн зүрх сэтгэлийг гартаа 
оруулж, улмаар тэднийг Бурханы оршин тогтнолыг эрж хайхгүй, эсвэл 
итгэхгүй байлгах гээд хоёрдмол санаатай хариулт ашиглахыг хүсдэг 
бус уу? (Тийм ээ.) Иймээс шинжлэх ухаан бол хүмүүсийг завхруулдаг 
Сатаны нэг арга гэж Би хэлдэг юм.

Үг нь махбодоор илэрсэн номын
“Цор ганц Бурхан Өөрөө V”-аас эш татав

Сатан, хүний сониуч зан болон шинжлэх ухааныг судалж, 
нууцуудыг шинжлэх хүслийг хангахын тулд шинжлэх ухааны нэрийг 
ашигладаг. Шинжлэх ухааны нэрийн дор Сатан хүний материаллаг 
хэрэгцээг болон амьдралынхаа чанарыг тасралтгүй сайжруулах 
шаардлагыг нь хангадаг. Тиймээс, Сатан ийм шалтгаар хүнийг 
завхруулахын тулд шинжлэх ухааныг ашигладаг. Сатан ийм маягаар 
шинжлэх ухааныг ашиглан хүний бодол санаа, оюун ухааныг л 
завхруулдаг уу? Бидний хардаг, харьцдаг эргэн тойрны зүйлс, үйл явдал, 
хүмүүсийн дундаас Сатан өөр юуг шинжлэх ухаанаар завхруулдаг 

вэ? (Байгаль орчин.) Зөв. Та нар үүний улмаас гүнээ хохирч, мөн энэ 
нь та нарт гүнээ нөлөөлсөн юм шиг байна. Хүнийг хуурахын тулд 
шинжлэх ухааны янз бүрийн нээлт, дүгнэлтийг ашиглахаас гадна 
Сатан, хүнд Бурханы өгсөн амьдрах орчныг зэрлэг балмадаар сүйтгэж, 
мөлжин ашиглахдаа ч бас шинжлэх ухааныг ашигладаг. Хэрвээ хүн 
шинжлэх ухааны судалгаа явуулах юм бол хүний амьдрах орчин улам 
дээрдэж, хүний амьдралын стандарт тасралтгүй сайжирна, цаашлаад 
хүмүүсийн өдөр ирэх бүр өсөн нэмэгдэж байгаа материаллаг хэрэгцээг 
болон амьдралынхаа чанарыг сайжруулсаар байх хэрэгцээг хангах нь 
шинжлэх ухааны хөгжлийн зорилго юм гэсэн шалтгаар Сатан үүнийг 
хийдэг. Энэ нь Сатаны, шинжлэх ухааныг хөгжүүлэх онолын үндэс 
юм. Гэхдээ шинжлэх ухаан хүн төрөлхтөнд юу авчирсан бэ? Бидний 
хүрээлэн буй орчин юунаас бүрддэг вэ? Хүн төрөлхтний амьсгалдаг 
агаар бохирдоогүй гэж үү? Бидний уудаг ус үнэхээр цэвэр хэвээрээ гэж 
үү? (Үгүй.) Бидний иддэг хоол хүнс байгалийн гаралтай гэж үү? Хоол 
хүнсний ихэнхийг бордоо ашиглан ургуулж, генийн өөрчлөлт ашиглан 
боловсруулдаг, түүнчлэн шинжлэх ухааны янз бүрийн аргуудыг 
ашиглан хувиргадаг. Бидний иддэг хүнсний ногоо, жимс хүртэл 
байгалийн гаралтай байхаа больсон. Одоо органик өндөг ч олдохоо 
больсон ба Сатаны шинжлэх ухаан гээч зүйлээр боловсруулчихсан 
болохоор өндөг өмнөх шигээ амтагдахаа больсон. Том дүр зургийг 
харвал бүхий л агаар мандал сүйдэж, бохирдсон; уулс, нуур, ой мод, 
гол мөрөн, далай, газрын дээр, доор байгаа бүхэн бүгд шинжлэх 
ухааны ололт амжилт гээч зүйлээс болж сүйтгэгдсэн. Товчхондоо, хүн 
төрөлхтөнд Бурханы өгсөн байгаль экологийн орчин болон амьдрах 
орчин бүхэлдээ шинжлэх ухаан гэгчээс болж устаж, сүйджээ. Хэдийгээр 
олон хүн эрж хайж байсан амьдралын чанартайгаа холбоотойгоор 
үргэлж найдаж байсан зүйлээ олж авч, өөрсдийн хүсэл болон махан 
биеийн аль алийг хангасан боловч шинжлэх ухааны авчирсан янз 
бүрийн “ололт амжилтаас” болж хүний амьдардаг хүрээлэн буй орчин 
үндсэндээ устаж, сүйдсэн юм. Одоо бид цэвэр агаараар амьсгалах 
эрхтэй байхаа ч больсон. Энэ нь хүн төрөлхтний уй гашуу бус уу? 
Хүн ийм орон зайд амьдрах ёстой болсон үед хүний хувьд яриад байх 
ямар нэгэн аз жаргал үлдсэн гэж үү? Хүний амьдардаг энэхүү орон 

зай, амьдрах орчныг бүр анхнаасаа хүнд зориулж Бурхан бүтээсэн юм. 
Хүмүүсийн уудаг ус, амьсгалдаг агаар, иддэг хоол хүнс, ургамал, ой 
мод, далай тэнгис—энэхүү амьдрах орчны хэсэг бүрийг хүнд Бурхан 
өгсөн; энэ нь байгалиас заяасан бөгөөд Бурханы тогтоосон байгалийн 
хуулийн дагуу ажилладаг. Хэрвээ шинжлэх ухаан байгаагүй бол 
хүмүүс аз жаргалтай байж, Бурханы замд нийцүүлэн, мөн өөрсдөд нь 
эдлүүлэхээр Бурханы хайрласан зүйлийн дагуу бүх зүйлийг хамгийн 
цэвэр байдлаар нь эдэлж чадах байлаа. Одоо гэхдээ энэ бүхнийг Сатан 
устгаж, сүйтгэсэн; хүний амьдрах үндсэн орон зай цаашид онгон 
дагшин байхаа больсон. Гэхдээ үүнийг юу учруулсныг, энэ нь хэрхэн 
бий болсныг хэн ч танин мэдэж чаддаггүй бөгөөд бүр олон хүн Сатаны 
өөрсдөд нь суулгасан үзэл санаагаар дамжуулан шинжлэх ухаанд 
хандаж, үүнийг ойлгодог. Энэ нь туйлын жигшүүртэй, өрөвдөлтэй 
биш гэж үү? Сатан одоо хүн төрөлхтний оршин байдаг орон зай 
болон амьдрах орчныг аваад ийм болтол завхруулсан болохоор, хүн 
төрөлхтөн ийм маягаар үргэлжлүүлэн хөгжих юм бол энэ хүмүүсийг 
Бурхан биечлэн устгах хэрэг байна уу? Хэрвээ хүмүүс ийм маягаар 
үргэлжлүүлэн хөгжих юм бол ямар чиглэлд явах вэ? (Тэд устгагдана.) 
Хэрхэн устгагдах вэ? Хүмүүс алдар нэр, ашиг хонжоог шуналтайгаар 
хайдаг дээрээ нэмээд шинжлэх ухааны хайгуул, гүнзгий судалгааг 
тасралтгүй явуулж, улмаар өөрсдийн материаллаг хэрэгцээ болон 
хүслийг хангахын тулд ийм маягаар тасралтгүй үйлддэг; тэгвэл хүнд 
авчрах үр дагавар юу вэ? Юун түрүүнд, экологийн тэнцвэр алдагддаг, 
ингэх үед ийм төрлийн тэнцвэргүй орчноос болоод хүмүүсийн бие, 
дотоод эрхтэн муудаж, гэмтдэг бөгөөд янз бүрийн халдварт өвчин, 
тахал дэлхий даяар тархдаг. Одоо энэ нь хүний огт хянаж чаддаггүй 
нөхцөл байдал юм, тийм биш гэж үү? Та нар үүнийг ойлгосон болохоор 
хэрвээ хүн төрөлхтөн Бурханыг дагахгүй, харин үргэлж ийм маягаар 
Сатаныг дагаж—өөрсдийгөө байнга баяжуулахын тулд мэдлэгийг 
ашиглаж, хүний амьдралын ирээдүйг судлахын тулд шинжлэх ухааныг 
тасралтгүй ашиглаж, үргэлжлүүлэн амьдрахын тулд ийм аргыг 
ашиглах юм бол—хүн төрөлхтний хувьд энэ нь яаж төгсөхийг та нар 
ухамсарлаж чадах уу? (Энэ нь мөхөл гэсэн үг байх болно.) Тийм ээ, 
энэ нь мөхлөөр төгсөнө: Хүн төрөлхтөн алхам алхмаар мөхөлдөө улам 

ойртоно! Одоо, шинжлэх ухаан бол хүнд зориулан Сатаны бэлтгэсэн 
нэг төрлийн шидэт ханд шиг санагдаж байна, ингэснээр та нар аливааг 
ялган салгахаар оролдохдоо манарч самуурсан байдлаар хийдэг; 
хэчнээн мэрийж харсан ч гэсэн аливааг тодорхой харж чаддаггүй 
бөгөөд хэчнээн мэрийн оролдсон ч гэсэн тэдгээрийг ойлгож чаддаггүй. 
Гэхдээ Сатан дур хүслийг чинь төрүүлж, ёроолгүй ангал руу, үхэл рүү 
чамайг бурантагтай тэмээ шиг зугуухан хөтлөхийн тулд шинжлэх 
ухааны нэрийг ашигладаг.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Материаллаг ертөнцийн мэдлэг, онол, судалгааг хэчнээн ойлголоо 
ч энэ нь үнэний ойлголтыг орлож чадахгүй. Үнэн, Бурханы үг болон 
бүх зүйлийг захирах Бурханы ноёрхлын баримт, бодит байдлыг 
ойлгосноор л хүн бүх зүйлийг ойлгож, ямар ч харуусалгүй байж чадна. 
Өнөөдөр үхэх байлаа ч бүтээлийн Эзэний өмнө амьдарсан гэдгээ 
мэдэрч, үхэл нь Бурханы гарт байгааг мэдэрнэ. Тэгээд Бурханы дээд 
эрхийн дор үхэж байгаагаа мэдэрч, зүрх сэтгэлдээ тайтгарч, харуусал, 
айдасгүй байх болно; учир нь тэдний үхэх, амьдрах эсэх нь тэр чигтээ 
Бурханы гарт байдаг бөгөөд айж, харуусах зүйл гэж үгүй. Ихээхэн 
мэдлэг эзэмшсэн, шинжлэх ухаан, нууц судалдаг хүмүүс үнэнийг 
ойлгодоггүй; тийм хүмүүс тэдгээр зүйлийг ойлгож, судлах нь үнэ 
цэнтэй гэж боддог бөгөөд үр дүнд нь, тэдгээр зүйлийг ойлгох тусам 
тэдний сэтгэхүй улам будилуу болдог. Эцсийн өдрүүдийн Бурханы 
ажлыг хүлээн зөвшөөрдөг хүмүүс хамгийн ухаалаг. Хэдэн жилийн 
шүүлт, гэсгээлтийг туулсныхаа дараа тэд хүн төрөлхтнийг удирдах 
Бурханы удирдлагын зорилго, түүнчлэн хүн төрөлхтнийг Тэр удирдаж, 
аврахын нууцыг өөрийн мэдэлгүй ойлгож авдаг. Тэд Бурханы хүслийг 
ойлгож, Түүний дээд эрхийг мэдэж авдаг. Тэд тайван амьдарч, амьдрал 
нь баялаг, утга учиртай санагддаг. Бурхан чамд амьд явах боломж 
олгодог бөгөөд хэрэв чи Бурханы төлөө, бүтээгдсэн зүйлийн үүргийг 
гүйцэтгэхийн төлөө амьдарч чаддаг бол утга учиртай амьдралаар 
амьдарч байгаа хэрэг. Хэрэв үнэнийг хүлээн авах ч үгүй, ойлгох ч 
үгүй, гагцхүү махан биеийн төлөө, сүнсгүй, амьд цогцсын амьдралаар 

амьдардаг бол амьдрал чинь ямар ч үнэ цэнгүй тул чи утга учиртай 
амьдралаар амьдрахгүй байгаа хэрэг.

Бурханы нөхөрлөлөөс эш татав

Хэрвээ хүмүүс Бурханы зан чанарын талаар үнэхээр ойлгодог, 
Түүний ариун, зөвт байдлыг үнэн сэтгэлээсээ магтаж чаддаг бол тэд 
Түүнийг үнэхээр мэддэг, мөн үнэнийг эзэмшдэг гэсэн үг; тэр үед л тэд 
гэрэлд амьдардаг. Дэлхий ертөнц болон амьдралын талаарх хүний үзэл 
бодол өөрчлөгдмөгц л хүн үндсээрээ өөрчлөгддөг. Хүн амьдралын 
зорилготой байж, үнэний дагуу биеэ авч явах үед, Бурханд туйлын 
захирагдаж, Түүний үгээр амьдрах үед, сэтгэлийнх нь гүнд амар 
тайван, гэрэлтэй санагдах үед, зүрх сэтгэл нь харанхуйгаас ангид байх 
үед, Бурханы өмнө бүрэн эрх чөлөөтэй, хязгаарлагдалгүй амьдрах үед, 
зөвхөн тэр үед л хүн жинхэнэ хүний амьдралаар амьдардаг ба тэр үед 
л хүн үнэнийг эзэмшдэг хүн болдог. Үүнээс гадна, чиний эзэмшилд 
байдаг бүх үнэн Бурханы үгээс, Бурханаас Өөрөөс нь ирсэн. Бүхий л 
орчлон ертөнц болон бүх зүйлийн Захирагч—Дээдийн Дээд Бурхан 
чамайг жинхэнэ хүний амьдралаар амьдарч буй жинхэнэ хүн хэмээн 
сайшаадаг. Бурханы сайшаалаас илүү утга учиртай юу байх билээ? 
Үнэнийг эзэмших гэдэг нь энэ юм. Сатаны ноёрхдог өнөөдрийн 
дэлхийд, мянга мянган жилийн түүхийн туршид бүх хүн төрөлхтөн 
дундаас хэн амийг олж авсан бэ? Хэн ч олж аваагүй. Учир нь хүн 
төрөлхтөн бол Бурханыг эсэргүүцсэн бүх хүн юм. Амьдралдаа, амьд 
үлдэхдээ тэдний баримталж ирсэн бүх зүйл Сатанаас ирсэн, Сатанаар 
хүлээн зөвшөөрөгдсөн, Бурханы үгийн яг эсрэгээр байдаг. Тиймээс 
хүмүүс бол Бурханыг эсэргүүцэж, Түүний хараалыг амсдаг бодгалиуд 
учраас тэдэнд яриад байх амь байхгүй. Хэдийгээр тэд “мөрөө 
үлдээж”, “нэрээ зуун үе дамжуулан өвлүүлж үлдээн”, “мөнхийн 
алдрыг эдэлж”, “нэрээ үүрд үлдээхийг” хүсдэг боловч энэ бүхэн ямар 
ч утгагүй. Үнэндээ тэд хэзээ ч дахин төрөхгүйгээр эртнээс Бурханд 
хараагдсан. Хэн ч байсан бай, алдартнуудын үг үндсэндээ Бурхантай 
санал нийлдэггүй бөгөөд үхсэнийхээ дараа тэд тамын арван найм 
дахь түвшинд шийтгүүлдэг. Зөвхөн Бурхан л үнэн. Бурхан тэнгэр, 
газар, тэдгээрийн доторх бүхнийг удирдаж, бүгдийг захирдаг. Бурханд 

итгэхгүй, Бурханд захирагдахгүй байвал үнэнийг олж авч чадахгүй. 
Хэрэв чи Бурханы үгийн дагуу амьдардаг бол зүрх сэтгэлийнхээ гүнд 
сэргэж, санаа амарч, харьцуулшгүй жаргалыг бас эдэлнэ. Тэр үед чи 
үнэхээр амийг олж авсан байх болно. Дэлхийн эрдэмтдийн шинжлэх 
ухааны ололт амжилтууд хэчнээн агуу байсан ч гэсэн, үхэх дөхмөгцөө 
тэд гар хоосноо мэдэрч, юу ч олж аваагүй санагдана. Маш их мэдлэгтэй 
байсан хэр нь Эйнштейн, Ньютонд хүртэл хоосон санагдаж байсан; 
тэдэнд үнэн байгаагүй учраас тэр юм. Хэдийгээр тэд Бурханд итгэдэг 
байсан боловч Түүний оршин тогтнолыг, Түүнд итгэх нь сайн гэдгийг 
л мэддэг байсан, харин үнэнийг эрэлхийлээгүй. Тэд ердөө л шинжлэх 
ухааныг судалж, үнэхээр Бурхан байдаг гэдгийг олж нээгээд эцсээ 
хүртэл Түүнд итгэж, эцэст нь Бурхан оршин байдаг гэдэгт, мөн Тэрээр 
тэнгэр, газар, бүх зүйлийг бүтээсэн гэдэгт зуун хувь итгэж үнэмшсэн. 
Тэд зөвхөн шинжлэх ухааны мэдлэгийг л эрж хайсан; Бурханыг 
мэдэх гэж эрж хайгаагүй. Тэд үнэнийг олж аваагүй, жинхэнэ амийг ч 
олж аваагүй. Та нарын өнөөдөр алхаж буй зам тэдний алхаж байсан 
зам биш. Та нар Бурханыг мэдэх гэж, мөн Түүнд хэрхэн захирагдах 
вэ, Түүнд хэрхэн шүтэн мөргөх вэ, утга учиртай амьдралыг хэрхэн 
амьдран харуулах вэ гэж эрж хайдаг; энэ бүхэн тэдний эрж хайж байсан 
зүйлээс огт өөр юм. Одоо, бие махбодтой болсон Бурхан үнэний бүх 
талыг та нарт хэлж өгч, үнэн болон амийн замыг хайрласан; та нар 
үнэнийг эрэлхийлэхгүй бол мунхаг хэрэг болно.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

153. Шашны теологийн онолд хандах зарчмууд
(1) Шашны теологийн онолууд нь ердөө үнэний дүр эсгэгч юм. 

Тэдгээр нь Бурханыг хязгаарлахыг оролдож, эсэргүүцэхэд хүнийг 
хүргэдэг хуурамч зүйл, бүхэлдээ хуурмаг хоосон сургаал мөн;

(2) Шашны теологийн онолууд нь Ариун Сүнсний гэгээрлээс 
ирдэггүй, харин хүний үзэл, төсөөлөл, логик, оюун дүгнэлтээс гардаг. 
Тэдгээр нь хууран мэхлэгчдийн худал үг юм;

(3) Шашны теологийн онолууд нь үнэн биш бөгөөд хүмүүсийг 

аварч чадахгүй. Хүн теологийн мэдлэгийг эрэлхийлэх тусмаа улам биеэ 
тоосон, ихэрхүү болж, үнэнийг улам үгүйсгэж, Бурханыг эсэргүүцдэг;

(4) Шашны теологийн онолууд нь туйлын хуурмаг бөгөөд Бурханд 
итгэдэг боловч үнэнийг эрэлхийлдэггүй хүн тэдгээрт хууртаж, 
хянуулж, улмаар сүйрэл рүү явах туйлын магадлалтай.

Холбогдох Бурханы үг:

Теологи, судар, тэр ч бүү хэл Бурханы ажлын түүх судалдаг 
Христийн шашны тэр бүх хүн жинхэнэ итгэгчид мөн үү? Тэд Бурханы 
хэлдэг Бурханд итгэгчид, Бурханыг дагагчдаас өөр гэж үү? Бурханы 
нүдээр тэд Бурханд итгэдэг үү? (Үгүй.) Тэд теологи судалж, Бурханыг 
судалдаг. Бурханыг судалдаг хүмүүс, бусад юм судалдаг хүмүүсийн 
хооронд ялгаа бий юу? Ямар ч ялгаа байхгүй. Тэд ердөө л шинжлэх 
ухаан, биологи болон өөр бусад сэдэвт дургүй, теологид дуртай 
болохоос биш түүх, гүн ухаан, хууль, биологи, одон орон судалдаг 
хүмүүстэй яг адилхан. Энэ хүмүүс Бурханы ажлаас сэжим, сэжүүр 
хайх замаар Бурханыг судалдаг. Тэгвэл тэдний судалгаанаас юу гардаг 
вэ? Тэд Бурхан бий эсэхийг олж тогтоож чаддаг уу? Тэд үүнийг хэзээ ч 
олж тогтоохгүй. Бурханы хүслийг тэд олж тогтоож чаддаг уу? (Үгүй.) 
Яагаад? Учир нь тэд үг, хэллэг дунд, мэдлэг, гүн ухаан, хүний оюун 
санаа, бодол дунд амьдардаг. Тэд хэзээ ч Бурханыг харж чадахгүй, 
мөн хэзээ ч Ариун Сүнсний гэгээрэл хүртэхгүй. Бурхан тэднийг 
юу гэж тодорхойлдог вэ? Үл итгэгч, үл үнэмшигч гэж. Эдгээр үл 
итгэгч, үл үнэмшигч Христийн шашны нийгэмлэг гэгчтэй хутгалдаж, 
Бурханд итгэдэг хүмүүс, Христэд итгэгчид шиг аашилдаг ч чухамдаа 
Бурханыг үнэхээр шүтэн мөргөдөг үү? Бурханыг үнэхээр дуулгавартай 
дагадаг уу? Үгүй. Яагаад? Нэг зүйл гарцаагүй: Учир нь тэд Бурхан 
ертөнцийг бүтээсэн, Бурхан бүх зүйлийг захирдаг, Бурхан махбод 
болж чаддаг гэдэгт зүрх сэтгэлдээ итгэдэггүй бөгөөд Бурхан бий 
гэдэгт бүр ч итгэдэггүй. Энэхүү үл итгэл юуг дохиолдог вэ? Эргэлзээ, 
үгүйсгэл, тэр ч бүү хэл Бурханы хэлсэн зөгнөл, тэр дундаа гамшгийн 
талаарх зөгнөл биелэхгүй, гүйцэлдэхгүй гэж найдах хандлага. Тэд 
ийм хандлагаар Бурханд итгэх итгэлд ханддаг бөгөөд тэдний итгэл 
гэгчийн мөн чанар, үнэн царай бас ийм байдаг. Энэ хүмүүс теологийн 



1884

VIII. Төрөл бүрийн хүн, үйл явдал, зүйлд хэрхэн хандах зарчмууд 

эрдэм, мэдлэгт онц сонирхолтой, Бурханы ажлын түүхэн баримт 
сонирхдог учраас Бурханыг судалдаг. Тэд теологи судалж байгаа хэдэн 
ухаантнаас цаашгүй. Эдгээр “ухаантан” Бурхан бий гэдэгт итгэдэггүй, 
тэгэхээр Бурхан ажиллахаар ирж, үг нь биелэх үед тэд яадаг вэ? 
Бурхан махбод болоод шинэ ажил хийж байна гэж сонсох үедээ тэд 
хамгийн түрүүнд ямар хариу үйлдэл үзүүлдэг вэ? “Байж боломгүй 
юм!” гэдэг. Тэд Бурханы шинэ ажлыг номлосон хэн бүхнийг яллаж, 
тэр ч бүү хэл хөнөөхийг хүсдэг. Энэ нь юуны илрэл вэ? Жинхэнэ 
антихрист гэдгийн илрэл биш үү? Тэд Бурханы ажил, Бурханы үгийн 
биелэлт, тэр ч байтугай Бурханы махбод болсон биед дайсагнадаг: 
“Бие махбодтой болоогүй, үг тань биелээгүй бол Та Бурхан мөн. Үг 
тань биелж, Өөрөө бие махбодтой болсон бол Та Бурхан биш” гэдэг. 
Үүний цаад санаа юу вэ? Тэд амьд яваа цагтаа Бурханд бие махбодтой 
болохыг зөвшөөрдөггүй. Энэ нь жинхэнэ антихрист бус уу? Энэ бол 
жинхэнэ антихрист. Шашны нийгэмлэгт тийм үг байдаг уу? “Бурхан 
махбодтой болсон гэдэг бол буруу, тийм байх боломжгүй! Ямар ч бие 
махбодтой болсон явдал бол луйвар!” гэж ийм үгийг маш чангаар, 
бас нэн ширүүнээр хэлдэг. “Энэ хүмүүс хууртсан уу?” гэж зарим нь 
асуудаг. Яавч үгүй. Тэд зүгээр л Бурханд үнэнхүү итгэдэггүй. Тэд 
Бурхан бий гэдэгт итгэдэггүй бөгөөд Бурхан бие махбодтой болох 
явдал, ертөнцийг бүтээх Бурханы ажилд итгэдэггүй, мөн Бурханы 
цовдлуулж, бүх хүн төрөлхтнийг золин аврах ажилд бүр ч итгэдэггүй. 
Тэдний хувьд судалдаг теологи нь цуврал түүхэн үйл явдал, нэг ёсны 
хоосон сургаал, онол байдаг.

Антихристүүдийг илчлэх нь номын “Тэд ёрын муу, хар санаатай,
ов мэхтэй (Гуравдугаар хэсэг)”-ээс эш татав

Фарисайчуудын хоёр нүүрт байдлын гол илрэл юу байсан бэ? Тэд 
зөвхөн судрыг анхааралтай судлаад, үнэнийг эрж хайгаагүй. Бурханы 
үгийг уншихдаа залбирч, эрж хайхын оронд тэд Бурханы үгийг 
судалж, Бурханы хэлсэн үг, хийсэн үйлийг судалсан бөгөөд тийнхүү 
Бурханы үгийг бусдад заадаг нэг ёсны онол, хоосон сургаалаа болгон 
хувиргасан. Бурханы үгийг анхааралтай судална гэдэг нь энэ юм. 
Тэгвэл яагаад тэд тэгсэн юм бэ? Юуг тэд анхааралтай судалсан юм бэ? 

Тэдний нүдээр, эдгээр нь Бурханы үг, Бурханы илэрхийлэл байгаагүй, 
үнэн бүр ч байгаагүй, харин нэг хэлбэрийн эрдэм байсан юм. Тэдний 
нүдээр, тийм эрдмийг уламжилж, түгээх ёстой байсан бөгөөд энэ нь л 
Бурханы зам болон сайн мэдээг түгээж байгаа явдал байлаа. Үүнийг 
тэд “номлол” гэцгээж, тэдний номлодог номлол нь теологи байсан юм.

…Фарисайчууд өөрсдийн эзэмшсэн теологи болон онолд нэг 
ёсны мэдлэг, хүмүүсийг яллаж, зөв, бурууг нь цэгнэх хэрэгсэл хэмээн 
ханддаг байв. Тэд бүр үүнийгээ Эзэн Есүс дээр ашиглаж, тийнхүү Эзэн 
Есүс яллагдсан юм. Тэдний хүмүүст өгдөг үнэлэлт, тэдэнд ханддаг 
байдал хэзээ ч мөн чанарт нь үндэслээгүй, мөн хэлсэн зүйл нь зөв үү, 
буруу юу гэдэгт байтугай тэдний үгийн эх сурвалж, хангалтад ч хэзээ 
ч үндэслээгүй. Тэд хүмүүсийг зүгээр л өөрсдийн эзэмшсэн нугаршгүй 
үг, хоосон сургаалд үндэслэн яллаж, цэгнэдэг байсан. Иймээс энэ 
фарисайчууд Эзэн Есүсийн хийсэн зүйл нүгэл биш, хууль зөрчөөгүй 
гэдгийг мэдсээр байж Түүнийг ялласан, учир нь Эзэн Есүсийн хэлсэн 
үг тэдний эзэмшсэн мэдлэг, эрдэм, тэдний тайлбарладаг теологийн 
онолоос зөрүүтэй байгаа харагдсан юм. Харин фарисайчууд эдгээр үг, 
хэллэгтэй зууралдахаа ер болихгүй, энэ мэдлэгээс зуурчхаад тавихгүй 
байлаа. Эцэстээ цорын ганц боломжит үр дүн юу байсан бэ? Эзэн Есүс 
бол ирэх байсан Мессиа мөн, Эзэн Есүсийн хэлсэн үгэнд үнэн бий 
гэдгийг тэд хүлээн зөвшөөрөөгүй, мөн Эзэний хийсэн зүйл үнэнтэй 
нийцэлтэй гэдгийг бүр ч хүлээн зөвшөөрөөгүй. Тэгээд Эзэн Есүсийг 
яллахын тулд үндэслэлгүй ял олсон. Гэвч үнэн хэрэгтээ, Эзэнийг 
ялласан эдгээр нүгэл нь үндэслэлтэй эсэхийг тэд зүрх сэтгэлдээ мэдэж 
байсан уу? Мэдэж байсан. Тэгсэн хэрнээ яагаад Эзэнийг тэгж ялласан 
юм бэ? (Тэд өөрсдийнх нь оюун санаан дахь өндөр дээд, хүчит Бурхан 
нь ердийн хүний Хүүгийн ийм дүртэй Эзэн Есүс байж болно гэдэгт 
итгэхийг хүсээгүй.) Тэд энэ баримтыг хүлээн зөвшөөрөхийг хүсээгүй. 
Тэгвэл үүнийг хүлээн зөвшөөрөхөөс татгалзсаных нь уг чанар юу 
байсан бэ? Үүнд Бурханд учирлахаар оролдож байгаа зүйл байгаагүй 
гэж үү? Тэд юу гэх гэсэн бэ гэвэл, “Бурхан тэгж болно гэж үү? Хэрвээ 
Бурхан бие махбодтой болсон бол хүндтэй удам сурвалжид төрөх нь 
лавтай. Түүнчлэн хуулийн багш нар, фарисайчуудын сургалтыг авч, 
энэ мэдлэгт суралцаж, судрыг маш их унших ёстой. Энэ мэдлэгийг 

эзэмшсэний дараа л Тэр ‘бие махбодтой болсон Бурхан’ гэх цол авч 
болно” гэсэн. Нэгдүгээрт, ийнхүү Та энэ шалгуурт тэнцэхгүй тул 
Бурхан биш, хоёрдугаарт Та ийм мэдлэггүйгээр Бурханы ажил хийж 
чадахгүй, Бурхан байж бүр ч чадахгүй, гуравдугаарт Та сүмийн гадна 
ажиллаж болохгүй—одоо Та сүмд байхгүй, үргэлж нүгэлтнүүдийн 
дунд байгаа тул хийдэг ажил тань Бурханы ажлын хүрээнээс давсан 
байна гэж тэд үзсэн. Тэдний яллалтын үндэслэл хаанаас үүдэлтэй вэ? 
Судар, хүний оюун санаа, тэдний эзэмшсэн теологийн боловсролоос 
үүдэлтэй. Тэд үзэл, төсөөлөл, мэдлэгт автсан учраас энэ мэдлэгээ зөв, 
үнэн, үндэслэл гэж үзэж, Бурхан эдгээр зүйлийг хэзээ ч зөрчих аргагүй 
гэдэгт итгэсэн. Тэд үнэнийг эрж хайсан уу? Эрж хайгаагүй. Тэдний 
эрж хайсан зүйл бол өөрсдийнх нь үзэл төсөөлөл, туршлага байсан 
бөгөөд тэд эдгээрийг ашиглан Бурханыг тодорхойлж, Бурханы зөв үү, 
буруу юу гэдгийг тогтоох гэж оролдсон юм. Үүний эцсийн үр дүн юу 
байсан бэ? Тэд Бурханы ажлыг яллаж, Бурханыг загалмайд цовдолсон 
билээ.

Антихристүүдийг илчлэх нь номын “Тэд ёрын муу, хар санаатай,
ов мэхтэй (Гуравдугаар хэсэг)”-ээс эш татав

Эзэнд итгэдэг шашны хүмүүсийг яахаараа “Христийн шашин” 
төдий болгодог юм бэ? Өнөөдөр тэднийг яагаад Бурханы гэр, Бурханы 
чуулган, Бурханы ажлын объект бус, шашны бүлэг гэж ангилдаг юм 
бэ? Тэд ягшмал сургаалтай бөгөөд Бурханы хийсэн ажил, хэлсэн үгийг 
ном, сургалтын материал болгон эмхэтгээд, дараа нь элдэв янзын 
теологичдыг элсүүлж, сургахаар сургууль нээдэг. Энэ теологичид 
үнэнийг судалж байгаа юу? (Үгүй.) Тэгвэл юу судалж байгаа вэ? 
Бурханы ажил, Бурханы хэлдэг үнэнтэй ямар ч хамаагүй теологийн 
мэдлэг судалж байгаа юм. Ингэснээрээ тэд Христийн шашин төдий 
болж байна. Христийн шашин юуг өмгөөлдөг вэ? Чуулганд очвол 
хүмүүс чамаас Бурханд хэр удаан итгэсэн бэ гэж асуух бөгөөд дөнгөж 
итгэж эхэллээ гэж хэлбэл чамайг үл тоомсорлоно. Харин Библи барьж 
очоод, “Би саяхан ийм тийм Теологийн Шашны Сургууль төгссөн” 
гэвэл тэд чамайг очоод хүндтэй суудалд суу гэж хүснэ. Энэ бол 
Христийн шашин. Индэрт зогсоо тэр чухал эрхмүүд бүгд теологи 

судалсан, шашны сургуульд бэлтгэгдсэн, теологийн мэдлэг, онол 
эзэмшсэн байдаг бөгөөд үндсэндээ Христийн шашны өмөг түшиг 
мөн. Христийн шашин индэр дээр номлол хийлгэж, энэ тэрүүгээр 
сайн мэдээ түгээлгэж, ажиллуулах гэж иймэрхүү хүмүүсийг бэлтгэдэг. 
Номлол номлодог эдгээр теологи судлаач, пастор, теологичдод 
Христийн шашны үнэ цэнэ оршдог гэж тэд боддог; энэ хүмүүс тэдний 
хөрөнгө байдаг. Хэрэв чуулганы пастор шашны сургууль төгссөн, 
Библи тайлбарлахдаа сайн, зарим сүнслэг ном уншсан, бага зэрэг 
мэдлэгтэй, үг хэлэндээ гарамгай бол тэр чуулган дэгжиж, бусад 
чуулганаас хавьгүй илүү нэр хүндтэй байдаг. Христийн шашны энэ 
хүмүүс юуг өмгөөлдөг вэ? Мэдлэгийг. Тэгвэл энэ мэдлэг хаанаас 
гаралтай вэ? Энэ нь эрт цаг үеэс уламжлагдаж ирсэн. Эрт цаг үед судар 
байсан нь яг өнөөдрийг хүртэл үеэс үед уламлагдаж, үе үеийнхэн 
үүнийг уншиж, үүнээс суралцсан юм. Хүн Библийг өөр өөр хэсэгт 
хувааж, анхааралтай уншиж, судлаг хэмээн хүмүүст зориулан янз 
бүрийн хэвлэл бүтээсэн. Гэхдээ тэд хэрхэн үнэнийг ойлгож, Бурханыг 
мэдэх, хэрхэн Бурханы хүслийг ойлгож, Бурханаас эмээж, муугаас 
зайлдаг болох вэ гэдэгт суралцдаггүй, оронд нь Библид агуулагдсан 
мэдлэгийг анхааралтай уншдаг. Сайндаа л тэд үүний дотор агуулагдсан 
нууцыг судалж, тодорхой хугацаанд Илчлэлийн номын ямар зөгнөл 
биелсэн болох, агуу гамшиг хэзээ нүүрлэх, мянган жилийн хаанчлал 
хэзээ ирэхийг харж, иймэрхүү зүйл судалдаг. Тэгвэл тэдний судалдаг 
зүйл үнэнтэй холбоотой юу? Үгүй. Тэд яагаад үнэнтэй ямар ч хамаагүй 
юм судалдаг вэ? Тэдгээрийг судлах тусмаа ойлгож байна гэж бодож, 
өөрсдийгөө бичиг үсэг, хоосон сургаалаар улам их зэвсэглэдэг. Тэдний 
хөрөнгө ч нэмэгддэг. Боловсрол өндөртэй байх тусмаа тэд өөрсдийгөө 
улам их чадвартай, Бурханд итгэхдээ улам мундаг гэж үзэж, аврагдаж, 
тэнгэрийн хаанчлалд орох магадлал илүү өндөртэй гэж боддог.

Антихристүүдийг илчлэх нь номын “Тэд ёрын муу, хар санаатай,
ов мэхтэй (Гуравдугаар хэсэг)”-ээс эш татав

Эзэнд итгэдэг шашны хүмүүс Библиэс цөөн хэдэн алдартай 
эшлэлийг цээжлэхэд анхаарлаа төвлөрүүлдэг; хүн цээжлэх тусмаа 
улам сүнслэг болж, хүн бүр тэднийг төдий чинээ биширдэг. Тэд нэр 

хүндтэй, өндөр байр суурьтай байдаг. Үнэн хэрэгтээ, бодит амьдрал 
дээр дэлхий ертөнц, хүн төрөлхтөн, бүхий л төрлийн хүмүүсийн 
талаарх тэдний үзэл бодол хорвоо ертөнцийн хүмүүсийн үзэл 
бодолтой адилхан байдаг—өөрчлөгдсөн юм байхгүй. Энэ нь нэг 
зүйлийг нотолдог: Тэдний цээжилсэн тэр эшлэлүүд зүгээр л тэдний 
амь болоогүй; тэдгээр нь бөөн онол, шашны хоосон сургаал төдийхөн 
бөгөөд тэдний амьдралыг өөрчлөөгүй гэдгийг харахад амархан. Хэрвээ 
чиний дагадаг зам шашны хүмүүсийн дагадаг замтай адилхан бол энэ 
нь чамайг Христийн шашинд итгэгч болгоно; чи Бурханд итгэдэггүй, 
Түүний ажлыг туулаагүй. Бурханд итгээд удаагүй зарим хүн удаан 
итгэсэн, ул суурьтай ярьдаг хүмүүсийг биширдэг. Тийм хүмүүс нэг 
дор хоёр гурван цагийн турш хялбархан ярьж чаддаг болохыг тэд 
хардаг. Тэгээд сүнслэг нэр томьёо, илэрхийлэл, түүнчлэн тэдний 
үг яриа, биеэ авч явах байдлаас нь суралцаж эхэлдэг. Дараа нь тэд 
сүнслэг үгийн цөөн хэдэн хэсгийг цээжлэн, ийнхүү үргэлжлүүлсээр 
нэг л өдөр тэдний итгэсэн он жилүүд нь нэг дор эцэс төгсгөлгүй, уран 
яруу, дэлгэрэнгүй номлох хэмжээнд хангалттай хүрдэг. Гэхдээ хэрвээ 
сайн сонсох юм бол энэ бүхэн нь утгагүй яриа, бүгд хоосон үг, бичиг 
үсэг, хоосон сургаал төдийхөн байдаг; тэдгээр нь өөрийгөө ч, бусдыг 
ч хуурдаг шашны мэхлэлт гэдэг нь тодорхой. Ямар харамсалтай зүйл 
вэ! Нэгэнт хөл тавьсан бол сүйрэл учруулдаг, эргэж буцахад хэцүү 
тэр замыг дагаж болохгүй. Тийм зүйлийг нандигнаж, өөрийн амь 
хэмээн үзэж, хаа явсан газраа тэдгээрийг ашиглан өөрийгөө бусадтай 
харьцуулж; үүнээс гадна, хэт завхарсан, сатанлаг зан чанартай, зарим 
нэг сүнслэг онол, хоёр нүүртний шинжтэй байвал энэ хүн зүгээр нэг 
бузар булай биш, туйлын жигшүүртэй, ой гутмаар, ичгүүр сонжуургүй 
бөгөөд бусад хүн түүнийг харж тэвчихгүй. Тиймээс нэгэнтээ Эзэн 
Есүсийг дагаж байсан хүмүүсийн урсгалыг одоо Христийн шашин 
гэж нэрлэдэг. Энэ бол шашны урсгал бөгөөд Бурханд итгэх итгэлдээ 
тэд ёс журмыг чандлан мөрдөхөөс цаашгүй байдаг. Тэдний амь зан 
чанарт ямар ч өөрчлөлт байдаггүй, тэд үнэнийг эрэлхийлдэг хүмүүс 
биш; тэд Бурханаас ирдэг үнэн, зам, амийг эрэлхийлдэггүй, харин ч 
тэд фарисайчууд байхаар чармайж, Бурханд дайсагнадаг—энэ бүлэг 
хүнийг одоо Христийн шашин гэж тодорхойлдог. Тэдний бүлгийг 

яагаад “Христийн шашин” гэж нэрлэх болсон бэ? Тэд ариун, сүнслэг, 
сайхан сэтгэлтэй, Бурханы жинхэнэ дагагчид болж дүр эсгэдэг 
мөртөө бүх үнэнийг үгүйсгэж, Бурханаас ирсэн бүх эерэг зүйлийн 
бодит байдлыг үгүйсгэдгээс энэ нь бий болсон. Тэд зүсээ хувиргаж, 
өөрсдийгөө зэвсэглэж, нуун далдлахын тулд урьд нь Бурханы ярьсан 
үгийг ашигладаг бөгөөд эцэст нь хаа сайгүй хүмүүсийн хоол ундыг 
луйвардах нэг төрлийн хөрөнгө болгон тэдгээрийг ашигладаг. Тэд 
Бурханд итгэгчдийн дүр үзүүлдэг учраас сайрхан онгирч, бусдыг 
луйварддаг; тэд бусадтай өрсөлдөж, тэмцэлддэг—тэдний хувьд эдгээр 
зүйл бол алдар суу, хөрөнгө юм. Тэд бас хууран мэхлэх замаар Бурханы 
ерөөл, шагналыг хүртэхийг хүсдэг. Тэдний дагадаг зам нь энэ билээ. 
Тэд иймэрхүү замыг дагадаг учраас тэдний бүлгийг эцэстээ Христийн 
шашин гэж тодорхойлох болсон. Одоо үүнийг харахад, “Христийн 
шашин” гэдэг нэр сайн уу, муу юу? Энэ нь ичгүүрийн тэмдэг бөгөөд 
үүнд алдар суутай, сүр жавхлантай юм юу ч байхгүй.

Эцсийн өдрүүдийн Христийн ярианы тэмдэглэл номын
“Үнэнийг хэрэгжүүлдэг хүмүүс л

Бурханаас эмээх зүрх сэтгэлтэй байдаг”-аас эш татав

Хүний зүрх сэтгэлийн чанад дахь гүнээ хордсон хэсгийг анагаан, 
хүмүүст сэтгэлгээ, ёс суртахуунаа өөрчилж эхлэх боломж олгох нь 
хүний зан чанарыг өөрчлөх хамгийн сайн арга юм. Энэ бүх шашны 
зан заншил, үйл ажиллагаа, жил сар, баяр наадмыг Бурхан үзэн 
яддаг гэдгийг хүмүүс юун түрүүнд тодорхой ойлгох хэрэгтэй. Тэгээд 
бурангуй нийгмийн сэтгэлгээний эдгээр хүлээсээс мултарч, мухар 
сүсэгт гүнээ дурладаг бүхий л ул мөрөө арилгах ёстой. Энэ бүгд хүн 
төрөлхтний оролтод багтдаг. Бурхан хүн төрөлхтнийг шашны бус 
ертөнцөөс юунд гаргадаг, мөн дүрэм журмаас юунд холдуулдгийг та 
нар ойлгох ёстой. Та нарын орох үүд хаалга энэ бөгөөд эдгээр зүйл 
сүнслэг туршлагатай чинь огт хамаагүй боловч Бурханыг мэдэхэд 
чинь саад хийн, оролтыг чинь хааж буй хамгийн том саад юм. 
Эдгээр нь хүмүүсийг урхиддаг торыг бүрдүүлдэг. Олон хүн Библийг 
хэт их уншин, Библийн олон тооны эшлэлийг бүр цээжээр хэлж 
чаддаг. Өнөөдөр хүмүүс Бурханы ажил дахь энэ үе шатын үндэслэл 

нь Библид байдаг, үүний эх сурвалж нь Библи мэтээр өөрсдийнхөө 
оролтод Бурханы ажлыг өөрийн эрхгүй Библиэр хэмждэг. Бурханы 
ажил Библитэй нийцэх үед хүмүүс Бурханы ажлыг шийдвэртэйгээр 
дэмжин, Түүнийг урьд байгаагүйгээр хүндэлж үздэг; Бурханы ажил 
Библиэс зөрөх үед хүмүүс тун их түгшиж, хүйтэн хөлс нь бурзайн, 
Бурханы ажлын үндэслэлийг Библиэс хайдаг; хэрэв Бурханы ажлыг 
Библид огт дурдаагүй байвал хүмүүс Бурханыг үл ойшооно. Бурханы 
өнөөгийн ажлын тухайд бол ихэнх хүн хянуур, сэрэмжтэйгээр хүлээн 
зөвшөөрч, дуртай үедээ дуулгавартай дагаж, үүнийг мэдэх явдлыг үл 
ойшоодог; харин өнгөрч баларсан зүйлсийн тухайд хүмүүс нэг талтай 
нь зууралдан нөгөөг нь орхидог гэж хэлж болох юм. Үүнийг оролт 
гэж болох уу? Бусдын номыг эрдэнэс мэт үзэж, хаанчлалын хаалганы 
алтан түлхүүр мэт хандах хүмүүс өнөөдөр Бурханы өөрсдөөс нь 
шаарддаг зүйлийг үнэндээ огт сонирхдоггүй. Түүнчлэн олон “ухаалаг 
шинжээч” Бурханы үгийг зүүн гартаа барьж, бусдын “суут бүтээлийг” 
баруун гартаа барьчхаад Бурханы үг зөв гэдгийг бүрэн нотлохын тулд 
энэхүү суут бүтээл дотроос Бурханы өнөөгийн үгийн үндэслэлийг 
олох хүсэлтэй мэт байдаг бөгөөд тэр ч бүү хэл ажиллаж буй мэтээр 
Бурханы үгийг суут бүтээлтэй нэгтгэн тайлбарладаг. Үнэнийг хэлэхэд 
өнөөгийн шинжлэх ухааны хамгийн сүүлийн үеийн ололт, урьд өмнө 
нь байгаагүй амжилтыг (өөрөөр хэлбэл Бурханы ажил, Бурханы үг, 
амийн оролтын замыг) хэзээ ч их юманд авч үзэж байгаагүй “эрдэмтэн 
судлаачид” хүн төрөлхтний дунд олон тул хүмүүс бүгд “биеэ дааж”, 
уран яруу үгийнхээ хүчээр энд тэндгүй “номлож”, “Бурханы сайн 
нэрээр” гайхуулж байдаг. Энэ хооронд өөрсдийнх нь оролт аюулд 
орж, бүтээлийн үеэс энэ мөч хүртэлх зай шиг Бурханы шаардлагаас 
хол хөндий болсон мэт байдаг. Бурханы ажлыг хийх хэр амархан бэ? 
Хүмүүс өөрсдийнхөө нэг хагасыг өчигдөртөө үлдээн, нөгөө хагасыг 
нь өнөөдөртөө авчирч, хагасыг нь Сатанд хүргэн, хагасыг нь Бурханд 
өргөн барья гэж аль хэдийн шийдчихсэн мэт байдаг бөгөөд энэ нь 
мөс чанараа уужруулж, жаахан тайтгарал авах арга мэт санагддаг. 
Хүмүүсийн дотоод ертөнц маш их дотуур тамиртай бөгөөд маргаашаас 
гадна өчигдрийг алдах вий гэж айн, байгаа ч юм шиг, байхгүй ч юм 
шиг өнөөдрийн Бурхан, Сатан хоёрын хэн хэнийг нь гомдоохоос ихэд 

эмээж байдаг. Хүмүүс сэтгэхүй, ёс суртахуунаа зохих ёсоор хөгжүүлж 
чадаагүй тул ялган таних чадвараар нэн дулимаг бөгөөд өнөөдрийн 
ажил Бурханых мөн эсэхийг огт хэлж мэддэггүй. Магадгүй бурангуй 
нийгмийн, мухар сүсэгт сэтгэлгээ нь асар гүн учраас хүмүүс аль 
эртнээс мухар сүсгийг үнэнтэй, Бурханыг шүтээнтэй нэг ангилалд 
оруулж ирсэн бөгөөд эдгээрийг хооронд нь ялгая гэж боддоггүй, 
мөн тархиа гашилгаад ч тодорхой ялгаж салгаж чадахгүй мэт байдаг. 
Иймээс хүмүүс замдаа зогсчхоод урагшлахаа больсон юм. Хүмүүс үзэл 
суртлын зөв боловсролгүй байдгаас энэ бүх асуудал үүсдэг бөгөөд 
энэ нь хүмүүсийн оролтод асар их хүндрэл учруулдаг. Улмаар хүмүүс 
жинхэнэ Бурханы ажлыг хэзээ ч сонирхдоггүй атлаа хүний (тухайлбал, 
өөрсдийн агуу гэж үздэг хүмүүсийн) ажлаар тамгалуулчихсан мэт 
үүнтэй тууштай зууралддаг1. Эдгээр нь хүмүүсийн орох ёстой хамгийн 
сүүлийн үеийн сэдэв бус уу?

Үг нь махбодоор илэрсэн номын “Ажил ба оролт (3)”-аас эш татав

154. Шүтлэггүй хүмүүст хандах зарчмууд
(1) Шүтлэггүй хүмүүсийн дундах мөс чанартай, учир начрыг 

хүлээн авдаг сайн хүмүүстэй ухаалгаар харилцаж болно. Бас тэдэнд 
сайн мэдээ түгээж болно;

(2) Шүтлэггүй хүмүүсийн дундах ашиг сонирхолд нь өчүүхэн 
төдий л хохирол учирвал юу ч хийхээс сийхгүй ёрын муу хүмүүсээс 
зай барих ёстой. Хэзээ ч тэдэнтэй холбоотой байх ёсгүй;

(3) Ажлаас үүдэн холбоо барих ёстой хүмүүстэй ярилцахдаа 
болгоомжтой байх ёстой. Гадаад талын зүйлсийг л ярь, зүрх сэтгэлээ 
бүү нээ;

(4) Хүн дарга юм уу удирдагчаа хүндэтгэж, дуулгавартай дагах 
ёстой. Гэхдээ нүгэлтэй зүйл бүү хий, тэдэнтэй хэтэрхий их бүү 
холбогд, харин зайнаас хүндэл.

1. “Тууштай зууралддаг” гэдгийг егөөдөн ашигласан болно. Энэ хэлц нь 
хүмүүсийн зөрүүд, үг авдаггүй, хуучирсан зүйлстэй зууралдаж, тавьж явуулах 
хүсэлгүй байдлыг илтгэдэг.

Холбогдох Бурханы үг:

Шүтлэггүй хүмүүс ба Бурханд итгэдэг хүмүүсийн хоорондох 
ялгаа юу вэ? Ердөө итгэлээрээ л ялгаатай юу? Үгүй. “Хүнийг Бурхан 
бүтээсэн” гэдгээр жишээ авъя: Энэ бол үнэн. Бурханд итгэдэг хүмүүс 
үүнийг сонсоод ямар хандлагатай байдаг вэ? Тэд үүнийг хүлээн 
зөвшөөрч, үүнд маргаангүй итгэдэг. Тэгээд энэ баримт, энэ үнэнийг 
Бурханд итгэх итгэлийнхээ үндэс суурь гэж хүлээн авдаг—үнэнийг 
хүлээн авах гэдэг нь энэ юм. Энэ нь, Бурхан хүнийг бүтээсэн гэх 
баримтыг зүрх сэтгэлийнхээ угаас хүлээн авч, баяртайгаар Бурханы 
бүтээл байж, Бурханы удирдамж, дээд эрхийг бэлхнээ зөвшөөрч, 
Бурхан бол бидний Бурхан гэдгийг хүлээн зөвшөөрнө гэсэн үг. 
Тэгвэл “Бурхан хүнийг бүтээсэн” гэдгийг сонсох үедээ Бурханд 
итгэдэггүй хүмүүс ямар хандлагатай байдаг вэ? Тэд үүнийг хүлээн 
зөвшөөрөхгүйгээр зогсохгүй чамайг дооглож, үүнийг чиний эсрэг 
ашиглахын тулд чадах бүхнээ хийж, тоглоом тохуу хийж, чамайг 
басамжлан дорд үзэж, эдгээр үг, энэ баримтад асар их эгдүүцнэ; тэр 
ч бүү хэл эдгээр үгийг хүлээн авсан хүмүүсээр доог тохуу хийж, 
егөөдөж, басамжилж, тэдэнд дайсагнах хандлага баримталж ч магад. 
Энэ нь үнэнийг жигшиж байгаа хэрэг бус уу? Чи тийм хүмүүсийг 
хараад юу гэж боддог вэ? Тэднийг үзэн яддаг уу? “Хүнийг Бурхан 
бүтээсэн. Үүний юу нь буруу байгаа юм бэ? Чи үүнийг хүлээн 
авдаггүй, хаанаас гаралтайгаа мэддэггүй, үнэхээр талархах сэтгэлгүй, 
мөс чанаргүй, урвамтгай. Чи үнэхээр Сатаны төрлийнх!” Чи ингэж 
боддог уу? Тэгвэл юунаас болоод чиний дотор ийм эгдүүцсэн 
сэтгэлгээ төрдөг вэ? Зүгээр л тэд тэр үгэнд дургүй болохоор тэр үү? 
Энэ нь тэдний хандлагаас үүддэг. Тэд энэ үгийг ердийн үг, онол, эсвэл 
итгэл хэмээн хүндэлсэн бол чи тэгж их уурлахгүй л байсан. Гэхдээ тэд 
зэвүүцэж, дайсагнаж, зэвүүцэж, гүжирдсэн үг, хандлага, зан чанартай 
юм хэлэх үед чи уурладаг. Тэгдэг үү? Хэдийгээр Бурханд итгэдэггүй 
ч бусад хүний итгэлийг хүндэлдэг, бусад хүний хэлсэн юм бүхнийг 
гутаан доромжлох гэж оролддоггүй хүмүүс бий. Чи тэдэнд огт 
хорсож, үзэн яддаггүй, тэдэнтэй тайвнаар эв найртай байж, харилцаж 
чаддаг. Үнэнийг үнэхээр гутаан доромжилдог, үнэнийг жигшдэг 

хүмүүст чи зүрх сэтгэлдээ уурладаг. Тэдэнтэй чи найзалж чадах уу? 
Найзлахгүйгээс гадна чи тэдний талаар өөр юу гэж боддог вэ? Чамаас 
тэдэнд яаж хандахаа сонго гэвэл чи тэдэнд хэрхэн хандах байсан бэ? 
“Хүнийг Бурхан бүтээсэн, энэ хэчнээн агуу, ариун нандин зүйл гээч! 
Чи үүнийг хүлээн авахгүй байгаад зогсохгүй, бас гутаан доромжлох 
гэж оролдож байна. Чамд үнэхээр мөс чанар гэж алга. Хэрвээ Бурхан 
надад хүч чадал өгсөн бол би чамайг харааж, устгаж, үнсэн товрог 
болгох байсан юм!” гэж хэлнэ. Чи ийм мэдрэмжтэй байдаг уу? Энэ 
бол шударга ёсны мэдрэмж. Гэхдээ тэд бол чөтгөр гэдгийг хараад 
үл тоож, тэднээс зайгаа барьж, ярих үед нь зүгээр л санал нийлж 
буй мэт аашлах нь ухаалаг зүйл. Ингэх нь ухаантай юм хийж байгаа 
хэрэг. Гэхдээ чи сэтгэлийнхээ угт иймэрхүү хүмүүстэй ямар ч нийтлэг 
зүйлгүй гэдгээ мэддэг. Тэд хэзээ ч Бурханд итгэж чадахгүй бөгөөд 
итгэлээ ч гэсэн Бурхан тэднийг хүсэхгүй. Тэд бол араатан, чөтгөрүүд 
юм. Бидний хайрладаг зүйлс, алхдаг зам, амьдралын талаарх үзэл 
бодол бүгд тэднийхээс өөр. Тиймээс тэдэнтэй үнэний тухай асуудлаар 
дахин бүү ярилц, илжигний чихэнд ус ч хийсэн сэгсэрнэ, алт ч хийсэн 
сэгсэрнэ. Тэд үнэнийг жигшдэг бөгөөд тэдний ямаршуу зүйл гэдгийг 
чи мэддэг болохоор тэдэнтэй дахин үнэний талаар ярих нь харваас 
мунхаг хэрэг болно, учир нь чамайг ярьж дууссаны дараа тэд үнэнийг 
дураараа гутаан доромжлохоор оролдоно, тэгээд чи Бурханыг эгцэлж 
харж чадалгүй, Бурханд өртэй санагдана. Хэрэв үнэнийг хайрладаггүй 
хүмүүст, үнэнийг жигшиж, гутаан доромжлохоор оролдогсдод хүмүүс 
тийм хандлага баримталж чаддаг бол Бурханы хувьд энэ нь хэр илүү 
үнэний ортой бол? Бурханы зан чанар, Бурханы мөн чанар, Бурханд 
юу байгаа, Тэр юу болох, Бурханы амь, Бурханд илчлэгддэг зүйл бүгд 
үнэн. Үнэнийг жигшдэг хүн Бурханд дайсагнадаг, Бурханы дайсан 
гэдэг нь эргэлзээгүй. Энэ нь Бурхантай нийцэлгүй байх асуудлаас 
хальсан явдал бөгөөд Бурхан тийм хүмүүст асар их хилэгнэдэг.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Хэрэв зан чанар чинь өөрчлөгдөж, үнэнийг олж авбал үзэл бодол 
чинь Бурхантай нийцэх болно. Үзэл бодол чинь Бурхантай нийцэж 

байх үед чи завхарсан хүмүүстэй нийцэлтэй байсаар байх уу? Чи 
тэднийг эсэргүүцэж, зэвүүцэж, үзэн ядна—ийм үр дүнд хүрдэггүй гэж 
үү? Тэдний мөн чанар чамд тодорхой болдог. Чи аль хэдийн өөрийнхөө 
мөн чанарыг харж, өөрчлөгдсөн болохоор завхарсан хүн төрөлхтний 
мөн чанарыг ч гэсэн харч чадах бус уу? Тэгээд одоо чи завхарсан хүн 
төрөлхтний мөн чанарыг харж, Бурхантай нийцэлтэй байдаг болохоор 
завхарсан хүн төрөлхтнийг үзэн ядахгүй гэж үү? Бурханд итгэдэггүй, 
Бурханд дайсагнадаг, Бурханыг хаясан, Бурханаас нүүр буруулсан, 
Бурханд дуулгаваргүй ханддаг хүмүүсийг чи үзэн яддаггүй гэж 
үү? Тийм хүмүүстэй чи яаж нийцэлтэй байх юм бэ? Тиймээс хэрэв 
зан чанар чинь өөрчлөгдсөн бол чи тэднийг үзэн ядаж, зэвүүцэх нь 
гарцаагүй. Гэсэн ч өнөөдөр бид завхарсан хүмүүс дунд амьдарч байгаа 
болохоор зөвхөн тэвчиж, өөрсдийн мэргэн ухааны дагуу амьдарч л 
чадна. Зан чанар маань өөрчлөгдсөн болохоор бид тэднийг үл хайхарч, 
эсвэл тэдэнтэй хашхиран маргалдаж болохгүй—тэгж болохгүй, бид 
ухаалаг байх хэрэгтэй.

Эцсийн өдрүүдийн Христийн ярианы тэмдэглэл номын
“Зан чанарын өөрчлөлт нь юу болох

болон зан чанарын өөрчлөлтөнд хүрэх зам”-аас эш татав

Лавлагаанд зориулсан номлол, нөхөрлөлийн эшлэлүүд:

Бид шүтлэггүй хүмүүстэй хэрхэн харьцах хэрэгтэй вэ? Ихэнх 
шүтлэггүй хүн үнэнийг хүлээж авдаггүй, мөн Бурханыг үгүйсгэж, 
эсэргүүцдэг бөгөөд бүгд Сатаны эзэмшил дор амьдардаг. Тийм 
болохоор бид тэдэнтэй харьцахдаа ухаантай байх ёстой. Бурханы 
хийдэг авралын ажил өнөөдөр арай гүйцэлдээгүй байна, сайн мэдээг 
түгээж, Бурханыг гэрчлэх шаардлагатай байсаар байгаа. Бурхан байдаг 
гэдэгт итгэж, үнэн замыг эрж хайдаг цөөн тооны шүтлэггүй хүн 
байгаа, аврагдаж чадах тэр хүмүүст сайн мэдээг номлох ёстой. Тийм 
болохоор шүтлэггүй хүмүүсийн дундаас Бурханыг хайдаг хүмүүсийг, 
мөн бидэнд тус болох сайн хүмүүсийг олж, холбоо тогтооход бид илүү 
их хүчин чармайлт гаргах ёстой. Тэдэнтэй харилцах замаар тэднийг 
мэдэж авч, тэдэнтэй холбоотой байх хэрэгтэй, зөв боломж нь гарч 
ирэхэд тэдэнд сайн мэдээг номлож, Бурханы өмнө авчирснаар тэд 

Түүний ажлыг хүлээн авна. Энэ бол Бурханы даалгавар, энэ бол хүн 
нэг бүрийн хүлээсэн үүрэг. Харин хорон муу, хор хөнөөлтэй, диаволд 
харьяалагддаг, Бурханыг үгүйсгэж, эсэргүүцдэг, үнэн замыг гүтгэж, 
Бурханы сонгосон хүмүүсийг хавчиж диаволд үйлчилдэг бүх хүний 
хувьд бид тэднийг эргэлзээгүй жигшин голж, тэднээс зайлах ёстой; 
энэ бол ухаалаг сонголт. Энэ хорон муу диаволуудад ойртох нь хэнд 
ч аюултай, ойртсон хэн боловч эрт орой хэзээ нэгэн цагт гай зовлонд 
унана. Шүтлэггүй хүмүүсийн хамаатан садан, найз нөхөд нь сайн 
хүмүүс байгаад Бурханд итгэгчдэд тусалдаг бол тэдэнтэй харилцаа 
холбоотой байх хэрэгтэй; тэдгээр хамаатан садан, найз нөхөд нь 
хорон муу хүмүүс бол тэдэнтэй бүх харилцаагаа тасалсан нь дээр. 
Ерөнхийдөө, бүх шүтлэггүй хүнтэй харьцахдаа бид ухаалаг байх 
хэрэгтэй.

Ажлын зохицуулалтаас эш татав

Бурхан биднээс зарчимтай үйлдэж, ярьж, зарчимтайгаар хүмүүст 
ойртож, янз бүрийн хүмүүстэй харьцахдаа зарчмыг зөрчихгүй 
байхыг шаарддаг. Зарчмыг зөрчих нь үнэнийг зөрчиж байгаа хэрэг. 
Санаатайгаар, дур зоргоороо үйлдэх юм уу яривал энэ нь чи Бурханы 
үгээр, Түүний өмнө амьдрахгүй байгааг батална; энэ нь чи бол сатанлаг 
зан чанар дотор, Сатаны эзэмшил дор амьдардаг жолоодлогогүй хүн 
гэсэн үг. … Сатантай ямар зарчмаар харьцах вэ? Сатантай харьцах 
арга бол түүнийг үүрд үзэн ядаж, харааж, жигшин голж, эцсээ хүртэл 
түүнтэй тууштай тэмцэх юм. Энэхүү ёрын муу, бусармаг хорвоотой 
харьцахдаа чи ямар зарчим баримтлах хэрэгтэй вэ? Тэр нь үүнийг 
үүрд орхиж, жигшин голж, хорвоо болон өөрийнхөө хооронд тодорхой 
зураас татах юм. Хорон муу хүмүүстэй ямар зарчмаар харьцах 
хэрэгтэй вэ? Чи тэднийг үүрд үзэн ядаж, хаях хэрэгтэй. Түүнчлэн 
тэднээс өөрийгөө хамгаалж, тэднийг ялган таньж сурч, тэдний заль 
мэхэд унахгүй байж, тэдэнтэй харилцахаас түдгэлзэж, тэднээс ямар 
ч тус хүлээж авахгүй, тэдний болон өөрийнхөө хооронд тодорхой 
зураас татах хэрэгтэй. Шүтлэггүй хамаатан садан, найз нөхдийн 
хувьд чи ямар зарчим баримтлах хэрэгтэй вэ? Тодорхой хүн чанартай 
хүмүүсийн хувьд чи тэдэнтэй харилцаж болно, гэхдээ болгоомжтой 

бай; хэтэрхий бүү орооцолд, учир нь тэгэх нь ашиг тусгүй. Шүтлэггүй 
хүмүүс ашиг л хайдаг, хэлж хийдэг юм бүхэнд нь далд сэдэл байдаг. 
Тиймээс хүн чанар муутай хүмүүстэй харилцахаас татгалзах хэрэгтэй. 
Хүн чанар арай дээр, санаа зорилго нь харьцангуй сайн хүмүүстэй 
харилцахад зүгээр, гэхдээ ухаантай байх ёстой. Бурханд итгэдэг 
хүмүүс ямар ч хүн, үйл явдал, зүйлтэй тулгарсан, тэдгээрийг үргэлж 
зарчмаар зохицуулах ёстой. Ямар ч зарчимгүй байх нь чамд үнэн 
байхгүй, чи Сатаны гүн ухаанаар амьдардаг, үйлдэл чинь тэдгээр 
шүтлэггүй хүмүүстэй адилхан гэдгийг батална. Чи нэр дээрээ Бурханд 
итгэгч боловч үнэн хэрэгтээ үл итгэгч юм.

“Амийн оролтын тухай номлол ба нөхөрлөл” номоос эш татав

155. Эрх баригч засгийн газарт хандах зарчмууд
(1) Эрх баригч засгийн газар Бурханд итгэгчдээс бүрддэг үү, эсвэл 

шүтлэггүй хүмүүсээс бүрддэг үү гэдгийг ялган таних шаардлагатай. 
Хэрвээ тэд Бурханыг эсэргүүцдэг бол чөтгөрүүд бөгөөд тэднийг 
дуулгавартай дагах ёсгүй;

(2) Үндэсний бодлого, хууль тогтоомжийг мөрдөх ёстой; 
тэдгээрийг зөрчиж болохгүй. Гэхдээ, хэрвээ тэдгээр нь итгэлийн 
зарчимтай харшилдвал хүн дуулгавартай дагах ёсгүй;

(3) Ардчилсан улсын бүх бодлого, хууль тогтоомжийг дуулгавартай 
дагаж мөрдөх ёстой, гэхдээ хүмүүсийг Бурханы эсрэг нүгэл үйлдэж, 
Түүнд халдахад хүргэдэг бодлого, хуулийг нь хэзээ ч дуулгавартай 
дагах ёсгүй;

(4) Хүн дарангуйллын бүх гажууд бодлого, хууль тогтоомжийг 
ялган таньдаг байх ёстой. Тэдгээрийн үнэн болон мөн чанарыг 
нэвт хар.

Лавлагаанд зориулсан Библийн эшлэлүүд:

“Надтай хамт байдаггүй хүн Миний эсрэг байдаг; Надтай хамт 
хураадаггүй нэгэн бол тараадаг хүн юм” (Матай 12:30).

“Бид хүнээс илүү Бурханд дуулгавартай байх ёстой” (Үйлс 5:29).

Холбогдох Бурханы үг:

Бурханд итгэдэггүй эсэргүүцэгчдээс өөр хэн Сатан, чөтгөрүүд, 
Бурханы дайснууд байх юм бэ? Тэд Бурханд дуулгаваргүй хүмүүс 
биш гэж үү? Тэд итгэлтэй гэж хэлдэг мөртөө үнэнгүй хүмүүс биш гэж 
үү? Тэд Бурханд гэрчлэл хийж чадахгүй атлаа ерөөл олж авахаар л 
эрэлхийлдэг хүмүүс биш гэж үү? Чи өнөөдөр тэр чөтгөрүүдтэй нийлж, 
тэдэнд мөс чанар, хайраар хандсаар байгаа, гэхдээ энэ тохиолдолд чи 
Сатанд сайхан сэтгэл гаргаж байгаа бус уу? Чөтгөрүүдтэй холбогдож 
байгаа бус уу? Хүмүүс өнөө үед сайн, мууг ялган салгаж чадахгүй 
хэвээр, Бурханы хүслийг эрж хайх ямар ч санаа зорилгогүйгээр 
сохроор хайрлаж, өршөөсөөр байж, Бурханы санаа зорилгыг ямар 
нэгэн байдлаар өөрсдийн болгож чадахгүй бол тэдний төгсгөл бүр 
ч золгүй байх болно. Махбод дахь Бурханд итгэдэггүй хэн боловч 
Бурханы дайсан юм. Дайсанд хайр, мөс чанар харуулж чаддаг бол чи 
зөв шударга байдлын мэдрэмжгүй байгаа бус уу? Миний жигшиж, 
санал зөрөлддөг хүмүүстэй нийцтэй байж, тэднийг гэх хайр, хувийн 
сэтгэл хөдлөлөө харуулсаар байгаа бол чи дуулгаваргүй байгаа бус уу? 
Чи Бурханыг зориуд эсэргүүцэж байгаа бус уу? Ийм хүнд үнэн байдаг 
гэж үү? Хүмүүс дайснууддаа мөс чанар гаргаж, чөтгөрүүдийг хайрлаж, 
Сатаныг өршөөдөг бол Бурханы ажилд санаатайгаар саад хийж байгаа 
хэрэг бус уу? Зөвхөн Есүст л итгээд, эцсийн өдрүүдэд бие махбодтой 
болсон Бурханд итгэдэггүй хүмүүс, түүнчлэн бие махбодтой болсон 
Бурханд итгэдэг гэж амаараа хэлдэг ч мууг үйлддэг хүмүүс бүгд 
антихристүүд бөгөөд Бурханд ч итгэдэггүй хүмүүсийг бүр дурдахын ч 
хэрэггүй. Энэ хүмүүс бүгд сүйрлийн бай болно.

Үг нь махбодоор илэрсэн номын
“Бурхан хүн хоёр амралтад хамт орох болно”-оос эш татав

Лавлагаанд зориулсан номлол, нөхөрлөлийн эшлэлүүд:

Бид үндэсний хууль дүрэмд хэрхэн хандах ёстой вэ? Үүнийг 
үнэний дагуу ялган таних ёстой. Хууль бол үнэн биш, тэр бол улс 
орнуудын дэглэмийн тогтвортой байдлыг хадгалдаг дүрэм журам 
төдий юм. Бурханд итгэхдээ бид Бурханы үгийг үнэн гэж хүлээн авах 

ёстой; бүх зүйл Бурханы үгэн дээр суурилах ёстой. Христэд итгэгчид 
засгийн газраас гаргасан хууль ёсны хуулийг хүндлэх хэрэгтэй боловч 
ёс суртахуунгүй, шударга бус юм уу, үнэн болох Бурханы үгийг 
зөрчдөг, ялангуяа итгэл хийгээд Бурханыг эсэргүүцэж, Бурханыг 
ялладаг хуулийг огтхон ч хүндлэх ёсгүй. Тийм хуулийг дуулгавартай 
дагах нь Бурханаас урваж, Сатаны талд орж байгаа хэрэг. Жишээлбэл, 
Бурханд итгэж, Бурханыг шүтэн мөргөхийг Тэнгэр тогтоож, газар 
хүлээн зөвшөөрдөг бөгөөд үндэсний засгийн газраас хорьж, хязгаарлах 
үед бид тэрхүү хорон муу хуулийг шийдэмгий эсэргүүцэх хэрэгтэй. Ёс 
суртахуунгүй, шударга бус хуулийг хүндэтгэхгүй, харин шийдэмгий 
эсэргүүцэх ёстой.

Ажлын зохицуулалтаас эш татав

Бид засгийн газрын албан хаагчидтай ямар арга барилаар харьцах 
хэрэгтэй вэ? Үүнийг үнэний дагуу ялган таних ёстой. Сайн, муу, сайхан 
сэтгэлтэй, ёрын муу албан хаагчид бий. Бид хүмүүсийн төлөө бодитой 
өөрчлөлт хийдэг сайн албан хаагчдыг хүндлэх хэрэгтэй. Бурханыг 
эсэргүүцэж, яллаж, хавчдаг албан хаагчид бол муу чөтгөрүүд, бид 
тэднийг жигшин голж, хараах хэрэгтэй. Харин бид өнөөдөр Сатаны 
хорон муу, харанхуй эзэмшил дор амьдарсаар байгаа тул ухаантай 
байх хэрэгтэй, бид ухаантай үйлдэл хийж, юу нь юу вэ гэдгийг мэддэг 
байх хэрэгтэй. Бурханд итгэж, үнэн замыг хүлээн авахыг хүсэж байгаа 
төрийн албан хаагч, ажилчид байгаа бол бид тэдэнд сайн мэдээг 
номлож, Бурханы өмнө авчрах хэрэгтэй, тэгснээр тэд авралд хүрч 
болох юм; энэ нь Бурханы хүсэлтэй бүрэн нийцнэ.

Ажлын зохицуулалтаас эш татав

“Сатаны дүрэм, нөлөөлөл” гэж юуг хэлээд байна вэ? Улс орнуудын 
эрх баригч намууд Бурханд захирагддаг уу эсвэл Сатанд захирагддаг 
уу? Сатанд захирагддаг нь Сатаны нөлөөнд байдаг. Хэрэв Сатаны эрх 
баригч намыг шүтэн мөргөдөг, Сатаны эрх баригч намд бүрэн дүүрэн 
дуулгавартай байдаг, Сатанд харьяалалтай удирдагчдыг дагадаг бол чи 
Сатаных бөгөөд Сатаны эзэмшил дор амьдардаг хэрэг. Жишээ нь агуу 
улаан луу Хятадыг захирдаг. Хэрэв агуу улаан лууг дэмжиж, агуу улаан 

луунд шүтэн мөргөж, захирагддаг, агуу улаан луунд “түм бум насал” 
гэж уухайлдаг бол чи Сатаны эзэмшил дор амьдардаг хэрэг. Ямар 
нийгмийн тогтолцоог шүтэж, сохроор итгэдэг байх чинь хамаагүй 
Сатаны эрх баригч нам, улс төрчдийг шүтэж, дагаж, дуулгавартай 
байдаг бол чи Сатаны эзэмшил дор амьдарч байгаа юм байна. Учир 
нь эдгээр улс төрч Бурханд бус Сатанд харьяалагддаг; тэд Бурханд 
дуулгавартай байж, шүтэн мөргөдөггүй тул тэднийг шүтэж байгаа нь 
Сатаныг дагаж, шүтэн мөргөж байгаа хэрэг. Тиймээс Христэд итгэгч 
Сатаны эрх баригч намд орвол Сатаны нөлөөг шүтэж, Сатаныг дагадаг 
бөгөөд Бурханд итгэдэг нь худал гэсэн үг юм.

“Амийн оролтын тухай номлол ба нөхөрлөл” номоос эш татав

Агуу улаан лууны боловсруулсан бодлого нь үнэндээ улс орны 
засаглал юм уу, ард түмний төлөө байдаггүй. Тэдгээр нь бүхэлдээ 
Бурханыг эсэргүүцэж, үнэнийг тэр чигээр нь эсэргүүцсэн байдаг 
учраас Тэнгэрт тэрсэлж, сөрсөн агуу улаан лууны хорон муу мөн 
чанарыг илчилдэг. Агуу улаан луу бол бүлэг харгис үзэлтнүүдээс өөр 
юу ч биш! Хэрэв чамд энэ нь тодорхой болбол чи хэрхэн харьцахаа 
мэднэ. Чамайг үзэн ядаж, чам руу дайрч, чамайг хороох үед үүний мөн 
чанар нь муу сүнснийх, хорон муу байдаг; чамд сайн байгаад, зарим 
нэг жижиг сажиг тус хүргэж, янз бүрийн байдлаар чамд ашиг тустай 
байхад уг чанар нь мөн л муу сүнснийх, хорон муу хэвээр байдаг. Мөн 
чанар нь чамд тодорхой болох үед өнгөн дээрээ сайн, муу байгаад нь 
чи баригдахаа болино. Агуу улаан лууны жинхэнэ мөн чанар, үнэн 
төрхийг нэвт харж чаддаг болохын тулд зөвхөн олон нийтэд зарлан 
тунхаглаж байгаа зүйлийг нь бус үйлдэл, үр нөлөөг нь шүүх ёстой. 
Хамгийн чухал зүйл нь Бурхан хийгээд Бурханы илэрхийлсэн бүх 
үнэнд хэрхэн хандаж байгааг нь, Бурханд итгэж, дагадаг хүмүүстэй 
яаж харьцаж байгааг нь харах бөгөөд ингэж байж л чи түүний муухай 
нүүр царайг нэвт харна. Агуу улаан лууг ялган танихын тулд Бурханы 
илэрхийлсэн бүх үнэний дагуу түүнийг авч үзэх ёстой; үнэнийг 
ойлгохгүйгээр ингэх огт боломжгүй байх болно.

“Амийн оролтын тухай номлол ба нөхөрлөл” номоос эш татав

IX. БУРХАНД ДУУЛГАВАРТАЙ БАЙЖ,  
БУРХАНЫГ МЭДЭХ ЗАРЧМУУД

156. Бурханд дуулгавартай байх зарчмууд
(1) Бурханы үгийн эрх мэдэлд дуулгавартай бай. Бурханы үг 

бол хэмжээлшгүй эрхэм дээд; тэдгээр нь хамгийн өндөр захирамж, 
хамгийн өндөр тушаал бөгөөд тэдгээрт туйлын дуулгавартай байх 
ёстой;

(2) Христийн эрх мэдэлд дуулгавартай байж, Түүний бүх үг, ажлыг 
хүлээн авч, дуулгавартай дага. Христ бол үнэн, зам, амь гэдгийг батал;

(3) Ариун Сүнсний ажлын эрх мэдэлд дуулгавартай байж, 
Ариун Сүнсний гэгээрэл, гэрэлтүүлэлт, удирдамжаас ирдэг бүхэнд 
дуулгавартай бай. Хүнээс ирдэг зүйлсийг няцаа;

(4) Бүх хэрэг явдал дээр үнэн-зарчмыг эрж хай. Үнэний талаарх 
аливаа ойлголт Бурханы үгэнд үндэслэх ёстой гэдгийг нотолж, бүх 
үнэнийг дуулгавартай дагаж чаддаг бай. Энэ нь л Бурханд дуулгавартай 
байх явдал юм.

Холбогдох Бурханы үг:

Бурхан хүмүүсийг бүтээж, газар дээр байрлуулаад, тэр үеэс хойш 
тэднийг удирдсан. Дараа нь Тэр тэднийг аварч, хүн төрөлхтний төлөөх 
нүглийн тахил болсон. Эцэст нь Тэр мөн л хүн төрөлхтнийг байлдан 
дагуулж, хүмүүсийг бүхэлд нь аварч, анхдагч төрхийг нь сэргээх ёстой 
болсон. Хүний анхдагч дүр, анхны төрхийг сэргээх энэхүү ажлыг Тэр 
бүр эхнээсээ л хийсээр ирсэн. Бурхан хаанчлалаа байгуулж, хүний 
анхдагч төрхийг сэргээнэ, өөрөөр хэлбэл, Бурхан газар дээр, бүх 
бүтээлийн дунд эрх мэдлээ сэргээнэ. Сатанаар завхруулагдсаны дараа 
хүн Бурханаас эмээх зүрх сэтгэлээ алдаж, Бурханы бүтээлд оногдсон 
чиг үүргээ ч алдаж, улмаар Бурханд дуулгаваргүй дайсан болжээ. 
Тэгээд хүмүүс Сатаны эзэмшилд амьдарч, Сатаны тушаалыг дагасан; 
тиймээс Бурхан бүтээлүүдийнхээ дунд ажиллах ямар ч аргагүй болж, 
тэдний айж эмээсэн хүндлэлийг олж авч бүр ч чадахаа больсон юм. 
Хүмүүс Бурханаар бүтээгдсэн, Бурханд шүтэн мөргөх учиртай боловч 

үнэндээ Бурханаас нүүр буруулж, оронд нь Сатаныг шүтжээ. Тэгээд 
Сатан хүний зүрх сэтгэл дэх шүтээн болов. Ийнхүү Бурхан хүний 
зүрх сэтгэл дэх байр сууриа алдсан, өөрөөр хэлбэл, Тэр хүнийг 
бүтээснийхээ утга учрыг алдсан. Тиймээс хүнийг бүтээснийхээ утга 
учрыг сэргээхийн тулд Тэр хүний анхдагч төрхийг сэргээж, хүнийг 
завхарсан зан чанараас нь ангижруулах ёстой. Хүмүүсийг Сатанаас 
буцаан авахын тулд Тэр тэднийг нүглээс аврах ёстой. Ийм маягаар 
л Бурхан тэдний анхдагч төрх болон чиг үүргийг аажмаар сэргээж, 
Өөрийн хаанчлалыг сэргээж чадна. Дуулгаваргүй хөвгүүдийн эцсийн 
сүйрэл нь ч бас, хүмүүсийг Бурханд илүү их шүтэн мөргүүлж, газар 
дээр илүү сайхан амьдруулахын төлөө хийгдэнэ. Бурхан хүмүүсийг 
бүтээсэн тул Тэр хүнийг Өөртөө шүтэн мөргүүлнэ; Тэрээр хүний 
анхдагч чиг үүргийг сэргээхийг хүсдэг тул ямар ч хольцгүйгээр 
бүрэн сэргээнэ. Өөрийн эрх мэдлийг сэргээнэ гэдэг нь хүнийг 
Өөртөө шүтэн мөргүүлж, Өөртөө дуулгавартай байлгана гэсэн үг 
юм; мөн Бурхан хүмүүсийг Өөрөөсөө үүдэн амьдруулж, дайснаа 
Өөрийн эрх мэдлээр сүйрүүлнэ гэсэн утгатай. Бас Бурхан, хэний ч 
эсэргүүцэлгүйгээр Өөрийнхөө бүхий л зүйлийг хүмүүсийн дунд 
үлдээнэ гэсэн үг юм. Бурханы байгуулахыг хүсдэг хаанчлал бол 
Түүний Өөрийн хаанчлал билээ. Түүний хүсдэг хүн төрөлхтөн 
бол Түүнд шүтэн мөргөдөг, Түүнийг бүрэн дуулгавартай дагадаг, 
Түүний алдар сууг илтгэдэг хүмүүс юм. Хэрвээ Бурхан завхарсан 
хүн төрөлхтнийг аврахгүй бол хүнийг бүтээснийх нь утга учир 
алдагдана; Тэрээр хүмүүсийн дунд ямар ч эрх мэдэлгүй байж, Түүний 
хаанчлал газар дээр оршин тогтнож чадахаа болино. Хэрвээ Бурхан, 
Өөрт нь дуулгаваргүй байдаг дайснуудаа устгахгүй бол бүрэн 
алдар суугаа олж авч чадахгүй, газар дээр хаанчлалаа байгуулж ч 
чадахгүй. Хүн төрөлхтний дундаас Өөрт нь дуулгаваргүй хүмүүсийг 
бүрмөсөн устгаж, бүрэн төгс болгуулсан хүмүүсийг амралтад аваачих 
нь Түүний ажил дууссаны тэмдэг, Түүний агуу амжилтын тэмдэг 
байх болно. Хүмүүс анхдагч төрхөө сэргээж, тус тусын үүргийг 
гүйцэтгэж, өөрсдийн зүй ёсны байр суурийг хадгалж, Бурханы бүх 
зохицуулалтад захирагдаж чаддаг байх үед Бурхан, Өөрт нь шүтэн 
мөргөдөг бүлэг хүмүүсийг газар дээр олж авсан байх бөгөөд Өөрт нь 

шүтэн мөргөдөг хаанчлалыг ч газар дээр байгуулсан байх болно.
Үг нь махбодоор илэрсэн номын

“Бурхан хүн хоёр амралтад хамт орох болно”-оос эш татав

Чи Бурханд итгэдэг учраас Бурханы бүх үг, Түүний бүх ажилд 
итгэлээ өгөх ёстой. Өөрөөр хэлбэл, чи Бурханд итгэдэг учраас Түүнийг 
дуулгавартай дагах ёстой. Хэрвээ чи ингэж чадахгүй бол Бурханд 
итгэдэг эсэх чинь хамаагүй. Бурханд олон жил итгэсэн атлаа Түүнийг 
хэзээ ч дуулгавартай дагаагүй, Түүний бүх үгийг хүлээн аваагүй, 
харин ч чамд захирагдаж, чиний үзлийн дагуу үйлдэхийг Бурханаас 
шаарддаг бол чи хамгийн тэрслүү бөгөөд үл итгэгч мөн. Хүний үзэлтэй 
нийцдэггүй Бурханы ажил болон үгийг ийм хүмүүс яаж дуулгавартай 
дагаж чадах юм бэ? Хамгийн тэрслүү хүн бол Бурханаас санаатайгаар 
зөрж, эсэргүүцдэг нэгэн юм. Тэд бол Бурханы дайсан, антихрист мөн. 
Ийм хүмүүс Бурханы шинэ ажилд үргэлж дайсагнасан хандлагатай 
байдаг, захирагдах өчүүхэн ч дур сонирхол хэзээ ч байгаагүй бөгөөд 
дуртайяа захирагдаж, өөрийгөө даруу болгосон удаа огт байхгүй. Тэд 
бусдын өмнө өөрсдийгөө өргөмжилж, хэнд ч хэзээ ч захирагддаггүй. 
Бурханы өмнө тэд үг номлоход хамгийн шилдэг нь бөгөөд бусад дээр 
ажиллахдаа хамгийн чадамгай гэж өөрсдийгөө үздэг. Тэд эзэмшсэн 
“эрдэнэсээ” хэзээ ч хаядаггүй, харин тэдгээрийг шүтэн мөргөх, бусдад 
номлох гэр бүлийн удам дамжсан эд зүйл мэт үздэг ба өөрсдийг нь 
шүтдэг тэр мунхгуудад сургаал айлдахдаа тэдгээрийг ашигладаг. 
Чуулганд үнэндээ иймэрхүү хэдэн хүн байдаг. Тэднийг үеэс үед 
Бурханы гэрт түр оршин суудаг “мохошгүй баатрууд” гэж хэлж болох 
юм. Тэд үг (хоосон сургаал) номлохыг өөрсдийн хамгийн эрхэм үүрэг 
болгодог. Тэд “ариун агаад халдашгүй дархан” үүргээ жилээс жилд, 
үеэс үед идэвхтэй хэрэгжүүлж явдаг. Тэдэнд хэн ч хүрч зүрхэлдэггүй, 
ганц ч хүн тэднийг илт зэмлэж зүрхэлдэггүй. Эрин үеэс эрин үед тэд 
эрээгүй аашлан бусдыг эзэрхэж, Бурханы гэрт “хаан” болдог. Энэ 
сүрэг чөтгөр гар нийлэн, Миний ажлыг нураах гэж оролддог; энэ 
амьд диаволууд Миний нүдний өмнө оршин тогтнохыг Би хэрхэн 
зөвшөөрч чадах билээ? Хагас дутуу дуулгавартай хүмүүс ч эцсийг нь 
хүртэл үргэлжлүүлж чаддаггүй байхад зүрх сэтгэлдээ өчүүхэн төдий ч 

дуулгавартай байдалгүй эдгээр эзэрхэг этгээд бүр ч чадахгүй! Бурханы 
ажлыг хүн олж авахад хялбар биш. Хүмүүс хамаг хүч чадлаа хэрэглээд 
ч жаахан хэсгийг л олж авч, эцэстээ төгс болгуулж чадна. Тэгэхээр 
Бурханы ажлыг сүйрүүлэх гэж оролддог тэргүүн тэнгэрэлчийн үр 
удмын тухайд ямар вэ? Бурханаар авхуулах найдвар тэдэнд бүр ч 
бага байх бус уу? Байлдан дагуулах ажил хийх Миний зорилго бол 
гагцхүү байлдан дагуулалтын төлөө байлдан дагуулах бус, харин зөв 
шударга байдал ба зөв шударга бус байдлыг илчлэх, хүнийг шийтгэх 
нотолгоо олж авах, хорон мууг яллах, түүнчлэн дуртайяа дуулгавартай 
дагадаг хүмүүсийг төгс болгохын төлөө байлдан дагуулах явдал билээ. 
Эцэстээ бүгд төрлийнхөө дагуу ангилагдах бөгөөд төгс болгуулдаг 
хүмүүсийн бодол, санаа нь ч дуулгавартай байдлаар дүүрдэг. Энэ нь 
эцэстээ гүйцэлдэх ёстой ажил юм. Харин үйлдэл болгон нь тэрслүү 
хүмүүс шийтгүүлж, мөнхийн хараалын объект, галд шатаагдахаар 
хаягдах болно. Тэр цаг ирэхэд өнгөрсөн эрин үеийн “агуу агаад 
мохошгүй баатрууд” хамгийн адгийн, хамгийн их адлагдсан “үхээнц, 
сул дорой хулчгарууд” болно. Зөвхөн энэ л Бурханы зөвт байдлын бүх 
талыг, хүний халдаж чадахгүй Түүний зан чанарыг харуулж чадна. 
Зөвхөн энэ л Миний зүрх сэтгэл дэх үзэн ядалтыг намдааж чадна. Энэ 
бүхэн үндэслэлтэй гэдэгтэй та нар санал нийлэхгүй гэж үү?

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Махбодод байх хугацаандаа Бурханы хүмүүсээс шаарддаг 
дуулгавартай байдал нь хүмүүсийн төсөөлдөг шиг шүүлт хийхгүй, 
эсэргүүцэхгүй байх явдал биш; харин ч, Түүний үгийг амьдралын 
зарчим, оршин тогтнолын сууриа болгон ашиглаж, үгийнх нь мөн 
чанарыг гарцаагүй хэрэгжүүлж, Түүний хүслийг бүрэн дүүрэн 
хангахыг Бурхан хүмүүсээс шаарддаг. Бие махбодтой болсон Бурханд 
дуулгавартай байхыг хүмүүсээс шаардахын нэг тал нь Түүний үгийг 
хэрэгжүүлэхтэй хамаатай, харин нөгөө тал нь Түүний хэвийн болон 
бодит байдалд дуулгавартай байж чадахтай хамаатай. Энэ хоёр нь 
хоёулаа туйлын байх ёстой. Энэ талуудын аль алийг хэрэгжүүлж чаддаг 

хүмүүс бол зүрх сэтгэлдээ Бурханыг гэх жинхэнэ хайр өвөрлөдөг бүх 
хүн юм. Тэд бол Бурханаар авхуулсан хүмүүс бөгөөд бүгд Бурханыг 
амь шигээ хайрладаг. Бие махбодтой болсон Бурхан хэвийн болон 
бодитой хүн чанараар ажилладаг. Ийм маягаар Түүний хэвийн болон 
бодитой хүн чанарын хоёулангийнх нь гадаад бүрхүүл хүмүүсийн 
хувьд үлэмж их шалгалт болдог; энэ нь тэдний хамгийн том хүндрэл 
бэрхшээл болдог. Гэсэн хэдий ч Бурханы хэвийн болон бодит 
байдлаас зайлсхийх аргагүй. Бурхан шийдэл олохын тулд бүхнийг 
оролдож үзсэн боловч эцэст нь Өөрийгөө хэвийн хүн чанарынхаа 
гадаад бүрхүүлээс салгаж чадаагүй. Учир нь эцсийн эцэст нь Тэр бол 
тэнгэр дэх Сүнсний Бурхан биш, харин махбод болсон Бурхан билээ. 
Тэр бол хүмүүсийн харж чаддаггүй Бурхан биш, харин бүтээлийн 
нэг гишүүний бүрхүүлийг өмссөн Бурхан юм. Иймд Өөрийгөө 
хэвийн хүн чанарын бүрхүүлээс салгах нь яавч амархан байхгүй. 
Тиймээс ямар ч байсан Тэрээр хийхийг хүссэн ажлаа махан биеийн 
өнцгөөс хийсээр байдаг. Энэ ажил нь хэвийн болон бодитой Бурханы 
илэрхийлэл тул хүмүүс захирагдахгүй байвал яалаа гэж зүгээр байх 
юм бэ? Хүмүүс Бурханы үйлдлийн талаар яг юу хийж чадах юм бэ? 
Тэрээр хийхийг хүссэн юм болгоноо хийдэг; Тэр юунд ч баярладаг 
бай, тийм л байдаг. Хэрвээ хүмүүс дуулгавартай байхгүй юм бол 
тэдэнд өөр ямар эрүүл саруул төлөвлөгөө байх юм бэ? Одоог хүртэл 
дуулгавартай байдал л хүмүүсийг аварч байсан; хэнд ч, ямар ч 
мэргэн санаа байгаагүй. Хэрвээ Бурхан хүмүүсийг туршихыг хүсвэл 
тэд юу хийж чадах юм бэ? Гэхдээ энэ бүхэн нь тэнгэр дэх Бурханы 
бодол санаа биш; энэ бол бие махбодтой болсон Бурханы санаа юм. 
Тэр үүнийг хийхийг хүсдэг тул нэг ч хүн үүнийг өөрчилж чадахгүй. 
Тэнгэр дэх Бурхан бие махбодтой болсон Түүний хийдэг зүйлд 
хөндлөнгөөс оролцдоггүй, тэгвэл хүмүүс Түүнд бүр ч дуулгавартай 
байх ёстой бус уу? Хэдийгээр Тэр бодитой агаад хэвийн боловч тэр 
чигтээ махбод болсон Бурхан юм. Өөрийнхөө санаан дээр үндэслээд 
Тэр хүссэн болгоноо хийдэг. Тэнгэр дэх Бурхан бүх үүрэг даалгаврыг 
Түүнд шилжүүлэн өгсөн; чи Түүний хийдэг бүхэнд дуулгавартай 
байх ёстой. Хэдийгээр Тэр хүн чанартай бөгөөд тун хэвийн боловч 
энэ бүхэн нь Түүний зориуд зохицуулсан зүйл юм, иймээс хүмүүс 

Түүнийг яаж үл зөвшөөрсөн, гайхсан нүдээр ширтэн харж болох юм 
бэ? Тэр хэвийн байхыг хүсдэг, иймээс Тэр хэвийн байдаг. Тэрээр 
хүн чанарын дотор амьдрахыг хүсдэг, иймээс хүн чанарын дотор 
амьдардаг. Тэр бурханлаг чанарын дотор амьдрахыг хүсдэг, иймээс 
бурханлаг чанарын дотор амьдардаг. Хүмүүс үүнийг хүссэнээрээ 
харж болох боловч Бурхан үргэлж Бурхан, хүмүүс үргэлж хүмүүс 
байх болно. Зарим нэг ялимгүй зүйлээс болж Түүний мөн чанарыг 
үгүйсгэж болохгүй, мөн ганц жаахан зүйлээс болоод Түүнийг 
Бурханы “үнэн биеэс” түлхэн гаргаж ч болохгүй. Хүмүүст хүмүүний 
эрх чөлөө байдаг ба Бурханд Бурханы эрхэм чанар байдаг; эдгээр нь 
нэг нэгэндээ саад болдоггүй. Хүмүүс Бурханд бага зэрэг эрх чөлөө 
олгож чадахгүй гэж үү? Бурхан арай илүү хайхрамжгүй байхыг тэд 
тэвчиж чадахгүй гэж үү? Бурханд маш хатуу чанд бүү ханд! Дор 
бүрнээ нэг нэгнээ хүлцэх ёстой; тэгвэл бүх зүйл шийдэгдэхгүй гэж 
үү? Ямар нэгэн хөндий байдал байсаар байна гэж үү? Хэрвээ хүн 
тийм ялихгүй зүйлийг тэвчиж чадахгүй бол “Эр хүний дотор эмээл 
хазаартай морь багтдаг” гэх мэт зүйлийг хэлээд ч яах юм бэ? Тэд яаж 
жинхэнэ хүн байж чадах юм бэ? Бурхан хүн төрөлхтөнд бэрхшээл 
учруулдаг юм биш, харин хүн төрөлхтөн л Бурханд бэрхшээл 
учруулдаг. Тэд үргэлж туулайн чинээ цагааныг уулын чинээ хар 
болгосноор аливааг зохицуулдаг. Тэд үнэхээр сүржигнэн дэгсдүүлдэг 
ба ингэх нь ямар ч хэрэггүй! Бурхан хэвийн болон бодитой хүн 
чанар дотор ажиллах үед Түүний хийдэг зүйл нь хүн төрөлхтний 
ажил биш, харин Бурханы ажил юм. Гэсэн ч хүмүүс Түүний ажлын 
мөн чанарыг хардаггүй; тэд үргэлж Түүний хүн чанарын гадаад 
бүрхүүлийг л хардаг. Тэд ийм агуу ажлыг хараагүй мөртөө Бурханы 
эгэл жирийн, хэвийн хүн чанарыг харахаар зүтгэдэг ба үүнийг тавьж 
явуулдаггүй. Үүнийг яаж Бурханд дуулгавартай байна гэж хэлж 
болох юм бэ? Тэнгэр дэх Бурхан одоо газар дээрх Бурхан “болж 
хувирсан” бөгөөд газар дээрх Бурхан бол одоо тэнгэр дэх Бурхан юм. 
Тэдний гадаад илрэлт адилхан эсэх нь, эсвэл Тэд яг яаж ажилладаг 
нь хамаагүй. Эцсийн эцэст Бурханы ажлыг хийдэг Нэгэн бол Бурхан 
Өөрөө юм. Чи хүссэн ч, хүсээгүй ч дуулгавартай байх ёстой—энэ нь 
чиний сонгох зүйл биш! Бурханд хүмүүс дуулгавартай байх ёстой ба 

өчүүхэн төдий ч дүр үзүүлэлгүйгээр Бурханыг туйлын дуулгавартай 
дагах ёстой.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Бурханы ажилд захирагдах нь бодитой байх ёстой бөгөөд амьдран 
харуулдаг байх ёстой. Дан ганц өнгөн дээрээ захирагдаад Бурханы 
сайшаалыг хүртэж чадахгүй бөгөөд зан чанараа өөрчлөх гэж эрж 
хайлгүйгээр Бурханы үгийн өнгөц талуудыг дуулгавартай дагах 
төдий байх нь Бурханы зүрх сэтгэлийн дагуу байх биш юм. Бурханд 
дуулгавартай байх болон Бурханы ажилд захирагдах нь яг адилхан 
юм. Бурханд л захирагдаад, Түүний ажилд захирагддаггүй хүмүүсийг 
дуулгавартайд тооцож болохгүй, үнэнээсээ захирагддаггүй атлаа 
гаднаа зулгуйдан зусарддаг хүмүүсийг бүр ч тооцож болохгүй. 
Бурханд үнэнээсээ захирагддаг хүмүүс бүгдээрээ ажлаас нь хүртэж, 
Бурханы зан чанар болон ажлын талаарх ойлголтод хүрдэг. Зөвхөн 
ийм л хүмүүс Бурханд үнэхээр захирагддаг. Ийм хүмүүс шинэ 
ажлаас шинэ мэдлэг олж авч, мөн үүнээс шинэ өөрчлөлтийг туулж 
чаддаг. Зөвхөн ийм хүмүүсийг л Бурхан сайшаадаг; ийм хүмүүс 
л төгс болгуулдаг, зан чанараа өөрчилсөн хүмүүс билээ. Бурханы 
сайшаадаг хүмүүс нь Бурханд, түүнчлэн Түүний үг болон ажилд 
баяртайяа захирагддаг хүмүүс юм. Зөвхөн ийм хүмүүс л зөв; ийм 
хүмүүс л Бурханыг чин сэтгэлээсээ хүсэж, Бурханыг чин сэтгэлээсээ 
эрж хайдаг.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Бурханд дуулгавартай байхын гол түлхүүр бол шинэ гэрлийг 
ойлгож, хүлээн зөвшөөрч, хэрэгжүүлэх чадвартай байх явдал билээ. 
Энэ л жинхэнэ дуулгавартай байдал юм. Бурханыг хүсэмжлэх хүсэлгүй 
хүмүүс зориуд Бурханд захирагдаж чаддаггүй, харин байгаа байдалдаа 
сэтгэл хангалуун байдгаасаа болж Бурханд тэрсэлж л чадна. Хүн өмнө 

нь ирсэн зүйлд автсан учраас Бурханыг дуулгавартай дагаж чаддаггүй. 
Урьд өмнө нь ирсэн зүйлс хүмүүст Бурханы талаарх бүх төрлийн 
үзэл, төсөөлөл өгч, эдгээр нь тэдний оюун ухаанд Бурханы дүр болсон 
байдаг. Тиймээс тэд өөрсдийн үзэл болон төсөөлсөн стандартууддаа 
итгэдэг. Хэрвээ чи, өнөөдөр бодит ажил хийдэг Бурханыг өөрийн 
төсөөллийн Бурхантай харьцуулдаг бол итгэл чинь Сатанаас гардгийн 
дээр чиний эрхэмлэдэг зүйлсээр сэвтсэн байна—харин Бурхан ийм 
итгэлийг хүсдэггүй. Чадвар чансаа нь хэчнээн сүртэй, хэчнээн их 
зориулдаг нь хамаагүй—бүр бүх насныхаа хичээл зүтгэлийг Түүний 
ажилд зориулж, зовж тарчилсан ч бай—Бурхан ийм итгэлтэй 
хэнийг ч сайшаадаггүй. Тэр тэдэнд ердөө л өчүүхэн бага нигүүлсэл 
хайрлаж, үүнийг хэсэгхэн хугацаанд эдлэх боломж олгодог. Ийм 
хүмүүс үнэнийг хэрэгжүүлэх чадваргүй байдаг, Ариун Сүнс тэдний 
дотор ажилладаггүй бөгөөд Бурхан тэднийг ээлж дараалан таягдан 
хаях болно. Хөгшин, залуу байхаас үл хамааран, Бурханд итгэхдээ 
Бурханыг дуулгавартай дагадаггүй, буруу санаа бодолтой хүмүүс 
бол эсэргүүцэж, саад хийдэг хүмүүс бөгөөд Бурханаар таягдуулах 
нь дамжиггүй билээ. Бурханд огт дуулгавартай байдаггүй, нэрийг нь 
хүлээн зөвшөөрөх төдий байдаг, Бурханы сайхан сэтгэл, хайр татам 
байдлыг бага зэрэг мэдэрдэг ч Ариун Сүнсний алхаатай хөл нийлэн 
алхдаггүй, Ариун Сүнсний одоогийн ажил, үгийг дуулгавартай 
дагадаггүй хүмүүс Бурханы нигүүлсэл дунд амьдардаг бөгөөд 
Бурханаар авхуулж, төгс болгуулахгүй. Бурхан дуулгавартай байдал, 
Бурханы үгийг идэж, ууж, таашааж байгаагаар нь, мөн амьдралынх нь 
зовлон шаналал, цэвэршүүлэлтээр дамжуулан хүмүүсийг төгс болгодог. 
Ийм итгэлээр л хүмүүсийн зан чанар өөрчлөгдөж, ингэснээр л тэд 
Бурханы тухай жинхэнэ мэдлэгийг эзэмшиж чаддаг. Ухамсартайгаар 
Бурханыг дуулгавартай дагана гэдэг бол Бурханы нигүүлсэл дунд 
амьдрахдаа сэтгэл ханалгүй үнэнийг идэвхтэйгээр хүсэмжилж, 
үнэнийг хайж, Бурханаар авхуулахыг эрэлхийлнэ гэсэн үг; Бурханы 
ийм л итгэлийг хүсдэг билээ. Бурханы нигүүлслийг эдлэхээс өөр юу ч 
хийдэггүй хүмүүс төгс болгуулж, өөрчлөгдөж чадахгүй бөгөөд тэдний 
дуулгавартай байдал, сүсэг бишрэл, хайр, тэвчээр бүгд өнгөцхөн юм. 
Бурханы нигүүлслийг л эдэлдэг хүмүүс Бурханыг үнэхээр таньж 



1908

IX. Бурханд дуулгавартай байж, Бурханыг мэдэх зарчмууд 

мэдэж чаддаггүй бөгөөд Бурханыг мэдлээ ч мэдлэг нь өнгөцхөн 
байдгийн дээр “Бурхан хүнд хайртай”, “Бурхан хүнд энэрэнгүй 
ханддаг” гэх мэт зүйл ярьдаг. Энэ нь хүний амийг төлөөлдөггүй, 
бас хүмүүс Бурханыг үнэхээр мэддэг гэдгийг харуулдаггүй. Бурханы 
үг өөрсдийг нь цэвэршүүлж, Бурханы шалгалт өөрсдөд нь ирэх үед 
хүмүүс Бурханыг дуулгавартай дагаж чадалгүй, харин ч эргэлзэж, 
бүтэлгүйтдэг бол тэд огтхон ч дуулгаваргүй юм. Тэдэнд Бурханд итгэх 
итгэлийн талаарх олон дүрэм, хязгаарлалт, мөн олон жилийн итгэлийн 
дүнд олж авсан хуучин туршлагууд, Библи дээр үндэслэсэн янз 
бүрийн дүрэм журам байдаг. Иймэрхүү хүмүүс Бурханд дуулгавартай 
байж чадах уу? Хүмүүний зүйлс дүүрэн энэ хүмүүс яаж Бурханд 
дуулгавартай байж чадах юм бэ? Тэд эрхэмлэдэг зүйлийнхээ дагуу 
“дуулгавартай дагадаг”—иймэрхүү дуулгавартай байдлыг Бурхан 
хүснэ гэж үү? Энэ бол Бурханыг дуулгавартай дагаж байгаа биш, харин 
дүрэм журмыг мөрдөж буй хэрэг; мөн өөрсдийгөө тайтгаруулж, сэтгэл 
хангалуун болгож байгаа явдал юм. Үүнийгээ чи Бурханд дуулгавартай 
байна гэж хэлбэл Түүнийг доромжилж байгаа хэрэг бус уу?

Үг нь махбодоор илэрсэн номын “Бурханд итгэхдээ Бурханыг
дуулгавартай дагах ёстой”-оос эш татав

Хэрвээ хүмүүс шашны үзлийг орхиж чадах юм бол өнөөдрийн 
Бурханы үг, ажлыг хэмжихдээ оюун ухаанаа ашиглахгүй, харин шууд 
дуулгавартай дагана. Хэдийгээр өнөөдрийн Бурханы ажил өнгөрсөн 
үеийнхтэй илт адилгүй ч чи урьдын үзэл бодлоо орхин, өнөөдрийн 
Бурханы ажлыг шууд дуулгавартай дагаж чадна. Бурхан урьд нь 
хэрхэн ажиллаж байснаас үл хамааран Бурханы өнөөдрийн ажилд 
хамгийн чухал байр суурийг өгөх ёстой гэдгийг ойлгож чаддаг бол 
чи өөрийн үзлийг орхисон, Бурханыг дуулгавартай дагадаг, Бурханы 
ажил болон үгэнд дуулгавартай байж, Бурханы мөрийг дагаж чаддаг 
хүн юм. Ингэснээр чи Бурханыг үнэхээр дуулгавартай дагадаг нэгэн 
болох болно. Чи Бурханы ажлыг задлан шинжилж, нягтлан үздэггүй; 
яг л Бурхан өмнөх ажлаа мартсантай адил чи ч гэсэн үүнийг мартсан. 
Одоо бол одоо, өнгөрсөн бол өнгөрсөн бөгөөд өнөөдөр Бурхан урьд нь 
хийсэн зүйлээ хойш тавьсан болохоор чи энэ талаар бодох ёсгүй. Тийм 

хүн л Бурханыг бүрэн дүүрэн дуулгавартай дагадаг, шашны үзлээ 
бүрмөсөн орхисон хүн билээ.

Үг нь махбодоор илэрсэн номын
“Бурханы өнөөдрийн ажлыг мэддэг хүмүүс л

Бурханд үйлчилж болно”-оос эш татав

Чи яагаад Бурханд итгэдэг вэ? Ихэнх хүн энэ асуултад будилдаг. 
Тэд үргэлж, бодитой Бурхан, тэнгэр дэх Бурхан хоёрын талаар тэс 
ондоо хоёр үзэл бодолтой байдаг нь тэд дуулгавартай дагахын тулд 
биш, харин тодорхой ашиг тус хүртэхийн тулд, эсвэл гай гамшгаас 
үүдсэн зовлонгоос мултрах гэж Бурханд итгэдэг гэдгийг харуулдаг. 
Тэр үед л тэд бага зэрэг дуулгавартай байдаг боловч дуулгавартай 
байдал нь болзолтой, хэтийн ирээдүйнхээ төлөө, албан хүчээр хийдэг. 
Тэгэхээр чи яг яагаад Бурханд итгэдэг юм бэ? Хэрвээ энэ нь гагцхүү 
хэтийн ирээдүй, хувь заяаны чинь төлөө юм бол огт итгэхгүй байсан 
нь дээр. Иймэрхүү итгэл бол өөрийгөө хуурч, өөрийгөө тайтгаруулж, 
өөрийгөө биширч буй хэрэг юм. Хэрвээ итгэл чинь Бурханыг 
дуулгавартай дагах суурин дээр үндэслээгүй бол эцсийн эцэст 
Бурханд тэрсэлснийхээ төлөө чи шийтгүүлэх болно. Итгэхдээ Бурханд 
дуулгавартай байхыг эрэлхийлдэггүй бүх хүн Бурханд тэрсэлдэг. 
Бурхан хүмүүсийг Өөрийг нь дуулгавартай дагадаг болоосой гэсэндээ 
үнэнийг эрж хайж, Өөрийнх нь үгээр цангаж, Өөрийнх нь үгийг идэж 
ууж, хэрэгжүүлэхийг тэднээс шаарддаг. Санаа зорилго чинь үнэхээр 
ийм бол Бурхан гарцаагүй чамайг өргөж, чамд нигүүлсэнгүй хандах 
нь лавтай. Энэ бол маргаангүй бөгөөд үүнийг өөрчлөхийн аргагүй 
билээ. Хэрвээ санаа зорилго чинь Бурханд дуулгавартай байхын тулд 
биш өөр зорилготой байдаг бол хэлж, хийдэг бүхэн чинь—Бурханы 
өмнө залбирах залбирал хийгээд үйлдэл бүр чинь хүртэл—Бурханы 
эсрэг байх болно. Чи зөөлөн дуутай, эелдэг зан ааштай байж болно, 
үйлдэл, илэрхийлэл бүр чинь зөв мэт, өөрөө чи дуулгавартай нэгэн шиг 
харагдаж болох ч санаа зорилго, Бурханд итгэх итгэлийн талаарх үзэл 
бодлын чинь тухайд гэвэл чиний хийдэг бүхэн Бурханы эсрэг, ёрын 
муу байдаг. Хонь шиг дуулгавартай харагддаг атлаа зүрх сэтгэлдээ муу 
санаа тээж явдаг хүмүүс хонины арьс нөмөрсөн чоно бөгөөд Бурханд 



1910

IX. Бурханд дуулгавартай байж, Бурханыг мэдэх зарчмууд 

шууд халддаг тэднээс Бурхан ганцыг нь ч өршөөхгүй. Ариун Сүнс 
тэднийг нэг бүрчлэн илчилж, хоёр нүүртэн болгоныг Ариун Сүнс 
гарцаагүй жигшин голох болно гэдгээ бүх хүнд харуулна. Санаа бүү 
зов, Бурхан тэдэнтэй нэг бүрчлэн харьцаж, ээлж дараалан зайлуулна.

Үг нь махбодоор илэрсэн номын “Бурханд итгэхдээ Бурханыг
дуулгавартай дагах ёстой”-оос эш татав

Би бүхнийг залгигч гал бөгөөд халдахыг тэвчдэггүй. Хүмүүсийг 
бүгдийг нь Би бүтээсэн учраас Миний хэлсэн, хийсэн юуг ч хүн 
дуулгавартай дагах ёстой ба тэрсэлж болохгүй. Миний ажилд хошуу 
дүрэх эрх хүмүүст байхгүй, Миний ажил болон Миний үгийн юу 
зөв, юу буруу болохыг задлан шинжлэхэд тэд бүр ч тохирохгүй. Би 
бол бүтээлийн Эзэн бөгөөд бүтээгдсэн зүйлс Намайг хүндлэх зүрх 
сэтгэлээр Миний шаарддаг бүхнийг биелүүлэх ёстой; тэд Надад 
учирлахаар оролдох ёсгүй, ялангуяа эсэргүүцэх ёсгүй. Би Өөрийн эрх 
мэдлээр ард түмнээ засагладаг бөгөөд Миний бүтээлийн хэсэг болох 
бүх хүн Миний эрх мэдэлд захирагдах ёстой.

Үг нь махбодоор илэрсэн номын “Унаж буй навчис үндэс рүүгээ буцахад
чи өөрийн хийсэн ёрын муу бүхэндээ харамсана”-аас эш татав

Хүмүүс Бурханыг дуулгавартай дагаж чадах эсэхийг шалгахад 
гол зүйл нь тэд Бурханаас ямар нэгэн хэрээс хэтэрсэн зүйл хүсдэг 
эсэхийг, тэдэнд далд сэдэл байдаг эсэхийг харах явдал юм. Хэрвээ 
хүмүүс үргэлж Бурханд шаардлага тавьдаг бол Түүнд дуулгавартай 
биш гэдгийг энэ нь баталдаг. Юу ч тохиолдсон хамаагүй, чи Бурханаас 
үүнийг хүлээн авч, үнэнийг эрж хайж чадахгүй, үргэлж хувийн үзэл 
бодлын үүднээс ярьж, үргэлж өөрийнхөө л зөв гэж бодон, тэр ч бүү 
хэл Бурханд эргэлзэх чадвартай хэвээр байвал асуудалд орох болно. 
Ийм хүмүүс хамгийн их биеэ тоосон, Бурханд тэрслүү байдаг. Бурханд 
үргэлж шаардлага тавьдаг хүмүүс Түүнийг үнэхээр дуулгавартай дагаж 
хэзээ ч чадахгүй. Хэрвээ чи Бурханд шаардлага тавьдаг бол Бурхантай 
наймаацаж байгааг чинь, мөн өөрийнхөө бодлыг сонгож, өөрийнхөө 
бодлын дагуу үйлдэж байгааг чинь энэ нь баталдаг. Үүгээрээ чи 
Бурханаас урвадаг ба дуулгавартай байдал чамд байдаггүй. Бурханд 

шаардлага тавих нь эрүүл ухаангүй хэрэг; Тэр бол Бурхан мөн гэдэгт чи 
үнэхээр итгэдэг бол Түүнд шаардлага тавьж зүрхлэхгүй, үндэслэлтэй 
ч бай, үгүй ч бай, Түүнд шаардлага тавихад чи тохирохгүй. Хэрвээ чи 
жинхэнэ итгэлтэй бөгөөд Тэр бол Бурхан мөн гэдэгт итгэдэг бол Түүнд 
шүтэн мөргөж, дуулгавартай байхаас өөр сонголт чамд үгүй. Өнөөгийн 
хүмүүс сонголттой байдгаар барахгүй, бүр өөрсдийнх нь бодолд 
нийцүүлэн үйлдэхийг Бурханаас шаарддаг. Тэд өөрсдийнхөө бодлыг 
сонгож, тэдгээрийн дагуу үйлдэхийг Бурханаас шаарддаг бөгөөд 
Бурханы бодлын дагуу үйлдэхийг өөрсдөөсөө шаарддаггүй. Тиймээс 
хүнд жинхэнэ итгэл байдаггүй, ямар ч бодит итгэлд байдаггүй ба тэд 
Бурханы магтаалыг хүлээн авч хэзээ ч чадахгүй. Чи Бурханд тавих 
шаардлагаа багасгаж чадвал жинхэнэ итгэл, дуулгавартай байдал чинь 
нэмэгдэж, эрүүл ухаан чинь ч бас харьцангуй хэвийн болно.

Эцсийн өдрүүдийн Христийн ярианы тэмдэглэл номын
“Хүмүүс Бурханд хэтэрхий олон шаардлага тавьдаг”-аас эш татав

Бүтээгдсэн зүйлийн Бүтээгчдээ хандах цорын ганц хандлага бол 
дуулгавартай байдал, болзолгүй дуулгавартай байдал байх ёстой. Энэ 
нь өнөөдөр зарим хүний хүлээн авч чадахгүй байж болох зүйл юм. 
Учир нь хүний биеийн хэмжээ хэтэрхий жаахан бөгөөд тэдэнд үнэн-
бодит байдал байдаггүй. Хэрвээ энэ нь чиний байр байдлыг дүрсэлж 
байгаа бол Бурханыг дуулгавартай дагаж чаддаг болоход хол байна. 
Хүн Бурханы үгээр хангуулж, услуулдаг ч үнэндээ ганц зүйлд л бэлдэж 
байгаа. Энэ нь, эцэстээ Бурханд болзолгүй, туйлын дуулгавартай 
болж чадах явдал бөгөөд тэгсэн цагт энэ бүтээл болох чи шаардсан 
стандартад хүрсэн байх болно. Заримдаа Бурхан, чиний үзэлтэй 
нийцдэггүй, чиний хүсдэг зүйлээс эсрэг, тэр ч бүү хэл зарчим, хүний 
сэтгэл, хүн чанар, мэдрэмжийн эсрэг мэт харагдах зүйл зориуд хийдэг 
бөгөөд үүнийг чи хүлээн зөвшөөрч, ойлгож чадахгүй байхад хүрдэг. 
Үүнийг яаж ч харлаа гэсэн зөв санагддаггүй, чи ер хүлээн авч чаддаггүй 
бөгөөд Бурханы хийсэн зүйл ер үндэслэлгүй санагддаг. Тэгвэл Бурхан 
эдгээр зүйлийг хийдгийн зорилго юу вэ? Энэ нь чамайг сорихын төлөө 
байдаг. Бурханы хийсэн зүйлийг чи яаж, яагаад гэж хэлэлцэх хэрэггүй; 
гагцхүү Бурхан бол үнэн гэх итгэлээ хадгалж, Тэр бол чиний Бүтээгч, 

чиний Бурхан гэдгийг хүлээн зөвшөөрөхөд л болно. Энэ нь бүх 
үнэнээс өндөр, ертөнцийн бүх мэргэн ухаан, мөн хүний ёс суртахуун, 
ёс зүй, мэдлэг, боловсрол, гүн ухаан, уламжлалт соёл гэгчээс ч өндөр, 
хайр энэрэл, нөхөрлөл, эсвэл хүмүүсийн хоорондох хайр сэтгэл 
гэгчээс ч өндөр бөгөөд бүр өөр юунаас ч илүү өндөр юм. Хэрвээ чи 
үүнийг ойлгож чадахгүй бол эрт орой хэзээ нэгэн цагт өөрт чинь ямар 
нэгэн зүйл тохиолдох үед Бурханы эсрэг тэрсэлж, төөрөлдөөд эцэст нь 
гэмшиж, Бурхан хэчнээн хайр татам болохыг болон чам дээр Бурханы 
хийдэг ажлын утга учрыг танин мэдэх магадлалтай, эсвэл бүр ч долоон 
дор нь чи үүнээс болоод бүдрэн унаж магад. Бурхан чамайг шүүх 
нь аймшигтай байхгүй, Тэр чамайг харааж, гэсгээх нь ч аймшигтай 
байхгүй—тэгвэл юу аймшигтай байх вэ? Хэрвээ Тэрээр: “Би чам 
шиг хүнийг аврахгүй; Би бууж өглөө!” гэж хэлбэл аймшигтай байх 
болно. Тэр тохиолдолд чи дуусна. Тиймээс хүмүүс “Шүүлт, гэсгээлт 
гэх эдгээр үг зүгээр, харин хараал, сүйрэл, яллалт гэх үгс нь миний 
төгсгөл гэсэн үг биш үү? Тэрний дараа би ямар төрлийн бүтээгдсэн 
зүйл байж чадах юм бэ? За яах вэ; би болилоо. Та тэгээд миний Бурхан 
байхаа боль л доо” хэмээн дэмий юм ярих ёсгүй. Хэрвээ чи гэрчлэлд 
зогсолгүйгээр Бурханыг орхихоор шийдсэн бол Бурхан үнэхээр чамайг 
хүсэхгүй гэж шийдэж магадгүй юм. Та нар үүнийг өмнө нь бодолцож 
үзсэн үү? Хүн хэр удаан Бурханд итгэж, хэр урт замаар алхсан, хэр их 
ажил хийж, хэр олон үүрэг гүйцэтгэснээс үл хамааран энэ цаг хугацаа 
бүхэлдээ тэднийг, Бурханд болзолгүй, туйлын дуулгавартай болж 
чадах хэмээх ганц л зүйлд бэлтгэж ирсэн. Тэгвэл “болзолгүй” гэж юу 
гэсэн үг вэ? Энэ нь хувийн зөвтгөлөө үл тоож, бодит учир шалтгаанаа 
үл ойшоон, юуны ч талаар маргалдахгүй байхыг хэлдэг: Чи бүтээгдсэн 
зүйл бөгөөд үнэ цэнгүй юм. Чи Бурхантай маргалдах үедээ буруу байр 
сууринд байдаг; Бурханд өөрийгөө зөвтгөхөөр оролдох үедээ мөн л 
буруу байр сууринд байдаг; Бурхантай маргалдах үедээ, яагаад гэх 
учир шалтгааныг асууж, үнэндээ юу болоод байгааг ойлгохыг хүсэх 
үедээ, эхлээд ойлголгүйгээр дуулгаваргүй дагаж чадахгүй бол, бүх 
зүйл тодорхой болсон цагт л захирагдах бол чи мөн л буруу байр 
сууринд байна. Чиний байгаа байр суурь буруу байх үед Бурханд 
дуулгавартай байдал чинь туйлын байдаг уу? Чи Бурханд зохих ёсоор 

нь хандаж байна уу? Түүнийг бүх бүтээлийн Эзэн гэж шүтэн мөргөдөг 
үү? Үгүй, чи тэгдэггүй, ингэсэн тохиолдолд Бурхан чамайг таньдаггүй. 
Бурханд туйлын, болзолгүй дуулгавартай болох боломжийг чамд 
ямар зүйл олгож чаддаг вэ? Үүнийг яаж туулж болох вэ? Нэг талаар, 
хэвийн хүн чанарын бага зэрэг мөс чанар, эрүүл ухаан шаардлагатай; 
нөгөөтээгүүр чи үүргээ биелүүлэхдээ Бурханы хүслийг ойлгохын тулд 
үнэний тал бүрийг ойлгосон байх ёстой. Заримдаа хүний хэв чанар 
хангалтгүй байдаг бөгөөд бүх үнэнийг ойлгох хүч чадал, эрч хүч хүнд 
байдаггүй. Гэхдээ нэг зүйл бий: Чамд тулгарсан, Бурханы зохицуулсан 
орчин, хүмүүс, үйл явдал, юмсаас үл хамааран чи үргэлж дуулгавартай 
хандлагатай байж, яагаад гэх шалтгааныг асуухгүй байх ёстой. Энэ 
хандлага чамаас давж, чи бүр Бурханаас сэрэмжилж, Бурханы талаар 
таамаглаж, аль эсвэл “Бурханы хийж байгаа зүйл үнэхээр зөвт эсэхийг 
би бодолцож үзэх ёстой. Бурхан бол хайр гэдэг, тэгвэл Бурханы надад 
хийж байгаа зүйлд хайр байгаа эсэхийг, энэ нь үнэндээ хайр мөн 
эсэхийг харъя л даа” гэж боддог бол, мөн хэрвээ чи Бурханы хийж 
байгаа зүйл үзэлтэй чинь нийцэж байгаа эсэхийг үргэлж шалгаж, 
Бурханы хийж байгаа зүйл чиний дуртай зүйл мөн эсэхийг харж, тэр 
ч бүү хэл, энэ нь үнэн гэж үздэг зүйлтэй чинь нийцэж байгаа эсэхийг 
хардаг бол байр суурь чинь буруу бөгөөд Бурханы зан чанарт халдах 
магадлалтай байх болно.

Бурханы нөхөрлөлөөс эш татав

Ноа Бурханы зааврыг дагаж байхдаа Бурханы санаа зорилго 
юу байсныг мэдээгүй. Бурхан юу биелүүлэхийг хүсэж байгааг тэр 
мэдээгүй. Бурхан түүнд зөвхөн тушаал өгч, их тайлбарлалгүйгээр нэг 
юм хий гэж зааварласан бөгөөд Ноа ёсоор болгож, түүнийг нь хийсэн. 
Тэрээр дотроо Бурханы санаа зорилгын учрыг олох гэж оролдоо ч 
үгүй, Бурханыг эсэргүүцээ ч үгүй, мөн хуурамч зан гаргаа ч үгүй. Тэр 
явж очоод л цайлган, эгэл сэтгэлээр зохих ёсоор нь хийсэн. Бурханы 
юу л хий гэснийг хийсэн бөгөөд дуулгавартай байж, Бурханы үгийг 
сонссон нь түүний аливааг хийх итгэл үнэмшил байлаа. Бурханы 
даалгасан зүйлийг тэр ингэж шулуухан, энгийнээр хариуцаж авсан 
юм. Түүний мөн чанар—түүний үйлдлүүдийн мөн чанар нь, таамаглах, 

эсэргүүцэх, түүнчлэн хувийн ашиг сонирхлыг болон өөрийн олз, 
гарзын талаар бодох явдал биш, харин дуулгавартай байдал байсан 
юм. Цаашлаад, Бурхан дэлхийг үерээр устгана гэж хэлэхэд Ноа 
хэзээ гэдгийг нь асуугаагүй, эсвэл юу тохиолдохыг асуугаагүй, 
мөн Бурханаас дэлхийг хэрхэн устгах гэж байгааг лав асуугаагүй. 
Тэр зүгээр л Бурханы зааварласнаар хийсэн. Бурхан яаж хийхийг, 
юугаар хийхийг хүссэнчлэн бүхнийг яг Бурханы хэлснээр хийсэн 
бөгөөд бас даруйхан ажлаа эхэлсэн. Тэр Бурханыг сэтгэл хангалуун 
байлгахыг хүссэн хандлагатайгаар Бурханы зааврын дагуу үйлдсэн. 
Тэр өөрийгөө гамшгаас зайлуулахын тулд үүнийг хийсэн үү? Үгүй. 
Бурханаас ертөнцийг сөнөөх хүртэл хэр хугацаа үлдсэнийг асуусан 
уу? Асуугаагүй. Тэр бүхээг барихад хэр удахыг Бурханаас асуусан уу, 
эсвэл өөрөө мэдэж байсан уу? Тэр үүнийг бас мэдээгүй. Тэр зүгээр л 
дуулгавартай байж, сонсож, ёсоор нь хийсэн.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө I”-ээс эш татав

Бурханд итгэх итгэлдээ Петр бүх зүйл дээр Бурханыг хангалуун 
байлгахаар эрж хайсан ба Бурханаас ирсэн бүхэнд дуулгавартай 
хандахаар хичээсэн. Тэрээр өчүүхэн төдий ч гомдолгүйгээр гэсгээлт, 
шүүлт, түүнчлэн цэвэршүүлэлт, гай зовлон, амьдралынхаа гачигдлыг 
хүлээн зөвшөөрч чадсан бөгөөд эдгээрийн юу ч Бурханыг гэх хайрыг 
нь өөрчилж чадаагүй. Энэ нь Бурханыг гэсэн туйлын хайр байсан бус 
уу? Бурханы бүтээлийн үүргийг биелүүлсэн бус уу? Гэсгээлт, шүүлт, 
гай зовлонгийн үед ч чи үргэлж үхэх хүртлээ дуулгавартай байж чадах 
бөгөөд энэ нь Бурханы бүтээлийн хүрэх ёстой зүйл, мөн Бурханыг гэх 
хайрын цэвэр ариун байдал юм. Хэрвээ хүн ийм түвшинд хүрч чадах 
юм бол Бурханы бүтээл байхад тохирох бөгөөд Бүтээгчийн хүслийг 
үүнээс илүү хангалуун байлгах юу ч үгүй. Чи Бурханы төлөө ажиллаж 
чаддаг гэж төсөөл, гэхдээ чи Бурханд дуулгавартай ханддаггүй ба 
Бурханыг үнэхээр хайрлах чадваргүй. Ийм маягаар чи Бурханы 
бүтээлийн үүргээ биелүүлэхгүйгээр үл барам Бурханаар яллагдана, 
учир нь чи үнэнийг эзэмшдэггүй, Бурханд дуулгавартай байх 
чадваргүй, Бурханд дуулгаваргүй хүн юм. Чи Бурханы төлөө ажиллах 

талаар л анхаардаг бөгөөд үнэнийг хэрэгжүүлэх, эсвэл өөрийгөө мэдэх 
талаар анхаардаггүй. Бүтээгчийг ойлгодоггүй, мэддэггүй бөгөөд 
Бүтээгчид дуулгавартай байдаггүй, мөн Түүнийг хайрладаггүй. Чи бол 
төрөлхийн Бурханд дуулгаваргүй хүн, иймээс тийм хүмүүсийг Бүтээгч 
хайрладаггүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Бурханы төлөө цангинасан гэрчлэл хийх нь чамд бодитой 
Бурханы талаарх ойлголт байгаа юу, үгүй юү гэдэгтэй болон эгэл 
жирийн байгаад зогсохгүй хэвийн энэ хүний өмнө дуулгавартай байж, 
бүр үхэлд хүртэл дуулгавартай байж чадах уу, үгүй юү гэдэгтэй чинь 
үндсэндээ хамаатай. Хэрвээ чи энэ дуулгавартай байдлаар дамжуулан 
Бурханы төлөө үнэхээр гэрчлэл хийдэг бол Бурханаар авхуулсан гэсэн 
үг юм. Үхэлд хүртэл захирагдаж, Түүний өмнө гомдоллохгүй, шүүлт 
хийхгүй, гүжирдэхгүй, ямар ч үзэлгүй, ямар нэгэн далд санаагүй байж 
чаддаг бол ийм маягаар Бурхан алдрыг олж авна. Хүний дорд үздэг 
эгэл хүний өмнө дуулгавартай байж, ямар ч үзэлгүйгээр үхэлд хүртэл 
захирагдаж чаддаг байх нь жинхэнэ гэрчлэл билээ. Хүмүүсийг ор гэж 
Бурханы шаарддаг бодит байдал нь Түүний үгийг дуулгавартай дагаж, 
хэрэгжүүлж, бодитой Бурханы өмнө бөхийж, завхралаа мэдэж, Түүний 
өмнө зүрх сэтгэлээ нээж, эцэст нь эдгээр үгээр нь дамжуулан Түүгээр 
авхуулж чаддаг байх явдал юм. Эдгээр айлдвар чамайг байлдан 
дагуулж, чамайг Түүнд бүрэн дуулгавартай болгох үед Бурхан алдрыг 
олж авдаг; үүгээр дамжуулан Тэр Сатаныг шившиглэж, Өөрийн ажлыг 
дуусгадаг. Бие махбодтой болсон Бурханы бодитой байдлын талаар 
ямар ч үзэлгүй байх үедээ буюу энэ шалгалтад бат зогсох үедээ чи 
энэ гэрчлэлийг сайн хийжээ. Хэрвээ чамд бодитой Бурханы талаар 
бүрэн ойлгож, Петр шиг үхэлд хүртэл захирагдаж чадах өдөр ирвэл 
чи Бурханаар авхуулж, төгс болгуулна. Бурханы хийдэг, чиний үзэлтэй 
нийцдэггүй зүйл бол чамд зориулсан шалгалт юм. Хэрвээ Бурханы 
ажил чиний үзэлтэй нийцэж байсан бол энэ нь чамаас зовохыг, эсвэл 
цэвэршүүлэгдэхийг шаардахгүй. Түүний ажил маш бодитой, чиний 
үзэлтэй нийцдэггүй учраас тийм үзлийг хаяхыг чамаас шаарддаг. Ийм 



1916

IX. Бурханд дуулгавартай байж, Бурханыг мэдэх зарчмууд 

учраас энэ нь чиний хувьд шалгалт юм. Бурханы бодит байдлаас л 
болж бүх хүн шалгалтуудын дунд байгаа; Түүний ажил ер бусын биш, 
харин бодитой. Түүний бодитой үгсийг, Түүний бодитой айлдваруудыг 
ямар ч үзэлгүйгээр бүрэн ойлгосноор, мөн ажил нь бодитой болох 
тусам Түүнийг чин сэтгэлээсээ хайрлаж чаддаг байснаар чи Түүгээр 
авхуулна. Бурханы олж авах бүлэг хүмүүс бол Бурханыг мэддэг 
хүмүүс; өөрөөр хэлбэл, Түүний бодит байдлыг мэддэг хүмүүс юм. 
Үүнээс гадна, тэд бол Бурханы бодитой ажилд захирагдаж чаддаг 
хүмүүс билээ.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

157. Ариун Сүнсний ажилд дуулгавартай байх зарчмууд
(1) Бурханы өмнө үргэлж тайван байж, Түүний үгийг идэж, 

ууж, үнэнийг эрэлхийлж, бүх хэрэг явдлыг Түүний үгэнд үндэслэх 
шаардлагатай. Ингэснээр л хүн Ариун Сүнсний гэгээрэл, гэрэлтүү-
лэлтийг олж авч чадна;

(2) Бурханы дээд эрх, зохицуулалтад дуулгавартай байх 
шаардлагатай, мөн Ариун Сүнснээс ирдэг бүх засалт харьцалт, 
сахилгажуулалт цохилт, шалгалт цэвэршүүлэлтийг хүлээн авч, 
дуулгавартай дагах шаардлагатай;

(3) Ариун Сүнсний ашигладаг хүний ажлын зохицуулалтыг, 
мөн түүний нөхөрлөл, номлолыг хүлээн авч, дуулгавартай дагах 
шаардлагатай, учир нь эдгээр нь Ариун Сүнсний ажлын нэг хэсэг юм;

(4) Нөхөрлөл нь Ариун Сүнсний гэгээрэл, гэрэлтүүлэлтээс ирдэг, 
үнэнтэй нийцдэг л бол ямар ч түвшний удирдагч, ажилчид болон ах 
эгч нарынхаа нөхөрлөлийг дуулгавартай дагах шаардлагатай.

Холбогдох Бурханы үг:

“Ариун Сүнсний ажлыг дагах” гэдэг нь Бурханы өнөөгийн 
хүслийг ойлгож, Бурханы өнөөгийн шаардлагын дагуу үйлдэж чаддаг 
байж, өнөөдрийн Бурханд захирагдаж, Түүнийг дагаж, Бурханы 

хамгийн шинэ айлдваруудын дагуу орж чаддаг байна гэсэн үг юм. 
Зөвхөн энэ л Ариун Сүнсний ажлыг дагадаг, Ариун Сүнсний урсгалд 
байдаг хүн юм. Тийм хүмүүс Бурханы сайшаалыг хүртэж, Бурханыг 
харж чаддаг төдийгүй хамгийн сүүлийн үеийн ажлаас нь Бурханы зан 
чанарыг мэдэж, хүний үзэл, дуулгаваргүй байдал, уг чанар болон мөн 
чанарыг мэдэж чаддаг; түүнчлэн тэд үйлчлэлийнхээ үеэр өөрсдийн зан 
чанарыг аажмаар өөрчилж чаддаг. Ийм хүмүүс л Бурханыг олж авах 
чадвартай, үнэн замыг үнэхээр олсон хүмүүс юм. Ариун Сүнсний 
ажлаар таягдан хаягдсан хүмүүс бүгдээрээ Бурханы хамгийн сүүлийн 
үеийн ажлыг дагаж чаддаггүй, харин Бурханы хамгийн сүүлийн үеийн 
ажилд тэрсэлдэг хүмүүс юм. Тийм хүмүүс Бурханыг илт эсэргүүцдэг 
нь Бурхан шинэ ажил хийснээс болдог, мөн Бурханы дүр, өөрсдийнх 
нь үзэлд байдаг дүрээс өөр байгаагаас болдог—иймээс тэд Бурханыг 
илт эсэргүүцэж, шүүж, улмаар Бурхан тэднийг жигшин голоход хүрдэг. 
Бурханы хамгийн сүүлийн үеийн ажлын талаар мэдэх нь амархан 
хэрэг биш боловч хэрвээ хүмүүс Бурханы ажлыг дуулгавартай дагаж, 
Бурханы ажлыг эрж хайх санаатай байвал Бурханыг харж, Ариун 
Сүнсний шинэхэн удирдамжийг олж авах боломжтой байх болно. 
Бурханы ажлыг зориуд эсэргүүцдэг хүмүүс Ариун Сүнсний гэгээрэл 
юм уу Бурханы удирдамжийг хүлээн авч чадахгүй. Тиймээс хүмүүс 
Бурханы хамгийн сүүлийн үеийн ажлыг хүлээн авч чадах уу, үгүй юу 
гэдэг нь Бурханы нигүүлслээс хамаардаг, мөн тэдний эрэл хайгуул 
болон санаа зорилгоос хамаардаг.

Ариун Сүнсний өнөөгийн айлдваруудыг дуулгавартай дагаж 
чаддаг бүх хүн ерөөгддөг. Тэд өмнө нь ямар байсан, эсвэл Ариун Сүнс 
тэдэн дотор хэрхэн ажилладаг байсан нь хамаагүй—Бурханы хамгийн 
сүүлийн үеийн ажлыг олж авсан хүмүүс хамгийн их ерөөгддөг бөгөөд 
өнөөдөр хамгийн сүүлийн үеийн ажлыг дагаж чаддаггүй хүмүүс 
таягдан хаягддаг. Бурхан шинэ гэрлийг хүлээн зөвшөөрч чаддаг 
хүмүүсийг хүсдэг бөгөөд Өөрийнх нь хамгийн сүүлийн үеийн ажлыг 
хүлээн зөвшөөрдөг, мэддэг хүмүүсийг хүсдэг. Та нарыг ухаалаг охид 
байх ёстой гэж яагаад хэлдэг вэ? Ухаалаг охид Ариун Сүнсний ажлыг 
эрж хайж, шинэ зүйлсийг ойлгож, цаашлаад хуучин үзлээ хойш тавьж, 
Бурханы өнөөдрийн ажлыг дуулгавартай дагаж чаддаг. Өнөөдрийн 

шинэ ажлыг хүлээн зөвшөөрдөг энэ бүлэг хүмүүсийг Бурхан аль эрт 
урьдчилан тогтоосон бөгөөд хамгийн их ерөөгдсөн хүмүүс билээ. Та 
нар Бурханы дуу хоолойг шууд сонсож, Бурханы илрэлтийг хардаг, 
иймээс тэнгэр газар даяар, эрин үеүдийн туршид хэн ч энэ бүлэг 
хүмүүс та нараас илүү ерөөгдөөгүй. Энэ бүхэн нь Бурханы ажлаас, 
Бурханы урьдчилан тогтоолт, сонголтоос, мөн Бурханы нигүүлслээс 
болж байгаа; хэрвээ Бурхан үг хэлж, Өөрийн үгийг айлдаагүй бол 
та нарын нөхцөл байдал өнөөдрийнх шиг байж чадах уу? Тиймээс 
Бурханд бүх алдар, магтаал нь байх болтугай, учир нь энэ бүхэн 
Бурхан та нарыг өргөснөөс болж байгаа юм.

Үг нь махбодоор илэрсэн номын “Бурханы шинэхэн ажлыг мэдэж,
Түүний мөрийг дага”-аас эш татав

Ариун Сүнсний ажил өдрөөс өдөрт өөрчлөгдөж, алхам тутамдаа 
улам өндөрт дээшилж, маргаашийн илчлэл алхам алхмаар бүр ч 
өндөрт өгсөн, өнөөдрийнхөөс ч илүү өндөр болдог. Бурхан хүнийг 
төгс болгодог ажил нь ийм юм. Хүмүүс хөл нийлүүлэн алхаж чадахгүй 
бол хэдийд ч таягдан хаягдаж магадгүй. Хүмүүст дуулгавартай байх 
зүрх сэтгэл үгүй бол эцэст нь хүртэл дагаж чадахгүй. Урьдын эрин 
үе өнгөрчихсөн; энэ бол шинэ эрин үе. Шинэ эрин үед шинэ ажил 
хийгдэх ёстой. Ялангуяа хүмүүсийг төгс болгох сүүлчийн эрин үед 
Бурхан илүү шинэ ажлыг бүр ч хурдан гүйцэтгэнэ. Тийм учраас 
зүрх сэтгэлд нь дуулгавартай байдал байхгүй бол хүмүүст Бурханы 
мөрийг дагахад хэцүү байдаг. Бурхан ямар ч дүрэмд баригддаггүй, 
мөн Өөрийн ажлын аль ч шатыг хувиршгүй гэж үздэггүй. Харин ч 
Түүний хийдэг ажил хэзээд илүү шинэ, улам өндөр байдаг. Түүний 
ажил алхам бүрд улам бодитой болж, хүний бодит хэрэгцээнд улам 
бүр нийцдэг. Хүмүүс ийм ажлыг туулсныхаа дараа л зан чанарынхаа 
сүүлчийн өөрчлөлтөд хүрч чадна. Амийн тухай хүний мэдлэг улам 
өндөр түвшинд хүрдэг, иймээс Бурханы ажил ч мөн адил улам өндөр 
түвшинд хүрдэг. Хүн ийм маягаар л төгс болгуулж, Бурхан ашиглахад 
тохиромжтой болж чаддаг. Бурхан нэг талаар, хүний үзлийг няцааж, 
өөрчилж, нөгөө талаар, хүнийг илүү өндөр, илүү бодитой байдал руу, 
Бурханд итгэх итгэлийн хамгийн өндөр түвшин рүү хөтлөхийн тулд 

ийм маягаар ажилладаг, тэгснээр Бурханы хүсэл эцэст нь биелж чадна. 
Дур зоргоороо тэрсэлдэг дуулгаваргүй уг чанартай хүмүүс, Бурханы 
хурдтай бөгөөд эрчтэй урагшлах ажлын энэ үе шатанд бүгдээрээ 
таягдан хаягдах болно; сайн дураараа дуулгавартай байдаг, дуртайяа 
өөрсдийгөө даруу болгодог хүмүүс л замын төгсгөл хүртэл урагшилж 
чадна. Энэ төрлийн ажилд хэрхэн захирагдахыг, мөн өөрийн үзлийг 
хэрхэн хаяхыг та нар бүгдээрээ сурах хэрэгтэй. Алхам бүрдээ 
хянуур байх хэрэгтэй. Хайнга байвал чи Ариун Сүнсэнд гологдож, 
Бурханы ажлыг үймүүлдэг нэгэн болох нь дамжиггүй. Ажлын энэ 
үе шатыг туулахаас өмнө хүний хуучны хууль, дүрэм тоогоо алдаж, 
хүн учраа олохоо больсон ба үүний уршгаар биеэ тоож, өөрийгөө 
мартсан. Эдгээр нь цөм Бурханы шинэ ажлыг хүлээж авахаас хүнийг 
хазаарлаж байдаг саад тотгор юм; тэдгээр нь Бурханы талаарх хүний 
мэдлэгт дайсагнаж байдаг. Хүмүүс зүрх сэтгэлдээ дуулгавартай биш, 
бас үнэнийг эгээрэн хүсдэг ч үгүй байх нь аюултай байдаг. Хэрвээ 
чи зөвхөн энгийн ажил болон үгэнд л захирагддаг, илүү гүн гүнзгий 
зүйлийг хүлээн авах чадваргүй бол чи хуучнаа баримталдаг, Ариун 
Сүнсний ажилтай хөл нийлүүлж чадахгүй нэгэн юм. Бурханы хийдэг 
ажил эрин бүрд ялгаатай байдаг. Чи нэг үе шатанд асар их дуулгавартай 
байснаа дараагийн үед муу юм уу дуулгавартай байж чадахгүй байвал 
Бурхан чамайг орхих болно. Бурханыг энэ алхмаар явахад нь чи хөл 
нийлүүлэн явбал Түүнийг дараачийн алхмаар өгсөхөд үргэлжлүүлэн 
хөл нийлүүлэн явах ёстой. Гагцхүү тэгсэн цагт л чи Ариун Сүнсэнд 
дуулгавартай нэгэн байна. Нэгэнт чи Бурханд итгэдэг тул дуулгавартай 
байдалдаа тууштай хэвээр байх ёстой. Чи зүгээр л дураа хүрэхээр 
дуулгавартай байж, дургүйгээ хүрэхээр дуулгаваргүй байж болохгүй. 
Иймэрхүү маягийн дуулгавартай байдлыг Бурхан сайшаадаггүй. 
Миний нөхөрлөдөг шинэ ажилтай чи алхаа нийлүүлж чадахгүй, 
урьдын үгтэй зууралдсаар байвал аминд чинь яаж ахиц гарч чадах юм 
бэ? Бурханы ажил бол үгээрээ дамжуулан чамайг хангах явдал юм. 
Чи Түүний үгийг дуулгавартай дагаж, хүлээн авсан цагт Ариун Сүнс 
чам дээр гарцаагүй ажиллана. Ариун Сүнс яг л Миний ярьсны дагуу 
ажилладаг. Миний хэлснээр хий, тэгээд Ариун Сүнс даруй чам дээр 
ажиллана. Би та нарыг хараг гэж шинэ гэрэл гаргаж, та нарыг эдүгээ 

цагийн гэрэл рүү авчирдаг. Чамайг энэ гэрэл рүү алхах үед Ариун 
Сүнс чам дээр нэн даруй ажиллах болно. “Би зүгээр л Таны хэлсэн 
зүйлийг хийхгүй” гэж зарим хүн гөжүүдлэн хэлж магадгүй. Тэгэхэд 
нь Би чамд, одоо чи замын төгсгөлд ирж, хатаж хорчийгоод амьгүй 
болжээ гэж хэлнэ. Тиймээс зан чанарынхаа өөрчлөлтийг туулах үедээ 
өнөөгийн гэрэлтэй хөл нийлүүлэн алхах нь хамгийн чухал юм. Ариун 
Сүнс Бурханы ашигладаг зарим хүн дээр ажиллаад зогсохгүй, мөн 
чуулганд ажилладаг. Тэр хэн дээр ч ажиллаж байж болно. Одоогоор 
Тэр чам дээр ажиллаж байж магадгүй бөгөөд чи энэ ажлыг туулна. 
Дараагийн цаг хугацаанд Тэр өөр хүн дээр ажиллаж болох бөгөөд 
тэр тохиолдолд чи яаравчлан дагах ёстой; өнөөгийн гэрлийг ойр 
дагах тусам амь чинь улам их өсөж чадна. Тухайн хүн ямар байх нь 
хамаагүй, Ариун Сүнс түүн дээр ажиллаж байгаа л бол чи дагах ёстой. 
Өөрийнхөө туршлагаар дамжуулан түүний туршлагыг мэдэр, тэгээд 
чи бүр ч өндөр зүйлсийг хүлээж авна. Ингэснээр чи илүү хурдан ахиц 
гаргана. Энэ бол хүний төгс болгуулах зам, амиа өсгөдөг арга зам 
юм. Чи Ариун Сүнсний ажилд дуулгавартай байснаар төгс болгуулах 
замд хүрдэг. Чамайг төгс болгохын тулд Бурхан ямар төрлийн хүнээр 
дамжуулж ажиллахыг чи мэдэхгүй, мөн ямар хүн, үйл явдал, эсвэл 
зүйлээр дамжуулан Тэр чамд юмсыг олж авч эсвэл харах боломж 
олгохыг ч мэдэхгүй. Хэрвээ чи энэ зөв замд алхан орж чадвал чамд 
Бурханаар төгс болгуулах асар их найдлага байгааг энэ нь харуулдаг. 
Хэрвээ чи тэгж чадахгүй бол ирээдүй чинь баргар, гэрэлгүй гэдгийг 
энэ нь харуулдаг. Зөв замд ормогцоо чи бүх зүйл дээр илчлэл олж 
авна. Ариун Сүнс бусдад юу илчилдэг байх нь хамаагүй, хэрвээ чи 
тэдний мэдлэгт үндэслэн аливааг өөрөө туулж мэдэрвэл энэ туршлага 
амийн чинь нэг хэсэг болох ба энэ туршлагаасаа бусдыг хангаж 
чадна. Үгийг тоть шиг давтаж бусдыг хангадаг хүмүүс бол ямар ч 
туршлагагүй хүмүүс юм; чи өөрийн бодит туршлага, мэдлэгийн тухай 
ярьж эхлэхээсээ өмнө бусдын гэгээрэл, гэрэлтүүлэлтээр дамжуулан 
хэрэгжүүлэлтийн замыг олж сурах ёстой. Энэ нь чиний өөрийн 
аминд илүү их ашиг тустай байх болно. Чи Бурханаас ирдэг бүхнийг 
дуулгавартай дагаж ийм маягаар туршлагажих хэрэгтэй. Чи бүх зүйл 
дээр Бурханы хүслийг эрж хайж, бүх зүйлээс хичээл сурах хэрэгтэй, 

тэгвэл чиний амь өснө. Ийм хэрэгжүүлэлт нь хамгийн хурдан ахиц 
гаргадаг.

Үг нь махбодоор илэрсэн номын
“Бурханд үнэнч зүрх сэтгэлээр дуулгавартай байдаг хүмүүсийг

Бурхан гарцаагүй олж авна”-аас эш татав

Ариун Сүнсний ажил үргэлж урагшилж байдаг ба Ариун Сүнсний 
урсгалд байгаа бүх хүн ч бас алхам алхмаар гүнзгийрч, өөрчлөгдөж 
байх ёстой. Тэд ганцхан үе шатанд зогсох ёсгүй. Ариун Сүнсний 
ажлыг мэддэггүй хүмүүс л анхны ажлынх нь дунд үлддэг ба Ариун 
Сүнсний шинэ ажлыг хүлээн зөвшөөрдөггүй. Дуулгаваргүй хүмүүс л 
Ариун Сүнсний ажлыг олж авах чадваргүй байх болно. Хэрвээ хүний 
хэрэгжүүлэлт Ариун Сүнсний шинэ ажилтай хөл нийлүүлдэггүй бол 
өнөөдрийн ажлаас гарцаагүй салсан байх бөгөөд өнөөдрийн ажилтай 
нийцэхгүй нь гарцаагүй. Ийм хоцрогдсон хүмүүс Бурханы хүслийг 
биелүүлж ердөө чадахгүй, эцэстээ Бурханы гэрчлэлд зогсох хүмүүс 
болж бүр ч чадахгүй. Түүнчлэн бүхий л удирдлагын ажил ийм бүлэг 
хүмүүсийн дунд дуусгавар болж чадахгүй. Нэгэнтээ Еховагийн 
хуулийг мөрддөг байсан хүмүүс, нэг үе загалмайн төлөө зовсон 
хүмүүсийн хувьд гэвэл, эцсийн өдрүүдийн ажлын үе шатыг хүлээн 
зөвшөөрч чадахгүй бол хийсэн бүхэн нь хий дэмий, хэрэггүй болно. 
Ариун Сүнсний ажлын хамгийн тодорхой илэрхийлэл нь амьдралтай 
ойрхон бөгөөд өнгөрсөнтэй зууралддаггүй. Өнөөдрийн ажилтай хөл 
нийлүүлээгүй, өнөөдрийн хэрэгжүүлэлтээс салсан хүмүүс бол Ариун 
Сүнсний ажлыг хүлээн зөвшөөрөлгүй, эсэргүүцдэг хүмүүс юм. Ийм 
хүмүүс Бурханы өнөөгийн ажлыг эсэргүүцдэг. Хэдий тэд өнгөрсөн 
үеийн гэрэлтэй зууралддаг ч Ариун Сүнсний ажлыг мэддэггүй хүмүүс 
гэдгийг нь үгүйсгэж болохгүй. Хүний хэрэгжүүлэлт дэх өөрчлөлт, 
өнгөрсөн болоод өнөөдрийн хэрэгжүүлэлтийн хоорондох ялгаа, 
өмнөх эрин үед хэрхэн хэрэгжүүлж байсан, өнөөдөр үүнийг хэрхэн 
хэрэгжүүлж байгаа талаар яагаад эхнээс нь дуустал ингэж их яриад 
байна вэ? Ариун Сүнсний ажил байнга урагшилдгаас болж хүний 
хэрэгжүүлэлт дэх ийм хуваагдлыг үргэлж ярьдаг, тиймээс хүний 
хэрэгжүүлэлт ч бас байнга өөрчлөгдөх шаардлагатай. Хэрэв хүн нэг 

үе шатанд гацсан хэвээр үлдвэл Бурханы шинэ ажил болон шинэ 
гэрэлтэй хөл нийлүүлэх чадваргүйг энэ нь нотолдог; энэ нь Бурханы 
удирдлагын төлөвлөгөө өөрчлөгдөөгүй гэдгийг нотолдоггүй. Ариун 
Сүнсний урсгалын гадна байгаа хүмүүс үргэлж өөрсдийнх нь зөв 
гэж боддог боловч үнэндээ тэдэн дээрх Бурханы ажил аль хэдийн 
зогссон ба Ариун Сүнсний ажил тэдэнд байдаггүй. Шинэ ажлаа 
гүйцэлдүүлэхээр Бурханы зорьдог өөр бүлэг хүмүүс буюу өөр бүлэг 
хүмүүс рүү Бурханы ажил аль хэдийн шилжсэн. Шашны хүмүүс 
Бурханы шинэ ажлыг хүлээн зөвшөөрөх чадваргүй, өнгөрсөн үеийн 
хуучин ажилтай л зууралддаг учраас Бурхан тэр хүмүүсийг орхисон 
бөгөөд шинэ ажлыг нь хүлээн зөвшөөрдөг хүмүүс дээр энэхүү шинэ 
ажлаа хийдэг. Тэд бол Бурханы шинэ ажилд хамтран ажилладаг 
хүмүүс бөгөөд ийм маягаар л Түүний удирдлага гүйцэлдэж чадна. 
Бурханы удирдлага үргэлж урагшилж, хүний хэрэгжүүлэлт үргэлж 
илүү өндөрт өсөн дээшилж байдаг. Бурхан үргэлж ажиллаж байгаа 
ба хүнд үргэлж хэрэгцээ байдаг, тэгснээр хоёулаа оргилдоо хүрч, 
Бурхан хүн хоёр бүрэн нэгддэг. Энэ бол Бурханы ажлын биелэлтийн 
илэрхийлэл, Бурханы бүхий л удирдлагын эцсийн үр дүн юм.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Ариун Сүнсний ажил янз бүр байдаг бөгөөд ямар ч нөхцөлөөр 
хязгаарлагддаггүй. Ариун Сүнсний ажил нь өөр өөр хүмүүст ялгаатай 
байдаг; өөр өөр мөн чанарыг харуулдаг; мөн эрин үе, түүнчлэн улс 
орноор ялгаатай байдаг. Мэдээж Ариун Сүнс олон өөр аргаар, олон 
зарчмын дагуу ажилладаг хэдий ч тухайн ажлыг яаж хийдэг, эсвэл 
ямар хүмүүс дээр хийдэг нь хамаагүй, мөн чанар нь үргэлж өөр өөр 
байдаг; өөр өөр хүмүүс дээр хийдэг бүх ажил нь зарчимтай байдаг ба 
бүгд өөрсдийнхөө байны мөн чанарыг төлөөлж чаддаг. Учир нь Ариун 
Сүнсний ажил цар хүрээний хувьд нэлээд тодорхой, нэлээд нарийн 
хэмжүүртэй байдаг. Бурханы махбод болсон биед хийгддэг ажил нь 
хүмүүс дээр хийгддэг ажилтай адилгүй бөгөөд ажил хийгдэж буй 
хүмүүсийн хэв чанарын дагуу ажил ч бас ялгаатай байдаг. Бурханы 
махбод болсон биед хийгддэг ажил нь хүмүүс дээр хийгддэггүй 

бөгөөд энэ нь хүмүүс дээр хийгддэг ажлаас өөр. Товчхондоо, ажил 
яаж хийгддэг нь хамаагүй, өөр өөр объект дээр хийсэн ажил хэзээ 
ч адилхан байдаггүй бөгөөд Түүний ажилладаг зарчим нь өөр өөр 
хүмүүсийн байр байдал, уг чанарын дагуу ялгаатай байдаг. Ариун Сүнс 
төрөлх мөн чанарт нь үндэслэн өөр өөр хүмүүс дээр ажилладаг бөгөөд 
тэрхүү мөн чанараас нь хэтэрсэн шаардлагыг тэдэнд тавьдаггүй, 
төрөлх хэв чанараас нь давсан ажлыг ч тэдэн дээр хийдэггүй. Иймээс, 
хүн дээр хийдэг Ариун Сүнсний ажил нь тэрхүү ажлын байны мөн 
чанарыг харах боломжийг хүмүүст олгодог. Хүний төрөлх мөн чанар 
өөрчлөгддөггүй; төрөлхийн хэв чанар нь хязгаарлагдмал. Ариун 
Сүнс хүмүүсийн хэв чанарын хязгаарлалтад нийцүүлэн хүмүүсийг 
ашиглаж, эсвэл тэдэн дээр ажилладаг болохоор хүмүүс ашиг тусыг нь 
хүртэж болох юм. Ашиглагдаж буй хүмүүс дээр Ариун Сүнс ажиллах 
үед тэр хүмүүсийн бүхий л авьяас чадвар, төрөлхийн хэв чанар юу ч 
үлдэлгүйгээр гарч ирдэг. Тэдний төрөлхийн хэв чанар тухайн ажилд 
үйлчлэхэд хэрэглэгддэг. Тэрхүү ажлаар үр дүнд хүрэхийн тулд Тэрээр 
хүмүүсийн ашиглаж болох хэсгүүдийг ажилдаа ашигладаг гэж хэлж 
болох юм. Эсрэгээрээ, Бурханы махбод болсон биед хийгддэг ажил 
нь Сүнсний ажлыг шууд илэрхийлдэг бөгөөд хүний оюун санаа, 
бодол холилдоогүй; хүний авьяас билиг ч, хүний туршлага ч, эсвэл 
төрөлхийн нөхцөл байдал ч үүнд хүрч чадахгүй. Ариун Сүнсний 
тоймгүй олон ажил бүгд хүнд ач тусаа өгч, хүнийг босгон байгуулах 
учиртай. Гэхдээ зарим хүн төгс болгуулж чаддаг байхад бусад нь төгс 
болгуулах нөхцөл байдлыг эзэмшээгүй байдаг, өөрөөр хэлбэл, тэд 
төгс болгуулж чадахгүй, бараг аврагдаж чадахгүй ба хэдийгээр тэдэнд 
Ариун Сүнсний ажил байсан байж болох ч эцэст нь таягдан хаягддаг. 
Өөрөөр хэлбэл, Ариун Сүнсний ажил хүмүүсийг босгон байгуулахын 
төлөө байдаг хэдий ч Ариун Сүнсний ажилтай байсан бүх хүн 
бүрмөсөн төгс болгуулна гэж хэлж болохгүй, учир нь олон хүний эрэл 
хайгуулдаа дагадаг зам нь төгс болгуулах зам биш байдаг. Тэдэнд 
Ариун Сүнсний нэг талын ажил л байдаг, харин хүний субъектив 
хамтын ажиллагаа ч, зөв эрэл хайгуул ч байдаггүй. Тиймээс, энэ 
хүмүүс дээрх Ариун Сүнсний ажил нь төгс болгуулж байгаа хүмүүст 
үйлчилж эхэлдэг. Ариун Сүнсний ажлыг хүмүүс шууд харж чадахгүй, 

өөрсдөө үүнд шууд хүрч ч чадахгүй. Харин ажиллах авьяас билигтэй 
хүмүүс л үүнийг илэрхийлж чаддаг ба хүмүүсийн илэрхийлдэг 
илэрхийллээр дамжуулан Ариун Сүнсний ажлыг дагалдагчдад өгдөг 
гэсэн үг юм.

Ариун Сүнсний ажил нь олон янзын хүмүүс, олон өөр нөхцөл 
байдлаар дамжин биелж, гүйцэлддэг. Бие махбодтой болсон Бурханы 
ажил хэдийгээр бүхэл бүтэн эриний ажлыг төлөөлж, бүхий л эрин дэх 
хүмүүсийн оролтыг төлөөлж чадах боловч хүмүүсийн нарийвчилсан 
оролт дээрх ажлыг бие махбодтой болсон Бурхан бус, харин Ариун 
Сүнсний ашигладаг хүмүүс хийх хэрэгтэй хэвээр юм. Тиймээс, 
Бурханы ажил буюу Бурханы Өөрийн үйлчлэл нь Бурханы махбод 
болсон биеийн ажил бөгөөд хүн оронд нь хийж чадахгүй. Ариун 
Сүнсний ажил нь өөр төрлийн олон хүнээр дамжин гүйцэлддэг; 
ганцхан хүн үүнийг бүрэн биелүүлж чадахгүй, ганцхан хүн бүрмөсөн 
илэрхийлж ч чадахгүй. Чуулгануудыг удирддаг хүмүүс ч бас Ариун 
Сүнсний ажлыг бүрэн төлөөлж чадахгүй; тэд зарим нэг удирдах ажлыг 
л хийж чадна. Тиймээс Ариун Сүнсний ажлыг, Бурханы Өөрийн ажил, 
ашиглагдаж буй хүмүүсийн ажил болон Ариун Сүнсний урсгалд байгаа 
бүх хүн дээрх ажил хэмээх гурван хэсэгт хувааж болно. Бурханы 
Өөрийн ажил бүхий л эринийг удирдан чиглүүлэх явдал; ашиглагддаг 
хүмүүсийн ажил нь Бурханыг ажлаа хийсний дараа илгээгдэх юм уу 
даалгавар хүлээн авснаар Бурханы бүх дагалдагчийг удирдан хөтлөх 
явдал бөгөөд тэд бол Бурханы ажилтай хамтран ажилладаг хүмүүс 
юм; урсгалд байгаа хүмүүс дээр Ариун Сүнсний хийдэг ажил нь 
Өөрийн бүх ажлыг хадгалах буюу Өөрийн бүхий л удирдлага болон 
гэрчлэлийг хадгалахын сацуу төгс болгуулж чадах хүмүүсийг төгс 
болгох явдал юм. Энэ гурван хэсэг нь хамтдаа Ариун Сүнсний бүрэн 
гүйцэд ажил боловч Бурханы Өөрийн ажилгүйгээр удирдлагын ажил 
тэр чигтээ зогсонги байдалд орно. Бурханы Өөрийн ажил бүх хүн 
төрөлхтний ажлыг хамардаг ба энэ нь бас бүхэл бүтэн эриний ажлыг 
төлөөлдөг. Өөрөөр хэлбэл, Бурханы Өөрийн ажил нь Ариун Сүнсний 
ажлын хөдөлгөөн, чиг хандлага бүрийг төлөөлдөг, харин элч нарын 
ажил нь Бурханы Өөрийн ажлын дараа явагдаж, араас нь дагадаг ба 
эрин үеийг удирддаггүй, мөн бүхий л эрин дэх Ариун Сүнсний ажлын 



1925

157. Ариун Сүнсний ажилд дуулгавартай байх зарчмууд

чиг хандлагыг ч төлөөлдөггүй. Тэд хүний хийх учиртай ажлыг л 
хийдэг бөгөөд энэ нь удирдлагын ажилтай ямар ч хамаагүй байдаг. 
Бурханы Өөрөө хийдэг ажил бол удирдлагын ажил доторх төсөл юм. 
Хүний ажил нь зөвхөн ашиглагдаж байгаа хүмүүсийн үүрэг бөгөөд 
удирдлагын ажилтай холбоогүй. Энэ хоёр хоёулаа Ариун Сүнсний 
ажил хэдий ч ялгамж чанар болон ажлын төлөөллийн ялгаанаас үүдэн 
Бурханы ажил болон хүний ажлын хооронд тодорхой, мөн чанарын 
ялгаа байдаг. Түүнчлэн, өөр өөр ялгамж чанартай байнууд дээр Ариун 
Сүнсний хийдэг ажлын хэмжээ ялгаатай байдаг. Эдгээр нь Ариун 
Сүнсний ажлын зарчим ба цар хүрээ юм.

Үг нь махбодоор илэрсэн номын
“Бурханы ажил ба хүний ажил”-аас эш татав

Хүн доторх Ариун Сүнсний замын эхний алхам нь юун түрүүнд 
хүний зүрх сэтгэлийг хүмүүс, үйл явдал, юмсаас татаж авч, Бурханы 
үгэнд оруулж, улмаар Бурханы үг ямар ч эргэлзээгүй, тэр чигтээ 
үнэн гэдгийг хүний зүрх сэтгэлд итгүүлэх явдал юм. Чи Бурханд 
итгэдэг бол Түүний үгэнд итгэх ёстой; Бурханд олон жил итгэснийхээ 
дараа Ариун Сүнсний сонгосон замыг мэдэхгүй хэвээр байдаг бол 
чи үнэхээр итгэгч мөн үү? Хэвийн хүний амьдрал буюу Бурхантай 
хэвийн харилцаатай хэвийн хүний амьдралд хүрэхийн тулд чи эхлээд 
Түүний үгэнд итгэх ёстой. Хэрвээ чи Ариун Сүнсний хүмүүст хийдэг 
ажлын эхний алхамд хүрээгүй байгаа бол чамд ямар ч суурь алга. Бүр 
хамгийн наад захын зарчимд ч хүрч чадахгүй бол чи урдах замаараа 
яаж алхах юм бэ? Бурханы, хүнийг төгс болгодог зөв замд хөл тавих 
гэдэг нь Ариун Сүнсний одоогийн ажлын зөв замд орно гэсэн үг юм; 
энэ нь Ариун Сүнсний алхдаг замд хөл тавина гэсэн үг. Яг одоо, Ариун 
Сүнсний алхдаг зам бол Бурханы одоогийн үг юм. Тиймээс хэрвээ 
хүмүүс Ариун Сүнсний замд хөл тавья гэвэл дуулгавартай байж, бие 
махбодтой болсон Бурханы одоогийн үгийг идэж уух ёстой. Түүний 
хийдэг ажил бол үгийн ажил юм; бүх зүйл Түүний үгээс эхэлж, бүх 
зүйл Түүний үгэнд, Түүний одоогийн үгэнд суурилдаг. Бие махбодтой 
болсон Бурханы талаар итгэлтэй байх ч бай, эсвэл бие махбодтой 
болсон Бурханыг мэдэх ч бай, аль аль нь Түүний үгэнд илүү их хичээл 

чармайлт гаргахыг шаарддаг. Эс бөгөөс хүмүүс юу ч хийж чадахгүй 
бөгөөд юу ч үгүй хоцорно. Бурханы үгийг идэж уусны үндсэн дээр 
Түүнийг мэдэж, Түүнийг сэтгэл хангалуун байлгаж эхэлснээр л 
хүмүүс аажмаар Бурхантай хэвийн харилцаа тогтоож чадна. Хүний 
хувьд Бурханы үгийг идэж уун, хэрэгжүүлэхээс илүү дээр хамтын 
ажиллагаа гэж үгүй. Ийм хэрэгжүүлэлтээр дамжуулан тэд Бурханы 
ардын гэрчлэлдээ бат зогсож хамгийн сайн чаддаг. Хүмүүс Бурханы 
одоогийн үгийн мөн чанарыг ойлгож, дуулгавартай дагаж чадах үедээ 
Ариун Сүнсний залж чиглүүлдэг зам дээр амьдарч, Бурханаар төгс 
болгуулах зөв замд хөл тавьсан байдаг.

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Хэрвээ чи Бурханы үгсээр амьдардаг бол Ариун Сүнс ажлаа 
хийх боломжтой болно; хэрвээ чи Сатаны нөлөөн дор амьдардаг бол 
Ариун Сүнсэнд тийм боломж олгохгүй. Хүмүүс дээр Ариун Сүнсний 
хийдэг ажил, хүмүүсийн дээр Түүний гэрэлтүүлдэг гэрэл, хүмүүст 
Түүний өгдөг итгэл хормын төдий л үргэлжилдэг; хэрвээ хүн анхаарал, 
болгоомжгүй байвал Ариун Сүнсний хийдэг ажил хажуугаар нь 
өнгөрөх болно. Хэрвээ хүмүүс Бурханы үгээр амьдардаг бол Ариун 
Сүнс тэдэнтэй хамт байж, тэдэн дээр ажиллана. Хэрвээ хүмүүс Бурханы 
үгээр амьдрахгүй байгаа бол Сатаны боолчлолд амьдардаг. Ялзарсан 
зан чанартай амьдардаг хүмүүстэй Ариун Сүнс хамт байдаггүй, эсвэл 
тэдэнд Ариун Сүнсний ажил байдаггүй. Хэрвээ чи Бурханы үгийн 
хүрээнд амьдарч буй бол, мөн Бурханы шаарддаг байдалд амьдардаг 
бол Түүнд харьяалагддаг ба Тэр чам дээр ажиллана; хэрвээ чи Бурханы 
шаардлагын хил хязгаар дотор амьдардаггүй, харин Сатаны эзэмшил дор 
амьдардаг бол Сатаны ялзрал дор амьдардаг чинь маргаангүй. Бурханы 
үгээр амьдарч, Түүнд зүрх сэтгэлээ өгснөөр л чи Түүний шаардлагад 
нийцэж чадна; чи Бурханы хэлснээр хийж, Бурханы айлдварыг оршин 
тогтнолынхоо үндэс, амьдралынхаа бодит байдал болгох ёстой бөгөөд 
тэр үед л чи Бурханд харьяалагдана. Хэрвээ чи үнэхээр Бурханы 
хүслийн дагуу хэрэгжүүлбэл Тэр чам дээр ажиллаж, чи Бурханы ерөөл 

дор, Бурханы дүр төрхийн гэрэлд амьдарч, Ариун Сүнсний хийдэг 
ажлыг ухаарч, Бурхантай хамт байхын баяр хөөрийг мэдэрнэ.

Үг нь махбодоор илэрсэн номын “Харанхуйн нөлөөнөөс ангижир,
тэгвэл чи Бурханаар авхуулна”-аас эш татав

Чуулганы удирдагч, ажилчид ажилдаа хоёр зүйлд анхаарал тавих 
ёстой: Нэг нь, яг ажлын зохицуулалтад заасан зарчмын дагуу ажлаа 
хийж, эдгээр зарчмыг хэзээ ч зөрчихгүй, өөрсдийн төсөөлсөн зүйл 
болон санаа бодлоор ажиллахгүй байх. Тэд хийдэг бүхэндээ Бурханы 
гэрийн ажилд анхаарал хандуулж, Бурханы гэрийн ашиг сонирхлыг 
үргэлж эн тэргүүнд тавих ёстой. Өөр нэг зүйл буюу хамгийн чухал 
зүйл нь тэд бүх зүйл дээр Ариун Сүнсний удирдамжийг дагахад 
анхаарч, Бурханы үгийг чанд баримтлан бүхнийг хийх ёстой. Хэрэв 
чи Ариун Сүнсний удирдамжийг одоо ч сөрж чадаж, өөрийн санааг 
гөжүүдлэн дагаж, аливааг өөрийн төсөөллөөр хийдэг бол үйлдэл 
чинь Бурханы эсрэг хамгийн ноцтой эсэргүүцэлд тооцогдоно. Ариун 
Сүнсний гэгээрэл, удирдамжаас байнга нүүр буруулах нь мухардалд 
л хүргэнэ. Хэрэв чи Ариун Сүнсний ажлыг алдвал ажиллаж чадахгүй 
бөгөөд яаж ийгээд ажиллаж дөнгөлөө ч гэсэн юунд ч хүрэхгүй. 
Ажиллах явцдаа баримтлах хоёр гол зарчим энэ юм: Нэг нь, яг 
Дээрхийн зохицуулалтын дагуу ажлаа хийж, Дээрхийн тогтоосон 
зарчмын дагуу үйлдэх; нөгөө нь, дотроо Ариун Сүнсний удирдамжийг 
дагах. Энэ хоёрыг ухаармагц чи тийм ч амархан алдаа гаргахгүй. Энэ 
тал дээр туршлага хараахан дутмаг байгаа та нарын хувьд санаа бодол 
чинь ажилд чинь арай их холилддог. Заримдаа, чи Ариун Сүнснээс 
дотор чинь ирж буй гэгээрэл эсвэл удирдамжийг ойлгохгүй байж 
магадгүй; зарим үед чи үүнийг ойлгож байгаа мэт харагдавч үл ойшоох 
магадлалтай байдаг. Чи үргэлж хүний арга барилаар төсөөлөх юм уу 
дүгнэж, Ариун Сүнсний санаа зорилгыг огт тоолгүйгээр зохистой 
гэж бодсоноороо үйлддэг. Чи гагцхүү өөрийн санаа бодлын дагуу 
ажлаа хийж, Ариун Сүнснээс ирсэн аливаа гэгээрлийг хойш тавьдаг. 
Ийм нөхцөл байдал олонтоо тохиолддог. Ариун Сүнс дотроос залж 
чиглүүлэх гэдэг огтхон ч ер бусын биш; үнэндээ энэ нь маш хэвийн 
юм. Өөрөөр хэлбэл, энэ нь үйлдэх зүй ёсны арга зам, хамгийн сайн 

арга зам гэдгийг чи зүрх сэтгэлийнхээ гүнд мэддэг. Ийм бодол үнэндээ 
нэлээд тодорхой байдаг; энэ нь эргэцүүллээс чинь үүдэн гараагүй, 
харин зүрх сэтгэлийн чинь гүнээс төрсөн нэг төрлийн мэдрэмж байсан 
бөгөөд заримдаа чи юунаас болж ингэснээ бүрэн ойлгодоггүй. Энэ нь 
үргэлж Ариун Сүнсний гэгээрэл л байдаг бөгөөд ихэнх хүнд хамгийн 
түгээмлээр ингэж тохиолддог. Хүний өөрийнх нь санаа үргэлж бодол 
эргэцүүллээс үүдэн гардаг бөгөөд бүгдэд нь хувийн хүсэл болон 
хувийн ашиг хонжоо олж болох ямар талбарууд байгаа, ямар нэгэн 
зүйл өөрт нь ямар давуу талтай байж болох талаарх санаа холилдсон 
байдаг; хүн болгоны шийдвэрт ийм зүйлс байдаг. Харин Ариун 
Сүнсний удирдамжид ийм хольц яавч байдаггүй. Ариун Сүнсний 
удирдамж, гэгээрэлд сайтар анхаарал хандуулах нь чухал; ялангуяа 
гол асуудлуудыг ухаж ойлгохын тулд нягт нямбай байх ёстой. Тархиа 
ашиглаж, өөрийн санаагаар үйлдэх дуртай хүмүүс ийм удирдамж, 
гэгээрлийг анзаарахгүй өнгөрөх хамгийн өндөр магадлалтай байдаг. 
Шаардлага хангасан удирдагч, ажилчид Ариун Сүнсний ажилд 
анхаарал хандуулдаг. Ариун Сүнсийг дуулгавартай дагадаг хүмүүс 
Бурханаас эмээж, үнэнийг эцэлт цуцалтгүй эрэлхийлдэг. Бурханыг 
сэтгэл хангалуун байлгаж, Түүнд зохих ёсоор гэрчлэл хийхийн тулд 
хүн өөрийнх нь ажилд хольц, санаархлын элемент байгаа эсэхийг 
судлаад, дараа нь ажлын хэр их нь хүний санаанаас сэдэл авдаг, хэр их 
нь Ариун Сүнсний гэгээрлээс төрдөг, хэр их нь Бурханы үгтэй нийцэж 
байгааг харахаар хичээх хэрэгтэй. Чи байнга, бүхий л орчин нөхцөлд 
үг, үйлдлээ шинжлэх ёстой. Байнга ийм маягаар хэрэгжүүлбэл чи 
Бурханд үйлчлэх зөв замд орно.

Эцсийн өдрүүдийн Христийн ярианы тэмдэглэл номын
“Удирдагчид болон ажилчдын ажлын үндсэн зарчим”-аас эш татав

158. Бурханы үг-үнэнийг дуулгавартай дагах зарчмууд
(1) Бурханы бүх үг үнэн бөгөөд хүний үзэлтэй нийцдэг эсэх нь 

хамаагүй, тэдгээрийг хүлээн авах ёстой гэдгийг мэдэх шаардлагатай. 
Хүн тэдгээрээс шилж сонгоод хүлээн авч, дуулгавартай дагах ёсгүй;

(2) Хүн өөрийн ойлгосон Бурханы үг-үнэнийг хэрэгжүүлж, туулах 

ёстой. Үнэний талаарх хүний ойлголт өнгөц юм уу гүн гүнзгий байх 
нь хамаагүй хэрэгжүүлж, туулснаар тодорхой ойлгодог болох ёстой;

(3) Бурханы үгийн шүүлт, гэсгээлт, мөн харьцалт, засалтыг 
дуулгавартай дагах шаардлагатай. Хүн завхарсан мөн чанараа мэдэж 
авах үедээ л үнэхээр гэмших болно;

(4) Бурханы үгийн эрх мэдлийг дуулгавартай дагах ёстой. Тухайн 
хүн хэн байх нь хамаагүй, Бурханы үг-үнэнтэй нийцэлтэй юм ярьсан 
хүний үгийг хүлээн авч, дуулгавартай дагах ёстой. Бурханы үг бол 
хамгийн өндөр дээд эрх мэдэл юм.

Холбогдох Бурханы үг:

Эрин үе болгонд Бурхан хүмүүсийн дунд ажиллаж байхдаа 
тэдэнд зарим үгийг хайрлаж, зарим үнэнийг хэлдэг. Эдгээр үнэн нь 
хүмүүсийн баримтлах ёстой зам, тэдний алхах ёстой зам, тэднийг 
Бурханаас эмээж, муугаас зайлж чаддаг болгох зам, амьдралдаа 
болон амьдралынхаа явцад хүмүүсийн хэрэгжүүлж, баримталбал 
зохих зам болдог. Ийм шалтгааны улмаас Бурхан эдгээр айлдварыг 
хүн төрөлхтөнд илэрхийлдэг. Бурханаас ирдэг эдгээр үгийг хүмүүс 
баримтлах ёстой бөгөөд тэдгээрийг баримтлах нь амь хүртэхийн 
тулд юм. Хэрвээ хүн тэдгээрийг баримталдаггүй, хэрэгжүүлдэггүй, 
Бурханы үгийг амьдралдаа амьдран харуулдаггүй бол энэ хүн 
үнэнийг хэрэгжүүлдэггүй юм байна. Түүнчлэн хэрвээ хүмүүс үнэнийг 
хэрэгжүүлэхгүй бол Бурханаас эмээж, муугаас зайлахгүй байна, мөн 
Бурханыг сэтгэл хангалуун байлгаж ч чадахгүй. Бурханыг сэтгэл 
хангалуун байлгах чадваргүй хүмүүс Бурханы сайшаалыг хүртэж 
чадахгүй, ийм хүмүүст төгсгөл байхгүй.

Үг нь махбодоор илэрсэн номын
“Бурханы зан чанар болон Түүний ажлаар хүрэх үр дүнг

хэрхэн мэдэх вэ?”-ээс эш татав

Бүх хүн төрөлхтнийг Сатан завхруулсан бөгөөд Бурханаас урвах 
нь хүний уг чанар юм. Гэхдээ Сатаны завхруулсан бүх хүний дунд 
Бурханы ажилд захирагдаж, үнэнийг хүлээн зөвшөөрч чаддаг зарим 
хүн байдаг; тэд бол үнэнийг олж авч, зан чанарын өөрчлөлтөд хүрч 

чаддаг хүмүүс юм. Үнэнийг эрж хайхад анхаардаггүй хүмүүс ч бас 
байдаг. Тэд хоосон сургаал ойлгох төдийд сэтгэл ханадаг; тэд сайхан 
сургаал сонсоод хадгалдаг ба үүнийг ойлгосныхоо дараа үүргээ 
тодорхой хэмжээнд гүйцэтгэж чаддаг. Ийм хүмүүс хий гэснийг хийдэг, 
тааруухан хүн чанартай байдаг. Тэд тодорхой хэмжээнд зарлагадаж, 
хорвоогийн юмсыг орхиж, зовлон туулахад бэлэн байдаг. Гэвч үнэний 
тухайд тэд үнэн сэтгэлээсээ ханддаггүй; тэд нүгэл үйлдэхгүй байхад 
хангалттай гэж итгээд, үнэний мөн чанарыг хэзээ ч ойлгож чаддаггүй. 
Ийм хүмүүс эцсийг нь хүртэл бат зогсож чадвал өршөөгдөж бас чадах 
боловч зан чанараа өөрчилж чадахгүй. Завхралаа ариусгаж, амь зан 
чанартаа өөрчлөлт гаргахыг хүсвэл үнэнийг гэх хайр болон үнэнийг 
хүлээн зөвшөөрөх чадвар чамд байх ёстой. Үнэнийг хүлээн зөвшөөрөх 
гэдэг нь юу гэсэн үг вэ? Үнэнийг хүлээн зөвшөөрнө гэдэг нь чи ямар 
ч завхарсан зан чанартай бай, эсвэл агуу улаан лууны ямар ч хор 
уг чанарт чинь байдаг бай, Бурханы үгээр илчлэгдэх үедээ үүнийг 
хүлээн зөвшөөрч, эдгээр үгэнд захирагдана гэсэн үг; чи тэдгээрийг 
болзолгүйгээр, шалтаг тоочилгүйгээр, шилж сонголгүйгээр хүлээн 
зөвшөөрч, Бурханы хэлдэг зүйлд үндэслэн өөрийгөө мэдэж авдаг. 
Бурханы үгийг хүлээн зөвшөөрнө гэдэг нь энэ юм. Бурхан юу ч хэлсэн 
бай, Түүний айлдварын хэр их нь зүрх сэтгэлийг чинь сүлбэсэн ч 
бай, Тэр ямар ч үг хэрэглэсэн бай хамаагүй, хэлдэг зүйл нь үнэн мөн 
л бол чи хүлээн авч чадах ба бодит байдалтай нийцэж байгаа л бол 
үүнийг хүлээн зөвшөөрч чадна. Бурханы үгийг хэчнээн гүн гүнзгий 
ойлгодгоосоо үл хамааран чи үүнд захирагдаж чаддаг бөгөөд Ариун 
Сүнсний илчилсэн, ах эгч нарынхаа нөхөрлөсөн гэрлийг хүлээн 
зөвшөөрч, үүнд захирагддаг. Ийм хүн тодорхой хэмжээнд үнэнийг 
эрэлхийлэх үедээ үнэнийг олж авч, зан чанараа өөрчилж чадна. 
Үнэнийг хайрладаггүй хүмүүс дажгүй хүн чанартай байж болох ч 
үнэний тухайд мунгинуу байдаг бөгөөд үүнийг нухацтай авч үздэггүй. 
Хэдийгээр тэд цөөн хэдэн сайн үйл хийх чадвартай, өөрсдийгөө 
Бурханы төлөө зарлагадаж, золиос гаргаж чаддаг байж болох ч зан 
чанарын өөрчлөлтөд хүрч чаддаггүй.

Эцсийн өдрүүдийн Христийн ярианы тэмдэглэл номын
“Хүний уг чанарыг хэрхэн мэдэх вэ”-ээс эш татав

Бурханы үгийн шүүлтийг хүлээн авах үедээ бид зовлонгоос айж, 
шаналлаас эмээх ёсгүй, Бурханы үг зүрх сэтгэлийг минь сүлбэх вий 
гэж бүр ч айх ёсгүй. Тэрээр биднийг хэрхэн шүүж, гэсгээж, завхарсан 
мөн чанарыг маань илчилдэг тухай Бурханы айлдваруудыг бид илүү их 
унших ёстой. Бид тэдгээрийг уншиж, өөрсдийгөө тэдгээртэй илүү их 
харьцуулах ёстой. Бусдыг тэдгээртэй бүү харьцуул—бид өөрсдийгөө 
харьцуулах ёстой. Бидэнд эдгээр зүйлийн аль нь ч дутагдаагүй; бид 
бүгд тэдгээртэй нийцэж чадна. Хэрвээ итгэхгүй бол өөрөө туулаад 
үз. Зарим хүн Бурханы үгийг уншсаныхаа дараа өөрсөд дээрээ 
хэрэгжүүлэх чадваргүй байдаг; эдгээр үгийн хэсгүүд өөрсдийнх 
нь тухай бус, харин бусад хүний тухай гэж тэд боддог. Жишээлбэл, 
Бурхан хүмүүсийг биеэ үнэлэгч, янхан хэмээн илчлэх үед зарим эгч 
нөхөртөө баараггүй үнэнч байсан болохоор тийм үг өөрсдийг нь 
хэлээгүй байх ёстой гэж боддог; зарим эгч гэрлээгүй, хэзээ ч бэлгийн 
харилцаанд орж байгаагүй учраас иймэрхүү үг мөн л өөрсдийнх 
нь тухай биш байх ёстой гэж боддог. Зарим ах эдгээр үгийг зөвхөн 
эмэгтэйчүүдэд хандсан, өөрсдөд нь огт хамаагүй гэж санадаг; зарим 
хүн Бурханы ийм үгийг дэндүү онцгүй сонсогдож байна гэж үзээд, 
хүлээн зөвшөөрөхөөс татгалздаг. Тэр ч бүү хэл зарим тохиолдолд, 
Бурханы үгийг буруу гэж хэлдэг хүмүүс ч бий. Энэ нь Бурханы 
үгэнд хандах зөв хандлага мөн үү? Хүмүүс Бурханы үгэнд үндэслэн 
өөрсдийгөө эргэцүүлж чаддаггүй. Энд “биеэ үнэлэгч”, “янхан” гэдэг 
нь хүмүүсийн садар самууны завхралыг хэлж байна. Эрэгтэй, эмэгтэй, 
гэрлэсэн, гэрлээгүй нь хамаагүй, хүн болгонд садар самууны завхрал 
бий—тэгэхээр яалаа гэж энэ чамд ямар ч хамаагүй байж болох билээ? 
Бурханы үг хүмүүсийн завхарсан зан чанарыг илчилдэг; эр ч бай, эм 
ч бай, хүний завхралын түвшин адилхан байдаг. Энэ нь баримт бус 
уу? Бурханы эдгээр айлдварыг сонсоход таатай эсэх нь хамаагүй, мөн 
бидэнд сайхан, муухай санагдах нь хамаагүй Бурханы хэлсэн үг бүрийг 
хүлээн зөвшөөрөх ёстой гэдгийг бид ямар нэг юм хийхээсээ өмнө 
ухаарах ёстой. Бурханы үгэнд бид ийм хандлага баримтлах учиртай. 
Энэ нь ямар төрлийн хандлага вэ? Энэ нь сүсэг бишрэлтэй, тэвчээртэй 
хандлага уу, эсвэл зовлонг хүлээн авсан хандлага уу? Эдгээрийн аль нь 
ч биш гэдгийг Би та нарт хэлье. Бурханы үг үнэн гэдгийг бид итгэлдээ 

бат баримтлах ёстой. Тэдгээр нь үнэхээр үнэн учраас ухаалгаар хүлээн 
зөвшөөрөх ёстой. Бид таньж, хүлээн зөвшөөрч чадах эсэхээсээ үл 
хамааран Бурханы үгэнд юун түрүүнд туйлын хүлээн зөвшөөрсөн 
хандлагатай байх ёстой. Бурханы үгийн мөр болгон нь тодорхой байр 
байдалд хамаатай байдаг. Өөрөөр хэлбэл, Түүний айлдварын нэг ч 
мөр гадаад төрх байдлын тухай байдаггүй, мөн гадна талын дүрэм 
журам юм уу хүмүүсийн энгийн зан авирын талаар бүр ч байдаггүй. 
Тийм байдаггүй. Хэрэв Бурханы айлдсан мөр болгоныг хүний энгийн 
зан авир юм уу гадаад төрх хэмээн үздэг бол чи ямар ч сүнслэг 
ойлголтгүй бөгөөд үнэн гэж юу болохыг ойлгодоггүй. Бурханы 
үг гүн гүнзгий байдаг. Хэр гүн гүнзгий вэ? Бурханы хэлдэг бүхэн, 
илчилдэг бүхэн хүмүүсийн завхарсан зан чанар болон тэдний амин 
доторх мөн чанартай холбоотой, гүн үндэслэсэн зүйлсийн тухай 
байдаг. Тэдгээр нь гадаад төрх биш, ялангуяа гадна талын зан авир 
биш. Хүмүүсийг гаднах төрхөөс нь харахад бүгд зүгээр харагдаж 
болно. Тэгвэл Бурхан яагаад зарим хүнийг муу ёрын сүнс, заримыг 
нь бузар сүнс гэж хэлдэг юм бэ? Энэ нь чамд үл харагдах зүйл юм. 
Тиймээс чи Бурханы үгийг баримтлахын тулд гадаад төрх юм уу 
гаднаасаа харагддаг зүйлд найдаж болохгүй. Ийм нөхөрлөлийн 
дараа Бурханы үгэнд хандах хандлагад чинь өөрчлөлт гарсан уу? Тэр 
өөрчлөлт хэчнээн их ч бай, бага ч бай, дараагийн удаад чи ийм үг 
унших үедээ ядаж л Бурханд учирлах гэж оролдохгүй. Чи, “Бурханы 
үг үнэхээр сонсоход хэцүү юм; би энэ хуудсыг уншихгүй. Зүгээр л 
алгасчихъя! Жаахан тайтгарал олохын тулд ерөөл, амлалтын талаар 
уншчих юм хайя” гэж хэлэхгүй. Унших зүйлээ чи ийм маягаар шилж 
сонгох ёсгүй.

Эцсийн өдрүүдийн Христийн ярианы тэмдэглэл номын
“Үнэнийг эрэлхийлэхийн ач холбогдол 

ба үүнийг эрэлхийлэх зам”-аас эш татав

Чи юу ч хийсэн бай, үүнээс үнэнийг эрж хайж, дуулгавартай 
байж сурах ёстой. Үнэний дагуу үйлдэж байгаа цагт чи зөв үйлдэж 
байна. Үүнийг хэлсэн хүн нь хүүхэд ч бай, эсвэл хамгийн нүдэнд 
өртөмгүй залуухан ах, эгч нар ч бай, тэдний хэлдэг зүйл үнэнтэй 

нийцэж байгаа цагт хийж буй зүйл чинь сайн үр дүнтэй байж, 
Бурханы хүсэлд нийцнэ. Асуудлыг зохицуулах нь чиний эрмэлзэл, 
үүнийг зохицуулдаг зарчмаас чинь хамаарна. Хэрвээ чиний зарчим 
хүний хүслээс төрөн гардаг бол, хэрвээ хүний бодол, үзэл, төсөөллөөс 
гардаг бол, эсвэл хүний сэтгэл хөдлөл, үзэл бодлоос гардаг бол эх 
сурвалж нь буруу байх учраас асуудлыг зохицуулах чинь буруу байх 
болно. Чиний үзэл бодол үнэний зарчимд үндэслэж, асуудлыг үнэн-
зарчмын дагуу шийдвэрлэхэд чи тухайн асуудлыг зөв шийдвэрлэх нь 
дамжиггүй. Заримдаа бусад хүн уг асуудлыг шийдвэрлэж байгааг чинь 
тэр үед хүлээн зөвшөөрч чадахгүй байх бөгөөд тийм үед тэд өөрсдийн 
үзэлтэй байгаа мэт, зүрх сэтгэл нь амархан тавгүйтдэг мэт санагдаж 
болзошгүй. Гэвч, хэсэг хугацааны дараа чиний зөв гэдэг нь батлагдана. 
Бурханы хүсэлтэй нийцдэг асуудлууд цаг хугацаа өнгөрөхийн хэрээр 
улам сайн харагдана; харин Бурханы хүсэлтэй нийцдэггүй асуудлууд 
буюу хүний хүсэлтэй нийцдэг, хүний үүсгэсэн асуудлуудын үр дүн цаг 
хугацаа өнгөрөхийн хэрээр дордож, бүгд тийм болох нь батлагдана. 
Үйлдэх үедээ чи хэний зам чамайг залж чиглүүлэх ёстой, ёсгүй 
талаар бүү санаа зов, таамаглал бүү гарга. Юун түрүүнд чи эрж хайж, 
залбирах ёстой, дараа нь урагшлах замаа мэдэрч, хүн бүртэй хамт 
нөхөрлөх ёстой. Нөхөрлөлийн зорилго юу вэ? Энэ нь, аливааг Бурханы 
хүслийн дагуу нягт нямбай хийж, Бурханы хүсэлд нийцүүлэн үйлдэх 
боломжийг хүнд олгодог. Ингэж хэлэх нь арай жаахан сүртэй тул энэ 
нь үнэн-зарчмын дагуу асуудлыг нарийн нямбай шийдвэрлэх боломж 
олгодог гэж хэлье—ингэвэл арай илүү бодитой юм. Үүнд хүрч чадахад 
л хангалттай.

Эцсийн өдрүүдийн Христийн ярианы тэмдэглэл номын
“Завхарсан зан чанарыг шийдвэрлэх зам”-аас эш татав

Амийн оролтын талаарх хүмүүсийн эрэл хайгуул нь Бурханы 
үгэнд үндэслэдэг. Урьд нь Түүний үгээс үүдэн бүх зүйл гүйцэлддэг гэж 
хэлдэг байсан ч хэн ч энэ баримтыг олж хараагүй. Хэрвээ чи одоогийн 
алхмыг туулбал бүх юм тодорхой болох ба чи ирээдүйн шалгалтуудад 
зориулан сайн суурь тавих болно. Бурхан юу ч хэллээ гэсэн гагцхүү 
Түүний үг рүү ороход анхаарлаа төвлөрүүл. Хүмүүсийг гэсгээж эхэлнэ 

гэж Бурханыг хэлэх үед Түүний гэсгээлтийг хүлээн зөвшөөр. Бурхан 
хүмүүсээс үхэхийг шаардах үед тэрхүү шалгалтыг хүлээн зөвшөөр. 
Хэрвээ чи үргэлж Түүний хамгийн шинэ айлдварууд дотор амьдарч 
байгаа бол эцэст нь Бурханы үг чамайг төгс болгоно. Бурханы үг рүү 
орох тусам чи төдий чинээ хурдан төгс болгуулна. Би яагаад ахин 
дахин нөхөрлөл хийж, та нараас Бурханы үгийг мэдэж, Бурханы үг 
рүү орохыг шаарддаг вэ? Бурханы үгийг эрэлхийлж, туулж, Түүний 
үгийн бодит байдалд орох үед чинь л Ариун Сүнс чиний дотор 
ажиллах боломжтой болдог. Тиймээс та нар бүгд Бурханы ажилладаг 
арга барил бүрд оролцогчид бөгөөд зовлон зүдүүр чинь ямар ч 
хэмжээтэй байсан бай, эцэст нь бүгд “бэлэг дурсгал” хүртэнэ. Эцсийн 
төгс төгөлдөрт хүрэхийн тулд чи Бурханы бүх үгэнд орох ёстой. 
Ариун Сүнс хүмүүсийг төгс болгохдоо нэг талыг баримталдаггүй; 
Тэрээр хүмүүсийн хамтын ажиллагааг шаарддаг ба хүн бүр Түүнтэй 
ухамсартайгаар хамтран ажиллах хэрэгтэй байдаг. Бурхан юу ч хэлдэг 
бай, Түүний үгэнд ороход л анхаарлаа төвлөрүүл—энэ нь аминд 
чинь илүү ашиг тустай байх болно. Бүх зүйл та нарын зан чанарыг 
өөрчлөхийн төлөө байдаг. Бурханы үгэнд орох үед зүрх сэтгэлийг чинь 
Тэр хөдөлгөж, ажлынхаа энэ алхамд Бурханы хүрэхийг хүсдэг бүхнийг 
чи ойлгож чадах бөгөөд үүнд хүрэх шийдвэртэй болно. Гэсгээлтийн 
цаг үед зарим хүн үүнийг ажлын арга барил гэж үзээд, Бурханы үгэнд 
итгээгүй. Үр дүнд нь тэд цэвэршүүлэлт туулаагүй бөгөөд ямар нэг 
зүйлийг олж авч, ойлголгүйгээр гэсгээлтийн цаг үеэс гарч ирсэн юм. 
Өчүүхэн ч эргэлзэлгүйгээр эдгээр үгэнд үнэхээр орсон, мөн Бурханы 
үг бол алдаа мадаггүй үнэн бөгөөд хүмүүс гэсгээгдэх ёстой гэж хэлдэг 
байсан зарим хүн бий. Тэд тэндээ хэсэг хугацаанд тэмцээд, өөрсдийн 
ирээдүй, хувь заяаг орхисон бөгөөд гарч ирэх үедээ зан чанартаа зарим 
нэг өөрчлөлт гаргаж, Бурханы талаар илүү гүнзгий ойлголттой болсон 
байлаа. Гэсгээлтээс гарч ирсэн хүмүүс бүгд Бурханы хайр татам 
байдлыг мэдэрсэн бөгөөд ажлын энэ алхам бол өөрсдөд нь буун ирж 
буй Бурханы агуу хайрын биелэл гэдгийг, мөн Бурханы хайрын байлдан 
дагуулалт, аврал гэдгийг ухаарчээ. Бас тэд Бурханы бодол үргэлж сайн 
байдаг бөгөөд хүнд Бурханы хийдэг бүхэн үзэн ядалтаас бус, хайраас 
гардаг гэж хэлсэн юм. Бурханы үгэнд итгээгүй, эсвэл Түүний үгийг 

анхаараагүй хүмүүс гэсгээлтийн цаг үед цэвэршүүлэлт туулаагүй 
бөгөөд үүний үр дүнд Ариун Сүнс тэдэнтэй хамт байгаагүй, тэд юу 
ч олж аваагүй. Гэсгээлтийн цаг үед орсон хүмүүсийн хувьд, хэдий тэд 
цэвэршүүлэлт туулсан ч Ариун Сүнс тэдний дотор нуугдмал байдлаар 
ажиллаж байсан ба үр дүнд нь тэдний амь зан чанар өөрчлөгджээ. 
Зарим хүн гаднаа маш эерэг, бүхэл өдөржингөө хөөр баяслаар дүүрэн 
байсан ч Бурханы үгийн цэвэршүүлэлтийн байдалд ороогүй байсан 
тул огтхон ч өөрчлөгдөөгүй юм, энэ нь Бурханы үгэнд итгээгүйн үр 
дагавар байв. Хэрвээ чи Бурханы үгэнд итгэдэггүй бол Ариун Сүнс 
чиний дотор ажиллахгүй. Бурхан Өөрийнх нь үгэнд итгэдэг бүх хүнд 
харагддаг ба Түүний үгэнд итгэж, Түүний үгийг хүлээн зөвшөөрдөг 
хүмүүс Түүний хайрыг олж авч чадна!

Үг нь махбодоор илэрсэн номын
“Зан чанар нь өөрчлөгдсөн хүмүүс бол Бурханы үгийн

бодит байдалд орсон хүмүүс юм”-аас эш татав

Бурханы үгийг сонсож, Бурханы шаардлагыг дуулгавартай дагах 
нь хүнд тэнгэрээс заяасан ажил; Бурханы юу хэлэх нь хүний санаа 
тавих хэрэг биш. Бурхан юу хэлж, хүнээс юу ч хүсэх нь хамаагүй, 
Бурханы ялгамж чанар, мөн чанар, байр суурь өөрчлөгддөггүй, Тэр 
хэзээд Бурхан хэвээр байдаг. Түүнийг Бурхан гэдэгт эргэлзэхгүй 
байгаа бол чиний цорын ганц хариуцлага, цорын ганц хийх ёстой зүйл 
бол Түүний хэлэхийг сонсох явдал юм; энэ бол хэрэгжүүлэлтийн зам. 
Бурханы бүтээл Бурханы үгийг шинжиж, дүгнэн шинжилж, судалж, 
голж, үгтэй нь зөрчилдөж, дуулгаваргүй хандаж, эсвэл Бурханы 
үгийг үгүйсгэдэггүй; Бурхан үүнийг жигшдэг бөгөөд энэ бол Түүний 
хүнээс харахыг хүссэн зүйл биш. Тэгвэл хэрэгжүүлэлтийн зам гэж 
чухам юу юм бэ? Үнэндээ энэ нь тун энгийн: Сонсож сур, зүрх 
сэтгэлээрээ сонс, хүлээн ав, ойлго, ухаар, дараа нь зүрх сэтгэлээсээ 
явж хий, хэрэгжүүл, гүйцэлдүүл. Зүрх сэтгэлээрээ сонсож, ухаарсан 
зүйл чинь хэрэгжүүлж байгаа зүйлтэй чинь нягт холбоотой байдаг. 
Энэ хоёрыг бүү салга; чиний хэрэгжүүлж, дуулгавартай дагаж, 
гараараа хийдэг зүйл, завгүй хөөцөлдөж гүйдэг бүхэн зүрх сэтгэлдээ 
сонсож, ухаардаг зүйлтэй чинь холбоотой байдаг, эндээс л чи 

Бүтээгчийн үгийг дуулгавартай дагах чадварыг олж авдаг. Энэ бол 
хэрэгжүүлэлтийн зам юм.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав

Бүх хүний дотроос Ноа бол үлгэр жишээ авууштай, Бурханаас 
айж, дуулгавартай дагадаг, Бурханы итгэж даалгасан ажлыг гүйцэл-
дүүлсэн нэгэн байсан; тэр бол Бурханд сайшаагдсан, өнөөдөр 
Бурханыг дагаж байгаа хэн бүхэнд үлгэр дуурайл болохуйц нэгэн. 
Тэгвэл түүний юу нь тийм онцгой байсан юм бэ? Тэр сонсоод 
хүлээн авах, хүлээн аваад дуулгавартай дагах, мөн үхэн үхтлээ 
дуулгавартай дагах гэсэн нэг л хандлагаар Бурханы үгэнд ханддаг 
байсан. Бүхнээс онцгой энэ хандлага л түүнийг Бурханы сайшаалыг 
хүртэхэд хүргэсэн юм. Бурханы үгийн тухайд, тэр ердөө нэр төдий 
хүчин чармайлт гаргаж, дүр эсгээгүй, толгой дотроо Бурханы үгийг 
шинжиж, дүн шинжилгээ хийж, эсэргүүцэж, жигшин голж, дараагаар 
нь бодлынхоо мухар руу чулуудаагүй; харин ч чин сэтгэлээсээ сонсож, 
зүрх сэтгэлдээ бага багаар хүлээн авч, дараа нь хэрхэн Бурханы үгийг 
бодит үр дүнд хүргэж, хэрэгжүүлж, мушгин гуйвуулахгүйгээр анхны 
санаа зорилгынх нь дагуу биелүүлэх вэ хэмээн тунгаасан. Бурханы 
үгийг тунгаан бодохын сацуу тэр дотроо нууцхан “Эд бол Бурханы 
үг, зааварчилгаа, даалгавар, би хариуцлага үүрэх, дуулгавартай дагах 
ёстой, ямар ч жижиг зүйлийг орхигдуулж, ямар ч байдлаар Бурханы 
хүслийг сөрж болохгүй, Түүний хэлсэн зүйлийн аль ч жижиг хэсгийг 
анзааралгүй өнгөрч бүр ч болохгүй, эс бөгөөс би хүн гэж дуудуулахад 
тохирохгүй, Бурханы даалгавар, өргөмжлөлийг хүртэх эрхгүй болно. 
Бурханы надад хэлж, итгэж даалгасан бүхнийг биелүүлж үл чадвал би 
маш их харуусал тээн хоцорно; түүгээр ч зогсохгүй өөрийгөө Бурханы 
даалгавар, өргөмжлөлийг хүртэх эрхгүй гэдгээ мэдэж авч, Бүтээгчийн 
өмнө буцаж очих нүүргүй болно” гэж боддог. Ноагийн зүрх сэтгэлдээ 
бодож, эргэцүүлсэн бүхэн, харах өнцөг, хандлага, энэ бүхэн нь түүний 
хувьд, Бурханы үгийг амжилттай хэрэгжүүлж, бодит болгож, үр дүнд 
хүргэх, өөрөөрөө дамжуулан биелүүлж, бодит байдал болгосноороо 



1937

158. Бурханы үг-үнэнийг дуулгавартай дагах зарчмууд

Бурханы үгийг талаар өнгөрүүлэхгүй байх нөхцөл нь болсон юм. 
Ноагийн бодсон бүхэн, зүрх сэтгэлд нь төрсөн үзэл санаа бүрээс, 
түүний Бурханд хандах хандлагаас дүгнэвэл, Ноа Бурханы даалгаварт 
тэнцэх, итгэлийг нь хүлээсэн, Бурханы илүү эрхэмлэдэг нэгэн байжээ. 
Бурхан хүний үг, үйл хэрэг бүрийг шинжиж, бодол, үзэл санааг нь 
хардаг. Бурханы нүдэнд Ноа ингэж бодож чадаж байна гэдэг нь Бурхан 
буруу сонголт хийгээгүй гэсэн үг. Ноа өөрийгөө Бурханы даалгаврыг 
хариуцахад тохирохуйц, Бурханы итгэлийг хүлээж чадахуйц гэдгээ 
харуулсан, тэр Бурханы даалгаврыг гүйцэлдүүлэх чадвартай байсан: 
Бүх хүн төрөлхтний дундаас ганц сонголт нь л тэр байв.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав

Абрахам үнэнч шударга хүн байсан. Тэрээр Бурханы үгэнд нэг л 
хандлагаар ханддаг байсан: сонсох, хүлээн авах, дуулгавартай дагах. 
Тэр Бурханы хэлсэн бүхнийг сонсдог байсан; хэрэв Бурхан ямар нэг 
зүйлийг хар өнгөтэй гэж хэлбэл хэдий Абрахамд хар харагдахгүй 
байсан ч эргэлзэлгүйгээр хар гэж итгэдэг байсан. Хэрэв Бурхан ямар 
нэг зүйлийг цагаан гэвэл цагаан байсан. Ийм л энгийн байсан юм. 
Бурхан түүнд хүүхэд өгнө гэж хэлэхэд тэр дотроо “Би зуун настай. 
Хэрэв Бурхан надад хүүхэд өгөх болно гэж хэлж байгаа бол би 
Бурханд талархъя, Эзэндээ талархъя” гэж бодсон. Тэр асуудлын талаар 
хэт их бодоогүй; зүгээр л Бурханд итгэсэн. Тэгвэл энэхүү итгэлийн 
мөн чанар юу байсан бэ? Тэрээр Бурханы мөн чанар, ялгамж чанарт 
итгэсэн; Бүтээгчийн талаарх түүний итгэл үнэн байсан. Бурхан бол бүх 
зүйлийг бүтээх хүч чадалтай, Бурхан хүн төрөлхтнийг бүтээсэн гэж 
чангаар хэлдэг хэр нь зүрх сэтгэлдээ “Бид бичнээс үүсэж хөгжөөгүй 
бил үү? Бурхан бүх зүйлийг бүтээж байгааг би яагаад хараагүй юм 
бэ?” хэмээн эргэлздэг зарим хүнтэй тэр адилгүй байв. Бурханы яриаг 
сонсох бүрд тэр хүмүүсийн зүрх сэтгэлд том асуултын тэмдэг үүсдэг. 
Тэд Бурханы хэлсэн баримт, зүйл, зааварчилгаа бүрийг нарийвчлан, 
хичээнгүйлэн, хянуур судалж, дүн шинжилгээ хийх хэрэгтэй 
байдаг; эс бөгөөс, анхаарал болгоомжтой байхгүй бол залилуулж, 

ашиглуулж мэднэ. Гэхдээ Абрахам ийм байгаагүй. Тэр цэвэр ариун 
зүрх сэтгэлтэй байсан, Бурханы үгийг цэвэр ариун зүрх сэтгэлээр 
сонссон, хэдийгээр энэ удаад Бурханы хэлсэн зүйл түүний сэтгэлийг 
шаналгасан ч итгэж, дуулгавартай дагасаар байх сонголт хийсэн; 
Бурханы үг өөрчлөгдөхгүй, бодит байдал болох болно, тэдгээр үгийг 
бүтээгдсэн хүн төрөлхтөн хэрэгжүүлж, дуулгавартай дагах ёстой; 
Бурханы үгтэй тулгарах үедээ бүтээгдсэн хүн төрөлхтөнд сонголт 
хийх эрх байхгүй, судалж, задлан шинжлэх эрх бүр ч байхгүй гэдэгт 
итгэсэн. Бурханы үгэнд Абрахам ийм хандлагаар хандаж байсан 
юм. Тиймээс хэдий сэтгэл нь ихэд шаналж байсан ч хүүдээ хоргодох 
сэтгэл, хайр, өхөөрдөн энхрийлэх сэтгэлээсээ болж дээд зэргээр 
хямарч, зовж байсан ч хүүгээ Бурханд буцаан өгөхөөр шийдсэн. 
Яагаад түүнийг Бурханд буцааж өгөх хэрэгтэй байсан юм бэ? Хэрэв 
Бурхан шаардаагүй байсан бол тэрээр хүүгээ сайн дураар буцаан 
өгөх хэрэггүй байсан—гэхдээ нэгэнт Бурхан шаардсан болохоор 
түүнийг Бурханд буцааж өгөх ёстой байв; тэр ямар ч шалтаг хэлээгүй, 
хүмүүс Бурханд учирлахаар оролдох ёсгүй; Абрахам ийм хандлагатай 
байлаа. Тэр ийм цэвэр ариун зүрх сэтгэлээр Бурханыг дуулгавартай 
дагасан юм: Энэ бол Бурханы хүссэн зүйл, Бурханы харахыг хүссэн 
зүйл байлаа. Исаакийг өргөн барьснаараа Абрахамын гүйцэлдүүлсэн 
зүйл, Бурханы өмнө харуулсан бүхэн нь Бурханы харахыг хүссэн зүйл 
бөгөөд түүнийг туршсан Бурханы туршилт байсан юм. Гэсэн ч Бурхан 
Абрахамд Ноад хандсан шигээ хандаагүй. Тэр Абрахамд бүх түүх, үйл 
явц, энэ асуудлын цаадах бүхнийг хэлээгүй. Абрахам нэг л зүйлийг 
мэдэж байсан: Бурхан түүнээс Исаакийг буцаан өгөхийг хүссэн, 
тэгээд л болоо. Ингэснээрээ Бурхан түүнийг туршиж байгааг, ийм 
туршилтад оруулсныхаа дараа Бурхан түүнд болон түүний үр удамд 
юу гүйцэлдүүлэхийг хүсэж байгааг ч тэр мэдээгүй. Бурхан түүнд 
бүхнийг хэлээгүй, зүгээр л энгийн зааварчилгаа өгч, хүсэлт тавьсан. 
Тэгээд хэдийгээр Бурханы эдгээр үг тун энгийн, өршөөлгүй байсан 
ч хүлээж байсанчлан Абрахам Бурханы хүсэж, шаардсаны дагуу 
үйлдсэн: Тэр Исаакийг тахилын ширээн дээр тахил болгосон. Түүний 
өргөл зүгээр нэг ёсорхол байгаагүй, тэр зүгээр нэг дүр эсгээгүй, харин 
зүрх сэтгэлийнхээ гүнээс чин үнэнч байсныг түүний хийсэн бүхэн 

харуулж байна. Хэдийгээр тэвчиж чадахгүй байсан ч, энэ нь түүнийг 
шаналгаж байсан ч Бүтээгчийн хүссэн зүйлтэй тулгарах үедээ Абрахам 
ямар ч хүний сонгохгүй аргыг сонгосон: Бүтээгчийн шаардсан зүйлд 
туйлын дуулгавартай байх, ямар ч тохиролцоо, шалтаг, болзолгүйгээр 
дуулгавартай байх—тэрээр Бурханы шаардсан зүйлийг хийсэн. 
Тэгвэл түүнд юу байсан болохоор Бурханы шаардсан зүйлийг хийж 
чадсан юм бэ? Нэг талаар, тэр Бурханд жинхэнээсээ итгэдэг байсан; 
Бүтээгч бол Бурхан, өөрийнх нь Бурхан, Эзэн, бүх зүйлийг захирдаг, 
хүн төрөлхтнийг бүтээсэн Нэгэн гэдэгт итгэлтэй байсан. Энэ нь 
жинхэнэ итгэл байв. Нөгөө талаар, түүний зүрх сэтгэл цэвэр ариун 
байсан. Тэр Бүтээгчийн айлдсан үг бүрд итгэж, Бүтээгчийн айлдсан 
үг бүрийг шууд л, олон таван үггүй хүлээн авч чадсан. Нөгөөтээгүүр, 
Бүтээгчийн шаардсан зүйл ямар хэцүү байх, ямар их зовлон шаналлыг 
түүнд авчрахыг үл харгалзан тэр дуулгавартай байх хандлагыг буюу 
Бурханыг ятгах гэж, эсвэл хойшлуулж, татгалзах гэж оролдолгүйгээр 
харин бүрэн дүүрэн дуулгавартай байх, Бурханы шаардсан зүйл, үг, 
тушаал бүрийн дагуу үйлдэж, хэрэгжүүлэх хандлагыг сонгосон. 
Бурханы хүсэж, харахыг хүсэмжилж байсны дагуу Абрахам Исаакийг 
тахилын ширээн дээр өргөн барьж, түүнийг Бурханд тахил болгосон 
бөгөөд Бурхан зөв хүнээ сонгосон, Бурханы нүдэнд тэр бол зөв 
шударга нэгэн гэдгийг хийсэн бүхэн нь батлан харуулсан юм.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав

Би амьдралд чинь та нарт харагддаг боловч та нар үүнийг үргэлж 
мэддэггүй. Та нар бүр Намайг ч таньдаггүй. Миний хэлдэг үгийн 
бараг хагас нь та нарыг шүүх шүүлт байдаг бөгөөд хүрэх ёстой үр 
дүнгийнхээ хагаст л хүрч, та нарын дотор гүн айдас төрүүлдэг. Үлдсэн 
хагас нь амьдралын тухай, биеэ хэрхэн авч явах тухай та нарт зааж 
сургах үгээс бүрддэг. Гэхдээ та нарын тухайд бол, тэдгээр нь бүр 
оршин байдаггүй юм шиг, эсвэл та нар хүүхдүүдийн үг буюу үргэлж 
нууцхан инээмсэглэдэг ч хэзээ ч биелүүлдэггүй үгээ сонсож байгаа мэт 
байдаг. Та нар эдгээр зүйлийн талаар хэзээ ч санаа тавьж байгаагүй; та 

нар үндсэндээ сониуч зангаасаа болоод Миний үйлдлүүдийг үргэлж 
ажигласаар ирснийхээ үр дүнд одоо харанхуйд унаж, гэрлийг харж 
чаддаггүй тул харанхуйд хөөрхийлөлтэйгээр уйлж байдаг. Миний 
хүсдэг зүйл бол та нарын дуулгавартай байдал буюу ямар ч болзолгүй 
дуулгавартай байдал бөгөөд түүнээс ч илүүтэйгээр Миний хэлж байгаа 
бүхний талаар бүрэн итгэлтэй байхыг Би та нараас шаарддаг. Та нар үл 
ойшоосон хандлага баримтлах ёсгүй бөгөөд ялангуяа Миний хэлдэг 
зүйлийг шилж сонгон авч үзэх ёсгүй, мөн сурсан дадсанаараа Миний 
үг болон Миний ажилд хайхрамжгүй хандах ч ёсгүй. Миний ажил та 
нарын дунд хийгддэг бөгөөд Би та нарт асар их үгээ хайрласан боловч 
хэрвээ та нар Надад ийм маягаар хандах юм бол та нарын олж аваагүй, 
эсвэл хэрэгжүүлээгүй зүйлсийг Би Харь үндэстний гэр бүлүүдэд 
өгөхөөс өөр аргагүй. Бүтээгдсэн бүх зүйлийн дундаас хэн Миний 
гарт байдаггүй вэ? Та нарын дундаас олонх нь “боловсорч гүйцсэн 
ахимаг насандаа” байгаа бөгөөд Надад байгаа ийм ажлыг хүлээн авах 
эрч хүчгүй байдаг. Та нар Ханхао шувууа шиг арай ядан амь зуудаг ба 
Миний үгэнд хэзээ ч нухацтай хандаагүй. Залуучууд туйлын нэрэлхүү, 
хэт эрхэлсэн бөгөөд Миний ажлыг бүр ч бага анхаардаг. Тэдэнд 
Миний цайллагын амттануудыг амсах сонирхол байдаггүй; тэд алс 
хол явахаар торноосоо ниссэн бяцхан шувуу шиг байдаг. Ийм төрлийн 
хөгшин, залуу хүмүүс яаж Надад хэрэгтэй байх юм бэ?

Үг нь махбодоор илэрсэн номын
“Хөгшин залуу хүмүүст зориулсан үг”-ээс эш татав

Эхэндээ Би та нарыг илүү их үнэнээр хангахыг хүссэн боловч 
үнэнд хандах та нарын хандлага хэтэрхий цэвдэг, хайхрамжгүй 
байсан тул болих хэрэгтэй болсон; Би хүчин чармайлтаа дэмий 
үрэхийг хүсдэггүй, мөн хүмүүс үгийг минь зуурах атлаа бүх талаар 
Намайг эсэргүүцэж, гүтгэж, доромжлох зүйл хийж байгааг харахыг 

а. Ханхао шувууны түүх нь шоргоолж, царцаа хоёрын тухай Эзопын ёгт үлгэртэй 
тун адилхан. Ханхао шувуу өөрийн хөрш, алаг шаазгайн олон удаагийн анхааруулгыг 
үл харгалзан, цаг агаар дулаахан байх зуур үүрээ барихын оронд унтахыг илүүд 
үздэг. Өвөл болоход уг шувуу хөлдөж үхдэг.

ч хүсдэггүй. Хандлага, хүн чанараас чинь болж Би, та нарын хувьд 
маш чухал үгийнхээ багахан хэсгээр та нарыг хангадаг бөгөөд энэ 
нь хүн төрөлхтний дундах Миний туршилтын ажил болдог юм. 
Одоо л Би гаргасан шийдвэр, төлөвлөгөө минь та нарын хэрэгцээнд 
нийцсэн байгааг үнэхээр баталгаажуулж, цаашлаад хүн төрөлхтөнд 
хандах Миний хандлага зөв болохыг баталлаа. Миний өмнө гаргасан 
та нарын олон жилийн зан авир, урьд нь Миний хэзээ ч хүлээн авч 
байгаагүй хариултыг Надад өгсөн. Уг хариултын асуулт нь энэ: “Хүн 
үнэний болоод жинхэнэ Бурханы өмнө ямар хандлагатай байдаг вэ?” 
Хүнд зориулсан Миний хүчин чармайлт хүнийг хайрлах мөн чанарыг 
минь баталдаг бөгөөд хүний Миний өмнө хийсэн үйлдэл бүхэн 
үнэнийг үзэн ядаж, Надтай дайсагнадаг мөн чанарыг нь баталдаг. 
Намайг дагадаг бүхэнд Би цаг үргэлж санаа тавьдаг боловч Намайг 
дагадаг хүмүүс хэзээд Миний үгийг хүлээн авах чадваргүй байдаг; 
тэд бүр Миний өгсөн зөвлөгөөг ч хүлээн авч чаддаггүй. Юу юунаас 
илүүтэй энэ л Намайг гуниглуулдаг. Миний хандлага чин сэтгэлийнх 
агаад Миний үг зөөлөн боловч хэн ч, хэзээ ч Намайг ойлгож чадаагүй, 
түүнчлэн хэн ч Намайг хүлээн авч чадаагүй. Миний даалгасан ажлыг 
хүн бүр санаандаа нийцүүлэн хийхээр хичээдэг; тэд Миний санаа 
зорилгыг эрж хайх нь байтугай өөрсдөөс нь юу шаардаж байгааг 
минь ч асуудаггүй. Тэд байнга л Миний эсрэг тэрсэлдэг хэр нь Надад 
үнэнчээр үйлчилдэг гэж хэлсээр байдаг. Өөрсдийнх нь хувьд хүлээн 
авах аргагүй, хэрэгжүүлж чадахгүй үнэн бол үнэн биш гэж олон хүн 
боддог. Ийм хүмүүсийн хувьд Миний үнэн үгүйсгэгдэж, хаягдах зүйл 
болдог. Үүний зэрэгцээ хүмүүс Намайг аман дээрээ Бурхан гэж хүлээн 
зөвшөөрдөг ч үнэн, зам, амь биш, харин гаднын хүн гэж бас боддог. 
Хэн ч энэ үнэнийг мэддэггүй: Миний үг бол үүрд үл өөрчлөгдөх үнэн 
юм. Би бол хүний амийн тэжээл бөгөөд хүн төрөлхтний цорын ганц 
хөтөч билээ. Миний үгийн үнэ цэн болон утга учир нь хүн төрөлхтөнд 
танигдаж, хүлээн зөвшөөрөгдсөн эсэхээр бус, харин үгийн өөрийнх нь 
мөн чанараар тодорхойлогддог. Энэ газар дэлхий дээр Миний үгийг 
ганц ч хүн хүлээн авахгүй байлаа ч гэсэн Миний үгийн үнэ цэн болон 
хүн төрөлхтөнд өгөх тусламжийг ямар ч хүн хэмжихийн аргагүй. Иймд 
Миний үгэнд тэрсэлж, үгийг минь няцаах юм уу, анзаардаггүй олон 

хүнтэй учрах үедээ Би ийм л хандлагатай байдаг: Цаг хугацаа болон 
баримтууд Миний гэрч болж, Миний үг бол үнэн, зам, амь юм гэдгийг 
харуулаг. Миний хэлсэн бүхэн зөв болохыг, энэ нь хүний эзэмших 
ёстой зүйл гэдгийг, мөн түүнчлэн энэ нь хүний хүлээн авах ёстой зүйл 
гэдгийг тэдэнд харуулаг. Намайг дагадаг бүх хүнд Би дараах баримтыг 
мэдэгдэх болно: Миний үгийг бүрэн хүлээн авч чаддаггүй хүмүүс, 
Миний үгийг хэрэгжүүлж чаддаггүй хүмүүс, Миний үгээс зорилго 
олж чаддаггүй хүмүүс, Миний үгийн ачаар аврал хүлээн авч чаддаггүй 
хүмүүс бол Миний үгээр яллагдсан, түүнчлэн Миний авралыг алдсан 
хүмүүс бөгөөд Миний саваа хэзээ ч тэднээс холдохгүй.

Үг нь махбодоор илэрсэн номын
“Та нар үйл хэргээ бодолцож үзэх учиртай”-аас эш татав

159. Бурханы зохион байгуулалт, зохицуулалтыг дуул-
гавартай дагах зарчмууд

(1) Бурхан бол бүтээлийн Эзэн; хүн бол бүтээгдсэн зүйл. Бурханы 
зохион байгуулалт, зохицуулалтыг дуулгавартай дагах нь Тэнгэрээр 
тогтоогдож, газраар хүлээн зөвшөөрөгддөг. Энэ бол хүмүүст байх 
ёстой эрүүл ухаан юм;

(2) Хүний хувь заяа Бурханы гарт байдаг. Хүмүүс өөрсдийнхөө 
эзэн байж чадахгүй, харин сонгодог зам нь тэдний хувь заяаг шийддэг;

(3) Бурханы туйлын зөвт байдалд итгэлтэй бай. Сонгосон 
хүмүүсийнхээ төлөө Түүний хийдэг бүхэн хайр, аврал бөгөөд үр 
дүнгээс нь үл шалтгаалан энэ нь Түүний зөвт байдал юм;

(4) Хүний алхдаг зам зол завшаан, зовлонгийн алинтай учрахыг 
шийддэг. Энэ нь зөвт агаад хэнийг ч алагчилдаггүй Бурхантай ямар ч 
хамаагүй.

Холбогдох Бурханы үг:

Бурхан бол бүх зүйлийг захирч, удирддаг Нэгэн. Тэр байгаа 
бүхнийг бүтээсэн, байгаа бүхнийг удирдаж, захирч, бас хангадаг. Энэ 
бол Бурханы байр суурь, Түүний ялгамж чанар юм. Бүх зүйл, байгаа 
бүхний хувьд Бурханы жинхэнэ ялгамж чанар нь бүх бүтээлийн 

Бүтээгч агаад Захирагч мөн. Бурханд байдаг ялгамж чанар нь ийм, Тэр 
бол бүх зүйлийн дунд цор ганц билээ. Хүн төрөлхтний дунд ч бай, 
сүнсний ертөнцөд ч бай, Бурханы бүтээлүүдийн нэг нь ч Бурханы 
ялгамж чанар, байр суурийг дуурайх юм уу орлох гэж ямар нэг арга, 
шалтаг хэрэглэж болохгүй, учир нь бүх зүйлийн дунд ийм ялгамж 
чанар, хүч чадал, эрх мэдэл, бүтээлийг захирах чадвартай цорын 
ганц Нэгэн байдаг нь бидний цор ганц Бурхан Өөрөө билээ. Тэр бүх 
зүйлийн дунд амьдарч, шилждэг; Тэр бүх зүйлийн дээр, хамгийн өндөр 
газар дээр гарч чадна. Тэр даруухнаар хүн болж, мах, цуснаас бүрддэг 
хүмүүсийн нэг болж, хүмүүстэй нүүр тулан уулзаж, тэдний баяр 
гунигийг хуваалцахын зэрэгцээ байгаа бүхнийг захирч бөгөөд байгаа 
бүхний хувь заяаг болон хаашаа явахыг нь шийддэг. Мөн түүнчлэн, 
Тэр бүх хүн төрөлхтний хувь заяаг замчилж, зүг чигийг нь залж 
чиглүүлдэг. Ийм Бурханд бүх амьд зүйл шүтэн мөргөж, дуулгавартай 
байж, Түүнийг мэдэх хэрэгтэй. Иймээс хүн төрөлхтний дунд чи ямар 
бүлэг, төрөлд багтаж байгаагаас үл хамааран Бурханд итгэж, Бурханыг 
дагаж, Бурханыг хүндэлж, Түүний захиргааг хүлээн зөвшөөрч, хувь 
заяаг чинь зохицуулах Бурханы зохицуулалтыг хүлээн зөвшөөрөх нь 
ямар ч хүн, аливаа бүх амьд зүйлийн хувьд цорын ганц, зайлшгүй 
сонголт юм. Бурханы цор ганц чанараас хүмүүс Түүний эрх мэдэл, 
зөвт зан чанар, мөн чанар болон бүх зүйлийг хангаж буй арга зам нь, 
бүгд тэр чигээрээ цор ганц болохыг хардаг; энэхүү цор ганц чанар нь 
Бурханы Өөрийнх нь жинхэнэ ялгамж чанарыг тодорхойлдгийн дээр, 
мөн Түүний байр суурийг тодорхойлдог. Иймд бүх бүтээгдсэн зүйлийн 
дотроос, сүнсний ертөнцөд, эсвэл хүн төрөлхтний дунд байдаг ямар 
нэгэн амьд зүйл Бурханы оронд зогсохыг хүссэн бол амжилт олох 
боломжгүй, Бурханы дүрд тоглохыг оролдох нь мөн л боломжгүй 
хэрэг. Энэ бол бодит баримт.

Үг нь махбодоор илэрсэн номын
“Цор ганц Бурхан Өөрөө X”-аас эш татав

Бурхан бүх зүйлийг бүтээсэн, иймээс Тэр бүх бүтээлийг Өөрийн 
эрх мэдэл дор оруулж, Өөрийн эрх мэдэл дор захирагдуулдаг; Тэр бүх 
зүйлийг захирч, бүх зүйлийг Өөрийн гарт байлгана. Амьтан, ургамал, 

хүн төрөлхтөн, уул, гол нуур зэргийг оролцуулаад Бурханы бүх бүтээл 
бүгдээрээ Түүний эрх мэдэлд байх ёстой. Тэнгэр дэх болон газар дээрх 
бүх зүйл Түүний эрх мэдэл дор орох ёстой. Тэдэнд ямар ч сонголт 
байж болохгүй ба бүгд Түүний зохион байгуулалтад захирагдах ёстой. 
Үүнийг Бурхан зарлигдсан ба энэ нь Бурханы эрх мэдэл юм. Бурхан 
бүх зүйлийг захирдаг бөгөөд бүх зүйлийг цэгцэлж, жагсаан, Бурханы 
хүслийн дагуу төрлийнх нь дагуу ангилж, тус бүрийн байр суурийг 
нь оноодог. Хэчнээн том байх нь хамаагүй юу ч Бурханыг даван гарч 
чадахгүй, мөн бүх зүйл Бурханы бүтээсэн хүн төрөлхтөнд үйлчилдэг 
бөгөөд нэг ч зүйл Бурханд дуулгаваргүй байж, эсвэл Бурханд ямар 
нэгэн шаардлага тавьж зүрхэлдэггүй.

Үг нь махбодоор илэрсэн номын “Амжилт эсвэл бүтэлгүйтэл нь
хүний алхдаг замаас хамаардаг”-аас эш татав

Бүтээлийн Эзэн бүтээгдсэн зүйлд хандах үндсэн зарчим гэж 
байдаг бөгөөд энэ нь бас хамгийн өндөр дээд зарчим юм. Бүтээгдсэн 
зүйлд Тэрээр хэрхэн хандах нь Түүний удирдлагын төлөвлөгөө болон 
шаардлагад бүрэн үндэслэдэг; Тэр нэг ч хүнтэй зөвлөлдөх хэрэггүй, 
мөн нэг ч хүнээр зөвшөөрүүлэх шаардлагагүй. Тэр хийх учиртай 
бүхнээ хийж, хүмүүст хандах ёстой байдлаараа ханддаг бөгөөд Тэр 
юу ч хийсэн, хүмүүст яаж ч хандсан бай, бүгд бүтээлийн Эзэний 
ажилладаг зарчимд нийцдэг. Бүтээгдсэн зүйлс зөвхөн захирагдах л 
ёстой; тэдэнд өөр ямар ч сонголт байх ёсгүй. Энэ юуг харуулдаг вэ? 
Бүтээлийн Эзэн үргэлж бүтээлийн Эзэн байх болно; Тэрээр ямар ч 
бүтээгдсэн зүйлийг хүссэнээрээ зохион байгуулж, захирах хүч чадал, 
эрхтэй бөгөөд ингэхэд нь ямар ч шалтгаан хэрэггүй гэдгийг энэ нь 
харуулдаг. Энэ бол Түүний эрх мэдэл. Харин өөрсдөө бүтээгдсэн 
зүйл учраас, Бүтээгч хэрхэн үйлдэх ёстой, мөн Түүний хийдэг зүйл 
зөв, буруу эсэхийн талаар нэг ч бүтээгдсэн зүйл дүгнэлт хийх хүч 
чадал, эрхгүй байдаг, мөн бүтээлийн Эзэн өөрсдийг нь захирч, зохион 
байгуулж, үгүй хийх ёстой эсэхийг ямар ч бүтээгдсэн зүйл сонгох 
эрхгүй юм. Түүнчлэн, бүтээлийн Эзэн өөрсдийг нь хэрхэн захирч, 
үгүй хийхийг ганц ч бүтээгдсэн зүйл сонгох эрхгүй. Энэ бол хамгийн 
өндөр дээд үнэн. Бүтээлийн Эзэн Өөрийн бүтээгдсэн зүйлсэд юу ч 

хийлээ гэсэн, яаж ч хийлээ гэсэн, Түүний бүтээсэн хүмүүс бүтээлийн 
Эзэний тогтоосон энэ баримтыг эрж хайж, захирагдаж, мэдэж, хүлээн 
зөвшөөрөх гэсэн нэг зүйлийг л хийх ёстой. Эцсийн дүнд, бүтээлийн 
Эзэн удирдлагын төлөвлөгөөгөө биелүүлж, ажлаа гүйцэлдүүлсэн 
байх бөгөөд удирдлагын төлөвлөгөөгөө ямар ч саадгүй явуулна; 
харин бүтээгдсэн зүйлс Бүтээгчийн захиралт, зохицуулалтыг хүлээн 
зөвшөөрч, Түүний захиралт, зохицуулалтад захирагдсан тул үнэнийг 
олж авч, Бүтээгчийн хүслийг ойлгон, Түүний зан чанарыг мэдэж авсан 
байх болно. Та нарт хэлэх ёстой өөр нэг зарчим байна: Бүтээгч юу ч 
хийж, яаж ч харагддаг бай, хийдэг зүйл нь агуу үйл ч бай, өчүүхэн 
жаахан үйл ч бай хамаагүй, Тэр бол Бүтээгч хэвээр юм; харин Түүний 
бүтээсэн бүх хүн төрөлхтөн юу хийсэн нь, хэр авьяас билигтэй нь, 
хэр их ивээл хүртсэн нь хамаагүй, бүтээгдсэн зүйл хэвээр байна. 
Бүтээгдсэн хүн төрөлхтний хувьд Бүтээгчээс хэчнээн их нигүүлсэл, 
хэр их ерөөл хүртсэн нь хамаагүй, эсвэл хэр их өршөөл, хайр энэрэл, 
нинжин сэтгэл хүлээн авсан нь хамаагүй, өөрсдийгөө олноос онцгой 
гэж итгэж, Бурхантай эн зэрэгцэж чадна гэж үзэж, бүтээгдсэн 
зүйлийн дунд өндөр зиндаатай болсон гэж бодож болохгүй. Бурхан 
чамд хэчнээн их билиг авьяас хайрлаж, хэдий их нигүүлсэл өгч, хэр 
сайн хандсан ч бай, эсвэл цөөн хэдэн онцгой авьяас заяасан ч бай 
хамаагүй, эдгээрийн аль нь ч чиний хөрөнгө биш. Чи бол бүтээгдсэн 
зүйл, иймээс чи үүрд бүтээгдсэн зүйл байх болно. “Би Бурханы гар 
дахь бяцхан хонгор нь. Бурхан над руу гар далайхгүй. Бурхан үргэлж 
хайр, халамж, зөөлөн энхрийлэл, мөн тайтгарал, урмын халуун 
дулаан шивнээгээр надад хандана” гэж чи хэзээ ч бодох ёсгүй. Харин 
ч Бүтээгчийн нүдэнд чи бусад бүх бүтээгдсэн зүйлтэй адил; Бурхан 
чамайг хүссэнээрээ ашиглаж, хүссэнээрээ зохион байгуулж чадах 
бөгөөд янз бүрийн хүмүүс, үйл явдал, юмс дунд чамаар элдэв янзын 
үүрэг гүйцэтгүүлэхээр хүссэнээрээ зохицуулж чадна. Хүмүүст байх 
ёстой мэдлэг, хүмүүсийн эзэмших ёстой эрүүл ухаан энэ юм.

Эцсийн өдрүүдийн Христийн ярианы тэмдэглэл номын
“Үнэнийг эрж хайснаар л Бурханы үйл хэргийг мэдэж чадна”-аас эш татав

159. Бурханы зохион байгуулалт, зохицуулалтыг дуулгавартай дагах зарчмууд

Бодит амьдралын асуудлуудтай тулгарах үедээ чи Бурханы эрх 
мэдэл болон дээд эрхийг хэрхэн мэдэж, ойлговол зохилтой вэ? Чи 
эдгээр асуудалтай тулгараад, хэрхэн ойлгож, шийдвэрлэж, туулахыг 
мэдэхгүй байх үедээ Бурханы дээд эрх болон зохицуулалтад захирагдах 
санаа зорилго, хүсэл, бодит байдлаа харуулахын тулд ямар хандлага 
баримталбал зохих вэ? Эхлээд чи хүлээж сурах ёстой; дараа нь чи эрж 
хайж сурах ёстой; тэгээд чи захирагдаж сурах ёстой. “Хүлээх” гэдэг нь 
Бурханы цагийг хүлээж, чамд зориулан Түүний зохицуулсан хүмүүс, 
үйл явдал, юмсыг хүлээж, Түүний хүсэл аажмаар чамд илчлэгдэхийг 
хүлээнэ гэсэн үг юм. “Эрж хайх” гэдэг нь чиний төлөө гэсэн Бурханы 
сайн санааг Түүний бэлдэж тавьсан хүмүүс, үйл явдал, юмсаар 
дамжуулан ажиглаж ойлгох, тэдгээрээр дамжуулан үнэнийг ойлгох, 
хүн юу биелүүлэх ёстойг болон түүний дагаж мөрдөх ёстой арга 
замыг ойлгох, Бурхан хүмүүсээс ямар үр дүн гарахыг хүсэж, тэднээс 
Тэр ямар ололт амжилт олж авах санаатай байгааг ойлгох гэсэн 
үг юм. “Захирагдах” гэдэг нь мэдээж, Бурханы зохион байгуулсан 
хүмүүс, үйл явдал, юмсыг, Түүний дээд эрхийг хүлээн зөвшөөрч, 
түүгээр дамжуулан Бүтээгч хүний хувь заяаг хэрхэн захирдаг, Тэр 
Өөрийн амиар хүнийг хэрхэн тэтгэдэг, хүний дотор хэрхэн үнэнийг 
боловсруулдгийг мэдэж авахыг хэлнэ. Бурханы зохицуулалт болон 
дээд эрхийн доорх бүх зүйл байгалийн хуулийг дуулгавартай дагадаг 
бөгөөд хэрвээ чи өөрийнхөө бүх зүйлийг зохицуулж, захирахыг 
Бурханд зөвшөөрөхөөр шийдвэл чи хүлээж, эрж хайж, захирагдаж 
сурах хэрэгтэй. Энэ бол Бурханы эрх мэдэлд захирагдахыг хүсдэг хүн 
бүхний баримтлах ёстой хандлага, Бурханы дээд эрх, зохицуулалтыг 
хүлээн зөвшөөрөхийг хүсдэг хүн бүхэнд байх ёстой үндсэн чанар 
юм. Ийм хандлагатай болж, ийм чанарыг эзэмшихийн тулд чи илүү 
шаргуу ажиллах ёстой. Жинхэнэ бодит байдалд орж болох цорын ганц 
арга зам энэ юм.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хэрэв чи Бурханы дээд эрхэд итгэдэг бол өдөр тутмын сайн, 
муу аль ч тохиолдол санаандгүй тохиолддоггүй гэдэгт итгэх ёстой. 

Хэн нэгэн чамд зориуд хатуу хандаж, чамайг онилж байгаа юм биш; 
үүнийг бүгдийг нь Бурхан зохицуулдаг. Бурхан яагаад энэ бүх зүйлийг 
зохион байгуулдаг вэ? Хэн болохыг чинь илчилж, чамайг ил болгохын 
төлөө ингэдэг юм биш; чамайг илчлэх нь эцсийн зорилго биш. Харин 
энэ нь чамайг төгс болгож, аврах зорилготой. Бурхан яаж тэгдэг вэ? 
Тэр эхлээд чамд завхарсан зан чанар, уг чанар, мөн чанар, дутагдал, 
дутагддаг зүйлийг чинь ухамсарлуулдаг. Чи эдгээр зүйлийг мэдэж, 
тодорхой ойлгосноор л үнэнийг эрэлхийлж, завхарсан зан чанараа 
аажмаар хаяж чадна. Энэ нь Бурхан чамд боломж олгож байгаа хэрэг 
юм. Чи энэ боломжийг хэрхэн ашиглахаа мэддэг байх ёстой бөгөөд 
Бурхантай тэрсэлдэх ёсгүй. Ялангуяа эргэн тойронд чинь Бурханы 
зохицуулсан хүмүүс, хэрэг явдал, зүйлстэй тулгарах үедээ юмс 
хүссэнээр чинь болохгүй байна гэж үргэлж бүү бод; байнга зугтахыг 
хүсэж, Бурханыг үргэлж буруутган, буруугаар ойлгож болохгүй. 
Хэрвээ чи байнга ийм зүйлс хийдэг бол Бурханы ажлыг туулж байгаа 
хэрэг биш бөгөөд ингэснээр үнэн-бодит байдал руу ороход маш хэцүү 
болно. Чи ямар нэг зүйлтэй тулгараад бүрэн ойлгож чадахгүй байсан ч, 
бэрхшээл үүсэх үед ч дуулгавартай байж сурах ёстой. Эхлээд Бурханы 
өмнө очиж, илүү их залбирах ёстой. Ингэснээр, нэг л мэдэхэд дотоод 
байр байдалд чинь өөрчлөлт гарна, асуудлаа шийдвэрлэхийн тулд чи 
үнэнийг эрж хайж чадна. Ийнхүү чи Бурханы ажлыг туулж чадна. 
Ийм зүйл тохиолдоход дотор чинь үнэн-бодит байдал ажиллах бөгөөд 
чи ийнхүү ахин дэвшиж, амийн байдалд чинь өөрчлөлт гарна. Энэ 
өөрчлөлтийг туулж, үнэн-бодит байдалтай болмогцоо чи бас биеийн 
хэмжээтэй болох бөгөөд биеийн хэмжээний хамтаар амь ирнэ. Хэрэв 
хүн үргэлж завхарсан сатанлаг зан чанарт үндэслэн амьдардаг бол 
хэчнээн их урам зориг, эрч хүчтэй байсан ч тэднийг биеийн хэмжээтэй, 
амьтай гэж тооцож болохгүй.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

Бүтээгдсэн зүйлийн Бүтээгчдээ хандах цорын ганц хандлага бол 
дуулгавартай байдал, болзолгүй дуулгавартай байдал байх ёстой. Энэ 

нь өнөөдөр зарим хүний хүлээн авч чадахгүй байж болох зүйл юм. 
Учир нь хүний биеийн хэмжээ хэтэрхий жаахан бөгөөд тэдэнд үнэн-
бодит байдал байдаггүй. Хэрвээ энэ нь чиний байр байдлыг дүрсэлж 
байгаа бол Бурханыг дуулгавартай дагаж чаддаг болоход хол байна. 
Хүн Бурханы үгээр хангуулж, услуулдаг ч үнэндээ ганц зүйлд л бэлдэж 
байгаа. Энэ нь, эцэстээ Бурханд болзолгүй, туйлын дуулгавартай 
болж чадах явдал бөгөөд тэгсэн цагт энэ бүтээл болох чи шаардсан 
стандартад хүрсэн байх болно. Заримдаа Бурхан, чиний үзэлтэй 
нийцдэггүй, чиний хүсдэг зүйлээс эсрэг, тэр ч бүү хэл зарчим, хүний 
сэтгэл, хүн чанар, мэдрэмжийн эсрэг мэт харагдах зүйл зориуд хийдэг 
бөгөөд үүнийг чи хүлээн зөвшөөрч, ойлгож чадахгүй байхад хүрдэг. 
Үүнийг яаж ч харлаа гэсэн зөв санагддаггүй, чи ер хүлээн авч чаддаггүй 
бөгөөд Бурханы хийсэн зүйл ер үндэслэлгүй санагддаг. Тэгвэл Бурхан 
эдгээр зүйлийг хийдгийн зорилго юу вэ? Энэ нь чамайг сорихын төлөө 
байдаг. Бурханы хийсэн зүйлийг чи яаж, яагаад гэж хэлэлцэх хэрэггүй; 
гагцхүү Бурхан бол үнэн гэх итгэлээ хадгалж, Тэр бол чиний Бүтээгч, 
чиний Бурхан гэдгийг хүлээн зөвшөөрөхөд л болно. Энэ нь бүх 
үнэнээс өндөр, ертөнцийн бүх мэргэн ухаан, мөн хүний ёс суртахуун, 
ёс зүй, мэдлэг, боловсрол, гүн ухаан, уламжлалт соёл гэгчээс ч өндөр, 
хайр энэрэл, нөхөрлөл, эсвэл хүмүүсийн хоорондох хайр сэтгэл 
гэгчээс ч өндөр бөгөөд бүр өөр юунаас ч илүү өндөр юм. Хэрвээ чи 
үүнийг ойлгож чадахгүй бол эрт орой хэзээ нэгэн цагт өөрт чинь ямар 
нэгэн зүйл тохиолдох үед Бурханы эсрэг тэрсэлж, төөрөлдөөд эцэст нь 
гэмшиж, Бурхан хэчнээн хайр татам болохыг болон чам дээр Бурханы 
хийдэг ажлын утга учрыг танин мэдэх магадлалтай, эсвэл бүр ч долоон 
дор нь чи үүнээс болоод бүдрэн унаж магад. Бурхан чамайг шүүх 
нь аймшигтай байхгүй, Тэр чамайг харааж, гэсгээх нь ч аймшигтай 
байхгүй—тэгвэл юу аймшигтай байх вэ? Хэрвээ Тэрээр: “Би чам 
шиг хүнийг аврахгүй; Би бууж өглөө!” гэж хэлбэл аймшигтай байх 
болно. Тэр тохиолдолд чи дуусна. Тиймээс хүмүүс “Шүүлт, гэсгээлт 
гэх эдгээр үг зүгээр, харин хараал, сүйрэл, яллалт гэх үгс нь миний 
төгсгөл гэсэн үг биш үү? Тэрний дараа би ямар төрлийн бүтээгдсэн 
зүйл байж чадах юм бэ? За яах вэ; би болилоо. Та тэгээд миний Бурхан 
байхаа боль л доо” хэмээн дэмий юм ярих ёсгүй. Хэрвээ чи гэрчлэлд 

зогсолгүйгээр Бурханыг орхихоор шийдсэн бол Бурхан үнэхээр чамайг 
хүсэхгүй гэж шийдэж магадгүй юм. Та нар үүнийг өмнө нь бодолцож 
үзсэн үү? Хүн хэр удаан Бурханд итгэж, хэр урт замаар алхсан, хэр их 
ажил хийж, хэр олон үүрэг гүйцэтгэснээс үл хамааран энэ цаг хугацаа 
бүхэлдээ тэднийг, Бурханд болзолгүй, туйлын дуулгавартай болж 
чадах хэмээх ганц л зүйлд бэлтгэж ирсэн. Тэгвэл “болзолгүй” гэж юу 
гэсэн үг вэ? Энэ нь хувийн зөвтгөлөө үл тоож, бодит учир шалтгаанаа 
үл ойшоон, юуны ч талаар маргалдахгүй байхыг хэлдэг: Чи бүтээгдсэн 
зүйл бөгөөд үнэ цэнгүй юм. Чи Бурхантай маргалдах үедээ буруу байр 
сууринд байдаг; Бурханд өөрийгөө зөвтгөхөөр оролдох үедээ мөн л 
буруу байр сууринд байдаг; Бурхантай маргалдах үедээ, яагаад гэх 
учир шалтгааныг асууж, үнэндээ юу болоод байгааг ойлгохыг хүсэх 
үедээ, эхлээд ойлголгүйгээр дуулгаваргүй дагаж чадахгүй бол, бүх 
зүйл тодорхой болсон цагт л захирагдах бол чи мөн л буруу байр 
сууринд байна. Чиний байгаа байр суурь буруу байх үед Бурханд 
дуулгавартай байдал чинь туйлын байдаг уу? Чи Бурханд зохих ёсоор 
нь хандаж байна уу? Түүнийг бүх бүтээлийн Эзэн гэж шүтэн мөргөдөг 
үү? Үгүй, чи тэгдэггүй, ингэсэн тохиолдолд Бурхан чамайг таньдаггүй. 
Бурханд туйлын, болзолгүй дуулгавартай болох боломжийг чамд 
ямар зүйл олгож чаддаг вэ? Үүнийг яаж туулж болох вэ? Нэг талаар, 
хэвийн хүн чанарын бага зэрэг мөс чанар, эрүүл ухаан шаардлагатай; 
нөгөөтээгүүр чи үүргээ биелүүлэхдээ Бурханы хүслийг ойлгохын тулд 
үнэний тал бүрийг ойлгосон байх ёстой. Заримдаа хүний хэв чанар 
хангалтгүй байдаг бөгөөд бүх үнэнийг ойлгох хүч чадал, эрч хүч хүнд 
байдаггүй. Гэхдээ нэг зүйл бий: Чамд тулгарсан, Бурханы зохицуулсан 
орчин, хүмүүс, үйл явдал, юмсаас үл хамааран чи үргэлж дуулгавартай 
хандлагатай байж, яагаад гэх шалтгааныг асуухгүй байх ёстой. Энэ 
хандлага чамаас давж, чи бүр Бурханаас сэрэмжилж, Бурханы талаар 
таамаглаж, аль эсвэл “Бурханы хийж байгаа зүйл үнэхээр зөвт эсэхийг 
би бодолцож үзэх ёстой. Бурхан бол хайр гэдэг, тэгвэл Бурханы надад 
хийж байгаа зүйлд хайр байгаа эсэхийг, энэ нь үнэндээ хайр мөн 
эсэхийг харъя л даа” гэж боддог бол, мөн хэрвээ чи Бурханы хийж 
байгаа зүйл үзэлтэй чинь нийцэж байгаа эсэхийг үргэлж шалгаж, 
Бурханы хийж байгаа зүйл чиний дуртай зүйл мөн эсэхийг харж, тэр 

ч бүү хэл, энэ нь үнэн гэж үздэг зүйлтэй чинь нийцэж байгаа эсэхийг 
хардаг бол байр суурь чинь буруу бөгөөд Бурханы зан чанарт халдах 
магадлалтай байх болно.

Бурханы нөхөрлөлөөс эш татав

Бүтээгдсэн зүйл чи яг ямар үндэслэлээр Бурханд шаардлага 
тавьдаг юм бэ? Хүмүүс Бурханд шаардлага тавихад тохирохгүй. 
Бурханд шаардлага тавихаас илүү эрүүл ухаангүй зүйл гэж үгүй. 
Бурхан хийх учиртай зүйлээ хийх бөгөөд Түүний зан чанар зөвт 
байдаг. Зөвт байдал яавч эрх тэгш, эрүүл ухаантай байдаггүй; энэ 
бол тэгшитгэх үзэл биш, хэр их ажил гүйцэлдүүлсний чинь дагуу 
хүртвэл зохих зүйлийг хуваарилах, эсвэл хийсэн ажлын чинь төлөө 
хөлс өгч, зарцуулсан зүтгэлийн чинь дагуу төлбөр төлөх явдал биш. 
Энэ нь зөвт байдал биш. Бурхан Иовыг Өөрт нь гэрчлэл хийсний 
дараа таягдан хаясан гэж үзье: Тэглээ ч гэсэн Бурхан зөвт байх байсан 
юм. Үүнийг яагаад зөвт байдал гэдэг вэ? Хүний өнцгөөс бол, аливаа 
зүйл хүмүүсийн үзэлтэй нийцэж байвал Бурханыг зөвт гэж хэлэх 
маш амархан байдаг; харин тухайн зүйл үзэлтэй нь нийцэж байгаа 
харагдахгүй бол, энэ нь тэдний ойлгож чадахгүй зүйл бол Бурханыг 
зөвт гэж хэлэхэд хэцүү байх болно. Тухайн үед Бурхан хэрвээ Иовыг 
устгасан бол хүмүүс Бурханыг зөвт гэхгүй байх байсан. Гэвч үнэндээ 
хүмүүс завхарсан ч бай, завхраагүй ч бай Бурхан тэднийг устгахдаа 
Өөрийгөө зөвтгөх ёстой гэж үү? Бурхан ямар үндэслэлээр тэгж 
байгаагаа хүмүүст тайлбарлах ёстой гэж үү? “Тэд хэрэгтэй бол Би 
устгахгүй; хэрэггүй бол устгана” гэдэгт Бурханы шийдвэр үндэслэсэн 
байх ёстой гэж үү? Тэгэх шаардлагагүй. Бурханы нүдээр бол, 
завхарсан хүнтэй Тэр хүссэнээрээ харьцаж болно; Бурханы хийдэг юм 
бүхэн зохистой байх бөгөөд энэ бүгд Бурханы зохицуулалт юм. Хэрэв 
чи Бурханы нүдэнд таалагдаагүй бол, хэрэв Бурхан гэрчлэлийн чинь 
дараа чамайг ямар ч хэрэггүй гэж хэлээд, чамайг устгасан бол энэ ч 
бас Бурханы зөвт байдал мөн үү? Мөн. Яг одоо чи үүнийг баримтаар 
хүлээн зөвшөөрч чадахгүй байж болох ч онолын хувьд ойлгох ёстой. 
Та нар юу гэж хэлэх вэ—Бурхан Сатаныг устгадаг нь Бурханы зөвт 
байдлын илэрхийлэл мөн үү? Бас Бурхан Сатаныг үлдээсэн бол яах 

вэ? Чи юм хэлж зүрхлэхгүй, тийм биз дээ? Бурханы мөн чанар бол 
зөвт байдал. Бурханы хийдэг зүйлийг ойлгох амаргүй ч Түүний хийдэг 
бүхэн зөвт юм; хүмүүс л ойлгохгүй байгаа хэрэг. Бурхан Петрийг 
Сатанд өгөхөд Петр юу гэж хариулсан бэ? “Хүн төрөлхтөн Таны 
хийдэг зүйлийг ойлгож чадахгүй, гэхдээ Таны хийдэг бүх зүйл сайн 
санааг тань агуулдаг; энэ бүхэнд зөвт байдал байдаг. Таны ухаалаг 
үйл хэргийг би магтахгүй байж яахан чадах билээ?” гэсэн. Өнөөдөр, 
Сатан хүмүүсийг яаж завхруулсан, Бурхан хүмүүсийг яаж авардгийг 
хүмүүст харуулахын тулд Бурхан Сатаныг устгадаггүй гэдгийг чи 
харах ёстой. Эцсийн эцэст хүмүүс Сатаны завхруулсан хэмжээнээс 
үүдэн Сатаны завхралын аймшигт нүглийг нүдээр харах ёстой бөгөөд 
Сатаныг Бурхан устгах үед Бурханы зөвт байдлыг харж, үүнд Бурханы 
зан чанар агуулагддаг гэдгийг харах учиртай. Бурханы хийдэг бүхэн 
зөвт байдаг. Хэдийгээр энэ нь ойлгомжгүй байж болох ч чи дураараа 
дүгнэлт хийх ёсгүй. Хэрэв Бурханы хийдэг зүйл чамд үндэслэлгүй 
харагдаж байвал, эсвэл чи энэ тухай ямар нэг үзэл тээж, үүнээс үүдэн 
Бурханыг зөвт бус гэж хэлэхэд хүрвэл чи л хамгийн эрүүл ухаангүй 
байгаа хэрэг. Петрт зарим зүйл ойлгомжгүй санагдсан ч тэдгээр зүйлд 
Бурханы мэргэн ухаан байгаа, Бурханы сайн санаа байгаа гэдэгт тэр 
итгэлтэй байсан. Хүмүүс бүх зүйлийг ойлгож чадахгүй; тэдний ухаарч 
чадахгүй маш олон зүйл бий. Иймээс Бурханы зан чанарыг мэднэ гэдэг 
амаргүй хэрэг.

Эцсийн өдрүүдийн Христийн ярианы тэмдэглэл номын
“Бурханы зөвт зан чанарыг хэрхэн мэдэх тухай”-аас эш татав

Хүний хувьд Бурхан ойлгомжгүй, бүр итгэхээргүй зүйлсийг их 
хийдэг. Бурхан хэн нэгнийг зохион байгуулахыг хүсэх үед энэхүү 
зохион байгуулалт нь ихэвчлэн хүний үзэлтэй зөрчилдөж, түүнд 
ойлгомжгүй байдаг, гэсэн ч чухамхүү энэ үл нийцэх болон ойлгомжгүй 
байдал нь хүнийг шалгах Бурханы шалгалт, туршилт юм. Абрахам тэр 
зуур өөрийн доторх дуулгавартай байдлыг Бурханд харуулж чадсан 
бөгөөд энэ нь Бурханы шаардлагыг хангаж чадах хамгийн үндсэн 
нөхцөл байсан билээ. Абрахам Бурханы шаардлагыг дуулгавартай 
дагаж чадахад, Исаакийг өргөл болгоход, зөвхөн тэр үед л Бурхан 

хүн төрөлхтөнд буюу Өөрийн сонгосон Абрахамд итгэх, сайшаах 
сэтгэлийг үнэхээр мэдэрсэн. Зөвхөн тэр үед л Өөрийнх нь сонгосон 
энэ хүн Түүний амлалтыг болон Түүний дараагийн удирдлагын 
төлөвлөгөөг үүрч чадах зайлшгүй чухал удирдагч юм гэдэгт Бурхан 
итгэжээ. Хэдийгээр энэ нь зөвхөн шалгалт, туршилт байсан боловч 
Бурхан баярлаж, Түүнийг гэх хүний хайрыг мэдэрсэн бөгөөд хүн 
Түүнд урьд өмнө үзээгүй тайтгарал өгөхийг мэдэрсэн. Абрахам 
Исаакийг алахаар хутгаа дээш өргөх мөчид Бурхан түүнийг зогсоосон 
уу? Бурхан Исаакийг тахилд өргүүлээгүй, учир нь Исаакийн амийг 
авах санаа Бурханд ердөө байгаагүй. Тиймээс Бурхан Абрахамыг яг 
цагт нь зогсоосон. Бурханы хувьд, Абрахамын дуулгавартай байдал 
нь аль хэдийн туршилтад тэнцсэн, түүний хийсэн зүйл хангалттай 
байсан бөгөөд Бурхан хийхээр зорьсон зүйлийнхээ үр дүнг аль хэдийн 
харчихсан байв. Энэхүү үр дүн нь Бурханд хангалттай байсан уу? Энэ 
үр дүн Бурханд хангалттай байсан, тэр нь Бурханы хүссэн зүйл байсан 
ба Бурханы харахыг эгээрэн хүсэж байсан зүйл байсан гэж хэлж 
болно. Энэ үнэн үү? Хэдийгээр өөр өөр байдалд Бурхан хүн бүрийг 
шалгах өөр өөр арга хэрэглэдэг боловч Бурхан Абрахамаас Өөрийн 
хүссэн зүйлийг харсан, Абрахамын зүрх сэтгэл үнэнч болохыг, түүний 
дуулгавартай байдал ямар ч болзолгүй болохыг харсан. Яг л энэ 
“болзолгүй” байдлыг Бурхан хүсэж байсан юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Иов хэдийгээр хэзээ ч хараагүй, Бурханы үгийг өөрийн чихээр 
сонсоогүй ч Иовын зүрх сэтгэлд Бурханы орон зай байсан. Тэгвэл 
Бурханд хандах Иовын хандлага ямар байсан бэ? Өмнө хэлсэнчлэн 
“Еховагийн нэр алдаршиг” хэмээх байсан юм. Бурханы нэрийг 
алдаршуулж байгаа нь ямар ч болзолгүй, нөхцөл байдал хамаагүй, 
мөн шалтгаангүй байсан. Иов зүрх сэтгэлээ Бурханд өгч, түүнийгээ 
Бурханаар хянуулахыг зөвшөөрсөн гэдгийг бид харж болно; түүний 
бодсон бүхэн, шийдсэн бүхэн, зүрх сэтгэлдээ төлөвлөсөн бүхэн 
Бурханы өмнө нээлттэй байсан бөгөөд Бурханаас нууж хаагаагүй юм. 
Түүний зүрх сэтгэл Бурханы эсрэг зогсоогүй, өөрийнх нь төлөө ямар 

нэг зүйл хийгээч гэж, эсвэл өөрт нь ямар нэг юм өгөөч гэж Бурханаас 
гуйгаагүй бөгөөд Бурханыг шүтэн мөргөснөөрөө ямар нэг ашиг 
олж авна гэсэн давруу хүсэл ч өвөрлөөгүй. Иов Бурхантай наймаа 
хэлэлцээгүй, Бурханд ямар ч хүсэлт, шаардлага тавиагүй. Тэрээр бүх 
зүйлийг захирах Бурханы агуу хүч чадал, эрх мэдлээс болж Бурханы 
нэрийг алдаршуулж байсан бөгөөд энэ нь ерөөл хүртсэн, эсвэл гай 
гамшигт нэрвэгдсэн эсэхээс нь хамаараагүй. Бурхан хүмүүсийг 
ерөөж, эсвэл тэдэнд гай гамшиг авчрах эсэхийг үл харгалзан, 
Бурханы хүч чадал, эрх мэдэл өөрчлөгдөхгүй, тиймээс хүний нөхцөл 
байдлыг үл харгалзан Бурханы нэрийг магтвал зохино гэж тэр үздэг 
байсан юм. Хүн Бурханаар ерөөгдөх нь Бурханы дээд эрхээс болдог 
бөгөөд хүнд гай гамшиг тохиолдох үед энэ нь ч бас Бурханы дээд 
эрхээс болдог. Бурханы хүч чадал, эрх мэдэл хүний бүх зүйлийг 
захиран, зохицуулдаг; хүний хувь заяаны гэнэтийн тайлбарлашгүй 
өөрчлөлтүүд нь Бурханы хүч чадал, эрх мэдлийн илрэл бөгөөд хүний 
үзэл бодлыг үл харгалзан Бурханы нэрийг магтвал зохино. Энэ 
нь өөрийн амьдралын хугацаанд Иовын мэдэрч, мэдэж авсан зүйл 
юм. Иовын бүх бодол, үйлдэл нь Бурханы чихэнд хүрч, Бурханы 
өмнө очсон бөгөөд Бурханд чухал гэж харагдсан. Бурхан Иовын энэ 
мэдлэгийг нандигнаж, ийм зүрх сэтгэлтэй байгаад нь Иовыг эрхэмлэн 
хайрлажээ. Энэ зүрх сэтгэл нь Бурханы тушаалыг үргэлж, бүхий л 
газарт хүлээж, өөрт нь тохиолдсон бүхнийг хэдийд ч, хаана ч байсан 
дуртайяа хүлээн авч байв. Иов Бурханд ямар ч шаардлага тавиагүй. 
Түүний өөрөөсөө шаардаж байсан зүйл нь Бурханаас ирсэн бүх 
зохицуулалтыг хүлээж, хүлээн авч, нүүр тулж, дуулгавартай дагах 
явдал байсан; энэ нь түүний үүрэг гэж Иов бодсон бөгөөд энэ нь яг 
Бурханы хүссэн зүйл байсан юм. Иов хэзээ ч Бурханыг хараагүй, 
мөн Түүнийг ямар нэг үг хэлэхийг, тушаал өгөхийг, ямар нэг 
сургаал айлдахыг, эсвэл өөрт нь ямар нэг заавар өгөхийг сонсоогүй. 
Өнөөгийн үгээр бол, Бурхан үнэний талаар түүнд ямар ч гэгээрэл, 
удирдамж, хангалт өгөөгүй байхад тэр тийм мэдлэг болон Бурханд 
хандах хандлагыг эзэмшиж чадсан нь үнэ цэнэтэй зүйл байсан, 
тэр ийм зүйлсийг харуулсан нь Бурханд хангалттай байсан бөгөөд 
түүний гэрчлэл Бурханд сайшаагдаж, Бурханд эрхэмлэгдсэн. Иов 

Бурханыг хэзээ ч хараагүй, эсвэл Бурхан түүнд Өөрийн биеэр ямар 
нэг сургаал хэлэхийг сонсоогүй, гэхдээ Бурханы өмнө гүн онол ярьж, 
зөвхөн сайрхаж, тахил өргөх тухай ярьдаг боловч хэзээ ч Бурханы 
талаар жинхэнэ мэдлэгтэй байгаагүй, хэзээ ч Бурханаас үнэхээр эмээж 
байгаагүй хүмүүстэй харьцуулахад Иовын зүрх сэтгэл болон тэр 
өөрөө Бурханд хавьгүй илүү эрхэм нандин байсан билээ. Учир нь, 
Иовын зүрх сэтгэл цэвэр ариун агаад Бурханаас нуугдаагүй байсан, 
тэрээр хүн чанарын хувьд үнэнч шударга, зөөлөн сэтгэлтэй байж, 
шударга ёсыг болон эерэг бүхнийг хайрладаг байсан билээ. Зөвхөн 
тийм зүрх сэтгэл, хүн чанартай хүн л Бурханы замыг дагаж чадах 
байсан бөгөөд Бурханаас эмээж, муугаас зайлах чадвартай байсан. 
Тийм хүн Бурханы дээд эрхийг харж, Түүний эрх мэдэл, хүч чадлыг 
харж чадах ба Түүний дээд эрх болон зохицуулалтад дуулгавартай 
байж чадах хэмжээнд хүрэх юм. Зөвхөн тийм л хүн Бурханы нэрийг 
үнэхээр магтаж чадна. Яагаад гэвэл, тэрээр Бурхан өөрийг нь ерөөж, 
эсвэл өөрт нь гай гамшиг авчрах эсэхийг хардаггүй, учир нь бүх зүйл 
Бурханы гарт захирагддаг бөгөөд хүн санаа зовно гэдэг бол тэнэг зан, 
мунхаглал ухаан мөхөс байдлын, мөн Бурхан бүх зүйлийг захирдаг 
баримтад эргэлзэж, Бурханаас эмээдэггүйн шинж гэдгийг тэр мэддэг 
байсан. Иовын мэдлэг бол яг Бурханы хүсэж байсан зүйл юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Хүмүүс Бурханы зохион байгуулалт болон дээд эрхийг таньж 
мэддэггүйн улмаас хувь заяатай нүүр тулахдаа үргэлж эсэргүүцсэн, 
тэрслүү хандлагатай байдгийн дээр, одоогийн нөхцөл байдлаа 
хувиргаж, хувь заяагаа өөрчилнө гэж дэмий л найдан Бурханы эрх 
мэдэл, дээд эрх болон хувь заяаны төөргөөс татгалзахыг үргэлж хүсэж 
байдаг. Гэвч тэд хэзээ ч тэгж чаддаггүй, алхам тутамд нь саад тотгор 
учирна. Энэ бүх хугацаанд хүн амьдралаа дэмий шалихгүй юманд үрж 
байхад, хүний сэтгэлийн гүнд явагддаг энэхүү тэмцэл ясанд нь хүрэхээр 
тийм гүнзгий шаналлыг авчирдаг. Энэ зовлон шаналлын шалтгаан нь 
юу вэ? Энэ нь Бурханы дээд эрхээс шалтгаалдаг уу, эсвэл хүн азгүй 
төрснөөс шалтгаалдаг уу? Мэдээж аль аль нь үнэн биш. Үндсэндээ 



1955

энэ нь хүмүүсийн явсан замаас, хүмүүсийн амьдрахаар сонгосон 
арга замаас шалтгаалдаг. Зарим хүн эдгээр зүйлийг ухаараагүй байж 
болох юм. Гэвч Бурхан хүн төрөлхтний хувь заяаг захирах дээд эрхтэй 
гэдгийг үнэхээр танин мэдэж, үнэхээр хүлээн зөвшөөрсөн үед, чамд 
зориулж Бурханы төлөвлөсөн, чиний өмнөөс шийдсэн бүхэн нь асар 
их ашиг тус, хамгаалалт гэдгийг чи үнэхээр ойлгох үед зовлон шаналал 
чинь аажмаар хөнгөрч эхлэхийг, бүхэлдээ тайван, эрх дураараа, 
чөлөөлөгдсөн болж байгаагаа мэдрэх болно. Дийлэнх хүний байдлаас 
авч үзвэл, хэдийгээр субьектив түвшинд тэд өмнөх маягаараа амьдраад 
байхыг хүсэхгүй, зовлон шаналлаасаа чөлөөлөгдөхийг хүсдэг боловч 
үнэндээ бол хүний хувь заяаг захирах Бүтээгчийн дээд эрхийн 
бодит үнэ цэн, утга учрыг үнэхээр ойлгож чаддаггүй; үнэндээ бол 
тэд Бүтээгчийн дээд эрхийг үнэхээр танин мэдэж, түүнд захирагдаж 
чаддаггүй, Бүтээгчийн зохион байгуулалт, зохицуулалтыг хэрхэн 
эрж хайж, хүлээн зөвшөөрөхөө бүр ч мэддэггүй. Тиймээс хэрвээ 
Бүтээгчид хүний хувь заяа болон хүний бүх хэрэг явдлыг захирах 
дээд эрх байдаг гэсэн бодит үнэнийг хүмүүс үнэхээр танин мэдэж 
чадахгүй бол, Бүтээгчийн ноёрхолд үнэхээр захирагдаж чадахгүй бол, 
“хүний хувь заяа өөрийнх нь гарт байдаг” гэсэн санаанд хөтлөгдөж, 
дөнгөлөгдөхгүй байхад хэцүү болно. Хувь заяаны болон Бүтээгчийн 
эрх мэдлийн эсрэг хүчтэй тэмцлийнхээ зовлон шаналлаас салах хэцүү 
байх бөгөөд үнэхээр чөлөөлөгдөж, эрх дураараа болж, Бурханыг 
шүтэн мөргөдөг хүмүүс болоход тэдэнд мөн хэцүү байх болно гэдгийг 
хэлэхийн ч хэрэггүй. Гэхдээ ийм байдлаас өөрийгөө чөлөөлөх их 
энгийн арга зам байдаг нь урьдын амьдрах арга замтайгаа салах ёс 
гүйцэтгэх; урьдын амьдралын зорилгодоо баяртай гэж хэлэх; урьдын 
амьдралын хэв маяг, амьдралыг үзэх үзэл, эрэл хайгуул, хүсэл, туйлын 
зорилгыг нэгтгэн дүн шинжилгээ хийх; дараа нь тэдгээрийг Бурханы 
хүсэл болон хүнд тавих шаардлагатай харьцуулаад, тэдгээрийн аль 
нэг нь Бурханы хүсэл, шаардлагатай нийцэж байгаа эсэх, аль нэг 
нь амьдралд зөв үнэ цэн өгч, үнэнийг илүү сайн ойлгоход хүнийг 
хөтөлж, хүн чанартайгаар, хүн шиг амьдрах боломжийг олгож байгаа 
эсэхийг харах юм. Чи хүмүүсийн эрэлхийлдэг амьдралын олон янзын 
зорилго, тоо томшгүй олон амьдрах арга замыг нь ахин дахин судалж, 

нарийвчлан задлан шинжилбэл тэдгээрийн нэг нь ч, хүн төрөлхтнийг 
бүтээсэн Бүтээгчийн анхны санаа зорилготой нийцдэггүй гэдгийг олж 
мэднэ. Тэдгээр нь бүгд хүмүүсийг Бүтээгчийн дээд эрх болон анхаарал 
халамжаас холдуулдаг; тэдгээр нь бүгд хүмүүсийг самуурахад 
хүргэдэг, там руу хөтөлдөг урхи юм. Үүнийг танин мэдсэний дараа 
чиний хийх зүйл бол амьдралын талаарх хуучин үзлээ хойш тавьж, 
олон янзын урхи занганаас хол байж, амьдралыг чинь хариуцаж, 
чиний төлөө зохицуулалт хийхийг Бурханд даатгах; зөвхөн Бурханы 
зохион байгуулалт, удирдамжид захирагдан, хувийн сонголтгүйгээр 
амьдарч, Бурханыг шүтэн мөргөдөг хүн болохоор хичээх явдал юм. 
Энэ нь амархан сонсогддог боловч хийхэд хэцүү зүйл билээ. Зарим 
хүн үүний зовлонг нь тэсвэрлэж чадах ч зарим нь чадахгүй. Зарим 
нь дагаж мөрдөхөд бэлэн байдаг ч зарим нь дурамжхан байдаг. 
Дурамжхан байгаа хүмүүст үүнийг хийх хүсэл, шийдэмгий байдал 
дутагдаж байдаг; тэд Бурханы дээд эрхийн талаар тодорхой ойлгодог, 
Бурхан хүний хувь заяаг төлөвлөж, зохицуулдаг гэдгийг бүрэн төгс 
мэддэг атлаа эсэргүүцэж, тэмцэлдсээр, хувь заяагаа Бурханы гарт 
өгч, Бурханы дээд эрхэд захирагдахтай эвлэрэхгүй хэвээр; улмаар 
Бурханы зохион байгуулалт болон зохицуулалтад дургүйцэж байдаг. 
Тиймээс юу чаддагаа өөрсдөө харахыг хүсдэг хүмүүс үргэлж байх 
болно; тэд өөрийн гараар хувь заяагаа өөрчилж, өөрийн чадлаар 
аз жаргалд хүрэхийг, Бурханы эрх мэдлийн хязгаарыг даван гарч, 
Бурханы дээд эрхээс дээш гарч чадах эсэхээ харахыг хүсдэг. Хүний 
эмгэнэл нь аз жаргалтай амьдрал эрж хайж, нэр алдар, эд баялгаар 
хөөцөлдөж, хувь заяагаа сөрөн манан дундуур тэмцэж байгаад биш, 
харин Бүтээгчийн оршин тогтнолыг харж, хүний хувь заяаг захирах 
дээд эрх Бүтээгчид бий гэдэг бодит үнэнийг мэдсэнийхээ дараа ч 
гэсэн өөрийгөө засаж чадахгүй хэвээр, хөлөө намаг балчгаас татаж 
гаргаж чадахгүй, харин ч сэтгэлээ чангалж, алдаагаа туйлбартай 
үргэлжлүүлж байдаг нь юм. Тэр харин ч шавхай дундуур туучиж, 
Бүтээгчийн дээд эрхийн эсрэг зөрүүдлэн тэмцэлдэж, өчүүхэн төдий 
ч гэмшилгүйгээр эцсээ хүртэл эсэргүүцсээр байхыг илүүд үзнэ. 
Нурж унан, цус алдан хэвтэж байхдаа л эцэст нь тэр бууж өгч, 
буцахаар шийддэг. Энэ бол хүмүүний жинхэнэ уй гашуу юм. Иймээс 

захирагдахыг сонгодог нь цэцэн хүмүүс, тэмцэж, зайлж зугтаахыг 
сонгодог нь мунхаг хүмүүс гэж Би хэлнэ.

Үг нь махбодоор илэрсэн номын
“Цор ганц Бурхан Өөрөө III”-аас эш татав

Хүмүүний хувь заяаг захирдаг Бурханы дээд эрхтэй холбоотой 
эдгээр үнэний талаар тодорхой, үнэн зөв мэдлэг, ойлголтыг олж авах 
нь хүн бүрийн заавал авах сургамж; энэ бол хүний амьдралыг мэдэж, 
үнэнийг олж авах түлхүүр юм. Өдөр бүр хүн бүрийн нүүр тулдаг, 
хэний ч зайлсхийж чадахгүй, Бурханыг мэдэх амьдрал, түүнийг сурах 
үндсэн явц нь ийм билээ. Хэрвээ хэн нэгэн энэ зорилгод хүрэхийн 
тулд дөт замаар явахыг хүсэж байгаа бол тэр чинь боломжгүй гэдгийг 
одоо Би чамд хэлчихье! Хэрвээ та нар Бурханы дээд эрхээс зугтахыг 
хүсэж байгаа бол тэр чинь бүр ч боломжгүй! Бурхан бол хүний 
цорын ганц Эзэн, Бурхан бол хүний хувь заяаны цорын ганц Эзэн 
учраас хүн өөрийн хувь заяаг захирах боломжгүй, үүнийг даван гарах 
боломж ч байхгүй. Хүний ур чадвар хэчнээн агуу байх нь хамаагүй, 
хүн бусдын хувь заяаг зохион байгуулж, зохицуулж, хянаж, өөрчлөх 
нь бүү хэл нөлөөлж ч чадахгүй. Зөвхөн цор ганц Бурхан Өөрөө л 
хүнд зориулж бүх зүйлийг захирч чадна, учир нь зөвхөн Тэр л хүний 
хувь заяаг захирах дээд эрх бүхий цорын ганц эрх мэдэлтэй байдаг, 
иймээс Бүтээгч л хүний цор ганц Эзэн билээ. Бурханы эрх мэдэл 
нь зөвхөн бүтээгдсэн хүн төрөлхтнөөр зогсохгүй, ямар ч хүний 
харж чадахгүй бүтээгдээгүй зүйлс, одод, сансар огторгуйг захирах 
дээд эрхийг атгадаг. Энэ бол маргашгүй бодит үнэн, үнэхээр оршин 
байдаг бодит үнэн бөгөөд ямар ч хүн, зүйл үүнийг өөрчилж чадахгүй. 
Хэрвээ та нарын нэг нь юмсын байгаа байдалд сэтгэл ханамжгүй 
хэвээр байж, өөрийгөө зарим нэг онцгой ур чадвар, авьяастай гэж 
итгэн, аз дайрч, өнөөгийн нөхцөл байдлаа өөрчилж, эсвэл тэдгээрээс 
зугтаж чадна гэж бодсоор байгаа бол; хэрвээ чи хүний хичээл 
чармайлтаар хувь заяагаа өөрчлөх гэж оролдон, тэгснээрээ бусдаас 
ялгаран гарч, алдар нэр, эд баялаг олдог бол; чи юмыг өөртөө л хэцүү 
болгож байна, чи өөртөө гай л дуудаж, булшныхаа нүхийг ухаж байна 
гэдгийг Би чамд хэлье! Эрт, орой хэзээ нэгэн өдөр чи буруу сонголт 

159. Бурханы зохион байгуулалт, зохицуулалтыг дуулгавартай дагах зарчмууд

хийж, хичээл зүтгэл чинь талаар өнгөрснийг олж мэдэх болно. Хувь 
заяаны эсрэг тэмцэх хүсэл, эрмэлзэл болон цадигаа алдсан авир чинь 
чамайг буцах замгүй болгож, үүнийхээ төлөө чи гашуун төлөөс төлөх 
болно. Хэдийгээр одоогоор чи үр дагаврын айхтар ноцтой байдлыг 
ойлгохгүй байгаа ч гэсэн, Бурхан бол хүний хувь заяаны Эзэн 
хэмээх үнэнийг улам илүү гүнзгий мэдэрч, ойлгохын хэрээр Миний 
өнөөдрийн ярьж байгаа зүйл болон үүний жинхэнэ утга санааг 
аажмаар ухаарч эхэлнэ. Чамд зүрх сэтгэл, сүнс үнэхээр бий эсэх, чи 
үнэнийг хайрладаг хүн мөн эсэх нь, Бурханы дээд эрх болон үнэний 
талаар ямар хандлагатай вэ гэдгээс чинь хамаардаг. Мэдээжийн 
хэрэг энэ нь Бурханы эрх мэдлийг үнэхээр мэдэж, ойлгож чадаж 
байгаа эсэхийг чинь тодорхойлдог. Хэрвээ чи амьдралдаа Бурханы 
эрх мэдлийг танин мэдэж, хүлээн зөвшөөрөх нь байтугай Бурханы 
дээд эрх болон Түүний зохицуулалтыг хэзээ ч мэдэрч байгаагүй бол 
явсан зам, хийсэн сонголтынхоо үрээр чи ямар ч хэрэггүй болж, 
эргэлзээгүй Бурханд жигшигдэн, гологдоно. Гэхдээ Бурханы ажилд 
Түүний шалгалт, дээд эрхийг хүлээн зөвшөөрч, Түүний эрх мэдэлд 
захирагдаж, Түүний үгийг аажмаар жинхэнээсээ туулдаг хүмүүс 
нь Бурханы эрх мэдлийн тухай жинхэнэ мэдлэгтэй болж, Түүний 
дээд эрхийн тухай жинхэнэ ойлголтыг олж авсан байх болно; тэд 
үнэхээр Бүтээгчид захирагдсан байх болно. Ийм хүмүүс л үнэхээр 
аврагдсан байх болно. Тэд Бурханы дээд эрхийг мэдсэн, үүнийг 
хүлээн зөвшөөрсөн учраас хүний хувь заяаг захирах Бурханы дээд 
эрхийн бодит үнэнийг ойлгож, түүнд захирагдах нь бодитой, үнэн зөв 
байдаг. Үхэлтэй нүүр тулах үедээ тэд Иовын адилаар ямар ч хувийн 
сонголт, хүсэлгүйгээр бүх зүйл дээр Бурханы зохион байгуулалт, 
зохицуулалтад захирагдаж, үхлээс айдаггүй сэтгэлтэй байж чадна. 
Ийм хүмүүс л жинхэнэ бүтээгдсэн хүний хувиар Бүтээгчийн дэргэд 
эргэн очиж чадна.

Үг нь махбодоор илэрсэн номын
“Цор ганц Бурхан Өөрөө III”-аас эш татав



1959

160. Бурханы захиргааны зарлиг, тушаалыг дагаж мөрдөх зарчмууд

160. Бурханы захиргааны зарлиг, тушаалыг дагаж 
мөрдөх зарчмууд

(1) Захиргааны зарлиг, тушаалуудын мөн чанар, жинхэнэ утга 
учрыг ойлгох шаардлагатай. Бурханы зан чанарт халдахгүйн тулд 
Бурханы хүслийг ойлгож, зүрх сэтгэлдээ Түүнийг хүндэл;

(2) Бурханы захиргааны зарлиг, тушаалаар дамжуулан үнэнийг эрж 
хайж, Бурханы зан чанарыг мэдэх шаардлагатай. Түүний захиргааны 
зарлиг, тушаалыг үнэхээр даган мөрдөж чаддаг бол;

(3) Хэрэгжүүлэлтийн зарчмаа боловсруулж, улмаар Бурханы 
захиргааны зарлиг, тушаалыг ягштал даган мөрдөхийн тулд өөрийнхөө 
эмзэг байдал, гол сул талыг мэдэх шаардлагатай;

(4) Бурханы захиргааны зарлиг, тушаал нь хүний хүн чанартай 
эсэхийг хамгийн их илчилдэг. Захиргааны зарлиг, тушаалыг даган 
мөрдөж чаддаггүй хүн бол хүн чанаргүй хүн бөгөөд лавтайяа таягдан 
хаягдана.

Холбогдох Бурханы үг:

ХААНЧЛАЛЫН ЭРИН ҮЕД  
БУРХАНЫ СОНГОСОН ХҮМҮҮСИЙН  

ДУУЛГАВАРТАЙ ДАГАХ ЁСТОЙ  
ЗАХИРГААНЫ АРВАН ЗАРЛИГ

1. Хүн өөрийгөө дөвийлгөж, өргөмжлөх ёсгүй. Бурханыг шүтэн 
мөргөж, өргөмжлөх ёстой.

2. Бурханы ажилд ашигтай бүхнийг хий, харин Бурханы ажлын 
ашиг сонирхолд хор хүргэх юуг ч бүү хий. Бурханы нэр, Бурханы 
гэрчлэл, Бурханы ажлыг хамгаал.

3. Бурханы гэр дэх мөнгө, материаллаг эд зүйл болон бүх эд 
хөрөнгө нь хүмүүсийн өргөх ёстой тахил юм. Эдгээр тахилыг өөр хэн 
ч биш, тахилч болон Бурхан л эдэлж болно, учир нь хүний өргөсөн 
тахил Бурханы таашаалд зориулагддаг. Бурхан эдгээр тахилыг зөвхөн 
тахилчтай хуваалцдаг ба өөр хэн ч тахилын аль нэг хэсгийг эдлэх 
эрхгүй, эдлэхэд ч тохирохгүй. Хүний өргөсөн бүх тахил (мөнгө 
болон эдэлж болох материаллаг эд зүйлийг оролцуулаад) хүнд биш, 

Бурханд өгөгддөг. Тиймээс, эдгээр зүйлийг хүн эдлэх ёсгүй; хэрвээ хүн 
эдлэх юм бол тахил хулгайлж байгаа хэрэг болно. Ийм зүйл хийдэг 
хэн боловч Иудас юм, учир нь Иудас урвагч байгаад зогсохгүй бас 
мөнгөний уутанд хийсэн зүйлээс зөвшөөрөлгүй авсан.

4. Хүн ялзарсан зан чанартайгаас гадна сэтгэл хөдлөлтэй байдаг. 
Ийм болохоор Бурханд үйлчлэх үед эсрэг хүйсийн хоёр гишүүн 
хоёулхнаа хамт ажиллах туйлаас хориотой. Ийм үйлдэл хийж байгаад 
баригдсан хэн боловч гарцаагүй хөөгдөнө, хэнийг ч ялгахгүй.

5. Чи Бурханд шүүмжлэлтэй хандах ёсгүй, Бурхантай холбоотой 
хэрэг явдлыг хамаагүй хэлэлцэж ч болохгүй. Чи хүний хийх учиртай 
зүйлсийг хийж, хүний ярих учиртайг ярь, харин хэрээс хэтэрч, хил 
хязгаараа давах ёсгүй. Бурханы зан чанарт халдах зүйл хийхээс 
сэргийлэхийн тулд хэл үгээ хянаж, зам мөрөө хичээ.

6. Чи хүний хийх учиртай зүйлийг хийж, даалгавраа хэрэгжүүлж, 
хариуцлагаа биелүүлж, үүргээ гүйцэтгэх ёстой. Чи Бурханд итгэдэг 
учир Бурханы ажилд хувь нэмрээ оруулах хэрэгтэй; хэрвээ тэгэхгүй бол 
чи Бурханы үгийг идэж уухад болон Бурханы гэрт амьдрахад тэнцэхгүй.

7. Чи чуулганы ажил болон хэрэг явдалд Бурханд дуулгавартай 
байхаас гадна, Ариун Сүнсээр ашиглагдсан хүний зааврыг бүх зүйл 
дээр дага. Өчүүхэн төдий ч зөрчлийг зөвшөөрөхгүй. Чанд дагаж мөрд, 
харин зөв бурууг бүү шинж; аль нь зөв, аль нь буруу вэ гэдэг нь чамд 
ямар ч хамааралгүй. Чи бүрэн дуулгавартай байхад л анхаарах ёстой.

8. Бурханд итгэдэг хүмүүс Бурханыг дуулгавартай дагаж, шүтэн 
мөргөх ёстой. Чи ямар нэг хүнийг өргөмжилж, эсвэл бишрэн шүтэх 
ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, 
өөрийгөө гуравдугаарт тавих учиргүй. Ямар ч хүн зүрх сэтгэлд чинь 
орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг 
хүмүүсийг Бурхантай дүйцүүлж, адилтган бодох ёсгүй. Бурхан үүнийг 
тэвчихгүй.

9. Ухаан бодлоо чуулганы ажил дээр төвлөрүүл. Махан биеийнхээ 
хэтийн ирээдүйг хойш тавьж, гэр бүлийн хэрэг явдал дээр шийдэмгий 
байж, Бурханы ажилд бүхий л зүрх сэтгэлээсээ өөрийгөө зориулж, 
Бурханы ажлыг эн тэргүүнд тавин, өөрийн амьдралыг хоёрдугаарт 
тавь. Энэ бол ариун хүний ёс журам юм.

10. Чи итгэл үнэмшилгүй төрөл төрөгсдөө (үр хүүхэд, хань 
ижил, эгч дүүс, эцэг эх гэх мэт) хүчээр чуулганд оруулах ёсгүй. 
Бурханы гэр гишүүдээр дутахгүй бөгөөд ашиггүй хүмүүсээр орон 
тоо дүүргэх хэрэг үгүй. Дуртайяа итгэдэггүй бүх хүнийг чуулган руу 
хөтлөх ёсгүй. Энэ зарлиг бүх хүнд хамаатай. Энэ талаар та нар бие 
биеэ хянаж, шалгаж, нэг нэгэндээ сануулж байх ёстой бөгөөд хэн ч 
үүнийг зөрчиж болохгүй. Итгэл үнэмшилгүй төрөл төрөгсөд чуулганд 
дурамжхан орж ирсэн ч гэсэн, тэдэнд ном өгч, шинэ нэр оноох ёсгүй; 
ийм хүмүүс Бурханы гэрт харьяалагддаггүй бөгөөд чуулганд орохыг 
нь шаардлагатай бүх аргаар зогсоох хэрэгтэй. Хэрвээ чөтгөрүүдийн 
халдлагаас үүдэн чуулганд хүндрэл учирвал өөрийг чинь чуулганаас 
хөөж, өөрт чинь хязгаарлалт тогтоох болно. Товчоор хэлбэл, энэ хэрэгт 
бүх хүн хариуцлага хүлээнэ, гэхдээ чи болчимгүй загнаж, хувийн өс 
хонзон авахад үүнийг ашиглаж болохгүй.

“Үг нь махбодоор илэрсэн” номоос

Хүмүүс өөрсдийн биелүүлэх ёстой олон үүргийг баримтлах ёстой 
байдаг. Үүнийг хүмүүс дагаж мөрдөх ёстой, үүнийг тэд хэрэгжүүлэх 
ёстой. Ариун Сүнсний хийх ёстой зүйлийг Ариун Сүнсээр хийлгэ; хүн 
үүнд оролцож болохгүй. Хүн өөрийн хийх ёстой зүйлийг л баримтлах 
хэрэгтэй ба энэ нь Ариун Сүнстэй ямар ч холбоогүй. Энэ нь хүний 
хийх учиртай зүйлээс өөр юу ч биш бөгөөд Хуучин Гэрээн дэх 
хуулийг дагахтай яг л адил тушаал мэт даган мөрдөх ёстой. Хэдийгээр 
одоо Хуулийн эрин үе биш боловч Хуулийн эрин үед ярьдаг байсантай 
адил дагаж мөрдөх ёстой олон үг байсаар байгаа. Ариун Сүнс сэтгэл 
хөдөлгөдөгт найдсанаар л эдгээр үгийг хэрэгжүүлдэггүй, харин эдгээр 
нь хүний даган мөрдөх ёстой зүйл юм. Жишээлбэл: Та нар бодитой 
Бурханы ажлыг шүүх ёсгүй. Бурханы гэрчилсэн хүнийг эсэргүүцэх 
ёсгүй. Бурханы өмнө та нар зөв зохистой авирлах ёстой, замбараагүй 
байж болохгүй. Хэл яриа чинь боломжийн байж, үг, үйлдэл чинь 
Бурханы гэрчилсэн хүний зохицуулалтыг дагах ёстой. Та нар Бурханы 
гэрчлэлийг хүндлэх ёстой. Бурханы ажлыг болон Түүний амнаас гарч 
байгаа үгийг үл тоох ёсгүй. Та нар Бурханы айлдварын өнгө, зорилгыг 
дуурайх ёсгүй. Гаднаа та нар Бурханы гэрчилсэн хүнийг илэрхий 

эсэргүүцэх ямар нэг зүйл хийж болохгүй, гэх мэтчилэн эдгээрийг 
хүн бүр даган мөрдөх ёстой. Эрин үе бүрд Бурхан хуультай төстэй 
олон дүрэм журмыг тогтоосон бөгөөд тэдгээрийг хүн даган мөрдөх 
ёстой байдаг. Үүгээр дамжуулан Тэр хүний зан чанарыг хязгаарлан 
барьж, чин сэтгэлийг нь илрүүлдэг. Жишээ нь, Хуучин Гэрээний эрин 
үеийн “Эцэг эхээ хүндэл” гэдэг үгийг аваад үз. Эдгээр үг нь өнөөдөр 
хэрэглэгдэхгүй; тухайн үед, эдгээр үг нь ердөө л хүний зарим гаднах 
зан чанарыг хазаарлаж, Бурханд итгэх хүний итгэлийн чин сэтгэлийг 
харуулахын тулд ашиглагдаж байсан, Бурханд итгэж байсан хүмүүсийн 
тэмдэг байв. Хэдийгээр одоо Хаанчлалын эрин үе ч гэсэн, хүний 
даган мөрдөх ёстой олон дүрэм журам байсаар байгаа. Өнгөрсөн 
үеийн дүрэм журам хэрэглэгддэггүй; өнөөдөр, хүн хэрэгжүүлэхэд 
илүү тохиромжтой бөгөөд шаардлагатай олон хэрэгжүүлэлт байгаа. 
Тэдгээрт Ариун Сүнсний ажил хамаарахгүйн дээр хүн хийх ёстой 
байдаг.

Нигүүлслийн эрин үед Хуулийн эрин үеийн олон хэрэгжүүлэлт 
хаягдсан, учир нь эдгээр хууль тухайн үеийн ажилд тодорхой үр 
нөлөөтэй байгаагүй. Тэдгээрийг хаясны дараа тухайн эрин үед 
тохиромжтой олон хэрэгжүүлэлтийг гаргаж тавьсан нь өнөөдрийн 
олон дүрэм журам болсон билээ. Өнөөдрийн Бурхан ирэхдээ эдгээр 
дүрэм журмыг хаяж, цаашид даган мөрдөх хэрэггүй болсны дээр 
өнөөдрийн ажилд зохимжтой олон хэрэгжүүлэлтийг гаргаж тавьсан. 
Өнөөдөр, эдгээр хэрэгжүүлэлт нь дүрэм журам биш хэдий ч тодорхой 
үр дүнд хүрэхийг зорьдог; тэдгээр нь өнөөдөр тохиромжтой—магадгүй 
маргааш тэдгээр нь дүрэм журам болох болно. Дүгнээд хэлэхэд, 
чи өнөөдрийн ажилд үр өгөөжтэй дүрмийг даган мөрдөх ёстой. 
Маргаашийг бүү анхаар: Өнөөдөр хийгдэж байгаа зүйл өнөөдрийн 
төлөө байдаг. Магадгүй маргааш болоход, чиний хэрэгжүүлэх 
шаардлагатай илүү дээр хэрэгжүүлэлт гарах болно—гэхдээ түүнд 
хэтэрхий их анхаарал бүү хандуул. Харин Бурханыг эсэргүүцэхээс 
зайлсхийхийн тулд өнөөдөр даган мөрдөх ёстой зүйлээ л даган мөрд. 
Өнөөдөр хүний хувьд, дараах зүйлийг сахин мөрдөхөөс илүү чухал 
зүйл үгүй: Нүдний чинь өмнө зогсож байгаа Бурханыг чи аргалахаар 
оролдох юм уу Түүнээс юу ч нуух ёсгүй. Урд чинь байгаа Бурханы 

өмнө чи бузар заваан, биеэ тоосон юм ярьж болохгүй. Бурханы 
итгэлийг олж авах гэж нүдний чинь өмнө байгаа Бурханыг чихэр шиг 
үг, сайхан яриагаар хуурч болохгүй. Бурханы өмнө чи хүндэтгэлгүй 
авирлаж болохгүй. Чи Бурханы амнаас гарсан үг бүрийг дуулгавартай 
дагах ёстой бөгөөд Түүний үгийг сөрж, эсэргүүцэж, маргаж болохгүй. 
Чи Бурханы амнаас гарсан үгийг хүссэнээрээ тайлбарлаж болохгүй. 
Хорон муу хүмүүсийн ов мэхтэй урхинд орохоос зайлсхийж үг 
хэлээ хянах ёстой. Чамд зориулан Бурханы тогтоосон хил хязгаарыг 
давахаас зайлсхийж алхаагаа хянах ёстой. Хэрэв чи хил хязгаарыг 
давбал Бурханы байр сууринд зогсож, ихэрхүү, ихэмсэг үгээр ярихад 
хүрч, тэгснээр Бурханд жигшигдэх болно. Чи Бурханы амнаас гарсан 
үгийг хайхрамжгүйгээр түгээж болохгүй, тэгвээс бусад хүн чамайг 
дооглон тохуурхаж, диаволууд чамайг маллах вий. Чи өнөөдрийн 
Бурханы бүх ажлыг дуулгавартай дагах болно. Чи ойлгоогүй ч гэсэн 
үүнийг шүүж болохгүй; чи эрж хайж, нөхөрлөхөөс өөрийг хийж 
чадахгүй. Ямар ч хүн Бурханы анхдагч байр сууринд халдах ёсгүй. Чи 
хүний байр сууринаас өнөөдрийн Бурханд үйлчлэхээс өөр юу ч хийж 
чадахгүй. Чи хүний байр сууриас өнөөдрийн Бурханд зааж болохгүй—
ингэх нь буруу юм. Бурханы гэрчилсэн хүний байранд хэн ч зогсож 
болохгүй; үг, үйлдэл, сэтгэлийн гүн дэх бодлоороо чи хүний байр 
сууринд зогсдог. Үүнийг баримтлах ёстой, энэ бол хүний хариуцлага, 
үүнийг хэн ч өөрчилж болохгүй бөгөөд ингэх нь захиргааны зарлигийг 
зөрчинө. Үүнийг хүн бүхэн санах ёстой.

Үг нь махбодоор илэрсэн номын “Шинэ эрин үеийн тушаал”-аас эш татав

Бурхан Өөрийн захиргааны зарлигтай, эдгээр зарлигаа ашиглан 
хүмүүсийг шийтгэж, дуулгаваргүй байвал хянаж байдаг гэж хүмүүс 
үргэлж хэлдэг. “Захиргааны зарлиг” гэдэг үгийг тэд байнга ярьж явдаг 
хэдий ч энэ нь чухамдаа ямар утгатай болохыг үнэндээ ойлгодоггүй. 
Захиргааны зарлиг гэж чухам юу вэ? Тэдгээр нь хүний зан авирыг 
хянаж байхын тулд хүний уг чанар болон завхарсан зан чанарт чиглэсэн 
Бурханы илэрхийлсэн хэсэг үг. Захиргааны зарлиг бол Еховагийна 

а. Эх бичвэрт “Еховагийн” гэх үг байдаггүй.

хууль, эрхзүйн тогтолцоо биш, хүний ертөнцийн үндсэн хуультай бол 
бүр ч харьцуулшгүй. Энэ бол хүний зан авирыг хянаж байхын тулд 
Бурханы тодорхойлсон багц хэмжүүр юм. Тэдгээрт Бурханаас хэрхэн 
эмээх, Бурханд хэрхэн шүтэн мөргөх, хэрхэн дуулгавартай дагах, 
бүтээгдсэн зүйл болохынхоо хувьд хэрхэн авирлах, хүн болохынхоо 
хувьд хэрхэн авирлах, Бурханыг хэрхэн гэрчлэх, Бурханы нэрийг 
хэрхэн шившиглэхгүй байх хамаардаг. Зарим хүн “Бурханы Сүнс 
аливааг хийж чаддаг. Тэр хүмүүсийг шийтгэж, хүн бүрийн ачийг 
сайхан сэтгэлээр хариулж чадна. Бүх хүнийг залж чиглүүлдэг үнэн ч 
бас бий. Захиргааны зарлиг байх ямар хэрэгтэй юм бэ?” гэж хэлдэг. 
Үнэн хүмүүсийн амийн оролттой холбоотой; тэдний завхарсан зан 
чанарын тодорхой нэг байдалтай хамааралтай байдаг. Захиргааны 
зарлиг бол ойлгомжтойгоор тодорхойлсон нөхцөлүүд юм. Чиний 
байдал ямар байх, ямар төрлийн хүн байхаас үл хамааран Бурханд 
итгэдэг л бол чи захиргааны зарлиг дээр заасан бүхнийг хэрэгжүүлэх 
ёстой—хэрэв чадахгүй бол чиний нэрийг бүртгэлээс хасаж, Бурханы 
нүдэнд чи жигшигдэн гологдсон нэгэн болох болно. Хуулийн эрин 
үед Ехова зарим нэг ажил хийж, олон үг айлдаж, олон тооны хууль 
гаргасан бөгөөд тэдгээр хуульд мэдээж хүний хийвэл зохих олон 
зүйлийг талаар оруулсан байсан болохоор Захиргааны зарлиг бол 
үнэндээ Бурханд итгэхэд хүмүүст тавигддаг хамгийн наад захын 
шаардлага юм: жишээлбэл, тэд Еховагаас хэрхэн эмээх ёстой, Еховад 
хэрхэн тахил өргөж, аравны нэгийн өргөл төлж, хандив өгөх гэх мэт. 
Тухайн үед тэдгээрийг хууль гэж нэрлэдэг байсан бол Нигүүлслийн 
эрин үед тэдгээрийг тушаал гэх болсон.

Нигүүлслийн эрин үеийн тушаалууд өнөөдөр захиргааны 
зарлигийн үүргийг гүйцэтгэж чадахгүй, учир нь эрин үе бүрд хүнд 
тавигддаг шаардлага өөр. Эрин үе бүр нь тушаалтай, эрин үе бүр нь 
Бурханы шаардлага, хүнд тавигдах шалгуур, эрин үеийн өөрчлөлт 
болон Бурхан ажлын шаардлагын дагуу өөрчлөгдөж байдаг шалгууртай 
байдаг… Өнөөдөр Бурхан хүний байдал болон хэрэгцээнд тохирсон 
захиргааны зарлигийг гаргасан. Зарим хүн “Яагаад нэмж захиргааны 
зарлиг гаргана вэ? Аль хэдийн нэгэнтээ гаргачихсан, хүмүүс тэдгээрийг 
мэддэг, шаардлагыг нь биелүүлдэг. Ингээд л болоо шүү дээ. Яагаад 

шинийг гаргасаар байдаг юм бэ?” гэж асуудаг. Одоогийн хүмүүс 
ийм завхарсан байхад захиргааны зарлиг гаргахгүй байж болно гэж 
үү? Бүх хүн завхарсан зан чанартай агаад уг чанартаа захирагддаг; 
Бурханы ажлыг хүлээн авч, тушаалуудыг дагаж чадлаа гээд тэд ариун, 
зөв шударга болчихдог юм биш. Ингэж ажилладаггүй. Хүмүүс хэзээд 
завхарсан зан чанар дундаа амьдарч байдаг болохоор тэдний зан авирыг 
хянаж байхын тулд тохирох захиргааны зарлиг үргэлж хэрэгтэй болдог. 
Хэрэв эдгээр захиргааны зарлигийг хүмүүс үнэхээр зөрчих юм бол 
тэднийг сахилгажуулж, эсвэл тэдэнд хориг тавьж, таягдан хаях юм уу 
хөөж болно. Ямар ч төрлийн үр дагавар гарч болно.

Эцсийн өдрүүдийн Христийн ярианы тэмдэглэл номын “Хаанчлалын эрин
үе дэх Бурханы захиргааны зарлигийн тухай яриа”-аас эш татав

Шинэ эрин үе дэх тушаалуудын тунхаглал нь энэ урсгал дахь 
бүх хүн болон өнөөдөр Бурханы дуу хоолойг сонсдог бүх хүн 
шинэ эрин үед орсон хэмээх баримтыг гэрчлэх гэрчлэл юм. Энэ нь 
Бурханы ажлын шинэ эхлэл бөгөөд Бурханы зургаан мянган жилийн 
удирдлагын төлөвлөгөөний сүүлчийн хэсгийн эхлэл билээ. Бурхан, 
хүн хоёр шинэ тэнгэр, шинэ газрын ертөнцөд орж, израильчуудын 
дунд Ехова, иудейчүүдийн дунд Есүс ажиллаж байсны яг адилаар 
Бурхан илүү их бодитой ажил хийж, газар дээр улам ч их, улам ч агуу 
ажил хийнэ гэдгийг шинэ эрин үеийн тушаалууд бэлгэддэг. Тэдгээр нь 
бас энэ бүлэг хүмүүс Бурханаас илүү их, илүү агуу даалгавар хүлээн 
авч, бодитоор хангагдаж, тэжээл, дэмжлэг, халамж, хамгаалалт хүртэх 
бөгөөд Бурхан тэдэнд илүү бодитой сургуулилт өгч, мөн Бурханы 
үгээр харьцаж, эвдэж, цэвэршүүлнэ гэдгийг бэлгэддэг. Шинэ эрин 
үеийн тушаалуудын учир холбогдол нэлээд гүнзгий юм. Тэдгээр нь 
Бурхан газар дээр үнэхээр илрэн гарах ба тэндээс бүхий л орчлон 
ертөнцийг байлдан дагуулж, махбодоор Өөрийн бүх алдрыг илчилнэ 
гэдэг санаа өгдөг. Мөн Өөрийн сонгосон бүх хүнийг төгс болгохын 
тулд бодитой Бурхан газар дээр илүү бодитой ажил хийх гэж байгаа 
гэдгийг илтгэдэг. Түүнчлэн Бурхан газар дээрх бүх зүйлийг үгээр 
гүйцэлдүүлж, “бие махбодтой болсон Бурхан хамгийн өндөрт мандаж, 
өргөмжлөгддөг агаад бүх ард түмэн, бүх улс үндэстэн агуу их 

Бурханыг шүтэн мөргөхөөр сөгдөнө” гэсэн баримтыг нотолно. Шинэ 
эрин үеийн тушаалууд нь хүнээр мөрдүүлэхийн тулд байдаг боловч, 
мөн тэгэх нь хүний үүрэг, хариуцлага хэдий ч тэдгээрийн төлөөлдөг 
утга учир нь ганц хоёр үгээр бүрэн илэрхийлэхийн аргагүй хэтэрхий 
гүн гүнзгий юм. Шинэ эрин үеийн тушаалууд нь Ехова ба Есүсийн 
тунхагласан Хуучин Гэрээний хууль болон Шинэ Гэрээний дүрэм 
журмыг орлодог. Энэ бол хүний төсөөлдөг шиг энгийн хэрэг биш, 
илүү гүн гүнзгий хичээл юм. Шинэ эрин үеийн тушаалуудад практик 
учир холбогдлын тал байдаг: Тэдгээр нь Нигүүлслийн эрин үе болон 
Хаанчлалын эрин үеийн хоорондох холбоос болдог. Шинэ эрин үеийн 
тушаалууд нь хуучин эрин үеийн бүх хэрэгжүүлэлт, дүрэм журмыг 
болон бас Есүсийн эрин үе ба түүнээс өмнөх бүх хэрэгжүүлэлтийг 
төгсгөдөг. Тэдгээр нь хүнийг илүү бодитой Бурханы өмнө аваачиж, 
Түүгээр биечлэн төгс болгуулж эхлэх боломж олгодог; энэ нь төгс 
болох замын эхлэл. Тиймээс та нар шинэ эрин үеийн тушаалуудад 
зөв хандлага баримтлах хэрэгтэй, тэдгээрийг хааш яаш дагах юм уу, 
басамжилж болохгүй. Шинэ эрин үеийн тушаалууд нь нэгэн зүйлийг 
маш их онцолдог: Хүн өнөөдрийн бодитой Бурханыг Өөрийг нь шүтэн 
мөргөх ба үүнд Сүнсний мөн чанарт илүү бодитоор захирагдах явдал 
багтана. Эл тушаалууд нь бас, зөвт байдлын Нар болон илэрснийхээ 
дараа Бурхан хүнийг гэм буруутай, эсвэл зөв шударга хэмээн шүүх 
зарчмуудыг онцолдог. Уг тушаалуудыг ойлгох нь хэрэгжүүлэхээс 
амархан. Хэрвээ Бурхан хүнийг төгс болгохыг хүсвэл Өөрийн үг, 
удирдамжаар дамжуулан хийх ёстой ба хүн ганцхан төрөлх оюун 
ухаанаараа төгс байдалд хүрч чадахгүй гэдгийг үүнээс харж болно. 
Хүн шинэ эрин үеийн тушаалуудыг мөрдөж чадах уу, үгүй юу гэдэг нь 
бодитой Бурханы талаарх хүний мэдлэгтэй хамаатай. Ийм учраас чи 
тушаалуудыг мөрдөж чадах эсэх нь хэдхэн хоногийн дотор шийдвэрлэх 
асуудал биш. Энэ бол сурч мэдэх тун гүнзгий хичээл юм.

Үг нь махбодоор илэрсэн номын “Тушаалуудыг мөрдөж,
үнэнийг хэрэгжүүлэх нь”-ээс эш татав

Тушаалуудыг мөрдөх гол түлхүүр нь бодитой Бурханы талаар 
ойлголттой байх явдал юм. Бодитой Бурханы талаар ойлголттой 

болмогцоо чи тушаалуудыг мөрдөж чадна. Тушаалуудыг мөрдөх нь 
хоёр бүрэлдэхүүн хэсэгтэй: Нэг нь Түүний Сүнсний мөн чанарыг 
хадгалж, Сүнсний өмнө Сүнсний шинжилгээг хүлээн зөвшөөрч чаддаг 
байх; нөгөө нь Бурханы махбод болсон биеийг үнэхээр ойлгож чаддаг 
байж, жинхэнэ дуулгавартай байдалд хүрэх. Махан биеийн өмнө ч бай, 
эсвэл Сүнсний өмнө ч бай, хүн Бурханд захирагдаж, Бурханыг хүндлэх 
сэтгэлийг үргэлж өвөрлөх ёстой. Зөвхөн ийм хүн л төгс болгуулах 
эрхтэй. Хэрвээ чамд бодитой Бурханы бодит байдлын талаарх ойлголт 
байгаа бол—өөрөөр хэлбэл, энэхүү шалгалтад чи бат зогссон бол—
чиний хувьд юу ч хэцүү байхгүй.

“Тушаалуудыг мөрдөхөд амархан; чи зүгээр л Бурханы өмнө 
байхдаа дохиж зангалгүйгээр илэн далангүй, үнэн сэтгэлээсээ ярих 
хэрэгтэй; энэ нь тушаалуудыг мөрдөж байгаа хэрэг” гэж зарим хүн 
хэлдэг. Тэр нь зөв үү? Тэгвэл, Бурханы ар хударгаар Түүнийг эсэргүүцэх 
хэдэн юм хийвэл үүнийг тушаалуудыг мөрдөж байна гэж тооцох уу? 
Тушаалуудыг мөрдөх гэдэг нь юуг агуулдгийг чи нэгд нэггүй ойлгох 
ёстой. Энэ нь Бурханы бодит байдлыг үнэхээр ойлгодог уу, үгүй юү 
гэдэгтэй чинь холбоотой; хэрвээ чи бодит байдлын тухай ойлгодог 
ба энэхүү шалгалтын үеэр бүдэрч, унадаггүй бол чамайг хүчтэй 
гэрчлэлтэй гэж тооцож болно. Бурханы төлөө цангинасан гэрчлэл 
хийх нь чамд бодитой Бурханы талаарх ойлголт байгаа юу, үгүй юү 
гэдэгтэй болон эгэл жирийн байгаад зогсохгүй хэвийн энэ хүний өмнө 
дуулгавартай байж, бүр үхэлд хүртэл дуулгавартай байж чадах уу, үгүй 
юү гэдэгтэй чинь үндсэндээ хамаатай. Хэрвээ чи энэ дуулгавартай 
байдлаар дамжуулан Бурханы төлөө үнэхээр гэрчлэл хийдэг бол 
Бурханаар авхуулсан гэсэн үг юм. Үхэлд хүртэл захирагдаж, Түүний 
өмнө гомдоллохгүй, шүүлт хийхгүй, гүжирдэхгүй, ямар ч үзэлгүй, 
ямар нэгэн далд санаагүй байж чаддаг бол ийм маягаар Бурхан алдрыг 
олж авна. Хүний дорд үздэг эгэл хүний өмнө дуулгавартай байж, 
ямар ч үзэлгүйгээр үхэлд хүртэл захирагдаж чаддаг байх нь жинхэнэ 
гэрчлэл билээ.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Хэрэгжүүлэлтийн үеэр тушаалуудыг мөрдөх явдлыг үнэнийг 
хэрэгжүүлэхтэй уялдуулах ёстой. Тушаалуудыг мөрдөх зуураа хүн 
үнэнийг хэрэгжүүлэх учиртай. Үнэнийг хэрэгжүүлэх үедээ хүн 
тушаалуудын зарчмыг зөрчиж, тушаалыг эсэргүүцэх ёсгүй; Бурханы 
юу л шаардсаныг чи хийх ёстой. Тушаалуудыг мөрдөх болон үнэнийг 
хэрэгжүүлэх нь эсрэг тэсрэг бус, харилцан уялдаатай юм. Чи үнэнийг 
хэдий чинээ их хэрэгжүүлнэ, тушаалын мөн чанарыг төдий чинээ 
их мөрдөнө. Үнэнийг хэдий чинээ их хэрэгжүүлнэ, тушаалуудад 
илэрхийлэгдсэн Бурханы үгийг төдий чинээ их ойлгоно. Үнэнийг 
хэрэгжүүлэх болон тушаалуудыг мөрдөх нь зөрчилдөөнтэй үйлдлүүд 
биш, харин ч хоорондоо холбоотой. Анх хүн тушаалуудыг мөрдсөний 
дараа л үнэнийг хэрэгжүүлж, Ариун Сүнснээс гэгээрэл олж авч чаддаг 
байсан боловч энэ нь Бурханы анхдагч санаа зорилго биш. Бурхан, 
чамаас зөвхөн сайн явдалтай байхыг биш, зүрх сэтгэлээсээ Өөрт нь 
шүтэн мөргөхийг шаарддаг. Гэхдээ чи тушаалуудыг ядаж өнгөцхөн 
ч болов мөрдөх ёстой. Туршлагаар дамжуулан хүн аажмаар Бурханы 
тухай илүү тодорхой ойлголттой болсныхоо дараа, Бурханы эсрэг 
тэрсэлж, Түүнийг эсэргүүцэхээ больж, Бурханы ажлын талаарх ямар ч 
эргэлзээгүй болдог. Энэ бол хүмүүс тушаалуудын мөн чанарыг сахиж 
чадах ганц зам юм. Тиймээс үнэнийг хэрэгжүүлэлгүй тушаалуудыг 
мөрдөх төдий нь үр ашиггүй бөгөөд Бурханыг бодитой шүтэн мөргөх 
явдлыг бүрдүүлдэггүй, учир нь чи бодитой биеийн хэмжээнд хараахан 
хүрээгүй. Хэрвээ чи тушаалуудыг үнэнгүйгээр мөрддөг бол энэ чинь 
ердөө дүрэм журмыг хатуу чанд баримтлахтай дүйцдэг. Ингэснээр 
тушаалууд чиний хууль болох ба амийн өсөлтөд чинь туслахгүй. 
Харин ч, тэдгээр нь чамд дараа болж, чамайг Хуучин Гэрээний хууль 
шиг ягштал хүлж, Ариун Сүнсийг дэргэдээсээ алдахад хүргэнэ. 
Тиймээс чи үнэнийг хэрэгжүүлснээр л тушаалуудыг үр дүнтэй 
мөрдөж чадах ба үнэнийг хэрэгжүүлэхийн тулд тушаалуудыг мөрдөнө. 
Тушаалуудыг мөрдөх явцдаа чи бүр олон үнэнийг хэрэгжүүлж, 
үнэнийг хэрэгжүүлэхдээ тушаалуудын утга учир үнэндээ юу болох 
талаар улам гүнзгий ойлголт олж авна. Хүн тушаалуудыг мөрд гэсэн 
Бурханы шаардлагын цаад зорилго, утга учир нь хүний төсөөлдөг шиг 
хүнийг дүрэм журам мөрдүүлэх л гэсэн юм биш, харин хүний амийн 

оролттой холбоотой. Чиний амийн өсөлтийн хэмжээ тушаалуудыг 
ямар түвшинд мөрдөж чадахыг чинь тодорхойлдог. Хүнээр мөрдүүлэх 
гэж уг тушаалууд байдаг хэдий ч тушаалуудын мөн чанар нь хүний 
туршлагаар л дамжин тодорхой болдог. Тушаалуудыг сайн мөрдөнө 
гэдэг нь “тэд бүрмөсөн бэлэн болж, өргөгдөх л үлдсэн” гэсэн утгатай 
гэж ихэнх хүн боддог. Энэ нь хэрээс хэтэрсэн бодол бөгөөд Бурханы 
хүсэлтэй нийцдэггүй. Иймэрхүү зүйл хэлдэг хүмүүс ахиц гаргах 
хүсэлгүй, махан биед шунадаг. Энэ бол утгагүй үг! Энэ нь бодит 
байдалд таардаггүй! Тушаалуудыг бодитоор мөрдөлгүй, үнэнийг л 
хэрэгжүүлэх нь Бурханы хүсэл биш. Ингэдэг хүмүүс бол эрэмдэг 
бөгөөд өрөөсөн хөлгүй хүмүүстэй адилхан. Тушаалуудыг дүрэм журам 
баримталж байгаа мэт зүгээр л мөрдөж, харин үнэнийг эзэмшихгүй 
байх нь ч бас Бурханы хүслийг хангалуун байлгаж чадахгүй; ийнхүү 
үйлддэг хүмүүс өрөөсөн нүдгүй хүнтэй адил нэг төрлийн эрэмдэг 
юм. Хэрвээ чи тушаалуудыг сайн мөрддөг бөгөөд бодитой Бурханы 
талаар тодорхой ойлголт олж авсан бол чи үнэнийг эзэмшинэ гэж хэлж 
болно; ер нь, чи бодитой биеийн хэмжээг олж авсан байх болно. Чи 
хэрэгжүүлэх ёстой үнэнийг хэрэгжүүлбэл тушаалуудыг бас мөрдөх 
бөгөөд энэ хоёр зүйл хоорондоо зөрчилддөггүй. Үнэнийг хэрэгжүүлэх, 
тушаалуудыг мөрдөх гэдэг нь хоёр тогтолцоо бөгөөд аль аль нь хүний 
амийн туршлагын салшгүй хэсэг юм. Хүний туршлага нь тушаалуудыг 
мөрдөх болон үнэнийг хэрэгжүүлэх явдлын хуваагдлаас бус, нэгдлээс 
бүрдэх ёстой. Гэхдээ энэ хоёр зүйлийн хооронд ялгаа болон холбоо 
хоёул бий.

Үг нь махбодоор илэрсэн номын “Тушаалуудыг мөрдөж,
үнэнийг хэрэгжүүлэх нь”-ээс эш татав

Бурхан үгээ хэлж, айлдахад удаан хугацаа зарцуулсан нь, Бурханы 
үгийг уншиж цээжлэх нь түүний үндсэн үүрэг гэж бодоход хүнийг 
хүргэсэн. Хэн ч хэрэгжүүлэлтэд анхаарал хандуулдаггүй, баримтлах 
ёстой зүйлээ ч та нар баримталдаггүй. Энэ нь та нарын үйлчлэлд олон 
бэрхшээл, асуудал авчирсан. Хэрвээ Бурханы үгийг хэрэгжүүлэхээсээ 
өмнө дагаж мөрдөх ёстой зүйлсээ дагаж мөрдөөгүй бол чи Бурханы 
жигшин, голдог хүмүүсийн нэг юм. Эдгээр хэрэгжүүлэлтийг дагаж 

мөрдөхдөө чи хичээнгүй, чин сэтгэлээсээ байх ёстой. Чи тэдгээрийг 
гав дөнгө гэж үзэлгүй, харин тушаал шиг дагаж мөрдөх ёстой. Өнөөдөр 
чи ямар үр дүнд хүрэх тухай санаа зовох учиргүй; товчхондоо Ариун 
Сүнс ингэж ажилладаг бөгөөд зөрчил гаргасан ямар ч хүн шийтгүүлэх 
ёстой. Ариун Сүнс сэтгэл хөдлөлгүй бөгөөд чиний одоогийн ойлголтыг 
анхаарч үздэггүй. Хэрвээ чи өнөөдөр Бурханд халдвал Тэр чамайг 
шийтгэнэ. Хэрвээ чи Өөрийнх нь эрх мэдлийн хүрээнд Түүнд халдвал 
Тэр чамайг өршөөхгүй. Есүсийн үгийг дагаж мөрдөхдөө хэчнээн 
нухацтай байдаг чинь Түүнд хамаагүй. Хэрвээ чи Бурханы өнөөдрийн 
тушаалуудыг зөрчвөл Тэр чамайг шийтгэж, үхэх ял онооно. Тэдгээрийг 
даган мөрдөхгүй байхыг чинь яаж хүлээн зөвшөөрч болох юм бэ? Бага 
зэргийн зовлон шаналал амсах байсан ч гэсэн чи дагаж мөрдөх ёстой! 
Ямар шашин, салбар, үндэстэн, урсгал байх нь хамаагүй ирээдүйд тэд 
бүгд эдгээр хэрэгжүүлэлтийг дагаж мөрдөх ёстой. Хэнийг ч чөлөөлж, 
хэнийг ч өршөөхгүй! Учир нь тэдгээр нь Ариун Сүнсний өнөөдөр хийх 
зүйл бөгөөд хэн ч үүнийг зөрчиж болохгүй. Хэдий тэдгээр нь агуу зүйл 
биш ч гэсэн хүн бүхний хийх ёстой бөгөөд дахин амилаад тэнгэр өөд 
гарсан Есүс хүний төлөө тогтоосон тушаалууд юм. Чиний зөв шударга 
эсвэл нүгэлтэй эсэхийг тодорхойлсон Есүсийн тодорхойлолт өнөөдөр 
Бурханд хандах хандлагаас чинь хамаардаг гэж “Зам… (7)” хэлээгүй 
гэж үү? Хэн ч энэ санааг орхигдуулж болохгүй. Хуулийн эрин үед 
фарисайчууд үе дамжин Бурханд итгэдэг байсан боловч Нигүүлслийн 
эрин үе ирэхэд тэд Есүсийг мэдэхгүй, Түүнийг эсэргүүцэж байсан. 
Иймээс тэдний хийсэн бүхэн нь юу ч биш болж, талаар өнгөрөн, 
үйл хэргийг нь Бурхан хүлээн зөвшөөрөөгүй. Хэрвээ чи үүнийг ухан 
ойлгож чадвал тийм ч амархан нүгэл үйлдэхгүй. Магадгүй олон хүн 
өөрийгөө Бурхантай харьцуулж байсан. Бурханыг эсэргүүцэх нь ямар 
санагдав? Гашуун байна уу, чихэрлэг байна уу? Чи үүнийг ойлгох 
ёстой—мэдэхгүй дүр бүү үзүүл. Зарим хүн зүрх сэтгэлдээ итгэхгүй 
хэвээр байж болох юм. Гэсэн ч, Би чамд оролдоод үзэхийг зөвлөж 
байна—ямар амтагдаж байгааг үз. Энэ нь олон хүн үргэлж үүнийг 
сэжиглэхээс сэргийлэх болно. Олон хүн Бурханы үгийг уншдаг 
атлаа зүрх сэтгэлдээ Түүнийг нууцхан эсэргүүцдэг. Түүнийг ингэж 
эсэргүүцсэний дараа зүрхийг чинь хутгаар сийчиж байгаа мэт чамд 

санагддаггүй гэж үү? Гэр бүл чинь эв найртай биш бол бие махбод 
чинь тав тухгүй байх буюу хүү, охинд чинь өвчин зовлон тохиолдоно. 
Хэдийгээр махан бие чинь үхлээс хэлтэрсэн ч Бурханы гар чамаас хэзээ 
ч холдохгүй. Энэ тийм энгийн байж болно гэж чи бодож байна уу? 
Ялангуяа, Бурханд ойр байгаа олон хүний хувьд үүн дээр анхаарлаа 
төвлөрүүлэх нь бүр ч чухал юм. Цаг хугацаа өнгөрөхийн хэрээр чи 
үүнийг мартана, тэгээд өөрийн мэдэлгүйгээр уруу таталтад автаж, 
бүх зүйлийг үл анхаарах бөгөөд энэ нь нүгэл үйлдэхийн чинь эхлэл 
байх болно. Энэ чамд шалихгүй зүйл мэт санагдаж байна уу? Хэрвээ 
чи үүнийг сайн хийж чадвал чамд төгс болгуулах боломж—Бурханы 
өмнө очиж, Өөрийнх нь амаар залуулж чиглүүлэх боломж байна. 
Хэрвээ чи болгоомжгүй байвал чамд гай тохиолдоно—чи Бурханыг 
үл тоож, үг үйлдэл чинь замбараагүй болж, эрт орой хэзээ нэгэн цагт 
ширүүн салхи, хүчтэй давлагаанд туугдан одно. Эдгээр тушаалыг та 
нар дор бүрнээ анхаарах ёстой. Хэрвээ чи тэдгээрийг зөрчвөл Бурханы 
гэрчилсэн хүн чамайг яллахгүй байж магадгүй ч Бурханы Сүнс чамтай 
тооцоо дуусахгүй, Тэр чамайг өршөөхгүй. Зөрчлийнхөө үр дагаврыг 
дааж чадах уу? Тиймээс, Бурхан юу ч гэж хэлсэн чи Түүний үгийг 
хэрэгжүүлж, бүхий л чадлаараа дагаж мөрдөх ёстой. Энэ бол энгийн 
зүйл биш!

Үг нь махбодоор илэрсэн номын “Шинэ эрин үеийн тушаал”-аас эш татав

Хэрвээ чи Бурханы зан чанарыг ойлгодоггүй бол Түүний төлөө 
хийх учиртай ажлаа хийх боломжгүй болно. Хэрвээ чи Бурханы мөн 
чанарыг мэддэггүй бол Түүнийг хүндэлж, Түүнээс айх боломжгүй 
болно; харин жишимгүй хааш яаш байдал, булзаарал, түүнчлэн засаж 
боломгүй доромжлол л байх болно. Бурханы зан чанарыг ойлгох нь 
үнэхээр чухал бөгөөд Бурханы мөн чанарыг мэдэх явдлыг орхигдуулж 
болохгүй хэдий ч эдгээр асуудлыг хэн ч нягтлан шалгаж, эсвэл 
нарийвчлан судлаагүй. Та нар бүгдээрээ Миний гаргасан захиргааны 
зарлигийг үл тоомсорлосон нь харахад илт байдаг. Хэрвээ та нар 
Бурханы зан чанарыг ойлгодоггүй бол Түүний зан чанарт халдаж тун 
болзошгүй. Түүний зан чанарт халдах нь Бурханы Өөрийн уур хилэнг 
хүргэхтэй адилхан бөгөөд тэр тохиолдолд үйлдлийн чинь эцсийн 

үр дүн нь захиргааны зарлигийг зөрчсөн хэрэг болно. Бурханы мөн 
чанарыг мэдэх үедээ зан чанарыг нь ч ойлгож чадах бөгөөд Бурханы 
зан чанарыг ойлгох үедээ захиргааны зарлигийг ч бас ойлгосон 
байна гэдгээ чи одоо ухаарах хэрэгтэй. Мэдээж, захиргааны зарлигт 
агуулагддаг зүйлийн ихээхэн нь Бурханы зан чанарыг хөнддөг боловч 
захиргааны зарлигт Түүний зан чанар бүхэлдээ илэрхийлэгддэггүй; 
иймд та нар Бурханы зан чанарын талаарх ойлголтоо дахиад нэг алхам 
гүнзгийрүүлэх ёстой.

Үг нь махбодоор илэрсэн номын
“Бурханы зан чанарыг ойлгох нь маш чухал”-аас эш татав

Миний хэлсэн өгүүлбэр болгон Бурханы зан чанарыг агуулдаг. 
Та нар Миний үгийг анхааралтай эргэцүүлсэн нь дээр, тэгвэл асар их 
ашиг тус хүртэх нь гарцаагүй. Бурханы мөн чанарыг ухаарахад маш 
хэцүү боловч та нар бүгдээрээ Бурханы зан чанарын тухай жаахан ч 
атугай мэднэ гэж Би итгэж байна. Тэгээд та нар Бурханы зан чанарт 
халдахгүй зүйл илүү ихийг хийснээ Надад харуулна гэж найдаж байна. 
Тэгвэл Миний санаа амарна. Жишээлбэл, Бурханыг цаг үргэлж зүрх 
сэтгэлдээ байлга. Аливааг үйлдэхдээ Түүний үгийн дагуу хий. Бүх 
зүйлээс Түүний санаа зорилгыг эрж хай, мөн Бурханыг үл хүндэлж, 
гутаах зүйл хийхийг цээрлэ. Чи өөрийнхөө зүрх сэтгэлийн хожмын 
хоосролоо дүүргэхийн тулд Бурханыг сэтгэлийнхээ мухарт хийж бүр 
ч болохгүй. Хэрвээ тэгэх юм бол Бурханы зан чанарт халдсан байх 
болно. Дахин хэлэхэд, чи насан туршдаа хэзээ ч Бурханыг хараан 
доромжилж, Түүнд гомдоллоогүй гэж үзье, мөн Түүний даалгасан 
бүхнийг зохих ёсоор биелүүлж, насан туршдаа Түүний бүх үгэнд 
захирагдаж чаддаг гэж үзье, тэгвэл чи захиргааны зарлигийг зөрчихөөс 
зайлсхийсэн байна. Жишээлбэл, хэрвээ чи хэзээ нэгэн цагт “Би яагаад 
Түүнийг Бурхан гэж боддоггүй юм бэ?”, “Эдгээр үг Ариун Сүнсний 
гэгээрлээс цаашгүй байх”, “Миний бодлоор бол, Бурханы хийдэг 
бүхэн зөв байх албагүй”, “Бурханы хүн чанар минийхээс давуу биш”, 
“Бурханы үг зүгээр л үнэмшилгүй” гэдэг ч юм уу, эсвэл өөр иймэрхүү 
шүүмжилсэн үг хэлж байсан бол нүглээ илүү олонтоо улайж, гэмш 
гэж Би чамд сануулж байна. Эс бөгөөс уучлуулах боломж чамд хэзээ 

ч гарахгүй, учир нь чи хүнд биш, харин Бурханд Өөрт нь халддаг. 
Чи хүнийг шүүмжилж байна гэж бодож болох ч Бурханы Сүнс тэгж 
үздэггүй. Түүний махбодыг үл хүндлэх нь Түүнийг үл хүндлэхтэй 
адилхан. Тэгэхээр хийсэн бүхэн чинь Бурханы зан чанарт халдсан 
бус уу? Бурханы Сүнсний хийдэг бүхэн нь махбодод хийсэн Түүний 
ажлыг хамгаалахын төлөө, энэхүү ажлыг сайн хийхийн төлөө байдаг 
гэдгийг чи санах ёстой. Хэрвээ үүнийг үл ойшоовол чи Бурханд 
итгэхдээ хэзээ ч амжилт гаргаж чадахгүй хүн юм гэж Би хэлнэ. Чи 
Бурханы уур хилэнг хүргэсэн учраас чамд сургамж өгөхийн тулд Тэр 
тохирох шийтгэлийг ашиглана.

Бурханы мөн чанарыг мэдэж авах нь ялихгүй асуудал биш. Чи 
Түүний зан чанарыг ойлгох ёстой. Ийм маягаар аажмаар, өөрийн 
мэдэлгүйгээр Бурханы мөн чанарыг мэдэж авна. Энэ мэдлэгт орохоороо 
чи илүү өндөр, илүү сайхан ертөнц рүү алхаж байгаагаа олж мэднэ. 
Эцэст нь чи үзэшгүй муухай сүнснээсээ ичихээс гадна ичгүүрээсээ 
нуугдах газар хаа ч үгүй гэж санагдана. Тэр үед Бурханы зан чанарт 
халдах үйлдэл чинь улам бүр багасаж, зүрх сэтгэл чинь Бурханыхтай 
улам бүр ойртож, Түүнийг гэх хайр зүрх сэтгэлд чинь аажмаар өсөн 
нэмэгдэнэ. Энэ бол хүн төрөлхтөн гайхалтай сайхан ертөнцөд орж 
буйн тэмдэг юм. Гэхдээ та нар үүнд хараахан хүрээгүй. Та нар бүгд 
хувь заяаныхаа төлөө яарч тэвддэг тул Бурханы мөн чанарыг мэдэх 
гэж оролдох сонирхол хэнд байх юм бэ? Ийнхүү үргэлжлэх юм бол та 
нар өөрийн мэдэлгүй захиргааны зарлигийг зөрчинө, учир нь та нар 
Бурханы зан чанарын талаар дэндүү бага ойлгодог. Иймээс та нарын 
одоо хийдэг зүйл Бурханы зан чанарын эсрэг зөрчлийн чинь суурийг 
тавьж байгаа бус уу? Бурханы зан чанар Миний ажлаас салшгүй 
гэдгийг ойлгохыг Би та нараас шаардаж байна. Учир нь, захиргааны 
зарлигийг байнга зөрчдөг бол та нарын дундаас хэн чинь шийтгэлээс 
зугтах юм бэ? Тэгвэл Миний ажил бүхэлдээ талаар өнгөрөх байсан 
бус уу? Тиймээс биеэ авч явах байдлаа нягтлан шалгахын зэрэгцээ 
өөрсдийн хийдэг алхамд хянуур бай гэж Би бас л шаардаж байна. 
Энэ нь та нарт Миний тавьдаг илүү өндөр шаардлага бөгөөд та нар 
бүгдээрээ үүнийг нарийвчлан авч үзэж, ул суурьтай анхаарна гэж Би 
найдаж байна. Та нарын үйлдэл Миний уур хилэнг асар ихээр бадраах 



1974

IX. Бурханд дуулгавартай байж, Бурханыг мэдэх зарчмууд 

өдөр ирэх юм бол та нар өөрсдөө л үр дагаврыг нь амсах ба өөр хэн ч 
та нарын оронд шийтгэл хүлээхгүй.

Үг нь махбодоор илэрсэн номын
“Бурханы зан чанарыг ойлгох нь маш чухал”-аас эш татав

Бурханд итгэн амьдрах явцдаа хүн бүр Бурханыг эсэргүүцэж, 
хууран мэхэлдэг зүйл хийсэн. Зарим алдаа эндлийг зөрчил гэж 
тооцох хэрэггүй боловч зарим нь уучилшгүй байдаг; учир нь 
захиргааны зарлигийг зөрчдөг буюу Бурханы зан чанарт халддаг 
олон үйл хэрэг бий. Өөрийнхөө хувь заяанд санаа тавьдаг олон хүн 
эдгээр үйл хэрэг нь юу болохыг асууж магадгүй. Та нар угаасаа биеэ 
тоосон, ихэрхүү бөгөөд баримтад захирагдахыг хүсдэггүй гэдгээ 
мэдэх ёстой. Ийм учраас өөрсдийгөө эргэцүүлсний чинь дараа Би 
та нарт бага багаар хэлэх болно. Захиргааны зарлигуудын агуулгыг 
илүү сайн ойлгож, Бурханы зан чанарыг мэдэхэд хичээл чармайлт 
гарга гэж Би та нарт захидаг. Эс бөгөөс амаа хамхиж, ойворгон 
сүржин яриаг амныхаа зоргоор чалчихгүй байх нь та нарт хэцүү 
санагдах бөгөөд өөрийн мэдэлгүй Бурханы зан чанарт халдаж, 
харанхуйд унан, Ариун Сүнсийг дэргэдээсээ алдаж, гэрлийг алдана. 
Та нар үйлдэлдээ зарчимгүй байж, хэлэх ёсгүй юм хэлж, хийх 
ёсгүй зүйл хийдэг бол тохирох залхаан цээрлүүлэлтийг хүртэнэ. 
Хэдийгээр чи үг болон үйлдэлдээ зарчимгүй байдаг ч Бурхан аль 
алинд нь тун зарчимтай байдгийг мэдэх ёстой. Залхаан цээрлүүлэлт 
хүртэж байгаа чинь хүнд бус, Бурханд халдсанаас чинь болдог. 
Хэрвээ чи амьдралдаа Бурханы зан чанарын эсрэг олон зөрчил 
үйлдсэн бол тамын хүүхэд болох нь дамжиггүй. Хүнд чи зөвхөн 
үнэнтэй нийцэхгүй хэдхэн үйл хийсэн, өөр юу ч хийгээгүй мэт 
харагдаж болох юм. Гэхдээ Бурханы нүдээр бол чи аль хэдийн ямар 
ч нүглийн тахилгүй болсон хүн гэдгээ мэдэж байна уу? Чи Бурханы 
захиргааны зарлигийг нэгээс олон удаа зөрчсөн, түүнчлэн ямар ч 
гэмшсэн шинж тэмдэг үзүүлээгүй тул Бурхан хүнийг шийтгэдэг там 
руу унахаас өөр аргагүй. Бурханыг дагах зуураа цөөн тооны хүмүүс 
зарчмыг зөрчсөн зарим нэг үйл үйлдсэн боловч тэдэнтэй харьцаж, 
удирдамж өгсний дараа аажмаар завхралаа олж мэдээд, дараа нь 

бодит байдлын зөв замд орсон бөгөөд өнөөдөр ул суурьтай хэвээр 
байдаг. Ийм хүмүүс бол эцэстээ үлдэх хүмүүс юм. Гэвч Би үнэнч 
шударга хүмүүсийг эрж хайдаг; хэрвээ чи үнэнч шударга, зарчмын 
дагуу үйлддэг хүн бол Бурханы ойр дотнын хүн байж чадна. 
Хэрвээ үйлдлүүдээрээ чи Бурханы зан чанарт халддаггүй, Бурханы 
хүслийг эрж хайдаг, Бурханыг хүндэлдэг зүрх сэтгэлтэй бол итгэл 
чинь стандартад нийцнэ. Бурханыг хүндэлдэггүй, зүрх сэтгэл нь 
айн чичирдэггүй хэн боловч Бурханы захиргааны зарлигийг зөрчих 
өндөр магадлалтай. Олон хүн урам зоригоороо Бурханд үйлчилдэг 
боловч Бурханы захиргааны зарлигийн талаар огт ойлгодоггүй, 
Түүний үгийн утгыг бүр ч таамагладаггүй. Иймээс сайн санаа 
зорилгоороо тэд үргэлж Бурханы удирдлагад саад болох зүйлс 
хийж дуусдаг. Ноцтой тохиолдолд, тэд хөөгдөж, Түүнийг дагах 
өөр ямар ч боломжгүй болдог бөгөөд там руу хаягдаж, Бурханы 
гэртэй харилцах бүх харилцаа нь төгсдөг. Энэ хүмүүс мунхаг сайн 
санааныхаа хүчээр Бурханы гэрт ажилладаг бөгөөд эцэстээ Бурханы 
зан чанарыг уурлуулдаг. Хүмүүс албан тушаалтан, ноёдод үйлчилдэг 
арга замаа Бурханы гэрт авчирч, хэрэгжүүлэхээр оролдож, тэдгээрийг 
энд хялбархан хэрэглэж болно гэж хий дэмий бодож байдаг. Бурхан 
бол хурганы биш, харин арслангийн зан чанартай гэдгийг тэд хэзээ 
ч төсөөлж байгаагүй. Тиймээс Бурхантай анх удаа холбогдож байгаа 
хүмүүс Түүнтэй ярилцаж чаддаггүй, учир нь Бурханы зүрх сэтгэл 
хүнийхтэй адилгүй билээ. Олон үнэнийг ойлгосныхоо дараа л чи 
Бурханыг тасралтгүй мэдэж авч чадна. Энэ мэдлэг нь үг хэллэг, 
хоосон сургаалаас бүрддэггүй, харин Бурхантай ойр дотно болох 
эрдэнэс, Тэр чамд баярладгийн нотолгоо болон хэрэглэгдэж болно. 
Хэрвээ чи бодит мэдлэгээр дутмаг, үнэнээр зэвсэглээгүй бол урам 
зоригтой үйлчлэл чинь Бурханы жигшил, зэвүүцлийг л төрүүлж 
чадна. Одоо чи Бурханд итгэх итгэл гэдэг бол теологи судлах төдий 
зүйл биш гэдгийг мэдсэн байх ёстой!

Үг нь махбодоор илэрсэн номын “Гурван сануулга”-аас эш татав

161. Ариун Сүнсний ашигладаг хүнийг дуулгавартай 
дагах зарчмууд

(1) Чуулганы бүх ажил, бүх хэрэг явдал дээр Ариун Сүнсний 
ашигладаг хүнийг туйлын дуулгавартай бай; түүнд бүү эргэлз. Энэ нь 
Бурханы захиргааны зохицуулалт юм;

(2) Ариун Сүнсний ашигладаг хүний удирдлага, усалгаа, хариулгыг 
хүлээн авч, дуулгавартай дагаж, ажлын зохицуулалтыг чанд мөрдөн 
үүргээ гүйцэтгэх шаардлагатай. Ингэснээр л Бурханы хүслийг 
хангана;

(3) Ариун Сүнсний ашигладаг хүний удирдлага нь Ариун Сүнсний 
ажиллаж, Бурханы сонгосон хүмүүсийг удирдан хөтөлдөг яг тэр зам 
мөн гэдгийг хүлээн зөвшөөр. Ингэх нь Бурханд итгэх зөв замд хөл 
тавих явдал юм;

(4) Хүн Ариун Сүнсний ашигладаг хүнийг шүтэж, бишрээд 
өөрийнхөө зүрх сэтгэл дэх Бурханы байр суурийг хэзээ ч шахан гаргах 
ёсгүй. Бурханд итгэхдээ чи зөвхөн Түүнийг агуу гэж өргөмжлөн, 
Түүний захиргааны зохицуулалтыг дуулгавартай дагах ёстой.

Холбогдох Бурханы үг:

Ариун Сүнс тусгай чиглэл, удирдамж өгсөн хүмүүсээс өөр хэн ч 
бие даан амьдрах чадваргүй, учир нь тэдэнд Бурханаар ашиглагдаж 
буй хүмүүсийн үйлчлэл болон хариулга шаардлагатай байдаг. Тиймээс 
эрин үе болгонд Бурхан, Өөрийнх нь ажлын төлөө чуулгануудыг 
хариулахаар завгүй яаравчлан ажилладаг өөр өөр хүмүүсийг өргөн 
босгодог. Өөрөөр хэлбэл, Бурханы ажил нь Түүний нааштайгаар 
онцлон үзэж, зөвшөөрдөг хүмүүсээр дамжин хийгдэх ёстой; Ариун 
Сүнс ажиллахын тулд тэдний дотор байгаа ашиглаж болох хэсгийг нь 
ашиглах ёстой байдаг ба Ариун Сүнсээр төгс болгуулснаар дамжуулан 
тэд Бурхан ашиглахад тохиромжтой болдог. Хүний ойлгох чадвар 
хэтэрхий дутмаг учраас Бурханы ашигладаг хүмүүс тэднийг хариулах 
ёстой; Бурхан Мосег ашиглахад ч ийм байсан, Тэр түүнээс тухайн үед 
ашиглахад тохиромжтой олон зүйлийг олсон бөгөөд тухайн үе шатан 
дахь Бурханы ажлыг хийхдээ үүнийг нь ашигласан юм. Энэ үе шатанд 

Бурхан, Ариун Сүнс ажиллахад хэрэглэж болох хэсгээр нь дамжуулан 
хүнийг ашигладаг бөгөөд Ариун Сүнс хүнийг чиглүүлэхийн зэрэгцээ 
ашиглаж болохгүй, үлдсэн хэсгийг нь ч төгс болгож байдаг.

Бурханы ашигладаг хүний гүйцэтгэдэг ажил нь Христ юм уу 
Ариун Сүнсний ажилтай хамтран ажиллахын төлөө байдаг. Энэ хүнийг 
Бурхан хүмүүсийн дундаас өргөдөг бөгөөд тэрээр Бурханы сонгосон 
бүх хүнийг удирдан хөтлөхийн төлөө, бас хүний хамтын ажиллагааны 
ажлыг гүйцэтгэхийн тулд Бурханаар өргөгддөг билээ. Хүний хамтын 
ажиллагааны ажлыг хийх чадвартай ийм хүн байснаар хүнд тавих 
Бурханы шаардлага болон хүмүүсийн дунд Ариун Сүнсний хийх ёстой 
ажлын дийлэнх нь түүгээр дамжин биелж болно. Үүнийг өөрөөр хэлэх 
юм бол: Энэ хүнийг ашиглах Бурханы зорилго нь Бурханыг дагадаг 
бүх хүнд Бурханы хүслийг илүү сайн ойлгуулж, тэднийг Бурханы 
илүү олон шаардлагад хүрч чаддаг болгохын төлөө байдаг. Хүмүүс 
Бурханы үгийг, эсвэл Бурханы хүслийг шууд ойлгох чадваргүй учраас 
тийм ажил гүйцэтгэхэд ашиглагдах хэн нэгнийг Бурхан өргөсөн. 
Бурханы ашигладаг энэ хүнийг хүмүүсийг залж чиглүүлдэг Бурханы 
зууч, Бурхан хүн хоёрыг хэл нэвтрэлцүүлдэг “орчуулагч” хэмээн 
тодорхойлж бас болно. Тиймээс ийм хүн бол Бурханы гэрт ажилладаг 
хүмүүс, эсвэл Түүний элчүүдийн хэнтэй ч адилгүй юм. Тэдний 
адилаар, түүнийг Бурханд үйлчилдэг нэгэн гэж хэлж болох ч түүний 
ажлын мөн чанар болон Бурханаар ашиглагдаж буйн цаад шалтгаан 
нь бусад ажилчид, элчүүдээс асар их ялгаатай байдаг. Түүний ажлын 
мөн чанар болон түүнийг ашиглах цаад шалтгааны тухайд гэвэл, 
Бурханаар ашиглагддаг хүнийг Бурхан өргөдөг, мөн Бурхан түүнийг 
Бурханы ажлын төлөө бэлдэж, тэрээр Бурханы Өөрийн ажилд хамтран 
ажилладаг. Хэн ч, хэзээ ч түүний ажлыг орлож чадахгүй—энэ нь 
бурханлаг ажлаас салшгүй хүний хамтын ажиллагаа юм. Харин бусад 
ажилчид юм уу элчүүдийн гүйцэтгэдэг ажил нь зүгээр л цаг үе болгонд 
чуулгануудын зохицуулалтын олон талыг хэрэгжүүлж, дамжуулах 
явдал, эсвэл чуулганы амьдралыг хэвээр хадгалахын тулд амиар хангах 
зарим нэг энгийн ажил байдаг. Энэ ажилчид болон элчүүдийг Бурхан 
томилдоггүй, тэднийг Ариун Сүнсний ашигладаг хүмүүс гэж нэрлэж 
бүр ч болохгүй. Тэднийг чуулгануудын дотроос сонгодог бөгөөд 



1978

IX. Бурханд дуулгавартай байж, Бурханыг мэдэх зарчмууд 

хэсэг хугацаанд сургаж, боловсруулсны дараа тохирох хүмүүсийг 
нь үлдээдэг, харин тохирохгүй хүмүүсийг ирсэн газар луу нь буцаан 
илгээдэг. Энэ хүмүүсийг чуулгануудын дотроос сонгодог учраас 
зарим нь удирдагч болсныхоо дараа жинхэнэ нүүр царайгаа харуулж, 
зарим нь олон муу зүйл ч хийж, эцэстээ таягдан хаягддаг. Нөгөө 
талаар, Бурханы ашигладаг хүн бол Бурханаар бэлтгэгдсэн, тодорхой 
хэв чанартай, хүн чанартай хүн юм. Түүнийг Ариун Сүнс урьдчилан 
бэлтгэж, төгс болгосон байдаг бөгөөд Ариун Сүнс бүрэн удирддаг, 
ялангуяа түүний ажлын тухайд гэвэл Ариун Сүнс түүнийг чиглүүлж, 
захирч байдаг—үүний үр дүнд Бурханы сонгосон хүмүүсийг залж 
чиглүүлэх замд ямар ч гажуудал байдаггүй, учир нь Бурхан Өөрийн 
ажлыг гарцаагүй хариуцдаг бөгөөд Өөрийн ажлыг цаг ямагт хийж 
байдаг билээ.

Үг нь махбодоор илэрсэн номын “Бурхан хүнийг ашиглах талаар”-аас

7. Чи чуулганы ажил болон хэрэг явдалд Бурханд дуулгавартай 
байхаас гадна, Ариун Сүнсээр ашиглагдсан хүний зааврыг бүх зүйл 
дээр дага. Өчүүхэн төдий ч зөрчлийг зөвшөөрөхгүй. Чанд дагаж мөрд, 
харин зөв бурууг бүү шинж; аль нь зөв, аль нь буруу вэ гэдэг нь чамд 
ямар ч хамааралгүй. Чи бүрэн дуулгавартай байхад л анхаарах ёстой.

8. Бурханд итгэдэг хүмүүс Бурханыг дуулгавартай дагаж, шүтэн 
мөргөх ёстой. Чи ямар нэг хүнийг өргөмжилж, эсвэл бишрэн шүтэх 
ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, 
өөрийгөө гуравдугаарт тавих учиргүй. Ямар ч хүн зүрх сэтгэлд чинь 
орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг 
хүмүүсийг Бурхантай дүйцүүлж, адилтган бодох ёсгүй. Бурхан үүнийг 
тэвчихгүй.

Үг нь махбодоор илэрсэн номын
“Хаанчлалын эрин үед Бурханы сонгосон хүмүүсийн

дуулгавартай дагах ёстой захиргааны арван зарлиг”-аас эш татав

Хүмүүс өөрсдийн биелүүлэх ёстой олон үүргийг баримтлах ёстой 
байдаг. Үүнийг хүмүүс дагаж мөрдөх ёстой, үүнийг тэд хэрэгжүүлэх 
ёстой. Ариун Сүнсний хийх ёстой зүйлийг Ариун Сүнсээр хийлгэ; хүн 

үүнд оролцож болохгүй. Хүн өөрийн хийх ёстой зүйлийг л баримтлах 
хэрэгтэй ба энэ нь Ариун Сүнстэй ямар ч холбоогүй. Энэ нь хүний 
хийх учиртай зүйлээс өөр юу ч биш бөгөөд Хуучин Гэрээн дэх 
хуулийг дагахтай яг л адил тушаал мэт даган мөрдөх ёстой. Хэдийгээр 
одоо Хуулийн эрин үе биш боловч Хуулийн эрин үед ярьдаг байсантай 
адил дагаж мөрдөх ёстой олон үг байсаар байгаа. Ариун Сүнс сэтгэл 
хөдөлгөдөгт найдсанаар л эдгээр үгийг хэрэгжүүлдэггүй, харин эдгээр 
нь хүний даган мөрдөх ёстой зүйл юм. Жишээлбэл: Та нар бодитой 
Бурханы ажлыг шүүх ёсгүй. Бурханы гэрчилсэн хүнийг эсэргүүцэх 
ёсгүй. Бурханы өмнө та нар зөв зохистой авирлах ёстой, замбараагүй 
байж болохгүй. Хэл яриа чинь боломжийн байж, үг, үйлдэл чинь 
Бурханы гэрчилсэн хүний зохицуулалтыг дагах ёстой. Та нар Бурханы 
гэрчлэлийг хүндлэх ёстой. Бурханы ажлыг болон Түүний амнаас гарч 
байгаа үгийг үл тоох ёсгүй. Та нар Бурханы айлдварын өнгө, зорилгыг 
дуурайх ёсгүй. Гаднаа та нар Бурханы гэрчилсэн хүнийг илэрхий 
эсэргүүцэх ямар нэг зүйл хийж болохгүй, гэх мэтчилэн эдгээрийг хүн 
бүр даган мөрдөх ёстой…

…Бурханы гэрчилсэн хүний байранд хэн ч зогсож болохгүй; үг, 
үйлдэл, сэтгэлийн гүн дэх бодлоороо чи хүний байр сууринд зогсдог. 
Үүнийг баримтлах ёстой, энэ бол хүний хариуцлага, үүнийг хэн ч 
өөрчилж болохгүй бөгөөд ингэх нь захиргааны зарлигийг зөрчинө. 
Үүнийг хүн бүхэн санах ёстой.

Үг нь махбодоор илэрсэн номын “Шинэ эрин үеийн тушаал”-аас эш татав

Бурханы үгийг хүний үг болгож болохгүй, хүний үгийг Бурханы 
үг болгож бүр ч болохгүй. Бурханы ашигладаг хүн бол бие махбодтой 
болсон Бурхан биш, бие махбодтой болсон Бурхан бол Бурханы 
ашигладаг хүн биш. Энд мөн чанарын ялгаа бий. Эдгээр үгийг 
уншсаныхаа дараа чи тэдгээрийг Бурханы үг гэж биш, зүгээр л хүний 
олж авсан гэгээрэл хэмээн хүлээн зөвшөөрч магадгүй. Тэр тохиолдолд 
чи мэдлэггүй байдлаас болж сохорсон байна. Бурханы үг яаж хүний 
олж авсан гэгээрэлтэй адил байж болох юм бэ? Бие махбодтой болсон 
Бурханы үг шинэ эрин үеийг эхлүүлж, бүх хүн төрөлхтнийг залж 
чиглүүлж, нууцуудыг илчилж, шинэ эрин үед барих чиглэлийг нь 

хүнд харуулдаг. Хүний олж авсан гэгээрэл нь хэрэгжүүлэлтийн энгийн 
заавар буюу мэдлэг төдий юм. Энэ нь бүх хүн төрөлхтнийг шинэ эрин 
үе рүү замчилж, эсвэл Бурханы Өөрийн нууцыг илчилж чадахгүй. 
Эцсийн эцэст Бурхан бол Бурхан, хүн бол хүн. Бурханд Бурханы мөн 
чанар байдаг ба хүнд хүний мөн чанар байдаг. Хэрвээ хүн Бурханы 
хэлсэн үгийг зүгээр л Ариун Сүнсний энгийн гэгээрэл гэж үзээд, 
элчүүд болон эш үзүүлэгчдийн үгийг Бурханы биечлэн хэлсэн үг гэж 
авч үзэх юм бол тэр нь хүний алдаа юм.

Үг нь махбодоор илэрсэн номын Өмнөх үг-ээс эш татав

Хүний төрөлхийн уг чанар Бурханыг шууд төлөөлж чаддаггүй. 
Тэр Бурханаар төгс болгуулж төрөлх уг чанараа хаях ёстой бөгөөд 
зөвхөн Бурханы хүслийг анхаарч, Бурханы санаа зорилгыг биелүүлж, 
түүнчлэн Ариун Сүнсний ажлыг туулах тэр үед л түүний амьдран 
харуулдаг зүйлийг Бурхан хүлээн зөвшөөрөх боломжтой. Ариун 
Сүнсний ашигладаг хүн биш л бол махан биед амьдардаг хэн ч 
Бурханыг шууд төлөөлж чадахгүй. Гэхдээ, тийм хүний хувьд ч 
гэсэн зан чанар болон амьдран харуулдаг байдал нь Бурханыг бүрэн 
төлөөлдөг гэж хэлж болохгүй; түүний амьдран харуулдаг зүйлийг 
Ариун Сүнс чиглүүлдэг гэж л хэлж болно. Тийм хүний зан чанар 
Бурханыг төлөөлж чадахгүй.

Хүний зан чанарыг Бурхан тодорхойлдог, энэ нь маргаангүй 
бөгөөд үүнийг эерэг зүйл гэж үзэж болох боловч, зан чанарыг нь Сатан 
төлөвшүүлж ирсэн, тиймээс хүний зан чанар бол бүхэлдээ Сатаны зан 
чанар юм. Бурхан аливааг хийхдээ эрс шулуун зан чанартай байдаг 
ба ийм зан чанар надад ч бас илэрдэг, би яг адилхан зан ааштай тул 
миний энэ зан чанар Бурханыг төлөөлдөг гэж зарим хүн хэлдэг. Энэ 
ямар төрлийн хүн бэ? Ялзарсан сатанлаг зан чанар Бурханыг төлөөлж 
чадна гэж үү? Өөрийнх нь зан чанар Бурханыг төлөөлдөг гэж хэлдэг 
хэн ч бай, Бурханыг доромжилж, Ариун Сүнсийг гутааж байна! 
Ариун Сүнсний ажилладаг арга замаас харвал, газар дээр Бурханы 
хийдэг ажил нь гагцхүү байлдан дагуулах явдал билээ. Ийм учраас 
хүнд хараахан цэвэрлээгүй байгаа олон сатанлаг зан чанар байдаг, 
хүн Сатаны дүр төрхийг амьдран харуулсаар л байдаг, тэр үүнийгээ 

сайн зүйл гэж итгэдэг бөгөөд энэ нь хүний махан биеийн үйл хэргийг 
төлөөлдөг юм. Бүр тодруулбал, энэ нь Сатаныг төлөөлдөг бөгөөд 
Бурханыг яавч төлөөлж чадахгүй. Хүн тэнгэрийн амьдралыг газар 
дээр эдэлж, “Өө Бурхан минь! Би Таныг хайрлаж ханахгүй нь” гэх мэт 
үг хэлж чадах хэмжээнд Бурханыг аль хэдийн хайрладаг, мөн хамгийн 
өндөр хүрээнд хүрсэн байсан ч гэсэн тэднийг Бурханыг амьдран 
харуулдаг юм уу Бурханыг төлөөлдөг гэж хэлж болохгүй, учир нь 
хүний мөн чанар Бурханыхтай адилгүй билээ. Хүн Бурхан болох нь 
байтугай Бурханыг хэзээ ч амьдран харуулж чадахгүй. Ариун Сүнсний 
захирамж дор хүний амьдран харуулдаг зүйл Бурханаас хүнд тавьдаг 
шаардлагын дагуу л байдаг.

Үг нь махбодоор илэрсэн номын “Ялзарсан хүн
Бурханыг төлөөлж чадахгүй”-ээс эш татав

162. Чуулганыг дуулгавартай дагах зарчмууд
(1) Бурханы гэрийн бүх ажлын зохицуулалт, дүрэм журмыг 

дуулгавартай дага. Хэрвээ чуулганы шийдвэр ажлын зохицуулалт 
болон Бурханы үг-үнэнд нийцэж байвал дуулгавартай дагах ёстой;

(2) Хэрвээ чуулганы удирдагч, санваартнуудын хэлдэг зүйл 
үнэнтэй болон Бурханы гэрийн зохицуулалттай нийцдэг бол Бурханы 
сонгосон хүмүүс бүгд үүнийг дуулгавартай дагах ёстой, хэзээ ч зөрчих 
ёсгүй;

(3) Чуулган дахь олонхын зөвшөөрсөн, ажлын зохицуулалттай 
бүрэн нийцдэг нь нотлогдсон шийдвэрүүдийг бүгд хүлээн авч, 
дуулгавартай дагах ёстой бөгөөд голж ч болохгүй, эсэргүүцэж ч 
болохгүй;

(4) Удирдагч, ажилчдын цөөнх чуулганыг төлөөлж чадахгүй. 
Хэрвээ удирдагч юм уу ажилчны үйлдэл үнэнтэй нийцэхгүй бол 
тэднийг голох ёстой бөгөөд хүн тэдэнд баригдах ёсгүй.

Лавлагаанд зориулсан номлол, нөхөрлөлийн эшлэлүүд:

Юу ч тохиолдож, юу ч сонсдог бай хамаагүй Бурханы өмнө чи 
тайван байж, Түүнд залбирч, үнэнийг эрж хайж, бүх зүйлийг Бурханы 

үгэнд тулгуурлах ёстой. Хэн хэлэх, ямар түвшний удирдагч хэлэхээс 
үл хамааран тэдний хэлдэг зүйлийг Бурханы үгийн дагуу ялган таньж, 
харьцах ёстой. Хэн хэлсэн байх нь хамаагүй Бурханы үгтэй нийцэхгүй 
байгаа бол бүү итгэ, бүү хүлээж ав, харин тэр үгэнд ердөө л чөтгөрийн 
үг, төөрөгдөл гэж ханд. Хэн нэгэн биднээр ямар нэгэн зүйл хийлгэх 
гэж оролдох болгонд тэр нь Бурханы үгтэй нийцэхгүй бол бид сонсож, 
дуулгавартай дагах ёсгүй. Бид Төгс Хүчит Бурхан—эцсийн өдрүүдийн 
Христийн бүх үгэнд л итгэдэг бөгөөд зөвхөн Ариун Сүнсний 
ашигладаг хүний ажлын бүх зохицуулалтыг л дагадаг. Удирдагчийн 
түвшнээс үл хамааран хэлж байгаа зүйл үнэн, зохицуулсан ажил нь 
Дээрхийн ажлын зохицуулалттай нийцэж байгаа үед л бид дагаж, 
дуулгавартай байдаг. Энэ бол Бурханы сонгосон хүмүүсийн ёс зүйн 
зарчим юм. Хэрэв бид энэ зарчмыг баримталбал зөв замаар алхаж, 
Бурханы хүслийн дагуу үйлдэж чадна. Энэ зарчмыг зөрчвөл бид 
амархан мэхлэгдэж, эцэст нь буруу замаар алхахад хүрнэ. Тэр ч 
байтугай бид Бурханаас урваж, дахин Сатаны эзэмшилд буцаж орох 
хүртлээ мэхлэгдэж болно.

Ажлын зохицуулалтаас эш татав

Яг таг баримт нотолгоогоор батлагдаж, бодит баримттай нийцэлтэй 
бол ямар ч пасторын хүрээний удирдагч юм уу, ажилчны хэн нэгнийг 
хөөх шийдвэрийг Дээрхээс дэмждэг бөгөөд хамгаалах болно. Бурханы 
сонгосон хүмүүс аль нэг антихрист юм уу, мууг үйлдэгчийг илчилж, 
мэдээлсэн нөхцөлд нотолгоо нь яг таг байгаа л бол пасторын хүрээний 
бүх удирдагч, ажилчин тэднийг хөөж, хөөсөн тухай мэдэгдэл гаргах 
хэрэгтэй. Хэн ч энэ шийдвэрийг эсэргүүцэж болохгүй. Пасторын 
хүрээний удирдагч, ажилчдын гаргасан хэн нэгнийг хөөх шийдвэрийг 
эсэргүүцэж, ялладаг хэн боловч ёрын муу бөгөөд Бурханы гэр хэзээ ч 
өршөөхгүй. Учир нь пасторын хүрээний удирдагч, ажилчдын гаргасан 
шийдвэр нь чуулган дах Бурханы сонгосон хүмүүсийн наян хувийн 
саналаар батлагддаг; тэдний шийдвэр нь Бурханы сонгосон хүмүүсийн 
шийдвэрийг төлөөлөх бөгөөд аль ч түвшний удирдагч, ажилчны 
хувийн шийдвэр огт биш юм. Хэрэв Бурханы сонгосон хүмүүс хэн 
нэгний хорон муу болохыг таньж, чуулган тэднийг хөөсөн бол энэ нь 

хүмүүсийн санаа бодол, Тэнгэрийн хүслийг илэрхийлж байгаа бөгөөд 
Бурханы хүсэлтэй бүрэн нийцнэ. Бурханы сонгосон хүмүүс Бурханы 
үг дээр тулгуурлан тэр хорон муу хүний уг чанар мөн чанарыг нэвт 
харьж, Бурханы үг болон үнэн дээр тулгуурлан тэр хорон муу хүний 
мууг үйлдэгч мөн чанарыг нэвт харж, тэр хүнийг хөөх талаар санал 
нийлж гар өргөсөн. Тиймээс энэ бол чуулганы шийдвэр бөгөөд хэн ч 
үүнийг цуцалж болохгүй. Хэрэв дургүйцлээ хэлдэг, санал нийлэхгүй 
байгаа, тэр хүнийг хөөх шийдвэр гаргасан удирдагч, ажилчдыг соль 
гэж Дээрхээс шаардаж байгаа хэдэн мулгуу хүмүүс байвал энэ нь 
үнэнтэй нийцэх үү? Тэд хүмүүсийг шалтгаангүй яллаж байгаа бус уу? 
Тэд Бурханы гэрийн ажлыг үймүүлж байгаа бус уу? Санаатайгаар эмх 
замбараагүй байдал үүсгэж байгаа бус уу? Энэ нь Сатаны зан чанар 
бус уу?

“Амийн оролтын тухай номлол ба нөхөрлөл” номоос эш татав

Бурханы сонгосон хүмүүс бүх асуудалд Бурханы үгийн дагуу хандах 
ёстой бөгөөд үнэний ойлголт сайтай хэд хэдэн хүн баталгаажуулсны 
дараа л шийдвэрийг үлдээхийг зөвшөөрнө. Хэн нэгнийг антихрист 
юм уу, муу хүн гэж тодорхойлж байгаа ганц, хоёрхон л удирдагч 
байгаа бол Бурханы сонгосон хүмүүс нь мэхлэгдэж, хууртагдахаас 
сэргийлж сохроор даган дуурайх ёсгүй. Бүх түвшний удирдагч, 
ажилчдын үг, үйлдлийг харахдаа ийм зүйлсийг Бурханы үг болон 
Дээрхийн ажлын зохицуулалтын дагуу шийдэх хэрэгтэй. Учир нь 
Бурханаар бүрэн төгс болгуулахаас өмнө хүмүүс найдваргүй байдаг. 
Бурханы сонгосон хүмүүс зөвхөн Христийг л сонсож, захирагдахаас 
гадна Дээрхийн ажлын зохицуулалтад захирагдах учиртай. Бүх зүйл 
дээр Бурханы үгийн дагуу үйлдэх нь хамгийн найдвартай. Хэрэв 
удирдагч, ажилчид үнэнийг эрэлхийлдэг, үнэнч, сайхан сэтгэлтэй 
хүмүүс бол Бурханы сонгосон хүмүүс тэднийг дэмжиж, ажилд нь 
хамтрах хэрэгтэй. Удирдагч, ажилчид Бурханыг гэрчилдэг, Бурханыг 
өргөмжилдөг, Бурханаас эмээдэг хүмүүс биш, харин ов мэхтэй, биеэ 
тоосон, өөрийгөө зөвтгөдөг, хувиа хичээсэн, жигшмээр, зөвхөн өөрийн 
ашиг сонирхлын төлөө далд явуулга хийдэг муу санаатай хүмүүс бол 
Бурханы сонгосон хүмүүс тэднийг ялган таньж, тэднээс болгоомжлох 

ёстой. Тэд Бурханд залбирч, Бурханд захирагдах ёстой, муу хүмүүсийг 
дагах ёсгүй. Ийм үйлдэл нь бүхэлдээ зөв зохистой.

Ажлын зохицуулалтаас эш татав

Чуулган дотор байр суурь, эрх мэдлээ ашиглан хүмүүсийг 
хяналтдаа байлгадаг хуурамч удирдагч, ажилчид байгаа бол Бурханы 
сонгосон хүмүүс тэднийг эсэргүүцэж, жигшин голох хэрэгтэй ба 
тэдэнтэй мэтгэлцэхийн тулд үнэний талаар нөхөрлөж болно. Зөвхөн 
үнэн хийгээд Бурханы үгийг дуулгавартай дага. Сатаны нөлөөнд хэзээ 
ч битгий дуулгавартай бай. Хэн байх нь хамаагүй үг болон үйлдэл нь 
үнэнтэй нийцэж байгаа нөхцөлд л тэднийг дуулгавартай дагаж болно. 
Үгүй бол тэднийг жигшин голох учиртай. Сатанд үгүй гэж хэл. Энэ бол 
Бурханд дуулгавартай байхыг хэрэгжүүлэх зарчим билээ. Чуулганы 
удирдагч байр суурь, эрх мэдлээ ашиглан “Хэрэв чи Дээрхийн ажлын 
зохицуулалтыг дуулгавартай дагаж байгаа бол чуулганд дуулгаваргүй 
байна, тиймээс би чамайг хөөнө” гэж хэлэн чамайг хяналтаа байлгах 
гэвэл чи түүнд “Та чуулганыг төлөөлөхгүй, харин Сатаныг төлөөлж 
байна. Би Дээрхийн ажлын зохицуулалтыг дуулгавартай дагадаг 
бөгөөд энэ бол Бурханы ажлыг дуулгавартай дагаж байгаагийн илрэл. 
Би Сатанд дуулгавартай байхгүй” гэж хэлэх хэрэгтэй. Ингэснээр 
Сатаныг шившиглэнэ. Бурханд үнэхээр дуулгавартай байдаг хүмүүс 
Бурханаас ирдэг, үнэнтэй нийцдэг зүйлд болон эерэг зүйлсэд л 
дуулгавартай байдаг бөгөөд Сатан эсвэл хүний хүслээс ирдэг зүйлд, 
Бурханы ажилд ашиггүй, үнэнтэй нийцдэггүй зүйлийг жигшин голж, 
үгүй гэж хэлэх хэрэгтэй. Тэд ямар ч удирдагч, ажилчинд захирагдах 
ёсгүй. Зөвхөн ингэх нь л үнэн хийгээд бодит байдалтай хүн байгаа 
хэрэг юм. Бурханы гэрийн хамгийн дээд эрх мэдэл нь Бурхан, Бурханы 
үг, үнэн, Ариун Сүнсний ажлаас ирдэг Дээрхийн ажлын зохицуулалт, 
номлол, нөхөрлөл юм. Эдгээр нь Бурханы сонгосон хүмүүсийн 
дуулгавартай дагах дөрвөн эрх мэдэл юм. Энэ дөрвөн эрх мэдлийг 
дуулгавартай дагах нь л Бурханыг үнэхээр дуулгавартай дагаж байгаа 
хэрэг юм. Бурханы сонгосон хүмүүс бүгд нэгэн сэтгэл, нэгэн санаагаар 
Бурханы үг, үнэнд дуулгавартай байж, Сатаны нөлөөллийг хаях үед 
Сатаныг бүрэн шившиглэж, Бурханы сонгосон хүмүүс Бурханд итгэх 

зөв замд орох болно. Тиймээс хүн Бурханы үг болон Дээрхийн ажлын 
зохицуулалт дээр л тулгуурлан бүх түвшний удирдагч, ажилчдад 
дуулгавартай байх уу, эсвэл жигшин голох уу гэдгээ сонгох ёстой 
бөгөөд долигонож, хүлцэнгүй захирагдаж, бөхөлзөн буулт хийж, 
Сатаны боол болох ёсгүй. Ийм маягаар үнэнийг хэрэгжүүлэхэд 
дадаж, Бурханд дуулгавартай байж, Сатанд үгүй гэж хэлж чадвал 
яваандаа Бурханд жинхэнээсээ дуулгавартай байж, Сатаны нөлөөнөөс 
чөлөөлөгдөж чадна. Энэ бол авралд хүрэх зам. Бурханы сонгосон 
хүмүүс үүнийг тодорхой харж, сүйрлийн замаар алхаж байгаа 
хуурамч удирдагч, антихристүүдийг дахин хэзээ ч дагаж болохгүй. 
Үнэнийг эрэлхийлдэггүй хүмүүс л Сатанд үнэнчээр үйлчилж, эрх 
мэдлийг шүтэж, долигонож, хүлцэнгүйгээр захирагдаж чаддаг. Ийм 
боолууд нь бүгд Бурханы жигшин голдог хүмүүс юм. Хэрэв тэд 
сэхээрэхгүй, үнэнийг эрэлхийлэхгүй, Бурханд үнэхээр дуулгавартай 
байхгүй байсаар байвал тэд бүгд таягдуулах болно. Хуурамч удирдагч, 
антихристүүд шийтгэгдэх өдөр бол Сатаныг дагаж, дуулгавартай 
байдаг боолууд уйлж, шүдээ хавирах өдөр юм.

Ажлын зохицуулалтаас эш татав

163. Ажлын зохицуулалтад хандах зарчмууд
(1) Ажлын зохицуулалт, номлол, нөхөрлөл нь Ариун Сүнсний 

ажлын чиглэл болон Бурханы одоогийн хүслийг төлөөлдөг. Тэдгээрийг 
хүлээн авч, дуулгавартай дагаж, хэрэгжүүлэх ёстой;

(2) Үүргээ сайн гүйцэтгэхийн тулд ажлын зохицуулалтын 
зарчмуудыг чанд мөрдөх шаардлагатай. Хүн юмыг хүссэнээрээ, 
өөрийнхөө арга барилаар хийж, улмаар антихристийн замаар алхаж 
хэзээ ч болохгүй;

(3) Ажлын зохицуулалт, номлол, нөхөрлөлийг Ариун Сүнс 
гэгээрүүлж, гэрэлтүүлдэг. Тэдгээрийг хүний мэдлэг гэж тооцдог бөгөөд 
хэзээ ч Бурханы үгийг орлох ёсгүй, эсвэл Түүний үг мэт үзэх ёсгүй;

(4) Ариун Сүнсний ажлыг олж авч, үүргээ үр нөлөөтэй гүйцэтгэхийн 
тулд ажлын зохицуулалт, номлол, нөхөрлөлийг оромдохгүйгээр хурдан, 
шийдэмгий үйлдэх ёстой.

Холбогдох Бурханы үг:

Чуулганы удирдагч, ажилчид ажилдаа хоёр зүйлд анхаарал тавих 
ёстой: Нэг нь, яг ажлын зохицуулалтад заасан зарчмын дагуу ажлаа 
хийж, эдгээр зарчмыг хэзээ ч зөрчихгүй, өөрсдийн төсөөлсөн зүйл 
болон санаа бодлоор ажиллахгүй байх. Тэд хийдэг бүхэндээ Бурханы 
гэрийн ажилд анхаарал хандуулж, Бурханы гэрийн ашиг сонирхлыг 
үргэлж эн тэргүүнд тавих ёстой. Өөр нэг зүйл буюу хамгийн чухал зүйл 
нь тэд бүх зүйл дээр Ариун Сүнсний удирдамжийг дагахад анхаарч, 
Бурханы үгийг чанд баримтлан бүхнийг хийх ёстой. Хэрэв чи Ариун 
Сүнсний удирдамжийг одоо ч сөрж чадаж, өөрийн санааг гөжүүдлэн 
дагаж, аливааг өөрийн төсөөллөөр хийдэг бол үйлдэл чинь Бурханы 
эсрэг хамгийн ноцтой эсэргүүцэлд тооцогдоно. Ариун Сүнсний 
гэгээрэл, удирдамжаас байнга нүүр буруулах нь мухардалд л хүргэнэ. 
Хэрэв чи Ариун Сүнсний ажлыг алдвал ажиллаж чадахгүй бөгөөд яаж 
ийгээд ажиллаж дөнгөлөө ч гэсэн юунд ч хүрэхгүй. Ажиллах явцдаа 
баримтлах хоёр гол зарчим энэ юм: Нэг нь, яг Дээрхийн зохицуулалтын 
дагуу ажлаа хийж, Дээрхийн тогтоосон зарчмын дагуу үйлдэх; нөгөө 
нь, дотроо Ариун Сүнсний удирдамжийг дагах. Энэ хоёрыг ухаармагц 
чи тийм ч амархан алдаа гаргахгүй.

Эцсийн өдрүүдийн Христийн ярианы тэмдэглэл номын
“Удирдагчид болон ажилчдын ажлын үндсэн зарчим”-аас эш татав

Ажлын зохицуулалтыг хүлээн авсныхаа дараа удирдагч, ажилчид 
эхлээд нөхөрлөж, ажлын зохицуулалтын янз бүрийн шаардлага, 
эдгээр шаардлагын нарийн ширийнийг болон зарчмыг ойлгож авах 
ёстой. Үүний дараа тэд эдгээр зохицуулалтыг хэрэгжүүлж, гүйцэтгэх 
төлөвлөгөө, замыг олох ёстой, ингэснээр хэрэгжүүлэлт нь илүү 
нарийвчилсан, тодорхой болно. Юуны өмнө, ажлын зохицуулалт юу 
шаардаж байгаа, юу хийх ёстой, зарчим нь юу болох, ямар хүмүүс, 
ажлын ямар хэсэгт чиглэгдэж байгааг тэд мэдэх ёстой. Удирдагч, 
ажилчид ажлын зохицуулалтыг хүлээж авсныхаа дараа хамгийн 
түрүүнд хийх ёстой зүйл нь энэ юм. Харин тэгэхийн оронд тэдгээрийг 
зүгээр л гүйлгэн харж, дараа нь хүн болгонд уншиж өгөх, эсвэл 

зүгээр л тарааж, хүмүүст мэдэгдэхээс өөр юу ч хийхгүйгээр ажлын 
зохицуулалтыг зүгээр л цааш нь дамжуулж, илгээх нь тэдгээрийг 
биелүүлж байгаа хэрэг биш. Ажлын зохицуулалтыг хэрэгжүүлэх 
хамгийн эхний тодорхой ажил бол юуны түрүүнд удирдагч, ажилчид 
ажлын зохицуулалтын тодорхой агуулга, шаардлага, энэ ажлыг хийж 
буй Дээрхийн зорилго, шаардлага болон ач холбогдлыг ойлгох гэж 
оролдох ёстой—үүний дараа тэдгээрийг хэрэгжүүлж, биелүүлэх 
тусгай төлөвлөгөө гаргах ёстой. Энэ бол хүрэхэд амархан эхний 
алхам. Удирдагч, ажилчид бичвэрийг нь ойлгож чаддаг болж, эхний 
алхамд хүрэхээс гадна хэнэггүй, хайнга байж, хөнгөн хуумгай хандаж, 
оромдохын оронд ажилд ухамсартай, хариуцлагатай хандах ёстой. 
Эдгээр ажлын зохицуулалтыг өмнө нь гаргаж тавьсан ч байсан, үгүй 
ч байсан, энэ ажлыг хийхэд амархан, эсвэл зарим нэг хүндрэл гардаг 
ч байсан, хүмүүс үүнийг хийхийг хүсдэг ч бай, үгүй ч бай, хамаагүй, 
ямар ч л байсан, ажлын зохицуулалтад хандах ёстой хүмүүсийн 
хандлага хааш яаш байж болохгүй, “морьтой давхиж явахдаа 
цэцэгсийг биширч буй” хандлага байх ёсгүй, тэд зүгээр л бичвэрийг 
нь уншиж, өнгөц талд нь сүйд болж, эсвэл уриа лоозон давтах ёсгүй. 
Тэдний хандлага ямар байх ёстой вэ? Юуны өмнө, тэд нухацтай, 
ухамсартай, хариуцлагатай, хатуу чанд хандлагатай байх ёстой. 
Тэгэхээр тэд энэ ажлыг зүй ёсоор хэрэгжүүлж чаддаг байхын тулд ийм 
хандлагатай байж, ажлын зохицуулалтын тодорхой агуулга, хэсгийг 
ойлгож, үнэлдэг байхад л болох уу? Үгүй. Энэ бол ажлын нэг хэсгийг 
хийж байхад хүмүүст байх ёстой хандлага төдий юм; энэ бол тодорхой 
ажлын хэрэгжүүлэлтийг орлож буй хэрэг биш. Тэгэхээр удирдагч, 
ажилчид ийм хандлагатай болохын зэрэгцээ ажлын зохицуулалтын 
тодорхой агуулга, шаардлагыг ойлгоод юу хийх ёстой вэ? Дараагийн 
алхам нь ажлын зохицуулалтаар шаардагдах зүйлийг хэрхэн гүйцэтгэх 
явдал юм; хийх ёстой тодорхой ажил бий.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (10)”-аас эш татав

Ажлын зохицуулалтын ангиллаас үл хамааран, хэрвээ үүнийг 
удирдагч юм уу ажилчин ярилцах ёстой бол юун түрүүнд—огт давсалж 

хачирлалгүйгээр ажлын зохицуулалтыг үнэн зөв ойлгосныхоо 
дараа—удирдагч юм уу ажилчин орон нутгийн орчинд үндэслэн 
эдгээр ажлын зохицуулалтыг өөрийнхөө доор буй хүмүүст саатуулж, 
хойшлуулалгүйгээр дамжуулах ёстой. Ажлын зохицуулалтыг хэнд 
дамжуулах тухайд бол, хэрвээ Бурханы гэр үүнийг чуулганы удирдагч, 
чуулганы санваартан, чуулганы номлогчийн түвшинд байгаа хүмүүсийг 
оролцуулаад янз бүрийн түвшний удирдагч, ажилчдад дамжуулах 
ёстой гэж хэлсэн бол тэдгээрийг энэ түвшинд дамжуулах ёстой 
бөгөөд үүнээс хэтрэх ёсгүй. Хэрвээ ах эгч бүрд дамжуулах ёстой бол 
Бурханы гэрийн шаардлагад чанд нийцүүлэн ажлын зохицуулалтыг 
ах эгч болгонд дамжуулах ёстой. Хэрвээ орчин нөхцөлөөс үүдэн 
ажлын зохицуулалтыг бичвэр хэлбэрээр дамжуулах нь тохиромжгүй 
бол—хэрвээ энэ нь эрсдэл учруулах юм уу ихээхэн төвөг удахаар 
байвал—ажлын зохицуулалтын гол, чухал агуулгыг хүн бүрд 
аман хэлбэрээр үнэн зөв дамжуулах ёстой. Тэгэхээр, тэдгээрийг 
“дамжуулсан” гэж үзэхийн тулд юу хийх ёстой вэ? Хэрвээ тэдгээрийг 
бичвэр хэлбэрээр дамжуулсан бол хүн бүр нэг хувийг авсан, хүн 
бүр ажлын зохицуулалтыг мэддэг бөгөөд нухацтайгаар авч үздэг 
гэдгийг баталгаажуулах ёстой. Хэрвээ ажлын зохицуулалтыг амаар 
дамжуулсан бол тодорхой ойлгосон эсэхийг нь, санаж чадах эсэхийг нь 
хүлээн авагчаас ахин дахин асуух ёстой. Чи тэр хүнээр буцаан давтан 
хэлүүлж ч болно; хэрвээ тэд давтаж, тодорхой хэлж чадаж байвал, мөн 
Бурханы гэрийн шаардлага, зарчим, тодорхой агуулга юу болохыг 
мэдэж байвал ажлын зохицуулалт тэдний тархинд байна, тэд санаж 
байна, тодорхой ойлгож байна гэдгийг энэ нь нотолно. Тэр үед л ажлын 
зохицуулалтыг энэ хүмүүст үнэхээр дамжуулсан байх болно. Хэрвээ 
нөхцөл байдал, орчин гэх мэт хүчин зүйлс нь бичгээр харилцахад 
тохиромжтой, зохистой бол үүнийг бичих ёстой; хэрвээ орчны 
хүчин зүйл бичгээр харилцах боломж өгөхгүй, харин аман харилцаа 
шаардлагатай бол аман харилцаагаар хүний дамжуулсан агуулга 
ажлын зохицуулалттай заавал адилхан байх ёстой, ямар ч гажуудал, 
өөрсдийнх нь хувийн тайлбарын нэмэлт байх ёсгүй, харин ч анхдагч 
бичвэрийн хуулбарыг буюу энэ тохиолдолд ажлын зохицуулалтыг 
үнэнчээр дамжуулсан байх ёстой. Харилцаа нь хувийн тайлбар, 

төсөөлөлд үндэслэн чимж хачирлаж, үндэслэлгүй таамаглаж, тэр ч бүү 
хэл, юм нэмж, засварлахын оронд тэр чигтээ ажлын зохицуулалтад 
тодорхой заасны дагуу байх ёстой. “Үнэн зөв харилцааны” тухайд 
бол ажлын зохицуулалтыг дамжуулах шаардлага хэчнээн нарийн чанд 
болохыг хүмүүс ойлгох ёстой. Зарим хүн: “Харилцаа өө сэвгүй байх 
ёстой гэж үү?” хэмээн асуудаг. Тэгэх шаардлагагүй. Роботууд өө сэвгүй 
байх ёстой; хүмүүсийн хувьд бол, үнэн зөв харилцаж чаддаг байх нь 
хүртэл хангалттай сэтгэл хөдөлмөөр юм. Жишээлбэл, Бурханы гэрийн 
ажлын зохицуулалт нь Бурханыг мэдэх тухай Бурханы үгийг идэж 
уухыг Бурханы сонгосон хүмүүсээс шаарддаг. Зарим хүн: “Бурханыг 
мэдэх тухай үг нь бие махбодтой болсон Бурхан, эш үзүүлэгч, сүнслэг 
хүмүүсийг хэрхэн ялган танихыг агуулсан бол би уншиж болох уу?” 
гэж асуудаг. Ярилцаж байгаа хүн нь: “Ажлын зохицуулалтад, үүнийг 
уншиж болохгүй, тийм агуулгатай ямар ч үгийг үл ойшоох ёстой 
ба унших ёсгүй гэдэг” хэмээн хэлдэг. Ажлын зохицуулалтад ингэж 
хэлсэн байдаг уу? Ажлын зохицуулалтад энэ тухай юу ч хэлээгүй 
тул зүгээр л ажлын зохицуулалтад дурдсан зүйлийг дамжуул; өөрийн 
хувийн санаа юм уу тайлбарыг бүү нэм. Ажлын зохицуулалт нь ердөө 
л хүмүүст цар хүрээ өгдөг; хүмүүс бусад холбогдох бичвэрүүдийг 
уншиж болох боловч хэрвээ тэдгээрийг буруугаар тайлбарлаж, 
өөрсдийн үзэл, тайлбарыг нэмж, илүүц зүйлсийг дамжуулж байвал 
тэд хадуурч төөрсөн бус уу? Энэ нь үнэн зөв дамжуулалт биш; энэ нь 
хувийн чимэг хачир нэмэр, утгагүй зүйл ярьж байгаа хэрэг. Хувийн 
ажлын зохицуулалтыг юун түрүүнд үнэн зөв ярилцаж, удирдагч, 
ажилчдаас арай доод түвшний удирдагч, ажилчдад дамжуулж, ах эгч 
бүрд хүрэх хүртэл дамжуулах ёстой—“харилцаа холбоо” гэдэг нь 
энэ юм. Харилцаа холбоо нь Бурханы гэрийн шаардсан арга барил, 
цар хүрээний дагуу байдаг. Мэдээж, хэлэлцэж буй агуулга үнэн зөв, 
алдаа мадаггүй байх ёстой; албан ёсны ажлын зохицуулалт хэмээн 
дамжуулахаасаа өмнө буруу тайлбарыг танилцуулах ёсгүй—тэгвэл 
үнэн зөв биш болох ба удирдагч, ажилчдын зүгээс үүргээ хөсөрдүүлсэн 
хэрэг болно.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (9)”-аас эш татав

Ажлын зохицуулалтыг хүлээн авсны дараа, үүнийг зүгээр л 
дамжуулж, илгээх хүрээнд хэрэгжүүлэх нь эцсийн зорилго биш; 
онолын хувьд хэрэгжүүлэх нь жинхэнэ хэрэгжүүлэлттэй адилгүй, 
ажлын зохицуулалтыг үнэхээр хэрэгжүүлсэнд тооцож болохгүй; энэ 
нь зүгээр л онолын хувьд хүмүүст мэдэгдэж, тэдний олонход энэ 
ажлын талаар мэдүүлэх явдал юм. Үүнийг хариуцлагаа биелүүлсэнд 
тооцдоггүй, эцсийн эцэст энэ нь Бурханы шаарддаг стандарт ч биш. 
Ажлын зохицуулалтын нэг хэсгийг дамжуулах, илгээх нь зорилго 
биш; үүнийг хэрэгжүүлэх нь зорилго юм. Тэгвэл үүнийг яаж 
тусгайлан хэрэгжүүлэх ёстой вэ? Удирдагч, ажилчид энэ ажлыг хэрхэн 
хэрэгжүүлэх талаар нөхөрлөхийн тулд холбогдох ах эгч нар болон 
янз бүрийн түвшний бусад удирдагч, ажилчдыг дуудан цуглуулахын 
сацуу энэ ажлыг гүйцэтгэх гол зааварлагч, гол гишүүдийг ч бас 
сонгох ёстой. Удирдагч, ажилчид энэ ажлыг хэрэгжүүлэх эхний 
дараалал нь нөхөрлөх—зарчмын дагуу, мөн Бурханы гэрийн ажлын 
зохицуулалтын дагуу, Бурханы гэрийн энэхүү ажлын зохицуулалтыг 
хэрэгжүүлж, гүйцэтгэдэг байдлаар хэрхэн үйлдэх тухай нөхөрлөх 
явдал. Нөхөрлөхийн зэрэгцээ ах эгч нар, удирдагчид, ажилчид янз 
бүрийн шийдэл дэвшүүлж, эцэст нь хамгийн тохиромжтой, зарчимтай 
хамгийн нийцэлтэйг нь сонгон, зарчимтай хамгийн их нийцдэг 
арга зам, алхмуудыг болон эхлээд юу хийх, дараа нь юу хийхийг 
сонгох ёстой, ингэснээр ажил дэг журамтай байдлаар явагдана. 
Онолыг ойлгосныхоо дараа хүмүүс асуудалтай байхаа больж, аливааг 
төсөөлөхөө больж, ажлыг эсэргүүцэхээ больж, Бурханы гэрийн энэхүү 
ажлын зохицуулалтын ач холбогдол, зорилгыг ойлгож чаддаг болох нь 
хангалтгүй. Энэ ажилд хэн хамгийн тохиромжтой, чадварлаг болохыг, 
хэн үүнийг хариуцаж чадахыг, хэн үүнийг гүйцэлдүүлэх чадвартайг бас 
харгалзан үзэх ёстой; энэ ажлыг дааж авах хүнийг сонгож, төлөвлөгөөг 
эцэслэж, хуваарь гаргаж, ажлыг гүйцэтгэхэд шаардагдах өгөгдөл, 
материалыг бүрэн бэлдэж, тодруулж өгөх ёстой—зөвхөн тэр үед л 
ажил хэрэгжиж байна. Мэдээж, хэрэгжүүлэхээсээ өмнө дэлгэрэнгүй, 
ганцаарчилсан хэлэлцүүлгийг төслийн зааварлагчтай хамт хийж, 
урьд нь тийм ажил хийж байсан эсэхийг, үүний талаарх үзэл бодол нь 
юу болохыг асууж, санаа бодлынх нь талаар яриулах ёстой. Тэрээр: 

“Миний санаа бол эхлээд энийг, дараа нь тэрийг хийе. Энэ хүн надтай 
хамт ажиллах хэрэгтэй—миний ойлгосноор бол тэр хүн энэ ажлыг 
өмнө нь хийж байсан, энэ талаар зарим нэг туршлагатай—тиймээс 
түүнийг надтай хамт ажиллуулахаар ийш нь шилжүүлээсэй гэж би 
хүсэж байна, тэгвэл зүгээр гэж та бодож байна уу? Энэ ажилд бас хэд 
хэдэн тоног төхөөрөмж шаардлагатай, тэдгээрийг яаж худалдан авч 
болох вэ? Тоног төхөөрөмжийг хэрхэн сонгохыг хэн мэдэх вэ? Бид 
луйвардуулах болов уу? Бидний хэн нь ч энэ талаар мэргэшээгүй, 
өнөөгийн ертөнцөд салбар бүрд ихээхэн хэмжээний луйварчид 
байдаг—тиймээс сонголт хийхэд маань туслах мэргэжлийн хүн олох 
арга бодох ёстой” гэж хэлж магадгүй. Хэрэгжүүлэх явцад гарч ирдэг 
асуудал, нөхөрлөх ёстой агуулга энэ мөн үү? Үүнээс гадна, Бурханы 
гэр энэ ажлыг хийхийг шаардах үед хүн зарчмыг зөрчихгүйгээр үүнийг 
хэрхэн хэрэгжүүлэх талаар эрж хайх ёстой юу? Удирдагч, ажилчид 
болон холбогдох зааварлагчдын нөхөрлөх ёстой сэдвүүдэд бас төсөлд 
хамрах хугацаа байгаа эсэхийг, хийж гүйцэлдүүлэхэд хэр их хугацаа 
зарцуулах ёстойг, мэргэжлийн даалгаврын тухайд ямар нэг тодорхой 
дүрэм журам байгаа эсэх гэх мэтийг багтаах ёстой. “Хэрэгжүүлэлт” нь 
аман онолоос илүү юм; энэ нь холбогдох ажлын ахиц дэвшил болон 
дагалдах ажилд гарсан тодорхой асуулт, асуудлыг агуулдаг. Ажлын 
зохицуулалтыг хэрэгжүүлэх үедээ удирдагч, ажилчид, зааварлагчид 
эдгээрийг бүгдийг нь харгалзан үзэх ёстой. Өөрөөр хэлбэл, ямар 
нэгэн бодитой арга хэмжээ авахаасаа өмнө иймэрхүү нөхөрлөл, дүн 
шинжилгээ, хэлэлцүүлэг явуулах ёстой; хэрэгжүүлэлт гэдэг нь энэ 
юм. Ийм хэрэгжүүлэлт нь тодорхой төсөлд оролцсон удирдагчид, 
ажилчдын харуулах ёстой хандлагын нэг тал юм. Энэ нь удирдагч, 
ажилчдын хийх ёстой зүйл мөн үү? Ингэж хийснээрээ тэд оролцож 
байгаа гэсэн үг үү? Хэрвээ удирдагч: “Би ч бас энэ ажлыг яаж хийхийг 
мэдэхгүй. Ямартай ч, үүнийг чамд өгсөн, ажлын зохицуулалтыг чамд 
дамжуулж, олгосон, бас холбоотой асуудлуудыг чамд хэлсэн. Үүнийг 
яаж хийхийг мэддэг эсэх чинь, үүнийг хийх эсэх чинь, яаж хийх чинь, 
сайн хийх эсэх чинь, хэр удаан хийх чинь бүгд чамаас хамаарна, над 
руу гүйж ирэх хэрэггүй, энэ надад ямар ч хамаагүй; би өдий ихийг 
хийчихсэн болохоор хариуцлагаа биелүүлсэнд тооцогдоно” гэж хэлдэг 

бол энэ нь удирдагч, ажилчдын хэлэх ёстой зүйл мөн үү? (Биш.) 
Удирдагч иймэрхүү зүйл хэлдэг бол ямар төрлийн хүн бэ? Тэр бол 
хуурамч удирдагч. Шинэ ажлын зохицуулалт ирэхэд, эсвэл зарим чухал 
асуудал дээр “Чи үүнийг хий, яаж хийхийг би мэдэхгүй. Ямартай ч чи 
бүх юмыг ойлгодог, мэргэжлийн хүн—би бол зүгээр л мэргэжлийн бус 
хүн” гэж хэлнэ. Энэ бол хуурамч удирдагчийн хэлэх дуртай үг юм; тэд 
шалтаг олоод, дараа нь бултдаг.

Хариуцлагаа биелүүлэх чадвартай жинхэнэ удирдагч нэг ажлыг яг 
таг, нарийвчлалтайгаар өндөр түвшинд хэрэгжүүлбэл үүрэг хариуцлагаа 
тэр ингэж гүйцэтгэж байгаа юм. Бурханы гэрийн өнөөгийн ажлын 
зохицуулалтыг ийм хэмжээнд хэрэгжүүлснээрээ тэд хэрэгжүүлэлт 
хэрхэн явагдаж байгааг ажиглаж, хянасаар байдгийн зэрэгцээ гэнэтийн 
нөхцөл байдал тохиолдох үед алга болж, эсвэл гар өргөн бууж өгөхийн 
оронд хариу арга хэмжээ авч, шийдэл олох чадвартай байдаг—“гар 
бие оролцон” хэрэгжүүлэх гэдэг нь энэ юм. Гол ажлын зохицуулалт 
гарахад удирдагч, ажилчид энэ ажлыг тухайн үеийн хамгийн чухал 
ажил мэт хариуцан, оролцож, хяналт тавьж, ажлын зохицуулалттай 
холбоотой ажлын цар хүрээнд “гар бие оролцож” байхын сацуу 
бусад ажлын төсөлд анхаарал тавьж, тэдгээрийг асууж сураглаж, 
хянаж, ажиглаж байх ёстой; энэ нь удирдагч, ажилчдын хариуцлага 
юм. Хэрвээ чи энэ ажлыг зохих ёсоор хэрэгжүүлж чадахгүй, үүнийг 
хянахдаа хайнга байж, удирдагч, ажилчдын хариуцлагыг биелүүлж 
чадахгүй гэж айж байгаа бол байгаа бүхнээ үүнд зориулах ёстой. Энэ 
ажлыг сайн хийх ёстой, хэрвээ сайн хийхгүй бол удирдагч, ажилчид 
үүргээ умартаж, халагдах эрсдэлтэй болно гэдгийг Бурханы гэр ахин 
дахин онцолдог учраас чи энэ ажлыг хэрэгжүүлэхэд бүх цаг хугацаа, 
хүчин чармайлтаа зориулах ёстой. Хэрвээ бусад ажил эмх цэгцтэй 
байдлаар ахиж байгаа бол үүнийг өөр нэг, тохиромжтой хүний 
удирдлагад даатгаж болох бөгөөд цаг завтай үедээ зүгээр л асууж 
лавлаж, ямар нэг онцгой асуудалд туслах нь хангалттай. Та нар ингэж 
ажиллаж чадах уу?

Эцсийн өдрүүдийн Христийн ярианы тэмдэглэл номын

Аливаа зүйлд хяналт тавих нь тусдаа ажил юм. Ажлын 
зохицуулалтыг хэр сайн хэрэгжүүлж байгаад хяналт тавихаас гадна 
удирдагч, ажилчид ажлын зохицуулалтыг чанд баримтлан үйлдэж 
байгаа эсэхийг бас харах нь чухал. Ажлын зохицуулалтыг хүлээж 
авсныхаа дараа чамтай нүүр тулан ярьж байхдаа “Хэн юу хийх, хэн юу 
хариуцахыг бид аль хэдийн шийдчихсэн” хэмээн зөв зүйлийг бүгдийг 
нь хэлдэг удирдагч, ажилчид бий. Гэхдээ тэд гэртээ харьсныхаа 
дараа харагдахаа больдог; баривчлагдахаас айгаад нуугдаж, удаан 
хугацаанд ах эгч нартай холбоогүй болж, ажлын зохицуулалт байгаа 
эсэх, тэдгээрийг хэрэгжүүлж байгаа эсэхийг ах эгч нар огт мэддэггүй; 
ийм удирдагч, ажилчид ажлын зохицуулалтын шаардлагад яарч 
хандах сэтгэлгүй, тэдгээрийг хэрэгжүүлэхийн тулд юу ч хийдэггүй. 
Ажлын зохицуулалтын зарим нэг шаардлагын талаар үзэл бодолтой 
ба эсэргүүцдэг, үзэлтэй байдаг удирдагч, ажилчид гэж бас бий бөгөөд 
тэд гэртээ харьсныхаа дараа хэрэгжүүлэлтийг гажуудуулдаг, тэд анх 
төлөвлөснөөр нь биш, харин өөрийн дураар хийдэг, илүү энгийн 
хэлбэрт оруулж, эсвэл өөрийнхөө замаар юу хүссэнээ хийдэг гэх мэт. 
Ахлах удирдагч, ажилчид энэ бүхэнд хяналт тавих хэрэгтэй. Аливаа 
зүйлд хяналт тавих нь ажлын зохицуулалтаар шаарддаг бүх зүйлийг 
зарчмын дагуу гажуудуулалгүйгээр илүү сайн гүйцэтгэх зорилготой 
юм. Аливаа зүйл дээр хяналт тавихын зэрэгцээ ажил хийхгүй, 
хариуцлага хүлээхгүй, ажлын зохицуулалтыг маш удаан биелүүлдэг, 
ажлын зохицуулалтад дургүй, тэдгээрийг хэрэгжүүлэхийг эсэргүүцэж, 
шилж сонгодог, эсвэл зүгээр л ажлын зохицуулалтын дагуу үйлддэггүй, 
өөрийн үйл ажиллагааг явуулдаг хүмүүсийг олж илрүүлбэл, түүнчлэн 
үнэн баримтыг нуун далдалж, ах эгч нарыг хуурахын тулд тодорхой 
шаардлага, холбогдох асуудал ба зохицуулалтын цаана байгаа 
санаа зорилгыг тэдэнд мэдэгдэхгүй, ердөө л үгийг нь дамжуулах 
юм уу, ах эгч нарт өөрийнхөө хүссэнээр мэдээлэх гэх мэтийн юм 
хүртэл хийдэг хүмүүс байх юм бол ийм асуудлыг ахлах удирдагч, 
ажилчид зохицуулж, шийдвэрлэх ёстой. Хэрвээ удирдагч, ажилчид 
аливаа зүйл дээр хяналт тавихгүй, ердөө л дээрээс харилцаж, зааж 
чиглүүлбэл ийм асуудлыг олж тогтоож чадахгүй. Тиймээс удирдагч, 
ажилчид ажлын зохицуулалтыг гүйцэтгэхдээ удирдамж өгснийхөө 

дараа тэдгээрийг үе шат болгонд мэдээлэхээс гадна бас ажлыг үе шат 
болгонд хянах ёстой. Бүс нутгийн удирдагч нар дүүргийн удирдагч 
нарын ажлыг хянах ёстой; дүүргийн удирдагч нар чуулган бүрийн 
удирдагч нарын ажлыг хянах ёстой; чуулган бүрийн удирдагч нар 
багуудын ажлыг хянах ёстой. Ийнхүү хянахын зорилго нь юу вэ? 
Энэ нь ажлын зохицуулалтыг тодорхой шаардлагынх нь дагуу яг таг 
сайн гүйцэтгэхийн тулд юм. Тиймээс аливаа зүйл дээр хяналт тавих 
ажил нь маш чухал. Удирдагч, ажилчид хянахын зэрэгцээ, орчин 
нөхцөл нь боломжтой бол газар дээр нь юу болж байгааг гүнзгий 
судалж, хүн тус бүрийг байцааж, ажиглаж, лавлаж, илүү ихийг олж 
мэдэхийг хичээж, ажил хэрхэн хэрэгжиж байгаатай танилцах ёстой; 
тэгэхийн зэрэгцээ, энэ ажлыг хэрэгжүүлэхтэй холбоотойгоор ах эгч 
нарт байгаа бэрхшээл болон санаа бодлын талаар, тэд ямар нэгэн 
мэдлэг олж авсан эсэх, энэ ажлын зарчмыг ухаж ойлгосон эсэх талаар 
илүү ихийг олж мэдэхийг бас хичээх ёстой—энэ бүхэн нь удирдагч, 
ажилчдын биелүүлэх ёстой тодорхой ажил юм. Ажлаа гүйцэтгэхдээ 
хариуцлагаа нэг их ухамсарладаггүй, хэв чанар нь харьцангуй муу 
бөгөөд зүтгэлгүй, харьцангуй залхуу, хүн чанар нь харьцангуй муу 
чуулганы удирдагч нарыг харгалзах нь нэн чухал. Тэгээд ингэж 
харгалзахыг хэрхэн хэрэгжүүлэх вэ? “Хурдал! Дээрх биднийг энэ 
даалгаврыг хийж дуусгахыг хүлээж байгаа, ажил цагийн хязгаартай, 
бид саатаж болохгүй”. Харгалзахад энэ зөв арга уу? Энэ нь хүмүүсийг 
яаруулж л байгаа хэрэг үү? Хүмүүсийг харгалзах хамгийн сайн арга 
юу вэ? Чармайж байгаа хүмүүсийг хараад тусгайлан залж чиглүүлж, 
тусалж, сургадаг; залхуурч байгаа хүнийг хараад тэдэнтэй харьцаж, 
засдаг. Хэрвээ тэд ямар нэгэн зүйл хийж чаддаг боловч хэтэрхий 
залхуу, ажил дээрээ мунгинаж, ажлаа хойш татаж, махан биеийн тав 
тухад дурладаг бол ийм нөхцөл байдал тэдэнтэй харьцахыг шаардаж 
байвал тэдэнтэй харьцах ёстой. Тэдэнтэй харьцсаны дараа асуудал 
шийдэгдээгүй, хандлага нь огт өөрчлөгдөөгүй байвал яах вэ? Эхлээд 
тэдэнд сануулга өг: “Энэ ажил маш чухал. Хэрвээ чи дахин ийм 
байдлаар хандвал, чамайг үүргээс чинь чөлөөлж, өөр хүнээр солино. 
Хэрвээ чи үүнийг хийхийг хүсэхгүй байвал өөр хүн хийнэ. Чи 
үүрэгтээ сэтгэлгүй хандаж байна, чи энэ ажлыг хийхэд тохирохгүй 



1995

163. Ажлын зохицуулалтад хандах зарчмууд

юм байна. Хэрвээ чи уг даалгаврыг гүйцэтгэхийг хүсэхгүй, махан 
бие чинь энэ бэрхшээл зовлонг тэвчиж чадахгүй бол Бурханы гэр 
чамайг сольж болно, эсвэл чи огцрох өргөдлөө өгч болно. Хэрвээ чи 
огцрохгүй, энэ ажлыг хийхийг хүссэн хэвээр байгаа бол сайн ажилла, 
Бурханы гэрийн шаардлага, зарчмын дагуу хий. Харин энэ нь чиний 
хэрээс хэтэрсэн агаад чи назгайрсан хэвээр байж—энэ нь ажлын явцад 
нөлөөлж, ажилд хор хөнөөл учруулах юм бол—Бурханы гэр чамайг 
сахилгажуулах ёстой болох бөгөөд чи замаараа одох болно”. Хэрвээ 
сануулга өгсний дараа тэд гэмшихэд бэлэн байвал үлдэж болно. Гэвч 
дахин дахин сануулга өгсний дараа хандлага нь өөрчлөгдөхгүй, огтхон ч 
гэмшихгүй, бахь байдгаараа байвал асуудлын хариулт нь тэднийг халах 
бус уу? Хүн жижигхэн алдаа юм уу, асуудал гаргавал нойтон хамуу шиг 
зууралдаж, зүгээр өнгөрөөхгүй байж болохгүй; тэдэнд боломж олго, 
хэрвээ тэд өөрчлөгдөж, гэмшихийг хүсэж, өмнөхөөсөө хавьгүй сайн 
болбол тэднийг үлдээ. Хэрвээ чи тэдэнд боломж олгосоор, тэдэнтэй 
ахин дахин нөхөрлөж, тэдэнтэй харьцаж, засаад бүтэхгүй, сануулга 
өгөөд бүтэхгүй, хэн ч тэдэнд туслах гэж оролдоод бүтэхгүй бол энэ нь 
энгийн асуудал биш; энэ хүний хүн чанар нь хэтэрхий муу, үнэнийг 
огт хүлээж авдаггүй учраас энэ үүргийг хариуцаж чадахгүй. Тэднийг 
явуул—тэд үүрэг гүйцэтгэх гавьяагүй. Ийм асуудлыг ингэж шийддэг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (10)”-аас эш татав

Харгалзах ажлын яг дараа шалгах ажил бий. Шалгах ажил бол ер 
нь ажлын ямар нэг хэсгийн зохион байгуулалт нь үр дүнтэй эсэх, мөн 
ажлыг зохион байгуулчхаад дараагийн ажил хэр ахисан, ажил дууссан 
эсэх, хэр зэрэг сайн, хэр зэрэг үр дүнтэй, үр бүтээлтэй хийж дуусгасан, 
ажилд оролцсон хүмүүс ямар хэмжээгээр хэрэгжүүлсэн, ямар нэг 
тодорхой асуудлыг олж тогтоосон эсэх, бэрхшээл гарсан эсэх, зарчмын 
дагуу хэрэгжүүлсэн эсэх гэх мэтэд чиглэдэг. Өмнө нь чиний зохион 
байгуулсан ажлыг шалгах нь ажлын тодорхой агаад шаардлагатай 
хэсэг юм. Зарим удирдагч, ажилчид дараах алдааг дандаа гаргадаг: 
Ажлыг зохион байгуулсан л бол болсон гэж тэд боддог; тэд “Би 
даалгавраа гүйцэтгэж, хариуцлагаа биелүүлчихсэн; ямар ч байсан, би 

та нарт үүнийг яаж хийхийг хэлж өгсөн, одоо та нар үүнийг мэддэг 
болсон бөгөөд та нар үүнийг хийнэ гэж амласан болохоор дараа нь юу 
болох нь надад хамаагүй, та нар дуусахаараа надад хэлчхээрэй” гэж 
боддог. Ажлыг зохион байгуулсны дараа тэд үзэгдэхгүй болдог. Тэд 
ажлын явцыг юм уу, хамгийн сүүлийн ахиц дэвшлийг шалгадаггүй, 
энэ ажлыг хийлгэхээр зохицуулсан хүмүүс нь таарч, тохирсон эсэхийг 
ч, хүмүүсийн олонх нь ажилд яаж хандаж байгааг ч бас шалгадаггүй; 
бас энэ ажлыг хэрэгжүүлэхэд зориулан гаргасан өөрийнх нь 
төлөвлөгөө сайн үнэлгээ авсан эсэх, тохиромжтой байсан эсэх, ямар 
нэг буруу зүйл байсан эсэх, буруугаар тайлбарласан газар байсан 
эсэх, Дээрхийн ажлын зохицуулалттай зөрчилдөж байгаа эсэхийг 
шалгадаггүй. Тэд эдгээрийн алинд нь ч анхаарал хандуулдаггүй, харин 
зохицуулалт хийсний дараа өөр хийх зүйл байхгүй гэж боддог. Энэ 
бол тодорхой ажил хийж байгаа хэрэг биш. Тэгэхээр шалгах ажлын 
үеэр юу шалгах вэ? Ажлын зохицуулалтыг харьцуулах нь хамгийн 
чухал: ажил уялдаатай байгаа эсэх, ажлын зохицуулалтын шаардлагыг 
үл тоомсорлосон эсэх, ажлын зохицуулалтын шаардлагыг зөрчсөн 
эсэх, мөн түүнчлэн уг ажлыг хэрэгжүүлэх явцад үймүүлж, саад 
болсон юм уу, төвөг удаж, сүржин үг хэрэглэсэн хүн байсан эсэхийг 
хар. Мэдээжээр, удирдагч, ажилчид энэ ажлыг хийхийн зэрэгцээ 
мөн энэхүү ажлын зохицуулалтыг гүйцэтгэж байхад ямар нэг алдаа 
дутагдал гарсан эсэхийг шалгаж байна; тэд бусад хүний ажлыг 
шалгахын зэрэгцээ өөрсдийнхөө ажлыг бас шалгадаг.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (10)”-аас эш татав

Аливаа ажлын зохицуулалтын хувьд удирдагч, ажилчид үе үе 
залбиран-уншиж, дараа нь энэ хугацаанд ямарваа нэг ажлыг зүй 
ёсоор зохицуулж чадаагүй эсэх, ажлын зохицуулалтаар шаардагдсан 
ямар нэг зүйлийг орхигдуулсан эсэхийг шалгаад—тэгсэн тохиолдолд 
түргэн засаж, оролцож залруулах ёстой. Өөр ажил хийдэг учраас 
чамд цаг байхгүй бол өөр хүмүүст үүнийгээ даалгаж болно, тэгээд 
хөөцөлдөж, оролцож, шалгасан хэвээр байж болно; зүгээр л тайланг 
нь сонсож, оролцохгүй, хөндлөнгөөс хардаг байж болохгүй. Ажлын 

аль нэг хэсгийг хариуцсан бол хэдэн ч төсөл хариуцсан байсан, байнга 
оролцож, асуулт асуухын зэрэгцээ бас аливаа зүйлийг шалгаж байх нь 
чиний хариуцлага юм. Энэ бол чиний ажил. Тиймээс чи бүс нутгийн 
удирдагч, дүүргийн удирдагч, чуулганы удирдагч, эсвэл аль нэг 
багийн удирдагч, зааварлагчийн аль нь ч байсан, хариуцлагынхаа цар 
хүрээг лавтай мэдэж авчхаад энэ ажилд хувь нэмрээ оруулж байгаа 
эсэх, удирдагч, ажилчны биелүүлэх учиртай хариуцлагыг биелүүлсэн 
эсэх, ямар ажил хийгээгүй, ямар ажлыг хийхийг хүсэхгүй, ямар ажил 
нь үр дүнгүй байгаа, ямар ажлын зарчмыг нь ухаж ойлгож чадаагүйгээ 
байнга шинжлэх ёстой. Энэ бүгдийг чи байнга эргэцүүлэх ёстой. 
Үүний зэрэгцээ, чи бусад хүнтэй нөхөрлөж, асуулт асууж, Бурханы үг 
ба ажлын зохицуулалтаас хэрэгжүүлэх төлөвлөгөө, зарчмыг нь хэрхэн 
олж тогтоохыг сурах ёстой. Аливаа ажлын зохицуулалтын тухайд, 
энэ нь захиргаа, хүний нөөц, чуулганы амьдрал, эсвэл энэ нь ямар 
нэг мэргэжлийн ажилтай холбоотой ч байсан, хэрвээ энэ нь удирдагч, 
ажилчдын хариуцлагыг хөндөж байвал энэ нь чиний биелүүлэх ёстой 
хариуцлага бөгөөд хариуцлагын чинь хүрээнд байвал чи үүнд санаа 
тавих ёстой. Мэдээжийн хэрэг, ямар ч төслийг хоцроохгүйн тулд 
ажлыг эрэмбэлэх ёстой. Чиний биечлэн оролцох боломжгүй зарим нэг 
ажил байхад чи “Надад гурван толгой, зургаан гар байхгүй, би ажлын 
зохицуулалтад багтсан бүх төслийг удирдаж чадахгүй” гэж хэлж 
байгаа бол чи үүнийг өөр хүнээр хийлгэхээр зохицуулсан уу? Тэр 
хүнийг хийж дууссаны дараа аливаа зүйл стандартад нийцсэн эсэхийг 
харахаар дараа нь асууж шалгасан уу, тусалсан уу? Нэлээд хэдэн 
асуулт асууж, аливаа зүйл стандартад нийцсэн эсэхийг харах цаг чамд 
лав байсан байлгүй дээ? Зарим удирдагч, ажилчид “Би нэг удаад нэг 
л ажил хийж чадна. Төсөл стандартад нийцсэн эсэхийг шалга гэж чи 
надаас шаардвал би нэгийг л шалгаж чадна; түүнээс илүү бол асуудал 
болно” гэж хэлдэг. Энэ тохиолдолд, чи удирдагч, ажилчин байхад 
таарахгүй, даалгаварт тохирохгүй, чамд чадвар байхгүй юм байна. Чи 
өөртөө таарах ажил олсон нь дээр. Чамд шаардлагатай чадвар байхгүй 
бол огцор, тэгвэл энэ ажлыг хийж чадах хүнийг олж болно. Ингэх нь 
зөв зүйтэй бус уу? Бүгдийг өөрөө хийх гэж бүү оролд: Эцэст нь чи 
бүтэлгүйтэж, Бурханы гэрийн ажлыг саатуулж, Бурханы гэрт хохирол 

учруулна—энэ тохиолдолд чи хариуцлагаа биелүүлээгүй болно. Энэ 
бол өөрийгөө мэддэггүй, бодитой ажил хийдэггүй, бүгдийг өөрөө хийх 
гэж оролдсон хэвээр, байр суурийн давуу талыг эрхэмлэж буй хэрэг 
бөгөөд энэ нь чамайг жинхэнэ хуурамч удирдагч болгоно.

Эцсийн өдрүүдийн Христийн ярианы тэмдэглэл номын
“Хуурамч удирдагчдыг ялган таних нь (10)”-аас эш татав

Дээрхийн ажлын зохицуулалтад хэтэрхий хайнга ханддаг зарим 
хүн байдаг. “Ажлын зохицуулалтыг Дээрх хийдэг, бид тэр ажлыг 
хийгээд энэ доор байна. Хэлсэн зүйлийнх нь заримыг, ажлын заримыг 
нь уян хатан гүйцэтгэж болно—бидэн дээр ирэхэд нь тэдгээрийг 
өөрчилж болно. Эцсийн эцэст Дээрх зүгээр л үг хэлдэг, бодитой 
ажил хийж байгаа хүмүүс нь бид юм. Бид чуулганы нөхцөл байдлыг 
ойлгодог, харин Дээрх ойлгодоггүй учраас бидэнд өгсөн хүмүүс 
болон чуулганы ажлыг бид тохиромжтой гэж үзсэнээрээ хийнэ. Бид 
хүссэнээрээ хийж болно, хэн ч хөндлөнгөөс оролцох эрхгүй” гэж 
тэд боддог. Тийм хүмүүсийн Бурханд үйлчлэх зарчим энэ: “Хэрвээ 
би ямар нэг зүйлийг зөв гэж бодож байвал үүнд анхаарал хандуулна; 
ямар нэгэн зүйлийг хийх боломжгүй гэж бодвол үүнийг үл ойшооно. 
Дураа хүрвэл би чамайг эсэргүүцэж, чиний эсрэг явж чадна, 
хиймээргүй байгаа ямар ч юмыг би хэрэгжүүлж, биелүүлэх албагүй. 
Хэрвээ чиний хэлсэн ямар нэг зүйл тохиромжгүй гэж санагдвал би 
чамд засаж өгнө, тэгээд шүүж тунгаачихаад доош нь дамжуулна. 
Миний зөвшөөрөөгүй юуг ч хэвлэж болохгүй.” Өөр бусад бүх газар 
Дээрхийн зохицуулалтыг анхдагч байдлаар нь тараадаг боловч энэ 
хүн өөрийнхөө хянан засварласан ажлын зохицуулалтын хувилбарыг 
өөрийн удирдаж байгаа газрын хүмүүст илгээдэг. Ийм хүн Бурханыг 
үргэлж хойш тавихыг хүсдэг бөгөөд хүн бүр өөрийг нь дагаж, өөрт 
нь итгээсэй гэж хүсдэг. Тэдний харж байгаагаар, Бурхан зарим талаар 
тэдэнтэй эн тэнцүү биш—тэд ч бас Бурхан байх ёстой бөгөөд хүн бүр 
өөрсдөд нь итгэх ёстой байдаг. Энэ нь тэдний хийдэг зүйлийн уг чанар 
юм. Хэрвээ та нар үүнийг ойлгосон бол ийм хүнийг халж солиход бас 
л уйлах байсан уу? Тэднийг мөн л өрөвдөх үү? “Дээрхийн хийсэн зүйл 
ямар ч хэрэггүй, шударга бус юм—Дээрх ийм их зовсон хүнийг халж 

яаж чадаж байна аа?” гэж бас л бодох уу? Тэд хэний төлөө зовсон бэ? 
Тэд өөрсдийнхөө байр суурийн төлөө зовсон. Тэд Бурханд үйлчилж 
байгаа юу? Үүргээ биелүүлж байгаа юу? Бурханд үнэнч, дуулгавартай 
юу? Тэд бол Сатаны зарцаас өөр юу ч биш, тэдний ажил бол диаволын 
эзэмшил юм; энэ нь Бурханы удирдлагын төлөвлөгөөг сүйтгэж, 
Түүний ажлыг үймүүлдэг. Энэ нь ямар гээчийн итгэл вэ? Тэд бол 
ердөө диавол, антихрист мөн!

Эцсийн өдрүүдийн Христийн ярианы тэмдэглэл номын
“Бурханд халдах гэж юу вэ?”-ээс эш татав

Зарим хүн Дээрхийн хийсэн зохицуулалтын зарим хэсгийг 
ойлгохгүй байсан ч гэсэн дуулгавартай дагаж чаддаг. Тэд: “Бурханы 
хийдэг бүхэн зөв бөгөөд утга учиртай. Бид ойлгохгүй байсан ч гэсэн 
захирагддаг. Харин бид Бурханыг шүүж болохгүй! Зарим зүйл бидэнд 
зөв мэт санагдахгүй байсан ч хамаагүй бид сонсдог. Бид бол хүний оюун 
санаатай хүмүүс—тиймээс бид юу мэдэх билээ? Тиймээс тэдгээрийг 
ойлгох өдөр ирэх хүртэл бид зүгээр л Бурханы зохицуулалтыг дагаж, 
захирагддаг. Тийм өдөр ирэхгүй байсан ч бид дуртайяа захирагдсаар 
байна. Бид хүмүүс болохоор Бурханд захирагдах ёстой. Энэ л бидний 
хийвэл зохих зүйл” гэдэг. Бусад нь гэхдээ тэдэнтэй адилгүй. Дээрхийн 
хийж байгаа зүйлийг харах үедээ тэдний хамгийн түрүүнд гаргадаг 
хариу үйлдэл бол судлах явдал. Тэд: “Бурхан минь, Таны хэлдэг, 
шаарддаг зүйлсийг харцгаая. Эхний зүйл нь зүгээр юм, харин хоёр 
дахь нь нэг л биш байна. Би Танд энийг чинь засаад өгье” гэдэг. Ингэж 
хэлж байгаа хүн Бурханыг хүндэтгэх сэтгэлтэй байх уу? Харин ч тэд 
Бурханы хийж байгаа зүйлийн талаар үзэл тээж явдаг тул чуулган дахь 
Бурханы зохицуулалтыг хэрэгжүүлдэггүй, харин ч ах эгч нарынхаа 
дунд өөрсдийн үзлийг дураараа тарааснаар ах эгч нар Бурханы 
тухай үзэлтэй болдог. Нэгдүгээрт, ийм хүн үнэнээр хангаж чадахгүй; 
хоёрдугаарт, тэд үзэл тараадаг; гуравдугаарт, тэд бусдыг Бурханы 
тухай үзэлтэй, Бурханы хийсэн зүйлийг эсэргүүцдэг, Бурханыг 
өөрөөр үйлдүүлэхээр оролддог болгодог бөгөөд тэгснээр эцэст нь 
Бурхан тэдэнд уян хатан хандаж магадгүй аж. Хүмүүсийн үзлийг 
сарниулж, Бурханыг уян хатан болгож, өөрөөр үйлдэхэд хүргэж, 

Түүгээр хүмүүсийн сэтгэлийг хангалуун болгуулна гэж найдсандаа 
иймэрхүү зүйл хийдэг хүмүүс бий. Тийм хүн ийм зүйл хийснийхээ 
дараа харамсаж, нулимс унагавал түүнийг Бурханыг хүндэтгэх зүрх 
сэтгэлтэйд тооцож болох уу? Зарим хүн Бурханд үйлчлэл үзүүлэхдээ 
жаахан махруу, мунхаг байдаг—үүний чинь төлөө чамайг уучилж 
болно. Гэхдээ, хэрэв чи ийнхүү үйлдсээр байвал санаатайгаар буруу 
зүйл хийх бөгөөд энэ нь илүү ноцтой, илүү том нүгэл, аймшигтай 
хэрэг! Хэрэв та нарын эдгээр асуудлыг харах өнцөг энгийн бөгөөд 
үүнийг нэг их сүртэй зүйл биш гэж боддог бол нэг л өдөр чи Бурханд 
халдах нь дамжиггүй. Би тиймэрхүү хүмүүсийг харсан; тэднийг 
хөөхгүй байсан ч гэсэн үнэндээ төгсгөл нь аль эрт шийдэгдсэн байдаг.

Эцсийн өдрүүдийн Христийн ярианы тэмдэглэл номын
“Бурханд халдах гэж юу вэ?”-ээс эш татав

164. Бурханыг мэдэж авах зарчмууд
(1) Бурханы ажлын гурван үе шатыг мэдэж, Түүний удирдлагын 

төлөвлөгөөний зорилгыг ойлгож, Түүний ажлын үе шат бүрийн ач 
холбогдол, түүнчлэн хүрэхээр зорьдог үр дүнг мэд;

(2) Сатан ямар арга замаар хүн төрөлхтнийг завхруулдаг, Бурхан 
ямар арга замаар хүн төрөлхтнийг авардгийг болон Бурханы шүүлт, 
гэсгээлт ямар үр дүнд хүрч чадахыг тодорхой хар;

(3) Бурхан хэнийг авардаг, хэнийг хайрладаг, хэнийг үзэн яддаг, 
хэнийг таягдан хаядаг, хэнийг төгс болгодгийг мэдэх шаардлагатай;

(4) Бурханы шүүлт гэсгээлт, шалгалт цэвэршүүлэлтийг дуулга-
вартай дагаж, Түүний зөвт зан чанар, ариун мөн чанарыг мэдэж авах 
шаардлагатай;

(5) Христийн бурханлаг мөн чанарыг мэдэж, Христтэй нийцэлтэй 
болж, Бурханы үг-үнэнд үндэслэн Бурханыг өргөмжилж, гэрчилж 
чаддаг байх шаардлагатай.

Холбогдох Бурханы үг:

Бурханд итгэж, Бурханыг мэдэх нь Тэнгэрээр тогтоогдож, газраар 
хүлээн зөвшөөрөгддөг бөгөөд өнөөдөр бие махбодтой болсон Бурхан 

ажлаа Өөрийн биеэр хийж байгаа эрин үе бол Бурханыг мэдэх нэн 
сайн цаг үе юм. Бурханыг сэтгэл хангалуун байлгах нь Бурханы 
хүслийг ойлгосны үндсэн дээр хийдэг зүйл бөгөөд Бурханы хүслийг 
ойлгохын тулд Бурханы талаар мэдлэгтэй байх шаардлагатай. Бурханы 
талаарх энэхүү мэдлэг нь Бурханд итгэдэг нэгэнд байх ёстой үзэгдэл 
юм; энэ нь хүний Бурханд итгэх итгэлийн үндэс билээ. Энэхүү мэдлэг 
байхгүй бол хүний Бурханд итгэх итгэл тодорхойгүй байдалд, хоосон 
онол дунд орших байсан. Ийм хүмүүс Бурханыг дагахыг шийдсэн ч 
гэсэн юу ч олж авахгүй. Энэхүү урсгалд юу ч олж аваагүй бүх хүн 
таягдуулах хүмүүс юм. Тэд бүгдээрээ сорон мөлжигчид мөн. Бурханы 
ажлын аль ч үе шатыг туулсан бай, чамайг агуу үзэгдэл дагалдах 
ёстой. Эс бөгөөс, шинэ ажлын алхам бүрийг хүлээн авах нь чиний 
хувьд хэцүү байх байсан. Учир нь Бурханы шинэ ажил хүний төсөөлөх 
чадвараас хэтэрсэн, хүний сэтгэхүйн хязгаараас давсан байдаг. Иймээс 
хариулах хоньчингүйгээр, үзэгдлийн тухай нөхөрлөх хоньчингүйгээр 
хүн энэ шинэ ажлыг хүлээн авч чадахгүй. Хэрвээ хүн үзэгдлийг 
хүлээн авч чадахгүй бол Бурханы шинэ ажлыг хүлээн авч чадахгүй. 
Хэрвээ хүн Бурханы шинэ ажлыг дуулгавартай дагаж чадахгүй бол 
Бурханы хүслийг ойлгож чадахгүй. Иймээс Бурханы талаарх түүний 
мэдлэг ямар ч ач холбогдолгүй байх болно. Хүн Бурханы үгийг 
хэрэгжүүлэхээсээ өмнө Бурханы үгийг мэдэх ёстой, өөрөөр хэлбэл, 
Бурханы хүслийг ойлгох ёстой. Зөвхөн ингэж л Бурханы үгийг үнэн 
зөв, Бурханы хүслийн дагуу хэрэгжүүлж чадна. Энэ бол үнэнийг эрж 
хайдаг хүн бүрд байх ёстой зүйл, бас Бурханыг мэдэхээр хичээдэг 
хүн бүрийн туулах ёстой үйл явц юм. Бурханы үгийг мэдэж авах үйл 
явц нь Бурханыг мэдэж авах, мөн түүнчлэн Бурханы ажлыг мэдэж 
авах үйл явц билээ. Иймээс үзэгдлийг мэдэх гэдэг нь бие махбодтой 
болсон Бурханы хүн чанарыг мэдэхийг хэлэхээр үл барам, Бурханы үг 
болон ажлыг мэдэхийг хэлдэг. Бурханы үгээс хүмүүс Бурханы хүслийг 
ойлгож авч, Бурханы ажлаас Бурханы зан чанарыг, Бурхан юу болохыг 
мэдэж авдаг. Бурханд итгэх итгэл бол Бурханыг мэдэх эхний алхам 
юм. Бурханд итгэх энэхүү анхны итгэлээс Бурханд итгэх хамгийн гүн 
гүнзгий итгэл хүртэл ахин дэвших үйл явц нь Бурханыг мэдэж авах, 
Бурханы ажлыг мэдэрч туулах үйл явц билээ. Хэрвээ чи Бурханыг 

мэдэж авахын тулд биш, харин Бурханд итгэхийн тулд л итгэдэг бол 
итгэлд чинь ямар ч бодит байдал байхгүй бөгөөд итгэл чинь ариун 
болж чадахгүй гэдэгт эргэлзэх зүйлгүй. Хэрвээ Бурханы ажлыг туулах 
үйл явцдаа хүн аажмаар Бурханыг мэдэж авбал зан чанар нь аажмаар 
өөрчлөгдөж итгэл нь улам бүр жинхэнэ болно. Ингэж Бурханд итгэх 
итгэлдээ амжилт олохдоо хүн Бурханыг бүрэн олж авсан байх 
болно. Ажлаа Өөрийн биеэр хийхийн тулд Бурхан хоёр дахь удаагаа 
махбод болох гэж асар их хүчин чармайлт гаргасны шалтгаан нь хүнд 
Өөрийгөө мэдүүлж, Өөрийгөө харуулахад оршиж байсан. Бурханыг 
мэдэха гэдэг нь Бурханы ажлын төгсгөлд хүрэх эцсийн үр дүн юм. Хүн 
төрөлхтөнд тавьдаг Бурханы сүүлчийн шаардлага энэ билээ. Өөрийн 
сүүлчийн гэрчлэлийн төлөө Тэр үүнийг хийдэг. Хүнийг Өөр лүүгээ 
эргэлт буцалтгүй, бүрэн дүүрэн эргүүлэхийн төлөө Тэр энэ ажлыг 
хийдэг. Хүн Бурханыг мэдэж байж л Бурханыг хайрлаж эхэлдэг бөгөөд 
Бурханыг хайрлахын тулд Түүнийг мэдэх ёстой. Хүн хэрхэн эрж хайх 
эсвэл юу олж авахаар эрж хайх нь хамаагүй Бурханы талаарх мэдлэгт 
хүрэх чадвартай байх ёстой. Зөвхөн ийм маягаар л хүн Бурханы 
зүрх сэтгэлийг хангалуун болгож чадна. Бурханыг мэдэж байж л хүн 
Бурханд жинхэнээсээ итгэж, мөн Бурханыг мэдэж байж л Түүнийг 
үнэхээр хүндэлж, дуулгавартай дагаж чадна. Бурханыг мэддэггүй 
хүмүүс Бурханыг үнэхээр дуулгавартай дагаж, хүндэлж хэзээ ч 
чадахгүй. Бурханыг мэдэх гэдэгт Бурханы зан чанарыг мэдэх, Түүний 
хүслийг ойлгох, Тэр юу болохыг мэдэх багтдаг. Гэхдээ хүн аль ч талыг 
нь мэдэж авсан бай, аль аль нь төлөөс төлөхийг, дуулгавартай байх 
хүслийг хүнээс шаарддаг. Үүнгүйгээр хэн ч эцсээ хүртэл дуулгавартай 
дагаж чадахгүй. Бурханы ажил хүний үзлээс хэтэрхий хол. Бурханы 
зан чанар, Бурхан юу болохыг мэдэхэд хүнд хэтэрхий хэцүү бөгөөд 
Бурханы хэлдэг, хийдэг бүхэн хүнд хэтэрхий ойлгохын аргагүй байдаг. 
Хэрвээ хүн Бурханыг дагахыг хүсдэг ч Түүнд дуулгавартай байх 
хүсэлгүй бол тэр юу ч олж авахгүй.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

а. Эх бичвэрт “Бурханыг мэдэх ажил” гэж байдаг.

Бурханыг мэдэх хичээл нь хүн төрөлхтний ямар ч байгалийн 
шинжлэх ухаанаас дээгүүр юм. Энэ нь Бурханыг мэдэхээр эрж хайж 
байгаа тун цөөн хүний л сурч чадах хичээл болохоос авьяас чадвартай 
ямар ч хүний хүрч чадах зүйл биш юм. Иймээс та нар Бурханыг мэдэх 
болон үнэнийг эрэлхийлэх явдлыг хүүхэд ч хийж чадах зүйл гэж үзэх 
ёсгүй. Чи гэр бүлийн амьдрал, ажил мэргэжил, гэрлэлтдээ бүрэн 
амжилт гаргасан байж болох ч үнэн болон Бурханыг мэдэх хичээлийн 
тухайд гэвэл үзүүлэх зүйл юу ч үгүй, юунд ч хүрээгүй байдаг. Та нарын 
хувьд үнэнийг хэрэгжүүлэх тун хэцүү бөгөөд Бурханыг мэдэх нь бүр 
ч том хэцүү асуудал гэж хэлж болно. Энэ нь та нарын бэрхшээл, мөн 
энэ нь бүх хүн төрөлхтөнд тулгардаг бэрхшээл юм. Бурханыг мэдэх 
үйлсэд зарим нэг ахиц гаргасан хүмүүсийн дотор, стандартад нийцэх 
бараг хэн ч байдаггүй. Бурханыг мэднэ гэдэг нь юу гэсэн үг болохыг, 
яагаад Бурханыг мэдэх шаардлагатайг, Бурханыг мэдэхийн тулд ямар 
түвшинд хүрэх ёстойг хүн мэддэггүй. Энэ нь хүн төрөлхтний хувьд 
маш будилаантай зүйл бөгөөд үнэхээр хүн төрөлхтөнд тулгарсан 
хамгийн том оньсого болсон юм—хэн ч энэ асуултад хариулж 
чаддаггүй, хэн ч энэ асуултад хариулахыг хүсдэггүй, учир нь өнөөг 
хүртэл хүн төрөлхтний дотроос хэн ч энэ ажлын судалгаанд амжилт 
гаргаж байгаагүй. Ажлын гурван үе шатны оньсого хүмүүст тайлагдах 
үед Бурханыг мэддэг авьяастай бүлэг хүмүүс ээлж дараалан гарч ирж 
магад юм. Мэдээж ийм байгаасай гэж Би найдаж байна, түүнчлэн Би 
энэ ажлыг биелүүлэх явцдаа явж байгаа бөгөөд ойрын ирээдүйд тийм 
авьяастнууд гарч ирэхийг харна гэж найдаж байна. Тэд ажлын энэ 
гурван үе шатны баримтыг гэрчлэх хүмүүс болох ба мэдээж ажлын 
энэ гурван үе шатыг ч гэсэн гэрчлэх эхний хүмүүс байх юм. Гэхдээ 
Бурханы ажил төгсөх өдөр тийм авьяастнууд гарч ирэхгүй юм уу эсвэл 
бие махбодтой болсон Бурханаар төгс болгуулахыг биечлэн хүлээн 
зөвшөөрсөн хүн ганц хоёрхон байгаа бол энэ нь хүнийг хамгаас их 
шаналган зовоож, харамсалд хүргэх зүйл болох болно. Гэхдээ энэ нь 
зүгээр л хамгийн муугаар бодсон тохиолдол юм. Юу ч болсон гэсэн, 
үнэхээр эрэлхийлдэг хүмүүс энэ ерөөлийг олж авч чадна гэж Би одоо 
ч найдаж байна. Цаг хугацааны эхлэлээс хойш ийм ажил урьд нь хэзээ 
ч байгаагүй; хүн төрөлхтний хөгжлийн түүхэнд ийм үйл ажиллагаа 

хэзээ ч тохиолдож байгаагүй. Хэрвээ чи үнэхээр Бурханыг мэддэг 
эхний хүмүүсийн нэг болж чадвал бүх бүтээл дундах хамгийн дээд 
нэр төрийн хэрэг болохгүй гэж үү? Энэ нь, хүн төрөлхтний дундаас 
Бурханд хамгаас илүү сайшаагдсан бүтээл биш гэж үү? Тийм ажлыг 
хийхэд амархан биш боловч эцэст нь үр дүндээ хүрэх болно. Хүйс, 
үндэс угсаанаасаа үл хамааран Бурханыг мэддэг бүх хүн бол эцэстээ 
Бурханы хамгийн агуу алдар сууг хүлээн авч, Бурханы эрх мэдлийг 
эзэмшдэг цорын ганц хүмүүс байх болно. Энэ бол өнөөдрийн ажил, 
мөн түүнчлэн ирээдүйн ажил билээ; энэ нь 6,000 жилийн ажил дахь 
эцсийн, хамгийн дээд ажил бөгөөд төрөл бүрийн хүнийг илчилдэг 
нэг төрлийн ажиллах арга зам юм. Хүнд Бурханыг мэдүүлэх ажлаар 
дамжин хүний өөр өөр зэрэглэл илчлэгддэг: Бурханыг мэддэг хүмүүс 
нь Бурханы ерөөлийг хүртэж, Түүний амлалтыг хүлээн авахад 
тохирдог байхад Бурханыг мэддэггүй хүмүүс Бурханы ерөөлийг 
хүртэж, Түүний амлалтыг хүлээн авахад тэнцдэггүй. Бурханыг мэддэг 
хүмүүс бол Бурханы дотнын хүмүүс бөгөөд Бурханыг мэддэггүй 
хүмүүсийг Бурханы дотнын хүмүүс гэж нэрлэж болохгүй; Бурханы 
дотнын хүмүүс нь Бурханы ямар ч ерөөлийг хүлээн авч чадна, харин 
Түүнтэй дотно биш хүмүүс Түүний ажлын юуг ч биелүүлж чадахгүй. 
Гай зовлон, цэвэршүүлэлт, шүүлт ч бай, эдгээр зүйл нь бүгд эцсийн 
эцэст хүнийг Бурханы талаарх мэдлэгт хүргэж, Бурханд захирагдахын 
төлөө байдаг. Энэ бол эцэстээ хүрэх цорын ганц үр дүн юм. Ажлын 
гурван үе шатыг бүгдийг нээлттэй болгох нь Бурханы талаарх хүний 
мэдлэгт ашигтай бөгөөд Бурханы талаар бүрэн дүүрэн, нэгд нэггүй 
мэдлэгийг олж авахад хүнд тусалдаг. Энэ бүх ажил хүнд тустай юм.

Үг нь махбодоор илэрсэн номын
“Бурханы ажлын гурван үе шатыг мэдэх нь

Бурханыг мэдэх зам юм”-аас эш татав

Өөрийнх нь тухай мэдлэгийг хүн олж аваасай гэсэндээ, мөн 
Өөрийнхөө гэрчлэлийн төлөө Бурхан шүүлт, гэсгээлтийн ажил хийдэг. 
Завхарсан зан чанарыг нь Тэр шүүхгүй л бол хүн, халдахыг тэвчдэггүй 
Түүний зөвт зан чанарыг мэдэж чадахгүй, Бурханы талаарх хуучин 
мэдлэгээ шинэ болгож бас чадахгүй байх байсан. Өөрийн гэрчлэлийн 

төлөө, Өөрийн удирдлагын төлөө Тэр Өөрийгөө бүхэлд нь ил болгож, 
улмаар ил тод илрэлтээрээ дамжуулан Бурханы талаарх мэдлэгт хүрч, 
зан чанараа өөрчилж, Бурханд цангинасан гэрчлэл хийх боломжийг 
хүнд олгодог. Бурханы төрөл бүрийн олон ажлаар дамжуулан хүний 
зан чанарт өөрчлөлт гардаг; зан чанар нь ингэж өөрчлөгдөхгүйгээр 
хүн Бурханд гэрчлэл хийж, Бурханы зүрх сэтгэлийн дагуу байж 
чадахгүй. Хүний зан чанарын өөрчлөлт нь хүн өөрийгөө Сатаны 
хүлээс, харанхуйн нөлөөнөөс чөлөөлж, үнэхээр Бурханы ажлын үлгэр 
дуурайл, загвар, Бурханы гэрч, Бурханы зүрх сэтгэлийн дагуу байдаг 
нэгэн болсныг илтгэдэг. Өнөөдөр, бие махбодтой болсон Бурхан газар 
дээр ажлаа хийхээр ирсэн бөгөөд Өөрийнх нь талаар мэдлэгтэй болж, 
Өөрт нь дуулгавартай байж, Өөрийг нь гэрчилж, Өөрийнх нь бодитой 
агаад хэвийн ажлыг мэдэж, хүний үзэлтэй нийцдэггүй Өөрийнх нь бүх 
үг, ажлыг дуулгавартай дагаж, хүнийг аврахаар Өөрийнх нь хийдэг бүх 
ажил хийгээд хүнийг байлдан дагуулахаар гүйцэлдүүлдэг Өөрийнх 
нь бүх үйл хэрэгт гэрчлэл хийхийг хүнээс шаарддаг. Бурханд гэрчлэл 
хийдэг хүмүүс Бурханы тухай мэдлэгтэй байх ёстой; ийм гэрчлэл 
л үнэн зөв, бодитой байдаг, ийм гэрчлэл л Сатаныг ичээж чадна. 
Шүүлт, гэсгээлт болон харьцалт, засалтыг нь туулж Түүнийг мэдэж 
авсан хүмүүсийг Бурхан Өөртөө гэрчлэл хийлгэхэд ашигладаг. Өөртөө 
гэрчлэл хийлгэхдээ Тэр Сатаны завхруулсан хүмүүсийг ашиглаж, 
зан чанар нь өөрчлөгдөж, Түүний ерөөлийг хүртсэн хүмүүсийг ч бас 
ашигладаг. Хүн зөвхөн амаараа магтах нь Түүнд хэрэггүй, мөн Өөрийнх 
нь авраагүй Сатаны төрлийнхний магтаал, гэрчлэл ч Түүнд хэрэггүй. 
Бурханыг мэддэг хүмүүс л Бурханд гэрчлэл хийхэд тохирно, зан чанар 
нь өөрчлөгдсөн хүмүүс л Түүнд гэрчлэл хийхэд тохирно. Өөрийнх нь 
нэрийг санаатайгаар шившиглэхийг Бурхан хүнд зөвшөөрөхгүй.

Үг нь махбодоор илэрсэн номын “Бурханыг мэддэг хүмүүс л
түүнд гэрчлэл хийж чадна”-аас эш татав

Бурханыг мэдэх гэж юу гэсэн үг вэ? Бурханы баяр хөөр, уур 
уцаар, уйтгар гуниг, аз жаргалыг ухамсарлаж чаддаг байж, улмаар 
Түүний зан чанарыг мэднэ гэсэн үг—Бурханыг үнэхээр мэдэх гэдэг 
нь энэ юм. Чи Бурханыг харсан гэж хэлдэг атлаа Түүний баяр хөөр, 

уур уцаар, уйтгар гуниг, аз жаргалыг ойлгодоггүй, мөн Түүний зан 
чанарыг ойлгодоггүй. Бас Түүний зөвт байдлыг ч, өршөөнгүй байдлыг 
ч ойлгодоггүй, юунд дуртай, юуг үзэн яддагийг нь ч мэддэггүй. Энэ нь 
Бурханы тухай мэдлэг биш. Тиймээс зарим хүн Бурханыг дагаж чаддаг 
боловч Түүнд үнэхээр итгэж чаддаг байх албагүй; ялгаа нь энд оршдог. 
Хэрэв чи Бурханыг мэддэг, ойлгодог, мөн Түүний зарим хүслийг 
ухаарч чаддаг бол Түүнд үнэхээр итгэж, захирагдаж, Түүнийг үнэхээр 
хайрлаж, шүтэн мөргөж чаддаг. Харин эдгээр зүйлийг ойлгодоггүй бол 
чи зүгээр л дагалдаж байгаа хэрэг бөгөөд ердөө л урсгал даган явдаг 
дагалдагч юм. Үүнийг жинхэнэ дуулгавартай байдал, жинхэнэ шүтлэг 
гэж хэлж болохгүй. Жинхэнэ шүтлэг хэрхэн бий болдог вэ? Бурханыг 
үнэхээр мэддэг бүх хүн бүгд ялгаагүй, Түүнийг харах болгондоо 
шүтэн мөргөж, хүндэлдэг; тэд бүгд өвдөг сөгдөн, Түүнийг шүтэн 
мөргөх ёстой байдаг. Одоо бие махбодтой болсон Бурханыг ажиллах 
зуур хүмүүс Түүний зан чанар, Түүнд юу байгаа, Тэр юу болохыг 
ойлгодог байх тусмаа эдгээр зүйлийг улам их нандигнаж, Түүнийг 
улам хүндэлнэ. Ерөнхийдөө, хүмүүс бага ойлголттой байх тусмаа 
улам хайхрамжгүй болдог тул Бурханыг хүн хэмээн авч үздэг. Хэрвээ 
хүмүүс Бурханыг үнэхээр мэдэж, Түүнийг харсан бол айсандаа дагжин 
чичирнэ. “Миний араас ирэх Нэгэн надаас хүчирхэг, би Түүний гутлыг 
ч авч явах үнэ цэнгүй” гэж Иохан яагаад хэлсэн бэ? Дотроо тэрээр 
төдийлөн гүн гүнзгий ойлголттой байгаагүй ч Бурхан гайхалтай 
гэдгийг мэддэг байжээ. Өнөө үед хэчнээн хүн Бурханыг хүндэтгэж 
чаддаг вэ? Зан чанарыг нь мэддэггүй юм бол тэд яаж Бурханыг 
хүндэтгэж чадах юм бэ? Хүмүүс Христийн мөн чанарыг мэддэггүй, 
Бурханы зан чанарыг ч ойлгодоггүй, Бурханыг үнэхээр шүтэн мөргөж 
бүр ч чаддаггүй. Тэд Христийн эгэл, хэвийн гадаад төрхийг хардаг 
мөртөө мөн чанарыг нь мэддэггүй бол Христийг эгэл хүн мэт авч 
үзэхэд амархан юм. Тэд Түүнд хүндлэлгүй хандаж, Түүнийг хуурч, 
эсэргүүцэж, Түүнд дуулгаваргүй байж, Түүнийг шүүж магадгүй. Тэд 
өөрсдийгөө зөвтгөж, Түүний үгийг ноцтой авч үзэхгүй байж чадна; 
тэд бүр Бурханы талаар үзэл бий болгож, Түүнийг яллаж, доромжилж 
чадна. Эдгээр асуудлыг шийдвэрлэхийн тулд хүн Христийн мөн чанар 
болон бурханлаг чанарыг мэдэх ёстой. Энэ бол Бурханыг мэдэхийн 

үндсэн тал юм; энэ нь бодитой Бурханд итгэдэг хүн бүрийн орох 
ёстой, хүрэх ёстой зүйл билээ.

Эцсийн өдрүүдийн Христийн ярианы тэмдэглэл номын
“Бие махбодтой болсон Бурханыг хэрхэн мэдэх тухай”-аас эш татав

Бурханы зан чанар бол хүн бүхэнд маш хийсвэр санагддаг сэдэв 
бөгөөд түүнчлэн Түүний зан чанар хувь хүний зан ааштай адилгүй 
учир хэний ч хувьд хүлээн зөвшөөрөхөд амаргүй сэдэв билээ. Бурханд 
ч бас Өөрийн гэсэн баяр хөөр, уур хилэн, уй гашуу, аз жаргалын 
сэтгэл хөдлөл байдаг боловч эдгээр сэтгэл хөдлөл хүнийхээс ялгаатай. 
Бурханд Өөрийн гэсэн оршихуй болон эзэмшил байдаг. Түүний 
илэрхийлж, харуулдаг бүхэн бол Түүний мөн чанар, ялгамж чанарын 
төлөөлөл юм. Тэр юу болох, Түүнд юу байгаа, мөн Түүний мөн чанар, 
ялгамж чанар нь ямар ч хүн орлож чадахгүй зүйл юм. Түүний зан чанар 
нь хүн төрөлхтнийг гэх Түүний хайр, хүн төрөлхтнийг тайтгаруулах 
тайтгарал, хүн төрөлхтөнд хандах үзэн ядалт, мөн түүнээс гадна хүн 
төрөлхтний талаарх нэвт шувт ойлголтыг агуулдаг. Хүний зан ааш 
харин өөдрөг, золбоолог юм уу мэдрэлгүй байж болох юм. Бурханы зан 
чанар нь бүх зүйл болон амьд амьтдын Захирагч, Бүтээгчийн эзэмшдэг 
зүйл билээ. Түүний зан чанар нь нэр төр, хүч чадал, эрхэм дээд, агуу 
байдал болон хамгийн гол нь, дээдийн дээд байдлыг төлөөлдөг. Түүний 
зан чанар бол эрх мэдлийн бэлгэ тэмдэг, зөвт бүхний бэлгэ тэмдэг, сайн 
сайхан бүхний бэлгэ тэмдэг билээ. Түүнээс гадна, энэ нь харанхуй 
болон дайсны ямар ч хүчинд үл дийлдэх буюу довтлогдошгүйб 
Түүний бэлгэ тэмдэг төдийгүй ямар ч бүтээгдсэн зүйлийн халдаж үл 
чадах (Өөрт нь халдахыг Тэр тэвчдэггүй)в Түүний бэлгэ тэмдэг юм. 
Түүний зан чанар бол хамгийн дээд эрх мэдлийн бэлгэ тэмдэг билээ. 
Хэн ч, ямар ч хүмүүс Түүний ажлыг, Түүний зан чанарыг үймүүлж 
чадахгүй, болох ч үгүй. Харин хүний зан ааш бол амьтнаас жаахан 
давуу гэдгийнх нь бэлгэ тэмдэг төдий юм. Хүн өөрөө дангаараа эрх 

б. Эх бичвэрт “чадахгүй байхын бэлгэ тэмдэг” гэж байдаг.
в. Эх бичвэрт “түүнчлэн халдаж чадахгүй байхын (мөн халдахыг тэвчихгүйн) 

бэлгэ тэмдэг” гэж байдаг.

мэдэлгүй, бие даасан байдалгүй, өөрийгөө дийлэх чадваргүй, харин 
мөн чанартаа төрөл бүрийн хүмүүс, үйл явдал, юмсын эрхшээлд 
навталздаг нэгэн юм. Бурханы баяр хөөр нь зөвт байдал болон гэрлийн 
оршин тогтнол, үүслээс бий болдог, мөн харанхуй болон ёрын муу 
устсанаас бий болдог. Хүн төрөлхтөнд гэрэл болон сайхан амьдрал 
авчрахдаа Тэр баярладаг; Түүний баяр хөөр бол зөвт баяр хөөр, эерэг 
бүхний оршин тогтнолын бэлгэ тэмдэг, түүнээс гадна таатай байдлын 
бэлгэ тэмдэг юм. Бурханы уур хилэн нь, шударга бус явдлын оршин 
тогтнол, хөндлөнгийн оролцооны хүн төрөлхтөнд нь учруулдаг хор 
хөнөөлөөс болж, мөн ёрын муу болон харанхуйн оршин тогтнолоос, 
үнэнийг хөөн зайлуулдаг зүйлсийн оршин тогтнолоос, цаашлаад сайн 
сайхан бүхнийг эсэргүүцдэг зүйлсийн оршин тогтнолоос болж төрдөг. 
Түүний уур хилэн бол бүх сөрөг зүйл оршин тогтнохоо болихын 
бэлгэ тэмдэг байдгаас гадна, Түүний ариун байдлын бэлгэ тэмдэг юм. 
Түүний уй гашуу нь, Өөрийнх нь итгэж найддаг боловч харанхуйд 
унасан хүн төрөлхтнөөс, хүн дээр хийдэг ажлынх нь үр дүн санаанд 
нь хүрдэггүйгээс, Өөрийнх нь хайрладаг хүн төрөлхтөн бүгд гэрэлд 
амьдарч чаддаггүйгээс болдог. Тэрээр гэмгүй хүн төрөлхтний төлөө, 
үнэнч боловч мэдлэггүй хүний төлөө, сайн боловч өөрийн гэсэн үзэл 
бодол дутмаг хүний төлөө гунигладаг. Түүний уй гашуу бол Түүний 
сайн сайхан болон өршөөлийн бэлгэ тэмдэг, гоо үзэсгэлэн, сайхан 
сэтгэлийн бэлгэ тэмдэг юм. Түүний аз жаргал мэдээж, Өөрийн 
дайснуудыг ялж, хүний чин сэтгэлийг олж авахаас үүсдэг. Үүнээс ч 
илүүтэйгээр, энэ нь дайсны бүх хүчийг хөөн зайлуулж, устгахаас 
бий болдог, мөн хүн төрөлхтөн сайн сайхан, амар амгалан амьдралыг 
хүлээн авдаг учраас бий болдог. Бурханы аз жаргал хүний баяр 
хөөртэй адилгүй; харин энэ нь сайн үр жимс хураах мэдрэмж, баяр 
хөөрөөс ч илүү агуу мэдрэмж юм. Түүний аз жаргал бол энэ мөчөөс 
эхлээд хүн төрөлхтөн зовлонгоос чөлөөлөгдөхийн бэлгэ тэмдэг, мөн 
хүн төрөлхтөн гэрлийн ертөнцөд орохын бэлгэ тэмдэг билээ. Нөгөө 
талаар, хүн төрөлхтний сэтгэл хөдлөл нь бүгд өөрийнх нь хувийн 
ашиг сонирхлын төлөө гарч ирдгээс биш зөвт байдал, гэрэл, эсвэл 
сайхан зүйлийн төлөө байдаггүй, Тэнгэрээс хайрласан нигүүлслийн 
төлөө бүр ч байдаггүй. Хүн төрөлхтний сэтгэл хөдлөл нь аминчхан 

агаад харанхуйн ертөнцөд харьяалагддаг. Тэдгээр нь Бурханы хүслийн 
төлөө оршдоггүй, Бурханы төлөвлөгөөний төлөө бүр ч оршдоггүй, 
иймээс хүн, Бурхан хоёрыг хэзээ ч зэрэгцүүлэн харьцуулж болохгүй. 
Бурхан үүрд дээдийн дээд, хэзээд эрхэмсэг байхад хүн үүрд олиггүй, 
үүрд үнэ цэнгүй байдаг. Яагаад гэвэл, Бурхан үүрд хүн төрөлхтний 
төлөө золиос гаргаж, зориулж байдаг; гэтэл хүн үүрд өөртөө л авч, 
өөрийнхөө төлөө зүтгэдэг. Бурхан хүн төрөлхтнийг оршин байлгахын 
төлөө хүч чадлаа үүрд дайчилдаг байхад хүн гэрлийн төлөө юм уу зөв 
шударга байдлын төлөө хэзээ ч, ямар ч хувь нэмэр оруулдаггүй. Хүн 
хэсэг хугацаанд хичээл чармайлт гаргадаг ч гэсэн, тэр нь ганц цохилт 
ч дааж чаддаггүй, учир нь хүний хичээл чармайлт бусдын төлөө биш, 
үргэлж өөрийнх нь төлөө байдаг. Хүн үргэлж хувиа хичээдэг байхад 
Бурхан үүрд сэтгэл харамгүй байдаг. Бурхан бол шударга, сайн, сайхан 
бүхний эх сурвалж байхад хүн бол муухай, ёрын муу бүхнийг өвлөн 
авч, ил харуулдаг нэгэн юм. Бурхан шударга байдал болон гоо сайхны 
мөн чанараа хэзээ ч өөрчлөхгүй, харин хүн хэдийд ч, ямар ч нөхцөлд 
зөв шударга байдлаас урваж, Бурханаас холдон одохоос ер сийхгүй.

Үг нь махбодоор илэрсэн номын
“Бурханы зан чанарыг ойлгох нь маш чухал”-аас эш татав

Бурханы мөн чанарыг мэдэж авах нь ялихгүй асуудал биш. Чи 
Түүний зан чанарыг ойлгох ёстой. Ийм маягаар аажмаар, өөрийн 
мэдэлгүйгээр Бурханы мөн чанарыг мэдэж авна. Энэ мэдлэгт орохоороо 
чи илүү өндөр, илүү сайхан ертөнц рүү алхаж байгаагаа олж мэднэ. 
Эцэст нь чи үзэшгүй муухай сүнснээсээ ичихээс гадна ичгүүрээсээ 
нуугдах газар хаа ч үгүй гэж санагдана. Тэр үед Бурханы зан чанарт 
халдах үйлдэл чинь улам бүр багасаж, зүрх сэтгэл чинь Бурханыхтай 
улам бүр ойртож, Түүнийг гэх хайр зүрх сэтгэлд чинь аажмаар өсөн 
нэмэгдэнэ. Энэ бол хүн төрөлхтөн гайхалтай сайхан ертөнцөд орж 
буйн тэмдэг юм. Гэхдээ та нар үүнд хараахан хүрээгүй. Та нар бүгд 
хувь заяаныхаа төлөө яарч тэвддэг тул Бурханы мөн чанарыг мэдэх 
гэж оролдох сонирхол хэнд байх юм бэ? Ийнхүү үргэлжлэх юм бол та 
нар өөрийн мэдэлгүй захиргааны зарлигийг зөрчинө, учир нь та нар 
Бурханы зан чанарын талаар дэндүү бага ойлгодог. Иймээс та нарын 

одоо хийдэг зүйл Бурханы зан чанарын эсрэг зөрчлийн чинь суурийг 
тавьж байгаа бус уу? Бурханы зан чанар Миний ажлаас салшгүй 
гэдгийг ойлгохыг Би та нараас шаардаж байна. Учир нь, захиргааны 
зарлигийг байнга зөрчдөг бол та нарын дундаас хэн чинь шийтгэлээс 
зугтах юм бэ? Тэгвэл Миний ажил бүхэлдээ талаар өнгөрөх байсан 
бус уу? Тиймээс биеэ авч явах байдлаа нягтлан шалгахын зэрэгцээ 
өөрсдийн хийдэг алхамд хянуур бай гэж Би бас л шаардаж байна. 
Энэ нь та нарт Миний тавьдаг илүү өндөр шаардлага бөгөөд та нар 
бүгдээрээ үүнийг нарийвчлан авч үзэж, ул суурьтай анхаарна гэж Би 
найдаж байна. Та нарын үйлдэл Миний уур хилэнг асар ихээр бадраах 
өдөр ирэх юм бол та нар өөрсдөө л үр дагаврыг нь амсах ба өөр хэн ч 
та нарын оронд шийтгэл хүлээхгүй.

Үг нь махбодоор илэрсэн номын
“Бурханы зан чанарыг ойлгох нь маш чухал”-аас эш татав

Ажлын гурван үе шат нь Бурханы бүхий л ажлын тэмдэглэл, хүн 
төрөлхтнийг аврах Бурханы авралын тэмдэглэл бөгөөд санаанаас 
зохиосон зүйл биш. Хэрвээ та нар Бурханы бүхий л зан чанарын 
талаарх мэдлэгийг эрж хайхыг үнэхээр хүсвэл Бурханы гүйцэтгэсэн 
ажлын гурван үе шатыг мэдэх ёстой, түүнчлэн ямар нэг үе шатыг нь 
орхигдуулах ёсгүй. Энэ бол Бурханыг мэдэхээр эрж хайдаг хүмүүсийн 
биелүүлэх ёстой наад захын зүйл юм. Бурханы талаарх жинхэнэ 
мэдлэгийг хүн өөрөө зохиож чадахгүй. Энэ нь хүний өөрийн төсөөлж 
чадах зүйл биш, мөн ганцхан хүнд зориулсан Ариун Сүнсний тусгай 
ивээлийн үр дүн ч биш. Харин энэ нь хүн Бурханы ажлыг туулсны 
дараа гардаг мэдлэг бөгөөд Бурханы ажлын баримтуудыг туулсны 
дараа л гарч ирдэг Бурханы тухай мэдлэг юм. Тийм мэдлэгийг амархан 
олж авч болдоггүй, үүнийг мөн заалгаж ч болдоггүй. Энэ нь бүхэлдээ 
хувийн туршлагатай холбоотой. Ажлын гурван үе шатны гол цөм нь 
хүн төрөлхтнийг аврах Бурханы аврал юм, гэхдээ авралын ажил дотор, 
ажиллах хэд хэдэн арга барил болон Бурханы зан чанарыг илэрхийлэх 
арга агуулагдаж байдаг. Үүнийг ялган таних нь хүний хувьд хамгийн 
хэцүү байдаг ба хүн ойлгоход хэцүү байдаг. Эрин үеүдийн зааг, Бурханы 
ажил дахь өөрчлөлт, ажлын байршил дахь өөрчлөлт, энэ ажлын хүлээн 

авагч дахь өөрчлөлт гэх мэт нь бүгдээрээ ажлын гурван үе шатанд 
багтдаг. Ялангуяа, Ариун Сүнсний ажиллах арга зам дахь ялгаа, түүнчлэн 
Бурханы зан чанар, дүр, нэр, ялгамж чанар дахь хувиралт болон бусад 
өөрчлөлт нь бүгдээрээ ажлын гурван үе шатны нэг хэсэг юм. Ажлын нэг 
үе шат нь нэг хэсгийг л төлөөлж чаддаг ба тодорхой цар хүрээн дотор 
хязгаарлагддаг. Энэ нь бусад тал байтугай эрин үеүдийн зааг юм уу 
Бурханы ажилд гарсан өөрчлөлтийг агуулдаггүй. Энэ нь мэдээж илэрхий 
баримт юм. Ажлын гурван үе шат нь хүнийг аврах Бурханы ажлын бүрэн 
дүүрэн байдал билээ. Хүн бүхэн Бурханы авралын ажлаас Түүний ажил 
болон зан чанарыг мэдэх ёстой, энэ баримтгүйгээр Бурханы талаарх 
мэдлэг чинь хоосон үг, хийсвэр онолоос л бүрддэг. Тийм мэдлэг нь 
хүнийг үнэмшүүлж ч чадахгүй, байлдан дагуулж ч чадахгүй; энэ нь 
бодит байдалтай нийцэхгүй бөгөөд үнэн биш юм. Энэ нь маш элбэг 
арвин, чихэнд чимэгтэй байсан ч гэсэн, Бурханы төрөлх зан чанарын 
тухай мэдлэгтэй нийцэхгүй бол Бурхан чамайг өршөөхгүй. Тэр 
чиний мэдлэгийг сайшаахгүйгээр үл барам Түүнийг доромжилсон ял 
оноож чамайг залхаан цээрлүүлэх болно. Бурханыг мэдэх үгийг хөнгөн 
хуумгай ярихаар болчихдог юм биш. Чи хэлэмгий доломгой, уран үгтэй 
бөгөөд үг чинь харыг цагаан, цагааныг хар болтол маргаж чадахуйц 
үнэхээр ухаалаг байсан ч Бурханы тухай мэдлэгийг ярина гэдэг чиний 
чадвараас давна. Бурхан бол чиний яаран шүүж, хамаагүй магтаж, 
хайхрамжгүйгээр гүтгэж болдог нэгэн биш. Чи хаа хамаагүй хүн бүхнийг 
магтдаг хэр нь Бурханы эрхэм дээд нигүүлслийг дүрслэхэд тохирох үг 
олох гэж чармайдаг—энэ нь бүтэлгүйтсэн хүн бүрийн ойлгож авсан зүйл 
юм. Маш олон хэлний мэргэжилтэн Бурханыг дүрслэх чадвартай хэдий 
ч тэдний дүрсэлдэг зүйлийн үнэн зөв байдал нь, хязгаарлагдмал үгсийн 
сантай ч баялаг туршлага эзэмшсэн, Бурханд харьяалагддаг хүмүүсийн 
хэлсэн үнэний зууны нэгтэй л дүйцдэг. Тиймээс Бурханы талаарх мэдлэг 
нь үгийн ухаалаг хэрэглээ юм уу баялаг үгсийн санд биш, харин үнэн 
зөв, бодит байдалд оршдог бөгөөд хүний мэдлэг болон Бурханы тухай 
мэдлэг нь огтхон ч хамаагүй гэдгийг харж болно.

Үг нь махбодоор илэрсэн номын
“Бурханы ажлын гурван үе шатыг мэдэх нь

Бурханыг мэдэх зам юм”-аас эш татав

Бодитой Бурханы талаар чи юу мэдэх хэрэгтэй вэ? Бодитой 
Бурханыг Сүнс, Хүн болон Үг бүрдүүлдэг бөгөөд энэ бол бодитой 
Бурханы Өөрийн жинхэнэ утга учир юм. Хэрэв чи Түүний зуршил, 
зан төлөвийг буюу Хүнийг л мэддэг бөгөөд Сүнсний ажлын талаар 
болон Сүнс махбодод юу хийдгийг мэддэггүй бол, мөн хэрвээ чи 
бодитой Бурхан дахь Бурханы Сүнсний ажлыг мэдэлгүй Сүнс, Үг хоёрт 
л анхаарал хандуулж, зөвхөн Сүнсний өмнө залбирдаг бол бодитой 
Бурханыг мэддэггүй гэдгийг чинь энэ нь баталдаг. Бодитой Бурханы 
талаарх мэдлэг нь, Түүний үгийг мэдэж, туулах, Ариун Сүнсний ажлын 
дүрэм журам, зарчмуудыг болон Бурханы Сүнс махбодод хэрхэн 
ажилладгийг ойлгохоос бүрддэг. Түүнчлэн махбод дахь Бурханы 
үйлдэл бүрийг Сүнс удирддаг бөгөөд Түүний хэлсэн үг бол Сүнсний 
шууд илэрхийлэл юм гэдгийг мэдэх явдал ч бас үүнд багтдаг. Тиймээс, 
бодитой Бурханыг мэдэхийн тулд Бурхан хүн чанар болон бурханлаг 
чанараар хэрхэн ажилладгийг мэдэх нь хамгийн чухал; энэ нь эргээд, 
бүх хүний холбогддог Сүнсний илэрхийлэлтэй хамаатай юм.

Үг нь махбодоор илэрсэн номын “Бодитой Бурхан бол
Бурхан Өөрөө гэдгийг чи мэдэх ёстой”-оос эш татав

Бурханыг мэдэх нь Бурханы үгийг уншиж, ойлгосноор хийгдэх 
ёстой. Зарим хүн: “Би бие махбодтой болсон Бурханыг харж байгаагүй 
юм чинь яаж Бурханыг мэдэж чадах юм бэ?” гэдэг. Үнэндээ, Бурханы 
үг бол Бурханы зан чанарын илэрхийлэл юм. Бурханы үгээс чи, хүн 
төрөлхтнийг гэх Түүний хайр болон авралыг, мөн тэднийг аврах 
Түүний арга барилыг харж болно… Яагаад гэвэл, Бурханы үгийг 
хүмүүс бичдэггүй, Бурхан Өөрөө илэрхийлдэг. Үүнийг Бурхан 
биечлэн илэрхийлсэн; Бурхан Өөрөө үг болон дотоод дуу хоолойгоо 
илэрхийлж байгаа. Яагаад тэдгээрийг чин сэтгэлийн үг гэж нэрлэдэг 
вэ? Яагаад гэвэл тэдгээр нь зүрх сэтгэлийн гүнээс гарч, Түүний 
зан чанар, хүсэл, бодол, хүн төрөлхтнийг гэх Түүний хайр, хүн 
төрөлхтнийг аврах Түүний аврал, хүн төрөлхтөнд тавих Түүний 
хүлээлтийг илэрхийлдэг… Бурханы айлдварууд хатуу, эелдэг зөөлөн, 
халамжтай үг агуулдаг, мөн хүний хүсэлтэй нийцдэггүй илчлэлийн 
зарим үг ч бий. Хэрвээ чи зөвхөн илчлэлийн үгийг харвал Бурхан 

нэлээд хатуу мэт санагдаж магадгүй. Хэрвээ эелдэг зөөлөн үгийг нь 
л харвал Бурхан тийм ч их эрх мэдэлтэй биш юм шиг санагдаж магад. 
Тиймээс чи үүнийг агуулгаас нь гажуудуулах ёсгүй; харин бүх өнцгөөс 
нь харах ёстой. Заримдаа Бурхан эелдэг, энэрэнгүй өнцгөөс ярьдаг ба 
тэгэхэд хүмүүс хүн төрөлхтнийг гэх Бурханы хайрыг хардаг; заримдаа 
Тэр хатуу чанд өнцгөөс ярьдаг бөгөөд ямар ч халдлагыг тэвчихгүй 
Бурханы зан чанарыг хүмүүс хардаг. Хүн тун бузар заваан бөгөөд 
Бурханы царайг харах юм уу Бурханы өмнө очих үнэ цэнгүй. Одоо 
хүмүүс Бурханы өмнө очих боломжтой байгаа нь гагцхүү Бурханы 
нигүүлсэл юм. Бурханы ажилладаг арга зам болон ажлынх нь утга 
учраас Бурханы мэргэн ухааныг харж болно. Хүмүүс Бурхантай шууд 
харилцдаггүй байсан ч гэсэн Бурханы үгээс эдгээр зүйлийг харж мөн л 
чадна. Бурханыг үнэхээр мэддэг хүний хувьд, Христтэй холбоо тогтоох 
үед энэ нь Бурханы талаарх урьдын мэдлэгтэй нь нийцэж чадна; харин 
зөвхөн онолын ойлголттой хүн Бурхантай учрах үедээ тус уялдаа 
холбоог харж чадахгүй. Үнэний энэ тал бол хамгийн гүн гүнзгий нууц 
юм; үүнийг ухан ойлгоход хэцүү байдаг. Бие махбодтой болох нууцын 
тухай Бурханы үгийг нэгтгэн дүгнэж, тэдгээрийг бүх өнцгөөс хараад, 
дараа нь хамтдаа залбирч, тунгаан бодож, үнэний энэ талын тухай 
улам их нөхөрлө. Ингэснээрээ чи Ариун Сүнсний гэгээрлийг олж авч 
чадах ба ойлгож эхэлнэ. Хүмүүс Бурхантай шууд холбоо тогтоох ямар 
ч боломжгүй учраас Бурханы тухай жинхэнэ мэдлэгтэй болохын тулд 
иймэрхүү туршлагад найдан хянуур урагшилж, бага багаар орох ёстой.

Эцсийн өдрүүдийн Христийн ярианы тэмдэглэл номын
“Бие махбодтой болсон Бурханыг хэрхэн мэдэх тухай”-аас эш татав

Бурханы эрх мэдэл, Бурханы хүч чадал, Бурханы ялгамж чанар, 
Бурханы мөн чанарын тухай мэдлэгт төсөөлөлдөө найдсанаар хүрч 
чадахгүй. Бурханы эрх мэдлийг мэдэхийн тулд чи төсөөлөлдөө найдаж 
болохгүй болохоор ямар арга замаар Бурханы эрх мэдлийн талаарх 
жинхэнэ мэдлэгийг олж авч чадах вэ? Чи Бурханы үгийг идэж, ууснаар, 
Бурханы үгийг нөхөрлөж, туулснаар аажмаар Бурханы эрх мэдлийн 
талаар туршлага, баталгаажуулалттай болж, улмаар энэ тухай шат 
дараатай ойлголт, нэмэлт мэдлэгийг олж авах болно. Энэ нь Бурханы 

эрх мэдлийн тухай мэдлэгт хүрэх цорын ганц зам юм; ямар ч дөт 
зам гэж үгүй. Та нараас битгий төсөөл гэж гуйж байгаа нь сүйрлийг 
чинь хүлээлгэн зүгээр суулгах юм уу юу ч хийлгэхгүй байхтай 
адилгүй. Бодож, төсөөлөхдөө уураг тархиа ашиглахгүй байна гэдэг 
нь таамаглахад учир шалтгаан ашиглахгүй, дүн шинжилгээ хийхэд 
мэдлэг ашиглахгүй, шинжлэх ухааныг үндэслэл болгон ашиглахгүй 
байх явдал бөгөөд үүний оронд Бурханы үг, үнэн болон амьдралд 
чинь тулгарч байгаа бүх зүйлээр дамжуулан чиний итгэдэг Бурханд 
эрх мэдэл бий гэдгийг үнэлж, бататгаж, баталгаажуулах, мөн Бурхан 
хувь заяаг чинь захирдгийг, Түүний хүч чадал цаг үргэлж жинхэнэ 
Бурхан Өөрөө гэдгийг нь нотолдог болохыг баталгаажуулах явдал 
юм. Аливаа хүн Бурханы тухай ойлголтыг олж авах цорын ганц арга 
энэ билээ. Зарим нь энэ зорилгод хүрэх хялбар арга зам олмоор байна 
гэдэг, гэхдээ та нар ийм хялбар арга замыг бодож олсон уу? Бодох 
хэрэг байхгүй гэдгийг чамд Би хэлье: Өөр ямар ч арга зам байхгүй! 
Бурханд юу байгаа болон Тэр юу болохыг илэрхийлдэг үг, хийдэг зүйл 
бүрээр нь дамжуулан чин сэтгэлээсээ, тууштайгаар мэдэж, бататгана 
гэдэг цорын ганц арга зам юм. Энэ нь Бурханыг мэдэх цорын ганц 
арга. Учир нь Бурханд юу байгаа, Тэр юу болох болон Бурханы бүх 
зүйл хөндий, хоосон биш—харин бодитой билээ.

Үг нь махбодоор илэрсэн номын
“Цор ганц Бурхан Өөрөө I”-ээс эш татав

Бурханд юу байгаа, Тэр юу болох, Бурханы мөн чанар, Бурханы зан 
чанар нь бүгд Түүний үгээр дамжин хүн төрөлхтөнд илэрхийлэгдсэн. 
Хүн Бурханы үгийг туулж байхдаа тэдгээрийг хэрэгжүүлэх явцад 
Бурханы хэлдэг үгийн цаад зорилгыг ойлгож, Бурханы үгийн эх 
сурвалж болон цаад шалтгааныг ойлгож, Бурханы үгийн зорьсон үр 
нөлөөг ойлгож, мэдэрнэ. Хүмүүсийн хувьд, үнэн болон амийг олж 
авч, Бурханы хүслийг ухаарч, зан чанараа өөрчилж, Бурханы дээд 
эрх, зохицуулалтыг дуулгавартай дагаж чаддаг болохын тулд туулж, 
ухаарч, олж авах ёстой бүх зүйл бол энэ юм. Хүн эдгээр зүйлийг 
туулж, ухаарч, олж авах зуураа Бурханы талаарх ойлголтыг аажмаар 
олж авсан байх бөгөөд энэ үедээ бас Түүний талаарх өөр өөр түвшний 



2015

164. Бурханыг мэдэж авах зарчмууд

мэдлэгийг олж авсан байх болно. Энэхүү ойлголт, мэдлэг нь хүний 
төсөөлж зохиосон зүйлээс гарч ирдэггүй, харин ч өөрийнхөө дотор 
ухамсарлаж, мэдэрч, туулж, баталж байгаа зүйлээс нь гарч ирдэг. 
Эдгээр зүйлийг ухамсарлаж, туулж, мэдэрч, баталсны дараа л Бурханы 
талаарх хүний мэдлэг агуулгатай болдог; энэ үед л хүний олж авсан 
мэдлэг үнэн, бодитой, алдаа мадаггүй байх бөгөөд Бурханы үгийг 
ухамсарлаж, туулж, мэдэрч, батлах замаар Бурханы тухай жинхэнэ 
ойлголт, мэдлэгийг олж авах энэ үйл явц бол Бурхан, хүн хоёрын 
хоорондох жинхэнэ харилцаа юм. Ийм төрлийн харилцаан дунд хүн 
Бурханы санаа зорилгыг үнэхээр ойлгож, ухаарч эхэлдэг ба Бурханд 
юу байгаа, Тэр юу болохыг, Бурханы мөн чанарыг үнэхээр ойлгож, 
мэдэж, Бурханы зан чанарыг аажмаар ойлгож, мэдэж, Бурхан бүх 
зүйлийг захирдаг баримтын талаар жинхэнэ үнэмшил болон зөв 
тодорхойлолттой болдог бөгөөд Бурханы ялгамж чанар, байр суурийн 
тухайд бодитой танин мэдэхүй, мэдлэгтэй болдог. Ийм төрлийн 
харилцаан дунд хүн Бурханы тухай санаа бодлоо алхам алхмаар 
өөрчилж, Түүнийг үндэслэлгүйгээр төсөөлж, Түүний талаар дураараа 
сэжиглэж, Түүнийг буруугаар ойлгож, яллаж, Түүнд шүүлт оноож, 
Түүнд эргэлзэхээ больдог. Тийнхүү Бурхантай маргах нь багасаж, 
зөрчилдөх нь багасаж, Бурханы эсрэг тэрслэх нь цөөрдөг. Эсрэгээрээ, 
хүн Бурханд анхаарал тавьж, дуулгавартай байх нь ихсэж, Бурханыг 
хүндлэх хүндлэл нь улам бодитой, улам гүн гүнзгий болдог. Ийм 
төрлийн харилцаан дунд хүн үнэний хангалт болон амийн баптисмыг 
олж аваад зогсохгүй, үүний зэрэгцээ бас Бурханы талаарх жинхэнэ 
мэдлэгт хүрдэг. Ийм төрлийн харилцаан дунд хүн зан чанараа өөрчилж, 
аврал хүртээд зогсохгүй, үүний зэрэгцээ бүтээгдсэн зүйлээс Бурханд 
хандах жинхэнэ хүндлэл болон шүтлэгийг олж авдаг. Ийм төрлийн 
харилцаатай байснаар Бурханд итгэх итгэл нь хоосон цаас, хий дэмий 
амлалт юм уу сохор эрэл хайгуул, сохор шүтлэг байхаа больдог; ийм 
төрлийн харилцаатай байснаар л хүний амь өдөр өдрөөр боловсрон 
өсөх ба энэ үед л хүний зан чанар аажмаар өөрчлөгдөж, Бурханд итгэх 
итгэл нь бүдэг бадаг, тодорхойгүй итгэлээс жинхэнэ дуулгавартай 
байдал, анхаарал халамж руу, бодит хүндлэл рүү алхам алхмаар 
шилждэг, түүнчлэн хүн Бурханыг дагах үйл явцдаа идэвхгүй байснаа 

идэвхтэй байдалтай болж, сөрөг байснаа эерэг болж аажмаар ахин 
дэвшдэг; ийм харилцаатай байснаар л хүн Бурханы талаарх жинхэнэ 
ойлголт, ухаарал, мөн Бурханы талаарх жинхэнэ мэдлэгт хүрдэг.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

Хэрвээ чи Бурханыг мэдэж, үнэхээр Түүнийг мэдэж, ойлгож 
авахыг хүсэж байвал зөвхөн Бурханы ажлын гурван үе шат болон 
Бурханы урьд нь гүйцэтгэсэн ажлын тухай түүх төдийхнөөр өөрийгөө 
бүү хязгаарла. Хэрвээ чи Түүнийг тийм маягаар мэдэх гэж оролдвол 
Бурханд хязгаар тавьж, Түүнийг хязгаарлаж байна. Чи Бурханыг маш 
өчүүхэн зүйл гэж харж байна. Ингэх нь хүмүүст хэрхэн нөлөөлөх 
вэ? Чи Бурханы гайхалтай байдал болон эрхэм дээд чанарыг ч тэр, 
бас Бурханы хүч чадал, бүхнийг чадагч байдал, Түүний эрх мэдлийн 
хүрээг хэзээ ч мэдэж чадахгүй байх байсан. Бурхан бол бүх зүйлийн 
Захирагч гэсэн үнэнийг хүлээн зөвшөөрөх чиний чадвар, түүнчлэн 
Бурханы жинхэнэ ялгамж чанар, байр суурийн тухай мэдлэгт чинь ийм 
ойлголт нөлөөлөх байсан. Өөрөөр хэлбэл, Бурханы талаарх ойлголт 
чинь хязгаарлагдмал цар хүрээтэй бол хүлээн авч чадах зүйл чинь ч 
бас хязгаарлагдмал байна. Ийм учраас чи цар хүрээгээ өргөжүүлж, 
мэдлэгээ тэлэх ёстой. Бурханы ажил, Бурханы удирдлага, Бурханы 
захиргааны цар хүрээ, Түүний удирдаж, захирдаг бүх зүйл гээд энэ 
бүхнийг чи ойлгохоор эрж хайх ёстой. Ийм зүйлээр дамжуулан чи 
Бурханы бүх үйлдлийг ойлгож авах ёстой. Ийм ойлголттой байхад 
Бурхан бүх зүйлийн дундаас бүх зүйлийг захирч, удирдаж, хангаж 
байдгийг өөрийн мэдэлгүй мэдэрч, бас чи бүх зүйлийн нэг хэсэг, нэг 
гишүүн гэдгээ үнэхээр мэдэрнэ. Бурхан бүх зүйлийг хангадаг болохоор 
чи ч бас Бурханы захиралт болон хангалтыг хүлээн авдаг. Энэ бол хэн 
ч үгүйсгэж чадахгүй баримт юм.

Үг нь махбодоор илэрсэн номын
“Цор ганц Бурхан Өөрөө VIII”-аас эш татав

Хүмүүсийн зүрх сэтгэлд Бурханы тухай ойлголт хэчнээн их 
байгаа нь тэдний зүрх сэтгэлд Тэр хэр их байр суурь эзэлдэг болохыг 

тодорхойлдог. Тэдний зүрх сэтгэл дэх Бурханы тухай мэдлэгийн 
түвшин хэдий чинээ их байна, тэдний зүрх сэтгэлд Бурхан төдий 
чинээ агуу байдаг. Хэрвээ чиний мэддэг Бурхан хоосон, тодорхойгүй 
байгаа бол чиний итгэдэг Бурхан мөн л хоосон агаад тодорхойгүй 
байна. Чиний мэддэг Бурхан хувийн амьдралын чинь цар хүрээнд 
хязгаарлагддаг ба жинхэнэ Бурхантай ямар ч хамаагүй. Тиймээс 
Бурханы бодит үйлдлийг мэдэх, Бурханы бодит байдал болон Түүний 
төгс хүчийг мэдэх, Бурханы Өөрийн жинхэнэ ялгамж чанарыг мэдэх, 
Түүнд юу байгаа болон Тэр юу болохыг мэдэх, бүх зүйлийн дунд Тэр 
юу харуулсан болохыг мэдэх нь—Бурханыг мэдэхээр зорьж буй хүн 
нэг бүрд маш чухал юм. Эдгээр нь, хүмүүс үнэний бодит байдалд орж 
чадах эсэхэд шууд нөлөөлдөг. Хэрвээ чи Бурханы тухай ойлголтоо 
ердөө үгээр хязгаарлавал, үүнийг өөрийн өчүүхэн туршлагаар, өөрийн 
найдаж буй Бурханы нигүүлслээр, Бурханд өгөх өчүүхэн гэрчлэлээрээ 
хязгаарладаг бол чиний итгэдэг Бурхан яавч жинхэнэ Бурхан Өөрөө 
биш гэж Би хэлнэ, мөн чиний итгэдэг Бурхан бол жинхэнэ Бурхан 
биш, харин төсөөллийн Бурхан гэж хэлж бас болно. Яагаад гэвэл 
жинхэнэ Бурхан нь бүх зүйлийг захирдаг, бүх зүйлийн дунд алхдаг, 
бүх зүйлийг удирддаг Нэгэн юм. Тэр бол бүх хүн төрөлхтний хувь 
заяаг атгадаг Нэгэн—бүх зүйлийн хувь заяаг атгадаг Нэгэн билээ. 
Миний ярьж байгаа Бурханы ажил хийгээд үйлдэл нь хүмүүсийн 
цөөнхөөр хязгаарлагддаггүй. Өөрөөр хэлбэл, Түүнийг одоо дагаж 
байгаа хүмүүсээр хязгаарлагддаггүй. Түүний үйлдэл, бүх зүйлийн 
дунд, бүх зүйлийн оршин тогтнолоос, бүх зүйлийн өөрчлөлтийн 
хуулиас харагддаг.

Хэрвээ чи Бурханы аливаа үйлсийг бүх зүйлийн дундаас харж, 
таньж чаддаггүй бол Түүний ямар ч үйлсийг гэрчилж чадахгүй. 
Хэрвээ чи Бурханд ямар ч гэрчлэл хийж чадахгүй бол, хэрвээ чи 
өөрийн мэддэг Бурхан гэгч тэр өчүүхэн Бурханы талаар ярьсаар 
байгаа бол, өөрийн үзэл санаагаар хязгаарласан, өчүүхэн оюун 
санаандаа багтаасан тийм Бурханы талаар ярьсаар байгаа бол Бурхан 
итгэлийг чинь хэзээ ч сайшаахгүй. Чи Бурханд гэрчлэл хийх үедээ 
зөвхөн Бурханы нигүүлслийг хэрхэн эдэлдэг, Бурханы сахилгажуулалт 
болон цээрлүүлэлтийг хэрхэн хүлээн авдаг тухай ярьж, Түүнийг 

гэрчлэхдээ зөвхөн Түүний ерөөлийг эдлэх аваас энэ нь маш зохисгүй 
бөгөөд Түүнийг сэтгэл хангалуун байлгахаас маш хол байна. Хэрвээ 
чи Бурханы хүсэлд нийцсэн байдлаар Түүнд гэрчлэл хийхийг, 
жинхэнэ Бурханыг Өөрийг нь гэрчлэхийг хүсэж байгаа бол Бурханы 
үйлсээс Тэр юу болох, Түүнд юу байгааг харах ёстой. Бүх зүйлийг 
хянах Бурханы хяналтаас чи Түүний эрх мэдлийг харж, Тэр бүх хүн 
төрөлхтнийг хэрхэн хангадаг тухай үнэнийг харах ёстой. Хэрвээ чи 
зөвхөн өдөр тутмын хоол, унд, шаардлагатай зүйлс чинь Бурханаас 
ирдэг гэдгийг хүлээн зөвшөөрч байгаа боловч бүх зүйлээр дамжуулан 
Бурхан хүн төрөлхтнийг хангадаг, мөн бүх зүйлийг захирах аргаар Тэр 
бүх хүн төрөлхтнийг залж чиглүүлдэг гэсэн үнэнийг хардаггүй бол чи 
хэзээ ч Бурханд гэрчлэл хийж чадахгүй. Би энэ бүгдийг хэлж байгаа 
нь ямар зорилготой вэ? Та нар үүнийг хөнгөхнөөр бүү авч үз, Миний 
ярьсан эдгээр сэдэв та нарын амийн оролттой хамаагүй гэж бүү бод, 
ингэснээр та нар эдгээр сэдвийг зүгээр нэг мэдлэг, эсвэл номлол гэж 
хүлээн авахгүй юм. Хэрвээ та нар үүнийг тийм хандлагаар сонсох 
аваас ганц ч зүйл олж авахгүй. Та нар Бурханыг мэдэх агуу боломжийг 
алдах болно.

Үг нь махбодоор илэрсэн номын
“Цор ганц Бурхан Өөрөө IX”-өөс эш татав

Хүн бүх зүйлийг захирдаг хууль, шинжлэх ухааныг гүнзгий 
судалж болох ч тэрхүү судалгаа нь цар хүрээний хувьд хязгаарлагдмал 
байдаг бол Бурхан бүх зүйлийг хянадаг. Хүний хувьд, Бурханы хяналт 
хязгааргүй билээ. Хүн Бурханы хийсэн өчүүхэн зүйлийг судлахад 
бүхий л амьдралаа зориулаад ч ямар ч жинхэнэ үр дүнд хүрэхгүй 
байж мэднэ. Тийм учраас мэдлэг болон сурсан зүйлээ ашиглаад 
Бурханыг судлах аваас чи хэзээ ч Бурханыг мэдэж, ойлгож чадахгүй. 
Гэхдээ хэрвээ чи үнэнийг эрж хайх, Бурханыг эрж хайх замыг сонгож, 
Бурханыг мэдэж авах гэсэн өнцгөөс Түүнийг харах аваас нэг л өдөр 
Бурханы үйлдэл, мэргэн ухаан хаа сайгүй, нэгэн зэрэг байгааг танин 
мэдэж, Бурханыг чухам яагаад бүх зүйлийн Эзэн, бүх зүйлийн 
амийн эх сурвалж гэж нэрлэдгийг мэдэх болно. Чи ийм ойлголттой 
болох тусмаа Бурханыг бүх зүйлийн Эзэн гэж яагаад нэрлэдгийг, 

чамайг оролцуулаад бүх зүйл, юм болгон Бурханы тасралтгүй урсах 
хангалтыг байнга хүлээн авч байгааг улам их ойлгоно. Энэ дэлхий 
дээр, энэ хүн төрөлхтөн дунд бүх зүйлийн оршин тогтнолыг захирч, 
удирдан, хадгалах тийм чадвар, мөн чанар Бурханаас өөр хэнд ч байх 
боломжгүй гэдгийг чи бас тодорхой мэдэрч чадна. Ийм ойлголтод 
хүрэхдээ чи Бурхан бол чиний Бурхан гэдгийг үнэхээр танина. Энэ 
хэмжээнд хүрэхдээ чи Бурханыг үнэхээр хүлээн зөвшөөрч, Түүнийг 
өөрийн Бурхан, өөрийн Эзэн болгосон байх болно. Ийм ойлголттой 
болж, амь чинь ийм хэмжээнд хүрэхэд чи нэгэнт Бурханыг ойлгож, 
Түүний зүрх сэтгэлийг мэдэж, зүрх сэтгэлдээ Бурханыг үнэн голоосоо 
хүлээн зөвшөөрсөн байх учраас Бурхан чамайг шалгаж, шүүхээ больж, 
бас чамд ямар нэгэн шаардлага тавихаа ч болино.

Үг нь махбодоор илэрсэн номын
“Цор ганц Бурхан Өөрөө VIII”-аас эш татав

Хүмүүс Бурханыг ойлгодоггүй, Түүний зан чанарыг мэддэггүй бол 
зүрх сэтгэлээ Түүнд хэзээ ч үнэнээсээ нээж чадахгүй. Тэд Бурханыг 
ойлгомогцоо Түүний зүрх сэтгэлд байгаа зүйлийг ойлгож, амтлахаар 
сонирхож, үүнд итгэж эхэлнэ. Бурханы зүрх сэтгэлд байгаа зүйлийг 
ойлгож, амтлах үед зүрх сэтгэл чинь аажмаар, бага багаар Түүнд 
нээгддэг. Зүрх сэтгэлээ Түүнд нээх үедээ чи Бурхантай наймаацсан 
наймаа чинь, Бурханаас нэхдэг зүйл чинь, хэрээс хэтэрсэн хүсэл чинь 
хэчнээн ичгүүртэй, жигшүүртэй болохыг мэдрэх болно. Зүрх сэтгэлээ 
Бурханд үнэхээр нээх үедээ Түүний зүрх сэтгэл маш хязгааргүй ертөнц 
болохыг чи ойлгож, өмнө нь хэзээ ч үзэж мэдэрч байгаагүй хүрээнд 
орох болно. Энэ хүрээнд ямар ч башир арга, ямар ч хууран мэхлэлт, 
ямар ч харанхуй, ямар ч хорон муу байдаггүй. Тэнд зөвхөн чин сэтгэл 
болон итгэлтэй байдал байдаг; зөвхөн гэрэл болон шударга зан байдаг; 
зөвхөн зөвт байдал болон сайхан сэтгэл байдаг. Энэ нь хайр, халамжаар 
дүүрэн, энэрэл нигүүлсэл, хүлээцтэй байдлаар дүүрэн байдаг бөгөөд 
үүгээр дамжуулан чи амьд байхын аз жаргал, баяр хөөрийг мэдэрнэ. 
Эдгээр зүйл нь зүрх сэтгэлээ Бурханд нээсний чинь дараа Түүний 
чамд илчлэх зүйл юм. Энэхүү хязгааргүй ертөнц Бурханы мэргэн 
ухаанаар дүүрэн, Түүний бүхнийг чадагч байдлаар дүүрэн байдаг; 

энэ нь мөн Түүний хайр, Түүний эрх мэдлээр дүүрэн байдаг. Эндээс 
чи Бурханд юу байгаа болон Тэр юу болох, Түүнд юу баяр баясгалан 
авчирдаг, Тэр яагаад санаа зовдог, Тэр яагаад гунигладаг, Тэр яагаад 
уурладаг … гэх мэт бүх талыг харж болно. Энэ нь өөрийнхөө зүрх 
сэтгэлийг нээж, Бурханыг оруулсан хүн нэг бүрийн харж чадах зүйл 
юм. Чи зүрх сэтгэлээ Түүнд нээсэн цагт л Бурхан зүрх сэтгэлд чинь 
орж чадна. Хэрвээ Тэр зүрх сэтгэлд чинь орох л юм бол чи Бурханд юу 
байгаа болон Тэр юу болохыг харж чадах ба мөн чамайг гэх Түүний 
хүслийг харж чадна. Тэр үед чи Бурханы талаарх юм бүхэн маш үнэ 
цэнтэй бөгөөд Түүнд юу байгаа, Тэр юу болохыг үнэхээр эрхэмлэвээс 
зохистой гэдгийг олж мэдэх болно. Үүнтэй харьцуулахад эргэн 
тойронд чинь байгаа хүмүүс, юмс, үйл явдлууд, тэр ч байтугай хайртай 
хүмүүс, хань нөхөр, дуртай зүйлсийг чинь бараг дурдахын ч хэрэггүй 
юм. Тэдгээр нь маш өчүүхэн, маш дорд; ямар ч эд зүйл чамайг дахин 
хэзээ ч татаж чадахгүй, мөн ямар ч эд зүйл чамайг уруу татан, үүний 
төлөө ямарваа нэгэн төлөөс төлүүлж дахиад хэзээ ч чадахгүй гэдгийг 
чи мэдэрнэ. Бурханы даруу зангаас чи Түүний агуу байдал, бүхнээс 
давуу чанарыг нь харах болно; түүнчлэн чиний нэлээд жижиг гэж 
итгэж байсан, Түүний хийсэн зүйлээс чи Түүний хязгааргүй мэргэн 
ухааныг болон хүлээцтэй байдлыг харж, Түүний тэвчээр, тэсвэр, мөн 
чиний талаарх ойлголтыг харах болно. Энэ нь чамд Түүнийг хайрлах 
хайрыг төрүүлнэ. Хүн төрөлхтөн ийм бузар ертөнцөд амьдарч байгааг, 
хажууд чинь байгаа хүмүүс, амьдралд чинь тохиолддог зүйлс, бүр 
хайрладаг хүмүүсийг чинь ч, чамайг гэсэн тэдний хайр, хамгаалалт, 
халамж гэгчийг нь хүртэл дурдахын ч хэрэггүй—гагцхүү Бурхан л 
чиний хайртай Нэгэн бөгөөд чиний хамгийн их эрхэмлэдэг Нэгэн бол 
гагцхүү Бурхан юм гэдгийг чи тэр өдөр мэдрэх болно. Тэр өдөр ирэхэд 
дараах зүйлийг хэлэх хүмүүс гарна гэж Би итгэж байна: Бурханы хайр 
маш агуу бөгөөд Түүний мөн чанар маш ариун—Бурханд ямар ч заль 
мэх, ямар ч хорон муу, ямар ч атаархал, хэрүүл тэмцэл байдаггүй, харин 
зөвхөн зөвт байдал, жинхэнэ байдал л байдаг ба Бурханд юу байгаа, 
Тэр юу болохын юм бүхнийг хүн хүсэн эрмэлзэх хэрэгтэй. Хүмүүс 
үүний төлөө хичээж, эрмэлзэх хэрэгтэй. Үүнд хүрэх хүн төрөлхтний 
чадвар юун дээр үндэслэдэг вэ? Энэ нь Бурханы зан чанарын талаарх 

хүмүүсийн ойлголт болон Бурханы мөн чанарын талаарх тэдний 
ойлголт дээр үндэслэдэг. Иймээс Бурханы зан чанарыг болон Түүнд 
юу байгаа, Тэр юу болохыг ойлгох нь хүн бүрийн насан туршийн 
хичээл бөгөөд энэ нь зан чанараа өөрчлөхийг эрмэлздэг, Бурханыг 
мэдэхийг эрмэлздэг хүн бүрийн зорих насан туршийн зорилго юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав

Бурханыг таньж мэдэх нь амаргүй гэж хүмүүс үргэлж ярьдаг. 
Гэхдээ Бурханыг таньж мэдэх нь огтхон ч хэцүү зүйл биш гэж би хэлнэ, 
учир нь Бурхан Өөрийн үйл хэргийг хүнд байнга харуулдаг. Бурхан 
хүн төрөлхтөнтэй ярилцахаа хэзээ ч зогсоогоогүй, Өөрийгөө хүнээс 
хэзээ ч нуугаагүй, Өөрөө ч нуугдаагүй билээ. Түүний бодол, санаа, 
үг, үйл хэрэг бүгд хүн төрөлхтөнд илчлэгддэг. Тиймээс хүн Бурханыг 
таньж мэдэхийг хүсэх л юм бол төрөл бүрийн арга замаар Түүнийг 
ойлгож, мэдэж авч чадна. Бурхан өөрөөс нь санаатайгаар зайлсхийж, 
Өөрийгөө хүн төрөлхтнөөс санаатайгаар нуусан, хүнд Өөрийгөө 
ойлгуулж, мэдүүлэх санаагүй байна гэж хүн сохроор бодохын 
шалтгаан нь тэрээр Бурхан гэж хэн болохыг мэдэхгүй, бас Бурханыг 
ойлгохыг хүсэхгүйд байгаа юм. Түүгээр ч үл барам, хүн Бүтээгчийн 
бодол, ажил, үйл хэргийн талаар ер бодолцохгүй байгаа юм… Үнэнийг 
хэлэхэд, хүн ердөө өөрийн чөлөөт цагаа ашиглаад Бүтээгчийн үг 
эсвэл үйл хэрэг дээр төвлөрч, тэдгээрийг ойлгож, Бүтээгчийн бодол, 
Түүний зүрх сэтгэлийн дуу хоолойд багахан л анхаарвал, Бүтээгчийн 
бодол, үг, үйл хэрэг нь харагдахуйц, ил тод гэдгийг төвөггүйхэн ойлгох 
болно. Түүнчлэн Бүтээгч хүмүүсийн дунд цаг ямагт байдаг, Тэр хүн 
болон бүх бүтээлтэй үргэлж ярилцдаг, Тэр өдөр бүр шинэ үйл хэрэг 
бүтээдгийг ойлгоход багахан хүчин чармайлт гарна. Түүний мөн 
чанар, Түүний зан чанар хүнтэй ярилцахад нь харагддаг; Түүний 
бодол, санаа үйл хэрэгт нь шингэсэн байдаг; Тэр хүн төрөлхтөнтэй 
үргэлж хамт байж, ажиглаж байдаг. Тэр хүн төрөлхтөн болон бүтээл 
бүхэнтэй Өөрийн чимээгүй үгээр ийн ярилцдаг: “Би тэнгэрт байна, 
Өөрийн бүтээлүүдийн дунд байна. Би харуулд гарч байна; Би хүлээж 
байна; Би чиний дэргэд байна…” Түүний гар дулаахан бөгөөд хүчтэй; 

Түүний алхаа хөнгөн; Түүний хоолой зөөлөн бөгөөд ялдам; Түүний 
дүр нааш цааш эргэлдэж, хүн төрөлхтнийг тэврэн авдаг; Түүний 
зүс царай үзэсгэлэнтэй бөгөөд эелдэг. Тэр хэзээ ч орхиж явж, алга 
болоогүй. Өдөр, шөнөгүй Тэр хүн төрөлхтөнд байнга хань болж, хэзээ 
ч орхиж явдаггүй.

Үг нь махбодоор илэрсэн номын
“Цор ганц Бурхан Өөрөө II”-оос эш татав

“Бурханаас эмээж, муугаас зайлах” болон Бурханыг мэдэх нь 
тоо томшгүй олон уялдаагаар салшгүй холбогддог ба тэдгээрийн 
хоорондох холбоо илэрхий юм. Хэрвээ хүн муугаас зайлахыг хүсвэл 
эхлээд Бурханаас үнэхээр эмээх ёстой; хэрвээ хүн Бурханаас үнэхээр 
эмээхийг хүсвэл эхлээд Бурханы талаар жинхэнэ мэдлэгтэй байх 
ёстой; хэрвээ хүн Бурханы талаар мэдлэгтэй болохыг хүсвэл Бурханы 
үгийг туулж, Бурханы үгийн бодит байдалд орж, Бурханы цохилт, 
сахилгажуулалт, гэсгээлт, шүүлтийг туулах ёстой; хэрвээ хүн Бурханы 
үгийг туулахыг хүсвэл эхлээд Бурханы үгтэй нүүр тулж, Бурхантай 
нүүр тулж, хүмүүс, үйл явдал, эд зүйлтэй холбоотой төрөл бүрийн 
орчинд Бурханы үгийг туулах боломжоор хангахыг Бурханаас гуйх 
ёстой; хэрвээ хүн Бурхан болон Бурханы үгтэй нүүр тулахыг хүсвэл 
эхлээд цайлган, үнэнч зүрх сэтгэл, үнэнийг хүлээн авахад бэлэн 
байдал, зовлон бэрхшээл туулах хүсэл, муугаас зайлах шийдвэр, эр 
зориг болон жинхэнэ бүтээгдсэн зүйл болох хүсэл эрмэлзэлтэй байх 
ёстой… Ийм маягаар алхам алхмаар урагшилснаар чи Бурхантай улам 
бүр ойртож, зүрх сэтгэл чинь илүү ариун болж, чиний амьдрал болон 
амьд байхын үнэ цэн Бурханыг мэдэж авснаас чинь үүдэн улам бүр 
утга учиртай, улам бүр гэрэл гэгээтэй болно. Нэг л өдөр чи Бүтээгч 
оньсого байхаа больсныг болон Бүтээгч хэзээ ч чамаас нуугдаагүй, 
Бүтээгч хэзээ ч нүүрээ чамаас нуугаагүй, Бүтээгч чамаас огтхон ч 
хол байдаггүй, мөн Бүтээгч чиний цаг үргэлж боддог ч мэдрэмжээрээ 
хүрч чаддаггүй Нэгэн байхаа больж, үнэхээр баруун зүүн талд чинь 
хамгаалан зогсож, чиний амийг хангаж, хувь заяаг чинь хянаж байдаг 
гэдгийг мэдэрнэ. Тэрээр алс хол тэнгэрийн хаяанд байдаггүй, мөн 
Өөрийгөө өндөрт үүлэн дунд ч нуугаагүй. Тэр чиний яг хажууд, бүх 

зүйлийг чинь захирч байдаг, Тэр бол чиний бүх зүйл, чамд байгаа 
цорын ганц зүйл юм. Тийм Бурхан л зүрх сэтгэлээсээ Түүнийг хайрлаж, 
Түүнээс зүүгдэж, Түүнд ойр байж, Түүнийг биширч, Түүнийг алдахаас 
айж, Түүнээс татгалзах, Түүнд дуулгаваргүй байх, Түүнээс холдох, 
Түүнээс бултах хүсэлгүй болох боломжийг чамд олгодог. Түүнд 
анхаарал тавьж, Түүнийг дуулгавартай дагаж, чамд өгсөн бүхнийх 
нь ачийг хариулж, Түүний эрх мэдэлд захирагдахыг л чи хүсдэг. Чи 
цаашид Түүгээр удирдуулж, хангагдаж, халамжлуулж, хамгаалагдахаас 
татгалзахгүй, мөн чиний төлөөх Түүний захиралт, зохицуулалтаас 
цаашид татгалзахгүй. Түүнийг л дагаж, Түүний хажууд Түүнтэй хамт 
байхыг л чи хүсэх бөгөөд Түүнийг өөрийн цорын ганц амь гэж хүлээн 
авах, Түүнийг өөрийн цорын ганц Эзэн, өөрийн цорын ганц Бурхан 
гэж хүлээн авахыг л чи хүсдэг билээ.

Үг нь махбодоор илэрсэн номын “Бурханыг мэдэх нь
Бурханаас эмээж, муугаас зайлах зам юм”-аас эш татав

165. Бурхан хүн төрөлхтнийг боломжит дээд хэмжээнд 
аврах зарчмууд

(1) Хүн төрөлхтөн завхралд маш гүнзгий живсэн болохоор 
өчүүхэн төдий үзэл юм уу буруу ойлголт тэднийг Бурханаас урвамтгай 
болгодог. Гэсэн хэдий ч итгэл найдварын оч байгаа цагт Бурхан 
тэднийг орхидоггүй;

(2) Хүн өөрийгөө мэдэж, үнэн сэтгэлээсээ гэмшиж, өөрчлөгдөж 
чадаж байгаа цагт урьдын гэм буруу нь хэчнээн их байлаа ч гэсэн, 
Бурхан түүнийг нь санахгүй;

(3) Бурхан ажлаа хийхийн тулд Өөрийн үгийг ашиглах хугацаандаа 
хэнийг ч хөнгөн хуумгай шийтгэдэггүй, харин дээд зэргээр хүлээцтэй 
байдаг. Тэрээр хүмүүст гэмших боломж олгодог;

(4) Бурханы авардаг хүмүүс бол Түүнд үнэхээр итгэдэг сайн 
хүмүүс юм. Тэрээр антихристүүд, ёрын муу хүмүүс, бузар чөтгөрүүд 
болон муу ёрын сүнснүүдийг үзэн ядаж, хараадаг. Бурханыг үзэн яддаг 
хүмүүс гарцаагүй мөхөх болно.

Холбогдох Бурханы үг:

Хүн дээр хийдэг Бурханы ажлын зорилго нь тэдэнд Бурханы 
хүслийг хангалуун болгох боломж олгохын төлөө байдаг бөгөөд тэдэнд 
аврал авчрахын тулд хийгддэг. Тиймээс хүнийг аврах хугацаандаа 
Тэр хүнийг шийтгэх ажил хийдэггүй. Хүнд аврал авчрах хугацаандаа 
Бурхан мууг шийтгэж, сайныг шагнадаггүй, мөн бүх төрлийн 
хүмүүсийн хүрэх газрыг ч илчилдэггүй. Харин ч Өөрийнх нь ажлын 
эцсийн үе шат гүйцэлдсэний дараа л мууг шийтгэж, сайныг шагнах 
ажлыг хийх бөгөөд тэр үед л төрөл бүрийн хүмүүсийн төгсгөлийг 
илчилнэ. Шийтгүүлдэг хүмүүс нь үнэндээ аврагдаж чадахгүй хүмүүс 
байдаг байхад аврагддаг хүмүүс нь хүнийг аврах авралынх нь 
хугацаанд Бурханы авралыг хүртсэн хүмүүс байх болно. Бурханы 
авралын ажил явагдаж байх зуур аврагдаж чадах хүн нэг бүр боломжит 
дээд хэмжээгээр аврагдах бөгөөд нэг нь ч хаягдахгүй, учир нь Бурханы 
ажлын зорилго хүнийг аврахын төлөө байдаг. Бурхан хүнийг аврах 
хугацаанд зан чанартаа өөрчлөлт гаргаж чаддаггүй бүх хүн, түүнчлэн 
Бурханд бүрэн захирагдаж чаддаггүй бүх хүн шийтгэлийн бай 
болно. Ажлын энэ үе шат буюу үгийн ажил нь хүмүүст өөрсдийнх 
нь ойлгодоггүй бүх зам болон нууцыг тайлж өгнө, ингэснээр тэд 
Бурханы хүслийг болон хүнд тавих Бурханы шаардлагыг ойлгож, 
улмаар Бурханы үгийг хэрэгжүүлж, зан чанартаа өөрчлөлт гаргах 
урьдач нөхцөлтэй болж чадна. Бурхан Өөрийн ажлыг хийхдээ зөвхөн 
үг ашигладаг бөгөөд бага зэрэг тэрслүү байсных нь төлөө хүмүүсийг 
шийтгэдэггүй; учир нь одоо үе бол авралын ажлын цаг үе билээ. 
Хэрвээ тэрслүү авирладаг хэн боловч шийтгүүлдэг байсан бол хэн ч 
аврагдах боломжгүй байх байв; хүн бүр шийтгүүлж, Үхэгсдийн орон 
руу унах байлаа. Хүнийг шүүдэг үгийн зорилго нь өөрсдийгөө мэдэж, 
Бурханд захирагдах боломжийг хүнд олгохын төлөө байдаг; харин 
тэднийг ийм шүүлтээр шийтгэхийн төлөө байдаггүй. Үгийн ажлын 
хугацаанд олон хүн өөрсдийн тэрслүү байдал, эсэргүүцэл, түүнчлэн 
бие махбодтой болсон Бурханд хандах дуулгаваргүй байдлыг илчилнэ. 
Гэхдээ Тэр үүнээс болж энэ бүх хүнийг шийтгэхгүй, харин оронд нь, 
голдоо хүртэл завхарсан, аврагдах аргагүй хүмүүсийг л хаях болно. Тэр 

тэдний махан биеийг Сатанд өгч, цөөн хэдэн тохиолдолд махан биеийг 
нь дуусгавар болгоно. Үлдсэн хүмүүс үргэлжлүүлэн дагаж, харьцалт, 
засалт туулна. Хэрвээ энэ хүмүүс дагаж байх зуураа харьцалт, засалтыг 
хүлээн авч чадахгүй хэвээр байж, улам илүү доройтвол аврагдах 
боломжоо алдсан байх болно. Үгийн байлдан дагуулалтад захирагдсан 
хүн нэг бүр аврагдах асар их боломжтой байх болно; энэ хүмүүсийг 
нэг бүрчлэн аврахдаа Бурхан дээд зэргийн өршөөл үзүүлнэ. Өөрөөр 
хэлбэл, тэдэнд дээд зэргийн хүлээцтэй байдал үзүүлнэ. Хүмүүс буруу 
замаас буцаж байгаа цагт, мөн гэмшиж байгаа цагт Бурхан тэдэнд 
Өөрийнх нь авралыг хүртэх боломж олгоно. Хүмүүс эхлээд Бурханы 
эсрэг тэрслэх үед тэднийг үхүүлэх хүсэл Бурханд байдаггүй; харин 
ч тэднийг аврахын тулд чадах бүхнээ хийдэг. Хэрвээ хүн үнэхээр 
аврагдах боломжгүй бол Бурхан тэднийг хаяна. Бурхан аврагдаж чадах 
хүн бүрийг аврахыг хүсдэг учраас тодорхой хүмүүсийг шийтгэхдээ 
алгуур байдаг. Тэр зөвхөн үгээр хүмүүсийг шүүж, гэгээрүүлж, залж 
чиглүүлдэг бөгөөд тэднийг үхүүлэхийн тулд саваа ашигладаггүй. 
Хүмүүст аврал авчрахын тулд үг ашиглах нь ажлын сүүлчийн үе 
шатны зорилго, ач холбогдол юм.

Үг нь махбодоор илэрсэн номын
“Та нар байр суурийн ерөөлийг хойш тавьж,

хүнийг аврах Бурханы хүслийг ойлгох ёстой”-оос эш татав

Зарим хүн: “Уг чанар минь сайн биш тул жамаараа л болог! 
Эрэлхийлэл минь амжилттай байж чадахгүй бол яах ч аргагүй” гэж 
хэлдэг. Ийм хүмүүс өөрөө өөртөө горь тасартлаа тийм их сөрөг байдаг. 
Энэ хүмүүсийг золин аврахын аргагүй. Чи хүчин чармайлт гаргасан 
уу? Хэрвээ чи үнэхээр чармайсан агаад зовлон бэрхшээл эдлэхэд 
бэлэн бол махан биеэ хаяж яагаад чадахгүй байгаа юм бэ? Чи чинь 
зүрх сэтгэл, толгой тархитай хүн биш гэж үү? Чи өдөр бүр хэрхэн 
залбирдаг вэ? Чи үнэнийг эрэлхийлж, Бурханд найдаж чадахгүй гэж 
үү? Жамаараа болог гээд орхино гэдэг бол чи идэвхгүйгээр хүлээнэ 
гэсэн үг; чи Бурхантай идэвхтэйгээр ажиллах гэж эрж хайдаггүй. 
Жамаараа болог гээд орхих нь “Би юу ч хийгээд нэмэргүй; Бурхан 
бүхнийг урьдаас тогтоодог” гэж хэлж байгаатай агаар нэгэн. Энэ 

үнэхээр Бурханы хүсэл гэж үү? Хэрвээ тийм биш бол чи Бурхантай 
яагаад ажиллахгүй байна вэ? Багахан гэм буруу үйлдсэн зарим хүн 
“Бурхан намайг илчилж, таягдан хаясан уу? Тэр намайг цохиж унагах 
болов уу?” гэж гайхширдаг. Энэ удаад Бурхан хүмүүсийг цохихын 
тулд биш, харин хүмүүсийг байж болох хамгийн дээд хэмжээнд 
аврахын тулд ажиллахаар ирсэн. Огт алдаа хийдэггүй хэн байна 
вэ? Бүх хүнийг цохиж унагаавал энэ яаж “аврал” байх вэ? Зарим 
гэм бурууг зориуд хийдэг байхад заримыг нь санаандгүй хийдэг. Чи 
санаандгүй үйлддэг гэм буруугаа таньсныхаа дараа өөрчлөгдөж чадвал 
өөрчлөгдөхөөс чинь өмнө Бурхан чамайг цохиж унагаах уу? Бурхан 
хүмүүсийг ийм маягаар аварч болох уу? Тэр ингэж ажилладаггүй! 
Чи санаандгүйгээр ч юм уу, эсвэл тэрслүү уг чанараасаа болоод гэм 
буруу үйлддэгээсээ үл хамааран гэм бурууг үйлдмэгцээ яаран бодит 
байдалд сэрж, үргэлжлүүлэн урагшлах ёстой гэдгээ санах ёстой; ямар 
ч нөхцөл байдал үүссэн хамаагүй, чи урагшлах ёстой. Бурханы хийж 
буй ажил бол авралын ажил, Тэр аврахыг хүсдэг хүмүүсээ хээв нэг 
цохиж унагахгүй. Өөрчлөгдөж чадах хэмжээнээс чинь үл хамааран 
эцэстээ Бурхан чамайг цохиж унагалаа ч гэсэн Түүний ингэх нь 
гарцаагүй зөвт байна; цаг нь ирэхэд Тэр чамд ойлгуулна. Яг одоо та 
нар үнэний төлөө эрмэлзэж, амийн оролтод анхаарч, үүргээ зүй ёсоор 
биелүүлэхээр эрж хайхад санаа тавих ёстой. Ингэхэд алдаа байхгүй! 
Эцэст нь, Бурхан чамд яаж ч хандсан үргэлж зөвт байна; чи үүнд 
эргэлзэх ёсгүй, санаа зовох хэрэггүй. Одоохондоо чи Бурханы зөвт 
байдлыг ойлгож чадахгүй ч гэсэн үнэмших өдөр ирнэ. Бурхан ажлаа 
гэрэлд, шударгаар хийдэг; Тэр бүх зүйлийг ил тод мэдэгддэг. Хэрвээ 
та нар энэ сэдвийг сайтар дэнслэн бодвол Бурханы ажил хүмүүсийг 
аварч, зан чанарыг нь өөрчилж байгаа гэдэг дүгнэлтэд хүрэх болно. 
Түүний ажил хүмүүсийн зан чанарыг өөрчлөх ажил тул хүмүүс 
зан чанараа илчлэхгүй бол юу ч хийх боломжгүй, юунд ч хүрэхгүй. 
Завхралаа илчилснийхээ дараа хүмүүс өчүүхэн ч гэмшихгүй, урьдын 
адил үйлдсээр байвал Бурханы зан чанарт халдана. Бурхан хүмүүсийг 
янз бүрийн хэмжээгээр цээрлүүлэх бөгөөд тэд гэм буруугийнхаа төлөө 
төлөөс төлнө. Чи үе үе өөрийн эрхгүй замаа алдаж, Бурхан үүнийг 
чинь чамд хэлж өгч, чамайг цэвэрлэж, чамтай харьцдаг. Хэрвээ чи 

сайн тал руугаа өөрчлөгдвөл Бурхан чамд хариуцлага тооцохгүй. Энэ 
бол зан чанарын өөрчлөлтийн хэвийн үйл явц бөгөөд авралын ажлын 
жинхэнэ ач холбогдол энэ үйл явцад илэрдэг. Энэ бол гол шижим! 
Жишээлбэл, эрэгтэй, эмэгтэй хүмүүсийн хоорондох хил хязгаарыг 
аваад үзье: Өнөөдөр чи сэтгэл хөдлөлдөө автаж, хэн нэгний гарыг 
атгах боловч гэртээ харьсан хойноо: “Тэгэх нь ёс суртахуунгүй зан 
авир байсан бус уу? Нүгэл байсан бус уу? Эрэгтэй, эмэгтэй хүмүүсийн 
хоорондох хил хязгаарыг зөрчих нь Бурханыг шившиглэж байгаа 
хэрэг бус уу? Би яаж тийм юм хийж чадав аа?” гэж тунгаан боддог. 
Үүнийг ойлгоод чи Бурханы өмнө яаран очиж, “Өө Бурхан минь! 
Би дахиад л нүгэл үйлдлээ. Миний ингэх нь үнэнтэй нийцэхгүй, би 
завхарсан махан биеэ жигшиж байна” хэмээн залбирдаг. Ирээдүйд ийм 
асуудал гарвал ийм асуудлаас тун хол байж, өөр хүний гарт хуруугаа 
ч хүргэхээс зайлсхийхээр шийддэг. Энэ нь өөрчлөлт бус уу? Хэрвээ чи 
ингэж өөрчлөгдсөн бол Бурхан чамайг хэн нэгний гарыг атгасны төлөө 
яллах уу? Хэрвээ чи хэн нэгний гарыг атгаад тэгэх нь буруу байсан 
санагдаж байгаа мөртөө Бурханд нүглээ хүлээхгүй, энэ бол ичгүүртэй 
зүйл биш гэж бодож, өөрийгөө жигшихгүй, сонор сэрэмжтэй байхгүй, 
махан биеийг хаяхаар шийдэхгүй байгаа бол ирээдүйд чи зүгээр л нэг 
хэн нэгний гарыг атгахгүй, бүр тэвэрч авах юм байна! Асуудал улам 
ноцтой болж, чамайг нүгэл үйлдэхэд хүргэх бөгөөд үүний төлөө Бурхан 
чамайг яллана. Чи дахиад л нүгэл үйлдэнэ, тэгээд чи аврагдахаасаа 
өнгөрнө. Хэрвээ чи завхарсан зан чанар санаандгүй бага зэрэг илчилж, 
дараа нь үнэхээр гэмшиж, махан биеийг хаяж, үнэнийг хэрэгжүүлж 
чадвал Бурхан чамайг яллахгүй, чи аврагдаж чадна. Бурхан хүмүүсийг 
аврах гэж ажилладаг бөгөөд хүмүүсийн уг чанар тодорхой хэмжээгээр 
илчлэгдэх нь зайлшгүй; гэхдээ чи цаг тухайд нь гэмшиж, өөрчлөгдөхөд 
анхаарах ёстой. Ингэх нь Бурханы хүсэлд нийцэх бус уу? Зарим хүн 
үүнд итгэдэггүй, Бурханд үргэлж болгоомжтой ханддаг. Ийм хүмүүс 
эрт орой хэзээ нэгэн цагт зовж зүдэрнэ.

Өмнө дурдсанчлан, урьд өмнийн үйл явдлыг цохилтоор цэв 
цэвэрхэн болгож болно; өнгөрснийг ирээдүйгээр халж болно; Бурханы 
хүлээцтэй байдал далай шиг зах хязгааргүй. Гэвч эдгээр үгэнд зарчим 
бас бий. Бурхан чиний үйлдсэн ямар ч нүглийг, хэчнээн ч их байсан цэв 

цэвэрхэн болгочихгүй. Бурханы бүх ажилд зарчим бий. Урьд өмнө нь 
энэ асуудалд чиглэсэн захиргааны зарлигийг тогтоосон—хүн Бурханы 
нэрийг хүлээж авахаасаа өмнө үйлдсэн бүх нүглийг нь Бурхан уучилж, 
өршөөдөг бөгөөд чуулганд орж ирснийхээ дараа нүгэл үйлдсэн хэвээр 
байгаа хүмүүст зориулсан тогтолцоо байдаг: Шалихгүй нүгэл үйлддэг 
нэгэнд гэмших боломж олгодог бол давтан үйлддэг гэмтнийг хөөдөг. 
Бурхан Өөрийн ажилд хүмүүсийг байж болох хамгийн дээд хэмжээгээр 
тэвчиж ирсэн бөгөөд Бурханы ажил бол үнэхээр хүмүүсийг аврах 
ажил гэдгийг үүнээс харж болно. Гэхдээ ажлын энэ эцсийн шатанд 
өршөөхийн аргагүй нүгэл үйлдвэл, чамайг үнэхээр золин аврах аргагүй 
бөгөөд чи өөрчлөгдөж чадахгүй. Хүмүүсийн зан чанарыг ариусгаж, 
өөрчлөх үйл явц Бурханд бий. Хүмүүсийн завхарсан уг чанарыг байнга 
илэрхийлж, өөрчлөх үйл явцад Бурхан Өөрийн авралын зорилгод 
хүрдэг. Зарим хүн “Энэ миний уг чанар хойно би үүнийгээ аль болох 
их илчилж, ил болгосныхоо дараа мэдэж авч, үнэнийг хэрэгжүүлнэ” 
гэж боддог. Энэ үйл явц шаардлагатай юу? Хэрвээ чи үнэхээр үнэнийг 
хэрэгжүүлж, бусад хүний янз бүрийн тэмцлийн заримыг өөрөөсөө 
олж хардаг бол өөрөө тийм зан авир гаргахаас зайлсхийх болно. Энэ 
нь шууд бус өөрчлөлт бус уу? Заримдаа чи нэг зүйл хиймээр санагдах 
боловч хийхээсээ өмнө үүнийг буруу гэдгийг ухаарч, больдог. Энэ ч 
бас чамайг аврагдахад нөлөөлдөг бус уу? Үнэн болгоныг хэрэгжүүлнэ 
гэдэг үйл явц юм. Хүн дөнгөж хэрэгжүүлж эхлэх үедээ үнэн зөв, алдаа 
мадаггүй байна гэдэг боломжгүй, хүний өөрийнх нь хүслээр сэвтээгүй 
хэрэгжүүлэлт ч мөн адил боломжгүй. Бүхэлд нь өөрийн хүслийн 
дагуу зохицуулдаг хэд хэдэн асуудал үлдсэн байдаг боловч харьцалт 
туулж, цэвэрлэгдээд чи эцэст нь бүхэлдээ Бурханы хүсэл, үгийн дагуу 
хэрэгжүүлдэг болно. Энэ бол өөрчлөлт юм.

Эцсийн өдрүүдийн Христийн ярианы тэмдэглэл номын
“Бурханы хүсэл бол хамгийн дээд

боломжит хэрээр хүмүүсийг аврах”-аас эш татав

Нигүүлслийн эрин үед Бурхан хүн бүрийг аварч, хэнийг ч 
бүү мөхөөсэй гэж хүсдэг гэгддэг байсан. Сатаны завхруулсан хүн 
төрөлхтнийг аврах тухайд Бурхан ийм хандлага, мэдрэмжтэй байдаг. 

Бурханы хүсэл энэ боловч үнэндээ олон хүн Бурханы авралыг хүлээн 
авдаггүй; тэд Сатанд харьяалагддаг бөгөөд аврагдахгүй. Бурханы хайр 
хязгааргүй, энгүй их, хүчирхэг боловч үнэнийг жигшдэг хүмүүст 
Бурхан хайр, авралаа чөлөөтэй олгохыг хүсдэггүй, Тэр хэзээ ч 
тэгэхгүй гэх үг нь бүхий л хүн төрөлхтөнд хандах Бурханы хандлагыг 
харуулдаг. Бурхан ийм хандлагатай байдаг. Үнэнийг жигшинэ гэдэг 
юутай адилхан бэ? Энэ нь Бурханыг эсэргүүцэж байгаа хэрэг мөн 
үү? Бурханд илт дайсагнаж байгаа хэрэг мөн үү? Энэ бол “Таны хэлж 
байгаа үгийг би сонсох дургүй. Би дургүй байгаа бол үнэн биш гэсэн 
үг, үүнийг би үнэн гэж үзэхгүй. Би хүлээн зөвшөөрч, дуртай байгаа 
цагт л энэ нь үнэн байх болно” гэж Бурханд улайм цайм хэлж байгаатай 
адилхан. Үнэнд тэгж хандах нь Бурханд илэрхий дайсагнаж байгаа 
хэрэг бус уу? Хэрэв чи Бурханд илт дайсагнаж байгаа бол Бурхан 
чамайг аврах уу? Үгүй. Бурханы уур хилэнгийн шалтгаан бол яг энэ. 
Үнэнийг жигшдэг ийм хүмүүс Бурханд дайсагнасан мөн чанартай 
байдаг. Ийм мөн чанартай хүмүүсийг Бурхан хүн хэмээн үздэггүй; 
харин дайсан, чөтгөр гэж үздэг бөгөөд тэднийг хэзээ ч аврахгүй. Энэ 
нь Бурханы уур хилэнгийн илрэл юм.

Эцсийн өдрүүдийн Христийн ярианы тэмдэглэл номын
“Үнэнийг ойлгох нь үүргээ зохих ёсоор биелүүлэхэд маш чухал”-аас эш татав

Хүн Түүнтэй дайсагнадаг тул Бурхан хүнийг үзэн ядсан боловч 
Түүний зүрх сэтгэлд хүн төрөлхтөнд зориулсан анхаарал, халамж, 
өршөөл нь өөрчлөгдөлгүй үлдсэн. Тэрээр хүн төрөлхтнийг устгасан 
хэдий ч Түүний зүрх сэтгэл хувиралгүй хэвээр үлдсэн. Хүн төрөлхтөн 
ялзралаар дүүрч, Бурханд ноцтой хэмжээгээр дуулгаваргүй хандахад 
Бурхан Өөрийн зан чанар, мөн чанараас үүдэж, мөн Өөрийн зарчмын 
дагуу энэхүү хүн төрөлхтнийг устгах хэрэгтэй болсон. Гэвч Өөрийнхөө 
мөн чанараас үүдэн Бурхан хүн төрөлхтнийг бас өрөвдсөн бөгөөд хүн 
төрөлхтнийг цаашид амьдруулахын тулд тэднийг золин аврах янз 
бүрийн арга зам хэрэглэхийг хүртэл хүсэж байв. Гэтэл хүн Бурханыг 
эсэргүүцэж, Бурханд дуулгаваргүй байсаар, Бурханы авралыг хүлээн 
авахаас татгалзсан; өөрөөр хэлбэл, Түүний сайн санааг хүлээн авахаас 
татгалзсан. Бурхан тэднийг яаж ч дуудаад, тэдэнд яаж ч сануулж, 

тэднийг хангаж, тусалж, тэдэнд хүлээцтэй хандсан ч хамаагүй, хүмүүс 
үүнийг нь ойлгоогүй, үнэлээгүй бөгөөд ямар ч анхаарал хандуулаагүй. 
Бурхан шаналж байхдаа хүний ухаарч өөрчлөгдөхийг хүлээн хүнд 
Өөрийн дээд зэргийн тэвчээрийг хайрлахаа бас л мартаагүй билээ. 
Тэр Өөрийн хязгаарт хүрснийхээ дараа хийх ёстой зүйлээ ямар ч 
эргэлзээгүйгээр хийжээ. Өөрөөр хэлбэл, Бурхан хүн төрөлхтнийг 
устгахаар төлөвлөсөн мөчөөс хүн төрөлхтнийг устгах Түүний ажлын 
албан ёсны эхлэл хүртэл тодорхой цаг хугацаа, үйл явц байсан. Энэ 
үйл явц нь хүнд ухаарч өөрчлөгдөх боломж олгох зорилготой байсан 
ба энэ нь Бурханы хүнд өгсөн сүүлчийн боломж байв. Тэгвэл Бурхан 
хүн төрөлхтнийг устгахын өмнөх энэ хугацаанд юу хийсэн бэ? Бурхан 
ихээхэн хэмжээний сануулах, ятгах ажил хийсэн. Түүний зүрх сэтгэл 
хэчнээн их шаналж, гуньж байсан ч Тэрээр хүмүүст анхаарал, халамж, 
өгөөмөр өршөөлөө хайрласаар л байсан. Бид үүнээс юу ойлгож байна 
вэ? Эргэлзээгүйгээр, хүн төрөлхтнийг гэх Бурханы хайр нь зүгээр нэг 
дэмжсэн дүр үзүүлэх явдал биш, харин үнэн бодитой гэдгийг ойлгож 
байна. Энэ нь бодитой, мэдрэгдэхүйц, мэдэгдэхүйц бөгөөд бачтай, 
хуурамч, мэхэлсэн, эсвэл дүр үзүүлсэн зүйл биш юм. Бурхан хайр татам 
гэдгээ хүмүүст харуулахын тулд хэзээ ч, ямар ч заль мэх хэрэглэж, 
хуурамч дүр зураглал бүтээдэггүй. Тэр Өөрийн хайр татам байдлыг 
хүмүүст харуулахын тулд, эсвэл Өөрийн хайр татам болон ариун 
байдлыг гайхуулахын тулд хэзээ ч хуурамч гэрчлэл хэрэглэдэггүй. 
Бурханы зан чанарын эдгээр тал нь хүний хайрыг хүртүүштэй 
бус уу? Тэдгээрийг шүтэн мөргүүштэй биш гэж үү? Тэдгээрийг 
нандигнууштай биш гэж үү? Одоо Би та нараас ингэж асуумаар байна: 
Эдгээр үгийг сонссоныхоо дараа та нар Бурханы агуу байдлыг зүгээр 
л цаасан дээрх үгс гэж бодож байна уу? Бурханы хайр татам байдал 
нь зүгээр л хоосон үг юм уу? Үгүй! Мэдээж үгүй! Бурханы дээдийн 
дээд байдал, агуу, ариун байдал, хүлээц, хайр гэх зэрэг—Бурханы зан 
чанар болон мөн чанарын олон янзын тал нэг бүрийн нарийн ширийн 
нь ажлаа хийх бүрд нь бодитоор илэрхийлэгдэж, хүнд хандсан Түүний 
хүсэлд шингэсэн ба хүн нэг бүр дээр хэрэгжиж, тусгагдаж байдаг. 
Чи үүнийг өмнө нь мэдэрч байсан эсэхийг үл харгалзан Бурхан хүн 
бүрийн сэтгэлийг дулаацуулж, сүнсийг сэргээхийн тулд Өөрийн 

чин зүрх сэтгэл, мэргэн ухаан болон янз бүрийн аргыг хэрэглэн, хүн 
бүрийг боломжийн бүх аргаар халамжилж байна. Энэ бол маргаангүй 
үнэн юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө I”-ээс эш татав

Урьд нь зарим хүн муу зүйл хийснээсээ болж чуулганаас хөөгдөж, 
ах эгч нар нь тэднийг голсон. Цөөн хэдэн жил тэнүүчилснийхээ дараа 
одоо тэд эргэж ирсэн. Тэд Бурханыг бүрмөсөн орхиогүй нь сайн хэрэг; 
энэ нь тэдэнд боломж, аврагдах найдвар өгдөг. Зугтаж, итгэхээ болиод, 
шүтлэггүй хүмүүстэй адил болсон бол тэд нэг мөр дуусах байсан 
юм. Хэрэв тэд эргэлт хийж чадаж байгаа бол найдвар байсаар байна; 
энэ нь ховор агаад эрхэм нандин юм. Бурхан хүмүүст яаж ч хандаж, 
тэднийг үзэн ядаж, жигшдэг бай хамаагүй, хүмүүс өөрчлөгдөж чадах 
цаг ирвэл Бурхан асар их тайтгарна. Энэ нь, хүмүүсийн зүрх сэтгэлд 
багахан ч гэлээ Бурхан бий, тэд хүний эрүүл ухаанаа бүрэн алдаагүй, 
хүн чанараа бүрэн гээгээгүй, Бурханд итгэхийг зорьсон хэвээр, 
Бурханыг хүлээн зөвшөөрч, Бурхан руу эргэн очих санаатай гэсэн үг 
байх болно. Бурханы гэр бүлийг орхисон хэн ч бай, эргэн ирж, энэ 
гэр бүлийг зүрх сэтгэлдээ тээсээр байвал Бурханы сэтгэл бага зэрэг 
уяран хоргодож, бага зэрэг тайтгарна. Харин тэд хэзээ ч эргэн ирэхгүй 
бол Бурхан үүнийг харамсалтай хэрэг гэж бодно. Хэрэв тэд эргэн 
ирээд Бурханд чин сэтгэлээсээ итгэж эхэлбэл Бурханы зүрх сэтгэл 
баяр баяслаар тун их дүүрэх болно. Холдон явах үедээ чи нэлээд 
сөрөг, муу байдалд байсан нь гарцаагүй; гэсэн ч одоо чи эргэн ирж 
чадсан бол Бурханд итгэсээр байгаа гэдгийг чинь энэ нь баталж байна. 
Гэхдээ чи цааш үргэлжлүүлж чадах эсэх нь тодорхойгүй хүчин зүйл, 
учир нь хүмүүс маш хурдан өөрчлөгддөг. Нигүүлслийн эрин үед Есүс 
хүмүүсийг өрөвдөж, нигүүлсжээ. Зуун хониноос нэг нь төөрвөл нэг 
хонь хайхын тулд Тэрээр ерэн есөн хонио орхино. Эдгээр үг нь нэг 
төрлийн механик арга барил биш, мөн дүрэм журам ч биш; харин 
ч эдгээр нь хүмүүст хандах Бурханы санаа зорилго, тэднийг аврах 
Бурханы ирмүүн санаархал, тэднийг гэх Түүний гүн гүнзгий хайрыг 
харуулдаг. Энэ бол аливааг хийх арга зам биш; энэ нь нэг ёсны зан 

чанар, сэтгэлгээ юм. Иймээс зарим хүн зургаан сар, жилээр явдаг, 
хэчнээн олон сул талтай, хэчнээн олон эндүүрлээс болж зовдог 
хэр нь, хожим ухаан орж, мэдлэгтэй болж эрс өөрчлөгдөж, зөв замд 
эргэж орж чаддаг нь Намайг тун их тайтгаруулж, энэ өчүүхэн жижиг 
баяр хөөрийг авчирдаг. Мэдрэхүйн таашаалын энэ ертөнцөд, ийм 
ёрын муу эрин үед бат зогсож, Бурханыг хүлээн зөвшөөрч, зөв замд 
эргэн орох чадвартай байна гэдэг бол нэлээд их тайтгарал авчирдаг, 
сэтгэл догдлуулам зүйлс билээ. Жишээлбэл хүүхэд өсгөхийг аваад 
үзье: Тэд элбэрэлтэй ч байсан үгүй ч байсан, хэрэв тэд чамайг хүлээн 
зөвшөөрөхгүй гэрээсээ яваад хэзээ ч эргэж ирэхгүй бол чамд ямар 
санагдах вэ? Сэтгэлийнхээ гүнд чи тэдний талаар санаа зовсоор, 
“Хүү минь хэзээ ирэх бол доо? Түүнтэйгээ уулзах юм сан. Эцсийн 
эцэст тэр чинь миний хүү, би түүнийг дэмий өсгөж, хайрлаагүй шүү 
дээ” гэж үргэлж гайхширах болно. Чи үргэлж ингэж бодож ирсэн; чи 
үргэлж тэр өдрийг ирээсэй гэж хүсэн хүлээсэн. Энэ тал дээр бүгдэд нь 
адилхан санагддаг. Өнөөдрийн хүмүүс биеийн хэмжээ багатай хэдий 
ч тэд өчүүхэн төдий ч итгэх хүсэл тээдэггүй, Түүнийг Бурхан гэдгийг 
хүлээн зөвшөөрдөггүй л биш бол Бурханы хүслийг ойлгох өдөр ирнэ.

Эцсийн өдрүүдийн Христийн ярианы тэмдэглэл номын
“Бурханд байнга шаардлага тавьдаг

хүмүүс бол хамгийн ухаангүй хүмүүс юм”-аас эш татав

Хүмүүс өөрсдийн төгсгөл, хүрэх газар болон үүрэгт нь гарах 
өөрчлөлт, үүргээсээ халагдах явдалд ихээхэн эмзэг ханддаг. Зарим хүн 
иймэрхүү зүйлийн тухайд алдаатай дүгнэлтэд үргэлж хүрч, үүргээсээ 
халагдмагцаа ямар ч байр суурьгүй боллоо гэж боддог, эсвэл Бурхан 
өөрсдөд нь дургүй, өөрсдийг нь хүсэхээ больсон гэж хэлж байгаа тул 
нэгэнт өнгөрчээ гэж боддог. Тэд ийм дүгнэлтэд хүрдэг. Тэгээд Бурханд 
итгэх ямар ч утгагүй гэж бодон, өөрсдийнх нь төгсгөл өөрчлөгдөх 
боломжгүй, Бурхан өөрсдийг нь хүсэхгүй байгаа тул амьдрах ямар ч 
утгагүй гэж боддог. Бусад нь ийм бодлыг нь сонсоод тэднийг ухаалаг, 
нэр төртэй гэж үздэг, гэвч үнэндээ энэ нь ямар төрлийн сэтгэлгээ 
вэ? Энэ бол Бурханы эсрэг тэрслүү байдал, ялагдал хүлээх үзэл юм. 
Тэдний ялагдал хүлээх үзлийн мөн чанар юу вэ? Бурхан хүмүүст 

хэрхэн ханддагийг мэдэхгүй байх явдал. Хүмүүсийг цөхрөлд автах үед 
Бурхан мэддэг үү? Бурхан тийм хүмүүст хэрхэн ханддаг вэ? “Бурхан 
хүний төлөө ийм уйгагүй төлөөс төлсөн, тэгээд хүн болгонд маш их 
ажил хийж, нөр их хүчин зүтгэл гаргасан; хүнийг сонгож, аварна гэдэг 
Бурханы хувьд амаргүй хэрэг. Хэрэв энэ хүн цөхрөлд автвал Бурхан 
маш их шархалж, түүнийг эргээд сэргээсэй гэж өдөр бүр найдна” гэж 
зарим хүн хэлдэг. Өнгөцхөн түвшинд утга учир нь ийм байдаг боловч 
үнэндээ энэ ч бас хүний үзэл юм. Бурхан тийм хүмүүст тодорхой 
нэг хандлага баримталдаг: Хэрвээ чи цөхрөлд автаж, урагшлахаар 
хичээхгүй байх юм бол Бурхан чамд, хүсвэл наанаа үлдэж болно 
гэж хэлдэг; Тэр чамд дарамт учруулахгүй. Хэрэв чи “Би бүтээгдсэн 
зүйлийн үүргийг биелүүлж, Бурханы шаардсанаар хэрэгжүүлэхийн 
тулд чадах бүхнээ хийж, Бурханы хүслийг хангамаар байна. Миний 
чадал, чадвар хүрэх бүх зүйлийг би хийнэ; Бурханы надаас шаардсан 
зүйлийг орхихгүй” гэж хэлдэг бол Бурхан чамд, энэ маягаар амьдрахыг 
хүсвэл үргэлжлүүлэн дага гэж хэлдэг, гэхдээ чи Бурханы шаардсанаар 
хийх ёстой; Бурханы шаарддаг зарчим, стандарт өөрчлөгддөггүй. 
Энэ үг юу гэсэн утгатай вэ? Энэ нь хүмүүс л өөрсдийгөө орхиж 
чадна гэсэн утгатай; Бурхан хүнийг хэзээ ч орхихгүй. Эцэст нь аврал 
хүртэж, Бурханыг харж, Бурхантай хэвийн харилцаа тогтоож, Бурханы 
өмнө очиж чадах хэний ч хувьд энэ нь ганц удаа бүтэлгүйтэж, засалт 
харьцалт туулаад, эсвэл ганцхан удаа шүүлт, гэсгээлт туулсныхаа 
дараа хүрч болдог зүйл биш юм. Петр төгс болгуулахаасаа өмнө 
олон зуун удаа цэвэршүүлэгдсэн. Эцсээ хүртэл үйлчлэл үзүүлснийхээ 
дараа үлддэг хүмүүс дунд ердөө найм юм уу аравхан удаа шалгалт, 
цэвэршүүлэлт туулчхаад төгсгөлд хүрсэн хүн нэг ч байхгүй. Энэ нь 
Бурханы хайр бус уу? Энэ бол хүнд хандах Бурханы хандлага юм.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Бурханы ганц үгээс болж хүмүүс, Бурхан өөрсдийнх нь талаар 
дүгнэлтэд хүрч, өөрсдийг нь орхисон гэж үргэлж боддог—үүний 
улмаас тэд Бурханыг үргэлжлүүлэн дагаж, урагшлах хүсэлгүй болдог. 



2034

IX. Бурханд дуулгавартай байж, Бурханыг мэдэх зарчмууд 

Үнэндээ чи орхигдоно гэж юу болохыг ойлгодоггүй; өөрийгөө 
орхидог чинь л жинхэнэ орхилт юм. Заримдаа Бурханы чамайг 
тодорхойлсон үг бол зүгээр л уурласандаа хэлсэн үг юм; Бурхан 
чиний талаар дүгнэлтэд хүрсэн хэрэг яавч биш, чамайг яллаж 
байгаа хэрэг ч биш, Бурханы эцсийн шийтгэл бүр ч биш бөгөөд 
Бурхан эцсийн хүрэх газрыг чинь тогтоож байгаа явдал ч биш. Энэ 
нь чамайг шүүж, харьцах үгээс цаашгүй. Тэдгээр нь чамд зориулсан 
Бурханы дэврүүн найдлагыг өгүүлдэг, чамд сануулж, анхааруулах 
үг бөгөөд Бурханы зүрх сэтгэлээс гарсан үг юм. Гэвч шүүлтийн энэ 
үгээс үүдэн бүдэрч, Бурханыг хаядаг зарим хүн бий. Зарим нь хэсэг 
хугацаанд сул дорой байчхаад Бурханы өмнө ирж, “Ингэж болохгүй. 
Би урагш үргэлжлүүлж, Бурханы шаардсанаар хийх ёстой. Хэрэв 
хүмүүс Бүтээгчийг орхивол амьдрал нь үнэ цэнгүй болдог. Бүтээгдсэн 
зүйлийн үнэ цэнийг амьдран харуулахын тулд би Бурханыг дагасаар 
байх ёстой” гэж хэлдэг. Тэгвэл тэд Бурханыг хэрхэн дагаж болох 
вэ? Тэд урьдынх шигээ дагах ёсгүй. Урьд нь тэд үүрэгтээ үнэнч бус 
байсан. Засалт, харьцалт хүлээн авах дургүй, мөн өчүүхэн бэрхшээл 
туулсныхаа дараа үргэлж гомдоллодог байсан. Чи тэр замаараа алхахаа 
болихёстой, өөр арга замаар алхаж, Бурханы шаардсанаар хийх ёстой 
бөгөөд Бурхан чиний буруу гэж хэлбэл өөрийн үзэл, төсөөллийг 
ашиглан ямар нэг дүгнэлт хийж, Бурханыг эсэргүүцэх гэж оролдохгүй 
байх ёстой; чи дуулгавартай байж, буруугаа хүлээх ёстой. Энэ нь 
хэрэгжүүлэх зам бус уу? Хүмүүс хэрэгжүүлэх замтай байх үедээ 
Бурханаас холдож хадуурдаг уу? Заримдаа хүмүүс Бурхан өөрсдийг нь 
орхисон гэж боддог. Гэвч үнэндээ Бурхан чамайг орхиогүй, зүгээр л 
чамайг жигшиж, чамд анхаарал хандуулахыг хүсдэггүй. Гэхдээ Бурхан 
чамайг үнэхээр орхисон юм биш. Бурханы гэрт үүргээ биелүүлэхээр 
хичээл зүтгэл гаргадаг ч өөрсдийн мөн чанар, харуулсан янз бүрийн 
зүйлээсээ үүдэн үнэндээ Бурханд хаягддаг хүмүүс бий; тэд үнэхээр 
сонгогдоогүй, ердөө хэсэг хугацаанд л үйлчлэл үзүүлсэн. Харин зарим 
хүнийг Бурхан сахилгажуулж, цээрлүүлж, шүүхийн тулд чадах бүхнээ 
хийдэг; Тэрээр тэдэнд хандахдаа хүний үзэлд нийцдэггүй янз бүрийн 
арга ашигладаг. Зарим хүн үл ойлгож, Бурхан өөрсдийг нь дээрэлхэж, 
сэтгэлийг нь шархлуулж байна гэж боддог. Тэд Бурханы өмнө амьдрах 

ямар ч нэр төргүй гэж бодож, Бурханыг цаашид шархлуулахыг 
хүсдэггүй бөгөөд санаачилга гарган Бурханыг орхидог. Өөрсдийнх 
нь амьдардаг арга зам ухаалаг гэж боддог тул тэд санаачилга гарган 
Бурханыг орхидог—гэвч үнэн хэрэгтээ Бурхан тэднийг хаяагүй. Тийм 
хүмүүс Бурханы хүслийг огт ойлгодоггүй. Тэд зарим талаар хэт мэдрэг 
байж, Бурханы авралыг орхихдоо тулдаг. Тэд үнэхээр мөс чанартай гэж 
үү? Бурхан заримдаа хүмүүсээс зайгаа барьж, заримдаа өөрсдийгөө 
эргэцүүлэг хэмээн тэднийг хэсэг хугацаанд хойш тавьдаг ч үнэндээ 
тэднийг хаяагүй; Бурхан тэдэнд гэмших боломж олгож байгаагаас биш, 
тэднийг үнэнээсээ хаяж байгаа юм биш. Бурхан олон муу үйл үйлдсэн 
антихристүүд болон хорон муу хүмүүсийг л үнэхээр хаядаг. “Би Ариун 
Сүнсний ажилгүй байгаа мэт санагдаж байна, бас урт удаан хугацаанд 
Ариун Сүнсний гэгээрэлгүй байлаа. Бурхан намайг хаясан юм болов 
уу?” гэж зарим хүн хэлдэг. Энэ бол эндүүрэл юм. Бурхан чамайг хаясан, 
Бурхан чамайг аврахгүй гэж чи хэлдэг, тэгвэл Бурхан чиний төгсгөлийг 
тогтоосон хэрэг үү? Ариун Сүнсний ажлыг мэдэрч чадахгүй үе байдаг ч 
Бурханы үгийг унших эрхийг чинь Бурхан хассан уу? Чи хэвийн хүний 
бодолтой, авралд хүрэх зам чинь хаагдаагүй байхад юунд гуниглана 
вэ? Хүмүүс сайнгүй байдалд ороод, үүнийгээ шийдвэрлэхийн тулд 
үнэнийг эрж хайхын оронд үргэлж Бурханд буруугаа нялзааж, “Бурхан 
минь, Та намайг хүсэхгүй байна, тэгэхээр би ч бас Таныг хүсэхгүй” 
гэцгээдэг. Энэ бол зүгээр л үндэслэлгүй байгаа хэрэг.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Бурхан ганцааранг нь орхисон мэт, өөрсдийг нь хаяж, нүүр 
буруулсан мэт хэн нэгэнд санагдахыг Би хармааргүй байна. Харин 
хүн бүр үнэнийг эрэлхийлж, Бурханыг ойлгохоор эрж хайсан 
замаар гуйвшгүй шийдвэртэйгээр, ямар ч эргэлзээ тээнэгэлзэл, ачаа 
дарамтгүйгээр урагшаа зоримог алхаж байгааг л харахыг хүсэж байна. 
Чи ямар буруу зүйл үйлдсэн нь хамаагүй, замаа алдаад хэр хол явсан 
чинь, эсвэл хэр ноцтой гэм нүгэл үйлдсэн чинь хамаагүй, эдгээрийг 
Бурханыг ойлгох эрэл хайгуулдаа үүрэх ачаа, илүүдэл тээш бүү болго. 

Үргэлжлүүлэн урагш алх. Бурхан хүний авралыг цаг ямагт зүрх 
сэтгэлдээ байлгадаг; энэ нь хэзээ ч өөрчлөгддөггүй. Энэ бол Бурханы 
мөн чанарын хамгийн эрхэм нандин хэсэг юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Бидний орчин нөхцөл ямар ноцтой байх, бидэнд ямар төрлийн 
бэрхшээл тохиолдох, бид хэр сул дорой, эсвэл хэр сөрөг байхаас үл 
хамааран бид зан чанарын өөрчлөлтөд төдийгүй Бурханы хэлсэн 
үгэнд итгэл алдрах ёсгүй хэмээн шийдвэр гаргах хэрэгтэй. Бурхан 
хүнд амлалт өгсөн, харин хүн энэхүү амлалтыг хүлээж авахын тулд 
шийдвэр гаргаж, тууштай байх ёстой. Бурхан хулчгаруудад дургүй, 
Бурхан шийдэмгий хүмүүст дуртай. Чи маш их завхрал илчилж, 
тахир муруй олон замаар явж, олон гэм бурууг үйлдэж, эсвэл урьд нь 
Бурханыг эсэргүүцэж байсан байж магадгүй; аль эсвэл зарим хүн зүрх 
сэтгэлдээ Бурханыг доромжилж, Бурханд гомдоллон үглэж, Бурханыг 
эсэргүүцэж байж магадгүй—Бурхан эдгээр зүйлийг хардаггүй, зөвхөн 
тэднийг хэзээ нэг өдөр өөрчлөгдөх эсэхийг хардаг. Библид үрэлгэн 
хүү эргэн ирсэн тухай түүх гардаг. Эзэн Есүс яагаад ийм сургаалт 
зүйрлэлийг айлдсан бэ? Хүн төрөлхтнийг аврах Бурханы хүсэл чин 
сэтгэлийнх юм. Тэрээр хүмүүст гэмших, өөрчлөгдөх боломж өгдөг. Энэ 
явцдаа хүмүүсийг ойлгож, сул тал болон завхралынх нь хэмжээг гүн 
гүнзгий мэдэж байдаг. Хүмүүс бүдэрч, бүтэлгүйтнэ гэдгийг Тэр мэднэ. 
Энэ нь яг л хүүхэд алхаж сурахтай адил: Бие чинь хэчнээн хүчтэй 
байсан ч чамд бүдрэх, тээглэн унах үе тохионо. Эх хүн үрээ ойлгодог 
шиг Бурхан хүн бүрийг ойлгодог. Тэрээр хүн бүрийн бэрхшээл, хүн 
бүрийн сул тал, мөн хүн бүрийн хэрэгцээг ойлгодог; үүнээс гадна зан 
чанарын өөрчлөлт рүү орох явцад хүмүүст ямар бэрхшээл тулгардаг, 
ямар сул тал, бүтэлгүйтэл тохиолдохыг бас ойлгодог—Бурхан үүнийг 
төгс ойлгодог. Тиймээс, Бурхан хүмүүсийн зүрх сэтгэлийн гүнийг 
шинждэг. Чи хэчнээн сул дорой байсан ч Бурханы нэрийг хаяхгүй 
байгаа цагт, Бурханыг юм уу энэ замаас гажихгүй байгаа цагт чамд 
зан чанарын өөрчлөлтөд хүрэх боломж үргэлж байна. Бид зан чанарын 
өөрчлөлтөд хүрэх боломжтой гэдэг нь үлдэх найдвар бидэнд бий гэсэн 

үг бөгөөд бидэнд үлдэх найдвар байгаа гэдэг нь Бурханаар авруулах 
найдвар бий гэсэн үг юм.

Эцсийн өдрүүдийн Христийн ярианы тэмдэглэл номын
“Зан чанарын өөрчлөлт нь юу болох

болон зан чанарын өөрчлөлтөнд хүрэх зам”-аас эш татав

166. Бурханы нигүүлслийг эдлэх зарчмууд
(1) Хүн хэчнээн их нигүүлсэл эдлэх нь хамаагүй, Бурханы хүсэлд 

анхааралтай байж сурах ёстой. Үүргээ сайн гүйцэтгэж, Бурханы 
хайрыг хариулахын тулд чадах бүхнээ хийх ёстой;

(2) Бурханы нигүүлслийг эдлэхдээ хүнд тавих Түүний шаардлагыг 
ойлгож, Түүний хайрыг мэдэж, Түүнд гэрчлэл хийж сурах ёстой. Энэ 
нь дангаараа Түүний хүсэлтэй нийцдэг;

(3) Бурхан хүнд нигүүлсэл хайрладаг нь Түүний хайрын 
илэрхийлэл юм, гэхдээ хүмүүсийг Сатаны нөлөөнөөс аварч, жинхэнэ 
хүний төрхийг амьдран харуулдаг болгох нь Түүний санаа зорилго 
билээ;

(4) Бурханы нигүүлслийг эдлэх төдийхнөөр сэтгэл ханаж 
болохгүй. Чи үнэнийг болон Бурханы талаарх мэдлэгийг эрэлхийлэх 
ёстой. Бурханаар төгс болгуулах цэгт хүрэх нь Түүний сэтгэлийг 
хамгийн их баясгадаг.

Холбогдох Бурханы үг:

Бурхан Өөрийн амь болон Өөрт юу байгаа, Өөрөө юу болохыг 
хүмүүст өгсөн, ингэснээр тэд үүнийг амьдран харуулж, Бурханд юу 
байгаа, Тэр юу болохыг болон Түүний өгсөн үнэнийг амьдрах чиглэл, 
замаа болгож, өөрсдийн амь болгож, энэ амиар амьдарна. Тэгвэл, 
Бурхан Өөрийн амийг хүмүүст харамгүй хайрлаж, улмаар үүнийг 
тэдний амь болгосон гэж хэлж болох уу? Тэгвэл хүмүүс Бурханаас юу 
олж авсан юм бэ? Бурханы хүлээлт үү? Бурханы амлалт уу? Эсвэл юу 
вэ? Бурханаас тэдний олж авсан зүйл нь хоосон үг биш, харин Бурханы 
амь юм! Бурхан хүмүүст амь хайрладгаас гадна Бурханы энэ амийг 
аваад, өөрийн амь болгож, амьдран харуул гэсэн нэг шаардлага тавьдаг. 



2038

IX. Бурханд дуулгавартай байж, Бурханыг мэдэх зарчмууд 

Энэ амийг амьдран харуулахыг чинь хараад Бурханы сэтгэл ханадаг. 
Энэ бол Бурханы цорын ганц шаардлага юм. Иймээс хүмүүсийн 
Бурханаас олж авдаг зүйл үнэлж баршгүй бөгөөд Бурхан хүмүүст 
хамгийн үнэлж баршгүй энэ зүйлийг хайрлаж байхдаа юу ч олж 
аваагүй; үүнээс хамгийн их ашиг хүртэгч нь хүн юм. Хүмүүс Бурханы 
амийг амиа болгон хүлээн авч байхдаа үнэнийг ойлгож, хүн байхын 
зарчмыг олж авч, хүн байхын үндэс суурьтай болж, хүн байхын тулд 
дагах хэрэгтэй чигээ ч бас олдог. Тэд дахин хэзээ ч Сатанд хууртаж, 
хүлэгдэж, мөн муу хүмүүст хууртаж, ашиглуулахаа больж, муу ёрын 
чиг хандлагаар бохирдож, бузартаж, хүлэгдэж, уруу татагдахаа больдог. 
Хүмүүс тэнгэр, газрын хооронд эрх чөлөөтэй амьдарч, чөлөөлөгддөг. 
Тэд ямар ч ёрын муу, харанхуйн хүчний хор хөнөөлд өртөхөө больж, 
үнэхээр Бурханы эрх мэдэл дор амьдарч чаддаг. Өөрөөр хэлбэл, тэд 
энэ амийг амьдран харуулж байхдаа ямар ч зовлон шаналал туулахаа 
больж, оронд нь аз жаргалтай, хүндрэл бэрхшээлгүй амьдардаг; тэд 
эрх чөлөөтэй амьдарч, Бурхантай хэвийн харилцаатай байдаг. Тэгээд 
Бурханы эсрэг тэрсэлж, Түүнийг эсэргүүцэж чадахаа больж, харин ч 
үнэхээр Бурханы дээд эрхийн дор амьдарч чаддаг. Тэд дотроо ч, гаднаа 
ч зөв, зохистой амьдралаар амьдарч, жинхэнэ хүмүүс болдог.

Эцсийн өдрүүдийн Христийн ярианы тэмдэглэл номын
“Хүн бол Бурханы удирдлагын төлөвлөгөөнөөс

хамгийн их ашиг хүртэгч”-ээс эш татав

Эцсийн өдрүүдийн ажлын одоогийн үе шатанд Бурхан 
урьдынхтайгаа адилаар хүнд цаашид зөвхөн нигүүлсэл, ерөөл 
хайрлахгүй, мөн хүнийг урагш явуулахын тулд аргадах ч үгүй. 
Ажлын энэ үе шатанд өөрийн туулсан Бурханы ажлын бүх талаас 
хүн юу харсан бэ? Хүн Бурханы хайр, Бурханы шүүлт, гэсгээлтийг 
харсан. Энэ хугацаанд Бурхан, хүнд аажмаар Өөрийнхөө санаа 
зорилгыг мэдүүлэхийн тулд, Өөрийнхөө хэлдэг үг болон хүнд өгдөг 
үнэнийг мэдүүлэхийн тулд хүнийг хангаж, дэмжиж, гэгээрүүлж, 
залж чиглүүлдэг. Хүнийг сул дорой байх үед, сэтгэлээр унасан байх 
үед, хаашаа ч явах аргагүй байх үед Бурхан хүнд зөвлөж, хүнийг 
тайтгаруулж, зоригжуулахын тулд Өөрийн үгийг ашигладаг, ингэснээр 

биеийн хэмжээ багатай хүн аажмаар хүч чадалтай болж, эерэгээр 
өндийн босож, Бурхантай хамтран ажиллахад бэлэн болдог. Гэхдээ 
хүн Бурханд дуулгаваргүй хандаж, Түүнийг эсэргүүцэх үед, эсвэл 
завхралаа илчлэх үед Бурхан ямар ч өршөөл үзүүлэлгүйгээр хүнийг 
цээрлүүлж, сахилгажуулна. Гэхдээ, Бурхан хүний тэнэглэл, мэдлэггүй, 
сул дорой, төлөвшөөгүй байдалд хүлээцтэй, тэвчээртэй хандана. Ийм 
маягаар, хүний төлөө Бурханы хийдэг бүх ажлаар дамжуулан хүн 
аажмаар төлөвшиж, өсөж, Бурханы санаа зорилгыг мэдэж, тодорхой 
нэг үнэнийг ойлгож, ямар зүйл эерэг, ямар нь сөрөг болохыг мэдэж, 
ёрын муу, харанхуй гэж юу болохыг мэдэж авдаг. Бурхан хүнийг 
үргэлж цээрлүүлж, сахилгажуулах ганцхан хандлага баримталдаггүй, 
гэхдээ бас үргэлж хүлээцтэй, тэвчээртэй ханддаггүй. Харин үүний 
оронд Тэр өөр өөр үе шатных нь дагуу, өөр өөр биеийн хэмжээ болон 
хэв чанарынх нь дагуу хүн нэг бүрийг өөр өөр арга замаар хангадаг. 
Тэр хүний төлөө олон зүйл хийж, асар их төлөөс төлдөг; хүн эдгээр 
зүйлийг, эсвэл энэхүү төлөөсийг огт ухамсарладаггүй ч Бурханы 
хийдэг бүхэн үнэндээ хүн нэг бүр дээр үнэхээр хийгддэг. Бурханы 
хайр бодитой: Бурханы нигүүлслээр дамжуулан хүн гай гамшгаас 
ахин дахин зайлсхийдэг, тэр бүх хугацаанд Бурхан хүний сул дорой 
байдалд ахин дахин хүлээцтэй ханддаг. Бурханы шүүлт, гэсгээлт 
нь хүмүүст, хүн төрөлхтний завхрал болон сатанлаг мөн чанарыг 
аажмаар мэдэж авах боломж олгодог. Бурханы хангадаг зүйлс, хүнийг 
гэгээрүүлэх Түүний гэгээрэл, удирдамж нь бүгд, үнэний мөн чанарыг 
улам бүр ойлгож, хүмүүст юу хэрэгтэй, тэд ямар замаар явах ёстой, тэд 
юуны төлөө амьдардаг, амьдралынх нь утга учир, үнэ цэн болон урдах 
замаараа хэрхэн алхах зэргийг улам бүр ойлгох боломжийг хүмүүст 
олгодог. Бурханы хийдэг энэ бүх зүйл Түүний анхдагч нэгэн зорилгоос 
салшгүй юм. Тэгвэл энэ зорилго нь юу вэ? Бурхан хүн дээр ажлаа 
хэрэгжүүлэхдээ яагаад эдгээр арга барилыг ашигладаг вэ? Тэр ямар 
үр дүнд хүрэхийг хүсдэг вэ? Өөрөөр хэлбэл, Тэр хүнээс юу харахыг 
хүсдэг вэ? Мөн тэднээс юу авахыг хүсдэг вэ? Бурхан, хүний зүрх 
сэтгэлийг сэргээж болно гэдгийг харахыг хүсдэг. Хүн дээр ажиллахдаа 
Түүний ашигладаг эдгээр арга барил нь, хүний зүрх сэтгэлийг сэрээж, 
хүний сүнсийг сэрээж, хаанаас ирснийг нь, хэн тэднийг чиглүүлж, 

дэмжиж, хангаж байдгийг, мөн хэн тэдэнд өдий хүртэл амьдрах 
боломж олгосныг хүнд ойлгуулах гэсэн байнгын хүчин чармайлт 
билээ; тэдгээр нь Бүтээгч хэн болохыг, тэд хэнд шүтэн мөргөх ёстойг, 
ямар замаар алхах ёстойг болон ямар замаар Бурханы өмнө очих ёстойг 
хүнд ойлгуулах арга зам юм; тэдгээр нь хүнд Бурханы зүрх сэтгэлийг 
мэдүүлж, Бурханы зүрх сэтгэлийг ойлгуулж, хүнийг аврах Түүний 
ажлын ар дахь асар их халамж, санаа бодлыг ухааруулахын тулд хүний 
зүрх сэтгэлийг аажмаар сэргээх арга зам юм. Зүрх сэтгэл нь сэргэх үед 
хүн доройтсон, завхарсан зан чанартайгаар амьдрахыг хүсэхээ больж, 
харин оронд нь Бурханыг сэтгэл хангалуун байлгахын төлөө үнэнийг 
эрэлхийлэхийг хүсдэг. Хүний зүрх сэтгэл сэрчихсэн байх үед хүн 
Сатанаас бүрмөсөн салж чаддаг. Тэрээр Сатанд хорлогдохоо больж, 
түүнд хянуулж, хууртагдахаа больдог. Харин ч хүн Бурханы зүрх 
сэтгэлийг хангалуун байлгахын тулд Бурханы ажилд болон Түүний 
үгэнд идэвх санаачилгатайгаар хамтран ажиллаж, улмаар Бурханаас 
эмээж, муугаас зайлдаг. Энэ бол Бурханы ажлын анхдагч зорилго юм.

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Хүн махан бие дотор амьдардаг нь хүний тамд амьдардаг гэсэн үг 
бөгөөд Бурханы шүүлт, гэсгээлт байхгүй бол хүн Сатантай адил бохир 
заваан юм. Хүн яаж ариун байж чадах билээ? Бурханы гэсгээлт болон 
шүүлт бол хүний хамгийн сайн хамгаалалт, хамгийн агуу нигүүлсэл 
гэж Петр бодож байв. Бурханы гэсгээлт, шүүлтээр л дамжуулан хүн 
сэрж, махан биеийг үзэн ядаж, Сатаныг үзэн ядаж чадна. Бурханы 
хатуу чанд сахилгажуулалт хүнийг Сатаны нөлөөнөөс чөлөөлж, 
өөрийнх нь жижигхэн ертөнцөөс чөлөөлдөг ба Бурханы гэрэлд хүнийг 
амьдруулдаг. Гэсгээлт, шүүлтээс илүү дээр аврал гэж үгүй! Петр 
ийнхүү залбирсан юм: “Өө Бурхан минь! Та намайг гэсгээж, шүүсээр 
байгаа цагт намайг орхиогүй гэдгийг тань би мэдэх болно. Та надад 
баяр хөөр, амар амгаланг өгөлгүй, зовлон шаналалд амьдруулж, тоо 
томшгүй олон цохилт оноож байсан ч гэсэн Та намайг орхиогүй 
л бол зүрх сэтгэл минь тайван байх болно. Өнөөдөр, Таны гэсгээлт, 
шүүлт миний хамгийн сайн хамгаалалт, хамгийн агуу ерөөл болсон 

билээ. Таны өгдөг нигүүлсэл намайг хамгаалдаг. Өнөөдөр Таны надад 
хайрладаг нигүүлсэл бол Таны зөвт зан чанарын илрэл бөгөөд энэ нь 
гэсгээлт, шүүлт юм; түүнчлэн энэ нь шалгалт, түүнээс ч илүүтэйгээр 
зовлонгийн амьдрал билээ.” Петр махан биеийн зугаа цэнгэлийг хойш 
тавьж, илүү гүн гүнзгий хайрыг, илүү их хамгаалалтыг эрж хайж 
чадсан, учир нь тэр Бурханы гэсгээлт, шүүлтээс маш их нигүүлслийг 
олж авсан билээ. Хүн Сатаны зохион байгуулалт, нөлөөнөөс ангижирч, 
Бурханы гэрэлд амьдрахын тулд амьдралдаа цэвэрлэгдэж, зан чанартаа 
өөрчлөлт гаргахыг хүсвэл, мөн утга учиртай амьдралыг амьдран 
харуулж, бүтээлийн үүргээ биелүүлэхийг хүсвэл Бурханы гэсгээлт, 
шүүлтийг хүлээн авах ёстой ба Бурханы сахилгажуулалт, цохилтыг 
өөрөөсөө холдуулах ёсгүй. Бурханы гэсгээлт, шүүлт бол гэрэл, хүний 
авралын гэрэл бөгөөд хүний хувьд хамгийн сайн ерөөл, хамгийн агуу 
нигүүлсэл, хамгийн сайн хамгаалалт гэдгийг мэдэж ав.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Өнөөдөр хүн, гагцхүү Бурханы нигүүлсэл, хайр, өршөөлтэйгээр 
өөрийгөө үнэхээр мэдэж чадахгүй, хүний мөн чанарыг мэдэж бүр ч 
чадахгүй гэдгийг хардаг. Бурханы цэвэршүүлэлт, шүүлтийн аль алинаар 
л дамжуулан, цэвэршүүлэлтийн үйл явцын үеэр л хүн дутагдлаа 
мэдэж, өөрт нь юу ч байхгүй гэдгийг мэдэж чадна. Тиймээс Бурханыг 
гэх хүний хайр Бурханы цэвэршүүлэлт, шүүлтийн суурин дээр бий 
болдог. Хэрэв чи зөвхөн Бурханы нигүүлслийг эдэлж, амар тайван гэр 
бүлтэй, эсвэл материаллаг ерөөлтэй байгаа бол Бурханыг хараахан 
олж аваагүй бөгөөд Бурханд итгэх итгэлийг чинь амжилттай гэж 
үзэж болохгүй. Бурхан нигүүлслийн ажлын нэг үе шатыг аль хэдийн 
махбодоор гүйцэтгэчихсэн, бас хүнд материаллаг ерөөл аль хэдийн 
хүртээчихсэн, гэхдээ хүн гагцхүү нигүүлсэл, хайр, өршөөлөөр төгс 
болгуулж чадахгүй. Хүмүүс туршлагаараа Бурханы хайрын заримыг 
мэдэрч, Бурханы хайр, өршөөлийг хардаг ч үүнийг хэсэгхэн хугацаанд 
туулаад, Бурханы нигүүлсэл, хайр, өршөөл нь хүнийг төгс болгож 
чадахгүй, хүний доторх завхарсан зүйлийг илчилж чадахгүй, хүнийг 
завхарсан зан чанараас нь ангижруулж чадахгүй, хайр, итгэлийг нь 

төгс болгож чадахгүй гэдгийг хардаг. Бурханы нигүүлслийн ажил нь 
нэг үе шатны ажил байсан бөгөөд хүн Бурханы нигүүлслийг эдэлснээр 
Бурханыг мэдэж авч чадахгүй.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Бурханд огт дуулгавартай байдаггүй, нэрийг нь хүлээн зөвшөөрөх 
төдий байдаг, Бурханы сайхан сэтгэл, хайр татам байдлыг бага зэрэг 
мэдэрдэг ч Ариун Сүнсний алхаатай хөл нийлэн алхдаггүй, Ариун 
Сүнсний одоогийн ажил, үгийг дуулгавартай дагадаггүй хүмүүс 
Бурханы нигүүлсэл дунд амьдардаг бөгөөд Бурханаар авхуулж, төгс 
болгуулахгүй. Бурхан дуулгавартай байдал, Бурханы үгийг идэж, 
ууж, таашааж байгаагаар нь, мөн амьдралынх нь зовлон шаналал, 
цэвэршүүлэлтээр дамжуулан хүмүүсийг төгс болгодог. Ийм итгэлээр 
л хүмүүсийн зан чанар өөрчлөгдөж, ингэснээр л тэд Бурханы тухай 
жинхэнэ мэдлэгийг эзэмшиж чаддаг. Ухамсартайгаар Бурханыг 
дуулгавартай дагана гэдэг бол Бурханы нигүүлсэл дунд амьдрахдаа 
сэтгэл ханалгүй үнэнийг идэвхтэйгээр хүсэмжилж, үнэнийг хайж, 
Бурханаар авхуулахыг эрэлхийлнэ гэсэн үг; Бурханы ийм л итгэлийг 
хүсдэг билээ. Бурханы нигүүлслийг эдлэхээс өөр юу ч хийдэггүй хүмүүс 
төгс болгуулж, өөрчлөгдөж чадахгүй бөгөөд тэдний дуулгавартай байдал, 
сүсэг бишрэл, хайр, тэвчээр бүгд өнгөцхөн юм. Бурханы нигүүлслийг 
л эдэлдэг хүмүүс Бурханыг үнэхээр таньж мэдэж чаддаггүй бөгөөд 
Бурханыг мэдлээ ч мэдлэг нь өнгөцхөн байдгийн дээр “Бурхан хүнд 
хайртай”, “Бурхан хүнд энэрэнгүй ханддаг” гэх мэт зүйл ярьдаг. Энэ 
нь хүний амийг төлөөлдөггүй, бас хүмүүс Бурханыг үнэхээр мэддэг 
гэдгийг харуулдаггүй.

Үг нь махбодоор илэрсэн номын “Бурханд итгэхдээ Бурханыг
дуулгавартай дагах ёстой”-оос эш татав

Хүмүүс өсөхийн хэрээр, бар олзоо ажигладагтай адилаар Сатаны 
харц хүн нэг бүр дээр тогтсон байдаг. Харин Өөрийн ажлыг хийхдээ 
Бурхан хүмүүс, үйл явдал, аливаа зүйлс, цаг хугацаа, орон зайн 
ямар нэгэн хязгаарлалтад хэзээ ч баригддаггүй; Тэр Өөрийн хийх 

хэрэгтэй, хийх ёстой зүйлийг хийдэг, Өсөх үйл явцдаа чи өвчин, 
бүтэлгүйтэл гэх мэт өөрт таалагдахгүй олон зүйлтэй тулгарч болох 
юм. Гэхдээ энэ замаар алхах зуур чиний амь, чиний ирээдүй Бурханы 
чанд хатуу анхаарал халамжинд байдаг. Бурхан бүх амьдралд чинь 
хүрэлцэх жинхэнэ баталгааг өгдөг, учир нь Тэр яг чиний хажууд, 
чамайг хамгаалж, харж хандаж байдаг билээ. Үүнийг мэдэлгүйгээр чи 
өсдөг. Чи шинэ зүйлстэй харилцаж эхэлдэг ба энэ дэлхий ертөнцийг, 
энэ хүн төрөлхтнийг мэдэж авч эхэлдэг. Чамд юм бүхэн шинэлэг, 
шинэ байдаг. Чамд хийх дуртай зүйл гэж бий. Чи хүн чанар дотроо 
амьдарч, өөрийн гэсэн орон зайд амьдардаг бөгөөд Бурханы оршин 
тогтнолыг өчүүхэн төдий ч ухамсарладаггүй. Харин чамайг өсөж байх 
зуур Бурхан алхам бүрд чамайг харж байдаг бөгөөд урагшлах алхмаа 
хийх бүрд чинь харж байдаг. Мэдлэгт суралцаж, эсвэл шинжлэх 
ухааныг судалж байх үед чинь ч гэсэн Бурхан чиний хажуугаас нэг 
алхам ч холдож байгаагүй. Чи бусад хүмүүсийн л адилаар, дэлхий 
ертөнцийг танин мэдэж, үүнтэй харилцах явцдаа өөрийн гэсэн туйлын 
зорилготой болж, өөрийн гэсэн хобби, сонирхолтой болж, бас асар их 
амбиц өвөрлөдөг. Чи ирээдүйгээ дандаа эргэцүүлж, ирээдүй чинь ямар 
харагдах ёстой тухай дүр зургийг дандаа зураглаж байдаг. Гэхдээ зам 
зуурт юу тохиолдох нь хамаагүй, Бурхан энэ бүхнийг тов тодорхой 
хардаг. Магадгүй чи өөрөө өнгөрсөн үеэ мартчихсан байж болох юм, 
харин Бурханы хувьд, чамайг Түүнээс илүү сайн ойлгож чадах өөр 
хэн ч үгүй. Чи Бурханы харцан дор амьдарч, өсөж бойжиж, нас бие 
гүйцдэг. Энэ хугацаанд Бурханы хийсэн хамгийн чухал зүйл бол хэний 
ч ухамсарлаж чадахгүй, хэний ч мэдэхгүй зүйл юм. Бурхан энэ талаар 
хэзээ ч хүмүүст хэлдэггүй нь мэдээж. Тэгвэл энэ хамгийн чухал зүйл 
юу вэ? Энэ бол Бурхан хүнийг аварна гэдгийн баталгаа гэж хэлж болох 
юм. Энэ нь, Бурхан энэ хүнийг аврахаар шийдсэн бол үүнийг хийх 
ёстой гэсэн үг. Энэ нь хүн, Бурхан хоёрын аль алинд амин чухал билээ. 
Та нар юу болохыг нь мэдэх үү? Та нарт энэ талаар ямар ч мэдрэмж 
байхгүй, мөн энэ тухай ямар ч ойлголт байхгүй байгаа юм шиг байна, 
иймээс Би та нарт хэлж өгье. Чамайг төрсөн цагаас эхлээд одоог 
хүртэл Бурхан чам дээр маш их ажил хийсэн боловч Өөрийн хийсэн 
бүхнийг Тэр чамд нарийвчлан тайлагнадаггүй. Бурхан чамд үүнийг 

мэдэх боломж олгоогүй, мөн чамд хэлээгүй. Гэхдээ хүн төрөлхтний 
хувьд Түүний хийдэг бүхэн чухал. Бурханы тухайд гэвэл, энэ нь 
Түүний хийх ёстой зүйл юм. Түүний зүрх сэтгэлд байдаг Өөрийнх 
нь хийх ёстой ямар нэгэн чухал зүйл, энэ бүх зүйлээс хавьгүй илүү 
давдаг. Өөрөөр хэлбэл, хүнийг төрөхөөс эхлээд одоог хүртэл Бурхан 
аюулгүй байдлыг нь батлан даах ёстой. Эдгээр үгийг сонссоны дараа 
та нарт бүрэн ойлгохгүй байгаа мэт санагдаж магадгүй. “Аюулгүй 
байдал тийм чухал уу?” гэж асууж болох юм. Тэгвэл “аюулгүй 
байдал” гэдгийн үгчилсэн утга нь юу вэ? Магадгүй та нар үүнийг 
амар амгалан гэсэн утгатай гэж ойлгож байгаа, эсвэл магадгүй ямар 
нэгэн аюул, гамшиг хэзээ ч туулалгүйгээр, сайхан амьдарч, хэвийн 
амьдралаар амьдрах гэсэн утгатай гэж ойлгож байгаа. Гэхдээ зүрх 
сэтгэлдээ та нар энэ нь тийм ч энгийн биш гэдгийг мэдэж байх ёстой. 
Тэгвэл Бурханы хийх ёстой гэж Миний яриад байгаа энэ зүйл яг юу 
юм бэ? Аюулгүй байдал гэдэг нь Бурханы хувьд юу гэсэн үг вэ? Энэ 
нь үнэхээр “аюулгүй байдлыг” баталгаажуулах явдал уу? Үгүй. Тэгвэл 
Бурханы хийдэг зүйл юу юм бэ? Энэхүү “аюулгүй байдал” нь чи 
Сатанд залгиулахгүй гэсэн үг. Энэ нь чухал уу? Сатанд залгиулахгүй 
байх гэдэг нь чиний аюулгүй байдалтай холбоотой юу, үгүй юу? Тийм 
ээ, энэ нь хувийн аюулгүй байдалтай чинь холбоотой бөгөөд үүнээс 
илүү чухал зүйл гэж үгүй. Сатанд залгиулмагц сүнс болон махан бие 
чинь Бурханд харьяалагдахаа больдог. Бурхан чамайг аврахаа болино. 
Сатанд залгиулсан сүнснүүд болон хүмүүсийг Бурхан хаядаг. Иймээс 
Бурханы хийх учиртай хамгийн чухал зүйл бол чиний аюулгүй 
байдлыг баталгаажуулах, чамайг Сатанд залгиулахгүй байлгах явдал 
юм гэж Би хэлдэг. Энэ нь маш чухал, тийм биз? Тэгвэл та нар яагаад 
хариулж чадахгүй байна вэ? Та нар Бурханы агуу нинжин сэтгэлийг 
мэдэрч чаддаггүй юм шиг байна!

Үг нь махбодоор илэрсэн номын
“Цор ганц Бурхан Өөрөө VI”-аас эш татав

Иов амьдралынхаа өнгөрсөн хэдэн арван жилийн турш Еховагийн 
үйл хэргийг харж, түүнд зориулсан Ехова Бурханы ерөөлийг олж авсан. 
Тэдгээр ерөөл нь түүнийг ихэд тавгүйтүүлж, өртэй гэж санагдуулдаг 

болсон, учир нь тэр Бурханы төлөө юу ч хийгээгүй мөртөө тийм агуу 
ерөөлийг хүртэж, маш их нигүүлслийг эдэллээ гэж итгэдэг байсан 
юм. Энэ шалтгаанаас болж, Бурханы ачийг хариулж чадна хэмээн 
найдаж, Бурханы үйл хэрэг, агуу байдлыг гэрчлэх боломжтой болно 
хэмээн найдаж, дуулгавартай байдал болон итгэл нь Бурханаар 
хүлээн зөвшөөрөгдөх хүртэл Бурхан түүний дуулгавартай байдлыг 
шалгах ба түүнээс гадна итгэл нь ариусна гэж найдан зүрх сэтгэлдээ 
үргэлж залбирдаг байв. Тэгээд Иов дээр шалгалт ирэхэд Бурхан 
түүний залбирлыг сонсжээ гэдэгт итгэсэн юм. Иов энэ боломжийг юм 
бүхнээс илүү нандигнан хайрласан ба тийнхүү насан туршийнх нь 
хамгийн агуу хүсэл биелж болох байсан учраас үүнд хуумгай хандаж 
зүрхлээгүй. Энэ боломж ирсэн нь түүний дуулгавартай байдал болон 
Бурханаас эмээх байдал туршигдаж, ариусгагдаж болзошгүй гэсэн үг 
байсан юм. Цаашлаад, Иов, Бурханы сайшаалыг хүртэх бололцоотой 
болсон, тийнхүү түүнийг Бурханд илүү ойр аваачна гэсэн үг байв. 
Ийм итгэл, эрэл хайгуул нь шалгалтын явцад улам төгс болж, Бурханы 
хүслийн талаар илүү их ойлгох боломжийг түүнд олгосон юм. Иов бас 
Бурханы ерөөл болон нигүүлсэлд улам их талархдаг болсон ба зүрх 
сэтгэлдээ Бурханы үйл хэргийг улам их магтаж, Бурханаас илүү их 
эмээж, Бурханыг улам хүндэтгэдэг болсон бөгөөд Бурханы хайр татам, 
агуу, ариун байдлыг илүү ихээр эгээрэн хүссэн. Энэ үед Иов хэдийгээр 
Бурханы бодлоор бол мөн л Бурханаас эмээж, муугаас зайлдаг нэгэн 
байсан боловч мэдэрч туулсан зүйлийнх нь тухайд гэвэл, Иовын итгэл 
үнэмшил болон мэдлэг нь түргэн ахисан: Түүний итгэл үнэмшил 
ихэссэн, дуулгавартай байдал нь бат бөх болсон ба Бурханаас эмээх нь 
илүү гүнзгийрсэн. Хэдийгээр энэхүү шалгалт Иовын сүнс болон амийг 
өөрчилсөн боловч энэ өөрчлөлтөд Иов сэтгэл хангалуун байгаагүй, 
мөн энэ нь түүний ахиц дэвшлийг удаашруулаагүй. Энэ шалгалтаас 
юу олж авснаа тооцоолж, дутагдлаа эргэцүүлж бодонгоо тэрээр 
дараагийн шалгалт ирэхийг хүлээн чимээгүйхэн залбирсан, учир нь 
Бурханы дараагийн шалгалтын явцад итгэл, дуулгавартай байдал, 
Бурханаас эмээх байдал нь дээшлээсэй гэж хүсэн хүлээж байсан юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Түүний эзэмшдэг бүхнийг Бурхан түүнд хайрласан бөгөөд өөрийнх 
нь хөдөлмөрийн үр шим биш гэж Иов зүрх сэтгэлдээ гүнээ итгэдэг 
байсан. Тиймээс тэр эдгээр ерөөлийг дээр нь дөрөөлж хөрөнгөжих 
зүйл гэж үзээгүй, харин баримтлах ёстой замаас хамаг хүчээрээ 
зуурч, амьдралынхаа зарчим болгох хэрэгтэй гэж үзсэн. Тэр Бурханы 
ерөөлийг эрхэмлэн дээдэлж, тэдгээрт талархдаг байсан, гэхдээ ерөөлд 
сэтгэл татагдаагүй, мөн илүү их ерөөлийг ч эрэлхийлээгүй. Өмч 
хөрөнгийн талаарх түүний хандлага ийм байв. Тэр ерөөл олж авах 
гэж юу ч хийгээгүй, мөн Бурханы ерөөлөөр дутлаа, эсвэл алдлаа гэж 
санаа нь зовж, шаналаагүй; Бурханы ерөөлийг хүртсэндээ сүйдтэй, 
ухаангүй ихээр баярлаагүй, мөн байнга ерөөл хүртдэг гээд Бурханы 
замыг үл тоогоогүй, Бурханы нигүүлслийг ч мартаагүй юм. Өөрийн 
эд хөрөнгийн талаарх Иовын хандлага хүмүүст түүний жинхэнэ 
хүн чанарыг илчилдэг: Нэгдүгээрт, Иов шунахай хүн байгаагүй ба 
материаллаг амьдралдаа ихийг шаарддаггүй байсан. Хоёрдугаарт, 
Бурхан түүнээс байгаа бүхнийг нь авна гэдгээс Иов хэзээ ч айж, 
санаа зовж байгаагүй, энэ нь зүрх сэтгэлдээ Бурханд дуулгавартай 
байх түүний хандлага байсан; өөрөөр хэлбэл, Бурхан хэзээ түүнээс 
авчих бол гэж, эсвэл авах болов уу, яах бол гэдэг талаар түүнд ямар ч 
шаардлага, гомдол байгаагүй ба яагаад гэдэг шалтгааныг ч асуугаагүй, 
харин зөвхөн Бурханы зохицуулалтад дуулгавартай байхыг зорьсон. 
Гуравдугаарт, түүний хөрөнгө өөрийнх нь хөдөлмөрөөс бий болсон 
гэж тэр хэзээ ч итгээгүй, харин тэдгээрийг түүнд Бурхан хайрласан 
гэж итгэдэг байв. Энэ нь Иовын Бурханд итгэх итгэл, бат үнэмшлийн 
үзүүлэлт байсан. Иовын хүн чанар болон өдөр тутмын жинхэнэ 
мэрийлт нь түүний талаарх энэ гурван талын дүгнэлтээр тодорхой 
болсон уу? Эд хөрөнгөө алдаад тайван байсных нь салшгүй хэсэг бол 
Иовын хүн чанар болон мэрийлт байлаа. Өөрөө өдөр тутам мэрийсний 
ачаар л Иов Бурханы шалгалтуудын үеэр, “Ехова өгсөн, Ехова буцаан 
авчихлаа; Еховагийн нэр алдаршиг” гэж хэлэх биеийн хэмжээ болон 
итгэл үнэмшилтэй байсан билээ. Эдгээр үгийг нэг шөнийн дотор олж 
аваагүй, мөн тэдгээр нь Иовын толгойд гэнэтхэн орж ирээгүй, харин 
олон жилийн амьдралыг туулахдаа түүний харж, олж авсан зүйл 
байсан. Зөвхөн Бурханы ерөөлийг эрж хайдаг, Бурхан буцааж авна гэж 

айдаг, үүнийг үзэн ядаж, гомдоллодог бүх хүнтэй харьцуулахад Иовын 
дуулгавартай байдал маш бодитой биш гэж үү? Бурхан байдаг гэдэгт 
итгэдэг боловч Бурхан бүх зүйлийг захирдаг гэдэгт хэзээ ч итгэдэггүй 
хүмүүстэй харьцуулахад Иов тун үнэнч, шулуун шударга биш гэж үү?

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Абрахам Исаакыг тахил болгосон—та нар юу өргөн барьсан 
юм бэ? Иов бүх зүйлээ өргөн барьсан—та нар юу өргөн барьсан 
юм бэ? Маш олон хүн үнэн замыг эрж хайхын тулд өөрсдийн амийг 
өгч, толгойгоо бөхийн, цусаа урсгасан. Та нар тийм төлөөс төлсөн 
үү? Харьцуулж үзвэл та нарт ийм агуу нигүүлслийг эдлэх эрх огт 
байхгүй. Өнөөдөр та нарыг Моабын үр удам гэж хэлэх нь буруу гэж 
үү? Өөрсдийгөө хэтэрхий өндрөөр бүү авч үз. Чамд онгирох юм юу 
ч байхгүй. Тийм агуу аврал, тийм агуу нигүүлсэл та нарт чөлөөтэй 
өгөгдсөн. Та нар юу ч золиослоогүй атлаа нигүүлслийг чөлөөтэй 
эдэлсэн. Та нар ичихгүй байна уу? Энэ үнэн зам та нарын өөрсдөө 
эрж хайж, олж авсан зүйл мөн үү? Үүнийг хүлээн зөвшөөрөхөд Ариун 
Сүнс та нарыг хүчлээгүй гэж үү? Та нарт эрж хайсан зүрх сэтгэл 
хэзээ ч байгаагүй, үнэнийг эрж хайх, хүсэн эрмэлзэх зүрх сэтгэл бүр ч 
байгаагүй. Та нар зүгээр л хойш сууж, үүнийг эдэлсээр ирсэн; өчүүхэн 
ч хичээл чармайлт гаргахгүйгээр энэ үнэнийг олж авсан. Та нар 
гомдоллох ямар эрхтэй юм бэ? Чи өөрийгөө хамгийн их үнэ цэнтэй 
гэж бодож байна уу? Амиа золиосолж, цусаа урсгасан хүмүүстэй 
харьцуулбал та нарт гомдоллох юм юу байна вэ? Та нарыг яг одоо 
устгах нь зөв зүйтэй, жам ёсны хэрэг! Дуулгавартай байж, дагахаас 
өөр ямар ч сонголт та нарт байхгүй. Та нар зүгээр л үнэ цэнгүй! Та 
нарын дундаас ихэнх нь дуудагдсан боловч хэрвээ орчин чинь албадан 
хүчлээгүй, эсвэл та нарыг дуудагдахад хүргээгүй байсан бол та нар 
гарч ирэх бүр дургүй байх байсан. Хэн ингэж татгалзахыг хүсэж байна 
вэ? Хэн бие махбодын зугаа цэнгэлийг хаяхыг хүсэж байна вэ? Та нар 
бүгд тав тухтай байдалд шунан баясдаг, тансаг амьдралыг эрж хайдаг 
хүмүүс! Та нар ийм агуу ерөөл олж авсан—та нар өөр юу хэлэх гэсэн 
юм бэ? Та нарт ямар гомдол байна вэ? Та нар тэнгэр дэх хамгийн агуу 

ерөөл, хамгийн агуу нигүүлслийг эдлэх боломжтой болсон бөгөөд 
газар дэлхий дээр өмнө нь хэзээ ч хийгдэж байгаагүй ажил өнөөдөр 
та нарт илчлэгдсэн. Энэ нь ерөөл биш гэж үү? Бурханыг эсэргүүцэж, 
Түүний эсрэг тэрсэлсэн учраас та нар одоо ингэж гэсгээгдэж байгаа. 
Энэ гэсгээлтийн улмаас та нар Бурханы өршөөл, хайрыг харсан ба 
Түүний зөвт, ариун байдлыг бүр ч их харсан. Энэхүү гэсгээлтийн 
улмаас, мөн хүн төрөлхтний бузар заваан байдлын улмаас та нар 
Бурханы агуу хүч чадлыг харж, Түүний ариун, агуу байдлыг харсан 
билээ. Энэ нь хамгийн ховор үнэн биш гэж үү? Энэ нь утга учиртай 
амьдрал биш гэж үү? Бурханы хийдэг ажил утга учраар дүүрэн 
байдаг! Иймээс та нарын байр суурь хэдий чинээ доогуур байна, 
Бурханаар өргөгдсөн гэдгийг чинь төдий чинээ их нотолдог ба та нар 
дээрх Түүний өнөөдрийн ажлын асар их үнэ цэнийг төдий чинээ их 
баталдаг. Энэ нь ердөө өөр хаанаас ч олж авах аргагүй, үнэлж баршгүй 
эрдэнэс юм! Эрин үеүдийн туршид хэн ч ийм агуу авралыг эдлээгүй. 
Та нарын байр суурь дорд хэмээх баримт нь Бурханы аврал хэчнээн 
агуу болохыг харуулдаг бөгөөд Бурхан хүн төрөлхтөнд үнэнч гэдгийг 
харуулдаг—Тэр устгадаг биш, авардаг билээ.

Үг нь махбодоор илэрсэн номын
“Моабын үр удмыг аврахын ач холбогдол”-оос эш татав

167. Бурханы хүсэлд анхааралтай байх зарчмууд
(1) Хүнд тавих Бурханы шаардлага болон үүргээ биелүүлэх 

зарчмыг ойлгож, Бурханы үгийг өөрийнхөө суурь болгох шаардлагатай. 
Ингэснээр л хүн Бурханы хүсэлд хайхрамжтай байж чадна;

(2) Шүүлт, гэсгээлт, мөн харьцалт, засалтыг туулж байж л хүн 
завхралаа орхиж, махан биеэ хаяж чадна, ингэснээр л Бурханы хүсэлд 
үнэхээр анхааралтай байж чадна;

(3) Бурханыг гэх хайрын сэтгэлтэй байснаар л хүн махан биеийг 
хаяж, Бурханыг сэтгэл хангалуун байлгахад бэлэн байх бөгөөд 
ингэснээр л Бурханы яаралтай гэж үздэг зүйлд яарсан сэтгэлээр 
хандаж, Түүний боддогийг бодож, өөрийгөө Түүний төлөө үнэхээр 
зарлагадаж чадна;

(4) Хэрвээ Бурханыг үнэхээр хайрладаг хүн ямар нэг хуурамч 
удирдагч юм уу антихрист Бурханы сонгосон хүмүүсийг мэхэлж 
байгааг олж мэдвэл Бурханы сонгосон хүмүүсийг хамгаалахын тулд 
тэднийг мэдээлж, илчлэх ёстой.

Холбогдох Бурханы үг:

Есүс өөртөө ямар нэг төлөвлөгөө гаргаж, зохицуулалт хийлгүйгээр 
Бурханы хүсэлд бүрэн санаа тавьсан учраас Бурханы даалгавар 
буюу бүх хүн төрөлхтнийг золин аврах ажлыг биелүүлэх чадвартай 
байсан. Тэрээр бас та бүхний маш сайн ойлгодог Бурханы дотнын 
хүн—Бурхан Өөрөө байсан. (Үнэндээ Тэр бол Бурханаар гэрчлэгдсэн 
Бурхан Өөрөө байсан; хэрэг явдлыг тайлбарлах үүднээс Би Есүсийн 
энэ баримтыг дурдав.) Тэрээр Бурханы удирдлагын төлөвлөгөөний 
ажлыг хамгийн голд нь тавьж чаддаг, үргэлж тэнгэрлэг Эцэгт залбирч, 
тэнгэрлэг Эцэгийн хүслийг эрж хайдаг байлаа. Тэрээр залбиран: “Эцэг 
Бурхан минь! Өөрийн хүслийг гүйцэлдүүлж, Миний хүслийн дагуу 
биш, Өөрийн төлөвлөгөөний дагуу үйлдээч. Хүн сул дорой байж 
болно, гэхдээ яагаад Та түүнд санаа тавих ёстой гэж? Таны алган дээрх 
шоргоолж шиг хүн яаж Таны анхаарал халамжийг хүртэх эрхтэй байж 
чадах юм бэ? Зүрх сэтгэлдээ Би зөвхөн Таны хүслийг гүйцэлдүүлэхийг 
л хүсэж байна, Та Өөрийн тааллаар Надад хийх зүйлээ хийгээсэй гэж 
Би хүсэж байна” гэсэн юм. Иерусалим руу явах замд Есүс яг л зүрхийг 
нь хутгаар сийчиж буй мэт шаналлыг мэдэрч байсан ч үгнээсээ буцах 
өчүүхэн төдий ч санаа Түүнд байгаагүй; цовдлогдох газар луу нь 
нэгэн их хүч үргэлж Түүнийг түлхэж байв. Эцэст нь Тэр загалмайд 
цовдлогдож, нүгэлт махан биеийн төрхтэй болж, хүн төрөлхтнийг 
золин аврах ажлыг гүйцэлдүүлээд, үхэл хийгээд Үхэгсдийн орны 
дөнгөнөөс чөлөөлөгдсөн юм. Түүний өмнө үхэл, там, Үхэгсдийн орон 
хүч чадлаа алдаж, Түүнд ялагдсан билээ. Тэрээр гучин гурван жил 
амьдрах хугацаандаа тухайн үеийн Бурханы ажлын дагуу Бурханы 
хүслийг биелүүлэхийн тулд үргэлж чадах бүхнээ хийж, Өөрийн 
хувийн ашиг хонжоо, хохирлыг хэзээ ч бодож үзээгүй, Эцэг Бурханы 
хүслийг үргэлж бодож байсан. Иймээс Түүнийг баптисм хүртсэний 
дараа Бурхан: “Энэ бол Миний хайртай Хүү. Би Түүнийг ихэд таалдаг” 

гэж хэлсэн юм. Бурханы өмнөх Түүний үйлчлэл Бурханы хүсэлтэй 
нийцэж байсан учраас Бурхан бүх хүн төрөлхтнийг золин аврах хүнд 
хэцүү ачааг Түүнд үүрүүлж, Түүгээр гүйцэлдүүлсэн бөгөөд Тэрээр 
энэ чухал даалгаврыг биелүүлэх эрхтэй, шаардлага хангасан байв. 
Амьдралынхаа туршид Тэрээр Бурханы төлөө хэмжээлшгүй их зовлон 
туулж, тоо томшгүй олон удаа Сатаны сорилтод орсон боловч хэзээ ч 
мохоогүй. Бурхан Түүнд итгэж, Түүнийг хайрласан учраас ийм агуу 
даалгавар өгсөн, тиймээс ч Бурхан: “Энэ бол Миний хайртай Хүү. Би 
Түүнийг ихэд таалдаг” хэмээн Өөрөө хэлсэн билээ. Тухайн үед зөвхөн 
Есүс л энэхүү даалгаврыг биелүүлж чадах байсан агаад Нигүүлслийн 
эрин үед бүх хүн төрөлхтнийг золин аврах ажлаа Бурхан гүйцээсний 
нэг бодитой тал нь энэ байлаа.

Хэрэв та нар Есүс шиг Бурханы ачаанд бүхий л талаар санаа 
тавьж, махан биеэсээ татгалзаж чаддаг бол, Бурхан чухал даалгавраа 
та нарт даалгана, ингэснээр та нар Бурханд үйлчлэх нөхцөлийг хангах 
болно. Ийм нөхцөл байдалд л та нар Бурханы хүслийг гүйцэлдүүлж, 
Түүний даалгаврыг биелүүлж байна хэмээн хэлж зүрхэлнэ, тэр үед л 
та нар Бурханд үнэхээр үйлчилж байна гэж хэлж зүрхэлнэ.

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Бурханд үйлчилдэг хүмүүс нь Бурханы дотнын хүмүүс байх 
ёстой, тэд Бурханд таашаагдаж, Бурханд туйлын үнэнч байж чадах 
ёстой. Чи ганцаараа эсвэл олны өмнө үйлдсэн ч бай, Бурханы өмнө 
Бурханы баяр баяслыг олж авч, Бурханы өмнө бат зогсож чаддаг 
бөгөөд бусад хүн чамд хэрхэн хандахаас үл хамааран үргэлж алхах 
ёстой замаараа алхаж, Бурханы ачаанд бүхий л талаар санаа тавьдаг. 
Зөвхөн ийм л хүн Бурханы дотнын хүн юм. Бурханы дотнын хүмүүс 
Бурханы агуу даалгавар болон Бурханы ачааг авсан учир Түүнд шууд 
үйлчлэх чадвартай, Бурханы зүрх сэтгэлийг өөрийн болгож, Бурханы 
ачааг өөрийн болгож авах чадвартай бөгөөд хэтийн ирээдүйгээ эс 
хайхардаг. Тэд хэтийн ирээдүйгүй, юу ч олж авахгүй байсан ч хайрлах 
сэтгэлээр Бурханд үргэлж итгэх болно. Иймээс ч ийм хүн бол Бурханы 
дотнын хүн юм. Бурханы дотнын хүмүүс нь бас Түүний итгэлт хүмүүс 

юм; Бурханы итгэлт хүмүүс л Түүний санаа зовнил, бодлыг хуваалцаж 
чадна. Мөн махан бие нь өвдөж, сул дорой байсан ч Бурханыг сэтгэл 
хангалуун байлгахын тулд тэд хайрладаг зүйлээ орхиж, зовлон 
шаналлыг тэсэх чадвартай. Бурхан ийм хүмүүст илүү их ачаа өгдөг 
агаад Бурханы хийхийг хүсдэг зүйл ийм хүмүүсийн гэрчлэлээс төрөн 
гардаг. Иймийн учир энэ хүмүүс Бурханд таашаагддаг, тэд бол Бурханы 
Өөрийнх нь зүрх сэтгэлийн дагуух зарц нар нь бөгөөд ийм хүмүүс 
л Бурхантай хамт хаанчилж чадна. Чи үнэхээр Бурханы дотнын хүн 
болох яг тэр үе нь Бурхантай хамт хаанчлах үе байх болно.

Үг нь махбодоор илэрсэн номын
“Хэрхэн Бурханы хүсэлд нийцүүлэн үйлчлэх вэ”-ээс эш татав

Бурханыг үнэхээр гэрчилдэг хүмүүс яагаад Түүнд цангинасан 
гэрчлэл хийх чадвартай байдгийн шалтгаан нь тэдний гэрчлэл 
Бурханыг гэх жинхэнэ мэдлэг болон жинхэнэ хүсэл тэмүүлэлд 
суурилдагт оршино. Ийм гэрчлэлийг сэтгэл хөдлөлөөр биш, харин 
Бурхан болон Түүний зан чанарын талаарх мэдлэгийн дагуу хийдэг. 
Тэд Бурханыг мэдэж авсан учраас Бурханыг гарцаагүй гэрчилж, 
Бурханыг хүсэмжилдэг бүх хүнд Бурханыг мэдүүлж, Бурханы хайр 
татам байдал, бодитой байдлын талаар мэддэг байх ёстой гэдгээ 
мэдэрдэг. Яг л хүмүүсийн Бурханыг хайрлах хайр шиг, тэдний гэрчлэл 
хар аяндаа бий болдог бөгөөд бодитой, бодит ач холбогдолтой, 
үнэ цэнтэй байдаг. Энэ нь идэвхгүй, хий хоосон, утгагүй зүйл биш 
юм. Бурханыг үнэхээр хайрладаг хүмүүсийн амьдрал хамгийн үнэ 
цэнтэй, утга учиртай байдаг, зөвхөн тэд л Бурханд үнэхээр итгэдгийн 
шалтгаан нь энэ хүмүүс Бурханы гэрэлд амьдарч, Бурханы ажил болон 
удирдлагын төлөө амьдарч чаддагаас болдог. Учир нь тэд харанхуйд 
биш, харин гэрэлд амьдардаг; тэд утга учиргүй амьдралаар биш, харин 
Бурханы ерөөсөн амьдралаар амьдардаг. Бурханыг хайрладаг хүмүүс 
л Бурханыг гэрчлэх чадвартай, зөвхөн тэд л Бурханыг гэрчлэгчид, 
тэднийг л Бурхан ерөөдөг, зөвхөн тэд л Бурханы амлалтыг хүлээн 
авах чадвартай юм. Бурханыг хайрладаг хүмүүс нь Бурханы дотнын 
хүмүүс; тэд бол Бурханы хайрладаг хүмүүс бөгөөд Бурхантай хамт 
ерөөл эдэлж чадна. Зөвхөн ийм хүмүүс л мөнх амьдарч, зөвхөн тэд 

л Бурханы хайр халамж, хамгаалалт дор үүрд амьдрах болно. Бурхан 
хүмүүсээр хайрлуулахын тулд байдаг, Тэрээр бүх хүний хайрыг хүртэх 
эрхтэй боловч бүх хүн Бурханыг хайрлаж чаддаггүй, мөн бүх хүн 
Бурханыг гэрчилж, Бурхантай хамт эрх барьж чадахгүй. Тэд Бурханыг 
гэрчилж, Бурханы ажилд бүхий л хүчин чармайлтаа зориулж чаддаг 
учраас Бурханыг үнэхээр хайрладаг хүмүүс өөрсдийг нь эсэргүүцэж 
зүрхлэх хүнгүйгээр тэнгэрийн дор хаа сайгүй алхан явж, газар дээр 
эрх мэдэл эзэмшиж, Бурханы бүх ард түмнийг захирч чадна. Энэ 
хүмүүс дэлхийн өнцөг булан бүрээс нэгдэн нийлсэн бөгөөд өөр өөр 
хэлээр ярьдаг, арьсны өнгө нь өөр боловч оршихуй нь нэгэн адил утга 
учиртай; тэд бүгд Бурханыг хайрладаг зүрх сэтгэлтэй, бүгд адилхан 
гэрчлэл хийдэг, адилхан шийдвэртэй, адилхан хүсэлтэй байдаг. 
Бурханыг хайрладаг хүмүүс дэлхий даяар чөлөөтэй алхаж, Бурханыг 
гэрчилдэг хүмүүс орчлон ертөнц даяар аялж чадна. Энэ хүмүүс бол 
Бурханы хайртай хүмүүс, Бурхан тэднийг ерөөсөн бөгөөд тэд үүрд 
Түүний гэрэлд амьдрах болно.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Би чиний одоогийн үнэнч зан, дуулгавартай байдал, одоогийн хайр 
болон гэрчлэлийг л хүсдэг. Энэ мөчид чи гэрчлэл гэж юу болох, хайр гэж 
юу болохыг мэдэхгүй байсан ч гэсэн өөрт байгаа бүхнээ Надад авчирч, 
өөртөө байгаа цорын ганц үнэт эрдэнэс болох үнэнч зан, дуулгавартай 
байдлаа Надад өгөх ёстой. Хүний үнэнч зан, дуулгавартай байдал бол 
Миний Сатаныг ялсан гэдгийн, түүнчлэн хүнийг Би бүрэн байлдан 
дагуулсан гэдгийн гэрчлэл гэдгийг чи мэдэх ёстой. Чи Надад итгэхдээ 
Надад гэрчлэл хийж, өөр хэнд ч биш Надад үнэнч байж, эцсээ хүртэл 
Надад дуулгавартай байх үүрэгтэй. Ажлынхаа дараагийн алхмыг 
эхлэхээс минь өмнө чи Надад хэрхэн гэрчлэл хийх вэ? Надад чи яаж 
үнэнч, дуулгавартай байх вэ? Чи өөрийн чиг үүрэгт бүх үнэнч байдлаа 
зориулах уу, эсвэл зүгээр л бууж өгөх үү? Чи Миний зохицуулалт бүрд 
(үхэл, сүйрэл байсан ч гэсэн) захирагдахыг илүүд үзэх үү, эсвэл Миний 
гэсгээлтээс зайлсхийхийн тулд замын хагасаас зугтах уу? Надад 
гэрчлэл хийж, Надад үнэнч, дуулгавартай байг гэсэндээ Би чамайг 

гэсгээдэг. Мөн одоогийн гэсгээлт нь Миний ажлын дараагийн алхмыг 
нээж, ажлыг саадгүй урагшлуулахын төлөө байдаг. Тиймээс чамайг 
ухаалаг байж, өөрийн амь болоод оршин тогтнолын ач холбогдлыг 
ямар ч үнэ цэнгүй атга шороо мэт үзэхгүй байхыг Би зөвлөж байна. 
Миний ирэх ажил яг ямар байхыг чи мэдэх үү? Ирэх өдрүүдэд Миний 
яаж ажиллахыг, Миний ажил хэрхэн өрнөхийг чи мэдэх үү? Чи Миний 
ажлыг мэдэрч туулж байгаагийнхаа ач холбогдлыг төдийгүй, Надад 
итгэх итгэлийнхээ ач холбогдлыг мэдэх хэрэгтэй. Би маш их ажил 
хийсэн, чиний бодсон шиг замынхаа хагаст больж яаж чадах билээ? Би 
ийм өргөн цар хүрээтэй ажил хийсэн; яаж үүнийгээ үгүй хийж чадах 
билээ? Үнэхээр ч Би энэ эрин үеийг дуусгавар болгохоор ирсэн. Энэ 
бол үнэн, гэвч үүнээс гадна Би шинэ эрин үеийг эхлүүлж, шинэ ажлыг 
эхлүүлж, хамгийн гол нь хаанчлалын сайн мэдээ түгээх гэж байгааг чи 
мэдэх ёстой. Тиймээс одоогийн ажил нь зөвхөн эрин үеийг эхлүүлж, 
ирэх цагийн сайн мэдээг түгээж, ирээдүйд эрин үеийг төгсгөл болгох 
суурийг тавихын төлөө юм гэдгийг чи мэдэх хэрэгтэй. Миний ажил 
чиний боддог шиг тийм ч энгийн биш, чиний итгэдэг шиг ямар ч үнэ 
цэнгүй, утга учиргүй ч биш. Тиймээс Би чамд бас л ингэж хэлэх ёстой: 
Чи Миний ажилд амиа зориулах учиртай бөгөөд цаашлаад өөрийгөө 
Миний алдрын төлөө зориулах ёстой. Надад гэрчлэл хийхийг чинь 
Би удаан хүсэн хүлээсэн, Миний сайн мэдээг түгээхийг чинь бүр ч 
удаан хүсэн хүлээсэн. Чи Миний зүрх сэтгэлд байгаа зүйлийг ойлгох 
учиртай.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Бурханы үгийг идэж, уух, залбирал үйлдэх, Бурханы ачааг хүлээн 
авах, Түүний даалгасан даалгаврыг хүлээн авах—энэ бүхэн нь чамайг 
өмнөө замтай байлгахын төлөө байдаг. Чамд Бурханы даалгасан ачаа 
хүнд байх тусам Бурханаар төгс болгуулахад илүү амархан байх 
болно. Зарим хүн дуудлага авсан ч гэсэн Бурханд үйлчлэхдээ бусадтай 
хамтран ажиллахыг хүсдэггүй; тэд бол зөвхөн тав тухтай байдалд 
умбахыг хүсдэг залхуу хүмүүс юм. Бусадтай хамтран үйлчлэхийг 
чамаас шаардах тусам чи илүү их туршлага хуримтлуулна. Илүү их 

ачаа, туршлагатай байснаар чи төгс болгуулах илүү их боломжтой 
болно. Тиймээс хэрвээ чи Бурханд чин сэтгэлээсээ үйлчилж чадвал 
Бурханы ачааг анзаарна; тийм болохоор Бурханаар төгс болгуулах 
илүү их боломжтой болно. Ийм бүлэг хүмүүс л одоогоор төгс болгуулж 
байгаа. Ариун Сүнс чиний сэтгэлийг хөдөлгөх тусам, чи Бурханы ачааг 
анзаарахад илүү их цаг зориулж, Бурханаар илүү их төгс болгуулж, 
Бурханаар илүү их авхуулна—тэгээд эцэст нь чи Бурханы ашигладаг 
хүн болно. Одоогоор чуулганы төлөө ямар ч ачаа үүрдэггүй зарим хүн 
байдаг. Энэ хүмүүс хойрго, назгай бөгөөд махан биеэ л хайхардаг. Ийм 
хүмүүс туйлын аминч, маш харалган байдаг. Чи энэ асуудлыг тодорхой 
харж чадахгүй бол ямар ч ачаа үүрэхгүй. Чи Бурханы хүслийг анзаарах 
тусам Бурхан чамд илүү их ачаа даалгана. Аминчхан хүмүүс тийм зүйл 
амсахыг хүсдэггүй; төлөөс төлөхийг хүсдэггүй бөгөөд үүний үр дүнд 
Бурханаар төгс болгуулах боломжоо алдана. Тэд өөрсдийгөө хорлож 
байгаа бус уу? Чи Бурханы хүслийг анхаардаг нэгэн бол чуулганы 
төлөө жинхэнэ ачаатай болно. Үнэн хэрэгтээ, үүнийг чуулганы төлөө 
үүрдэг ачаа гэхийн оронд амийнхаа төлөө үүрдэг ачаа гэж нэрлэвэл 
илүү зохилтой, учир нь чуулганы төлөө бий болгодог энэ ачааны чинь 
зорилго нь ийм туршлага ашиглан Бурханаар төгс болгуулах явдал юм. 
Тиймээс чуулганы төлөө хамгийн их ачаа үүрдэг хэн боловч, мөн амь 
руу орохдоо ачаа үүрдэг хэн боловч Бурханаар төгс болгуулдаг хүмүүс 
байх болно. Чи үүнийг тодорхой харсан уу? Чиний байгаа чуулган элс 
шиг тархай бутархай боловч чи үүнд санаа зовдог ч үгүй, түгшдэг ч 
үгүй бол, мөн ах, эгч нар чинь Бурханы үгийг хэвийн байдлаар идэж, 
уухгүй байгааг хараагүй царайлдаг бол чи ямар ч ачаа үүрээгүй байна. 
Ийм хүмүүс бол Бурханы баярлан бахаддаг төрлийн хүмүүс биш юм. 
Бурханы баярлан бахаддаг төрлийн хүмүүс зөв шударга байдлаар 
өлсөж, цангадаг бөгөөд Бурханы хүслийг анхаардаг. Тиймээс та нар 
одоо Бурханы ачааг анхаардаг болох ёстой; Бурханы ачааг анхаардаг 
болохоосоо өмнө чи Бурхан зөвт зан чанараа бүх хүн төрөлхтөнд 
илчлэхийг хүлээх ёсгүй. Тэр үед хэтэрхий оройтсон байх бус уу? 
Одоо үе бол Бурханаар төгс болгуулах сайхан боломж юм. Хэрвээ чи 
энэ боломжийг алдвал, Мосе Канааны сайхан нутагт орж чадалгүй, 
насан туршдаа харамсаж, харуусалтайгаар нас эцэслэсэн шиг үлдсэн 

амьдралынхаа турш үүндээ харамсана. Бурхан бүх хүнд Өөрийн 
зөвт зан чанарыг илчилмэгц чи харууслаар дүүрнэ. Бурхан чамайг 
гэсгээдэггүй ч гэсэн, чи харууссанаасаа болж өөрийгөө гэсгээнэ. Зарим 
хүн үүнд үнэмшдэггүй боловч хэрвээ чи итгэхгүй байгаа бол зүгээр 
л хүлээгээд харзна. Эдгээр үгийг хэрэгжүүлэх цор ганц зорилготой 
зарим хүн байдаг. Харин чи эдгээр үгийн төлөө өөрийгөө золиослохыг 
хүсэж байна уу?

Хэрвээ чи Бурханаар төгс болгуулах боломжийг эрж хайдаггүй 
бол, мөн төгс төгөлдрийг эрж хайхдаа бусдаас урьтахаар чармайдаггүй 
бол эцэстээ харууслаар дүүрнэ. Төгс төгөлдөрт хүрэх хамгийн сайхан 
боломж одоо байна; одоо бол туйлын сайхан цаг. Чи Бурханаар төгс 
болгуулахаар үнэн сэтгэлээсээ эрэлхийлдэггүй бол Түүний ажил 
дуусмагц хэтэрхий оройтсон байх болно—чи боломжоо алдсан байх 
болно. Чиний хүсэл эрмэлзэл хэчнээн их байсан ч Бурхан ажлаа 
гүйцэтгэхээ болих юм бол хэчнээн их хүчин чармайлт гаргаад ч хэзээ 
ч төгс төгөлдөрт хүрч чадахгүй. Ариун Сүнсийг асар ихээр ажиллаж 
байхад чи энэ боломжийг ашиглаж, хамтран ажиллах ёстой. Хэрэв энэ 
боломжийг алдвал ямар ч хүчин чармайлт гаргасан бай, чамд дахиад 
өөр боломж олгохгүй. Зарим нэг чинь: “Бурхан минь, би Таны ачааг 
анхаарахыг хүсэж байна, Таны хүслийг хангахыг хүсэж байна!” гэж 
хашхирдаг. Гэвч чамд хэрэгжүүлэх ямар ч зам байдаггүй тул ачаа чинь 
удаан үргэлжлэхгүй. Харин урд чинь зам байвал чи алхам алхмаар 
туршлага хуримтлуулах бөгөөд туршлага чинь зохион байгуулалттай, 
эмх цэгцтэй байна. Нэг ачааг дуусгасны дараа чамд өөр нэг ачаа өгнө. 
Амийн туршлага чинь гүнзгийрэх тусам ачаа чинь ч илүү гүн гүнзгий 
болно. Зарим хүн Ариун Сүнс сэтгэлийг нь хөдөлгөх үед л ачаа 
үүрдэг; хэсэг хугацааны дараа хэрэгжүүлэх замгүй болмогцоо ямар 
ч ачаа үүрэхээ больдог. Чи Бурханы үгийг зүгээр л идэж, ууснаараа 
ачаа бий болгож чадахгүй. Олон үнэнийг ойлгосноор чи ялган таних 
чадвартай болж, үнэнийг ашиглан асуудлуудыг шийдвэрлэж сураад, 
Бурханы үг, Бурханы хүслийн талаар илүү нарийн ойлголттой болно. 
Эдгээр зүйлтэй байснаар чи үүрэх ачаа бий болгох бөгөөд тэр үед л 
ажлыг зүй зохистойгоор гүйцэтгэж чадна. Чи ачаатай боловч үнэний 
талаар тодорхой ойлголтгүй бол бас л нэмэргүй; чи Бурханы үгийг 

биечлэн туулж, тэдгээрийг хэрхэн хэрэгжүүлэхээ мэддэг байх ёстой. 
Чи өөрөө бодит байдалд орсны дараа л бусдыг хангаж, удирдан 
хөтөлж, Бурханаар төгс болгуулж чадна.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Чи Бурханы хүслийг хэдий чинээ анхаарна, төдий чинээ их ачаа 
үүрнэ, үүрдэг ачаа чинь их байх тусам, туршлага чинь төдий чинээ 
баялаг байна. Бурханы хүслийг анхаарах үед чинь Бурхан чамд ачаа 
үүрүүлж, дараа нь чамд даалгасан даалгаврынхаа талаар чамайг 
гэгээрүүлнэ. Бурхан чамд энэхүү ачааг өгөхөд чи Бурханы үгийг идэж, 
ууж байхдаа холбогдох бүх үнэнд анхаарлаа хандуулна. Хэрвээ чи ах, 
эгч нарынхаа амийн байр байдалтай хамаатай ачаа үүрдэг бол тэр нь 
Бурханаас чамд даалгасан ачаа бөгөөд чи өдөр тутмынхаа залбиралд 
энэхүү ачааг байнга үүрнэ. Бурханы хийдэг зүйлийг чамд үүрүүлсэн 
бөгөөд Бурханы хийхийг хүсдэг зүйлийг чи хийхийг хүсэж байгаа; 
Бурханы ачааг өөрийн мэт хүлээж авах гэдэг нь энэ юм. Энэ үед 
Бурханы үгийг идэж ууж байхдаа чи энэ төрлийн асуудалд анхаарлаа 
төвлөрүүлж, “Эдгээр асуудлыг би хэрхэн шийдвэрлэх вэ? Чөлөөлөлтөд 
хүрч, сүнслэг таашаал эдлэх боломжийг ах эгч нартаа хэрхэн олгох 
вэ?” гэж бодно. Чи нөхөрлөж байхдаа эдгээр асуудлыг шийдвэрлэхэд 
анхаарлаа төвлөрүүлэх бөгөөд Бурханы үгийг идэж, ууж байхдаа 
эдгээр асуудалтай холбоотой үгийг идэж, уухад анхаарлаа төвлөрүүлнэ. 
Бурханы үгийг идэж, ууж байхдаа ч бас ачаа үүрнэ. Чи Бурханы 
шаардлагыг ойлгомогцоо аль замыг сонгох талаар илүү тодорхой бодол 
санаатай болно. Энэ нь чиний ачаагаар дамжин ирсэн Ариун Сүнсний 
гэгээрэл, гэрэлтүүлэлт бөгөөд энэ нь бас чамд хайрласан Бурханы 
удирдамж юм. Би яагаад үүнийг хэлж байна вэ? Хэрвээ чамд ямар ч ачаа 
байхгүй бол Бурханы үгийг идэж, ууж байхдаа чи анхааралтай байхгүй; 
ачаа үүрэнгээ Бурханы үгийг ууж, идэх үедээ чи мөн чанарыг нь ухаарч, 
замаа олж, Бурханы хүслийг анхаарч чадна. Тиймээс залбиралдаа чи, 
Бурхан чамд илүү их ачаа үүрүүлж, илүү их үүрэг даалгавар даалгаасай 
гэж хүсэх хэрэгтэй, ингэснээр өмнө чинь хэрэгжүүлэх илүү их зам байж 
болох юм; мөн ингэснээр Бурханы үгийг идэж, уух чинь илүү их үр 

нөлөөтэй байж, Бурханы үгийн мөн чанарыг ухаарч чаддаг болж, 
Ариун Сүнсээр илүү их хөдөлгөгдөх чадвартай болно.

Үг нь махбодоор илэрсэн номын “Төгс төгөлдөрт хүрэхийн тулд
Бурханы хүслийг анхаар”-аас эш татав

Бурханыг хайрлахад Бурханы хүслийг бүх зүйлээс эрж хайхыг 
шаарддагийн дээр ямар нэгэн зүйл тохиолдох үед сэтгэлийнхээ гүнээс 
эрж хайн, Бурханы хүслийг ухаарч ойлгохыг оролдож, хэрэг явдлаас 
Бурханы хүсэл юу болох, чамайг юунд хүрээсэй гэж Тэр хүсдэг, 
Түүний хүсэлд хэрхэн санаа тавих хэрэгтэйг харах гэж оролдохыг 
шаарддаг. Жишээ нь: Зовлон бэрхшээл туулахыг шаардсан ямар нэг 
зүйл тохиолдоход Бурханы хүсэл юу болох, Түүний хүсэлд хэрхэн 
санаа тавих хэрэгтэйгээ чи ойлгох ёстой. Чи өөрийгөө сэтгэл хангалуун 
байлгах ёсгүй: Эхлээд өөрийгөө хойш тавь. Махан биеэс илүү 
жигшүүртэй юу ч байхгүй. Чи Бурханыг сэтгэл хангалуун байлгахаар 
эрэлхийлж, үүргээ биелүүлэх ёстой. Ийм бодолтой байхад энэ хэрэг 
явдал дээр Бурхан чамд онцгой гэгээрэл авчирч, зүрх сэтгэл чинь бас 
тайтгарлыг олох болно. Чамд том ч бай, жижиг ч бай ямар нэг асуудал 
тохиолдоход чи эхлээд өөрийгөө хойш тавьж, махан биеийг бүх зүйлээс 
хамгийн дорд зүйл гэж үзэх ёстой. Чи махан биеийг хэдий чинээ их 
хангалуун байлгана, төдий чинээ дураараа аашилдаг; энэ удаа чи 
түүнийг хангалуун болговол дараагийн удаа илүү ихийг хүснэ. Ийнхүү 
үргэлжлэхийн хэрээр хүмүүс махан биеийг бүр ч их хайрлаж эхэлдэг. 
Махан бие үргэлж хэрээс хэтэрсэн хүсэлтэй, тэрийгээ хангахыг, идэх, 
өмсөх зүйлс байна уу, эсвэл уураа барьж дийлэхгүй байх, сул тал, 
залхуурлаа өөгшүүлэх байна уу аль нь ч байсан хүслийг нь хангахыг 
үргэлж чамаас шаарддаг… Чи махан биеийг сэтгэл хангалуун байлгах 
тусам дур хүсэл нь үлэмж их болж, улам цадиггүй болсоор хүмүүсийн 
махан бие илүү гүн гүнзгий үзэл тээж, Бурханд дуулгаваргүй хандаж, 
өөрийгөө өргөмжилж, Бурханы ажилд эргэлздэг болох хэмжээнд 
хүрдэг. Чи махан биеийг сэтгэл хангалуун байлгах тусам махан биеийн 
сул тал төдий чинээ их болдог; сул талыг чинь хэн ч өрөвдөхгүй 
байгаа мэт чамд үргэлж санагдаж, Бурхан хэтэрхий даварсан гэж чи 
үргэлж итгэнэ, тэгээд чи: “Бурхан яаж ийм хахир хатуу байж чадаж 

байна вэ? Тэр яагаад хүмүүст зөөлөн хандахгүй байна вэ?” гэж хэлэх 
болно. Хүмүүс махан биеийг сэтгэл хангалуун байлгаж, хэтэрхий их 
энхрийлэхээрээ өөрсдийгөө сүйрүүлдэг. Хэрвээ чи Бурханыг үнэхээр 
хайрладаг, махан биеийг сэтгэл хангалуун байлгадаггүй бол Бурханы 
хийдэг бүхэн маш зөв, маш сайн бөгөөд Тэрээр тэрслүү байдлыг чинь 
харааж, зөв шударга бус байдлыг чинь шүүх нь зүй ёсных гэдгийг 
харна. Бурхан чамайг цээрлүүлж, сахилгажуулан, хатуужуулах 
орчныг чинь бий болгож, чамайг Өөрийнхөө өмнө албадан ирүүлэх 
цаг ирнэ—тэр үед Бурханы хийж байгаа зүйлс гайхалтай гэдгийг чи 
үргэлж мэдрэх болно. Тиймээс чамд тийм ч их шаналал байхгүй мэт 
санагдаж, Бурхан үнэхээр хайр татам гэдгийг мэдэрнэ. Хэрвээ чи махан 
биеийн сул талыг өөгшүүлж, Бурхан дэндэж байна гэж хэлдэг бол 
үргэлж шаналж, үргэлж сэтгэлээр унаж, Бурханы бүх ажлын талаар 
тодорхой мэдэхгүй байхын дээр Бурхан хүний сул талуудыг огтхон 
ч өрөвддөггүй мэт, хүний бэрхшээлүүдийг мэддэггүй мэт санагдана. 
Иймээс чи туйлын шударга бус явдлыг туулсан мэт үргэлж золгүй 
ганцаардмал байдлыг мэдрэх үедээ гомдоллож эхэлнэ. Ийм маягаар 
махан биеийн сул талуудыг чи хэдий чинээ их өөгшүүлнэ, Бурхан 
дэндэж байна гэж улам их санагдсаар, бүр Бурханы ажлыг үгүйсгэж, 
Бурханыг эсэргүүцэж эхлэн, огтхон ч дуулгаваргүй байдаг болох 
хүртлээ дордоно. Тиймээс чи махан биеийг эсэргүүцэж, өөгшүүлэхгүй 
байх ёстой: “Миний нөхөр (эхнэр), хүүхдүүд, хэтийн ирээдүй, гэрлэлт, 
гэр бүл—аль нь ч хамаагүй! Зүрх сэтгэлд минь Бурхан л байдаг, махан 
биеийг биш Бурханыг сэтгэл хангалуун байлгахын тулд би чадах 
бүхнээ хийх ёстой.” Чи ингэж шийдэх ёстой. Хэрвээ чи үргэлж ийм 
шийдэмгий байвал багахан хүчин чармайлтаар л үнэнийг хэрэгжүүлж, 
өөрийгөө хойш тавьж чадна. Урьд цагт нэгэн тариачин зам дээр хөлдөж 
хөшсөн могой байхыг олж үзжээ. Тариачин түүнийг аваад цээжиндээ 
тэвэрсэн бөгөөд амь орсныхоо дараа могой тариачныг хатгаж амийг 
нь хөнөөжээ гэж ярьдаг. Хүний махан бие энэ могойтой адил: Үүний 
мөн чанар нь хүмүүсийн амийг хорлох байдаг учраас махан бие 
хүссэн бүхнээ авах үед чи амиа алддаг. Махан бие бол Сатаных. Түүнд 
хэрээс хэтэрсэн хүсэл байдаг, өөрийгөө л боддог, тав тухыг эдэлж, 
зугаа цэнгэлд умбахыг хүсэж, залхуу хойргод баригддагийн дээр 

тодорхой хэмжээнд сэтгэл хангалуун байлгавал эцэстээ чамайг залгих 
болно. Өөрөөр хэлбэл, хэрвээ чи энэ удаад үүнийг сэтгэл хангалуун 
байлгавал дараагийн удаа илүү ихийг хүсэж ирэх болно. Махан биед 
үргэлж хэрээс хэтэрсэн хүсэл, шинэ хэрэгцээ шаардлага байдаг ба 
чамаар бүр илүү эрхэмлүүлж, тав тухтай байдал дунд амьдрахын тулд 
махан биеэ өөгшүүлдгийг чинь ашигладаг—хэрвээ чи үүнийг дийлж 
гарч чадахгүй бол эцэстээ өөрийгөө сүйрүүлнэ. Бурханы өмнө амийг 
олж авч чадах эсэх, мөн эцсийн төгсгөл чинь ямар байх нь махан биеэ 
хэрхэн эсэргүүцэхээс чинь шалтгаалдаг. Бурхан чамайг аварч, чамайг 
сонгож, заяа төөргийг чинь тогтоосон атал өнөөдөр чи Түүнийг сэтгэл 
хангалуун байлгаж, үнэнийг хэрэгжүүлж, Бурханыг үнэхээр хайрладаг 
зүрх сэтгэлээр махан биеэ эсэргүүцэхийг хүсдэггүй бол эцэстээ чи 
өөрийгөө сүйрүүлж, улмаар асар их шаналлыг туулах болно. Хэрвээ чи 
махан биеийг үргэлж өөгшүүлдэг бол дотор чинь бүрмөсөн харанхуй 
болох тэр өдөр ирэх хүртэл Сатан аажмаар чамайг залгиж, амьгүй, 
эсвэл өчүүхэн ч Сүнсгүй болгож орхино. Харанхуйд амьдрах үедээ чи 
Сатанд олзлогдож, зүрх сэтгэлд чинь Бурхан байхаа болих бөгөөд тэр 
үед чи Бурханы оршихуйг үгүйсгэж, Түүнийг орхино. Тиймээс, хэрвээ 
хүмүүс Бурханыг хайрлахыг хүсдэг бол шаналлын төлөөс төлж, 
зовлон бэрхшээл туулах ёстой. Гаднаа омголон, бэрхшээл зовлонтой 
байж, илүү ихийг уншиж, илүү их гүйх хэрэггүй; үүний оронд тэд 
хэрээс хэтэрсэн бодол, хувийн ашиг сонирхол, өөрийн санаа тавьдаг 
зүйл, үзэл, санаа зорилго гэх мэт дотроо байдаг зүйлийг хойш тавих 
ёстой. Бурханы хүсэл ийм билээ.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Бурхан яаж ч ажилласан, орчин нөхцөл чинь ямар ч байсан 
чи амийг эрэлхийлж, үнэнийг эрж хайж, Бурханы ажлын талаарх 
мэдлэгийг эрж хайж, Түүний үйлдлийн талаар ойлголттой байж, 
үнэний дагуу үйлдэж чаддаг. Ингэх нь жинхэнэ итгэлтэй байх явдал 
бөгөөд үүгээрээ чи Бурханд итгэх итгэлээ алдаагүй гэдгээ харуулдаг. 
Цэвэршүүлэлтээр дамжуулан үнэнийг эрэлхийлэхдээ туйлбартай 
байж чаддаг бол, Бурханыг үнэхээр хайрлаж чаддаг, Түүний талаарх 

эргэлзээ бий болгодоггүй бол, Тэр юу ч хийсэн Түүнийг сэтгэл 
хангалуун байлгахын тулд үнэнийг хэрэгжүүлсээр байдаг бол, Түүний 
хүслийг гүн гүнзгий эрж хайж, Түүний хүсэлд санаа тавьж чаддаг бол 
л чи Бурханд итгэх жинхэнэ итгэлтэй байж чадна. Урьд нь чамайг хаан 
суух болно гэж Бурхан айлдахад чи Түүнийг хайрласан бөгөөд Тэр 
чамд Өөрийгөө ил тод харуулахад чи Түүнийг эрж хайсан. Гэвч одоо 
Бурхан нуугдсан, Түүнийг харж чадахгүй, чамд саад тотгор таарсан 
энэ үед чи одоо Бурханд найдах найдвараа алдах уу? Тэгэхээр чи цаг 
үргэлж амийг эрэлхийлж, Бурханы хүслийг хангахаар эрж хайх ёстой. 
Үүнийг л жинхэнэ итгэл гэдэг бөгөөд энэ бол хамгийн үнэн, хамгийн 
сайхан хайр билээ.

Урьд нь хүмүүс амлалтаа өгөхөөр Бурханы өмнө бүгд ирж “Өөр 
хэн ч Бурханыг хайрладаггүй байсан ч гэсэн би Түүнийг хайрлах 
ёстой” гэж хэлдэг байсан. Гэвч одоо цэвэршүүлэлт чам дээр ирж, 
энэ нь чиний үзэлтэй нийцэхгүй болохоор чи Бурханд итгэх итгэлээ 
алддаг. Энэ жинхэнэ хайр мөн гэж үү? Иовын үйл хэргийн тухай чи 
олон удаа уншиж байсан байж тэр талаар мартлаа гэж үү? Жинхэнэ 
хайр итгэл дотроос л хэлбэрээ олдог. Чиний туулдаг цэвэршүүлэлтээр 
дамжин Бурханыг гэх бодит хайр чинь бий болдог бөгөөд чи итгэлээрээ 
дамжуулан бодитой туршлагадаа Бурханы хүсэлд санаа тавьж чаддаг ба 
мөн л итгэлээр дамжуулан махан биеэ хаяж, амийг эрж хайдаг; энэ бол 
хүмүүсийн хийх ёстой зүйл юм. Хэрэв чи үүнийг хийдэг бол Бурханы 
үйлдлийг харж чаддаг болно, харин чамд итгэл дутагдаж байвал Бурханы 
үйлдлийг харж, Түүнийг ажлыг туулж чадахгүй. Бурханаар ашиглуулж, 
төгс болгуулахыг хүсдэг бол зовж зүдрэх хүсэл, итгэл, тэсвэр хатуужил, 
дуулгавартай байдал, Бурханы ажлыг туулах, Түүний хүслийг ухаж 
ойлгох, Түүний уй гашуунд санаа тавих чадвар гээд бүгдийг чи эзэмших 
ёстой. Хүнийг төгс болгох хялбар биш бөгөөд туулсан цэвэршүүлэлт 
бүр чинь чамаас итгэл, хайр шаарддаг. Чи Бурханаар төгс болгуулахыг 
хүсдэг бол замаар ердөө хурдлан урагшлах нь хангалтгүй, Бурханы 
төлөө ердөө өөрийгөө зарлагадах ч бас хангалтгүй. Бурханаар төгс 
болгуулдаг хүн болж чадахын тулд чи олон зүйлийг эзэмших ёстой. 
Зовлон зүдүүртэй тулгарах үедээ чи махан биеийн төлөөх зовнилоо 
хойш тавьж, Бурханы эсрэг гомдол гаргахгүй байж чаддаг байх 

ёстой. Бурхан Өөрийгөө чамаас нуух үед Түүнийг дагах итгэлтэй 
байж, урьдын хайраа бөхөөж, сарниулалгүйгээр хадгалж чаддаг байх 
ёстой. Бурхан юу ч хийсэн чи Түүний зохицуулалтад захирагдаж, 
Түүний эсрэг гомдол гаргахаасаа илүү махан биеэ хараахад бэлэн 
байх ёстой. Чи шалгалттай тулгарах үедээ хэдийгээр гашуун нулимс 
унагаж, хайртай эд зүйлээсээ хагацах дургүй байсан ч гэсэн Бурханыг 
сэтгэл хангалуун болгох ёстой. Энэ л жинхэнэ хайр, итгэл билээ. 
Чиний жинхэнэ биеийн хэмжээ ямар ч байсан гэсэн бэрхшээл зовлонг 
эдлэх хүсэл болон жинхэнэ итгэлийн аль алиныг нь чи эхлээд 
эзэмших ёстой бөгөөд махан биеийг хаях хүсэл мөн чамд байх 
ёстой. Чи Бурханы хүслийг хангахын тулд хувийн бэрхшээл зовлонг 
тэсэж даван, хувийн ашиг сонирхолдоо хохирол амсахад бэлэн байх 
хэрэгтэй. Мөн чи зүрх сэтгэлдээ харамслыг мэдэрч чаддаг байх ёстой: 
Урьд нь чи Бурханыг сэтгэл хангалуун байлгаж чаддаггүй байсан, 
одоо чи харамсаж чадна. Эдгээрийн аль нь ч чамд дутагдах ёсгүй—
ийм зүйлсээр дамжуулан Бурхан чамайг төгс болгоно. Хэрэв чи эдгээр 
шалгуурыг хангаж чадахгүй бол төгс болгуулж чадахгүй.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Бурханы даалгаврыг, Бурханы дүрсэлсэн бүхнийг сонсох үедээ 
Ноа тухайн асуудал ноцтой гэдгийг, нөхцөл байдал хүнд байгааг 
мэдэрсэн. Бурхан дэлхийд сүйрэл авчирна гэдгийг тэр мэдэж байв. 
Тэгвэл яагаад Тэр үүнийг хийх гэж байсан бэ? Учир нь Бурхан тэр 
хүмүүсийг үзэн ядсан. Бурхан тэр хүмүүсийг ердөө ганц хоёр өдөр 
үзэн ядсан уу? Бурхан сэтгэл хөдлөлөөрөө “Өнөөдөр надад энэ хүмүүс 
таалагдахгүй байна. Би энэ хүмүүсийг устгана, тиймээс ажилдаа 
ороод, Надад бүхээг хийгээд аль” гэж хэлсэн үү? (Үгүй.) Бурханы 
үгийг сонссоныхоо дараа Ноа Бурханы санаа зорилгыг ойлгосон. 
Бурхан тэр хүмүүсийг ердөө ганц хоёр өдөр үзэн ядаагүй; Бурхан тэр 
хүмүүсийг устгахаар, хүн төрөлхтнийг дахин шинээр эхлүүлэхээр 
хүсэн эрмэлзэж байсан юм. Гэхдээ энэ удаа Бурхан дахин нэг удаа 
өөр хүн төрөлхтнийг бүтээхийг хүсээгүй, харин Ноад дараагийн 
эриний эзэн, хүн төрөлхтний өвөг дээдэс болон амьд гарах боломж 

олгохыг хүссэн. Бурханы энэ санаа зорилгыг ойлгомогцоо Ноа зүрх 
сэтгэлийнхээ гүнд Бурханы яаралтай хүсэл, хойшлуулшгүй хэрэгцээг 
мэдэрч чадсан болохоор Бурханы үгийг сонсохдоо дан ганц хянуур, 
анхааралтай, хичээнгүйлэн сонсоод зогсохгүй, нэг зүйлийг буюу 
яаралтай байдал, Бүтээгчийн яарсан хүслийг ойлгосныхоо дараа 
Бурханы жинхэнэ бүтээлийн мэдрэх ёстой сэтгэл хөдлөлийг зүрх 
сэтгэлдээ мэдэрсэн. Тэгвэл Бурханыг бүх зааварчилгаагаа өгсний дараа 
Ноа зүрх сэтгэлдээ юу бодсон бэ? “Өнөөдрөөс эхлээд бүхээг барих 
шиг ач холбогдолтой юу ч үгүй, үүн шиг чухал, яаралтай юу ч үгүй. Би 
Бүтээгчийн дуу хоолойг сонсож, Түүний яаралтай хүслийг мэдэрсэн 
болохоор хойшлуулж болохгүй; Бурханы хэлсэн, шаардсан бүхээгийг 
хамаг хурдаараа барих ёстой.” Ноа үл тоомсорлох хандлага гаргаагүй. 
Тэгвэл тэр ямар маягаар бүхээгийг бүтээсэн бэ? Цаг алдалгүйгээр. 
Нэг секунд, минут ч хойшлуулаагүй гэж хэлбэл бага зэрэг худал 
хэлсэн болох байх. Тэр нэг өдөр ч хүлээгээгүй, Бурханы хэлсэн, 
зааварчилсан зүйлийн нарийн ширийн бүхнийг хамаг хурдаараа, 
бүх хүч чадлаа дайчлан хэрэгжүүлж, бүтээж эхэлсэн гэвэл илүү 
бодитой байх болов уу? Дүгнээд хэлбэл Бүтээгчийн зааварчилгаатай 
тулгарах үедээ Ноа хайнга хандлага гаргаагүй, зүрх сэтгэлд нь ямар 
ч эсэргүүцэл байгаагүй, огтхон ч хайхрамжгүй хандаагүй. Харин 
ч бүх нарийн ширийнийг нь тэмдэглэж авангаа Бүтээгчийн хүслийг 
ойлгохоор хичээнгүйлэн оролдсон. Бурханы яаралтай хүслийг ойлгох 
үедээ алхаагаа хурдасгаж, өөрт нь Бурханы даалгасан зүйлийг хамаг 
хурдаараа гүйцэлдүүлэхээр шийдсэн. “Хамаг хурдаараа” гэдэг нь юу 
гэсэн үг вэ? Өмнө нь бараг сар хийдэг байсан биеийн хөдөлмөрийг 
аль болох бага цагт дуусгах, хорь эсвэл арван таван өдөрт хийж, 
цааргалахгүйгээр, боломж гарах бүрд урагш зүтгүүлэн, аливааг хойш 
тавихгүй байх гэсэн үг. Мэдээж хэрэг, ажил бүрийг хийж байхдаа 
тэрээр бүтэлгүйтэл, хохирол, алдааг багасгахыг хичээж, алийг нь ч 
давтахгүйгээр, эхний удаад л зөв хийхийн тулд ихэд хичээдэг байв. 
Тэгээд аливаа ажил, үйл явц бүрийг аль болох нэгэн зэрэг гүйцэлдүүлж 
байлаа; хэрэв таван зүйлийг нэг дор хийх боломжтой бол гурвыг 
хийснээс дээр; хэрэв арвыг хийх боломжтой бол тавыг хийснээс 
дээр. Тэр аль болох хурдан урагшлах хэрэгтэй байлаа. Цааргалахгүй 

байх гэдгийн жинхэнэ илрэл энэ байв. Ямар урьдач нөхцөл, орчинд 
үүнд хүрсэн бэ? Зарим хүн Ноаг үнэхээр дуулгавартай байсан гэдэг. 
Тэгвэл түүнийг тийм жинхэнэ дуулгавартай байдалд хүргэсэн юу 
түүнд байсан бэ? (Тэр Бурханы хүслийг анхаардаг байсан.) Яг зөв! 
Зүрх сэтгэлтэй байна гэж үүнийг л хэлдэг! Зүрх сэтгэлтэй хүмүүс 
Бурханы хүслийг анхаарч чаддаг; зүрх сэтгэлгүй хүмүүс бол хоосон 
дотортой, алиа салбадайнууд, тэд Бурханы хүслийг хэрхэн анхаарах 
ёстойг мэддэггүй: “Бурханы хувьд энэ нь хэчнээн яаралтай болох 
нь надад хамаагүй, би хүссэнээ л хийнэ—ямартай ч би зүгээр сууж, 
залхуураагүй.” Ийм хүмүүс Бурханы хүслийг анхаардаггүй. Ноа 
анхаардаг байсан. Тиймээс чадах бүхнээ хийх нь хангалттай биш; 
зүрх сэтгэлд чинь жинхэнэ анхааралтай байдал байх ёстой—энэ бол 
хүмүүст байдаг мөс чанар, хүмүүст байвал зохих зүйл, Ноад байсан 
зүйл. Хэрэв тэр цааргалж, яаралтай байдлыг мэдрэхгүй, сэтгэл 
түгшихгүй, ямар ч бүтээмжгүй байсан бол тухайн цаг үед тийм зүйл 
хийж, бүхээг барихын тулд хэдэн жил болох байсан гэж та нар хэлэх 
вэ? Зуун жилийн дотор дуусах байсан уу? (Үгүй.) Хэд хэдэн үеийн 
турш тасралтгүй барих байсан. Нэг талаар, бүхээг мэтийн цул зүйлийг 
барихад олон жил шаардагдана; цаашлаад бүх амьд амьтныг цуглуулж, 
асрахад бас олон жил зарцуулна. Тэр амьд амьтдыг цуглуулахад 
амархан байсан уу? Үгүй. Тиймээс Бурханы зааварчилгааг сонсоод, 
Бурханы яаралтай хүслийг ойлгосныхоо дараа Ноа үүнийг амархан ч 
биш, энгийн зүйл ч биш гэдгийг мэдэрсэн юм. Тэрээр Бурханы санаа 
зорилгын дагуу үүнийг биелүүлж, энэ даалгаврыг гүйцэлдүүлэх ёстой 
гэдгээ мэдэрсэн бөгөөд тэгснээр Бурханы сэтгэл хангалуун болж, 
санаа нь амарч, Бурханы ажлын дараагийн алхам төвөггүй явагдах 
байв. Ноа ийм л зүрх сэтгэлтэй байсан. Тэгвэл энэ нь ямар төрлийн 
зүрх сэтгэл вэ? Энэ бол Бурханы хүслийг анхаардаг зүрх сэтгэл юм. 
Гаднаасаа бол, Ноа туйлын дуулгавартай байх чадвартай байсныг энэ 
нь хэлж өгдөг—гэхдээ тэрхүү туйлын дуулгавартай байдлын нарийн 
учир нь юу вэ? Анхааралтай байдал.

Антихристүүдийг илчлэх нь номын “3 дахь сэдэвчилсэн хэлэлцүүлэг:
Ноа, Абрахам нар хэрхэн Бурханы үгийг сонсож,

Түүнийг дуулгавартай дагасан тухай (Хоёрдугаар хэсэг)”-оос эш татав

Та нар дор бүрнээ нээлттэй, үнэнч зүрх сэтгэлээр өөрсдийнхөө 
үүргийг чадлынхаа хэрээр биелүүлж, ямар ч төлөөс төлөхөд бэлэн 
байх ёстой. Та нарын хэлснээр, тэр өдөр ирэхэд Өөрийнх нь төлөө 
зовж, төлөөс төлсөн хэнд ч Бурхан хайхрамжгүй хандахгүй. Ийм 
итгэл үнэмшлийг байнга баримталбаас зохистой бөгөөд хэзээ ч мартах 
ёсгүй. Ийм маягаар л Би та нарын тухайд сэтгэл амар байж чадна. Эс 
бөгөөс, Би та нарын тухайд хэзээ ч сэтгэл амар байж чадахгүй бөгөөд 
та нар үүрд Миний зэвүүцлийн бай байх болно. Хэрвээ та нар бүгд 
мөс чанараа дагаж, бүх зүйлээ Надад зориулж, Миний ажлын төлөө 
хүчин чармайлтаа хайрлалгүй, насан туршийн эрч хүчээ Миний сайн 
мэдээний ажилд зориулж чадвал та нарын ачаар зүрх сэтгэл минь 
баярлан догдлохгүй гэж үү? Ийм маягаар Би та нарын тухайд бүрмөсөн 
санаа амар байж чадна, тийм биз дээ? Та нар Миний хүлээдэг зүйлийн 
өрөвдмөөр өчүүхэн хэсгийг л хийж чаддаг нь харамсалтай. Ийм байхад 
та нар итгэж найдаж байгаа зүйлээ Надаас олж авахаар оролдох зүрх 
зоригтой байж яаж чадаж байна вэ?

Үг нь махбодоор илэрсэн номын “Хүрэх газрын тухай”-аас эш татав

168. Бурханы зүрх сэтгэлийг тайвшруулах зарчмууд
(1) Бурханы үгийг идэж, ууж, үнэнийг ойлгож, хэрэгжүүлэхэд 

анхаарлаа төвлөрүүл. Үнэн-бодит байдалд орж, жинхэнэ хүний төрхийг 
амьдран харуул;

(2) Бурханы хайрыг хариулахын тулд хүн үүргээ сайтар биелүүлж, 
Бурханы ажлыг чадлынхаа хэрээр хамгаалж, үнэнч байдлаа хадгалах 
ёстой;

(3) Шалгалт, цэвэршүүлэлтийн дунд, зовлон чинь хэчнээн их байх 
нь хамаагүй, Бурханыг алдаршуулж, сэтгэл хангалуун байлгахын тулд 
Бурханы хүслийг ойлгож, гэрчлэлдээ бат зогсож чаддаг байхаар л 
эрэлхийл;

(4) Үнэнийг эрэлхийлж, үнэнч шударга хүн байж, Бурханы төлөө 
өөрийгөө чин сэтгэлээсээ зарлагадан, Түүнийг дагах, Түүний төлөө 
гэрчлэл хийхэд амьдралаа зориулж, Бурханыг үнэхээр хайрладаг 
хүн бол.

Холбогдох Бурханы үг:

Миний ажлын сүүлийн үе шатанд та нар үүргээ гойд сайн биелүүлж 
чадах ба хайнга хандахаа болиод үнэн сэтгэлээсээ өөрсдийгөө 
зориулна гэж л Би найддаг. Мэдээж, та нар бүгд сайхан хүрэх газартай 
байна гэж ч найддаг. Гэсэн хэдий ч, Надад цорын ганц, эцсийн үнэнч 
байдлаа өргөх хамгийн сайн шийдвэрийг та нараар гаргуулах Өөрийн 
гэсэн шаардлага Надад байсаар байгаа. Хэрвээ хүнд тийм цорын ганц 
үнэнч байдал байхгүй бол тэр хүн мэдээж Сатаны нандин эзэмшил 
бөгөөд Би түүнийг ашиглана гэж хадгалахаа болиод, харин эцэг эхээр 
нь асруулахаар гэр лүү нь явуулна. Миний ажил та нарт маш их ач 
тустай; Би та нараас үнэнч, өөдөө тэмүүлдэг зүрх сэтгэлийг л авна 
гэж найддаг ч одоог хүртэл Би гар хоосон байсаар байна. Энэ тухай 
бодоод үз: Нэг өдөр Би мөн л үгээр хэлэхийн аргагүй их гомдвол та 
нарт хандах хандлага минь тэр үед ямар байх вэ? Би одоогийнх шигээ 
эелдэг байх уу? Миний зүрх сэтгэл тэр үед одоогийнх шигээ амар 
амгалан байх уу? Тариалангийн талбайгаа уйгагүй хагалчхаад ганц ч 
үр тариа хурааж чадаагүй хүний мэдрэмжийг та нар ойлгож байна уу? 
Хүнд цохилтод орох үедээ хүний зүрх сэтгэл хэчнээн их шархалдгийг 
ойлгож байна уу? Нэгэн цагт итгэл найдвараар тун дүүрэн байсан ч 
хэн нэгэнтэй муудалцан салах ёстой болсон хүний гашуун зовлонг 
та нар амсаж чадах уу? Уур нь хүрсэн хүний гаргасан уур хилэнг та 
нар харж байсан уу? Дайсагнал амсаж, хууртагдаж байсан хүний өс 
хонзонгоо авах эрмэлзэл ямар байдгийг та нар мэдэх үү? Хэрвээ та нар 
энэ хүмүүсийн сэтгэхүйг ойлгож байвал залхаан цээрлүүлэлтийнхээ 
үеэр Бурхан ямар хандлагатай байхыг төвөггүй ойлгоно гэж Би бодож 
байна! Эцэст нь, та нар бүгд хүрэх газрынхаа төлөө нухацтай хичээл 
чармайлт гаргана гэж Би найдаж байна, гэхдээ хичээл чармайлтдаа 
овжин арга ашиглахгүй байсан чинь дээр, эс бөгөөс Би зүрх сэтгэлдээ 
та нарт урам хугарсан хэвээр байх болно. Тэгвэл энэ урам хугарсан 
байдал юунд хүргэх вэ? Та нар өөрсдийгөө хуурч байгаа бус уу? Хүрэх 
газрынхаа тухай боддог атлаа үүнийгээ сүйтгэдэг хүмүүс бол хамгийн 
аврагдах боломжгүй хүмүүс юм. Ийм хүн уурлаж, унтууцсан ч гэсэн 
хэн түүнийг өрөвдөх билээ? Товчхондоо, Би та нарыг тохиромжтой, 

бас сайн хүрэх газартай байгаасай гэж хүссэн хэвээр байгаа бөгөөд 
үүнээс ч илүүтэйгээр, та нарын нэг нь ч гамшигт унахгүй гэж найдаж 
байна.

Үг нь махбодоор илэрсэн номын “Хүрэх газрын тухай”-аас эш татав

Бурхан хүн бүрийн төлөө уйгагүй төлөөс төлдөг. Тэгээд хүн 
болгонд хүслээ оноож, бүгдэд нь хүлээлт, найдлага тавьдаг. Бурхан 
энэ хүмүүсийн төлөө ийм уйгагүй төлөөсийг чөлөөтэй төлдөг бөгөөд 
үүнийг хийхдээ маш баяртай байдаг; Тэрээр хувь хүн бүрд Өөрийн 
амь болон үнэнийг дуртайяа өгдөг. Иймээс Өөрийнх нь зорилгыг хэн 
нэгэн ойлгож чадвал Бурханы сэтгэл ханадаг. Тэр чамд зориулан ямар 
орчныг бүрдүүлэх нь хамаагүй, хэрэв чи Түүний хийдэг зүйлсийг 
хүлээн авч, дуулгавартай дагаж чадвал, мөн Бурханаас бүхнийг 
хүлээн авч чадвал энэхүү уйгагүй төлөөс нь хий дэмий үрэгдээгүйг 
Бурхан мэдэрнэ. Өөрөөр хэлбэл, чи Бурханы зориулсан халамж, 
бодолд нийцүүлэн амьдарсан байх болно; мөн орчин болгонд шагнал 
хураасан, өөрт чинь тавьсан Бурханы найдлагыг хөсөрдүүлээгүй 
байх болно. Бурханы чам дээр хийсэн зүйл зорьсон үр дүндээ хүрч, 
хүлээгдэж байсан зорилгодоо хүрсэн бол Бурхан сэтгэл хангалуун 
байна. Хэрэв чи Бурханы чамд хийж буй зүйлийг хэзээ ч хүлээн 
авахгүй, харин оронд нь үргэлж татгалзаж, эсэргүүцвэл Түүний сэтгэл 
түгших үү, түгшихгүй юү? Түүний санаа зовж, түгшин, “Би чамд 
зориулж энэ орчин нөхцөлийг зохицуулж, ийм уйгагүй төлөөс төлсөн 
байхад яагаад ямар ч үр дүн гарсангүй вэ? Яагаад эдгээрийн нэг нь ч 
чиний зүрх сэтгэлийг хөдөлгөсөнгүй вэ?” гэж хэлэх болно. Өөрийнх 
нь хийсэн ажил нь чамд ямар ч нөлөө үзүүлээгүйг харвал Бурханы 
сэтгэл шархлах болно. Түүний сэтгэл яагаад шархалдаг вэ? Учир нь чи 
хөшүүн, мэдлэггүй, мулгуу, зөрүүд; чи Түүний хүслийг ойлгодоггүй, 
үнэнийг ч хүлээн авдаггүй. Бурхан чиний амийг хариуцаж, амийн чинь 
төлөө санаа зовж, түгшдэг. Тийм учраас Бурханы сэтгэл шархалдаг.

Эцсийн өдрүүдийн Христийн ярианы тэмдэглэл номын
“Үнэнийг олж авахын тулд эргэн тойрныхоо хүмүүс,

юмс, зүйлсээс суралцах ёстой”-оос эш татав

Хүн Өөрт нь дуулгавартай байхыг Бурхан онцгойлон эрхэмлэж, 
Өөрийнх нь талаарх хүний ойлголт болон Өөрт нь хандах чин 
сэтгэлийг нандигнадаг. Энэ чин сэтгэлийг Бурхан хэр их нандигнадаг 
вэ? Тэр үүнийг хэр их нандигнадгийг та нар ойлгохгүй байж магадгүй, 
мөн үүнийг ухаарч ойлгох нэг ч хүн байхгүй байж ч магадгүй юм. 
Бурхан Абрахамд хүү хайрласан ба тэр хүүг өсөж том болоход нь 
хүүгээ Бурханд өргөл болго гэж Абрахамаас шаардсан. Абрахам 
Бурханы тушаалыг үгчлэн дагаж, Бурханы үгийг дуулгавартай дагасан 
бөгөөд түүний чин сэтгэл Бурханыг уярааж, Бурханд эрхэмлэгдсэн. 
Бурхан үүнийг хэр их эрхэмлэсэн бэ? Тэр үүнийг яагаад эрхэмлэсэн 
бэ? Хэн ч Бурханы үгийг ухаарч, Түүний зүрх сэтгэлийг ойлгоогүй 
байхад Абрахам тэнгэрийг донсолгож, газрыг доргиосон зүйл хийсэн 
бөгөөд энэ нь Бурханд урьд өмнө үзээгүй сэтгэл ханамжийг мэдрүүлж, 
Өөрийнх нь үгийг дуулгавартай дагаж чадах хүнийг олж авахын 
баяр баясгаланг Бурханд авчирсан юм. Энэхүү сэтгэлийн ханамж, 
баяр баясгалан Бурханы өөрийнх нь гараар бүтээгдсэн зүйлээс ирсэн 
бөгөөд энэ бол хүнээс Бурханд өргөсөн хамгийн анхны “тахил”, мөн 
хүнийг бүтээснээс хойш Бурханы хамгийн их эрхэмлэсэн зүйл байв. 
Бурхан энэхүү тахилыг хүлээн хэцүү бэрх цагийг туулсан бөгөөд 
үүнийг Тэр Өөрийн бүтээсэн хүнээс авсан хамгийн чухал анхны бэлэг 
гэж үзсэн. Энэ нь Өөрийнх нь хүчин чармайлт болон Өөрийнх нь 
төлсөн төлөөсний анхны үр дүнг Бурханд харуулж, хүн төрөлхтөнд 
найдвар бий гэдгийг харах боломжийг Түүнд олгосон юм. Дараа нь 
Бурхан Түүнтэй хамт байж, Түүнд чин сэтгэлээсээ хандаж, Түүнд чин 
сэтгэлээсээ анхаарал тавих тийм бүлэг хүнийг бүр ч илүү ихээр эгээрэн 
хүсэх болсон. Тэр ч бүү хэл, Бурхан Абрахамыг амьдарсаар байна гэж 
найдсан, учир нь Өөрийн удирдлагыг үргэлжлүүлэхэд Абрахамынх 
шиг тийм зүрх сэтгэл Өөрийг нь дагаж, Өөртэй нь хамт байгаасай гэж 
Тэр хүссэн юм. Бурхан юу хүсэж байсан нь хамаагүй, энэ бол зүгээр 
л нэг хүсэл, зүгээр л нэг санаа байсан—учир нь, Абрахам бол ердөө л 
Түүнийг дуулгавартай дагаж чадах хүн байсан, түүнд Бурханы талаар 
өчүүхэн төдий ч ойлголт, мэдлэг байгаагүй. Абрахам бол Бурханыг 
мэдэх, Бурханыг гэрчилж чадах, Бурхантай нэгэн санаатай байх 
хэмээх хүнээс Бурханы шаарддаг стандартын хаана нь ч хүрээгүй 

нэгэн байлаа. Иймээс Абрахам, Бурхантай хамт алхаж чадаагүй. 
Абрахам Исаакийг өргөл болгосноос Бурхан Абрахамын чин сэтгэл, 
дуулгавартай байдлыг харж, Бурханы шалгалтыг давсан гэдгийг нь 
харсан. Бурхан түүний чин сэтгэл, дуулгавартай байдлыг хүлээн 
зөвшөөрсөн хэдий боловч тэр Бурханы итгэлийг хүлээсэн, Бурханыг 
мэддэг, Бурханыг ойлгодог хүн болох, мөн Бурханы зан чанарыг 
мэддэг хүн байх гавьяагүй хэвээр байв; тэр Бурхантай нэг санаатай 
байж, Бурханы хүслийг биелүүлэх хүн огт биш байсан. Иймээс Бурхан 
зүрх сэтгэлдээ ганцаардмал, санаа зовсон хэвээр байсан юм. Бурхан 
ганцаардаж, санаа зовох тусмаа Өөрийн удирдлагыг аль болох хурдан 
үргэлжлүүлж, Өөрийн удирдлагын төлөвлөгөөг биелүүлж, Өөрийн 
хүсэлд аль болох хурдан хүрэхийн тулд бүлэг хүмүүсийг сонгон олж 
авч чаддаг байх нь улам их хэрэгтэй болсон. Энэ бол Бурханы их 
хүслэн бөгөөд бүр эхнээсээ өнөөдрийг хүртэл өөрчлөгдөлгүй үлдсэн 
юм. Бурхан анх хүнийг бүтээснээсээ хойш бүлэг ялагчдыг, Түүнтэй 
хамт алхаж, Түүний зан чанарыг ойлгож, мэдэж, ухаарч чадах бүлгийг 
эгээрэн хүссэн билээ. Бурханы энэхүү хүсэл хэзээ ч өөрчлөгдөөгүй. 
Тэр хэчнээн удаан хүлээх хэрэгтэй болсон ч, өмнөх зам нь хэчнээн 
хүнд хэцүү байж магадгүй ч, хүсэн эрмэлзсэн зорилтууд нь хэчнээн 
хол байсан ч, Бурхан хүнд тавьсан найдлагаа хэзээ ч өөрчлөөгүй, хэзээ 
ч орхиогүй.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Миний ажил тун удахгүй дуусна. Хамт өнгөрүүлсэн он жилүүд 
тэвчихийн аргагүй дурсамж болжээ. Би үгээ тасралтгүй давтаж, 
шинэ ажлаа зогсолтгүй үргэлжлүүлсэн. Мэдээж, Миний зөвлөгөө бол 
Миний хийдэг ажил болгоны чухал бүрэлдэхүүн хэсэг юм. Миний 
зөвлөгөөгүйгээр та нар бүгд төөрөлдөж, бүр яахаа ч мэдэхээ болих 
байсан. Одоо Миний ажил дуусах дөхөж, сүүлчийн шатандаа байна. Би 
зөвлөгөө өгөх ажил хийхийг, өөрөөр хэлбэл, та нарт сонсгох зөвлөмж 
чанартай хэдэн үг хэлэхийг хүссээр байна. Та нар Миний уйгагүй 
хүчин чармайлтыг хий дэмий үрэхгүй байж, түүнээс ч илүүтэйгээр, 
хичээнгүйлэн санаа тавьж буйг минь ойлгож, Миний үгийг хүн 

байхын үндэс суурь хэмээн үзээсэй л гэж Би найдаж байна. Та нарын 
сонсоход бэлэн үг энэ мөн ч бай, биш ч бай, та нарын дуртайяа 
хүлээн авах, эсвэл таагүй хүлээн авах үг мөн ч бай, биш ч бай, та нар 
нухацтай хандах ёстой. Эс тэгвэл, үл тоомсорлосон, хайхрамжгүй зан 
чанар, араншин чинь Намайг маш их гонсойлгож, үнэндээ Миний 
зэвүүцлийг төрүүлнэ. Та бүгд Миний үгийг ахин дахин, магадгүй бүр 
цээжээр мэддэг болтлоо хэдэн мянган удаа уншина гэж Би ихэд найдаж 
байна. Ийм маягаар л та нар Миний итгэл найдварыг нураахгүй байж 
чадна. Гэхдээ та нарын нэг нь ч одоо ингэж амьдардаггүй. Эсрэгээрээ 
та нар бүгд ханатлаа идэж, уудаг садар самуун амьдралд ташуурдаг 
бөгөөд та нарын нэг нь ч Миний үгийг ашиглан, зүрх сэтгэл, сүнсээ 
баяжуулдаггүй. Ийм учраас, Би хүн төрөлхтний жинхэнэ төрхийг 
ингэж дүгнэсэн: Хүн хэдийд ч Надаас урваж чадна, Миний үгэнд 
туйлын үнэнч байж чадах хэн ч үгүй.

Үг нь махбодоор илэрсэн номын
“Тун ноцтой асуудал: Урвалт (1)”-ээс эш татав

Та нар дор бүрнээ нээлттэй, үнэнч зүрх сэтгэлээр өөрсдийнхөө 
үүргийг чадлынхаа хэрээр биелүүлж, ямар ч төлөөс төлөхөд бэлэн 
байх ёстой. Та нарын хэлснээр, тэр өдөр ирэхэд Өөрийнх нь төлөө 
зовж, төлөөс төлсөн хэнд ч Бурхан хайхрамжгүй хандахгүй. Ийм 
итгэл үнэмшлийг байнга баримталбаас зохистой бөгөөд хэзээ ч мартах 
ёсгүй. Ийм маягаар л Би та нарын тухайд сэтгэл амар байж чадна. Эс 
бөгөөс, Би та нарын тухайд хэзээ ч сэтгэл амар байж чадахгүй бөгөөд 
та нар үүрд Миний зэвүүцлийн бай байх болно. Хэрвээ та нар бүгд 
мөс чанараа дагаж, бүх зүйлээ Надад зориулж, Миний ажлын төлөө 
хүчин чармайлтаа хайрлалгүй, насан туршийн эрч хүчээ Миний сайн 
мэдээний ажилд зориулж чадвал та нарын ачаар зүрх сэтгэл минь 
баярлан догдлохгүй гэж үү? Ийм маягаар Би та нарын тухайд бүрмөсөн 
санаа амар байж чадна, тийм биз дээ? Та нар Миний хүлээдэг зүйлийн 
өрөвдмөөр өчүүхэн хэсгийг л хийж чаддаг нь харамсалтай. Ийм байхад 
та нар итгэж найдаж байгаа зүйлээ Надаас олж авахаар оролдох зүрх 
зоригтой байж яаж чадаж байна вэ?

Хүрэх газар, хувь заяа чинь та нарт маш чухал—асар их ач 

холбогдолтой. Аливааг маш анхааралтай хийхгүй бол хүрэх газаргүй 
болж, хувь заяагаа сүйрүүлсэн байх болно гэж та нар итгэдэг. Гэхдээ, 
гагцхүү хүрэх газрынхаа төлөө хүчин чармайлтаа зарцуулдаг хүмүүс 
хий дэмий хөдөлмөрлөж байгаа хэрэг гэж та нар ер нь бодож байв 
уу? Ийм хүчин чармайлт жинхэнэ биш—худал хуурмаг, ов мэх юм. 
Хэрвээ тийм бол, хүрэх газрынхаа төлөө л ажилладаг хүмүүс эцсийн 
ялагдлынхаа ирмэгт байна, учир нь хүний Бурханд итгэх итгэл ов 
мэхээс болж бүтэлгүйтдэг билээ. Надад зусардах, долигонох юм 
уу Надад урам зоригтой хандахад дургүй гэдгээ Би урьд нь хэлсэн. 
Үнэнч хүмүүс Миний үнэн болон хүлээлттэй нүүр тулахад Би дуртай. 
Хүмүүс Миний зүрх сэтгэлийг туйлын их анхаарч, хайхарч байгаагаа 
харуулахад, мөн Миний төлөө бүхнийг орхиж ч чадах үед Би бүр их 
дуртай. Ийм маягаар л Миний зүрх сэтгэлийг тайтгаруулж болно.

Үг нь махбодоор илэрсэн номын “Хүрэх газрын тухай”-аас эш татав

Бурхан чамаас юу хүсдэг нь хамаагүй чи зүгээр л үүнд бүхнээ 
зориулах хэрэгтэй. Эцэст нь Бурханы өмнө ирээд бүхнээ зориулж 
чадна гэж найдаж байна. Бурхан сэнтий дээрээ суугаад бахдалтай 
инээмсэглэхийг харж чадвал энэ нь чиний үхлийн тогтсон цаг байлаа 
ч чи нүдээ анихдаа инээж, инээмсэглэх чадвартай байх ёстой. Чи газар 
дээр байх хугацаандаа Бурханы төлөө эцсийн үүргээ биелүүлэх ёстой. 
Өнгөрсөн үед Петр Бурханы төлөө уруугаа харан цовдлогдсон; гэхдээ 
чи эцэстээ Бурханыг сэтгэл хангалуун болгож, өөрийн бүх эрч хүчийг 
Бурханы төлөө шавхах ёстой. Бүтээгдсэн нэгэн Бурханы төлөө юу 
хийж чадах вэ? Иймээс Бурхан чамайг хүссэнээрээ ашиглахад зориулж 
хожимдохоосоо өмнө Бурханд өөрийгөө тушаах хэрэгтэй. Бурханыг аз 
жаргалтай, сэтгэл хангалуун болгож л байвал Түүгээр хүссэн бүхнийг 
нь хийлгэ. Хүнд гомдоллох ямар эрх байгаа юм бэ?

“Үг нь махбодоор илэрсэн” номын
Бүх орчлон ертөнцөд хандсан Бурханы айлдваруудын

нууцын тухай тайлбарын “41-р бүлэг”-ээс эш татав

Иов үнэ цэнэтэй амьдралаар амьдарсан уу? Үнэ цэн нь хаана 
байсан бэ? Түүнийг үнэ цэнэтэй амьдралаар амьдарсан гэж яагаад 

хэлдэг вэ? Хүний хувьд, түүний үнэ цэн юу байсан бэ? Хүний үзэл 
бодлоос харвал, Сатан болон дэлхийн хүмүүсийн өмнө Бурханд 
жинтэй гэрчлэл хийснээрээ тэрээр Бурханы аврахыг хүсдэг хүн 
төрөлхтнийг төлөөлсөн. Тэгээд Бурханы бүтээлийн биелүүлэх 
учиртай үүргийг биелүүлж, үлгэр дуурайл үзүүлж, Бурханы аврахыг 
хүссэн бүх хүний хувьд үлгэр жишээ болж, Бурханд итгэж найдсанаар 
Сатаныг ялах бүрэн боломжтой гэдгийг харах боломжийг хүмүүст 
олгосон юм. Бурханы хувьд, түүний үнэ цэн юу байсан бэ? Бурханы 
хувьд, Иовын амьдралын үнэ цэн нь Бурханаас эмээх, Бурханыг шүтэн 
мөргөх, Бурханы үйл хэргийг гэрчлэх, Бурханы үйл хэргийг магтан 
алдаршуулах, Бурханд тав тух болон баярлуулах зүйл авчрах чадварт 
нь оршиж байсан; Бурханы хувьд, Иовын амьдралын үнэ цэн нь насан 
эцэслэхээсээ өмнө Иов хэрхэн шалгалт туулж, Сатаныг ялж, Сатан 
болон дэлхийн хүмүүсийн өмнө Бурханд цангинасан гэрчлэлд хийсэнд 
оршиж байсан, ингэснээр Бурхан хүн төрөлхтний дунд алдрыг олж 
авч, зүрх сэтгэлээ тайтгаруулан, Өөрийн хүсэн тэмүүлсэн зүрх сэтгэлд 
үр дүнг үзэж, итгэл найдварыг харсан юм. Түүний гэрчлэл нь хүн 
Бурханы гэрчлэлд баттай зогсох чадварын, мөн хүн төрөлхтнийг 
удирдах Бурханы ажилд Бурханы өмнөөс Сатаныг шившиглэж чадах 
жишгийг тогтоосон. Энэ нь Иовын амьдралын үнэ цэн биш гэж үү? 
Иов Бурханы зүрх сэтгэлд тайтгарал авчирч, алдрыг олж авахын 
баяр хөөрийг Бурханд урьдчилан амсуулж, Бурханы удирдлагын 
төлөвлөгөөг гайхалтай эхлэлээр хангасан юм. Энэ мөчөөс эхлээд 
Иовын нэр Бурхан алдрыг олж авсны бэлгэ тэмдэг, хүн төрөлхтөн 
Сатаныг ялсны тэмдэг болсон юм. Амьдралынхаа турш Иовын 
амьдран харуулсан зүйл болон Сатаныг ялсан түүний гайхамшигт 
ялалтыг Бурхан үүрд эрхэмлэх бөгөөд түүний төгс, шулуун шударга, 
Бурханаас эмээдэг байдлыг хойч үеийнхэн хүндэтгэн дуурайх болно. 
Түүнийг Бурхан өөгүй, гялалзсан сувд шиг үүрд нандигнах ба хүн ч 
бас түүнийг эрхэмлүүштэй юм!

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Анхнаасаа өнөөдрийг хүртэл зөвхөн хүн л Бурхантай ярилцах 
чадвартай байна. Өөрөөр хэлбэл, бүх амьд зүйл ба бүтээлийн дундаас 
хүнээс өөр юу ч Бурхантай ярилцаж чадахгүй. Хүнд сонсох чих, 
харах нүд бий; тэр хэл яриатай бөгөөд өөрийн санаа бодол, хүсэл 
зоригтой. Тэр Бурханы ярихыг сонсож, Бурханы хүслийг ойлгож, 
Бурханы даалгаврыг хүлээн авахад шаардлагатай бүхнийг эзэмшдэг, 
иймээс Бурхан хүнийг Өөртэйгөө адилхан санаатай, Өөртэй нь 
хамт алхаж чадах түнш болгохыг хүсэж, Өөрийн бүх хүслийг хүнд 
найддаг. Удирдаж эхэлснээсээ хойш Бурхан, хүнийг зүрх сэтгэлээ 
Өөрт нь өгч, Бурханаар ариусгуулж, хангуулан, Бурханаар хайрлуулж, 
Бурханд таалагддаг болж, Бурханаас эмээж, муугаас зайлдаг болохыг 
нь хүлээсээр байна. Бурхан энэхүү үр дүнг үргэлж тэсгэлгүй хүсэн 
хүлээсэн.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

169. Бурханыг үнэхээр хайрлах зарчмууд
(1) Бурханыг хайрлах хэрэгжүүлэлтдээ хүн хайхрамжгүй, хааш 

яаш байлгүйгээр, эхлээд хүний үүргийг сайн гүйцэтгэх ёстой. Мөс 
чанараараа Бурханы хайрыг хариулдаг бол;

(2) Бурханы шүүлт, гэсгээлтийг хүлээн авч, завхарсан зан чанараа 
хаяж чаддаг бай. Бүх хэрэг явдал дээр Бурханы шинжилтийг хүлээн 
авч, Бурханаас эмээж, муугаас зайлдаг бол;

(3) Үнэнч шударга хүн байхаар эрэлхийлж, Бурхантай үнэн 
сэтгэлээсээ ярилцаж, үзэл, буруу ойлголтоос ангижирч чаддаг бай, 
мөн бүх хэрэг явдал дээр Бурханы хүслийг анхааран үзэж чаддаг бай;

(4) Бурханы даалгаврыг хариуцлагатайгаар, нямбайлан хүлээн 
авч чаддаг бай. Үйлдэлдээ зарчимч байж, Бурханы хүслийг дагадаг 
хүн бол;

(5) Бурханы ажлыг мэдэж, Түүний чин санаа зорилгыг ойлгож, 
Түүний зөвт, ариун байдлыг хайрла, бүх хэрэг явдал дээр Түүнийг 
өргөмжилж, гэрчилж чаддаг бай.

Холбогдох Бурханы үг:

Бурханы мөн чанар бол зөвхөн хүнээр итгүүлэх биш; бас хүнээр 
хайрлуулах явдал юм. Гэвч Бурханд итгэдэг олон хүн энэ “нууцыг” 
олж мэдэх чадваргүй байдаг. Хүмүүс Бурханыг хайрлаж зүрхэлдэггүй, 
Түүнийг хайрлах гэж хичээдэг ч үгүй. Бурханд хайр татам зүйл маш 
олон байгааг тэд хэзээ ч олж мэдээгүй; Бурхан бол хүнийг хайрладаг 
Бурхан, Тэр бол хүнээр хайрлуулах ёстой Бурхан гэдгийг тэд хэзээ ч 
олж мэдээгүй. Бурханы хайр татам байдал Түүний ажлаас илэрдэг: 
Бурханы ажлыг туулсан үедээ л хүмүүс хайр татам байдлыг нь олж 
мэдэж, бодит туршлагаараа л Бурханы хайр татам байдлыг ойлгож 
чаддаг бөгөөд бодит амьдрал дээр ажиглахгүйгээр хэн ч Бурханы хайр 
татам байдлыг олж мэдэж чадахгүй. Бурханд хайр татам зүйл зөндөө 
бий боловч Түүнтэй бодитоор харилцахгүйгээр хүмүүс үүнийг олж 
мэдэж чадахгүй. Өөрөөр хэлбэл, хэрвээ Бурхан махбод болоогүй бол 
хүмүүс бодитоор Түүнтэй харилцаж чадахгүй байх байсан. Хэрэв тэд 
бодитоор Түүнтэй харилцах чадахгүй байсан бол Түүний ажлыг бас 
мэдэрч чадахгүй байх байсан—иймээс Бурханыг хайрлах тэдний хайр 
ихээхэн худал хуурмаг болон төсөөллөөр сэвтэх байлаа. Тэнгэр дэх 
Бурханыг хайрлах нь газар дээрх Бурханыг хайрлахтай адил бодитой 
биш юм, учир нь тэнгэр дэх Бурханы талаарх хүмүүсийн мэдлэг 
өөрсдийн нүдээр харж, биеэр туулсан зүйлээс илүүтэйгээр төсөөлөл 
дээр нь үндэслэн бий болсон байдаг. Бурхан газар дээр ирэх үед хүмүүс 
Түүний бодит үйл хэрэг, хайр татам байдлыг харж чаддагийн дээр тэд 
Түүний бодитой болоод хэвийн зан чанарыг бүгдийг нь харж чадна, 
энэ бүхэн нь тэнгэр дэх Бурханы талаарх мэдлэгээс хэдэн мянга дахин 
илүү бодитой юм. Тэнгэр дэх Бурханыг хүмүүс хэр их хайрладгаас 
үл хамааран, энэ хайранд бодитой зүйл юу ч байхгүй, хүмүүний 
санаагаар дүүрэн байдаг. Газар дэлхий дээрх Бурханыг хайрлах тэдний 
хайр хэчнээн бага байх нь хамаагүй, энэ хайр бол жинхэнэ; өчүүхэн 
бага байлаа ч гэсэн, жинхэнэ юм. Бурхан бодитой ажлаар дамжуулан 
хүмүүст Өөрийгөө мэдүүлдэг бөгөөд уг мэдлэгээр дамжуулан тэдний 
хайрыг олж авдаг. Яг л Петр шиг: Хэрвээ тэр Есүстэй хамт амьдраагүй 
бол түүний хувьд Есүсийг эрхэмлэн хайрлах боломжгүй байх байсан. 

Есүсийг гэх үнэнч сэтгэл нь мөн л Есүстэй хамт байснаас үүссэн. 
Өөрийгөө хүнээр хайрлуулахын тулд Бурхан хүмүүсийн дунд ирж, 
хүнтэй хамт амьдардаг бөгөөд хүмүүст харуулж, мэдрүүлдэг бүхэн нь 
Бурханы бодит байдал юм.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Хэрвээ хүмүүс Бурханыг хайрлахыг хүсвэл Бурханы хайр татам 
байдлыг амсаж, харах ёстой; ингэсэн цагт л Бурханыг хайрлах сэтгэл, 
Бурханы төлөө өөрийгөө үнэнчээр өгөхийг зоригжуулах зүрх сэтгэл 
тэдэнд төрөх болно. Бурхан үг хэллэг, эсвэл төсөөллөөр нь дамжуулан 
хүмүүсээр Өөрийгөө хайрлуулдаггүй, Өөрийгөө хайрлуулахаар 
хүмүүсийг албаддаггүй. Харин Тэр өөрсдийнх нь хүслээр тэднээр 
Өөрийгөө хайрлуулж, Өөрийн ажил, айлдвараараа хайр татам байдлаа 
харуулснаар Бурханыг хайрлах хайр тэдэнд бий болдог. Зөвхөн ийм 
маягаар л хүмүүс Бурханд үнэхээр гэрчлэл хийж чадна. Хүмүүс бусдаар 
шаардуулж, бас түр зуурын сэтгэлийн хөөрлөөс болж Бурханыг 
хайрладаг юм биш. Тэд Бурханы хайр татам байдлыг, хүмүүсийн 
хайрлууштай маш их зүйл Түүнд байдгийг харсан учраас, мөн Түүний 
аврал, мэргэн ухаан, гайхалтай үйл хэргийг харсан учраас Бурханыг 
хайрладаг—тийм учраас тэд Бурханыг үнэхээр магтаж, хүсэмжилж, 
Бурханыг олж авахгүйгээр амьдарч чадахгүй юм шиг тийм оргилсон 
сэтгэл тэдэнд төрдөг. Бурханыг үнэхээр гэрчилдэг хүмүүс яагаад Түүнд 
цангинасан гэрчлэл хийх чадвартай байдгийн шалтгаан нь тэдний 
гэрчлэл Бурханыг гэх жинхэнэ мэдлэг болон жинхэнэ хүсэл тэмүүлэлд 
суурилдагт оршино. Ийм гэрчлэлийг сэтгэл хөдлөлөөр биш, харин 
Бурхан болон Түүний зан чанарын талаарх мэдлэгийн дагуу хийдэг. 
Тэд Бурханыг мэдэж авсан учраас Бурханыг гарцаагүй гэрчилж, 
Бурханыг хүсэмжилдэг бүх хүнд Бурханыг мэдүүлж, Бурханы хайр 
татам байдал, бодитой байдлын талаар мэддэг байх ёстой гэдгээ 
мэдэрдэг. Яг л хүмүүсийн Бурханыг хайрлах хайр шиг, тэдний гэрчлэл 
хар аяндаа бий болдог бөгөөд бодитой, бодит ач холбогдолтой, 
үнэ цэнтэй байдаг. Энэ нь идэвхгүй, хий хоосон, утгагүй зүйл биш 
юм. Бурханыг үнэхээр хайрладаг хүмүүсийн амьдрал хамгийн үнэ 

цэнтэй, утга учиртай байдаг, зөвхөн тэд л Бурханд үнэхээр итгэдгийн 
шалтгаан нь энэ хүмүүс Бурханы гэрэлд амьдарч, Бурханы ажил болон 
удирдлагын төлөө амьдарч чаддагаас болдог. Учир нь тэд харанхуйд 
биш, харин гэрэлд амьдардаг; тэд утга учиргүй амьдралаар биш, харин 
Бурханы ерөөсөн амьдралаар амьдардаг. Бурханыг хайрладаг хүмүүс 
л Бурханыг гэрчлэх чадвартай, зөвхөн тэд л Бурханыг гэрчлэгчид, 
тэднийг л Бурхан ерөөдөг, зөвхөн тэд л Бурханы амлалтыг хүлээн 
авах чадвартай юм. Бурханыг хайрладаг хүмүүс нь Бурханы дотнын 
хүмүүс; тэд бол Бурханы хайрладаг хүмүүс бөгөөд Бурхантай хамт 
ерөөл эдэлж чадна. Зөвхөн ийм хүмүүс л мөнх амьдарч, зөвхөн тэд 
л Бурханы хайр халамж, хамгаалалт дор үүрд амьдрах болно. Бурхан 
хүмүүсээр хайрлуулахын тулд байдаг, Тэрээр бүх хүний хайрыг хүртэх 
эрхтэй боловч бүх хүн Бурханыг хайрлаж чаддаггүй, мөн бүх хүн 
Бурханыг гэрчилж, Бурхантай хамт эрх барьж чадахгүй. Тэд Бурханыг 
гэрчилж, Бурханы ажилд бүхий л хүчин чармайлтаа зориулж чаддаг 
учраас Бурханыг үнэхээр хайрладаг хүмүүс өөрсдийг нь эсэргүүцэж 
зүрхлэх хүнгүйгээр тэнгэрийн дор хаа сайгүй алхан явж, газар дээр 
эрх мэдэл эзэмшиж, Бурханы бүх ард түмнийг захирч чадна. Энэ 
хүмүүс дэлхийн өнцөг булан бүрээс нэгдэн нийлсэн бөгөөд өөр өөр 
хэлээр ярьдаг, арьсны өнгө нь өөр боловч оршихуй нь нэгэн адил утга 
учиртай; тэд бүгд Бурханыг хайрладаг зүрх сэтгэлтэй, бүгд адилхан 
гэрчлэл хийдэг, адилхан шийдвэртэй, адилхан хүсэлтэй байдаг. 
Бурханыг хайрладаг хүмүүс дэлхий даяар чөлөөтэй алхаж, Бурханыг 
гэрчилдэг хүмүүс орчлон ертөнц даяар аялж чадна. Энэ хүмүүс бол 
Бурханы хайртай хүмүүс, Бурхан тэднийг ерөөсөн бөгөөд тэд үүрд 
Түүний гэрэлд амьдрах болно.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Өнөөдөр та нар Бурханыг мэдэж, хайрлахаар эрж хайхдаа нэг 
талаар зовлон бэрхшээл, цэвэршүүлэлт туулж, нөгөө талаар төлөөс 
төлөх ёстой. Бурханыг хайрлах хичээлээс илүү гүн гүнзгий хичээл 
гэж үгүй бөгөөд насан туршдаа итгэхдээ хүмүүсийн авдаг сургамж нь 
Бурханыг хэрхэн хайрлах тухай байдаг гэж хэлж болно. Өөрөөр хэлбэл, 

хэрвээ чи Бурханд итгэдэг бол Бурханыг хайрлах ёстой. Чи Бурханд 
итгэдэг л болохоос Түүнийг хайрладаггүй, Бурханы тухай мэдлэгийг 
олж аваагүй, зүрх сэтгэлийн гүнээс гардаг жинхэнэ хайраар Бурханыг 
хэзээ ч хайрлаж байгаагүй бол Бурханд итгэх итгэл чинь ямар ч үр 
ашиггүй юм; хэрвээ чи Бурханд итгэхдээ Бурханыг хайрладаггүй 
бол чи хий дэмий амьдарч байгаа бөгөөд амьдрал чинь тэр чигээрээ 
бүхий л амьдралаас хамгийн дорд байдаг. Чи бүх амьдралынхаа 
туршид Бурханыг хэзээ ч хайрлаж, сэтгэл хангалуун байлгаж 
байгаагүй бол амьдрахын хэрэг юу байна? Мөн чи Бурханд итгэхийн 
хэрэг юу байна? Энэ чинь хүчин чармайлтын гарз бус уу? Өөрөөр 
хэлбэл, хэрвээ хүмүүс Бурханд итгэж, хайрлах гэж байгаа бол төлөөс 
төлөх ёстой. Гаднаа тодорхой нэг байдлаар үйлдэх гэж оролдохоос 
илүүтэйгээр зүрх сэтгэлийнхээ гүнээс жинхэнэ мэдлэг ухааныг эрж 
хайх хэрэгтэй. Хэрвээ чи урам зоригтойгоор дуулж, бүжиглэдэг 
боловч үнэнийг хэрэгжүүлж чаддаггүй бол Бурханыг хайрладаг гэж 
чамайг хэлж болох уу? Бурханыг хайрлахад Бурханы хүслийг бүх 
зүйлээс эрж хайхыг шаарддагийн дээр ямар нэгэн зүйл тохиолдох 
үед сэтгэлийнхээ гүнээс эрж хайн, Бурханы хүслийг ухаарч ойлгохыг 
оролдож, хэрэг явдлаас Бурханы хүсэл юу болох, чамайг юунд 
хүрээсэй гэж Тэр хүсдэг, Түүний хүсэлд хэрхэн санаа тавих хэрэгтэйг 
харах гэж оролдохыг шаарддаг. Жишээ нь: Зовлон бэрхшээл туулахыг 
шаардсан ямар нэг зүйл тохиолдоход Бурханы хүсэл юу болох, Түүний 
хүсэлд хэрхэн санаа тавих хэрэгтэйгээ чи ойлгох ёстой. Чи өөрийгөө 
сэтгэл хангалуун байлгах ёсгүй: Эхлээд өөрийгөө хойш тавь. Махан 
биеэс илүү жигшүүртэй юу ч байхгүй. Чи Бурханыг сэтгэл хангалуун 
байлгахаар эрэлхийлж, үүргээ биелүүлэх ёстой. Ийм бодолтой байхад 
энэ хэрэг явдал дээр Бурхан чамд онцгой гэгээрэл авчирч, зүрх сэтгэл 
чинь бас тайтгарлыг олох болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

“Хайр” гэж цэвэр, өө сэвгүй сэтгэл хөдлөлийг хэлдэг бөгөөд 
хайрлах, мэдрэх, хайхрамжтай байхад зүрх сэтгэлээ ашиглахыг 
хэлдэг. Хайранд ямар ч болзол, саад бэрхшээл, зай гэж үгүй. Хайранд 

ямар ч сэжиг, хууран мэхлэлт, заль мэх байдаггүй. Хайранд ямар ч 
наймаа, хольц үгүй. Хэрэв чи хайрладаг бол мэхлэхгүй, гомдоллохгүй, 
урвахгүй, тэрслэхгүй, шалж шаардахгүй, эсвэл ямар нэг зүйлийг олж 
авахаар, тодорхой хэмжээгээр олж авахаар эрэлхийлэхгүй. Хэрэв чи 
хайрладаг бол өөрийгөө баяртайяа зориулж, бэрхшээлийг баяртайгаар 
туулж, Надтай нийцэлтэй байж, Миний төлөө өөрт байгаа бүхнээ 
хаяж, гэр бүл, ирээдүй, залуу нас, гэрлэлтээ орхино. Эс тэгвээс, чиний 
хайр ердөө ч хайр биш, харин хууран мэхлэлт, урвалт байх болно! 
Чиний хайр ямар хайр вэ? Жинхэнэ хайр мөн үү? Эсвэл хуурамч уу? 
Чи хэр ихийг хаясан бэ? Чи хэр ихийг өргөн барьсан бэ? Чамаас Би 
хэр их хайр хүлээн авсан бэ? Чи мэдэх үү? Зүрх сэтгэл чинь ёрын 
муу, урвалт, хууран мэхлэлтээр дүүрэн байдаг—ийм байхад та нарын 
хайрын хэчнээн нь хольцтой байх вэ? Та нар Миний төлөө аль хэдийн 
хангалттай ихийг орхисон гэж боддог; Намайг гэх хайр чинь аль 
хэдийн хангалттай гэж боддог. Тэгвэл үг, үйлдэл чинь яагаад үргэлж 
тэрслүү, хуурамч байдаг юм бэ? Та нар Намайг дагадаг мөртөө Миний 
үгийг хүлээн зөвшөөрдөггүй. Үүнийг хайр гэж үзэх үү? Та нар Намайг 
дагадаг ч дараа нь Намайг хаядаг. Үүнийг хайр гэж үзэх үү? Та нар 
Намайг дагадаг ч Надад итгэдэггүй. Үүнийг хайр гэж үзэх үү? Та 
нар Намайг дагадаг атлаа Миний оршин тогтнолыг хүлээн зөвшөөрч 
чаддаггүй. Үүнийг хайр гэж үзэх үү? Та нар Намайг дагадаг мөртөө хэн 
бэ гэдэгт минь тохируулж Надад ханддаггүй, цаг ямагт Надад хүндрэл 
учруулдаг. Үүнийг хайр гэж үзэх үү? Та нар Намайг дагадаг ч бүх хэрэг 
явдал дээр Намайг хуурч, мэхлэхээр хичээдэг. Үүнийг хайр гэж үзэх үү? 
Та нар Надад үйлчилдэг хэрнээ Надаас эмээдэггүй. Үүнийг хайр гэж 
үзэх үү? Та нар Намайг бүх талаар, бүх зүйл дээр эсэргүүцдэг. Үүнийг 
хайр гэж үзэх үү? Та нар ихийг зориулсан нь үнэн ч Миний шаарддаг 
зүйлийг хэзээ ч хэрэгжүүлж байгаагүй. Үүнийг хайр гэж үзэж болох 
уу? Хянуур тооцоолол нь, Намайг гэх хайрын өчүүхэн ч сэжүүр та 
нарын дотор байдаггүй гэдгийг харуулдаг. Маш олон жилийн ажил 
болон энэ бүх үгээр хангасны минь дараа та нар үнэндээ хэр ихийг 
олж авсан бэ? Өнгөрснөө анхааралтай харвал зохистой бус уу?

Үг нь махбодоор илэрсэн номын
“Дуудагддаг нь олон ч сонгогддог нь цөөхөн”-өөс эш татав

Хүний Бурханд итгэх итгэл нь зөвхөн сүнсний аврал болоод 
махан биеийн сайн сайхны төлөө биш, мөн энэ нь Бурханы хайраар 
дамжуулан амьдралаа баяжуулах гэх мэт ч биш гэдгийг одоо та нар 
бүгд мэдэж байгаа. Үүний дагуу, хэрвээ чи махан биеийн сайн сайхны 
төлөө, эсвэл түр зуурын таашаалын төлөө Бурханыг хайрладаг бол 
эцэст нь Бурханыг гэсэн хайр чинь оргилдоо хүрч, чи юу ч гуйгаагүй 
байсан ч гэсэн чиний эрж хайж буй энэ хайр нь ариун бус хайр 
хэвээр байх бөгөөд Бурханд таашаагдахгүй юм. Өөрсдийн уйтгартай 
амьдралыг баяжуулж, зүрх сэтгэл дэх хоосон орон зайгаа дүүргэхийн 
тулд Бурханыг хайрлах хайрыг ашигладаг хүмүүс нь үнэхээр Бурханыг 
хайрлахаар эрэлхийлдэг хүмүүс биш, харин амар хялбар амьдралд 
шунадаг хүмүүс юм. Ийм төрлийн хайр нь албадсан, сэтгэлийн баяр 
хөөрийн төлөөх эрэл хайгуул бөгөөд Бурханд ийм төрлийн хайр 
хэрэггүй. Тэгвэл чиний хайр ямар төрлийн хайр нь вэ? Юуны төлөө чи 
Бурханыг хайрладаг вэ? Бурханыг гэсэн жинхэнэ хайр чамд одоо хэр их 
байгаа вэ? Та нарын олонхын чинь хайр дээр дурдсантай адил байдаг. 
Ийм хайр нь зөвхөн тухайн байдлыг л хадгалдаг; энэ нь хувиршгүй 
байж чаддаггүй, мөн хүнд үндэслэж ч чаддаггүй. Ийм төрлийн хайр 
нь цэцэглэснийхээ дараа жимслэлгүй хатаж ганддаг цэцэгтэй адил. 
Өөрөөр хэлбэл, ийм байдлаар Бурханыг нэгэнтээ хайрласны дараа 
өмнөх замд чинь чамайг удирдан хөтлөх хэн ч байхгүй бол чи нуран 
унана. Хэрвээ чи Бурханыг хайрлах үедээ л Бурханыг хайрлаж, 
дараа нь амь зан чанар чинь өөрчлөгдөөгүй хэвээр бол чи харанхуйн 
нөлөөний бүрхүүлээс зугтаж чадахгүй хэвээр байх бөгөөд Сатанд 
хүлэгдэж, түүнд мэхлүүлэхээс чөлөөлөгдөж мөн л чадахгүй байх 
болно. Тийм ямар ч хүн Бурханаар бүрэн авхуулж чадахгүй; эцэст нь 
тэдний сүнс, сэтгэл, бие Сатанд харьяалагдсан хэвээр байх болно. Үүнд 
эргэлзэх зүйл үгүй. Бурханаар бүрэн авхуулж чадахгүй тэдгээр хүмүүс 
өөрсдийн анхдагч байр луугаа, өөрөөр хэлбэл, Сатан руу буцан очих 
бөгөөд Бурханаас ирэх шийтгэлийн дараагийн алхмыг хүлээн авахын 
тулд гал болон хүхэрт нууранд унана. Бурханаар авхуулсан хүмүүс нь 
Сатаныг орхиж, эзэмшлээс нь зугтсан хүмүүс юм. Тийм хүмүүсийг 
албан ёсоор хаанчлалын ардын тоонд оруулна. Ингэж л хаанчлалын 
ард бий болдог билээ. Чи ийм хүн болохыг хүсэж байна уу? Чи 

Бурханаар авхуулахыг хүсэж байна уу? Чи Сатаны эзэмшлээс зугтаж, 
Бурханд эргэн очихыг хүсэж байна уу? Чи одоо Сатанд харьяалагдаж 
байна уу, эсвэл хаанчлалын ардын тоонд орсон уу?

Үг нь махбодоор илэрсэн номын
“Итгэгчид ямар үзэл бодолтой байх учиртай вэ”-ээс эш татав

Хүн үргэлжид харанхуйн нөлөөний нөмрөг дор, Сатаны нөлөөнд 
хүлэгдэн, мултарч чадахгүй амьдарч ирсэн бөгөөд түүний зан 
чанарыг Сатан төлөвшүүлсэн болохоор улам бүр ялзарсаар байдаг. 
Хүн үргэлж ялзарсан сатанлаг зан чанартаа автан амьдарч, Бурханыг 
үнэхээр хайрлаж чаддаггүй гэж хэлж болно. Ийм болохоор хэрвээ 
хүн Бурханыг хайрлахыг хүсвэл өөрийгөө зөвтгөдөг, өөрийгөө 
өргөмжилдөг, биеэ тоосон, ихэрхүү зан гэх мэт Сатаны зан чанарт 
харьяалагддаг бүхнээсээ ангижрах ёстой. Эс бөгөөс, түүний хайр 
бохирдсон, сатанлаг хайр бөгөөд Бурханы сайшаалыг хүртэж яасан ч 
чадахааргүй хайр юм. Ариун Сүнс шууд төгс болгож, харьцаж, эвдэж, 
засаж, сахилгажуулж, цохиж, цэвэршүүлэхгүй бол хэн ч Бурханыг 
жинхэнээсээ хайрлаж чадахгүй.

Үг нь махбодоор илэрсэн номын “Ялзарсан хүн
Бурханыг төлөөлж чадахгүй”-ээс эш татав

Бурханд итгэх зам болон Түүнийг хайрлах зам хоёр нь нэг л 
зүйл юм. Хэрвээ чи Түүнд итгэдэг бол Түүнийг хайрлах ёстой; 
гэхдээ Түүнийг хайрлах гэдэг нь зөвхөн Түүний хайрыг хариулахыг, 
эсвэл мөс чанарынхаа мэдрэмжид тулгуурлан Түүнийг хайрлахыг 
хэлдэггүй—энэ бол Бурханыг гэх цэвэр ариун хайр юм. Зарим үед 
хүмүүс дан ганц мөс чанартаа тулгуурлаад Бурханы хайрыг мэдэрч 
чаддаггүй. Би яагаад үргэлж “Бурханы Сүнс бидний сүнсийг хөдөлгөх 
болтугай” гэж хэлдэг вэ? Бурханыг хайрлахын тулд хүмүүсийн 
мөс чанарыг хөдөлгөх тухай Би яагаад яриагүй вэ? Яагаад гэвэл 
хүмүүсийн мөс чанар Бурханы хайр татам байдлыг мэдэрч чаддаггүй. 
Хэрвээ чи эдгээр үгэнд үнэмшихгүй байгаа бол мөс чанараа ашиглан 
Түүний хайрыг мэдрэх гээд үзээрэй. Чамд тухайн үедээ урам зориг 
орж магадгүй боловч удалгүй алга болно. Хэрвээ чи зөвхөн мөс 

чанараараа Бурханы хайр татам байдлыг мэдэрдэг бол залбирах 
үедээ урам зориг авах боловч удалгүй урам зориг чинь бөхөж, алга 
болно. Яагаад тэр вэ? Хэрвээ чи мөс чанараа л ашиглавал Бурханыг 
гэх хайраа өдөөж чадахгүй; чи зүрх сэтгэлээрээ Түүний хайр татам 
байдлыг үнэхээр мэдрэх үед сүнсийг чинь Тэр хөдөлгөх бөгөөд тэр 
үед л мөс чанар чинь анхдагч үүргээ гүйцэтгэх чадвартай болно. 
Өөрөөр хэлбэл, Бурхан хүний сүнсийг хөдөлгөх үед, хүн мэдлэгтэй, 
зүрх сэтгэлдээ урам зоригтой байх үед, нэг үгээр хэлбэл хүн туршлага 
олж авсан үедээ л мөс чанараараа Бурханыг амжилттай хайрлаж 
чадна. Мөс чанараараа Бурханыг хайрлах нь буруу зүйл биш—энэ бол 
Бурханыг хайрлах хамгийн доод шат юм. “Бурханы нигүүлслийг зүй 
ёсоор хариулах төдий л” хайрлах нь хүнд идэвхтэйгээр орох түлхэц 
ердөө өгөхгүй. Хүмүүс Ариун Сүнсний зарим ажлыг олж авах үед, 
өөрөөр хэлбэл, бодит туршлагаараа Бурханы хайрыг харж, мэдрэх үед, 
Бурханы талаар бага зэрэг мэдлэгтэй болж, хүн төрөлхтөн үнэхээр 
Бурханыг хайрлууштай, Тэр хэчнээн хайр татам болохыг жинхэнээсээ 
харах үедээ л Бурханыг чин сэтгэлээсээ хайрлаж чаддаг.

Үг нь махбодоор илэрсэн номын
“Бурханыг хайрлах жинхэнэ хайр аяндаа төрдөг”-өөс эш татав

Бурханыг үнэхээр хайрлаж, Түүгээр авхуулахыг хүсдэг бол эхний 
алхам нь зүрх сэтгэлээ Бурханы руу бүрмөсөн эргүүлэх юм. Хийдэг юм 
бүхэн дээрээ өөрийгөө шинжилж, ингэж асуу: “Би үүнийг Бурханыг 
хайрлах сэтгэлээр хийж байна уу? Үүний ард ямар нэгэн хувийн санаа 
зорилго байгаа юу? Үүнийг хийж байгаагийн минь жинхэнэ зорилго 
юу вэ?” Хэрвээ чи зүрх сэтгэлээ Бурханд өгөхийг хүсэж байгаа бол 
эхлээд зүрх сэтгэлээ захирч, хувийн бүх санаа зорилгоо орхиж, тэр 
чигээрээ Бурханы төлөө байх байдалд хүрэх ёстой. Энэ бол Бурханд 
зүрх сэтгэлээ өгч дадах зам юм. Зүрх сэтгэлээ захирна гэж юуг хэлдэг 
вэ? Энэ бол махан биеийн хэрээс хэтэрсэн хүслээ орхиж, байр суурийн 
ерөөл, тав тухад шунахгүй байж, Бурханыг хангалуун байлгахын 
төлөө бүхнийг хийж, зүрх сэтгэлээ өөрийнхөө төлөө биш, бүрмөсөн 
Түүний төлөө болгох юм. Энэ л хангалттай.

Бурханыг хайрлах жинхэнэ хайр зүрх сэтгэлийн гүнээс гардаг; 

энэ бол Бурханы талаарх хүний мэдлэгийн үндсэн дээр л оршдог 
хайр юм. Хүний зүрх сэтгэл Бурхан руу бүрмөсөн эргэх үед тэд 
Бурханыг хайрладаг болдог ч тэрхүү хайр нь заавал цэвэр ариун, 
заавал бүрэн дүүрэн байх албагүй. Учир нь хүний зүрх сэтгэл Бурхан 
руу бүрмөсөн эргэх болон тухайн хүн Бурханыг жинхэнээсээ ойлгож, 
жинхэнээсээ бишрэн шүтэхийн хооронд бас л тодорхой зай байсаар 
байдаг. Бурханыг жинхэнээсээ хайрладаг болж, Бурханы зан чанарыг 
мэдэж авах зам бол Бурхан руу зүрх сэтгэлээ эргүүлэх явдал юм. 
Үнэн зүрх сэтгэлээ Бурханд өгснийхөө дараа хүн амийн туршлага 
руу орж эхлэх ба ийм маягаар түүний зан чанар өөрчлөгдөж эхлэн, 
Бурханыг гэх хайр нь аажмаар өсөж, Бурханы талаарх мэдлэг нь ч 
бас аажмаар нэмэгддэг. Тэгэхээр зүрх сэтгэлээ Бурхан руу эргүүлэх 
нь амийн туршлагын зөв замд орох зөвхөн урьдчилсан нөхцөл юм. 
Хүмүүс зүрх сэтгэлээ Бурханы өмнө тавихдаа зүрх сэтгэлдээ Түүнийг 
хүсэмжилж байдаг болохоос биш, хайрлаж байдаггүй, учир нь тэд 
Түүнийг ойлгодоггүй. Ийм нөхцөлд Түүнийг гэх тодорхой хэмжээний 
хайр тэдэнд байдаг ч энэ нь аяндаа төрдөггүй, бас жинхэнэ бус юм. 
Яагаад гэвэл хүний махан биеэс гардаг бүхэн сэтгэл хөдлөлийн үр 
дагавар бөгөөд жинхэнэ ойлголтоос гардаггүй. Энэ бол ердөө л түр 
зуурын сэтгэл хөдлөл бөгөөд удаан хугацааны хүндлэл бишрэл болж 
чаддаггүй. Хүмүүс Бурханы талаар ойлголтгүй байх үедээ эрхэмлэдэг 
зүйл болон хувийн үзэлдээ л тулгуурлан Түүнийг хайрлаж чаддаг; 
тийм хайрыг аяндаа төрдөг хайр гэж хэлж болохгүй, жинхэнэ хайр 
ч гэж хэлж болохгүй. Хүний зүрх сэтгэл үнэхээр Бурхан руу эргэж, 
бүх зүйл дээр Бурханы ашиг сонирхлыг бодож чаддаг боллоо ч гэсэн 
Бурханы талаар ямар ч ойлголтгүй байх юм бол чин сэтгэлээсээ аяндаа 
хайрлах чадваргүй байх болно. Түүний хийж чадах зүйл нь чуулганы 
төлөө зарим нэг чиг үүрэг биелүүлж, үүргээ багахан гүйцэтгэх л байх 
боловч үүнийгээ ямар ч суурьгүйгээр хийнэ. Ийм хүний зан чанарыг 
өөрчлөхөд хэцүү байдаг; ийм хүмүүс нэг бол үнэнийг эрэлхийлдэггүй, 
эсвэл ойлгодоггүй. Хүн зүрх сэтгэлээ Бурхан руу бүрмөсөн эргүүлсэн 
ч гэсэн, Бурханыг хайрладаг зүрх сэтгэл нь цэвэр ариухан гэсэн 
үг биш, учир нь зүрх сэтгэлд нь Бурхан байлаа гээд зүрх сэтгэлд нь 
Бурханыг гэх хайр байх заавал албагүй. Энэ нь Бурханыг ойлгохоор 

эрэлхийлдэг болон эрэлхийлдэггүй хүмүүсийн хоорондох ялгаатай 
холбоотой. Хүн Бурханы талаар ойлголттой болсон бол тэдний зүрх 
сэтгэл Бурхан руу бүрмөсөн эргэсэн бөгөөд Бурханыг гэсэн жинхэнэ 
хайр зүрх сэтгэлд нь аяндаа төрдөг гэдгийг энэ нь харуулж байна. 
Ийм хүмүүсийн л зүрх сэтгэлд Бурхан байдаг. Зүрх сэтгэлээ Бурхан 
руу эргүүлэх нь зөв замд орж, Бурханыг ойлгож, Бурханыг хайрладаг 
болохын урьдчилсан нөхцөл юм. Энэ бол Бурханыг хайрлах үүргээ 
биелүүлсний тэмдэг биш, Түүнийг жинхэнээсээ хайрладгийн тэмдэг ч 
биш. Хүн Бурханыг жинхэнээсээ хайрладаг болох цорын ганц арга зам 
нь зүрх сэтгэлээ Түүн рүү эргүүлэх явдал бөгөөд энэ нь бас Түүний 
бүтээлүүдийн нэг болохынхоо хувьд хийх учиртай эхний зүйл нь мөн. 
Бурханыг хайрладаг хүмүүс бол бүгдээрээ амийг эрэлхийлдэг хүн юм, 
өөрөөр хэлбэл, үнэнийг эрэлхийлдэг, Бурханыг үнэхээр хүсдэг хүмүүс 
юм; тэд бүгдээрээ Ариун Сүнсний гэгээрлийг хүртсэн байдаг бөгөөд 
Тэр тэдний сэтгэлийг хөдөлгөсөн. Тэд бүгд Бурханаар замчлуулж 
чаддаг.

Үг нь махбодоор илэрсэн номын
“Бурханыг хайрлах жинхэнэ хайр аяндаа төрдөг”-өөс эш татав

Хүмүүс дээр Бурханы хийдэг ажлын алхам бүрд, гаднаа энэ 
нь хүмүүсийн хоорондын харилцаа мэт, хүний зохицуулалт, хүний 
хөндлөнгийн оролцооноос үүдэлтэй мэт харагддаг. Гэвч нүднээс 
далдуур, ажлын алхам бүр, тохиолдож буй юм бүхэн нь Бурханы 
өмнө Сатаны тавьсан бооцоо бөгөөд Бурханд гэрчлэл хийхдээ бат 
зогсохыг хүмүүсээс шаарддаг. Жишээ нь, Иовыг шалгасан үеийг 
авч үзье: Нүднээс далдуур Сатан Бурхантай мөрий тавьж байсан 
бөгөөд Иовд тохиолдсон зүйл нь хүмүүсийн үйл хэрэг, хүмүүсийн 
хөндлөнгийн оролцоо байсан. Та нарт хийдэг Бурханы ажлын алхам 
бүрийн ард Сатаны Бурхантай тавьсан мөрий байдаг—энэ бүгдийн ард 
тэмцэл байдаг. Жишээлбэл, ах эгч нараа алагчилж үздэг бол Бурханд 
таалагдахгүй болов уу гэж чамд санагддаг, хэлэхийг хүсдэг үг байх 
боловч хэлэхгүй бол чиний дотор таагүй санагдаж, энэ мөчид чиний 
дотор тэмцэл эхэлнэ: “Би хэлэх үү, болих уу?” Энэ бол тэмцэл. Иймээс 
чамтай тулгардаг бүх зүйлд тэмцэл байдаг, чиний дотор тэмцэл байх 

үед, чи бодитоор хамтран ажиллаж, бодитоор зовсны ачаар Бурхан 
чиний дотор ажилладаг. Эцэст нь чи сэтгэл доторх асуудлыг хойш 
тавьж чаддаг болж, уур бухимдал аяндаа намждаг. Энэ бол Бурхантай 
хамтран ажилласны чинь үр дүн юм. Хүмүүс бүх зүйлийг хийхэд 
хүчин чармайлтдаа тодорхой хэмжээний төлөөс төлөх шаардлагатай 
болдог. Бодит зовлон бэрхшээлгүйгээр Бурханыг сэтгэл хангалуун 
болгож чадахгүй; Бурханыг сэтгэл хангалуун болгоход дөхөж очих 
ч үгүй, хоосон уриа лоозон урсгахаас цаашгүй! Эдгээр хоосон уриа 
лоозон нь Бурханыг сэтгэл хангалуун болгож чадах уу? Бурхан, Сатан 
хоёр сүнсний ертөнцөд тулаан хийх үед чи Бурханыг хэрхэн сэтгэл 
хангалуун болгож, Түүнд хийх гэрчлэлдээ хэрхэн бат зогсох ёстой 
вэ? Чамд тохиолддог бүхэн асар их шалгалт гэдгийг, мөн Бурхан 
чамаар гэрчлэл хийлгэх хэрэгтэй болох тэр цаг үе гэдгийг чи мэдэх 
ёстой. Гаднаа тэдгээр нь чухал биш юм шиг байж болох ч эдгээр зүйл 
тохиолдох үед Бурханд хайртай юу, үгүй юу гэдэг чинь харагддаг. 
Хэрвээ хайртай бол чи Түүнд гэрчлэл хийхдээ бат зогсож чадна, хэрвээ 
чи Түүнийг гэх хайрыг хэрэгжүүлээгүй бол үнэнийг хэрэгжүүлдэг хүн 
биш гэдгийг, мөн чамд үнэн, амь байхгүй агаад чамайг хог хаягдал 
гэдгийг чинь энэ нь харуулдаг! Хүмүүст тохиолддог бүхэн нь Бурханд 
гэрчлэл хийхдээ бат зогсох хэрэгтэй үед нь тохиолддог. Одоохондоо 
чамд ямар ч томоохон зүйл тохиолдоогүй, чи агуу гэрчлэл хийдэггүй 
хэдий ч өдөр тутмын амьдралын чинь нарийн ширийн болгон Бурханд 
гэрчлэл хийх асуудал байдаг. Хэрвээ чи ах эгч нар, гэр бүлийн гишүүд, 
эргэн тойронд чинь байгаа хүн бүрийн бахдал бишрэлийг олж авч 
чадвал; хэрвээ нэгэн өдөр үл итгэгч ирээд хийдэг бүхнийг чинь 
биширч, Бурханы хийдэг бүхэн гайхалтай гэдгийг харвал чи гэрчлэл 
хийсэн байх болно. Чамд мэдлэг ухаан байхгүй, хэв чанар чинь дорд 
байсан хэдий ч Бурхан чамайг төгс болгосноор чи Түүнийг сэтгэл 
хангалуун болгож, Түүний хүсэлд санаа тавьж, Бурхан хамгийн дорд 
хэв чанартай хүмүүст ямар агуу ажил хийснийг бусдад харуулж чаддаг. 
Хүмүүс Бурханыг мэдэж авч, Сатаны өмнө ялагчид болж, Бурханд 
туйлын үнэнч байх үед энэ бүлэг хүмүүсээс илүү ноён нуруутай хэн 
ч байхгүй байх бөгөөд энэ нь хамгийн агуу гэрчлэл юм. Хэдийгээр чи 
агуу ажил хийх чадваргүй ч Бурханыг сэтгэл хангалуун болгож чаддаг. 

Бусад хүн үзлээ хойш тавьж чаддаггүй боловч чи чадна; бусад хүн 
өөрсдийн бодит туршлагын үеэр Бурханд гэрчлэл хийж чаддаггүй ч 
чи бодит биеийн хэмжээ болон үйлдлээрээ Бурханы хайрыг хариулж, 
Түүнд цангинасан гэрчлэл хийж чадна. Зөвхөн үүнийг л Бурханыг 
үнэхээр хайрлаж байгаад тооцно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Өнөөдөр чи Бурханыг яг хэр их хайрладаг вэ? Бурханы чамд 
хийсэн бүхний талаар яг хэр ихийг мэддэг вэ? Эдгээр нь чиний сурах 
ёстой зүйлс юм. Бурхан газар дээр ирээд хүнд хийсэн, хүнд харуулсан 
бүхэн нь хүнээр Өөрийгөө хайрлуулж, Өөрийгөө мэдүүлэхийн төлөө 
байдаг. Хүн Бурханы төлөө зовж, өдий хүрч чадсан нь нэг талаар 
Бурханы хайраас, нөгөө талаар Бурханы авралаас болдог; түүнчлэн 
энэ нь хүний дотор Бурханы хийдэг шүүлт, гэсгээлтийн ажлаас болдог. 
Хэрэв та нарт Бурханы шүүлт, гэсгээлт, шалгалт байхгүй бол, хэрэв 
Бурхан та нарыг зовоогоогүй бол ний нуугүй хэлэхэд, та нар Бурханыг 
үнэхээр хайрладаггүй юм байна. Хүний доторх Бурханы ажил их байх 
тусам, хүний зовлон их байх тусам Бурханы ажил хэчнээн утга учиртай 
нь төдий чинээ илэрхий байдаг бөгөөд хүний зүрх сэтгэл Бурханыг 
төдий чинээ жинхэнээсээ хайрлаж чаддаг. Чи Бурханыг хэрхэн хайрлаж 
сурах вэ? Тарчлаан, цэвэршүүлэлтгүйгээр, зовлонт шалгалтгүйгээр, 
мөн түүнчлэн Бурхан хүнд нигүүлсэл, хайр, өршөөлийг л өгдөг байсан 
бол чи Бурханыг үнэхээр хайрлаж чадах хэмжээнд хүрэх байсан уу? 
Бурханы шалгалтын үеэр хүн нэг талаар, өөрийнхөө дутагдлыг мэдэж 
авч, өчүүхэн, олиггүй, дорд гэдгээ болон өөрт нь юу ч байхгүй, өөрөө 
юу ч биш гэдгийг хардаг; нөгөө талаар, шалгалтынхаа үеэр Бурхан 
хүнд зориулан өөр өөр орчин бүтээж, хүнийг Бурханы хайр татам 
байдлыг улам илүү мэдрэх чадвартай болгодог. Өвдөлт шаналал асар 
их, заримдаа гэтлэхийн аргагүй байдаг ч—бүр няц дарам гаслангийн 
хэмжээнд хүрдэг ч—үүнийг туулаад хүн өөрийнх нь доторх Бурханы 
ажил хэчнээн хайр татам болохыг хардаг бөгөөд энэ суурин дээр 
л Бурханыг гэх жинхэнэ хайр хүний дотор төрдөг. Өнөөдөр хүн, 
гагцхүү Бурханы нигүүлсэл, хайр, өршөөлтэйгээр өөрийгөө үнэхээр 

мэдэж чадахгүй, хүний мөн чанарыг мэдэж бүр ч чадахгүй гэдгийг 
хардаг. Бурханы цэвэршүүлэлт, шүүлтийн аль алинаар л дамжуулан, 
цэвэршүүлэлтийн үйл явцын үеэр л хүн дутагдлаа мэдэж, өөрт нь юу 
ч байхгүй гэдгийг мэдэж чадна. Тиймээс Бурханыг гэх хүний хайр 
Бурханы цэвэршүүлэлт, шүүлтийн суурин дээр бий болдог.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Бурханы цэвэршүүлэлт хэдий чинээ их байна, хүмүүсийн зүрх 
сэтгэл төдий чинээ Бурханыг хайрлаж чаддаг. Зүрх сэтгэл дэх шаналал 
нь тэдний аминд ач тустай бөгөөд Бурханы өмнө тэд улам амар 
амгалан, Бурхантай харилцах харилцаа нь илүү дотно болж, Бурханы 
дээдийн дээд хайр, дээдийн дээд авралыг улам сайн харж чаддаг. Петр 
олон зуун удаа цэвэршүүлэлт туулж, Иов хэд хэдэн шалгалт туулсан. 
Бурханаар төгс болгуулахыг хүсэж байвал та нар ч гэсэн олон зуун удаа 
цэвэршүүлэлт туулах ёстой; та нар энэ үйл явцыг туулж, энэ алхамд 
найдаж байж л Бурханы хүслийг хангаж, Бурханаар төгс болгуулж 
чадна. Цэвэршүүлэлт бол Бурхан хүмүүсийг төгс болгох шилдэг арга 
юм; цэвэршүүлэлт болон гашуун шалгалтууд л хүмүүсийн зүрх сэтгэл 
дэх Бурханыг гэсэн жинхэнэ хайрыг гаргаж ирж чадна. Бэрхшээл 
үгүй бол Бурханыг гэх жинхэнэ хайр хүмүүст дутагддаг; тэднийг 
дотроос нь туршиж, цэвэршүүлэлт үнэхээр туулуулахгүй бол зүрх 
сэтгэл нь үргэлж хаа нэгтээ гадна байх болно. Тодорхой хэмжээнд 
цэвэршүүлэгдсэнээр чи өөрийн сул тал, хүндрэл бэрхшээлийг олж 
харж, хэр их дутагдалтай гэдгээ, тулгарсан олон асуудлыг даван гарах 
чадваргүй гэдгээ, дуулгаваргүй байдал чинь хэчнээн их болохоо олж 
харна. Шалгалтын үеэр л хүмүүс бодит байдлаа үнэнээр нь мэдэж авч 
чаддаг бөгөөд шалгалтын улмаас хүмүүс илүү сайн төгс болгуулж 
чаддаг.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Өнөөдөр ихэнх хүмүүст тийм мэдлэг байдаггүй. Тэд зовлон үнэ 
цэнгүй, дэлхий ертөнц өөрсдийг нь хаясан, ар гэрийнх нь амьдрал 

төвөгтэй, өөрсдийг нь Бурхан хайрладаггүй, хэтийн ирээдүй нь бүрхэг 
гэж итгэдэг. Зарим хүний зовлон дээд цэгтээ хүрэхэд тэдний бодол үхэл 
рүү ханддаг. Энэ бол Бурханыг гэх жинхэнэ хайр биш; тийм хүмүүс 
бол хулчгарууд, тэд ямар ч хатуужилгүй, сул дорой, хүчин мөхөс! Хүн 
Өөрийг нь хайрлаасай хэмээн Бурхан хүсэмжилдэг, гэвч хүн Түүнийг 
хайрлах тусам хүний зовлон улам ихэсдэг бөгөөд хүн Түүнийг хайрлах 
тусам хүний шалгалт улам ихэсдэг. Хэрвээ чи Түүнийг хайрлавал төрөл 
бүрийн зовлон чамайг нөмөрнө, хэрвээ хайрлахгүй бол магадгүй бүх 
зүйл төвөггүй явагдаж, эргэн тойрны чинь бүх юм амар жимэр болно. 
Бурханыг хайрлах үедээ чи, эргэн тойрны чинь ихэнх зүйл даван 
туулшгүй гэдгийг, бас биеийн хэмжээ чинь дэндүү жаахан учраас 
цэвэршүүлэгдэнэ гэдгээ мэдэрнэ; түүнчлэн, чи Бурханыг хангалуун 
байлгах чадваргүй байх бөгөөд Бурханы хүсэл хэтэрхий өндөр дээд, 
хүн хүрэхийн аргагүй гэдгийг үргэлж мэдэрнэ. Энэ бүхнээс болж 
чи цэвэршүүлэгдэнэ—чиний дотор ихээхэн сул тал байдаг, мөн 
Бурханы хүслийг хангах чадваргүй зүйл их байдаг учраас чи дотроо 
цэвэршүүлэгдэнэ. Гэсэн ч цэвэршүүлэлтээр л дамжуулан ариусгалтад 
хүрдэг гэдгийг та нар тодорхой харах ёстой. Тиймээс эцсийн энэ 
өдрүүдэд та нар Бурханд гэрчлэл хийх ёстой. Зовлон чинь хэчнээн их 
байх нь хамаагүй, та нар бүр эцсийг нь хүртэл алхах ёстой, эцсийн 
амьсгалаа авч байхдаа ч Бурханд үнэнч байж, Бурханы зохицуулалтад 
захирагдсаар байх ёстой; энэ нь л Бурханыг үнэхээр хайрлаж байгаа 
хэрэг бөгөөд энэ нь л хүчтэй, цангинасан гэрчлэл юм. Сатанд уруу 
татагдах үедээ чи: “Миний зүрх сэтгэл Бурханд харьяалагддаг, 
Бурхан намайг аль хэдийн олж авсан. Би чамайг хангалуун байлгаж 
чадахгүй—би Бурханыг хангалуун байлгахын төлөө бүхнээ зориулах 
ёстой” гэж хэлэх хэрэгтэй. Чи Бурханыг хангалуун байлгах тусам 
Бурхан чамайг улам их ерөөж, Бурханыг гэх хайр чинь төдий чинээ 
хүчтэй байдаг; иймээс чи бас итгэлтэй, шийдвэртэй байж, Бурханыг 
хайрлаж өнгөрүүлсэн амьдралаас илүү үнэ цэнтэй, ач холбогдолтой 
юу ч үгүй гэдгийг мэдэрнэ. Хүн Бурханыг хайрлаж байж л уй 
гашуугүй байдаг гэж хэлж болно. Махан бие чинь сульдаж, олон бодит 
зовлонд ороогдох үе байдаг боловч тийм үеүдэд чи Бурханд үнэхээр 
найдах бөгөөд сүнсэн дотроо тайтгарч, итгэлтэй байж, түшиглэх 

ямар нэгэн зүйл чамд байгааг мэдэрнэ. Ийм маягаар чи олон орчин 
нөхцөлийг даван гарч чадах тул амсдаг зовлон шаналлаасаа болоод 
Бурханы талаар гомдоллохгүй. Харин дуулж, бүжиглэж, залбирч, 
цугларч, нөхөрлөж, Бурханыг бодохыг хүсэх бөгөөд эргэн тойронд 
чинь Бурханы зохицуулдаг бүх хүн, хэрэг явдал, зүйл тохиромжтой 
гэдгийг мэдэрнэ. Чи Бурханыг хайрладаггүй бол харсан бүхэн чинь 
чамд яршигтай санагдаж, нүдэнд чинь юу ч аятайхан харагдахгүй; 
сүнсээрээ чи чөлөөтэй бус, харин сэтгэлийн дарамттай байх ба 
зүрх сэтгэл чинь үргэлж Бурханы талаар гомдоллоно, мөн маш их 
тарчлаан амсаж байгаа чинь тун шударга бус юм гэж чамд үргэлж 
санагдана. Хэрвээ чи аз жаргалын хойноос хөөцөлддөггүй, харин 
Бурханыг хангалуун байлгахын тулд, Сатанаар буруутгагдахгүйн 
төлөө эрэлхийлдэг бол ийм эрэл хайгуул чамд Бурханыг хайрлах асар 
их хүч өгнө. Хүн Бурханы хэлсэн бүхнийг хэрэгжүүлэх чадвартай, 
бас хийдэг бүхэн нь Бурханыг хангалуун байлгах чадвартай—бодит 
байдлыг эзэмших гэдэг нь энэ юм. Бурханыг хангалуун байлгахаар 
эрэлхийлнэ гэдэг нь Бурханы үгийг хэрэгжүүлэхийн тулд Бурханыг 
гэх хайраа ашиглах явдал юм; цаг хугацаанаас үл хамааран—бусад 
хүн хүч чадалгүй байлаа ч гэсэн—чиний дотор Бурханыг хайрладаг, 
Бурханыг гүнээ эгээрэн хүсэж, Бурханыг үгүйлдэг зүрх сэтгэл байсаар 
байгаа. Энэ бол жинхэнэ биеийн хэмжээ юм. Чиний биеийн хэмжээ яг 
хэр том болох нь Бурханыг хэр их хайрладгаас чинь, туршигдах үедээ 
бат зогсож чаддаг эсэхээс чинь, тодорхой орчин нөхцөл тохиолдоход 
сул дорой болдог эсэхээс чинь, мөн ах, эгч нар чинь чамайг голох үед 
байр сууриндаа бат зогсож чаддаг эсэхээс чинь хамаардаг; Бурханыг 
гэх хайр чинь яг ямархуу болохыг бодит баримтууд харуулна.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Гашуун цэвэршүүлэлтийн үеэр хүн Сатаны нөлөөнд хамгийн 
амархан ордог. Тэгвэл ийм цэвэршүүлэлтийн үеэр чи Бурханыг хэрхэн 
хайрлах ёстой вэ? Чи хүсэл зоригоо дайчилж, Бурханы өмнө зүрх 
сэтгэлээ дэлгэж, үлдсэн цаг хугацаагаа Түүнд зориулах ёстой. Бурхан 
чамайг яаж ч цэвэршүүллээ гэсэн, чи Бурханы хүслийг хангахын тулд 

үнэнийг хэрэгжүүлж чаддаг байх ёстой бөгөөд өөрөө Бурханыг эрж 
хайж, ярилцахаар эрэлхийлэх ёстой. Ийм үед чи хэдий чинээ идэвхгүй 
байна, төдий чинээ сөрөг болж, ухарч буцахад улам амархан болно. Чи 
чиг үүргээ биелүүлэх шаардлагатай үед тэрийгээ сайн биелүүлдэггүй 
хэдий ч чадах бүхнээ хийж, Бурханыг хайрлах хайраараа л хийдэг; 
бусад хүмүүс юу хэлэх нь хамаагүй, тэд чамайг сайн хийсэн, муу 
хийсэн гэх нь хамаагүй, Бурханы өмнөөс үйлдэж байгаа учраас санаа 
зорилго чинь зөв байдаг бөгөөд чи өөрийгөө зөвтгөдөггүй. Бусад хүн 
чамайг буруугаар ойлгох үед чи Бурханд залбирч: “Өө Бурхан минь! 
Бусад хүн намайг тэвчээсэй, надад сайн хандаасай гэж би гуйхгүй, 
намайг ойлгож, сайшаагаасай ч гэж гуйхгүй. Би зүрх сэтгэлээрээ 
Таныг хайрлаж чаддаг, сэтгэл минь амгалан, мөс чанар минь сэвгүй 
байгаасай л гэж гуйж байна. Бусад хүн намайг сайшааж, хүндлээсэй 
гэж би гуйхгүй; би зүрх сэтгэлээсээ Таныг сэтгэл хангалуун байлгах 
л гэж чармайж, чадах бүхнээ хийж үүргээ гүйцэтгэдэг; хэдийгээр би 
мулгуу, тэнэг, муу хэв чанартай, сохор боловч Таныг хайр татам гэдгийг 
мэднэ, байгаа бүхнээ Танд зориулахад би бэлэн байна” хэмээн хэлж 
чадна. Чамайг ингэж залбирмагц Бурханыг гэсэн хайр чинь бий болж, 
зүрх сэтгэл чинь илүү уужирна. Бурханыг гэх хайрыг хэрэгжүүлнэ 
гэдэг энэ юм.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Цэвэршүүлэлтийн үеэр хүн Бурханыг хэрхэн хайрлах ёстой вэ? 
Бурханы цэвэршүүлэлтийг хүлээн зөвшөөрөхийн тулд гэж Түүнийг 
хайрлахаар шийдсэнээр: Цэвэршүүлэлтийн үеэр дотроо тарчилж, 
зүрхийг чинь хутгаар сийчиж байгаа мэт байдаг ч Бурханыг хайрладаг 
зүрх сэтгэлээр чи Түүнийг сэтгэл хангалуун болгохыг хүсдэг бөгөөд 
махан биеэ анхаарахыг хүсдэггүй. Бурханыг гэх хайрыг хэрэгжүүлнэ 
гэж үүнийг хэлдэг. Дотроо шархалж, зовлон чинь тодорхой хэмжээнд 
хүрсэн ч чи Бурханы өмнө очиж, “Өө Бурхан минь! Би Таныг орхиж 
чадахгүй. Дотор минь харанхуй байгаа ч би Таныг сэтгэл хангалуун 
болгохыг хүсэж байна; Та миний зүрх сэтгэлийг мэднэ, Таныг надад 
хайраа илүү их зориулаасай гэж би хүсэх байна” хэмээн залбирахад 

бэлэн хэвээр байдаг. Энэ бол цэвэршүүлэлтийн үеийн хэрэгжүүлэлт 
юм. Бурханыг гэх хайрыг сууриа болговол цэвэршүүлэлт чамайг 
Бурханд илүү ойртуулж, Бурхантай илүү ойр дотно болгож чадна. 
Бурханд итгэдэг учраас чи зүрх сэтгэлээ Бурханд өргөн барих ёстой. 
Хэрвээ чи зүрх сэтгэлээ Бурханд өргөж, Түүний өмнө дэлгэвэл 
цэвэршүүлэлтийн үеэр Бурханыг үгүйсгэх, Түүнийг орхин явах 
боломжгүй байх болно. Ингэснээр Бурхантай харилцах харилцаа чинь 
улам ойр дотно, улам хэвийн болж, Бурхантай улам ойр ойрхон ярих 
болно. Үргэлж ийм маягаар хэрэгжүүлбэл чи Бурханы гэрэлд, үгийнх 
нь удирдамж дор илүү их цагийг өнгөрөөж, зан чанарт чинь бас улам их 
өөрчлөлт гарч, мэдлэг чинь өдөр өдрөөр нэмэгдэнэ. Бурханы шалгалт 
гэнэт чам дээр буух өдөр ирэх үед чи Бурханы дэргэд байж чадах 
төдийгүй Түүнд гэрчлэл хийж чадна. Тэр үед чи Иов болон Петр шиг 
байна. Бурханд гэрчлэл хийснээрээ Түүнийг үнэхээр хайрлаж, Түүний 
төлөө баяртайгаар амиа өгнө; чи Бурханы гэрч, Бурханы хайртай 
нэгэн байх болно. Цэвэршүүлэлт туулсан хайр сул дорой биш, харин 
хүчтэй байдаг. Бурхан чамайг хэзээ, хэрхэн шалгалт туулуулахаас 
үл хамааран чи амьдрах, үхэх эсэхээ ч хайхралгүй, Бурханы төлөө 
бүхнийг дуртайяа хөсөр хаяж, Бурханы төлөө юуг ч баяртайяа тэвчиж 
чадваас хайр чинь цэвэр ариун, итгэл чинь бодитой байх болно. Тэгсэн 
цагт л чи үнэхээр Бурханаар хайрлагдсан нэгэн, үнэхээр Бурханаар 
төгс болгуулсан нэгэн байх болно.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Амьдралдаа Петр олон зуун удаа цэвэршүүлэлт туулж, олон хүнд 
сорилтыг амссан. Энэхүү цэвэршүүлэлт Бурханыг хайрлах дээдийн 
дээд хайрынх нь суурь, бүхий л амьдралынх нь хамгийн чухал 
туршлага болсон юм. Тэр дээдийн дээд хайраар Бурханыг хайрлаж 
чадсан нь нэг талаараа Бурханыг хайрлая гэсэн шийдвэрээс нь болсон; 
гэхдээ үүнээс ч илүүтэйгээр түүний туулсан цэвэршүүлэлт болон 
зовлонгоос болсон юм. Энэ зовлон нь Бурханыг хайрлах замд түүний 
хөтөч болж, хамгийн дурсамжтай зүйл нь болсон билээ. Хэрвээ хүмүүс 
Бурханыг хайрлахдаа цэвэршүүлэлтийн шаналлыг амсахгүй бол хайр 

нь өө сэвээр дүүрэн, өөрийн дураар хайраа сонгодог; иймэрхүү хайр 
Сатаны санаагаар дүүрэн байдаг бөгөөд Бурханы хүслийг хангаж 
огт чаддаггүй. Бурханыг хайрлая гэж шийдэх нь Бурханыг үнэхээр 
хайрлахтай адилгүй. Сэтгэл дотроо тэд Бурханыг хайрлаж, Бурханыг 
хангалуун байлгахыг л бодож, бодол санаа нь хүний ямар ч санааг 
агуулаагүй мэт, бүхэлдээ Бурханы төлөө байдаг мэт боловч бодол 
санааг нь Бурханы өмнө аваачихад Бурхан сайшааж ерөөдөггүй. 
Хүмүүс бүх үнэнийг бүрэн ойлгож, бүгдийг нь мэдэж авсан үед ч 
гэсэн үүнийг Бурханыг хайрлаж буйн шинж, энэ хүмүүс Бурханыг 
үнэхээр хайрладаг гэж хэлж болохгүй. Хүмүүс олон үнэнийг ойлголоо 
ч гэсэн цэвэршүүлэлтийг туулахгүйгээр эдгээр үнэнийг хэрэгжүүлэх 
чадваргүй байдаг; цэвэршүүлэлтийн үеэр л хүмүүс эдгээр үнэний 
бодит утга учрыг ойлгож, тэр үед л эдгээрийн дотоод утга учрыг 
жинхэнээсээ үнэлж чаддаг. Тэр үед дахин оролдох үедээ тэд үнэнийг 
зүй зохистойгоор, Бурханы хүслийн дагуу хэрэгжүүлж чаддаг; тэр 
үед хүний санаа бодол нь цөөрч, завхрал нь багасаж, сэтгэл хөдлөл 
нь багасдаг; тэр үед л хэрэгжүүлэлт нь Бурханыг хайрлах хайрын 
жинхэнэ илэрхийлэл байдаг. Зүгээр нэг амаараа хүлээн зөвшөөрч, 
оюун санаагаараа хүссэнээр Бурханыг хайрлах үнэний үр дүнд 
хүрдэггүй, мөн тэр үнэнийг зүгээр нэг ойлгосноор ч хүрч чадахгүй. 
Хүмүүс төлөөс төлж, цэвэршүүлэлтийн үеэр илүү их гашуун зовлон 
амсах шаардлагатай бөгөөд тэгсэн цагт л хайр нь ариун болж, Бурханы 
зүрх сэтгэлийн дагуу болдог. Өөрийг нь хайрлахыг хүнээс шаардахдаа 
Бурхан хүсэл тэмүүлэл юм уу хүслээ ашиглан Өөрийг нь хайрлахыг 
хүнээс шаарддаггүй; Түүнд үйлчлэхийн тулд үнэнийг ашиглаж, үнэнч 
байснаар л хүн Түүнийг үнэхээр хайрлаж чадна.

Үг нь махбодоор илэрсэн номын “Хүн цэвэршүүлэлтийг туулж байж л
жинхэнэ хайрыг олж авч чадна”-аас эш татав

Бурханаар гэсгээгдэж байх үедээ Петр: “Өө Бурхан минь! Миний 
махан бие дуулгаваргүй бөгөөд Та намайг гэсгээж, намайг шүүдэг. Би 
Таны гэсгээлт, шүүлтэд баярлан хөөрдөг ба Та намайг хүсэхгүй байсан 
ч гэсэн Таны шүүлтээс би ариун, зөвт зан чанарыг тань хардаг. Намайг 
шүүх үед тань бусад хүмүүс Таны шүүлтээс Таны зөвт зан чанарыг 



2091

169. Бурханыг үнэхээр хайрлах зарчмууд

харж болох учраас би сэтгэл хангалуун байдаг. Хэрвээ энэ нь Таны 
зан чанарыг илэрхийлж, бүх бүтээлд Таны зөвт зан чанарыг харуулах 
юм бол, мөн Таныг гэх хайр минь илүү цэвэр болж, би зөв шударга 
нэгний төрхтэй болж чадах юм бол Таны шүүлт сайн, учир нь Таны 
нигүүлсэнгүй хүсэл энэ билээ. Миний дотор одоо ч тэрслүү зүйл их 
байгаа ба Таны өмнө очиход тохирохгүй хэвээр гэдгээ би мэднэ. Хатуу 
ширүүн орчноор ч бай, эсвэл асар их зовлонгоор дамжуулаад ч бай, 
Та намайг бүр их шүүгээсэй гэж би хүсэж байна; Та юу ч хийсэн бай, 
миний хувьд энэ нь үнэ цэнтэй. Таны хайр маш гүн гүнзгий бөгөөд би 
өчүүхэн төдий ч гомдолгүйгээр Таны зохицуулалтад өөрийгөө өгөхөд 
бэлэн байна” гэж залбирсан. Энэ бол Бурханы ажлыг туулсны дараах 
Петрийн мэдлэг, мөн Бурханыг гэсэн түүний хайрын гэрчлэл юм… 
Амьдралынхаа бараг төгсгөлд, төгс болгуулсныхаа дараа Петр: “Өө 
Бурхан минь! Хэрвээ би дахиад хэдхэн жил амьдарсан бол Таныг гэх 
хайраа илүү ариун, илүү гүнзгий болгохыг хүсэх байсан” гэж хэлсэн 
юм. Загалмайд бараг цовдлогдох гэж байх үедээ тэр зүрх сэтгэлдээ 
ийнхүү залбирчээ: “Өө Бурхан минь! Таны цаг одоо ирлээ; надад 
зориулж Таны бэлтгэсэн цаг ирлээ. Би Таны төлөө цовдлогдох ёстой, 
Танд энэ гэрчлэлийг хийх ёстой ба миний хайр Таны шаардлагыг 
хангаж, илүү ариун болж чадна гэж би найдаж байна. Өнөөдөр би 
Таны төлөө үхэж, Таны төлөө загалмайд цовдлогдох боломжтой байгаа 
нь намайг тайвшруулж, санааг минь амрааж байна, учир нь миний 
хувьд Таны төлөө цовдлогдож, Таны хүслийг хангалуун байлгаж, Танд 
өөрийгөө өгч чаддаг байж, Танд амиа өргөн барихаас илүү таатай зүйл 
юу ч үгүй билээ. Өө Бурхан минь! Та үнэхээр хайр татам! Хэрвээ Та 
намайг амьдруулсан бол би Таныг хайрлахад бүр ч бэлэн байх байлаа. 
Амьд байгаа цагтаа би Таныг хайрлана. Би Таныг илүү гүн гүнзгий 
хайрлахыг хүсэж байна. Би зөв шударга биш, нүгэлтэй учраас Та 
намайг шүүж, намайг гэсгээж, намайг шалгадаг. Тэгээд Таны зөвт зан 
чанар надад бүр ч илэрхий болдог. Энэ нь миний хувьд ерөөл юм, учир 
нь би Таныг илүү гүн гүнзгий хайрлаж чадах ба Та намайг хайрлахгүй 
байсан ч гэсэн би Таныг ийм маягаар хайрлахад бэлэн байна. Энэ нь 
намайг илүү утга учиртай амьдралыг амьдран харуулах чадвартай 
болгодог учраас Таны зөвт зан чанарыг харахад би бэлэн байна. 

Миний амьдрал одоо илүү утга учиртай болсон мэт надад санагдаж 
байна, учир нь би Таны төлөө цовдлогдож байгаа ба Таны төлөө үхэх 
нь утга учиртай билээ. Гэсэн ч, би Таныг хэтэрхий бага мэддэг учраас, 
Таны хүслийг бүрэн хангалуун болгож чадахгүйгээ мэддэг учраас, мөн 
Таны ачийг хэтэрхий бага хариулсан учраас одоо ч сэтгэл ханахгүй 
байна. Амьдралдаа би, өөрийгөө Танд бүхэлд нь буцаан өгч чадаагүй; 
би мөн ч хол байна даа. Энэ мөчид эргээд бодоход би Танд маш их 
өртэйгөө мэдэрч байгаа бөгөөд бүх алдаагаа болон Танд буцаан өгч 
чадаагүй бүх хайраа эргүүлэн төлөхөд энэ мөчийг л ашиглаж чадна.”

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хүн утга учиртай амьдралыг амьдран харуулахаар зорих ёстой ба 
одоогийн нөхцөл байдалдаа сэтгэл ханах ёсгүй. Петрийн дүр төрхийг 
амьдран харуулахын тулд хүн Петрийн мэдлэг, туршлагыг эзэмших 
ёстой. Хүн илүү өндөр дээд, илүү гүн гүнзгий зүйлсийг эрэлхийлэх 
ёстой. Бурханыг гэх илүү гүн гүнзгий, илүү ариун хайрыг, мөн үнэ 
цэнтэй, утга учиртай амьдралыг эрэлхийлэх ёстой. Зөвхөн энэ л 
амьдрал юм; энэ үед л хүн Петртэй адил байх болно. Чи эерэг талд 
идэвхтэйгээр орох идэвх санаачилга гаргахад төвлөрөх ёстой ба илүү 
гүн гүнзгий, илүү нарийн ширийн, илүү бодитой үнэнийг үл хайхран 
орхих зуураа түрхэн зуурын амар тайвны төлөө ухарч няцахыг өөртөө 
дуулгавартайяа зөвшөөрөх ёсгүй. Чиний хайр бодит байх ёстой ба 
чи энэхүү доройтож гажуудсан, зовох юмгүй, амьтныхаас өөрцгүй 
амьдралаас өөрийгөө чөлөөлөх арга замыг олох ёстой. Чи утга учиртай, 
үнэ цэнтэй амьдралыг амьдран харуулах ёстой бөгөөд өөрийгөө 
хуурч, амьдралаа тоглоом шиг үзэх ёсгүй. Бурханыг хайрлахаар 
хүсэн тэмүүлдэг хүн бүрийн хувьд олж авч чадашгүй үнэн гэж үгүй 
бөгөөд бат зогсож чадахааргүй шударга ёс гэж үгүй билээ. Чи хэрхэн 
амьдрах ёстой вэ? Чи Бурханыг хэрхэн хайрлаж, Түүний хүслийг 
биелүүлэхийн тулд энэхүү хайраа хэрхэн ашиглах ёстой вэ? Чиний 
амьдралд үүнээс илүү том зүйл байхгүй. Юун түрүүнд, чи тийм хүсэл 
тэмүүлэл, цөхрөлтгүй оролдлоготой байх ёстой ба ноён нуруугүй, 
сул дорой амьтад шиг байх ёсгүй. Чи утга учиртай амьдралыг, утга 

учиртай үнэнийг хэрхэн туулахыг сурах ёстой бөгөөд тийм маягаар 
өөртөө хааш яаш хандах ёсгүй. Нэг л мэдэхэд амьдрал чинь урсаад 
өнгөрнө; үүний дараа чамд Бурханыг хайрлах өөр боломж олдох уу? 
Үхсэнийхээ дараа хүн Бурханыг хайрлаж чадах уу? Чи Петр шиг хүсэл 
тэмүүлэлтэй, мөс чанартай байх ёстой; амьдрал чинь утга учиртай 
байх ёстой, мөн чи өөрөөрөө тоглох ёсгүй. Хүний хувиар, Бурханыг 
эрэлхийлдэг хүний хувиар чи амьдралдаа хэрхэн хандахаа, өөрийгөө 
Бурханд хэрхэн өргөл болгох ёстойгоо, Бурханд итгэх итгэлээ хэрхэн 
илүү утга учиртай байлгах ёстойгоо болон нэгэнт Бурханыг хайрладаг 
тул яаж илүү ариун, илүү сайхан, илүү сайн байдлаар Түүнийг хайрлах 
ёстойгоо анхааралтай бодолцон үзэж чаддаг байх ёстой.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Хүмүүс Бурханыг өөрсдийн амь болгох тухай байнга ярьдаг 
боловч хараахан тийм түвшинд хүртэл туршлагажаагүй байна. Бурхан 
миний амь, Тэр намайг өдөр бүр залж чиглүүлдэг, би Түүний үгийг 
өдөр бүр идэж уудаг, Түүнд өдөр бүр залбирдаг, иймээс Тэр миний 
амь болсон гэж чи зүгээр л хэлдэг. Ингэж хэлдэг хүмүүсийн мэдлэг 
тун өнгөц байдаг. Олон хүнд ямар ч суурь байдаггүй; Бурханы үгийг 
тэдэнд суулгасан байдаг боловч ямар нэгэн жимс гарах нь байтугай, 
соёолоогүй ч гүй байдаг. Өнөөдөр чи ямар хэмжээнд туршлагажсан 
бэ? Бурхан чамайг энэ хүртэл явтал чинь хүчилсний дараа, одоо л 
Бурханыг орхиж чадахгүй гэдгээ чи мэдэрдэг. Нэг л өдөр, чамайг 
тодорхой хэмжээнд туршлагажсан үед Бурхан чамайг явуулахаар 
боллоо гэхэд чи явж чадахгүй байх болно. Бурхангүйгээр байж 
чадахгүй гэдгээ чи дотроо үргэлж мэдрэх болно; чи эхнэр, нөхөр, 
хүүхэд, гэр бүл, эцэг, эхгүй, махан биеийн зугаа цэнгэлгүйгээр амьдарч 
чадах ч Бурхангүйгээр байж чадахгүй. Бурхангүй байх нь амиа алдаж 
байгаатай адил байх болно; чи Бурхангүйгээр амьдарч чадахгүй. Чи 
энэ түвшинд хүртэл туршлагажихад Бурханд итгэх итгэлдээ хүссэн 
үр дүнд хүрсэн байх болно, ийм маягаар Бурхан чиний амь болж, 
чиний оршин тогтнолын суурь болсон байх бөгөөд чи Бурханыг хэзээ 
ч дахин орхиж чадахгүй. Чи энэ түвшинд хүртэл туршлагажихдаа 

Бурханы хайрыг үнэхээр эдэлсэн байх болно, Бурхантай хангалттай 
дотно харилцаатай болоход, Тэр чиний амь, чиний хайр болж, тэр үед 
чи Бурханд залбираад ингэж хэлнэ: “Ээ, Бурхан минь! Би Таныг орхиж 
чадахгүй, Та бол миний амь, би өөр бусад бүх зүйлгүйгээр явж чадна, 
гэвч Тангүйгээр амьдарч чадахгүй.” Энэ бол хүмүүсийн жинхэнэ 
биеийн хэмжээ; энэ бол бодит амь. Зарим хүн өнөөдрийг хүртэл 
албан хүчээр ирж байсан: Тэд хүссэн ч хүсээгүй ч үргэлжлүүлэх ёстой 
бөгөөд хадны завсар хавчуулагдсан мэт тэдэнд үргэлж санагддаг. 
Бурхан бол чиний амь, тийм болохоор хэрвээ зүрх сэтгэлээс чинь 
Бурханыг авчихвал амиа алдахтай адил тийм мэдрэмж чамд төрөх 
ёстой; Бурхан чиний амь байж, чи Түүнийг орхиж чадахааргүй байх 
ёстой. Ингэвээс чи Бурханыг үнэхээр бодитоор мэдэрсэн байх болно, 
тэр үед чи Бурханыг хайрлахдаа жинхэнээсээ хайрлах бөгөөд энэ нь 
цорын ганц, ариун хайр байна. Нэг л өдөр, амь чинь тодорхой түвшинд 
хүртэл туршлагажих үед, чи Бурханд залбирч, Бурханы үгийг идэж уух 
үед Бурханыг дотроо орхиж чадахаа больж, хүссэн ч гэсэн Түүнийг 
мартаж чадахгүй байх болно. Бурхан чиний амь болсон байна; чи 
хорвоо ертөнцийг, эхнэр, нөхөр, хүүхдүүдээ мартаж чадах боловч 
Бурханыг мартахад хэцүү байх болно—мартах боломжгүй, энэ бол 
чиний жинхэнэ амь бөгөөд Бурханыг гэх жинхэнэ хайр юм. Бурханыг 
хайрлах хүмүүсийн хайр тодорхой түвшинд хүрэх үед тэдний 
хайрладаг юу ч Бурханыг гэсэн хайртай нь тэнцэхгүй; Бурханыг гэх 
тэдний хайр нэн тэргүүнд байдаг. Ийм маягаар бусад бүх зүйлийг 
орхих чадвартай болж, Бурханы бүх харьцалт, засалтыг хүлээн авахад 
бэлэн байдаг. Бусад бүх зүйлээс илүү Бурханыг гэх хайрыг олсон үедээ 
чи бодит байдалд, Бурханы хайранд амьдрах болно.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

170. Бурханыг сэтгэл хангалуун байлгах зарчмууд
(1) Бурханы үгэнд үндэслэн өөрийнхөө завхралын үнэнийг ойлгох 

шаардлагатай. Завхарсан зан чанараа засахын тулд үнэнийг ашиглаж, 
үнэхээр гэмшиж, өөрчлөгд;

(2) Хүн Бурханаас юу ч гуйхгүй, мөн ямар нэгэн хэрээс хэтэрсэн 
зүйл хүсэхгүйгээр ухамсартай, ухаалаг байх ёстой. Бүр эцсээ хүртэл 
Түүнд үнэнч үйлчлэл үзүүлж чаддаг байхаар л чармай;

(3) Бүтээгдсэн зүйлд тохирох байр сууринд зогс. Хүмүүст 
байгаа бүх зүйл Бурханаас ирдэг. Хүн болзол тавихгүйгээр, зөвтгөл 
хүсэхгүйгээр Түүний зохион байгуулалтад захирагдан амьдарч, насан 
эцэслэх ёстой;

(4) Бурханд итгэхдээ хүн үнэн, зан чанарын өөрчлөлт, Бурханыг 
гэх хайр, Түүний төлөө гэрчлэл хийх чадварыг эрэлхийлэх ёстой. 
Ингэснээр л хүн Бурханы хүслийг бүрэн хангаж чадна.

Холбогдох Бурханы үг:

Бурханд итгэгчийн хувиар чи бүх зүйл дээр ганцхан Түүнд 
үнэнч байх ёстой ба бүх зүйл дээр Түүний хүсэлд нийцэж чаддаг 
байх ёстой. Гэвч, хэдийгээр хүн бүр энэ сургаалыг ойлгодог боловч 
хүний элдэв төрлийн бэрхшээлээс болоод—жишээ нь, мэдлэггүй 
байдал, мунхаглал, завхралаас нь болоод эдгээр хамгийн илэрхий, 
хамгийн үндсэн үнэн хүнээс бүрэн харагддаггүй тул төгсгөлийг чинь 
шийдэхээсээ өмнө Би та нарын хувьд хамгийн чухал хэдэн зүйлийг 
эхлээд хэлж өгөх учиртай. Намайг үргэлжлүүлэхээс өмнө та нар 
эхлээд үүнийг ойлгох ёстой: Миний хэлдэг үг бол бүх хүн төрөлхтөнд 
чиглэсэн үнэн юм; тэдгээрийг тодорхой нэгэн хүнд юм уу нэг төрлийн 
хүнд л хандаж хэлдэг юм биш. Тиймээс та нар Миний үгийг үнэний 
өнцгөөс хүлээн авахад анхаарлаа төвлөрүүлж, бүрэн анхаарсан, чин 
сэтгэлийн хандлагатай байх ёстой; Миний хэлдэг ганц ч үг юм уу 
үнэнийг бүү үл ойшоо, Миний хэлдэг бүх үгэнд хөнгөн хуумгай бүү 
ханд. Та нар амьдралдаа үнэнтэй хамаагүй зүйл ихээхэн хийснийг 
Би хардаг тул үнэний зарц болж, хорлонт муу, муухай байдалд 
боолчлогдохгүй байж, үнэнийг гишгэлэхгүй, Бурханы гэрийн аль ч 
булан тохойг бузарлахгүй байхыг онцгойлон хүсэж байна. Энэ бол та 
нарт өгөх Миний сануулга юм. Одоо Би уг сэдвийн талаар ярья.

Нэгдүгээрт, та нар өөрсдийнхөө хувь заяаны төлөө Бурханаар 
хүлээн зөвшөөрөгдөхөөр зорих ёстой. Өөрөөр хэлбэл, нэгэнт та нар 
Бурханы гэрийн гишүүн гэж тоологдсон гэдгээ хүлээн зөвшөөрсөн 

тул бүх зүйл дээр Бурханд сэтгэл санааны тайвшрал авчирч, Түүнийг 
хангалуун байлгах учиртай. Өөрөөр хэлбэл, чи үйлдлүүддээ зарчимтай 
байж, үнэнд нийцэх ёстой. Хэрвээ ингэж чадахгүй бол Бурханаар 
жигшигдэн, гологдож, хүн бүрд үл тоогдоно. Ийм таагүй байдалд 
ормогцоо чи Бурханы гэрийн гишүүн гэж тоологдож чадахгүй. 
Бурханаар хүлээн зөвшөөрөгдөхгүй байх гэдэг нь энэ юм.

Хоёрдугаарт, Бурхан үнэнч хүнд дуртай гэдгийг та нар мэдэх 
учиртай. Бурхан итгэмжит мөн чанартай болохоор Түүний үгэнд 
үргэлж итгэж болно; түүнчлэн, Түүний үйлдэл алдаа мадаггүй агаад 
маргаангүй байдаг. Ийм учраас Өөрт нь туйлын үнэнч хүмүүст Бурхан 
дуртай. Үнэнч байдал гэдэг нь Бурханд зүрх сэтгэлээ өгөх, бүх зүйл 
дээр Бурханд үнэн сэтгэлээсээ хандаж, бүх зүйл дээр Түүнтэй илэн 
далангүй байж, бодит баримтыг хэзээ ч нуухгүй байж, дээд, доод 
хүмүүсээ мэхлэхээр оролдохгүй байж, Бурханд бялдуучлах зүйл хэзээ 
ч хийхгүй байна гэсэн үг юм. Товчхондоо үнэнч байна гэдэг нь өөрийн 
үйлдэл болон үгийг цэвэр байлгаж, Бурханыг ч, хүнийг ч мэхлэхгүй 
байх явдал билээ…

Та нарт Миний хэлэхийг хүсдэг гурав дахь зүйл бол энэ: Бурханд 
итгэн амьдрах явцдаа хүн бүр Бурханыг эсэргүүцэж, хууран мэхэлдэг 
зүйл хийсэн. Зарим алдаа эндлийг зөрчил гэж тооцох хэрэггүй 
боловч зарим нь уучилшгүй байдаг; учир нь захиргааны зарлигийг 
зөрчдөг буюу Бурханы зан чанарт халддаг олон үйл хэрэг бий. 
Өөрийнхөө хувь заяанд санаа тавьдаг олон хүн эдгээр үйл хэрэг нь 
юу болохыг асууж магадгүй. Та нар угаасаа биеэ тоосон, ихэрхүү 
бөгөөд баримтад захирагдахыг хүсдэггүй гэдгээ мэдэх ёстой. Ийм 
учраас өөрсдийгөө эргэцүүлсний чинь дараа Би та нарт бага багаар 
хэлэх болно. Захиргааны зарлигуудын агуулгыг илүү сайн ойлгож, 
Бурханы зан чанарыг мэдэхэд хичээл чармайлт гарга гэж Би та нарт 
захидаг. Эс бөгөөс амаа хамхиж, ойворгон сүржин яриаг амныхаа 
зоргоор чалчихгүй байх нь та нарт хэцүү санагдах бөгөөд өөрийн 
мэдэлгүй Бурханы зан чанарт халдаж, харанхуйд унан, Ариун Сүнсийг 
дэргэдээсээ алдаж, гэрлийг алдана. Та нар үйлдэлдээ зарчимгүй байж, 
хэлэх ёсгүй юм хэлж, хийх ёсгүй зүйл хийдэг бол тохирох залхаан 
цээрлүүлэлтийг хүртэнэ. Хэдийгээр чи үг болон үйлдэлдээ зарчимгүй 

байдаг ч Бурхан аль алинд нь тун зарчимтай байдгийг мэдэх ёстой. 
Залхаан цээрлүүлэлт хүртэж байгаа чинь хүнд бус, Бурханд халдсанаас 
чинь болдог. Хэрвээ чи амьдралдаа Бурханы зан чанарын эсрэг олон 
зөрчил үйлдсэн бол тамын хүүхэд болох нь дамжиггүй.

Үг нь махбодоор илэрсэн номын “Гурван сануулга”-аас эш татав

Чи зүрх сэтгэл, бие болон бүхий л жинхэнэ хайраа Бурханд 
зориулж, тэдгээрийг Түүний өмнө тавиад, Түүнд бүрэн дуулгавартай 
байж, махан бие, гэр бүл, өөрийнхөө хувийн хүслийн төлөө биш, 
харин Бурханы гэрийн ашиг сонирхлын төлөө Түүний хүсэлд туйлын 
хайхрамжтай байж, бүх зүйл дээр Бурханы үгийг зарчим, суурь болгон 
авч үзэж чаддаг бол ийн үйлдсэнээр санаа зорилго, үзэл бодол чинь 
бүгд зөв байх бөгөөд чи Бурханы өмнө магтаалыг нь хүртдэг хүн байх 
болно. Бурханы дуртай хүмүүс бол Түүнд туйлын ханддаг хүмүүс юм; 
тэд бол ганцхан Түүнд үнэнч байж чаддаг хүмүүс билээ. Бурханы үзэн 
яддаг хүмүүс бол Түүнд хайхрамжгүй ханддаг, Түүний эсрэг тэрсэлдэг 
хүмүүс юм. Түүнд итгэдэг, Түүнийг үргэлж таашаахыг хүсдэг мөртөө 
өөрсдийгөө Түүний төлөө бүрэн зарлагадаж чаддаггүй хүмүүсийг Тэр 
үзэн яддаг. Түүнд хайртай гэж хэлдэг боловч зүрх сэтгэлдээ Түүний 
эсрэг тэрсэлдэг хүмүүсийг Тэр үзэн яддаг; хууран мэхлэхийн тулд 
цэцэг цэлмэг, чихэнд чимэгтэй үг ашигладаг хүмүүсийг Тэр үзэн 
яддаг. Бурханд үнэхээр зориулдаггүй, эсвэл Түүний өмнө үнэхээр 
захирагдаагүй хүмүүс урвамтгай бөгөөд уг чанартаа хэтэрхий биеэ 
тоосон байдаг. Хэвийн агаад бодитой Бурханы өмнө чин сэтгэлээсээ 
дуулгавартай байж чаддаггүй хүмүүс бол бүр ч их биеэ тоосон 
байдаг бөгөөд тэд ялангуяа тэргүүн тэнгэрэлчийн ачлалт үр удам 
юм. Өөрсдийгөө Бурханы төлөө үнэхээр зарлагаддаг хүмүүс бүхий 
л оршихуйгаа Түүний өмнө тавьдаг; тэд Түүний бүх айлдварт чин 
сэтгэлээсээ захирагддаг ба Түүний үгийг хэрэгжүүлж чаддаг. Тэд 
Бурханы үгийг оршин тогтнолынхоо суурь болгодог бөгөөд Бурханы 
үгэн дотроос аль хэсгийг нь хэрэгжүүлэхээ олж мэдэхийн тулд чин 
сэтгэлээсээ хайж чаддаг. Тэд бол үнэхээр Бурханы өмнө амьдардаг 
хүмүүс юм. Хэрвээ чиний хийдэг зүйл аминд чинь ашиг тустай бөгөөд 
Түүний үгийг идэж, ууснаар өөрийнхөө дотоод хэрэгцээ, дутагдлыг 

хангаж, улмаар амь зан чанар чинь өөрчлөгдвөл энэ нь Бурханы 
хүслийг хангалуун байлгана. Хэрвээ чи Бурханы шаардлагын дагуу 
үйлддэг бол, мөн махан биеийг хангахын оронд Түүний хүслийг 
хангалуун байлгадаг бол үүгээрээ Бурханы үгийн бодит байдалд орсон 
байх болно.

Үг нь махбодоор илэрсэн номын
“Бурханы бодит байдалд туйлын дуулгавартай байж чаддаг хүмүүс бол

Бурханыг үнэхээр хайрладаг хүмүүс юм”-аас эш татав

Бурханд итгэж эхэлсэн цагаасаа хойш хүмүүс олон буруу санаа 
бодол өвөрлөж ирсэн. Үнэнийг хэрэгжүүлэхгүй байх үед бүх санаа 
бодол чинь зөв мэт чамд санагддаг боловч ямар нэг зүйл тохиолдоход 
чамд маш олон буруу санаа бодол байгааг чи харах болно. Тиймээс, 
Бурхан хүмүүсийг төгс болгохдоо Бурханы талаарх мэдлэгт нь саад 
болж буй олон үзэл тэдэнд байгааг ойлгуулдаг. Санаа бодол чинь буруу 
гэдгийг ухаарах үедээ чи хэрвээ өөрийн үзэл болон санаа бодлын 
дагуу хэрэгжүүлэхээ больж чаддаг, мөн чамд юу ч тохиолдож байсан 
Бурханд гэрчлэл хийж, байр сууриндаа бат зогсож чаддаг бол махан 
биеийг эсэргүүцсэнийг чинь энэ нь нотолдог. Махан биеийг эсэргүүцэх 
үед чиний дотор тэмцэл болох нь гарцаагүй. Сатан хүмүүсээр 
өөрийгөө дагуулах гэж оролдож, махан биеийн үзлийг дагаж, махан 
биеийн ашиг сонирхлыг хамгаалуулах гэж оролддог—гэхдээ Бурханы 
үг хүмүүсийг дотроос нь гэгээрүүлж, гэрэлтүүлэх бөгөөд энэ үед 
Бурханыг дагах уу, эсвэл Сатаныг дагах уу гэдгээ чи өөрөө шийддэг. 
Бурхан гол нь хүмүүсийн дотоод зүйлтэй харьцаж, Бурханы зүрх 
сэтгэлийн дагуу байдаггүй бодол болон үзэлтэй нь харьцахын тулд 
үнэнийг хэрэгжүүлэхийг хүмүүсээс хүсдэг. Ариун Сүнс хүмүүсийн 
зүрх сэтгэлийг хөдөлгөж, гэгээрүүлж, гэрэлтүүлдэг. Иймээс болж 
буй бүх зүйлийн цаана тэмцэл байдаг: Хүмүүс үнэнийг, Бурханыг гэх 
хайрыг хэрэгжүүлэх бүрд агуу тэмцэл болж байдаг бөгөөд махан бие 
нь бүхэлдээ зүгээр мэт байх боловч зүрх сэтгэлийнх нь гүнд үнэндээ 
үхэл амьдралын тэмцэл явагдаж байх болно—энэхүү хүчтэй тэмцлийн 
дараа, асар их эргэцүүллийн дараа л ялалт, ялагдал нь шийдэгддэг. 
Хүн уйлах уу, эсвэл инээх үү гэдгээ мэддэггүй. Хүмүүсийн санаа 

бодлын ихэнх нь буруу, эсвэл Бурханы ажлын ихээхэн хэсэг нь тэдний 
үзэлтэй зөрчилддөг учраас хүмүүс үнэнийг хэрэгжүүлэх үед нүднээс 
далд асар их тэмцэл болж байдаг. Энэхүү үнэнийг хэрэгжүүлснээр 
хүмүүс, Бурханыг сэтгэл хангалуун байлгахаар эргэлт буцалтгүй 
шийдэхээсээ өмнө бусдын нүднээс далдуур уйтгар гунигийн 
нулимсыг хэмжээлшгүй их урсгасан байх болно. Энэхүү тэмцлээс 
болж хүмүүс зовлон зүдүүр, цэвэршүүлэлт туулдаг; энэ нь жинхэнэ 
зовлон юм. Тэмцэл чам дээр ирэх үед хэрвээ чи Бурханы талд үнэхээр 
зогсож чаддаг бол Бурханыг сэтгэл хангалуун болгож чадна. Үнэнийг 
хэрэгжүүлэх явцад хүн дотроо зовох нь гарцаагүй; хэрвээ үнэнийг 
хэрэгжүүлэх үед хүмүүсийн доторх бүх зүйл зөв байдаг байсан бол 
тэд Бурханаар төгс болгуулах хэрэггүй, мөн ямар ч тэмцэл болохгүй, 
тэд зовж зүдрэхгүй байх байсан. Бурхан ашиглахад тохирохгүй олон 
зүйл хүмүүст байдаг, махан биеийн тэрслүү зан чанар их байдаг учраас 
хүмүүс махан биеийг эсэргүүцэх хичээлийг илүү гүн гүнзгий сурах 
хэрэгтэй байдаг. Үүнийг Бурхан зовлон гэж нэрлэдэг бөгөөд Өөртэй 
нь хамт үүнийг туулахыг хүнээс Тэр хүссэн. Бэрхшээлтэй тулгарах 
үедээ чи яаран Бурханд залбирдаг: “Өө, Бурхан минь! Би Таныг сэтгэл 
хангалуун байлгахыг хүсэж байна, Таны зүрх сэтгэлийг хангалуун 
байлгахын тулд сүүлчийн зовлон бэрхшээлийг туулахыг хүсэж байна, 
надад тулгарах саад бэрхшээл хэчнээн их байх нь хамаагүй, би Таныг 
сэтгэл хангалуун байлгах ёстой. Амиа бүхэлд нь өгөх ёстой байсан 
ч гэсэн би Таныг сэтгэл хангалуун байлгах ёстой!” Ийм шийдэмгий 
байдалтайгаар, ингэж залбирахдаа чи гэрчлэлдээ бат зогсож чадна. 
Үнэнийг хэрэгжүүлэх болгондоо, цэвэршүүлэлт туулах бүрдээ, 
шалгуулах болгондоо, мөн Бурханы ажил өөрсөд дээр нь ирэх бүрд 
хүмүүс асар их шаналал амсах ёстой болдог. Энэ бүхэн нь хүмүүст 
зориулсан туршилт учраас тэдний бүгдийнх нь дотор тэмцэл болж 
байдаг. Энэ бол тэдний төлдөг бодит төлөөс юм. Бурханы үгийг илүү 
их уншиж, илүү их гүйх нь тодорхой хэмжээний төлөөс мөн. Үүнийг 
хүмүүс хийх учиртай, энэ бол тэдний үүрэг, тэдний биелүүлэх ёстой 
хариуцлага мөн боловч хүмүүс дотроо байгаа хаях хэрэгтэй зүйлсээ 
хаях ёстой. Тэгэхгүй бол гадаад зовлон зүдүүр чинь хэчнээн их байх, 
хэчнээн их гүйх чинь хамаагүй бүх зүйл хий дэмий болох болно! 

Өөрөөр хэлбэл, чиний дотоод өөрчлөлтүүд л гадаад зовлон зүдүүр 
чинь үнэ цэнтэй байх эсэхийг тодорхойлдог. Чиний дотоод зан чанар 
өөрчлөгдөж, үнэнийг хэрэгжүүлэх үед гадаад бүх зовлон зүдүүр чинь 
Бурханы сайшаалыг хүртэнэ; хэрвээ чиний дотоод зан чанарт ямар 
нэгэн өөрчлөлт гараагүй бол гаднаа хэчнээн их зовлон зүдүүр амсаж, 
хэр их гүйх чинь хамаагүй Бурханы сайшаал хүртэхгүй—Бурханы 
баталгаажуулаагүй зовлон бэрхшээл хий дэмий байдаг. Тиймээс чиний 
төлсөн төлөөсийг Бурхан сайшаах эсэх нь чамд өөрчлөлт гарсан эсэх, 
мөн Бурханы хүслийг хангаж, Бурханы тухай мэдлэгтэй болж, Бурханд 
үнэнч байхын тулд үнэнийг хэрэгжүүлж, өөрийн санаа бодол болон 
үзлийг эсэргүүцдэг эсэхээр чинь тодорхойлогддог. Хэчнээн их гүйх 
чинь хамаагүй, хэрвээ чи өөрийн санаа бодлыг эсэргүүцэхийг хэзээ ч 
мэдэхгүй зөвхөн гаднаа үйлдэж, омголон байхыг л эрж хайж, өөрийн 
аминд хэзээ ч анхаарал хандуулж байгаагүй бол зовлон бэрхшээл чинь 
хий дэмий байх болно. Хэрвээ тодорхой орчинд, хэлмээр байгаа зарим 
зүйл чамд байдаг ч үүнийг хэлэх нь буруу, ингэж хэлэх нь ах, эгч нарт 
ашиг тусгүй, тэднийг гомдоож болзошгүй гэж санагдвал чи үүнийг 
хэлэхгүйгээр дотроо шаналахыг илүүд үзнэ, учир нь эдгээр үг Бурханы 
хүсэлд нийцэж чадахгүй. Энэ үед чиний дотор тэмцэл өрнөх боловч 
чи хайртай зүйлээ орхиж, шаналахад бэлэн байна. Бурханыг сэтгэл 
хангалуун байлгахын тулд энэхүү зовлон бэрхшээлийг туулахад бэлэн 
байна, хэдий чи дотроо шаналах боловч махан биеийг өөгшүүлэхгүй, 
Бурханы зүрх сэтгэл хангалуун байх учраас чи ч бас дотроо 
тайвшрах болно. Энэ бол үнэхээр төлөөс төлж байгаа хэрэг бөгөөд 
ийм төлөөсийг Бурхан хүсдэг. Хэрвээ чи ийм маягаар хэрэгжүүлбэл 
Бурхан чамайг маргаангүй ерөөнө; хэрвээ чи үүнд хүрч чадахгүй бол 
хэр их ойлгосон, хэр сайн ярьж чаддаг чинь хамаагүй, энэ бүхэн ямар 
ч хэрэггүй байх болно! Хэрвээ Бурханыг хайрлах замдаа чи, Бурханыг 
Сатантай тулалдахад Бурханы талд зогсох чадвартай байж, Сатан 
руу эргэж очихгүй бол Бурханыг гэх хайрыг олж авч, гэрчлэлдээ бат 
зогссон байх болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Хүмүүс дээр Бурханы хийдэг ажлын алхам бүрд, гаднаа энэ 
нь хүмүүсийн хоорондын харилцаа мэт, хүний зохицуулалт, хүний 
хөндлөнгийн оролцооноос үүдэлтэй мэт харагддаг. Гэвч нүднээс 
далдуур, ажлын алхам бүр, тохиолдож буй юм бүхэн нь Бурханы 
өмнө Сатаны тавьсан бооцоо бөгөөд Бурханд гэрчлэл хийхдээ бат 
зогсохыг хүмүүсээс шаарддаг. Жишээ нь, Иовыг шалгасан үеийг 
авч үзье: Нүднээс далдуур Сатан Бурхантай мөрий тавьж байсан 
бөгөөд Иовд тохиолдсон зүйл нь хүмүүсийн үйл хэрэг, хүмүүсийн 
хөндлөнгийн оролцоо байсан. Та нарт хийдэг Бурханы ажлын алхам 
бүрийн ард Сатаны Бурхантай тавьсан мөрий байдаг—энэ бүгдийн ард 
тэмцэл байдаг. Жишээлбэл, ах эгч нараа алагчилж үздэг бол Бурханд 
таалагдахгүй болов уу гэж чамд санагддаг, хэлэхийг хүсдэг үг байх 
боловч хэлэхгүй бол чиний дотор таагүй санагдаж, энэ мөчид чиний 
дотор тэмцэл эхэлнэ: “Би хэлэх үү, болих уу?” Энэ бол тэмцэл. Иймээс 
чамтай тулгардаг бүх зүйлд тэмцэл байдаг, чиний дотор тэмцэл байх 
үед, чи бодитоор хамтран ажиллаж, бодитоор зовсны ачаар Бурхан 
чиний дотор ажилладаг. Эцэст нь чи сэтгэл доторх асуудлыг хойш 
тавьж чаддаг болж, уур бухимдал аяндаа намждаг. Энэ бол Бурхантай 
хамтран ажилласны чинь үр дүн юм. Хүмүүс бүх зүйлийг хийхэд 
хүчин чармайлтдаа тодорхой хэмжээний төлөөс төлөх шаардлагатай 
болдог. Бодит зовлон бэрхшээлгүйгээр Бурханыг сэтгэл хангалуун 
болгож чадахгүй; Бурханыг сэтгэл хангалуун болгоход дөхөж очих 
ч үгүй, хоосон уриа лоозон урсгахаас цаашгүй! Эдгээр хоосон уриа 
лоозон нь Бурханыг сэтгэл хангалуун болгож чадах уу? Бурхан, Сатан 
хоёр сүнсний ертөнцөд тулаан хийх үед чи Бурханыг хэрхэн сэтгэл 
хангалуун болгож, Түүнд хийх гэрчлэлдээ хэрхэн бат зогсох ёстой 
вэ? Чамд тохиолддог бүхэн асар их шалгалт гэдгийг, мөн Бурхан 
чамаар гэрчлэл хийлгэх хэрэгтэй болох тэр цаг үе гэдгийг чи мэдэх 
ёстой. Гаднаа тэдгээр нь чухал биш юм шиг байж болох ч эдгээр зүйл 
тохиолдох үед Бурханд хайртай юу, үгүй юу гэдэг чинь харагддаг. 
Хэрвээ хайртай бол чи Түүнд гэрчлэл хийхдээ бат зогсож чадна, хэрвээ 
чи Түүнийг гэх хайрыг хэрэгжүүлээгүй бол үнэнийг хэрэгжүүлдэг хүн 
биш гэдгийг, мөн чамд үнэн, амь байхгүй агаад чамайг хог хаягдал 
гэдгийг чинь энэ нь харуулдаг! Хүмүүст тохиолддог бүхэн нь Бурханд 

гэрчлэл хийхдээ бат зогсох хэрэгтэй үед нь тохиолддог. Одоохондоо 
чамд ямар ч томоохон зүйл тохиолдоогүй, чи агуу гэрчлэл хийдэггүй 
хэдий ч өдөр тутмын амьдралын чинь нарийн ширийн болгон Бурханд 
гэрчлэл хийх асуудал байдаг. Хэрвээ чи ах эгч нар, гэр бүлийн гишүүд, 
эргэн тойронд чинь байгаа хүн бүрийн бахдал бишрэлийг олж авч 
чадвал; хэрвээ нэгэн өдөр үл итгэгч ирээд хийдэг бүхнийг чинь 
биширч, Бурханы хийдэг бүхэн гайхалтай гэдгийг харвал чи гэрчлэл 
хийсэн байх болно. Чамд мэдлэг ухаан байхгүй, хэв чанар чинь дорд 
байсан хэдий ч Бурхан чамайг төгс болгосноор чи Түүнийг сэтгэл 
хангалуун болгож, Түүний хүсэлд санаа тавьж, Бурхан хамгийн дорд 
хэв чанартай хүмүүст ямар агуу ажил хийснийг бусдад харуулж чаддаг. 
Хүмүүс Бурханыг мэдэж авч, Сатаны өмнө ялагчид болж, Бурханд 
туйлын үнэнч байх үед энэ бүлэг хүмүүсээс илүү ноён нуруутай хэн 
ч байхгүй байх бөгөөд энэ нь хамгийн агуу гэрчлэл юм. Хэдийгээр чи 
агуу ажил хийх чадваргүй ч Бурханыг сэтгэл хангалуун болгож чаддаг. 
Бусад хүн үзлээ хойш тавьж чаддаггүй боловч чи чадна; бусад хүн 
өөрсдийн бодит туршлагын үеэр Бурханд гэрчлэл хийж чаддаггүй ч 
чи бодит биеийн хэмжээ болон үйлдлээрээ Бурханы хайрыг хариулж, 
Түүнд цангинасан гэрчлэл хийж чадна. Зөвхөн үүнийг л Бурханыг 
үнэхээр хайрлаж байгаад тооцно. Хэрвээ чи ингэж чадахгүй бол гэр 
бүлийнхээ гишүүд, ах эгч нарынхаа дунд, эсвэл дэлхийн хүмүүсийн 
өмнө гэрчлэл хийдэггүй. Хэрвээ чи Сатаны өмнө гэрчлэл хийж 
чадахгүй бол Сатан чамайг шоолон инээж, чамайг доог тохуу, тоглоом 
мэт үзэх болно, тэр үргэлж чамайг шоглож, ухаан мэдрэлийг чинь 
алдуулна. Ирээдүйд агуу шалгалт чамд тулгарч болзошгүй боловч 
өнөөдөр хэрвээ чи Бурханыг үнэн сэтгэлээсээ хайрладаг бол, өмнө 
чинь хэчнээн агуу шалгалт байгаа нь хамаагүй, чамд юу тохиолдохоос 
үл хамааран, гэрчлэлдээ бат зогсож, Бурханыг сэтгэл хангалуун 
болгож чаддаг бол зүрх сэтгэл чинь тайвширч, ирээдүйд хэчнээн агуу 
шалгалттай тулгарсан ч чи айхгүй. Ирээдүйд юу тохиолдохыг та нар 
харж чадахгүй; өнөөдрийн нөхцөл байдалд л та нар Бурханыг сэтгэл 
хангалуун болгож чадна. Та нар ямар нэгэн агуу ажил хийх чадваргүй 
бөгөөд бодит амьдрал дээр үгийг нь туулснаар Бурханыг сэтгэл 
хангалуун болгож, Сатаныг ичгүүрт оруулах хүчтэй, цангинасан 

гэрчлэл хийхэд анхаарах ёстой. Хэдийгээр махан бие чинь сэтгэл 
хангалуун бус үлдэж, зовж шаналсан ч чи Бурханыг сэтгэл хангалуун 
болгож, Сатаныг ичгүүрт оруулсан байх болно. Хэрвээ чи үргэлж 
ийм маягаар хэрэгжүүлдэг бол Бурхан өмнөх замыг чинь нээж өгнө. 
Нэг л өдөр агуу шалгалт ирэхэд бусад хүн доош унах боловч чи бат 
зогсох чадвартай хэвээр байна: Төлсөн төлөөснөөс чинь болж Бурхан 
чамайг хамгаалах учраас чи бат зогсож, доош унахгүй байж чадна. 
Ерөнхийдөө чи үнэнийг хэрэгжүүлж, Өөрийг нь үнэхээр хайрладаг 
зүрх сэтгэлээр Бурханыг сэтгэл хангалуун болгож чаддаг бол хожмын 
шалгалтуудын үеэр Бурхан чамайг гарцаагүй хамгаална. Чи мунхаг 
агаад биеийн хэмжээ бага, дорд хэв чанартай байсан ч Бурхан 
чамайг ялгаварлан гадуурхахгүй. Чиний санаа бодол зөв эсэхээс энэ 
нь хамаардаг. Өнөөдөр чи Бурханыг сэтгэл хангалуун болгож чадна, 
ингэхдээ чи хамгийн өчүүхэн жижиг зүйлд ч гэсэн анхаарал хандуулж, 
бүх зүйл дээр Бурханыг сэтгэл хангалуун болгож, Бурханыг үнэхээр 
хайрладаг зүрх сэтгэлтэй байж, чин зүрх сэтгэлээ Бурханд өгдөг бөгөөд 
ойлгож чадахгүй зарим зүйл байсан ч чи санаа бодлоо зөв болгож, 
Бурханы хүслийг эрж хайхаар Бурханы өмнө ирж, Бурханыг сэтгэл 
хангалуун болгохын тулд хэрэгтэй бүхнийг хийж чаддаг. Магадгүй ах 
эгч нар чинь чамайг хаяж болох ч зүрх сэтгэл чинь Бурханыг сэтгэл 
хангалуун болгож, чи махан биеийн жаргалд шунахгүй. Хэрвээ чи 
үргэлж ийм байдлаар хэрэгжүүлбэл агуу шалгалтууд чам дээр ирэх 
үед хамгаалагдах болно.

Үг нь махбодоор илэрсэн номын “Бурханыг хайрлах нь л
үнэхээр Бурханд итгэж буй хэрэг”-ээс эш татав

Өнөөдөр ихэнх хүмүүст тийм мэдлэг байдаггүй. Тэд зовлон үнэ 
цэнгүй, дэлхий ертөнц өөрсдийг нь хаясан, ар гэрийнх нь амьдрал 
төвөгтэй, өөрсдийг нь Бурхан хайрладаггүй, хэтийн ирээдүй нь бүрхэг 
гэж итгэдэг. Зарим хүний зовлон дээд цэгтээ хүрэхэд тэдний бодол үхэл 
рүү ханддаг. Энэ бол Бурханыг гэх жинхэнэ хайр биш; тийм хүмүүс 
бол хулчгарууд, тэд ямар ч хатуужилгүй, сул дорой, хүчин мөхөс! Хүн 
Өөрийг нь хайрлаасай хэмээн Бурхан хүсэмжилдэг, гэвч хүн Түүнийг 
хайрлах тусам хүний зовлон улам ихэсдэг бөгөөд хүн Түүнийг хайрлах 

тусам хүний шалгалт улам ихэсдэг. Хэрвээ чи Түүнийг хайрлавал төрөл 
бүрийн зовлон чамайг нөмөрнө, хэрвээ хайрлахгүй бол магадгүй бүх 
зүйл төвөггүй явагдаж, эргэн тойрны чинь бүх юм амар жимэр болно. 
Бурханыг хайрлах үедээ чи, эргэн тойрны чинь ихэнх зүйл даван 
туулшгүй гэдгийг, бас биеийн хэмжээ чинь дэндүү жаахан учраас 
цэвэршүүлэгдэнэ гэдгээ мэдэрнэ; түүнчлэн, чи Бурханыг хангалуун 
байлгах чадваргүй байх бөгөөд Бурханы хүсэл хэтэрхий өндөр дээд, 
хүн хүрэхийн аргагүй гэдгийг үргэлж мэдэрнэ. Энэ бүхнээс болж 
чи цэвэршүүлэгдэнэ—чиний дотор ихээхэн сул тал байдаг, мөн 
Бурханы хүслийг хангах чадваргүй зүйл их байдаг учраас чи дотроо 
цэвэршүүлэгдэнэ. Гэсэн ч цэвэршүүлэлтээр л дамжуулан ариусгалтад 
хүрдэг гэдгийг та нар тодорхой харах ёстой. Тиймээс эцсийн энэ 
өдрүүдэд та нар Бурханд гэрчлэл хийх ёстой. Зовлон чинь хэчнээн их 
байх нь хамаагүй, та нар бүр эцсийг нь хүртэл алхах ёстой, эцсийн 
амьсгалаа авч байхдаа ч Бурханд үнэнч байж, Бурханы зохицуулалтад 
захирагдсаар байх ёстой; энэ нь л Бурханыг үнэхээр хайрлаж байгаа 
хэрэг бөгөөд энэ нь л хүчтэй, цангинасан гэрчлэл юм. Сатанд уруу 
татагдах үедээ чи: “Миний зүрх сэтгэл Бурханд харьяалагддаг, 
Бурхан намайг аль хэдийн олж авсан. Би чамайг хангалуун байлгаж 
чадахгүй—би Бурханыг хангалуун байлгахын төлөө бүхнээ зориулах 
ёстой” гэж хэлэх хэрэгтэй. Чи Бурханыг хангалуун байлгах тусам 
Бурхан чамайг улам их ерөөж, Бурханыг гэх хайр чинь төдий чинээ 
хүчтэй байдаг; иймээс чи бас итгэлтэй, шийдвэртэй байж, Бурханыг 
хайрлаж өнгөрүүлсэн амьдралаас илүү үнэ цэнтэй, ач холбогдолтой 
юу ч үгүй гэдгийг мэдэрнэ. Хүн Бурханыг хайрлаж байж л уй 
гашуугүй байдаг гэж хэлж болно. Махан бие чинь сульдаж, олон бодит 
зовлонд ороогдох үе байдаг боловч тийм үеүдэд чи Бурханд үнэхээр 
найдах бөгөөд сүнсэн дотроо тайтгарч, итгэлтэй байж, түшиглэх 
ямар нэгэн зүйл чамд байгааг мэдэрнэ. Ийм маягаар чи олон орчин 
нөхцөлийг даван гарч чадах тул амсдаг зовлон шаналлаасаа болоод 
Бурханы талаар гомдоллохгүй. Харин дуулж, бүжиглэж, залбирч, 
цугларч, нөхөрлөж, Бурханыг бодохыг хүсэх бөгөөд эргэн тойронд 
чинь Бурханы зохицуулдаг бүх хүн, хэрэг явдал, зүйл тохиромжтой 
гэдгийг мэдэрнэ. Чи Бурханыг хайрладаггүй бол харсан бүхэн чинь 

чамд яршигтай санагдаж, нүдэнд чинь юу ч аятайхан харагдахгүй; 
сүнсээрээ чи чөлөөтэй бус, харин сэтгэлийн дарамттай байх ба 
зүрх сэтгэл чинь үргэлж Бурханы талаар гомдоллоно, мөн маш их 
тарчлаан амсаж байгаа чинь тун шударга бус юм гэж чамд үргэлж 
санагдана. Хэрвээ чи аз жаргалын хойноос хөөцөлддөггүй, харин 
Бурханыг хангалуун байлгахын тулд, Сатанаар буруутгагдахгүйн 
төлөө эрэлхийлдэг бол ийм эрэл хайгуул чамд Бурханыг хайрлах асар 
их хүч өгнө. Хүн Бурханы хэлсэн бүхнийг хэрэгжүүлэх чадвартай, 
бас хийдэг бүхэн нь Бурханыг хангалуун байлгах чадвартай—бодит 
байдлыг эзэмших гэдэг нь энэ юм. Бурханыг хангалуун байлгахаар 
эрэлхийлнэ гэдэг нь Бурханы үгийг хэрэгжүүлэхийн тулд Бурханыг 
гэх хайраа ашиглах явдал юм; цаг хугацаанаас үл хамааран—бусад 
хүн хүч чадалгүй байлаа ч гэсэн—чиний дотор Бурханыг хайрладаг, 
Бурханыг гүнээ эгээрэн хүсэж, Бурханыг үгүйлдэг зүрх сэтгэл байсаар 
байгаа. Энэ бол жинхэнэ биеийн хэмжээ юм.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Хүн Өөрт нь дуулгавартай байхыг Бурхан онцгойлон эрхэмлэж, 
Өөрийнх нь талаарх хүний ойлголт болон Өөрт нь хандах чин 
сэтгэлийг нандигнадаг. Энэ чин сэтгэлийг Бурхан хэр их нандигнадаг 
вэ? Тэр үүнийг хэр их нандигнадгийг та нар ойлгохгүй байж магадгүй, 
мөн үүнийг ухаарч ойлгох нэг ч хүн байхгүй байж ч магадгүй юм. 
Бурхан Абрахамд хүү хайрласан ба тэр хүүг өсөж том болоход нь 
хүүгээ Бурханд өргөл болго гэж Абрахамаас шаардсан. Абрахам 
Бурханы тушаалыг үгчлэн дагаж, Бурханы үгийг дуулгавартай дагасан 
бөгөөд түүний чин сэтгэл Бурханыг уярааж, Бурханд эрхэмлэгдсэн. 
Бурхан үүнийг хэр их эрхэмлэсэн бэ? Тэр үүнийг яагаад эрхэмлэсэн 
бэ? Хэн ч Бурханы үгийг ухаарч, Түүний зүрх сэтгэлийг ойлгоогүй 
байхад Абрахам тэнгэрийг донсолгож, газрыг доргиосон зүйл хийсэн 
бөгөөд энэ нь Бурханд урьд өмнө үзээгүй сэтгэл ханамжийг мэдрүүлж, 
Өөрийнх нь үгийг дуулгавартай дагаж чадах хүнийг олж авахын 
баяр баясгаланг Бурханд авчирсан юм. Энэхүү сэтгэлийн ханамж, 
баяр баясгалан Бурханы өөрийнх нь гараар бүтээгдсэн зүйлээс ирсэн 

бөгөөд энэ бол хүнээс Бурханд өргөсөн хамгийн анхны “тахил”, мөн 
хүнийг бүтээснээс хойш Бурханы хамгийн их эрхэмлэсэн зүйл байв. 
Бурхан энэхүү тахилыг хүлээн хэцүү бэрх цагийг туулсан бөгөөд 
үүнийг Тэр Өөрийн бүтээсэн хүнээс авсан хамгийн чухал анхны бэлэг 
гэж үзсэн. Энэ нь Өөрийнх нь хүчин чармайлт болон Өөрийнх нь 
төлсөн төлөөсний анхны үр дүнг Бурханд харуулж, хүн төрөлхтөнд 
найдвар бий гэдгийг харах боломжийг Түүнд олгосон юм. Дараа нь 
Бурхан Түүнтэй хамт байж, Түүнд чин сэтгэлээсээ хандаж, Түүнд 
чин сэтгэлээсээ анхаарал тавих тийм бүлэг хүнийг бүр ч илүү ихээр 
эгээрэн хүсэх болсон. Тэр ч бүү хэл, Бурхан Абрахамыг амьдарсаар 
байна гэж найдсан, учир нь Өөрийн удирдлагыг үргэлжлүүлэхэд 
Абрахамынх шиг тийм зүрх сэтгэл Өөрийг нь дагаж, Өөртэй нь хамт 
байгаасай гэж Тэр хүссэн юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө II”-оос эш татав

Бурхан яаж ч ажилласан, орчин нөхцөл чинь ямар ч байсан 
чи амийг эрэлхийлж, үнэнийг эрж хайж, Бурханы ажлын талаарх 
мэдлэгийг эрж хайж, Түүний үйлдлийн талаар ойлголттой байж, 
үнэний дагуу үйлдэж чаддаг. Ингэх нь жинхэнэ итгэлтэй байх явдал 
бөгөөд үүгээрээ чи Бурханд итгэх итгэлээ алдаагүй гэдгээ харуулдаг. 
Цэвэршүүлэлтээр дамжуулан үнэнийг эрэлхийлэхдээ туйлбартай 
байж чаддаг бол, Бурханыг үнэхээр хайрлаж чаддаг, Түүний талаарх 
эргэлзээ бий болгодоггүй бол, Тэр юу ч хийсэн Түүнийг сэтгэл 
хангалуун байлгахын тулд үнэнийг хэрэгжүүлсээр байдаг бол, Түүний 
хүслийг гүн гүнзгий эрж хайж, Түүний хүсэлд санаа тавьж чаддаг бол 
л чи Бурханд итгэх жинхэнэ итгэлтэй байж чадна. Урьд нь чамайг хаан 
суух болно гэж Бурхан айлдахад чи Түүнийг хайрласан бөгөөд Тэр 
чамд Өөрийгөө ил тод харуулахад чи Түүнийг эрж хайсан. Гэвч одоо 
Бурхан нуугдсан, Түүнийг харж чадахгүй, чамд саад тотгор таарсан 
энэ үед чи одоо Бурханд найдах найдвараа алдах уу? Тэгэхээр чи цаг 
үргэлж амийг эрэлхийлж, Бурханы хүслийг хангахаар эрж хайх ёстой. 
Үүнийг л жинхэнэ итгэл гэдэг бөгөөд энэ бол хамгийн үнэн, хамгийн 
сайхан хайр билээ.

…Зовлон зүдүүртэй тулгарах үедээ чи махан биеийн төлөөх 
зовнилоо хойш тавьж, Бурханы эсрэг гомдол гаргахгүй байж чаддаг 
байх ёстой. Бурхан Өөрийгөө чамаас нуух үед Түүнийг дагах итгэлтэй 
байж, урьдын хайраа бөхөөж, сарниулалгүйгээр хадгалж чаддаг байх 
ёстой. Бурхан юу ч хийсэн чи Түүний зохицуулалтад захирагдаж, 
Түүний эсрэг гомдол гаргахаасаа илүү махан биеэ хараахад бэлэн байх 
ёстой. Чи шалгалттай тулгарах үедээ хэдийгээр гашуун нулимс унагаж, 
хайртай эд зүйлээсээ хагацах дургүй байсан ч гэсэн Бурханыг сэтгэл 
хангалуун болгох ёстой. Энэ л жинхэнэ хайр, итгэл билээ. Чиний 
жинхэнэ биеийн хэмжээ ямар ч байсан гэсэн бэрхшээл зовлонг эдлэх 
хүсэл болон жинхэнэ итгэлийн аль алиныг нь чи эхлээд эзэмших ёстой 
бөгөөд махан биеийг хаях хүсэл мөн чамд байх ёстой. Чи Бурханы 
хүслийг хангахын тулд хувийн бэрхшээл зовлонг тэсэж даван, хувийн 
ашиг сонирхолдоо хохирол амсахад бэлэн байх хэрэгтэй. Мөн чи зүрх 
сэтгэлдээ харамслыг мэдэрч чаддаг байх ёстой: Урьд нь чи Бурханыг 
сэтгэл хангалуун байлгаж чаддаггүй байсан, одоо чи харамсаж чадна. 
Эдгээрийн аль нь ч чамд дутагдах ёсгүй—ийм зүйлсээр дамжуулан 
Бурхан чамайг төгс болгоно. Хэрэв чи эдгээр шалгуурыг хангаж 
чадахгүй бол төгс болгуулж чадахгүй.

Үг нь махбодоор илэрсэн номын
“Төгс болгуулах хүмүүс цэвэршүүлэлт туулах ёстой”-оос эш татав

Бурхан чамаас юу хүсдэг нь хамаагүй чи зүгээр л үүнд бүхнээ 
зориулах хэрэгтэй. Эцэст нь Бурханы өмнө ирээд бүхнээ зориулж 
чадна гэж найдаж байна. Бурхан сэнтий дээрээ суугаад бахдалтай 
инээмсэглэхийг харж чадвал энэ нь чиний үхлийн тогтсон цаг байлаа 
ч чи нүдээ анихдаа инээж, инээмсэглэх чадвартай байх ёстой. Чи газар 
дээр байх хугацаандаа Бурханы төлөө эцсийн үүргээ биелүүлэх ёстой. 
Өнгөрсөн үед Петр Бурханы төлөө уруугаа харан цовдлогдсон; гэхдээ 
чи эцэстээ Бурханыг сэтгэл хангалуун болгож, өөрийн бүх эрч хүчийг 
Бурханы төлөө шавхах ёстой. Бүтээгдсэн нэгэн Бурханы төлөө юу 
хийж чадах вэ? Иймээс Бурхан чамайг хүссэнээрээ ашиглахад зориулж 
хожимдохоосоо өмнө Бурханд өөрийгөө тушаах хэрэгтэй. Бурханыг аз 
жаргалтай, сэтгэл хангалуун болгож л байвал Түүгээр хүссэн бүхнийг 

нь хийлгэ. Хүнд гомдоллох ямар эрх байгаа юм бэ?
“Үг нь махбодоор илэрсэн” номын

Бүх орчлон ертөнцөд хандсан Бурханы айлдваруудын
нууцын тухай тайлбарын “41-р бүлэг”-ээс эш татав

Бурханы ажил бол Өөрийн үйлчлэлийг гүйцэлдүүлэх, харин 
хүний үүрэг бол Бурханы бүх удирдамжийг ямар ч эсэргүүцэлгүйгээр 
дуулгавартай дагах явдал юм. Бурханы ажиллаж, амьдардаг байдлаас 
үл хамааран хүн биелүүлэх ёстой зүйлдээ хүрэх л ёстой. Бурхан Өөрөө 
л хүнд шаардлага тавьж чадна, өөрөөр хэлбэл, Бурхан Өөрөө л хүнд 
шаардлага тавихад тохирдог. Хүнд ямар ч сонголт байх ёсгүй бөгөөд 
бүрэн захирагдаж, хэрэгжүүлэхээс өөрийг хийх ёсгүй; энэ бол хүний 
эзэмших ёстой эрүүл ухаан юм. Бурханы Өөрийн хийх ёстой ажил 
дуусмагц хүн алхам алхмаар үүнийг туулах шаардлагатай. Эцэст 
нь Бурханы бүх удирдлага дууссан байх үед хүн Бурханы шаарддаг 
зүйлийг мөн л хийгээгүй байвал шийтгүүлэх ёстой. Хэрэв хүн Бурханы 
шаардлагыг биелүүлдэггүй бол энэ нь хүний дуулгаваргүй байдлаас 
болж байгаа юм; энэ нь Бурхан ажлаа хангалттай сайн хийгээгүй гэсэн 
үг. Бурханы үгийг хэрэгжүүлж, Бурханы шаардлагыг биелүүлж, үнэнч 
байж, үүргээ биелүүлж чаддаггүй бүх хүн шийтгүүлнэ. Өнөөдөр та 
нараас шаардаг зүйлс нэмэлт шаардлага биш, харин хүний үүрэг, бүх 
хүний биелүүлэх ёстой үүрэг юм. Хэрэв та нар үүргээ ч гүйцэтгэж 
чадахгүй, үүргээ сайн гүйцэтгэж чадахгүй бол өөрсдөдөө төвөг удаж 
байгаа бус уу? Та нар үхлийг өөртөө татаж байгаа бус уу? Та нар яаж 
ирээдүй, хэтийн зүйлсийг хүлээж чадаж байна вэ? Бурханы ажил хүн 
төрөлхтний төлөө хийгддэг, харин хүний хамтын ажиллагаа Бурханы 
удирдлагын төлөө байдаг. Бурхан хийх ёстой бүхнээ хийсний дараа хүн 
биеэ дайчлан хэрэгжүүлж, Бурхантай хамтран ажиллах шаардлагатай. 
Бурханы ажилд хүн хичээл зүтгэлээ гамналгүй, үнэнч зангаа зориулах 
ёстой, мөн тоо томшгүй олон үзэлд баригдаж, эсвэл идэвхгүйгээр 
үхлээ хүлээн суух ёсгүй. Бурхан Өөрийгөө хүний төлөө золиосолж 
чадна, тэгвэл хүн яагаад Бурханд үнэнч байдлаа өргөж болохгүй гэж? 
Бурхан хүнд хоёргүй сэтгэлээр ханддаг атал хүн яагаад өчүүхэн ч 
болов хамтран ажиллаж болохгүй гэж? Бурхан хүн төрөлхтний төлөө 

ажилладаг атал хүн яагаад Бурханы удирдлагын төлөө зарим нэг 
үүргээ биелүүлж болохгүй гэж? Бурханы ажил энэ хүртэл ирчихээд 
байхад та нар юу ч хийхгүй харсаар, сонссон ч хөдлөхгүй суусаар. 
Ийм хүмүүс мөхлийн бай биш гэж үү? Бурхан аль хэдийн Өөрийн бүх 
зүйлийг хүнд зориулсан, гэтэл яагаад хүн өнөөдөр өөрийн үүргийг 
үнэн сэтгэлээсээ гүйцэтгэж чадахгүй байна вэ? Бурханы хувьд, 
Түүний ажил эн тэргүүний зүйл бөгөөд Түүний удирдлагын ажил 
хамгийн чухал нь билээ. Хүний хувьд, Бурханы үгийг хэрэгжүүлж, 
Бурханы шаардлагыг биелүүлэх нь эн тэргүүний зүйл. Үүнийг та нар 
бүгд ойлгох учиртай.

Үг нь махбодоор илэрсэн номын
“Бурханы ажил ба хүний хэрэгжүүлэлт”-ээс эш татав

Одоо та нар, дотор чинь Надаас урвах урвалт хэр их үлдсэнийг 
мэдэхийн тулд өөрсдийгөө аль болох хурдан шинжлэх ёстой. Та нарын 
хариуг Би тэсэн ядан хүлээж байна. Надтай харьцахдаа хуумгай бүү 
бай. Би хэзээ ч хүмүүстэй тоглоом тоглодоггүй. Хэрвээ Би ямар нэг юм 
хийнэ гэж хэлсэн бол гарцаагүй хийнэ. Би та нар дор бүрнээ Миний 
үгийг нухацтай авч үздэг хүмүүс байж, тэдгээрийг шинжлэх ухааны 
зөгнөлт зохиол мэт үзэхгүй гэдэгт Би найдаж байна. Би та нараас 
төсөөлөл биш, бодитой үйлдэл л хүсдэг. Дараа нь та нар Миний энэ 
асуултуудад хариулах ёстой: 1. Хэрвээ чи үнэхээр үйлчлэл үзүүлэгч 
мөн бол хайнга, сөрөг байдлын ямар ч элементгүйгээр Надад үнэнчээр 
үйлчлэл үзүүлж чадах уу? 2. Чамайг хэзээ ч үнэлж байгаагүйг минь 
олж мэдэх юм бол чи насан туршдаа үлдээд, Надад үйлчлэл үзүүлсээр 
байж чадах уу? 3. Чамайг ихээхэн хичээл зүтгэл гаргасан ч гэсэн Би 
чамд тун хүйтэн хөндий хандсаар байвал анзаарагдалгүйгээр Миний 
төлөө үргэлжлүүлэн ажиллаж чадах уу? 4. Чамайг Миний төлөө 
зарлага гаргасны дараа Би ялихгүй хүсэлтийг чинь биелүүлдэггүй 
бол чи сэтгэлээр унаж, Надад урам хугарах уу, эсвэл бүр уурсан 
хилэгнэж, хараал зүхэл хашхирах уу? 5. Хэрвээ чи Надад үргэлж маш 
үнэнч байж, Намайг ихэд хайрлаж байсан ч өвчин зовлон, ядуурлын 
тарчлаан амсаж, найз нөхөд, төрөл төрөгсдөдөө орхигдох юм уу 
амьдралдаа өөр золгүй явдал туулбал Намайг гэх үнэнч зан, хайр чинь 

үргэлжилсээр байх уу? 6. Зүрх сэтгэлдээ төсөөлсөн зүйлээс чинь нэг нь 
ч Миний хийсэнтэй таардаггүй бол чи ирээдүйн замдаа хэрхэн алхах 
вэ? 7. Хэрвээ чи хүртэнэ гэж найдаж байсан зүйлийнхээ нэгийг нь 
ч хүлээн авч чадахгүй бол Миний дагалдагч хэвээр байж чадах уу? 
8. Хэрвээ чи Миний ажлын зорилго, ач холбогдлыг хэзээ ч ойлгож 
байгаагүй бол дураараа шүүлт хийж, дүгнэлт гаргадаггүй дуулгавартай 
хүн байж чадах уу? 9. Намайг хүн төрөлхтөнтэй хамт байх зуур чи 
Миний хэлсэн бүх үг, хийсэн бүх ажлыг эрхэмлэн нандигнаж чадах 
уу? 10. Чи ямар нэг юм хүлээн авахгүй байсан ч гэсэн, насан туршдаа 
Миний төлөө зовоход бэлэн, Миний үнэнч дагалдагч байж чадах уу? 
11. Миний төлөө чи ирээдүйн амьдралын замаа бодолцон үзэхгүй, 
төлөвлөхгүй, бэлдэхгүй байж чадах уу? Эдгээр асуулт та нарт тавих 
Миний сүүлчийн шаардлагыг төлөөлдөг бөгөөд та нар бүгд Надад 
хариулт өгч чадна гэж Би найдаж байна.

Үг нь махбодоор илэрсэн номын
“Тун ноцтой асуудал: Урвалт (2)”-оос эш татав

171. Бурханы хайрыг мэдэх зарчмууд
(1) Христийн илэрхийлдэг бүх үнэн хүнийг аврахын төлөө байдаг. 

Христийн мөн чанар нь хайр бөгөөд энэ нь үнэн, зам, амь юм;
(2) Хүн Бурханы хайрыг үзэл, төсөөллөөрөө хязгаарлаж, үүнийг 

гагцхүү нигүүлсэл, өршөөл, хүлээцтэй байдал гэж тодорхойлох ёсгүй; 
хатуу шүүлт, цээрлүүлэлт, сахилгажуулалт нь тэр тусмаа хүнийг гэх 
Бурханы хайрын илэрхийлэл юм;

(3) Хүн Бурханы шүүлт гэсгээлт, шалгалт цэвэршүүлэлтийг 
туулах зуураа Сатаны нөлөөнөөс ангижирч, завхарсан зан чанар нь 
өөрчлөгддөг. Энэ бол Бурханы жинхэнэ хайр юм;

(4) Хүн Бурханы хайрын талаар жинхэнэ ойлголттой болох үедээ 
өөрийгөө Бурханы төлөө дуртайяа зарлагадаж чаддаг болж, Бурханыг 
сэтгэл хангалуун байлгахын тулд үүргээ сайн гүйцэтгэж, Бурханы 
хайрыг хариулдаг.

Холбогдох Бурханы үг:

Хүнийг төгс болгохын тулд Бурхан шүүлтээ хэрэглэдэг, Тэр 
хүнийг хайрлаж, аварсан—гэхдээ Түүний хайр хэр ихийг агуулдаг 
вэ? Тэнд шүүлт, сүр жавхлан, уур хилэн, хараал бий. Урьд нь Бурхан 
хүнийг хараасан хэдий ч ёроолгүй нүхэнд бүрмөсөн хаяагүй, харин 
хүний итгэлийг цэвэршүүлэхийн тулд тэр аргыг ашигласан; хүнийг 
Тэр үхүүлээгүй, харин хүнийг төгс болгохын төлөө үйлдсэн юм. 
Махан биеийн мөн чанар Сатаных байдаг—Бурхан үүнийг яг зөв 
хэлсэн—гэхдээ Бурханы гүйцэтгэсэн баримт хэлсэн үгийнх нь дагуу 
гүйцэлддэггүй. Тэр Өөрийгөө хайрлуулах гэж, мөн махан биеийн 
мөн чанарыг мэдүүлэх гэж чамайг хараадаг; чамайг сэрээж, чамд буй 
дутагдлыг ухааруулж, хүний туйлын үнэ цэнгүй байдлыг мэдүүлэх 
гэсэндээ Тэр чамайг гэсгээдэг. Тиймээс Бурханы хараал, Түүний 
шүүлт, Түүний сүр жавхлан, уур хилэн—бүгд хүнийг төгс болгохын 
төлөө байдаг билээ. Өнөөдөр Бурханы хийдэг бүхэн, мөн та нарын 
дотор Түүний ил болгодог зөвт зан чанар—энэ бүхэн нь хүнийг төгс 
болгохын төлөө байдаг. Энэ нь Бурханы хайр юм.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Та нар бүгд нүгэлт, завхай газар амьдардаг бөгөөд бүгд завхай, 
нүгэлтэй. Өнөөдөр та нар Бурханыг хараад зогсохгүй, бүр ч чухал 
нь гэсгээлт, шүүлтийг хүлээн авч, үнэхээр гүн гүнзгий авралыг 
хүртсэн, өөрөөр хэлбэл, Бурханы хамгийн агуу хайрыг хүлээн авсан. 
Өөрийн хийдэг бүхэндээ Бурхан та нарыг үнэхээр хайрладаг. Түүнд 
ямар ч муу санаа зорилго байхгүй. Та нарын нүглээс болж л Тэр та 
нарыг шүүдэг, ингэснээр та нар өөрсдийгөө шинжилж, энэхүү үлэмж 
их авралыг хүлээн авна. Энэ бүхэн нь хүнийг бүрэн төгс болгох 
зорилгоор хийгддэг. Эхнээсээ эцсээ хүртэл Бурхан хүнийг аврахын 
тулд чадах бүхнээ хийсээр ирсэн бөгөөд Өөрийн бүтээсэн хүмүүсийг 
Өөрийн гараар бүрэн устгахыг хүсдэггүй. Өнөөдөр Тэр та нарын дунд 
ажиллахаар ирсэн; энэ нь бүр ч илүү их аврал биш гэж үү? Хэрвээ Тэр 
та нарыг үзсэн ядсан бол та нарыг биечлэн удирдахын тулд ийм их 

хэмжээний ажлыг мөн л хийх байсан уу? Яагаад Тэр ингэж зовох ёстой 
юм бэ? Бурхан та нарыг үзэн яддаггүй, эсвэл та нарын эсрэг муу санаа 
агуулдаггүй. Бурханы хайр бол хамгийн жинхэнэ хайр гэдгийг та нар 
мэдэх ёстой. Хүмүүс дуулгаваргүй учраас л Тэр шүүлтээр дамжуулан 
тэднийг аврах хэрэгтэй болсон; тэгэхгүй бол хүмүүсийг аврах 
боломжгүй байх байв. Та нар хэрхэн амьдрахыг мэддэггүй, бүр хэрхэн 
амьдрах талаар ч ойлгодоггүй учраас, мөн энэхүү завхай, нүгэлтэй 
газарт амьдардаг ба өөрсдөө завхай, бузар диаволууд учраас та нарыг 
бүр их доройтуулж Тэр тэвчдэггүй, одоогийнх шигээ энэхүү бохир 
бузар газарт амьдарч, Сатанд хүссэнээр нь гишгэлүүлэхийг чинь харж 
тэвчдэггүй, та нарыг Үхэгсдийн орон руу унагаж ч тэвчдэггүй. Тэрээр 
энэ бүлэг хүмүүсийг олж авч, та нарыг бүрэн аврахыг л хүсдэг. Энэ 
нь та нар дээр байлдан дагуулалтын ажлыг хийхийн үндсэн зорилго 
бөгөөд энэ нь гагцхүү авралын төлөө байдаг. Чам дээр хийгддэг 
бүхэн хайр, аврал юм гэдгийг хэрвээ чи харж чаддаггүй бол, хэрвээ 
чи энэ нь зүгээр л арга барил, хүнийг тарчлаах зам, итгэхийн аргагүй 
зүйл гэж боддог бол зовлон, бэрхшээл туулахын тулд өөрийнхөө 
ертөнц рүү буцсан нь дээр! Хэрвээ чи энэ урсгалд байж, энэ шүүлт, 
энэ энгүй авралыг эдэлж, хүний ертөнцийн хаанаас ч олдохгүй энэ 
бүх ерөөлийг эдэлж, энэ хайрыг эдлэхийг хүсэж байгаа бол сайн бай: 
Байлдан дагуулалтын ажлыг хүлээн авахын тулд энэ урсгалд бай, 
тэгвэл төгс болгуулж чадна. Өнөөдөр чи Бурханы шүүлтийн улмаас 
бага зэрэг зовлон шаналал, цэвэршүүлэлт туулж болох ч энэхүү зовлон 
шаналалд үнэ цэн, утга учир бий. Бурханы гэсгээлт, шүүлт хүмүүсийг 
цэвэршүүлж, хайр найргүй илчилдэг хэдий ч зорилго нь нүглийнх 
нь төлөө тэднийг шийтгэж, тэдний махан биеийг шийтгэхийн төлөө 
байдаг—энэ ажлын юу ч тэдний махан биеийг яллан сүйрүүлэхээр 
зорьдоггүй. Үгийн хатуу чанд илчлэлт нь бүгд чамайг зөв зам руу 
хөтлөх зорилготой. Та нар энэ ажлын маш ихийг биечлэн туулсан ба 
энэ нь та нарыг муу зам руу хөтлөөгүй нь тодорхой! Энэ бүхэн нь 
чамаар хэвийн хүн чанарыг амьдран харуулуулахын төлөө байдаг 
бөгөөд энэ бүхэнд хэвийн хүн чанараараа хүрэх боломжтой. Бурханы 
ажлын алхам бүр нь чиний хэрэгцээнд үндэслэж, сул талын чинь 
дагуу, бодит биеийн хэмжээний чинь дагуу хийгддэг бөгөөд дааж 

давшгүй ямар ч ачааг та нарт өгдөггүй. Үүнийг чи одоо тодорхой 
мэддэггүй бөгөөд Би чамд хатуу хандаж байгаа мэт санагддаг, үнэндээ 
чамайг өдөр бүр гэсгээж, шүүж, зэмлэдгийн шалтгаан нь Би чамайг 
үзэн яддагаас болдог гэж чи үргэлж итгэдэг. Гэхдээ чиний амсдаг зүйл 
гэсгээлт, шүүлт мөн хэдий ч энэ нь үнэндээ чамайг гэх хайр, хамгийн 
агуу хамгаалалт билээ.

Үг нь махбодоор илэрсэн номын
“Байлдан дагуулалтын ажлын дотоод үнэн (4)”-өөс эш татав

Христийн мөн чанар юу вэ? Хүмүүсийн хувьд Христийн мөн 
чанар бол хайр; Түүнийг дагадаг хүмүүсийн хувьд энэ бол энгүй 
их хайр. Хэрэв Түүнд хайр, өршөөл байдаггүй байсан бол хүмүүс 
Түүнийг дагахгүй байх байсан. Зарим хүн: “Гэхдээ Бурхан бас зөвт” 
гэж хэлдэг. Бурхан үнэхээр зөвт, гэхдээ зан чанарынх нь тухайд бол, 
Түүний зөвт байдал үндсэндээ хүн төрөлхтний завхарсан зан чанарыг 
үзэн ядах, чөтгөр болон Сатаныг хараах, Түүний зан чанарын эсрэг 
аливаа халдлагыг үл тэвчих явдлаар илэрхийлэгддэг. Тэгвэл Түүний 
зөвт байдалд хайр агуулагддаг уу? Хүнийг шүүж, завхралыг нь 
цэвэрлэж байгаа нь хайр мөн үү? Бурхан ийм их доромжлолыг асар 
их тэвчээртэйгээр даван туулсан; энэ хайр биш гэж үү? Тиймээс Би та 
нартай шударгаар ярья: Бие махбодтой болсон үедээ хүн төрөлхтний 
төлөө хийдэг Бурханы ажилд Түүний хамгийн илэрхий, тод томруун 
мөн чанар бол хайр юм; энэ бол хязгааргүй хүлээцтэй байдал билээ. 
Хэрэв энэ нь хайр биш, харин та нарын төсөөлсөн шиг Бурхан хэн 
нэгнийг цохихыг санаархдаг бол цохидог; Тэр хэн нэгнийг үзэн 
ядвал тэр хүнээ шийтгэж, харааж, шүүж, гэсгээдэг байсан бол Тэр 
хэчнээн хатуу байх байсан бол! Тэр хүмүүст уурлавал тэд айсандаа 
салгалж чичрэн, Түүний өмнө зогсож чадахгүй болно… Энэ бол 
Бурханы зан чанарыг илэрхийлэх нэг л арга юм. Эцэст нь Тэр аврал 
авчрах зорилготой хэвээр байгаа, Түүний хайр зан чанарынх нь бүх 
илэрхийлэлд нэвт шингэсэн байдаг. Дахиад жаахан бодоод үз: Бурхан 
махбодод ажиллаж байхдаа хүмүүст хамгийн их харуулдаг зүйл нь хайр 
юм. Тэвчээр гэж юу вэ? Тэвчээр гэдэг нь сэтгэлийн гүн дэх хайраас 
үүдэн өршөөхийн нэр бөгөөд хүмүүсийг аврах зорилго нь хэвээр 

байдаг. Бурхан хайр энэрэлтэй учраас л хүмүүсийг өршөөж чаддаг. 
Энэ нь яг л бие биеэ үнэхээр хайрладаг гэрлэсэн хосууд нэг нэгнийхээ 
дутагдал, алдааг харалгүй өнгөрүүлдэгтэй адил. Хань чинь чиний 
уурыг хүргэвэл чи түүнд тэвчээртэй ханддаг; бүгд хайрын суурин дээр 
бий болсон байдаг. Хэрэв эхнэр нөхөр хоёр нэг нэгнээ үзэн ядвал ийм 
хандлага гаргахгүй, эсвэл ийм байдлаар өөрсдийгөө илэрхийлэхгүй, 
ийм үр нөлөө ч гарахгүй. Хэрэв Бурханд зөвхөн үзэн ядалт, уур хилэн 
байдаг, ямар ч хайр энэрэлгүйгээр зүгээр л шүүлт, гэсгээлт явуулдаг 
байсан бол нөхцөл байдал одоо хардагтай чинь адилгүй байх байсан 
бөгөөд хүмүүс та нарт гамшиг тохиолдох байсан. Тэр та нарыг үнэнээр 
хангах байсан уу? Гэсгээлт, шүүлтийн дараа хараагдсан бол хүмүүс 
бүрмөсөн дуусах байсан. Хэдийгээр тэд тэр дороо нас барахгүй ч зарим 
нь өвдөж, эсвэл хөдөлмөрийн чадваргүй болж, галзуурч, хараагүй 
болно, түүнчлэн зарим нь муу ёрын сүнс, бузар чөтгөрүүд рүү хандаж, 
хөл доор нь гишгэлэгдэх бөгөөд энэ хүмүүс өнөөдрийнх шигээ байхаа 
болино. Тиймээс та нар Бурханы маш их хайрыг эдэлсэн; Тэрээр асар 
их хүлээцтэй байдал, өршөөл, хайр энэрэл үзүүлсэн. Гэсэн хэдий 
ч хүмүүс үүнтэй санал нийлэлгүй, “Бурхан хүмүүст ингэж л хандах 
ёстой; Түүнд бас зөвт байдал, уур хилэн байдаг, бид эдгээрийг нь ч 
бас нэлээд их туулж мэдэрсэн” гэж дотроо боддог. Чи үнэхээр тэгсэн 
үү? Үнэхээр тийм бол чи өнгөрсөн гэсэн үг. Тэгвэл өнөөдрийн хүн 
төрөлхтөн яаж оршсоор байх билээ? Бурханы үзэн ядалт, уур хилэн, 
зөвт байдал нь бүгд энэ бүлэг хүмүүст аврал авчрахыг хүссэн үндэс 
сууриас илэрхийлэгддэг. Энэхүү зан чанар нь хайр, өршөөлөөс гадна 
асар их тэвчээрийг агуулдаг. Энэхүү үзэн ядалт нь өөр сонголт байхгүй 
гэсэн мэдрэмжийг тээж, хүн төрөлхтний төлөөх хязгааргүй санаа 
зовнил, хүлээлтийг агуулдаг. Бурханы үзэн ядалт хүн төрөлхтний 
завхралд чиглэдэг; хүн төрөлхтний тэрслүү байдал, нүглийг чиглэн, 
хайрын үндсэн дээр үүсдэг. Хайр байгаа цагт л үзэн ядалт байдаг. 
Бурхан Сатаныг авардаггүй, харин хүн төрөлхтнийг авардаг тул хүн 
төрөлхтний эсрэг Бурханы үзэн ядалт Сатаны эсрэг үзэн ядалтаас нь 
ялгаатай билээ. Бурханы зөвт зан чанар үргэлж байсаар ирсэн; Түүнд 
анхнаасаа л уур хилэн, зөвт байдал, шүүлт байсан. Тэдгээр нь Түүнийг 
хүн төрөлхтөнд уур хилэн, зөвт байдал, шүүлтээ гаргах мөчид зүгээр л 

бий болчхоогүй юм. Хүмүүсийг харахаас өмнө Бурханы зан чанар ийм 
байсан; харин тэд үүнийг мэдэрснийхээ дараа л энэ нь Түүний зөвт 
зан чанар гэдгийг ухаарсан юм. Үнэндээ Бурхан зөвт, сүр жавхлантай, 
эсвэл уур хилэнтэй эсэхээс үл хамааран хүн төрөлхтнийг аврахын тулд 
хийдэг бүх ажил нь хайраас үүдэн гардаг. Зарим хүн: “Тэгвэл тэр нь 
үнэндээ хэр их хайрыг агуулдаг юм бэ?” гэдэг. Энэ нь хэр ихийн тухай 
асуудал биш; харин энэ нь зуун хувь хайр юм. Хэрэв тийм биш бол 
хүмүүс аврагдахгүй байсан. Бурхан бүх хайраа хүмүүст зориулдаг.

Бурхан яагаад махбод болсон бэ? Тэрээр ямар ч үнээр хамаагүй 
хүн төрөлхтнийг аварна гэж аль хэдийн хэлсэн; тиймээс махбод болсон 
биед нь Түүний бүх хайр шингэсэн байдаг бөгөөд энэ нь Бурханд 
хандах хүний дуулгаваргүй байдал хязгаартаа тулж, нөхцөл байдал 
засаж залруулах аргагүй болсныг та нарт харуулдаг. Түүнд махбод 
болж, Өөрийгөө хүн төрөлхтөнд зориулахаас өөр сонголт байгаагүй. 
Бурхан бүх хайраа зориулдаг. Хэрэв Тэр хүн төрөлхтнийг хайрладаггүй 
байсан махбод болохгүй байсан юм; оронд нь Тэр тэнгэрээс аянга 
буулгаж, сүр жавхлан, уур хилэнгээ шууд гарган, хүнийг газарт 
унагах байсан. Бурхан махбод болох гэж тэр бүх хүчин чармайлтыг 
гаргах хэрэггүй байх байсан; Тэр тийм их төлөөс төлж, эсвэл тийм их 
доромжлолыг амсах шаардлагагүй байсан. Энэ бол тодорхой жишээ. 
Тэр хүмүүсийг аврахын тулд шаналал, доромжлол, хаягдмал байдал, 
хавчлага туулахыг илүүд үзсэн; ийм дайсагнасан орчин нөхцөлийг үл 
харгалзан Тэрээр хүмүүст аврал авчирдаг. Үүнээс агуу хайр байдаг 
гэж үү? Хэрэв Бурханд зөвхөн зөвт байдал байсан бол, мөн Тэрээр 
хүн төрөлхтнийг туйлаас үзэн ядах сэтгэлээр бялхаж байсан бол ажлаа 
хийхээр махбод болохгүй байсан юм; Тэр хүн төрөлхтний завхрал 
туйлдаа хүрэхийг хүлээж байгаад бүгдийг нь газрын хөрснөөс арчаад 
л бүх зүйлийг дуусгачхаж болох байсан. Бурхан хүмүүсийг хайрладаг 
болохоор—Тэр хүмүүсийг дээд зэргээр хайрладаг болохоор—ер бусын 
их завхарсан энэ хүмүүсийг аврахаар махбод болсон юм. Бурханы 
шүүлт, гэсгээлтийг туулж, уг чанараа мэддэг болсныхоо дараа олон 
хүн: “Миний хувьд бүх зүйл дуусжээ; би хэзээ ч аврагдаж чадахгүй” 
гэдэг. Чи аврал хүртэж чадахгүй гэдэгтээ итгэх үедээ л Бурхан үнэхээр 
хүнд туйлын тэвчээртэй хандаж, хүнийг хайрладаг гэх баримтыг 

мэддэг болно! Бурханы хайр үгүй бол хүмүүс юу хийж чадах билээ? 
Хүний уг чанар маш завхарсан хэдий ч Бурхан та нартай ярьсаар л 
байдаг; та нарыг ойлгохгүй байх вий гэж санаа зовон, замаасаа хазайж 
эсвэл хэт туйлшрах вий гэж эмээсэндээ Тэр та нарын асуусан асуулт 
бүрд даруй хариулдаг. Ийм байхад хүртэл та нар хүн төрөлхтнийг гэх 
Бурханы хайрын хэмжээг ойлгохгүй хэвээр байна уу?

Эцсийн өдрүүдийн Христийн ярианы тэмдэглэл номын
“Хүн төрөлхтнийг гэх Бурханы жинхэнэ хайр”-аас эш татав

Бурхан энэ бохир, завхарсан хүмүүс дээр ажлаа хийж, энэ бүлэг 
хүмүүсийг төгс болгож чадах түвшинд хүртлээ Өөрийгөө даруу 
болгосон. Бурхан хүмүүсийн дунд амьдарч идэж, хүмүүсийг хариулж, 
хүмүүсийг хэрэгцээт зүйлээр нь хангах гэж л махбод болоогүй. Илүү 
чухал нь Тэр тэсэхийн аргагүй энэ завхарсан хүмүүс дээр аврах, 
байлдан дагуулах нүсэр их ажлаа хийдэг. Бүх хүн өөрчлөгдөж, 
шинэчлэгдэж магадгүй гэсэндээ Тэр хамгийн их завхарсан энэ 
хүмүүсийг аврахын тулд агуу улаан лууны гол цөмд ирсэн. Бурханы 
туулж буй энгүй их бэрхшээл зовлон нь бие махбодтой болсон 
Бурханы туулдаг бэрхшээл зовлон төдийгүй бүхнээс илүүгээр 
Бурханы Сүнс туйлын их доромжлол амсдаг—Тэр Өөрийгөө маш 
их даруу болгож, нуудаг болохоор эгэл жирийн хүн болдог. Бурхан 
хэвийн хүний амьдралтай, хэвийн хүний хэрэгцээтэй гэдгээ хүмүүст 
харуулах гэж бие махбодтой болж, махбодын хэлбэрийг авсан. Бурхан 
Өөрийгөө туйлын их даруу болгожээ гэдгийг батлахад энэ хангалттай. 
Бурханы Сүнс махбодод биеллээ олдог. Түүний Сүнс маш өндөр, агуу 
хэдий ч Сүнснийхээ ажлыг хийхийн тулд Тэр ердийн, ялихгүй хүний 
хэлбэртэй болдог. Та бүгдийн хэв чанар, мэдлэг ухаан, эрүүл ухаан, 
хүн чанар, амьдрал чинь энэ төрлийн Бурханы хайрыг хүлээж авахад 
үнэхээр тохирохгүй гэдгийг харуулдаг. Та нар өөрсдийнхөө төлөө 
Бурханаар ийм зовлон туулуулах үнэхээр эрхгүй. Бурхан бол маш 
агуу. Тэр маш эрхэм дээд, хүмүүс маш дорд хэдий ч Тэр тэдэн дээр 
ажилласаар байдаг. Хүмүүсийг хангаж, хүмүүстэй ярилцахын тулд 
Тэр бие махбодтой болоод зогсохгүй бүр хүмүүстэй хамт амьдардаг. 
Бурхан маш даруу, маш хайр татам. Хэрэв Бурханы хайрыг дурдангуут, 

Бурханы нигүүлслийг дурдангуут чи асар их магтаал хэлэнгээ нулимс 
унагадаг бол, хэрэв чи ийм байдалтай байдаг бол Бурханы талаар 
жинхэнэ мэдлэгтэй болжээ.

Үг нь махбодоор илэрсэн номын “Хэрэгжүүлэлтэд анхаардаг хүмүүс л
төгс болгуулж чадна”-аас эш татав

Бурхан газар дээр ирэх үедээ энэ дэлхийнх биш байсан бөгөөд 
дэлхий ертөнцөд зугаацахын тулд бие махбодтой болоогүй. Ажиллаж 
буй нь Түүний зан чанарыг хамгийн сайн илчлэх, хамгийн утга 
учиртай газар бол Түүний төрсөн газар юм. Энэ нь ариун, эсвэл 
бузар заваан газар байх нь хамаагүй, мөн Тэр хаана ажиллаж байгаа 
нь хамаагүй Тэр бол ариун юм. Дэлхий ертөнц дээрх бүх зүйлийг 
Тэр бүтээсэн, гэхдээ бүгдийг нь Сатан завхруулсан билээ. Гэсэн ч 
бүх зүйл Түүнд харьяалагддаг хэвээр байгаа; тэд бүгд Түүний гарт 
байдаг. Тэр ариун байдлаа илчлэхийн төлөө бузар газарт ирж, тэндээ 
ажилладаг; Тэр үүнийг Өөрийн ажлын төлөө л хийдэг, өөрөөр хэлбэл, 
Тэр энэхүү бузар газрын хүмүүсийг аврахын төлөө ийм ажил хийхдээ 
асар их доромжлол туулдаг. Энэ нь гэрчлэл хийхийн тулд, бүх хүн 
төрөлхтний төлөө хийгддэг. Ийм ажил хүмүүст Бурханы зөвт байдлыг 
харуулдаг бөгөөд энэ нь Бурханы дээдийн дээд байдлыг илүү сайн 
харуулж чаддаг. Бусдын зэвүүцэн жигшдэг бүлэг дорд хүмүүсийг 
аврах авралаас Түүний агуу, шулуун шударга байдал харагддаг. Бузар 
заваан газарт төрсөн нь Тэр бол дорд гэдгийг огтхон ч нотолдоггүй; 
энэ нь ердөө, Түүний агуу байдал болон хүн төрөлхтнийг гэх Түүний 
жинхэнэ хайрыг харах боломжийг бүх бүтээлд олгодог. Тэр хэдий 
чинээ ингэж хийнэ, энэ нь хүнийг гэсэн Түүний ариун хайрыг, Түүний 
өө сэвгүй хайрыг төдий чинээ их илчилдэг. Бурхан бол ариун агаад 
зөвт. Тэр бузар газарт төрсөн хэдий ч, мөн Нигүүлслийн эрин үед Есүс 
нүгэлтнүүдтэй хамт амьдарч байсны адилаар бузар заваан байдлаар 
дүүрэн хүмүүстэй хамт амьдардаг хэдий ч Түүний бүхий л ажил бүх 
хүн төрөлхтний оршин тогтнолын төлөө хийгддэг бус уу? Энэ нь 
бүхэлдээ, хүн төрөлхтөн агуу авралыг олж авахын төлөө байдаггүй гэж 
үү? Хоёр мянган жилийн өмнө Тэр хэдэн жилийн турш нүгэлтнүүдтэй 
хамт амьдарсан. Тэр нь золин авралын төлөө байсан юм. Өнөөдөр 

Тэр бузар заваан, дорд бүлэг хүмүүстэй хамт амьдарч байгаа. Энэ нь 
авралын төлөө байдаг. Түүний бүхий л ажил хүмүүс та нарын төлөө 
биш гэж үү? Хэрвээ хүн төрөлхтнийг аврахын төлөө байгаагүй бол 
тэжээлийн онгоцонд төрснийхөө дараа Тэр яагаад нүгэлтнүүдтэй 
хамт маш олон жилийн турш амьдарч, зовсон юм бэ? Хэрвээ хүн 
төрөлхтнийг аврахын төлөө байгаагүй бол Тэр яагаад хоёр дахь 
удаагаа бие махбодод эргэн ирж, чөтгөрүүдийн цуглардаг энэ газар 
нутагт төрж, Сатаны гүнзгий ялзруулсан энэ хүмүүстэй хамт амьдрах 
юм бэ? Бурхан итгэмжит биш гэж үү? Түүний ажлын аль хэсэг нь хүн 
төрөлхтний төлөө байгаагүй вэ? Аль хэсэг нь та нарын хувь заяаны 
төлөө байгаагүй вэ? Бурхан бол ариун—энэ нь хувиршгүй! Хэдий Тэр 
бузар заваан газар нутагт ирсэн боловч бузар заваанаар бохирдоогүй; 
энэ бүхэн нь, хүн төрөлхтнийг гэх Бурханы хайр туйлын аминч бус 
бөгөөд Түүний туулдаг зовлон, доромжлол туйлын их л гэсэн үг юм! 
Та бүхний төлөө, та нарын хувь заяаны төлөө Тэр хэр их доромжлол 
амсдагийг та нар мэдэхгүй гэж үү? Тэр агуу хүмүүс юм уу баян, 
хүчирхэг гэр бүлийн хөвгүүдийг аврахын оронд дорд агаад бусдын 
үл тоодог хүмүүсийг онцгойлон авардаг. Энэ бүхэн нь Түүний ариун 
байдал биш гэж үү? Энэ бүхэн нь Түүний зөвт байдал биш гэж үү?

Үг нь махбодоор илэрсэн номын
“Моабын үр удмыг аврахын ач холбогдол”-оос эш татав

Хүн төрөлхтний ажлын төлөө Бурхан олон шөнийг нойргүй 
өнгөрөөсөн. Бурхан өдөр хоногоо хүнтэй өнгөрөөхийн тулд дээрээс 
хамгийн доод ёроолд, хүний амьдардаг амьдын тамд бууж ирсэн 
бөгөөд хүмүүсийн дундах ноорхой байдалд хэзээ ч гомдоллоогүй, 
дуулгаваргүй байсных нь төлөө хүнийг хэзээ ч зэмлээгүй, харин ажлаа 
биечлэн гүйцэтгэх явцдаа хамгийн их доромжлол амсдаг. Бурхан 
юу гэж тамд харьяалагдах билээ? Бурхан амьдралаа тамд өнгөрөөж 
яахан болох билээ? Гэвч бүх хүн төрөлхтний төлөө, мөн бүхий л хүн 
төрөлхтнийг эртхэн амраахын төлөө Бурхан газар дээр ирэхийн тулд 
доромжлолыг тэсвэрлэж, шударга бус явдлыг туулж, хүнийг аврахын 
тулд “там”, “Үхэгсдийн орон”, барын үүрэнд биечлэн орсон юм. Хүн 
яаж Бурханыг эсэргүүцэхэд тохирох юм бэ? Бурханы талаар гомдоллох 

ямар шалтгаан хүнд байгаа юм бэ? Хүн яахан Бурханыг харж зүрхлэх 
билээ? Тэнгэрийн Бурхан энэхүү ёс суртахуунгүй хамгийн бузар булай 
нутагт ирээд хэзээ ч гоморхоогүй, мөн хүний талаар гомдоллоогүй, 
харин ч хүний сүйтгэл,1 дарлалыг чимээгүйхэн хүлээн зөвшөөрдөг. 
Хүний үндэслэлгүй шаардлагыг Бурхан хэзээ ч шүүмжлээгүй, хүнд 
хэзээ ч хэрээс хэтэрсэн шаардлага тавиагүй, мөн хүнээс хэзээ ч 
үндэслэлгүй зүйл шаардаагүй; Бурхан зааж сургах, гэгээрүүлэх, 
зэмлэх, үгээр цэвэршүүлэх, сануулах, захих, тайтгаруулах, шүүх, 
илчлэх гэх зэрэг хүний шаардсан бүх ажлыг зүгээр л гомдолгүйгээр 
хийдэг. Түүний аль алхам нь хүний амийн төлөө байгаагүй юм бэ? 
Хэдийгээр Бурхан хүний хэтийн ирээдүй, хувь заяаг үгүй хийсэн ч 
Түүний гүйцэтгэсэн аль алхам хүний хувь заяаны төлөө байгаагүй 
вэ? Аль нь хүнийг амьд үлдээхийн төлөө байгаагүй вэ? Аль нь 
хүнийг энэхүү зовлон, шөнө шиг түнэр харанхуйн хүчний дарлалаас 
ангижруулахын төлөө байгаагүй вэ? Аль нь хүний төлөө байдаггүй вэ? 
Элбэрэлт эхийн сэтгэл мэт Бурханы зүрх сэтгэлийг хэн ойлгож чадах 
вэ? Бурханы ирмүүн зүрх сэтгэлийг хэн ухаарч чадах вэ?

Үг нь махбодоор илэрсэн номын “Ажил ба оролт (9)”-өөс эш татав

Хүн, Бурхан хоёр үндсээрээ ялгаатай бөгөөд хоёр өөр ертөнцөд 
амьдардаг. Хүмүүс Бурханы бодлыг мэдэх нь байтугай хэлийг нь ч 
ойлгох чадваргүй. Бурхан л хүмүүсийг ойлгодог, харин тэд Түүнийг 
ойлгох боломжгүй юм. Тиймээс Бурхан хүмүүсийг аврахын тулд 
махбод болж, хүний төрөлд хувиран (гаднаа адилхан харагдаж), асар 
их доромжлол, шаналлыг туулах ёстой болдог, ингэснээр тэд Түүний 
ажлыг ойлгож, мэдэж авч чадна. Бурхан яагаад үргэлж хүмүүсийг 
аварч, хэзээ ч бууж өгдөггүй вэ? Энэ нь тэднийг хайрлах хайраас нь 
болдог бус уу? Хүн төрөлхтнийг Сатан завхруулж байгааг Тэр хардаг 
бөгөөд зүгээр орхиж, бууж өгөхийг тэвчиж чаддаггүй; Тэр удирдлагын 
төлөвлөгөөгөө гаргасан шалтгаан нь энэ юм. Хэрэв энэ нь хүмүүсийн 
төсөөлдөг шиг байсан бол, Тэр уурлангуутаа хүн төрөлхтнийг устгасан 
бол тэднийг аврахын тулд ийм их шаналал амсах шаардлагагүй байх 

1. Хүний дуулгаваргүй байдлыг ил болгохын тулд “сүйтгэл” гэдгийг ашиглажээ.

байсан. Бурхан бие махбодтой болоод амссан зовлон шаналлын 
улмаас л бүх хүн Түүний хайрыг олж илрүүлж, мэдэж авч байна. 
Хэрэв Бурхан ийм ажлыг гүйцэтгэдэггүй байсан бол хүмүүс тэнгэрт 
Бурхан байдаг, Тэр хүн төрөлхтнийг хайрладаг л гэж мэдэх байсан. 
Ийм байсан бол энэ нь хоосон сургаал төдий, хүмүүс хэзээ ч Бурханы 
жинхэнэ хайрыг ажиглаж, мэдрэх боломжгүй байх байсан. Бурханы 
махбод болж хийдэг ажлаар л дамжуулж хүмүүс Түүний тухай 
жинхэнэ ойлголтыг олж авах боломжтой. Энэхүү ойлголт нь бүрхэг ч 
биш, хоосон ч биш, мөн зүгээр нэг амаараа ярьдаг хоосон сургаал ч 
биш юм; харин энэ бол жинхэнэ ойлголт, учир нь хүнд Бурханы өгдөг 
хайр нь асар их давуу талыг авчирдаг. Энэ ажлыг махбод дахь Бурхан 
л хийж чадна; Түүний өмнөөс Сүнс энэ ажлыг гүйцэтгэж чадахгүй. 
Хүмүүст өгсөн Эзэн Есүсийн хайр хэчнээн агуу байсан бэ? Завхарсан 
хүн төрөлхтний төлөө Тэр цовдлогдож, нүглийн тахил болсон билээ. 
Есүс цовдлогдох хүртлээ хүн төрөлхтний төлөө золин авралын ажил 
гүйцэлдүүлэх гэж ирсэн юм. Энэ хайр энгүй их байсан агаад Бурханы 
хийсэн ажил гүн гүнзгий ач холбогдолтой байдаг. Зарим хүн одоо хэр 
нь бие махбодтой болсон Бурханы талаар үзэл тээдэг. Чамд ямар үзэл 
байдаг вэ? Бие махбодтой болсон Бурхан үгүй бол хүмүүсийн Бурханд 
итгэх итгэл ердөө л хоосон хүрээ байх байсан бөгөөд эцэстээ тэд 
устгагдах байв! Хүн төрөлхтнийг хайрлах Бурханы хайр үндсэндээ, 
махбодод байх хугацаандаа Түүний хийсэн ажлаар болон хүмүүсийг 
биечлэн аварч, тэдэнтэй нүүр нүүрээ харан ярьж, амьдарч, өчүүхэн 
төдий ч холдолгүй, огт дүр эсгэлгүйгээр, бүхэлдээ бодитой байх явцад 
нь илэрдэг. Тэр хүн төрөлхтнийг хайрлаж, өрөвдсөндөө л махбод 
болж, дэлхий ертөнц дээр хүмүүстэй хамт шаналал зовлонгийн он 
жилүүдийг үдэн байж хүмүүсийг авардаг. Хүмүүсийг гэх Бурханы 
хайр болзолгүй бөгөөд ямар ч шаардлага тавьдаггүй. Хариуд нь Тэр 
хүмүүсээс юу хүлээн авдаг вэ? Хүмүүс Бурханд хүйтэн ханддаг. Хэн 
Бурханыг Бурхан гэж үзэж чаддаг вэ? Хүмүүс Бурханд өчүүхэн төдий 
ч тайтгарал өгдөггүй; Бурхан өнөөдрийг хүртэл хүн төрөлхтнөөс 
жинхэнэ хайрыг хүлээж аваагүй л байна. Бурхан харамгүй өгч, 
хангасаар л байдаг боловч хүмүүсийн сэтгэл ханаагүй л байгаа бөгөөд 
Түүнээс тасралтгүй нигүүлсэл нэхдэг. Хүмүүстэй харьцахад үнэхээр 

хэцүү, үнэхээр төвөгтэй! Гэхдээ эрт орой хэзээ нэгэн цагт Бурханы 
ажил үр дүнд хүрч, ихэнх хүн чин сэтгэлийн талархлаа илэрхийлэх 
өдөр ирнэ. Олон жил туршлагажсан хүмүүс энэ талыг мэдэрч чаддаг. 
Хэдийгээр хүмүүс хөшүүн ч гэсэн эцсийн эцэст тэд робот биш; тэд 
амьгүй зүйл биш. Бурханы ажлын туршлагагүй хүмүүс эдгээр зүйлийг 
ажиглаж чадахгүй байж магадгүй; хэдий эдгээр үнэнийг зөв гэж хэлээд 
хүлээн зөвшөөрдөг боловч тэдэнд маш гүн ойлголт байхгүй.

Эцсийн өдрүүдийн Христийн ярианы тэмдэглэл номын
“Хүн төрөлхтнийг гэх Бурханы хайрыг чи ойлгодог уу?”-аас эш татав

Хүнийг хайрлах Бурханы хайр хүмүүсийн төсөөлөлтэй адилгүй, 
энэ нь чихэнд чимэгтэй юм уу ерөөлийн үг хэлэх төдий хэрэг биш. 
Бурханы одоогийн ажилд хүмүүсийн хүслээс эрс зөрдөг, бүр тэдний 
зүрх сэтгэлийг шархлуулж, шаналал авчрах зарим үг байдаг. Зарим 
шүүлтийн үг хүмүүст шошго зүүж, тэднийг харааж байгаа мэт санагддаг 
ч энэ нь бодит агуулгатай байдаг. Эдгээр үг нь бүхэлдээ баримттай 
нийцэж байдаг бөгөөд тэнд ямар ч илүү дутуу үг байдаггүй: Бурхан 
хүмүүсийн завхарсан мөн чанарт үндэслэн ярьдаг бөгөөд хүмүүс 
үүнийг мэдэхийн тулд хэсэг хугацаанд туршлагажихаас өөр аргагүй. 
Бурхан эдгээр зүйлийг хэлдгийн зорилго нь хүмүүсийг өөрчилж, 
аврах явдал юм; ийм маягаар ярьснаар л Тэр хамгийн оновчтой үр 
дүнд хүрч чадна. Бурханы уйгагүй анхаарал халамж, бодол санаа нь 
бүхэлдээ хүмүүсийг аврахад зориулагдсан ба бүгд Бурханы хайрыг 
илтгэдэг гэдгийг чи харах ёстой. Чи Бурханы ажлын мэргэн ухааныг, 
Бурханы ажлын алхам, арга барилыг, эсвэл ажлын хугацаа юм уу 
Түүний нарийн нягт зохицуулалт, төлөвлөгөөг харах эсэх нь хамаагүй, 
бүгд Түүний хайрыг агуулж байдаг. Жишээлбэл, хүмүүс бүгд хөвгүүд, 
охидоо хайрладаг, хүүхдүүдээ зөв замаар алхуулахын тулд бүгдээрээ 
асар их хэмжээний хичээл чармайлт гаргадаг. Хүүхдүүдийнхээ сул 
талыг олж мэдэх үедээ эцэг эх нь, хэрвээ зөөлнөөр яривал хүүхдүүд 
нь сонсохгүй, өөрчлөгдөж чадахгүй гэж санаа зовдог бөгөөд хэтэрхий 
хатуу ярих юм бол хүүхдүүдийнхээ өөрийгөө үнэлэх үнэлэмжийг 
шархлуулж, хүүхдүүд нь үүнийг тэвчиж чадахгүй байх вий гэж санаа 
зовдог. Энэ нь бүгд хайраас гардаг бөгөөд тэд үүнд асар их хичээл 

чармайлт гаргадаг. Охид хөвгүүд магадгүй эцэг эхийнхээ хайрыг 
мэдэрсэн байх. Хайр гагцхүү эелдэг байдал, анхаарал халамжийг 
агуулдаггүй; үүнээс гадна энэ нь хатуу чанд цээрлүүлэлтийг агуулдаг. 
Тэр тусмаа хайр болон хайрын урьдач нөхцөл дор Бурхан завхарсан 
хүмүүст аврал авчрахын тулд чадах бүхнээ хийдэг. Тэр хүмүүстэй 
хааш яаш харьцдаггүй; нарийн нягт төлөвлөгөө гаргаж, алхам алхмаар 
үргэлжлүүлдэг. Хэзээ, хаана, ямар дууны өнгөөр, ямар арга барилаар 
ярих, хэр их хичээл чармайлт гаргах гэх мэтийн тухайд бол энэ бүхэн 
нь Түүний хайрыг илчилдэг ба хүн төрөлхтнийг гэх Түүний хайр 
хязгааргүй, хэмжээлшгүй гэдгийг энэ бүхэн бүрэн тайлбарладаг гэж 
хэлж болно. Туршигдах үедээ олон хүн Бурханы эсрэг тэрслүү үг хэлэх 
юм уу гомдоллодог боловч Бурхан үүнийг тэдний эсрэг ашигладаггүй, 
түүнчлэн үүнийх нь төлөө тэдний хэнийг нь ч шийтгэдэггүй. Тэрээр 
хүмүүсийг хайрладаг тул бүхнийг тэвчдэг. Хэрвээ Түүнд ямар ч хайр 
байхгүй, үзэн ядалт л байсан бол бүх хүнийг аль эрт яллачих байсан 
юм. Гэхдээ Бурханд хайр байдаг учраас Тэр эдгээр зүйлийг тэдний 
эсрэг ашигладаггүй, харин ч тэвчиж, хүмүүсийн хүндрэл бэрхшээлийг 
ойлгодог бөгөөд Түүний хийдэг бүхнийг хайр чиглүүлдэг. Зөвхөн 
Бурхан хүмүүсийг ойлгодог—чи өөрөө ч өөрийгөө ойлгодоггүй. Тийм 
биш гэж үү? Эргээд сайн бод: Энэ тэр зүйлийн талаар гомдоллодог 
хүмүүс байдаг бөгөөд хүмүүс бодлогогүй, тэд Бурханы ерөөл дунд 
амьдардаг хэр нь үүнийгээ ч мэддэггүй. Бурхан тэнгэрээс газарт бууж 
ирэхийн тулд ямар их зовсныг хэн ч мэддэггүй. Үнэхээр сүр жавхлантай 
агуу нэгэн болох Бурхан хүн болсон—тийм их доромжлолыг тэвчсэн 
ийм ялихгүй, эгэл даруу хүн болохын тулд Тэр хэчнээн их зовлон 
амссан билээ!… Бурханы удирдлагын төлөвлөгөө энэ үе шатад хүрсэн 
учраас Тэрээр өнөөдөр энэ ажлыг гүйцэтгэж чаддаг; хүн төрөлхтнийг 
хайрлаагүй бол Тэрээр хүн төрөлхтнийг аврахгүй байсан бөгөөд 
хайраар өдөөгдсөн болохоор, хайрын урьдчилсан нөхцөл дор л Тэр 
ийнхүү ажилладаг. Завхарсан хүн төрөлхтнийг аврахын тулд махбод 
болох асар их доромжлолыг амссан нь Түүний хайр ямар агуу болохыг 
бүрэн нотолж байна.

Бурханы үгийн мөр хооронд захиас, тайтгарал, зоригжуулалт, 
хүлээцтэй, тэвчээртэй байдал, шүүлт, гэсгээлт, хараал, олон нийтэд 

хандсан илчлэл, алдар суутай амлалт болон бусад зүйл байдаг. 
Түүний арга барил бүхэн хайранд хөтлөгдсөн байдаг; энэ бол Түүний 
ажлын мөн чанар. Өнөөдөр та нар бүгдээрээ зарим нэг ойлголттой 
болсон хэдий ч энэ нь төдийлөн гүн гүнзгий биш. Гэхдээ ядахдаа л 
та нар зарим зүйлийг мэдэрч чаддаг. Хожим нь гурав эсвэл таван жил 
туршлагажсаныхаа дараа энэ хайр ямар гүн гүнзгий, агуу болохыг, 
хүний хэлээр тодорхойлохын аргагүй болохыг мэдрэх болно. Хэрэв 
хүмүүст Бурханыг гэх хайр байхгүй бол тэд яаж Түүний хайрыг 
хариулж чадах билээ? Бүр амиа өглөө ч чи бас л Бурханы хайрыг 
хариулж чадахгүй. Хэрэв дахиад цөөн хэдэн жил туршлагажвал чи 
хайр гэж юу болохыг мэдэх бөгөөд тэр үед өнөөдрийн зан чанар, 
өнөөдөр юу харуулдаг байснаа эргэн хараад туйлын их харамсаж, 
Бурханы өмнө өвдөг сөгдөн унах болно. Өнөөдөр яагаад ихэнх хүн 
Бурханыг маш ойроос, туйлын оргилуун сэтгэлээр дагадаг вэ? Учир 
нь тэд Бурханы хайрыг мэддэг, Бурханы ажил бол хүний аврал гэдгийг 
харсан. Бодоод үз: Бурханы ажил ер бусын байдлаар яг цагаа олсон 
байдаг бус уу? Түүний ажил ямар ч сааталгүйгээр үе шатууд нь ар 
араасаа дараалан явагддаг—тэгвэл Тэр яагаад саатлыг тэвчдэггүй вэ? 
Хүний төлөө. Тэр нэг ч сүнсийг золиослохыг хүсдэггүй, ганц ч сүнсийг 
алдахыг хүсдэггүй; тийм байтал хүн өөрийн хувь заяаг хайхардаггүй. 
Тэгэхээр энэ хорвоо дээр хэн чамайг хамгийн их хайрладаг вэ? 
Чи өөрийгөө хайрладаггүй, чи өөрийн амийг эрхэмлэн нандигнаж 
мэддэггүй—хүнийг хайрлах хамгийн агуу хайр Бурханд бий. Хүмүүс 
үүнийг мэдэрдэггүй байж мэднэ, тэд өөрсдийгөө хайрладаг гэж бодож 
магадгүй—гэхдээ чухам ямар хайраар тэд өөрсдийгөө хайрладаг вэ? 
Зөвхөн Бурханы хайр л жинхэнэ хайр. Урагшлах явцдаа чи жинхэнэ 
хайр гэж юу болохыг аажмаар ойлгож авна. Хэрэв Бурхан ажиллаж, 
хүнийг нүүр нүүрээ харан залж чиглүүлэхээр махбод болж, хүнтэй 
хамт өдөр шөнийг өнгөрүүлэн, хүнтэй хамт амьдраагүй бол Бурханы 
хайрыг үнэхээр мэднэ гэдэг хүмүүсийн хувьд амаргүй хэрэг байх байв.

Эцсийн өдрүүдийн Христийн ярианы тэмдэглэл номын
“Хүн төрөлхтнийг гэх Бурханы хайрыг чи ойлгодог уу?”-аас эш татав

Хүний уламжлалт үзлээр, Бурханы хайр бол Түүний нигүүлсэл, 
өршөөл, хүний сул талыг өрөвдөх хайр энэрэл юм гэж хүн боддог. 
Хэдий эдгээр зүйл ч бас Бурханы хайр мөн боловч хэтэрхий өрөөсгөл 
бөгөөд хүнийг төгс болгодог Бурханы үндсэн арга барил биш. Зарим 
хүн өвчнөөс болоод Бурханд итгэж эхэлсэн. Энэ өвчин бол чамд 
зориулсан Бурханы нигүүлсэл; үүнгүйгээр чи Бурханд итгэхгүй байх 
байсан бөгөөд хэрвээ чи Бурханд итгээгүй бол өдий хүрч чадахгүй 
байх байсан—тиймээс энэ нигүүлсэл ч гэсэн Бурханы хайр юм. Есүст 
итгэдэг байсан цаг үед хүмүүс үнэнийг ойлгоогүй учраас Бурханы 
дургүйг хүргэх юм их хийсэн, гэвч Бурханд хайр, өршөөл байдаг 
бөгөөд Тэрээр хүнийг өдий хүргэсэн, мөн хүн юу ч ойлгодоггүй хэдий 
ч Өөрийг нь дагахыг Бурхан хүнд зөвшөөрдгөөс гадна хүнийг эдүгээ 
хүртэл удирдан хөтөлсөн. Энэ Бурханы хайр биш гэж үү? Бурханы 
зан чанараас харагддаг зүйл бол Бурханы хайр юм—энэ бол туйлын 
үнэн! Чуулганыг байгуулах явдал оргилдоо хүрэх үед Бурхан үйлчлэл 
үзүүлэгчдийн ажлын алхмыг хийж, хүнийг ёроолгүй нүхэнд хаясан. 
Үйлчлэл үзүүлэгчдийн үеийн үгс бүгд махан биеийг чинь хараах, 
завхарсан сатанлаг зан чанарыг чинь хараах, мөн Бурханы хүслийг 
хангалуун байлгадаггүй зүйлсийг чинь хараах хараал байлаа. Тэрхүү 
алхамд Бурханы хийсэн ажил сүр жавхлан мэт харагдаж, үүний 
дараахан Бурхан гэсгээлтийн ажлын алхмыг гүйцэтгээд, үхлийн 
шалгалт эхэлжээ. Ийм ажлаас хүн Бурханы уур хилэн, сүр жавхлан, 
шүүлт, гэсгээлтийг харахын зэрэгцээ бас Бурханы нигүүлсэл, хайр, 
өршөөлийг харсан юм; Бурханы хийсэн бүхэн, Түүний зан чанар болж 
харагдсан бүхэн нь хүнийг гэх Бурханы хайр байсан бөгөөд Бурханы 
хийсэн бүхэн хүний хэрэгцээг хангаж чадсан. Хүнийг төгс болгохын 
тулд Тэр үүнийг хийсэн ба биеийнх нь хэмжээний дагуу хүнийг 
хангажээ. Бурхан үүнийг хийгээгүй бол хүн Бурханы өмнө ирж 
чадахгүй, Бурханы үнэн нүүр царайг мэдэх аргагүй байх байлаа. Хүн 
анх Бурханд итгэж эхэлсэн цагаас өнөөг хүртэл Бурхан хүнийг биеийн 
хэмжээнд нь тааруулан зугуухан хангаж байсан ба ингэснээр хүн 
дотроо Бурханыг аажмаар мэдэж авчээ. Өнөөдөр л хүн Бурханы шүүлт 
хэчнээн гайхалтайг ухаарч байна. Үйлчлэл үзүүлэгчдийн ажлын алхам 
нь бүтээлийн цаг үеэс өнөөг хүртэлх хараах ажлын анхны тохиолдол 

байв. Хүн ёроолгүй нүх рүү хараагдсан. Хэрвээ Бурхан тэгээгүй бол 
хүн өнөөдөр Бурханы талаар жинхэнэ мэдлэгтэй болохгүй байх байлаа; 
Бурханы хараалаар л дамжуулан хүн Бурханы зан чанартай албан 
ёсоор тулгарсан юм. Үйлчлэл үзүүлэгчдийн шалгалтаар дамжуулан 
хүн илчлэгдсэн. Тэрээр өөрийнх нь үнэнч зан хүлээн зөвшөөрөхийн 
аргагүй, биеийн хэмжээ нь дэндүү жаахан, Бурханы хүслийг хангах 
чадваргүй, бас Бурханыг цаг үргэлж хангалуун байлгана гэж хэлдэг нь 
хоосон үгээс цаашгүй гэдгийг харжээ. Үйлчлэл үзүүлэгчдийн ажлын 
алхамд Бурхан хүнийг хараасан хэдий ч одоо эргээд харахад Бурханы 
ажлын тэрхүү алхам гайхалтай байлаа: Энэ нь хүний хувьд агуу 
эргэлтийн цэг болж, түүний амь зан чанарт асар их өөрчлөлт гаргажээ. 
Үйлчлэл үзүүлэгчдийн цаг үеэс өмнө хүн амийн эрэл хайгуулын 
талаар, Бурханд итгэх нь юу гэсэн үг болох талаар, эсвэл Бурханы 
ажлын мэргэн ухааны талаар юу ч ойлгоогүй, мөн Бурханы ажил 
хүнийг туршиж чадна гэдгийг ч ойлгоогүй. Үйлчлэл үзүүлэгчдийн цаг 
үеэс өнөөдрийг хүртэлх Бурханы ажил хэчнээн гайхалтай болохыг, 
хүний ухаан хүрэмгүй гэдгийг олж хардаг. Хүн толгойгоо ажиллуулаад 
ч Бурхан хэрхэн ажилладгийг төсөөлж чадахгүй гэдгээ харж, түүнчлэн 
өөрийнх нь биеийн хэмжээ үнэхээр өчүүхэн ба өөрт нь дуулгаваргүй 
зүйл хэтэрхий их байдгийг хардаг. Бурхан хүнийг хараах үед энэ нь 
үр дүнд хүрэхийн төлөө байсан бөгөөд Тэр хүнийг үхүүлээгүй юм. 
Хэдийгээр Тэр хүнийг хараасан ч үгээр л үүнийгээ хийсэн бөгөөд 
Түүний хараал үнэндээ хүнд тусаагүй, учир нь Бурханы хараасан 
зүйл хүний дуулгаваргүй байдал байсан тул Түүний хараалын үг ч 
бас хүнийг төгс болгохын төлөө хэлэгдсэн. Бурхан хүнийг шүүсэн ч 
бай, хараасан ч бай, аль аль нь хүнийг төгс болгодог: Хоёулаа хүний 
доторх ариун бус зүйлийг төгс болгохын төлөө хийгддэг. Энэ аргаар 
дамжуулан хүн цэвэршүүлэгдэж, хүний дотор дутагдаж байгаа зүйл 
Түүний үг, ажлаар дамжуулан төгс болдог. Бурханы ажлын алхам 
бүр—хатуу ширүүн үг ч бай, шүүлт ч бай, эсвэл гэсгээлт ч бай—
хүнийг төгс болгодог бөгөөд туйлын зохистой байдаг. Эрин үеүдийн 
туршид Бурхан ийм ажил хэзээ ч хийж байгаагүй; өнөөдөр Тэр та 
нарын дотор ажилладаг болохоор та нар Түүний мэргэн ухааныг 
ойлгодог. Та нар дотроо жаахан өвдөж шаналсан ч зүрх сэтгэл чинь 

тууштай, амар амгалан байгаа; Бурханы ажлын энэ үе шатыг эдлэх 
чадвартай байгаа нь та нарын ерөөл билээ. Ирээдүйд юу олж авч 
чадах чинь хамаагүй, өнөөдөр та нарын дотор Бурханы хийсэн ажил 
бүхэлдээ хайр гэдгийг л та нар хардаг. Хэрвээ хүн Бурханы шүүлт, 
цэвэршүүлэлтийг туулдаггүй бол түүний үйлдэл, урам зориг үргэлж 
өнгөцхөн түвшинд үлдэж, зан чанар нь үргэлж өөрчлөгдөөгүй хэвээр 
үлдэнэ. Үүнийг Бурханаар авхуулсанд тооцдог уу? Эдүгээ хүний дотор 
биеэ тоосон, ихэрхүү зан ихээхэн байсаар байгаа боловч хүний зан 
чанар урьдынхаасаа хавьгүй илүү тогтвортой байдаг. Бурхан чамтай 
харьцдаг нь чамайг аврахын төлөө байдаг бөгөөд чи тухайн үед хэсэг 
шаналж магадгүй боловч зан чанарт чинь өөрчлөлт гарах өдөр ирнэ. 
Тэр үед чи эргэж хараад, Бурханы ажил хэчнээн ухаалаг болохыг 
ойлгоно, тэр үед л чи Бурханы хүслийг үнэхээр ойлгож чадна. Өнөөдөр 
Бурханы хүслийг ойлгодог гэж хэлдэг зарим хүн байдаг боловч тэр нь 
дэндүү бодитой бус юм. Үнэн хэрэгтээ тэд худал ярьж байна, яагаад 
гэвэл, Бурханы хүсэл хүнийг аврахын төлөө байдаг уу, эсвэл хараахын 
төлөө байдаг уу гэдгийг тэд одоогоор хараахан ойлгоогүй байгаа. Чи 
одоо үүнийг тодорхой харж чадахгүй байж болох ч Бурхан алдрыг олж 
авсан өдөр ирснийг харах үе ирж, Бурханыг хайрлах нь хэчнээн утга 
учиртайг харна, ингэснээр чи хүний амьдралыг мэдэж авч, махан бие 
чинь Бурханыг хайрлах ертөнцөд амьдарч, сүнс чинь эрх чөлөөтэй 
болж, амьдрал чинь баяр хөөрөөр дүүрч, чи үргэлж Бурханд ойр 
байж, үргэлж Бурхан руу харан найдах болно. Тэр цагт чи өнөөдрийн 
Бурханы ажил хэчнээн үнэ цэнтэйг лавтайяа мэднэ.

Үг нь махбодоор илэрсэн номын “Зовлонт шалгалтыг туулснаар л
Бурханы хайр татам байдлыг мэдэж болно”-оос эш татав

Бурханы хайр бол хүний оюун санаагаар төсөөлж болохуйц 
төрлийн хайр биш. Хүмүүс энэ хайрыг төсөөлөх чадваргүй. Тэд энэ 
үгийг тайлбарлахад эрдэм боловсрол, мэдлэгийг ашиглах ёсгүй, 
харин үүнийг ойлгож, туулахын тулд өөр арга барил ашиглах ёстой. 
Эцэст нь, чи Бурханы хайр бол ертөнцийн хүмүүсийн хэлдэг хайраас 
ялгаатай бөгөөд Бурханы жинхэнэ хайр өөр юутай ч адилгүй, бүх хүн 
төрөлхтний ойлгодог хайраас ондоо гэдгийг үнэхээр мэдэрч авдаг. 

Тэгвэл Бурханы энэ хайр яг юу юм бэ? Юуны өмнө чи үүнд хүний 
үзэл, төсөөллөөр хандах ёсгүй. Жишээлбэл, эхийн хайрыг аваад үз: Үр 
хүүхдээ гэх эхийн хайр болзолгүй, ивээлтэй, халуун дулаан байдаг. Яг 
одоо та нарын мэдэрдэг, хүнийг гэх Бурханы хайр эхийн хайртай ижил 
түвшний мэдрэмж, утга учиртай байдаг уу? (Тийм.) Тэгвэл энэ нь 
асуудалтай—энэ буруу юм. Бурханы хайрыг чи эцэг эх, эхнэр нөхөр, 
үр хүүхэд, садан төрлийн хайр, найз нөхдийн анхаарал халамжаас 
ялгаж салгаж, шинээр мэдэж авах ёстой. Бурханы хайр гэж яг юу вэ? 
Бурханы хайр сэтгэл хөдлөлгүй байдаг бөгөөд цусан төрлийн харилцаа 
нөлөөлдөггүй. Энэ бол зүгээр л хайр юм. Тэгвэл хүмүүс Бурханы 
хайрыг хэрхэн ойлгох ёстой вэ? Яагаад бид Бурханы хайрыг хэлэлцэх 
болов? Бурханы хайр Бурханы ажилд биеллээ олдог, ингэснээр хүмүүс 
үүнийг зөвшөөрч, хүлээн авч, туулж, эцэст нь Бурханы хайр мөн гэж 
ухаардаг, эдгээр нь хий хоосон үг биш, Бурханы зүгээс гаргаж буй 
нэг янзын ааш авир ч биш, харин үнэн гэдгийг хүлээн зөвшөөрдөг. 
Үүнийг чи үнэн хэмээн хүлээн авах үедээ Бурханы мөн чанарын энэ 
талыг үүнээс таньж чаддаг. Хэрвээ чи үүнийг нэг янзын зан авир гэж 
үзэх юм бол хүлээн зөвшөөрөхөд бэрх байх болно. “Зан авир” гэж 
юуг хэлдэг вэ? Жишээ нь, эхчүүдийг авч үзье: Тэд үр хүүхдээ өсгөхөд 
залуу нас, цус, хөлс, нулимсаа зориулж, үр хүүхэд нь зөв юм хийсэн 
үү, буруу юм хийсэн үү, ямар замаар явж байна гэдгээс үл хамааран 
хүссэн бүхнийг нь өгдөг. Эх хүн харамгүй сэтгэлээр өгч, хүүхдэдээ 
зөв замаар алхах талаар хэзээ ч зааж сургаж, тусалж, замчлалгүй, 
зөвхөн ялгаваргүй халамжилж, хайрлаж, хамгаалдаг бөгөөд эцэстээ 
хүүхэд нь зөв бурууг ялган таньж чадахгүйд хүрдэг. Эхийн хайр, эсвэл 
дэврүүн сэтгэл, сэтгэл хөдлөл, хүний махан биеийн харилцаанаас 
төрсөн ямар ч төрлийн хайр ийм байдаг. Харин Бурханы хайр үүний 
яг эсрэг юм: Бурхан чамайг хайрлах юм бол үргэлж цээрлүүлж, 
сахилгажуулж, засаж, харьцах замаар үүнийгээ илэрхийлдэг. Энэ нь 
чамайг тавгүйтүүлж, өдөр хоногууд чинь цээрлүүлэлт, сахилгажуулалт 
дунд өнгөрч болох ч үүнийг туулмагцаа чи маш ихийг сурсан гэдгээ, 
бусад хүнтэй харилцахдаа ялган таних чадвартай, ухаалаг байж чадна 
гэдгээ, мөн зарим үнэнийг ойлгож авсан гэдгээ олж мэднэ. Хэрэв 
Бурханы хайр чиний төсөөлдөг шиг эцэг эхийн хайртай адил байсан 

бол, Бурхан маш бөөцийлөн халамжилж, тогтмол өөгшүүлсэн бол чи 
эдгээр зүйлийг олж авч чадах байсан уу? Чадахгүй байсан. Иймээс 
хүмүүс Бурханы ажил дахь Бурханы хайраас илэрдэг зүйлд үнэний 
өнцгөөс хандаж, үүний дотроос үнэнийг эрж хайх ёстой. Хэрвээ 
завхралд автсан хүн үнэнийг эрж хайхгүй бол Бурханы хайр гэж юу 
болох, хүн дээрх Бурханы ажлын зорилго юу болох, Бурханы хэрсүү 
санаа зорилго юунд оршдог тухай оргүй хоосноос ойлгож яаж чадах 
юм бэ? Хүмүүс эдгээр зүйлийг хэзээ ч ойлгохгүй байх байсан. Энэ нь 
хүмүүс буруугаар ойлгох хамгийн их магадлалтай, ойлгож, ухаарахад 
хамгийн хэцүү Бурханы ажлын нэг хэсэг, Бурханы мөн чанарын нэг 
талтай холбоотой; мөн энэ нь хүмүүсийн гүн гүнзгий, уян зөөлөн, 
бодитой байдлаар холбогдож болох зүйл юм. Ерөнхийдөө, хайр гэдэг 
нь хүмүүст дуртай юмыг нь өгөх, чихэрлэг зүйл хүсэхэд нь гашуун юм 
өгөхгүй байх, эсвэл өвчнийг эмчлэхийн тулд гашуун юм өгөх гэсэн үг; 
товчхондоо энэ нь хүний аминч байдал, сэтгэл хөдлөл, түргэн аашийг 
хамардаг, мөн зорилго, сэдлийн нэг талыг хамардаг. Гэхдээ Бурхан 
чамд юу ч хийлээ гэсэн, чи Бурханыг буруугаар ойлгож, зүрх сэтгэлдээ 
Түүний тухай гомдоллолоо ч гэсэн, Бурхан дундаршгүй тэвчээртэйгээр 
чам дээр ажилласаар байх болно. Бурхан ийнхүү үйлдэхийн эцсийн 
зорилго юу вэ? Бурхан чамайг сэрээхийн тулд, эсвэл нэг л өдөр чамд 
хүслээ ойлгуулахын тулд энэ арга барилыг ашигладаг—гэхдээ тэр үр 
дүнг үзэх үедээ Бурхан үнэндээ юу ч олж аваагүй байдаг. Би яагаад 
ингэж хэлж байна вэ? Учир нь чиний гэх бүхэн Бурханаас ирдэг. 
Бурхан юу ч олж авах хэрэггүй. Гагцхүү Бурханыг ажлаа хийх зуур 
чи Бурханы шаарддаг зүйлийг зохих ёсоор дагаж, үүний дагуу орж, 
эцэстээ үнэн-бодит байдлыг амьдран харуулж, хүний төрхтэй амьдарч, 
Сатанд хууртах, төөрөлдөх, уруу татагдахаа больж, Сатанаас нүүр 
буруулж, Бурханыг дуулгавартай дагаж, Бурханаас эмээж чаддаг болох 
л Бурханд хэрэгтэй байдаг, ингэснээр Бурхан чамайг олж авч, Түүний 
агуу ажил гүйцэлдэнэ. Энэ бол Бурханы хайр, Бурханы ажил билээ.

Эцсийн өдрүүдийн Христийн ярианы тэмдэглэл номын
“Үзлээ шийдвэрлэснээр л Бурханд итгэх зөв замд 

орж чаддаг (1)”-аас эш татав

Хэрвээ чи Бурханы хайрыг харахыг хүсвэл, хэрвээ чи Бурханы 
хайрыг үнэхээр мэдэрмээр байвал бодит байдал руу гүн орж, бодит 
амьдралд гүн орж Бурханы хийдэг бүхэн нь хайр, аврал юм гэдгийг, мөн 
хүмүүсийн бохир зүйлийг нь хаяулж, тэдэнд байдаг, Бурханы хүслийг 
хангаж чадахгүй зүйлсийг нь цэвэршүүлэхийн төлөө Бурхан бүхнийг 
хийдэг гэдгийг харах ёстой. Бурхан үг ашиглаж хүнийг хангадаг; 
хүмүүсээр туулуулах гэж бодит амьдралын нөхцөл байдлыг бий 
болгодог, хэрвээ хүмүүс Бурханы үгээс ихийг идэж, уувал тэдгээрийг 
бодитоор хэрэгжүүлэх үед, Бурханы олон үгийг ашиглан өөрсдийн 
амьдрал дахь бүх бэрхшээлийг шийдвэрлэж чадна. Өөрөөр хэлбэл, 
бодит байдалд гүн орохын тулд чамд Бурханы үг байх ёстой; хэрвээ 
чи Бурханы үгийг идэж уудаггүй, Бурханы ажил чамд байдаггүй бол 
бодит амьдрал дээр чамд зам байхгүй байх болно. Хэрвээ чи Бурханы 
үгийг хэзээ ч идэж уухгүй бол ямар нэгэн зүйл тохиолдоход чи сандарч 
будилна. Чи Бурханыг хайрлах ёстой гэдгээ л мэддэг боловч ямар ч 
ялгах чадваргүй, хэрэгжүүлэх ямар ч замгүй байдаг; чи төөрөлдөж, 
будилдаг, махан биеийг сэтгэл хангалуун байлгаснаар Бурханыг сэтгэл 
хангалуун болгож байна гэж хүртэл заримдаа итгэдэг—энэ бүхэн 
нь Бурханы үгийг идэж уугаагүйн үр дагавар юм. Өөрөөр хэлбэл, 
хэрвээ чамд Бурханы үгийн тусламж үгүй бөгөөд бодит байдал дунд 
зөвхөн тэмтчин явж байгаа бол чи үндсэндээ хэрэгжүүлэх замыг олох 
чадваргүй юм. Иймэрхүү хүмүүс Бурханд итгэх гэдэг нь юу гэсэн үг 
болохыг зүгээр л ойлгодоггүй, тэр ч бүү хэл Бурханыг хайрлана гэдэг 
нь юу гэсэн үг болохыг ч ойлгодоггүй. Хэрвээ Бурханы үг чамайг 
гэгээрүүлж, удирдан чиглүүлж байгааг ашиглан, үргэлж залбирч, 
судалж, эрж хайж, үүгээрээ дамжуулан юуг хэрэгжүүлэх учиртайгаа 
мэдэж, Ариун Сүнс ажиллах боломжийг олж, Бурхантай үнэхээр 
хамтран ажиллаж, төөрч будилдаггүй бол бодит амьдрал дээр замтай 
болж, Бурханыг үнэхээр сэтгэл хангалуун байлгах болно. Бурханыг 
сэтгэл хангалуун болгох үед Бурхан чамайг дотроос чинь удирдан 
чиглүүлж, Бурхан чамайг онцгойлон ерөөхөд чамд баяр хөөр төрнө: 
Бурханыг сэтгэл хангалуун болгосондоо чи тун их баярлан бахдаж, 
дотор чинь үлэмж цэлмэсэн санагдаж зүрх, сэтгэлдээ хиргүй тунгалаг, 
амар амгалан болж, мөс чанар чинь тайвширч, буруушаалтаас ангид 

болж, ах, эгч нараа хараад чамд таатай санагдана. Бурханы хайрыг 
эдлэх гэдэг нь энэ бөгөөд зөвхөн энэ л Бурханыг үнэхээр таашааж 
байгаа хэрэг билээ. Хүмүүс туршлагаар дамжуулан Бурханы хайрыг 
эдэлдэг: Бэрхшээлийг туулж, үнэнийг хэрэгжүүлж туршлагажсанаар 
тэд Бурханы ерөөлийг олж авдаг. Бурхан чамд үнэхээр хайртай, Бурхан 
үнэхээр хүмүүсийн төлөө өндөр төлөөс төлж, Тэр тэвчээртэйгээр, 
сайхан сэтгэлээр маш олон үг хэлсэн бөгөөд үргэлж хүмүүсийг 
авардаг гэж л гагцхүү чи хэлэх юм бол эдгээр үгийг хэлж байгаа чинь 
Бурханыг таашаахын зөвхөн нэг тал нь юм. Гэхдээ илүү их бодитой 
таашаал нь хүмүүс бодит амьдралдаа үнэнийг хэрэгжүүлэх явдал 
бөгөөд үүний дараа тэдний зүрх сэтгэл нь амар амгалан, хиргүй 
тунгалаг болж, сэтгэл нь ихэд хөдөлж, Бурхан бол хамгийн хайр татам 
гэдгийг мэдэрдэг. Чиний төлсөн төлөөс туйлын хангалттай байсныг 
чи мэдэрнэ. Хичээл зүтгэлдээ асар их төлөөс төлснөөр дотор чинь 
үлэмж цэлмэх болно: Чи Бурханы хайрыг үнэхээр эдэлж байгаагаа 
мэдэрч, Бурхан хүмүүст авралын ажлаа хийчихсэнийг, хүмүүсийг 
цэвэршүүлдэг нь тэднийг ариусгахын төлөө байдаг гэдгийг, Өөрийг нь 
үнэхээр хайрладаг эсэхийг туршихын тулд Бурхан хүмүүсийг шалгадаг 
гэдгийг ойлгоно. Хэрвээ чи үргэлж ийм маягаар үнэнийг хэрэгжүүлбэл 
аажмаар Бурханы олон ажлын талаар тодорхой мэдлэгтэй болох ба 
тэр үед чиний өмнө байгаа Бурханы үг болор мэт тунгалаг болохыг 
мэдэрнэ. Хэрвээ чи олон үнэнийг тодорхой ойлгож чадвал, бүх хэрэг 
явдлыг хэрэгжүүлэхэд амархан, аливаа асуудал, аливаа сорилтыг 
давж чадна гэдгээ мэдэрч, мөн чиний хувьд юу ч асуудал биш 
гэдгийг хараад чи маш эрх чөлөөтэй болно. Энэ мөчид чи Бурханы 
хайрыг эдэлж, Бурханы жинхэнэ хайр чам дээр ирсэн байх болно. 
Үзэгдэлтэй, үнэнтэй, мэдлэгтэй агаад Өөрийг нь үнэхээр хайрладаг 
хүмүүсийг Бурхан ерөөдөг. Хэрвээ хүмүүс Бурханы хайрыг харахыг 
хүсвэл үнэнийг бодит амьдралд хэрэгжүүлэх ёстой, тэд Бурханыг 
сэтгэл хангалуун байлгахын тулд зовлон шаналлыг туулж, хайрладаг 
зүйлсээ хаяхад бэлэн байх ёстой бөгөөд нүдэндээ нулимстай байсан 
ч Бурханы зүрх сэтгэлийг хангалуун байлгаж чадсаар байх ёстой. 
Ийм маягаар, Бурхан гарцаагүй чамайг ерөөнө, хэрвээ чи иймэрхүү 
бэрхшээлийг туулбал үүнийг Ариун Сүнсний ажил дагалдана. Бодит 

амьдралаар дамжуулан, Бурханы үгийг туулснаар хүмүүс Бурханы 
хайр татам байдлыг харж чаддагийн дээр Бурханы хайрыг амталсан л 
бол Бурханыг үнэхээр хайрлаж чадна.

Чи үнэнийг хэдий чинээ их хэрэгжүүлнэ, төдий чинээ их үнэнтэй 
болно; чи үнэнийг хэдий чинээ их хэрэгжүүлнэ, Бурханы хайрыг 
төдий чинээ их олж авна; чи үнэнийг хэдий чинээ их хэрэгжүүлнэ, 
Бурханаар төдий чинээ их ерөөгдөнө. Хэрвээ чи үргэлж ийм маягаар 
хэрэгжүүлбэл яг л Петр Бурханыг мэдэж авсантай адилаар чамайг гэх 
Бурханы хайр чамд аажмаар харуулна: Бурханд тэнгэр, газар болон 
бүх зүйлийг бүтээх мэргэн ухаан байгаад зогсохгүй, бас хүмүүст 
бодит ажил хийх мэргэн ухаан бий гэж Петр хэлсэн. Петр хэлэхдээ, 
Тэр зөвхөн тэнгэр, газар болоод бүх зүйлийг бүтээснийхээ төлөө 
төдийгүй, цаашлаад хүмүүсийг бүтээх, аврах, төгс болгох, Өөрийн 
хайрыг хүмүүст өвлүүлэх чадварынхаа улмаас хүмүүсийн хайрыг 
хүртэх эрхтэй гэсэн. Мөн хүний хайрыг хүртэх эрхтэй маш их зүйл 
Түүнд байдаг хэмээн Петр хэлсэн. Петр Есүст хэлэхдээ: “Та тэнгэр, 
газар болоод бүх зүйлийг бүтээсэн болохоор л хүмүүсийн хайрыг 
хүртэх эрхтэй гэж үү? Танд илүү их хайр татам зүйл бий. Та бодит 
амьдрал дээр үйлдэж, хөдөлдөг, Таны Сүнс сэтгэлийг минь хөдөлгөж, 
Та намайг сахилгажуулж, зэмлэдэг—эдгээр зүйл чинь хүмүүсийн 
хайрыг бүр ч илүү хүртэх эрхтэй” гэсэн. Хэрвээ чи Бурханы хайрыг 
харж, мэдрэхийг хүсвэл, бодит амьдрал дээр эрж хайж, судлах ёстойн 
дээр махан биеэ хаяхад бэлэн байх хэрэгтэй. Чи ийм шийдвэр гаргах 
ёстой. Чи залхуурч, махан биеийн зугаа цэнгэлд шуналгүйгээр, 
махан биеийн төлөө бус харин Бурханы төлөө амьдарч бүх зүйл дээр 
Бурханыг сэтгэл хангалуун байлгаж чадах шийдэмгий хүн байх ёстой. 
Бурханыг сэтгэл хангалуун байлгаж чадахгүй үе байж болно. Яагаад 
гэвэл чи Бурханы хүслийг ойлгодоггүй учраас тэр юм; дараагийн 
удаа, чамаас илүү их хүчин чармайлт шаардах байсан ч гэсэн чи 
махан биеийг бус Бурханыг сэтгэл хангалуун байлгах ёстой. Ийм 
маягаар туршлагажвал чи Бурханыг мэдэж авах болно. Бурхан тэнгэр, 
газар болоод бүх зүйлийг бүтээж чадсан, хүмүүс Түүнийг үнэхээр, 
бодитоор харж, Түүнтэй бодитоор харилцаж чадаасай гэсэндээ Тэр 
махбод болсон, Тэр хүмүүсийн дунд алхаж чаддаг, Түүний Сүнс 

бодит амьдрал дээр хүмүүсийг төгс болгож, Түүний хайр татам 
байдлыг харж, Түүний сахилгажуулалт, цээрлүүлэлт болон ерөөлийг 
мэдрэх боломж олгодгийг чи харна. Хэрвээ чи үргэлж ийм маягаар 
туршлагажвал бодит амьдрал дээр Бурханаас салшгүй байх ба хэзээ 
нэг өдөр Бурхантай харилцах харилцаа чинь хэвийн байхаа боливол чи 
зэмлэл хүртэж, гэмшиж чаддаг болно. Бурхантай хэвийн харилцаатай 
байхдаа чи Бурханыг орхихыг хэзээ ч хүсэхгүй бөгөөд хэрвээ нэг өдөр 
л Бурхан чамайг орхино гэдгээ хэлбэл чи айж, Бурханд хаягдсанаас 
үхсэн нь дээр гэж чи хэлнэ. Чамд ийм сэтгэл хөдлөл төрмөгц Бурханыг 
орхиж чадахгүй гэдгээ чи мэдэрнэ, ийм маягаар чи үндэс суурьтай 
болж, Бурханы хайрыг жинхэнээр нь эдэлнэ.

Үг нь махбодоор илэрсэн номын “Бурханыг хайрладаг хүмүүс
Түүний гэрэлд үүрд амьдарна”-аас эш татав

Чи Бурханы бодол, хүн төрөлхтөнд ханддаг хандлагыг үнэхээр 
ойлгож, бүтээл бүрийг гэх Бурханы уян сэтгэл болон санаа зовнилыг 
нь үнэхээр ойлгох үедээ Бүтээгчийн бүтээсэн хүн нэг бүрд зориулсан 
халамж, хайрыг ойлгож чадна. Ийм зүйл тохиолдох үед чи Бурханы 
хайрыг дүрслэх хоёр үгийг хэрэглэнэ—ямар хоёр үг байх вэ? Зарим хүн 
“аминч бус” гэдэг, зарим нь “энэрэн туслах” гэдэг. Энэ хоёроос “энэрэн 
туслах” гэдэг нь Бурханы хайрыг илэрхийлэхэд хамгийн тохиромжгүй 
үг юм. Энэ үг бол хүмүүс хүний уужим бодол, сэтгэлийг дүрслэхдээ 
хэрэглэдэг үг юм. Би энэ үгийг үнэхээр жигшдэг, яагаад гэвэл, энэ нь 
буяны ажлыг ямар ч зарчим үл харгалзан ялгаварлахгүйгээр, мухар 
сохроор хийхийг хэлдэг. Энэ нь мунхаг, төөрөлдсөн хүмүүсийн 
хэт сэтгэл хөдлөлийн илэрхийлэл юм. Бурханы хайрыг дүрслэхээр 
энэ үгийг хэрэглэх үед гарцаагүй гутаан доромжилсон утга байдаг. 
Бурханы хайрыг илүү зохистойгоор илэрхийлэх хоёр үг Надад бий—
тэр хоёр ямар үг вэ? Эхнийх нь “энгүй”. Энэ үг маш их дурсамж 
сэргээдэг биш үү? Хоёр дахь нь “уудам”. Бурханы хайрыг дүрслэхэд 
Миний хэрэглэдэг энэ хоёр үгийн цаана бодит утга учир бий. Үгчилбэл, 
“энгүй” гэдэг нь юмны хэмжээ, эсвэл багтаамжийг дүрслэдэг, гэхдээ 
тэр зүйл хэчнээн том байх нь хамаагүй—энэ нь хүний харж, хүрч чадах 
зүйл юм. Яагаад гэвэл, энэ нь оршиж байдаг, энэ нь хийсвэр юм биш 

бөгөөд хүмүүст харьцангуй нарийн зөв, бодитой мэдрэмж өгдөг. Чи 
үүнийг хавтгай ч юм уу, эсвэл гурван хэмжээст өнцгөөс харж байгаа 
нь хамаагүй; энэ нь үнэхээр оршин байдаг зүйл учраас үүний оршин 
тогтнолыг төсөөлөх хэрэггүй. Бурханы хайрыг дүрслэхийн тулд 
“энгүй” гэдэг үг хэрэглэх нь хэдийгээр Түүний хайрыг тоо хэмжээгээр 
тодорхойлж байгаа мэт боловч энэ нь тоолохын аргагүй гэсэн 
мэдрэмжийг мөн өгдөг. Бурханы хайр нь оршин байдаггүй зүйл биш, 
мөн ямар нэг үлгэр домгоос үүдэлтэй биш учраас Бурханы хайрын 
хэмжээг тодорхойлж болно гэж би хэлдэг. Харин ч энэ нь Бурханы 
захиралт дор бүх зүйлийн хуваалцдаг зүйл бөгөөд энэ нь бүх бүтээл 
янз бүрийн түвшинд өөр өөр өнцгөөс хүртдэг зүйл билээ. Хэдийгээр 
хүмүүс үүнийг харж, эсвэл үүнд хүрч чадахгүй боловч энэхүү хайр 
бүх зүйлийг тэжээж, амьдруулдаг нь Бурханы хайрыг бага багаар 
илчилдэг ба тэдгээр нь хором бүрд тэдний эдэлсэн Бурханы хайрыг 
тоолж, гэрчилдэг. Бүх зүйлийг хангаж, тэжээн тэтгэж байгаа Бурханы 
нууц нь, мөн бүх зүйлийн төлөөх Бурханы бодол, ялангуяа хүмүүсийн 
төлөөх Бурханы бодол нь хүмүүсийн хувьд ойлгож ухаарахад хэцүү 
зүйл учраас Би Бурханы хайр бол хэмжээлшгүй гэж хэлдэг. Өөрөөр 
хэлбэл, хүн төрөлхтний төлөө урсгасан Бүтээгчийн цус, нулимсыг 
хэн ч мэдэхгүй. Өөрийнхөө гараар бүтээсэн хүн төрөлхтнийг гэх 
Бурханы хайрын гүнийг юм уу жинг хэн ч ухаарч чадахгүй, хэн 
ч ойлгож чадахгүй. Бурханы хайрыг энгүй гэж дүрслэх нь үүний 
өргөн хүрээ болон оршин тогтнолын үнэнийг ухаарч, ойлгоход 
хүмүүст туслахын тулд байдаг. Мөн ингэснээр хүмүүс “Бүтээгч” 
гэдэг үгийн жинхэнэ утгыг илүү гүнзгий ухаарч чадах ба “бүтээл” 
хэмээх нэршлийн жинхэнэ утгын талаар илүү гүнзгий ойлголт олж 
авч чадах юм. “Уудам” гэдэг үг ихэнхдээ юу дүрсэлдэг вэ? Энэ нь 
ерөнхийдөө уудам орчлон, эсвэл уудам далай гэх мэтээр далай тэнгис, 
эсвэл орчлонг хэлэхэд хэрэглэгддэг. Орчлон ертөнцийн өргөн уудам, 
аниргүй гүнийг хүн ойлгохын аргагүй бөгөөд энэ нь хүний төсөөллийг 
эзэмддэг, хүндэтгэн биширдэг зүйл юм. Үүний нууцлаг байдал болон 
гүн нь нүдэнд харагдахуйц атлаа хүрэхийн аргагүй. Далай тэнгисийн 
тухай бодохдоо чи өргөн уудмыг нь боддог—энэ нь зах хязгааргүй 
харагддаг ба чи үүний нууцлаг байдал болон бүгдийг багтаасан 

байдлыг мэдэрдэг. Ийм учраас Би Бурханы хайрыг дүрслэхийн тулд 
“уудам” гэдэг үгийг хэрэглэсэн юм. Ингэснээр энэ хайр хэчнээн үнэ 
цэнтэй болохыг мэдэрч, Бурханы хайрын гүн гүнзгий гоо сайхныг 
болон Түүний хайрын хүч хязгааргүй агаад өргөн уудам юм гэдгийг 
мэдрэхэд хүмүүст туслах гэсэн билээ. Энэ нь тэдэнд Түүний хайрын 
ариун чанар болон Түүний хайраар илчлэгдсэн Бурханы эрхэм чанар, 
халдашгүй байдлыг мэдрэхэд туслах юм.

Үг нь махбодоор илэрсэн номын “Бурханы ажил,
Бурханы зан чанар ба Бурхан Өөрөө III”-аас эш татав

172. Бурханы хайрыг хариулах зарчмууд
(1) Чи Бурханы шүүлт, гэсгээлтийг туулж, өөрийнхөө завхарсан 

мөн чанарыг мэдэж, хүнийг гэх Бурханы хайрын агуу байдлыг 
харахынхаа хэрээр Түүнийг хайрлахын тулд чадах бүхнээ хий;

(2) Бурхан асар их үнэнийг илэрхийлж, хүмүүсийн амь болгохын 
тулд үүнийг тэдэнд хайрладаг; Түүний авралын нигүүлсэл хэмжээ 
хязгааргүй. Бурханы хайрыг хариулахын тулд үүргээ сайн гүйцэтгэхэд 
бэлэн бай;

(3) Хүн шалгалт, цэвэршүүлэлт туулахын хэрээр Бурханаар 
хамгаалагддаг бөгөөд гэрчлэлдээ бат зогсож чаддаг, мөн Бурханы асар 
элбэг дэлбэг нигүүлслийг эдэлдэг; тэд Бурханы төлөө насан туршдаа, 
үүрд мөнх гэрчлэл хийхэд бэлэн байх ёстой;

(4) Бурханы ажлыг туулахдаа хүний завхрал ариусгагдаж, амь зан 
чанар нь өөрчлөгдөж, Бурханы асар их хайр татам байдлыг хардаг; тэд 
бүх амьдралаа Түүний төлөө зарлагадахад бэлэн байх ёстой.

Холбогдох Бурханы үг:

Одоо та нарт Миний хайрладаг зүйл Мосегийнхоос давж, 
Давидынхаас илүү гардаг, иймээс та нарын гэрчлэл Мосегийнхоос 
давж, үг чинь Давидынхаас илүү байхыг Би шаарддаг. Би та нарт зуу 
дахин ихийг өгдөг тул та нараас ч бас Надад тэр хэрээр эргүүлэн төл 
гэж шаарддаг. Би бол хүн төрөлхтөнд амь хайрладаг Нэгэн гэдгийг 
та нар мэдэх ёстой бөгөөд та нар Надаас амь хүлээн авдаг тул Надад 

гэрчлэл хийх ёстой. Энэ бол та нарын үүрэг, мөн Миний та нарт 
илгээдэг, Миний төлөө та нарын хийх учиртай зүйл юм. Би та нарт 
Өөрийн бүх алдрыг хайрлаж, сонгогдсон хүмүүс болох израильчуудын 
хэзээ ч аваагүй амийг хайрласан. Зүй нь бол та нар Надад гэрчлэл 
хийж, залуу насаа Надад зориулж, амиа өгөх учиртай. Миний алдар 
суугаа хайрласан хэн боловч Надад гэрчлэл хийж, Миний төлөө 
амиа өгөх ёстой. Үүнийг Би аль эрт урьдчилан тогтоосон. Миний та 
нарт алдар суугаа хайрлаж байгаа нь та нарын ерөөл бөгөөд Миний 
алдрыг гэрчлэх нь та нарын үүрэг билээ. Та нар ерөөл хүртэхийн тулд 
л Надад итгэсэн бол Миний ажил ач холбогдол багатай байх бөгөөд 
та нар ч бас үүргээ биелүүлэхгүй байх болно. Израильчууд Миний 
өршөөл, хайр энэрэл болон агуу байдлыг л харсан бол иудейчүүд 
Миний тэвчээр болон золин авралыг л харсан. Тэд Миний Сүнсний 
ажлаас тун өчүүхнийг л ойлгосон; тэдний ойлголтын түвшин та нарын 
харсан, сонссоны арван мянганы нэг л байсан. Та нарын ойлгож 
мэдсэн зүйл тэдний ахлах тахилчдынхаас ч даван гардаг. Өнөөдөр 
та нарын ойлгосон үнэн тэднийхийг давдаг; та нарын өнөөдөр 
ойлгож мэдсэн зүйл Хуулийн эрин үе, Нигүүлслийн эрин үед ойлгож 
мэдэж байснаас ч илүү байдаг бөгөөд та нарын туулсан зүйл Мосе, 
Елиагийнхаас ч даван гардаг. Учир нь израильчууд зөвхөн Еховагийн 
хуулийг ойлгож, Еховагийн барааг араас нь л харсан юм; иудейчүүд 
Есүсийн золин авралыг л ойлгож, Есүсийн хайрласан нигүүлслийг 
л хүлээн авсан бөгөөд иудей овгийн гэр доторх Есүсийн дүрийг л 
харсан билээ. Өнөөдөр та нар Еховагийн алдар, Есүсийн золин аврал 
болон Миний өнөөдрийн бүх үйл хэргийг хардаг. Түүнчлэн та нар 
Миний Сүнсний үгийг сонсож, Миний мэргэн ухааныг үнэлж, Миний 
гайхамшгийг мэдэж авч, Миний зан чанарын талаар олж мэдсэн. Би бас 
та нарт удирдлагын төлөвлөгөөгөө бүгдийг нь ярьсан. Та нарын харсан 
зүйл элэгсэг, өршөөнгүй Бурхан төдийгүй, мөн зөвт байдал бүрдсэн 
Бурхан билээ. Та нар Миний гайхамшигт ажлыг харж, уур хилэн, сүр 
жавхлангаар дүүрэн болохыг минь ч мэдсэн. Цаашлаад та нар израилийн 
гэрт догшин уур хилэнгээ буулгасныг минь мэдэх ба өнөөдөр энэ нь 
та нар дээр ирсэн. Та нар Исаиа, Иохан нараас ч илүүтэйгээр Миний 
тэнгэр дэх нууцуудыг ойлгосон; та нар өмнөх үеийн бүх ариун хүнээс 

илүүгээр Миний хайр татам, эрхэм байдлыг мэддэг. Та нар Миний үнэн, 
зам, амийг төдийхнийг хүлээн авсан хэрэг бус, харин Иоханыхаас ч агуу 
үзэгдэл, илчлэлийг хүлээн авсан юм. Та нар илүү олон нууцыг ойлгож, 
Миний үнэн төрхийг харсан; та нар Миний шүүлтийг илүү их хүлээн 
зөвшөөрч, Миний зөвт зан чанарыг илүү их мэдсэн. Иймээс та нар 
эцсийн өдрүүдэд төрсөн хэдий ч, та нарын ойлголт урьд үе, өнгөрсөн 
үеийнхнийхтэй адил, та нар бас өнөөдрийн зүйлсийг туулсан бөгөөд энэ 
бүгдийг Би биечлэн хийсэн билээ. Би та нарт дэндүү ихийг өгч, та нар 
ч Надаас ихийг ойлгож ухаарсан болохоор та нараас Миний шаарддаг 
зүйл хэрээс хэтэрсэн юм биш. Тиймээс, өмнөх үеийн ариун хүмүүст 
хандан Намайг гэрчлээч гэж Би та нараас хүсдэг, энэ бол Миний зүрх 
сэтгэлийн цорын ганц хүсэл билээ.

Үг нь махбодоор илэрсэн номын
“Чи итгэлийн талаар юу мэдэх вэ?”-ээс эш татав

Өнөөдөр та нарын өвлөж авсан зүйл эрин үеүдийн туршид 
байсан элч, эш үзүүлэгч нарынхаас хавьгүй илүү, бүр Мосе, Петр 
хоёрынхоос ч үлэмж их юм. Ерөөлийг ганц, хоёрхон өдөрт хүртэж 
чадахгүй; асар ихийг золиосолж байж олж авах ёстой. Өөрөөр хэлбэл, 
цэвэршүүлэлтийг туулсан хайр, асар их итгэл, Бурхан та нараас 
хүрэхийг шаарддаг олон үнэн та нарт байх ёстой; дээр нь та нар бэргэж, 
зугталгүй шударга ёсыг сонгож, Бурханыг үхэх хүртлээ тууштай 
хайрлах ёстой. Та нар шийдэмгий байж, амь зан чанараа өөрчилж 
завхралаа эдгээж, Бурханы зохион байгуулалтыг бүгдийг нь ямар ч 
гомдолгүйгээр хүлээн зөвшөөрч, бүр үхэх хүртлээ дуулгавартай байх 
ёстой. Та нар үүнд хүрэх учиртай. Энэ бол Бурханы ажлын эцсийн 
зорилт, мөн энэхүү бүлэг хүмүүсээс Бурханы шаарддаг зүйл билээ. 
Тэр та нарт өгдөг болохоор хариуд нь та нараас шаардах нь гарцаагүй, 
зүй ёсны шаардлага тавих нь дамжиггүй. Тиймээс Бурханы бүх ажилд 
учир шалтгаан байдаг бөгөөд өндөр стандарт, хатуу чанд шаардлага 
тогтоосон ажлыг Бурхан яагаад ахин дахин хийдгийг үүнээс харж 
болно. Ийм учраас та нар Бурханд итгэх итгэлээр дүүрэх учиртай. 
Товчхондоо Өөрийнх нь өвийг хүлээж авбал зохих хүмүүс болоосой 
гэсэндээ Бурхан бүх ажлаа та нарын төлөө хийдэг. Бурхан Өөрийн 

алдрын төлөө биш та нарын авралын төлөө, бохир газарт гүнээ зовж 
шаналсан энэ бүлэг хүмүүсийг төгс болгохын төлөө үүнийг хийдэг 
билээ. Та нар Бурханы хүслийг ойлгох ёстой. Иймээс ямар ч мэдлэг 
ухаан, эрүүл ухаан байхгүй харанхуй бүдүүлэг олон хүнд Бурханыг 
бүү турш, эсэргүүцэхээ боль гэж Би захидаг. Хүний хэзээ ч туулаагүй 
зовлонг Бурхан аль хэдийн туулж, аль хэдийнээ хүний оронд илүү их 
доромжлол амссан. Өөр юуг та нар зүгээр орхиж чадахгүй вэ? Юу 
Бурханы хүслээс илүү чухал байж болох билээ? Юу Бурханы хайраас 
дээгүүр байж болох билээ?

Үг нь махбодоор илэрсэн номын “Бурханы ажил
хүний төсөөлдөг шиг энгийн үү?”-ээс эш татав

Чи эрин үеийн ач холбогдлыг зохистой дамжуулдаг хэлээр, эрин 
үе бүрд Бурханы илэрхийлсэн зан чанарыг бодитой байдлаар ярьж 
чадах уу? Бурханы эцсийн өдрүүдийн ажлыг туулдаг чи Бурханы зөвт 
зан чанарыг нарийвчлан дүрсэлж чадах уу? Чи Бурханы зан чанарыг 
тодорхой, нарийн зөв гэрчилж чадах уу? Чи зөв шударга байдлаар 
өлсөж, цангадаг, чамаар хариулуулахаар хүлээж байгаа өрөвдөлтэй, 
ядуу, чин сүсэгт шашны итгэгчдэд өөрийн үзсэн, туулсан зүйлийг 
хэрхэн дамжуулах вэ? Чамаар хариулуулах гээд ямар янзын хүмүүс 
чамайг хүлээж байгаа бол? Чи төсөөлж чадах уу? Мөрөн дээрх ачаа, 
даалгавар, үүрэг хариуцлагаа чи мэдэж байна уу? Түүхэн үүрэг 
хариуцлагын мэдрэмж чинь хаана байна вэ? Чи яаж дараагийн эрин 
үеийн эзэн болох вэ? Чамд эзэн хүний хүчтэй мэдрэмж бий юу? Бүх 
зүйлийн эзэн гэдгийг чи хэрхэн тайлбарлах вэ? Энэ нь үнэхээр дэлхий 
дээрх бүх амьд амьтан болон бүх зүйлийн эзэн үү? Ажлын дараагийн 
үе шат руу урагшлах ямар төлөвлөгөө чамд байна вэ? Чамайг хоньчноо 
болгохоор хэдэн хүн хүлээж байгаа вэ? Чиний даалгавар хүнд үү? Тэд 
ядуу, өрөвдөлтэй, сохор, аргаа барсан бөгөөд харанхуйд уйлж байна—
зам хаана байна вэ? Харвах од мэт гэрэл гэнэт бууж, хүнийг маш олон 
жилийн турш дарангуйлсан харанхуйн хүчийг сарниулахыг тэд ямар 
их хүлээдэг билээ. Тэд ямар их дэнслэн найдаж, үүнийг өдөр шөнөгүй 
мөрөөдөж байгааг хэн мэдэх юм бэ? Гүнээ зовж буй энэ хүмүүс гэрэл 
гарах өдөр ч гэсэн суллагдах итгэл найдваргүйгээр харанхуй гянданд 

хоригдсоор байдаг; тэд хэзээ гашуудан уйлахаа болих вэ? Амар 
заяа үзээгүй энэ сул дорой сүнснүүдийн золгүй явдал аймшигтай 
бөгөөд өршөөлгүй хүлээс болон цэвдэг түүх тэднийг аль хэдийн ийм 
байдалтай болгон хүлсэн. Тэдний гашуудан уйлах чимээг хэн сонссон 
бэ? Гунигтай царайг нь хэн харсан бэ? Бурханы зүрх сэтгэл хэчнээн 
гашуудаж, түгшиж байдгийг чи ер нь бодож үзэж байсан уу? Өөрийн 
гараар бүтээсэн гэмгүй хүн төрөлхтөн нь ийм тарчлаан амсаж байгааг 
Тэр яаж тэвчиж чадах юм бэ? Эцсийн эцэст, хүн төрөлхтөн бол 
хордсон хохирогчид. Хэдийгээр хүн өнөөг хүртэл золоор амьд үлдсэн 
ч гэсэн хүн төрөлхтнийг муу ёрын нэгэн аль хэдийн хордуулсан 
гэдгийг хэн мэдэх билээ? Чи хохирогчдын нэг гэдгээ мартчихсан 
уу? Бурханыг гэх хайраасаа болоод чи амьд үлдсэн энэ хүмүүсийг 
аврахаар чармайхыг хүсэхгүй байна уу? Хүн төрөлхтнийг Өөрийн мах 
цус шигээ хайрладаг Бурханы ачийг хариулахын тулд хамаг эрч хүчээ 
зориулахыг хүсэхгүй байна уу? Эцсийн эцэст Бурханаар ашиглуулан 
энэхүү ер бусын амьдралаар амьдрахыг чи хэрхэн тайлбарлах вэ? Чамд 
сүсэг бишрэлтэй, Бурханд үйлчилдэг хүний утга учиртай амьдралаар 
амьдрах шийдвэр болон итгэл үнэхээр байна уу?

Үг нь махбодоор илэрсэн номын
“Чи ирээдүйн үүрэгтээ хэрхэн хандах ёстой вэ?”-ээс

Хэрвээ чи үнэхээр мөс чанартай бол чамд ачаа болон хариуцлагын 
мэдрэмж байх ёстой. Чи ингэж хэлэх ёстой: “Би байлдан дагуулагдах 
эсвэл төгс болгуулах эсэхээ тоохгүй, гэхдээ би гэрчлэлийн энэ 
алхмыг зүй зохистой хийх ёстой.” Бурханы бүтээл болохын хувьд хүн 
Бурханаар бүрэн байлдан дагуулагдаж чадна, эцэст нь хүн Бурханыг 
хайрладаг зүрх сэтгэлээрээ Бурханы хайрыг хариулж, өөрийгөө 
Бурханд бүрмөсөн зориулснаар Бурханыг хангалуун байлгаж чаддаг. 
Энэ бол хүний хариуцлага, энэ нь хүний биелүүлэх учиртай үүрэг, 
хүний үүрэх учиртай ачаа бөгөөд хүн энэ даалгаврыг гүйцэтгэх ёстой. 
Зөвхөн тэр үед л тэрээр Бурханд үнэхээр итгэнэ. Өнөөдөр чуулганд 
хийдэг зүйл чинь чиний хариуцлагын хэрэгжилт үү? Энэ нь ачаа 
үүрсэн эсэхээс чинь хамаардаг, мөн мэдлэгээс чинь хамаардаг.

Үг нь махбодоор илэрсэн номын “Хэрэгжүүлэлт (3)”-аас эш татав

“Би Бурханыг маш олон жил дагаж, Түүний нигүүлсэл, ерөөлийг 
маш их эдэлсэн. Би Түүний үгээс цэвэршүүлэлт, шүүлтийг туулах 
ёстой болсон. Тэгээд Би ихийг ойлгож авч, Бурханы хайрыг харсан. 
Би Түүнд талархах ёстой, Түүний нигүүлслийг хариулах ёстой. Би 
үхлээр Бурханыг сэтгэл хангалуун болгох болно, мөн Түүнийг гэсэн 
хайраа мөс чанартаа тулгуурлах болно” гэж зарим хүн хэлдэг. Хэрвээ 
хүмүүс мөс чанарынхаа мэдрэмжид л найддаг бол Бурханы хайр татам 
байдлыг мэдэрч чадахгүй. Зөвхөн мөс чанартаа найддаг бол Бурханыг 
гэх тэдний хайр мөхөсхөн байх болно. Хэрвээ чи Бурханы нигүүлсэл, 
хайрыг хариулах талаар л ярьдаг бол Түүнийг гэх хайр чинь ямар ч 
урам зориггүй байх болно; мөс чанарынхаа мэдрэмжид тулгуурлан 
Түүнийг хайрлах нь идэвхгүй хандлага юм. Яагаад Би үүнийг идэвхгүй 
хандлага гэж хэлж байна вэ? Энэ бол бодит асуудал. Бурханыг гэх 
хайр чинь ямар хайр вэ? Ердөө л Бурханыг хуурч, Түүний төлөө 
хэлбэр төдий үйлдэж байдаг бус уу? Ихэнх хүн, Бурханыг хайрласны 
төлөө ямар ч шагнал байхгүй, Түүнийг хайрладаггүй байлаа гээд 
хүн яг л ижилхэн гэсгээгдэх болохоор ерөнхийдөө нүгэл үйлдэхгүй 
байхад л хангалттай гэж итгэдэг. Тэгэхээр мөс чанарынхаа мэдрэмжид 
тулгуурлан Бурханыг хайрлаж, Түүний хайрыг хариулах нь идэвхгүй 
хандлага бөгөөд хүний зүрх сэтгэлээс аяндаа гардаг Бурханыг гэх 
хайр энэ биш юм. Бурханыг гэх хайр бол хүний зүрх сэтгэлийн гүнээс 
гардаг жинхэнэ мэдрэмж байх ёстой. “Би өөрөө Бурханыг эрж хайж, 
Түүнийг дагахад бэлэн байна. Одоо Бурхан намайг орхихыг хүссэн 
ч би Түүнийг дагасаар байх болно. Тэр намайг хүсдэг ч бай, үгүй ч 
бай би Түүнийг хайрласаар байх болно, тэгээд эцэст нь би Түүнийг 
олж авах ёстой. Би Бурханд зүрх сэтгэлээ өргөдөг, Тэр юу ч хийсэн 
бай, би Түүнийг насан туршдаа дагана. Юу ч болсон бай хамаагүй, 
би Бурханыг хайрлаж, Түүнийг олж авах ёстой; Түүнийг олж авах 
хүртлээ би амрахгүй” гэж зарим хүн хэлдэг. Чамд ийм шийдэмгий зан 
байгаа юу?

Бурханд итгэх зам болон Түүнийг хайрлах зам хоёр нь нэг л 
зүйл юм. Хэрвээ чи Түүнд итгэдэг бол Түүнийг хайрлах ёстой; 
гэхдээ Түүнийг хайрлах гэдэг нь зөвхөн Түүний хайрыг хариулахыг, 
эсвэл мөс чанарынхаа мэдрэмжид тулгуурлан Түүнийг хайрлахыг 

хэлдэггүй—энэ бол Бурханыг гэх цэвэр ариун хайр юм. Зарим үед 
хүмүүс дан ганц мөс чанартаа тулгуурлаад Бурханы хайрыг мэдэрч 
чаддаггүй. Би яагаад үргэлж “Бурханы Сүнс бидний сүнсийг хөдөлгөх 
болтугай” гэж хэлдэг вэ? Бурханыг хайрлахын тулд хүмүүсийн 
мөс чанарыг хөдөлгөх тухай Би яагаад яриагүй вэ? Яагаад гэвэл 
хүмүүсийн мөс чанар Бурханы хайр татам байдлыг мэдэрч чаддаггүй. 
Хэрвээ чи эдгээр үгэнд үнэмшихгүй байгаа бол мөс чанараа ашиглан 
Түүний хайрыг мэдрэх гээд үзээрэй. Чамд тухайн үедээ урам зориг 
орж магадгүй боловч удалгүй алга болно. Хэрвээ чи зөвхөн мөс 
чанараараа Бурханы хайр татам байдлыг мэдэрдэг бол залбирах 
үедээ урам зориг авах боловч удалгүй урам зориг чинь бөхөж, алга 
болно. Яагаад тэр вэ? Хэрвээ чи мөс чанараа л ашиглавал Бурханыг 
гэх хайраа өдөөж чадахгүй; чи зүрх сэтгэлээрээ Түүний хайр татам 
байдлыг үнэхээр мэдрэх үед сүнсийг чинь Тэр хөдөлгөх бөгөөд тэр 
үед л мөс чанар чинь анхдагч үүргээ гүйцэтгэх чадвартай болно. 
Өөрөөр хэлбэл, Бурхан хүний сүнсийг хөдөлгөх үед, хүн мэдлэгтэй, 
зүрх сэтгэлдээ урам зоригтой байх үед, нэг үгээр хэлбэл хүн туршлага 
олж авсан үедээ л мөс чанараараа Бурханыг амжилттай хайрлаж 
чадна. Мөс чанараараа Бурханыг хайрлах нь буруу зүйл биш—энэ бол 
Бурханыг хайрлах хамгийн доод шат юм. “Бурханы нигүүлслийг зүй 
ёсоор хариулах төдий л” хайрлах нь хүнд идэвхтэйгээр орох түлхэц 
ердөө өгөхгүй. Хүмүүс Ариун Сүнсний зарим ажлыг олж авах үед, 
өөрөөр хэлбэл, бодит туршлагаараа Бурханы хайрыг харж, мэдрэх үед, 
Бурханы талаар бага зэрэг мэдлэгтэй болж, хүн төрөлхтөн үнэхээр 
Бурханыг хайрлууштай, Тэр хэчнээн хайр татам болохыг жинхэнээсээ 
харах үедээ л Бурханыг чин сэтгэлээсээ хайрлаж чаддаг.

Үг нь махбодоор илэрсэн номын
“Бурханыг хайрлах жинхэнэ хайр аяндаа төрдөг”-өөс эш татав

Өөрийнхөө ажлын шаардлагаар, түүнчлэн хүнд хэрэгтэй учраас 
Бурхан хүнийг гэсгээж, шүүдэг. Хүн гэсгээгдэж, шүүгдэх хэрэгтэй ба 
ингэснээр л Бурханыг гэх хайранд хүрч чадна. Өнөөдөр, та нар бүрэн 
үнэмшсэн боловч өчүүхэн төдий бүтэлгүйтэл тулгарахад асуудалд 
ордог; биеийн хэмжээ чинь хэтэрхий жаахан хэвээр бөгөөд илүү гүн 

гүнзгий мэдлэгт хүрэхийн тулд тийм гэсгээлт, шүүлтийг илүү их 
туулах хэрэгтэй. Өнөөдөр та нар Бурханд зарим нэг талаар 
хүндэтгэлтэй ханддаг, Бурханаас эмээдэг ба Тэр бол жинхэнэ Бурхан 
гэдгийг мэддэг ч цэвэр ариун хайранд хүрэх нь байтугай, Түүнийг гэх 
тийм их хайр ч та нарт байдаггүй; мэдлэг чинь хэтэрхий өнгөц, биеийн 
хэмжээ чинь мөн л хангалтгүй. Хүрээлэн байгаа орчинтой үнэхээр 
тулгарах үедээ та нар мөн л гэрчлэл хийгээгүй, оролтын чинь дэндүү 
багахан нь санаачилгатай байдаг ба хэрхэн хэрэгжүүлэхээ огт 
мэддэггүй. Ихэнх хүмүүс идэвхгүй, үлбэгэр байдаг; тэд зөвхөн 
Бурханыг зүрх сэтгэлдээ нууцхан хайрладаг, гэхдээ тэдэнд хэрэгжүүлэх 
арга зам байдаггүй, өөрсдийнх нь зорилго юу болохыг ч тодорхой 
мэддэггүй. Төгс болгуулсан хүмүүс хэвийн хүн чанартай байдгаар үл 
барам, мөс чанарын хэмжүүрээс даван гарсан, мөс чанарын стандартаас 
илүү өндөр дээд үнэнийг эзэмшдэг; тэд Бурханы хайрыг хариулахад 
мөс чанараа ашигладгаар үл барам, үүнээс ч илүүтэйгээр Бурханыг 
мэдсэн ба Бурхан бол хайр татам, хүний хайрыг хүртүүштэй гэдгийг, 
мөн хайрлуулах зүйл Бурханд маш их байдаг болохоор хүн өөрийн 
эрхгүй Бурханыг хайрладаг гэдгийг харсан! Төгс болгуулсан 
хүмүүсийн Бурханыг гэх хайр нь хувийн хүсэл тэмүүллээ 
биелүүлэхийн төлөө байдаг. Тэдний хайр бол аяндаа гардаг хайр, 
эргүүлээд юу ч нэхдэггүй хайр бөгөөд арилжаа наймаа биш. Тэд 
Бурханыг мэддэгээсээ болоод л Түүнийг хайрладаг. Тийм хүмүүс 
Бурхан өөрсдөд нь нигүүлсэл хайрлах эсэхийг анхаардаггүй ба 
Бурханыг хангалуун байлгах төдийд л сэтгэл ханадаг. Тэд Бурхантай 
наймаа хийдэггүй, мөн “Та надад өгсөн, тиймээс хариуд нь би Таныг 
хайрлана; хэрвээ Та надад өгөхгүй бол би ч гэсэн хариуд нь Танд юу ч 
өгөхгүй” гэх мөс чанараар Бурханыг гэх хайраа хэмждэггүй. Төгс 
болгуулсан хүмүүс: “Бурхан бол Бүтээгч бөгөөд бидэн дээр Өөрийн 
ажлыг гүйцэтгэдэг. Төгс болгуулах энэ боломж, нөхцөл, эрх надад 
байгаа тул би утга учиртай амьдралыг амьдран харуулахаар эрэлхийлж, 
Түүнийг хангалуун болгох ёстой” гэж үргэлж боддог. Петрийн 
мэдэрсэн зүйлтэй энэ нь яг адилхан: Тэр хамгийн сул дорой байх үедээ 
Бурханд залбирч, “Өө Бурхан минь! Цаг хугацаа, орон зайнаас үл 
хамааран би Таныг үргэлж санадаг гэдгийг Та мэднэ. Цаг хугацаа, 

орон зай ямар ч байсан, би Таныг хайрлахыг хүсдэгийг Та мэднэ, 
гэхдээ миний биеийн хэмжээ хэтэрхий жаахан, би дэндүү сул дорой, 
хүчин мөхөс, миний хайр хэтэрхий хязгаарлагдмал, Танд хандах чин 
сэтгэл минь дэндүү хомс билээ. Таны хайртай харьцуулбал би зүгээр л 
амьдрахад ч тохирохгүй. Миний амьдрал хий дэмий биш байж, Таны 
хайрын ачийг хариулаад зогсохгүй, түүнчлэн өөрт байгаа бүхнээ Танд 
зориулахыг л би хүсдэг. Хэрвээ би Таныг хангалуун болгож чадвал 
бүтээлийн хувиар сэтгэлийн амар амгаланг олж авах ба үүнээс өөр 
юуг ч би хүсэхгүй. Хэдийгээр би одоо сул дорой, хүч чадалгүй байгаа 
ч Таны ятгалгыг мартахгүй, Таны хайрыг мартахгүй. Одоо би зөвхөн 
Таны хайрыг хариулахаас хэтрэхгүй байна. Өө Бурхан минь, надад 
таагүй санагдаж байна! Өөрийн зүрх сэтгэл дэх хайрыг би Танд хэрхэн 
буцаан өгөх вэ, би яаж чадах бүхнээ хийж, Таны хүслийг биелүүлж 
чаддаг байж, өөртөө байгаа бүхнийг Танд өргөн барьж чадах билээ? 
Та хүний сул талыг мэднэ; би яаж Таны хайрыг хүртэхүйц байж чадах 
юм бэ? Өө Бурхан минь! Миний биеийн хэмжээ жаахан гэдгийг, миний 
хайр хэтэрхий хомс гэдгийг Та мэднэ. Ийм орчинд би яаж чадах бүхнээ 
хийх вэ? Таны хайрыг хариулах ёстойгоо би мэднэ, өөртөө байгаа 
бүхнийг Танд өгөх ёстойгоо би мэднэ, гэвч өнөөдөр миний биеийн 
хэмжээ хэтэрхий жаахан байна. Надад хүч чадал, итгэл өгөхийг би 
Танаас гуйж байна, ингэснээр би Танд зориулах илүү цэвэр ариун 
хайрыг эзэмшиж чаддаг болж, өөртөө байгаа бүхнийг Танд зориулж 
чаддаг болно; би Таны хайрыг хариулах чадвартай байгаад зогсохгүй, 
Таны гэсгээлт, шүүлт, шалгалт болон илүү хүчтэй хараалыг ч гэсэн 
туулж чадна. Та надад Өөрийн хайрыг харуулсан ба Таныг хайрлахгүй 
байж би чадахгүй, хэдий би өнөөдөр сул дорой, хүчин мөхөс байгаа ч 
Таныг мартаж яахан чадах билээ? Таны хайр, гэсгээлт, шүүлт бүгд 
Таныг надад мэдүүлсэн ч Та маш агуу учраас Таны хайрыг хангах 
чадваргүйгээ би бас мэдэрдэг. Би өөртөө байгаа бүхнийг хэрхэн 
Бүтээгчид зориулж чадах билээ?” гэж хэлсэн. Петрийн хүсэлт ийм 
байсан ч биеийн хэмжээ нь хэтэрхий хангалтгүй байлаа. Энэ мөчид 
зүрхэнд нь хутга зоогоод эргүүлж байгаа мэт түүнд санагджээ. Тэрээр 
шаналан тарчилж байлаа; тийм нөхцөл байдалд тэр юу хийхээ 
мэдэхгүй байв. Гэсэн ч тэр ийнхүү үргэлжлүүлэн залбирсан юм: “Өө 

Бурхан минь! Хүний биеийн хэмжээ балчир бага, мөс чанар нь сул 
дорой ба миний хийж чадах цорын ганц зүйл бол Таны хайрыг 
хариулах билээ. Өнөөдөр би Таны хүслийг хэрхэн хангахаа мэддэггүй 
бөгөөд чадах бүхнээ хийж, байгаа бүхнээ өгч, өөрт байгаа бүхнийг 
Танд зориулахыг л хүсдэг. Таны шүүлтээс үл хамааран, Таны 
гэсгээлтээс үл хамааран, Та надад юу өгөхөөс үл хамааран, Та надаас 
юу авахаас үл хамааран, Танд хандах өчүүхэн төдий гомдлоос ч намайг 
чөлөөлж өгөөч. Олон удаа, Та намайг гэсгээж, шүүх үед би дотроо 
гомдоллон, ариун байдалд хүрэх юм уу Таны хүслийг биелүүлэх 
чадваргүй байсан. Таны хайрыг хариулсан минь аргагүй байдалд 
орсноос болсон ба энэ мөчид би өөрийгөө бүр ч их үзэн ядаж байна.” 
Бурханыг гэх илүү цэвэр ариун хайрыг эрж хайсан учраас Петр ийнхүү 
залбирсан юм. Тэрээр эрж хайж, гуйж байсан, түүнчлэн өөрийгөө 
буруутгаж, өөрийн нүглийг Бурханд улайж байлаа. Тэрээр Бурханд 
өртэйгөө мэдэрч, өөрийгөө үзэн ядсан мөртөө бас бага зэрэг гунигтай, 
идэвхгүй байв. Бурханы хүслийн төлөө хангалттай сайн байж чадахгүй 
байгаа мэт, чадлаараа хичээж чадахгүй байгаа мэт түүнд дандаа 
санагддаг байжээ. Тийм нөхцөл байдалд Петр Иовын итгэлийг 
эрэлхийлсээр байсан. Иовын итгэл хэчнээн их байсныг тэр харсан, учир 
нь өөрийнх нь бүх зүйл Бурханаас өгөгдсөн, Бурхан өөрөөс нь бүх 
юмыг эргүүлэн авах нь зүйн хэрэг бөгөөд Бурхан Өөрийн хүссэнээр 
хэнд ч өгч болно—энэ бол Бурханы зөвт зан чанар гэдгийг Иов харсан 
юм. Иовд ямар ч гомдол байгаагүй, Бурханыг магтсаар байж чадсан. 
Петр ч бас өөрийгөө мэдэж байсан ба зүрх сэтгэлдээ ийнхүү залбирсан: 
“Өнөөдөр би, мөс чанараа ашиглан Таны хайрыг хариулж байгаадаа, 
мөн хэчнээн их хайрыг Танд буцааж өгсөндөө сэтгэл ханах ёсгүй, учир 
нь миний бодол санаа хэтэрхий завхарсан бөгөөд би Таныг Бүтээгч 
хэмээн харж чаддаггүй билээ. Би одоо ч гэсэн Таныг хайрлахад 
тохирохгүй учраас өөртөө байгаа бүхнийг Танд зориулж чаддаг болох 
ёстой ба үүнийг би дуртайяа хийх болно. Би Таны хийсэн бүхнийг 
мэдэж, сонголтгүй байх ёстой ба Таны хайрыг харж, Таныг магтан, 
Таны ариун нэрийг дээдлэн магтаж чаддаг байх ёстой, ингэснээр Та 
надаар дамжуулан агуу алдар сууг олж авч болох юм. Би Таныг гэх энэ 
гэрчлэлдээ бат зогсоход бэлэн байна. Өө Бурхан минь! Таны хайр маш 

эрхэм нандин, гайхалтай сайхан; би муу ёрын нэгний гарт амьдрахыг 
хүсэж яахан чадах билээ? Намайг Та бүтээсэн бус уу? Би яаж Сатаны 
эзэмшил дор амьдарч чадах юм бэ? Би бүхий л оршихуй минь Таны 
гэсгээлт дунд амьдрахыг илүүд үзнэ. Би муу ёрын нэгний эзэмшил дор 
амьдрахыг хүсэхгүй байна. Хэрвээ би ариусгагдаж, өөрт байгаа бүхнээ 
Таны төлөө зориулж чадах л юм бол өөрийн бие болон оюун санааг 
Таны шүүлт, гэсгээлтэд өргөн барихад бэлэн байна, учир нь би Сатаныг 
жигшдэг ба түүний эзэмшил дор амьдрахыг хүсдэггүй. Намайг 
шүүснээрээ Та Өөрийн зөвт зан чанарыг харуулдаг; би аз жаргалтай, 
өчүүхэн төдий ч гомдолгүй байна. Бүтээлийн үүргээ биелүүлж чадаж л 
байвал миний бүх амьдралыг Таны шүүлт дагалдахад би бэлэн байна, 
үүгээр дамжуулан би Таны зөвт зан чанарыг мэдэж авч, муу ёрын 
нэгний нөлөөнөөс өөрийгөө ангижруулна.” Петр үргэлж ингэж 
залбирсан, үргэлж ингэж эрж хайсан ба харьцангуй өндөр түвшинд 
хүрсэн. Тэрээр Бурханы хайрыг буцаан төлж чадаад зогсохгүй, 
хамгийн чухал нь бүтээлийн үүргээ ч бас биелүүлсэн юм. Тэр мөс 
чанартаа зэмлүүлээгүйгээр үл барам, мөс чанарын стандартыг даван гарч 
чадсан юм. Түүний залбирал Бурханы өмнө очсоор байсан болохоор 
түүний хүсэл тэмүүлэл улам өндөр болж, Бурханыг гэх хайр нь бүр ч их 
болсон. Хэдий тэр зовлонт шаналлыг туулсан ч Бурханыг хайрлахаа 
мартаагүй ба Бурханы хүслийг ойлгох чадвартай болохоор эрж хайсаар 
байсан юм. Залбиралдаа тэр дараах үгсийг хэлсэн: “Би Таны хайрыг 
хариулахаас хэтрээгүй. Би Сатаны өмнө Танд гэрчлэл хийгээгүй, Сатаны 
нөлөөнөөс өөрийгөө чөлөөлж чадаагүй ба махан бие дотор амьдарсаар 
л байна. Би Сатаныг ялж, түүнийг шившиглэхийн тулд өөрийн хайрыг 
ашиглаж, улмаар Таны хүслийг хангахыг хүсэж байна. Би өөрийнхөө 
өчүүхэн хэсгийг ч Сатанд өгөлгүйгээр, өөрийгөө бүхэлд нь Танд 
өгөхийг хүсэж байна, учир нь Сатан бол Таны дайсан билээ.” Ийнхүү 
эрж хайх тусам, түүний сэтгэл улам хөдөлж, эдгээр зүйлийн талаарх 
түүний мэдлэг улам ихэссэн. Нэг л мэдэхэд тэрээр Сатаны нөлөөнөөс 
өөрийгөө чөлөөлж, Бурханд өөрийгөө бүрмөсөн буцаан аваачих ёстой 
гэдгийг мэдэж авсан юм. Энэ нь түүний хүрсэн түвшин байлаа.

Үг нь махбодоор илэрсэн номын “Петрийн туршлага:
гэсгээлт, шүүлтийн талаарх түүний мэдлэг”-ээс эш татав

Одоо чи Петрийн явсан яг тэр замыг тодорхой харж чадах 
ёстой. Хэрвээ чи Петрийн замыг тодорхой харж чаддаг бол өнөөдөр 
хийгдэж байгаа ажлын талаар тодорхой мэдэж байх тул гомдоллож, 
идэвхгүй болохгүй, эсвэл ямар нэгэн зүйлийг хүсэн эрмэлзэхгүй. Чи 
тухайн үеийн Петрийн сэтгэл санааны байдлыг мэдрэх ёстой: Тэр уй 
гашууд автсан; ямар нэг ирээдүйг, эсвэл ямар нэгэн ерөөлийг гуйхаа 
больсон. Тэр ашиг хонжоо, аз жаргал, алдар нэр, эсвэл дэлхий дээрх 
эд хөрөнгийг эрж хайгаагүй; зөвхөн хамгийн утга учиртай амьдралаар 
амьдрах гэж эрэлхийлсэн ба энэ нь Бурханы хайрыг хариулж, өөртөө 
байгаа хамгийн эрхэм нандин зүйлийг Бурханд зориулахын төлөө 
байлаа. Тэгвэл тэр сэтгэл хангалуун байх байв. Тэрээр: “Эзэн Есүс 
Христ ээ, би нэгэнтээ Таныг хайрласан боловч Таныг хэзээ ч үнэхээр 
хайрлаагүй. Хэдийгээр би Танд итгэдэг гэж хэлсэн боловч хэзээ ч 
Таныг үнэн сэтгэлээсээ хайрлаагүй. Би Таныг хүндэлж, Таныг гайхан 
биширч, Таныг санаснаас л биш, хэзээ ч Таныг хайрлаагүй, бас Танд 
жинхэнээсээ итгээгүй” хэмээх үгээр Есүст ихэвчлэн залбирдаг байв. 
Петр шийдвэрээ гаргахын тулд байнга залбирч, Есүсийн үгээр үргэлж 
зоригжиж, үүнээс сэдэл авдаг байжээ. Хожим нь, хэсэг хугацаанд 
туршлагажсаных нь дараа Есүс түүнийг шалгаж, Өөрийг нь улам 
илүү хүсэн эрмэлзэхэд хүргэсэн юм. Тэрээр: “Эзэн Есүс Христ минь! 
Би Таныг хэчнээн их санаж, Таныг харахыг хэчнээн хүсэж байна 
гээч. Би маш дутуу дулимаг бөгөөд Таны хайрыг нөхөж чадахгүй. 
Намайг хурдан авахыг би Танаас гуйж байна. Танд би хэзээ хэрэгтэй 
болох юм бэ? Та намайг хэзээ авах юм бэ? Би хэзээ Таны царайг 
дахин нэг удаа харах вэ? Би цаашид энэ биед амьдарч, үргэлжлүүлэн 
завхарсаар байхыг хүсэхгүй байна, дахиад тэрслэхийг ч хүсэхгүй 
байна. Би өөрт байгаа бүхнээ Танд аль болох хурдан зориулахад бэлэн 
байна, цаашид Таныг гуниглуулахыг хүсэхгүй байна” гэсэн юм. Тэр 
ийнхүү залбирсан боловч Есүс түүний юуг төгс болгохыг тухайн үед 
мэдээгүй байлаа. Туршилтад зовж шаналах үеэр Есүс түүнд дахин 
харагдаж: “Петр ээ, Би чамайг төгс болгохыг хүсэж байна, тэгснээр 
чи үр жимс буюу Би чамайг төгс болгосны биелэл болж, үүнийг Би 
таалах болно. Чи үнэхээр Намайг гэрчилж чадах уу? Миний хий гэж 
шаардсаныг чи хийсэн үү? Чи Миний хэлсэн үгийг амьдран харуулсан 

уу? Чи нэгэнтээ Намайг хайрласан боловч Намайг амьдран харуулсан 
уу? Чи Миний төлөө юу хийсэн бэ? Чи Миний хайрыг хүртэх үнэ 
цэнгүй гэдгээ хүлээн зөвшөөрдөг мөртөө Миний төлөө юу хийсэн юм 
бэ?” гэжээ. Петр Есүсийн төлөө юу ч хийгээгүйгээ ойлгосон бөгөөд 
Бурханы төлөө амиа өгөх урьдын тангаргаа санав. Иймээс тэр дахиж 
гомдоллоогүй бөгөөд дараа нь түүний залбирал хавьгүй илүү дээр 
болжээ. Тэр залбирч, “Эзэн Есүс Христ минь! Би нэгэнтээ Таныг 
орхиж, Та ч бас нэгэнтээ намайг орхисон. Бидэнд тусдаа байсан цаг 
хугацаа бий, мөн хамтдаа байсан цаг хугацаа бий. Гэсэн ч Та намайг 
өрөөл бусдаас илүү хайрладаг. Би Таны эсрэг ахин дахин тэрсэлж, 
Таныг удаа дараа гуниглуулсан. Би яаж ийм зүйлийг мартаж чадах 
билээ? Таны надад хийсэн ажил, надад даалгасан зүйлийг би хэзээ ч 
марталгүй, үргэлж сэтгэлдээ тээж байгаа. Таны надад хийсэн ажлын 
төлөө би чадах бүхнээ хийсэн. Юу хийж чадахыг минь Та мэддэг, 
ямар үүрэг гүйцэтгэж чадахыг минь ч Та мэддэг. Би Таны зохион 
байгуулалтад захирагдахад бэлэн байна, би өөрт байгаа бүхнээ Танд 
зориулна. Таны төлөө юу хийж чадахыг минь зөвхөн Та л мэднэ. 
Хэдийгээр би Сатанд маш их хууртаж, Таны эсрэг тэрсэлсэн боловч 
тэдгээр гэм нүглээр минь Та намайг санадаггүй, тэдгээрт үндэслэн 
надад ханддаггүй гэдэгт би итгэдэг. Би бүхий л амьдралаа Танд 
зориулахыг хүсэж байна. Би юу ч гуйхгүй, мөн надад өөр ямар ч итгэл 
найдвар, төлөвлөгөө байхгүй; би зөвхөн Таны санаа зорилгын дагуу 
үйлдэж, Таны хүслийг биелүүлэхийг л хүсэж байна. Би Таны гашуун 
аяганаас ууж, Танд захирагдана” хэмээн хэлсэн юм.

Үг нь махбодоор илэрсэн номын
“Петр Есүсийг хэрхэн мэдэж авсан тухай”-аас эш татав






